
ማዢንቲማፃኣፔ
ዓይፆ ካሮ

ማዢንቶ ማፃኣፓ ሳዖንታ ጫሪንጮንታኮ ማዢንቲ
ዛላ፥ ዓሲ ዜርሢኮ ሙኪሢ ዛላ፥ ጎሜና ዋኣዮ ናንጊኮ
ዓይፆና ፆኦሲ ዓሲ ዜርሢና ዎላ ዓኣ ካኣሚፆ ዛሎ
ኬኤዛኔ፤ ማዢንቶ ማፃኣፓ ላምዖ ዼኤፒ ዼኤፒ ቤሲ
ፓቂንታኔ።
1. ዓይሢ 1—11 ሄላንዳኣና፦ ሳዖና ጫሪንጮናኮ

ማዢንቶና ዓሲ ዜርሢኮ ቤርታኣ ሃይሶዋ ኬኤዛኔ፤
ዓዳኣሜና ሂዋኣኖናኮ፥ ቃኣዔኤሌና ዓኣቤኤሌናኮ፥ ኖሄና
ባይሲንቶ ዋኣፆናኮ፤ ዬያጉዲ ሃሣ ባብሎኔ ጌይንታ ቤዛ
ማዢንቴ ዼኤፖ ሹጮ ኬኤሎናኮ ሃይሳ ጴዻሢ ዬኖ
ቤዞይዳኬ።
2. ዓይሢ 12ፓ ዴንዲ 50 ሄላንዳኣና፦ ዬና ቤዛ

ዒስራዔኤሌ ዓሶኮ ቤርታኣ ዓዶንሢ ሃይሶ ኬኤዛኔ፤
ዔያቶ ባኣካፓ ቤርታዺ ፆኦሲ ጉሙርቂፆና ፆኦሲም ዓኣ
ዓይሢንቲፆናዔርቴያማዔሢዓብራሃሜኬ፤ዬካፓዒዛኮ
ናኣዚ ዪሳኣቄንታ ናኣዚ ናዖ ማዔሢ ያይቆኦቤንታ ታጶ
ላምዖ ያይቆኦቤ ናኣቶ ሃይሳ ሄሊ ኬኤዚንቴኔ፤ ዬንሢያ
ታጶ ላምዖ ያይቆኦቤ ናኣቶንሢ፥ ታጶ ላምዖ ዒስራዔኤሌ
ፃጶኮ ቤርታሳዞንሢኬ፤ ዬንሢ ታጶ ላምዖ ዒስራዔኤሌ
ናኣቶ ባኣኮይዳፓ ዱማና ዮሴፔ ዛሎ፤ ዬያጉዲ ሃሣ
ያይቆኦቤዛላናዒዛኮ ናኣታማኣሮ ዓሶና ዎላጊብፄ ዓጮ
ዔኪሙኬ ባኮ ዛሎ ኮሺ ኬኤዛኔ።
ሃና ማፃኣፓ ዴሬ ሃይሴ ዛላ ባኣዚ ኬኤዛያ ማዔቴያ

ቢያፓ ዑሣ ኬኤዛሢ ፆኦሲ ማዼ ማዾ ዛሎኬ፤ ፆኦሲ
ሳዖና ጫሪንጮና ማዤ ሃይሶ ኬኤዚሢ ዓርቃዖ ፆኦሲ
ዴሮም ማሊፆ ሃሹዋኣሢ ዔርዛያ ማዔ ሃጊ ማዓንዳ
ዎዞ ፔጋሲሢና ኩንሣኔ፤ ማፃኣፔሎኮ ካራፓ ዴንዲ ጋፖ
ሄላንዳኣና ዓኣ ፑኡፖ ሃይሶ ዓዴ፥ ዻቢንታ ዓሶ ዑፆይዳ
ጎሪንታሢና ዎጋሢ፥ ዴሮ ዔኪ ዓኣዻሢና ማኣዳሢ፤
ሃሣ ዔያታ ናንጋ ናንጎ ሃይሶ ዔያቶኮ ጊኢጊሻሢ ፔ
ቶኦኪና ፆኦሲኬ። ሃይ ሚርጌ ዎዴኮ ቤርታ ዓኣ ማፃኣፓ
ፃኣፒንቴሢ ዴሮኮ ፆኦሲ ጉሙርቂፆ ኬኤዛኒና ዬያ
ጉሙርቂፆዋ ናንጊና ባይቁዋያ ማዒ ናንጋንዳጉዲ
ማሃኒኬ።
ማፃኣፔላዱማዱማዓርቄ ባኮ
ሳዖናጫሪንጮና ሃሣ ዓሲኮዋማዢንቶ (1፡1—2፡25)
ጎሜና ሜቶናኮ ዓይፆ (3፡1-24)
ዓዳኣሜይዳፓ ዴንዲ ኖሄ ሄላንዳኣና ዓኣ ሃይሶ (4፡1-
5፡32)

ኖሄና ባይሲንቶ ዋኣፆ ዛሎ ሃይሶ (6፡1-10፡32)
ባብሎኔ ሹጮኬኤሎ ዛሎ (11፡1-9)
ኖሄ ናኣዚ ሴኤሜይዳፓ ዴንዲ ዓብራሃሜ ሄላንዳኣና
ዓኣ ሃይሶ (11፡10-32)

ቤርታኣ ዓዶንሢ ዓብራሃሜንታ ዪሳኣቄንታ
ያይቆኦቤንታ ዛሎ (12፡1—35፡29)

ያይቆኦቤ ናኣዚ ዔኤሳዎ ዜርፆ ሾይንቶ (36፡1-43)
ዮሴፔና ዒዛኮ ጌርሲንሢና ዛሎ (37፡1—45፡28)
ዒስራዔኤሌ ዓሶኮ ጊብፄ ዓጮይዳ ናንጊፆ (46፡1—
50፡26)

ሳዓኮ ማዢንቲ ጎይሢ

1 ቤርታዺ ፆኦሲ ጫሪንቺና ሳዓና ዔኤቢ ባኣያይዳፓ
ማዤኔ።

2ዬኖ ዎዶና ሳዖኮ ሃማኬ ጌዒዔርታ ባኣዚ ባኣያ፤ ሃሣ
ፔቴታዖ ዒዞይዳ ዓኣ ባኣዚያ ባኣያኬ፥ሚርጌና ዔቴማዔ
ዼኤፖ ዒጊቻ ዋኣፆ ዑፆይዳ ሻኔ ዹሚ ዓኣኔ፤ ፆኦሲኮዋ
ዓያና ዋኣፆ ዑፆይዳ ሴካ ሃንጋ ጋዓኔ።

3ዬካፓ ፆኦሲ «ፖዒ ፖዖንጎ» ጌዒ ዓይሣዛ ፖዔኔ።
4ፆኦሲፖዒዛጋዖዒማዤባኮናዎዛዼኔ፤ ዬካፓ ፆኦሲ

ፖዒ ዹሚፓዱማሲ፥
5ፖዖ «ሮኦሪ» ጌዒ፥ ሃሣ ዹሞዋ «ዋንቴ» ጌዔኔ። ሳዓ

ዓሚ ካሬኔ፤ ዬና ፔታሳ ቤርታሲ ኬሊማዔኔ።
6 ዬካፓ ፆኦሲ «ዋኣፆ ዋኣፆይዳፓ ፓቂ ቃዛያ ሳዖኮ

ዑፆይዳ ሌካ ዼጌ ቤሲማዖንጎ» ጌዒ ዓይሣዛ ማዔኔ፤
7 ፆኦሲ ዬያይዲ ሌካ ዼጌ ዋኣፆኮ ሳዛ ጉሪ ቤሲ

ማዤኔ፤ ዬካፓ ፆኦሲ «ዬኖ ጉሮ ቤዞኮ ዴማ ዓኣ
ዋኣፆናዑፃ ዓኣሢናፓቂንቶንጎ»ጌዔኔ፤ዒዚጌዔሢጉዴያ
ማዔኔ።

8 ፆኦሲ ዬኖ ሳዖኮ ዑፃ ዼጊ ጌዔ ጉሮ ቤዞ «ጫሪንቺ»
ጌዔኔ። ሳዓ ዓሚ ካሬኔ፤ ላምዓሳ ኬሊማዔኔ።

9 ዬካፓ ፆኦሲ ፃኣዺ ዓጪ ፔጋዺ ጴዻንዳጉዲ
ጫሪንጮኮ ዴማ ዓኣ ዋኣፆ «ፔቴ ቤስካ ዴዖም» ጌዔኔ፤
ዒዚ ጌዔሢጉዴያ ማዔኔ።

10 ፆኦሲ ፃኣዾ ዓጮ «ሳዓ» ጌዒ፥ ሃሣ ፔቴ ቤዛ ዴዒ
ዓኣ ዋኣፆ «ዼኤፒ ባዚ» ጌዔኔ፤ ፆኦሲ ዬያ ዛጋዖ ማዤ
ባኮና ዎዛዼኔ።

11ዬካፓ ፆኦሲ «ሳዓ ቱኮሚሢንታ ሃኣኮ ዜርሢ ጉቤ፤
ሃሣ ዓኣፒ ዓኣፓ ሚሢ ዱማ ዱማ ባቃልሶንጎ» ጌዒ
ዓይሣዛ፥ ዒዚ ጌዔሢጎይፆ ማዔኔ።

12ዬያ ጎይፆና ሳዓቢያባኮባቃልሴም፥ ፆኦሲዬያዛጋዖ
ማዤ ባኮና ዎዛዼኔ።

13 ሳዓ ዓሚ ካሬኔ፤ ሃይሣሳ ኬሊማዔኔ።
14 ዬካፓ ፆኦሲ «ሮኦሮ ዋንታፓ ዱማሳኒ ዱማ ዱማ

ፖዒጫሪንጮይዳማዖንጎ፤ዱማዱማኬሎንታ፥ሌዖንታ
ሌዖይዳ ዓኣ ዱማ ዱማ ዎዳኣ ዓርቃ ዎዶ ዱማሲ ዔርዛ
ማላታ ማዖንጎ፤

15 ሳዖም ፖዓኒ ጫሪንጫማዒ ፖዖንጎ» ጌዒ ዓይሣዛ
ማዔኔ።

16ዬያይዲ ፆኦሲ ላምዖ ዼኤፒ ፖዒዔኤቢባኣያይዳፓ
ማዤኔ፤ ፑኡፒ ፖዒ ፖዓ ዓቢ ሮኦሪ ፖዓንዳጉዲ፥ ሃሣ
ጊንሣ ዻካ ፖዒ ፖዓ ዓጊኒ ዋንታ ፖዓንዳጉዲ ማሃዖ
ዬያጉዲ ሃሣ ዦኦጎዋ ማዤኔ፤

17 ዬንሢ ፖዖንሢ ጫሪንጫ ዴዓንዳጉዲ ጌሤኔ፤ ዬያ
ዒ ማዼሢ ሳዖም ፖዒ ፖዓንዳጉዲ፥

18 ሮኦሪና ዹሚናይዳ ፖዓንዳጉዲና ዹሚ ፖዒዳፓ
ዱማሳንዳጉዴያኬ። ፆኦሲዬያዛጋዖማዤባኮናዎዛዼኔ።

19 ሳዓ ዓሚ ካሬኔ፤ ዖይዳሳ ኬሊማዔኔ።
20 ዬካፓ ፆኦሲ «ዋኣሢዳ ዱማ ዱማ ሼምፖና

ዓኣ ማዢንቲ ዺቢ ዓኣያ ማዖንጎ፤ ካፒያ ሳዖኮ ዑፃ
ጫሪንጮይዳ ባራኖንጎ» ጌዔኔ።

21 ዬያይዲ ፆኦሲ ፑኡፒ ፑኡፒ ባዚ ቦዖንታ ሜሌ
ዋኣፆይዳ ናንጋያና ዓጊፃ ዱማ ዱማ ማዢንቲ፤ ሃሣ ዱማ
ዱማ ካፖዋ ዔኤቢ ባኣያይዳፓ ማዤኔ። ፆኦሲ ዬያ ዛጋዖ
ማዤ ባኮና ዎዛዼኔ።

22 ፆኦሲ ዔያቶ «ሾይ ሚርጉዋቴ፤ ዜርፃ ዒንሢኮ ባዞ
ዋኣፆ ኩሞንጎ፤ ካፓኣ ሳዖይዳ ሚርጎንጎ» ጌዒ ዓንጄኔ።

23 ሳዓ ዓሚ ካሬኔ፤ ዶንጋሳ ኬሊማዔኔ።
24 ዬካፓ ፆኦሲ፦ «ሳዓ ዱማ ዱማ ማዔ ሼምፓ ዓኣ

ማዢንቲ ጌይፃ ዱማ ዱማ ቆሎንታ፥ ዻካንታ ዼኤፒንታ

ማዔ ካይዚ ቦዖ ማዢንቲያ ጴዺሶንጎ» ጌዒ ዓይሣዛ
ማዔኔ።

25 ፆኦሲ ዬያይዲ ሼምፓ ዓኣ ማዢንቶ ቢያ ማዤኔ፤
ዒዚ ዬያ ዛጋዖ ማዤ ባኮና ዎዛዼኔ።

26 ዬካፓ ፆኦሲ፦ «ዓሲ ኑኡኒ ኑ ማሎና፥ ኑና ማላያ
ዔኤቢ ባኣያይዳፓ ማዦም፤ ዬንሢ ዓሶንሢኮ ባዞይዳ
ናንጋ ሞላሢ ዑፃ፥ ጫሪንጮ ካፖ ዑፃ፥ ቆሎንታ ካዮ
ቦዖ ዻኮንታ ዼኤፖንታ ዑፃ፤ ሃሣ ዬያጉዲ ሳዖ ቢያይዳ
ቢታንቶ ዓኣያ ማዖንጎ» ጌዔኔ።
27 ፆኦሲ ዬያይዲ ዓሲ ማዤኔ፤

ፔ ማሎና ፔና ማላያ፥
ዓቲንቄና ላኣሊና ማሂ ማዤኔ።

28 ፆኦሲያ ዓሲ «ሾይ ሚርጉዋቴ፥ ፃጳ ዒንሢኮ ሳዖ
ኩሞንጎ፤ ሳዓኣ ዒንሢ ቢታንቶኮ ዴማ ማዖንጎ፤ ባዞይዳ
ናንጋ ሞላሢ ዑፃ፥ ጫሪንጫ ባራና ካፖና ሳዖይዳ ዓጊፂ
ሃንታ ሼምፖና ዓኣ ባኮ ቢያ ዑፃ ዒንሢኮ ቢታንቶ ዓኣያ
ማዖንጎ» ጌዒ ዓንጄኔ።
29 ፆኦሲ ዔያቶም ኬኤዛዖ፦ «ሙኡዚ ዒንሢም
ማዓንዳጉዲሳዖይዳጴዻ ሃኣኮንታ ዓኣፒ ዓኣፓሚሢንታ
ታኣኒ ዒንሢምዒንጌኔ።
30 ሃሣ ዬያጉዲ ቆሎንታ ካዮ ቦዖንታም፥ጫሪንጫ ባራና
ካፖንታ ሳዖይዳ ዓጊፃ ሼምፓ ዓኣ ማዢንቶንታ ዑኡሲ
ዔካ ሼምፔና ዓኣ ማዢንቲም ቢያ ሙኡዚ ማዓንዳጉዲ
ዓኣዔማኣቲና ዒላሺና ታኣኒ ዒንጌኔ» ጌዔኔ፤ ዬይያ ዒዚ
ጌዔ ጎይፆ ማዔኔ።
31 ፆኦሲ ማዤ ባኮ ቢያ ዛጋዖ፥ ዑሣ ዓኣዼ ዎዛዼኔ። ሳዓ
ዓሚ ካሬኔ፤ ላሃሳ ኬሊማዔኔ።

2
1 ጫሪንጮና ሳዖና፤ ሃሣ ዔያቶይዳ ዓኣ ባኮኮ ቢያ

ማዢንቲፃ ያዒዲ ጋፔኔ።
2ፆኦሲላሃሳኬሎናማዾቢያጋፒሲላንካሳኬሎማዾ

ሃሼኔ።
3 ፆኦሲ ማዢፆ ማዾ ቢያ ሃሼ ኬላ ዒማና ማዔሢሮ

ላንካሳ ኬሎ ዓንጂዱማሴኔ።
4 ዬያሮ ጫሪንጮና ሳዖና ዔኤቢ ባኣያይዳፓ ማዢንቴ

ዎዶና ማዢንቶ ሃይሳ ያዺኬ።

ፆኦሲ ዓቲንቄና ላኣሊና ማዤሢ
ናንጊና ናንጋ ጎዳ ማዔ ፆኦሲ ጫሪንጮና ሳዖና ማዤ

ዎዶና፦
5 ሳዖይዳ ዒርዚ ዋርቂሲባኣያ ማዔም፤ ሃሣ ሳዖዋ

ጎሽካ ዓሲ ባኣሢሮ ሳዖይዳ ፔቴታዖ ባቃሊ ዓኣ ባኣዚ
ባኣሴ፤

6 ያዒ ማዔቶዋ ሳዖይዳፓ ቱሮ ዓልቃ ዋኣሢ ፃኣዾ ሳዖ
ቢያ ዑሻኔ።

7 ዬካፓ ናንጊና ናንጋ ጎዳ ማዔ ፆኦሲ ሳዖ ዓጮይዳፓ
ዔኪ ዓሲ ዓጪና ማዤኔ፤ ሲኢዾና ናንጊ ዒንጋ ዑኡሲ
ዑኡዜኔ፤ ዓሲያ ሼምፖና ናንጋ ማዢንቲ ማዔኔ።

8ናንጊና ናንጋ ጎዳማዔ ፆኦሲዓቦኮኬዞዛሎናዔዴኔ
ጌይንታ ኮሺቤሲ፥ዱማዱማባቃላሚሢዓኣቤሲማሂ
ኮሼኔ፤ ዒዚ ማዤ ዓሢያ ዒኢካ ጌሤኔ።

9 ዬኖ ቤዜሎይዳ ዛጋዛ ዎዛሳያና ዓሲም ሙኡዚ
ማዓንዳ ዱማ ዱማ ሚሢ ባቃላንዳጉዲ ማሄኔ፤ ጊንሣ
ዬያ ዱማዱማ ባቃሌሚፆኮ ባኣኮይዳ ናንጊ ዒንጋ ሚሢ

ዓኣኔ፤ ዬያጉዴያ ሃሣ ኮዦ ፑርታይዳፓ ዱማሳንዳጉዲ
ማሃ፥ ዔራቶ ዒንጋ ሜሌሚሢያ ዒኢካ ዓኣኔ።

10 ዬኖ ዱማ ዱማ ሚፃ ባቃሌ ቤዜሎ ዑሻ ዼኤፒ
ዓልቃ ዎርዚ ዔዴኔ ጌይንታ ቤዛፓ ዎታኔ፤ ዬይ ዎራሢ
ዔዴኔይዳፓ ኬስካዖ ዖይዶ ማዒ ፓቂንታኔ።

11ቤርታሳዎራሢፒሾኔጌይንታኔ፤ ዬይያዎርቄጴዻያ፥
ሃዊላ ጌይንታ ዓጮ ቢያ ሺሪ ዴንዳኔ፤

12ዬኖ ዓጮዎርቃ ጌኤሺኬ፤ ሃሣዒዞ ዓጮይዳሜሌ
ቤስካ ጴዹዋ ሳውቃ ሚሢ ማኣሢንታ ሚርጌ ሚዛጲ
ማዔዱማዱማ ባኣዚ ማይሊ ኮሺምማዓ ሹቺያ ዒኢካ
ዓኣኔ።

13 ላምዓሳ ዎራሢ ጊዮኔ ጌይንታኔ፤ ዬይያ ዒቶጲያ
ዓጮኮ ዙሎና ሺሪ ዓኣዻኔ።

14 ሃይሣሳ ዎራሢ ፄግሮሴ ጌይንታኔ፤ ዬይያ ዓሶኦሬ
ጌይንታ ዓጮኮ ዓባ ኬስካ ዛሎና ዓኣዻኔ፤ ዖይዳሳ
ዎራሢያ ዔፒራፂሴ ጌይንታያኬ።

15ዬካፓ ናንጊና ናንጋ ጎዳ ማዔ ፆኦሲ ዓሲ ዔዴኔይዳ
ጌሤኔ፤ ዬያ ዒዚ ማዼሢ ዓሲ ዬኖ ዱማ ዱማሚፃ ባቃላ
ቤዜሎ ጎሽኪሚፆዋ ሚዛጲሲ ካፓንዳጉዲኬ።

16 ናንጊና ናንጋ ጎዳ ማዔ ፆኦሲ፦ «ዱማ ዱማ ሚፃ
ባቃላ ቤዞይዳ ዓኣ ሚፆኮ ዓኣፖ ኔኤኒሙዓኒ ዳንዳዓኔ፤

17 ጋዓንቴ ኮዦ ፑርታፓ ዱማሳንዳጉዲ ማሃ ዔራቶ
ዒንጋ ሚፄሎ ዓኣፖይዳፓ ሙዒፖ፤ ዓይጎሮ ጌዔቶ ዬኖ
ሚፄሎ ዓኣፖይዳፓ ኔኤኒ ሙዔ ዎዶና ሃይቃንዳሢ ኔና
ዔሬ» ጌዒ ዓሢምኬኤዜኔ።

18 ሄሊሳዖ ናንጊና ናንጋ ጎዳ ማዔ ፆኦሲ፦ «ዓሢ
ፔኤሮ ናንጋሢኮሺቱዋሴ፤ ዬያሮዒዛናጊኢጋያ፥ ሃሣዒዛ
ማኣዳንዳያ ላጌ ታኣኒ ማዣንዳኔ» ጌዔኔ።

19 ናንጊና ናንጋ ጎዳ ማዔ ፆኦሲ ሳዖ ዓጮይዳፓ ዔኪ
ካዮ ቦዖንታ፥ ቆሎንታ፥ ካፖንታ ቢያ ማዤኔ፤ ዎዚ ጋዓ
ሱንሢ ዒዚ ዔያቶም ጌሣንዳቴያ ዛጋኒ ዓሢ ኮራ ዔኪ
ዬዔኔ፤ ዓሢ ቶኦካ ቶኦካ ሼምፖና ዓኣ ማዢንቶም ጌሤ
ሱንፃ ፔቴ ፔቴሢም ዔኤሊንቶያ ማዔኔ።

20ዬያይዲዓሢቆሎንታካፖንታቦዖንታምቢያሱንሢ
ጌሤኔ። ዓሢም ጋዓንቴ ዒማና ጊኢጋያና ላጌ ማዒ ዒዛ
ማኣዳያ ሃጊ ጴዺባኣሴ።

21 ናንጊና ናንጋ ጎዳ ማዔ ፆኦሲ ዓሢ * ሃሃይቄጉዲ
ጊንዒሼኔ፤ ዬካፓ ዒዚ ጊንዒ ዓኣንቴ ጎኦቦ ባራንፃፓ ፔቴ
ሜጌሢ ዔኪ ቤዞ ዓሽኪና ኩንሢ ፓፂሴኔ፤

22 ናንጊና ናንጋ ጎዳ ማዔ ፆኦሲ ዓሢኮ ጎኦባፓ ዔኬ
ባራንፆ ሜጌፄሎ ላኣሊ ማሂ ማዢ፥ ዓሢ ኮራ ዔኪ
ሙኬኔ።

23ዓሢ ዒማና፦
«ሃይሾ ጋፒንፆይዳ ታኣኒ ታና ማላያ ዴንቄኔ፤

ዒዛ ታኣኮ ሜጌፃፓ ጴዼሜጌሢኬ፤
ታኣኮ ዓሽኮይዳፓ ጴዼ ዓሽኪኬ፤

ዓቲንቄፓ ጴዼያ ዒዛ ማዔሢሮ ‹ላኣሊ› † ጌይንቶንጎ»
ጌዔኔ።

24 ዓቲንቄ ዓዶና ዒንዶና ሃሺ ማቾና ዎላ ማዓሢ
ዬያሮኬ፤ ላምዖንሢያ ፔቴ ማዓኔ።

25 ዓሢና ማቾና ዔያቶኮ ዑፃ ካሎታንቴ ዎሊ ሴልቂ
ዒጊጩዋሴ።

3
ዓሲኮ ዓይሢንቲሢ ዒፂሢ

1 ናንጊና ናንጋ ጎዳ ማዔ ፆኦሲ ማዤ ቦዖ ቢያይዳፓ
ሾኦሺ ሚርጌ ጪንጫ፤ ሃሣ ጌሻያታሢሮ፦ «ዱማ ዱማ
ሚፃ ባቃሊ ዓኣ ቤዜሎይዳ ዓኣ ሚፆኮ ዓኣፖ ዒንሢ
ሙዑዋጉዲ ፆኦሲ ዒንሢ ጎኔ ላኣጊያ?» ጌዒ ላኣሌሎ
ዖኦጬኔ።

2ላኣሌላማሃዖ፦ «ዱማዱማባቃሌሚፃዓኣቤዞይዳ
ዓኣ ሚፆ ዓኣፖይዳፓ ኑሙዓኒ ዳንዳዓኔ፤

3ጋዓንቴ ፆኦሲ ‹ዱማዱማባቃሌሚፆኮባኣኮይዳዓኣ
ሚፃሢዓኣፖሙዒፖቴ፤ኩጮናኣካኣሚፖቴ፤ዬያዒንሢ
ማዼቶ ሃይቃንዳኔ› ሂዚ ጌዒ ኑም ላቴኔ» ጌዔኔ።

4ሾኦዣሢ፦ «ፔቴታዖ ዒንሢ ሃይቃዓኬ፤
5 ፆኦሲ ዬያ ዒንሢ ዓይሤሢ ዬያ ሚፆኮ ዓኣፖ

ዒንሢ ሙዔ ዎዶና ፆኦሲጉዲ ዒንሢ ማዓንዳሢና
ኮዦ ፑርቶይዳፓ ዱማሲ ዒንሢ ዔራንዳሢ ቤርታዺ
ዔራሢሮኬ»ዒዞም ጌዔኔ።

6 ላኣሌላ ሚፃሢ ኮሺ፥ ዓኣፖ ሙዓኒያ ናሻያና ዔራ
ማሃኒ ዳንዳዓያ ማዔሢ ዛጋዖ ዓኣፖይዳፓ ዔኪ ሙዒ
ዒዞና ዎላ ዓኣ ዓኒማኣ ዒንጌኔ፤ ዒዚያሙዔኔ።

7 ዬካፓ ላምዖንሢ ቤዞማና ጶቂሥሢ ዔራቶ
ዴንቄሢሮ፥ ካሎ ዔያታ ማዔሢ ዔሬኔ፤ ዬያሮ ቤሌሴ
ጌይንታ ሚሢኮ ዒላዦ ዎላ ካንሢ ሲካዖ ጊልዲማ ማሂ
ዔያቶኮ ካሉሞ ዓኣቼኔ።

8 ዬኖ ኬሎ ዋንቶና ናንጊና ናንጋ ጎዳ ማዔ ፆኦሲ
ዱማ ዱማ ሚፃ ባቃሊ ዓኣ ቤዜሎይዳ ሃንታንቴ ዑኡዞ
ዋይዜሢሮ፥ ዓሢና ማቾና ናንጊና ናንጋ ጎዳ ማዔ ፆኦሲ
ዔያቶ ዴንቁዋጉዲ ጌዒሚፆ ባኣካ ዓኣሺንቴኔ።

9 ጋዓንቴ ናንጊና ናንጋ ጎዳ ማዔ ፆኦሲ ዓሢ ዔኤላዖ፦
«ኔኤኒ ዎካ ዓኣይ?» ጌዒ ዖኦጬኔ።

10 ዓሢ፦ «ዱማ ዱማ ሚፃ ባቃሊ ዓኣ ቤዞይዳ ኔኤኮ
ዑኡዞ ታ ዋይዛዖ፥ ካሎ ታኣኒ ማዔሢሮ ኔና ታ ዒጊጪ
ዓኣሺንቴኔ» ጌዔኔ።

11 ፆኦሲያ ዓሢ ኮራ፦ «ኔኤኒ ካሎ ማዔሢ ዖ ኔኤም
ኬኤዜይ? ታ ኔና ‹ሙዒፖ› ጌዔ ሚፆ ዓኣፖ ዔኪ ኔኤኒ
ሙዒያ?» ጌዒ ዖኦጬኔ።

12 ዓሢ፦ «ሃና፥ ታኣና ዎላ ናንጋንዳጉዲ ኔ ዒንጌ
ላኣሌላ ሚፆ ዓኣፖ ዔኪ ታኣም ዒዛ ዒንጋዛ ታ ሙዔኔ»
ጌዔኔ።

13 ናንጊና ናንጋ ጎዳ ማዔ ፆኦሲ ላኣሌሎ፦ «ዓይጎሮ
ኔኤኒ ዬያይዴይ?» ጌዒ ዖኦጬኔ።
ላኣሌላማሃዖ፦ «ሾኦሺ ታና ጌሻዛ ታሙዔኔ» ጌዔኔ።

ፆኦሲኮ ዎጊፆ
14 ዬካፓ ናንጊና ናንጋ ጎዳ ማዔ ፆኦሲ ሾኦዣሢም ሂዚ

ጌዔኔ፦
«ዬያ ኔኤኒማዼሢሮ ቆልሞና ቦዖ ቢያይዳፓዱማዺ
ጋዳንቂንቴያ ማዔ፤

ሃናኣፓ ዓርቃዖ ዳዲና፥ ሳዓና ጎቺንቲ ሃንቴ፤
ቢያ ዎዴ ዓጪሙዒ ናንጌ፤

15 ኔኤና ላኣሌሎና ዎሊኮ ሞርኬ ታኣኒ ማሃንዳኔ፤
ዒዞ ዜርፆና ኔ ዜርፆና ቢያ ዎዴ፥ ኮሜ ዓሲ ማዒ
ናንጋንዳኔ፤

ላኣሌሎ ዜርፃ ኔኤኮ ቶኦኮ ዳኣፃንዳኔ፤
ኔኤኒ ዒዞ ዜርፆኮ ዲንጊርዦ ዻዓንዳኔ።»

16ላኣሌሎማኣ፦
«ኔኤኒ ጎጳዼ ዎዶና ሜታሢ ታ ኔኤኮ
ኔ ሾዓ ዎዶናኣ ቆፂ ሜታሲፆ ታ ሚርጊሻንዳኔ፤

ጋዓንቴ ኔ ዓኒ ኔ ሱኡካዻንዳኔ፤
ሃሣ ኔ ዓኒማ ኔኤኒ ዓይሢንታያ ማዓንዳኔ» ጌዔኔ።

17ዓሢማኣ ሂዚ ጌዔኔ፦
«ኔ ማቾ ጌኤዞ ኔኤኒ ዋይዚ ኔና ታ ‹ሙዒፖ› ጌዔ
ሚፆ ዓኣፖ ኔ ዔኪሙዔሢሮ

ኔ ማዼ ፑርቶ ማዾ ዛሎና ሳዔላ ጋዳንቂንቴያ
ማዖም፤

ሳዓ ኔኤም ኮይሳሙኡዚዒንጋንዳጉዲ
ኔ ናንጎ ዎዶ ቢያይዳ ሚርጌ ኔኤኒ ላቢንቲ ማዼ።

18 ሳዓ ኔኤም ዓንጊሢና ጋውዲና ባቃልሶም፤
ኔኤኒያ ሳዖይዳፓ ባቃሌ ባኮሙዔ።

19 ኔኤኒ ዓጪታሢሮ
ኔ ኬስኬ ዓጮ ባንሢማዒ ኔ ጌላንዳያ ሄላንዳኣና
ሙኡዚ ዴንቃኒ ሚርጌጮጋቲ ኔኤኒ ማዻንዳኔ።»

20ዓሢያዒዛኮማቻሼምፓዓኣ፥ ዓሲማዢንቲኮቢያ
ዒንዶ ማዔሢሮ «ሂዋኣኖ» ጋዓ ሱንሢ ዒዞም ጌሤኔ።

21 ናንጊና ናንጋ ጎዳ ማዔ ፆኦሲ ዓዳኣሜና ማቾናም
ዒልዒ ዓፒላ ማሂ ኮሺ ማይሴኔ።

ዓዳኣሜና ማቾ ሂዋኣኖናኮ ጌኔቴ ጌይንታ ኮዦቤዛፓ
ኬዞ

22 ዬካፓ ናንጊና ናንጋ ጎዳ ማዔ ፆኦሲ ኬኤዛዖ፦
«ዓካሪ ዓሲ ኮዦ ፑርቶይዳፓ ዱማሲ ዔርዛ ዔራቶ
ዔሬሢሮ ኑጊዳፓ ፔቴሢጉዲ ማዔኔ፤ ሃይፓ ሴካ ፔ
ኩጮና ሼምፖ ዒንጋ ሚፆይዳፓ ዔኪ ሙዒ ናንጊና
ናንጉዋጉዲ ዒዛ ታ ላኣጌኔ» ጌዔኔ።

23 ዬያሮ ናንጊና ናንጋ ጎዳ ማዔ ፆኦሲ ዔዴኔ ጌይንታ
ዱማዱማሚፃባቃሊዓኣቤዛፓዓሢማዢንቴሳዖ ጎሽኪ
ናንጋንዳጉዲ ዒዛ ኬሴኔ።

24 ፆኦሲ ዓሲ ዔዴኔይዳፓ ኬሴሢኮ ጊንፃ ዬኖ
ቤዜሎኮ ዓባ ኬስካ ዛሎና ዼኤፒ ዒጊቻ፥ ዒዛኮ
ኪኢታንቾና ቢያ ዛሎ ሺሪ ሺሪ ታሚጉዲ ዔዔኤታ
ጬንቻዓፓሮና ጌሤኔ፤ ዬያዒማዼሢ ዖኦኒያ ናንጎሚፃሢ
ባንሢ ዑኩዋጉዲ ጌዒኬ።

4
ዓዳኣሜኮ ናኣቶ ቃኣዔኤሌና ዓኣቤኤሌና

1ዬካፓ ዓሢዒዛኮማቾ፥ ሂዋኣኖና ላሄምዒዛ ጎጳዻዖ
ዓቲንቄ ናይ ሾዔኔ፤ ዒዛ፦ «ናንጊና ናንጋ ጎዳ ታናማኣዳዛ
ዓቲንቄ ናይ ታ ዴንቄኔ» ጋዓዖ ሱንፆ ዒዛኮ «ቃኣዔኤሌ»*
ጌዒ ጌሤኔ።

2 ላሚ ሃሣ ቃኣዔኤሌኮ ጌኤዚ ዓኣቤኤሌ ሾዔኔ፤
ዓኣቤኤሌ ዒማና ማራይ ሄንቃያ ማዓዛ፥ ቃኣዔኤሌ
ጋዓንቴ ጎሺ ጎሽካያኬ።

3ሚርጌ ኬሊኮ ጊንፃፓ ቃኣዔኤሌ ጎሽኬ ሃኣኮይዳፓ
ዔኪ ናንጊና ናንጋ ጎዳም ዒንጎ ዒንጊሢ ሺኢሼኔ።

4 ዓኣቤኤሌያ ማራቶ ባኣካፓ ቤርታ ሾይንቴ ፔቴ
ማራናይ ዔኪ ሙኪ ሹካዖ ማሎና ኮዦ ኮዦ ዓሽኮ ቢያ
ናንጊና ናንጋ ጎዳም ታሚና ሚቺ ዒንጎ ዒንጊሢ ማሂ
ሺኢሻዛ ናንጊና ናንጋ ጎዳ ዓኣቤኤሌንታ ዒዚ ዒንጌ
ዒንጊፆዋ ዛጊ ዎዛዼኔ።

3:1 ዮሃ. ፆፔዻ 12፡9፤ 20፡2። 3:13 2ቆሮ. 11፡3፤ 1ፂሞ. 2፡14። 3:15 ዮሃ. ፆፔዻ 12፡17። 3:18 ዔብ. 6፡8። 3:22 ዮሃ. ፆፔዻ
22፡14። * 4:1 ቃኣዔኤሌ ጊንሣ ሃሣ «ቃኣዬኔ» ጌይፃ፦ ዔብሬ ዓሶሙኡቺና «ዴንቂሢ» ጌይሢኬ።

5ቃኣዔኤሌንታዒዚዒንጌዒንጊፆዋዛጊ ናንጊና ናንጋ
ጎዳ ዎዛዺባኣሢሮ ቃኣዔኤሌ ዓኣፖ ካሮ ቱኪ ሚርጌና
ዻጋዼኔ።

6ዒማና ናንጊና ናንጋ ጎዳ ቃኣዔኤሌ ኮራ ሂዚ ጌዔኔ፦
«ኔኤኒ ዻጋዺ ዓኣፖ ካሮ ቱኬሢ ዓይጎሮዳይ?

7 ኮሺ ኔ ማዼያታቴ ዓኣፖ ካራ ኔኤኮ ጌኤሺ
ማዓንዳንቴ ሃሢ ኔ ማዼ ባካ ፑርታ ማዔሢሮ ጎማ ኔና
ካሮይዳ ካቲ፥ ፔ ዴማ ኔና ማሃኒ ኮዓኔ፤ ጋዓንቴ ኔኤኒ ዬያ
ባሻንዳያ ኮይሳኔ።»

8 ዬካፓ ቃኣዔኤሌ ፔኤኮ ጌኤዚ ዓኣቤኤሌ፦ «ሃኒ
ዬዔ፥ ኑ ዎላ ቦኦሎ ዓኣዾም» ጌዒ ቦኦሎ ዔኪ ዴንዲ
ዒኢካ ዓኣዖ ጌኔ ማሊሢና ፔ ጌኤዚ ዓኣቤኤሌ ዎዼኔ።

9 ናንጊና ናንጋ ጎዳ ቃኣዔኤሌ ኮራ፦ «ኔ ጌኤዚ
ዓኣቤኤሌ ዓንካዳይ?» ጌዒ ዖኦጫዛ፥ ቃኣዔኤሌ
ፆኦሲም፦ «ዒዚ ዓንካ ዓኣቴያ ታ ዒዛ ዔሩዋሴ፤ ታኣኒ ታ
ጌኤዚ ሄንቃያዳ?» ጌዒማሄኔ።

10 ናንጊና ናንጋ ጎዳሢ ቃኣዔኤሌም ሂዚ ጌዔኔ፦ «ሃይ
ኔ ማዼ ባካ ዓይጌንዴዳይ! ላኣሊንቴ፥ ኔ ጌኤዚኮ ሱጉፃ
ሳዓፓ ታ ባንሢ ኔጊዳ ፑርታና ዎጊሳኒ ዒላታሢሮ፥

11 ኔኤኒ ጋዳንቂንቴያ ማዔ፤ ኔ ጌኤዚ ኔኤኒ ዎዻኣና
ሱጉሢ ዑሽካኒ ሻማታ ቦዖጉዲ ማዔ ሳዔሎይዳ ኔኤኒ
ዲቃቲ ሃንታያ ማዔ።

12 ሳዖ ኔኤኒ ጎሽኬ ዎዶና ሃኣካ ኔኤም ካፆፓ፤ ሳዖይዳ
ዳኪንቲ ቤሲባኣ ዓሲ ማዔ።»

13 ቃኣዔኤሌ ናንጊና ናንጋ ጎዳ ኮራ፦ «ሃይ ታ ጎሞሮ
ዓጊንቴ ጋዳማ ታኣኒ ኬዳኒ ዳንዳዓሢኮ ዑሣኬ፤

14 ዓካሪ ኔኤኒ ታና ሳዓፓ ዳውሴሢሮ ኔ ቤርታፓ ታኣኒ
ዓኣሺንቲ ሳዖይዳዳኪንቴያናሜታዻያናማዓንዳኔ፤ ዖኦኒያ
ታና ዴንቄ ዓሲ ዎዎዻንዳኔ» ጌዔኔ።

15 ናንጊና ናንጋ ጎዳሢ ጋዓንቴ፦ «ዖኦኒያ ኔና
ካኣማዓኬ፤ ጋዓንቴ ዓሲ ኔና ዎዼቶ ኔና ሄሌ ጋዳሞይዳፓ
ላንካይ ጳንጬ ማዓ ባሼ ጋዳማ ዬያ ሄላንዳኔ» ጌዔኔ።
ዬያሮ ናንጊና ናንጋ ጎዳ ቃኣዔኤሌ ዖኦኒያ ዴንቄቴ
ዎዹዋጉዲ ዔርዛ ዱማማላታ ዒዛም ጌሤኔ።

16ዬካፓ ቃኣዔኤሌ ጎዳቤርታፓ ሃኪ ዴንዳዖ፥ ዔዴኔኮ
ዓባኬስካዛላሴካ ሃንጋ ጌዒሜታዺሃንቲሢቤሲ † ጎዖ
ዓጫ ናንጌኔ።

ቃኣዔኤሌ ዜርፆ
17 ቃኣዔኤሌ ፔ ማቾና ላሃዛ፥ ዒዛ ጎጳዻዖ ዓቲንቄ

ናይ ሾዔኔ፤ ሱንፆዋ ዒዛኮ ዔያታ «ሄኖኬ» ጌዒ ጌሤኔ፤
ቃኣዔኤሌ ዬኖ ዎዶና ካታማ ማዣያታዖ ማዢ ጋፒሴሢኮ
ጊንፃ ካታሜሎኮ ሱንፆ «ሄኖኬ» ጌይ ጌሤኔ።

18 ሄኖኬ ዒራዴ ሾዔኔ፤ ዒራዴ ሜሁያዔኤሌ፥
ሜሁያዔኤሌ ሜቱሻዔኤሌ ሜቱሻዔኤሌያ ላሜኬ
ሾዔኔ፤

19ላሜኬ ዓዳና ፂላና ጌይንታ ላምዖ ላኣሊ ዔካዛ፥
20ዓዳ ጎዖ ላኣሌላ ያቤሌ ጎዖ ናይ ሾዔኔ፤ ያቤሌ ጎዖሢ

ቆልሞሄንቂሄንቂቦኦላዓፒላናማዦማኣሪዳ ናንጋዓሶኮ
ዓዶኬ።

21ዒዛኮ ጌኤዚ ዩባሌ ጎዖሢ ጎኦላና ሹሉንጎና ዋርቃ
ዓሶኮ ዓዶኬ።

22 ፂላ ጎዖ ላኣሌላ «ቱባልቃይኔ» ጎዖያ ዓቲንቄ ናይ
ሾዔኔ፤ ዒዚያ ዱማ ዱማ ዓንጊ ዹዓያኬ፤ ቱባልቃይኔኮ
ናዒማ ጌይንታ ጌራ ዓኣኔ።

23ላሜኬ ፔኤኮ ማቾንሢ ዓዳና ፂላና ዔኤላዖ፦
«ላሜኬ ላኣላ ሂንዳ ዋይዙዋቴ፤ ፔቴ ዼጌ ታና
ጳርቄሢሮ ታ ዒዛ ዎዼኔ፤

24 ቃኣዔኤሌ ዎዻሢ ላንካይ ጳንጬ ጋዳማ ሄላንዳኔ
ጌይንቴቶ

ታና ዎዻያም ላንካይታሚ ላንካይ ጳንጬ ጋዳማ
ዒዛ ሄላንዳኔ» ጌዔኔ።

ሴኤቴና ሄኖሴ ጎዖሢና
25ዓዳኣሜኮማቻሃሣላሚጎጳዻዖ ዓቲንቄ ናይሾዔኔ፤

ዒዛኣ፦ «ቃኣዔኤሌ ዎዼ፥ ዓኣቤኤሌ ቤዛ ፆኦሲ ታኣም
ዓቲንቄ ናይ ዒንጌኔ» ጋዓዖ ዒዛኮ ሱንፆ «ሴኤቴ»‡ ጌዒ
ጌሤኔ።

26ሴኤቴያ «ሄኖሴ»§ ጌይንታ ዓቲንቄ ናይ ሾዔኔ፤ ዬኖ
ዎዶናኬ ዓሳ ናንጊና ናንጋ ጎዳ ካሽኪሢ ዓርቄሢ።

5
ዓዳኣሜ ዜርፆ

1 ዓዳኣሜ ዜርፆኮ ሱንፃ ሃይፓ ዴማ ፓይዲንታሢ
ጉዴያኬ፤ ፆኦሲ ዓሲ ማዤ ዎዶና ፔ ማሎና ማዤኔ፤

2ዓቲንቄና ላኣሊና ማሂማዣዖ ዓንጄኔ፤ «ዓሲ» ጌዒያ
ሱንሢ ዔያቶም ጌሤኔ።

3ዓዳኣሜኮሌዓ ፄኤታና ሃይሢታሚናሌዔማዔዎዶና
ዒዛማላያ ዓቲቄ ናይ ሾዓዖ፥ ሱንፆ «ሴኤቴ» ጌዒ ጌሤኔ።

4ዬካፓ ዓዳኣሜ ሳሊ ፄኤታ ሌዔ ናንጋዖ ሃሣ ዓቲንቄና
ዉዱሮ ናይና ሾዔኔ፤

5ሌዓ ዒዛኮ ዎሊ ዑፃ ታዞጳ ፄኤታና ሃይሢታሚ ሌዔ
ማዓዛ ሃይቄኔ።

6 ሴኤቴ ፄኤታና ዶንጎ ሌዔና ማዓዛ ሄኖሴ ጎዖሢ
ሾዔኔ፤

7ዬካፓ ሴኤቴ ሳሊ ፄኤታና ላንካይ ሌዔና ናንጊ ሜሌ
ዓቲንቄና ዉዱሮ ናይና ሾዔኔ፤

8ዎሊ ዑፃ ዒዛኮ ሌዓ ታዞጳ ፄኤታና ታጶ ላምዖ ሌዔና
ማዓዛ ሃይቄኔ።

9ሴኤቴ ናኣዚ ሄኖሴኮ ሌዓ ታዞጲታሚማዓዛ ቃይናኔ
ጎዖሢ ሾዓዖ፥

10 ዬካፓ ሳሊ ፄኤታና ታጶ ዶንጎ ሌዔና ናንጊ ሜሌ
ዓቲንቄና ዉዱሮ ናይና ሾዔኔ፤

11 ዎሊ ዑፃ ዒዛኮ ሌዓ ታዞጳ ፄኤታና ዶንጎ ሌዔና
ማዓዛ ሃይቄኔ።

12 ሄኖሴ ናኣዚ ቃይናኔኮ ሌዓ ላንካይታሚ ማዓዛ
ሜላሊዔኤሌ ጎዖሢ ሾዔኔ፤

13 ዬካፓ ሳሊ ፄኤታና ዖይዲታሚ ሌዔ ናንጊ ሜሌ
ዓቲንቄና ዉዱሮ ናይና ሾዒ፥

14ዎሊዑፃሌዓዒዛኮታዞጳ ፄኤታናታጶሌዔናማዓዛ
ሃይቄኔ።

15 ቃይናኔ ናኣዚ ሜላሊዔኤሌኮ ሌዓ ላሂታሚ ዶንጎ
ማዓዛ ያሬዴ ጎዖሢ ሾዔኔ፤

16 ዬካፓ ሳሊ ፄኤታና ሃይሢታሚ ሌዔ ናንጊ ሜሌ
ዓቲንቄና ዉዱሮ ናይና ሾዔኔ፤

17ሌዓ ዒዛኮ ዎሊ ዑፃ ሳሊ ፄኤታና ታዞጲታሚ ዶንጎ
ማዓዛ ሃይቄኔ።

18 ያሬዴኮ ሌዓ ፄኤታና ላሂታሚ ላምዖ ማዓዛ ሄኖኬ
ጎዖሢ ሾዔኔ፤

4:8ማቲ. 23፡35፤ ሉቃ. 11፡51፤ 1ዮሃ. 3፡12፤ 4፡10፤ ዔብ. 12፡24። † 4:16ሜታዺሃንቲሢቤሲ ጋዓዛ፦ዔብሬ ዓሶሙኡቺና፦ «ኖኦዴ»ጌይንታኔ።
4:24ማቲ. 18፡22። ‡ 4:25 ሴኤቴ ጌይፃ፦ ዔብሬ ዓሶሙኡቺና «ዒንጌኔ» ጌይሢኬ። § 4:26 ሄኖሴ ጌይፃ፦ ዔብሬ ዓሶሙኡቺና «ዓሲ»

19ዬካፓ ሳሊ ፄኤታ ሌዔ ናንጊሜሌ ዓቲንቄና ዉዱሮ
ናይና ሾዔኔ፤

20ሌዓ ዒዛኮ ዎሊ ዑፃ ታዞጳ ፄኤታና ላሂታሚ ላምዖ
ማዓዛ ሃይቄኔ።

21 ሄኖኬኮ ሌዓ ላሂታሚ ዶንጎ ማዓዛ ማቶሳላ ጎዖሢ
ሾዔኔ፤

22 ዬካፓ ሄኖኬ ፆኦሲና ጊኢጊ ሃንቲሢና ሃይሦ ፄኤታ
ሌዔ ናንጊ ሜሌ ዓቲንቄና ዉዱሮ ናይና ሾዔኔ፤

23ሄኖኬኮሌዓሃይሦፄኤታና ላሂታሚዶንጎማዓንዳያ
ሄላንዳኣና ናንጌኔ፤

24 ዬያጉዴ ሌዔ ዒዚ ናንጌሢ ፆኦሲና ጊኢጊ
ሃንቲሢናኬ፤ ዬካፓ ፆኦሲ ዒዛ ዔኬሢሮ ሃይቁዋዖ ጉሪ
ዒ ባባይቄኔ።

25 ሄኖኬ ናኣዚ ማኣቶሳላኮ ሌዓ ፄኤታና ሳሊታሚ
ላንካይ ማዓዛ ላሜኬ ጎዖሢ ሾዔኔ፤

26 ዬካፓ ላንካይ ፄኤታና ሳሊታሚ ላምዖ ሌዔ ናንጊ
ሜሌ ዓቲንቄና ዉዱሮ ናይና ሾዔኔ፤

27ሌዓ ዒዛኮ ዎሊ ዑፃ ታዞጳ ፄኤታና ላሂታሚ ታዞጳ
ማዓዛ ዒ ሃይቄኔ።

28 ላሜኬኮ ሌዓ ፄኤታና ሳሊታሚ ላምዖ ማዓዛ
ዓቲንቄ ናይ ሾዔኔ፤

29 «ዬይ ናዓሢ ናንጊና ናንጋ ጎዳ ጋዳንቄ ሳዔሎይዳ
ፑኡፖ፥ ዶዶ ማዻፓ ኑና ሃውሺሳንዳኔ» ጋዓዖ፥ ሱንፆ
ዒዛኮ «ኖሄ»* ጌዒ ጌሤኔ።

30 ዬካፓ ላሜኬ ዶንጎ ፄኤታና ታዞጲታሚ ዶንጎ ሌዔ
ናንጊ፥ ሜሌ ዓቲንቄና ዉዱሮ ናይና ሾዔኔ፤

31 ሌዓ ዒዛኮ ዎሊ ዑፃ ላንካይ ፄኤታና ላንካይታሚ
ላንካይ ማዓዛ ሃይቄኔ።

32 ኖሄኮ ሌዓ ዶንጎ ፄኤታ ማዔስካፓ ሃይሦ ዓቲንቄ
ናይ ሾዔኔ፤ ዔያቶኮ ሱንፃ ሴኤሜ፥ ካኣሜ፥ ያኣፔቴ
ጌይንታያኬ።

6
ዓሲኮ ዎቢፆ

1 ዓሲኮ ዜርፃ ሳዖይዳ ሚርጊ ሚርጊ ዓኣዼ ዎዶና
ሚርጌ ዉዱሮ ናይ ሾይንቴኔ፤

2 ዬኖ ዎዶና ፆኦሲ ዓቲንቆ ናኣቶ * ማዔዞንሢ ዬያቶ
ዉዱሮ ናኣቶኮ ሚዛጱሞ ዛጋዖ ዔያቶም ማዓንዳያ ዶኦሪ
ላኣሊ ዔኬኔ።

3 ናንጊና ናንጋ ጎዳሢ፦ «ዓሲም ሼምፖ ዒንጋ ታኣኮ
ዓያና ዓሲና ዎላ ናንጊና ማይ ናንጊንዱዋሴ፤ ዓይጎሮ
ጌዔቶ ዓሲ ሃይቃያ ማዔሢሮ ሃካፓ ሴካ ፄኤታና ላማታሚ
ሌዔናፓ ዑሣ ዓኣዼ ናንጋዓኬ» ጌዔኔ።

4 ዬኖ ዎዶና ዔርቴ ዓሶ ዉዱሮ ናኣቶና ዬንሢ ፆኦሲ
ዓቲንቆ ናኣቶ ማዔዞንሢፓ ዎልቄና ዼኤፒ ሚርጌ ዓሲ
ሾይንቴኔ፤ ዔያታሚናኣ ዎዶናዒጊቻያማዔ፥ዔርቴ ዎልቄ
ዓሲኬ።

5 ጉቤ ዎዴና ሳዖይዳ ዓኣ ዓሳ ቢያ ዓይሢንቱዋያና
ማሊፃኣ ፑርቱሞ ሌሊ ማዔሢ ናንጊና ናንጋ ጎዳ ዛጋዖ፥

6 ዓሲ ማዢ ሳዖይዳ ናንጋንዳጉዲ ማሂፆና «ዓይጎሮዋ
ታ ማዤይ» ጌዒሚርጌና ዖዬኔ።

7 ዬያፓ ዔቄያና ፆኦሲ፦ « ‹ዓሲ ታኣኒ ዓይጋ ማዤይ›
ጌዒ ዒና ታኣኮ ዖዬኔ፤ ዬያሮ ዬያ ታ ማዤ ዓሶንታ

ቦዖ ዻኮንታ ዼኤፖንታ፥ ቆሎንታ፤ ሃሣ ካፖዋ ዓይሱዋዖ
ሳዖይዳፓ ታ ባይዛንዳኔ» ጌዔኔ።

8 ጋዓንቴ ዒማና ፔቴ ኖሄ ጌይንታ ናንጊና ናንጋ ጎዳ
ዎዛሳ ናንጊ ናንጋ ዓሲ ዓኣኔ።

ኖሄ ሃይሶ
9 ኖሄኮ ሃይሳ ያዺኬ፤ ኖሄ ፔ ናንጎ ሌዖ ቢያይዳ ፒዜ

ማዔያና ፆኦሲና ጊኢጊ ሃንታ ኮሺ ዓሲኬ፤
10 ኖሄ፦ ሴኤሜ፥ ካኣሜና ያኣፔቴ ጌይንታ ሃይሦ

ዓቲንቄ ናይ ሾዔኔ።
11ዬኖ ዎዶና ሳዖይዳ ዓኣ ዓሳ ቢያ ፆኦሲ ቤርታ ፑርታ

ዎቦ ማዔሢሮ ጌኔ ማዾ ዓጮቢያይዳ ማዺንታኔ።
12 ፆኦሲ ሳዖ ቢያ ዛጋዛ ፑርቴያ ማዔሢና ዒኢካ ናንጋ

ዓሳ ቢያ ዎቦታሢ ዴንቄኔ።
13 ዬያሮ ፆኦሲ ኖሄም፦ «ዓሲኮ ዜርፆ ሳዖይዳፓ ቢያ

ታኣኒ ባይዛኒማሌኔ፤ ዓይጎሮ ጌዔቶ ሳዓ ዓሶኮ ጌኖማዾና
ኩሜሢሮ ዓሲ ጋዓ ባኣዚ ሳዖይዳፓ ታኣኒ ባይዛንዳኔ፤

14 ኔኤም ጋዓንቴ ቃራሚሢዳፓዋኣሢካኣሚሌማዤ፤
ጋራ ሚርጌ ቆልዓና ዓኣያ ማሂ ማዢጋፓ ጋሮና ዙሎና
ሺዲና ሺዴ።

15 ዖዶሱማ ሃይሦ ፄኤታ ዋዻ፥ ጋሮ ዳልጉማዶንጊታሚ
ዋዻ፥ ቱሮ ዔጳ ሃይሢታሚ ዋዻ ማዔያ ኮሼ፤

16 ዋኣፆ ካኣሚሎኮ ቶኦካ ማኣሪ ማዤ፤ ኮጮና
ሳኮና ካኣማ ካሮኮ ፔቴ ዋዻ ኩሙዋ ቤሲ ሃሼ፤ ዋኣፆ
ካኣሚሎኮ ዎሊ ዑፃ ዑፃ ሃይሦ ኩባ ዓኣያ ማሂ ማዣዖ
ካሮ ጎኦቦ ዛሎና ማሂ ማዤ፤

17 ሳዖይዳፓ ሼምፓ ዓኣ ባኣዚ ባይዛኒ ባይሲንታ
ዋኣሢ ታ ኬሳዛ፥ ሳዖይዳ ሼምፓ ዓኣ ማዢንታ ቢያ
ኩዳንዳኔ።

18 ኔና ታ ባይዚንዱዋያ ማዔሢ ታኣኒ ኔኤም
ጫኣቃንዳኔ፤ ኔኤና ኔ ማቾና ኔ ናኣቶና ዔያቶኮ ላኣሎና
ዋኣፆ ካኣሚሎ ጋሮ ጌሉዋቴ።

19 «ኔኤና ዎላ ናንጊ ዓታንዳጉዲ ሼምፓ ዓኣ
ማዢንቶኮ ዜርፃፓ ዜርፃፓ ላምዖ ላምዖ ዓዴና ዒንዴና
ዔኪ ዔኪ ዋኣፆ ካኣሚሎ ጋሮ ጌልዜ፤

20 ባይሲንታፓ ዓታንዳጉዲ ዱማ ዱማ ካፖ ዜርፃፓ፥
ቆልሞይዳፓ፥ ካዮ ቦዖ ዻኮንታ ዼኤፖንታይዳፓ ላምዖ
ላምዖ ማዒ ኔ ኮራሙኮንጎ።

21ዬካፓ ኔናንታ ዬንሢ ማዢንቶም ቢያ ጊዳንዳ ዱማ
ዱማሙኡዚዋኣፆካኣሚሎጋራቡኩሴ»ጌዒኬኤዜኔ።

22 ኖሄያ ፆኦሲ ዒዛ ዓይሤሢ ቢያ ማዼኔ።

7
ባይሲንቶ ዋኣፆ

1 ናንጊና ናንጋ ጎዳ ኖሄም ጋዓዖ፦ «ሃኖ ዎዶ ሾይንቶ
ባኣካ ኮሺ ዓሲ ኔና ሌሊ ማዔሢሮ ኔኤኒ ኔ ማኣሮ ዓሶና
ዋኣፆ ካኣሚሎ ጋሮ ጌሌ።

2 ፆኦሲም ዒንጊንታኒና ሙዒንታኒ ዳንዳዓ ቆልሞና
ቦዖናይዳፓ ቢያ ላንካይ ላንካይ ዓዴና ዒንዴና ኔኤና
ዎላ ዋኣፆ ካኣሚሎይዳ ጌልዜ፤ ፆኦሲም ዒንጊንታኑዋያና
ሙዒንቱዋ ቆልሞይዳፓቢያ ፔቴ ፔቴ ዓዴና ዒንዴና ሌሊ
ጌልዜ።

3 ፔቴ ፔቴ ካፖ ዜርፃፓ ላንካይ ላንካይ ዓዴና ዒንዴና
ጌልዜ፤ ዬያ ኔ ማዻንዳሢ ፔቴ ፔቴ ቆልሞንታ ካዮ

5:24ዔብ. 11፡5፤ ዪሁ. 14። * 5:29 ኖሄ ጌይፃ፦ ዔብሬ ዓሶሙኡቺና «ሃውሺሢ» ጌይሢኬ። 6:1ዒዮ. 1፡6፤ 2፡1። * 6:2 ፆኦሲ ዓቲንቆ
ናኣቶ ጋዓዞ፦ ዔብሬ ዓሶሙኡጮማፃኣፖይዳማሊፆ ዛጎዛ ፆኦሲ ኪኢታንቾ፤ ጊንሣ ሃሣ ዬኖ ዎዶና ዓኣ ካኣቶ ናኣቶማዓኒ ዳንዳዓያኬ። 6:4 ፓይ. ማፃ
13፡33። 6:5ማቲ. 24፡37፤ ሉቃ. 17፡26፤ 1ጴፂ. 3፡20። 6:9 2ጴፂ. 2፡5። 6:22 ዔብ. 11፡7።



ማዢንቲ ማፃኣፔ 7:4 6 ማዢንቲ ማፃኣፔ 8:22

ቦዖንታ ካፖንታ ሳዛና ናንጋንዳጉዲና ሳዖይዳ ዜርሢ
ዓታንዳጉዲኬ።

4 ታኣኒ ማዤ ሼምፓ ዓኣ ማዢንቶ ቢያ ሳዖ ቢያይዳፓ
ባይዛኒ ላንካይ ኬሊኮ ጊንፃፓ ዖይዲታሚ ኬሊ ሮኦሪና
ዋንቴና ቢያ ጋፑዋ ዒርዚ ታ ዋርቂሳንዳኔ» ጌዔኔ።

5 ኖሄያ ናንጊና ናንጋ ጎዳ ዒዛ ዓይሤ ባኮ ቢያ ማዼኔ።
6 ባይሲንቶ ዋኣፃ ሳዓ ማዔ ዎዶና ኖሄኮ ሌዓ ላሆ

ፄኤታኬ።
7 ኖሄ፥ ማቻ፥ ናኣቶንታ ዔያቶኮ ላኣላኣ ባይሲንቶ

ዋኣፆይዳፓ ዓታኒ ዋኣፆ ካኣሚሎይዳ ጌሌኔ።
8 ሙኡዚም ማዓያና ማዑዋ ፔቴ ፔቴ ቆሎንታ ካዮ

ቦዖንታ፤ ሃሣ ካፖንታይዳፓ፥
9 ላምዖ ዓዴና ዒንዴና ማዒ ማዒ ኖሄ ኮራ ሙኬኔ፤

ፆኦሲ ዓይሤ ጎይፆና ዋኣፆ ካኣሚሎይዳ ኖሄ ጌልዛዛ፥
10ላንካይ ኬሊኮ ጊንፃፓ ባይሲንቶ ዋኣፃሙኬኔ።
11 ኖሄኮ ሌዓ ላሆ ፄኤታ ማዔ ዎዶና ላምዓሳ ዓጊኖኮ

ታጶላንካሳኬሎሳዖኮዴማዓኣፑኡፖዋኣፆኮዓልቃካራ
ቢያ ዔርቱዋንቴ ዳርዓዛ፥ጫሪንጮይዳ ዓኣ ዋኣፆኮ ካራ
ቢያ ቡሊንቴኔ።

12ዒራ ዖይዲታሚሮኦሪና ዖይዲታሚዋንቴና ሃሹዋዖ
ሳዖይዳ ዋርቄኔ።

13ዒራ ዋርቂፆ ዓርቄ ኬሎ ኖሄ፥ ማቻ፤ ዔያቶኮ ናኣታ
ሴኤሜ፥ ካኣሜ፥ ያኣፔቴያዔያቶኮ ሃይሦላኣሎንሢናዎላ
ዋኣፆ ካኣሚሎይዳ ጌሌኔ።

14 ቆልሞይዳፓ፥ ካዮ ቦዖ ዻኮንታ ዼኤፖንታይዳፓ፤
ሃሣ ጫሪንጫ ባራና ካፖናይዳፓ ፔቴ ፔቴ ፔኤኮ
ዜርፆጉዴያ ዔያቶና ዎላ ዋኣፆ ካኣሚላ ጌሌኔ።

15 ያዒዲፔቴ ፔቴሼምፓ ዓኣማዢንታፓ ላምዖ ላምዖ
ማዒ ኖሄና ዎላ ዋኣፆ ካኣሚላ ጌሌኔ፤

16 ማዢንታ ቢያ ዓዴና ዒንዴና ማዒ ዋኣፆ ካኣሚላ
ጌሌሢ ፆኦዛሢ ዓይሤ ጎይፆ ጉዴያናኬ፤ ዬካፓ ናንጊና
ናንጋ ጎዳ ኖሄኮ ዙሎና ዋኣፆ ካኣሚሎኮ ካሮ ዎዼኔ።

17 ባይሲንቶ ዋኣፃ ዖይዲታሚ ኬሊ ሄላንዳኣና ኩሚ
ኩሚ ዓኣዼኔ፤ ዋኣፃ ቃሲንቲ ቃሲንቲ ዓኣዼሢሮ ዋኣፆ
ካኣሚሎ ሳዖይዳፓ ዑፃ ዼግ ዼጊዴኔ።

18 ዋኣፆኮ ሳዖይዳፓ ዼጉማ ቃሲንቴ ዎዶና ዋኣፆ
ካኣሚላ ዋኣፆ ዑፃ ሴካ ሃንጋ ጌዒ ሃንቲሢ ዓርቄኔ።

19ዋኣፃ ጫሪንጮኮ ዴማ ዓኣ ፑኡፖ ዹኮ ባይዛንዳያ
ሄላንዳኣና ዼጌኔ።

20ዋኣፃ ዹኮኮዑሣ ዓኣዺ ታጶ ዶንጎ ዋዻ ዼጊ ጌዔኔ።
21 ካፓ፥ ቆልማ፥ ካዮ ቦዖ ዻኮንታ ዼኤፖንታ ዓሶንታ

ቢያ ዓቱዋዖ ሃይቃዛ ሳዓ ዓኣ ሼምፓ ዓኣ ማዢንታ ቢያ
ባይቄኔ።

22 ሳዖ ዑፃ ናንጋ ሼምፓ ዓኣ ባኣዚ ቢያ ጋፔኔ።
23 ናንጊና ናንጋ ጎዳ ሳዖ ዑፃሼምፓዓኣማዢንቶቢያ፥

ዓሶንታ ቆልሞንታ ካፖንታ ካዮ ቦዖ ዻኮንታ ዼኤፖንታ
ዓይሱዋዖቢያ ባይዛዛ ሃይባፓዓቴዞንሢኖሄናዒዛናዎላ
ዋኣፆ ካኣሚሎ ጋራ ዓኣ ባኮንሢ ሌሊኬ።

24 ባይሲንቶ ዋኣፃ ፄኤታና ዶንጊታሚ ኬሊ ሄላንዳኣና
ሚጩዋዖ ዴዔኔ።

8
ባይሲንቶ ዋኣፆኮ ጋፒንፆ

1 ፆኦሲ ኖሄና ዒዛና ዎላ ዋኣፆ ካኣሚሎ ጋራ ዓኣ
ካዮ ቦዖንታ ቆልሞንታም ቢያ ማላዖ ሳዖይዳ ዢባሬ
ዢባርሺሳዛ ዋኣፃ ኬዲሢ ዓርቄኔ።

2 ሳዖኮ ዴማፓ ቱሮ ዋኣፃ ዓልቃ ካሮና ጫሪንጫ ዓኣ
ዋኣፃኣ ኬዳ ካራ ዎዺንቴኔ፤ ጫሪንጫፓ ዋርቃ ዒራኣ
ዔቄኔ።

3 ዋኣፃ ዻካ ዻካ ሳዓፓ ኬዲሢ ዓርቃዖ ፄኤታና
ዶንጊታሚ ኬሊ ሄላንዳኣና ሚጪሚጪዻኬኔ።

4 ባይሲንቶ ዋኣፃ ኩሚፆ ዓርቄሢዳፓ ላንካሳ ዓጊኖኮ
ታጶ ላንካሳ ኬሎ ዋኣፆ ካኣሚላ ዓራራቴ ጌይንታ ዹኮኮ
ፔቴያ ቶኦካ ሄሊ ዔቄኔ።

5 ዋኣፃ ታጳሳ ዓጊኖኮ ዓይፆይዳ ታሢ ታሢ ኬዳዛ
ዹኮኮ ቶኦካ ጴዼኔ።

6 ዖይዲታሚ ኬሊኮ ጊንፃፓ ኖሄ ዋኣፆ ካኣሚሎኮ
ፑልቶ ካራፓ ፔቴማ ቡላዖ፥

7 ቁራኬ ኬሲ ዳካዛ ቁራካሢያ ዋኣፃ ሚጫንዳያ
ሄላንዳኣና ሴካ ሃንጋ ጌዒ ጌዒ ባራኒ ሌሊ ባራኔኔ።

8ዬካፓ ኖሄ ሃሣ ዋኣፃ ዓኣ ቤዛፓ ኬዴቶ ዔራኒ ዶኦሌ
ዳኬኔ።

9ጋዓንቴዋኣፃ ሃጊሳዖ ባይዚዓኣሢሮዶኦሌላዴዖንዶ
ቤሲ ዴንቃኒ ዳንዳዒባኣሢሮ ኖሄ ባንሢማዒሙካዛ ኖሄ
ኩጮ ዋኣፆ ካኣሚላፓ ኬሲ ዶኦሌሎ ፔ ባንሢ ዓርቂ
ዔኬኔ።

10ላንካይኬሊዴዔስካፓዶኦሌሎጊንሣማሂዳኬኔ።
11 ዶኦሌላ ዓባ ጌላኣና ዓኣዔ ሪሚቲኮ ዒላሺ ዻንጋ

ዔኪ ኖሄ ባንሢሙኬሢሮ ኖሄያ ዋኣፃ ዓኣ ቤዛፓ ኬዴሢ
ዔሬኔ።

12ሃሣላንካይኬሊኮጊንፃፓ ኖሄዶኦሌሎኬሲዳካዛ
ዬማፓ ዶኦሌላ ማዒሙኪባኣሴ።

13 ኖሄኮ ላሆ ፄኤታና ፔቴ ሌዔና ማዓዛ ቤርታሳ
ዓጊኖኮ ቤርታሳ ኬሎና ዋኣፃ ሳዓፓሚጬኔ፤ ኖሄያ ዋኣፆ
ካኣሚሎኮ ዑፆ ቡላዖ ኮይሎ ቢያ ዛጊ ዋኣፃ ሚጪ ሳዓ
ፃኣዼሢ ዴንቄኔ።

14 ዋኣፃ ሚጮ ዓርቄስካፓ ላምዓሳ ዓጊኖኮ ላማታሚ
ላንካሳ ኬሎና ሳዓ ጋፒንሢ ፃኣዺሜሌኔ።

15 ፆኦሲ ኖሄም፦
16«ኔኤና ኔማቾና ኔ ናኣቶናዔያቶኮላኣሎናዎላዋኣፆ

ካኣሚላፓ ኬስኬ፤
17 ዳልጊ ሚርጊ ሳዖ ቢያ ዔያታ ኩማንዳጉዲ ኔኤና

ዎላ ዓኣ ሼምፓ ዓኣ ማዢንቶ ቢያ ካፖንታ ቆልሞንታ
ሃንጎ ሃሣ ካዮ ቦዖ ዻኮንታ ዼኤፖንታ ቢያ ዔኪ ኬስኬ»
ጌዔኔ።

18 ዬካፓ ኖሄና ማቾና ዒዛኮ ናኣቶንታ ናኣዚ
ማቾንሢንታ ዎላ፥

19 ሃሣ ቆልሞንታ ካፖንታ ካዮ ቦዖ ዻኮንታ ዼኤፖንታ
ቢያ ፔኤኮ ፔኤኮ ዜርፃ ዎሊ ጊንፆ ማዒ ዋኣፆ ካኣሚላፓ
ኬስኬኔ።

ኖሄ ፆኦሲም ዒንጎ ባኮ ሺኢሼሢ
20 ኖሄ ናንጊና ናንጋ ጎዳም ዒንጎ ባኮ ዒንጊ ካኣሽካኒ

ሹቺና ቤዞ ኮሻዖ፥ ሙኡዚም ማዓ ቆልሞና ካፖናይዳፓ
ፔቴ ፔቴ ዔኪ ናንጊና ናንጋ ጎዳም ዒንጎ ዒንጊሢ
ማዓንዳጉዲ ቢያሢ ዒዚ ኮሼ ቤዞይዳ ሚቺ ዒንጌኔ።

21 ዬካፓ ሚቺ ዒንጎና ባኮኮ ሳዋ ናንጊና ናንጋ ጎዳሢ
ዎዛሴሢሮ ናንጊና ናንጋ ጎዳ ፔ ማሊፆና ሂዚ ጌዔኔ፦
«ዓሲ ፑርቲሳ ዻቢንቶሮ ቢያ ሃይካፓ ሴካ ታኣኒ ሳዖ
ጋዳንቃዓኬ፤ ዓይጎሮ ጌዔቶ ዓሲ ሃጊ ናይ ዓኣላ ዓኣዖ
ፑርቱሞ ማዾ ኮዓያ ማዔሢሮ ሃሢ ታኣኒ ማዼሢጉዲ
ሼምፓ ዓኣ ማዢንቶ ቢያ ሃይፓ ሴካ ታ ባይዛዓኬ።»

22 ናንጊና ናንጋ ጎዳ ሃሣ ቃሳዖ፦

«ሳዓ ዓኣ ጎይሣ ዓኣንቴ ጎሺ ጎሽኪሢ፥ ሃኣኮ ቡኩሲሢ፥
ጪኢሺ፥ ዖይዺሢ፥

ዖጎሢንታ ባርጊንታ፥ ሮኦሪንታ ዋንቴንታ ቢያ ዎዴ
ዓኣያ ማዒ ናንጋንዳኔ» ጌዔኔ።

9
ፆኦሲ ኖሄና ዎላጫኣቄጫኣቁሞ

1 ፆኦሲ ኖሄና ናኣቶና ዓንጃዖ፦ «ሚርጉዋቴ፤
ዳልጉዋቴ፤ ሳዖዋ ኩሙዋቴ፤

2 ቆልሞንታ ካፖንታ ካዮ ቦዖ ዻኮንታ ዼኤፖንታ፤ ሃሣ
ዋኣፃ ናንጋ ሞላሢ ቢያ ዒንሢ ዒጊጪሢና ናንጎንጎ፤
ቢያሢያ ዒንሢ ቢታንቶ ዴማ ዎርቆንጎ።

3 ሃያኮ ቤርታ ዱማ ዱማ ቱኮ ሚፆ ሙኡዚ ማሂ ታ
ዒንሢምዒንጌሢጉዲ ሃሣ ሃያ ሼምፓ ዓኣ ማዢንቶ ቢያ
ሙኡዚ ዒንሢምማዓንዳጉዲ ታ ዒንጌኔ።

4 ጋዓንቴ ሱጉፆ ላኣሉዋዖ ዓሽኮ ሙዒፖቴ፤ ዓይጎሮ
ጌዔቶ ሼምፓሢ ሱጉፆይዳ ዓኣያ ማዔሢሮኬ * ጌዔኔ።

5 ዓሲ ዎዻሢ ሃይቃንዳጉዲ ዎጊንታንዳኔ፤ ካይዚ ቦዖ
ማዔቴያ ቆልሞታዖ ዓሲ ዎዼቶ ዬያኣ ታ ሃይቃንዳጉዲ
ማሃንዳኔ።

6 «ዓሲማዢንቴሢ ፆኦሲ ማሎናታሢሮ ዓሲ ዎዻ ዓሲ
ቢያ ዓሲ ኩሽካ ሃይቃንዳኔ።

7 ዒንሢ ሚርጉዋቴ፤ ዳልጉዋቴ፤ ዒንሢኮ ዜርፃ ሳዖ
ኩሞንጎ» ጌዔኔ።

8ዬካፓ ፆኦሲ ኖሄና ዒዛኮ ናኣቶናም ሂዚ ጌዔኔ፦
9-10 «ዓካሪ ዒንሢና ዒንሢኮ ዜርፆና ሼምፓ ዓኣ

ማዢንታቢያጌይፃካፓ፥ ቆልማ፥ካዮቦዓ፤ዬያጉዲኔኤና
ዎላ ዋኣፆ ካኣሚላፓ ኬስኬ ማዢንቶንታ ሃሣ ሳዖይዳ
ሃጊ ሾይንታንዳ ዜርፆማኣ ቢያም ታጫኣቃንዳኔ፤

11 ዬያ ታ ጫኣቄ ጫኣቁሞ ዛሎና ሃካፓ ሴካ ሼምፓ
ዓኣ ማዢንታ ቢያ ባይሲንታ ዋኣሢና ፔቴታዖ ኩዳዓኬ፤
ሳዓ ሃሣ ላሚሣ ባይሲንታ ዋኣሢና ባይቃዓኬ።

12 ዒንሢንታ ሼምፓ ዓኣ ማዢንቶ ቢያሢንታ ዎላ
ታኣኒ ጫኣቃ፥ ሃያ ናንጊና ናንጋ ጫኣቁሞኮ ማላታ
ማዓንዳጉዲ፥

13 ታኣኮ ዡኡላሢ ጫሪንጮ ሻኣሮይዳ ታኣኒ
ዔቂሳንዳኔ፤ ዬይዡኡላሢታኣኒ ‹ሳዖ ባይዛዓ›ጌዒጫኣቄ
ጫኣቁሞኮ ማላታ ማዒ ናንጋንዳኔ።

14 ሻኣሮና ጫሪንጮ ታ ካንቃኣና፥ ሃሣ ዡኡላሢ
ሻኣሮይዳ ዔቂ ጴዻ ዎዶና ቢያ፥

15 ዓካሪ ሃይካፓ ሴካ ‹ባይሲንታ ዋኣሢ፥ ሼምፓ ዓኣ
ማዢንቶቢያ ባይዛዓኬ› ታኣኒ ጌዒዒንሢናሜሌሼምፓ
ዓኣ ማዢንቶና ዎላ ጌሌጫኣቁሞ ታ ጶቂሣንዳኔ።

16 ዡኡላሢ ሻኣሮይዳ ዔቂ ጴዻ ዎዶና ቢያ ታኣና
ሳዖይዳ ሼምፓ ዓኣ ማዢንቶና ባኣካ ዓኣ ናንጊና ናንጋ
ጫኣቁሞ ታ ጶቂሣንዳኔ።

17 ዬይ ዡኡላሢ ሼምፓ ዓኣ ማዢንቶና ዎላ ታኣኒ
ጫኣቄጫኣቁሞ ዔርዛ ማላታኬ።»

ኖሄና ዒዛኮ ናኣቶና
18 ዋኣፆ ካኣሚሎይዳፓ ኬስኬ ኖሄኮ ናኣታ ሴኤሜ፥

ካኣሜ፥ ያኣፔቴ ጎዖዞንሢ ማዓዛ፥ ካኣሜ ጊንፃፓ ካኣናኔ
ጎዖ ናይ ሾዔኔ፤

19 ሃኖ ሄላንዳኣና ሳዖ ቢያይዳ ዓኣ ዓሳ ቢያ ሾይንቴሢ
ዬንሢ ሃይሦ ኖሄኮ ናኣቶንሢዳፓኬ።

20 ኖሄ ጎሺ ጎሽካያ ማዓዖ ዎይኔ ጌይንታ ባልጊ ካፃ
ሚሢ ቤርታዺ ቱኪሢ ዓርቄኔ፤

21 ኖሄ ፔቴ ኬሊ ዒ ቱኬ ዎይኖ ዓኣፖ ጩኡጲ
ኮሾና ዑሺ ዑሽኪ ማሢንታዖ ዓፒላ ዑፃ ባኣያ፥ ካሎ ፔ
ማኣሮይዳ ላሄኔ።

22 ካኣናኔኮ ዓዴ፥ ካኣሜ ዒዛኮ ዓዴ ያኣዼ ካሎ
ላሄሢ ዛጌ ዎዶና ካሮ ኬስካዖ ላምዖ ፔኤኮ ጌርሲንሢም
ኬኤዜኔ።

23ዬካፓ ጌርሲንሢሴኤሜንታ ያኣፔቴንታ ጋኣቤ ዓፒላ
ፔኤኮ ጌኤታ ዓርቂ ዓዶኮ ካሉሞ ዛጋዓ ጌዒ ዓዴ ላሂ ዓኣ
ኬኤፆ፥ ጊንሢና ሃንቲ ጌሊ ዓዶኮ ካሉሞ ዓኣቼኔ፤

24 ኖሄኮ ማሢፃ ዓኣዻዛ ዒዚ ዔቃዖ ናኣቶይዳፓ ዻኮ
ጌኤዛሢማዼ ባኮ ዔሪጋፓ፥

25 ሂዚ ጌዔኔ፦
«ካኣናኔ ጋዳንቂንቴያ ማዖንጎ!

ጌርሲንሢም ዓይሌ ማዒማዻያ ማዖንጎ፤
26 ሴኤሜኮ ናንጊና ናንጋ ጎዳ ማዔ ፆኦዛሢ ጋላቲንቴያ

ማዖም፥
ካኣናኔያ ሴኤሜም ዓይሌ ማዒማዻያ ማዖንጎ፤

27 ፆኦሲ ያኣፔቴኮ ዓጮ ዳልጊሾንጎ፥
ያኣፔቴ ዜርፃ ሴኤሜዜርፆና ዎላ ናንጎንጎ፤
ካኣናኔ ያኣፔቴኮ ዓይሌ ማዒማዻያ ማዖንጎ።»

28 ባይሲንቶ ዋኣፆኮ ጊንፃፓ ኖሄ ሃይሦ ፄኤታና
ዶንጊታሚ ሌዔና ናንጋዖ፥

29ዒዛኮ ሌዓ ዎሊ ዑፆይዳ ታዞጳ ፄኤታና ዶንጊታሚ
ማዓዛ ሃይቄኔ።

10
ኖሄ ናኣቶ ዜርፆ
(1ፆኦሲ. ዓሃኬ 1፡5-23)

1 ኖሄ ናኣቶ ሴኤሜና ካኣሜና ያኣፔቴና ዜርፃ ሃይማፓ
ዴማ ፓይዲንታዞንሢማዓዛ፥ ዬንሢ ሃይሦንሢ ባይሲንቶ
ዋኣፆኮ ጊንፃፓ ናይ ሾዔኔ፤

ያኣፔቴ ዜርፆ
2ያኣፔቴ ናኣታ፦ ጎሜሬ፥ማጎጌ፥ማዳያ፥ ያዋኔ፥ ቱባሌ፥

ሜሼኬና፥ ቲራሴ ጌይንታዞንሢኬ።
3 ያኣፔቴ ናኣዚ ጎሜሬ ናኣታ ሃሣ ዓሽኬናዜ፥ ሪፓቲና

ቶጋርማ ጎዖዞንሢኬ።
4 ያዋኔ ናኣታ፦ ዔኤሊሻ፥ ቴርሴሴ *፥ ኪቲሚና †

ሮዳኒሜ ‡ ጎዖዞንሢኬ።
5ዬንሢጉቤ ባዞ ዓጮና ዋኣፆ ሳዛ ዓኣ ሳዖናይዳ ናንጋ

ያኣፔቴ ዜርፆኮሚናማዢንቶማዖንሢኬ፤ ዔያታኣ ፔኤኮ
ዓጮና ቶኦኮ ቶኦኮና ፓቂንቲ ናንጋ ዴሬኬ፤ ፔቴ ፔቴ ቶኦካ
ጌስታያዔያቶኮማዔሃንጎ ዓሶ ዻንጋፓዱማዺጌስቲንታ
ሙኡቺ ዓኣያኬ።

ካኣሜ ዜርፆ
6 ካኣሜ ናኣታ፦ ኩሼ፥ ሚፂራይሜ §፥ ፑፂንታ *

ካኣናኔንታኬ።

9:1ማዢ. ማፃ 1፡28። * 9:4 ሼምፓሢ ሱጉፆይዳ ዓኣሢሮኬ ጌይንቴሢ፦ ዔብሬ ዓሳ ሼምፔ ሱጉሢዳ ዓኣኔ ጌዒ ጉሙርቃሢሮኬ። 9:4 ሌዊ.
ዓኬ 7፡26-27፤ 17፡1-16፤ 19፡26፤ ላሚ. ዎማ 12፡16፤ 23፤ 15፡23። 9:6 ማዢ. ማፃ 1፡26፤ ኬሲ. ማፃ 20፡13። 9:7 ማዢ. ማፃ 1፡28።
* 10:4 ቴርሴሴ ጌይፃ፦ «ዒስፔኔ» ጌይሢኬ። † 10:4 ኪቲሚ ጌይፃ፦ «ቆጵሮሴ» ጌይሢኬ። ‡ 10:4 ሮዳኒሜ ጌይፃ፦ «ሮዴ» ጌይሢኬ።

§ 10:6ሚፂራይሜ ጌይፃ፦ «ጊብፄ» ጌይሢኬ። * 10:6 ፑፂ ጌይፃ፦ «ሊቢያ» ጌይሢኬ።

7 ኩሼ ናኣታ ሃሣ ሳኣባ፥ ሃዊላ፥ ሳቢታ፥ ራዒማና
ሳቢቴካ ጎዖዞንሢ ማዓዛ ራማ ናኣታ ሳኣባና ዴዳኔናኬ።

8ኩሼ ሃሣ ቤርታዺ ዓጮይዳ ፑኡፖ ዖሎና ዔርቴሢ፥
ናምሩዴ ሾዔኔ።

9 ናምሩዴ ፑኡፒ ኬሞ ዓሲ ማዒ ፆኦሲ ቤርታ
ዔርቴሢሮ ዓሳ «ኔና ናምሩዴጉዲ ፑኡፒ ኬማያማሆንጎ»
ጋዓሢ ዬያሮኬ።

10ቤርታዺ ናምሩዴካኣቱማሴናዖሬ ጌይንታ ዓጮይዳ
ዓኣ ሃይሦ ካታሞንሢ ጌይፃ፦ ባብሎኔ፥ ዔሬኬኔና
ዓካዲኔ ጌይንታ ካታሞ ዓርቃያኬ።

11 ዬካፓ ዒዚ ዓሶኦሬ ጌይንታ ቤዞ ዓኣዻዖ ኔኔዌ፥
ራቦቴንታ ካላሂ ጌይንታ ካታሞ ማዤኔ፤

12ዬያጉዲ ሃሣ ኔኔዌና ካላሂ ጌይንታ ካታሞንሢ ሳዛ
ሬሴኔ ጌይንታ ኮሺ ዼኤፖ ካታሞንሢ ዒማዤኔ።

13ሚፂራይሜ ጌይንታሢ ካኣሜ ናኣዚ ዜርፃ፦ ሉዴ፥
ዓናሜ፥ ሌሃቤ፥ ናፕቱሄ፥

14 ፔቲሮሴ፥ ፒሊስፄኤሜ ጌይንታ ዜርፃ ኬስኬ
ካፕቶሬና ካስሉሄ ጌይንታ ዴሮንታኬ።

15 ካኣናኔ ናኣቶኮ ቶይዳሢ ፂዶኔ፥ ሄሌሢ ሄቴ
ጌይንታያኬ፤

16ሃንጎ ካኣናኔዜርፃዔቡሳዓሶ፥ ዓሜራዓሶ፥ ጌርጌሳ
ዓሶ፥

17 ሂዋዌ ዓሶ፥ ዓርቄ ዓሶ፥ ሴና ዓሶ፥
18 ዓርዋዳ ዓሶ፥ ፃሚራ ዓሶ፥ ሃማቴ ዓሶ ጎዖዞንሢኬ፤

ሃሣ ጊንፃፓ ኔጌዖ ዱማዼ ካኣናኔ ዓሶ ዜርፃ ዱማ ዱማ
ቤዞይዳ ላኣሊንቴኔ።

19 ዬያሮ ካኣናኔ ዓሶ ዓጮኮ ዛጳ ሲዶና ጎዖ ዓጫፓ
ዓርቃዖ ዾኦሎ ዛሎና ጌሬሬ ዓጮ ኮይሊና ዴንዲ ጋኣዛ
ዓጮ ሄላንዳኣና ዓባ ኬስካ ዛሎና ዴንዲ ሶዶሜ፥ ጋሞራ፥
ዓዳኣማና ባላሻዔ ኮይሊና ዴንዲ ፃቦዬ ጌይንታ ዓጮ
ሄላያ ማዔኔ።

20 ዬንሢ ቢያ ካኣሜ ዜርፆንሢ ማዓዛ ዱማ ዱማ
ቶኦኪና ዓጪና ፓቂንቲ ናንጋዖ ፔቴ ፔቴ ቶኦኮኮ
ሃንጎዋቶይዳፓ ዱማዺ ጌስቲንታሙኡቺ ዓኣያኬ።

ሴኤሜዜርፆ
21 ያኣፔቴኮ ዒሾ ሴኤሜ ጎዖሢ ዔቦሬ ጌይንታ ዜርፆኮ

ማዢንቶ ማዓሢኬ።
22 ሴኤሜኮ ናኣታ፦ ዔላኣሜ፥ ዓሶኦሬ፥ ዓርፓክሳዴ፥

ሉዴና ዓራሜ ጎዖዞንሢኬ።
23ዓራሜ ናኣታ፦ ዑፄ፥ ሁሌ፥ ጌቴራና ሜሽኬናናኬ፤
24 ዓርፓክሳዴ ጎዖሢ ሼላሂኔ ሾዔኔ፤ ሼላሂኔያ ዔቦሬ

ሾዔኔ።
25 ዔቦሬ ጎዖሢያ ላምዖ ናይ ሾዔኔ፤ ፔቴሢ ሾይንቴ

ዎዶና ዴራ ዎሊዳፓ ፓቂንቴሢሮ ዒዛኮ ሱንፃ ፔሌጌ †

ጌይንቴኔ፤ ሃንጎሢ ሱንፃ ሃሣ ዮቅፃኔ ጌይንቴኔ።
26 ዮቅፃኔ ናኣታ፦ ዓልሞዳዴ፥ ሼልፒሃፄርማዊቴ፥

ዬራሄ፥
27 ሃዶራሜ፥ ዑዛሌ፥ ዲቂላ፥
28 ዖባሌ፥ ዓቢማዔኤሌ፥ ሳኣባ፥
29 ዖፔሬ፥ ሃዊላና ዮባቤ ጌይንታዞንሢ ማዓዛ ዬያታ

ቢያ ዮቅፃኔ ዜርፆኬ።
30 ዔያታ ናንጌ ቤዛ ዓባ ኬስካ ዛሎና ዓኣ ጌሜራዻ

ዓጮ ሜሻ ጌይንታ ቤዛፓ ሴፔራይዴ ጌይንታ ቤዞ
ሄላንዳኣናኬ።

31 ዬያታ ቢያ ሴኤሜ ዜርፆንሢ ማዓዛ፥ ዔያታ
ዱማ ዱማ ቶኦኪና ዓጪናይዳ ፓቂንቲ ናንጋያኬ፤ ፔቴ
ፔቴ ቶኦኮኮ ሃንጎዋቶይዳፓ ዱማዺ ጌስቲንታ ሙኡቺ
ዓኣያኬ።

32 ዬንሢ ቢያ ፔኤኮ ዜርፆና ዜርፆና ፓቂንቴ ዴሮ ኖሄ
ዜርፆንሢኬ፤ ማዓዛ ባይሲንቶ ዋኣፆኮ ጊንፃፓ ዓጮ ዴራ
ቢያሙኬሢ ዬንሢ ኖሄ ናኣቶንሢዳፓኬ።

11
ባብሎኔ ካታሞይዳ ዓጮዺንቂ ማዦና ዼጌ ቤዞ

1 ቤርታዺ ሳዖይዳ ዓኣ ዴሮኮ ጌስቶ ሙኡጫ ፔቴ
ሌሊኬ፤

2ዓባኬስካባንፆዓሳ *ዓኣዼዎዶናባብሎኔዓጮይዳ
ፔቴ ቦኦሊ ዴንቃዖ ዒኢካ ዴዔኔ።

3ዬይ ዓሳ ዎሊ ኮራ፦ «ዔዛታ! ሃኒ ሙኩዋቴ፤ ኮጬ
ዼጊሲ ማዦንዶ ዓጪዺንቂ ዶዳንዳጉዲ ታሚና ሚቺ ኑ
ኪላሶም» ጋዓዖ ማዦንዶ ባኮዋ ጊኢጊሺ ዎላ ዓይሣንዳ
ሺዲ ጉዴ ባኣዚያኣ ዴንቄኔ።

4 ዬካፓ ዔያታ፦ «ሃኒ ዬዑዋቴ፤ ፔቴ ካታማ ኑኡኒ
ማዦም፤ ሃሣ ቶኦካጫሪንጮሄላንዳ ዼጌቤሲዺንቂንቴ
ዓጮና ኑኡኒ ማዦም፤ ዬያይዲ ሳዖ ቢያይዳ ኑኡኒ
ላኣሊንቲ ዴንዱዋዖ ፔቴይዳ ዴዖም፤ ሃሣ ሱንሢያ ኑ
ዔኮም» ጌዔኔ።

5 ዬካፓ ናንጊና ናንጋ ጎዳ ዓሳ ማዤ ካታሞንታ ዼጌ
ቤዞዋ ዛጋኒ ኬዴኔ፤

6ዒዚሂዚጌዔኔ፦ «ሃይሾ ሃይዴራፔቴ ፃጲኬ፤ ጌስቶ
ዻንጋኣ ዔያቶኮ ፔቴኬ፤ ሃያ ባኮ ዔያታ ማዼያፓዓቴም
ሃካፓ ሴካ ዔያታ ማሌ ባኣዚ ቢያ ማዻኒ ዔያቶ
ባሹዋያኬ፤

7 ዬያሮ ሃኒ ዬዑዋቴ፥ ኑኡኒ ኬዲ ዔያታ ዎሊና
ቡኩዋጉዲሙኡጮዔቶኮ ኑ ሲኢሮም።»

8 ዬካፓ ናንጊና ናንጋ ጎዳ ዓጮ ቢያይዳ ዔያቶ
ዜርቄሢሮ ካታሜሎማዢፆ ዓሳ ሃሼኔ፤

9 ካታሜሎኮዋ ሱንፃ «ባብሎኔ»† ጌይንቴኔ፤ ዓይጎሮ
ጌዔቴ ዒኢካ ፆኦሲ ዴሮኮ ሙኡጮ ሲኢሬሢሮና ዔያቶዋ
ዓጮቢያይዳ ላኣሌሢሮኬ።

ሴኤሜይዳፓ ዴንዲ ዓብራሃሜ ሄላንዳኣና
(1ፆኦሲ. ዓሃኬ 1፡24-27)

10 ሴኤሜ ዜርፃ ሃይፓ ዴማ ፓይዲንታዞንሢኬ፤
ሴኤሜ ባይሲንቶ ዋኣፆኮ ጊንፃ ላምዖ ሌዔ ዴዓዖ ሌዓ
ዒዛኮ ፄኤታ ማዔንቴ ዓርፓክሳዴ ጌይንታ ናይ ሾዔኔ፤

11ዓርፓክሳዴሾዔስካፓጊንፃሴኤሜዶንጎ ፄኤታሌዔ
ናንጋዖ ሜሌ ዓቲንቄና ዉዱሮ ናይና ሾዔኔ።

12ዓርፓክሳዴያ ሃይሢታሚ ዶንጎ ሌዔ ኩማዛ፥ ሼላሂ
ጎዖ ናይ ሾዔኔ፤

13 ዬካፓ ዖይዶ ፄኤታና ሃይሦ ሌዔና ናንጊ ሜሌ
ዓቲንቄና ዉዱሮ ናይና ሾዔኔ።

14ሼላሂ ሃይሢታሚ ሌዔማዓዛ ዔቦሬ ሾዔኔ፤
15 ዬካፓ ዖይዶ ፄኤታና ሃይሦ ሌዔና ናንጊ ሜሌ

ዓቲንቄና ዉዱሮ ናይና ሾዔኔ።
16ዔቦሬ ሃይሢታሚ ዖይዶ ሌዔማዓዛ ፔሌጌ ሾዔኔ፤
17 ዬካፓ ዖይዶ ፄኤታና ሃይሢታሚ ሌዔና ናንጊ ሜሌ

ዓቲንቄና ዉዱሮ ናይና ሾዔኔ።

† 10:25 ፔሌጌ ጌይፃ፦ ዔብሬ ዓሶ ሙኡቺና «ፓቂንቲሢ» ጌይሢኬ። * 11:2 ዓባ ኬስካ ባንፆ ጋዓዛ፦ ዒስራዔኤሌ ዓጫፓ ዓባ ኬስካ ዛሎና

ጌይሢኬ። † 11:9 ባብሎኔ ጌይፃ፦ ዔብሬ ዓሶሙኡቺና ዑኡዛ ዋይዚንታ ዎዶና «ሲኢሪሢ» ጌይሢማላያኬ።



ማዢንቲ ማፃኣፔ 11:18 9 ማዢንቲ ማፃኣፔ 13:3

18ፔሌጌ ሃይሢታሚ ሌዔማዓዛ ሬዑ ሾዔኔ፤
19 ዬካፓ ላምዖ ፄኤታና ታዞጳ ሌዔና ናንጊ ሜሌ

ዓቲንቄና ዉዱሮ ናይና ሾዓኔ።
20 ሬዑ ሃይሢታሚ ላምዖ ሌዔማዓዛ ሴሩጌ ሾዔኔ፤
21 ዬካፓ ላምዖ ፄኤታና ላንካይ ሌዔና ናንጊ ሜሌ

ዓቲንቄና ዉዱሮ ናይና ሾዔኔ።
22ሴሩጌ ሃይሢታሚ ሌዔማዓዛ ናኮሬ ሾዔኔ፤
23ዬካፓላምዖ ፄኤታሌዔናንጊሜሌዓቲንቄናዉዱሮ

ናይና ሾዔኔ።
24 ናኮሬ ላማታሚ ታዞጳ ሌዔማዓዛ ታኣራ ሾዔኔ፤
25ዬካፓ ፄኤታና ታጶ ታዞጳሌዔና ናንጊሜሌዓቲንቄና

ዉዱሮ ናይና ሾዔኔ።
26ታኣራ ላንካይታሚሌዔማዔስካፓ ጊንፃ ዓብራሜና

ናኮሬና ሃራኔና ሾዔኔ።

ታራ ዜርፆ
27 ዓብራሜና ናኮሬና ሃራኔናኮ ዓዶ፥ ታኣራኮ ዜርፃ

ሃይፓ ዴማ ፓይዲንታዞንሢኬ፤ ሃራኔ ሎኦፄ ሾዔኔ፤
28 ሃራኔ ዒዛኮ ዓዴ ታኣራ ሼምፖና ዓኣንቴ ዒ ሾይንቴ

ካታሞ ዑኡሬይዳ ሃይቄኔ፤ ዑኡሬ ጌይንታ ካታማ ካላዳ
ዓሶ ዓጫኬ።

29 ዓብራሜ ሶኦራ ጎዖ ላኣሌሎ ዔካዛ፥ ናኮሬ ሚልካ
ጋዓዞ ዔኬኔ፤ ዒዛ ሂስካኔ ጎዖሢ ሾዔ ሃራኔ ናዎኬ።

30 ሶኦራ ዞኦኮታሢሮ ናይ ሾዒባኣሴ።
31 ታኣራ ፔኤኮ ናኣዚ ዓብራሜንታ ሃራኔ ሾዔ

ዒዛኮ ናኣዚ ናዖ ሎኦፄንታ ዓብራሜ ማቾ ሶኦራኣ ዔኪ
ባብሎኔይዳዓኣዓካታሞዑኡሬሃሺካኣናኔዓጮዓኣዻኒ
ዔቄኔ፤ ዒዚ ዴንዲ ካኣራኔ ጎዖ ዓጪ ጌሊዒኢካ ዴዔኔ።

32ታኣራ ላምዖ ፄኤታና ዶንጎ ሌዔናማዓዛ ካኣራኔይዳ
ሃይቄኔ።

12
ዓብራሜኮ ዔኤሊንቲፆ

1 ናንጊና ናንጋ ጎዳ ዓብራሜም፦ «ኔ ዓጮ ሃሺ፥ ኔኤኮ
ዒጊኖና ዓዶ ማኣሮ ዓሶይዳፓኣ ዱማዺ ታ ኔና ዻዋ ዓጮ
ዓኣዼ፤
2ዜርፆ ታ ኔኤኮሚርጊሻንዳኔ፤ ዳልጊዴሬያማዓንዳኔ፤ ታ

ኔና ዓንጃንዳኔ፤
ሱንፆ ታ ኔኤኮ ዔርቴያ ማሃንዳኔ፤ ሜሌ ዓሶማኣ
ዓንጆ ኔ ማዓንዳኔ።

3 ኔና ዓንጃሢ ታ ዓንጃንዳኔ፤
ኔኤም ጋዳንቃዞንሢም ታ ጋዳንቃንዳኔ፤
ኔ ዛሎና ዴራ ቢያ ዓንጂንታንዳኔ» ጌዔኔ።

4 ዓብራሜም ናንጊና ናንጋ ጎዳ ኬኤዜሢጉዲ ካኣራኔ
ዓጫፓ ዓኣዻኒ ዒ ኬስካኣና ሌዓ ዒዛኮ ላንካይታሚ
ዶንጎኬ፤ ዒዛና ዎላ ጌኤዚ ናኣዚ ሎኦፄያ ዓኣዼኔ።

5 ዓብራሜ ፔኤኮ ማቾ ሶኦራንታ ጌኤዚ ናኣዚ
ሎኦፄንታ ካኣራኔይዳ ዓኣዖ ቆሌ ቆልሞንታ ዒዛም ማዻ
ዓሶዋ ቢያ ዔኪ ዓኣዼኔ።
ዔያታ ካኣናኔ ዓጮ ሄላዖ፥
6 ሴኬሜይዳ ዓኣ ጌኤዦ ቤዜሎ፥ ሞኦሬ ጌይንታ

ካኣዦም ዱማዼ ሚፃሢ ዓኣ ቤዜሎ ሄላንዳኣና ዓኣዼኔ፤
ዬኖ ዎዶና ካኣናኔ ዓሳ ዬኖ ዓጫ ናንጋኔ።

7 ናንጊና ናንጋ ጎዳ ዓብራሜም ፔጋዺ ጴዺ፦ «ኔኤኮ
ዜርፆም ታ ዒንጋንዳ ዓጬላ ሃኖኬ» ጌዔኔ፤ ዬካፓ

ዓብራሜዒዛም ፔጋዺጴዼ ናንጊና ናንጋ ጎዳሢምዒንጎ
ባኣዚ ዒንጊ ካኣሽኮንዶ ቤሲ ሹቺና ኮሼኔ።

8ሄሊሳዖቤኤቴኤሌጌይንታ ዓጮኮዓባኬስካዛሎና
ዓኣጌሜራዻዓጮኬስካዖቤኤቴኤሌዓባጌላዛላ፥ ዓዪ
ጎዖዞ ዓባ ኬስካ ዛላ ማሂ ዓፒላና ማዦ ማኣሮ ፔኤኮ
ዾቃዖ፥ ዒኢካ ፆኦሲም ዒንጊ ካኣሽኮ ቤዞ ሹጮና ኮሺ
ናንጊና ናንጋ ጎዳኮ ሱንፆዋ ዔኤሊ ዚጊ ካሽኬኔ፤

9ቤዛፓ ሜሌ ቤሲ ዒዚ ሃንቲ ሃንቲ ኔጌቤ * ጌይንታ
ቤዞሙኬኔ።

ዓብራሜ ጊብፄ ዓጮይዳ
10 ካኣናኔ ዓጮይዳ ናይዚ ጌላዖ ናያ ዶዲ ዶዲ

ዓኣዼሢሮ ዓብራሜ ዬያ ናዮ ዎዶ ዓኣሣኒ ዒዚ ናንጋ
ዓጮኮ ሃኬ ዾኦሎ ዛሎና ዓኣ ጊብፄ ዓጮ ዓኣዼኔ።

11ዓብራሜጊብፄ ዓጮጌላኒዑካዖማቾ ሶኦራ ኮራ፦
«ኔኤኒ ሚርጌና ሚዛጲማዔሢ ታ ዔራሢሮ፥

12 ጊብፄ ዓሳ ኔና ዛጌ ዎዶና ‹ሃና ዒዛኮ ማቾኬ› ጌዒ
ታና ዎዺ ኔና ሃሻንዳኔ።

13 ዬያሮ ‹ታ ዒዛኮ ጌሮኬ› ኔ ዔያቶም ጌዔቶ ኔጋይቴ
ጌይ ታና ዔያታ ዎዹዋዖ ሃሺ ኮሺ ዓኣፒና ታና ዔያታ
ዛጋንዳኔ» ጌዔኔ።

14 ጊብፄ ዓጮ ዔያታ ጌሌ ዎዶና ጎኔና ጊብፄ ዓሳ
ዓብራሜኮ ማቻሚርጌሚዛጲታሢ ዛጌኔ።

15 ሃሣ ፔቴ ፔቴ ካኣቲኮ ዑኬ ማዒ ማዻ ዓሳኣ
ዒዞኮ ሚዛጱሞ ካኣቲም ኬኤዜሢሮ ካኣቲ ማኣሪ ዒዛ
ዔኤሊንቲ ዓኣዼኔ።

16 ዒዞ ጋይቴ ጌይ ካኣቲ ዓብራሜ ናሽካዖ፦ ማራይ፥
ዋኣሪ፥ ባይ፥ ሃሬ፥ ጋኣላ፥ ዒዛምማዾማዻንዳ ዓቲንቄንታ
ላኣሊንታ ዒንጌኔ።

17 ጋዓንቴ ዓብራሜኮ ማቾ ሶኣራ ካኣቲ ዔካኒ ማሊ
ዔኤሊሲ ፔ ማኣሪ ዔኪ ዓኣዼሢሮ ናንጊና ናንጋ ጎዳ
ካኣቲንታ ዒዛኮ ዑኬ ማዒ ማዻ ዓሶ ቢያሢዳ ፑርታ
ሜታሳ ዶርዖ ዓጌኔ።

18 ዬካፓ ካኣቲ ዓብራሜ ዔኤሊሳዖ ሂዚ ጌዒ ዒዛ
ዖኦጬኔ፦ «ሃይ ኔታኣምማዼባካዓይጎዳይ? ሶኦራ ኔኤኮ
ማቾ ማዔሢ ኔ ታኣም ዓይጎሮ ኬኤዚባኣይ?

19 ‹ታኣኮጌሮኬ› ኔጌዒታዒዞዔካኒዔኤሊሳንዳጉዲ
ዓይጎሮ ማሄይ? ሃኣዛጌ፥ ኔኤኮ ማቾ! ዔኪ ኬስኬ!»
ጌዔኔ።

20 ዬያ ጌይ ካኣቲ ዓይሤ ጎይፆና ካኣቲኮ ዑኬ ማዒ
ማዻ ቢታንታ ዓኣ ዓሳ ዓብራሜንታ ማቾንታ ዒዛኮ ዓኣ
ቆሎ ቢያሢና ዎላ ዓጫፓ ኬሴኔ።

13
ዓብራሜና ጌኤዚ ናኣዚ ሎኦፄናኮ ዱማዺፆ

1ዓብራሜማቾንታዒዛኮ ዓኣ ቆሎዋቢያ ዔኪጊብፄ
ዓጫፓ ኔጌቤ ዓጮዓኣዻኣና ሎኦፄያ ዒዛና ዎላ ዓኣዼኔ።

2ዓብራሜሚርጌ ቆልሞ፥ሚርጌሚኢሼና ዎርቄና ዓኣ
ዖርጎቺ ዓሲኬ።

3 ኔጌቤይዳፓ ዔቃዖ ቤዛፓ ሜሌ ቤሲ ሃንቲ ሃንቲ
ቤኤቴኤሌ ጎዖ ቤዞ ዓኣዺቤኤቴኤሌና ዓዪ ጎዖ ዓጮናኮ
ባኣካ ዓኣ ቤዞ ሄሌኔ፤ ዬና ቤዜላ ሃያኮ ቤርታ ዒዚ ዴዔ
ቤሲ፥

12:1 ዳኪ. ማዾ 7፡2-3፤ ዔብ. 11፡8። 12:3 ጋላ. 3፡8። 12:7 ዳኪ. ማዾ 7፡5፤ ጋላ. 3፡16። * 12:9 ኔጌቤ ጌይፃ ካኣናኔ ዓጮኮ ዾኦሎ

ዛሎኬ። 12:13ማዢ. ማፃ 20፡2፤ 26፡7።



ማዢንቲ ማፃኣፔ 13:4 10 ማዢንቲ ማፃኣፔ 14:17

4 ጊንሣ ሃሣ ናንጊና ናንጋ ጎዳም ዒንጎ ባኣዚ ዒንጊ
ካኣሽኮ ቤዞ ሹጮና ኮሼቤሲማዔሢሮዒኢካ ዓብራሜ
ናንጊና ናንጋ ጎዳኮ ሱንፆ ዔኤሊ ካሽኬኔ።

5ዓብራሜና ዎላ ዓኣዻ ጌኤዚ ናኣዚሎኦፄያ ፔ ዛሎና
ሚርጌ ማራይ፥ ዋኣሪና ባይና፤ ሃሣ ሚርጌ ማኣሪ ዓሲንታ
ዒዛኮ ማዻ ዓሲያኣ ዓኣያኬ።

6-7 ዬኖ ዎዶና ዬኖ ዓጮይዳ ናንጋ ዓሳ ካኣናኔ
ዓሶና ፔርዜ ዓሶናኬ፤ ሃሣ ዓብራሜና ሎኦፄናኮ ሚርጌ
ቆልሞ ዓኣያታሢሮ ዎላ ዔያታ ናንጋኒ ዳንዳዒባኣሴ፤
ዓይጎሮ ጌዔቶ ቆልማ ዎሊ ዑፃ ሄንቃ ቤሲ ባኣሢሮኬ፤
ዬያሮ ዓብራሜና ሎኦፄናኮ ቆልሞ ሄንቃ ዓሶ ባኣካ ዑራ
ማዢንቴኔ።

8 ዬካፓ ዓብራሜ ሎኦፄ ኮራ፦ «ኑኡኒ ዎሊ ማኣሪ
ዓሲ ማዔሢሮ ታኣና ኔኤና፤ ሃሣ ኑኡኮ ቆልሞ ሄንቃ ዓሶ
ባኣኮይዳኣ ማዖም ዑራ ዔቃኒ ኮይሱዋሴ፤

9 ዬያሮ ኑኡኒ ፓቂንቲ ዱማ ዱማ ናንጌቶ ኮሺኬ፤
ዓጮኮ ኔ ናሽኬ ዛሎ ዓኣዻዛ ታኣኒያ ዓቴ ዛሎ
ዓኣዻንዳኔ» ጌዔኔ።

10ዬማፓሎኦፄ ዮርዳኖሴ ዎሮ ዓጫ ዓኣ ዶኦጮ ዓጮ
ዴንዲ ዞዓሬ ጎዖዞ ሄላንዳኣና ዛጋዖ ናንጊና ናንጋ ጎዳ ኮሼ
ቤዞና ጊብፄ ዓጮይዳዋኣፃኩሚዓኣቤዞጉዴያማዔሢ
ዴንቄኔ፤ ዬያ ዒ ዛጌሢ ናንጊና ናንጋ ጎዳ ሶዶሜና ጋሞራ
ጌይንታ ካታሞንሢ ባይዙዋንቴ ቤርታኬ።

11 ዬያሮ ሎኦፄ ዮርዳኖሴ ዎሮ ዓጫ ዓኣ ዶኦጮ ዓጮ
ፔኤም ዔካዖ ዓባ ኬስካ ዛሎ ዓኣዼኔ፤ ያኣዒ ማዔሢሮ
ላምዓሢ ዬያይዲዱማዼኔ፤

12ዓብራሜ ቤዛ፥ ካኣናኔይዳ ዓታዛ ሎኦፄ ጋዓንቴ ዒ
ዓኣዼቤዛዓኣካታሞንሢኮባኣካሶዶሜኮዑኬዓፒሎና
ማዦማኣሮ ፔኤኮ ዾቂ ዴዔኔ፤

13 ዬኖ ዎዶና ሶዶሜ ዓሳ ሚርጌ ፑርታ፤ ሃሣ ናንጊና
ናንጋ ጎዳ ዻጋሳያ፥ ጎሜ ማዻ ዓሲኬ።

ዓብራሜኮ ኬብሮኦኔ ዓኣዺፆ
14 ሎኦፄ ዱማዺ ዓኣዼስካፓ ናንጊና ናንጋ ጎዳ

ዓብራሜም፦ «ኔ ዓኣ ቤዛ ዓኣዖ ዓጮ ጉቤ ሺሪ ዛጌ፤
15 ሃያ ኔኤኒ ዛጋ ዓጮ ቢያ ኔኤና ኔ ዜርፆናም ታ

ዒንጋንዳኔ፥ ናንጊና ዒንሢሮ ማዓንዳኔ፤
16 ኔኤኮ ዜርፆ ሳዖይዳ ታ ማኣሻላጉዲሚርጊሻንዳኔ፤

ሳዖ ማኣሻላ ፓይዲንታኒ ዳንዳዒንቱዋኣሢጉዲ ኔኤኮ
ዜርፃ ያዺ ፓይዲንቱዋያ ማዓንዳኔ።

17 ዓካሪ ሃሢ ዓኣዺጋፓ ሳዖ ጉቤ ዛጌ፤ ዓይጎሮ ጌዔቶ
ዬያ ቢያ ታ ኔኤም ዒንጋንዳኔ» ጌዔኔ።

18 ዬያሮ ዓብራሜ ዓፒሎና ማዦና ማኣሮ ፔኤኮ ቱጊ
ኬብሮኦኔይዳ ሜሚሬ ጌይንታ ቤዛ ካኣሽኮ ፑኡፖ ሻኣባ
ዓኣ ቤዞይዳ ናንጋኒ ዓኣዻዖ ዒኢካ ናንጊና ናንጋ ጎዳም
ዒንጎ ባኮ ዒንጊ ካኣሽኮ ቤዞ ሹቺና ኮሼኔ።

14
ዓብራሜሎኦፄ ዲዒንቶይዳፓ ማሄሢ

1ዬኖዎዶና ባብሎኔካኣቲዓምራፔሌ፥ዔላሳኣሬካኣቲ
ዓሪዮኬ፥ ዔላኣሜ ካኣቲ ኬዶራላዖሜሬ፥ ጎይሜ ካኣቲ
ቲዲዓሌኬ፤ ዬንሢ ዖይዶ ካኣቶንሢ፥

2ሜሌ ዶንጎ ካኣቶ ዖላኒ ዓኣዼኔ፤ ዔያታ ዖላኒ ዓኣዼ
ዶንጎ ካኣቶንሢያ ሴዶሜ ዓጮ ካኣቲ ቤራዔ፥ ጋሞራ
ካኣቲ ቢርሻዔ፥ ዓዳማ ካኣቲ ሺንዓቤ፥ ፃቦዬሜ ካኣቲ

ሼምቤሬ ጎዖሢንታ ሱንፃ ዞዓሬ ጌይንታ ቤላዔ ዓጬሎኮ
ካኣታሢንታኬ።

3 ዬንሢ ዶንጎ ካኣቶንሢ ፔቴ ማዒ ሶኦጌ ባዚ ጌዒ
ዔኤሊንታ ሲዲሜ ዶኦጮይዳ ዖሎሮ ቡኬኔ።

4 ዬንሢ ዶንጎ ካኣቶንሢ ታጶ ላምዖ ሌዔ
ኬዶራላዖሜሬ ጎዖ ዓጮ ካኣቲ ዴማ ባሺንቲ ናንጋዖ ታጶ
ሃይሣሳ ሌዖና ጋዓንቴ ዬያ ካኣቲ ዑፃ ዒፂ ዻጋዺ ዔቄኔ።

5 ታጶ ዖይዳሳ ሌዖና ኬዶራላዖሜሬና ዒዛና ዎላ ፔቴ
ማዒ ዖላ ካኣቶሢዔያቶኮ ዖላ ዓሶና ዎላሙካዖ ሬፓ ዓሶ
ዓሽቴሮትቃራናይሜ ጌይንታ ቤዛ፥ ዙዛ ዓሶ ሃማ ጌይንታ
ቤዛ፥ ዔማ ዓሶ ቤሼዌቂርያቴማ ጌይንታ ቤዛ፥

6ሆሬ ዓሶዋ ጌሜራዻ ዓጬሎ ሴዒሬኮ ዓሲ ናንጉዋ
ዳውሎ ኮይላ ዓኣ ዔልፓኣራኣኔ ሄላንዳኣና ዖሊ ባሼኔ።

7ዬካፓ ማዒ ቃዴሴ ጎዖ ዓጮሙኬኔ፤ ዬኖ ዎዶና ዬኖ
ቤዜሎኮ ሱንፃ ዔኒሚሽፓፄ ጌይንታኔ፤ ሃሣ ዓማሌቄ ዓሶ
ዓጮ ቢያ ዓርቃዖ ሃፄፆንታማሬ ጌይንታ ቤዛ ናንጋ ዓሞራ
ዓጮ ዓሶዋ ዔያታ ዖሊ ባሼኔ።

8ዬካፓ ሶዶሜ፥ ጋሞራ፥ ዓዳማ፥ ፃቦዬሜናቤላዔዓጮ
ካኣታ ፔኤኮ ዖላ ዓሶ ሲዲሜ ዶኦጮይዳ ቡኩሲ ዖልቴኔ፤

9ዔያታ ዖልቲሢ ዔላኣሜ፥ ጎይሜ፥ ባብሎኔና ዔላሳሬ
ዓጮ ካኣቶንሢናኬ፤ ዶንጎ ካኣቶንሢ ዖይዶ ካኣቶንሢና
ዎላ ዖልቴሢ ዬያይዲኬ።

10ሲዲሜጌይንታዶኦጬሎይዳሺዶማላዓልቃባኮ
ዔካኒ ዼኤፒ ቦኦኮና ሚርጌ ዔቴ ዓኣንቴ ሶዶሜና ጋሞራና
ካኣቶንሢ ዖሎይዳፓ ዓኣሺንቲ ቶሎሮ ጌዒ ጳሽካዖ ዬያ
ዔቶይዳ ሎኦማዛ፥ ዓቴ ሃይሦ ካኣቶንሢ ዹኮ ዓኣሺንቲ
ኬስኬኔ።

11 ዖይዶ ካኣቶንሢ ሶዶሜና ጋሞራና ካታሞይዳ ዴንቄ
ባኮ ቢያሙኡዚያ ሃሹዋዖ ዔኪ ዓኣዼኔ።

12 ሎኦፄያ ሶዶሜይዳ ናንጋሢሮ ዒዛንታ ዒዛኮ
ቆሎንታ ቢያ ዲዒ ዔኪ ዔያታ ዓኣዼኔ።

13 ዒማና ፔቴ ዓሲ ዖላፓ ዓሺንቲ ቶሊ ሙካዖ ማዔ
ባኮ ቢያ ዔብሬ ዓሢ ዓብራሜም ኬኤዜኔ፤ ዬኖ ዎዶና
ዓብራሜ ናንጋሢ ዓሞራ ዓሢ ሜሚሬሮ ማዔ ካኣሽኮ
ሻኣቦኮ ኮይላኬ፤ ዬያ ሜሚሬ ጎዖሢና ዒዛኮ ላምዖ
ጌርሲንሢ ማዔ ዓሽኮሌና ዓኔሬና ዓብራሜኮ ዖሎ ዎዶና
ዎሊ ሃሻዓ ጌዒጫኣቄ ላጌኬ።

14 ዓብራሜ ፔኤኮ ጌኤዚ ናኣዚ ሎኦፄ ዲዒንቲ
ዔኪንቴሢ ዋይዛዖ ዒዛኮ ማኣራ ሾይንቲ ዖላኒ ዳንዳዓ
ሃይሦ ፄኤታና ታጶ ሳሊ ዓሲ ዓንጋሞና ጊኢጊሺ ዬንሢ
ጌኤዚ ናኣዚ ዲዒ ዔኪ ዓኣዼያ ዖይዶ ካኣቶንሢ ጊንፆ
ዳኣኔ ጎዖ ቤዞ ሄላንዳኣና ዴንዴኔ።

15ዒኢካዒዔኪሙኬዓሶፓቂፓቂዬንሢካኣቶንሢና
ዹማ ዖሎ ዓርቃዖ ዔያቶ ባሺ ዴማስቆ ጎዖ ዓጬሎኮ
ዓባ ኬስኪ ጌላ ዛሎኮ ኬዶ ዛሎና ዴንዲ ሆባ ጎዖ ቤዞ
ሄላንዳኣና ዬያቶ ዳውሴኔ።

16ዲዒንቲቤርታዔኪ ዓኣዺንቴ ባኮ ቢያ፤ ሃሣዒዛኮ
ጌኤዚ ናኣዚ ሎኦፄና ዒዛኮ ቆልሞና ዎላ፥ ጊዳ ጊንሣ
ዔያቶና ዎላ ላኣሊንታ ሜሌ ቱኡሲ ዓሲንታ ማሂ ዔኪ
ሙኬኔ።

ሜልኬ ፃዲቄ ጎዖሢኮ ዓብራሜ ዓንጂፆ
17 ዓብራሜ ዶርላዖሜሬና ዔያቶና ዎላ ዓኣ ካኣቶ

ዖሎና ባሺ ማዓዛ ሶዶሜ ዓጮ ካኣቲ «ካኣቲ ዶኦቺ»
ጌይንቲ ዔኤሊንታ ሼዌሄ ጎዖ ዶኦጫ ዒዛ ጎይሢና ዔካኒ
ኬስኬኔ፤

13:10ማዢ. ማፃ 2፡10። 13:15 ዳኪ. ማዾ 7፡5።

18 ዼኤፖ ፆኦዛሢም ማዻ ቄኤሴ ማዔያ ሳላሜ ዓጮ
ካኣቲ ጌይንታ፥ ሜልኬ ፃዲቄ ዓብራሜም ካሣና ዎይኔፓ
ኮሾና ዑሺና ዓኪሙካዖ፥

19ዓብራሜ ሂዚ ጌዒ ዓንጄኔ፦
«ጫሪንጮና ሳዖና ማዤ ዼኤፖ ፆኦዛሢ

ዓብራሜ ዓንጆንጎ፤
20 ኔና ዒፃ ኔኤኮ ሞርኮ ዑፆይዳ ባሺፆ ኔኤም ዒንጌ

ዼኤፖ ፆኦዛሢ ጋላቲንቴያ ማዖንጎ።»
ዒማና ዓብራሜ ዲዒ ዔኪ ሙኬ ባኮ ቢያኮ ታጶይዳፓ
ፔቴ ታጶይዳፓ ፔቴ ዔኪሜልኬ ፃዲቄም ዒንጌኔ።

21ሶዶሜካኣቲያ ዓብራሜም፦ «ኔ ዲዒዔኬ ባኮቢያ
ኔኤሮ ዔካዖ ታ ዓሶ ታኣም ማሄ» ጌዔኔ።

22 ዓብራሜ ዒዛም ማሃዖ፦ «ጫሪንጮና ሳዖና ማዤ
ዼኤፖ ፆኦዛሢ ሱንፆና ታ ኔኤምጫኣቃኔ፤

23 ኔኤኒ ‹ዓብራሜ ዖርጎቼሢ ታናኬ› ጎዑዋጉዲ ሜሌ
ዓታዛ ፔቴ ሼኤሜታቶዋ ዱርዞ ቱኮስካፓታቴያ ፔቴ
ሱሲታዖ ታኣኒ ኔጊዳፓ ዔኪንዱዋሴ።

24ዬያሮ ታኣሮ ጌዒ ዓይጎ ባኣዚያ ታ ዔካዓኬ፤ ታ ዓሳ
ሙዔዞንሢፓ ዓታዛ ሜሌ ታ ኮዑዋሴ፤ ሃሣ ዬያጉዲ
ታኣኮ ዖሎ ላጎንሢ ዓኔሬ፥ ዓሽኮሌና ሜሚሬና ዔያቶ
ሄላዞንሢ ሌሊዔያታ ዔኮንጎ» ጌዔኔ።

15
ፆኦሲ ዓብራሜምጫኣቄጫኣቁሞ

1ዬካፓ ዓብራሜ ፆኦሲ ዒዛ ፔጋሲ ዻዌ ባኣዚ ዛጌኔ፤
ናንጊና ናንጋ ጎዳ ዒዛ ኮይላ፦
«ዓብራሜ! ዒጊጪፖ፥ ታ ኔኤኮ ጊቲማ ማዒ ፑርታ

ባኣዚፓ ቢያ ካፓንዳኔ፤
ሚርጌ ኮሺ ባኣዚ ታ ኔኤም ዒንጋንዳኔ»

ጋዓንቴ ዒዚ ዋይዜኔ።
2 ዓብራሜ ማሃዖ፦ «ቢያሢኮ ጎዳ ማዔ ታ ጎዳሢዮ!

ናይ ታኣኮ ባኣሢሮ ኔ ታኣም ዒንጋ ሚርጌ ኮዦ ባካ ዓይጎ
ታኣም ማዻንዳይ? ታና ዻካላንዳሢ ዴማስቆ ዓጮ ዓሢ
ዔላዜሬ ሌሊኬ።

3 ፔቴታዖ ታኣም ኔኤኒ ናይ ዒንጊባኣሢሮ ታና
ዻካላንዳሢ ዬያ ታኣኮ ማዾ ማዻ ዓሶይዳፓ ፔቴሢኬ»
ጌዔኔ።

4 ዬካፓ ጊንሣ ናንጊና ናንጋ ጎዳ ዓብራሜም፦
«ሃይ ዔላዜሬ፥ ኔኤኮ ማዻሢ ኔና ዻካላዓኬ፤ ኔጊዳፓ
ሾይንታንዳ ናዓሢ ኔና ዻካላንዳኔ» ጌዒ ኬኤዛንቴ ዒ
ዋይዜኔ።

5ዬካፓ ናንጊና ናንጋ ጎዳ ዓብራሜ ካሮ ባንሢ ዔኤሊ
ኬሳዖ፦ «ሂንዳ ሌካ ጫሪንጮ ዛጌ፤ ዦኦጋሢ ፓይዳኒ
ኔ ዳንዳዓቴ ሂንዳ ፓይዴ፤ ዓካሪ ኔኤኮ ዜርፃ ዬያጉዲ
ሚርጋንዳኔ» ጌዔኔ።

6 ናንጊና ናንጋ ጎዳ ዒዛም ዬያ ማዻንዳሢ ዓብራሜ
ጉሙርቄኔ፤ ፆኦሲያ ዒዛኮ ጉሙርቂፆና ዎዛዺ ዒዛ ፔ
ዓሲ ማሄኔ።

7ዬካፓፆኦሲዓብራሜም፦ «ሃኖዓጬሎኔናዻካልሳኒ
ዑሬ ጌይንታ ካላዳ ዓሶ ዓጮይዳፓ ኔና ዔኪኬሴ ናንጊና
ናንጋ ጎዳሢ ታናኬ» ጌዔኔ።

8 ዓብራሜ ጋዓንቴ ናንጊና ናንጋ ጎዳ ኮራ፦ «ቢያሢኮ
ጎዳማዔታ ጎዳሢዮ! ሃና ዓጬላታኣምማዓንዳሢዎዲ
ታ ዔራንዳይ?» ጌዒ ዖኦጬኔ።

9 ናንጊና ናንጋ ጎዳሢያ ዒዛም፦ «ሃይሦ ሃይሦ ሌዔ
ማዔያ ፔቴ ማሮ፥ ፔቴ ዋኣሪ፥ ፔቴ ማራይና ሃሣ ኪሬንታ
ዶኦሌንታ ዔኪ ታኣምሙኬ»* ጌዔኔ።

10 ዓብራሜያ ፆኦሲ ዒዛ ዓይሤሢ ቢያ ዔኪ ሙካዖ
ቆልሞሹኪፓቂፓቂፓቂንቴሢያዎሊቤኤዚላምዖቤስካ
ጌሤኔ፤ ካፖንሢ ጋዓንቴ ቲቃዖ ፓቂባኣሴ።

11ሃምፑራሢቲቂንቴ ዓሽኮሙዓኒሙካኣና ዓብራሜ
ዳውሴኔ።

12 ዓባ ጌላኒ ዑካኣና ዓብራሜ ሃሃይቄጉዲ ጊንዔኔ፤
ሃሣ ሚርጌ ዒጊቹሞና ዲቃቲሢና ዒዛይዳ ጌሌኔ።

13 ናንጊና ናንጋ ጎዳ ዓብራሜም፦ «ኔኤኮ ዜርፃ
ዓሲ ዓጪዳ ቤቲ ሙኬ ዓሲ ማዓንዳኔ፤ ዒኢካ ዔያታ
ካራሙሞና ሃሣ ሄርቂ ዎይሦ ዎይሥሢና ሜታዺ ዖይዶ
ፄኤታ ሌዔ ናንጋንዳኔ፤

14ዔያቶ ካራሙሞና ዎይሣ ዓጮ ዓሶይዳ ፑርታ ዎጌ
ታኣኒ ዎጋንዳኔ፤ ዬካፓ ኔኤኮ ዜርፃ ሚርጌ ቆሎ ዔኪ ዬኖ
ዓጫፓ ኬስካንዳኔ።

15ኔኤኒ ጋዓንቴሚርጌሌዔናንጊጋፓሜታባኣያ ሃይቂ
ዱኡታንዳኔ።

16 ኔኤኮ ዜርፃ ሃኖ ዓጮ ማዒ ሙካንዳሢ ዖይዶ
ሾይንቲኮ † ጊንፃፓኬ፤ ዴንዲ ዬያ ሄላንዳኣና ዔያታ
ናንጋንዳሢ ሃሢ ሃካ ዓኣ ዓሞራ ዓሶኮ ጎማ ኮሺሚርጌም
ሜቶና ታ ዔያቶ ጳርቂ ኬሳንዳሢ ሄላንዳኣናኬ» ጌዔኔ።

17 ዓባ ጌሊ ሃባርታኣና ናኣቦይዳፓ ኬስካ ጩቢና
ዔኤታ ታሚ ሎስታ ጴዺ፥ ቲቂ ፓቂ ፓቂ ጌሦና ዓሽኮኮ
ባኣኪና ዓኣዼኔ።

18 ዬኖ ኬሎና ናንጊና ናንጋ ጎዳ ዓብራሜም፦ «ጊብፄ
ዓጮ ዛጳፓ ዴንዲ ዔፕራፂሴ ዎሮ ሄላንዳኣና ዓኣ ዓጮ
ቢያ፥

19 ዬያጉዲ ቄና ዓሶ ዓጮ፥ ቄኔዛ ዓሶ ዓጮ፥ ቃዶሞኔ
ዓሶ ዓጮ፥

20 ሂታ ዓሶ ዓጮ፥ ፔርዛ ዓሶ ዓጮ፥ ሬፓ ዓሶ ዓጮ፥
21 ዓሞራ ዓሶ ዓጮ፥ ካኣናኔ ዓሶ ዓጮ ጌርጌሳና

ዒያቡሳና ዓሶ ዓጮ ቢያ ታ ኔ ዜርፆም ዒንጋንዳኔ» ሂዚ
ጌዒጫኣቄኔ።

16
ዓጋኣሮና ዒዞኮ ናኣዚ ዒሲማዔኤሌና

1 ዓብራሜኮ ማቻ ሶኦራ ሃጊ ናይ ሾዒባኣያኬ፤ ዒማና
ዒዞም ማዻያ ዓጋኣሮ ጌይንታ ጊብፄ ዓጪ ናይስኬና
ዓኣኔ፤

2 ዬያሮ ዓብራሜኮ ማቻ ሶኦራ ዓብራሜ ኮይላ፦
«ሃኣዛጌ፥ ናንጊና ናንጋ ጎዳ ታና ናይ ሾዑዋጉዲ ላኣጌኔ፤
ኔኤኒ ሃኖ ታኣም ማዻዞና ላሄ፤ ታኣኒ ዒዞ ዛሎና ጎዖንቴ
ናይ ዴንቃንዳያናንዳኔ» ጋዓዛ፥ ዓብራሜያ ማቻ ጌዔሢ
ዋይዜኔ።

3 ዬያሮ ሶኦራ ዒዞኮ ማዻ ጊብፄ ዓጮ ናዔሎ
ዓጋኣሮ ዓብራሜ ዔካንዳንጉዲ ዒንጌኔ። ዬይ ያዺ
ማዔሢ ዓብራሜ ካኣናኔ ዓጮይዳ ታጶ ሌዔ ናንጌስኬፓ
ጊንፃኣኬ።

4ዓብራሜዓጋኣሮዔካዛ ጎጳዼኔ፤ ዒዛ ፔኤኮ ጎጶ ዔሬ
ዎዶና ማኣሮ ዒንዶ ሶኦራ ዑፃ ዖቶርቂ ዒዞ ቦሄኔ።

5ዬያሮሶኦራዓብራሜኮራ፦ «ዓጋኣራታናቦሃንዳጉዲ
ማዻሢ ኔናቲ፤ ኔኤም ዒዞ ዒንጌሢ ታናኬ፤ ዒዛ ጋዓንቴ

14:20 ዔብ. 7፡1-10። 15:5 ሮሜ 4፡18፤ ዔብ. 11፡12። 15:6 ሮሜ 4፡3፤ ጋላ. 3፡6፤ ያይ. 2፡23። * 15:9 ዬይ ዒንጎ ባካጫኣቁሞ ማላቶ

ዔርዛያኬ (ዔር. 34፡8-22 ዛጌ)። 15:12ዒዮ. 4፡13-14። 15:13ኬሲ. ማፃ 1፡1-14፤ ዳኪ. ማዾ 7፡6። 15:14ኬሲ. ማፃ 12፡40-41፤ ዳኪ.
ማዾ 7፡7። † 15:16 ዖይዶ ሾይንቲ ጌይፃ ዬኖ ዎዶና ፔቴ ሾይንቲ ናንጋሢ ፄኤታ ሌዔታሢሮኬ። 15:18 ዳኪ. ማዾ 7፡5።

ጎጳዼሢዳፓ ዓርቃዖ ታና ቦሃኔ፤ ሃሢ ታኣና ኔኤናናይዳፓ
ፒዜማ ዖናታቴያ ናንጊና ናንጋ ጎዳ ዎጎንጎ» ጌዔኔ።

6 ዓብራሜያ ማሃዖ፦ «ኮሺኬ፤ ዒዛ ኔኤም ማዻያ ኔ
ዴማ ዓኣያ ማዔሢሮ፥ ኔ ኮዔ ባኣዚ ዒዞ ዑፃ ማዼ»
ጌዔኔ። ዬካፓ ሶኦራ ዓጋኣሮ ሚርጌ ሜታሴሢሮ ዓጋኣራ
ማኣራፓ ቤቴኔ።

7 ናንጊና ናንጋ ጎዳኮ ኪኢታንቻ ዓጋኣሮ ዓሲ ናንጉዋ
ዳውሎይዳ ፔቴ ዓልቃ ዋኣሢ ኮርካ ዓኣንቴ ዴንቄኔ፤
ዬና ዓልቃ ዋኣፄላ ሹሬ ጎዖ ዓጮ ባንሢ ዔኪ ዓኣዻ
ጎይፆይዳኬ።

8 ናንጊና ናንጋ ጎዳኮ ኪኢታንቻሢ፦ «ሶኦራም ማዾ
ማዻ ዓጋኣሬ! ዎካፓ ኔሙኬይ? ዎኒም ኔ ዴንዳይ?» ጌዒ
ዖኦጬኔ።
ዒዛኣ ማሃዖ፦ «ማኣሮ ዒንዶ ሶኦራ ኮራፓ ታ ቤቲ

ዴንዳኔ» ጌዔኔ።
9 ናንጊና ናንጋ ጎዳኮ ኪኢታንቻሢ፦ «ኔ ዒንዶ ኮራ

ማዒ ዴንዲጋፓ ዒዞምማዼ» ጌዔኔ።
10ቃሳዖ ሃሣ፦ «ዖኦኒያ ፓይዳኒ ዳንዳዑዋያማሂዜርፆ

ታ ኔኤኮ ሚርጊሻንዳኔ፤
11 ኔኤኒ ሃሢ ጎጲናኬ፤ ዓቲንቄ ናይ ኔ ሾዓንዳኔ፤

ናንጊና ናንጋ ጎዳሢ ኔ ዖዪ ዬኤኬሢ ዋይዜሢሮ
ሱንፆ ዒዛኮ ዒስማዔኤሌ * ጌዒ ጌሤ።

12 ጋዓንቴ ኪርሞሌጉዲማዒ
ዒዚ ዓሲ ቢያ ዒፃንዳኔ፤
ዓሲያ ዒዛ ዒፃንዳኔ፤
ዬያፓ ዔቄያና ዒዚ ፔኤኮ ዒጊኖ ዒፂ ዱማዺ
ናንጋንዳኔ» ጌዔኔ።

13 ዓጋኣራኣ፦ «ጎኔና ታና ዛጋ ፆኦሲ ታ ዛጊ ዎይቲ
ሼምፔና ዓቴይ?» ጌዒዒዞናጌስቴ ናንጊና ናንጋ ጎዳሢኮ
ሱንፆ «ዒልሮዒ» ጌዔኔ፤ ዬኖኮ ቡሊፃ «ታና ዛጋ ፆኦሲ ታ
ዛጌኔ» ጌይሢኬ።

14 ዬያሮ ዓሳ ቃዴሴና ባሬዴ ዓጮናኮ ሳዛ ዓኣ ዔቶ
ዋኣፆ «ቢዔርላሃይሮዒ»ጌዒሱንሢጌሤኔ፤ ዬኖኮቡሊፃ
«ሃይቁዋያ ማዒ ናንጊና ናንጋ ታና ዛጋ ታ ጎዳሢ ዔቴ
ዋኣሢ» ጌይሢኬ።

15 ዓጋኣራ ዓብራሜም ዓቲንቄ ናይ ሾዔኔ፤ ዒዛ ሾዔ
ናዓሢኮ ሱንፆ ዓብራሜ «ዒስማዔኤሌ» ጌዒ ጌሤኔ፤

16ዓብራሜኮ ዬኖ ዎዶና ሌዓ ሳሊታሚ ላሆኬ።

17
ዓቲንቶ ቤርቶ ቲቂፃ ፆኦሲ ጫኣቄ ጫኣቁሞኮ ማላታ

ማዒፆ
1ዓብራሜኮሌዓታዞጲታሚታዞጳማዔዎዶና ናንጊና

ናንጋ ጎዳ ዒዛና ካኣማዖ «ታኣኒ ቢያ ባኣዚ ዳንዳዓ
ፆኦሲኬ፤ ኔኤኒ ታኣም ዓይሢንቲሢና ቢያ ዎዴ ፒዜ ማዔ
ባኣዚ ማዼ፤

2ታ ኔኤና ዎላጫኣቁሞጫኣቃንዳኔ፤ ዜርፆዋ ታ ኔኤኮ
ኮሺሚርጊሻንዳኔ» ጌዔኔ።

3 ዓብራሜ ባሊቶና ሳዖ ሄሊሲ ዚጊ ፆኦሲ ካኣሽካዛ
ፆኦሲያ ዒዛም ሂዚ ጌዔኔ፦

4«ኔኤምታጫኣቃጫኣቁማ ሃያኬ፤ሚርጌዴሬኮ ዓዶ
ታ ኔና ማሃንዳኔ፤

5ሚርጌዴሬኮዓዶታኔናማሃንዳሢሮሃይፓሴካሱንፃ
ኔኤኮ ዓብራሜጌይንቲፃ ዓቴም ዓብራሃሜ *ማዓንዳኔ።

6 ሚርጌ ዴሬ ማዓንዳያ ሄላንዳኣና ዜርፆ ታ ኔኤኮ
ሚርጊሻንዳኔ፤ ካኣቶማዓያኣዔያቶ ባኣካፓኬስካንዳኔ።

7 «ኔኤና ኔኤኮ ዜርፆና፥ ሃሣሙካ ሾይንቶና ዎላ ታኣኮ
ጫኣቁሞ ታ ናንጊና ዶዲሻንዳኔ፤ ዬያይዲ ኔኤና ኔኤኮ
ጊንፃሙካ ዜርፆናኮ ታኣኒ ፆኦሲ ማዓንዳኔ።

8 ሃሢ ኔ ሾኦቹሞና ናንጋ ሳዔሎ ኔኤና ኔ ዜርፆናም ታ
ዒንጋንዳኔ፤ ካኣናኔ ዓጮ ናንጊና ዻካላንዳጉዲ ታ ኔኤኮ
ዜርፆም ዒንጋንዳኔ፤ ታኣኒያ ዔያቶኮ ፆኦሲ ማዓንዳኔ።»

9 ላሚ ሃሣ ዓብራሃሜም ፆኦሲ ሂዚ ጌዔኔ፦ «ኔኤና
ኔኤኮ ጊንፃ ሙካንዳ ዜርፆና ኔኤኒ ታኣና ዎላ ጫኣቄ
ጫኣቁሞ ሾይንቲዳፓ ሜሌ ሾይንቲ ሄላንዳኣና ካፑዋቴ፤

10 ኔናንታ ኔኤኮ ጊንፃ ሙካንዳ ዜርፆንታ ዒንሢ
ካፓንዳ ጫኣቁማ ሃያኬ፤ ዒንሢ ባኣካ ዓኣ ዓቲንቄ ቢያ
ዓቲንቶ ቤርቶ ቲቂንታንዳያ ኮይሳኔ፤

11 ዒንሢኮዋ ዓቲንቶ ቤርቶ ቲቁዋቴ፤ ዬይ ታኣና
ዒንሢናኮ ሳዛ ዓኣጫኣቁሞኮ ማላቶኬ፤

12ሙካ ሾይንቶይዳ ዓቲንቄ ናይኮ ቢያ ሾይንቴስካፓ
ሳላሳ ኬሎና ዓቲንቶ ቤርታ ቲቂንቶንጎ፤ ዬያጉዲ ማኣራ
ዒንሢኮ ሾይንቴሢንታ ዙላፓ ሚኢሼና ሻንቂንቲ ሙኬ
ካራማኣ ዓቱዋዖ ቲቂንቶንጎ።

13 «ታኣኮ ጫኣቁማ ናንጊና ዒንሢና ናንጋያ ማዓሢ
ዔርዛኒ ዓሽኮይዳ ማላታ ማዓንዳጉዲ ፔቴ ፔቴ ዓቲንቃ
ዓቲንቶ ቤርቶ ቲቂንቶንጎ።

14 ዓቲንቶ ቤርታ ቲቂንቲባኣ ዓቲንቄ ናይ ቢያ ታኣኮ
ጫኣቁሞ ቦንቺባኣሢሮ ታኣኮ ዴሮይዳፓ ፔቴያ ማዒ
ፓይዲንታዓኬ።»

15 ፆኦሲ ዓብራሃሜም ሂዚ ጌዔኔ፦ «ሃይፓ ሴካ ማቾ
ኔኤኮ ሶኦራ ጌዒ ዔኤሊፖ፤ ሃናፓ ዓርቃዖ ዒዞኮ ሱንፆ
ሳኣራ † ጌዒ ጌሤ።

16 ዒዞዋ ታኣኒ ዓንጃንዳኔ፤ ዒዛ ኔኤም ዓቲንቄ
ናይ ሾዓንዳኔ፤ ታ ዒዞ ዓንጃንዳሢሮ ሚርጌ ዴሬኮ
ዒዛ ዒንዶ ማዓንዳኔ፤ ዒዞኮ ዜርፆይዳፓ ካኣቶ ማዓያ
ኬስካንዳኔ።»

17 ዓብራሃሜ ባሊቶ ሳዖ ሄሊሲ ዚጊ ፆኦሲ ካሽኬኔ፤
ጋዓንቴ «ሌዔ ፄኤታ ማዔ ዓሲ ናይ ሾዓ ባኣዚዳ? ሃሣ
ታ ማቾ ሳኣራኮዋ ሌዓ ታዞጲታሚ ማዔሢሮ ሾዓኒ ማይ
ዳንዳዓ?» ጌዒማሊሚኢጫዖ፥

18 ፆኦሲ ኮራ፦ «ዒስማዔኤሌ ኔ ታኣም ዓንጄቶ ታና
ዻካላኒ ዳንዳዑዋዓዳ?» ጌዒ ዖኦጬኔ።

19 ፆኦሲያ ዒዛምማሃዖ፦ «ያዺ ማዓዓኬ፤ ማቻ ሳኣራ
ኔኤኮ ዓቲንቄ ናይ ሾዓንዳኔ፤ ሱንፆዋ ዒዛኮ ኔ ዪሳኣቄ ‡
ጌይ ጌሣንዳኔ፤ ታኣኮጫኣቁሞዒዛና ዒዛኮዜርፆና ዎላ
ናንጊና ታ ዶዲሻንዳኔ፤

20 ዒስማዔኤሌ ዛሎ ታና ኔ ሺኢቄሢ ታ ዋይዜኔ፤
ዒዛኣ ታ ዓንጃንዳኔ፤ ሚርጌ ናይ ታ ዒዛም ዒንጋንዳኔ፤
ዜርፆዋ ታ ዒዛኮ ኮሺ ሚርጊሻንዳኔ፤ ዒዛይዳፓ ታጶ
ላምዖ ሱኡጌ ኬስካንዳኔ።

21ጋዓንቴሙካሌዓ ሃይማዎዶና ሳኣራ ኔኤምሾዓንዳ
ናዓሢ፥ ዪሳኣቄና ዎላ ታኣኮ ጫኣቁሞ ታ ዶዲሻንዳኔ»
ጌዔኔ።

* 16:11 ዒስማዔኤሌ ጌይፃ፦ ዔብሬ ዓሶሙኡቺና «ፆኦሲ ዋይዛኔ» ጌይሢኬ። 16:15 ጋላ. 4፡22። * 17:5 ዓብራሃሜ ጌይፃ፦ ዔብሬ ዓሶ

ሙኡቺና «ሚርጌ ዓሲኮ ዓዶ» ጌይሢኬ። 17:5 ሮሜ 4፡17። 17:7 ሉቃ. 1፡55። 17:8 ዳኪ. ማዾ 7፡5። 17:10 ዳኪ. ማዾ 7፡8፤ ሮሜ
4፡11። † 17:15 ሳኣራ ጌይፃ፦ ዔብሬ ዓሶሙኡቺና «ካኣቲ ናዎ» ጌይሢኬ። ‡ 17:19 ዪሳኣቄ ጌይፃ፦ ዔብሬ ዓሶሙኡቺና «ሚኢጫኔ» ጌይሢኬ።



ማዢንቲ ማፃኣፔ 17:22 13 ማዢንቲ ማፃኣፔ 18:27

22 ዬያይዲ ፆኦሲ ዓብራሃሜና ዎላ ጌስታዖ ዱማዺ
ኬስኬኔ።

23 ፆኦሲ ዓይሤሢጉዲ ዓብራሃሜ ዬኖ ኬሎና ናዖ
ዒስማዔኤሌኮ፤ ሃሣ ማኣሮይዳ ሾይንቴ ማዾ ማዻ
ዓይሎቢያሢኮ፤ዬያጉዲዙላፓሚኢሾናሻንቆና ዓይላኣ
ዓቱዋንቴ ዒዛኮ ማኣራ ዓኣ ዓቲንቆ ቢያሢኮ ዓቲንቶ
ቤርቶ ቲቄኔ፤

24ዓብራሃሜያፔዓቲንቶቤርቶቲቂንታኣናዒማናሌዓ
ዒዛኮ ታዞጲታሚ ታዞጳኬ።

25 ናኣዚ ዒስማዔኤሌኮ ዓቲንቶ ቤርታ ቲቂንቴ ዎዶና
ታጶ ሃይሦ ሌዔ ናይ ማዓዛ፥

26ላምዓሢ ቲቂንቴሢ ፔቴ ኬሊዳኬ።
27 ዬያጉዲ ዒዛኮ ማኣራ ሾይንቴ ዓይሌ ማዒ ማዻ

ዓቲንቆንታ ዙላፓሚኢሾና ሻንቆና ዓይሎማዔ ዓቲንቃኣ
ቢያ ዒዛና ዎላ ቲቂንቴኔ።

18
ዓብራሃሜዓቲንቄ ናይ ሾዓንዳያማዒፃኬኤዚንቴሢ

1 ሜሚሬ ጌይንታ ቤዞይዳ ካኣሽኮ ሻኣቦንሢ ዓጫ
ናንጊና ናንጋ ጎዳዓብራሃሜምጴዼጎይፃዬያይዲኬ፤ፔቴ
ኬሊዓብራሃሜዓቢዹኡሲዓፒላናማዢንቴ፥ዒዚናንጋ
ማኣሮ ካራ ዴዒ ዓኣዖ፥

2ዼጊጌዒዛጋንቴሃይሦዓሲዔቂዓኣያዒዛምጴዼኔ፤
ዬካፓ ዑኬና ዔያቶና ጌስታኒ ዔያቶ ባንሢ ጳሽካዖ ባሊታ
ሳዖ ሄላንዳኣና ሂርኪ ጌዒ ዚጊ ቦንቾ ዔኤሊሢ ዔያቶ
ዔኤሌኔ፤

3ዒማና ዒዚ ዔያቶም፦ «ታ ጎዳቲዮቴ! ዒንሢ ታኣኮ
ኮይሌና ዓኣዹዋጉዲ ታ ዒንሢ ሺኢቃኔ፤ ሃይሾ ታኣኒ
ዒንሢ ሾኦቺንሣኒ ጊኢጊንቲ ዓኣኔ።

4ቶኮ ዒንሢ ማስታንዳ ዋኣሢ ታኣኒ ዔኪሙካንዳኣና
ዒንሢ ሃኖ ሚፄሎ ሺባ ሃውሹዋቴ፤

5 ታና ዒንሢኮ ዓይላሢ ኮራ ዒንሢ ሙኬሢ ታና
ኮሺ ዎዛሴኔ፤ ዬያሮ ዒንሢ ሃንታ ዎዶና ዎልቄ ዒንሢም
ዒንጋንዳጉዲ ዻካ ሙኡዚ ዔኪ ሙኪ ታ ዒንሢም
ዒንጋንዳኔ» ጋዓዛ፥ዔያታ «ኮሺኬ፤ ኔ ጌዔሢጉዴያማዼ»
ጌዔኔ።

6 ዓብራሃሜ ዓፒሎና ማዦና ፔኤኮ ማኣሮ ባንሢ
ጳሽካዖ ሳኣራም፦ «ሩኡሪና ሃይሦ ሻንባ ዺኢሊ ዔኪጋፓ
ላኣዳ ላኣዴ» ጌዔኔ።

7 ዬካፓ ዓብራሃሜ ፔኤኮ ቆልሞ ባንሢ ዴንዳዖ ሃጊ
ዔቃያ ቃራ ዎፓና ባኣቶ ባኣካፓ ዶኦሪ ዔኪ ዒዛኮ ማዾ
ማዻሢም ዒንጋዛ ዬይ ማዾ ማዻሢ ሩኡሪና ሹኪ ዓሽኮ
ቲቂ ጊኢጊሼኔ፤

8ዓብራሃሜዬያዓሽኮንታዣሺንታዲኢቂሜጲያዔኪ
ዓኣዺ ሾኦጮንሢም ሺኢሺ ዒንጌኔ፤ ዬያ ዔያታ ሙዖ
ሙዓኣና ዓብራሃሜ ሚፆ ዴማ ዔያቶ ኮራ ዔቂ ዔያቶ
ሾኦቺንሣኔ።

9ዔያታዒዛ ኮራ፦ «ኔ ማኣሮዒንዳ፥ ሳኣራ ዎካዳይ?»
ጌዔኔ።
ዒዚያ ማሃዖ፦ «ሃካ ሶ ጋራኣኬ» ጌዔኔ።
10 ሃይሦ ሾኦጮይዳፓ ፔቴይ ዓብራሃሜ ኮራ፦ «ሶ

ሌዖኮ ሃይማ ዎዴ ማዓኣና ታኣኒ ማዒ ሙካንዳኔ፤ ዬኖ
ዎዶና ኔኤኮ ማቻ ሳኣራ ዓቲንቄ ናይ ሾዓንዳኔ» ጌዔኔ።
ዬይ ዓሢ ሂዚ ጌዒ ኬኤዛኣና ሳኣራ ዓፒላፓ ማዦና

ማኣሮ ጌሎ ካራ ዓሢኮ ጊንፆ ዛሊና ዔቂ ዋዋይዛኔ፤

11 ዓብራሃሜና ሳኣራና ሾውዋዖ ሚርጌ ሌዔ ናንጊ
ጊምፔያታሢሮ ሳኣራ ሾይቺ ዱጴያኬ።

12ዬያሮ ሳኣራ፦ «ታኣኒ ማይ ሃያይዲ ጋርቺ ላቤስካፓ
ዓቲንቄና ሾዓንዳኖ? ሃሣ ታ ጎዳሢ ዓብራሃሜያ ሃያይዲ
ጋርቼምሞ?» ጌዒማላዖ ሚኢጬኔ።

13 ናንጊና ናንጋ ጎዳ ዓብራሃሜ ኮራ፦ «‹ሃኣዒዲ ታ
ጋርቼስካፓ ናይ ሾዓኒ ዳንዳዓ?› ጌዒ ሳኣራ ዓይጎሮ
ሚኢጬይ?

14 ናንጊና ናንጋ ጎዳሢ ባሻ ባኣዚ ናንጊዳ? ታኣኒ
ኔኤም ኬኤዜሢጉዴያ ሶ ሌዖ ሃይማ ዎዴ ማዓኣና ማዒ
ታ ሙካንዳኔ፤ ዬኖ ዎዶና ሳኣራ ዓቲንቄ ናይ ሾዓንዳኔ»
ጌዔኔ።

15 ሳኣራ ሚርጌና ዒጊጬያታሢሮ፦ «ታኣኒ
ሚኢጪባኣሴ» ጌዔኔ።
ዒዚ ጋዓንቴ «ኔ ሚኢጬሢ ጎኔኬ» ጌዔኔ።

ዓብራሃሜ ሶዶኦሜ ዓጮ ዛሎሺኢቄ ሺኢጲፆ
16 ዬካፓ ዓሶንሢ ዓኣዻኒ ዔቄኔ፤ ዴንዲቤቃ ሶዶኦሜ

ዓጮ ሊካ ዛጊንታ ፔቴ ቤሲ ሄሌኔ፤ ዬማ ሄላንዳኣና
ዓብራሃሜ ዔያቶ ጎይሣ ዓኣሣኒ ዎላ ዓኣዻኔ፤

17 ናንጊና ናንጋ ጎዳ ፔ ማሊሢና፦ «ታኣኒ ማዻንዳ ባኮ
ዓብራሃሜም ዓኣቻዓኬ፤

18 ዓብራሃሜኮ ዜርፃ ሚርጌ ዺቢ ዴሬ ማዓንዳኔ፤
ዒዛ ዛሎና ሳዖይዳ ዓኣ ዴራ ቢያ ዓንጂንታንዳኔ።

19ጌኤሺ ማዒ ሃሣ ፒዙሞና ዎጊ ዎጊ ዒዛኮ ናኣቶና
ማኣሮ ዓሶና ናንጊና ናንጋ ጎዳኮ ጎይፆ ካፓንዳጉዲ ዞሪ
ዔኪ ዓኣዾም ጌዒ ታኣኒ ዒዛ ዶኦሬኔ፤ ናኣታ ዒዛኮ ዬያ
ማዺ ኩንሤቶ ታኣኒ ዓብራያሜም ማዻንዳኔ ጌዒ ጫኣቄ
ጫኣቁሞኮ ሃጊማዓንዳ ዎዞ ቢያ ታ ኩንሣንዳኔ» ጌዔኔ።

20ሄሊሳዖ ናንጊና ናንጋ ጎዳ ዓብራሃሜም ሂዚ ጌዔኔ፦
«ሶዶኦሜና ጋሞኦራና ዓጮ ዴራ ማዻ ፑርቶ ማዾ ታ
ዋይዜኔ፤ ጎማኣ ዔያቶኮ ኮሺሚርጌኔ።

21ዔያቶ ዛሎ ታኣኒ ዋይዜ ባካ ቢያ ጎኔ ማዒፆ ዔራኒ
ዔያቶ ባንሢ ታ ዴንዳኔ።»

22 ዬካፓ ሃይሦ ሾኦጮንሢዳፓ ላምዖንሢ ሶዶኦሜ
ዓጮባንሢ ዓኣዺፆ ዔቃዛ ናንጊና ናንጋ ጎዳ ዓብራሃሜና
ዎላ ዔቂ ዓኣንቴ፥

23 ዓብራሃሜ ናንጊና ናንጋ ጎዳ ባንሢ ዶጪ ሂዚ
ጌዔኔ፦ «ጎኔና ፑርታ ማዺባኣ ኮዦ ዓሶ ጎሞ ዓሶና ዎላ
ኔ ባባይዛንዳ?

24ካታሜሎይዳ ዶንጊታሚ ኮሺ ዓሲ ዓኣቶ ካታሜሎ
ጉቤ ኔኤኒ ባይዛንዳ? ዶንጊታሞ ኮዦ ዓሶ ዛሎሮ ጌዒ
ካታሜሎ ባይዚፆ ሃሻዓዳ?

25 ፑርቶ ማዺባኣ ኮዦ ዓሶ ጎሞ ዓሶና ዎላ
ኔኤኒ ባይዛንዳኔ ጌዒ ታ ማሉዋሴ፤ ያዒ ሃሣ ኔኤኒ
ማዺንዱዋኣሢያ ታ ጉሙርቃኔ፤ ዬያ ኔ ማዼቶ ማይ ፑርታ
ማዺባኣ ኮዦ ዓሳ ጎሞ ዓሶና ዎላ ፑርታና ዎጊንቴኔ
ጌይሢኬ፤ ዬይያማሊማዒንዱዋሴ! ዓጮቢያምዎጋሢ
ፒዜ ዎጋንዳያ ኮይሳያቱዋዓዳ?» ጌዔኔ።

26ናንጊና ናንጋ ጎዳማሃዖ፦ «ሶዶኦሜካታሞይዳፑርታ
ማዺባኣ ዶንጊታሚ ኮሺ ዓሲ ታ ዴንቄቶ ዔያቶሮ ጌዒ
ካታሜሎ ታ ጉቤ ባይዛዓኬ» ጌዔኔ።

27 ዓብራሃሜ ላሚ ጊንሣ ሃሣ፦ «ታኣኒ ሲላሊና
ዲቢንሢናጉዲ ማዔ ፓሡዋ ዓሢ ናንጊና ናንጋ ጎዳሢና
ጫርቂ ጌስታሢሮ ታኣም ዓቶንጎ ጌዔ፤

28 ጎዖንቴ ኮዦ ዓሶኮ ፓይዳ ዶንጊታሚ ማዒፆይዳፓ
ዖይዲታሚዶንጎማዔቶ፥ ዶንጎ ዓሲ ፓጬሢሮካታሜሎ
ጉቤ ኔ ባይዛንዳ?» ጋዓዛ፥ ናንጊና ናንጋ ጎዳ «ዖይዲታሚ
ዶንጎ ኮሺ ዓሲ ታ ዴንቄቶ ካታሜሎ ታኣኒ ባይዛዓ»
ጌዔኔ።

29 ዓብራሃሜ ጊንሣ ላሚ፦ «ዖይዲታሚ ዓሲ ሌሊ
ዒኢካ ጴዼቴሾ?» ጌዒ ዖኦጬኔ።
ናንጊና ናንጋ ጎዳሢ ሃሣ፦ «ዖይዲታሚ ዓሲ ጴዼቶ

ዔያቶሮ ጌዒ ካታሜሎ ታ ባይዛዓ» ጌዔኔ።
30 ዓብራሃሜ ናንጊና ናንጋ ጎዳ ኮራ፦ «ታ ጎዳሢዮ!

ሃዳራ ታና ጎሪፖ፤ ታ ኬኤዞም፤ ጎዖንቴ ሃይሢታሚ ዓሲ
ሌሊ ጴዼቶሾ?» ጌዔኔ።
ናንጊና ናንጋ ጎዳሢ፦ «ሃይሢታሚዓሲጴዼቶዔያቶሮ

ጌዒ ካታሜሎ ታኣኒ ባይዛዓ» ጌዔኔ።
31 ዓብራሃሜ ጊንሣ፦ «ታ ጎዳሢዮ! ሃሣ ላሚ ታ

ኬኤዛሢሮ ታኣም ዓቶም ጌዔ፤ ጎዖንቴ ላማታሚ ዓሲ
ጴዼቶሾ?» ጌዔኔ።
ናንጊና ናንጋ ጎዳሢያ፦ «ላማታሚ ዓሲ ጴዼቶ ዔያቶሮ

ጌዒ ካታሜሎ ታኣኒ ባይዛዓ» ጌዔኔ።
32 ዓብራሃሜ ጊንሣ ሃሣ፦ «ታ ጎዳሢዮ! ሃዳራ ታና

ጎሪፖ፥ ፔቴና ታ ኬኤዞም፤ ታጶ ዓሲ ሌሊ ጴዼቶሾ?»
ጌዔኔ።
ናንጊና ናንጋ ጎዳሢ፦ «ታጶ ዓሲ ጴዼቶ ዔያቶሮ ጌዒ

ካታሜሎ ታኣኒ ባይዛዓ» ጌዔኔ።
33 ናንጊና ናንጋ ጎዳ ዓብራሃሜና ዎላ ጌስቲ ጋፓዖ

ዬኖ ቤዜሎይዳፓ ዓኣዼኔ፤ ዓብራሃሜያ ፔ ማኣሪ ማዒ
ዴንዴኔ።

19
ሶዶኦሜ ካታሞ ጎሞ

1ዬኖ ዋንቴሎ ፆኦሲኮ ላምዖ ኪታንቻ ሶዶኦሜ ካታሞ
ሙካንቴ፥ ሎኦፄ ጎዖሢ ሶዶሜ ካታሞ ጌላ ካራ * ዴዒ
ዓኣኔ፤ ዒዚያ ዬንሢ ዴንቃዖ ዔያቶና ጌስታኒ ዴዔ ቤዛፓ
ዑኬና ዔቂ ዔያቶኮ ቤርታ ጉምዓቲ ቦንቾ ዔኤሊሢ
ዔኤላዖ ሂዚ ጌዔኔ፦

2 «ታ ጎዳቲዮቴ! ታ ዒንሢ ሾኦቺንሣኒ ጊኢጊንቴያኬ፤
ታ ማኣሪ ጌሊ፥ ቶኮዋ ዒንሢኮ ማስቲ፥ ዒኢካ ዎርቂጋፓ
ዚሮ ጉቴ ጎይፆ ዓኣዹዋቴ» ጌዔኔ።
ዔያታ ጋዓንቴ፦ «ዔይዔ! ኑኡኒ ሃካዞኦዛዎርቃንዳኔ»

ጌዔኔ።
3ሎኦፄዒዛማኣሪዔያታጌላንዳጉዲሺኢቂባሼሢሮ፥

ዒዛና ዎላ ማኣሪ ዔያታ ጌሌኔ፤ ዬካፓ ሎኦፄ ፔኤኮ ማዻ
ዓሶም ካሣ ካሢ ቃራ ካዎ ጊኢጊሻንዳጉዲ ኬኤዜኔ፤
ካዋሢያ ጊኢጊንቴስካፓ ሾኦጫሙዔኔ።

4 ሾኦጮንሢ ላሃንዳሢኮ ቤርታ ሶዶሜ ካታማፓ
ዼጌሢንታ ጋርቾ ዓቲንቆንታ ዓቱዋዖ ሙኪ ሎኦፄ ማኣሮ
ማንጌኔ።

5ዒማና ዬይ ዓሳ ሎኦፄ ዔኤላዖ፦ «ሃካ ኔ ኮራ ዎርቃኒ
ጌሌ ዓሶንሢ ዎካ ዓኣይ? ዔያቶና ኑ ላሃኒ ኮዓሢሮ ኑ
ባንሢ ዔያቶ ኬሴ!» ጌዔኔ።

6 ሎኦፄ ጋዓንቴ ዔያቶ ባንሢ ኬስካዖ ካሮ ጊንሢና
ፔኤኮ ዎዻዖ፥

7 ሂዚ ዔያቶም ጌዔኔ፦ «ታ ላጎንሢዮቴ! ሃዳራቴ ሃያ
ጉዴ ፑርታ ባኣዚ ማዺፖቴ!

8 ሃይሾ፥ ታኣኮ ላምዖ ሌዒባኣ ዉዱሮ ናይስኬንሢ
ዓኣኔ፤ ዔያቶ ታ ዒንሢም ኬሳንዳኔ፤ ዒንሢ ኮዔ ባኣዚ
ዔያቶ ማዹዋቴ፤ ሃንሢ ሾኦጮንሢ ጋዓንቴ ዓይጎዋ
ማዺፖቴ፤ ዔያታ ታ ሾኦቺታሢሮ ዔያቶ ታ ካፓንዳያ
ኮይሳኔ» ጌዔኔ።

9 ዓሳ ጋዓንቴ፦ «ሃይ ኔ ቤቲ ሙኬ ዓሢ ሃይ! ኑኡኒ
ማዻንዳ ባኮ ኑኡም ኬኤዛኒ ኔ ዖናዳይ? ሴካ ሺኢኬ!
ሃንጎ ዔያቶይዳ ኑ ማዻኒ ማሌ ባኮይዳፓ ባሼ ኔ ዑፃ ኑ
ማዻንዳኔ» ጌዒ፥ ሎኦፄ ሂዓዖ ካሮ ሜንሣኒ ጊኢጊንቴኔ፤

10 ዬማና ሎኦፄኮ ጋሮይዳ ዓኣ ላምዖ ሾጮንሢ ኩጮ
ፔኤኮ ዙሎ ኬሲ ሎኦፄ ጎቺ ዔኪ ጋሮ ጌልዛዖ ካሮ ማሂ
ዎዼኔ፤

11 ዬካፓ ዙላ ዓኣ ዓሳ ቢያ ካሮ ዴንቁዋጉዲ ዓኣፖ
ዔያቶኮ ባይዜኔ።

ሎኦፄኮ ሶዶኦሜ ካታሞ ሃሺ ኬዞ
12 ላምዖ ሾኦጮንሢ ሎኦፄም፦ «ሃይካ ካታሞይዳ

ናንጋ ኔኤኮ ዉዱሮ ናይንታ ዓቲንቄ ናይንታ ናኣቶኮዋ
ዖኦጪንቶ ዓሲንታ፤ ሃሣ ሜሌ ዒጊኒ ኔኤኮ ዓኣቶ ዑኬና
ኬሴ፤

13 ዓይጎሮ ጌዔቶ ሃኖ ካታሜሎ ኑ ባይዛንዳኔ፤ ሃኖ
ካታሞ ዓሶኮ ጎማ ኮሺ ሚርጌሢ ናንጊና ናንጋ ጎዳ
ዋይዜሢሮ፥ ሶዶኦሜ ኑ ባይዛንዳጉዲ ኑና ዳኬኔ» ጌዔኔ።

14ዬካፓ ሎኦፄ ዒዛኮ ናኣቶ ዖኦጫ ዓሶ ኮራ ዓኣዻዖ፦
«ዑኬና ሃይፓ ኬስኩዋቴ! ናንጊና ናንጋ ጎዳ ሃያ ቤዞ
ባይዛኒኬ» ጋዓዛ፥ ዔያታ ዒዚ ዔያቶና ዓማሊ ጌጌሻኔ
ጋዓዖ ዔኤቢ ማሂ ዔኪባኣሴ።

15 ዚሮ ጉቴሎ ዓማ ፆኦሲኮ ኪኢታንቻ ሎኦፄም፦
«ዑካዼ! ካታሜሎና ኔ ዎላ ባይቁዋጉዲ ኔኤኮ ማቾና
ላምዖ ዉዱሮ ናኣቶንሢና ዔኪ ሃይፓ ኬስኬ» ጌዒ ጌዒ
ዒዛ ሩኡሪሴኔ።

16 ሎኦፄ ጋዓንቴ ዎይቶንዶይ ጌዒ ሂርጌኔ፤ ያዺ
ማዔቶዋ ናንጊና ናንጋ ጎዳ ዒዛና ዒዛኮ ማኣሮ ዓሶናም
ሚጪንቴሢሮ ኪኢታንቻሢ ሎኦፄና ዒዛኮ ማቾና፤ ሃሣ
ላምዖ ዉዱሮ ናኣቶንሢኮዋ ኩጮ ዓርቂ ካታማፓ ዔኪ
ኬሴኔ።

17 ዔያቶ ኬሴሢኮ ጊንፃ ኪኢታንቾንሢፓ ፔቴሢ፦
«ዒንሢ ሼምፖ ዓውሱዋቴ! ጊንሢም ሺሪ ዛጊፖቴ! ሃሣ
ዶኦጮይዳኣ ናጊፖቴ፤ ዒንሢ ሃይቁዋጉዲ ዹኮ ባንሢ
ጳሽኩዋቴ» ጌዔኔ።

18ሎኦፄ ጋዓንቴ ሂዚ ዔያቶም ጌዔኔ፦ «ታ ጎዳንሢዮ!
ሃዳራቴ ዬካ ኑ ኬስካንዳጉዲ ጌዒፖቴ፤

19 ታና ኔኤም ዓይሢንቲ ማዻ ዓይላሢ ዛላ ማዒ ኮሺ
ባኣዚ ኔ ማዼሢሮ፥ ታኣኮ ሼምፓሢያ ኔ ዓይሳኒ ዼኤፒ
ማኣዶ ታኣም ኔ ማዼኔ፤ ጋዓንቴ ሃይ ባይሲንታ ታና ሄሌም
ታ ሃይቃንዳኔ ጌዒ ሂርጋሢሮ ዬያ ዹኮ ባንሢ ጳሽካኒ ታ
ዳንዳዑዋሴ።

20ታኣኒ ዑኬና ጳሽኪ ቶላኒ ዳንዳዓ ዻካ ካታማስኬማ
ዓኣኔ፤ ዒዞ ባንሢ ታኣኒ ሃዳራ ዓኣዾም ጌዔቴራ፤ ዒዛ ኔ
ዛጋሢጉዲ ዻካ ካታማኬ፤ ዒዞ ባንሢ ታ ዴንዴቶ፥ ታኣኮ
ሼምፓሢ ባይሲንታፓ ዓታንዳኔ» ጌዔኔ።

21ኪኢታንቻሢ፦ «ዔኤዔ፥ ኔ ጌዔሢ ታ ዋይዜኔ፤ ዬማ
ኔ ጋዓ ካታሞማ ታ ባይዛዓኬ፤

22ዬኖ ካታሜሎ ኔ ሄላንዳኣና ዓይጎ ባኣዚያ ታ ማዻኒ
ዳንዳዑዋኣሢሮ ዑኬና ዒዞ ባንሢ ጳሽኬ» ጌዔኔ። ሎኦፄ

* 19:1 ካታሞ ጌላ ካራ ካታሞ ጌላ ካራ ዴዔ ዓሳ ካታሞ ዎይሣዔርቴ ዼኤፖ ዓሶኬ። 19:7ሱኡጎ. ማፃ 19፡22-24። 19:11 2ካኣቶ. ማ 6፡18።
19:16 2ጴፂ. 2፡7። † 19:22 ዞዓሬ ጌይፃ፦ ዔብሬ ዓሶሙኡቺና «ዻካ» ጌይሢኬ።

ዬኖ ካታሜሎ ዻካ ካታማ ጌዔሢሮ ሱንፃ ዒዞኮ ዞዓሬ †
ጌይንቴኔ።

ሶዶኦሜና ጋሞኦራ ካታሞናኮ ባይቂፆ
23ሎኦፄ ዞዓሬ ካታሜሎ ሄላኣና ዓባ ሃጊ ፆፆርቃኔ፤
24 ናንጊና ናንጋ ጎዳ ሶዶኦሜና ጋሞኦራና ካታሞንሢዳ

ታሚና ታሚኮ ፂኢሊና ፔ ኮሮ፥ ጫሪንጫፓ ኬይሴኔ።
25 ዬያይዲ ዬንሢ ካታሞንሢና ዒኢካ ዓኣ ዶኦጮ

ቤዞ፤ ሃሣዒኢካ ናንጋ ዓሶንታ ሳዖይዳ ባቃሌባኮንታቢያ
ባይዜኔ።

26ሎኦፄኮማቻዒማናጊንሢምሺሪዛጌሢሮፒዝጌዒ
ዔቄ፥ ዓሞሌ ሶኦጌ ማዒ ዓቴኔ።

27 ዓብራሃሜ ዚሮ ጉቴሎ ዔቃዖ ጉቴ ዓሚና ቤርታ
ዒዚናንጊና ናንጋ ጎዳናዎላሶዶኦሜንታጋሞኦራንታዛሎ
ጌስቴ ቤዜሎ ዴንዴኔ።

28 ዬካፓ ሊካ ሶዶኦሜና ጋሞኦራና፤ ሃሣ ዒኢካ ዓኣ
ዶኦጮ ባንሢ ዒ ዛጋንቴ ፑኡፒ ዓንሢ ታሚፓ ኬስካ
ጩቢጉዴያ ዼኤፒጩቢዒኢካጩባኔ።

29ሎኦፄ ናንጋ ዶኦጮ ካታሞንሢ ፆኦሲ ባይዛኒ ማሌ
ዎዶና ዓብራሃሜምማሊ፥ ዬያ ባይሲንታፓሎኦፄ ዻቃንዳ
ቤሲ ባንሢ ኬሴኔ።

ሞዓኣቤና ዓሞኦኔ ዓሶ ዜርፆናኮ ዓይፆ
30 ሎኦፄ ዞዓሬ ካታሜሎይዳ ናንጊፆ ዒጊጬሢሮ

ዒዛና ዒዛኮ ላምዖ ዉዱሮ ናኣቶንሢና ሌካ ዹኮ ኬስኪ
ዒኢካ ዔቴይዳ ናንጌኔ።

31ፔቴኬሊዒዛኮ ናዎ ቶይዴላ ጌኤዶም ሂዚጌዔኔ፦
«ኑ ዓዴ ጋርቺ ጋርቺ ዓኣኔ፤ ኑ ሾዓንዳጉዲ ኑና ዔካ ሜሌ
ዓቲንቄ ኑ ኮራ ባኣሴ፤

32 ዬያሮ ኑ ዓዶይዳፓ ኑ ናይ ሾዓኒ ዑሺ ኑ ዒዛ
ማሢሶም» ጋዓዖ፥

33 ዬኖ ዋንቴሎ ዓዳሢ ዑሺ ማሢሲ ዒዛኮ ቶይዴላ
ዒዛና ላሄኔ። ዓዴ ሚርጌና ማሢንቴሢሮ ዒዛ ላሂ ጊንሣ
ዔቃኣናኣ ዒዚ ዔሪባኣሴ።

34ዚሮ ጉቴሎ ሚሼላ ጌኤዶም፦ «ዋንቴ ታኣኒ ዓዶና
ዎላ ላሄኔ፤ ሃኖ ዒባኒ ሃሣ ኑ ማሢሳዛ ኔኤኒ ዒዛና ዎላ
ላሄ፤ ሂዲ ዒዛይዳፓ ላምዓሢ ናይ ሾዒ ዜርፃ ኑኡኮ
ባይቁዋጉዲ ኑ ማዾም» ጌዔኔ።

35 ዬያ ጋዓዖ ዔያቶኮ ዓዳሢ ዔያታ ዑሺ ማሢሲ
ጌኤዴላ ዒዛና ላሄኔ፤ ቤርታኣሲጉዲ ኮሺ ዓዴ
ማሢንቴሢሮ ዒዛ ላሂ ጊንሣ ዔቃኣና ዔሪባኣሴ።

36ዬያይዲ ላምዖ ሎኦፄ ናኣታ ዓዶይዳፓ ጎጲ ዔኬኔ።
37 ቶይዴላ ዓቲንቄ ናይ ሾዓዖ ሱንፆ ሞዓኣቤ ‡ ጌዔኔ፤

ዒዚያ ሞዓኣቤ ዓሶ ጌይንቲ ዔኤሊንታ ዓሶኮ ማዢንቶ
ዓዳሢኬ።

38 ጌኤዴላኣ ዓቲንቄ ናይ ሾዓዖ ሱንፆ ቢኢኒዓኣሜ §
ጌዔኔ፤ ዒዚያ ሃኖ ዓሞኦኔ ዓሶ ጌይንቲ ዔኤሊንታ ዓሶኮ
ማዢንቶ ዓዳሢኬ።

20
ዓብራሃሜና ካኣቲ ዓቤሜሌኬና

1ዓብራሃሜ ዎንዴ ናንጋ ሜሚሬ ጎዖ ቤዛፓ ቤቲ ኔጌቤ
ጌይንታ ዓጮ ዓኣዻዖ ቃዴሴና ሹኡሬ ጌይንታ ዓጮናኮ
ባኣካ ዴዔኔ፤ ጌሬራ ዓጮይዳኣ ሾኦቹሞና ዒዚ ዴዔኔ።

2 ዒማና ዓብራሃሜ ፔኤኮ ማቾ ሳኣራ ታኣኮ ጌሮኬ
ጌዔኔ፤ ዬያሮ ጌሬራ ዓጮ ካኣቲ፥ ዓቤሜሌኬ ሳኣራ ዔኪ
ሙካንዳጉዲ ዓሲ ዳኪ፥ ዔኪ ፔ ማኣሪ ዬይሴኔ።

3ጋዓንቴዬካፓፔቴዋንቴና ፆኦሲካኣቲዓቤሜሌኬም
ዓውቲና፦ «ሃኖላኣሌሎኮዓኒዓኣሢሮዒዞኔዔካኒማሊ
ኔ ማኣሪ ዔኪ ዬይፆና ሃይቃንዳኔ» ጌዔኔ።

4ጋዓንቴ ካኣቲ ዓቤሜሌኬሃጊዒዞና ላሂባኣሢሮ ሂዚ
ጌዔኔ፦ «ናንጊና ናንጋ ጎዳሢዮ! ታ ዓይጎዋ ፑርታ ባኣዚ
ማዺባኣሴ፤ ታናንታ ታ ዴሮንታ ኔ ባባይዛንዳ?

5 ‹ዒዛ ታኣኮ ጌሮኬ› ጌዔሢ ፔኤሮ ዓብራሃሜኬ፤
ዒዛኣ ታኣኮ ዒዚ ጌርሲኬ ታኣም ጌዔሢሮ፥ ታኣኒ ሃያ
ማዼሢ ፂሎና ጌኤሺ ዒኔፓ ማዔሢሮ ፔቴታዖ ታ ዻቢንቴ
ባኣዚ ባኣሴ» ጌዔኔ።

6 ፆኦሲያ ዓውቲናዒዛምሂዚጌዔኔ፦ «ጌኤሺዒኔና ኔ
ማዼሢ ታዔሬኔ፤ ዬያሮ ዒዞና ኔኤኒ ላሂ ጎሜማዹዋጉዲ
ታ ኔና ላኣጌሢ ዬያሮኬ።

7 ሃሢ ጋዓንቴ ላኣሌሎ ዓኒም ማሂ ዒንጌ፤ ዒዚ
ታ ማሊሢ ኬኤዛ ዓሲታሢሮ ኔ ሃይቁዋጉዲ ኔኤም ዒ
ሺኢቃንዳኔ፤ዒዞ ኔማሂዒዛምዒንጊባኣቶ ኔ ሃይቃንዳሢ
ኔና ዔሬ! ኔና ሌሊ ማዒባኣንቴ ኔኤኮ ዴራ ቢያ
ኩዳንዳኔ።»

8ዚሮጉቴሎጉቴዓሚናካኣቲዓቤሜሌኬፔኤኮዑኬ
ማዒ ማዻ ዓሶ ዔኤሊ ማዔ ባኮ ቢያ ዔያቶም ኬኤዜ
ዎዶና ዓሳ ዲቃቴኔ።

9ዬካፓካኣቲዓቤሚሌኬዓብራሃሜዔኤላዖ፦ «ሃይ ኔ
ኑኡም ዓይጎ ማዾማዼይ? ታኣና ታ ካኣቱሞናይዳ ሃያጉዴ
ባይሲንታ ኔ ዔኤሌሢ ታ ኔኤም ዓይጎ ዻቤምዳይ? ኔ ማዼ
ባካ ዓሲ ማዻ ባኣዚያቱዋሴ፤

10 ሂንዳ ዋይዜ፥ ሃያ ኔና ዓይጌ ማዺሺሴይ?» ጌዔኔ።
11 ዓብራሃሜ ማሃዖ፦ «‹ሃያ ዓጮይዳ ፆኦሲ ዒጊጫ

ዓሲ ባኣሴ› ጌዒ ማሊሢና ‹ታኣኮ ማቾ ዔካኒ ኮዒ ታና
ዎዻንዳኔ› ጌይ ታኣኒ ዒጊጬሢሮኬ፤

12 ሃሣ ዒዛ ታኣኮ ዓዶ ናይ ማዔሢሮ ጎኔ ታኣኮ ዒዛ
ጌሮኬ፤ ጋዓንቴ ታ ዒንዶ ናይ ዒዛ ማዒባኣሢሮ ታ ዒዞ
ዔኬኔ።

13ዬያሮ ፆኦሲ፥ ታ ዓዶ ማኣራፓ ታ ኬስኪ ሜሌ ዓጪ
ዓኣዻንዳጉዲታናዓይሤዎዶና፥ ‹ኑዴንዴቤዞቢያይዳታ
ዒዛኮ ጌሮኬ ኔ ጌዔቶ ኔኤኒ ታኣም ፑኡፒ ባኣዚማዼጉዲ
ታ ፓይዳንዳኔ› ታ ዒዞም ጌዔያኬ» ጌዔኔ።

14 ዬካፓ ካኣቲ ዓቤሜሌኬ ዒዞኮ ዓኒ ዓብራሃሜም
ማሂ ሳኣራ ዒንጌኔ፤ ዬያጉዲ ሃሣ ማራይ፥ ባይንታ ማዻ
ዓሲያ ዒንጌኔ።

15 ዓብራሃሜማኣ፦ «ሃይሾ ታኣኮ ዓጫ ኔኤኒ
ዛጋሢጉዲኬ፤ ኔ ኮዔ ቤዛ ናንጌ» ጌዔኔ።

16 ሳኣራም ሃሣ፦ «ኔኤኒ ፔቴታዖ ቦርሲሳ ባኣዚ
ማዺባኣያ፥ ጌኤሺ ማዔሢ ዔርዛኒ ኔኤና ዎላ ዓኣ ዓሶም
ማላታማዓንዳጉዲ ኔ ጌርሲ ዓብራሃሜም ፔቴ ሺያ ማዓ
ሹቺ ቢራ ታ ዒንጌኔ» ጌዔኔ።

17-18 ዓብራሃሜ ማቾ፥ ሳኣራይዳ ማዺንቴ ባኮ ዛሎና
ካኣቲዓቤሜሌኬማኣራ ናንጋ ላኣሎቢያ ናይሾዑዋጉዲ
ፆኦሲ ዔቂሴኔ፤ ዬያሮ ዓብራሃሜ ካኣቲ ዓቤሜሌኬ ዛሎ
ሺኢቄም ፆኦሲካኣቲ ዓቤሜሌኬናዒዛኮማኣሮና ፓሤኔ፤
ዬካፓ ዒዛኮ ማቾና ዒዛኮ ማዻ ላኣላ ቢያ ናይ ሾዓኒ
ዳንዳዔኔ።

19:25 ዔቃ. ማ 4፡6፤ ማቲ. 10፡15፤ 11፡23-24፤ ሉቃ. 10፡12፤ 17፡29፤ 2ጴፂ. 2፡6፤ ዪሁ. 7። 19:26 ሉቃ. 17፡32። ‡ 19:37 ሞዓኣቤ
ጌይፃ፦ ዔብሬ ዓሶሙኡቺና «ታ ዓዶይዳፓ ሾይንቴያ» ጌይሢኬ። § 19:38ቢኢኒዓኣሜ ጌይፃ፦ ዔብሬ ዓሶሙኡቺና «ታ ማኣሪ ዓሲ ናይ» ጌይሢኬ።
20:2ማዢ. ማፃ 12፡13፤ 26፡7።

ዪሳኣቄኮ ሾይንቶ

1 ናንጊና ናንጋ ጎዳ ጌዔ ጎይፆ፥ ዒዚ ኬኤዜ ሃጊ
ማዓንዳ ዎዞጉዴያና ሳኣራ ጋርቼዖ ናይ ሾዓንዳጉዲ
ዓንጄኔ።

2ዬያሮ ሳኣራ ጋርቼዖ ጎጳዺ ዓብራሃሜም ዓቲንቄ ናይ
ሾዔኔ፤ ናዓሢ ሾይንቴሢያ «ሃይማ ዎዶና ሾይንታንዳኔ»
ጌዒ ፆኦሲ ኬኤዜ ዎዶማናኬ።

3 ዓብራሃሜ ዒዛኮ ማቻ፥ ሳኣራ ዒዛም ሾዔ ናዓሢኮ
ሱንፆ «ዪሳኣቄ» ጌዒ ጌሤኔ፤

4 ፆኦሲ ዓብራሃሜ ዓይሤ ጎይፆ ናዓ ሾይንቴሢኮ ሳላሳ
ኬሎና ናዖኮ ዓቲንቶ ቤርቶ ዒዚ ቲቄኔ።

5ዪሳኣቄ ሾይንታ ዎዶና ዓብራሃሜኮ ሌዓ ፄኤታኬ።
6 ሳኣራ፦ «ፆኦሲ ታኣም ዎዛና ሚኢቺና ዒንጌኔ፤ ዬያሮ

ሃያ ባኮ ዋይዜሢ ቢያ ታኣና ዎላ ሚኢጫንዳኔ» ጌዔኔ።
7 ሃሣ ዒዛ፦ «‹ሳኣራ ዓብራሃሜም ናይ ሾዒ

ዻንሢሣንዳኔ› ጌዒ ማሌ ዓሲ ዖናዳይ? ሃይሾ ዒዚ
ጋርቼንቴ ዓቲንቄ ናይ ዒዛም ታ ሾዔኔ» ጌዔኔ።

8 ናዓሢ ጉኡጴኔ፤ ዒዚጉኡጴኬሎና ዓዴ፥ ዓብራሃሜ
ሚርጌሙኡዚንታ ዑሺያ ጊኢጊሺ ዎዛዼኔ።

ዓጋኣሮና ናኣዚ ዒሲማዔኤሌናኮ ዳውሲንቲፆ
9 ሳኣራም ማዾ ማዻ፥ ጊብፄ ዓጮ ናዔላ፥ ዓጋኣራ

ዓብራሃሜም ሾዔ ናዓሢ ዒስማዔኤሌ ፔቴ ኬሊ ማኣሮ
ዒንዶ ሳኣራ ናኣዚ ዪሳኣቄና ዎላ ዓማላኔ፤

10ዒማና ናኣታ ዓማላሢ ሳኣራ ዛጋዖ ዓብራሃሜ ኮራ፦
«ሃኖ ታኣኮ ማዻዜሎ፥ ናኣዚና ዎላ ኬሲ ዳኬ፤ ዒዞኮ
ናኣዚ ታ ናኣዚ ዪሳኣቄና ዎላ ዻካላንዳያ ኮይሱዋሴ»
ጌዔኔ።

11 ዒስማዔኤሌያ ዓብራሃሜኮ ናዖታሢሮ ዬይ ዒዛ
ኮሺሜታሴኔ፤

12 ፆኦሲ ጋዓንቴ ዓብራሃሜም፦ «ኔኤኮ ናዖና ኔኤኮ
ማዻዜሎ ዓጋኣሮ ዛሎናሮ ሜታዺፖ፤ ኔና ዻካላንዳ ዜርፃ
ኬስካንዳሢ ዪሳኣቄ ዛሎና ማዔሢሮ ሳኣራ ኔኤም ጋዓሢ
ቢያ ማማዼ፤

13 ኔኤም ማዻዜሎኮዋ ናኣዚ፥ ኔ ናይ ማዔሢሮ ዼኤፒ
ዴሬ ማዓንዳያ ሄላንዳኣና ዜርፆ ታ ዒዛኮ ዳልጊሻንዳኔ»
ጌዔኔ።

14 ዚሮ ጉቴሎ ዓብራሃሜ ጉቴ ዓሚ ዔቃዖ፥ ዻካ
ካሣና ዋኣሢያ ጎቻና ዓጋኣሮምዒንጊ፥ ናዖ ዒስማዔኤሌያ
ዙላ ባሲሲ ማኣራፓ ኬሳዛ፥ ዔዛ ዬካፓ ኬስኪ ቤርሳቤ
ጌይንታ፥ ዓሲ ናንጉዋ ዳውሎይዳሴካ ሃንጋ ጌዒሜታዺ
ሃንቲሢ ዓርቄኔ።

15 ጎቾና ዒዛ ዔኬ ዋኣፃ ኩዴ ዎዶና ዒዛ ናዖ ፔቴ ቶሻ
ዴንካ ላይሢ፦

16 «ታኣኮ ናዓ ሃይቃሢ ታ ዛጋኒ ኮዑዋሴ» ጌዒ
ናዖይዳፓዓኣዛዱኮዛሃኪኬዳንዳቤሲጉዴያሃኪዴንዲ
ዴዒ ዬኤኬኔ።

17 ናዓሢ ሚርጌና ዬኤካሢ ፆኦሲ ዋይዜኔ፤ ፆኦሲኮዋ
ኪኢታንቻ ጫሪንጫፓ ዓጋኣሮ ዔኤላዖ፦ «ዓጋኣሬ!
ዓይጎሮ ኔ ሜታዻይ? ፆኦሲ ናዓሢኮ ዬኤፖ ዋይዜሢሮ
ዒጊጪፖ፤

18ዔቂ ዴንዲ ናዓሢ ጌሺ ዶዲሼ፤ ዒዛኮዋ ዜርፆ ታ
ሚርጊሻንዳኔ፤ ዼኤፒ ዴሬያ ታ ማሃንዳኔ» ጌዔኔ።

19ዒማና ፆኦሲ ዒዞኮ ዓኣፖ ቡላዛ ፔቴ ዴዒ ዓኣ ዔቴ
ዋኣሢ ዴንቃዖ ዴንዲ ጉዜሎና ዱዒ ናዖ ዑሼኔ።

20 ናዓሢ ዲጫኣና ፆኦሲ ዒዛና ዎላ ዓኣኔ፤ ዒዚያ
ፓኣራኔ ጌይንታ ዓሲ ናንጉዋ ዳውሎይዳ ናንጊ ናንጊ
ዓኣዛ ዱፒና ዔርቴ ኬሞ ዓሲ ማዔኔ።

21 ዒንዴላ ዒዛም ፔቴ ጊብፄ ዓጪ ናይስኬኖ
ዔካንዳጉዲማዢሲዒንጌኔ።

ዓብራሃሜናካኣቲዓቤሜሌኬናዎላጫኣቄጫኣቁሞ
22 ካኣቲ ዓቤሜሌኬ ዬኖ ዎዶና ፔኤኮ ዖሎ ዖላ ዓሶ

ዓይሣ ፒኮሌ ጎዖሢና ዎላ ዓኣዺ ዓብራሃሜኮራ፦ «ኔኤኒ
ማዻ ባኮና ቢያ ፆኦሲ ኔኤና ዎላኬ፤

23 ታኣም ማዔቶዋ ታኣኮ ናኣቶም ሃሣ ታኣኮ ዜርፆም
ኔኤኒ ፑርታ ባኣዚ ማዺንዱዋያ ማዒፆ ሃይካ ሃሢ ታኣም
ፆኦሲ ሱንሢና ጫኣቄ፤ ታ ኔኤም ፒዜ ማዾ ማዼሢጉዲ
ኔኤኒያ ታኣና ሃኖ ኔ ሾኦቹሞና ናንጋ ዓጬሎናም ፒዙሞ
ማዾማዻንዳኔ ጌዒጫኣቄ» ጌዔኔ።

24ዓብራሃሜ፦ «ዔኤዔ፥ ታጫኣቃንዳኔ» ጌዔኔ።
25ዓብራሃሜ ካኣቲ ዓቤሜሌኬም፦ «ኔኤኮ ማዾማዻ

ዓሳ ታኣኮ ዔኬ ዔቴ ዋኣሢ ዓኣኔ» ጌይ ኬኤዜኔ።
26 ካኣቲ ዓቤሜሌኬ፦ «ዬያ ማዼሢ ዖናታቴያ ታ

ዔሩዋሴ፤ ኔኤኒያ ዬያ ታኣም ኬኤዚባኣሴ፤ ሃያ ኔ ጋዓሢ
ሃኖ ታ ዋይዛኔ» ጌዔኔ።

27 ዬካፓ ዓብራሃሜ ማራይና ባይና ዔኪ ካኣቲ
ዓቤሜሌኬም ዒንጋዛ ዬኖ ኬሎና ላምዖንሢ «ዎሊ ኑ
ፑርቲሳዓ» ጌዒ ፔቴ ማዒጫኣቄኔ።

28ዒማና ዓብራሃሜ ላንካይ ዑዞ ማራይ ቆልሞይዳፓ
ዱማሴኔ፤

29 ካኣቲ ዓቤሜሌኬ፦ «ሃንሢ ላንኮ ማራናኣቶንሢ
ዱማሲ ኔ ዔቂሴሢ ዓይጎሮዳይ?» ጌዒ ዖኦጬኔ።

30 ዓብራሃሜ ማሃዖ፦ «ሃንሢ ላንኮ ማራቶ ዑዞንሢ
ዔኬ፤ ሃንሢ ኔኤኒ ዔኬቶ ሃኖ ዔቶ ዋኣፆ ታ ቦኦኬያ
ማዔሢ ኔ ዔራንዳኔ» ጌዔኔ።

31ላምዖንሢዎሊፑርቲሳዓጌዒጫኣቄቤዞማዔሢሮ
ዬኖ ቤዜሎኮ ሱንፃ ቤርሳቤ * ጌይንቴኔ።

32ዬኖፔቱሞጫኣቁሞቤርሳቤይዳዔያታጫኣቄሢኮ
ጊንፃ ካኣቲ ዓቤሜሌኬና ዒዛኮ ዖሎ ዓሶ ዓይሣ ፒኮሌና
ፒሊስፄኤሜ ዓጮማዒ ዴንዴኔ፤

33ዬካፓ ዓብራሃሜቤርሳቤይዳ ታማርስኬ † ጌይንታ
ሚሢ ቱካዖ ናንጊና ባይቁዋዖ ናንጋ ፆኦሲ ማዔ ናንጊና
ናንጋ ጎዳሢ ዒኢካ ዚጊ ካሽኬኔ፤

34 ዓብራሃሜ ዒኢካ ፒሊስፄኤሜ ዓጮይዳ ሚርጌ
ዎዴ ሾኦቹሞና ናንጌኔ።

22
ዓብራሃሜ ፔኤኮ ናኣዚ፥ ዪሳኣቄ ሹካንዳጉዲ

ዓይሢንቴሢ
1 ዬያ ቢያ ባኮኮ ጊንፃ ፆኦሲ ዓብራሃሜ ዒዛም

ዓይሢንታቶዋ ዓይሢንቱዋቴያ ዛጌኔ፤ ዛጎሮ ጋዓዖ
«ዓብራሃሜ!» ጌዒዔኤላዛዓብራሃሜ «ዮ»ጌዒዬሄኔ።

21:2 ዔብ. 11፡11። 21:4 ማዢ. ማፃ 17፡12፤ ዳኪ. ማዾ 7፡8። 21:10 ጋላ. 4፡29-30። 21:12 ሮሜ 9፡7፤ ዔብ. 11፡18። 21:22
ማዢ. ማፃ 26፡26። * 21:31ቤርሳቤጌይፃ፦ ዔብሬ ዓሶሙኡቺና «ቤዔርሼባዒ»ጌይንታያማዓዛ «ጫኣቁሞዋኣሢዔቴ» ሃሣ ጊንሣ «ላንካይ ዋኣሢ
ዔቴ» ጌይሢኬ። † 21:33 ታማርስኬ ፔቶዋ ዖዶቁዋ ዳውሌሜኤፄማላዱማሚሢኬ። 22:1ዔብ. 11፡17-19። * 22:2 ፔቴ ናዓሢ ጋዓዛ፦

ዔብሬ ዓሶሙኡጮማፃኣፖይዳ ጌይንቴሢጉዲ ዓኮጫኣቁሞ፥ ጊሪኬ ማፃኣፖይዳ ጌይንቴኔ (ዮሃ. 3፡16፤ ማር. 9፡7) ዛጌ።



ማዢንቲ ማፃኣፔ 22:2 17 ማዢንቲ ማፃኣፔ 23:14-15

2 ፆኦሲ ዓብራሃሜም፦ «ኔኤኒ ናሽካ ኔኤኮ ፔቴ ናዓሢ
*ዪሳኣቄዔኪሞኦሪያጌይንታዓጮዓኣዺጋፓ፥ዒኢካታ
ኔና ፔቴ ዻዋ ጌሜሪዳ ኔኤኮ ናዓሢሹኪ ታሚናሚቺዒንጎ
ዒንጊሢማሂ ታኣም ሺኢሼ» ጌዔኔ።

3 ዓብራሃሜ ዚሮ ጉቴሎ ዓሚ ዔቃዖ ታሞ ዔኤሢ
ሚቾንዶ ሃንፂሎ ቆፂ ሃሬናጫኣናዖ፥ ዒዛና ዎላ ፔኤኮ ናዖ
ዪሳኣቄና ዒዛኮ ማዻ ዓሶይዳፓ ላምዖ ዓሲ ዔኪ ፆኦሲ
ዒዛም ዻዌ ቤዞ ዓኣዻኒ ኬስኬኔ።

4 ዬካፓ ሃይሣሳ ኬሎና ዓብራሃሜ ሃኬና ዛጊ ቤዜሎ
ዴንቃዖ፥

5 ዒዛም ማዻዞንሢም፦ «ዒንሢ ሃራሢ ኮራ ሃካ
ዴዑዋቴ፤ ታኣና ናዖና ሴኬያ ዓኣዺ ፆኦሲም ዚጊ ካሽኪ
ኑ ማዓንዳኔ» ጌዔኔ።

6ዬካፓዓብራሃሜዒንጎ ባኮሚቾንዶ ሃንፂሎዔኪናዖ
ዪሳኣቄ ኬዲሲ፥ ዒዚ ታሞና ዓፓሮና ዔኪ ላምዖንሢ ዎላ
ዓኣዻንቴ፥

7ጎይፆይዳዪሳኣቄ፦ «ዓዴ!» ጌዒዔኤላዛ፥ ዓዴ፦ «ታ
ናዓሦ፥ ዮ!» ጌዒዬሄኔ፤ ዪሳኣቄ ጊንሣ፦ «ሃይሾ፥ ታሞንታ
ሃንፂሎንታ ኑ ዔኬኔ፤ ማዓዛ ፆኦሲም ዒንጋኒ ሹኮንዶ
ማራዓሢ ዓንካዳዖ?» ጌዒ ዓብራሃሜ ኮራ ዖኦጬኔ።

8 ዓብራሃሜ፦ «ታ ናዓሢዮ! ሹኮንዶ ማራዓሢ ፆኦሲ
ፔኤሮጊኢጊሻንዳኔ» ጋዓዖ፥ ላምዖንሢዎላ ጎይፆ ዓኣዼኔ።

9 ፆኦሲ ዻዌ ቤዞ ዓብራሃሜ ሄሌ ዎዶና ሚቺ ዒንጊ
ካኣሽኮንዶ ቤዞ ሹጮና ኮሺ ሃንፂሎዋ ዔኤታንዳጉዲ
ዒኢካ ዓጊ ጊኢጊሺ፥ ፔኤኮ ናዖ ዪሳኣቄያ ቱኪ፥ ጊኢጊሾና
ሃንፂሎ ዑፃ ላይሤኔ።

10ዬካፓ ናዖ ቲቃኒ ዓፓሮ ዔኪ ኩጮ ዼጊዴኔ፤
11 ጋዓንቴ ናንጊና ናንጋ ጎዳኮ ኪኢታንቻጫሪንጫፓ፦

«ዓብራሃሜ! ዓብራሃሜ!» ጌዒ ላሚ ዔኤላዛ፥
ዓብራሃሜ «ዮ!» ጌዔኔ።

12 ናንጊና ናንጋ ጎዳኮ ኪኢታንቻሢ ዓብራሃሜም፦
«ናዓሢ ካኣሚፖ፤ ዓይጎዋ ዒዛይዳ ማዺፖ፤ ኔኤኒ ፆኦሲ
ዒጊጫያታሢ ታኣኒ ዔሬኔ፤ ዓይጎሮ ጌዔቶ ፔቴ ናዖ ታኣም
ዒንጊፓ ኔ ጊንሢም ጌይባኣሢሮኬ» ጌዔኔ።

13ዓብራያሜያኮይሎሃንጋሴካዛጌዎዶናፔቴማራይ
ጉራና ካይዚ ቡኡራና ዓርቂንቲ ዓኣያ ዴንቃዖ፥ ዓኣዺ
ማራዓሢ ዔኪ ናዖ ቤዛ ሹኪሚቺ ዒንጎ ካኣዦ ካሽኬኔ።

14 ዓብራሃሜ ዬኖ ቤዜሎ፦ «ናንጊና ናንጋ ጎዳ
ጊኢጊሻኔ»† ጌዒ ሱንፆ ጌሤሢሮ፥ ሃኖ ሄላዖ ዓሳ፦ «ዬኖ
ናንጊና ናንጋ ጎዳሢኮ ዹኮይዳ፥ ናንጊና ናንጋ ጎዳ
ጊኢጊሻኔ» ጋዓኔ።

15 ናንጊና ናንጋ ጎዳኮ ኪኢታንቻሢ ላሚ ዓብራሃሜ
ዔኤላዖ፦

16 «ናንጊና ናንጋ ጎዳ ‹ኔኤምሚርጌ ዓንጆ ዒንጋንዳሢ
ታ ታ ሱንፆና ጫኣቃኔ› ጋዓኔ፤ ሃያ ኔ ማዼሢሮ ሃሣ ፔቴ
ናዓሢያ ታኣም ዒንጋኒ ኔ ዒፂባኣሢሮ፥

17 ታ ኔኤኮ ዜርፆ ጫሪንጫ ዦኦጋሢጉዲ፥ ባዞ ዓጫ
ማኣሻሎጉዲ ሚርጊሻንዳኔ፤ ኔኤኮ ዜርፃ ዔያቶ ዒፃ
ሞርኮ ባሺ ካታሞ ዔያቶሲ ዔካንዳኔ።

18ታኣኮዓይሢፆ ኔኩንሤሢሮዓጮዴራቢያ ኔዜርፆና
ዓንጂንታንዳኔ» ጌዔኔ።

19 ዬካፓ ዓብራሃሜ ዒዛም ማዻዞንሢ ኮይላ ማዒ
ዴንዳዖዔያቶናዎላቤርሳቤዓጮዓኣዺ፥ዒኢካናንጌኔ።

ናኮሬ ጎዖ ዓሲስኬያኮ ዜርፆ
20ዬካፓሚልካ ጎዖዜላ ዓብራሃሜኮዒሾ ናኮሬም ናይ

ሾዔሢ ዓብራሃሜ ዋይዜኔ፤ ዔያታኣ፦
21 ቶይዳሢ ዑፄ፥ ጌኤዛሢ ቡዜ፥ ዓራሜኮ ዓዶ

ቄሙዔኤሌ፤
22 ኬሴዴ፥ ሃዞ፥ ፒልዳሼ፥ ዪዲላፔ ጎዖሢንታ

ቤቱዔኤሌንታኬ።
23 ቤቱዔኤሌ ጎዖሢ ዒርቢቃ ጎዖዞ ሾዔኔ፤ ሚልካ

ዬንሢ ሳሎ ናኣቶንሢ ዓብራሃሜኮ ዒሾ ናኮሬም ሾዔኔ።
24ሬዑማጌይንታ ናኮሬኮጊንፃማቾስኬና ናኮሬምሃሣ

ፄባሂ፥ ጌሃሚ፥ ቴሃሼና ማዒካ ጎዖስኬንሢ ሾዔኔ።

23
ሳኣራ ሃይቄም ዓብራሃሜዱኡፖ ቤዞ ሻንቄሢ

1 ዓብራሃሜኮ ማቻ ሳኣራ ፄኤታና ላማታሚ ላንካይ
ሌዔ ናንጌሢኮ ጊንፃ፥

2ካኣናኔ ዓጮይዳ ዓኣ «ዓርባዒካታሞ»ጌይንታያታዖ
ጊንፃፓ ኬብሮኦኔ ጌይንቴ ካታሞይዳ ሃይቄኔ፤
ዓብራሃሜያ ሳኣራ ሃይቄሢሮ ሚርጌና ዖዪ ዬኤካዖ፥

3ማቾኮ ሌዛ ዓኣ ቤዛፓ ዔቂ ሂታ ዓሶ ኮራ ዴንዲ፦
4«ታኣኒዒንሢባኣካሙኬሾኦቺዓሲታሢሮ፥ ሃዳራቴ

ዱኡፒ ቤሲ ታኣም ሻንቹዋቴ፤ ታኣኮ ማቾ ታ ዒኢካ
ዱኡካንዳኔ» ጌዔኔ።

5 ሄኤቴ ዓሳ ዒዛምማሃዖ፦
6 «ኑ ጎዳሢዮ፥ ሂንዳ ዋይዜ፤ ኔኤኒ ኑኡኮ ባኣካ ዼኤፒ

ካራዚጉዴያ ማዔሢሮ፥ ኑኡኮ ዱኡፖ ቤዛፓ ኮሺ ቤሲ
ዶኦሪ ዱኡኬ፤ ኑ ቢያሢ ኔኤኒ ኔ ማቾ ዱኡካንዳ ቤሲ
ዒንጋንዳያኬ» ጌዔኔ።

7 ዬካፓ ዓብራሃሜ ሄኤቴ ዓሶ ቤርታ ቶኦኮ ሂርኪዲ
ዚጋዖ፦

8«ታማቾሃይካታዱኡካንዳጉዲዒንሢታኣምጌዔቶ
ፆሃሬ ናኣዚ ዔፕሮኦኔኮ፥

9 ጎዦ ዛጳ ዓኣ ማክጴላ ጌይንታ ዴኖ ዔታ ዓኣ ቤዜሎ
ታኣም ዒ ሻንቻንዳጉዲ ዒዛ ዖኦጩዋቴ፤ ዬና ቤዜላ
ታኣኮ ዱኡፒ ቤሲ ማዓንዳጉዲ ዒንሢ ቤርታ ዒ ጌዔ
ሚኢሼና ታና ሻንቂሲሱዋቴ» ጌዔኔ።

10 ዬኖ ዒ ጋዓ ቤዜሎኮ ዓዳሢ ዔፕሮኦኔ ፔ ቶኦኪና
ካታሞ ጌላ ካራ ዓሳ ቡኪንታ ቤዛ ሃንጎ ሄኤቴ ዓሶና ዎላ
ዴዒ ዓኣዖ፥ ዒኢካ ዓኣ ዓሳ ቢያ ዋይዛንቴ፦

11 «ጎዳሢዮ ዋይዜ! ጎዤሎና ዬኖ ቤዜሎና ዎላ ታ
ኔኤም ዒንጌኔ፤ ኔ ማኣራፓ ሃይቄ ዓሶ ኔ ዱኡካንዳጉዲ
ታኣኮ ዜርፆ ማዔ ሄኤቴ ዓሶ ቤርታ ታ ኔኤም ዒንጌኔ»
ጌዔኔ።

12ዓብራሃሜ ጋዓንቴ ሄኤቴ ዓሶ ቤርቶይዳ ላሚ ቶኦኮ
ሂርኪዲ ዚጋዖ፥

13 ቢያሢ ዋይዛንቴ ዔፕሮኔም፦ «ሃዳራ ዋይዜ፤ ቤዞ
ታኣኒ ታኣሮ ማሂ ሻሻንቃንዳኔ፤ ቤዞኮ ኮይሳሢ ታጊዳፓ
ዔኬ፤ ታኣኒ ታ ማቾ ዒኢካ ዱኡካንዳኔ» ጌዔኔ።

14-15ዔፕሮኔ ዒማና፦ «ጎዳሢዮ ቤዜላ ዖይዶና ዛላና
ኪሎ ማዓ ማዓ ሹቺ ቢራ ኬሳንዳያኬ፤ ዬና ኔኤና
ታኣናናም ዓይጎ ማዓንዳይ? ኔኤሮ ዓሴሎ ዱኡኬ»*
ጌዔኔ።

22:2 2ፆኦሲ. ዓሃኬ 3፡1። 22:9 ያይ. 2፡21። † 22:14 ናንጊና ናንጋ ጎዳ ጊኢጊሻኔ ጌይፃ፦ ዔብሬ ዓሶሙኡጮና «ያሂዌ ዪሪዔ» ጌይንታኔ።
22:16 ዔብ. 6፡13-14። 22:17 ዔብ. 11፡12። 22:18 ዳኪ. ማዾ 3፡25። 23:4 ዔብ. 11፡9፤ ዳኪ. ማዾ 7፡16። * 23:14-15ሚኢሻ
ዺቢታንቴ ያዺ ጌይ ሼሌዒሲ ጌስቲንቴሢ ዬኖ ዎዶና ሻንቺፆ ጎይፃ ያዺ ማዔሢሮኬ።



ማዢንቲ ማፃኣፔ 23:16 18 ማዢንቲ ማፃኣፔ 24:30

16 ዓብራሃሜ ዴሮ ቤርታ ዔፕሮኦኔ ጌዔሢ ኮሺኬ ጌዒ
ዖይዶና ዛላና ኪሎማዔ ሹጮቢሮ ዒንጌሢሮ፥

17ሜሚሬ ጎዖ ቤዜሎኮ ዓባ ኬስካ ዛሎና ማክጴላ
ጌይንታ ዔፕሮኦኔ ቤዜላ ዓብራሃሜ ቤሲ ማዔኔ፤ ዬኖ
ቤዜሎይዳ ዓኣ ባካ ጎሺ ቤሲ፥ ዔቴ ዓኣ ዴኔ ቤሲንታ
ሚሢያ ዓኣያኬ።

18ዬማናዬካዓኣሄኤቴዓሳቢያዬናቤዜላዓብራሃሜ
ቤሲማዔሢዔሬኔ።

19ዬካፓ ካኣናኔ ዓጫ ዓኣ ዬኖ ቤዜሎይዳ ዓብራሃሜ
ፔኤኮ ማቾ ሳኣራ ዱኡኬኔ፤

20 ሄኤቴ ዓሶሮ ማዔ ጎዣ ጋሮይዳ ዓኣ ዔቶ ቤዞና ዎላ
ዓብራሃሜኮ ዱኡፒ ቤሲማዔኔ።

24
ዪሳኣቄና ዒርቢቃናኮ ዔፖ

1 ዓብራሃሜ ሚርጌና ጋርቼኔ፤ ናንጊና ናንጋ ጎዳሢያ
ዒዚ ናንጌ ዎዶ ቢያይዳ፥ ቢያ ባኣዚና ዒዛ ዓንጄኔ፤

2 ዓብራሃሜ ዒዛኮ ማኣራ ዓኣ ባኮ ቢያ ዎሣያ ማዒ
ሚርጌሌዔናንጌ፥ዒዛምማዾማዻዓሲስኬያዔኤላዖ፦
«ኔኤኮ ኩጮ ታ ጉባዞ ባኣካ ጌሢጋፓ *

3 ታኣኒ ሃሢ ዎላ ናንጋ ሃያ ካኣናኔ ዓሶኮ ዉዱሮ
ናኣቶይዳፓ ታኣኮ ናዓሢም ላኣሊ ኔኤኒ ማዢሱዋጉዲ
ጫሪንጮና ሳዖናኮ ጎዳ ማዔ ፆኦዛሢ ሱንፆና ታኣም
ጫኣቄ፤

4 ጋዓንቴ ታ ሾይንቴ ዓጮ ዓኣዺጋፓ ዬካ ዓኣ ታ ፃጶ
ባኣካፓ ታ ናኣዚ ዪሳኣቄም ላኣሊ ማዢሴ» ጌዔኔ።

5ማዾ ማዻ ዓሢያ ማሃዖ፦ «ጎዖንቴ ታ ዒዛም ዖኦጫ
ናዔላ ታኣና ዎላ ሃያ ዓጮሙኮ ዒፄቶሾ? ኔኤኮ ናኣዚ ኔ
ሾይንቴ ዓጮማዒ ዓኣዼ ጎዖንዶ?» ጌዒ ዖኦጬኔ።

6 ዓብራሃሜ ጋዓንቴ ዒዛም፦ «ዓይጎ ባኣዚ ማዔቶዋ
ታኣኮ ናዓሢ ታ ዓዶ ዓጮ ማሂ ኔ ዔኪ ዓኣዹዋጉዲ ኔና
ዔሬ፤

7 ናንጊና ናንጋ ጎዳ ማዔ ጫሪንጮ ፆኦዛሢ ታና ታ
ዓዶ ማኣሮና ሾይንቴ ዓጮናይዳፓ ሃይካ ዔኪ ሙኪ ሃያ
ዓጮ ታ ዜርፆም ዒንጋንዳኔ ጌዒ ታኣም ጫኣቄሢ፥ ሃሢ
ዬያ ዓጮይዳፓ ታ ናዓሢምላኣሊ ኔ ዴንቃንዳጉዲፔኤኮ
ኪኢታንቻሢ ኔኤኮ ቤርታ ዳካንዳኔ።

8 ናዔላ ኔኤና ዎላ ሙካኒ ናሽኪባኣቶ ሃያ ታ ኔና
ጫኣቂሳጫኣቁማፓ ኔኤኒ ዙላ ማዓንዳኔ፤ ያዺ ማዔቶዋ
ታኣኮ ናዖ ዓይጎ ጎይሢናኣ ማዖም ዔኪ ዓኣዺፖ» ጌዔኔ።

9ዬካፓማዾማዻሢኩጮፔኤሲ ፔ ጎዳ ዓብራሃሜኮ
ጉባዞ ባኣካ ጌሢ፥ ዓብራሃሜ ዓይሤ ባኮ ቢያ ኩንሣኒ
ጫኣቄኔ።

10ዬካፓዓብራሃሜኮማኣራማዾማዻሢማኣሮይዳፓ
ዓሲም ዒንጋኒ ኮሺ ኮሺ ማዔ ባኣዚ ታጶ ጋኣሎና ጫኣኒ
ዓባ ኬስኪ ጌላሢኮ ኬዶ ዛሎና ሜሶፖታሚያይዳ ናኮሬ
ጌይንታ ዓሢ ናንጋ ካታሞ ዓኣዼኔ።

11 ዒኢካ ካታሞኮ ዙላ ዓኣ ዔቶ ዋኣፆ ሙኪ ዒዚ
ሄላዖ ጋኣላሢ ጉምዓቲ ሃውሻንዳጉዲ ዔቂሴኔ፤ ዬያ ዒ
ማዼሢ ዓባ ጌሊ ሳዓ ዓማኒ ዑኬም፥ ላኣሊ ዋኣሢዱዓኒ
ዎርዚ ኬዳ ዎዴይዳኬ፤

12ማዾማዻዓሢዒማና ሂዚጌዒሺኢቄኔ፦ «ታ ጎዳሢ
ዓብራሃሜኮ ጎዳ ማዔ ፆኦዛሢዮ! ታኣኮ ማሊፆ ኩንሢ
ታ ጎዳ ዓብራሃሜም ኔኤኮ ናንጊና ናንጋ ናሹሞ ፔጋሲ
ዔርዜ።

13 ሃኣዛጌ፥ ሃሢ ታ ሃያ ዔቶ ዋኣፆ ዓጫ ዔቂ ዓኣኔ፤
ካታሞይዳፓ ዋኣፆ ዱዓኒ ዉዱሮ ናኣታሙካዛ፥

14 ዔያቶይዳፓ ፔቴ ዉዱሮ ናይ ኮራ፦ ‹ኔኤኮ ዋኣፆ
ጉዛፓ ዋኣሢ ታና ዑሼቴራ› ታ ጋዓዛ፥ ‹ዑሽኩዋይ፤ ኔኤኮ
ጋኣላሢያ ዑሽካንዳጉዲ ዋኣፆ ታ ኔኤም ዱዓንዳኔ›
ዒዛ ታኣም ጌዔቶ ኔ ዓይላሢ ዪሳኣቄም ላኣሊ
ማዓንዳጉዲ ዬና ኔኤኒ ዶኦሬዜሎ ማዖንጎ፤ ዬያይዲ ታ
ጎዳ ዓብራሃሜም ኔኤኮ ናንጊና ናንጋ ናሹሞ ኔ ፔጋሲ
ዻዌሢ ታኣኒ ዔራንዳኔ።»

15 ሂዚ ጌዒ ሃጊ ሺኢቂ ዒ ጋፑዋንቴ ዒርቢቃ ጎዖዜላ
ዋኣሢጉሲ ባሲሙኬኔ፤ ዒዛኣ ዓብራሃሜኮዒሼ፥ ናኮሬ
ፔ ማቾሚልካይዳፓ ሾዔሢ ባኣቱዔኤሌ ናይኬ።

16ዒርቢቃ ኩሙሢ፥ ሃሣሚዛጲዉዱሮ ናይኬ፤ ዒዛ
ዔቶ ዋኣፆ ዱዔሢኮ ጊንፃ ፔ ማኣሮ ባንሢ ማዒ ዴንዶ
ዔቄኔ።

17 ዓብራሃሜም ማዻሢ ሩኡሪና ዒዞ ኮራ ዓኣዻዖ፦
«ኔኤኮ ጉዛፓ ዋኣሢ ታና ዑሼቴራ» ጌዔኔ።

18ዒዛ፦ «ታ ጎዳ፥ ዓይጌ ዓኣዖ ዑሽኩዋይ» ጌዒ ጉዞ
ጌኤታፓ ኬይሲ ዑሽኮም ዛላሲ ዓርቄኔ።

19 ዓሢ ዑሽኪ ዼኤቦ ዛኣሬሢኮ ጊንፃ፦ «ኔኤኮ
ጋኣላሢማኣ ታኣኒ ዋኣፆ ዱዓንዳኔ፤ ዔያቶም ጊዳንዳያ
ሄላንዳኣና ዑሽኮንጎ» ጌዒ፥

20ቤዞማና ጉዛፓ ዋኣፆ ጋኣላሢዑሽካ ጎንጎይዳ ቶባዖ
ጋኣላሢ ቢያ ዑሽኪ ሚሽካንዳያ ሄላንዳኣና ዔታፓ ዋኣፆ
ሩኡሪ ሩኡሪ ዱዒሢ ዓርቄኔ።

21 ዓሢያ ናንጊና ናንጋ ጎዳ ዒዛኮ ሃንቲፆ ጊኢጊሼያ
ማዔቴ ዔራኒ ዒዛ ማዻ ባኮ ቢያ ዚቲዮ ጌዒ ዛዛጋኔ፤

22 ዬካፓ ጋኣላሢ ዑሽኪ ጊዳዛ ዓሢ ዎርቄይዳፓ
ዹይንቴ ኮሺ ሚዛጲ፥ ሲኢዺዳ ዓኣሦያ፥ ዶንጎ ጊራኣሜ
ማዓ ጉዴቾ ሲኢዻ ዒዞም ዓኣሤኔ፤ ሃሣ ዒዞኮ ላምዖ
ኩጮይዳ ላምዖ ዎርቄ ጋዊ ዼኤፒ ዔኪ ዓኣሣዖ፦

23 «ኔኤኒ ዖ ናይዳይ? ሃዳራ ታኣም ኬኤዜ፤ ታናንታ
ታኣና ዎላ ዓኣ ዓሶንታም ዎይሢ ቤሲ ኔ ዓዶ ማኣራ
ጴዻንዳ?» ጌዒ ዖኦጬኔ።

24 ዒዛ ማሃዖ፦ «ታኣኒ ባኣቱዔኤሌ ናይኬ፤
ባኣቱዔኤሌኮ ዓዴ ናኮሬኬ፤ ዒንዳ ዒዛኮ ሚልካ
ጌይንታያኬ፤

25 ኑ ማኣሮይዳ ሚርጌ ቆልሞ ሙዓ ጎቦንታ ሜልዚ
ዖሃንታ ዓሲ ዎርቃ ቤሲያኣ ዓኣኔ» ጌዔኔ።

26 ዓሢ ዒማና ጉምዓቲ ዚጊ ናንጊና ናንጋ ጎዳ
ካኣሽካዖ፦

27 «ታ ጎዳሢም ጫኣቄ ጫኣቁሞና ናንጊና ናንጋ
ናሹሞና ካፔ ታ ጎዳሢ ዓብራሃሜኮ ጎዳ ማዔ ፆኦዛሢ
ጋላቲንቶንጎ፤ ሴካ ሃንጋ ጌይሲ ዻቢሱዋዖ ታ ጎዳሢኮ
ዒሾንሢ ባንሢ ታና ዔኪሙኬሢዒዛኬ» ጌዔኔ።

28 ዬማፓ ናዔላ ማኣሪ ጳሽኪ ዓኣዻዖ ማዔ ባኮ
ቢያ ዒዞኮ ዒንዶንታ ዒንዶና ዎላ ዓኣ ዓሶንታም ቢያ
ኬኤዜኔ።

29ዒርቢቃኮዒሾላኣባ ጎዖሢዓብራሃሜምማዾማዻ
ዓሢ ዓኣ ዔቶ ዋኣፆ ባንሢ ጳሽኪ ዓኣዼኔ።

30 ዒርቢቃኮ ዒሼ፥ ላኣባ ዓሢ ባንሢ ዓኣዼሢ
ጌኤዴላ ሲኢዻ ዓኣሤ ባኮና ኩጫ ዓኣሤ ጋዎና ዛጌሢሮ፤
ጊንሣ ሃሣ ዓሢ ዒርቢቃም ጌዔ ባኮ ዒዛ ኬኤዜም
ዋይዜሢሮኬ። ዓሢ ዔቶ ዋኣፆ ዓጫ ሃጊ ጋኣላሢና ዎላ
ዔቂ ዓኣንቴ ዒዚ ዴንቄኔ።

* 24:2 ኔኤኮ ኩጮ ታኣኮ ጉባዞ ባኣካ ጌሤ ጌይፃ፦ ላኣሚንቱዋ ዶዲጫኣቁሞማዒፆ ዔርዛያኬ።

31 ዬያሮ ላኣባ ዓሢ ኮራ፦ «ሃይ ኔ፥ ናንጊና ናንጋ ጎዳ
ዓንጄ ዓሢዮ! ሃኒ ሙኬ ማኣሪ ኑ ዓኣዾም፤ ሃካ ዋኣፆ
ዓጫ ኔ ዓይጎሮ ዔቄይ? ኑ ማኣራ ኔ ሃውሻንዳ ቤሲ ዓኣኔ፤
ኔኤኮ ጋኣላሢማኣ ዎርቃኒ ጊኢጊንቴ ቤሲ ዓኣኔ» ጌዔኔ።

32 ዬካፓ ላኣባና ዎላ ዒ ዔያቶ ማኣሪ ዓኣዼኔ፤
ዒርቢቃኮ ዒሼ፥ ላኣባ ጋኣላሢ ዑፆይዳ ዓኣ ጫኣኖ
ቡላዖ ጎቦንታ ሜሎ ዖሆንታ ጋኣላሢም ዒንጌኔ፤ ዬካፓ
ዓብራሃሜም ማዾ ማዻሢና ዒዛና ዎላ ዓኣ ዓሶናም ቶኮ
ዔያታ ማስታንዳ ዋኣሢ ዔኪሙኬኔ።

33 ዬያቶ ሾኦጮም ካሣ ሺኢካዛ ዓብራሃሜም
ማዾ ማዻ ዓሢ፦ «ታ ሙኬ ባኮ ዛሎ ኬኤዙዋዖ
ካሣ ሙዓዓኬ» ጌዔኔ። ላኣባ ዒማና፦ «ዓይጌ ዓኣዖ፥
ኬኤዙዋይ» ጌዔኔ።

34ዒዚ፦ «ታኣኒ ዓብራሃሜምማዾማዻያኬ፤
35 ናንጊና ናንጋ ጎዳ ሚርጌ ታ ጎዳሢ ዓብራሃሜ

ዓንጄኔ፤ ዖርጎቺ ዓሲያ ዒዛ ማሄኔ፤ ሚርጌ ማራይ፥
ዋኣሪንታ ባይንታ፥ ቢራንታ ዎርቄንታ፥ ማዾ ማዻ
ዓቲንቄንታ ላኣሊንታ፥ ጋኣሎንታ ሃሬያ ሚርጌ ዒዛም
ዒንጌኔ።

36 ታ ጎዳሢኮ ማቻ ሳኣራ ጋርቼዖ ዓቲንቄ ናይ ዒዛም
ሾዔኔ፤ ታ ጎዳሢያ ዒዛኮ ዓኣ ቆሎ ቢያ ዬያ ናዓሢም
ዻካልሴኔ።

37-38 ታ ጎዳ፥ ዓብራሃሜ፦ ‹ታኣኒ ዔያቶና ዎላ ናንጋ
ካኣናኔ ዓሶ ዉዱሮ ናኣቶ ባኣካፓ ታ ናዓሢም ላኣሊ ኔ
ማዢሱዋጉዲ፤ጋዓንቴታዓዶማኣሮዓሶናታዒጊኖናኮራ
ዓኣዺ ታ ናዓሢም ላኣሊማዢሴ› ጌዒ ታናጫኣቂሴኔ።»

39 ታኣኒ ታ ጎዳሢ ኮራ፦ «ናዔላ ታኣና ሙካኒ
ናሽኪባኣቶ ዎዶንዶይ?» ጌዒ ዖኦጫዛ፥

40ዒዚሂዚታኣምጌዔኔ፦ «ቢያዎዴናታዒዛምማዻ፥
ናንጊና ናንጋ ጎዳሢፔኤኮኪታንቻሢኔኤናዎላዳካንዳኔ፤
ሃንቲፃኣ ኔኤም ኮሽኬያ ማዓንዳጉዲ ዒ ጊኢጊሻንዳኔ፤
ዬያይዲ ኔኤኒ ታ ዓዶ ማኣሮና ታ ዒጊኖና ባኣካፓ ታ
ናኣዚም ላኣሊማዢሲዒንጋኒ ዳንዳዓኔ፤

41ጫኣቁማፓ ዙላ ኔኤኒ ማዓንዳሢ ታ ዒጊኖ ኮራ ኔ
ዓኣዻዛ ዔያታ፦ ናዔሎ ኔኤም ኑ ዒንጋዓ ጌዒ ላኣጌቶ
ሌሊኬ።»

42 «ዬካፓ ሃኖ ዔቶ ዋኣፆ ዓጮ ሙካዖ ታ ሂዚ ጌዒ
ሺኢቄኔ፦ ‹ታ ጎዳሢ ዓብራሃሜኮ ጎዳ ማዔ ፆኦዛሢዮ!
ሃዳራ ታሙኬ ባኮ ዛሎ ኔኤኒ ታኣም ጊኢጊሻንዳጉዲ፥

43 ሃኣዛጌ ሃይካ ዔቶ ዋኣፆ ዓጫ ታኣኒ ዔቄኔ፤ ፔቴ
ዉዱሮ ናይ ዋኣሢ ዱዓኒ ሙካኣና፥ ሃዳራ ጉዛፓ ዻካ
ዋኣሢ ታና ዑሼ› ጌዒ ታኣኒ ዖኦጫንዳኔ፤

44ዒዛኣ ‹ዓይጌ ዓኣዖ ዑሽኩዋይ፤ ኔኤኮ ጋኣላሢማኣ
ታ ዱዓንዳኔ› ጋዓያ ማዔቶ፥ ዬና ታ ጎዳሢ ናኣዚኮ ማቾ
ማዓንዳጉዲ ኔኤኒ ዶኦሬዜሎማዖንጎ።

45ዬማጌዒዒኖናሺኢጲፆታኣኒ ጋፒሱዋንቴዒርቢቃ
ዋኣሢ ጉሲ ባሲ ሙካዖ፥ ዔታፓ ዋኣፆ ዱዒ ኬስካዛ፥
ታኣኒ ‹ዔናኣ፥ ሃዳራ ዻካ ዋኣሢ ታና ዑሼቴራ› ጌዔኔ።

46 ዒዛ ጉዞ ጌኤታፓ ዑኬና ኬይሲ ዛላሳዖ፦ ‹ዓይጌ
ዓኣዖ፥ ዑሽኩዋይ፤ ታ ኔኤኮ ጋኣላሢያ ዱይ ዑሻንዳኔ›
ጌዔኔ፤ ዬያሮ ታናንታ ታኣኮ ጋኣላሢንታ ዋኣፆ ዑሽኬኔ።

47ታኣኒያ ‹ኔ ዖ ናይዳይ?› ጌዒ ዖኦጬኔ። ዒዛ፦ ‹ታኣኒ
ናኮሬ ናኣዚ ባኣቱዔኤሌ ናይኬ፤ ዒንዳ ዒዛኮ ሚልካ
ጋዓዜሎኬ› ጌዔኔ። ዬካፓ ሲኢዻ ጉዴቾ፥ ኩጫ ታ ዒዞኮ
ጋዊ ዓኣሤኔ፤

48 ዬካፓ ጉምዓቲ ዚጊ ናንጊና ናንጋ ጎዳ ካኣሽካዖ፥
ታ ጎዳሢ ዓብራሃሜኮ ጎዳ ማዔ ፆኦዛሢ ታኣኒ ጋላቴኔ፤

ዓይጎሮ ጌዔቶ ታ ጎዳሢኮ ናኣዚም ማቾ ማዓንዳ ላኣሊ
ታ ዴንቄ ቤዞ፥ ታ ጎዳሢኮ ዒሾ ማኣሪ ፒዜ ማዔ ጎይሢና
ዔኪሙኬሢ ታና ዒዛኬ።

49 ዓካሪ ታ ጎዳሢኮ ሃዳሮ ጎኔና ዒንሢ ዔኪ ዒዛ
ዎዛሳኒ ናሽካያ ማዔቴ ታኣም ኬኤዙዋቴ፤ ናሽኩዋያ
ዒንሢ ማዔቴያ ጎኑሞማ ታኣም ኬኤዙዋቴ፤ ታ ዴንዲ
ሜሌ ኮዖም» ጋዓዛ፥

50 ላኣባና ባኣቱዔኤሌና፦ «ሃይ ባካ ናንጊና ናንጋ
ጎዳይዳፓሙኬያ ማዔሢሮ፥ ኑኡኒ ላኣጋኒ ዳንዳዑዋሴ፤

51 ዒርቢቃ ኔ ኮራ ሃናሾ፤ ሃይሾ፥ ዒዞ ዔኪ ዓኣዼ፤
ናንጊና ናንጋ ጎዳ ፔ ቶኦኪና ኬኤዜሢጉዲ ኔ ጎዳኮ ናኣዚ
ማቾ ዒዛ ማዖንጎ» ዔያታ ጌዔኔ።

52 ዓብራሃሜም ማዾ ማዻሢ ዬያ ዋይዜ ዎዶና
ጉምዓቲ ዚጊ ናንጊና ናንጋ ጎዳ ካሽኬኔ፤

53 ዎርቄና ቢራ ዓንጊናይዳፓ ማዢንቴ ፓልሞ፥
ዬያጉዲ ሃሣ ዓፒላኣ ኬሲ ዒርቢቃም ዒንጌኔ፤ ዒዞኮ
ዒሾና ዒንዶናም ሚርጌ ሚኢሼም ሻንቺንታያ፥ ናሻ
ማኣዖዋ ዒንጌኔ።

54 ዬካፓ ዓብራሜም ማዾ ማዻሢና ዒዛና ዎላ
ዓኣዞንሢ፥ ሙዒ ዑሽኪ ዒኢካ ዎርቄኔ፤ ዚሮ ጉቴ ዔቃዖ
ዓብራሃሜምማዾማዻሢ፦ «ዓካሪ ታ ጎዳሢ ባንሢማዒ
ታኣኒ ዴንዶም» ጌዔኔ።

55ዒርቢቃኮዒሾናዒንዶናጋዓንቴ፦ «ናዔላታጶኬሊ
ጉዴያ ኑኡና ዎላ ዴዖንጎ፤ ዬካፓ ኔኤና ዎላ ዓኣዻኒ ዒዛ
ዳንዳዓኔ» ጌዔኔ።

56ዒዚጊንሣ፦ «ሃዳራቴ፥ታና ናጊሲፖቴ፤ ናንጊና ናንጋ
ጎዳሢ ታኣኒ ሙኬ ባኮ ዛሎ ኮሼሢሮ ዑኬና ታ ጎዳሢ
ባንሢ ታ ማዒ ዴንዶም» ጌዔኔ።

57ዔያታኣ፦ «ሂዴቶ ናዔሎኑዔኤሊጋፓዒዛ ጋዓ ባኮ
ኑ ዋይዞም» ጌዔኔ።

58 ዬያሮ ዒርቢቃ ዔያታ ዔኤላዖ፦ «ሃያ ዓሢና ዎላ
ዓኣዻኒ ኔኤኒ ኮዓ?» ጌዒ ዒዞ ዖኦጫዛ ዒዛ፦ «ሂዮ፥ ታ
ዓኣዻንዳኔ» ጌዔኔ።

59 ዬካፓ ዔያታ ዒርቢቃ ዒዞ ዞሪ ዲቻዜሎ ፔኤና
ዔኪ፥ ዓብራሃሜምማዾማዻሢንታዒዛና ዎላ ዓኣ ዓሶና
ዓኣዻንዳጉዲ ዔልቃማዖ፦

60 «ኔኤኒ ኑ ጌኤዴላሚርጌ ዴሬኮ ዒንዶ ማዔ፤ ኔኤኮ
ዜርፃ ኔ ሞርኮኮ ካታሞ ባሺሢና ዔኮንጎ» ጌዒ ዒርቢቃ
ዓንጄኔ።

61 ዬካፓ ዒርቢቃንታ ዒዞ ጊንፆ ዓኣዻ ዒዞም ማዾ
ማዻ ላኣሎንሢንታ ጋኣላሢ ቶጊ ዓብራሃሜም ማዾ ማዻ
ዓሢና ዎላ ዓኣዼኔ።

62 ዒማና ዪሳኣቄ «ቢዔርላሃይሮዒ (ታና ዛጋ ናንጊና
ናንጋ ፆኦሲ)» ጌዒንታ ዴዔ ቦቆሊ ዋኣሢ ዓኣ ቤሲ፥
ዳውሌሙኪ ኔጌቤ ጎዖ ቤዞይዳ ዴዒ ዓኣኔ።

63ፔቴ ኬሊ ሳዓ ሃባርታንቴ ቦኦሎ ፔጎይዳ ሴካ ሃንጋ
ሃንቲ ሃንቲ ዒዚ ፔ ማሊሢዳ ዓኣዖ ጋኣላ ሃኬና ሙካያ
ዴንቄኔ።

64 ዒርቢቃ ዪሳኣቄ ዴንቃዖ ዒዛ ቶጌ ጋኣላሢዳፓ
ኬዲ፦

65 «ሃይሴኬ፥ ቦኦሎ ፔጎይዳ ኑ ባንሢ ሙካሢ
ዖናዳይ?» ጌዒ ዓብራሃሜም ማዾ ማዻሢ ኮራ ዖኦጫዛ፥
ዒዚ፦ «ታኣኮ ጎዳሢ፥ ዪሳኣቄኬ» ጌዔኔ። ዬያሮ ዑኬና
ዒዛ ፔኤኮ ዓኣፖ ካሮ ፔኤኮ ቶኦኮ ዖሾና ባኮና ካንቄኔ።

66 ዓብራሃሜም ማዾ ማዻሢያ ዒዚ ዴንዲ ማዼ ባኮ
ቢያ ዪሳኣቄም ኬኤዜኔ።

67 ዬካፓ ዪሳኣቄ ቤርታ ዒንዳ ሳኣራ ናንጋ ዓፒሎና
ማዢንቴማኣሮዒርቢቃዔኪጌሌኔ፤ ማቾዋዒዛኮዒዛ



ማዢንቲ ማፃኣፔ 25:1 20 ማዢንቲ ማፃኣፔ 26:1

ማዔኔ፤ ዪሳኣቄ ዒርቢቃ ናሽኬኔ። ዬያይዲ ዒንዶ ሃይቦ
ዛሎና ሄሌ ሲዮይዳፓኣ ዒዚ ዶዴኔ።

25
ሜሌ ዓብራሃሜ ዜርፆ
(1ፆኦሲ. ዓሃኬ 1፡32-33)

1 ሳኣራ ሃይቄሢኮ ጊንፃ ዓብራሃሜ ሜሌ ኬፁራ
ጌይንታ ላኣሊስኬኖ ዔኬኔ፤

2 ዒዛኣ ዚምራኔ፥ ዮቂሻኔ፥ ሜዳኔ፥ ሚዲያሜ፥
ዩሽባቄኔንታ ሹሃኔ ጎዖስኬንሢ ዓብራሃሜም ሾዔኔ።

3 ዮቂሻኔ ጎዖሢ ሳባኔና ዴዳኔ ጎዖዞንሢ ሾዔኔ፤ ዴዳኔ
ጎዖሢኮ ዜርፃ ዓሹሬ ዓሶ፥ ሌፁሻ ዓሶና ዔማ ዓሶናኬ።

4ሚዲያሜ ናኣቶንሢ ዔፓ፥ ዔፔሬ፥ ሃኖኬ፥ ዓቢዳዒና
ዓልዳዓ ጎዖዞንሢ ማዓዛ ዬንሢ ቢያ ኬፁራ ናኣቶኬ።

5ዓብራሃሜ ፔኤኮ ዓኣ ቆሎ ቢያ ዪሳኣቄ ዻካልሴኔ፤
6ሜሌ ላኣሎይዳፓ ዒዛም ሾይንቴ ናኣቶም ጋዓንቴ

ዓብራሃሜ ሃይቂባኣዖ ኮይሳ ባኣዚ ዒንጊ፥ ዒዛኮ ናኣዚ
ዪሳኣቄይዳፓ ሃኪሲ ሴካ ዓባ ኬስካ ዛሎ ባንሢ ዳኬኔ።

ዓብራሃሜኮ ሃይቦ
7ዓብራሃሜ ናንጌ ሌዓ ፄኤታና ላንካይታሚ ዶንጎኬ፤
8 ዬያይዲ ዓብራሃሜ ጊዳያ ዖዶሲ ሌዔ ናንጊ ጋርቼዖ

ሃይቄኔ፤
9 ናኣታ ዒዛኮ ዪሳኣቄና ዒስማዔኤሌና ማክጴላ

ጌይንታዴኖዔታዓኣቤዜሎይዳዒዛዱኡኬኔ፤ ዬይዴኖ
ዔታ ዓኣ ቤዛ ሜሚሬ ጎዖ ቤዜሎኮ ዓባ ኬስካ ባንፆና
ሄኤቴ ዜርፃሢ ፆሃሬ ናኣዚ ዔፕሮኦኔ ጎዦ ጋራ ዓኣዞኬ፤

10ዬና ቤዜላ ዓብራሃሜ ሄኤቴ ዓሢዳፓ ሻንቄ ዱኡፖ
ቤዜሎታሢሮ ዓብራሃሜያ ዒዛኮማቻ ሳኣራዱኡኪንቴ፥
ዴኖ ዔታ ዓኣ ቤዜሎይዳ ዱኡቴኔ።

11 ዓብራሃሜ ሃይቄሢኮ ጊንፃ ፆኦሲ ዒዛኮ ናኣዚ
ዪሳኣቄ ዓንጄኔ፤ ዪሳኣቄያ ቢዔርላሃይሮዒ ጌይፃ «ታና
ዛጋ ናንጊና ናንጋ ጎዳሢ» ጌይንታ ቦቆሎ ዓጫ ናንጋኔ።

ዒስማዔኤሌ ዜርፆ
(1ፆኦሲ. ዓሃኬ 1፡28-31)

12 ዓጋኣሮ ጌይንታ ሳኣራኮ ማዾ ማዻ ጊብፄ ዓጮ
ላኣሌላ ዓብራሃሜም ሾዔ ናኣዚ ዒስማዔኤሌ፥

13ሃይፓዴማፔኤኮሌዖሌዖጉዴያጌሢንቲፓይዲንታ
ናኣቶ ሾዔኔ፤ ዔያታኣ፦ ኔባዮቴ፥ ቄዳሬ፥ ዓዲባዔኤሌ፥
ማቢሳሜ፥

14ሚሽማዔ፥ ዱማ፥ ማሳ፥
15ሃዳዴ፥ ቴማ፥ዪፁሬ፥ ናፕሼንታቄዳሜጎዖዞንሢኬ።
16 ዬንሢ ዒስማዔኤሌ ናኣቶንሢ ታጶ ላምዖ ቶይዶኮ

ቤርታኣ ማዖንሢኬ፤ ሱንፃ ዔያቶኮ ዔያታ ናንጌ ካታሞና
ቤዞና ዔኤሊንታኔ።

17 ዒስማዔኤሌያ ሌዓ ዒዛኮ ፄኤታና ሃይሢታሚ
ላንካይ ማዓዛ ሃይቄኔ፤

18ዒስማዔኤሌዜርፃጊብፄዓጮኮዓባኬስካዛሎና
ዓሶኦሬ ዓጮ ዓኣዻ ጎይፃ ሃዊላና ቤሹሬ ጌይንታ ዓጮ
ባኣካ ናንጋያ ማዓዛ፥ ናንጋ ዔያቶኮ ሃንጎ ዓብራሃሜ
ዜርፆና ዎላ ፑርቲ ዎሊፓ ሃኪኬ።

ዔኤሳዎና ያይቆኦቤናኮ ሾይንቶ
19 ዓብራሃሜ ናኣዚ ዪሳኣቄ ዛሎ ሃይሳ ያዺኬ፤

ዓብራሃሜ ዪሳኣቄ ሾዔኔ።

20 ዪሳኣቄ ባኣቱዔኤሌ ናዎ ዒርቢቃ ዔካኣና ሌዓ
ዒዛኮ ዖይዲታሚኬ፤ ዒርቢቃኮ ዓዶ ባኣቱዔኤሌና ዒሾ
ላኣባና ሜሶፖታሚያይዳ ናንጋ ዓራሜ ዓጪ ዓሲኬ፤

21ዒርቢቃ ዞኦኮ ማዔሢሮ ዪሳኣቄ ዒዞ ዛሎ ናንጊና
ናንጋ ጎዳ ሺኢቃዛ፥ ጎዳሢ ዒዛኮ ሺኢጲፆ ዋይዜም
ዒርቢቃ ጎጳዼኔ፤

22ዒዛ ሜንቴ ጎጳዻዛ ናኣታ ጎጶ ጋራ ዎሊና ሂዒንቲሢ
ዓርቄሢሮ ዒዛ፦ «ሃያጉዴ ባኣዚ ዎይታዛ ታጊዳ
ማዺንታኒ ዳንዳዔይ?» ጌዒ ናንጊና ናንጋ ጎዳ ሺኢቂሢ
ዓርቄኔ።

23 ናንጊና ናንጋ ጎዳሢያ ዒዞም፦
«ኔኤኮ ጎጶ ጋሮይዳ ላምዖ ዴሬ ዓኣኔ፤

ዎሊም ዋይዙዋያ ላምዖ ዜርሢ ኔ ሾዓንዳኔ፤
ፔቴይ ባጋሢዳፓ ባሻያ ማዓንዳኔ፤

ቶይዲ ጌኤዚኮ ዓይሌ ማዓንዳኔ» ሂዚ ጌዔኔ።
24ሾይጫዓርቄ ዎዶናሜንቴ ዓቲንቄ ናይ ዒዛ ሾዔኔ።
25 ቤርታ ሾይንቴሢኮ ማላሢ ዞቄ፥ ዑፃኣ ጋፓኔና

ማዔሢሮ «ዔኤሳዎ»* ጌይንቴኔ።
26 ላምዓሳሢ ሾይንታኣና ዔኤሳዎኮ ዲንጊርዦ ዓርቂ

ሾይንቴሢሮ «ያይቆኦቤ»† ጌይንቴኔ። ናኣታ ሾይንታኣና
ሌዓ ዪሳኣቄኮ ላሂታሚኬ።

ዔኤሳዎኮ ቶይዱሞ ሻንቺፆ
27ዪሳኣቄኮ ላምዖ ናኣቶንሢ ዲጬኔ፤ ዔኤሳዎ ካይካ

ፔኤቂ ኬሞ ናሽካያ ማዓዛ፥ ያይቆኦቤ ጋዓንቴ ማኣሪዳ
ፔኤቃ ዚቴኬ።

28 ዪሳኣቄ ዔኤሳዎ ባሼ ናሽካኔ፤ ዓይጎሮ ጌዔቶ
ዔኤሳዎ ኬማሢና ቦዖ ዓሽኪ ሙኡዛሢሮኬ። ዒርቢቃ
ጋዓንቴ ያይቆኦቤ ናሽካኔ።

29 ፔቴ ኬሊና ዔኤሳዎ ካዮ ኬማሢዳፓ ሚርጌ
ናይዺንቲ ሙካንቴ ጌኤዚ ያይቆኦቤ ሲንጊሮና ዞቄ ዎፄ
ዎፄኔ፤

30 ዔኤሳዎ ያይቆኦቤ ኮራ፦ «ታ ኮሺ ናይዺንቴሢሮ
ሃያ ዞቄ ዎፆ ታና ሙኡዜቴራ» ጌዔኔ። ዬያሮኬ ዔኤሳዎ
ዔዶኦሜ ‡ ጌይንቴሢ።

31 ያይቆኦቤ ዒማና፦ «ቤርታዺ ቶይዱሞ ኔኤኮ ታኣም
ሻንቼ» ጌዔኔ።

32 ዔኤሳዎ ማሃዖ፦ «ታና ናያ ዎዻኔ፤ ቶይዱማ ታኣም
ዓይጎ ዎኦታንዳይ?» ጌዔኔ።

33 ያይቆኦቤ ጊንሣ፦ «ያዺታቶ ቶይዱሞ ኔ ታኣም
ሻንቻንዳሢ ቤርታዺ ጫኣቄ» ጋዓዛ፥ ዔኤሳዎ ጫኣቂ
ቶይዱሞ ያይቆኦቤም ሻንቼኔ።

34 ዬካፓ ያይቆኦቤ ሲንጊሮ ዎፆ ካሣና ዔኤሳዎም
ዒንጋዛ፥ ዒዚያሙዒ ዑሽኬሢኮ ጊንፃኣፓ ዔቂ ዓኣዼኔ፤
ዬያይዲ ዔኤሳዎ ፔኤኮ ቶይዱሞ ቦሂ ሼሌዒሴኔ።

26
ዪሳኣቄኮ ጌሬራ ዓጮይዳ ናንጊፆ

1 ዓብራሃሜ ዓኣ ዎዶና ኬስኬ ናዮጉዲ ናይዚ
ዓጮይዳ ላሚ ኬስኬሢሮ፥ ዪሳኣቄ ፒሊስፄኤሜ ካኣቲ
ዓብሜሌኬ ዓኣ ዓጮ ጌሬራ ዓኣዼኔ።

25:10ማዢ. ማፃ 23፡3-16። 25:23 ሮሜ 9፡12። * 25:25 ዔኤሳዎ ጌይፃ፦ ዔብሬ ዓሶሙኡቺና «ጋፓኔ ሚርጌያ» ጌይሢኬ። † 25:26
ያይቆኦቤ ጌይፃ፦ ዔብሬ ዓሶሙኡቺና «ዲንጊርሺ ዓርቃያ» ጌይሢኬ። ‡ 25:30ዔዶኦሜ ጌይፃ፦ ዔብሬ ዓሶሙኡቺና «ዞቄ» ጌይሢማዓዛ፥ ዔኤሳዎ

ጌሢንቴ ሱንፃ ዒዞናኬ። 25:33 ዔብ. 12፡16።

2 ናንጊና ናንጋ ጎዳ ዪሳኣቄም ቤርታ ፔጋዺ ጴዺ፦
«ጊብፄ ዓጮ ዓኣዺፖ፤ ኔ ናንጋንዳጉዲ ታ ኬኤዛ፥ ሃኖ
ዓጮይዳ ዴዔ፤

3ዒኢካ ናንጌ፤ ታኣኒ ኔኤና ዎላ ማዒ፥ ኔና ዓንጃንዳኔ፤
ሃያ ዓጮ ኔኤና ኔ ዜርፆናም ታዒንጋንዳኔ፤ ዬያይዲ ኔ ዓዶ
ዓብራሃሜም ታጫኣቄጫኣቁሞ ኩንሣንዳኔ፤

4 ኔኤኮ ዜርፆ ጫሪንጫ ዦኦጋሢጉዲ ታ
ሚርጊሻንዳኔ፤ ሃሣ ሃያ ዓጮ ቢያ ታ ዔያቶም
ዻካልሳንዳኔ፤ ዓጫ ዓኣ ዴራ ቢያ ኔ ዜርፆና
ዓንጂንታንዳኔ።

5 ኔና ታ ዓንጃሢ ኔ ዓዴ ዓብራሃሜ ታኣም ዓይሢንታያ
ማዒ ታ ዒዛም ዒንጌ ዎጎ ቢያ ዒዚ ካፔሢሮኬ» ጌዔኔ።

6ዬያሮ ዪሳኣቄ ጌሬራ ዓጮይዳ ዴንዲ ናንጌኔ፤
7 ዬኖ ዓጮ ዓሳ ዪሳኣቄ ኮራ፦ «ዒርቢቃ ኔኤኮ

ዓይጎዳይ?» ጌዒ ዖኦጫዛ፥ ዒዚ፦ «ታኣኮ ዒዛ ጌሮኬ»
ጌዔኔ፤ ዬያ ዒዚጌዔሢዒርቢቃሚዛጲታሢሮ ዬኖ ዓጮ
ዓሳ ዒዞሚዛጱሞሮ ዒዛ ዎዹዋጉዲ ዒጊጬሢሮኬ።

8 ዬካፓ ዪሳኣቄ ዬኖ ዓጮይዳ ሚርጌ ዎዴ ዴዔሢኮ
ጊንፃ ፒሊስፄኤሜ ካኣቲ ዓቤሜሌኬ ፔጋሮይዳ ዓኣዖ
ኬኤፆኮ ፑልቶ ካሮና ዛጋንቴ ዪሳኣቄ ዒርቢቃና ማቾጉዲ
ዑፆ ዓርቂ ዓማላንቴ ዴንቄኔ፤

9 ዬያሮ ካኣቲ፥ ዓቤሜሌኬ፥ ዪሳኣቄ ዔኤሊሳዖ፦
«ሃይሾ ዒርቢቃ ኔኤኮ ማቾኬ! ሂዳዖ ኔኤኒ ዒዛ ታኣኮ
ጌሮኬ ጌዔሢ ዓይጎሮዳይ?» ጌዒ ዖኦጬኔ።

ዪሳኣቄያማሃዖ፦ «ዒዛታኣኮማቾኬታጌዔቶዓሳ ታና
ዎዻንዳኔ ጌዒ ታ ዒጊጬሢሮኬ» ጌዔኔ።

10 ካኣቲ ዓቤሜሌኬ፦ «ሃይ ኔ ኑጊዳ ማዻ ባካ
ዓይጌንዴዳይ? ኑዓሶይዳፓፔቴዓሲያዺኔጌዔሢሮማቾ
ኔኤኮ ዒኢሳኒ ዳዳንዳዓኔ፤ ዬያና ኑና ኔ ጎማሴዖ ዓቴኔ፤»

11ሄሊሳዖ ሃሣ ዓቤሜሌኬ፦ «ሃያ ዓሢናማቾና ካኣማ
ዓሲ ሃይቃንዳኔ» ጌዒ ዴሮም ኮሺ ላቴኔ።

12 ዪሳኣቄያ ዬኖ ዓጬሎይዳ ጎሺ ጎሽካዛ፥ ናንጊና
ናንጋ ጎዳ ዒዛ ዓንጄሢሮ ዬኖ ሌዖይዳሚርጌ ሃኣኮ ዒዚ
ካሤኔ፤

13 ቆሎይዳ ቆሎ ቃሲንቲ ቃሲንቲ ዒዛም ዓኣዼሢሮ
ሚርጌና ዒ ዖርጎጬኔ።

14ሚርጌማራይ፥ ዋኣሪ፥ ባይንታ ዬያጉዲ ሃሣሚርጌ
ማዻዓሲያዒዛኮዓኣሢሮፒሊስፄኤሜዓሳቂኢሩሞዒዛ
ዓርቄኔ።

15 ዬያሮ ዪሳኣቄኮ ዓዴ ዓብራሃሜ ሳዛና ዓኣንቴ
ዓብራሃሜኮማዻዓሳ ቦኦኬዋኣፆዔቶቢያ ፒሊስፄኤሜ
ዓሳ ሲንሤኔ።

16 ዬኖ ዎዶና ካኣቲ ዓቤሜሌኬ ዪሳኣቄም፦ «ኔ ኑ
ጊዳፓዳልጊ፥ዶዲዶዲዓኣዼሢሮ፥ ኑ ዓጮሃሺኬስኬ»
ጌዔኔ።

17 ዬያሮ ዪሳኣቄ ዬኖ ቤዜሎ ሃሺ ጌሬራ ዓጮኮ
ዶኦጮይዳ ዱንኪ፥ ዒኢካ ዴዔኔ።

18 ዓብራሃሜ ሳዛና ዓኣዖ ቦኦኪሴ ዋኣፆ ዔቶ፥
ዓብራሃሜ ሃይቄሢኮ ጊንፃ ፒሊስፄኤሜ ዓሳ ሲንሤሢ፥
ዪሳኣቄ ላሚ ቦኦኪሳዖ ዓዴ ጌሤ ሱንፆና ዬያ ዔቶ
ዔኤሌኔ።

19 ዪሳኣቄም ማዾ ማዻ ዓሳ ዶኦጮይዳ ዋኣሢ ዔቴ
ቦኦካዖ ሚርጌና ዓልቃ ዋኣሢ ዴንቄኔ፤

20 ጌሬራ ዓጮኮ ቆልሞ ሄንቃ ናኣታ ጋዓንቴ «ሃይ
ዋኣፃ ኑኡሮኬ» ጌዒ ዪሳኣቄኮ ቆልሞ ሄንቃ ናኣቶና ዣሎ
ማዤሢሮ ዪሳኣቄ ዬኖ ዔቴሎ «ዑራ» ጌይ ጌሤኔ።

21 ሃሣ ዪሳኣቄኮ ማዻ ዓሳ ሜሌ ዋኣሢ ዔቴ ቦኦካዛ፥
ዬኖይዳኣ ሃሣ ዣላ ዔቄሢሮ ዪሳኣቄ ዬኖ ዔቴሎም
«ዒፂሢ» ጋዓ ሱንሢ ጌሤኔ።

22ዬካፓ ዶጫዖሜሌዋኣሢዔቴ ቦኦካዛ፥ ዬኖዔቴሎ
ዛሎና ዣላ ዔቂባኣሢሮ «ሃይሾ ዓካሪ ናንጊና ናንጋ ጎዳ
ዳልጊ ቤሲ ኑኡም ዒንጌኔ፤ ሳዖይዳ ኑ ሚርጋንዳኔ» ጋዓዖ
ዬኖ ቤዜሎ «ዳልጊ ቤሲ»* ጌዒ ሱንሢ ጌሤኔ።

23ዬካፓ ዪሳኣቄ ሌካ ቤርሳቤ ጌይንታ ዓጮኬስኬኔ፤
24 ዬኖ ዋንቴሎ ናንጊና ናንጋ ጎዳ ዒዛም ፔጋዺ

ጴዻዖ፦ «ታኣኒ ኔኤኮ ዓዶ ዓብራሃሜ ፆኦሲኬ፤ ታ ኔኤና
ዎላ ማዔሢሮ ዒጊጪፖ! ታኣም ማዻሢ፥ ዓብራሃሜም
ታ ጫኣቄ ጎይፆና ታ ኔና ዓንጃንዳኔ፤ ዜርፆዋ ታ ኔኤኮ
ሚርጊሻንዳኔ» ጌዔኔ።

25ዪሳኣቄ ዬካ ፆኦሲም ዒንጎ ባኮ ዒንጊ ካኣሽኮ ቤሲ
ሹቺና ኮሺ፥ ዒኢካዚጊ ናንጊና ናንጋ ጎዳ ካኣሽካዖ፥ ናንጎ
ቤዞዋ ዒዞይዳ ማሄኔ፤ ዒዛም ማዾ ማዻ ዓሳ ሃሣ ሜሌ
ዋኣሢ ዔቴ ቦኦኬኔ።

ዪሳኣቄና ካኣቲ ዓቤሜሌኬናኮ ዎላጫኣቂፆ
26 ካኣቲ ዓቤሜሌኬ ዒዛ ዞራሢ ዓሁዙቴና ዖሎ ዓሶ

ዓይሣ ፒኮሌና ዎላ ዪሳኣቄ ዖኦጫኒ ጌሬራ ዓጮሙኬኔ፤

27ዪሳኣቄዒማና፦ «ሃያኮቤርታ ታናዒንሢዒፂዒንሢ
ዓጫፓኬሴኔ፤ ሃሢሃኖታናዛጋኒዓይጋዒንሢሙኬይ?»
ዔያቶ ኮራ ጌዔኔ።

28ዔያታ ማሃዖ፦ «ናንጊና ናንጋ ጎዳ ኔኤና ዎላ ዓኣሢ
ጎኔና ኑ ዔሬሢሮ፥ ኑ ኔኤና ዎላ ኮሹሞና ናንጋኒጫኣቂሢሮ
ማሌኔ፤ ኔ ኑኡና ጫኣቃንዳጉዲ ኑ ኮዓሢ፥

29 ኔ ዑፃ ኑ ፑርታ ባኣዚማዺባኣሢጉዲ ኔኤኒያ ኑኡም
ቢያ ዎዴና ፑርታ ባኣዚማዺንዱዋጉዲኬ፤ ዓይጎሮ ጌዔቶ
ኔጊዳ ኑ ዓይጎዋ ፑርቱሞ ማዾ ማዺባኣሴ፤ ኑ ዓጮይዳፓ
ኔ ኬስኬሢያ ኮሹሞናኬ፤ ናንጊና ናንጋ ጎዳ ኔና ዓንጄሢ
ኑና ቢያሢም ዔርቴኔ» ጌዔኔ።

30 ዬካፓ ዪሳኣቄ ዔያቶም ሚርጌ ሙኡዚንታ ዑሺያ
ጊኢጊሻዛ፥ ዔያታሙዒ ዑሽኬኔ።

31ዚሮ ጉቴሎ ዓማ ዔቃዖ ዔያታ ዎላጫኣቄኔ፤ ዬካፓ
ዪሳኣቄ ዔያቶ ዳኬም ኮሺና ዔያታ ዓኣዼኔ።

32 ዬኖ ኬሎና ዪሳኣቄም ማዻ ዓሳ ሙኪ ዔያታ
ቦኦኬ ዋኣፆ ዔቶ ዛሎዒዛምኬኤዜኔ፤ ዔያታ ኬኤዛዖ፦
«ዋኣሢያ ኑ ዴንቄኔ» ጌዒ ዎዛ ሃይሴ ኬኤዜኔ።

33ዒዚዬኖዔቴሎኮሱንፆ «ጫኣቁሞ»ጌዒጌሤሢሮ
ካታሜሎኮ ሱንፃ ሃኖ ሄላንዳኣና «ቤርሳቤ»† ጌዒ
ዔኤሊንታኔ።

ዔኤሳዎ ሜሌ ፃጶይዳፓ ላኣሎ ዔኬሢ
34 ዔኤሳዎኮ ሌዓ ዖይዲታሚ ማዓዛ ቢዔሬኮ ናዎ

ዮዲቶ ጎዖዞና ዔሎኔ ናዎ ባስማቴ ጎዖዞና ዒዚ ዔኬኔ፤
ዬንሢ ላምዖንሢ ሄኤቴ ዓሶ ፃጲኬ።

35 ዬንሢ ላኣሎንሢ፥ ዒዛኮ ዓዶ ዪሳኣቄና ዒንዶ
ዒርቢቃናም ቢያ ዎዴ ኮሽኩዋያ ማዒ ማሊሲ ማሊሲ
ናንጋያ ማዔኔ።

26:4 ማዢ. ማፃ 22፡16-18። 26:7 ማዢ. ማፃ 12፡13። * 26:22 ዳልጊ ቤሲ ዬኖ ጌይፃ፦ ዔብሬ ዓሶ ሙኡጮና «ሪሆቦቴ» ጌይንታኔ።
26:26ማዢ. ማፃ 21፡22። † 26:33 ቤርሳቤ ጌይፃ፦ ዔብሬ ዓሶሙኡቺና «ጫኣቁሞ ጌሎና ዋኣሢ ዔቴ» ጌይሢኬ።

27
ዪሳኣቄ ፔኤኮ ናኣዚ ያይቆኦቤ ዓንጄሢ

1 ዪሳኣቄ ዓኣፒ ባይቂ ጋርቻዖ ፔኤኮ ናኣዚ ቶይዲ፥
ዔኤሳዎ፦ «ታ ናዓሢዮ!» ጌዒ ዔኤላዛ፥ ዒዚያ «ዮ!»
ጌዔኔ።

2 ዪሳኣቄ ዬካፓ፦ «ኔኤኒ ታና ዛጋሢጉዲ ታ ጋርቼኔ፤
ሃሣ ሃይቃኒያ ታ ዑኬኔ፤

3 ኔ ኬማሢኬማ ዓኣዞ ዔኪ ካዮ ዓኣዺጋፓ ቦዎ ኬሚ
ዎዺ ዓሽኮ ታኣም ዔኪሙኪ፥

4 ታኣኒ ናሽካ ጎይፆጉዴያ ዓኣፂሲ ካሢ ጊኢጊሼ፤ ታ
ሙዔሢኮ ጊንፃ ሃይቃንዳሢኮ ቤርታ ጋፒንሢ ዓንጆ ታ
ኔኤም ዒንጋንዳኔ» ጌዔኔ።

5ዪሳኣቄያ ፔኤኮ ናኣዚዔኤሳዎምጋዓሢቢያዒንዴላ
ዒርቢቃ ዋይዜኔ፤ ዬካፓ ዔኤሳዎ ኬማሢ ዴንዳዛ፥

6ፔኤኮ ናኣዚ ያይቆኦቤም፦ «ዓዴ ዔኤሳዎም፥
7 ‹ቦዖ ኬሚ ዎዺ ዔኪ ሙኪ ታ ናሽካ ጎይፆጉዴያ

ዓኣፂሲ ካሤ፤ ታኣኒ ሃይቁዋዖ ናንጊና ናንጋ ጎዳ ቤርታ ኔና
ዓንጃንዳኔ› ሂዚ ጋዓንቴ ታ ዋይዜኔ።

8 ዓካሪ ታናዓሢዮ! ታ ኔኤም ጋዓሢ ዋይዚ፥ ታ ዓይሣ
ባኮዋ ማዼ፤

9 ኔ ዓዴ ናሽካ ጎይፆጉዴያ ዓኣፂሲ ታ ዒዛም ሙኡዚ
ጊኢጊሻንዳጉዲ፥ ቆልሞ ባኣካፓ ዓኣዺ ላምዖ ማሊ
ዋናናይ ዔኪ ታኣምሙኬ፤

10ኔኤኒዬካፓታጊኢጊሼሙዖዔኪዓዴሙዓንዳጉዲ
ዒንጌ፤ ኔ ዬያይዴቶ ኔ ዓዴ ሃይቃንዳሢኮ ቤርታ ኔና
ዓንጃንዳኔ» ጌዔኔ።

11 ያይቆኦቤ ጋዓንቴ ዒንዶ ኮራ፦ «ታ ቶይዲ፥
ዔኤሳዎኮ ዑፃ ጋፓኔናኬ፤ ታ ዑፃ ጋዓንቴ ጉሪ ጋፓኔ
ባኣያኬ፤

12 ጎዖንቴ ዓዴ ታና ዓርቂ ዛጊጋፓ ታዒዛ ጌሻሢዔሬቶ
ዓንጆይዳፓ ጋዳማ ታ ዔካንዳሢ ኔ ዔሩዋዓዳ?» ጌዔኔ።

13ዒንዳማሃዖ፦ «ታ ናዓሢዮ! ኔ ጋዳማታኣምማዖንጎ፤
ሃሢ ታ ኔኤም ኬኤዛማ ማዼ፤ ዴንዲ ዋናቶንሢ ዔኪ
ሙኬ» ጌዔኔ።

14 ዬያሮ ያይቆኦቤ ዓኣዺ ዋናቶንሢ ዒዞም ዔኪ
ሙካዛ፥ ዒዛ ዓዴ ናሽካማ ጉዴያ ዓኣፃ ካሣ ካሤኔ፤

15ዒዞኮ ናኣዚ ቶይዲ ዔኤሳዎኮ ዓሶ ባኣካ ኬስካዖ
ማይንቶ ቦንቾ ዓፒሎዋ ጌሦና ቤዛፓ ዔኪ ያይቆኦቤ ዒዛ
ማይሴኔ።

16ዋናናኣቶኮ ዒልዖዋ ኩጮዑፆና ባቃኖ ዙሎና ጋፓና
ባኣ ቤዞ ማይሴኔ።

17 ዬካፓ ዒዛ ጊኢጊሼ ኮዦ ዓሽኮ ካሦ ዒዞኮ ናኣዚ
ያይቆኦቤም ዒንጌኔ።

18 ያይቆኦቤ ዓዶ ኮራሙካዖ፦ «ዓዴ!» ጌዔኔ።
ዒዚያ «ዮ! ኔኤኒ ታ ናዓሦ ዖናዳይ?» ጌዔኔ።
19 ዬካፓ ያይቆኦቤ፦ «ታ ኔኤኮ ናኣዚ ቶይዲ

ዔኤሳዎኬ፤ ኔኤኒ ታና ዓይሤሢ ጉዴያ ታ ማዼኔ፤ ሂንዳ
ታና ዓንጃኒ፥ ዔቂጋፓ ታ ኬማሢዳፓ ዔኪ ሙኬ ዓሽኮ
ሙዔ» ጌዔኔ።

20 ዪሳኣቄ፦ «ታ ናዓሢዮ! ዎይቲ ዑኬና ኔ ዴንቃኒ
ዳንዳዔይ?» ጋዓዛ፥ ያይቆኦቤ ማሃዖ፦ «ናንጊና ናንጋ
ጎዳ፥ ኔኤኮ ፆኦዛሢ ታና ማኣዴሢሮ ዑኬና ታ ዴንቃኒ
ዳንዳዔኔ» ጌዔኔ።

21ዪሳኣቄ ጊንሣ፦ «ሂንዳ ታባንሢሙኬ፥ ታ ኔና ዓርቂ
ዛጎም፤ ጎኔ ሃሢ ኔ ዔኤሳዎዳ?» ጌዔኔ።

22 ያይቆኦቤ ዓዶ ባንሢ ሙካዛ፥ ዓዴ ዓርቂ ዛጋዖ፦
«ዑኡዛ ኔኤኮ ያይቆኦቤሲ ማላኔ፤ ኩጮ ቃሳ ጋዓንቴ
ዔኤሳዎሲ ማላኔ» ጌዔኔ።

23 ዒዛኮ ኩጮ ቃሳ ዔኤሳዎሲ ማሌም ዪሳኣቄ
ናኣዚ ያይቆኦቤ ዱማሲ ዔራኒ ዳንዳዒባኣሢሮ ዓንጃኒ
ጊኢጊንቴስካፓ፦

24 «ጎኔ፥ ኔ ታ ናኣዚ ዔኤሳዎዳ?» ጌዒ ላሚ ዖኦጫዛ፥
ዒዚያ፦ «ሂዮ! ታናኬ» ጌዔኔ።

25 ዬካፓ ዪሳኣቄ፦ «ታ ናዓሢዮ! ሂንዳ ኔ ዔኪ ሙኬ
ዓሽኮ ታኣም ሺኢሼ፤ ታ ሙዔሢኮ ጊንፃ ኔና ዓንጃንዳኔ»
ጋዓዛ፥ ያይቆኦቤ ሙዖ ሺኢሺ ዎይኔይዳፓ ኮሾና ዑሺያ
ዒንጌኔ።

26ዬካፓ ዓዳሢ፥ ዪሳኣቄ፦ «ታ ናዓሢዮ! ሃኒሙኪታና
ሄርቄ» ጌዔኔ።

27 ያይቆኦቤ ባንሢሙኪ ሄርቃዛ፥ ዪሳኣቄ ያይቆኦቤኮ
ማኣዓሢ ሲንቃዖ፦
«ታ ናዓሢኮ ሳውማ

ናንጊና ናንጋ ጎዳ ዓንጄ ጎሺ ሳውሞ ጉዲኬ፤
28 ፆኦሲጫሪንጫፓሎጪሳ ዖልኬ ኔኤም ዒንጎንጎ፤

ጎዦ ኔኤሲሚርጌና ካፃያ ማሆንጎ፤
ኔኤኮ ሃኣኮና ዎይናፓ ኮሾ ዑዦዋ ኔኤም ዒ
ሚርጊሾንጎ፤

29 ዓጫ ኔኤም ዎርቆንጎ፤ ዴራኣ ኔኤም ዓይሢንታያ
ማዖንጎ፤

ኔ ዒጊኖኮ ቢያ ዑፃ ማዔ፤
ኔ ዒንዶ ናኣታ ቢያ ኔኤም ሂርኪ ጌዒ ዚጎንጎ፤

ኔኤም ጋዳንቃዞንሢ ፆኦሲ ጋዳንቃንዳኔ፤
ኔና ዓንጃዞንሢ ዒዚ ዓንጃንዳኔ»

ጌዒ ዓንጄኔ።

ዔኤሳዎ ፔ ዓዶ ዪሳኣቄ ኮራ ዓንጆ ሺኢቄሢ
30 ዪሳኣቄ ያይቆኦቤ ዓንጃዛ፥ ያይቆኦቤ ዓዶ ቤርታፓ

ኬኬስካኣና ዔኤሳዎ ኬማሢዳፓ ማዒሙኬኔ።
31 ዒዚያ ፔ ዛሎና ዓኣሢ ካሣ ጊኢጊሺ ዓዶም

ሺኢሻዖ፦ «ዓዴ! ታና ዓንጃኒ ሂንዳዔቂጋፓ ታ ኔኤምዔኪ
ሙኬኬማሢ ዓሽኮሙዔ» ጌዔኔ።

32ዪሳኣቄ ዒዛ ኮራ፦ «ኔኤኒ ዖናዳይ?» ጋዓዛ፥ ዒዚ፦
«ታ ኔኤኮ ናኣዚ ቶይዲ ዔኤሳዎኬ» ጌዔኔ።

33 ዪሳኣቄ ዲቃቲ ሚርጌና ጎጋይቂ ጎጋይቂ፦ «ሂዳዖ
ቤርታ ታኣም ኬማሢ ዓሽኮ ዔኪሙኬሢ ዖናዳዖ? ሃይማ
ሃሢ ኔኤኮ ቤርቶማካ ታ ሙዒ፥ ጋፒንሢ ዓንጆ ታ ዒዛ
ዓንጄኔ፤ ዓንጃኣ ማይ ዒዛሮ ማዒ ናንጋንዳኔ» ጌዔኔ።

34 ዔኤሳዎ ዬያ ዋይዜ ዎዶና ዑኡዞ ዼጊዲ ዒናፓ
ዬኤካዖ፦ «ዓዴ፥ ታናኣ ዓንጄ!» ጌዔኔ።

35ዪሳኣቄማሃዖ፦ «ኔኤኮ ጌኤዚሙኪታና ጌሺ ኔኤኮ
ዓንጆ ዔኬኔ» ጌዔኔ።

36 ዔኤሳዎ ጊንሣ፦ «ዒዚ ታ ባኮ ዉኡቃንቴ ሃና
ላምዓሶኬ፤ ሱንፃ ዒዛኮ ያይቆኦቤ * ጌይንቴሢ ፒዜኬ፤
ሃያኮ ቤርታ ቶይዱሞ ታኣኮ ዔኬኔ፤ ሃሣ ታኣኮ ዓንጆዋ
ሳርቲ ዔኬኔ፤ ማዔቶዋ ኔ ታኣም ዓይሴ ዓንጆ ፔቴታዖ
ባኣዓዳ?» ጋዓዛ፥

37 ዪሳኣቄ፦ «ታ ዒዛ ኔኤኮ ጎዳቲ ማዓንዳጉዲ፥
ዒዛኮ ዒጊና ቢያ ዒዛም ማዻንዳጉዲ፥ ታ ዓንጄኔ፤ ሃሣ
ሃኣኮና ዒዛኮ ዎይናፓ ኮሾ ዑዦና ዒዛም ሚርጋንዳጉዲ
ታ ጌዔኔ፤ ዓካሪ ታ ናዓሢዮ! ኔኤም ታ ዓይጎ ማዻኒ
ዳንዳዓይ?» ጌዔኔ።

27:27ዔብ. 11፡20። 27:29ማዢ. ማፃ 12፡3። * 27:36 ያይቆኦቤ ጌይፃ፦ ዔብሬ ዓሶሙኡቺና «ጌሻያ» ጌይሢኬ። 27:36ማዢ. ማፃ
25፡29-34። 27:38 ዔብ. 12፡17።



ማዢንቲ ማፃኣፔ 27:38 23 ማዢንቲ ማፃኣፔ 29:2

38ዔኤሳዎ ጊንሣ፦ «ታ ዓዳሢዮ! ኔኤኮ ዓንጆማ ፔቴ
ሌሊዳ? ሃዳራ ታናኣ ዓንጄቴራ» ጌዒ ዬኤኪሢና ዓዶ
ሜታሴኔ።
39ዪሳኣቄ ፔኤኮ ናኣዚም ሂዚ ጌዔኔ፦

«ዓንጃ ኩሜ ዓኣዔ ዓጮይዳፓ ሃኪ ኔ ናንጋንዳኔ፤
ጫሪንጫፓ ዖልኬያ ኔ ዴንቃዓኬ፤

40ጬንቻ ዓፓሮና ዒጊቺ ቡሪሙዒሙዒ ኔ ናንጋንዳኔ፤
ኔ ጌኤዚም ኔ ማዻያ ማዓንዳኔ፤
ዒዛ ኔ ዒፂ ማኬ ዎዶና፥ ዒዚ ኔና ሜታሲ
ዎይሣሢዳፓ ኔ ኬስካንዳኔ።»

41 ዓዴ ያይቆኦቤ ዓንጄሢሮ ዔኤሳዎ ኮሺ ያይቆኦቤ
ዒፃዖ፥ ፔ ዒኔና፦ «ጫክ ጌዔ! ዓዴ ዑኬ ኬሊዳ
ሃይቃንዳኔ፤ ሲዪያ ጋፔሢኮ ጊንፃ ታ ጌኤዚ ያይቆኦቤ ታ
ዎዻንዳኔ» ጌዒ ዚርቄኔ።

42 ጋዓንቴ ዒንዳ ዒርቢቃ ዔኤሳዎ ጌዒ ዚርቃሢ
ዋይዜሢሮ፥ ያይቆኦቤ ዔኤላዖ፦ «ኔ ዋይዜ፤ ኔ ዒሼ
ዔኤሳዎ ኔና ዎዺ ኮሞ ዔካኒ ማላኔ፤

43 ሃሢ ታ ናዓሢዮ፥ ታ ኔኤም ጋዓ ባኮ ማዼ፤ ዔቂጋፓ
ካኣራኣኔ ዓጮይዳ ናንጋ ታ ዒሾ ላኣባ ኮራ ቤቴ፤

44ዒሾኮ ዻጋ ማዓንዳኣና ዒኢካ ዴዔ፤
45ዒዛኮ ዻጋ ማዔቶ ኔ ዒዛማዼ ባኮ ዒዚ ዋላንዳኔ፤

ዬካፓዓሲዳኪታኔናዔኪዬይሲሳንዳኔ፤ዒንሢላምዓሢ
ፔቴ ኬሊዳ ሃይቂ ጋፓንዳጉዲ ታ ኮዑዋሴ» ጌዔኔ።

ዪሳኣቄ ፔኤኮ ናኣዚ ያይቆኦቤ ላኣባ ኮራ ዳኬሢ
46ዒርቢቃ ዪሳኣቄ ኮራ፦ «ዔኤሳዎ ዔኬ ሄኤቴ ዜርፆ

ላኣሎንሢዳፓ ዔቄያና ታ ኑኡናዼኔ፤ ያይቆኦቤያ ሃሣ ሃኖ
ሄኤቴ ዓሶ ዜርፃፓ ፔቴ ላኣሊ ዔኬቶ ማይ ታ ሃሃይቃቶ
ቃራኬ» ጌዔኔ።

28
1 ዪሳኣቄ ፔኤኮ ናኣዚ ያይቆኦቤ ዔኤሊ ጌስታዖ ሂዚ

ጌዒ ዓይሤኔ፦ «ካኣናኔ ዓጮ ዉዱሮ ናኣታፓ ኔ ላኣሊ
ዔኩዋጉዲ፤

2ሜሶፖታሚያዓጮይዳዓኣ ኔማዖ ባኣቱዔኤሌኮይላ
ዓኣዺጋፓዒኢካ ኔ ዓቦ ላኣባኮዉዱሮ ናኣታፓ ፔቴዔኬ፤

3 ቢያ ባኣዚ ዳንዳዓ ፆኦዛሢ ኔና ዓንጆንጎ፤ ሚርጌ
ናይያ ኔኤም ዒንጎንጎ፤ ሚርጌ ዴሬኮዋ ሃሣ ዓዶ ኔና ዒ
ማሆንጎ፤

4 ዒዚ ዓብራሃሜ ዓንጄሢጉዲ ኔኤና ኔ ዜርፆና
ዓንጆንጎ፤ ሃኖ ዓብራሃሜም ዒ ዒንጌ፥ ኔኤኒያ ሃሣ
ሙኬ ሾኦቺ ማዒ ናንጌ ቤዞ ኔ ዓጪ ማሂ ኔኤም ዒዚ
ዒንጎንጎ።»

5 ዪሳኣቄ ያይቆኦቤ ሂዚ ጌዒ ዳካዛ ያይቆኦቤያ
ሜሶፖታሚያይዳ ናንጋ ዓቦ ላኣባ ኮራ ዓኣዼኔ፤ ላኣባ
ያይቆኦቤና ዔኤሳዎናኮ ዒንዶ ዒርቢቃኮ ዒሾኬ፤ ዒዞኮ
ዓዴ ሶኦሪያ ዓጪ ዓሲ ባኣቱዔኤሌ ጎዖያኬ።

ዔኤሳዎኮ ላሚ ላኣሎ ዔኪፆ
6 ዪሳኣቄ ያይቆኦቤ ዓንጄሢና ላኣሊ ኮዖም ጌዒ

ሜሶፖታሚያ ዓጮ ዳኬሢ ዔኤሳዎ ዔሬኔ፤ ዪሳኣቄ
ያይቆኦቤ ዓንጃዖ፦ «ካኣናኔ ዓጮ ዉዱሮ ናኣታፓ ላኣሊ
ዔኪፖ» ጌዔሢያ ዒዚ ዋይዜኔ፤

7 ሃሣ ያይቆኦቤ ዓዶና ዒንዶናም ዓይሢንቲ
ሜሶፖታሚያ ዓጮ ዓኣዼሢያ ዒ ዔሬኔ፤

8 ዬያ ቢያና ዪሳኣቄ ካኣናኔ ዓጮ ዉዱሮ ናኣቶ
ናሽኩዋኣሢያ ዔኤሳዎ ዴንቄኔ፤

9ዬያሮዬያኮቤርታዒዔኬላኣሎይዳቃሲዓብራሃሜ
ናኣዚ፥ ዒስማዔኤሌ ኮይላ ዓኣዺሜሌዒስማዔኤሌኮ
ናዎማሂላቶ ጎዖዞ ዔኬኔ፤ ዒዛኣ ናባዮቴ ጎዖሢኮ ጌሮኬ።

ያይቆኦቤ ቤኤቴኤሌ ጌይንታ ቤዛ ዓውታዼ ዓውቶ
10 ያይቆኦቤ ቤርሳቤ ጎዖ ዓጬሎ ሃሺ ካኣራኣኔ

ዓኣዻኒ ዔቄኔ፤
11 ዬካ ጎይፃ ዒ ዓኣንቴ ዓባ ጌላዛ ፔቴ ቤሲ ሄሊ

ሃውሻዖ፥ ሹቺ ኬሬ ጌሢ ላሂ ጊንዔኔ፤
12 ዬካፓ ዒዚ ፔ ዓውቶና ሳዓፓ ጫሪንቺ ሄላ ሳና

ዛጌኔ፤ ዒማና ሳኖ ጊዴና ፆኦሲኮ ኪኢታንቻ ሌካ ኬስኪ
ሊካ ኬዲ ጋዓኔ።

13ናንጊና ናንጋ ጎዳዒዛኮራዔቃዖ፦ «ታኣኒ ኔኤኮማዖ
ዓብራሃሜና ዓዶ ኔኤኮ ዪሳኣቄናኮ ፆኦዛሢ ማዔ ናንጊና
ናንጋ ጎዳኬ፤ ኔኤና ኔ ዜርፆናም ማዓንዳጉዲ ሃያ ኔ ላሄ
ቤዞ ታ ኔኤም ዒንጋንዳኔ፤

14 ዜርፆ ታ ኔኤኮ ሳዓ ማኣሻላጉዲ ሚርጊሻንዳኔ፤
ዔያታ ቢያ ዛሎና ፔኤኮ ዓጮ ዳልጊሻንዳኔ፤ ኔናንታ ኔ
ዜርፆንታይዳፓ ዔቄያና ሳዖ ዴራ ቢያ ዓንጂንታንዳኔ።

15ዒጊጪፖ! ታ ኔኤና ዎላኬ፤ ኔ ዓኣዻ ቤዞ ቢያይዳ
ታ ኔና ካፓንዳኔ፤ ሃንጋ ሃያ ዓጮዋ ሃጊ ታ ኔና ኮሺና
ዔኪ ማሃንዳኔ፤ ታ ኔኤም ጫኣቄ ጫኣቁሞ ቢያ ታ ኔኤም
ኩንሣንዳኔ፤ ፔቴታዖ ታ ኔና ሃሻዓኬ» ጌዔኔ።

16 ያይቆኦቤ ጊንዓስካፓ ጴጫዖ፦ «ናንጊና ናንጋ ጎዳ
ጎኔ ሃኖ ቤዛ ዓኣኔ፤ ታኣኒ ጋዓንቴ ዔሪባኣሴ» ጌዔኔ።

17 ሚርጌና ዒዚ ዒጊጬሢሮ፦ «ሃይ ዎዚ ዒጊቻ
ቤሲዳይ? ሃይ ፆኦሲ ማኣሪ ማዓንዳያ ኮይሳኔ፤ ጫሪንጮ
ጌልዛ ካሬላኣ ሃኖኬ» ጌዔኔ።

18 ዒዚ ዚሮ ጉቴሎ ጉቴ ዓሚ ዔቂ፥ ዋንቴ ኬሮ
ጌሤ ሹጬሎ ዬና ቤዜላ ጌኤሺ ማዔሢ ዔርዛ ማላታ
ማዓንዳጉዲዻኣባዖ፥ ሹጬሎ ፆኦሲምዱማሳኒ ዑፆይዳ
ሪሚቶ ዛይቶ ዋሄኔ።

19ሃሣ ዬኖቤዜሎ «ቤኤቴኤሌ»*ጌዒሱንሢጌሤኔ፤
ዬኖ ቤዜሎኮ ሱንፃ ዬያኮ ቤርታ ሎኦዛ ጌይንታኔ።

20 ዬካፓ ያይቆኦቤ፦ «ታኣና ዎላ ማዒ፥ ታ ዓኣዻ
ጎይፆይዳ ኔ ታና ካፒ፥ ታኣም ኮይሳ ሙኡዚንታ ማኣዖንታ
ኔኤኒ ዒንጌቶ፥

21ታ ዓዶማኣሪያ ኔ ታና ኮሺማሄቶ፥ ኔኤኒ ታኣኮ ጎዳ፥
ሃሣ ፆኦሲ ማዓንዳኔ፤

22 ሃይ፥ ታኣኒ ማላታ ማዓንዳጉዲ ዾቄ ሹጫ ሃጊ
ሴካ ቤርታ ፆኦሲ ማኣሪ ማዓንዳኔ፤ ኔ ታኣም ዒንጋ ባኮኮ
ታጳሢዳፓ ፔቴማ ታ ኔኤምዒንጋንዳኔ» ጌዒ ናንጊና ናንጋ
ጎዳም ናኣቤኔ።

29
ያይቆኦቤኮ ላኣባ ኮይላ ሄሊፆ

1 ያይቆኦቤ ዓኣዼ ጎይሣ ዓባ ኬስካ ዛሎና ዓኣ ዓጮ
ሄሌኔ፤

2 ዬካ ቦኦሎይዳ ዒ ፔቴ ዋኣሢ ዔቴ ዴንቄኔ፤ ዬኖ
ዔቶ ዋኣፄሎ ዓጫ ማራይ ሃይሦ ቤሲ ፓቂንቲ ፓቂንቲ
ዔቂ ዓኣኔ፤ ዬይ ቆልማ ዋኣፆ ዑሽካሢ ዬኖ ዔቴሎይዳፓ
ማዓዛ ዔቴሎ ካሮ ዎዾ ፑኡፒ ሹቺ ዓኣኔ፤

27:39 ዔብ. 11፡20። 27:40 ማዢ. ማፃ 36፡8፤ 2ካኣቶ. ማ 8፡20። 28:4 ማዢ. ማፃ 17፡4-8። 28:12 ዮሃ. 1፡51። 28:13 ማዢ.
ማፃ 13፡14-15። 28:14ማዢ. ማፃ 12፡3፤ 22፡18። * 28:19 ቤኤቴኤሌ ጌይፃ፦ ዔብሬ ዓሶሙኡቺና «ፆኦሲ ማኣሪ» ጌይሢኬ።



ማዢንቲ ማፃኣፔ 29:3 24 ማዢንቲ ማፃኣፔ 30:5

3ቆልማቢያቡኬሢኮጊንፃ ሄንቃ ናኣታዔቶካሮዎዾና
ሹጫሢ ቡምባልሲ ዋኣፆ ዑሻኔ፤ ቆልሞ ዔያታ ዑሼሢኮ
ጊንፃ ሹጫሢና ዔቶ ካሮ ጊንሣ ዎዻኔ።

4 ያይቆኦቤ ቆልሞ ናኣቶ ኮራ፦ «ዔ ናይዮቴ፥ ዒንሢ
ዎካፓሙኬይ?» ጌዒ ዖኦጬኔ።
ዔያታ ማሃዖ፦ «ኑኡኒ ሙኬሢ ካኣራኣኔ

ዓጮይዳፓኬ» ጌዔኔ።
5ዒዚ፦ «ናኮሬኮ ናኣዚ ናዖ ላኣባ ዒንሢ ዔራ?» ጌዒ

ዔያቶ ዖኦጬኔ።
ዔያታ፦ «ሂዮ፥ ኑ ዒዛ ዔራኔ» ጌዔኔ።
6 ያይቆኦቤ «ዒዚ ዎዚ ኮሺዳ?» ጋዓዛ፥ ዔያታ፦

«ሂዮ፥ ኮሺኬ፤ ሃሢ ዒዛኮ ናኣ ራኣሄላ ሃና ሴካሾ ማራይ
ዒሺሙካኔ» ጌዔኔ።

7 ያይቆኦቤ ዔያቶ ኮራ፦ «ቆልሞ ዓርሣኒ ሳዓ ሃጊ
ሮኦሪታሢሮ ዓካሪ ቆልሞ ዒንሢ ዓይጎሮ ዋኣፆ ዑሺ
ሄንቁዋይ?» ጌዔኔ።

8 ዔያታ፦ «ቆልሞ ሄንቃ ናኣታ ቢያ ቆልሞ
ቡኩሳንዳሢኮ ቤርታ ዓይጎ ባኣዚያ ኑ ማዻኒ
ዳንዳዑዋሴ፤ ቢያሢሙኬሢኮ ጊንፃ ሹጫሢዎሊዑፃ ኑ
ኮላሲ ሺኢሻዖ ዑሻኔ» ጌዔኔ።

9 ያይቆኦቤ ዔያቶና ዎላ ጌስታ ጎይሣ ዓኣንቴ ራኣሄላ
ዓዶኮ ማራይ ሄንቃያታሢሮ ማራቶ ዔኪሙኬኔ።

10 ያይቆኦቤ ዒዛኮ ዓቦ፥ ላኣባኮ ማራቶ ራኣሄላ ዒሺ
ሙካሢ ዛጋዖ ዔቶ ካሮ ባንሢ ዓኣዺ ካሮ ዎዾና ሹጫሢ
ቡምባልሳዖ ማራቶ ዑሼኔ።

11 ዬካፓ ራኣሄሎ ሄርቄኔ፤ ሚርጌ ዎዞይዳፓ ዔቄያና
ዬኤካዖ፦

12 «ታኣኒ ኔኤኮ ዓዶ ጌሮ ዒርቢቃ ናይኬ» ጋዓዛ፥ ዒዛ
ዓዶም ኬኤዛኒ ጳሽኬኔ።

13 ላኣባ ፔኤኮ ጌኤዶ ናኣዚ፥ ያይቆኦቤኮ ሙኪፆ
ዋይዚ ጎይሣዔካኒ ዑኬና ዓኣዻዖ፥ ኮንቂ ሄርቄሢኮ ጊንፃ
ማኣሪ ዔኪ ሙኬኔ፤ ያይቆኦቤያ ማዔ ባኮ ቢያ ላኣባም
ኬኤዜኔ፤

14ላኣባ፦ «ጎኔና ኔ ታኣኮ ዑኬ ዓሽኪዒጊኒኬ»ዒዛም
ጌዔኔ። ያይቆኦቤያ ፔቴ ዓጊኒ ማዓያ ዓቦ ኮራ ዴዔኔ፤

ያይቆኦቤ ራኣሄሎና ሊያና ዔካኒ ላኣባም ማዼማዾ
15ላኣባ ያይቆኦቤኮራ፦ «ኔ ታኣኮዒጊኒማዔሢሮጉሪ

ኔ ታኣምማዻንዳያ ኮይሱዋሴ፤ ዓካሪ ኔማዻማዾኮ ዓይጎ
ኔኤም ታ ዒንጎንዶይ?» ጌዔኔ።

16 ላኣባኮ ላምዖ ዉዱሮ ናይስኬንሢ፥ ሚሼላ ሊያ
ጌኤዴላ ራኣሄሎ ጌይንታያ ዓኣኔ።

17ሊያኮዓኣፓሊምፓቴያማዓዛራኣሄላጋዓንቴዔጶና
ቢያ ሚርጌ ሚዛጲ ናሻያኬ።

18 ያይቆኦቤ ራኣሄሎ ዔካኒ ሚርጌ ናሽኬሢሮ ዓቦ
ኮራ፦ «ራኣሄሎ ኔ ታኣም ዒንጌቶ ላንካይ ሌዔ ታ ኔኤም
ማዻንዳኔ» ጌዔኔ።

19ላኣባ፦ «ሂዮ፥ሜሌዓሲምታዒዞዒንጋሢፓ ኔኤም
ታ ዒንጌቴ ቃራኬ፤ ሜታ ባኣሴ፥ ታ ኮራ ናንጌ» ጌዔኔ።

20ዬያሮ ያይቆኦቤ ራኣሄሎ ዔካኒ ላንካይ ሌዔማዼኔ፤
ያዺዒዚናንጊማዼቶዋራኣሄሎዒኮሺናሽኬሢሮ ናንጌ
ዎዳ ዒዛም ዻካ ኬሊ ሌሊማዒ ጴዼኔ።

21 ዬካፓ ያይቆኦቤ ላኣባ ኮራ፦ «ኔ ታኣም ጌዔ ሌዓ
ኩሜሢሮ ናዎ ኔኤኮ ታኣም ዒንጌ» ጌዔኔ።

22 ዬያሮ ላኣባ ዔፒ ኬሊ ሜንሢ፥ ሙኡዚና ዑሺና
ጊኢጊሻዖ ኮይላ ዓኣ ዓሺኖ ቢያ ዔኤሌኔ።

23 ጋዓንቴ ሳዓ ዓማዛ ላኣባ ራኣሄሎ ዒንጎ ሃሻዖ
ያይቆኦቤምሊያ ዒንጋዛ ያይቆኦቤ ዒዞ ዔኬኔ፤

24ላኣባ ዒዛኮ ዚሊፓ ጎዖ ማዾ ማዻ ላኣሌሎሊያም
ማዻንዳጉዲ ዒንጌኔ።

25 ያይቆኦቤ ዒዞ ዔሩዋዖ ዎላ ዎርቂ ዚሮ ጉቴሎሊያ
ማዔሢ ዔራዖ ላኣባ ኮራ ዴንዲ፦ «ሃይ ኔ ታኣም ማዼ
ባካ ዓይጎዳይ? ታ ኔኤም ማዼሢ ራኣሄሎ ዔካኒቱዋዓዳ?
ሂዳዖ ኔ ታና ዓይጋ ጌሼይ?» ጌዔኔ።

26 ላኣባ ዒማና፦ «ሚሻ ሌዑዋንቴ ጌኤዳ ሌዓኒ ኑ
ዓጪ ዳምቤቱዋሴ፤

27 ሃሢ ሊያኮ ዔፖ ቦንቻ፥ ላንካዎ ኬላ ጋፓንዳኣና
ካፔ፤ ዬካፓ ኔ ላንካይ ሌዔ ታኣም ማዻንዳኔ ጌዔቶ
ራኣሄሎ ታ ኔኤም ዒንጋንዳኔ» ጌዔኔ።

28 ያይቆኦቤ ላኣባ ጌዔሢ ኮሺኬ ጌዒ ሊያና ዎላ
ዔፖኮ ቦንቾ ላንካዎኬሎዑኡቱሞዴዔሢኮጊንፃ፥ ላኣባ
ናዎ ራኣሄሎ ያይቆኦቤም ዒንጌኔ።

29ዬካፓባኣላ ጎዖማዾማዻላኣሊስኬኖናዎራሄሎም
ማዻያ ማዓንዳጉዲ ላኣባ ዒንጌኔ።

30 ያይቆኦቤ ራሄሎ ዔካዖ ሊያይዳፓ ባሼ ናሽኬኔ፤
ዬካፓ ላንካይ ሌዔ ላኣባም ማዼኔ።

ያይቆኦቤኮ ናኣቶ ሾይፆ
31ሊያ ራኣሄሎጉዲ ናሽኪንቲባኣሢ ናንጊና ናንጋ ጎዳ

ዴንቃዖ ናይዒዛሾዓንዳጉዲኮሼኔ፤ራኣሄላጋዓንቴዞኦኮ
ማዔኔ፤

32ሊያ ጎጳዺ ዓቲንቄ ናይ ሾዓዖ፦ «ናንጊና ናንጋ ጎዳ
ታኣኮሜታሢዛጌኔ፤ዓካሪሃይፓሴካዓኒታና ናሽካንዳኔ»
ጌዒ ሱንፆ ናዓሢኮ ሮኦቤኤሌ * ጌይ ጌሤኔ።

33 ሃሣ ዒዛ ጎጳዺ ዓቲንቄ ናይ ሾዓዖ፥ «ታኣኒ
ናሽኪንቲባኣሢ ጎዳ ዋይዜኔ፤ ሃያ ናዓሢያ ሃሣ ታኣም
ዒንጌኔ» ጋዓዖ ሱንፆ ሲሞኦኔ † ጌይ ጌሤኔ።

34 ላሚ ሃሣ ጎጳዻዖ ዓቲንቄ ናይ ሾዒ፥ «ዓካሪ ሃይሦ
ዓቲንቄ ናይ ታ ዒዛም ሾዔሢሮ ታ ዓኒ ታኣና ዎላ ናሹሞና
ዓርቂንቴያ ማዓንዳኔ» ጋዓዖ ሱንፆ ሌዊ ‡ ጌዔኔ።

35 ሃሣ ዒዛ ጎጳዻዖ ዓቲንቄ ናይ ሾዒ፥ «ዓካሪ ታኣኒ
ናንጊና ናንጋ ጎዳ ጋላታንዳኔ» ጋዓዖ ሱንፆ ዪሁዳ § ጌይ
ጌሤኔ። ዬካፓ ሾይፃ ዒዞኮ ዔቄኔ።

30
1 ራሄላ ያይቆኦቤም ፔቴታዖ ናይ ሾዓኒ ዳንዳዒባኣሢ

ዔሬ ዎዶና ሚሾ ቂኢሬኔ፤ ዬያሮ ያይቆኦቤ ኮራ፦ «ናይ
ታኣም ዒንጌ፤ ሃንጎ ታ ሃይቃንዳኔ» ጌዔኔ።

2 ያይቆኦቤ ራሄሎ፦ «ናይ ታ ኔኤም ዒንጋኒና ላኣጋኒ
ዳንዳዓ ፆኦሲ ታ ኔ ኮራ ማላ?» ጌዒ ጎሬኔ።

3ዒዛ ማሃዖ፦ «ታኣም ማዻዜሎ ባኣላ ሃኣዛጌ፤ ዒዛ
ታ ዛሎ ናይ ታኣም ሾዓንዳጉዲ ዒዞ ዔኬ፤ ዬያይዲ ዒዞ
ዛሎና ታኣኒ ናይ ዒንዶ ማዓንዳኔ» ጌዔኔ።

4ዒዛ ዬያ ጋዓዖ ባኣላ ያይቆኦቤምማቾማሂ ዒንጋዛ፥
5 ባኣላ ጎጳዺ ያይቆኦቤም ዓቲንቄ ናይ ሾዔኔ።

* 29:32 ሮኦቤኤሌ ጌይፃ፦ ዔብሬ ዓሶ ሙኡቺና «ሬዑቤኔ» ጌይንታያ ማዓዛ ቡሊፃ፦ «ሂዮ፤ ዓቲንቄ ናይ» ሃሣ ጊንሣ «ታኣኮ ሜቶ ዛጌኔ» ጌይሢኬ።
† 29:33 ሲሞኦኔ ጌይፃ፦ ዔብሬ ዓሶሙኡቺና፦ «ዋይዜኔ» ጌይሢኬ። ‡ 29:34 ሌዊ ጌይፃ፦ ዔብሬ ዓሶሙኡቺና «ዓርቂንታንዳኔ» ጌይሢኬ።

§ 29:35 ዪሁዳ ጌይፃ፦ ዔብሬ ዓሶሙኡቺና «ጋላታ» ጌይሢኬ። * 30:6 ዳኣኔ ጌይፃ፦ ዔብሬ ዓሶሙኡቺና «ታኣም ዎጌኔ» ጌይሢኬ።

6ዬካፓ ራኣሄላ፦ «ፆኦሲ ታኣም ዎጌኔ፤ ሺኢጲፆ ታኣኮ
ዋይዚ ዓቲንቄ ናይ ታኣም ዒንጌኔ» ሂዚ ጋዓዖ ናዖኮ ሱንፆ
ዳኣኔ * ጌዒ ጌሤኔ።

7 ሃሣ ራኣሄሎኮ ማዻዜላ ባኣላ ጎጳዻዖ ሜሌ ዓቲንቄ
ናይ ሾዔኔ፤

8 ራኣሄላ «ታ ሚሾና ሚርጌ ማሹንቦ ዓርቂ ዒዞ ታ
ባሼኔ» ጌዒ፥ ናዖኮ ሱንፆ ኒፕታኣሌኤሜ † ጌዔኔ።

9 ሊያ ሃሣ ዒዞኮዋ ሾይፃ ዔቄሢ ዔራዖ ዒዞም
ማዻዜሎዚሊፓ ያይቆኦቤምማቾ ማሂ ዒንጋዛ፥

10 ሊያም ማዻዜላ ዚሊፓ ያይቆኦቤም ዓቲንቄ ናይ
ሾዔኔ።

11ሊያዒማና፦ «ታዎዚጉዴባሊቲና ዓኣያዳይ!» ጋዓዖ
ሱንፆ ዒዛኮ ጋኣዴ ‡ ጌዒ ጌሤኔ።

12 ሊያም ማዻዜላ ዚሊፓ ያይቆኦቤም ላሚ ሜሌ
ዓቲቄ ናይ ሾዔኔ።

13ሊያ ሃሣ፦ «ሚርጌ ታና ዎዛሴኔ፤ ሃይፓ ሴካ ላኣላ
ቢያ ታና ‹ዎዛዻ ላኣሌሎ› ጋዓንዳኔ» ጋዓዖ ሱንፆ ናዖኮ
ዓሴኤሬ § ጌዒ ጌሤኔ።

14ዛርጋሢጮኦሮዎዶና ያይቆኦቤኮ ናኣዚ፥ ሮኦቤኤሌ
ካዮ ዓኣዻዖ ማንዳሪክሴ * ጌይንታ ሚሢኮ ቡኒ ዴንቂ፥
ዒንዶ ሊያም ዔኪ ሙኬኔ፤ ራኣሄላ ሚሾ ሊያ ኮራ፦
«ሃዳራ ኔ ናዓ ዔኪ ሙኬ ማንዳሪክሶ ቡኖ ታኣም
ዒንጌቴራ» ጌዔኔ።

15ሊያማሃዖ፦ «ታኣኮ ዓኒ ኔ ሳርቴሢዻካዛ ሃሣ ታኣኮ
ናዓ ታኣም ዔኪሙኬማንዳሪክሶ ቡኖ ኔኤኒ ሳራኒ ኮዓ»
ጋዓዛ፥ ራኣሄላ፦ «ኔኤኮ ናዖኮ ማንዳሪክሶ ቡናፓ ታኣም
ዒንጌ፤ ሃኖ ዒባኒ ያይቆኦቤ ኔ ኮራ ዎርቆንጎ» ጌዔኔ።

16ዬኖ ዋንቴሎ ያይቆኦቤ ሶኦፓፓ ማዓኣና ሊያ ጋራፓ
ዒዛ ባንሢ ኬስካዖ፦ «ታኣኮ ናዖኮ ማንዳሪክሶ ቡኖና ታ
ኔና ሻንቄሢሮ ሃኖ ዒባኒ ኔ ዎርቃንዳሢ ታኣና ዎላኬ»
ዒዛም ጌዔኔ፤ ዬያሮ ዒዚ ዬኖ ዋንቴሎ ዒዞና ዎላ
ዎርቄኔ።

17 ፆኦሲያ ሊያኮ ሺኢጲፆ ዋይዜሢሮ ሊያ ጎጳዻዖ
ያይቆኦቤም ዶንጋሳ ዓቲንቄ ናይ ሾዔኔ።

18ሊያ፦ «ታኣምማዻዜሎ ታ ዓኒም ታ ዒንጊፆና ፆኦሲ
ታኣም ታ ማዾ ዛሎጪጌኔ» ጋዓዖ ሱንፆ ናዖኮ ዪሳኮኦሬ †
ጌዒ ጌሤኔ።

19ሊያ ሃሣላሚጎጳዻዖ ያይቆኦቤምላሃሳ ዓቲንቄ ናይ
ሾዔኔ፤

20ዒዛ፦ «ፆኦሲ ታኣም ኮሺ ዒንጊሢ ዒንጌሢሮ ላሆ
ዓቲንቄ ናይታዒዛምሾዔኔ፤ ዓካሪታዓኒታናቦንቻንዳኔ»
ጋዓዖ ሱንፆ ናዖኮ ዛብሎኦኔ ‡ ጌዒ ጌሤኔ።

21ዬካፓ ዉዱሮ ናይ ሾዓዖ፥ ሱንፆ ዒዞኮዲኢና § ጌዒ
ጌሤኔ።

22 ፆኦሲ ሃሣ ራኣሄሎም ማሊ፥ ሺኢጲፆዋ ዒዞኮ
ዋይዚ ናይ ሾዓንዳጉዲማሄኔ።

23ዬካፓ ዒዛ ጎጳዻዖ ዓቲንቄ ናይ ሾዔኔ፤ ሾዓዖ ዒዛ፦
«ፆኦሲ ዓቲንቄ ናይ ታኣም ዒንጌኔ፤ ጫሽኪንቲፆዋ ታኣኮ
ዓይሴኔ፥

24 ሃሣ ሜሌ ዓቲንቄ ናይያ ታኣም ዒንጎንጎ» ጋዓዖ፥
ሱንፆ ዒዛኮ ዮሴፔ * ጌዒ ጌሤኔ።

ያይቆኦቤ ማዾ ዛሎሮ ዒዛም ዒንጎ ባኮ ዛላ ላኣባና
ዎላ ማርሜሢ

25 ራኣሄላ ዮሴፔ ጎዖ ናዓሢ ሾዔሢኮ ጊንፃ ያይቆኦቤ
ላኣባ ኮራ፦ «ታ ሾይንቴ ዓጮማዓንዳጉዲ ታና ዳኬ፤

26 ኔኤም ማዺ ታ ዴንቄ ላኣሎንሢና ናኣቶንሢና ታኣም
ዒንጌ፤ ዎያይዲ ታ ኔኤምማዼቴያ ኔ ዔራኔ» ጌዔኔ።

27 ላኣባ ዒማና፦ «ኔ ዛሎና ናንጊና ናንጋ ጎዳ ታና
ዓንጄሢዱማ ጎይሢና ታዔሬሢ ታ ኔኤምኬኤዛኒ ኮዓኔ፤

28 ኔኤም ኮይሳሢጉዴያ ታኣም ኬኤዜ ታ ኔኤም
ጪጋንዳኔ» ጌዔኔ።

29 ያይቆኦቤ ዒዛም፦ «ዎያይዲ ታ ኔኤም ማዼቶዋ፥
ሃሣ ቆልማ ኔኤኮ ታ ሄንቂፆና ዋኣዺሚርጌቶዋ ኔ ዔራኔ፤

30ታሙኩዋንቴቤርታ ኔኤኮ ዓኣ ዻኮ ቆልሞንሢ ሃሢ
ኮሺ ሚርጌኔ፥ ታ ሄሌ ቤዞይዳ ቢያ ናንጊና ናንጋ ጎዳ
ዓንጆኔኤምዒንጌኔ፤ማይሃይፓሴካታማኣሮዓሶምማዓ
ባኣዚ ታ ዴንቃንዳያ ኮይሳኔ» ጌዔኔ።

31 ላኣባ፦ «ሂዴቶ ዓይጎ ታ ኔኤም ጪጎንዶይ?» ጌዒ
ዒዛ ዖኦጫዛ፥ ያይቆኦቤ ሂዚ ጌዔኔ፦ «ታ ኔኤም ጋዓ ፔቴ
ባኣዚስኬማ ሌሊ ኔ ታኣም ማዼቶ ቆልሞ ታ ኔኤኮ ሄንቂፆ
ሃሻዓኬ፤

32 ዬና ዓይጎዳይ ጌዔቶ ሃኖ ታ ኔኤኮ ቆልሞ ባኣኮ
ዓኣዻዖ ዖዳሎና ቦርጮ ዋኣሮና ካርፆ ማራቶና ቁሪ
ዱማሳንዳኔ፤ ዔያታኣ ታ ኔኤም ማዼሢ ዛሎ ታኣም
ማዓንዳኔ፤ †

33 ዬያይዲ ታኣኮ ጎኑሞና ጉሙርቂንቲፆና ሴካ ቤርታ
ዔርታንዳኔ፤ ታ ኔኤም ማዼ ዛሎ ኔ ታኣም ዒንጋኒ
ሙካ ዎዶና ዖዳላ ማዒባኣያና ቦርጫ ማዒባኣ ዋኣሪ ኔ
ዴንቄቴ፥ ዬያጉዲ ሃሣ ካርሢ ማዒባኣ ማራይ ኔ ዴንቄቴ
ዉኡቂንቴያታሢ ኔ ዔራኒ ዳንዳዓኔ።»

34ላኣባ፦ «ዔኤዔ ኔ ጌዔሢ ኮሺኬ» ጌዔኔ።
35 ጋዓንቴ ዬኖ ኬሎና ላኣባ ጎኦሾ፥ ሃሣ ቦርጫ ማዔ

ኮላቶና ቦኦሬ ዖዳላ ማዔ ዋኣሮ ዒንዶ ቢያ ኬሴኔ፤
ዬያጉዲ ሃሣ ካርሢ ማዔ ማራይ ቢያ ዱማሲ ዓቲንቆ
ናኣቶና ሄንቂሴኔ።

36 ዬካፓ ላኣባ ቆልሞ ዒሺ ሃይሦ ኬሊ ጎይሢ ማዓያ
ያይቆኦቤይዳፓ ሃኪ ዓኣዼኔ፤ ያይቆኦቤ ጋዓንቴ ላኣባኮ
ዓቴ ቆልሞ ሄንቂፆ ዓርቄኔ።

37 ያይቆኦቤ ዒማና ሊቢኔንታ ሌውዜንታ ዔርሞኔ
ጌይንታሚሢሜሊባኣያ፥ዓኣዔኮኦሎዔካዖኮኦሎንሢኮ
ጋሮይዳ ቦኦሬሢ ጴዻንዳጉዲ ቦርጫሲ ቁኡሮ ጱዼኔ።

38 ዬካፓ ቆልማ ዋኣፆ ዑሽካኒ ሙካኣና ቤርታ
ቤርታ ዔያቶም ጴዻንዳጉዲ ዋኣፆ ዑሾ ጎንጋሎይዳ
ጌሤኔ፤ ዓይጎሮ ጌዔቶ ቆልማ ዋኣፆ ዑሽካኒ ሙካ ዎዶና
ቤኤሊንታያ ማዔሢሮኬ።

39 ዬያሮ ቆልማ ቤኤሊንታኣና ቦርጫሶና ኮኦሎ ዛጋዖ
ጎኦሾ፥ ቦርጫ ሃሣ ዖዳላ ማዔ ዋናናይንታ ማራ ናይያ
ሾዔኔ።

† 30:8 ኒፕታኣሌኤሜ ጌይፃ፦ ዔብሬ ዓሶ ሙኡቺና «ናፕታሊ» ጌይሢ ማዓዛ «ማሹምቦ» ጌይሢኬ። ‡ 30:11 ጋኣዴ ጌይፃ፦ ዔብሬ ዓሶ ሙኡቺና

«ኮሺ ባሊቲ» ጌይሢኬ። § 30:13 ዓሴኤሬ ጌይፃ፦ ዔብሬ ዓሶ ሙኡቺና «ዓሼኤሬ» ጌይሢ ማዓዛ «ዎዛ» ጌይሢኬ። * 30:14 ማንዳሪክሴ
ጌይንታ ሚፄሎኮ ቡኖ ራኣሄላ ኮዔሢ ዬኖ ዎዶና ዬኖ ሚፄሎኮ ቡኖ ላኣሊ ዔኬቴ ዑስካ ዓሲ ዓታንዳጉዲ ማሃኔ ጌይ ዓሳ ጉሙርቃሢሮኬ። † 30:18
ዪሳኮኦሬ ጌይፃ፦ ዔብሬ ዓሶ ሙኡቺና «ላቢሢ ዛላ ዒንጎ ባኣዚ ጌይሢኬ። ‡ 30:20 ዛብሎኦኔ ጌይፃ፦ ዔብሬ ዓሶ ሙኡቺና «ቦንቺሢ» ጌይሢኬ።
§ 30:21ዲኢና ጌይፃ፦ ዔብሬ ዓሶሙኡቺና «ዎጌኔ» ጌይሢኬ። * 30:24 ዮሴፔ ጌይፃ፦ ዔብሬ ዓሶሙኡቺና «ታኣም ቃሶንጎ፤ ሃሣ ጊንሣ «ታጊዳፓ
ሺኢሼኔ» ጌይሢኬ። † 30:32 ዬኖ ሃራኔ ዓጮይዳ ዖዳላና ቦርጫ ዋኣሪና ሃሣ ካርሢማራይና ዓኣያቱዋሴ።



ማዢንቲ ማፃኣፔ 30:40 26 ማዢንቲ ማፃኣፔ 31:33

40 ያይቆኦቤ ዬንሢ ዋኣሮንሢናማራቶንሢናዱማሴኔ፤
ሃንጎ ዓቴ ቆልሞ ላኣባኮ ዖዳሎና ካርፆ ማዔዞንሢናኮ
ቤርታ ቤርታ ማሂ ዔቂሴኔ፤ ዬያይዲ ያይቆኦቤ ፔ ቆልሞ
ሚርጊሼኔ፥ ሃሣ ላኣባ ቆልሞይዳፓኣ ዱማሴኔ።

41 ኮሺ ማዔ ቆልሞንሢ ቤኤሊንታ ዎዶና ያይቆኦቤ
ቦርጫሲንቴ ኮኦሎንሢ ዔያታ ዑሽካ ባኮኮ ቤርታ ጌሣዛ
ቆልማ ዬያ ዛጋኔ።

42 ጋዓንቴ ዬንሢ ኮኦሎንሢ ላቤያ ማዔ ፑርቶ ቆልሞ
ቤርታ ጌሡዋሴ፤ ዬያይዲ ላቤያ ማዔ ቆልማ ላኣባም
ማዓዛ፥ ዶዶ ቆልማ ጋዓንቴ ያይቆኦቤምማዔኔ።

43 ዬያይዲፆና ያይቆኦቤ ሚርጌ ዖርጎጬኔ፤ ሚርጌ
ቆልሞንታ ዒዛምማዻ ላኣሊንታ ዓቲንቄንታ፥ ሃሣሚርጌ
ጋኣሎንታ ሃሬንታ ዒዛኮ ዓኣያ ማዔኔ።

31
ያይቆኦቤ ላኣባ ኮራፓ ዓኣሺንቲ ቤቴሢ

1 ላኣባኮ ዓቲንቆ ናኣታ፦ «ያይቆኦቤ ኑ ዓዶ ቆልሞ
ዔኬኔ፤ ሃያ ቆሎ ቢያ ዒ ዴንቄሢ ኑ ዓዶይዳፓኬ» ጌዒ
ጌዒ ኬኤዛሢ ያይቆኦቤ ዋይዜኔ።

2 ሃሣ ላኣባ ዒዛ ቤርታኣሲጉዲ ናሽኩዋኣሢያ ዒ
ዔሬኔ።

3ዒማና ናንጊና ናንጋ ጎዳ ያይቆኦቤም፦ «ኔ ዓዶንሢና
ኔ ዒጊኖና ዓጮ ባንሢ ማዒ ዴንዴ፤ ታኣኒያ ኔኤና ዎላ
ማዓንዳኔ» ጌዔኔ።

4 ዬያሮ ያይቆኦቤ ቆልማ ሄንቃ ቦኦሎ ባንሢ
ሙካንዳጉዲ ዒዛኮ ላኣሎ ራኣሄሎና ሊያና ዔኤሊሴኔ፤

5 ዔያታ ሙካዛ ዒ ሂዚ ዔያቶም ጌዔኔ፦ «ዒንሢኮ
ዓዴ ሚናኣሲጉዲ ታና ናሽኩዋኣሢ ታ ዔሬኔ፤ ጋዓንቴ ታ
ዓዶኮ ፆኦዛሢ ታኣና ዎላ ዓኣኔ፤

6 ዎልቆ ታኣሲ ሚጪንቱዋዖ ዒንሢኮ ዓዶም ታ ዶዲ
ማዼሢዒንሢያ ዔራኔ፤

7ዒዚጋዓንቴ ታዒዛምማዼዛሎዒንጎ ባኮቤዛቤዛ
ላኣሚ ላኣሚ ታጶማይንቲ ታና ጌሼኔ፤ ማዔቶዋዒ ታጊዳ
ፑርታ ማዻንዳጉዲ ፆኦሲ ዓይሢባኣሴ፤

8ላኣባ ታኣም ‹ዖዳሎቆልማቢያ ኔማዼሢዛሎ፥ ኔኤም
ማዖንጎ› ጌዔ ዎዶና፥ ቆልማ ቢያ ዖዳላ ሾዔኔ፤ ሃሣ ጊንሣ
ማሊፆ ሺርሺ ‹ጎኦሾ ቆልማ ቢያ ኔ ማዼሢ ዛሎ፥ ኔኤም
ማዖንጎ› ጋዓዛ፥ ቆልማቢያ ጎኦሾሾዔኔ፤ ዬያይዲሚርጌና
ዒ ላኣሚ ላኣሚ ሺሬቶዋ፥

9ፆኦሲዒንሢዓዶ፥ላኣባኮቆልሞዬያይዲዔኪታኣም
ዒንጌኔ፤

10 ቆልማ ቤኤሊንታኒ ኮዓ ዎዶና ቆልሞኮ ዑፆ ኬስኪ
ዑኡጋሢ ጎኦሾ፥ ዖዳላ፥ ሃሣ ቦርጫ ኮላይንታ ዓዴ
ማራይንታ ማዔሢ ዓውቲና ታ ዛጌኔ።»

11 «ዬይያ ዓውቶና ፆኦሲኮኪኢታንቻ ታና ‹ያይቆኦቤ!›
» ጌዒ ዔኤላዛ ታኣኒያ «ዮ!» ጌዔኔ።

12 ዬካፓ ዒዚ ታኣም ኬኤዛዖ፦ «ቆልሞ ዑፃ ኬስኪ
ዑኡጋ ኮላቶና ዓዶማራቶ ዖዳሎንታ ቦርጮንታ ሃሣ ጎኦሾ
ማዔሢ ዛጌ፤ ላኣባ ኔኤምማዼ ፑርቶ ባኮ ታ ዛጌሢሮ ሃያ
ማዼሢ ታናኬ፤

13 ሃያኮ ቤርታ ጶቂሥሢ ማዖም ጌዒ ዻኣቦ ኔ ዻኣቢ፥
ዛይቶ ዋሂ ሃሣ ናኣቦዋ ኔ ናኣቤ ቤዜሎ ቤኤቴኤሌይዳ
ኔኤና ካኣሜ ናንጊና ናንጋ ጎዳማዔ ፆኦዛሢታናኬ፤ ሃሢያ
ሃያዓጮይዳፓዑኬናኬስኪኔሾይንቴዓጮማዒዴንዴ»
ጌዔኔ።

14 ራኣሄሎና ሊያና ዔያቶኮ ዓኒ፥ ያይቆኦቤም፦ «ኑ
ዓዶይዳፓ ኑ ዻካላንዳ ባኣዚ ዓይጌያ ባኣሴ፤

15 ዒዚ ኑና ዛጋሢ ፃንጎ ዓኣፒናኬ፤ ቤርታ ዒ ኑና
ሻንቼኔ፤ ሃሣ ኑ ዛሎ ኔ ማዺ ዔኬ ባኮዋ ቢያ ባይዜኔ፤

16 ሃሢ ፆኦሲ ኑ ዓዶይዳፓ ዔኪ ኔኤምዒንጌ ቆላ ቢያ
ኑኡና ኑ ናኣቶናም ማዔሢሮ፥ ፆኦሲ ኔና ዓይሤ ባኮ ቢያ
ማማዼ» ጌዔኔ።

17-18 ዬያሮ ያይቆኦቤ ካኣናኔይዳ ናንጋ ዓዶ ባንሢ
ማዒ ዓኣዻኒ ጊኢጊንቴኔ፤ ናኣቶና ላኣሎና ጋኣላሢ ቶጊሲ
ሜሶፖታሚያይዳ ዓኣዖ ዒ ዴንቄ ቆሎንታ ቆልሞዋ ቢያ
ዒሺ ዓኣዼኔ።

19 ዬማና ላኣባ ማራቶኮ ጋፓኖ ዑፃፓ ታይዚ ዔካኒ
ዓኣዼያታሢሮ፥ ዒዚ ባኣ ቤዞይዳ ናኣ ራኣሄላ ዒዛኮ
ማኣራ ካኣሽኮ ፆኦዞ ዉኡቂ ዔኪ ዓኣዼኔ።

20 ያይቆኦቤ ቤታሢ ላኣባም ኬዙዋዖ ጌሺ ዴንዴኔ፤
21 ያይቆኦቤ ፔኤኮ ቆልሞንሢ ዔካዖ ሩኡሪና ኬስኪ፥

ዔፕራፂሴ ጎዖ ዎሮና ፒንቂ ጌሜሪ ሚርጌ ዓኣ፥ ጌሌዓዴ
ጌይንታ ዓጮ ዓኣዼኔ።

ያይቆኦቤ ቤቲ ዓኣዻዛ ላኣባ ጊንፆ ኮዒ ዓኣዼሢ
22 ያይቆኦቤ ዓኣሺንቲ ዓኣዼሢ ላኣባ ሃይሦ ኬሊኮ

ጊንፃፓ ዋይዛዖ፥
23 ፔኤኮ ዒጊኖና ዎላ ያይቆኦቤ ጊንፆ ኮዒ ዓኣዼኔ፤

ላንካይ ኬሊ ያይቆኦቤ ሃንቴሢኮ ጊንፃ ጌሌዓዴይዳዒዛ
ዒ ሄላኒ ዑኬኔ።

24 ዬኖ ዋንቴሎ ፆኦሲ ላኣባም ዓውቲና፦ «ያይቆኦቤ
ዑፃ ፑርታ ማዔቶዋ ኮሺ ፔቴ ባኣዚታዖ ኔ ጎዑዋጉዲ ኔና
ዔሬ» ጌዔኔ።

25 ያይቆኦቤ ጌሌዓዴይዳ ዓፒላና ማዦ ማኣሮ ዾቂ
ዱንኪ ዴዒ ዓኣንቴ ዒ ሙኪ ሄሌኔ፤ ዬካፓ ላኣባና
ዒዛኮ ዒጊኖና ዔያቶኮዋ ዓፒሎ ማኣሮ ዾቂ ዒኢካ ኮይላ
ዱንኬኔ።

26ዬካፓላኣባ ያይቆኦቤኮራ፦ «ዓይጎሮ ኔ ታና ሃያይዲ
ጌሼይ? ታ ናኣቶ ዖልዚና ዲዒ ዔኪ ዓኣዾጉዲ ዓይጋ ኔ
ዔኪ ዓኣዼይ?

27 ታኣም ኬዙዋዖ ዓኣሺንቲ ቤቲፆና ዓይጋ ታና ኔ
ጌሼይ? ዎንዴ ኔ ታኣም ኬኤዜቶ ካራቤና ጎኦላና ዔኪ
ኮርጊ ኮርጊ ዎዛና ታ ኔና ጎይሣ ዓኣሣንዳንቴኬ።

28 ታኣኒ ታኣኮ ናኣቶንታ ናኣቶኮ ናኣቶንታ ሄርቂ
ዳኩዋጉዲ ኔ ማዼሢ ሃይ ዻቢንቲኬ፤

29 ፑርታ ባኣዚ ታ ኔጊዳ ማዻኒ ዳንዳዓያታንቴ፥ ዋንቴ
ዓውቲና ኔ ዓዶ፥ ፆኦዛሢ፦ ‹ያይቆኦቤ ዑፃ ፑርታ ማዔቶዋ
ኮሺ ፔቴ ባኣዚታዖ ኔ ጎዑዋጉዲ› ጌዒ ታኣም ላቴኔ።

30 ኔ ሾይንቴ ዓጮማዒዓኣዻኒሚርጌና ኮዒ ታጊዳፓ
ኔ ፓቂንቴሢ ታ ዔራኔ፤ ማዓዛ ታኣኮ ማኣራ ታ ካኣሽካ
ፆኦዞ ኔ ዉኡቄሢ ዓይጌንዴሮዳይ?» ጌዔኔ።

31 ያይቆኦቤ ማሃዖ፦ «ኔኤኮ ናኣቶ ታ ዑፃፓ ኔ
ዔካንዳያናንዳኔ ጌዒ ታ ዒጊጬሢሮኬ፤

32 ጋዓንቴ ኑ ባኣካፓ ኔኤኮ ካኣሽኮ ፆኦዞ ዔኪ ጴዼ
ዓሲ ዓኣቶ ሃይቆንጎ፤ ሃሢ ሃንሢ ኑኡኮ ዒጊኖንሢ ኔኤኮ
ማርካማሂጋፓ ኔ ባኣዚማዔባኮቢያ ኮዒዔኬ»ጌዔኔ፤
ያይቆኦቤ ዬያ ጌዔሢ ዒዛኮ ማቻ ራኣሄላ ዓዶኮ ካኣሽኮ
ፆኦዞ ዉኡቂ ዔኬሢዔሪባኣሢሮኬ።

33 ዬካፓ ላኣባ ያይቆኦቤንታ ሊያንታ ላምዖ ዒዞም
ማዻ ላኣሎንሢንታኮ ጋሮ ጌሊ ኮዔስካፓ ፔቴታዖ ዔኤቢ
ዴንቂባኣሴ፤ ጋፒንፆይዳ ራኣሄሎ ጋሮ ጌሌኔ፤

31:13ማዢ. ማፃ 28፡18-22።



ማዢንቲ ማፃኣፔ 31:34 27 ማዢንቲ ማፃኣፔ 32:10

34 ራኣሄላ ጋዓንቴ ዓዶኮ ካኣሽኮ ፆኦዞ ዔኪ ጋኣላሢ
ቶጎ ሚኢሾ ዴማ ዓኣቺ ዑፃ ዴዔሢሮ፥ ላኣባ ጋሮይዳ ዓኣ
ባኮ ቢያ ኮዓዖ ፔቴታዖ ዴንቂባኣሴ።

35 ዬማና ራኣሄላ ዓዶ ኮራ፦ «ኑ ዓዴ! ታኣኮ ዑሢ
ፑርቴሢሮ ታ ዔቃኒ ዳንዳዒባኣሴ፤ ታና ቆፂፖ» ጌዔኔ።
ዬያሮ ላኣባ ቢያ ቤዞ ኮዒ ዒዛኮ ካኣሽኮ ፆኦዞ ዴንቃኒ
ዳንዳዒባኣሴ።

36 ዒማና ያይቆኦቤ ላኣባ ኮራ፦ «ዓካሪ ታ ዓይጎ
ፑርቲሴይ? ሂንዳ ሃያይዲ ኔ ታና ዳውሳሢ ዓይጎ ታ
ዎኦቴምዳይ?

37 ታኣኮ ሜሆ ባኣካፓ ኔ ባኣዚ ኔ ዓይጎ ዴንቄይ? ኔ
ዴንቄ ባኣዚ ዓኣያታቶ ኑኡኮ ዒጊኖ ቤርታ ሺኢሼ፤ ዔያታ
ኔኤና ታኣናናይዳፓ ፑርታሢ ዖናታቶዋ ኑኡም ዎጎንጎ።

38 ኔኤና ዎላ ታ ላማታሚ ሌዔ ናንጌ ዎዶይዳ ማራቶና
ዋኣሮና ኔኤኮ ቡሌ ዎዴ ባኣሴ፤ ኔኤኮ ቆልሞይዳፓ ፔቴ
ማራናይታዖ ታ ሹኪሙዒቤቂባኣሴ፤

39 ኔኤኮ ማራቶይዳፓ ፔቴ ቦዖ ሙዔቶ ታ
ጪጋኣፓዓቴም ታ ዻቢንቲናሙይንቲባኣሴ ጌዒ ታ ኔኤም
ኬኤዛኒ ኔ ቤርቶ ዔኪ ሙኪ ቤቂባኣሴ፤ ዋንታታቶዋ
ሮኦራ ዉኡቂንቴ ቆልሞ ዓኣቶ ኔ ታናጪጪጊሳኔ።

40ሚርጌ ዎዴና ሮኦሪ ሩኡጶና ዋንቶ ጎቃይሳጪኢዦና
ታ ሚርጌ ሜታዼኔ፤ ቃራ ጊንዖዋ ታ ጊንዔ ዎዴ ባኣሴ።

41 ኔኤና ዎላ ታ ዬያይዲኬ፥ ላማታሞ ሌዖ ዓኣሤሢ፤
ዬያ ላማታሞ ሌዖኮ ታጶ ዖይዶ ሌዖ ኔኤኮ ናኣቶ ዔካኒ፥
ዓቴ ላሆሌዖንሢ ታማዼሢ ኔጊዳፓ ቆልሞዔካኒኬ፤ ያዺ
ማዔቶዋ ታ ኔኤም ማዼሢ ዛሎ ዒንጎ ባኮ ቤዛ ቤዛ ታጶ
ማይንቲ ኔ ላኣሜኔ።

42 ታ ዓዴ ዪሳኣቄ ዒጊጫ ዓብራሃሜኮ ፆኦዛሢ ታኣና
ዎላ ማዒባኣቶ ኩቺ ጉሪ ኔ ታና ዳካንዳንቴኬ፤ ሃሢ
ጋዓንቴ ታኣኮ ሜታሢና ላቢፆና ዛጊ ዋንቴ ፆኦሲ ኔና
ዓውቶና ጎሬኔ» ሂዚ ጌዒ ዻጋዺ ጎሪንቴኔ።

ያይቆኦቤና ላኣባና ዎላጫኣቄጫኣቁሞ
43 ላኣባ ያይቆኦቤም፦ «ሃንሢ ኔኤኮ ላኣሎንሢ ታ

ናኣቶኬ፤ ዔያቶኮ ናኣታኣ ታ ናይኬ፤ ሃይ ቆልማ ሃሣ
ታኣሮኬ፤ ጎኑሞምታቶ ሃይጴዻ ባካቢያ ታኣሮኬ፤ ጋዓንቴ
ታኣኮ ናኣቶና ዔያቶኮ ናኣቶና ዓይሳኒ ዓይጎ ባኣዚያ ታ
ማዻኒ ዳንዳዒባኣሴ፤

44 ዬያሮ ኔኤና ታኣና ዎላ ኑ ፑርቱዋጉዲ ጫኣቁሞ ኑ
ጫኣቃንዳኔ፤ ዬያ ጫኣቁሞኮ ማርካ ማዒ ናንጋንዳጉዲ
ሹቺ ኑ ቡኩሲ ኩሊ ዻኣቦ ዻኣቦም» ጌዔኔ።

45 ዬያሮ ያይቆኦቤ ፑኡፒ ሹቺ ዔኪ ማላታ
ማዓንዳጉዲ ዻኣቦ ዻኣቤኔ።

46 ዬካፓ ዒዚ ማኣሮ ዓሶ ቢያ፦ «ሹቺ ቡኩሱዋቴ»
ጋዓዛ፥ ዔያታ ሹጮ ቡኩሲ ኩሌሢኮ ጊንፃ ኮይላ ዴዒ
ሙኡዚሙዔኔ።

47 ላኣባ ዬኖ ቤዜሎኮ ሱንፆ «ዪጋርሳሃዱታ»* ጌዒ
ጌሣዛ፥ ያይቆኦቤ ጊንሣ ሃሣ «ጌሌዓዴ» ጌዒ ጌሤኔ።

48 ላኣባ ዒማና፦ «ዓካሪ ሃኖ ሃይ ሹጮ ኬኤላ
ኔኤና ታኣናና ባኣካ ማርካኬ» ጌዔኔ፤ ጌሌዓዴ † ጌዒ
ዔኤሊንቴሢያ ዬያሮኬ።

49ላኣባ ጊንሣ፦ «ዓካሪ ሃይካፓ ኑ ዱማዻ ዎዶና ፆኦሲ
ኔኤና ታኣና ካፖንጎ» ጌይ ዬኖ ቤዜሎኮ ሱንፆ «ሚፂጳ»‡
ጌዒ ላማሲ ጌሤኔ።

50 ላኣባ ቃሳዖ፦ «ታ ናኣቶ ኔ ሜታሴቴ፥ ሃሣ ሜሌ
ላኣሊያ ኔ ዔያቶ ዑፃ ዔኬቶ፥ ታ ዔራኒ ዳንዳዒባኣታቴያ
ፆኦሲ ኑኡኮ ማርካታሢ ኔ ዋሊፖ።

51 ኑኡኮ ባኣኮይዳ ታ ቡኩሴ ሹጮና ዔቂሴ ዻኣቦ
ሃኣዛጌ፤

52 ታኣኒ ኔና ዖላኒ፥ ኔኤኒያ ሃሣ ታና ዖላኒ ሃያ ሹጮ
ኩሎናዻኣቦናኮርሳ ዖኦኪፔቴያኮዓጮጌሉዋጉዲ፥ ሃይ
ኩሎና ሹጮንታ ጶቂሥሢም ጌዒ ጌሢንቴ ዻኣባ ኑ ባኣካ
ማርካኬ።

53 ዬያ ኑ ካፑዋዖ ሃሼቶ ዓብራሃሜንታ ናኮሬንታኮ
ፆኦሲ፥ ዔያቶኮ ዓዳሢ ፆኦሲያ ፑርታሜቶ ኑጊዳ ዓጎንጎ!»
ጌዔኔ። ዬካፓዒዛኮ ዓዴ፥ ዪሳኣቄዒጊጫፆኦዛሢሱንፆና
ዬያ ቢያ ካፓኒ ያይቆኦቤጫኣቄኔ።

54ዬኖዹኮዑፆይዳ ያይቆኦቤ ፆኦሲምሚቺዒንጎ ባኮ
ዒንጊካሽኬኔ፤ ሃሣጊንሣዓሶቢያሙኡዚሙዓንዳጉዲ
ዔኤሌኔ፤ ዓሳ ሙዔሢኮ ጊንፃ ዬኖ ዋንቴሎ ዒኢካ
ዎርቄኔ።

55 ዚሮ ጉቴሎ ላኣባ ጉቴ ዓሚ ዔቃዖ ናኣቶና ዒዛኮ
ናኣቶኮ ናኣቶና ሄርቂ፥ ዓንጂ ኮሺ ዴዑዋቴ ጌዔስካፓ ፔ
ማኣሪ ማዒ ዓኣዼኔ።

32
ያይቆኦቤኮ ዔኤሳዎና ዎላ ካኣሚፆሮ ጊኢጊንቶ

1 ያይቆኦቤ ጎይፆ ዓኣዺፆይዳ ዓኣንቴ ፆኦሲኮ
ኪኢታንቻ ጎይፃ ዒዛና ካኣሜኔ።

2ዒዚ ዔያቶ ዴንቃዖ «ፆኦሲ ዱንኪ ዴዔ ቤሲ» ጌዒ
ዬኖ ቤዜሎኮ ሱንፆ ማሂናይሜ * ጌዒ ጌሤኔ።

3 ዬካፓ ያይቆኦቤ ዔዶኦሜ ዓጮይዳ ሴዒሬ ጌይንታ
ዓጬሎይዳ ናንጋ ዒዛኮ ቶይዲ ዔኤሳዎ ባንሢ ኪኢታ
ዓሲ ቤርታሲ ዳኬኔ፤

4 ሂዚ ጌዒ ዒዚ ዔያቶ ዓይሤኔ፥ «ታ ጎዳ፥ ዔኤሳዎም
ሂዚ ጌዒ ኬኤዙዋቴ፦ ‹ኔ ዓይላሢ፥ ታኣኒ፥ ያይቆኦቤ
ሃይማ ሄላንዳኣና ናንጌሢ ላኣባና ዎላ ማዔሢ ታ ኔኤም
ኬኤዛኒ ኮዓኔ፤

5 ሃኣዛጌ፤ ሃሢ ታኣኮ ሚርጌ ባይ፥ ሃሬ፥ ዋኣሪንታ
ማራይንታ፤ ሃሣ ዬያጉዲ ታኣም ማዾ ማዻ ዓቲንቄንታ
ላኣሊንታ ዓኣኔ፤ ዓካሪ ሃያ ታ ኔኤም ኪኢቶ ዳካሢ ኔኤና
ታ ቡካኒ ኮዒኬ።›»

6 ኪኢቶ ዓሶንሢያ ዴንዲ ሄሊ ያይቆኦቤ ባንሢ ማዒ
ሙካዖ፦ «ኔ ቶይዲዔኤሳዎኮራ ኑ ዓኣዼንቴ፥ ዒዚ ኔኤና
ዎላ ካኣማኒ ሙኪሢዳ ዓኣኔ፤ ዒዛና ዎላ ዖይዶ ፄኤታ
ዓሲያሙካኔ» ጌይ ኬኤዜኔ።

7 ያይቆኦቤ ዬያ ዋይዜ ዎዶና ሚርጌ ዒጊጪሜታዻዖ
ዒዛና ዓኣ ዓሶ ላምዖ ቤሲ ፓቂ፥ ሃሣ ዬያጉዲ ማራቶንታ
ዋኣሮንታ ጋኣላሢንታ ቢያ ላምዖ ቤሲ ፓቂ ፓቂ ዔቂሴኔ።

8ዬያዒማዼሢ «ዔኤሳዎጎዖንቴሙኪዛሎባይዜቶ፥
ፔቴ ዛላታዖ ቶላኒ ዳንዳዓኔ» ጌዒማሊሢናኬ።

9ዬካፓ ያይቆኦቤ፦ «ታ ዓዶንሢ ዓብራሃሜና ዪሳኣቄና
ፆኦዛሢዮ! ታኣኮ ሺኢጲፆ ዋይዜ፤ ናንጊና ናንጋ ጎዳሢዮ!
‹ኔኤኮ ሾይንቶ ዓጮ፥ ኔ ዒጊኖ ባንሢ ማዒ ዴንዴ፤ ዒኢካ
ታ ኔኤም ኮሺ ማዓንዳጉዲማሃንዳኔ› ኔ ታኣም ጌዔኔ።

10 ታና ኔኤኮ ዓይላሢም ሃያ ጉዴያ ኮሹሞና
ጉሙርቂንሢና ኔ ዻዋኒ ኮይሱዋያታንቴኬ፤ ሃያኮ ቤርታ
ዮርዳኖሴ ዎሮና ፒንቂ ታ ሙካኣና ታኣኮ ኮኦላዾ

* 31:47ዪጋርሳሃዱታጌይፃ፦ ዓራሜሙኡቺና «ማርካኬኤሌ» ሃሣጊንሣ «ማርካዻኣቦ»ጌይሢኬ። † 31:48ጌሌዓዴጌይፃ፦ዔብሬ ዓሶሙኡቺና

«ማርካ ኬኤሌ» ሃሣ ጊንሣ «ማርካ ዻኣቦ» ጌይሢኬ። ‡ 31:49 ሚፂጳ ጌይፃ፦ ዔብሬ ዓሶ ሙኡቺና «ሴኤላ» ጌይሢኬ። * 32:2 ማሂናይሜ
ጌይፃ፦ ዔብሬ ዓሶሙኡቺና «ላምዖ ዱንኪ ዴዖና ቤሲ» ጌይሢኬ።



ማዢንቲ ማፃኣፔ 32:11 28 ማዢንቲ ማፃኣፔ 33:11

ኮኦሎማፓ ዓታዛ ፔቴታዖ ዓኣ ባኣዚ ባኣሴ፤ ሃሢ ጋዓንቴ
ላምዖ ቤሲ ፓቂንቴ ፃጲ ታ ዔኪማዔኔ።

11 ታናንታ ላኣሎንታ ናኣቶንታ ዓይሱዋዖ ኑና ዔኤሳዎ
ባይዛንዳኔ ጌዒ ታዒጊጫሢሮ ታ ቶይዲዔኤሳዎይዳፓ ኔ
ታና ዓውሳንዳጉዲ ታ ኔና ሺኢቃኔ፤

12 ‹ኮሺ ባኣዚ ታ ኔኤም ማዻንዳኔ፤ ዜርፆዋ ኔኤኮ
ፓይዲንታኒ ዳንዳዒንቱዋ ባዞ ዓጫ ዓኣ ማኣሻሎጉዲ ታ
ሚርጊሻንዳኔ› ኔ ጌዔሢ ጶቂሤ» ሂዚ ጌዒ ሺኢቄኔ።

13 ያይቆኦቤ ዬኖ ቤዞይዳ ዎርቂ ጉቴ ዓሚ ዔቃዖ ዓኣ
ባኮ ቢያይዳፓ ቶይዲ ዔኤሳዎም ዒንጋኒ ቁሪ ጊኢጊሼኔ፤

14ዬያይዲላምዖ ፄኤታዋኣሪዒንዴናላማታሚኮላይ፥
ላምዖ ፄኤታ ዒንዴ ማራይና ላማታሚ ዓዴ ማራይ፥

15 ሃይሢታሚ ዻንሢሣ ጋኣሎ ናኣቶና ዎላ፥ ሃሣ
ዖይዲታሚዒንዴ ባይና ታጶ ዚያ ጌማይ፥ ላማታሚዒንዴ
ሃሬና ታጶ ዓዴ ሃሬና ማሂ ቁሬኔ፤

16 ዬንሢ ቆልሞንሢ ቶኦኪና ቶኦኪና ዱማሳዖ ዬያ
ፓቂንቴ ቆልሞ ዒሻንዳጉዲ ሄንቃ ናይ ጌሤኔ፤ ዬንሢ
ሄንቃዞንሢም፦ «ታኣኮ ቤርታ ዓኣዹዋቴ፤ ቆልሞኮ ባኣካ
ሃኬ ሃኬ ቤሲ ዓኣያ ማዓንዳጉዲ ማሂጋፓ ዒንሢ ጊንፆ
ጊንፆ ዓኣዹዋቴ» ጌዔኔ።

17ቤርታ ዓኣዻ ሄንቃሢም፦ «ታ ቶይዲ ዔኤሳዎ ጎይፃ
ዒንሢና ካኣሚ ‹ኔ ዓንኮ ዓሲዳይ? ዎካ ኔ ዴንዳይ? ሃይ ኔ
ዒሻ ቆልማ ዖኦሮዳይ?› ጌዒ ኔና ዖኦጬያ ማዔቶ፥

18 ‹ሃይ ቆልማ ኔ ዓይላሢ ያይቆኦቤሮኬ፤ ዒዚ ሃያ
ዳኬሢታጎዳ፥ዔኤሳዎምዒንጉዋቴጌዒኬ፤ሃይሾዒዚ፥
ያይቆኦቤ ኑኡኮ ጊንፆሙካኔ› ጌዒ ኬኤዜ» ጌዔኔ።

19ዬካፓላምዓሶና ሃይሣሶና ፓቂንቴቤዛዓኣዞንሢና፥
ሃሣ ዓቴ ቆልሞ ሄንቃዞንሢም፦ «ዒንሢያ ዔኤሳዎ
ዴንቄቶ ዒማ ጌይ ኬኤዙዋቴ፤

20 ‹ባሼ፤ ኔ ዓይላሢ፥ ያይቆኦቤጊንፆሙኪሙኪዓኣኔ›
ጌዒዒዛምኬኤዙዋቴ» ጌዔኔ። ዬያ ዒዚ ጌዔሢ «ታኣኒ
ሄላንዳሢኮ ቤርታ ታ ዒዛም ዳኬ ባኮና ዻጎ ታ ዒዛኮ
ሺሚሳንዳያናንዳኔ፤ ጊንፃፓ ዒዚ ታኣና ካኣማኣና ዎዛዺ
ታና ጎይሣ ሞኦኪ ዔካንዳኔ» ጌዒማሊሢናኬ።

21 ዬያይዲ ዒሾም ዒንጎንዶ ባኮ ያይቆኦቤ ቤርታሲ
ዳኬሢኮ ጊንፃ ዱንኪ ዒኢካ ዔያታ ዴዔ ቤዛ ዎርቄኔ።

ያይቆኦቤኮ ፆኦሲና ዎላ ማሹንባሢ ዓርቂፆ
22 ዬኖ ዋንቴሎ ያይቆኦቤ ዔቃዖ ላምዖ ዒዛኮ

ማቾንሢናጊንፃኣማቾንሢማዔላምዖንሢንታዒዛኮታጶ
ፔቶ ናኣቶዋ ዔኪ ያኣቦቄ ዎሮና ፒንቄኔ።

23ዔያቶ ዎሮና ዒዚ ፒንሤሢኮ ጊንፃ ዒዛኮ ዓኣ ሜሆ
ቢያ ፒንሤኔ።

24ዒዚ ጋዓንቴ ዎሮ ሱካ ፔኤሮ ዓቴኔ፤
ዬካፓ ዬኖ ዋንቴሎ ሳዓ ካራንዳያ ሄላንዳኣና ፔቴ ዓሲ

ማሹንቦ ዒዛ ዓርቃኣና ዎርቄኔ።
25 ዬይ ዓሢ ያይቆኦቤ ዓጋኒ ባሺንታዖ ቶኮኮ ጉባዞ

ቃኣቶ ጳርቄኔ፤ ዬማና ያይቆኦቤ ማሹምባሢ ዓርቃኣና
ቃኣታ ጉባዞና ካኣማ ካራፓ ቶሌኔ፤

26ዬካፓ ዓሢ፦ «ሳዓ ካራኒ ዑኬሢሮ ታና ሃሼ» ጋዓዛ፥
ያይቆኦቤ፦ «ኔ ታና ዓንጂባኣቶ ታ ኔና ሃሻዓኬ» ጌዔኔ።

27 ዓሢ ዒማና፦ «ሱንፃ ኔኤኮ ዖናዳይ?» ጋዓዛ፥ ዒዚ
«ሱንፃ ታኣኮ ያይቆኦቤኬ» ጌዔኔ።

28 ዓሢ ጊንሣ፦ «ሃይፓ ሴካ ኔኤኮ ሱንፃ ያይቆኦቤ
ጌይንቶፓ፤ ፆኦሲንታ ዓሲንታ ማሹምቦና ኔ ባሼሢሮ ሱንፃ
ኔኤኮ ‹ዒስራዔኤሌ›† ጌይንቶንጎ» ጌዔኔ።

29 ያይቆኦቤ ዓሢ ኮራ፦ «ኔ ሱንፃ ዖናዳዖ?» ጋዓዛ፥
ዓሢ፦ «ኔ ታኣኮ ሱንፆ ዔራኒ ኮዓሢ ዓይጎሮዳይ?» ጋዓዖ
ያይቆኦቤ ዓንጄኔ።

30 ያይቆኦቤ ዒማና፦ «ፆኦሲኮ ቤርታ ዔቂ ዛጊ፥ ሃይሾ
ሼምፖና ታ ዓኣኔ» ጌዒ ዬያይዳፓ ዔቄያና ዬኖ ቤዜሎኮ
ሱንፆ «ጲኢኒዔኤሌ»‡ ጌዒ ጌሤኔ።

31 ያይቆኦቤጲኢኒዔኤሌፓዒቂ ዓኣዻኣና ዓባ ፆርቄኔ፤
ዬማና ጉባዛ ዒዛኮ ጳርቂንቴሢሮ ዒዚ ዋካልቃኔ።

32 ዬያሮ ዒስራዔኤሌ ዓሳ ሃኖ ሄላንዳኣና ቆልሞኮ
ጉባዛ ካኣማ ካራ ዓኣ ቃኣቶ ዓሽኮ ሙዑዋሴ፤ ዓይጎሮ
ጌዔቶ ያይቆኦቤ ዓሢና ዎላ ማሹንባሢ ዓርቃኣና ዓሢ
ዒዛኮ ጉባዞ ጳርቄሢሮኬ።

33
ያይቆኦቤኮ ዔኤሳዎና ዎላ ካኣሚፆ

1 ያይቆኦቤ ሃኬና ዔኤሳዎ ዖይዶ ፄኤታ ዓሲና ዎላ
ሙካሢ ዴንቃዖ ፔኤኮ ናኣቶ ዛሎ ሊያና ዎላ፥ ዛሎ
ራኣሄሎና ዎላ ሃሣ ዓቴዞንሢ ላምዖ ዒዛኮ ማዾ ማዻ
ላኣሎንሢና ዎላ ማሂ ፓቄኔ።

2 ቤርታሲ ላምዖ ዒዛኮ ጊንፃኣ ማቾንሢና ዔያቶኮ
ናኣቶና ዳኬኔ፤ ሄሊሲሊያና ዒዞ ናኣቶና ዳኬኔ፤ ሃይሣሲ
ራኣሄሎና ናኣዚ ዮሴፔናቢያፓ ጊንፃሙካንዳጉዲማሃዖ፥

3 ዒዚ ቢያሢኮ ቤርታ ዓኣዺ ቶይዲ ዔኤሳዎ ኮይላ
ዑካዖ፥ ሳዖ ባንሢ ሂርኪ ጌዒ ላንካይ ማይንቲ ዚጊ ቦንቾ
ዔኤሊሢዔኤሌኔ፤

4ዔኤሳዎ ጋዓንቴ ዒዛና ካኣማኒ ዒዛ ባንሢ ጳሽካዖ፥
ባቃኖ ፔ ኩጮና ማሪ ዓርቂ ሄርቂንታዖ ላምዖንሢ ዎዛፓ
ዔቄያና ዬኤኬኔ፤

5 ዔኤሳዎ ያይቆኦቤኮ ጊንፆ ሙካ ላኣሎና ናኣቶና
ዴንቄ ዎዶና፦ «ሃንሢ ኔኤና ዎላ ዓኣዞንሢ ዓይጎ
ዓሲዳዖ?» ጌዒዖኦጫዛ፥ ያይቆኦቤማሃዖ፦ «ታ ጎዳሢዮ!
ሃንሢ ፆኦሲ ፔ ኮሹሞና ታኣም ዒንጌ ታ ናኣቶኬ» ጌዔኔ።

6 ዬካፓ ያይቆኦቤኮ ጊንፃኣ ማቾንሢ ዔያቶኮ ናኣቶና
ዎላሙኪዒዛ ቦንቾ ዔኤሊሢዔኤሌኔ።

7 ሃሣ ሊያና ዒዞኮ ናኣቶና፤ ጋፒንፃ ዮሴፔና ራኣሄሎና
ዎላሙኪ ቦንቾ ዔኤሊሢዔኤሌኔ።

8 ዔኤሳዎ ያይቆኦቤ ኮራ፦ «ቤርታ ቤርታ ዒሺንቲ
ዓኣዻንቴ ታ ዛጌ ቆልማ ዓይጎዳይ?» ጌዔኔ።
ያይቆኦቤ ማሃዖ፦ «ታ ጎዳሢዮ! ዬይ ኔኤና ዎላ ቡካኒ

ኔኤም ታ ዳኬያኬ» ጌዔኔ።
9 ዔኤሳዎ ጊንሣ፦ «ታ ጌኤዛሢዮ! ታኣም ጊዳ ቆሎ

ዓኣኔ፤ ኔኤሲ ኔኤምማዖንጎ» ጌዔኔ።
10ያይቆኦቤጋዓንቴ፦ «ያዺማዖፓ፤ ጎኔና ኔ ታና ናሽካቶ

ሃዳራ ታ ኔኤም ዒንጋ ባኮ ዔኬ፤ ኔ ታና ናሹሞና ዛጌሢሮ፥
ኔ ዓኣፖካሮዛጊፆ ፆኦሲዓኣፒካራዛጋያማሂታፓይዳኔ።

11 ዬያሮ ሃዳራ ሃያ ታ ኔኤም ዒንጌሢ ዔኬ፤ ፆኦሲ ፔ
ኮሹሞና ታኣምኮይሳ ባኣዚቢያዒንጌኔ» ጋዓዖ ያይቆኦቤ
ዒዚ ዒንጋ ባኮ ዔኤሳዎ ዔካንዳጉዲ ዒናፓ ሺኢቄሢሮ
ዔኤሳዎ ዔኬኔ።

32:12 ማዢ. ማፃ 22፡17። 32:26 ሆሴ. 12፡3-4። † 32:28 ዒስራዔኤሌ ጌይፃ፦ ዔብሬ ዓሶ ሙኡቺና «ፆኦሲና ዎላ ማሹምቦ ዓርቃያ»
ጌይሢኬ። 32:28ማዢ. ማፃ 35፡10። 32:29ሱኡጎ. ማፃ 13፡7-18። ‡ 32:30ጲኢኒዔኤሌጌይፃ፦ ዔብሬ ዓሶሙኡቺና «ፆኦሲ ዓኣፒ ካራ»
ጌይሢኬ።

12 ዔኤሳዎዋ፦ «ዓካሪ፥ ሂንዳ ቢሩዋቴ፤ ጋዓንቴ ታ
ኔኤኮ ቤርታ ዓኣዻንዳኔ» ጌዔኔ።

13 ዬካፓ ያይቆኦቤ፦ «ናኣታ ላባያታሢ ታ ጎዳሢዮ ኔ
ዔራኔ፤ ዻንሢሣ ቆልሞንታ ዋናናኣቶንታ፥ ሃሣ ናኣሪ ናኣቶ
ዛሎማላንዳያ ታና ኮይሳኔ፤ ፔቴ ኬሊታዖ ሩኡሪና ጉኡዲ
ዔያቶ ዒሾናቶ ቆልማ ቢያ ኩዳንዳኔ።

14 ዬያሮ ሃዳራ ታ ጎዳሢዮ ኔኤኒ ቤርታዺ ዓኣዼ፤
ታኣኒያ ጊንፆ ኔኤኮ ታሢ ታሢሙካንዳኔ፤ ቆልሞና ናኣቶና
ዙንሢ ዔኪ ሴዒሬይዳ ኑ ዎላ ካኣማንዳኔ» ጌዔኔ።

15 ዔኤሳዎ ያይቆኦቤም፦ «ሂዴቶ፥ ታኣና ዎላ ዓኣ
ዓሶይዳፓ ዻካ ዓሲ ኔ ኮራ ታ ዓይሳንዳኔ» ጌዔኔ።
ያይቆኦቤ ጋዓንቴ፦ «ታ ጎዳሢዮ፥ ኔኤና ዎላ ታ

ቡኬያፓዓቴምሜሌ ዓይጌያ ታኣም ኮይሱዋሴ» ጌዔኔ።
16ዬያሮዔኤሳዎዬኖኬሎና ጎይፆኬስኪሴዒሬማዒ

ዓኣዼኔ።
17ያይቆኦቤጋዓንቴሱኮቴጌይንታቤሲዓኣዻዖዒኢካ

ፔኤኮ ማኣሪ ማዢ፥ ባኣቶኮዋ ባርታ ዲርቄኔ፤ ዬያሮ ዬኖ
ቤዜሎኮ ሱንፃ ሱኮቴ * ጌይንቴኔ።

18 ሜሶፖታሚያይዳፓ ያይቆኦቤ ካኣናኔ ዓጮ ማዒ
ዓኣዻዖ፥ ሴኬሜ ጌይንታ ካታሜሎ ኮሺና ሄሌኔ፤ ዒኢካ
ካታሞኮ ቤርቶ ዛሎና ዓኣ ቦኦሎጊዶይዳ ዱንኪ ዴዔኔ።

19ዒዚናንጎሮ ዓፒላፓማዦናማኣሮዾቄቤዞሴኬሜ
ዓዶ፥ ሃሞሬ ማኣሮ ዜርፆይዳፓ ፄኤታ ሹቺ ቢራና † ዒ
ሻንቄኔ፤

20 ዒኢካ ዒዚ ፆኦሲም ዒንጎ ባኣዚ ዒንጎንዶ ቤሲ
ሹቺናኮሻዖ «ዒስራዔኤሌ ፆኦሲማዔናንጊና ናንጋ ጎዳ»
ጌዒ ዬኖኮ ሱንፆ ጌሤኔ።

34
ያይቆኦቤ ናዎ ዲኢናኮ ዓሲና ዓርቂንቲፆ

1 ፔቴ ኬሊ ሊያ ያይቆኦቤም ሾዔ ዲኢና ጌይንታ
ዉዱሮ ናዔላ ዔያታ ናንጋ ካኣናኔ ዓጮይዳ ዓኣ ላኣሎ
ዛጋኒ ኬስኬኔ፤

2ዬኖ ዓጮ ሱኡጋሢ፥ ሂዋዌ ዓጮ ዓሢ፥ ሃሞሬ ናኣዚ፥
ሴኬሜዒዞ ዴንቃዖ ዎልቄና ዓርቄኔ፤

3 ዒዞኮ ሚዛጱማፓ ዔቄያና ዒዞ ዒ ኮሺ ናሽኬኔ፤
ዬያሮ ናዔላ ዒዛ ናሽካንዳጉዲ ናሹሞ ዑኡሲና ጌሺሢ
ሃይሴ ዒ ጌስቴኔ።

4 ዬካፓ ዒዚ ፔ ዓዶ ኮራ፦ «ሃኖ ናዔሎ ታ ዔኮም»
ጌዔኔ።

5 ያይቆኦቤ ፔኤኮ ናዎ ዲኢና ዓሲ ዎልቄና ዓርቄሢ
ዋይዜኔ፤ ጋዓንቴ ዒዞኮ ጌርሲንሢ ቆልሞና ሶኦፔሢሮ
ዔያታ ማዓንዳያ ሄላንዳኣና ዚቲዮ ጌዒ ካፔኔ፤

6 ዬካፓ ሴኬሜኮ ዓዴ ሃሞሬ ያይቆኦቤና ጌስታኒ
ሙኬኔ፤

7 ዒማ ኬሎና ያይቆኦቤኮ ናኣታ ባኣቶ ሄንፃፓ
ሙካዖ ማዺንቴ ባኮ ዋይዚ ሚርጌ ዲቃቴኔ፤ ሴኬሜ
ያይቆኦቤኮ ናዎ ዓርቂፆና ዒስራዔኤሌዴሮ ዻውሲሴሢሮ
ሚርጌና ዔያታ ዻጋዼኔ፤ ዓይጎሮ ጌዔቶ ዬያጉዴ ባኣዚ
ማዺንታንዳያ ኮይሱዋያታሢሮኬ።

8 ሃሞሬ ጋዓንቴ ዔያቶ ኮራ፦ «ታ ናዓሢ፥ ሴኬሜ
ዒንሢኮ ናዔሎሚርጌና ናሽኬሢሮ ዒዛም ዒንጉዋቴራ፤

9 ጉቤና ኑኡና ዒንሢናኮ ባኣካ ዔፒ ዛላና ጫኣቁሞ ኑ
ጫኣቆም፤ ኑኡኒ ዒንሢኮ ዉዱሮ ናኣቶ ዔኬምዒንሢያ ኑ
ዉዱሮ ናኣቶ ዔኩዋቴ፤

10 ዬያይዲ ኑ ዓጮይዳ ኑኡና ዎላ ዒንሢ ናንጋኒ
ዳንዳዓኔ፤ዒንሢኮዔቤሲሃንቲ፥ ኮርሞዋኮርሚኮርሚ
ዖርጎጪ ናንጋኒ ዒንሢ ዳንዳዓኔ» ጌዔኔ።

11 ሴኬሜ ጊንሣ ፔ ዛሎና ዲኢናኮ ዓዶና
ጌርሲንሢናም፦ «ታ ማሊፆ ዒንሢ ኩንሤቶ ዒንሢ ኮዔ
ባኣዚ ቢያ ታ ዒንሢምማዻንዳኔ፤

12 ዑኡቴሎ ዛሎ ዒንሢ ኮዔሢጉዴያ ማጋጬ ታና
ዖኦጩዋቴ፤ዒዞታዔካንዳጉዲዒንሢጌዔቶዒንሢኮዔ
ባኣዚ ቢያ ታ ዒንሢምዒንጋኒ ጊኢጊንቴያኬ» ጌዔኔ።

13 ሴኬሜ ያይቆኦቤ ናኣቶኮ ጌሮ ዲኢና ዎልቄና
ዓርቄሢሮ ዔያታ ሴኬሜና ዒዛኮ ዓዶ ሃሞሬናም ጌሺሢና
ሂዚ ጌዒማሄኔ፦

14«ኑ ጌሮ ዓቲንቴቤርቲ ቲቂንቲባኣ ዓሲዔካንዳጉዲ
ኑ ኮዑዋሴ፤ ያዺማዔቶ ዬይ ኑኡም ፑኡፒ ዻውሲንቲኬ፤

15ዒዞ ኑኡኒ ኔኤምዒንጋኒ ዳንዳዒሳ ፔቴ ጎይሢሌሊ
ዓኣኔ፤ዬናዓይጎዳይጌዔቶኔናንታ ኔዓጮዓቲንቆንታቢያ
ኑጉዲ ዓቲንቶ ቤርቶ ቲቂንቴያ ማዔቶኬ።

16 ያዺ ማዔቶ ዒንሢ ኑ ዉዱሮ ናኣቶ፥ ኑኡኒያ
ዒንሢ ዉዱሮ ናኣቶ ዔካንዳኔ፤ ፔቴ ዴሬ ማዒያ ኑ ዎላ
ናንጋንዳኔ።

17 ኑኡኮ ማሊፆ ዒንሢ ዔኪባኣቶ፥ ዓቲንቶ ቤርቶዋ
ዒንሢ ቲቂንቲባኣቶ ኑ ጌሬሎ ኑ ዔኪ ዓኣዻንዳኔ።»

18 ዬና ጌኤዞ ዔኤዒፆ ጫኣቁሜላ ሃሞሬና ናኣዚ
ሴኬሜናም ኮሺማሊ ጴዼኔ፤

19 ሴኬሜ፥ ያይቆኦቤኮ ናዎ ሚርጌና ናሽኬሢሮ
ጌይንቴ ባኮ ቢያ ማዻኒ ፔቴታዖ ኔጊባኣሴ፤ ዒዚ ፔ ዓዶ
ማኣራ ሚርጌ ቦንቺንታያኬ።

20ዬያሮ ሃሞሬና ናኣዚ ሴኬሜና ካታሞ ጌሎ ካራ ዓኣ
ዓሳ ቡካ ቤዞ ዓኣዻዖ፥ ካታሞይዳ ናንጋ ዓሶም፦

21 «ሃንሢ ዓሶንሢ ኑኡና ዎላ ናንጋሢ ኮሹሞናኬ፤
ሃኖ ዓጬሎይዳ ኑኡና ዎላ ዔያታ ናንጎንጎ፤ ሃሣ ዔያታ
ኮዔሢጉዲ ሃንቶንጎ፤ ሃይሾ! ዓጬላ ኑኡና ዔያቶናም
ጊዳንዳያኬ፤ ዔያቶኮ ዉዱሮ ናኣቶ ኑ ዔኮም፤ ኑ ዉዱሮ
ናኣቶዋ ኑኡኒ ዔያቶም ዒንጎም።

22 ጋዓንቴ ሃንሢ ዓሶንሢ ኑኡና ዎላ ናንጋኒና ኑኡና
ዎላ ፔቴ ዴሬ ማዓኒ ኮዓሢ ኑኡኒ ዓቲንቃ ቢያ ዔያቶጉዲ
ዓቲንቶ ቤርቶ ቲቂንታኒ ዔኤዔቶኬ።

23 ኑ ዬያዴቶ ዔያቶኮ ቆልማ፥ ባኣታሜሌ ዓኣ ባካ ቢያ
ኑኡምማዓንዳኔ፤ ዬያሮዔያቶናዎላ ኑፔቴማዖም፤ዔያታ
ኑኡና ዎላ ናንጎንጎ» ሂዚ ጌዔኔ።

24ካታሜሎይዳናንጋዓሳቢያ፤ ሃሞሬንታዒዛኮናኣዚ
ሴኬሜንታ ጌዔ ማሊፆ ዋይዚ ዔካዖ ዓቲንቃ ቢያ ፔኤኮ
ዓቲንቶ ቤርቶ ቲቂንቴኔ።

25 ሃይሣሳ ኬሎና ዓቲንቆኮ ቢያ ዓቲንቶ ቤርቶ ቲቆና
ኪፃ ፓፁዋንቴ፥ ያይቆኦቤ ናኣቶይዳፓ ላምዖ፥ ዲኢናኮ
ጌርሲንሢ ሲሞኦኔና ሌዊና ፔኤኮ ጬንቻ ዓፓሮ ዓፓሮ
ዓርቃዖ ዖኦኒያ ዔያቶ ዔሩዋንቴ ካታሞ ሳዞ ጌሊ ዓቲንቆ
ቢያ ዎዼኔ።

26 ሃሞሬንታ ናኣዚ ሴኬሜያ ዓይሱዋዖ ዓፓሮና
ዎዼሢኮ ጊንፃ ጌሮ ዲኢና ሴኬሜ ማኣራፓ ዔያታ ዔኪ
ዓኣዼኔ።

27 ዓቴ ያይቆኦቤኮ ናኣታ ሃይቄ ዓሶ ማኣሪ ጌሊ ጌሊ
ዔያቶ ጌኤዴላ ዎልቄና ዓርቂንቴ ካታሜሎ ጉቤ ቡሬኔ።

28 ማራታ፥ ዋኣራ፥ ባኣታ፥ ሃራኣ፤ ዬያጉዲ ካታሞ
ጋሮንታ ዙሎንታይዳ ዓሶኮ ዓኣ ባኮ ቢያ ቡሪ ዔኬኔ።

29ላኣሎንታ ናኣቶንታ ዔያታ ዲዒ ዔኪ፥ ፔቴ ፔቴ ዓሶ
ማኣሮይዳ ዴንቄ ቆሎ ቢያ ቡሬኔ።

* 33:17 ሱኮቴ ጌይፃ፦ ዔብሬ ዓሶሙኡቺና «ዛምፖ ማኣሪ» ጌይሢኬ። † 33:19 ፄኤታ ሹቺ ቢራ ጋዓዛ፦ ዬኖ ዎዶና ፄኤታ ማራይ ሻንቃኒ ዳንዳዓ
ሚኢሼ ጉዴያኬ። 33:19ዒያ. 24፡32፤ ዮሃ. 4፡5።

30 ያይቆኦቤ ፔኤኮ ናኣቶ ሲሞኦኔና ሌዊናም፦ «ታ ዑፃ
ዒንሢ ፑኡፒ ሜቶ ዔኪ ሙኬኔ፤ ሃሢ ሃያ ዒንሢ ማዼሢ
ዛሎና ሃኖ ዓጫ ናንጋ ካኣናኔ ዓሶንታ ፔርዜ ዓጮ ዓሳኣ
ቢያ ታና ዒፃንዳኔ፤ ኑኡኒ ፓይዲና ዻካ ዓሲኬ፤ ዔያታ ፔቴ
ማዒ ኑና ዖሌቶ ታኣና ታ ማኣሮ ዓሶና ኑ ጋፔኔ ጌይሢኬ»
ጌዔኔ።

31ዔያታ ጋዓንቴ፦ «ዓይጎ ባኣዚ ማዔቶዋ ኑ ጌኤዴላ
ዞኦስካ ኮኦማ ላኣሊጉዲዎልቄና ዓርቂንታዛ ዛጊ ኑ ጊባኒ
ዳንዳዑዋሴ» ጌዔኔ።

35
ያይቆኦቤኮ ቤኤቴኤሌ ማዒፆ

1 ፆኦሲ ያይቆኦቤም፦ «ሃሢዔቂቤኤቴኤሌዓኣዺጋፓ
ዒኢካ ናንጌ፤ ሚና ኔ ቶይዲ ዔኤሳዎይዳፓ ዓኣሺንቲ ኔ
ዓኣዼያና ኔኤም ጴዼ ፆኦዛሢ፥ ታኣም ዒንጎ ባኣዚ ዒንጊ
ካኣሽኮ ቤሲ ሹቺና ዒኢካ ኮሼ» ጌዔኔ።

2 ዬያሮ ያይቆኦቤ ዒዛኮ ማኣሮ ዓሶና ዒዛና ዎላ ዓኣ
ዓሶናም፦ «ዒንሢ ኮራ ዓኣ ሜሌ ፆኦዞ ቢያ ባይዙዋቴ፤
ዒንሢያ ጌኤሹዋቴ፤ ሃሣ ጌኤሺ ዓፒላ ማይንቱዋቴ፤

3 ሃካፓ ኑ ዔቂ ቤኤቴኤሌ ዓኣዻንዳኔ፤ ሃያኮ ቤርታ ታ
ሜታዼ ዎዶና ታና ማኣዴሢና ታ ዓኣዼ ቤዞ ቢያይዳ ታ
ኮራፓዱማዺባኣፆኦሲምዒንጎባኣዚዒንጊካኣሽኮቤሲ
ዒኢካ ታ ኮሻንዳኔ» ጌዔኔ።

4 ዬያሮ ዔያቶኮ ካኣሽኮ ሜሌ ፆኦዞ ቢያ ዔኪ
ሙኪ ያይቆኦቤም ዔያታ ዒንጌኔ፤ ዬያጉዲ ሃሣ ዔያቶኮ
ዋዮይዳ ዓኣሦና ጉዴቻሢያ ቢያ ኬሲ ዒዛም ዒንጋዛ፥
ዒዚ ዬያ ቢያ ዔካዖ ሴኬሜ ዓጮይዳ ዓኣ ሻኣቦ ዴማ
ዱኡኬኔ።

5 ዬካፓ ያይቆኦቤንታ ናኣቶንታ ዬኖ ቤዞ ሃሺ
ዴንዳኒ ዔቄኔ፤ ፆኦሲ ዬኖ ዓጮይዳ ዓኣ ዓሶ ዑፃ
ዒጊቹሞና ዲቃቲሢና ጌልዜሢሮ ዖኦኒያ ዔያቶ ዳውሳኒ
ጫርቂባኣሴ።

6 ያይቆኦቤ ዒዛና ዓኣ ዓሶና ዎላ ሎኦዛ ዴንዲ ሄሌኔ፤
ዬና ቤዜላ ቤኤቴኤሌኬ፤ ዒዛ ዓጬላ ካኣናኔይዳ ዓኣ
ቤሲኬ።

7 ያይቆኦቤ ዒኢካ ፆኦሲም ዒንጎ ባኣዚ ዒንጊ ካኣሽኮ
ቤሲ ኮሻዖ «ዔልቤኤቴኤሌ»* ጌዒ ሱንሢ ጌሤኔ፤
ዓይጎሮ ጌዔቶ ቤርታ ዒዚዒሾ ኮራፓ ዓኣሺንቲ ዓኣዼያና
ፆኦሲ ዒዛና ካኣሜሢ ዬኖ ቤዜሎይዳ ማዔሢሮኬ።

8 ዒኢካ ዒርቢቃኮ ማዾ ማዻ ዲቦራ ጎዖዛ ሃይቄኔ፤
ዒዛ ቤኤቴኤሌኮ ዓባ ኬስኪ ጌላሢኮ ዾኦሎ ዛሎና
ዓኣ ሻኣባሢ ዴማ ዱኡቴሢሮ፥ ዬይ ሚፃሢ ዬኤፒ ሻኣቢ
ጌይንቴኔ።

9 ያይቆኦቤ ሜሶፖታሚያ ዓጫፓ ማዔ ዎዶና ፆኦሲ
ዒዛም ላሚ ጴዺ ዓንጄኔ።

10 ሃሣ ጊንሣ፦ «ሃሢ ሱንፃ ኔኤኮ ያይቆኦቤኬ፤ ሃካፓ
ሴካ ጋዓንቴ ሱንፃ ኔኤኮ ዒስራዔኤሌ ጌይንታንዳኔ፥
ያይቆኦቤ ጌይንቲ ኔ ዔኤሊንታዓኬ» ጌዒ፥ ፆኦሲ
ያይቆኦቤኮ ሱንፆ «ዒስራዔኤሌ» ጌዒ ጌሤኔ።

11 ላሚ ሃሣ ፆኦሲ ያይቆኦቤም፦ «ቢያ ባኮ ዳንዳዓ
ፆኦዛሢታናኬ፤ሚርጌ ናይሾዔ፤ዜርፃኣ ኔኤኮሚርጎንጎ፤
ሚርጌ ዴሬኮ ዓዶ ማዔ፤ ካኣታ ኔ ዜርፃፓ ኬስኮንጎ፤

12ኔማዖ ዓብራሃሜና ኔ ዓዶዪሳኣቄናምታዒንጌዓጮ
ኔኤም ታ ዒንጋንዳኔ፤ ሃኖ ዓጬሎ ኔኤኮ ጊንፃፓ ሙካ
ዜርፆም ታ ዒንጋንዳኔ» ጌዔኔ።

13 ፆኦሲ ያይቆኦቤና ዎላ ጌስታዖ ዬኖ ቤዛፓ ሌካ ዔቂ
ዓኣዼኔ።

14 ያይቆኦቤ ፆኦሲና ዎላ ጌስቴ ቤዞይዳ ማላታ
ማዓንዳጉዲ ሹቺ ዻኣባዖ ሹጬሎ ፆኦሲም ዱማሳኒ
ዎይኔይዳፓ ኮሾና ዑሺንታ ዛይቴያ ሹጮዑፆይዳ ዋሄኔ፤

15 ያይቆኦቤ ፆኦሲ ዒዛና ጌስቴ ቤዜሎኮ ሱንፆ
«ቤኤቴኤሌ» ጌዒ ጌሤኔ።

ራሄሎኮ ሃይቦ
16 ያይቆኦቤና ማኣሮ ዓሶና ቤቴዔኤሌ ዓጮ ሃሺ

ዓኣዼኔ፤ ዬማና ዔያታ ዔፕራታ ጎዖ ቤዜሎ ሄላኒ ዑካዛ
ራኣሄሎ ሾይቺ ዓርቄኔ።

17 ሾይፃ ዒዞ ሚርጌና ሜታሴ ዎዶና ዒዞ ዓርቂ ዓኣ
ላኣሌላ «ራኣሄሌ፥ ሜሌ ዓቲንቄ ናይ ኔ ሾዓንዳሢሮ
ዒጊጪፖ ዶዴ!» ዒዞም ጌዔኔ።

18 ዒዛ ጋዓንቴ ሃይቃኒ ሳዛ ጋሽካዖ ሃይቃንዳሢኮ
ቤርታ ናዓሢኮ ሱንፆ «ቢኒዖኦኒ»† ጋዓዛ፥ ዓዳሢ ጊንሣ
«ቢኢኒዓሜ»‡ ጌዔኔ።

19 ዬማፓ ቤዞማና ራኣሄላ ሃይቂ፥ ዔፕራታ ዓኣዻ
ጎይፆ ዓጫ ዱኡቴኔ፤ ዬና ቤዜላ ሃኖ ቤኤቴሌሄሜ
ጌይንታዞኬ።

20 ያይቆኦቤ ማቾ ራኣሄሎኮ ዱኡፖ ዑፃ ማላታ
ማዓንዳጉዲሹቺዻኣቤኔ። ዬይዻኣባ ሃኖ ሄላንዳኣና ዬይ
ራኣሄሎዱኡፖታሢ ዔርዛኔ።

21 ዬካፓ ያይቆኦቤ ዓኣዺ ዔዴሬ ጌይንታ ሹጮና
ዼጊሲ ኮሾና ቤዞኮ ሶ ሱካ ዓፒላፓ ማዦና ማኣሮ ዾቂ
ዒኢካ ዱንኪ ዴዔኔ።

ያይቆኦቤ ናኣቶ
(1ፆኦሲ. ዓሃኬ 2፡1-2)

22 ያይቆኦቤ ዬኖ ዓጬሎይዳ ናንጋንቴ፥ ዒዛኮ ናኣዚ
ቶይዲ ሮኦቤኤሌዒዛኮ ጊንፃኣ ማቾ፥ ባኣላና ዎላ ላሄሢ
ዒ ዋይዜኔ። ያይቆኦቤኮ ዓቲንቆ ናኣታ ታጶ ላምዖኬ።

23 ያይቆኦቤ ማቾ ሊያ ናኣታ፦ ቶይዳሢ ሮኦቤኤሌ
ማዓዛ ሃንጎዋታ ሲሞኦኔ፥ ሌዊ፥ ዪሁዳ፥ ዪሳኮኦሬንታ
ዛብሎኦኔንታኬ።

24ራኣሄሎ ናኣታ፦ ዮሴፔና ቢኢኒዓሜናኬ።
25 ራኣሄሎም ማዾ ማዻ ባኣላ ናኣታ፦ ዳኣኔና

ኒፕታኣሌኤሜናኬ።
26 ሊያም ማዾ ማዻ ዚሊፓ ጎዖዜሎ ናኣታ፦

ጋኣዴና ዓሴኤሬናኬ። ዬንሢ ዓቲንቆ ናኣቶንሢ ያይቆኦቤ
ሜሶፖታሚያይዳ ዓኣንቴ ሾይንቴያኬ።

ዪሳኣቄኮ ሃይቦ
27ያይቆኦቤኬብሮኦኔ ዓጫ፥ሜሚሬይዳ ናንጋ ፔ ዓዶ

ዪሳኣቄኮራዓኣዼኔ፤ ዬናቤዛዓብራሃሜናዪሳኣቄና ናንጌ
ቤዞኬ።

28ዪሳኣቄ ፄኤታና ሳሊታሚና ሌዔ ናንጋዖ፥
29 ሚርጌ ጋርቺ ሃይቃዛ ዒዛኮ ናኣታ ዔኤሳዎና

ያይቆኦቤና ዒዛ ዱኡኬኔ።

35:1ማዢ. ማፃ 28፡11-17። * 35:7ዔልቤኤቴኤሌ ጌይፃ፦ ዔብሬ ዓሶሙኡቺና «ቤኤቴኤሌ ፆኦሲ» ጌይሢኬ። 35:10ማዢ. ማፃ 32፡28።
35:12ማዢ. ማፃ 17፡4-8። 35:15ማዢ. ማፃ 28፡18-19። † 35:18ቢኒዖኦኒጌይፃ፦ዔብሬዓሶሙኡቺና «ሲዮናዓሢ»ጌይሢኬ። ‡ 35:18
ቢኢኒዓሜጌይፃ፦ዔብሬ ዓሶሙኡቺና «ቢኢኒያሚኔ»ጌይሢማዓዛቡሊፃ «ኮሺ ባሊቲዓኣ ናዓሢ»ጌይሢኬ። 35:22ማዢ. ማፃ 49፡4። 35:27
ማዢ. ማፃ 13፡18።

36
ዔኤሳዎ ዜርፆ
(1ፆኦሲ. ዓሃኬ 1፡34-37)

1 ዔዶኦሜ ጌይንቴ ዔኤሳዎ ዜርፆኮ ሾይንቶ ሃይሳ
ሃይማፓ ዴማ ዓኣሢ ጉዴያኬ፤

2 ዔኤሳዎ ካኣናኔ ዓጮ ላኣሎይዳፓ ላኣሊ ዔኬኔ፤
ዔያታ ሄቴ ዓሢ ዔሎኔ ጌይንታሢኮ ናዎ ዓዳ ጎዖዜሎና
ሂዋዌ ዜርፃሢ ፂባዖኔ ናኣዚ ዓና ጎዖሢ ሾዔ ዖሆሊባማ
ጌይንታዜሎንታ፥

3 ኔባዮቴ ጌሮ ማዔ ዒስማዔኤሌ ናዎ ባስማቴ
ጎዖዞንታኬ።

4ዓዳዔኤሳዎምዔልፓዜሾዔኔ፤ ባስማቴ ሬዑዔኤሌ
ጎዖሢ ሾዔኔ፤

5 ዖሆሊባማ ሃሣ ዬዑሻኔ፥ ያዒላሜንታ ቆሬንታ ሾዔኔ።
ዬንሢ ቢያ ዔኤሳዎኮ ካኣናኔ ዓጮይዳ ሾይንቴ ናኣቶኬ።

6 ዬካፓ ዔኤሳዎ ፔኤኮ ላኣሎና ዓቲንቆና ዉዱሮ
ናኣቶና፤ ሃሣ ዒዛኮ ማኣሮይዳ ዓኣ ዓሶ ቢያ፥ ባኣቶንታ
ዓኣ ቆሎንታቢያ፥ ካኣናኔ ዓጮይዳዓኣዖዒ ቆሌባኮቢያ
ዔኪ ጌኤዚ ያይቆኦቤ ኮራፓ ሃኪ ዴንዴኔ።

7 ዬያ ዒ ሃኪ ዴንዴሢ ዒዛና ጌኤዚናኮ ሚርጌ ቆሎ
ዓኣሢሮ፥ ዔያታ ዱንኪ ዴዔ ዓጬላ ዔያቶ ላምዓሢም
ጊዲባኣሢሮኬ፤ ላምዖንሢኮ ሚርጌ ቆልሞ ዓኣሢሮ ዎላ
ዔያታ ናንጋኒ ዳንዳዒባኣሴ።

8 ዬያሮ ዔዶኦሜ ጌይንቴ ዔኤሳዎ ዹኮ ዓጮ ሴዒሬ
ጌይንታዞይዳ ዴዔኔ።

9 ዹኮ ዓጮ ሴዒሬይዳ ናንጋ ዔዶኦሜ ዓሶኮ
ቤርታኣ ዓዳሢ ማዔ ዔኤሳዎ ዜርፃ ሃይፓ ዴማ
ፓይዲንታዞንሢኬ፤

10 ዔኤሳዎ ማቾ ዓዳይዳፓ ዔልፓዜ፤ ባስማቶይዳፓ
ሬዑዔኤሌ ሾዔኔ።

11ዔልፓዜኮ ናኣታ፦ ቴማኔ፥ ዖማሬ፥ ፄፖ፥ ጋዒታሜና
ቄናዜንታኬ።

12ዔኤሳዎ ናኣዚ ዔልፓዜኮ ቲዒሚና ጌይንታ ጊንፃኣ
ማቾስኬና ዓኣኔ፤ ዒዛ ዔልፓዜም ዓማሌቄ ጎዖሢ ሾዔኔ፤
ዬንሢ ቢያ ዔኤሳዎ ማቾ ዓዳኮ ናኣዚ ናኣቶኬ።

13 ሬዑዔኤሌኮ ናኣታ፦ ናሃቴ፥ ዜራሄ፥ ሻማንታ
ሚዛንታኬ፤ ዬንሢ ዔኤሳዎ ማቾ ባስማቶኮ ናኣዚ
ናኣቶኬ።

14 ዓናኮ ናዎ ፂባዖኔኮ ናኣዚ ናዎ ማዔ ዖሆሊባማ
ዔኤሳዎምሾዔናኣታ፦ዬዑሻ፥ ያዒላሜንታቆራሄንታኬ።

15 ዔኤሳዎኮ ናኣዚ ቶይዲ ዔልፓዜ ማኣሮ ዓሶ
ቶይዳ፦ ቴማኔ፥ ዖማሬ፥ ፄፖ፥ ቄናዜ፥

16 ቆራሄ፥ ጋዒታሚንታ ዓማሌቄንታኬ፤ ዬንሢ
ዔዶኦሜ ዓጮይዳ ዔልፓዜ ማኣሮ ዓሶኮ ቶይዶንሢ
ማዓዛ፥ ዔያታ ዔኤሳዎ ፔ ማቾ ዓዳይዳፓ ሾዔዞንሢኬ።

17ዔኤሳዎ ናኣዚሬዑዔኤሌጎዖሢማኣሮዓሶ ቶይዳ፦
ናሃቴ፥ ዛራሄ፥ ሻማንታ ሚዛንታ ማዓዛ፥ ዬንሢ ዔዶኦሜ
ዓጮይዳ ሬዑዔኤሌ ማኣሮ ዓሶኮ ቶይዶንሢኬ፤ ዔያታኣ
ዔኤሳዎ ፔ ማቾ ባስማቶይዳፓ ሾዔዞንሢኬ።

18 ዔኤሳዎኮ ማቾ ዖሆሊባማፓ ሾይንቴ ቶይዶንሢ፦
ዬዑሼ፥ ያዒላሜንታ ቆራሄንታኬ፤ ዬንሢ ዓና ናዎ
ማዔዜሎ ዖሆሊባማፓ ሾይንቴ ዔኤሳዎ ዜርፆኮ
ቶይዶንሢኬ።

19 ዬንሢ ቢያ ዔዶኦሜ ጌይንቴ ዔኤሳዎ ናኣቶና ዒዛ
ማኣሮኮ ቶይዶ ማዔዞንሢኬ።

ሴዒሬ ዜርፆ
(1ፆኦሲ. ዓሃኬ 1፡38-42)

20ዔዶኦሜ ዓጮይዳ ናንጋ ሴዒሬኮ ናኣቶ ማዔ ሆሬ
ዓጮ ዓሶኮ ቶይዶንሢ፦ ሎፃኔ፥ ሾባሌ፥ ፂባዖኔ፥ ዓና፥

21ዲሾኔ፥ ዔፄሬንታ ዲሻኔንታኬ።
22ሎፃኔ ሆሬና ሄማሜ ጎዖ ቶኦኮኮ ቤርታኣ ማዓሢኬ።

ሎፃኔኮ ቲሚናዔ ጌይንታ ጌሮስኬና ዓኣኔ።
23 ሾባሌኮ ናኣታ፦ ዓሊዋኔ፥ ማናሃቴ፥ ዔባሌ፥ ሲፖና

ዖናሜ ጌይንታዞንሢኬ።
24 ፂባዖኔ ናኣታ፦ ዓያና ዓናናኬ፤ ዬይ ዓና ጎዖሢ ፔ

ዓዶኮ ሃሬ ሄንቂቤቃዓሲ ናንጉዋዳውሎይዳ ፃባላዋኣሢ
ዓልቃ ቤሲ ዴንቄኔ።

25ዓና ናኣዚዲሾኔጌይንታኔ፤ዉዱሮናዔላዖሆሊባማ
ጌይንታኔ።

26 ዲሾኔ ናኣታ፦ ሄሚዳኔ፥ ዔሽባኔ፥ ሂቲራኔና
ኬራኔናኬ።

27ዔፄሬ ናኣታ፦ ቢሊሃኔ፥ ዛዒዋኔና ዓቃኔናኬ።
28ዲሻኔ ናኣታ፦ ዑፂና ዓራኔናኬ።
29 ሆሬ ዓጮ ዓሶኮ ቶይዳ ሃይካፓ ሊካ

ፓይዲንታዞንሢኬ፤ ሎፃኔ፥ ሾባሌ፥ ፂባዖኔ፥ ዓና፥
30ዲሾኔ፥ዔፄሬንታዲሻኔንታኬ፤ዬንሢቢያሆሬዜርፆ

ማዔ ሴዒሬ ዓጮ ቶይዶንሢኬ።

ዔዶኦሜ ዓጮ ካኣቶ
(1ፆኦሲ. ዓሃኬ 1፡43-54)

31 ዒስራዔኤሌ ዓጮይዳ ካኣታ ካኣታዺሢ
ዓርቁዋንቴ ቤርታሲ ዔዶኦሜ ዓጮይዳ ካኣታዼ ካኣታ
ሃይፓ ዴማ ፓይዲንታዞንሢኬ፤

32 ቢዖሬ ጎዖሢኮ ናኣዚ ባኣላኣቄ ዔዶኦሜ ዓጮይዳ
ካኣታዼኔ፤ ዒዚ ካኣታዼ ካታሜላ ዲኒሃባ ጌይንታኔ።

33 ባኣላኣቄ ሃይቄሢኮ ጊንፃ ቡፂራ ጌይንታ ዓጪ ዓሲ
ዜራሄ ጎዖስኬያኮ ናኣዚ፥ ዮባቤ ዒዛ ቤዛ ካኣታዼኔ።

34ዮባቤሃይቄሢኮጊንፃ ቴማኔዓጮዓሢሁሻሜዒዛ
ቤዛ ካኣታዼኔ።

35ሁሻሜ ሃይቃዛ ሚዲያሜ ዓሶ ሞዓኣቤ ቦኦሎይዳ
ዖሎና ባሼ ባዳዴ ናኣዚ፥ ሃዳዴ ዒዛ ቤዛ ካኣታዼኔ፤ ዒ
ካኣታዼ ካታሜላ ዓዊቴ ጌይንታኔ።

36 ሃዳዴ ሃይቄስካፓ ማስሬቃ ጌይንታ ዓጮ ዓሢ፥
ሳሚላ፥ ዒዛ ቤዛ ካኣታዼኔ።

37 ሳሚላ ሃይቃዛ ዎሮ ዓጫ ዓኣ ሪሆቦቴ ጌይንታ
ቤዜሎይዳ ሾይንቴ ሻዑሌ ዒዛ ቤዛ ካኣታዼኔ።

38ሻዑሌሃይቄስካፓዓኪቦሬ ናኣዚ፥ቤዓልሃናኔ ጎዖሢ
ዒዛ ቤዛ ካኣታዼኔ።

39 ዓኪቦሬ ናኣዚ ባዓኣሌሃናኔ ሃይቃዛ ሃዳሬ ጎዖሢ
ዒዛ ቤዛ ካኣታዼኔ፤ ዬይ ካኣታዼ ካታሜላ ፓዑ
ጌይንታያኬ፤ ማቻዒዛኮሜዛሃቤ ናኣዚ፥ ማፂሬዴ ሾዔያ
ሜሄፃቤሎ ጌይንታስሜኖኬ።

40 ሃንሢ ሃይፓ ዴማ ዓኣ ዔኤሳዎ ዜርፆኮ ቶይዶንሢ፥
ፔኤኮ ዜርፆ ሱንፆና ሃሣ ናንጋ ቤዞ ሱንፆና ዔኤሊንታኔ፤
ዬያታ፦ ቲሚናዔ፥ ዓልዋ፥ ዮቴቴ፥

41 ዖሆሊባማ፥ ዔላ፥ ፒኖኔ፥
42ቄናዜ፥ ቴማኔ፥ ሚቢፃሬ፥
43 ሜግድዔኤሌና ዔራሜናኬ። ፔኤኮ ፔኤኮ ናንጎ

ቤዞሱንፆና ዔኤሊንታዔዶኦሜዓሶ ቶይዶንሢ ዬንሢኬ፤
ያዒ ማዓዛ ዔኤሳዎ ዬያቶ ዔዶኦሜ ዓሶኮ ዓዳሢኬ።

36:2ማዢ. ማፃ 26፡34። 36:3ማዢ. ማፃ 28፡9።

37
ዮሴፔና ዒዛኮ ጌርሲንሢና

1 ያይቆኦቤ ዬያኮ ቤርታ ዒዛኮ ዓዴ ናንጌ ካኣናኔ
ዓጮይዳ ናንጌኔ።

2 ያይቆኦቤ ዜርፆኮ ሃይሳ ሃይፓ ዴማ ኬኤዚንታሢ
ጉዲኬ፤ ዮሴፔኮሌዓ ታጶ ላንካይሌዔማዔዎዶና ዓዶኮ
ላኣሎ ባኣላና ዚሊፓና ጌይንታዞንሢፓ ሾይንቴ ዒዛኮ
ጌርሲንሢና ዎላ ማራይንታ ዋኣሪንታ ሄንቃኔ፤ ዒማና
ጌርሲንሢ ማዻ ፑርቶ ባኮ ቢያ ዓዶም ሙኪ ሙኪ ዒ
ኬኤዛኔ።

3 ዒስራዔኤሌ ሃንጎ ናኣቶይዳፓ ቢያ ባሼ ዮሴፔ
ናሽካኔ፤ ዓይጎሮ ጌዔቶ ጋርቼዖ ዒዛዒ ሾዔሢሮኬ፤ ዬያሮ
ሚዛጲ ኩቺናሙካ ዓፒላ ዒዛም ሲኬኔ።

4 ጌርሲንሢ ዔያቶኮ ዓዴ ዔያቶይዳፓ ዑሣ ዓኣዼ
ዮሴፔ ናሽካሢ ዔራዖ ቂኢሪ ዒዛ ዒፄኔ፤ ኮሺ ዑኡሲና
ዒዛና ጌስታኒያ ዔያታ ኮዑዋሴ።

5ፔቴ ዓቢዋንቴ ዮሴፔ ዓውቲ ዓውታዻዖ ጌርሲንሢም
ኬኤዛዛ፥ ዔያታ ዒዛ ቤርታኣስካፓ ባሼ ዒፄኔ።

6 ዒዚ ዔያቶም ኬኤዛዖ፦ «ታና ዓውታሴ ዓውቲ ታ
ዒንሢምኬኤዞም፤

7 ኑ ቢያሢ ጎሺ ጋርካ ዔልዓ ናኣራ ናርቃንቴ፥ ታ ናኣራ
ፒዝጌዒዔቃዛዒንሢ ናኣራ ጋዓንቴ ታ ናኣሮኮ ዓጮጉቤ
ማንጊ ዔቃዖ፥ ሂርኪ ጌዒ ዚጋኔ» ጌዔኔ።

8 ጌርሲንሢ ማሃዖ፦ «ሂዴቶ ኔ ኑኡኮ ካኣቲ ማዒ
ኑና ዎይሣኒ ማላኔ ጌይሢዳ?» ጌዒ ዖኦጬኔ።
ዮሴፔ ዓውታዼ ዓውቶና ዔያቶኮ ፑርቶ ማዾዋ ዓዶም
ኬኤዛሢናሮ ባሼና ዔያታ ዒዛ ዒፂሢ ዓርቄኔ።

9 ዬካፓ ዮሴፔ ሜሌ ዓውቲ ዓውታዻዖ ጌርሲንሢም፦
«ሃሣ ታሜሌዓውቲዓውታዼኔ፤ ዓውቶና ታ ዛጌሢዓቢና
ዓጊኒና፥ ሃሣታጶፔቴዦኦጌታኣምሂርኪጌዒዚጋንቴኬ»
ጌዒ ኬኤዜኔ።

10ዬያ ጌርሲንሢምዒኬኤዜ ዓውቶ ዓዶምኬኤዛዛ
ዓዴ ዋይዛዖ፦ «ሃይ ዎዚጉዴ ዓውቲዳይ? ታናንታ ኔኤኮ
ዒንዶንታ፤ ሃሣ ኔ ጌርሲንሢንታ ሙኪ ኔኤም ሂርኪ ጌዒ
ዚጋንዳያ ማላ?» ጌዒ ዒዛ ጎሬኔ።

11 ዮሴፔኮ ጌርሲንሢያ ዒዛ ዒናፓ ቂኢሬኔ፤ ዓዴ
ጋዓንቴ ፔ ዒኖና ዓይጌ ማዓንዳቴያ ማሊማሊ ካፓኔ።

ጌርሲንሢኮ ዮሴፔ ሻንቺፆ
12 ፔቴ ኬሊና ዮሴፔኮ ጌርሲንሢ ዓዶኮ ቆልሞ ዔኪ

ሴኬሜይዳ ሄንቃኒ ዓኣዼኔ፤
13ዒስራዔኤሌዮሴፔም፦ «ኔጌርሲንሢቆልሞሄንቃኒ

ሴኬሜ ዔኪ ዓኣዼሢ ኔ ዔራኔ፤ ዬያሮ ሃሢ ታ ኔና ዔያቶ
ኮራ ዳካኒ ኮዓኔ» ጋዓዛ፥ ዮሴፔ «ዔኤዔ፥ ታ ዴንዳንዳኔ»
ጌዔኔ።

14 ዓዴ ጊንሣ ዒዛም፦ «ዓካሪ ዓኣዺጋፓ ኔ
ጌርሲንሢንታ ቆልሞንታ ዓኣ ጎይፆ ዛጊ ሙኪ ታኣም
ኬኤዜ» ጋዓዖ፥ ዒስራዔኤሌ ዮሴፔ ኬብሮኦኔ ዶኦጫፓ
ዳኬኔ፤ ዬካፓ ዮሴፔ ዓኣዺ ሴኬሜ ሄላዖ፥

15ዒኢካ ቦኦላ ዣኣሊ ዓኣንቴ ፔቴ ዓሲ ዒዛ ዴንቂ፦
«ሃይካ ኔ ዓይጎ ኮዓይ?» ጌዒ ዖኦጬኔ።

16 ዮሴፔ ማሃዖ፦ «ታ ጌርሲንሢ ታኣኒ ኮዓኔ፤ ዔያታ
ቆልሞ ዔኪ ዎካ ዓኣዼቴያ ኔ ታኣም ኬኤዛንዳ?» ጌዔኔ።

17 ዓሢ ዒዛም፦ «ዔያታ ሃይፓ ቤቴኔ፤ ‹ኑ ዶኦታኔ ጎዖ
ቤዜሎ ዓኣዻንዳኔ› ዔያታ ጋዓንቴ ታ ዋይዜኔ» ጌዔኔ።

ዬካፓ ዮሴፔ ጌርሲንሢ ዓኣዼ ጊንፆ ዓኣዻዖ ዶኦታኔይዳ
ዔያቶ ዴንቄኔ።

18 ጌርሲንሢ ዒዛ ሃኬና ዓኣንቴ ዴንቃዖ ዒዛ ዎዻኒ
ዞርቴኔ።

19 ዔያታ ዎሊ ኮራ፦ «ሃኣሶ ዛጉዋቴ፤ ዓውቶ ዓዴ
ሙኬኔ፥

20 ሃኒ ሙኩዋቴ፥ ዒዛ ኑ ዎዺጋፓ ሃያ ዋኣፃባኣ ዛሮ
ዔቶኮ ፔቴይዳኬኤሬስካፓ ‹ፑርታ ቦዖ ዒዛሙዔኔ› ጌዒ
ቦዖዑፃ ኑ ጌሣንዳኔ፤ ዬያይዲዓካሪዒዛኮ ዓውቶ ጋፒንፆ
ኑ ዛጋንዳኔ» ጌዔኔ።

21ቶይዲ፥ ሮኦቤኤሌዬያዔያቶኮ ፑርቶ ሃይሶ ዋይዛዖ
ዔያቶይዳፓዒዛዓይሳኒኮዒ፦ «ሃሹዋቴ፤ ያዺጌይፖቴ፤
ኑ ዒዛ ዎዺባኣቴ ኮሺኬ፤

22 ዒንሢ ዒዛ ዎዻሢዳፓ ሃይካ ቦኦላ ዓኣ ዋኣፃባኣ
ዛሮዔቶይዳጉሪ ዓጉዋቴ»ጌዔኔ። ሮኦቤኤሌዬያጌዔሢ
ዔያታ ዎዻኒ ጋዓሢዳፓ ዓይሲ፥ ዓዶ ባንሢ ዮሴፔ ዳካኒ
ማሊኬ።

23 ዮሴፔ ጌርሲንሢ ኮራ ሙኪ ሄላዛ ሚዛጶ፥ ኩጮና
ሙካማኣዔሎዒዛ ዑፃፓ ዔያታ ኬሴኔ፤

24 ዬካፓ ዔያታ ዒዛ ዓርቂ ዔኪ ዋኣፃ ባኣ ፃኣዾ ዛሮ
ዔታ ኬኤሬኔ።

25 ያዺ ዔያታ ማዼስካፓ ሙዖ ሙዓኒ ዴዔኔ፤ ሙዖ
ዔያታ ሙዓ ጎይሣ ዓኣዖ ዒስማዔኤሌ ዓጮኮ ኮርሞ
ዓሳ ሃኬና ዬዓንቴ ዴንቄኔ፤ ዬያታ ኮርማሢ ዓሳ ፔኤኮ
ጋኣላሢዳ ዱማ ዱማ ሙኡዚም ማዓ ሳውቃ ዼኤሻ፥
ቤላሴ ጌይንታ ቲሺንታ ኬርቤንታጫኣኒ ጌሌዓዴ ዓጫፓ
ጊብፄ ዓጮ ዓኣዻኔ።

26ዒማናዮሴፔኮዒሼ፥ዪሁዳሃንጎጌርሲንሢም፦ «ኑ
ጌኤዛሢ ኑ ዎዺ ሃይቦ ዒዛኮ ኑኡኒ ዓኣቼቶ ዓይጎ ኑኡም
ዎኦታንዳይ?

27 ዒዛይዳ ኑ ሜቶ ሄሊሳስካፓ ሃንሢ ዒስማዔኤሌ
ዓጮ ኮርሞ ዓሶንሢም ኑ ሻንቼቶ ኮሺኬ፤ ዓይጎሮ ጌዔቶ
ዒዚ ኑኡኮ ጌኤዚ ማዔሢሮኬ» ጋዓ ማሊሢ ሺኢሻዛ
ጌርሲንሢ ኮሺኬ ጌዔኔ።

28ሚዲያሜ ዓጫፓ ማዔያ ኮርሞ ኮርማ ዓሳ ዒኢካ
ሙኬኔ፤ ዒስማዔኤሌ ዓጮዓሶንሢ ዬኖ ቤዞና ዓኣዻኣና
ዮሴፔኮ ጌርሲንሢ ዔታፓ ዮሴፔ ጎቺ ኬሳዖ ዬንሢ
ዒስማዔኤሌ ዓጮ ዓሶንሢም ላማታሚ ሹቺ ቢራም
ሻንቼኔ፤ ኮርሞ ዓሶንሢያዒዛዔኪጊብፄ ዓጮዓኣዼኔ።
*

29 ዬካፓ ቶይዲ፥ ሮኦቤኤሌ ዔቶ ቤዞ ሙኪ ዮሴፔ
ባኣሢ ዛጋዖ ዬኤኪ ዓፒሎ ፔኤኮ ዳርዜኔ፤

30 ሃንጎ ጌርሲንሢ ኮራ ዒ ሙኪ፦ «ዓካሪሾ፥ ናዓሢ
ኑ ዓጌ ቤዛ ባኣሴ! ማይ ታ ዎዚም ዓኣዼቴ ኮሺዳይ?»
ጌዔኔ።

31 ዬካፓ ፔቴ ዋኣሪ ሹካዖ ዮሴፔኮ ዓፒሎ ሱጉፆይዳ
ዔያታ ዓጌኔ።

32ዬኖሚርጌናሚዛጶዓፒሌሎዔኪዔያቶኮዓዶኮራ
ዓኣዻዖ፦ «ሃኣዛጌ፥ ሃይማ ኑ ዴንቄኔ፤ ኔ ናዖ ዓፒሎታቴያ
ሜሌታቴያ ዛጌ» ዔያታ ጌዔኔ።

33 ዓዴ ፔኤኮ ናዖ ዓፒሎታሢ ዔራዖ፦ «ጎኔ ሃይ ዒዛ
ዓፒሎኬ፤ ፔቴ ፑርታ ቦዖ ዒዛ ዎዼኔ፤ ታ ናዓሢ ዮሴፔ ቦዖ
ዳርዚሙዔኔ» ጋዓዖ፥

34 ፔኤኮ ማኣዓሢ ዬኤኪ ዳርዚ፥ ሲዬ ፓቲሌያ
ማይንቲ ሚርጌ ኬሊ ዬኤኬኔ።

37:11ዳኪ. ማዾ 7፡9። * 37:28ሚዲያሜዓሶናዒስማዔኤሌዓሶና ጌይንቴዞንሢፔቴዒንሢዓሶንሢኬ (ሱኡጎማፃ. 8፡24-26) ዛጌ። 37:28
ዳኪ. ማዾ 7፡9።



ማዢንቲ ማፃኣፔ 37:35 33 ማዢንቲ ማፃኣፔ 38:29

35ዓቲንቆና ዉዱሮ ናኣቶና ቢያ ዓዶ ዶዲሻኒሙኬኔ፤
ዒዚ ጋዓንቴ፦ «ታ ሃይቂ፥ ሃይቄ ዓሳ ዴንዳ ቤዞ
ዴንዳንዳያ ሄላንዳኣና ታ ናዓሢ ዛሎ ታ ዬኤካንዳኔ» ጌዒ
ዶዲፆ ዒፂ፥ ናዓሢ ዛሎ ዖዪሢ ዓርቄኔ።

36 ዬማና ሚዲያሜ ዓሶ ማዔዞንሢ ጊብፄ ዓጮይዳ
ጲፂፓራምዮሴፔ ሻንቼኔ፤ ጲፂፓራ ጊብፄ ዓጮካኣቲ ዴማ
ማዻ ቢታንታ ዓኣ ዓሶይዳፓ ፔቴሢ ማዔያ፥ ካኣቲ ማኣሮ
ካፓ ዓሶኮ ሱኡጌኬ።

38
ዪሁዳና ቲዒማኣሮና

1ዬኖ ዎዶና ዪሁዳጌርሲንሢዳፓዱማዺሂራጌይንታ
ዓዱላማ ዓጮ ዓሢ ኮራ ዓኣዺ፥ ዒኢካ ናንጌኔ።

2ዒኢካዒዚካኣናኔ ዓጮዓሢ፥ሹዓኔ ጎዖሢኮዉዱሮ
ናይስኬኖ ዴንቃዖ ዒዞ ዔኬኔ።

3ዒዛ ጎጳዺ ዓቲንቄ ናይ ሾዔኔ፤ ሱንፆዋ ናዖኮ ዔኤሬ
ጌዒ ጌሤኔ።

4ላሚ ሃሣ ጎጳዺ ዓቲንቄ ናይ ሾዓዖ፥ ሱንፆ ዖናኣኔ ጌዒ
ጌሤኔ።

5ጊንሣሃሣዓቲንቄ ናይሾዒ፥ሱንፆሼኤላጌዒጌሤኔ፤
ዬያ ናዓሢ ዒዛ ሾዔሢ ዪሁዳ ዓክዚቤ ጌይንታ ቤዞይዳ
ናንጋ ዎዶናኬ።

6 ዪሁዳ፥ ፔኤኮ ናኣዚ ቶይዲ ዔኤሬም ቲዒማሮ ጎዖ
ዉዱሮ ናይስኬኖ ዴንቃዛ፥ ዔኤሬ ዒዞ ዔኬኔ፤

7 ናንጊና ናንጋ ጎዳ ዔኤሬኮ ዒና ፑርታ ማዔሢሮ ዛጊ
ዒዛ ዎዼኔ።

8 ዪሁዳ ፔኤኮ ናኣዚ፥ ዔኤሬኮ ጌኤዚ ዖናኣኔም
«ዴንዲ፥ ኔ ዔሾማቾዔኬ፤ ዎጎ ጎይፆጉዲ ኔ ዒሾም ፃጲ
ማዓ ናይ ሾዔ» ጌዔኔ። *

9 ሾይንታ ናኣታ ዒዛም ማዑዋኣሢ ዖናኣኔ ዔራዖ ዒሾ
ማቾና ላሃ ዎዶና ቢያ ጎጳሳ ዜርፆ ሳዓ ላኣላኔ።

10 ናንጊና ናንጋ ጎዳ ዬይ ፑርታ ማዾ ማዔሢ ዛጌሢሮ
ዒዛኣ ዎዼኔ።

11 ዬካፓ ዪሁዳ ፔኤኮ ናኣዚ ማቾ ቲዒማኣሮም
«ታ ናኣዚ ሼኤላ ጶሾርታንዳያ ሄላንዳኣና ኔ ዓዶ ማኣሪ
ዓኣዺጋፓ ዓኒ ሃይቄ ላኣሊማዒ ናንጌ»ጌዔኔ። ዬያዒዚ
ጌዔሢዒዛኮ ናኣዚ ሃንጎ ጌርሲንሢጉዲ ሃይቃንዳኔ ጌዒ
ማሊዒጊጬሢሮኬ፤ ዬያሮ ቲዒማኣራ ዓኣዺ ፔኤኮ ዓዶ
ማኣራ ዴዔኔ።

12ሚርጌ ሌዔ ዴዔሢኮ ጊንፃ ሹዓ ጎዖሢ ናኣ፥ ዪሁዳ
ማቻ ሃይቄም ዪሁዳ ሲዮ ጋፒሴሢኮ ጊንፃ ፔኤኮ ላጋሢ
ዓዱላኣሜዓጮዓሢሂራናዎላዒዛኮማራቶዑፃፓጋፓኖ
ታይዛ ዓሳ ዓኣ ቤዞ ቲሚና ዓጮ ዓኣዼኔ።

13 ዪሁዳኮ ናኣዚ ማቾ፥ ቲዒማኣሮም ዓሳ፦ «ኔኤኮ
ማዔ፥ ዒዛኮ ማራቶ ጋፓኖ ታይዛ ዓሶ ኮራ ቲሚና ዎታኔ»
ጌዒ ኬኤዜኔ።

14 ዬያሮ ቲዒማኣራ ዓኒ ሃይቄያ ማዒፆ ዔርዛ ዓፒሎ
ሃሺዓኣፖካሮዋሻኣሾናካንቃዖ፥ ቲሚናዓኣዻ ጎይፆ ዓጫ
ዔናይሜ ጎዖ ካታሞ ጌሎ ካራ ዴዔኔ፤ ዬያ ዒዛ ማዼሢ
ዪሁዳ ናኣዚ፥ ሼኤላ ጶሾርቴንቴ ዒዞ ዒዛም ዒንጋኒ
ዒዞኮ ማዔ ዪሁዳ ናሽኩዋኣሢ ዔሬሢሮኬ።

15 ዒዛ ዓኣፖ ካሮ ፔኤኮ ሻኣሻሢና ካንቂ ዓኣንቴ
ዪሁዳ ዴንቃዖ፥ ዓኒባኣ ዞኦስካ ኮኦማ ላኣሊ ዒዛም
ማላዛ፥

16ዒዛኮናኣዚማቾታሢዔሩዋዖዒዛጎይፆዓጫዴዒ
ዓኣንቴ ዒዞ ባንሢ ሙካዖ፦ «ዔናኣ፥ ታ ኔኤና ላሆም»
ጌዒ ዖኦጫዛ፥ዒዛ፦ «ኔ ጌዔሢታኩንሤቶታኣም ኔ ዓይጎ
ዒንጋንዳይ?» ጌዔኔ፤

17 ዒዚ ዒማና፦ «ቆልሞ ባኣካፓ ዋናናይ ታ ኔኤም
ዒንጋንዳኔ» ጋዓዛ፥ ዒዛ «ኮሺኬ፤ ያዺ ማዔቶዋ ዋናናዖ
ኔኤኒ ዳካንዳያ ሄላንዳኣና ዓይሢ ማዓ ባኣዚ ታኣም
ዒንጌ» ጌዔኔ።

18ዒዚ፦ «ሂዴቶ፥ ዓይሢ ማዓ ባኣዚ ዓይጎ ታ ኔኤም
ዒንጎንዶይ?» ጌዔኔ።
ዒዛ፦ «ኔ ሱንፆ ዔርዛ፥ ኔ ሱንፆና ዹይንቴ ዢኢራሢ፥

ቱኮ ባኮና ዎላ፤ ሃሣ ጊንሣ ኔኤኮ ኮኦሎዋ ታኣም ዒንጌ»
ጌዔኔ።
ዬያሮ ዒዚ ዒዛ ዖኦጬ ባኮ ቢያ ዒንጋዖ ዒዞና ላሄም

ዒዛ ጎጳዼኔ።
19ዬካፓዒዛ ሻኣሻሢ ዓኣፖ ካራፓዔኪ፥ ዓኒ ሃይቄሢ

ዔርዛ ዓፒሎ †ማይንቴኔ።
20ዪሁዳዋናናዖዒንጋንዳያ ሄላንዳኣና ጌዒዓይሤባኮ

ማሂሳኒ ዋናናዓሢዔኪዒዛኮ ላጋሢ ዓዱላሜዓጮዓሢ
ዑፃ ላኣሌሎም ዳኬኔ፤ ዓሢ ጋዓንቴ ላኣሌሎ ዴንቃኒ
ዳንዳዒባኣሴ።

21 ዓሢ ዒኢካ ናንጋ ዓሶ ኮራ፦ «ዔናይሜ ጌሎ ካራ
ዴዓ፥ ዞኦዛ ኮኦማ ላኣሌላ ሃይፓ ዓንኮ ዓኣዼይ?» ጌዒ
ዖኦጫዛ፥ ዓሳ ማሃዖ፦ «ሃያ ጉርዶይዳ ዬያጉዴ ዞኦስካ
ኮኦማ ላኣሊ ባኣሴ» ጌዔኔ።

22 ዬያሮ ዓሢ ዪሁዳ ኮይላ ማዒ ሙካዖ፦ «ዬኖ
ላኣሌሎ ታ ዴንቃኒ ዳንዳዒባኣሴ፤ ዒኢካ ናንጋ ዓሳ፦
‹ዬያጉዴዞኦስካኮኦማላኣሊሃይካባኣሴ›ታኣምጌዔኔ»
ጌይ ኬኤዜኔ።

23 ዪሁዳ ዒማና፦ «ታ ዒዞም ዋናናይ ዳኬንቴ፥ ኔኤኒ
ዒዞ ዴንቃኒ ዳንዳዒባኣሢሮ፥ ዓሲ ኑና ሚኢጩዋጉዲ
ዒዛ ዓይፆ ዔኬ ባኮንሢ ፔኤሮ ማሂ ዔዔኮንጎ» ጌዔኔ።

24 ዬካፓ ሃይሦ ዓጊኒ ማዓኣና ዓሳ፦ «ኔኤኮ ናኣዚ
ማቻ፥ ቲዒማኣራ ዓሲና ላሂ ጎጳዼኔ» ጌዒ ዪሁዳም
ኬኤዜኔ።
ዬያሮ ዪሁዳ፦ «ጉርዳፓ ዙሎ ዔኪ ኬሲ ታሚና ሚቺ

ዒዞ ዎዹዋቴ» ጌዔኔ።
25ዒዛ ዓርቂንቲ ጉርዳፓ ዙሎ ኬስካዖ፦ «ታኣኒ ጎጶ

ዔኬሢ ሃንሢ ባኮንሢኮ ዓዶይዳፓኬ፤ ሃኖ ሱንፆ ዔርዛ
ዢኢሬሎና ቱኮ ባኮና፥ ሃሣ ሃኖ ኮኦሌሎና ዖኦሮታቴያ
ዔሬ» ጌዒ ዒዞኮ ማዖ፥ ዪሁዳም ዳኬኔ።

26ዪሁዳዒዛዳኬባኮንሢ ዖኦሮማዔቴያዔራዖ፦ «ታ
ናኣዚ፥ ሼኤላም ታ ዒዞ ዒንጊባኣሢሮ ዒዛ ታጊዳፓ ባሼ
ፒዜ ማዔኔ» ጌዔኔ፤ ዬማፓ ላሚዒዒዞና ላሂባኣሴ።

27ሾይፆ ኬላ ዒዞኮ ዑካዛ ጎጶ ጋራ ሜንቴ ናይ ዓኣሢ
ዔርቴኔ።

28ሾይፃዒዞዓርቄምዒዛባናኣናሜንቶ ናኣቶንሢዳፓ
ፔቴሢኮ ኩጫ ቤርታ ኬስኬም ዓርቂ ሾይዣ ላኣሌላ
ዞቄ ፓቲሌ ናዖኮ ኩጫ ቱካዖ፦ «ሃይ ቤርታ ኬስኬሢኬ»
ጌዔኔ።

29 ጋዓንቴ ዬይ ኩጮጊንሣማሃዛ፥ ጌኤዛሢ ቤርታዺ
ሾይንቴኔ፤ ዓርቂ ሾይዣ ላኣሌላ፦ «ዎይቲ ኔ ኮርሳ
ኬስኬይ?» ጌዔኔ። ዬያሮ ቤርቶ ናዓሢኮ ሱንፃ፦
«ፓርሴ»‡ ጌይንቴኔ።

* 38:8ዬኖዎጎላሚ. ዎጎ 25፡5ይዳዛጌ። † 38:19ዓኒ ሃይቄሢዔርዛዓፒሎ፦ዬኖዓፒሎማኣዓላኣላካኣናኔ ዓሶኮካኣሽኮ ፆኦዞምማዻያና ዞኦስካ

ኮኦማ ላኣሊኬ ጌይንታኔ። ‡ 38:29 ፓርሴ ጌይፃ፦ ዔብሬ ዓሶ ሙኡቺና «ፓሬፅ» ጌይሢ ማዓዛ «ዎልቄና ኮርሳ ኬስኬኔ» ጌይሢኬ። § 38:30
ዛራሄ ጌይፃ፦ ዔብሬ ዓሶሙኡቺና «ዲንኪ ዞቄ» ጌይሢማዓኒ ዳንዳዓያኬ።



ማዢንቲ ማፃኣፔ 38:30 34 ማዢንቲ ማፃኣፔ 40:14

30 ዬካፓ ቤርታ ዞቄ ፓቲሎ ኩጫ ቱኮናሢ ሾይንታዛ፥
ሱንፃ ዒዛኮ ዛራሄ § ጌይንቴኔ።

39
ዮሴፔና ጲፂፓራ ማቾና

1 ኮርሞ ኮርማ ዒስማዔኤሌ ዓጮ ዓሳ ዮሴፔ ጊብፄ
ዔኪ ዓኣዺ ዒኢካ ጊብፄ ዓጮ ካኣቲኮ ዴማ ማዒ ማዻ
ዓሶይዳፓ ፔቴሢ፥ ጲፂፓራም ሻንቼኔ፤ ጲፂፓራ ጊብፄ
ዓጮ ካኣቲ ካፓ ዓሶኮ ሱኡጌኬ።

2ናንጊና ናንጋ ጎዳዮሴፔናዎላዓኣሢሮጊብፄይዳዒዛ
ዎይሣሢማኣራ ዒ ናንጋኣና ቢያ ባካ ዒዛም ኮሽኬኔ።

3 ናንጊና ናንጋ ጎዳ ዮሴፔና ዎላ ዓኣሢና ማዾ ቢያ
ዒዛም ኮሼሢ ዛጋዖ፥

4 ዒዛ ዎይሣ ጲፂፓራ ዮሴፔኮ ማዾና ዎዛዼኔ፤ ዬያሮ
ፔኤኮዴማ ናሽኪንታዑኬማዒማዻያማሂዒዛዶኦሬኔ፤
ፔኤኮ ማኣሮ ዓሶ ዓይሣያ፥ ሃሣ ዓኣ ቆሎ ቢያ ዑፃዺ
ዛጋንዳ ቢታንቶ ዒዛም ዒንጌኔ።

5 ያዺ ማዔ ኬላፓ ዓርቃዖ ናንጊና ናንጋ ጎዳ ዮሴፔ
ዛሎናዬያ ጊብፄ ዓሢኮማኣሮ፥ ቆሎንታ ጎዦናዒዛኮዓኣ
ባኮ ቢያ ዓንጄኔ።

6 ዬያሮ ጲፂፓራ ዓኣ ቆሎ ቢያ ዮሴፔ ቢታንቶ ዴማ
ማሄኔ፤ጲፂፓራዒማናሙዖሙዓማፓዓታዛዓይጎዋዔራ
ባኣዚ ባኣያ ማዒ፥ ዒዛ ዑፃ ቢያ ባኮ ሃሼኔ። ዮሴፔኮ
ዔጶና ማላሢያ ሚርጌ ሚዛጳያኬ።

7 ናንጊቤቃ ማኣሮ ዓዶኮ ማቻ ዮሴፔ ዛጊ ላሃኒ
ዓፃዻዖ፦ «ሃኒሙኬ፤ ኑ ዎላ ላሆም»ዒዛ ኮራ ጌዔኔ።

8 ዮሴፔ ጋዓንቴ ዬያ ማዻኒ ኮይባኣሢሮ ሂዚ ዒዞም
ጌዔኔ፦ «ታ ጎዳሢ ቢያ ባኮ ታ ዎይሣንዳጉዲ ታኣም
ዒንጌኔ፤ ዒዛኮ ማኣሮይዳ ዓኣ ቆሎ ቢያኮ ዓይጎዋ ዒ
ዔራ ባኣዚ ባኣሴ፤ ዓኣ ባኮ ቢያዒዛምታ ዎይሣንዳጉዲ
ታኣም ዒንጌኔ።

9 ታ ጎዳሢኮ ሃይካ ማኣራ ዓኣ ቆሎ ቢያይዳ ታጊዳፓ
ባሼ፥ ታኣኮ ዑፃ ዓኣይ ባኣሴ፤ ኔ ሌሊ ዓታዛ ዒ ታኣም
ዒንጊባኣ ባኣዚ ዓይጌያ ባኣሴ፤ ዬይያ ኔኤኒ ዒዛኮ ማቾ
ማዔሢሮኬ፤ ዓካሪ ሃያጉዴ ፑርታ ጎሜ ፆኦሲ ቤርታ ታ
ዎዲማዻንዳይ?»

10ዒዛዬኖቢያኬሊጋዓንቴዮሴፔዒዞናላሂፃዓቴም
ዒዞኮ ዓጮሙካኒያ ኮዒባኣሴ።

11ፔቴኬሊዮሴፔማዾሮ ጋሮ ጌላንቴ ጋሮይዳ ፔቴታዖ
ሜሌማዻ ዓሲ ባኣያ ማዔኔ።

12 ዒማና ዒዛኮ ጎዳሢ ማቻ ዓፒሎ ዒዛኮ ማሪ
ዓርቃዖ፦ «ታኣና ዎላ ላሄ» ጋዓዛ፥ ዒዚ ጋዓንቴ ዒዛኮ
ዒዛ ዓርቄ ዓፒሎ ዒዞ ኩጫ ሃሺ ጋራፓ ጳሽኪ ዙሎ
ኬስኬኔ።

13ላኣሌላዒማና ዓፒሎፔኤኮዒዚዒዞኮኩጫሃሺ
ጳሽኪ ኬስኬሢ ዛጌ ዎዶና፥

14ዒዞኮ ማዻ ዓሶ ዔኤላዖ ዔያቶም፦ «ሃኣዛጉዋቴ፤
ታማኣሮ ዓዴዔኪሙኬዔብሬዓሢኑና ዻውሲሳኒ ታኣኒ
ዓኣ ቆልዖ ጌሊ ታና ዓርቃኒ ጋዓዛ፥ ታኣኒ ጋዓንቴ ዑኡዞ
ዼጊዲ ዒላቴኔ፤

15ታና ዓይሳንዳ ዓሲዋይዚሳኒ ታዒላቴሢዒዋይዛዖ
ፔኤኮ ዓፒሎ ታ ኮይላ ሃሺ ጳሽኪ ኬስኬኔ» ጌዔኔ።

16 ዮሴፔ ዎይሣ፥ ማኣሮ ዓዴ፥ ሙካንዳያ ሄላንዳኣና
ዒዛኮ ዓፒሎ ዒዛ ፔ ኮራ ዓርቄኔ።

17 ዬካፓ ማኣሮ ዓዴ ሙካዛ ማዔ ሃይሶ ሂዚ ጌዒ
ፓይዲ ፓይዲ ዒዛ ኬኤዜኔ፦ «ኔኤኒ ዔኪ ሙኬ ዔብሬ

ዓሢ ታኣና ላሃኒ ታኣኒ ዓኣ ቆልዖ ጋሮ ጌሊ ኑና ዻውሲሳኒ
ጌዔንቴ፥

18 ዓሲ ታና ዓውሳንዳጉዲ ዑኡዞ ዼጊዲ ታ ዒላታዛ
ፔኤኮ ዓፒሎ ታ ኮራ ሃሺ ጳሽኪ ኬስኬኔ።»

19 ዮሴፔ ዎይሣሢ ዒዛኮ ማቻ «ኔኤኮ ማዻሢ ታና
ሂዴኔ»ጌዒዒዛምኬኤዜሃይሶዋይዛዖሚርጌናዻጋዺ፥

20 ዮሴፔ ዔኪ ዴንዲ ካኣቲ ዓሶ ቱኪሳ ቱኡዞ ማኣሪ
ጌልዚ ቱኡሴኔ። ጋዓንቴ ዮሴፔ ቱኡዞ ማኣራ ዓኣ ዎዶና፥

21 ናንጊና ናንጋ ጎዳ ዒዛና ዎላ ማዒ ዒዛ ዓንጄሢሮ
ቱኡዞ ማኣሮኮ ሱኡጋሢ ዒዛ ማዾና ዎዛዼኔ።

22ዬያሮ ቱኡዞ ዓሶ ቢያና ቱኡዞ ማኣራ ማዺንታ ባኮና
ቢያኮ ዑፃ ዒዛ ቢቲ ማሂ ዶኦሬኔ፤

23 ናንጊና ናንጋ ጎዳ ዮሴፔና ዎላ ማዒ ማዻ ባካ ቢያ
ዒዛም ኮሽካንዳጉዲ ማሄሢሮ ቱኡዞ ማኣሮ ሱኡጋሢ
ዮሴፔ ዎይሣ ባኮ ዛሎና ዓይጎ ማዔቶዋ ሂርጉዋሴ።

40
ዮሴፔ ቱኡዞ ዓሶኮ ዓውቶ ቡሌሢ

1ዮሴፔቱኡዞማኣራቱኡቲዓኣንቴጊብፄዓጮካኣቲኮ
ዑዦ ዑሻ ዓሶና ካሦ ሙኡዛ ዓሶናኮ ዋኣና ማዒ ማዻ
ላምዖ ዓሲስኬንሢ ፑርታ ባኣዚ ማዺ ካኣቲ ዻጋሴኔ።

2ካኣቲ ዬንሢ ማዻዞንሢ ዑፃ ኮሺ ዻጋዼኔ።
3 ዬያሮ ዮሴፔ ቱኡቲ ዓኣ፥ ካፓ ዓሶኮ ሱኡጋሢ ቱኡዞ

ማኣሪ ዳኪ ዔያቶ ዒኢካ ቱኪሴኔ።
4ቱኡዞ ማኣሮ ዎይሣሢ ዬንሢ ዓሶንሢ ዔኪ ዮሴፔም

ዒንጋዛ፥ ሃንጎ ቱኡዞ ዓሶና ዎላ ሚርጌ ዎዴ ዔያታ
ቱኡቲ ዴዔኔ፤ ዮሴፔያ ዔያቶም ኮይሳ ባኣዚ ዒንጊ ዔያቶ
ማኣዳኔ።

5ዬንሢ ካኣቲ ማኣራፓ ቱኡቴ ላምዖንሢ ቱኡዞ ማኣራ
ዓኣዖ ፔቴ ዋንቴ ዓውቲ ዓውታዼኔ፤ ዬያቶኮ ዓውታዔያታ
ዓውታዼሢ ጎይፆ ጉዴያ ዱማዱማ ቡሊሢ ዓኣያኬ።

6ዮሴፔዚሮጉቴሎዔያታዓኣ ጋሮጌሊላምዖንሢ ዖዪ
ዴዒ ዓኣንቴ ዛጋዖ፦

7 «ዒንሢ ሃኖ ዓኣፒ ካራ ቱኬሢ ዓይጎሮዳይ?» ጋዓዛ፥
8 ዔያታ ማሃዖ፦ «ኑኡኒ ቢያሢ ዓውቲ ዓውታዼንቴ፥

ዓውቶ ኑኡም ቡላ ዓሲ ባይቄኔ» ጌዔኔ።
ዮሴፔ ዒማና፦ «ዓውቲ ቡላንዳጉዲ ዳንዳዒሳሢ

ፆኦሲ ማዔሢሮ ዒንሢኮ ዓውቶ ታኣም ኬኤዙዋቴ»
ጌዔኔ።

9ዑዦዑሻሢፔኤኮዓውቶሂዚጌዒኬኤዜኔ፦ «ታኣኒ
ዓውቶና ፔቴ ዎይኔ ዴንቄኔ፤

10 ዬኖ ዎይኔሎኮ ሃይሦ ካኣፒ ዓኣኔ፤ ዋላዣኣ ዒዞኮ
ዋርቃዖ ዑኬና ቡኔኔ፤ ዬካፓ ዓሚ ካፄኔ፤

11 ካኣቲኮ ዑዦ ዑሽኮ ዓንጋ ታ ኩጫ ዓኣንቴ ታኣኒ
ዎይኔሎኮ ዓኣፖ ዔኪ ዓንጎ ጋራጩኡጲ ካኣቲም ዒንጋያ
ታና ዻዌኔ።»

12 ዓሢ ኬኤዜሢ ዮሴፔ ዋይዛዖ ሂዚ ዒዛም ጌዔኔ፦
«ዓውቶኮ ቡሊፃ ያኣዼ ማዓንዳኔ፤ ዎይኔሎኮ ሃይሦ
ካኣፖ ኔ ዛጌሢ ሃይሦ ኬሊ ጌይሢኬ፤

13 ሃይሦ ኬሊኮ ጊንፃ ካኣቲ ኔና ቱኡዛፓ ቡላንዳኔ፤
ኔኤኮ ዻቢንቶቢያ ዓቶምጌዒቤርታ ኔማዻኣና ዓኣ ኔኤኮ
ፑኡፓቶ ማሂ ኔኤምዒንጋንዳኔ፤ ቤርታ ኔ ዑዦ ዑሻ ዎዶና
ማዻሢጉዲ ካኣቲኮ ዑሽኮ ባኮ ዒዛም ኔ ዒንጋንዳኔ።

14 ጋዓንቴ ቢያ ባካ ኔኤም ኮሽኬሢኮ ጊንፃ ታና ማሊ
ጶቂሢ፥ ማኣዳዎ፤ ካኣቲም ኬኤዚ ታና ሃይፓ ቱኡዞ
ማኣራፓ ቡሊሴ፤

39:2 ዳኪ. ማዾ 7፡9። 39:21 ዳኪ. ማዾ 7፡9።

15 ዓይጎሮ ጌዔቶ ታኣኒ ዔብሬ ዓጫፓ ሃይካ ሙኬሢ
ናሽኪቱዋንቴ ሻንቺንቲኬ፤ ሃሣ ታ ሃይካ ሙካዖ ቱኡዞ
ማኣራ ቱኡቴሢ ዓይጎዋ ፑርቲሱዋዖኬ።»

16ካሦሙኡዛ ዓሶኮ ሱኡጋሢ ዮሴፔ ዑዦ ዒንጋሢኮ
ዓውቶ ቡሊፆ ኬኤዜሢ ኮሺማዔሢ ዛጋዖ ፔኤኮ ዓውቶ
ዮሴፔም ሂዚ ጌዒኬኤዜኔ፦ «ታ ዓውታ ያኣዼኬ፤ ‹ሃይሦ
ሌኤማቴና ቶኦኮይዳ ካሣ ታ ኬዴኔ፤

17ቢያሢኮዑፃ ዓኣሌኤማቴሎጋራካኣቲምጊኢጊሾና
ዱማ ዱማ ሙኡዚ ዓኣንቴ፥ ካፒ ካሦ ሌኤማታፓ ሶዺ
ሶዺሙዓያ ታና ዻዌኔ።›»

18 ዮሴፔ ዒዛም፦ «ዓውቶኮ ቡሊፃ ያዺ ማዓንዳኔ፤
ሃይሦ ሌኤማታ ሃይሦ ኬሊኬ፤

19 ሃይሦ ኬሊ ጋርካ ካኣቲ ቱኡዞ ማኣራፓ ኔና ኬሲ
ቶኦኮ ኔኤኮ ቲቂሴሢኮ ጊንፃ ሚሢዑሢዳ ኔና ሱፄም ካፒ
ዓሽኮ ኔኤኮሙዓንዳኔ» ጌዔኔ።

20 ዮሴፔ ጌዔ ጎይፆማጉዲ ሃይሣሳ ኬሎና ካኣቲኮ
ሾይንቶ ኬሎ ማዔሢሮ ዒዛኮ ዴማ ዱማ ዱማ ዎይሣ
ዓሶም ቢያ ሙኡዚና ዑሺና ጊኢጊሻዖ፥ ዬኖ ኬሎና ዑዦ
ዑሻ ዓሶና ካሦሙኡዛ ዓሶናኮ ዋኣኖንሢ ቱኡዞ ማኣራፓ
ኬሲ ዬያ ቢታንታ ዓኣ ዓሶኮ ቤርቶ ሺኢሼኔ።

21 ዬካፓ ዑዦኮ ሱኡጋሢ ቤርታኣ ማዾ ቤዞ ጌልዜኔ፤
ዬያሮ ካኣቲ ዑዦ ዑሽካ ዓንጎና ዑዦ ዒንጊፆ ዒ ዓርቄኔ።

22 ካሦ ማኣሮ ሱኡጋሢ ጋዓንቴ ሱፂሲሴኔ፤ ቢያ ባካ
ዮሴፔ ዔያቶ ፔቴ ፔቴሢኮ ዓውቶ ቡሌሢ ጎይፆ ማዔኔ።

23 ዑዦ ዑሻ ሱኡጋሢ ጋዓንቴ ዮሴፔም ማሊባኣሴ፤
ዮሴፔ ዒዛም ሃዳርሲ ኬኤዜ ባኮዋ ቢያ ዒ ዋሌኔ።

41
ዮሴፔ ካኣቲኮ ዓውቶ ቡሌሢ

1 ዮሴፔ ላምዖ ዓሶንሢኮ ዓውቶ ቡሌንቴ ላምዖ ሌዔኮ
ጊንፃ ጊብፄ ዓጮ ካኣቲ ዓውቲ ዓውታዼኔ፤ ዒዚ ዓውቶና
ዓባዬ ጌይንታ ፑኡፖ ዎራሢ ዓጫዔቂ ዓኣዖ፥

2ላንካይዲቺዒንዴ ባይዎራፓኬስኪማኣቲ ሄንቃንቴ
ዛጌኔ፤

3 ሄሊሳዖ ሃሣ ኮሺ ዖኦፔ ሜሌ ላንካይ ዒንዴ
ባይስኬንሢ ዎራፓ ኬስኪ ቤርታ ዎራፓ ኬስኬ ባኣቶንሢ
ኮይላ ዔቄኔ።

4 ዬካፓ ዖኦፔ ባኣቶንሢ ዲጮንሢ ዔኤዻዛ፥ ካኣቲ
ጊንዓስካፓ ጴጬኔ።

5 ላሚ ሃሣ ዒ ላሃዖ ጊንዓዛ፥ ሜሌ ዓውቲ ዒዛ
ዓውታሴኔ፤ ዒዚ ዓውቶና ፔቴ ሜይዳ ላንካይ ዑፔና ቃራ
ካፄ ሜይ ዛጌኔ፤

6 ሄሊሳዖ ሃሣ ሚርጌ ሎኦዳዼያና ቦኦላፓ ዔቄ ዓባ
ኬስካዛሎዢባሮና ሄርቂንቲሴያናዼ ፔቴሜይዳላንካይ
ዑፔና ፑርቄ ሜይ ዛጌኔ፤

7 ላንካዎ ሎኦዳዼ ዑፖ ሜዖንሢ ላንካዎ ዓንዲሮ
ዑፖ ሜዖንሢ ዔኤዻዛ፥ ካኣቲ ጊንዓስካፓ ጴጪ፥ ዓውቲ
ዓውታዼሢ ዔሬኔ።

8ዚሮ ጉቶ ላሃፓ ዒ ዔቃኣና ማሊፃ ካኣቲ ሜታሴሢሮ
ጊብፄዓጫማርሾማርሻዓሶንታዔሮዓሶንታቢያዔኤሊ
ዓውቶ ዒዛኮ ዒ ኬኤዜኔ፤ ጋዓንቴ ዒዛኮ ዓውቶ ቡሊፆ
ዔሪ ኬኤዛኒ ዳንዳዔ ዓሲ ፔቴታዖ ባኣያ ማዔኔ።

9ዒማናዑዦዑሻዓሶኮሱኡጋሢካኣቲምሂዚጌዔኔ፦
«ታኣኒ ዻቢ ማዼ ባኣዚ ሃኖ ታ ጶቂሤኔ፤

10 ካኣቲዮ፥ ኔኤኒ ታኣና ካሦ ሙኡዛ ዓሶኮ ሱኡጋሢና
ዑፃ ዻጋዺ ካፓ ዓሶኮ ሱኡጋሢማኣራ ኔ ኑና ቱኡሴያና፥

11ፔቴዋንቴ ኑላምዓሢዱማዱማዓውቲዓውታዼኔ፤
ኑ ዓውቶኮ ቡሊፃኣ ዱማዱማኬ።

12ቱኡዞ ዓሶኮሱኡጋሢምማዻያ ፔቴዼጌዔብሬ ዓሲ
ኑኡና ዎላ ቱኡዞ ማኣራ ቱኡቲ ዓኣዖ፥ ኑኡኮ ዓውቶ ኑ
ዒዛም ኬኤዛዛ ዒዚ ኑኡም ቡሌኔ።

13ቢያ ባካ ዒ ኑኡም ጌዔሢጉዴያ ማዔኔ፤ ታና ኔኤኒ
ቤርታ ታ ማዻ ቤዞ ጊንሣ ማሃዖ፥ ካሦ ሙኡዛ ዓሶኮ
ሱኡጋሢ ጋዓንቴ ኔ ሱፄኔ።»

14 ዬያሮ ኔጉዋዖ ዓሳ ዮሴፔ ዔኪ ሙካንዳጉዲ ካኣቲ
ዓይሣዛ፥ ዔያታ ዒዛኮ ቶኦኮ ሜኤዲ ሜሌ ጌኤሺ
ማኣዖዋ ማይሲ ካኣቲ ቤርቶ ሺኢሼኔ።

15ካኣቲያ ዮሴፔ ኮራ፦ «ዓውቲ ታ ዓውታዼንቴ ዖኦኒያ
ቡላኒ ዳንዳዒባኣሴ፤ ጋዓንቴ ኔኤኮ ዓውቲ ቡላ ዔራቶ
ዓኣሢ ታ ዋይዜኔ» ጌዔኔ።

16ዮሴፔማሃዖ፦ «ካኣቲዮ! ታኣኮ ዓውቲቡላኒዔራቶ
ባኣሴ፤ ጊኢጋ ቡሊሢዒንጋኒ ዳንዳዓሢ ፆኦሲኬ» ጌዔኔ።

17ካኣቲ ሂዚ ጌዔኔ፦ «ታኣኒ ዓውቲና ዓባዬ ዎሮ ዓጫ
ዔቂ፥

18 ላንካይ ዲቺ ዒንዴ ባይ ዎራፓ ኬስኪ ማኣቲ
ሄንቃንቴ ዛጌኔ፤

19 ሄሊሳዖ ኮሺ ዖኦፔ ላንካይ ዒንዴ ባይ ዎራፓ
ኬስኬኔ፤ ዬንሢ ባኣቶንሢጉዲዒሣ ባይ ጊብፄ ዓጮይዳ
ዛጊ ታ ቤቂባኣሴ።

20 ዖኦፒ ዒሣያ ማዔ ባኣቶንሢ ቤርታ ኬስኬ ዲጮ
ባኣቶንሢ ዔኤዼኔ።

21 ዬያታ ዔኤዼሢኮ ጊንፃ ቤርታ ዓኣማ ጎይፆ
ዖኦፓታሢሮ ዲጮንሢ ዔኤዼያ ማሂ ዔራኒ
ዳንዳዒንቱዋያ ማዔኔ፤ ዒማና ጊንዓስካፓ ታ ጴጬኔ።

22 ሃሣ ላሚ ዓውቲና ፔቴ ሜይዳ ላንካይ ዓንዲርቂ
ቃራ ካፄ ዑፔና ዓኣ ሜይ ታ ዛጌኔ፤

23 ሄሊሳዖ ሚርጌ ሎኦዳዺ፥ ቦኦሊ ዢባሬ ሄርቂ
ሲያናሴ፥ ላንካይ ዑፔይዳ ዓኣ ሜይ ታ ዛጌኔ፤

24 ሎኦዳዼ ዑፓ ዓኣ ሜዎንሢ ሚዛጶንሢ ዔኤዼኔ፤
ዬያ ታና ዓውታሴ ዓውቶ ማርሾ ማርሻ ዓሶም
ታ ኬኤዜንቴ ፔቴታዖ ዓውቶ ታኣኮ ዔያታ ቡላኒ
ዳንዳዒባኣሴ።»

25 ዮሴፔ ዒማና ካኣቲም ሂዚ ጌዔኔ፦ «ላምዖ
ዓውቶንሢኮ ቡሊፃ ፔቴኬ፤ ፆኦሲ ሃጊ ማዓንዳ ባኮ
ቤርታሲ ኔና ዻዌኔ፤

26ላንካዎ ዲጮ ባኣቶንሢና ላንካዎ ኮዦ ዓኣፖ ዓኣፔ
ሜዖንሢ ላንካይ ሌዔ ጌይሢኬ፤ ላምዖንሢኮ ቡሊፃ
ፔቴኬ።

27 ዔያቶኮ ጊንፃፓ ኬስኬ ላንካዎ ዖኦፖ፥ ዒሣ
ባኣቶንሢና ላንካዎ ሎኦዳዼ ቦኦሎ ዢባራ ሲያናሴ
ሜዖንሢኮቡሊፃ ፔቴኬ፤ ዬይ ላንካይኪሊንኮሉማሌዔ
ማዓንዳኔ ጌይሢኬ።

28 ቤርታ ታ ኔኤም ኬኤዜሢጉዲኬ፤ ፆኦሲ ሃጊ
ማዓንዳ ባኮ ቤርታሲ ኔኤም ዔርዜኔ፤

29 ጊብፄ ዓጮ ቢያይዳ ላንካይ ሌዔ ሚርጌ ሚሺ
ማዓንዳኔ።

30 ዬካፓ ላንካይ ሌዔ ኪሊንኮ ሉማ ማዓዛ፥ ዓጫ
ቢያ ሉማሢና ባይቃንዳሢሮ ዬንሢ ቤርታ ሚዦ ላንካዎ
ሌዖንሢ ዋሊንታንዳኔ።

31 ሄሊሳ ኪሊንኮ ሉማሢ ዎዳ ሚርጌ ሜታሳያ
ማዓንዳሢሮ ሚዦ ዎዳ ፔቴታዖ ጎኔ ማዒባኣያ ማላንዳኔ።

32 ላሚ ላሚ ኔኤኮ ዓውታዺፃ ዔርዛሢ ፆኦሲ ቱኬ
ማሊፃ ዓቱዋያ ማዔሢና ዑኬ ኬሊዳ ኩማንዳሢኬ።»

41:8 ዳኣኔ. 2፡2።

33 ዮሴፔ ኬኤዛዖ፦ «ዓካሪ ዔራቶና ማሊሢና ዓኣ ዓሲ
ዓጮ ዎይሣንዳጉዲ ዶኦሬ፤

34 ላንካዎ ሚዦ ሌዖንሢና ካፄ ሃኣኮኮ ዶንጎ ዖኦራፓ
ፔቴዔኪዔኪኮናይዳዓርሢሳንዳቢቲዶኦሪዶኦሪጌሤ።

35 ዔያታ ዬንሢ ላንካዎ ሚዦ ሌዖንሢዳ ዔካ ሃኣኮ
ቢያ ካታማ ካታማ ኮናይዳ ዓርሢ ካፓንዳጉዲ ቢታንቶ
ዔያቶም ዒንጌ።

36 ዬይ ቡኬ ሃኣካ ጊብፄ ዓጮይዳ ሴካ ሃጊ
ቤርታ ሙካንዳ ላንካዎ ሌዖ ኪሊንኮ ሉማሢና ዓጫ
ባይቁዋጉዲ ካፒሢ ማዓንዳኔ፤ ያዺ ማዺንቴቴ ዓጬላ
ባይሲንታፓ ዓታንዳኔ።»

ዮሴፔኮ ጊብፄ ዓጮይዳ ሱኡጌ ማዒ ዶኦሪንቲፆ
37 ዮሴፔኮ ማሊፃ ካኣቲንታ ካኣቲና ዎላ ማዻ ቢቶ

ዓሶንታም ቢያ ኮሺ ማዒ ጴዼኔ፤
38 ካኣቲ ዬያ ዓሶም፦ «ፆኦሲ ዓያና ዮሴፔይዳ ዓኣኔ፤

ዒዛይዳፓ ባሼ ዓሲ ፔቴታዖ ኑ ዴንቃዓኬ» ጌዔኔ።
39 ዬያሮ ካኣቲ ዮሴፔም ሂዚ ጌዔኔ፦ «ሃያ ቢያ ኔኤም

ፔጋሲ ጌኤሺ ዻዌሢ ፆኦሲኬ፤ ዖ ጊዳፓኣ ባሼ ዒናና
ዓኣያና ዔራ ኔ ማዔሢዔርቴያኬ፤

40 ዬያሮ ኔና ታ ዓጮይዳ ዎይሣ ዓሲ ማሂ ዶኦሪ ታኣኒ
ጌሣንዳኔ፤ ዓሳ ቢያ ኔኤም ዎርቃያ ማዓንዳኔ፤ ታጊዳፓ
ዓታዛ ዖኦኒያ ኔኤኮ ዑፃ ማዓንዳይ ባኣሴ።

41 ሃኣዛጌ፥ ሃሢ ማይ ታ ኔና ጊብፄ ዓጮ ቢያይዳ
ዎይሣያ ማሂ ቢታንቶ ዒንጌኔ።»

42 ዬካፓ ካኣቲ ቢታንቶ ዒዛኮ ዔርዛ ማላታ ዓኣ
ዢኢራሢ ፔ ኬኤላፓ ኬሲ ዮሴፔ ኬኤላ ዓኣሤኔ፤ ኮሺ
ቦኦሬ ሻሎና ዹይንቴ ዓፒላኣ ማይሴኔ፤ ባቃኖይዳ ሃሣ
ዎርቄፓ ኮሺንቴ ዼኤፒ ቂንቴያ ማይሴኔ።

43 ሃሣ ጊንሣ ካኣቲ ፔ ዴዓ፥ ሳርጌሎ ዖይቶኮ
ላምዓሳዞይዳ ዮሴፔ ዴይሤኔ፤ ካኣቲ ካፓ፥ ቦንቺንታ ዓሢ
ዒማና ቤርታ ዓኣዺ ዓኣዺ፦ «ጎይፆ ጌሢጋፓ ሂርኪ ጌዒ
ዳዲ ባዑዋቴ!» ዓሶም ጋዓኔ፤ ዮሴፔኮ ጊብፄ ዓጮይዳ
ዎይሣያ ማዒፃ ዔርቴሢ ዬያይዲኬ።

44ካኣቲ ኬኤዛዖ፦ «ታኣኒ ካኣቲ ማዔቶዋ ጊብፄ ዓጮ
ቢያ ዑፃ ኔ ጌዒባኣንቴ ዓይጎ ዓሲያ ማዖም ፔቴ ባኣዚ
ማዻኒ ዳንዳዒንዱዋሴ» ጌዔኔ።

45 ካኣቲ ዮሴፔም «ፃፕናት ፓዒና» ጋዓ ሱንሢ ጌሣዖ፥
ዓሲናቴ ጌይንታጲፂፓራኮ ናዎማቾማሂዒዛምዒንጌኔ፤
ጲፂፓራ ዖኦኔ ጌይንታ ካታሜሎኮ ቄኤሶ ሱኡጋሢኬ፤
ዮሴፔ ዒማና ጊብፄ ዓጮ ቢያ ሃንቴኔ።

46 ዮሴፔ ካኣቲ ማኣራ ማዾ ዓርቃኣና ሌዓ ዒዛኮ
ሃይሢታሚኬ፤ ዮሴፔ ካኣቲማኣራፓ ኬስኪኬስኪ ጊብፄ
ዓጮቢያ ሃንቲ ዛጋኔ፤

47 ላንካዎ ሚዦ ሌዖንሢዳ ጊብፄ ዓጫ ሚርጌ ሃኣኮ
ካፄኔ።

48ጊብፄ ዓጫ ዬንሢ ላንካዎ ሚዦ ሌዖንሢዳ ካታማ
ካታማ ቡኩሶና ሃኣካ ዬያ ካታሞ ኮይሎይዳ ጎሽኪንቴ
ጎዦይዳፓኬ።

49ዬያይዲ ዮሴፔ ባዞ ዓጫ ዓኣ ማኣሻሎጉዴ፥ ሚርጌ
ሃኣኮ ቡኩሴኔ፤ ሃኣኮኮ ሚርጉሞ ማኪ ዔራኒ ዒ ማሌዖ
ሃኣካ ፔቶ ሚርጌሢሮ ዬኖ ማሊፄሎ ሃሼኔ።

50 ላንካዎ ኪሊንኮ ሉማሢ ሌዓ ጌላንዳሢኮ ቤርታ
ጲፂፓራ ናኣ ዓሲናታ ላምዖ ዓቲንቄ ናይ ዮሴፔም ሾዔኔ፤

51 ዮሴፔ ዒማና «ፆኦሲ ታና ሄሌ ሜታሢንታ ታኣኮ
ዒጊኖንታ ታና ዋሊሲሴኔ» ጋዓዖ፥ ቤርታ ሾይንቴ ናዓሢኮ
ሱንፆ ሚናኣሴ * ጌዒ ጌሤኔ፤

52ዬያጉዲ ሃሣ «ሜታሢታና ሄሌ ዓጮይዳ ፆኦሲ ታና
ዳልጊሼኔ» ጋዓዖ፥ ላምዓሳ ናዓሢኮሱንፆዔፕሬኤሜ †ጌይ
ጌሤኔ።

53ዬካፓ ጊብፄ ዓጫ ላንካዎ ሚዦሌዓ ጋፔኔ፤
54ዮሴፔቤርታኬኤዜሢጉዲላንካዎኪሊንኮሉማሢ

ሌዓ ጌሊሢ ዓርቃዛ፥ ሜሌ ዓጮይዳ ቢያ ሉማ ማዔቶዋ
ጊብፄ ዓጫ ጋዓንቴ ጊዳ ቡኩሶና ሃኣኮ ዓኣኔ።

55ዬካፓ ኪሊንኮ ሉማሢ ጊብፄ ዓጮ ቢያ ሄላዛ ዴራ
ካኣቲኮራሙካዖ፦ «ሙኡዚኑኡምዒንጌ»ጌዒዒላቴኔ፤
ዬያሮ ካኣቲ፦ «ዮሴፔኮይላ ዓኣዺጋፓዒዚዒንሢምጋዓ
ባኮ ማዹዋቴ» ጌዒ ዔያቶ ዓይሤኔ።

56ጊብፄ ዓጫኪሊንኮሉማሢዳልጊዴንዴሢሮዮሴፔ
ኮኖ ቢያ ቡሊ ሃኣኮ ጊብፄ ዓሶም ሻንቺሲሴኔ።

57ዓጮቢያይዳ ኪሊንኮ ሉማሢ ዶዴሢሮ ዱማዱማ
ዓጮዓሳ ዮሴፔይዳፓ ሃኣኮ ሻንቃኒ ጊብፄ ዓጮሙኬኔ።

42
ዮሴፔኮ ዒሾንሢ ጊብፄ ዓጮ ዓኣዼሢ

1 ያይቆኦቤ ጊብፄ ዓጮይዳ ሃኣኮ ዓኣሢ ዋይዛዖ
ናኣቶም፦ «ዎሊ ዛጊ ዴዖይዳፓ ፔቴ ባኣዚ ማዹዋቴ፤

2 ጊብፄ ዓጮይዳ ሃኣኮ ዓኣሢ ታ ዋይዜኔ፤ ኪሊንኮ
ሉማሢ ኑና ኩርሱዋንቴ ዒኢካ ዓኣዺ ሃኣኮ ኑኡም
ሻንቁዋቴ» ጌዔኔ።

3 ዬያሮ ታጶ ዮሴፔኮ ጌርሲንሢ ሃኣኮ ሻንቃኒ ጊብፄ
ዓጮ ዓኣዼኔ።

4 ጋዓንቴ ዮሴፔኮ ዒንዳ ሾዔ ናዓሢ፥ ቢኢኒያሜ
ጌርሲንሢና ዎላ ጊብፄ ዓጮ ያይቆኦቤ ዳኪባኣሴ፤
ዓይጎሮ ጌዔቶ «ፑርታ ባኣዚ ዒዛ ሄላንዳኔ» ጌዒ ሂርጊ
ዒጊጬሢሮኬ።

5ካኣናኔ ዓጮይዳ ሉማሢ ዶዴሢሮ ያይቆኦቤኮ ናኣታ
ሃንጎ ሜሌ ዓሶና ዎላ ሃኣኮ ሻንቃኒ ጊብፄ ዓጮ ዓኣዼኔ።

6 ዮሴፔ ጊብፄ ዓጫ ካኣቲኮ ዴማ ማዒ ዎይሣያ
ማዔሢሮ ኮይላ ዓኣ ዓጮ ቢያይዳፓ ሙካ ዓሶም ሃኣኮ
ዒ ሻንቻኔ፤ ዬያሮ ዮሴፔኮ ጌርሲንሢ ዒዛ ቤርታ ሙካዖ
ባሊቶ ሳዖ ሄሊሲ ዚጊ ቦንቾ ዔኤሊሢዔኤሌኔ።

7ዮሴፔ ፔኤኮ ጌርሲንሢዴንቃዖ ዔሬኔ፤ ጋዓንቴ ዔያቶ
ዔሩዋያ ማሊ ዻጋና፦ «ዓንካፓ ዒንሢ ሙኬይ?» ጌዒ
ዔያቶ ዖኦጬኔ።
ዔያታ ማሃዖ፦ «ሃኣኮ ሻንቃኒ ካኣናኔ ዓጫፓ ኑ

ሙኬኔ» ጌዔኔ።
8 ዮሴፔ ፔኤኮ ጌርሲንሢ ዔሬያ ማዔቴያ ዔያታ ዒዛ

ዔሪባኣሴ፤
9 ሚና ዔያቶ ዛሎ ዓውታዼ ዓውታ ዒዛም ጶቃዛ፦

«ዒንሢ ኑኡኮ ዓጪሙሪሙኬ ዓሲኬ፤ ዒንሢሙኬሢ
ዓጮኮ ኑኡኮ ላቢፃ ዎኖ ዛሎናታቴሙራኒሙኬዓሲኬ»
ዔያቶ ኮይላ ጋዓዛ፥

10 ዔያታ፦ «ኑ ጎዳሢዮ! ኑኡኒ ዓጪ ሙሪ ሙኬ
ዓሲቱዋሴ፤ ኑ ኔኤኮ ዓይላ ሃይካ ኑ ሙኬሢ ሃኣኮ
ሻንቃኒኬ» ጌዔኔ።

11 «ኑኡኒ ቢያሢ ፔቴ ዓሲ ናይኬ፤ ኑኡኒ ሃሣ
ጉሙርቂንታያኬ፤ ኑኡኒ ዓጪ ሙሪ ሙኬ ዓሲቱዋሴ»
ጌዔኔ።

41:40 ዳኪ. ማዾ 7፡10። 41:42 ዳኣኔ. 5፡29። * 41:51ሚናኣሴ ጌይፃ፦ ዔብሬ ዓሶሙኡቺና «ዋሊሳ» ጌይሢኬ። † 41:52 ዔፕሬኤሜ
ጌይፃ፦ ዔብሬ ዓሶሙኡቺና «ላሚ ናይ ዒንጌኔ» ጌይሢኬ። 41:54 ዳኪ. ማዾ 7፡11። 41:55 ዮሃ. 2፡5። 42:2 ዳኪ. ማዾ 7፡12። 42:9
ማዢ. ማፃ 37፡5-10።

12 ዮሴፔ ዔያቶ ኮይላ፦ «ዔይዔ! ዒንሢ ሙኬሢ
ዓጮኮ ላቢፃ ዎኖ ዛሎና ማዔቴያ ዛጋኒ ሙሪ ሙኬ
ዓሲኬ» ጋዓዛ፥

13ዔያታማሃዖ፦ «ኑኡኒ ኔኤኮ ዓይላ ካኣናኔ ዓጮይዳ
ናንጋ፥ ፔቴ ዓሲስኬያ ናይ ማዔያ ኑ ታጶ ላምዖኬ፤ ጋዓንቴ
ፔቴኑጌኤዛሢሃይቄኔ፤ ጋፒንፆ ኑኡኮጌኤዛሢሃሢዓዶና
ዎላ ማኣራ ዓቴኔ» ጌዔኔ።

14 ዮሴፔ ጊንሣ ሂዚ ዔያቶም ጌዔኔ፦ «ሃይሾ፥ ታ
ጌዔሢጉዲ ጎኔ ዒንሢ ዓጪሙሪሙኬ ዓሲኬ!

15 ዓካሪ ዒንሢኮ ጎኑማ ዔርታንዳሢ ያዺኬ፤ ዒንሢኮ
ጋፒንፆ ጌኤዛሢ ዒንሢ ዔኪሙካንዳያ ሄላንዳኣና ካኣቲ
ሃይቆ! ታ ዒንሢ ሃሻዓኬ፤

16 ሃሢ ዒንሢዳፓ ፔቴ ዓኣዺ ዒንሢኮ ጌኤዛሢ
ዔኪ ሙኮንጎ፤ ዒንሢ ኬኤዜ ባኮኮ ጎኑማ ዔርታንዳያ
ሄላንዳኣና ሃንጎዋታዒንሢ ሃይካ ቱኡሲማርካዴዓንዳኔ፤
ዒንሢ ጌዔሢጉዴያ ማዒባኣያታቶ ጋዓንቴ ካኣቲ ሃይቆ!
ጉቤሢዒንሢሙሪሙኬ ዓሲኬ» ጋዓዖ፥

17ዔያቶ ዒ ሃይሦ ኪሊ ቱኪ ዴይሤኔ።
18 ሃይሣሳ ኬሎና ዮሴፔ ዔያቶም ሂዚ ጌዔኔ፦ «ታኣኒ

ፆኦሲ ዒጊጫ ዓሲታሢሮ ፔቴ ጎይሢና ታ ዒንሢኮ ሼምፖ
ዓውሳኒ ማሌኔ፤

19 ዒንሢ ጎኔ ጉሙርቂንታ ዓሲ ማዔታቴ ዒንሢዳፓ
ፔቴ ሃይካ ቱኡዞ ማኣራ ዓቶንጎ፤ ሃንጎዋታ ሃኣኮ ዔኪ
ዒንሢኮ ናይዺንቴ ዒጊኖም ዓኣዹዋቴ።

20ዬካፓዒንሢኮጌኤዛሢዔኪታኣምሙኩዋቴ፤ ያዺ
ማዔቶ ዒንሢ ኬኤዜ ባካ ቢያ ጎኔ ማዔሢ ዔርታንዳኔ፤
ሃይቢፓኣ ዒንሢ ዓታንዳኔ» ጋዓዛ፥ ዔያታ ዬይ ጌኤዛ
ኮሺኬ ጋዓዖ፥

21 ዎላ ሂዚ ጌዒ ጌስቴኔ፦ «ጎኔና ሚና ኑ ጌኤዛሢ
ዑፆይዳ ኑማዼ ፑርቶ ባኮ ዛሎኮይሳሜቶ ሃሢ ኑዔኪዳ
ዓኣኔ፤ ዒዚ ‹ታና ሃሹዋቴራ›ጌዒሜታዺሺኢቄያና ዒዛኮ
ሺኢጲፆ ኑ ዋይዚባኣሢጉዲ ሃሢ ኑ ዑፆይዳ ሃይ ሜታሢ
ሄላሢ ዬያ ዛሎናኬ።»

22 ሮኦቤኤሌ ዔያቶም፦ «ታ ዒንሢም ‹ናዖ ዑፃ ፑርታ
ባኣዚ ሄሊሲፖቴ› ጌዒ ኬኤዛኣና ዒንሢ ጋዓንቴ ታኣም
ዋይዚባኣሴ፤ ሃኣዛጉዋይ፥ ሃሢ ኑ ዒዛ ዎዼሢሮ ኮማ
ኑኡምማሂንታሢ» ጌዔኔ።

23 ዮሴፔ ዔያታ ዬያ ጋዓ ባኮ ቢያ ዋዋይዛኔ፤ ዔያታ
ጋዓንቴ ዮሴፔና ጌስታሢ ዬኖ ዓጮ ሙኡጮ ዔራ
ዓሲና ማዔሢሮ፥ ዔያታ ጋዓ ባኮ ዮሴፔ ዋይዛሢ ዔያታ
ዔሪባኣሴ።

24 ዮሴፔ ዒማና ዔያቶይዳፓ ዱማዺ ዴንዲ ዬኤኬኔ፤
ላሚ ሃሣዔያቶ ኮይላሙኪዔያቶና ጌስቴስካፓሲሞኦኔ
ዔያቶ ባኣካፓ ዔኪ ቱኬኔ።

ዮሴፔኮ ጌርሲንሢ ካኣናኔ ዓጮማዒ ዓኣዼሢ
25ዮሴፔዒዛምማዻዓሶ፦ «ሃንሢዓሶንሢምዔያቶኮ

ሱርባ ሃኣኮ ኩንሢጋፓ ሚኢሾ ዔያቶኮ ማሂ ሱርቦ ካራ
ካራ ዖሺ ጌሢ፥ ጎይፆኮዋ ዔያቶም ጋላ ዒንጉዋቴ» ጌዒ
ዓይሤኔ። ዓሳ ዬያ ዓይሢንቴ ጎይፆ ማዼስካፓ፥

26 ዮሴፔኮ ጌርሲንሢ ሻንቄ ሃኣኮ ሃሮና ጫኣኒ ዴንዶ
ዔቄኔ።

27ጎይፆዔያታዓኣዺቤቃፔቴቤስካዎርቃኒቡኬቤዛ
ዔያቶይዳፓ ፔቴ ፔኤኮ ሃኣኮይዳፓ ፔ ሃራሢ ሙኡዛኒ
ሱርቦ ካሮ ቡላዛ ዒዚጪጌ ሚኢሻ ዒኢካ ዖሺንቲ ዓኣያ
ዴንቄኔ።

28 ዒዚ ጌርሲንሢም፦ «ታ ሚኢሻ ጊንሣ ማዔኔ፤
ሃኣዛጉዋቴ፥ ሱርባፓ ታ ዴንቄኔ» ጌዒ ኬኤዛዛ፥ ቢያሢ

ዒጊጪ ዲቃታዖ፦ «ፆኦሲ ኑጊዳ ዓይጎ ባኣዚ ዔኪ ዬዓኒ
ሃያ ማዼይ?» ዎሊ ኮይላ ጌዔኔ።

29 ዬካፓ ካኣናኔ ዓጮይዳ ዓኣ ዓዶ ያይቆኦቤ ኮራ
ዔያታ ሄሊ፥ዔያቶይዳማዔባኮቢያ ሂዚጌዒኬኤዜኔ፦

30 «ጊብፄ ዓጮ ዎይሣ ሱኡጋሢ ‹ታኣኮ ዓጮ ዒንሢ
ሙራኒሙኬ ዓሲኬ› ጌዒ ኑ ዑፃ ጎሪንቴኔ፤

31 ኑኡኒ ማሃዖ፦ ‹ኑ ጉሙርቂንታ ዓሲኬ፥ ዓጪ ሙሪ
ሙኬ ዓሲቱዋሴ፤

32 ኑኡኒ ፔቴ ዓሲ ናይ ማዔ፥ ታጶ ላምዖ ናይኬ፤ ፔቴሢ
ኑኡኮ ሃይቄኔ፤ ጋፒንፆ ጌኤዛሢ ኑኡኮ ሃሢ ዓዶና ዎላ
ካኣናኔ ዓጫማኣራ ዓቴኔ›» ጌዔኔ።

33 ዓሢ ኑኡም ሂዚ ጌዔኔ፦ «ዒንሢ ጉሙርቂንታ
ዓሲ ማዔሢ ታ ዔራንዳሢ ታ ጋዓ፥ ፔቴ ባኣዚ ዒንሢ
ማዼቶኬ፤ ዬናኣ ዒንሢዳፓ ፔቴ ሃይካ ታ ኮራ ዓቶንጎ፤
ዓቴዞንሢ ዒንሢኮ ናይዺንቴ ማኣሮ ዓሶም ሃኣኮ ዔኪ
ዓጮማዑዋቴ፤

34 ዒንሢኮ ጋፒንፆ ጌኤዛሢ ዔኪ ታኣም ሙኩዋቴ፤
ያዺ ዒንሢ ማዼቴ ዒንሢ ጉሙርቂንታ ዓሲና ዓጪ
ሙሪ ሙኪባኣ ዓሲታሢ ታ ዔራንዳኔ፤ ሃሢ ዒንሢኮ ሃካ
ዓቴ ጌርሲያ ታ ማሂ ዳካንዳኔ፤ ሃያ ዓጮይዳኣ ዒንሢ
ኮዔሢጉዲ ኮርማኒ ዳንዳዓኔ።»

35 ዓዶም ዔያታ ዬያ ኬኤዚ ጋፒሴሢኮ ጊንፃ ሃኣኮ
ዔያታ ሱርባፓ ማሃኣና ፔቴ ፔቴሢኮ ሱርቦ ጋራ ሚኢሾ
ዖሺ ጌሦናሢ ጴዼኔ፤ ዬያሮ ዔያቶንታ ዔያቶኮ ዓዶንታ
ማዔሚኢሾ ዛጋዖ ሚርጌና ዒጊጬኔ።

36 ዬማና ዔያቶኮ ዓዳሢ፦ «ናኣቶ ቢያሢዳፓ ታና
ዒንሢ ዓይሳኒ ኮዓ? ዮሴፔ ባኣሴ፤ ሃሢ ሲሞኦኔ ዒንሢ
ዓይሴኔ፤ ሃሣ ቃሲ ዒንሢ ቢኢኒያሜ ዔኪ ዓኣዻኒ ኮዓኔ፤
ታ ዓይጎ ሜቶይዳ ኬዴይ!» ጌዔኔ።

37 ዬያ ዋይዛዖ ሮኦቤኤሌ ዓዶም ሂዚ ጌዔኔ፦
«ቢኢኒያሜ ማሂ ታ ዔኪሙኪባኣቴ ታኣኮ ላምዖ ዓቲንቆ
ናኣቶንሢ ዔኪ ዎዼ፤ ታና ዓርቄ፥ ታ ዒዛ ዔኪ ኔኤም
ሙካንዳኔ።»

38 ያይቆኦቤ ዒማና፦ «ዓይጎ ማዔቶዋ ዒንሢና ዎላ ታ
ዳካዓኬ፤ ዒዛኮ ቶይዲ ቤርታ ሃይቄኔ፤ ዓቴሢ ሃሢ ዒዛ
ሌሊኬ፤ ጎይፃ ዒዛ ዑፃ ፔቴ ባኣዚ ሄሌቶ ጋርቻቶና ታና
ዒንሢ ኑኡናሲ ዎዺሻንዳኔ» ዔያቶም ጌዔኔ።

43
ዮሴፔ ጌርሲንሢኮ ቢኢኒያሜ ዔኪ ጊብፄ ዓጮ

ዓኣዺፆ
1ካኣናኔ ዓጮይዳኪሊንኮሉማሢሚርጌናዶዲዶዲ

ዓኣዼኔ፤
2 ያይቆኦቤ ማኣሮ ዓሳ ጊብፄይዳፓ ዔኪ ሙኬ ሃኣኮ

ሙይ ኩርሳዛ ዔያቶኮ ዓዴ፦ «ሃሣ ጊንሣ ጊብፄ ዓኣዺ፥
ዻካ ሃኣኮ ኑኡም ሻንቁዋቴ» ጌዔኔ።

3ዪሁዳ ጋዓንቴ ዓዶም ሂዚ ጌዒማሄኔ፦ «ዓሢ ኑኡም
‹ዒንሢኮጌኤዛሢዒንሢዔኪሙኪባኣቶታቤርታዒንሢ
ጴዹዋጉዲ› ጌዒ ኮሺ ላቴኔ፤

4 ዬያሮ ኑ ጌኤዚ ኑኡኒ ዔኪ ዓኣዻንዳጉዲ ኔ ጌዔቴ
ዓኣዺ ኑ ሃኣኮ ሻንቂ ዓይሢፆዋ ኔኤኮ ኑ ኩንሣንዳኔ።

5 ኑ ጌኤዚ ኑኡና ዓኣዾም ኔ ዓይሡዋያ ማዔቶ ኑኡኒያ
ዬካ ዓኣዻዓኬ፤ ዓይጎሮ ጌዔቶ ‹ዒንሢኮ ጌኤዚ ዒንሢ
ዔኪሙኪባኣቶ ታ ቤርታ ዒንሢ ጴዹዋጉዲ› ጎዖናኔ።»

6 ዒስራዔኤሌ ዒማና፦ «‹ሜሌ ኑኡኮ ጌኤዚ ዓኣኔ›
ጌዒዒንሢኬኤዚፆና ሃያጉዴሜታሢዓይጋዒንሢታኣም
ዔኪሙኬይ?» ጌዔኔ።

42:22ማዢ. ማፃ 37፡21-22።

7 ዔያታ፦ «ዓሢ ኑናንታ ኑ ማኣሮ ዓሶንታ ዛሎ ኮሺ
ዶዲሺ ዖኦጬኔ፤ ‹ዒንሢኮ ዓዴ ሳዛና ዓኣ? ሜሌ ጌርሲ
ማዓያ ዒንሢኮ ዓኣ?› ጌዒ ኑና ዖኦጬኔ፤ ኑኡኒያ ዒዛኮ
ዖኦጪፆም ኮይሳሢ ማሂ ኬኤዜኔ፤ ዓካሪ ዓሢ ‹ዒንሢኮ
ጌኤዛሢ ዒንሢ ዔኪ ሙካንዳጉዲ› ጋዓንዳሢ ዎዲ ኑ
ዔራንዳዖ ዓቴይ?»

8 ዪሁዳ ዓዶም ሂዚ ጌዔኔ፦ «ናዓሢ ታና ጉሙርቂ
ኑኡናዎላዳኬ፤ዑኮሃሢኑኬስኮም፥ ያዺማዔቶኑናንታ
ኔናንታ ኑኡኮ ናኣቶንታ ኪሊንኮ ሉማሢፓ ኑ ዓታንዳኔ።

9 ናዓሢ ታኣም ሃሼ፤ ዒዛይዳ ማዓ ባኣዚና ቢያ ታ
ዖኦጪንታንዳኔ፤ ኮሺና ታ ዒዛ ዔኪ ሙኪባኣቴ ታ ናንጎ
ዎዶ ቢያይዳ ዻቢንታ ታ ዑፃ ማዖም።

10 ሄኤዶ ሄሊ ኑ ናጊባኣያታቴ ላምዒ ማይንቲ ኑ ሄሊ
ማዔያ ናንዳኔ።»

11 ዬካፓ ዓዳሢ፥ ያይቆኦቤ፦ «ማይ ዒንሢኮ ዓኣዺፃ
ዓቱዋያ ማዔቴ ዬኖ ዓጮ ዎይሣ ሱኡጋሢም ኑ ዓጫ ዓኣ
ኮዦ ባካፓ ዬይያ፦ ቤሌሴ፥ *ዔኤሲ፥ ዱማዱማ ሳውቃ
ዼኤሻ፥ ኬርቤ፥ ቴሚሬ ሚፆ ዓኣፓ፥ ሌውዜ ጌይንታ
ሚፆኮዋ ዓኣፖ ዒንጊ ዎዛሳኒ ዔኪ ዓኣዹዋቴ።

12 ሃሣ ሃያኮ ቤርታ ዒንሢኮ ሱርቦ ካራ ማዒ ሙኬ
ሚኢሻ ዻቢንቲና ማዓንዳሢሮ ዬያንታ ቃሲሚኢሼያ ዔኪ
ዓኣዹዋቴ።

13ማይዎይታንዳይዒንሢኮጌኤዛሢያዔኪ ዓሢኮራ
ዑኬና ዓኣዹዋቴ።

14ቢኢኒያሜንታ ሃንጎ ዒንሢኮ ጌርሲያ ማሂ ዒንሢም
ዒንጋንዳጉዲ ቢያ ባኣዚ ዳንዳዓ ፆኦሲ ዬያ ዓሢኮ ዒኖ
ዒንሢም ሚጪንታያ ማሆንጎ። ታኣኒ ታ ዛሎና ናኣታፓ
ዓቴቶዋ ማይ ታ ዎይታንዳይ፤ ታኣም ዓዓጎና ባኣዚዋይ»
ጌዔኔ።

15 ዬያሮ ያይቆኦቤኮ ናኣታ ዒንጎንዶ ባኮንታ ሚኢሾዋ
ቃሲዔኪቢኢኒያሜናዎላጊብፄዓጮዴንዲዒኢካሄላዖ
ዮሴፔ ቤርቶ ሺኢኬኔ።

16 ዮሴፔ ዒዛኮ ጌኤዚ፥ ቢኢኒያሜ ሃንጎ ዒዛኮ
ጌርሲንሢና ዎላ ዓኣሢ ዴንቃዖ ማኣሮይዳ ዒዛም ማዻ
ዓሶ ዓይሢ ማዺሳሢ ዔኤሊ፦ «ሃንሢ ዓሶንሢ ጋሮ
ዔኪ ዓኣዼ፤ ዓባ ሳዛ ማዓኣና ታኣና ዎላ ዔያታ ሙዖ
ሙዓንዳሢሮ ቆልማፓ ፔቴ ሹኪ፥ ካሢ ጊኢጊሼ» ጌዔኔ።

17 ማዾ ዓሶ ማዺሻሢ ዮሴፔ ዒዛም ኬኤዜሢጉዲ
ዒዛኮ ጌርሲንሢ ዔኪ ጋሮ ዓኣዼኔ።

18 ዮሴፔኮ ጌርሲንሢ ዮሴፔ ማኣሮ ባንሢ ዔያቶ ዔኪ
ዓኣዾዋኣና ሚርጌ ዒጊጬኔ፤ ዔያታ ዒማና «ሃይካ ኑና
ዔኪ ሙኮሢ ቤርታ ኑኡኮ ሱርቦ ጋሮይዳ ጴዼ ሚኢሾሮ
ማዑዋዖ ዓታዓ፥ ዬያሮ ኑ ሜታኣ ኬዴኔ፤ ሃሮዋ ኑኡኮ ዔኪ
ኑና ዔያቶኮ ካራሚማሃንዳኔ» ጌዒ ሂርጌኔ።

19 ዮሴፔኮ ማኣሪ ጌላኒ ዔያታ ዑካዖ ዬያ ማኣሮይዳ
ማዻ ዓሶ ዓይሢማዺሻሢም ሂዚ ጌዔኔ፦

20 «ኑ ጎዳሢዮ! ሃያኮ ቤርታ ሃኣኮ ሻንቃኒ ኑ ሃይካ
ሙኬያኬ፤

21ማኣሪ ኑ ማዓኣና ጎይፃ ዎርቃኒ ኑ ቡኬ ቤስካ ሱርቦ
ኑኡኮ ኑ ቡላንቴ ኑና ፔቴ ፔቴሢኮ ሚኢሾ ፓጪሱዋዖ
ሱርቦ ካራ ዖሺ ዓጎናያ ኑ ዴንቄሢሮ ሃኣዛጌ፤ ሃሢ ኑ ማሂ
ዔኪሙኬኔ።

22 ሃሢያ ሃኣኮ ኑ ሻንቃንዳ ሚኢሾ ቃሲ ኑ ዓርቄኔ፤
ዒማና ኑኡኮ ሚኢሾ ማሂ ሱርቦ ጋራ ዖኦኒ ዓጌቴያ ኑ
ዔሩዋሴ።»

23 ዬያ ማኣሮይዳ ማዻ ዓሶ ዓይሢ ማዺሻሢ፦ «ዬያ
ዛሎናሜታዺዒጊጪፖቴ፤ዒንሢንታዒንሢኮዓዶ ፆኦሲ
ዬያ ዒንሢኮ ሚኢሾ ዒንሢ ሱርባ ማሂ ዓጌያ ናንዳኔ፤
ዒንሢኮ ሚኢሾ ጋዓንቴ ታኣኒ ዔኪናኣኮኬ» ዔያቶም
ጌዔኔ። ዬካፓ ዎንዴ ሃኒ ዓቴ ሲሞኦኔ ዔያቶ ኮራ ዔኪ
ሙኬኔ።

24 ማኣሮይዳ ማዻ ዓሶ ዓይሢ ማዺሻሢ ዮሴፔኮ
ጌርሲንሢ ዮሴፔ ማኣሪ ዔኪ ጌልዛዖ ቶኮ ማስታንዳ
ዋኣሢያ ዒንጊ፥ ዔያቶኮ ሃሮማኣሙዖ ባኣዚ ዓጌኔ።

25 ዮሴፔና ዎላ ሙዓንዳሢ ዔያቶም ኬኤዚንቴሢሮ
ዮሴፔ ሙካንዳያ ሄላንዳኣና ዒዛም ዒንጎንዶ፥ ዳኪንቴ
ባኮ ዔያታ ጊኢጊሼኔ።

26 ዮሴፔ ሙኪ ማኣሪ ጌላዛ፥ ጌርሲንሢ ዒዚ ዓኣ
ቆልዖ ጌሊ ዔያታ ዒንጋኒ ዔኪሙኬ ባኮ ዒዛም ዒንጋዖ
ሊካ ሳዖ ባንሢ ሂርኪ ጌዒዚጊ ቦንቾ ዔኤሊሢዔኤሌኔ።

27 ዒዚ ዒማና፦ «ዒንሢ ኮሺ ሙኪያ?» ጌዒ
ዖኦጬሢኮ ጊንፃ፦ «ዬይ ዒንሢ ታኣም ኬኤዜ ጋርቾ
ዓዳሢ ዎዚዳይ ሃኖ ሄላንዳኣና ሳዛና ዓኣ?» ጌዒ ዔያቶ
ዖኦጬኔ፤

28ዔያታ ማሃዖ፦ «ኔ ዓይላሢ፥ ኑ ዓዴ ሃኖ ሄላንዳኣና
ሳዛና ዓኣኔ፤ ዒዚ ኮሺ ኮሺኬ» ጋዓዖ፥ ሊካ ሳዖ ባንሢ
ሂርኪ ጌዒ ዒዛ ቦንቺ ዚጌኔ።

29 ዮሴፔ ፔ ዒንዶ ናዓሢ ማዔ፥ ዒዛኮ ጌኤዚ
ቢኢኒያሜ ዴንቃዖ፦ «‹ኑኡኮ ጌኤዚ ዓኣኔ› ጌዒ ዒንሢ
ታኣምኬኤዜሢ ሃይ ዒዛዳ?» ጋዓዖ፥ «ታ ናዓሢዮ፥ ፆኦሲ
ኔና ዓንጆም» ጌዔኔ።

30 ዮሴፔ ፔኤኮ ጌኤዚ ዛጋዛ ዎልቃ ዒዛኮ ጌሌሢሮ
ዔያቶኮ ቤርታፓ ቆልዖ ጋሮ ማዒ ጌሊ ኮሺ ዬኤኬኔ።

31 ዬካፓ ዓቢፆ ማስቲ፥ ፔና ዶዲሻዖ ሙዖ
ሺኢሻንዳጉዲ ዓይሤኔ።

32ሙዖ ሂዲ ሺኢሾናኔ፦ ዒዛም ዱማ፥ ጌርሲንሢም
ዱማ፥ ዒኢካ ሙዓ ጊብፄ ዓጮ ዓሶማኣ ዱማ
ጊኢጊሺንቴኔ፤ ያዺዱማሲጊኢጊሺንቴሢጊብፄ ዓጮዓሳ
ዔብሬ ዓጮ ዓሶና ዎላሙዖ ቦሂሳያ ማሂ ፓይዳሢሮኬ።

33 ዮሴፔኮ ጌርሲንሢ ቶይዲፓ ዴንዲ ጋፖ ጌኤዚ
ሄላንዳኣና ዎሊ ቤቂ ዴዔኔ፤ ዔያታ ዎይቲ ዴዒ ዓኣቴያ
ዔያታ ዴንቃዖ ዲቃቲ ሄርሺ፥ ዎሊ ሴካና ሃንጋና ዛጌኔ።

34 ዮሴፔም ዒንጎና ሙዖይዳፓ ዔኪ ዔኪ ዔያቶም
ዒንጊንቴኔ፤ ቢኢኒያሜም ጋዓንቴ ሃንጎዋቶይዳፓ ዑሣ
ዓኣዼ ዒንጊንቴኔ፤ ዬያይዲ ዮሴፔና ዎላ ሚሽካንዳያ
ሄላንዳኣናሙይ ዑሽኪ ዔያታ ዎዛዼኔ።

44
ባይቄ ዑዦ ዑሽኮ ዓንጌሎ

1 ዮሴፔ ዒዛኮ ማዾ ዓሶ ዓይሢ ማዺሻ ሱኡጋሢ ሂዚ
ጌዒ ዓይሤኔ፦ «ዔያቶኮ ሱርባ ዓርቃሢ ጉዴያ ኩንሤ፤
ፔቴ ፔቴ ዓሶኮ ሚኢሾዋ ሱርቦ ካራ ማሂ ጊንሣ ዓጌ።

2 ታኣኮ ዑዦ ዑሽኮ ቢሮ ዓንጎና ኮሺንቴ ዓንጌሎ
ዔኪጋፓ ዻኮ ጌኤዛሢኮ ሱርቦ ካራ ዓጌ።» ዮሴፔ ማኣራ
ማዻ ዓሶኮ ሱኡጋሢ ዮሴፔ ጌዔማጉዲማዼኔ።

3ጉቴ ዓሚ ዹማ ዓሳ ዮሴፔኮ ጌርሲንሢ ሃሮጫኣኒሲ
ዳኬኔ።

4 ካታማፓ ኬስኪ ዻካ ሃጊ ዔያታ ዓኣዻኣና ዮሴፔ፥
ማዾ ዓሶኮ ሱኡጋሢም፦ «ዬንሢ ዓሶንሢ ጊንፆ ዑኬና

* 43:11 ቤሌሴ ጌይንታ ሚፄላ፦ ቦኦቢ ማላያ ዓኣፖ ዓሲሙሙዓሚሢኬ።

ዓኣዺ ዔያቶ ዓርቄ፤ ዔያቶ ዴንዲ ሄላዖ፦ ‹ዒንሢም ኮሺ
ማዺንቴሢ ዛሎ ፑርታ ዒንሢማሄሢ ዓይጎሮዳይ?

5 ታ ጎዳኮ ዑዦ ዑሽኮ ዓንጎ ዒንሢ ዓይጎሮ ዉኡቄይ?
ዬና ዓንጌላ ታ ጎዳሢ ዑሺ ዑሽካያና ዓኣሺንቴ ባኣዚ
ቢያ ዒዞና ዛጊ ዔራያ ማዔሢ ዒንሢ ዔሩዋዓዳ? ሃይ
ዒንሢ ፑርቲሴ ባካ ሚርጌ ዴኤሢ ባኣዚኬ› ዔያቶም
ጌዔ» ጌኤኔ።

6 ዬያ ማኣሮይዳ ማዻ ዓሶኮ ሱኡጋሢ ዴንዲ ዮሴፔኮ
ጌርሲንሢ ሄላዖ፥ ጌይንቴሢ ጎይፆ ዔያቶም ኬኤዜኔ፤

7ዔያታዒዛኮይላ፦ «ኑ ጎዳሢዮ! ዎይቲኔሂዚጋዓይ?
ኑኡኒ ዬያጉዴ ባኣዚ ማዺባኣሢ ኑጫኣቃንዳኔ፤

8ሃያኮ ቤርታ ኑኡኮሱርቦ ጋራጴዼሚኢሾታዖ ኑ ኑኡኮ
ዓጮ ካኣናኔይዳፓ ማሂ ዔኪ ሙኬሢ ኔ ዔራኔ፤ ሂዳዖ
ሃሢ ኔ ጎዳ ማኣራፓ ሚኢሼ ማዔቶ ዎርቄ ኑ ዉኡቃንዳሢ
ዓይጌንዴሮዳይ?

9 ኑጊዳፓ ፔቴ ዬኖ ባኬሎ ዔኪ ጴዼቶ ሃይቆንጎ፤
ዓቴዞንሢ ኑኡኒ ኔኤኮ ካራሚማዓንዳኔ» ጌዔኔ።

10 ዒዚ ዒማና፦ «ኮሺኬ፤ ዒንሢ ጌዔማ ጎይፆ
ማዖንጎ፤ ጋዓንቴ ዬኖ ዓንጌሎ ዔኬ ዓሢ ሌሊ ታኣኮ
ካራሚ ማዓንዳኔ፤ ዒንሢ፥ ሃንጎዋታ ጋዓንቴ ሜታ ባኣያ
ዓኣዻንዳኔ» ጌዔኔ።

11 ዬያሮ ዑኬና ጫኣኖ ቡሊ ኬሣዖ ፔቴ ፔቴሢ ፔኤኮ
ሱርቦ ቡሌኔ።

12 ዮሴፔኮ ማዻሢ ቶይዲስካፓ ዓርቃዖ ዴንዲ
ጌኤዚሲ ሄላንዳኣና ቢያሢ ሱርቦ ጋሮ ካኣሺ ካኣሺ ዑዦ
ዑሽኮ ዓንጌሎ ኮዓዖ፥ ጋፒፆይዳ ዓንጌሎ ቢኢኒያሜ
ሱርቦ ጋራፓ ዴንቄኔ።

13 ዮሴፔኮ ጌርሲንሢ ዬያ ዛጌ ዎዶና ፔኤኮ ዓፒሎ
ዳርዚ ዬኤካዖ ሱርቦ ቢያጫኣኒ፥ ጊንሣ ካታሞማዔኔ።

14 ዪሁዳና ጌርሲንሢና ዮሴፔ ባንሢ ሙኪቤቃ ዒዚ
ሃጊ ማኣራ ዓኣንቴ ዴንቂ ካኣማዖ፥ ዒዛ ቤርታ ሎኦሜኔ።

15 ዮሴፔ ዔያቶ ኮይላ፦ «ሃይ ዒንሢ ማዼ ባካ
ዓይጌንዴዳይ? ታጉዴ ቦንቺንቴ ዓሲ ዱማ ዔራቶና
ዓኣሺንቴ ባኣዚ ቢያ ማሊ ዛጊ ዔሪንዱዋያ ዒንሢም
ማሊያ?» ጋዓዛ፥

16 ዪሁዳ ማሃዖ፦ «ዓካሪ ኑ ጎዳሢም ኑ ዓይጎ
ኬኤዛንዳይ? ኑና ጌኤሻንዳ ባኣዚ ኑ ኬኤዛኒ ፔቴታዖ
ዳንዳዑዋሴ፤ ዓይጎሮ ጌዔቶ ፆኦሲ ኑ ማዼ ፑርቱሞ ኔኤም
ፔጋሴኔ፤ ዓካሪ ዑዦ ዑሽኮ ዓንጌላ ጴዼሢ ሌሊቱዋንቴ
ቢያሢ ኑኡኒ ኔኤኮ ካራሚማዓንዳኔ» ጌዔኔ።

17 ዮሴፔ ዒማና፦ «ዬያ ታ ፔቴታዖ ማዻዓኬ፤ ዑሽኮ
ዓንጌላ ጴዼ ዓሢ ሌሊ ታኣኮ ካራሚ ማዓንዳያ ኮይሳኔ፤
ዓቴዞንሢኮሺናዒንሢኮዓዳሢባንሢዴንዳኒዳንዳዓኔ»
ጌዔኔ።

ዪሁዳኮ ቢኢኒያሜ ዛሎ ዮሴፔ ሺኢቂፆ
18 ዪሁዳ ዮሴፔ ባንሢ ዑኪጋፓ ሂዚ ጌዔኔ፦ «ታ

ጎዳሢዮ! ሃዳራ ፔቴ ባኣዚ ኔ ዋይዛንዳጉዲ ታ ኔና
ሺኢቃኔ፤ ዎዚ ኔካኣቲጉዲቦንቺንታያማዔቴያ ሃዳራታና
ጎሪፖ።

19 ታ ጎዳሢዮ! ሃያኮ ቤርታ ‹ዒንሢኮ ዓዴ ዓኣ? ሜሌ
ጌኤዛቲያ ዒንሢኮ ዓኣ?› ጌዒ ኔ ኑና ዖኦጬኔ፤

20 ኑኡኒያ ‹ጋርቼ ኑኡኮ ዓዶስኬያ ዓኣኔ፤ ሃሣ ዒዚ
ጋርቻቶና ሾዔጌኤዛቲያ ኑኡኮ ዓኣኔ፤ ዬያ ናዓሢኮዒሻሢ
ሃይቄኔ፤ ዒዛ ዒንዶ ናኣቶኮ ዓቴሢ ዒዛ ሌሊታሢሮ ዓዴ
ዒዛሚርጌና ናሽካኔ› ኔኤም ኑ ጌዔኔ፤

21ዬካፓኔኤኒ፦ ‹ታዛጋንዳጉዲዔኪሙኩዋቴ› ኑኮራ
ጌዔኔ፤

22 ኑኡኒያ፦ ‹ናዓሢ ዓዶ ሃሺሙካኒ ዳንዳዑዋሴ፤ ሃሺ
ሙኬያ ማዔቴ ዓዴ ሃይቁዋዖ ዓታዓኬ› ሂዚ ኔኤም ኑ
ጌዔኔ።

23 ኔኤኒ፦ ‹ዒንሢኮ ጌኤዛሢ ዒንሢ ዔኪ ሙኪባኣቴ
ላሚ ታ ቤርታ ዒንሢ ጴዻዓኬ› ጌዒ ኑኡም ኮሺ ላቴኔ።

24«ዬያሮ ኑኡኒያ ኑ ዓዳሢባንሢዴንዲሄላዖ ኔ ኑኡም
ጌዔ ባኮ ቢያ ዒዛም ኬኤዜኔ፤

25 ዬካፓ ዒዚ፦ ‹ሃሣ ጊብፄ ዓጮ ዴንዲ ዻካ ሃኣኮ
ኑኡም ሻንቁዋቴ› ጌዔኔ።

26 ኑኡኒያ ዒማና፦ ‹ዬካ ኑ ዓኣዻኒ ዳንዳዑዋሴ፤
ዓይጎሮ ጌዔቶ ኑ ጌኤዛሢ ኑኡና ዎላ ዓኣዺባኣቶ ዓሢ
ቤርቶ ኑ ሺኢካኒ ዳንዳዑዋሴ፤ ዬካ ኑ ዓኣዻኒ ዳንዳዓሢ
ኔኤኒ ኑ ጌኤዛሢኑኡና ዎላ ዓኣዻንዳጉዲዳኬቴሌሊኬ›
ጌዔኔ።

27 ኑ ዓዴ ጊንሣ ኑኡም ሂዚ ጌዔኔ፦ ‹ታኣኮ ላኣሌላ፥
ራኣሄላ ላምዖ ዓቲንቄ ናይ ሾዔሢዒንሢ ዔራኔ።

28 ዔያቶይዳፓ ፔቴሢ ሃያኮ ቤርታ ታጊዳፓ ዱማዺ
ባይቄኔ፤ ዒ ባይቄሢዳፓ ሃኖ ሄላንዳኣና ታ ዒዛ
ዴንቂባኣሢሮ ፑርታ ቦዖሙዔያ ናንዳኔ፤

29 ሃሣ ዒንሢ ሃያ ዔኪ ዓኣዻዛ ፑርታ ባኣዚ ሄሌቶ፥
ታኣኮ ጋርቻቶ ዎዶይዳዒንሢ ታና ኑኡናሲ ዎዺሻንዳኔ።›»

30-31 ሃሣ ዪሁዳ ኬኤዛዖ፦ «ዬያሮ ጎዳሢዮ! ናዓሢ ኑ
ዔኩዋዖዓዶባንሢዓኣዼቶናዓሢኑኮራባኣሢዒዴንቃዖ
ቤዞና ሃይቃንዳኔ፤ ዓይጎሮ ጌዔቶ ዒዛኮ ሼምፓሢ ናዖ
ሼምፓሢና ዎላ ፔቴ ማዔሢሮኬ፤ ሃሣ ሚርጌ ጋርቻታፓ
ዔቄያና ዒዛ ኑ ዲቃሢ ዎዺሺሳንዳኔ።

32 ሃሣ ጊንሣ ናዓሢ ዛሎ ታኣም ሃሼ፥ ታ ዔኪ ዒዛ
ሙካንዳኔ፤ ታ ዒዛ ዔኪሙኪባኣቶ ታና ዖኦጬ፥ ጌዒ ታ
ሙኬኔ፤ ሃሣ ‹ናዓሢ ኮሺና ታ ዔኪ ሙኪባኣቶ ታ ናንጎ
ቢያይዳ ዻቢንታ ታ ዑፃ ማዖም› ጌዒ ታ ዒዛምጫኣቄኔ።

33 «ዬያሮ ታኣኒ ናዓሢ ዛሎ ኔና፥ ታ ጎዳሢኮ ካራሚ
ማዒ ሃይካ ዓታንዳኔ፤ ናዓሢ ጋዓንቴ ጌርሲንሢና ዎላ
ዓኣዾንጎ፥

34 ናዓሢ ታ ዔኩዋዖ ዎይቲ ዓዶ ባንሢ ማዓንዳይ?
ዬያጉዴ ዴኤሢ ሜታ ታ ዓዶ ዑፃ ሄላንቴ ታ ዛጋኒ
ኮዑዋሴ» ጌዔኔ።

45
ዮሴፔ ፔ ዖኑሞ ጌርሲንሢም ፔጋሴሢ

1 ዮሴፔ ፔኤኮ ማዻ ዓሶ ቤርታ ጊባኒ ዳንዳዒባኣሢሮ፥
ማዻዓሶ፦ «ቢያሢሃካፓኬስኩዋቴ!» ጌይዙሎኬሴኔ፤
ዮሴፔ ፔ ዖኑሞ ጌርሲንሢም ኬኤዛኣና ሜሌ ዓሲ ዒዛ
ኮራ ባኣሴ።

2 ዒማና ዒዚ ዑኡዞ ፔኤሲ ዼጊዲ ጊብፄ ዓሳ
ዋይዛንዳያ ሄላንዳኣና ዒላቲ ዬኤኬኔ፤ ካኣቲ ማኣሮይዳኣ
ዬይ ሃይሳ ዋይዚንቴኔ።

3 ዮሴፔ ጌርሲንሢም፦ «ታኣኒ ዮሴፔኬ፤ ታ ዓዴ ሃኖ
ሄላንዳኣና ሼምፔና ናንጊዳ?» ጋዓዛ፥ ጌርሲንሢ ዒ
ጌዔሢ ዋይዛዖ ኮሺ ዲቃቲ ማሂ ኬኤዞንዶ ጎይሢ
ባይዜኔ።

4 ዮሴፔ ዔያቶ፦ «ሂንዳ ታ ባንሢ ዬዑዋቴ» ጌዔኔ፤
ዔያታ ዒዛ ባንሢ ሙካዛ፥ ሂዚ ጌዔኔ፦ «ዒንሢ ጊብፄ
ዓጮም ሻንቼ፥ ታ ዒንሢኮ ጌርሲ ዮሴፔኬ፤

45:1 ዳኪ. ማዾ 7፡13።

5 ሚና ዬያ ዒንሢ ማዼ ባኮሮ ሃሢ፥ ‹ዓይጎሮ ኑ
ዬያይዴይ?› ጌዒ ማሊ ሜታዺፖቴ፤ ዎይቲ ጌዔቴ
ፆኦሲ ታና ቤርታሲ ሃካ ዳኬሢ ዓሶኮ ሼምፓሢ ታ
ዓውሳንዳጉዲኬ።

6ሳዓሉማዼንቴላምዓሲሌዔማዔኔ፤ዓሳጎሽኪሃኣኮ
ቡኩሳኒ ዳንዳዑዋ ዶንጎ ሌዔ ሃጊሙካንዳኔ።

7 ፆኦሲ ቤርታሲ ታና ሃይካ ዳኬሢ ዒንሢኮ ሼምፓሢ
ሃያጉዴ ዲቃሣ ጎይሢና ዓውሲ፥ ሳዖይዳ ዒንሢኮ ዜርሢ
ዓታንዳጉዲማሌሢሮኬ።

8 «ዬያሮ ሃይካ ታና ዳኬሢ ፆኦሲኬ፥ ዒንሢቱዋሴ፤
ፆኦሲ ታና ካኣቲኮ ዞራ ዓዶ፤ ጊንሣ ዒዛኮ ዓኣ ቆሎ
ዑፆይዳ ጎዳ ማሂ፥ ሃሣ ጊብፄ ዓጮ ቢያ ዎይሣ ዓሲ ታና
ማሄኔ።

9ሃሢዑኬና ታ ዓዶ ኮራማዒዓኣዺጋፓ ኔኤኮ ናኣዚ፥
ዮሴፔ ኔኤም፦ ‹ፆኦሲ ጊብፄ ዓጮ ቢያ ዎይሣ ዓሲ ታና
ማሄኔ፤ ዬያሮ ኔጉዋዖ ታ ኮራ ዑኬሙኬ፤

10ኔኤኮ ናኣቶ፥ ናኣቶኮ ናኣቶ፥ማራቶ፥ ዋኣሮ፥ ባኣቶንታ
ሜሌ ኔኤኮ ዓኣ ባኮ ቢያ ዔኪ ሙኬ፤ ታኣኮ ዑኬ
ጌኤሴኤሜ ዓጮይዳ ኔ ናንጋንዳኔ።

11 ሃጊ ሴካ ቤርታ ዶንጎ ሉማ ሌዔ ዓቴሢሮ ኔኤና
ኔ ማኣሮ ዓሶና፥ ሃሣ ቆልሞና ዒንሢ ናይዺንቱዋጉዲ
ጌኤሴኤሜ ዓጮይዳ ጌሢ ታ ኔና ሙኡዛንዳኔ›» ሂዚ
ጋዓኔ፥ ጎዑውዋቴ።

12 ሃሣ ጊንሣ ዮሴፔ ኬኤዛዖ፦ «ታኣኒ ዮሴፔ ማዔሢ
ዒንሢ፥ ሃሣ ኔኤኒ ታ ጌኤዚ ቢኢኒያሜያ ዛጊ ጎናሳኒ
ዳንዳዔኔ፤

13ጊብፄዓጮይዳታኣኮዓኣ ፑኡፖቦንቾናዒንሢዛጌ
ባኮ ቢያ ታ ዓዶም ኬኤዙዋቴ፤ ሃሣ ዑኬና ዒዛ ሃይካ
ዔኪ ዬዑዋቴ» ጌዔኔ።

14 ዬካፓ ዮሴፔ ፔ ጌኤዚ፥ ቢኢኒያሜኮ ባቃኖ ማሪ
ዓርቂ ዬኤካዛ ቢኢኒያሜያ ዒሾ ኮንቂ ዬኤኬኔ፤

15 ዮሴፔ ጊንሣ ዓቴ ጌርሲንሢ ቢያ ሄርቂ ሄርቂ
ዬኤኬኔ፤ ዬካፓ ዒዛኮ ጌርሲንሢ ዒዛና ዎላ ጌስቲሢ
ዓርቄኔ።

16 ዮሴፔ ጌርሲንሢኮ ሙኪፃ ካኣቱሞ ማኣሮይዳ
ዋይዚንታዛ፥ ካኣቲንታ ዒዛና ዎላ ማዒ ዎይሣ ዓሳ
ዎዛዼኔ፤

17 ካኣቲ ዮሴፔም፦ «ኔኤኮ ጌርሲንሢ ሃሮ ጫኣኒ
ካኣናኔ ማዒ ዓኣዻንዳጉዲ ኬኤዜ፤

18 ዔያቶኮ ዓዶንታ ማኣሮ ዓሶንታ ዔያታ ዔኪ
ሙኮንጎ፤ ታኣኒ ዔያቶም ጊብፄ ዓጮይዳ ኮሺማዔ ቤሲ
ዶኦሪ ዒንጋንዳኔ፤ ጊዳ ሙኡዚያ ዔያታ ዴንቂ፥ ዎዛና
ሃይካ ናንጋኒ ዳንዳዓኔ።

19 ዬያጉዲ ሃሣ ዔያታ ፔኤኮ ላኣሎንታ ናኣቶንታ
ዓዶንታ ቶጊሲ ዔኪ ሙካንዳ ፓሮንታ ሳርጌላ ዖይታንታ
ሃይፓ፥ ጊብፄ ዓጫፓ ዔኪ ዓኣዻንዳጉዲ ዓይሤ።

20 ጊብፄ ዓጮይዳ ዓኣ ኮዦ ባካ ቢያ ዔያቶም
ማዔሢሮ ማኣራ ዓቴ ቆሎ ሃሺ ሙኪፆና ዖዪ ዔያታ
ማሎፓ» ጌዔኔ።

21 ያይቆኦቤ ናኣታዔያቶምኬኤዚንቴማ ጎይፆማዼኔ፤
ዮሴፔያ ካኣቲ ዓይሤሢ ጎይፆ ፓራሢና ሳርጌሎ ዖይቶና፥
ሃሣ ጎይፆኮዋ ዔያቶም ጋላ ዒንጌኔ፤

22 ዮሴፔ ፔቴ ፔቴሢም ላምዖ ላምዖ ላኣሚ ማኣዖንዶ
ማኣዖ ዒንጋዖ፥ ቢኢኒያሜም ጋዓንቴ ዶንጎ ላኣሚ
ማኣዖንዶ ማኣዖንታ ሃይሦ ፄኤታ ሹቺ ቢራኣ ዒንጌኔ።

23 ፔ ዓዶም ጊብፄ ዓጮይዳ ዓኣ ኮዦ ባኮ ታጶ ሃሬና
ጫኣኒሲ ዳኬኔ፤ ሃሣ ጎይፆ ሙካዖ ሙዓንዳ ጋላኣ ሜሌ

ታጶዒንዴ ሃሬና ሃኣኮንታ ላኣዳንታሜሌሙኡዚያጫኣኒ
ዳኬኔ።

24 ዬያይዲ ዒዚ ጌርሲንሢ ዳኮሮ ጋዓዖ፦ «ጎይፆይዳ
ዎላ ዑራዺፖቴ» ጌዒ ዔያቶ ዞሬኔ።

25 ዮሴፔኮ ጌርሲንሢ ጊብፄይዳፓ ዔቂ ካኣናኔ
ዓጮይዳ ናንጋ ዔያቶኮ ዓዶ፥ ያይቆኦቤ ኮራ ዴንዴኔ።

26ዒኢካዴንዲ ሄላዖ ዓዶም፦ «ዮሴፔሼምፖና ዓኣኔ፤
ሼምፔና ዓኣያ ማዒፆ ሌሊቱዋንቴ ጊብፄ ዓጮ ቢያይዳ
ዎይሣ ሱኡጌ ዒ ማዔኔ» ሂዚ ጌዒ ኬኤዜኔ። ዓዴ፥
ያይቆኦቤ ጋዓንቴ ኮሺ ዲቃቴሢሮ ዔያታ ጋዓ ባኮ ጎኔኬ
ጋዓኒ ዳንዳዒባኣሴ።

27ጋዓንቴ ዮሴፔዒዛምጌዔባኮቢያዔያታኬኤዛዛ፥
ሃሣ ዒዛ ጊብፄ ዓጮ ዔኪ ሙካንዳጉዲ ዮሴፔ ዳኬ
ፓራሢንታ ሳርጌሎ ዖይቶንታ ዛጋዖ ዒና ዒዛኮ ማዔም
ዎዛዼኔ፤

28ዬካፓ ያይቆኦቤ፦ «ታ ናዓሢ፥ ዮሴፔ ሼምፖና ዓኣያ
ማዔሢታዔሬሢሮታኣኒ ሃይቃንዳሢኮቤርታዴንዲዒዛ
ዛጋንዳኔ» ጌዔኔ።

46
ያይቆኦቤኮ ፔ ማኣሮ ዓሶና ዎላ ጊብፄ ዓጮ ዓኣዺፆ

1 ያይቆኦቤ ፔኤኮ ዓኣ ባኮ ቢያ ዔኪ ጊብፄ ዓጮ
ዓኣዺቤቃ ቤርሳቤ ሄሊ ፔ ዓዶ፥ ዪሳኣቄ ፆኦሲም ዒንጎ
ባኣዚ ዒንጊ ካኣሽኬኔ።

2ዬኖ ቤዜሎይዳዹሚና ዒስራዔኤሌም ፆኦሲ ፔጋዺ
ጴዻዖ፦ «ያይቆኦቤ! ያይቆኦቤ!» ጌዒ ዔኤላዛ፥ ዒዚ፦
«ዮ! ታ ጎዳሢዮ» ጌዔኔ።

3 ፆኦሲ ዒዛም ኬኤዛዖ፦ «ታኣኒ ፆኦሲኬ፤ ኔ ዓዶ
ፆኦዛሢኬ፤ ጊብፄ ዓጮ ዓኣዺፆ ዒጊጪፖ፤ ጊብፄ
ዓጮይዳ ታ ኔኤኮ ዜርፆ ዼኤፒ ዴሬ ማሃንዳኔ፤

4ሃሣጊብፄ ዓጮታኣኒ ኔኤና ዎላ ዓኣዻንዳኔ፤ ዜርፆዋ
ታ ኔኤኮ ሃያ ዓጮጊንሣማሂዔኪሙካንዳኔ፤ ኔኤኒ ሃይቃ
ዎዶና ኔ ናኣዚ ዮሴፔ ኔና ሱኡዳንዳኔ» ጌዔኔ።

5 ያይቆኦቤ ቤርሳቤፓ ጊብፄ ዓጮ ዓኣዻኒ ዔቄኔ፤
ያይቆኦቤኮ ናኣታ ዔያቶኮ ዓዶ ያይቆኦቤንታ ዔያቶኮ ዻኮ
ናኣቶንታ ላኣሎንታ ጊብፄ ካኣቲ ዳኬ ፓራሢና ሳርጌሎ
ዖይቶናይዳ ቶጊሲ፥

6 ሃሣ ቆልሞንታ ካኣናኔ ዓጮይዳ ዓኣዖ ዔያታ ዴንቄ
ቆሎዋ ቢያ ዔኪ ጊብፄ ዓጮ ዓኣዼኔ፤ ዬያይዲ ያይቆኦቤ
ማኣሮ ዓሶ ቢያ ዔኪ ዴንዴኔ፤

7ዒዛናዎላ ዓኣዼዞንሢዒዛኮዓቲንቆ ናኣቶናዉዱሮ
ናኣቶና ናኣቶኮ ናኣቶናኬ።

8 ጊብፄ ዓጮ ጌሌ ዒስራዔኤሌ ናኣቶ ዜርፆኮ ሱንፃ
ሃይፓዴማፓይዲንታዞንሢኬ፤ ያይቆኦቤኮ ናኣዚ፥ ቶይዲ
ሮኦቤኤሌ፥

9 ሮኦቤኤሌኮ ናኣታ፦ ሄኖኬ፥ ፓሉ፥ ሄፂሮኔና ካርሚ
ጌይንታያኬ።

10 ሲሞኦኔ ናኣታ፦ ዪሙዔኤሌ፥ ያሚኔ፥ ዖሃዴ፥
ያኪኔ፥ ፆሃሬና ካኣናኔ ዓጮ ላኣሎይዳፓ ሾይንቴ ሻዑሌ
ጎዖሢንታኬ።

11ሌዊ ናኣታ፦ ጌርሾኔ፥ ቄሃቴንታ ሜራሪንታኬ።
12 ዪሁዳ ናኣታ፦ ዔኤሬ፥ ዖናኣኔ፥ ሼኤላ፥ ፓርሴና

ዛራሄናኬ፤ ዔኤሬና ዖናኣኔና ጋዓንቴ ካኣናኔ ዓጮይዳ
ዓኣዖ ሃይቄኔ። ፓርሴ ናኣታ፦ ሄፂሮኔና ሃሙሊናኬ።

13 ዪሳኮኦሬ ናኣታ፦ ቶላዒ፥ ፑዋ፥ ያሹቤና
ሺምሮኔናኬ።

14ዛብሎኦኔ ናኣታ፦ሴሬዴ፥ዔሎኔና ያሂሌዔኤሌናኬ።

45:11 ዳኪ. ማዾ 7፡14። 46:6 ዳኪ. ማዾ 7፡15።

15ዬንሢ ዓቲንቆ ናኣቶንሢና ዉዱሮ ናዖ ዲና ጎዖዞንታ
ያይቆኦቤኮ ማቻ ሊያ ሜሶፖታሚያይዳ ዓኣዖ ዒዛም
ሾዔያኬ፤ ያይቆኦቤሊያይዳፓሾዔ ናኣቶናዒዛኮ ናኣቶኮ
ናኣቶናኮ ፓይዳ ዎሊ ዑፃ ሃይሢታሚ ሃይሦኬ።

16 ጋኣዴ ናኣታ፦ ፄፖኔ፥ ሃጌ፥ ሹኔ፥ ዒፂቦኔ፥ ዔሪ፥
ዓሮዴና ዓርዔኤሌናኬ።

17 ዓሴኤሬ ናኣታ፦ ዪሚና፥ ዪሺዋ፥ ዪሺዊንታ
ቤራዓንታኬ። ዔያቶኮ ጌሬላ ሴራሆ ጌይንታኔ። ቤራዓ
ናኣታ ሃሣ ሄቤርና ማልኪዔኤሌናኬ።

18ዬንሢ ታጶ ላምዖንሢ ላኣባ ፔኤኮ ናዎ ሊያም ዒዞ
ማኣዳንዳጉዲ ዒንጌ፥ ዚሊፓ ያይቆኦቤም ሾዔ ናኣቶና
ናኣቶኮ ናኣቶናኬ።

19 ያይቆኦቤ ራሄሎይዳፓ ሾዔ ናኣቶንሢ ዮሴፔና
ቢኢኒያሜናኬ።

20 ዮሴፔ ናኣታ ሚናኣሴና ዔፕሬኤሜናኬ፤ ዬያታ ዮሴፔ
ጊብፄ ዓጮይዳ ዖኦኔ ካታሞ ቄኤሶኮ ሱኡጋሢ፥ ጲፂፓራ
ናዎ ዓሲናቶዳፓ ሾዔዞንሢኬ።

21ቢኢኒያሜ ናኣታ፦ ቤላዔ፥ ቤኬሬ፥ ዓሽቤሌ፥ ጌራ፥
ናዒማኔ፥ ዔሂ፥ ሮሺ፥ሙፒሜ፥ ሁፒሜና ዓሬዴናኬ።

22 ዬንሢ ታጶ ዖይዶንሢ ያይቆኦቤ ፔኤኮ ማቾ፥
ራሄሎይዳፓ ሾዔ ናኣቶና ናኣቶኮ ናኣቶናኬ።

23ዳኣኔ ናኣዚ፦ ሁሺሜኬ።
24 ኒፕታኣሌኤሜ ናኣታ፦ ያሂፂዔኤሌ፥ ጉኒ፥ ዬፄሬና

ሺሌሜናኬ።
25 ዬንሢ ላንካዎንሢ ራሄሎኮ ዓዴ፥ ላኣባ ዒዞም

ማዻንዳጉዲዒንጌ ባኣላይዳፓ ሾይንቴ ያይቆኦቤ ናኣቶና
ናኣቶኮ ናኣቶናኬ።

26 ያይቆኦቤና ዎላ ጊብፄ ዓጮ ዓኣዼ ዒዛኮ ዜርፃ
ናኣዚንሢ ላኣሎ ሃሾዛ ፓይዳ ላሂታሚ ላሆኬ።

27 ዮሴፔ ጊብፄ ዓጫ ዓኣዖ ሾዔ ላምዖ ዓቲንቆ
ናኣቶንሢጊዳ ቃሲ ፓይዶዛ ያይቆኦቤኮ ጊብፄ ጌሌዜርፃ
ዎሊ ዑፃ ላንካይታሚኬ።

ያይቆኦቤና ዒዛኮ ማኣሮ ዓሶና ጊብፄ ዓጮይዳ
28 ጌኤሴኤሜይዳ ካኣሚ ዒዛ ጎይሣ ዔካንዳጉዲ

ያይቆኦቤ ቤርታሲ ዮሴፔ ኮራ ዪሁዳ ዳኬኔ፤ሙኪዔያታ
ጌኤሴኤሜ ሄላዛ፥

29 ዮሴፔ ዓዶና ካኣማኒ ሳርጌሎ ዖይቶ ቶጊ ዒኢካ
ሙኬኔ፤ ዮሴፔ ዒኢካ ዓዶና ካኣማዖ ዓዶኮ ባቃኖ ማሪ
ዓርቂ ሚርጌ ዬኤኬኔ።

30 ዒስራዔኤሌ ዮሴፔም፦ «ኔኤኒ ሼምፖና ዓኣያ
ማዔሢ ታኣኒ ታ ዓኣፒና ዛጊ ጎናሴሢሮ ማይ ታ ሃይቄቶዋ
ሜታ ባኣሴ» ጌዔኔ።

31 ዬካፓ ዮሴፔ ፔኤኮ ጌርሲንሢንታ ሃንጎ ዓዶ ማኣሮ
ዓሶንታም ሂዚ ጌዔኔ፦ «ታኣኒ ካኣቲ ኮራ ዓኣዺጋፓ
‹ካኣናኔ ዓጮይዳ ናንጋ ታኣኮ ጌርሲንሢና ታ ዓዶ ማኣሮ
ዓሶና ታ ኮራሙኬኔ፤

32ዔያታ ቆልሞ ቆሊ ዔራ ቆልሞ ሄንቃ ዓሲኬ፤ ፔኤኮ
ዔያታ ማራታ፥ ዋኣራ፥ ባኣቶንታ ዓኣ ባኮዋ ቢያ ዔኪ
ሙኬኔ› ጌዒ ታ ኬኤዛንዳኔ።

33 ዒንሢ ካኣቲ ዔኤሊሲ ‹ዒንሢ ማዺ ናንጋ ማዻ
ዒንሢኮ ዓይጎዳይ?› ጌዒ ዖኦጬቶ፦

34 ‹ኑኡኒ ኑኡኮ ቤርታኣ ዓዶንሢ ጎይፆ ናኣቶይዳፓ
ዓርቃዖ ኑማዺ ናንጋሢቆልሞቆሊሢኬ›ጌዒኬኤዙዋቴ፤
ቆልሞቆላዓሲጊብፄዓጮዓሶማሊፆናላኣፓዓሲታሢሮ
ያዺ ጌዒ ኬኤዚፆና ‹ጌኤሴኤሜይዳ ናንጉዋቴ› ጋዓ
ዓይሥሢዒንሢ ዴንቃንዳኔ።»

47
1 ዒማና ዮሴፔ ካኣቲ ኮራ ዓኣዻዖ፦ «ታ ዓዶና ታኣኮ

ጌርሲንሢና ፔኤኮ ማራቶንታ ዋኣሮንታ ባኣቶንታ፥ ሃሣ
ዔያቶኮ ዓኣ ባኮ ቢያ ዔኪ ካኣናኔ ዓጮይዳፓ ሃይካ
ሙኬኔ፤ ሃሢ ዔያታ ዓኣሢ ጌኤሴኤሜይዳኬ» ጌዔኔ።

2 ሃሣ ዒዚ ዒዛኮ ጌርሲንሢዳፓ ዶንጎ ዶኦሪ ዔኪ
ካኣቲ ቤርቶ ሺኢሼኔ።

3 ካኣቲ ዮሴፔኮ ጌርሲንሢ ኮራ፦ «ዒንሢ ማዺ ናንጋ
ማዻዒንሢኮ ዓይጎዳይ?» ጌዒ ዖኦጬኔ። ዔያታ ማሃዖ፦
«ኑኡኒ ኔኤኮ ዓይላ፥ ቆልሞ ቆሊ ናንጋያኬ፤ ሃያኮ ቤርታ
ኑኡኮ ዓዶንሢያ ማዺ ናንጋሢ ዬያኬ።

4 ካኣናኔ ዓጮይዳ ሉማ ኮሺ ዶዴያታሢሮ ቆልሞኮ
ኑኡኮ ማኣቲ ባይቄም ዻካ ዎዴ ሃኖ ዓጬሎይዳ ኑኡኒ
ናንጋኒ ሙኬኔ፤ ዬያሮ ኑና ኔኤኮ ዓይሎ ጌኤሴኤሜይዳ
ናንጊሼቴራ» ጌዔኔ።

5 ካኣቲ ዒማና ዮሴፔም ሂዚ ጌዔኔ፦ «ኔ ዓዶንታ ኔ
ጌርሲንሢንታሙኬያ ማዔቴ፥

6 ማይ ዓይጌ ዓኣዖ ጊብፄ ዓጫ ቢያ ኔኤሮኬ፤
ዬያሮ ኔ ዓዶንታ ኔ ጌርሲንሢንታ ኮሺ ማዔ ጌኤሴኤሜ
ዓጬሎይዳ ናንጋንዳጉዲ ዴይሤቴራ። ዔያቶ ባኣኮይዳ
ዱማ ዔራቶና ዓኣ ዓሲ ዓኣያታቶ፥ ታ ቆልሞኮ ዋኣና ማዒ
ዛጋንዳጉዲ ዔያቶም ዒንጌ።»

7 ዬካፓ ዮሴፔ ፔኤኮ ዓዶ፥ ያይቆኦቤ ካኣቲ ቤርቶ
ሺኢሼኔ፤ ያይቆኦቤ ዒማና ካኣቲ ዓንጄኔ፤

8ካኣቲ ያይቆኦቤ ኮራ፦ «ኔኤኮሌዓ ዋኣዼዳይ?» ጌዒ
ዖኦጬኔ።

9 ያይቆኦቤ ማሃዖ፦ «ሴካ ሃንጋ ጌዒ ታኣኒ ሾኦቹሞና
ናንጌሌዓፄኤታና ሃይሢታሚናኬ።ዬይሌዓ፥ቤርታታኣኮ
ዓዶንሢ ሴካ ሃንጋ ጌዒ ሾኦቹሞና ሃንቴ ሌዖይዳፓ ኮሺ
ዻካታዖ ሜታ ሚርጌ ሌዔኬ» ጌዔኔ።

10ዬካፓ ሃሣ ያይቆኦቤ ካኣቲ ዓንጃዖ ሳራሢኬስኬኔ።
11 ዬያይዲ ዮሴፔ ፔኤኮ ዓዶና ጌርሲንሢና ጊብፄ

ዓጮይዳ ዴይሤኔ፤ ካኣቲ ዓይሤ ጎይፆ ጊብፄ ዓጮይዳ
ኮሺ ማዔ፥ ራምሴ ጌይንታ ካታሞ ኮይላ ዓኣ ቤዜሎ ፔ
ዓዶንሢምዒንጌኔ።

12ዮሴፔዬኖዎዶና ዓዶና ጌርሲንሢናምዔያቶኮ ናኣቶ
ሚርጉሞ ጎይፆጉዴያ ዛጊ ጊዳንዳ ሃኣኮ ዒንጌኔ።

ኪሊንኮ ሉማሢ
13ሉማሢኮሺዶዲዶዲዓኣዼሢሮዓንካፓማዔቶዋ

ሃኣኮ ዴንቃኒ ዳንዳዒንቲባኣሴ፤ ዬያሮ ጊብፄ ዓጮና
ካኣናኔ ዓጮናይዳ ዓኣ ዴራ ሉማሢና ኮሺ ላቤኔ፤

14ጊብፄዓጮናካኣናኔ ዓጮናዴራዮሴፔኮራፓሙኪ
ሃኣኮ ሻንቃ ሚኢሾ ዒ ቡኩሲ ካኣቲኮ ሚኢሾ ጌሦ ኬኤፃ
ጌሣኔ።

15ዬያይዲጊብፄ ዓጮዓሶና ካኣናኔ ዓጮዓሶና ሃኣኮ
ሻንቂ ሻንቂ ፔኤኮ ሚኢሾ ጋፒሴሢሮ፥ ጊብፄ ዓጮ ዓሳ
ቡኪንቲ ዮሴፔ ኮራ ሙካዖ፦ «ኑኡኒ ሙዓንዳ ሙኡዚ
ኑኡምዒንጌ፤ሚኢሾ ኑኡኮ ኑኡኒ ጋፒሴያታሢሮሉማሢና
ኑ ኩዴኔ» ጌዔኔ።

16 ዮሴፔ ዔያቶም፦ «ሚኢሻ ዒንሢኮ ጋፔያታቴ
ዒንሢኮ ቆልሞ ዒንሢ ዔኪሙካዛ፥ ቆልሞ ዛሎ ሃኣኮ ታ
ዒንሢምዒንጋንዳኔ» ጌዔኔ።

17ዬያሮ ዔያታ ፔኤኮ ቆልሞ ዮሴፔ ኮራ ዔኪሙኬኔ፤
ዒዚዔያቶምፓራሢናሃሮናዛሎ፥ማራቶናዋኣሮናባኣቶና
ዛሎ ሃኣኮ ዒንጌኔ፤ ዬኖ ሌዖ ቢያ ዔያቶኮ ቆልሞ ዔኪ
ዔኪ ሃኣኮ ዒዚ ዔያቶም ዒንጌኔ።

46:20ማዢ. ማፃ 41፡50-52። 46:27 ዳኪ. ማዾ 7፡14።

18 ሄሊሴ ሌዖ ዒዛ ኮራ ዔያታ ሙካዖ፦ «ኑ ጎዳሢዮ!
ኔኤም ኑኡኒ ዓኣቻ ባኣዚ ባኣሴ፤ ሚኢሻ ኑኡኮ ቢያ ጋፔኔ፤
ቆልሞዋ ኑኡኮ ኔኤም ኑ ዒንጌኔ፤ ዓካሪ ኑ ጎዳሢም ኑኡኒ
ዒንጋንዳ ባኣዚ ኑ ዑፆና ኑ ሳዖናይዳፓ ዓታዛ ፔቴታዖ ዓኣ
ባኣዚ ባኣሴ።

19 ፔቴ ባኣዚ ኑኡም ኔ ማዹዋዖ ኑኡኒ ሃይቃንዳያ
ሄላንዳኣና ዚቲ ጌይ ኑና ዛጊፖ፤ ጎዣኣ ኑኡኮ ሃሾና ካይዚ
ማዓንዳጉዲማሂፖ፤ ኑናንታ ኑ ሳዖንታ ሻንቂ ዔኪ ኑኡም
ሃኣኮዒንጌ፤ ኑኡኒያካኣቲኮካራሚማዓንዳኔ፤ ሳዓ ኑኡሲ
ዒዛሮ ማዖም፤ ሙኡዚ ኑ ሙዒ ሼምፖና ናንጋንዳጉዲ
ሃኣኮ ኑኡም ዒንጌ፤ ሃሣ ሳዖ ኑ ዜርቂ ጎሽካንዳጉዲ
ዜርሢያ ኑኡም ዒንጌ» ጌዔኔ።

20 ዮሴፔ ጊብፄይዳ ዓኣ ሳዖ ቢያ ካኣቲም ሻንቄኔ፤
ሉማሢ ኮሺ ዶዴሢሮ ጊብፄ ዓጮ ዓሳ ቢያ ናሽኪባኣዖ
ፔ ሳዖ ሻንቻኒ ዳንዳዔኔ፤ ያዺ ማዒፆና ሳዓ ቢያ ካኣቶሮ
ማዔኔ።

21 ዮሴፔ ጊብፄ ዓጮ ዓሶ ቢያ ካራፓ ዴንዲ ካሮ
ሄላንዳኣና ካኣቲኮ ካራሚማሄኔ።

22 ዮሴፔ ዒማና ቄኤሶ ሳዖ ሌሊ ሻንቂባኣሴ፤ ዓይጎሮ
ጌዔቶ ቄኤሳ ዬኖ ዎዶና ካኣቲ ኮራፓ ዔካ ባኣዚ ዓኣያ
ማዔሢሮ ፔኤኮ ሳዖ ሻንቺባኣሴ።

23 ዮሴፔ ዴሮም ሂዚ ጌዔኔ፦ «ማይ ዓካሪ ዒንሢና
ዒንሢኮ ሳዖና ካኣቲም ታ ሻንቄሢሮ ዜርሢ ዔኪጋፓ
ዒንሢኮ ሳዖይዳ ዜርቁዋቴ።

24 ጋዓንቴ ሃኣካ ቡኩሲንታ ዎዶና ካፄ ሃኣኮኮ ዶንጎ
ዖኦራፓ ፔቴማ ዔኪ ካኣቲም ዒንሢ ዒንጋኒ ኮይሳኔ፤ ዓቴ
ዖይዶ ዖኦራ ጋዓንቴ ዒንሢ ሳዖኮ ዜርሢ፤ ሃሣ ዒንሢንታ
ዒንሢ ናኣቶንታ ማኣሮ ዓሶ ቢያሢናኮሙኡዚማዖንጎ።»

25 ዴራ ዒማና፦ «ኑ ጎዳሢዮ! ኮሺ ባኣዚ ኑኡም ኔ
ማዺ፥ ሼምፖ ኑኡኮ ኔ ዓውሴሢሮ ቢያሢ ኑኡኒ ካኣቲኮ
ካራሚማዓንዳኔ» ጌዔኔ።

26 ዬያይዲ ዮሴፔ ካፄ ሃኣኮ ቢያይዳፓ ዶንጎ ዖኦራኮ
ፔቴማ ካኣቲም ዒንጊንታንዳጉዲ ጊብፄ ዓጮ ሳዖ ዛሎ
ዎጌ ኬሴኔ፤ ዬይ ዎጋ ሃኖ ሄላንዳኣና ማዻኔ፤ ካኣቲሮ
ማዒባኣ ሳዓ ቄኤሶ ሳዖ ሌሊኬ።

ያይቆኦቤ ጋፒንፃ ዶዲሺ ኬኤዜ ባኮ
27 ዒስራዔኤሌ ዓሳ ጊብፄ ዓጫ ጌኤሴኤሜይዳ

ናንጌኔ፤ ዒኢካ ዔያታ ሚርጌ ቆሎ ዴንቂ ሚርጌ ናይያ
ሾዔኔ።

28 ያይቆኦቤ ታጶ ላንካይሌዔጊብፄ ዓጮይዳ ናንጌኔ፤
ሌዓ ዒዛኮ ዒማና ፄኤታና ዖይዲታሚ ላንካይ ሌዔ
ማዔኔ።

29 ዒስራዔኤሌ ሃይቃንዳ ዎዳ ዑካዛ፥ ፔኤኮ ናኣዚ
ዮሴፔ ዔኤሊሳዖ፦ «ታኣኒ ኔኤም ቦንቺንቴ ዓሲ ማዒ
ጴዼቶ፥ ታኣኒ ሃይቃዛ ሃካ ጊብፄ ዓጮይዳ ታና ኔ
ዱኡኪንዱዋኣያ ማዒፆ ኩጮ ኔኤኮ ታ ጉባዞ ባኣካ ጌሢ
ጫኣቄ።

30ታዓዶንሢዱኡቴቤዛታዱኡታኒኮዓያታሢሮታኣኒ
ሃይቃዛ ጊብፄ ዓጫፓ ታና ዔኪ ዓኣዺ ዔያታ ዱኡቴ ቤዛ
ዱኡኬ» ጌዔኔ።
ዮሴፔ ዒማና፦ «ዔኤዔ፥ ኔ ጌዔ ጎይፆ ታ ማዻንዳኔ»

ጌዔኔ።
31 ዒስራዔኤሌ፦ «ዬያ ኔ ማዻንዳሢ ታኣም ጫኣቄ»

ጌዔኔ።ዮሴፔጎኔማዻንዳያማዒፆጫኣቂዔርዜኔ፤ዬካፓ
ዒስራዔኤሌ ላሄ ቤዛ ዓኣዖ ፆኦሲም ዚጊ ጋላቴኔ።

48
ያይቆኦቤ ዔፕሬኤሜና ሚናኣሴና ዓንጄ ዓንጆ

1ዻካዎዴዴዔስካፓ ዮሴፔም «ዓዴ ኔኤኮ ሃርጊንቴኔ»
ጋዓ ኪኢታ ሙኬኔ፤ ዬያሮ ዮሴፔ ፔኤኮ ናኣቶ ሚናኣሴና
ዔፕሬኤሜና ዔኪ ዓዶ፥ ያይቆኦቤ ዖኦጫኒ ዓኣዼኔ።

2 ዒዛኮ ናኣዚ፥ ዮሴፔ ዒዛ ዖኦጫኒ ሙኬሢ
ዒስራዔኤሌ ዋይዛዖ ሻኣላፓ ሻኣሻቲ ዔቂ ዴዔኔ።

3 ያይቆኦቤ ዮሴፔም «ቢያ ባኮ ዳንዳዓ ፆኦሲ ካኣናኔ
ዓጫሎኦዛ ጎዖ ቤዛ ታኣም ፔጋዺ ጴዺ ታና ዓንጄኔ፤

4 ‹ዜርፆ ታ ኔኤኮ ሚርጊሻንዳኔ፤ ዜርፃ ኔኤኮ ሚርጌ
ዴሬ ማዓንዳኔ፤ ሃኖ ሳዔሎ ኔ ጊንፃፓ ሙካንዳ፥ ኔኤኮ
ዜርፆም ናንጊና ዔያቶሮ ማሂ ታ ዒንጋንዳኔ› ታኣም
ጌዔኔ።»

5-7 ያይቆኦቤ ቃሳዖ ዮሴፔም፦ «ታ ናዓሦ፥ ዮሴፔ!
ታኣኒ ሃይካ ጊብፄ ዓጮሙኩዋንቴ ኔኤኮ ሾይንቴ ላምዖ
ናኣቶንሢ ታኣሮኬ፤ ሮኦቤኤሌና ሲሞኦኔናጉዲ ኔኤኮ
ዔፕሬኤሜና ሚናኣሴና ማይ ታ ናይኬ፤ ሃያ ታ ማዻሢ ኔ
ዒንዶ ዛሎሮኬ። ሃካፓ ሴካ ሜሌ ናይ ኔኤም ሾይንቴቶ
ኔኤሮኬ፤ ማዔቶዋ ዔያታ ዓጪ ዴንቃንዳሢ ዔፕሬኤሜና
ሚናኣሴ ሱንፆና ዔኤሊንቲኬ። ሜሶፖታሚያይዳፓ ታኣኒ
ማዓዖ ካኣናኔ ዓጫ ዓኣ ዔፕራታ ሃጊ ታ ዑካኣና ኔ ዒንዳ
ራኣሄላ ሃይቃዛ፥ ዒዞ ታኣኒ ዔፕራታ ዴንዳ ጎይፆ ዓጫ
ዱኡኬኔ» ጌዒ ኬኤዜኔ። ዬና ዔፕራታ ጌይንታዛ ሃኖ
ቤኤቴሌሄሜ ጎዖ ቤዜሎኬ።

8 ዒስራዔኤሌ ዮሴፔኮ ናኣቶ ዴንቃዖ፦ «ሃንሢ
ናኣቶንሢ ዖናንሢዳይ?» ጌዒ ዖኦጬኔ።

9 ዮሴፔ፦ «ሃንሢ ሃኖ ዓጫ ታኣኒ ዓኣንቴ ፆኦሲ
ታኣም ዒንጌ ናኣቶንሢኬ» ጌዒ ዓዶም ኬኤዜኔ። ዬካፓ
ዒስራዔኤሌ፦ «ሂንዳ ታ ዔያቶ ዓንጆም ታ ባንሢ ዔኪ
ዬዔ» ጌዔኔ።

10 ዒስራዔኤሌ ጋርቺ ሚርጌ ላቤያ ማዔሢሮ ዓኣፓ
ዒዛኮ ኮሺ ዴንቁዋሴ፤ ዬያሮ ዮሴፔ ፔኤኮ ናኣቶ ዒዛ
ባንሢ ዶጪሴኔ፤ ዒስራዔኤሌ ዔያቶ ኮንቃዖ ሄርቄኔ።

11 ዬካፓ ዮሴፔ ኮራ፦ «ኔና ታ ላሚ ዛጋንዳኔ ጌዒ
ማሊባኣሴ፤ ፆኦሲ ጋዓንቴ ኔና ሌሊቱዋንቴ ናኣቶዋ ኔኤኮ
ታና ዻዌኔ» ጌዔኔ።

12 ዮሴፔ ናኣቶ ፔኤኮ ዒስራዔኤሌ ጉኡዦ ኮራፓ
ሺኢሺ፥ ሳዖ ባንሢ ሂርኪ ጌዒ ዚጌኔ።

13 ዮሴፔ ዒዛኮ ላምዖ ናኣቶ ዔኪ ሙካዖ ዔፕሬኤሜ
ፔኤኮ ሚዛቆ ዛላ ዒስራዔኤሌኮ ሻውሎ ዛላ፥ ሚናኣሴ
ፔኤኮ ሻውሎ ዛላ ዒስራዔኤሌኮ ጋዓንቴ ሚዛቆ ዛላ
ማሂ ዔቂሴኔ።

14 ዒስራዔኤሌ ጋዓንቴ ኩጮ ፔኤሲ ሶንጌ ሃንጌ
ጋኣዲ ሚዛቆ ኩጮ ጌኤዛሢ ዔፕሬኤሜ ቶኦካ፥ ሻውሎ
ኩጮ ቶይዳሢሚናኣሴ ቶኦካ ጌሤኔ።
15ዬካፓ ዒስራዔኤሌ ሂዚ ጌዒ ዮሴፔ ዓንጄኔ፦

«ታ ዓዶንሢ፥ ዓብራሃሜንታ ዪሳኣቄንታ ጎይፆ
ዒዛሲ ሃንቲ

ዒዛም ማዼያ፤ ሃሣ ታናኣ ሃኖ ሄላንዳኣና ሼምፔና
ዓኣያ ማሂ

ሄንቄ ፆኦዛሢ ሃንሢ ናኣቶ ኔኤም ዓንጆንጎ።
16ታና ፑርታ ባኣዚዳፓ ቢያ ካፔ ፆኦሲኮ ኪኢታንቻሢ

ዔያቶዋ ካፖንጎ።
ታ ሱንፆንታ ታ ዓዶንሢ ዓብራሃሜንታ ዪሳኣቄንታ ሱንፃ

ሃንሢ ናኣቶ ዛሎና ዋሊንቱዋያ ማዖም፤
ዜርፃኣ ዔያቶኮ ሳዖይዳ ሚርጎንጎ።»

47:30ማዢ. ማፃ 49፡29-32፤ 50፡6። 48:4ማዢ. ማፃ 28፡13-14። 48:5-7ማዢ. ማፃ 35፡16-19።

17 ዓዴ ሚዛቆ ኩጮ ዔፕሬኤሜ ቶኦካ ጌሤሢ ዴንቃዖ
ዮሴፔ ዒኔ ዱጴኔ፤ ዬያሮ ዔፕሬኤሜ ቶኦካፓ ዓዶኮ ኩጮ
ዔኪሚናኣሴ ቶኦካ ጌሣኒ ኩጮ ዓዶኮ ዓርቃዖ፦

18«ዓዴ! ያዺቱዋሴ፤ ቶይዳሢ ሃያታሢሮሚዛቆኩጮ
ሃያይዳ ጌሤ» ጌዔኔ።

19 ዓዴ ጋዓንቴ፦ «ታ ናዓሢዮ ታ ዔሬኔ፥ ዔሬዖ ታ
ዎኦታኔ፤ ሚናኣሴዜርፃኣ ዼኤፒ ዴሬማዓንዳኔ፤ ማዔቶዋ
ዒዛኮ ጌኤዚ ዒዛሲዳፓ ባሼ ማዓንዳኔ፤ ዜርፃኣ ዒዛኮ
ዼኤፒ ዼኤፒ ዴሬ ማዓንዳኔ» ጋዓዖ፥ ኩጮ ፔኤሲ ሺኢሾ
ዒፄኔ።

20 ዒዞ ኬሎ ዒስራዔኤሌ ዓንጃዖ፦ «ዒስራዔኤሌ
ዓሳ ሃጊ ዓንጆ ዓንጃ ዎዶና ዒንሢ ሱንፆ ጶቂሢ ‹ፆኦሲ
ዒንሢ ዔፕሬኤሜና ሚናኣሴናጉዲ ማሆንጎ› ጋዓንዳኔ»
ሂዚ ጌዒ ዓንጄኔ።
ዒስራዔኤሌ ዬያይዲ ዔፕሬኤሜ ሚናኣሴይዳፓ

ቤርታሴኔ።
21 ዬካፓ ዒስራዔኤሌ ዮሴፔም፦ «ሃይሾ ታ ሃይቃኒ

ዑኬኔ፤ ጋዓንቴ ፆኦሲ ዒንሢና ዎላ ማዔሢሮ ቤርታ
ዒንሢኮ ዓዶንሢ ሳዖ ዒንሢ ዒዚ ዔኪማሃንዳኔ፤

22 ዓሞራ ዓሶይዳፓ ታኣኒጬንቾ ዓፓሮና ዓኣዞና ዖሊ
ዔኬ ሴኬሜ፥ ኔ ጌርሲንሢና ዎላ ጊሽቲ ኔኤኒ ዴንቃንዳ
ዛሎይዳፓ ዑሣ ዓኣዼ ኔኤም ታ ዒንጌኔ» ጌዔኔ።

49
ያይቆኦቤ ፔኤኮ ናኣቶ ዓንጃዖ ጌዔ ባኮ

1 ያይቆኦቤ ፔኤኮ ናኣቶ ዔኤላዖ ሂዚ ጌዔኔ፦ «ቢያሢ
ሙኪ ቡኪንቱዋቴ፥ ታ ዒንሢ ሃጊ ሄላንዳ ባኣዚ
ኬኤዛንዳኔ፤»
2 «ዒንሢ፥ ያይቆኦቤ ናኣታ

ፔቱሞና ሃኒ ዋይዙዋቴ፤
ዓዳሢ፥ ዒስራዔኤሌ ዒንሢም ኬኤዛ ባኮ ኮሺ
ዋይዙዋቴ።»

3 «ሮኦቤኤሌ፦ ኔኤኒ ታ ኔና ዼጋቶ ዎልቄና ዓኣዖ
ሾዔ ታኣኮ ኔ ናኣዚ ቶይዲኬ።

ታኣኮ ናኣቶይዳፓ ቢያ ቦንቺንታያና ዎልቄና
ኮሺ ባሼሢ ኔናኬ።

4 ያኣዼ ማዔቶዋ ኔኤኒ ኩሜዲጲጉዲታሢሮ
ቢያሢኮ ዑፃ ማዒ ዎይሣያ ማዒሢ ኔኤም
ኮይሱዋሴ፤

ዎይቲጌዔቴታና፥ ዓዶኮማዾማዻላኣሌሎኔዓርቂ
ዓርሶዋ ኔ ታኣኮ ዒኢሴኔ።»

5 «ሲሞኦኔና ሌዊና ዎሊኮ ጌርሲንሢኬ፤
ፑርታ ማዾ ማዻኒ ዔያታ ዖልዚ ዓንጋሞ ዔካያኬ።

6ዔያታ ፔ ዻጎና ሚርጌ ዓቲንቄ ዎዼኔ፤
ጌማቶ ዔያታ ሚኢጪ ዓማላኒ ቲቂ ዎቢሴኔ፤

ዔያቶ ዞሮይዳ ታኣኒ ጌላዓ፤
ዔያቶኮ ቡኪንቶይዳኣ ታ ጴዻዓ።»

7ዼኤፖ ዔያቶኮ ዒጊቻ ዻጋ
ዼኤፖ ጎሪንታ ዔያቶኮ
ጋዳንቂንቴያ ማዖንጎ።

ታኣኒያ ዔያቶ ዒስራዔኤሌ ዓጮይዳ ቢያ ዜርቃንዳኔ፤
ዴሮ ባኣኮይዳኣ ታ ዔያቶ ላኣላንዳኔ።
8 «ዪሁዳ! ኔና ኔ ጌርሲንሢ ጋላታያ ማዓንዳኔ፤

ኔ ሞርኮ ኔ ባሻያ ማዓንዳኔ፤
ኔኤኮ ጌርሲንሢ ሂርኪ ጌዒ
ቦንቾ ዔኤሊሢ ኔና ዔኤላንዳኔ።

9ዪሁዳ፥ ሃጊ ዲጫ ዓዴ ዞቢኬ፤
ሙዖንዶ ባኮ ኬሚ
ጌሊ ዎርቃ ዔቶ ባንሢ ማዓንዳኔ፤

ሃሣ ዒጊጩዋዖ ፔና ሃሺ ላሃንዳኔ፤
ዒዛ ዓጊሢ ጴቻኒጫርቃንዳያኣ ጴዻዓኬ።

10ዴራ ቢያ ዒዛም ዓይሢንታያ ማዓንዳኔ፤
ናንጊና ዔያቶይዳ ካኣታዻንዳሢ ሙካንዳያ
ሄላንዳኣና

ካኣቱሞ ቢታንቶ ዪሁዳ ማኣራፓ ኬስካዓኬ።
11 ሃሮ ፔኤኮ ዒ ዎይኖ ሚፆኮ ፃጶይዳ

ሃሮ ናዖ ዎይኖኮ ባልጌ ኮዦ ካኣፖይዳ ቱካንዳኔ፤
ዓፒሎዋ ፔኤኮ ዒ ዎይኖ ዑዦና

ዒዚ ጊልዲማ ጊልዲሞዋ ሱጉሢጉዲ ዞቃ
ዎይኖፓጩኡጶና ዑዦና ማስካንዳኔ።

12ዓኣፓኣ ዒዛኮ ዎይኖ ዑዦይዳፓ ባሼ ዞቃንዳኔ፤
ዓጫዒዛኮ ዲኢቂዳፓ ዑሣ ዓኣዼ ቦኦራንዳኔ።»

13 «ዛብሎኦኔ፥ ባዚ ዓቺዳ ናንጋንዳኔ፤
ዒዛኮባዞዓጮይዳዓኣቤዛዋኣሢካኣሚሌሙኪ
ዔቃ ቤሲማዓንዳኔ፤

ዒዚ ናንጋንዳ ዓጮኮ ዛጳ ዴንዲ ሲዶና
ሄላንዳኣናኬ።»

14«ዪሳኮኦሬ፥ጫኣኖባኣካ *ላሂሺራዶዲሃሬጉዴያኬ።
15 ጋዓንቴ ዒዚ ሃውሻንዳ ቤዞና

ሳዖና ኮሺ ዎዛሳያ ማዔሢ ዴንቃዖ
ጫኣኖ ዔካኒ ጌኤቶ ፔኤሲ ሂርኪዳንዳኔ፤
ካራሚጉዲ ዶዲ፥ ዎልቄ ማዾዋ ማዻንዳኔ።

16 ዳኣኔ፦ ዒስራዔኤሌ ፃጳፓ ፔቴሢ ማዒ ፔ ቶኦኮኮ
ጌስቲ ዎጋያ ማዓንዳኔ።

17ዳኣኔ ጎይሢ ዓቺዳ ዓኣ ሾኦሺ ማዓንዳኔ፤
ባቁሎ ቶጊ ዓኣዻሢ ባቁሎይዳፓ ሎንሣኒ
ጎይሢ ፁኡቤ ካራይዳ ካቲ

ባቁሎኮ ሹቁሎ ዻዓ ዶርባ ሾኦሺ ማዓንዳኔ።»

18 «ናንጊና ናንጋ ጎዳሢዮ!
ታ ኔኤኮ ዻቂሺፆ ካፓንዳኔ።»

19 «ጋኣዴ፦ ቡራ ዓሲ ኮሺሜታሳንዳኔ፤
ዒዚያ ኮጲሲ ዓኣዺ
ዔያቶ ዳውሳንዳኔ።»

20 «ዓሴኤሬ፦ ሳዖይዳፓ ሚርጌ ሃኣኮ ዴንቃንዳኔ፤
ካኣቶም ዒንጎንዶጉዴ ቃራ ካሣኣ ካሣንዳኔ።»

21 «ኒፕታኣሌኤሜ፦ሜታባኣያ ሃንቲ ሃንቲ ናንጋ
ሚርጌ ሚዛጲ ናይ ሾዓ
ጌንዖጉዴያ ማዓንዳኔ።»

22 «ዮሴፔ፦ ዓልቃ ዋኣሢ ዓሽካ ቱኮናያ
ባልጊ ዴንዳ ካኣፓ ኮጬይዳ ባልጊ ዴንዲ ዓኣፓ
ሚሢጉዲማዓንዳኔ።

48:20 ዔብ. 11፡21። 49:9 ፓይ. ማፃ 24፡9፤ ዮሃ. ፆፔዻ 5፡5። * 49:14ጫኣኖ ባኣካ ጋዓዛ፦ ዪሳኮኦሬኮ ዓጫ ላምዖ ዹካ ባኣካ ዓኣ ዶኦቺ

ቤሲ ማዔሢዔርዛያኬ።

23 ዒዛኮ ሞርካ ዒዛ ዳውሲ ዳውሲ ሚርጌና
ሜታሳንዳኔ፤

ሂኢሺናኣ ዔያታ ዒዛ ዱካንዳኔ።
24 ጋዓንቴ ሚርጌ ዶዲማዔ ያይቆኦቤ ፆኦዛሢ ዎልቆና

ዒስራዔኤሌ ሄንቃሢና ካፓሢናኮ ዶዱሞና
ዒዛኮ ዓኣዛ ባሼ ዶዲማዓንዳኔ፤

ዎልቃኣ ዒዛኮ ዶዳንዳኔ።
25 ኔኤኮ ዓዶ ፆኦዛሢ ኔና ማኣዳንዳኔ፤

ቢያ ባኮ ዳንዳዓ ፆኦዛሢጫሪንጫፓ ዒርዚ
ሳዖኮ ዴማፓ ዋኣሢ ኔኤም ዒንጊ ኔና ዓንጃንዳኔ፤

ሃሣ ሚርጌ ቆልሞና ናይና ኔኤም ዒዚ ዒንጋንዳኔ።
26ሚናፓ ዶዲማዒ ናንጋ ዹኮና

ናንጊና ናንጋያ ማዒ ዓኣ ጌሜሮናይዳፓ
ጴዻ ዎዛሳ ዓንጆ ቢያሢዳፓ፥ ኔ ዓንጃ ባሻያኬ።
ዓካሪ ሃይ ዓንጃ ቢያ ዮሴፔ ቶኦካ ማዖንጎ፤

ጌርሲንሢ ባኣካ ሱኡጌ ማዔ፥ ዮሴፔ ቶኦካ ኬዶንጎ።»
27 «ቢኢኒያሜ፦ ቡሪ ዔካ ያኣዮጉዲኬ፤

ጉቴ ዓሚ ዒኬሚ ዴንቄ ባኮ ፔኤሮሙዓንዳኔ፤
ዋንቴ ኬሚ ዴንቄሢ ጋዓንቴ ዒዚ ጊሽካንዳኔ።»

28ዓካሪ ሃኣታ ታጶ ላምዓሢ ዒስራዔኤሌ ፃጶኬ፤ ዓዴ
ዔያቶ ዓንጃዖ ፔቴ ፔቴሢም ኮይሳሢጉዴ ዓንጆ ዒንጌሢ
ዬያይዲኬ።

ያይቆኦቤኮ ሃይቦና ዱኡቲፆና
29 ዬካፓ ያይቆኦቤ ፔ ናኣቶ፦ «ታኣኒ ሃይቂ ታ ዒጊኖ

ኮራ ዓኣዻንዳ ዎዳ ሄሌኔ፤ ዬያሮ ሄቴ ዓሢ ዔፕሮኦኔ ጎዦ
ዓጫ ዔታ ዓኣ ቤዛሢዳ፥ ታ ዓዶንሢ ዱኡቴ ቤዛ ታናኣ
ዎላ ዒኢካ ዱኡኩዋቴ፤

30 ዬይ ዴኖ ዔቶ ቤዛሢ ካኣናኔ ዓጮይዳ ሜሚሬ
ጎዖ ቤዞኮ ዓባ ኬስካ ዛሎና ማክጴላይዳ ዓኣሢኬ፤
ዓብራሃሜ ዬያ ዴኖ ዔቶኮ ዓኣ ጎዦ ዱኡፒ ቤሲ ማሂ
ሻንቄሢ ሄቴ ዓሢ ዔፕሮኔይዳፓኬ።

31 ዓብራሃሜንታ ማቾ ሳኣራንታ ዪሳኣቄንታ ማቾ
ዒርቢቃንታ ዱኡቴሢ ቢያ ዒኢካኬ፤ ታኣኒያ ታ ማቾሊያ
ዒኢካ ዱኡኬኔ።

32 ጎዦንታ ዴኖ ዔቶ ቤዞንታ ሻንቂንቴሢ ሄቴ
ዓሶይዳፓኬ፤ ዬያሮ ታና ዒኢካ ዱኡኩዋቴ» ጌዒ
ዓይሤኔ።

33 ያይቆኦቤ ፔኤኮ ናኣቶ ዓይሢ ጋፔስካፓ፥ ጊንሣ
ላሃማና ሼምፓሢ ዒዛኮ ዱጴኔ።

50
1 ዒማና ዮሴፔ ዓዶኮ ሌዞይዳ ሎኦማዖ ዓኣፖ ካሮ

ሄርቂ ሄርቂ ዬኤኬኔ።
2 ዬካፓ ዒዛም ማዻያታዖ ዼኤሻ ኮሻ ዓሳ ዓዶኮ ሌዞ

ዱኡፖም ጊኢጊሺ፥ ሙርዑዋዖ ሚርጌ ዴይሣ ዼኤሾናኣ
ቲሽኮም ዓይሤኔ።

3 ዼኤሾ ኮሻ ዓሳ ሌዞ ዱኡፖም ጊኢጊሻኒ ዖይዲታሚ
ኬሊኩርሴኔ፤ ዬኖ ዎዶናሌሲዱኡኪንታኒ ጊኢጊሺንታሢ
ያዺ ኬሊዳኬ፤ ጊብፄ ዓጮ ዓሳ ላንካይታሚ ኬሊ ጉቤ
ያይቆኦቤ ዬኤኬኔ።

4 ዬኤፓ ጋፓዛ ዮሴፔ ካኣቲኮ ዴማ ማዒ ዎይሣ ዓሶ፦
«ሃዳራቴ፥ ዒንሢ ታኣም ዔኤዓያታቴ፥

5 ‹ዓዴ ታኣኮ ሃይቃኒ ዑካዖ ካኣናኔ ዓጮይዳዒዚኮሼ
ዱኡፖ ቤዞይዳ ታ ዔኪ ዓኣዺ ዒዛ ዱኡካንዳጉዲ ታና
ጫኣቂሴኔ፤ ዬያሮ ታ ዓዶ ታኣኒ ዒኢካ ዔኪ ዓኣዺዱኡኪ

ማዓንዳኔ ጌዒ ኔና ዖኦጫኔ› ጌይ ካኣቲም ኬኤዙዋቴራ»
ጌዔኔ።

6ካኣቲዬያ ዋይዛዖ፦ «ኔኤኒጫኣቄ ጎይፆ ዴንዲ ኔ ዓዶ
ዱኡኬ» ጌዒ ዮሴፔ ዓይሤኔ።

7ዬያሮዮሴፔዓዶዱኡካኒዓኣዼኔ፤ዒዛናዎላካኣቲኮ
ዴማ ማዒ ዎይሣ ዓሶንታ ካኣቲ ማኣሮይዳ ዓኣ ዼኤፖ
ዓሶንታ ሜሌ ሃሣ ጊብፄ ዓጮይዳ ቢታንቶ ዓኣ ዓሲያኣ
ዓኣዼኔ።

8ዬያጉዲ ዮሴፔኮማኣሮ ዓሳ፥ ጌርሲንሢ፥ ዒዛኮ ዓዶ
ማኣሮ ዓሳኣ ቢያ ዮሴፔና ዎላ ዓኣዼኔ፤ ጌኤሴኤሜይዳ
ዓቴዞንሢ ዻኮ ናኣቶና ማራቶና ዋኣሮና ሌሊኬ።

9ሳርጌሎዖይቶናዓኣዓሶንታፓራሢቶጊዓኣዻዓሶንታ
ዒዛጊንፆዓኣዻኒኬስኬኔ፤ዒማናዒዛናዎላዓኣዼዓሶኮ
ፓይዳ ኮሺ ዺቢኬ።

10ዔያታዴንዲቤቃዮርዳኖሴዎሮኮዓባኬስካዛሎና
«ዓፃዴ» ጌይንታ፥ ሃኣኮ ሺርኮ ቆይዳሙኪ ሄሌኔ፤ ዒኢካ
ዔያታ ዑኡዞ ፔኤኮ ዼጊዲ ዒላቲ ዬኤኬኔ፤ ዮሴፔ ዒኢካ
ላንካይ ኬሊ ቢያ ፔኤቂ ዬኤኬኔ።

11 ዒዞ ቤዜሎይዳ ናንጋ ካኣናኔ ዓጮ ዓሳ ዓፃዴ
ቆይዶይዳ ዬኤኪንታ ዬኤፖ ዛጋዖ፦ «ሃይ ጊብፄ ዓጮ ዓሳ
ዒኔ ሜቂ ዬኤካ ዬኤፓ ዎዚጉዴ ዬኤፒዳይ?» ጌዔኔ።
ዬያ ዛሎና ዬኖ ዮርዳኖሴ ቦኦሎይዳ ዓኣ ቤዜሎ ሱንፃ
«ዓኣቤኤሌ ሚፂራይሜ» ጌይንቴኔ፤ ዬኖኮ ቡሊፃ ዔብሬ
ዓሶሙኡጮና «ጊብፄ ዓጮ ዓሶኮ ዬኤፖ» ጌይሢኬ።

12 ያይቆኦቤ ናኣታ ዬያይዲ ዓዶኮ ዓይሢፆ ኩንሤኔ፤
13 ሌዞ ዔያታ ካኣናኔ ዴንዳ ጎይፆ ዓጫ ዓኣ ሜሚሬ

ጎዖ ቤዞኮ ዓባ ኬስካ ዛሎና ዔታ ዓኣ ቤዛ ማክጴላይዳ
ዱኡኬኔ፤ ዬይ ዴኖ ዔቶቤዛሢጴዻሢ ዓብራያሜዱኡፒ
ቤሲ ጌዒ ሄቴ ዓሢ ዔፕሮኔይዳፓ ሻንቄ ጎዦ ዓጫኬ።

14ዮሴፔዓዶዱኡኬስካፓፔኤኮጌርሲንሢናሃሣዒዛ
ጊንፆ ዱኡፖሮ ዓኣዼ ዓሶ ቢያሢና ዎላ ጊብፄ ዓጮ ማዒ
ሙኬኔ።

ዮሴፔ ፔ ጌርሲንሢኮ ዒኖ ዶዲሼሢ
15 ዓዴ ሃይቄሢኮ ጊንፃ ዮሴፔኮ ጌርሲንሢ ዎሊ ኮራ፦

«ጎዖንቴ ዮሴፔ ኑኡና ዎላ ፑርቲ ዒዛ ዑፃ ኑ ማዼ ጌኖሮ
ኑና ኮማኒ ኮዔቶ ኑ ዎይታንዳይ?» ጋዓዖ፥

16ዮሴፔም፦ «ኑ ዓዴ ሃይቃንዳሢኮ ቤርታ፥
17 ‹ኔ ጌርሲንሢ ኔ ዑፃ ፑርታ ባኣዚ ማዺ ዻቤያታቶ

ዔያታ ማዼ ፑርቶ ባኮ ዻቢንቲ ማሂ ፓይዲ ዓርቂፖ› ጌዒ
ኑ ኔኤም ኬኤዛንዳጉዲ ዓይሤኔ፤ ዬያሮ ኑኡኒ ኔ ዓዶ
ፆኦዛሢኮ ዓይላ ኔ ዑፃ ፑርታ ማዼ ባኮ ቢያ ዓቶም ኔኤኒ
ጋዓንዳጉዲ ኑ ሺኢቃኔ» ጋዓ ኪኢታ ኬሲ ዳኬኔ። ዬያ
ዔያታ ጌዒ ዳኬሢ ዮሴፔ ዋይዛዖ ዬኤኬኔ።

18 ዬካፓ ዒዛኮ ጌርሲንሢ ዒዛ ቤርቶ ፔኤሮ ሺኢካዖ
ሂርኪ ጌዒ ቦንቾ ዔኤሊሢ ዔኤሊ «ኑኡኒ ቢያሢ ኔ
ካራሚኬ» ጌዔኔ።

19 ጋዓንቴ ዮሴፔ ዔያቶም፦ «ዒጊጪፖቴ፤ ታና ፆኦሲ
ቤዞይዳ ዖኦኒ ጌሤይ?

20ዒንሢ ጎኔና ታጊዳ ፑርታ ማሊሢማሌያታንቴ ፆኦሲ
ኮሺ ባኣዚ ማሂ ሺርሼኔ፤ ዬያ ዒዚ ማዼሢ ሃሢ ሼምፖና
ዓኣ ሚርጌ ዓሶ ዻቂሻኒ ጌዒኬ።

21 ሃሢ ዒንሢ ፔቴታዖ ዒጊቻንዳ ባኣዚ ባኣሴ፤ ታኣኒ
ዒንሢንታ ዒንሢኮ ናኣቶንታሙኡዛንዳኔ» ጌዔኔ። ዮሴፔ
ዬያይዲ ኮሺ ዑኡሲና ዒኖ ዔያቶኮ ዶዲሼኔ።

ዮሴፔኮ ሃይቦ

49:30ማዢ. ማፃ 23፡3-20። 49:31ማዢ. ማፃ 25፡9-10፤ 35፡29። 49:33 ዳኪ. ማዾ 7፡15። 50:5ማዢ. ማፃ 47፡29-31። 50:13
ዳኪ. ማዾ 7፡16።

22ዮሴፔፔኤኮዓዶማኣሮዓሶና ዎላጊብፄዓጮይዳ፥
ሌዓ ዒዛኮ ፄኤታና ታጶ ሌዔ ማዓንዳኣና ናንጌኔ፤

23 ዒዛኮ ናኣዚ ዔፕሬኤሜ ናኣቶንታ ናኣቶኮዋ ናኣቶ
ዛጋንዳያ ሄላንዳኣና ዴዔኔ፤ ሚናኣሴ ሾዔ፥ ማኪሪኔ
ጎዖሢኮዋ ናኣቶ ፔ ናይ ማሂ ዔኬኔ።

24 ዬካፓ ዮሴፔ ጌርሲንሢም፦ «ሃይሾ፥ ማይ ታ
ሃይቃንዳ ዎዳ ዑኬኔ፤ ፆኦሲ ፔኤኮ ማኣዲፆና ዒንሢ
ዛጋንዳኔ፤ ሃያ ዓጫፓኣ ዒንሢ ኬሲ ዔኪ ዓብራሃሜንታ
ዪሳኣቄንታ ያይቆኦቤንታም ዒንጋኒ ጫኣቄ ዓጮ ማሂ
ዳካንዳኔ።

25 ፆኦሲ ዬኖ ዓጬሎ ማሂ ዒንሢ ዳካ ዎዶና ታኣኮ
ሌዞ ሃይፓ ዔኪ ዓኣዻኒ ታኣም ጫኣቁዋቴ» ጌዒ ዔያቶ
ጫኣቂሴኔ።

26 ዮሴፔ ሌዓ ዒዛኮ ፄኤታና ታጶ ሌዔ ማዓዛ ጊብፄ
ዓጮይዳ ሃይቄኔ፤ ዓሳ ዒዛኮ ሌዞ ሙርዒሱዋዖ ሜልዛ
ዼኤሻና ቲሽኪ ዱኡፒም ጊኢጊሼስካፓ ሳኣፂኔ ጋርካ ዓጊ
ጌሤኔ።

50:25ኬሲ. ማፃ 13፡19፤ ዒያ. 24፡32፤ ዔብ. 11፡22።

ኬሲማፃኣፔ
ዓይፆ ካሮ

ሃይ ኬዞ ማፃኣፓ ኬኤዛሢ ዒስራዔኤሌ ዴራ
ዓይሉሞና ናንጌጊብፄዓጮይዳፓኬስኬሢዛሎማዓዛ፥
ማፃኣፔሎኮ ሃይሦ ዼኤፒ ዼኤፒ ቤሲ ዓኣያኬ።
1. ዔብሬ ዓሶኮ ዓይሉማፓ ኬዞና ሲና ዹኮ ባንሢ

ዓኣዺፆ ኬኤዛኔ።
2. ፆኦሲ ዴሮና ዎላ ጫኣቄ ጫኣቁሞንታ ዓሲ ዎላ

ኮሺ ናንጊ ናንጋንዳ ጎይሢኮዋ ካኣሺ ዛላ ዎጌ ዔያቶም
ዒንጊንቴሢ ኬኤዛኔ።
3. ዒስራዔኤሌ ዓሶም፥ ዬያጉዲ ሃሣ ቄኤሴ ማዒ

ማዺሢና ፆኦሲ ካኣሽኪሢ ዛላ ዒንጊንቴ ዎጌ ዛላ
ኬኤዛኔ።
ቢያፓ ባሼ ሃናማፃኣፔላዔርዛሢዓይሉሞና ናንጋ ዴሮ

ዓይሉማፓ ፆኦሲ ኬሴሢኮ ጊንፃ፥ ሴካ ቤርታ ዔያታ ዎዛ
ዓኣ ዴሬ ማዓንዳጉዲዔያቶ ዎይቲ ጊኢጊሼቴያ ኬኤዛኔ።
ሃኖ ማፃኣፔሎይዳ ዔርቴ ዓሢ፥ ዴሮ ጊብፄ ዓጫፓ

ዒዛምኬሳንዳጉዲ ፆኦሲዶኦሬሙሴኬ፤ማፃኣፔሎይዳ
ዔርቴያ ማዔ ቤዛ ፆኦሲኮ ታጶ ዓይሢፃ ፃኣፒንቴ ዓይ.
20ኬ።
ማፃኣፔላዱማዱማዓርቄ ባኮ
ዒስራዔኤሌ ዓሶኮ ጊብፄ ዓጮ ዓይሉማፓ ኬዞ (1፡1
—15፡21)
1. ዓይሉሞና ጊብፄይዳ ናንጊፆ (1፡1-22)
2. ሙሴኮ ሾይንቶና ዒ ናንጌ ናንጎ (2፡1—4፡31)
3. ሙሴና ዓኣሮኔናኮ ጊብፄ ካኣቲ ኮይላ ዳኪንቲፆ
(5፡1—11፡10)

4. ዑሣ ዓኣዺፆ ቦንቾ ኬሎና ጊብፄፓ ኬዞ ዛላ
(12፡1—15፡21)

ዞቄ ባዛፓ ዴንዲ ሲና ዹኮ ሄሊፆ (15፡22—18፡27)
ፆኦሲ ዒንጌ ዎጎናጫኣቄጫኣቁሞና (19፡1—24፡18)
ዓፒላና ማዢንቴ ፆኦሲ ካኣሽኪንታ ማኣሮንታ ካኣዦ
ዎጎንታ (25፡1—40፡38)

ዒስራዔኤሌ ዓሳ ጊብፄ ዓጮይዳ ናንጋኣና ዔያቶም
ማዺንቴ ጌኔ ማዾ

1 ፔቴ ፔቴ ፔኤኮ ማኣሮ ዓሶና ዎላ ማዒ ጊብፄ ዓጮ
ዴንዴ፥ዒስራዔኤሌጌይንቴ ያይቆኦቤኮናኣታሃካፓሊካ
ፓይዲንታ ናኣቶኬ።

2 ሮኦቤኤሌ፥ ሲሞኦኔ፥ ሌዊ፥ ዪሁዳ፥
3ዪሳኮኦሬ፥ ዛብሎኦኔ፥ ቢኢኒያሜ፥
4ዳኣኔ፥ ኒፕታኣሌኤሜ፥ ጋኣዴንታ ዓሴኤሬንታኬ።
5 ፒዜ ያይቆኦቤ ሾዔ ዜርፃ ዎሊ ዑፃ ላንካይታሚ *

ማዓዛ፥ ዮሴፔ ቤርታዺ ጊብፄ ዓጮይዳ ናንጋያኬ።
6 ሚርጌ ዎዴ ዴዔስካፓ ዮሴፔንታ ዒዛኮ

ጌርሲንሢንታ ዬኖ ሾይንቶኮ ዓዶንሢ ማዔ ዓሳ ቢያ
ሃይቄኔ።

7 ያኣዒ ማዔቶዋ ዔያቶኮ ዜርፆ ማዔ ዒስራዔኤሌ
ዓሳ ሾይንቲ ሾይንቲ ዴንዴም ፓይዳ ሚርጌሢሮ ጊብፄ
ዓጮዔያታ ኩሜኔ፤ ሚርጌና ሃሣ ዎልቃዻያኣ ማዔኔ።

8ዬካፓዮሴፔጊብፄዓጮምማዼባኮዛሎዔሩዋዓኪ
ካኣቲ ጊብፄ ዓጮይዳ ካኣታዼኔ።

9 ዒዚ ዴሮም ኬኤዛዖ፦ «ሃኣዛጉዋቴ፤ ሃኣቶ፥
ዒስራዔኤሌ ዓሶኮ ፓይዳ ኑጊዳፓ ዑሣ ዓኣዼ ዺቤኔ፤
ሃሣ ዔያታ ዺቢ ዎልቃዻያኣ ማዔኔ።

10 ዬያይዳፓ ዔቄያና ኑ ሞርኮና ዎላ ማንጊ
ኑና ዔያታ ዖላኒ፤ ሃሣ ዓጮይዳፓኣ ቶሊ ኬስኪ
ዓኣዻኒያኣ ዳንዳዓኔ፤ ዬያሮ ፓይዳ ዔያቶኮሚርጊሚርጊ
ዓኣዹዋጉዲ ሃኒ ዬዑዋቴ፥ ኑ ጎይሢ ኮዖም» ጌዔኔ።

11 ዬካፓ ካኣቲ ዴኤሢ ማዾና ዔያቶ ሜታሳንዳጉዲ
ዓሲም ሚጪንቱዋ ፑርታ ማዔ ማዺሻ ዓሲ ዔያቶ ዑፃ
ዶኦሪ ጌሤኔ፤ ዬያይዴስካፓ ሚርጌ ባኣዚ ቡኩሲ ጌሦያ
ማዔ ፒቶሜና ራምሴ ጌይንታ ካታሞንሢ ካኣቲም ዔያታ
ማዤኔ።

12ጋዓንቴዔያታዒስራዔኤሌዓሶ ሄርቂሜታሴዎዶና
ፓይዳ ዑሣ ዓኣዼ ሚርጊ ሚርጊ ሳዔሎዋ ኩሚ ኩሚ
ዓኣዼኔ፤ ያዺማዔሢሮጊብፄ ዓጮዓሳዒስራዔኤሌዓሶ
ዒጊጬኔ።

13ዬያይዳፓ ዔቄያና ሚጪንቲሢባኣ ፑርቱሞና ዓይሌ
ማሂ ዔያቶ ማዺሺሢ ዓርቄኔ።

14 ዔያታ ማዺሻ ጎይፃ፦ ቶርጶ ሄርቂሲሢና ፁኡቤ
ጌይንታ ዓጪፓ ዺንቂ ማኣሪ ማዦ ባኣዚ ማዢሲሢና፤
ሃሣ ጎዦይዳኣሚጪንቱዋዖ ዼኤፒማዾማዺሺሢና ናንጎ
ዔያቶኮ ሜቶ ናንጊ ማሄኔ።

15 ዬካፓ ጊብፄ ዓጮ ካኣቲ ዔብሬ ዓሶ ፃጶ ላኣሎ
ሾዋ ዎዶና ማኣዲ ሾይዣ ፂፓራና ፑሃ ጌይንታ ላምዖ
ላኣሊስኬንሢ ዔኤላዖ፦

16 «ዔብሬ ዓሶ ፃጶ ላኣሎ ዒንሢ ሾይዣኣና ናዓ
ዓቲንቄ ማዔቶ ቤዞና ዎዎዹዋቴ፤ ዉዱሮ ማዔቶ ጋዓንቴ
ዎዺፖቴ» ጌዔኔ።

17 ሾይዣ ላኣሎንሢ ጋዓንቴ ፆኦሲ ዒጊጬያታሢሮ
ጊብፄ ዓጮ ካኣቲ ዔያቶ ዓይሤ ጎይፆ ማዺባኣሴ፤ ጉቤ
ዓቲንቆ ናኣቶዋ ዎዹዋዖ ሃሼኔ።

18 ዬካፓ ጊብፄ ዓጮ ካኣቲ ሾይዣ ላኣሎንሢ
ዔኤሊሳዖ፦ «ዓቲንቆ ናኣቶ ዎዹዋዖ ዒንሢ ሃሼሢ
ዓይጎሮዳይ?» ጌዒ ዖኦጬኔ።

19ዔያታ ማሃዖ፦ «ዔብሬ ዓሶ ፃጶ ላኣላ ጊብፄ ዓጮ
ላኣሎጉዲቱዋሴ፤ ዔያታ ኮሺዶዲዓሲማዔሢሮ ሾይዣ
ዓሳ ሃጊዔያቶ ባንሢሙኩዋንቴቤርታዺ ፔኤሮ ፔቴታዖ
ሜታባኣያ ሾዓኔ» ካኣቲም ጌዔኔ።

20-21ዬያታ ሾይዣ ላኣላ ፆኦሲ ዒጊጬያታሢሮ ፆኦሲ
ዔያቶም ኮሺ ባኣዚ ማዼኔ፤ ዔያቶ ፔቴ ፔቴሢ ማኣሪያ
ጌቲሴኔ፤ ያዺ ማዒፆና ዒስራዔኤሌ ዴራ ፓይዶና ሚርጊ
ሚርጊ ሃሣ ዶዲማዒማዒያኣ ዓኣዼኔ።

22 ዬካፓ ካኣቲ፦ «ዔብሬ ዓሶ ፃጳፓ ሃጊ ሾይንታ
ዓቲንቄ ናይ ቢያ ዔኪ ዔኪ ዼኤፖ ዓባዬ ዎሮይዳ
ኬኤሩዋቴ፤ ዉዶሮ ናኣታ ጋዓንቴ ዓቶንጎ»ጌዒጊብፄ ዴሮ
ዶዲ ዓይሥሢ ዓይሤኔ።

2
ሙሴኮ ሾይንቶ

1ዬኖዎዶናሌዊዜርፆይዳፓማዔፔቴዓሲስኬይሌዊ
ዜርሢማዔ ላኣሊስኬኖ ዔኬኔ፤

1:4ማዢ. ማፃ 46፡8-27። * 1:5 ላንካይታሚ ጋዓዞ፦ ዔብሬ ዓሶሙኡጮማፃኣፖ ሚናኣሲ «ላንካይታሚ» ጋዓኔ (ማዢ 46፡27 ዛጌ።) ሼምፖና ዓኣ
ባኣዚ ናንጋኒ ዳንዳዑዋ ባዞ ኮራፓ ጴዼ ማፃኣፖና ላንካይታሞ ዔሮ ዓሶ ማፃኣፖናይዳ «ላንካይታሚ ዶንጎ» ጋዓኔ (ዳኪ. ማዾ 7፡14 ዛጌ።) 1:7 ዳኪ.
ማዾ 7፡17። 1:8 ዳኪ. ማዾ 7፡18። 1:10 ዳኪ. ማዾ 7፡19። 1:22 ዳኪ. ማዾ 7፡19።



ኬሲማፃኣፔ 2:2 47 ኬሲማፃኣፔ 3:8

2 ዒዛ ጎጳዺ ዓቲንቄ ናይ ዒዛም ሾዓዖ፥ ናዓሢ
ሚርጌና ሚዛጲ ማዔሢ ዛጊ ሃይሦ ዓጊኒ ጉቤ ፔጌይዳ
ጴዹዋጉዲ ዓኣቼኔ።

3 ያዺ ማዔቶዋ ዬያፓ ዑሣ ዓኣዼ ዒዛ ዓኣቺ ጌሣኒ
ዳንዳዒባኣሢ ዔራዖ ኮታ ጎይሢ ዎኦሺጉዴ ባኣዚና
ኮሺንቴ ባኣዚ ጊኢጊሺ ዋኣሢ ጌሉዋጉዲ ሺዲና ሜኤቺ
ናዓሢ ዒዞ ጋሮ ጌልዜስካፓ ዔኪ ዴንዲ ዎሮ ዓጫ ዓኣ
ማጫሮ ባኣካ ጌሤኔ።

4 ናዓሢኮ ጌሬላ ዒዛይዳ ሄላ ባኮ ዛጋኒ ሃኬ ዔቂ
ካፓኔ።

5ዒማናካኣታሢኮናይስኬናዑሢማስታኒዎሮኬዳዛ፥
ዒዞምማዾማዻ ላኣላ ዎሮ ዓጮይዳ ሴካ ሃንጋ ሃንታኔ፤
ዒዛማጫሮባኣኮይዳጌሢንቴፔቴኮታማላባኣዚዴንቂ
ዒዞምማዻ ላኣሎ ዳኪ ዔኪ ዬዒሴኔ።

6 ዬካፓ ዒዛ ዬኖ ባኬሎ ቡላዖ ፔቴ ናይ ጋሮይዳ
ዴንቄኔ፤ ዒማና ናዓሢ ዬኤካያታሢሮ ዒዛ ሚጪንታዖ፦
«ሃይ ዔብሬ ዓሶ ፃጶ ናኣቶይዳፓ ፔቴያኬ» ጌዔኔ።

7 ናዓሢኮ ጌሬላ ካኣቲ ናዎ ኮራ፦ «ሃያ ናዓሢ ኔኤም
ዻንሥሢ ዲቻንዳ፥ ዔብሬ ዓሶ ፃጶ ላኣላፓ ፔቴ ላኣሊ ታ
ኔኤም ዔኤሎንዶ?» ጌዒ ዖኦጬኔ።

8 ካኣቲ ናኣ ማሃዖ፦ «ሂዮ! ታኣም ዴንዲ ዔኤሌ»
ጌዔሢሮ፥ ናዔላ ዴንዲ ናዓሢኮ ዒንዶ ዔኤሊ ዔኪ
ዬዔኔ።

9 ዬካፓ ካኣቲ ናኣ ላኣሌሎ ኮራ፦ «ሃያ ናዓሢ ታኣም
ዔኪ ዻንሥሢ ዲቼ፤ ኔኤም ኮይሳ ባኮ ታ ጪጋንዳኔ»
ጌዔኔ፤ ዬያሮ ላኣሌላ ናዓሢዔኪዴንዲዻንሥሢዲቼኔ።

10 ናዓሢ ዑጋዛ፥ ዒዛ ዔኪ ካኣቲ ናዎ ኮራ ሙኬኔ፤
ናዓሢያ ካኣቲ ናዎ ናይ ማዔኔ። ዬያሮ ዒዛ «ዋኣሢዳፓ ታ
ኬሲዔኬያታሢሮ ሱንፃ ዒዛኮሙሴ * ናንጎንጎ» ጌዔኔ።

ሙሴኮሚዲያሜ ዓጮቤቲፆ
11 ሙሴ ዑጋዖ ፔቴ ኬሊ ዒዛኮ ፃጶ ማዔ ዔብሬ

ዓሶ ዛጋኒ ዓኣዼኔ፤ ዔያታ ናሽኪባኣ፥ ዎልቄና ዴኤሢ ማዾ
ዔያቶ ማዺሾንቴ ዒ ዛጌኔ፤ ሃሣ ጊንሣ ፔቴ ጊብፄ ዓጪ
ዓሲ ዒዛ ፃጶ ማዔ፥ ዔብሬ ዓሲስኬያ ጳርቃንቴ ዒዚ
ዴንቄኔ።

12ሙሴዒማናኮይሎሺሪዛጋንቴ ዖኦኒያ ባኣሢዔራዖ
ጊብፄ ዓጮ ዓሢ ዎዺ ሌዞ ማኣሻላይዳ ዓኣቺ ዱኡኬኔ።

13 ዚሮ ጉቴሎ ጊንሣ ዒዞ ቤዞ ዓኣዺ ላምዖ ዔብሬ
ዓሲማዔይዎላዑራዻንቴዒዚዴንቄኔ፤ጊቴቃይዶማዺ
ዻቤ ዓሢ ዒዚ ዛጋዖ፦ «ኔኤኮ ፃጳሢ ኔ ዓይጋ ጳርቃዖ?»
ጌዒ ዖኦጫዛ፥

14 ዓሢ፦ «ኔና ኑ ዑፆይዳ ዎይሣያና ዎጋ ሱኡጌ ማሂ
ዶኦሬሢ ዖናዳይ? ኔኤኒ ጊብፄ ዓጮዓሢዎዼ ጎይፆ ታና ኔ
ዎዻኒ ኮዓ?» ጌዔኔ፤ ዬያሮሙሴሚርጌናዒጊጪ «ሃይሾ
ታ ማዼ ባኮ ዴራ ዔሬኔ» ጌዒ ፔ ዒኖና ማሌኔ።

15 ማዺንቴ ባኮ ቢያ ካኣቲ ዋይዛዖ ሙሴ ዎዺሻኒ
ኮዔኔ፤ሙሴ ጋዓንቴ ካኣቲ ቤርታፓሚዲያሜ ዓጪቤቲ
ዓኣዼኔ። ዒኢካ ዒ ፔቴ ኬሊ ዔቴ ዋኣሢ ዓቺዳ ዴዒ
ዓኣንቴ፥

16ዒዞ ዓጮ ቄኤሴስኬያኮ ላንካይ ዉዱሮ ናይ ዓኣዖ
ዔያታ ዬኖ ዔቶ ዋኣፄሎ ቤዞ ሙኪ ፔ ዓዶኮ ማራቶና
ዋኣሮና ዑሻኒ ጎንጋላይዳ ዋኣፆ ዱዒ ኩንሤኔ።

17ዒማና ሃንጎ ቆልሞ ናኣታ ሙኪ ዬያቶ ዉዱሮ ናኣቶ
ዳውሳዛ፥ ሙሴ ዴዔ ቤዛፓ ዔቂ ናኣታ ዔያቶ ዳውሳሢ
ላኣጊ ቆልሞዋ ዔያቶሲ ዋኣፆ ዑሼኔ።

18 ዬያታ ዉዱሮ ናኣታ ዔያቶኮ ዓዶ ራጉዔኤሌ † ኮራ
ማዒ ሙካዛ «ሃኖ ዒንሢ ዎይቲ ዑኬና ማዒ ሙኬይ?»
ጌዒ ዓዴ ዔያቶ ዖኦጬኔ።

19ዔያታ ማሃዖ፦ «ፔቴ ጊብፄ ዓጪ ዓሲስኬያ ቆልሞ
ናኣቶይዳፓ ኑና ዓይሲ ሃሣ ዋኣፆዋ ኑኡም ጎንጋሎይዳ
ዱዒዱዒ ቆልሞ ኑኡም ዑሼኔ» ጌዒ ኬኤዜኔ።

20 ዓዳሢ ዔያቶ ኮራ፦ «ሂዳዖ ዬይ ዓሢ ዎካዳይ?
ዓይጎሮ ዒንሢ ዒዛ ሃሺ ሙኬይ? ዴንዲ ዒዛ
ዔኤሉዋቴ፤ሙኪሙኡዚሙዖም» ጌዔኔ።

21 ሙሴያ ዬያ ዓሢና ዎላ ናንጋኒ ኮዔኔ፤ ዬይ ዓሢ
ሙሴም ፔኤኮ ናዎ ሲፓራ ጋዓዞ ዔካንዳጉዲ ዒንጌኔ።

22 ዬና ላኣሌላ ሙሴም ዓቲንቄ ናይ ሾዓዛ ሙሴ
«ታኣኒ ሃኖ ዓጮይዳ ሙኬ ዓሲኬ» ጌዒ ናዖ ሱንፆ
ጌርሾሜ ‡ ጌዔኔ።

23 ሚርጌ ሌዔኮ ጊንፃፓ ጊብፄ ዓጮ ካኣቲ ሃይቄኔ፤
ዒስራዔኤሌ ዓሳ ጋዓንቴ ዬያ ሄላንዳኣና ዓይላቶይዳ
ማዒኮሺሜታዺማኣዶ ዴንቃኒ ዒላታንቴ፥ ዔያቶኮ ዬያ
ዒላቶ ፆኦሲ ዋይዜኔ።

24ሚርጌና ዔያታ ሜታዺ ዒላታ ዒላቶ ፆኦሲ ዋይዚ
ዓብራሃሜና ዪሳኣቄና ሃሣ ያይቆኦቤና ዎላ ዒ ጫኣቄ
ጫኣቁሞ ጶቂሤኔ።

25 ሃሣ ዒስራዔኤሌ ዓሶኮ ዬያ ዓይላቶና ሜታዺፆ
ዛጊ ዔያቶም ዒዚማሌኔ።

3
ፆኦሲሙሴ ፔ ማዾም ዔኤሌሢ

1 ሙሴ ሚዲያሜ ዓጮኮ ቄኤሳሢ ማዔ፥ ባይሲ፥
ዮቴሬኮማራቶናዋኣሮና ሄንቂቤቃ ቆልሞዒሺዔኪፆኦሲ
ዹካ ጌይንታ ሲና *ሙኬኔ።

2ዒዞ ቤዞይዳ ናንጊና ናንጋ ጎዳኮ ኪኢታንቻ ካይዚ
ባኣካይዳ ዔኤታ ታሚ ሎስቶና ማዒ ዒዛም ጴዼኔ፤
ሙሴያ ካዮ ታሚ ዓርቃዖ ፔቴታዖሙዑዋኣሢ ዛጊ፦

3 «ሃይ ዓይጎ ባኣዚዳይ? ካያ ዎዲ ሙይንቱዋይ?
ሂንዳ ታ ዑኪ ዛጎም» ጌዔኔ።

4 ሂዚ ጌዒ ሙሴ ዬያ ባኮ ዛጋኒ ሙኪ ዑካዛ ናንጊና
ናንጋ ጎዳዒዛዴንቃዖካዮባኣኮይዳፓ፦ «ሙሴ!ሙሴ!»
ጌዒ ዔኤሌኔ፤ ሙሴያ «ዮ!» ጌዔኔ።

5 ፆኦሲ ዒዛም፦ «ሃንጋ ሌዒፖ! ኔ ዔቄ ሳዓ ታኣም
ዱማዼያ ማዔሢሮ ዱርዞ ኔኤኮ ኬሴ፤

6 ታኣኒ ኔኤኮ ቤርታኣ ዓዶንሢ ዓብራሃሜንታ
ዪሳኣቄንታ ያይቆኦቤንታ ፆኦሲኬ» ጌዔኔ። ዒማና ሙሴ
ፆኦሲኮ ዓኣፖ ካሮ ዛጋኒ ዒጊጬሢሮ ፔ ዓኣፖ ካሮ ካንቂ
ዓኣቼኔ።

7ሄሊሳዖ ናንጊና ናንጋ ጎዳዒዛም፦ «ዴራ ታኣኮ ጊብፄ
ዓጮይዳ ዎያጉዴ ዋኣዪሢና ሜቶናይዳ ዓኣቴያ ታ ዛጌኔ፤
ዔያቶ ሜታሳ ዓሶይዳፓ ቶላኒ ዔያታ ኮዒ ዒላታ ዒላቶ
ታ ዋይዜኔ፤ ዔያቶይዳ ሄሌሜቶዋ ቢያ ታ ዔራኔ።

8 ዬያሮ ዔያቶ ጊብፄ ዓጮ ዓሶ ኩጫፓ ዓውሳኒ ታ
ኬዴኔ፤ ጊብፄ ዓጫፓታዔያቶኬሲሃሢካኣናኔ ዓሳ፥ ሄቴ
ዓሳ፥ ዓሞራ ዓሳ፥ ፔርዜ ዓሳ፥ ሂዋዌና ዒያቡሳና ዓሳ ናንጋ

2:2 ዳኪ. ማዾ 7፡20፤ ዔብ. 11፡23። * 2:10ሙሴ ጌይፃ፦ ዔብሬ ዓሶ ሙኡጮና «ኬሲሢ» ጌይሢኬ። 2:10 ዳኪ. ማዾ 7፡21። 2:11
ዔብ. 11፡24። 2:14 ዳኪ. ማዾ 7፡23-28። 2:15 ዳኪ. ማዾ 7፡29፤ ዔብ. 11፡27። † 2:18 ራጉዔኤሌ፦ ራጉዔኤሌሙሴኮ ባይሲ ማዓዛ

ሜሌ ሱንፃ ዒዛኮ «ዮቴሬ» ጌይንታኔ። ‡ 2:22 ጌርሾሜ ጌይፃ፦ ዔብሬ ዓሶ ሙኡጮና «ሙፒ ዓሲ» ጌይሢኬ። 2:24 ማዢ. ማፃ 15፡13-14።
* 3:1ሲና ባጌያና ኮሬቤ ጌይንታኔ። 3:3 ዳኪ. ማዾ 7፡30-34።

ዔኤዞና ዲኢቆና ኩሜ ኮዦ ቤዞ፤ ዳልጊ ሃሣ ማሊ ማዔ
ሳዔሎ ታ ዔያቶም ዒንጋንዳኔ።

9 ሃሢ ጎኔና ታ ዴሮ ዒስራዔኤሌኮ ዒላቶ ታኣኒ
ዋይዜኔ፤ ጊብፄ ዓጮ ዓሳ ዔያቶይዳ ማዻ ሚጪንቲፃባኣ
ሜታሲፆዋ ታ ዴንቄኔ፤

10 ዓካሪ ሃሢ ዴሮ ታኣኮ ኔ ጊብፄ ዓጫፓ ኬሳንዳጉዲ
ጊብፄ ዓጮ ካኣቲ ኮይላ ታ ኔና ዳካንዳኔ» ጌዔኔ።

11 ሙሴ ጋዓንቴ ፆኦሲ ኮራ፦ «ካኣቲ ኮይላ ዓኣዺ
ዒስራዔኤሌ ዓሶ ጊብፄፓ ኬሳኒ ታናንሢ ዓይጎ
ዓሲዳይ?» ጌዔኔ።

12 ፆኦሲዒዛም፦ «ዒጊጪፖ፥ ታ ኔኤና ዎላማዓንዳኔ፤
ዴሮ ታኣኮ ኔ ጊብፄፓ ኬሳ ዎዶና ሃኖ ዹኮይዳ ታና
ዒንሢ ዚጊ ካኣሽካንዳኔ፤ ታ ኔና ዳካያ ማዔሢኮ ማላታ
ማዓንዳሢያ ዬያኬ» ጌዔኔ።

13 ሙሴ፦ «ታኣኒ ዒስራዔኤሌ ዴሮ ኮራ ዓኣዺ
‹ዒንሢኮ ቤርታኣ ዓዶንሢ ፆኦዛሢ ታና ዒንሢ ባንሢ
ዳኬኔ› ጋዓ ዎዶና ዔያታ ‹ሱንፃ ዒዛኮ ዖናዳይ?› ጌዒ
ዖኦጬቶ ዎዚ ጌዒ ታ ኬኤዛንዳይ?» ጌዔኔ።

14 ፆኦሲ ዒዛም፦ «ሱንፃ ታኣኮ ‹ታናኬ›፤ ዬያሮ ‹ሱንፃ
ታኣኮታናኬጌዔ፥ ፆኦሲዒንሢባንሢታናዳኬኔ›ዔያቶም
ጌዔ፤

15ዔያቶኮ ቤርታኣ ዓዶንሢ ዓብራሃሜንታ ዪሳኣቄንታ
ያይቆኦቤንታኮ ፆኦዛሢ፥ ታኣኒ፥ ናንጊና ናንጋ ጎዳ ዔያቶ
ባንሢ ኔና ዳካያ ማዔሢ ዒስራዔኤሌ ዴሮም ኬኤዜ፤
ሱንፃ ታኣኮ ናንጊና ዬያኬ፤ ሃጊ ሙካንዳ ሾይንታኣ ቢያ
ታና ዔራንዳሢ ዬኖ ሱንፆናኬ።

16 ዓካሪ ዓኣዺጋፓ ዒስራዔኤሌ ዴሮኮ ሱኡጎ ቢያ
ፔቴይዳ ቡኩሴ፤ ዔያቶኮ ቤርታኣ ዓዶንሢ ዓብራሃሜንታ
ዪሳኣቄንታ ያይቆኦቤንታኮ ፆኦዛሢ፥ ታኣኒ፥ ናንጊና ናንጋ
ጎዳ ኔኤም ጴዼያታሢ ዔያቶም ኬኤዜ፤ ዔያቶ ባንሢ ታ
ኬዲ ጊብፄ ዓጮ ዓሳ ዔያቶ ሚጪንቱዋዖ ሄርቂ ቆላ
ቆሊፆ ታኣኒ ዛጌሢያ ዔያቶም ኬኤዜ።

17 ሚጪንቲሢባኣ ሄርቂ ዎይሥሢና ዔያታ ሜታዻ
ጊብፄ ዓጬሎይዳፓ ታኣኒ ዔያቶ ኬሲ ሃሢ ካኣናኔ ዓሳ፥
ሄቴ ዓሳ፥ ዓሞራ ዓሳ፥ ፔርዜ ዓሳ፥ ሂዋዌና ዒያቡሳና
ዓሳ ናንጋ ኮዦ ቤዞ፤ ዔኤሲና ዲኢቂና ኩሜ ዓጬሎ ታ
ዔያቶም ዒንጋኒጫኣቄኔ ጌዒ ዔያቶም ኬኤዜ» ጌዔኔ።

18 ሃሣ፦ «ታኣኮ ዴራ ኔ ኬኤዛ ባኮ ቢያ ዋይዛንዳኔ፤
ዬካፓ ዒስራዔኤሌ ዴሮኮ ሱኡጎና ዎላ ማዒ ጊብፄ ዓጮ
ካኣቲ ኮራ ዓኣዻዖ ‹ዔብሬ ዓሶኮ ፆኦሲ፥ ናንጊና ናንጋ
ጎዳሢ ኑኡም ጴዼኔ፤ ዬያሮ ኑ ፆኦዛሢ፥ ናንጊና ናንጋ
ጎዳሢም ዒንጎ ባኣዚ ዒንጊ ካኣሽካኒ ሃይሦ ኬሊ ሃንቲ
ዓሲ ናንጉዋ ቦኦሎ ኑ ዓኣዻንዳጉዲ ኑና ዳኬ› ጌዒ
ኬኤዙዋቴ።

19 ጎኔኬ፤ ዼኤፒ ዎልቄና ዓርቂ ዒዛ ሜታሲቦኦንቴ
ጊብፄ ዓጮ ካኣቲ ዒንሢ ሃሺንዱዋኣሢ ታ ዔራኔ።

20 ዬያሮ ሚርጌና ዒጊቻያ ማዔ፥ ታ ዎልቄና ማዺንታ
ዓኪ ባኣዚ ታ ማዺ ታኣኮ ዼኤፖ ዎልቆዋ ዻዊ ጊብፄ ዓሶ
ታሜታሳንዳኔ፤ ዬካፓዒንሢኬስኪዓኣዻንዳጉዲዒንሢ
ዒ ዳካንዳኔ» ጌዔኔ።

21 ጊንሣ ሃሣ ፆኦሲ፦ «ዒንሢ ኬስካ ዎዶና ታ
ዴራ ጊብፄ ዓሶ ቤርቶይዳ ዼኤፑሞ ዴንቃንዳጉዲ ታ
ማሃንዳሢሮ ኩቺ ጉሪ ዒንሢ ኬስካዓኬ፤

22 ዔብሬ ዓሶ ዜርፆ ላኣላ ፔቴ ፔቴሢ ዓሺኒ ማዒ
ዎላ ናንጋ ጊብፄ ዓጮ ዓሶ ላኣላ ዔያቶም ፔኤኮ ዓፒሎ፥
ዎርቆንታ ቢሮ ዓንጎና ኮሺንታሢንታ ሜሌ ፓልሞ ባኮዋ
ዔርጋንዳጉዲ ዖኦጮንጎ፤ ዬያ ቢያ ዔኪጋፓ ዓቲንቆ

ናኣቶና ዉዱሮ ናኣቶና ዒንሢኮ ማይሱዋቴ፤ ዬያይዲ
ዒንሢ ጊብፄ ዓጮ ዓሶ ቡሪ ኬስካንዳኔ» ጌዔኔ።

4
ፆኦሲሙሴምዒንጌ ዎልቆ

1 ዬካፓ ሙሴ ናንጊና ናንጋ ጎዳ ኮራ፦ «ዒስራዔኤሌ
ዓሳ ‹ናንጊና ናንጋ ጎዳ ኔኤም ጴዺባኣሴ› ጌዒ ታ ጋዓሢ
ጎኔኬ ጎዖ ዒፂ፥ ሃሣ ታኬኤዛ ባኮ ዋይዚባኣቶ ታዔያቶም
ዎዚ ጋዓንዳይ?» ጌዒ ዖኦጬኔ።

2 ናንጊና ናንጋ ጎዳ ማሃዖ፦ «ኔኤኒ ኩጫ ዓርቄ ባካ
ዓይጎዳይ?» ጋዓዛ፥ ዒዚ «ኮኦሎኬ» ጌዔኔ።

3 ናንጊና ናንጋ ጎዳ ዒዛም፦ «ሳዓ ኬኤሬ» ጌዔኔ፤
ሙሴሳዓኬኤራዛ፥ኮኦላላኣሚንቲሾኦሺማዔኔ፤ ዬያሮ
ሙሴ ኮራፓ ሺኢኬኔ።

4 ናንጊና ናንጋ ጎዳ ጋዓንቴ ሙሴም፦ «ኩጮና ዑንኮ
ዛሎ ዓርቂ ዔኬ» ጌዒ ዓይሤኔ፤ ሙሴ ፔ ኩጮና ዔካዛ
ጊንሣ ኮኦሎማዔኔ።

5 ናንጊና ናንጋ ጎዳ ሙሴም፦ «ዔያቶኮ ቤርታኣ
ዓዶንሢ ዓብራሃሜንታ ዪሳኣቄንታ ያይቆኦቤንታኮ
ፆኦዛሢ፥ ናንጊና ናንጋ ጎዳ ኔኤም ጴዼያ ማዔሢ
ዒስራዔኤሌ ዓሳ ጉሙርቃንዳጉዲ ዬኖ ማዼ» ጌዔኔ።

6ዬካፓ ሃሣ ናንጊና ናንጋ ጎዳሙሴም፦ «ኩጮ ኔኤኮ
ሾኦጳዳኬ» ጋዓዛ፥ዒዚኩጮፔኤኮሾኦጳዳኬኔ፤ኩጮ
ዒጊንሣኬሳዛሻቺጉዲቦኦሪ፥ዑፆይዳኬስካዶርዓሢና
ዓርቂንቴያ ማዔኔ።

7 ናንጊና ናንጋ ጎዳ፦ «ኩጮ ኔኤኮ ጊንሣ ሾኦጳ ዳኬ»
ጋዓዛ፥ ሙሴ ኩጮ ፔኤኮ ሾኦጳ ዳኬኔ፤ ዬካፓ ጊንሣ
ኬሳዛ ኩጫ ሃንጎ ዑፆጉዲ ጌኤሺ ዶርዓ ባኣያ ማዔኔ።

8 ናንጊና ናንጋ ጎዳ ዒዛም ኬኤዛዖ፦ «ዓካሪ፥
ታ ዎልቆና ማዺንቴ ቤርታሳ ባኬሎ ዔያታ ጉሙርቂ
ጎኔኬ ጌዒባኣያታቶ፥ ላምዓሲ ማዺንታ ባኮ ዔያታ
ጉሙርቃንዳኔ።

9 ዬንሢ፥ ላምዖ ታ ዎልቆና ማዺንታ ባኮንሢ ዛጊ
ዔያታጉሙርቂባኣያማዒ፥ ሃሣ ኔኬኤዛባኮዋይዚባኣቶ
ዓባዬ ዎራፓ ዻካ ዋኣሢ ዔኪ ፃኣዾ ሳዖይዳ ዋሄ፤ ዓባዬ
ዎሮይዳፓ ኔ ዔኬ ዋኣፃ ፃኣዾ ሳዖይዳ ሱጉሢ ማዓንዳኔ»
ጌዔኔ።

10 ሙሴ ጋዓንቴ፦ «ናንጊና ናንጋ ጎዳሢዮ! ሃዳራ፥
ዬካ ታና ዳኪፖ፤ ቤርታኣ ማዖም ሃሢያ ታኣና ዎላ ኔ
ጌስቲፆ ዓርቄማፓዓርቃዖዋ ታኣኮጌስቲሢዔራቶባኣሴ፤
ታኣኒ፦ ታኣኮ ዻንጋ ቁንጫልቃያ፥ ሃሣ ፒዚሲ ጌስታኒያ
ዳንዳዑዋያኬ» ጌዔኔ።

11 ዬካፓ ናንጊና ናንጋ ጎዳ ሙሴም፦ «ዓሲም ዻንጋ
ማዤሢ ዖናዳይ? ዻንጋ ጌስቱዋያና ዋይዚ ዋይዙዋያ፤
ጊንሣ ዓኣፒ ዓኣያና ዓኣፒ ባይቄያና ማሃሢ ዖናዳይ? ዬያ
ቢያ ማዻሢ ታና፥ ናንጊና ናንጋ ጎዳቱዋዓዳ?

12 ዬያሮ ሃሢ ዓኣዼ! ታኣኒ ኔኤና ዎላ ማዒ ኔ
ጌስታንዳጉዲ ማኣዳንዳኔ፤ ኔ ዓይጎ ጌስታኒ ኮይሳቴያ ታ
ኔኤም ኬኤዛንዳኔ» ጌዔኔ።

13ሙሴዒማና፦ «ናንጊና ናንጋ ጎዳሢዮ! ሃዳራ ሜሌ
ዓሲ ዳኬ» ጌዔኔ።

14 ናንጊና ናንጋ ጎዳ ሙሴይዳ ዻጋዻዖ፦ «ሌዊ ዓሲ
ማዔ፥ ኔ ጌርሲ፥ ዓኣሮኔ ዓኣያቱዋዓዳ? ዒዚ ቃራ ጌስታያ
ማዔሢ ታ ዔራኔ፤ ሃሢ ሃይሾ፥ ዒዚ ኔ ኮይላሙካኔ፤ ኔና
ዒዚ ዴንቃዖ ዒናፓ ኮሺ ዎዛዻንዳኔ።

15ዒዛም ኔኤኒ ኬኤዛንዳኔ፤ ዒዚ ኬኤዛንዳ ባኮዋ ኔ
ዒዛም ዒና ዓኣሢ ኬኤዛንዳኔ፤ ላምዓሢ ዒንሢ ዎይቲ
ጌስታንዳቴያ ሃሣ ዒንሢ ዓይጎ ማዻኒ ኮይሳቴያ ታ
ዒንሢም ዔርዛንዳኔ፤

16ዒዚ ኔና ማዒ ዴሮም ኬኤዛንዳኔ፤ ኔኤኒያ ዒዛም
ፆኦሲጉዲማዒኬኤዛንዳኔ።

17 ታ ዎልቄና ማዺንታ ዓኮ ባኮ ኔ ማዻንዳ ሃኖ
ኮኦሌሎዋ ዔኪ ዓኣዼ» ጌዔኔ።

ሙሴኮ ጊብፄ ዓጮ ባንሢማዒፆ
18ሙሴ ፔኤኮ ባይሲ፥ ዮቴሬ ኮራ ዓኣዻዖ፦ «ጊብፄ

ዓጮይዳ ናንጋ፥ ታ ፃጶ ባንሢማዒዴንዲሼምፔና ዔያታ
ዓኣቴ ታ ዛጎም» ጌዒ ዖኦጫዛ፥ ባይሲ ዒዛ፦ «ኮሺ
ዴንዴ» ጌይ ዳኬኔ።

19ሙሴ ሃጊ ሚዲያሜይዳ ዓኣንቴ ናንጊና ናንጋ ጎዳ
ዒዛም፦ «ኔና ዎዻኒ ኮዓ ዓሳ ቢያ ሃይቄሢሮ ጊብፄ ዓጮ
ማዒ ዴንዴ» ጌዒ ኬኤዜኔ።

20 ዬያሮ ሙሴ ፔኤኮ ማቾንታ ዓቲንቆ ናኣቶንሢንታ
ሃሬ ቶጊሲ ጊብፄ ዓጮ ዓኣዺፆ ዔቄኔ፤ ፆኦሲ ዎልቄና
ማዺንታ ባኮ ዻዎ ፆኦሲ ኮኦሎዋ ዒማና ዒ ኩጫ ዔኪ
ዓኣዼኔ።

21ላሚጊንሣ ናንጊና ናንጋ ጎዳሙሴም፦ «ዓካሪ፥ ሃሢ
ኔኤኒ ጊብፄ ዓጮ ማዒ ዓኣዺፆይዳ ማዔሢሮ ኔኤም ታ
ዒንጌ ዎልቆና ኔ ማዻንዳ፥ ታ ዎልቆና ማዺንታ ባኮ ካኣቲ
ቤርታኔማዻንዳያኮይሳሢዋሊፖ፤ ያዺማዔቶዋካኣቲኮ
ዒኖታዶዲማሃንዳሢሮዴሮሼሌዔናጉሪዒዚሃሻዓኬ።

22ዬኖ ዎዶና ታኣኒ፥ ናንጊና ናንጋ ጎዳ ካኣቲም ኬኤዛ
ባኮ ሂዚ ጌዒ ኬኤዜ፦ ‹ዒስራዔኤሌ ታኣኮ ቶይዶ
ናዓሢኬ፤›

23 ታኣኒ፥ ዬይ ናዓሢ ታና ካኣሽካንዳጉዲ ሃሼ ጌዒ
ኔኤም ኬኤዜኔ፤ ኔኤኒ ጋዓንቴ ዒ ዴንዱዋጉዲ ላኣጌኔ፤
ዬያሮ ሃሢ ኔኤኮ ናኣዚ ቶይዳሢ ታ ዎዻንዳኔ። »

24ሙሴ ጊብፄ ዓጮ ዓኣዺፆይዳ ዓኣንቴ ዒዚ ሃውሼ
ጉርዶይዳ ናንጊና ናንጋ ጎዳ ዒዛ ዴንቂ ዎዻኒ ኮዔኔ።

25 ዒዛኮ ማቻ ሲፓራ ጳሽኪ ዴንዲ ቲሊንጊ ዓጬ
ዔኪ ፔኤኮ ናዖኮ ዓቲንቶ ቤርቶ ቲቄኔ፤ ሙሴኮ ቶኮዋ
ዬኖ ቲቂንቴዞና ካንሣዖ ሙሴ ኮራ፦ «ዓካሪ ኔኤኒ ታኣኮ
ሱጉሢ ዑኡታኬ» ጌዔኔ፤

26ዬካፓ ናንጊና ናንጋ ጎዳሙሴዎዹዋዖ ሃሺማኣሬኔ፤
ዒዛዒማና፦ «ዓቲንቶ ቤርቶ ቲቂፆ ዛሎና ኔ ታኣኮ ሱጉሢ
ዑኡታኬ» ጌዔኔ።

27 ናንጊና ናንጋ ጎዳ ዓኣሮኔም፦ «ሙሴና ዎላ ካኣማኒ
ዓሲ ናንጉዋ ዳውሎ ዓኣዼ» ጌዔኔ። ዒዚ ፆኦሲ ዹኮ
ባንሢ ዓኣዺ፥ ዒኢካሙሴ ዴንቃዖ ሄርቄኔ።

28ሙሴ፥ ናንጊና ናንጋ ጎዳ ዒዛ ጊብፄ ዓጮ ዓኣዾንጎ
ጋዓዖ ኬኤዜ ባኮና ዒዚ ማዻንዳጉዲ ዓይሤ ፆኦሲ
ዎልቆና ማዺንታ ባኮ ቢያ ዓኣሮኔም ኬኤዜኔ።

29 ዬካፓ ሙሴና ዓኣሮኔና ጊብፄ ዓጮ ዓኣዺ
ዒስራዔኤሌ ዴሮኮ ሱኡጎ ፔቴይዳ ቡኩሴኔ።

30ዓኣሮኔያ ናንጊና ናንጋ ጎዳሙሴምኬኤዜ ባኮ ቢያ
ዔያቶም ኬኤዜኔ፤ ሙሴ ዒማና ፆኦሲ ዎልቄና ማዺንታ
ባኮ ዴሮ ቤርታ ማዼኔ።

31 ዬያሮ ዴራ ጉሙርቄኔ፤ ናንጊና ናንጋ ጎዳ ዔያቶ
ባንሢ ሙኪ ዔያቶ ዛጌያ ማዔሢና ዔያቶይዳ ሄሌ
ሚጪንቲፃባኣ ጌኖ ማዾ ዴንቄሢ ዋይዛዖ ጉምዓቲ ዚጊ
ፆኦሲ ካኣሽኬኔ።

5
ሙሴና ዓኣሮኔናኮ ካኣቲ ቤርቶ ሺኢኪፆ

1 ዬካፓ ሙሴና ዓኣሮኔና ጊብፄ ዓጮ ካኣቲ ቤርቶ
ዓኣዺ፦ «ዒስራዔኤሌ ፆኦዛሢ፥ ናንጊና ናንጋ ጎዳ ‹ዴራ
ዓሲ ናንጉዋ ዳውሎ ዓኣዺ፥ ቦንቾ ኬሊ ጌሢ ታና
ቦንቻንዳጉዲ ዴሮ ታኣኮ ሃሼ› ኔኤም ጋዓኔ» ጌዔኔ።

2 ካኣቲ ማሃዖ፦ «ናንጊና ናንጋ ጎዳሢ ዎያዳይ? ዒዚ
ታና ዓይሤም ዋይዚ ዒስራዔኤሌ ታ ሃሻሢ ዓይጎሮዳይ?
ናንጊና ናንጋ ጎዳ ጎዖሢ ታኣኒ ዔሩዋሴ፥ ዒስራዔኤሌያ ታ
ሃሻዓኬ» ጌዔኔ።

3 ሙሴና ዓኣሮኔና ዒዛም፦ «ዔብሬ ዓሶኮ ፆኦዛሢ
ኑኡም ጴዼኔ፤ ሃይሦ ኬሊ ጎይሢ ዓሲ ናንጉዋ ዳውሎ
ዓኣዺ ኑ ፆኦዛሢ፥ ናንጊና ናንጋ ጎዳሢም ዒንጎ ባኣዚ
ኑ ዒንጊ ካኣሽካንዳጉዲ ኑና ዳኬ ጌይ ኔና ኑ ዖኦጫኔ፤
ኑኡኒ ዬያማዺባኣታቶ ናንጊና ናንጋ ጎዳ ኑና ዖልዚና፥ ሃሣ
ዶርዖና ጋፒሳንዳኔ» ጌዒ ኬኤዜኔ።

4 ካኣቲ ዔያቶ ኮይላ፦ «ዒንሢ፥ ሙሴና ዓኣሮኔና
ዋይዙዋቴ! ዴራ ማዾ ቤልፃዻንዳጉዲ ዒንሢ ኮዓሢ
ዓይጎሮዳይ? ዴንዲ ዒንሢኮ ማዾ ማዹዋቴ!

5 ዒንሢ ጊብፄ ዓጮ ዓሶይዳፓ ፓይዶና ኮሺ ዺቤኔ፤
ዬይዒንሢምዻካዛዓሶማዾላኣጊሺራዒንሢ!» ጌዔኔ።

6 ዬካፓ ዒማ ኬሎና ካኣቲ ፓኣሮኔ፦ ሚጪንቱዋዖ፥
ማዾ ማዺሳ ፑርታ ማዔ ጊብፄ ዓጮ ዓሶንታ ማዾ ማዺሻ
ዒስራዔኤሌ ዓሶኮዋ ሱኡጎናም፦

7 «ፁኡቤ* ኮሾንዶ ፑቆ ዴሮም ዎንዳሲ ጎይፆ
ዒንጊፖቴ፤ ዔያታ ፔኤሮ ፑቆ ዴንዲ ኮዒ ዔኮንጎ፤

8 ጋዓንቴ ቤርታ ዔያታ ማዣሢዳፓ ፔቴ ፁኡቤታዎ
ፓጪሱዋዖ ማዢሺኢሻንዳጉዲዔያቶይዳ ዎልቃዹዋቴ፤
‹ኑ ፆኦዛሢምኑዒንጎ ባኣዚዓኣዺዒንጊካኣሽካንዳጉዲ
ኑና ሃሼ›ዔያታጌዒጌዒታናሜታሳሢሚርጌማዻባኣዚ
ባኣሢሮኬ፤

9ሉኡዚ ሃይሴ ዋይዛ ዎዴ ዔያቶም ጴዹዋጉዲ፤ ሃሣ
ቤርታ ዔያታ ማዻሢፓ ባሼ፥ ሃውሾባኣያ፥ ዶዲ ማዾ
ዔያቶ ማዺሹዋቴ» ጌዒ ዓይሤኔ።

10ዬካፓ ሚጪንቱዋዖ ማዾ ማዺሳ ፑርቶ ጊብፄ ዓጮ
ዓሶንታዒስራዔኤሌዓሶኮሱኡጎንታዓኣዺዒስራዔኤሌ
ዴሮም፦ «ሃካፓሴካ ፑቃዒንሢምዒንጊንቱዋጉዲካኣቲ
ላኣጌኔ፤

11 ዓካሪ፥ ዒንሢ ዒንሢሮ ዴንዲ ዓንካፓታቶዋ ኮዒ
ዔኪ ዬዓንዳያ ኮይሳኔ፤ ጋዓንቴ ዒንሢ ማዣ ፁኡቦኮ
ሚርጉማ ዎንዳስካፓ ፓጫንዳያ ኮይሱዋሴ» ጌዔኔ።

12 ዬያሮ ዴራ ፑቆ ኮዒ ዔኪ ዬዓኒ ጊብፄ ዓጮ ቢያ
ዴንዴኔ።

13ሚጪንቱዋ፥ ማዾ ማዺሳ ዓሳ፦ ቤርታ ፑቆ ዒንጋዛ
ዔያታ ማዢ ሺኢሻማ፤ ዒማ ፓይዶ ኩንሢ ሺኢሻንዳጉዲ
ዒስራዔኤሌ ዓሶ ሜታሲሢ ዓርቄኔ።

14 ዬያታ ሚጪንቱዋዖ ማዾ ማዺሺሳ ፑርቶ ጊብፄ
ዓጮ ዓሳ ማዾ ማዻ ዒስራዔኤሌ ዓሶኮ ሱኡጎ፦ «ቤርታ
ማዢሳሢጉዴያ ፁኡቦ ማዢሲ ዒንሢ ሺኢሹዋኣሢ
ዓይጎሮዳይ?» ጌዒ ጌዒ ጳርቃኔ።

15ማዾ ማዻ ዒስራዔኤሌ ዓሶኮ ሱኡጋ ካኣቲ ቤርቶ
ሺኢካዖ፦ «ካኣቲዮ! ኑና ኔ ዓይሎ ዑፆይዳ ዓይጋ ሃያ ቢያ
ባኮ ኔ ዴኤፂሴይ?

4:23 ኬሲ. ማፃ 12፡29። * 5:7 ፁኡቤ ዬና ባኬላ፦ ቶርጴ ፑቃና ዎላ ሄርቂ ዢኢጬ ዓጪ ጎይሢ ዶዲሺጋፓ ማኣሪ ማዢሢሮ ኮሾ ዻካ ዻካ ላሾ

ባኣዚኬ።

16 ፔቴታዖ ፑቃ ኑኡም ዒንጊንቱዋንቴ ፁኡቦ ኑ
ማዣንዳጉዲ ዓይሢንቴኔ፤ ሃሣ ጊንሣ ዬያይዳ ኑ
ጳርቂንቲ ጳርቂንቲ ዓኣኔ፤ ዻቢንታ ኑ ጊዳፓቱዋንቴ ኔ
ዴሮፓኬ» ጌዒሜቶ ፔኤሲ ኬኤዜኔ።

17 ካኣቲ ዔያቶም፦ «ዒንሢ ማዾ ናሽኩዋያ ቤልፃ
ዓሲኬ፤ ‹ኑኡኒ ዴንዲ ናንጊና ናንጋ ጎዳም ዒንጎ ባኣዚ
ዒንጊ ካኣሽካንዳኔ፥ ኑና ሃሼ› ጌዒ ዒንሢ ዖኦጫሢያ
ዬያሮኬ፤

18 ሃሢ ዴንዲ ማዾ ማዹዋቴ፤ ፔቴታዖ ዒንሢም ፑቃ
ዒንጊንታዓኬ፤ ጋዓንቴ ቤርታ ዒንሢ ማዣ ፁኡቦጉዴያ
ማዢማዢዒንሢ ሺኢሻንዳያ ኮይሳኔ» ጌዔኔ።

19ማዾ ማዻ ዒስራዔኤሌ ዓሶኮ ሱኡጋ ቤርታ ዔያታ
ማዣ ጎይፆጉዴያ ፁኡቤ ኬላ ኬላ ማዣንዳያ ኮይሳሢ
ዔሬ ዎዶና ሜቶይዳ ዔያታ ኬዴሢ ዴንቄኔ።

20 ካኣቲ ቤርታፓ ዔያታ ኬስካዖ ዔያቶ ካፒ ዓኣ፥
ሙሴና ዓኣሮኔና ዴንቂ፦

21 «ካኣቲ ፓኣሮኔንታ ዒዛና ዎላ ማዻ ዼኤፖ ዓሶንታ
ቤርታ ኑ ዒፂንቴያ ማዓንዳጉዲ ማሂ፤ ሃሣ ጬንቻ
ዓፓሮናኣ ኑና ዔያታ ዎዻንዳጉዲ ማሄሢ ዒንሢታሢሮ
ናንጊና ናንጋ ጎዳ ዒንሢ ማዾ ዛጎንጎ! ዒዚ ዎጎንጎ!»
ጌዔኔ።

ሙሴ ፆኦሲ ባንሢ ዒላቴ ዒላቶ
22ሙሴ ጊንሣ ናንጊና ናንጋ ጎዳ ኮራ፦ «ናንጊና ናንጋ

ጎዳሢዮ! ሃያ ዴሮ ዑፆይዳ ሃያጉዴ ሜቶ ኔ ሄሊሳሢ
ዓይጎሮዳይ? ያዺ ማዔቶ ታና ኔ ሃካ ዓይጎሮ ዳኬይ?

23 ኔ ኬኤዛ ባኮ ታኣኒ ኬኤዛኒ ካኣቲ ኮይላሙኬማፓ
ዓርቃዖ ዒዚ ሃያ ዴሮይዳ ዑሣ ዓኣዼ ሜቶ ዔኪ ዬዔኔ፤
ኔኤኒያ ሃያ ዴሮ ዓውሳኒ ማሊ ኮዒባኣሴ ጌይሢኬ»
ጌዔኔ።

6
1 ናንጊና ናንጋ ጎዳ ሙሴም፦ «ካኣቲ ፓኣሮኔይዳ ታ

ማዻንዳ ባኮ ሃሢ ኔ ዛጋንዳኔ፤ ዒ ናሽኪባኣንቴ ታኣኮ
ዼኤፖ ዎልቆና ዒስራዔኤሌ ዓሶ ታ ዒዛ ሃሺሳንዳኔ፤ ሃሣ
ታኣኮ ዼኤፖ ዎልቃፓ ዔቄያና ‹ታ ዓጫፓ ኬስኩዋቴ› ታ
ዒዛ ጌይሲሳንዳኔ» ጌዔኔ።

2 ፆኦሲ ሙሴም ሂዚ ጌዒ ኬኤዜኔ፦ «ታኣኒ ናንጊና
ናንጋ ጎዳኬ፤

3 ታኣኒ ቢያ ባኣዚ ዳንዳዓ ፆኦሲ ማዔሢ ዔርዚ
ዓብራሃሜም፥ ዪሳኣቄም ሃሣ ያይቆኦቤም ታ ጴዼኔ፤
‹ናንጊና ናንጋ ጎዳ› ጌይንታ ታኣኮ ዱማዼ ሱንፆና ጋዓንቴ
ታ ዔያቶም ጴዺባኣሴ።

4 ሾኦቺ ማዒ ዔያታ ናንጋ፥ ካኣናኔ ዓጮ ታ ዔያቶ
ዻካልሳኒጫኣቄኔ።

5 ዓካሪ ሃሢ ጊብፄ ዓሳ ዔያቶ ዓይሌ ማሂ ሜታሳ
ዒስራዔኤሌ ዓሶኮ ሜታሢዒላቶ ታ ዋይዚ፥ ታ ዔያቶም
ጫኣቄጫኣቁሞዋ ጶቂሤኔ።

6 ዬያሮ ዒስራዔኤሌ ዓሶም ታ ጋዓሢ ሂዚ ጌዒ
ኬኤዜ፦ ‹ታኣኒ ናንጊና ናንጋ ጎዳኬ፤ ጊብፄ ዓሳ ዒንሢዳ
ሄሊሳ ዓይሉሞ ሜታስካፓ ዓውሲ ታ ዒንሢ ኬሳንዳኔ፤
ታኣኮ ዼኤፖ ዎልቆና ሜቶ ዔያቶይዳ ዔኪ ሙኪ ዒንሢ
ታ ዓውሳንዳኔ፤

7 ታኣኒ ታ ዴሬ ዒንሢ ማሃንዳኔ፤ ፆኦሲያ ታ ዒንሢኮ
ማዓንዳኔ፤ ታ ዒንሢ ጊብፄ ዓጮ ዓይሉሞይዳፓ ኬሴ
ዓቦና ታኣኒ ናንጊና ናንጋ ጎዳማዔዒንሢኮ ፆኦሲማዔሢ
ታና ዒንሢ ዔራንዳኔ።

8ታኣኒ ናንጊና ናንጋ ጎዳኬ፤ ዓብራሃሜም፥ ዪሳኣቄም፥
ሃሣ ያይቆኦቤማኣ ዻካልሳኒ ታ ጫኣቄ ዓጬሎ ታ
ዔያቶ ጌልዛንዳኔ፤ ሃሣ ዔያቶ ዓጪ ማሂ ታ ዔያቶ
ዻካልሳንዳኔ።› »

9 ሙሴ ዬያ ቢያ ዒስራዔኤሌ ናኣቶም ኬኤዛዛ፥
ዔያታዒዛምዋይዚባኣሴ፤ ዓይጎሮ ጌዔቶዔያቶይዳ ሄሌ
ዓይሉሞሜታሢ ዛሎና ናንጋ ዔያቶም ዴኤፄሢሮኬ።

10ጊንሣ ሃሣ ናንጊና ናንጋ ጎዳሙሴም፦
11 «ዴንዴ! ዒስራዔኤሌ ዓሳ ሃኖ ዓጬሎይዳፓ

ኬስካንዳጉዲ ሃሾም ጊብፄ ካኣቲም ኬኤዜ» ጌዔኔ።
12ሙሴ ጋዓንቴ፦ «ታ ፃጳ ዒስራዔኤሌ ዓሳታዖ ታኣም

ዋይዚባኣሴ፤ ካኣቲ ታኣም ዎይቲ ዋይዛኒ ዳንዳዓይ? ኔ
ታና ዛጋሢጉዲ ታ ጌኤሲ ዳንዳዑዋያኬ» ጌዒማሄኔ።

13 ናንጊና ናንጋ ጎዳ ሙሴና ዓኣሮኔናም፦
«ዒስራዔኤሌ ዓሶ ጊብፄ ዓጮይዳፓ ዔኪ ዒንሢ
ኬሳንዳጉዲ ታኣኒ ዒንሢ ዓይሣያ ማዔሢ ዒስራዔኤሌ
ዓሶና ጊብፄ ካኣቲናም ኬኤዙዋቴ» ጌዒ ዓይሤኔ።

ሙሴና ዓኣሮኔና ፃጶ
14 ዒስራዔኤሌ ማኣሮ ዓሶኮ ቶይዳ ሃካፓ ሊካ

ፓይዲንታ ዓሶኬ፦ ያይቆኦቤኮ ቶይዳሢ ሮኦቤኤሌ ናኣታ
ሃኖኬ፥ ፓሉ፥ ሄፂሮኔንታ ካርሚ ጌይንታ ዖይዶ ዓቲንቄ
ናይኬ፤ ዬንሢ ፔ ሱንፆና ሱንፆና ሮኦቤኤሌ ማኣሮ ዓሶኮ
ዓዶንሢኬ።

15ሲሞኦኔኮ ካኣናኔ ዓሶ ፃጶ ላኣሌሎይዳፓ ሾይንቴሢ
ሻዑሌ ጊዳ ቃሳዖ ዪሙዔኤሌ፥ ያሚኔ፥ ዖሃዴ፥ ያኪኔና
ፆሃሬጌይንታ ናይዓኣኔ፤ ዬንሢያፔሱንፆናሱንፆናሲሞኦኔ
ማኣሮ ዓሶ ዓዶንሢኬ።

16 ሌዊኮ ጌርሾኔ፥ ቄሃቴና ሜራሪ ጌይንታ ናይ ዓኣኔ፤
ዬንሢያ ፔ ሱንፆና ሌዊ ማኣሮ ዓሶ ዓዶንሢ ማዓዛ፥ ሌዊ
ናንጌ ሌዓ ፄኤታና ሃይሢታሚ ላንካይ ሌዔናኬ።

17 ጌርሾኔኮ ሊቢኒና ሺምዒ ጌይንታ ዓቲንቄ ናይ
ዓኣኔ፤ ዔያቶኮዋ ሚርጌ ዜርሢ ዓኣኔ።

18 ቄሃቴኮ ዓምራሜ፥ ሂፂሃሬ፥ ኬብሮኦኔና ዑዚዔኤሌ
ጌይንታ ዓቲንቄ ናይ ዓኣኔ፤ ቄሃቴ ናንጌ ሌዓ ፄኤታና
ሃይሢታሚ ሃይሦ ሌዔኬ።

19ሜራሪኮ ማሂሌናሙሺ ጌይንታ ዓቲንቄ ናይ ዓኣኔ፤
ዬንሢንታ ዔያቶኮ ዜርፆንታ ቢያ ሌዊ ፃጶኬ።

20 ዓምራሜ ዮኬቤዴ ጌይንታዜሎ ዒዛኮ ዓዶ ጌሮ
ዔካዛ፥ ዒዛ ዒዛም ዓኣሮኔና ሙሴና ሾዔኔ። ዓምራሜ
ናንጌ ሌዓ ፄኤታና ሃይሢታሚ ላንካይ ሌዔኬ።

21 ዪፅሃሬኮ ቆራሄ፥ ኔፔጌና ዚኪሬ ጌይንታ ሃይሦ
ዓቲንቄ ናይ ዓኣኔ፤

22 ዑዚዔኤሌኮ ሚሻዔኤሌ፥ ዔልፃፓኔና ሲቲሬ
ጌይንታ ዓቲንቄ ናይ ዓኣኔ።

23 ዓኣሮኔ ናዖሴ ጎዖሢ ጌሮ ማዔዜሎ ዓሚናኣዳኣቤ
ናዎ ዔልሻባ ጋዓዜሎ ዔካዛ ዒዛ ናኣዳኣቤ፥ ዓቢሁ፥
ዓላዜሬና ዒታማሬ ጌይንታ ዓቲንቄ ናይ ዒዛም ሾዔኔ።

24 ቆራሄኮ ዓሲሬ፥ ዔልቃና፥ ሃሣ ዓቢያሳፔ ጌይንታ
ዓቲንቄ ናይ ዓኣኔ፤ ዬንሢ ቢያ ቆራሄ ዜርፆኮ ማኣሮ ዓሶ
ዓዶንሢኬ።

25ዓኣሮኔ ናኣዚ ዓላዜሬ ፑቱዔኤሌ ጎዖሢ ናዎ ዔካዛ
ዒዛ ፒንሃሴ ጎዖሢ ሾዔኔ፤ ዬያታ ቢያ ሌዊ ማኣሮ ዓሶኮ
ዓዶንሢ ማዔ ቶይዶኬ።

26ዬያቶ ባኣኮይዳፓ ናንጊና ናንጋ ጎዳሙሴናዓኣሮኔና
ዶኦሪ፦ «ዒስራዔኤሌ ዴሮ ፔኤኮ ፃጶና ፃጶና ጊብፄ
ዓጮይዳፓ ዔኪ ኬሱዋቴ» ጌዒ ዓይሤኔ።

6:3ማዢ. ማፃ 17፡1፤ 28፡3፤ 35፡11፤ ኬሲ. ማፃ 3፡13-15። 6:19 ፓይ. ማፃ 3፡17-20፤ 26፡57-58፤ 1ፆኦሲ. ዓሃኬ 6፡16-19።



ኬሲማፃኣፔ 6:27 51 ኬሲማፃኣፔ 8:5

27 «ዒስራዔኤሌ ዴሮ ሃሼ» ጌዒ ጊብፄ ካኣቲና
ጌስቴዞንሢ ዬንሢኬ።

ፆኦሲሙሴና ዓኣሮኔናም ዓይሤ ዓይሢፆ
28 ናንጊና ናንጋ ጎዳ ሙሴም ጊብፄ ዓጮይዳ ኬኤዜ

ዎዶና፦
29 «ታኣኒ ናንጊና ናንጋ ጎዳኬ፤ ታ ኔኤምኬኤዛሢ ቢያ

ጊብፄ ዓጮ ካኣቲም ኬኤዜ» ጌዔኔ።
30 ሙሴ ጋዓንቴ፦ «ታኣኮ ጌስቲሢ ዔራቶ ባኣያኬ፤

ካኣቲ ታኣም ዎይቲ ዋይዛኒ ዳንዳዓንዳይ?» ጌዔኔ።

7
1 ናንጊና ናንጋ ጎዳ ሙሴም ሂዚ ጌዔኔ፦ «ዋይዜ፥ ታ

ኔና ጊብፄ ካኣቲኮ ፆኦሲጉዲማሃንዳኔ፤ ኔ ጌርሲ ዓኣሮኔያ
ፆኦሲ ማሊሢኬኤዛ ዓሲጉዲ ኔ ዛሎ ጌስታንዳኔ፤

2 ታ ኔና ዓይሣሢ ቢያ ዓኣሮኔም ኬኤዜ፤ ካኣቲ
ፔ ዓጮይዳፓ ዔያታ ኬስካንዳጉዲ ዒስራዔኤሌ ዓሶ
ሃሾም ጌዒ ካኣቲም ዒዚኬኤዛንዳኔ፤

3 ጋዓንቴ ታኣኒ ካኣቲኮ ዒኖ ዶዲሺ ዒጊጩዋያ
ማሃንዳሢሮዎዚጉዴዒጊቻያማዔዲቃሢሄርሺሳባኣዚ
ታኣኒ ጊብፄ ዓጮይዳ ማዼቶዋ፥

4 ዒንሢም ዒ ዋይዛዓኬ፤ ዬካፓ ጊብፄ ዓጮይዳ
ዼኤፒ ሜቶ ታኣኒ ኬይሲ ታኣኮ ዴሮ፥ ዒስራዔኤሌ ዜርፆ
ዓጬሎይዳፓ ዔኪ ታ ኬሳንዳኔ።

5 ዬያይዲ ታኣኮ ዎልቆ ኩጮ ዔያቶ ዑፃ ታ ዔቂሲ
ዒስራዔኤሌ ዓሶ ታ ዔያቶ ኩጫፓ ኬሴ ዎዶና ጊብፄ
ዓጮ ዓሳ ታኣኒ ናንጊና ናንጋ ጎዳ ማዔሢዔራንዳኔ፤»

6ሙሴና ዓኣሮኔና ናንጊና ናንጋ ጎዳ ዔያቶ ዓይሤ ባኮ
ቢያ ማዺኩንሤኔ።

7 ካኣቲና ዎላ ዔያታ ጌስቴ ዎዶና ሙሴኮ ሌዓ
ሳሊታሚማዓዛ፥ ዓኣሮኔኮ ሳሊታሚ ሃይሦኬ።

ዓኣሮኔ ኮኦላ ሾኦሺ ማዔሢ
8 ናንጊና ናንጋ ጎዳሙሴና ዓኣሮኔናም፦
9 «ጊብፄ ካኣቲ፥ ‹ሂንዳ ፆኦሲ ዎልቄና ማዺንታ ዓኪ

ባኣዚ ማዺዒንሢኮ ዖኑሞ ታኣም ፔጋሲ ዔርዙዋቴ› ሂዚ
ዒንሢኮራጌዔቶ፥ ዓኣሮኔ ፔኤኮኮኦሎዔኪካኣቲቤርታ
ኬኤሮንጎ፤ ዒማና ኮኦላ ላኣሚንቲ ሾኦሺ ማዓንዳኔ»
ጌዔኔ።

10 ዬያሮ ሙሴና ዓኣሮኔና ጊብፄ ካኣቲ ኮይላ ዓኣዺ
ናንጊና ናንጋ ጎዳዔያቶዓይሤጎይፆማዼኔ፤ዓኣሮኔኮኦሎ
ካኣቲንታ ዒዛና ዎላ ማዻ ዼኤፖ ዓሶ ቤርታ ኬኤራዛ፥
ኮኦላ ላኣሚንቲ ሾኦሺ ማዔኔ።

11ዬካፓ ካኣቲ ፔ ዓጮይዳ ዔሮ ዓሶንታ ማርሾ ማርሻ
ዓሶ ዔኤሊ ዔኪ ሙካዛ፥ ዔያታኣ ፔኤኮ ማርሾና ሃሣ
ዒማ ጎይፆ ማዼኔ።

12 ዔያታ ፔኤኮ ኮኦሎ ኬኤሬም ኮኦላ ላኣሚንቲ
ላኣሚንቲ ሚርጌ ሾኦሺ ማዔኔ፤ ጋዓንቴ ዓኣሮኔ ኮኦላ
ዔያቶኮ ኮኦሎ ቢያ ማንፂ ዔኤዼኔ።

13 ዬይ ቢያ ያዺ ማዔንቴያ ካኣቲ ዒኖ ዶዲሻዖ ማዖ
ዒፄኔ፤ ናንጊና ናንጋ ጎዳ ዔያቶም ኬኤዜሢጉዲ ሙሴና
ዓኣሮኔናም ዋይዛኒ ዒ ኮዒባኣሴ።

ጊብፄይዳ ኬዴ ዱማዱማ ፑርቶ ባኮ

ሃ. ዋኣፆኮ ሱጉፆ ማዒፆ
14ዬካፓ ናንጊና ናንጋ ጎዳሙሴምሂዚጌዔኔ፦ «ካኣቲ

ዒኖ ዶዲሺ ‹ዴሮ ታ ሃሻዓ› ጌዔኔ፤

15ዬያሮዚሮጉቴዓሚካኣቲኮይላዓኣዼ፤ዒዚዓባዬ
ዎሮ ባንሢ ኬዳንቴ ጎይፃ ዒዛና ኔ ካኣማንዳኔ፤ ሾኦዦ
ማዒላኣሚንቴኮኦሌሎኩጫዓርቂዎሮዓጫዒዛካፔ።

16ዒሙካዛ ሂዚዒዛምጌዔ፦ ‹ዔብሬ ዓሶኮ ፆኦዛሢ
ዓሲ ናንጉዋ ዳውሎይዳ ታኣም ዔያታ ማዻንዳጉዲ ዴሮ
ኔ ሃሾምጌዒታኬኤዛንዳጉዲ ኔ ባንሢታና ዳኬኔ፤ ኔኤኒ
ጋዓንቴ ሃኖ ሄላንዳኣና ዋይዞ ዒፄኔ።

17ሃሢ ጋዓንቴ ታኣኒማዻንዳ ባኮና ናንጊና ናንጋ ጎዳኮ
ዖኑሞ ኔ ናሽኩዋዖ ዔራንዳኔ፤ ሃኖ ኮኦሌሎና ዎሮ ዋኣፆ
ታኣኒ ጳርቃዛ፥ ዋኣፃ ሱጉሢማዓንዳኔ ኮሺ ዛጌ።

18 ዋኣፆ ጊዳ ዓኣ ሞላሢ ቢያ ሃይቃንዳኔ፤ ዎሮ ዋኣፃ
ሚርጌ ዛዒፆይዳፓ ዔቄያና ጊብፄ ዓሳ ሃያ ዎራፓ ዋኣሢ
ዱዒ ዑሽካኒ ዳንዳዒንዱዋሴ።› »

19 ናንጊና ናንጋ ጎዳ ሙሴም፦ «ዓኣሮኔ ፔኤኮ ኮኦሎ
ዔኪጊብፄ ዓጮይዳ ዓኣ ዎሮንታ ዻዋሢንታ ቦቆሎዋኣፆ
ቢያሢ ባንሢዞንካንዳጉዲኬኤዜ፥ ዋኣፃ ቢያ ላኣሚንቲ
ሱጉሢ ማዓንዳኔ፤ ጎንጎና ዖቶና፥ ዬያጉዲ ዋኣፃ ዱይንቲ
ጌሢንቴ ባኮይዳ ዓኣ ዋኣፃኣ ዓቱዋዖ ጊብፄ ዓጮይዳ ዓኣ
ዋኣሢ ቢያ ሱጉሢማዓንዳኔ» ጌዔኔ።

20 ሙሴና ዓኣሮኔና ናንጊና ናንጋ ጎዳ ዔያቶ ዓይሤ
ጎይፆማዼኔ፤ ዓኣሮኔያ ካኣቲናዒዛና ዎላማዻዼኤፖ ዓሶ
ቤርታ ኮኦሎና ዎሮ ዋኣፆ ጳርቃዛ ዋኣፃ ላኣሚንቲ ሱጉሢ
ማዔኔ፤

21 ዎሮይዳ ዓኣ ሞላሢ ቢያ ሃይቄም፥ ዋኣፃ ዛዔሢሮ
ጊብፄ ዓጮ ዓሳ ዑሽካኒ ዳንዳዒባኣሴ። ጊብፄ ዓጫ
ሱጉሢ ሌሊማዔኔ።

22 ዬካፓ ካኣቲኮ ማርሾ ዓሳ ፔ ማርሾና ዬያጉዲ
ማዻዛ፥ ካኣቲ ቤርታኣሲ ጎይፆ ዒኖ ዶዲሺ ዋይዞ ዒፃያ
ማዒፆ ሃሾ ዒፄኔ፤ ናንጊና ናንጋ ጎዳ ጌዔ ጎይፆ ሙሴና
ዓኣሮኔናም ዋይዛኒ ኮዒባኣሴ።

23 ፔቴታዖ ዬያ ማዺንቴ ባኮ ቢያ ዔኤቢኬ ጎዑዋዖ ፔ
ካኣቱሞ ማኣሮ ማዒ ዓኣዼኔ።

24 ጊብፄ ዓጮ ዓሳ ዎራፓ ዋኣፆ ዑሽካኒ
ዳንዳዒባኣሢሮ ዑሽኮ ዋኣሢ ዴንቃኒ ዎሮ ዓጫ ዔቴ
ቦኦኬኔ።

25 ናንጊና ናንጋ ጎዳ ዎሮ ዋኣፆ ሱጉሢ ማሂ
ፑርቲሴስካፓ ዋኣፃ ፑርቴያ ማዒ ላንካይ ኬሊ ዴዔኔ።

8
ሌ. ፓንቃሢዺቢፆ

1 ዬካፓ ናንጊና ናንጋ ጎዳ ሙሴም፦ «ካኣቲ ኮራ
ዓኣዺጋፓ ናንጊና ናንጋ ጎዳ ሂዚ ጋዓኔ ጌዒ ዒዛም
ኬኤዜ፤ ‹ታኣም ማዻንዳጉዲ ታኣኮ ዴሮ ሃሼ፤

2 ዒፄኔ ኔ ጌዔቶ፥ ኔኤኮ ዓጮይዳ ፓንቆ ታ ሚርጊሺ
ሜታሳንዳኔ።

3 ዓባዬ ዎራ ፓንቃሢና ኩማንዳሢሮ ዬካፓ ኬስኪ
ኬስኪ ኔኤኮ ካኣቱሞ ማኣሮ፥ ኔ ዎርቃ ጋሮ፥ ኔኤኮ
ሻኣሎይዳ፥ ኔኤና ዎላ ማዻ ዼኤፖ ዓሶና ኔኤኮ ዴሮና
ማኣሮ፤ ዬያጉዲ ሃሣ ናኣቦንታ ሙኑቆ ቆኦሮንታይዳ
ዓቱዋንቴ ጌላንዳኔ፤

4 ፓንቃሢ ኮኦሚ ኮኦሚ ኔኤና ኔኤኮ ዴሮና፥ ሃሣ ኔኤና
ዎላማዻዼኤፖዓሶቢያሢዑፆይዳሙካንዳኔ› »ጌዔኔ።

5 ናንጊና ናንጋ ጎዳ ሙሴም፦ «ፓንቃሢ ኬስኪ ጊብፄ
ዓጮ ቢያ ኩማንዳጉዲ ዎሮይዳ፥ ዻዋሢዳ ሃሣ ቦቆሎ
ዋኣፆ ቢያይዳ ኮኦሎ ዞንካንዳጉዲ ዓኣሮኔም ኬኤዜ»
ጌዔኔ።

7:3 ዳኪ. ማዾ 7፡36። 7:17 ዮሃ. ፆፔዻ 16፡4። 7:19 ሉቃ. 11፡20።

6 ዬያሮ ዓኣሮኔ ጊብፄ ዓጮ ዋኣፆ ቢያ ባንሢ ኮኦሎ
ዞንካዛ ፓንቃ ኬስኪ ዓጮ ጉቤ ኩሜኔ።

7 ጋዓንቴ ማርሾ ዓሳኣ ዬያጉዲ ፔ ማርሾና ፓንቃሢ
ጊብፄ ዓጮይዳ ሻዺሴኔ።

8 ካኣቲ ሙሴና ዓኣሮኔና ዔኤላዖ፦ «ታኣና ታ
ዴሮናይዳፓ ሃያ ፓንቃሢ ሺኢሻንዳጉዲ ናንጊና ናንጋ ጎዳ
ታኣም ሺኢቁዋቴ፤ ናንጊና ናንጋ ጎዳም ዔያታ ዒንጎ ባኮ
ዒንጊ ካኣሽካንዳጉዲዒንሢኮ ዴሮ ታ ሃሻንዳኔ» ጌዔኔ።

9 ሙሴ ዒዛም ሂዚ ጌዒ ማሄኔ፦ «ዎዛና ታ
ሺኢቃንዳኔ፤ ኔናንታ ኔኤና ዎላ ማዻ ዼኤፖ ዓሶንታም
ሃሣ ኔኤኮዴሮማኣሺኢቆንዶዎዶማሌሊኬኤዜ፤ ዬካፓ
ፓንቃሢ ኔኤና ኔ ማኣሮናይዳፓ ቢያ ሃኪ ዓባዬ ዎሮይዳ
ሌሊ ናንጋንዳጉዲ ታ ማሃንዳኔ።»

10 ካኣቲ ዒማና፦ «ያዺ ማዔቶ ዚሮ ታኣም ሺኢቄ»
ጋዓዛ፥ሙሴዒዛም፦ «ኔ ጌዔሢጉዲታማዻንዳኔ፤ ዬያሮ
ኔኤኒያ ኑ ፆኦዛሢማዔናንጊና ናንጋ ጎዳጉዴያሜሌፆኦሲ
ባኣሢ ዔራንዳኔ።

11ፓንቃሢ ኔኤና ኔ ማኣሮናይዳፓ ቢያ፤ ሃሣ ኔኤና ዎላ
ማዻ ዼኤፖ ዓሶና ዴሮና ኮራፓ ቢያ ባይቃንዳኔ፤ ዓባዬ
ዎራፓ ዓታዛ ሜሌ ቤስካ ጴዻዓኬ» ጌዔኔ።

12ዬካፓሙሴናዓኣሮኔናካኣቲቤርታፓኬስኪዓኣዺ፥
ካኣቲ ኮራ ዒ ዳኬ ፓንቃሢ ባይዛንዳጉዲሙሴ ናንጊና
ናንጋ ጎዳ ሺኢቄኔ።

13ሙሴ ሺኢቄ ጎይፆና ናንጊና ናንጋ ጎዳ ዓሶኮ ማኣራ
ማኣራ፥ ዲሮ ጋሮና ሃሣ ቢያ ቤዞይዳ ዓኣ ፓንቃሢ ጉቤ
ዎዼኔ።

14 ጊብፄ ዓሳ ፓንቃሢ ቢያ ቤዞይዳ ቡኩሳዛ ዓጫ
ፓንቃሢ ዛዖና ኩሜኔ።

15 ካኣቲ ፓንቃሢ ሃይቄሢ ዛጌዖዋ ናንጊና ናንጋ ጎዳ
ጌዔ ጎይፆሙሴና ዓኣሮኔናም ዋይዞ ዒፄኔ።

ሜ. ጩጉጮዺቢፆ
16 ናንጊና ናንጋ ጎዳ ሙሴም፦ «ሳዖ ሲላሎ ኮኦሎና

ጳርቃንዳጉዲ ዓኣሮኔም ኬኤዜ፤ ጊብፄ ዓጮይዳ ዓኣ
ሲላላ ቢያጩጉቺ ማዓንዳኔ» ጌዔኔ።

17 ዓኣሮኔ ኩጮ ዔቂሲ ኮኦሎና ሳዖ ሲላሎ ጳርቃዛ፥
ጊብፄ ዓጫ ዓኣ ሲላላ ቢያ ጩጉቺ ማዓዖ፥ ዓሶና
ቆልሞናይዳ ቢያ ሻዼኔ።

18 ማርሾ ዓሳ ፔኤኮ ማርሾና ጩጉቺ ኬስካንዳጉዲ
ማርሼንቴያ ዔያቶም ሃኒባኣሴ፤ ቤርታኣ ጩጉጫ ሌሊ
ቢያ ቤዞይዳ ጴዼኔ።

19 ማርሾ ዓሳ፦ «ሃያ ፆኦሲ ማዻ ባኣዚኬ» ጌዒ
ካኣቲም ኬኤዛዛ፥ ካኣቲ ጋዓንቴ ዒኖ ዶዲሼኔ፤ ናንጊና
ናንጋ ጎዳ ቤርታ ኬኤዜሢጉዲ ሙሴና ዓኣሮኔናም
ዋይዛኒ ዒ ኮዒባኣሴ።

ሤ. ሶኦፆንቦ ዉፃሎ ዺቢፆ
20 ናንጊና ናንጋ ጎዳ ሙሴም፦ «ዚሮ ጉቴ ዓሚ ካኣቲ

ኮራ ዓኣዺ ዒዚ ዓባዬ ዎሮ ኬዳኣና ዒዛና ካኣሚጋፓ፥
ናንጊና ናንጋ ጎዳ ኔኤም ሂዚ ጋዓኔ ጌዒ ዒዛም ኬኤዜ፤
‹ታኣም ማዻንዳጉዲ ታኣኮ ዴሮ ሃሼ!

21 ኔ ዒፄቶ ጋዓንቴ ኔኤና ኔ ማኣሮናይዳ ቢያ፤ ሃሣ
ኔኤና ዎላ ማዻ ዼኤፖ ዓሶና ኔኤኮ ዴሮ ቢያ ዑፃ ሚርጌ
ዻዓ ሶኦፆንቦ ዉፃሌ ዔኪ ሙኪ ታ ኔና ሜታሳንዳሢ ታና
ዔሬ፤ ጊብፄ ዓጮዓሶኮማኣሮንታ ሳዖንታይዳቢያዉፃሌ
ኩማንዳኔ።

22 ታኣኮ ዴራ ናንጋ፥ ጌኤሴኤሜይዳ ጋዓንቴ ዉፃሌ
ፔቴታዖ ጌሉዋጉዲ ታ ዱማሳንዳኔ፤ ዬያ ታ ማዻንዳሢ

ታኣኒ ናንጊና ናንጋ ጎዳ ሃኖ ዓጬሎይዳ ማዻያታሢ ኔ
ዔራንዳጉዲኬ።

23 ኔኤኮ ዴሮና ታ ዴሮና ባኣካ ዱሙሞ ዓኣያ ታ
ማሃንዳኔ፤ ዬያ ታ ዎልቆና ማዺንታ ዓኮ ባኮ ዚሮ ታ
ማማዻንዳኔ› » ጌዔኔ።

24 ናንጊና ናንጋ ጎዳ ካኣቲኮ ካኣቱሞ ማኣሮንታ ዒዛና
ዎላ ማዻ ዼኤፖ ዓሶ ማኣራ ቢያ ዉፃሌ ኩንሣዛ፥ ጊብፄ
ዓጫ ቢያ ዺቢ ዉፃሌና ፑርቴኔ።

25 ዬካፓ ካኣቲ ሙሴና ዓኣሮኔና ዔኤላዖ፦ «ዒንሢ
ዴንዲ ሃይካ ዓጮይዳ ዒንጎ ባኮ ዒንጊ፥ ዒንሢኮ ናንጊና
ናንጋ ጎዳሢ ካኣሽኩዋቴ» ጌዔኔ።

26ሙሴማሃዖ፦ «ዬያይዳኒኑናኮይሳያቱዋሴ፤ዓይጎሮ
ጌዔቶ ኑ ፆኦዛሢማዔ ናንጊና ናንጋ ጎዳሢምዒንጎ ባኣዚ
ማሂ ኑ ዒንጋ ቆልሞ ዛሎና ጊብፄ ዓሳ ኑና ሻኣኪንታንዳኔ፤
ዬያቶ ቆልሞ ኑኡኒ ዔኪ ጊብፄ ዓሶ ቤርታ ናንጊና ናንጋ
ጎዳም ዒንጎ ባኣዚ ማሂ ዒንጌቶ ጊብፄ ዓሳ ኑና ሻኣኪንቲ
ዻጋና ሹቻ ዹዓዓዳ?

27 ዬያሮ ኑ ፆኦዛሢ ማዔ ናንጊና ናንጋ ጎዳ ኑና ዓይሤ
ጎይፆ ሃይሦኬሊጎይሢዓሲናንጉዋዳውሎዓኣዺዒንጎ
ባኮ ዒንጊ ኑ ዒዛ ካኣሽካንዳያ ኮይሳኔ» ጌዔኔ።

28 ካኣቲ ዔያቶም፦ «ፔቶ ዒንሢ ሃኪ ዴንዱዋዖ
ዓሲ ናንጉዋ ዳውሎይዳ ዒንሢ ፆኦዛሢ ማዔ ናንጊና
ናንጋ ጎዳሢም ዒንጎ ባኮ ዒንጊ ካኣሽካንዳቴ ታ ዒንሢ
ሃሻንዳኔ፤ ታኣማኣ ሺኢቁዋቴ» ጌዔኔ።

29 ሙሴ ዒማና፦ «ዚራኣ ኬሎ ዉፃላ ኔናንታ ኔኤና
ዎላ ማዻ ዼኤፖ ዓሶንታ፥ ሃሣ ኔኤኮ ዴሮንታይዳፓ
ባይቃንዳጉዲ ታ ሃሢ ኔጊዳፓ ፓፓቂንታዖ ናንጊና ናንጋ
ጎዳ ሺኢቃንዳኔ፤ ጋዓንቴ ዴራ ናንጊና ናንጋ ጎዳም
ዒንጎ ባኮ ዒንጊ ካኣሽኮ ካኣዦ ካኣሽካኒ ዴንዱዋጉዲ
ላኣጊሢና ላሚ ኔ ታና ጌኤሻንዳያ ኮይሱዋሴ» ጌዔኔ።

30 ሙሴ ካኣቲ ቤርታፓ ኬስካዖ ናንጊና ናንጋ ጎዳ
ሺኢቄኔ፤

31 ናንጊና ናንጋ ጎዳ ሙሴ ጌዔሢጉዲ ቢያ ማዼኔ፤
ዉፃሎ ካኣቲንታ ካኣቲና ዎላ ማዻ ዼኤፖ ዓሶና ሃሣ ዴሮ
ቢያሢና ቤርታፓ ፔቴታዖ ዓይሱዋዖ ባይዜኔ፤

32ማዔቶዋ ካኣቲ ፔኤኮዒኖ ዶዲሺፆና ዒስራዔኤሌ
ዴሮ ሃሾ ዒፄኔ።

9
ሬ. ቆልሞ ጋፒፆ

1 ናንጊና ናንጋ ጎዳ ሙሴም፦ «ካኣቲ ኮራ ዓኣዺ
‹ዔብሬ ዓሶ ፆኦዛሢ ማዔ ናንጊና ናንጋ ጎዳ ሂዚ ኔኤም
ጋዓኔ› ጌዔ፤ ‹ታና ካኣሽካንዳጉዲ ታኣኮ ዴሮ ሃሼ!

2ላሚ ኔ ሃሣ ዔያታ ዴንዱዋጉዲ ላኣጌቶ፥
3 ኔኤኮ ቆልሞ ቢያይዳ ፑርታ ዶርዖ ዔኪ ሙኪ ታ

ባይዛንዳኔ፤ ዬያሮ ኔኤኮ ፓራሢ፥ ሃራ፥ ጋኣላሢ፥ ባኣታ፥
ማራቶንታ ዋኣሮንታ ጋፓንዳኔ።

4ዒስራዔኤሌዓሶናጊብፄዓሶናቆልሞባኣካዱሙሞ
ታ ጌሣንዳኔ፤ ዬይያ ዒስራዔኤሌ ዓሶኮ ቆልሞይዳፓ
ፔቴታዖ ሃይቃዓኬ።

5 ታኣኒ፥ ናንጊና ናንጋ ጎዳ ዬያ ቢያ ዚሮ ማዻኒ ማሌኔ›
» ጌዔኔ።

6 ናንጊና ናንጋ ጎዳ ኬኤዜሢጉዲ ዚሮ ጉቴሎ ዬያ
ማዼሢሮ ጊብፄ ዓሶኮ ቆልማ ቢያ ኩዳዛ፥ ዒስራዔኤሌ
ዓሶ ቆልሞይዳፓ ፔቴታዖ ሃይቂባኣሴ።

7 ካኣቲ ዬያ ባኮ ቢያ ዖኦጬ ዎዶና ዒስራዔኤሌ ዓሶ
ቆልሞይዳፓፔቴታዖ ሃይቂባኣሢዒዛምኬኤዚንቴኔ፤ ዬይ
ያዺ ማዔቶዋ ካኣቲ ዒኖ ፔኤኮ ዶዲሺ ዴሮ ሃሾ ዒፄኔ።

ሴ. ዻርጮማላ ኪፆ
8ዬካፓ ናንጊና ናንጋ ጎዳሙሴና ዓኣሮኔናም፦ «ዒንሢ

ኩጮናናኣቦጋርካፓዻካዲቢንሢዑጪዑጪዔኩዋቴ፤
ዬንሢሙሴ ካኣቲ ቤርታ ዢባሮይዳ ላኣሎንጎ፤

9 ዬይ ሲላሊ ማዒ ጊብፄ ዓጮይዳ ቢያ ላኣሊንቴ
ዎዶና ዴሮና ቆልሞናይዳሚርጌሜታሳ ዻርጬማላኪሢ
ኬዳንዳኔ» ጌዔኔ።

10ዔያታ ዻካዲቢንሢዔኪሙኪካኣቲቤርታዔቄኔ፤
ዒማና ሙሴ ዢባሮይዳ ላኣላዛ ዴሮና ቆልሞና ዼኤፒ
ዻርጬማላ ኪሢና ሜታዼኔ።

11 ዬኖ ዎዶና ማርሾ ማርሻ ዓሳ ሙሴ ቤርቶ ሙካኒ
ዳንዳዒባኣሴ፤ ዓይጎሮ ጌዔቶዔያታ ሃንጎ ጊብፄ ዓሶጉዲ
ቢያ ዻርጮማላ ኪፆና ሜታዻሢሮኬ፤

12 ጋዓንቴ ሃሣ ናንጊና ናንጋ ጎዳ ካኣቲኮ ዒኖ
ዶዲሼሢሮ ቤርታ ሙሴም ኬኤዚንቴሢጉዲ ካኣቲ
ሙሴና ዓኣሮኔናም ዋይዛኒ ኮዒባኣሴ።

ሼ. ሻጮኬዲፆ
13 ዬካፓ ናንጊና ናንጋ ጎዳ ሙሴም፦ «ዚሮ ጉቴ ዓሚ

ዓኣዺ ካኣቲ ዴንቃዖ ‹ዔብሬ ዓሶኮ ፆኦዛሢ ማዔ ናንጊና
ናንጋ ጎዳ ኔኤም ሂዚ ጋዓኔ› ጌዒ ዒዛም ኬኤዜ፤ ‹ታና
ካኣሽካንዳጉዲ ታኣኮ ዴሮ ሃሼ፤

14ኔዒፄቶ ጋዓንቴሳዖይዳታናጉዴ ፆኦሲባኣያማዔሢ
ኔ ዔራንዳጉዲ ኔናኣ ዓይሱዋዖ፤ ሃሣ ኔኤና ዎላ ማዻ
ዼኤፖ ዓሶንታ ኔኤኮ ዴሮንታ ታኣኮ ዱማ ዱማ ዶርዓሢ
ዎልቆ ዳኪ ሃሢ ታኣኒ ሜቶይዳ ዒንሢ ዓጋንዳኔ።

15 ኔኤና ኔ ዴሮናይዳ ዶርዖ ዓጋኒ ታኣኮ ዎልቆ
ኩጮ ታ ዎንዴ ዔቂሴያታቴ፥ ቢያሢ ዒንሢ ቤሲ
ባይቃንዳያታንቴኬ።

16ጋዓንቴሱንፃታኣኮዓጮቢያይዳዔኤሊንታንዳጉዲ
ዎልቆ ታኣሲ ታ ኔና ዻዋኒ ኮዔሢሮ፥ ኔኤኒ ሼምፖና
ናንጋንዳጉዲ ታ ኔና ሃሼኔ።

17 ኔ ሃማ ሄላንዳኣና ዒኖ ኔኤኮ ዶዲሺ ታኣኮ ዴሮ ሃሾ
ዒፄኔ።

18 ዚሮ ሃይማ ዎዴ ጊብፄ ዓጮይዳ ዛጊንቲ ቤቂባኣ
ዼኤፒ ሻቺ ዒርዚ ታ ዋርቂሳንዳኔ፤

19 ሃሢ ሄንፆ ቤዞይዳ ዓኣ ቆልሞና ዬካ ዓኣ ባካ ቢያ
ማኣሮ ባንሢ ሙካንዳጉዲ ዓይሤ፤ ማኣሪ ጌሊባኣ ዓሲ
ማዔቴያ ቆልሞ ሻጮና ጳርቂንቲ ቢያ ጋፓንዳኔ› » ጌዔኔ።

20 ካኣቲና ዎላ ማዻ ፔቴ ፔቴ ሱኡጋ ናንጊና ናንጋ ጎዳ
ኬኤዜ ባኮ ሚርጌና ዒጊጬሢሮ ዔያቶኮ ማዻ ዓሶና
ቆልሞና ማኣሪ ጌላንዳጉዲማዼኔ።

21 ዓቴ ዓሳ ጋዓንቴ ናንጊና ናንጋ ጎዳ ኬኤዜ ባኮ
ቦሂሢና ፔኤኮ ማዻ ዓሶና ቆልሞና ቦኦላ ሃሼኔ።

22 ዬካፓ ናንጊና ናንጋ ጎዳ ሙሴም፦ «ኔ ኩጮ
ሌካ ጫሪንጮ ባንሢ ዔቂሴ፤ ሻቺ ጊብፄ ዓጮ ቢያይዳ
ዋርቃንዳኔ፤ ዴሮንታ ቆልሞንታ፥ ጎዦይዳ ዓኣ ባቃሎዋ
ጉቤ ባይዛንዳኔ» ጌዔኔ።

23 ዬያሮ ሙሴ ኮኦሎ ዔኪ ጫሪንጮ ባንሢ ዞንካዛ፥
ናንጊና ናንጋ ጎዳ ጉጉንሢና ሻቺና ኬይሴም ሳዔላ ጉጉንፆ
ዱፖና ጎሽቴኔ።

24 ናንጊና ናንጋ ጎዳ ሃይና ዬይና ጋዓ ጉጉንሢና
ዜኤሊንሢና ዎላ ዓኣ ዼኤፒ ሻቺ ዒርዚ ዋርቂሼኔ፤
ዬያጉዴያ ሻቺ ዒርዚ ጊብፄ ዓጪዳ ዋርቂ ቤቂባኣሴ።

25 ሻጫ ጊብፄ ዓጮይዳ ቢያ ቦኦላ ዓኣ ባኮ፥
ዓሶንታ ቆልሞንታ ዓይጎ ባኣዚያ ዓይሱዋዖ ዎዺኩርሴኔ፤
ቦኦሎይዳ ዓኣ ቱኮና ባኮቢያ፥ ሃሣሚፆዋቢያሜንሤኔ።

26 ዒስራዔኤሌ ዓሳ ናንጋ ጌኤሴኤሜይዳ ሌሊ ዬይ
ሻጫ ባኣሴ።

27 ካኣቲ ሙሴና ዓኣሮኔና ዔኤሊሳዖ፦ «ዓካሪ ታኣኮ
ዻቢፃ ታኣም ዔርቴኔ፤ ናንጊና ናንጋ ጎዳ ፒዜኬ፤ ታኣና ታ
ዴሮና ጋዓንቴ ኑ ዻቤኔ።

28ሻጮናጉጉንፆና ፔቶ ኑኡምሚርጌሢሮ ናንጊና ናንጋ
ጎዳ ኑኡም ሺኢቁዋቴ፤ ጎኔ ታ ዒንሢ ሃሻንዳኔ፤ ሃካፓ ሴካ
ዒንሢ ሃይካ ናንጋንዳ ዎዴ ባኣሴ» ጌዔኔ።

29ሙሴ ካኣቲም፦ «ታኣኒ ካታማፓ ኬኬስካዖ ኩጮ
ታኣሲሌካጫሪንቺባንሢዼጊዲዔቂሲናንጊና ናንጋ ጎዳ
ሺኢቃንዳኔ፤ ጉጉንፃ ዔቃንዳኔ፤ ሃሣ ሻጫኣ ሃካፓ ሴካ
ኬዳዓኬ፤ ዬያ ጎይፆና ዓጫ ናንጊና ናንጋ ጎዳሮ ማዔሢ
ኔ ዔራንዳኔ።

30ጋዓንቴ ኔናንታ ኔኤናዎላማዻዼኤፖዓሶንታ ናንጊና
ናንጋ ጎዳማዔ ፆኦሲዒጊጪንዱዋኣሢ ታዔራኔ» ጌዔኔ።

31 ዬኖ ዎዶና ዔልዓሢ ሃጊ ቲሾ፥ ታልባሢያ ቡኒሢዳ
ዓኣሢሮ ፔቴታዖ ዓቱዋዖ ጉቤ ጋፔኔ።

32ዛርጋሢ ጋዓንቴ ኔጊ ካፃሢሮ ፑርቱዋዖ ዓቴኔ።
33ሙሴ ካኣቲ ቤርታፓ ኬስካዖ ካታሞ ዙሎ ዓኣዼኔ፤

ዒማና ዒዚ ኩጮ ሌካ ዔቂሲ ናንጊና ናንጋ ጎዳ ሺኢቃዛ
ጉጉንፆና ሻጮዒሮና ፔቴና ሻንቄኔ።

34ካኣቲ ዬያ ማዺንቴ ባኮ ዛጌዖዋ ጊንሣ ጎሜ ማዼኔ፤
ዒዛንታዒዛና ዎላማዻዼኤፖዓሶንታዒኖዶዲሺዒፃያ
ማዔኔ።

35 ናንጊና ናንጋ ጎዳ ቤርታዺ ሙሴ ዛሎና
ኬኤዜሢጉዲ ካኣቲ ዒስራዔኤሌ ዴሮ ሃሾ ዒፄኔ።

10
ቄ. ዓቢፆ ሚርጊፆ

1 ዬካፓ ናንጊና ናንጋ ጎዳ ሙሴም፦ «ላሚ ሃሣ ካኣቲ
ኮራ ጌሌ፤ ታኣኒ ዒዛንታ ዒዛና ዎላ ማዻ ዼኤፖ ዓሶኮ
ዒኖ ዶዴያ ማዓንዳጉዲ ማሄሢ ዔያቶ ባኣኮይዳ ሜሌ
ሃሣ ታ ዎልቆና ማዺንታ ዓኪ ባኣዚ ማዻኒ ማሊኬ፤

2 ታ ዎልቆና ማዺንታ ዬያ ዓኮ ባኮ ታ ማዻዛ ጊብፄ
ዓጮ ዓሶ ዎማይዲ ታሜታሴቶዋ ዒንሢዒንሢኮ ናኣቶና
ናኣቶኮ ናኣቶናም ኬኤዛንዳጉዲኬ፤ ዬያ ጎይፆና ታኣኒ
ናንጊና ናንጋ ጎዳማዔሢዒንሢቢያሢዔራንዳኔ»ጌዔኔ።

3 ዬያሮ ሙሴና ዓኣሮኔና ካኣቲ ኮራ ዓኣዻዖ፦ «ዒብሬ
ዓሶኮ ፆኦዛሢ ማዔ ናንጊና ናንጋ ጎዳ ሂዚ ጋዓኔ፥ ‹ታኣም
ኔ ዓይሢንቲፆ ዒፃሢ ዓይዲ ሄላንዳኣናዳይ? ሃሢ ታና
ካኣሽካንዳጉዲ ታኣኮ ዴሮ ሃሼ፤

4 ኔዒፂፆና ዶዴቶ ጋዓንቴዚራኣኬሎይዳዺቢዓቢሢ
ኔ ዓጮሙካንዳጉዲ ታ ዓይሣንዳኔ።

5 ዓቢፆኮ ሚርጌ ዺቡሞይዳፓ ዔቄያና ዓጮ ቢያ
ካንቃንዳኔ፤ ሻጮይዳፓ ዓቴ ባኮ ቢያ ሚፆዋ ዓይሱዋዖ
ሙይ ባይዛንዳኔ።

6 ሃሣ ኔኤኮ ካኣቱሞ ማኣሮንታ ኔኤና ማዻ ዼኤፖ ዓሶ
ማኣሮንታ ኔኤኮ ዴሮ ማኣሮ ቢያ ዓቢፃ ኩማንዳኔ፤ ዬይ

ባካ ቤርታ ኔ ዓዶንሢ ዎዶይዳፓ ሃኖ ሄላንዳኣና ሄሌ
ሜታስካፓ ቢያ ባሼ ማዓንዳኔ› » ጌዔኔ።
ዬካፓሙሴ ጊብፄ ካኣቲ ቤርታፓ ኬስኪ ዓኣዼኔ።
7 ካኣቲና ዎላ ማዻ ዼኤፖ ዓሳ ካኣቲ ኮራ፦ «ሃይ

ዓሢ ኑኡም ፒሮ ማዒ ሜታሳሢ ዓይዲ ሄላንዳኣናዳይ?
ዔያቶኮ ፆኦዛሢ ማዔ ናንጊና ናንጋ ጎዳ ካኣሽካኒ
ዒስራዔኤሌ ዓሶኮ ዓቲንቃ ዓኣዾንጎ፤ ኑኡኮ ዓጬላ
ባይሲንታይዳ ኬዴሢ ኔኤም ጴዹዋዓዳ?» ጌዔኔ፤

8 ዬያሮ ሙሴና ዓኣሮኔና ዔኤሊንቲ ካኣቲ ቤርቶ
ሺኢካዛ ካኣቲ ዔያቶም፦ «ዒንሢ ዴንዲ ዒንሢኮ ፆኦሲ
ማዔ ናንጊና ናንጋ ጎዳ ካኣሽካኒ ዳንዳዓኔ፤ ጋዓንቴ
ዴንዳኒ ኮይሳዞንሢ ዎንሢዳይ?» ጌዔኔ።

9ሙሴዒማና፦ «ኑኡኮ ናኣቶንታ ጋርቾ ዓሶንታ ዓቱዋዖ
ቢያሢ ኑ ዓኣዻንዳኔ፤ ኑኡኮ ዓቲንቆና ዉዱሮ ናኣቶና፥
ኑኡኮ ማራቶና ዋኣሮና፥ ባኣቶዋ ኑኡኮ ኑ ቢያ ዔኪ
ዓኣዻንዳኔ፤ ዓይጎሮ ጌዔቶ ኑ ዓኣዻ ቤዞይዳ ናንጊና ናንጋ
ጎዳም ቦንቾ ኬሊማሂ ኑ ቦንቻንዳኔ» ጌዔኔ።

10 ካኣቲ፦ «ፑርቱሞና ዒፂሢ ማሊሢ ዒንሢ ማሌሢ
ዔርታያ ማዔሢሮ ዒንሢኮ ላኣሎና ናኣቶና ዔኪ ዒንሢ
ዓኣዻንዳጉዲ ታ ዒንሢ ዳካዓኬ! ሂንዳ ናንጊና ናንጋ
ጎዳሢ ዒንሢና ዎላ ማዓ ጎይፆ ታ ዛጎም፤

11ዒንሢ ናንጊና ናንጋ ጎዳ ካኣሽካኒ ኮዔቶ ዒንሢኮ
ዓቲንቃ ሌሊ ዓኣዻኒ ዳንዳዓኔ» ጌዔኔ፤ ዬካፓ ሙሴና
ዓኣሮኔና ዳውሲንቲ ኬስኬኔ።

12 ናንጊና ናንጋ ጎዳሙሴም፦ «ዺቦ ዓቢፆ ዔኪ ዬዓኒ
ኩጮ ኔኤኮ ጊብፄ ዓጮቢያሢ ባንሢማሄ፤ ዔያታሙኪ
ባቃሌ ባኮ ቢያና ሻጮይዳፓ ዓቴ ቱኮና ባኮ ቢያ ሙይ
ባይዛንዳኔ» ጌዔኔ።

13ዬያሮሙሴጊብፄ ዓጮቢያ ባንሢኩጮቤኤዛዛ፥
ናንጊና ናንጋ ጎዳ ዬኖ ዋንቶና ሮኦሮናይዳ ዓባ ኬስካ
ባንፃፓዢባሬዢባርሺሴኔ፤ ሳዓ ካራዛ፥ ዓባኬስካዛሎና
ዔቄ ዬይ ዢባራ ዺቢ ዓቢሢዒሺሙኬኔ።

14 ዔያታ ሻዺ ሙካዖ ዓጮ ቢያ ባይዜኔ፤ ዬያጉዴ
ሚርጌ ዓቢሢ ዬያኮ ቤርታ ጴዺቤቂባኣሴ፤ ሴካ ቤርታኣ
ጴዻንዳያቱዋሴ።

15ዓጬላሺቢዹሜያማላንዳያሄላንዳኣናዺቦዓቢፃ
ሳዖ ካንቄኔ፤ ፔቴ ባኣዚታዖ ዓቱዋንቴዱማዱማሚፆዑፃ
ዓኣ ዓኣፖንታ ዬያጉዲ ቱኮና ባኮዋ ቢያ ጋፒሲ ሄንቄኔ፤
ጊብፄ ዓጮይዳ ዓኣ ሚሢንታ ቱኮና ባኮዋ ቢያ ፔቴታዖ
ዓይሱዋዖ ዓኣዔ ዒላሺ ቢያ ጉኡሊሙዔኔ።

16ካኣቲሙሴናዓኣሮኔናዑኬናዔኤሊሳዖ፦ «ዒንሢኮ
ፆኦሲ ማዔ ናንጊና ናንጋ ጎዳሢና ዒንሢናም ታ ዻቤኔ፤

17 ዓካሪ ሃሢ ፔቴና ዻቢንቶ ታኣኮ ዒንሢ ዓቶም
ጋዓንዳጉዲ ታ ዒንሢ ሺኢቃኔ፤ ሃያ ፑኡፖ ሜታሢ
ታጊዳፓ ሺኢሻንዳጉዲ ዒንሢኮ ፆኦዛሢ ማዔ ናንጊና
ናንጋ ጎዳ ታኣም ሺኢቁዋቴ» ጌዔኔ።

18 ሙሴያ ካኣቲ ቤርታፓ ኬስካዖ ናንጊና ናንጋ ጎዳ
ሺኢቃዛ፥

19 ናንጊና ናንጋ ጎዳ ዓባ ኬስካ ዛሎና ዔቂሴ ዢባሮ
ባሻያ፥ ሃሣ ዓቢፆዋ ፒፂ ዔኪ ዼኤፖ ዞቄ ባዞይዳ ዒሺ
ዓርሣያ ዶዲ ዢባሬ ዓባ ጌላ ዛላፓ ዔቂሴኔ፤ ዬያ ጎይፆና
ጊብፄ ዓጮ ቢያይዳ ፔቴ ዓቢሢያ ዓይሲባኣሴ።

20 ጋዓንቴ ናንጊና ናንጋ ጎዳ ካኣቲኮ ዒኖ ዶዲሺዒፃያ
ማሄሢሮ ሃሣ ዒስራዔኤሌ ዴሮ ሃሻኒ ኮይባኣሴ።

ቤ. ዹሞሜታሢ

21 ዬካፓ ናንጊና ናንጋ ጎዳ ሙሴም፦ «ኩጮ ኔኤሲ
ሌካጫሪንጮባንሢዔቂሴ፤ ዼኤፒሻኔዹሚጊብፄ ዓጫ
ማዓንዳኔ» ጌዔኔ።

22ሙሴ ኩጮ ሌካ ጫሪንጮ ባንሢ ዔቂሳዛ፥ ጊብፄ
ዓጮይዳ ሃይሦ ኬሊ ጉቤ ሻኔ ዹሚዹሜኔ።

23 ጊብፄ ዓሳ ሴካና ሃንጋና ዎሊ ዴንቃኒ
ዳንዳዒባኣሢሮ ዖኦኒያ ሃይሦ ኬሊ ሄላንዳኣና ፔኤኮ
ማኣራፓ ኬስኪባኣሴ፤ ዒስራዔኤሌ ዓሳ ናንጋ ቤዞይዳ
ጋዓንቴ ፖዒኬ።

24ካኣቲሙሴዔኤላዖ፦ «ዴንዲዒንሢኮናንጊና ናንጋ
ጎዳ ካኣሽኩዋቴ፤ ዒንሢኮ ላኣሎና ናኣቶና ዒንሢና ዎላ
ዓኣዻኒ ዳንዳዓኔ፤ ጋዓንቴ ዒንሢኮ ማራቶና ዋኣሮና ሃሣ
ባኣቶና ሃይካ ዓታንዳያ ኮይሳኔ» ጋዓዛ፥

25ሙሴሂዚጌዒማሄኔ፦ «ያዺማዔያታቴ ኑ ፆኦዛሢ
ማዔ ናንጊና ናንጋ ጎዳሢም ሚቺ ዒንጎ ባኮንታ ሜሌ
ኑኡኒ ዒንጊ ካኣሽካንዳ ባኮንታ ቆልሞዋ ኔ ኑኡም ዒንጋኔ
ጌይሢዳ?

26 ዬይ ፔቴታዖ ያዺ ማዓኒ ዳንዳዑዋሴ፤ ኑኡኮ
ቆልሞ ቢያ ኑ ዔኪ ዓኣዻንዳኔ፤ ፔቴታዖ ኑ ሃሻዓኬ፤ ኑ
ፆኦዛሢ ማዔ ናንጊና ናንጋ ጎዳሢም ዒንጊ ካኣሽኮንዶ
ቆልሞ ዶኦሪ ሺኢሻንዳሢ ኑ ኑ ቶኦኪናኬ፤ ዒኢካ ኑ
ሄላንዳሢኮ ቤርታ ዒዛም ኑኡኒ ዒንጊ ካኣሽካንዳ ቆልማ
ዎዚጉዴያታቴያ ኑ ዔራኒ ዳንዳዑዋሴ።»

27 ናንጊና ናንጋ ጎዳ ካኣቲኮ ዒኖ ዶዲሺ ዒፃያ
ማሄሢሮ ዴሮ ሃሻኒ ዒ ኮዒባኣሴ፤

28 ካኣቲ ሙሴ ኮራ፦ «ላሚ ታ ኔና ዛጉዋጉዲ ታ
ዓኣፓፓ ባይቄ! ታ ቤርታ ኔ ጴዼቶ ማይ ኔ ሃይቃንዳሢ ኔና
ዔሬ» ጌዔኔ።

29ሙሴካኣቲም፦ «ኔ ጌዔሢጉዲማዖንጎ፤ ላሚታ ኔና
ዛጋዓኬ» ጌዔኔ።

11
ቴ. ቶይዶ ናኣቶኮ ሃይቦ

1ዬካፓናንጊና ናንጋ ጎዳሙሴም፦ «ጊብፄካኣቲናዴሮ
ቢያሢና ዑፃ ሜሌ ዶርዖ ታ ዳካንዳኔ፤ ዬካፓ ሃኖ ዓጫፓ
ዒንሢኬስካንዳጉዲዒዚዒንሢሃሻንዳኔ፤ ፔቴዓሲታዎ
ዓይሱዋዖ ዒንሢ ቢያሢ ዒ ዳውሲ ዳካንዳኔ።

2 ሃሢ ዒስራዔኤሌ ዴራ ዓቲንቆንታ ላኣሎንታ ፔኤኮ
ዓሺኖ ቢያ ኮራፓ ዎርቄንታ ቢሮ ዓንጎ ፓልማሢያ
ዔርጋንዳጉዲ ዔያቶም ኬኤዜ» ጌዔኔ።

3 ናንጊና ናንጋ ጎዳ ዒስራዔኤሌ ዓሳ ጊብፄ ዓሶ
ቤርቶይዳ ዼኤፑሞ ዴንቃንዳጉዲ ማሄሢሮ ጎኔና ካኣቲና
ዎላ ማዻ ዼኤፖ ዓሶና ዴራኣ ቢያ ሙሴ ዼኤፒ ዓሲ ማሂ
ዛጌኔ።

4ሙሴ ካኣቲም፦ «ናንጊና ናንጋ ጎዳ ሂዚ ጋዓኔ፥ ‹ሳዓ
ጊዲሚሺማዓዛ ጊብፄ ዓጮይዳ ታ ሃንታንዳኔ፤

5 ካኣቱሞ ዖይቶ ዻካላንዳ ካኣቲ ናኣዚዳፓ ዓርቃዖ
ዴንዲ ዎንፆ ዎዻ ካራሞ ላኣላ ሾዔ ናኣቶ ሄላንዳኣና
ጊብፄዓጮቢያይዳቶይዲማዔዓቲንቄቢያ ሃይቃንዳኔ፤
ዬያጉዲ ቆልሞኮዋ ቤርታኣ ናኣታ ሃይቃንዳኔ።

6 ጊብፄ ዓጮይዳ ቢያ ሃይካፓ ቤርታ ባኣያ ሴካ
ቤርቲማኣ ማዓኑዋያ ዼኤፒ ዬኤፒ ዬኤኪንታንዳኔ።

7 ጋዓንቴ ዒስራዔኤሌ ዓሶይዳ ማዔቶዋ ቆልሞ ባኣካ
ካኒታዖቦጫዓኬ፤ዬኖዎዶናታኣኒ ናንጊና ናንጋ ጎዳጊብፄ
ዓሶና ዒስራዔኤሌ ዓሶናኮ ባኣካ ዱሙሞ ጌሣሢዒንሢ
ዔራንዳኔ› » ጌዔኔ።

10:15 ዮሃ. ፆፔዻ 9፡2-3። 10:22 ዓይኑ. 105፡28፤ ዮሃ. ፆፔዻ 16፡10።



ኬሲማፃኣፔ 11:8 55 ኬሲማፃኣፔ 12:29

8 ሙሴ ዒማና ካኣቲም፦ «ኔኤና ዎላ ማዻ ዼኤፖ
ዓሳ ቢያ ታ ኮይላ ሙኪ ሎኦሚ ዚጋንዳኔ፤ ዴሮ ታኣኮ
ታ ዔኪ ኬስካንዳጉዲ ታና ዔያታ ሺኢቃንዳኔ፤ ዬካፓ
ታ ዓኣዻንዳኔ» ጌዒ፥ ጌኤዞ ሃሼኔ፤ ያዺ ጌዔስካፓ ኮሺ
ዻጋዺ ካኣቲ ቤርታፓ ኬስኪ ዓኣዼኔ።

9 ናንጊና ናንጋ ጎዳሙሴም፦ «ጊብፄ ዓጮይዳሚርጌ
ታ ዎልቄና ማዺንታ ዓኪ ባኣዚ ታ ማዻንዳጉዲ ካኣቲ
ዒንሢም ዋይዛዓኬ» ቤርታ ጌዔያኬ፤

10ሙሴና ዓኣሮኔና ዬንሢ ፆኦሲ ዎልቄና ማዺንታ ዓኮ
ባኮንሢ ካኣቲ ቤርታ ማዼኔ፤ ጋዓንቴ ናንጊና ናንጋ ጎዳ
ካኣቲኮ ዒኖ ዶዲሺ ዒፃያ ማሄሢሮ ዒስራዔኤሌ ዓሶ ፔ
ዓጫፓ ኬስካንዳጉዲ ዳኪባኣሴ።

12
ዑሣ ዓኣዺፆ ቦንቾ ኬሎ

1 ናንጊና ናንጋ ጎዳሙሴና ዓኣሮኔናም ጊብፄ ዓጮይዳ
ዓኣንቴ ሂዚ ጌዒ ኬኤዜኔ፦

2 «ሃና ዓጊኔላ ዒንሢም ሌዖኮ ቤርታሳ ዓጊኒ ማዖንጎ፤
3 ዒስራዔኤሌ ዴሮም ቢያ ሃያ ዎጎ ዔርዙዋቴ፤ ሃና

ዓጊኔላ ፄኤሬስካፓ ታጳሳ ኬሎና ፔቴ ፔቴ ዓሲ ፔኤኮ
ማኣሮ ዓሶም ማራናይታቶዋ ዋናናይ ጊኢጊሾንጎ።

4 ፔቴ ማኣሪ ዓሲ ዻኪ፥ ሹኮናሢ ሙዒ ኩርሳኒ
ዳንዳዒባኣያ ማዔቶ ዑኬ ዓኣ ዓሺኖና ዎላ ፔኤኮ ማኣሮ
ዓሳሙዓኒ ዳንዳዓማጉዴያማሊ ፔቱሞና ዎላሙዖንጎ።

5 ዒንሢ ዶኦራንዳ ቆልማ ማራይ ሃሣ ዋኣሪ ማዓኒ
ዳንዳዓኔ፤ ጋዓንቴ ቦሂሳ ባኣዚ ባኣያ ፔቴ ሌዔ ኩሜ
ማራናይ ዓዴ ሃሣ ኮላናይዳፓ ማዖንጎ።

6ዴንዲ ታጶ ዖይዳሳ ኬላ ሄላንዳኣና ካፒ፥ ታጶ ዖይዳሳ
ኬሎኮ ዋንቶ ዒስራዔኤሌ ዴራ ቢያ ዬያ ቆልሞ ሹኮንጎ፤

7 ዴራ ሱጉፆይዳፓ ዔኪ ዬያ ቆልሞኮ ዓሽካ ሙይንታ
ማኣሮ ፔቴ ፔቴሢ ጌሎ ካሮኮ ዓጫ ዓኣ ሬኤኮና ዑፃ ዓኣ
ቦኦኮላሢና ቲሽኮንጎ፤

8 ዓሽኮ ዬማ ዋንቶና ሚቺ ሚቺ፥ ጫንቺ ዒላሺና
ላኣዳና ዎላሙዖንጎ።

9 ዓሽኮይዳፓ ዓኣዔ ሃሣ ካሦናያ ሙዒፖቴ፤ ጋዓንቴ
ቶኦካ፥ ቶካ፥ ጎጶ ባኮዋ ዓይሱዋዖ ቢያ ሚቺ ዓሽኮ
ሙዑዋቴ።

10 ዓሽኮ ዓይሲ ዎይሢፖቴ፤ ዓቲ ዎርቄ ባኣዚ ዓኣቴ
ቢያ ሚጮም ታሚዳ ዓጉዋቴ።

11 ጎይሢ ዓኣዺሢሮ ጊኢጊንቴ ዓሲ ማዒ፥ ማኣዓሢ
ማይንቲዱርዞዋ ዓኣሢንቲ፤ ሃሣ ኮኦሎዋዒንሢኮኩጫ
ዓርቂ ሩኡሪ ሩኡሪሙዑዋቴ፤ ዬና ኬላ ታና፥ ናንጊና ናንጋ
ጎዳሢኮ ‹ዑሣ ዓኣዺፆ ቦንቾ ኬሊ›ዒንሢምማዖንጎ።»

12 «ሃሣ ዬኖ ዋንቶና ታኣኒ ጊብፄ ዓጮ ቢያይዳ ሃንቲ
ሃንቲ ዓሶኮ ማዔቶዋ ቆልሞኮ ቤርቶ ናኣቶ ዎዻንዳኔ፤
ጊብፄ ዓጫ ካኣሽኮ ፆኦዞይዳ ቢያ ፑርታ ባኣዚ ታ
ዓጋንዳኔ፤ ታኣኒ ናንጊና ናንጋ ጎዳኬ።

13 ዒንሢኮ ካሮ ዓጮይዳ ዓኣ ሬኤኮ ዑፃ ጴዻ ሱጉፃ
ዒንሢ ናንጋማኣሮዱማሲዔርዛማላታማዓንዳኔ፤ ታኣኒ
ዬያ ሱጉፆ ዴንቃዖ ዒንሢኮ ዑሣ ዖኦኪ ዓኣዻንዳኔ፤ ዬያሮ
ጊብፄ ዓሶ ታ ዎዻኣና ዒንሢዳ ፔቴታዖ ሜታ ሄላዓኬ።

14 ታኣኒ ናንጊና ናንጋ ጎዳ ዒንሢም ማዼ ባኮ ቢያ
ጶቂሳያ፥ ዬና ኬሌላ ዒንሢም ቦንቾ ኬሊ ማዖንጎ፤ ዬያ
ሙካ ዎዶ ቢያይዳ ቦንቹዋቴ» ጌዔኔ።

ላኣዶሙዒ ቦንቾ ኬሎ

15 ናንጊና ናንጋ ጎዳ ሃሣ ሂዚ ጌዔኔ፦ «ላንካይ
ኬሊ ጉቤ ላኣዳ ሌሊ ዒንሢ ሙዓንዳኔ፤ ቤርታሳ ኬሎ
ዒንሢኮማኣራፓሙኑቆ ፃኣዞቢያኬሱዋቴ፤ ዓይጎዓሲያ
ዬንሢላንካዎኬሎንሢዳሙኑቃ ፃኣዛ ጌሌካሣሙዔቶ
ታኣኮ ዴሬ ማዖፓ።

16 ዬንሢ ላንካዎ ኬሎንሢኮ ቤርታሳ ኬሎና
ላንካሳ ኬሎናይዳ ታኣም ዱማዼ ቡኪንቲ ዒንሢ
ቡኪንታንዳኔ፤ ዬንሢ ኬሎንሢዳ ዒንሢኮ ሙኡዚ ሌሊ
ጊኢጊሻንዳኣፓዓቴም ዓይጎ ማዾዋ ማዺፖቴ።

17ዒስራዔኤሌ ዴሮ ቢያ ጊብፄ ዓጮይዳፓ ታ ኬሴሢ
ዬኖኬሎናማዔሢሮ ዬኖ ላኣዶሙዒ ቦንቾኬሎዒንሢ
ካፒ ቦንቻንዳኔ፤ ሙካ ዎዶ ቢያይዳ ዬኖ ኬሌሎ ዼኤፒ
ቦንቾ ኬሊማሂ ቦንቹዋቴ።

18 ቤርታሳ ዓጊኖኮ ታጶ ዖይዳሳ ኬሎ ጌሊፆ ዋንታፓ
ዓርቃዖ ላማታሚፔታሳኬሎዋንቶ ሄላንዳኣና ላኣዳሌሊ
ሙዑዋቴ።

19 ዴንዲ ላንካይ ኬሊ ሄላንዳኣና ዓይጎ ሙኑቃ
ፃኣዛታዖ ዒንሢ ማኣራ ጴዻንዳያ ኮይሱዋሴ፤ ዓጪ
ሾይንቲታቶዋሙኬ ዓሲ ዖና ማዔቶዋሙኑቃ ፃኣዛ ጌሌ
ካሣሙዔቶ ታኣኮ ዴሬ ማዖፓ።

20ዓይጎቤስካዒንሢማዔቶዋላኣዳሙዓንዳፓዓቴም
ሙኑቃ ፃኣዛ ጌሌ ካሣሙዒፖቴ።»

ቤርታሳ ዑሣ ዓኣዺፆ ቦንቾ ኬሎ
21 ሙሴ ዒስራዔኤሌ ዴሮኮ ሱኡጎ ማዔ ዓሶ ቢያ

ዔኤላዖ፦ «ዒንሢኮ ማኣሮ ዓሳ ቢያ ዑሣ ዓኣዺፆ
ማሊ ቦንቾ ኬሎ ቦንቻንዳጉዲ ዒንሢዳፓ ፔቴ ፔቴሢ
ማራናይታቶዋ ዋናናይ ዶኦሪ ዔኪ ሹኮንጎ፤

22 ቂኢፃ ኩማንዳ ሂሶጴ ጌይንታ ባኬሎኮ ዒላዦ
ዔኪጋፓ ዓንዶ ጋራ ዓኣ ሱጉፃፓ ዔኪ ዔኪ ማኣሮኮ ካሮ
ዓጮይዳ ዓኣ ሬኤኮና ዑፃ ዓኣ ቦኦኮላሢያ ቲሽኩዋቴ፤
ዴንዲ ሳዓ ካራንዳያ ሄላንዳኣና ዖኦኒያ ፔ ማኣራፓ
ኬስኮፓ።

23 ናንጊና ናንጋ ጎዳ ጊብፄ ዓሶ ሃይቢና ዎጋኒ ጊብፄ
ዓጮ ሃንታንዳኔ፤ ካሮኮ ዑፃ ዓኣ ቦኦኮላሢና ዓጮ
ሬኤኮናይዳ ሱጉፆ ዒ ዛጋዖ ዑሣ ዖኦኪ ዓኣዻንዳኔ፤
ዎዻ ኪኢታንቻሢያ ዒንሢኮ ማኣሪ ማኣሪ ጌሊ ዒንሢ
ዎዹዋጉዲ ዬይ ላኣጋንዳኔ።

24ዒንሢና ዒንሢኮ ናኣቶና ሃያ ዎጎ ናንጊና ካፑዋቴ፤
25 ናንጊና ናንጋ ጎዳ ዒንሢ ዻካልሳኒ ጉሙርሴ ዓጮ

ጌላዖዋ ሃያ ዎጎ ካፑዋቴ።
26 ናኣታ ዒንሢኮ ‹ሃይ ዓይጎ ዎጌዳይ?› ጌዒ ዒንሢ

ዖኦጬቶ፥
27ዒንሢ ‹ሃይ፥ ናንጊና ናንጋ ጎዳ ቦንቻኒማዺንታ ዑሣ

ዓኣዺሢ ጌዒ ቦንቾ ኬሎና ዒንጊንታ ባኣዚኬ፤ ዓይጎሮ
ጌዔቶ ናንጊና ናንጋ ጎዳጊብፄዓጮይዳዒስራዔኤሌዓሶ
ማኣሮ ሃሺ ዑሣ ዓኣዺ ጊብፄ ዓሶ ዎዻዖ ኑና ሃሼሢሮኬ›
ጌዒ ዒንሢ ዔያቶም ኬኤዛንዳኔ» ጌዔኔ።
ዒስራዔኤሌ ዓሳ ዬያ ዋይዛዖ ዚጊ ፆኦሲ ካኣሽኬኔ።
28ዬካፓዴንዲሙሴናዓኣሮኔዛሎና ናንጊና ናንጋ ጎዳ

ዔያቶ ዓይሤ ባኮ ቢያ ዔያታ ማዼኔ።

ጊብፄ ዓጮ ዓሶኮ ቶይዶ ናኣቶ ሃይቦ
29 ሳዓ ጊዲሚሺ ማዓዛ ካኣቲኮ ዓልጎ ዻካላ ናኣዚፓ

ዓርቃዖ ዴንዲ ቱኡዞ ማኣራ ዓኣ ዓሶኮ ቶይዶ ናኣቶ
ሄላንዳኣና ጊብፄ ዓጮይዳ ቶይዶማዔ ዓቲንቆ ናኣቶ ቢያ
ናንጊና ናንጋ ጎዳ ዎዼኔ፤ ቆልሞኮዋቤርታሳ ናኣቶ ዎዼኔ።

30 ዬኖ ዋንቶና ካኣቲንታ ዒዛና ዎላ ማዻ ዼኤፖ ዓሳ
ሃሣ ጊብፄ ዓጮ ዴራ ቢያ ጊንዓስካፓ ጴጫንቴ፥ ዓቲንቄ
ናይ ሃይቁዋዖ ዓቴ ማኣሪ ፔቴታዖ ባኣሢሮ ጊብፄ ዓጮይዳ
ዼኤፒ ዬኤፒ ዒላቲ ዋይዚንቴኔ።

31 ዬኖ ዋንቶና ካኣቲ ሙሴና ዓኣሮኔና ዔኤሊሳዖ፥
«ዒንሢንታ ዒንሢኮ ፃጶ ዒስራዔኤሌ ዓሳ ቢያ ሃይካፓ
ኬስኩዋቴ! ታዓጮሃሺዓኣዹዋቴ፤ዒንሢዎንዴ ዖኦጬ
ጎይፆ ዴንዲ ዒንሢኮ ናንጊና ናንጋ ጎዳ ካኣሽኩዋቴ!

32 ማራቶ፥ ዋኣሮንታ ባኣቶንታ ዓኣ ቆልሞ ቢያ ዔኪ
ዓኣዹዋቴ! ዒንሢ ፆኦዛሢ ታና ዓንጃንዳጉዲ ታኣም
ሺኢቁዋቴ» ጌዔኔ።

33 ዓጬሎ ዔያቶም ሃሺ ኬስካንዳጉዲ ጊብፄ ዓጮ
ዓሳ ፔ ቶኦኪና ዒስራዔኤሌ ዴሮ ሩኡሪሺሢና፦ «ዑኬና
ዒንሢ ኬስኪባኣያታቶ ኑ ጋፔኔ» ዔያቶም ጌዔኔ።

34ዬያሮ ዴራ ካፂባኣዲርኮናዺኢሎቆኦሮይዳኩንሢ
ዓፒላና ማሪ ጌኤታ ኬዴኔ፤

35 ዒስራዔኤሌ ዓሳ ሙሴ ዓይሤ ጎይፆ ማዼኔ፤
ዔያታ ዎዎዴይ ጌዔቴ ዎርቆንታ ቢሮ ዓንጎ ፓልማሢንታ፤
ዬያጉዲ ዓፒላኣ ዔያቶምዒንጋንዳጉዲ ዖኦጪዔርጌኔ።

36ናንጊና ናንጋ ጎዳዒስራዔኤሌዓሶጊብፄ ዓሶቤርታ
ዼኤፑሞ ዴንቃንዳጉዲ፤ ሃሣ ዖኦጬ ባኮ ቢያ ዔያታ
ዔካንዳጉዲማሄኔ፤ ዬያይዲፆና ዒስራዔኤሌ ዓሳ ጊብፄ
ዓጮ ቆሎ ቡሪ ዔኪ ዓኣዼኔ።

ዒስራዔኤሌ ዓሶኮ ጊብፄ ዓጫፓ ኬዞ
37 ዒስራዔኤሌ ዓሳ ራሚሴ ጎዖ ቤዞይዳፓ ሱኩቴ

ዓኣዻኒ ቶኪናዔቄኔ፤ ዬያ ዓሶኮሚርጉማላኣሎና ናኣቶና
ፓይዲንቱዋንቴ ላሆ ፄኤታ ሺያኬ።

38ዔያቶናዎላሜሌፓይዳሚርጌዓሲሚርጌማራይ፥
ሚርጌ ዋኣሪንታ ሃሣሚርጌ ባይያኣ ዒሺዒሺኬስኬኔ።

39 ጊብፄ ዓጫፓ ዔያታ ዔኪ ኬስኬ ዲርኮና ዺኢሎ
ላኣዳ ላኣዴኔ፤ ዓይጎሮ ጌዔቶ ጊብፄ ዓጮይዳፓ ዔሩዋዖ
ሩኡሪ ዔያታ ኬስኬሢሮናሙዖ ዔያታ ጊኢጊሻኒ፤ ሃሣ ካፄ
ካሣ ካሣኒያ ዎዴ ባኣሢሮኬ።

40 ዒስራዔኤሌ ዓሳ ጊብፄ ዓጮይዳ ናንጌሢ ዖይዶ
ፄኤታና ሃይሢታሚ ሌዔናኬ፤

41 ዖይዶ ፄኤታና ሃይሢታሚሌዔኩሜኬሎና ናንጊና
ናንጋ ጎዳኮ ዴራ ቢያ ጊብፄ ዓጮ ሃሺ ኬስኬኔ።

42 ናንጊና ናንጋ ጎዳ ዴሮ ካፒ ጊብፄ ዓጬሎይዳፓ
ኬሴ ኬሎና ሳዓ ዹሚኬ፤ ዬና ዋንቴላ ዒስራዔኤሌ ዓሳ
ኬስካዎዶቢያይዳ ፆኦሲቦንቻኒላሁዋዖዶዲካፒዎርቃ
ናንጊና ናንጋ ጎዳም ዱማዼ ዓቢኬ።

ዑሣ ዓኣዺፆ ቦንቾ ኬሎ ቦንቾ ዎጎ
43 ናንጊና ናንጊና ጎዳ ሙሴና ዓኣሮኔናም፦ «ዑሣ

ዓኣዺፆ ቦንቾ ኬሎኮ ቦንቾ ዎጋ ያዺ ማዖንጎ፤ ሜሌ
ዓጪፓ ሙኬ ዓሲ ማዔያ ዓይጎ ዓሲያ ማዖም ዑሣ
ዓኣዺፆ ቦንቾ ኬሎ ካዎሙዖፖ፤

44ዒንሢም ማዾ ማዻንዳጉዲ ዒንሢ ሻንቄ ዓሲታቶ
ጋዓንቴ ቤርታዺ ዓቲንቶ ቤርቶ ዒንሢ ቲቄቴ ሙዓኒ
ዳንዳዓኔ።

45ዒማና ዓጮይዳ ናንጋ ሾኦቺ ዓሲ፤ ሃሣዑኬኬሊዳ
ዒንሢጪጊማዺሳኒ ዔኬ ዓሲ ዓኣቶሙዖፓ።

46ሙዓቢያዬኖጊኢጊንቴማኣሬሎጋራሙይንታንዳያ
ኮይሳሢሮ ሴካ ካሮ ኬስኮፖ፤ ማራናኣቶኮዋ ማዖም
ዋናናኣቶኮ ሜጌፆዋ ሜንሢፖቴ፤

47ዒስራዔኤሌ ዓሳ ቢያሢ ሃያ ቦንቾ ኬሎ ቦንቾንጎ፤
48 ጋዓንቴ ዓቲንቶ ቤርቶ ቲቂንቲባኣ ዓይጎ ዓሲያ

ሙዖፖ፤ ሜሌ ዓጪ ዓሲ ዒንሢኮ ባኣካ ዓኣዖ፥ ናንጊና
ናንጋ ጎዳኮ ዑሣ ዓኣዺፆ ቦንቾ ኬሎ ቦንቻኒ ኮዔቶ
ቤርታዺ ዒዛኮ ማኣሮይዳ ዓኣ ዓቲንቆ ቢያሢኮ ዓቲንቶ
ቤርቶ ቲቁዋቴ፤ ዬካፓ ዓጫ ሾይንቴ ዒስራዔኤሌ ዓሲ
ማዒ ፓይዲንቲ ዑሣ ዓኣዺፆ ቦንቾ ኬሎ ቦንቻኒ ዒንሢና
ዎላ ፔቴ ማዖንጎ።

49ዓካሪ ሃይ ዎጋ ዒንሢዒስራዔኤሌ ዓሶምማዔቶዋ
ዒንሢኮ ባኣኮይዳ ናንጋ ሙኬ ዓሶም ዬኖ ጎይፆና
ማዺንቶንጎ» ጌዔኔ።

50ዒስራዔኤሌ ዓሳ ዓይሢንታያ ማዒሙሴና ዓኣሮኔ
ዛሎና ናንጊና ናንጋ ጎዳ ዔያቶ ዓይሤ ባኮ ቢያ ኩንሣኒ
ጊኢጌያ ማዔኔ፤

51ዬኖኬሎና ናንጊና ናንጋ ጎዳዒስራዔኤሌዓሶ ጉቤ
ጊብፄ ዓጫፓ ዔኪ ኬሴኔ።

13
ቤርቲ ሾይንቲ ቢያ ፆኦሲምዱማዼያ ማዒፆ

1 ናንጊና ናንጋ ጎዳሙሴምኬኤዛዖ፦
2 «ዒስራዔኤሌ ዴሮይዳፓ ማዖም ቆልሞይዳፓ ቤርቲ

ማዒሾይንቴያቢያ ታኣምማዓንዳያኮይሳኔ፤ ዬያሮቤርቲ
ማዒሾይንቴሢቢያታኣምማዓንዳጉዲዱማሴ»ጌዔኔ።

ላኣዶሙዒ ቦንቾ ኬሎ
3ሙሴያ ዴሮም ሂዚ ጌዔኔ፦ «ሃና ኬላ ዓይሌ ማዒ

ዒንሢ ዎርቂ ናንጌ ጊብፄ ዓጮ ሃሺ ኬስኬዞ ማዔሢሮ
ሃኖኬሎማሊጶቂሡዋቴ፤ ናንጊና ናንጋ ጎዳዒንሢፔኤኮ
ዼኤፖ ዎልቆና ዓውሲ ኬሴሢ ሃናኣ ኬሎናኬ፤ ዬያሮ ሃኖ
ኬሎይዳሙኑቃ ፃኣዛ ጌሌ ካሣሙዒፖቴ።

4 ሃኖ ኬሎና፥ ሌዖኮ ዓይፆ ማዔ ዓቢቤ * ጌይንታ
ዓጊኖና ጊብፄ ዓጮዒንሢ ሃሺ ኬስኬኔ።

5 ናንጊና ናንጋ ጎዳ ቤርታ ካኣናኔ ዓሶ ዓጮ፥ ሄኤቴ ዓሶ
ዓጮ፥ ዓሞራ ዓሶ ዓጮ፥ ሂዋዌ ዓሶ ዓጮና ዒያቡሳ ዓሶ
ዓጮ ዒንሢ ዻካልሳንዳሢ ዒንሢኮ ቤርታኣ ዓዶንሢም
ጫኣቄኔ፤ ዔኤሲና ዲኢቂና ኩሜ ዬኖ ማሎ ዓጬሎ
ዒንሢዒዚጌልዛዎዶናሌዖኮ ዓይፆ ዓጊኖይዳ ሃኖ ቦንቾ
ኬሌሎ ቦንቹዋቴ።

6 ዬኖና ላንካይ ኬሊ ጉቤ ላኣዳ ዒንሢ ሙዓንዳኔ፤
ላንካሳ ኬሎና ናንጊና ናንጋ ጎዳም ቦንቾ ኬሊ ማሂ
ቦንቹዋቴ፤

7 ዴንዲ ላንካይ ኬሊ ሄላንዳኣና ካፂ ሶልኬ ካሣ
ሙዒፖቴ፤ ሶልኬ ካሣኣ ማዖም ሙኑቃ ፃኣዛ ፔቴታዖ
ዒንሢ ዓጫጴዾፖ።

8 ዬና ቦንቾ ኬላ ቦንቺንታ ዎዶና ዬያ ዒንሢ ቢያ
ማዻሢ ጊብፄፓ ዒንሢ ኬስኬ ዎዶና ናንጊና ናንጋ ጎዳ
ዒንሢም ማዼ ኮዦ ባኮ ቢያ ጶቂሣንዳጉዲ ማዔሢ
ዒንሢኮ ናኣቶም ኬኤዙዋቴ።

9 ዬና ቦንቾ ኬላ ዒንሢኮ ኩጮይዳ ቱኡቴያ፥ ሃሣ
ባሊቶይዳ ጌሢንቴ ማላታ ባኣዚጉዲ ጶቂሣያ ማዓንዳኔ፤
ናንጊና ናንጋ ጎዳ ፔኤኮ ዼኤፖ ዎልቆና ጊብፄ ዓጫፓ
ዒንሢ ኬሴሢሮ ናንጊና ናንጋ ጎዳኮ ዎጋ ቢያ ኬሊ
ዒንሢ ዻንጋፓ ሺኢኩዋንቴ ላሚ ላሚ ዒንሢ ዻንጋና
ዔኤላንዳጉዲ፤ ሃሣ ማላንዳጉዲ ዒንሢም ጶቂሣንዳኔ።

12:36ኬሲ. ማፃ 3፡21-22። 12:40ማዢ. ማፃ 15፡13፤ ጋላ. 3፡17። 12:46 ፓይ. ማፃ 9፡12፤ ዮሃ. 19፡36። 13:2 ፓይ. ማፃ 3፡13፤ ሉቃ.
2፡23። * 13:4 ዓቢቤ ዒብሬ ዓሶኮ ዓቢቤ ጌይንታ ዓጊኔላ ማኣሎና ዎይቤ ዓጊኒኬ።

10 ዬያሮ ሃኖ ቦንቾ ኬሎ ሌዓ ሌዓ ጌሢንቴ ኬሎና
ቦንቹዋቴ።»

ቶይዱሞ ናይ
11 ሃሣ ዒ ኬኤዛዖ፦ «ናንጊና ናንጋ ጎዳ ዒንሢና

ዒንሢኮ ቤርታኣ ዓዶንሢናም ዒንጋኒ ጫኣቄ ካኣናኔ ዓሶ
ዓጮ ዒንሢ ዔኪ ዬዓንዳኔ፤ ዬኖ ዓጬሎ ዒንሢ ዒ
ዻካልሳ ዎዶና፥

12 ቶይዲ ማዔ ዓቲንቄ ናይ ቢያ ናንጊና ናንጋ ጎዳም
ዒንሢ ዒንጋንዳኔ፤ ዬያጉዲ ዒንሢኮ ቆልሞኮዋ ቤርታኣ
ሾይንታ ቢያ ናንጊና ናንጋ ጎዳም ዱማዼያ ማዓንዳኔ።

13 ሃሬይዳፓ ሾይንቴ ቤርቲ ሾይንቲ ጋዓንቴ ዓዴ
ማራናይና ላኣሙዋቴ፤ ሃሮማ ዒንሢ ዔካኒ ኮዒባኣቶ
ጋዓንቴ ባቃኖ ሜንሡዋቴ፤ ቤርታ ሾይንቲ ማዔያ ዓቲንቄ
ናይ ቢያ ዒንሢ ላኣሚ ዔካንዳያ ኮይሳኔ።

14 ሃጊ ቤርታ ሙካ ዎዶይዳ ኔኤኮ ዓቲንቆ ናዓ ሃኖ
ዎጎኮ ቡሊፆ ዖኦጬቶ ሂዚ ጌዒ ኬኤዜ፥ ‹ዓይላቶና ኑ
ዎርቄ ጊብፄ ዓጮይዳፓ ናንጊና ናንጋ ጎዳ ዼኤፒ ዎልቄና
ኑና ኬሴኔ፤

15ጊብፄ ዓጮካኣቲ ፔኤኮ ዒኖ ዶዲሺዒፃያ ማዒ ታ
ዒንሢ ሃሻዓ ጌዔ ዎዶና ናንጊና ናንጋ ጎዳ ጊብፄ ዓጮይዳ
ዓሲንታ ቆልሞንታኮቢያቤርቶሾይንቶዎዼኔ፤ ሃሢቤርቲ
ሾይንቲ ማዒ ሾይንቴ ዓዴ ቆልሞ ናንጊና ናንጋ ጎዳም
ዒንጎባኣዚማሂኑዒንጋሢዬያሮኬ፤ቶይዲማዒሾይንቴ
ኑኡኮ ዓቲንቆ ናኣቶ ጋዓንቴ ኑ ላኣሚ ዔካኔ።

16 ዬይ ዎጋ ኑኡኮ ኩጮይዳ ቱኡቴያ፤ ሃሣ ባሊቶይዳ
ጌሦና ማላታ ባኣዚ ማዒ ኑም ጶቂሣኔ፤ ናንጊና ናንጋ ጎዳ
ፔኤኮ ዼኤፖዎልቆና ጊብፄ ዓጮይዳፓ ኑናኬሴሢያ ኑም
ጶቂሣኔ።› »

ፒዝ ጌዒ ዔቄ ሻኣሮና ታሞና
17 ጊብፄ ዓጮ ካኣቲ ዴሮ ሃሼያና ናንጊና ናንጋ ጎዳ

ዑኬማዔ ፒሊስፄኤሜ ዓጮ ዓኣዻ ጎይፆይዴና ዓሶ ዔኪ
ዓኣዺባኣሴ፤ ዬያ ዒዚ ማዼሢ ዴራ ዔያቶኮ ቤርቶይዳ
ዖልዚ ካፒ ዓኣያ ማዔሢ ዴንቄቶ ማሊፆ ሺርሺ ጊብፄ
ዓጮማዑዋጉዲኬ።

18 ዬያሮ ዬኖ ጎይፆ ሃሺ ዞቄ ባዞ ባንሢ ዴንዳ ዓሲ
ናንጉዋ ዳውሎና ጌዒ ሺርሻ ጎይሢ ዔኪ ዔያቶ ዓኣዼኔ፤
ዒስራዔኤሌ ዓሳኣ ዖልዚም ጊኢጊንቴ ዓሲ ማዒ ጊብፄ
ዓጫፓ ኬስኬኔ።

19ዮሴፔ ፔኤኮ ሜጌፆ ዔካንዳጉዲ ዒስራዔኤሌ ዓሶ
ጫኣቂሴ ጎይፆና ሙሴ ዮሴፔኮ ሜጌፆ ዔኪ ዓኣዼኔ፤
ዓይጎሮ ጌዔቶ ዮሴፔ ዔያቶም፦ «ፆኦሲ ዒንሢ ዓውሴም
ዒንሢ ኬስካ ዎዶና ሜጌፆ ታኣኮ ሃኖ ሳዓፓ ዔኪ
ዓኣዹዋቴ» ጌዒ ቤርታ ኬኤዜኔ።

20ዒስራዔኤሌ ዓሳ ሱኩቴይዳፓ ዔቂ፥ ዓሲ ናንጉዋ
ዳውሎ ዓጫ ዓኣ ዔታሜ ጌይንታ ቤዛ ዱንኬኔ፤

21 ዔያታ ሮኦሪና ዋንቴና ቢያ ሃንታንዳጉዲ ናንጊና
ናንጋ ጎዳዔያቶ ሮኦሪ ፒዝጌዒዔቄሻኣሬና፥ ዋንቶ ጊንሣ
ፒዝ ጌዒ ዔቄ ፖዓ ታሚና ማኣዲ ዔኪ ዓኣዼኔ፤

22 ዬይ ፒዝ ጌዒ ዔቄ ሻኣራ ሮኦሮና፤ ፒዝ ጌዒ ዔቄ
ታማ ሃሣ ዹሞና ቢያ ኬሊ ዔያቶኮ ቤርታ ቤርታ ማዒ
ዓኣዻኔ።

14
ዞቄ ባዞና ፒንቂፆ

1ዬካፓ ናንጊና ናንጋ ጎዳሙሴም፦

2 «ዒስራዔኤሌ ዓሳ ማዒ ሚግዶሌና ዞቄ ባዞናኮ
ሳዛ ዓኣ ፒሃሂሮቴ ጌይንታ ቤዞኮ ቤርቶ ዛላ ባዓልፃፖኔ
ኮይሎይዳ ዱንኪ ዴዓንዳጉዲ ኬኤዜ።

3ዬያሮዒስራዔኤሌዓሳዓሲ ናንጉዋዳውሎይዳካራ
ባይቂ ዓጬሎኮ ዙሎ ሺሪ ሺሪ ሜታዻያ ጊብፄ ካኣቲም
ማላንዳኔ።

4 ታኣኒያ ዒዛኮ ዒኖ ዶዲሺ ዒፃያ ማሃንዳሢሮ
ዒንሢዒዚ ዳውሳንዳኔ፤ ዒማና ካኣቲና ዒዛኮ ፖኦሊሶና
ታኣኒ ባሺ ዴንቃንዳ ባሺፃ ታኣኮ ቦንቾ ማዓንዳኔ፤ ያዺ
ማዔስካፓጊብፄዓጮዓሳታኣኒ ናንጊና ናንጋ ጎዳማዔሢ
ዔራንዳኔ» ጋዓዛ፥ ዒስራዔኤሌ ዓሳ ኬኤዚንቴማ ጎይፆ
ማዼኔ።

5 ዴራ ቶሊ ዴንዴሢ ጊብፄ ዓጮ ካኣቲ ዋይዛዖ
ዒዛንታ ዒዛና ዎላ ማዻ ዼኤፖ ዓሳ ማሊፆ ፔኤሲ
ሺርሺ፦ «ሃይ ኑ ማዼ ባካ ዓይጎዳይ? ዒስራዔኤሌ ዓሳ
ዓኣዻንዳጉዲ ኑ ሃሼሢሮዔያታ ኑኡምማዻማዻ ፓጬኔ
ጌይሢቱዋዓዳ?» ጌዔኔ።

6 ዬካፓ ካኣቲ ሳርጌሎ ዖይቶ ጊኢጊሺ ፖኦሊሶዋ ዔኪ
ኬስኬኔ።

7 ቃራ ዶዲ ላሆ ፄኤታ ሳርጌላ ዖይታ ጊዳ ቃሲ ጊብፄ
ዓጮይዳ ዓኣ ሳርጌሎ ዖይቶዋ ቢያ ዖሎሮ ዓኣዻንዳጉዲ
ኬሲ፥ ዔያቶ ዓይሢ ዖሊሳ ዓሶዋ ጊኢጊሼኔ፤

8 ናንጊና ናንጋ ጎዳ ካኣቲኮዒኖ ዶዲሺዒፃያማሄሢሮ
ጫርቂ ኬዞይዳ ዓኣ ዒስራዔኤሌ ዓሶ ዒዚ ዳውሴኔ፤

9ጊብፄ ዓጮኮ ዖሎ ዓሳ ሳርጌሎ ዖይቶንታ ፓራሢንታ
ፓራሢ ቶጊ ዔኪ ዓኣዻ ዓሶንታ ዎላ ማዒ ዒስራዔኤሌ
ዓሶ ጊንፆ ዓኣዺ፥ ዒስራዔኤሌ ዓሳ ዞቄ ባዞኮ ቤርቶ ዛላ
ዓኣ ፒሃሂሮቴና ባዓልፃፖኔ ኮይሎይዳ ዱንኪ ዴዒ ዓኣ
ቤዛ ዓኣንቴ ሄሌኔ።

10 ዒስራዔኤሌ ዓሳ ካኣቲና ዒዛኮ ዖሎ ዖላ ዓሶና
ዔያቶይዳ ፑርታ ባኣዚ ማዻኒ ጊኢጊንቲ ሙካሢ ዛጋዖ
ሚርጌና ዒጊጪ፥ ናንጊና ናንጋ ጎዳ ዔያቶ ማኣዳንዳጉዲ
ዒዛ ባንሢ ዒላቴኔ፤

11ሙሴ ኮራ ዔያታ፦ «ጊብፄ ዓጮይዳ ኑኡኮ ዱኡፒ
ቤሲ ባይቂያ? ዔኤዞ፥ ሃያ ዓሲ ናንጉዋ ዳውሎይዳ ኑ
ሃይቃንዳጉዲዓይጋኔዔኪኑናዬዔይ? ጊብፄፓኔኬሴም
ኑ ጊዳሙኬ ባኮ ሂንዳ ዓካሪ ዛጌ!

12ሃይቢያማዓንዳሢሃጊዒኢካፓኬስኩዋዖ ኔኤምኑ
ኬኤዚባይ? ዬያሌሊቱዋንቴ ‹ሃዳራኑና ሃሼ፥ጊብፄዓጮ
ዓሶም ዓይሌማዒማዾ ኑማዾም› ኔኤም ኑ ጌዒናኣኮኬ፤
ጎኔና ሃያ ዓሲ ናንጉዋ ዳውሎይዳ ሃይቂፆይዳፓ ዒኢካ
ዓይሌ ማዒ ናንጊፃ ቃራታዖ ዓቴኔ» ጌዔኔ።

13ሙሴያ ዔያቶም ማሃዖ፦ «ዶዱዋቴ፥ ዒጊጪፖቴ!
ዒንሢዓኣ ጎይፆማናዶዲዚቲ ጎዑዋቴ፤ ናንጊና ናንጋ ጎዳ
ዒንሢ ዓውሳኒ ማዻንዳ ባኮ ሃኖ ዒንሢ ዛጋንዳኔ፤ ሃኣቶ፥
ሃኖ ዒንሢ ዛጋ ጊብፄ ዓጮ ዓሶ ላሚ ዒንሢ ዛጋዓኬ።

14 ናንጊና ናንጋ ጎዳ ዒንሢ ዛሎ ዖልታንዳኔ፤ ዒንሢ
ማዻኒኮይሳሢዚቲዮጌዒማዓባኮዛጊሌሊኬ»ጌዔኔ።

15 ዬካፓ ናንጊና ናንጋ ጎዳ ሙሴም፦ «ታ ባንሢ
ኔ ዒላታሢ ዓይጎሮዳይ? ዬያይዳፓ ዴራ ቤርቲም
ዓኣዻንዳጉዲ ኬኤዜ፤

16ኮኦሎ ኔኤኮ ዼጊዲ ባዞ ባንሢ ዞንኬ፤ ዋኣፃ ላምዖ
ቤሲፓቂንታንዳኔ፤ዒስራዔኤሌዓሳ ፃኣዺሳዓና ባዞቲቂ
ፒንቃንዳኔ፤

17 ጊብፄ ዓጮ ዓሶኮ ዒኖ ታ ዶዲሺ ዒፃ ዓሲ
ማሃንዳሢሮ፥ ዴሮ ዔያታ ዳውሳንዳኔ፤ ካኣቲና ዒዛኮ

ፖኦሊሶና ሃሣ ሳርጌሎ ዖይቶና ፓራሢና ታኣኒ ባሺ ቦንቾ
ዴንቃንዳኔ።

18ዔያቶ ታ ባሻዛ፥ ጊብፄ ዓጮ ዓሳ ታኣኒ ናንጊና ናንጋ
ጎዳ ማዔሢዔራንዳኔ» ጌዔኔ።

19 ዒስራዔኤሌ ፖኦሊሶኮ ቤርታ ቤርታ ማዒ ዔኪ
ዓኣዻ ኪኢታንቻሢ ሺሪ ጊንፃ ዔቄኔ፤ ፒዝ ጌዒ ዔቄ
ሻኣራኣ ጊንሢም ዓኣዺ፥

20 ጊብፄ ዓጮ ዓሶና ዒስራዔኤሌ ዓሶናኮ ባኣካ
ዔቄኔ፤ ሻኣራ ጊብፄ ዓጮ ዓሶ ዹሚና ካንቃዛ፥
ዒስራዔኤሌ ዓሶም ጋዓንቴ ፖዒ ፖዓኔ፤ ዬያሮ ጊብፄ
ዓጮ ዖሎ ዓሳ ዬኖ ዋንቶ ቢያ ዒስራዔኤሌ ዓሶ ባንሢ
ዶጫኒ ዳንዳዒባኣሴ።

21 ዬካፓ ሙሴ ኩጮ ዋኣፆ ባንሢ ማሄኔ፤ ዬያሮ
ናንጊና ናንጋ ጎዳ ዓባ ኬስካ ዛላፓ ዼኤፒ ዢባሬና
ባዞ ፓቂ ጊንሢም ማሄኔ፤ ዢባራ ዬኖ ዋንቴሎ ሃሹዋዖ
ዢባርሼሢሮ፥ ዋኣፃ ሺኢኬም ሳዓ ፃኣዼኔ፤ ዋኣፃኣ ላምዖ
ፓቂንቴኔ፤

22 ዒስራዔኤሌ ዓሳ ባዞ ፃኣዺ ሳዓና ቲቂ ፒንቃኣና፥
ዋኣፃ ዔያቶኮ ሻውሎና ሚዛቆ ዛሎናይዳ ኮጬ ማዒ
ዔቄኔ።

23 ጊብፄ ዓጮ ዓሳ ሳርጌሎ ዖይቶና፥ ፓራሢና፤ ሃሣ
ፓራሢቶጊዔኪዓኣዻ ዓሳጉቤዒስራዔኤሌዓሶዳውሲ
ጊንፆ ባዞ ሳዞ ጌሌኔ።

24 ሃጊ ሳዓኮ ጊንሢ ዞቁዋንቴ ናንጊና ናንጋ ጎዳ ፒዝ
ጌዒዔቄ ታሞና ሻኣሮና ባኣካፓ ጊብፄኮ ዖሎ ዖላ ዓሶሊካ
ዛጋዛ፥ ቢያሢ ዒጊጪዎኦቶንዶ ጎይሢ ባይዜኔ።

25 ናንጊና ናንጋ ጎዳ ዔያቶኮ ሳርጌሎ ዖይቶኮ ሺራሢ
ሳዖና ዎላ ዓይሤሢሮ ዬኖ ዖይቶ ፓራሢና ጎቺሲ ዔኪ
ዓኣዻኒ ዔያታ ዳንዳዒባኣሴ፤ ጊብፄ ዓጮ ዓሳ፦ «ናንጊና
ናንጋ ጎዳ ዒስራዔኤሌ ዓሶ ማኣዲ ኑና ዖዖላኔ፤ ዬያሮ ኑ
ዔያቶኮ ቤርታፓ ፑኒንቴቴ ቃራኬ!» ዎሊ ኮይላ ጌዔኔ።

26 ናንጊና ናንጋ ጎዳ ሙሴም፦ «ኩጮ ኔኤኮ ባዞ
ባንሢ ማሄ፤ ዋኣፃ ጊብፄ ዓጮ ዓሶይዳ፥ ሳርጌሎ ዖይቶና
ፓራሢናይዳ ጊንሣ ማዖንጎ» ጌዔኔ።

27 ዬያሮ ሙሴ ኩጮ ፔኤሲ ባዞ ባንሢ ማሄኔ፤ ሳዖኮ
ጊንፃ ዞቃኣና ዋኣፃ ጊንሣዎንዳኣቤዞማዔኔ፤ ጊብፄ ዓጮ
ዓሳ ዋኣፃፓ ጳሽኪ ቶላኒማሌኔ፤ ናንጊና ናንጋ ጎዳ ጋዓንቴ
ባዞይዳ ዔያቶ ዔኪ ዔኪ ኬኤሬኔ።

28 ዋኣፃ ዎንዳኣ ቤዞ ጊንሣ ማዒ ዒስራዔኤሌ ዓሶ
ጊንፆ ሙካ ሳርጌሎ ዖይቶንታ ፓራሢና ዖላ ዓሶንታ ሃሣ
ጊብፄኮ ዖሎ ዓሶ ጉቤሙዔኔ፤ ዔያቶይዳፓ ፔቴ ዓሲታዖ
ዓቲባኣሴ።

29 ዒስራዔኤሌ ዓሳ ጋዓንቴ ዋኣፃ ሻውሎና ሚዛቆ
ዛሎናይዳ ዔያቶኮ ኮጬ ማዒ ዔቄሢሮ ፃኣዺ ሳዓና
ፒንቄኔ።

30 ዬኖ ኬሎና ናንጊና ናንጋ ጎዳ ዒስራዔኤሌ ዓሶ
ጊብፄ ዓጮ ዓሶ ኩጫፓ ዓይሴኔ፤ ባዞ ዓጮይዳ ዓኣ
ጊብፄ ዓሶኮ ሌዞዋ ዒስራዔኤሌ ዓሳ ዛጌኔ።

31ናንጊና ናንጋ ጎዳዎዚጉዴዼኤፒዎልቄናጊብፄዓጮ
ዓሶ ባሼቴያ ዒስራዔኤሌ ዓሳ ዛጋዖ ናንጊና ናንጋ ጎዳ
ዒጊጬኔ፤ ናንጊና ናንጋ ጎዳና ዒዛም ማዻያ ማዔ ሙሴ
ዑፆይዳኣ ዔያታ ጉሙርቂሢ ጌሤኔ።

15
ሙሴንታ ማይራሞንታ ፆኦሲ ቦንቾም ዓይናዼ

ዓይኑሞ

1 ዬካፓ ሙሴና ዒስራዔኤሌ ዴሮና ሃካፓ ሊካ ዓኣ
ዓይኑሞ ናንጊና ናንጋ ጎዳ ቦንቺ ዓይናዼኔ፦
«ፓራሢንታ ፓራሢና ዖላ ዓሶንታ ባዞይዳ ዔኪ ኬኤሪ

ዼግ ዼግ ጌዒ ቦንቺንቴሢሮ
ናንጊና ናንጋ ጎዳም ታ ዓይናዻንዳኔ።

2 ናንጊና ናንጋ ጎዳ ታኣኮ ዎልቃሢኬ፤
ታ ዒዛ ቦንቺ ዓይናዻኔ፤
ታና ዒዚ ዻቂሻያ ማዔኔ፤

ዒዚ ታኣኮ ፆኦዛሢኬ፤ ዬያሮ ታ ዒዛ ጋላታኔ።
ታ ዓዶ ፆኦዛሢኬ፥ ታ ዒዛ ዼጊዲ ቦንቻኔ።

3 ናንጊና ናንጋ ጎዳ ዶዲ ዖላያኬ፤
ሱንፃኣ ዒዛኮ ናንጊና ናንጋ ጎዳኬ።»

4 «ጊብፄ ዓጮኮ ዖሎ ዓሶ
ሳርጌሎ ዖይቶና ዎላ ባዞይዳ ኬኤሬኔ፤
ፖኦሊሶ ዓይሣ ዶኦሪንቴ ዓሳኣ ዞቄ ባዞና
ሙይንቴኔ።

5ሚርጌና ዔታዼ ባዛ ዔያቶ ዱኡኪ ባይዜኔ፤
ሹቺጉዲ ዔያታ ኮላዺ ባዞ ዔቶ ኬዴኔ።»

6 «ናንጊና ናንጋ ጎዳሢዮ! ኔኤኮ ሚዛቆ ኩጫ
ዎልቄና ቦንቺንቴኔ፤ ሞርኮዋ ባይዜኔ።

7 ኔኤኮ ዼኤፒ ማዔ ዎልቆና ኔና ዒፃ ሞርኮ ኔ ባሼኔ፤
ኔኤኮ ዻጋ ታሚጉዲ ዔኤቴሢሮ ዲኢሪጉዲ ዔያቶ
ሙዔኔ።

8 ባዞ ኔኤኒ ዑኡዜ ዎዶና
ዋኣፃ ኩሊንቴኔ፥ ዓዳ ኮጬጉዲ ፒዝ ጌዒ ዔቄኔ፤
ዼኤፖ ዔቶይዳ ዓኣ ዋኣፃ ቶርጳዺ ዴዔኔ።

9ሞርኬማላዖ፦ ‹ዳውሲ ታ ዔያቶ ዓርቃንዳኔ፤
ቆሎዋ ታ ዔያቶኮ ጊሽታንዳኔ፤

ታ ሼና ጌዔሢጉዴያ ታ ዔካንዳኔ፤
ታኣኮ ዓፓሮና ታ ዔያቶ ዎዻንዳኔ› ሂዚ ጌዔኔ።

10 ጋዓንቴ ናንጊና ናንጋ ጎዳሢዮ!
ኔ ፔቴና ዑኡዛዛ ባዛ ዔያቶ ዔኤዼኔ፤
ባዞይዳ ዓንጊጉዲ ዔያታ ጌሊ ባይቄኔ።

11 ናንጊና ናንጋ ጎዳሢዮ! ካኣሽኪንታ ፆኦዞይዳፓ ቢያ
ኔናጉዴያ ዖናዳይ? ጌኤሹሞና ሄርሺሳይ ቦንቾናኣ
ዒጊቻይ፤

ኔ ዎልቄና ማዺንታ ሄርሺሳ ባኮ
ማዻንዳይ ኔጉዴያ ዖናዳይ?

12ሚዛቆ ኩጮ ኔ ዔቂሴ ዎዶና ሳዓ ኑ ሞርኮ ዔኤዼኔ፤
13 ናንጊና ናንጋ ናሹሞና ኔ ዓውሴ ዴሮኮ ቤርታ ኔ ዓርና

ማዔኔ፤
ኔኤኮ ዶዱሞና ኔኤም ዱማዼ ሳዔሎ ዔያቶ ኔ
ጌልዜኔ፤

14ሜሌ ዴራ ቢያ ዬያ ዋይዜ ዎዶና ዒጊቹሞና ጎጋይቄኔ፤
ፒሊስፄኤሜ ዓጮ ዓሳ ዲቃቲሢና ጎይሢ ባይዜኔ፤

15ዔዶኦሜ ዓጮሱኡጋ ኮሺ ዑሣ ዓኣዼ ሜታዼኔ፤
ሞዓኣቤ ዓጮኮ ዼኤፖ ዓሳ ዒጊጪ ጎጋይቄኔ፤
ካኣናኔ ዓጮ ዴሮኮዋ ሄርሺንቶ ማሊፃ ባይቄኔ።

16ዲቃቲሢና ዒጊቹሞና ዔያቶይዳ ጌሌኔ፤
ናንጊና ናንጋ ጎዳሢዮ! ኔኤኮ ዎልቆ ዔያታ ዛጌሢሮ
ዓይላታፓ ኔኤኒ ኬሴ ኔኤኮ ዴራ
ዖኦኪ ዓኣዻንዳያ ሄላንዳኣና ዔያታ ዲቃቲሢና
ሹቺጉዲ ዚቲ ጌዔኔ።

17 ናንጊና ናንጋ ጎዳሢዮ! ኔኤኒ ዎርቃኒ ማዤ ቤዞይዳ

ኔኤኮ ኩጫማዤ ጌኤዦማኣሮይዳ
ኔ ዴኔ ማዔዹኮይዳ
ኔ ዴሮ ዔኪሙኪዒኢካ ኔኤኒ ጌሣንዳኔ።

18 ናንጊና ናንጋ ጎዳሢዮ!
ኔኤኒ ናንጊና ካኣቲ ማዒ ናንጋንዳኔ።»

19 ዒስራዔኤሌ ዓሳ ፃኣዺ ሳዓና ባዞ ቲቂ ፒንቄኔ፤
ጋዓንቴጊብፄካኣቲኮፓራሢ፥ሳርጌሎዖይታ፥ፓራሢና ዖላ
ዓሳኣ ቢያ ባዞይዳ ጌላዛ ናንጊና ናንጋ ጎዳ ዋኣፆ ጊንሣ
ማሄም ዋኣፃ ዔያቶሙዔኔ።

20 ዓኣሮኔኮ ጌሮ፥ ፆኦሲ ማሊሢ ኬኤዛ፥ ማይራሞ
ጎዖስኬና ካራቤ ዔኬኔ፤ ሜሌ ላኣላኣ ዬኖ ጎይፆ ፔኤኮ
ታምቡሮ ዔኪ ባዒ ኮርጊ ኮርጊ ዒዞ ጊንፆ ዓኣዺሢ
ዓርቄኔ፤

21ማይራማ ዓይኑሞ ዔያቶም ዴንሢ፦
«ፓራሢንታ ፓራሢና ዖላ ዓሶ ባዞይዳ ኬኤሪ

ዼኤፒ ባሺሢዒ ዴንቄሢሮ
ናንጊና ናንጋ ጎዳም ዓይናዹዋቴ» ጌይሢና
ዓይናዼኔ።

ጫንጮ ዋኣፆ
22 ሙሴ ዒስራዔኤሌ ዴሮ ዞቄ ባዞ ጊዴና ፒንሢ

ሹኡሬ ጌይንታ ዓሲ ናንጉዋ ዳውሎ ዔኪ ዓኣዼኔ፤ ዬኖ
ጎይፆ ሃይሦ ኬሊ ጉቤ ዔያታ ሃንቴኔ፤ ጋዓንቴ ፔቴታዖ
ዋኣሢ ዔያታ ዴንቂባኣሴ።

23 ዬካፓ ማኣራ ጌይንታ ቤሲ ዔያታ ሙኪ ሄሌኔ፤
ጋዓንቴ ዒዞ ቤዞይዳ ዓኣ ዋኣፃጫንቺማዔሢሮ ዑሽካኒ
ዔያታ ዳንዳዒባኣሴ፤ ማኣራ ጌይንቴሢያ ዬያሮኬ።

24ዒማና ዴራ ሙሴ ዑፆይዳ ጉንዱሚ፦ «ዓካሪ ኑኡኒ
ዓይጎ ዑሽካንዳይ?» ጌዒ ዒዛ ዖኦጬኔ።

25ሙሴያ ዼኤፒ ዒላቲና ናንጊና ናንጋ ጎዳ ሺኢቃዛ፥
ናንጊና ናንጋ ጎዳ ዒዛም ፔቴሚሢ ዻዌኔ፤ ዬኖ ሚፆ ዔኪ
ዋኣፃ ዒዚ ዓጋዛ ዋኣፃ ዓኣፂ ዑሺም ጊኢጋያ ማዔኔ።
ናንጊና ናንጋ ጎዳ ዔያታ ዎርቃንዳ ዎጌ ዬኖ ቤዞይዳ

ዔያቶም ዒንጌኔ፤ ሃሣ ዔያታ ዒዛም ዓይሢንታቴያ
ዓይሢንቱዋቴያ ዒኖ ዔያቶኮሙሪ ዛጌኔ፤

26 ሂዚ ዔያቶም ዒ ጌዔኔ፦ «ታ ቤርታ ኮሺ ማዔ
ባኣዚ ማዺሢና ታኣኮ ዓይሢፆዋ ካፒሢና ጉቤ ዒናፓ
ታኣም ዒንሢ ዓይሢንቴቴ ጊብፄ ዓጮ ዓሶ ዑፃ ታ ዔኪ
ዬዔ ዶርዓሢዳፓ ፔቴናታዖ ታ ዒንሢ ሜታሳዓኬ፤ ዒንሢ
ዻቂሻ፥ ናንጊና ናንጋ ጎዳሢያ ታናኬ።»

27 ዬካፓ ዔሊሜ ጌይንታ ቤዞ ዔያታ ሙኬኔ፤ ዒዞ
ቤዞይዳ ታጶ ላምዖ ዋኣሢ ዓልቃ ቤሲና ላንካይታሚ
ታሚሬጌይንታያ፥ሜኤፄማላሙዖሚሢዓኣኔ፤ ዴራዒዞ
ዋኣፆ ዓጮይዳ ዱንኪ ዴዔኔ።

16
ፆኦሲ ዴሮምማና ጌይንታሙኡዚንታ ፑሮማላ ካፖና

ዳኬሢ
1 ጉቤ ዒስራዔኤሌ ዓሳ ጊብፄፓ ኬስኬንቴ ላምዓሳ

ዓጊኖኮ ታጶ ዶንጋሳ ኬሎና ዔሊሜፓ ዔያታ ዔቂ ሲናና
ዔሊሜናኮ ሳዞይዳ ዓኣ «ሲኒ» ጌይንታ ዓሲ ናንጉዋ
ዳውሎሙኬኔ።

2 ዬኖ ዓሲ ናንጉዋ ዳውሎይዳ ቢያሢ ዎላ ቡኪንቲ
ሙሴና ዓኣሮኔናይዳ ጉንዱሚሢና፦

3 «ናንጊና ናንጋ ጎዳ ኑና ዎንዴ ጊብፄይዳ ዓኣንቴ
ዎዹዋዖ ዓይጎሮ ሃሼይ? ዒኢካ ሜሌ ባካ ዓቴቴ

ዓሽኪ ማዔቶዋ ሜሌ ኑ ኮዓሢጉዴያ ሚርጌ ሙኡዚ
ኑ ሙዓኒ ዳንዳዓኔ፤ ዒንሢ ጋዓንቴ ኑና ቢያሢ ናይዚና
ኑ ኩዳንዳጉዲ ሃያ ዓሲ ናንጉዋ ዳውሎ ዔኪ ኬሴኔ»
ጌዔኔ።

4 ናንጊና ናንጋ ጎዳ ሙሴም፦ «ሃይሾ ታኣኒ ዒንሢ
ቢያሢም ጊዳንዳሙኡዚጫሪንጫፓ ዲኢኒሻኒኬ፤ ዴራ
ቢያ ኬሊ ኬስኪ ኬስኪ ዒማ ኬሎም ጊዳንዳ ሙኡዚ
ማንፂ ዔኮንጎ፤ ዬያይዲ ታኣኒ ዔያቶም ዒንጋ ዎጎ ዔያታ
ካፓቴ ታ ዛጋንዳኔ።

5 ላሃሳ ኬሎና ጋዓንቴ ዔያታ ፔቴ ኬሊ ማንፂ
ዔካዞይዳ ቃሲ ፔቴ ኬሊሮ ዔኪ ጊኢጊሾንጎ» ጌዔኔ።

6ሙሴና ዓኣሮኔና ጉቤ ዒስራዔኤሌ ዴሮም፦ «ጊብፄ
ዓጫፓ ዒንሢ ዔኪ ኬሴሢ ናንጊና ናንጋ ጎዳታሢ ሃኖ
ዒባኒ ዒንሢ ዔራንዳኔ፤

7 ዚሮ ጉቴ ናንጊና ናንጋ ጎዳኮ ቦንቾ ፔጋሲ ዻዋ፥
ዓኣፒዳ ዱካ ፖዒ ዒንሢ ዛጋንዳኔ፤ ዒዛይዳ ዒንሢ
ጉንዱሜያ ማዔሢ ናንጊና ናንጋ ጎዳ ዋይዜኔ፤ ዓይጎሮ
ጌዔቶ ኑኡኒ ዒዚ ዒንጋ ዎጎ ማዾይዳ ፔኤሻያ ማዔሢሮ
ኑጊዳ ዒንሢ ጉንዱሜሢ ዒዛይዳ ጉንዱሜያ ማዓኔ»
ጌዔኔ።

8ዬካፓሙሴ ኬኤዛዖ፦ «ዒዛይዳ ዒንሢ ጉንዱሜሢ
ዒዚ ዋይዜሢሮ ዒባኒ ዒንሢ ሙዓንዳ ዓሽኪንታ ዚሮ
ጉቴ ጊንሣዒንሢኮዔሢጉዴያ ካሣዒንሢምዒንጋንዳሢ
ናንጊና ናንጋ ጎዳኬ፤ ኑዓይጎዳይ? ኑጊዳዒንሢጉንዱሜኔ
ጌይፃ ናንጊና ናንጋ ጎዳይዳ ዒንሢ ጉንዱሜኔ ጌይሢኬ»
ጌዔኔ።

9ሙሴ ዓኣሮኔም፦ «ናንጊና ናንጋ ጎዳ ዒዛይዳ ዔያታ
ጉንዱሜያ ማዔሢ ዋይዜሢሮ፥ ጉቤ ዒስራዔኤሌ ዴራ
ሙኪዒዛ ቤርታ ዔቃንዳጉዲ ኬኤዜ» ጌዔኔ።

10ዓኣሮኔ ጉቤዓሶምኬኤዛዛ፥ቢያሢዓኣፖካሮዓሲ
ናንጉዋ ዳውሎ ባንሢ ሺርሺ ዛጌኔ፤ ዬማና ናንጊና ናንጋ
ጎዳኮ ቦንቾ ፔጋሳ ዓኣፒዳ ዱካ ፖዒ ሻኣሬና ዎላ ጴዼኔ፤

11 ናንጊና ናንጋ ጎዳሙሴምኬኤዛዖ፦
12 «ዒስራዔኤሌ ዓሳ ታጊዳ ጉንዱሜሢ ታ

ዋይዜኔ፤ ዬያሮ ሂዚ ጌዒ ዔያቶም ኬኤዜ፥ ‹ሃኖ ዓባ
ጌላንዳሢኮ ቤርታ ዒንሢም ሙኡዚ ማዓንዳ ዓሽኪ
ዒንሢ ዴንቃንዳኔ፤ ዚሮ ጉቴ ዒንሢ ኮዓሢጉዴያ ካሣ
ዴንቃንዳኔ፤ ያዺ ማዔስካፓ ታኣኒ ናንጊና ናንጋ ጎዳ ማዔ
ዒንሢኮ ፆኦሲታሢ ዒንሢ ዔራንዳኔ› » ጌዔኔ።

13ዬኖ ዋንቶ ሚርጌ ፑሮ ማላ ካፒ ባራኒ ሙኪ ጉርዶ
ባይዚ ዴዔኔ፤ ዚሮ ጉቴ ጊንሣ ጉርዶ ዓጫ ዖልካዼኔ፤

14ዬይ ዖልካ ፃኣዼስካፓዻካሺኢቺባኣዚዓሲናንጉዋ
ዳውሎይዳ ጴዼኔ፤ ዬና ባካ ሳዖይዳ ኬዲ ላሄያ ቦኦሬ
ሻኣዣ ባኣዚኬ።

15 ዒስራዔኤሌ ዓሳ ዬያ ዛጋዖ ዓይጎታቴያ
ዔሪባኣሢሮ፦ «ሃይ ዓይጎ ባኣዚዳይ?» ጌዒ ዎሊ
ዖኦጬኔ።
ሙሴ ዔያቶም፦ «ሃይ ዒንሢ ሙዓንዳጉዲ ናንጊና

ናንጋ ጎዳ ዒንጌሙኡዚኬ፤
16ዒንሢ ፔቴ ፔቴሢዒንሢም ኮይሳ ጎይፆጉዴያ ሌሊ

ማንፂ ዔካንዳጉዲ ናንጊና ናንጋ ጎዳ ዓይሤኔ፤ ዬያሮ ፔቴ
ፔቴማኣሮይዳዓኣዓሳቶኦካቶኦካፔቴጎሜሬ *ዔኮንጎ»
ጌዒ ኬኤዜኔ።

17 ዒስራዔኤሌ ዓሳ ዬኖ ጎይፆ ማዼኔ፤ ፔቴ ፔቴ ዓሳ
ሚርጌ፥ ዛላ ዻካ ቡኩሲ ዔኬኔ፤

18 ዔያታ ዔካዖ ማካዛ፥ ሚርጌ ቡኩሲ ዔኬሢም
ዑሣ ዓኣዺ ዺቢባኣሴ፤ ጊንሣ ዻካ ቡኩሲ ዔኬሢም
ፓጪባኣሴ፤ ፔቴ ፔቴሢ ቡኩሲ ዔኬሢ ጊዳንዳማ ጉዴያ
ሌሊኬ።

19 ሙሴ ዓሶም፦ «ዖና ማዔቶዋ ሃናኣ ኬሎም
ኮይሳማፓ ዑሣ ዓኣሢ ዚራኣሮ ጌሣንዳያ ኮይሱዋሴ»
ጌዔኔ።

20ፔቴፔቴዓሳጋዓንቴሙሴኬኤዜሢዋይዞዒፂዬኖ
ኬሎም ቡኩሴሢዳፓ ፓቂ ዎይሤኔ፤ ዬያሮ ዚሮ ጉቴሎ
ዎዒ ዛልቂ ዛዓያ ማዔኔ፤ሙሴዒማና ዔያቶ ኮሺ ጎሬኔ።

21 ጉቶ ጉቶ ፔቴ ፔቴሢ ፔኤም ጊዳንዳማ ጉዴያ
ቡኩሲዔካኔ፤ ዓባ ዖይዼስካፓጋዓንቴሳዖይዳዓቴሢቢያ
ዓልቂ ዓልቃኔ።

22 ላሃሳ ኬሎና ፔቴ ፔቴሢ ላምዖ ጎሜሬ ማዓንዳያ
ቡኩሲ ዔካኔ፤ ዱማ ዱማ ፓቂንቴ ዺቦ ዓሶኮ ሱኡጋ ቢያ
ሙኪ ዬኖሙዖ ዛሎሙሴም ሃይሶ ኬኤዜኔ፤

23ዒዚዔያቶም፦ «ዚራኣ ኬላ ዒዛምዱማዼ ሃውሾ
ኬሊ ማዓንዳጉዲ ናንጊና ናንጋ ጎዳ ዓይሤኔ፤ ዬያሮ ሃኖ
ዒንሢላኣዳባኮላኣዱዋቴ፤ካሣባኮዋካሡዋቴ፤ዓቴሢ
ዚራኣሮ ዓቶንጎ» ጌዒ ኬኤዜኔ።

24 ዬካፓ ዔያታ ሙሴ ዓይሤ ጎይፆ ዓቴሢ ዚራኣ
ኬሎም ጌሤኔ፤ ዬይ ጋዓንቴ ዎዒ ዛልቂ፥ ዛዒያ
ዛዒባኣሴ።

25ሙሴ ዔያቶም፦ «ሃያ ሃኖ ሌሊሙሙዑዋቴ፤ ሃኖ
ናንጊና ናንጋ ጎዳም ዱማዼ ሃውሾ ኬሊኬ፤ ዬያሮ ሃናኣ
ኬሎናሙዖ ቦኦሎይዳ ዒንሢ ዴንቃዓኬ።

26 ዬያሮ ላሆ ኬሎ ቢያ ዓቱዋዖ ሙዖ ቡኩሱዋቴ፤
ሃውሾኬሎማዔ ላንካሳ ኬሎና ጋዓንቴ ፔቴታዖሙኡዚ
ጴዺንዱዋሴ» ጌዔኔ።

27ላንካሳ ኬሎና ዴሮ ባኣኮይዳፓ ዻካ ዓሲሙዎ ባኮ
ዔካኒ ኬስኬኔ፤ ጋዓንቴ ፔቴታዖ ዴንቂባኣሴ።

28 ዬካፓ ናንጊና ናንጋ ጎዳ ሙሴም፦ «ዒንሢ ታኣኮ
ዓይሢፆ ኩንሢፆ ዒፃሢ ዓይዲ ሄላንዳኣናዳይ?

29 ታኣኒ፥ ናንጊና ናንጋ ጎዳ ፔቴ ሃውሾ ኬሊ ዒንሢም
ዒንጌሢጶቂሡዋቴ፤ቢያኬሊላሃሳኬሎናላምዖኬሊም
ጊዳንዳ ሙኡዚ ታ ዒንሢም ዒንጋሢ ዬያሮኬ፤ ላንካሳ
ኬሎና ፔቴ ፔቴሢ ማኣራፓ ኬስኩዋዖ ዓኣ ቤዞይዳ ቢያ
ሃውሺ ፔኤቆንጎ» ጌዔኔ።

30 ያዺ ጌይንቴሢሮ ዴራ ላንካሳ ኬሎና ፔቴታዖ ማዾ
ማዺባኣሴ።

31ዒስራዔኤሌዴራዬኖሙዖ «ማና»†ጌዔኔ፤ ዬና ባካ
ዻካ ቦኦሬ፥ ጋኣሺ ዓኣፒ ማላያኬ፤ ዓኣሡማዔኤሲና ዎላ
ላኣዲንቴ ላኣዳ ጉዴያኬ።

32 ሙሴ፦ «ኑና ዒዚ ጊብፄ ዓጫፓ ዔኪ ኬሴያና
ዓሲ ናንጉዋ ዳውሎይዳ ኑሙዓንዳጉዲዒንጌሙዓ ሃያ
ማዔሢሙካ ሾይንታ ዛጋንዳጉዲ ማና ኑ ጌሦም ናንጊና
ናንጋ ጎዳ ኑና ዓይሤኔ» ጋዓዖ፥

33ዓኣሮኔም፦ «ፔቴ ዖቲዔኪጋፓፔቴ ጎሜሬማዓንዳያ
ማና ዔኪ ዒኢካ ሃጊ ሙካ ሾይንቶም ናንጊና ናንጋ ጎዳ
ቤርቶይዳ ካፒንቲ ዴዓንዳጉዲ ጌሤ» ጌዔኔ።

34 ናንጊና ናንጋ ጎዳ ሙሴ ዓይሤ ጎይፆ ዓኣሮኔ ሃጊ
ሙካ ሾይንቶም ዒኢካ ጌሢንቲ ዴዓንዳጉዲ ጫኣቁሞ
ታኣቦቶ ጌይንታ ሳኣፂኖ ቤርታ ማናሢ ጌሤኔ።

35 ዒስራዔኤሌ ዓሳ ናንጋንዳ ካኣናኔ ዓጮ ዛጶ
ሄላንዳኣና ዖይዲታሚ ሌዔ ጉቤ ዬኖ ማና ጌይንታ ሙዖ
ዔያታሙዔኔ።

36 ዬኖ ዎዶና ዔኤቢ ማኮ ዔርቴ ባኮንሢ ዒፔና
ጎሜሬናኬ፤ ዒፔ ጌይንታዛ ታጶ ዶንጎ ኪሎማዓያማዓዛ፥
ጎሜሬ ፔቴ ኪሎና ዛላና ማዓያኬ።

17
ላላፓ ዓልቄ ዋኣፆ
(ላሚ. ዎማ 20፡1-13)

1 ጉቤ ዒስራዔኤሌ ዴራ ናንጊና ናንጋ ጎዳ ዓይሢፆና
ፔቴ ቤዛፓ ሜሌ ቤሲ ዓኣዺ ዓኣዺ ጋዓኣና «ሲኒ»
ጌይንታ ዓሲ ናንጉዋ ዳውሎ ሃሺ ዴንዲ ሬፕዲሜ
ጌይንታዞይዳ ዱንኪ ዴዔኔ። ጋዓንቴ ዬኖ ቤዞይዳ ዑሽኮ
ዋኣሢ ባኣሴ።

2 ዬያሮ፦ «ኑ ዑሽካንዳ ዋኣሢ ኑኡም ዒንጌ!» ጌዒ
ሙሴይዳ ዔያታ ዒላቴኔ።
ሙሴ ዒማና፦ «ዒንሢ ዓይጎሮ ታና ማኪ ጌስታይ?

ሃሣ ዓይጎሮ ናንጊና ናንጋ ጎዳ ዎይታቴያ ኑ ዛጎም ዒንሢ
ጋዓይ?» ዔያቶ ኮራ ጌዔኔ።

3ዴራ ጋዓንቴሚርጌና ዼኤቢንቴያ ማዔሢሮ፦ «ጊብፄ
ዓጫፓ ኑና ኔ ዓይጋ ኬሴይ? ኑናንታ ኑ ናኣቶንታ ሃሣ ኑ
ቆልሞንታ ዎላ ቢያ ዋኣሢ ዼኤቢና ኩርሲሳኒዳ?» ጌዒ
ሙሴዑፃ ጉንዱሚፆ ሃሾ ዒፄኔ።

4 ሙሴ፦ «ሃያ ዴሮ ዓካሪ ታ ዎዎዴቶ ኮሽካንዳይ?
ሃይሾ ሃይ ዓሳ ታና ሹቻ ዹዓኒ ጊኢጌኔ» ጌዒ ናንጊና ናንጋ
ጎዳ ባንሢ ዒላቴኔ።

5 ናንጊና ናንጋ ጎዳ ሙሴም፦ «ዒስራዔኤሌ ዴሮ
ሱኡጎይዳፓ ዛላ ዻካ ዓሲ ዔኪጋፓ ዴሮኮ ቤርታ ዓኣዼ፤
ዓባዬ ዎሮ ኔ ጳርቄ ኮኦሌሎዋ ኩጫ ዓርቄ፤

6ታኣኒ ሲና ዹኮይዳ ዓኣ ላሎዑፃ ኔ ቤርታ ዔቃንዳኔ፤
ኔኤኒ ላሎሹጮጳርቄ፤ ዴራዑሽካንዳዋኣሢጋራፓዓልቂ
ኬስካንዳኔ» ጋዓዛ፥ሙሴዒስራዔኤሌዴሮሱኡጎቤርታ
ዬኖ ጎይፆ ማዼኔ።

7 ዬና ቤዛ ማሳሄ * ጊንሣ ሃሣ ሜሪባ † ጌይንቴኔ፤
ዓይጎሮ ጌዔቶ ዒስራዔኤሌ ዓሳ «ናንጊና ናንጋ ጎዳ
ኑኡና ዎላሞ? ዎላቱዋይ?» ጌዒ ጉንዱሚፆና ሃሣ «ዒ
ዎይታቴያ ኑ ዛጋንዳኔ» ጌዔሢሮኬ።

ዓማሌቄ ዓሶኮ ዖሎና ባሺንቶ
8ዒስራዔኤሌ ዓሳ ሬፕዲሜ ጎዖ ቤዛ ዓኣንቴ ዓማሌቄ

ዓሳሙኪዔያቶ ዖሌኔ፤
9ሙሴያ ዒያሱም፦ «ዻካ ዓሲ ዶኦሪ ዔኪጋፓ ዚራኣ

ኬሎና ዓማሌቄ ዓሶ ዖሌ፤ ታኣኒያ ፆኦሲ ዎልቄና ማዺንታ
ዓኪባኣዚማዻንዳጉዲፆኦሲታኣምዒንጌኮኦሌሎዔኪ
ጌሜሮ ዑፆ ኬስኪ ዔቃንዳኔ» ጌዒ ዓይሤኔ።

10ዒያሱ ሙሴኮ ዓይሢፆ ኩንሢ ዓማሌቄ ዓሶ ዖላኒ
ዴንዴኔ፤ ሙሴና ዓኣሮኔና ሃሣ ሁኡሬ ጎዖሢና ጌሜሮ
ኬስኬኔ፤

11 ዬካፓ ሙሴ ፔ ኩጮ ጫሪንጮ ባንሢ ዔቂሳኣና
ዒስራዔኤሌ ዓሳ ዖሎና ባባሻኔ፤ ኩጮ ዒዚ ሊካ
ኬይሳኣና ጋዓንቴ ዓማሌቄ ዓሳ ጊንሣ ዶዲ ዶዲ ባሻኔ።

12 ዬያሮ ሙሴኮ ኩጫ ዶጫሢሮ ዓኣሮኔና ሁኡሬና
ሹቺ ዔኪ ዬዒ ሙሴ ዴዓንዳጉዲ ጌሢ ዴይሤኔ፤ ዬካፓ

16:23 ኬሲ. ማፃ 20፡8-11። † 16:31 ማና ጌይፃ፦ ዔብሬ ሙኡቺና «ሃይ ዓይጎዳይ?» ጌይሢጉዴያኬ (ፓይ. 15 ዛጌ።) 16:31 ፓይ. ማፃ
11፡7-8። 16:33 ዔብ. 9፡4። * 17:7ማሳሄ ጌይፃ፦ ዒብሬ ዓሶሙኡቺና «ዎይታቴያ ዛጊሢ» ጌይሢኬ። † 17:7ሜሪባ ጌይፃ፦ ዔብሬ ዓሶ
ሙኡቺና «ጉንዱሚሢ» ሃሣ «ጎሪንቲ» ጌይሢኬ።

ሻውሎና ሚዛቆ ዛሎናይዳ ቃሶ ዒዛኮ ኬኤሊንቂ ዓርቂ
ዔቂ ዴንዲ ዓባ ጌላንዳያ ሄላንዳኣና ፔኤቄኔ።

13ዬያይዲ ዒያሱ ዓማሌቄ ዓሶ ዖሊ ባሼኔ።
14 ዬካፓ ናንጊና ናንጋ ጎዳ ሙሴም፦ «ቢያ ዎዴና

ማሊንቲ ማሊንቲ ናንጋንዳጉዲ ሃኖ ባሺፆ ሃይሶ ፃኣፔ፤
ዒያሱማኣ ጊንሣ ዓማሌቄ ዓሶ ኩርሲ ታ ባይዛንዳያ
ማዔሢኬኤዜ» ጌዔኔ።

15ሙሴዒማና ፆኦሲምዒንጎ ባኣዚዒንጊካኣሽኮንዶ
ቤሲ ሹቺና ኮሺ፦ «ናንጊና ናንጋ ጎዳ ታኣኮ ባሺፆ ዔርዛ
ባንዲራሢኬ» ጌዒ ሱንሢ ጌሤኔ፤

16 ዒዚ ሃሣ «ናንጊና ናንጋ ጎዳኮ ባንዲሮ ዼጊዲ
ዓርቁዋቴ!፤ ናንጊና ናንጋ ጎዳ ዓማሌቄ ዓሶ ቢያ ዎዴ ዖሌ
ጎይሣ ዴዓንዳኔ» ጌዔኔ።

18
ዮቴሬኮሙሴ ዛጊፆ

1 ፆኦሲ ጊብፄ ዓጫፓሙሴናዒስራዔኤሌ ዴሮና ዔኪ
ኬሴያና ዔያቶም ማዼ ባኮ ቢያ ሚዲያሜ ዓጮኮ ቄኤሴ
ማዔ፥ሙሴኮ ባይሲ፥ ዮቴሬ ዋይዜኔ፤

2 ዬያሮ ሙሴ ዒዛ ኮራ ቤርታ ሃሺ ዓኣዼ ዒዛኮ ማቾ
ሲፓራንታ፥

3 ላምዖ ዓቲንቆ ናኣቶንሢንታ ዎላ ዔኪ ሙኬኔ፤
ሙሴ፦ «ዓሲ ዓጪዳ ታ ሙኬ ዓሲኬ» ጌዒ ቶይዶ
ናዓሢኮ ሱንፆ ጌርሾሜ ጌይ ቤርታ ጌሤያኬ።

4ዬያጉዲ፦ «ታዓዶ ፆኦዛሢታናማኣዴኔ፤ ጊብፄዓጮ
ካኣቲ ታና ዎዹዋጉዲ ዓውሴኔ» ጌዒ ላምዓሳ ናዓሢኮ
ሱንፆ ዔኤሊዔዜሬ * ጌዒ ጌሤኔ።

5 ዮቴሬ ሙሴኮ ማቾና ዒዞኮ ላምዖ ናኣቶንሢና ዎላ
ዓሲ ናንጉዋ ዳውሎይዳ ሙሴ ዱንኪ ዴዔ፥ ፆኦሲ ዹኮ
ሙኬኔ፤

6 ዔያቶኮ ሙኪፆ ዔርዛኒ ሙሴም ኪኢታ ቤርታ
ዳኬኔ፤

7 ዬያሮ ሙሴ ዒዛ ጎይሣ ዔካኒ ኬስኬኔ፤ ዴንቄ
ዎዶናኣ ቶኦኮ ሂርኪዲ ቦንቾ ዔኤሊሢ ዔኤሊ ሄርቄኔ፤
ዔያታ ቢያሢ ኮሺ ማዒፆ ዎሊ ዖኦጬስካፓ ሙሴኮ
ማኣሪ ዎላ ጌሌኔ፤

8 ናንጊና ናንጋ ጎዳ ዒስራዔኤሌ ዓሶ ዓውሳኒ ጊብፄ
ዓጮ ካኣቲና ዒዛኮ ዴሮናይዳ ማዼ ዲቃሢ ሄርሺሳ ባኮ
ቢያ ሙሴ ዮቴሬም ኬኤዜኔ። ሃሣ ጊንሣ ዴራ ጎይፆይዳ
ዓኣንቴ ዎዚጉዴ ዶዲ ሜታ ዔያቶና ካኣሜቶዋ፥ ናንጊና
ናንጋ ጎዳኣ ዔያቶ ዎዲ ዓውሴቶዋ ኬኤዜኔ።

9 ዮቴሬ ዬያ ቢያ ዋይዛዖ ናንጊና ናንጋ ጎዳ ጊብፄ
ዓሶ ኩጫፓ ዒስራዔኤሌ ዓሶ ዓውሳኒ ማዼ ኮዦ ባኮና
ዎዛዺ፦

10 «ጊብፄ ዓጮ ካኣቲና ዒዛኮ ዴሮና ኩጫፓ ዒንሢ
ዓውሴ፥ ናንጊና ናንጋ ጎዳሢ ጋላቲንቴያ ማዖም፤ ዴሮዋ
ዓይላታፓ ኬሴ ናንጊና ናንጋ ጎዳ ጋላቲንቶንጎ።

11 ናንጊና ናንጋ ጎዳ ካኣሽኪንታ ፆኦዞ ቢያይዳፓ ባሻያ
ማዔሢዓካሪታኣኒዔሬኔ፤ ዓይጎሮጌዔቶጊብፄዓጮዓሳ
ዒስራዔኤሌዴሮ ዑፆይዳ ዖቶርቂ ዬያጉዴ ቦርሲሳ ባኣዚ
ማዼሢሮ ሃያጉዴ ዲቃሢ ሄርሺሳ ባኣዚ ናንጊና ናንጋ ጎዳ
ማዼኔ» ጌዔኔ።

12 ዬካፓ ዮቴሬ ቢያ ሚቺንቲ ዒንጊንታንዳ ባኣዚና
ፆኦሲም ዒንጊንታንዳ ሜሌ ዒንጊሢ ዔኪ ሙኬኔ፤
ዓኣሮኔንታ ዒስራዔኤሌ ዴሮኮ ሱኡጎንታ ሙሴ ባይሲና
ዎላ ካኣዦምዱማሶናሙዖሙዓኒሙኬኔ።

ዎይሣ ዓሶኮ ዶኦሪንቲፆ
(ላሚ. ዎማ 1፡9-18)

13 ዚሮ ጉቴሎ ሙሴ ዴሮ ባኣኮይዳ ዓኣ ዑሮና
ማርማሢና ዛሎ ጌስቲ ዎጋኒ ዴዔኔ፤ ዴራ ዒዛኮ ዓጫ
ቡኪ ዔቄም፥ ማዻ ዒዛም ዺቤሢሮ ጉቴፓ ዴንዲ ዒባኒ
ሄላንዳኣና ዒ ዴዔኔ።

14 ዮቴሬ ሙሴ ማዻ ባኮ ቢያ ዛጌስካፓ፦ «ኔ
ዎዎይታዖ? ዴራ ኔኤና ጌስታኒ ጌዒ ጉቴፓ ዴንዲ ዒባኒ
ሄላንዳኣና ኔ ኮሮይዳ ዔቄም፥ ሃያ ባኮ ቢያ ዎይሣ ዓሲ
ማዒ ዛጋኒ ዓይጋ ኔ ኔኤሮ ሌሊ ዴዒ ላባይ?» ጌዒ
ዖኦጬኔ።

15ሙሴ ማሃዖ፦ «ታኣኒ ሃያ ቢያ ማዻሢ ዴራ ፆኦሲ
ማሊፆ ዔራኒ ታ ባንሢሙካሢሮኬ፤

16 ላምዖ ዓሲ ዎላ ዑራዺ ታ ኮራ ሙኬቶ ዎይ
ፒዜታቶዋ ታ ዔርዛኒ ፆኦሲኮ ዎጎና ዓይሢፆና ዔያቶም
ኬኤዛኔ» ጌዔኔ።

17 ዬካፓ ዮቴሬ ሂዚ ጌዔኔ፦ «ሃይ ኔ ማዻ ባካ ቢያ
ፒዜቱዋሴ፤

18 ኔናንታ ዴሮንታ ኔ ጉሪ ላቢሳኔ፤ ኔ ኔኤሮ ሌሊ ማዒ
ሃያ ቢያ ማዻኒ ኔኤም ዴኤሢኬ፤

19ሂንዳ ታኣኒ ፔቴ ባኣዚ ኔና ዞሮም፤ ፆኦሲያ ኔኤና ዎላ
ማዓንዳኔ፤ዴሮዛሎፆኦሲቤርቶኔኤኮሺኢኪፆናዔያቶኮ
ዓኣ ባኮ ዒዛ ቤርቶ ሺኢሺፃ ፒዜኬ፤

20 ኔኤኒ ፆኦሲኮ ዓይሢፆ ዔያቶ ዔርዛኒ፥ ሃሣ ዔያታ
ዎይቲ ናንጋኒና ማዻኒ ኮይሳቴያ ፔጋሲ ኬኤዛኒ ኔና
ኮይሳኔ፤

21 ጋዓንቴ ዬያይዳ ቃሲ ዔራቶ ዓኣ ዓሲ ዶኦሪ
ዴሮ ዑፆይዳ ሺያ ዓሲ ዎይሣያ፥ ፄኤታ ዓሲ ዎይሣያ፥
ዶንጊታሚ ዓሲ ዎይሣያና፥ ታጶ ዓሲ ዎይሣያ ማሂ ጌሤ።
ዬያታ ፆኦሲ ዒጊጫያ፥ ጉሙርቂንታያና ዴሜና ዒንጎ
ባኣዚናኣ ጌሺንቱዋያ ማዓኒ ኮይሳኔ።

22ዔያታቢያኬሊሙኪሙኪሚርጌዴኤሢማዒባኣ
ባኮ ዛጊ ዎጎንጎ፤ ዔያቶኮ ዑሣማዔ ዴኤፃ ባኣዚ ጋዓንቴ
ኔ ኮራ ዔኪ ሙኮንጎ፤ ዔያታ ዬያይዲ ኔ ባሶ ፓቂ ዔኬቶ
ማዻ ኔኤም ሼሌዓንዳኔ።

23ዬያይዲ ኔ ማዼቶ፥ ሃሣ ዬይያ ፆኦሲ ማሊሢማዔቶ
ኔና ኔ ጉሪ ላቢሳዓኬ፤ ዴራ ሼሌዔና ሃይሳ ዔያቶኮ ጋፔም
ፔ ማኣሪ ማኣሪ ዓኣዻንዳኔ።»

24ዬያሮሙሴዒዛኮ ባይሲ፥ ዮቴሬ ዞሬ ዞሮ ቢያ ዔኪ
ማዾይዳ ፔኤሼኔ።

25ዒዚ ዒስራዔኤሌ ዓሶ ቢያሢ ባኣካፓ ዔራቶ ዓኣ
ዓሲ ዶኦሪ፥ ሺያ ዓሲ ዎይሣያ፥ ፄኤታ ዓሲ ዎይሣያ፥
ዶንጊታሚ ዓሲ ዎይሣያ፥ ታጶ ዓሲ ዎይሣያ ማሂ ዴሮ ዑፃ
ቢታንቶ ዓኣያ ማዓንዳጉዲ ጌሤኔ።

26ዔያታ ዴኤሢ ማዒባኣ ሃይሶ ዛጊ ዛጊ ዴሮም ቢያ
ኬሊ ዎጊሢ ዓርቄኔ፤ ኮሺሜታሳያ ማዔ ባኮ ሌሊሙሴ
ባንሢዳካዖ፥ ሼሌዔማዔ፥ዑራና ጎሪንቲናማዔባኮቢያ
ዔያታ ፔኤሮ ጌስቲ ኩንሣኔ።

27 ዬካፓ ሙሴ ዮቴሬ ሳራሢ ዳኬኔ፤ ዮቴሬያ ፔ ዓጮ
ማዒ ዓኣዼኔ።

19
ዒስራዔኤሌ ዓሳ ሲና ዹኮይዳ

17:14 ላሚ. ዎማ 25፡17-19፤ 1ሳሙ. 15፡2-9። 18:2ኬሲ. ማፃ 2፡21-22። 18:3 ዳኪ. ማዾ 7፡29። * 18:4ዔኤሊዔዜሬ ጌይፃ፦ ዔብሬ
ዓሶሙኡቺና «ፆኦሲ ማኣዴኔ» ጌይሢኬ።

1 ዒስራዔኤሌ ዓሳ ጊብፄ ዓጫፓ ኬስኬንቴ ሃይሣሳ
ዓጊኖኮ ቤርታሳ ኬሎና ዓሲ ናንጉዋ ዳውሎ ሲና ሙኪ
ሄሌኔ፤

2ዔያታ ሬፕዲሜይዳፓዔቂ ዓሲ ናንጉዋ ዳውሎ፥ሲና
ባንሢ ዓኣዺ ዹኮኮ ቤርቶ ዛሎይዳ ዓኣ ዳውላ ዱንኪ
ዴዔኔ።

3ዒማና ሙሴ ፆኦሲና ጌስታኒ ዹኮ ኬስካዛ፥ ናንጊና
ናንጋ ጎዳ ዹኮ ዑፆይዳ ሙሴም ኬኤዛዖ ያይቆኦቤ
ዜርፆማዔዒስራዔኤሌ ዓሶም ሂዚጌዒኬኤዛንዳጉዲ
ዓይሤኔ፦

4 « ‹ታኣኒ ጊብፄ ዓጮዓሶዑፆይዳማዼ ባኮንታ ኮኦኬ
ፔኤኮ ናኣቶ ጋኣዞና ዔካሢጉዲ ታኣኒያ ዒንሢ ሃማ ቤዞ
ሄላንዳኣና ዎዲ ታ ባንሢ ዔኪ ዬዔቶዋ ዒንሢ ዛጌኔ፤

5 ሃሢያ ሃይሾ ዒንሢ ታኣም ዓይሢንቲ፥ ታ ዒንሢና
ጫኣቄ ጫኣቁሞዋ ካፔቶ ታኣም ዱማዼ ዴሬ ዒንሢ
ማዓንዳኔ፤ ሳዓ ዎዚ ቢያ ታኣሮ ማዔቶዋ ዒንሢ ታኣም
ዶኦሪንቴያ፥

6 ሃሣ ታኣም ሌሊ ዱማዼያ ጌኤሺ ዴሬ ማዓንዳኔ፤
ቄኤሴጉዲ ማዒ ታኣም ዒንሢ ማዻንዳኔ፤› ዒስራዔኤሌ
ዴሮም ኔ ኬኤዛንዳሢ ሂዚ ጌዒኬ።»

7 ዬያሮ ሙሴ ዹካፓ ኬዲ ዴሮኮ ሱኡጎ ቢያ ፔቴይዳ
ዔኤሊ፥ ናንጊና ናንጋ ጎዳ ዒዛም ዓይሤ ዓይሢፆ ቢያ
ዔያቶም ኬኤዜኔ።

8 ዬካፓ ዴራ ፔቴ ዑኡሲና ዎሊ ዑፃ፦ «ናንጊና ናንጋ
ጎዳ ዓይሤሢቢያ ኑኩንሣንዳኔ» ጋዓዛ፥ሙሴዬያጊንሣ
ናንጊና ናንጋ ጎዳም ኬኤዜኔ።

9 ናንጊና ናንጋ ጎዳ ሙሴም፦ «ታኣኒ ዼኤፒ ሻኣሬና ኔ
ባንሢ ሙካንዳኔ፤ ዬያሮ ዴራ ታኣኒ ኔኤና ዎላ ጌስታኣና
ዋይዚ፥ ሃካፓሴካ ኔ ጋዓ ባኮቢያጉሙርቃንዳኔ»ጌዔኔ።
ሙሴ ዒማና ዴራ ማሂ ጌዔ ባኮ ናንጊና ናንጋ ጎዳም
ኬኤዛዛ፥

10 ናንጊና ናንጋ ጎዳ ሂዚ ዒዛም ጌዔኔ፦ «ዴሮ ባንሢ
ዓኣዼ፤ ናንጊና ናንጋ ጎዳም ዱማዼያ ማሂ ዔያቶ ሺኢሻኒ
ሃኖና ዚሮናይዳ ዑፆ ጌኤሻንዳጉዲ፥ ዓፒሎዋ ፔኤኮ
ማስካንዳጉዲ ዔያቶም ኬኤዜ፤

11 ሃይሣሳ ኬሎና ዴሮ ቤርቶይዳ ሲና ዹካ ታ
ኬዳንዳሢሮ ቢያሢ ዬኖ ኬሎም ጊኢጊንቶንጎ።

12 ኔኤኒ ዹኮኮ ዓጮይዳ ዛጲ ጌሤ፤ ዴራ ዬኖ ዛጶ
ጊዴና ዓኣዺ ዹኮ ኬስኩዋጉዲ፤ ሃሣ ዹኮ ባንሢ ዑኪያ
ዑኩዋጉዲኬኤዜ፤ ዓይጎ ዓሲታቶዋ ጌሢንቴ ዛጶ ጊዴና
ዓኣዺ ዹኮ ሄሌቶ ዎዺንቶንጎ፤

13 ዬይ ዓሢ ዖኦኒያ ሄሉዋንቴ ሹቻ ዹዒንቲ፥ ሃሣ
ፓልዔና ዱኪንቲ ሃይቆንጎ፤ ዬኖ ማዼ ዓሲታቶዋ ቆልሞ
ዬኖ ጎይፆ ሃይቆንጎ፤ ዴራ ዹኮ ኬስካኒ ኮይሳሢ ዼግ ጌዔ
ዑኡሲና ዛያ ዋርቂንታ ዎዶና ሌሊኬ።»

14 ዒማና ሙሴ ዹካፓ ኬዲ ዴራ ፆኦሲ ካኣዦም
ጊኢጊንታንዳጉዲ ኬኤዛዛ፥ ዴራ ፔኤኮ ዓፒሎ ማስኪ
ጊኢጊንቴኔ፤

15 ጊንሣ ሙሴ ዴሮም፦ «ሂንታኣ ኬሎማኣ
ጊኢጊንቱዋቴ፤ ዬኖ ኬሎና ላኣሊና ላሂፖቴ» ጌዔኔ።

16 ሃይሣሳ ኬሎ ጉቴ ጉጉንሢ ዑኡሲ ዋይዚንቴኔ፤
ጊንሣ ዜኤሊንሢና ዲም ጌዔ ሻኣሬና ዹኮ ዑፃ ጴዼኔ፤
ዬያጉዲ ዼኤፒ ዛዬ ዑኡሲያ ዋይዚንቴኔ። ዴራ ዱንኪ
ዴዒ ዓኣ ቤዛ ዓኣዖ ዒጊጪ ጎጋይቄኔ።

17 ዬማና ሙሴ ዔያቶ ጉርዳፓ ዔኪ፥ ፆኦሲ ባንሢ
ኬሴኔ፤ ዔያታኣ ዹኮኮ ዴማሙኪዔቄኔ።

18 ዬኖ ዓቦ ናንጊና ናንጋ ጎዳ ታሚና ኬዴሢሮ ጉቤ
ሲና ዹካ ጩቢና ካንቂንቴኔ። ጩባ ታሚ ናኣቦይዳፓ
ኬስካያጉዲ ዢባሮይዳ ጩቢ ኬስኬኔ፤ ዬያሮ ዴራ ኮሺ
ዒጊጪ ጎጋይቄኔ።

19 ዛያሢኮ ዼኤፖ ዑኡዛኣ ጊዳ ቃሲ ቃሲ ዎሊ ጊንፆ
ዖኦሊሢ ዓርቄኔ፤ ዒማና ሙሴ ጌስታኣና ፆኦሲ ጉጉንሢና
ዒዛምማሂ ኬኤዛኔ፤

20 ናንጊና ናንጋ ጎዳ ሲና ዹኮ ቶኦኮይዳ ኬዲ፥ ዹኮኮ
ቶኦኮ ኬስካንዳጉዲ ሙሴ ዔኤሌኔ፤ ሙሴያ ዬያ ዹኮ
ኬስካዛ፥

21 ናንጊና ናንጋ ጎዳ፦ «ታና ዛጋኒ፥ ጌሢንቴ ዛጶ ጊዴና
ዓኣዺ ታ ባንሢ ሙኩዋጉዲ ኬዲ ዴሮም ኬኤዜ፤ ያዺ
ዔያታ ማዼቶ ዔያቶይዳፓ ሚርጌሢ ሃይቃንዳኔ፤

22 ማዾሮ ታ ባንሢ ሙካ ቄኤሳታዖ ዓቱዋ ፔና
ጌኤሾንጎ፤ ያዺ ማዒባኣቶ ታ ዔያቶይዳ ፑርታ ባኣዚ
ዓጋንዳኔ» ጌዔኔ።

23 ሙሴያ ናንጊና ናንጋ ጎዳም፦ « ‹ዹኮኮ ዓጮ
ቆኦሪ ማሂ ፆኦሲም ዱማሴ› ጌዒ ታና ኔ ዓይሤ ጎይፆና
ማዺንቴሢሮ ዴራ ዛጶ ጊዴና ዓኣዺ ዹኮ ኬስካኒ
ዳንዳዑዋሴ» ጌዒማሄኔ።

24 ናንጊና ናንጋ ጎዳ ጊንሣ፦ «ኬዲጋፓ ዓኣሮኔ ዔኪ
ሙኬ፤ ቄኤሶ ማዔቶዋ ዴራ ታ ባንሢ ኬስካኒ ዛጶ ጊዴና
ዓኣዻንዳያ ኮይሱዋሴ፤ ያዺ ዔያታ ማዼቶ ታ ዔያቶይዳ
ፑርታ ባኣዚ ዓጋንዳኣኬ» ጋዓዛ፥

25 ሙሴ ዴሮ ባንሢ ኬዲ ፆኦሲ ዓይሤ ባኮ ቢያ
ዔያቶም ኬኤዜኔ።

20
ታጶ ዓይሢፆ
(ላሚ. ዎማ 5፡1-21)

1 ፆኦሲ፥ ሃካፓ ሊካ ዓኣ ዓይሢፆ ዴሮም ዓይሤኔ፦
2ዒስራዔኤሌ ዴሬዮቴ! ዒንሢ ዓይላቶና ናንጌ ጊብፄ

ዓጬሎይዳፓ ዔኪ ኬሴሢ ታና ዒንሢኮ ፆኦዛሢ ማዔ
ናንጊና ናንጋ ጎዳኬ።

3ታጊዳፓ ዓታዛ ሜሌ ፆኦዞ ካሽኪፖ፤
4 ጫሪንጮይዳ ማዖም ሳዓ፥ ሃሣ ሳዖኮ ዴማ ዓኣ

ዋኣፆይዳ ናንጋ ባኮይዳፓ ዓይጌንዴ ባኣዚኮታዖ ማላታ
ኔኤኮ ካኣሽኮ ባኣዚ ማሂ ማዢፖ፤

5 ታኣኒ፥ ኔኤኮ ፆኦሲ፥ ናንጊና ናንጋ ጎዳሢ ሜሌ ፆኦዛ
ካኣሽኪንታንዳጉዲ ኮዑዋያ ማዔሢሮ ዓርሲንቲ ኮሺንቴ
ዓይጎ ባኣዚታቴያ ካሽኪፖ፤ ሃሣ ዬያም ዚጊፖ፤ ታኣኒ፥
ታና ዒፃ ዓሶ ቢያይዳ ፑርታ ባኣዚ ዓጋያኬ፤ ዜርፆዋ
ዔያቶኮ ዴንዲ ሃይሦና ዖይዶ ሾይንቲ ሄላንዳኣና ኮሜ ታ
ኮፃ ፆኦሲኬ።

6 ታና ናሽካዞንሢና ታኣኮ ዓይሢፆ ካፓዞንሢም ቢያ
ጋዓንቴ ዴንዲ ሺያ ሾይንቲ ሄላንዳኣና ታኣኮ ናንጊና ናንጋ
ናሹሞ ታ ፔጋሲ ዻዋያኬ።

7 ታና፥ ናንጊና ናንጋ ጎዳ ማዔ ኔ ፆኦዛሢኮ ሱንፆ
ማዒባኣ ባኣዚና ዔኤሊፖ፤ ታ ሱንፆ ማዒባኣ ባኣዚና
ዔኤላሢ ቢያ ዻቢንቴያ ማሂ ታ ፓይዳንዳኔ።

8 ሃውሾ ኬሎዱማሲ ቦንቼ፤

19:5 ላሚ. ዎማ 4፡20፤ 7፡6፤ 14፡2፤ 26፡18፤ ቲቶ 2፡14። 19:5 1ጴፂ. 2፡9። 19:6 ዮሃ. ፆፔዻ 1፡6፤ 5፡10። 19:13 ዔብ. 12፡18-20።
19:17 ላሚ. ዎማ 4፡11-12። 20:5ኬሲ. ማፃ 34፡17፤ ሌዊ. ዓኬ 19፡4፤ 26፡1፤ ላሚ. ዎማ 4፡15-18፤ 27፡15። 20:6ኬሲ. ማፃ 34፡6-7፤ ፓይ.
ማፃ 14፡18፤ ላሚ. ዎማ 7፡9-10። 20:7 ሌዊ. ዓኬ 19፡12። 20:8ኬሲ. ማፃ 16፡23-30፤ 31፡12-18።

9 ኔ ማዾ ኔኤኒ ማዻንዳ ላሆ ኬሊ ኔኤም ዓኣኔ፤
10 ላንካሳ ኬላ ጋዓንቴ ታኣም ዱማዼ ሃውሾ ኬሊኬ፤

ዬኖ ኬሎና ዓይጎ ዓሲታቶዋ ማዾ ማዾፓ፤ ኔና ማዖም ኔ
ናኣታ፥ ኔኤምማዻዓሶዋማዖምቆልማ፥ ኔ ዓጮይዳሙኬ
ዓሲማዒ ናንጋ ዓሲ ማዔቴያ ፔቴታዖ ማዾ ማዺፖቴ።

11 ናንጊና ናንጋ ጎዳ ጫሪንጮንታ ሳዖንታ ዼኤፖ
ባዞንታዬያይዳዓኣ ባኮቢያላሆኬሊዳማዤኔ፤ ላንካሳ
ኬሎና ጋዓንቴ ሃውሼኔ፤ ናንጊና ናንጋ ጎዳ ሃውሼ ኬሎ
ዓንጄሢና ዱማሴሢ ዬያሮኬ።

12 ኔ ዓዶና ኔ ዒንዶና ቦንቼ፤ ኔ ፆኦዛሢ ማዔ ናንጊና
ናንጋ ጎዳ ኔኤም ዒንጋ ሳዖይዳ ዖዶሲ ሌዔ ኔ ናንጋያ
ማዓንዳኔ።

13ዓሲ ዎዺፖ፤
14ዓኒ ሃሣ ማቾ ማዒባኣያና ላሂፖ፤
15ዉኡቂፖ፤
16ዓይጌንዴ ዓሲዳታዖ ሉኡዙሞና ማርካዺፖ፤
17 ሜሌ ዓሲ ማኣሪ ዛጊ «ታኣሮ ማዓኣቢሽ ጌይፖ፤

ዓሲ ማቾታቴያ፥ ማዻ ዓሲታቴያ፥ ባኣቶታቴያ፥ ሃሮታቴያ፥
ዓሲኮ ቆሎማዔዓይጎ ባኣዚያቢያ ዛጊ ታኣሮማዓኣቢሽ
ጌይፖ።»

ዴሮኮ ዒጊጪፆ
(ላሚ. ዎማ 5፡22-33)

18 ዴራ ጉጉንፆና ዛያሢናኮ ዑኡዞ ዋይዛዖ፥ ሃሣ
ዜኤሊንፃ ዜኤሊንሣሢና ዹካ ጩባሢያ ዛጋዖ ዒጊጪ
ጎጋይቂ ጎጋይቂ ሃኪ ዔቄኔ፤

19ዬካፓሙሴምዔያታ፦ «ኔኤኒ ኑኡምኬኤዜ፤ ኔኤሲ
ኑ ዋይዛንዳኔ፤ ፆኦሲ ኑኡም ኬኤዜቶ ኑ ሃይቃንዳኔ»
ጌዔኔ።

20ሙሴያ ዔያቶም፦ «ዶዱዋቴ! ዒጊጪፖቴ፤ ፆኦሲ
ሃያይዲ ዒንሢ ባንሢ ሙኬሢ ዒንሢ ዎይታቴያ ዛጋኒና
ዒዛ ዒንሢ ዒጊጪ ጎሜ ማዺሢ ሃሻንዳጉዲኬ» ጌዒ
ኬኤዜኔ።

21ዴራ ሃኪ ዔቄ ቤዛ ዓኣንቴ፥ ሙሴ ፔኤሮ ፆኦሲ ዓኣ
ዹሞ ባንሢ ዑኬኔ።

ፆኦሲም ዒንጎ ባኮ ዒንጎ ቤዞ ዛሎ ዓይሢንቴ ዎጌ
22 ናንጊና ናንጋ ጎዳ ዒስራዔኤሌ ዓሶም ሂዚ ጌዒ

ኬኤዛንዳጉዲሙሴዓይሤኔ፦ «ታኣኒጫሪንጫፓዎይቲ
ዒንሢምኬኤዜቶ ዒንሢ ዛጌኔ፤

23ዬያሮ ታና ሌሊ ካኣሽካንዳኣፓዓቴም ቢራ ዓንጊና፥
ሃሣ ዎርቄና ካኣሽኮ ፆኦዞ ማዢ ካኣሽኪፖቴ፤

24 ታኣም ዾቃሌና ማዢንቴ ዒንጊ ካኣሽኮ ቤሲ
ኮሹዋቴ፤ ዒዞ ቤዞይዳ ዒንሢኮ ማራቶና ዋኣሮና
ባኣቶናይዳፓ ዛጊ ዶኦሪ ሚቺንቲ ዒንጊታያ፥ ዻቂንታም
ማዓ ፔቱሞና ዒንጎ ዒንጊሢ ማሂ ዒኢካ ዒንጉዋቴ፤ ታ
ሱንፃ ማሊንታንዳጉዲ ጌዒ ታ ጌሤ ቤዞይዳ ቢያ ዒንሢ
ኮራ ታሙኪዒንሢ ዓንጃንዳኔ፤

25 ታኣም ሹቺና ኮሾና ዒንጎ ቤሲ ኮሻኒ ዒንሢ ኮዔቶ
ዓርሲንቴሹቺናማዦናያማዖፖ፤ ዓንጊናዒንሢሄሌያታቶ
ዬያ ዒንሢ ዒኢሳንዳኔ፤

26 ዒዞ ቤዞይዳ ዑፆ ካሉማ ዒንሢኮ ጴዹዋጉዲ፥
ሳናና ጊዒ ኬስኪ ዒንጎ ቤሲ ታኣም ማዢፖቴ።»

21
ዓይሌ ማዒማዻ ዓሶምማዺንታኒ ኮይሳ ባኣዚ
(ላሚ. ዎማ 15፡12-18)

1ሃሣ፦ «ዒስራዔኤሌዓሶምኔኬኤዛንዳዎጋ ያዺኬ፤
2ዒብሬ ዓሶ ፃጲማዔ፥ ማዻ ዓሲ ኔ ሻንቄቶ ላሆ ሌዔ

ዒ ኔኤም ማዾንጎ፤ ላንካሳ ሌዖና ፔቴታዖ ጋሌ ባኣያ ማሂ
ዒዛ ኬሴ፤

3 ኔኤም ማዻንዳጉዲ ኔ ሻንቃኣና ዬይ ዓሢ ላኣሊ
ዔኪባኣያማዔቶ፥ዒዚሃሺዴንዳዎዶናፔኤሮዴንዶንጎ፤
ዬይ ማዻሢ ኔ ሻንቃኣና ላኣሊ ዔኬያታቶ ፔ ማቾ ዔኪ
ኬስኮንጎ።

4 ዒዛ ዎይሣ ዓሢ ዒዛ ላኣሊ ዔኪሴም ዓቲንቄና
ዉዱሮ ናይና ሾዔያ ማዔቴ ላኣሌላ ናኣቶና ዎላ ዬያ
ዎይሣ ዓሢምማዖንጎ፤ ማዻ ዓሢ ጋዓንቴ ፔኤሮ ጋሌባኣያ
ኬስኮንጎ።

5 ማዻ ዓሢ ‹ታና ዎይሣሢንታ ታ ማቾንታ፤ ሃሣ ታ
ናኣቶንታ ታ ናሽካኔ› ጌዒዱማዺኬስኪፆ ኮዒባኣያታቶ፥

6ዒዛ ዎይሣ ዓሢ ዎጎ ዎጋ ዓሶ ባንሢ ዔኪ ዓኣዾንጎ፤
ዒኢካ ካሮ ኮራ፥ ሃሣ ካሮ ሬኤኮኮ ኮራ ዔቂሲጋፓ ዋዮ
ዒዛኮ ሳኣሚና ዑሮንጎ፤ ዬካፓ ዒዛኮ ናንጎ ሌዖ ቢያይዳ
ዓይሌ ማዒ ዎይሣ ዓሢምማዾንጎ።

7 «ፔቴ ዓሲ ፔኤኮ ዉዱሮ ናዖ ዓይሌ ማሂ ሻንቼቶ
ዓቲንቆ ናኣቶጉዲ ጋሌ ባኣያ ዒዛ ኬስኮፓ፤

8 ዻካ ጌዔስካፓ ማቾ ማሂ ዔካኒ ኮዔ ዓሲም ዒዛ
ሻንቺንታዖ ጊንሣ ዬይ ዓሢ ዒዞ ዔኩዋዖ ሃሼቶ ጊንሣ
ዒዞኮ ዓዳሢም ዒዛ ሻንቺንቶንጎ፤ ዓይጎሮ ጌዔቶ ዒዞ
ዎይሣ ዓሢ ኮይሱዋማዾዒዞይዳማዼሢሮሜሌ ዓሲም
ዒዞ ሻንቻኒ ዳንዳዑዋሴ።

9 ዬይ ዓሢ ፔኤኮ ናዖም ማቾ ማሂ ዒንጋኒ ኮዔቶ
ጋዓንቴ ፔኤኮ ዉዱሮ ናይ ማሂ ዛጎንጎ።

10 ላምዓሲ ሜሌ ላኣሊ ጊዳ ዔኬቶ ፔኤኮ ቤርታኣ
ማቾምሙኡዚናማኣዖናዒንጊፆ ሃሾፓ፤ ቤርታ ዓኣ ዎጎዋ
ቢያ ዒዞም ፓጪሶፓ።

11 ዬንሢ ሃይሦ ባኮንሢ ዒዞም ኩንሡዋያ ማዔቶ
ጋዓንቴ ፔቴታዖ ጋሌ ባኣያ ማሂ ዒዞ ሃሾንጎ።»

ፑርታ ማዾ ማዻ ዓሲ ዎጊንታ ዎጌ
12 «ዓሲ ጳርቂ ዎዻ ዓሲ ቢያ ሃይቃንዳጉዲ

ዎጊንቶንጎ፤
13 ጋዓንቴ ዓሢ ዔሪባኣዖ ዎዼያ ማዔቶ ፑኒንቲ

ናንጋንዳ ቤሲ ታኣኒ፥ ፆኦሲ ጊኢጊሻንዳኔ፤
14 ያዺ ማዓንዳኣፓዓቴም ዻጋና ሜሌ ዓሲ ዎዼዖ

ሼምፖ ፔኤኮ ዓውሳኒ ታኣም ዓሳ ዒንጊፆ ዒንጋ ቤዞ ፑኒ
ዓኣዼቶ ዬይ ዓሢ ሃይቃንዳጉዲ ዎጊንቶንጎ።

15 «ዓዶዋ ማዖም ዒንዶ ጳርቃሢ ዎዺንቶንጎ፤
16 «ሻንቻኒ፥ ሃሣ ዓይሌ ማሂ ቆላኒ ማሊ ዓሲ ሹኡሚ

ዔካሢ ቢያ ዎዺንቶንጎ።

20:10 ኬሲ. ማፃ 23፡12፤ 31፡15፤ 34፡21፤ 35፡2፤ ሌዊ. ዓኬ 23፡3። 20:11 ማዢ. ማፃ 2፡1-3፤ ኬሲ. ማፃ 31፡17። 20:12 ላሚ. ዎማ
27፡16፤ ማቲ. 15፡4፤ 19፡19፤ ማር. 7፡10፤ 10፡19፤ ሉቃ. 18፡20፤ ዔፕ. 6፡2-3። 20:14 ሌዊ. ዓኬ 20፡10፤ ማቲ. 5፡27፤ 19፡18፤ ማር. 10፡19፤ ሉቃ.

17 «ዓዶዋ ማዖም ዒንዶጫሽካሢ ዎዺንቶንጎ።
18 «ላምዖ ዓሲ ዎላ ዑራዻዖ ፔቴሢ ባጋሢ ሹቻ ዹይ

ዑሬቶ፥ ሃሣ ኩቺ ሙሊ ዱሊ ኪፃሴቶ ዎዺ ጋዓንቴ
ዎዺባኣያ ማዔቶ ዎዺንቶፖ፤ ጋዓንቴ ዬይ ጳርቂንቴ ዓሢ
ሃርጊንቲ ሻኣላይዳ ላሄቶ፥

19 ዬካፓ ዔቂ ኮኦሎ ዔኪ ኮኦላዺ ኮኦላዺ ሃንቲሢ
ዓርቄቶዒዚላሂማይሢንቴዎዶሮጳርቄዓሢዻቦሚኢሼ
ጪጎንጎ፤ ኮሺ ዓሢ ዻቃንዳያ ሄላንዳኣና ዓሢ ማይሦንጎ።

20 «ፔቴ ዓሲ ላኣሊታቶዋ ዓቲንቄ ዒዛም ማዻ ዓሲ
ኮኦሎና ጳርቄም ኔጉዋዖ ሃይቄቶ ዬይ ዓሢ ሃይቃንዳጉዲ
ዎጊንታንዳያ ኮይሳኔ።

21 ጋዓንቴ ዒዛም ማዻ ዓሶማ ፔቴ ኬሊና ላምዖ
ኬሊናይዳ ሃይቂባኣቶ ዎይሣ ዓሢ ሃይቃንዳጉዲ
ዎጊንቶፓ፤ ማዻሢዳፓ ዓቲፃ ሌሊ ዒዛም ዓጎና ሜቶ
ማዓንዳኔ።

22 «ላምዖ ዓሲ ዎላ ዑራዻዖ ፔቴ ጎጲንዶ ጳርቂ
ዑስካፓ ኬይሲሴቶ፥ ሜሌ ጋዓንቴ ፑርታ ባኣዚ ዓሴሎ
ሄሊባኣቴ፥ ዬይ ዑፃፓ ኬይሲሴ ዓሢ ላኣሌሎኮ ዓኒ ዒዛ
ዖኦጬሢጉዴያ ዻቦ ሚኢሼጪጎንጎ፤ ዬይ ጪጋንዳ ዻቦ
ሚኢሻ ዎጎ ዎጋ ዓሳ ጌስቲ ዔቂሴያ ማዖንጎ።

23 ጋዓንቴ ላኣሌሎይዳ ዼኤፒ ፑርታ ባኣዚ ሄሌያ
ማዔቶ ዎጋ፦ ‹ሼምፖ ዛላ ሼምፖ፥

24 ዓኣፒ ዛላ ዓኣፒ፥ ዓቺ ዛላ ዓቺ፥ ኩቺ ዛላ ኩቺ፥
ቶኦኪ ዛላ ቶኦኪ፥

25 ሚቺሢ ዛላ ሚቺንቲሢ፥ ኪፃሲሢ ዛላ ኪፃሲሢ፥
ጳዺ ዛላ ጳዺ› ጋዓ ጎይፆ ማዖንጎ።

26 «ፔቴ ዓሲ ዒዛም ማዻ ዓቲንቄያ ማዖም ላኣሊኮ
ዓኣፖ ጳርቂ ዎዼቶ፥ ዓኣፖ ዛሎ ዻቦሚኢሼማዓንዳጉዲ
ማዻሢ ሃንጎ ማዻዜሎ ጉሪ ኬሲ ዳኮንጎ።

27 ዬኖ ጎይፆና ፔቴ ዓቺታዖ ሜንሤቶ ዬማ ዓጮ ዛሎ
ዻቦ ሚኢሼ ማዓንዳጉዲ ማዻሢ ሃንጎ ማዻዜሎ ጉሪ
ኬሲ ዳኮንጎ።»

ቆሎ ዓዶንሢኮ ዓኣ ዓዳቶ
28 «ጌማይ ዓሲ ዹይ ዎዼቶ ዬይ ጌሜ ሹቺና ዹይንቲ

ሃይቆንጎ፤ ዓሽካኣዒዛኮሙይንቶፖ፤ ጌሜዓዶኮዻቢንቲ
ባኣያ ናንጎንጎ።

29 ጌሜ ቤርታኣፓ ዓርቃዖ ዓሲ ዹዓያ፤ ጊንሣ ሃሣ
ባኣሢዓዶምኮሺካፔጌይንቲላቲንቴያታንቴዒዚሞኦፃ
ቃዙዋዖ ሃሼም ጌሜ ዓሲ ዹይ ዎዼያታቴ ሹቻ ዹይንቲ
ሃይቆንጎ፤ ባኣሢ ዓዴያ ዒማይዲ ሃይቆንጎ።

30 ጋዓንቴ ባኣሢ ዓዴ ፔ ሼምፖ ዓውሳኒ ዻቦ ሚኢሼ
ጪጋንዳጉዲ ጌይንቴያታቴ ዻቦ ሚኢሾ ቢያጪጎንጎ።

31 ጌሜ ዓቲንቄ፥ ሃሣ ዉዱሮ ናይ ዎዼያታቴ ዎጋ
ዒማዒማዖንጎ፤

32 ጌሜ ዓቲንቄ ማዔቶዋ ላኣሊ ዓሲም ማዻያታንቴ
ዹይ ዎዼቶ ጌሜኮ ዓዴ ዓሢ ሃንጎ ዓሴሎ ዎይሣሢም
ሃይሢታሚ ሹቺ ቢራ ጪጎንጎ፤ ጌሜያ ሹቻ ዹይንቲ
ሃይቆንጎ።

33 «ፔቴ ዓሲ ዔቴ ካራ ዎዾና ባኣዚ ሺኢሼቶ፥ ሃሣ
ዔቴ ቦኦካዖ ካሮ ዎዹዋዖ ሃሼም ጌማይማዔቶዋ ሃሬ ዬኖ
ዔቴሎ ጌሌቶ፥

34 ዬይ ቦኦኬ ዓሢ ቆልሞማ ዛሎ ጪጎንጎ፤ ሚኢሾ
ቆልሞ ዓዶም ጪጌስካፓ ሃይቄ ቆልሞማ ፔኤም
ዓይሶንጎ።

35 ፔቴ ዓሲኮ ጌማይ ሜሌ ዓሲ ጌማይ ዹይ ዎዼቶ
ላምዖ ዓሶንሢ ሼምፖና ዓኣ ጌማዖማ ሻንቺ ሚኢሾንሢ
ፓቂንቲ ዎላ ዔኮንጎ፤ ሃሣ ጊንሣ ሃይቄ ባኣሢኮዋ ዓሽኮ
ዔያታ ዎላ ፓቂንቲ ዔኮንጎ።

36 ጋዓንቴ ጌሜ ዹዓያ ማዔሢ ዔርታንቴ ባኣሢ ዓዴ
ሞኦፃ ቃዙዋዖ ሃሼያ ማዔያታቴ፥ ባኣሢ ሃይቄ ዓሣሢም
ዹይ ዎዼ ጌሜ ጪጎንጎ፤ ሃይቄ ጌሜ ጋዓንቴ ፔኤም
ዔኮንጎ።»

22
ቆሎ ዛላ ዎጌ

1ሃሣ፦ «ፔቴ ዓሲ ፔቴ ጌማይ ሃንጎ ማራይዉኡቂዔኪ
ሹኬቶ፥ ሃንጎ ሻንቼቶ ፔቴ ጌማይ ዛላ ዶንጎ ጌማይ፤ ፔቴ
ማራይ ዛላ ዖይዶ ማራይጪጎንጎ።

2-4 ዒዚ ዉኡቄ ባኮ ጪጪጎንጎ፤ ጪጋኒ ዳንዳዑዋያ
ማዔቶ ጋዓንቴ ዒዚ ዉኡቄ ቆሎ ዛሎ ዻቦ ሚኢሼ
ማዓንዳጉዲ ዓይሌ ማዒ ዓሢም ማዾንጎ፤ ዉኡቂንቴ
ቆልማ ባይ ዒንዴ፥ ሃሬ፤ ሃሣ ማራይታዖ ሳዛና ዓኣ ጎይሣ
ዓኣንቴ ዒዛ ኮራ ጴዼቶ፥ ፔቴ ቆልሞ ዛላ ላምዖ ጳንጬ
ማሂ ጪጎንጎ። ፔቴ ዉሲ ዹሚና ዓሲ ማርካ ሙኪ
ሃይቄቶዒዛዎዼ ዓሢሼምፖዎዼያማዒ ዖኦጪንታንዳያ
ኮይሱዋሴ፤ ማዺንቴ ባካ ሮኦሪናታቶ ጋዓንቴ፥ ሼምፖ
ዎዼያ ማሂ ዒዛ ዖኦጪሳኔ።

5 «ፔቴ ዓሲ ፔኤኮ ቆልሞ ሄንቆቤስካ፤ ሃሣ ጎሺ ዓሽካ
ማሂ ዓኣንቴ ቆልሞ ዴንዲ ሜሌ ዓሲ ጎሺ ጌሊ ሙዔቶ፥
ፔ ጎዦይዳፓ ሃሣ ጊንሣ ዎይኖ ቱኮ ቤዞይዳፓ ዔካ ባካፓ
ዻቦጪጎንጎ።

6«ፔቴዓሲፔኤኮ ጎዦይዳታሚዓጋዛታማካዮጊዴና
ጌዒ ሜሌ ዓሲ ጎሺ ሄሊ ሃጊ ባባቃላ ሜይታቶዋ ታይዚ
ናቲ ጌሦና ሜይሙዔቶ፥ ታሞ ዓጌ ዓሢ ዻቦጪጎንጎ።

7 «ፔቴ ዓሲ ሜሌ ዓሲኮ ሚኢሼ፤ ሃሣ ቦንቺንቴ
ዓንጋሞ ፔ ኮራ ጌሣኒ ዔካዛ፥ ዒዛ ማኣሮይዳፓ ዉሲ
ዔኬዖ ዉዛሢ ዓርቂንቲ ጴዼቶ ጳንጬማሂጪጎንጎ።

8ዉዛሢ ጴዺባኣቶ ጋዓንቴ ዓንጋሞ ፔ ኮራ ጌሤ ዓሢ
ዎጎዎጋዓሶቤርቶሺኢኪዬያ ዓሢኮዓንጋሞዉኡቂባኣያ
ማዒፆጫኣቂ ዔርዞንጎ።

9 «ባይ ዛላ፥ ሃሬ ዛላ፥ ማራይ ዛላንታ ማኣዖ ዛላንታ፤
ሃሣ ዬያጉዲ ዓይጌንዴ ባይቄ ባኣዚኮ ቢያ ላምዖ ዓሲ
ዎሊዎጌና ዓይሢሴቶ፥ ቆሎኮ ዓዶንሢማዒዎላ ጎሪንቴ
ላምዖዓሶንሢዎጎዎጋዓሶቤርቶሺኢኮንጎ፤ዎጎዎጋዓሳ
‹ዻቤኔ› ጌዔ ዓሢ ዒ ዻቤ ዓሢም ጳንጬማሂጪጎንጎ።

10«ፔቴዓሲሜሌዓሲኮሃሬ፥ ባይዒንዴ፥ማራይ፤ ሃሣ
ዬያጉዴያ ዓይጌንዴ ቆልሞታቴያ ቁሪሢና ፔ ኮራ ጌሤንቴ
ቆልሞ ሃይቄቶ ጊንሣ ሜቄቶ፤ ሃሣ ቡሪንቲ ዔውቴያ
ማዔም፥ ማርካ ዒዛኮ ባኣያ ማዔቶ፥

11 ዬይ ዓሢ ዎጎ ዎጋ ዓሶ ቤርቶ ዓኣዾንጎ፤ ዓሢኮ
ቆልሞፔኤሮዉኡቂባኣያማዒፆዋ ናንጊና ናንጋ ጎዳቤርታ
ጫኣቂ ዔርዞንጎ፤ ቆልሞ ዒ ዉኡቂባኣያ ማዔቶ ቆልሞኮ
ዓዴ ዻቦ ዒዛ ዖኦጮፖ፤ ቆልማ ባይቄ ዓሢያ ዻቦጪጎፖ።

12ቆልሞዒዚዉኡቄያማዔቶ ጋዓንቴ ቆልሞኮ ዓዶም
ዒንሢ ጉዴያ ማሂ ዒንጎንጎ፤

13 ቆልሞ ቦዖ ሙዔያ ማዔቶ ዓሢ ቦዓ ሙዒ ሃሼ
ዶምቦ ማርካሮ ዔኪ ሙኮንጎ፤ ቦዓ ዎዼሢ ዛሎኮ ዻቦ
ዒዚጪጎፖ።

21:24 ሌዊ. ዓኬ 24፡19-20፤ ላሚ. ዎማ 19፡21፤ ማቲ. 5፡38።

14 «ፔቴ ዓሲ ሜሌ ዓሲዳፓ ቆልሞ ቁሪሲ ዔካዛ፥
ቆልሞኮ ዓዴባኣ ቤስካ ቆልሞ ሃይቄቶ፤ ሃሣ ሜቄቶ ዒዚ
ቁሪሲ ዔኬ ዓሢም ዻቦጪጎንጎ፤

15 ጋዓንቴ ዬይ ማዔሢ ቆልሞኮ ዓዴ ዓኣንቴታቶ ዓሢ
ዻቦ ጪጋኒ ኮይሱዋሴ፤ ሚኢሼ ጪጊ ጪጊ ማኣዲንታኒ
ዔኬያ ማዔቶ ቤርታ ዒንጊንቴ ሚኢሻጪጌያ ማዖንጎ።»

ዓሲኮ ዓይሉሞና ፆኦሲ ጉሙርቂሢናኮ ዎጌ
16-17ሃሣ፦ «ፔቴዓሲፔቴኩሙሢዉዱሮናይዎልቄና

ዓርቄቶ ማጋጬ ጪጊ ዒዞ ዔኮንጎ፤ ናዖኮ ዓዴ ዒዛም
ዒንጋኒ ኮዒባኣቶ ጋዓንቴ ፔቴ ኩሙሢ ዉዱሮ ናይም
ዒንጊንታ ዻቦ ሚኢሼና ዎላ ሄኮ ማዓ ሚኢሼ ዻቦ ናዓኮ
ዓዶምጪጎንጎ።

18 «ማርሻ ማርሻ ላኣሊ ዓኣቶ ዎዎዼ፤
19 «ቆልሞ ዒኢሳ ዓሲያ ዎዺንቶንጎ።
20 «ታና፥ ናንጊና ናንጋ ጎዳይዳፓ ዓታዛሜሌዓይጌንዴ

ፆኦሲማኣ ማዖም ዒንጎ ባኣዚ ዒንጋ ዓሲ ባይቆንጎ።
21 «ዒንሢ ዓጮይዳ ሙኬያ ማዒ ናንጋ ዓሲ ካራ

ባይዚ ሜታሲፖቴ፤ ኔኤኒያ ጊብፄ ዓጮይዳ ሙኬ ዓሲ
ማዒ ናንጌሢ ጶቂሤ።

22 ዓኒ ሃይቄ ዜኤሮ ዒንዶ፥ ሃሣ ዓዶና ዒንዶና ሃይቄ
ዜኤሪ ናይ ሜታሲፖቴ።

23 ዒንሢ ዬያይዴም ታኣም ዔያታ ዒላቴቶ ታኣኒ፥
ናንጊና ናንጋ ጎዳ ዔያቶኮ ዒላቶ ጎኔና ዋይዛንዳኔ።

24 ዒንሢ ዑፆይዳ ታ ዻጋዺ ዖልዚና ዒንሢ
ኩርሲሳንዳኔ፤ ላኣላ ዒንሢኮ ዓኒ ባኣያ፥ ናኣታ ዒንሢኮ
ዓዶና ዒንዶና ባኣያ ማዒ ዓታንዳኔ።

25«ታዴሮ ባኣካማንቆማዒ ናንጋ ፔቴያምታዖሚኢሼ
ኔ ታልዔቶ ሚኢሼ ታልዒሳ ዓሲጉዲ ሾይቺና ቃሲ ኔኤም
ጪጋንዳጉዲ ዒዛ ዖኦጪፖ።

26ዓሲዔኤቢ ኔኤኮዔኬምዓይሢማሂ ዓፒላ ኔ ዔኬ
ዓሲ ዓኣቶ፥ ዓባ ጌላንዳሢኮ ቤርታ ዒዛምማሂ ዒንጌ።

27 ዓይጎሮ ጌዔቶ ጪኢዦሮ ዒዚ ማይንታንዳ ዓፒላ
ሜሌ ፔቴታዖ ባኣሢሮ ዒዚ ዓይጎ ማይንቲ ዎርቃኒ
ዳንዳዓይ? ታኣኒ ማኣራያ ማዔሢሮ ዒዚ ታ ባንሢ
ዒላቴቶ ታ ዒዛም ዋይዛንዳኔ።

28 «ፆኦሲ* ጫሽኪፖ፤ ኔ ዴሮኮ ሱኡጌ ማዔሢማኣ
ጋዳንቂፖ።

29 «ኔኤኮ ሃኣኮኮ፥ ዎይኖ ዑዦንታ ሪሚቶ ዛይቶንታኮ
ቤርቶ ታኣም ዔኪ ዬዔ፤ ቤርቲ ማዒ ሾይንቴ ዒንሢኮ
ዓቲንቆ ናኣቶዋ ታኣም ዔኪ ዬዑዋቴ።

30 ዒንሢኮ ባኣቶና ማራቶናኮ ቤርቲ ሾይንቲ ማዒ
ሾይንቴዞንሢ ታኣም ዔኪ ዬዑዋቴ፤ ዬያሮ ቤርቲ ማዒ
ሾይንቴ ዓቲንቄ ቢያ ላንካይ ኬሊ ዒንዶና ዎላ ዴዖንጎ፤
ሳላሳ ኬሎና ታኣም ዔኪ ዬዑዋቴ።

31 «ዒንሢ ታ ዴሬ ማዔሢሮ ቦዖ ዎዼ ቆልሞኮ ዓሽኪ
ሙዒፖቴ፤ ዬያይዲፆይዳፓ ካኒም ዒንጉዋቴ።»

23
ፒዜ ዎጌ

1 ሃሣ፦ «ሉኡዚ ሃይሴ ዔኪ ሃንቲፖ፤ ሉኡቂ
ማርካዺሢና ዻቢንቴ ዓሢ ጌኤሺ ዓሲ ማሂፖ፤

2 ሚርጌ ዓሲ ፑርታ ባኣዚ ማዻኒ፥ ሃሣ ጊንሣ ዎጎ
ዎቢሳኒ ዔቃ ዎዶና ዔያቶና ዎላ ፔቴ ማዒፖ።

3ማንቆዓሲዔኤቢፑርቲሲዎጌቤሲሺኢኬቶዒዛኮ
ማንቁሞ ዛጊ ዒዛ ዑፃ ጌስቲፖ።

4 «ኔኤኮ ሞርካሢኮ ባይ፥ ሃሣ ጊንሣ ሃሬ ባይቄም ኔ
ዴንቄቶ ዒዛምማሂ ዒንጌ።

5 ጎዖንቴ ዒዛኮ ሃራ ጫኣናና ዴኤፂንቲ ሎኦሚ ዓኣንቴ
ኔ ዴንቄቶ፥ ሃራ ሎኦሜ ቤዛፓ ዒዚ ዔቂሳንዳጉዲ ዒዛ
ማማኣዴ ኮርሳ ሃሺ ዓኣዺፖ።

6 «ዎጎ ዎጎ ቤዞይዳ ዓሲ ዱማሲሢና ማንቃሢኮ ዎጎ
ዎቢሲፖ፤

7 ዖና ማዔቴያ ሉኡዙሞና ዎጌና ዓይሢሲፖ፤ ሃሣ
ጌኤሺዓሲ ሃይቃንዳጉዲዎጊፖ፤ ዓይጎሮ ጌዔቶ ዬያጉዴ
ፑርታ ባኣዚ ማዻ ዓሢ ታ ጌኤሻዓኬ፤

8 ዓሳ ጎኔ ባኣዚ ዴንቁዋጉዲ ዓሶኮ ዓኣፒ
ዓርቃያታሢሮ፤ ሃሣ ጌኤዦ ዓሶኮ ዎጎ ዎቢሳያ ማዔሢሮ
ዴሜና ዒንጎ ሚኢሾ ዔኪፖ።

9 «ሜሌ ዓጪፓ ዒፂሢና ዳውሲንቴያ ማዒ ሙኬሢ
ሜታሲፖ፤ ዓይጎሮ ጌዔቶ ዒንሢ ጊብፄ ዓጮይዳ ዒፂንቴ
ዓሲ ማዒ ናንጌያታሢሮ ዒፂንቲ ዳኪንቴ ዓሲኮ ዎዚጉዴ
ሜታ ዓኣያታቴያ ዒንሢ ዔራኔ።»

ላንካሳ ሌዖና ላንካሳ ኬሎና
10 «ላሆ ሌዔ ጎዦ ኔኤኮ ዜርቂ ጎሽኪ፥ ሃኣኮ ዔኬ፤
11 ላንካሳ ሌዖና ጋዓንቴ ሳዔሎ ሃሼ፤ ኔኤኮ ዴሮ

ባኣኮይዳ ዓኣ ማንቆ ዓሳ ሙኡዚ ዴንቃንዳጉዲ
ሳዔሎይዳባቃሌባካፓፔቴባኣዚታዖዔኪፖ፤ ኔ ጎዦይዳ
ዓቴ ባኮ ቢያ ሳዖይዳ ዓኣ ካዮ ቦዓ ሙዖንጎ፤ ዎይኖንታ፥
ሃሣ ዛይቶ ሪሚቶሚፆዋ ዬያጉዲ ሃሼ።

12«ላሆኬሊኔማዾቢያማዼ፤ላንካሳኬሎናጋዓንቴ
ፔቴታዖ ማዾ ማዺፖ፤ ዬያጉዲ ኔኤኮ ማዻ ዓሶንታ ኔኤም
ማዻ ሜሌ ዓጫፓ ሙኬ ዓሶንታ ቆልማኣ ኔኤኮ ቢያ
ሃውሺ ፔኤቆንጎ።

13 «ታኣኒ፥ ናንጊና ናንጋ ጎዳ ዒንሢምኬኤዛ ባኮ ኮሺ
ዋይዙዋቴ፤ሜሌካኣሽኮ ፆኦዞካኣሽኪፖቴ፤ሜሌዓታዛ
ሱንፆታዖ ዔያቶኮ ዔኤሊፖቴ።»

ሃይሦ ዼኤፒ ቦንቾ ኬሊ
(ኬሲ. ማፃ 34፡18-26፤ ላሚ. ዎማ 16፡1-17)

14 «ሃሣ ታና ዒንሢ ቦንቻንዳጉዲ ሌዔይዳ ሃይሦ
ቦንቾ ኬሊዒንሢም ዓኣያ ማዖንጎ፤

15 ጊብፄፓ ዒንሢ ኬስኬ ዎይቤ ዓጊኖና፥ ታ ዒንሢ
ዓይሤጎይፆላኣዳሙዒቦንቾኬሎቦንቹዋቴ፤ዬናቦንቾ
ኬሌላ ቦንቺንታ ላንካዎኬሎይዳሙኑቃ ፃኣዛ ጌሌካሣ
ሙዒፖቴ፤ ታኣም ዒንሢ ዚጊ ካኣሽካኒ ሙካኣና ዒንጎ
ባኣዚ ዔኩዋዖ ዬዒፖቴ።

16 «ሃሣ ዒንሢኮ ማኣሎ ዒንሢ ቡራ ዎዶና ማኣሎ
ቡሪፆ ቦንቾ ኬሎ ቦንቹዋቴ፤ ዒንሢኮ ዎይኖንታ ዱማ

22:18 ላሚ. ዎማ 18፡10-11። 22:19ሌዊ. ዓኬ 18፡23፤ 20፡15-16፤ ላሚ. ዎማ 27፡21። 22:20 ላሚ. ዎማ 17፡20። 22:21ኬሲ. ማፃ
23፡9፤ ሌዊ. ዓኬ 19፡33-34፤ ላሚ. ዎማ 24፡17-18፤ 27፡19። 22:25 ሌዊ. ዓኬ 25፡35-38፤ ላሚ. ዎማ 15፡7-11፤ 23፡19-20። 22:27 ላሚ.

ዎማ 24፡10-13። * 22:28 ፆኦሲ ጌይንቴዛ፦ «ዎጎ ዎጋ ዓሶጫሽኪፖ» ጌይንታኒ ዳንዳዓያኬ። 22:28 ዳኪ. ማዾ 23፡5። 22:31ሌዊ. ዓኬ
17፡15። 23:1ኬሲ. ማፃ 20፡16፤ ሌዊ. ዓኬ 19፡11-12፤ ላሚ. ዎማ 5፡20። 23:3ሌዊ. ዓኬ 19፡15። 23:5 ላሚ. ዎማ 22፡1-4። 23:8
ሌዊ. ዓኬ 19፡15፤ ላሚ. ዎማ 16፡19፤ 23፡9፤ ኬሲ. ማፃ 22፡21፤ ሌዊ. ዓኬ 19፡33-34፤ ላሚ. ዎማ 24፡17-18፤ 27፡19። 23:11ሌዊ. ዓኬ 25፡1-7።
23:12 ኬሲ. ማፃ 20፡9-11፤ 31፡15፤ 34፡21፤ 35፡2፤ ሌዊ. ዓኬ 23፡3፤ ላሚ. ዎማ 5፡13-14። 23:15 ኬሲ. ማፃ 12፡14-20፤ ሌዊ. ዓኬ 23፡6-8፤
ፓይ. ማፃ 28፡17-25። 23:16 ሌዊ. ዓኬ 23፡15-21፤39-43፤ ፓይ. ማፃ 28፡26-31።

ዱማ ዓሚ ካፃ ሚፆ ዓኣፖ ዒንሢ ማፃኣና ሌዖኮ
ጋፒንፆይዳ ሃኣኮ ዓርሢ ቦንቾ ኬሎ ቦንቹዋቴ፤

17 ሌዖይዳ ሃይሢ ማይንቲ ዬንሢ ቦንቾ ኬሎንሢ
ቦንቺንታኬሎናዓቲንቃቢያ ናንጊና ናንጋ ጎዳማዔፆኦሲ
ዚጊ ካኣሽካኒሙኮንጎ።

18 «ዒንሢ ታኣም ቆልሞ ሹኪ ዒንጋ ዎዶና ሙኑቃ
ፃኣዛ ጌሌ ካሣ ታኣም ዒንጎያ ማሂ ሺኢሺፖቴ፤ ዬንሢ
ሃውሾ ኬሎንሢና ሹኪ ዒንጊንታ ቆልሞኮ ማሎ ዓይሲ
ዎይሢፖቴ።

19 «ሌዓ ሌዓ ዒንሢ ጎሽካ ሃኣኮፓ ቤርቶ ታና ዒንሢኮ
ፆኦዛሢማዔ ናንጊና ናንጋ ጎዳ ማኣሪ ዔኪ ዬዑዋቴ።
«ማራናይ ማዔቶዋ ዋናናይ ዒንዶ ዲኢቆና ካሢፖ።»
ሃጊ ማዓንዳ ዎዛ ቃኣላና ፆኦሲኮ ዓይሥሢና

20 ሃሣ «ኔ ዓኣዻ ጎይፆይዳ ዒ ኔና ካፓንዳጉዲ፥
ሃሣ ታ ኔኤም ጊኢጊሼ ሳዖ ኮሺና ዒ ኔና ጌልዛንዳጉዲ
ኔኤኮ ቤርታ ቤርታ ዓኣዻንዳጉዲ ታኣኮ ኪኢታንቻሢ ታ
ዳካንዳኔ፤

21 ዒ ኔኤም ኬኤዛ ባኮ ዋይዚ ዒዛም ዓይሢንቴ፤
ዒዛም ዋይዚ ዒፂፖ፤ ታ ዒዛና ዎላ ማዔሢሮ ኔኤኮ
ዓይሢንቲፆ ዒፂፆ ዒዚ ዛጊ ዛጊ ኔኤም ዓቶም ጋዓዓኬ።

22ዒዛም ኔ ዓይሢንቴቶ፥ ሃሣ ታ ኔኤም ዓይሤ ባኮዋ
ቢያ ኔ ኩንሤቶ ኔኤኮ ሞርኮ ቢያ ታ ዖላንዳኔ፤ ኔና ዒፃሢያ
ታ ዒፃንዳኔ።

23 ታኣኮ ኪኢታንቻሢ ኔኤኮ ቤርታ ቤርታ ዓኣዺ
ዓሞኦሬ ዓሶ ዓጮ፥ ሄኤቴ ዓሶ ዓጮ፥ ፔርዜ ዓሶ ዓጮ፥
ካኣናኔ ዓሶ ዓጮ፥ ሂዋዌና ዒያቡሳ ዓሶ ዓጮዋ ዔኪ ኔና
ዒዚ ጌልዛንዳኔ፤ ታኣኒያ ዔያቶ ባይዛንዳኔ።

24 ዔያቶኮ ካኣሽኮ ፆኦዞም ጉምዓቲ ዚጊፖ፤ ሃሣ
ዔያቶኮ ዔርቴ ካኣዦ ማዾ ጊንፆ ዓኣዺፖ፤ ዔያቶኮ
ካኣሽኮ ባኮዋ ባይዜ፤ ዔያቶኮ ዻኣቦጉዲዔቂሶናዱማዼ
ሹጮዋ ዶይሴ፤

25 ታና፥ ኔኤኮ ፆኦሲ ማዔ ናንጊና ናንጋ ጎዳሢም ኔ
ዚጌቶ ኔኤም ጊዳንዳ ሙኡዚና ዋኣሢያ ዒንጊ ታ ኔና
ዓንጃንዳኔ፤ ዶርዖ ቢያ ታ ኔኤኮ ባይዛንዳኔ፤

26 ኔኤኮ ዓጮይዳ ዑስካፓ ኬይሳ ላኣሊና ሾውዋዖ
ዞኦኮ ማዓ ላኣሊ ባኣያ ማዓንዳኔ፤ ኔኤኮ ናንጎ ሌዖዋ ታ
ዖዶሳንዳኔ።

27 «ኔና ዒፂ ማካ ዓሳ ቢያ ታና ዒጊጫንዳጉዲ ታ
ማሃንዳኔ፤ ኔጊዳ ዖልዚ ቡላ ዴሮ ዑፆይዳ ታ ሜቶ ዔኪ
ዬዓንዳኔ፤ ኔኤኮ ሞርኮ ዒጊቺ ታኣኒ ጳሻንዳኔ፤

28 ጊንሣ ሃሣ ዬያ ኔኤኮ ሞርኮይዳ ዒጊቹሞ ታ
ጌልዛንዳኔ፤ * ኔኤኒ ሴካ ቤርቲም ዓኣዻኣና ሂዋዌ ዓሶ፥
ካኣናኔ ዓሶ፥ ሄኤቴ ዓሶ፥ ኔኤኮ ቤርታፓ ታ ዳውሳንዳኔ።

29 ያኣዒ ማዔቴያ ፔቴ ሌዔጊዳ ዔያታ ባይቃንዳጉዲ
ታ ማሃዓኬ፤ ያዺ ታ ማዼቶ ሳዔላ ዓሲ ባኣያ ማዓንዳኔ፤
ቦዖዋ ኔጊዳ ዺባንዳኔ፤

30 ዬያሮ ዬያይዲፆና ኔኤኒ ሚርጊ ሳዔሎ ዔካንዳያ
ሄላንዳኣና ዻካ ዻካ ኔኤም ታ ዔያቶ ኬሳንዳኔ።

31ዒንሢ ዓጮኮ ዛጶ ዓካባ ጌይንታ ባዞ ዓጮይዳፓ
ዴንዲ ዒፕራፂሴ ዎሮና፥ ጊንሣ ሜዲቴራኒያ ባዛፓ
ዴንዲ ዓሲ ናንጉዋ ዳውሎ ሄላንዳኣና ታ ዳልጊሻንዳኔ፤
ዓጬሎይዳ ናንጋ ዓሶ ኔኤኒ ባሻንዳጉዲ ዎልቄ ታ
ኔኤም ዒንጋንዳሢሮ ቤርቲም ኔ ዓኣዻ ዎዶና ዔያቶ ኔኤኒ
ዳዳውሳንዳኔ።

32 ዔያቶና ዎላ፤ ጊንሣ ሃሣ ዔያቶኮ ካኣሽኮ ፆኦዞዋ
ማዖም ካሽኪ ዎላ ፔቴታዖ ቡኪፖ፤

33 ዬያቶ ዴሮ ዓጮይዳ ኔኤኮ ናንጊሲፖ፤ ኔኤኒ ዔያቶ
ናንጊሳያ ማዔቶ ጋዓንቴ ጎሜ ማዺሲሢና ታጊዳፓ ኔና
ዔያታ ዻቢሻንዳኔ፤ ዔያቶኮ ካኣሽኮ ፆኦዞም ኔ ዚጌቶ
ሃይቢዳ ኔና ጌልዛ ፒሮ ኔኤምማዓንዳኔ።»

24
ፆኦሲ ዴሮናጫኣቄጫኣቁሞ ዶዲሼሢ

1 ናንጊና ናንጋ ጎዳ ሙሴም፦ «ኔኤኒ፥ ዓኣሮኔ፥
ናኣዳኣቤ፥ ዓቢሁንታ ዒስራ ዔኤሌ ዓሶ ሱኡጎይዳ
ላንካይታሚማዓዓሲንታዎላታኣኒ ዓኣዹኮኬስኩዋቴ፤
ሃኬ ዓኣዖ ጉምዓቲ ዚጊ ካኣሽኩዋቴ፤

2 ጊንሣ ሃሣ ኔኤኒ ሌሊ ሜሌ ዓሶፓ ዱማዺ ታ ባንሢ
ዑኬ፤ ዴራ ጋዓንቴ ኔኤና ዎላዹኮ ባንሢዶጮፓ»ጌዔኔ።

3 ዬካፓ ሙሴ ዴንዲ ናንጊና ናንጋ ጎዳ ዓይሤ ባኮና
ኬኤዜ ዎጎና ቢያ ዴሮም ኬኤዛዛ፥ ዴራ ፔቱሞና፦
«ናንጊና ናንጋ ጎዳ ኬኤዜ ባኮ ቢያ ኑ ማዻንዳኔ» ጌዔኔ።

4ሙሴያ ናንጊና ናንጋ ጎዳኮ ዓይሢፆቢያ ፃኣፔኔ፤ ዚሮ
ጉቴሎ ዓሚ ዹኮ ዴሞይዳ ፆኦሲም ዒንጎ ባኣዚ ዒንጊ
ካኣሽኮ ቤሲ ሹቺና ኮሼኔ፤ ጊንሣ ፔቴ ፔቴ ዒስራዔኤሌ
ዓሶኮ ፃጶ ሱንፆና ታጶ ላምዖ ዻኣቦ ዻኣቤኔ፤

5ሚቺዒንጎ ዒንጊፆ ናንጊና ናንጋ ጎዳምዒንጋንዳ ዼጌ
ናይያ ዒዚ ዳኬኔ፤ ዔያታ ሚርጌ ጌማናይ ዔኪ ዓኣዺ
ዻቂንታም ማዓንዳ ዺቢ ዓሲ ፔቱሞና ዒንጋ ዒንጊሢ
ዒንጌኔ።

6 ሙሴያ ቆልሞኮ ሱጉፆይዳፓ ፓቂ ዔኪ ዓንዳይዳ
ጌሤኔ፤ ሄካሢ ጊንሣ ናንጊና ናንጋ ጎዳሢም ዒንጎ ባኮ
ዒንጎ ቤዞይዳ ፑጬኔ።

7 ዬካፓ ፆኦሲኮ ዓይሢፃ ፃኣፒንቴ ጫኣቁሞ ማፃኣፖ
ዔኪዑኡዞ ፔኤሲ ዼጊዲዴሮም ናባባዛ፥ ዴራ፦ «ናንጊና
ናንጋ ጎዳሢም ኑ ዓይሢንቲ ዒዚ ዓይሤ ባኮ ቢያ ኑ
ኩንሣንዳኔ» ጌዔኔ።

8ዴራያዺጌዔስካፓሙሴዓንዶናዓኣሱጉፆዔኪዴሮ
ዑፃፑጫዖ፦ «ሃይዓካሪ፥ ናንጊና ናንጋ ጎዳ ሃንሢዓይሢፆ
ቢያዒንሢምዒንጋኣናዒንሢናዎላጫኣቄጫኣቁሞዒዚ
ዶዲሼ ሱጉፆኬ» ጌዔኔ።

9 ዬካፓ ጊንሣ ሙሴ፥ ዓኣሮኔ፥ ናኣዳኣቤ፥ ዓቢሁንታ
ዒስራዔኤሌ ዓሶኮ ሱኡጎ ማዔ ላንካይታሞ ዓሶንታ ዹኮ
ኬስኪ፥

10 ዒስራዔኤሌ ፆኦዛሢ ዛጌኔ፤ ዒዛኮ ቶኮ ዴማ
ሚዛጲ ሹቺና ኮሺንቴ፥ ሃሣ ፖፖዓ ጫሪንቺ ማላ ባኣዚ
ሂኢሢንቲ ዓኣኔ።

11 ዒስራዔኤሌ ዓሶ ዔኪ ዓኣዻ ዬንሢ ጋርቾንሢዳ
ፆኦሲፑርታባኣዚዓጊባኣሴ፤ ፆኦሲዔያቶኮቤርታዓኣንቴ
ዔያታ ዛጊ ዛጊ ዒዛ ቤርቶይዳ ሙዒያ ሙዒ ዑሽኪያ
ዑሽኬኔ።

ሙሴ ሲና ዹኮይዳ
12 ዬካፓ ናንጊና ናንጋ ጎዳ ሙሴም፦ «ታኣኒ ዓኣ

ዹኮ ኬስኪ ዒኢካ ዴዔ፤ ታ ኔኤም ላምዖ ዓርሲንቴ ሹቺ
ዒንጋንዳኔ፤ ዬንሢዳ ዴሮም ዎርቆንዶ ጎይሢ ታኣኒ ፃኣፔ
ዓይሥሢና ዎጌና ዓኣያ ማዓንዳኔ» ጌዔኔ።

13ሙሴናዒዛኮዴማማኣዳያማዒማዻዒያሱናዹኮ
ኬዞሮ ጊኢጊንቴኔ፤ ዬካፓሙሴ ፆኦሲ ዹኮ ኬስኬኔ፤

23:19 ኬሲ. ማፃ 34፡26፤ ላሚ. ዎማ 14፡21፤ 26፡2። * 23:28 ዒጊቹሞ ታ ጌልዛንዳኔ ጋዓዞ፦ «ኔ ቤርታ ታ ሃዦ ዳካንዳኔ» ጋዓኒ ዳንዳዓኔ።
24:8ማቲ. 26፡28፤ ማር. 14፡24፤ ሉቃ. 22፡20፤ 1ቆሮ. 11፡25፤ ዔብ. 9፡19-20፤ 10፡29።

14ዬማናሙሴ ዒስራዔኤሌ ዴሮ ዔኪ ዓኣዻ ዓሶም፦
«ጊንሣ ዒንሢ ባንሢ ኑ ማዒሙካንዳኣና ሃካ ዴዑዋቴ፤
ሃይሾ፥ ዓኣሮኔንታ ሁሪንታ ዒንሢና ዎላኬ፤ ዬያሮ ዒንሢ
ባኣካ ጌኤሲ ዓኣ ዓሲ ዓኣቶ ዔያቶ ባንሢ ዓኣዾንጎ»
ጌዔኔ።

15ሙሴሲናዹኮኬስካዛ፥ዹኮሻኣሬ ባይዚዓርቄኔ፤
16-17 ናንጊና ናንጋ ጎዳኮ ቦንቾ ፔጋሲ ዻዋ ዓኣፒዳ

ዱካ ፖዓ ዹኮይዳ ፖዔኔ፤ ዒስራዔኤሌ ዓሶም ዬይ ፖዓ
ዹኮ ዑፆይዳ ዔዔኤታ ታሚማሌኔ፤ ዹካ ላሆ ኬሊ ጉቤ
ሻኣሬና ዓርቂንቲ ዴዔኔ፤ ናንጊና ናንጋ ጎዳ ላንካሳ ኬሎና
ሻኣሮ ባኣካ ማዒሙሴዔኤሌኔ፤

18 ሙሴያ ኬስኪ ዹኮይዳ ዓኣ ሻኣሮ ባኣኮ ጌሊ፥
ዒኢካ ዖይዲታሚ ሮኦሪና ዖይዲታሚ ዋንቴና ዴዔኔ።

25
ፆኦሲ ማኣሮም ዒንጎ ባኣዚ ዛላ
(ኬሲ. ማፃ 35፡4-9)

1 ናንጊና ናንጋ ጎዳሙሴም፦
2 «ታኣም ዔያታ ዒንጎ ባኣዚ ዔኪ ዬዓንዳጉዲ

ዒስራዔኤሌ ዓሶም ኬኤዜ፤ ዓይጎ ዓሲታቴያ ፔ ሼኔና
ዔኪ ዬዓ ዒንጎ ባኮ ቢያ ዔኬ።

3 ዔያቶይዳፓ ኔ ዔካንዳ ባካ፦ ዎርቄ፥ ቢራ ዓንጊ፥
ሞኦኖ ዓንጋ፥

4ጉኡሢ ሻሎና ዹዎና ማኣዓ፥ ማራይ ጋፓኔና ማዢንቴ
ዲንኪዓፒላ፥ ጋላፒንታዞቄዓፒላ፥ ዋኣሪ ጋፓኔናማዢንቴ
ዓፒላኣ፥

5 ዞቄ ቃላሜና ቲሽኪንቴ ዓዴ ማራይ ጎሮ፥ ጉላምቤ
ዜዺ፥ ሻሪ ሚሢ፥

6ፖዖ ፖዒሶ ሪሚቶ ዛይታ፥ ቲዦ ዛይታ፥ ዑንጆ ሳውሞ
ኮሺ ሳውቂሳ ዱማዱማ ዼኤሻ፥

7 ሜሬጊዴ ጌይንታ ሚዛጶ ሹጫ፥ ቄኤሶ ሱኡጎኮ
ኬርኖይዳ ቱኮ ዔፑዴ ጎዖ ባኮና፥ ዳዶ ቡራሾይዳ ጌሢንታ
ፔርፄ ጌይንታ ባኮንታኬ፤

8 ታ ዔያቶኮ ባኣካ ናንጋንዳጉዲ ዴራ ጌኤሺ ማኣሪ
ታኣም ማዦንጎ፤

9ዓፒሎናማዢንታማኣሮ፤ ሃሣጋሮይዳዓኣባኮዋቢያ
ታ ኔና ዻዋ ጎይፆ ጊኢጊሺ ማዡዋቴ።»

ጫኣቁሞ ጌሎና ታኣቦቶ ጌይንታ ሳኣፂኖ
(ኬሲ. ማፃ 37፡1-9)

10 «ሻሪ ሚሢፓ ፔቴ ሳኣፂኔ ታኣቦቴ ማሂ ዔያታ
ኮሾንጎ፤ ዖዶሱማ ላምዖ ዋዻና ፓልፃና፥ ዓጮዳልጉማፔቴ
ዋዻና ፓልፃና፥ ቱሮ ዔጳኣ ፔቴ ዋዻና ፓልፃና ማዖንጎ፤

11 ጋሮንታ ዙሎንታ ጌኤሺ ዎርቄና ጳርቂ ኮሼ፤ ዓጮዋ
ዎርቄና ካንቄ፤

12ዎርቃፓ ኮሺንቴ ዖይዶዢኢሮማዢ፥ ላምዖንሢ ፔቴ
ዛላ፤ ላምዖንሢ ጊንሣ ባጎ ዛላ ማሂ ዖይዶ ቶኪና ዎላ
ዓርቂንታንዳጉዲ ጊኢጊሼ፤

13 ታኣቦቶ ኬዶንዶያ ዛጶ ሚሢ ሻሪ ሚሢፓ ኮሺጋፓ
ዬያ ዎርቄና ጳርቂ ኮሼ፤

14 ዬንሢ ዛጶ ሚፆንሢ ታኣቦቶኮ ዓጮ ዛሎይዳ ዓኣ
ዢኢሮንሢዳ ጌልዜ።

15ዛጶሚፆንሢታኣቦቶኮዢኢራሢዳዳኪንቲዴዖንጎ፤
ፔቴታዖ ዒኢካፓ ኬስኮፖ።

16 ዬካፓ ታኣኒ ኔኤም ዒንጋ ዓይሢፃ ፃኣፒንቴ ላምዖ
ዓርሲፆ ሹጮንሢ ታኣቦቶ ጋራ ጌሤ።

17 «ዖዶሱማ ላምዖ ዋዻና ፓልፃና፥ ዓጮ ዳልጉማ ፔቴ
ዋዻና ፓልፃና ማዔ ጎሞ ጌኤሺፆ ዔርዛ ጉኡፖ * ጌኤሺ
ዎርቄይዳፓ ኮሼ።

18ዬኖኮ ዓጫ ዓጫዹይንቴ ዎርቄይዳፓ ጋኣሲ ዓኣያ
ላምዖ ኪሩቤኤሌ ጌይንታ ኪኢታንቾ ማላታና ዓኣ ባኣዚ
ማዤ፤

19 ጎሞ ጌኤሺፆ ዔርዛ ጉኡፖይዳ ላምዖ ዛሎና ዓጫ
ዓጫ ማሂ ዬያቶ ዔቂሴ፤ ዔያታ ዬኖ ጉኡፖና ዎላ ዓይሢ
ማዢንቴያ ማዖንጎ።

20ዬንሢ፥ ጋኣዛ ዓኣኪሩቤኤሎንሢጉኡፖኮ ሻውሎና
ሚዛቆናይዳማዒሄኮዔቂዎሊዛዛጋያማዖንጎ፤ ዔያቶኮ
ፒሺንቴ ጋኣዛ ጉኡፖ ዓኣቻያ ማዖንጎ።

21ላምዖ ዓርሲንቴሹጮንሢታኣቦቶ ጋራ ጌሢጋፓ ጎሞ
ጌኤሺፆ ዔርዛ ጉኡፖና ካሮ ዎዼ፤

22 ታኣኒ ዬኖ ጫኣቁሞ ሳኣፂኖይዳ ኔኤም ፔጋዺ
ጴዻንዳኔ፤ ጉኡፖ ዑፃ ማዢንቴ፥ ጋኣዛ ዓኣ ላምዖ
ኪሩቤኤሎንሢ ባኣካ ማዒ ኔኤኒ ዒስራዔኤሌ ዴሮም
ዔርዛንዳ ዎጎ ቢያ ኔኤም ታኣኒ ዒንጋንዳኔ።»

ፆኦሲም ዒንጎ ካሦ ጌሦ ዼጌ ዳልጎ ሎኦዦ
(ኬሲ. ማፃ 37፡10-16)

23 «ዖዶሱማ ላምዖ ዋዻ፥ ዓጮ ዳልጉማ ፔቴ ዋዻ፥
ሌካ ዔጳ ፔቴ ዋዻና ፓልፃና ማዔ ዼጌ ዖዶሲ ሎኦዤ ሻሪ
ሚሢዳፓ ዓርሲ ኮሼ።

24 ጊንሣ ሃሣ ጌኤሺ ዎርቄና ዑፆ ጳርቂ ጊኢጊሼ፤
ዓጮዋ ዎርቄና ካንቄ።

25 ሃሣ ዓጮ ዳልጉማ ኬኤላ ዋዻ ማዓያ ኮሺጋፓ ዬኖ
ዎርቄና ጳርቂ ጊኢጊሼ።

26 ዎርቄይዳፓ ኮሺንቴ ዖይዶ ዢኢሮ ዛጶ ሚፆ ዳኪ
ኬዶንዶያ ኮሼ፤ ዢኢራሢያ ቶካ ዓኣ ዖይዶ ዛላ ማሂ
ዓይሤ።

27 ዬያ፥ ዼጌ ሎኦዦ ኬዶንዶ ዛጶ ሚፃ ጌላንዳ
ዢኢራሢ ዓጮ ዛላ ዓኣያ ማዖንጎ።

28ዛጶ ሚፆ ሻሪ ሚሢፓ ኮሺ ዎርቄና ጳርቂ ጊኢጊሼ፤
29 ዓንዳና ሙርሳና፤ ሃሣ ጊንሣ ዑዦ ዱዖንዶ

ጉንጉሎዋ ጌኤሺ ዎርቄይዳፓ ኮሼ።
30 ቢያ ዎዴ ዼጌ ሎኦዦ ዖይታ ታ ቤርቶይዳ

ጌሢንቶንጎ፤ ታኣም ዒንጊንታ ዱማዼ ካሣ ቢያ ኬሊ ዬያ
ዑፃፓ ባይቆፖ።»

ፖዖ ጌሦ ሻርኖ
(ኬሲ. ማፃ 37፡17-24)

31 «ጌኤሺ ዎርቄይዳፓ ሻርና ማዤ፤ ዬኖ ሻርኔሎ ፒዝ
ጌዒ ዔቃ ቶኪና ዶዲሺ ዔቂሳ ዓንጊ ኮሼ፤ ዑዦ ዑሽኮ
ዓንጎ ማላ ቡኒ ሃጊ ቡናያ ማሊሲ ሻርኔሎና ዓይሢ ኮሼ።

32 ጎኦቦ ዛሎና ላሆ ካኣፒ ዓኣያ ማሂ ኮሼ፤ ሃይሣሢ
ፔቴ ዛላ፥ ጊንሣ ሃይሣሢ ባጎ ዛላ ማዖንጎ።

33 ላሆ ካኣፓ ፔቴ ፔቴሢ ፂሊና ዒላሺና ዓኣ ሌውዜ
ቡኖ ማላያ ሃይሦ ዑሽኮ ዓንጊ ማላ ቡኒ ዓኣያ ማዖንጎ።

34ሻርኖኮ ፒዝ ጌዒዔቄሚፆይዳ ፂሊናዒላሺና ዓኣያ
ሌውዜ ቡኖ ማላ ዖይዶ ዑሽኮ ዓንጊ ዓኣያ ማዖንጎ።

35 ሃይሦ ዋኣፂንቴ ካኣፖኮ ፔቴ ፔቴ ዋኣፆ ዴማ ፔቴ
ፔቴ ፂሊ ዓኣያ ማዖንጎ።

24:18 ላሚ. ዎማ 9፡9። * 25:17 ጎሞ ጌኤሺፆ ዔርዛ ጉኡፖ ጋዓዛ፦ ታኣቦቶ ሳኣፂኖ ካሮም ጌሢንቴ ሱንሢኬ። 25:17ዔብ. 9፡5። 25:30
ሌዊ. ዓኬ 24፡5-8።

36 ፂሎንታ ካኣፖንታ ሻርኖንታ ፔቴ ማዒ ጌኤሺ
ዎርቄይዳፓ ዓርሲንቲ ማዢንቶንጎ።

37 ሻርኖኮ ላንካይ ፖዒ ማዢ ቤርቶ ቤርቶ ዛላ
ፖዓንዳጉዲ ዼጊዲ ጌሤ።

38 ጋውጮና ጋውጮ ጌሦ ዓንዶና ጌኤሺ ዎርቄይዳፓ
ማዤ፤

39 ፖዖ ጌሦ ሻርኖና ዬያ ሜሆ ቢያ ኔ ማዣንዳ
ሃይሢታሚ ዶንጎ ኪሎማዓ ጌኤሺ ዎርቄ ጊኢጊሼ።

40ዹኮዑፆይዳታ ኔና ዻዌ ጎይፆማዣኒኮሺማሊዒና
ዔኬ።»

26
ዓፒሎና ማዢንቴ ፆኦሲ ካኣሽኪንታ ማኣሮ

1 ሃሣ፦ «ታኣኒ ካኣሽኪንታንዳ፥ ዓፒላና ማዢንቴ
ታኣም ዱማዼ ማኣሮኮ ጋሮይዳ ዲንኪ፥ ጋላፒ፤ ሃሣ ዞቄ
ሱኡፖናይዳፓሱኪንቲያዱማሲሢሮጎኦቦንዶታጶዓፒላኣ
ኮሼ፤ ዬያቶ ጊዶይዳ ኪሩቤኤሎ ሼኤሜና ማይሊ ሲኪ
ኮሼ።

2ፔቴፔቴጎኦቦዓፒሎኮዖዶሱማላማታሚዖይዶዋዻ፥
ዓጮ ዳልጉማ ዖይዶ ዋዻ ማዒ ቢያሢ ሄኮ ማዖንጎ።

3 ጎኦቦ ዓፒሎ ዶንጋሢ ዎላ ካንሢ ሲኬ፤ ሃሣ ሃንጎ
ዶንጋሢያ ዒማይዴ።

4 ዎላ ካኣሚ ኮሺንቴ ላምዖ ጎኦቦ ዓፒሎኮ ዓጮይዳ
ዓጮይዳ ዲንኪ ዓፒላና ኮሺንቴ ሱሢ ጌሤ።

5 ጎኦቦ ዓፒሎ ቤርታሳዞኮ ቤርቶ ዛሎይዳ ዶንጊታሚ
ሱሢ፥ ጎኦቦ ዓፒሎ ላምዓሳዞኮ ጋፒንፆ ዛሎይዳ
ቤርታሳዞ ሱፆኮ ቤርታ ቤርታ ዶንጊታሚ ሱሢ ኮሼ።

6 ዬንሢ ላምዖ ዛሎንሢ ዎላ ካንሣያ ማዓንዳጉዲ
ዶንጊታሚ ዎርቄፓ ኮሺንቴ ዓይሣ ባኣዚ ጊኢጊሼ።»

7 «ዋኣሪ ጋፓኔና ማዢንቴ ታጶ ፔቴ ጎኦቦ ዓፒላ ዬያ
ማኣሮኮ ካራ ማሂ ኮሼ።

8 ዬንሢ ጎኦቦ ዓፒሎ ፔቴ ፔቴዞንሢኮ ዖዶሱማ
ላማታሚላሆዋዻ፥ዓጮዳልጉማዖይዶዋዻማዒቢያሢ
ሄኮ ማዖንጎ።

9ዶንጋሢፔቴዛላ፥ ላሃሢባጎዛላማሂዎላካንሢጋፓ
ሲኬ፤ ጎኦቦ ዓፒሎ ላሃሳዛ ጳንጪንቲ ቤርቶ ዛሎና
ዓፒላፓ ማዢንቴ ማኣሮይዳ ጌሢንቶንጎ።

10 ፔቴ ዛላ ዓኣ ጎኦቦ ዓፒሎኮ ጋፒንፆ ዛሎ ዓጮይዳ
ዶንጊታሚ ሱሢ ኮሺ ጌሤ።

11ሱፆጋሮይዳዶንጊታሚሞኦኖዓንጎናኮሺንቴዓይሦ
ባኣዚ ጌልዜ፤ ዬያይዲ ላምዖ ዛሎ ዎላ ካንሢ ፔቴ ካራ
ማዓንዳጉዲ ጊኢጊሼ።

12 ዑሣ ዓኣዺ ዓቴያ ማዔ ዛሎ ጎኦቦ ዓፒሎ ዔኪ
ዓፒሎና ማዢንቴ ማኣሮኮ ዙሎ ዛሎይዳ ሱፄ።

13ዬያታ ዓፒላ ዖዶሱሞና ጎኦቦ ዓፒሎቢያይዳፓ ዑሣ
ማዒፔቴፔቴዋዻሶንጌናሃንጌናዓፒላፓማዢንቴማኣሮ
ኬስኪ ካንቃያ ማዖንጎ።»

14 «ዓፒላፓ ማዦና ማኣሮኮ ካራ ማዓንዳጉዲ፥ ፔቴ
ዞቄ ቃላሜና ቲሽኪንቴ ዓዴ ማራይ ዒልዒ፤ ሜሌ ሃሣ
ሺርኪንቴ ሻኣዣ ዒልዒዳፓ ላምዖ ካራ ቃሲ ማዤ።»

15 «ዓፒሎና ማዢንቴ ማኣሮ ሬኤኪ ዓርቃንዳጉዲ
ዓርሲንቴ ላሾ ሚሢ ሻሪ ሚሢዳፓ ኮሼ።

16 ፔቴ ፔቴ ላሾ ሚፆኮ ዖዶሱማ ሳሊ ዋዻ፥ ዳልጉማ
ፔቴ ዋዻና ፓልፃና ማዖንጎ።

17 ላሾ ሚፃ ፔቴይዳ ዎላ ካኣሚ ዎሊ ዓርቃንዳጉዲ
ፔቴ ፔቴ ላሾ ሚፆም ዎሊጉዲ ማዔ ላምዖ ላምዖ ዻንኬ
ዓኣያ ማዖንጎ፤

18 ዓፒሎና ማዢንቴ ማኣሮኮ ዾኦሎ ዛሎና ላማታሚ
ላሾሚሢ ኮሼ፤

19 ዬያቶኮ ዖይዲታሚ ቢራ ዓንጊና ኮሺንቴ ቶኪ
ጊኢጊሼ፤ ላምዖ ኪሮ ዎላ ዓይሣንዳጉዲ ፔቴ ፔቴ ላሾ
ሚፆኮ ላምዖ ላምዖ ቶኪ ዓኣያ ማዖንጎ።

20ዓፒላፓማዢንቴማኣሮኮኬዶዛሎናላማታሚላሾ
ሚሢ ኮሼ፤

21 ፔቴ ፔቴ ላሾ ሚፆ ዴማ ላምዖ ላምዖ ቶኪ ኮሺ
ዖይዲታሚ ቢራ ዓንጊ ቶኪ ዓኣያ ማሂ ጊኢጊሼ።

22 ዓፒሎና ማዢንቴ ማኣሮኮ ዙሎ ዛላ፥ ጌይፃ ዓባ
ጌላ ዛሎይዳ ላሆ ዓርሲንቴ ላሾ ሚሢ ኮሼ፤

23ኮጫ ዎላ ካኣማ ካሮይዳ ላምዖ ላሾ ሚሢ ኮሼ።
24 ዬንሢ ኮጫ ዎላ ካኣማ ካራ ዓኣ ላሾ ሚፆንሢ

ሉኡፓ ዓርቂንቲ ቶኦኮ ሄላንዳኣና ካኣሜያ ማዓንዳያ
ኮይሳኔ፤ ሃሣ ዓቴ ኮጫ ዎላ ካኣማ ካሮ ካንሣ ላምዖ ላሾ
ሚፆንሢያ ዒዞ ጎይፆ ኮሺንቶንጎ።

25ዬኖ ጎይፆና ፔቴ ፔቴ ላሾሚፆ ዴማላምዖ ቶኪ ዓኣያ
ማዒ ታጶ ላሆ ቢራ ዓንጊና ኮሺንቴ ቶኪ ዓኣ ሳሊ ላሾ
ሚሢ ዓኣያ ማዓንዳኔ።»

26«ታጶዶንጎ ጋጋርሲሻሪሚሢዳፓኮሼ፤ዔያቶይዳፓ
ዶንጋሢ ዓፒላፓ ማዢንቴ ማኣሮኮ ፔቴ ዛላ ዓኣ ላሻሢ
ሚፆም፥

27 ሃሣ ዶንጋሢ ፔቴ ዛሎይዳ ዓኣ ላሻሢሚፆም፥ ዓቴ
ዶንጋሢ ዓባ ጌላ ዛሎና ጌይፃ ጊንፆ ዛሎና ዓኣ ላሻሢ
ሚፆምማዓንዳኔ።

28 ሳዛኣ ዓኣ ጋጋርዛሢ ላሻሢ ሚፆኮ ዓጫፓ ዴንዲ
ዓጮ ሄላንዳኣና ጌሢንቶንጎ።

29 ላሻሢ ሚፆ ዎርቄና ጳርቂ ኮሼ፤ ጋጋርዞ ሚፆኮ
ዓርቆያ ማዓንዳጉዲ ዎርቄና ኮሺንቴ ሱሢ ጊኢጊሼ፤
ጋጋርዛ ዎርቄና ጳርቂ ኮሺንቴያ ማዖንጎ፤

30 ዓፒሎና ማዢንታ ማኣሮ ዹኮይዳ ታ ኔኤም ዻዌ
ጎይፆማ ዾቄ።»

31 «ዲንኪ፥ ጋላፒ ሃሣ ዞቄ ዓፒላ ሱኪንቴ ሱኡፔፓ
ጎኦቦ ዓፒላ ኮሼ፤ ዔያቶይዳ ኪሩቤኤሌ ሼኤሜና ማይሊ
ሲኪ ኮሼ።»

32ዬያሻሮሚፆፓኮሺንቲዎርቆና ጳርቂኮሺንቴ፥ኪሮና
ቢሮ ዓንጋ ቶካ ዓኣ ዖይዶ ቱርቱሮናይዳ ሱፄ።

33ጎኦቦ ዓፒሎዓፒላናማዢንቴማኣሮኮ ሳኮይዳዎሊ
ሄሊ ጌሢንቴ ዓይሦ ባኮይዳ ሱፄ፤ ዬካፓ ላምዖ ዓርሲንቴ
ሹጫ ዓኣ ጫኣቁሞ ሳኣፂኖ ጎኦቦ ዓፒሎኮ ጊንፆ ዛሊና
ጌሤ፤ ዬያይዲ ጎኦቦ ዓፒላ ጌኤሺ ጌይንቴ ቤዞ ዑሣ
ዓኣዼ ጌኤዦ ቤዛፓ ዱማሳያ ማዓንዳኔ፤

34ዬያይዴስካፓጫኣቁሞ ሳኣፂኖኮ ካሮ ዎዼ፤
35 ዼጊ ጌዔ ሎኦዦ ዖይቶ ዑሣ ዓኣዼ ጌኤዦ ቤዞኮ

ዙላ ዓፒላፓ ማዦና ማኣሮኮ ኬዶ ዛሎይዳ ጌሤ፤ ጊንሣ
ፖዖ ጌሦ ሻርኖ ማኣሮኮ ዾኦሎ ዛሊና ጌሤ።

36 «ዓፒላፓ ማዢንቴ ማኣሮም ካራ ማዓንዳጉዲ
ዲንኪ፥ ጋላፒ፤ ሃሣ ዞቄ ሱኡፖይዳፓ ሱኪንቴ ቃራ ዓፒላ
ሼኤሜና ማይሊ ሲኪሚዛጲሶናያ ጎኦቦ ዓፒላ ኮሼ።

37 ጎኦቦ ዓፒሎም ዶንጎ ቱርቱሪ ሻሪ ሚሢፓ ኮሺ
ዎርቄና ዑፆ ጳርቂ ጊኢጊሼ፤ ዬያቶ ጊዶይዳ ጌሢንታ ኪራ
ዎርቄና ኮሺንቴያማዖንጎ፤ ዬያቶ ቱርቱሮምሞኦኖ ዓንጋፓ
ማዢንቴ ዶንጎ ቶኪ ኮሼ።»

25:40 ዳኪ. ማዾ 7፡44፤ ዔብ. 8፡5። 26:33 ዔብ. 6፡19፤ 9፡3-5።

27
ፆኦሲም ዒንጎ ባኮ ዒንጎ ቤዞ ኮሾ ጎይፆ
(ኬሲ. ማፃ 38፡1-7)

1 ሃሣ፦ «ሻሪ ሚሢዳፓ ታኣም ዒንጎ ባኮ ዒንጎ ቤሲ
ጊኢጊሼ፤ ዬያኮ ዖዶሱማ ዖይዶ ዋዻና ፓልፃና፥ ዓጮ
ዳልጉማ ዖይዶ ዋዻና ፓልፃና ማዔያ፤ ሃሣ ዼጉማ ላምዖ
ዋዻና ፓልፃና ማዔያ ማዖንጎ።

2 ዎላ ካኣማ ዖይዶ ዛሎ ቢያሢዳ ዻንኬ ኮሼ፤ ዬይ
ዻንካዒንጎ ባኮዒንጎቤዞና ዎላማዢንቴያማዖንጎ፤ ዬያ
ቢያሢኮ ዑፃ ሞኦኖ ዓንጎና ጳርቂንቴያ ማዖንጎ።

3 ዲቢንፆ ዋሆንዶ ኩንዔ፥ ታሚ ካኣሾንዶ ቦኦቆ፥
ጋውቺና ሃሣ ታሚ ጌሢ ዔኤሦንዶ ባኮዋ ጊኢጊሼ፤ ዬይ
ባካ ቢያ ሞኦኖ ዓንጎና ኮሺንቴያ ማዖንጎ።

4ዒንጎባኮዒንጎቤዞዲርቃያማሂሮኦጬጋሶናጉዴያ
ሞኦና ዓንጊና ኮሼ፤ ዬያ ባኮም ዖይዶ ሞኦና ዓንጊና
ኮሺንቴ ሱሢ ዎላ ካኣማ ዖይዶ ካራ ጌሤ።

5 ዬና ባኬላ ዒንጎ ባኮ ዒንጎ ቤዞኮ ጊዲሚዦ
ሄላንዳጉዲ ዒንጎ ቤዞኮ ዳኣሮ ዴማማሂ ጊኢጊሼ፤

6 ታሚና ሚቺ ዒንጎ ባኮ ዒንጎሢ ኬዶንዶ ዛጶ ሚሢ
ኮሺሞኦኖ ዓንጎና ዑፆ ጳርቄ።

7 ዒንጎ ባኮ ዒንጎሢ ኬዳኒ ኮይሳ ዎዶና ዛጳሢ ሚፆ
ዒንጎ ባኮዒንጎሢኮፔቴፔቴ ዓጮናዓኣሱፆ ጋሮ ጌልዜ።

8ዹኮይዳ ታ ኔኤም ዻዌ ጎይፆና ዒንጎ ባኮ ዒንጎ ቤዞ
ላሾ ሚሢና ኮሺጋፓ ጋሮ ጉሪ ማሂ ጊኢጊሼ።»

ዓፒላፓ ማዢንቴ ማኣሮኮ ዲሮ ጋራ ማዓ ካሮ
(ኬሲ. ማፃ 38፡9-20)

9 «ዓፒላፓ ማዢንቴ ማኣሮኮ ዲሮ ጋራ ማዓ ካሮ
ጉኡሢ፥ ዶዲ ፓቲሌና ኮሼ፤ ጎኦቦ ዓፒሎኮ ዖዶሱማ
ዾኦሎ ዛሊና ፄኤታ ዋዻ ማዖንጎ፤

10 ዬና ዶዲ ዔቃንዳጉዲ ላማታሚ ሞኦና ዓንጊ ቶኪ
ዓኣ ላማታሚ ቱርቱሪ ኮሼ፤ ዔያቶይዳ ቢራ ዓንጊና
ኮሺንቴ ፒዝ ጌዔ ዓንጊና ኪሬና ዓኣያ ማዖንጎ፤

11 ኬዶ ዛሎና ዓኣ ዲሮ ጋራ ዓዳ ዒማ ጎይፆ
ማዺንቶንጎ።

12 ዓባ ጌላ ዛሎና ዲሮ ጋሮም ታጶ ቶኪ ዓኣ ታጶ
ቱርቱሪና ዎላ ዖዶሱማ ዶንጊታሚ ዋዻ ማዓ ጎኦቦ ዓፒላ
ዓኣያ ማዖንጎ።

13ጌሎካሮዛላዓኣ፥ ዓባኬስካዛሎናዓኣዲሮጋሮኮ
ዳልጉማ ዶንጊታሚ ዋዻ ማዖንጎ።

14-15ጌሎ ካሮኮ ሻውሎና ሚዛቆና ዛሎይዳ ዖዶሱማ
ታጶ ዶንጎ ዋዻና ፓልፃና ማዔ ጎኦቦ ዓፒላ ዓኣያ ማዖንጎ፤
ሃይሦ ቶኪ ዓኣ ሃይሦ ቱርቱሪ ዔያቶ ሬኤኪ ዓርቆንጎ።

16ፔ ቶኦኪና ጌሎ ካሮኮ ሌሊ ዖዶሱማ ላማታሚ ዋዻ
ማዔዲንኪ፥ ጋላፒ ሃሣ ዞቄ ሱኡፔይዳፓ ሱኪንቲሚዛጲ
ሼኤሜና ዑፆ ማይሊ ሲኮና ጎኦቦ ዓፒላ ዓኣያ ማዖንጎ፤
ዬኖ ዓፒሎ ሬኤኪ ዓርቃያ ዖይዶ ቶኪ ዓኣ ዖይዶ ቱርቱሪ
ዓኣያ ማዖንጎ።

17ዲሮካሮኮዙሎይዳዙሎይዳዓኣቱርቱራቢያፒዝ
ጌዔቢሮዓንጎና ዓርቂንቴያማዖንጎ፤ ዬያቶይዳ ዓኣኪራኣ
ቢራ ዓንጊና፥ ቶካ ጊንሣሞኦና ዓንጊና ኮሺንቴያማዖንጎ።

18ዓፒሎና ማዢንቴ ማኣሮ ዲሮ ጋሮኮ ዖዶሱማ ፄኤታ
ዋዻ፥ዳልጉማዶንጊታሚዋዻ፥ዼጉማዶንጎዋዻማዖንጎ፤
ጎኦቦ ዓፒላ ጉኡሢ ሻሎይዳፓ ኮሺንቴያ ማዒ ቶካ ሞኦና
ዓንጊና ኮሾናያ ማዖንጎ።

19 ዓፒሎና ማዢንቴ ማኣሮኮ ጋሮይዳ ማዺንቶ ሜሃ፤
ሃሣዬያማኣሮንታ ጎኦቦዓፒሎፃውናኣቢያሞኦኖዓንጎና
ኮሺንቴያ ማዖንጎ።»

ፖዖ ጊኢጊሺ ካፖ ጎይሢ
(ሌዊ. ዓኬ 24፡1-4)

20 «ፖዓ ዹሞና ቢያ ፖዔ ጎይሣ ዴዓንዳጉዲ ፖዖም
ኮይሳ ቃራ ሪሚቲ ዛይቴ ኔኤም ዔኪ ዬዓንዳጉዲ
ዒስራዔኤሌ ዴሮ ዓይሤ፤

21 ዓኣሮኔና ዒዛኮ ናኣቶና ዓፒሎና ማዦና፥ ታኣኒ
ዒንሢና ካኣማ ማኣሮይዳ ፖዖ ጊኢጊሾንጎ፤ ታ ቤርቶይዳ
ዹሜማፓ ካራንዳያ ሄላንዳኣና ፖዓንዳጉዲ ጫኣቁሞ
ታኣቦቶ ሳኣፂኖኮ ቤርቶ ዛላ ዓኣ ጎኦቦ ዓፒሎኮ ዙላ
ጌሦንጎ፤ ዬይ ዎጋ ዒስራዔኤሌ ዴሮና ሃጊ ሙካንዳ
ሾይንቶናም ናንጊና ካፒ ማዺንታያ ማዖንጎ።»

28
ቄኤሶ ማኣዓሢ
(ኬሲ. ማፃ 39፡1-7)

1 ናንጊና ናንጋ ጎዳ ሃሣ ሙሴም፦ «ኔኤኮ ጌርሲ
ዓኣሮኔና ዒዛኮ ናኣቶ ናኣዳኣቤ፥ ዓቢሁ፥ ዓላዜሬንታ
ዒታማሬንታ ኔ ባንሢ ዔኤሌ፤ ዔያታ ቄኤሴ ማዒ ታኣም
ማዻንዳጉዲ ዒስራዔኤሌ ዴሮ ባኣካፓ ዱማሴ።

2 ዒዛም ቦንቾና ሚዛጱሞናኮ ማዓንዳጉዲ ኔ ጌርሲ
ዓኣሮኔም ቄኤሴም ኮይሳ ዓፒላ ጊኢጊሼ።

3 ታኣኒ ዱማ ዔራቶ ዒንጌ ፔ ኩጮ ዔራቶና ማዻ
ዔሮ ዓሶዔኤሊጋፓ ዓኣሮኔምዔያታ ዓፒላማዣንዳጉዲ
ኬኤዜ፤ ያኣዒዳዛ ዓኣሮኔ ቄኤሴ ማዒ ታኣም ማዻኒ
ዱማዼያ ማዓንዳኔ።

4 ዱማ ዱማ ኮሺንታንዳ ማኣዓሢ ሃካፓ ሊካ
ፓይዲንታሢ ጎይፆ ማዖም፦ ዳዳ ጌሢንታ ቡራሻ፥ ዔፑዴ
ጌይንታ ኬርና ቱኮ ዓፒላ፥ ቃሚሻ፥ ሼኤሜና ሲኪ ማይሊ
ኮሾና ሹራቤ፥ ቶኦካ ማሮያንታ ኬርና ቱኮ ዓፒላንታኬ፤
ኔኤኮ ጌርሲ ዓኣሮኔንታ ዒዛኮ ናኣቶንታ ቄኤሴ ማዒ
ታኣምማዻንዳጉዲ ዬንሢ ዓፒሎንሢ ዔሮ ዓሳ ኮሾንጎ።

5ዔያታ ዬንሢ ዓፒሎ፦ዲንኪ፥ ጋላፒ፥ ሃሣ ዞቄ ሱኡፖ
ዓፒላይዳፓ ጊንሣ ዎርቄና ቃራ ሚዛጲ ዓፒላናይዳፓ
ሼኤሜና ማይሊ ጊኢጊሺ ኮሾንጎ።

6«ዔፑዶዲንኪ፥ ጋላፒ፥ዞቄሱኡፖ፤ጊንሣሃሣዎርቄና
ቃራ ሚዛጲ ዓፒላናይዳፓ ሼኤሜና ማይሊ ሲኪ ጊኢጊሺ
ዔያታ ኮሾንጎ።

7ላምዖዛላዎላካንሢንታንዳጉዲላምዖጌኤታካኣማ
ካሮይዳ ዎጋሮጉዴ ሱሢ ኮሺንቲ ዓኣያ ማዖንጎ።

8 ዔፑዳ ማዢንቴ ባኮንሢዳፓ ዔራቶና ቃውሪ ኮሾና
ኬርና ቱኮ ባካ ፔቴይዳ ዎላ ማዦናያ ማዒ ዔፑዶና ዎላ
ዓይሢማዦናያ ማዖንጎ።

9 ሃሣ ላምዖ ዶዲ ሚዛጲ ሹቺ ዔኪ ታጶ ላምዖ
ያይቆኦቤ ናኣቶኮ ሱንፆ ዒኢካ ቆኦቂ ቆኦቂ ፃኣፔ፤

10ዬያ ኔማዻንዳሢዔያቶኮሾይንቶዎዶዣኣሊሱዋዖ
ዎሊ ሄሊሲ ሄሊሲ፥ ላሃሢ ፔቴዞይዳ ላሃሢ ጊንሣ
ሜሌዞይዳ ቆኦቂ ፃኣፔ።

11 ላምዖ ሹጮይዳ ታጶ ላምዖ ያይቆኦቤ ናኣቶኮ ሱንፆ
ቆኦቂ ፃኣፓንዳ ዔራቶ ዓኣ ጎኦባ ዓሲ ዴንቄ፤ ሹጮኮ
ዎርቄና ዓጮማሂ ኮሼ፤

12 ታጶ ላምዖ ዒስራዔኤሌ ፃጶ ጶቂሣያ ማዓንዳጉዲ
ላምዖ ሚዛጶ ባኮንሢ ጌኤቶ ዔፑዶ ዓፒሎኮ ሱፆይዳ
ሮኦኬ።ዬያይዲታኣኒ፥ ናንጊና ናንጋ ጎዳቢያኬሊታዴሮ

ጶቂሣንዳጉዲ ዓኣሮኔ ዔያቶኮ ሱንፆ ፔ ጌኤቶይዳ ዔኪ
ሃንቶንጎ።

13ዎርቄይዳፓ ላምዖ ፓልሞ ኮሼ፤
14ጌኤሺ ዎርቄይዳፓ ሱሲጉዲ ዎላ ማርቴ ዣሎ ጉዴ

ባኣዚ ላምዖ ኮሺ፥ ላምዖ ፓልሞንሢ ዎላ ዓይሤ።»

ዳዶ ቡራሾ
(ኬሲ. ማፃ 39፡8-21)

15 «ፆኦሲኮ ማሊፆ ዔራኒ ዖኦጮ ዳዶ ቡራሾ ቄኤሶ
ቢያኮ ሱኡጋሢም ኮሼ፤ ማዢንቲፃ ዔፑዳማዢንቴ ጎይፆ
ዒንሢ ባኮንሢናማዢንቴያ ማዖንጎ፤ ሃሣዔፑዶሼኤሞና
ማይሊሲኪሚዛጲሶናሢጎይፆሲኪንቲጊኢጌያማዖንጎ።

16 ዖዶሱማኬኤላ ዋዻ፤ ጊንሣ ዓጮዳልጉማኣኬኤላ
ዋዻ ማዒ ጳንጪንቴያ ዖይዶ ዛላ ሄኮ ማዓያ ማዖንጎ።

17 ዖይዶ ዎሊጊንፆ ጌሦናያ፥ ሚዛጲ ሹቺ ፓልሞ ዒኢካ
ኮሼ፤ ቤርታ ዎሊጊንፆ ጌሦዞይዳ ሴርዲዮኔ፥ ቶጳዚዮኔና
ዊልጭ ዊልጭ ጋዓ ሚዛጲ ባኣዚ፥

18 ላምዓሳዞይዳ ቤሉሬ፥ ሴንፔሬና ዓልማዞ ጌይንታ
ባኮ፤

19 ሃይሣሳ ቤዞይዳ ያኪንቴ፥ ኬልቄዶኔና
ዓሜቴስፂኖሴ ጌይንታ ባኮ፥

20ዖይዳሳዞይዳቢሪሌ፥ሜሬጌዴናዒያስጲዴጌይንታ
ባካ ዎርቄና ኮሺንቴ ባኮይዳ ጌሢንቶንጎ።

21 ዒስራዔኤሌ ፃጶ ጶቂሣያ ማዓንዳጉዲ ሃንሢ ታጶ
ላምዖ ሚዛጶ ሹጮ ፔቴ ፔቴዞንሢዳ ያይቆኦቤ ናኣቶ ፔቴ
ፔቴሢኮ ሱንፃ ቆኦቂ ፃኣፒንቶንጎ።

22 ዳዶ ቡራሾም ሱሲጉዲ ዎላ ማርቴ፥ ዣላሢጉዴ
ባኣዚ ጌኤሺ ዎርቄይዳፓ ኮሼ።

23 ላምዖ ዎርቄ ዢኢሮ ኮሺ ዳዶ ቡራሾኮ ኬዶ ዛሎና
ዎላ ካኣማ ካሮይዳ ዓይሤ።

24 ዎርቆይዳፓ ኮሺንቴ ዣላሢ ማላ ላምዖ ባኮ ላምዖ
ዢኢራሢና ዎላ ካንሢ ዓይሤ።

25 ባጎ ዛሎና ዓኣ ላምዖ ዣላሢ ማላ ባኮኮ ካሮንሢ
ላምዖ ፓልሞንሢና ዎላ ካንሤ፤ ዬያይዲ ቤርቶ ዛሎና
ጌኤቶይዳ ዓጊንታ ዔፑዶ ዓፒሎኮ ሱፆና ካንሢ ዓይሤ፤

26 ጊንሣ ላምዖ ዎርቄ ዢኢሮ ኮሺ ጋሮ ዛሎና
ዔፑዶይዳፓ ሄሊሲ ዓኣ ዳዶ ቡራሾኮ ዾኦሎ ዛሎና ዎላ
ካኣማ ካሮና ካንሢ ዓይሤ።

27 ዬንሢዳፓ ሜሌ ቃሲ ላምዖ ዎርቄ ዢኢሮ ኮሺ
ቤርቶዛሎናጌኤቶይዳዓጊንታዔፑዶዓፒሎኮሱፆናዎላ
ዾኦሎ ዛሎና ዓይሤ፤ ዎላ ዓይሣኒ ኮይሳሢያ ሲፓ ዎላ
ካኣማ ካሮይዳ፥ ጊንሣ ሃሣ ዔራቶና ቃውሪ ኮሾና ኬርኖ
ቱኮ ባኮኮ ኬዴኖይዳኬ።

28 ዳዶ ቡራሾይዳ ዓኣ ዢኢራሢ ዔፑዶይዳ ዓኣ
ዢራሢና ዎላ ዲንኮ ዣላሢጉዴ ባኮና ቱኬ፤ ያዺ ማዔቴ
ዳዶቡራሻኬርና ቱኮ ባኮኮኬዴማዔሢሮኮሪንዱዋሴ።

29 «ዓኣሮኔ ታኣም ዱማዼ ቤዞ ጌላ ዎዶና
ዒስራዔኤሌኮ ፃጶ ሱንፃ ቆኦቂ ፃኣፒንቴ ዬኖ ቡራሾ
ማኣዖንጎ፤ ዬያይዲ ታኣኒ፥ ናንጊና ናንጋ ጎዳ ቢያ ዎዴና
ዴሮ ታኣኮ ጶቂሳንዳኔ።

30 ታ ማሊፆ ዱማሲ ዔርዛ ባኮንሢ ኔ ዒዛም ዒዛኮ
ዳዶ ቡራሾይዳ ዓጌ፤ ዓኣሮኔያ ዓፒሎና ማዢንቴ ጌኤዦ
ማኣሮ ጌላ ዎዶና ዳዶ ቡራሾይዳ ዬያ ዔኪ ጌሎንጎ፤
ታኣኮ ማሊፆ ዒስራዔኤሌ ዴሮም ፔጋሲ ኬኤዛኒ
ዳንዳዓንዳጉዲታቤርቶሺኢኪማዻኒዒጌላዎዶናቢያ
ዳዶ ቡራሾይዳ ዬንሢ ጌሦንጎ።»

ቄኤሳ ማይንታ ሜሌማኣዖ
(ኬሲ. ማፃ 39፡22-31)

31 «ዔፑዶ ቃሚሻ ቢያዲንኪሱኡፖ ዓፒላፓ ኮሺንቴያ
ማዖንጎ፤

32 ቶኦኪና ጌልዚ ሆላ ማይንታኒ ጊኢጊሶናያ ማዖንጎ፤
ዬና ባኬላ ቡሊንቱዋጉዲ ጋርሲም ጳንጪንቲ ኩቻ
ሲኮናያ ማዖንጎ።

33-34 ዾኦሎ ዛሎ ዓጮና ዲንኪ፥ ጋላፒ፤ ሃሣ ዞቄ
ሱኡፖይዳፓ ማዢንቴ ሮኦማኣኔ ሚፆ ዓኣፖ ማላ ባኣዚ
ጌሤ፤ ዬኖ ዓኣፖኮ ባኣኮይዳ ጌላንዳ ዎርቄይዳፓ
ማዢንቴ ዻካ ዻካ ሂቾ ጌሤ።

35 ዓኣሮኔ ቄኤሴ ማዒ ታኣም ማዻኣና ዬያ ቃሚሾ
ማኣዖንጎ፤ ታኣም ዱማዼ ቤዞይዳ ታ ቤርታ ዒ ጴዻ
ዎዶና ማዖም ዒኢካፓ ኬስካ ዎዶና ሂቻሢኮ ዑኡዛ
ዋይዚንታንዳሢሮ ሃይቢፓ ዒዚ ዻቃንዳኔ።

36 «ጌኤሺ ዎርቄይዳፓ ፔቴ ፓልሞ ማዢጋፓ ዑፆይዳ
‹ናንጊና ናንጋ ጎዳም ዱማዼያ› ጌይ ቆኦቂ ፃኣፔ።

37ዬያይዴስካፓ ቶኦካ ማሪ ጌሦሢዳዲንኮዣሎማላ
ባኮ ሱፄ፤

38 ዓኣሮኔያ ዬኖ ፔ ባሊቶይዳ ጌሦንጎ፤ ዬያሮ
ታኣም ዔኪ ሺኢኮ ባኮ ሺኢሺፆይዳ ዔያታ ዻቤታቴያ
ዒስራዔኤሌ ዓሳ ታኣም ዒንጋ ዒንጊፆ ቢያ ታኣኒ ናንጊና
ናንጋ ጎዳ ዔካንዳኔ።

39 «ዓኣሮኔኮ ሹራቦንታ ቶኦካማሮ ባኮንታ ቃራ ሱኡፖ
ዓፒላና ኮሼ፤ ዒዚ ኬርና ቱካ ባካ ቃራ ሱኡፖ ዓፒላና
ኮሺንቲ ሼኤሜና ማይሊ ሲኪ ጊኢጊሾናያ ማዖንጎ።

40 «ዓኣሮኔኮ ዓቲንቆ ናኣቶም ቦንቾና ሚዛጱሞናኮ
ማዓንዳጉዲሹራቦ፥ኬርና ቱኮ ባኮንታ ቶኦካዓጎ ቆኦቦዋ
ኮሺ ጊኢጊሼ።

41 ዬያይዲጋፓ ዓካሪ ዬንሢ ዓፒሎንሢ ኔ ጌርሲ
ዓኣሮኔና ዒዛኮ ናኣቶናማይሴ፤ ታኣምዔያታ ቄኤሴማዒ
ማዻንዳጉዲ ሪሚቶ ዛይቶና ኔ ዔያቶ ቲሽኪ ቄኤሴ ማሂ
ታኣም ዱማሴ።

42 ካሉማ ዔያቶኮ ፔጋዹዋጉዲ ቃራ ሱኡፖ ዓፒላና፥
ዔያቶኮ ኬርናፓ ዴንዲ ሙርታሢ ሄላንዳ ቆንፄ ዔያቶም
ጊኢጊሼ፤

43ዓኣሮኔና ናኣቶና ቢያ ኬሊ ዓፒላፓ ማዢንቴ ጌኤዦ
ማኣሮ ጌላ ዎዶና፥ ሃሣ ጊንሣ ጌኤዦ ቤዞይዳ ቄኤሴ
ማዒ ማዻኒ ዒንጎ ባኮ ዒንጎ ቤዞ ባንሢ ሙካዖ ዬያ
ማይንቶንጎ፤ ዬያይዲፆና ዔያቶኮ ካሉማ ጴዺንዱዋሢሮ
ሃይቢፓ ዔያታ ቶላንዳኔ፤ ዬይ ዓካሪ ዓኣሮኔና ዒዛኮ
ዜርፆናም ቢያ ዶዲ ናንጋንዳ ዎጌ ማዓንዳኔ» ጌዔኔ።

29
ቄኤሶኮ ማዾምዱማዺፆ
(ሌዊ. ዓኬ 8፡1-36)

1ናንጊና ናንጋ ጎዳሃሣሙሴም፦ «ዓኣሮኔንታ ናኣቶንታ
ታ ቤርታ ታኣም ማዻንዳጉዲ ኔ ዔያቶ ዱማሳኒ ማዻንዳ
ባካ ያዺኬ፤ ዔኤቢ ቦሂሳ ባኣዚ ባኣያ ፔቴ ዎፓናና ላምዖ
ዓዴ ማራናይ ዔኬ፤

2 ዛርጌ ዺኢሊ ዔኪ ዛይቶ ቲዦ ዋሂ ሙኑቃ ፃኣዛ
ጌሊባኣ ላኣዳ ላኣዴ፤ ሃሣ ዬያጉዲ ዛይቴ ጌሊባኣ ሜሌ
ላኣዳ ላኣዴ፤ ጊንሣ ሃሣ ሻኣዣ ላኣዳ ላኣዲጋፓ ዛይቶ
ቲዦና ቲሽኬ፤

28:30 ፓይ. ማፃ 27፡21፤ ላሚ. ዎማ 33፡8፤ ዒዝ. 2፡63፤ ኔሄ. 7፡65።

3 ቢያሢ ሌኤማቴይዳ ጌሢጋፓ ዎፓናሢና ላምዖ ዓዶ
ማራቶንሢ ሹኪ፥ ታኣም ኔ ዒንጋ ዎዶና ዒንጎ ባኣዚ ማሂ
ዎላ ሺኢሼ።

4 «ዓኣሮኔና ዒዛኮ ናኣቶና ታ ካኣሽኪንታ፥ ዓፒላፓ
ማዢንቴ ማኣሮ ካሮ ዔኪ ሙኪጋፓ ዔያታ ፔኤኮ ዑፆ
ማስታንዳጉዲ ዔያቶም ኬኤዜ።

5ዬካፓ ዓኣሮኔም ቄኤሶ ማኣዓሢማይሴ፤ ዒዚ ፔኤኮ
ሹራቦ፥ ዔፑዶ፥ ዔፑዶይዳ ቃሲ ማኣዒንታ ቃሚሾ፥ ዳዶ
ቡራሾንታ ኬርና ቱኮ ባኮ ቢያ ማኣዖንጎ፤

6 ዒዛኮ ቶኦኮይዳ ማሮ ዓፒሎ ማሪ ‹ናንጊና ናንጋ
ጎዳም ዱማዼያ› ጌይንቲ ቆኦቂ ፃኣፒንቴ ፓልማሢ
ፓልሚሴ፤ ዬይ ፆኦሲም ዒዚ ዱማዼያ ማዔሢ ዔርዛ
ማላታ ማዓንዳኔ።

7ቲሽኮ ዛይቶ ዔኪ ቶኦካ ዒዛኮ ዋሂ ቲሽኬ፤
8 «ዓቲንቆ ናኣቶዋ ዒዛኮ ዔኪሙኪሹራቦ ማይሴ፤
9 ኬርና ዔያቶኮ ቱኮ ባኮ ቱኬ፤ ቶኦካ ዔያቶኮ ቆኦቦ

ዓጌ፤ ዓኣሮኔና ዒዛኮ ናኣቶና ኔኤኒ ቄኤሴ ማሃንዳሢ
ዬያይዲኬ፤ ዔያቶና ዔያቶኮ ዜርፃ ቢያ ቄኤሴ ማዒ
ናንጊና ታኣም ማዻንዳኔ።

10 «ዓፒሎና ማዦና ታኣኒ ካኣሽኪንታ ማኣሮ ካሮ
ዎፓናሢ ኔኤኒ ዔኪሙካዛ ዓኣሮኔና ዒዛኮ ናኣቶና ኩጮ
ዔያቶሲ ጌሜ ቶኦካ ጌሦንጎ።

11 ዬካፓ ዎፓናሢ ዓፒሎና ማዢንቴ ማኣሮ ካራ ታ
ቤርቶይዳ ሹኬ።

12 ዎፓኖንሢኮ ሱጉፆ ኬኤላና ዔኪ ሚቺ ዒንጎ ባኮ
ዒንጎ ቤዞይዳ ዓኣ ቃጶንሢ ቲሽኬ፤ ዓቴ ሱጉፆ ሚቺዒንጎ
ባኮ ዒንጎ ቤዞኮ ዴማ ዋሄ።

13 ጎጶ ባኮ ካንቄ ሃኣቦና ማዮኮ ሻኣዣዻ ቤዞ፥ ላምዖ
ጳላሢና ዬያቶ ካንቄ ሃኣቦ ዔኪ ታኣም ዒንጊንታ ዒንጊሢ
ማሂሚቺ ዒንጎ ቤዞይዳ ሚቼ።

14 ዎፓናሢኮ ዓሽኮ፥ ዜዾ፥ ሩቁንቶንታ ቢያ ዔኪ
ማኣሮኮ ካራፓ ሃኬኬሲሚቼ፤ ዬይ ቄኤሶኮ ጎሞጌኤሻኒ
ዒንጊንታ ዒንጊሢኬ።

15 «ላምዖ ዓዶ ማራቶንሢዳፓ ፔቴሢ ኔ ዔኪ ሙካዛ
ዓኣሮኔንታ ዒዛኮ ናኣቶንታ ፔኤኮ ኩጮ ዬያ ማራዓሢ
ቶኦካ ጌሦንጎ።

16 ማራዓሢያ ሹኪጋፓ ሱጉፆ ሚቺ ዒንጎ ባኮ ዒንጎ
ቤዞኮ ዖይዶ ዛሎ ፑጬ፤

17ዓሽኮ ሜኤሎና ሜኤሎና ቲቄ፤ ጎጶ ባኮና ጊንፆ ቶኮ
ዋኣሢና ማስኪጋፓ ቶኦኮንታ ሜሌሜኤሎ ዓሽኮናኮ ዑፃ
ጌሤ፤

18ዬካፓ ዓዶ ማራዓሢኮ ዓሽኮ ጉቤሙኡዚ ዒንጊሢ
ማሂ ሚቼ፤ ዬያ ዒንጊፆኮ ሳውማ ታኣም ኮሽካያ
ማዓንዳኔ።

19 «ቄኤሶ ማሂፆ ዎጎም ጌሢንቴ ባጎ ማራዖ ዓዳሢ
ኔኤኒ ዔኪ ሙካዛ፥ ዓኣሮኔና ዒዛኮ ናኣቶና ኩጮ
ማራዓሢኮ ቶኦካ ጌሦንጎ ጌዒ ኬኤዜ፤

20 ማራዓሢያ ሹኪጋፓ ሱጉፃፓ ዻካ ዔኪ ዓኣሮኔና
ዒዛኮ ናኣቶናኮ ሚዛቆ ዋዮኮ ቤርቶ፥ ሚዛቆ ኩጮና
ሚዛቆ ቶኮናኮ ዶኦሞ ኬኤሎ ቲሽኬ፤ ዓቴ ሱጉፆ ሚቺ
ዒንጎ ባኮ ዒንጎ ቤዞኮ ዖይዶ ዛሎ ጎኦባ ፑጬ።

21 ሚቺ ዒንጎ ባኮ ዒንጎ ቤዞይዳ ዓኣ ሱጉፆይዳፓ
ዻካ፥ ቲዦ ዛይቶይዳፓ ዻካ ዔኪ ዓኣሮኔና ዒዛኮ
ማኣዓሢናይዳ፤ ጊንሣዓኣሮኔኮ ናኣቶናዔያቶኮማኣዓሢና
ዑፃ ፑጬ፤ ዬያይዲ ዒዛንታ ዒዛኮ ናኣቶንታ ዔያቶኮ
ማኣዓሢያኣ ታኣም ዱማዼያ ማዓንዳኔ።

22 «ዓዶ ማራዓሢኮማሎ፥ ካሾ፥ ጎጶ ባኮ ካንቄ ሃኣቦ፥
ማዮኮ ሻኣዣዻ ቤዞ፥ ላምዖ ጳላሢ፤ ጊንሣ ዔያቶ ካንቄ
ሃኣቦንታ ሚዛቆ ዛሎና ዓኣ ጊንፆ ቶኮ ዓሽኮ ቢያሙሬ።

23ሌኤማቶይዳታኣምሺኢሾናዱማዱማላኣዶይዳፓ
ፔቴ ሙሊሢ ዔኬ፤ ኔ ዔካንዳሢያ ዛይቶ ቲዦ ዋሂ
ካሦናሢዳፓ ፔቴ፥ ዛይቶ ቲዣ ዋሂንቲባኣሢዳፓ ፔቴ፤
ዬያጉዲ ሻኣዦ ላኣዶይዳፓ ፔቴ ቃሲ ዔኬ።

24 ዬያ ሙዖ ቢያ ዓኣሮኔና ናኣቶና ኩጮይዳ ዓይሤ፤
ዬያ ሌካ ሊካ ዡጊጪራሺ ዒንጊንታ ዱማ ዒንጊሢ ማሂ
ታኣም ዔያታ ዒንጎንጎ።

25 ዔያቶይዳፓ ዔኪ ታኣም ሙኡዚ ዒንጊሢ ማሂ
ዒንጋኒ ሚቺንቲ ዒንጊንታ ዒንጊፆኮ ቤርቶይዳ ጌሢሚቺ
ዒንጎ ቤዛ ሚቼ፤ ዬያ ዒንጊፆኮ ሳውማ ታና ዎዛሳያ
ማዓንዳኔ።

26 «ዓኣሮኔኮ ቄኤሱሞዎጎምሹኪንቴ ዓዶማራዓሢኮ
ዚኢሮ ዔኪ ታኣም ሌካ ሊካ ዡጊ ጪራሺ ዒንጊንታ
ዒንጊሢማሂ ዒንጌ፤ ዬይ ዒንሢ ዛላ ማዓያ ማዓንዳኔ።

27 «ፔቴ ቄኤሴ ቄኤሱሞማዻጌላኣና ቄኤሱሞዎጎም
ሹኪንታ ዓዶ ማራዓሢኮ ዚኢሮና ሚዛቆ ዛሎና ዓኣ ጊንፆ
ቶኮታኣምሌካሊካዡጊጪራሺዒንጊንታዒንጊሢማዒ
ዒንጊንቶንጎ፤ ዬይ ጊንሣ ቄኤሶ ዛላ ማዓያ ማዓንዳኔ።

28 ታኣኮ ዴራ ዻቂንቶም ማዓ ፔቱሞና ዒንጎ ባኮ
ዒንጋ ዎዶና ቆልሞኮ ዚኢሮና ሚዛቆ ዛሎና ዓኣ ጊንፆ
ቶካ ቄኤሶ ዛላ ማዓንዳጉዲ ታ ጌዔኔ፤ ሃይ ታ ጌዔ ባካ
ላኣሚንታዓኬ፤ ዬይ፥ ዒንጎ ባካ ዴራ ታና፥ ናንጊና ናንጋ
ጎዳም ዒንጋያ ማዓንዳኔ።

29 «ዓኣሮኔ ሃይቃዛ ዒዛኮ ማኣዓሢ ዒዛ ናኣቶም
ማዖንጎ፤ ዔያታ ቲሽቲ ቄኤሶ ማዔ ዎዶና ዬያ ማኣዖንጎ።

30 ቄኤሶ ማዒፆ ዻካላዖ ጌኤዦ ቤዞይዳ ታኣም ማዻኒ
ቄኤሴ ማዒ ዓፒሎና ማዢንቴ፥ ታኣኮ ጌኤዦ ማኣሮ
ጌላ ዓኣሮኔ ናዓሢ ዬንሢ ማኣዖንሢ ላንካይ ኬሊ
ማይንቶንጎ።

31 «ዓኣሮኔና ናኣቶና ቄኤሶ ማዓ ዎዶና ሹኪንታ ዓዶ
ማራዓሢ ዓሽኮ ዔኪ ጌኤዦ ቤዞይዳ ካሤ።

32 ዬያ ዓሽኮ ሌኤማቴይዳ ዔኪ ዓቴ ላኣዶና ዎላ
ዓፒሎናማዢንቴ፥ ታኣኒዒንሢናካኣማማኣሮካራዔያታ
ሙዖንጎ።

33 ቄኤሶ ዔያታ ማዓኣና ጎሞ ጌኤሺፆም ዒንጊንቴሢ
ሙዖንጎ፤ ዬይሙዓታኣምዱማዼያማዔሢሮቄኤሳሌሊ
ሙዖንጎ።

34ዓሽካፓማዔቶዋ ላኣዳፓሙይንቱዋዖ ዓቲ ዎርቄይ
ዓኣቶ ታሚና ሚቺንቶንጎ፤ ታኣም ዱማዼያ ማዔሢሮ
ሙይንታኒ ኮይሱዋሴ።

35 «ዓኣሮኔና ናኣቶና ቄኤሱሞዔካዎጎ ታኣኒ ዓይሤማ
ጎይፆ ላንካይ ኬሊዳ ማዺኩንሤ።

36 ጎሜ ጌኤሺሢም ፔቴ ፔቴ ኬሎና ፔቴ ዎፓና
ዒንጎ ባኣዚ ማሂ ሺኢሼ፤ ዬይ፥ ዬያ ዒንጎ ቤዞ ታኣም
ዱማሳያኬ፤ ታኣም ዱማዼያ ማዓንዳጉዲ ሪሚቶ ዛይቶ
ቲዦና ቲሽኬ።

37 ዬያ ላንካይ ኬሊዳ ቢያ ማዼ፤ ዬያይዲፆና ዒንጎ
ቤዛ ታኣምዱማዼያማዓንዳኔ፤ ዓሲማዔቴያሜሌባኣዚ
ዬያ ቤዞ ካኣሜቴ ታኣም ዱማዼያ ማዓንዳኔ።»

ቢያ ኬሊዒንጎ ዒንጊሢ
(ፓይ. ማፃ 28፡1-8)

38 «ቢያኬሊፔቴሌዔማዔላምዖ ዓዴማራናይዒንጎ
ባኣዚ ማሂ ዒንጎ ቤዛ ሚቺ ዒንጌ፤

29:18 ዔፕ. 5፡2፤ ፒልጲ. 4፡18።

39ማራናኣቶይዳፓ ፔቴማ ጉቴ፥ ባጎማ ዒባናኣና ሹኪ
ዒንጌ።

40 ቤርታኣ ማራናዖና ዎላ ፔቴ ላኣዳ ኬስካንዳ ቃራ
ዛርጌ ዺኢሊ ፔቴ ዶሎዜ ማዓ ሪሚቶ ዛይቶ ቲዦና
ዲርኪ ዒንጌ፤ ሃሣ ፔቴ ዶሎዜ ዎይኖ ዓኣፖ ዑዦ ዒንጎ
ባኣዚ ማሂያኣ ሺኢሼ።

41 ላምዓሳ ማራናዓሢ ሳዓ ዒባናኣና ሹኪ ዒንጎ ባኣዚ
ማሂ ሺኢሼ፤ ጉቴሎ ኔ ዒንጌ ጎይፆ ዺኢላ፥ ዛይቶ ቲዣ፥
ዑዦዋ ዒንጌ፤ ዬይ ታና፥ ናንጊና ናንጋ ጎዳም ዒንጊንታ
ሙኡዚ ዒንጊሢኬ፤ ሳውማኣ ታና ዎዛሳያ ማዓንዳኔ።

42ቢያ ዎዴ ሃይ ሚቺ ዒንጊንታ ዒንጊፃ ታኣኒ ዒንሢና
ካኣማ፥ ዓፒላፓ ማዢንቴ ማኣሮ ካራ ዒንጊንታንዳያ
ኮይሳኔ፤ ታኣኒ ታኣኮ ዴሮና ካኣማንዳሢና ኔኤናኣ ታ
ጌስታንዳሢ ዒኢካኬ።

43 ዬያይዲ ታ ዴሮ፥ ዒስራዔኤሌና ታኣኒ ካኣማንዳኔ፤
ታኣኮ ቦንቻኣ ዬያ ቤዞ ታኣም ዱማዼያ ማሃንዳኔ።

44 ታኣኒ ዒንጎ ባኮ ዒንጎ ቤዞንታ ዓፒሎና ማዢንቴ
ማኣሮ ታኣም ዱማሳንዳኔ፤ ታኣም ዔያታ ቄኤሴ
ማዒ ማዻንዳጉዲ ዓኣሮኔንታ ዒዛኮ ናኣቶንታ ታኣኒ
ዱማሳንዳኔ።

45ታኣኮ ዴሮ፥ ዒስራዔኤሌ ባኣካ ታኣኒ ናንጋንዳኔ፤ ታ
ዔያቶኮ ፆኦዛሢ ማዓንዳኔ፤

46ታ ዔያቶኮ ባኣካ ናንጋኒ ጊብፄ ዓጮይዳፓ ታ ዔያቶ
ዔኪ ኬሴ፥ ናንጊና ናንጋ ጎዳ ማዔ ዔያቶኮ ፆኦዛሢታሢ
ዔያታ ዔራንዳኔ፤ ጎኔና ታ ዔያቶኮ ፆኦሲ፥ ናንጊና ናንጋ
ጎዳኬ» ጌዔኔ።

30
ዑንጆጩቢሶ ቤዞ
(ኬሲ. ማፃ 37፡25-28)

1 ናንጊና ናንጋ ጎዳ ሃሣ ኬኤዛዖ፦ «ጩቢሶንዶ
ዑንጆምማዓንዳ ቤሲ ሻሪ ሚሢዳፓ ኮሼ፤

2 ዖዶሱማ ፔቴ ዋዻ፥ ዓጮ ዳልጉማ ፔቴ ዋዻ፥ ሌካ
ዼጉማ ጊንሣ ላምዖ ዋዻ ማዒ ጊኢጊንቲ ዖይዶ ዛላ
ዎላ ካኣማያ ማዖንጎ። ዖይዶ ዛሎና ካኣማ ካሮይዳ ዓኣ
ዻንኮንሢ ቢያ ዒዞና ዎላ ፔቴ ማዒ ኮሺንቴያ ማዖንጎ፤

3ዒንጎ ቤዞኮ ቤርቶ፥ ዖይዶ ዛሎንታ ዻንኮንሢያ ቢያ
ጌኤሺ ዎርቄና ጳርቂ ዓጮዋ ዎርቄና ማሂ ኮሼ።

4ላምዖዎርቄዢኢሮኮሺዒንጎቤዜሎኬዶንዶዛጳሢ
ሚፃ ጌላንዳ፥ ዎርቆና ኮሺንቴ ዳኣሮ ዴማ ዓይሤ።

5ዛጶ ሚፆዋ ሻሪ ሚሢዳፓ ኮሺ ዎርቄና ጳርቄ።
6 ዬያ ዒንጎ ቤዞ ጎኦቦ ዓፒሎና ጫኣቁሞ ታኣቦቶናኮ

ቤርቶ ዛላ፤ ሃሣ ታኣኒ ኔኤና ዎላ ካኣማ ታኣቦቶ ዑፃ ዓኣ
ጎሞ ጌኤሺፆ ዔርዛ ጉኡፖኮ ቤርቶ ዛላ ጌሤ፤

7ዓኣሮኔ፥ ጉቶ ጉቶ ፖዖ ጊኢጊሻኒሙካኣና ቃራ ሳውቃ
ዑንጄ ዒንጎ ቤዞይዳጩቢሶንጎ።

8 ሃሣ ዋንቶ ዋንቶዋ ፖዖ ፖዒሳኣና ዬያጉዲ ማዾንጎ፤
ሃይ ዑንጆ ዒንጎ ዒንጊፃ ሙካ ሾይንቶ ቢያና ጋፑዋዖ
ማዺንታያ ማዓኒ ኮይሳኔ።

9 ዬኖ ዒንጎ ባኮ ዒንጎ ቤዞይዳ ላኣጊንቴ ዑንጄ፥
ቆልሞ ሹኪ ዒንጎ ዒንጊሢ፤ ሃሣ ሃኣኮይዳፓ ዒንጎ ባኣዚ
ዒንጊፖ፤ ዎይኖ ዑዦዋ ዒኢካ ዋሂፖ።

10 ዓኣሮኔ ሌዓ ሌዓ ፔቴና ጎሞ ጌኤሺፆም ሹኪንቴ
ቆልሞ ሱጉፃፓ ዔኪ ዖይዶ ዻንኮንሢ ዑፆይዳ ጌሢ ዒንጎ
ቤዜሎ ጌኤሾ ዎጎ ኩንሦንጎ፤ ዬይ ዎጋ ሙካ ሾይንቶ

ቢያና ሌዓ ሌዓ ማዺንቶንጎ፤ ዬያይዲ ሃይ ዒንጎ ቤዛ
ናንጊና ናንጋ ጎዳሢም ፔቶ ዱማዼያ ማዖንጎ» ጌዔኔ።

ፆኦሲ ካኣሽኪንታ ማኣሮም ዒንጊንታ ዒንጊፆ
11 ናንጊና ናንጋ ጎዳሙሴም፦
12 «ዒስራዔኤሌዴሮ ኔ ፓይዳ ዎዶናዱማዱማዶርዓ

ዔያቶ ዓርቁዋጉዲዴራፔኤኮሼምፖዛሎምማዓባኣዚ
ጪጎንጎ።

13 ዴሮ ባኣካ ፓይዲንታ ፔቴ ፔቴ ዓሳ ዓፒሎና
ማዢንቴ፥ ታኣኮ ማኣሮይዳ ዒንጎም ዔርቴ ጎይፆ ላሆ
ጊራኣሜማዓ ሹቺ ቢራ ታና፥ ናንጊና ናንጋ ጎዳሢም ዔኪ
ሺኢሾንጎ፤

14 ዴሮ ፓይዶይዳ ጌላኒ ዳንዳዓሢ፥ ጌይፃ፦ ሌዓ
ላማታሚ ኩሜሢና ዬያፓ ዑሣ ማዔሢ ቢያ ዬኖ ዒንጊፆ
ዒንጎንጎ፤

15 ዔያታ ፔኤኮ ሼምፓሢ ዛሎ ዬኖ ዒንጎ ባኮ ዒንጋ
ዎዶና ዖርጎጫሢታቴያ ማንቃሢ ሄኮ ጪጋንዳኣፓዓቴም
ዖርጎጫሢኮጪጋሚርጌ፥ ማንቃሢሲ ዻካ ማዖፖ።

16 ዬያ ዒንጊፆ ዒስራዔኤሌ ዴሮይዳፓ ቡኩሲ ዔኪ
ዓፒሎና ማዢንቴ፥ ታኣኮ ማኣሮ ማዾም ፔኤሼ፤ ዬይ
ዒንጊፃ ዔያቶኮ ሼምፓሢ ዛሎ ማዓንዳኔ፤ ታኣኒያ ዔያቶ
ጶቂሢ ካፓንዳኔ» ጌዔኔ።

ዋኣሢ ማስቶ ሳኣኔ
17 ናንጊና ናንጋ ጎዳ ሃሣሙሴም፦
18 «ዋኣሢ ማስቶ ሳኣኔ ሞኦኖ ዓንጎና ኮሺ፥ ቶኪ

ዓኣ ሞኦኖ ዓንጎና ማዢንቴ ሳኣኖ ጌሦ ቤዞይዳ ጌሤ፤
ዬኖ ናንጊና ናንጋ ጎዳም ዒንጎ ባኮ ዒንጎ ቤዞና ዓፒሎና
ማዢንቴ ማኣሮናኮ ሳዛ ጌሢ ዋኣሢ ዋሄ።

19 ዓኣሮኔንታ ዒዛኮ ናኣቶንታ ዬያ ዋኣፆና ፔኤኮ
ኩጮና ቶኮና ማስቶንጎ።

20 ዬያ ዔያታ ማዻኒ ኮይሳሢ ዓፒሎና ማዢንቴ
ማኣሮ ጌላንዳሢናሙዖዒንጊፆ ዒንጎ ቤዞሺኢካንዳሢኮ
ቤርታኬ፤ ያዺ ዔያታ ማዼቶ ሃይቢዳፓ ቶላንዳኔ፤

21 ዬያሮ ዔያታ ሃይቁዋጉዲ ዔያቶኮ ቶኮና ኩጮና
ዔያታ ማስቶንጎ፤ ዬይ፦ ዔያቶና ዔያቶኮ ጊንፃፓ
ኬስካንዳ ዜርፃ ናንጊና ካፓንዳ ዎጌኬ» ጌዔኔ።

ዛይቶ ቲዦ
22 ናንጊና ናንጋ ጎዳሙሴም፦
23 «ቃራ ሳውቃ ዼኤሻ፥ ላሆ ዶሎዜ ማዓንዳ ኬርቤ፥

ፔቴኮኦማማዓንዳ ቄሬፓጌይንታሚፆ ቁኡሮ፥ ፔቴኮኦማ
ማዓንዳ ቃራ ሳውቃ ማኣቲ፥

24 ላሆ ሙሊሢ ቤርጉዴ ጎዖ ዑንጆ ዔኬ፤ ዬይ
ቢያሢ ዓፒሎና ማዢንቴ፥ ታኣኮ ማኣሮይዳ ዒንጊንቲ
ዔርታሢጉዴያ ማዖንጎ፤ ዬያይዳ ዖይዶ ዶሎዜ ዛይቴ
ዋሂጋፓ፥

25 ሳውቃ ቲሺጉዲ ዱማዼ ዛይቴ ቲሺ ኮሼ፤ ዬይ
ዱማዼ ዛይቴ ቲሺ ማዓንዳኔ።

26 ዓፒሎና ማዢንቴ፥ ታኣኒ ዒንሢና ካኣማ ማኣሮ፥
ጫኣቁሞ ታኣቦቶ፥

27 ዼጌ ሎኦዦንታ ዬያ ዑፃ ዓኣ ባኮ ቢያ፥ ፖዖ ጌሦ
ሻርኖንታ ዬያይዳ ጊኢጊሾ ባኮ፥ ዑንጆ ጩቢሳኒ ጊኢጊሾ
ቤዞ፥

28ሚቺ ዒንጊንታ ባኮ ዒንጎ ቤዞንታ ዒኢካ ዓኣ ባኮ
ቢያ፤ ዬያጉዲ ዋኣፆ ማስቶ ሳኣኖንታ ጌሦ ቤዞዋ ዬያና
ቲሽኬ።

29 ዬያይዲ ሃንሢ ቢያ ኔ ዱማሲሢና ፔቶ ዱማዼያ
ማሃንዳኔ፤ ዔያቶ ካኣማ ዓሲ ማዔቴያ ሜሌ ባኣዚ ቢያ
ታኣም ዱማዼያ ማዓንዳኔ።

30 ዓኣሮኔና ናኣቶና ቄኤሴ ማዒ ታኣም ማዻንዳጉዲ
ዔያቶ ቲሽኪ ቄኤሴ ማሄ፤

31ዒስራዔኤሌ ዴሮማኣ ሂዚ ጌዒ ኬኤዜ ‹ሃይ ታኣም
ዱማዼ ቲዦ ዛይታ ሙካ ሾይንቶና ቢያ ታ ማዾም ማዓያ
ማዖንጎ፤

32 ጉሪ ዓይጎ ዓሲ ዑሢዳኣ ማዖም ቲሽኪንቶፖ፤ ዬያ
ማላያ ሜሌ ቲሺ ኮሺፖቴ፤ ዬይ ዱማዼያ ማዔሢሮ
ዒንሢና ኮሺ ዔሩዋቴ።

33 ዬያ ማላ ቲሺ ኮሻሢ፤ ሃሣ ዬያ ቲዦይዳፓ ዔኪ
ቄኤሴ ማዒባኣ ዓሲ ቲሽካሢ ታኣኮ ዴሮይዳፓ ፔቴሢ
ማዒ ፓይዲንታዓኬ› » ጌዔኔ።

ዑንጆ ጊኢጊሾ ጎይፆ
34 ናንጊና ናንጋ ጎዳ ሙሴም፦ «ፔቴ ፔቴሢኮ

ዴኤሡማ ሄኮ ማዔያ ኮዦ ሳውቃ ዼኤሾ፤ ዬይያ፦ ፆዻያ
ማዔ ማኣሢ፥ ኪቤይዳፓ ዔውታ ሳውቃ ቲሺ፥ ሳውቃ
ማኣሢንታ ቃራ ሳውሞ ዓኣ ዑንጆዋ ዔኪ፥

35 ሳውቃ ዼኤሾ ኮሻ ዓሳ ኮሻሢጉዲ ቃራ ሳውሞ ዓኣ
ዑንጄ ጊኢጊሼ። ጌኤሺ ሃሣ ዱማዼያ ማዓንዳጉዲ ሶኦጌ
ጊዳ ዋሄ።

36 ዬያይዳፓ ዻካ ዔኪ ዑዲ ሺኢቼስካፓ ታኣኒ ኔኤና
ካኣማ፥ ዓፒሎና ማዢንቴ ማኣሮ ዔኪ ዓኣዺ ጫኣቁሞ
ታኣቦቶኮ ቤርታ ጌሤ፤ ዬይ ዑንጃ ኮሺዑሣ ዓኣዼ ጌኤሺ
ዱማዼያ ማዓንዳኔ።

37 ዬያይዲ ዒንሢም ማዓ ሜሌ ዑንጄ ኮሺሢዳፓ
ዒንሢና ካፑዋቴ፤ ታኣም ዱማዼያ ማዔሢሮ ዒንሢ ዬያ
ዔሩዋቴ።

38 ዬያጉዴ ባኣዚ ማዺ ሳውሞና ዎዛዻኒ ማላ ዓሲ
ዓኣቴ ታኣኮ ዴሮይዳፓ ፔቴሢ ማዒ ፓይዲንታዓኬ»
ጌዔኔ።

31
ባስሊዔኤሌና ዔኤሊያቤና
(ኬሲ. ማፃ 35፡30—36፡1)

1 ናንጊና ናንጋ ጎዳሙሴም፦
2«ሃይሾታኣኒዪሁዳማኣራፓሁኡሬ ጎዖሢኮ ናኣዚ ናዖ

ማዔሢ፥ ዑኡሬ ናኣዚ፥ ባስሊዔኤሌ ዶኦሬኔ፤
3ዓይጎ ባኣዚያማዖምኩቺማዾ ሃኣማቶዔራንዳጉዲ

ጶቂሥሢና ጪንጩሞና፤ ሃሣ ዔራ ማዓንዳጉዲ ታኣኮ
ዓያኖንታ ዎልቄያ ታ ዒዛም ዒንጌኔ፤

4 ዬያሮ ጪንጩሞና ማዾንዶ ጎይሢ ማሊ ኬሲ
ዎርቄይዳፓ፥ ቢራና ሞኦኖ ዓንጎናይዳፓዱማዱማባኣዚ
ዒ ኮሻንዳኔ።

5 ዬያጉዲ ፓልሞም ማዓ ሚዛጶ ሹጮ ቆኦቂ ኮሻኒ፥
ሚሢያ ዓርሳኒ፥ ሜሌ ማዾ ቢያ ዔራቶና ማዻኒ ዒ
ዳንዳዓኔ።

6 ዒዛና ዎላ ሃሣ ማዻንዳጉዲ ዳኣኔ ማኣሮይዳፓ
ዓይሳማኬ ናኣዚዔኤሊያቤታዶኦሬኔ፤ ታ ኔና ዓይሤባኮ
ቢያ ዔያታ ማዻንዳጉዲ ኩቺ ሃኣማቶ ዓኣ ሜሌ ዓሶማኣ
ቢያ ዼኤፒ ዔራቶ ታኣኒ ዒንጌኔ።

7 ማዺንታንዳጉዲ ታ ዓይሤ ባካ ያዺኬ፦ ታኣኒ
ዒንሢና ካኣማ ዓፒሎና ማዢንታ ማኣሮ፥ ጫኣቁሞ

ታኣቦቶንታ ዎዾ ካሮንታ፥ ዓፒሎና ማዢንታ ማኣሮ ጋራ
ማዾ ባኮ ቢያ፥

8 ዼጌ ዳልጎ ሎኦዦንታ ዬያም ኮይሳ ባኮ፥ ጌኤዦ
ዎርቃፓ ኮሺንታ ፖዖ ጌሦ ሻርኖና ዬያም ኮይሳ ባኮ ቢያ፥
ዑንጆ ዒንጊፃ ዒንጊንታ ቤዞ፥

9ሚቺ ዒንጎ ዒንጊፆም ማዓ ቤዞና ዬያም ኮይሳ ባኮ
ቢያ፥ ዋኣፆ ማስቶ ሳኣኖንታ ጌሦ ቤዞንታ፥

10 ዓኣሮኔና ዒዛኮ ናኣቶና ቄኤሴ ማዒ ማዻኣና ዔያታ
ማኣዓንዳ ሚዛጶ ዱማዼማኣዓሢ፥

11ቲዦዛይቶናታኣምዱማዼቤዞምማዓኮዦሳውማ
ዓኣ ዑንጆ፥ ዬያ ቢያ ባኮ ዔያታ ማዻንዳሢ ታ ኔና ዓይሤ
ጎይፆማኬ» ጌዔኔ።

ሃውሾም ዶኦሪንቴ ኬሎ
12 ናንጊና ናንጋ ጎዳሙሴ ዓይሣዖ፦
13 «ዒስራዔኤሌ ናኣቶም ሂዚ ጌዒ ኬኤዜ፦ ሃውሾ

ኬሊ ማሂ ታ ዶኦሬ ቦንቾ ኬሎ ካፑዋቴ፤ ዓይጎሮ ጌዔቶ
ዬይ ታኣኒ፥ ናንጊና ናንጋ ጎዳ ታኣም ዱማዼ ዴሬ ማሂ
ዒንሢዶኦሬያማዒፆዔርዛያማዒሙካሾይንቶቢያይዳ
ታኣና ዒንሢናኮ ባኣካ ዶዲ ናንጋንዳማላታማዔሢሮኬ።

14 ታኣም ዱማዼያ ማዔሢሮ ሃውሾ ኬሎ ቦንቾ ኬሊ
ማሂ ቦንቹዋቴ፤ ዬያ ቦንቾ ኬሎ ካፑዋዖ ማዾ ኬሊ ማሃ
ዓሲ ቢያ ዎዎዺንቶንጎ።

15ዒንሢ ዒንሢኮ ማዾ ማዻንዳ ላሆ ኬሊ ዒንሢም
ዓኣኔ፤ ላንካሳ ኬላ ጋዓንቴ ታኣም ዱማዼ ሃውሺሢ
ኬሊኬ፤ ዬኖ ኬሎና ማዾ ማዻሢ ቢያ ዎዎዺንቶጎ።

16 ዒስራዔኤሌ ዴራ ዬኖ ኬሎ ዶዲ ናንጋ ጫኣቁሞ
ማላታ ማሂ ካፖንጎ፤

17ዬይ ታኣና ዒስራዔኤሌ ዴሮናኮ ባኣካ ናንጊና ዶዲ
ናንጋ ማላታ ማዖንጎ፤ ዓይጎሮ ጌዔቶ ታኣኒ ናንጊና ናንጋ
ጎዳ ጫሪንጮና ሳዖና ላሆ ኬሊዳ ማዢ ኩርሴስካፓ
ላንካሳ ኬሌሎማዾ ታኣኒ ሃሼ ኬሎታሢሮኬ» ጌዔኔ።

18 ናንጊና ናንጋ ጎዳ ሙሴና ሲና ዹኮይዳ ጌስቴስካፓ
ፆኦሲፔኤሮፔዓይሢፆ ፃኣፔላምዖዓርሲንቴ፥ማርኮማዓ
ሹጮንሢሙሴምዒንጌኔ።

32
ዎርቄና ፆኦዞ ማሂ ማዦና ናኣሪ
(ላሚ. ዎማ 9፡6-29)

1ሙሴዹኮይዳፓ ኬዱዋዖ ዒኢካ ሚርጌ ኔጌሢ ዴራ
ዛጊ ፔቱሞና ዓኣሮኔ ኮራ ቡኪንታዖ፦ «ጊብፄ ዓጮይዳፓ
ኑናዔኪኬሴ፥ሙሴጎዖሢዎዎይቴቴያኑዔሩዋሴ፤ዬያሮ
ኑኡኮ ቤርታ ቤርታ ዓኣዺ ኑና ዔኪ ዓኣዻንዳ ፆኦዞ ኑኡም
ኮሼ» ጌዔኔ።

2 ዓኣሮኔያ፦ «ዒንሢኮ ላኣሎንታ ዓቲንቆንታ ዉዱሮ
ናኣታኣ ፓልማ ዋዮ ዎርቆ ቢያ ቡኩሲ ታኣም ዔኪ
ዬዑዋቴ» ጌዔኔ።

3 ዬያሮ ዴራ ቢያ ዔያቶኮ ዓኣ ዎርቆ ዱንዶ ቢያ ኬሲ
ዓኣሮኔም ዔኪሙኬኔ።

4ዒዚዬያዎርቆዱንዳሢቢያዔኪታሚዳዓጌኔ፤ ዬይ
ዎርቃ ዓልቃዛ፥ ዎርቆዔኪዔኤቢኮ ጋርካ ዋሄስካፓ ናኣሪ
ማሂ ማዢኬሴኔ።
ዴራ፦ «ዒስራዔኤሌ ዓሲዮቴ! ጊብፄ ዓጮይዳፓ ኑና

ዔኪ ኬሴ፥ ኑ ፆኦዛሢ ሃያኬ!» ጌዔኔ።
30:38 ኬሲ. ማፃ 37፡29። 31:15 ኬሲ. ማፃ 20፡8-11፤ 23፡12፤ 34፡21፤ 35፡2፤ ሌዊ. ዓኬ 23፡3፤ ላሚ. ዎማ 5፡12-14። 31:17 ኬሲ. ማፃ
20፡11። 32:1 ዳኪ. ማዾ 7፡40። 32:4 1ካኣቶ. ማ 12፡28፤ ዳኪ. ማዾ 7፡41።

5 ዓኣሮኔ ዬያ ዛጋዖ ዎርቆና ማዢንቴ ናኣራሢኮ ቤርታ
ዬያ ፆኦዞም ዒንጎ ቤሲ ኮሺ፦ «ዚሮ ናንጊና ናንጋ ጎዳ
ቦንቾ ኬሊማዓንዳኔ» ጌዒ ዴሮም ኬኤዜኔ።

6ዚሮ ጉቴሎ ጉቴ ዓሚ ቆልሞ ዔኪሙኪሚቺ ዒንጎ
ዒንጊፆንታ ዻቂንታምማዓ ፔቱሞና ሹኪዒንጎ ዒንጊፆዋ
ሺኢሼኔ፤ ዒማና ዴራ ዴዒ ሙዒ ዑሽኬስካፓ ኮርጋኒ
ዔቄኔ።

7ዬያሮ ናንጊና ናንጋ ጎዳሙሴም፦ «ጊብፄ ዓጮይዳፓ
ኔኤኒ ዔኪ ኬሴ ኔኤኮ ዴራ ፔና ዒኢሲ፥ ታናኣ ሃሼሢሮ
ዑኬና ዔያቶ ባንሢ ኬዴ፤

8 ዴራ ታ ዔያቶ ዓኣዻንዳጉዲ ዓይሤ ጎይፆይዳፓ
ኔጉዋዖ ዻቢንቴኔ፤ ዎርቄ ሼኤሺ ማዦና ናኣሪ ማላታ
ካኣሽኮ ፆኦዞ ማሂ ኮሺ ዔያታ ካኣሽኬኔ፤ ሚቺ ዒንጎ
ባኣዚያ ዬያም ዒንጊ ‹ጊብፄ ዓጮይዳፓ ኑና ኬሴ፥ ኑኡኮ
ፆኦዛ ሃያኬ› ዔያታ ጌዔኔ።

9ዴራ ዎዚጉዴ ዋይዚ ዒፃያታቶ ታ ዔያቶ ዔሬኔ፤
10 ሃሢ ሃይሾ ታ ዔያቶ ዑፃ ሚርጌና ዻጋዺ ባይዛኒ

ታ ዔያቶ ጊኢጌሢሮ ታኣኮ ዻጎ ማሃኒ ማሊፖ፤ ኔና ታኣኒ
ጋዓንቴ ዳልጊ ዴሬ ማሃንዳኔ» ጌዔኔ።

11 ሙሴ ጋዓንቴ ፔ ፆኦዛሢ ማዔ ናንጊና ናንጋ ጎዳ
ሺኢቃዖ፦ «ናንጊና ናንጋ ጎዳሢዮ! ኔኤኮ ዼኤፖቢታንቶና
ዎልቆና ዓውሲ፥ ጊብፄ ዓጮይዳፓ ኔ ኬሴ ኔኤኮ ዴሮይዳ
ሃያይዲ ኔ ዓይጋ ዻጋዻይ?

12ጊብፄ ዓሳ ‹ሃያ ዓሶዔያቶኮ ፆኦሲጊብፄ ዓጮይዳፓ
ዔኪ ኬሴሢ ዹኮይዳ ዔያቶ ዎዻኒና ፔቶ ባባይዛኒኬ›
ጌዒ ኑና ሚኢጫንዳጉዲ ኔ ዓይጎሮ ማሌይ? ሃሢ
ዻጎይዳፓ ዓቶም ጌይሢባንሢ ማዔ፤ ሃያ ቢያ ባይሲንቶ
ኔኤኮ ዴሮ ዑፃ ሄሊሲፖ።

13 ኔኤኮ ዓይሎ ዓብራሃሜንታ ዪሳኣቄንታ
ያይቆኦቤማኣ ማሌ፤ ዜርፆ ዔያቶኮ ጫሪንጫ
ዉጫሢጉዲ ኔ ሚርጊሻኒና ኔ ዔያቶም ዒንጋኒ ጉሙርሴ
ዓጬሎዋ ናንጊና ዔያቶ ዓጪ ማሂ ኔ ዔያቶም ዒንጋኒ
ጫኣቄጫኣቁሞማሊ ጶቂሤ» ጌዔኔ።

14 ዬያሮ ናንጊና ናንጋ ጎዳ ዻጎይዳፓ ዓቶም
ጌይሢባንሢ ማዒ፥ ዔያቶ ዑፃ ዓጋኒ ማሌ ፑርቶ ዱማ
ዱማ ዶርዓሢ ኬይሱዋዖ ሃሼኔ።

15 ዬካፓ ሙሴ ላምዖ ዛሎና ታጶ ዓይሢፃ ፃኣፒንቴ
ላምዖ ዓርሲንቴ ሹጮንሢ ዔኪዹካፓ ኬዴኔ።

16ዬንሢ ዓርሲፆ ሹጮንሢ ኮሼሢና ጊዳ ዓኣ ዓይሢፆ
ቆኦቂ ፃኣፔሢ ፆኦሲኬ።

17ዴራዣላሢዒያሱ ዋይዛዖሙሴኮራ፦ «ጉርዶይዳ
ዖልዚ ጌሌጉዲ ጋዓኔ» ጌዔኔ።

18 ሙሴ ጋዓንቴ፦ «ሃይ ዋይዚንታሢ ኮሢ ዑኡሲ
ማዓንዳኣፓዓቴም ዖልዚና ባሼ ዓሲኮ ሄርሺንቲ ዑኡሲ፤
ሃሣ ባሺንቴ ዴሬኮ ዒላቲ ዑኡሲያቱዋሴ» ጌዔኔ።

19 ሙሴ ጉርዶ ሙኪ ሄላዖ ፆኦዞ ማሂ ኮሾና
ናኣሮማንታዴሮኮዋኮፆ ዛጋዖዒናፓዻጋዺዒዔኪሙኬ
ዓርሲንቴ ሹጮንሢዹኮ ዴማዢቢሜንሤኔ።

20 ሃሣ ዔያታ ፆኦዞ ማሂ ኮሼ ናኣሮማ ዔኪ ታሚዳ
ዓጊ ዓልቂሲ ሊኢቃዻንዳያ ሄላንዳኣና ጊኢጪ ዋኣሢና
ሞሮራዖ ዒስራዔኤሌ ዴሮ ዑሼኔ።

21 ዒማና ዒዚ ዓኣሮኔ ኮራ፦ «ፔቶ ሃይ ዴራ ኔና
ዎዎዴምዳይ፤ ሃያጉዴ ፑርታ ጎሜይዳ ዔኪ ኔ ዔያቶ
ጌልዜሢ?» ጌዔኔ።

22ዓኣሮኔ ማሃዖ፦ «ታ ጎዳሢዮ! ታ ዑፃ ዻጋዺፖ፤ ዴራ
ፑርታ ባኣዚ ማዻኒ ዎያጉዴ ባቃና ዴንሤ ዓሲታቴያ ኔኤኒ
ዔዔራኔ፤

23 ዔያታ ‹ጊብፄ ዓጮይዳፓ ኑና ዔኪ ኬሴ፥ ሙሴ
ዎዎይቴቴያኑዔሩዋሴ፤ዬያሮኑኡኮቤርታቤርታኑናዔኪ
ዓኣዻንዳ ፆኦዞ ኑኡም ኮሼ› ጋዓዛ፥

24 ታኣኒያ ዔያቶኮ ዎርቆ ፓልማሢ ኬሲ ዔኪ
ሙካንዳጉዲ ዓይሤም፥ ዔያታ ፔኤኮ ፓልማሢቢያ ዔኪ
ሙኬኔ፤ ዬያ ፓልማሢ ቡኩሲ ዔኪ ታሚዳ ታኣኒ ዓጋዛ፥
ሃይ ናኣሮ ማላሢማዢንቲ ኬስኬኔ።»

25 ዓኣሮኔ ዴሮ ዳኪ ሃሺሢና ዔያቶኮ ሞርካ ዔያቶ
ሚኢጫንዳጉዲማሄሢያሙሴ ዛጌኔ።

26ዬያሮሙሴ ጉርዶ ጌሎ ካራ ዔቃዖ፦ «ናንጊና ናንጋ
ጎዳ ዛላ ማዔዞንሢ ቢያ ሃኒ ታ ባንሢሙኩዋቴ!» ጌዒ
ዑኡዞ ዼጊዲኬኤዛዛ፥ ሌዊ ዓሳ ቢያ ዒዛ ኮራ ቡኬኔ፤

27 ዒዚ ዔያቶም፦ «ዒንሢ ፔቴ ፔቴሢ ዒንሢኮ
ጬንቾ ዓፓሮ ዔኪ ካራፓ ካሮ ሄላንዳኣና ጉርዶ ሃንቲ
ዒንሢኮ ጌርሲንሢ፥ ዒንሢኮ ዒጊኖንታ ዒንሢኮ ዓሺኖዋ
ዎዻንዳጉዲ ዒስራዔኤሌኮ ፆኦዛሢ ማዔ ናንጊና ናንጋ
ጎዳ ዒንሢ ዓይሤኔ» ጌዔኔ።

28ሌዊዓሳዬያጌይንቴሢዋይዚዬኖኬሎሃይሦሺያ
ዓሲ ዎዼኔ።

29ሙሴያ ሌዊ ዓሶም፦ «ሃኖ ዒንሢ፥ ዒንሢኮ ዓቲንቆ
ናኣቶንታዒንሢኮጌርሲንሢያዎዺፆና ናንጊና ናንጋ ጎዳም
ማዻቄኤሴማዒዒንሢናዒንሢዱማሴሢሮናንጊና ናንጋ
ጎዳ ዒንሢም ዓንጆ ዒንጌኔ» ጌዔኔ።

30 ዚሮ ጉቴሎ ሙሴ ዴሮም፦ «ፑርታ ዼኤፒ ዻቢንቲ
ዒንሢ ዻቤኔ፤ ያዺ ማዔቴያ ናንጊና ናንጋ ጎዳ ጴዻ ዹኮ
ሃሣ ላሚ ታኣኒ ኬስካንዳኔ፤ ጎዖንቴ ዒንሢኮ ጎሞ ዓቶም
ጌይሳኒ ታ ዳንዳዓንዳኣናንዳኔ» ጌዔኔ።

31ሙሴ ናንጊና ናንጋ ጎዳ ባንሢ ማዒ ዴንዲ፦ «ሃይ
ዴራ ፑርታ ዻቢንቲ ዻቤኔ፥ ዎርቄና ኮሺንቴ ባኣዚ ፆኦዞ
ማሂ ካኣሽኬኔ፤

32 ሃዳራ ዔያቶኮ ጎሞ ዓቶም ጌዔ፤ ኔ ዔያቶኮ ጎሞ
ዓቶንጎ ጌይንዱዋያ ማዔቴ ኔኤኒ ፃኣፔ ማፃኣፓፓ ታ ሱንፆ
ዑጪ ባይዜ» ጌዔኔ።

33 ናንጊና ናንጋ ጎዳዒዛም፦ «ሱንፆ ታኣኒ ባይዛንዳሢ
ጎሜማዼ ዓሶና ታና ዖዪሴ ዓሶኬ።

34 ሃሢ ዓኣዺጋፓ ታ ኔኤም ኬኤዛ ቤዞ ዴሮ ዔኪ
ዓኣዼ፤ ታኣኮ ኪኢታንቻሢ ኔኤኮ ቤርታ ቤርታ ኔና ዔኪ
ዓኣዻንዳሢ ዔሬ፤ ጋዓንቴ ዎዳ ሄላዛ ሃያ ዴሮይዳ ዔያታ
ማዼ ጎሞሮ ሜቶ ዓጊ ታኣኒ ዓታዓኬ» ጌዔኔ።

35ዎርቆና ማዢንቴ ናኣሮ ፆኦዞ ዔያቶም ኮሻንዳጉዲ
ዓኣሮኔዔያታሜታሴሢሮ ናንጊና ናንጋ ጎዳዴሮይዳፑርታ
ዶርዖ ዳኬኔ።

33
ዒስራዔኤሌ ዴራ ሲና ዹካፓ ዓኣዻንዳጉዲ ፆኦሲኮ

ዓይሢፆ
1 ናንጊና ናንጋ ጎዳ ሙሴም፦ «ኔኤና ጊብፄ ዓጫፓ

ኔ ዔኪ ኬሴ ዴራ ቢያ ሃኖ ቤዛፓ ዔቂ፥ ዓብራሃሜም፥
ዪሳኣቄም፥ ያይቆኦቤና ዔያቶኮ ዜርፆናም ቢያ ታ ዒንጋኒ
ጫኣቄ ዓጮ ዓኣዹዋቴ።

2ዒንሢኮ ቤርታ ቤርታ ዒንሢ ዔኪ ዓኣዻንዳያ ታኣኮ
ኪኢታንቻሢታዳካንዳኔ፤ ካኣናኔ ዓሶ፥ ዓሞራ ዓሶ፥ ሄኤቴ

32:6 1ቆሮ. 10፡7። 32:11 ፓይ. ማፃ 14፡13-19። 32:13 ማዢ. ማፃ 22፡16-17፤ 17፡18። 32:32 ዓይኑ. 69፡28፤ ዮሃ. ፆፔዻ 3፡5።
33:1ማዢ. ማፃ 12፡7፤ 26፡3፤ 28፡13።

ዓሶ፥ ፔርዜዓሶ፥ ሂዋዌናዒያቡሳ ዓሶ ታዒንሢኮቤርታፓ
ኬሲ ዳካንዳኔ።

3 ዒንሢ ዓኣዻ ቤዛ ዔኤሲና ዲኢቂና ኩሜ ማሊ
ዓጪኬ፤ ጋዓንቴ ዒንሢ ዋይዚ ዒፃ ዓሲ ማዔሢሮ ታ
ዒንሢ ጎይፃ ዎዺ ባይዙዋጉዲ ታ ዒንሢና ዓኣዻዓኬ»
ጌዔኔ።

4 ዴራ ቢያ ዬያ ዖዪሳ ሃይሶ ዋይዛዖ ዒናፓ ዬኤኬኔ፤
ዒማፓ ዓርቃዖ ዓይጎዋ ፓልሞ ባኣዚ ፓልማኒ ዔያታ
ኮዒባኣሴ።

5 ናንጊና ናንጋ ጎዳ ዴሮም ሂዚ ጌዒ ኬኤዛንዳጉዲ
ሙሴ ዓይሤኔ፦ «ዒንሢ ዋይዚ ዒፃ ዓሲኬ፤ ፔቴናታዖ ታ
ዒንሢና ዎላ ዓኣዼቶ ጋፒሲ ታ ዒንሢ ባይዛንዳኔ፤ ሃሢ
ዒንሢኮ ፓልሞ ባኮ ዒንሢ ዑፃፓ ጉሱዋቴ፤ ታ ዒንሢ
ዎዎዳንዳታቴያ ሃጊ ታኣኒ ፔጋሳንዳኔ።»

6 ዬያሮ ዒስራዔኤሌ ዴራ ሲና ዹኮ ሃሺ ዴንዴስካፓ
ፓልሞ ባኮ ቢያ ጉሴኔ።

ዓፒሎና ማዢንቴ ፆኦሲ ዴሮና ካኣማ ማኣሮ
7 ዒስራዔኤሌ ዴራ ዱንኪ ዴዓ ቤዞ ቢያይዳ፥ ሙሴ

ዓፒሎና ማዢንቴ ማኣሮ ጉርዶይዳፓ ሃኪሲ ዾቃኔ፤
ዬይ ማኣራ፦ «ናንጊና ናንጋ ጎዳ ዴሮና ካኣማ ማኣሮ»
ጌይንቴኔ፤ ናንጊና ናንጋ ጎዳሢና ጌስታኒ ኮዔሢ ቢያ
ዒኢካ ዓኣዻኔ።

8ሙሴዒኢካ ዓኣዻ ዎዶና ቢያ ዴራ ፔኤኮማኣሮ ካራ
ኬስኪዔቂሙሴዬያዓፒሎናማዢንቴማኣሮጌላንዳኣና
ዒዛ ዛዛጋኔ።

9ሙሴ ዒኢካ ጌሌስካፓ ፒዝ ጌዒ ዔቃ ሻኣራ ኬዲ
ዓፒሎናማዢንቴማኣሮካራዔቃኔ፤ ናንጊና ናንጋ ጎዳሢያ
ሻኣሮ ባኣካ ማዒሙሴና ጌስታኔ።

10 ፒዝ ጌዒ ዔቄ ሻኣራ ዓፒሎና ማዦና ጌኤዦ ማኣሮ
ካራ ጴዻዛ ዴራ ዴንቃዖ ፔኤኮ ማኣሮ ካራ ጉምዓቲ ዚጊ
ዚጊ ፆኦሲ ካኣሽካኔ።

11 ዓሲ ፔኤኮ ላጌና ዎላ ጌስታጉዲ ናንጊና ናንጋ ጎዳ
ሙሴና ዎላ ዒማና ፔጌና ጌስታኔ፤ ዬካፓ ሙሴ ጉርዶ
ባንሢማዓኔ።ዒዛማኣዲማዻዼጌሢ፥ ኔዊ ናኣዚ፥ዒያሱ
ጋዓንቴ ዓፒሎና ማዦና ጌኤዦ ማኣሮ ሃሺ ሜሌ ቤሲ
ዴንዱዋሴ።

ፆኦሲ ዴሮይዳፓ ዱማዺንዱዋኣያ ማዒፆ ላሚ
ጫኣቄሢ

12ሙሴ ናንጊና ናንጋ ጎዳም፦ «ሃያ ዴሮ ዬኖ ዓጬሎ
ታ ዔኪ ዓኣዻንዳጉዲ ኔኤኒ ታና ዓይሤኔ፤ ጋዓንቴ ታኣና
ዎላ ዖና ኔዳካንዳቴያ ኔ ታኣምኬኤዚባኣሴ፤ታና ኔዔራያ፥
ሃሣ ቦንቻያ ማዔሢ ኔ ታኣም ኬኤዜኔ፤

13ዬይ ያዺማዔቶ ኔኤም ታማዻንዳሢና ኔና ታ ዎዛሲ
ናንጋንዳጉዲ ኔኤኮማሊፆ ታኣም ፔጋሲኬኤዜ፤ ሃያ ዴሮ
ኔ ፃጲ ማሂ ኔ ዶኦሬሢ ማሌ» ጌዔኔ።

14 ናንጊና ናንጋ ጎዳ፦ «ታኣኒ ታ ቶኦኪና ኔኤና ዎላ
ዓኣዻንዳኔ፤ ኮሹሞ ታ ኔኤም ዒንጊ ኔና ሃውሺሳንዳኔ»
ጌዔኔ።

15ሙሴ ማሃዖ፦ «ኔ ኑኡና ዎላ ኬስኩዋያ ማዔቶ ኑና
ሃያ ቤዛፓ ኬሲፖ፤

16 ኑኡና ዎላ ኔ ኬስኩዋያማዔቶ ኔኤኮ ዴሮናኣማዖም
ታ ዛሎና ኔ ዎዛዻያ ማዔሢ ዓሲ ቢያ ዎይቲ ዔራኒ
ዳንዳዓንዳይ? ሳዖይዳ ዓኣሜሌዴሮይዳፓቢያ ኑናዱማ
ማሃሢ ኔኤኮ ኑኡና ዎላ ማዒፆቱዋዓዳ?» ጌዔኔ።

17ናንጊና ናንጋ ጎዳሙሴም፦ «ኔና ታ ኮሺ ጎናሲዔራያ
ማዔሢሮና ኔ ዛሎና ታ ዎዛዻሢሮ ኔ ጋዓ ባኮ ቢያ ታ
ማዻንዳኔ» ጌዔኔ።

18ሙሴዒማና፦ «ሂዴቶ ኔኤኮ ቦንቾ ታና ፔጋሲ ዻዌ»
ጌዔኔ።

19 ናንጊና ናንጋ ጎዳ ዒዛም፦ «ታኣኮ ኮሹሞ
ቢያ ታ ኔኤም ቤኤዛንዳኔ፤ ታኣኮ ጌኤዦ ሱንፆዋ
ታ ኔኤም ኬኤዛንዳኔ፤ ታኣኒ ናንጊና ናንጋ ጎዳኬ፤
ዻቤሢም ታ ዓቶም ጋዓንዳዞንሢም ዓቶም ጋዓንዳኔ፤
ሚጪንታንዳዞንሢማኣ ታ ሚጪንታንዳኔ።

20 ዓሲ ታና ዛጊ ሃይቁዋዖ ዓቲ ናንጉዋኣሢሮ ታኣኮ
ዓኣፖ ካሮ ኔኤኒ ዛጋኒ ዳንዳዑዋሴ።

21 ጋዓንቴ ሃይካ ታኣኮ ዑኬ ላሎ ዑፃ ኔ ዔቃንዳ ቤሲ
ዓኣኔ።

22 ታኣኮ ቦንቾ ጴዺፆኮ ማላታ ማዔ ዓኣፓ ዱካ
ፖዓ ፖዒ ዓኣዻኣና ላሎኮ ፃሄ ዛኣዚንፆ ባኣኮ ታ ኔና
ጌልዛንዳኔ፤ ታኣኒ ዖኦኪ ዓኣዻንዳያ ሄላንዳኣና ታ ኩጮና
ታ ኔና ካንቂ ዓኣቻንዳኔ፤

23ዬካፓኩጮታሺኢሻንዳኔ፤ ኔኤኒዒማናታኣኮዓኣፖ
ካሮቱዋንቴ ዙሎ ዛጋንዳኔ» ጌዔኔ።

34
ጊንሣ ላሚ ኮሺንቴ ዎጋ ፃኣፒንቴ ሹጮንሢ
(ላሚ. ዎማ 10፡1-5)

1 ናንጊና ናንጋ ጎዳ ሙሴም፦ «ቤርታኣሮንሢ
ማላያ ላምዖ ሹቺ ዓርሲ ኮሼ፤ ታኣኒያ ኔኤኒ ቤርታ
ሜንሤዞንሢዳ ዓኣ ባኮ ፃኣፓንዳኔ።

2ዚሮጉቴ ታኣና ዎላ ካኣማኒ ጊኢጊንቲሲናዹኮ ቶኦኮ
ኬስኬ።

3 ኔኤና ዎላ ዓይጎ ዓሲያ ሙኮፖ፤ ዹኮኮ ዎኖ ዛሎና
ማዔቶዋ ዓይጎ ዓሲያ ጴዾፖ፤ ማራይ ማዔቶ ባይ ዓይጎ
ቆልሞዋ ዹኮ ዴማ ሄንቆፓ» ጌዔኔ።

4ዬያሮ ሙሴ ላምዖ ሹቺ ቤርታኣሮንሢጉዴያ ዓርሳዖ፥
ዚሮ ጉቴሎጉቴ ዓሚናዔቂ ናንጊና ናንጋ ጎዳዒዛ ዓይሤ
ጎይፆ ዓርሲንቴ ሹጮዔኪ ሲና ዹኮ ኬስኬኔ።

5 ዒማና ናንጊና ናንጋ ጎዳ ሻኣሬና ኬዲ ዒዛና ዎላ
ዒኢካ ዔቂ፦ «ታኣኒ ናንጊና ናንጋ ጎዳኬ» ጌዒ ፔኤኮ
ዱማዼ ሱንፆዋ ዔርዜኔ።

6 ናንጊና ናንጋ ጎዳ ዒዛኮ ቤርቶና ዓኣዻዖ ሂዚ ጌዒ
ኬኤዜኔ፦ «ታኣኒ፥ ናንጊና ናንጋ ጎዳ ማዔ ፆኦሲኬ፤ ታኣኒ
ማኣራያ ሃሣ ዓቶም ጋዓያኬ፤ ታኣኒ ዻጋም ኔጋያ፥ ናንጊና
ናንጋ ናሹሞና ጉሙርቂንቲፃኣ ታኣኮ ሚርጌኬ፤

7 ታኣኮ ናንጊና ናንጋ ናሹሞ ባይዙዋዖ ዴንዲ ሺያ
ሾይንቲ ሄላንዳኣና ታ ካፓያኬ፤ ጎሜና ዻቢንቲና ቢያ ታ
ዓቶም ጋዓያኬ፤ ጋዓንቴ ጊንሣ ሃሣ ዴንዲ ሃይሣሶና
ዖይዳሶ ሾይንቶ ሄላንዳኣና ዓዶንሢ ዛሎ ጎሞሮ ናኣቶይዳ
ታ ሜቶ ዓጉዋ ሃሻያቱዋሴ።»

8ሙሴቤዞማና ሳዖ ባንሢ ጉምዓቲ ዚጊ ካኣሽካዖ፥
9 ሂዚ ጌዔኔ፦ «ናንጊና ናንጋ ጎዳሢዮ! ጎኔና ኔ

ታኣና ዎዛዻያ ማዔቶ ኔ ኑኡና ዎላ ኬስካንዳጉዲ ታ ኔና
ሺኢቃኔ፤ ሃይ ዴራ ዋይዚ ዒፃያኬ፤ ጋዓንቴ ኑኡኮ ጎሞና
ፑርቶ ማዾና ቢያ ዓቶም ጌዔ፤ ሃሣ ኔ ዴሬ ማሂያ ዔኬ።»

33:19 ሮሜ 9፡15። 34:7ኬሲ. ማፃ 20፡5-6፤ ፓይ. ማፃ 14፡18፤ ላሚ. ዎማ 5፡9-10፤ 7፡9-10።

ቤርታኣጫኣቁሞኮ ላሚ ዓካዺፆ
(ኬሲ. ማፃ 23፡14-19፤ ላሚ. ዎማ 7፡1-5፤ 16፡1-

17)
10 ናንጊና ናንጋ ጎዳ ሙሴም፦ «ሃይሾ ዓካሪ ታኣኒ

ዒስራዔኤሌ ዴሮና ጫኣቁሞ ጫኣቃንዳኔ፤ ሃያኮ ቤርታ
ሳዖይዳ ዓይጎ ዴሬ ኮራ ማዺንቲ ዔርቲባኣ ፑኡፒ ባኣዚ
ታ ዔያቶኮ ቤርታ ማዻንዳኔ፤ ታ ኔጋቴ ጌዒ ዒጊቻያ ማዔ
ዼኤፒ ባኣዚ ማዻንዳሢሮ ታኣኒ፥ ናንጊና ናንጋ ጎዳ ዬንሢ
ማዻንዳ ዼኤፖ ባኮንሢ ዔያቶ ባኣካ ናንጋ ዴራ ቢያ
ዛጋንዳኔ።

11 ሃኖ ታ ዒንሢም ዒንጋ ዎጎ ካፑዋቴ፤ ታኣኒያ ዓሞራ
ዓሶ፥ካኣናኔዓሶ፥ ሂኢታዓሶ፥ፔርዜዓሶ፥ ሂዋዌናዒያቡሳ
ዓሶ ዒንሢኮ ቤርታፓ ኬሲ ዳካንዳኔ፤

12ዔያታ ዒንሢ ባይዛንዳ ፒሮ ዒንሢም ማዓንዳሢሮ
ዒንሢ ዴንዳ ቤዛ ዓኣ ዴሮና ዎላጫኣቁሞጫኣቂፖቴ፤

13 ዔያቶኮ ፆኦዞም ዒንጎ ባኮ ዒንጎ ቤዞ ዶይሲ
ባይዙዋቴ፤ ካኣዦ ባዖዋ ሻሁዋቴ፤ ዓሼራ ጌይንታ
ዔያቶኮ ካኣሽኮ ፆኦዜሎማላቶዋ ሜንሢ ኬኤሩዋቴ።

14 «ታኣኒ፥ ናንጊና ናንጋ ጎዳ ታጊዳፓ ሜሌ ፆኦሲ
ካኣሽኪንታንዳጉዲ ኮዑዋ ፆኦሲታሢሮ ታ ጊዳፓ ዓታዛ
ሜሌ ፆኦዞ ካኣሽኪፖቴ፤

15 ዒዞ ዓጮይዳ ናንጋ ዓሶና ዎላ ጫኣቁሞ
ጫኣቂፖቴ፤ ዓይጎሮ ጌዔቶ ፓሡዋ ዔያቶኮ ፆኦዞም
ዚጊ ዔያታ ካኣሽካኣና፥ ዒንጎ ባኣዚ ዔያታ ዒንጋኣና
ዒንሢ ዔያቶና ዎላ ፔቴ ማዓንዳጉዲ ዒንሢ ዔያታ
ዖኦጫንዳኔ፤ ዒንሢያ ዔያታ ፔኤኮ ፆኦዞም ዒንጋ ሙዖ
ሙዓኒ ጋዓንዳኔ፤

16 ዒንሢኮ ዓቲንቆ ናኣቶም ዔያቶኮ ዉዱሮ ናኣቶ
ዒንሢ ዖኦጬም ናኣታ ዔያቶ ዔካዛ፥ ዬንሢ ዉዱሮ
ናኣቶንሢ ፔኤኮ ካኣሽኮ ፆኦዞ ካኣሽኪፆና ዒንሢኮ
ዓቲንቆ ናኣቶ ዻቢሻንዳኔ።

17 «ዓንጊ ዓልቂሲ ካኣሽኮ ፆኦሲ ሜሌ ኮሺፖቴ፥
ካኣሽኪያ ካኣሽኪፖቴ፤

18 «ላኣዶሙዒ ቦንቾ ኬሎ ካፒ ሌዓ ሌዓ ቦንቹዋቴ፤
ዎይቤ ዓጊኖኮ ዴንዲ ላንካይ ኬሊ ሄላንዳኣና ላኣዳ
ሙዑዋቴ፤ ዓይጎሮ ጌዔቶ ጊብፄይዳፓ ዒንሢ ኬስኬሢ
ዬኖ ዓጊኖይዳኬ።

19 «ቶይዶ ማዒ ሾይንታ ዓቲንቆ ናኣታ ቢያ ታኣሮኬ፤
ቤርታ ሾይንቴ ዓይጎ ቆልሞኮዋ ቢያ ጌማይማዔቶዋ ዓዴ
ማራይ ታኣሮኬ፤

20 ጋዓንቴ ሃሮኮ ቤርቶ ናኣቶ ዛሎ ማራናይ ዒንጋኒ
ዒንሢ ዳንዳዓኔ፤ ዬያ ዛሎ ዒንሢ ዒንጋኒ ዳንዳዒባኣቴ
ጋዓንቴ ሃሮ ናዖኮ ባቃኖ ሜንሡዋቴ፤ ዓሲኮዋ ቶይዲ ናይ
ዓቲንቄ ዛላ ማራናይ ዒንጋኒ ዒንሢ ዳንዳዓኔ።
«ዒንጎ ባኣዚ ዓርቁዋዖ ዖናታቴያ ታ ቤርቶ ኩቺ ጉሪ

ሙኮፓ።
21ማዾዒንሢኮቢያዒንሢማዻኒ ላሆኬሊዒንሢም

ዓኣኔ፤ ዬያሮ ጎሽካኣናታቶዋ ሃኣኮ ቡኩሶ ዎዶኮ ላንካሳ
ኬሎና ፔቴታዖ ማዾ ማዺፖቴ።

22 «ቤርታ ካፄ ሃኣኮ ዒንሢ ቡኩሳ ዎዶና ሃኣኮ ካፂፆ
ቦንቾ ኬሊ ቦንቹዋቴ፤ ሌዖኮ ጋፒንፃ ዒንሢ ቱኬ ሚፆ

ዓኣፖ ቡኩሳ ዎዶናኣ ዉልሾ ዴማ ዒንሢ ናንጌ ዎዶ ማሊ
ቦንቺንታ ቦንቾ ቦንቹዋቴ።

23«ሌዔይዳሃይሢማይንቲዓቲንቃቢያዒስራዔኤሌ
ፆኦዛሢማዔ ናንጊና ናንጋ ጎዳ ዚጊ ካኣሽካኒሙኮንጎ።

24ሜሌ ዴሮ ቢያ ዳውሲ ባይዚ ዒንሢኮ ዓጮ ታኣኒ
ዳልጊሻንዳኔ፤ ዬያሮ ዬንሢ ሃይሦ ቦንቾ ዎዶንሢዳ ታ
ኮይላ ዒንሢ ሙካኣና ዒንሢኮ ዓጮ ዖሊ ዔካኒ ዖኦኒያ
ዒንሢ ኮራሙካዓኬ።

25 «ታኣም ዒንሢ ቆልሞ ሹኪ ዒንጋ ዎዶና ሙኑቃ
ፃኣዛ ጌሌ ካሣና ዎላ ታኣም ዒንጊፖቴ፤ ዑሣ ዓኣዺፆ
ቦንቾኬሎምሹኪንቴቆልሞዓሽካፓዚሮጉቴሄላንዳኣና
ዓይሲ ጌሢፖቴ።

26 «ሌዓ ሌዓ ዒንሢኮ ሃኣኮኮ ቤርቶ ናንጊና ናንጋ ጎዳ
ማዔ ፆኦዛሢ ማኣሪ ዔኪሙኩዋቴ።
«ማራናይ ማዔቶ ዋናናይ ዒንዶ ዲኢቆና ዎላ

ካሢፖቴ።»
27 ናንጊና ናንጋ ጎዳ ሙሴም፦ «ኔኤና ማዔቶዋ

ዒስራዔኤሌ ዴሮና ታ ጫኣቃንዳ ጫኣቁማ ሃኖ ቃኣሎ
ጎይፆና ማዔሢሮ ሃያ ቃኣሎ ማፃኣፔይዳ ፃኣፔ» ጌዔኔ።

28ሙሴ ዓይጎዋ ሙዒ ዑሽኩዋዖ ናንጊና ናንጋ ጎዳና
ዎላ ዖይዲታሚኬሊና ዖይዲታሚዋንቴና ዴዔኔ፤ ናንጊና
ናንጋ ጎዳ ዒማና ዓርሲንቴ ሹጮንሢዳጫኣቁሞ ዔርዛያ
ማዔ ታጶ ዓይሢፆንሢ ፃኣፔኔ።

ሙሴኮ ሲና ዹኮይዳፓ ኬዲፆ
29ሙሴ ናንጊና ናንጋ ጎዳና ዎላ ጌስቲ ዴዔሢሮ ታጶ

ዓይሢፆንሢ ዔኪ ሲና ዹኮይዳፓ ኬዳኣና ዓኣፖ ካራ
ዒዛኮ ፖፖዓኔ፤ ዒዛም ጋዓንቴ ዬይ ቢያ ዔርቱዋያኬ።

30 ዓኣሮኔንታ ዴሮ ቢያሢንታ ሙሴ ዛጋኣና ዓኣፖ ካራ
ዒዛኮ ፖዓሢ ዴንቃዖ ዒዛ ባንሢ ዑካኒ ዒጊጬኔ።

31 ሙሴ ጋዓንቴ ዔያቶ ዔኤላዛ፥ ዓኣሮኔና ዴሮኮ
ሱኡጎና ዒዛ ባንሢሙኬምዒዚዔያቶና ጌስቴኔ።

32ዬካፓ ዒስራዔኤሌ ዴራ ጉቤ ዒዛ ኮራ ቡኪንታዛ፥
ሙሴያ ሲና ዹኮይዳ ናንጊና ናንጋ ጎዳ ዒዛምዒንጌ ዎጎ
ቢያ ዔያቶም ኬኤዜኔ።

33ሙሴዔያቶናዎላጌስቲጋፔስካፓዓኣፖካሮፔኤኮ
ሻኣሾና ካንቄኔ፤

34 ሙሴ ናንጊና ናንጋ ጎዳና ዎላ ጌስታኒ ዓፒሎና
ማዢንቴ፥ ፆኦሲ ዴሮና ካኣማ ማኣሮ ጌላ ዎዶና ሻኣሻሢ
ዓኣፖ ካራፓዔካኔ፤ ዬካፓ ጊንሣኬስካኣና ዒዛም ዓይሢ
ኬኤዞና ባኮ ቢያ ዒስራዔኤሌ ዴሮም ዒኬኤዛኔ።

35ዔያታዓኣፖካራዒዛኮፖዓንቴዛጋኔ፤ዬያሮ ናንጊና
ናንጋ ጎዳናዎላጌስታኒዒዓኣዻንዳዎዶሄላንዳኣናዓኣፖ
ካሮ ፔኤኮ ሻኣሻሢና ዒ ካንቃኔ።

35
ዓይሁዶኮ ሃውሾ ኬሎ ቦንቾ ዎጎ

1ሙሴ ዒስራዔኤሌ ዴሮ ፔቴይዳ ዔኤላዖ፦ «ዒንሢ
ኩንሣንዳጉዲ ናንጊና ናንጋ ጎዳ ዒንሢም ዒንጌ ዎጋ
ያዺኬ፦

2 ዒንሢ ዒንሢኮ ማዾ ማዻንዳጉዲ ላሆ
ኬሊ ዒንሢም ዓኣኔ፤ ላንካሳ ኬላ ጋዓንቴ ዒንሢ
ሃውሻንዳጉዲ ታና፥ ናንጊና ናንጋ ጎዳም ዱማዼ

34:13 ላሚ. ዎማ 16፡21። 34:17 ኬሲ. ማፃ 20፡4፤ ሌዊ. ዓኬ 19፡4፤ ላሚ. ዎማ 5፡8፤ 27፡15። 34:18 ኬሲ. ማፃ 12፡14-20፤ ሌዊ. ዓኬ
23፡6-8፤ ፓይ. ማፃ 28፡16-25። 34:19ኬሲ. ማፃ 13፡2። 34:20ኬሲ. ማፃ 13፡13። 34:21ኬሲ. ማፃ 20፡9-10፤ 23፡12፤ 31፡15፤ 35፡2፤
ሌዊ. ዓኬ 23፡3፤ ላሚ. ዎማ 5፡13-14። 34:22ሌዊ. ዓኬ 23፡15-21፤ ፓይ. ማፃ 28፡26-31። 34:25ኬሲ. ማፃ 12፡10። 34:26 ላሚ. ዎማ
24፡21፤ 26፡2። 34:29 2ቆሮ. 3፡7-16። 35:2ኬሲ. ማፃ 20፡8-11፤ 23፡12፤ 31፡15፤ 34፡21፤ ፓይ. ማፃ 23፡3፤ ላሚ. ዎማ 5፡12-14።

ኬሊታሢሮ ዬኖ ኬሎ ማዾ ማዻ ዓይጎ ዓሲያ ማዖም
ዎዺንታንዳያ ኮይሳኔ፤

3 ዬያሮ ሃውሾ ኬሎና ዒንሢኮ ማኣሮይዳ ታሚታዖ
ዔኤሢፖቴ» ጌዔኔ።

ጌኤዦማኣሮም ዒንጊንታ ዒንጊሢ
(ኬሲ. ማፃ 25፡1-9)

4ሙሴ ዒስራዔኤሌ ዴሮም ቢያ፦ «ናንጊና ናንጋ ጎዳ
ዓይሤ ባካ ያዺ ጋዓያኬ፦

5 ናንጊና ናንጋ ጎዳም ዒንጎ ባኣዚ ዒንጉዋቴ፤ ዒንጎ
ባኣዚ ዒንጋኒ ኮዔሢ ቢያ ዒና ናሽኬሢጉዲ ዎርቄ፥ ቢራ
ዓንጊ፥ ሞኦኖ ዓንጋ፥

6ሚዛጲ ሱኡፖ ዓፒላ፥ ጮልዔ፤ ሃሣ ዲንኪንታ ዞቄ
ቃላሜና ዑሺንቴ ማራይ ጋፓኔ፥ ዋኣሪ ጋፓኔና ኮሺንቴ
ዓፒላ፥

7 ዞቄ ቃላሜ ዑሺንቴ ዓዴ ማራይ ጎሮ፥ ሺርኪንቴ
ጉላምቤ፥ ሻሪ ሚሢ፥

8 ፖዖ ፖዒሶ ላምባሢ፥ ቲሽኮ ዛይቶ ቲዦና ዑንጆ
ሳውቂሳ ዱማዱማ ባኮ።

9ቄኤሶኮሱኡጋማኣዓዱማዼዔፑዶማኣዓሢንታዳዶ
ቡራሾይዳ ጌሢንታ ማሬጌዶንታ ሜሌ ፓልሞ ባኮ ዔኪ
ሙኮንጎ።»

ፆኦሲ ካኣሽኪንታ ዓፒሎና ማዢንቴ ማኣሮኮ ጋራ
ኮይሳ ሜሆ

(ኬሲ. ማፃ 39፡34-43)
10 «ዒንሢ ባኣኮይዳ ዓኣ ኩቺ ሃኣሚ ዓሲ ቢያ ናንጊና

ናንጋ ጎዳ ዓይሤ፥ ዓይጎ ባኣዚያ ማዻኒሙኮንጎ፤
11ዬይ ማዢንታንዳ ባካ፦ ዓፒሎና ማዢንቴ ማኣሮኮ

ጋሮና ዙሎናይዳ ቃሲ ሱፆ ዓፒሎ፥ ዓርቆ ባኮንታ ላሾ
ሚፆንታ፥ ጋጋርዞንታ ቱርቱሮንታ፥ ቶኮንታ፥

12 ጫኣቁሞ ታኣቦቶንታ፥ ዛጶ ሚፆንታ፥ ጎሞ ዓቶም
ጌይፆ ዔርዛ ታኣቦቶ ካሮ ካንቆ ጉኡፖንታ፥

13 ዼጌ ሎኦዦንታ ዛጶ ሚፆንታ ዱማ ዱማ ሜሆ፤
ዬያጉዲ ሃሣ ፆኦሲም ዒንጊንታ ዱማዼ ካሦ፥

14ፖዖ ጌሦ ሻርኖና ዬያም ኮይሳ ዱማዱማሜሆ፥ ፖዖ
ፖዒሶ ላምባሢ፥

15 ዑንጆ ጩቢሶ ቤዞና ዛጳሢ ሚፆ፥ ቲዦ ዛይቶ፥
ሳውቃ ዑንጆ፥ ዓፒላፓ ማዦና ማኣሮኮ ካሮ ዎዾ ዓፒሎ፥

16ሚቺ ዒንጊንታ ባኮ ሚቾ ቤዞ፥ ታሞ ካኣሾ ሞኦኖ
ዓንጎ፥ ዛጳሢ ሚፆንታ ዬያኮ ሜሆ፥ ማስቶ ሳኣኖንታ ጌሦ
ባኮ፥

17ቆልዖ ጋሮ ጎኦቦዓፒሎ፥ ቱርቱሮና ቶኮና፥ ቆልዖ ጋሮኮ
ካሮ ጎኦቦ ዓፒሎ፥

18 ፃውኖ፥ ዓፒሎና ማዢንቴ ማኣሮኮ ቱኮ ሱዞ፥
19ቄኤሳዱማዼቤዞይዳማዻዎዶናማኣዓሚዛጲሶና

ማኣዓሢ፤ ዬይያኣ፦ ቄኤሳሢ ዓኣሮኔና ዒዛኮ ናኣቶናም
ኮሺንታ ፆኦሲምዱማዼ ዓፒሎዋ ቢያ ኮሾንጎ» ጌዔኔ።

ዴራ ዔኪሙኬዒንጎ ባኮ
20ዬካፓ ዒስራዔኤሌ ዴራ ቢያሙሴ ቤርታፓ ኬስኪ

ዴንዴኔ፤
21 ዓፒሎና ማዢንቴ፥ ናንጊና ናንጋ ጎዳ ዴሮና ካኣማ

ማኣሮ ማዣኒ ፔቴ ፔቴሢ ዒንጋኒ ዒና ናሽኬሢጉዴያ
ናንጊና ናንጋ ጎዳም ዒንጎ ባኣዚ ዔኪ ሙኬኔ፤ ዬያይዲ
ፆኦሲ ካኣሽኪፆ ማዾም ማዓ፥ ቄኤሶ ማኣዓሢም ኮይሳ
ባኣዚ ቢያ ዔኪሙኬኔ።

22 ዒንጎ ባኣዚ ዒንጋኒ ኮዔ ላኣላ፥ ዓቲንቃ፥ ፔቴ
ፔቴሢ፦ዳዶፓልማሢ፥ዋዮዎርቃ፥ኩጮዢኢራሢ፥ሆላ

ማኣዖ ቂንቶንታ ዎርቆ ፓልማሢንታ ዔኪ ሙኪ ናንጊና
ናንጋ ጎዳሮ ማዓንዳጉዲ ዒንጌኔ።

23 ሚዛጶ ሱኡፖ ዓፒላ፥ ጮልዔ፤ ሃሣ ዲንኪና ዞቄ
ዓፒላ፥ ዋኣሪ ጋፓኔና ኮሺንቴ ዓፒላ፥ ዞቄ ቃላሜና ዑሺንቴ
ዓዴማራይጎሮ፤ ዬያጉዲሺርኪንቴጉላምቤዓኣሢያቢያ
ዔኪሙኬኔ።

24ቢራታቴያ ሞኦና ዓንጊ ዒንጋኒ ዳንዳዓሢቢያ ዒንጎ
ባኮ ናንጊና ናንጋ ጎዳም ዔኪ ሙኬኔ፤ ዓይጎ ባኣዚማኣ
ማዓ ሻሪ ሚሢ ዓኣሢያ ዔኪሙኬኔ።

25 ሱኪ ዔራ ላኣላ ፔ ኩጮና ዔያታ ማዼ ባኮ ቃራ
ሱኡፖ ማኣዖንታ ጮልዔ፤ ሃሣ ዲንኪ ዞቄ ዓፒላኣ ዔኪ
ሙኬኔ።

26 ዬያጉዲ ሃሣ ዒንጋኒ ኮዔ ላኣላ ዋኣሪ ጋፓኔና
ሱኪንቴ ፓቲሌ ኮሼኔ፤

27 ዔያቶኮ ሱኡጋ ጌኤዦ ዔፑዶ ዓፒሎና ዳዶ ቡራሻ
ጌሢንታ ሜሬጊዶና ሜሌዱማዱማ ፓልሞ፥

28 ፖዖና ቲዦናም፤ ዬያጉዲ ዑንጆ ሳውቂሳያ ማዔ
ዱማዱማ ሳውቂሳ ባኮንታ ዛይቴያ ዔኪሙኬኔ።

29 ዓቲንቆንታ ላኣሎንታ ማዔ ዒስራዔኤሌ ዴራ ቢያ
ናንጊና ናንጋ ጎዳሙሴ ዓይሤማዾምኮይሳ ባኮ ዔያቶኮ
ዒና ናሽኬ ጎይፆ ናንጊና ናንጋ ጎዳም ዔኪሙኪዒንጌኔ።

ባስሊዔኤሌና ዔኤሊያቤና
(ኬሲ. ማፃ 31፡1-11)

30 ሙሴ ዒስራዔኤሌ ዓሶም ሂዚ ጌዔኔ፦ «ናንጊና
ናንጋ ጎዳ ዪሁዳ ዜርፆይዳፓ ሁኡሬኮ ናኣዚ ናዖ፥ ዑኡሬ
ናኣዚ ባስሊዔኤሌ ዶኦሬኔ፤

31 ፆኦሲ ዒዛ ፔኤኮ ዓያኖ ዎልቆና ኩሜያ ማሂ
ዓይጎ ባኣዚያ ማዖም ሃኣሚ ማዒ ማዺንታ ማዾ ማዻኒ
ዳንዳዓንዳጉዲ ሃኣማቶንታዔራቶንታ ጶቂሥሢያዒዛም
ዒንጌኔ።

32 ዔራቶና ማዾንዶ ማዾኮ ጎይፆ ጊኢጊሺሢንታ ዬያ
ማሊንቴ ባኮ ዎርቄና ቢራ ዓንጊና ሞኦኖ ዓንጎናኣ ጳርቂ
ኮሻኒ፥

33 ሹቺንታ ሚሢንታ ዓርሲ ኮሻኒ፤ ዬያጉዴያ ሜሌ
ዔራቶና ማዾ ባኮ ማዻኒ ዔራቶ ዒዛም ዒንጊንቴኔ።

34ዒዛንታ ዳኣኔ ዜርፆይዳፓ ማዔ ዓይሳማኬ ናኣዚ
ዔኤሊያቤንታም ዔያቶኮ ኩጮ ሃኣማቶሜሌ ዓሶ ዔያታ
ዔርዛንዳጉዲ ዔራቶ ዒንጊንቴኔ።

35 ዓንጊ ዓልቂሲሢ፥ ማዾንዶ ማዾኮ ጎይሢ
ጊኢጊሺሢ፥ ቃራ ሱኡፔ ዓፒላ፥ ጮልዔ ዓፒላ፥ ዲንኪንታ
ዞቄ ቃላሜና ዑሺንቴሚዛጲ ዓፒላ፤ ዬያጉዲ ዓፒሎዹዓ
ሜሌ ዶርዛ ኮሼ ባኮ ቢያ ሚዛጲሳኒ ዳንዳዓ ሃኣማቶ
ዔያቶም ዒንጊንቴኔ፤ ዔያታ ዓይጎዋ ማዖም ዔራቶና
ማዺንታ ማዾና ሃኣማቶና ማዺንታ ባኮኮ ቢያ ጎይሢ
ጊኢጊሻያኬ» ጌዔኔ።

36
1 ሙሴ፦ «ናንጊና ናንጋ ጎዳ ዔራቶና ጶቂሥሢና

ዒንጌዞንሢ፥ ዓፒሎና ማዢንቴ ማኣሮ ማዣኒ ኮይሳ
ባኮ ቢያ ጊኢጊሻኒ ዔራቶ ዓኣዞንሢ፥ ባስሊዔኤሌና
ዔኤሊያቤና ናንጊና ናንጋ ጎዳዔያቶዓይሤጎይፆቢያባኮ
ዔያታ ማዾንጎ» ጌዔኔ።

ዴራ ዒንጌ ባኮኮ ሚርጊፆ
2ሙሴ ባስሊዔኤሌና ዔኤሊያቤና፤ ዬያጉዲ ናንጊና

ናንጋ ጎዳ ዱማ ዔራቶ ዒንጌ ዓሶና ዔያቶ ማኣዳኒ ናሽኬ
ሜሌ ዔሮ ዓሶ ቢያ ዔኤሊ ማዾ ዔያታ ዓርቃንዳጉዲ
ዔያቶም ኬኤዜኔ።

3 ዒስራዔኤሌ ዓሳ ዓፒሎና ማዢንታ ጌኤዦ ማኣሮ
ማዦም ጌዒ ዔኪሙኬ ባኮሙሴ ኮራፓ ዔያታ ዔኬኔ፤
ዒስራዔኤሌ ዴራ ጋዓንቴ ጉቶ ጉቶ ዔያቶኮ ዒንጎ ባኮ
ሙሴምዔኪሙኮ ሃሺባኣሴ።

4 ዬካፓ ማዾ ጊኢጊሺ ማዻ ዔሮ ዓሳ ቢያ ፔኤኮ ማዾ
ሃሺ፥ሙሴ ኮይላሙኬኔ፤

5 ዔያታ ሙሴም፦ «ናንጊና ናንጋ ጎዳ ዓይሤ
ማዾም ኮይሳሢኮ ዑሣ ሚርጌ ዒንጎ ባኣዚ ዴራ ዔኪ
ሙኪሢዳኬ» ጌዔኔ።

6ዬያሮሙሴዓፒሎናማዢንታጌኤዦማኣሮምኮይሳ
ባኮዔኪሙኩዋጉዲጉርዶምቢያኬኤዜኔ፤ ዬካፓዴራ
ዔኪሙኪፆ ሃሼኔ፤

7ዬይ ዒንጊንቴ ባካ ማዾ ቢያ ኩንሢ ጊዲ ዓዓቴኔ።

ዓፒሎና ማዢንቴ ፆኦሲ ዴሮና ካኣማ ማኣሮ
(ኬሲ. ማፃ 26፡1-37)

8 ማዾ ጊኢጊሺ ማዻ ዓሶ ባኣካፓ ሚርጌ ዔራቶ
ዓኣዞንሢ ፆኦሲ ዴሮና ካኣማ፥ ዓፒሎና ማዢንታ ማኣሮ
ማዤኔ፤ ዔያታ ዓፒሎና ማዢንቴ ማኣሮም ጮልዔ፤ ሃሣ
ዲንኪና ዞቄ ሱኡፖ ሱኮናያና ኪሩቤኤሌ ጊዳ ሲኪንቲ
ኮሺንቴ ታጶ ጎኦቦ ዓፒላኣ ኮሼኔ።

9ፔቴፔቴ ጎኦቦ ዓፒሎኮ ጎጳዎሊጉዴያማዓዖ ዖዶሱማ
ላማታሚ ሳሊ ዋዻ፥ ጎጶ ዳልጉማ ዖይዶ ዋዻኬ።

10 ዬንሢ ዶንጎንሢ ፔቴይዳ ዎላ ካንሢ፤ ሃንጎ
ዶንጎንሢያኣ ዒማይዲ ዎላ ካንሢ ዔያታ ሲኬኔ።

11 ዎላ ካኣሚ ሲኪንቴ ጎኦቦ ዓፒሎይዳፓ ፔቴ ዛሎ
ዓጮይዳ ጮልዔ ሱኡፔ ዓፒላና ኮሺንቴ ሱሢ ኮሼኔ፤
ሜሌ ዛሎይዳ ካንሢ ሲኪንቴ ጎኦቦ ዓፒሎንሢዳፓ ፔቴ
ዛሎና ዬኖጉዲማዼኔ፤

12 ፔቴ ቤርታሳ ጎኦቦ ዓፒሎ ዑፃ ዶንጊታሚ ሱሢ፥
ዬያጉዲ ሃሣ ላምዓሳ ጎኦቦ ዓፒሎኮ ጋፒንፆሮይዳ ሃንጎ
ሱፆኮ ቤርታ ቤርታ ማዓንዳ ዶንጊታሚ ሱሢ ዔያታ
ኮሼኔ።

13 ላምዖ ዛሎና ዓኣ ጎኦቦ ዓፒሎ ካንሢ ፔቴ ማሃኒ
ዶንጊታሚ ዎርቄና ኮሺንቴ ዓይሦ ባኣዚ ዔያታ ኮሼኔ።

14 ዓፒሎና ማዢንቴ ማኣሮ ዎዾ ካራ ማዓንዳ ታጶ
ፔቴ ጎኦቦ ዓፒላ ዋኣሪ ጋፓኔ ሱኪ ኮሾና ዓፒላ ዔያታ
ጊኢጊሼኔ።

15 ቢያሢኮ ጎጳ ሄኮ ማዒ ፔቴ ፔቴ ጎኦቦ ዓፒሎኮ
ዖዶሱማ ሃይሢታሚ ዋዻ፥ ጎጶ ዳልጉማ ዖይዶ ዋዻኬ።

16 ዶንጋሢ ፔቴ ዛሎና፥ ላሃሢ ባጎ ዛሎና ማሂ ዎላ
ካንሢ ዔያታ ሲኬኔ።

17ፔቴ ዛሎ ጋፒንፆ ጎኦቦ ዓፒሌሎኮ ዓጫ ዶንጊታሚ
ሱሢ፥ ላምዓሳ ዛሎኮ ጋፒንፆ ጎኦቦ ዓፒሌሎኮ ዓጮ
ዛሎይዳ ዶንጊታሚ ሱሢዔያታ ዓኣሤኔ።

18 ላምዖ ዛላ ዓኣ ጎኦቦ ዓፒሎ ካንሢ ፔቴ ዎዾ ካራ
ማሃኒ ሞኦና ዓንጊና ዶንጊታሚ ዓይሦ ባኣዚ ዔያታ
ኮሼኔ።

19 ዙሎ ዛሎና ዎዾ ካራ ማዓንዳጉዲ፥ ፔቴዞ ዞቄ
ቃላሜ ዑሾና ዓዴ ማራይ ጎሮና ባጎዞ ሺርኪንቴ ጉላምቤ
ዜዺና ላምዖ ጎኦቦ ዓፒላ ዔያታ ኮሼኔ።

20 ዓፒሎና ማዦና ማኣሮ ሬኤካንዳያ ፒዜ ላሾ ሚሢ
ሻሪ ሚሢዳፓ ዔያታ ኮሼኔ።

21 ፔቴ ፔቴ ላሻሢ ሚፆኮ ዖዶሱማ ታጶ ዋዻ፥ ዳልጉማ
ፔቴ ዋዻና ፓልፃና ማዓዛ፥

22ዎላካንሣኒሄኮማዔያላምዖዻንኬስኬንሢዓኣኔ።
23 ዓፒሎና ማዢንቴ ማኣሮኮ ዾኦሎ ዛሎና ላማታሚ

ላሾሚሢዔያታ ኮሼኔ፤

24ላማታሞዓርሲፆሚፆኮ ዴማላምዖ ላምዖ ቶኪጌሢ
ዖይዲታሚ ቢራ ዓንጊ ቶኪ ዓኣያ ማሂ ኮሼኔ።

25 ዓፒሎና ማዦና ማኣሮኮ ኬዶ ዛሎና ላማታሚ ላሾ
ሚሢዔያታ ኮሼኔ፤

26 ፔቴ ፔቴ ዓርሲፆ ሚፆ ላሻሢኮ ዴማ ላምዖ ላምዖ
ቶኪ ጌሢ ዖይዲታሚ ቢራ ዓንጊ ቶኪ ዓኣያ ማሄኔ፤

27 ዓፒሎና ማዢንቴ ማኣሮኮ ዙሎይዳ፥ ዓባ ጌላ
ዛሎና ላሾ ሚሢዔያታ ኮሼኔ፤

28ጊንፆዛሎናኬኤፃዎላካኣማካሮይዳኣላምዖላምዖ
ላሾ ሚሢ ኮሼኔ።

29 ዬንሢ ካኣማ ካራ ዓኣ ላሾ ሚፆንሢ ዴሞ ዛሎና
ዎላ ካኣሚ ዴንዲ ፔቴ ዛሎ ሙስኩሎ ሄላንዳኣና
ዓርቂንቴያኬ፤ ላምዖ ካኣማ ካሮይዳ ኮሺንቴ ላሾ
ሚፆንሢያ ዒማይዲ ኮሺንቴያኬ።

30 ዬያሮ ፔቴ ፔቴ ላሾ ሚፆ ፃጳ ላምዖ ቶኪ ዓኣያ
ማዓንዳጉዲማሂ ሳሊ ላሾሚሢቢራ ዓንጊዳፓ ኮሺንቴ
ታጶ ላሆ ቶኪ ዓኣኔ።

31 ታጶ ዶንጎ ጋጋርሲ ሻሪ ሚሢዳፓ ኮሼኔ፤ ዬያሮ
ዶንጎንሢ ዓፒሎና ማዢንቴ ማኣሮኮ ፔቴ ዛሎና ዓኣ ላሾ
ሚፆንሢምማዓዛ፥

32 ዶንጎንሢ ሃሣ ባጎ ዛሎና ዓኣ ላሾ ሚፆንሢም
ማዔኔ፤ ዬያጉዲ ሃሣ ዶንጎንሢ ዓፒሎና ማዢንቴ
ማኣሮኮ ዙሊና ዓባ ጌላ ዛሎይዳ ማሂ ኮሺንቴኔ።

33 ላሾ ሚፆኮ ጎኦቦ ዛሎና ሳዛ ዓኣ ጋጋርዞ ሚፃ
ዓፒሎና ማዢንቴ ማኣሮኮ ፔቴ ዛሎ ዓጫፓ ዴንዲ ባጎ
ዛሎ ዓጮ ጋፒንፆ ሄላንዳኣናኬ፤

34 ላሻሢ ሚፆ ዎርቄና ጳርቂ ኮሼኔ፤ ጋጋርዞ ዳኮንዶ
ካራማዓንዳጉዲዎርቄና ዢኢሮ ኮሼኔ፤ ጋጋርዛኣ ዎርቄና
ጳርቂንቲ ኮሽኬኔ።

35 ጎኦቦ ዓፒሎዋ ሚዛጲ ዓፒላይዳፓ ኮሼኔ፤ ዬይያ
ጮልዔ፥ ዲንኪ፤ ሃሣ ዞቄ ሼኤሜና ሱኮናያ ማዓዛ፥
ኪኢታንቻሢ ኪሩቤኤሌማላታ ማይሊ ሲኪንቴኔ።

36ጎኦቦ ዓፒሎዎላዓይሣ ዖይዶቱርቱሪሻሪሚሢዳፓ
ዎርቄና ጳርቂ ዔያታ ኮሼኔ፤ ዬያቶይዳ ዓኣ ኪሮዋ ዎርቄና
ኮሼኔ፤ ቱርቱራ ዔቃንዳ ዖይዶ ቶኪ ቢራ ዓንጊና ማዤኔ፤

37 ዓፒሎና ማዢንቴ ማኣሮኮ ካሮ ጮልዔ፥ ዲንኪና
ዞቄ ሱኡፔ ሼኤሜና ማይሊ ሲኪ ሚዛጲሶና ጎኦቦ ዓፒላ
ኮሼኔ፤

38 ዬኖ ጎኦቦ ዓፒሎም ኪሬ ዓኣ ዶንጎ ቱርቱሪ ኮሼኔ፤
ዬያቶኮ ታኣቦቶ ሬኤኮንታ ፒዝ ጌዔ ዓንጎዋ ዎርቄና ጳርቂ
ዔያታ ኮሼኔ፤ ቱርቱሮንሢያ ዔቃንዳ ዶንጎ ሞኦና ዓንጊ
ቶኪ ኮሼኔ።

37
ጫኣቁሞ ሳኣፂና ኮሺንቴ ጎይፆ
(ኬሲ. ማፃ 25፡10-22)

1 ሻሪ ሚሢና ጫኣቁሞ ጌሎና ታኣቦቶ ጌይንታ ሳኣፂኖ
ባስሊዔኤሌ ኮሼኔ፤ ዬያኮ ዖዶሱማ ላምዖ ዋዻና ፓልፃና፥
ጎጶ ዳልጉማ ፔቴ ዋዻና ፓልፃና፥ ሌካ ዼጉማ ፔቴ ዋዻና
ፓልፃናኬ።

2ጋሮንታዙሎንታጌኤሺዎርቄና ጳርቂዒኮሼኔ፤ዳኣሮ
ዓጮ ጉቤ ዎርቄና ጳርቂ ጊኢጊሼኔ፤

3 ኬዲሢም ማዓንዳ ሱሢ ዖይዶ ዎርቄ ዢኢሮ ማሂ
ኮሼኔ፤ ዬንሢያፔቴዛሎናላምዖዢኢሮ፥ ባጎዛሎናላምዖ
ዢኢሮ ዖይዶ ቶኮይዳ ኮሺ ዎላ ዓይሤኔ።

4 ዛጳሢ ሚፆዋ ሻሪ ሚሢ ዓርሲ ኮሺ ዎርቄና ዒዚ
ጳርቄኔ።

5ታኣቦቶኮ ዓጫኣ ዓጫ ዓኣ ዢኢራሢዳ ጌልዜኔ።
6 ዖዶሱማላምዖ ዋዻና ፓልፃና፥ ጎጶ ዳልጉማፔቴ ዋዻና

ፓልፃና ማዔ ጎሞ ዓቶም ጌይፆ ዔርዛ ጉኡፖ ጌኤሺ
ዎርቄና ዒዚ ኮሼኔ፤

7 ጋኣሲ ዓኣያ ላምዖ ኪሩቤኤሌዹይንቴ ዎርቄና ኮሺ፥
8 ጎሞ ዓቶም ጌይፆ ዔርዛ ጉኡፖይዳ ፔቴዞ ፔቴ

ዛሎና፤ ላምዓሳዞ ባጎ ዛሎና ማሂ ካሮና ዎላ ፔቴ ማሂ
ዒዚ ጊኢጊሼኔ።

9 ኪሩቤኤላ ጋኣዞ ፔኤሲ ሌካ ዼጊዲ ፒሺ፥ ዬኖ
ጉኡፔሎ ካንቃያ፤ ሃሣ ዎሊ ዛዛጋያ ማሂ ዒዚ ኮሼኔ።

ፆኦሲምዱማዼ ካሦ ጌሦ ዼጌ ሎኦዦ
(ኬሲ. ማፃ 25፡23-30)

10 ዖዶሱማ ላምዖ ዋዻ፥ ጎጶ ዳልጉማ ፔቴ ዋዻ፥ ሌካ
ዼጉማኣ ፔቴ ዋዻና ፓልፃና ማዔ ዼጌ ሎኦዤ ሻሪ ሚሢና
ዒዚ ኮሼኔ።

11 ዬያ ጌኤሺ ዎርቄና ጳርቂ፥ ዓጮዋ ዎርቄና ጳርቂ
ዳኣራ ማሂ ኮሼኔ።

12 ሃሣ ዓጮ ጉቤ ፔቴ ኬኤላ ዋዻ ማዓ ዎርቄና ጳርቂ
ማሂ ጊኢጊሼኔ።

13 ኬዲም ማዓንዳ ሱሢ ዖይዶ ዎርቄ ዢኢሮና ኮሺ
ዖይዶ ቶኮንሢ ዾቂንቴ ዖይዶ ዛሎይዳ ኮሼኔ።

14ዼጌሎኦዦኬዶንዶዛጳሢሚፆጌልዞዢራሢዓጮ
ዛሎይዳኬ።

15ዛጳሢሚፆዋ ሻሪ ሚሢና ኮሺ ዎርቄና ዒ ጳርቄኔ።
16 ዼጌ ሎኦዦይዳ ጌሢንታ ዱማ ዱማ ማዺንቶ ሜሆ

ዎርቄና ዒዚ ኮሼኔ፤ ዬይያ፦ ዑዦ ዱዖ ጉንጉላሢና
ሳኣኖናኬ።

ፖዖ ጌሦ ሻርኖ
(ኬሲ. ማፃ 25፡31-40)

17 ፖዖ ጌሦ ሻርኖ ጌኤሺ ዎርቄና ዒዚ ኮሼኔ፤ ሃሣ
ቶኮንታ ፒዝ ጌዔ ዓንጎዋ ዎርቄ ዹይ ኮሼኔ፤ ፓልሞም
ማዓ ቡኖ ማላቶ ፂሊና ዋላሺና ዓኣያ ማሂ ዒዚ ኮሼኔ።

18 ፔቴ ዛሎና ሃይሦ፤ ባጎ ዛሎና ሃይሦ ማዒ ጎኦባፓ
ዬያቶኮ ላሆ ካኣፒ ኬስካንዳጉዲማሂ ዒዚ ጊኢጊሼኔ።

19 ላሆ ካኣፖ ፔቴ ፔቴዞንሢኮ ፂሊና ዒላሺና ዓኣ
ሌውዜ ሚፄሎ ቡኖ ማላ ሃይሦ ሃይሦ ዑሽኮ ዓንጎ ማላ
ቡኒ ዒኢካ ጊዳ ማዢንቲ ዓኣኔ።

20ፖዖ ጌሦ ሻርኖኮ ፒዝ ጌዒዔቄ ዓንጋ ፂሊና ዒላሺና
ዓኣ ሌውዜ ሚፆ ቡኖ ማላያ፤ ሃሣ ዖይዶ ዑሽኮ ዓንጎ
ፓልሞማላ ማላታ ጊዳ ኮሺንቲ ዓኣያኬ።

21ሃይሦዋኣፃማዔካኣፖንሢኮፔቴፔቴዋኣፆኮዴማ
ፔቴ ፂሊ ኮሺንቲ ዓኣኔ፤

22 ፂሎንታ ካኣፖንታ ፖዖ ጌሦ ሻርናኣ ዎርቄ ዹይ ፔቴ
ማሂ ኮሾናያኬ።

23 ፖዖ ጌሦ ሻርኖኮ ላንካይ ፖዒ፥ ጋውቺንታ ጋውጮ
ጌሦ ቤዞንታ ጌኤሺ ዎርቄና ዒዚ ኮሼኔ።

24 ፖዖ ጌሦ ሻርኖና ማዾ ሜሆ ቢያ ኮሻኒ ኩርሴሢ
ሃይሢታሚ ዶንጎ ኪሎ ጊራሜማዓ ጌኤሺ ዎርቄኬ።

ዑንጆጩቢሶ ቤዞ
(ኬሲ. ማፃ 30፡1-5)

25 ዖዶሱማ ፔቴ ዋዻ፥ ጎጶ ዳልጉማ ፔቴ ዋዻ፥
ሌካ ዼጉማ ላምዖ ዋዻ ማዒ ዖይዶ ዛላ ሄኮ ማዔያ
ዑንጆ ጩቢሶ ቤሲ ሻሪ ሚሢና ዒዚ ኮሼኔ፤ ካኣማ

ካሮ ዖይዳሢዳ ዓኣ ዻንኮንሢ ዬያና ዎላ ፔቴ ማዒ
ኮሺንቴያኬ።

26ቤርቶንታ ዎላ ካኣማ ዖይዶ ካሮንታ ዻንኮንታ ቢያ
ጌኤሺ ዎርቄና ጳርቂ፥ ዓጮዋ ዎርቄና ዳኣራ ማሂ ዒዚ
ኮሼኔ።

27 ዓጮ ዳኣራ ማሂ ኮሾና ባኮኮ ዴማ ላምዖ ዎርቄ
ዢኢሮ ኮሺ ላምዖ ዛሎይዳ ሻውሎናሚዛቆናይዳ ዓይሢ
ጊኢጊሼኔ፤ ዬንሢ፥ ዬያዑንጆጩቢሾሢኬዶንዶዛጶሚፃ
ጌላንዳጉዲ ኮሺንቴያኬ።

28ዛጶሚፆንሢሻሪሚሢናዒዚኮሺዎርቄና ጳርቄኔ።

ቲዦ ዛይቶና ዑንጆና
(ኬሲ. ማፃ 30፡22-38)

29 ፆኦሲምዱማዼቲዦዛይቶንታ ቃራ ሳውሞዓኣ ሳዊ
ዑንጄሳዎባኮኮሻዓሳኮሻሢጎይፆጊኢጊሺዒዚኮሼኔ።

38
ፆኦሲምሚቺ ዒንጎ ባኮ ዒንጎ ቤዞ
(ኬሲ. ማፃ 27፡1-8)

1ሚቺዒንጎባኮዒንጎንዶቤዞሻሪሚሢናዒዚኮሼኔ፤
ዬይያ፦ ዖይዶ ዛላ ዎላ ካኣማያ ዖዶሱማ ዶንጎ ዋዻ፥ ጎጶ
ዳልጉማ ዶንጎ ዋዻ፥ ሌካ ዼጉማ ሃይሦ ዋዻ ማዓያኬ፤

2 ዒንጎ ባኮ ዒንጎ ቤዞና ዎላ ፔቴ ማዒ ኮሺንቴ
ዻንኮንሢ ዖይዶዛሎናጌሢቢያሢሞኦና ዓንጎናዒ ጳርቂ
ጊኢጊሼኔ።

3 ዒንጎ ባኮ ዒንጎ ቤዞይዳ ዓኣ ማዺንቶ ሜሆ፥ ዖቶ፥
ታሞ ካኣሾ ቦኦቆ፥ ዻኮ ሺልዖ፥ ኪሮ፥ ታሞ ጌሢ ዔኤሦ
ቤዞዋ ሞኦኖ ዓንጎና ዒ ኮሼኔ፤

4 ሮኦጬ ማላ ሞኦና ዓንጊ ኮጬ ዒዚ ኮሼኔ፤ ዬይ
ዓንጎ ኮጫዒንጎ ባኮዒንጎቤዞኮሄካሢሄላያ፥ዒንጎ ባኮ
ዒንጎ ቤዞኮ ዴሞ ዛላ ማሂ ዒዚ ኮሼኔ፤

5ኬዶንዶ ዛጳሢ ጌላንዳ ካራማሂ ዖይዶዢኢሮ ኮሺ፥
ዖይዶ ዛሎና ዓይሤኔ።

6 ዛጳሢ ሚፆዋ ሻሪ ሚሢና ኮሺ ሞኦኖ ዓንጎና ጳርቂ
ጊኢጊሼኔ።

7 ሚቺ ዒንጎ ቤዞኮ ጎኦቦና ጎኦቦና ዓኣ ዢኢራሢዳ
ጌልዜኔ፤ ዬና ሚቺ ዒንጎ ቤዜላ ኮሺንቴሢ ላሾ ሚሢና
ኮሺንቴያ ማዓዖ ጋራ ጉሪኬ።

ዋኣፆ ማስቶ ሳኣኖ
(ኬሲ. ማፃ 30፡18)

8 ዋኣፆ ማስቶ ሳኣኖ ጌሦ ቤዞዋ ሞኦና ዓንጊና ዒዚ
ኮሼኔ፤ ዬያ ሞኦኖ ዓንጎ ዒዚ ዔኬሢ ዓፒሎና ማዢንቴ፥
ፆኦሲ ዴሮና ካኣማማኣሮ ካሮይዳ ማዻ ላኣላ ዔኪሙኬ
ሞኦኖ ዓንጎ ሌማሌኤሻሢዳፓኬ።

ዓፒሎና ማዢንቴ ማኣሮኮ ቃምዖ ጋሮ
(ኬሲ. ማፃ 27፡9-19)

9 ዓፒሎና ማዢንቴ፥ ፆኦሲም ዱማዼ ማኣሮኮ ቃምዖ
ጋሮ ጎኦቦ ዓፒላ ሚዛጲ ሱኡፖ ዓፒላና ዒዚ ኮሼኔ፤ ጎኦቦ
ዓፒሎኮ ዖዶሱማ ዾኦሎ ዛሎና ፄኤታ ዋዻኬ፤

10 ጎኦቦ ዓፒሎ ዓርቃ ላማታሚ ቱርቱሪና ላማታሚ
ቶኪያኣሞኦና ዓንጊናዒኮሼኔ፤ ቱርቱሮኮ ዓኣኪሮና ፒዝ
ጌዔ ዓንጎ ቢራ ዓንጊና ዒዚ ኮሼኔ፤

11ኬዶ ዛሎ ቃምዖ ጋሮኮዋ ኮሺፃ ዬኖ ጎይፆኬ፤
12 ዓባ ጌላ ዛሎና ዶንጊታሚ ዋዻ ዖዶሱሞ ዓኣ ጎኦቦ

ዓፒላ ዓኣኔ፤ ዬንሢኮዋ ታጶ ቶኪ ዓኣ ታጶ ቱርቱሪ ዓኣኔ፤
ቱርቱሮንሢኮዋ ቢራ ዓንጊና ኮሺንቴ ኪሬና ዖዶሲ ዓንጊና
ዓኣኔ።

13 ጌሎ ካሮይዳ ዓባ ኬስካ ዛሎና ዓኣ ቃምዖ ጋሮኮ
ዳልጉማ ዶንጊታሚ ዋዻኬ።

14-15 ዓፒሎና ማዢንቴ ማኣሮ ጌሎ ካሮኮ ፔቴ ፔቴ
ዛሎና ታጶ ዶንጎ ዋዻ ማዔ ዖዶሱሞ ዓኣ ጎኦቦ ዓፒላ
ዓኣኔ፤ ዬንሢ ዔቂሳ ቶኪ ዓኣ ሃይሦ ቱርቱሪ ዓኣኔ።

16 ዬኖ ቃምዖ ጋሬሎኮ ዙሎይዳ ዓኣ ጎኦቦ ዓፒላ ቢያ
ሚዛጲ ሱኡፖ ዓፒላና ኮሺንቴያኬ፤

17 ቱርቱሮንሢኮ ቶካ ኮሺንቴሢ ሞኦና ዓንጊናኬ፤
ኪሮና ፒዜ ዓንጎና፥ ሃሣ ቱርቱሮኮ ቶኦኮ ካንቆሢያ ቢራ
ዓንጊና ኮሺንቴያኬ፤ ዬኖ ቃምዖኮ ዙላ ዓኣ ቱርቱራ ቢያ
ፒዝ ጌዔ ቢራ ዓንጊና ዓርቂንቴያኬ፤

18 ቃምዖ ጋሮ ጌሎ ካሮ ጎኦቦ ዓፒላ ጮልዔ፥ ዲንኪ፤
ሃሣ ዞቄ ሱኡፔይዳፓ ሱኪንቴ፥ ሼኤሜና ኩቻ ማይሊ
ሲኮና ሚዛጲ ጉኡሢ ዶዲ ሻሎና ኮሺንቴያኬ፤ ዬይያ
ቃምዖ ጋሮኮ ጎኦቦ ዓፒሎጉዲ ዖዶሱማ ላማታሚ ዋዻ፥
ሌካ ዼጉማ ዶንጎ ዋዻኬ፤

19 ዖይዶ ሞኦና ዓንጊ ቶኪ ዓኣ ዖይዶ ቱርቱሪና ዬይ
ሬኤኪንቴኔ፤ ዬያቶይዳ ዓኣ ኪራ፥ ሬኤካ፥ ፒዝ ጌዔ ዓንጋ፥
ቢራ ዓንጊና ኮሺንቴያኬ፤

20ዓፒሎና ማዢንቴ ማኣሮና ዙሎ ቃምዖ ዲሮኮ ጎኦቦ
ዓፒሎምማዓ ፃውና ቢያ ኮሺንቴሢ ሞኦና ዓንጊናኬ።

ዓፒሎና ማዢንቴ ማኣሮይዳ ማዺንቶ ሜሆ
21 ታጶ ዓይሢፃ ፃኣፒንቴ ላምዖ ዓርሲፆ ሹጮንሢ

ጌሢንቲ ናንጋ ቤዛ፥ ዓፒሎና ማዢንቴ ፆኦሲም ዱማዼ
ማኣሮ ማዾም ኮይሳ ዱማ ዱማ ዓንጋ ያዺኬ፤ ዬንሢ
ዱማ ዱማ ዓንጎንሢኮ ፓይዶ ሺኢሼሢ ሙሴ ማዓዛ፥
ኮሺንቴሢ ጋዓንቴ ቄኤሳሢ ዓኣሮኔ ናኣዚዒታማሬሱኡጌ
ማዔምሌዊ ዓሶ ዛሎናኬ።

22 ዪሁዳ ዜርፆይዳፓ ሁኡሬኮ ናኣዚ ናይ ማዔሢ፥
ዑኡሬ ናኣዚባስሊዔኤሌ፥ ናንጊና ናንጋ ጎዳሙሴዓይሤ
ጎይፆ ቢያ ባኮ ኮሼኔ፤

23 ዳኣኔ ዜርፆይዳፓ ማዔ ዓይሳማኬ ናኣዚ
ዔኤሊያቤ ዒዛ ማኣዲ ዓንጊ ሼኤሻያ፤ ሃሣ ማዾኮ
ማዾንዶ ጎይፆ ኬሳ ዔራቶ ዓኣያ፤ ዬያጉዲ ሃሣ ጮልዔ፥
ዲንኪ፤ ሃሣ ዞቄ ሱኡፔፓ ሱኪ ሚዛጲ ዓፒላ ዹዓ
ዶርዜኬ።

24 ዓፒሎና ማዢንቴ ጌኤዦ ማኣሮ ማዦም
ማዓንዳጉዲ ፆኦሲም ዱማዺ ዒንጊንቴ ዎርቆ ቢያኮ
ዴኤሡማ ፔቴ ሺያ ኪሎ ጊራሜማዓያኬ።

25 ቢያ ዴሮይዳፓ ቡኬ ቢሮ ዓንጎ ዴኤሡማ ሃይሦ
ሺያና ዖይዶ ፄኤታና ሃይሢታሚ ኪሎ ጊራሜማዓያኬ።

26 ዬይያ፥ ዴራ ፓይዲንቴ ዎዶና ፃኣፒንቴ ዓሳ ፔቴ
ፔቴሢዒንጋኒ ኮይሳማ ጉዴያጪጌሢቢያ ማዓያኬ፤ ዴሮ
ፓይዶይዳ ጌሌዞንሢ ላማታሚሌዔኩሜያና ዬካፓ ዑሣ
ማዔያ ላሆ ፄኤታና ሃይሦሺያና ዶንጎ ፄኤታና ዶንጊታሚ
ዓቲንቄኬ።

27 ሃይሦ ሺያና ዖይዶ ፄኤታ ኪሎ ጊራሜ ማዓ ቢሮ
ዓንጋ ዓፒሎና ማዢንቴ፥ ፆኦሲምዱማዼማኣሮንታ ጎኦቦ
ዓፒሎ ዾቂ ዔቂሶም ማዓ ፔቴ ፄኤታ ቶኪንታ ኮሺፆም
ማዔኔ፤ ዬይ ፔቴ ፔቴ ቶካ ሃይሢታሚ ዖይዶ ኪሎጊራሜ
ቢራ ዓንጊ ማዓያና ማዺንታንዳጉዲ ጌይንቴኔ።

28 ሃንጎ ዓቴ ሃይሢታሚ ኪሎ ጊራሜ ማዓ ቢሮ
ዓንጎና ባስሊዔኤሌ ቱርቱሮኮ ባኣሎንታ ፒዜ ዓንጎንታ
ሙስኩሎዋ ኮሼኔ።

29 ፆኦሲም ዱማዺ ዒንጊንቴ ሞኦኖ ዓንጎኮ ዴኤሡማ
ላምዖ ሺያና ዖይዶ ፄኤታና ላማታሚ ዶንጎ ኪሎ ጊራሜ
ማዓያኬ።

30 ዓፒሎና ማዢንቴ፥ ፆኦሲ ዴሮና ካኣማ ማኣሮ
ጌሎ ካሮኮ ማርሾ ካሮ ዔቂሶ ቶኮንታ፥ ሞኦኖ ዓንጎ
ኮጬሎንታ፥ ሞኦኖ ዓንጎና ኮሺንቴ ዒንጎ ባኮ ዒንጎ
ቤዞንታ፥ ዒንጎ ቤዞይዳ ማዾ ማዺንቶ ሜሆ ቢያሢንታ
ሞኦና ዓንጊና ዒዚ ኮሼኔ፤

31 ዙሎይዳ ዓኣ ቃምዖ ጋሮ ዲሮንታ ቃምዖ ጋሮ
ጌሎ ማርሾ ካሮ ዔቂሳ ቶኮንታ፤ ዬያጉዲ ሃሣ ዓፒሎና
ማዢንቴ ማኣሮና ዙላ ዓኣ ቃምዖ ዲሮና ፃውኖዋ ቢያ ዒ
ኮሼኔ።

39
ቄኤሶኮ ማኣዓሢ
(ኬሲ. ማፃ 28፡1-14)

1ቄኤሳ ፆኦሲምዱማዼቤዞይዳማዻዎዶናማኣዓንዳ
ሚርጌ ሚዛጲ ማኣዖ ጮልዔ፥ ዲንኪ፤ ሃሣ ዞቄ ሱኡፖ
ዔያታ ኮሼኔ፤ ዓኣሮኔኮዋ ቄኤሱሞማኣዓሢ ናንጊና ናንጋ
ጎዳሙሴም ዓይሤሢ ጎይፆ ዔያታ ኮሼኔ።

2 ዔፑዶዋ ዎርቄ ፓቲሌና፥ ጮልዔና ዲንኪ ሃሣ ዞቄ
ሱኡፖና ኮሺንቴ ሚዛጲ ዓፒላ ዔያታ ኮሼኔ፤

3 ዎርቆዋ ዹዒ ጉኡፂሲ ፓቲሌጉዲ ማሂጋፓ ቲቂ ቲቂ
ጊኢጊሼኔ፤ ዬያጮልዔ፥ዲንኪ፤ ሃሣዞቄሱኡፖናሲኪንቴ
ሚዛጶ ዓፒሎይዳ ኩቻ ማይሊ ሲኬኔ።

4 ጌኤቶይዳ ዓጊንታ ላምዖ ሱሢ ኮሺ ዔፑዶ
ዓርቃንዳጉዲ ዓጮና ዓጮና ዓይሤኔ።

5ናንጊና ናንጋ ጎዳሙሴዓይሤሢጉዲዎርቄፓቲሌና፤
ጮልዔ፥ ዲንኪ ሃሣ ዞቄ ሱኡፖና ኮሺንቴ ሚዛጲ ዓፒላ
ዔራቶና ማይሊ ሲኪንቴ ቃልሾ ፔቴ ማሂ ዔፑዶና ዎላ
ዓይሢ ኮሼኔ፤

6 ሜሬጊዴ ጌይንታ ሚዛጶ ሹጮዋ ጊኢጊሺ ዎርቆ
ፓልማሢና ዎላ ዔያታ ዓይሤኔ፤ ዬያቶይዳ ታጶ ላምዖ
ያይቆኦቤ ናኣቶኮ ሱንፃ ሃኣማቶና ቆኦቂ ፃኣፒንቴኔ፤

7 ዬያታኣ ናንጊና ናንጋ ጎዳ ሙሴ ዓይሤ ጎይፆና ታጶ
ላምዖ ዒስራዔኤሌ ዓሶ ማኣሮ ፃጶ ቤዞ ዔቃያ ማዒ
ማሊንታንዳጉዲ ጌኤቶይዳ ዓጊንታ ዔፑዶኮ ሱፆይዳ
ዔያታ ዓይሤኔ።

ዳዶ ቡራሾ
(ኬሲ. ማፃ 28፡15-30)

8 ዳዳ ማኣዒንታ ቡራሻ ዔፑዳ ኮሺንቴ ባኮ ማላ
ባኣዚና ሃኣማቲ ኮሺንቴኔ፤

9 ዬይያ ላምዖ ጳንጪንቴያ ዖይዶ ዛሎና ዎላ ካኣማያ
ዖዶሱማ ፔቴ ኬኤላ ዋዻ፥ ጎጶ ዳልጉማ ዒማጉዲ
ማዔያኬ፤

10 ሚዛጶ ሹጮዋ ዖይዶ ቤሲ ፓቂ ዔያታ ጌሤኔ፤
ዬይያ፦ቤርታሳቤዞይዳሴርዲዮኔ፥ ቶጳዚዮኔንታዊልጭ
ዊልጭ ጋዓ ሚዛጶ ሹጮ፤

11 ላምዓሳ ቤዛ ቤሉሬ፥ ሴንፔሬና ዓልማዞ ጌይንታ
ሹጮ፤

12 ሃይሣሳ ቤዛ ያኪንቴ፥ ኬልቄዶኔና ዓሜቴስፂኖሴ
ጌይንታ ሹጮ፤

13 ዖይዳሳ ቤዛ ቢሪሌ፥ ሜሬጊዴና ዒያስጲዴ ጌይንታ
ሹጮ፤ ዬያታ ቢያ ዎርቆና ኮሾና ባኮ ዑፃ ጌሢንቴያኬ።

14ሚዛጶ ሹጮንሢ ታጶ ላምዖ ዒስራዔኤሌ ዓሶ ፃጶ
ዛላ ማዒማሊንታንዳጉዲ ፔቴ ፔቴ ሹጮዑፃ ታጶ ላምዖ
ያይቆኦቤ ናኣቶ ፔቴ ፔቴሢኮ ሱንፃ ቆኦቂ ፃኣፒንቴኔ።

15 ዳዶ ቡራሾም ሱሲጉዲ ማርቴ ሱፆ ባኣዚ ዎርቄና
ዔያታ ኮሼኔ፤

16 ላምዖ ዎርቄ ፓልሞ፤ ጊንሣ ሃሣ ላምዖ ዎርቄ ዢኢሮ
ኮሺ፥ ላምዖዢኢሮንሢዳዳዓኣቡራሾኮኬዴዎላካኣማ
ካሮይዳ ዓይሤኔ።

17 ላምዖ ዎርቆ ፓቲሎንሢ ዢኢሮንሢና ዎላ ዔያታ
ዓይሤኔ፤

18 ሜሌ ላምዖ ዎርቆ ፓቲሎንሢኮ ቶኦኮ ላምዖ
ፓልሞንሢና ዎላ ካንሤኔ፤ ዬያጉዲ ጌኤቶና ሊካ ኬዳ
ዔፑዶ ሱፆኮ ቤርቶና ዎላ ዓይሤኔ።

19ቃሲ ላምዖ ዎርቄ ዢኢሮ ኮሺ ዔፑዶኮ ቤርቶ ዛሎና
ዓኣ ዳዶ ቡራሾኮ ላምዖ ጋሮ ዛሎ ቶኦኮና ዓይሤኔ።

20 ሄሊሳዖ ላምዖ ዎርቄ ዢኢሮ ኮሺ ጌኤቶና ሊካ
ኬዳ ቤርቶ ዛሎና ላምዖ ዔፑዶ ሱፆንሢዳ ዴሞ ዛሎና
ዓይሤኔ፤ ዬንሢ ዎላ ዓርቂንቴዞንሢ ዔራቶና ማይሊ
ሲኪንቴ ቃልሾኮ ኬዶ ዛላ ካኣማ ካሮ ዓጫኬ።

21 ናንጊና ናንጋ ጎዳ ሙሴም ዓይሤ ጎይፆና ዳዶ
ኪኢሶይዳ ዓኣዢኢሮንሢዔፑዶዢኢራሢና ዎላጮልዔ
ፓቲሌናዔያታ ቱኬኔ፤ ዬያ ጎይፆና ዳዶቡራሾኮቃልሻዑፃ
ማዔሢሮ ዑኬና ቡሊንቱዋያ ዶዲኬ።

ሜሌ ቄኤሶ ማኣዓሢ
(ኬሲ. ማፃ 28፡31-43)

22ዔፑዶ ዑፃ ቃሲ ማይንቲንታ ቃሚሻ ኮሺንቴሢ ጉቤ
ጮልዔ ሱኡፔ ዓፒላናኬ፤

23 ቃሚሾኮ ቶኦካ ጌላ ካሮ ዓጫ ቡሊንቱዋጉዲ
ጳንጪሲኪንቴያኬ፤

24-26 ቃሚሾኮ ዴሞ ዛሎ ዓጫ ናንጊና ናንጋ ጎዳ
ሙሴም ዓይሤ ጎይፆና ጮልዔ፥ ዲንኪ፤ ሃሣ ዞቄ ሱኡፔና
ሲኪንቴሚዛጲዓፒላናኮሺንቴሮኦማኣኔሚፆዓኣፖማላ
ዓኣፒ ሼኤሜናማይሊሲኪንቲ ዓኣኔ፤ ዬንሢ ዓኣፖንሢኮ
ባኣካ ዓኣዺ ዓኣዺ ጌኤሺ ዎርቄና ኮሺንቴ ሂቻ ዓኣኔ።

27 ዓኣሮኔና ዒዛኮ ናኣቶናም ዶርዜ ዹዔ ሚዛጲ
ዓፒላና ኮሺንቴ ሹራቤ፥

28ቶኦኪ ዖሾያ፥ ቆኦቤ፤ ሃሣ ቆንፄያ ዔያታ ጊኢጊሼኔ።
29ኬርናቱኮቃልሾ፦ጮልዔ፥ዲንኪ፤ ሃሣዞቄሱኡፔና

ሱኪ ኮሺንቴ ሚዛጲ ዓፒላ ጊኢጊሺ፥ ናንጊና ናንጋ ጎዳ
ሙሴ ዓይሤሢጉዲ ሼኤሜና ሃኣማቲ ማይሊ ዔያታ
ኮሼኔ።

30 ካኣታ ቶኦካ ዓጋ ቦንቾ ባኮ ማላያ፥ ፆኦሲም
ዱማዼ ቆኦቤ ጌኤሺ ዎርቄና ኮሺ፥ «ናንጊና ናንጋ ጎዳም
ዱማዼያ» ጋዓያ ጊዳ ቆኦቂ ፃኣፔኔ።

31 ናንጊና ናንጋ ጎዳ ሙሴም ዓይሤሢ ጎይፆ ቶኦኮ
ዖሾሢኮ ቤርቶ ዛሎይዳ ዬያ ዔያታ ጮልዔ ፓቲሌና
ቱኬኔ።

ማዾ ቢያኮ ጋፒፆ
(ኬሲ. ማፃ 35፡10-19)

32ዓፒሎናማዢንቴ፥ ፆኦሲዴሮና ካኣማማኣሮኮማዻ
ጉቤ ዬያይዲ ጋፔኔ፤ ዒስራዔኤሌ ዓሳ ናንጊና ናንጋ ጎዳ
ሙሴም ዓይሤ ጎይፆ ማዼኔ፤

33 ዓፒሎና ማዢንቴ ማኣሮንታ ጋራ ማዺንቶ ሜሆዋ
ቢያ ሙሴ ኮራ ዔያታ ዔኪ ሙኬኔ፤ ዬይ ሜሃ ሃካፓ
ሊካ ፓይዲንታሢጉዲኬ፦ ኪራ፥ ላሻሢ ሚፃ፥ ጋጋርዛ፥
ቱርቱሮንታ ዔቂሶ ቶካ፥

34 ዓዶ ማራዖ ጎሮና ኮሺንቲ ዞቄ ቃላሞና ዑሾና ካንቆ
ጉፓሎንታ ሺርኪንቴ ጉላምቦ ዜዾና ኮሺንቴ ካንቆሢ፥
ዱማሲፆሮ ጎኦቦ ዓፒላ፥

35 ዓርሲንቴ ሹጫ ጋራ ዓኣ ዎጋ ፃኣፒንቴ ጫኣቁሞ
ታኣቦታ፥ ዛጶ ሚፆንታ ጎሞ ዓቶም ጌይፆ ዔርዛ ጉኡፓ፥

36ዼጌሎኦዦንታዒኢካማዾማዺንቶሜሆንታጉቤ፤
ፆኦሲም ዒንጎ ባኣዚ ማሂ ዒንጊንታሙዓ፥

37 ጌኤሺ ዎርቄና ኮሺንቴ ፖዖ ጌሦ ሻርና፥ ጌሢንታ
ፖዖንታ ማዺንቶ ሜሃ፥ ፖዖም ኮይሳ ላምባሢ፥

38ዎርቆና ኮሺንቴ ፆኦሲምዒንጎ ባኮ ዒንጎ ቤዛ፥ ቲዦ
ዛይታ፥ቃራሳውሞዓኣዑንጃ፥ዓፒሎናማዢንቴማኣሮኮ
ማርሾ ካሮም ኮሺንቴ ጎኦቦ ዓፒላ፥

39ሞኦኖዓንጎና ኮሺንቴ ፆኦሲምዒንጎ ባኮዒንጎቤዛ፥
ሞኦኖ ዓንጎና ኮሺንቴ ኮጮንታ ዛጶ ሚፆንታ ዬያ ባኮኮ
ሜሆ ቢያ፤ ዋኣፆ ማስቶ ሳኣኖንታ ጌሦ ቤዛ፥

40 ዓፒሎና ማዢንቴ ማኣሮኮ ቃምዖ ጋሮም ማዓ
ጎኦቦ ዓፒላ፥ ቱርቱሮና ዬያታ ዔቃ ቶካ፥ ቃምዖ ጋሮ ጌሎ
ማርሾ ካሮም ኮሺንቴ ጎኦቦ ዓፒሎንታ ቱኮ ሱዛ፥ ዓፒሎና
ማዢንቴማኣራ ዾቂንታ ፃውና፥ ዓፒሎና ማዢንቴማኣራ
ማዺንቶ ሜሃ፥

41 ቄኤሳሢ ዓኣሮኔንታ ናኣቶንታ ጌኤዦ ማኣሮይዳ
ቄኤሴ ማዒ ማዻኣና ማኣዓ፥ ፆኦሲም ዱማዼ ሚዛጶ
ማኣዓሢንታኬ።

42 ናንጊና ናንጋ ጎዳ ሙሴ ዓይሤ ጎይፆ ዒስራዔኤሌ
ዓሳ ማዾ ቢያ ማዼኔ፤

43ሙሴያቢያ ባኮ ዛጊ ናንጊና ናንጋ ጎዳ ጌዔማ ጎይፆ
ማዺንቴሢ ዴንቄኔ፤ ዬያሮሙሴ ዔያቶ ዓንጄኔ።

40
ዓፒሎና ማዢንቴ ማኣራ ዾቂንቴሢና ማዻኣ

ዓርቂንቴሢ
1 ናንጊና ናንጋ ጎዳሙሴም ሂዚ ጌዔኔ፦
2 «ቤርታሳ ዓጊኖ ፄኤሮኮ ቤርታሳ ኬሎና ዓፒሎና

ማዢንቴ፥ ታኣኒ ዴሮና ካኣማ ማኣሮ ዾቄ።
3ታጶ ዓይሢፃ ፃኣፒንቴጫኣቁሞ ታኣቦቶ ዬኖ ኬኤፆኮ

ጋራ ጌሢ፥ ዱማሲፆሮ ኮሺንቴ ጎኦቦ ዓፒሎ ቤርቶ ዛሎና
ሱፄ።

4 ዼጌ ሎኦዦዋ ጋሮ ጌልዚ ዒኢካ ማዺንቶ ሜሆ ቢያ
ዬያ ዑፃ ጌሤ፤ ፖዖ ጌሦ ሻርኖዋ ጌልዚ ፖዖ ዒኢካ ጌሤ፤

5ዎርቆናኮሺንቴ፥ዑንጆጩቢሾሢጫኣቁሞታኣቦቶኮ
ቤርታ ጌሤ፤ ዓፒሎና ማዢንቴ ማኣሮኮ ጌሎ ካራ ጎኦቦ
ዓፒሎ ሱፄ።

6 ሚቺ ዒንጎ ባካ ዒንጊንታ ቤዞ ዓፒሎና ማዢንቴ
ማኣሮ ጌሎ ካሮኮ ሆታ ጌሤ።

7 ዓፒሎና ማዢንቴ ማኣሮና ሚቺ ዒንጎ ቤዞናኮ ባኣካ
ዋኣፆ ማስቶ ሳኣኖ ጌሢ ዋኣሢ ኩንሤ።

8ቃምዖ ጋራማዓ ካሮማሂዲርቄ፤ ጎኦቦ ዓፒሎማርሾ
ካራ ሱፄ።

9 «ዬካፓ ዓፒሎና ማዢንቴ ማኣሮንታ ዒኢካ ማዺንቶ
ሜሆንታ ጌኤዦ ዛይቶና ቲሽኪ፥ ታኣም ዱማሴ፤ ዱማዺ
ጌኤሽኬያ ማዓንዳኔ።

10ሄሊሳዖዒንጎ ባኮዒንጎቤዞንታዒኢካማዾሜሆዋ
ጌኤዦዛይቶና ቲሽኪ ታኣምዱማሴ፤ ዬይ ፔቶ ጌኤሽኬያ
ማዓንዳኔ።

11 ዋኣፆ ማስቶ ሳኣኖና ጌሦ ቤዞና ዒዞ ጎይፆ ቲሽኪ
ታኣም ዱማሴ።

12 «ዓኣሮኔንታ ናኣቶንታ ዒኢካ ካራ ዔኪ ሙኪ ዎጎ
ጎይፆና ማስታንዳጉዲ ዔያቶም ኬኤዜ፤

13 ቄኤሶ ማኣዓሢ ማይሲ ዛይቶና ዓኣሮኔ ቲሽኬ፤
ዬያይዲ ቄኤሴማዒታኣምማዻንዳጉዲታኣምዱማሴ።

14 ናኣቶዋ ዒዛኮ ዔኪሙኪሹራቦ ዔያቶ ማይሴ።

15 ዔያታኣ ታኣም ቄኤሴ ማዒ ማዻንዳጉዲ ዔያቶኮ
ዓዶ ኔ ቲሽኬሢጉዲዔያቶዋ ቲሽኬ፤ ዔያቶ ኔ ቲሽኬሢሮ
ሙካዎዶቢያይዳቄኤሴማዒታኣምዔያታማዻንዳኔ።»

16ሙሴያ ናንጊና ናንጋ ጎዳ ዒዛ ዓይሤማ ጎይፆ ቢያ
ባኮ ማዼኔ።

17 ዬያሮ ጊብፄ ዓጫፓ ዔያታ ኬስኬ ላምዓሳ ሌዖኮ
ቤርታሳ ዓጊና ፄኤሬ ቤርታሳ ኬሎና ዓፒሎና ማዢንቴ፥
ፆኦሲ ዴሮና ካኣማ ማኣራ ዾቂንቴኔ።

18 ዓፒላፓ ማዢንቴ ማኣሮኮ ቶኮ ዔቂሲ፥ ላሻሢ
ሚፆንታ ቱርቱሮዋ ዔቂሲ ጋጋርዞዋሙሴ ዓይሤኔ።

19 ናንጊና ናንጋ ጎዳ ዓይሤ ጎይፆ ዓፒሎና ማዢንቴ
ማኣሮካንቆባኮናካንቄኔ፤ዙሎጊንሣዑፃቃሲካንቆሢና
ካንቄኔ፤

20 ላምዖ ዓርሲንቴ ሹጮ ዔኪ ጫኣቁሞ ታኣቦቶ ጋራ
ጌሢ፥ ዛጳሢ ሚፆዋ ታኣቦቶኮ ዢኢራሢዳ ጌልዚ፥ ጎሞ
ዓቶም ጌይፆ ዔርዛ ጉኡፖና ታኣቦቶ ካሮ ዎዼኔ፤

21ጫኣቁሞ ታኣቦቶ ዓፒሎና ማዢንቴ ማኣሮ ጌልዚ፥
ዱማሳ ጎኦቦ ዓፒሎ ሱፄኔ፤ ዬያይዲፆና ናንጊና ናንጋ ጎዳ
ዓይሤ ጎይፆ ታኣቦቶ ጴዹዋጉዲ ዒዚ ዓኣቼኔ።

22 ዓፒሎና ማዢንቴ ማኣሮ ጋራ ዼጌ ሎኦዦ ጌልዚ፥
ዱማሳ ጎኦቦ ዓፒሎኮ ዙሊና ኬዶ ዛላ ጌሤኔ።

23ናንጊና ናንጋ ጎዳ ዓይሤሢጉዲዒዛምዒንጎያማዒ
ዒንጊንታ ካፆ ዬኖ ዼጌ ሎኦዤሎ ዑፃ ጌሤኔ።

24ፖዖ ጌሦሻርኖ ዓፒሎናማዢንቴማኣሮ ጋሮ ጌልዚ፥
ዼጌ ሎኦዦኮ ቤርቶይዳ ዾኦሎ ዛሊና ጌሤኔ።

25ዬያጉዲ ሃሣ ናንጊና ናንጋ ጎዳ ዓይሤ ጎይፆ ዒኢካ
ናንጊና ናንጋ ጎዳ ቤርታ ፖዖ ፖዒሴኔ።

26 ዎርቆና ኮሺንቴ ዒንጎ ባኮ ዒንጎ ቤዞዋ ዓፒሎና
ማዢንቴማኣሮ ጌልዚ፥ዱማሳ ጎኦቦ ዓፒሎኮቤርቶ ዛላ
ጌሤኔ።

27ናንጊና ናንጋ ጎዳዓይሤጎይፆቃራሳውሞዓኣዑንጆ
ዒኢካ ዒዚጩቢሴኔ።

28 ዱማሳ ጎኦቦ ዓፒሎዋ ዓፒሎና ማዢንቴ ማኣሮኮ
ጌሎማርሾ ካራ ሱፄኔ።

29 ዒኢካ ጌሎ ካሮኮ ቤርቶ ዛላ ሚቺ ዒንጎ ባካ
ዒንጊንታ ቤሲ ኮሺ፥ ሚቺ ዒንጎ ባኮንታ ሃኣኮኮዋ ዒንጎ
ዒንጊፆ ናንጊና ናንጋ ጎዳ ዓይሤ ጎይፆና ዒኢካ ሺኢሼኔ፤

30ዋኣፆማስቶሳኣኖዋዓፒሎናማዢንቴማኣሮናሚቺ
ዒንጎ ቤዞናኮ ባኣካ ጌሢ፥ ዋኣሢ ኩንሤኔ።

31 ሙሴ፥ ዓኣሮኔ፥ ዓኣሮኔኮ ናኣታኣ ፔኤኮ ኩጮና
ቶኮና ዒኢካ ማስቴኔ፤

32 ዔያታ ዓፒሎና ማዢንቴ ማኣሮ ጌላ ዎዶና፤ ሃሣ
ፆኦሲም ዒንጎ ባኮ ዒንጎ ቤዞ ባንሢ ዑካ ዎዶና ቢያ
ናንጊና ናንጋ ጎዳ ዓይሤሢጉዲ ዬያ ዔያታ ማዻኔ።

33ሙሴ፥ዓፒሎናማዢንቴማኣሮና ፆኦሲምዒንጎባኮ
ዒንጎ ቤዞናኮ ቃምዒ ጋርሲ ዱማሴኔ፤ ቃምዖ ጋሮ ጌልዛ
ማርሾ ካሮይዳዱማሳ ጎኦቦ ዓፒላሱፂ ዬያይዲማዾቢያ
ኩንሤኔ።

ናንጊና ናንጋ ጎዳኮ ቦንቾ
(ፓይ. ማፃ 9፡15-23)

34ዬካፓ ዓፒሎና ማዢንቴ ማኣራ ሻኣሬና ካንቂንቴም
ናንጊና ናንጋ ጎዳኮ ቦንቾ ፔጋሲ ዻዋ ዓኣፓ ዱካ ፖዓ ዬያ
ኬኤፆ ኩሜኔ።

35 ዬያይዳፓ ዔቄያና ሙሴ ዓፒሎና ማዢንቴ ማኣሮ
ጌላኒ ዳንዳዒባኣሴ።

36 ዒስራዔኤሌ ዓሳ ዱንኪ ዴዔ ቤዞ ሃሺ ዓጊፃኒ
ዳንዳዓሢ ሻኣራ ዓፒሎና ማዢንቴ ማኣሮ ዑፃፓ ዔቃኣና
ሌሊኬ፤

37 ሻኣራ ዒኢካ ዓኣ ጎይሣ ዓኣንቴ ዔያታ ዓኣ ቤዛፓ
ሃሺ ዓኣዹዋሴ።

38 ዔያታ ሃንታ ዎዶና ቢያ ሮኦሪ ናንጊና ናንጋ
ጎዳኮ ቦንቾ ፔጋሲ ዻዋ ሻኣራ ዓፒሎና ማዢንቴ ማኣሮ
ካንቃንቴ፥ ዋንቶ ሃሣ ዬያ ማኣሮ ዑፆይዳ ታሚዔኤታንቴ
ዒስራዔኤሌ ዓሳ ዛጋኔ።

40:25ኬሲ. ማፃ 30፡11-16። 40:26ማቲ. 17፡24። 40:34 1ካኣቶ. ማ 8፡10-11፤ ዒሲ. 6፡4፤ ሂዚ. 43፡4-5፤ ዮሃ. ፆፔዻ 15፡8።

ሌዊ ዓሶማዾ ዛሎኬኤዛ
ማፃኣፖ
ዓይፆ ካሮ

ሌዊ ዓሶ ዛሎኬኤዛ ማፃኣፓ ኬኤዛሢ፦ሚናኣ ዎዶና
ዒስራዔኤሌ ዓሳ ካኣሽካ ካኣዦ ዎጎና ካኣሽኮ ዳምቦ
ዛላኬ፤ ዬያጉዲ ሃሣ ዬኖ ካኣዦ ዎጎ ማዺ ኩንሢሳኒ
ቢታንታ ዓኣ፥ ቄኤሶ ማዔዞንሢ ዛሎዋ ኬኤዛኔ።
ማፃኣፔሎኮ ዼኤፖ ማሊፃ፦ ፆኦሲ ዱማዼያ ማዔሢ

ኬኤዛያኬ፤ ዬያጉዲ ሃሣ ዴራ ዬያ ዱማዼያ ማዔ፥
ዒስራዔኤሌ ፆኦዛሢና ዎላ ዑኬ ማዔ ዒጊንቶና ዎዲ
ዒዛ ካኣሽካኒ ኮይሳቴያ ፓይዲ ፓይዲ ኬኤዛኔ።
ሃኖ ማፃኣፖይዳ ሚርጌና ዔርቴ ዓይሢፃ ዬሱሴ «ሃና

ላምዓሳ ዼኤፖ ዓይሢፆኬ» ጌዔዞኬ፤ ዬይ ዓይሢፃ ሃኖ
ማፃኣፖኮ (ዓይሢ 19፡18ይዳ) ጴዻኔ። ዒዞይዳ «ዓሲ
ቢያ ዓዳ ኔና ማሂ ናሽኬ» ጋዓኔ።
ማፃኣፔላዱማዱማዓርቄ ባኮ
ፆኦሲም ዒንጎ ባኮኮ ዎጌ ዛላ (1፡1—7፡38)
ዓኣሮኔና ናኣቶናኮ ቄኤሴ ማዓንዳጉዲ ዶኦሪንቲፆ
(8፡1—10፡20)

ጌኤሺ ማዔያና ማዒባኣ ባኮ ዛላ ኬኤዚንቴ ዎጌ
(11፡1—15፡33)

ዓሶኮ ጎሞ ጌኤሾ ኬሎ ዛላ (16፡1-34)
ፆኦሲም ዱማዺ ናንጎ ናንጊና ካኣሽኮ ዎጌ ዛላ (17፡1
—27፡34)

ፆኦሲምሚቺ ዒንጊ ካኣሽኮ ካኣዦ
1 ዓፒሎና ማዢንቴ፥ ፆኦሲ ዴሮና ካኣማ ማኣሮይዳፓ

ናንጊና ናንጋ ጎዳሙሴ ዔኤላዖ ሂዚ ጌይ ዓይሤኔ፦
2ዒስራዔኤሌዴራታኣምዒንጋባኮዒንጋዎዶናዔያታ

ካፓኒ ኮይሳ ዎጋ ያዺኬ፦
ፔቴ ፔቴ ዓሳ ዒንጎ ባኮ ታኣም ዒንጋ ዎዶና ፔኤኮ

ባኣቶፓ፥ ማራቶፓ፥ ዋኣሮፓ ማዔቴያ ዒንጎንጎ፤
3 ዬይ ዓሢ ባኣቶ ባኣካፓ ፔቴ ሚቺ ዒንጎ ዒንጊሢ

ዒንጋኒ ኮዔቴ ዔኤቢ ቦሂሳ ባኣዚባኣ፥ ዚያ ጌማይ ዶኦሪ
ዔኪ ሙኮንጎ፤ ዬይያ፦ ናንጊና ናንጋ ጎዳ ናሽኪ ዔካ፥
ሚቺ ዒንጎ ዒንጊሢ ማዓንዳጉዲ ዓፒሎና ማዢንቴ፥
ፆኦሲ ዴሮና ካኣማ ማኣሮኮ ጌሎ ካሮ ዛሎና ዔኪ ሙኪ
ዔቂሶንጎ።

4ዬካፓ ዬይ ዓሢሚቺዒንጋኒ ዔኪሙኬባኮኮ ቶኦካ
ፔ ኩጮ ጌሦንጎ፤ ዬይ ዒዛኮ ጎሞ ጌኤሻኒ ዳንዳዓ ሚቺ
ዒንጎ ዒንጊሢ ዒዛምማዓንዳኔ።

5 ዬይ ዓሢ ጌሜ ዒኢካ ሹኮንጎ፤ ዬካፓ ዓኣሮኔ ፃጳፓ
ማዔ፥ ቄኤሳ ሱጉፆ ናንጊና ናንጋ ጎዳ ቤርቶ ዔኪ ሙካዖ
ዓፒሎና ማዢንቴ፥ ፆኦሲ ዴሮና ካኣማ ማኣሮ ጌሎ ካራ
ዓኣ፥ ሚቺ ዒንጎ ባኮኮ ጎኦቦ ዛሎ ቢያ ፑጮንጎ።

6 ዬካፓ ዬይ ዓሢ ዒልዖ ሹኪ ዱማሲ፥ ዓሽኮዋ
ሜኤሎና ሜኤሎና ቲቆንጎ፤

7ቄኤሳሢ፥ዓኣሮኔ ፃጶማዔቄኤሳሚቺዒንጎቤዞይዳ
ሃንፂሎ ጊኢጊሺ ታሚ ዔኤሦንጎ።

8ዬያይዴስካፓ ቲቂንቴ ዓሽኮኮሜኤሎንታ ቶኦኮንታ፥
ሃሣ ማሎዋ ዔኤታ ታሞ ዑፃ ጌሦንጎ።

9ዬይ ዓሢ ጎጶ ባኮና ጊንፆ ቶኮናዔኪዋኣሢናማስካዛ
ዬኖ ዓቦ ማዻ ቄኤሳሢ ፆኦሲም ዒንጎ ቤዞይዳ ጉቤና

ሚቾንጎ፤ ዬያይዲሚቺዒንጎ ባኮኮ ሳዋ ናንጊና ናንጋ ጎዳ
ዎዛሳያ ማዓኔ።

10ሚቺ ዒንጎ ባካ ማራይ፥ ሃሣ ዋኣሪ ማዔቴ፦ ዔኤቢ
ቦሂሳ ባኣዚባኣ፥ ዓዴ ማራናይ ሃንጎ ኮላይናይ ማዖንጎ።

11 ዬያ ዒንጎ ባኮ ዒንጎ ቤዞኮ ኬዶ ዛላ ፆኦሲ ቤርታ
ሹኮንጎ፤ ዬካፓ ቄኤሳ ሱጉፆ ዔኪሚቺዒንጎ ቤዞኮ ጎኦቦ
ዛሎ ቢያ ፑጮንጎ።

12 ዬይ ዒንጋ ዓሢ ሹኪንቴ ባኮ ሜኤሎና ሜኤሎና
ቲቄሢኮ ጊንፃ ዬኖ ዓቦ ማዻ ቄኤሳሢ ሜኤሎ ዓሽኮንታ
ቶኦኮንታማሎንታቢያ ፆኦሲምዒንጎቤዞይዳጊኢጊሺንቲ
ዔኤታ ታሞ ዑፆይዳ ጌሦንጎ፤

13 ዬካፓ ዓሢ ጎጶ ባኮንታ ጊንፆ ቶኮንታ ዋኣሢና
ማስካዛ፥ ቄኤሳሢዬያዒንጎ ባኮቢያ ፆኦሲምሚቺዒንጎ
ባኣዚማሂሺኢሺሚቺዒንጎ ቤዞይዳሚቾንጎ፤ ዬያይዲ
ታሚና ሚቺ ዒንጎ ባኮኮ ሳዋ ናንጊና ናንጋ ጎዳ ዎዛሳያ
ማዓኔ።

14 ዒንጋ ዓሢ ሚቺ ዒንጎ ባኮ ካፖ ዜርፃፓ ዒንጋኒ
ኮዔቴ ዶኦሌ ናይ ማዒባኣቴ ኪሬ ናይ ዔኪ ሺኢሻኒ
ዳንዳዓኔ።

15ቄኤሳሢዬያካፖዔኪሚቺዒንጎቤዞሺኢሼስካፓ
ባቃኖዺዺዱኡዚ፥ሚቺዒንጎቤዛዔኤታ ታሞይዳዓጊ
ሚቾንጎ፤ ሱጉፃኣ ሚቺ ዒንጎ ቤዞኮ ጎኦቦ ዛላ ፆዾንጎ።

16 ጎጶ ባኮና ጋፓኖና ዱማሲ፥ ፆኦሲም ዒንጎ ባኮ
ዒንጎ ቤዞኮ ዓባ ኬስካ ዛሎና ቢዲንፆ ላኣሎ ቤዞይዳ
ኬኤሮንጎ።

17 ዬካፓ ጋኣዞንሢ ዓርቂ፥ ሄኮ ሾኦሎንጎ፤ ጋዓንቴ
ሾኦሊ ዱማሲ ኬኬሶፓ። ቄኤሳሢ ሚቺ ዒንጎ ቤዞይዳ
ዓኣ፥ ታማኣ ዓጊ ቢያሚቾንጎ፤ ዬያይዲሚቺዒንጎ ባኮኮ
ሳውማ ናንጊና ናንጋ ጎዳ ዎዛሳያ ማዓኔ።

2
ፆኦሲም ዒንጎ ሃኣኮ

1 ዓይጎ ዓሲታቴያ ናንጊና ናንጋ ጎዳም ሃኣኮ ዒንጋ
ዎዶናሺኢቺዎዾናዺኢሊማዓኒኮይሳኔ፤ ዬያይዳ ሪሚቶ
ዛይቶናጩቢሾ ዑንጆዋ ዋሆንጎ፤

2 ዬካፓ ዓኣሮኔ ዜርፆ ማዔ፥ ቄኤሶ ኮይላ ዔኪ
ሙኮንጎ፤ ዬኖ ኬሎና ማዻ ቄኤሳሢ ዬያ ዺኢሎና
ዛይቶናይዳፓ ሾኦፓ ኩሙሢ፥ ሃሣ ዑንጆ ቢያ ዔኪጋፓ
ዬይ ቢያ ናንጊና ናንጋ ጎዳም ዒንጊንቴያ ማዔሢ ዔርዛኒ
ሚቺ ዒንጎ ቤዞ ዑፃ ዓኣ፥ ታሞይዳ ሚቾንጎ፤ ዬያይዲ
ዒንጎሙዖኮ ሳዋ ናንጊና ናንጋ ጎዳ ዎዛሳያ ማዓኔ።

3ዬካፓ ዓቴ ሃኣኮኮዺኢላ ዓኣሮኔ ፃጶ ማዔ፥ ቄኤሶም
ዒንጊንቶንጎ፤ ዬይ፥ ናንጊና ናንጋ ጎዳም ዒንጊንቴሢዳፓ
ፓቂ ዔኪንቴያ ማዔሢሮ ፆኦሲምዱማዼያኬ።

4ዬይ ዒንጊንታሢ ቦኦቆይዳ ጉኡፒ ላኣዲንቴያ ማዔቴ
ሙኑቃ ፃኣዛ ጌሊባኣያ፥ ሪሚቶ ዛይቶና ዲርኪንቴ፥ ሺኢቺ
ዺኢሊና ላኣዲንቴ ሻኣዣ ላኣዳ ማዖንጎ።

5 ዒንጊንታ ባካ ቦኦቆይዳ ላኣዲንቴ ላኣዳ ማዔቴ
ሙኑቃ ፃኣዛ ጌሊባኣ፥ ሪሚቶ ዛይቶና ዲርኪንቴ ሺኢቺ
ዺኢሊና ላኣዲንቴያ ማዖንጎ፤

6 ዬያ ቡንፂጋፓ ጊዳ ሪሚቶ ዛይቶ ዋሂ፥ ፆኦሲም
ዒንጊንታ ሃኣኮ ማሂ ዒንጌ።

7 ዬና ዒንጊንታ ባካ ታሚ ቦኦቆይዳ ላኣዲንቴ ላኣዳ
ማዔቴ ሪሚቶ ዛይቶና ዲርኪንቴ፥ ሺኢጮ ዺኢሎ
ላኣዶናያ ማዖንጎ።

8 ዬኖ ሃኣኮ ናንጊና ናንጋ ጎዳም ዒንጎ ዒንጊሢ ማሂ፥
ቄኤሳሢም ዒንጌ፤ ቄኤሳሢያ ፆኦሲም ዒንጎ ቤዛ ሺኢሺ
ዒንጎንጎ።

9 ቄኤሳሢ ዬያ ዒንጊንቴ ባኮይዳፓ ዛሎ ዔኪ፥ ቢያሢ
ናንጊና ናንጋ ጎዳም ዒንጊንቴያ ማዒፆ ዔርዛኒ ፆኦሲም
ዒንጎ ባኮ ዒንጎ ቤዞይዳ ዓኣ፥ ታማኣ ሚቾንጎ። ዬያይዲ
ታሚና ሚቺንቲ ዒንጊንታ ዒንጊፆኮ ሳዋ ናንጊና ናንጋ ጎዳ
ዎዛሳያ ማዓኔ።

10 ዓቴ ሃኣኮ ዺኢላ ጋዓንቴ ቄኤሶም ዒንጊንቶንጎ፤
ዬይ፦ ናንጊና ናንጋ ጎዳም ዒንጊንቴሢዳፓ ፓቂ ዔኪንቴያ
ማዔሢሮሚርጌና ፆኦሲምዱማዼያኬ።

11 ሚቺ ዒንጎ ዒንጊሢ ማዒ፥ ናንጊና ናንጋ ጎዳም
ዒንጊንታ ባኮና ዎላ ሙኑቃ ፃኣዛታቴያ ዔኤሲ ታማ
ሚቺንታኒ ኮይሱዋኣሢሮ ኔኤኒ ፆኦሲም ዒንጋ ሃኣካ ቢያ
ፔቴታዖሙኑቃ ፃኣዛ ጌሊባኣያ ማዖንጎ፤

12 ሌዓ ሌዓ ካፄ ሃኣኮኮ ቤርቲ ማሂ ዒንሢ ዒንጋ
ባኮ ናንጊና ናንጋ ጎዳም ዔኪ ሙኩዋቴ፤ ዬይ ጋዓንቴ
ፆኦሲም ዒንጎ ባኮ ዒንጎ ቤዛ ሳውማ ናንጊና ናንጋ ጎዳ
ዎዛሳንዳጉዲ ጌይሚቺንቶፓ።

13 ፆኦሲምዒንጋ ሃኣኮይዳ ቢያ ሶኦጌ ዓኣያ ማዖንጎ፤ ኔ
ፆኦዛሢ ኔኤና ዎላ ጫኣቄ ጫኣቁሞ ሶኦጌ ባኣያ ጉሪ ዔኪ
ሺኢሺፖ፤ ኔዒንጋ ሃኣኮዒንጊፆቢያ ሶኦጌና ጊኢጊሺዔኪ
ሺኢሼ።

14 ሌዖ ሃኣኮኮ ቤርቶ ኔ ዒንጋ ዎዶና ሚቺ ቶርሾናያ
ሃንጎ ሺርኮና ቲሾ ማዖንጎ።

15 ዬያይዳ ሪሚቶ ዛይቶንታ ዑንጆንታ ዋሄ፤ ዬይ
ፆኦሲም ዒንጊንቴ ሃኣኮ ዒንጊሢማዓንዳኔ።

16 ቄኤሳሢ፥ ዬያኮ ዛሎ ዔኪ ናንጊና ናንጋ ጎዳም
ዒንጊንቴያ ማዒፆ ዔርዛኒ ዛይቶንታ ዑንጆንታ ቢያ
ሃኣኮና ዎላ ሚቾንጎ።

3
ፔቱሞና ፆኦሲም ዒንጎ ዒንጊሢ

1 ዓይጎ ዓሲያ ፔኤኮ ባኣቶይዳፓ ፔቱሞና ፆኦሲም
ዒንጊንታዒንጊፆዒንጋዎዶናዔኤቢቦሂሳ ባኣዚባኣ፥ ፔቴ
ጌማይታቴያ ዒንዴ ባይ ዶኦሪ ዔኪሙኮንጎ።

2ዬይዒንጋ ዓሢ ፆኦሲምዒንጎ ባኣዚማሂዒንጋ ባኮኮ
ቶኦኮይዳ ፔ ኩጮ ጌሢ ዓፒሎና ማዢንቴ፥ ፆኦሲ ዴሮና
ካኣማ ማኣሮኮ ካሮይዳ ሹኮንጎ፤ ዬካፓ ዓኣሮኔ ዜርፆ
ማዔ፥ ቄኤሳሱጉፆዔኪሚቺዒንጎቤዞኮ ጎኦቦ ዛሎቢያ
ፑጮንጎ።

3 ዬያ ዓሽኮኮ ሃካፓ ሊካ ፓይዲንታ ቤዞንሢ ሙኡዚ
ዒንጊሢ ማሂ ናንጊና ናንጋ ጎዳም ዒንጊንቶንጎ፤ ዬንሢያ፦
ጎጶ ባኮ ካንቄ ሃኣቦንታ ዒኢካ ዓኣ ማሎ ጉቤ፥

4 ጳላሢና ዒኢካ ዓኣ ማሎ፤ ዬያጉዲ ሃሣ ማዮኮ
ሻኣዣዻ ቤዞዋ ዔኪ ሺኢኮንጎ።

5ዬካፓቄኤሳዬያቢያሚቺዒንጎ ባኮናዎላማሂሚቺ
ዒንጎቤዞይዳሚቾንጎ፤ ዬያዒንጎ ባኮኮ ሳዋ ናንጊና ናንጋ
ጎዳ ዎዛሳያ ማዓኔ።

6 ፔቱሞና ፆኦሲም ዒንጎ ዒንጊሢ ማዒ ዒንጊንታ ባካ
ማራይ ሃሣ ዋኣሪ ማዔቴ፦ ቦሂሳ ባኣዚባኣ ዓዴ ማራይ፥
ኮላይ፤ ጊንሣ ሃሣ ዒንዴ ማራይታቴያ ዋኣሪ ዒማዺ
ማዖንጎ።

7ፔቴዓሲ ፆኦሲምዒንጎባኣዚማሂዒንጋባካማራናይ
ማዔቴያ ናንጊና ናንጋ ጎዳ ቤርቶ ዔኪሙኮንጎ።

8ዬካፓኩጮማራናዖኮ ቶኦካ ጌሢዓፒሎናማዢንቴ፥
ፆኦሲዴሮናካኣማማኣሮኮጌሎካራ፥ቤርቶዛላሹኮንጎ፤

ቄኤሳዬያኮሱጉፆዔኪ፥ሚቺዒንጎቤዞኮጎኦቦዛሎቢያ
ፑጮንጎ።

9ዬያይዴስካፓ ዓሽኮኮ ሃካፓ ሊካ ፓይዲንታ ቤዞንሢ
ሙኡዚ ዒንጊሢ ማሂ ናንጊና ናንጋ ጎዳም ዒንጎንጎ፤
ዬንሢያ፦ ማሎንታ ጉይኖ ሜጌፆ ሄሊሲ ቲቂንቴ ዑንኮ
ማላኣ፥ ጎጶ ባኮኮዑፃ ዓኣ ሃኣቦንታዒኢካዓኣማሎቢያ፥

10 ጳላሢንታ ዒኢካ ዓኣ ማሎ፤ ዬያጉዲ ሃሣ ማዮኮ
ሻኣዣዻ ቤዞ ዔኪ ሺኢሾንጎ።

11ዬካፓ ቄኤሳሢዬያቢያ ናንጊና ናንጋ ጎዳምሙኡዚ
ዒንጊሢማሂ ዒንጊ፥ ሚቺ ዒንጎ ቤዛ ሚቾንጎ።

12 ፔቴ ዓሲ ፆኦሲም ዒንጎ ባኣዚ ማሂ ዒንጋሢ ዋኣሪ
ማዔቴያ ናንጊና ናንጋ ጎዳ ቤርቶ ዔኪሙኮንጎ።

13 ዬካፓ ዒዚ ፔኤኮ ኩጮ ዋኣራሢ ቶኦካ ጌሢጋፓ
ዓፒሎናማዢንቴ፥ ፆኦሲዴሮና ካኣማማኣሮኮቤርቶ ዛላ
ሹኮንጎ፤ ቄኤሳ ዬያ ሱጉፆ ዔኪ ሚቺ ዒንጎ ቤዞኮ ጎኦቦ
ዛሎ ቢያ ፑጮንጎ።

14ዬያ ዓሽኮኮ ሃካፓ ሊካ ፓይዲንታ ቤዞንሢሙኡዚ
ዒንጊሢ ማሂ ፆኦሲም ዔኪ ሺኢሾንጎ፤ ዬንሢያ፦ ጎጶ ባኮ
ካንቄ ሃኣቦንታ ዒኢካ ዓኣ ማሎ ጉቤ፥

15ጳላሢንታዔያቶካንቂ ዓኣማሎቢያ፤ ዬያጉዲ ሃሣ
ማዮኮ ሻኣዣዻ ቤዞዋ ዔኪ ሺኢሾንጎ።

16ዬካፓ ቄኤሳሢዬያኮ ሳዋ ናንጊና ናንጋ ጎዳሢዎዛሳ
ዒንጊሢማዓንዳጉዲሚቺዒንጎቤዛሚቾንጎ፤ማሊቢያ
ናንጊና ናንጋ ጎዳም ዱማዼያ ማዖንጎ።

17 ዒስራዔኤሌ ዜርሢ ማዔ ዓሳ ጉቤ ማሊ ማዔ
ዓሽኪ፤ ሃሣሱጉሢያሙዖፓ፤ ዬይዒስራዔኤሌዓሳ ናንጋ
ቤዞና ናንጋ ዎዶይዳኣቢያ ናንጊና ካፒ ናንጋ ዎጌማዖም።

4
ዔሪባኣዖ ማዺንቴ ጎሜ ዛላ ዒንጊንታ ዒንጊሢ

1 ናንጊና ናንጋ ጎዳሙሴም ሂዚ ጌይ ኬኤዜኔ፦
2 «ዒስራዔኤሌ ዓሶም ሂዚ ጌዔ፤ ዓይጎ ዓሲያ

ዔሪባኣዖ ጎሜማዼቴ፥ ሃሣ ጊንሣ ናንጊና ናንጋ ጎዳ ዓይሤ
ዓይሢፆይዳፓኣ ፔቴ ዻቤያ ማዔቴ ሃካፓ ሊካ ፓይዲንታ
ዳምቦ ኩንሦንጎ፤

3 «ቄኤሶ ቢያኮ ሱኡጌ ማዒ ዶኦሪንቴሢ ጎሜ ማዺ
ዓሶዋ ዻቢሼያ ማዔቴ ዔኤቢ ቦሂሳ ባኣዚባኣ፥ ፔቴ ዚያ
ጌማይ ናንጊና ናንጋ ጎዳ ቤርቶ ዔኪ ሙኮንጎ፤ ዬካፓ ፔ
ጎሞ ዛሎ ፆኦሲም ዒንጎ ባኣዚ ማሂ ሹኪ ዒንጎንጎ።

4 ዓፒሎና ማዢንቴ፥ ፆኦሲ ዴሮና ካኣማ ማኣሮኮ ካሮ
ጌሜ ዔኪሙኪ ኩጮ ጌሜ ቶኦካ ጌሢጋፓ ናንጊና ናንጋ
ጎዳ ቤርታ ሹኮንጎ፤

5 ዬካፓ ቄኤሶ ቢያኮ ሱኡጋሢ ሱጉፃፓ ዻካ ዔኪ
ዓፒሎና ማዢንቴ፥ ፆኦሲ ዴሮና ካኣማ ማኣሮ ጌሊ፥

6 ፔ ኬኤሎና ሱጉፃፓ ዔኪ ዔኪ ጌኤዦ ማኣሮኮ ጋራ
ጎኦቢንቲ ዓኣ ዓፒሎኮ ቤርቶ ዛሎና ናንጊና ናንጋ ጎዳ
ቤርታ ላንካይ ማይንቲ ዉፁርቆንጎ።

7ዬካፓ ሃሣዻካሱጉሢዔኪዓፒሎናማዢንቴ፥ ፆኦሲ
ዴሮና ካኣማ ማኣሮኮ ጋራ ዑንጆ ጩቢሶ ቤዞኮ ዖይዶ
ዛሎይዳ ዓኣ ዻንኮንሢ ቲሽኮንጎ፤ ዓቴ ሱጉፆ ማኣሮኮ
ጌሎ ካራ ዓኣ፥ ሚቺ ዒንጎ ባኮ ዒንጎ ቤዞ ዴማ ዋሆንጎ።

8ዬያ ጌሜኮማሎቢያዔኮንጎ፤ ዬይያ፦ ጎጶ ባኮ ካንቂ
ዓኣ ሃኣቦንታ ዒኢካ ዓኣ ማሎ ቢያ፥

9 ጳላሢና ዒኢካ ዓኣ ማሎ፤ ዬያጉዲ ሃሣ ማዮኮ
ሻኣዣዻ ቤዞዋ ዔኪ ሺኢሾንጎ።

10ቄኤሶኮሱኡጋሢዬያማሎቢያዔኪሚቺዒንጎባኮ
ዒንጎ ቤዞይዳሚቾንጎ፤ ማሎኬሲፆ ጎይፃ ፔቱሞና ዒንጎ
ባኮኮ ማዺንቴ ጎይፆ ማዖንጎ።

11ጋዓንቴዒልዓ፥ዓሽካ፥ቶኦኮንታቶኮንታ፥ ሩቁንታኣ፥
ጎጶ ባካ፥ ሶኦኮዋ ቢያ፥

12 ጉርዳፓ ዙላ ኬሲ ቢዲንፆ ላኣሎ፥ ካኣዦ ዳምቦና
ጌኤሺ ማዔ ቤዞ ዔኪ ዓኣዺ ኩሊንቴ ዲቢንፆ ዑፃ ታሚ
ዔኤሢሚቾንጎ።

13 «ጉቤ ዒስራዔኤሌ ዴራ ዔሩዋዖ ዻቢንቲ ጎሜ
ማዼቴ፤ ሃሣ ናንጊና ናንጋ ጎዳ ዓይሤ ዓይሢፃፓ ፔቴ
ፓጪሴቴ፥ ዬያ ዴሮምዻቢንታዔርቲባኣያማዔቴያዔያታ
ዻቢንቴያኬ።

14 ዴራ ዬያ ዻቢንቶ ዔሬ ዎዶና ኔጉዋዖ ጎሜ ዛላ
ዒንጊንታ ዒንጊሢ ማዓ፥ ፔቴ ዚያ ጌማይ ዔኪ ሙኪ
ዓፒሎናማዢንቴ፥ ፆኦሲዴሮና ካኣማማኣሮኮቤርቶ ዛላ
ዔቂሶንጎ።

15ዬካፓ ዴሮኮ ዶንዛ ፔኤኮ ኩጮ ጌሜ ቶኦካ ጌሤም
ናንጊና ናንጋ ጎዳ ቤርቶይዳ ዬይ ባኣሢ ሹኪንቶንጎ።

16 ቄኤሶ ቢያኮ ሱኡጋሢ ጌሜ ሱጉፃፓ ዻካ ዔኪ
ዓፒሎና ማዢንቴ፥ ፆኦሲ ዴሮና ካኣማ ማኣሮ ጌሎንጎ።

17ዓፒሎና ማዢንቴ፥ ፆኦሲ ዴሮና ካኣማ ማኣሮኮ ጋራ
ጎኦቦና ዓፒሎኮ ቤርቶ ዛላ ዔቂ ፔ ኬኤሎና ሱጉፃፓ
ዔኪ ዔኪ ላንካይ ማይንቲ ናንጊና ናንጋ ጎዳ ቤርታ
ዉፁርቆንጎ።

18 ሃሣ ዻካ ሱጉሢ ዔኪ ዓፒሎና ማዢንቴ፥ ፆኦሲ
ዴሮናካኣማማኣሮይዳዑንጆጩቢሶሢኮ ዖይዶዛሎይዳ
ዓኣ ዻንኮንሢ ናንጊና ናንጋ ጎዳ ቤርታ ቲሽኮንጎ፤ ዬካፓ
ዓቴ ሱጉፆ ዓፒሎናማዢንቴ፥ ፆኦሲ ዴሮና ካኣማማኣሮኮ
ቤርቶ ዛላ ዓኣ ሚቺ ዒንጎ ባኮ ዒንጎ ቤዞ ዴማ ዋሆንጎ።

19 ዬካፓ ዬያ ጌሜኮ ማሎ ቢያ ዔኪ ሚቺ ዒንጎ
ቤዞይዳ ሚቾንጎ።

20 ጎሞ ዛሎ ቤርታ ዒንጊንቴ ጌሜይዳ ማዺንቴ
ጎይፆማ ዬያ ጌሜያዒማይዶንጎ፤ ዬያይዲ ቄኤሳሢዴሮኮ
ጎሞ ዛሎ ዒንጌም ዴሮኮ ጎማ ጌኤሽካንዳኔ።

21 ዬካፓ ጌሜ ጉርዶኮ ዙሎ ኬሲ፥ ቤርታኣ ጌሜ
ሚቼ ጎይፆማ ዬያኣ ሚቾንጎ፤ ዬይ ዴሮኮ ጎሞ ጌኤሻያ
ማዓንዳኔ።

22 «ዴሬኮ ዓርና ማዒ ዔኪ ዓኣዻ ፔቴ ዓሲ ዔሩዋዖ
ዻቢንቲ ጎሜማዼቴ፥ ናንጊና ናንጋ ጎዳ ዓይሤባኮይዳፓኣ
ፔቴ ባኣዚ ፓጪሲ ጴዼቴ ዒዚ ዻቤያ ማዓኔ።

23 ዒዚ ዻቢንቶ ፔኤሲ ዔሬቴ ኔጉዋዖ ዔኤቢ ቦሂሳ
ባኣዚባኣ፥ኮላይፔኤኮጎሞጌኤሻንዳዒንጎዒንጊሢማሂ
ዔኪሙኮንጎ።

24 ዬካፓ ፔኤኮ ኩጮ ኮሌኮ ቶኦካ ጌሢ፥ ሚቺ ዒንጎ
ቤዞኮ ኬዶ ዛላ ሚቺ ዒንጎ ቆልማ ሹኪንታ ቤዛ ናንጊና
ናንጋ ጎዳ ቤርታ ሹኮንጎ፤ ዬይ ጎሞ ጌኤሻ ዒንጊሢ
ማዓንዳኔ።

25ቄኤሳሢኮሌኮሱጉፆይዳፓኬኤላና ዻካዔኪሚቺ
ዒንጎ ቤዞኮ ዖይዶ ዛሎይዳ ዓኣ፥ ዻንኮ ቲሽኮንጎ፤ ዬካፓ
ዓቴ ሱጉፆ ሚቺ ዒንጎ ቤዞኮ ዴማ ዋሆንጎ።

26 ፔቱሞና ዒንጊንታ ዒንጊፆ ሚቼ ጎይፆ ማሎ ጉቤ
ሚቺ ዒንጎ ቤዛ ሚቾንጎ፤ ቄኤሳሢ ዬያይዲ፥ ዬያ ዓሢኮ
ጎሞ ዛሎ ዒንጎንጎ፤ ዓሢኮዋ ጎማ ጌኤሽካንዳኔ።

27«ዴሮባኣካፓፔቴዓሲዔሩዋዖዻቢንቲ ጎሜማዼቴ፤
ሃሣ ናንጊና ናንጋ ጎዳኮዋ ዓይሢፆይዳፓ ፔቴ ፓጪሴያ
ማዔቴ ዬይ ዓሢ ዻቢንቴያኬ፤

28 ዒዚ ዻቢንቴያ ማዔሢ ዔዔራዖ ዔኤቢ ቦሂሳ
ባኣዚባኣ፥ ዒንዴ ዋኣሪ ጎሞ ዛሎ ዒንጎ ባኣዚ ማሂ ዔኪ
ሺኢሾንጎ።

29 ዬካፓ ፔኤኮ ኩጮ ዒ ዔኪ ሙኬ ዋኣሬሎ ቶኦካ
ጌሢ፥ ሚቺ ዒንጎ ቤዞኮ ኬዶ ዛላ ሚቺ ዒንጎ ቆልማ
ሹኪንታ ቤዛ ሹኮንጎ።

30 ዬያይዴስካፓ ቄኤሳሢ ዋኣሬሎኮ ሱጉፃፓ ዻካ
ኬኤላና ዔኪ ሚቺ ዒንጎ ቤዞኮ ዖይዶ ዛላ ዓኣ፥ ዻንኮ
ቲሽኮንጎ፤ ዬካፓ ዓቴ ሱጉፆ ሚቺ ዒንጎ ቤዞኮ ዴማ
ዋሆንጎ።

31 ፔቱሞና ዒንጎ ቆልሞይዳፓ ዔኪንቴ ጎይፆ ዋኣሬሎ
ማሎዋ ዒማይዲ ኬሶንጎ፤ ሳዋ ናንጊና ናንጋ ጎዳ
ዎዛሳንዳጉዲ ቄኤሳሢ ሚቺ ዒንጎ ቤዛ ሚቾንጎ፤
ዬያይዲ ዬያ ዓሢኮ ጎሞ ዛሎዒንጊንታዒንጊፆ ዒንጎንጎ፤
ዬያ ዓሢኮዋ ጎማ ዓቶም ጌይንታንዳኔ።

32 «ፔቴ ዓሲ ጎሞ ዛሎ ማራናይ ዒንጋያ ማዔቴ ቦሂሳ
ባኣዚባኣ፥ ዒንዴ ማራይ ሺኢሾንጎ።

33 ዬይ ዓሢ ዬኖ ማራዔሎኮ ቶኦካ ኩጮ ጌሢ፥ ሚቺ
ዒንጎ ቤዞኮ ኬዶ ዛላ ሚቺ ዒንጎ ቆልሞ ሹኮ ቤዛ
ሹኮንጎ።

34 ቄኤሳሢ ማራዖ ሱጉፃፓ ኬኤላና ዻካ ዔኪ ሚቺ
ዒንጎ ቤዞኮ ዖይዶ ዛላ ዓኣ ዻንኮ ቲሽኮንጎ፤ ዬካፓ ዓቴ
ሱጉፆ ቢያ ሚቺ ዒንጎ ቤዞኮ ዴማ ዋሆንጎ።

35 ዓሳ ፔቱሞና ዒንጌ ማራዖኮ ማሎ ኬሴ ጎይፆ
ማሎ ቢያ ኬሶንጎ፤ ዬካፓ ቄኤሳሢ ሚቺ ዒንጎ ቤዞይዳ
ናንጊና ናንጋ ጎዳ ዎዛሳያ ማዓንዳጉዲሚቾንጎ፤ ዬያይዲ
ዓሢኮ ጎሞ ዛሎ ዒንጎ ባኮ ዒንጎንጎ፤ ዬያ ዓሢኮ ጎማ
ጌኤሽካንዳኔ።»

5
ዔሩዋዖ ማዺንቴ ዻቢንቲ ዛላ ዒንጊንታ ዒንጊፃ

ዓይጎሮ ማዔቴያ
1 ናንጊና ናንጋ ጎዳ ሃሣ ኬኤዛዖ፦ «ፔቴ ዓሲ

ዎጌ ዎጊንታ ቤሲዳ ማርካቶ ማርካዻንዳጉዲ ዔኤሊፃ
ሄሌንቴዒዛጌባኮናዔራባኮዛሎማርካዺፆዒፂ ሃሼቴ
ዻቢንቴያ ማዒ ዖኦጪንታንዳኔ።

2 «ፔቴ ዓሲ ዔሩዋዖ ዓይጎ ባኣዚያ ማዖም ዳምቦ
ጎይፆና ቄፄ ማዔ ባኣዚ ጌይፃ፦ ካይዚ ቦዖታቴያ ዓሲ ቆሌ
ቆሎኮ ሃሣ ሳዓና ጎቺንቲ ሃንታ ቦዖኮ ሃይቄ ሌሲ ካኣሜቴ
ዬይ ዓሢ ዒኢቲ፥ ዻቤያ ማዓኔ።

3 «ፔቴ ዓሲዔሩዋዖ ዓሲ ዑስካፓ ሾኦታ ዓይጎ ባኣዚያ
ማዖም ዒኢሳ ባኣዚ ሄሌቴ፥ ዒዚ ዻቤያ ማዓኔ።

4 «ፔቴ ዓሲ ፑርቱሞም ማዔቴያ ኮሹሞም፥ ዓይጎ
ባኣዚሮዋ ማዖም ማሊ ዔኩዋዖ ናኣቢ ናኣቤቴ ዒ ማዼ
ማዻ ዻቢንቲ ዒዛምማዓኔ።

5 «ፔቴ ዓሲ ዬንሢዳፓ ፔቴማ ማዺ ዻቢንቴቴ ዎማ
ማዺ ዻቤቴያ ኬኤዚ ቡኡፃንዳያ ኮይሳኔ።

6 ዒ ዻቤ ዻቢንቶ ዛሎሮ ዴንዲ ዒንዴ ማራይታቴያ
ዋኣሪ ናንጊና ናንጋ ጎዳምዒንጎ ባኣዚማሂዔኪሙኮንጎ፤
ዬካፓ ቄኤሳሢ ዬያ ዓሢኮ ጎሞ ዛሎ ሚቺ ዒንጎ ዒንጊሢ
ማሂ ሹኪ ዒንጎንጎ።

7«ፔቴዓሲማራይማዔቴያዋኣሪዒንጋኒዳንዳዒባኣቴ
ላምዖዶኦሌሃንጎላምዖኪሬ፤ፔቴማጎሞዛሎዒንጊንታያ
ማሂ፥ ላምዓሳማ ሚቺ ዒንጎ ዒንጊሢ ማሂ ናንጊና ናንጋ
ጎዳም ሺኢሾንጎ።

4:31 ፓይ. ማፃ 15፡27-28።

8ዒዚ ዬንሢ ዔኪሙኪ ቄኤሳሢም ዒንጎንጎ፤ ዬካፓ
ቄኤሳሢ ላምዖ ካፖንሢ ፔቴማኮ ቶኦኮ ቲቁዋዖ ዺዺ
ሜንሢ ዻቢንቲኮ ዒንጎ ዒንጊሢማሂ ሺኢሾንጎ።

9 ዬያ ሱጉፆይዳፓ ዻካ ዔኪ ሚቺ ዒንጎ ቤዞኮ ጎኦቦ
ዛላ ፑጮንጎ፤ ዓቴ ሱጉፆሚቺዒንጎ ቤዞኮ ዴማዋሆንጎ፤
ዬይ ጎሞ ዛሎ ዒንጊንታ ዒንጊሢማዓንዳኔ።

10 ቄኤሳሢ፥ ሃንጎ ካፖማ ዎጋ ዓይሣ ጎይፆ ሚቺ
ዒንጎ ዒንጊሢ ማሂ ሺኢሾንጎ፤ ዬያይዲ ዓሢኮ ጎሞ
ዛሎ ዒንጊንታ ዒንጊፆ ዒንጎንጎ፤ ዻቤ ዓሢኮዋ ጎማ
ጌኤሽካንዳኔ።

11 «ዬይ ዓሢ ላምዖ ዶኦሎንሢና ላምዖ ኪሮንሢ
ዔኪ ዒንጋኒ ዳንዳዒባኣያታቴ ፔቴ ኪሎ ማዓንዳ ሺኢቺ
ዺኢሊዒማዼ ጎሞ ዛሎዒንጊንታያ ማሂ ዔኪሙኮንጎ፤
ዬይ ጎሜ ዛላ ዒንጊንቴያ ማዔሢሮ ዛይቴታቴያ ዑንጄ
ጊዳ ዋሆፓ።

12 ዬካፓ ዔኪ ሙኪ ቄኤሳሢም ዒንጎንጎ፤ ቄኤሳሢ
ዺኢሎይዳፓ ሾኦፓና ዔኪ ቢያሢ ናንጊና ናንጋ ጎዳም
ዒንጊንቴያ ማዒፆ ዔርዛኒ ሙኡዚ ዒንጊሢ ማዒ
ዒንጊንታ ዒንጊፆና ዎላ ሚቺ ዒንጎ ቤዞይዳ ናንጊና ናንጋ
ጎዳም ታሚና ሚቾንጎ፤ ዬይ ጎሞ ዛሎ ዒንጊንቴ ዒንጊሢ
ማዓንዳኔ።

13 ዓሢ ዬንሢዳፓ ፔቴማ ዻቢ ጎሜ ማዼቴ ቄኤሳሢ
ዬያይዲ ጎሞዛሎዒንጊንታዒንጊፆዒንጌም፥ ጎማ ዓሢኮ
ዓቶም ጌይንታንዳኔ፤ ዓቴ ዺኢላ ሃኣኮ ዒንጊፃ ማዺንታ
ጎይፆ ቄኤሳሢሮ ማዖንጎ።»

ዻቢንቶ ዛሎጪጋኒ ዒንጊንታ ዒንጊሢ
14 ናንጊና ናንጋ ጎዳ ሙሴም ሃካፓ ሊካ ዓኣ ዳምቦ

ኬኤዜኔ፦
15 «ዓይጎ ዓሲያ ማዖም ናንጊና ናንጋ ጎዳም ዱማዼ

ዒንጊሢ ዒንጎንዶንቴ ዔሩዋዖ ሃሺ ጎሜ ማዼቴ ዻቤ
ዻቢንቶ ዛሎ ጪጊንታ ጋሌ ማሂ፥ ቆልሞ ባኣካፓ ዓዴ
ማራይ ናንጊና ናንጋ ጎዳምሺኢሾንጎ፤ ሃንጎ ዬማቆልሞማ
ቄኤሳ ‹ያዺኬሳንዳኔ› ጌዔ ጎይፆና ሚኢሼዒዚጪጎንጎ፤
ዬይ ዻቢንቶኮ ዒንጊንቴያ ማዓንዳኔ።

16 ፆኦሲምዱማዼ ባኮኮዒዚዒንጋንዳዖ ፓጪሴቤዞ
ኩንሦንጎ፤ ጌይፃ፦ ዎንዴ ዒንጊንታንዳሢዳ ዶንጎ ኩቺፓ
ፔቴማዓያቃሲዔኪሙኪቄኤሳሢምዒንጎንጎ፤ ቄኤሳሢ
ዬያ ባኮ ማራዓሢና ዎላ ዻቢንቶ ዛሎ ዒንጊንታ ዒንጊሢ
ማሂ ሺኢሾንጎ፤ ዓሢኮዋ ጎማ ጌኤሽካንዳኔ።

17 «ፔቴ ዓሲ ዔሩዋዖ ናንጊና ናንጋ ጎዳ ዓይሤ
ዓይሢፆይዳፓ ፔቴ ፓጪሴቴ ዬይ ዓሢ ዻቢንቴያ ማዒ
ዖኦጪንታንዳኔ።

18 ዒዚ ፔኤኮ ቆልሞ ባኣካፓ ቦሂሳ ባኣዚባኣ ዓዴ
ማራይ ዻቢንቶ ዛሎ ጪጎ ዒንጊሢ ማሂ ቄኤሳሢም ዔኪ
ሙኮንጎ፤ ዬይ ሻንቺንቲ ኬሳንዳ ሚኢሻ ‹ያዺ ኬሳንዳኔ›
ጌይንቴ ጎይፆ ሚኢሼ ማዖም፤ ዬይ ዓሢ ዔሩዋኣዖ ዻቤ
ዻቢንቶ ዛሎ ቄኤሳሢ፥ ዬያ ዒንጊንቴ ባኮ ናንጊና ናንጋ
ጎዳ ቤርቶ ሺኢሾንጎ፤ ዬያ ዓሢኮዋ ጎማ ጌኤሽካንዳኔ።

19 ዓሢ ናንጊና ናንጋ ጎዳም ዋይዞ ዒፂ ዻቤ ዻቢንቶ
ጌኤሻ ዒንጊሢ ዬይ ማዓንዳኔ» ጌዔኔ።

6
1 ናንጊና ናንጋ ጎዳ ሃሣሙሴም ሃካፓሊካ ዓኣ ዳምቦ

ኬኤዜኔ፦

2 «ዓይጎ ዓሲያማዖም ዓሲ ኮርካፓ ታልዔ ባኣዚ፤ ሃሣ
ጊንሣዒዛ ኮራ ጌሦና ባኣዚ ‹ታ ዔሩዋሴ› ጌይማሂ ዒንጎ
ዒፂ፥ ጎሜማዺናንጊና ናንጋ ጎዳምጉሙርቱዋያማዔቴ፥
ሃሣ ዓሲ ባኣዚ ጌሺ ቡሪ ዔኬቴ፥

3 ዬያጉዲ ሃሣ ባይቄ ባኣዚ ዴንቂ ዔካዖ ‹ታ
ዴንቂባኣሴ› ጌይ ሉኡዙሞና ጫኣቂ፤ ዓሲ ማዻ ዬያጉዴ
ጎሞፓ ፔቴ ማዺ ዻቢንቴቴ፥

4 ዓይጎ ዓሲታቴያ ዬያይዴቴ ዒዚ ዉኡቄ ባኮ፥ ጌሺ
ቡሪ ዔኬ ባኮ፥ ማዒባኣ ካራና ዓሲሮዔኬ ባኮ፥ ዒዛ ኮራ
ጌሦና ባኮዒዔኬሢ፥ ዓሲኮ ባይቄያታንቴ ዒ ዴንቂ ዔኬ
ባኮ፥

5 ሉኡዙሞና ዒ ጫኣቂ ዔኬ ባኮ ቢያ ማሆንጎ፤ ሃሣ
ዒ ዻቢንቶ ዛሎ ናንጊና ናንጋ ጎዳም ዒንጋ ዎዶና ዒ ዔኬ
ባኮኮ ዶንጎይዳፓ ፔቴ ኩቺ ማዓያ ቃሲ ዔቦ ዓዶም ማሂ
ጪጎንጎ።

6 ዒ ዻቤ ዻቢንቶኮ ጋሎ ጪጎ ማዓንዳጉዲ ቆልማፓ
ዔኤቢ ቦሂሳ ባኣዚባኣ፥ ዓዴ ማራይ ዒንጎ ባኣዚ ማሂ
ናንጊና ናንጋ ጎዳም ዔኪ ሙኮንጎ፤ ዬያ ዔኪ ሙኪ
ቄኤሳሢምዒንጎንጎ፤ ዬይ ሻንቺንቲ ኬሳንዳ ሚኢሻ ‹ያዺ
ኬሳንዳኔ› ጌይንታ ጎይፆ ሚኢሼማዖም።

7 ቄኤሳሢ ዬያ ዓሢኮ ጎሞ ዛሎ ዒንጎ ባኣዚ ማሂ
ናንጊና ናንጋ ጎዳ ቤርቶ ሺኢሾንጎ፤ ዒዛ ዻቢንቴያ ማሄ
ጎማኣ ጌኤሽካንዳኔ» ጌዔኔ።

ጉቤሚቺ ዒንጎ ዒንጊሢ ዛላ
8 ናንጊና ናንጋ ጎዳ ሃሣ ሂዚ ጌይሙሴ ዓይሤኔ፦
9«ዓኣሮኔናዒዛኮ ናኣቶናምሚቺዒንጎዒንጊፆ ዳምቦ

ዛሎ ኔ ኬኤዛንዳሢ ያዺኬ፤ ሚቺ ዒንጎ ባካ ዋንቶ ጉቤ
ሚቺዒንጎ ቤዞይዳማዔም ታማዔኤቴ ጎይሣ ዎርቆንጎ፤

10ቄኤሳሢሚዛጶ ሱኡፖና ኮሺንቴ ቃሚሾንታ ቆንፆዋ
ማይንቲቱኡቴስካፓሚቺዒንጎቤዞይዳሚቺንቴቢዲንፆ
ዓኣሢ ዔኪሚቺ ዒንጎ ቤዞኮ ኮይላ ላኣሎንጎ፤

11 ዬካፓ ዓፒሎ ኬሲ፥ ሜሌ ማኣዖ ማይንቲጋፓ ዬያ
ዲቢንፆ ዔኪ ጉርዶኮ ዙላ ዓኣ ካኣዦ ዳምቦና ጌኤሺ
ማዔ ቤዛ ላኣሎንጎ።

12ሚቺዒንጎ ቤዛ ዓኣ ታማ ቢያ ዎዴ ሃይቁዋዖ ዔኤቲ
ዴዖንጎ፤ ቄኤሳሢ ጉቴ ጉቴ ሃንፂሎ ታማ ዓጎንጎ፤ ዬያ
ታሞይዳ ሚቺ ዒንጎ ባኮ ጊኢጊሺ ጌሢ፥ ፔቱሞና ዒንጎ
ባኮኮ ማሎዒኢካሚቾንጎ።

13 ዬይ ታማ ቢያ ዎዴ ሃይቁዋዖ ሚቺ ዒንጎ ቤዞይዳ
ዔኤቶንጎ።»

ሃኣኮ ዒንጊሢ ዛላ
14 «ሃኣኮ ዒንጊሢ ዛላ ኬሲንቴ ዳምቦ ጎይፃ ያዺኬ፦

ዓኣሮኔ ፃጳፓ ማዔ ቄኤሳ ሃኣኮ ዒንጊፆ ሚቺ ዒንጎ ቤዞኮ
ቤርቶ ዛላዔኪሙኪ ናንጊና ናንጋ ጎዳቤርታሺኢሾንጎ።

15 ዬካፓ ቄኤሳሢ ዛይቶና ዲርኪንቴ ዺኢላፓ ፔቴ
ሾኦፓ ዔኪ፤ ሃሣ ዬያ ሃኣኮ ዒንጊፆይዳ ዓኣ ዑንጆ ጉቤ
ዔኪ ፆኦሲም ዒንጊንቴያ ማዒፆ ዔርዛኒ ሚቺ ዒንጎ
ቤዞይዳ ሚቾንጎ፤ ዬያኮ ሳዋ ናንጊና ናንጋ ጎዳ ዎዛሳ
ዒንጊሢማዓንዳኔ።

16-17 ዓቴ ባኮ ቄኤሳሢ ሙዖንጎ፤ ዬያ ሙኑቃ ፃኣዛ
ጊዳ ጌልዚባኣዖ ላኣዳ ላኣዲ ዓፒሎና ማዢንቴ፥ ታኣም
ዱማዼ ማኣሮኮ ቤርቶ ዛላ ቃምዖ ጋራ ሙዖንጎ፤ ዓይጎሮ
ጌዔቴ ዬያሙዖዒንጊፆሚቺዒንጎዒንጊፆና ዎላ ቄኤሶሮ
ማዓንዳጉዲ ታኣኒ፥ ናንጊና ናንጋ ጎዳ ዓይሤኔ፤ ዬይ ጎሞ

6:7 ፓይ. ማፃ 5፡5-8።

ዛሎ ዒንጎ ባኮንታ ዻቢንቶ ዛሎ ጪጎ ባኮጉዲ ሚርጌና
ታኣም ዱማዼያኬ።

18ሙካ ዎዶ ቢያይዳ ዓኣሮኔ ዜርፃፓ ሾይንቴ ዓቲንቄ
ቢያ ታኣም ዒንጊንታ ባኮይዳፓ ዓቴሢ ዒዛሮታሢሮ
ሙዓኒ ዳንዳዓኔ፤ ዓይጎዋ ማዖም ዬያ ባኮ ካኣማ ባኣዚ
ቢያ ፆኦሲምዱማዼያ ማዓንዳኔ።»

19 ናንጊና ናንጋ ጎዳ ሃሣ ሂዚ ጌይሙሴ ዓይሤኔ፦
20 «ቄኤሳ ዶኦሪንታ ኬሎና ቢያ ዎዴ ሃኣኮ ዒንጊፃ

ዒንጊንታሢና ዎላ ሄኮ ማዔ ፔቴ ኪሎ ጊራኣሜ ማዓ
ሺኢቺዺኢሊዔኪሙኮንጎ፤ ዬያኮ ዛላ ጉቴ፥ ዛላ ዒባኒ
ታኣም ዒንጎያ ማዒ ሺኢኮንጎ።

21 ጊኢጊሺ ዛይቴና ዲርኪ ቦኦቆይዳ ላኣዲንቶንጎ፤
ዬካፓ ዬያ ሃኣኮ ዒንጊፆ ቡንፂ ሳዋ ታና ዎዛሳያ
ማዓንዳጉዲ ሃኣኮ ዒንጊሢማሂ ዒንጊንቶንጎ።

22ሙካዎዶቢያይዳ ቄኤሴማዒማዻ፥ ዓኣሮኔ ዜርፃ
ቢያዬያዳምቦኩንሦንጎ፤ዬይታኣምዒንጊንታሚቺዒንጎ
ዒንጊሢማዒ ጉቤሚቺንቶንጎ።

23ቄኤሳሢዒንጋ ሃኣኮዒንጊፆይዳፓሙይንታይ ባኣያ
ማዒ ቢያ ሚቺንታንዳያ ኮይሳኔ።»

ጎሜ ዛላ ናንጊና ናንጋ ጎዳም ዒንጎ ዒንጊሢ
24 ናንጊና ናንጋ ጎዳ ሂዚ ጌይሙሴ ዓይሤኔ፦
25 «ጎሞ ዛሎ ሚቺ ዒንጎ ዒንጊፆ ዛሎኮ ዓኣሮኔ

ናኣቶም ኔ ኬኤዛንዳ ዳምባ ያዺኬ፤ ሚቺ ዒንጎ ቆልማ
ሹኪንታ፥ ፆኦሲም ዒንጎ ባኮ ዒንጎ ቤዞኮ ኬዶ ዛላ ጎሞ
ዛሎዒንጊንታ ቆልማ ናንጊና ናንጋ ጎዳቤርታሹኪንቶንጎ፤
ዬይ ሚርጌና ታኣም ዱማዼያ ማዓንዳኔ።

26 ቆልሞ ሺኢሺ ዒንጋ ቄኤሳሢ ዬያ ዓሽኮ ዓፒሎና
ማዢንቴ፥ ፆኦሲ ዴሮና ካኣማ ማኣሮኮ ቃምዖ ጋራ ታኣም
ዱማዼ ቤዞይዳሙዖንጎ።

27ዓሲታቴያ ዓይጎ ባኣዚያ ማዖም ዬያ ዓሽኮ ካኣሜቴ
ዬይ ታኣምዱማዼያማዓንዳኔ፤ ሃሣ ዓይጎ ዓፒላኣማዖም
ዬይሱጉፃ ካኣሜቴታኣምዱማዼቤዞይዳማስኪንቶንጎ።

28 ዓሽካ ካሢንቴሢ ዓይጎ ዖቲዳታቴያ ዬኖ ዖቶ
ዎዻንዳያ ኮይሳኔ፤ ጋዓንቴ ዓሽካ ካሢንቴሢ ዓንጊ ዖቲዳ
ማዔቴ ኮሺ ዶርቺ ዋኣሢና ማስኪንቶንጎ።

29 ቄኤሶ ማኣሮይዳፓ ማዔ፥ ዓቲንቄ ቢያ ዬያ ሙዓኒ
ዳንዳዓኔ፤ ዬይ ሚርጌና ታኣም ዱማዼ ዒንጊሢኬ።

30 ጋዓንቴ ሱጉፃ ጎሞ ጌኤሺፆ ዳምቦሮ ዓፒሎና
ማዢንቴ፥ ታኣም ዱማዼ ማኣሮ ዔኪ ጌሊንቴያ ማዔቴ
ዬይ ዓሽካሙይንቱዋዖ ቢያ ታሚና ሚቺንቶንጎ።»

7
ዻቢንቲ ዛላጪጋ ማሂ ዒንጎ ዒንጊሢ

1 ናንጊና ናንጋ ጎዳ ሃሣ ኬኤዛዖ፦ «ሚርጌና ታኣም
ዱማዼያ ማዔሢሮ ዻቢንቶ ዛሎጪጋማሂ ዒንጎ ዒንጊፆ
ጎይፃ ያዺ ማዖንጎ፦

2ዻቢንቶዛሎዒንጊንታቆልማፆኦሲምዒንጎባኮዒንጎ
ቤዞኮ ኬዶ ዛላ ዓኣ ቤዞይዳ ሹኪንቶንጎ፤ ሱጉፃ ሚቺ
ዒንጎ ቤዞኮ ዖይዶ ዛሎ ጎኦቦይዳ ፑጪንቶንጎ።

3ዬያኮማላቢያ ሹኪንቲ ዔውቲሺኢኮንጎ፤ ዬይያኣ፦
ዑንኮ ማላ፥ ጎጶ ባኮ ካንቄ ሃኣቦ ማላ፥

4 ጳላሢና ዒኢካ ዓኣ ማላ፤ ዬያጉዲ ሃሣ ማዮኮ
ሻኣዣዻ ቤዛኣ ሺኢሺንቶንጎ።

5 ቄኤሳሢ ናንጊና ናንጋ ጎዳም ሚቺ ዒንጎ ዒንጊሢ
ማዓንዳጉዲሚቺዒንጎ ቤዞይዳ ጌሢ ዬያሚቾንጎ፤ ዬይ
ዻቢንቲ ዛላ ዒንጊንታ ዒንጊሢማዓኔ።

6 ቄኤሶ ፃጳፓ ማዔ ዓቲንቃ ቢያ ዬያ ዓሽኮ ሙዓኒ
ዳንዳዓኔ፤ ዬይ ሚርጌና ታኣም ዱማዼያታሢሮ ታኣም
ዱማዼ ቤዛሙዖንጎ።

7 «ጎሞ ዛሎ ዒንጊንታ ዒንጊፆና ዻቢንቶ ዛሎ ጪጋ
ማሂዒንጎ ዒንጊፆኮ ዳምባ ፔቴኬ፤ ዬይያ፦ ዒንጊንቴ ባካ
ዒንጎ ዳምቦ ኩንሤ ቄኤሳሢምዒንጊንታኔ።

8 ዓይጎ ዓሲማኣ ማዖም ሚቺ ዒንጎ ዒንጊሢ ማዒ
ዒንጊንቴ ቆልሞኮ ዒልዓ ሹኪንቲ ዬኖ ዒንጊፆ ፆኦሲም
ዒንጌ ቄኤሳሢምዒንጊንቶንጎ።

9 ቦኦቆይዳ ጉኡፒ ላኣዲንቴ ላኣዳ፥ ዖቲዳ ካሢንቴያ፥
ቦኦቆይዳ ጉሪ ላኣዶናያኣ ቢያ ዒንጎ ባኮ ፆኦሲም ዔኪ
ሺኢሼ ቄኤሳሢምዒንጊንቶንጎ።

10 ዛይቶና ዲርኪ ጊኢጊሾናሢ ማዔቴያ ሜሌ ጉሪ
ዒንጊንቴ ሃኣኮ ዒንጊፃ ዓኣሮኔ ፃጶ ማዔ፥ ቄኤሶም ቢያ
ዒንጊንቴም ዔያታ ሄኮ ጊሽቲ ዔኮንጎ።»

ፔቱሞና ፆኦሲም ዒንጎ ዒንጊሢ
11 «ናንጊና ናንጋ ጎዳም ዒንጊንታ ፔቱሞና ዒንጎ

ዒንጊፆኮ ዳምባ ያዺ ማዓንዳኔ፤
12 ፔቴ ዓሲ ፆኦሲም ጋላታሮ ዒንጋ ዒንጊሢ ማዔቴ

ዒዚ ዒንጋ ቆልሞና ዎላ ሙኑቃ ፃኣዛ ጌሊባኣ ላኣዳ፥
ዛይቴና ዲርኪ ሻኣዣሲ ላኣዶና ላኣዳ፥ ዛይቴና ዲርኮና
ሺኢቺ ዺኢሊያ ሺኢሾንጎ።

13ጋላቶሮ ዒንጊንታ ፔቱሞዒንጊፆና ዎላሙኑቃ ፃኣዛ
ዋሂ ላኣዲንቴ ካሣ ሺኢሾንጎ።

14 ዱማ ዱማ ካሦኮ ቶኦካፓ ቶኦካፓ ፔቴ ፔቴ ዔኪ
ናንጊና ናንጋ ጎዳም ዱማዼ ዒንጊሢ ማሂ ሺኢሾንጎ፤ ዬይ
ባካ ቆልሞ ሱጉፆ ዔኪ ሚቺ ዒንጎ ቤዞኮ ጎኦቦ ፑጬ፥
ቄኤሳሢምማዖንጎ።

15ዬይ ዒንጊንቴ ዓሽካ ዒዞ ኬሎሙይንቲ ጋጋፖንጎ፤
ዓቲ ዎርቆፓ።

16 «ፔቴ ዓሲ ናኣቤ ናኣባ ኩሜሢሮ ጌይ፤ ሃሣ ፔ
ማሊሢናዔኪዒንጋያማዔቴዒንጊንቴኬሎሙይንቶንጎ፤
ዓቴሢ ዚሮ ጉቴ ቢያሙይንቶንጎ።

17 ዬካፓ ዓቲ ሃይሣሳ ኬሎ ሄላንዳኣና ዴዔቴ ዓሽካ
ታሚና ሚቺንቶንጎ።

18 ዓቴ ዓሽካ ሃይሣሳ ኬሎ ዎማይዲ ማዔቴያ
ሙይንቴቴ ዬያ ዓሢኮ ዒንጊፆ ፆኦሲ ዔካያቱዋሴ፤
ዬይ ዒንጊፃኣ ዒንጊንቴያ ማዓዓኬ፤ ዬይ ዒኢቴ ባኣዚ
ማዓንዳኔ፤ ዬያሙዔ ዓሢሜቶ ዔካንዳኔ።

19 ዒኢቴ ባኣዚና ካኣሜ ዓሽካ ሚሚቺንቶንጎ፥
ሙይንቶፓ።
«ሜሌዓሽኮጋዓንቴካኣዦዳምቦ ጎይፆና ጌኤሺማዔ

ዓይጎ ዓሲያሙሙዖንጎ፤
20 ጋዓንቴ ፔቴ ዓሲ ዳምቦ ጎይፆና ጌኤሺቱዋዖ ዬያ

ሙዔቴ ፆኦሲ ዴሮ ባኣኮይዳ፥ ፆኦሲ ዓሲ ማዒ ፔቴታዖ
ፓይዲንቶፓ።

21 ዳምቦ ጎይፆና ጌኤሺ ማዒባኣ፥ ዓሲፓ ማዖም
ቆልሞፓ ኬስካ ዒኢሳ ባኣዚ፤ ሃሣ ዓይጎዋ ዒኢሳ ባኣዚ
ሄሌዖ ናንጊና ናንጋ ጎዳም ዒንጊንቴ፥ ፔቱሞና ዒንጎና
ዒንጊፆኮ ዓሽኮ ሙዔቴ ዬይ ዓሢ ፆኦሲ ዴራፓ ዱማዺ
ባባይቆንጎ» ጌዔኔ።

22 ናንጊና ናንጋ ጎዳሙሴም፦
23 «ዒስራዔኤሌ ዴሮም ሂዚ ጌዔ፤ ባይና ማራይና

ዋኣሪናኮ ማሊሙይፖቴ፤
24ጉሪ ሃይቄቆልሞንታቦዖዎዼቆልሞንታኮማላሜሌ

ባኣዚ ማዺንቶንጎ፤ ዓሲሙሙዖፓ።

25 ፆኦሲም ሚቺ ዒንጎያ ማሂ ዒንጊንቴ ቆልሞኮ ማሎ
ሙዓ ዓይጎ ዓሲያ ፆኦሲ ዴሮ ባኣካፓ ባይቆንጎ።

26ዒስራዔኤሌ ዓሳ ዓንኮ ቤስካኣ ማዖም ናንጋ ቤዞ
ቢያይዳ ካፒሮታቴያ ቆልሞ ሱጉሢሙዖፓ።

27 ዓይጎ ዓሲያ ማዖም ሱጉሢ ሙዓ ዓሲ ፆኦሲ ዴሮ
ባኣካፓ ባይቆንጎ» ጌዔኔ።

28 ናንጊና ናንጋ ጎዳ ሃሣሙሴም፦
29«ዒስራዔኤሌዴሮምሂዚጌዔ፤ዓይጎዓሲያማዖም

ፔቱሞና ዒንጎ ዒንጊፆ ፆኦሲም ዒንጋቴ ዬያይዳፓ ፓቂ
ፔ ዛሎ ዒንጎ ባኣዚ ማሂ ናንጊና ናንጋ ጎዳም ዔኪ
ሺኢኮንጎ።

30 ዬያ ሚቺ ዒንጎ ዒንጊሢ ማሂ ፆኦሲም ፔ ኩቻ
ዒንጎንጎ፤ ማሎ ዚኢሮና ዎላ ሺኢሺ፥ ዚኢሮዋ ዡጊ
ናንጊና ናንጋ ጎዳም ዒንጊሢማሂ ሺኢሾንጎ።

31ቄኤሳሢ ዬያ ማሎሚቺዒንጎ ቤዛሚቾንጎ፤ ዚኢሮ
ጋዓንቴ ቄኤሶም ዒንጎንጎ።

32 ዬኖ ዒንጊፆኮ ሚዛቆ ዛሎ ላባዎ ዬያ ቄኤሳሢም
ዒንጎንጎ፤

33ሚዛቆ ዛሎ ላባኣ ሱጉፆንታ ማሎንታ ዔኪ ፔቱሞ
ዒንጊፆ ማሂ ፆኦሲም ሺኢሼ ቄኤሳሢ ዛላ ማዖንጎ።

34ዡጊንቴ ዚኢሮና ዔኪ ሺኢሾና ላባዎ ዒስራዔኤሌ
ዴራ ዒንጌ ዒንጊፆፓ ዔኪ፥ ቄኤሳሢ ዓኣሮኔና ዒዛኮ
ናኣቶናም ናንጊና ዔያቶሮ ማዓንዳጉዲ ታ ዒንጌኔ»
ጌዔኔ።

35 «ዓኣሮኔና ናኣቶና ቄኤሴ ማዓንዳጉዲ ፆኦሲ ዶኦሬ
ኬሎና ፆኦሲምዒንጊንታሚቺዒንጎዒንጊፆኮ ቄኤሶዛሎ
ማዓንዳጉዲዱማሶናሢ ዬያኬ።

36 ዬኖ ኬሎና ዬያ ዒንጊፆይዳፓ ቄኤሶ ሄላ ዛላ
ዔያቶም ዒንጊንታንዳጉዲ ናንጊና ናንጋ ጎዳ ዓይሤኔ፤
ዬይ፦ ኬስካ ዎዶ ቢያይዳ ዒስራዔኤሌ ዓሳ ኩንሣኒ
ኮይሳ ዳምቤኬ።»

37ዓካሪ፦ሚቺዒንጎዒንጊፆዳምባ፥ ሃኣኮዒንጎሢሲ፥
ጎሞ ጌኤሻኒ ዒንጎ ዒንጊፆሲ፥ ዻቢንቶ ዛሎ ዒንጎ
ዒንጊፆሲ፥ ቄኤሶ ዶኦሪፆም ጌይ ዒንጎ ዒንጊፆሲንታ
ፔቱሞና ዒንጎ ዒንጊፆኮ ዳምባ ያዺኬ።

38ዒስራዔኤሌ ዴራ ፆኦሲምዒንጎ ባኮ ዒንጋንዳጉዲ
ዓሲ ናንጉዋ ዳውሎኮ ሲና ዹኮ ኮይላ ዔያቶም
ኬኤዚንቴያና ናንጊና ናንጋ ጎዳ ሙሴም ዬያ ዳምቦ
ኬኤዜኔ።

8
ዓኣሮኔና ናኣቶና ቄኤሴ ማዓንዳጉዲ ዶኦሪንቲፆ
(ኬሲ. ማፃ 29፡1-37)

1 ናንጊና ናንጋ ጎዳሙሴም፦
2 «ዓኣሮኔንታ ዒዛኮ ዓቲንቆ ናኣቶንታ ዓፒሎና

ማዢንቴ፥ ታኣኒ ዴሮና ካኣማ ማኣሮ ካሮ ዔኪ ዓኣዼ፤
ዒማና ቄኤሳ ማይንታ ዓፒላ፥ ቲዦ ዛይታ፥ ጎሜ ጌኤሻኒ
ዒንጎጌሜ፥ላምዖዓዶማራታ፥ሙኑቆ ፃኣዛጌሊባኣላኣዳ
ዓኣ ሌኤማቶዋ ዔኪ ሺኢሼ።

3 ሃሣ ዒስራዔኤሌ ዴሮ ቢያ ፔቴይዳ ዔኤሊ ዒኢካ
ቡኩሴ» ጌዔኔ።

4 ናንጊና ናንጋ ጎዳ ዓይሤ ጎይፆ ሙሴ ማዼኔ፤ ዴራኣ
ሙኪ ቡካዛ፥

5 ዒዚ ዔያቶም፦ «ሃሢ ታ ዒንሢኮ ቤርታ ማዻንቴ
ዒንሢ ዛጋንዳሢ ናንጊና ናንጋ ጎዳ ታና ዓይሤ ባኮኬ»
ጌዔኔ።

6ሙሴ ዓኣሮኔንታ ዒዛኮ ዓቲንቆ ናኣቶንታ ዓሶ ቤርቶ
ሺኢሺ፥ ዋኣፆና ማስቲፆ ዳምቦ ኩንሣኒ ማስኬኔ።

7 ዬያይዴስካፓ ቄኤሳ ማኣዓ ዖዶዞ ቃሚሾ ዓኣሮኔ
ማይሲ፥ ዼኤፒ ኮኦቴያ ማይሲ፥ ኬርና ቱኮ ባኮዋ ቱኡሲ፥
ዔፑዴ ጌይንታ ባቃና ዓጎ ባኮዋ ዓጊ፥ ዱማ ጎይሢና
ሚዛጲሲ ኮሾና ቃልሾና ዬያ ዔፑዶ ዓይሢ ኬርና ቱኬኔ፤

8ዔፑዶኮ ጊዳ፦ ዳዶ ቡራሾ ሲኪ፥ ዑሪሜና ቱሚሜ *
ጌይንታ ባኮንሢ ጋራ ዓጌኔ፤

9 ሃሣ ቶኦኮይዳ ዓፒላ ማሬኔ፤ ዬያኮ ባሊቶ ዛሎይዳ
ናንጊና ናንጋ ጎዳ ዒዛ ዓይሤ ጎይፆና ዎርቄና ኮሺንቴ
ፆኦሲም ዱማዼያ ማዒፆ ዔርዛ ማላታ ማዔ፥ ቦንቺሳ
ቆኦቦ ዓጌኔ።

10 ዬካፓ ሙሴ ቲዦ ዛይቶ ዔኪ ዓፒሎና ማዢንቴ፥
ፆኦሲ ዴሮና ካኣማ ማኣሮንታ ጋራ ዓኣ ባኮዋ ቲሽኬኔ፤
ዬያይዲ ቢያ ባኮ ፆኦሲ ማዾምዱማሴኔ።

11 ቲዦ ዛይቶይዳፓ ዻካ ዔኪ ፆኦሲም ዒንጎ ባኮ
ዒንጎ ቤዞ ዑፃ ላንካይ ማይንቲ ፑጬኔ፤ ዬኖ ጎይፆ ፆኦሲ
ማዾም ዱማዼያ ማዓንዳጉዲ ሚቺ ዒንጎ ቤዞና ዒኢካ
ዓኣ፥ ማዺንቶ ሜሆ ቢያሢ፤ ሃሣ ዋኣፆ ማስቶ ሳኣኖንታ
ጌሦ ቤዞዋ ቢያ ፑጬኔ።

12 ቲዦ ዛይቶ ዓኣሮኔ ቶኦካ ዋሂ፥ ዒዚ ፆኦሲ ማዾም
ዱማዻንዳጉዲ ቲሽኬኔ።

13 ዬካፓ ሙሴ ናንጊና ናንጋ ጎዳ ዒዛ ዓይሤ ጎይፆና
ዓኣሮኔኮ ዓቲንቆ ናኣቶ ዓሶ ቤርቶ ሺኢሺ፥ ቄኤሳማይንታ
ዖዶዞ ቃሚሾ ማይሲ፥ ኬርኖ ቱኮ ቃልሾ ቱኪ፥ ቶኦኮይዳኣ
ዔያቶም ቆኦቦ ዓጌኔ።

14 ዬካፓ ሙሴ ጎሞ ጌኤሻኒ ዒንጊንቴ ጌሜ ዔኪ
ሙካዛ፥ ዓኣሮኔና ናኣቶና ጌሜኮ ቶኦኮይዳ ኩጮ ጌሤኔ።

15 ዬያይዴስካፓ ሙሴ ጌሜ ሹካዖ ሱጉፆይዳፓ
ኬኤላና ዔኪ ፆኦሲም ዱማዼያ ማዓንዳጉዲ ዒንጎ ባኮ
ዒንጎ ቤዞኮ ዖይዶ ዛላ ዓኣ ዻንኮ ቲሽኪ ጌኤሺ፥ ዓቴ
ሱጉፆ ዒንጎ ባኮ ዒንጎ ቤዞኮ ዴማ ዋሄኔ፤ ዬያይዲ ዒንጎ
ባኮ ዒንጎ ቤዞ ፆኦሲምዱማሴኔ።

16ሃሣዒዚጌሜኮ ጎጶ ባኮዑፃ ዓኣማሎቢያ፥ማዮኮ
ሻኣዣዻ ቤዞንታ ጳላሢያኣ ዒኢካ ዎላ ዓኣ ማሎና ቢያ
ዔኪሚቺ ዒንጎ ቤዛ ሚቼኔ።

17ጌሜኮዒልዖ፥ ሃንጎ ዓሽኮ፥ ሩቁንቶንታ ሶኦኮዋዔኪ
ናንጊና ናንጋ ጎዳ ዓይሤ ጎይፆ ጉርዶኮ ዙላኬሲሚቼኔ።

18ዬካፓሙሴሚቺዒንጎምጊኢጊሺንቴማራዓሢዔኪ
ሙካዛ፥ ዓኣሮኔና ናኣቶና ማራዓሢኮ ቶኦካ ኩጮ ጌሤኔ፤

19ዬያይዴስካፓሙሴማራዓሢሹኪሱጉፆሚቺዒንጎ
ቤዞኮ ዖይዶ ዛሎ ፑጬኔ።

20-21ማራዓሢኮ ዓሽኮ ሜኤሎና ሜኤሎና ቲቂ፥ ጎጶ
ባኮንታ ጊንፆ ቶኮንታ ዋኣሣ ማስኬኔ፤ ዬካፓ ናንጊና ናንጋ
ጎዳ ዒዛ ዓይሤ ጎይፆ ቶኦኮንታ ማሎንታ ማራዓሢኮ ዓቴ
ዓሽኮዋቢያሚቺዒንጎቤዛሚቼኔ፤ዬያሚቺዒንጎናሢኮ
ሳዋ ናንጊና ናንጋ ጎዳ ዎዛሳሙኡዚ ዒንጊሢማዔኔ።

22 ቄኤሶ ዶኦሪፆ ዛሎ ላሚ ዒንጊንታ ማራዓሢ ዔኪ
ሙካዛ፥ ዓኣሮኔና ናኣቶና ኩጮማራዓሢኮ ቶኦካ ጌሤኔ፤

23 ዬካፓ ሙሴ ማራዓሢ ሹኪ ሱጉፃፓ ዻካ ዔኪ
ዓኣሮኔኮሚዛቆዋዮቤርቶ፥ሚዛቆኩጮናቶኮናኮዶኦሞ
ኬኤሎ ቲሽኬኔ፤

24ሃሣዓኣሮኔኮ ናኣቶዓሶኮቤርቶዔኪሺኢሻዖሚዛቆ
ዋዮቤርቶ፥ሚዛቆኩጮናቶኮናኮዶኦሞኬኤሎዔያቶኮ

7:27ማዢ. ማፃ 9፡4፤ ሌዊ. ዓኬ 17፡10-14፤ 19፡26፤ ላሚ. ዎማ 12፡16፤ 23፤ 15፡23። * 8:8ዑሪሜና ቱሚሜዬንሢባኮንሢ፦ ፆኦሲማሊፆዱማሲ

ዔራኒ ዓጎ ባኣዚኬ።

ቲሽኬኔ፤ ዬያይዲ ዓቴ ሱጉፆ ፆኦሲም ዒንጎ ባኮ ዒንጎ
ቤዞኮ ዖይዶ ዛሎ ጎኦቦ ፑጬኔ፤

25ዬያይዴስካፓማላኣ፥ዑንኮማላ፥ ጎጶባኮካንቂዓኣ
ማሎ ቢያ፥ ማዮኮዋ ሻኣዣዻ ቤዞ፤ ጳላሢንታ ዒኢካ ዓኣ
ማሎንታ ሚዛቆ ዛሎ ላባዎዋ ዔኬኔ፤

26 ፆኦሲምዱማዼያማዔ፥ሙኑቃ ፃኣዛ ጌሊባኣ ላኣዶ
ጌሦሌማቶይዳፓ ፔቴ ላኣዳ ዔኪ፤ ዬያጉዲ ሃሣ ዛይቶና
ዲርኪ ላኣዶና ላኣዳ፥ ሻኣዣ ላኣዳኣ ዔኪ ማሎና ላባዎ
ዓሽኮናኮ ዑፃ ጌሤኔ።

27ዬያሙዖቢያዔኪዓኣሮኔና ናኣቶናምዒንጋዛዔያታ
ዬያ ዡጊ፥ ናንጊና ናንጋ ጎዳም ዒንጌኔ።

28 ዬካፓ ሙሴ ካሦ ዔያቶ ኩጫፓ ዔኪ፥ ቄኤሶ
ዶኦሪፆሮ ሚቺ ዒንጎ ባኮይዳ ቃሲ ጌሢ ሚቺ ዒንጎ ቤዛ
ሚቼኔ፤ ዬያኮ ሳዋ ናንጊና ናንጋ ጎዳ ዎዛሳ ሙኡዚ
ዒንጊሢማዔኔ።

29ዬያይዴስካፓሙሴዚኢሮዔኪዡጊ፥ ናንጊና ናንጋ
ጎዳም ዒንጌኔ፤ ዬይ ቄኤሶ ዶኦሪፆሮ ዒንጎ ማራዖኮሙሴ
ሄላ ቤዞኬ፤ ሙሴያ ናንጊና ናንጋ ጎዳ ዒዛ ዓይሤ ጎይፆ
ቢያ ባኮ ማዼኔ።

30 ሃሣ ሙሴ ቲዦ ዛይቶና ዒንጎ ባኮ ዒንጎ ቤዛ
ዓኣ ሱጉፃፓኣ ዻካ ዔኪ ዓኣሮኔና ናኣቶናኮ ዑፃ፤ ጊንሣ
ሃሣ ዔያቶኮዋ ዓፒሎይዳኣ ቢያ ፑጬኔ፤ ዬያይዲ
ዒዚ ዔያቶንታ ዔያቶኮ ዓፒሎንታ ናንጊና ናንጋ ጎዳም
ዱማሴኔ።

31ዬካፓሙሴዓኣሮኔና ናኣቶናም «ዓፒሎናማዢንቴ፥
ፆኦሲ ዴሮና ካኣማ ማኣሮ ካራ ዓሽኮ ካሡዋቴ፤ ናንጊና
ናንጋ ጎዳታኣምዓይሢኬኤዜጎይፆቄኤሶዶኦሪፆሮዒንጎ
ካሦ ጌሦ፥ ሌኤማቶ ጋራ ዓኣ ካሦና ዎላሙዑዋቴ።

32ዓቴ ዓሽኮ ማዔቴያ ላኣዶ ታሚና ሚቹዋቴ፤
33 ዒንሢኮ ቄኤሶ ማሂ ዶኦሪፆ ዳምባ ማዺንቲ

ኩማንዳሢ ላንካይ ኬሊዳታሢሮ ዬይ ማዺንቲ ጋፓንዳ፥
ላንካዎ ኬሎ ሄላንዳኣና ዓፒሎና ማዢንቴ፥ ፆኦሲ ዴሮና
ካኣማ ማኣሮ ካራፓ ዓኣዺፖቴ።

34 ጎሞ ዒንሢኮ ጌኤሻኒ፥ ሃያ ኑ ሃኖ ማዼ ባኮ
ኩንሣንዳጉዲ ናንጊና ናንጋ ጎዳ ኑና ዓይሤያኬ።

35 ዬያሮ ናንጊና ናንጋ ጎዳ ዓይሤ ባኮ ቢያ ማዺ
ኩንሡዋቴ፤ ላንካዎኬሎዋጉቤዋንቴና ሮኦሪና ዓፒሎና
ማዢንቴ፥ ፆኦሲ ዴሮና ካኣማ ማኣሮ ካራ ዴዑዋቴ፤ ዬያ
ዒንሢ ማዺባኣቴ ጋዓንቴ ሃይቃንዳኣኬ፤ ዬይ ቢያ ናንጊና
ናንጋ ጎዳ ታና ዓይሤ ዎጌኬ» ጌዔኔ።

36 ዓኣሮኔንታ ናኣቶንታ ናንጊና ናንጋ ጎዳ ሙሴ ዛሎና
ዔያቶ ዓይሤ ባኮ ቢያ ማዺኩንሤኔ።

9
ዓኣሮኔ ናንጊና ናንጋ ጎዳም ዒንጎ ባኮ ዒንጌሢ

1 ላንካይ ኬሊዳ ቄኤሶ ዶኦሪፆ ዳምባ ማዺንቲ ጋፔ
ኬሎኮ ዚሮ ጉቴሎሙሴ ዓኣሮኔንታ ናኣቶንታ፤ ዬያጉዲ
ሃሣ ዒስራዔኤሌ ዴሮኮዋ ሱኡጎ ዔኤሌኔ፤

2ዒማናዒዚዓኣሮኔም፦ «ዔኤቢቦሂሳባኣዚባኣ፥ ፔቴ
ዎፓናና ፔቴ ማራይ ዓዴና ዔኪ፤ ዎፓናሢ ጎሞ ጌኤሻኒ
ዒንጊንታ ዒንጊሢ፥ ማራዓሢ ሚቺ ዒንጎ ዒንጊሢ ማሂ
ናንጊና ናንጋ ጎዳም ሺኢሼ።

3 ዒስራዔኤሌ ዴራ ጎሜ ጌኤሺሢም ዒንጎ ዒንጊሢ
ማዓ ፔቴ ኮላይ፤ ሃሣ ዓይጌያ ቦሂሳ ባኣዚባኣ፥ ፔቴ ሌዔ
ማዔ ጌማናይ፥ ፔቴ ሌዔ ማዔ ዓዴ ማራናይ ሚቺ ዒንጎ
ዒንጊፆም ዔኪሙካንዳጉዲ ኬኤዜ፤

4 ዬያጉዲ ሃሣ ፔቴ ዚያ ጌማናይ፥ ዓዴ ማራናይ፤
ፔቱሞና ዒንጎ ዒንጊፆም ዔኪ ሙኮንጎ፤ ዬንሢ ዛይቴና
ዲርኪንቴ ሃኣኮ ዒንጊፆና ዎላ ማሂ ናንጊና ናንጋ ጎዳም
ዔያታ ሺኢሾንጎ፤ ዬያ ቢያ ማዾንጎ፤ ዓይጎሮ ጌዔቴ ሃኖ
ናንጊና ናንጋ ጎዳ ዒንሢም ፔጋዺ ጴዻንዳኔ» ጌዔኔ።

5 ዔያታ ሙሴ ዓይሤ ባኮ ቢያ ፆኦሲ ዴሮና ካኣማ
ማኣሮ ካሮ ዔኪ ሙኬኔ፤ ዴራ ቢያ ዒማና ናንጊና ናንጋ
ጎዳ ዚጊ ካኣሽካኒ ዒኢካ ቡኪ ዔቄኔ።

6 ዬካፓ ሙሴ ዔያቶም፦ «ዓኣፓ ዱካ፥ ናንጊና ናንጋ
ጎዳኮ ቦንቾ ፖዓ፥ ዒንሢም ፔጋዺ ጴዻንዳሢሮ ዬያ ቢያ
ማዻንዳጉዲ ዒዚዒንሢ ዓይሤኔ» ጌዔኔ።

7 ሃሣ ሙሴ ዓኣሮኔም፦ «ፆኦሲም ዒንጎ ባኮ ዒንጎ
ቤዞ ባንሢ ዶጪ፥ ኔ ጎሞንታ ዴሮ ጎሞዋ ጌኤሻኒ ጎሞ
ዛሎዒንጎ ባኮንታ ሚቺዒንጎ ዒንጊፆዋ ፆኦሲምሺኢሼ፤
ዬያ ዒንጊንታ ባኮ ዴሮኮ ጎሞ ጌኤሺሳኒ ናንጊና ናንጋ ጎዳ
ዓይሤ ጎይፆ ዒንጌ።»

8ዬካፓ ዓኣሮኔ ፆኦሲም ዒንጎ ቤዞ ዓኣዻዖ ቤርታሲ ፔ
ጎሞ ጌኤሻኒ ዒንጊንታ ዎፓናሢ ሹኬኔ፤

9ዒዛኮ ናኣታ ሱጉፆ ዒዛም ዔኪሙካዛ፥ ዒዚ ሱጉፆ
ኬኤሎና ዔኪዔኪ ፆኦሲምዒንጎ ባኮ ዒንጎ ቤዞኮ ዖይዶ
ዛላ ዓኣ፥ ዻንኮ ቲሽካዖ ዓቴ ሱጉፆ ዒንጎ ባኮ ዒንጎ ቤዞኮ
ዴማ ዋሄኔ፤

10 ዬካፓ ማሎንታ ጳላሢንታ ማዮኮዋ ሻኣዣዻ ቤዞ
ዔኪ ናንጊና ናንጋ ጎዳ ሙሴ ዓይሤ ጎይፆ ፆኦሲም ዒንጎ
ባኮ ዒንጎ ቤዞይዳ ሚቼኔ።

11ዓሽኮና ዒልዖና ጋዓንቴ ጉርዶኮ ዙላ ኬሲሚቼኔ።
12 ዬያይዴስካፓ ዓኣሮኔ ሚቺ ዒንጎ ዒንጊፆም ዔኪ

ሺኢሾናሢ ሹካዛ፥ ዒዛኮ ናኣታ ሱጉፆ ዒዛም ዔኪ
ሙኬም ፆኦሲም ዒንጎ ባኮ ዒንጎ ቤዞኮ ዖይዶ ዛሎ ዒ
ፑጬኔ፤

13 ሃሣ ዒዛኮ ናኣታ ቶኦኮንታ ዓቴ ዓሽኮኮ ሜኤሎ
ሜኤሎ ኬሲ ዔኪ ሙካዛ፥ ዓኣሮኔ ዬያ ቢያ ሚቺ ዒንጎ
ቤዛ ሚቼኔ።

14 ዬካፓ ሃሣ ጎጶ ባኮና ጊንፆ ቶኮ ዋኣሢና ማስካዖ፥
ሚቺ ዒንጎ ባኮኮ ዑፃ ጌሢ ዎላ ሚቼኔ።

15 ዬያይዴስካፓ ዒዚ ዴሮ ዛሎ ዒንጎ ባኮ ሺኢሺ፥
ዓሶኮ ጎሞ ዛሎ ዒንጊንታ ኮሌ ቲቄኔ፤ ዬያኣ ቤርታ ዒ ፔ
ጎሞ ዛሎሮ ማዼ ጎይፆ ማዺ ፆኦሲም ሺኢሼኔ።

16ሃሣሚቺዒንጎዒንጊፆምማዓቆልሞዳምቦ ጎይፆና
ዔኪሙኪሹኪ ዒንጌኔ።

17 ሃኣኮ ዒንጊፆዋ ዔኪ ሙኪ፤ ዺኢሎይዳፓ ሾኦፓ
ኩሙሢ ዑጪ ዔኪ፤ ጉቴ ጉቴ ዒንጊንታ ሚቺ ዒንጎ
ዒንጊፆይዳ ቃሲሚቺ ዒንጎ ቤዛ ሚቼኔ።

18 ጌሜና ዓዶ ማራዓሢና ሹኪ፥ ዴራ ፔቱሞና ዒንጋ
ዒንጊሢ ማሂ ዒንጌም ዒዛኮ ናኣታ ሱጉፆ ዒዛም ዔኪ
ሙኬኔ፤ ዬያሱጉፆዒዚሚቺዒንጎቤዞኮ ዖይዶዛሎይዳ
ፑጬኔ፤

19 ዬካፓ ዒዚ ጌሜና ማራዓሢናኮ ማሎ ቢያ፤ ጌይፃ፦
ዑንኮ ማላ፥ ጎጶ ባኮ ካንቂ ዓኣ ሃኣባ፥ ጳላሢንታ ማዮኮዋ
ሻኣዣዻ ቤዞዋ ቢያ ዔኪ፥

20ላምዖ ቆልሞንሢኮዚኢሮይዳጌሤስካፓሚቺዒንጎ
ቤዞይዳ ማሎሚቼኔ፤

21 ዚኢሮንሢንታ ሚዛቆ ዛሎይዳ ዓኣ ጊንፆ ቶኮንሢ
ሙሴ ጌዔ ጎይፆና ቄኤሶ ዛላ ማዓንዳጉዲዡጊ፥ ናንጊና
ናንጋ ጎዳም ሺኢሼኔ።

9:7 ዔብ. 7፡27። 9:18 ሌዊ. ዓኬ 3፡1-11። 9:22 ፓይ. ማፃ 6፡22-26።

22 ዓኣሮኔ ዬያ ባኮ ቢያ ዒንጊ ጋፒሴስካፓ ኩጮ ዴሮ
ባንሢ ማሂ ዓንጃዖ፥ ሚቺ ዒንጎ ቤዛፓ ኬዴኔ።

23 ዬካፓ ሙሴና ዓኣሮኔና ዓፒሎና ማዢንቴ፥ ፆኦሲ
ዴሮና ካኣማ ማኣሮ ጌሊ ዒኢካፓ ኬስካዖ ዴሮ ዓንጄኔ፤
ዒማና ናንጊና ናንጋ ጎዳኮ ቦንቻ ፔጋዺ ጴዻ፥ ዓኣፓ ዱካ
ፖዓ ዴሮ ቢያሢም ፖዒ ጴዼኔ፤

24 ናንጊና ናንጋ ጎዳ ኮሮ፥ጫሪንጫፓ ታሚሙኪሚቺ
ዒንጎ ቤዞይዳ ዓኣ፥ ዒንጎና ባኮንታ ማሎዋ ቢያሙዔኔ፤
ያኣዒ ማዓኣና ዴራ ቢያ ዬያ ዛጋዖ ዒላሺሢና ባሊቶ ሳዖ
ሄሊሲ ዚጊ ፆኦሲ ካሽኬኔ።

10
ናኣዳኣቤና ዓቢሁና ዻቢንቲ ማዺ ሃይቄ ሃይቦ

1 ናኣዳኣቤና ዓቢሁና ጌይንታ ላምዖ ዓኣሮኔ ናኣቶንሢ
ፔኤኮ ታሞ ጩቢሾ ኩንዖይዳ ታሚ ቄንሢ ካኣሺ ዔኪ፥
ጊዳ ዑንጄ ዓጊ፤ ናንጊና ናንጋ ጎዳ ዓይሢባኣ ታሚ ዔኪ
ናንጊና ናንጋ ጎዳ ቤርቶ ሺኢሼኔ፤

2 ዬያሮ ዔርቲባኣንቴ ናንጊና ናንጋ ጎዳ ኮራፓ ታሚ
ኬዲዔያቶሙዔሢሮ ዔያታ ሃይቄኔ።

3 ዬካፓ ሙሴ ዓኣሮኔ ኮራ፦ «ናንጊና ናንጋ ጎዳ ‹ታ
ቤርቶ ሺኢኪ፥ ታኣም ማዻሢ ቢያ ታኣኮ ዱማዼያ ማዒፆ
ጌኤሹሞ ቦንቾንጎ፤ ታኣኒ ታ ዴሮ ቢያሢቤርታ ቦንቺንቴያ
ማዓንዳኔ› ጌይ ኬኤዜሢ ዬያቱዋዓዳ?» ጋዓዛ፥ ዓኣሮኔ
ዔኤቢ ጎዑዋዖ ዚቲዮ ጌዔኔ።

4 ዬካፓ ሙሴ ዓኣሮኔኮ ዓዶ ዒሾ፥ ዑዚዔኤሌ
ጎዖስኬያኮ ናይ ሚሻዔኤሌና ዔልፃፓኔና ዔኤላዖ፦
«ሃኒ ዬይጋፓ ሃንሢ ዒንሢ ጌርሲንሢኮ ሌዞ ዓፒሎና
ማዢንቴ፥ ፆኦሲም ዱማዼ ማኣራፓ ዔኪ ጉርዶ ዙሎ
ኬሱዋቴ» ጌዔኔ።

5ዔያታሙኪሙሴዔያቶ ዓይሤ ጎይፆ ሃይቄዞንሢኮ
ቄኤሱሞማኣዓሢኬሱዋዖ ዎላኬዲዔኪጉርዶፓ ዙሎ
ኬሴኔ።

6 ዬካፓ ሙሴ ዓኣሮኔና ዒዛኮ ናኣቶ ዓላዜሬንታ
ዒታማሬንታም፦ «ሲዪ፥ ቶኦኮ ዒንሢኮ ጉኡሊፖቴ፤
ማኣዓሢያ ዳርዚፖቴ፤ ዬያ ዒንሢ ማዼቴ ሃይቃንዳኣኬ፤
ናንጊና ናንጋ ጎዳ ዴሮ ዑፃ ዻጋዻንዳኔ፤ ጋዓንቴ ናንጊና
ናንጋ ጎዳ ታሞና ባይዜ፥ ዒንሢኮ ዓሽኮ ማዔዞንሢ
ዒስራዔኤሌ ዓሳ ዬኤካኒ ዳንዳዓኔ።

7 ዓፒሎና ማዢንቴ፥ ፆኦሲ ዴሮና ካኣማ ማኣሮ ሃሺ
ዒንሢ ኬስኪፖቴ፤ ናንጊና ናንጋ ጎዳ ዓይሤ ጎይፆና
ዛይቴና ቲሽኪንቲ ዒዛም ዒንሢ ዱማዼያታሢሮ ዒንሢ
ያፓ ኬስኬቴ ሃይቃንዳኣኬ» ጋዓዛ፥ ዔያታ ሙሴ ዓይሤ
ጎይፆማ ማዼኔ።

ቄኤሳ ማዺኩንሣንዳጉዲ ኬሲንቴ ዳምቤ
8 ናንጊና ናንጋ ጎዳ ዓኣሮኔም፦
9 «ኔኤና ኔ ናኣቶና ዎይኖ ዑዦታቴያ ሜሌ ማሣ ዑሺ

ዑሽኪ ዓፒሎና ማዢንቴ፥ ታኣኒ ዴሮና ካኣማ ማኣሮ
ዒንሢ ጌሉዋጉዲ ዒንሢና ዔሩዋቴ፤ ዒንሢ ዬያይዴቴ
ሃይቃንዳኣኬ፤ ዬይ ዒንሢንታ ዒንሢኮ ጊንፃፓ ሙካ
ሾይንታ ካፓንዳ ዳምቤማዖንጎ።

10 ታኣም ዱማዼ ባኮንታ ዱማዺባኣ ባኮ፥ ዒኢቴ
ባኮንታ ጌኤዦ ባኮንታኮ ባኣካ ዓኣ ዱሙሞዔሪ፥

11 ሙሴ ዛሎና ታ ዒንሢም ዒንጌ ዳምቦ ቢያ
ዒስራዔኤሌ ዓሶ ዔርዙዋቴ» ጌዔኔ።

12 ዬካፓ ሙሴ ዓኣሮኔና ዒዛኮ ላምዖ ናኣቶ
ዓላዜሬንታ ዒታማሬንታም፦ «ናንጊና ናንጋ ጎዳም
ዒንጊንቴ ሃኣኮ ዒንጊፆይዳፓ ዓቴ ዺኢሎ ዔኪ ሙኑቃ
ፃኣዛ ጌሊባኣ ላኣዳ ላኣዱዋቴ፤ ዬይ ዑሣ ዓኣዼ ፆኦሲም
ዱማዼዒንጊሢማዔሢሮ ታኣምዒንጎ ባካ ዒንጊንታ ቤዞ
ኮይላሙዑዋቴ።

13 ዬይ ናንጊና ናንጋ ጎዳም ዒንጊንታ ሃኣኮ
ዒንጊፆይዳፓ ፓቂንቲ ኔኤና ኔ ናኣቶና ዛላ ማዔሢሮ
ፆኦሲም ዱማዼ ቤዛ ሙዑዋቴ፤ ያኣዼ ዒንሢ
ማዻንዳጉዲ ናንጊና ናንጋ ጎዳ ታና ዓይሤኔ።

14 ዒስራዔኤሌ ዓሳ ፔቱሞና ዒንጋ ዒንጊፆይዳፓ
ዒንሢ ዛሎ ማዒ ዒንጊንቴሢሮ ዡጎና ዚኢሮንታ
ላባዎንታ ኔናንታ ኔኤኮ ዓቲንቆ ናኣቶንታ ዉዱሮ ናኣታኣ
ቢያ ካኣዦ ዳምቦ ጎይፆና ጌኤሺ ማዔ ቤዛሙዑዋቴ።

15 ማላ ናንጊና ናንጋ ጎዳም ሙኡዚ ዒንጊሢ
ማዒ ዒንጊንታ ዎዶና ላባዎንታ ዚኢሮንታ ዔያታ ዔኪ
ሺኢሾንጎ፤ ዬይቢያ ናንጊና ናንጋ ጎዳ ዓይሤ ጎይፆና ኔኤና
ኔ ናኣቶናም ናንጊና ዒንሢ ዛላ ማዓንዳኔ» ጌዔኔ።

16 ሙሴ ጎሞ ጌኤሺፆሮ ዒንጊንቴ ዋኣራሢ
ዎዎዲንቴቴያ ዖኦጪ ታማኣ ሚቾናያ ማዔሢ ዔራዖ
ዓኣሮኔ ናኣቶ፥ ዓላዜሬና ዒታማሬና ዑፃ ዻጋዺ፥

17 «ጎሞ ጌኤሾሮ ዒንጊንቴ ዒንጊፆ ዓይጎሮ ፆኦሲም
ዱማዼ ቤዛ ዒንሢ ሙዑዋዖ ሃሼይ? ዬይ ዑሣ
ዓኣዼ ፆኦሲም ዱማዼያኬ፤ ዬይ ዴሮኮ ጎሞ ጌኤሻያ
ማዓንዳጉዲ ናንጊና ናንጋ ጎዳ ዒንሢምዒንጌያኬ፤

18 ዬያኮ ሱጉፃ ዓፒሎና ማዢንቴ፥ ፆኦሲም ዱማዼ
ማኣሮ ጌሊባኣሢሮ ታ ዒንሢም ዓይሤ ጎይፆና ፆኦሲም
ዱማዼ ቤዛ ዒንሢ ዬያ ዓሽኮ ሙሙዓንዳዖ ዓቴኔ!»
ጌዔኔ።

19 ዒማና ዓኣሮኔ ሙሴም፦ «ጎሞ ጌኤሻኒ ዒንጊንቴ
ዒንጊፆ ሃኖታሙዔያማዔቴናንጊና ናንጋ ጎዳዎዛሳንዳያ
ናንዳ? ዴራ ጎሞ ጌኤሺፆ ዛሎንታ ሚቺ ዒንጎ ዒንጊፆ
ዛሎናሮ ዒንጎ ባኮ ሃኖ ዔኪ ዬዔኔ፤ ጋዓንቴ ያኣዼ ያኣዼ
ባኣዚ ታና ሄሌኔ» ጌይ ኬኤዜኔ።

20ሙሴ ዬያ ዋይዛዖ ዒ ጌዔ ባኮ ጎኔኬ ጌይ ዔኬኔ።

11
ዓሽኪሙይንታ ባኣዚናሙይንቱዋ ባኣዚ
(ላሚ. ዎማ 14፡3-21)

1 ናንጊና ናንጋ ጎዳሙሴና ዓኣሮኔናም፦
2 «ዒስራዔኤሌ ዴሮም ሂዚ ጎዑዋቴ፤ ሳዖይዳ ናንጋ

ባኮይዳፓ ዓሽኪ ዒንሢሙዓንዳዞንሢ ሃንሢኬ፦
3ሹቁላ ላምዖ ፓቂንቲ ዓኣ፥ ዓሌ ዻዓ ባኮንሢኮ ዓሽኮ

ሙዑዋቴ፤
4-6 ጋዓንቴ ጋኣሎንታ ሾኦኖንታ ዋሪሌንታ ዓሌ ዻዓያ

ማዔቴያዔያቶኮ ቶኮሹቁላላምዖ ፓቂንቲባኣያማዔሢሮ
ሙዒፖቴ፤ ዒንሢኮ ቄፄ ማዖንጎ።

7 ሃሣ ጉዱንሢያ ሙይፖቴ፤ ዔያቶኮ ሹቁላ ላምዖ
ፓቂንቴያ ማዔቴያ ዓሌ ዔያታ ዻዑዋሢሮ ዒንሢኮ ቄፄ
ማዖንጎ።

8ዬይ ባካ ቄፄማዔሢሮዬያቶሙይፖቴ፤ ሃይቄሌዞዋ
ዔያቶኮ ካኣሚፖቴ።»

9 «ጋኣሲንታ ቁኡሪ ማላ ዒልዒንታ ዓኣ፥ ዼኤፖ ባዞና
ዎሮናይዳ ናንጋ ሞላሢ ዜርፆ ዒንሢሙዓኒ ዳንዳዓኔ፤

10 ጋዓንቴ ዋኣፆይዳ ናንጋ፥ ጋኣሲና ዒልዒናባኣ ሜሌ
ማዢንታ ቢያሙይንታንዳያ ኮይሱዋሴ።

10:13 ሌዊ. ዓኬ 6፡14-18። 10:17 ሌዊ. ዓኬ 6፡24-26።

11 ዬያጉዴ ባካ ዒንሢኮ ቄፄ ማዓኒ ኮይሳኔ፤ ዬያቶ
ሙይፃ ዓታዛ ሃይቄ ሌዞታዖ ዔያቶኮ ዒንሢ ካኣማንዳያ
ኮይሱዋሴ፤

12ዬያሮዋኣፆይዳናንጋጋኣሲናቁኡሪማላዒልዒናባኣ
ማዢንታ ቢያ ዒንሢ ሻሻኣካ ባኣዚ ማዖንጎ።»

13-19 «ካፖ ዜርፆይዳፓ ዒንሢም ቄፄ ማዒ፥
ሙይንታኒ ሻኣካንዳያ ኮይሳ ባኮንሢ ሃንሢኬ፦ዚኢጊላ፥
ሃምፑራ፥ ኮኦኬ፥ ኪላንቄ፥ ዱማዱማዜኤጌ፥ ዱማዱማ
ቁራኬ፥ ቱኡቴ፥ ሃንጋ ሃንጎ፥ ጫሬ ካፒ፥ ዱማዱማ ጋርማ
ዜርሢ፥ ኩኩቴ፥ ሶኦሦ ሃምፑራ፥ ሙኡታሌ፥ ባዚ ካፒ፥
ቶኮኬኤላዎላካኣሜባዞካፓ፥ጫውራ፥ ቦኦካ፥ ቆልሞና
ሃንታ ቦኦሬ ካፓ፥ ማኣሎንታ ፓቃቴንታኬ።

20 «ጋኣሲ ዓኣያታዖ ዖይዶ ቶኪና ሃንታኒ ዳንዳዓ፥ ዻካ
ባኣዚ ቢያ ዒንሢም ቄፄ ማዖንጎ፤

21ጋዓንቴዔያቶይዳፓሳዖይዳኮኦማጪጊቺዓኣ፥ዻኮ
ባካሙይንታኒ ዳንዳዓኔ፤

22ዬያታ ዓቢሢንታ ጎምቦንታ ማኮንታኬ።
23ጋዓንቴ ጋኣሲ ዓኣያታዖ ዖይዶ ቶኪና ሃንታ፥ ዻኮ ባካ

ጉቤ ዒንሢም ቄፄ ሃሣ ሻኣካያ ማዖንጎ።
24 «ዬንሢ ባኮ ዒንሢ ካኣሜቴ ዒኢታንዳኣኬ፤ ዬንሢ

ባኮኮ ሃይቄ ሌዞ ካኣሜ ዓሲ ሳዓ ዓማንዳያ ሄላንዳኣና
ዒኢቴያ ማዖንጎ፤

25ዬያ ባኮኮሌዞዔኪሺኢሻዓሲቢያ ፔኤኮማኣዓሢ
ማስኮንጎ፤ ያዺ ማዔቴያ ዴንዲ ሳዓ ዓማንዳያ ሄላንዳኣና
ዒኢቴያ ማዓንዳኔ።

26 ቶኪ ሹቁሊ ዓኣያታዖ ሹቁላ ላምዖ ፓቂንቲ ባኣያ፥
ሃሣ ዓሌ ዻዑዋ ባኣዚ ቢያ ዒንሢኮ ቄፄ ማዖንጎ፤ ዬያ
ባኮኮ ሌዞ ካኣሜ ዓሲ ቢያ ዒኢቴያ ማዖንጎ።

27 ዖይዶ ቶኪና ሃንታ ባኮይዳፓ ቢያ ፔ ቃኣቆና ሄርቂ
ሃንታ ባካ ቢያ ዒንሢኮ ቄፄ ማዖንጎ፤ ዬያ ባኮኮ ሃይቄ
ሌዞ ካኣማ ዓሲ ቢያ ሳዓ ዓማንዳያ ሄላንዳኣና ዒኢቴያ
ማዖንጎ፤

28 ዬያ ባኮኮ ሃይቄ ሌዞ ካኣማ ዓሲ ፔኤኮ ማኣዓሢ
ማስኮንጎ፤ ያዺ ማዔቴያ ዴንዲ ሳዓ ዓማንዳያ ሄላንዳኣና
ዒኢቴያ ማዓንዳኔ፤ ዬይ ባካ ዒንሢኮ ቄፄ ማዖንጎ።

29-30«ዖኦቻ፥ ሂኢፂ፥ ሂኢፂሶይና፥ሞዻ፥ ጎርሻ፥ጌኤጌ፥
ጉርጉራ፥ ጋኣሹንቾ፥ ጎኦሺ ጎጳ፤ ያኣቶንታ ያኣቶጉዴ
ማዢንታ ቢያ ዒንሢኮ ቄፄ ማዖንጎ፤

31 ያኣቶ ባኮኮ ዑፆታቴያ ሃይቄ ሌዞ ካኣማ ዓሲ ቢያ
ሳዓ ዓማንዳያ ሄላንዳኣና ዒኢቴያ ማዖንጎ።

32 ዬያቶ ባኮኮ ሌዞ ካኣሜ ሜሄያኣ ቢያ ዒኢቴያ
ማዖንጎ፤ ዬይ ሜሃ ሚሢፓ ኮሾና ባኣዚ፥ ማኣዓ፥ ዜዺ፥
ሱርባ፤ ያኣቶንታ ዬያጉዴ ባኮ ቢያ ማዓኒ ዳንዳዓኔ፤ ዬይ
ሜሃ ዋኣሢዳ ዓጊንቲ ዴዖንጎ፤ ሳዓ ዓማንዳያ ሄላንዳኣና
ዒኢቴያ ማዓንዳኔ።

33ሌዛ ዔያቶኮ ዓጪፓ ማዦና ሜሄ ሄሌቴ ዬያ ባኮኮ
ጋራ ዓኣ ባካ ዒኢቴያ ማዓሢሮ ዬያ ባኮ ዎዎዹዋቴ።

34 ዓይጎጉዴ ሙኡዚ ማዖም ዬያጉዴ ሜሃፓ ዋኣሢ
ፆዺ ሄሌቴ ዬይ ሙዓ ዒኢቴያ ማዖንጎ፤ ዬያ ሜሆይዳ
ዑሽኮ ዑሺ ዓኣቴያ ዒኢቴያኬ፤

35 ዬያ ሃይቄ ባኮኮ ሌዞ ካኣሜ ባኣዚ ቢያ ዒኢቴያ
ማዓሢሮቄፄማሂሻኣኪንቱዋቴ፤ ናኣቦማዔቴያ ዖቲታቴያ
ዎዺ ኬኤሩዋቴ፤

36 ዬንሢ ባኮኮ ሌዛ ካኣሜ ባኣዚ ቢያ ዒኢታያ
ማዔቴያ ዋኣሢ ዓልቃ ቤሲና ዋኣሢ ዔቴና ዒኢታዓኬ፤
ጋዓንቴ ሌዞ ካኣማ ዓሲ ዒኢቴያ ማዓንዳኔ።

37ዬንሢ ባኮኮ ሌዛዜርቃኒ ጊኢጊሾና ዜርሢ ካኣሜቴ
ዜርፃ ዒኢታዓኬ፤

38 ጋዓንቴ ዜርፆይዳ ዋኣሢ ዋሂንቴስካፓ ዬያ ባኮኮ
ሌዛ ካኣሜቴ ዒንሢኮ ዬይ ዜርፃ ዒኢቴያ ማዖንጎ።

39«ዒንሢዓሽኮሙዓቆልማሃይቄምሌዞካኣማዓሲ
ሳዓ ዓማንዳያ ሄላንዳኣና ዒኢቴያ ማዓንዳኔ።

40 ዓይጎ ዓሲያ ማዖም ዬያ ቆልሞኮ ዓሽኮይዳፓ
ሙዔያ ማዔቴ ማኣዓሢ ፔኤኮ ማስኮንጎ፤ ያዺ ማዔቴያ
ዴንዲ ሳዓ ዓማንዳያ ሄላንዳኣና ዬይ ዓሢ ዒኢቴያ
ማዓንዳኔ፤ ሃሣዓይጎ ዓሲያማዖምዬያ ባኮኮሌዞካኣሚ
ኬዴቴ ማኣዓሢ ፔኤኮ ማስኮንጎ፤ ዬይ ዓሢያ ዴንዲ ሳዓ
ዓማንዳያ ሄላንዳኣና ዒኢቴያ ማዖንጎ።

41 «ሳዖይዳ ዳዶና ጎቺንቲ ሃንታ፥ ዻኮ ማዢንታ ቢያ
ዒንሢኮ ቄፄ ማዒ፥ ሻኣካያ ማዖንጎ፤ ሙይፖቴ።

42 ሳዖይዳ ዳዶና ጎቺንቲ ሃንታ ባካ፥ ዖይዶ ቶኪናታዖ
ጎቺንቲ ሃንታ ባኮንታ ሚርጌ ቶኪ ዓኣ ባኮንታ ቢያ ቄፄ
ማሂ ሻኣኪንቱዋቴ፤ሙይፖቴ።

43ዬንሢ ባኮይዳፓ ዓይጎ ባኣዚያማዖምሙዒዒንሢ
ቶኦኮ ዒኢሲፖቴ፤

44 ታኣኒ ናንጊና ናንጋ ጎዳ ማዔ ዒንሢኮ ፆኦዛሢኬ፤
ታኣኒ ዱማዼያታሢሮ ዒንሢያ ዒንሢ ታኣም ዱማዼያ
ማሁዋቴ፤ ሳዖይዳ ዳዶና ጎቺንቲ ሃንታ ዻኮ ማዢንቶ
ሙዒዒንሢ ዒኢሲፖቴ።

45ዒንሢኮ ፆኦሲማዓኒ ጊብፄ ዓጮይዳፓዒንሢዔኪ
ኬሴ ናንጊና ናንጋ ጎዳሢ ታናኬ፤ ዬያሮ ታኣኒ ዱማዼያ
ማዔሢሮ ዒንሢያ ታኣም ዱማዼያ ማዑዋቴ።

46 «ዓካሪ ሃይ፥ ዋኣሢዳ ናንጋ ባኮንታ ሳዖይዳ ናንጋ
ዻኮ ማዢንቶንታ፤ ሃሣ ካፖ ዛሎዋ ዒንሢም ኬሲንቴ
ዎጌኬ፤

47 ዎጎ ጎይፆና ቄፄ ማዔሢና ሻቲ ማዔ ባኮናኮ
ባኣኮይዳ ዓኣዱሙሞዔራኒሙዖ ባኮናሙዑዎ ባኮናኮ
ባኣካ ዓኣ ዱሙሞ ኮሺ ዔሩዋቴ» ጌዔኔ።

12
ላኣሊ ሾዔስካፓ ኩንሣ ዳምቤ

1 ናንጊና ናንጋ ጎዳሙሴም፦
2 « ዒስራዔኤሌ ዓሶም ሂዚ ጌዔ፤ ፔቴ ላኣሊ ጎጳዺ

ዓቲንቄ ናይ ሾዔያማዔቴ ላኣሊኮ ሻቱሞጴዻዛማዺንታ
ጎይፆ ላንካይ ኬሊ ሄላንዳኣና ዒዛ ዒኢቴያ ማዓንዳኔ።

3ሳላሳ ኬሎና ናዖኮ ዓቲንቶ ቤርቶ ቲቃንዳያ ኮይሳኔ።
4ዬካፓ ዑፃ ዒዞኮ ፃኣዻንዳ፥ ሃይሢታሚ ሃይሦ ኬሊ

ሄላንዳኣና ፆኦሲም ዱማዼ ዓይጎ ባኣዚያ ዒዛ ካኣማኒ
ኮይሱዋሴ፤ ሃሣዒዞኮማስቲፆ ኬላ ጋፓንዳያ ሄላንዳኣና
ታኣም ዱማዼማኣሮ ጌሎፓ።»

5«ዬያጉዲ ሃሣፔቴ ላኣሊዉዱሮ ናይ ሾዔቴላኣሊኮ
ሻቱማ ጴዻኣና ማዺንታ ጎይፆ ታጶ ዖይዶ ኬሊ ሄላንዳኣና
ዒዛ ዒኢቴያ ማዖንጎ፤ ዬካፓ ዑፃ ዒዞኮ ፃኣዺ፥ ማስቲፃ
ጋፓንዳኣና ላሂታሚ ላሆ ኬሊ ዴዖንጎ።»

6 «ዒዞኮማስቲፆ ኬላ ጋፔስካፓ ዓቲንቄ ናይማዔቴያ
ዉዱሮ ናይ ዛላ ሚቺ ዒንጎ ዒንጊሢ ማዓንዳ፥ ፔቴ ሌዔ
ማዔ ማራናይና ጎሞ ጌኤሺፆ ዛሎ ማዓ ፔቴ ዶኦሌ
ማዔቴያ ፔቴ ኪሬ ናይ ዓፒሎና ማዢንቴ፥ ፆኦሲ ዴሮና
ካኣማማኣሮካሮዔኪሙኪዒኢካማዻቄኤሳሢምዒዛ
ዒንጎንጎ።

7 ቄኤሳሢያ ዒዛ ዒንጌ ባኮ ዔኪ ናንጊና ናንጋ ጎዳ
ቤርቶ ሺኢሾንጎ፤ ዬካፓ ዒዞኮ ሱጉፃ ሾኦቴሢሮ ዒዛ

ዒኢቴ ዒኢቲፃ ጋፔም ዒዞ ሻቲንቂሲፆ ዳምባ ያዺዲ
ኩማንዳኔ፤ ዒዛ ጌኤሽኬያ ማዓንዳኔ፤ ዬይ፦ ላኣሊ
ሾዔስካፓ ማዺኩንሣ ዳምቤማዓንዳኔ።

8 «ላኣሌላ ማራናይ ዔኪሙካኒ ዳንዳዒባኣያ ማዔቴ
ላምዖ ዶኦሌታቴያ ኪሬ ዔኪ ሙኮንጎ፤ ዔያቶይዳፓ
ፔቴማሚቺዒንጎዒንጊሢማሂጊንሣዓቴማጎሜጌኤሻኒ
ዒንጎ ዒንጊሢ ማሂ ዒንጎንጎ፤ ዬያይዲ ቄኤሳሢ ዒዞኮ
ዒኢቲፆ ጋፒሲ፥ ዒዛ ሻቲንቃንዳ ዳምቦ ኩንሦንጎ፤ ዬካፓ
ዒዛ ዎጎ ጎይፆና ዳምቦ ካፒኩንሢጌኤሽኬያማዓንዳኔ»
ጌዔኔ።

13
ዓሲኮ ዑስካ ኬስካ ዶርዖ ዛላ ኬኤዚንቴ ዳምቤ

1 ናንጊና ናንጋ ጎዳሙሴና ዓኣሮኔናም፦
2 «ዓይጎ ዓሲያ ማዖም ፔኤኮ ዑፃ ዱንጫ ኬስኬቴ፥

ቃፃ ዓርቄቴ፤ ሃሣ ዑስካ ኬስካ ዶርዖ ማዒ ማዒ ዴንዳ
ዒላንታ ጴዼቴ ዓኣሮኔ ፃጲ ማዔ፥ ቄኤሶ ኮራ ዓሳ ዒዛ
ዔኪሙኮንጎ።

3 ዬካፓ ቄኤሳሢ ዬያ ዓሢኮ ዑፃ ዓኣ ኪፆ ዛጊ፥ ዬያ
ኪፆይዳ ዓኣ ጋፓና ቦኦራያ ማዔቴ፤ ሃሣ ኪፆኮ ኮይሎይዳ
ዓኣ ዑፃ ሃንጎ ዑፃፓ ቁልፒ ዔታዻያ ማዔቴ፥ ዬይ ዓሲዳፓ
ዓሲ ዓርቃኒ ዳንዳዓ ዑስካ ኬስካ ዶርዖ ማዔሢሮ ዓሢ
ካኣዦ ዳምቦና ዒኢቴያ ማዔሢዔርዞንጎ።

4 ጋዓንቴ ኪፃ ኮይላ ዓኣ ዑፆይዳፓ ቁልፒ ዔታዺ
ጴዹዋያ ማዔቴ፤ ሃሣ ጋፓናኣ ቦኦሩዋያ ማዔቴ ቄኤሳሢ
ዬያ ዓሢ ላንካይ ኬሊ ሄላንዳኣና ፔቴ ጋርሲዳ ዱማሲ
ጌሢ ዛጎንጎ።

5ዬካፓ ቄኤሳሢ ላንካሳ ኬሎና ዓሢ ላሚ ዛጎንጎ፤ ዒ
ዛጋ ዎዶና ኪፃ ዱማዼ ባኣዚ ባኣያ ማዔቴ፥ ሃሣ ላንካይ
ኬሊዱማሲ ዴይሦንጎ።

6 ሃሣ ቄኤሳሢ ላንካሳ ኬሎና ዓሢ ዛጎንጎ፤ ዒዚ ዛጋ
ዎዶና ኪፃ ዳልጊፆይዳፓ ሹሊ ጴዼቴ ኪፃ ቃፃ ማዔሢ
ኬኤዚዬይ ዓሢዳምቦ ጎይፆና ጌኤሺማዔሢዔርዞንጎ፤
ዬይ ዓሢ ዎጎ ጎይፆና ጌኤሽኪፆ ዔርዛኒ ማኣዓሢ ፔኤኮ
ማስኮንጎ።

7 ጋዓንቴ ቄኤሳሢ ዬያ ዓሢ ዛጊ ጌኤሺኬ ጌዔስካፓ
ኪፃ ዳልጊዳልጊዴንዳያማዔቴዓሢላሚቄኤሳሢቤርቶ
ሺኢኮንጎ፤

8 ዬካፓ ቄኤሳሢ ዒዛ ላሚ ዛጎንጎ፤ ዒ ዛጋንቴ ኪፃ
ዳልጊዴንዳያማዔቴዬይዑፃኣኬስካዶርዓሢማዔሢሮ
ዳምቦና ዒኢቴያ ማዔሢዔርዞንጎ።

9 «ዓይጎ ዓሲያ ማዖም ዓሲፓ ዓሲ ዓርቃኒ ዳንዳዓ፥
ዑስካ ኬስካ ዶርዓ ዓርቄቴ ዬያ ዓዺንቴ ዓሢ ዓሳ
ቄኤሳሢ ኮራ ዔኪ ዬዖንጎ፤

10 ዬካፓ ቄኤሳሢ ዬያ ዓሢ ዛጎንጎ፤ ዑፃ ኬስኬ ባካ
ዑርታንዳ ባኣዚጉዲ ዴዒ፥ ጊዳ ዓኣ ጋፓኖ ቦኦሪሻ ኪሢ
ማዒ ጴዼቴ፥

11 ዬይ ዑስካ ኬስካ ዶዲ ዶርዖ ማዔሢሮ ቄኤሳሢ
ዬይ ሃርጌ ዓሢዒኢቴያ ማዔሢዔርዞንጎ፤ ዬያኮ ዒኢቲፃ
ፔጌና ዔርቴሢሮ ዬያጉዴ ዓሲ ጋርሲዳ ዱማሲ ዛጎንዶያ
ኮይሱዋሴ።

12ዑፃኬስካዶርዓሢዓሢኮቶኮፁንጋፓዴንዲቶኦኮ
ሄላንዳኣና ባይዚ ኬስኬያ ማዔሢዔሬቴ፥

13 ቄኤሳሢ ላሚ ዒዛ ዛጎንጎ፤ ዓሢኮ ዑፆ ቢያይዳ
ኬስኪ ዓኣያማዒጴዼቴ ዬይ ዓሢዎጎ ጎይፆና ጌኤሽኬያ
ማዔሢ ዔርዞንጎ፤ ዑፃ ዒዛኮ ጉቤና ቦኦሬሢሮ ዳምቦ
ጎይፆና ጌኤሽኬያ ማዓኔ።

14ጋዓንቴ ላሚሃሣ ኔጉዋዖኪፃ ጊኢሺጉዲዴይጴዼያ
ማዔቴ ዳምቦ ጎይፆና ዒ ዒኢቴያ ማዓኔ።

15 ዬያሮ ቄኤሳሢ ጊንሣ ዛጊ፥ ጊኢሺጉዲ ዴዒ ዓኣ
ኪሢ ዴንቄቴ ዬይ ዓሢ ዳምቦ ጎይፆና ዒኢቴያ ማዔሢ
ዔርዞንጎ፤ ዓይጎሮ ጌዔቴ ዬይ ኪፃ ዑፃ ኬስካ ዶርዓሢ
ማዔሢሮ ዬይ ዓሢ ዒኢቴያኬ።

16 ኪፃ ፖዓዖ ላሚ ጊንሣ ቦኦሪ ናኬቴ ቄኤሳሢ ኮይላ
ዓኣዾንጎ፤

17 ቄኤሳሢ ላሚ ዒዛ ዛጊ ኪፃ ሹሊ ቦኦራያ ማዒ
ጴዼቴ ዬይ ዓሢ ዳምቦ ጎይፆና ጌኤሽኬያ ማዓሢሮ ዓሢ
ጌኤሺማዔሢዔርዞንጎ።

18 «ፔቴ ዓሲኮ ዱንጫ ኪሢ ዓኣዖ ፓፂ ዲኢዳዼ ቤሲ
ዓኣቶ፥

19 ዻካ ጌዔስካፓ ዲኢዶ ቤዞይዳ ጊኢሺጉዴ ባኣዚ
ዴዒ፤ ሃሣ ዑርታኒ ጋዓ ኪሢ ኬስኪ ጴዼቴ ዬይ ዓሢ
ቄኤሳሢ ኮራ ዓኣዾንጎ፤

20 ቄኤሳሢ ዒዛ ዛጊ ኪፃ ዓኣ ቤዛ ሜሌ ዑፆይዳፓ
ቁልፒ ዔታዺ ጴዼቴ፤ ሃሣ ጊዳ ዓኣ ጋፓናኣ ቦኦራያ
ማዔቴ፥ ዓሢ ዒኢቴያ ማዔሢ ዔርዞንጎ፤ ዓይጎሮ ጌዔቴ
ዬይ ዱንጮ ኪፆና ማዒ ዓርቄ ዑስካ ኬስካ ዶርዖ
ማዔሢሮኬ።

21 ቄኤሳሢ ዛጋንቴ ዒኢካ ዓኣ ጋፓና ቦኦሩዋያ፤ ሃሣ
ሜሌ ዑፆይዳፓ ዱማዺ ቁልፒ ዔታዹዋያ፥ ሹላኒ ጋዓያ
ማዔቴ ዓሢ ላንካይ ኬሊዱማሲ ጌሢ ዛጎንጎ።

22ኪፃዓኣቤዛፓዳልጊዳልጊዓኣዻያማዔቴዬይዓሢ
ዑፃ ኬስካ ዶርዓሢና ዓዺንቴያ ማዔሢሮ ዒኢቴያታሢ
ዔርዞንጎ።

23 ጋዓንቴ ዱማዺ ዔርቱዋያ፤ ሃሣ ዑፆይዳ ዳልጊ
ዳልጊ ዴንዱዋያ ማዔቴ ዱንጮ ኪፆኮ ዲኢዲ ማዔሢሮ
ዎጎ ጎይፆና ጌኤሺ ማዒፆ ዓሢኮ ዔርዞንጎ።

24 «ፔቴ ዓሲኮ ዑሢ ታሚ ሙዔም ታማ ሙዔ ቤዛ
ቦኦሪ፤ ሃሣ ጊንሣ ዖዳልቃያ ማዒ ጴዼቴ፥

25 ቄኤሳሢ ዬያ ዛጎንጎ፤ ኪፃ ዓኣ ቤዞይዳ ዓኣ ጋፓና
ቦኦራያ ማዔቴ፥ ሃሣ ሃንጎ ዑፆይዳፓ ቁልፒ ዔታዻያ
ማዔቴ ታማ ሙዔሢና ማዒ ዓርቄ፥ ዑፃ ኬስካ ዶርዓሢ
ማዔሢሮ ዬይ ዓሢ ዒኢቴያ ማዔሢዔርዞንጎ።

26 ጋዓንቴ ዬያ ቤዞይዳ ኬስካ ጋፓና ቦኦሩዋያ ማዔቴ
ሃሣ ዑፃ ሜሌ ዑፆይዳፓ ቁልፒ ዔታዹዋያ ጉሪ ዑፃ
ላኣሚንቴያታቴ ቄኤሳሢ ዬያ ዓሢ ላንካይ ኬሊ ጋሮይዳ
ዱማሲ ጌሢ ዛጎንጎ።

27 ዬካፓ ላንካሳ ኬሎና ቄኤሳሢ ላሚ ዓሢ ዛጎንጎ፤
ዒዛ ዛጋንቴ ኪፃ ዳልጊ ዴንዳያ ማዒ ጴዼቴ ዑፃ ኬስካ
ዶርዓሢማዔሢሮ ዬይ ዓሢ ዒኢቴያ ማዔሢዔርዞንጎ።

28 ጋዓንቴ ኪፃ ዓኣ ቤዛፓ ዱማዹዋያ ማዒ፥ ጉሪ ዑፃ
ላኣሚንቴያታቴ ዑፃ ኬስካ ዶርዓሢቱዋንቴ ታማ ሚቼ
ዲኢዶ ማዔሢሮ ዬይ ዓሢ ዳምቦ ጎይፆና ጌኤሺ ማዔሢ
ዔርዞንጎ።

29 «ፔቴ ዓቲንቄኮ ማዔቴያ ላኣሊኮ ቶኦካ ማዖም
ጋጋጫኪሢኬስኬቴ፥

30 ቄኤሳሢ ዬያ ኪፆ ዛጎንጎ፤ ዬይ ቤዛ ኮይላ ዓኣ
ዑፆይዳፓ ቁልፒ ዔታዻያ ማዔቴ፥ ሃሣ ዒኢካ ዓኣ ጋፓና
ጉኡፃያ ማዒ ጋላፔቴ ዑፃ ኬስካ ዶርዓሢ ማዔሢሮ ዬይ
ዓሢ ዒኢቴያ ማዔሢዔርዞንጎ።

31 ጋዓንቴ ቄኤሳሢ ዛጋ ዎዶና ኪፃ ኮይላ ዓኣ
ዑፆይዳፓ ቁልፒዔታዹዋያማዔቴ፤ ሃሣዒኢካ ዓኣ ጋፓና
ፒዜ ጋፓኔ ማዒባኣቴ ዬያ ዓሢ ላንካይ ኬሊዱማሲ ጌሢ
ዛጎንጎ።

32 ዬካፓ ላንካሳ ኬሎና ላሚ ቄኤሳሢ ዛጋንቴ ኪፃ
ዳልጉዋያ ማዒ፥ ጋፓናኣ ጋላፑዋያ ማዔቴ፤ ሃሣ ሜሌ
ዑፆይዳፓ ቁልፒ ዔታዹዋያ ማዔቴ፥

33 ኪፃ ዓኣ ቤዞ ሃሻዖ ሃንጎ ጋፓኖ ቢያ ሜኤዳዛ፥
ቄኤሳሢ ሃሣ ላንካይ ኬሊ ሄላንዳኣና ዒዛ ዱማሲ ጌሢ
ዛጎንጎ።

34 ላንካሳ ኬሎና ላሚ ሃሣ ቄኤሳሢ ዬያ ኪፆ ዛጎንጎ፤
ዒ ዛጋንቴ ኪፃ ዳልጉዋያማዔቴ፥ ሃሣኪፃ ዓኣ ቤዛሜሌ
ቤዛፓ ቁልፒ ዔታዺባኣያ ማዔቴ ዬይ ዓሢ ዳምቦ ጎይፆና
ጌኤሺማዔሢዔርዞንጎ፤ዬካፓዓሢፔኤኮዓፒሎማስኪ
ጌኤሺማዖንጎ።

35 ጋዓንቴ ጌኤሺ ማዒፃ ኬኤዚንቴስካፓ ኪፃ ዳልጊ
ዳልጊ ዓኣዻያ ማዔቴ፥

36 ቄኤሳሢ ላሚ ዒዛ ዛጎንጎ፤ ዒዛ ዛጋንቴ ኪፃ ጎኔ
ዳልጋያ ማዔቴ ጋላፒ ጋፓኔ ዓኣቴያ ባኣቴያ ዓሢ ዒኢቴያ
ማዔሢዔርቴያኬ።

37 ጋዓንቴ ቄኤሳሢ ዛጌ ጎይፆና ኪፃ ሙይ ዳልጉዋያ፤
ሃሣ ቃራ ጋፓኔያ ኬስኪጴዼያማዔቴኪፃ ፓፄያማዔሢሮ
ዳምቦ ጎይፆና ዓሢ ጌኤሺማዔሢዔርዞንጎ።

38 «ፔቴ ዓቲንቄ ማዔቴያ ላኣሊኮ ዑፆይዳ ዒላንታ
ኬስኬቴ፥

39 ቄኤሳሢ ዬያ ዛጎንጎ፤ ዬይ ኬስካ ባካ
ሼኤማዼያ ማዒ ጴዼቴ ሚርጌ ሜታሱዋ ዑሢዳ ኬስካ
ዒላንቶታሢሮ ዬይ ዓሢ ዳምቦ ጎይፆና ጌኤሺኬ።

40-41 ፔቴ ዓሲኮ ቶኦኪ ዼንካፓታቴያ ባሊታፓ ባሌያ
ማዔቴ ዬይ ባሊፃ ዓሢ ዒኢቴያ ማሃኒ ዳንዳዑዋሴ።

42 ጋዓንቴ ባሎይዳ ዑርታንዳጉዴ ጊኢሺ ዓኣ ኪሢ
ጴዼቶ ዬይ ዑፃ ኬስካ ዶርዓሢኬ።

43 ቄኤሳሢ ዬያ ዛጌም ዑፃ ኬስካ ዶርዓሢ ማላ፥
ዑርታንዳጉዴ ጊኢሺ ዓኣ ኪሢማዒ ጴዼቴ፥

44 ዬይ ዓሢ ዒኢቴያ ማዔሢ ዔርዞንጎ፤ ዬያ ባሎና
ማዒ ዓርቄ ዓሲፓ ዓሲ ዓርቃኒ ዳንዳዓ ዑፃ ኬስካ
ዶርዓሢኬ።

45 «ዬያጉዴ ዑፃ ኬስካ ዶርዓሢ ዓርቄ ዓሲ ቱርጫዼ
ማኣዖ ማይንቶንጎ፤ ቶኦኮዋ ፒፆፓ፤ ሃሣ ሙሱሮ ካንቂ
ዓኣቺ ‹ታኣኒዒኢቴያኬ! ዒኢቴያኬ!› ጌይጌይዒላቶንጎ።

46 ዬይ ዓሢ ዶርዓሢ ፖዓንዳያ ሄላንዳኣና ዒኢቴያ
ማዓሢሮ ዓሲዳፓ ዱማዺ፥ ዓሲ ናንጉዋ ቤስካ ፔኤኮ
ዴዖንጎ።»

ማኣዖይዳ ኬስኪ ጴዻ ቡኡዒሢ ዛላ
47 «ቡኡዔ ባኣዚ ማራይ ጋፓኔና ማዔቴያ ሱኡፔና

ኮሺንቴ ዓፒላይዳ ጴዼቴ፥
48 ዶርዜ ዹዔ ማኣዖይዳታቴያ ኩቻ ማዦና ማኣዖኮ

ሻላሢዳ ማዔቴያ ቃጪኖይዳ፤ ዬያጉዲ ሃሣ ሱኡፔናኣ
ማዖም ዒልዒና ኮሺንቴ ማኣዖይዳ ቡኡዒፃ ጴዼቴ፥

49ማኣዓሢኮ ዑፃ ጴዼ ቡኡዒፃ ጮልዔ፤ ሃንጎ ዞቃያ
ማዔቴ ሜሌ ዓፒላ ዓርቃኒ ዳንዳዓያታሢሮ ቄኤሳሢ
ዛጌቴ ቃራኬ።

50 ቄኤሳሢ ዛጊ፥ ዬንሢ ዓፒሎንሢ ላንካይ ኬሊ
ሄላንዳኣና ፔቴ ቤስካ ዱማሲ ጌሢ ዛጎንጎ።

51 ላንካሳ ኬሎና ጊንሣ ዒ ዛጋ ዎዶና ቡኡዒፃ ዳልጊ
ዳልጊ ዴንዳያ ማዔቴ ዬያጉዴ ማኣዓሢ ቢያ ዒኢቴያኬ።

52ዬያጉዴ ማኣዓሢ ታሚና ሚቺንቶንጎ፤ ዬይ ቡኡዒፃ
ዳልጊ ዳልጊ ዴንዳ ቡኡዒሢማዔሢሮ ቄኤሳሢሚቾንጎ።

53 «ጋዓንቴ ቄኤሳሢ ዛጋ ዎዶና ቡኡዒፃ ዳልጊ ዳልጊ
ዓኣዻያ ማዒ ጴዺባኣቴ፥

54 ዬይ ዓፒላ ማስኪንቲ ላንካይ ኬሊ ሄላንዳኣና
ዱማዺ ጌሢንቴም ዛጎንጎ።

55 ዬካፓ ሃሣ ላሚ ዛጎንጎ፤ ዒ ላሚ ዛጋንቴ ቡኡዒፃ
ዳልጊ ዴንዲባኣያ ማዔቴያ ማላሢ ቤዞማካ ዓኣቴ ዬይ
ዒኢቴያማዔሢሮ ጋሮይዳማዖምዙሎይዳቡኡዒሢጴዻ
ማኣዓ ሚቺንቶንጎ።

56 ጋዓንቴ ቄኤሳሢ ላሚ ዛጋ ዎዶና ቡኡዒፃ
ባይቃንዳ ጎይሢ ዻኪ ጴዼቴ ቡኡዒፃ ዓኣ ቤዞማ ሌሊ
ዓፒሎይዳፓታቴያ ዒልዒማኣዖፓ ዳርዚ ኬሶንጎ።

57 ቡኡዒፃ ላሚ ጴዼቶ ጋዓንቴ ዬይ ዳልጊ ዳልጊ
ዓኣዻንዳሢሮ ዔቦኮ ዓዴ ዬኖ ታሚዳሚቾንጎ።

58ማኣዓሢማስኪንታዎዶናቡኡዒፃባይቄቴላሚሃሣ
ማስኮንጎ፤ ዬካፓ ዳምቦ ጎይፆና ጌኤሽኬያ ማዓንዳኔ»
ጌዔኔ።

59 ዬይ ዓካሪ ኮሺ ሱኡፖና ማዔቴያ ማራይ ጋፓኔና፤
ሃሣ ዒልዒና ኮሾና ዓፒላኮ ቃጪኖይዳ ማዔቴ፥ ሻላሢዳ
ጴዻ ቡኡዒሢ ዛላ ዒኢቴያ ሃሣ ሻቲ ማዒፆ ዔሮ ዎጌኬ።

14
ዑፃ ኬስካ ዶርዓሢ ጌኤሾ ጎይሢ

1 ናንጊና ናንጋ ጎዳሙሴም፦
2 «ፔቴ ዓሲ ዑፃ ኬስካ ዶርዓሢዳፓ ፖዔያ ማዔቴ

ጌኤሽኪፆ ዛሎ ዒንጊንቴ ዳምባ ያዺኬ፤
3 ቄኤሳሢ ዬያ ዓሢ ጉርዶኮ ዙላ ኬሲ ዛጎንጎ፤ ዓሢ

ዶርዓስካፓ ፖዔያ ማዔቴ፥
4ዳምቦ ጎይፆናሙይንታኒ ዳንዳዓ ላምዖ ካፒና ዴኤሊ

ዚቢቂ ዻካ ሜንሢ ዔኪ፤ ሃሣ ዞቄ ሚዛጲ ፓቲሌና
ሂሶጴ ጌይንታ ባኬሎኮ ዒላሺና ዎላ ዔኪ ዬዓንዳጉዲ
ዓይሦንጎ።

5ዬካፓ ዓሢ ካፖንሢዳፓ ፔቴማ ጊኢሲ ዓልቃ ዋኣሢ
ዱይ ጌሢንቲ ዓኣ ታሚ ቦኦቆይዳ ሹካንዳጉዲ ቄኤሳሢ
ዓይሦንጎ፤

6 ዓቴ ካፖማ ዴኤሎ ዚቢቆ ሚፆ ሜቂፆማና ዞቄ
ሚዛጶፓቲሌሎና ሂሶጴዒላዦናዎላዔኪቤርታሹኪንቴ
ሱጉፆይዳ ዓጎንጎ፤

7 ዬያ ሱጉፆ፥ ዑፃ ኬስካ ዶርዓሢዳፓ ጌኤሽካ ዓሢ
ዑፃላንካይማይንቲፑጮንጎ፤ዬካፓዒጌኤሽኬያማዒፆ
ዔርዞንጎ፤ ሃሣ ሼምፖና ዓኣ ካፖማ ባራኒ ዴንዳንዳጉዲ
ዙላ ኬሲ ሃሾንጎ።

8ዑፃ ኬስካ ዶርዓስካፓ ጌኤሽካ ዓሢማኣዓሢ ፔኤኮ
ማስኮንጎ፤ ቶኦኮዋ ጉኡሎንጎ፥ ዑፆዋ ዋኣሢና ማስቶንጎ፤
ዬካፓ ዳምቦ ጎይፆና ዒ ጌኤሽኬያ ማዔሢሮ ጉርዶ ጌላኒ
ዳንዳዓኔ፤ ጋዓንቴ ዴንዲ ላንካይ ኬሊ ሄላንዳኣና ፔ
ኬኤፆ ጌሉዋዖ ዙላ ዴዖንጎ።

9 ላንካሳ ኬሎና ቶኦካኣ፥ ቡኡጫ፥ ሂኢፖ ጋፓና፤
ዬያጉዲ ዑፃ ዓኣ ጋፓኖ ቢያ ሜኤዲ ማኣዓሢያ ፔኤኮ
ዋኣሢና ማስኪ ዑፆዋ ፔኤኮ ማስቶንጎ፤ ዬካፓ ዒ ዳምቦ
ጎይፆና ጌኤሽኬያ ማዓንዳኔ።

10 «ሳላሳ ኬሎና ዔኤቢ ቦሂሳ ባኣዚባኣ፥ ላምዖ ዓዴ
ማራናይና ፔቴ ሌዔ ማዔ ዑዞ ማራናይ ዔኪ ሙኮንጎ፤
ዬያና ዎላ ሪሚቶ ዛይቶና ዲርኪንቴ ሃይሦ ኪሎማዓንዳ
ሺኢቺዺኢሊናዶሎዜኮጊዲሚሺማዒባኣዛይቴናዔኪ
ሙኮንጎ።

11ቄኤሳሢ፥ዬይዓሢዔኪሙኬባኮንታዓሢንታዎላ
ዓፒሎና ማዢንቴ፥ ፆኦሲ ዴሮና ካኣማ ማኣሮ ካሮ ናንጊና
ናንጋ ጎዳ ቤርቶ ዔኪ ሺኢሾንጎ፤

14:2ማቲ. 8፡4፤ ማር. 1፡44፤ ሉቃ. 5፡14፤ 17፡14።

12 ዬካፓ ቄኤሳሢ፥ ላምዖ ዓዶ ማራቶ ናኣቶንሢፓ
ፔቴማና ዶሎዞኮ ጊዲሚዦ ማዒባኣ ዛይቶና ዔኪ
ዻቢንቶኮ ጪጋ ማሂ ዒንጎ ዒንጊፆ ማዓንዳጉዲ
ሺኢሾንጎ፤ ሃሣ ዬይ ቄኤሳሢ ዛላ ማዓንዳጉዲ ዡጊ
ናንጊና ናንጋ ጎዳም ዒንጎንጎ።

13ጎሞጌኤሻኒሹኪዒንጊንታ ቆልማሹኪንታ፥ ፆኦሲም
ዱማዼ ቤዛ ማራዓሢ ሹኮንጎ፤ ዬያ ዒ ማዻሢ ዻቢንቶ
ዛሎ ጪጋ ማሂ ዒንጎ ባካ ጎሞ ጌኤሻ ዒንጊፆጉዲ
ቄኤሳሢሮ ማዒ ዒንጊንታሢሮኬ፤ ዬይ ሚርጌና ፆኦሲም
ዱማዼያኬ።

14 ቄኤሳሢ ማራናዓሢኮ ሱጉፃፓ ዻካ ዔኪ
ጌኤሽኪፆይዳ ዓኣ ዓሢኮ ሚዛቆ ዋዮ ቤርቶ፥ ሚዛቆ
ኩጮና ቶኮናኮ ዶኦሞ ኬኤሎ ቲሽኮንጎ።

15 ሃሣ ቄኤሳሢ ዛይቶይዳፓ ዻካ ዔኪ ፔኤኮ ሻውሎ
ኩጮ ቃኣቆይዳ ዋሆንጎ፤

16 ዬካፓ ሻውሎ ቃኣቃ ዓኣ፥ ዛይቶይዳ ፔኤኮ ሚዛቆ
ኩጮ ኬኤሎ ዳኪ ዳኪ ናንጊና ናንጋ ጎዳ ቤርታ ላንካይ
ማይንቲ ዉፁርቆንጎ፤

17 ቃሲ ሃሣ ቃኣቆይዳ ዓኣ ዛይቶፓ ዻካ ዔኪ
ጌኤሽኪፆይዳ ዓኣ ዓሢኮ ሚዛቆ ዋዮ ቤርቶና ሚዛቆ
ኩጮና ቶኮናኮ ዶኦሞ ኬኤሎንሢ ዎንዴ ዻቢንቶ ዛሎ
ጪጋማሂ ቲሽኮና ሱጉፆኮ ጊዳ ቲሽኮንጎ፤

18 ዬካፓ ዒዛኮ ቃኣቃ ዓቲ ዓኣ ዛይቶንሢ
ጌኤሽኪፆይዳ ዓኣ ዓሢኮ ቶኦካ ዋሆንጎ፤ ዬያይዲ ዓሢ
ጌኤሺፆ ዳምቦ ናንጊና ናንጋ ጎዳ ቤርታ ኩንሦንጎ።

19«ዬያይዴስካፓቄኤሳሢዓሢኮጎሞጌኤሺፆሮዒንጎ
ዒንጊፆዒንጊ ጎሞጌኤሺፆዳምቦኩንሦንጎ፤ ሄሊሳዖ ሃሣ
ሚቺ ዒንጎ ዒንጊፆ ማዒ ዒንጊንቴ ቆልሞ ሹኮንጎ፤

20 ዬያ ሃኣኮ ዒንጊፆ ማዔ ዒንጊፆና ዎላ ሚቺ ዒንጎ
ቤዛጌሢሚቾንጎ፤ ዬያይዲጌኤሺፆዳምቦኩንሤምዬይ
ዓሢያ ዳምቦ ጎይፆና ጌኤሽኬያ ማዓንዳኔ።

21 «ዓሢ ዬያ ባኮ ቢያ ዔኪ ሙካኑዋ፥ ማንቆ ማዔቴ
ፔኤኮ ጌኤሽኪፆ ዛሎ ማዓ ፔቴ ዓዴ ማራናይ ሌሊ
ዔኪ ሙኮንጎ፤ ዬይ ዻቢንቶ ዛሎ ጪጋ ማሂ ዒንጊንታ
ዒንጊሢማዒዡጊዒንጎዒንጊሢማዓንዳኔ፤ ሃሣዛይቴና
ዲርኪንቴ ፔቴ ኪሎ ማዓንዳ ሺኢቺ ዺኢሊ ሃኣኮ
ዒንጊሢ ማሂ ዔኪ ሙኮንጎ፤ ዬያጉዲ ሃሣ ዶሎዞኮ
ጊዲሚሺማዑዋ ዛይቶዋ ዔኪ ሺኢሾንጎ፤

22 ሃሣ ዒዛም ዳንዳዒንታ ጎይፆ ላምዖ ዶኦሌ፥ ሃንጎ
ላምዖ ኪሬ፤ ፔቴማ ጎሞጌኤሻዒንጊሢማሂ ፔቴማጊንሣ
ሚቺ ዒንጎ ዒንጊሢማሂ ዔኪሙኮንጎ።

23ጌኤሺፆ ዳምቦኩንሦ ሳላሳኬሎና ዬንሢቢያዔኪ
ሙኪ ዓፒሎና ማዢንቴ፥ ፆኦሲ ዴሮና ካኣማ ማኣሮ ካራ
ናንጊና ናንጋ ጎዳ ቤርታ ቄኤሳሢምዒንጎንጎ።

24 ዬካፓ ቄኤሳሢ ዻቢንቶ ዛሎ ጪጋ ማሂ ዒንጊንታ
ማራናዖና ዛይቶና ዔኪ ዡጊ ናንጊና ናንጋ ጎዳም
ሺኢሾንጎ።

25 ዬካፓ ዻቢንቶ ዛሎ ጪጋ ማሂ ዒ ዒንጌ ማራዓሢ
ሹኮንጎ፤ ዬያ ሱጉፆ ዻካ ዔኪ ጌኤሽኪፆይዳ ዓኣ ዓሢኮ
ሚዛቆ ዛሎ ዋዮ ቤርቶ፥ ሚዛቆ ኩጮና ቶኮናኮ ዶኦሞ
ኬኤሎ ቲሽኮንጎ፤

26 ዬያይዴስካፓ ቄኤሳሢ ዛይቶይዳፓ ዻካ ፔኤኮ
ሻውሎኩጮ ቃኣቆይዳ ዋሂ ዔኮንጎ፤

27 ዔኬስካፓ ሚዛቆ ኩጮ ኬኤሎና ዬያ ዛይቶፓ
ዔኪ ዔኪ ላንካይ ማይንቲ ናንጊና ናንጋ ጎዳ ቤርታ
ዉፁርቆንጎ።

28 ሃሣ ዬያ ዛይቶፓ ዻካ ዔኪ ቤርታ ዒ ሱጉፆ ቲሽኬ
ቤዞ፤ ጌይፃ፦ ዓሢኮ ሚዛቆ ዋዮ ቤርቶና ሚዛቆ ኩጮና
ቶኮናኮ ዶኦሞ ኬኤሎንሢ ቲሽኮንጎ።

29ዬካፓቄኤሳሢፔኩጮይዳዓቴዛይቶዓሢኮቶኦካ
ዋሆንጎ፤ ዬያይዲ ዓሢኮ ጎሞ ጌኤሺፆ ዳምቦ ኩንሦንጎ።

30 ዬያይዴስካፓ ዶኦሎንሢፓታቴያ ኪሮንሢፓ ፔቴማ
ጎሜ ጌኤሺሢ ዛላ ማሂ፥

31 ዓቴማ ሚቺ ዒንጎ ዒንጊሢ ማሂ ሃኣኮ ዒንጊፆና
ዎላ ሺኢሾንጎ፤ ዬያይዲ ዓሢኮ ጎሞ ጌኤሺፆ ዳምቦ
ኩንሦንጎ፤

32 ዑፆይዳ ኬስካ ዶርዓ ዓኣ ዓሲ ዳምቦ ጎይፆና
ጌኤሽኪፆሮ ዓይሢንታ ባኮ ማንቆ ማዒ ባሺንታያታቴ
ማዺንታንዳ ዎጋ ያዺኬ» ጌዔኔ።

ማኣሪዳ ኬስካ ቡኡዒሢ ዛላ
33 ናንጊና ናንጋ ጎዳሙሴና ዓኣሮኔናም፦
34 «ዒንሢሮ ማሂ ታ ዒንሢም ዒንጋንዳ፥ ካኣናኔ

ዓጮ ዒንሢ ጌሌ ዎዶና ፔቴ ዓሲኮ ዎርቆ ማኣሮ ታኣኒ
ቡኡዒሴያ ማዔቴ፥

35 ማኣሮ ዓዴ ቄኤሳሢ ኮይላ ዓኣዺ ‹ታ ማኣሮይዳ
ቡኡዒሢጉዴ ባኣዚ ታ ዴንቄኔ› ጌይ ኬኤዞንጎ።

36 ዬካፓ ቄኤሳሢ ዴንዲ ቡኡዒፆ ዛጊ ዔራንዳሢኮ
ቤርታዺ ማኣራ ዓኣ ሜሆ ቢያ ዓሢ ኬሳንዳጉዲ
ኬኤዞንጎ፤ ያዺ ማዒባኣያታቴ ጋራ ዓኣ ሜሃ ቢያ
ዒኢታንዳኔ፤ ዬያይዴስካፓ ጋሮ ጌሊ፥

37 ቡኡዒፃ ዓይጎታቴያ ዛጎንጎ፤ ዒዚ ዛጋንቴ ኮጮ
ዶይሳኒ ጋዓ፥ ጮልዔ፤ ሃሣ ጊንሣ ዞቃንዳጉዴ ቡኡዒሢ
ዓርቂ ጴዼቴ፥

38ዬኖ ኬኤፄሎፓኬስኪ ላንካይኬሊ ሄላንዳኣና ዬይ
ዎዺንቲ ዴዓንዳጉዲማሆንጎ።

39 ላንካሳ ኬሎና ቄኤሳሢ ጊንሣ ዛጎንጎ፤ ዒ ዛጋንቴ
ቡኡዒፃ ኮጮይዳ ዳልጊ ዳልጊ ዓኣዻያ ማዔቴ፥

40 ቡኡዒፆና ዓዺንቴ ሹጮንሢ ቦኦኪንቲ ዔውቲ
ጉርዶኮ ዙላ፥ ካንቶይዳ ኬኤሪንታንዳጉዲ ዓይሦንጎ።

41 ዬካፓ ኮጮኮ ጋሮ ዛላ ቢያ ዓርሲንቴም ዓርሲንቴ
ባካ ቢያ ጉርዶ ዙላ ዒኢቴ ቤዛ ኬኤሪንታንዳጉዲ
ማሆንጎ፤

42ዬያይዴስካፓቦኦኪንቲዔውቴሹጮንሢቤዛሜሌ
ሹቺ ጌሢንቲ ሜሌ ዾቃሌና ዹይ ዓይሢንቶንጎ።

43 «ሹጫኬስኪ፥ ኮጫኣሜሌዾቃሌናዹይንቴስካፓ
ቡኡዒፆ ማላቴላ ላሚ ጴዼያ ማዔቴ፥

44 ቄኤሳሢ ዴንዲ ዛጋንዳያ ኮይሳኔ፤ ዒ ዛጋንቴ
ቡኡዒፃ ጋሮይዳ ዳልጊ ዳልጊ ዴዴንዳ ማዒ ጴዼቴ ዬና
ማኣሬላ ዒኢቴያኬ።

45 ዬያሮ ዬና ማኣራ ሻሂንታንዳያ ኮይሳኔ፤ ሹጮንታ
ሚፆንታ ሜኤቾና ባካኣ ቢያ ጉርዶኮ ዙላ ዒኢቴ ቤዛ
ኬኤሪንቶንጎ።

46 ዬና ማኣሬላ ዎዺንቲ ዓኣንቴ ዓይጎ ዓሲያ ማዖም
ዒኢካ ጌሌቴ ዴንዲ ሳዓ ዓማንዳያ ሄላንዳኣና ዒኢቴያ
ማዓንዳኔ፤

47ዬኖማኣሬሎይዳጌሊላሄ ዓሲ ዓኣቴ፥ ሃሣሙኡዚ
ዴዒሙዔ ዓሲ ዓኣቴ ማኣዓሢ ፔኤኮ ማስኮንጎ።

48 «ጋዓንቴ ማኣራ ዹይንቲ ኮሽኬስካፓ ቄኤሳሢ
ሙኪ ዛጋ ዎዶና ቡኡዒፃ ዳልጊ ዴንዳያ ማዒባኣቴ ዬኖ
ማኣሬሎ ቡኡዒፃ ሃሼም ዳምቦ ጎይፆና ጌኤሺ ማዔሢ
ዔርዞንጎ፤

49 ዬኖ ማኣሮ ጌኤሻኒ ላምዖ ካፒ፥ ዻካ ዴኤሊ ዚቢቂ
ሜንሥሢ፥ ዞቄ ሚዛጶ ፓቲሎና ሂሶጴ ዒላሺያኣ ዔኪ
ሺኢኮንጎ።

50 ካፖይዳፓ ፔቴማ ጊኢሲ ዋኣሢ ዓልቃ ቤስካፓ
ዱዖና ዋኣሢ ዓኣ ታሚ ቦኦቆይዳ ሹኮንጎ፤

51 ዬካፓ ዴኤሎ ዚቢቆ ሚፆና ሂሶጶ ዒላዦና ሃሣ
ሚዛጶ ዞቄ ፓቲሎና ሼምፖና ዓኣ ካፖማንታ ዋኣፆና
ሱጉፆናይዳ ዓጊጋፓ ማኣሮ ላንካይ ማይንቲ ፑጮንጎ።

52 ዬያይዲ ቄኤሳሢ ዬኖ ማኣሮ ካፖ ሱጉፆና ጌኤዦ
ዋኣፆና ሼምፖና ዓኣ ካፖማና፤ ሃሣ ዴኤሎ ዚቢቆ ሚፆና
ሂሶጴ ዒላዦና ዞቄ ሚዛጶ ፓቲሎናኣ ጌኤሾንጎ።

53ዬካፓሼምፖና ዓኣካፖማጉርዶኮዙሎኬሲባራኒ
ዴንዳንዳጉዲ ሃሾንጎ፤ ዬያይዲ ቡኡዒፃ ጴዼ ማኣሬሎ
ጌኤሺፆ ዳምባኩማኔ፤ ማኣራኣ ዳምቦ ጎይፆና ጌኤሽኬያ
ማዓንዳኔ።

54-56 «ዬይ ቢያ ዑስካ ኬስካ ዶርዓ፥ ቃፃ፥ ዑስካ ኪፃ
ባኣዚ፥ዒላንታ፤ ዬያጉዲሃሣማኣዖናማኣሪናይዳኬስኪ
ጴዻቡኡዒሢዓርቄዎዶናጌኤሺፆሮማዺኩንሦዎጌኬ።

57 ፔቴ ባኣዚ ጌኤሺ፤ ሃሣ ዒኢቴያ ማዒፃ ዬያ ዎጎና
ዱማዺዔርታኔ» ጌዔኔ።

15
ዓሲኮ ዑስካፓ ሾኦቲ ዓሲ ዒኢሳ ባኣዚ

1 ናንጊና ናንጋ ጎዳሙሴና ዓኣሮኔናም፦
2 «ዒስራዔኤሌ ዴሮም ሂዚ ጌዔ፤ ዓይጎ ዓሲኮዋ

ማዖም ሃርጌ ዛላና ዓቲንቴይዳፓ ዓልቃ ባኣዚ ኬስኬቴ
ዬይ ዓሢ ዒኢቴያኬ፤

3 ዓሢኮ ዑፃፓ ዓልቃ ባካ ዓልቃ ጎይሣታቴያ ሃሼቴያ
ዬይ ዓሢ ዒኢቴያኬ፤ ዬይ ዓልቃ ባካ ዒኢሳያ ማዓሢ
ያዺዲኬ፦

4ዬይ ዓሢ ላሄ ቤዛ ቢያ ዒኢቴያ ማዓንዳኔ፤ ሃሣ ዴዔ
ባካኣ ቢያ ዒኢቴያ ማዓንዳኔ።

5ዒዚ ላሃ ሻኣሎ ካኣሜ ዓሲ ዓኣቴ፥
6 ሃሣ ዒ ዴዔ ባኣዚ ቢያይዳ ዴዓ ዓሲ ቢያ ማኣዓሢ

ፔኤኮ ማስኪ ዑፆዋ ማስቶንጎ፤ ማዔቴያ ዴንዲ ሳዓ
ዓማንዳያ ሄላንዳኣና ዒኢቴያ ማዓንዳኔ።

7 ዬኖ ዓልቃ ባኮና ዓኣ ዓሢ ካኣማ ዓሲ ቢያ ማኣዓሢ
ፔኤኮ ማስኪ ዑፆዋ ማስቶንጎ፤ ማዔቴያ ዴንዲ ሳዓ
ዓማንዳያ ሄላንዳኣና ዒኢቴያ ማዓንዳኔ።

8ዬይ ሃርጋ ዓሢጌኤሺማዔዓሲዑስካጩቺጩቴያ
ማዔቴ ጩቲንቴ ዓሢ ማኣዓሢ ፔኤኮ ማስኪ፥ ዑፆዋ
ማስቶንጎ፤ ማዔቴያ ዴንዲ ሳዓ ዓማንዳያ ሄላንዳኣና ዒ
ዒኢቴያ ማዓንዳኔ።

9 ዬይ ሃርጋ ዓሢ፦ ቶጋኣና ዴዔ ኮኦራሢና ዖይቶና ቢያ
ዒኢቴያኬ፤

10 ሃሣ ዒ ዴዔ ባኮ ቢያ ካኣማ ዓሲ፤ ዬያጉዲ ሃሣ
ዬያ ባኮ ዔኪ ሺኢሻ ዓሲ ማኣዓሢ ፔኤኮ ማስኪ ዑፆዋ
ማስቶንጎ፤ ማዔቴያ ዴንዲ ሳዓ ዓማንዳያ ሄላንዳኣና
ዒኢቴያ ዒ ማዓንዳኔ።

11 ዬይ ሃርጋ ዓሢ ኩቺ ማስቱዋዖ ፔቴ ዓሲ ካኣሜቴ
ዬይ ካኣሚንቴ ዓሢ ማኣዓሢ ፔኤኮ ማስኪ ዑፆዋ
ማስቶንጎ፤ ማዔቴያ ዴንዲ ሳዓ ዓማንዳያ ሄላንዳኣና ዒ
ዒኢቴያ ማዓንዳኔ።

12 ዬይ ሃርጎና ዓኣ ዓሢ ካኣሜ ዓይጎ ባኣዚያ ማዖም
ዓጪናማዦናሜሄ ቢያ ሃሃይቆንጎ፤ ሚሢና ኮሺንቴሜሄ
ማዔቴ ጋዓንቴ ዋኣሢና ማስኪንቶንጎ።»

13 «ዬይ ሃርጋ ዓሢ ዬኖ ዓልቂሳ ሃርጌሎይዳፓ ዻቄ
ዎዶናዎጎ ጎይፆጌኤሽኬያማዓኒላንካይኬሊሄላንዳኣና
ዴዖንጎ፤ ሃሣ ማኣዓሢያ ፔኤኮ ማስኪ ዑፆዋ ጌኤሺ
ዋኣሢና ማስኮንጎ፤ ዬካፓ ዒ ዳምቦ ጎይፆና ጌኤሽኬያ
ማዓንዳኔ።

14ሳላሳ ኬሎና ላምዖ ዶኦሌ ሃንጎ ላምዖ ኪሬ ዓፒሎና
ማዢንቴ፥ ፆኦሲ ዴሮና ካኣማ ማኣሮ ካሮ ዔኪ ሙኪ
ናንጊና ናንጋ ጎዳ ቤርታ ቄኤሳሢምዒንጎንጎ።

15 ዬያይዴስካፓ ቄኤሳሢ፥ ፔቴማ ጎሜ ጌኤሻኒ ዒንጎ
ዒንጊሢ ማሂ ዓቴማ ጊንሣ ሚቺ ዒንጎ ዒንጊሢ ማሂ
ሺኢሾንጎ፤ ዬያይዲ ቄኤሳሢ ዓሢ ጌኤሺፆ ዳምቦ ናንጊና
ናንጋ ጎዳ ቤርታ ኩንሦንጎ።»

16 «ዓይጎ ዓሲኮዋ ማዖም ዓሲ ሾይዣ ዜርፃ ዑፃፓ
ኬስኪ ላኣሊንቴያ ማዔቴ ዬይ ዓሢ ዑፆ ቢያ ዋኣሢና
ማስቶንጎ፤ ማዔቴያ ዒ ሳዓ ዓማንዳያ ሄላንዳኣና ዒኢቴያ
ማዓንዳኔ።

17ዬይዜርፃ ሄሌ፥ዓይጎማኣዖዋማዖምዜዺዋኣሢና
ማስኪንቶንጎ፤ ማዔቴያ ዬይ ባካ ሳዓ ዴንዲ ዓማንዳያ
ሄላንዳኣና ዒኢቴያ ማዓንዳኔ።

18ፔቴ ዓሲ ላኣሊና ላሄቴ ላምዖንሢ ቢያ ዑፆ ዋኣሢና
ማስቶንጎ፤ማዔቴያዴንዲሳዓዓማንዳኣናዒኢቴያዔያታ
ማዒ ዴዓንዳኔ።

19 «ላኣሊኮ ሻቱሞ ሙኪ ጴዼ ዎዶና ላንካይ ኬሊ
ሄላንዳኣና ዒዛዒኢቴያማዖንጎ፤ ዬኖ ዓሴሎካኣማዓይጎ
ዓሲያ ዴንዲ ሳዓ ዓማንዳኣና ዒኢቴያ ማዓንዳኔ።

20 ዒዞኮ ሻቱሙማ ጴዼ ዎዶና ዒዛ ዴዓ ባኮና ላሃ
ባኮና ቢያ ዒኢቴያ ማዓንዳኔ።

21-23 ዒዛ ላሃ ሻኣሎ ማዔቴያ ዒዛ ዴዓ ባኮ ካኣሜ
ዓሲ ቢያ ማኣዓሢ ፔኤኮ ማስኪ ዑፆዋ ፔኤኮ ማስቶንጎ፤
ማዔቴያ ዴንዲ ሳዓ ዓማንዳያ ሄላንዳኣና ዒኢቴያ ዒዛ
ማዓንዳኔ።

24 ሻቱማ ዒዞኮ ሙኪ ዓኣንቴ ዒዞና ዎላ ላሄ
ዓቲንቄ ዓኣቴ ዬይ ዓሢ ላንካይ ኬሊ ሄላንዳኣና ዒኢቴያ
ማዓንዳኔ፤ ዒዚ ላሃ ሻኣላኣ ዒኢቴያ ማዓንዳኔ።

25«ፔቴላኣሊኮሻቱሞማዒሾኦታኬላፓዑሣዓኣዺ
ሾኦታ ሱጉሢ ጴዼቴ ዬይ ጋፓንዳያ ሄላንዳኣና ሻቱማ
ጴዻኣና ማዓሢጉዲዒኢቴያ ዒዛ ማዓንዳኔ።

26 ዬማና ዒዛ ላሃ ሻኣሎ ማዔታቴያ ዴዓ ባካ ቢያ
ዒኢቴያ ማዓንዳኔ፤

27ዬንሢ ባኮንሢያ ካኣማ ዓሲ ቢያ ዒኢቴያ ማዓሢሮ
ፔኤኮ ማኣዓሢ ማስኪ ዑፆዋ ማስቶንጎ፤ ማዔቴያ ዴንዲ
ሳዓ ዓማንዳኣና ዒኢቴያ ማዓንዳኔ።

28 ሻቱማ ዒዞኮ ሙኪፆ ሃሼስካፓ ላንካይ ኬሊ
ሄላንዳኣና ዒዛ ዴዖንጎ፤ ዬካፓ ዎጎ ዳምቦ ጎይፆና ዒዛ
ጌኤሽኬያ ማዓንዳኔ።

29 ሳላሳ ኬሎና ዒዛ ላምዖ ዶኦሌታቴያ ላምዖ ኪሬ
ዓፒሎና ማዢንቴ፥ ፆኦሲ ዴሮና ካኣማ ማኣሮ ካሮ ዔኪ
ሙኪ ቄኤሳሢምዒንጎንጎ።

30 ዬካፓ ቄኤሳሢ ፔቴማ ጎሜ ጌኤሻ ዒንጊሢ ማሂ፥
ዓቴማ ሚቺ ዒንጎ ዒንጊሢ ማሂ ዒንጎንጎ፤ ዬያይዲ
ላኣሌሎኮ ጌኤሽኪፆ ዳምቦ ናንጊና ናንጋ ጎዳ ቤርታ
ኩንሦንጎ።

31«ጉርዶባኣካዔያቶኮዓኣ፥ ዓፒሎናማዢንቴ ፆኦሲ
ዴሮና ካኣማማኣሮዔያታዒኢሱዋጉዲ፤ ሃሣዬያዒኢሲ
ዔያታ ሃይቁዋጉዲ ዒስራዔኤሌ ዓሶ ዒኢሳ ባኣዚፓ
ዱማሱዋቴ» ጌይ ኬኤዜኔ።

32ሃርጌ ዛላና ዓቲንቴይዳፓ ዓልቃ ባኣዚኬስካ ዓሲ፤
ሃሣ ጊንሣ ዓሲ ሾይዣ ዜርፃ ላኣሊንቴም ዒኢቴያ ማዔ
ዓሲ፥

33 ሻቱሞ ሙኬ ላኣሊ ዛላ፥ ዑስካፓ ሾኦታ ባኣዚ
ኬስካ ዓቲንቄ ዛላኣ ማዖም ላኣሊ ዛላ፤ ዬያጉዲ ሻቱሞ
ዛላናዒኢቴላኣሊናላሃ ዓሲምቢያማዺንታዎጋ ያዺኬ።

16
ጎሜ ጌኤሺሢኬሊ

1ዓኣሮኔኮ ላምዖ ዓቲንቆ ናኣቶንሢ ፆኦሲምዱማዺባኣ
ታሞ ናንጊና ናንጋ ጎዳም ሺኢሻኔ ጌይ ሃይቄስካፓ ናንጊና
ናንጋ ጎዳሙሴም፦

2«ጫኣቁሞሳኣፂኖኮ ጎሞጌኤሽኪፆዔርዛጉኡፖዑፃ
ሻኣሬናታኣኒፔጋዺጴዻንዳሢሮጎኦቦዓፒሎጊዴና ዖኦኪ
ዓኣዺ ታኣም ዑሣ ዓኣዼ ዱማዼ ቤዞ ቢያ ኬሊቱዋንቴ
ፔቴ ዔርቴ ኬሊና ጌላኒ ኮይሳያታሢ ኔ ጌርሲ ዓኣሮኔም
ኬኤዜ፤ ዬያ ዒ ማዺባኣቴ ሃይቃንዳኣኬ።

3 ታኣም ዑሣ ዓኣዼ ዱማዼ ቤዞ ጌላኒ ዒ ዳንዳዓሢ
ጎሞ ጌኤሺፆም ማዓ ፔቴ ዚያ ጌማይ፤ ሚቺ ዒንጎ
ዒንጊፆም ፔቴ ማራይ ዓዴ ዔኪሙኪኬ።

4 «ዒዚ ታኣም ዑሣ ዓኣዼ ዱማዼ ቤዞ ጌላንዳሢኮ
ቤርታ ዑፆ ፔኤኮ ማስቲ፥ ሚዛጶ ሱኡፓሢና ኮሺንቴ
ቃሚሾ ማኣዒ፥ ቆንፃሢያ ቱኡቶንጎ፤ ሃሣ ሚዛጶ
ሱኡፓሢና ኮሺንቴ ቃልሾዋ ቱኪ፤ ጊንሣ ሱኡፓሢና
ኮሺንቴ ቶኦካ ማሮ ባኮዋ ማሮንጎ፤

5 «ዬያይዴስካፓ ዒስራዔኤሌ ዴራ ጎሞ ጌኤሺፆ ዛሎ
ላምዖ ኮላይ፤ሚቺዒንጎዒንጊሢምማዓፔቴ ዓዴማራይ
ዔኪ ዒዛምሙኮንጎ።

6ዬካፓ ዒዚ ፔ ጎሞና ፔ ማኣሮ ዓሶ ጎሞ ጌኤሻኒ ፔቴ
ዚያ ጌማይሚቺ ዒንጎ ዒንጊሢማሂ ሺኢሾንጎ፤

7 ዬያይዴስካፓ ላምዖ ዋኣሮንሢ ዓፒሎና ማዢንቴ፥
ፆኦሲ ዴሮና ካኣማ ማኣሮ ካሮ ዔኪ ዓኣዺ ናንጊና ናንጋ
ጎዳ ቤርታ ዒ ሺኢሾንጎ።

8 ዬካፓ ፔቴማ ናንጊና ናንጋ ጎዳም፤ ዓቴማ ጊንሣ
ዓዛዜሌም *ማዓሢዔራኒ ላምዖ ሹቺዔኪዒፃ ዓጎንጎ።

9ዬያይዲዔሬስካፓ ናንጊና ናንጋ ጎዳምማዔዋኣራሢ
ጎሞ ጌኤሻኒ ዒንጎ ዒንጊሢማሂ ሺኢሾንጎ።

10ዓዛዜሌምማዔዋኣራሢሳዛና ዓኣንቴ ናንጊና ናንጋ
ጎዳ ቤርቶ ሺኢሺ፥ ዴሮኮ ጎሞ ዔኪ ዓኣዻንዳጉዲ ዓሲ
ናንጉዋ ዳውሎ ዳኮንጎ።

11 «ዬካፓ ፔ ጎሞና ፔ ማኣሮ ዓሶ ጎሞ ጌኤሻያ ማሂ
ጌሜ ዔኪሙኪሹኮንጎ፤

12 ናንጊና ናንጋ ጎዳም ሚቺ ዒንጎ ቤዞይዳፓ ታሚ
ቄንሢ ዑንጆጩቢሶ ቦኦቆይዳ ኩንሢ፥ ካኣሺ ዔኪ፤ ሃሣ
ዑዲንቲ ሺኢቴ ዑንጆ ፔቴ ሾኦፓና ዔኪ ታኣምዑሣ ዓኣዼ
ዱማዼ ቤዞ ጌልዞንጎ።

13 ዒኢካ ናንጊና ናንጋ ጎዳ ቤርታ ታሞይዳ ዑንጆ
ዋሆንጎ፤ ዒዚ ጎሞ ጌኤሺፆ ዔርዛ ጉኡፖ ዛጊ
ሃይቁዋጉዲ ዑንጆኮጩባ ዬያ ጉኡፖ ባይዛያ ማዖንጎ፤

14 ሃሣ ጌሜኮሱጉፃፓ ዻካዔኪ ጎሞ ጌኤሽኪፆ ዔርዛ
ጉኡፖይዳ ዓባ ኬስካ ባንፆና ኬኤላና ዉፁርቆንጎ፤ ሃሣ
ጫኣቁሞ ሳኣፂኖ ቤርታኣ ላንካይ ማይንቲ ዒማ ዛሎና
ዉፁርቆንጎ።

15 «ዬካፓ ዴሮኮ ጎሞጌኤሻኒዒንጊንቴ ዋኣራሢሹኪ፥
ሱጉፆዋ ታኣም ዑሣ ዓኣዼ ዱማዼ ቤዞ ጌልዚ፥ ጌሜ
ሱጉፆና ማዼ ጎይፆ ጎሞ ጌኤሽኪፆ ዔርዛ ጉኡፖ ዑፆይዳ፤
ጊንሣ ሃሣጫኣቁሞ ሳኣፂኖ ቤርቶይዳ ዉፁርቆንጎ።

16 ዬያይዲ ታኣም ዑሣ ዓኣዼ ዱማዼ ቤዛ
ዒስራዔኤሌ ዴሮኮ ዻቢንቶና ጎሞናይዳፓ ቢያ ዱማዺ
ጌኤሽኬያ ማዓንዳጉዲ ጌኤሺፆ ዳምቦ ኩንሦንጎ፤ ዎጎ
ጎይፆ ዳምቤና ጌኤሺ ማዒባኣ ጉርዳ ሳዛይዳ ዓኣ፥

ዓፒሎና ማዢንቴ፥ ፆኦሲ ዴሮና ካኣማማኣሮ ዛሎዋዒዞ
ጎይፆ ማዾንጎ።

17 ዓኣሮኔ ጌኤሺፆ ዳምቦ ኩንሢፆሮ ፔ ጎሞና ፔ
ማኣሮ ዓሶ ጎሞና፤ ሃሣ ዒስራዔኤሌ ዓሶ ጎሞዋ ጌኤሻኒ
ታኣም ዑሣ ዓኣዼ ዱማዼ ቤዞ ጌሌማፓ ዴንዲ ዒ
ኬስካንዳያ ሄላንዳኣና ዓፒሎና ማዢንቴ፥ ፆኦሲ ዴሮና
ካኣማ ማኣሮይዳ ዖኦኒያ ጴዾፓ።

18 ዬካፓ ዒ ኬስካዖ ናንጊና ናንጋ ጎዳ ቤርታ ዓኣ፥
ሚቺዒንጎቤዞሙኪዬኖቤዞዋጌኤሾንጎ፤ዒማናጌሜና
ዋኣራሢናኮ ሱጉፃፓ ዻካ ዻካ ዔኪ ሚቺ ዒንጎ ቤዞኮ
ዖይዶ ዛላ ዓኣ፥ ዻንኮ ቲሽኮንጎ፤

19 ዒስራዔኤሌ ዴሮኮ ዻቢንቶና ጎሞናይዳፓ ታኣም
ዒንጎ ባኮ ሺኢሾ ቤዞ ጌኤሺ፥ ዱማሳኒ ሱጉፆይዳፓ
ኬኤላና ዔኪዔኪ ላንካይማይንቲ ዒኢካዉፁርቆንጎ።»

ዴሮኮ ጎሞ ዔኪ ዓሲ ናንጉዋ ዳውሎ ዳኪንታ
ዋኣራሢ

20 «ዬካፓ ዓኣሮኔ ዑሣ ዓኣዼ ዱማዼ ቤዞ፥ ዓፒሎና
ማዢንቴ፥ ፆኦሲ ዴሮና ካኣማ ማኣሮንታ ፆኦሲም ዒንጎ
ባኮ ሺኢሾ ቤዞ ጌኤሺፆ ዳምቦኩንሤስካፓ ዓሲ ናንጉዋ
ዳውሎ ዳኪንታኒ ዶኦሪንቴ ዋኣራሢ ናንጊና ናንጋ ጎዳ
ቤርቶ ሺኢሾንጎ።

21 ዬያይዴስካፓ ፔኤኮ ላምዖ ኩጮ ዋኣራሢ ቶኦካ
ጌሢዒስራዔኤሌ ዴሮኮ ዻቢንታ፥ ጎማ፥ ፑርቱሞንታ ቢያ
ዬያ ዋኣራሢ ዑፃ ማዓንዳጉዲ ቡኡፂ፤ ዬያ ዋኣራሢ ዬኖ
ማዾማዻንዳጉዲጌይንቴዓሢዓሲናንጉዋዳውሎዔኪ
ዓኣዻንዳጉዲ ዳኮንጎ፤

22 ዬይ ዋኣራሢ ዔያቶኮ ጎሞ ቢያ ዔኪ ዓሲ ናንጉዋ
ዳውሎጉሮ ቦኦላ ዳኪንታኔ ጌይሢኬ፤ ዬይ ዓሢዋኣራሢ
ዔኪ ዴንዲ ቦኦሎ ጉራ ዳኪ ሃሾንጎ።

23«ዬካፓዓፒሎናማዢንቴ፥ ፆኦሲዴሮናካኣማማኣሮ
ዓኣሮኔ ጌሊ ዎንዴ ዑሣ ዓኣዼ ዱማዼ ቤዞ ጌላኒ ጋዓዖ
ማኣዔ ማኣዓሢ ኬሲ ዒኢካ ሃሾንጎ፤

24ታኣምዱማዼቤዞይዳ ዑፆ ፔኤኮማስቲ፥ ቢያ ዎዴ
ዒ ማኣዓ ማኣዓሢያ ማይንቶንጎ፤ ዬካፓ ኬስኪ ፔ ጎሞና
ዴሮ ጎሞ ጌኤሻኒ ሚቺ ዒንጎ ዒንጊፆ ሺኢሾንጎ።

25 ጎሞ ጌኤሻኒ ዒንጊንቴ ቆልሞኮ ማሎ ሚቺ ዒንጎ
ቤዞይዳ ሚቾንጎ፤

26 ቦኦሎ ዳኪንቴ ዋኣራሢ ዔኪ ዓኣዼ ዓሢ ጉርዶ
ጌላንዳሢኮ ቤርታ ማኣዓሢ ፔኤኮ ማስኪ፥ ዑፆዋ ፔኤኮ
ማስቶንጎ፤

27 ጎሞ ጌኤሻኒ ቲቂ ሱጉፆ ዔኮና ቆልሞንሢ ጉርዳፓ
ዙሎ ኬሲ ታሚና ሚቺንቶንጎ፤ ዔያቶኮ ዒልዓ፥ ዓሽካ፥
ጎጶ ባኮንታ ሶኦካኣ ቢያ ዓቱዋዖ ሚቺንቶንጎ።

28ዬያሚቼዓሢማዒጉርዶጌላንዳሢኮቤርታፔኤኮ
ማኣዓሢማስኪ ዑፆዋ ማስቶንጎ።»

ጎሜ ጌኤሺሢ ዳምቤ ኩንሥሢኬሊ
29 «ሃካፓ ሊካ ኬኤዚንታ ዳምቦንሢ ኬስካ ዎዶ

ቢያይዳ ማዺ ኩንሢ ካፑዋቴ፤ ላንካሳ ዓጊኖኮ ታጳሳ
ኬሎናዒስራዔኤሌዓሶንታዔያቶናዎላናንጋሜሌዓጮ
ዓሳ ሙኡዚ ሃሺ ሺኢቃንዳያ ኮይሳኔ፤ ዬኖ ኬሎና ዓይጎ
ማዾዋ ማዾፓ።

16:2 ዔብ. 6፡19። 16:3 ዔብ. 9፡7። * 16:8 ዓዛዜሌ ጋዓዞኮ፦ ዔብሬ ዓሶ ሙኡጮና ቡሊፃ ፔጋዺ ዔርቱዋያኬ፤ ጋዓንቴ ቦኦሊዳ ዓኣ ፃላሄ

ዓያና ሱንሢማዑዋዖ ዓታዓ ጌይንታኔ። 16:15ዔብ. 9፡12። 16:23 ሂዚ. 44፡19። 16:27ዔብ. 13፡11። 16:29ሌዊ. ዓኬ 23፡26-32፤
ፓይ. ማፃ 29፡7-11።

30 ዬኖ ኬሎ ዎጎ ጎይፆና ጌኤሺፆ ዳምባ ዔያቶም
ማዺንታንዳሢሮ ዎጎ ጎይፆና ናንጊና ናንጋ ጎዳ ቤርታ
ዔያታ ዳምቦና ጌኤሽኬያ ማዓንዳኔ።

31ዬና ሙዖ ሃሺንታዞና ማዾ ማዺንቱዋ ኬሌላ ታኣም
ዱማዼያማዓንዳኔ፤ ዬንሢ ዳምቦንሢሙካዎዶቢያይዳ
ካፒንቲ ናንጋያ ማዖንጎ።

32ዓዶ ቤዞይዳ ቄኤሶ ቢያኮ ሱኡጋሢ ማዒ ዶኦሪንቴ
ቄኤሳሢ፥ ዬያ ጌኤሺፆ ዳምቦ ኩንሦንጎ፤ ዒዚያ
ሱኡፓሢና ኮሺንቴ ቄኤሶ ማኣዓሢማኣዒ፥

33 ዑሣ ዓኣዼ ዱማዼ ቤዞ፥ ዓፒሎና ማዢንቴ ፆኦሲ
ዴሮና ካኣማ ማኣሮ፥ ፆኦሲም ዒንጎ ባኮ ዒንጎ ቤዞንታ
ቄኤሶንታ ዴሮዋ ቢያ ጌኤሺፆ ዳምቦ ማዺኩንሦንጎ።

34 ዬንሢ ዳምባ ሙካ ዎዶ ቢያይዳ ካፒንቲ ናንጋያ
ማዖም፤ ዬይ ጌኤሺፆ ዳምባ ዴሮ ጎማፓ ቢያ ጌኤሻኒ
ሌዔይዳ ፔቴና ማዺንታያ ማዖንጎ» ጌዔኔ።
ናንጊና ናንጋ ጎዳ ዓይሤ ጎይፆማ ሙሴ ዔቦ ማዺ

ኩንሤኔ።

17
ሱጉሢሙይንቱዋጉዲ ላኣጊንቲፆ

1-2 «ዓኣሮኔና ናኣቶናም፤ ሃሣ ዒስራዔኤሌ ዴሮ
ጉቤሢም ሃካፓ ሊካ ዓኣ ዳምቦ ኬኤዛንዳጉዲ ናንጊና
ናንጋ ጎዳሙሴ ዓይሤኔ፤

3-4 ዒስራዔኤሌ ዓሲ ማዔ ዓይጎ ዓሲያ ማዖም
ዓፒሎና ማዢንቴ፥ ፆኦሲ ዴሮና ካኣማ ማኣሮ ካራ
ማዒባኣንቴሜሌቤስካባይ፥ማራይ፤ ሃሣዋኣሪማዔቴያ
ሹኪ ታኣም ዒንጎ ዒንጊሢ ማሂ ዒንጌቴ ዬይ ዎጎ ዻቤያ
ማዓንዳኔ፤ ሱጉሢ ጉሪ ላኣሌያ ማዔሢሮ ታ ዴሮ ባኣካ
ማዒ ዒ ፓይዲንታንዳያ ኮይሱዋሴ።

5 «ዬያሮ ዒስራዔኤሌ ዴራ ዓይጎ ቆልሞዋ ማዖም
ቦኦሊዳ ጉሪ ሹኪሢ ሃሺ ታ ቤርቶ ዔኪ ሺኢሻንዳያ
ኮይሳኔ፤ ዬያ ዒንጎ ባኮ ዔያታ ዓፒሎና ማዢንቴ፥ ፆኦሲ
ዴሮና ካኣማማኣሮ ካሮ ቄኤሳሢኮራዔኪሙኪፔቱሞና
ዒንጎ ዒንጊሢማሂ ሹኮንጎ።

6ዬካፓ ቄኤሳሢሱጉፆ ዓፒሎናማዢንቴ፥ ፆኦሲ ዴሮና
ካኣማ ማኣሮ ካሮይዳ ዓኣ፥ ሚቺ ዒንጎ ቤዞኮ ጎኦቦ ቢያ
ፑጮንጎ፤ ሃሣ ታና ዎዛሳ ሳውሞዓኣያማዓንዳጉዲማሎ
ሚቾንጎ።

7ዒስራዔኤሌ ዴራ ታና ዔያታ ጉሙርቃ ጉሙርቂፆፓ
ዻቢሻያ ማዔ ፑርቶ ዓያኖም ቆልሞ ፔኤኮ ሹኪ፥ ታና
ናንጊና ናንጋ ጎዳሢምዓይሢንቲሢዒፃንዳያ ኮይሱዋሴ፤
ዬያ ዒስራዔኤሌ ዴራ ማዾንዶ ዳምቤ ማሂ ሙካ ዎዶ
ቢያይዳ ካፖንጎ።

8-9 «ዒስራዔኤሌ ዓሶ ባኣካፓ ዓይጎ ዓሲያ ማዖም
ዔያቶ ባኣካ ናንጋ ሜሌ ዓጪ ዓሲያኣ ማዖም ዓፒሎና
ማዢንቴ፥ ፆኦሲ ዴሮና ካኣማ ማኣሮ ካራቱዋንቴ ሜሌ
ቤስካ ታኣም ሚቺ ዒንጎ ባኣዚ ማዔቴያ ሜሌ ዒንጊሢ
ዒንጊ ጴዼቴ ዬይ ታ ዴሮ ባኣካ ማዒ ፓይዲንታንዳያ
ኮይሱዋሴ።

10 «ዒስራዔኤሌዓሶይዳፓ ዓይጎ ዓሲያማዖምዔያቶ
ባኣካ ናንጋ ዓሲታቴያ ሱጉሢ ሙዓያ ማዔቴ ታኣኒ
ሚርጌና ዒዛ ዒፃ ዓሲ ዒ ማዓንዳኔ፤ ታ ዴሮ ባኣካ ማሂ
ታ ዒዛ ፓይዳዓኬ።

11 ዓይጎዋ ማዖም ሼምፓ ዓኣ ማዢንቶኮ ቢያ
ሼምፓሢ ዓኣሢ ሱጉሢዳኬ፤ ዴሮኮ ጎሞ ጌኤሻንዳጉዲ
ዒንጎ ባኮ ዒንጎ ቤዞኮ ጎኦቦይዳ ሱጉፃ ዋሂንቶም
ታኣኒ ጌዔሢ ዬያሮኬ፤ ሼምፓ ዓኣ ሱጉሢ ጎሜ ጌኤሻኒ
ዳንዳዓኔ።

12 ዒስራዔኤሌ ዴሮ ማዔቴያ ዔያቶኮ ባኣካ ናንጋ
ሜሌ ዓጮ ዓሳ ሱጉሢ ሙዑዋጉዲ ታኣኒ ላኣጌሢ
ዬያሮኬ።

13 «ዒስራዔኤሌ ዓሲ ማዔቴያ ዔያቶ ባኣካ ናንጋ
ሜሌ ዓጪ ዓሲ ዎጎ ጎይፆና ሙይንታኒ ዳንዳዓ ቦዖታቴያ
ካፒ ኬሚ ዎዼቴ ሹኪ ሱጉፆ ሳዓ ላኣላዖ ዓጪና ሱጉፆ
ሲንሦንጎ፤

14 ፔቴ ፔቴ ሼምፓ ዓኣ ማዢንቶኮ ሼምፓሢ ዓኣሢ
ሱጉፆይዳታሢሮ ዒስራዔኤሌ ዴራ ሱጉሢ ሙዑዋጉዲ
ታ ላኣጌሢ ዬያሮኬ፤ ዬያ ሙዔ ዓይጎ ዓሲያ ታ ዓሶ ባኣካ
ማዒ ፓይዲንታዓኬ።

15 «ዒስራዔኤሌ ዓሲ ማዔቴያ ዔያቶ ባኣካ ናንጋ
ሜሌ ዓጪ ዓሲያኣ ማዖም ሃይቄ ቆልሞታቴያ ቦዖ ዎዼ
ቆልሞኮ ዓሽኪ ሙዔቶ ማኣዓሢ ፔኤኮ ማስኪ ዑፆዋ
ማስቲ ዴንዲ ሳዓ ዓማንዳያ ሄላንዳኣና ዒኢቴያ ማዖንጎ፤
ዬካፓ ዒ ዳምቦ ጎይፆና ጌኤሽኬያ ማዓንዳኔ፤

16ዒዚ ዬያይዲባኣያታቴ ጎሜ ማዼሢሮ ዒዛይዳ ሄላ
ሜቶ ዒ ዔካንዳኔ» ጌዔኔ።

18
1 ናንጊና ናንጋ ጎዳሙሴም፦
2 «ዒስራዔኤሌ ዴሮም ሂዚ ጌዔ፤ ‹ታኣኒ ናንጊና ናንጋ

ጎዳ ማዔ ዒንሢኮ ፆኦዛሢኬ፤
3 ቤርታ ዒንሢ ናንጌ፥ ጊብፄ ዓጮ ዓሳ ማዻ ጎይፆ

ማዺፖቴ፤ ሃሣ ታ ዒንሢ ጌልዛኒ ዔኪ ዓኣዻ፥ ካኣናኔ
ዓጮ ዓሳ ማዻ ጎይፆ ጊኢጉዋ ማዾ ማዺፖቴ፤

4 ታኣኮ ዎጎ ቢያ ካፑዋቴ፤ ታ ዓይሢፆዋ ኩንሡዋቴ፤
ታኣኒ ናንጊና ናንጋ ጎዳ ማዔ ዒንሢኮ ፆኦዛሢኬ።

5 ታኣኒ ዒንሢም ዒንጋ ዳምቦና ዎጎና ጎይፆ ማዹዋቴ፤
ዬያይዴቴ ዒንሢ ሼምፓሢ ዒንሢኮ ዓውሳንዳኔ፤ ታኣኒ
ናንጊና ናንጋ ጎዳኬ› » ጌዔኔ።

6 ናንጊና ናንጋ ጎዳ ኬኤዛዖ፦ «ዒንሢዳፓ ዖና ማዔቴያ
ዒጊኒና ላሃንዳያ ኮይሱዋሴ፤ ታኣኒ ናንጊና ናንጋ ጎዳኬ።

7 ኔ ዒንዶና ላሂ ኔ ዓዶ ቦርሲሲፖ፤ ኔ ዒንዶዋ
ዻውሲሲፖ።

8 ኔኤኮ ዒንዶ ሌጎንሢናኣ ላሂ ኔ ዓዶ ቦርሲሲፖ፤
9ኔጌሮናኣላሂፖ፤ ሃሣ ኔኤናዎላዲጬ፥ኔዒንዳሜሌ

ዓሲፓ ሾዔያ ማዔቴያ ኔ ዓዴ ሜሌ ዓሲፓ ሾዔያ ማዔ ኔ
ጌሮና ላሂፖ።

10 ዻውሲንቲ ኔኤኮ ማዑዋጉዲ ኔኤኮ ናኣዚ ናዎና
ላሂፖ፤ ሃሣ ኔ ናዎኮ ናዖና ማዔቴያ ላሂፖ።

11ኔዒንዶሌጋሾዔዉዱሮናይኔኤኮጌሮታሢሮዒዞና
ላሂፖ።

12-13 ኔኤኮ ዓዶጌሮናዒንዶጌሮና ኔ ዓዶና ኔ ዒንዶናኮ
ዑኬ ዒጊኒ ማዔሢሮ ዬያቶናኣ ላሂፖ።

14 ኔ ዓዶ ዒሾ ማቾናታቴያ ኔ ዓዶ ጌኤዚ ማቻ ኔኤኮ
ዒንዶ ማዔያታሢሮ ዔያቶና ላሂፖ።

15 ኔኤኮ ናኣዚ ማቾናኣ ላሂፖ።
16 ሃሣ ጌርሲ ማቾ ማዔ፥ ዎይሞናኣ ላሂፖ።

17:10ማዢ. ማፃ 9፡4፤ ሌዊ. ዓኬ 7፡26-29፤ 19፡26፤ ላሚ. ዎማ 12፡16፤ 23፤ 15፡23። 17:11 ዔብ. 9፡22። 18:5 ኔሄ. 9፡29፤ ሂዚ. 18፡9፤
20፡11-13፤ ሉቃ. 10፡28፤ ሮሜ 10፡5፤ ጋላ. 3፡12። 18:9 ሌዊ. ዓኬ 20፡17፤ ላሚ. ዎማ 27፡22። 18:14 ሌዊ. ዓኬ 20፡19-20። 18:15
ሌዊ. ዓኬ 20፡1። 18:16 ሌዊ. ዓኬ 20፡21። 18:17 ሌዊ. ዓኬ 20፡14፤ ላሚ. ዎማ 27፡23።

17 ኔ ዞኦስካ ዎላ ኮኦማ ላኣሊኮ ናዎ ማዔቴያ ዒዞኮ
ናኣዚ ናኣ ኔኤና ዒጊንቴያታሢሮ ዔያቶና ላሂፖ።

18ማቻ ኔኤኮ ሳዛና ዓኣንቴ ኔኤኮ ማቾኮ ጌሮ ጊንፃኣ
ማቾ ማሂ ዔኪፖ፤ ዒዞና ላሂያ ላሂፖ።

19 «ሻቱሞ ሙኪ ዓኣ፥ ላኣሊና ላሂፖ፤ ዓይጎሮ ጌዔቴ
ዎጎ ጎይፆና ዒዛ ዒኢቴያታሢሮኬ።

20ሜሌ ዓሲኮ ላኣሊና ላሂ ኔና ዒኢሲፖ።
21 ናኣቶይዳፓ ኔኤኮ ዓይጎ ናይያ ማዖም ሞሎኬ

ጌይንታ ፆኦዞም ሚቺ ዒንጎ ባኣዚ ማሂ ዒንጊ ኔ ፆኦሲኮ
ሱንፆ ዒኢሲፖ፤ ታኣኒ ናንጊና ናንጋ ጎዳኬ።

22 ፆኦሲ ዒፃ ባኣዚታሢሮ ላኣሊና ላሃ ጎይፆ ዓቲንቄና
ላሂፖ፤

23 ዓይጎ ዓሲ ዓቲንቄታቴያ ላኣሊ ቆልሞና ላሆፓ፤
ዬያጉዴ ዻውሲሳ ባኣዚ ማዺፃ ዳምቦ ጎይፆና ዒኢቴያ
ማሃኔ።

24 «ዔያቶኮ ዓጮ ዔኪ ኔና ጌልዛኒ ታኣኒ ዳውሴ፥
ሜሌ ዴራ ፔና ዬያ ባኮና ዒኢሴያታሢሮ ኔኤኒ ዬያ ባካፓ
ፔቴማታዎ ማዺ ኔና ዒኢሲፖ።

25ዔያቶኮማዻ ሳዖዒኢቴያማሄሢሮ ታኣኒ ዬኖ ሳዖም
ሜቶ ዓጌኔ፤ ዬያሮ ዬና ሳዓ ዒኢካ ናንጋ ዓሶ ፔ ዻንጋፓ
ጩቴኔ።

26-27ዔያታ ዬያ ፑርቶ ባኮ ቢያማዺፆና ሳዖ ዒኢሴኔ፤
ዒንሢ ጋዓንቴ ዬያ ባኮ ቢያ ማዺፖቴ፤ ዒስራዔኤሌ
ዓሶዋ ማዖም ዒኢካ ናንጋ ሜሌ ዓሲማዔቴያ ቢያሢ ዬያ
ዎጎና ዳምቦና ዒንሢ ካፓንዳያ ኮይሳኔ።

28ዒንሢያ ዔያቶ ጎይፆ ሳዖ ዒኢሴያ ማዔቴ ዒንሢኮ
ቤርታ ዓኣ ዓይሁዴ ማዒባኣ ዓሶ ሳዓ ፔ ዻንጋፓ ጩቴ
ጎይፆ ዒንሢያጩታንዳኔ።

29 ዬንሢ ቦርሲሳ ባኮይዳፓ ፔቴማታዖ ማዻሢ ታኣኮ
ዴሮ ባኣካ ማዒ ፓይዲንታኒ ኮይሱዋሴ።

30 «ታኣኮ ዓይሢፆ ቢያ ኩንሡዋቴ፤ ዬያኮ ቤርታ
ሳዔሎይዳ ናንጋ ዓሳ ማዻ ፑርቶ ማዾ ፔቴታዖ ማዺፖቴ፤
ዬያ ማዺሢና ዒንሢ ዒኢሲፖቴ፤ ታኣኒ ናንጊና ናንጋ ጎዳ
ማዔ ዒንሢኮ ፆኦዛሢኬ» ጌዔኔ።

19
ዱማዱማ ዎጌ

1 ናንጊና ናንጋ ጎዳሙሴም፦
2 «ዒስራዔኤሌ ዴሮም ሂዚ ጌዔ፤ ‹ታኣኒ ናንጊና ናንጋ

ጎዳማዔዒንሢኮ ፆኦዛሢዱማዼያታሢሮዒንሢያ ታኣም
ዱማዼያ ማዑዋቴ፤

3ዒንሢ ፔቴ ፔቴሢዒንሢኮ ዓዶና ዒንዶና ቦንቹዋቴ፤
ታኣኒ ሃውሾንጎ ጌዔ ኬሎ ካፒ ቦንቹዋቴ፤ ታኣኒ ናንጊና
ናንጋ ጎዳ ማዔ ዒንሢኮ ፆኦዛሢኬ።›

4 «ታና ሃሺ ሜሌ ፆኦዞ ካኣሽኪፖቴ፤ ዓንጊና ኮሾና
ካኣሽኮ ባኣዚያ ማዢ ካኣሽኪፖቴ፤ ታኣኒ ናንጊና ናንጋ
ጎዳ ማዔ ዒንሢኮ ፆኦዛሢኬ።

5 «ፔቱሞናዒንጊንታዒንጊፆ ታኣምዒንሢዒንጋ ዎዶና
ዒንሢኮ ዒንጊፆ ታ ዔካያ ማዓንዳጉዲማሂ ሺኢሹዋቴ።

6 ሹኪንቴ ዓሽካ ሹኪንቴ ዓቦ፥ ሃንጎ ዚሮ ጉቴ
ሙይንታንዳያ ኮይሳኔ፤ ሃይሣሳ ኬሊ ሄላንዳኣና ዓቲ
ዴዔቴ ዓሽካ ታሚና ሚቺንቶንጎ፤

7 ሃይሣሳ ኬሎና ሙይንቴቴ ዬይ ዒኢቴያኬ፤ ዬያ ታ
ዔካ ዒንጊሢቱዋሴ።

8ዬያሙዔ ዓሢ ታኣምዱማዼ ባኮ ሼሌዔ ባኣዚማሂ
ዛጌሢሮዻቢንቲዒዛኮማዓንዳኔ፤ ዬይ ዓሢታዴሮ ባኣካ
ማዒ ፓይዲንታዓኬ።

9 «ዒንሢ ዒንሢኮ ማኣሎ ቡራ ዎዶና ጎዦኮ ዓጮ
ዛሎይዳ ዓኣ ሃኣኮ ዔኪፖቴ፤ ቶሊ ዓቴ ሃኣኮዋ ጊንሣ
ማዒ ዚንጊፖቴ፤

10 ዎይና ካፄም ኔ ማንፃ ዎዶና ዓቴ ዓኣፖንታ ሳዓ
ዲኢኔሢንታ ላሚ ጊንሣ ሺሪ ማንፂፖ፤ ዬያ ቢያ ማንቆ
ዓሶናሜሌዓጪፓሙኬዓሶናምሃሼ፤ታኣኒ ናንጊና ናንጋ
ጎዳ ማዔ ዒንሢኮ ፆኦዛሢኬ።

11 «ዉኡቂፖቴ፤ ዓሲ ጌሺፖቴ፤ ሉኡቂፖቴ።
12 ኔኤኒ ማዻኑዋ ባኣዚ ታ ሱንፆና ጫኣቂፖቴ፤ ዒንሢ

ዬያይዳያ ማዔቴ ዒንሢኮ ፆኦዛሢ ሱንፆ ዒንሢ ዒኢሳኔ፤
ታኣኒ ናንጊና ናንጋ ጎዳኬ።

13 «ኔ ላጋሢም ፑርታማዺፖ፤ ሃሣዒዛኮ ዓኣ ባኣዚያ
ቡሪ ዔኪፖ፤ ዬያጉዲ ሚኢሼ ዒንጊ ኔ ማዺሻ ዓሢኮ
ሚኢሾ ፔቴ ዓቢያ ኔ ኮይላ ዎይሡዋዖ ቤዞና ዒዛም
ጪጌ።

14 ዋይዚ ባይቄ ዓሲ ጫሽኪፖ፤ ዓኣፒ ባይቄ ዓሲኮ
ቤርታ ዹቃንዳ ባኣዚ ጌሢፖ፤ ኔኤኮ ፆኦዛሢ ዒጊጬ፤
ታኣኒ ናንጊና ናንጋ ጎዳኬ።

15 «ዓሲምጌስቲ ኔ ዎጋ ዎዶና ጉሙርቂንታያ ሃሣ ፒዜ
ማዔ፤ ቢያሢም ሄኮ ዎጌ፤ ማንቃሢም ማንቃቶሮ ጌይ
ዖርጎጫሢ ዖርጎቹሞሮ ጌይ ዱማሲ ዎጊፖ።

16 ዓሲ ባኣካ ሃንቲ ሃንቲ ዓሲ ዾንኪ ሺሪፖ፤ ሃሣ
ዓሲኮሼምፖባይዛኒ ዳንዳዓ ባኣዚያማዺሺሪፖ፤ ታኣኒ
ናንጊና ናንጋ ጎዳኬ።

17 «ኔኤኮ ጌርሲ ዒኔና ዒፂፖ፤ ዒ ዻቤ ባኣዚ ዓኣቴ
ኔኤኮዋ ዬይ ዻቢንቲ ማዑዋጉዲ ፔጌና ጎሪ ዒዛ ዞሬ።

18 ኔ ዓሶ ዓዳ ኔና ማሂ ናሽኬ፤ ኮሜ ኮፂፖ፤ ሃሣ ኮሜ
ዓርቂያኣ ዴዒፖ፤ ታኣኒ ናንጊና ናንጋ ጎዳኬ።

19 «ታኣኮ ዳምቦ ካፑዋቴ፥ ዱማ ዱማ ቶኦኪ
ማዔ ቆልሞ ሾዓንዳጉዲ ዎላ ካንሢ ቤኤሊሲ፥ ሃሣ
ዓኪሲሲፖ፤ ጎሺዳ ላምዖ ቶኦኪ ማዓ ሃኣኮ ዜርቂፖ፤
ሃሣ ላምዖ ባኣዚ ዎላ ካንሢ ሱኪ ዹይሶና ማኣዖዋ
ማይንቲፖ።

20 «ፔቴ ዓሲ ፔኤም ማዻ ዉዱሮ ናይ ሜሌ ዓሲም
ጊኢጊሼስካፓ ናዔሎ ዔካሢ ሚኢሾ ጪጊ ዱኡዙዋንቴ
ዒንጋ ዓሢ ዉዱሮ ናዔሎና ላሄቴ ላምዖንሢ ዎጎ ዻቤያ
ማዒ ዖኦጪንታንዳኔ፤ ጋዓንቴ ዒዛ ዓሢ ማኣራፓ ጋፒ
ኬስኪባኣሢሮ ዎዺ ዔያቶ ዎዻኒ ዳንዳዑዋሴ።

21ዬይ ዓሢ ዻቢንቲ ዛላ ዒንጊንታ ዒንጊሢማዓ፥ ፔቴ
ዓዴ ማራይ ዓፒሎና ማዢንቴ፥ ፆኦሲ ዴሮና ካኣማ ማኣሮ
ካሮ ታ ቤርቶ ዔኪሙኮንጎ።

22 ዬካፓ ቄኤሳሢ ዬያ ዓሢኮ ጎሞ ጌኤሻኒ ዒንጎ
ዒንጊፆ ዳምቦ ጎይፆና ዒንጊ ጌኤሺፆ ዳምቦ ኩንሦንጎ፤
ጎማኣ ዒዛኮ ዓቶም ጌይንታንዳኔ።

23 «ካኣናኔ ዓጮ ጌላዖ ዓይጎዋ ማዖም ዓኣፒ ዓኣፓ
ሚሢ ዒንሢ ቱኬ ዎዶና ሚፆኮ ዓኣፓ ዴንዲ ሃይሦ ሌዔ
ሄላንዳኣናሙይንቱዋጉዲ ላኣጊንቴሢሮሙይፖቴ።

18:20ሌዊ. ዓኬ 20፡10። 18:21ሌዊ. ዓኬ 20፡1-5። 18:22ሌዊ. ዓኬ 20፡13። 18:23ኬሲ. ማፃ 22፡19፤ ሌዊ. ዓኬ 20፡15-16፤ ላሚ.
ዎማ 27፡21። 19:2ሌዊ. ዓኬ 11፡44-45፤ 1ጴፂ. 1፡16። 19:3ኬሲ. ማፃ 20፡8፤ 12፤ ላሚ. ዎማ 5፡12፤ 16። 19:4ሌዊ. ዓኬ 20፡15-16፤
ላሚ. ዎማ 5፡19-20። 19:12ኬሲ. ማፃ 20፡7፤ ላሚ. ዎማ 5፡11፤ ማቲ. 5፡33። 19:13 ላሚ. ዎማ 24፡14-15። 19:14 ላሚ. ዎማ 27፡18።
19:15ኬሲ. ማፃ 23፡6-8፤ ላሚ. ዎማ 16፡19። 19:17ማቲ. 18፡15። 19:18ማቲ. 5፡43፤ 19፡19፤ 22፡39፤ ማር. 12፡31፤ ሉቃ. 10፡27፤ ሮሜ
13፡9፤ ጋላ. 5፡14፤ ያይ. 2፡8። 19:19 ላሚ. ዎማ 22፡9-11።

24 ዖይዳሳ ሌዖና ዓኣፔ ዓኣፖ ታና ዒንሢ ጋላታንዳ፥
ታኣም ዒንጊንታ ዱማዼ ዒንጊሢማዖንጎ።

25 ዶንጋሳ ሌዖና ጋዓንቴ ሚፆኮ ዓኣፖ ሙዑዋቴ፤
ዒንሢዬያይዴቴሚፃዒንሢኮቢያዎዴዓኣፓንዳኔ፤ ታኣኒ
ናንጊና ናንጋ ጎዳ ዒንሢኮ ፆኦሲኬ።

26«ሱጉሢዓኣዓሽኪሙይፖቴ፤ዦዋቶታቴያማርሻኣ
ማርሺፖቴ።

27 ቶኦኮ ጋፓኖኮ ዴሞ ታይዚ ዛኣሪፖቴ፤ ቡኡጮዋ
ዒንሢኮ ቃሚሢ ታይዚፖቴ፤

28ዑፃኣዒንሢኮኮንኮጫርጊፖቴ፤ ሃሣሃይቄዓሶሮዋ
ዑፆ ዒንሢኮ ቲቂ ኪፃሲፖቴ፤ ታኣኒ ናንጊና ናንጋ ጎዳኬ።

29 «ዓይሁዴ ማዒባኣ ዓሶኮ ካኣዦ ማኣራ
ማዺንታሢጉዲ ዉዱሮ ናዖ ኔኤኮ ዬያ ማዺሺ ዒኢሲፖ፤
ኔኤኒ ዬያይዴቴሜሌ ካኣሺ ኔ ካኣሽካኔ ጌይሢኬ፤ ሳዓኣ
ዒኢቴ ማዾና ኩሜያ ማዓንዳኔ።

30 ታኣኒ ሃውሾንጎ ጌዔ ኬሎ ካፒ ቦንቹዋቴ፤ ታኣም
ዱማዼማኣሮዋ ቦንቹዋቴ፤ ታኣኒ ናንጊና ናንጋ ጎዳኬ።

31 «ኔኤኒ ዒኢቱዋጉዲ ሶይናሢና ዦዎና ኮራ
ዓኣዺፖ፤ ታኣኒ ናንጊና ናንጋ ጎዳ ማዔ ኔ ፆኦዛሢኬ።

32 «ጋርቼ ዓሲም ዴዔ ቤዛፓ ዔቂ፥ ቦንቼ፤ ታናኣ
ዒጊጪ ቦንቼ፤ ታኣኒ ናንጊና ናንጋ ጎዳኬ።

33«ዒንሢኮይላናንጋ፥ሜሌዓጪፓሙኬዓሲምጌኔ
ማዺፖቴ፤

34 ዒንሢ ዓሶም ዒንሢ ማዻማጉዲ ኮሺ ባኣዚ
ማዹዋቴ፤ ዓዳ ዒንሢ ማሂ ዔያቶ ናሽኩዋቴ፤ ሃያኮ
ቤርታ ዒንሢ ጊብፄ ዓጮይዳ ሙኬ ዓሲ ማዒ ናንጌሢ
ማሉዋቴ፤ ታኣኒ ናንጊና ናንጋ ጎዳ ማዔ ዒንሢኮ
ፆኦዛሢኬ።

35 «ዒንሢ ማካ ባኮና ማዖም ዒንሢ ሚፃ ባኮና ዓሲ
ጌሺ ማዾ ባኣዚ ማዺፖቴ።

36ዒንሢ ማካ ባኮና ሚፃ ባካ ጉሙርቂንታያ ሃሣ ጎኔ
ባኣዚ ማዖንጎ፤ ጊብፄ ዓጫፓ ዒንሢ ዔኪ ኬሴሢ ናንጊና
ናንጋ ጎዳ ማዔ ዒንሢኮ ፆኦዛሢ ታናኬ።

37 ዒንሢም ታኣኒ ዒንጌ ዳምቦንታ ዎጎንታ ማዺ
ኩንሣያ ማዑዋቴ፤ ታኣኒ ናንጊና ናንጋ ጎዳኬ» ጌዔኔ።

20
ጎሜ ዛላናሙካሜቶ

1 ናንጊና ናንጋ ጎዳሙሴም፦
2 «ዒስራዔኤሌ ዴሮም ሂዚ ጌይ ኬኤዜ፤ ዒንሢ

ባኣካፓ ማዔቴያ ዒንሢና ዎላ ናንጋ ሜሌ ዓይጎ ዓሲያ
ማዖም ሞሎኬ ጌይንታ ፆኦዞም ፔኤኮ ናኣቶይዳፓ ፔቴ
ሚቺ ዒንጎ ዒንጊሢ ማሂ ዒንጋ ዓሢ ዴራ ሹቻ ዹይ
ዎዾንጎ፤

3 ፔኤኮ ናዖ ሞሎኬም ዒንጊፆና ዓፒሎና ማዢንቴ፥
ፆኦሲ ዴሮና ካኣማ ጌኤዦ ማኣሮ ዒኢሳያ ማዔቴ ሃሣ
ታኣኮ ሱንፆዋ ጫሽኪሳያ ማዔቴ ዬያ ዓሢኮ ታኣኒ ሞርኬ
ማዓንዳኔ፤ ታ ዴሮ ባኣካፓ ታ ዒዛ ባይዛንዳኔ።

4 ጋዓንቴ ዬይ ዓሢ ማዼ ባኮ ቢያ ዴራ ዻኪሲ ዛጊ
ዎዹዋዖ ሃሼቴ፥

5 ታኣኒ ታኣሮ ዬያ ዓሢና ዒዛኮ ማኣሮ ዓሶ ጉቤ፥ ሃሣ
ታኣም ጉሙርቂንቱዋያ ማዒ ሞሎኬ ካሽኪ፥ ዒዛና ዎላ
ፔቴ ማዓ ዓሶይዳ ቢያ፤ ዼኤፒ ሜቶ ታ ዔኪ ዬዓንዳኔ፤ ታ
ዓሶ ባኣካፓኣ ታ ዔያቶ ባይዛንዳኔ።»

6 «ዓይጎ ዓሲያ ማዖም ዓሶ ሙዓ ዓሶና ዦኦና ኮይላ
ዔኤቢ ዖኦጫኒ ዓኣዼቴ ዼኤፒ ሜቶ ታ ዒዛይዳ ዔኪ
ዬዓንዳኔ፤ ታኣኮ ዴሮ ባኣካፓኣ ታ ዒዛ ባይዛንዳኔ።

7 ዒንሢኮ ዑፆ ጉቤ ታኣም ዱማዼያ ማሁዋቴ፤
ዓይጎሮ ጌዔቴ ታኣኒ ናንጊና ናንጋ ጎዳ ማዔ ዒንሢኮ
ፆኦዛሢታሢሮኬ።

8 ታኣኮ ዓይሢፆ ካፒ ማዻያ ማዑዋቴ፤ ዓይጎሮ ጌዔቴ
ታኣኒ ዒንሢ ታኣም ዱማሳ፥ ናንጊና ናንጋ ጎዳኬ።»

9 «ፔ ዓዶና ፔ ዒንዶናም ጋዳንቃ ዓሲ ሹቻ ዹይንቲ
ሃይቆም፤ ዬያ ሃይቦይዳ ዒ ጌላሢ ፔ ዻቢንቶናኬ።»

10 «ፔቴ ዓሲ ዓሲ ማቾና ላሄቴ ዒዛንታ ዒዞንታ ሹቻ
ዹይንቲ ሃይቆንጎ።

11 ፔቴ ዓሲ ፔኤኮ ዒንዶ ሌጎና (ዒንዶና) ላሄቴ
ዒዛንታ ዒዞንታ ሹጮና ዹይንቲ ሃይቆንጎ፤ ዬያይዲ
ዔያታ ሃይቃሢ ዔያቶ ዻቢንቶናኬ።

12 ፔቴ ዓሲ ናኣዚ ማቾና ላሄቴ ላምዖንሢ ሹጮና
ዹይንቲ ሃይቆንጎ፤ ዬያይዲፆና ዔያታ ፔኤኮ ዒጊንቶ
ዒኢሴሢሮ ዔያታ ሃይቃሢ ፔ ዻቢንቶናኬ።

13 ፔቴ ዓሲ ዓቲንቄና ላሄቴ ላምዖንሢ ቦርሲሳ ባኣዚ
ማዼሢሮ ላምዓሢ ሹጮና ዹይንቲ ሃይቆንጎ፤

14 ዬያይዲ ዔያታ ሃይቃሢ ዔያቶ ዻቢንቶናኬ። ፔቴ
ዓሲ ዒንዶንታ ናዎንታ ዎላ ዔኬያ ማዔቴ ዬያ ዒ ማዼ
ዻውሲሳ ማዾሮ ሃይሣሢ ታሚና ሚቺንቲ ሃይቆንጎ፤
ዬያጉዴ ማዾ ዒንሢ ባኣካ ማዺንታኒ ኮይሳያቱዋሴ።

15ፔቴ ዓሲ ቆልሞ ዒኢሴቴ ዬያ ዓሢንታ ቆልሞማንታ
ዎላ ሹጮና ዹይንቲ ሃይቆንጎ፤

16 ፔቴ ላኣሊ ቆልሞና ዒኢቴያ ማዔቴ ዒዞንታ
ቆልሞማንታ ዎላ ቢያ ሹጮና ዹይንቲ ሃይቆንጎ፤ ዔያታ
ሃይቃሢያ ፔ ዻቢንቶናኬ።

17 «ፔቴ ዓሲ ፔ ዓዶ ናይ፤ ጊንሣ ሃሣ ዒንዳ ሜሌ
ቤስካፓ ሾዔ ጌሮ ዔኬያ ማዔቴ ዴሮ ቤርቶ ሺኢኪ፥
ዻውሲሳ ማዻ ዒዛኮ ዔርቴም ዴሮ ባኣካፓ ዴንዲ
ባይቆም፤ ፔ ጌሮና ላሂ፥ ዻውሲንቴ ዻውሲንቶ ዒ ፔኤኮ
ዳንዳዖም።

18ፔቴ ዓሲ ሻቱሞሙኪ ዓኣ ላኣሊና ላሄቴ ላምዖንሢ
ዴሮ ባኣካፓ ዱማዺ ባይቆንጎ፤ ዓይጎሮ ጌዔቴ ዒኢቲፆ
ዔርዛ ዎጎኮ ዔያታ ዑሣ ዓኣዼሢሮኬ።

19 «ፔቴ ዓሲ ዓዶ ጌሮና ማዖም ዒንዶ ጌሮና ላሄቴ
ላምዖንሢ ዒጊኒታዖ ዬያ ማዼሢሮ ዬያ ዛሎ ዓጊንታ ሜቶ
ዔያታ ዔካንዳኔ፤

20 ፔቴ ዓሲ ዓዶ ዒሾ ማቾና ማዖም ዓዶ ጌኤዚ
ማቾና፤ ሃሣ ዓቦ ማቾና ላሄያ ማዔቴ ዬያ ማዺፆና ዬኖ
ዓሶ ዻውሲሴያ ማዔሢሮ ዬያ ዛሎ ዒጊንታ ሜቶ ዔያታ
ዔካንዳኔ፤ ናይ ሾውዋዖዋ ዔያታ ሃይቃንዳኔ።

19:26 ማዢ. ማፃ 9፡4፤ ሌዊ. ዓኬ 7፡26-27፤ 17፡10-14፤ ላሚ. ዎማ 12፡16፤ 23፤ 15፡23፤ 18፡10። 19:28 ሌዊ. ዓኬ 21፡5፤ ላሚ. ዎማ 14፡1።
19:29 ላሚ. ዎማ 23፡17። 19:30 ሌዊ. ዓኬ 26፡2። 19:31 ላሚ. ዎማ 18፡11፤ 1ሳሙ. 28፡3፤ 2ካኣቶ. ማ 23፡4፤ ዒሲ. 8፡19። 19:34
ኬሲ. ማፃ 22፡21፤ ላሚ. ዎማ 24፡17-18፤ 27፡19። 19:36 ላሚ. ዎማ 25፡13-16፤ ኮኦኪ. 20፡10። 20:9 ላሚ. ዎማ 21፡17፤ ማቲ. 15፡4፤ ማር.
7፡10። 20:10ኬሲ. ማፃ 20፡14፤ ሌዊ. ዓኬ 18፡20፤ ላሚ. ዎማ 5፡18። 20:14 ሌዊ. ዓኬ 18፡17፤ ላሚ. ዎማ 27፡23። 20:16ኬሲ. ማፃ
22፡19፤ ሌዊ. ዓኬ 18፡23፤ ላሚ. ዎማ 27፡21። 20:17ሌዊ. ዓኬ 18፡9፤ ላሚ. ዎማ 27፡22። 20:18ሌዊ. ዓኬ 18፡19። 20:20ሌዊ. ዓኬ
18፡12-14። 20:21 ሌዊ. ዓኬ 18፡16።

21 ፔቴ ዓሲ ፔኤኮ ጌርሲ ማቾ ጌርሲ ሃይቁዋንቴ
ዔኬቴ ዬይ ዓሢ ዒኢቴያ ማዓኔ፤ ሃሣ ጌርሲያ ዒ
ዻውሲሴሢሮ ናይ ባኣያ ማዒ ዓታንዳኔ።

22 «ዒንሢ ናንጋንዳጉዲ ታኣኒ ዒንሢ ጌልዛንዳ፥
ካኣናኔ ዓጫፔዻንጋፓዒንሢጩቱዋጉዲታኣኮዳምቦና
ዎጎና ካፒ ማዻያ ማዑዋቴ፤

23 ዒንሢኮ ቤርታፓ ታ ዳውሳንዳ፥ ዒኢካ ናንጋ ዓሳ
ማዻ ባኮ ማዺፖቴ፤ ዔያታ ዬያ ባኮ ቢያ ማዻሢሮ ታ
ዔያቶ ሻኣኪንቴኔ።

24 ዔኤዞና ዲኢቆና ኩሜ፥ ማሎ ዓጬሎ ዒንሢ
ዻካልሳኒ ታኣኒ ጫኣቄኔ፤ ዒንሢ ዓጪያ ማሂ ታ ዒንሢም
ዒንጋንዳኔ፤ሜሌዴሮይዳፓዒንሢዱማሴሢታና፥ ናንጊና
ናንጋ ጎዳ ማዔ ዒንሢኮ ፆኦዛሢኬ።

25 ዬያሮ ሙይንታንዳ፥ ሻቲ ማዔሢንታ ማዒባኣ
ቆልሞና ቦዖና ካፖዋ ዱማሲ ዔሩዋቴ፤ ሙይንታኑዋ ቄፄ
ማዔቆልሞ፥ካዮቦዖንታካፖንታሙይፖቴ፤ዒኢቴባኣዚ
ማዔሢ ታ ዒንሢም ኬኤዜሢሮ ዔያቶ ሙዔቴ ዒንሢ
ዒኢታንዳኔ።

26 ዒንሢ ታኣም ዱማዼያ ማዑዋቴ፤ ዓይጎሮ ጌዔቴ
ታኣኒ ዱማዼያኬ፤ ዒንሢ ታ ዴሬ ማዓንዳጉዲ ሜሌ ዴሮ
ባኣካፓ ታ ዒንሢ ዶኦሬኔ።

27 «ዓሶሙዓዓሶናዦኦና ኮራዔኤቢ ዖኦጫኒ ዓኣዼ፥
ዓቲንቄ ማዔቴያ ላኣሊ ሹጮና ዹይንቲ ሃይቆንጎ፤ ዬይ
ዓሳ ዬያይዲ ሃይቃሢ ፔ ዻቢንቶናኬ» ጌዔኔ።

21
ቄኤሶም ዓይሢንቴ ዳምቤ

1-4 ናንጊና ናንጋ ጎዳ ሙሴም፦ «ዓኣሮኔ ፃጳፓ ማዔ
ቄኤሶም ሂዚ ጌዔ፤ ቄኤሴ ማዔ ዓይጎ ዓሲያ ዒጊኒ ሃይቄ
ዎዶና ዒንዶ፥ ዓዶ፥ ዓቲንቆ ናዖ፥ ዉዱሮ ናዖ፥ ጌርሲንታ
ሌዒ ባኣዖ ጋራ ዓኣ ጌሮንታኮ ሌሲማዒባኣንቴ ዔፒ ዛላና
ዒጊንቴ ዒጊኒኮ ሌሲ ካኣሚ ፔና ዒኢሶፓ።»

5 «ዓይጎ ቄኤሴ ማዔቴያ ሃይቄ ዓሲ ዛላ ሲዪ፥ ፔኤኮ
ቶኦኮ ጉኡሎፓ፤ ቡኡጮዋ ቲቂ ቃሚሢ፥ ዑፆዋ ፔኤኮ
ሙርቶፓ፤

6 ቄኤሴ ቢያ ታኣም ዱማዼያ ማዒ ሱንፆ ታኣኮ
ጫሽኪሱዋያ ማዖንጎ፤ ሃሣ ዒዚ ታኣም ሙዖ ዒንጊፆ
ዒንጋያ ማዔሢሮ ታኣም ዱማዼያ ማዓኔ።

7 ቄኤሴ ማዔ ዓሲ ካኣዦ ማኣሮይዳ ናንጋ ላኣሎ
ማዔቴያ ዞኦዛ ኮኦማ ላኣሊ ማዔቴያ ሃሣ ዓንጂንቲ
ኬስኬ ላኣሊ ዔኮፓ፤ ዓይጎሮ ጌዔቴ ቄኤሴ ቢያ ታኣም
ዱማዼያ ማዓኒ ኮይሳሢሮኬ።

8 ቄኤሴ ታኣም ሙኡዚ ዒንጊሢ ዒንጋያታሢሮ ዴራ
ታኣም ዱማዼያ ማሂ ዔያቶ ዛጎንጎ፤ ታኣኒ ዒንሢ ታኣም
ዱማሳ፥ ናንጊና ናንጋ ጎዳሢዱማዼያታሢሮ ዔያታ ዒንሢ
ቤርታ ታኣም ዱማዼያ ማዖንጎ።

9 ቄኤሴኮ ዉዱሮ ናይ ካኣዦ ማኣራ ናንጊ ዞኦስካ
ኮኦማያ ማዔቴ ዓዶ ዒዛ ዻውሲሳሢሮ ታሚና ሚቺንቲ
ሃይቆንጎ።»

10 «ቄኤሶ ቢያኮ ሱኡጋሢ ዛይቶ ቲዦና ቲሽኪንቴያ፤
ቄኤሶ ማኣዓሢያኣ ማይንታንዳጉዲ ታኣም ዱማዼያ
ማዔሢሮ ዓሲ ሃይቄ ዎዶና ሲዬ ዔርዛኒ ቶኦኮ ፔኤኮ
ጉኡሊንቲ ማኣዓሢያ ዳርዞፓ፤

11-12 ዒዚ ታኣም ዱማዼያታሢሮ ዓፒሎና ማዢንቴ፥
ፆኦሲ ዴሮና ካኣማ ማኣራፓ ኬስኪ ዴንዲ፥ ሃሣ ዓዶኮ

ማዔቴያዒንዶኮሌሲዓኣቤሲታቴያሜሌዓሲሌሲዓኣ
ቤሲ ጌሊ ፔና ዒኢሶፓ፤ ታኣኒ ናንጊና ናንጋ ጎዳኬ።

13ዬይ ቄኤሳሢ ኩሙሢዉዱሮ ናይ ዔኮንጎ፤
14 ዓኒ ሃይቄ ላኣሊ፥ ዓንጂንቲ ኬስኬ ላኣሊታቴያ፤

ሃሣ ካኣዦ ማኣራ ናንጋ፥ ዞኦዛ ኮኦማ ላኣሊያ ዔኮፓ፤
ጋዓንቴ ፔ ዴሮ ባኣኮይዳፓ ኩሙሢዉዱሮ ናይ ዔኮንጎ።

15 ዬይ ያዺ ማዒባኣያታቴ ታኣም ዱማዼያ ማዓኒ
ኮይሳ፥ ዒዛኮ ናኣታ ዳምቦ ጎይፆና ዒኢቴያ ማዓንዳኔ፤
ታኣኒ ናንጊና ናንጋ ጎዳኬ፤ ዒዛ ታኣም ዱማሳሢ ታናኬ»
ጌዔኔ።

16 ናንጊና ናንጋ ጎዳሙሴም፦
17 «ዓኣሮኔም ሂዚ ጌይ ኬኤዜ፤ ‹ኔ ፃጶይዳፓ ጉንዖ

ማዔ ዓሲ ታኣም ሙኡዚ ዒንጊሢ ሺኢሺ ዒንጋኒ
ኮይሱዋሴ፤ዬይዳምባሙካዎዶቢያይዳካፒንቲ ናንጋያ
ማዖንጎ፤

18 ጉንዖ ማዔ ዓይጎ ዓሲያ ጌይፃ፦ ዓኣፒ ባይቄ ዓሲ፥
ዎቦ ማዔቴያ ሚዛጱዋ ዓሲ፥

19ኩቺ ማዔቴያ ቶኪ ዎቦ ዓሲ፥
20 ጊኢሬ ዎቤ ዓሲታቴያ ቃሚሢ ዓሲ፥ ዓኣፒ ሃርጌ

ዓኣ ዓሲ፥ ዱማ ዱማ ዑሢዳ ኬስካ ዶርዓ ዓርቄ ዓሲ፤
ሃሣ ዓሽቲሚ *ሙኡዚዒንጊሢታኣምሺኢሺዒንጋንዳያ
ኮይሱዋሴ።

21 ቄኤሳሢ ዓኣሮኔ ፃጳፓ ጉንዖ ማዔ፥ ዓይጎ ዓሲያ
ሙኡዚ ዒንጊሢ ታኣም ሺኢሺ ዒንጋኒ ዳንዳዑዋሴ።

22ዬያጉዴዓሢታኣምዱማዼሙዖናዑሣዓኣዼታኣም
ዱማዼያ ማዔ፥ ታኣም ሺኢሺንቴሙዖሙዓኒ ዳንዳዓኔ።

23 ጋዓንቴ ዒዛኮ ጉንዖ ማዔ ዑሢ ዓኣሢሮ ታኣም
ዱማዼ ማኣሮ ዒኢሱዋጉዲ ታኣም ዱማዼ፥ ጎኦቦና
ዓፒሎና ሚቺ ዒንጎ ቤዞና ባንሢ ዑኮፓ፤ ቄኤሶ ታኣም
ዱማሴሢ ታና ናንጊና ናንጋ ጎዳኬ› » ጌዒ ኬኤዜኔ።

24ዬያ ባኮ ቢያ ዓኣሮኔና ናኣቶናም፤ ሃሣ ዒስራዔኤሌ
ዴሮማኣ ቢያሙሴኬኤዜኔ።

22
ፆኦሲምዱማዼ ዒንጊሢ

1 ናንጊና ናንጋ ጎዳሙሴም፦
2 «ዓኣሮኔና ዒዛኮ ናኣቶናም ሂዚ ጌዔ፤ ታኣኮ ዱማዼ

ሱንፆ ዒንሢ ጫሽኪሱዋጉዲ ዒስራዔኤሌ ዴራ ታኣም
ዒንጋ ባኮ ቢያ ቦንቺ ዔኪጋፓ ታኣም ዱማዼያ ማሂ
ካፑዋቴ፤ ታኣኒ ናንጊና ናንጋ ጎዳኬ።

3ዒንሢ ፃጳፓታዖ ዒኢቴ ዓሲ ዒስራዔኤሌ ዴራ ታኣም
ዱማሲ ዒንጌ ዒንጊፆ ባንሢ ጫርቂ ዑኬቴ፥ ታ ቤርታፓ
ዬይ ባይቆንጎ፤ ዬይ ዳምባ ሙካ ዎዶ ቢያይዳ ካፒንቲ
ናንጋያ ማዖንጎ፤ ታኣኒ ናንጊና ናንጋ ጎዳኬ።»

4 «ዓኣሮኔ ፃጳፓ ማዔ ዓይጎ ዓሲታቴያ ዑስካ ኬስካ
ዶርዓዓኣያማዔቴ፤ ሃሣሃርጌዛላናዑስካፓዓልቃባኣዚ
ዓኣ ዓሲ ዳምቦ ጎይፆና ጌኤሽካንዳያ ሄላንዳኣና ታኣም
ዱማዼ ሙዖ ሙዖፓ፤ ዬያጉዲ ሃሣ ሌሲ ካኣሚ ዒኢቴ
ባኣዚታቴያ ሾይዣ ዜርፃ ሾኦቴ ዓሲ ካኣሜቴ፥

5ዒኢሳያ ማዔ፥ ሳዓና ጎቺንቲ ሃንታ ባኮታቴያ ዒኢቴያ
ማዔ ዓሲ ካኣሜቴ፥

6 ዬያጉዴ ባኮ ቢያ ካኣሜ ቄኤሳሢ ዴንዲ ዒባኒ
ሄላንዳኣና ዒኢቴያ ማዓንዳኔ፤ ዑፆ ዋኣሢና ማስቲባኣቴ፥
ታኣም ዱማዼ ዒንጊፆ ዒሙዖፓ።

7ዓባጌሌስካፓዒጌኤሺማዓንዳሢሮታኣምዱማዼ፥
ሃኣኮ ዒንጊፆ ዒዛሲ ዒሙዓኒ ዳንዳዓኔ፤

21:5 ሌዊ. ዓኬ 19፡27-28፤ ላሚ. ዎማ 14፡1። * 21:20 ዓሽቲሚ ዬኖ ቤዞይዳ ኬኤዚንቴሢ ዓሲ ዹይ ዓሽቲንሤ ዓቲንቄ ዛላኬ።

8 ሃይቄያ፥ ሃሣ ቦዖ ዎዼ ባኣዚኮ ዓሽኪ ሙዖፓ፤ ዬያ
ሙዔቴ ዒዛ ዒኢሳንዳኔ፤ ታኣኒ ናንጊና ናንጋ ጎዳኬ።»

9 «ቄኤሳ ቢያ ታኣኒ ዔያቶም ዒንጌ ዳምቦ ካፖንጎ፤
ዬያ ዔያታ ካፒባኣቴ ጋዓንቴ ዓይሢንቲፆ ዒፂፃ ዻቢንቲ
ዔያቶኮ ማዔም ዔያታ ሃይቃንዳኔ፤ ታኣኒ ዔያቶ ታኣም
ዱማሳ፥ ናንጊና ናንጋ ጎዳኬ።

10 «ታኣም ዱማዼ፥ ዒንጊንቴ ባኮ ሙዓኒ ዳንዳዓሢ
ቄኤሳሢ ማኣሮ ዓሶ ሌሊኬ፤ ቄኤሳሢኮ ሾኦቺ ማዔቴያ
ሚኢሼጪጊንቴም ዒዛምማዻ ዓሲያሙዖፓ።

11 ጋዓንቴ ቄኤሳሢ ፔኤኮ ሚኢሼና ሻንቂ ዔኬያና
ዒዛኮማኣራሾይንቴያማዔ፥ዒዛምማዻዓሳቄኤሳሢሮ
ማዔሙዖሙዖንጎ።

12 ቄኤሴ ማዒባኣ ዓሲም ሌዔ፥ ቄኤሳሢኮ ናይ ታኣም
ዱማዼሙዖሙዎፓ።

13ጋዓንቴዬና ናዔላናይሾዑዋንቴዓኒሃይቄያማዔም
ዓኒ ማኣራፓ ዓንጂንቲ ኬስኪ ዓዶ ኮይላ ሙኪ ናንጋ
ቄኤሴ ናይታቴ ቤርታ ናይ ዓኣዖ ዒዛ ማዻሢጉዲ ዓዶ
ዛሎ ማዔ፥ ታኣም ዱማዼ ሙዖ ሙዎንጎ፤ ዬያ ጎይፆና
ታኣምዱማዼባኮሙዓኒዳንዳዓዓሳቄኤሳሢማኣሮዓሶ
ሌሊኬ።

14 «ቄኤሴ ማኣሪ ዓሲ ማዒባኣ ዓይጎ ዓሲያ ማዖም
ዔሩዋዖ ታኣም ዱማዼሙዖ ሙይ ጴዼቴ ዒንጊንቴ ባኮኮ
ዶንጎ ኩቺፓ ፔቴ ማዓያ ጊዳ ቃሲ ቄኤሳሢምማሆንጎ።

15 ዒስራዔኤሌ ዴራ ታኣም ዒንጋ፥ ዱማዼ ዒንጊፆ
ቄኤሳ ዒኢሳንዳያ ኮይሱዋሴ፤

16 ጌይፃ፦ ታኣም ዱማዼ ዒንጊፆ ሙዓኒ ኮይሱዋ
ዓሲምዒንጊዓሢሜቶይዳጌልዙዋጉዲኬ፤ዒንጊፆቢያ
ታኣም ዱማሳሢ ታና፥ ናንጊና ናንጋ ጎዳሢኬ» ጌዔኔ።

17 ናንጊና ናንጋ ጎዳሙሴም፦
18 «ዓኣሮኔና ዒዛኮ ናኣቶና፤ ሃሣ ዒስራዔኤሌ ዴሮም

ቢያ ሃይፓ ዴማ ዓኣ ዳምቦ ኬኤዜ፤ ዒስራዔኤሌ ዓሲ
ማዔቴያዔያቶ ባኣካ ናንጋሜሌዓጪዓሲፆኦሲምናኣቤ
ናኣቢ ኩሜም፥ ሃሣ ፔ ሼኔና ታኣም ሚቺ ዒንጎንዶ ባኣዚ
ዔኪ ሺኢሻያ ማዔቴ ዒንጊንታ ባካ ዓይጌያ ቦሂሳ ባኣዚ
ባኣያ ማዖንጎ።

19ዒዛኮ ዒንጊፆ ታ ዔካያ ማዓንዳጉዲ ዔኤቢ ቦሂሳ
ባኣዚባኣያ ባይ፥ ማራይ፥ ዋኣሪ ማዔቴ ጌማይ ሃንጎ ዓዴ
ዔኪ ሺኢሾንጎ፤

20 ዔኤቢ ቦሂሳ ባኣዚ ዓኣ፥ ዓይጎ ቆልሞዋ ዒንሢ
ታኣም ዒንጌቴ ዬያ ታ ዔካዓኬ።

21 ዓይጎ ዓሲኮዋ ናኣቤ ናኣባ ኩሜም፤ ሃሣ ፔ ሼኔና
ዒንጎ ባኣዚፔቱሞናዒንጎዒንጊሢማሂዒንጋቴ ታኣኒ ዬያ
ዔካያ ማዓንዳጉዲ ቦሂሳ ባኣዚባኣያ ማዖንጎ።

22 ዓኣፒ ባይቄያ፥ ሜቄያ፥ ቶኪ ዱጴያ፤ ዬያጉዲ ሃሣ
ጊኢሽካ ኪሢ ዓኣያ፥ ቃፃ ዓርቄያንታ ዑፃ ሜሌ ኪሢ
ዓኣ ቆልሞ ታኣም ዒንጎ ዒንጊሢ ማሂ ዔኪ ሺኢሾፓ፤
ዬንሢጉዴ ቆልሞ ሚቺ ዒንጎ ቤዞይዳ ሙኡዚ ዒንጊሢ
ማሂ ዒንጊፖ።

23ባይታቴያማራይዎቦማዔቆልሞዓሲፔሼኔናዒንጋ
ዒንጊሢ ማሂ ዒንጋኒ ዳንዳዓኔ፤ ጋዓንቴ ናኣቢ ኩንሥሢ
ማሂ ዬይ ዒንጊንታኒ ዳንዳዑዋሴ።

24 ፂኢቄ ዹይንቴ ቆልሞንታ ጌኒንቴ ቆልሞ ማዔቴያ
ታኣም ዒንጎ ባኣዚ ማሂ ዔኪ ሺኢሺፖቴ፤ ዬያጉዴ ባኣዚ
ዒንሢ ዓጫ ታኣም ሺኢሺ ዒንጊፖቴ።

25 «ዬያጉዴ ቆልሞ ሜሌ ዓጪ ዓሲዳፓ ዔኪ ታኣም
ሙኡዚ ዒንጊሢ ማሂ ዒንጊፖቴ፤ ዬያ ቆልሞኮ ቦሂሳ
ባኣዚዓኣያታሢሮታኣኒዬያዒንጊፆዔካያቱዋሴ»ጌዔኔ።

26 ናንጊና ናንጋ ጎዳሙሴም፦
27 «ናኣሪታቴያ ማራናይ፤ ሃሣ ዋናናይ ሾይንቴ ዎዶና

ላንካይ ኬሊ ሄላንዳኣና ዒንዶና ዎላ ዴዖንጎ፤ ጋዓንቴ
ሳላሳ ኬላፓ ዓርቃዖ ሙኡዚ ዒንጊሢ ማዒ ታኣም
ዒንጊንታኒ ዳንዳዓኔ።

28 «ሾዔ ባይ ናኣሮማና ዎላ፥ ማራይታቴያ ዋኣሪ ናዖና
ዎላ ሚቺ ዒንጎ ዒንጊሢማሂ ፔቴ ኬሊዳ ሹኪፖ።

29 ጋላታ ዒንጊሢ ታኣም ዒንሢ ዒንጋ ዎዶና ዒንጊፆ ታ
ዔካያ ማዓንዳ ጎይሢ ማሂ ሺኢሹዋቴ።

30 ዚሮ ሄላንዳኣና ዓይሱዋዖ ዒንጊንቴ ኬሎና ዓሽኮ
ጋፒሲሙዑዋቴ፤ ታኣኒ ናንጊና ናንጋ ጎዳኬ።

31 «ታኣኮ ዓይሢፆ ካፒ ማዻያ ማዑዋቴ፤ ታኣኒ ናንጊና
ናንጋ ጎዳኬ።

32 ታኣኮ ዱማዼ ሱንፆ ጫሽኪሲፖቴ፤ ዒስራዔኤሌ
ዴራ ቢያ ታኣኒ ዱማዼያታሢ ዔሪ ታና ቦንቾንጎ፤ ዒንሢ
ታኣም ዱማሳሢ፥ ታና ናንጊና ናንጋ ጎዳኬ።

33 ታ ዒንሢኮ ፆኦሲ ማዓኒ ጊብፄ ዓጫፓ ዒንሢ ዔኪ
ኬሴኔ፤ ታኣኒ ናንጊና ናንጋ ጎዳኬ» ጌዔኔ።

23
ካኣሺ ኬሊማሂ ቦንቺንታ ቦንቾ

1 ናንጊና ናንጋ ጎዳሙሴም፦
2 «ዒስራዔኤሌ ዓሶም ሂዚ ጌዔ፤ ‹ፆኦሲ ካኣሽካኒ

ቡኪንቶ ቦንቾ ኬሊ› ጌይ ዒንሢ ዱማሲ ቦንቻንዳ ኬላ
ሃኣቶኬ፦

3 ላሆ ኬሊ ማዾ ዒንሢኮ ማዹዋቴ፤ ላንካሳ ኬላ
ጋዓንቴ ሃውሺ ቦንቾ ኬሊታሢ ዔሩዋቴ፤ ዬማ ኬሎ ታና
ካኣሽካኒሌሊቡኪንቱዋቴ፥ሜሌማዾማዺፖቴ፤ዒንሢ
ናንጋ ቤዞ ቢያይዳ ሃውሾ ኬላ ታኣም ዱማዼያኬ።»

ዑሣ ዓኣዺፆ ቦንቾንታ ላኣዳሙዒ ቦንቾ ኬሎ
(ፓይ. ማፃ 28፡16-25)

4 «ፔቴ ፔቴ ቦንቾ ኬላ ዔርቴም፤ ናንጊና ናንጋ ጎዳ
ቤርታ ዒንሢ ቡኪ ቡኪ ቦንቻንዳ ዼኤፖ ዼኤፖ ኬሎንሢ
ሃኣቶኬ፦

5 ናንጊና ናንጋ ጎዳ ቦንቺንታንዳ፥ ዑሣ ዓኣዺፆ ኬላ
ቦንቺንቶ ዓርቃሢ ቤርታሳ ዓጊኖኮ ታጶ ዖይዳሳ ኬሎ ዓባ
ጌሊ ሳዓ ሃባርታዛኬ፤

6 ታጶ ዶንጋሳ ኬሎ ላኣዶ ሙዒ ቦንቾ ኬላ ቦንቺንቶ
ዓርቃኔ፤ ዬማፓ ዴንዲ ላንካይ ኬሊ ሄላንዳኣና ሙኑቃ
ፃኣዛ ጌሊባኣ ላኣዳሙዑዋቴ።

7 ዬያቶ ኬሎኮ ቤርታሳ ኬሎ ታና ካኣሽካኒ
ቡኪንቱዋቴ፤ ዒንሢማዾማዺፖቴ።

8 ላንካይ ኬሊ ሄላንዳኣና ሙዖ ዒንጊፆ ታኣም
ሺኢሹዋቴ፤ ሳላሳ ኬሎና ዒንሢ ማዾ ሃሺ ታና ካኣሽካኒ
ቡኩዋቴ» ጌዔኔ።

ቤርቲ ዒንጊሢ ቦንቾ ኬሊ
9 ናንጊና ናንጋ ጎዳሙሴም፦
10 «ዒስራዔኤሌ ዴሮም ሂዚ ጌዔ፤ ታኣኒ ዒንሢም

ዒንጋ ሳዔሎ ጌላዖ ጎሽኪ ማኣሎ ዒንሢ ቡራ ዎዶና
ቤርታሳ ናኣሮ ቄኤሳሢም ዔኪ ዬይ ዒንጉዋቴ፤

22:20 ላሚ. ዎማ 17፡1። 23:3ኬሲ. ማፃ 20፡8-10፤ 23፡12፤ 31፡15፤ 34፡21፤ 35፡2፤ ላሚ. ዎማ 5፡12-14። 23:5ኬሲ. ማፃ 12፡1-13፤ ላሚ.
ዎማ 16፡1-2። 23:8ኬሲ. ማፃ 12፡14-20፤ 23፡15፤ 34፡18፤ ላሚ. ዎማ 16፡3-8።

11 ዬካፓ ዬያ ታ ዔኬያ ማዓንዳጉዲ ቄኤሳሢ ናኣሮ
ዡጊ ታኣም ዱማዼ ዒንጊሢ ማሂ ዒንጎንጎ፤ ዬያ ዒዚ
ዒንጋኒ ኮይሳሢ ሃውሾ ኬሎኮ ዚሮ ጉቴ ማዖንጎ።

12ዒንሢ ሃኣኮ ዒንጊፆ ዒንጋ ኬሎና ቦሂሳ ባኣዚባኣ፥
ፔቴ ሌዔ ማዔ ዓዴ ማራናይ ሚቺ ዒንጎ ዒንጊሢ ማሂ
ሃኣኮና ዎላ ዔኪ ናንጊና ናንጋ ጎዳም ሺኢሹዋቴ።

13 ሃሣ ዬያና ዎላ ሪሚቶ ዛይቶና ዲርኪንቴ፥ ላምዖ
ኪሎ ማዓ ሺኢቺ ዺኢሊ ሙኡዚ ዒንጊሢ ማሂ ዔኪ
ሺኢሹዋቴ፤ ዬያኮ ሳዋ ታና ዎዛሳ ሚቺ ዒንጎ ዒንጊሢ
ማዖንጎ፤ ሃሣ ፔቴ ዶሎዜ ማዓንዳ ዎይኔ ዑሺያ ዔኪ
ሙኪዒንጉዋቴ።

14 ዬያ ዒንሢ ታኣም ዒንጋንዳሢኮ ቤርታ ዓኮ
ሃኣኮኮ ቲሻሢ ዓኣዔ ማዔቴያ ሻኣቂ፤ ሃሣ ዎዺ ላኣዲያ
ሙይፖቴ፤ ዬይ ዒንሢ ናንጋ ቤዞ ቢያይዳ ሙካ ሾይንታ
ካፒ ናንጋ ዳምቤማዖንጎ።»

ሃኣኮ ቡሮ ዎዶና ቦንቾ ኬሊ
(ፓይ. ማፃ 28፡26-31)

15 «ዡጊ ዒንጊንታ ዒንጊፃ ዒንጊንቴ ኬላፓ ሴካ
ላንካይ ቃልሾ ኬሊ ፓይዱዋቴ።

16 ላንካሳ ቃልሾኮ ዶንጊታሚ ኬሊ ማዓ ዓቦና ላሚ
ዬኖ ዓኮ ሃኣኮይዳፓሙኡዚዒንጊሢ ታኣም ዒንጉዋቴ፤

17 ዒዞ ኬሎና ፔቴ ፔቴ ዓሳ ፔ ማኣራፓ ላምዖ ኪሎ
ማዓ ዛይቴና ዲርኪንቴ ዺኢሊ፥ ሙኑቃ ፃኣዛ ዋሂ ላምዖ
ኪሎ ማዓ ሺኢቺ ዺኢሊና ላኣዶና ላኣዳ ዡጊ ዒንጊንታ
ዒንጊሢ ማሂ ዒንጎንጎ፤ ዬያ ሃኣኮኮ ቤርቶ ዒንጊፆ ማሂ
ታኣም ዔኪ ሺኢሾንጎ።

18 ዬያ ካሦና ዎላ ቦሂሳ ባኣዚባኣ፥ ፔቴ ሌዔ ኩሜ
ላንካይ ዓዴ ማራናይ፥ ፔቴ ጌማናይና ላምዖ ዓዴ ማራይ
ዒስራዔኤሌ ዴራ ዔኪ ሺኢሾንጎ፤ ዬያታ ሃኣኮ ዒንጊፆና
ዎይኖ ዑዦና ዎላ ሚቺ ዒንጎ ዒንጊሢ ማዒ ታኣም
ዒንጊንቶንጎ፤ ዬያኮ ሳዋ ታና ዎዛሳያ ማዓንዳኔ።

19ዬያጉዲ ሃሣ ጎሜ ጌኤሻ ዒንጊሢማዓ ፔቴ ኮላይ፥
ፔቴሌዔማዔላምዖዓዴማራናይ፤ፔቱሞናዒንጎዒንጊሢ
ማሂ ሺኢሹዋቴ።

20 ዬካፓ ቄኤሳሢ ካሦንሢና ላምዖ ማራናኣቶንሢና
ዎላ ዡጊ፥ ታኣም ዱማዼ ዒንጊሢ ማሂ ዒንጎንጎ፤ ዬይ
ቄኤሳሢ ዛላ ማዓያ ማዓንዳኔ፤ ዬንሢያ ታኣም ዱማዼ
ዒንጊሢኬ።

21 ዬኖ ኬሎ ታና ካኣሽካኒ ቡኪንቱዋቴ፤ ሜሌ ማዾ
ማዺፖቴ፤ ዬይ ዒንሢ ናንጋ ቤዞ ቢያይዳ ሙካ ሾይንታ
ካፓ ዳምቤማዖንጎ።

22 «ዒንሢ ማኣሎ ቡራ ዎዶና ጎዦኮ ዓጮይዳ
ዓጮይዳ ዓኣ ሃኣኮ ዔኪፖቴ፤ ሃሣ ቶሊ ዓቴሢ ጊንሣ
ዚንጊፖቴ፤ ዬያ ማንቆ ዓሶና ሜሌ ዓጫፓ ሙኬ
ዓሶናም ሃሹዋቴ፤ ታኣኒ ናንጊና ናንጋ ጎዳ ማዔ ዒንሢኮ
ፆኦዛሢኬ።»

ዓኮ ሌዖ ቦንቾ ኬሊ
(ፓይ. ማፃ 29፡1-6)

23-24 ናንጊና ናንጋ ጎዳ ዒስራዔኤሌ ዓሶምሙሴ ሂዚ
ጌዒ ኬኤዛንዳጉዲ ዓይሤኔ፦ «ላንካሳ ዓጊኖኮ ቤርታሳ
ኬሎ ዱማ ቦንቾ ኬሊ ማሂ ቦንቹዋቴ፤ ዛዬ ዋርቂንቴ
ዎዶና ታና ካኣሽካኒ ዒዞ ኬሎ ቡኪንቱዋቴ።

25ዬኖ ኬሎ ታኣምሙኡዚ ዒንጊሢ ዒንጉዋቴ፤ ሜሌ
ዒንሢኮ ማዾማዺፖቴ»

ጎሜ ጌኤሾ ኬሊ
(ፓይ. ማፃ 29፡7-11)

26 ናንጊና ናንጋ ጎዳሙሴም፦
27 «ላንካሳ ዓጊኖኮ ታጳሳ ኬሎና ዴሮኮ ጎሞ

ጌኤሾ ኬሊ ማዖንጎ፤ ታና ካኣሽካኒ ቡኪንቲ፥ ፔቴታዖ
ዔኤቢ ሙዑዋዖ ፔኤቁዋቴ፤ ታኣም ሙኡዚ ዒንጊሢያ
ዒንጉዋቴ።

28 ናንጊና ናንጋ ጎዳ ማዔ ዒንሢኮ ፆኦዛሢ ቤርታ ዬና
ኬሌላ ዴሮኮ ጎሞ ጌኤሾ ዳምባ ኩንሢንታ ኬሎታሢሮ
ዬኖ ኬሎ ዓይጎ ማዾዋ ማዺፖቴ።

29 ዬኖ ኬሎና ሙኡዚ ሙዔ ዓሲ ታ ዓሶ ባኣካፓ
ባይቆንጎ፤

30ዬያጉዲዓይጎማዾዋማዖምማዼዓሲታኣኒ ታዴሮ
ባኣካፓ ባይዛንዳኔ።

31 ዬያሮ ፔቴታዖ ዒዞ ኬሎና ማዾ ማዺፖቴ፤ ዬይ
ዒንሢ ናንጋ ቤዞ ቢያይዳ ሙካ ሾይንታ ካፓ ዳምቤ
ማዖንጎ።

32ዬኖ ዓጊኖኮ ታዞጳሳ ኬሎ ዓባ ጌሌማፓ ዴንዲዚሮ
ዓባ ጌላንዳኣና ዓይጎ ባኣዚያሙዑዋዖ ዬኖ ኬሌሎዱማ
ሃውሺሢኬሊማሂ ቦንቹዋቴ» ጌዔኔ።

ዉልሾ ዴማ ዴዒ ቦንቾ ኬሎ
(ፓይ. ማፃ 29፡12-40)

33 ናንጊና ናንጋ ጎዳሙሴም፦
34 «ዒስራዔኤሌ ዴሮም ሂዚ ጌዔ፤ ላንካሳ ዓጊኖኮ

ታጶ ዶንጋሳ ኬላፓ ዓርቂ ላንካይ ኬሊ ሄላንዳኣና ዉልሾ
ዴማ ዴዒ ቦንቺንታ፥ ታ ኬሎ ቦንቹዋቴ፤

35 ዬንሢ ኬሎይዳፓ ቤርታሳ ኬሎ ቡኪ ታና
ካሽኩዋቴ፤ ሜሌ ዓይጎ ማዾዋ ማዺፖቴ፤

36ዬንሢላንካዎኬሎንሢቢያይዳሙዖዒንጊፆታኣም
ሺኢሹዋቴ፤ ሳላሳ ኬሎና ታና ካኣሽካኒ ቡኪንቱዋቴ፥
ሙዖ ዒንጊፆዋ ታኣም ዒንጉዋቴ፤ ዬና ጋፒንሢ ቡኪንቲ
ኬሊማዔሢሮሜሌማዾ ዒንሢኮ ማዺፖቴ።»

37 «ሚቺ ዒንጎ ዒንጊፆ፥ ሙዖ ዒንጊፆ፥ ዑዦ
ዒንጊፆንታ ሜሌ ሜሌ ዒንጊፆዋ ታኣም ኮይሳሢ ጎይፆ
ቢያ ኬሊ ዒንጊ ታና ዒንሢ ካኣሽካንዳ ታኣኮ ቦንቾ
ኬሎንሢ ዬንሢኬ።

38 ዬንሢ ባኮ፥ ታኣኮ ቦንቾ ኬሎና ዒንሢ ዒንጋ
ዒንጊፆይዳ፥ ናኣቦ ዒንሢ ዒንጋ ዒንጊፆይዳ፤ ሃሣ ዒንሢ
ሼኔና ዒንሢ ዒንጋ ዒንጊፆይዳ ቃሲ ዒንሢ ዒንጋንዳ
ባኣዚኬ።»

39 «ማኣሎ ዒንሢ ቡሬስካፓ ላንካሳ ዓጊኖኮ ታጶ
ዶንጋሳ ኬላፓ ዓርቃዖ ላንካይ ኬሊ ሄላንዳኣና ዎዛ ቦንቾ
ታ ቤርታ ቦንቹዋቴ፤ ዬያቶይዳፓ ቤርታሳ ኬሎማና ሳላሳ
ኬሎና ዱማ ሃውሺሢኬሊዒንሢምማዖም።

40 ዬኖ ቤርታሳ ኬሎይዳ ዒንሢ ቱኬ ኮዦ ሚፆ
ዓኣፖንታ ሜኤፄ ዒላሺንታ ሃሣ ዓኣዔ ሚሢ ዋላሺ
ሜንሢ ዔኪ ናንጊና ናንጋ ጎዳ ማዔ ዒንሢኮ ፆኦዛሢ
ቤርታ ላንካይ ኬሊ ሄላንዳኣና ዎዛዹዋቴ።

41ዬኖ ቦንቾ ሌዓ ሌዓ ናንጊና ናንጋ ጎዳ ቤርታ ላንካይ
ኬሊ ሄላንዳኣና ቦንቹዋቴ፤ ዬይ ዒንሢኮ ናኣቶኮ ናኣቶና
ናንጋ ዳምቤማዖንጎ፤ ላንካሳ ዓጊኖና ዓጊኖና ቦንቹዋቴ።

42 ዒስራዔኤሌ ዴራ ጉቤ ላንካይ ኬሊ ሄላንዳኣና
ዉልሻ ዴንካ ዴዖንጎ፤

23:18ኬሲ. ማፃ 23፡16፤ 34፡22፤ ላሚ. ዎማ 16፡9-12። 23:22ሌዊ. ዓኬ 19፡9-10፤ ላሚ. ዎማ 24፡19-22። 23:32ሌዊ. ዓኬ 16፡29-34።
23:36 ላሚ. ዎማ 16፡13-15።



ሌዊ ዓሶ ማፃኣፖ 23:43 103 ሌዊ ዓሶ ማፃኣፖ 25:7

43 ዬያይዲፆና ታኣኒ ዒስራዔኤሌ ዴሮ ጊብፄ ዓጫፓ
ኬሳኣና፥ ዴራ ዋዦ ዴንካ ናንጋንዳጉዲ ማሄሢ ዒንሢኮ
ናኣታ ዔራንዳኔ፤ ታኣኒ ናንጊና ናንጋ ጎዳ ማዔ ዒንሢኮ
ፆኦዛሢኬ» ጌዔኔ።

44 ናንጊና ናንጋ ጎዳ ዔያታ ካኣሽኪ ቦንቻንዳ ኬሎ
ዒስራዔኤሌ ዓሶምሙሴ ዬያይዲ ዔርዜኔ።

24
ፆኦሲ ካኣሽኪንታ ማኣሮ ጋራ ፖዓ ፖዒ
(ኬሲ. ማፃ 27፡20-21)

1 ናንጊና ናንጋ ጎዳሙሴም፦
2 «ዓፒሎና ማዢንቴ፥ ፆኦሲ ዴሮና ካኣማ ማኣሮ ጋራ

ዓኣ ፖዓቢያ ዎዴ ፖዒዴዓንዳጉዲ ሪሚቶ ዓኣፖጩኡጲ
ጊሶናዛይቶ ኔኤምዔኪዬዓንዳጉዲዒስራዔኤሌዴሮም
ኬኤዜ።

3 ዬካፓ ዓኣሮኔ ዋንቶ ዋንቶ ዓፒሎና ማዢንቴ፥
ፆኦሲ ዴሮና ካኣማ ማኣሮኮ ጋራ ዓኣ ታኣቦቶኮ ቤርቶ
ዛላ፥ ጎኦቦና ዓፒሎኮ ዙላ ታ ቤርቶይዳ ሳዓ ካራንዳያ
ሄላንዳኣና ዔኤሤ ጎይሣ ዎይሦንጎ፤ ዬይ ዳምባ ሙካ
ሾይንታ ቢያ ካፒ ማዻያ ማዖንጎ።

4 ዓኣሮኔ ዬንሢ ፖዖንሢ ጌኤሺ ዎርቄና ኮሺንቴ
ሻርኖይዳ ጊኢጊሺ ጌሦንጎ፤ ዬንሢ ፖዓ ታ ቤርቶይዳ ቢያ
ዎዴ ዔኤቲ ዴዓያ ማዓሢ ዛጎንጎ።»

ፆኦሲም ዒንጎ ላኣዳ
5 «ዬያጉዲ ሃሣ ታጶ ላምዖ ኪሎ ማዓንዳ ሺኢቺ

ዺኢሊ ዔኪ፥ ታጶ ላምዖ ዻካ ዻካ ላኣዳ ላኣዴ፤
6 ዬንሢ ላኣዶንሢ ታ ቤርቶይዳ ዓኣ፥ ጌኤዦ ዎርቆና

ጳርቆና ዼጌ ሎኦዦ ዖይቶይዳ ላሆንሢ ፔቴ ዛላ፥ ዓቴ
ላሆንሢያ ባጎ ዛላ ዎሊ ቤኤዚ ጌሤ።

7 ታኣም ሚቺ ዒንጎ ዒንጊፆ ማሊሳ ላኣዳ ዒንጊሢ
ማዔሢ ዔርዛኒ ጌኤሺ ዑንጄ ላምዖ ዎሊ ቤኤዚ ጌሦና
ላኣዶኮ ኮራ ኮራ ጌሤ፤

8 ዬይ ሙካ ዎዶይዳ ሃውሾ ኬሎ ኬሎ ናንጊና ናንጋ
ጎዳ ቤርታ ጌሢንቲ ዴዖንጎ፤ ዬይ ዒስራዔኤሌ ዓሳ ቢያ
ዎዴ ማዺኩንሣኒ ኮይሳጫኣቁሞ ዳምቤኬ።

9ዬይ ካሣ ዓኣሮኔና ዒዛኮ ናኣቶናም ማዓያኬ፤ ዔያታ
ታኣም ዱማዼ ቤዞይዳ ሙዖንጎ፤ ዬይ ሚቺ ዒንጎያ ማሂ
ሺኢሾና ዒንጊፃ ታኣም ዱማዼያ፥ ዔያቶ ዛላ ማዓያኬ»
ጌዒ ዓይሤኔ።

ፆኦሲጫሽኬ ዓሲዳ ዎጊንታ ዎጌ
10-11 ዒንዳ ዒስራዔኤሌ ዓሲ ዓዴ ጊብፄ ዓሲ

ማዔ፥ ፔቴ ዓሲ ዓኣኔ፤ ዒዛኮ ዒንዶ ሱንፃ ሴሎሚቶኬ፤
ዒዛ ዳኣኔ ዜርፃፓ ማዔያ ዲብሪ ጎዖሢኮ ናይ ማዔ
ዒስራዔኤሌ ዓሲኬ፤ ዬይ ዓሢ ጉርዶይዳ ፔቴ
ዒስራዔኤሌ ዓሲና ዎላ ዑራዺ፥ ዑሮይዳፓ ዔቄያና
ናንጊና ናንጋ ጎዳኮ ሱንፆ ጫሽኬሢሮ ሙሴ ቤርቶ ዓሳ
ዒዛ ዔኪ ዬዔኔ፤

12 ዒዛ ዎዻኒ ኮይሳቴ ናንጊና ናንጋ ጎዳ ዔያቶም
ኬኤዛንዳያ ሄላንዳኣና ቱኡሲማርካጌሢካፓ ዓሲናዒዛ
ዔያታ ካፒሴኔ።

13 ናንጊና ናንጋ ጎዳሙሴም፦
14 «ታና ጫሽኬ ዓሢ ጉርዳፓ ዙሎ ኬሴ፤ ዒዚ

ጫሽካኣና ዋይዜ ዓሳ ቢያ ዬይ ዓሢ ዻቢንቴያ ማዔሢ

ማርካዻኒቢያዓሳፔቴናኩጮዒዛቶኦካጌሦንጎ፤ ዬካፓ
ዴራ ቢያ ዒዛ ሹቻ ዹይ ዎዾንጎ።

15ዒስራዔኤሌ ዓሶም ሂዚ ጌዔ፤ ዓይጎ ዓሲያ ፔኤኮ
ፆኦሲጫሽኬሢ ጎሜማዼሢሮ ዬያ ዛሎዒዛይዳ ዓጊንታ
ባኮ ዒ ዔካንዳኔ፤

16ታኣኮሱንፆጫሽካዓሲዎዎዺንቶንጎ፤ዒስራዔኤሌ
ዓሲ ማዔቴያ ሜሌ ዓጪ ዓሲ ማዔ ዓሲ ቢያ ታ ሱንፆ
ጫሽኬቴዒስራዔኤሌዴራዬያዓሢሹቻዹይዎዾንጎ።»

17 «ዓሲ ዎዻ ዓሲ ዖና ማዔቴያ ሃይቃንዳጉዲ
ዎጊንቶንጎ፤

18 ሜሌ ዓሲኮ ቆልሞ ዎዼ ዓሲ ዒማጉዴ ቆልሞ
ማሂ ጪጎንጎ፤ ዬይ ዎጋ ሼምፖ ዛሎ ሼምፖ ጪጎም
ጌይሢኬ።»

19 «ዓይጎ ዓሲያማዖምፔቴ ዓሲዳ ፑርታ ባኣዚማዼያ
ማዔቴ ዒማጉዴ ባኣዚ ዬያ ዓሢዳ ማዺንቶንጎ፤ ጌይፃ፦

20 ዬይ ዓሢ ዓሲኮ ሜጌሢ ሜንሤያ ማዔቴ ዒዛኮዋ
ሜጌፃ ሜንሢንቶም፤ ሜሌ ዓሲኮ ዓኣፒ ዎዼያ ዒ ማዔቴ
ዓኣፓ ዎዺንቶም፤ ሃሣ ዓቺ ሜንሤያታቴ ዓጫ ዒዛኮ
ሜቆም፤ዬያጉዲሜሌዓሲዑሢዳዓይጎባኣዚያዒማዼ
ባካ ዒዛይዳኣ ማዺንቶንጎ፤

21 ቆልሞ ዎዼሢ ቤዛ ሜሌ ጪጎንጎ፤ ጋዓንቴ ዓሲ
ዎዼሢ ሃይቃንዳጉዲ ዎጊንቶንጎ።

22ሃይ ዎጋዒንሢዒስራዔኤሌዓሶንታዒንሢኮ ባኣካ
ናንጋ ሜሌ ዓሶንታም ቢያ ሄኮ ማዻያ ማዖንጎ፤ ታኣኒ
ናንጊና ናንጋ ጎዳ ማዔ ዒንሢኮ ፆኦሲኬ» ጌዔኔ።

23ሙሴ ዬያ ቢያ ዴሮም ኬኤዚ ጋፒሳዛ ዔያታ ዬያ
ዓሢ ጉርዳፓ ዙሎ ኬሲ፥ ሹቻ ዹይ ዎዼኔ፤ ናንጊና ናንጋ
ጎዳሙሴ ዓይሤ ጎይፆ ዒስራዔኤሌ ዴራ ማዼኔ።

25
ላንካሳ ሌዖና ሃውሾ ሃውሺፆ
(ላሚ. ዎማ 15፡1-11)

1 ናንጊና ናንጋ ጎዳሙሴምሲና ዹኮይዳ፦
2 «ዒስራዔኤሌ ዓሶም ሂዚ ጌዔ፤ ናንጊና ናንጋ ጎዳ

ዒንሢም ዒንጋንዳ ዓጮ ዒንሢ ጌሌ ዎዶና ላንካሳ
ሌዖይዳ ፔቴታዖ ጎሺ ጎሽኩዋዖ ሃሺ ናንጊና ናንጋ ጎዳ
ቦንቹዋቴ።

3 ላሆ ሌዔ ሄላንዳኣና ጎዦ ዒንሢኮ ጎሽኩዋቴ፤
ዎይኖኮዋፑርቴካኣፖካሪኮሹዋቴ፤ ካፄ ሃኣኮዋማኣላፓ
ቡሪ ዔኩዋቴ።

4 ላንካሳ ሌዓ ጋዓንቴ ታኣም ዱማዼያ ማዖንጎ፤ ዬኖ
ሌዖይዳ ጎዦ ዒንሢሲ ጎሽኪፖቴ፤ ሃሣ ዎይኖኮዋ ፑርቴ
ካኣፖ ካሪ ካሪ ኮሺፖቴ።

5 ማኣሎይዳ ጉሪ ባቃሊ ካፄ ሃኣኮ ዔኪፖቴ፤ ሃሣ
ፑርቴካኣፖካሪኮሺንቲባኣዎይኖይዳፓዓኣፖዔኪፖቴ።
ዬና ሌዓ ጎዣ ዒንሢኮ ጎሽኪንቱዋ ሌዔማዖንጎ።

6ዬኖ ሌዖይዳ ዒንሢ ጎዦ ጎሽኩዋያ ማዔቴያ ዒንሢኮ
ማኣሎይዳ ጉሪ ካፄ ባካ ዒንሢንታ ዒንሢም ማዻ
ዓሶንታም፥ ሃሣ ዒንሢ ሚኢሼ ጪጊ ማዺሻ ዓሶንታም፤
ዬያጉዲ ዒንሢና ዎላ ናንጋ ሜሌ ዓጮ ዓሶም፤

7ዒንሢኮ ቆልሞና ካዮ ቦዖናምሙኡዚማዖንጎ። »
ዓይሉሞፓ ኬስኪሢንታ ሻንቂንቲ ዔውቴ ሳዓ

ማሂሢንታ ሌዔ ዛላ

24:6 ኬሲ. ማፃ 25፡30። 24:9 ማቲ. 12፡4፤ ማር. 2፡26፤ ሉቃ. 6፡4። 24:17 ኬሲ. ማፃ 21፡12። 24:20 ኬሲ. ማፃ 21፡23-25፤ ላሚ.
ዎማ 19፡21፤ ማቲ. 5፡38። 24:22 ፓይ. ማፃ 15፡16። 25:7ኬሲ. ማፃ 23፡10-11።

8 «ላንካይ ሃውሾ ሌዔ ላንካይ ማይንቲ ፓይዴ፤ ዬያ ኔ
ፓይዳዛ ሌዓ ዎሊ ዑፃ ዖይዲታሚ ታዞጳ ሌዔማዓኔ።

9 ዬካፓ ላንካሳ ዓጊኖኮ ታጳሳ ኬሎና ቦንቺንታ ጎሞ
ጌኤሺፆ ኬሎ ዒንሢ ዓጮ ቢያይዳ ዛዬ ዋርቃንዳ ዓሲ
ዳኩዋቴ፤

10ዬያይዲ ዶንጊታማሳ ሌዖ ታኣምዱማሲ፥ ዓጮይዳ
ቢያ ናንጋ ዓሶም ዓይሌ ማዒ ሻንቺንቴሢ ዓይሉማፓ
ኬስኪ ፔ ዒጊኖ ባንሢ ዴንዳንዳጉዲ፥ ሃሣ ሻንቺንቴ
ጎሺያኣ ሻንቼ ዓሢምማዓንዳጉዲ ኬኤዙዋቴ፤

11 ዬኖ ሌዖና ጎዦ ዒንሢኮ ጎሽኪፖቴ፤ ሃሣ ዒንሢ
ጎሽኪባኣንቴ ማኣሎይዳ ጉሪ ባቃሊ ካፄ ሃኣኮ ዔኪፖቴ፤
ዬያጉዲ ፑርቴ ካኣፓ ካሪ ጊኢጊሺንቲባኣ ዎይኖ ዓኣፖዋ
ማንፂ ዔኪፖቴ።

12 ዬና ሌዓ ጉቤ ታኣም ዱማዼያ ማዖንጎ፤ ዒንሢ
ጎሽኪባኣንቴ ማኣሎይዳ ጉሪ ባቃሊ ካፄ ሃኣኮ ዒኢካ
ማኣላፓ ዔኪሙዑዋቴ።

13«ዬያኮቤርታ ሻንቺንቴ ጎሺዬኖሌዖይዳሻንቼ ጎዦ
ዓዳሢምማሂ ዒንጊንታያ ማዖንጎ።

14ዒንሢኮ ፃጲ ማዔ ዓሲም ሳዓ ዒንሢ ሻንቼቴ፤ ሃሣ
ጊንሣ ሻንቄያ ዒንሢ ማዔቴ ፔቴይ ባጋሢም ጌኔ ማዾ
ማዾፓ።

15ሻንቺንቴ ሳዓማዓሌዓ ሄላንዳኣና ዓኣ ሌዖኮ ፓይዶ
ዔሪ፥ ኔ ፃጳሢፓ ሻንቄ፤ ዒዚያ ዬኖ ሌዖ ጋራ ዓኣ፥ ሃኣካ
ካፃንዳ ሌዖኮ ፓይዶ ዔሪ ሻንቾንጎ።

16 ዬኖ ሌዖኮ ፓይዳ ሚርጌቴ ሚርጌ ሚኢሼ ዒንጌ፤
ሌዖኮ ፓይዳ ዻካ ማዔቴ ዻካ ሚኢሼ ዒንጌ፤ ዓይጎሮ
ጌዔቴዒሳዖሻንቻሢጎዣካፂሳንዳሃኣኮጎይፆታሢሮኬ።

17ፔቴዒስራዔኤሌዓሲፔ ባጋሢምጌኔማዾማዾፓ፤
ዒንሢኮ ፆኦዛሢ ዒጊጩዋቴ፤ ታኣኒ ናንጊና ናንጋ ጎዳ
ማዔ ዒንሢኮ ፆኦዛሢኬ።

18 «ዒንሢ ናንጋ ዓጮይዳ ኮሺ ናንጋኒ ታኣኮ ዎጎና
ዓይሢፆና ካፒ ኩንሣያ ማዑዋቴ።

19 ዒንሢኮ ሳዓ ዒንሢም ጊዳ ሃኣኮ ካሣንዳሢሮ
ሙዓንዳ ባኣዚ ዴንቂ ሜታባኣያ ዒንሢ ናንጋንዳኔ።

20 «ጋዓንቴ ዒንሢ፥ ኑኡኒ ጎሺ ጎሽኪ ሃኣኮ ዓርሢባኣቴ
ዬኖላንካሳሌዖዓይጎሙዓንዳይ?» ጌይዖኦጫያናንዳኔ፤

21 ላሃሳ ሌዖና ታኣኒ ዒንሢኮ ሳዖ ሚርጌና
ዓንጃንዳሢሮ ሃይሦ ሌዔም ጊዳንዳ ሃኣኮ ካፃንዳኔ።

22 ሳላሳ ሌዖይዳ ማዔቴያ ጎዦ ዒንሢ ጎሽካ ዎዶና
ዒንሢ ሙዓንዳሢ ቤርታኣ ሃኣኮኬ፤ ዬያ ሃኣኮ ታዞጳሳ
ሌዖ ሃኣኮ ዓርሣንዳያ ሄላንዳኣና ሙዒ ሙዒ ዒንሢ
ዴዓንዳኔ።

ሻንቂንቲ ዔውቴ ባኣዚ ማሂሢ ዛላ
23 «ሳዖ ዒንሢኮ ማሂንቱዋ ጎይሢ ፔቶ ሻንቺፖቴ፤

ዓይጎሮጌዔቴሳዓዒንሢሮቱዋንቴታኣሮታሢሮኬ፤ዒንሢ
ሙኬ ዓሲጉዲ ማዒ ዒኢካፓ ጴዻ ባኮ ሙዓንዳጉዲ ታ
ዓይሤኔ።

24 «ሳኣ ዒንሢ ሻንቃ ዎዶና ዬይ ሻንቼ ዓሢ ሳዖ ጊንሣ
ማሂ ሻንቂ ዔካኒ ላኣጋ ባኣዚ ባኣያ ማዓኒ ኮይሳኔ።

25 ፔቴ ዒስራዔኤሌ ፃጲ ማዔያ ማንቂ፥ ሳዖ ፔኤኮ
ሻንቻያ ማዔቴዒዛኮ ዑኬማዔዒጊኒዒዛኮ ሳዖ ዒዛም
ጪጊማሂሳኒ ዳንዳዓኔ።

26 ዬያ ማዻንዳ ዑኬ ዒጊኒ ባይቄቴ ዒዚ ናንጊቤቃ
ቆሎ ዴንቃዖጪጊ ፔኤኮ ሳዖ ማሂሳኒ ዳንዳዓኔ፤

27 ዬያ ዒ ማዻኒ ዳንዳዔ ዎዶና ሻንቺንቴ ባኮ ማሂፆ
ሌዓ ሄላንዳኣና ጋራ ዓኣ ሌዖ ፓይዲ ዔሬስካፓ ዓቴ ሌዖ
ሚኢሾ ዓሢምማሂ ፔ ሳዖ ዔኮንጎ።

28 ጋዓንቴ ዒዚ ጪጊ ማሂሲ ዔካንዳ ሚኢሼ
ዴንቂባኣያ ማዔቴ ሳዓ ዒዛሲ ሻንቂንቴ ባኮ ማሂፆ ሌዓ
ሄላንዳኣና ዬያ ሻንቄ ዓሢሮ ማዒ ዴዖንጎ፤ ዬና ሌዓ
ሄሌስካፓ ሳዓ ዒዛሮ ማዖንጎ።

29 «ፔቴ ዓሲ ሹቺና ኬልቂ ዲርቆና ካታማይዳ ማኣሪ
ሻንቼቴ፥ ሻንቺንቴ ኬላፓ ዴንዲ ፔቴ ሌዔ ማዓ ጋርሲዳ
ጪጊማሂ ዔካኒ ዳንዳዓኔ።

30 ጋዓንቴ ዒ ፔቴ ሌዔ ጋርካ ጪጊ ማሂ ዔካኒ
ዳንዳዒባኣቴ ጪጊ ማሂ ዔካኒ ዳንዳዑዋያ ማዔም
ዬና ማኣራ ናንጊና ዬያ ሻንቄ ዓሢና ናኣቶናሮ ማዒ
ዓታንዳኔ፤ ሻንቂንቴ ባኮ ማሂፆ ሌዖናታዖ ማሂ ዒ ዔካኒ
ዳንዳዑዋሴ።

31ሹቺና ኬልቂዲርቂንቲባኣ፥ ጉርዳ ባኣካ ዓኣማኣሪ
ሻንቻሢ ጋዓንቴ ጎሺ ሻንቼያጉዲ ማሂ ጪጊ ዔካኒ
ዳንዳዓኔ፤ ሃሣ ሻንቺንቴ ባኮ ማሂፆ ሌዖይዳ ዒ ማሂ
ዔካኒ ዳንዳዓኔ።

32 ዬይ ያዺ ማዔቴያ ሌዊ ፃጶ ማዔ ዓሳ ዔያቶ
ካታሞይዳ ዓኣ ማኣሮ ፔኤኮ ዓይጎ ዎዴናኣ ማዖም ጪጊ
ማሂ ዔካኒ ላኣጋ ባኣዚ ባኣያ ማዓኔ።

33 ፔቴ ሌዊ ፃጲ ማዔ ዓሲ ካታማይዳ ማኣሪ ሻንቻዖ
ማሂጪጊዔካኒዳንዳዒባኣያማዔቴሻንቺንቴባኮማሂፆ
ሌዖይዳ ዒዛም ማዓኒ ዳንዳዓኔ፤ ዓይጎሮ ጌዔቴ ሌዊ ፃጶ
ማዔዓሳዔያቶካታሞይዳማዣማኣራቢያዎዴዔያቶሮ
ማዒ ናንጋሢሮኬ።

34 ዔያቶኮ ካታሞ ዓጮይዳ ዓኣ ቆልማ ሄንቃ ቤዛ
ፔቴታዖ ሻንቺንቱዋሴ፤ ዬይ ናንጊና ዔያቶሮ ማዒ
ናንጋያኬ። »

ማንቆ ዓሲ ማኣዲሢ ዛላ
35 «ዒንሢ ባኣካ ናንጋ፥ ዒንሢ ፃጲማዔዒስራዔኤሌ

ዓሲማንቂ ፔናማኣዳኒ ዳንዳዒባኣቴዒንሢባኣካ ናንጋኒ
ሜሌ ዓጪፓ ሙኬ ዓሲም ዒንሢ ማዻ ጎይፆ ዒዛም
ኮይሳ ባኮ ናሹሞና ማዹዋቴ።

36ዒንሢኮ ፃጲ ማዔ ዓሢ ዒንሢና ዎላ ናንጊሹዋቴ፤
ሃሣ ዓይጎ ባኣዚያ ዑሣ ዓኣሢ ሾይቺና ዒንሢም
ዒንጋንዳጉዲ ዔኤቢ ማዺፖቴ፤ ዒንሢኮ ፆኦዛሢ
ዒጊጩዋቴ።

37 ዒንሢ ታልዓ ሚኢሾ ሾይቺና ማሃንዳጉዲ ጌይ
ታልዒፖቴ፤ ሙኡዚ ዒዛም ዒንሢ ሻንቻ ዎዶና ዑሣ
ዓኣሢዺቢሚኢሼም ሻንቺፖቴ፤

38ካኣናኔዓጮዒንሢምዒንጋኒ፥ዒንሢኮፆኦሲማዓኒ
ጊብፄ ዓጫፓ ዒንሢ ዔኪ ኬሴሢ ታና ናንጊና ናንጋ ጎዳ
ማዔ ዒንሢኮ ፆኦዛሢኬ።»

ዓይላቶፓ ኬስኪሢ ዛላ
39 «ዒንሢ ባኣካ ናንጋ፥ ዒንሢ ፃጲማዔዒስራዔኤሌ

ዓሶይዳፓ ፔቴ ዓሲ ማንቆ ማዒ ኔኤም ዓይሌ ማሂ ፔና
ሻንቼቴ ዓይሌ ማሂ ዒዛ ማዺሺፖ።

40 ሻንቺንቴ ባኮ ማሂፆ ሌዓ ሄላንዳኣና ሚኢሼ
ጪጊንቴምማዻ ዓሲጉዲ ኔኤምማዺማዺ ናንጎንጎ፤

41 ዬና ሌዓ ሄላዛ ዒዛንታ ናኣቶንታ ዓይላታፓ ኬስኪ
ፔ ማኣሮ ዓሶና ዒዛኮ ዓኣ ባኮና ባንሢ ዓኣዾንጎ።

25:35 ላሚ. ዎማ 15፡7-8። 25:37ኬሲ. ማፃ 22፡25፤ ላሚ. ዎማ 23፡19-20።

42ዒስራዔኤሌ ዴሮ ጊብፄ ዓጫፓ ታኣኒ ዔኪ ኬሴያ፥
ታኣም ማዻያታሢሮ ዔያታ ዓይሌ ማዒ ሻንቺንታንዳያ
ኮይሱዋሴ።

43 ዔያቶ ዎልቄና ሄርቂ ዎይሢፖቴ፤ ታና ዒንሢኮ
ፆኦዛሢ ዒጊጪ ታኣም ዓይሢንታያ ማዑዋቴ።

44 ዒንሢም ማዻ ዓሲ ዒንሢ ኮዔያ ማዔቴ ዒንሢ
ኮይላ ዓኣ፥ ሜሌ ዴሮፓ ሻንቂ ዔኩዋቴ።

45ሃሣዬያጉዲዒንሢባኣካ ናንጋሜሌዓጪፓሙኬ
ዓሶና ዔያቶኮ ናኣቶናይዳፓ ማዻ ዓሲ ሻንቃኒ ዒንሢ
ዳንዳዓኔ፤ ዔያታኣ ዒንሢሮ ማዖንጎ።

46ዒንሢኮናኣቶምዔያቶዒንሢዻካልሳኒያዳንዳዓኔ፤
ዔያታ ናንጋ ዎዶ ቢያይዳ ዒንሢ ናኣቶም ማዻያ ማዖንጎ፤
ዒንሢኮ ፃጶማዔ፥ዒስራዔኤሌዓሶ ባኣካፓ ዓይጎ ዓሲያ
ማዖም ዎልቄና ሄርቂ ዎይሢፖቴ።

47 «ዒንሢ ባኣካ ናንጋ፥ ሜሌ ዓጪፓ ሙኬ ዓሲታዖ
ዖርጎቺማዔምዒንሢባኣካፓፔቴ ዓሲማንቂዬያ ዓሢም
ማዔቴያ ዒዛ ፃጲ ማዔያም ዓይሌ ማዒ ሻንቺንቴቴ፥

48 ዒዚ ሻንቺንቴስካፓ ሚኢሻ ጪጊንቲ ማዔም
ዓይላታፓ ኬስካኒ ዒ ዳንዳዓኔ፤ ዬያሮ ዬያ ዓሢኮ ፃጶ
ማዔ ዓሶፓ ፔቴ፥

49 ጌይፃ፦ ዒዛኮ ዓዶ ዒሾታቴያ ዓዶ ጌኤዚ፤ ሃሣ
ዬያቶኮ ናኣታ፤ ሃንጎ ሃሣ ዒዛኮ ዑኬ ዒጊኒ ማዔያ
ሚኢሾ ማሂ ጪጊ ዒዛ ዓይሉማፓ ኬሳኒ ዳንዳዓኔ፤
ሃንጎታቴዒዚቆሎዴንቄስካፓሚኢሾማሂጪጊኬስካኒ
ዳንዳዓኔ።

50ያዺማሃኒዒኮዓዎዶናሻንቄዓሢናዎላዞርቶንጎ፤
ዒዚ ፔና ሻንቼ ሌዓፓ ዓርቃዖ ዴንዲ ሻንቺንቴ ባኮ ማሂፆ
ሌዖ ሄላንዳኣና ዓኣ ሌዖ ፓይዶንጎ፤ ዒዛ ዓይላታፓ ኬሳኒ
ዳንዳዓ ሚኢሾ ዬንሢ ሌዖንሢዳ ፔቴ ዓሲ ሌዔና ሌዔና
ማዼምጪጎሚኢሼጉዴያ ማሊንቲ ዓርቂንቶንጎ።

51-52 ሃጊ ቤርታ ማዻንዳዖ ዓቴ ሌዖኮ ሚኢሾይዳፓ
ዛላ ሚኢሼማሂጪጎንጎ።

53 ዬይ ያዺ ማዓኒ ኮይሳሢ ሌዔይዳ ሚኢሼ
ጪጊንቴም ማዻ ዓሲ ማሊንቲኬ፤ ዒዛ ዎይሣ ዓሢ ዒዛ
ዎልቄና ሄርቂ ዎይሦፓ።

54 ዬያይዲ ዓይላታፓ ዒ ኬስካኒ ዳንዳዒባኣቴ
ሻንቺንቴ ባኮ ማሂፆ ሌዓ ሄላዛ ዒዛና ዒዛኮ ናኣቶና
ዓይላታፓ ኬስኮንጎ።

55 ዒስራዔኤሌ ዓሳ ታኣም ማዻያ ማዔሢሮ
ዒስራዔኤሌዓሲማዔዓይጎዓሲያማዖምናንጊናዓይሌ
ማዒ ሻንቂንቲ ናንጋንዳያ ኮይሱዋሴ፤ ዓይጎሮ ጌዔቴ
ዒስራዔኤሌ ዓሳ ጊብፄ ዓጫፓ ታኣኒ ኬሴ ዓሲኬ፤ ታኣኒ
ናንጊና ናንጋ ጎዳ ማዔ ዒንሢኮ ፆኦሲኬ» ጌዔኔ።

26
ናንጊና ናንጋ ጎዳም ዓይሢንቲሢና ጴዻ ዓንጆ
(ላሚ. ዎማ 7፡12-24፤ 28፡1-14)

1 ናንጊና ናንጋ ጎዳ ኬኤዛዖ፦ «ዚጊ ካኣሽካኒ ዓይጎ
ባኣዚያማዖምፆኦዞማሂማዢፖቴ፤ዔኤቢማሊሲኮሾና
ባኣዚያ ማዖም ሹቺና ዻኣቦዋ ካኣሽካኒ ዻኣቢፖቴ፤ ሹቺ
ዓርሲያኣካኣሽኮባኣዚማሂጌሢፖቴ፤ታኣኒ ናንጊና ናንጋ
ጎዳ ማዔ ዒንሢኮ ፆኦዛሢኬ።

2 ታኣኒ ቦንቺንቶንጎ ጌዔ ኬሎ ካፒ ቦንቹዋቴ፤ ታኣም
ዱማዼማኣሮዋ ቦንቹዋቴ፤ ታኣኒ ናንጊና ናንጋ ጎዳሢኬ።

3«ታዎጎኩንሢዒንሢናንጋያ፤ ሃሣታዓይሢፆዋካፓያ
ማዔቴ፦

4 ሳዓ ዒንሢኮ ሃኣኮ ካፂሳንዳጉዲ ዒንሢ ቱካ ሚፃኣ
ዓኣፓያ ማዓንዳጉዲ ዒሮ ኮይሳ ዎዶና ዒንሢም ታ
ዋርቂሳንዳኔ።

5 ሃኣካ ዒንሢኮ ሚርጌና ካፃንዳሢሮ ሃኣኮ ዒንሢ
ማኣላፓ ቡሪ ጋፑዋንቴ ዎይና ካፃ ዎዳ ሄላንዳኔ፤ ዎይኖኮ
ዓኣፖ ዒንሢ ዔኪ ጋፑዋንቴ ጎዦ ጎሽኮ ዎዳ ሄላንዳኔ፤
ዒንሢ ሙዓንዳ ባኣዚያ ዴንቂ፥ ሳዖይዳ ኮሺ ናንጊ
ናንጋንዳኔ።

6 «ዒንሢ ዓጮም ኮሹሞ ታ ዒንጋንዳኔ፤ ዖናኣ
ዒጊጩዋዖ ሂርጋባኣያ ዒንሢ ጊንዓንዳኔ፤ ፑርታ ማዔ ቦዖ
ዒንሢ ዓጫፓ ታ ባይዛንዳኔ፤ ዒንሢ ዖላ ዓሲያኣ ባኣያ
ማዓንዳኔ።

7ዒንሢኮ ሞርኮ ዒንሢ ባሻንዳኔ፤
8 ዒንሢዳፓ ዶንጎ ዓሲ ሞርኮኮ ፄኤታ ዓሲ ዖሊ

ባሻንዳኔ፤ጊንሣሃሣሞርኮኮታጶሺያዓሲዒንሢኮፄኤታ
ዓሲ ዖሊ ባባሻንዳኔ።

9 ታ ዒንሢ ዓንጃንዳኔ፤ ሚርጌ ናይያ ታ ዒንሢም
ዒንጋንዳኔ፤ ታ ዒንሢና ዎላ ጫኣቄ ጫኣቁሞዋ ዋሉዋዖ
ካፓንዳኔ።

10 ሌዓፓ ሌዖ ሄላ፥ ሴሚ ሃኣኮ ዒንሢኮ ዓኣያ
ማዓንዳኔ፤ ዬያሮዓኮሃኣኮዓርሣኒሴሞሃኣኮኮናፓኬሲ
ዒንሢ ላኣላንዳኔ።

11 ዓፒሎና ማዢንቴ፥ ታ ማኣሮይዳ ዴዒ ዒንሢ ባኣካ
ታኣኒ ናንጋንዳኔ፤ ፔቴታዖ ታ ዒንሢ ዒፂ ሻኣኪንታዓኬ።

12ዒንሢ ባኣካ ታኣኒ ሃንታንዳኔ፤ ዒንሢኮ ታ ፆኦዛሢ
ማዓንዳኔ፤ ዒንሢያ ታ ዴሬ ማዓንዳኔ።

13 ጊብፄ ዓጫ ዓይሌ ማዒ ዒንሢ ናንጉዋጉዲ ታ
ዒንሢ ኬሴ፥ ናንጊና ናንጋ ጎዳ ማዔ ዒንሢኮ ታኣኒ
ፆኦዛሢኬ፤ ባቃናኣ ዒንሢኮ ዓጎና ዓይሉሞ ቃምባሮ
ሜንሢ፥ ዼግ ጌይሲ ታ ዒንሢ ሃንቲሴኔ» ጌዔኔ።

ፆኦሲም ዓይሢንቲ ዒፂሢ ዔኪሙካሜቶ
(ላሚ. ዎማ 28፡15-68)

14 ናንጊና ናንጋ ጎዳኬኤዛዖ «ዒንሢ ታኣምዋይዞዒፂ
ታኣኮ ዓይሢፆዋ ካፒ ኩንሡዋያ ማዔቴ፥

15 ታኣኮ ዎጎና ዓይሢፆና ካፖ ዒፂ፥ ታ ዒንሢና ዎላ
ጫኣቄጫኣቁሞ ዒንሢ ሃሼቴ፥

16 ታ ዒንሢ ሂዲ ሜታሳንዳኔ፤ ዬይያ፦ ዓኣፖ ዒንሢኮ
ባይዛንዳያ፥ ዑፆ ዒንሢኮ ዖኦፒሳንዳያ፥ ጋፑዋ ቆሢ ዶርዖ
ታ ዒንሢም ዳካንዳኔ፤ ዒጊቹሞ ሂርጋኣ ታ ዒንሢዳ
ጌልዛንዳኔ፤ ዒንሢ ጎሽኬ ሃኣኮ ሞርካሙዓንዳሢሮ ጉሪ
ዒንሢ ጎሽኪ ላባያ ማዓንዳኔ።

17 ታ ዒንሢም ዋይዞ ዒፃንዳሢሮ ዒንሢኮ ሞርካ
ዒንሢ ባሻያ ማዓንዳኔ፥ ዔያታ ዒንሢ ዎይሣንዳኔ፤
ሚርጌና ዲቃታያ ዒንሢ ማዓንዳሢሮ ዒንሢ ዳውሳ ዓሲ
ባኣንቴ ጉሪ ዒንሢ ጳሽካያ ማዓንዳኔ።

18 «ዬይ ያዺ ማዔንቴያ ዒንሢ ታኣም ዓይሢንቱዋያ
ማዔቴ ዬያጉዴ ሜቶ ላንካይ ጳንጬ ማሂ ታ ዒንሢዳ
ሄሊሳንዳኔ።

19ዒንሢኮ ዖቶርሙሞታባይዛንዳኔ፤ዒርዚዒንሢም
ዋርቂንዱዋኣሢሮ ሳዓ ዒንሢኮሜሊ ዓንጊ ማዓንዳኔ።

20 ላቢ ዒንሢ ማዻ ባካ ቢያ ዒንሢ ማኣዱዋያ
ማዓንዳኔ፤ ዓይጎሮ ጌዔቴ ሳዓኣ ዒንሢኮ ሃኣኮ
ካሢንዱዋኣሢሮ፤ ሃሣዒንሢቱካሚፃኣዓኣፒንዱዋኣሢሮኬ።

25:46ኬሲ. ማፃ 21፡2-6፤ ላሚ. ዎማ 15፡12-18። 26:1ኬሲ. ማፃ 20፡4፤ ሌዊ. ዓኬ 19፡4፤ ላሚ. ዎማ 5፡8፤ 16፡21-22፤ 27፡1። 26:5 ላሚ.
ዎማ 11፡13-15፤ 28፡1-14። 26:12 2ቆሮ. 6፡16።

21 «ዬይ ቢያ ማዔንቴ፥ ታኣም ዓይሢንቲፆ ዒፂፆ
ሃሹዋያ ዒንሢ ማዔቴ ዒንሢ ማዻ ጎሞ ሚርጉሞ ጎይፆ
ሜታሢ ላንካይ ጳንጬማሂ ዒንሢም ታ ቃሳንዳኔ።

22ዒንሢ ባኣኮ ፑርታ ቦዖ ታ ዳካንዳኔ፤ ዬይ ቦዓ ናኣቶ
ዒንሢኮ ሙዓንዳኔ፤ ባኣቶዋ ዒንሢኮ ሙይ ባይዛንዳኔ፤
ዻካ ዓሲ ሌሊ ዒንሢፓ ዓታንዳሢሮ ጎይፃ ዒንሢኮ
ሴማንዳኔ።

23 «ያዺ ማዔንቴያ ዒንሢ ታኣም ዋይዞ ዒፄቶ፥
24 ታ ዒንሢዳ ዻጋዺ ዎንዳስካፓ ዑሣ ዓኣዼ ላንካይ

ጳንጬማዔሜቶ ዒንሢዳ ታ ሄሊሳንዳኔ።
25 ታኣና ዎላ ጫኣቄ ጫኣቁሞ ዒንሢ ሃሼሢሮ ዒንሢ

ሜታሳኒ ዖልዚ ታ ዔኪ ዬይሳንዳኔ፤ ሜታ ባኣያ ኮሺ
ናንጋንዳኔጌይካታሞይዳዒንሢቡኪንቴቴያ ሃሹዋዶርዖ
ታ ዒንሢም ዳካንዳኔ፤ ዒንሢ ሞርኮም ባሺንቲ ኩቺ
ዒንሢ ዒንጋንዳኔ።

26ዒንሢሙዓንዳ ባኣዚ ታ ባይዛንዳሢሮ ታጶ ላኣሊ
ፔቴ ቦኦቆይዳ ሌሊ ላኣዳንዳኔ፤ ዬይ ካሣ ጊዳንዳቴያ
ጊዲንዱዋቴያ ዓርቂ ዛጊ ዔያታ ጊሽካንዳኔ፤ ዬያ ዒንሢ
ሙዓንዳኔ ጋዓንቴ ሚሽካዓኬ።

27 «ዬይ ቢያ ያዺ ማዔንቴያ ታና ዒፂ፤ ሃሣ ታኣም
ዓይሢንቶዋ ዒንሢ ዒፃያ ማዔቴ፥

28 ታኣኒ ዒንሢዳ ዻጋዺ፥ ቤርታ ሄሊሴ ሜታሢዳፓ
ዑሣ ዓኣዼ ሜቶ ላንካይ ጳንጬ ማዓያ ዒንሢዳ ዔኪ
ዬዓንዳኔ።

29 ናያ ዒንሢ ሚርጌና ባሻንዳሢሮ ናኣቶ ዒንሢኮ
ዒንሢሙዓንዳኔ።

30 ጌሜራ ጌሜራ ዒንሢኮ ዚጊ ካኣሽኮ ቤዞ ታ
ሻሃንዳኔ፤ ዑንጆ ጩቢሶ ቤዞዋ ዒንሢኮ ታ ዶይሲ
ባይዛንዳኔ፤ ሌዞ ዒንሢኮ ታኣኒ ዒንሢ ካኣሽካ ባኮኮ
ሻሂ ኬኤሮናሢዳ ኬኤራንዳኔ፤ ሃሣ ዒናፓ ታ ዒፂ
ሻኣኪንታንዳኔ።

31 ዒንሢ ናንጋ ካታሞ ታኣኒ ዶይሳንዳኔ፤ ዒንሢ
ካኣሽካቤዞዋዒንሢኮታ ባይዛንዳኔ፤ ዒንሢታኣምሚቺ
ዒንጋ ባኮዋ ታ ዔካዓኬ።

32 ዓጮ ታ ዒንሢኮ ጉቤና ባይዛንዳኔ፤ ዒኢካ ናንጋ
ዒንሢኮ ሞርካ ዬያና ዲቃቲ ሄርሻንዳጉዲ ታ ማሃንዳኔ።

33 ዖልዚ ታ ዒንሢዳ ዔቂሲ ሜሌ ዴሮ ባኣካ ዒንሢ ታ
ዜርቃንዳኔ፤ ዬያሮ ዓጫዒንሢኮ ዓሲ ናንጉዋያ፥ ካታማኣ
ዒንሢኮ ዶዔያ ማዓንዳኔ።

34 ሳዔላ ጉሪ ማዓ ዎዶና፤ ዒንሢኮ ሞርኮ ዓጮ
ዒንሢ ዓኣዼ ዎዶና ሳዓ ጎሽኪንቱዋያ ሌዖይዳ ሃውሼሢሮ
ዎዛዻንዳኔ፤

35 ዒንሢ ዒዞይዳ ናንጋኣና ሃውሾ ኬሎናታዖ ዒዛ
ሃውሺባኣሴ፤ ጉሪ ዒዛ ማዔ ዎዶና ጋዓንቴ ዬያ ቢያ ዒዛ
ዴንቃንዳኔ።

36 «ዒንሢዳፓ ሼምፔና ዓቴ ዓሶ፤ ሃሣ ሞርኮ ዓጫ
ዴንዲ ዓኣ ዓሶይዳ ዒጊቹሞ ታ ጌልዛንዳኔ፤ ዢባራ ዓጊሣ
ቡኡሮ ዑኡዛ ዔያቶ ዲቃሣያ ማዓንዳኔ፤ ዔያቶ ዳውሳ
ዓሲ ባኣንቴ ዖልዚሮ ዓኣሺንታ ዓሲጉዲ ጳሽኪ ሎኦሚ
ዔያታ ሜቃንዳኔ።

37 ዔያቶ ዳውሳ ዓሲ ባኣንቴ ዖልዚፓ ቶላኒ ጳሽካ
ዓሲጉዲ ጳሽኪ ፔቴይ ባጋሢዳ ዹቂንቲ ሎኦማንዳኔ፤
ዒንሢኮ ሞርኮ ቤርታ ዒንሢ ዶዲ ዔቃኒ ዳንዳዓዓኬ።

38 ሜሌ ዴሮ ባኣካ ዒንሢ ሃይቂ ጋፓንዳኔ፤ ዒንሢኮ
ሞርኮ ዓጮይዳኣ ዒንሢ ዓኣዺ ዓታንዳኔ።

39 ዒንሢኮ ሞርኮ ዓጮይዳ ሃይቁዋዖ ዓታንዳ ዻኮ
ዓሶንሢ ዔያቶ ጎሞና ዔያቶኮ ቤርታኣ ዓዶንሢ ጎማፓ
ዔቄያና ዖኦፒ፥ ዻቁዋያ ማዓንዳኔ።

40 «ጋዓንቴ ዒንሢ ፃጶ ማዔ ዓሳ ፔ ጎሞና ዔያቶኮ
ዓዶንሢ ጎሞ ቡኡፄቴ፥

41 ዬይያ፦ ታኣኒ ዔያቶ ዑፃ ዻጋዻንዳጉዲና ዔያቶኮ
ሞርኮ ዓጮ ዔያቶ ታ ዳካንዳጉዲ ማሄ ጎሞ ዔያታ
ቡኡፄቴ፥ ዋይዞ ዒፂ ዶዳ ዒና ዔያቶኮ ሺኢቴቴ፤ ሃሣ
ዔያታ ማዼ ጎሞ ዛሎ ዒንጊንታ ሜቶ ዔካያ ማዔቴ፥

42 ታኣኒ ያይቆኦቤና ዪሳኣቄና ሃሣ ዓብራሃሜና ዎላ
ጫኣቄ ጫኣቁሞ ጶቂሣንዳኔ፤ ዓጮማኣ ዔያቶኮ ታ
ማላንዳኔ።

43 ሳዔላ ዔያታ ሃሺ ዓኣዼሢሮ ጉሪ ማዒ ዓታንዳኔ፤
ዔያታ ባኣያ ማዔሢሮ ጉሪ ማዒ ናንጋሢሮና ሃውሺ
ዴዔሢናሮ ዎዛዻንዳኔ፤ ታኣኮ ዎጎ ዔያታ ሼሌዒሲ ዛጊ፥
ሃሣ ታኣኮ ዓይሢፆዋ ቦሂፆና ዔያቶኮ ጎሞ ዛሎ ዒንጊንታ
ሜቶ ዔያታ ዔካንዳኔ።

44ዬይ ያዺ ማዔቴያ ዔያቶና ዎላ ታ ጫኣቄ ጫኣቁሞ
ሃሺ ዔያታ ፔኤኮ ሞርኮ ዓጫ ዓኣቴያ ፔቶ ዔያታ
ባይቃንዳያ ሄላንዳኣና ታ ዒፂ ሃሻዓኬ፤ ታኣኒ ናንጊና ናንጋ
ጎዳ ማዔ ዔያቶኮ ፆኦዛሢኬ።

45 ታኣኒ ዔያቶኮ ፆኦዛሢ ማዓኒ ሜሌ ዴራ ዛጋንቴ
ጊብፄ ዓጮይዳፓ ታኣኒ ኬሴ፥ ዔያቶኮ ዓዶንሢና ዎላ
ጫኣቄጫኣቁሞዔያቶሮጌይታጶቂሣንዳኔ፤ ታኣኒ ናንጊና
ናንጋ ጎዳኬ» ጌዔኔ።

46 ሙሴ ሲና ዹኮይዳ ዓኣንቴ ዒዚ ዒስራዔኤሌ
ዴሮም ኬኤዛንዳጉዲ ናንጊና ናንጋ ጎዳ ዒዛም ዔርዜ
ዎጎንታ ዳምቦንታ ያዺኬ።

27
ፆኦሲም ዒንጊሢ ዛላ ኬኤዛ ዎጌ

1 ናንጊና ናንጋ ጎዳሙሴም፦
2 «ዒስራዔኤሌ ዴሮም ሂዚ ጌዔ፤ ዓይጎ ዓሲያ ማዖም

ናንጊና ናንጋ ጎዳምዓሲዒንጋኒ ናኣቤያማዔቴሃካፓሊካ
ዓኣ ሚኢሾ ዓሢ ዛሎጪጎንጎ፤

3-7ሌዓ ላማታሚፓ ዴንዲ ላሂታሚ ሄላ ጋራ ዓኣ ዓሲ
ማዔቴ ጌኤዦ ማኣሮይዳ ሹጮ ቢሮኮ ዴኤሡሞ ዔሮ
ባኮና ላሆ ፄኤታ ጊራኣሜ ማዓ ሹቺ ቢራ፤ ዬኖ ሌዖ ጋራ
ዓኣ ላኣሊም ሃይሦ ፄኤታ ጊራኣሜ ማዓ ሹቺ ቢራ፤ ሌዓ
ዶንጊታሚፓ ዴንዲ ላሂታሚ ሄላ ጋራ ዓኣ ዓቲንቄ ናይም
ላምዖ ፄኤታ ጊራኣሜ ማዓ ሹቺ ቢራ፤ ሃሣ ዬኖ ሌዖ ጋራ
ዓኣ ዉዱሮ ናይም ፄኤታና ታጶ ጊራኣሜ ማዓ ሹቺ ቢራ፤
ሌዓ ሃሣ ፔቴ ዓጊኒዳፓ ዴንዲ ዶንጎ ሌዔ ማዔ ዓቲንቄ
ናይምዶንጊታሚዶንጎ ጊራኣሜማዓሹቺቢራ፤ ዬኖ ሌዖ
ጋራ ዓኣ ዉዱሮ ናይም ሃይሢታሚ ዶንጎ ጊራኣሜ ማዓ
ሹቺ ቢራ፤ ሌዓ ላሂታሚፓ ዑሣ ዓኣዼ ማዔ ዓቲንቄም
ፄኤታና ላንካይታሚ ጊራኣሜ ማዓ ሹቺ ቢራ፤ ዬኖ ሌዖ
ጋራ ዓኣ ላኣሊም ፄኤታና ታጶ ጊራኣሜ ማዓ ሹቺ ቢራ
ጪጎንጎ።»

8«ጋዓንቴ ናኣቦ ናኣቤዓሢዬያጌይንቴሚኢሾጪጋኒ
ዳንዳዑዋያ ማዔቴ ዒዚ ዒንጌ ዓሶማ ቄኤሳሢ ኮይላ
ዔኪ ዒ ሙካዛ፥ ቄኤሳሢ ዒዚ ጪጋኒ ዳንዳዓሢጉዴያ
ዓርቂ ዻካጪጊሶንጎ።»

9 «ናኣቦና ናኣባ ፆኦሲም ዒንጎ ዒንጊሢ ማዓኒ ኮይሳ
ቆልሞ ማዔቴ ዒንጊንቴ ዒንጊፃ ቢያ ናንጊና ናንጋ ጎዳም
ዱማዼያ ማዖንጎ።

26:42ማዢ. ማፃ 17፡7-8፤ 26፡3-4፤ 28፡13-14።

10 ዬይ ዓሢ ዒንጊንቴ ኮሺ ቆልሞ ሜሌ ፑርታ ዔኪ
ሙኪ ላኣሚ ዒንጋኒ ኮይሱዋሴ፤ ሃሣ ፑርታ ዒንጌዖዋ
ኮሺና ላኣማኒ ኮይሱዋሴ፤ ዬያይዳኒ ዔኪ ሙኪንቴቴ
ላምዖ ቆልሞንሢ ቢያ ናንጊና ናንጋ ጎዳም ዱማዼያ
ማዖንጎ።

11 ዒንጊንቴሢ ዳምቦ ጎይፆና ናንጊና ናንጋ ጎዳም
ዒንጊንታኒ ኮይሱዋ ቆልሞማዔቴ ዓሢ ዬያ ዒንጊንቴ ባኮ
ዔኪ ቄኤሳሢ ኮይላሙኮንጎ፤

12 ዬካፓ ቄኤሳሢ ዒንጊንቴ ቆልማ ኮሺታቴያ
ፑርታታቴያ ዛጊ ዔካንዳ ሚኢሾ ዓርቂ ኬኤዞንጎ፤ ዬይ
ሚኢሻ ቄኤሳሢ ጌዔሢጉዲማዓንዳኔ።

13 ቆልሞ ዒንጌ ዓሢ ፔኤሮ ሻንቃኒ ኮዔቴ ዒንጎንጎ
ጌይንቴ ሚኢሾ ዑፃ ዶንጎፓ ፔቴ ኩቺ ቃሶንጎ።

14«ፔቴዓሲፔኤኮማኣሮናንጊና ናንጋ ጎዳምዱማዼያ
ማሂ ዒንጌቴ ቄኤሳሢ ዬና ማኣሬላ ኮሺታቴያ ፑርታ
ማዒፆኮጊቶዛጊኬሳንዳሚኢሾዓርቆንጎ፤ ቄኤሳሢጌዔ
ጎይፆ ዬይ ማዓንዳኔ።

15ዬኖ ማኣሬሎኮ ዓዳሢ ማሂ ሻንቃኒ ኮዔቴ ዒንጎንጎ
ጌይንቴ ሚኢሾይዳ ዶንጎፓ ፔቴ ኩቺ ቃሶንጎ።

16 «ፔቴ ዓሲ ፔኤኮ ሳዖይዳፓ ፓቂ ናንጊና ናንጋ ጎዳም
ዱማዼ ዒንጊሢ ማሂ ዒንጌቴ ሳዔላ ዒኢካ ዜርቂንታኒ
ዳንዳዓ ዜርፆ ጎይፆ ሚኢሻ ዓርቂንቶንጎ፤ ላማታሚ ኪሎ
ማዓ ዔልዓ ዜርቂንታንዳ ሳዓኮ ዶንጊታሚ ሹቺ ቢራ
ጪጎንጎ፤

17 ዬይ ዓሢ ሳዖ ፔኤኮ ሻንቂንቴ ባኮ ማሂፆ ሌዓ
ዒንጌያ ማዔቴ ጌይንቴ ሚኢሾ ቢያጪጋንዳያ ኮይሳኔ።

18 ጋዓንቴ ዒ ዒንጌሢ ሻንቂንቴ ባኮ ማሂሲፆ ሌዓ
ዓኣዼንቴ ኔጌዖ ዒንጌያ ማዔቴ ቄኤሳሢ ሻንቂንቴ ባኮ
ማሂፆ ሌዓ ሄላንዳሢኮ ጋራ ዓኣ ዓቴ ሌዖ ሌሊ ማሊ
ሚኢሾ ዓርቆንጎ፤ ዬያሮ ሚኢሻ ፓጬማዓንዳኔ።

19 ሳዖ ዒንጌ ዓሢ ፔኤሮ ሻንቃኒ ኮዔቴ ዒንጎንጎ
ጌይንቴሢዳ ዶንጎፓ ፔቴ ኩቺ ቃሶንጎ፤

20 ዬይ ዓሢ ሳዔሎ ሚኢሼ ጪጊ ማሂሲ ዔኩዋዖ
ዓሲም ሻንቼያ ማዔቴ ዬኖ ዒ ማሂ ዔካኒ ዳንዳዑዋሴ፤

21 ሳዔላ ሻንቺንቴ ባኮ ማሂፆ ሌዖይዳ ናንጊና ናንጋ
ጎዳም ዱማዼያ ማዒ ዓታ ቤሲ ማዔም ቄኤሳ ዔካ ቤሲ
ማዓንዳኔ።

22 «ፔቴ ዓሲ ባጋሢዳፓ ሻንቂ ዔኬ ሳዓ ናንጊና ናንጋ
ጎዳም ዱማዼ ዒንጊሢማሂ ዒንጌቴ፥

23 ቄኤሳሢ ሳዔሎ ዛጋዖ ሻንቂንቴ ባኮ ማሂፆ ሌዖ
ሄላንዳኣና ጋራ ዓኣ ሌዖ ማሊ ኬሳንዳ ሚኢሾ ኬኤዛዛ
ዓሢ ጌይንቴሚኢሾ ናንጊና ናንጋ ጎዳምዒንጋያ ማሂ ዬኖ
ኬሎጪጎንጎ።

24 ሻንቂንቴ ባኮ ማሂፆ ሌዖና ሳዔላ ቤርታ ሻንቼ
ዓሢምማዔቴያ ዒዛኮ ዜርፆም ማዓንዳኔ።

25 «ፔቴ ፔቴ ባካ ‹ያዺ ዔካንዳኔ› ጌይንቲ ዔርታሢ
ጌኤዦ ማኣሮይዳ ሚኢሾኮ ዴኤሡሞ ዔሮ ባኮና
ዛጊንቲኬ።

26 «ቆልሞኮ ቤርታ ሾይንቴ ናይ ናንጊና ናንጋ ጎዳሮ
ማዔሢሮ ዖናታቴያ ፔ ማሊሢና ናሽኪ ዒንጋ ዒንጊሢ ማሂ
ዒንጋኒ ዳንዳዑዋሴ፤ ናኣሪታቴያ ማራናይ፤ ዬያጉዲ ሃሣ
ዋናናይያኣ ቤርታዺ ናንጊና ናንጋ ጎዳም ዱማዼያኬ።

27 ዎጎ ጎይፆና ናንጊና ናንጋ ጎዳም ዒንጊንታኒ
ዳንዳዑዋ ቆልሞኮ ቤርቲ ናይ ማዔቴ ዒንጌ ዓሢ ‹ያዺ
ኬሳንዳኔ›ጌይንቴሚኢሾዑፃዶንጎፓፔቴኩቺቃሲጪጊ

ማሂ ዔካኒ ዳንዳዓኔ፤ ዔቦኮ ዓዴ ማሂ ዔካኒ ኮይባኣቴ
ጋዓንቴ ‹ያዺ ኬሳንዳኔ› ጌይንቴ ሚኢሾና ሜሌ ዓሲ
ሻንቆንጎ።

28 «ፔቴ ዓሲ ዓሲ ማዔቴያ ቆልሞ፤ ጊንሣ ሃሣ ሳዓ
ጉቤና ናንጊና ናንጋ ጎዳም ዱማዻንዳጉዲ ማሄስካፓ
ሻንቻኒያ ማሂ ሻንቃኒያ ኮይሱዋሴ።

29 ዓሲ ማዔቴያ ሃይቃንዳጉዲ ዎጊንቴስካፓ ላሚ
ጊንሣ ማሂ ሻንቃኒ ኮይሱዋሴ፤ ያዺ ጌይንቴ ዓሢ
ዎዎዺንታንዳያ ኮይሳኔ።

30 «ጎዣፓ ጴዼ ሃኣኮ ማዔቴያ ቱኪ ዓኣፒሶና ሚፆ
ዓኣፖኮታጶይዳፓፔቴማናንጊና ናንጋ ጎዳሮማዒዒዛም
ዱማዼያኬ።

31ዬያ ዒንጊንቴ ባኮ ዓይጎዋ ማዖም ማሂ ሻንቂ ዔካኒ
ኮዓ ዓሲ ‹ያዺኬሳንዳኔ› ጌይንቴሚኢሾይዳ ዶንጎፓ ፔቴ
ኩቺ ቃሳንዳያ ኮይሳኔ።

32 ቆልሞ ዒንሢኮ ዒንሢ ፓይዳንዳቴ ታጶ ኩሜቴ
ፔቴማ ናንጊና ናንጋ ጎዳሮኬ፤ ዬማ ቆልሞማ ናንጊና ናንጋ
ጎዳም ዱማዼያ ማዓኔ።

33 ቆልሞ ዒንጌ ዓሣሢ ዒንጊንታ ቆልሞ ኮዦ ፑርቶፓ
ፑርቶዋ ኮዦፓ ዱማሶፓ፤ ጊንሣ ማሂ ሃሣ ቤዛ ሜሌ
ቆልሞዒንጎፓ፤ ዬያይዲላኣማኒዔኪሺኢሼቴ ላምዖንሢ
ናንጊና ናንጋ ጎዳም ዱማዼያ ማዖንጎ፤ ማሂ ጊንሣ ዬይ
ዓሢ ሻንቂ ዔካኒ ዳንዳዑዋሴ» ጌዔኔ።

34ዒስራዔኤሌ ዴሮም ኬኤዚንታንዳጉዲ ሙሴ ሲና
ዹኮይዳ ዓኣንቴ ናንጊና ናንጋ ጎዳ ዒዛ ዔርዜ ዎጎና
ዳምቦና ያዺኬ።

27:28 ፓይ. ማፃ 18፡14። 27:33 ፓይ. ማፃ 18፡21፤ ላሚ. ዎማ 14፡22-29።



ፓይዲማፃኣፔ 1:1 108 ፓይዲማፃኣፔ 1:27

ፓይዲማፃኣፔ
ዓይፆ ካሮ

ፓይዶ ማፃኣፓ፦ ዒስራዔኤሌ ዓሳ ሲና ዹኮ ሃሺ
ዓኣዼስካፓ ዓርቃዖ ዴንዲ ፆኦሲ ዔያቶም ዒንጋኒ ጫኣቄ
ዓጬሎኮ ዓባ ኬስካ ዛሎ ዛጶ ሄላንዳኣና ዖይዲታሚ
ሌዔ ዔያታ ሃንቴ ዎዶና ዬኖ ሌዖ ጋራ ማዺንቴ ባኣዚ
ኬኤዛኔ። ማፃኣፔሎኮ ሱንፃ ማዺንቴ ሃይሶይዳ ዼኤፒ
ማዒ ጴዻ ባኮ ዛሎ ኬኤዛያኬ፤ ዬይያ፦ ዒስራዔኤሌ
ዓሳ ሲና ዹኮ ሃሺ ዓኣዻንዳሢኮ ቤርታ፤ ዬያጉዲ ሃሣ
ፔቴ ሾይንቲ ዎዴ ዓኣዼስካፓ ዮርዳኖሴ ዎሮኮ ሱካ፥ ዓባ
ኬስካ ዛላ፥ ሞዓኣቤ ዓጮይዳ ሙሴ ዴሮ ፓይዴ ፓይዶ
ዛሎኬ። ላሚላሚዴሮ ፓይዶና ዎዶኮ ባኣካ ዓኣ ዎዶይዳ
ዒስራዔኤሌዓሳካኣናኔ ዓጮኮዾኦሎዛሊናዛጲማዔ፥
ቃዴሴባርኔ ጌይንታ ቤዞ ሄሌኔ፤ ዬይ ያዺ ማዔቴያ ዬኖ
ዛሎና ዔያቶም ሃጊማዓንዳ ዎዛማሂ ዒንጊንቴ ዓጬሎ
ዔያታ ጌላኒ ዳንዳዒባኣሴ፤ ያዺ ማዔሢሮ ዬኖ ቤዞይዳ
ሚርጌሌዔዔያታ ናንጌስካፓዮርዳኖሴዎሮኮዓባኬስካ
ዛሎይዳ ዓኣ ዓጮ ዴንዴኔ። ዒማና ዛሎ ዴራ ዒኢካ
ናንጋኒ ኮዒ ዓታዛ፥ ዛላ ጋዓንቴ ዮርዳኖሴ ዎሮና ፒንቂ
ካኣናኔ ዴንዳኒ ጊኢጊንቴኔ።
ፓይዶ ማፃኣፓ፦ ሚርጌ ሜታ ዔያቶ ሄሌ ዎዶና

ዒጊጫያ፤ ሃሣ ሃጊ ማዓ ዎዛ ባይዚ «ኑ ጋፔኔ»
ጋዓያ፤ ጊንሣ ሃሣ ፆኦሲንታ ዔያቶ ዔኪ ዓኣዻንዳጉዲ
ፆኦሲ ዶኦሬ፥ ሙሴማኣ ዋይዞ ዒፃ ዴሮ ዛሎ ሃይሶ
ኬኤዛያኬ። ዎዚ፦ ዴራ ዋይዚ ዒፃያ ማዔቴያ ፆኦሲ
ፔኤኮ ጉሙርቂንቲፆና ዔያቶ ካፔያ ማዔሢ ሃይሶይዳ
ኬኤዚንቴኔ፤ ዬያጉዲ ሃሣ ሙሴ ፔቴ ፔቴና ዳንዳዒ
ጊቡዋያማዔቴያ ዶዲጉሙርቂሢዒዛኮ ዓኣያ ማዔሢና
ፆኦሲንታ ዴሮንታም ዒ ጉሙርቂንቲ ማዼያ ማዔሢ
ኬኤዚንቴኔ።
ማፃኣፔላዱማዱማዓርቄ ባኮ
ዒስራዔኤሌ ዓሳ ሲና ዹኮ ሃሺ ዓኣዺፆሮ ጊኢጊንቴሢ
(1፡1-9፡22)
1. ዴራ ቤርቲ ቤርታ ፓይዲንቴሢ (1፡1-4፡49)
2. ዱማዱማ ዎጎና ዳምቦና (5፡1-8፡26)
3. ላምዓሳ ዑሣ ዓኣዺፆ ቦንቾ (9፡1-23)

ሲና ዹካፓ ዴንዲ ሞዓኣቤ ሄላንዳኣና (10፡1-21፡35)
ሞዓኣቤ ዓጮይዳ ማዺንቴ ባኮ (22፡1-32፡42)
ዴራ ጊብፄፓሞዓኣቤ ሄላንዳኣና ዴንዴ ዎዶና ማዺንቴ
ባኮኮ ዓኣፖንሢ (33፡1-49)

ዴራ ዮርዳኖሴ ዎሮ ፒንቃንዳሢኮ ቤርታ ዓይሢንቴ
ዓይሥሢ (33፡50-36፡13)

ዒስራዔኤሌ ዴሮኮ ቤርታሳ ፓይዲንቶ
1ዒስራዔኤሌ ዴራ ጊብፄ ዓጫፓ ኬስኬንቴ ላምዓሳ

ሌዖና ላምዓሳ ዓጊኖኮ ቤርታሳ ኬሎ ሲና ጌይንታ ዓሲ
ናንጉዋዳውሎይዳዓኣንቴ ዓፒሎናማዢንቴ ፆኦሲዴሮና
ካኣማ ማኣሮፓ ናንጊና ናንጋ ጎዳሙሴምኬኤዛዖ፦

2-3 «ዒስራዔኤሌ ዴሮ ፃጶና ፃጶና፥ ሃሣ ማኣሮ ዓሶና
ዓሶናማሂፓቂ ኔናንታ ዓኣሮኔንታ ዓቲንቆ ፓይዱዋቴ፤ሌዓ
ላማታሚና ዬካፓ ዑሣ ማዔያ ሃሣ ዖልዚና ዓጪ ካፓኒ
ዳንዳዓ ዓቲንቆ ቢያ ዱማ ዱማ ዖላ ዓሲ ማሂ ፓቂ ፓቂ
ፃኣፑዋቴ።

4 ፔቴ ፔቴ ፃጶይዳፓ ዬኖ ማኣሮኮ ሱኡጌ ማዒ ዒንሢ
ማኣዳንዳ ፔቴ ፔቴ ዓሲ ዶኦሩዋቴ» ጌዒ ኬኤዜኔ።

5ዒንሢማኣዳንዳ ዓሳ ሃካፓሊካፓይዲንታዞንሢኬ፦
ሮኦቤኤሌ ዓሶፓ
ሼዴዑሬ ናኣዚ ዔኤሊፁሬ
6ሲሞኦኔ ዓሶፓ
ፁሪሻዳዬ ናኣዚ ሼሉሚዔኤሌ
7ዪሁዳ ዓሶፓ
ዓምናኣዳኣቤ ናኣዚ ናዓሶኔ
8ዪሳኮኦሬ ዓሶፓ
ፁዓሬ ናኣዚ ናቲናዔኤሌ
9ዛብሎኦኔ ዓሶፓ
ሄሎኔ ናኣዚ ዔኤሊዓቤ
10ዮሴፔ ናኣቶኮ

ዔፕሬኤሜ ዓሶፓ
ዓሚሁዴ ናኣዚ ዔልሻማዔ

ሚናኣሴ ዓሶፓ
ፔዳፁሬ ናኣዚ ጌማሊዔኤሌ
11ቢኢኒያሜ ዓሶፓ
ጊዲዮኔ ናኣዚ ዓብዳኣኔ
12ዳኣኔ ዓሶፓ
ዓምሻዳዬ ናኣዚ ዓሂዔዜሬ
13ዓሴኤሬ ዓሶፓ
ዖክራኔ ናኣዚ ፓግዔኤሌ
14 ጋኣዴ ዓሶፓ
ዴዑዔኤሌ ናኣዚ ዔኤሊያሳፔ
15 ኒፕታኣሌኤሜ ዓሶፓ
ዔናኔ ናኣዚ ዓሂራዔ

16 ዴሮ ባኣኮይዳፓ ፔቴ ፔቴ ዒስራዔኤሌ ማኣሮኮ
ሱኡጎ ማዒ ዶኦሪንቴዞንሢ ዬንሢኬ።

17 ሙሴና ዓኣሮኔና ዬንሢ ታጶ ላምዖ ዓሶንሢና
ማኣዲንቲ ማኣዲንቲ፥

18 ላምዓሳ ዓጊኖኮ ቤርታሳ ኬሎና ዴሮ ቢያ ፔቴይዳ
ቡኩሲ ፃጶና ማኣሮ ዓሶና ዓሶና ማሂ ፓቄስካፓ ዴራ
ፓይዲንታንዳጉዲ ማዼኔ፤ ዓሶይዳፓ ሌዓ ላማታሚና
ዬካፓ ዑሣ ዓኣዼ ዓቲንቆኮ ቢያ፦ ፆኦሲ ዓይሤ ጎይፆና
ሱንፃ ፃኣፒንቲ ፃኣፒንቲ ፓይዲንቴኔ።

19ሙሴ ዬያይዲ ሲና ቦኦሎይዳ ዴሮ ፓይዴኔ።
20 ዖልዚና ዓጪ ካፓኒ ዳንዳዓያ፤ ሃሣ ሌዓ ላማታሚና

ዬካፓ ዑሣ ማዓ ዓቲንቃ፥ ያይቆኦቤ ናኣቶኮ ቶይዳሢ
ማዔ ሮኦቤኤሌማኣራፓ ቢያሢ ፃጶና ፃጶና፤ ሃሣ ማኣሮና
ማኣሮና ማዒ ፓቂንቲ ሱንፃ ፃኣፒንቴኔ፤

21 ሮኦቤኤሌ ማኣራፓ ፓይዲንቴ ዓሳ ዖይዲታሚ ላሆ
ሺያና ዶንጎ ፄኤታናኬ።

22ሲሞኦኔማኣራፓሌዓላማታሚናዬካፓዑሣማዔያ፥
ዖልዚ ዖላኒ ዳንዳዓ ዓቲንቃ ቢያ ፔኤኮ ፃጶና ፃጶና፤ ሃሣ
ማኣሮና ማኣሮና ማዒ ፓቂንቲ ሱንፃ ፃኣፒንቴኔ።

23 ሲሞኦኔ ማኣራፓ ፓይዲንቴ ዓሳ ዶንጊታሚ ታዞጳ
ሺያና ሃይሦ ፄኤታናኬ።

24 ጋኣዴ ማኣራፓ ሌዓ ላማታሚና ዬካፓ ዑሣ ማዔያ፥
ዖልዚ ዖላኒ ዳንዳዓ ዓቲንቃ ቢያ ፔኤኮ ፃጶና ፃጶና፤ ሃሣ
ማኣሮና ማኣሮና ማዒ ፓቂንቲ ሱንፃ ፃኣፒንቴኔ፤

25 ጋኣዴ ማኣራፓ ፓይዲንቴ ዓሳ ዖይዲታሚ ዶንጎ
ሺያና ላሆ ፄኤታና ዶንጊታሚናኬ።

26ዪሁዳ ማኣራፓ ሌዓ ላማታሚና ዬካፓ ዑሣማዔያ፥
ዖልዚ ዖላኒ ዳንዳዓ ዓቲንቃ ቢያ ፔኤኮ ፃጶና ፃጶና፤ ሃሣ
ማኣሮና ማኣሮና ማዒ ፓቂንቲ ሱንፃ ፃኣፒንቴኔ፤

27 ዪሁዳ ማኣራፓ ፓይዲንቴ ዓሳ ላንካይታሚ ዖይዶ
ሺያና ላሆ ፄኤታናኬ።

28 ዪሳኮኦሬ ማኣራፓ ሌዓ ላማታሚና ዬካፓ ዑሣ
ማዔያ፥ ዖልዚ ዖላኒ ዳንዳዓ ዓቲንቃ ቢያ ፔኤኮ ፃጶና
ፃጶና፤ ሃሣማኣሮናማኣሮናማዒፓቂንቲሱንፃ ፃኣፒንቴኔ፤

29 ዪሳኮኦሬ ማኣራፓ ፓይዲንቴ ዓሳ ዶንጊታሚ ዖይዶ
ሺያና ዖይዶ ፄኤታናኬ።

30 ዛብሎኦኔ ማኣራፓ ሌዓ ላማታሚና ዬካፓ ዑሣ
ማዔያ፥ ዖልዚ ዖላኒ ዳንዳዓ ዓቲንቃ ቢያ ፔኤኮ ፃጶና
ፃጶና፤ ሃሣማኣሮናማኣሮናማዒፓቂንቲሱንፃ ፃኣፒንቴኔ፤

31 ዛብሎኦኔ ማኣራፓ ፓይዲንቴ ዓሳ ዶንጊታሚ
ላንካይ ሺያና ዖይዶ ፄኤታናኬ።

32 ዮሴፔ ናኣቶኮ ዔፕሬኤሜ ማኣራፓ ሌዓ ላማታሚና
ዬካፓ ዑሣ ማዔያ፥ ዖልዚ ዖላኒ ዳንዳዓ ዓቲንቃ ቢያ
ፔኤኮ ፃጶና ፃጶና፤ ሃሣማኣሮናማኣሮናማዒፓቂንቲሱንፃ
ፃኣፒንቴኔ፤

33ዔፕሬኤሜማኣራፓ ፓይዲንቴ ዓሳ ዖይዲታሚሺያና
ዶንጎ ፄኤታናኬ።

34 ሚናኣሴ ማኣራፓ ሌዓ ላማታሚና ዬካፓ ዑሣ
ማዔያ፥ ዖልዚ ዖላኒ ዳንዳዓ ዓቲንቃ ቢያ ፔኤኮ ፃጶና
ፃጶና፤ ሃሣማኣሮናማኣሮናማዒፓቂንቲሱንፃ ፃኣፒንቴኔ፤

35ሚናኣሴ ማኣራፓ ፓይዲንቴ ዓሳ ሃይሢታሚ ላምዖ
ሺያና ላምዖ ፄኤታናኬ።

36 ቢኢኒያሜ ማኣራፓ ሌዓ ላማታሚና ዬካፓ ዑሣ
ማዔያ፥ ዖልዚ ዖላኒ ዳንዳዓ ዓቲንቃ ቢያ ፔኤኮ ፃጶና
ፃጶና፤ ሃሣማኣሮናማኣሮናማዒፓቂንቲሱንፃ ፃኣፒንቴኔ፤

37ቢኢኒያሜማኣራፓ ፓይዲንቴ ዓሳ ሃይሢታሚዶንጎ
ሺያና ዖይዶ ፄኤታናኬ።

38 ዳኣኔ ማኣራፓ ሌዓ ላማታሚና ዬካፓ ዑሣ ማዔያ፥
ዖልዚ ዖላኒ ዳንዳዓ ዓቲንቃ ቢያ ፔኤኮ ፃጶና ፃጶና፤ ሃሣ
ማኣሮና ማኣሮና ማዒ ፓቂንቲ ሱንፃ ፃኣፒንቴኔ፤

39 ዳኣኔ ማኣራፓ ፓይዲንቴ ዓሳ ላሂታሚ ላምዖ ሺያና
ላንካይ ፄኤታናኬ።

40 ዓሴኤሬ ማኣራፓ ሌዓ ላማታሚና ዬካፓ ዑሣ
ማዔያ፥ ዖልዚ ዖላኒ ዳንዳዓ ዓቲንቃ ቢያ ፔኤኮ ፃጶና
ፃጶና፤ ሃሣማኣሮናማኣሮናማዒፓቂንቲሱንፃ ፃኣፒንቴኔ፤

41 ዓሴኤሬ ማኣራፓ ፓይዲንቴ ዓሳ ዖይዲታሚ ፔቴ
ሺያና ዶንጎ ፄኤታናኬ።

42 ኒፕታኣሌኤሜ ማኣራፓ ሌዓ ላማታሚና ዬካፓ ዑሣ
ማዔያ፥ ዖልዚ ዖላኒ ዳንዳዓ ዓቲንቃ ቢያ ፃጶና ፃጶና፤ ሃሣ
ማኣሮና ማኣሮና ማዒ ፓቂንቲ ሱንፃ ፃኣፒንቴኔ፤

43 ኒፕታኣሌኤሜ ማኣራፓ ፓይዲንቴ ዓሳ ዶንጊታሚ
ሃይሦ ሺያና ዖይዶ ፄኤታናኬ።

44ሙሴንታ ዓኣሮኔንታ ፔቴ ፔቴ ዒስራዔኤሌ ማኣሮ
ዛሎ ኬስኬ፥ ታጶ ላምዖ ፃጶኮ ሱኡጎንታ ፓይዴ ዓሳ
ዬያቶኬ።

45 ዒስራዔኤሌ ዓሶኮ ሌዓ ላማታሚና ዬካፓ ዑሣ
ማዔያ፥ ዖልዚ ዖላኒ ዳንዳዓ ዓቲንቃ ቢያ ማኣሮና ማኣሮና
ፓቂንቲ ፓይዲንቴኔ፤

46 ዬያ ፓይዴንቴ ዓሶኮ ሚርጉማ ላሆ ፄኤታና ሃይሦ
ሺያና ዶንጎ ፄኤታና ዶንጊታሚናኬ።

47 ሌዊ ዓሳ ጋዓንቴ ሃንጎ፥ ዬኖ ፃጶ ማኣሮና
ፓይዲንቲባኣሴ፤

48ዓይጎሮ ጌዔቴ ናንጊና ናንጋ ጎዳሙሴም፦
49«ዖልዚና ዓጪካፓኒዳንዳዓ ዓቲንቆ ኔ ፓይዳዎዶና

ሌዊ ዓሶ ጊዳ ቃሲ ፓይዲፖ።
50 ዬያ ዛሎ ሌዊ ዓሶ፦ ታኣኒ ዴሮና ካኣማ፥ ዓፒሎና

ማዢንቴ ማኣሮና ጋሮይዳ ዓኣ ማዺንቶ ባኮ ዑፃ ቢታንቶ
ዓኣ ዓሲ ማሂ ጌሤ፤ ዔያታ ዓፒሎና ማዢንቴ ማኣሮና

ጋሮናይዳዓኣባኮቢያኬዲሃንታያማዓንዳኔ፤ ሃሣዒኢካ
ዔያታ ማዻያ ማዓንዳኔ፤ ዬያ ማኣሮኮ ኮይሎይዳ ዔያታ
ዱንኪ ዴዖንጎ።

51ዒንሢ ዴዓ ቤዛፓ ሃሺ ዴንዳ ዎዶና ሌዊ ዓሳ ሌሊ
ታኣኒ ዴሮና ካኣማ ማኣሮ ዾቆና ቤዛፓ ቱጋያ፥ ሃሣ ዒንሢ
ዴንዲዱንካቤዞይዳኣዔያታዾቃያማዖንጎ፤ዔያቶይዳፓ
ዓታዛ ዬኖ ማኣሮ ባንሢ ዖኦኒያ ዑኬቴ ሃይቃንዳጉዲ
ዎጊንቶንጎ።

52 ሃንጎ ዒስራዔኤሌ ዓሳ ዔያቶ ፓቆና ጎይፆ ጎይፆ፤
ጊንሣ ፔኤኮ ፔኤኮ ባንዲሮ ዾቂ ዱንኪ ዴዖንጎ።

53ጋዓንቴ ዓይጎ ዓሲያ ማዖም ዬኖ፥ ታኣኒ ዴሮና ካኣማ
ማኣሬሎ ባንሢ ዑኪ፥ ዻጎ ታኣኮ ዔቂሲ ዒስራዔኤሌ
ዓሶ ኩርሲሱዋጉዲ ሌዊ ዓሳ ዬኖ ዓፒሎና ማዢንቴ
ማኣሬሎኮ ኮይሎይዳ ዱንኪ ዴዒ ካፖንጎ» ጌዔኔ።

54 ዬያሮ ዒስራዔኤሌ ዴራ ናንጊና ናንጋ ጎዳ ሙሴ
ዓይሤ ጎይፆ ቢያ ባኮ ማዼኔ።

2
ዒስራዔኤሌ ዓሶኮ ፃጳ ፃጳ ናንጋንዳ ጉርዳ ፓቂንቴ

ጎይፆ
1 ናንጊና ናንጋ ጎዳሙሴና ዓኣሮኔናም፦
2«ዒስራዔኤሌዓሳ ናንጋ ጉርዶቢያይዳፔቴ ፔቴ ዓሳ

ዔያታ ናንጋቤዞምዒንጊንቴባንዲራዓኣቤዛቤዛዱንኪ
ዴዖንጎ፤ ዔያታ ዴዓንዳሢ ዓፒሎና ማዢንቴ፥ ታኣኒ ዴሮና
ካኣማ ማኣሮ ኮይላ ማዖንጎ» ጌዔኔ።

3ዓባኬስካ ዛላ ዪሁዳ ዓሲማሂ ፓቂንቴ ፃጳ ዔያቶም
ዒንጊንቴ ባንዲራ ዓኣ ቤዛ ዱንኪ ዴዖንጎ፤ ዪሁዳ ዓሶኮ
ሱኡጋሢ ዓምናኣዳኣቤ ናኣዚ ናዓሶኔኬ፤

4 ዔያቶኮ ፓይዲንቴ፥ ዖላ ዓሶ ሚርጉማ ላንካይታሚ
ዖይዶ ሺያና ላሆ ፄኤታናኬ።

5 ዬያቶይዳፓ ሄሊሳዖ ዪሳኮኦሬ ማኣሮ ዓሳ ዱንኪ
ዴዖንጎ፤ ዪሳኮኦሬ ማኣሮኮ ሱኡጋሢ ሶጌሬ ናኣዚ
ናትናዔሌኬ፤

6 ዔያቶኮ ፓይዲንቴ፥ ዖላ ዓሶ ሚርጉማ ዶንጊታሚ
ዖይዶ ሺያና ዖይዶ ፄኤታናኬ።

7ዬካፓሃሣዛብሎኦኔማኣሮዓሳዴዓንዳኔ፤ ዛብሎኦኔ
ማኣሮኮ ሱኡጋሢ ኬሎኔ ናኣዚ ዔኤሊያቤኬ፤

8 ዔያቶኮ ፓይዲንቴ፥ ዖላ ዓሶ ሚርጉማ ዶንጊታሚ
ላንካይ ሺያና ዖይዶ ፄኤታናኬ።

9 ዱማ ዱማ ዖላ ዓሲ ማዒ ዪሁዳና ፓይዲንቴ
ዓሶኮ ሚርጉማ ፔቴ ፄኤታና ሳሊታሚ ላሆ ሺያና ዖይዶ
ፄኤታናኬ። ቤርታ ዓኣዻንዳ ዓሳ ዬኖ ዓሶኬ።

10 ዾኦሎ ዛሎና ሮኦቤኤሌ ዓሲ ማሂ ፓቂንቴ ፃጳ
ዔያቶም ዒንጊንቴ ባንዲራ ዓኣ ቤዛ ዱንኪ ዴዖንጎ፤
ዔያቶኮ ሱኡጎ ማዓንዳሢ ሳዲዮሬ ናኣዚ ዔልሱሬኬ፤

11 ዔያቶኮ ፓይዲንቴ፥ ዖላ ዓሶ ሚርጉማ ዖይዲታሚ
ላሆ ሺያና ዶንጎ ፄኤታናኬ።

12 ዔያቶይዳፓ ሄሊሲ ሲሞኦኔ ማኣሮ ዓሳ ዱንኪ
ዴዖንጎ፤ ዔያቶኮ ሱኡጎ ማዓንዳሢ ሱሪሳይዴ ናኣዚ
ሴሌሚዔኤሌኬ፤

13 ዔያቶኮ ፓይዲንቴ፥ ዖላ ዓሶ ሚርጉማ ዶንጊታሚ
ታዞጳ ሺያና ሃይሦ ፄኤታናኬ።

14 ዬካፓ ጋኣዴ ማኣሮ ዓሳ ዴዖንጎ፤ ዬያቶኮ ሱኡጎ
ማዓንዳሢ ራጉዔኤሌ ናኣዚ ዔልሳፔኬ፤

15 ዔያቶኮ ፓይዲንቴ፥ ዖላ ዓሶ ሚርጉማ ዖይዲታሚ
ዶንጎ ሺያና ላሆ ፄኤታና ዶንጊታሚናኬ።

1:46 ፓይ. ማፃ 26፡1-51።

16 ዱማ ዱማ ዖላ ዓሲ ማዒ ሮኦቤኤሌና ፓይዲንቴ
ዓቲንቃ ቢያ ፔቴ ፄኤታና ዶንጊታሚ ፔቴ ሺያና ዖይዶ
ፄኤታና ዶንጊታሚናኬ። ዬያይዲ ሮኦቤኤሌ ዓሳ ሄሊሲ
ዴንዳኒ ኬስኮንጎ።

17 ቤርታሳ፥ ላምዖ ፓቆና ዓሶና ጋፒንፆይዳ ዓኣ ላምዖ
ፓቆና ዓሶናኮ ባኣካ ሌዊ ዓሳ ዓፒሎና ማዢንቴ፥ ታኣኒ
ዴሮና ካኣማማኣሮ ኬዲ ዓኣዾንጎ፤ ፔቴ ፔቴ ፓቂንቴ ዓሳ
ዱማሳኒ ዒንጊንቴ ባንዲራ ዓኣ ቤዛ ቤዛ ማዒ ዎሊ ሄሊ
ሄሊ ኬስኮም ጎዖና ጎይፆማ ዓኣዾንጎ።

18 ዓባ ጌላ ዛሎና ዔፕሬኤሜ ዓሲ ማሂ ፓቂንቴ ፃጳ
ዔያቶም ዒንጊንቴ ማላታ ዓኣ ቤዛ ቤዛ ዱንኪ ዴዖንጎ፤
ዔያቶኮ ሱኡጎማዓንዳሢ ዓሚሁዴ ናኣዚዔኤሊሳሜኬ፤

19 ዔያቶኮ ፓይዲንቴ፥ ዖላ ዓሶ ሚርጉማ ዖይዲታሚ
ሺያና ዶንጎ ፄኤታናኬ።

20ዬካፓሄሊሲሚናኣሴማኣሮዓሳዴዓንዳኔ፤ዔያቶኮ
ሱኡጎ ማዓንዳሢ ፒዳሱሬ ናኣዚ ጌማሊዔኤሌኬ፤

21 ዔያቶኮ ፓይዲንቴ፥ ፖኦሊሶ ሚርጉማ ሃይሢታሚ
ላምዖ ሺያና ላምዖ ፄኤታናኬ።

22ዬካፓሃሣቢኢኒያሜማኣሮዓሳሄሊሲዴንዳንዳኔ፤
ዬያቶኮ ሱኡጌ ማዓንዳሢ ጊዲዮኔ ናኣዚ ዓብዳኣኔኬ፤

23 ዔያቶኮ ፓይዲንቴ፥ ፖኦሊሶ ሚርጉማ ሃይሢታሚ
ላምዖ ሺያና ዖይዶ ፄኤታናኬ።

24ዱማዱማዖላዓሲማዒዔፕሬኤሜናዎላፓይዲንቴ
ዓቲንቃ ቢያ ፄኤታና ሳሊ ሺያና ፔቴ ፄኤታናኬ፤ ዬያይዲ
ዔፕሬኤሜ ዓሳ ሃይሣሲ ዴንዳኒ ኬስኮንጎ።

25 ኬዶ ዛሎና ዳኣኔ ዓሲ ማሂ ፓቂንቴ ፃጳ ዔያቶም
ዒንጊንቴ ባንዲራ ዓኣ ቤዛ ቤዛ ዱንኪ ዴዖንጎ፤ ዬያቶኮ
ሱኡጌ ማዓንዳሢ ዓምሳዳዬ ናኣዚ ዓክዔዜሬኬ፤

26 ዔያቶኮ ፓይዲንቴ፥ ፖኦሊሶ ሚርጉማ ላሂታሚ
ላምዖ ሺያና ላንካይ ፄኤታናኬ።

27 ዬያቶ ሄሊሲ ዓሴኤሬ ማኣሮ ዓሳ ዱንኪ ዴዖንጎ፤
ዬያቶኮ ሱኡጌማዓንዳሢዓክራኔ ናኣዚ ፓግዒዔኤሌኬ፤

28 ዔያቶኮ ፓይዲንቴ፥ ፖኦሊሶ ሚርጉማ ዖይዲታሚ
ፔቴ ሺያና ዶንጎ ፄኤታናኬ።

29 ዬካፓ ኒፕታኣሌኤሜ ዓሳ ዱንኪ ዴዓንዳኔ፤ ዬያቶኮ
ሱኡጌ ማዓንዳሢ ዔናኔ ናኣዚ ዓኪሬኬ፤

30 ዔያቶኮ ፓይዲንቴ፥ ፖኦሊሶ ሚርጉማ ዶንጊታሚ
ሃይሦ ሺያና ዖይዶ ፄኤታናኬ።

31 ዱማ ዱማ ዖላ ዓሲ ማዒ ዳኣኔና ዎላ ፓይዲንቴ
ዓቲንቃ ቢያ ፔቴ ፄኤታና ዶንጊታሚ ላንካይ ሺያና ላሆ
ፄኤታናኬ።ዬያይዲዳኣኔዓሳ ዖይዳሲዴንዳኒኬስኮንጎ።

32ፔቴ ፔቴ ቤዛ ፓቂንቲ፥ ሱንፃ ፃኣፒንቴ ዒስራዔኤሌ
ዴሮኮሚርጉማ ዎሊ ዑፃ ላሆ ፄኤታና ሃይሦ ሺያና ዶንጎ
ፄኤታና ዶንጊታሚማዓኔ።

33 ሌዊ ዓሳ ጋዓንቴ ናንጊና ናንጋ ጎዳ ሙሴ ዓይሤ
ጎይፆና ሃንጎ ዒስራዔኤሌ ዓሶና ዎላ ፃኣፒንቲባኣሴ።

34ዬያይዲ ዒስራዔኤሌ ዴራ ናንጊና ናንጋ ጎዳ ሙሴ
ዓይሤ ጎይፆ ቢያ ባኮ ኩንሤኔ፤ ፔቴ ፔቴ ፃጳ ፔኤም
ዒንጊንቴ ባንዲራ ዓኣ ቤዛ ቤዛ ዴዔኔ፤ ሃሣ ፔቴ ፔቴ
ዓሳኣ ፔ ዜርፆና ፔ ማኣሮ ዓሶና ማዒማዒ ዴንዴኔ።

3
ዓኣሮኔኮ ዓቲንቆ ናኣቶ

1 ናንጊና ናንጋ ጎዳ ሙሴና ዎላ ሲና ዹኮይዳ ጌስቴ
ዎዶና ዓኣሮኔንታ ሙሴንታኮ ሾይንቴ ናኣታ ሃካፓ ሊካ
ፓይዲንታዞንሢኬ፤

2 ዓኣሮኔኮ ዖይዶ ዓቲንቄ ናይ ዓኣኔ፤ ቶይዳሢ
ናኣዳቤኬ፤ ጌኤዛታ ዓቢሁና ዓላዜሬና ዒታማሬናኬ።

3 ዔያታ ቢያ ቄኤሴ ማዓንዳጉዲ ዛይቴና ቲሽኪንቲ
ዶኦሚንቴኔ።

4 ጋዓንቴ ዔያቶይዳፓ ናኣዳቤና ዓቢሁና ሲና
ቦኦሎይዳ ፆኦሲም ዱማዺባኣ ታሞ ናንጊና ናንጋ ጎዳም
ሺኢሼሢሮ ፆኦሲ ዔያቶ ዎዼኔ፤ ናይያ ዔያቶኮ ባኣሴ፤
ዬያሮ ዓላዜሬና ዒታማሬና ዔያቶኮ ዓዳሢ፥ ዓኣሮኔ
ሼምፔና ናንጌ ዎዶይዳ ቢያ ቄኤሴ ማዒማዼኔ።

ሌዊ ዓሳ ማዻ ማዾ
5 ናንጊና ናንጋ ጎዳሙሴም፦
6 «ሌዊ ማኣሮ ዓሶ ዔኪ ሙኪጋፓ ዔያታ ዓኣሮኔ

ማኣዲማዻንዳጉዲማሄ፤
7 ዔያታ ዓፒሎና ማዢንቴ፥ ታኣኒ ዴሮና ካኣማ

ማኣሮይዳ ዓኣሮኔና ዴሮናም ማዺ ማዺ ዓይሢንቴ ባኮ
ቢያ ኩንሦንጎ።

8 ታኣኒ ዒንሢና ካኣማ ዓፒሎና ማዦ ማኣሮ ጋሮይዳ
ማዺንቶሜሆቢያ ቆላያ ማዖንጎ፤ ዒስራዔኤሌ ዴሮ ዛሎ
ማዺንታ ማዾ ማዺ ዓይሢንቴ ባኮ ቢያ ኩንሦንጎ።

9 ዬያሮ ዒስራዔኤሌ ዓሶይዳፓ ዔያታ ዱማዺ፥
ዓኣሮኔና ናኣቶና ማኣዲማዻንዳጉዲማሄ።

10 ቄኤሴ ማዒ ዔያታ ማዻንዳጉዲ ዓኣሮኔና ናኣቶና
ዶኦሬ፤ ዔያቶይዳፓ ዓታዛ ሜሌ ዓሲ ዬያ ማዾ ማዻኒ
ማሌቴ ዎዎዺንቶንጎ» ጌዔኔ።

11 ሃሣ ናንጊና ናንጋ ጎዳሙሴም፦
12-13 «ዓካሪ ሌዊ ዓሳ ታኣም ማዻ ዓሲኬ፤ ጊብፄ

ዓሶኮ ቶይዶ ናኣቶ ቢያ ታ ዎዼያና ዒስራዔኤሌ ዓሲማዒ
ሾይንታ ቶይዲ ናይና ቆልሞኮዋ ቤርቶ ናኣቶ ታኣም ታኣኒ
ዱማሴኔ፤ ሃሢ ጋዓንቴ ቶይዶ ማዒ ሾይንታ ዓቲንቆ ናኣቶ
ታኣም ዱማሲፆ ቤዞ ሌዊ ዓሶ ታ ዶኦሬኔ፤ ዔያታ ታኣም
ማዻያ ማዖንጎ፤ ታኣኒ ናንጊና ናንጋ ጎዳኬ» ጌዔኔ።

ሌዊ ዓሶኮ ፓይዲንቶ
14 ናንጊና ናንጋ ጎዳሙሴምሲና ዹኮይዳ፦
15 «ሌዊ ዓሶ ፔ ዜርፆና ፔ ማኣሮ ዓሶና ማሂ ፓይዴ፤

ሾይንቴንቴ ዓጊኒ ማዔያና ዬካፓ ዑሣ ማዔ ዓቲንቄ ቢያ
ፓይዴ» ጌይ ዓይሤኔ።

16ሙሴያ ጌይንቴ ጎይፆ ማዼኔ፤
17-20 ሌዊኮ ሃይሦ ዓቲንቄ ናይ ዓኣኔ፤ ዔያታኣ፦

ጌርሾኔ፥ ቄዓቴና ሜራሪ ጌይንታያኬ። ዔያቶኮዋ ናይ
ዓኣኔ። ጌርሾኔኮ ሊቢኒና ሺምዒ ጌይንታ ላምዖ ዓቲንቄ
ናይ ዓኣኔ፤ ቄዓቴኮ ዓምራሜ፥ ዪፅሃሬ፥ ኬብሮኦኔና
ዑዚዔኤሌ ጌይንታ ዖይዶ ዓቲንቄ ናይ ዓኣኔ። ሜራሪኮ
ማሂሊናሙሺጌይንታ ላምዖ ዓቲንቄ ናይ ዓኣኔ። ሌዊ ዓሶ
ማዒ ፔ ማኣሮ ዓሶና ፓይዲንቴዞንሢ ዬያቶኬ።

21 ሊቢኒና ሺምዒ ማኣሮ ዓሳ፦ ጌርሾኔ ፃጶይዳ
ፓይዲንቴኔ፤

22 ዔያቶኮ ሾይንቴንቴ ዓጊኒ ማዔ ናይዳፓ ዓርቃዖ
ፃኣፒንቴ ዓቲንቃ ላንካይ ሺያና ዶንጎ ፄኤታ ማዔኔ።

23ዬናዓሳዓፒሎናማዦናማኣሮኮጊንፃ፥ ዓባጌላዛላ
ዱንኪ ዴዔኔ።

24 ዬኖ ዜርፆኮ ሱኡጋሢ ላዔኤሌ ናኣዚ፥
ዔኤሊያሳፔኬ።

25 ዔያታ፦ ዓፒሎና ማዢንቴ፥ ፆኦሲ ዴሮና ካኣማ
ማኣሮንታ ዬያ ማኣሮኮ ዙሎና ጋሮና ካንቆ ባኮ፥ ጌሎ ካሮ
ጎኦቦ ዓፒሎ፥

3:2 ፓይ. ማፃ 26፡60። 3:4 ሌዊ. ዓኬ 10፡1-2፤ ፓይ. ማፃ 26፡61። 3:12-13ኬሲ. ማፃ 13፡2።

26 ቃምዖ ጋሮ ጎኦቦና ዓፒሎ፥ ዓፒሎና ማዢንቴ
ማኣሮንታ ፆኦሲም ሚቺ ዒንጎ ቤዞ ጌሎ ካሮ ጎኦቦ
ዓፒሎንታ ዱማ ዱማ ሱዞንታ፤ ዬያጉዲ ዬይ ባካ ቢያ
ማዺንታ ሜሆ ቢያ ካፒ ቆላያኬ።

27 ዓምራሜ፥ ዪፅሃሬ፥ ኬብሮኦኔንታ ዑዚዔኤሌንታኮ
ማኣሮ ዓሳ ቄዓቴ ዓሶ ባኣካ ፓይዲንቴኔ።

28ዔያቶኮ ሾይንቴንቴ ዓጊኒ ማዔ ናኣቶይዳፓ ዓርቃዖ
ፃኣፒንቴ ዓቲንቃ ሳሊ ሺያና ላሆ ፄኤታናኬ፤ ዔያታኣ፦
ዓፒሎና ማዢንቴ፥ ፆኦሲ ዴሮና ካኣማ ማኣሮ ካፓኔ።

29 ዒማና ቄዓቴ ዓሳ ዱንኪ ዴዓሢ ዓፒሎና ማዢንቴ
ማኣሮኮ ዾኦሎ ዛሎይዳኬ።

30ዔያቶኮሱኡጋሢዑዚዔኤሌናኣዚ፥ዔኤሊፃፓኔኬ።
31 ዔያታ፦ ጫኣቁሞ ሳኣፂኖ፥ ዼጌ ሎኦዦ ዖይቶ፥ ፓዖ

ጌሦ ሻርኖ፥ ፆኦሲም ሚቺ ዒንጎ ቤዞ፥ ቄኤሳ ጌኤዦ
ቤዞይዳ ማዾ ማዻ ፆኦሲም ዱማዼ ባኮ፥ ፆኦሲም ዑሣ
ዓኣዼዱማዼቤዞጌሎካሮ ጎኦቦ ዓፒሎንታ ዬያ ባኮቢያ
ካፒ ቆላያኬ።

32 ሌዊ ዓሶኮ ቢያ ሱኡጋሢ ቄኤሳሢ ዓኣሮኔ ናኣዚ፥
ዓላዜሬኬ፤ ዒዚ ጌኤዦ ቤዞይዳ ማዻ ዓሶኮ ቢያ
ዑፃሢኬ።

33 ማሂሊና ሙሺናኮ ማኣሮ ዓሳ ሜራሪ ዓሶና
ፓይዲንቴኔ።

34 ሾይንቴንቴ ፔቴ ዓጊኒ ማዔ ናኣቶይዳፓ ዓርቃዖ
ዔያቶኮ ፃኣፒንቴ ዓቲንቃ ላሆ ሺያና ላምዖ ፄኤታ ማዔኔ፤

35 ዬና ዓሳ ዒማና ዱንኪ ዴዔሢ ዓፒሎና ማዢንቴ
ማኣሮኮኬዶዛላኬ፤ዔያቶኮሱኡጋሢዓቢዔኤሌናኣዚ፥
ፁሪዔኤሌኬ።

36 ዔያታ ዓፒሎና ማዢንቴ ማኣሮኮ ላሻሢ ሚፆና
ጋጋርዞና፥ ቱርቶሮና ቱርቱራ ዔቃ ቶኮና፤ ዬያጉዲ ሃንጎ
ማዺንቶ ባኮ ካፒ ቆላያኬ።

37ሃሣጌኤዦቤዞኮዲፆዓጫዾቆሚፆንታዬያዔቂሶ
ቶካ፥ ዓንጎ ፃውኖንታ ሱዞንታ ካፒ ቆላያኬ።

38 ዒማና ሙሴና ዓኣሮኔና ዓኣሮኔኮ ናኣቶና ዓፒሎና
ማዢንቴ፥ ፆኦሲ ዴሮና ካኣማ ማኣሮኮ ዓባ ኬስካ ዛላ
ዱንኪ ዴዓኔ፤ ዬኖ ጌኤዦ ማኣሮይዳ ዒስራዔኤሌ ዴሮ
ዛሎ ማዺንታ ዳምቦ ኩንሢሳ ዓሳ ዔያቶኬ፤ ሜሌ ዓይጎ
ዓሲያ ዬያ ጌኤዦማኣሮ ባንሢ ዑኬቴ ዎዎዺንታኔ።

39 ናንጊና ናንጋ ጎዳ ሙሴ ዓይሤ ጎይፆና ፔቴ ዓጊኒ
ማዔ ናይዳፓ ዓርቃዖ ፃኣፒንቴ ሌዊ ዓሶኮ ዓቲንቃ ጉቤ
ላማታሚ ላምዖ ሺያ ማዔኔ።

ዒስራዔኤሌ ዓሶኮ ቶይዶ ናኣቶ ቤዛ ሌዊ ዓሶኮ
ፆኦሲምዱማዺፆ

40 ናንጊና ናንጋ ጎዳ ሙሴም፦ «ቶይዶ ማዒ ሾይንቴ፥
ዒስራዔኤሌ ዓሶኮ ዓቲንቆ ናኣቶ፤ ሾይንቴንቴ ዓጊኒ
ማዔሢንታ ዬያፓ ዑሣ ሌዓ ዓኣዼ ዓቲንቆ ቢያ ፓይዲ
ፃኣፔ።

41 ታኣኒ ዔያቶ ቤዛ ሌዊ ዓሶ ታኣም ዶኦሬኔ፤ ሃሣ
ዒስራዔኤሌ ዓሶ ቆልሞኮ ቤርታ ሾይንቴ ናኣቶ ቤዛ ሌዊ
ዓሶ ቆልሞ ታኣም ታ ዶኦሬኔ፤ ታኣኒ ናንጊና ናንጋ ጎዳኬ»
ጌዔኔ።

42 ሙሴያ ናንጊና ናንጋ ጎዳ ዒዛ ዓይሤ ጎይፆና
ዒስራዔኤሌ ዓሶ ባኣካፓ ቶይዶ ቶይዶ ማዒ ሾይንቴ
ዓቲንቆ ቢያ ፓይዴኔ።

43 ፔቴ ዓጊኒና ዬካፓ ዑሣ ሌዓ ማዔም ሱንፆና ሱንፆና
ፃኣፒንቴ ቶይዶ ማዔ ዓቲንቆኮ ሚርጉማ ላማታሚ ላምዖ
ሺያና ላምዖ ፄኤታና ላንካይታሚ ሃይሦ ማዔኔ።

44 ናንጊና ናንጋ ጎዳሙሴም፦

45 «ዓካሪ፥ ዒስራዔኤሌ ዓሶኮ ቶይዶ ናኣቶ ማዒ
ሾይንቴ ዓቲንቆ ቤዛ ሌዊ ዓሶ ታኣም ዱማሴ፤ ዬያጉዲ
ዒስራዔኤሌ ዓሶ ቆልሞኮቤርቲማዒሾይንቴ ናኣቶ ቤዛ
ሌዊ ዓሶ ቆልሞ ታኣም ዱማሴ።

46 ዒስራዔኤሌ ዓሶኮ ቶይዶ ናኣቶ ማዒ ሾይንታ
ዓቲንቆ ሚርጉማ ሌዊ ዓሶይዳፓ ላምዖ ፄኤታና
ላንካይታሚ ሃይሦ ዓሲና ባሼሢሮ ዬያቶ ዑሣ ዓኣዼ
ዓቲንቆ ዛሎሚኢሼ ዔኬ።

47ፔቴ ፔቴሢዛሎ ኔዔካንዳሚኢሻጌኤዦማኣሮይዳ
ሚኢሾ ዴኤሡሞ ዔሮ ባኮና ዶንጊታሚ ዶንጎ ጊራኣሜ
ማዓ ሹቺ ቢራ ማዖንጎ።

48 ዬኖ ዓሶ ዛሎ ኔ ዔኬ ሚኢሾ ዓኣሮኔና ዒዛኮ
ናኣቶናም ዒንጌ» ጌዔኔ።

49-51ሙሴ ናንጊና ናንጋ ጎዳ ዒዛ ዓይሤ ጎይፆ ሌዊ
ዓሶይዳፓ ዺቢ ዑሣ ዓኣዼ፥ ዒስራዔኤሌ ዓሶኮ ዓቲንቆ
ዛሎ ታጶ ዶንጎና ዛላ ኪሎ ማዓ ሹቺ ቢራ ዔኪ ዓኣሮኔና
ዒዛኮ ናኣቶናም ዒንጌኔ።

4
ቄዓቴ ቶኦኮኮ ማዾ

1 ናንጊና ናንጋ ጎዳሙሴና ዓኣሮኔናም፦
2 «ቄዓቴ ዜርፆ ማዔ፥ ሌዊ ዓሶ ዔያቶኮ ማኣሮና

ማኣሮና፤ ጊንሣ ቶኦኮና ቶኦኮና ማሂ ፓይዴ፤
3 ፆኦሲ ዴሮና ካኣማ፥ ዓፒሎና ማዢንቴ ማኣሮይዳ

ማዻኒ ዳንዳዓያ፤ ሌዓ ሃይሢታሚፓዶንጊታሚ ሄላንዳኣና
ዓኣ ዓቲንቆ ቢያ ፓይዴ።

4ዔያቶኮ ማዻ ፆኦሲ ዴሮና ካኣማ፥ ዓፒሎና ማዢንቴ
ማኣሮይዳ ታኣም ዱማዼ ባኮ ካፒሢማዖንጎ።

5ዴራዱንኪዴዔቤዛፓዔቂዴንዳኣና ዓኣሮኔናዒዛኮ
ናኣቶና ፆኦሲ ዴሮና ካኣማ፥ ዓፒሎና ማዢንቴ ማኣሮ ጋሮ
ጌሊ ጫኣቁሞ ሳኣፂኖኮ ቤርቶ ዛላ ዓኣ ጎኦቦና ዓፒሎ
ኬይሲጫኣቁሞ ሳኣፂኖ ዬያና ማሮንጎ።

6 ዬካፓ ሺርኪንቴ ጉላንቦ ዜዾ ጎኦቦ ዓፒሎይዳ ቃሲ
ዓጊ፤ጊንሣሃሣጮልዔሼኤሜናሌሊኮሺንቴዓፒሎዑፃ
ካንቂ፥ ዛጳሢሚፆዋ ዓኣሦንጎ።

7 ዬያጉዲ ሃሣ ፆኦሲም ዒንጎ ሙዖ ዒንጊፆ ጌሦ ዼጌ
ሎኦዦ ዖይቶዋ ጮልዔ ሼኤሜና ሌሊ ኮሾና ዓፒሎና
ካንቆንጎ፤ ዬያ ዖይቶ ዑፃ ሳኣኔ፥ ዱዎሙርሳ፥ ዑዦዑሽኮ
ዓንጋ፥ ዎይኖ ዑዦ ዱዖ ጉንጉላሢያ ጌሦንጎ፤ ካሣኣ ቢያ
ዎዴ ዒኢካ ጌሢንቲ ዴዖንጎ።

8 ዬያ ቢያ ዞቄ ዓፒላና ካንቂ፥ ዑፃ ሺርኪንቴ ጉላንቦ
ዜዾ ካንቂ፥ ዛጳሢሚፆዋ ዬያ ዼጌ ዖይቶይዳ ዓኣሦንጎ።

9 ዬካፓ ጮልዔ ሼኤሜና ኮሾና ዓፒላ ዔኪ ፖዖ ጌሦ
ሻርኖንታ ፖዒሶ ባኮንታ ታሞ ቆንቾ ጋውጮንታ፤ ዬያጉዲ
ሃሣ ዲቢንፆ ጌሦ ቦኦቆንታ ዛይቶ ጌሦ ባኮንታ ቢያ
ካንቆንጎ።

10 ፖዖ ጌሦ ሻርኖና ዒኢካ ማዺንቶ ባኮ ቢያ ጉላንቦ
ዜዾና ማሪ ኬዲ ዴንዶ ላሻሢሚፆይዳ ጌሦንጎ።

11 ዬያይዴስካፓ ፆኦሲም ዒንጎ ባኮ ዒንጎ ዎርቆና
ኮሺንቴ ቤዞ ጮልዔ ሼኤሞና ኮሺንቴ ዓፒሎና ካንቂ
ሺርኪንቴ ጉላንቦ ዜዾ ዑፃ ቃሲ ካንቂ፥ ዛጳሢ ሚፆዋ
ዓኣሦንጎ።

12 ጌኤዦ ማኣሮይዳ ማዺንቶ ባኮ ቢያ ዔኪ ጮልዔ
ሼኤሞና ኮሺንቴ ዓፒሎና ካንቂ፥ ሺርኪንቴ ጉላንቦ
ዜዾናኣቃሲካንቂ፥ኬዲዴንዶላሻሢሚፆይዳጌሦንጎ።

13ፆኦሲምሚቺዒንጎቤዛፓዲቢንፆዓኣሤስካፓጋላፒ
ዓፒላና ካንቆንጎ፤

14 ዬኖ ዒንጎ ቤዞይዳ ማዺንቶ ባኮ ጌይፃ፦ ታሞ
ዔኤሦ ባካ፥ ዓሽኮ ኪራ፥ ታሞ ካኣሾ ቦኦቆንታ ዔቴ
ማዔ ሳኣኖንታ ዒኢካ ጌሦንጎ፤ ዬያይዴስካፓ ሺርኪንቴ፥
ጉላንቦ ዜዾ ዑፃ ቃሲ ካንቂ ዛጳሢሚፆዋ ዓኣሦንጎ።

15 ዓሳ ዱንኪ ዴዔ ቤዛፓ ዔቂ ዴንዳ ዎዶና ዓኣሮኔና
ናኣቶና ታኣም ዱማዼ ቤዛ ማዾ ማዺንቶ ባኮ ቢያ ካንቂ
ጊኢጊሺ ጋፒሳዛ ቄዓቴ ዓሳሙኪኬዶንጎ፤ ጋዓንቴ ዔያታ
ሃይቁዋጉዲ ታኣምዱማዼ ባኮ ቢያ ሄላንዳያ ኮይሱዋሴ፤
ፆኦሲ ዴሮና ካኣማ፥ ዓፒሎና ማዢንቴ ማኣራ ዔቂ ዴንዳ
ዎዶና ቄዓቴ ዓሶኮ ማዻ ዬያ ማዓንዳኔ።

16 ቄኤሳሢ ዓኣሮኔ ናኣዚ ዓላዜሬ፦ ፖዖ ፖዒሶ
ዛይቶንታ ኮዦ ሳውማ ዓኣ ዑንጆንታ፤ ጊንሣ ሃሣ ቢያ
ኬሊ ዒንጊንቲ ዴዓ ሙዖ ዒንጊፆና ቲዦና ካፒ ቆላያ
ማዖንጎ፤ ዬያጉዲ ፆኦሲ ዴሮ ካኣማ፥ ዓፒሎና ማዢንቴ
ማኣሮንታ ጋራ ዓኣ ታኣም ዱማዼ ባኮንታ ቢያ ካፖንጎ»
ጌዔኔ።

17 ናንጊና ናንጋ ጎዳሙሴና ዓኣሮኔናም፦
18 «ቄዓቴ ዓሳ ታኣምዱማዼ፥ማዾማዺንቶ ባኮ ባንሢ

ዑኬቴ ሃይቃንዳኔ፤ ሌዊ ዓሲ ማዒፃኣ ዓታንዳኔ።
19 ዬይ ያዺ ማዑዋጉዲ ዓኣሮኔና ናኣቶና ዬያ ጌኤዦ

ማኣሮ ጌሊ ፔቴ ፔቴሢማዻንዳ ባኮ ፓቂ፥ ዔያታማዻንዳ
ባኮ ባኮዋ ኬኤዞንጎ።

20 ቄዓቴ ዓሳ ጋዓንቴ ዬያ ታኣም ዱማዼ ባኮ ፔቴናታዖ
ዛጋኒኮዒጋሮጌሎፓ፤ጌሌቴ፦ዔያታሃይቃንዳኔ»ጌዔኔ።

ጌርሾኔ ቶኦካ ማዻ ማዾ
21 ናንጊና ናንጋ ጎዳሙሴና ዓኣሮኔናም፦
22«ጌርሾኔ ቶኦኮማዔ፥ሌዊዓሶፔኤኮዜርፆናማኣሮ

ዓሶና ዓሶና ፓቂ ፓይዴ፤
23 ፆኦሲ ዴሮና ካኣማ፥ ዓፒሎና ማዢንቴ ማኣሮይዳ

ማዻኒዳንዳዓያ፤ሌዓ ሃይሢታሚፓዴንዲዶንጊታሚጋራ
ዓኣ ዓቲንቆ ቢያ ፓይዴ፤

24 ዬያታ ማዻንዳ ማዻ ሃካፓ ሊካ ኬኤዚንታ ጎይፆ
ማዓንዳኔ፦

25ፆኦሲዴሮናካኣማ፥ ዓፒሎናማዢንቴማኣሮኮ ጋሮና
ዙሎና ካንቆ ባኮ፥ ዑፆይዳ ቃሲ ካንቆ ጉላንቦ ዜዾ፥ ጌሎ
ካሮ ጎኦቦ ዓፒሎ፥

26 ፆኦሲ ዴሮና ካኣማ፥ ዓፒሎና ማዢንቴ ማኣሮና
ፆኦሲምሚቺዒንጎ ቤዞኮ ኮይላ ዓኣ ጶኦኮ ጎኦቦ ዓፒሎና
ቱኮ ሱዞ፥ ጶኦኮ ጌላ ካሮ ካሮ ጎኦቦ ዓፒሎና ዬያ ማዾ
ማዺንቶሜሆ ቢያ ኬዶንጎ፤ ዬያ ባኮም ቢያ ኮይሳ ባኣዚ
ዔያታ ማዾንጎ።

27ጌርሾኔ ዓሳ ኬዳ ባኮና ማዻ ማዾና ዓኣሮኔና ዒዛኮ
ናኣቶና ዛጊ ዛጊ ማዺሻያ ማዖንጎ፤ ዔያታ ኬዳንዳ ባኮዋ
ቢያ ዔያቶም ዱማሲኬኤዜ።

28 ጌርሾኔ ዜርፆ ማዔ፥ ሌዊ ዓሳ ፆኦሲ ዴሮና ካኣማ፥
ዓፒሎና ማዢንቴ ማኣሮይዳ ማዻንዳ ባካ ዬያኬ፤ ዔያታ
ማዻ ማዾ ቄኤሳሢ ዓኣሮኔ ናኣዚ፥ ዒታማሬ ማዺሻያ
ማዖንጎ» ጌዔኔ።

ሜራሪ ቶኦካ ማዻ ማዾ
29 ናንጊና ናንጋ ጎዳ ሙሴም፦ «ሜራሪ ዜርፆ ማዔ፥

ሌዊ ዓሶ ዔያቶኮ ዜርፆና ማኣሮና ማኣሮና ፓቂ ፓይዴ፤
30 ፆኦሲ ዴሮና ካኣማ፥ ዓፒሎና ማዢንቴ ማኣሮይዳ

ማዻኒ ዳንዳዓያ፤ ሌዓ ሃይሢታሚፓ ዶንጊታሚ ጋራ ዓኣ
ዓቲንቆ ቢያ ፓይዴ።

31ዔያታኬዳንዳሢላሾሚፃ፥ ጋጋርዛ፥ ቱርቱራ፥ ፆኦሲ
ዴሮና ካኣማ ዓፒሎና ማዢንቴ ማኣሮ ዔቂሶ ቶካኣ፤

32 ዬያጉዲ ሃሣ ዓፒላፓ ማዢንቴ ማኣሮ ኮይላ ዓኣ
ጶኦኮ ቱርቱራ፥ ዔቂሶ ቶካ፥ ዓንጎ ኪሮንታ ሱዞንታ፤ ዬይ
ባካ ቢያ ማዺንታሜሆንታኬ፤ ፔቴ ፔቴ ዓሳ ኬዳንዳ ባኮ
ዱማሲኬኤዜ።

33 ቄኤሳሢ ዓኣሮኔ ናኣዚ፥ ዒታማሬ ዓይሤም ሜራሪ
ዓሳ ዓፒሎና ማዢንቴ ማኣሮይዳ ማዻንዳ ባካ ዬያኬ»
ጌዔኔ።

ሌዊ ዓሶ ፓይዶናሢ
34ናንጊና ናንጋ ጎዳ ዓይሤ ጎይፆናሙሴንታ ዓኣሮኔንታ

ዴሮኮ ሱኡጎንታ፥ ሃይሦ ቶኦኪ ማዒ ፓቂንቴ ሌዊ ዓሶ፤
ጌይፃ፦ ቄዓቴ ዓሶና ጌርሾኔ ዓሶና ሜራሪ ዓሶዋ ዱማሲ
ፓይዴኔ፤

35 ሃይሢታሚፓ ዴንዲ ዶንጊታሚሌዔኩሜያ፤ ፆኦሲ
ዴሮና ካኣማ፥ ዓፒሎና ማዢንቴ ማኣሮይዳ ማዻኒ ሙኬ
ዓቲንቃ ቢያ ፓይዲንቴኔ፤

36ዬያታ ፔማኣሮና ማኣሮና ማዒ ፓይዲንቴ ዓሳ ላምዖ
ሺያና ላንካይ ፄኤታና ዶንጊታሚናኬ።

37 ቄዓቴ ማኣሮይዳፓ ፆኦሲ ዴሮና ካኣማ፥ ዓፒሎና
ማዢንቴ ማኣሮይዳ ማዼ ዓሳ ዬያቶኬ፤ ሙሴና ዓኣሮኔና
ናንጊና ናንጋ ጎዳ ዔያቶ ዓይሤ ጎይፆና ዬያቶ ፓይዴኔ።

38 ጌርሾኔ ማኣሮ ዓሳኣ ፔ ማኣሮ ዓሶና ፔ ፃጶና ፃጶና
ማዒ ፓይዲንቴኔ፤

39 ፆኦሲ ዴሮና ካኣማ፥ ዓፒሎና ማዢንቴ ማኣሮይዳ
ማዻኒሙኬያ ሌዓ ሃይሢታሚፓ ዴንዲ ዶንጊታሚ ማዔ
ዓቲንቃ ቢያ ፓይዲንቴኔ፤

40 ዬያታ ፔ ማኣሮ ዓሶና ፔ ፃጶና ፃጶና ማዒ ፓይዲንቴ
ዓሳ ላምዖ ሺያና ላሆ ፄኤታና ሃይሢታሚናኬ።

41ጌርሾኔማኣሮይዳፓዓፒሎናማዢንቴ፥ ፆኦሲዴሮና
ካኣማ፥ ዓፒሎና ማዢንቴ ማኣራ ማዼ ዓሳ ዬያቶኬ፤
ሙሴና ዓኣሮኔና ናንጊና ናንጋ ጎዳ ዔያቶ ዓይሤ ጎይፆና
ዬያቶ ፓይዴኔ።

42 ሜራሪ ማኣሮ ዓሳ ፔ ማኣሮ ዓሶና ፔ ፃጶና ፃጶና
ፓይዲንቴኔ፤

43 ፆኦሲ ዴሮና ካኣማ፥ ዓፒሎና ማዢንቴ ማኣሮይዳ
ማዻኒሙኬያ ሌዓ ሃይሢታሚፓ ዴንዲ ዶንጊታሚ ማዔ
ዓቲንቃ ቢያ ፓይዲንቴኔ፤

44 ዬያታ ፔ ማኣሮ ዓሶና ፔ ፃጶና ፃጶና ፓይዲንቴ ዓሳ
ሃይሦ ሺያና ላምዖ ፄኤታናኬ።

45 ሜራሪ ማኣሮይዳፓ ፆኦሲ ዴሮና ካኣማ፥ ዓፒሎና
ማዢንቴ ማኣሮይዳ ማዼ ዓሳ ዬያቶኬ፤ ሙሴና ዓኣሮኔና
ናንጊና ናንጋ ጎዳ ዔያቶ ዓይሤ ጎይፆና ዬያቶ ፓይዴኔ።

46ሙሴንታ ዓኣሮኔንታ ዒስራዔኤሌ ዓሶኮ ሱኡጎንታ
ዓሶ ፔ ማኣሮና ፔ ፃጶና ፃጶና ፓቂ ፓይዴ ሌዊ ዓሳ፥

47 ሌዓ ሃይሢታሚፓ ዶንጊታሚ ሄላንዳኣና ማዔያ፤
ፆኦሲ ዴሮና ካኣማ፥ ዓፒሎናማዢንቴማኣሮይዳማዻኒና
ዱማዱማሜሆኬዳኒሙኬ ዓሳ፥

48 ጉቤ ዎሊ ዑፃ ሳሊ ሺያና ዶንጎ ፄኤታና ሳሊታሚ
ማዓያኬ።

49ዬያይዲ ናንጊና ናንጋ ጎዳሙሴ ዓይሤ ጎይፆና ፔቴ
ፔቴ ዓሶኮ ሱንፃ ፃኣፒንቴኔ፤ ዬያጉዲ ሃሣ ናንጊና ናንጋ
ጎዳ ዒዛ ዓይሤ ጎይፆና ፔቴ ፔቴ ዓሳ ማዾንዶ ባኮና
ኬዶንዶ ባኮ ፔኤሲ ዔሪ ዔኬኔ።

5
ዒኢቴ ዓሲ ዛላ

1 ናንጊና ናንጋ ጎዳሙሴም፦

2 «ዑስካኬስካ ዶርዓ ዓርቄ ዓሲ፤ ሃሣ ዑስካፓ ዓልቃ
ባኣዚ ዓኣ ዓሲና ሌሲ ካኣሚ ዒኢቴ ዓሲ ቢያ ጉርዶ
ባኣካፓ ዒስራዔኤሌ ዓሳ ኬሳንዳጉዲ ዓይሤ።

3ታኣኒ ዔያቶ ባኣካ ናንጋ፥ ጉርዶ ዔያታ ዒኢሱዋጉዲ
ዬያቶ ዒኢቴ ዓቲንቆ ማዔቴያ ላኣሎ ዒንሢ ባኣካፓ ኬሲ
ዳኩዋቴ» ጌዔኔ።

4 ናንጊና ናንጋ ጎዳ ሙሴ ዓይሤ ጎይፆ ዒስራዔኤሌ
ዓሳ ዬኖ ዓሶ ጉርዳፓ ኬሴኔ።

ዻቢንቲ ዛላጪጎጪጋ
5 ናንጊና ናንጋ ጎዳሙሴም፦
6 «ዒስራዔኤሌ ዓሶም ሂዚ ጌዔ፦ ዓቲንቃፓ ማዔቴያ

ላኣሎፓ፤ ዓይጎ ዓሲያ ማዖም ፆኦሲም ጉሙርቂንቱዋያ
ማዒዓይጎዓሲምማዔቴያፑርታማዼቴዬይዓሢዻቤኔ።

7 ዬያ ጎሞ ቡኡፆንጎ፤ ሃሣ ዻቢንቶ ዛሎጪጋኒ ኮይሳ
ባኮይዳ ዶንጎ ኩቺ ቃሲ ዒ ፑርቲሴ ዓሢምጪጎንጎ።

8 ዬይ ዓሢ ሃይቄም ጪጊንታ ባኮ ዔካ፥ ዑኬ
ዒጊኒ ባይቄቴ ዒ ዒንጋ ባካ ቄኤሳሢ ዛሎና ፆኦሲም
ዒንጊንቶንጎ፤ ዬያ ዒ ዒንጋንዳሢ ጎሜ ማዼ ዓሲ ጎሞ
ጌኤሺፆሮ ዒንጋ ዓዶ ማራዖና ዎላኬ።

9 ዬያይዲ ዒስራዔኤሌ ዓሳ ፆኦሲም ዒንጋ ዱማ
ዒንጊፃ ቢያ ዬያ ዒንጊፆ ዔካ ቄኤሳሢምማዓንዳኔ።

10ፔቴ ፔቴ ዓሳ ፆኦሲምዒንጋ፥ዱማዒንጊፃ ዬያዒንጋ
ዓሢሮኬ፤ ቄኤሳሢም ዒንጌስካፓ ጋዓንቴ ቄኤሳሢሮ
ማዓኔ» ጌዔኔ።

ዓሲና ዒኢቴያ ናንዳኔ ጌይንታ ላኣሊ ዛላ
11ዬካፓ ናንጊና ናንጋ ጎዳሙሴም፦
12 «ዒሲራዔኤሌ ዓሶም ሂዚ ጌዔ፤ ፔቴ ዓሲኮ ማቻ

ዓኒም ጉሙርቂንቱዋያ ማዒ፥ ሜሌ ዓሲና ላሂ ዒኢቴቴ፥
13 ዬያ ዒዛ ላሄሢ ዓሲ ዴንቂባኣያ ማዔም ዓኒ ዔራኒ

ዳንዳዒባኣቴ፤ ሃሣ ማርካዻ ዓሲያ ባይቄም ዒኢቲፃ
ዔርቲባኣያ ማዔንቴ፦

14ዒዞዒዒናፓናሽካያማዒፆናቆፄያማዔምጎኔዒዛ
ዒኢቴያ ማዒ ጴዼቴ፤ ሃሣ ዒኢቲባኣያ ማዔቴ፥

15 ቄኤሳሢ ኮይላ ዔኪ ዓኣዾንጎ፤ ዒንጎ ባኣዚ ማሂ
ፔቴ ኪሎ ማዓ ዔልዓ ዺኢሊያ ዎላ ዔኪ ዓኣዾንጎ፥
ዬያ ጊዳ ዛይቴያ ማዖም ዑንጄያ ዋሆፓ፤ ዓይጎሮ ጌዔቴ
ዬይዒንጊፃ ቆፂንሤ ባኣዚ ፔጋዻንዳጉዲ ላኣሊ ቆፄ ዓሲ
ዒንጋ ዒንጊሢማዔሢሮኬ።»

16 «ቄኤሳሢ ላኣሌሎ ናንጊና ናንጋ ጎዳ ቤርታ
ዔቂሶንጎ።

17 ዬካፓ ፆኦሲም ዱማዼ ዋኣሢ ፔቴ ዖቲዳ ዱይ
ዔኬስካፓ ፆኦሲዴሮና ካኣማ፥ ዓፒሎናማዢንቴማኣሮኮ
ጋራፓ ዻካ ዓጪ ዑጪ ዔኪ ዋኣፆ ጫንቂሳኒ ጊዳ
ዋሆንጎ።

18 ዬያይዴስካፓ ላኣሌሎኮ ቶኦካፓ ሻኣሻሢ ቡሊ፥
ዒንጊፆሮ ዔኪ ሙኮና ዺኢሎ ዒዞ ኩጫ ዋሃዖ ጋዳሞ
ሄሊሶምጫንቂሶና ዋኣፆ ዖቶ ፔ ኩጫዒዔኮንጎ።

19 ዬካፓ ዒዚ ሂዚ ጌዒ ዒዞ ጫኣቂሶንጎ፤ ኔኤኮ ዓኒ
ዓኣንቴሜሌዓሲና ኔላሂ፥ዒኢቲባኣያማዔቴ፦ሃይጋዳሞ
ሄሊሳጫንጮ ዋኣፃ ኔና ዔኤቢ ዎኦቶፓ፤

20 ጋዓንቴ ኔኤኒ ዓኒ ዓኣንቴ ሜሌ ዓሲና ላሂ፥ ዒኢቴያ
ማዔቴ፦

21 ‹ፆኦሲ ዞኦኮ ኔና ማሂ፥ ጎጶዋ ኔኤኮ ጋኣቢሺ፥ ኔ ዴሮ
ባኣካ ጋዳንቂንቴያ ኔና ማሆም፤

22ሃያዋኣፆ ኔዑሽካዛ ጎጶ ኔኤኮኪፂሲ፥ ሾይፆዋ ኔኤኮ
ባይዞንጎ› ጋዓዛ፥ ላኣሌላኣ ‹ሂዮ፤ ፆኦሲ ታና ዬያይዶንጎ›»
ጎዖንጎ።

23 «ቄኤሳሢ ዬካፓ ዬያ ጋዳሞ ዔኤቢዳ ፃኣፒ፤ ጊንሣ
ዬያ ዋኣሢና ማስኪጫንጮ ዋኣፃ ዓኣ ዖቶይዳ ዋሆንጎ።

24ላኣሌሎዬያ ፑርቶ ሃርጎ ዋኣፆ ዑሻንዳሢኮቤርታ፦
25ዒንጊፆ ማሂ ዔኪሙኮና ዺኢሎ ላኣሌሎ ኩጫፓ

ዔኪ ፆኦሲም ሊካ ሌካ ዡጊ ዒንጎ ዱማ ዒንጊሢ ማሂ
ሚቺ ዒንጎ ቤዛ ጌሦንጎ።

26 ዬያይዴስካፓ ዬያ ሃኣኮ ዒንጊፆይዳፓ ዻካ ዑጪ
ዔኪዒንጎ ዒንጊሢማሂ ታኣምሚቺ ዒንጎ ቤዛ ሚቾንጎ፤
ዬካፓ ዓካሪ ላኣሌሎ ዑሾንጎ።

27 ዬና ላኣሌላ ፔና ዒኢሲ፥ ዓኒም ጉሙርቂንቱዋያ
ማዒጴዼቴዬይዋኣፃዒዞሚርጌናሜታሳንዳኔ፤ ጌይፃ፦
ጎጶዒዞኮ ጋኣቢሻንዳኔ፥ ሾይፃኣዒዞኮዱጳንዳኔ፤ ሱንፃኣ
ዒዞኮ ዒዞ ዴሮ ባኣካ ጋዳንቂንቴያ ማዓንዳኔ።

28 ፔቴታዖ ዒዛ ዻቢንቲባኣያ ጌኤሺ ማዔቴ ዬይ
ጌይንቴ ባካ ዒዞ ሄላዓኬ፤ ናይ ሾዓኒያ ዒዛ ዳንዳዓኔ።
ፔቴ ዓሲ ፔ ማቾ ናሽኪፃፓ ዔቄያና ማዻንዳ ዳምባ
ያዺኬ።

29 «ዓሢኮ ማቻሜሌ ዓሲና ላሂ ዒኢቴቴ፦
30 ሃሣ ፔቴ ዓሲ ናሹማፓ ዔቄያና ሌሊ ፔ ማቻ ‹ዓሲና

ላሄያ ናንዳኔ› ጌይ ቆፄቴ ፆኦሲ ቤርታ ዒዞ ዔቂሶንጎ፤
ቄኤሳሢያ ዬያ ዎጎ ቢያ ዒዞይዳ ኩንሦንጎ።

31 ዓሢ ፂሎ ማዓንዳኔ፤ ላኣሌላ ጎኔ ዒኢቴያ ማዔቴ
ዒዞ ዻቢንቶም ዒንጊንታ ባኮ ዒዛ ዔካንዳኔ» ጌዔኔ።

6
ናዝራ ዓሲ ማዒሢ ዎጌ

1 ናንጊና ናንጋ ጎዳሙሴም፦
2 «ዒስራዔኤሌ ዓሶም ሂዚጌዔ፤ ዓቲንቄታቴያ ላኣሊ

ፔና ታኣም ዱማሲ ናዝራ ዓሲ *ማዓኒጫኣቄቴ፦
3 ዎይኔፓ ኮሾና ዑሺታቴያ ዓይጎዋ ማሣ ዑሺ

ዑሽኮፓ፤ ሃሣ ዎይኔይዳፓ ማዖም ሜሌ ባኣዚፓ ኮሺንቴ
ሶልኬያንታማሣዑሺዑሽኮፓ፤ዬያጉዲዎይኖዓኣፖንታ
ዜቢቤ ጌይንታ ሚፆ ዓኣፖዋሙዖፓ፤

4ዒ ያዺማዒ ናንጋ ዎዶና ዎይኖ ዓኣፖኮ ጎቦማዔቴያ
ጋራ ዓኣ ዓኣፖሙዖፓ» ጌዔኔ።

5 ናንጊና ናንጋ ጎዳ ሃሣ «ዒ ናዝራ ዓሲ ማዒ ናንጋ
ዎዶና ቶኦኮ ፔኤኮ ሜኤዶፓ፤ ሃሣ ታይዞፓ፤ ዬይ ዎዳ
ጋፓንዳያ ሄላንዳኣና ፆኦሲም ዒዱማዼያ ማዔሢሮ ቶኦኮ
ጋፓኖ ፔኤኮ ዲቾንጎ።

6ዒ ፔና ፆኦሲም ዱማሲ ዓኣ ዎዶና ቢያ ሃይቄ ዓሲኮ
ሌሲ ባንሢ ዑኮፓ።

7 ፆኦሲም ዒ ፔና ጫኣቂ ዱማሴ፥ ጋፓና ቶኦካ ዒዛኮ
ዓኣሢሮ ዓዴ፥ ዒንዳ፥ ጌርሲ፤ ሃሣ ጌራ ሃይቄቴታዖ ሌዞ
ዔያቶኮ ካኣሚ ፔና ዒኢሶፓ።

8 ናዝራ ዓሲ ዒማዔሢሮ ፆኦሲም ዒዱማዼያኬ።
9 ፔቴ ናዝራ ዓሲኮ ዔርቲባኣንቴ ኮይላ ዓሲ ሃይቂ፥

ፆኦሲም ዱማዼ ጋፓኖ ዒኢሴያ ማዔቴ ላንካሳ ኬሎና
ቶኦኮ ጋፓኖ ፔኤኮ ሜኤዶንጎ።

10 ሳላሳ ኬሎና ላምዖ ኪሬ ሃንጎ ላምዖ ዶኦሌ፤ ፆኦሲ
ዴሮና ካኣማ ማኣሮ ካራ ዓኣ፥ ቄኤሳሢ ኮይላ ዔኪ
ዬዖንጎ።

5:8 ሌዊ. ዓኬ 6፡1-7። * 6:2 ናዝራ ዓሲ ጌይፃ፦ ሾይንቲ ዜርሢናቱዋንቴ ፆኦሲ ማዾም ፔና ዱማሴያ ጌይሢኬ፤ ዬና ዓሳ ቶኦኪያ ሜኤዲንቱዋሴ፥

11 ዬካፓ ቄኤሳሢ ፔቴማ ጎሜ ጌኤሺሢ፥ ዓቴማ ሚቺ
ዒንጎ ዒንጊሢ ማሂ ዒንጊ፤ ዬይ ናዝራ ዓሢ ሌዞ ካኣሚ
ዒኢቴሢሮ ዒዛ ጌኤሾንጎ፤ ዬኖ ኬሎና ናዝራ ዓሢ ፔኤኮ
ቶኦኮ ጋፓኖ ላሚ ፆኦሲምዱማሴያ ማዓኔ።

12 ናዝራ ዓሲ ማዒ ማዻኒ ፔና ላሚ ፆኦሲም ዱማዼያ
ማሆንጎ፤ ቤርታ ዒ ፆኦሲም ዱማሴ ጋፓና ዒኢቴያ
ማዔሢሮ ፔና ዱማሲ ናንጌ ዎዳ ዓቴያ ማዓኔ፤ ዬያሮ
ዻቢንቲ ዛላ ጪጎ፥ ፔቴ ሌዔ ማዔ፥ ዓዴ ማራናይ ዔኪ
ሙኮንጎ» ጌዔኔ።

13 ናንጊና ናንጋ ጎዳ ኬኤዛዖ «ፔቴ ናዝራ ዓሲ ዒ ፔና
ዱማሲ ናንጋ ዎዶ ጋፒሳኣና ኩንሣንዳ ዎጋ ያዺኬ፦ ፆኦሲ
ዴሮና ካኣማ፥ ዓፒሎና ማዢንቴ ማኣሮ ካሮ ዴንዶንጎ፤

14ዬካፓፆኦሲምዒንጎዒንጊሢዒንጎንጎ፤ዬይያ፦ሚቺ
ዒንጎ ዒንጊሢ ማዔ፥ ፔቴ ሌዔ ኩሜ ዓዴ ማራናይ፤ ጎሜ
ጌኤሻኒ ዒንጎ፦ ፔቴ ሌዔ ኩሜ ዑዞ ማራናይ፤ ዬያጉዲ
ሃሣ ፔቱሞና ዒንጊንታ ዒንጊሢ ማዓ፦ ፔቴ ዓዴ ማራናይ
ሺኢሾንጎ።

15 ሃሣ ሙኑቃ ፃኣዛ ዋሂንቲባኣንቴ ላኣዲንቴ ፔቴ
ሌኤማቴ ላኣዳ፤ ሪሚቲ ዛይቴና ዲርኪ ላኣዶና ዓንዲሪ
ላኣዳ፥ ሻኣዣ ላኣዳ፥ ሪሚቶ ዛይቶና ቲሽኮና ላኣዳና
ቃሲ ዒንጊንታ ሃኣኮ ዒንጊፆና ዑዦ ዒንጊፆና ዎላ ማሂ
ዒንጎንጎ።

16 ዬካፓ ቄኤሳሢ ዬያ ቢያ ጎሜ ጌኤሻ ዒንጊሢ፤ ሃሣ
ሚቺ ዒንጎ ዒንጊሢማሂ ሺኢሾንጎ።

17 ዓዶ ማራዓሢ ፔቱሞና ፆኦሲም ዒንጎ ዒንጊሢ ማሂ
ዒንጎንጎ፤ ዬያ ዒ ዒንጋ ዎዶና ሌኤማቶይዳ ዓኣ ላኣዶና
ዎላ ሺኢሾንጎ። ሄሊሲ ሃኣኮ ዒንጊፆና ዑዦና ዒንጎንጎ።

18ዓፒሎናማዢንቴ፥ ፆኦሲዴሮና ካኣማማኣሮኮጌሎ
ካራ፦ ናዝራ ዓሢ ፔኤኮ ቶኦኮ ጋፓኖ ሜኤዲ ፔቱሞና
ዒንጊንታ ዒንጊፃ ሚቺንታ ታሞይዳ ዓጎንጎ» ጌዔኔ።

19 ናንጊና ናንጋ ጎዳ ሃሣ «ዒ ፆኦሲም ዱማዼ፥ ቶኦኮ
ሜኤዴስካፓ ቄኤሳሢ ዓዶ ማራዓሢኮ ካሢንቴ ላባዎ፤
ሃሣ ሌኤማቶ ጋራ ዓኣ ካሦፓ ፔቴ ሻኣዣሲ ላኣዶና
ካሦፓኣ ፔቴ ዔኪ ናዝራ ዓሲ ማዔሢኮ ኩጫዒንጎንጎ።

20 ዬካፓ ቄኤሳሢ ዬያ ቢያ ዔኪ ፆኦሲም ዡጊ ዒንጎ፥
ዱማ ዒንጊሢ ማሂ ሺኢሾንጎ፤ ዬይ ቢያ ማራዓሢኮ
ዚኢሮና ላባዎና ዎላ ቄኤሳሢምዱማዼያ ማዖንጎ፤ ናዝራ
ዓሢ ዎይናፓ ኮሾና ዑዦ ዑሽካኒ ዳንዳዓሢ ዬካፓኬ።

21 ዓካሪ ዬይ፦ ናዝራ ዓሲ ማዒሢ ዛላ ኩንሢንታ
ዳምቤኬ፤ ጋዓንቴ ፔቴ ናዝራ ዓሲ ዒንጋኒ ናኣባንዳያ
ኮይሳሢኮ ዑሣ ዓኣሢ ናኣቤቴ ዒ ናኣቤ ጎይፆማ
ኩንሣንዳያ ኮይሳኔ» ጌዔኔ።

ቄኤሳ ዓንጃ ዓንጆ
22 ናንጊና ናንጋ ጎዳሙሴም፦
23 «ዓኣሮኔና ናኣቶና ዒስራዔኤሌ ዴሮ ዓንጃ ዎዶና

24 ‹ናንጊና ናንጋ ጎዳ ኔና ዓንጆንጎ፥ ካፖንጎ፤
25 ናንጊና ናንጋ ጎዳ ኔና ፔኤኮ ላጌ ማሂ ዛጎንጎ፤ ኔና

ሚጪንቶንጎ።
26 ናንጊና ናንጋ ጎዳ ኮሹሞ ዓኣፒና ኔና ዛጎንጎ፤
ኮሹሞዋ ኔኤም ዒንጎንጎ›
ሂዚ ጎዖንጎ ጌይ ዔያቶም ኬኤዜ፤
27 ዬያይዲ ታ ሱንፆ ዔኤሊ፦ ዒስራዔኤሌ ዜርፆ ዔያታ
ዓንጄቴ ታኣኒ ዔያቶ ዓንጃንዳኔ» ጌዔኔ።

7
ዒስራዔኤሌ ዴሮኮ ሱኡጋ ዒንጌ ዒንጊፆ

1 ዓፒሎና ማዢንቴ፥ ፆኦሲ ዴሮና ካኣማ ማኣሮ ሙሴ
ዾቂ ጋፔ ኬሎና ዬያ ማኣሮና ጋሮናይዳ ማዺንቶ ባኮ
ዛይቴና ቲሽኪ ፆኦሲምዱማሴኔ፤ ሃሣ ፆኦሲምሚቺዒንጎ
ቤዞና ዒኢካ ዓኣ ማዺንቶ ሜሆዋ ቲሽኪ ዱማሴኔ።

2 ዬካፓ ዒስራዔኤሌ ዓሶኮ ሱኡጎ ማሆና ፃጶ ፃጶ
ማኣሮኮ ቢታ ቢታ ዒንጎ ባኣዚ ፆኦሲም ሺኢሼኔ።

3ዔያታ ዔኪ ሺኢሼሢ ማኣሪ ጎይሢ ማሂ ኮሾና ላሆ
ሳርጌላ ዖይታና ታጶ ላምዖ ጌማይናኬ፤ ዬይያ፦ ፔቴ ፔቴ
ሱኡጋ ፔቴ ፔቴ ጌማይ፥ ላምዖ ሱኡጋ ዎላ ማዒ ፔቴ
ሳርጌላ ዖይታ ሺኢሼኔ ጌይሢኬ። ዔያታ ዬያ ሺኢሻዛ፦

4 ናንጊና ናንጋ ጎዳሙሴም፥
5 «ዓፒሎና ማዢንቴ፥ ፆኦሲ ዴሮና ካኣማ ማኣሮይዳ

ዬይ ባካማዻንዳጉዲዔያቶይዳፓዔኬ፤ ዬይ ባካማዻኒ
ኮይሳ ባኮ ማዻንዳጉዲ ሌዊ ዓሶም ዒንጌ» ጌዔኔ።

6 ዬያሮ ሙሴ ሳርጌሎ ዖይቶና ጌማቶና ዔኪ ሌዊ
ዓሶም ዒንጌኔ፤

7ጌርሾኔ ዓሶምዔያታማዻማዾኮ ኮይሳያማዔላምዖ
ሳርጌላ ዖይታና ዖይዶ ጌማይና፤

8ሜራሪ ዓሶም ኮይሳ ማዾኮዋ ዖይዶ ሳርጌላ ዖይታና
ሳሊ ጌማይና ዒንጌኔ። ዬያ ማዾ ማዺሻሢ ዓኣሮኔ ናኣዚ
ዒታማሬኬ።

9 ቄዓቴ ዓሶም ጋዓንቴ ፆኦሲ ማዾም ዱማዼ ባኮ
ዔያታ ፔ ጌኤታ ኬዳሢሮ ሳርጌሎ ዖይቶና ጌማቶና
ዒንጊንቲባኣሴ።

10ዒስራዔኤሌ ዓሶኮ ሱኡጋ ፆኦሲምሚቺ ዒንጎ ቤዛ
ቲዦናቲሽኪንቲ ፆኦሲምዱማዻኬሎቦንቻኒዒንጎ ባኣዚ
ዔኪ ዬዒ፥ ሚቺ ዒንጎ ቤዛ ሺኢሺ ዒንጌኔ።

11 ናንጊና ናንጋ ጎዳ ሙሴም፦ «ፔቴ ፔቴ ሱኡጋ ፔ
ኬሎና ኬሎና ዒንጎ ባኮ ዒንጋንዳጉዲ ኬኤዜ» ጌዔኔ።

12ቤርታሳ ኬሎና ዒንጎ ባኮ ሺኢሼሢ ዪሁዳማኣራፓ
ዓምናኣዳኣቤ ናኣዚ ኔዓሶኔኬ፤

13 ዒ ዒንጌ ባካ ሃኣኮ ዒንጊሢ ማዓንዳ ዛይቴና
ዲርኪንቴ ሺኢቺ ዺኢሊ ጌኤዦ ማኣራ ዴኤሡሞ ዔሮ
ባኮና ፔቴና ዛላና ኪሎማዓቢራ ዓንጊና ኮሾና ሳኣኔንታ፤
ሃሣ ቢራ ዓንጊና ኮሾና ዔቴ ሳኣኔ ዴኤሡማ ፔቴ ኪሎ
ማዓኒ ዻካ ፓጫያንታኬ።

14 ዴኤሡማ ፄኤታና ታጶ ጊራኣሜ ማዓ ፔቴ ዎርቄና
ኮሺንቴሙርሳ ዑንጄ ኩንሦናያ፤

15 ሚቺ ዒንጎ ዒንጊፆም ማዓ ፔቴ ዎፓናና ፔቴ ዓዴ
ማራይና ፔቴ ሌዔማዔ ዓዴ ማራናይናኬ፤

16 ጎሜ ጌኤሻኒ ዒንጊንታ ፔቴ ኮላይ፤
17 ፔቱሞና ዒንጎ ዒንጊፆም ላምዖ ጌማይ፥ ዶንጎ

ዓዴ ማራይ፥ ዶንጎ ኮላይና ፔቴ ሌዔ ማዔ ዶንጎ ዓዴ
ማራናይናኬ፤ ዬይ ቢያ ዓምናኣዳኣቤ ናኣዚ ኔዓሶኔ ዒንጌ
ባኮኬ።
ሃካፓ ሊካ ዓኣ ዓሳ ዓምናኣዳኣቤ ናኣዚ ኔዓሶኔ ዒንጌ

ባኮንሢ ጉቤ ዒንጌኔ።
18-23 ላምዓሳ ኬሎና ዒንጊፆ ዒንጌሢ ዪሳኮኦሬ

ማኣራፓ ፁዓሬ ናኣዚ ናቲናዔኤሌኬ።
24-29 ሃይሣሳ ኬሎና ዒንጊፆ ዒንጌሢ ዛብሎኦኔ

ማኣራፓ ሄሎኔ ናኣዚ ዔኤሊያቤኬ።
30-35 ዖይዳሳ ኬሎና ዒንጊፆ ዒንጌሢ ሮኦቤኤሌ

ማኣራፓ ሴዲዮሬ ናኣዚ ዔልፁሬኬ።
36-40ዶንጋሳኬሎናዒንጊፆዒንጌሢሲሞኦኔማኣራፓ

ፁሪሻዳዬ ናኣዚ ሼሉሚዔኤሌኬ።
41-47 ላሃሳ ኬሎና ዒንጊፆ ዒንጌሢ ጋኣዴ ማኣራፓ

ራጉዔኤሌ ናኣዚ ዔኤሊያሳፔኬ።

6:21 ዳኪ. ማዾ 21፡23-24።

48-53 ላንካሳ ኬሎና ዒንጊፆ ዒንጌሢ ዔፕሬኤሜ
ማኣራፓ ዓምሁዴ ናኣዚ ዔኤሊሻማዒኬ።

54-59 ሳላሳ ኬሎና ዒንጊፆ ዒንጌሢ ሚናኣሴ ማኣራፓ
ፒዳፁሬ ናኣዚ ጌማሊዔኤሌኬ።

60-65 ታዞጳሳ ኬሎና ዒንጊፆ ዒንጌሢ ቢኢኒያሜ
ማኣራፓ ጊዳዖኔ ናኣዚ ዓቢዳኔኬ።

66-71 ታጳሳ ኬሎና ዒንጊፆ ዒንጌሢ ዳኣኔ ማኣራፓ
ዓምሻዳዬ ናኣዚ ዓክዔዜሬኬ።

72-77 ታጶ ፔታሳ ኬሎና ዒንጊፆ ዒንጌሢ ዓሴኤሬ
ማኣራፓ ዔክራኔ ናኣዚ ፓግዒዔኤሌኬ።

78-83 ታጶ ላምዓሳ ኬሎና ዒንጊፆ ዒንጌሢ
ኒፕታኣሌኤሜማኣራፓ ዔናኔ ናኣዚ ዓሂራዒኬ።

84ሚቺ ዒንጎ ቤዞ ፆኦሲም ዱማሶና ኬሎና ዒንጊንቴ
ባካ ቢራ ዓንጊና ኮሾና ታጶ ላምዖ ሳኣኔና ቢራ ዓንጊና
ኮሺንቴ ታጶ ላምዖ ዔቴ ሳኣኔ፤ ሃሣ ቢራ ዓንጊና ኮሺንቴ፥
ዑንጄ ጌሦ ታጶ ላምዖ ዎርቄና ኮሾናሙርሳ፤

85 ጌኤዦ ማኣራ ዴኤሡሞ ዔሮ ባኮና ፔቴ ፔቴ ቢሮ
ዓንጎና ኮሾና ሳኣና ሃይሢታሚሳቂሌ፤ ጊንሣ ሃሣፔቴ ፔቴ
ቢሮዓንጎና ኮሺንቴዔቶሳኣና ላንካይታሚሳቂሌማዓዛ፥
ዬይ ቢሮ ዓንጎና ማዦና ባካ ጌኤዦማኣሮይዳ ዴኤሡሞ
ዔሮ ባኮና ላማታሚ ሳሊ ኪሎማዓያኬ።

86 ዎርቆ ዓንጎና ኮሾና፥ ዑንጆ ጌሦ ታጶ ላምዖ ሙርሳ
ፔቴ ፔቴሢ ታጶ ሳቂሌ ማዓያታሢሮ ዎሊ ዑፃ ፔቴና ኔፂቤ
ዖይዶ ኪሎማዓያኬ።

87 ሚቺ ዒንጎ ዒንጊፆም ሺኢሾና ቆልማ ታጶ ላምዖ
ጌማይ፥ ታጶ ላምዖ ዓዴ ማራይ፥ ታጶ ላምዖ ፔቴ ሌዔ
ማዔ ዓዴ ማራናይናኬ፤ ዬይ ዒንጊንታሢ ሃኣኮ ዒንጊፆና
ዎላኬ። ጎሞ ጌኤሺፆም ታጶ ላምዖ ኮላይ፤

88 ፔቱሞና ዒንጎ ዒንጊፆም ሺኢኬ ባኣታ፦ ላማታሚ
ዖይዶ ጌማይ፥ ላሂታሚ ዓዴማራይ፥ ላሂታሚ ኮላይና ፔቴ
ሌዔማዔላሂታሚ ዓዴማራናይናኬ፤ ፆኦሲምሚቺዒንጎ
ቤዛ ቲሽኪንቲ ፆኦሲም ዱማዼስካፓ ጌኤዦ ማኣሮም
ዒንጊንቴ ባካ ዬያኬ።

89ናንጊና ናንጋ ጎዳና ጌስታኒ ዓፒሎናማዢንቴ፥ ፆኦሲ
ዴሮና ካኣማ ማኣሮ ሙሴ ጌላዖ ጎሞ ጌኤሽኪፆ ዔርዛ፥
ጉኡፖ ዑፃ ዓኣ ላምዖ ኪሩቤኤሎንሢ ባኣካ ማዒ ናንጊና
ናንጋ ጎዳ ኬኤዛንቴ ዒ ዋይዜኔ።

8
ፖዖ ጌሦና ጎይፆ

1 ናንጊና ናንጋ ጎዳሙሴም፦
2«ዓኣሮኔላንካዎፖዖሻርኖይዳጌሢፖዒሳዎዶናፖዓ

ቤርቲም ፖዓንዳጉዲማሂ ጌሦምኬኤዜ» ጌዔኔ።
3 ናንጊና ናንጋ ጎዳ ሙሴ ዓይሤ ጎይፆ ዓኣሮኔ ማዼኔ፤

ፖዖ ጌሦ ሻርኖይዳ ፖዓ ቤርቲም ፖዓንዳጉዲ ማሂ ዒዚ
ጌሤኔ።

4 ፖዖ ጌሦ ሻርና ናንጊና ናንጋ ጎዳ ሙሴም ዻዌ
ጎይፆ፥ ዹይንቴ ዎርቄና ሚፆንታ ካኣፖይዳ ዓኣ ቡኖንታ
ኮሺንቴኔ።

ሌዊ ዓሶኮ ጌኤሽኪፆና ፆኦሲምዱማዺፆ ዳምቦ
5 ናንጊና ናንጋ ጎዳሙሴም፦
6 «ሃንጎ ዒስራዔኤሌ ዓሶ ባኣካፓ ሌዊ ዓሶ ዱማሲ

ሃካፓ ሊካ ኬኤዚንታ ጎይፆና ዑፆ ዔያቶኮ ጌኤሼ፤

7 ጌኤሺፆ ዳምቦም ጊኢጊሾዋና ዋኣፆ ዔያቶ ዑፃ
ፑጬ፤ ዔያቶኮ ዑፆይዳ ዓኣ ጋፓኖ ቢያ ሜኤዲሲ
ማኣዓሢያ ፔኤኮ ዔያቶ ማስኪሲ ዔያቶ ጌኤሼ።

8 ሄሊሳዖ ሃሣ ፔቴ ዎፓናና ሃኣኮ ዒንጊፆ ማሂ ጌሦና
ዛይቶና ዲርኪንቴ ዺኢሎ ዔያታ ዔኮንጎ፤ ኔኤኒያ ጎሞ
ጌኤሺፆም ዒንጊንቴ ፔቴ ዎፓና ዔኬ፤

9ዬካፓዒስራዔኤሌናኣቶቡኩሳዖዓፒሎናማዢንቴ፥
ፆኦሲ ዴሮና ካኣማ ማኣሮኮ ቤርቶ ዛላ ሌዊ ዓሶ ዔቂሴ።

10 ዒማና ዒስራዔኤሌ ዴራ ኩጮ ፔኤኮ ሌዊ ዓሶ
ቶኦካ ጌሦንጎ፤

11 ሌዊ ዓሳ ዒስራዔኤሌ ዴሮ ባኣካፓ ታኣም ዱማ
ዒንጊሢማዒዒንጊንቲ ታኣምማዻንዳጉዲዓኣሮኔዔያቶ
ታኣም ዱማሶንጎ።

12ዬካፓ ሌዊ ዓሳ ኩጮ ፔኤኮ ላምዖ ዎፓኖንሢ ቶኦካ
ጌሦንጎ፤ ዬካፓ ፔቴሢ ጎሞጌኤሺፆምዒንጊንታዒንጊሢ፤
ባጋሢ ታኣም ሚቺ ዒንጎ ዒንጊሢ ማዓንዳኔ፤ ሌዊ ዓሶ
ጌኤሾ ዳምባ ያዺዲ ኩማያ ማዖንጎ» ጌዔኔ።

13 ናንጊና ናንጋ ጎዳ ሙሴም፦ «ሌዊ ዓሶ ታኣም ዱማ
ዒንጊሢ ማሂ ዱማሲ፥ ዓኣሮኔና ናኣቶና ዔያቶኮ ሱኡጌ
ማሂ ዶኦሬ፤

14 ዬያይዲ ሌዊ ዓሳ ታኣሮ ማዓንዳጉዲ ሃንጎ
ዒስራዔኤሌ ዴሮ ባኣካፓ ዱማሴ፤

15 ኔኤኒ ዔያቶ ጌኤሺ፤ ሃሣ ታኣም ዱማሴስካፓ ሌዊ
ዓሳ ዓፒሎና ማዢንቴ፥ ፆኦሲ ዴሮና ካኣማ ማኣሮይዳ
ማዻኒ ዳንዳዓኔ።

16ታኣኒዔያቶዒስራዔኤሌዓሶኮዓቲንቆ ናኣቶቶይዶ
ቤዛ ማሂ ዶኦሬሢሮ ታኣሮ ሌሊ ዔያታ ማዓንዳኔ።

17 ጊብፄ ዓሶኮ ቶይዶ ማዒ ሾይንቴ ዓቲንቆ ናኣቶ ታ
ዎዼያና ፔቴ ፔቴ ዒስራዔኤሌ ዓሶኮ ቶይዶ ናኣቶንታ
ዔያቶ ቆልሞኮ ቤርታ ሾይንታ ናኣቶዋ ታኣም ታ
ዱማሴያኬ።

18 ሃሢ ጋዓንቴ ታኣኒ ዒስራዔኤሌ ዓሶኮ ቶይዶ ናኣቶ
ቤዛ ሌዊ ዓሶ ታኣም ታ ዱማሴኔ።

19 ዓፒሎና ማዢንቴ፥ ፆኦሲ ዴሮና ካኣማ ማኣሮይዳ
ዒስራዔኤሌ ዓሳ ታኣም ማዻንዳ ቤዛ ዔያታ
ማዻንዳጉዲ፤ ሃሣ ዒስራዔኤሌ ዓሳ ጌኤዦ ቤዞ ባንሢ
ዑኪ ሃርጌ ዔኪ ሜቶ ዛጉዋጉዲ ካፓ ዓሲ ማሂ ዔያቶ
ታዒስራዔኤሌ ዓሶይዳፓዒንጎ ባኣዚጉዲዔኪ ዓኣሮኔና
ናኣቶናም ዒንጌኔ» ጌዔኔ።

20ዬያሮ ናንጊና ናንጋ ጎዳሙሴዓይሤ ጎይፆሙሴንታ
ዓኣሮኔንታ፤ ዒስራዔኤሌ ዴራኣ ቢያ ሌዊ ዓሶ ፆኦሲም
ዱማሴኔ።

21ሌዊ ዓሳ ፔና ጌኤሼኔ፤ ማኣዓሢያ ፔኤኮ ማስኬኔ፤
ዓኣሮኔ ናንጊና ናንጋ ጎዳም ዱማዼ ዒንጊሢ ማሂ ፆኦሲም
ዔያቶ ዱማሲ፥ ጌኤሺፆ ዳምቦዋ ዔያቶም ኩንሤኔ።

22 ናንጊና ናንጋ ጎዳ ሙሴም ሌዊ ዓሶ ዛሎ ኬኤዜ
ጎይፆና ዴራቢያ ባኮማዼኔ፤ ዬያይዴምሌዊ ዓሳ ዓኣሮኔና
ናኣቶና ዔያቶኮ ሱኡጌ ማዔም ዓፒሎና ማዢንቴ፥ ፆኦሲ
ዴሮና ካኣማ ማኣሮይዳ ማዻኒ ጊኢጌኔ።

23 ናንጊና ናንጋ ጎዳሙሴም፦
24«ላማታሚዶንጎሌዔማዔያናዬካፓዑሣማዔሌዊ

ዓሶፓ ዓቲንቄ ቢያ ዓፒሎና ማዢንቴ፥ ፆኦሲ ዴሮና ካኣማ
ማኣሮይዳ ማዻኒ ዳንዳዓኔ፤

25 ዶንጊታሚ ሌዔ ማዔስካፓ ጋዓንቴ ማዾ ሃሾንጎ፤
ላሚ ዬያ ማዾ ማዾፓ።

26 ዔያታ ዓፒሎና ማዢንቴ፥ ፆኦሲ ዴሮና ካኣማ
ማኣሮይዳ ዔያቶኮ ጌርሲንሢ ማዔ ሌዊ ዓሳ ማዻ ዎዶና

ዬያቶ ማኣዳያ ማዒ ማዾንጎ፤ ጋዓንቴ ዔያታ ፔኤሮ
ፔቴታዖ ማዾ ማዾፓ። ሌዊ ዓሳ ማዻንዳ ዳምቦ ዬያይዲ
ዓይሤ» ጌዔኔ።

9
ላምዓሳ ዑሣ ዓኣዺፆ ቦንቾ

1ዒስራዔኤሌ ዴራ ጊብፄ ዓጫፓ ኬስኬንቴ ላምዓሳ
ሌዖኮ ቤርታሳ ዓጊኖና ናንጊና ናንጋ ጎዳ ሙሴም ሲና
ቦኦሎይዳ፦

2 «ዒስራዔኤሌ ዓሳ ዑሣ ዓኣዺፆ ቦንቻ
ቦንቺንታንዳጉዲ ጌይንቴ ዎዶማና ቦንቾንጎ፤

3ዬኖ ዓጊኖኮ ታጶ ዖይዳሳ ኬሎኮ ዓባ ጌሌማፓ ዓርቂ
ዎጎና ዳምቦ ጎይፆና ማዺ ኩንሦንጎ» ጌዔኔ።

4 ዬያሮ ሙሴ ዴራ ዑሣ ዓኣዺፆ ቦንቾ ቦንቻንዳጉዲ
ዔያቶም ኬኤዜኔ፤

5 ዔያታ ቤርታሳ ዓጊና ፄኤሬም ታጶ ዖይዳሳ ኬላ
ዓሜማፓ ዓርቃዖ ሲና ቦኦሎይዳ ዬኖ ቦንቾ ቦንቼኔ፤
ናንጊና ናንጋ ጎዳ ሙሴም ዓይሤ ጎይፆ ቢያ ባኮ ዔያታ
ማዼኔ።

6 ጋዓንቴ ሌሲ ካኣሚ ዳምቦ ጎይፆና ዒኢቴ ዻካ
ዓሲ ዓኣዖ ዬኖ ኬሎና ዑሣ ዓኣዺፆ ቦንቾ ቦንቻኒ
ዳንዳዒባኣሢሮሙሴና ዓኣሮኔና ኮይላሙኪ፦

7 «ኑኡኒ ሌሲ ካኣሚ ዒኢቴያ ማዔቴያ ማዺንታ
ዎዶማና ፆኦሲም ዒንጎ ባኮ ኑ ዒንጉዋጉዲ ዒስራዔኤሌ
ዓሶይዳፓ ዱማሲ ኑና ዓይጎሮ ላኣጎናይ?» ጌዔኔ።

8ሙሴዔያቶም «ዒንሢ ዎዳንዳቴያ ናንጊና ናንጋ ጎዳ
ታኣም ኬኤዛንዳያ ሄላንዳኣና ካፑዋቴ» ጌዔኔ።

9ዒማና ናንጊና ናንጋ ጎዳሙሴም፦
10 «ዒስራዔኤሌ ዓሶም ሂዚ ጌዔ፤ ‹ዒንሢዳፓኣ

ማዖም ዒንሢኮ ዜርፃፓ ዓሲ ሌሲ ካኣሚ ዒኢቴቴ፥ ሃሣ
ሃኬ ቤሲ ዓኣዺ ጎይሢዳ ዓኣቴ ዑሣ ዓኣዺፆ ቦንቾ ሂዲ
ቦንቻኒ ዳንዳዓኔ፤

11 ላምዓሳ ዓጊና ፄኤራዛ ታጶ ዖይዳሳ ኬላ ዓሜማፓ
ዓርቃዖ ቦንቹዋቴ፤ ዒንሢ ቦንቻ ዎዶና ሙኑቃ ፃኣዛ
ዋሂንቲባኣ ላኣዳጫንቺ ዒላሺና ዎላሙዑዋቴ፤

12 ዬያ ሙዖ ዴንዲ ዚሮ ጉቴ ሄላንዳኣና ዓይሲ
ዎይሢፖቴ፤ ሹኪንቴ ቆልሞማኮ ፔቴ ሜጌሢታዖ
ሜንሢፖቴ፤ ዒንሢ ቦንቻንዳጉዲ ዓይሢንቴ ዳምቦ
ጎይፆማ ቦንቾ ቦንቹዋቴ።

13 ዳምቦ ጎይፆና ዒኢቲባኣያ፤ ሃሣ ሃኬ ጎይሢያ
ዓኣዺባኣ ዓሲ ቢያ ዑሣ ዓኣዺፆ ቦንቾ ዎዶማና
ቦንቺባኣቴ ታ ዴሮ ባኣካ ማዓኒ ኮይሱዋሴ፤ ዒንጎ ባኮ
ዒንጊንቶም ጌይንቴ ዎዶማና ዒንጊባኣሢሮ ዒዛኮ ጎሞ
ዛሎ ዒንጊንታ ባኮ ዒ ዔካንዳኔ።

14ዒንሢባኣኮይዳ ዓኣሙኬዓሲዑሣዓኣዺፆ ቦንቾ
ቦንቻኒ ኮዔቴ ዓይሢንቴ ዳምቦና ዎጎ ጎይፆማ ቦንቻኒ
ኮይሳኔ፤ዓጪዓሲማዔቴያሜሌፓሙኬዓሲዬያዳምቦ
ዒማ ጎይፆማ ኩንሦንጎ› » ጌዔኔ።

ታሞ ማሊ ጴዼ ሻኣሮ
(ኬሲ. ማፃ 40፡34-38)

15 ዓፒሎና ማዢንቴ፥ ፆኦሲ ዴሮና ካኣማ ማኣራ
ዾቂንቴ ኬሎና ሻኣሬ ሙኪ ዬኖ ማኣሮ ካንቄኔ፤ ዬይ
ሻኣራ ሳዓ ዓሜማፓ ዴንዲ ካራንዳኣና ዓፒሎና ማዢንቴ
ማኣሮይዳ ታሚጉዲ ፖዓኔ።

16 ሮኦሮ ሻኣራ ዬኖ ማኣሮ ካንቃኔ፤ ዋንቶ ዬይ ሻኣራ
ታሚጉዲ ሼኤሪ ፖዓኔ።

17ሻኣራ ዓፒሎና ማዢንቴማኣሮይዳፓ ዔቂ ዓኣዻኣና
ቢያ ዎዴ ዒስራዔኤሌ ዓሳ ዔያታ ዱንኪ ዴዔ ቤዞ ሃሺ
ዓኣዻኔ፤ ሻኣራ ዴንዲ ላሄ ቤዞማይዳ ዒስራዔኤሌ ዓሳ
ዱንኪ ዴዓኔ።

18 ዒስራዔኤሌ ዓሳ ዴዔ ቤዞ ሃሺ ዓኣዻሢንታ
ሜሌ ቤስካ ዱንኪ ዴዓሢ ናንጊና ናንጋ ጎዳ ዓይሣ
ዓይሥሢናኬ፤ ዓፒሎና ማዢንቴ፥ ፆኦሲ ዴሮና ካኣማ
ማኣሮይዳ ሻኣራ ላሂ ዚቲ ጌዔቴ ዔያታኣ ዒማ ቤዛ ዴዒ
ዚቲዮ ጋዓኔ፤

19 ዬይ ሻኣራ ዓፒሎና ማዢንቴ ማኣሮ ዑፃ ሚርጌ
ዎዴ ዴዔያማዔቴያ ዔያታ ናንጊና ናንጋ ጎዳም ዓይሢንቲ
ዒማካ ዴዴዓኔ፤ ሜሌ ቤሲ ዓኣዹዋሴ።

20 ፔቴ ፔቴና ሻኣራ ዬኖ ማኣሮ ዑፃ ዴዓሢ ዻካ
ኬሊ ሌሊኬ፤ ያዺ ማዔቴያ ዔያታ ዴዓሢንታ ቤርቲም
ዓኣዻሢያ ፆኦሲ ዔያቶ ዓይሣ ጎይፆናኬ።

21 ፔቴ ፔቴና ሻኣራ ዴዓሢ ሳዓ ዓሜማፓ ዴንዲ
ካራንዳያ ሄላንዳኣና ሌሊኬ፤ ዬያሮ ሻኣራ ዔዔቃማና
ዔያታኣ ሃንቲፆ ዓርቃኔ፤ ሻኣራ ዋንቶና ሮኦሮና ጉቤ ዔቆ
ዒፂ ዴዔቴያ ሻኣራ ዔቃማና ዔያታ ዓኣዻኔ።

22 ላምዖ ኬሊ ማዔቴያ ፔቴ ዓጊኒ፤ ሃሣ ፔቴ
ሌዔ ማዔቴያ ዬካፓ ዑሣ ሻኣራ ዔቆ ዒፂ ዓፒሎና
ማዢንቴ፥ ፆኦሲዴሮናካኣማማኣሮይዳዴዒናጌቴዔያታ
ዓኣዹዋሴ፤ሻኣራዔቃማናጋዓንቴ ሃንቲፆዔያታዓርቃኔ።

23ዔያታ ፔኤኮ ዎርቆ ማኣሮ ዾቃሢንታ ዬኖ ቤዞ ሃሺ
ዴንዳሢ ናንጊና ናንጋ ጎዳሙሴም ዓይሤ ጎይፆናኬ።

10
ቢራ ዓንጊና ዹይ ኮሾና ዛዬ

1 ናንጊና ናንጋ ጎዳሙሴም፦
2 «ዴሮ ፔቴይዳ ቡኩሳኒ፤ ሃሣ ዱንኪ ዴዔ ቤዛፓ

ዴንዶም ዔቂሳኒ ዋርቂንታንዳ ላምዖ ዛዬ ቢራ ዓንጊና
ዹይ ኮሼ።

3 ላምዖ ዛዮንሢ ዋርቂንታኣና ዴራ ዓኣ ቤዛፓ ቢያ
ዓፒሎናማዢንቴ፥ ፆኦሲዴሮናካኣማማኣሮካራ ኔ ኮይላ
ቡኮንጎ።

4ፔቴ ዛዮማ ሌሊ ዋርቂንቴቴ ዒስራዔኤሌኮ ፃጶ ፃጶ
ሱኡጋ ሌሊ ኔ ኮይላ ቡኮንጎ።

5 ሃሣ ፔቴ ዛዬ ዼጊዲ ዖዶቂ ዴይ ዋርቂንቴቴ ዓባ
ኬስካ ዛሎና ዱንኪ ዴዔ ፃጶ ማኣሮ ዓሳ ዴንዲፆ
ዓርቆንጎ።

6ላሚ ዬኖ ጎይፆ ዋርቂንታዛ ዾኦሎ ዛሎና ዱንኪ ዴዔ
ፃጶ ማኣሮ ዓሳ ዴንዶንጎ፤ ዴራ ዴዔ ቤዞ ሃሺ ዓኣዻ ዎዶና
ዬኖ ጎይፆ ዛያሢ ዋርቂንቶንጎ።

7 ዴሮ ፔቴይዳ ቡኩሳኒ ዛያሢ ዋርቂንቶንጎ፤ ጋዓንቴ
ዼጊዲ ዋርቂንቶፓ።

8 ቄኤሳሢ፥ ዓኣሮኔ ናኣታ ዛያሢ ዋርቆንጎ፤ ዬይ
ዒንሢኮ ናኣቶኮ ናኣቶ ሄላንዳኣና ማዺንቲ ዴዓ ዳምቤ
ማዖንጎ።

9 ዒንሢ ዖላኒ ሙካ ሞርኮ ዒንሢ ዖሊ ማሃኒ ዴንዳ
ዎዶና ዒላቲ ማሂ ዛያሢ ዋርቁዋቴ፤ ታኣኒ፥ ናንጊና
ናንጋ ጎዳ ማዔ ዒንሢኮ ፆኦዛሢ ዒንሢ ማኣዳንዳኔ፤
ሞርኮይዳፓኣ ታ ዒንሢ ዓውሳንዳኔ።

10ዬያጉዲ ዎዛዺ ዒንሢ ቦንቾ ቦንቻ ኬሊና፤ ጌይፃ፦
ዓጊኒፄኤራኣና፥ጊንሣካኣዦዛሎናዒንሢቦንቾቦንቻኣና

9:5ኬሲ. ማፃ 12፡1-13። 9:12ኬሲ. ማፃ 12፡46፤ ዮሃ. 19፡36።

ሚቺ ዒንጎ ዒንጊፆንታ ፔቱሞና ዒንሢ ዒንጋ ዒንጊፆ
ታኣምዒንጋኬሎናዛያሢዋርቁዋቴ፤ ዬይ፦ዒንሢዒንሢ
ዛሎ ታኣም ጶቂሢኬኤዛያማዓንዳኔ። ታኣኒ ናንጊና ናንጋ
ጎዳ ማዔ ዒንሢኮ ፆኦዛሢኬ» ጌዔኔ።

ዒስራዔኤሌ ዓሶኮ ሲናይዳፓ ዓኣዺፆ
11ዒስራዔኤሌ ዴራ ጊብፄ ዓጫፓኬስኬንቴ ላምዓሳ

ሌዖኮ ላምዓሳ ዓጊና ፄኤሪ ላማታሚ ኬሊ ማዓዛ ማርኮ
ማዓ ባካ ዓኣ፥ ዓፒሎና ማዢንቴ ማኣሮ ካንቂ ዓኣ ሻኣራ
ዔቄኔ፤

12 ዒማና ዒስራዔኤሌ ዓሳ ሲና ቦኦላፓ ኬስኪ
ዓኣዼኔ፤ ሻኣራኣ ዴንዲ ፓኣራኔ ቦኦሎይዳ ላሄኔ።

13 ናንጊና ናንጋ ጎዳሙሴምዓይሤ ጎይፆ ዴራ ዓኣዺፆ
ዓርቄኔ፤ ዬና ዔያቶኮ ቤርታሳ ሃንቲፆኬ።

14 ዒማና ዪሁዳ ዓሶም ዒንጎና ባንዲሮ ዴማ ዓኣ፥
ዓሚናኣዳኣቤ ናኣዚ ኔዓሶኔ ዔኪ ዓኣዻ ዓሳ ዎሊ ሄሊ
ዓኣዾም ጎኦና ጎይፆና ቤርታዺ ዓሶ ዔኪ ዓኣዼኔ።

15 ዪሳኮኦሬ ዓሶ ዔኪ ዓኣዻሢ ፁዓሬ ናኣዚ
ናቲናዔኤሌኬ፤

16 ዛብሎኦኔ ዓሶዋ ዔኪ ዓኣዻሢ ሄሎኔ ናኣዚ
ዔኤሊዓቤኬ፤

17ዬካፓ ዓፒሎና ማዢንቴ ማኣራ ቱጊንታዛ ዬያ ኬዴ
ጌርሾኔና ሜራሪ ዓሳ ሄሊሲ ዓኣዼኔ።

18 ሃሣ ሄሊሲ ሮኦቤኤሌ ዓሶም ዒንጎና ባንዲሮ ዴማ
ዓኣ፥ሼዴፁሬናኣዚዔኤሊፁሬዔኪዓኣዻዓሳዎሊሄሊ
ዓኣዾም ጎኦና ጎይፆና ዓሶ ዔኪ ዓኣዼኔ፤

19 ሲሞኦኔ ዓሶ ዔኪ ዓኣዻሢ ፁሪሻዳዬ ናኣዚ
ሼሉሜዔኤሌኬ፤

20 ጋኣዴ ዓሶ ዔኪ ዓኣዻሢ ዴዑዔኤሌ ናኣዚ
ዔኤሊያሳፔኬ።

21 ዬካፓ ሌዊ ዓሲ ማዔ፥ ቄዓቴ ዓሳ ፆኦሲም
ዱማዼ ባኮ ኬዲ ዓኣዼኔ፤ ዔያታ ዓሳ ዱንኪ ዴዔ ቤዞ
ሄላንዳሢኮ ቤርታ ዓፒሎና ማዢንቴ፥ ፆኦሲ ዴሮና ካኣማ
ማኣራ ዾቂንቴኔ።

22 ሃሣ ሄሊሲ ዔፕሬኤሜ ዓሶም ዒንጎና ባንዲሮ ዴማ
ዓኣ፥ ዓሚሁዴ ናኣዚ ዔኤሊሻማዔ ዔኪ ዓኣዻ ዓሳ ዎሊ
ሄሊ ዓኣዾም ጎኦና ጎይፆ ዓሶ ዔኪ ዓኣዼኔ።

23 ዒማና ሚናኣሴ ዓሶ ዔኪ ዓኣዼሢ ፔዳፁሬ ናኣዚ
ጌማሊዔኤሌኬ፤

24 ቢኢኒያሜ ዓሶ ዔኪ ዓኣዼሢ ጊዲዖኔ ናኣዚ
ዓቢዳኔኬ።

25 ጋፒንፃ ዳኣኔ ዓሶም ዒንጎና ባንዲሮ ዴማ ዓኣያ፤
ሃሣ ሃንጎ ዓሶ ቢያኮ ጊቲማ ማዒ ካፓ፥ ዓሚሻዳዬ ናኣዚ
ዓሂዔዜሬ ዔኪ ዓኣዻ ዓሳ ዎሊ ሄሊ ዓኣዾም ጎኦና ጎይፆ
ዓሶ ዔኪ ዓኣዼኔ፤

26 ዓሴኤሬ ዓሶ ዔኪ ዓኣዼሢ ዖክራኔ ናኣዚ
ፓግዒዔኤሌኬ፤

27 ኒፕታኣሌኤሜ ዓሶ ዔኪ ዓኣዼሢ ዔናኔ ናኣዚ
ዓሂራዔኬ።

28 ዒስራዔኤሌ ዓሳ ዱንኪ ዴዔ ቤዛፓ ዔቂ ዓኣዻ
ዎዶና ዴንዳ ጎይፃ ያዺኬ።

29 ሙሴ ሚዲያሜ ዓጮ ዓሢ ራጉዔኤሌ ናኣዚ፥
ዒዛኮ ቦሊ ሆባቤ ኮራ፦ «ናንጊና ናንጋ ጎዳ ኑም ዒንጋኒ
ጫኣቄ ዓጮ ዓኣዺፆሮ ኑ ዔቄኔ፤ ሃሣ ናንጊና ናንጋ ጎዳ
ዒስራዔኤሌ ዓሶ ዖርጎቻንዳሢያ ኑም ጫኣቄኔ፤ ዬያሮ
ኔኤኒያ ኑኡና ዎላ ዓኣዼ፤ ሜታ ባኣያ ኔና ኑ ናንጊሳንዳኔ»
ጌዔኔ።

30ሆባቤ ጋዓንቴ፦ «ዔይዔ፤ ታኣኒ ታ ዓጮ፥ ታ ዒጊኖ
ባንሢ ማዒ ዴንዳንዳኔ» ጌዔኔ።

31 ሙሴ ዒዛ ኮራ፦ «ሃዳራ፥ ኑና ሃሺ ዓኣዺፖ፤
ቦኦሎይዳ ኑ ሃንቲ ዓኣዻ ዎዶና ዎካ ኑ ዱንኪ ዴዓንዳቴያ
ዔራንዳሢ ኔናታሢሮ ኔ ኑና ዻዋንዳኔ፤

32 ኔ ኑኡና ዎላ ዓኣዼቴ ፆኦሲ ኑም ዒንጋ ኮዦ
ባኮይዳፓ ኔኤም ኑ ዒንጋንዳኔ» ጌዔኔ።

ዴሮኮ ዱንኬ ቤዛፓ ዓኣዺፆ
33ዒስራዔኤሌ ዴራ ፆኦሲ ዹካ ዓኣ፥ ሲና ቦኦሎ ሃሺ

ሃይሦ ኬሊ ጎይሢ ዓኣዼኔ፤ ዒማና ፆኦሲ ማዾም ዱማዼ
ባኮ ኬዴ ሌዊ ዓሳ ቤርታ ቤርታ ዓኣዻዛ ናንጊና ናንጋ ጎዳ
ዔያታ ዱንኪ ዴዓንዳ ቤዞ ዻዌኔ።

34 ዔያታ ዱንኪ ዴዔ ቤዛፓ ቤዛፓ ዔቂ ዓኣዻኣና
ናንጊና ናንጋ ጎዳኮ ሻኣራ ሮኦሮና ዔያቶኮ ዑፃ ዑፃ
ዓኣዻኔ።

35 ቄኤሳ ጫኣቁሞ ሳኣፂኖ ጌይንታ ታኣቦቶ ኬዲ ዔቃ
ዎዶና ቢያሙሴ፦
«ናንጊና ናንጋ ጎዳ! ዔቄ፤

ኔኤኮ ሞርካ ዣኣሊዣኣሊ ባይቆንጎ፤
ኔና ዒፃሢ ቢያ ኔ ቤርታፓ ጳሽኮንጎ» ጋዓኔ።

36 ሃሣጫኣቁሞ ሳኣፂና ዴንዲፆ ሃሺ ዔቃኣና፦
«ናንጊና ናንጋ ጎዳሢዮ! ዑሣ ዓኣዼ ሚርጌ ማዔ፥

ዒስራዔኤሌ ዓሶ ባንሢ ማዔ» ጋዓኔ።

11
ፆኦሲ ኮይላፓ ኬዴ ታሞ

1 ዒስራዔኤሌ ዓሳ ዔያቶ ሄላ ሜታሢሮ ቢያ ናንጊና
ናንጋ ጎዳ ዑፃ ጉንዱሚሢዓርቄሢሮዒዚዬያ ጉንዱማሢ
ዔያቶኮ ዋይዚ፥ ሚርጌና ዻጋዻዖ ሙዓ ታሚ ዔያቶይዳ
ኬይሴኔ፤ ዬይ ታማ ዔያታ ዱንኪ ዴዔ ቤዞኮ ኮይላ ዓኣ፥
ዻካ ዛላ ጉርዳሙዔኔ።

2 ዴራ፤ ሙሴ ዔያቶ ዛሎ ሺኢቃንዳጉዲ ዒላታዛ
ሙሴ ናንጊና ናንጋ ጎዳ ሺኢቄም ታማ ሃሼኔ።

3 ናንጊና ናንጋ ጎዳኮ ዬይ ታማ ዬኖ ቤዛ ዔኤቴሢሮ
ዬና ቤዜላ «ታብዔራ» ጌይንቴኔ፤ (ታብዔራ ጌይፃ
«ዔኤቲሢ» ጌይሢኬ።)

ሙሴዴሮኮ ሱኡጎ ማሂ ዶኦሬ ላንካይታሞ ዓሶ
4 ዒስራዔኤሌ ዓሶና ዎላ ዓኣዼ ሜሌ ዓጪ ዓሲያ

ዓኣኔ፤ ዔያታ ዒማና ዓሽኪ ሙዓኒ ሚርጌና ዓፃዼኔ፤
ዒስራዔኤሌዓሳኣ ሂዚጌይሢዓርቄኔ፦ «ኑኡኒሙዓንዳ
ዓሽኪ ዓንካፓ ኑ ዴንቃንዳይ!

5 ጊብፄ ዓጫ ኑ ዓኣ ዎዶና ጪጎ ባኣዚ ባኣያ፥ ሞላሢ
ጉሪ ኑ ሙዓኔ፤ ዒኢካ ኑ ዓኣ ዎዶና ሙዓ ባካ፦ ቦታ፥
ቤፂሄ፥ * ኩራቴ፥ † ዞቄ ሹንኩርቶንታ ቦኦሬሢንታኬ፤

6 ሃሢ ጋዓንቴ ዑፃ ኑኡኮ ፃኣዺ ሜሊ፥ ዎልቃኣ ኑኡኮ
ላቤኔ፤ ኑ ሙዓ ባኣዚ ፔቴታዖ ባኣሴ፤ ቢያ ኬሊ ሃኖ
ማኔሎይዳፓ ዓታዛ ሜሌ ጴዻ ባኣዚያ ባኣሴ» ጌዔኔ።

7ማናጌይንታዛ፦ዴኤቤቡኒጉዴያዻካታዖማኣሢጉዲ
ጋላፒ ቦኦራያኬ።

8-9 ዬይ፦ ዋንቶ ጉርዶ ባኣካ ዖልካ ኬዳዛ ዎላ
ኬዳያኬ፤ ዬያሮ ጉቴ ዴራ ሃንቲ ሃንቲ ማንፂ ዔካዖ
ዑዳይዳ ዑዲ ሃንጎ ዎንሢዳ ዎዺ ዺኢሊ ማሂ

10:35 ዓይኑ. 68፡1። * 11:5ቤፂሄ ቦቶጉዴያ ጋራ ዋኣሢ ዓኣያኬ፤ ዛሎ ዓሳ ዒዞማኣሌሙኡቺና «ሶፒሴ» ጋዓኔ። † 11:5ኩራቴ ቦኦሬ ቱኡሜ
ማላያታዖ ቦዮጉዲሙዖያኬ። 11:7ኬሲ. ማፃ 16፡31። 11:8-9ኬሲ. ማፃ 16፡13-15።



ፓይዲማፃኣፔ 11:10 118 ፓይዲማፃኣፔ 12:6

ሺኢቼስካፓ ዖቲዳ ካሢ፥ ሃንጎ ላኣዲ ላኣዳኔ፤ ዬይ
ዛይቴና ዲርኪ ካሦናያጉዲ ዓኣፃያኬ።

10 ዴራ ቢያ ፔኤኮ ማኣሮ ማኣሮ ካራ ቡኪ ዔቂ ዔቂ
ጉንዱማንቴ ሙሴ ዋይዜኔ፤ ናንጊና ናንጋ ጎዳ ዔያቶይዳ
ዻጋዼሢሮሙሴሚርጌና ማሊሜታዻዖ፥

11ናንጊና ናንጋ ጎዳ ኮይላ «ሃያጉዴዴኤሢባኣዚታና፥
ኔ ዓይላሢ ዑፃ ዓይጋ ኔ ዔኪ ዬዔይ? ዓይጋ ኔ ታና ዓሲኬ
ጌይባኣይ? ሃያ ዓሶ ቢያሢ ዛሎ ታሜታዻንዳጉዲ ታ ዑፃ
ኔ ዓይጋ ዴኤፂሴይ?

12 ሃያ ዓሶ ጎጲዳ ዔኪ ሃንቲ ታኣኒ ሾዔያቱዋሴ፤
ሂዳዖ፦ ዔያቶኮ ዓዶንሢም ኔ ‹ዒንጋንዳኔ› ጌይ ጫኣቄ
ዓጮዔያታጌላንዳያ ሄላንዳኣናዻንቃ ናይዲቻዓሲማዒ
ዔያቶ ኬዲ ታ ዓኣዻንዳጉዲ ዓይጎ ማዾ ኔ ማዼይ?

13 ሃሢ ዔያታ ዓሽኪ ሙዓኒ ሚርጌና ዓፃዼኔ፤ ዓካሪ፦
ሃያ ዓሶም ቢያ ጊዳ ዓሽኪ ዓንካፓ ታ ዴንቃንዳይ?

14 ታ ሃያ ዓሶ ታኣሮ ሌሊ ዔኪ ዓኣዻኒ ዳንዳዑዋሴ፤
ሃይ ታኣምሚርጌ ዴኤፃ ማዾኬ።

15ሃያይዲ ኔ ታናሜታሳስካፓ፥ ታ ሃያሜቶ ዛጉዋጉዲ
ታኣም ኔ ሚጪንቲ ሃሢ ኔ ታና ዎዼቴ ኮሺኬ» ጌዔኔ።

16 ናንጊና ናንጋ ጎዳ ሙሴም «ዴራ ማዻንዳ ጎይሢ
ዻዊሢና ዔርቴ ላንካይታሚ ዓሲ ዶኦሪጋፓ ዓፒሎና
ማዢንቴ፥ ፆኦሲ ዴሮና ካኣማ ማኣሮ ካራ ቡኩሲ ዔቂሴ፤

17 ታኣኒያ ዒኢካ ኬዲ ኔኤና ዎላ ጌስታንዳኔ፤ ዒማና
ኔኤም ታ ዒንጌ ዓያኖይዳፓ ዔያቶማኣ ታ ዒንጋንዳኔ፤
ዬካፓ ሃያ ዴሮ ኔ ዎይሢ ዴኤፂንታ ባሶ ኔና ዔያታ
ማኣዳንዳኔ፤ ዬያሮ ዬያ ማዾ ኔኤሮ ዴኤፂንቲ ኔ ማዻዓኬ።

18 ዓካሪ፦ ዴሮም ‹ዚራኣ ኬሎም ዒንሢ ዑፆ
ጌኤሹዋቴ፤ ዓሽኪ ዒንሢ ሙዓንዳኔ፤ ዓሽኪ ኑም ዓይጌ
ዒንጋንዳይ? ጊብፄይዳ ናንጊፃ ኑም ኮሺታዖ ዓቴኔ ጌይ
ዒንሢ ጉንዱሚ ጌስቴ ጌኤዞ ናንጊና ናንጋ ጎዳ ዋይዜኔ፤
ዬያሮ ሃሢ ናንጊና ናንጋ ጎዳ ዒንሢም ዓሽኪ ዒንጌም
ዒንሢሙዓንዳኔ።

19 ዒንሢ ሙዓንዳሢ ፔቴ ኬሊ፥ ላምዖ ኬሊ፥
ዶንጎ ኬሊ፥ ታጶ ኬሊንታ ላማታሚንታ ኬሊ ሌሊ
ጉዴያቱዋንቴ፥

20 ዒንሢ ዛኣዓዻንዳያ ሄላንዳኣና፤ ሃሣ ቆርጮ
ዓይሣንዳያ ሄላንዳኣና ዓጊኒ ጉቤ ሙዓንዳኔ። ዬይ ያዺ
ማዓንዳሢ ሃካ ዒንሢ ባኣካ ዓኣ ፆኦሲ ዒንሢ ቦሂ፥
ጊብፄ ዓጫፓ ኑ ኬስኪባኣቴ ኮሺታዖ ዓቴኔ ጌይ ዒንሢ
ጉንዱሜሢሮኬ› » ጌዔኔ።

21ሙሴናንጊና ናንጋ ጎዳኮይላ፦ «ሃኣዛጌ፤ ሃሢታኣኒ
ላሆ ፄኤታ ሺያ ዓሲ ዔኪ ዓኣዻኔ፤ ኔኤኒ ዔያቶም ‹ፔቴ
ዓጊኒሮ ማዓ ዓሽኪ ዒንጋንዳኔ› ጌይጫኣቄኔ፤

22 ሂንዳ፥ ዋኣዼ ባይና ማራይና ሹኪንቴቴ ዔያቶ
ሚሻንዳይ? ባዞይዳ ዓኣ ሞላሢ ቢያ ቡኩሶናቴያ
ዔያቶም ጊዳንዳ?» ጌዔኔ።

23 ናንጊና ናንጋ ጎዳ ሙሴም፦ «ታና፥ ናንጊና ናንጋ
ጎዳሢኮ ዎልቃ ዬማዺ ዻካያዳ? ታኣኒ ጌዔ ባካ ማዓቴያ
ማዑዋቴያ ሃሢ ኔ ዛጋንዳኔ!» ጌዔኔ።

24 ዬያሮ ሙሴ ናንጊና ናንጋ ጎዳ ጌዔ ባኮ ቢያ ኬስኪ
ዴሮም ኬኤዜኔ፤ ሃሣ ዴሮይዳፓ ዶኦሪንቴ ላንካይታሞ
ዓሶዋ ቡኩሲ ፆኦሲ ዴሮና ካኣማማኣሮኮ ኮይሎ ጎንጂሲ
ዔቂሴኔ።

25 ዒማና ናንጊና ናንጋ ጎዳ ሻኣሬና ኬዲ ሙሴና
ጌስቴኔ፤ ሃሣ ሙሴም ዒዚ ዒንጌ ዓያኖይዳፓ

ላንካይታሞ ዶኦሪንቴ ዓሶም ዒንጌም ዓያኖ ጌኤዣ
ዔያቶ ዑፃ ኬዳዛ ፆኦሲ ማሊሢ ኬኤዛ ዓሲጉዲ ዑኡዞ
ፔኤሲ ዼጊዲ ፆኦሲ ባኣዚ ኬኤዚሢ ዓርቄኔ፤ ዬያ ዔያታ
ኬኤዜሢ ዻካ ዎዴም ሌሊኬ።

26 ዬማና ፃኣፒንቴ ላንካይታሞ ዓሶይዳፓ ላምዖ፥
ዔልዳዴና ሜዳዴ ጌይንታስኬንሢ ፆኦሲ ዴሮና ካኣማ
ማኣሮ ካሮ ዴንዱዋዖ ጉርዳ ዓቴኔ፤ ዔያታ ዒኢካ ዓኣ ቤዛ
ዓኣንቴ ዓያና ዔያቶይዳ ኬዴም ዔያታኣ ዑኡዞ ዼጊዲ
ፆኦሲ ማሊሢኬኤዛ ዓሲጉዲ ፆኦሲ ባኣዚ ኬኤዜኔ።

27ዒማና ፔቴ ዼጌስኬይሙሴ ኮይላ ጳሽኪ ዴንዳዖ፦
«ዔልዳዴና ሜዳዴና ጉርዶ ባኣካ ዓኣዖ ፆኦሲ ማሊሢ
ኬኤዛኔ» ጌዔኔ።

28 ዼጌ ዓኣዖ ሙሴ ማኣዳያ ማዒ ማዻ፥ ኔዊ ናኣዚ
ዒያሱ፦ «ታ ጎዳሦ፥ሙሴ! ዔያቶ ላኣጌ!» ጋዓዛ፥

29ሙሴ፦ «ኔ ታ ጋይቴሚጪንቲዬያጋዓ? ናንጊና ናንጋ
ጎዳ ዴሮ ቢያሢ ዑፃ ፔኤኮ ዓያኖ ኬይሴም ቢያሢ ዑኡዞ
ዼጊዲፆኦሲማሊሢኬኤዛቴታናዎዎዛሳንዳኔ!» ጌዔኔ።

30 ዬካፓ ሙሴና ላንካይታሞ ዒስራዔኤሌ ዓሶ
ሱኡጎንሢና ጉርዶ ማዒ ዓኣዼኔ።

ናንጊና ናንጋ ጎዳ ዳኬ ፑራሢማላ ካፖ
31ዔርቲባኣንቴ ናንጊና ናንጋ ጎዳ ባዞይዳፓ ፑሮ ማላ

ካፒ ዒሺ ዔኪ ዬዓንዳ ዢባሬ ዔኪ ዳካዛ፥ ፑራሢ ማላ
ካፓ ሳዓፓ ላምዖ ዋዻ ማዓያ ሌሊ ዼግ ጌይ ባራኒ
ሙኪ ጉርዶና ጉርዶኮ ኮይሎ ጉቤ ዛሎና ፔቴ ኬሊ
ሃንቲንታንዳ ጎይሢጉዴያ ዳልጊሺ ዴዔኔ።

32 ዬያሮ ዬኖ ኬሎ ሮኦሮና ዋንቶና፤ ሃሣ ጉቶዋ ቢያ
ዬያ ካፖ ዳውሲ ዓርቂፆና ዓሳ ላቤኔ፤ ዒማና ታጶ ኪሎ
ጊራኣሜይዳፓ ሃቶ ዓርቄ ዓሲ ባኣሴ፤ ዔያታ ዓርቂ ቡኩሴ
ካፖ ሹኪ ሹኪሚጬኔ።

33ዔያታ ዓሽኮ ሙዓ ጎይሣ ዓኣንቴ ናንጊና ናንጋ ጎዳ
ዴሮይዳ ሚርጌና ዻጋዺ ዼኤፒ ፑርታ ሃርጌ ዔኪ ዬዔኔ።

34 ዬያሮ ዬኖ ቤዜሎኮ ሱንፃ፦ «ቂብሮትሃታዓባ»
ጌይንቴኔ፤ ዬና ጌይፃ፦ «ዓፃዺሢዱኡፒ» ጌይሢኬ።

35ዬኖ ቤዛፓ ዴራ ሃፂሮቴ ጌይንታ ቤሲ ዴንዲ ዱንኪ
ዴዔኔ።

12
ማይራሞና ዓኣሮኔናሙሴማኪ ጌስቴ ጌኤዞ

1ሙሴዒቶጲያዓጫፓኩሼፃጲማዔስኬኖዔኬሢሮ
ማይራሞና ዓኣሮኔና ዒዛ፦

2«ናንጊና ናንጋ ጎዳኬኤዜሢሙሴዛሎናሌሊዳ? ኑ
ዛሎናኬኤዚባኣዓዳ?» ጌይዾንኪጌስቴኔ፤ ናንጊና ናንጋ
ጎዳኣ ዬያ ዔያታ ጌዔሢ ዋይዜኔ።

3 ዓጮይዳ ዓኣ ዓሶይዳፓ ቢያ ባሼ ሙሴ ሼሌዔ
ዓሲኬ።

4ዒማና ኔጉዋዖ ናንጊና ናንጋ ጎዳ ሙሴንታ ዓኣሮኔንታ
ማይራሞንታም፦ «ዒንሢ ሃይሣሢ ዓፒሎና ማዢንቴ፥
ፆኦሲ ዴሮና ካኣማ ማኣሮ ዬዑዋቴ» ጋዓዛ፥ ዔያታ
ዓኣዼኔ።

5 ዬካፓ ናንጊና ናንጋ ጎዳ ሻኣሬና ኬዲ ዓፒሎና
ማዢንቴ ማኣሮ ካራ ዔቃዖ፦ «ዓኣሮኔ! ማይራሜ!» ጌይ
ዔያቶ ዔኤላዛ፥ ላምዖንሢ ዒዛ ቤርቶ ሺኢኬኔ።

6 ናንጊና ናንጋ ጎዳዔያቶ ኮራ፦ «ታዒንሢምኬኤዛሢ
ዋይዙዋቴ! ዒንሢ ባኣኮይዳ ታ ማሊሢኬኤዛ ዓሲ ዓኣያ

* 12:7ዒዚ ታ ማኣሮይዳ ጉሙርቂንታ ዓሲኬ ጋዓዛ፦ «ታኣኒ ታ ዴሮ፥ ዒስራዔኤሌ ዓሶ ዑፃ ዒዛ ዶኦሪ ጌሤኔ» ጋዓ ቡሊሢያ ዓኣያኬ። 12:7 ዔብ.
3፡2።

ማዔቴ ታዔያቶም ታና ፔጋሲ ዻዋሢዱማ ጎይሢና ታኑሞ
ዻዊ ዔርዚ፤ ጊንሣ ሃሣ ዓውቲናኣ ኬኤዚኬ።

7 ታ ዓይላሢ፥ ሙሴና ታ ጌስታሢ ጋዓንቴ
ያዺዲቱዋሴ፤ ዒዚታማኣሮይዳ ጉሙርቂንታ ዓሲኬ። *

8 ዬያሮ ታ ዒዛና ፔጌና ጌጌስታኣፓዓቴም ዓኣሺንቴ
ጎይሢና ታ ዒዛም ኬኤዙዋሴ፤ ዒ ታና፥ ናንጊና ናንጋ
ጎዳሢኮዓውካሮዛዛጋኔ፤ ሂዳዖዒንሢታዓይላሢ፥ሙሴ
ዎይቲጫርቂ ዾንካኒ ዳንዳዔይ?» ጌዔኔ።

9 ናንጊና ናንጋ ጎዳ ዻጋዺ ዔያቶ ጎሬስካፓ ዓኣዻዛ፥
10 ዓፒሎና ማዢንቴ ማኣራፓ ሻኣራ ዔቂ ዴንዴኔ፤

ዒማና ዑፃ ኬስካ ዶርዓሢ ማይራሞ ዓርቄኔ፤ ዑፃ ዒዞኮ
ቢያ ቲልቢ ሻቺጉዲ ቦኦሬኔ፤ ዒዛ ያዺ ማዔሢ ዓኣሮኔ
ዛጋዖ፥

11 ሙሴ ኮይላ፦ «ታ ጎዳ፥ ኑ ዔኤዪ ማዼ ጎሞ ሃያ
ዔኤቢኬ ጌይ ዓርቂፖ፤

12 ማይራማ ዒንዶ ጎጶይዳ ዓኣዖ ሃይቂ፥ ዛሎ
ዑፃ ሙልጌያ ማዒ ሾይንቴ፥ ቡሊሢ ማሊ ሃኣዺዲ
ዓታንዳጉዲ ዛጊ ዚቲ ጌይፖ» ጌዔኔ።

13 ዬያሮ ሙሴ፦ «ናንጊና ናንጋ ጎዳሢዮ! ሃዳራ ዒዞ
ፓሤ» ጌይ ፆኦሲ ባንሢ ዒላቴኔ።

14ናንጊና ናንጋ ጎዳዒዛም፦ «ዒዞኮዓዴዻጋዺዓኣፖ
ካራ ጩቴያ ማዔቴ ዒዛ ቦርሲንቴያ ማዒ ላንካይ ኬሊ
ዴዓንዳያቱዋዓዳ? ዬያሮ ዒዛ ጉርዳፓ ኬስኪ ላንካይ
ኬሊሄላንዳኣና ዓሲባኣቤስካዴዖንጎ፤ ዬካፓ ጉርዶዒዛ
ጌላኒ ዳንዳዓኔ» ጌዔኔ።

15 ዬያሮ ማይራማ ጉርዳፓ ኬስኪ፥ ዓሲባኣ ቤስካ
ፔኤሮ ዱማዺ ዴዔኔ፤ ዒዛ ዓሶ ባኣኮ ማዒ ሙካንዳያ
ሄላንዳኣና ዓሳ ዬኖ ጉርዶ ሃሺ ዓኣዺባኣሴ።

16 ዬካፓ ሄፂሮቴይዳፓ ዔቂ ፓኣራኔ ቦኦሎይዳ ዓሳ
ዱንኪ ዴዔኔ።

13
ካኣናኔ ዓጮሙሮም ዳኮና ዓሶ
(ላሚ. ዎማ 1፡19-33)

1 ናንጊና ናንጋ ጎዳሙሴም፦
2 «ዒስራዔኤሌ ዓሶኮ ታጶ ላምዖ ፃጳፓ ሱኡጌማዓንዳ

ፔቴ ፔቴ ዓሲ ዶኦሪ ዔኪ ታኣኒ ዔያቶም ዒንጋንዳ ካኣናኔ
ዓጮ ዓኣዺ ዓጬላ ዓኣ ጎይፆ ሙሪ ማዓንዳጉዲ ዳኬ»
ጌዔኔ።

3 ሱኡጌ ማዓ ታጶ ላምዖ ዓሲ ናንጊና ናንጋ ጎዳ ሙሴ
ዓይሤ ጎይፆና ፓኣራኣኔ ቦኦላፓ ዳኬኔ፤

4 ዬያቶ ዴንዴ ዓሶኮ ሱንፃ ሃካፓ ሊካ ኬኤዚንታ
ጎይፆኬ፦ ሮኦቤኤሌማኣራፓ ዛኩሬ ናኣዚ ሳሙዔኤሌ፤

5ሲሞኦኔ ማኣራፓ ሱሬ ናኣዚ ሴፔፄ፤
6ዪሁዳ ማኣራፓ ዪፑኔ ናኣዚ ካኣሌቤ፤
7ዪሳኮኦሬ ማኣራፓ ዮሴፔ ናኣዚ ዪግዓሌ፤
8ዔፕሬኤሜማኣራፓ ኔዊ ናኣዚ ሆሼዓ፤
9ቢኢኒያሜማኣራፓ ራፑ ናኣዚ ፔሊፄ፤
10ዛብሎኦኔ ማኣራፓ ሶዲ ናኣዚ ጉዲዔኤሌ፤
11ዮሴፔ ናኣዚሚናኣሴ ማኣራፓ ሱሲ ናኣዚ ጋዲ፤
12ዳኣኔ ማኣራፓ ጌማሌ ናኣዚ ዓሚዔኤሌ፤
13ዓሴኤሬ ማኣራፓ ሚካዔኤሌ ናኣዚ ሴቱሬ፤
14 ኒፕታኣሌኤሜማኣራፓ ያቤ ናኣዚ ናቢ፤
15 ጋኣዴ ማኣራፓ ማኣኪ ናኣዚ ጉዲዔኤሌ

ጌይንታያኬ።

16 ዓጬሎ ሙሪ ሙካንዳጉዲ ሙሴ ዳኬ ዓሳ
ዬንሢኬ፤ ኔዊ ናኣዚ ሆሼዓኮ ሱንፆ «ዒያሱ» ጌይ ዒዚ
ጌሤኔ።

17ሙሴ ዔያቶ ዳካ ዎዶና፦ «ኔጌቤ ዓጮይዴና ጌዒ
ጌሜራዻ ዓጮኬስኩዋቴ፤

18 ዓጫ ዎዚጉዲታቴያ፥ ዋኣዼ ዓሲ ዒኢካ ናንጋቴያ፤
ሃሣ ዶዱማዔያቶኮ ዎዚታቴያ ዛጉዋቴ።

19ሳዔላ ኮሺታቴያ፥ ሃሣ ፑርታቴያ፤ ዴራ ናንጋሢ ፔጌ
ማዔ ጉርዳይዳሞ? ዙሎ ዲርቆና ካታማይዳሞ? ዬያ
ዛጉዋቴ።

20 ሳዖ ዓጫ ማሊታቴያ፥ ሃሣ ዼኤፒ ካይዚ ሚርጌ
ዓኣቴያዛጉዋቴ፤ዬኖዓጮይዳዓኣሙዖሚፆዓኣፖይዳፓ
ዋሉዋዖ ዔኪ ዬዑዋቴ» ጌዔኔ። ዬና ዎዳ ዎይኔ ካፃ
ዎዴኬ።

21 ዬያሮ ዔያታ ዓጮኮ ኬዶ ዛሎ ዴንዲ፥ ዬኖ
ዓጬሎይዳ ዓኣ ፂኢኔ ቦኦላፓ ዓርቂ ሃማቴ ካታሞ ዴንዶ
ቶኦሎ ካሮና ጌይ ሬሆቤ ዓጮ ሄሊ ዛጌኔ፤

22 ቤርታዺ ዔያታ ኔጌቤ ዓኣዺ፥ ጊዴና ኬብሮኦኔ
ካታሞ ሄሌኔ፤ ዬና «ዓናቂሜ» ጌይንታ ዼኤፖ ዓሶ ዜርፆ
ማዔ፥ ዓሂማኔና ሼሻዬና ታልማዬ ጌይንታ ቶኦካ ናንጋ
ቤሲኬ፤ ኬብሮኦኔ ካታማ ማዢንቴሢ ጊብፄ ዓጮይዳ
ፆዓኔጌይንታካታማማዢንታንዳሢኮላንካይታሚሌዔና
ቤርታዺኬ።

23 ዔያታ ዒዞ ጊዴና ጌዒ ዓሽኮሌ ዶኦጮ ሄሌኔ፤
ዒኢካ ዎይኔ ዓሚ ካፂ ዓኣንቴ ዔያታ ቲቂ ዔኬኔ፤ ዬይ
ፔቴ ዓሲኬዳኒ ዳንዳዑዋያ፥ ዴኤሢማዔሢሮ ላምዖ ዓሲ
ዛጶና ኬዴኔ፤ ዬያ ዎይኖ ዓኣፖና ዎላ ሮኦማኣኔ ጌይንታ
ሚፆ ዓኣፖንታ ቤሌሴሚፆ ዓኣፖዋ ዔያታ ዔኪ ዬዔኔ።

24ዬና ቤዛ፦ «ዔሽኮሌ ዶኦጮ» ጌይንቴኔ፤ (ዔሽኮሌ
ጌይፃ ዔብሬ ዓሶሙኡጮናዎይኖ ዓኣፖሱፆ ጌይሢኬ።)
ዬያ ጌይንቴሢ ዒስራዔኤሌ ዓሳ ዎይኖ ሚፆ ዓኣፖ
ዒኢካፓ ቲቂ ዔኪሙኬሢሮኬ።

25 ዬና ዓሳ ዖይዲታሚ ኬሊ ዓጬሎሙሪ ዛጌስካፓ
ማዒሙኬኔ።

26 ፓኣራኔ ቦኦሎይዳ ቃዴሴ ጌይንታ ቤዛ ዓኣ ሙሴና
ዓኣሮኔና፥ ሃሣ ዒስራዔኤሌ ዴሮ ጉቤሢ ኮይላ ሙኬኔ፤
ዔያታ ዛጌ ባኮ ቢያ ኬኤዜኔ፤ ዔኪ ሙኬ ሚፆ ዓኣፖዋ
ዔያቶም ዻዌኔ፤

27 ሙሴም ዔያታ፦ «ጎኔ፥ ዓጬላ ዔኤሲና ዲኢቂና
ኩሜ ማሊ ዓጪ ማዔሢ ኑ ዛጌኔ፤ ዒዞ ዓጫፓ ኑ ዔኪ
ዬዔሚፆ ዓኣፖ ሃኣዛጌ፤

28 ጋዓንቴ ዬኖ ዓጮይዳ ናንጋ ዴራ ሚርጌና ዶዲ
ዓሲኬ፤ ዔያታ ናንጋ ካታማ ዼኤፒ ዼኤፒ፥ ሃሣ ዓጮዋ
ዶዲሺ ዲርቆናያኬ፤ ሃሣ ዒኢካ ዎልቄና ዼኤፒ ማዔ፥
ዔናኣቄ ዓሶ ዜርፆዋ ኑ ዴንቄኔ።

29 ዓማሌቄ ዓሳ ኔጌቤ ዓጮይዳ ናንጋያ ማዓዛ ሂኢታ
ዓሶንታዒያቡሳዓሶንታዓሞራዓሶንታጌሜራዻዓጮይዳ
ናንጋኔ፤ ካኣናኔ ዓሳኣ ሃሣ ዮርዳኖሴ ዎሮ ኮይሎና
ሜዲቴራኒያ ባዞ ኮይሎናይዳ ናንጋኔ» ጌዒ ኬኤዜኔ።

30ካኣሌቤ ጋዓንቴሙሴ ኮይላ ቡኪንቲ ዓኣ ዴሮ ዚቲ
ጌይሴስካፓ፦ «ዔያቶ ኑ ባሻንዳ ዎልቄ ኑኡኮ ዓኣሢሮ
ዓጬሎ ሃሢ ኑ ዴንዲ ዓርቆም» ጌዔኔ።

31 ካኣሌቤና ዎላ ዓኣዼ ዓሳ ጋዓንቴ፦ «ኑ ዔያቶ
ባሻንዳ ዎልቄ ፔቴታዖ ኑኡኮ ባኣሴ፤ ዒኢካ ናንጋ ዓሳ
ኑጊዳፓ ዶዲ ዎልቄና ዓኣያኬ» ጌዔኔ።

32ዔያታዛጊሙኬዓጬሎዛሎዒስራዔኤሌዓሶም
ኬኤዜሢ ዓሶ ዒጊቻንዳ ጎይሢኬ፤ ዔያታ ኬኤዛዖ፦

12:14 ፓይ. ማፃ 5፡2-3። 13:33ማዢ. ማፃ 6፡4።

«ኑኡኒ ዛጋኒ ዴንዴ ዓጬላ ዒዞይዳ ናንጋኒ ሙካ ዓሲ
ሙሙዓንዳያኬ፤ ዒኢካ ኑ ዛጌ ዓሳ ዖዶሲኬ።

33ዒኢካ ኑ ዼኤፒ ዼኤፒ ማዔ ዓናቂሜ ዜርፆ ዛጌኔ፤
ኑኡኒ ዔያቶ ቤርቶይዳ ፃቆ ማዒ ጴዼኔ፤ ዔያታኣ ኑና
ዒማዒማሂ ዛጉዋዖ ዓቴያናንጋዓኬ» ጌዔኔ።

14
ዴሮኮ ጉንዱሚፆ

1ዴራ ዬኖ ዋንቶ ቢያ ሜታዺ ዒላቴ ጎይሣ ዎርቄኔ፤
2ሙሴና ዓኣሮኔና ዑፃ ዔያታ፦ «ጊብፄ ዓጮይዳ፤ ሃሣ

ሃያ ዓሲ ናንጉዋ ዳውሎይዳ ኑ ሃሃይቄቴ ዓይጌ ዓኣይ!
3 ናንጊና ናንጋ ጎዳ ኑና ዬኖ ዓጬሎ ዔኪ ዓኣዻሢ

ዓይጎሮዳይ? ኑኡኒ ቢያሢ ዖልዚና ኩዳንዳኔ፤ ናኣቶና
ላኣሎና ኑኡኮ ዲዒንቲ ዔውታንዳኔ፤ ጊብፄ ዓጮማዒ ኑ
ዴንዴቴ ቃራ ማዓዓዳ?» ጌዒ ጌዒ ጉንዱሚ ጌስቴኔ።

4ዬያሮ ዎሊ ኮይላ ዔያታ፦ «ሃኒ ሙኩዋቴ! ኑና ዔኪ
ዓኣዻንዳ ዓሲ ኑ ዶኦሪ፥ ጊብፄ ዓጮ ማዒ ኑ ዴንዶም»
ጌዔኔ።

5ዒማናሙሴና ዓኣሮኔና ዴሮኮ ቤርታ ጎጲና ላሄኔ፤
6 ዓጮ ሙሪፆ ዓኣዼዞንሢፓ ላምዖንሢ፦ ኔዊ ናኣዚ

ዒያሱና ዪፑኔ ናኣዚ ካኣሌቤና ዖዪ ፔኤኮ ዓፒሎዳርዛዖ፥
7 ዴሮም፦ «ኑኡኒ ዛጊ ሙኬ ዓጬላ ሚርጌና ሚዛጳ

ዓጪኬ፤
8 ናንጊና ናንጋ ጎዳ ኑ ዛሎና ዎዛዼያ ማዔቴ ዬኖ ዓጮ

ኑና ዔኪ ዓኣዺ ዔኤዞና ዲኢቆና ኩሜ፥ ማሎ ዓጬሎ
ኑም ዒንጋንዳኔ፤

9 ዬያሮ ናንጊና ናንጋ ጎዳም ዓይሢንቲፆ ዒፂፖቴ፤
ዒኢካ ናንጋ ዴሮዋ ዒጊጪፖቴ፤ ኑ ዔያቶ ሜታዹዋዖ ዖሊ
ባሻንዳኔ፤ ናንጊና ናንጋ ጎዳ ኑኡና ዎላኬ፤ ዔያቶ ካፓኔ
ጌይ ዔያታ ጉሙርቃ ፆኦዛ ዔያቶኮ ላቤኔ፤ ዬያሮ ዔያቶ
ፔቴታዖ ዒጊጪፖቴ» ጌዔኔ።

10ዒማና ዴራ ዔያቶ ሹቻ ዹይ ዎዻኒ ዞርቴኔ፤ ጋዓንቴ
ዓፒሎና ማዢንቴ፥ ፆኦሲ ዴሮና ካኣማ ማኣሮ ዑፆይዳ
ናንጊና ናንጋ ጎዳኮ ቦንቾ ፖዓ ፖዒ ዒስራዔኤሌ ዓሶም
ጴዼኔ።

ሙሴ ዴሮ ዛሎ ሺኢቄ ሺኢጲፆ
11 ናንጊና ናንጋ ጎዳ ሙሴም፦ «ሃይ ዴራ ታና ቦሃሢ

ዓይዲ ሄላንዳኣናዳይ? ታ ዎልቄና ማዺንታ ሚርጌ ባኣዚ
ማዺ ታ ዔያቶ ዻዌኔ፤ ሂዳዖ ታና ዔያታ ጉሙርቁዋኣሢ
ዎማ ሄላንዳኣናዳይ?

12ታዔያቶይዳ ሃርጌዔኪዬዒዔያቶ ባይዛንዳኔ፤ ኔና
ጋዓንቴ ታ ዔያቶይዳፓ ባሼ ዺቢ፥ ሃሣ ዶዲ ማዔ ዴሬኮ
ዓዶ ማሃንዳኔ» ጌዔኔ።

13ሙሴ ናንጊና ናንጋ ጎዳ ኮይላ፦ «ሃያ ዴሮ ኔ ዎልቆና
ጊብፄ ዓጫፓ ኔ ኬሴኔ፤ ኔ ዴሮ ዑፃ ኔ ማዼ ባኮ ጊብፄ ዓሳ
ዋይዜቴ፦

14ዬያ ባኮቢያ ሃያ ዓጮይዳ ናንጋ ዓሶምኬኤዛንዳኔ፤
ሃይ ዴራ ኔኤኒ፥ ናንጊና ናንጋ ጎዳ ኑኡና ዎላ ዓኣሢና ኔኤኮ
ሻኣራ ኑ ዑፃ ላሃ ዎዶና ፔጋዺ ኔ ጴዻሢና፤ ዬያጉዲ ሃሣ
ሮኦሪ ዡኡሎጉዲ ዔቄ ሻኣሮና፥ ዒባኒ ሃሣ ዡኡሎጉዲ
ዔቄ ታሞና ዔኪ ኑና ኔ ዓኣዻሢ ዔያታ ዎዳ ዋይዜኔ።

15 ዓካሪ ሃሢ ኔኤኒ ዴሮ ኔኤኮ ፔቴና ዎዺ ኩርሴቴ፥ ኔ
ማዼ ባኮ ቤርታ ዋይዜሜሌ ዓሳ፦

16 ‹ናንጊና ናንጋ ጎዳ ሃያ ዴሮምዒንጋንዳኔ ጌይጫኣቄ
ዓጮጌልዛኒ ባሺንቴሢሮዓሲ ናንጉዋዳውሎይዳዔያቶ
ዎዺ ባይዜኔ› ኔና ጋዓንዳኔ።

17ዬያሮ ናንጊና ናንጋ ጎዳሢዮ! ኔ ኬኤዜ ጎይፆ ዎልቆ
ኔኤሲ ዻዌ፤

18 ኔኤኒ ኬኤዜሢ፦ ‹ታኣኒ፥ ናንጊና ናንጋ ጎዳሢ ዑኬ
ዻጋዻያቱዋሴ፤ ታኣኮ ማኣሪፆና ናሹሞና ሚርጌኬ፤ ጎሜ
ማዼያና ዓይሢንቲሢ ዒፄ ዓሲ ዻቢንቶ ዔሪ ማዔቴ
ዓቶም ታ ጋዓንዳኔ፤ ዻቢንቴሢም ኮይሳሜቶዒንጉዋዖ ታ
ሃሹዋያኬ፤ ዓዶንሢ ማዼ ጎሞሮ ናኣቶኮ ናኣቶ ሄላንዳኣና
ሜቶ ታ ሄሊሱዋዖ ሃሹዋሴ› ጌዒኬ።

19 ዬያሮ ሃሢያ፥ ናንጊና ናንጋ ጎዳሢዮ! ዔያታ
ጊብፄ ዓጫፓ ኬስኬማፓ ዓርቃዖ ኔኤኮ ዼኤፖ ናሹሞና
ኔ ዔያቶም ዓቶም ጌዒ ጌዒ ዓኣሢጉዲ ሃያ ዓሶኮ ጎሞ
ዓቶም ኔ ጋዓንዳጉዲ ታ ኔና ሺኢቃኔ» ጌዔኔ።

20 ናንጊና ናንጋ ጎዳ ዒዛምማሃዖ፦ «ኔኤኒ ታና ዖኦጬ
ጎይፆና ታኣኒ ዔያቶም ዓቶንጎ ጌዔኔ፤

21 ጋዓንቴ ታኣኒ ናንጊና ናንጋያ ማዔሢሮ፤ ሃሣ ቦንቻ
ታኣኮ ዓጮቢያ ኩሜያ ማዔሢሮ፥

22 ታኣኮ ቦንቾ፤ ሃሣ ጊብፄ ዓጮና ዓሲ ናንጉዋ
ዳውሎናይዳ ታ ማዼ ታ ዎልቆና ማዺንቴ ዼኤፖ ማዾ
ዛጌዖ ታኣም ዒፄዞንሢና ታጶ ማይንቲ ታ ዎይታቴያ ዛጋኒ
ማዺ ሺሬ ዓሶይዳፓ ፔቴ ዓሲታዖ፥

23ዔያቶኮዓዶንሢም ‹ታዒንጋንዳኔ›ጌዒጫኣቄዓጮ
ጌላዓኬ። ታና ቶኦቼ ዓሶይዳፓ ፔቴ ዓሲታዎ ዬኖ ዓጬሎ
ዔያታ ጌላዓኬ።

24ታ ዓይላሢ፥ ካኣሌቤ ጋዓንቴዱማማሊሢዒዛይዳ
ዓኣሢሮ፤ ሃሣ ታና ዒ ዒናፓ ጉሙርቃያ ማዔሢሮ ዴንዲ
ዒዛጊሙኬዓጬሎታዒዛጌልዛንዳኔ።ዜርፃኣዒዛኮ
ዬኖ ዓጮ ዻካላንዳኔ።

25 ዬና ዓጬላ ሃሢ ዓማሌቄ ዓሶና ካኣናኔ ዓሶና
ናንጋ ዓጮኬ፤ ዬያሮ ዚሮ ጊንሢም ማዒጋፓ ዞቄ ባዞ
ባንሢዓኣዻ ጎይፆና ጌዒዓሲ ናንጉዋዳውሎዴንዱዋቴ»
ጌዔኔ።

ናንጊና ናንጋ ጎዳ ጉንዱሜ ዴሮይዳ ዓጌ ሜቶ
26 ናንጊና ናንጋ ጎዳሙሴና ዓኣሮኔናም፦
27 «ሃይ ፑርቶ ዴራ ታጊዳ ጉንዱማሢ ዓይዲ

ሄላንዳኣናዳይ? ዬያዔያቶኮዒሣጉንዱማሢታዋይዜኔ።
28ዬያሮ ሃሢ ዔያቶም፦ ‹ናንጊና ናንጋ ጎዳ ሂዚ ጋዓኔ፤

ታኣኒ ናንጊና ናንጋያኬ፥ ዒንሢ ጋኣንቴ ታ ዋይዜ ባኮ ጎኔ
ዒንሢዳ ታ ማዻንዳኔ፤

29 ዒንሢ ቢያሢ ሃይቃንዳኔ፤ ሌዛ ዒንሢኮ ሃያ ዓሲ
ናንጉዋ ዳውሎይዳ ኬኤሪንቲ ዓታንዳኔ፤ ዒንሢ ታጊዳ
ጉንዱሜሢሮ ቤርታ ዒንሢ ፓይዶናኣና ሌዓ ላማታሚ
ማዔሢና ዬካፓ ዑሣ ማዔ ዓሳ ቢያ ሃይካ ኩኩዳንዳኔ፤

30ዒንሢናንጋንዳጉዲዒናፓታዒንሢምጫኣቂዒንጌ
ዓጬሎ ዪፑኔ ናኣዚ ካኣሌቤና ኔዊ ናኣዚ ዒያሱናይዳፓ
ዓታዛ ዒንሢዳፓ ፔቴ ዓሲታዖ ጌላዓኬ።

31ዒንሢ ኑኡኮዲዒንቲዔውታንዳኔ ጌዔ ናኣቶዒንሢ
ቦሄ ዓጬሎጌልዚ ዔያቶ ዓጪ ታማሃንዳኔ።

32 ዒንሢ ጋዓንቴ ሃያ ቦኦሎይዳ ሃይቂ ኬኤሪንቲ
ዓታንዳኔ።

33 ዒንሢ ታና ጉሙርቆ ዒፄሢሮ ዒንሢዳፓ ጋፒንፃ
ሃይቃንዳሢ ሃይቂ ሃያ ዓሲ ናንጉዋ ዳውሎይዳ

14:9 ዔብ. 3፡16። 14:13 ኬሲ. ማፃ 32፡11-14። 14:18 ኬሲ. ማፃ 20፡5-6፤ 34፡6-7፤ ላሚ. ዎማ 5፡9-10፤ 7፡9-10። 14:23 ዔብ.
3፡18። 14:24ዒያ. 14፡9-12። 14:29 ዔብ. 3፡17። 14:33 ዳኪ. ማዾ 7፡36።

ኬኤሪንታንዳያ ሄላንዳኣና ዒንሢኮ ናኣታ ሃያ ቦኦሎይዳ
ዖይዲታሚ ሌዔሚርጌሜታዺ ሴካ ሃንጋ ሃንታንዳኔ።

34ዒንሢማዼጎሞዛሎሮ ዖይዲታሚሌዔጉቤዒንሢ
ዬያይዲ ሜታዻንዳኔ፤ ዬይያ ዓጬሎ ዒንሢ ሙሪፆሮ
ዴንዳዖ ኔጌ ዖይዲታሞ ኬላ ፔቴ ፔቴ ሌዔ ዒንሢም
ማዓንዳኔ ጌይሢኬ፤ ዬካፓ ዓካሪ ዒንሢ ታኣም ዋይዚ
ዒፂሢ ዎዚጉዴሜቶ ሄሊሳቴያ ዔራንዳኔ።

35 ታጊዳ ፑርቱሞና ዞርቲ ዔቄ፥ ሃያ ዴሮይዳ ዬያ ባኮ
ቢያ ታ ማዻንዳኔ፤ ሃያ ዓሲ ናንጉዋ ዳውሎይዳ ዒንሢ
ቢያሢ ሃይቂ ኩዳንዳኔ፤ ዬያ ጌዔሢ ታና፥ ናንጊና ናንጋ
ጎዳኬ› » ጌዔኔ።

36-37ዓጬሎሙራንዳጉዲሙሴዳኬዓሶይዳፓዴራ
ናንጊና ናንጋ ጎዳ ዑፃ ጉንዱማንዳጉዲ ሉኡዙሞ ሃይሶ
ዴሮም ኬኤዜ ዓሶይዳ ናንጊና ናንጋ ጎዳ ፑርታ ዶርዖ
ዓጌም ዔያታ ሃይቄኔ።

38 ዓጬሎ ሙሪ ማዒ ሙኬ ዓሶይዳፓ ሃይቁዋዖ
ዓቴዞንሢ ኔዊ ናኣዚ ዒያሱና ዪፑኔ ናኣዚ ካኣሌቤና
ሌሊኬ።

ዓጬሎ ዓርቃኒ ዓሳ ፔ ማሊሢና ማዼ ማዾ
(ላሚ. ዎማ 1፡41-46)

39 ናንጊና ናንጋ ጎዳ ጌዔ ባኮ ቢያ ዒስራዔኤሌ ዴሮም
ሙሴኬኤዛዛ፥ ዓሳ ዒናፓ ዬኤኬኔ።

40 ዬካፓ ዚሮ ጉቴሎ ጉቴ ዓማ ጌሜራዻ ዓጮ ዖሊ
ዓርቃኒ ዔያታ ዔቄኔ፤ ዒማናዔያታ፦ «ሃይሾ ዓካሪ ናንጊና
ናንጋ ጎዳ ኑም ዒንጋንዳኔ ጌይጫኣቄ ቤዞ ኑ ዓኣዻንዳኔ፤
ቤርታ ኑ ጎሜ ማዼሢ ኑ ዔሬኔ» ጌዔኔ።

41 ሙሴ ጋዓንቴ፦ «ናንጊና ናንጋ ጎዳ ዓይሤ ባኮ
ዓይጎሮ ዒንሢ ኩንሦ ዒፃይ? ዒንሢ ሃሢ ማላ ማሊፃ
ዒንሢም ጊኢጋዓኬ!

42 ናንጊና ናንጋ ጎዳ ዒንሢና ዎላቱዋኣሢሮ ዬካ
ዓኣዺፖቴ፤ ዒንሢኮ ሞርካ ዒንሢ ባሻንዳኔ።

43 ዓማሌቄ ዓሶና ካኣናኔ ዓሶና ዒንሢ ዴዴንቃዖ ዖሎ
ዓርቃንዳኔ፤ ናንጊና ናንጋ ጎዳ ሃሺ ዒንሢ ዓኣዼሢሮ፥
ሃሣ ዒዚ ዒንሢና ዎላ ማዒንዱዋኣሢሮ ዖሎና ዒንሢ
ባሺንታንዳኔ» ጌዔኔ።

44 ሙሴንታ ፆኦሲኮ ጫኣቁሞ ታኣቦቶንታ ጉርዳፓ
ዓጊፂ ዓኣዹዋንቴ ፔ ማሊሢና ሌሊ ዔያታ ዖይዺሺ ዹኮ
ዓጮ ዖላኒ ኬስኬኔ።

45 ዬካፓ ዒኢካ ናንጋ ዓማሌቄ ዓሶና ካኣናኔ ዓሶና
ሎኦፓ ኬዲ ዖሎ ዔያቶና ዓርቃዖ ሆርማ ጎዖ ቤዞ
ሄላንዳኣና ባሺ ዔያቶ ዳውሴኔ።

15
ፆኦሲም ዒንጎ ዒንጊሢ ዛላ ቃሲ ዓይሢንቴ ዓይሥሢ

1 ናንጊና ናንጋ ጎዳሙሴም፦
2 «ዒስራዔኤሌ ዓሶም ሂዚ ጌዔ፤ ‹ዒንሢ

ናንጋንዳጉዲ ታ ዒንሢም ዒንጋኒ ማሌ ዓጬሎ ዒንሢ
ጌላ ዎዶና፦

3 ሚቺ ዒንጎ ዒንጊሢም፥ ናኣቢ ኩንሣኒ ዒንጊንታ
ዒንጊሢም፤ ሃሣ ፔ ማሊሢና ናሽኪ ዒንጎ ዒንጊሢያ
ማዖምካኣዦዛሎንታዔርቴ ቦንቾኬሎንታይዳዒንጊንታ
ዒንጊፆም ማዓንዳጉዲ ጌማይ፥ ዓዴ ማራይ ሺኢሺ
ዒንጉዋቴ፤ ዬያጉዴ ሙዖ ዒንጊፆ ማዔ ዒንጊፃ ናንጊና
ናንጋ ጎዳ ዎዛሳያኬ፤

4 ዬያጉዴ ዒንጊፆ ዒንጋ ዓሢ ዶሎዜኮ ጊዲሚሺፓ
ኬዳያማዔዛይቴናዲርኪንቴ፥ ፔቴኪሎማዓንዳሺኢቺ
ዺኢሊ፤ ሃኣኮ ዒንጊሢማሂ ዒንጋንዳያ ኮይሳኔ፤

5 ዬያጉዲ ሃሣ ፔቴ ፔቴ ዓዶ ማራቶና ዎላ ዑሺ
ዒንጊሢ ማዓንዳጉዲ ዶሎዜኮ ጊዲሚሺፓ ኬዳያ ማዔ
ዎይኔ ዑሺሚቺ ዒንጎ ዒንጊፆና ዎላ ዔኪ ሺኢሾንጎ።

6 ዓዴ ማራይ ፆኦሲም ዒንጊንታ ዒንጊሢ ማዒ
ዒንጊንታ ዎዶናኣ ዶሎዜ ኩሙሢና ሃሣ ጊዲሚሺ ማዓ
ሪሚቲ ዛይቴና ዲርኪንቴ ፔቴ ኪሎ ማዓ ዺኢሊ ዔኪ
ሺኢሹዋቴ፤

7 ዑሺ ዒንጊሢ ማዓንዳጉዲ ዶሎዜኮ ጊዲሚሺፓ
ኮሺ ኬዳያ ማዔ ዎይኔ ዑሺ ዔኪ ሺኢሹዋቴ፤ ዬያ ቢያ
ዒንጎ ባኮኮ ሳዋ ናንጊና ናንጋ ጎዳ ዎዛሳያ ማዓኔ፤

8ናኣቢኩንሥሢሮማዖምፔቱሞናሚቺዒንጎዒንጊሢ
ማሂ፤ ዬያጉዲጊንሣ ፆኦሲምሹኪዒንጎያማሂ ፔቴዎፓና
ዒንጊንታ ዎዶና፦

9ዬያ ዎፓናሢና ዎላ ዶሎዜኮ ጊዲሚሺማዓ ዛይቴና
ዲርኪንቴ፥ ሃይሦ ኪሎ ማዓንዳ ሺኢቺ ዺኢሊ ሃኣኮ
ዒንጊሢማሂ ሺኢሹዋቴ።

10 ዬያጉዲ ሃሣ ዶሎዜኮ ጊዲሚሺ ማዓ ዎይኔ ዑሺ
ፆኦሲም ዒንጊንታ ዑሺ ዒንጊሢ ማሂ ሺኢሹዋቴ፤ ዬይ፦
ናንጊና ናንጋ ጎዳ ዎዛሳያ ማዔ፥ ሚቺ ዒንጎ ዒንጊሢ
ማዓንዳኔ›» ጌዔኔ።

11 ናንጊና ናንጋ ጎዳ ኬኤዛዖ፦ «ፔቴ ፔቴ ዎፓኖና ዓዶ
ማራዖና፤ ሃሣ ማራናኣቶና ዋናናኣቶና ዎላ ዒንጊንታንዳ
ዒንጊፃ ያዺ ማዓንዳኔ፤

12 ፔቴ ቆልሞፓ ዑሣ ዓኣዼ ማዔ ዒንጊሢ ዒንጊንታ
ዎዶና ዎላ ዒንጊንታ ሃኣኮ ዒንጊፃ ዬኖ ጎይፆ ቃሲንቲ
ቃሲንቲ ዴንዳንዳኔ፤

13 ዓጫ ሾይንቴ ፔቴ ፔቴ ዒስራዔኤሌ ዓሳ፦ ሳዋ
ናንጊና ናንጋ ጎዳ ዎዛሳዒንጊሢማሂ ሃኣኮዒንጊሢዒንጋ
ዎዶና ዬያ ቢያ ማዻንዳያ ኮይሳኔ፤

14ሚርጌ ዎዴያ ማዖም ዻካ ዎዴ ዒንሢ ባኣካ ሙኬ
ዓሲ ማዒ ናንጋ ሜሌ ዓጪ ዓሲ ሳዋ ናንጊና ናንጋ ጎዳ
ዎዛሳ፥ ሙኡዚ ዒንጊሢ ዒንጋኒ ኮዔቴ ዬያ ዳምቦ ጎይፆ
ማዻንዳያ ኮይሳኔ።

15ዒንሢ ማዔቴያ ዒንሢ ባኣካ ናንጋ ሜሌ ዓጮ ዓሳ
ሙካዎዶይዳቢያዬንሢዳምቦንሢሄኮካፒኩንሣንዳያ
ኮይሳኔ፤ ዒንሢንታ ዔያቶንታ ናንጊና ናንጋ ጎዳ ቤርታ
ፔቴኬ።

16ዓይጌንዴ ዎጌያማዖም ዳምቤዒንሢቢያሢም ሄኮ
ማዻያኬ» ጌዔኔ።

17 ናንጊና ናንጋ ጎዳሙሴም፦
18 «ዒስራዔኤሌ ዓሶም ሂዚ ጌዔ፤ ‹ታ ዒንሢ ዔኪ

ዓኣዻ ዓጮዒንሢ ጌሌ ዎዶና፦
19 ሳዔሎይዳፓ ጎሽኪ ዒንሢ ዴንቃ ባኮ ቢያ ዔኪ

ዒንሢ ሙዓ ዎዶና ዬያይዳፓ ዔኪ ታኣም ዱማ ዒንጊሢ
ማሂ ዒንጉዋቴ፤

20 ዬይያ፦ ዓኮ ሃኣኮይዳፓ ላኣዲንታ ቤርታሳ
ላኣዳ ታኣም ዒንጊንታያ ማዒ ሺኢኮንጎ፤ ዒንሢ ሺርካ
ሃኣኮይዳፓ ዔኪ ሺኢሻ ዒንጊፆጉዴያ ዱማ ዒንጊሢ ማሂ
ዬያ ሺኢሹዋቴ፤›

21 ሃጊ ሙካ ዎዶ ቢያይዳ ዓኮ ሃኣኮይዳፓ ዒንሢ
ላኣዳ ዎዶና ቢያ ላኣዶይዳፓ ዔኪንቲ ዔኪንቲ ታኣም
ዱማዒንጊሢማዒዒንጊንታንዳያ ኮይሳኔ።

15:16 ሌዊ. ዓኬ 24፡22።

22 «ጎዖንቴ ፔቴ ዓሲ ዔሩዋዖ ናንጊና ናንጋ ጎዳ ሙሴ
ዓይሤ ዓይሢፆይዳፓ ፔቴ ፓጪሳያ ማዔቴ፥

23 ሃሣ ሴካ ቤርታ ዒንሢኮ ዜርፃ ናንጊና ናንጋ ጎዳ
ሙሴ ዓይሤ ዓይሢፆ ቢያ ኩንሡዋያ ማዒ ፓጪሴቴ፥

24 ዬያጉዴ ዻቢንቶ ዓሳ ዔሩዋዖ ማዼቴ ፔቴ ዎፓና
ዔኪ ሙኪ ሳዋ ታና ዎዛሳ ሚቺ ዒንጎ ዒንጊሢ ማሂ
ሺኢሾንጎ፤ ዬያና ዎላ ኮይሳያ ማዔ ሃኣኮ ዒንጊፆና ዎይኖ
ዑዦዒንጊፆዋሺኢሾንጎ፤ ቃሲሃሣፔቴኮላይጎሞጌኤሻ
ዒንጊሢማሂ ሺኢሾንጎ።

25 ዬያይዲ ቄኤሳሢ ዒስራዔኤሌ ዓሶኮ ጉቤ ጎሞ
ጌኤሾንጎ፤ ዔያታ ዬያ ዻቤሢ ዔሩዋዖታሢሮ፥ ሃሣ ጎሞ
ጌኤሺፆም ማዓንዳ ዒንጊፆና ሃኣኮ ዒንጊፆናም ማዓ
ዒንጊፆ ናንጊና ናንጋ ጎዳምዔያታዒንጌሢሮ ጎማዔያቶኮ
ዓቶም ጌይንታንዳኔ።

26 ቢያሢ ፔቱሞና ዔሩዋዖ ዻቤያታሢሮ ጉቤ
ዒስራዔኤሌ ዓሶና ዔያቶ ባኣካ ናንጋያ ማዔ ሙኬ
ዓሶኮዋ ጎማ ዓቶም ጌይንታንዳኔ» ጌዔኔ።

27 ናንጊና ናንጋ ጎዳ ኬኤዛዖ፦ «ፔቴ ዓሲ ዔሩዋ ጎሜ
ማዼቴ ፔቴ ሌዔ ማዔ ማርማሪ ጎሞ ጌኤሻ ዒንጊሢ ማሂ
ሺኢሾንጎ።

28 ዬካፓ ቄኤሳሢ ዻቢንቲ ማዼ ጎሞ ዓሢኮ ናንጊና
ናንጋ ጎዳ ቤርቶ ሺኢሾንጎ፤ ጎማ ዒዛኮ ዓቶም
ጌይንታንዳኔ።

29 ዓጫ ሾይንቴ ዒስራዔኤሌ ዓሲ ማዔቴያ ዔያቶ
ባኣካናንጋሙኬዓሲዔሩዋዖጎሜማዼዓሲቢያኩንሣኒ
ኮይሳ ዎጋ ዬያኬ።

30 ጋዓንቴ ዓጫ ሾይንቴ ዒስራዔኤሌ ዓሲያ ማዖም
ሙኬ ዓሲያ ቢያ ዔሬዖ ጎሜ ማዼቴ፥ ዬይ ማዻ ናንጊና
ናንጋ ጎዳ ቦሂ ማዺንቴ ማዾታሢሮ ዴሮ ባኣካፓ ባይቆም፤

31ዬይ ባካ ዒዛ ሄላሢ፥ ናንጊና ናንጋ ጎዳ ኬኤዜ ባኮ
ዒ ቦሄሢሮና ዓይሢንቴ ዓይሢፆፓ ዔሬዖ ፓጪሴሢሮኬ፤
ዬያሮ ዬይ ዓሢ ማሊ ባባይቆንጎ፤ ዬያ ዒ ፔጊዳ ዔኪ
ዬዔያኬ» ጌዔኔ።

ሃውሾ ኬሎ ቦንቺባኣያ ማዒፆና ሜቶይዳ ጌሌ ዓሲ
32ዒስራዔኤሌ ዓሳ ዓሲ ናንጉዋ ዳውሎይዳ ዓኣንቴ፥

ፔቴ ኬሊ ፔቴ ዓሲስኬይ ሃውሾ ኬሎና ሃንፂሌ ሃኣኪ
ዓርቂንቴኔ፤

33 ዒዛ ዓርቄ ዓሳ ዒዛ ዔኪ ዒስራዔኤሌ ዓሶንታ
ሙሴንታ ዓኣሮኔያ ዓኣ ቤዞሙኬኔ።

34ዒዛ ዎዶንዶቴያ ጎይፃ ዔርቲባኣሢሮ ዻካ ዎዴ ዓሲ
ዒዛ ካፓንዳጉዲ ዓይሢንቴኔ።

35 ዬካፓ ናንጊና ናንጋ ጎዳ ሙሴም፦ «ዓሢ
ዎዺንታንዳያ ኮይሳኔ፤ ዒስራዔኤሌ ዴራ ቢያ ጉርዳፓ
ዙሎኬሲ ሹቻ ዹይ ዒዛ ዎዾንጎ» ጌዔኔ።

36 ዬያሮ ዓሳ ቢያ ዓሢ ጉርዳፓ ዙሎ ኬሲ፥ ናንጊና
ናንጋ ጎዳሙሴ ዓይሤ ጎይፆ ሹቻ ዹይ ዎዼኔ።

ዓፒላኮ ዓቺዳ ዓጊንታ ሼኤሜ ዛላ
37 ናንጊና ናንጋ ጎዳሙሴም፦
38 «ዒስራዔኤሌ ዓሶም ሂዚ ጌዔ፤ ‹ዒንሢኮ ዓፒሎ

ዓጮይዳ ዓጮይዳ ቢያ ሼኤሜ ዓጉዋቴ፤ ፔቴ ፔቴ
ዓጮይዳዓጊንታሢጮልዔሼኤሜናኮሾናያማዖንጎ፤ ዬያ
ሙካ ዎዶ ቢያይዳ ካፒ ማዹዋቴ፤

39 ዬይ ዓፒሎኮ ዓጫ ዹይንቴ ሼኤማ ጶቂሣ ባኣዚ
ማዓንዳሢሮ ዬያ ዛጋ ዎዶና ቢያ ዒንሢ ታኣኮ ዓይሢፆ

ማዺ ኩንሣያ ማዓንዳኔ፤ ታጊዳፓ ሃኪ፥ ዒንሢ ሼኔና
ዒንሢ ሱኡኮ ዒንሢ ኩንሣያ ማዓዓኬ፤

40 ዒንሢኮ ዓፒሎ ዓጮይዳ ዒንሢ ዴንቃንዳ
ሼኤማ ታኣኮ ዓይሢፆ ዒንሢ ኩንሣንዳጉዲ ዒንሢም
ጶቂሣንዳኔ፤ ዒንሢያ ጉቤና ታኣም ዓይሢንቲ ዎርቃያ
ማዓንዳኔ።

41 ታኣኒ፥ ናንጊና ናንጋ ጎዳ ማዔ ዒንሢኮ ፆኦሲኬ፤ ታ
ዒንሢኮ ፆኦሲ ማዓኒ ጊብፄ ዓጫፓ ኬሴ፥ ናንጊና ናንጋ
ጎዳ ማዔ ዒንሢኮ ፆኦዛሢኬ› » ጌዔኔ።

16
ቆራሄና ዳኣታኔና ዓቤሮኔና ማዼ ፑርቶ ባኮ

1 ሌዊ ማኣራፓ፥ ቄዓቴ ቶኦኪ ማዔ፥ ዪፅሃሬ ናኣዚ
ቆራሄና ሮኦቤኤሌ ማኣራፓ ዔኤሊያቤ ናኣዚ ዳኣታኔና
ዓብሮኔና፤ ሃሣ ፓሊቴ ናኣዚ ዖኔንታ፥

2 ዒስራዔኤሌ ዓሶ ባኣካ ዔርቴያ ዴሮ ዔኪ
ዓኣዻንዳጉዲ ዶኦሪንቴ ላምዖ ፄኤታና ዶንጊንታሚ
ዓሲንታ ዎላሙሴም ዋይዞ ዒፂ ማካያ ማዒ ኬስኬኔ።

3ዔያታ ሙሴና ዓኣሮኔና ቤርቶ ሺኢኪ፦ «ዒንሢ ፔቶ
ዑሣ ዓኣሤኔ! ሃይ ቡኬ ዓሳ ፔቴ ፔቴሢ ናንጊና ናንጋ
ጎዳም ዱማዼያኬ፤ ናንጊና ናንጋ ጎዳ ኑኡና ዎላኣ ዓኣኔ፤
ሂዳዖ፥ ናንጊና ናንጋ ጎዳሮ ማዔ ዓሶ ዑፃ ዒንሢ ሌሊ
ዒንሢ ዓይጎሮ ፑኡፒሳይ?» ጌዔኔ።

4ሙሴ ዬያ ዋይዛዖ ባሊቶና ሳዓ ሎኦሚ ሺኢቄኔ፤
5ቆራሄና ዒዛና ዎላ ፔቴ ማዒ ዓኣ ዓሶም፦ «ዚሮ ጉቴ

ናንጊና ናንጋ ጎዳ ዒዛም ዱማዼሢ ዖናታቴያ ዱማሲ ኑና
ዻዋንዳኔ፤ ዒ ዎዎዳንዳይ ጌዔቴ ዒዛሮ ማዔሢና ዒዚ
ዶኦሬ ዓሢ ዒዛምሚቺ ዒንጎ ቤዞይዳ ዒዛ ኮይላሙኪ
ማዻንዳጉዲማሃንዳኔ።

6ዚሮ ጉቴ ኔናንታ ኔኤና ዎላ ፔቴ ማዔ ዓሳ ቢያ ታሞ
ጩቢሶ ዓንጎ ዔኪ ዬዑዋቴ!

7 ዬያ ዓንጎይዳ ታሚ ቄንሢ ካኣሺ፥ ዑንጆጊዳ ዓጊ
ሚቺዒንጎ ቤዞዔኪሺኢሹዋቴ፤ ዬካፓ ናንጊና ናንጋ ጎዳ
ዖናፔኤምዱማሲዶኦሬቴያ ኑዛጋንዳኔ፤ፔቶዑሣዓኣሤያ
ማዔ ዓሳ ዒንሢ ሌዊ ዓሶኬ» ጌዔኔ።

8 ሙሴ ሃሣ ቆራሄ ኮይላ፦ «ዒንሢ ሌዊ ዓሳ
ዋይዙዋቴ!

9 ዒንሢ ዒዛ ቤርቶ ሺኢኪ ዒዚ ዴሮና ካኣማ
ማኣሮይዳ ማዾ ማዻንዳጉዲ፤ ሃሣ ዒስራዔኤሌ ዴሮኮ
ቤርታ ዔቂ ዒንሢ ማዻንዳጉዲ ሃንጎ ዒስራዔኤሌ ዓሶ
ባኣካፓ ዒስራዔኤሌ ፆኦዛሢ ዒንሢ ዶኦሪ ዱማ ማሄሢ
ዻካ ባኣዚ ማሂ ዒንሢ ዛጋ?

10ዒዚዒንሢንታሜሌሌዊዓሶንታኮዬይቦንቻዓኣያ
ማዓንዳጉዲ ማሄኔ፤ ሃሢ ዒንሢ ጋዓንቴ ቄኤሶ ቤዞዋ
ዓርቃኒ ኮዓኔ፤

11 ዒንሢንታ ዒንሢና ዎላ ፔቴ ማዔ ዓሶንታ ዓኣሮኔ
ዑፃ ጉንዱማ ባካ ናንጊና ናንጋ ጎዳ ዓይሣ ባኮ ዒፂ ዒዛ
ዑፃ ጉንዱሚሢኬ» ጌዔኔ።

12 ዬካፓ ሙሴ ዔኤሊያቤ ናኣቶ ዳኣታኔና ዓቤሮኔና
ኮይላዓሲዳኪዔያቶዔኤሊሳዛ፥ዔያታጋዓንቴ፦ «ኑኡኒ
ሙካዓ!

13 ሃይካ ዓሲ ናንጉዋ ዳውሎይዳ ኑ ሃይቃንዳጉዲ
ኮዦ ዓጮ ጊብፄይዳፓ ኔ ኑና ኬሴሢ ዻካዛ፥ ሃሣ ጊንሣ
ኑ ዑፃ ኔ ዋኣናዻኒ ኮዓ?

14 ማሊ ማዔ ዓጬሎ ኔ ኑና ዔኪ ዬይባኣሴ፤ ሃሣ
ኑ ጎሺ ጎሽካንዳ ቤሲና ዔኤቢ ኑ ቱካንዳ ቤሲያ ኔ ኑም

ዒንጊባኣሢ ዔርቴያኬ፤ ሃሣ ኔ ኑና ጌሻኒ ኮዓ? ኑ ኔ ኮይላ
ሙኪያሙካዓኬ!» ጌዔኔ።

15 ዬያሮ ሙሴ ሚርጌና ዻጋዻዖ ናንጊና ናንጋ ጎዳ
ኮይላ፦ «ሃይ ዓሳ ኔኤም ዒንጋ ዒንጊፆ ዔኪፖ፤ ታኣኒ
ዔያቶይዳፓ ፔቴ ዓሲምታዖ ፑርታ ማዺባኣሴ፤ ሜሌ
ዓቴም ዔያቶኮ ሃሮይዳፓታዖ ታ ዔኪባኣሴ» ጌዔኔ።

16ዒማና ሙሴ ቆራሄም፦ «ፆኦሲ ዴሮና ካኣማ ማኣሮ
ካሮ ዚሮ ኔናንታ ላምዖ ፄኤታና ዶንጊታሚና ማዔ ኔ ዓሳ
ዬዑዋቴ፤ ዓኣሮኔያ ዒኢካ ዓኣኔ።

17ዒንሢ ፔቴ ፔቴሢ ዒንሢኮ ታሞጩቢሶ ዓንጎ ዔኪ
ዬይጋፓ ጊዳ ዑንጆ ዓጉዋቴ፤ ዬያይዴስካፓ ላምዖ ፄኤታና
ዶንጊታሚና ማዓ ታሞ ጩቢሾ ዓንጎ ፆኦሲ ቤርቶ ዔኪ
ሺኢሹዋቴ፤ ኔናንታ ዓኣሮኔንታጩቢሶዑንጆ ፆኦሲቤርቶ
ሺኢሹዋቴ» ጌዔኔ።

18 ዬያሮ ፔቴ ፔቴሢ፦ ታሞ ጩቢሾ ዓንጎይዳ ታሚ
ቄንሢና ዑንጄና ዔኪ ፆኦሲ ዴሮና ካኣማ ማኣሮ ካራ
ዔቄኔ፤ ሙሴና ዓኣሮኔናኣ ዔያቶና ዎላ ዔቄኔ።

19ዒማና ቆራሄ ዒዛና ዎላ ዓኣ ዓሶ ፔቴይዳ ቡኩሲ፥
ፆኦሲ ዴሮና ካኣማ ማኣሮ ካሮ ሙካዖ ሙሴና ዓኣሮኔናኮ
ቤርቶ ዛላ ዔቄኔ፤ ናንጊና ናንጋ ጎዳኮ ቦንቾ ፖዓኣ ዴሮ
ቢያሢም ፔጋዺ ጴዼኔ።

20 ናንጊና ናንጋ ጎዳሙሴና ዓኣሮኔናም፦
21 «ሃያ ዴሮ ኮይላፓ ዶጪ፥ ሃኪዔቁዋቴ፤ ታኣኒ ዔያቶ

ፔቴና ባይዛንዳኔ» ጌዔኔ።
22 ዬያሮ ሙሴንታ ዓኣሮኔንታ ባሊቶና ሳዓ ላሃዖ፦ «ዔ

ፆኦሲዮ! ዓሲምቢያሼምፔዒንጋሢ ኔናኬ፤ ፔቴ ዓሲ ጎሜ
ማዼሢሮ ጉቤ ዴሮይዳ ኔ ዻጋዻ?» ጌዔኔ።

23 ናንጊና ናንጋ ጎዳሙሴም፦
24 «ቆራሄና ዳኣታኔና ዓቤሮኔና ማኣሮ ኮይላፓ ዴራ

ሺኢካንዳጉዲ ኬኤዜ» ጌዔኔ።
25 ዬካፓ ሙሴ ዒስራዔኤሌ ዓሶኮ ሱኡጎ ፔኤና ዔኪ

ዳኣታኔና ዓቤሮኔና ኮይላ ዓኣዼኔ፤
26 ዴሮማኣ ዒ፦ «ሃያ ዓይሢንቶ ዒፃ ዓሶ ማኣሮ

ኮይላፓ ዶጪ፥ ሃኪ ዔቁዋቴ፤ ዔያቶ ባኣዚ ማዔ ዓይጎ
ሜሄያ ካኣሚፖቴ፤ዒንሢካኣሜቴዔያታማዼ ጎሞዛሎና
ዒንሢያ ቢያሢ ዔያቶና ዎላ ጋፓንዳኔ» ጌዔኔ።

27 ዬያሮ ዴራ ቆራሄና ዳኣታኔና ዓቤሮኔናኮ ማኣሮ
ኮይላፓ ሺኢኬም፥ ዳኣታኔና ዓቤሮኔና ፔኤኮ ናኣቶንታ
ላኣሎንታ ዎላ ፔ ማኣሮ ካራ ኬስኪ ዔቄኔ።

28ዒማናሙሴዴሮም፦ «ሃያማዾቢያታማዻንዳጉዲ
ፆኦሲታና ዳኬያማዔሢዒንሢዔራንዳሢ፤ ሃሣታኣኒ ሃያ
ማዻሢ ታ ሼኔናቱዋታሢያ ዒንሢ ዔራንዳሢ ሃያ ዛጊኬ፤

29 ሃይ ዓሳ ፆኦሲዳፓ ማዔ ፑርታ ባኣዚ ዔያቶ
ሄሊባኣንቴ ዓሲ ሃይቃ ጎይሢሃይቄቴታና ናንጊና ናንጋ ጎዳ
ዳኬያቱዋሴ፤

30 ጋዓንቴ ናንጊና ናንጋ ጎዳ ዋይዚንቲ ቤቂባኣ፥ ዓኪ
ባኣዚ ማዺ ሼምፔና ዔያታ ዓኣ ጎይሣ ዓኣዖ ሃይቄ ዓሲ
ጎይሢ ዱኡኪንታንዳጉዲ ሳዓ ዳርዒ ዔያቶንታ ዔያቶሮ
ማዔ ባኮ ቢያ ዔኤዼቶ፥ ሃይ ዓሳ ናንጊና ናንጋ ጎዳም
ዓይሢንቶ ዒፄያ ማዔሢዒንሢ ዔራንዳኔ» ጌዔኔ።

31ሙሴ ዬማ ጌዒ ጋጋፓማና ዳኣታኔና ዓቤሮኔና ዔቂ
ዓኣ ሳዓ ዳርዒ፥

32ዔያቶንታ ዔያቶኮ ማኣሮ ዓሶንታ፤ ሃሣ ቆራሄና ፔቴ
ማዔ ዓሶንታ ዔያቶኮ ዓኣ ባኮዋ ቢያ ዔኤዼኔ።

33 ዬያሮ ዔያታ ሼምፔና ዓኣ ጎይሣ ዓኣዖ ዔያቶኮ
ዓኣ ባኮና ዎላ ሃይቄ ዓሲጉዲ ዱኡቴኔ፤ ሳዓ ጊንሣ ዎላ
ካኣሜምዔያታ ዱኡኪንቲ ባይቄኔ።

34ዒማና ዒኢካ ዓኣ ዒስራዔኤሌ ዓሳ ቢያ ዬያ ዴሮኮ
ዒላቶ ዋይዛዖ ጳሽኬኔ፤ «ሳዓ ኑናኣ ዔኤዻኒ ዳንዳዓሢሮ
ኑ ጳሽኮም!» ጌይ ጌይ ዔያታኣ ዒላቴኔ።

35 ዬካፓ ናንጊና ናንጋ ጎዳ ፔ ኮይላፓ ታሚ ኬይሴም
ዑንጆጩቢሳ፥ ላምዖ ፄኤታና ዶንጊታሞ ዓሶሙዔኔ።

36 ያዺ ማዔስካፓ ናንጊና ናንጋ ጎዳሙሴም፦
37 «ዓኣሮኔ ናኣዚ ዓላዜሬ ሞኦኖ ዓንጎ ዹይ ኮሺንቴ፥

ታሞጩቢሶባኮታሞናሙይንቴዓሶፓዔኪታሞጩቢሶ
ዓንጋ ታኣምዱማዼያታሢሮ ጊዳ ዓኣዲቢንፆሜሌቤስካ
ላኣላንዳጉዲ ኬኤዜ፤

38 ዬይ ታሞ ጩቢሶ ዓንጋ ታኣም ዱማዼሢ ሚቺ
ዒንጎ ቤዞ ሺኢኬ ዎዶናኬ፤ ዬያሮ ዔያታ ማዼ ጎሞ
ዛሎና ሃይቄ ዬኖ ዓሶኮ ታሞ ጩቢሶ ዓንጎ ዔኪ ሚቺ
ዒንጎ ቤዞኮ ጉኡፓ ማዓንዳጉዲ ዹይ ሻኣዣሴ፤ ዬይ
ዒስራዔኤሌ ዴሮ ሜታ ሄሉዋጉዲ ‹ዒንሢና ዔሩዋቴ›
ጌይሢምማዓንዳኔ» ጌዔኔ።

39 ዬያሮ ዓላዜሬ ታሞ ጩቢሶ ዓንጎ ዔኪ ሚቺ ዒንጎ
ቤዞኮ ጉኡፓ ማዓንዳጉዲ ሻኣዣሲዹዔኔ።

40 ዬያ ዒ ማዺ ጋፒሴሢ ፆኦሲ ሙሴ ዛሎና ዒዛ
ዓይሤ ጎይፆኬ፤ ዬይ ማዺንቴ ባካ ዓኣሮኔ ፃጲ ማዒባኣ፥
ዓይጎ ዓሲያ ናንጊና ናንጋ ጎዳም ዑንጆ ጩቢሳኒ ሚቺ
ዒንጎ ቤዞ ባንሢ ዑካኒ ኮይሱዋያታሢ ዒስራዔኤሌ
ዓሶምቢያዒንሢናዔሩዋቴጌይሢምማዓንዳኔ፤ ዬያ ዓሳ
ዔሪባኣያታቴ ዬያጉዴ ማዾ ማዻ ዓሲ ቢያ ቆራሄና ዒዛና
ፔቴ ማዔ ዓሶጉዲ ባይቃንዳኔ።

ዓኣሮኔ ዴሮ ዻቂሼሢ
41ዚሮ ጉቴሎዒስራዔኤሌዴራ ጉቤ፦ «ናንጊና ናንጋ

ጎዳ ዴሬ ማዔ ዓሶ ዒንሢ ዎዼኔ» ጌዒ ሙሴና ዓኣሮኔና
ዑፃ ጉንዱሜኔ።

42 ሙሴና ዓኣሮኔና ማዼ ባኮ ማኪ ጌስታኒ ቢያሢ
ፔቱሞና ቡኪንቴስካፓ ፆኦሲ ዴሮና ካኣማ ማኣሮ ባንሢ
ሺሪ ዛጋንቴ ናንጊና ናንጋ ጎዳኮ ሻኣራ ዒዚ ዴሮና ካኣማ
ማኣሮ ካንቄም ናንጊና ናንጋ ጎዳኮ ቦንቻ ዔያቶም ፔጋዺ
ጴዼኔ።

43 ዬካፓ ሙሴንታ ዓኣሮኔንታ ፆኦሲ ዴሮና ካኣማ
ማኣሮኮ ቤርቶ ዛላሙኪዔቃዛ፥

44 ናንጊና ናንጋ ጎዳሙሴም፦
45 «ሃያ ዴሮ ኮይላፓ ሺኢኪ ዔቁዋቴ፤ ታኣኒ ዔያቶ

ፔቴና ባይዛንዳኔ!» ጌዔኔ፤ዒማናዬያታላምዓሢባሊቶና
ሳዓ ላሄኔ፤

46 ሙሴ ዓኣሮኔ ኮይላ፦ «ኔኤኮ ታሞ ጩቢሶ ዓንጎ
ዔኪ ሚቺ ዒንጎ ቤዛፓ ታሚ ቄንሢ ካኣሺ፥ ጊዳ ዑንጄ
ዓጌ፤ ዬያይዴስካፓ ዴሮ ባንሢ ዑኬና ዓኣዺ ዓሶኮ ጎሞ
ፆኦሲ ዓቶም ጋዓንዳጉዲጩቢሼ፤ ሩኡሬ! ሃይሾ ናንጊና
ናንጋ ጎዳኮ ዻጋ ዓሶይዳ ሙኬም ዴሮ ኩርሳንዳ ፑርታ
ሃርጌ ጌሌኔ» ጌዔኔ።

47 ዓኣሮኔ ዬያ ዋይዚ ታሞ ጩቢሾ ዓንጎ ዔካዖ ቡኪ
ዓኣ ዴሮኮ ባኣኮ ሩኡሪ ዓኣዺ፥ ፑርቶ ሃርጋ ጌሌሢ ዛጌ
ዎዶና ታሞ ቄንፆይዳ ዑንጆ ዓጊ ዴሮኮ ጎሞ ፆኦሲ ዓቶም
ጋዓንዳጉዲጩቢሼኔ።

48 ዬያይዲ ፑርቶ ሃርጋ ዴሮ ኩርሱዋንቴ ሃሺሴኔ፤
ዓኣሮኔ ዒማና ሃይቄ ዓሶና ሼምፖና ዓኣ ዓሶናኮ ባኣካ
ዔቄኔ።

49 ዒማና ሃይቄ ዓሶኮ ፓይዳ ቆራሄና ዎላ ዓይሢንቶ
ዒፂ ኩዴ ዓሶ ቃሱዎንቴ ታጶ ዖይዶ ሺያና ላንካይ ፄኤታ
ዓሲ ማዔኔ።

50ዬይፑርቶሃርጋዔቄስካፓዓኣሮኔሙሴኮይላማዒ
ዓኣዼኔ፤ ዒማና ሙሴ ዓፒሎና ማዢንቴ፥ ፆኦሲ ዴሮና
ካኣማ ማኣሮ ካራ ዓኣኔ።

17
ዓኣሮኔ ኮኦሎኮ ፂሊፆ

1 ናንጊና ናንጋ ጎዳሙሴም፦
2 «ዒስራዔኤሌ ዓሳ ፔቴ ፔቴ ቶይዶ ማኣራፓ ኮኦሎ

ኮኦሎ ዔኪ ታጶ ላምዖ ኮኦሎ ኔኤም ዒንጋንዳጉዲ
ዖኦጬ፤ ዬያ ኮኦሎ ዑፃ ፔቴ ፔቴሢኮ ሱንፆ ፃኣፔ።

3ሌዊማኣሮ ዛሎና ዒንጊንቴ ኮኦሎ ዑፃ ዓኣሮኔ ሱንፆ
ፃኣፔ፤ ፔቴ ፔቴ ቶይዶ ማኣሮኮ ሱኡጎ ዛሎና ፔቴ ፔቴ
ኮኦሎ ሺኢኮንጎ።

4 ዬያ ኮኦሎ ዓፒሎና ማዢንቴ፥ ፆኦሲ ዴሮና ካኣማ
ማኣሪዔኪዓኣዺታኔኤናጌስታጫኣቁሞሳኣፂኖኮቤርቶ
ዛላ ጌሤ፤

5ዬካፓ ታኣኒ ቄኤሴ ማዓንዳጉዲ ዶኦሬ ዓሢኮ ኮኦላ
ቶሺዋርቃንዳኔ፤ ዬያይዲ ሃይዒስራዔኤሌዴራቢያ ዎዴ
ኔጊዳ ጉንዱማ ጉንዱማሢዔያቶ ታ ሃሺሳንዳኔ» ጌዔኔ።

6 ዬያሮ ሙሴ ዬያ ዒስራዔኤሌ ዓሶም ኬኤዜም ፔቴ
ፔቴ ሱኡጋ ፔኤኮ ኮኦሎ ዔኪሙኪዒዛምዒንጌኔ፤ ፔቴ
ፔቴ ቶይዶማኣራፓሱኡጎ ዛሎናዒንጊንቴ ኮኦላዎሊዑፃ
ታጶ ላምዖ ማዔኔ፤ ዬያ ኮኦሎ ባኣካ ዓኣሮኔ ኮኦላ ዓኣኔ፤

7ሙሴዬያኮኦሎዔኪዓፒሎናማዢንቴ፥ ፆኦሲዴሮና
ካኣማ ማኣሮይዳጫኣቁሞ ሳኣፂኖኮ ቤርቶ ዛላ ጌሤኔ።

8 ዚሮ ጉቴሎ ፆኦሲ ዴሮና ካኣማ ማኣሮ ሙሴ ጌላዖ
ሌዊማኣሮ ዛሎናዒንጊንቴ ኮኦሌላ ቶሺ ዓኣንቴ ዴንቄኔ፤
ዬያ ሌሊቱዋንቴ ፂሊ ኬሲ ቡናዖ ሌውዜ ዓኣፒ ዓኣፔኔ።

9 ዒማና ሙሴ ኮኦሎ ቢያ ዔኪ ሙኪ ዒስራዔኤሌ
ዓሶም ዻዋዛ፥ ዬያ ማዔ ባኮ ቢያ ዛጌስካፓ ፔቴ ፔቴ
ሱኡጋ ፔ ኮኦሎ ዔኬኔ።

10 ናንጊና ናንጋ ጎዳ ሙሴም፦ «ጫኣቁሞ ሳኣፂኖኮ
ቤርቶ ዛላ ዓኣሮኔ ኮኦሎ ጊንሣ ጌሤ፤ ዋይዞ ዒፃ
ዒስራዔኤሌ ዓሳ ታጊዳ ጉንዱሚፆ ሃሺባኣያታቴ
ሃይቃንዳሢ ዬይ ዔርዛያ ማዒ ዴዖንጎ» ጌዔኔ።

11 ናንጊና ናንጋ ጎዳ ዒዛ ዓይሤ ጎይፆሙሴማዼኔ።
12 ዬካፓ ዒስራዔኤሌ ዴራ ሙሴ ኮይላ፦ «ያዺ

ማዔቴ ኑ ቢያሢ ኩዴኔ ጌይሢኬ!
13ዓፒሎና ማዢንቴ፥ ፆኦሲ ዴሮና ካኣማማኣሮ ባንሢ

ዑኬሢ ሃይቃያ ማዔቴ ኑኡኒ ቢያሢ ጋፓንዳኔ ጌይሢዳ?»
ጌዔኔ።

18
ቄኤሶና ሌዊ ዓሶና ማዻ ማዾ

1 ናንጊና ናንጋ ጎዳ ዓኣሮኔም፦ «ዓፒሎና ማዢንቴ፥
ፆኦሲ ዴሮና ካኣማ ማኣሮይዳ ማዺንታ ማዾ ዛሎና
ዻቢንታ ባኣዚኮ ዖኦጪንታንዳሢ ኔናንታ ኔ ናኣቶንታ ሌዊ
ዓሶንታኬ፤ ቄኤሳ ማዻ ማዾ ዛሎና ዻቢንታ ባኣዚኮ ባሼ
ዖኦጪንታንዳሢ ኔኤና ኔ ናኣቶናኬ።

2ኔናንታ ኔ ናኣቶንታ ፆኦሲዴሮና ካኣማማኣሮይዳማዻ
ዎዶናዒንሢማዺማኣዳንዳጉዲሌዊዓሶማዔ፥ ኔ ፃጳፓ
ዓሲ ዔኬ፤

3 ዔያታ ዒንሢ ማኣዲ ማኣዲ ፆኦሲ ዴሮና ካኣማ
ማኣሮይዳ ዓኣ ባኮ ዛጊ ካፓያ ማዖንጎ፤ ያዺ ማዔቴያ
ታኣምዱማዼቤዞናሚቺዒንጎቤዞናይዳ ዓኣ ጌኤዦባኮ

ዔያታካኣማንዳያኮይሱዋሴ፤ዔያታካኣሜቴ፦ዔያቶንታ
ዒንሢንታ ቢያ ሃይቃንዳኣኬ።

4ዔያታቢያ ዎዴዒንሢናዎላማዺማዺ፥ ፆኦሲዴሮና
ካኣማ ማኣሮይዳ ማዻንዳጉዲ ጌይንቴ ባኮ ቢያ ማዺ
ኩንሣንዳያ ኮይሳኔ፤ ጋዓንቴ ሌዊ ዓሲ ማዒባኣ፥ ዓይጎ
ዓሲያ ማዖምዒንሢና ዎላ ማዻኒሙካንዳያ ኮይሱዋሴ።

5 ታኣኮ ዻጋ ዒስራዔኤሌ ዓሶይዳ ላሚ ሙኩዋጉዲ
ታኣምዱማዼቤዞናሚቺዒንጎቤዞናይዳማዺንታማዾኮ
ዋኣናዺ ማዻንዳ ዓሳ ኔኤና ኔ ናኣቶና ሌሊኬ።

6ዒንሢ ፃጶ ማዔ ሌዊ ዓሶ ዒስራዔኤሌ ዓሶ ባኣካፓ
ዶኦሪዒንሢምዒንጌሢታናኬ፤ዔያታ ዓፒሎናማዢንቴ፥
ፆኦሲ ዴሮና ካኣማ ማኣሮይዳ ማዻንዳጉዲ ጌይንቴ ማዾ
ማዻኒ ታኣም ዱማዼያኬ።

7 ጋዓንቴ ሚቺ ዒንጎ ቤዞና ጎኦቦ ዓፒሎኮ ጋሮ ዛሎና
ዓኣ ዑሣ ዓኣዼ ዱማዼ ቤዛ ቄኤሳ ማዻ ማዾ ማዻንዳሢ
ኔኤና ኔ ናኣቶናሌሊኬ፤ ቄኤሴማዒማዾማዾዒንሢዛላ
ማሂ ታ ዒንሢም ዒንጌሢሮ ዬይ ማዻ ዒንሢሮኬ፤ ቄኤሴ
ማዒባኣ ዓይጎ ዓሲያ ማዖም ዬኖ ቤዞ ባንሢ ዑኬቴ
ሃይቃንዳኔ» ጌዔኔ።

ቄኤሶም ዒንጊንታ ባኣዚ
8ዬካፓናንጊና ናንጋ ጎዳዓኣሮኔም፦ «ታኣምዒንጊንታ፥

ሚቺንቱዋ ዱማ ዒንጊፆ ቢያ ኔኤም ታ ዒንጌያ ማዔሢ
ዔሬ፤ ዬይ፦ ናንጊና ኔኤና ኔ ዜርፆና ዛላ ማዓንዳጉዲ ታ
ዒንሢምዒንጌኔ፤

9ታኣምዒንጊንታሚርጌናዱማዼዒንጊፃፓቢያ፥ ሃኣኮ
ዒንጊፃፓ፥ ጎሜ ጌኤሻኒ ዒንጎ ዒንጊፆንታ ዻቢንቲ ዛላ
ጪጋ ማሂ ዒንጎ ዒንጊፃፓኣ ቢያ ታሚና ሚቺንቱዋ ባካ
ቢያ ኔኤና ኔ ናኣቶና ዛላኬ።

10 ታኣም ዱማዼ ቤዛ ማዒ ዬያ ቢያ ሙዑዋቴ፤ ዬይ
ታኣም ዱማዼያኬ፤ ዓቲንቃ ሌሊሙዖንጎ።

11 ሃሣ ዒስራዔኤሌ ዓሳ ታ ቤርቶይዳ ሌካ ሊካ ዡጊ
ዒንጋ፥ ዱማ ዒንጊፃ ቢያ ዒንሢሮኬ፤ ዬያ ባኮ፦ ኔናንታ
ኔኤኮ ዓቲንቆ ናኣቶንታ ዉዱሮ ናኣቶንታም ሙካ ዎዶ
ቢያይዳ ዒንሢሮ ማሂ ታ ዒንጌኔ፤ ዳምቦ ጎይፆና ጌኤሺ
ማዔ፥ ዓይጎ ዓሲታቴያ ኔ ማኣሪ ዓሲ ማዔይ ዬያ ሙዓኒ
ዳንዳዓኔ» ጌዔኔ።

12 ናንጊና ናንጋ ጎዳ ኬኤዛዖ፦ «ዒስራዔኤሌ ዓሳ
ታኣም ዒንጋ ኮዦ ኮዦ ባኮኮ ቤርቶ ጌይፃ፦ ሪሚቶ
ዛይቶንታ ዎይኖ ዑዦንታ ሃኣኮንታ ታ ዒንሢምዒንጌኔ።

13 ሳዓ ዔያቶም ዒንጌ ዓንጆይዳፓ ታኣም ዔያታ ዔኪ
ሙካቤርታቢያ ኔ ዛላማዓንዳሢሮዳምቦ ጎይፆና ጌኤሺ
ማዔ፥ ኔ ማኣሪ ዓሲ ቢያሙዓኒ ዳንዳዓኔ።

14ዒስራዔኤሌ ዓሳ ታኣም ጉቤናዱማሲዒንጌ ባኣዚ
ቢያ ኔኤሮኬ፤

15 ዒስራዔኤሌ ዓሳ ታኣም ዒንጋ፥ ዓሲኮዋ ማዖም
ቆልሞኮዋ ቤርቲ ሾይንቲ ቢያ ኔኤሮኬ፤ ጋዓንቴ ዓሲኮ
ቶይዲ ናይ ዛላሚኢሼዔኩዋቴ፤ ዬያጉዲዳምቦ ጎይፆና
ሙይንታኒ ዳንዳዑዋ ቆልሞ ናኣቶ ዛሎዋ ሚኢሼ ዔካኒ
ዒንሢ ዳንዳዓኔ፤

16 ሾይንቴንቴ ፔቴ ዓጊኒ ኩሜ ናይ ዛላ ዒንጊንቶም
ጌይንቴ ጎይፆጉዴያ ጌኤዦ ማኣራ ሚኢሾ ዴኤሡሞ
ዔሮ ባኮና ዶንጊታሚ ጊራኣሜ ማዓ ሹቺ ቢራ ዔካኒ ኔ
ዳንዳዓኔ።

17 ባይኮ፥ ማራይኮ፥ ዋኣሪኮዋ ቤርቲ ናይ ሚኢሼና
ሻንቂማሂዔኪንቶፓ፤ ዬያታ ጉቤና ታኣሮማዔሢሮ ታኣም
ሚቺ ዒንጎያ ማዓኒ ኮይሳኔ፤ ዬያቶኮ ሱጉፆ ሚቺ ዒንጎ

17:10 ዔብ. 9፡4። 18:14 ሌዊ. ዓኬ 27፡28።



ፓይዲማፃኣፔ 18:18 125 ፓይዲማፃኣፔ 19:14

ቤዞኮ ዴማ ላኣሉዋቴ፤ ሳዋ ታና ዎዛሳያ ማዓንዳጉዲ
ማሎ ታሚና ሚቹዋቴ።

18 ዬያቶኮ ዓሽካ ዡጊ ታኣም ዒንጎ ዱማ ዒንጊሢ
ማዒ ዒንጊንታ፥ ዚኢሮና ሚዛቆ ላባዎናጉዲ ዒንሢም
ዒንጊንቶንጎ።

19 ዒስራዔኤሌ ዓሳ ታኣም ዒንጋ ዱማ ዒንጊፆ ቢያ
ዒንሢም፤ ሃሣ ዒንሢኮ ዓቲንቆና ዉዱሮ ናኣቶናምሙካ
ዎዶ ቢያይዳ ዒንሢሮ ማሂ ታ ዒንጌኔ፤ ዬይ ዒንሢና
ዒንሢኮ ዜርፆና ዎላ ታ ጫኣቃ፥ ላኣሚንቱዋ ሶኦጌ
ጫኣቁሞኬ» ጌዔኔ።

20 ናንጊና ናንጋ ጎዳ ዓኣሮኔም፦ «ኔ ዜርፆ ኔ ዻካልሳ
ባኣዚ ፔቴታዖ ዔኪፖ፤ ዒስራዔኤሌይዳ ዓኣ ሳዖይዳፓ
ኔኤም ማዓ ሳዓ ባኣያ ናንጎም፤ ዬይ ቢያ ኔኤኮ ታናኬ»
ጌዔኔ።

ሌዊ ዓሶም ዒንጊንታ ባኣዚ
21 ናንጊና ናንጋ ጎዳ ዓኣሮኔም፦ «ዒስራዔኤሌ ዴራ

ዔያቶኮ ዓኣ ታጶ ባኣዚፓ ፔቴማ ታኣም ዔኪ ሙካሢ
ቢያ ሌዊ ዓሶ ዛላ ማዓንዳጉዲ ታ ዒንጌኔ፤ ዬይ፦
ታኣኒ ዒንሢና ካኣማ ማኣሮይዳ ዔያታ ማዻ ማዾ ዛሎ
ዒንጊንታያ ማዓንዳኔ።

22 ሃንጎ ዒስራዔኤሌ ዓሳ ፔጊዳ ሃይቢ ዔኪ
ዬዑዋጉዲ ሃካፓ ሴካ ታኣኒ ዒንሢና ካኣማማኣሮ ባንሢ
ዑኮፓ፤

23 ፆኦሲ ዴሮና ካኣማ ማኣሮ ሃካፓ ሴካ ዛጊ
ካፓንዳሢንታ ዬያ ባኮኮ ዋኣና ማዒ ቆላንዳሢ ሌዊ
ዓሶ ሌሊኬ፤ ዬይ ዒንሢኮ ዜርፆም ማዺ ማዺ ናንጋያ
ላኣሚንቱዋ ዎጌ ማዓንዳኔ፤ ሌዊ ዓሶኮ ዔያቶሮ ማዒ
ናንጋንዳ ባኣዚ ዒስራዔኤሌ ዓጮይዳ ባኣያ ማዓንዳኔ፤

24 ዒስራዔኤሌ ዓሳ ዱማ ዒንጊሢ ማሂ ፔኤኮ ዓኣ
ታጶ ባኣዚፓፔቴማዔኪሙካሢዔያቶሮማዓንዳጉዲታ
ዓይሤኔ፤ ዒስራዔኤሌ ዓጮይዳ ዔያቶሮ ማዒ ናንጋንዳ
ባኣዚ ባኣያ ማዓንዳሢ ሌዊ ዓሶም ታኣኒ ኬኤዜኔ»
ጌዔኔ።

ሌዊ ዓሳ ዔያቶኮ ዓኣ ባኮኮ ታጳፓ ፔቴማ ዒንጋ
ዒንጊፆ

25 ናንጊና ናንጋ ጎዳሙሴም፦
26 «ሌዊ ዓሶም ሂዚ ጌዔ፤ ‹ናንጊና ናንጋ ጎዳ ዒንሢሮ

ማሂ ዒንጋ፥ ታጶ ባኣዚፓ ፔቴማ ዒስራዔኤሌ ዓሶፓ
ዒንሢ ዔካ ዎዶና ዒንሢያ ዬያ ዔኬ ባኮይዳፓ ታጳፓ
ፔቴማ ኬሲ ታኣምዱማዒንጊሢማሂ ሺኢሹዋቴ።

27 ዬይ ዒንሢ ዒንጋ ዒንጊፃ ፔቴ ጎሺ ጎሽካ ዓሲ ካፄ
ሃኣኮይዳፓዔኪ፤ጊንሣሃሣዎይኖዑዦኮዋታጳፓፔቴማ
ኬሲ ዒንጋሢጉዴያ ማዖንጎ።

28 ዒስራዔኤሌ ዓሳ ታጳፓ ፔቴማ ኬሲ ዒንጋሢፓ
ዒንሢያ ታኣም ማዓ ዱማ ዒንጊሢ ዬያይዲ ዒንጉዋቴ፤
ታኣም ዒንሢ ዔኪ ሙካ፥ ዬያ ዱማ ዒንጊፆ ቄኤሳሢ
ዓኣሮኔም ዒንጉዋቴ።

29ታኣምዒንሢዒንጋንዳሢዒንሢዔካባኮይዳፓቢያ
ቃራ ማዔ ባኣዚ ማዓኒ ኮይሳኔ።

30ዬያቃራማዔባኮዒንሢዒንጋዎዶናፔቴ ጎሺጎሽካ
ዓሲ ታኣም ዒንጎ ባኮ ዒንጋዖ ዓቴሢ ፔኤም ማሃሢጉዲ
ዒንሢያ ዒንሢም ዓይሱዋቴ።

31 ዓፒሎና ማዢንቴ፥ ፆኦሲ ዴሮና ካኣማ ማኣሮይዳ
ዒንሢ ማዻ ማዾኮ ላቢፆ ዛሎ ዬይ ማዓያታሢሮ ዓቴ
ባኮ ዒንሢና ዒንሢኮ ማኣሮ ዓሶና ዓይጎ ቤሲዳኣ ማዖም
ሙዓኒ ዒንሢ ዳንዳዓኔ፤

32 ቃራ ቃራ ማዔ ባኮ ዒንሢ ታኣም ዒንጌስካፓ ዬያ
ዓቴሢ ሙዒፃ ዒንሢኮ ዻቢንቲ ማዑዋሴ፤ ጋዓንቴ ቃሮ
ባኮ ጊዳፓ ዱማሲ ዒንጉዋዖ ዬያ ዒንጊንቴ ባካፓ ዔኪ
ሙዒ፥ ዒስራዔኤሌ ዓሳ ታኣም ዱማሲ ዒንጌ ዒንጊፆ
ዒንሢዒኢሱዋጉዲዒንሢናዔሩዋቴ፤ ዬያዒንሢማዼቴ
ሃይቃንዳኣኬ› » ጌዔኔ።

19
ጎሜ ጌኤሻኒ ማዾ ዳምቤ

1 ናንጊና ናንጋ ጎዳሙሴና ዓኣሮኔናም፦
2 «ሃይ ታኣኒ ዓይሤ ዳምቤኬ፤ ቦሂሳ ባኣዚ ባኣያ፥

ባቃኖይዳ ቃምባራ ጌሢ ዛጊቦኦ ፔቴ ዞቄ ማሮ ዔኪ
ዬዓንዳጉዲ ዒስራዔኤሌ ዓሶም ኬኤዙዋቴ።

3ማሬሎ ዔኪሙካዖ ቄኤሳሢ ዓላዜሬም ዒንጉዋቴ፤
ዬና ማሬላ ጉርዳፓ ዙሎ ኬስኪ ዓላዜሬ ዓኣ ቤስካ
ሹኪንቶንጎ።

4ዓላዜሬ ዬያ ሱጉፆፓ ዻካ ዔኪ፥ ፔ ኬኤሎ ጊዳ ዳኪ
ዳኪ ፆኦሲ ዴሮና ካኣማ ማኣሮኮ ቤርቶ ዛሎና ላንካይ
ማይንቲ ዉፁርቆንጎ፤

5ማሬላ ጉቤ፤ ጌይፃ፦ ዜዻ፥ ዓሽካ፥ ሱጉፃ፥ ጎጶ ባካኣ
ቢያ ቄኤሳሢ ዓኣ ቤዞይዳ ታሚና ሚቺንቶንጎ።

6 ዒማና ቄኤሳሢ ዴኤሊ ዚቢቂ ሜሌያንታ ሂሶጴ
ጌይንታ ባኬሎኮ ካኣፒንታ ዞቄ ፓቲሌያኣ ዔኪ ማሬሎ
ሚቾ ታሞይዳ ዓጎንጎ፤

7 ዬካፓ ዒ ዓፒሎ ፔኤኮ ማስኪ፥ ዑፆዋ ማስቲ ጉርዶ
ማዒ ጌሎንጎ፤ ጋዓንቴ ሳዓ ዓማንዳያ ሄላንዳኣና ዳምቦ
ጎይፆና ዒዚ ዒኢቴያ ማዓኔ፤

8 ማሬሎ ታሞና ሚቼ ዓሢ ፔኤኮ ዓፒሎንታ ዑፆንታ
ዋኣሢና ማስኮንጎ፤ ዒዚያ ሳዓ ዓማንዳያ ሄላንዳኣና
ዒኢቴያ ማዒ ዴዓንዳኔ።

9 ዬካፓ ዳምቦ ጎይፆና ጌኤሺ ማዔ፥ ሜሌ ዓሲ
ማሬሎኮዲቢንፆ ቡኩሲዔኪጉርዶኮዙላ ካኣዦዳምቦ
ጎይፆና ጌኤሺ ማዔ ቤዞይዳ ፔቴ ቤስካ ዋሆንጎ፤ ዬይ
ዲቢንፃ ዒስራዔኤሌ ዴሮኮ ጎሜ ጌኤሻያ ማዔ፥ ዋኣፆ
ጊኢጊሻኒ ዔኪንታያ ማዓንዳኔ፤ ዬይ ዳምባ ጎሞ ጌኤሻኒ
ማዺንታያኬ።

10 ዬኖ ዲቢንፆ ቡኩሴ ዓሢ ዓፒሎ ፔኤኮ ማስኮንጎ፤
ጋዓንቴ ሳዓ ዓማንዳያ ሄላንዳኣና ዒ ዒኢቴያ ማዒ
ዴዓንዳኔ፤ ዬይ ዳምባ ዒስራዔኤሌ ዓሶና ዔያቶ ባኣካ
ሙኬያማዒ ናንጋ ዓሶምሙካዎዶቢያይዳማዻያማዒ
ናንጋንዳኔ» ጌዔኔ።

ሌሲ ካኣሜቴ ማዺንታ ዳምቤ
11 ናንጊና ናንጋ ጎዳ ኬኤዛዖ፦ «ዓይጎ ዓሲኮዋ ማዖም

ሌሲ ካኣሜሢ ዳምቦ ጎይፆና ላንካይ ኬሊ ሄላንዳኣና
ዒኢቴያ ማዒ ዴዓንዳኔ፤

12 ሃይሣሳ ኬሎና ላንካሳ ኬሎናይዳ ጎሞ ጌኤሺፆሮ
ጌሢንቴ ዋኣፆና ፔና ዒ ጌኤሾንጎ፤ ዬካፓ ዒ ጌኤሺ
ማዓንዳኔ፤ ሃይሣሳ ኬሎና ላንካሳ ኬሎናይዳ ፔና ዒ
ጌኤሺባኣያ ማዔቴ ጌኤሺማዓኒ ዒዚ ዳንዳዑዋሴ።

13 ጎሞ ጌኤሺፆ ዋኣፃ ዑፆይዳ ዋሂንቲባኣሢሮ ሌሲ
ካኣሚዒኢቴዓሲዒኢቴያማዒዴዴዓንዳኔ፤ዬያጉዴዓሲ
ፆኦሲ ዴሮ ካኣማማኣሮ ዒኢሳኔ፤ ዬያሮ ዒስራዔኤሌ ዴሮ
ባኣካ ማዒ ፓይዲንታኒ ዒዛም ኮይሱዋሴ።

14 «ፔቴ ዓሲ ፔኤኮ ናንጋ ማኣሮይዳ ሃይቄቴ
ማዺንታንዳ ዳምባ ያዺኬ፦ ዬይ ዓሢ ሃይቃኣና ዬኖ

ማኣሮይዳ ዓኣ ዓሲ፤ ሃሣ ዬኖ ማኣሮ ዒማና ጌሌ ዓሲ
ላንካይ ኬሊ ሄላንዳኣና ዒኢቴያ ማዒ ዴዓንዳኔ።

15 ዬኖ ማኣሬሎይዳ ዓኣ፥ ካራ ዎዺንቲባኣ ሜሄ፤
ጌይፃ፦ ዖቲታቴያ ጉሲ ዒኢቴያ ማዓኔ።

16ዓሲ ዎዼ ዓሲኮ ሌሲያኣ ማዖም ሃርጊ ሃይቄ ዓሲኮ
ሌሲ ዞኦስካ ካኣማ ዓሲ፤ ጊንሣ ሃሣ ዓሲኮሜጌሢታቴያ
ዱኡፒ ካኣሜ ዓሲ ላንካይ ኬሊ ሄላንዳኣና ዒኢቴያ
ማዓንዳኔ።

17 «ዬያ ጎሞ ጌኤሻኒ ጎሞ ጌኤሺፆሮ ማዓንዳጉዲ
ሚቺንቴ ማሬሎ ዲቢንፃፓ ዻካ ዔኪ ዖቲዳ ዋሂጋፓ ጊዳ
ዓልቃ ቤሲዳፓ ዱይንቴ ጌኤሺ ዋኣሢ ዋሂንቶንጎ።

18ዬካፓዳምቦ ጎይፆና ጌኤሺማዔዓሲሂሶጴኮካኣፒ
ዔኪ ዋኣፆይዳ ዳኪ ዳኪ ፆኦሲ ዴሮና ካኣማ ማኣሮይዳ
ዓኣ ሜሆ ዑፆይዳ ቢያ፤ ጊንሣ ሃሣ ዬያ ማኣሮይዳ ዓኣ
ዓሶዑፃኣዉፁርቆንጎ፤ ዬይ ዓሢዓሲሜጌሢንታሌሲንታ
ዱኡፒያኣ ካኣሚ ዒኢቴ ዓሶ ዑፃ ዉፁርቆንጎ፤

19 ሃይሣሳ ኬሎና ላንካሳ ኬሎናይዳ ፔና ዳምቦ
ጎይፆ ጌኤሼ ዓሢ ሜሌ ጌኤሽኪባኣሢ ዉፁርቆንጎ፤
ላንካሳ ኬሎና ዬያ ዓሢ ጌኤሾንጎ፤ ዬይ ጌኤሽካ ዓሢያ
ፔኤኮ ዑፆንታ ማኣዓሢንታ ማስኬስካፓ ዓባ ጌላዛ ዒ
ጌኤሽኬያ ማዓንዳኔ።

20 «ዳምቦ ጎይፆና ፔና ጌኤሺባኣ ዒኢቴ ዓሢ ጎሞ
ጌኤሻ ዋኣፃ ዒዛኮ ዑፃ ዋሂንቲባኣሢሮ ዒኢቴያ ማዒ
ዴዓንዳኔ፤ ዬያጉዴ ዓሲ ፆኦሲኮ ማኣሮ ዒኢሳያ ማዔሢሮ
ዴሮ ባኣካፓ ዱማዾንጎ።

21 ሃያ ዎጎ ኬስካ ዎዶ ቢያይዳ ዒንሢ ካፓንዳያ
ኮይሳኔ፤ ጎሞ ጌኤሺፆሮ ዋሆ ዋኣፆ ዓሶ ዑፆይዳ ዋሃሢ
ፔኤኮ ማኣዓሢ ማስካንዳያ ኮይሳኔ፤ ዬያ ዋኣፆ ካኣማ
ዓሲ ቢያ ሳዓ ዓማንዳያ ሄላንዳኣና ዒኢቴያ ማዒ
ዴዓንዳኔ፤

22 ዬይ ዒኢቴ ዓሢ ካኣማ ባኣዚ ቢያ ዒኢቴያ
ማዓንዳኔ፤ ዬያ ባኮ ካኣሜ ዓሲያ ሳዓ ዓማንዳያ
ሄላንዳኣና ዒኢቴያ ማዒ ዴዓንዳኔ» ጌዔኔ።

20
ናንጊና ናንጋ ጎዳ ዴሮም ላላፓ ዋኣፆ ኬሴሢ
(ኬሲ. ማፃ 17፡1-7)

1ቤርታሳ ዓጊኖና ዒስራዔኤሌ ዴራ ጉቤ ዓሲ ናንጉዋ
ፂኔ ዳውሎ ሙኪ ቃዴሴ ጌይንታ ቤዛ ዱንኪ ዴዔኔ፤
ዒማና ማይራማ ዒኢካ ሃይቂ ዱኡቴኔ።

2ዔያታ ዴዔ ቤዞይዳ ዋኣሢ ባኣያታሢሮ ዴራ ሙሴና
ዓኣሮኔና ዒፂ ማካያ ማዒ ቡካዖ፦

3 «ዓፒሎና ማዢንቴ፥ ፆኦሲ ዴሮና ካኣማ ማኣሮ ካራ
ሃንጎ ኑ ዒጊኖ ዒስራዔኤሌ ዓሶና ዎላ ኑ ሃሃይቄቴ ዎንዴ
ቃራታዖ ዓቴኔ፤

4ሃያ ዓሲ ናንጉዋ ዳውሎ ኑና፥ ፆኦሲ ዴሮ ዓይጋዒንሢ
ዔኪሙኬይ? ኑናንታ ኑ ቆልሞንታ ኩዳንዳጉዲዳ?

5ጊብፄይዳፓኑናዒንሢኬሲ፥ፔቴታዖዔኤቢባቃሉዋ
ሃያ ፑርቶ ዓጮ ዓይጋ ዔኪ ዬዔይ? ሃይካ፦ ሃኣኮ፥
ቤሌሴ፥ ዎይኔንታ ሮኦማኣኔ ጎዖሙዎሚፃኣ ባኣሴ፤ ሜሌ
ዓታዛዑሽኮዋኣሢታዖ ሃካ ባኣሴ!» ጌዒሙሴዑፃዻጋና
ዒላቴኔ።

6 ዬያሮ ሙሴና ዓኣሮኔና ዴሮ ኮይላፓ ዴንዲ ፆኦሲ
ዴሮና ካኣማ ማኣሮ ካራ ባሊቶና ሳዓ ላሂ ዓኣንቴ ናንጊና
ናንጋ ጎዳኮ ቦንቾ ፖዓ ፔጋዺ ዔያቶም ጴዼኔ።

7ዬካፓ ናንጊና ጎዳሙሴም፦
8«ጫኣቁሞሳኣፂኖኮቤርቶዛላዓኣኮኦሌሎዔኪጋፓ

ኔኤና ዓኣሮኔና ዒስራዔኤሌ ዴሮ ፔቴይዳ ቡኩሱዋቴ፤

ዬያይዴስካፓ ዒኢካ ዔያቶ ቤርቶይዳ ዔቂ፥ ዬይ ላላሢ
ዋኣፆ ዔያቶም ኬሳንዳጉዲ ዓይሤ፤ ዬያይዲ ላላፓ
ዋኣሢ ኔ ኬሴም ዴሮንታ ዔያቶኮ ቆልሞንታ ዑሽካንዳኔ»
ጌዔኔ።

9 ዓፒሎና ማዢንቴ፥ ፆኦሲ ዴሮና ካኣማ ማኣራፓ
ናንጊና ናንጋ ጎዳ ዒዛ ዓይሤ ጎይፆ ሙሴ ፔኤኮ ኮኦሎ
ዔኬኔ።

10 ዒዛንታ ዓኣሮኔንታ ላሎኮ ቤርቶ ዛሎይዳ
ዒስራዔኤሌዓሶቢያቡኩሴኔ፤ዒማናሙሴዴሮኮይላ፦
«ዒንሢዋይዞዒፃዓሳ! ሃያ ላሎይዳፓዋኣሢኑዒንሢም
ኬሶንዶ?» ጌዔኔ፤

11 ዬካፓ ፔኤኮ ኮኦሎ ዔኪ ላሎ ላምዒ ማይንቲ
ጳርቃዛ ሚርጌ ዋኣሢ ዹኡቂ ኬስኬም ዴሮንታ ዔያቶኮ
ቆልማኣ ቢያ ዑሽኬኔ።

12 ጋዓንቴ ናንጊና ናንጋ ጎዳ ሙሴና ዓኣሮኔናም፦
«ዒስራዔኤሌዴሮቤርታ ታናዱማዼያማሂ ቦንቺሳኒ ታና
ዒንሢ ጉሙርቂባኣሢሮ ታ ዔያቶም ዒንጋኒ ጫኣቄ ዓጮ
ሃያ ዴሮ ዔኪ ዒንሢ ጌላዓኬ» ጌዒ ዔያቶ ጎሬኔ።

13ዒስራዔኤሌዓሳናንጊና ናንጋ ጎዳናዎላጎሪንቴሢና
ዒዚያፔኤኮዱማዼያማዒፆዔርዛቦንቾፔጋሲዻዌዬና
ቤዛ ሜሪባ ጌይንቴሢሮ ዋኣፄላኣ ሜሪባ ጌይንቴኔ።

ዒስራዔኤሌ ዓሳ ዔዶኦሜ ዓጮና ዓኣዹዋጉዲ
ላኣጊንቴሢ

14ሙሴ ዔዶኦሜ ካኣቲም ሂዚ ጌይ ኬኤዛንዳጉዲ
ቃዴሴፓ ኪኢታ ዓሲ ዳኬኔ፦ «ሃይ ኪኢታ፥ ኔኤኮ ዒጊኖ፥
ዒስራዔኤሌ ዓሶፓኬ፤ ኑና ሄሌ ሜታሢ ቢያ ኔ ዋይዜኔ፤

15ኑኡኮቤርታኣዓዶንሢጊብፄዓጮዎይቲዴንዴቴያ፤
ሃሣ ጊብፄይዳ ኑ ሚርጌ ሌዔ ዎዲ ናንጌቴያ ኔ ዔራኔ፤
ጊብፄ ዓጮዓሳ ኑ ዓዶንሢንታ ኑናንታሚርጌናሜታሴኔ፤

16 ዒማና ናንጊና ናንጋ ጎዳ ኑና ማኣዳንዳጉዲ ኑ
ዒላቴሢሮ ዒዚ ኑ ዒላቶ ዋይዚ፥ ዬካፓ ኑና ኬሳንዳ
ፔኤኮ ኪኢታንቻሢ ኑኡም ዳኬኔ፤ ሃኣዛጌ፦ ሃሢ ኑኡኒ ኔ
ዓጮኮ ዛጶይዳ ዓኣ፥ ቃዴሴይዳኬ።

17ዬያሮ ሃዳራ ኔ ዓጮይዴና ኑ ዓኣዾም ኑናታቴያ ኑኡኮ
ቆልማጎይፆማፓኑኬስካዓኬ፤ዒንሢኮጎዦጋሮማዔቴያ
ቱኪንቴ ዎይኖ ባኣኮዋ ኑ ጌላዓኬ፤ ኔኤኮ ዋኣፆ ዔታፓኣ
ኑ ዱይ ዑሽካዓኬ፤ ኔ ዓጮ ቲቂ ኑ ዴንዳንዳኣና ዚጊሮ
ጎይፆማፓ ኑ ኬስካዓኬ።»

18 ዔዶኦሜ ዓሳ ጋዓንቴ፦ «ኑ ዓጮይዴና ዒንሢ
ዓኣዻንዳጉዲ ኑ ኮዑዋሴ! ዎልቄና ዒንሢ ጌላኒ ኮዔቴ
ጋዓንቴ ኬስኪ ኑ ዒንሢ ዖላንዳኔ» ጌዔኔ።

19 ዒስራዔኤሌ ዓሳ ማሃዖ፦ «ኑኡኒ ዚጊሮ ጎይፃፓ
ኬስካዓኬ፤ ኑና ማዔቴያ ኑኡኮ ቆልማ ዋኣፆ ዒንሢኮ
ዑሽኬቴ ኑዒንሢምጪጋንዳኔ፤ ኑኡኒ ኮዓሢዒንሢዓጮ
ጊዴና ዓኣዺፆማ ሌሊኬ» ጌዔኔ።

20 ዔዶኦሜ ዓሳ ጋዓንቴ፦ «ዔይዔ! ኑ ዒንሢ
ዳካዓኬ!» ጋዓዖ ሚርጌ፤ ሃሣ ጊንሣ ዎልቄና ዖላንዳ ዓሲ
ዔኪ ዒስራዔኤሌ ዓሶ ዖላኒ ኬስኬኔ።

21 ዔዶኦሜ ዓሳ ዒስራዔኤሌ ዓሶ ፔ ዓጮና
ዓኣዹዋጉዲ ላኣጌሢሮ ዔያታ ሜሌ ጎይሢና ዴንዴኔ።

ዓኣሮኔኮ ሃይቦ
22 ዒስራዔኤሌ ዓሳ ቢያ ቃዴሴፓ ዔቂ ሆኦሬ ዹኮ

ሄሌኔ፤
23ዬና ቤዛ ዔዶኦሜ ዓጮኮ ዛጳ ዓኣ ቤሲኬ፤ ናንጊና

ናንጋ ጎዳ ዒኢካሙሴና ዓኣሮኔናም፦
24«ዒስራዔኤሌዓሶምታዒንጋኒጫኣቄዓጮዓኣሮኔ

ጌላዓኬ፤ ዒንሢ ላምዓሢ ሜሪባ ዋኣፆ ካራ ታ ዓይሤ
ዓይሢፆ ዒፄሢሮ ዓኣሮኔ ሃይቃንዳኔ፤

25 ዬያሮ ዓኣሮኔና ዒዛኮ ናኣዚ ዓላዜሬና ዔኪ ሆኦሬ
ዹኮ ኬስኪጋፓ፦

26 ዓኣሮኔኮ ቄኤሶ ማኣዓሢ ኬሲ ዓላዜሬ ማይሴ፤
ዓኣሮኔ ዒኢካ ሃይቃንዳኔ» ጌዔኔ።

27 ናንጊና ናንጋ ጎዳ ዒዛ ዓይሤ ጎይፆ ቢያ ባኮ ሙሴ
ማዼኔ፤ ዒስራዔኤሌ ዴራ ቢያ ዒዛ ዛጋንቴ ሆኦሬ ዹኮ
ዔያታ ኬስኬኔ፤

28 ዒማና ሙሴ ዓኣሮኔኮ ቄኤሶ ማኣዓሢ ኬሲ፥
ዓላዜሬማይሴኔ፤ ዒኢካዹኮይዳ ዓኣሮኔ ሃይቄኔ፤ ዬካፓ
ሙሴና ዓላዜሬና ጊንሣ ማዒዹካፓ ኬዴኔ።

29ዬካፓ ዴራ ጉቤ ዓኣሮኔ ሃይቄሢ ዋይዚ ሃይሢታሚ
ኬሊ ሄላንዳኣና ዖዪ ዒዛ ዬኤኬኔ።

21
ካኣናኔ ዓሶኮ ዖሎና ባሺንቲፆ

1 ካኣናኔ ዓጮኮ ዾኦሎ ዛሎይዳ ናንጋ፥ ካኣናኔ ዓሶኮ
ካኣቲ ዓራዴ ዒስራዔኤሌ ዓሳ ዓታሪሜ ባንፆና ሙካሢ
ዋይዛዖ ዔያቶይዳ ዖልዚ ቡሊ ዻካ ዓሲ ዲዒ ዔኬኔ።

2 ዬያሮ ዒስራዔኤሌ ዓሳ፦ «ሃያ ዓሶ ኑ ባሻንዳጉዲ
ኔ ኑና ማኣዴቴ ዔያቶንታ ዔያቶኮ ካታሞንታ ጉቤና ኑ
ባይዚ ኔኤም ማዔያ ማሃንዳኔ» ጌይ ናንጊና ናንጋ ጎዳም
ናኣቤኔ።

3 ናንጊና ናንጋ ጎዳኣ ዔያቶኮ ሺኢጲፆ ዋይዚ፦
ዔያቶ ማኣዴሢሮ ካኣናኔ ዓሶ ዖሊ ባሺ ዓርቂ፥ ካኣናኔ
ዓሶንታ ካታሞንታ ጋፒሲ ባይዜኔ፤ ጋፒ ባይቄያ ማዔሢ
ዔርዛኒ ዬኖ ቤዜሎኮ ሱንፆ፦ «ሆርማ» ጌዒ ዔያታ
ጌሤኔ፤ (ሆርማጌይፃ፦ዔብሬ ዓሶሙኡጮና «ባይዚሢ»
ጌይሢኬ።)

ሞኦኖ ዓንጋፓ ኮሺንቴ ሾኦዦ
4 ዒስራዔኤሌ ዓሳ ዔዶኦሜ ዓጮኮ ዙሌና ሺሪ

ዓኣዻኒ ማሊ ሆኦሬ ዹካፓ ዔቂ ዞቄ ባዞ ባንሢ ዓኣዻ
ጎይፆና ዴንዴኔ፤ ዴራ ጎይፆይዳ ዓኣንቴ ጊቢ ዳንዳዒፃ
ዔያቶ ባሼኔ፤

5 ዬያሮ ዔያታ ፆኦሲና ሙሴናይዳ፦ «ሙኡዚንታ
ዋኣሢንታ ባኣ፥ ሃያ ዓሲ ናንጉዋ ዳውላ ኑ ሃይቃንዳጉዲ
ጊብፄ ዓጫፓ ዒንሢ ኑና ዓይጋ ዔኪ ኬሴይ? ሃኖ ዒሣ
ሙዔሎ ዑፃ ኑኡኮ ሼናዼኔ!» ጌይ ፑርታ ዑኡሲ ኬሲ
ጉንዱሜኔ።

6ዬካፓ ናንጊና ናንጋ ጎዳ ፑርታ፥ ዻይ ዎዎዻ ሾኦሺዴሮ
ባኣኮዳኬሢሮሚርጌዒስራዔኤሌዓሲዻይንቲሃይቄኔ።

7 ዬያሮ ዴራ ሙሴ ኮይላ ሙኪ፦ «ናንጊና ናንጋ ጎዳ
ዑፃ፤ ጊንሣ ሃሣ ኔ ዑፃ ፑርታ ባኣዚ ኑ ጌስቲፆና ዻቤኔ፤
ሃሢ ሃይ ዻዓ ሾኦዣ ባይቃንዳጉዲ ናንጊና ናንጋ ጎዳ ኑም
ሺኢቄ» ጋዓዛ፥ሙሴ ዴሮ ዛሎ ሺኢቄኔ።

8 ዒማና ናንጊና ናንጋ ጎዳ ሙሴም፦ «ሞኦና ዓንጊና
ፔቴ ሾኦሺ ኮሺ፥ ሚሢዳ ኬሲ ሱፄ፤ ሾኦዦና ዻይንታ ዓሳ
ቢያ ዬያ ዛጋዖ ዻቃንዳኔ» ጌዔኔ።

9ዬያሮሙሴሞኦኖ ዓንጎና ሾኦሺ ኮሺ፥ሚሢዳሱፃዛ
ሾኦዦና ዻይንቴ ዓሳ ቢያ ዬያ ሞኦኖ ዓንጎ ሾኦዣሢ ዛጋዖ
ዻቄኔ።

ዒስራዔኤሌ ዓሶኮ ሆኦሬ ዹካፓ ሞዓኣቤ ዶኦጮ
ዓኣዺፆ

10ዒስራዔኤሌ ዓሳ ዴንዴ ጎይሣ ዓቦቴ ጌይንታ ቤዞ
ሄሊ ዒኢካ ዱንኪ ዴዔኔ፤

11 ዬኖ ቤዞ ጊንሣ ሃሺ ዴንዳዖ ሞዓኣቤ ዶኦጮኮ
ዓባ ኬስካ ዛሎና ዓኣ ዓሲ ናንጉዋ ዳውሎ «ዓባሪሜ»
ጌይንታዞይዳ ዴዔኔ።

12ዬካፓ ሃሣ ዓኣዺ ዜሬዴ ዶኦጮይዳ ዱንኪ ዴዔኔ፤
13 ሃሣ ዬኖ ቤዛፓ ዔቂ፥ ዓሞራ ዓጮ ዴንዲ ሄላ ዓሲ

ናንጉዋ ዳውሌስኬኖ፥ ዓርኖኦኔ ዎሮ ሱካ ዓኣስኬኖይዳ
ዱንኪ ዴዔኔ፤ ዓርኖኦኔ ዎራ ሞዓኣቤ ዓጮና ዓሞኦኔ
ዓጮናኮ ዛጶይዳ ዓኣያኬ።

14ዬያይዳፓዔቄያና ናንጊና ናንጋ ጎዳ ዖሊሴ ዖሎዛሎ
ኬኤዛማፃኣፖይዳ፦ «ሱኡፓ ዓጮናዶኦጮዶኦጮናይዳ
ዓኣ ዋሄቤ፥ ዓርኖኦኔ ዎራ፥

15ዴንዲዓኣሬካታሞናሞዓኣቤዛጶሄላዶኦጮዛሮ»
ጌይንቴኔ።

16 ዬካፓ ዔያታ ዔቂ፦ «ዋኣፆ ዔቶ» ጌይንታ ቤሲ
ዓኣዼኔ፤ ዒኢካ ናንጊና ናንጋ ጎዳሙሴም፦ «ዴሮፔቴይዳ
ቡኩሴ፤ ዋኣሢ ታ ዔያቶም ዒንጋንዳኔ» ጌዔኔ።

17ዒማና ዒስራዔኤሌ ዴራ፦
«ዋኣፆ ዔታሢዮ ዋኣፆ ኬሴ፤

ዒዛም ዓይናዹዋቴ፤
18 ሃኖ ዋኣፆ ዔቶ ቦኦኬሢ

ዴሮኮጪሞና ሱኡጎናኬ፤
ዔያታ ዋኣፆ ዔቶ ቦኦኬሢ
ፔኤኮ ካኣቱሞና ሃሣ ሲፓሢ ኮኦሎናኬ»

ሂዚ ጌዒ ዓይናዼኔ።
ዬኖ ዓሲ ናንጉዋ ዳውላፓ ዔያታ ዔቂ ማታና ጌይንታ

ቤሲ ዴንዴኔ፤
19ማታናፓ ናህሊዔኤሌ፥ ናህሊዔኤሌፓ ጊንሣ ባሞቴ

ጌይንታ ቤሲ ሄሌኔ፤
20 ባሞቴይዳፓ ዔቂ ሞዓኣቤ ዓጮይዳ ዓኣ ዶኦቺ

ቤሲ ዔያታ ዓኣዼኔ፤ ዬይ ዶኦጫሢ ፒሲጋ ዹኮ ዴማ፥
ዳውላዻ ቦኦሎኮ ሆታኬ።

ሲሆኔና ዖጌ ጌይንታ ካኣቶንሢኮ ዖሎና ባሺንቶ
(ላሚ. ዎማ 2፡26—3፡11)

21 ዬካፓ ዒስራዔኤሌ ዓሳ ዓሞራ ዓጮ ካኣቲ፥
ሲሆኔም፦

22 «ኔ ዓጮ ጊዴና ኑና ዳኬ፤ ኑናንታ ኑ ቆልሞንታ
ጎይፆማፓ ኑ ኬስካዓኬ፤ ዒንሢኮ ጎዦ ጋሮ ማዔቴያ
ቱኪንቴ ዎይኖ ሚፆ ባኣኮዋ ኑ ጌላዓኬ፤ ዒንሢኮ ዋኣፆ
ዔታፓኣ ኑ ዑሽካዓኬ፤ ኔ ዓጮ ቲቂ ኑ ዴንዳኣና ዚጊሮ
ጎይፆማፓ ኑ ኬስካዓኬ» ጌይ ኬኤዛንዳ ኪኢታ ዓሲ
ዳኬኔ።

23ካኣቲ ሲሆኔ ጋዓንቴ ዒስራዔኤሌ ዓሳ ዒዛ ዓጮና
ዓኣዻንዳጉዲኮይባኣሴ፤ዒዚዎይቴይጌዔቴዒዛኮ ዖሎ
ዖላ ዓሶ ቢያ ቡኩሲ ዓሲ ናንጉዋ ዳውሎይዳ ዓኣ፥ ያሃፄ
ጌይንታ ቤዞ ዓኣዺ ዒስራዔኤሌ ዓሶ ዒኢካ ዖሌኔ።

24 ዒስራዔኤሌ ዓሳ ጋዓንቴ ዖሎና ዔያቶ ባሺ፥
ዓርኖኦኔ ዎራፓ ዴንዲ ኬዶ ዛሎና ዓሞኦኔ ዓጮኮ ዛጶ
ሄላንዳኣና፤ ጌይፃ፦ ያኣቦቄ ዎሮ ሄላንዳኣና ዓኣ ዓጮ
ዓርቄኔ፤ ያዺማዔቴያዓሞኦኔዓጮኮዛጳሚርጌዖላዓሲ
ዎልቄና ካፒንቲ ዓኣሢሮ ዬኖ ዛጶና ዔያታ ፒንቂባኣሴ።

25 ዬያይዲ፥ ዒስራዔኤሌ ዴራ ዓሞራ ዓጮኮ ካታሞ
ሃሴቦኦኔና ኮይላ ዓኣ ዻኮ ዻኮ ካታሞዋ ዓርቂ ዒኢካ
ዴዔኔ፤

20:28 ኬሲ. ማፃ 29፡29፤ ፓይ. ማፃ 33፡38፤ ላሚ. ዎማ 10፡6። 21:1 ፓይ. ማፃ 33፡40። 21:4 ላሚ. ዎማ 2፡1። 21:6 1ቆሮ. 10፡9።
21:9 2ካኣቶ. ማ 18፡4፤ ዮሃ. 3፡14።

26 ሃሴቦኦኔ ዓሞኦኔ ዓጮ ካኣቲ፥ ሲሆኔ ናንጋ
ካታማኬ፤ ዒዚሞዓኣቤ ዓጮኮቤርታሳ ካኣታሢና ዖልቲ
ዓርኖኦኔ ዎሮ ሄላንዳኣና ዓኣ ዓጮ ባሺ ዔኬያኬ።

27ዬያይዳፓ ዔቄያና ዓይኑሞ ዓሳ፦

«ካኣታሢ ሲሆኔ ካታሞ ሃሴቦኦኔሙኩዋቴ!
ዬና ካታሜላ ማዢንቶንጎ፥ ጊንሣ ዔቆንጎ፤

28 ሃሴቦኦኔይዳፓ ታሚ ኬስኪ
ሲሆኔ ካታሞይዳፓ ታሚሎስታ ዔቂ
ሞዓኣቤ ዓጮይዳ ዓኣ ዓኣሬ ካታሞ ባይዜኔ፤
ዓርኖኦኔ ዎሮ ኮይሎይዳ ዓኣ ዼጌ ቤዞ * ዶይሲ
ባይዜኔ።

29ሞዓኣቤ ዓሲዮቴ ዒንሢና ባዴዔ!
ዒንሢ ኬሞሼ ጌይንታ ባኮ ካኣሽካ ዓሳ ዒንሢ
ባይቃንዳኔ፤

ዬይ ዒንሢኮ ፆኦዛሢ ዓቲንቆ ዒንሢኮ ሜሌ ዓጪ
ዳኪሴኔ፤

ዒንሢ ላኣሎዋ ካኣቲ ሲሆኔና ዲዒ ዔኪሴኔ።
30 ኑኡኒ ጋዓንቴ ዒንሢኮ ዜርፆ ባይዜኔ፤

ሃሴቦኦኔፓ ዲቦኔ ሄላንዳኣና
ዴንዲ ሃሣ ኖፓ ሄላንዳኣና ዓኣ ካታሞ
ዬያጉዲ ሜዴባ ሄላንዳኣና ዓኣ ካታሞ ዶይሲ ኑ
ባይዜኔ»

ጌዒ ዓይናዼኔ።
31 ዬያሮ ዒስራዔኤሌ ዴራ ዬኖ ዓሞራ ዓሶ ዓጮይዳ

ዴዔኔ፤
32 ሙሴ ዒማና ያዕዜሬ ካታሞ ዓርቃኒ ሙሪ ዓሲ

ዳኬኔ፤ ዬካፓ ዬኖ ካታሜሎና ኮይላ ዓኣ ዻካ ዻካ ካታማ
ዓርቄኔ፤ ዒኢካ ናንጋ ዓሞራ ዓሶዋ ዳውሲ ዳኬኔ።

33 ዬካፓ ዒስራዔኤሌ ዓሳ ማዒ ባኣሳኣኔ ባንሢ
ዓኣዻ ጎይፆ ዓርቂ ዴንዴኔ፤ ዒማና ባኣሳኣኔ ካኣቲ ዖጌ
ዔድሬዒ ጌይንታ ቤዛ ዒስራዔኤሌ ዓሶ ዖላኒ ፖኦሊሶ
ዔኪ ኬስኬኔ።

34 ናንጊና ናንጋ ጎዳ ሙሴም፦ «ሃያ ዓሢ ዒጊጪፖ፤
ዒዛንታዒዛኮዴሮንታ ባሺሲ፥ ዓጮይዳባሺሢዒንሢም
ታ ዒንጋንዳኔ፤ ሃሴቦኦኔ ካታሞይዳ ዴዒ ዓሞራ ዓጮ
ዎይሣካኣቲ ሲሆኔይዳዒንሢማዼ ባኮቢያ ሃያ ዓሢዳኣ
ማዹዋቴ» ጌዔኔ።

35 ዬያሮ ዒስራዔኤሌ ዴራ ዖጌንታ ናኣቶንታ ዒዛኮ
ዴሮዋ ቢያ ፔቴታዖ ዓይሱዋ ዎዺ ባይዚ ዓጬሎዔኬኔ።

22
ባኣላኣቄ ባኣላኣሜ ዔኤሊሴሢ

1ዒስራዔኤሌ ዓሳ ዴንዴ ጎይሣ ዮርዳኖሴ ዎሮኮ ዓባ
ኬስካባንፆይዳ፥ዒያርኮኮሆታዓኣ፥ሞዓኣቤቦኦሎይዳ
ዱንኪ ዴዔኔ።

2ዒማናሞዓኣቤዓጮካኣቲ፥ ባኣላኣቄ፦ዒስራዔኤሌ
ዓሳዓሞራዓሶይዳማዼፑርቶ ባኮዛጌኔ፤ ባኣላኣቄኮዓዴ
ፂፖሬ ጌይንታያኬ።

3 ዒስራዔኤሌ ዓሶኮ ሚርጉሞ ዋይዛዖ ዬያ
ካኣታሢንታ ዴሮንታ ዒጊጪዎኦቶንዶ ጎይሢ ባይዜኔ።

4ዬያሮ ሞዓኣቤ ዓሳ ሚዲያሜ ዓሶኮ ዓጮጪሞም፦
«ሃይ ዒንሢ ዛጋ ዴሮኮ ሚርጉማ፥ ጌማይ ሄንቃ ቤዞይዳ
ዓኣ ማኣቶ ቢያ ጋፒሲሙዓሢጉዲ ኑ ኮይላ ዓኣ ባኮ ቢያ
ፒፂ ባይዛንዳያኬ» ጌዔኔ። ዒማና ካኣቲ ባኣላኣቄ፦

5 ዓማው ዓጮይዳ፥ ዔፕራፂሴ ዎሮ ኮይሎይዳ፥ ፔቶሬ
ካታማ ናንጋ ቢዖሬ ናኣዚ ባኣላኣሜዔኤላንዳጉዲኪኢታ
ዓሲ ዳኬኔ፤ ዔያታ፦ «ጊብፄ ዓጫፓሙኬዴሬ ዓጮቢያ
ኩሚ ዴዔኔ፤ ዔያታ ኑ ዓጮ ኮይላኬዱንኪ ዴዔሢ፤

6ዬያዴሮኮፓይዳኑዓሶይዳፓሚርጌናባሻያኬ፤ዬያሮ
ኑ ኮይላ ሙኪ ዔያቶ ታኣም ጋዳንቄ፤ ዬያይዲ ጎዖንቴ
ዔያቶ ኑ ባሺ ኑ ዓጫፓ ኬሳንዳያናንዳኔ፤ ኔኤኒ ዓንጃሢ
ዓንጂንቴያ፥ ኔኤኒ ጋዳንቄሢ ጋዳንቂንቴያ ማዓሢ ታ
ዔራኔ» ጋዓ ኪኢታ ዔኪ ዓኣዼኔ።

7 ዬያሮ ሞዓኣቤ ዓሶና ሚዲያሜ ዓሶናኮ ጪማ
ጋዳንቆሢሮ ጪጎ ሚኢሾ ዔኪ፥ ባኣላኣሜ ኮይላ ዓኣዺ
ባኣላኣቄ ጌዔ ባኮ ኬኤዛዛ፦

8ባኣላኣሜዔያቶም፦ «ሃይካ ዎርቁዋቴ፤ ናንጊና ናንጋ
ጎዳ ታኣም ጋዓ ባኮ ዚሮ ጉቴ ታ ዒንሢም ኬኤዛንዳኔ»
ጌዔኔ፤ ዬያሮ ሞዓኣቤ ዓሶኮ ጪማ ባኣላኣሜ ማኣራ
ዎርቄኔ።

9 ፆኦሲ ባኣላኣሜ ኮይላ ሙካዖ፦ «ሃይካ ኔ ኮራ ዓኣ
ዓሳ ዓይጎ ዓሲዳይ?» ጌይ ዖኦጫዛ፥

10ዒዚ ሂዚ ጌይማሄኔ፦ «ሞዓኣቤ ካኣቲ ባኣላኣቄ ታ
ኮይላ ዳኬ ዓሲኬ፤

11 ዔያታ፦ ‹ጊብፄ ዓጫፓ ሙኬ ዴሬ ዓጮ ባይዚ
ዴዔኔ፤ ኔኤኒሙኪ ዔያቶ ጋዳንቄያ ማዔቴ ጎዖንቴ ዔያቶ
ታኣኒ ዖሊ ባሻንዳያናንዳኔ› » ጋዓ ኪኢታ ዔኪሙኬኔ።

12 ፆኦሲ ባኣላኣሜም፦ «ዬንሢ ዓሶና ዎላ ዓኣዺፖ፤
ታኣኒ ዔያቶ ዓንጄያ ማዔሢሮ ዒስራዔኤሌ ዴሮ
ጋዳንቂፖ» ጌዔኔ።

13 ባኣላኣሜ ዚሮ ጉቴ ሳዓ ካራዛ ዔቃዖ ባኣላኣቄ
ኮይላፓሙኬዓሶም፦ «ዓካሪ፥ ዒንሢዒንሢማኣሪማዒ
ዓኣዹዋቴ፤ ታኣኒ ዒንሢና ዎላ ዴንዱዋጉዲ ናንጊና ናንጋ
ጎዳ ታና ላኣጌኔ» ጌዔኔ።

14 ዬያሮ ሞዓኣቤ ዓጫፓ ሙኬ ቢታንታ ዓኣ ዓሳ
ባኣላኣቄኮይላማዒዓኣዻዖ ባኣላኣሜዔያቶናዎላሙኮ
ዒፄሢ ኬኤዜኔ።

15 ዬካፓ ሃሣ ባኣላኣቄ፦ ቤርታኣ ዓሶፓ ባሼ
ቦንቺንታያና ዺቢ ማዔጪሚ ባኣላኣሜ ኮይላ ዳኬኔ፤

16ዔያታ ባኣላኣሜ ኮይላ ዓኣዺ ባኣላኣቄ ጌዔ ባኮ፦
«ታ ኮይላሙኮ ኔና ላኣጋ ባኣዚ ባኣያ ናንጎም!

17 ኔ ማዼ ባኮኮሚርጌ ባኣዚ ታጪጋንዳኔ፤ ኔ ዖኦጬ
ባኣዚቢያ ታማዻንዳኔ፤ ዬያሮ ሃዳራሙኪሃያ ዴሮ ታኣም
ጋዳንቄ ጌዔኔ» ጌይ ኬኤዜኔ።

18 ባኣላኣሜ ጋዓንቴ ዬኖ ኪኢቶ ዓሶም፦ «ባኣላኣቄ
ዒዛኮ ካኣቱሞ ማኣሮይዳ ዓኣ ቢሮንታ ዎርቆንታ ቢያ
ታኣም ዒንጌቴያ፥ ሃሣ ዻካ ባኣዚና ማዖም ዼኤፒ ባኣዚ
ዛላና ታ ፆኦዛሢ ዓይሢፆኮ ዑሣ ዓኣዻኒ ታ ዳንዳዑዋሴ፤

19ፆኦሲታኣምኬኤዛ፥ሜሌባኣዚዓኣቴዒዛይዳፓታ
ዔራንዳጉዲ ሂንዳ ዒንሢያ ቤርታኣ ዓሶጉዲዒባኒ ሃይካ
ዎርቁዋቴ» ጌዔኔ።

20ዬኖዋንቴሎ ፆኦሲባኣላኣሜኮይላሙኪ፦ «ሃንሢ
ዓሶንሢ ኔ ኮይላሙኬሢኔናዔኪዓኣዻኒማዔቴዔያቶና
ዎላ ዓኣዼ፤ ጋዓንቴ ታ ኔኤም ኬኤዛ ባኮማ ሌሊ ማዼ»
ጌዔኔ።

21 ዬያሮ ዚሮ ጉቴሎ ባኣላኣሜ ዔቃዖ ፔኤኮ ሃሬሎ
ኮኦሪ፥ ሞዓኣቤፓሙኬ ዼኤፖ ዓሶና ዎላ ዓኣዼኔ።

ባኣላኣሜና ዒዛኮ ሃሬሎና
22 ባኣላኣሜ ዓኣዼሢሮ ፆኦሲ ዻጋዼኔ፤ ዒማና

ባኣላኣሜ ፔኤኮ ላምዖ ካራሚ ዔኪ ሃሬሎዋ ቶጊ

* 21:28 ዼጌ ቤዞ ጋዓዛ፦ ፔቴ ፔቴ ሚናኣ ማፃኣፖይዳ «ዓጮ ዎይሣ ዓሶ» ጌይንቴኔ። 21:29 ዔር. 48፡45-46። 22:5 ፓይ. ማፃ 31፡8፤ 2ጴፂ.
2፡15-16፤ ዪሁ. 11።

ዓኣዻንቴ ናንጊና ናንጋ ጎዳኮ ኪኢታንቻ ዒዛኮ ቤርታ
ዔቂ ጎይፆ ባይዜኔ፤

23ኪኢታንቻሢጬንቻ ዓፓሮ ቱኪ ጎይፃ ዔቄሢ ሃሬላ
ዴንቃዖ ጎይፆ ሃሺ ጎሺ ጋርሲ ጌሌኔ፤ ጋዓንቴ ባኣላኣሜ
ሃሬሎ ጳርቂ ጎይፆ ጊንሣ ኬሴኔ፤

24 ዬካፓ ሃሣ ላምዖ ዎይኔ ጎሺኮ ባኣኪና ኩንዒንቲ
ዓኣዾጎይሢናዒዴንዳንቴላምዖዛሎይዳኬልቂንቴሹቺ
ዓኣ ቤሲዳ ኪኢታንቻሢሙኪቤርታ ዔቄኔ።

25ዒማና ሃሣ ሃሬላ ኪኢታንቻሢ ዴንቃዖ፦ ዬያ ሹጮ
ባንሢ ዶጪ፥ ባኣላኣሜኮ ቶኮ ሹጮና ዎላ ዓይሤሢሮ
ባኣላኣሜ ሃሬሎ ጳርቂሢ ዓርቄኔ፤

26 ሃሣ ጊንሣ ኪኢታንቻሢ ቤርታ ዴንዲ ሻውሎ
ዛሎናማዖምሚዛቆዛሎናዓኣዺንታኒዳንዳዑዋ፥ኩንዔ
ካራይዳ ዔቄኔ።

27 ዒዞ ጎይፆ ሃሣ ሃሬላ ኪኢታንቻሢ ዴንቃዖ፦ ሳዓ
ላሃዛ፥ ባኣላኣሜ ሚርጌና ዻጋዺ ሃሬሎ ኮኦሎና ጳዺ
ዓርቄኔ።

28 ዒማና ፆኦሲ ሃሬላ ጌስታንዳ ዔራቶ ዒንጋዛ ዒዛ
ባኣላኣሜ ኮራ፦ «ታ ኔኤኮ ዓይጎ ዎዴይ? ሃይሢ ማይንቲ
ኔ ታና ጳርቄሢ ዓይጎሮዳይ?» ጌዔኔ።

29 ባኣላኣሜ ዒዞ ኮይላ፦ «ሚርጌ ኔ ታኣና
ዓማሌሢሮሾ! ዎንዴ ጬንቻ ዓፓሮ ታ ኮይላ ዓኣቴ ታ
ኔና ዎዎዻንዳኔ!» ጌዔኔ።

30 ሃሬላ ጊንሣ ዒዛም፦ «ኔኤኒ ቢያ ዎዴ ታና ቶጊ
ሃንታ፥ ታኣኒ፥ ኔ ሃሬሎቱዋዓዳ? ሂዳዖ፤ ሃያኮ ቤርታ
ሃናኣሲጉዲታ ሂዲቤቂያ?» ጋዓዛ፥ ባኣላኣሜ፦ «ፔቴታዖ
ኔ ሂዲ ቤቂባኣሴ» ጌዔኔ።

31 ዒማና ናንጊና ናንጋ ጎዳ ጬንቾ ዓርቂ ዔቂ
ዓኣ ኪኢታንቻሢ ዴንቃንዳጉዲ ባኣላኣሜ ዻዋዛ፥ ዒዚ
ባሊቶና ሳዓ ሎኦሚ ላሄኔ፤

32 ኪኢታንቻሢ ዒዛም፦ «ሃሬሎ ኔ ሃይሢማይንቲ
ኮኦሎና ጳርቄሢ ዓይጎሮዳይ? ታኣኒ ሙኪ ጎይፆ ኔኤኮ
ባይዜሢ ባይሲንቶ ጎይፆ ኔ ዓኣዹዋጉዲ ላኣጋኒ ጌይኬ፤

33 ኔኤኮ ሃሬላ ጋዓንቴ ታና ዴንቄሢሮ ሃይሢ ማይንቲ
ታ ቤርታፓ ሺኢኬኔ፤ ሃሬላ ዎንዴ ዬያይዲባኣያታቴ ኔና ታ
ዎዺ፥ ዒዞ ሃሼያናንዳንቴኬ» ጌዔኔ።

34ባኣላኣሜማሃዖ፦ «ጎኔኬ፥ ጎሜ ታማዼኔ፤ ኔኤኒ ታና
ላኣጋኒ ጎይፃ ዔቄሢ ታ ዔሪባኣሴ፤ ሃሢያ ታኣኮ ዒኢካ
ዓኣዺፃ ዻቢንቲ ማሊ ኔኤም ጴዼቴ ታ ማኣሪ ማዒ ታ
ዴንዳንዳኔ» ጌዔኔ።

35 ኪኢታንቻሢ ጋዓንቴ፦ «ሃንሢ ዓሶንሢና ዓኣዾ
ኔኤሮ ዓኣዼ፤ ጋዓንቴ ታ ኔኤም ኬኤዛማ ሌሊ ኬኤዜ»
ጌዔኔ፤ ባኣላኣቄ ዳኬ፥ ቢታንታ ዓኣ ዓሶና ዎላ ባኣላኣሜ
ዬያይዲ ዓኣዼኔ።

ባኣላኣቄ ባኣላኣሜ ዎዛዺ ዔኬ ጎይፆ
36 ባኣላኣሜ ሙኬሢሮ ባኣላኣቄ ዋይዛዖ ሾቺ ዒዛ

ዔካኒ ሞዓኣቤ ዓጮዛጳ፥ ዓርኖኦኔ ዎሮ ዓጫ ዓኣ፥ ዓኣሬ
ካታሞ ዴንዴኔ።

37 ባኣላኣቄ ባኣላኣሜ ኮራ፦ «ቤርታ ኪኢቶ ዓሶ ታ
ኔኤም ዳኬያና ኔ ዓይጋ ዓቴይ? ኔ ማዼ ባኮኮ ጊዳሚኢሼ
ታጪጊንዱዋጉዲ ኔኤም ጌዒያ?» ጌይ ዖኦጫዛ፥

38 ባኣላኣሜ ማሃዖ፦ «ሂዴያ ማዔቴያ ታ ማይ
ሙኪባይ? ጋዓንቴ ታኣኮ ዓይጎ ዎልቄ ዓኣይ? ታ ጌስታኒ
ዳንዳዓሢ ፆኦሲ ታኣም ኬኤዜማሌሊኬ» ጌዔኔ።

39 ዬካፓ ባኣላኣሜ ባኣላኣቄና ዎላ ሁፆቴ ጌይንታ
ካታሞ ዓኣዼኔ።

40ዒኢካባኣላኣቄ፦ባይንታማራይንታ ፆኦሲምሹኪሲ
ዓሽኮይዳፓ ዻካ ዔኪ ዒዛና ዎላ ዓኣ ቢታንታ ዓኣ ዓሶና
ባኣላኣሜናም ዒንጌኔ።

41ዚሮ ጉቴሎ ባኣላኣቄ ባኣላኣሜ ዔኪ ዒስራዔኤሌ
ዓሶኮ ሄካሢ ዛጋኒ ዳንዳዓ፥ ባሞትባዓኣሌ ጌይንታ ቤሲ
ኬስኬኔ።

23
ባኣላኣሜ ባራሪ ኬኤዜ ባኮ

1 ባኣላኣሜ ባኣላኣቄ ኮይላ፦ «ሃይካ ፆኦሲም ሚቺ
ዒንጎላንካይቤሲኮሺ፥ላንካይዚያጌማይናላንካይዓዴ
ማራይና ታኣም ዔኪሙኬ» ጌዔኔ።

2 ዒማና ባኣላኣቄ ጌይንቴ ጎይፆ ማዼኔ፤ ዒዛንታ
ባኣላኣሜንታ ፆኦሲምዒንጎ ባኮ ሺኢሾ ፔቴ ፔቴ ቤዞይዳ
ፔቴ ዚያ ጌማይና ፔቴ ዓዴ ማራይና ሹኪ ዒንጌኔ።

3 ዬካፓ ባኣላኣሜ ባኣላኣቄ ኮይላ፦ «ናንጊና ናንጋ
ጎዳ ታ ኮይላሙካንዳቴያሙኪንዱዋቴያ ዔራኒ ሃሴኬያ
ዴንዲታዛጋንዳያ ሄላንዳኣና ሃይካ ፆኦሲም ኔሚቺዒንጌ
ቤዞኮ ኮይላ ዔቄ፤ ናንጊና ናንጋ ጎዳ ታኣም ኬኤዜ ባኮ
ቢያ ታ ኔኤም ኬኤዛንዳኔ» ጌይ፥ ዬኖ ቤዛፓ ፔቴ ጌሜሪ
ኬስኬኔ።

4ዒማና ፆኦሲዒዛናካኣማዛ፥ ባኣላኣሜፆኦሲኮይላ፦
«ላንካዎ ሚቺ ዒንጎ ቤዞ ታ ጊኢጊሺ፥ ፔቴ ፔቴ ቤዞይዳ
ፔቴ ዚያ ጌማይና ፔቴ ዓዴማራይ ሹኪ ታ ኔኤምዒንጌኔ»
ጌዔኔ።

5 ባኣላኣሜ ባኣላኣቄም ኬኤዛኒ ኮይሳ ኪኢቶ ናንጊና
ናንጋ ጎዳ ኬኤዜስካፓ ዬኖ ዒ ሙኬ ቤዞ ባንሢ ማዒ
ዓኣዻንዳጉዲ ዓይሤኔ።

6ዒዚማዒሙካንቴ ባኣላኣቄሞዓኣቤ ዓጮፓሙኬ
ቢታንታ ዓኣ ዓሶና ዎላ ዬኖሚቺዒንጎቤዜሎኮይላዔቂ
ዓኣኔ።

7ዒማና ባኣላኣሜ ፆኦሲ ማሊሢ፦

«ሞዓኣቤ ካኣቲ ባኣላኣቄ ዓባ ኬስካ ዛሎዹካ ዓኣ፥
ሶኦሪያ ዓጫፓ ዔኤሊ ታና ዔኪሙኬኔ።

ዒዚያ ታና ‹ሃኒሙኪ፥ ያይቆኦቤ ታኣምጫሽኬ፤
ዒስራዔኤሌ ዓሳ ባይቃንዳጉዲ ታኣም ጋዳንቄ›
ጌዔኔ።

8ዓካሪ ታኣኒ፦ ፆኦሲ ጋዳንቂባኣ ባኣዚ፥
ዎዲ ጋዳንቃንዳይ?

ፆኦሲጫሽኪባኣ ባኣዚ፥
ዎዲ ታጫሽካንዳይ?

9ታኣኒ ዔያቶ ሃያ ዼጌ ላሎይዳ ዔቂ ዛጋኔ፤
ጌሜሮ ዑፆይዳ ዔቂያ ታ ዔያቶ ዛጋኔ፤

ዔያታ ፔና ዳንዳዒ ፔኤሮ ናንጋ ዴሬኬ፤
ሜሌ ዓሶይዳፓ ባሼ ዱማዼያ ማዔሢ፥

ዔያታ ዔራያኬ።
10 ያይቆኦቤኮ ዜርፃ ዓጪጉዴያኬ፤

ዒስራሌ ዓሳ ኮሺ ዺባሢሮ ዛሎኮ ዛላታዖ ዖኦኒ
ፓይዳኒ ዳንዳዓይ?

ታ ሃይቦ ፂሎ ዓሳ ሃይቃሢጉዲማሄ፤
ጋፒንፆዋ ታኣኮ ዔያቶሲጉዲማሄ»

ሂዚ ጌይ ኬኤዚሢ ዓርቄኔ።
11 ባኣላኣቄ ባኣላኣሜ ኮይላ፦ «ሃይ ኔ ታኣም ማዼ

ባካ ዓይጌንዴዳይ? ታ ኔና ሃይካ ዔኪ ዬዔሢ ታኣኮ
ሞርኮ ኔ ጋዳንቃንዳጉዲቱዋዓዳ? ኔኤኒ ጋዓንቴ ዔያቶ
ዓዓንጄያፓዓቴምሜሌ ዎኦቴ ባኣዚ ባኣሴ» ጌዔኔ።

12 ባኣላኣሜማሃዖ፦ «ታኣኒ ጌስታኒ ዳንዳዓሢ ናንጊና
ናንጋ ጎዳ ታኣም ኬኤዜማሌሊኬ» ጌዔኔ።

ባኣላኣሜ ላሚ ፆኦሲ ማሊፆ ኬኤዜሢ
13 ባኣላኣቄ ባኣላኣሜ ኮይላ፦ «ዒስራዔኤሌ ዓሶ

ጉቤቱዋንቴ ዻካ ሌሊ ኔ ዴንቃንዳ፥ ሜሌ ቤሲ ኑ ዎላ
ዓኣዾም፤ ዒኢካ ዔቂ ዔያቶ ታኣም ጋዳንቄ» ጌዔኔ።

14 ዬካፓ ፒሲጋ ዹኮይዳ ዓኣ፥ ፆፒሜ ዔኪ ዓኣዼኔ፤
ዒኢካ ፆኦሲምዒንጎ ባኣዚ ዒንጎ ላንካይ ቤሲ ኮሺ፤ ፔቴ
ፔቴ ቤዞይዳ ፔቴ ዚያ ጌማይና ፔቴ ዓዴ ማራይያ ሹኪ
ሺኢሼኔ።

15 ባኣላኣሜ ባኣላኣቄ ኮራ፦ «ኔኤኒ ሃይካ ፆኦሲም
ሚቺ ዒንጌ ቤዞ ኮይላ ዔቄ፤ ታኣኒ ፆኦሲና ካኣማኒ
ሃሴኬያ ዓኣዻንዳኔ» ጌዔኔ።

16 ዒማና ናንጊና ናንጋ ጎዳ ባኣላኣሜና ዎላ ካኣሚ፦
ዒዚ ኬኤዛንዳ ኪኢቶ ኬኤዚ ባኣላኣቄ ባንሢ ማሂ
ዳኬኔ።

17 ዒዚ ሙካንቴ ባኣላኣቄ ሞዓኣቤ ዓጮኮ ዼኤፖ
ዓሶና ዎላ ዔቂ ዓኣኔ፤ ዬካፓ ናንጊና ናንጋ ጎዳ ዒዛም
ዓይጎ ባኣዚ ኬኤዜቴያ ባኣላኣቄ ዖኦጬኔ።

18 ባኣላኣሜ ሂዚ ጌይ ፆኦሲ ማሊሢኬኤዜኔ፦
«ፂፖሬ ናዓሦ፥ ባኣላኣቄ!

ሃኒሙኪ ታ ኔኤም ጋዓ ባኮ ቢያ ዋይዜ፤
19 ፆኦሲ ዓሲጉዲ ሉኡቁዋሴ፥

ዓሲጉዲማሊፆዋ ፔኤኮ ላኣሙዋሴ፤
ዒጫኣቄ ባኮ ኩንሣኔ፤
ጌዔ ባኮዋ ቢያ ማዻኔ።

20ታኣም ኬኤዚንቴሢ ታ ዓንጃንዳጉዲኬ፤
ፆኦሲ ዓንጃዛ ታ ዒዛ ቃኣሎ ላኣማኒ ዳንዳዑዋሴ።

21 ያይቆኦቤይዳ ዔርቲባኣ ፑርታ ባኣዚታቴያ
ሜታ ሄሊንዱዋኣሢ ጴዻኔ፤
ናንጊና ናንጋ ጎዳ ማዔ ዔያቶኮ ፆኦዛሢ
ዒስራዔኤሌ ዓሶና ዎላኬ፤

ፆኦሲ ዔያቶኮ ካኣቲ ማዔሢያ ዎዛና ዔያታ
ኬኤዛኔ።

22ጊብፄ ዓጫፓ ዔያቶ ኬሴ ፆኦዛሢ፥
ዔያቶኮሜኤኒ ካኣሪጉዲማዒሙካ ባኮ ዔያቶም
ዹዓኔ፤

23 ያይቆኦቤምማርሾናቴያ
ዒስራዔኤሌ ዓሶጫኣቆናቴያ
ፔቴታዖ ማዻ ባኣዚ ባኣሴ፤
ዓካሪ፥ ሃይሾ ያይቆኦቤ ዓሶና
ዒስራዔኤሌ ዓሶናም
‹ፆኦሲ ማዼ ባኮ ዛጉዋቴ!› ጌይንታንዳኔ።

24ዒስራዔኤሌ ዴራ ዒንዴ ዞቢጉዲማዓንዳኔ፤
ኬሚ ዎዼሢሙዓንዳያ ሄላንዳኣና
ሱጉፆዋ ዑሽካንዳያ ሄላንዳኣና
ዚቲ ጌይ ላሁዋ ዞቢጉዲማዓንዳኔ።»

25ዬካፓ ባኣላኣቄ ባኣላኣሜ ኮራ፦ «ዒስራዔኤሌዴሮ
ጋዳንቂፆ ማሊ ኔ ዒፄቴ ጋዳንቂያ ጋዳንቂፖ፤ ዓንጂያ
ዓንጂፖ!» ጌዔኔ።

26 ባኣላኣሜ ማሃዖ፦ «ታኣኒ፥ ናንጊና ናንጋ ጎዳ
ታኣም ኬኤዜማ ሌሊ ጌስታንዳኔ ጌዒ ቤርታ ኔኤም
ኬኤዚባይ?» ጌዔኔ።

ባኣላኣሜ ሃይሣሲ ኬኤዜ ፆኦሲ ማሊፆ

27 ባኣላኣቄ ዒማና፦ «ሃኒ ሙኬ፥ ሜሌ ቤሲ
ኑ ዓኣዾም፤ ጎዖንቴ ዒኢካ ኔ ማዔም ሃያ ዴሮ
ጋዳንቃንዳጉዲ ፆኦሲ ኔና ዓይሣንዳያ ናንዳኔ» ጌዔኔ።

28ዬያሮ ባኣላኣቄ ባኣላኣሜዔኪዳውሎቦኦሎኮሆታ
ዓኣ፥ ፔዖሬ ዹኮ ዑፆ ዔኪ ኬስኬኔ፤

29ባኣላኣሜ ዬካፓ፦ «ሃኖ ቤዞይዳ ሃሣ ፆኦሲምዒንጎ
ባኮዒንጎላንካይቤሲኮሺ፥ላንካይዚያጌማይናላንካይ
ዓዴ ማራይ ታኣም ዔኪሙኬ» ጌዔኔ።

30 ባኣላኣቄ ዒማና ባኣላኣሜ ጌዔ ጎይፆ ማዼኔ፤ ፔቴ
ፔቴሚቺዒንጎቤዞይዳፔቴፔቴዚያጌማይናዓዴማራይ
ሹኪ ሺኢሼኔ።

24
1 ናንጊና ናንጋ ጎዳ ዒስራዔኤሌ ዓሶ ዒ ዓንጃንዳጉዲ

ኮዔሢ ባኣላኣሜ ዔራዖ፥ ቤርታ ዒ ማዻ ጎይፆ ማርሾ
ማርሻኒ ዳንዳዒባኣሴ፤ ጋዓንቴ ዓሲ ናንጉዋ ዳውሎ
ባንሢ ሺሪ ዔቃዖ፦

2ዒስራዔኤሌዴራ፥ ፔኤኮ ፃጶና ፃጶና ዎሊሄሊዱንኪ
ዴዔሢ ዴንቄኔ፤ ዒማና ፆኦሲ ዓያና ዒዛይዳሙኬም፥

3 ፆኦሲ ማሊሢ ሂዚ ጌይ ኬኤዚሢ ዓርቄኔ፦
«ዓኣፓ ቡሊንቴም ዛጌ
ቢዖሬ ናኣዚ ባኣላኣሜ ኬኤዛ ባካ ያዺኬ፤
4 ፆኦሲ ቃኣሎ ዋይዛሢ

ቢያ ባኣዚ ዳንዳዓ ፆኦዛሢዳፓ ማዔ ጊንዑዋንቴ
ጴዼ ዓውቶ ዛጋሢ

ጊንዒ ዓኣንቴ ዓኣፓ ቡሊንቴሢ ሂዚ ጋዓኔ፤
5 ያይቆኦቤ! ኔኤኮ ዓፒሎና ማዢንቴ ማኣራ

ዒስራዔኤሌ! ኔ ዎርቃ ቤዛ
ዎዚሚዛጳይ!

6ዬይ ማኣራ ፑኡሲንቴያ ማላ ዛሮጉዲ
ዎሮ ዓጫ ዓኣ ዱማ ዱማ ሚፃ ባቃሌ ቤዞጉዲ
ጌሢንቲ ዴዒ ዓኣኔ፤

ናንጊና ናንጋ ጎዳ ቱኬ ዋላንጎጉዲ
ሃሣዋኣሢዓቺዳ ባቃሊዓኣዴኤሊዚቢቂጉዲኬ።

7ሚርጌ ዒርዚ ዔያቶም ዋርቄኔ፤
ዔያታ ዜርቄ ባካ ጊዳንዳ ዋኣሢ ዴንቄኔ፤
ዔያቶኮ ካኣቲ ዓጋጌይዳፓ ባሼ ማዓንዳኔ፥
ዓጫዒዛኮሚርጌና ዳልጊ ዳልጊ ዓኣዻንዳኔ፤

8ጊብፄ ዓጫፓ ዔያቶ ኬሴ ፆኦዛሢ
ዔያቶኮሜኤኒ ካኣሪጉዲማዒሙካ ባኮ ዔያቶም
ዹዓንዳኔ፤

ዔያቶኮ ሞርኮ ዔያታ ዞቢጉዲ ሾኦሊሙዓንዳኔ፤
ሜጌፆዋ ዔያቶኮ ጋኣጫንዳኔ፤
ሂዦዋ ዔያቶኮ ሜንሢ ባይዛንዳኔ፤

9ዬይ ዓሳ ዒጊቻ ዞቢጉዲ ላሂ ዓኣኔ፤
ዔያቶ ጴቺ ዔቂሳንዳ፥ ጫርሺ ዖናዳይ?
ዒስራዔኤሌ ዓንጃሢ ዓንጂንቴያ
ጋዳንቃሢያ ሃሣ ጋዳንቂንቴያ ማዖንጎ!»

10 ዬካፓ ባኣላኣቄ ሚርጌና ዻጋዺ፥ ፔ ኬኤሎ
ዉፁርቃዖ ባኣላኣሜ ኮይላ፦ «ታኣኮ ሞርኮ ኔ
ጋዳንቃንዳጉዲታ ኔና ዔኤላዛ፥ ኔ ጋዓንቴ ሃይሢማይንቲ
ዓንጄኔ፤

11 ዓካሪ፥ ኔ ማኣሪ ዑኬ ዓኣዼ፤ ኔ ማዼ ባኮ ዛሎኮ
ኮይሳሢጉዴያታጪጋኒማሌንቴ ናንጊና ናንጋ ጎዳ ኔና ዬያ
ኔ ዴንቁዋጉዲ ላኣጌኔ» ጌዔኔ።

12 ባኣላኣሜ ባኣላኣቄም፦ «ኔኤኒ ታ ኮይላ ዳኬ
ዓሶም፥

24:9ማዢ. ማፃ 12፡3፤ 49፡9።

13 ‹ኔ ማኣሮይዳ ዓኣ ዎርቆና ቢሮና ቢያ ኔ ታኣም
ዒንጌቴታዖ ፆኦሲ ጌዔማ ኬኤዚሢዳፓዓቴም ሜሌ ታ
ማሊሢና ኮሺ ባኣዚያ ማዖም ፑርታ ባኣዚ ታ ማዻኒ
ዳንዳዑዋሴ› ጌይ ታ ኬኤዚባይ» ጌዔኔ።

ባኣላኣሜ ኬኤዜ ጋፒንፆ ፆኦሲ ማሊፆ
14 ጋፒንፆይዳ ባኣላኣሜ ባኣላኣቄም፦ «ዓካሪ፥ ታኣኒ

ታ ዓሶ ባንሢ ማዒ ዴንዳኔ፤ ጋዓንቴ ዬያኮ ቤርታ
ዒስራዔኤሌ ዴራ ሃጊ ኔ ዓሶ ማዻንዳ ባኮ ታ ኔኤም
ኬኤዛንዳኔ» ጌዔስካፓ፥

15 ፆኦሲ ማሊሢ ሂዚ ጌይ ኬኤዚሢ ዓርቄኔ፦
«ቢዖሬ ናኣዚ፥ ባኣላኣሜ ኬኤዛ ባካ

ዓኣፓ ቡሊንቴም ዛጌሢ ሂዚ ጋዓኔ።
16 ፆኦሲ ኬኤዜ ባኮ ዋይዛሢ

ዼኤፖ ፆኦዛሢዳፓ ዔራቶ ዴንቄሢ
ቢያ ባኮ ዳንዳዓሢ ፔጋሲ ዻዋ ባኮ ዛጋሢ
ጊንዒ ዓኣንቴ ዓኣፓ ቡሊንቲ ዛጋሢ ሂዚ ጋዓኔ፦

17ታ ዛጋኔ፤ ጋዓንቴ ሃሢቱዋሴ።
ታኣም ጴዻኔ፥ ጋዓንቴ ዑኬቱዋሴ፤
ዦኦጌ ያይቆኦቤይዳፓ ኬስካንዳኔ፤
ዎልቄና ዓኣ ካኣቲ ዒስራዔኤሌፓ ኬስካንዳኔ፤
ሞዓኣቤ ዓሶኮ ሱኡጎ ጳርቃንዳኔ፤
ሞዓኣቤ ዒጊኒ ማዔ ሴኤቴ ዜርፆ ማዔ ዓቲንቆኮ
ቶኦኮ ዳኣፃንዳኔ።

18ዔዶኦሜ ዓሶ ባሻንዳኔ፤
ዒዛኮ ሞርኮ ማዔ ሴኤሬ ዓሶዋ ባሻንዳኔ፤
ዬያይዲዒስራዔኤሌዓሳባባሻያማዒናንጋንዳኔ።

19ዎይሣያ ያይቆኦቤይዳፓ ኬስካንዳኔ፤
ዬካ ካታማ ዓቴ ዓሶ ቢያ ዒ ባይዛንዳኔ።»

20 ዬካፓ ሃሣ ባኣላኣሜ ዓማሌቄ ዓጮ ባንሢ ዛጊ
ዛጊ፦
«ዓማሌቄ ዴሮ ቢያይዳፓ ባሻ ካኣቶኬ፤

ጋፒንፆይዳ ጋዓንቴ ዒ ባይቃንዳኔ።»
21ቄና ዓሶዋ ዛጋዖ ሃሣ፦

«ዒንሢ ናንጋ ቤዛ ጉሙርሳያኬ፤
ዒንሢማዤማኣራኣ ዔኤቢ ሄሉዋ ዼጌ ቤሲዳኬ፤

22ዬይ ያዺ ማዔቴያ ዒንሢ ቄና ዓሳ
ዓሶኦሬ ዒንሢ ባሺ ዲዒ ዔኬ ዎዶና ዒንሢ
ባይቃንዳኔ»

ጌይሢ ዓርቄኔ።
23 ሃሣ ዒ ኬኤዛዖ፦
«ካኣ! ፆኦሲ ዬያይዳዛ

ዓይጎ ዓሲ ዓታንዳይ?
24ኪቲሜ ኮይላፓ ዋኣሢ ካኣሚሌሙካንዳኔ፤

ዬያታሙኪ ዓሶኦሬንታ ዔቦኦሬያ ዓርቃንዳኔ፤
ጋዓንቴ ዔያታኣ ባይቃንዳኔ።»

25ዬካፓ ባኣላኣሜ ፔማኣሪ ማዒ ዓኣዻዛ፥ ባኣላኣቄያ
ፔ ቤዞ ዴንዴኔ።

25
ሞዓኣቤ ዓሳ ዒስራዔኤሌ ዓሶ ዻቢሼሢ

1 ዒስራዔኤሌ ዴራ ሺፂሜ ዶኦጮይዳ ዱንኪ ዴዔ
ዎዶና ዔያቶኮ ዓቲንቃ ዒኢካ ዓኣ ሞዓኣቤ ላኣሎና ዎላ
ዞኦስካ ኮኦሚሢ ዓርቄኔ፤

2 ዬይ ላኣላ፦ ሞዓኣቤ ዓሳ ካኣሽካ ፆኦዞም ዒንጎና
ሙዖ ሙዎም ዔያቶ ዔኤላዛ፥ ዔያታ ዬያ ሙዒ ፔዖሬ
ዹኮይዳ ዓኣ ቤዓኣሌ ጌይንታ ካኣሽኮ ባኮም ዚጌኔ፤

3ዬያሮ ናንጊና ናንጋ ጎዳዒስራዔኤሌዓሶዑፃዻጋዺ፦
4ሙሴም፥ «ዒስራዔኤሌ ዓሶ ዑፃ ጎጳፓ ታ ዻጋዼ ዻጋ

ሺማንዳጉዲ ዒስራዔኤሌ ዓሶኮ ሱኡጎ ቢያ ዔኪ ዓቦ
ዹኡዞይዳ ዴሮ ቤርታ ኬሲ ዎዼ» ጌዔኔ።

5ሙሴዒማናዒስራዔኤሌዓሶኮሱኡጎ፦ «ዒንሢፔቴ
ፔቴሢዒንሢኮ ፃጳፓ ፃጳፓቤዓኣሌጌይንታፔዖሬ ፆኦዞም
ዚጌ ዓሶ ቢያ ዎዹዋቴ» ጌይ ዓይሤኔ።

6 ዬያሮ ሙሴንታ ዴሮ ቢያሢንታ ፆኦሲ ዴሮና ካኣማ
ማኣሮ ካራ ቡኪ ዖዪ ዬኤካንቴ ፔቴ ዒስራዔኤሌ
ዓሲስኬይፔቴዔዶኦሜዓጪላኣሊስኬኖዔያቶኮይሊና
ዔኪ ፔ ማኣሪ ጌሌኔ።

7ቄኤሳሢዓኣሮኔኮናኣዚናይማዔ፥ፒንሃሴጎዖሢዬያ
ዴንቃዖ ዴሮ ባኣካ ዴዔ ቤዛፓ ዔቂ ዴንዲ ዎርሢ ዔኪ፦

8 ዬያ ዓሢና ላኣሌሎና ዓኣ ማኣሮ ጌሊ፥ ላምዓሢ
ፔቴና ዎርሣ ዶርቢ ጫርጊ ዎዼኔ፤ ዬያይዳፓ ዔቄያና
ዒስራዔኤሌ ዓሶ ኩርሳ ዶርዓሢ ሃሼኔ።

9 ጋዓንቴ ዬማ ሄላንዳኣና ዬይ ዶርዓሢ ዴሮይዳፓ
ላማታሚ ዖይዶ ሺያ ዓሲ ኩርሴኔ።

10 ናንጊና ናንጋ ጎዳሙሴም፦
11 «ቄኤሳሢ ዓኣሮኔኮ ናኣዚ ዓላዜሬ ናይ ማዔ፥

ፒንሃሴማዼ ባኮ ዛሎና ዒስራዔኤሌ ዓሶ ዑፃ ታኣኮ ዔቄ
ዻጋ ሺሜኔ፤ ታና ሃሺ ሜሌ ፆኦዞም ዚጋ ዓሶ ፒንሃሴ
ዚቲ ጌይ ዛጋኒ ኮዒባኣሴ፤ ታኣኒያ ዒስራዔኤሌ ዓሶ
ባይዚባኣሢ ዒዚ ታ ጋቴ ሚጪንቲ ማዼ ማዾ ዛሎሮኬ።

12 ዬያሮ ታ ዒዛና ዎላ ናንጊና ዶዲ ናንጋ፥ ኮሹሞ
ጫኣቁሞጫኣቃንዳሢ ዒዛምኬኤዜ።

13ዒዚታጊዳፓዓቴምሜሌፆኦሲካኣሽኪንታንዳጉዲ
ኮዒባኣሢሮ፤ ሃሣ ዒስራዔኤሌ ዓሶኮዋ ጎሞ ጌኤሼሢሮ
ዒዛና ዒዛኮ ዜርፆና ጉቤ ናንጊና ቄኤሴ ማዓንዳኔ»
ጌዔኔ።

14 ሚዲያሜ ዓጮ ላኣሌሎና ዎላ ዎዺንቴ፥
ዒስራዔኤሌ ዓሢኮ ሱንፃ ሳሉ ናኣዚ ዚምሪ ጌይንታያ
ማዓዛ ዒዚ ሲሞኦኔ ማኣሮይዳ ፔቴ ቶኦኪኮ ሱኡጌኬ።

15 ላኣሌሎ ሱንፃ ኮዚቤ ጌይንታኔ፤ ዒዞኮ ዓዶ
«ሱኡሪ» ጎዖሢ ፔቴይዳ ናንጋ ዻካ ሚዲያሜ ዓሲኮ
ሱኡጌኬ።

16 ናንጊና ናንጋ ጎዳሙሴም፦
17 «ሚዲያሜ ዓሶይዳ ዖልዚ ቡሊ ዔያቶ ባይዙዋቴ፤
18ዬያ ዒንሢማዻንዳሢፔዖሬ ካኣሽካንዳጉዲዒንሢ

ዔያታ ጌሺ፥ ማዼ ጌኖ ማዾ ዛሎሮ ሃሣ ዒንሢ ፔዖሬ
ካሽኬሢሮ ዴሮይዳ ኬዴ ሃርጎ ዛሎና ዎዺንቴ ዔያቶኮ
ሱኡጋሢ ናዎ ኮዚቤ ዛሎና ዔያታ ጌሼ ጌሺፆሮኬ»
ጌዔኔ።

26
ዒስራዔኤሌ ዴሮኮ ላሚ ፓይዲንቲፆ

1ዬይዎዻዶርዓሢዔቄስካፓ ናንጊና ናንጋ ጎዳሙሴና
ቄኤሳሢ ዓኣሮኔ ናኣዚ ዓላዜሬናም፦

2 «ዒስራዔኤሌ ዴሮ ቢያሢኮ ማኣሮይዳ ማኣሮይዳ
ሌዓ ላማታሚ ኩሜያና ዬካፓ ዑሣ ማዔያ፥ ዖልዚ ዖላኒ
ዳንዳዓ ዓቲንቆ ቢያ ፓይዱዋቴ» ጌዔኔ።

3 ሙሴና ቄኤሳሢ ዓላዜሬና ዮርዳኖሴ ዎሮ ዓጫ፥
ዒያርኮኮ ሆታ ዓኣ ሞዓኣቤ ቦኦሎይዳ ዴሮ ቡኩሳዖ፦

4 «ናንጊና ናንጋ ጎዳ ዓይሤ ጎይፆና ላማታሚ ሌዔና
ዬካፓ ዑሣ ዓኣዼ ሌዔ ማዔ ዓቲንቆ ቢያ ፓይዱዋቴ»
ጌዔኔ።

ጊብፄ ዓጫፓ ኬስኬ፥ ዒስራዔኤሌ ዓሳ ሃካፓ ሊካ
ፓይዲንታ ዓሶኬ፤

5 ያይቆኦቤኮ ናኣዚ ቶይዲ፥ ሮኦቤኤሌ ማኣራፓ
ፓይዲንቴ ቶኦካ ሃኖኬ ዓሳ፥ ፓሉ ዓሳ፥

6 ሄፂሮኔ ዓሶንታ ኬርሚ ዓሶንታኬ፤
7 ዬኖ ቶኦካፓ ቶኦካፓ ፓይዲንቴ ዓቲንቆኮ ፓይዳ

ዎሊ ዑፃ ዖይዲታሚ ሃይሦ ሺያና ላንካይ ፄኤታና
ሃይሢታሚናኬ፤

8ፓሉ ዜርፃ ዔኤሊያቤና
9 ዔኤሊያቤኮ ናኣቶናኬ፤ ዬያታ ኔሙዔኤሌንታ

ዳኣታኔንታ ዓቤሮሜንታኬ፤ ዳኣታኔና ዓቤሮሜና ሃያኮ
ቤርታ ዴራ ዶኦሬዞንሢ ማዓዛ ዔያታ ቆራሄና ዒዛና ዎላ
ፔቴ ማዔ ዓሶና ባኣኮ ጌሊ ፆኦሲም ዋይዞ ዒፄ ዎዶና
ሙሴና ዓኣሮኔና ዔያታ ሜታሴያኬ።

10ዒማና ዔያቶ ሳዓ ዳርዒ፥ ቆራሄንታ ዎላ ዔኤዼኔ፤
ዔያታ ሃይቃማና ታሚ ኬዲ ላምዖ ፄኤታና ዶንጊንታሚ
ዓሲሙዔኔ፤ ዬያይዲፆና ዔያታ ዴሮም ዒንሢና ዔሩዋቴ
ጋዓ ማላታ ማዔኔ።

11 ቆራሄ ናኣታ ጋዓንቴ ዒማና ሃይቂባኣሴ።
12 ሲሞኦኔ ማኣራፓ ፓይዲንቴ ቶኦካ፦ ኔሙዔኤሌ

ዓሳ፥ ያሚኔ ዓሳ፥ ያኪኔ ዓሳ፥
13ዛራሄ ዓሶንታ ሻዑሌ ዓሶንታኬ።
14ዬኖ ቶኦካፓ ቶኦካፓ ፓይዲንቴ ዓቲንቆኮ ፓይዳ ዎሊ

ዑፃ ላማታሚ ላምዖ ሺያና ላምዖ ፄኤታናኬ።
15 ጋኣዴ ማኣራፓ ፓይዲንቴ ቶኦካ፦ ፂፖኔ ዓሳ፥ ሃጊ

ዓሳ፥ ሹኒ ዓሳ፥
16 ዖዚኒ ዓሳ፥ ዔሪ ዓሳ፥
17ዓሮዴ ዓሶንታ ዓርዔኤሌ ዓሶንታኬ።
18ዬኖ ቶኦካፓ ቶኦካፓ ፓይዲንቴ ዓቲንቆኮ ፓይዳ ዎሊ

ዑፃ ዖይዲታሚ ሺያና ዶንጎ ፄኤታናኬ።
19ዪሁዳ ማኣራፓ ዔኤሬና ዓውናኔና ካኣናኔ ዓጮይዳ

ሃይቄኔ።
20 ሃንጎ ዪሁዳ ናኣታ፦ ሼላ ዓሶንታ ፓሬሴ ዓሶንታኬ፤
21ፓሬሴ ናኣታ፦ ሄፂሮኔና ሃሙሊ ዓሶንታኬ።
22ዬኖ ቶኦካፓ ቶኦካፓ ፓይዲንቴ ዓቲንቆኮ ፓይዳ ዎሊ

ዑፃ ላንካይታሚ ላሆ ሺያና ዶንጎ ፄኤታናኬ።
23 ዪሳኮኦሬ ማኣራፓ ፓይዲንቴ ቶኦካ፦ ቶላዒ ዓሳ፥

ፑዋ ዓሳ፥
24 ያሹቤና ሼምሮኔ ዓሶንታኬ።
25ዬኖ ቶኦካፓ ቶኦካፓ ፓይዲንቴ ዓቲንቆኮ ፓይዳ ዎሊ

ዑፃ ላሂታሚ ዖይዶ ሺያና ሃይሦ ፄኤታናኬ።
26 ዛብሎኦኔ ማኣራፓ ፓይዲንቴ ቶኦካ፦ ሴሬዴ ዓሳ፥

ዔሎኔና ያህሊዔኤሌ ዓሶንታኬ።
27ዬኖ ቶኦካፓ ቶኦካፓ ፓይዲንቴ ዓቲንቆኮ ፓይዳ ዎሊ

ዑፃ ላሂታሚ ሺያና ዶንጎ ፄኤታናኬ።
28 ዮሴፔ ዜርፃፓ ማዔ ሚናኣሴና ዔፕሬኤሜ ዛሎና

ሾይንቴ ቶኦካ ሃካፓ ሊካ ዓኣዞንሢኬ፤
29ሚናኣሴ ማኣራፓ፦ ሚናኣሴ ናኣዚ ማኪሬ ጌሌዓዴ

ሾዔኔ፤
30ጌሌዓዴ ናኣታ፦ ዒዔዜሬ ዓሳ፥ ሄሌቄ ዓሳ፥
31ዓስሪዔሌ ዓሳ፥ ሼኬሜ ዓሳ፥
32ሼሚዳ ዓሶንታ ሄፔሬ ዓሶንታኬ፤
33 ሄፔሬ ናኣዚ ፄሎፒሃዴኮ ዉዱሮ ናይ ሌሊኬ፥

ዓቲንቄ ናይ ባኣሴ፤ ዬያታ፦ ማሂላ፥ ኖዓ፥ ሆግላ፥
ሚልካንታ ቲርፃ ጎዖዞንታኬ፤

34 ዬኖ ቶኦካፓ ቶኦካፓ ፓይዲንቴ ዓቲንቆኮ ፓይዳ
ዶንጊታሚ ላምዖ ሺያና ላንካይ ፄኤታናኬ።

35ዔፕሬኤሜማኣራፓ ፓይዲንቴ ቶኦካ፦ ሹቱላሄ ዓሳ፥
ቤኬርኔ ዓሶንታ ታሃኔ ዓሶንታኬ፤

36ሹቱላሄ ዓሳ፦ ዔራኔና ናኣቶናኬ።
37 ዬኖ ቶኦካፓ ቶኦካፓ ፓይዲንቴ ዓቲንቆኮ ፓይዳ

ሃይሢታሚላምዖሺያናዶንጎ ፄኤታናኬ፤ዬያታቢያዮሴፔ
ዜርፆኬ።

38 ቢኢኒያሜ ማኣራፓ ፓይዲንቴ ቶኦካ፦ ቤላዔ ዓሳ፥
ዓሽቤሌ ዓሳ፥ ዓሂራሜ ዓሳ፥

39ሹፓሜ ዓሶና ሁፓሜ ዓሶናኬ።
40ቤላዔ ዜርፃ፦ ዓርዲና ናዕማኔ ዓሶናኬ።
41 ዬኖ ቶኦካፓ ቶኦካፓ ፓይዲንቴ ዓቲንቆኮ ፓይዳ

ዖይዲታሚ ዶንጎ ሺያና ላሆ ፄኤታናኬ።
42 ዳኣኔ ማኣራፓ ፓይዲንቴ ቶኦካ፦ ሹሃሜና ዒዛኮ

ናኣቶናኬ፤
43ዬያቶይዳፓ ፓይዲንቴ ዓቲንቃ ላሂታሚ ዖይዶ ሺያና

ዖይዶ ፄኤታናኬ።
44 ዓሴኤሬ ማኣራፓ ፓይዲንቴ ቶኦካ፦ ዪሞና ዓሳ፥

ዪሺዊ ዓሶንታ ቤሪዓ ዓሶንታኬ።
45ቤሪዓ ዜርፃ፦ ሄቤሪ ዓሶና ማልኪዔኤሌ ዓሶናኬ።
46ዓሴሪሜኮ ሴራሂ ጌይንታ ዉዱሮ ናይ ዓኣኔ፤
47ዬኖ ዓሶኮ ዓቲንቆ ፓይዳዎሊዑፃ ዶንጊታሚ ሃይሦ

ሺያና ዖይዶ ፄኤታናኬ።
48 ኒፕታሌሜ ማኣራፓ ፓይዲንቴ ቶኦካ፦ ያህፂዔኤሌ

ዓሳ፥ ጉኒ ዓሳ፥
49ዬፅሬ ዓሶና ሺሌሜ ዓሶናኬ፤
50ዬኖ ዓሶኮ ዓቲንቃ ዎሊ ዑፃ ዖይዲታሚ ዶንጎ ሺያና

ዖይዶ ፄኤታናኬ።
51 ዬያይዲ ፓይዲንቴ ዒስራዔኤሌ ዓሶኮ ዓቲንቆ

ፓይዳ ላሆ ፄኤታና ፔቴ ሺያና ላንካይ ፄኤታና
ሃይሢታሚናኬ።

52 ናንጊና ናንጋ ጎዳሙሴም፦
53 «ሳዔሎ ዔያቶኮ ሱንፃ ፃኣፒንቴ ጎይፆና ፔቴ ፔቴ

ማኣሮም ዔያቶ ሳዓ ማሂ ማሂ ጊሽኬ፤
54ሚርጌ ዓሳ ዓኣ ማኣሮም ዳልጊ ሳዓ፥ ዻካ ዓሲ ዓኣ

ማኣሮምዻካሳዓዒንጌ፤ዔያቶም ኔ ሳዖጊሽካንዳሢዴራ
ፓይዲንቲ ዔርቴ ፓይዶ ጎይፆናኬ።

55 ጋዓንቴ ኔኤኒ ጊዦ ጊሽካንዳሢ ዒፃ ዓጊኬ፤ ዬይ
ዓጊንታንዳሢ ፔቴ ፔቴ ማኣሮ ሱንፆናኬ።

56 ዒፃሢ ዓጊንታኣና ዻኮ ዴሮም ዻኮ ጎይፆና ዺቦ
ዴሮምዺቦ ጎይፆና ዓጊንቶም» ጌዔኔ።

57 ሌዊ ማኣራፓ ፓይዲንቴ ዓሳ፦ ጌርሾኔ ዓሳ፥ ቄዓቴ
ዓሶና ሜራሪ ዓሶናኬ።

58 ዬያቶኮ ዜርፃ፦ ሊቢኒ ዓሳ፥ ኬብሮ ዓሳ፥ ማሂሊ
ዓሳ፥ሙሺ ዓሶና ቆራሄ ዓሶናኬ፤ ቄዓቴ ዓምራሜ ሾዔኔ።

59ዓምራሜጊብፄዓጮይዳሾይንቴሌዊናዎዮኬቤዴ
ጎዖዞዔኬምዒዛሙሴና ዓኣሮኔና ጌይንታ ላምዖ ዓቲንቄ
ናይንታማይራሞ ጌይንታ ፔቴ ዉዱሮ ናይስኬኖዋ ሾዔኔ።

60 ዓኣሮኔኮ ናኣዳኣቤ፥ ዓቢሁ፥ ዓላዜሬና ዒታማሬ
ጌይንታ ዖይዶ ዓቲንቄ ናይ ዓኣኔ።

61ናኣዳኣቤና ዓቢሁና ፆኦሲምዱማዺባኣታሞ ናንጊና
ናንጋ ጎዳም ሺኢሺፆና ዶርዖ ዔኪ ሃይቄኔ።

62 ሌዓ ፔቴ ዓጊኒና ዬካፓ ዑሣ ማዔ፥ ሌዊ ዓሶ
ዓቲንቆኮ ፓይዳ ዎሊ ዑፃ ላማታሚ ሃይሦ ሺያኬ፤ ዔያታ
ሃንጎ ዒስራዔኤሌ ዓሶይዳፓ ዱማሲ ፃኣፒንቴኔ፤ ዬይ
ያዺማዔሢዒስራዔኤሌዓጮይዳፔቴታዖዔያቶሮማዔ
ሳዓ ዒንጊንቲባኣሢሮኬ።

26:56 ፓይ. ማፃ 34፡13፤ ዒያ. 14፡1-2። 26:60 ፓይ. ማፃ 3፡2። 26:61 ሌዊ. ዓኬ 10፡1-2፤ ፓይ. ማፃ 3፡4።



ፓይዲማፃኣፔ 26:63 133 ፓይዲማፃኣፔ 28:9

63ሙሴና ዓላዜሬና ዒያርኮኮ ሆታ፥ ዮርዳኖሴ ዎሮኮ
ኮይላ ዓኣ ሞዓኣቤ ቦኦሎይዳ ዒስራዔኤሌ ዓሶ ፓይዴ
ዎዶና ዔያታ ፃኣፔ ፔቴ ፔቴ ቶኦኮኮ ሱኡጋ ዬያቶኬ።

64ሲና ቦኦሎይዳ ባራሪ ዴራ ፓይዲንቴ ዎዶና ሙሴና
ዓኣሮኔና ፃኣፔ ዓቲንቆይዳፓ ፔቴታዖ ዓሲ ዓቲባኣሴ።

65ዬይ ያዺ ማዔሢ «ቢያሢ ዓሲ ናንጉዋ ዳውሎይዳ
ሃይቃንዳኔ» ጌይ ቤርታ ፆኦሲ ኬኤዜሢሮኬ፤ ዬያሮ ዬፑኔ
ናኣዚ ካኣሌቤና ኔዊ ናኣዚ ዒያሱናፓ ዓታዛ ቢያሢ
ሃይቄኔ።

27
ፄሎፒሃዴኮ ዉዱሮ ናኣታ ዖኦጬ ዖኦጪፆ

1 ሚናኣሴ ናይ፥ ማኪሬ ናይ፥ ጌሌዓዴ ናይ፥ ሄፔሬ
ናይ ማዔ ፄሎፒሃዴኮ ዉዱሮ ናኣቶንሢ፦ ማሂላ፥ ኖዓ፥
ሆግላ፥ ሚልካንታ ቲርፃ ጌይንታያኬ፤ ዬያታ ዮሴፔ ናኣዚ
ሚናኣሴ ቶኦኪ ማዔያኬ።

2 ዓፒሎና ማዢንቴ፥ ፆኦሲ ዴሮና ካኣማ ማኣሮ ካሮ
ዔያታ ሙኪ ዴሮ ጉቤሢና ዴሮኮ ሱኡጎና፤ ሃሣ ሙሴና
ዓላዜሬና ቤርቶ ሺኢኪ፦

3 «ኑ ዓዳሢ ፔቴታዖ ዓቲንቄ ናይ ሹውዋዖ ዓሲ ናንጉዋ
ዳውሎይዳ ሃይቄኔ፤ ዒዚ ፆኦሲም ዓይሢንቲፆ ዒፄ፥
ቆራሄ ዓሶና ዎላ ፔቴ ማዔያቱዋሴ፤ ዒዚ ሃይቄሢ ፔ
ጎሜናኬ።

4 ዓካሪ፤ ዒዚ ዓቲንቄ ናይ ሾዒባኣሢሮ ሌሊ
ዒስራዔኤሌዓሶ ባኣካፓሱንፃ ዒዛኮ ባይቃንዳያ ኮይሳ?
ዬያሮ ኑዓዶ ፃጶ ባኣካ ኑምማዓሳዓዒንጊንቶንጎ»ጌዔኔ።

5 ሙሴ ዬያ ዔያቶኮ ዖኦጪፆ ናንጊና ናንጋ ጎዳም
ሺኢሻዛ፥

6 ናንጊና ናንጋ ጎዳሙሴም፦
7 «ፄሎፒሃዴ ናኣታ ዖኦጬ ዖኦጪፃ ፒዜኬ፤ ዬያሮ

ዔያቶ ዓዶ ፃጶ ባኣካፓዔያቶ ሄላ ዛሎዔያቶምዻካልሳኒ
ኮይሳሢሮ ዔያቶኮ ዓዶ ሄላንዳ ባኮ ዔያቶም ዒንጌ።

8 ዓቲንቄ ናይ ሹውዋዖ ሃይቄ ዓሲ ዓኣቶ ዉዱሮ ናይ
ዓዶኮ ዓኣ ባኮ ዻካላኒ ኮይሳያታሢ ዒስራዔኤሌ ዴሮም
ዔርዜ።

9 ዉዱሮ ናይ ባኣቴ ሃይቄሢኮ ጌርሲንሢ፥ ዒዛኮ ዓኣ
ባኮ ዻካሎንጎ፤

10 ጌርሲንሢያ ዒዛኮ ባኣቴ ዒዛኮ ዓዶ ጌኤዚታቴያ
ዓዶ ዒሼ ዻካሎንጎ፤

11 ዓዶ ጌኤዛቲታቴያ ዓዶ ዒሾ ማዓይ ባኣቴ ዑኬ
ዒጊኒ ማዔ ዓሲ ዒዛ ባኮ ዻካላኒ ዳንዳዓኔ። ታኣኒ፥
ናንጊና ናንጋ ጎዳ ኔና ዓይሤ ጎይፆ ዒስራዔኤሌ ዴራ ዬያ
ዎጎ ማዺማዺ ናንጋያ ማዖንጎ» ጌዔኔ።

ዒያሱሙሴቤዛ ዶኦሪንቴሢ
(ላሚ. ዎማ 31፡1-8)

12 ዬካፓ ናንጊና ናንጋ ጎዳ ሙሴም፦ «ሌካ ዓባሪሜ
ዹኮ ኬስኪ፥ ዒስራዔኤሌም ታ ዒንጋ ዓጮ ቢያ ዛጌ!

13ዬያ ኔ ዛጌስካፓ ኔዒሼዓኣሮኔ ሃይቄሢጉዲኔኤኒያ
ሃይቃንዳኔ፤

14 ዓይጎሮ ጌዔቴ ዒንሢ ላምዖንሢ ፂኢኔ ቦኦሎይዳ
ሜሪባ ጎዖ ቤዛ ዴራ ታኣም ዓይሢንቶ ዒፄ ዎዶና
ታኣኮ ዱማዼያ ማዔ ዎልቆ ፔጋሲ ዻዎ ዒፄሢሮኬ»
ጌዔኔ። (ሜሪባ ፂኢኔ ቦኦላ፥ ቃዴሴይዳ ዓኣ ዋኣሢ ዓልቃ
ቤሲኬ።)

15ሙሴ፦
16 «ዓሲ ማዢንቲም ቢያ ሼምፖ ዒንጋ ናንጊና ናንጋ

ጎዳ ማዔ ፆኦዛሢዮ! ሃያ ዴሮ ዔኪ ዓኣዻንዳያና፥
17 ዖልዚሙኬቴያ ዖሊሳኒ ዳንዳዓ፥ ፔቴ ዓሲ ዶኦሬ፤ ኔ

ዬያይዴቴ ኔኤኮ ዴራ ሄንቃ ዓሲባኣማራይጉዲማዓዓኬ»
ጌይ ናንጊና ናንጋ ጎዳ ሺኢቄኔ።

18 ዬያሮ ናንጊና ናንጋ ጎዳ ሙሴም፦ «ዓያና ጌኤሺ
ዎልቄዒዛና ዓኣ፥ ኔዊ ናዓሢዒያሱዔኪጋፓ ኔ ኩጮዒዛ
ቶኦካ ጌሤ፤

19ቄኤሳሢዓላዜሬንታዴሮቢያሢቤርታዒዛዔቂሲ፥
ኔ ቤዛ ዒ ዶኦሪንቴያ ማዔሢዔርዜ።

20ዒስራዔኤሌ ዴራ ቢያ ዒዛም ዓይሢንታንዳጉዲ ኔ
ቢታንቶጉዴ ቢታንቶ ዒዛም ዒንጌ።

21 ቄኤሳሢ ዓላዜሬ ታ ማሊፆ ዱማሲ ዔርዛ ባኮና
ታ ማሊፆ ዔራያታሢሮ ዒዚ ዒያሱ ማኣዳንዳኔ፤ ዬያይዲ
ዓላዜሬ ዒያሱንታ ዒስራዔኤሌ ዴሮ ቢያሢ ዔያታ ማዻ
ባኮ ቢያ ዻዋያ ማዓንዳኔ» ጌዔኔ።

22 ናንጊና ናንጋ ጎዳ ዒዛ ዓይሤ ጎይፆ ሙሴ ማዼኔ፤
ዒያሱዋ ዔኪሙኪ ቄኤሳሢ ዓላዜሬንታ ዴሮ ቢያሢንታ
ቤርታ ዔቂሴኔ፤

23 ዬካፓ ናንጊና ናንጋ ጎዳ ዒዛ ዓይሤ ጎይፆ ፔኤኮ
ኩጮ ዒያሱ ቶኦካ ጌሢ ዒዛ ቤዛ ዶኦሪንቴያ ማዔሢ
ዴሮም ዔርዜኔ።

28
ቢያ ኬሊ ፆኦሲም ዒንጊንታ ዒንጊሢ
(ኬሲ. ማፃ 29፡38-46)

1 ናንጊና ናንጋ ጎዳሙሴምኬኤዛዖ፦
2 «ዒስራዔኤሌ ዴሮም ኔ ዓይሣንዳ ዓይሢፃ ያዺኬ፤

ሳዋ ታና ዎዛሳያ፥ ታሚና ሚቺ ዒንጊንታ ሙኡዚ ዒንጊሢ
ታኣም ዒንጋንዳጉዲ ኬኤዜ።

3 «ታኣም ዒንጊሢ ማዒ ታሚና ሚቺንቲ ዒንጊንታንዳ
ባካ ሃካፓሊካኬኤዚንታሢኬ፦ ቢያ ኬሊዒንጊንታንዳ፥
ሚቺዒንጎዒንጊፆምፔቴሌዔማዔቦሂሳባኣዚባኣላምዖ
ዓዴ ማራናይ ማዖንጎ፤

4ፔቴማራናዓሢጉቴ፤ ባጋሢዒባናኣናዒንጊንታዳጉዲ
ማሁዋቴ፤

5ፔቴፔቴማራናኣቶናዎላፔቴዶሎዜማዓቃራሪሚቲ
ዛይቴና ዲርኪንቴ ፔቴ ኪሎ ኩሙሢ ሺኢቺ ዺኢሊ
ዒንጊንቶንጎ፤

6 ዬይ፦ ጉቤና ሚቺንታ፥ ቢያ ኬሊ ዒንጎ ዒንጊሢኬ፤
ዬያጉዴ ዒንጊፆኮ ሳዋ ታና፥ ናንጊና ናንጋ ጎዳሢ
ዎዛሳ ሙኡዚ ዒንጊሢ ማሂ ቤርታዺ ዒንጊንቴሢ ሲና
ዹኮይዳኬ።

7 ቤርታ ዒንጊንታ ማራናዖና ዎላ ዑሺ ዒንጊሢ ማዒ
ዒንጊንታዳጉዲ ፔቴ ዶሎዜ ማዓ ዎይኔ ዑሺ ሚቺ ዒንጎ
ቤዛ ዋሁዋቴ።

8 ሳዓ ዒባናኣና ላምዓሳ ማራናዓሢ ቤርታኣሲ ማዼማ
ጎይፆ ዎይኖ ዑዦዋ ጊዳ ዋሂ ዒንጉዋቴ፤ ዬያኮ ሳዋ ታና
ዎዛሳሙኡዚ ዒንጊሢማዓንዳኔ።»

ሃውሾ ኬሎና ዒንጎ ዒንጊሢ
9«ሃውሾኬሎናፔቴሌዔማዔ፥ ቦሂሳ ባኣዚባኣላምዖ

ማራናይዔኪሺኢሹዋቴ፤ ሪሚቶዛይቶናዲርኪንቴላምዖ

ኪሎ ዺኢሊያ ሃኣኮ ዒንጊሢ ማሂ ዔኪ ሺኢሹዋቴ፤
ዬያጉዲ ዑዦዒንጊፆዋ ዒንጉዋቴ፤

10ዑዦ ዒንጊፆና ዎላ ቢያ ኬሊ ዒንጊንታ ዒንጊፆይዳ
ቃሲሢማዒዬይሚቺዒንጎዒንጊፃ ሃውሾኬሎናኬሎና
ዒንጊንታያ ማዖንጎ» ጌዔኔ።

ዓጊና ፄኤራዛ ቤርታሳ ኬሎና ዒንጊንታ ዒንጊሢ
11 «ፔቴ ፔቴ ዓጊኖኮ ቤርታሳ ኬሎና ሚቺ ዒንጎ

ዒንጊፆ ታኣም ዒንጉዋቴ፤ ዬይያ፦ ቦሂሳ ባኣዚባኣ ላምዖ
ዎፓና፥ ፔቴ ዓዴ ማራይ፥ ፔቴ ሌዔ ማዔ ላንካይ ዓዴ
ማራናይ ዔኪ ሺኢሹዋቴ።

12 ሃኣኮ ዒንጊፆም ማዓንዳጉዲ ሪሚቲ ዛይቴና
ዲርኪንቴ ሺኢቺ ዺኢሊ ዔኪ ሺኢሹዋቴ፤ ዬይያ፦ ፔቴ
ፔቴዎፓኖናዎላሃይሦኪሎዺኢሊ፥ዓዶማራዓሢናዎላ
ላምዖ ኪሎዲኢሊ፥

13 ፔቴ ፔቴ ዓዶ ማራናኣቶና ዎላ ዛይቴና ዲርኪንቴ
ፔቴ ኪሎ ዺኢሊ ዔኪ ሺኢሹዋቴ፤ ዬይ ሚቺ ዒንጎ
ዒንጊፃ ቢያ ሳዋ ታና ዎዛሳ ሙኡዚ ዒንጊሢ ማዒ
ዒንጊንቶንጎ።

14 ኮይሳያ ማዔ ዎይኔ ዑሺ ዒንጊሢ ማሂ ፔቴ ፔቴ
ዎፓኖና ዎላ ላምዖ ዶሎዜ ዎይኔ ዑሺ፥ ዓዶ ማራዓሢና
ዎላ ፔቴ ዶሎዜና ዛላና ማዓ ዎይኔ ዑሺ፥ ፔቴ ፔቴ
ማራናኣቶና ዎላ ፔቴ ዶሎዜ ዎይኔ ዑሺ ዒንጉዋቴ፤ ሌዖ
ጉቤይዳ ፄኤራ ዓጊኖኮ ቤርታሳ ኬሎማይዳ ዒንጊንታ
ሚቺ ዒንጊፆ ዛሎ ዓይሢንቴ ዳምባ ዬያኬ።

15 ዎይኖ ዑዦ ዒንጊፆና ዎላ ቢያ ኬሊ ዒንጊንታ
ሚቺ ዒንጊፆኮ ጊዳ ቃሲ ፔቴ ኮላይ ጎሜ ጌኤሻያ ማሂ
ዒንጉዋቴ» ጌዔኔ።

ዑሣ ዓኣዺፆና ላኣዶ ሙዒ ቦንቾ ኬሎናይዳ ዒንጎ
ባኮ

(ሌዊ. ዓኬ 23፡5-14)
16 «ናንጊና ናንጋ ጎዳኮ ዑሣ ዓኣዺፆ ቦንቾ ኬላ

ቦንቺንታንዳሢ ቤርታሳ ዓጊና ፄኤሬስካፓ ታጶ ዖይዳሳ
ኬሎና ማዖንጎ።

17 ታጶ ዶንጋሳ ኬላ ቦንቾ ኬሊ ማዔሢሮ ዴንዲ
ላንካይ ኬሊ ሄላንዳኣናሙኑቃ ፃኣዛ ጌሊባኣ ላኣዳ ሌሊ
ሙይንቶንጎ፤

18 ቦንቾ ኬሎኮ ቤርታኣ ዓቦ ታና ካኣሽካኒ ቡኩዋቴ፤
ዬኖ ኬሎይዳ ዓይጎ ማዾዋ ማዺፖቴ።

19 ሳዋ ታና ዎዛሳ፥ ሚቺ ዒንጎ ሙኡዚ ዒንጊሢ
ዒንጉዋቴ፤ ዬይያ፦ ቦሂሳ ባኣዚባኣ ላምዖ ዎፓና፥ ፔቴ
ዓዴ ማራይ፥ ፔቴ ሌዔ ማዔ ላንካይ ዓዴ ማራናይ ዔኪ
ሺኢሹዋቴ፤

20 ኮይሳያ ማዔ ሃኣኮ ዒንጊፆ ማዓንዳጉዲ፦ ሪሚቲ
ዛይቴና ዲርኪንቴ ሺኢቺ ዺኢሊ ዔኪ ሺኢሹዋቴ፤
ዬይያ፦ ፔቴ ፔቴ ዎፓኖና ዎላ ሃይሦ ኪሎ ዺኢሊ፥ ዓዶ
ማራዓሢና ዎላ ላምዖ ኪሎዺኢሊ፤

21 ፔቴ ፔቴ ማራናኣቶና ዎላ ፔቴ ኪሎ ዺኢሊ
ዒንጉዋቴ።

22 ጎሜ ጌኤሺሢ ዛላ ማዓንዳ ፔቴ ኮላይ ዒንጉዋቴ፤
ዬይ ጎሜ ጌኤሻ ዒንጊሢማዓንዳኔ።

23 ዬንሢ ዒንጊፃ ዒንጊንታዳሢ ቢያ ኬሊ ጉቴ ጉቴ
ዒንጊንታ ሚቺ ዒንጎ ዒንጊፆይዳ ቃሲሢማዒኬ።

24 ሳዋ ታና ዎዛሳ ሙዖ ዒንጊፆ ዒማ ጎይፆ ላንካዎ
ኬሎይዳ ቢያ ዒንጉዋቴ፤ ዬያ ዒንሢ ዒንጋንዳሢ

ቢያ ኬሊ ዒንጊንታ ሚቺ ዒንጎ ዒንጊፆና ዎይኖ ዑዦ
ዒንጊፆናይዳ ቃሲሢማሂኬ።

25 ላንካሳ ኬሎና ታና ካኣሽካኒ ቡኩዋቴ፤ ዬኖ ኬሎ
ዓይጎ ማዾዋ ማዺፖቴ» ጌዔኔ።

ማኣሎ ቡሮ ዎዶና ዒንጎ ዒንጊሢ
(ሌዊ. ዓኬ 23፡15-22)

26 «ማኣሎ ቡሪፆ ቦንቾኮ ቤርታሳ ኬሎና ዓኮ ሃኣኮ
ታኣምዒንሢዒንጋ ዎዶና ታና ካኣሽካኒ ቡኩዋቴ፥ ማዾዋ
ማዺፖቴ፤

27ዒዞና ላምዖዎፓና፥ ፔቴ ዓዴማራይ፥ ፔቴሌዔማዔ
ላንካይ ዓዴ ማራይ ሳዋ ታና ዎዛሳ ሚቺ ዒንጎ ዒንጊሢ
ማሂ ዒንጉዋቴ።

28 ኮይሳያ ማዔ ሃኣኮ ዒንጊፆ ማዓንዳጉዲ ሪሚቲ
ዛይቴና ዲርኪንቴ ሺኢቺ ዺኢሊ ዔኪ ሺኢሹዋቴ፤
ዬይያ፦ ፔቴ ፔቴ ዎፓኖና ዎላ ሃይሦ ኪሎ ዺኢሊ፥ ዓዶ
ማራዓሢና ዎላ ላምዖ ኪሎዺኢሊ፥

29 ፔቴ ፔቴ ማራናኣቶና ዎላ ፔቴ ሙርሳ ዺኢሊ
ዒንጉዋቴ፤

30 ጎሜ ጌኤሺሢም ማዓንዳ ፔቴ ኮላይ ዒንጉዋቴ፤
ዬያይዲ ዴሮኮ ጎሞ ጌኤሺፆ ዳምቦ ኩንሡዋቴ።

31 ዬያ ቢያ ዒንጎ ዒንጊፆና ዑዦ ዒንጊፆ፦ ቢያ ኬሊ
ዒንጊንታ ሚቺ ዒንጎሢንታ ሃኣኮ ዒንጊፆንታይዳ ቃሲሢ
ማሂዒንጉዋቴ፤ ዬና ቆልማ ቦሂሳ ባኣዚ ባኣያ ማዒፆ ኮሺ
ዛጊ ዔሩዋቴ።»

29
ዓኪ ሌዔ ዓርቂፆ ቦንቾ ኬሎና ዒንጎ ዒንጊሢ
(ሌዊ. ዓኬ 23፡23-25)

1 «ላንካሳ ዓጊና ፄኤራዛ ቤርታሳ ኬሎ ታና ካኣሽካኒ
ቡኩዋቴ፤ ዓይጎዋ ማዾ ማዺፖቴ፤ ዬኖ ኬሎ ዛዬ
ዋርቂንቶንጎ፤

2ቦሂሳባኣዚባኣፔቴዎፓና፥ ፔቴዓዴማራይ፥ፔቴሌዔ
ኩሜ ላንካይ ዓዴ ማራናይ፤ ሳዋ ታና ዎዛሳ፥ ሚቺ ዒንጎ
ዒንጊሢማሂ ዒንጉዋቴ።

3 ኮይሳያ ማዔ ሃኣኮ ዒንጊሢ ማዓንዳጉዲ ሪሚቲ
ዛይቴና ዲርኪንቴ ሺኢቺ ዺኢሊ ዒንጉዋቴ፤ ዬይያ፦
ዎፓናሢና ዎላ ሃይሦ ኪሎ ዺኢሊ፥ ዓዶ ማራዓሢና ዎላ
ላምዖ ኪሎዺኢሊ፥

4 ፔቴ ፔቴ ማራናኣቶና ዎላ ፔቴ ፔቴ ሙርሳ ዺኢሊ
ዒንጉዋቴ።

5 ጎሜ ጌኤሺሢ ዛላ ማዓ ፔቴ ኮላይ ዒንጉዋቴ፤
ዬያይዲ ዴሮኮ ጎሞ ጌኤሺፆ ዳምቦ ኩንሡዋቴ።

6 ዬያ ቢያ ዒንጊፆ፦ ዓጊና ዓጊና ቤርታሳ ኬሎይዳ
ዒንጊንታ ሚቺ ዒንጎ ዒንጊፆንታ ሃኣኮ ዒንጊፆንታይዳ፤
ሃሣ ቢያ ኬሊ ዒንጊንታ ሳዋ ታና ዎዛሳ ሚቺ ዒንጎ
ዒንጊፆንታ ዑዦ ዒንጊፆንታይዳ ቃሲሢ ማሂ ዒንጉዋቴ፤
ዬይ ሳዋ ታና ዎዛሳሙኡዚ ዒንጊሢማዓንዳኔ» ጌዔኔ።

ጎሞ ጌኤሾ ኬሎና ዒንጎ ዒንጊሢ
(ሌዊ. ዓኬ 23፡26-32)

7 «ላንካሳ ዓጊና ፄኤሬስካፓ ታጳሳ ኬሎና ታና
ካኣሽካኒ ቡኩዋቴ፤ ዬኖኬሎሙኡዚሙዒፖቴ፤ማዾዋ
ማዺፖቴ።

28:16 ኬሲ. ማፃ 12፡1-13፤ ላሚ. ዎማ 16፡1-2። 28:25 ኬሲ. ማፃ 12፡14-20፤ 23፡15፤ 34፡18፤ ላሚ. ዎማ 16፡3-8። 28:31 ኬሲ. ማፃ
23፡16፤ 34፡22፤ ላሚ. ዎማ 16፡9-12።

8ቦሂሳባኣዚባኣፔቴዎፓና፥ ፔቴዓዴማራይ፥ፔቴሌዔ
ማዔ ላንካይ ዓዴ ማራናይ፤ ሳዋ ታና ዎዛሳ ሚቺ ዒንጎያ
ማሂ ዒንጉዋቴ።

9 ኮይሳያ ማዔ ሃኣኮ ዒንጊፆ ማዓንዳጉዲ ሪሚቲ
ዛይቴና ዲርኪንቴ ዺኢሊ ዔኪ ሺኢሹዋቴ፤ ዬይያ፦
ዎፓናሢናዎላ ሃይሦኪሎዺኢሊ፥ማራዓሢናዎላላምዖ
ኪሎዺኢሊ፥

10 ፔቴ ፔቴ ማራናኣቶና ዎላ ፔቴ ሙርሳ ዺኢሊ
ዒንጉዋቴ።

11ጎሜጌኤሺሢሮማዓንዳጉዲፔቴኮላይዒንጉዋቴ፤
ዬይ ዴሮኮ ጎሞ ጌኤሺፆ ዳምባ ኩንሢንታኣና ዒንጊንታ
ኮሌና ሃኣኮ ዒንጊፆና ዑዦ ዒንጊፆናይዳ፤ ሃሣ ቢያ ኬሊ
ዒንጊንታ ሚቺ ዒንጎሢዳ ቃሲ ዒንጊንታንዳያኬ» ጌዔኔ።

ዉልሾ ዴማ ዴዒ ቦንቾ ኬሎና ዒንጊንታ ዒንጊሢ
(ሌዊ. ዓኬ 23፡33-44)

12 «ላንካሳ ዓጊና ፄኤራዛ ታጶ ዶንጋሳ ኬሎና ፔቴይዳ
ታና ካኣሽካኒ ቡኪንቱዋቴ፤ ዬኖ ቦንቾ ታና ቦንቺሢና
ላንካይ ኬሊ ቦንቹዋቴ፤ ዬኖ ኬሎ ፔቴታዖ ማዾ
ማዺፖቴ።

13 ዬያ ቦንቾኮ ቤርታሳ ኬሎና ቦሂሳ ባኣዚባኣ ታጶ
ሃይሦዎፓና፥ ላምዖዓዴማራይ፥ ፔቴሌዔማዔታጶ ዖይዶ
ዓዴማራናይ፤ ሳዋ ታና ዎዛሳያማዓሙኡዚዒንጊሢማሂ
ዒንጉዋቴ።

14 ኮይሳያ ማዔ ሃኣኮ ዒንጊፆ ማዓንዳጉዲ ሪሚቶ
ዛይቶና ዲርኪንቴ ሺኢቺ ዺኢሊ ዔኪ ሺኢሹዋቴ፤
ዬይያ፦ ፔቴ ፔቴ ዎፓኖና ዎላ ሃይሦ ኪሎ ዺኢሊ፥ ፔቴ
ፔቴ ዓዶ ማራቶና ዎላ ላምዖ ኪሎዺኢሊ፥

15 ፔቴ ፔቴ ዓዶ ማራናኣቶና ዎላ ፔቴ ሙርሳ ዺኢሊ
ዒንጉዋቴ፤

16ጎሜጌኤሺሢሮማዓንዳ ፔቴ ኮላይዒንጉዋቴ፤ ዬያ
ዒንጊፆ ቢያ ዒንሢ ዒንጋንዳሢ ቢያ ኬሊ ሚቺ ዒንጊንታ
ዒንጊፆንታ ሃኣኮ ዒንጊፆንታ፤ ሃሣ ዑዦ ዒንጊፆንታይዳ
ቃሲሢማሂኬ።»

17 «ላምዓሳ ኬሎና ዓይጌያ ቦሂሳ ባኣዚባኣ ታጶ ላምዖ
ዎፓና፥ ላምዖ ዓዴ ማራይ፥ ፔቴ ሌዔ ኩሜ ታጶ ዖይዶ ዓዴ
ማራናይ ዔኪ ሺኢሹዋቴ፤

18 ሃኣኮ ዒንጊፆና ዑዦ ዒንጊፆ፦ ዎፓኖና ዎላ፥ ዓዶ
ማራቶና ዎላ፥ ዓዶ ማራናኣቶና ዎላ ዒንጊንቶም ጌይንቴ
ጎይፆ ጎይፆ ዒንጉዋቴ።

19ሚቺዒንጎ ዒንጊፆንታ ሃኣኮ ዒንጊፆንታ፤ ሃሣ ዑዦ
ዒንጊፆንታይዳ ቃሲ ጎሜ ጌኤሺሢሮ ማዓ ፔቴ ኮላይ
ዒንጉዋቴ።»

20 «ሃይሣሳ ኬሎና ቦሂሳ ባኣዚባኣ ታጶ ፔቴ ዎፓና፥
ላምዖ ዓዴማራይ፥ ፔቴሌዔማዔታጶ ዖይዶ ዓዴማራናይ
ዒንጉዋቴ፤

21 ሃኣኮ ዒንጊፆንታ ዑዦ ዒንጊፆ፦ ዎፓኖና ዎላ፥ ዓዶ
ማራቶና ዎላ፥ ዓዶ ማራናኣቶና ዎላ ዒንጊንቶም ጌይንቴ
ጎይፆ ጎይፆ ዒንጉዋቴ።

22ሚቺዒንጎ ዒንጊፆንታ ሃኣኮ ዒንጊፆንታ፤ ሃሣ ዑዦ
ዒንጊፆንታይዳ ቃሲ ጎሜ ጌኤሺሢሮ ማዓ ፔቴ ኮላይ
ዒንጉዋቴ፤»

23 «ዖይዳሳ ኬሎና ቦሂሳ ባኣዚባኣ ታጶ ዎፓና፥ ላምዖ
ዓዴ ማራይ፥ ፔቴ ሌዔ ማዔ ታጶ ዖይዶ ዓዴ ማራናይ
ዒንጉዋቴ።

24 ሃኣኮ ዒንጊፆንታ ዑዦ ዒንጊፆ፦ ዎፓኖና ዎላ፥ ዓዶ
ማራቶና ዎላ፥ ማራናኣቶ ዻኮና ዎላ ዒንጊንቶም ጌይንቴ
ጎይፆ ጎይፆ ዒንጉዋቴ፤

25ሚቺዒንጎ ዒንጊፆንታ ሃኣኮ ዒንጊፆንታ፤ ሃሣ ዑዦ
ዒንጊፆንታይዳ ቃሲ ጎሜ ጌኤሺሢሮ ማዓ ፔቴ ኮላይ
ዒንጉዋቴ።»

26 «ዶንጋሳ ኬሎና ቦሂሳ ባኣዚባኣ ታዞጳ ዎፓና፥ ላምዖ
ዓዴ ማራይ፥ ፔቴ ሌዔ ማዔ ታጶ ዖይዶ ዓዴ ማራናይ
ዒንጉዋቴ።

27 ሃኣኮ ዒንጊፆንታ ዑዦ ዒንጊፆ፦ ዎፓኖና ዎላ፥ ዓዶ
ማራቶና ዎላ፥ ዓዶ ማራናኣቶና ዎላ ዒንጊንቶም ጌይንቴ
ጎይፆ ጎይፆ ዒንጉዋቴ።

28ሚቺዒንጎ ዒንጊፆንታ ሃኣኮ ዒንጊፆንታ፤ ሃሣ ዑዦ
ዒንጊፆንታይዳ ቃሲ ጎሜ ጌኤሺሢሮ ማዓ ፔቴ ኮላይ
ዒንጉዋቴ።»

29 «ላሃሳ ኬሎና ቦሂሳ ባኣዚባኣ ሳሊ ዎፓና፥ ላምዖ
ዓዴ ማራይ፥ ፔቴ ሌዔ ማዔ ታጶ ዖይዶ ዓዴ ማራናይ
ዒንጉዋቴ።

30 ሃኣኮ ዒንጊፆንታ ዑዦ ዒንጊፆ፦ ዎፓኖና ዎላ፥ ዓዶ
ማራቶና ዎላ፥ ዓዶ ማራናኣቶና ዎላ ዒንጊንቶም ጌይንቴ
ጎይፆ ጎይፆ ዒንጉዋቴ፤

31ሚቺዒንጎ ዒንጊፆንታ ሃኣኮ ዒንጊፆንታ፤ ሃሣ ዑዦ
ዒንጊፆንታይዳ ቃሲ ጎሜ ጌኤሺሢሮ ማዓ ፔቴ ኮላይ
ዒንጉዋቴ።»

32 «ላንካሳ ኬሎና ቦሂሳ ባኣዚባኣ ላንካይ ዎፓና፥
ላምዖ ዓዴማራይ፥ ፔቴሌዔማዔታጶ ዖይዶ ዓዴማራናይ
ዒንጉዋቴ፤

33 ሃኣኮ ዒንጊፆንታ ዑዦ ዒንጊፆ፦ ዎፓኖና ዎላ፥ ዓዶ
ማራቶና ዎላ፥ ዓዶ ማራናኣቶና ዎላ ዒንጊንቶም ጌይንቴ
ጎይፆ ጎይፆ ዒንጉዋቴ።

34ሚቺዒንጎ ዒንጊፆንታ ሃኣኮ ዒንጊፆንታ፤ ሃሣ ዑዦ
ዒንጊፆንታይዳ ቃሲ ጎሜ ጌኤሺሢሮ ማዓ ፔቴ ኮላይ
ዒንጉዋቴ።»

35«ሳላሳኬሎናፔቴይዳታና ካኣሽካኒቡኩዋቴ፤ ዬኖ
ኬሎና ዓይጎ ማዾዋ ማዺፖቴ፤

36 ዒዞ ዓቦ ቦሂሳ ባኣዚባኣ ፔቴ ዎፓና፥ ፔቴ ዓዴ
ማራይ፥ ፔቴ ሌዔ ማዔ ላንካይ ዓዴ ማራናይ፤ ሳዋ ታና
ዎዛሳያ ማዓሙኡዚዒንጊሢማሂሚቺ ዒንጉዋቴ፤

37 ሃኣኮ ዒንጊፆንታ ዑዦ ዒንጊፆ፦ ዎፓኖና ዎላ፥ ዓዶ
ማራቶና ዎላ፥ ዓዶ ማራናኣቶና ዎላ ዒንጊንቶም ጌይንቴ
ጎይፆ ጎይፆ ዒንጉዋቴ።

38ሚቺዒንጎ ዒንጊፆንታ ሃኣኮ ዒንጊፆንታ፤ ሃሣ ዑዦ
ዒንጊፆንታይዳ ቃሲ ጎሜ ጌኤሺሢሮ ማዓ ፔቴ ኮላይ
ዒንጉዋቴ።»

39 «ናኣቢ ኩንሥሢንታ ዒንሢ ሼኔና ዒንሢ ዒንጋ
ዒንጊፆንታይዳ ቃሲ ሚቺ ዒንጎ ዒንጊፆ፥ ሃኣኮ
ዒንጊፆ፥ ዑዦ ዒንጊፆና ፔቱሞና ዒንሢ ዒንጋ ዒንጊፆ
ቦንቻንዳጉዲ ጌይንቴ ቦንቾ ኬሎና ታኣም ዔኪ
ሺኢሹዋቴ» ጌዔኔ።

40 ናንጊና ናንጋ ጎዳ ዒዛ ዓይሤ ባኮ ቢያ ሙሴ
ዒስራዔኤሌ ዴሮም ዬያይዲ ኬኤዜኔ።

30
ናኣቢ ዛላ ዓይሢንቴ ዳምቤ

1ሙሴ ዒስራዔኤሌ ፃጶኮ ሱኡጎም፦ «ናንጊና ናንጋ
ጎዳ ዓይሤ ዓይሢፃ ያዺኬ፤

2 ፔቴ ዓሲ ናንጊና ናንጋ ጎዳም ፔቴ ባኣዚ ዒንጋኒ
ናኣቤቴ፥ ሃሣ ፔቴ ባኣዚ ማዻኒ ጫኣቄቴ ማዻንዳኔ ጌዔ
ባኮ ኩኩንሦንጎ፤ ‹ያዺዳንዳኔ› ጌዔ ባኮ ሃሾፓ።

3ሎይባኣያ፥ ዓዶ ማኣራ ዓኣ ዉዱሮ ናይ ናንጊና ናንጋ
ጎዳምፔቴ ባኣዚዒንጋንዳኔ ጌይ ናኣቤቴ፤ ሃሣፔቴ ባኣዚ
ማዻንዳኔ ጌይጫኣቄቴ፥

4 ዓዴ ዬያ ዋይዛዖ ላኣጊባኣያ ማዔቴ ጫኣቄ ባኮዋ
ማዖም ናኣቤ ናኣቦ ኩንሣንዳያ ኮይሳኔ።

5 ጋዓንቴ ዓዴ ዬያ ባኮ ዋይዛዖ ዒዛ ናኣቤ ባኮ
ኩንሡዋጉዲ ላኣጋያ ማዔቴ ናኣቦ ኩኩንሦንጎ ጌይሳ
ባኣዚ ባኣሴ፤ ዒዛ ዬያ ናኣቦ ኩንሣኒ ዳንዳዒባኣሢ ዓዴ
ዒዞ ላኣጌም ማዔሢሮ ናንጊና ናንጋ ጎዳ ዒዞም ዓቶም
ጋዓንዳኔ» ጌዔኔ።

6 «ሌዒባኣ ላኣሊ ዔሬዖ ማዔቴያ ማሊባኣዖ ዻቢንቲ
ናኣቤያ ማዔቴ፥ ሃሣ ዔኤቢ ማዻኒ ጫኣቄስካፓ ሌዔያ
ማዔቴ፥

7ዓኒ ዬያ ባኮ ዋይዛዖ ላኣጊባኣያማዔቴ ናኣቦማዔቴያ
ዒዛጫኣቄ ባኮ ኩንሣኒ ኮይሳኔ።

8 ዓኒ ዬያ ዋይዛዖ ዒዞ ላኣጌቴ ጋዓንቴ ዒዛ
ኩኩንሣንዳያ ኮይሳኔ ጌይሳ ባኣዚ ባኣሴ፤ ዒዛ ናኣቦ
ኩንሣኒ ዳንዳዒባኣሢ ዓኒ ዒዞ ላኣጌምማዔሢሮ ናንጊና
ናንጋ ጎዳ ዒዞም ዓቶም ጋዓንዳኔ፤

9 ዓኒ ሃይቄ ላኣሊታቴያ ዓንጂንቲ ኬስኬ ላኣሊ
ዓይጎጉዴ ናኣቢ ማዖም ማዻንዳኔ ጌይ ጫኣቄ ባኣዚ
ኩንሣንዳያ ኮይሳኔ።

10 ሌዔ ላኣሊ ናኣቢ ናኣቤቴ፥ ሃሣ ዔኤቢ ማዻንዳኔ
ጌይጫኣቄቴ፥

11 ዓኒ ዬያ ዋይዚ ዒዞ ላኣጊባኣያ ማዔቴ ዒዛ ናኣቤ
ባኮ፥ ሃሣ ማዻንዳኔ ጌዔ ባኮ ኩንሣንዳያ ኮይሳኔ፤

12 ዓኒ ዬያ ባኮ ዋይዛዖ ዒዛ ናኣቤ ባኮ ኩንሡዋጉዲ
ላኣጌቴ ኩኩንሦንጎ ጌይሳ ባኣዚ ባኣሴ፤ ዒዛ ዬያ ናኣቦ
ኩንሣኒ ዳንዳዒባኣሢ ዓኒ ዒዞ ላኣጌምማዔሢሮ ናንጊና
ናንጋ ጎዳ ዒዞም ዓቶንጎ ጋዓንዳኔ።

13ዒዞኮዓኒዒዛ ናኣቤ ናኣቦ ቃራኬ ጋዓኒ፤ ሃሣዒፃኒ
ዳንዳዓኔ።

14 ጋዓንቴ ዒዞኮ ዓኒ ዬያ ዋይዜ ኬላፓ ዓርቃዖ ዒፂ
ጌስቲባኣያ ማዔቴ ዒዛ ናኣቤ ባኮና ማዻኒ ጫኣቄ ባኮ
ኩንሣኒ ኮይሳኔ፤ ዓይጎሮ ጌዔቴ ዒዚ ዬያ ዋዋይዛዖ ዒፂ
ጌስቲባኣሢ ‹ቃራኬ ጌዔኔ› ጌይፆ ዔርዛሢሮኬ።

15 ጋዓንቴ ዒ ዋይዜስካፓ ሚርጌ ዴዔዖ ዒፂ
ጌስቲ ላኣጋያ ማዔቴ ዬይ ናኣባ ኩሙዋዖ ዓቴሢሮ
ዖኦጪንታንዳሢ ዒዛኬ» ጌዔኔ።

16ሌውዋዖ ዓዶ ማኣራ ዓኣ ዉዱሮ ናይ ማዔቴያ ሌዔ
ላኣሊ ናኣቢ ናኣቤቴ፤ ሃሣዔኤቢማዻንዳኔጌይጫኣቄቴ
ዓዶና ዓኒና ማዻኒ ዳንዳዓ ባኮ ዛሎ ናንጊና ናንጋ ጎዳ
ሙሴምዒንጌ ዳምባ ያዺኬ።

31
ሚዲያሜ ዓሶ ዖሎና ዖሎ

1 ናንጊና ናንጋ ጎዳሙሴም፦
2 «ዒስራዔኤሌ ዓሶ ዑፃ ዔያታ ማዼ ጌኖ ማዾ ዛሎሮ

ሚዲያሜ ዓሶ ኮሜ ኮፄ፤ ኔ ዬያይዴስካፓ ሃይቃንዳኔ»
ጌዔኔ።

3 ዬያሮ ሙሴ ዴሮም፦ «ሚዲያሜ ዓሳ ናንጊና ናንጋ
ጎዳም ፑርታማዼማዾ ዛሎዔያቶይዳ ዖልዚ ቡሊ፥ ኮሜ
ኮፃኒ ዖልዚም ጊኢጊንቱዋቴ፤

4 ፔቴ ፔቴ ዒስራዔኤሌ ፃጶ ማኣራፓ ፔቴ ፔቴ ሺያ
ዖላንዳ ዓቲንቄ ዶኦሪ፥ ዖሎም ዳኩዋቴ» ጌዔኔ።

5ዬያሮ ፔቴ ፔቴ ፃጳፓ ፔቴሺያሺያ ዓሲ፤ ዎሊዑፃ ታጶ
ላምዖ ሺያ ዓሲ ዖሎም ጊኢጊንቴኔ።

6 ቄኤሳሢ ዓላዜሬ ናኣዚ፥ ፒንሃሴ ዬያ ዓሶ ዔኪ
ዖሎሮ ዓኣዻንዳጉዲሙሴ ዳኬኔ፤ ፒንሃሴ ዒማና ጌኤዦ
ማኣሮይዳዓኣ ፆኦሲምዱማዼባኮንታ ዖሎምዓሶዔኤሊ
ጊኢጊሻ ዛያሢንታ ኩጫዔኬኔ።

7 ዬካፓ ናንጊና ናንጋ ጎዳ ሙሴም ዓይሤ ጎይፆና
ሚዲያሜ ዓሶይዳዔያታ ዖልዚቡሊ ዓቲንቆ ቢያ ዎዼኔ።

8ዒማናሚዲያሜኮዶንጎካኣታሃይቄኔ፤ዬያታ፦ዔዊ፥
ሬቄሜ፥ ፁሪ፥ ሁሪንታ ሬባዒ ጌይንታያኬ፤ ቃሲ ዔያታ
ቢዖሬ ናኣዚ ባኣላኣሜያ ዎዼኔ።

9ዒስራዔኤሌ ዴራሚዲያሜ ዓጮላኣሎንታ ናኣቶዋ
ዲዒ ዔኬኔ፤ ባኣቶንታ ማራቶንታ ዋኣሮንታኣ ዔኬኔ፤
ዔያቶኮ ቆሎዋ ቢያ ቡሪ ዔኬኔ።

10ዔያቶኮ ካታሞና ጉርዶዋ ቢያ ሚቼኔ፤
11ዔያታዲዒዔኬዓሶንታ ቆልሞንታ ሃንጎ ባኮዋቢያ

ቡኩሲ ዔኪ፥
12 ዮርዳኖሴ ዎሮ ሱካ፥ ዒያርኮኮ ሆታ ዓኣ፥ ሞዓኣቤ

ቦኦሎይዳ ዱንኪ ዴዒ ዓኣ ሙሴና ዓላዜሬና፤ ዬያጉዲ
ዴራ ቢያሢ ዓኣ ቤዞሙኬኔ።

ዖሎ ዓሶኮ ማዒሙኪፆ
13ሙሴንታ ዓላዜሬንታ ሃንጎ ዴሮኮዋ ሱኡጋ ዖሎ ዓሶ

ጎይሣ ዔካኒ ኬስኬኔ፤
14 ዒማና ሙሴ ዖላፓ ማዔ፥ ፖኦሊሶኮ ሱኡጎ ዑፃ፤

ጌይፃ፦ ሺዮ ዓሶ ዓይሣ ዓሶና ፄኤቶ ዓሶ ዓይሣ ዓሶናይዳ
ዻጋዻዖ፥

15 «ላኣሎ ቢያ ዎዹዋዖ ዒንሢ ዓይጎሮ ሃሼይ?
16ቤርታፔዖሬይዳ ኑ ዓኣንቴ ባኣላኣሜዞሮዋይዚዴራ

ፆኦሲ ጉሙርቂፆ ሃሻንዳጉዲ ማሄሢ ላኣሎታሢ ዒንሢ
ዋሊያ? ፆኦሲ ዴሮ ዑፃኣ ዎዻ ዶርዓሢ ዔኪ ዬይሲሴሢ
ዬያ ዻቢንቶኬ፤

17ዬያሮ ሃሢ ዓቲንቆ ናኣቶ ቢያ፤ ሃሣ ዓቲንቆና ኮኦሜ
ላኣሎዋ ቢያ ዎዹዋቴ።

18 ጋዓንቴ ኩሙፆ ዉዱሮ ናኣቶ ዎዹዋዖ ዒንሢሮ ማሂ
ሃሹዋቴ።

19ዒንሢ ባኣካፓ ዓሲ ዎዼ ዓሲ ማዔቴያ ሌሲ ካኣሜ
ዓሲ ቢያ ላንካይ ኬሊ ሄላንዳኣና ጉርዳፓ ዙላ ዴዖንጎ፤
ሃይሣሳኬሎና ላንካሳኬሎናይዳዒንሢንታዒንሢዲዒ
ዔኪሙኬ ላኣሎ ጌኤሹዋቴ።

20 ዬያጉዲ ዓይጎ ማኣዖዋ ማዖም ዒልዒና፥ ዋኣሪ
ጋፓኔና፤ ሃሣጊንሣሚሢናኮሺንቴባኣዚቢያጌኤሹዋቴ»
ጌዔኔ።

21 ቄኤሳሢ፥ ዓላዜሬ ዖላፓ ማዔ ዓቲንቆም ሂዚ
ጌዔኔ፦ «ናንጊና ናንጋ ጎዳ ሙሴም ዒንጌ ዎጎኮ ዳምባ
ያዺኬ፤

22-23ዎርቄ፥ቢራዓንጊ፥ሞኦና ዓንጊ፥ ዓንጊ፥ ቆርቆሬ፤
ሃሣጊንሣዒርሳሴጌይንታዓንጎንታዬያጉዴያታሚሚቺ
ዔኤቢ ዎኦቱዋ ባኣዚ ቢያ ታሚና ሚቺንቲ ጌኤሽካንዳያ
ኮይሳኔ፤ ታሚ ሙዓ ባኮ ጋዓንቴ ቢያ ጌኤሺፆ ዳምቦም
ጌሢንቴ ዋኣፆና ማስኪ ጌኤሹዋቴ።

24 ላንካሳ ኬሎና ዓፒሎ ዒንሢኮ ማስኩዋቴ፤ ዬካፓ
ዳምቦ ጎይፆና ጌኤሽኬያ ዒንሢ ማዓሢሮ ጉርዶ ጌላኒ
ዒንሢ ዳንዳዓኔ።»

ዴዒንቲ ዔኪንቴ ባኮ ጊሽኪሢ ዛላ

25 ናንጊና ናንጋ ጎዳሙሴም፦
26«ኔናንታ ዓላዜሬንታ ዓሶኮሱኡጎማዔሃንጎ ዓሶንታ

ዎላ ማዒጋፓ ዲዒ ዔኪ ሙኮና ዓሶንታ ቆልሞንታ፤
ዬያጉዲ ዔኪሙኮና ባኮ ቢያ ፓይዱዋቴ።

27 ዬያ ላምዖ ቤሲ ፓቂጋፓ ፔቴዞይዳ ፓቂንቴዞ ዖሎ
ዓኣዺሙኬ ዓሶም፤ ላምዓሳዞ ሃንጎ ዓሶም ዒንጉዋቴ።

28 ፖኦሊሶም ጌይንቴሢዳፓ ዲዒንቴ ዓሶኮ ዶንጎ
ፄኤታፓ ፔቴማ፤ ዬያጉዲ ባኣቶይዳፓ፥ ሃሮይዳፓ፥
ማራቶና ዋኣሮናይዳፓ ዶንጎ ፄኤታኮ ፔቴ ኩቺ ማዓማ
ዔኪታና፥ ናንጊና ናንጋ ጎዳሢምዒንጎ ባኣዚማሂዱማሲ
ዒንጉዋቴ፤

29 ታና፥ ናንጊና ናንጋ ጎዳሢም ዱማ ዒንጊሢ ማሂ
ቄኤሳሢ ዓላዜሬም ዒንጉዋቴ።

30 ሃንጎ ዴሮም ዒንጊንቴሢዳፓ ዲዒንቴ ዓሶኮ
ዶንጊታሚ ዓሲፓ ፔቴማ፤ ዬያጉዲ ባኣቶፓ፥ ሃሮይዳፓ፥
ማራቶንታ ዋኣሮንታይዳፓ ዱማሲ ታኣም ዱማዼያ ማዔ
ታኣኒ ዒንሢና ካኣማ ማኣሮኮ ሱኡጎ ማዔ ሌዊ ዓሶም
ዒንጉዋቴ» ጌዔኔ።

31ሙሴንታዓላዜሬንታ ናንጊና ናንጋ ጎዳዔያቶዓይሤ
ባኮ ቢያ ማዼኔ።

32-35ዔያታ ፔኤምማሂ ዔኬ ባኮዋ ጊዳ ቃሳዛ ዔያታ
ዲዒ ዔኪ ሙኬ ባካ ያዺኬ፦ ላሆ ፄኤታና ላንካይታሚ
ዶንጎ ሺያ ማራይና ዋኣሪና፥ ላንካይታሚ ላምዖ ሺያ ባይ፥
ላሂታሚፔቴ ሃሬና ሃይሢታሚላምዖሺያኩሙሢዉዱሮ
ናይናኬ።

36 ዲዒንቲ ዔኪ ሙኮና ባካፓ ዛላ ዖሎ ዖሊ ሙኬ
ዓሶም ዒንጊንቴያ ማዓዛ ዬይ ባካ ሃይሦ ፄኤታና
ሃይሢታሚላንካይሺያና ዶንጎ ፄኤታዋኣሪናማራይናኬ።

37 ዬያቶይዳፓ ላሆ ፄኤታና ላንካይታሚ ዶንጎንሢ
ናንጊና ናንጋ ጎዳም ዒንጎ ባኣዚ ማዒዒንጊንቴኔ፤

38 ዖሎ ዖሊ ሙኬ ዓሶም ዒንጊንቴ ባኣቶኮ ፓይዳ፦
ሃይሢታሚ ሺያ ማዓዛ ዬያቶይዳፓ ላንካይታሚ
ላምዖንሢ ናንጊና ናንጋ ጎዳም ዒንጎ ባኣዚ ማዒ
ዒንጊንቴኔ፤

39 ሃሣ ፖኦሊሶም ዒንጊንቴ ሃራ ሃይሢታሚ ሺያና
ዶንጎ ፄኤታና ማዓዛ ዬያቶይዳፓ ላሂታሚ ፔቴ ናንጊና
ናንጋ ጎዳም ዒንጎ ባኣዚ ማዒ ዒንጊንቴያኬ፤

40 ሃሣ ፖኦሊሶም ዒንጊንቴ ኩሙፆ ዉዱሮ ናኣቶኮ
ፓይዳ ታጶ ላሆ ሺያ ማዓዛ ዬያቶይዳፓ ሃይሢታሚ
ላምዖንሢ ናንጊና ናንጋ ጎዳ ማዾምዱማዼያኬ።

41 ዬያሮ ሙሴ ናንጊና ናንጋ ጎዳ ዒዛ ዓይሤ ጎይፆ
ዒንጎ ባኮ ናንጊና ናንጋ ጎዳም ዱማ ዒንጊሢ ማሂ
ዓላዜሬም ዒንጌኔ።

42 ሃንጎ ዴሮም ዒንጊንቴሢ ዖሎ ዖሌ ዓሶም
ዒንጊንቴሢና ዎላ ሄኮ ማዔ ባኣዚኬ፤

43 ዬይያ፦ ሃይሦ ፄኤታና ሃይሢታሚ ላንካይ ሺያና
ዶንጎ ፄኤታ ማራይና ዋኣሪና፥

44 ሃይሢታሚ ላሆ ሺያ ባይ፥
45 ሃይሢታሚ ሺያና ዶንጎ ፄኤታ ሃሬንታ፥
46ታጶ ላሆ ሺያ ኩሙሢዉዱሮ ናይንታኬ።
47 ዬያ ባኮይዳፓ ሙሴ ዶንጊታሞ ዓሶፓ ፔቴማ፤

ዬያጉዲሃሣዶንጊታሞቆልማፓፔቴማዔኪዔኪናንጊና
ናንጋ ጎዳ ዓይሤ ጎይፆና ፆኦሲዴሮና ካኣማማኣሮኮሱኡጎ
ማዔ ሌዊ ዓሶም ዒንጌኔ።

48 ዬካፓ ፖኦሊሶኮ ሺዮ ሺዮና ፄኤቶ ፄኤቶና ዓይሣ
ዓሳሙሴ ኮይላሙኪ፦

49 «ጎዳሢዮ! ኑኡኒ ዓይሢ ዎይሣ ፖኦሊሶ ቢያ ኑ
ፓይዴኔ፤ ዔያቶይዳፓ ፔቴታዖ ፓጬያ ባኣሴ፤

50ዬያሮኑኡኒፔቴፔቴሢዔኬዎርቆፓልማሢ፤ጌይፃ፦
ቶካ ዓኣሦ ጋዋ፥ ኩጮጋዋ፥ ኬኤሎዢኢራሢ፥ ዋያ ዓኣሦ
ባኮንታ ሆላ ማኣዖሢንታ ቢያ ጎሞ ኑኡኮ ጌኤሻንዳጉዲ
ጎዳም ዒንጎ ዒንጊሢማሂ ኑ ዔኪሙኬኔ» ጌዔኔ።

51ሙሴና ዓላዜሬና ፓልሞ ማሂ ማዢንቴ ዎርቆ ቢያ
ዔኬኔ።

52 ዖሎ ዖላ ሺዮ ዓሶ ዓይሣዞንሢና ፄኤቶ ዓሶ
ዓይሣዞንሢናይዳፓ ናንጊና ናንጋ ጎዳም ዒንጊሢ ማዒ
ዒንጊንቴ ዎርቆኮ ዴኤሡማ ላምዖ ፄኤታ ኪሎማዓያኬ።

53 ፖኦሊሶኮ ሱኡጎ ማዒባኣ ዖሎ ዓሳ ጋዓንቴ ዲዒ
ዔኪሙኬ ባኮ ፔኤሮ ማሂ ዔኬኔ።

54ዬያሮሙሴና ቄኤሳሢ፥ ዓላዜሬና ጎዳዒስራዔኤሌ
ዓሶ ጶቂሢማኣዳንዳጉዲ ዖሎ ዖላሺዮ ዓሶና ፄኤቶ ዓሶና
ዓይሣዓሶፓዎርቆዔኪፆኦሲዴሮናካኣማዓፒላፓማዦና
ማኣሮ ጌልዜኔ።

32
ዮርዳኖሴኮ ዓባ ኬስካ ባንፃ ዓኣ ዓሶ
(ላሚ. ዎማ 3፡12-22)

1 ሮኦቤኤሌና ጋኣዴ ማኣሮ ዓሶናኮ ሚርጌ ቆልሞ
ዓኣሢሮ ያዕዜሬና ጌሌዓዴና ዓጫ ቆልሞም ጊኢጋያ
ማዔሢ ዛጋዖ፦

2 ሙሴንታ ዓላዜሬንታ ዴሮኮ ሱኡጎ ማዔ ሃንጎ ዓሶ
ኮይላ ዴንዲ፥

3-4 «ሃይ ዒስራዔኤሌ ዓሳ ዔካንዳጉዲ ናንጊና ናንጋ
ጎዳ ማኣዴ፦ ዓፃሮቴ፥ ዲቦኔ፥ ያዕዜሬ፥ ኒሚራ፥ ሃሴቦኦኔ፥
ዔልዓሌ፥ ሲቢማ፥ ኔቦንታ ቤዖኔንታ ካታሞኮ ዓኣ ሳዓ
ቆልሞም ጊኢጋያኬ፤ ኑኡኮ ሚርጌ ቆልሞ ዓኣኔ፤

5ዒንሢ ኑና ቦንቼያ ማዔያታቴ ዬኖ ሳዖ ኑና ዒንሢኮ
ዓይሎም ኑ ዓጪማሂ ዒንጉዋቴ፤ ዮርዳኖሴ ዎሮ ሱኮ ኑ
ፒንቂ ዒኢካ ዴዓንዳጉዲ ኑና ዳኪፖቴ» ጌዔኔ።

6 ሙሴ ዔያቶም ማሃዖ፦ «ዒንሢ ዒጊኖ ማዔ፥
ዒስራዔኤሌ ዓሳ ዖሎይዳ ዓኣዻዛ ዒንሢ ሃይካ ዓታኒ
ኮዓ?

7 ዒስራዔኤሌ ዴራ ዮርዳኖሴና ፒንቂ፥ ናንጊና ናንጋ
ጎዳ ዔያቶም ዒንጋ ዓጮ ጌሉዋጉዲ ዓይጋ ዒንሢ ጎጶ
ዔያቶኮ ዋኣፂሳይ?

8 ሃያኮ ቤርታ ዬኖ ዓጬሎ ዴንዲ ሙራንዳጉዲ
ቃዴሴባርኔይዳፓ ታ ዔያቶ ዳኬ ዎዶና ዒንሢኮ ዓዶንሢ
ዒማይዴኔ፤

9 ዒማና ዔያታ ዴንዲ ዔሽኮሌ ዶኦጮ ሄላንዳኣና
ዓጬሎ ዛጌኔ፤ ጋዓንቴ ዒኢካፓ ዔያታ ማዓዖ ዴራ፦
ናንጊና ናንጋ ጎዳ ዒንጋ ሳዔሎ ጌሉዋጉዲ ዓሶኮ ጎጲ
ዋኣፂሳ ባኣዚ ኬኤዜኔ።

10-11 ዬኖ ኬሎና ናንጊና ናንጋ ጎዳ ሚርጌና ዻጋዻዖ፦
‹ታና ዔያታ ጉሙርቂ ዶዲ ዴዒባኣሢሮ ጊብፄ ዓጫፓ
ኬስኬ፥ ሌዓ ላማታሚና ዬካፓ ዑሣ ማዔ ዓሲ ቢያ ታኣኒ
ዓብራሃሜም ዪሳኣቄም ሃሣ ያይቆኦቤም ዒንጋንዳኔ ጌዔ
ዓጮ ፔቴታዖ ጌሊንዱዋኣሢ ታጫኣቄኔ።›

12 ዬይ ጫኣቁማ፦ ፆኦሲም ጉቤ ዒናፓ ዓይሢንታያ
ማዔ፥ ቄኔዛ ዓጮ ዓሢ ዪፑኔ ናኣዚ ካኣሌቤና ኔዊ
ናኣዚ ዒያሱናፓ ዓታዛ ሃንጎ ዓሶ ቢያሢዳ ማዺንቲ
ኩማንዳያኬ።

13 ናንጊና ናንጋ ጎዳ ዴሮ ዑፃ ሚርጌና ዻጋዺ ዔቄሢሮ
ዬና ፆኦሲ ዖዪሴ ሾይንታ ቢያ ኩዳንዳያ ሄላንዳኣና
ዖይዲታሚ ሌዔ ጉቤ ዓሲ ናንጉዋ ዳውሎይዳ ሜታዺ
ዔያታ ሃንታንዳጉዲማሄኔ፤

14 ሃሣ ዒንሢያ ዒንሢኮ ዓዶንሢ ቤዛ ኬስኪ፥ ናንጊና
ናንጋ ጎዳኮ ዻጎ ዒስራዔኤሌ ዓሶ ዑፃ ዔኪ ሙካኒ
ጊኢጊንቴ ጎሜማዻ ሾይንቲ ማዔኔ።

15 ዒንሢ ሮኦቤኤሌና ጋኣዴና ዓሳ ናንጊና ናንጋ ጎዳ
ሃሢ ጋዓ ጊንፆ ዓኣዺፆ ዒንሢ ዒፄቴ ዒዚ ሃሣ ሃያ ዴሮ
ዓሲ ናንጉዋ ዳውሎይዳ ሃሻንዳኔ፤ ዬያሮ ዔያቶይዳ ሄላ
ባይሲንቶ ዛሎ ዒንሢ ዖኦጪንታያ ማዓንዳኔ» ጌዔኔ።

16 ዬካፓ ሃሣ ዔያታ ሙሴ ኮይላ ሙኪ፦ «ቤርታዺ
ሃካ ኑኡኮ ቆልሞም ሞኦሢ፤ ሃሣ ኑኡኮ ናኣቶማኣ ኑኡኒ
ካታማማዦም፤

17 ዬያይዴስካፓ ኑኡኮ ዒጊኖ፥ ዒስራዔኤሌ ዓሶና
ዎላ ዖሎሮ ዓኣዻኒና ዔያቶሮ ማዔ ሳዔሎ ጌሊ
ዔያታ ዴዓንዳያ ሄላንዳኣና ቤርታ ኬስኪ ዖልታኒ ኑ
ጊኢጊንታንዳኔ፤ ኑኡኒ ዬያይዲማዒሙካንዳያ ሄላንዳኣና
ኑኡኮ ናኣታ ሂዲ ኑ ዶዲሺ ዲርቂ ማዤ ካታሞይዳ
ዴዓንዳኔ፤ ሃኖ ዓጮይዳ ናንጋ ዓሳሙኪዔያቶይዳ ፑርታ
ባኣዚ ሄሊሳኒ ዳንዳዒንዱዋሴ።

18 ሃንጎ ዒስራዔኤሌ ዓሳ ቢያ ዔያቶም ዒንጊንቴ ሳዖ
ዴንቃንዳያ ሄላንዳኣና ኑኡኒ ኑ ማኣሪ ማዓዓኬ፤

19 ኑኡኒ ኑም ማዓንዳ ቤሲ ሃካ፥ ዮርዳኖሴ ዎሮኮ
ዓባ ኬስካ ባንፃ ዔኬሢሮ ሱካ ዔያቶም ዒንጊንታ ሳዓፓ
ፔቴታዖ ቤሲ ኑ ዔካዓኬ» ጌዔኔ።

20 ሙሴ ዔያቶም፦ «ዬይ ዒንሢ ጌዔ ባካ ጎኔታቴ
ናንጊና ናንጋ ጎዳ ዖሎ ዖላኒ ዴንዲሮ ሃይካ ጊኢጊንቱዋቴ።

21-22ዒንሢዳፓ ዖሎ ዖላንዳ ዓሳ ቢያ ዮርዳኖሴ ዎሮና
ፒንቂ ናንጊና ናንጋ ጎዳ ዓይሣ ጎይፆና ኑኡኮ ሞርኮይዳ
ዖልዚ ቡሊ፥ ናንጊና ናንጋ ጎዳ ዔያቶ ባሺ ዔያቶኮ
ሳዖ ዔካንዳያ ሄላንዳኣና ዖልታንዳያ ኮይሳኔ፤ ዬያ ዒንሢ
ማዼስካፓ ማዓኒ ዳንዳዓኔ፤ ዬያይዴቴ ፆኦሲንታ ዒንሢኮ
ዒጊኖ ዒስራዔኤሌ ዓሶንታም ማዻኒ ኮይሳ ባኮ ዒንሢ
ማዼኔ ጌይሢኬ፤ ዬካፓ ዮርዳኖሴ ዎሮኮ ዓባ ኬስካ ባንፃ
ዓኣ ሳዓዒንሢሮማዔሢናንጊና ናንጋ ጎዳዒንሢምጎናሲ
ዔርዛንዳኔ።

23 ዒንሢ ጌዔ ባኮ ማዺ ኩንሢባኣቴ ናንጊና ናንጋ
ጎዳም ዒንሢ ዓይሢንቶ ዒፂ ዻቢንቴያ ማዓንዳሢ ላቲ
ታ ዒንሢም ኬኤዛኔ፤ ዬያ ዻቢንቶ ዛሎና ሜታ ዒንሢ
ሄላንዳሢያ ዔሪ ዴዑዋቴ።

24ዬያሮ ዒንሢኮ ካታሞና ዒንሢኮ ቆልሞማኣ ሞኦሢ
ዲርቁዋቴ፤ ጋዓንቴ ዒንሢ ማዻንዳኔ ጌዔ ባኮ ማዺ
ኩንሡዋቴ» ጌዔኔ።

25ጋኣዴና ሮኦቤኤሌናዓሳ፦ «ኑ ጎዳሢዮ! ኔ ኑና ዓይሤ
ጎይፆ ቢያ ኑ ማዻንዳኔ።

26 ኑኡኮ ላኣላ፥ ናኣታ፥ ባኣቶንታ ማራቶንታ ሃይካ
ጌሌዓዴይዳ ዴዓንዳኔ ጌይሢኬ፤

27ኑኡኒቢያሢጋዓንቴ ኔዓይሤጎይፆና ዖሎሮጊኢጊንቲ
ናንጊና ናንጋ ጎዳ ዻዋ ጎይፆ ዖልታኒ ሱኮ ኑ ፒንቃንዳኔ»
ጌዔኔ።

28ዬያሮሙሴ ቄኤሳሢ፥ ዓላዜሬና ኔዊ ናኣዚ ዒያሱና
ሃንጎዒስራዔኤሌዴሮኮ ፃጶ ፃጶሱኡጎምዬያ ዓሶምማዓ
ዓይሥሢ ሂዚ ጌይ ዓይሤኔ፦

29 «ጋኣዴና ሮኦቤኤሌና ዓሳ ዮርዳኖሴ ዎሮና ፒንቂ
ናንጊና ናንጋ ጎዳ ዖሊሳ ዖሎም ጊኢጊንታያ ማዒ፥ ዔያቶ
ማኣዶና ዓጬሎጌሊዒንሢዔካያማዔቴጌሌዓዴዓጮ
ዔያቶ ዓጪማሂ ዔያቶም ዒንጉዋቴ።

30 ዮርዳኖሴና ፒንቂ፥ ዒንሢና ዎላ ዖሎይዳ ዓኣዹዋያ
ዔያታ ማዔቴ ጋዓንቴ ዓዳ ዒንሢጉዲ ካኣናኔ ዓጮይዳ
ዔያቶሮ ማዓ ሳዓ ዔያቶም ዒንጊንቶንጎ።»

31ጋኣዴና ሮኦቤኤሌናዓሳ፦ «ኑ ጎዳሢዮ! ናንጊና ናንጋ
ጎዳ ኑና ዓይሤ ባኮ ቢያ ኑ ማዻንዳኔ፤

32 ዒዚ ኑና ዔኪ ዓኣዻ ጎይፆና ካኣናኔ ዓጮ ኑ
ፒንቃንዳኔ፤ ሃካ ዮርዳኖሴዎሮኮ ዓባኬስካ ባንፃ ዓኣ ሳዖ
ኑም ማሃኒ ዖሎይዳ ኑ ዴንዳንዳኔ» ጌዔኔ።

33 ዬያሮ ሙሴ ዓሞራ ዓጮ ካኣቲ ሲሆኔና ባኣሳኣኔ
ዓጮ ካኣቲ ዖጌናኮ ዓጮ፤ ሃሣ ዔያቶ ዓጮኮ ኮይላ ዓኣ
ካታሞንታ ዓጮዋጊዳ ቃሲ፤ ጋኣዴና ሮኦቤኤሌ ዓሶናም፥
ዬያጉዲሚናኣሴ ዓሶማኣ ዛሎ ዒንጌኔ፤

34 ጋኣዴ ዓሳ፦ ዙሎ ቢያ ዲርቆና ዲቦኔ፥ ዓፃሮቴ፥
ዓሮዔኤሬ፥

35 ያፅሮትሾፓኔ፥ ያዕዜሬ፥ ዮግቤሃኔ፥
36ቤትኒምራኔንታ ቢትሃራኔ ጌይንታ ካታሞ ጊንሣ ኮሺ

ማዢ ባኣቶማኣ ባርታ ዲርቄኔ።
37 ሮኦቤኤሌ ዓሳ፦ ሃሴቦኦኔ፥ ዔልዓሌ፥ ቂሪያታይሜ፥
38 ኔቦኔ፥ ጊንፃፓ ሱንፃ ላኣሚንቴ ባዓልሜዖኔና ሲቢማ

ካታሞ ጊንሣ ኮሺ ማዤኔ፤ ዔያታ ዬያ ጊንሣ ኮሺ ማዤ
ካታሞም ዓኪ ሱንሢ ጌሤኔ።

39ሚናኣሴ ናኣዚ ማኪሬ ማኣሮ ዓሳ፦ ጌሌዓዴ ዓጮ
ዖሊ ዔኬኔ፤ ዒኢካ ናንጋ ዓሞራ ዓሶዋ ዳውሴኔ።

40 ዬያሮ ሙሴ ጌሌዓዴ ዓጮ ማኪሬ ማኣሮ ዓሶም
ዒንጌም፥ ዔያታ ዒኢካ ናንጌኔ።

41 ሚናኣሴ ማኣሮ ዓሶፓ ያዒሬ ጎዖሢ ፔቴ ፔቴ
ጉርዳይዳ ዖልዚቡሊዬኖ ጉርዶዔካዖ፦ «ያዒሬ ጉርዶ»
ጌይ ሱንሢ ጌሤኔ።

42 ኖባሄ ጎዖሢ ሃሣ ቄናቴ ጌይንታ ካታማና ኮይላ ዓኣ
ጉርዶናይዳ ዖልዚ ቡሊ ባሺ ዔኬኔ፤ ዬያ ቤዞኮ ሱንፆ
«ኖባሄ» ጌይ ፔ ሱንፃ ጌሤኔ።

33
ዒስራዔኤሌ ዓሳ ጊብፄፓ ሞዓኣቤ ሄላንዳኣና ሃንቴ

ጎይፆ
1ዒስራዔኤሌ ዓሳ ፔኤኮ ፃጶና ፃጶና ፓቂንቲ ሙሴና

ዓኣሮኔና ዔያቶ ዔኪ ዓኣዼም ጊብፄፓ ኬስካዖ ዴንዲ
ዴንዲ ዴዔ ቤዞ ዔርዛ ሃይሳ ያዺኬ፦

2ዒማና ዔያታ ዱንኪ ዱንኪ ዴዔ ቤዞኮ ሱንፆ ናንጊና
ናንጋ ጎዳ ዓይሤ ጎይፆሙሴ ፃኣፔኔ።

3 ዒስራዔኤሌ ዴራ ጊብፄ ዓጫፓ ኬስኬሢ ሌዖኮ
ቤርታሳ ዓጊና ፄኤሬንቴ ታጶ ዶንጋሳ ኬሎና ጌይፃ ዑሣ
ዓኣዺፆ ቦንቾ ኬሎኮ ጉቶኬ፤ ጊብፄ ዓሳ ቢያ ሆታ ዔያቶ
ዛጋንቴ ናንጊና ናንጋ ጎዳ ዔያቶ ካፔም ራምሴ ካታማፓ
ዔያታ ኬስኬኔ፤

4 ጊብፄ ዓሳ ዒማና ናንጊና ናንጋ ጎዳ ዔያቶኮ ዎዼ፥
ቶይዶ ናኣቶ ዱኡካኔ፤ ናንጊና ናንጋ ጎዳ ዬያይዲ ዎጊ
ጊብፄ ዓጫ ካኣሽኪንታ ፆኦዛ ፓሡዋያ ማዔሢዔርዜኔ።

5 ዒስራዔኤሌ ዓሳ ራምሴይዳፓ ዔቂ ዴንዲ
ሱኮቴይዳ ዱንኪ ዴዔኔ፤

6 ዬካፓ ዔቂ ዓሲ ናንጉዋ ዳውሎኮ ጋፒንፆይዳ ዓኣ
ዔታሜ ጎዖ ቤዛ ዱንኪ ዴዔኔ፤

7 ጊንሣ ሃሣ ባዓልፃፖኔኮ ዓባ ኬስካ ባንፃ ዓኣ
ፒሃሂሮቴ ባንሢ ማዒ ሚግዶሌ ዓጮኮ ሆታ ዱንኪ
ዴዔኔ፤

8ዬኖቤዛፓዔቂዞቄባዞናፒንቃዖሹሬቦኦሎሙኬኔ፤
ዬኖይዳፓ ሃይሦ ኬሊ ሃንታዖ ማኣራ ጎዖ ቤዛ ዱንኪ
ዴዔኔ፤

9 ማኣራይዳፓ ዔቂ ታጶ ላምዖ ዋኣሢ ዓልቃ ቤሲና
ላንካይታሚ ቴምሬ * ሚሢ ዓኣ፥ ዔሊሜ ዴንዲ ዒኢካ
ዱንኪ ዴዔኔ።

10ዬኖ ቤዛፓ ሃሣ ዔቂ ዞቄ ባዞ ኮይላ ዱንኪ ዴዔኔ፤
11ዞቄ ባዞኮይላፓዔቂዓሲ ናንጉዋሲናዳውሎይዳ፤
12ሲና ቦኦላፓ ዔቃዖ ዳፒቃ ጎዖ ቤዛ፤
13ዳፒቃፓ ጊንሣ ዔቂ ዓሉሼይዳ፤
14 ሃሣ ዓሉሼይዳፓ ዔቃዖ ዑሽኮ ዋኣሢባኣ፥

ሬፕዲሜይዳ ዱንኪ ዴዔኔ።
15-37ሬፕዲሜይዳፓዔቂዴንዲሆኦሬዹኮሄላንዳኣና

ዔያታ ዱንኪ ዴዔ ቤዛ ሃካፓ ሊካ ፓይዲንታ ቤዞኬ፦
ዓሲ ናንጉዋ ሲና ዳውላ፥ ቂብሮት ሃትዓዋ †፥ ሃፄሮቴ፥
ሪቲማ፥ ሪሞንፔሬዜ፥ ሊቢና፥ ሪሳ፥ ቄሄላታ፥ ሼፔሬ ዹኮ
ኮይላ፥ ሃራዳ፥ ማቅህሎቴ፥ ታሃቴ፥ ታና ሚትቃ፥ ሃሾሞና፥
ሞሴሮቴ፥ ቤኔያዕቃ፥ ሆርሃጊድጋኣዴ፥ ዮፅባታ፥ ዓብሪና፥
ዔፂዮንጋብሬ፥ ፂኔ ቦኦሎይዳ፤ ጌይፃ፦ ቃዴሴይዳ፥
ዔዶኦሜዓጮኮዛጳዓኣሆኦሬዹኮኮይላዱንኪዴዔኔ።

38-39 ቄኤሳሢ ዓኣሮኔ ናንጊና ናንጋ ጎዳ ዓይሤም
ሆኦሬ ዹኮ ኬስኪ፥ ዒስራዔኤሌ ዓሳ ጊብፄ ዓጫፓ
ኬስኬንቴ ዖይዲታማሳ ሌዖኮ ዶንጋሳ ዓጊና ፄኤሮ ፄኤሬ
ዓቦና ሌዓ ዒዛኮ ፄኤታና ላማታሚ ሃይሦማዔንቴ ዒኢካ
ሃይቄኔ።

40 ዒማና ካኣናኔ ዓጫ፥ ዾኦሎ ዛሊና ዓኣ ዓራዴ
ዓጮይዳ ናንጋ፥ ካኣናኔ ዓሲ ማዔያታዖ ዓራዴ ዓጮኮ
ካኣቲስኬይ ዒስራዔኤሌ ዓሳሙኬሢ ዋይዜኔ።

41-49 ሆኦሬ ዹኮ ኮይላፓ ዴንዲ ሞዓኣቤ ቦኦሎ
ሄላንዳኣና ዒስራዔኤሌ ዓሳ ዱንኪ ዴዔ ቤዛ ሃካፓ ሊካ
ፓይዲንታ ቤዞኬ፦ ፄልሞና፥ ፑኖኔ፥ ዖቦቴ፥ ሞዓኣቤ ዓጮ
ዛጳ ዓኣ ዓባሪሜ፥ ዲቦንጋኣዴ፥ ዓልሞንዲብላታይሜ፥
ናባው ዹኮኮ ሆታ ዓኣ ዓብሪሜ ዹኮ ኮይላ፥ ዒያርኮኮ
ሆታ ዓኣ ሞዓኣቤ ቦኦሎይዳ፤ ጌይፃ፦ ሻሮ ካሮ ጌይንታ
ቤዞፓ ዴንዲ ሻሮ ዶኦጮ ጌይንታ ቤዞ ሄላንዳኣና ዱንኪ
ዴዔኔ።

ዒስራዔኤሌ ዓሳ ዮርዳኖሴ ዎሮና ፒንቁዋንቴ
ዒንጊንቴ ዳምቦ

50 ዒያርኮኮ ሆታ፥ ዮርዳኖሴ ዎሮ ሱካ፥ ሞዓኣቤ
ቦኦሎይዳ ዔያታ ዓኣንቴ ዒስራዔኤሌ ዴሮም
ኬኤዛንዳጉዲ ናንጊና ናንጋ ጎዳ ሙሴም ዒንጌ ዳምባ
ሃካፓ ሊካ ኬኤዚንታሢኬ፦

51 «ዮርዳኖሴና ፒንቂ ካኣናኔ ዓጮዒንሢጌሌዎዶና፥
52ዬኖ ዓጮይዳ ናንጋ ዓሶ ቢያ ዒንሢቤርታፓ ዳውሲ

ኬሱዋቴ፤ ዔያቶኮ ሹጮና ዓንጎናይዳፓ ኮሺንቴ ካኣሽኮ
ፆኦዞ ሜንሢ ባይዙዋቴ፤ ጌሜሮይዳ ዔያቶኮ ማዢንቲ
ማዢንቲ ዓኣ ዚጎ ቤዞዋ ሻሂ ባይዙዋቴ።

53 ታ ዒንሢም ዒዞ ዒንጌያታሢሮ ዓጬሎ ዔኪ
ዒዞይዳ ናንጉዋቴ።

54 ሳዔሎዋ ዱማ ዱማ ፃጶና ቶኦኮና ቶኦኮና ማዒጋፓ
ዒፃ ዓጊ ጊሽቲ ዔኩዋቴ፤ ዓሳ ዺቤ ቶኦኮም ዳልጊ
ሳዓ፥ ዓሳ ዻካ ማዔ ቶኦኮም ዻካ ሳዓ ዒንጊንቶንጎ። ፔቴ
ፔቴሢም ዒፃሢ ኬዴ ቤዛ ዔያቶሮ ማዓንዳኔ፤ ዔያታ
ፔኤኮ ዓዶንሢ ሱንፆና ሱንፆና ፔ ሳዓ ማሂ ዔኮንጎ።

55 ዓጬሎይዳ ናንጋ ዓሶ ቢያ ዒንሢ ዳኪ
ባይዚባኣያታቴ ጋዓንቴ ዓኣፖይዳ ዒንሢኮ ቡኡራጉዲ፥
ጎኦቦይዳ ዒንሢኮ ጫርጋ ዓንጊሢጉዲ ማዒ ዒንሢ

ሜታሳንዳኔ፤ ዒንሢ ዴዔ ዓጮይዳ ቢያ ኬሊ ዖልዚና
ዔያታ ዒንሢሜታሳንዳኔ።

56 ዒንሢ ዔያቶ ዳኪ ባይዚባኣያታቴ ዔያቶ ባይዛኒ
ማሌ ጎይፆ ዒንሢ ታ ባይዛንዳኔ» ጋዓያኬ።

34
ዒስራዔኤሌ ዓሶ ዓጮኮ ዛጶ

1 ናንጊና ናንጋ ጎዳሙሴም፦
2 «ዒስራዔኤሌ ዓሶም ሂዚ ጌይ ዓይሤ፤ ‹ታኣኒ

ዒንሢም ዒንጋ ካኣናኔ ዓጬሎዒንሢ ጌሌ ዎዶና ዒንሢ
ዓጮኮ ዛጳ ሃካፓ ሊካ ኬኤዚንታ ጎይፆ ማዓንዳኔ፤

3 ዓጮኮ ዾኦሎ ዛሎ ዛጳ ዓሲ ናንጉዋ ፂኢኔ ዳውላፓ
ዔቃዖ ዔዶኦሜ ዓጮኮ ዛጶማ ዓርቂ ዓኣዻያ ማዓንዳኔ፤
ዬይ ዓርቃንዳሢ ዓባ ኬስካ ዛሎና ሶኦጌ ባዚኮ ዾኦሎ
ዛላፓኬ።

4 ዬይና ጌዒ ኮርናሢ ቶኦሎ ባንሢ ሊካ ዓኣዺ፥
ፂኢኔይዴና ዴንዲ ቃዴሴ ባርኔ ሄላኔ፤ ዬካፓ ሃሣ
ሃዳርዓዳሬ ጌይንታ ቤዞኮኬዶ ዛላ ዓባ ጌላ ባንፆና ጌዒ
ያፂሞኔ ሄላንዳኔ፤

5 ጊንሣ ሃሣ ጊብፄ ዓጮይዳ ዓኣ ዛሮና ሺሪ፥
ሜዲቴራኒያ ባዞ ሄሊ ጋፓያ ማዓንዳኔ።

6ዓባ ጌላ ዛሎ ዛጳ ሜዲቴራኒያ ባዞ ማዓንዳኔ።
7ኬዶ ዛሎ ዛጳ ሜዲቴራኒያ ባዞ ዓጮ ዓርቂ ዴንዲ

ሆኦሬ ዹኮ ጊዴና ጌዒ፥
8 ሃማቴ ባንሢ ዴንዳ ጎይፆ ሄላንዳኣና ማላታ ማዓ

ባኣዚ ጌሡዋቴ፤ ዬካፓ ዛጳ ፄዳዴ ሄላንዳኣና ዓኣዻዖ፥
9 ዚፒሮኔና ፒንቂ ጋፒንፃ ሃፃርዔናኔይዳ ማዓንዳኔ፤

ዬይ ዒንሢኮ ኬዴኖ ዛጶኬ።
10 ዓባ ኬስካ ዛሎ ዛጶኮዋ ሃፃርዔናኔይዳፓ ዴንዲ

ሼፓሜ ሄላንዳኣና ማላታ ማዓ ባኣዚ ጌሡዋቴ፤
11ዬካፓ ዓይኔ ጌይንታቤዞኮ ዓባኬስካ ባንፆና ሪብላ

ሄላንዳኣና ዓኣዺ ጌሊላ ባዞኮ ዓባ ኬስካ ዛሎና ዓኣ
ጌሜሮ ሄላንዳኣና ዓኣዻዖ፥

12 ዮርዳኖሴ ዎሮ ሄሊ፤ ጋፒንፃ ሶኦጌ ባዚ ማዓንዳኔ።
ዬይ ዒንሢ ዛጶ ማዓንዳኔ› » ጌዔኔ።

13 ዬያሮ ሙሴ ዒስራዔኤሌ ዓሶም፦ «ታዞጳና ዛላና
ማዔፃጶማኣሮምዒፃዓጊዒንጊንታንዳጉዲናንጊና ናንጋ
ጎዳ ዓይሤ ሳዓ ያዺኬ፤

14ሮኦቤኤሌና ጋኣዴና ዓሳ፥ ሃሣሚናኣሴ ዓሶኮዋ ዛላ
ፔ ማኣሮ ዓሶና፤

15ዮርዳኖሴዎሮኮ ሶሱካ፥ዒያርኮኮሆታ፥ ዓባኬስካ
ባንፆይዳ ዓኣ ሳዖ ጊሽቲ ዔኬኔ» ጌዔኔ።

ሳዖ ጊሽካንዳጉዲ ቢታንታ ዒንጊንቴ ዓሶ
16 ናንጊና ናንጋ ጎዳሙሴም፦
17 «ቄኤሳሢ ዓላዜሬና ኔዊ ናኣዚ ዒያሱና ዓጬሎ

ዴሮም ጊሽኪ ዒንጎንጎ፤
18ዔያቶማኣዳንዳጉዲፔቴ ፔቴ ፃጳፓ ፔቴ ፔቴሱኡጌ

ዔኬ» ጌዔኔ።
19 ዬና ዓሳ ሃካፓ ሊካ ፓይዲንታ ዓሶኬ፦ ዪሁዳ

ማኣራፓ ዪፑኔ ናኣዚ ካኣሌቤ፤
20ሲሞኦኔ ፃጳፓ ዓምሁዴ ናኣዚ ሴላሚዔኤሌ፤
21ቢኢኒያሜ ፃጳፓ ኪስሎኔ ናኣዚ ዔልዳዴ፤
22ዳኣኔ ፃጳፓ ዩግሊ ናኣዚ ቡቂ፤
23ዮሴፔ ናኣዚሚናኣሴ ፃጳፓሱፒዴ ናኣዚዓንዔኤሌ፤

† 33:15-37 ቂብሮት ሃትዓዋ ዬና ቤዛ «ዓፃዺሢዱኡፒ» ጌይንቴ ቤዞኬ። 33:38-39 ፓይ. ማፃ 20፡22-28፤ ላሚ. ዎማ 10፡6፤ 32፡50። 33:40
ፓይ. ማፃ 21፡1። 33:54 ፓይ. ማፃ 26፡54-56። 34:15ዒያ. 14፡1-5።



ፓይዲማፃኣፔ 34:24 140 ፓይዲማፃኣፔ 35:34

24 ዮሴፔ ናኣዚ ዔፕሬኤሜ ፃጳፓ ሺፕፃኔ ናኣዚ
ቄሙዔኤሌ፤

25ዛብሎኦኔ ፃጳፓ ፔርናኬ ናኣዚ ዔልሳፒኔ፤
26ዪሳኮኦሬ ፃጳፓ ሆዛ ናኣዚ ፔፂዔኤሌ፤
27ዓሴኤሬ ፃጳፓ ሴሌሜ ናኣዚ ዓሂሁዴ፤
28 ኒፕታኣሌኤሜ ፃጳፓ ዓምሁዴ ናኣዚ ፒዳሄሌ

ጌይንታዞንሢኬ።
29ዬና ዓሳ ዒስራዔኤሌ ዴሮም ካኣናኔ ዓጮይዳማዓ

ሳዖ ሳዖ ጊሽኪ ዒንጋንዳጉዲ ናንጊና ናንጋ ጎዳ ዓይሤ
ዓሶኬ።

35
ሌዊ ዓሶም ዒንጊንቴ ካታሞ

1 ዒያርኮኮ ሆታ፥ ዮርዳኖሴ ዎሮኮ ሱካ፥ ሞዓኣቤ
ቦኦሎይዳ ናንጊና ናንጋ ጎዳሙሴም፦

2 «ዒስራዔኤሌ ዓሳ ዔያቶም ዒንጊንቴ ሳዖይዳፓ
ሌዊ ዓሳ ናንጋንዳ ካታማና ካታሞኮ ኮይሎይዳ ቆልሞ
ሄንቃንዳ ቤሲያ ዒንጋንዳጉዲ ኬኤዜ፤

3ዬንሢካታሞንሢሌዊዓሶቤሲማዔምዔያታዒኢካ
ናንጋንዳኔ፤ ቆልማ ሄንቃ ቤዛኣ ዔያቶኮ ባኣቶና ሜሌ
ቆልሞናም ማዓንዳኔ።

4ቆልማ ሄንቃቤዛ ካታሞኮዙሎናዲርቆናዲፃፓ ቢያ
ዛሎና ዶንጎ ፄኤታ ማዓ ታኣኪሢ ዳልጊ ዴንዳያ ማዖንጎ።

5 ያዺማዓዛካታሜላ ሳዛማዔም ዖይዶ ዛሎና ካኣማ
ካኣማ ካሮ ሄላንዳኣና ዓኣ ሃኩማ ፔቴ ሺያ ታኣኪሢ
ማዓኔ።

6 ዓይጎ ዓሲያ ማዖም ዻቢንቲ ዓሲ ዎዼቴ ጌሊ፥ ቶሊ
ዓታንዳ ላሆ ካታማ ሌዊ ዓሶም ዒንጉዋቴ፤ ቃሲ ሃሣ
ዖይዲታሚ ላምዖ ካታማ፥

7 ቆልሞ ሄንቃ ቤሲና ዎላ ዒንጉዋቴ፤ ያዺ ማዓዛ
ካታማ ዎሊ ዑፃ ዖይዲታሚ ሳሊ ዔያቶኮ ማዓንዳኔ።

8ዒስራዔኤሌ ዓሶኮ ዓኣ ሳዖይዳፓ ሌዊ ዓሶምዒንሢ
ዒንጋንዳሢ ዔያቶኮ ካታማ ዓኣ ጎይፆ ጉዴያኬ፤ ጌይፃ፦
ሚርጌ ፃጳ ዓኣ ቶኦኮይዳፓ ሚርጌ ካታማ፤ ዻካ ፃጲ
ዓኣ ቶኦኮይዳፓ ዻካ ካታማዔኪሌዊ ዓሶምዒንጉዋቴ»
ጌዔኔ።

ዓኣሺንቲ ጌሊ ቶሎ ካታማ
(ላሚ. ዎማ 19፡1-13፤ ዒያ. 20፡1-9)

9 ናንጊና ናንጋ ጎዳሙሴም፦
10 «ዒስራዔኤሌ ዓሶም ሂዚ ጌይ ኬኤዜ፤ ‹ዮርዳኖሴ

ዎሮና ፒንቂ ካኣናኔ ዒንሢ ጌሌ ዎዶና፥
11ፔቴ ዓሲዔሩዋዖ ዻቢንቲ ዓሲ ዎዼቴ ዓኣሺንቲ ቶሊ

ዓታንዳ ካታማ ዶኦሩዋቴ።
12 ዓሲ ዎዼ ዓሲ ሃይቄ ዓሢኮ ዒጊና ኮሚ ዒዛ

ዎዹዋጉዲ ዬንሢ ካታሞይዳ ዓኣሺንቲ ጌሊ ዓታኒ
ዳንዳዓኔ፤ ዓሲ ዎዼያ ማዔም ዎጌና ዓርቂንቴ ዓሲ
ዎጊንቲባኣያታንቴ ዎዺንታኒ ኮይሱዋሴ፤

13ዬያሮ ላሆ ካታማ ዶኦሩዋቴ፤
14ዔያቶይዳፓ ሃይሦንሢ ዮርዳኖሴ ዎሮኮ ዓባ ኬስካ

ባንፃ፥ ሃይሦንሢ ሃሣ ካኣናኔ ዓጮይዳ ማዖንጎ፤
15ዬንሢካታሞንሢዒስራዔኤሌዓሶንታዔያቶባኣካ

ዻካ ዎዴያ ማዖም ሚርጌ ዎዴሮ ናንጋ፥ ሜሌ ዓጪ
ዓሲንታም ዓኣሺንቲ ጌሊ ቶሎቤሲማዓንዳኔ፤ ዻቢንቲና
ዓሲ ዎዼ ዓይጎ ዓሲያ ማዖም ዬንሢ ካታማፓ ፔቴማይዳ
ዓኣሺንቲ ጌላኒ ዳንዳዓኔ› » ጌዔኔ።

ዓሲ ዎዼ ዓሲኮ ኮሜ ዔኪሢ ዛላ
16-18 ናንጊና ናንጋ ጎዳ ኬኤዛዖ፦ «ፔቴ ዓሲ ዔሬዖ

ዓንጊና ማዔቴያ ሹቺና፥ ሃሣ ሚሢፓ ኮሺንቴ ዓንጋሞና
ዓሲ ዎዼቴ ዬይ ዓሢ ዓሲ ዎዼያ ማዔሢሮ ዎዺንታንዳያ
ኮይሳኔ፤

19 ሃይቄ ዓሢኮ ዑኬ ማዔ ዒጊኒ ዬያ ዎዼ ዓሢ ዎዻኒ
ዳንዳዓያታሢሮ ዴንቄቴ ዎዎዾንጎ።

20 «ፔቴ ዓሲ ሜሌ ዓሲ ዒፂሢና ሂዒ ሎንሤም፤
ዬያጉዲ ሃሣ ጎይሢዳ ካቲ ዹዔያ፥ ዶርቤያ፤ ሃሣ ዢቤያ
ማዔም፥

21 ዬያጉዲ ጊንሣ ኩቺ ሙሊ ዱሌም ዓሢ ሃይቄያ
ማዔቴ ዒዚ ዓሲ ዎዼያ ማዔሢሮ ዎዺንታንዳያ ኮይሳኔ፤
ዬያሮ ሃይቄዓሢኮዑኬዒጊኒዬያዓሢዎዻኒዳንዳዓሢሮ
ዴንቄቴ ዎዎዾንጎ።

22 «ጋዓንቴ ፔቴ ዓሲ ዔሪባኣዖ ሜሌ ዓሲ ሂዒኬኤሪ፤
ሃሣ ዹይ፥ ዶርቢ፥ ዢቢ ዎዼያ ማዔቴ፦

23 ዬያጉዲ ሃሣ ሞርኬ ማዒባኣያ፥ ሃሣ ዓሲ ዎዻኒያ
ማሊባኣዖ ሹቻ ዹይ ዎዼያ ማዔቴ፥

24 ዬያጉዴ ባኣዚ ማዔ ዎዶና ዓሳ ዎዼ ዓሢና ኮሞ
ዔካኒ ጋዓ ዒጊኖም ሃካፓ ሊካ ዓይሢንቴ ዳምቦ ጎይፆ
ዎጎንጎ።

25 ዓሲ ዎዺ ዎጌና ዓርቂንቴ ዓሢ ሃይቄ ዓሢኮ
ዒጊኖይዳፓ ቶሊሲ ዓይሲ፥ ዒ ዓኣሺንቲ ጌሌ ካታሜሎ
ጊንሣ ዔኪ ዴራ ጌልዞንጎ፤ ዬኖ ዎዶና ቄኤሶ ቢያሢኮ
ሱኡጌማሆና ዓሢ ሃይቃንዳያ ሄላንዳኣና ዒኢካ ናንጎንጎ።

26 ዓሶ ዎዼሢሮ ዎጎና ዓርቂንቴ ዓሢ ቶሊ ዓኣሺንቲ
ዴዔ ካታሞ ሃሺ ዴንዴም፤

27 ሃይቄ ዓሢኮ ዒጊና ዒዛ ዴንቂ ዎዼቴ ዬያጉዴ ኮሜ
ዔኪፃ ዓሲ ዎዼያ ማሂ ዖኦጪሳያቱዋሴ።

28 ዓይጎሮ ጌዔቴ ዬይ ዓሶ ዎዼ ዓሢ ቄኤሶ
ቢያኮ ሱኡጋሢ ሃይቃንዳያ ሄላንዳኣና ዬኖ ዓኣሺንቶ
ካታሜሎይዳ ናንጋንዳያ ኮይሳሢሮኬ፤ ቄኤሳሢ ሃይቄያ
ማዔቴ ዬይ ዓሢ ፔ ማኣሪ ማዒ ዴንዳኒ ዳንዳዓኔ፤

29 ሃይ ዎጎና ዳምቦና ዒንሢ ናንጋ ዓጮ ቢያይዳ
ዒንሢንታ ዒንሢ ናኣቶንታምማዺማዺ ናንጋያ ማዖንጎ።

30 «ዓሲ ዎዺ ዎጌና ዓርቂንቴ ዓይጎ ዓሲያ
ማዖም ሃይቃንዳጉዲ ዎጊንታኒ ዳንዳዓሢ ላምዖ ሃንጎ
ላምዖይዳፓ ዑሣ ዓኣዼ ዓሲ ማርካዼቴኬ፤ ፔቴ ዓሲ
ማርካዼ ማርካቶ ጋዓንቴ ዓሲ ዎዼ ዓሢ ዖኦጪሳኒ
ዳንዳዑዋሴ።

31 ዓይጎ ዓሲያ ማዖም ዓሲ ዎዼቴ ሃይቃንዳጉዲ
ዎጊንቶንጎ፤ሚኢሼጪጊሢናዬያዎጊንቴዎጎይዳፓቶላኒ
ዳንዳዑዋሴ።

32 ፔቴ ዓሲ ዓኣሺንቲ ቶሎ ካታሞ ጌሊ ዓኣዖ ቄኤሶ
ቢያኮ ሱኡጋሢ ሃይቁዋንቴ ሚኢሼጪጊ ፔማኣሪ ኬስኪ
ዴንዳንዳጉዲ ዳኪፖቴ።

33 ዬያ ዒንሢ ማዼቴ ዒንሢ ናንጋ ዓጬሎ ዒንሢ
ዒኢሳንዳኔ፤ ዓሲዎዺሢዓጪዒዒኢሳኔ፤ ዬያሮ ዓሲዎዼ
ዓሢኮ ሱጉፃ ላኣሊንቲባኣንቴ ሳዖ ዬያ ሱጉፃፓ ጌኤሻኒ
ማዺንታ ሜሌ ዳምቤ ባኣሴ።

34 ታኣኒ ናንጊና ናንጋ ጎዳ ማዔሢሮ፤ ሃሣ ዒንሢ፥
ዒስራዔኤሌ ዓሶ ባኣካ ታ ናንጋያታሢሮ ታኣኒ ናንጋ
ሳዔሎ ዒኢሲፖቴ» ጌዔኔ።

36
ፄሎፒሃዴኮ ዉዱሮ ናኣቶም ዒንጊንቴ ዓጮ

35:8ዒያ. 21፡1-42። 35:30 ላሚ. ዎማ 17፡6፤ 19፡15፤ ፓይ. ማፃ 27፡7።



ፓይዲማፃኣፔ 36:1 141 ፓይዲማፃኣፔ 36:13

1 ዮሴፔ ናኣዚ ሚናኣሴ ሾዔ፥ ማኪሬ ናኣዚ ጌሌዓዴ
ቶኦኮኮ ማኣሮ ማኣሮ ሱኡጋ ሙሴና ሃንጎ ዒስራዔኤሌ
ዴሮ ሱኡጎ ኮይላሙኪ፦

2 «ዒፃ ዓጊ፥ ዓጬሎ ዒስራዔኤሌ ዴሮም ኔ
ፓቃንዳጉዲ ናንጊና ናንጋ ጎዳ ኔና ዓይሤኔ፤ ዬያጉዲ ሃሣ
ኑ ዒጊናሢ ፄሎፒሃዴ ሄላ ዛሎዋ ዒዛኮ ዉዱሮ ናኣቶም
ዒንጋንዳጉዲ ኔና ዓይሤኔ፤

3 ጋዓንቴ ዔያታ ሜሌ ፃጳፓ ማዔ ዓቲንቄም ሌዔቴ
ዔያቶኮ ዓጫ ዬኖ ፃጶ ማኣሮ ዓሶም ማዓዛ፥ ኑም ማዓሢ
ዻካንዳያታሢ ዔሬ፤

4 ሻንቺንቴ ባካ ማዓ ሌዖና ዔያቶኮ ዓኣ ባካ ዔያቶኮ
ዓኒንሢ ፃጶም ማዓኔ፤ ዬይ ኑ ፃጶኮ ዓኣ ሳዖይዳፓ ዔኪ
ዻኪሳያ ማዓኔ» ጌዔኔ።

5 ሙሴ ዒማና ናንጊና ናንጋ ዒዛ ጎዳ ዓይሤ ጎይፆ
ዒስራዔኤሌ ዴሮም፦ «ሚናኣሴ ማኣሮ ዓሳ ጌዔሢ
ፒዜኬ፤

6 ዬያሮ ናንጊና ናንጋ ጎዳ ‹ፄሎፒሃዴኮ ዉዱሮ ናኣታ
ዔያቶ ፃጶ ማዔ ዓሲ ማዔቴ ዔያታ ናሽኬ ዓሲም ሌዓኒ
ዳንዳዓኔ› ጋዓኔ፤

7ዬያይዳዛ ዓይጎ ዓሲኮዋ ማዖም ዒስራዔኤሌ ዓሶኮ
ዓኣ ሳዓ ሜሌ ፃጶም ዒንጊንታዓኬ፤ ዬኖ ፃጶ ማኣሮሮ
ማዓኔ፤

8 ዒስራዔኤሌ ፃጶ ማኣሮይዳ ሳዓ ዔኬ ዉዱሮ ናይ
(ላኣሊ) ዬኖ ፃጶ ማኣራፓ ማዔ ዓቲንቄም ሎዓንዳያ
ኮይሳኔ፤ ዬያይዲ ፔቴ ፔቴ ዒስራዔኤሌ ዓሳ ቤርታ
ዓዶንሢ ቤዞ ዔያቶሮ ማሂ ዓርቃኒ ዳንዳዓኔ» ጌዔኔ።

9ዬይ ሳዓ ፔቴ ፃጶ ማኣራፓሜሌ ፃጶ ማኣሮም ዓኣዻኒ
ዳንዳዓዑዋሴ፤ ፔቴ ፔቴ ፃጶ ማኣራ ማኣራ ፔኤኮ ዓኣ ሳዖ
ዓርቂ ዴዓንዳኔ።

10-11ዬያሮ ፄሎፒሃዴኮ ዉዱሮ ናኣታ፦ ማሂላ፥ ቲርፃ፥
ሆግላ፥ ሚልካንታ ኖዓንታ ናንጊና ናንጋ ጎዳ ሙሴም
ዓይሤ ጎይፆና ዓዶኮ ጌርሲንሢ ናኣቶም ሌዔኔ፤

12ዔያታ ሌዔሢዮሴፔ ናኣዚሚናኣሴ ፃጶ ቶኦኮምኬ፤
ዬያይዲፆና ዔያቶኮ ሳዓ ዔያቶኮ ዓዶ ማኣሮ ፃጶም ማዒ
ዓቴኔ።

13ዒስራዔኤሌዓሳዒያርኮኮሆታ፥ ዮርዳኖሴኮሱካ፥
ሞዓኣቤ ቦኦሎይዳዓኣንቴ ናንጊና ናንጋ ጎዳሙሴዛሎና
ዔያቶም ዒንጌ ዓይሢፆንታ ዳምባኣ ዬያኬ።

ላሚንቴ ዎጎማፃኣፖ
ዓይፆ ካሮ

ሃይ ላሚንቴ ዎጎ ማፃኣፓ ዒስራዔኤሌ ዴራ ሚርጌ
ዎዴ ዓሲ ናንጉዋ ዳውሎይዳ ሃንቲ፥ ካኣናኔ ሄላኒ ዻካ
ዓታዛ ሞዓኣቤ ቦኦሎይዳ ዴዔያና ሙሴ ኬሊ ኬሊ
ዔያቶም ኬኤዜማሊፆ ዓርቄያኬ።
ሃኖ ማፃኣፖይዳ ፃኣፒንቲ ዓኣ ባኮይዳፓ

ሚርጌና ኮይሳያ ማዔ ፔቴ ፔቴ ባካ ሃካፓ ሊካ
ፓይዲንታሢጉዴያኬ፦
1. ዔያታ ናንጊ ዓኣሤ ዖይዲታሞ ሌዖ ጋራ ማዺንቴ

ዼኤፖ ዼኤፖ ባኮ ሙሴ ዓሶም ጶቂሢ ኬኤዛኔ፤ ዓሲ
ናንጉዋዳውሎይዳ ፆኦሲዎማይዲዔያቶዔኪዓኣዼቴያ
ዴሮም ጶቂሢ ዴራ ፆኦሲም ጉሙርቂንታያ ማዓንዳጉዲ፤
ሃሣ ፒዙሞና ዓይሢንታንዳጉዲ ኬኤዛኔ።
2. ሙሴ ታጶ ዓይሢፆንሢ ላሚ ኬኤዚ ኬኤዚ ባሼና

ቤርታሳ ዓይሢፄሎኮ ቡሊፆ ዳልጊና ፔጋሲ ኬኤዚ ዴራ
ፆኦሲ ሌሊ ካኣሽካንዳጉዲ ጶቂሢ ኬኤዛኔ፤ ዬያይዳ
ሃሣዒስራዔኤሌ ዓሳዔያቶም «ዒንጊንታንዳኔ» ጌይንቴ
ዓጬሎይዳካፒ ናንጋንዳዱማዱማዎጎ ላሚዔኪዔኪ
ፔጋሲ ኬኤዛኔ።
3. ፆኦሲ ዔያቶና ዎላጫኣቄጫኣቁማ ዎዚጉዲታቶዋ

ቡሊኬኤዚኬኤዚ፤ ሃሣዴራዬያጫኣቁሞጉሙርቂንቲ
ካፒፆ፥ ጊንሣዓካሳንዳጉዲሙሴዴሮምጶቂሢኬኤዛኔ።
4. ዒያሱ ሙሴ ቤዛ ጌሊ ፆኦሲ ዴሮ ዔኪ

ዓኣዻንዳጉዲ ዶኦሪንቴ፤ ፆኦሲ ጉሙርቂንታያ ማዒፆ
ዛሎ ሙሴ ዓይኑሞ ኬሲ ዓይናዺ፥ ዒስራዔኤሌ ማኣሮ
ዓሶ ቢያ ዓንጂ ጌዔስካፓ ዮርዳኖሴ ዎሮኮ ዓባ ኬስካ
ዛሎና ዓኣ ሞዓኣቤ ዓጮይዳ ሃይቄኔ።
ፆኦሲ ዒዚ ናሽካ ዓሶና ዒ ዶኦሬ ፔ ዴሮ ዻቂሼሢና

ዓንጄሢ ኬኤዛ ማሊፃ ሃኖ ማፃኣፖኮ ዼኤፒ ዓይሢ
ካራ ማዓኔ፤ ፆኦሲኮ ዴራኣ ዒዛኮ ዓንጃ ዔያቶይዳፓ
ዱማዹዋንቴ ሼምፔና ናንጋንዳጉዲ ፆኦሲ ዔያቶም
ማዼ ባኮ ቢያ ጶቂሢ ጶቂሢ ቢያ ዎዴ ዔያታ ፆኦሲ
ናሽካንዳጉዲና ዒዛም ዓይሢንታንዳያ ኮይሳሢ
ኬኤዛኔ።
ሃኖ ማፃኣፖኮ ዼኤፖ ማሊፆ ዓርቄ ቤዛ ዓይ. 6፡4-6

ሄላንዳኣና ዓኣ ቤዞኬ፤ ዬና ቤዛ፦ «ዓይሢፆይዳፓ ቢያ
ባሻ፥ ዼኤፖዓይሢፆ»ጌዒዬሱሴኬኤዜባኮዓርቄያኬ።
ዬይ ዎዚ ጋዓያዳይ ጌዔቴ «ናንጊና ናንጋ ጎዳ ማዔ ኔ
ፆኦዛሢ ጉቤ ዒናፓ ጉቤ ሼምፓፓ ጉቤ ዎልቃፓ ናሽኬ»
ጋዓያኬ።
ማፃኣፔላዱማዱማዓርቄ ባኮ
ሙሴኮ ቤርታሳ ጌኤዞ (1፡1—4፡49)
ሙሴኮ ላምዓሳ ጌኤዞ (5፡1—26፡19)
1. ታጶ ዓይሢፆ (5፡1—10፡22)
2. ዎጎና ዳምቦና ላቲኬኤዚንቴ ባኮንታ ዛላ (11፡1
—26፡19)

ካኣናኔ ጌላዖ ማዻንዳጉዲ ዓይሢንቴ ባኣዚ (27፡1—
28፡68)

ጫኣቁሞኮ ዓካዺፆ (29፡1—30፡20)
ሙሴ ጋፒንሢ ጌስቴ ባኮ (31፡1—33፡29)
ሙሴኮ ሃይቦ (34፡1-12)

ዒስራዔኤሌ ዴራ ሲና ዹካፓ ዴንዳንዳጉዲ
ዓይሢንቴሢ

1 ዒስራዔኤሌ ዴራ ዮርዳኖሴ ዎሮኮ ሱካ፥ ሱፔ ጎዖ
ዓጮኮቤርቶ ዛላ ፔቴ ዛሎና ፓኣራኣኔ ካታማ ባጎ ዛሎና
ቶፔሌ፥ላባኔ፥ ሃፄሮቴናዲዛሃባጌይንታካታማዓኣዓራባ
ጌይንታ ዓሲ ናንጉዋ ዳውሎይዳ ዓኣንቴ ሙሴ ዔያቶም
ሂዚ ጌይ ኬኤዜኔ፦

2ዔዶኦሜጌሜሮ ጎይፆ ዴንዴቴሲናዹኮይዳፓ ዴንዲ
ቃዴሴ ባርኔ ሄላኒ ታጶ ፔቴ ኬሊ ሃንቲንታያኬ።

3 ጊብፄ ዓጫፓ ዔያታ ኬስኬንቴ ዖይዲታማሳ ሌዖኮ
ታጶ ፔታሳ ዓጊና ፔቴ ጌዒ ዓርቃ ኬሎና ናንጊና ናንጋ ጎዳ
ዒዛ ዒስራዔኤሌ ዴሮም ኬኤዞንጎ ጌዔ ባኮ ቢያ ሙሴ
ኬኤዜኔ።

4 ዬያ ዒ ኬኤዜሢ ሃሴቦኔ ካታሞይዳ ዴዒ ካኣታዺ
ዎይሣ ዓሞራ ዓሶ ካኣቲ ሲሆኔንታ ዓስታሮቴና ዔድሬዒ
ካታሞ ዎይሣ ባኣሳኣኔ ካኣቲ ዖጌንታ ዖሊ ባሼሢኮ
ጊንፃፓኬ።

5ዒስራዔኤሌ ዴራ ዮርዳኖሴኮ ዓባ ኬስካ ዛሎና ዓኣ
ሞዓኣቤ ዓጮይዳ ዓኣንቴ ፆኦሲ ዒንጌ ዎጎ ሂዚ ጌይ
ሙሴ ፔጋሲ ኬኤዚፆ ዓርቄኔ፦

6 «ሲናዹኮ ኮይላ ኑ ዓኣ ዎዶና ናንጊና ናንጋ ጎዳማዔ
ኑ ፆኦዛሢ ኑም ሂዚጌዔኔ፤ ‹ሃኖዹኮ ኮይላሚርጌዒንሢ
ዴዔኔ፤

7 ዬያሮ ሃኖ ቤዞ ሃሺ ሚርጌ ጌሜራ ዓኣ፥ ዓሞራ
ዓጮና ኮይሎይዳ ዓኣ ዓጮ ዴንዱዋቴ፤ ዬይያ፦ ዓራባ
ዓጮኮ ዓሎ ዓጮና ዳውሎ ዓጮ፥ ዾኦሎ ዛሎ ዓጮ፥
ሜዲቴራኒያ ባዞ ኮይሎ ዓጮ፥ ካኣናኔ ዓሶ ዓጮና
ሊባኖኦሴዹኮይዴናጌዒዴንዲዔፕራፂሴዎሮ ሄላንዳኣና
ዓኣዹዋቴ።

8 ታኣኒ፥ ናንጊና ናንጋ ጎዳ ዬያ ዓጮ ዒንሢኮ ቤርታኣ
ዓዶንሢ ዓብራሃሜንታ ዪሳኣቄንታ ያይቆኦቤንታም
ዔያቶኮ ዜርፆማኣ ዻካልሳኒ ሃጊ ማዓንዳ ዎዛ ዒንጊ
ጫኣቄሢሮ ዬኖ ዓጮ ዴንዲ ዻካሉዋቴ።› »

ሙሴዴሮኮ ሱኡጎ ዶኦሬሢ
(ኬሲ. ማፃ 18፡13-27)

9ሙሴ ዒማና ዴሮም፦ «ሃጊ ኑኡኒ ሲና ዹኮ ኮይላ
ዓኣንቴ ታ ዒንሢም ‹ዒንሢ ዎይሢፃ ታኣም ዴኤፄኔ፤ ዬያ
ቢያ ታኣሮ ማዻኒ ታ ዳንዳዑዋሴ፤

10 ናንጊና ናንጋ ጎዳ ማዔ ዒንሢኮ ፆኦዛሢ ዒንሢ
ሚርጊሼኔ፤ ዒንሢኮ ፓይዳኣ ጫሪንጮ ዉጫሢጉዲ
ዺቤኔ።

11 ናንጊና ናንጋ ጎዳ ማዔ ዒንሢኮ ቤርታኣ ዓዶንሢኮ
ፆኦዛሢ ሃሢያ ዒንሢም ሃጊ ማዓንዳ ዎዞ ዒንጌ ጎይፆና
ሚርጌ ሺያ ጳንጬማሂ ፓይዶ ዒንሢኮ ሚርጊሺ ዒንሢ
ዓንጆንጎ!

12 ጋዓንቴ ዒንሢኮ ባኣካ ማዢንታ ፑርቱሞንታ
ማርሚሢንታ ባይዛኒ ዬያ ዴኤፆ ማዾ ታኣሮ ታ ዎዲ
ማዻንዳይ?

13 ፔቴ ፔቴ ፃጶይዳፓ ዔራ ማዔ ዓሲ፥ ሃሣ ዬያጉዴ
ማዾማዺዔሬ ዓሲ ዶኦሩዋቴ፤ ታኣኒያ ዔያቶ ዒንሢ ዑፃ
ሱኡጌ ማሂ ጌሣንዳኔ› ጌዔኔ።

14ዒንሢያ ዬያ ማሊፆ ‹ቃራኬ› ጌዒ ዔኬኔ፤
15ዬያሮ ፔቴ ፔቴ ፃጳፓ ዒንሢ ዶኦሬ፥ ቤርታ ዬኖ ጉዴ

ማዾ ማዺ ዔሬ ዓሶ ዔኪ ዒንሢ ዑፃ ሱኡጌ ማሂ ታ
ጌሤኔ። ዔያቶይዳፓ ዛሎ ሺያ ዓሲ ዎይሣያ፥ ዛሎ ፄኤታ
ዓሲ ዎይሣያ፥ ሃንጎ ዓሶ ሃሣ ዶንጊታሚ ዓሲ ዎይሣያና

1:4 ፓይ. ማፃ 2፡21-34።

ታጶ ዓሲ ዎይሣያ ማሂ ታ ዶኦሬኔ። ፔቴ ፔቴ ፃጶ ማኣሮዋ
ዎይሣንዳ ዓሲ ታ ዶኦሬኔ።

16 «ዒማና ዔያቶም ታ፦ ‹ዒንሢኮ ዴሮ ባኣካ ማዢንታ
ፑርቶ ባኮንታ ማርማሢ ጌኤዞዋ ዋይዙዋቴ፤ ዒንሢ ዴሮ
ባኣካማዖምሜሌዓጫፓሙኪዒንሢባኣካ ናንጋ ዓሶኮ
ማዢንታ ፑርቶ ባኮንታ ሞኦቶ ቢያ ዛጊ ፒዜ ዎጉዋቴ።

17 ዒንሢ ጌስቲ ዎጋ ዎዶና ዓሲ ዱማሲ ዎጊፖቴ፤
ዓይጎ ባኣዚያ ማዖም ዼኤፒ ዓሲ ማዔቴያ ዻካ ዓሲም
ሄኮ ጌስቲ ዎጉዋቴ። ዒንሢ ዎጋሢ ፆኦሲ ዒንሢም ዻዋ
ጎይፆና ማዓያታሢሮ ዖናኣ ዒጊጪፖቴ፤ ዒንሢም ዴኤፃ
ባኣዚዓኣቴታኮይላዔኪዬዑዋቴ፤ ታጌስቲኩንሣንዳኔ›

18 ዒንሢ ማዻኒ ኮይሳ ባኮ ቢያ ዒማና ታ ዒንሢም
ኬኤዜኔ» ጌዔኔ።

ሙሮ ዳኪንቴ ዓሶ
(ፓይ. ማፃ 13፡1-33)

19 «ዬካፓ፦ ናንጊና ናንጋ ጎዳ ማዔ ኑ ፆኦዛሢ ኑና
ዓይሤ ጎይፆና ሲና ዹኮ ኮይላፓ ዔቂ ሚርጌ ጌሜራ ዓኣ
ዓሞራ ዓሶ ዓጮ ዔኪ ዓኣዻ፥ ዒንሢ ዛጌሢጉዲ ሚርጌ
ሜታሳ ዓሲ ናንጉዋ ዳውሎ ጎይፆና ጌዒ ቃዴሴ ባርኔ ኑ
ሄሌኔ፤

20 ዒኢካ ታ ዒንሢም፦ ‹ናንጊና ናንጋ ጎዳ ማዔ ኑ
ፆኦዛሢ ኑና ዻካልሳኒ ሃጊ ማዓንዳ ዎዞ ዒንጌ ሚርጌ
ጌሜራ ዓኣ ዓሞራ ዓሶ ዓጮ ዓካሪ ዒንሢ ሄሌኔ፤

21 ናንጊና ናንጋ ጎዳ ማዔ ዒንሢኮ ፆኦዛሢ ዒንሢም
ዒንጌ ሳዔላ ሃኖኬ፤ ዛጉዋቴ፤ ኑኡኮ ቤርታኣ ዓዶንሢኮ
ፆኦዛሢ ማዔ ናንጊና ናንጋ ጎዳ ዓይሤ ጎይፆና ጌሊ
ዻካሉዋቴ፤ ዓልቲ ዒጊጪፖቴ።›

22 «ጋዓንቴዒንሢታኮይላሙኪ፦ ‹ዓጬሎሙራንዳ
ዓሲኑዳኮም፤ዔያታዬኖዓጮሄሊሳንዳፒዜጎይፃዎይና
ማዓንዳቴያ ዎዚጉዴ ካታማ ዓኣቴያ ዛጊ ኑም ኬኤዛኒ
ዳንዳዓኔ› ጌዔኔ።

23 «ታኣማኣ ዬያይዲፃ ኮሺ ማዒ ጴዼሢሮ ፔቴ ፔቴ
ፃጳፓ ፔቴ ፔቴ ዓሲ ዶኦሪ ታጶ ላምዖ ዓሲ ታኣኒ ዳኬኔ።

24 ዬካፓ ዔያታ ዬኖ ጌሜራ ሚርጌ ዓኣ ዓጬሎኮ
ዴንዲ ዔሽኮሌ ዶኦጮ ሄላንዳኣና ሃንቲ ሃንቲ ዛጌኔ።

25ዒማና ዔያታ ዒኢካፓ ሙዎ ሚሢ ዓኣፒ ዻካ ኑም
ዔኪ ሙኬኔ፤ ናንጊና ናንጋ ጎዳ ማዔ ኑ ፆኦዛሢ ኑም
ዒንጋኒ ማሌ ዓጬላሚርጌና ማሊ ማዔሢያ ዔያታ ኑም
ኬኤዜኔ።

26 «ዒንሢ ጋዓንቴ ናንጊና ናንጋ ጎዳ ማዔ ዒንሢኮ
ፆኦዛሢ ዓይሤ ባኮ ዋይዞ ዒፂ ዬኖ ዓጬሎ ጌላኒ
ኮይባኣሴ።

27ዒማናዒንሢዒንሢኮማኣራዴዒ ‹ናንጊና ናንጋ ጎዳ
ኑናዒፄኔ፤ ጊብፄ ዓጫፓ ኑናዒኬሴሢሃኣታ ዓሞራዓጮ
ዓሳ ኑና ዎዻንዳጉዲ ዓኣሢ ዔያቶም ዒንጋኒ ኮዒኬ፤

28 ዓካሪ ኑ ዒኢካ ዓኣዻሢ ዓይጎሮዳይ? ዒኢካ ናንጋ
ዓሳ ቢያ ዎልቄና ዓኣያ፤ ሃሣ ዔጳኣ ኑ ጊዳፓ ሚርጌና
ዖዶሲ ማዔሢ ዬያጉዲ ሃሣ ዖዶሱማ ጫሪንቺ ዴንዴ
ኬልቆና ዲሢና ኬልቂንቴ ካታማይዳ ዔያታ ናንጋያታሢ
ኑኡኒ ዳኬ ዓሳ ኑም ኬኤዜኔ፤ ሚርጌና ዼኤፖ ዼኤፖ፥
ዔናኣቄ ናኣቶዋ ዔያታ ዴንቄኔ› ጌዒ ጉንዱሜኔ።

29 «ታኣኒ ጋዓንቴ ዒንሢም፦ ‹ዬያ ዴሮ ዒጊጪፖቴ፤
ሃሣ ዲቃቲፖቴ፤

30 ዒንሢ ዛጋንቴ ጊብፄይዳ ዒንሢም ዒ ማዼ ጎይፆ
ዒንሢ ዛሎ ዖልታንዳሢ ዒንሢኮ ቤርታ ቤርታ ዓኣዻ
ናንጊና ናንጋ ጎዳ ማዔ ፆኦሲኬ።

31 ዓዴ ፔኤኮ ናዖ ኬዳሢጉዲ ናንጊና ናንጋ ጎዳ ማዔ
ፆኦዛሢ ዒንሢ ዓኣዻ ቤዞ ቢያይዳ ዒንሢም ኮይሳ ባኮ
ማዺማዺ ሃይካ ዒንሢ ሄሊሴሢዒንሢ ዛጌኔ› ጌዔኔ።

32-33 ያዺማዔቴያዒንሢዱንኪዴዓንዳቤዞናዒንሢ
ዓኣዻንዳ ጎይፆ ዻዋኒ ሮኦሪ ሻኣሬና ዋንታኣና ታሚና
ዒንሢኮ ቤርታ ቤርታ ማዒ ዒንሢ ዔኪ ዓኣዼ፥ ናንጊና
ናንጋ ጎዳ ማዔ ዒንሢኮ ፆኦዛሢ ዒንሢ ጉሙርቂባኣሴ»
ጌዔኔ።

ናንጊና ናንጋ ጎዳ ዒስራዔኤሌ ዓሶይዳ ዓጌ ሜታሢ
(ፓይ. ማፃ 14፡20-45)

34 «ናንጊና ናንጋ ጎዳ ዒንሢ ጌዒ ሺራ ባኮ ዋይዚ
ዻጋዼኔ፤ ዬያሮ፦

35 ‹ታኣኒ ዒንሢኮ ቤርታኣ ዓዶንሢም ዻካልሳንዳኔ
ጌዒሃጊማዓንዳዎዞዒንጌ፥ዬኖማሎዓጬሎሃያፑርቶ
ሾይንቶ ዓሶይዳፓ ፔቴ ዓሲታዖ ጌላዓኬ፤

36ዬኖ ዓጬሎጌላኒ ዳንዳዓሢ ዪፑኔ ናኣዚ ካኣሌቤ
ሌሊኬ፤ ዒዚ ጉቤ ዒናፓ ታኣም ጉሙርቂንታያ ማዔሢሮ
ዬኖ ዒ ዴንዲ ዛጌ ዓጬሎ ዒዛና ዒዛኮ ዜርፆናም ታ
ዒንጋንዳኔ› ጌዒጫኣቄኔ።

37ዒንሢ ፑርቲሴ ዛሎና ናንጊና ናንጋ ጎዳ ታ ጊዳታዖ
ዻጋዺ፦ ‹ሙሴ! ኔኤኒያ ዬኖ ዓጬሎጌላዓኬ፤

38 ጋዓንቴ ኔና ማኣዲ ማዻ፥ ኔዊ ናኣዚ ዒያሱ
ዬኖ ዓጬሎ ጌላንዳኔ፤ ዓጬሎ ዔያታ ዻካላንዳጉዲ
ዒስራዔኤሌ ዴሮ ዔኪ ዓኣዻንዳሢ ዒዛታሢሮ ዒዛ
ዶዲሼ› ጌዔኔ።

39 «ዬካፓ፦ ናንጊና ናንጋ ጎዳ ኑና ቢያሢም ‹ኑኡኮ
ሞርካ ዔያቶ ዲዒ ዔካንዳኔ ዒንሢ ጌዔ ናኣቶንታ
ፑርቶና ኮዦና ዱማሲ ዔሪባኣ ዻኮ ናኣታ ሌሊ ዓጬሎ
ዴንዲ ጌላንዳኔ፤ ዓጬሎ ታ ዔያቶም ዒንጌም ዔያታ
ዻካላንዳኔ።

40 ዒንሢ ጋዓንቴ ዞቄ ባዞ ባንሢ ዔኪ ዓኣዻ ጎይፆና
ዓሲ ናንጉዋ ዳውሎማዒ ዴንዱዋቴ› ሂዚ ጌዔኔ።

41 «ዒማና ዒንሢ ‹ሙሴ! ኑኡኒ ናንጊና ናንጋ ጎዳም
ዋይዞ ዒፂ ዻቤኔ፤ ሃሢ ዓካሪ ናንጊና ናንጋ ጎዳ ማዔ ኑ
ፆኦዛሢ ዓይሤ ጎይፆና ኬስኪ ኑ ዖልታንዳኔ› ጌዒ ማሄኔ፤
ዬኖ ሚርጌ ጌሜራ ዓኣ ዓጬሎ ዓርቃኒ ሼሌዔ ዒንሢም
ማሌሢሮ ዒንሢ ፔቴ ፔቴሢ ዖልዚ ዓንጋሞ ዔኪ ዔቄኔ።

42 «ናንጊና ናንጋ ጎዳ ጋዓንቴ ‹ታኣኒ ዔያቶና ዎላ
ማዒንዱዋኣሢሮ ዖሎሮ ዔያታ ኬስኩዋጉዲ ዔያቶም
ኬኤዜ፤ ዬያ ዔያታ ዋይዞ ዒፄቴ ሞርካ ዔያቶ ባሻንዳኔ
ጌዒ ኬኤዜ› ታኣም ጌዔኔ።

43 ዬያ፥ ናንጊና ናንጋ ጎዳ ታኣም ጌዔ ባኮ ዒንሢም
ታ ኬኤዜኔ፤ ዒንሢ ጋዓንቴ ዋይዞ ዒፄኔ፤ ዒዛም ዋይዞ
ዒፂ ዖቶርሙሞናጌሜራሚርጌዓኣ ዓጬሎዒንሢዖላኒ
ኬስኬኔ።

44 ዬኖ ዓጮኮ ጌሜራ ጌሜራ ናንጋ ዓሞራ ዓሳ ኬስኪ
ዒንሢ ዖሌኔ፤ ዔያታ ማሢጉዲ ዹኡቂ ዴንዲ ሆርማ
ሄላንዳኣና ዳውሲ ዒንሢ ዳኬኔ፤ ጌሜራ ሚርጌ ዓኣ
ዔዶኦሜ ዓጮይዳኣ ዖሎና ዒንሢ ዔያታ ባሼኔ።

45ዬያሮ ናንጊና ናንጋ ጎዳዒንሢማኣዳንዳጉዲዒላቲ
ዒንሢዬኤኬኔ፤ ጋዓንቴዒዚዒላቶዒንሢኮዋይዛኒ ሃሣ
ማኣዳኒያ ኮዒባኣሴ።

46 ያዺ ማዔሢሮ ቃዴሴይዳ ሚርጌ ዖዶሲ ዎዴ ዒንሢ
ዴዔኔ።»

1:26 ላሚ. ዎማ 9፡23፤ ዔብ. 3፡16። 1:31 ዳኪ. ማዾ 13፡18። 1:32-33 ዔብ. 3፡19። 1:35 ዔብ. 3፡18።

2
ዒስራዔኤሌ ዴራ ዓሲ ናንጉዋ ዳውሎይዳ ሜታዺ

ሃንቴ ሌዖ
1ሙሴኬኤዛዖ፦ «ናንጊና ናንጋ ጎዳ ኑና ዓይሤ ጎይፆ

ዓሲ ናንጉዋ ዳውሎ ባንፆና ዞቄ ባዞ ባንሢ ዔኪ ዴንዳ
ጎይፆይዴና ጌይዔዶኦሜዓጮጌሜሮሚርጌኬሊኑሺሪ
ሃንቴኔ።

2ዬካፓ ናንጊና ናንጋ ጎዳ ታኣም፦
3 ‹ሃያ ጌሜራሚርጌ ዓጮይዳሚርጌ ኬሊ ሴካ ሃንጋ

ጌዒ ሜታዺ ዒንሢ ሃንቴኔ፤ ሃሢ ጋዓንቴ ኬዶ ዛሎና
ዴንዱዋቴ፤

4 ዴሮም ሂዚ ጌዒ ዓይሤ፦ ዒንሢኮ ዒጊኖ ማዔ፥
ዔኤሳዎ ዜርፃ ናንጋ ጌሜራ ሚርጌ ዓኣ ዔዶኦሜ
ዓጮይዴናዴንዱዋቴ፤ዔያታዒንሢዒጊጫንዳኔ፤ ጋዓንቴ
ዒንሢና ኮሺ ዔሩዋቴ፤

5 ዔያታ ዒንሢ ዖላንዳጉዲ ዔያቶና ፑርቲ ዖልቲፖቴ፤
ዓይጎሮ ጌዔቴ ዔያታ ዴዒ ዓኣ ዓጮይዳፓ ቶኪ
ሄርቃንዳጉዴ ቤሲታዖ ታ ዒንሢም ዒንጊንዱዋሴ፤
ዔዶኦሜዓጮኮጌሜራሚርጌዓኣዓጮዔኤሳዎዜርፆሮ
ማሂ ታ ዒንጌኔ።

6 ዒንሢም ኮይሳ ሙዖና ዋኣፆና ሚኢሼና ሻንቂ
ዔኩዋቴ› ጌዔኔ።

7 «ናንጊና ናንጋ ጎዳ ማዔ ዒንሢኮ ፆኦዛሢ ዒንሢ
ማዻ ማዾና ቢያ ሚርጌ ዓንጆ ዒንሢም ዒንጌኔ፤ ሃያ
ሜታሳ ዓሲ ናንጉዋ ዳውሎይዳኣ ሜታዺ ዒንሢ ሃንቴ
ዎዶና ዒንሢም ኮይሳ ባኮ ኩንሢ ዒንሢ ዒ ካፔኔ፤ ሃሣ
ዖይዲታሚ ሌዖ ቢያ ናንጊና ናንጋ ጎዳ ዒንሢና ማዔሢሮ
ፔቴታዖ ዒንሢም ፓጬ ባኣዚ ባኣሴ።

8 «ዬያሮ ኑኡኮ ዒጊና፥ ዔኤሳዎ ዜርፃ ናንጋ ዔዶኦሜ
ዓጮ ጊዴና ጌዒ ዔላቴና ዔፂዮንጋብሬ ካታሞናይዳፓ
ሙካ ጎይፆና ዓራባ ባንፆና ጌዒ ዓሲ ናንጉዋ ሞዓኣቤ
ዳውሎ ባንሢማዒ ኑ ዴንዴኔ።

9 ናንጊና ናንጋ ጎዳ ሃሣ ታኣም፦ ‹ሎኦፄ ዜርፆ ማዔ፥
ሞዓኣቤ ዓሶ ሜታሲፖቴ፤ ዔያቶና ዎላ ፑርቲ ዖልቲፖቴ፤
ዔኤሬ ካታሞ ዔያታ ናንጋንዳጉዲ ታ ዒንጌኔ፤ ዬያሮ
ዔያቶ ዓጫፓ ታ ዒንሢም ዻካ ቤሲታዖ ዒንጋዓኬ›
ጌዔኔ።»

10 [ናንጊና ናንጋ ጎዳ ሞዓኣቤ ዓሶም ዒንጋንዳሢኮ
ቤርታ ዔሚሜ ጌይንታያ ዎልቄና ዓኣ፥ ዺቢ ዴሬ
ዔኤሬይዳ ናንጋኔ፤ ዔያታ ዼኤፒ ማዔያ ዔናኣቄ ዓሶጉዲ
ዖዶሲ ዓሲኬ።

11 ዔናኣቄ ዓሶጉዲ ዔያታኣ ሬፓ ዓሶ ጌይንታያኬ።
ሞዓኣቤ ዓሳ ጋዓንቴ ዔያቶ ዔሚሜ ዓሶ ጋዓኔ።

12 ሆኦሬ ዓሳኣ ዔዶኦሜይዳ ናንጋንቴ ዔኤሳዎ
ዜርፃ ዔያቶ ዳውሲ ባይዚ ቤዛ ዴዔኔ፤ ዬኖ ጎይፆ
ዒስራዔኤሌ ዓሳ ናንጊቤቃ ናንጊና ናንጋ ጎዳ ዔያቶም
ዒንጌ ዓጬሎይዳፓ ካኣናኔ ዓሶ ዳውሲ ኬሲ ቤዛ
ዴዔኔ።]

13 «ዬካፓ ናንጊና ናንጋ ጎዳ ኑና ዓይሤ ጎይፆ ዜሬዴ
ዎሮና ኑ ፒንቄኔ፤

14 ዬይ ባካ ማዺንቴሢ ቃዴሴባርኔይዳፓ ኑ ዴንዴንቴ
ሃይሢታሚሳሊሌዔኮጊንፃፓኬ፤ ናንጊና ናንጋ ጎዳዔያቶ
ዛሎቤርታጫኣቄጎይፆና ዖልዚዖላኒዳንዳዓዓቲንቃቢያ
ዒማና ጋጋፔኔ።

15 ናንጊና ናንጋ ጎዳ ጉቤ ዔያቶ ባይዛንዳያ ሄላንዳኣና
ዔያቶ ዒፂ ማኪፆ ዒ ሃሺባኣሴ።

16 «ዔያታ ጉቤ ጋፔስካፓ፥

17 ናንጊና ናንጋ ጎዳ ታኣም ሂዚ ጌዔኔ፦
18 ‹ዔኤሬ ካታሞ ባንሢ ዔኪ ዓኣዻ ጎይፆና ሞዓኣቤ

ዓጮኮ ጊዴና ሃኖ ዒንሢ ዓዓኣዻንዳያ ኮይሳኔ፤
19 ዬካፓ ሎኦፄ ዜርፃ ናንጋ፥ ዓሞኦኔ ዓሶ ዓጮሙኪ

ዑካዖ ዔያቶዋ ሜታሲፖቴ፤ ዔያታ ዒንሢ ዖላንዳጉዲ
ፑርቲ ዔያቶና ዖልቲፖቴ፤ ዔያቶም ታ ዒንጌ ሳዓፓ ዻካታዖ
ታ ዒንሢምዒንጋዓኬ› » ጌዔኔ።

20 [ዬና ቤዛ ዒኢካ ናንጋ ዴራ ዔኤላ ጎይፆና ሬፓ
ዓሶ ዓጮ ጌይንታኔ፤ ዓሞራ ዓሳ ጋዓንቴ ዛምዙሚሜ ዓሶ
ዔያቶ ጋዓኔ።

21 ዔያታ ዔናኣቄ ዓሶጉዲ ዔጶና ዖዶሲ፥ ሃሣ ዎልቄና
ዓኣያ ዺቢያ ዺቢ ዴሬኬ፤ ጋዓንቴ ዓሞኦኔ ዓሳ ፆኦሲ
ዎልቄና ዔያቶ ባይዚ ሳዖ ዔያቶሲ ዔኪ ዒኢካ ዴዔኔ።

22 ናንጊና ናንጋ ጎዳ ጌሜራ ሚርጌ ዓኣ ዓጬሎ
ዔዶኦሜይዳ ናንጋ ዔኤሳዎ ዜርፆም ዬኖጉዴ ባኣዚ
ማዼኔ፤ ዎዎዴይ ጌዔቴ ቤርታ ዬኖ ዓጮይዳ ናንጋ ሆኦሬ
ዓሶ ባይዚ ሃኖ ሄላኒ ዔያታ ናንጋ ዓጬሎ ዔዶኦሜ ዓሳ
ፔ ዓጪማሂ ዔኪ ናንጋንዳጉዲማሄኔ።

23ቄርፄሴጌይንታዋኣፆሳዛዓኣዓጬሎፓሙኬዴራ
ጋኣዛካታሞኮይላ ናንጋዔዋዌዓሶጌይንታ፥ዒኢካ ናንጋ
ዓሶ ባይዚ ዔያቶ ቤዛ ዴዔኔ።]

24 «ዒማና ሞዓኣቤ ዓጮ ጊዴና ኑ ዓኣዼስካፓ ናንጊና
ናንጋ ጎዳ ኑም ሂዚ ጌዔኔ፦ ‹ሃሢ ዔቂ ዓርኖኦኔ ዎሮና
ፒንቁዋቴ፤ ሃሴቦኦኔ ካታሞ ዎይሣ ዓሞራ ዓጮ ካኣቲ
ሲሆኔ ዒዛኮ ዓጮና ዎላ ታ ዒንሢም ዓኣሢ ዒንጌኔ፤
ዔያቶ ዖሊ ዓጮዔያቶኮ ዔኩዋቴ፤

25ሃይማፓዓርቃዖ ዓንኮይዳኣማዖምናንጋዴራዒንሢ
ዒጊጫንዳጉዲ ታ ማሃንዳኔ፤ ዒንሢ ዛሎ ዋይዛዖ ቢያሢ
ዒጊጪ ጎጋይቃንዳኔ› » ጌዔኔ።

ዒስራዔኤሌ ዓሳ ካኣቲ ሲሆኔ ዖሊ ባሼሢ
(ፓይ. ማፃ 21፡21-30)

26 «ዬካፓ ዓሲ ናንጉዋ ቄዴሞቴ ዳውላፓ ሃሴቦኦኔ
ካኣቲ ሲሆኔም ኮሹሞኪኢታ ዓሲ ሂዚ ጌይ ታኣኒ ዳኬኔ፤

27 ‹ዒንሢዓጮጊዴና ኑና ዳኩዋቴራ፤ ጎይፃፓ ኑኬስኪ
ሚዛቂ ሻውላ ጎዑዋዖ ፒዜ ኑ ዴንዳንዳኔ፤

28ኑሙዓንዳሙዖናዑሽካንዳዋኣፆና ኑሻሻንቃንዳኔ፤
ኑኡኒ ኮዓሢ ኔ ዓጮይዴና ዓኣዺፆማ ሌሊኬ።

29ዔዶኦሜይዳ ናንጋ ዔኤሳዎ ዜርፆና ዔሬይዳ ናንጋ
ሞዓኣቤ ዜርፃ ዔያቶ ዓጮ ጊዴና ኑና ዳኬሢጉዲ
ዮርዳኖሴ ዎሮ ኑኡኒ ፒንቂ፥ ናንጊና ናንጋ ኑ ጎዳሢ ኑና
ዻካልሳ ዓጮ ኑ ጌላንዳያ ሄላንዳኣና ዒኢና ኑ ዓኣዾም
ዳኬቴራ።›

30 «ሃሴቦኦኔ ካኣቲ ሲሆኔ ጋዓንቴ ዒዛ ዓጮ ጊዴና
ኑ ዓኣዹዋጉዲ ላኣጌኔ፤ ሃሢ ማዼ ጎይፆ ዒንሢኮ ናንጊና
ናንጋ ጎዳ ማዔ ዒንሢኮ ፆኦዛሢ ዒዛ ዓኣሢ ዒንሢም
ዒንጋኒ ኮዔሢሮ ዒዛኮ ዒኖ ዶዲሺ ዒፃያ ማሄኔ።

31 «ዬካፓ ናንጊና ናንጋ ጎዳ ሂዚ ታኣም ጌዔኔ፤
‹ሃኣዛጌ፤ ታኣኒ ካኣቲ ሲሆኔንታ ዒዛኮ ዓጮንታ ኔኤም
ዓኣሢ ዒንጌኔ፤ ሃሢ ዓካሪ ዒዛ ዖሊ ባሺ ዓጮ ዔኪጋፓ
ዒኢካ ዴዔ።›

32 ዒማና ካኣቲ ሲሆኔ ዒዛኮ ዓሶ ቢያ ዔኪ ያሃፄ
ካታሞ ኮይላ ኑና ዖላኒሙኬኔ፤

33 ጋዓንቴ ናንጊና ናንጋ ጎዳ ማዔ ኑ ፆኦዛሢ ኑም ዒዛ
ዓኣሢዒንጌሢሮ ዒዛንታ ዒዛኮ ናኣቶንታ ዓኣ ባኮዋ ቢያ
ኑ ዎዼኔ።

2:1 ፓይ. ማፃ 21፡4። 2:4ማዢ. ማፃ 36፡8። 2:9ማዢ. ማፃ 19፡37። 2:14 ፓይ. ማፃ 14፡28-35። 2:19ማዢ. ማፃ 19፡38።

34ኑኡኒ ኔጉዋዖፔቴፔቴካታሞጉቤዓርቂሚቼኔ፤ዬኖ
ካታሞይዳ ቢያ ዓኣ ዓሶ ዓቲንቃ፥ ላኣላ ናኣቶዋ ፔቴታዖ
ዓይሱዋዖ ጉቤ ጋፒሲ ኑ ዎዺ ባይዜኔ።

35 ቆልሞዋ ኑ ዔኬኔ፤ ካታሞዋ ቡሬኔ።
36 ናንጊና ናንጋ ጎዳ ማዔ ኑ ፆኦዛሢ ጉቤ ካታሞ

ኑም ዓኣሢ ዒንጌሢሮ ዓርኖኦኔ ዶኦጮኮ ዛጶይዳ ዓኣ
ዓሮዔኤሬና ዶኦጮናይዳ ዓኣ ካታሞይዳፓ ዓርቃዖ ዴንዲ
ጌሌዓዴ ሄላንዳኣና ኑና ቃዛኒ ዳንዳዔ ካታማ ባኣሴ።

37 ጋዓንቴ ናንጊና ናንጋ ጎዳ ማዔ ኑ ፆኦዛሢ ኑ
ሄሉዋጉዲ ላኣጌ ዓጮጌይፃ፦ ዓሞኦኔ ዓሶ ዓጮኮይሎ፤
ያኣቦቄ ዎሮ ኮይሎ፤ ጌሜራ ሚርጌ ዓኣ ካታሞንታኮ ፔቴ
ካታማ ባንሢታዖ ኑ ዑኪባኣሴ» ጌዔኔ።

3
ዒስራዔኤሌ ዓሳ ባኣሳኣኔ ካኣቲ ዖኦጌ ዖሊ ባሼሢ
(ፓይ. ማፃ 21፡31-35)

1 ሙሴ ኬኤዛዖ፦ «ዬካፓ ሃሣ ኑ ኬዶ ዛሎና ጌዒ
ባኣሳኣኔ ካኣቲ ዓጮ ዴንዴኔ፤ ዒማና ካኣቲ ዖኦጌ ፔኤኮ
ዴሮ ቢያ ዔኪ ዔድሬዒ ካታሞይዳ ኑኡና ዖልታኒሙኬኔ፤

2 ናንጊና ናንጋ ጎዳ ጋዓንቴ ታኣም ሂዚ ጌዔኔ፤ ‹ዒዛ
ዒጊጪፖ፤ ዒዛንታ ዒዛኮ ዴሮንታ ዓጮዋ ቢያ ታ ኔኤም
ዓኣሢዒንጋንዳኔ፤ ሃኣሴቦኔይዳዴዒዎይሣ፥ ዓሞራዓጮ
ካኣቲ ሲሆኔ ኔ ማዼ ጎይፆ ሃያኣ ዒማይዴ።›

3 «ናንጊና ናንጋ ጎዳ ማዔ ኑ ፆኦዛሢ ባኣሳኣኔ ዓጮ
ካኣቲ ዖኦጌንታ ዴሮንታ ዬያይዲ ኑምዓኣሢዒንጌኔ፤ ኑኡኒ
ዔያቶይዳፓ ፔቴታዖ ዓይሱዋዖ ቢያሢ ዎዺ ባይዜኔ።

4 ዬማና ካታሞዋ ቢያ ኑ ዓርቄኔ፤ ኑ ዓርቂባኣ ካታማ
ፔቴታዖ ባኣሴ፤ ባኣሳኣኔ ካኣቲ ዖኦጌ ዓርጎባ ዓጮ ዴማ
ማሂ ዎይሣ ላሂታሚ ካታማ ዬያይዲ ኑ ዔኬኔ።

5 ዬይ ካታማ ቢያ ዼጌ፥ ዖዶሲ፥ ኬኤላ ዲሢና
ዲርቂንቴያኬ፤ኬኤሎዲሮኮካራጋጋርቂዎዾናያኬ፤ ሃሣ
ዙላ ኬልቂ ዲርቂንቲባኣ ጉርዳ ዒማና ሚርጌ ዓኣኔ።

6 ቤርታ ሃሴቦኦኔ ካኣቲ ሲሆኔፓ ኑ ዔኬ ካታሞ ማዼ
ጎይፆ ዬኖ ካታሞዋ ቢያ ኑ ባይዜኔ፤ ዓቲንቆንታ ላኣሎንታ
ናኣቶዋ ዓይሱዋዖ ኑ ኩርሴኔ።

7 ቆልሞ ቢያ ኑ ዲዒ ዔኬኔ፤ ካታሞዋ ኑ ቡሬኔ።
8 «ዒማና ዮርዳኖሴ ዎሮኮ ዓባ ኬስካ ዛላ ዓኣ ቤዞ፤

ሃሣዓርኖኦኔዶኦጮይዳፓዴንዲሄርሞኔዹኮሄላንዳኣና
ዓኣ ዔያቶሮ ማዔ ዓጮ ዬንሢ ላምዖ ዓሞራ ዓጮ
ካኣቶንሢዳፓ ባሺ ኑ ዔኬኔ።

9ሄርሞኔዹኮኮሱንፆሲዶናዓሳሲሪዮኔ ጋዓዛ፥ ዓሞራ
ዓሳ ጋዓንቴ ሴኒሬ ጌይ ጌሤኔ።

10 ዬያይዲ ባኣሳኣኔ ካኣቲ ዖኦጌ ዎይሣ ዓጮ ጌይፃ፦
ዓሎ ዓጮይዳ ዓኣ ሳላካና ዓባ ኬስካ ዛላ ዓኣ ዔድሬዒ
ጌይንታ ካታሞንሢንታ ጌሌዓዴንታ ባኣሳኣኔ ዴማ ዓኣ
ዓጮ ቢያሢ ኑ ዔኬኔ።

11 ሬኤፓ ዓሶ ፃጳፓ ዓቴሢ ባኣሳኣኔ ካኣቲ ዖኦጌ
ሌሊኬ፤ ዒዛኮ ዓልጋ ዓንጊና ኮሺንቴያ ማዓዛ ዔርቴ
ዋዾና ዋርቂንታዛ ዖዶሱማ ሳሊ ዋዻ፤ ዳልጉማ ዖይዶ
ዋዻ ማዓያኬ። ዬይ ዓልጋ ራኣባ ጌይንታ ዓሞኦኔ ዓሶ
ካታሞይዳ ሃኖ ሄላንዳኣና ዓኣኔ» ጌዔኔ።

ዮርዳኖሴ ዎሮኮ ዓባ ኬስካ ዛሎና ዴዔ ዓሶ
(ፓይ. ማፃ 32፡1-42)

12 «ዓጬሎ ጌሊ ኑ ዔኬስካፓ ዓርኖኦኔ ዎሮ
ኮይሎይዳ ዓኣ ዓሮዔኤሬ ካታማፓ ዴንዲ ኬዶ ዛሊና
ዓኣ ዓጮንታ ጌሜራሚርጌ ዓኣ ጌሌዓዴ ዓጮኮ ዛሎንታ
ካታሞናዎላሮኦቤኤሌናጋኣዴማኣሮዓሶናምታዒንጌኔ፤

13ሚናኣሴማኣሮ ዓሶኮ ሄካሢምጌሌዓዴዓጮኮዓቴ
ቤዞና ካኣቲ ዖኦጌ ዎይሣ ባኣሳኣኔ ዓጮ ጉቤ ታ ዒንጌኔ፤
ዬና ዓጫ ዓርጎቤ ዓጮ ጋራ ዓኣያኬ።»
ባኣሳኣኔ ሬኤፓ ዓሶ ዓጪ ጌይንታያኬ፤
14ሚናኣሴማኣሪዓሲማዔ፥ ያዒሬጎዖሢዓርጎባዓጮ

ጉቤ ዔኬኔ፤ ዬይ ዓጫ ዴንዲ ጌሹሬና ማዕካ ዓጮ ዛጶ
ሄሊ ዓኣ ባኣሳኣኔ ዓጮኬ፤ ዬኖ ዓጮይዳ ዓኣ ጉርዶ ፔ
ሱንፆና ሱንፆና ዒ ጌሢሲሴኔ፤ ዬያሮ ዬይ ጉርዳ ሃኖ ሄላኒ
ያዒሬ ጉርዶ ጌይንታኔ።

15 «ጌሌዓዴ ዓጮ፦ሚናኣሴማኣሪ ዓሲማዔ፥ማኪሬ
ጎዖሢም ታኣኒ ዒንጌኔ፤

16 ሃሣ ሮኦቤኤሌና ጋኣዴ ማኣሮ ዓሶናም
ጌሌዓዴይዳፓ ዴንዲ ዓርኖኦኔ ዎሮ ኮይላ ዓኣ ዓጮ ጉቤ
ታ ዒንጌኔ፤ ዔያቶኮ ዾኦሎ ዛሎ ዛጳ ዓርኖኦኔ ዎሮኮ
ሳዞማና ማዓዛ፥ ኬዶ ዛሎ ዛጳ ዓሞኦኔ ዓሶ ዓጮኮዋ
ዛጶ ማዔ ያኣቦቄ ዎሮናኬ።

17 ዔያቶኮ ዓባ ጌላ ዛሎይዳ ዓኣ ዓጫ፦ ዓራባና
ዮርዳኖሴና ሃሣ ኮይሎይዳ ዓኣ ዓጮ ቢያኬ፤ ዓባ ኬስካ
ዛሎና ዔያቶኮ ዓኣ ዓጫ፦ ጌሊላ ባዛፓ ዓርቃዖ ዴንዲ
ፒሲጋ ዹኮ ዴማ ዓኣ ሶኦጌ ባዚ ሄላንዳኣናኬ።

18 «ዒማና ታ ዔያቶም፦ ‹ናንጊና ናንጋ ጎዳ ማዔ ኑ
ፆኦዛሢ ዮርዳኖሴ ዎሮኮ ዓባ ኬስካ ዛሎና ዓኣ ሃያ ዓጮ
ዒንሢ ዻካላንዳጉዲ ዒንሢም ዒንጌኔ፤ ዓካሪ ዒንሢኮ
ዖላኒዳንዳዓዓሶምዓንጋሞዒንጊጋፓ ሃንጎዒስራዔኤሌ
ዓሳ ፔ ዓጮ ዔካንዳያ ሄላንዳኣና ዔያቶ ማኣዲ ቤርታ
ኬስኪ ዖላንዳጉዲ ዳኩዋቴ።

19 ዒንሢኮ ሚርጌ ቆልሞ ዓኣሢ ታ ዔራኔ፤ ዬያሮ
ዒንሢኮ ላኣሎንታ ናኣቶንታ ቆልሞንታ ሌሊ ሃይካ
ዓቶንጎ፤ ዔያቶ ሃይካ ታ ዒንሢም ዒንጌ ካታማ ሃሺ
ዴንዱዋቴ።

20ዒንሢኮ ፆኦሲዒንሢምሃይካማዼጎይፆዔያቶማኣ
ዒዚዻካልሳንዳ፥ ዮርዳኖሴዎሮኮዓባጌላዛላዓኣዓጮ
ዒንጊ ኮሺና ሃውሺሲ ዴይሣንዳያ ሄላንዳኣና ዒንሢኮ
ዒጊኖ ማዔ ዒስራዔኤሌ ዓሶ ማኣዱዋቴ፤ ዬካፓ ታ
ዒንሢም ዒንጌ ሃኖ ዓጮ ማዒ ሙካኒ ዒንሢ ዳንዳዓኔ›
ጌዒ ዓይሤኔ።

21 «ሃሣ ዒያሱ ታኣኒ ሂዚ ጌይ ዞሬኔ፦ ‹ናንጊና ናንጋ
ጎዳ ማዔ ዒንሢኮ ፆኦዛሢ ሲሆኔና ዖኦጌና ጌይንታ
ላምዖ ካኣቶንሢ ማዼ ባኮ ዒንሢ ዓኣፒና ዒንሢ ዛጌኔ፤
ዒንሢ ዻካላንዳ ዓጮ ጉቤይዳ ዓኣ ዴሮ ዒማ ጎይፆ ዒ
ማዻንዳኔ።

22 ዒንሢ ዛሎ ዖልታንዳሢ ናንጊና ናንጋ ጎዳ ማዔ
ዒንሢኮ ፆኦዛሢ ማዔሢሮ ዬያቶ ዒጊጪፖቴ።› »

ሙሴካኣናኔ ዓጮ ጌሉዋጉዲ ላኣጊንቴሢ
23 «ዒማና ታኣኒ ሂዚ ጌይ ዒናፓ ሺኢቄኔ፦
24 ‹ናንጊና ናንጋ ጎዳ ማዔ ፆኦሲዮ! ሃጊ ኔ ማዻንዳ

ዼኤፖ ዼኤፖ ባኮና ዲቃሢ ሄርሺሳ ባኮ ጉቤሢናይዳፓ
ኔ ታኣም ዻዌሢ ዓይፆ ካሮ ሌሊ ማዔሢ ታ ዔራኔ፤ ኔኤኒ
ማዻዼኤፖዼኤፖባኮማዻንዳሜሌፆኦሲጫሪንጮይዳ
ማዔቴ ሳዓ ባኣሴ።

25 ናንጊና ናንጋ ጎዳሢዮ! ዮርዳኖሴ ዎሮና ታኣኒ ፒንቂ
ዎሮኮ ሶ ሱካ ዓኣ ኮዦ ዓጬሎ፤ ሃሣ ሚርጌ ጌሜራ ዓኣ
ማሎ ዓጬሎንታ ሊባኖኦሴ ዹኮንታ ታና ዛጊሴቴራ።›

26 «ጋዓንቴ ዒንሢ ማዼ ባኮ ዛሎና ናንጊና ናንጋ
ጎዳ ታጊዳ ዻጋዺ፥ ሺኢጲፆ ታኣኮ ዋይዞ ዒፂ፦ ‹ማይ
ጊዳንዳኔ! ላሚ ዬኖ ባኮ ታና ዖኦጪፖ!

3:20ዒያ. 1፡12-15።

27 ሃሢ ዔቂጋፓ ፒሲጋ ዹኮ ኬስኬ፤ ኔኤኒ ዮርዳኖሴ
ዎሮና ፒንቂ ዴንዲንዱዋኣሢሮ ዒኢካ ዔቂ ዓኣፓ ኔኤም
ጴዻ ቤዞ ዓጬሎኮ ኬዶ ዛሎንታ ዾኦሎ ዛሎንታ፤ ዓባ
ኬስካ ባንፆንታ ጌላ ባንፆንታ ቢያ ዛጌ።

28ዬያ ጌይፆይዳፓ፦ ዒያሱ ማዻንዳ ባኮ ኬኤዜ፤ ዞሪ
ዒዛዶዲሼ፤ዴራፒንቂ ኔዛጋንዳዓጬሎዻካላንዳጉዲ
ዔያቶ ዔኪ ዓኣዻንዳሢ ዒዛኬ› ታ ኮይላ ጌዔኔ።

29 «ዬያሮ ኑኡኒ ቤትፔዖሬ ጌይንታ ካታሞኮቤርቶ ዛላ
ዓኣ ዶኦጮይዳ ዴዔኔ» ጌዔኔ።

4
ዒስራዔኤሌ ዓሳ ፆኦሲም ዓይሢንታንዳጉዲ ሙሴ

ላቲ ኬኤዜሢ
1ዬካፓሙሴ ዴሮም፦ «ዒስራዔኤሌ ዓሲዮቴ! ዓካሪ

ታ ዒንሢም ኬኤዛ ዎጎና ዳምቦና ቢያ ማዺ ኩንሣያ
ማዑዋቴ፤ ዬያ ዒንሢ ማዼቴ ሼምፔና ናንጋንዳኔ፤ ናንጊና
ናንጋ ጎዳ ማዔ ዒንሢኮ ቤርታኣ ዓዶንሢ ፆኦዛሢ
ዒንሢምዒንጋንዳ ዓጮ ጌሊዒንሢ ዻካላንዳኔ።

2 ታ ዒንሢም ኬኤዛ ዎጎይዳ ዓይጎ ባኣዚያ ቃሲፖቴ፤
ሃሣ ዓይጎ ባኣዚያ ፓጪሲፖቴ፤ ጋዓንቴ ናንጊና ናንጋ ጎዳ
ማዔ ዒንሢኮ ፆኦዛሢ ዓይሣ ዓይሢፆ፥ ታኣኒ ዒንሢም
ኬኤዛሢማዺኩንሣያ ማዑዋቴ።

3 ናንጊና ናንጋ ጎዳ ማዔ ዒንሢኮ ፆኦዛሢ ፔዖሬ
ዹኮይዳ ማዼ ባኮ ቢያ ዒንሢ ዓኣፒና ዒንሢ ዛጌኔ፤
ዬይያ፦ ዬኖ ዹኮይዳ ባዓኣሌ ጌይንታ ካኣሽኮ ፆኦዞም
ዚጊ ካኣሽኬ ዓሶ ቢያ ባይዜሢኬ።

4 ዒንሢ ጋዓንቴ ናንጊና ናንጋ ጎዳ ማዔ ዒንሢኮ
ፆኦዛሢም ጉሙርቂንታያ ማዔሢሮ ሃኖ ሄላንዳኣና
ሼምፔና ናንጌኔ።

5 «ናንጊና ናንጋ ጎዳ ማዔ ታ ፆኦዛሢ ዒንሢም
ኬኤዛንዳጉዲታና ዓይሤዎጎና ዳምቦና ቢያ ታዒንሢም
ዔርዜኔ፤ ዒንሢጌሊዻካላንዳ ዓጬሎጌሊ ናንጋ ዎዶና
ሃንሢ ዓይሢፆንሢ ቦንቺ ካፑዋቴ።

6 ዬያ ዓይሢፆ ዛጊ ካፑዋቴ፤ ዬያ ዒንሢ ማዼቴ
ሚርጌና ዒንሢ ዔራ፥ ሃሣ ጪንጫ ማዔሢ ሜሌ ዴራ
ዛጋንዳኔ፤ ዬይ ዴራ ዬያ ዓይሢፆ ዛሎ ዋይዛዖ ‹ሃያ ዺቦ
ዴሮም ዎዚጉዴ ዔራቶና ጪንጩሞና ዒንጊንቴይ!› ጌይ
ዲቃቲ ሄርሻንዳኔ።

7«ኑኡኒሺኢቃዎዶና ናንጊና ናንጋ ጎዳማዔኑ ፆኦዛሢ
ኑኡኮ ዑኬ ማዓሢጉዲ ሜሌ ዓይጎ ዺቢ ዴሬ ዓኣይ፥ ፔ
ፆኦዛ ዑኬማዔይ?

8ዎዚ ዺቢ ዴሬ ማዔቴያ ሃኖ ታኣኒ ዒንሢ ቤርታ ዔቂ
ዔርዛ፥ ፒዜ፤ ሃሣ ዻቢንቲባኣ ሃያ ዎጎና ዳምቦናጉዲ ዓኣ
ዴሬ ዓንካ ዓኣይ?

9 ዓካሪ፥ ዒንሢ ናንጋ ዎዶይዳ ቢያ ሃያ ዓኣፖና
ዒንሢ ዛጌ ባኮ ቢያ ዋሉዋጉዲ፤ ሃሣ ዒንሢኮ ዒናፓኣ
ባይቁዋጉዲ ኮሺ ዔሩዋቴ። ዒንሢኮ ናኣቶና ናኣቶኮ
ናኣቶናም ኬኤዚ ዔርዙዋቴ፤

10 ናንጊና ናንጋ ጎዳ ማዔ ፆኦሲ ታኣም፦ ‹ታኣኒ
ኬኤዛሢ ዔያታ ዋይዞም ታ ኮዓሢሮ ዴሮ ቡኩሴ›
ጌዔ ዎዶና ሲና ዹኮ ኮይላ ዒዛ ቤርታ ዒንሢ ዔቄ
ኬሎና ‹ዔያታ ናንጋ ዎዶይዳ ቢያ ታኣም ዔያታ
ዓይሢንታንዳጉዲና ዔያቶኮ ናኣታ ታና ዒጊጪሢ

ዔራንዳጉዲ ዔያታ ፔ ናኣቶም ኬኤዚ ዔርዞንጎ› ጌዔሢ
ጶቂሡዋቴ።

11 «ጫሪማኣሪ ዓኣዺ ዼግ ጌዔ ታሞ ሎስታሢና ዲም
ጌዔጩቦሻኣሮና ባይዜዹኮኮዴማሙኪዒንሢዔቄኔ፤

12ዒማና ታሞ ሎስታሢ ባኣካ ማዒ ናንጊና ናንጋ ጎዳ
ዒንሢምኬኤዜኔ፤ ዒ ጌዔ ባኮዋ ዒንሢ ዋይዜኔ፤ ዑኡዞ
ሌሊ ዒንሢ ዋይዜያፓዓቴም ዑፆ ዒዛኮ ዒንሢ ጋዓንቴ
ዴንቂባኣሴ።

13ዒዚ ዒንሢና ዎላጫኣቄጫኣቁሞ፤ ጌይፃ፦ ዒንሢ
ካፓንዳጉዲ ዒንሢ ዒ ዓይሤ ታጶ ዓይሢፆንሢ ዒንሢም
ኬኤዜኔ፤ ሃሣ ዬያ ዓይሢፆ ላምዖ ዓርሲንቴ ሹቺዳ ዒ
ፃኣፔኔ።

14ዒንሢዖሊባሺዻካሊናንጋንዳዓጬሎይዳዒንሢ
ናንጋ ዎዶና ማዺ ኩንሣንዳ ዎጎና ዳምቦና ታ ዒንሢም
ኬኤዚ ዔርዛንዳጉዲ ናንጊና ናንጋ ጎዳ ታና ዓይሤኔ»
ጌዔኔ።

ሜሌ ፆኦዞ ካኣሽኪፃ ላኣጊንቴሢ
15-16ሙሴኬኤዛዖ፦ «ናንጊና ናንጋ ጎዳሲናዹኮይዳ

ዔኤታ ታሞሎስታሢ ባኣካ ማዒ ዒንሢምኬኤዜ ዎዶና
ፔቴታዖ ዑፆ ዒዛኮ ዒንሢ ዴንቂባኣሴ፤ ዬያሮ ዓቲንቄ
ማሎና ማዖም ላኣሊ ማሎና ካኣሽኮ ባኣዚ ማዢ ዒንሢ
ዒኢቱዋጉዲ ዒንሢና ኮሺ ዔሩዋቴ!

17 ቆልሞንታ ካይዚ ቦዖንታ ካፒንታ፥
18 ሃሣ ጊንሣ ዳዲና ጎቺንቲ ሃንታ ባኮና ሳዖኮ ዴማ

ዋኣፆ ሳዛ ናንጋ ሞላሢ ማሎዋ ማዖም ዓይጎ ባኣዚኮዋ
ማሎ ካኣሽኮ ባኣዚ ማሂ ማዢፖቴ።

19 ጫሪንጮይዳ ዒንሢ ዛጋ ዓቦንታ ዓጊኖንታ፥ ሃሣ
ዦኦጋሢያ ማዖም ጫሪንጫ ዓኣ ማዢንቶ ቢያ ፆኦሲ
ማሂ ዚጊ ካኣሽካኒ ዒንሢ ኮዑዋጉዲ ዒንሢና ዔሩዋቴ፤
ናንጊና ናንጋ ጎዳ ዒንሢኮ ፆኦዛሢ ዬያ ባኮ ቢያ ዒንሢ
ዜርፆ ማዒባኣ ሜሌ ዴራ ካኣሽካንዳጉዲ ዔያቶም ማሂ
ዒንጌኔ።

20 ጋዓንቴ ናንጊና ናንጋ ጎዳ ዓንጎ ጊልፖ ዶኦጮጉዴያ
ማዔ፥ ጊብፄ ዓጫፓዒንሢዔኪኬሴሢ ሃኖ ዒንሢማዒ
ዓኣ ጎይፆ ዒዛምዱማዼ ዓሲ ማዓንዳጉዲ ኮዒኬ።

21ዒንሢ ማዼ ባኮ ዛሎና ናንጊና ናንጋ ጎዳ ዒንሢኮ
ፆኦዛሢ ታጊዳ ዻጋዺ ታኣኒ ዮርዳኖሴ ዎሮና ፒንቂ
ዴንዲንዱዋኣሢ፤ ሃሣ ዒዚ ዒንሢም ዒንጋንዳ ዬኖ ማሎ
ዓጬሎ ታ ጌሊንዱዋኣሢ ታኣምጫኣቂ ኬኤዜኔ።

22ዬያሮ ታኣኒ ዮርዳኖሴ ዎሮና ፒንቁዋዖ ሃኖ ዓጮይዳ
ሃይቃንዳኔ፤ ዒንሢ ጋዓንቴ ፒንቂ ዬኖ ማሎ ዓጬሎ
ዻካላንዳኔ።

23 ዬያሮ ናንጊና ናንጋ ጎዳ ዒንሢና ዎላ ጫኣቄ
ጫኣቁሞ ዒንሢ ዋሉዋጉዲ ዒንሢና ዔሩዋቴ፤ ዓይጎ
ባኣዚያ ማዖም ካኣሽኮ ባኣዚ ማሂ ካኣሽኪፖቴ፤ ዒዚ
ዒንሢም ዓይሤ ባኮ ማዺኩንሡዋቴ።

24 ዓይጎሮ ጌዔቴ ናንጊና ናንጋ ጎዳ ዒንሢኮ
ፆኦዛሢ ሚቻ ታሚኬ፤ ሃሣ ሜሌ ፆኦሲ ጌይንታይ
ካኣሽኪንታዳጉዲ ኮዑዋኣያኬ።

25 «ናይ ሾይ ሃሣ ናኣቶኮ ናኣቶ ሄላንዳኣና ዓጬሎይዳ
ኮሺና ዒንሢ ናንጋኣና ናንጊና ናንጋ ጎዳ ዒንሢኮ ፆኦሲ

3:27 ፓይ. ማፃ 27፡12-14፤ ላሚ. ዎማ 32፡48-52። 4:2 ዮሃ. ፆፔዻ 22፡18-19። 4:3 ፓይ. ማፃ 25፡1-9። 4:11 ኬሲ. ማፃ 19፡16-18፤
ዔብ. 12፡18-19። 4:14 ኬሲ. ማፃ 21፡1። 4:15-16 ኬሲ. ማፃ 20፡4፤ ሌዊ. ዓኬ 26፡1፤ ላሚ. ዎማ 5፡8፤ 27፡15። 4:18 ሮሜ 1፡23።
4:20ኬሲ. ማፃ 19፡5፤ ላሚ. ዎማ 7፡6፤ 14፡2፤ 26፡18፤ ቲቶ 2፡14፤ 1ጴፂ. 2፡9። 4:21 20፡12። 4:24 ዔብ. 12፡29።



ላሚንቴ ዎጎ ማፃኣፖ 4:26 147 ላሚንቴ ዎጎ ማፃኣፖ 5:9

ዒሣያ ማዔ ኩቻ ማዢንቴ ባኣዚ ዓይጎዋ ማዖም ሜሌ
ፆኦሲ ማሂ ማዢዒዛ ዒንሢ ዻጋሱዋጉዲ፤

26 ታ ጋዓ ባኮ ዋይዞ ዒንሢ ዒፄቶ ዮርዳኖሴ ዎሮና
ፒንቂ ዒንሢ ዻካላንዳ ዓጬሎይዳፓ ኔጉዋዖ ጋፒ ዒንሢ
ባይቃንዳሢ ታ ዒንሢ ዔርዛኒ ሃኖ ዒንሢ ዑፃጫሪንጮና
ሳዖና ማርካ ማሂ ሃያ ታ ኬኤዛኔ።

27 ናንጊና ናንጋ ጎዳ ዒንሢ ሜሌ ዴሮ ባኣካ
ዜርቃንዳኔ፤ ዬያ ዒንሢ ዒ ዜሬ ቤዞይዳ ዻካ ዓሲ
ዓታንዳኔ።

28ዬኖቤዞይዳዛጋኒ፥ ዋይዛኒ፥ሙዓኒ፥ ሲንቂዱማሲ
ዔራኒ ዳንዳዑዋያሚሢና ሹቺናይዳፓ ዓሲ ፔ ኩቻማዤ
ሜሌ ፆኦዞ ዒንሢ ካኣሽካንዳኔ።

29 ጋዓንቴ ዒኢካ ዒንሢ ናንጋ ዎዶና ናንጊና ናንጋ ጎዳ
ዒንሢኮፆኦዛሢዒንሢጶቂሢኮዓንዳኔ፤ዒዛዒንሢጉቤ
ዒናፓ ኮዔቴ ዴንቃንዳኔ፤

30 ሃጊ ዬይ ባካ ቢያ ዒንሢ ሄሌም ሜቶይዳ ዒንሢ
ጌሌዎዶና ናንጊና ናንጋ ጎዳዒንሢኮ ፆኦዛሢባንሢማዒ
ዒዛም ዒንሢ ዓይሢንታያ ማዓንዳኔ።

31 ዒዚ ዓቶም ጋዓ ፆኦሲታሢሮ ዒንሢ ዒ ሃሻዓኬ፤
ፔቶዋ ዒንሢ ጋፒ ባይቃንዳጉዲ ዒ ማሃዓኬ፤ ዒንሢኮ
ቤርታኣ ዓዶንሢና ዎላ ዒ ጫኣቄ ጫኣቁሞ ፔቴታዖ
ዋላያቱዋሴ።

32 «ፆኦሲ ሳዖይዳ ዓሲ ማዤማፓ ዓርቃዖ ጫሪንጮኮ
ካራፓ ጋፖ ሄላንዳኣና ሂንዳ ዬያጉዴ ዼኤፒ ባኣዚ
ማዺንቴያታቴ፤ ሃሣ ዬያጉዴ ባኣዚ ዋይዜ ዓሲ ዓኣቴ
ዒንሢኮ ቤርታ ዓኣዼ ዎዶ ዛላ ዖኦጩዋቴ።

33 ዒንሢ ዋይዜ ጎይፆ ፆኦሲ ዔኤታ ታሞ ሎስታሢ
ባኣካ ማዒ ኬኤዜም ሼምፔና ናንጋኒ ዳንዳዔ ዴሬ ዎካ
ዓኣይ?

34ዒንሢ ዛጌ ጎይፆ ናንጊና ናንጋ ጎዳ ዒንሢኮ ፆኦዛሢ
ጊብፄ ዓጮይዳ ማዼ ጎይፆ ዒ ናሽኬ ዓሶ ዛላ ዔቂ ሜሌ
ዓሶይዳ ሜቶ ዔኪ ዬዒ፥ ፆኦሲ ዎልቄና ማዺንታ ዓኪ
ባኣዚና ዱማዱማማላታ ዻዊ፥ ዔያቶ ዛሎ ዖልቲ፥ ፔኤኮ
ዎልቆና ዶዱሞና ዻዊ ፔቴ ዴሬ ባኣካፓ ፔኤም ማዔ ዴሬ
ዱማሲ ዔካኒ ዳንዳዔሜሌ ፆኦሲ ዎካ ዓኣይ?

35 ናንጊና ናንጋ ጎዳ ማዔ ፆኦሲ ዒዛ ሌሊ ማዔሢና
ዒዛይዳፓ ዓቴምሜሌ ፆኦሲ ባኣያ ማዔሢዔርዛኒ ዒዚ
ዬያ ቢያ ዒንሢም ዻዌኔ።

36 ዒንሢ ዒ ዔርዛኒ ኮዔሢሮ ጫሪንጫፓ ዑኡዞ
ፔኤሲ ዋይዚሴኔ፤ ሳዖይዳ ዒዛምዱማዼ ታሞዒንሢዒ
ዻዌኔ፤ ዬያ ታሞ ባኣኮይዳ ማዒያ ዒንሢና ዒ ጌስቴኔ።

37ዒንሢኮ ቤርታኣ ዓዶንሢ ዒ ናሽኪ ዒንሢ ዔያቶኮ
ናኣቶ ዒ ዶኦሬሢሮ ፔኤኮ ዼኤፖ ዎልቆና ፔኤሮ ጊብፄፓ
ዒንሢ ኬሴኔ።

38 ዒንሢም ዒ ዒንጋ ዓጬሎኮ ዒንሢ ዑካዛ
ዒንሢዳፓ ባሼ ዎልቄና ማዔ ዴሮ ቤርታፓ ዒንሢኮ ዳኪ
ባይዜኔ፤ ዬያዒማዼሢዒንሢዛጋሢጉዲዒንሢዒዔኪ
ሙኪዔያቶሮ ማዔ፥ ዔያቶ ዓጮ ዻካልሳኒ ኮዔሢሮኬ።

39ዬያሮሌካጫሪንጮይዳ፤ሊካ ሳዖይዳ ናንጊና ናንጋ
ጎዳዒዚሌሊፆኦሲማዔሢ፥ ሃሣዒዛይዳፓሜሌፆኦሲ
ባኣሢያ ዔሩዋቴ፤ ዒኖይዳኣ ዒንሢኮ ኮሺ ዓርቁዋቴ።

40 ሃኖ ታ ዒንሢም ኬኤዛ ሃያ ዓይሢፆ ማዺ ዒንሢ
ኩንሤቴ ዒንሢና ዒንሢኮ ናኣቶናም ኮሺ ማዓንዳኔ፤
ናንጊና ናንጋ ጎዳ ዒንሢኮ ፆኦዛሢ ዒኢካ ዒንሢ ናኣናና
ናንጋንዳጉዲ ዻካልሳ ዓጮይዳ ዖዶሲ ሌዔ ዒንሢ
ናንጋንዳኔ»

ዓሲ ዎዼ ዓሲ ዓኣሺንቲ ቶላ ካታማ
41 ዬካፓ ሙሴ ዮርዳኖሴ ዎሮኮ ሶ ሱካ፥ ዓባ ኬስካ

ባንፆይዳ ሃይሦ ካታማዱማሴኔ፤
42 ዬያ ዒ ማዼሢ ቤርታ ሞርኬ ማዒባኣያታንቴ

ዻቢንቲና ዓሲ ዎዼ ዓሲ ፔሼምፓሢዓውሳኒዒዞ ካታሞ
ጌሊ ዓታንዳጉዲ ጌይኬ፤ ዬይ ዓሢ ቶሊ ዬንሢ ካታሞ
ጌሌቴ ዓሲ ዒዛ ዎዻኒ ዳንዳዑዋሴ።

43 ዬያሮ ሮኦቤኤሌ ማኣሮ ዓሶም ዓሲ ናንጉዋ
ዳውሎይዳ ዼጌ ቤዛ ዓኣ ቤፄሬ ካታሞ፤ ጋኣዴ ማኣሮ
ዓሶም ጌሌዓዴ ዓጮ ጋራ ዓኣ ራሞቴ ካታሞ፤ ሚናኣሴ
ማኣሮ ዓሶም ባኣሳኣኔ ዓጮ ጋራ ዓኣ ጎላኔ ካታሞዱማሲ
ዒዚዒንጌኔ።

44 ሙሴ ዒስራዔኤሌ ዓሶም ኬኤዜ ፆኦሲ ዎጋ
ዬያኬ።

45 ዒስራዔኤሌ ዴራ ጊብፄ ዓጫፓ ኬስካዛ ሙሴ
ዔያቶም ዓይሤ ዳምቦና ዎጎና ኬዴና ኬኤዚንቴ ባኮኬ።

46 ዬያ ዒ ኬኤዜሢ ዮርዳኖሴ ዎሮኮ ሱካ ፔትልፔዖሬ
ዶኦጮኮቤርቶ ዛላ ዓሞራ ዓጮካኣቲ ሃሴቦኦኔ ካኣታዺ
ዎይሣያ፤ ሃሣሙሴናዒስራዔኤሌዴሮናጊብፄፓኬስካዖ
ዖሊ ባሼ፥ ሲሆኔ ዓጮይዳ ዓኣዖኬ።

47 ዒማና ዔያታ ዒዛኮ ዓጮና ዬያጉዲ ሃሣ
ዮርዳኖሴፓ ዓባ ኬስካ ዛሎይዳ ዓኣ ባኣሳኣኔ ዓጮ
ዎይሣ፥ ዖጌ ዓጮዋ ዔኬኔ፤ ዬና ላምዖ ካኣታ ዓሞራ ዓሶ
ዎይሣያኬ።

48 ዬይ ዓጫ ዓሮዔኤሬ ካታማፓ ዓርቃዖ ዓርኖኦኔ
ዎሮኮ ዓጮማ ዓርቂ ኬዶ ዛሊና ዴንዲ ሲሪዮኔ ዹኮ
ሄላኔ፤ ዬይ ሲሪዮኔ ዹኮ ጌይንታሢ ሄርሞኔ ዹኮኬ።

49 ዬይ ዓጫ ዮርዳኖሴ ዎሮኮ ዓባ ኬስካ ዛሎና
ዓኣ ዓራባ ዓጮ ዔካዖ ዾኦሎ ዛሊና ዴንዲ ሶኦጌ ባዚ
ሄላኔ፤ ዬያጉዲ ሃሣ ዓባ ኬስካ ዛሎና ፒሲጋ ዹኮ ዴሞ
ሄላንዳኣና ዓኣዻያኬ።

5
ታጶ ዓይሢፆ
(ኬሲ. ማፃ 20፡1-7)

1 ሙሴ ዒስራዔኤሌ ዴሮ ቢያ ዔኤላዖ፦
«ዒስራዔኤሌ ዓሲዮቴ! ታኣኒ ሃኖ ዒንሢምኬኤዛ ዎጎና
ዳምቦና ዋይዚ፥ ኮሺ ዛጊ ዔሪ ካፑዋቴ።

2 ናንጊና ናንጋ ጎዳ ማዔ ኑ ፆኦዛሢ ሲና ዹኮ ኮይላ
ኑኡና ዎላጫኣቄኔ፤

3 ዒዚ ጫኣቄሢ ኑ ዓዶንሢና ሌሊቱዋንቴ ሃሢ
ሼምፔና ዓኣ ኑና ጉቤሢናኣ ዎላኬ።

4ዬኖዹኮይዳዔኤቴ ታሞ ባኣካማዒዒንሢኮቤርታ
ዔቂ ዒንሢና ዒ ጌስቴኔ፤

5 ታኣኒ ዒማና ዒ ጋዓ ባኮ ቢያ ዒንሢም ኬኤዛኒ
ዒንሢና ዒዛናኮ ባኣካ ዔቄኔ፤ ዓይጎሮ ጌዔቴ ዒንሢ ታሞ
ዒጊጪዹኮ ኬስካኒ ኮዒባኣሢሮኬ፤»
«ዒማና ዒዚ፦
6ዓይሌማዒሻንቂንቲ ናንጌጊብፄ ዓጫፓ ኔናኬሴሢ

ታና፥ ናንጊና ናንጋ ጎዳ ማዔ ኔኤኮ ፆኦዛሢኬ፤»
7 «ታ ጊዳፓዓቴምሜሌ ፆኦዞ ካኣሽኪፖ።»
8 «ጫሪንጫኣ ማዖም ሳዓ፤ ሳዖኮዋ ዴማ ዋኣፆ ሳዛ

ናንጋ ባኣዚያ ማሊሲ ኮሺ ዔኪ ካኣሽኪፖ፤
9 ታኣኒ፥ ናንጊና ናንጋ ጎዳ ማዔ ኔኤኮ ፆኦዛሢ ታና

ሃሺ ሜሌ ፆኦዞ ካኣሽካ ዓሶ ዓዶንሢ ጎሞ ናኣቶይዳ
ማሂ ዴንዲ ሃይሦ ሾይንቲ ሄላንዳኣና ኮሜ ኮፃያኬ፤ ሃሣ
ታጊዳፓ ሜሌ ፆኦሲ ካኣሽኪንታንዳጉዲ ታኣኒ ኮዑዋ

ፆኦሲ ማዔሢሮ ዬያ ዓሲ ኩቻ ማዢንቴ ባኮም ዚጊፖ፤
ሃሣ ካኣሽኪፖ።

10 ታና ናሽካዞንሢና ታ ዓይሢፆ ካፓዞንሢም ጋዓንቴ
ዴንዲ ሺያ ሾይንቲ ሄላንዳኣና ታኣኮ ናንጊና ናንጋ
ሚጪንቶ ታኣኒ ፔጋሲ ዻዋያኬ።

11 «ታና፥ ናንጊና ናንጋ ጎዳ ማዔ ኔ ፆኦዛሢኮ ሱንፆ
ማዒባኣ ባኣዚና ዔኤሊፖ፤ ታ ሱንፆ ማዒባኣ ባኣዚና
ዔኤላ ዓሲዳሜቶ ሄሊሱዋዖ ታ ሃሹዋያኬ።

12 «ታኣኒ፥ ናንጊና ናንጋ ጎዳ ማዔ ኔኤኮ ፆኦዛሢ ኔና
ዓይሤ ጎይፆና ሃውሾ ኬሎ ታኣምዱማዼያ ማሂ ቦንቼ፤

13ማዾ ቢያ ኔ ማዻንዳ ላሆ ኬሊ ኔኤም ዓኣኔ፤
14 ላንካሳ ኬላ ጋዓንቴ ታና፥ ፆኦሲ፥ ኔ ጎዳሢም

ዱማዼ ሃውሾኬሊኬ፤ ዬኖ ኬሎና ዓይጎማዾዋማዺፖ፤
ኔናታቴያ ኔኤኮ ናኣታ፥ ኔኤም ማዻ ዓሶ ማዔቴያ ቆልማ፤
ሃሣ ኔኤና ዎላ ናንጋያ ሜሌ ዓጪፓ ሙኬ ዓሲ ማዔቴያ
ዓይጎ ማዾዋ ማዖም ማዺፖቴ፤ ኔኤም ማዻዞንሢ ኔ
ሃውሼ ጎይፆ ሃውሾንጎ።

15ጊብፄ ዓጮይዳ ካራሚ ማዒ ኔ ናንጌሢንታ ናንጊና
ናንጋ ጎዳ ማዔ ኔ ፆኦዛሢ ፔኤኮ ዼኤፖ ዎልቆና ፔ
ቢታንቶና ዬካፓ ኔና ኬሴሢ ጶቂሤ፤ ናንጊና ናንጋ ጎዳ
ማዔ ኔ ፆኦዛሢ ሃውሾ ኬሎ ኔ ቦንቻንዳጉዲ ዓይሤሢ
ዬያሮኬ።

16 «ታኣኒ፥ ናንጊና ናንጋ ጎዳ ማዔ ኔ ፆኦዛሢ ዓይሤ
ጎይፆና ኔ ዓዶንታ ኔ ዒንዶንታ ቦንቼ፤ ዬያ ኔኤኒ ማዼቴ
ቢያ ባኣዚ ኔኤም ጊኢጋንዳኔ፤ ታኣኒ፥ ናንጊና ናንጋ ጎዳ
ማዔ ኔ ፆኦዛሢ ኔኤም ዒንጋ ዓጬሎይዳ ሚርጌ ሌዔ ኔ
ናንጋንዳኔ።

17 «ዓሲ ዎዺፖ፤
18 «ማቾ ሃሣ ዓኒ ማዒባኣ ዓሲና ላሂፖ፤
19 «ዉኡቂፖ፤
20 «ዓይጎ ዓሲ ዑስካኣ ማዖም ሉኡቂ ማርካዺፖ፤
21 « ‹ሜሌ ዓሲኮ ማቻ፥ ማኣራ፥ ጎዣ፥ ማዻ ዓሳ፥

ባኣቶንታ ሃሮንታ፤ ዓሢኮ ዓኣ ባኣዚ ቢያ ዛጊ ኔኤሮ
ማዓኣቢሽ ጌይ ማሊፖ›» ጌዔኔ።

22 «ዹኮ ኮይላ ዒንሢ ቡኬ ዎዶና ናንጊና ናንጋ ጎዳ
ዒንሢ ቢያሢም ዹኮይዳ ዔቂ ኬኤዜ ዓይሢፃ ዬያኬ፤
ዒዚ ዒማና ዔኤታ ታሞና ሻኣሮና ሻኔ ዹሞናይዳ ማዒ
ዼኤፒ ዑኡሲና ኬኤዛዖ ዒንሢ ዓይሤ ዓይሢፃ ዬንሢ
ሌሊኬ፤ ዬንሢ ዒዚ ላምዖ ዓርሲንቴ ሹቺዳ ፃኣፒ ታኣም
ዒንጌኔ» ጌዔኔ።

ዴራ ዒጊጬዒጊጪፆ
(ኬሲ. ማፃ 20፡18-21)

23 ሙሴ ኬኤዛዖ፦ «ዹኮይዳ ታማ ዔኤታሢና
ዹሞይዳ ዑኡዛ ዒንሢም ዋይዚንቴ ዎዶና ፔቴ ፔቴ ፃጶ
ማኣሮኮ ሱኡጎና ዓጮጪሞና ቢያ ታ ኮይላሙኪ፥

24 ‹ዒዚ ታሞ ባኣካ ማዒ ጌስታሢ ኑ ዋይዜ ዎዶና
ናንጊና ናንጋ ጎዳ ማዔ ኑ ፆኦዛሢኮ ዼኤፑሞና ዒ
ቦንቺንቴያ ማዔሢ ኑና ዒ ዻዌኔ፤ ፆኦሲ ዓሲና ጌስቴም
ዓሲ ሼምፔና ዓቲ ናንጋያታሢ ሃኖ ኑ ዛጌኔ።

25 ዬይ ዼኤፖ ታማ ኑና ሙይ ባይዛንዳኔ፤ ኑ ዓይጎሮ
ሃይቃኒ ኮዓይ? ናንጊና ናንጋ ጎዳ ማዔ ኑ ፆኦዛሢ ላሚ
ኑኡና ጌስቴቴ ኑ ሃይቃንዳኔ።

26 ናንጊና ናንጋ ፆኦዛሢ ታሚ ባኣካ ማዒ ኬኤዜም
ሼምፔና ዓቲ ናንጋይ ዓሲ ዜርሢዳ ፔቴታዖ ባኣሴ፤

27 ዬያሮ ሙሴ! ኔኤኒ ዒዛ ባንሢ ዑኪ ናንጊና ናንጋ
ጎዳ ማዔ ኑ ፆኦዛሢ ጋዓ ባኮ ቢያ ዋይዜ፤ ዬካፓ ሙኪ
ዒዚ ጌዔ ባኮ ቢያ ኑኡም ኬኤዜ፤ ኑኡኒ ዬያ ዋይዚ
ዓይሢንታያ ማዓንዳኔ› ጌዔኔ።

28 «ዒንሢ ዬያ ጋዓሢ ናንጊና ናንጋ ጎዳ ዋይዛዖ፦ ‹ሃይ
ዴራ ቢያ ኔኤም ኬኤዛ ባኮ ቢያ ታ ዋይዜኔ፤ ዔያታ ጌዔ
ባካ ፒዜኬ፤

29 ቢያ ዎዴ ዬያይዲ ዔያታ ማላያታቴ ዎዚ ኮሺታዖ
ዓቴይ! ቢያ ዎዴ ታና ዔያታ ቦንቺ ታ ዓይሣ ዓይሢፆዋ
ኩንሣቶ ቢያ ባኣዚ ዔያቶና ዔያቶኮ ዜርፆናም ናንጊጊና
ኮሺ ማዓንዳያታንቴኬ።

30 ሃሢ ኔኤኒ ዴንዲ ዔያታ ፔኤኮ ዓፒሎና ማዢንቴ
ማኣሮ ጌላንዳጉዲ ኬኤዜ።

31 ታኣኒ ኔኤም ታኣኮ ዎጎና ዓይሢፆና ዳምቦና ቢያ
ኬኤዛንዳሢሮ ኔኤኒ ጊንሣ ማዒ ታ ኮይላ ሙኬ፤ ታኣኒ
ዔያቶም ዒንጋ ዓጮይዳ ዬንሢ ዎጎንሢንታ ዓይሢፆንታ
ዳምቦንታ ካፒ ዔያታ ናንጋንዳጉዲ ዴሮ ኔኤኒ ዔርዜ›
ጌዔኔ።

32 «ዬያሮ ዒስራዔኤሌ ዴሬዮቴ! ናንጊና ናንጋ
ጎዳ ማዔ ዒንሢኮ ፆኦዛሢ ዒንሢ ዓይሣ ባኮ ቢያ
ኩንሣኒ ጊኢጌያማዑዋቴ፤ ዎጎይዳፓ ፔቴ ባኣዚታዖማዺ
ኩንሡዋዖ ፓጪሲፖቴ፤

33 ቢያ ባኣዚ ዒንሢም ጊኢጋንዳጉዲ፥ ዒንሢ ዻካላ
ዓጬሎይዳኣሚርጌሌዔናንጋኒ ናንጊና ናንጋ ጎዳዒንሢ
ዓይሤ ባኮ ቢያ ማዺኩንሡዋቴ» ጌዔኔ።

6
ዼኤፒ ዓይሥሢ

1ሙሴ ሃሣ ኬኤዛዖ፦ «ዮርዳኖሴ ዎሮና ፒንቂ ዒንሢ
ዻካላንዳ ዓጬሎ ጌላዖ ዒንሢ ካፓንዳጉዲ ታ ዒንሢ
ዔርዞም ናንጊና ናንጋ ጎዳ ማዔ ዒንሢኮ ፆኦዛሢ ታኣም
ኬኤዜ ዓይሢፆና ዎጎና ዳምቦና ሃንሢኬ፤

2 ዬኖ ዓጬሎይዳ ሚርጌ ሌዔ ናንጋኒ ዒንሢንታ
ዒንሢ ናኣቶንታ ናኣቶኮ ናኣቶንታ ዒንሢ ናንጋ ዎዶና ቢያ
ፆኦሲ ቦንቺ፤ ሃሣ ታ ዒንሢም ዓይሤ ዳምቦና ዎጎና ማዺ
ኩንሣንዳያ ኮይሳኔ።

3 ዒስራዔኤሌ ዓሲዮቴ! ሃንሢ ዎጎንሢ ዋይዙዋቴ!
ሃሣ ዓይሢንቲ ማዺ ኩንሣያ ማዑዋቴ! ያኣዼ ዒንሢ
ማዼቴ ዒንሢኮ ቤርታኣ ዓዶንሢም ናንጊና ናንጋ ጎዳ
ዒንጌ ሃጊ ማዓንዳ ዎዞ ጎይፆና ዔኤዞና ዲኢቆና ኩሜ
ዓጬሎይዳቢያ ባኣዚዒንሢምጊኢጋንዳኔ፤ ሃሣዒንሢ
ሾይንቲያ ሚርጋንዳኔ።

4 «ዒስራዔኤሌ ዓሲዮ ዋይዙዋቴ! ናንጊና ናንጋ ጎዳ
ማዔ ኑ ፆኦዛሢ ፔቴ ጎዳኬ፤ ዒዛፓዓቴም ሜሌ ጎዳቲ
ባኣሴ።

5:9 ሌዊ. ዓኬ 26፡1፤ ላሚ. ዎማ 4፡15-18፤ 27፡15። 5:10 ኬሲ. ማፃ 34፡6-7፤ ፓይ. ማፃ 14፡18፤ ላሚ. ዎማ 7፡9-10። 5:11 ሌዊ. ዓኬ
19፡12። 5:12 ኬሲ. ማፃ 16፡23-30፤ 31፡12-14። 5:14 ኬሲ. ማፃ 23፡12፤ 31፡15፤ 34፡21፤ 35፡2፤ ሌዊ. ዓኬ 23፡3። 5:16 ላሚ. ዎማ
27፡16፤ ማቲ. 15፡4፤ 19፡19፤ ማር. 7፡10፤ 10፡19፤ ሉቃ. 18፡20፤ ዔፕ. 6፡2-3። 5:17ማዢ. ማፃ 9፡6፤ ሌዊ. ዓኬ 9፡6፤ 24፡17፤ ማቲ. 5፡21፤ 19፡18፤
ማር. 10፡19፤ ሉቃ. 18፡20፤ ሮሜ 13፡9፤ ያይ. 2፡11። 5:18 ሌዊ. ዓኬ 20፡10፤ ማቲ. 5፡27፤ 19፡18፤ ማር. 10፡19፤ ሉቃ. 18፡20፤ ሮሜ 13፡9፤ ያይ.
2፡11። 5:19 ሌዊ. ዓኬ 19፡11፤ ማቲ. 19፡18፤ ማር. 10፡19፤ ሉቃ. 18፡20፤ ሮሜ 13፡9። 5:20 ኬሲ. ማፃ 23፡1፤ ማቲ. 19፡18፤ ማር. 10፡19፤
ሉቃ. 18፡20። 5:21 ሮሜ 7፡7፤ 13፡9። 5:27 ዔብ. 12፡18-19። 6:4ማር. 12፡29። 6:5ማቲ. 22፡37፤ ማር. 12፡30፤ ሉቃ. 10፡27።

5 ናንጊና ናንጋ ጎዳ ማዔ ኔኤኮ ፆኦዛሢ ጉቤ ዒናፓ፥
ጉቤ ሼምፓፓ፥ ጉቤ ዎልቃፓ ናሽኬ፤

6 ሃኖ ታ ኔኤም ዓይሢ ኬኤዛ ሃንሢ ዓይሢፆ ዋሊፖ፤
7 ዬንሢ ዓይሢፆንሢ ኔኤኮ ናኣቶ ላሚ ላሚ ዔርዜ፤

ማኣራ ኔ ዴዓኣና፥ ጎይሢ ኔ ዴንዳኣና፥ ጎይሢዳ ኔ ሃውሻ
ቤዞይዳማዔቶዋማዾኔማዻኣናቢያዬንሢዓይሢፆንሢ
ቢያ ኬሊማሌ፤

8 ኔኤም ጶቂሣ ማላታ ማዓንዳጉዲ ኩጫ ኔኤኮ ቱኬ፤
ባሊቶይዳኣ ማላታ ማሂ ዓይሤ፤

9 ኔኤኮማኣሮ ካሮ ቦኦኮላሢና ማርሾ ካሮናይዳ ፃኣፔ»
ጌዔኔ።

ዓይሢንቲሢ ዒፂሢ ዛላ ላቲ ኬኤዚንቴ ባኣዚ
10«ናንጊና ናንጋ ጎዳማዔኔኤኮፆኦዛሢኔኤኮቤርታኣ

ዓዶንሢም ጌይፃ ዓብራሃሜና ዪሳኣቄና ያይቆኦቤናም
ዒንጌ ሃጊ ማዓንዳ ዎዞ ጎይፆና ኔኤኒ ማዢባኣ ዼኤፒ
ዼኤፒ፤ ሃሣ ሚዛጲሚዛጲ ካታማ ኔኤም ዒንጋንዳኔ።

11 ኔኤኒ ዻካላንዳማኣሮይዳ ኔኤኒ ጌሢባኣ ኮሺ ባኣዚ
ኩሜያ፥ ኔኤኒ ቦኦኪባኣ ዋኣሢ ዔቴ ዓኣያ፤ ዬያጉዲ ሃሣ
ኔ ቱኪባኣ ዎይኔ ሚሢንታ ዛይቶ ሪሚቶንታ ዒኢካ ዓኣያ
ማዓንዳኔ፤ ፆኦሲ ኔና ዬኖ ዓጬሎ ጌልዜም ሙይ ኔኤኒ
ሚሽኬ ዎዶና፥

12 ጊብፄ ዓጮይዳ ካራሚ ማዒ ናንጋንቴ ኔና ኬሴ
ናንጊና ናንጋ ጎዳሢ ኔኤኒ ዋሉዋጉዲ ኮሺ ዔሬ።

13ናንጊና ናንጋ ጎዳማዔኔኤኮ ፆኦዛሢዒጊጪቦንቼ፤
ዒዛ ሌሊ ካኣሽኬ፤ ሃሣ ዒዛ ሱንፆና ሌሊጫኣቄ።

14 ኔኤኮ ኮይላ ዓኣ፥ ሜሌ ዓሳ ካኣሽካ ፆኦዞ
ካኣሽኪፖ፤

15 ሜሌ ፆኦዞ ኔኤኒ ካኣሽኬቴ ዒንሢ ባኣካ ዓኣ፥
ናንጊና ናንጋ ጎዳካ ዻጎ ኔኤኒ ዔቂሳንዳኔ፤ ናንጊና ናንጋ
ጎዳ ማዔ ኔኤኮ ፆኦዛሢ ዒዛይዳፓዓቴም ሜሌ ፆኦሲ
ጌይንታይ ካኣሽኪንታንዳጉዲ ኮዑዋያታሢሮ ሳዖይዳፓ
ዒንሢ ፒፂ ዒ ባይዛንዳኔ።

16 «ማሳሄ ጌይንታ ቤዜሎይዳ ዒንሢ ማዼ ጎይፆ
ናንጊና ናንጋ ጎዳ ማዔ ዒንሢኮ ፆኦዛሢ ዎይታያታቴያ ኑ
ዛጎም ጌይ ማዺፖቴ፤

17 ዒዚ ዒንሢ ዓይሤ ዓይሢፆና ዎጎና ዳምቦና ቢያ
ሂርጊ ካፑዋቴ።

18 ናንጊና ናንጋ ጎዳ ቤርታ ፒዜ፥ ሃሣ ኮሺማዔ ባኣዚ
ቢያ ማዼ፤ ዬያ ኔ ማዼቴ ቢያ ባኣዚ ኔኤም ጊኢጋንዳኔ፤
ናንጊና ናንጋ ጎዳ ኔኤኮ ቤርታኣ ዓዶንሢምዒንጋኒጫኣቄ
ጎይፆና ኮዦ ዓጬሎ ኔ ዻካላንዳኔ።

19ዒዚ ኔኤም ዒንጌ ሃጊ ማዓንዳ ዎዞ ጎይፆና ኔኤኮ
ሞርኮ ዒ ኔ ቤርታፓ ዳውሲ ዳካንዳኔ።

20 «ሃጋ ኔኤኮ ናኣታ ‹ናንጊና ናንጋ ጎዳ ሃያ ዎጎንታ
ዳምቦንታ ዓይሢፆንታ ዓይሤሢዎዚጌይሢናዳይ?› ጌይ
ዖኦጬቴ፥

21 ሂዚ ጌይ ዔያቶምኬኤዜ፦ ‹ሚና ኑኡኒ ጊብፄ ዓጮ
ካኣቲኮ ዓይሌኬ፤ ናንጊና ናንጋ ጎዳ ጋዓንቴ ፔኤኮ ዼኤፖ
ዎልቆና ዬካፓ ኑና ኬሴኔ፤

22ዒዚ ዒማና ጊብፄ ዓሶንታ ካኣቲንታ ዼኤፖ ዼኤፖ
ዓሶዋ ሜታሴያ ዒዛ ዎልቄና ማዺንታ ዓኪ ባኣዚ ማዼሢ
ኑ ዓኣፒና ኑ ዛጌኔ፤

23 ዒዚ ዻካልሳኒ ኑኡኮ ቤርታኣ ዓዶንሢም ጫኣቄ
ጎይፆና ሃኖ ዓጬሎ ኑና ዔኪ ሙኪ ኑም ዒንጋኒ ጊብፄ
ዓጮ ዓይሉማፓ ኑና ኬሴኔ።

24 ዬካፓ ናንጊና ናንጋ ጎዳ ማዔ ኑ ፆኦዛሢ ሃንሢ
ዳምቦንሢ ማዺ ኑ ኩንሣንዳጉዲ፤ ሃሣ ዒዛኣ ኑ ዒጊጪ
ቦንቻንዳጉዲ ኑና ዓይሤኔ። ኑኡኒ ዬያይዲ ማዼቴ ዒዚ
ቢያ ዎዴቢያ ባኣዚ ኑምጊኢጋንዳጉዲማሃንዳኔ፤ ሃሢያ
ዒ ማዻ ጎይፆ ሼምፔና ኑና ናንጊሳንዳኔ፤

25 ናንጊና ናንጋ ጎዳ ማዔ ኑ ፆኦዛሢ ዓይሤ ጎይፆ
ዒዛኮ ዓይሢፆ ካፒ ኑ ማዺ ኩንሤያታቴ ዒዛ ኑ ዎዛሳያ
ማዓንዳኔ› » ጌዔኔ። *

7
ፆኦሲ ዶኦሬ ዴሮ
(ኬሲ. ማፃ 34፡11-16)

1 ሙሴ ሃሣ ኬኤዛዖ፦ «ናንጊና ናንጋ ጎዳ ማዔ
ዒንሢኮ ፆኦዛሢ ዒንሢ ዻካላኒ ዴንዳ ዓጬሎ ዒንሢ
ጌልዛንዳኔ፤ ዬኖ ዓጮ ጌላኒ ዒንሢ ዑካኣና ዒንሢኮ
ቤርታፓ ዒንሢዳፓ ባሼ ዎልቄና ዓኣ ዱማ ዱማ ላንካይ
ቶኦኪዴሬዳውሲዒኬሳንዳኔ፤ ዬያታ፦ሄቴዓሶ፥ጌርጌሳ
ዓሶ፥ ዓሞራ ዓሶ፥ ካናኔ ዓሶ፥ ፔርዜ ዓሶ፥ ሂዋዌ ዓሶንታ
ዒያቡሳ ዓሶ ጌይንታዞንሢኬ።

2 ናንጊና ናንጋ ጎዳ ማዔ ዒንሢኮ ፆኦሲ ዬያ ዴሮ ቢያ
ዒንሢኩጫዒንጌምዒንሢ ዖሊዔያቶ ባሼዎዶና ቢያሢ
ዎዺባባይዛንዳያኮይሳኔ፤ዔያቶናዎላዓይጎጫኣቁሞዋ
ማዖምጫኣቂፖቴ፤ ሃሣ ዔያቶምሚጪንቲፖቴ።

3 ዒንሢኮ ዓቲንቆ ናኣታ ዔያቶ ናኣቶ ዔካንዳጉዲ፥
ሃሣ ዒንሢኮ ዉዱሮ ናኣታ ዔያቶኮ ዓቲንቆ ናኣቶም
ሌዑዋጉዲ ላኣጉዋቴ።

4ዒንሢዬያማዺባኣቴዒንሢኮናኣቶ ፆኦሲዳፓዒንሢ
ዱማሲ ሜሌ ፆኦሲ ካኣሽካንዳጉዲ ማሃንዳኣኬ፤ ያዺ
ዒንሢማዔቴ ናንጊና ናንጋ ጎዳ ዒንሢዑፃ ዻጋዺ ኔጉዋዖ
ዒንሢ ባይዛንዳኔ፤

5 ዬያሮ ዒንሢ ዔያቶ ሂዱዋቴ፦ ዔያታ ፔ ፆኦዞም
ሚቺ ዒንጊ ካኣሽካ ቤዞ ዶይሱዋቴ፤ ሹጮታንቴ ዓርሲ
ኮሾና ካኣሽኮ ፆኦዞ ዔያቶኮ ሜንሢ ኬኤሩዋቴ፤ ዓሼራ
ጌይንታያ ላኣሎ ማላቶና ማዦና ፆኦዜሎ ዔያቶኮ
ሜንሡዋቴ፤ ዔያታ ካኣሽካ ባኮ ታሚና ሚቹዋቴ።

6 ናንጊና ናንጋ ጎዳ ማዔዒንሢኮ ፆኦዛሢ ፔ ዓሲማሂ
ዒንሢ ዶኦሬያ ዒዛም ዒንሢዱማዼ ዴሬኬ፤ ሳዖይዳ ዓኣ
ዓሶ ባኣኮይዳፓቢያዒዛምዒንሢዱማዼያማዓንዳጉዲ
ዒዚዒንሢ ዶኦሬኔ።

7 «ናንጊና ናንጋ ጎዳ ሃንጎ ዴሮይዳፓ ዱማሲ ዒንሢ
ናሽኬሢና ዶኦሬሢ ዔያቶይዳፓ ዑሣ ዓኣዼ ዒንሢ
ዺቤምቱዋሴ፤ ሳዖይዳ ዓኣ ዓሶይዳፓ ዒንሢ ላኣፓ
ዴሬኬ።

8 ጋዓንቴ ናንጊና ናንጋ ጎዳ ዒንሢ ናሽኬሢሮ ዒንሢኮ
ቤርታኣ ዓዶንሢምማዻኒጫኣቄጫኣቁሞማዺኩንሣኒ
ኮዔኔ፤ ዒዚ ፔኤኮ ዼኤፖ ዎልቆና ዒንሢ ዓውሲ ጊብፄ
ዓጮ ካኣቲኮ ዓይሉማፓ ኬሴሢ ዬያሮኬ።

9 ናንጊና ናንጋ ጎዳ ማዔ ዒንሢኮ ፆኦዛሢ ጎኔና
ጉሙርቂንታ ፆኦሲ ማዔሢ ዬያና ዔሩዋቴ፤ ዒዚ ጫኣቄ
ጫኣቁሞ ካፓያ፥ ዒዛ ናሽካዞንሢና ዒዛኮ ዓይሢፆ ማዺ

6:9 ላሚ. ዎማ 11፡18-20። 6:10ማዢ. ማፃ 12፡7፤ 26፡3፤ 28፡13። 6:13ማቲ. 4፡10፤ ሉቃ. 4፡8። 6:16ኬሲ. ማፃ 17፡1-7፤ ማቲ. 4፡7፤
ሉቃ. 4፡12። * 6:25 «ዒዛ ኑ ዎዛሳያ ማዓንዳኔ» ጋዓዞ ፔቴ ፔቴ ማፃኣፓ «ኑም ፂሉሞማዓንዳኔ» ጋዓኔ። 7:1 ዳኪ. ማዾ 13፡19። 7:5 ላሚ.
ዎማ 12፡3። 7:6 ኬሲ. ማፃ 19፡5፤ ላሚ. ዎማ 4፡20፤ 14፡2፤ 26፡18፤ ቲቶ 2፡14፤ 1ጴፂ. 2፡9። 7:10 ኬሲ. ማፃ 20፡5-6፤ 34፡6-7፤ ፓይ. ማፃ
14፡18፤ ላሚ. ዎማ 5፡9-10።

ኩንሣዞንሢም ቢያ ዴንዲ ሺያ ሾይንቲ ሄላንዳኣና ፔኤኮ
ናንጊና ናንጋ ሚጪንቲፆ ፔጋሲ ዒ ዻዋያኬ።

10 ጋዓንቴ ዒዛ ዒፃ ዓሶ ኮሜ ኮፂ ባባይዛኔ፤ ዔያቶ
ኮሜ ኮፂፓ ጊንሢም ጎዑዋሴ።

11 ዬያሮ ሃኖ ታ ዒንሢም ዓይሣ ዓይሢፆንታ ዎጎንታ
ዳምቦንታ ዛጊ ማዺኩንሡዋቴ» ጌዔኔ።

ፆኦሲም ዓይሢንቲሢ ዴንቂሳ ዓንጆ
(ላሚ. ዎማ 28፡1-14)

12 «ሃንሢ ዓይሢፆንሢ ዋይዚ ጉሙርቂንቲ ማዺ
ዒንሢ ኩንሤቴ ናንጊና ናንጋ ጎዳ ማዔ ዒንሢኮ ፆኦዛሢ
ዒንሢኮ ቤርታኣ ዓዶንሢም ማዻኒ ጫኣቄ ጫኣቁሞንታ
ናንጊና ናንጋ ሚጪንቲፆንታ ዒንሢምማዺኩንሣንዳኔ።

13 ዒዚ ዒንሢ ናሽካንዳኔ፤ ሃሣ ዓንጃንዳኔ፤ ዬያሮ
ፓይዳ ዒንሢኮ ሚርጋንዳኔ፤ ዒንሢ ሾዓ ናኣታ፥ ዒንሢ
ጎሽካ ጎዣኣ ዓንጂንታንዳኔ፤ ሚርጌ ሃኣኮንታ ዎይኖ
ዓኣፖንታ ሪሚቶ ሚፆ ዛይቶዋ ዺቢ ዒንሢ ዴንቃንዳኔ፤
ሃሣ ዒንሢኮ ባኣቶንታ ማራቶንታ ሾይንቲ ሚርጋንዳኔ፤
ዒንሢምዒንጋኒዒንሢኮቤርታኣ ዓዶንሢምዒዚጫኣቄ
ዓጬሎይዳ ዬያ ቢያ ዓንጆ ዒንሢምዒዒንጋንዳኔ።

14ዒንሢጉዴ ዓንጂንቴ ዴሬ ሳዖይዳ ባኣያ ማዓንዳኔ፤
ዒንሢ ባኣኮይዳ ዓቲንቄ ማዔቴያ ላኣሊ፤ ሃሣ ዒንሢ
ቆልሞ ባኣኮይዳኣ ማዖም ሾዑዋያ ባኣያ ማዓንዳኔ፤

15 ናንጊና ናንጋ ጎዳ ዶርዖ ቢያይዳፓ ዒንሢ ካፓንዳኔ፤
ሚና ጊብፄ ዓጮይዳ ዒንሢ ዓኣዖ ዛጌ ፑርቶ ዶርዓሢ
ቢያይዳፓዓይጎዶርዓኣዒንሢሄላዓኬ፤ ጋዓንቴዬያጉዴ
ዶርዓሢ ዒንሢኮ ሞርኮ ማዓ ዓሶም ዒ ዒንጋንዳኔ።

16 ናንጊና ናንጋ ጎዳ ዒንሢኮ ኩጫ ዓኣሢ ዒንጌ ዴሮ
ቢያ ፔቴታዖ ሚጪንቱዋ ዎዺ ባይዙዋቴ፤ ዔያታ ካኣሽካ
ፆኦዞ ካኣሽካኒ ኮዒሜቶይዳ ጌሊፖቴ።

17 « ‹ሃይ ዴራ ኑጊዳፓ ባሼኬ፤ ዎዲ ኑ ዔያቶ ዳውሲ
ባይዛንዳይ› ጌዒ፥

18 ፔቴታዖ ዔያቶ ዒጊጪፖቴ፤ ናንጊና ናንጋ ጎዳ ማዔ
ዒንሢኮ ፆኦዛሢ ጊብፄ ዓጮ ካኣቲና ዴሮናይዳ ቢያ ማዼ
ባኮ ማሊ ጶቂሡዋቴ።

19ዒንሢ ዓኣፒና ዒንሢ ዛጌ ዼኤፖ ዼኤፖ ሜታሢንታ
ፆኦሲ ዎልቄና ማዺንታ ዓኮ ማዾንታ ዲቃሣ ባኮንታ፤
ዬያጉዲ ሃሣ ናንጊና ናንጋ ጎዳ ማዔ ዒንሢኮ ፆኦዛሢ
ጊብፄ ዓጫፓ ኬሴ ዒዛኮ ዼኤፖ ዎልቆና ቢታንቶና ማሊ
ጶቂሡዋቴ፤ዬያይዲጊብፄዓሶዒባይዜጎይፆ ሃኖዒንሢ
ዒጊጫ ሃያ ዴሮዋ ቢያ ባይዛንዳኔ።

20ናንጊና ናንጋ ጎዳማዔዒንሢኮ ፆኦዛሢዔያቶባኣኮ
ዼኤፒ ዒጊቹሞ ጌልዛንዳኔ፤ * ዒንሢዳፓ ዓኣሺንቲ ቶሌ
ዓሳኣ ዓቱዋዖ ሃይቂ ባይቃንዳኔ።

21 ዬያሮ ዬያ ዴሮ ዒጊጪፖቴ፤ ናንጊና ናንጋ ጎዳ
ማዔ ዒንሢኮ ፆኦዛሢ ዒንሢና ዎላኬ፤ ዒዚ ዼኤፒ፥ ሃሣ
ዒጊጫኒያ ኮይሳ ፆኦሲኬ።

22 ናንጊና ናንጋ ጎዳ ማዔ ዒንሢኮ ፆኦዛሢ ዬኖ ዴሮ
ዒንሢኮ ቤርታፓ ዻካ ዻካ ባይዚ ባይዚ ሺኢሻንዳኔ፤
ዔያቶ ዒንሢ ፔቴና ባይዛንዳጉዲ ዒ ኮዑዋሴ፤ ዒንሢ
ዬያይዴቴ ዓጬሎይዳ ቦዖ ሚርጊ ዒንሢሜታሳንዳኔ።

23 ናንጊና ናንጋ ጎዳ ዒንሢኮ ሞርኮ ዒንሢ ኩጫ
ዓኣሢ ዒንጋንዳኔ፤ ዔያታ ጋፒ ባይቃንዳያ ሄላንዳኣና ካራ
ዔያቶም ዒ ባይዛንዳኔ፤

24ዔያቶኮ ካኣቶዋ ዒንሢኩጫዒዒንጋንዳኔ፤ ዔያቶ
ዒንሢ ዎዺ ሱንሢ ባይዛንዳኔ፤ ዒንሢ ቃዛንዳ ዓይጎ
ዓሲያ ባኣሴ፤ ዬያቶ ቢያ ዒንሢ ዎዺ ባይዛንዳኔ።

25ዔያቶኮካኣሽኮ ፆኦዞታሚናሚቹዋቴ፤ ዬያካኣሽኮ
ባኮኮ ዑፃ ጳርቆና ቢሮ ዓንጎታቴያ ዎርቆ ዒንሢ ቆሎማሂ
ዔካኒ ዒኔና ዒንሢ ሱኡካዹዋጉዲ፤ ዬያ ዒንሢ ማዼቴ
ፒሮ ዒንሢኮ ማዓንዳኔ፤ ናንጊና ናንጋ ጎዳ ሜሌ ፆኦሲ
ጌይ ካኣሽኮ ባኮ ዒፃያታሢሮ ዼኤፒ ሜቶ ዒንሢዳ ዔኪ
ዬዓንዳኔ።

26 ዬንሢ ጋዳንቂንቴያ ማዔ፥ ካኣሽኮ ባኮንሢ ዔኪ
ዒንሢኮ ማኣሪ ጌልዚፖቴ፤ ዔኪ ዒንሢ ጌሌያ ማዔቴ
ዬያቶጉዲ ዒንሢያ ባይቃንዳኔ፤ ዔያታ ባይሲንታም
ጊኢጌያታሢሮ ዒናፓ ዒንሢ ዔያቶ ዒፂ ሻኣኪንታዳያ
ኮይሳኔ» ጌዔኔ።

8
ናንጊና ናንጋ ጎዳ ዋሊሢ ኮይሱዋያ ማዒፆ

1ሙሴሃሣኬኤዛዖ፦ «ሼምፔናዒንሢናንጋንዳጉዲ፥
ፓይዳ ዒንሢኮ ዺባንዳጉዲ፥ ናንጊና ናንጋ ጎዳ ዒንሢኮ
ቤርታኣ ዓዶንሢም ዒንጋኒ ጫኣቄ ዓጬሎ ዻካላኒ
ሃኖ ታኣኒ ዒንሢም ኬኤዛ ዓይሢፆ ቢያ ጉሙርቂንቲ
ካፑዋቴ።

2 ናንጊና ናንጋ ጎዳ ማዔ ዒንሢኮ ፆኦዛሢ ዒንሢም
ዓይሤ ዓይሢፆ ዒንሢ ካፓቴያ ዒኖይዳ ዒንሢኮ ዓኣ
ማሊፆ ዔራኒና ዖቶርቁዋኣያ ሼሌዔዒንሢማሃኒ ሃያ ዓሲ
ናንጉዋ ዳውሎይዳ ዖይዲታሚ ሌዔ ጉቤ ዔኪ ዓኣዼሢ
ማሊ ጶቂሡዋቴ!

3 ዒዚ ናይዚና ዒንሢ ሜታሴኔ፤ ዬያይዴስካፓ
ዒንሢንታ ዒንሢኮ ቤርታኣ ዓዶንሢንታ ዔሩዋኣያ፥ ማና
ጎኦሙዖዒንሢዒሙኡዜኔ፤ዬያዒማዼሢዓሲሼምፔና
ዓኣያ ማዒ ናንጋኒ ዳንዳዓሢ ናንጊና ናንጋ ጎዳ ኬኤዛ
ቃኣሎና ማዓንዳፓዓቴም ካሣሙዒሌሊቱዋኣሢዒንሢ
ዔርዛኒኬ።

4 ዬያ ዖይዲታሞ ሌዖይዳ ማኣዓሢ ዒንሢኮ ጪንቂ
ዳርዒባኣሴ፤ ሃሣ ሚርጌ ዒንሢ ሃንቴሢሮ ቶካ ዒንሢኮ
ኪፂባኣሴ።

5 ዓዴ ፔኤኮ ናዖ ጎሪ ጎሪ ዞራሢጉዲ ናንጊና ናንጋ ጎዳ
ማዔ ዒንሢኮ ፆኦዛሢ ዒንሢ ጎሪ ዞራሢ ዔሩዋቴ።

6ዒዛቦንቺዒጊጪ፤ ሃሣዒዛጊንፆ ሃንቲ ናንጊና ናንጋ
ጎዳ ማዔ ዒንሢኮ ፆኦዛሢ ዓይሣ ባኮ ቢያ ካፑዋቴ።

7 ሃይሾ፤ ናንጊና ናንጋ ጎዳ ማዔ ዒንሢኮ ፆኦዛሢ
ኮሺ፥ ሃሣ ማሎ ዓጬሎ ዒንሢ ጌልዛኒ ዔኪ ሙኬኔ።
ዬኖ ዓጬሎይዳ ዶኦጮና ጌሜሮናይዳፓ ዓልቂ ዴንዳ
ዎርዚንታ ዴዔ ዋኣሢንታ ዓልቃ ዋኣሢ ዓኣ ዛሬንታ
ዓኣያኬ፤

8 ዒዞይዳ ዛርጎንታ ዔልዓንታ ዎይኖ ሚፆ ዓኣፖንታ
ቤሌሴሚፆ ዓኣፖንታ ሮኦማኣኔ ጎዖሚፆ ዓኣፖንታ ዛይቶ
ሪሚቶ ዓኣፖንታ ዔኤሲያ ኩሜያኬ፤

9 ዬኖ ዓጬሎይዳ ባይቃንዳ ባኣዚ ባኣሢሮ ናይዚ
ዒንሢ ናይዻዓኬ፤ ዒኢካ ዓኣ ሹጮይዳፓ ዓንጊ፥ ጌሜሮ
ጎኦቦይዳፓኣ ሞኦና ዓንጊ ጴዻንዳኔ።

10ሙይ ዒንሢ ሚሽኪ ዬኖ ማሎ ዓጬሎ ዒንሢም
ዒንጌ፥ ናንጊና ናንጋ ጎዳ ማዔ ዒንሢኮ ፆኦዛሢ ዒንሢ
ጋላታንዳኔ» ጌዔኔ።

ናንጊና ናንጋ ጎዳ ዋላ ዓሶም ላቲ ኬኤዞና ባኣዚ

7:16 ላሚ. ዎማ 11፡13-17። * 7:20 «ዔያቶ ባኣኮ ዼኤፒዒጊቹሞ ጌልዛንዳኔ» ጋዓዛ፥ «ሃዦዔያቶ ባኣኮ ዳካንዳኔ» ጋዓያኬ። 8:3ማቲ. 4፡4፤
ሉቃ. 4፡4።

11 «ሃኖ ታ ዒንሢም ኬኤዛ ዓይሢፆና ዳምቦና ዎጎና
ማዺ ኩንሡዋዖ ሃሺ፥ ናንጊና ናንጋ ጎዳ ማዔ ዒንሢኮ
ፆኦዛሢ ዒንሢ ዋሉዋጉዲ ዒንሢና ዔሩዋቴ።

12 ሙይ ዒንሢ ሚሽካኣና፤ ሃሣ ኮሺ ማኣሪ ማዢ
ናንጋኣና፥

13 ባኣቶንታ ማራቶንታ ሃሣ ቢሮንታ ዎርቆንታ፤
ዬያጉዲ ጊንሣሜሌ ቆላኣ ዒንሢኮ ዺባኣና፥

14 ዒና ዒንሢኮ ዖቶርቁዋጉዲ፤ ሃሣ ዓይሌ ማዒ
ዒንሢ ናንጌ ጊብፄ ዓጮይዳፓ ኬሴ፥ ናንጊና ናንጋ ጎዳ
ማዔ ዒንሢኮ ፆኦዛሢ ዒንሢ ዋሉዋጉዲ ዒንሢና ኮሺ
ዔሩዋቴ።

15 ዻይ ዎዻ ሾኦዦና ኮርናሢና ኩሚ ዓኣ ዬያ ዒጊቻ፥
ዳልጎ ዓሲ ናንጉዋ ዳውሎይዴና ዒንሢ ዒ ዔኪ ዓኣዼኔ፤
ፔቴታዖ ዋኣሢባኣ፥ ዬያ ዓሲ ናንጉዋ ዳውሎይዳ ዶዶ
ላላፓ ዋኣሢ ዒንሢምዒኬሴኔ፤

16 ዒንሢኮ ቤርታኣ ዓዶንሢ ሙዒ ቤቂባኣ ‹ማና›
ጌይንታ ሙዖ ዒንሢ ዎይታቴያ ዛጋኒና ዖቶርቁዋያ ሼሌዔ
ዒንሢ ማሃኒ ዬያ ዓሲ ናንጉዋ ዳውሎይዳ ዒንሢም ዒ
ዒንጌኔ፤ ዬያ ዒ ማዼሢ ጋፒንፆይዳ ኮሺ ባኣዚና ዒንሢ
ዒ ዓንጃኒ ኮዔሢሮኬ።

17ዬያሮ ‹ታ ዖርጎጬሢ ታ ዎልቄና ሃሣ ታ ዶዱሞናኬ›
ጌዒ ዒንሢ ፔቴታዖ ማሉዋጉዲ።

18 ዒንሢ ዖርጎጫንዳጉዲ ዎልቄና ዶዱሞና ዒንሢም
ዒንጌሢ ናንጊና ናንጋ ጎዳ ማዔ ዒንሢኮ ፆኦዛሢታሢ
ማሊ ጶቂሡዋቴ፤ ዒዚ ዬያ ማዻሢ ሃሢ ዒ ማዻ
ጎይፆ ዒንሢኮ ቤርታኣ ዓዶንሢምጫኣቄጫኣቁሞ ማዺ
ኩንሢሳኒኬ።

19 ናንጊና ናንጋ ጎዳማዔዒንሢኮ ፆኦዛሢዒንሢዋሊ
ሜሌ ፆኦሲም ዚጊ ካኣሽካኒና ማዻኒ ዬያ ባንሢ ዒንሢ
ሺሬቴ ጎኔና ዒንሢ ባይቃንዳያታሢ ሃኖ ታ ዒንሢም ላቲ
ኬኤዛኔ።

20 ናንጊና ናንጋ ጎዳ ማዔ ዒንሢኮ ፆኦዛሢም ዒንሢ
ዓይሢንቶ ዒፄቴ ዒንሢ ቤርታፓ ዒዚ ባይዛንዳ ዴሮ
ባይዛሢጉዲ ዒንሢያ ዒማይዲ ባይዚ ኩርሳንዳኔ»
ጌዔኔ።

9
ዴሮኮ ዓይሢንቶ ዒፂፆ

1 ሙሴ ሃሣ ኬኤዛዖ፦ «ዒስራዔኤሌ ዴሬዮቴ!
ዋይዙዋቴ፤ ዒንሢዳፓ ባሼ ሃሣዎልቄና ዓኣ፥ሜሌዴሮኮ
ሳዖንታ ጫሪንቺ ኬስኬ ኬኤሎ ዲፆና ዲርቂንቴ ዼኤፖ
ዼኤፖካታሞንታጌሊዻካላኒ ሃኖዒንሢዮርዳኖሴዎሮና
ፒንቃንዳኔ።

2 ዒኢካ ናንጋ ዴራ ዼኤፒ ዼኤፒ ሃሣ ዔጳኣ ዖዶሲ
ዶዲ ዓሲኬ፤ ዒንሢ ዔራሢጉዲ ዔያታ ‹ዖኦኒያ ዔያቶ
ዳንዳዑዋ ዔናኣቄ ዜርፆኬ› ጌይንታሢ ዒንሢ ዋይዜኔ፤

3 ጋዓንቴ ሙዓ ታሚጉዲ ማዔ፥ ናንጊና ናንጋ ጎዳ
ዒንሢኮ ፆኦዛሢ ዒንሢኮ ቤርታ ኬስካንዳያታሢ ሃኖ
ዒንሢ ዛጋንዳኔ፤ ዒንሢ ቤርቲም ዴንዳኣና ዒዚ ዔያቶ
ባሻንዳኔ፤ ዬያሮ ዒዚ ዒንሢም ማዻኒ ጫኣቄ ጎይፆና
ዔያቶ ቤዛፓ ዳውሲ ኔጉዋዖ ዒንሢ ባይዛንዳኔ» ጌዔኔ።

4 «ናንጊና ናንጋ ጎዳ ማዔ ዒንሢኮ ፆኦዛሢ ዔያቶ
ዒንሢኮ ቤርታፓ ዳውሴስካፓ ‹ናንጊና ናንጋ ጎዳ ኑና
ሃኖ ዓጮ ዔኪ ሙኬሢ ኑ ኮሺ ማዼያታሢሮኬ› ጌይ
ማሊፖቴ፤ ናንጊና ናንጋ ጎዳ ዬኖ ዴሮ ቤዛፓ ዒንሢም
ዳውሲኬሳሢ ዔያታ ፑርታ ማዔሢሮ ሌሊኬ።

5 ዔያቶኮ ዓጮ ዒንሢ ዻካላንዳጉዲ ናንጊና ናንጋ
ጎዳ ኮዔሢ ዒንሢ ኮሺ ማዔሢሮ፥ ሃሣ ፒዜ ባኣዚ
ማዼሢሮቱዋሴ፤ ዒዚዔያቶ ዔያቶኮ ቤዛፓ ኬሲ ዳውሲ
ዳካሢ ዔያታ ፑርታ ማዔሢሮ፤ ሃሣ ዒንሢኮ ቤርታኣ
ዓዶንሢ፥ ዓብራሃሜንታ ዪሳኣቄንታ ያይቆኦቤንታም
ማዻኒጫኣቄጫኣቁሞ ካፒ ኩንሣኒ ጌይኬ።

6 ዬያሮ፥ ናንጊና ናንጋ ጎዳ ማዔ ዒንሢኮ ፆኦዛሢ ሃኖ
ማሎ ዓጬሎ ዒንሢም ዒንጋሢ ዒንሢ ዒዞ ዻካላንዳያ
ኮይሳያ ማዔምቱዋኣሢ ዔሩዋቴ፤ ዓይጎሮ ጌዔቴ ዒንሢ
ዋይዚ ዒፃ ዓሲታሢሮኬ» ጌዔኔ።

7 «ናንጊና ናንጋ ጎዳ ማዔ ዒንሢኮ ፆኦዛሢ ዓሲ
ናንጉዋ ዳውሎይዳ ዎያይዲ ዒንሢ ዻጋሴቶዋ ፔቴታዖ
ዋሊፖቴ፤ ጊብፄ ዓጮ ሃሺ ዒንሢ ኬስኬ ኬላፓ ዓርቃዖ
ሃይካ ሄላንዳኣና ዒዛም ዒንሢ ዋይዞ ዒፃ ጎይሣ ዓኣኔ።

8 ሲና ቦኦሎይዳ ዒንሢ ዓኣዖ ዒንሢ ዒ ባይዛኒ
ጋዓንዳያ ሄላንዳኣና ናንጊና ናንጋ ጎዳ ዒንሢ ሚርጌና
ዻጋሴኔ።

9 ዒማና ናንጊና ናንጋ ጎዳ ዒንሢና ዎላ ጫኣቄ
ጫኣቁማ ፃኣፒንቴያ፥ ዓርሲንቴ ሹጮንሢ ዔካኒ ዹኮ
ታኣኒ ኬስኬኔ፤ ዒኢካ ታኣኒ ፔቴታዖ ሙኡዚ ሙዑዋዖ፥
ሃሣ ዑሽኮ ባኣዚያ ዑሽኩዋዖ ዖይዲታሚ ኬሊ ዋንቴና
ሮኦሪና ጉቤ ዴዔኔ።

10ዬካፓዒንሢዹኮዴማቡኬዎዶና ናንጊና ናንጋ ጎዳ
ታሞ ባኣካ ማዒ ኬኤዛንቴ ዒንሢ ዋይዜ ቃኣሎ ፔ ኩቻ
ጊዳ ዒ ፃኣፔ ላምዖ ዓርሲንቴ ሹቺ ታኣም ዒንጌኔ።

11 ዖይዲታሚኬሊዋንቴና ሮኦሪና ኩሜስካፓ ናንጊና
ናንጋ ጎዳ ዒዚ ጫኣቄ ጫኣቁሞ ፃኣፔ ላምዖ ዓርሲንቴ
ሹጮንሢ ታኣም ዒንጌኔ» ጌዔኔ።

12 «ዬካፓ ናንጊና ናንጋ ጎዳ ታኣም ‹ሩኡሪና ዹካፓ
ኬዴ፤ ጊብፄ ዓጫፓ ኔኤኒ ዔኪኬሴ ኔ ዴራ፥ ፑርታ ባኣዚ
ማዺ ዒኢቴኔ፤ ታኣኒ ዔያቶ ዓይሤ ዓይሢፆዋ ኔጉዋዖ
ዔያታ ሃሺ ፔኤኮካኣሽኮንዶ ፆኦዞ ኮሼኔ›ጌይኬኤዜኔ»
ጌዔኔ።

13 «ጊንሣ ሃሣ ናንጊና ናንጋ ጎዳ ታኣም፦ ‹ሃኣዛጌ፤ ሃይ
ዴራ ዋይዚ ዒፃያ ማዔሢ ታ ዔራኔ፤

14 ዓካሪ ማይ ታና ላኣጊፖ፤ ሃካፓ ሴካ ሳዖይዳ ሱንሢ
ዔያቶኮ ባኣያ ማሂ ታ ዔያቶ ባይዛንዳኔ፤ ዬካፓ ኔና ታኣኒ
ዔያቶይዳፓ ባሼ ዎልቄ ዓኣያና ዺቢ ማዔ ዴሬኮ ዓዶ
ማሃንዳኔ› ጌይ ኬኤዜኔ» ጌዔኔ።

15 «ዬያሮ ዒዚ ጫኣቄ ጫኣቁማ ፃኣፒንቲ ዓኣ ላምዖ
ዓርሲንቴ ሹጮንሢ ላምዖ ኩጮይዳ ዔኪዹካፓ ማዒ ታ
ኬዴኔ፤ ዒማና ዹኮ ታሚ ዓርቂ ዔኤታኔ።

16 ናንጊና ናንጋ ጎዳ ማዔ ዒንሢኮ ፆኦዛሢ ዓይሤ
ዓይሢፆ ኔጉዋዖ ዒንሢ ሃሺ ዎርቆ ዓንጎ ሼኤሺ ናኣሪ
ማሎናዓኣካኣሽኮባኣዚማዢፆኦሲምዓይሢንቶዒፄሢ
ታ ዛጌኔ።

17 ዬያሮ ናንጊና ናንጋ ጎዳኮ ዓይሢፃ ፃኣፒንቲ ዓኣ፥
ዓርሲንቴ ሹጮንሢ ዒንሢኮ ቤርታ ዢቢ ታሜንሤኔ፤

18 ዬካፓ ላሚ ሃሣ ዖይዲታሚ ኬሊ ዋንቴና ሮኦሪና
ጉቤ ዔኤቢ ሙይ ዑሽኩዋዖ ናንጊና ናንጋ ጎዳ ቤርታ
ባሊቶ ሂርኪዲ ጉምዓቲ ታ ዒዛ ሺኢቄኔ። ዬያ ታ
ማዼሢ ናንጊና ናንጋ ጎዳ ዖዪሳ ጎሜ ማዺ ዒዛ ዒንሢ
ዻጋሴሢሮኬ።

19ዒዚሚርጌናዻጋዺዒንሢባይዛኒማሌሢሮዒዛኮ
ዼኤፖ ዻጋ ታና ዒማና ዒጊቼኔ፤ ጋዓንቴ ናንጊና ናንጋ ጎዳ
ታኣኮ ሺኢጲፆ ላሚ ዋይዜኔ።

ላሚንቴ ዎጎ ማፃኣፖ 9:20 152 ላሚንቴ ዎጎ ማፃኣፖ 10:18

20 ዒማና ናንጊና ናንጋ ጎዳ ዓኣሮኔያ ዎዻኒ ሚርጌና
ዻጋዼኔ፤ ዬያሮ ዓኣሮኔማኣ ታ ሺኢቄኔ፤

21ዬኖ ዎርቆ ዓንጎሼኤሺ ናኣሮማላሢናዒንሢኮሼም
ጎሜ ዒንሢኮ ማዔ ሻኣካ ባካሢ ዔኪ ታሚዳ ታኣኒ
ዓጌኔ፤ ዬያ ታ ቡርሺ ቡርሺ ሲላሊ ማሂያ ጋኣጪ ሲላሎ
ዹኮይዳፓ ዓልቂ ዎታ ዋኣፆይዳ ላኣሌኔ» ጌዔኔ።

22 «ሃሣ ጊንሣ ዒንሢ ታብዔራይዳ፥ ማሳሄንታ
ቂብሮቴሃታዋንታይዳ ናንጊና ናንጋ ጎዳ ዻጋሴኔ።

23 ናንጊና ናንጋ ጎዳ፦ ‹ዴንዱዋቴ፤ ታ ዒንሢም
ዒንጋንዳኔ ጌዒ ጫኣቄ ዓጬሎ ዻካሉዋቴ› ጌዒ
ቃዴሴ ባርኔይዳፓ ዳኬ ዎዶና ዒዛም ዒንሢ ዋይዞ
ዒዒፄያፓዓቴም ዒዛ ዒንሢ ጉሙርቂባኣሴ፤ ሃሣ ዒ ጋዓ
ባኮዋ ዓይሢንቲ ዒንሢማዺባኣሴ።

24ታዒንሢዔሬማፓዓርቃዖ ናንጊና ናንጋ ጎዳምዒንሢ
ዓይሢንቱዋያ ማዒ ዓይ ዓኣኔ» ጌዔኔ።

25 «ዬያ ባኮ ዛሎሮ ናንጊና ናንጋ ጎዳ ቤርታ ታኣኒ
ባሊቶ ሂርኪዲጉምዓቲ ዖይዲታሚኬሊዋንቴና ሮኦሪና
ጉቤ ሺኢቂ ዴዔኔ፤ ዬያ ታኣኒ ማዼሢ ዒዚ ‹ታ ዒንሢ
ባይዛንዳኔ› ጌዔሢሮኬ።

26ዒማና ታኣኒ ‹ቢያ ባኮ ማዤ ናንጊና ናንጋ ጎዳሢዮ!
ኔኤኮ ዼኤፖ ዎልቆና ዶዱሞና ዓውሲ ጊብፄ ዓጮይዳፓ
ኔኤኒ ኬሴ፥ ኔ ዴሮ ባይዚፖ፤

27 ኔኤም ማዻዞንሢ ዓብራሃሜንታ ዪሳኣቄንታ
ያይቆኦቤንታምማሌ፤ ሃያዴሮኮዋይዞዒፂፆና ፑርቱሞና፤
ሃሣ ጎሞዋ ቢያ ፓይዲ ዓርቂፖ፤›

28 ኔ ዬያይዲባኣቴ፦ ‹ዒዒንጋንዳኔ ጌይጫኣቄ ጎይፆና
ዴሮ ዬኖ ዓጬሎ ጌልዛኒ ዳንዳዒባኣሴ› ጌዒ ጊብፄ ዓሳ
ሚኢጫንዳኔ፤ ዬያ ሌሊቱዋንቴ ‹ዴሮ ፔኤኮ ዒ ዒፄሢሮ
ዎዻኒ ኮዒ ዓሲ ናንጉዋ ዳውሎኬሴኔ› ኔና ጋዓንዳኔ።

29 ‹ዬያ ቢያይዳፓ ባሼ ሃይ ዴራ ኔኤኒ ኔ ዓሲ
ማዓንዳጉዲ ዶኦሬያ፤ ሃሣ ኔኤኮ ዼኤፖ ዎልቆና ዶዱሞና
ጊብፄ ዓጫፓ ኬሴ ዓሶኬ› ጌይ ታ ሺኢቄኔ» ጌዔኔ።

10
ሙሴ ታጶ ዓይሢፆ ላሚ ዔኬሢ
(ኬሲ. ማፃ 34፡1-10)

1ሙሴ ኬኤዛዖ፦ «ዬካፓ ሃሣ ናንጊና ናንጋ ጎዳ ታና
‹ቤርታ ዓርሲንቴ ሹጮንሢጉዴያ ላምዖ ዓርሴ፤ ሃሣ ዬያቶ
ጌሦንዶ ሳኣፂኔ ሚሢና ኮሼ፤ ታኣኒ ዓኣ ዹኮዋ ታ ኮይላ
ኬስኬ፤

2ቤርታ ኔኤኒ ሜንሤ፥ ዓርሲንቴ ሹጮንሢዳ ፃኣፒንቴ
ዓይሢፆንሢ ላሚ ታ ፃኣፓንዳኔ፤ ኔኤኒ ዬንሢ ሳኣፂኖ ጋራ
ጌሣንዳኔ› ሂዚ ጌይ ዓይሤኔ» ጌዔኔ።

3 «ዬያሮ ታኣኒ ሻሪ ሚሢ ዓርሲ ሳኣፂኔ (ታኣቦቴ)
ማዤኔ፤ ቤርታኣሮንሢጉዴያ ላምዖ ሹጮንሢያ ዓርሲ ታ
ኮሼኔ፤ ዬንሢያ ኩጫዔኪዹኮ ታኣኒ ኬስኬኔ፤

4 ዹኮ ዴሞይዳ ዒንሢ ቡኪንቴ ኬሎና ታሞ ባኣካ
ማዒ ናንጊና ናንጋ ጎዳ ዒንሢም ኬኤዜ፥ ታጶ ዓይሢፆ
ቤርታኣሮማ ጎይፆ ሹጮንሢዳ ፃኣፒ ዬንሢ ሹጮንሢ
ታኣም ዒንጌኔ፤

5 ታኣኒያ ዹካፓ ማዒ ኬዲ፥ ናንጊና ናንጋ ጎዳ ታና
ዓይሤ ጎይፆና ዓይሢፃ ፃኣፒንቲ ዓኣ ሹጮንሢ ታኣኒ ኮሼ
ሳኣፂኖ ጋራ ጌሤኔ፤ ዬካፓ ዓርቃዖ ሃኖ ሄላንዳኣና ዬንሢ
ሳኣፂኖ ጋራ ዓኣኔ» ጌዔኔ።

6 (ዒስራዔኤሌ ዓሳ ያዕቃኔ ዴራ ቦኦኬ ዔቶ ዋኣፃ ዓኣ
ቤዛፓ ዔቂ ሞሴራ ጌይንታ ቤሲ ዴንዴኔ፤ ዒማና ዓኣሮኔ
ዒኢካሃይቂዱኡቴኔ፤ዒዛቤዞይዳናኣዚዓላዜሬቄኤሴ
ማዔኔ።

7 ዬካፓ ሃሣ ዔያታ ጉድጎዳ ጌይንታ ቤሲ ዴንዴኔ፤
ዬካፓ ጊንሣ ዓልቃ ዋኣሢሚርጌ ዓኣያ፥ ዮፂባታ ጎዖ ቤሲ
ዴንዴኔ።

8 ዒማና ናንጊና ናንጋ ጎዳኮ ጫኣቁሞ ጌሦና ሳኣፂኖ
ኬዳንዳጉዲ፤ ሃሣ ዒዛ ቤርታ ዔቂ ማዻንዳጉዲ ዴሮዋ
ናንጊና ናንጋ ጎዳ ሱንፆና ዔያታ ዓንጃንዳጉዲሌዊማኣሮ
ዓሶ ናንጊና ናንጋ ጎዳዱማሲዶኦሬኔ፤ ሃኖ ሄላንዳኣና ሌዊ
ማኣሮ ዓሶኮ ማዻ ዬያኬ።

9 ሌዊ ማኣሮ ዓሳ ሃንጎ ዔያቶ ዓሶጉዲ ዓጪ ዓኣያ
ማዒባኣሢ ዬያሮኬ፤ ናንጊና ናንጋ ጎዳ ማዔ ዒንሢኮ
ፆኦዛሢ ቤርታ ኬኤዜ ጎይፆ ዔያታ ፔ ናንጎም ማዓ ባኣዚ
ዴንቃሢ ናንጊና ናንጋ ጎዳም ዔያታ ማዻ ማዻፓኬ።)

10 «ታኣኒ ቤርታ ማዼ ጎይፆ ላሚ ሃሣ ዹኮይዳ
ዖይዲታሚ ኬሊ ሮኦሪና ዋንቴና ጉቤ ሺኢቂ ዴዔኔ፤
ናንጊና ናንጋ ጎዳጊንሣ ሃሣሺኢጲፆ ታኣኮዋይዚ፥ዒንሢ
ባይዚፆ ሃሼኔ።

11 ዬካፓ ‹ዓካሪ ዴንዴ፤ ዔያቶኮ ቤርታኣ ዓዶንሢም
ዒንጋኒ ታ ጫኣቄ ጎይፆና ዓጬሎ ዔያታ ዻካላንዳጉዲ
ዴሮ ዔኪ ዓኣዼ› ታኣም ጌዔኔ» ጌኤኔ።

ናንጊና ናንጋ ጎዳ ዒጊጪሢ
12-13 «ዒስራዔኤሌ ዴሬዮቴ! ናንጊና ናንጋ ጎዳ

ዒንሢዳፓ ኮዓ ባካ ዓይጎዳይ ጌዔቴ ናንጊና ናንጋ
ጎዳ ማዔ ዒንሢኮ ፆኦዛሢ ዒንሢ ዒጊጫንዳጉዲ፤
ዒዚ ዓይሣ ጎይፆ ዒንሢ ዴንዳንዳጉዲ፤ ዒዛ ዒንሢ
ናሽካንዳጉዲ፤ ጉቤ ዒናፓ ሃሣ ጉቤ ሼምፓፓ ዒዛም
ዒንሢ ማዻንዳጉዲኬ፤ ኮሹሞ ዒንሢም ማዓንዳጉዲ
ሃኖ ታ ዒንሢ ዓይሣ፥ ናንጊና ናንጋ ጎዳ ማዔ ዒንሢ
ፆኦዛሢኮ ዓይሢፆንታ ዳምቦንታ ዒንሢ ካፓንዳጉዲ
ማዓንዳኣፓዓቴም ዒዚ ሜሌ ዒንሢዳፓ ዓይጌንዴ
ኮዓይ?

14 ጫሪንጮና ጫሪንጮኮ ዑፃ ዓኣ ጫሪንጫ፤
ዬያጉዲ ሃሣ ሳዖንታ ዬያይዳ ዓኣ ባካኣ ቢያ ናንጊና ናንጋ
ጎዳ ማዔ ዒንሢኮ ፆኦዛሢሮኬ።

15 ናንጊና ናንጋ ጎዳዒንሢኮቤርታኣ ዓዶንሢሚርጌና
ናሽካያ ማዔሢሮ ሃኖዋ ዒንሢ ዒዚ ሜሌ ዴሮ ሚርጌሢ
ባኣካፓ ዶኦሬኔ፤ ሃሣ ዒንሢ ሃኖ ሄላንዳኣና ዒዛኮ
ዶኦሪንቴ ዴሬ ማዒ ዓኣኔ።

16 ዬያሮ ሃካፓ ሴካ ዋይዞ ዒፃ ፑርቶ ዒኖ ዒንሢዳፓ
ቲቂ ኬሲ ናንጊና ናንጋ ጎዳም ዓይሢንታያ ማዑዋቴ፤

17 ናንጊና ናንጋ ጎዳ ማዔዒንሢኮ ፆኦዛሢሜሌ ፆኦዞ
ቢያሢዳፓ፥ ሃሣ ዎልቄና ዓኣ ባኮይዳፓ ቢያ ዼኤፒ ጊንሣ
ሃሣ ዶዲ ማዔሢሮ ዒጊጪ ቦንቺንታኒ ኮይሳኔ። ዒዚ
ዓሲ ዱማሲ ዛጊ ዎጉዋሴ፤ ዴሜና ሚኢሼ ዔኪ ዎጊፆ
ዎቢሱዋሴ።

18 ዒዚ ዓዶንታ ዒንዶንታባኣ ዜኤሮ ናኣቶና
ዜኤሮይንዶንሢናም ፒዜ ዎጋኔ፤ ሃሣ ዒዚ ኑ ዓሶ ባኣካ
ናንጋ፥ ሜሌ ዓጮ ዓሶዋ ቢያ ናሽካሢሮሙኡዚና ማኣዖና
ዔያቶም ዒንጋኔ።

9:22 ፓይ. ማፃ 11፡3፤ 34፤ ኬሲ. ማፃ 17፡7። 9:23 ፓይ. ማፃ 13፡25—14፡38፤ ላሚ. ዎማ 1፡21፤ ዔብ. 3፡16። 10:6 ፓይ. ማፃ 20፡28፤
33፡38። 10:8 ፓይ. ማፃ 3፡5-8። 10:10 ኬሲ. ማፃ 34፡28። 10:17 1ፂሞ. 6፡15፤ ዮሃ. ፆፔዻ 17፡14፤ 19፡16፤ ዳኪ. ማዾ 10፡34፤ ሮሜ
2፡11፤ ጋላ. 2፡6፤ ዔፕ. 6፡9።

19 ዬያሮ ዒንሢያ ጊብፄ ዓጮይዳ ሙኬ ዓሲ ማዒ
ሃያኮ ቤርታ ናንጌሢሮ ዬያቶ ሜሌ ዓጫፓ ሙኬዞንሢ
ናሽካንዳያ ኮይሳኔ፤

20 ናንጊና ናንጋ ጎዳ ማዔ ዒንሢኮ ፆኦዛሢም
ዒጊቹሞና ዓይሢንቱዋቴ፤ ዒዛ ሌሊ ካኣሽኩዋቴ፤
ዒዛም ጉሙርቂንታያ ማዒ ዒዛ ሱንፆ ሌሊ ዔኤሊ
ጫኣቁዋቴ።

21 ዒዚ ዒንሢኮ ፆኦዛሢኬ፤ ዒዚ ዒንሢም ማዼ
ዼኤፖ ዼኤፖ ባኮና ዲቃሣ ባኮ ዒንሢ ዓኣፒና ዒንሢ
ዛጌሢሮ ቢያ ኬሊ ዒዛ ጋላቱዋቴ።

22 ዒንሢኮ ቤርታኣ ዓዶንሢ ጊብፄ ዓጮ ዴንዳኣና
ፓይዳ ዔያቶኮ ላንካይታሚ ሌሊኬ፤ ሃሢ ጋዓንቴ ናንጊና
ናንጋ ጎዳማዔዒንሢኮፆኦዛሢፓይዶዒንሢኮጫሪንጮ
ዦኦጋሢጉዲሚርጊሼኔ» ጌዔኔ።

11
ናጊና ናንጋ ጎዳኮ ዼኤፑሞ

1ሙሴ ሃሣኬኤዛዖ፦ «ዓካሪ፥ ናንጊና ናንጋ ጎዳ ማዔ
ዒንሢኮ ፆኦዛሢ ናሽኩዋቴ፤ ዒንሢ ማዺ ኩንሣንዳጉዲ
ዒ ኮዓ ዎጎና ዳምቦና ዓይሢፆዋ ማዺኩንሡዋቴ።

2 ናንጊና ናንጋ ጎዳ ማዔ ዒንሢኮ ፆኦዛሢ ዒንሢ ጎሬ
ጎሪፆ፥ ዒዛኮ ዼኤፑሞንታ ዶዶ ዎልቆንታ ዛጊ ዔሬ ዓሳ
ዒንሢኮ ናኣቶቱዋንቴ ዒንሢታሢ ሃኖ ማሊ ጶቂሡዋቴ።

3ዒዛዎልቆናዒማዼዓኮ ባኮንታ ጊብፄ ዓጮካኣቲና
ዒዛኮ ዓጮቢያሢዳዒማዼዲቃሣማዾዒንሢ ዛጌኔ።

4 ጊብፄ ዓጮኮ ዖሎ ዓሳ ዒንሢ ዳውሲ ኬስኬ ዎዶና
ዔያቶኮ ፓራሢና ሳርጌሎ ዖይቶና ዞቄ ባዞይዳ ጌልዚ
ሙኡዚ፥ ናጊና ናንጋ ጎዳ ዎማይዲ ዔያቶ ባይዜቴያ
ዒንሢ ዛጌኔ።

5ሃይካዒንሢ ሄላንዳሢኮቤርታ ናንጊና ናንጋ ጎዳ ዬያ
ዓሲ ናንጉዋ ዳውሎይዳ ዓይጎ ማዼቴያ ዒንሢ ዔራኔ፤

6 ሮኦቤኤሌ ማኣሪ ዓሲ ማዔ ዔሊያቤኮ ናኣቶ
ዳታኔና ዓቤሮኔናይዳ ማዺንቴ ባኮ ማሊ ጶቂሡዋቴ፤
ዒስራዔኤሌ ዴራ ቢያ ፔ ዓኣፒና ዛጋንቴ ሳዓ ዳርዒ
ዔያቶንታ ዔያቶኮ ማኣሮ ዓሶንታ ዓፒሎና ማዦና
ማኣሮንታ ቆልሞንታ ዬያጉዲ ዔያቶሮ ማዔ ባኮ ቢያ
ዔኤዼኔ።

7 ናንጊና ናንጋ ጎዳ ማዼ፥ ዬያ ዼኤፖ ዼኤፖ ባኮ ቢያ
ዓኣፒና ዛጌ ዓሳ ዒንሢኬ» ጌዔኔ።

ዒስራዔኤሌ ዓሶም ዒንጊንታኔ ጌይንቴ ዓጬሎይዳ
ዓኣ ዓንጆ

8 «ዒንሢ ዮርዳኖሴ ዎሮና ፒንቂ ዻካላንዳ ዓጬሎ
ጌሊ ዓርቃንዳ ዎልቄ ዴንቃኒ ታኣኒ ሃኖ ዒንሢም ዓይሣ
ዓይሢፆ ቢያ ካፑዋቴ።

9 ዓይሢፆ ዒንሢ ካፒ ኩንሣያ ማዔቴ ናንጊና ናንጋ
ጎዳዒንሢኮቤርታኣ ዓዶንሢናዔያቶኮዜርፆናምዒንጋኒ
ጫኣቄ፥ ዔኤዞና ዲኢቆና ኩሜ ዓጬሎይዳ ዖዶሲ ሌዔ
ዒንሢ ናንጋንዳኔ።

10 ዬና ጌሊ ዒንሢ ዻካላንዳ ዓጬላ ቤርታ ዒንሢ
ናንጌ ጊብፄ ዓጮጉዲቱዋሴ። ጊብፄ ዓጮይዳ ጎዦ
ዒንሢ ጎሽካዖ ዜርቂንቴ ሃኣኮ ማኣሪ ካርካ ዒንሢ ቱኬ
ባኣዚጉዲ ዻዎ ዋኣሢ ዑሺ ዒንሢሜታዻኔ።

11 ጋዓንቴ ዮርዳኖሴ ዎሮና ፒንቂ ዒንሢ ዻካላንዳ
ዓጬላ ዹካንታ ዶኦቺ ቤሲንታ ዓኣያ ዒርዚ ዋርቃ
ቤሲኬ።

12ዬኖ ዓጬሎም ኮይሳ ባኮ ዛጊ ዒንጋሢና ሌዖ ጉቤ
ዛጊ ካፓሢ ናንጊና ናንጋ ጎዳ ማዔ ዒንሢኮ ፆኦዛሢኬ»
ጌዔኔ።

13 «ዬያሮ ሃኖ ታ ዒንሢ ዓይሣ ዎጎ ቢያ ካፒ
ኩንሡዋቴ፤ ናንጊና ናንጋ ጎዳ ዒንሢኮ ፆኦዛሢ
ናሽኩዋቴ፤ ጉቤ ዒናፓ ዒዛምማዹዋቴ።

14 ያኣዼ ዒንሢ ማዼቴ ናንጊና ናንጋ ጎዳ ዒንሢም
ሌዖ ዒሮና ሲሎ ዒሮና ኮይሳ ዎዶማና ዋርቂሻንዳኔ፤
ዬያሮ ዒንሢም ጊዳንዳ ሃኣኮንታ ዎይኖ ዑዦንታ ሪሚቶ
ዛይቶንታ፥

15 ቆልማ ዒንሢኮ ሄንቃንዳ ማኣቲንታ ሚርጋንዳኔ፤
ዒንሢም ኮይሳሙኡዚያ ቢያ ዒንሢ ዴንቃንዳኔ።

16 ናንጊና ናንጋ ጎዳ ዒንሢ ሃሺ ሜሌ ፆኦሲ
ካኣሽኪሢዳ ጌሉዋጉዲ ዒንሢና ዔሩዋቴ።

17 ዒንሢ ዬያይዴቴ ናንጊና ናንጋ ጎዳ ዒንሢዳ
ዻጋዻንዳኔ፤ ጫሪንጫፓ ዒርዚ ዋርቁዋጉዲ ካሮ ዎዺ፥
ሳዖይዳ ዒንሢኮ ዒርዚ ዋርቄም ሃኣኮ ካፁዋጉዲ
ላኣጋንዳኔ፤ ዒንሢያ ናንጊና ናንጋ ጎዳ ዒንሢም ዒንጋ
ማሎ ዓጬሎይዳፓ ኔጉዋዖ ባይቃንዳኔ» ጌዔኔ።

18 «ዬንሢ ዓይሢፆ ቢያ ዎዴ ዒንሢኮ ዒኖይዳይፓ
ባይዙዋዖ ማሉዋቴ፤ ዒንሢም ዋሊንቱዋ ማላታ
ማዓንዳጉዲዬያቶዒንሢኮኩጮይዳቱኩዋቴ፤ዒንሢኮ
ባሊቶይዳኣ ጌሡዋቴ፤

19ዒንሢኮ ናኣቶም ኬኤዚ ዔርዙዋቴ፤ ማኣራ ዒንሢ
ዴዓ ዎዶና፥ ዒንሢ ጎይሢ ኬስኬ ዎዶና፥ ዒንሢ ሃውሻ
ዎዶማናኣ ማዖምማዾማዻኣና ቢያ ዬያ ዛሎ ጌስቱዋሴ፤

20ማኣሮካሮኮቦኦኮላሢናማርሾካሮናይዳ ፃኣፑዋቴ፤

21 ያኣዼ ዒንሢ ማዼቴ ናንጊና ናንጋ ጎዳ ዒንሢኮ
ፆኦዛሢ ዒንሢም ዒንጋኒ ጫኣቄ ዓጮይዳ ዒንሢንታ
ዒንሢኮ ናኣቶንታ ሳዖ ዑፃ ሌካ ዓኣ ጫሪንጫ ናንጋ
ሌዖጉዲ ዖዶሲ ዎዴ ናንጋንዳኔ» ጌዔኔ።

22 «ዬያሮ ታ ዒንሢም ዓይሤ ዓይሢፆ ዛጊ ማዺ
ኩንሡዋቴ፤ ናንጊና ናንጋ ጎዳ ማዔ ዒንሢኮ ፆኦዛሢ
ናሽኩዋቴ፤ዒዚዓይሣ ጎይፆ ሃንቲዒዛምጉሙርቂንታያ
ማዑዋቴ።

23 ያኣዼ ዒንሢ ማዼቴ ናንጊና ናንጋ ጎዳ ዒንሢኮ ሃያ
ቤርታ ዓኣ ዴሮ ቢያ ቤዛፓ ዳኪ ባይዛንዳኔ፤ ሚርጌ ሃሣ
ዎልቄና ዒንሢፓ ኮሺ ባሻያ ማዔ፥ ሜሌ ዴሮኮ ዓጮ
ዒንሢ ዻካላንዳኔ።

24 ዒንሢ ዴንዳዖ ቶኮና ሄርቃ ቤዛ ቢያ ዒንሢ ዓጪ
ማዓንዳኔ፤ዒንሢኮዛጳዾኦሎዛሎይዳዓኣ ዓሲ ናንጉዋ
ዳውሎይዳፓ ዓርቃዖ ኬዶ ዛሎና ዓኣ ሊባኖኦሴ ዹኮ፤
ዬያጉዲሃሣዓባኬስካዛሎናዓኣዔፕራፂሴዎራፓዓርቂ
ዓባ ጌላ ዛሎይዳ ዓኣ ሜዲቴራኒያ ጌይንታ ዼኤፖ ባዞ
ሄላንዳኣና ዳልጋንዳኔ።

25 ዬኖ ዓጮይዳ ዒንሢ ዴንዴ ቤዞ ቢያይዳ ናንጊና
ናንጋ ጎዳ ዒንሢም ማዻኒጫኣቄ ጎይፆና ዴራ ቢያ ዒንሢ
ዒጊጫያ ማዓንዳኔ፤ ዒንሢ ቃዛንዳ ዓይጎ ዓሲያ ባኣሴ»
ጌዔኔ።

26 «ሃይሾ፤ ታኣኒ ሃኖ ዒንሢ ዓንጆና ጋዳማናይዳፓ
ፔቴማ ዶኦሩዋቴ ጋዓኔ፤

10:22 ማዢ. ማፃ 15፡5፤ 22፡17፤ 46፡27። 11:3 ኬሲ. ማፃ 7፡8—12፡13። 11:4 ኬሲ. ማፃ 14፡28። 11:6 ፓይ. ማፃ 16፡31-32።
11:17 ሌዊ. ዓኬ 26፡3-5፤ ላሚ. ዎማ 7፡12-16፤ 28፡1-14። 11:20 ላሚ. ዎማ 6፡6-9። 11:25ዒያ. 1፡3-5።

27 ናንጊና ናንጋ ጎዳ ማዔ ዒንሢ ፆኦዛሢኮ ዓይሢፆ፥
ሃኖታዒንሢምኬኤዛሢቢያዒንሢማዺኩንሣያማዔቴ
ዓንጆ ዒንሢ ዴንቃንዳኔ።

28 ሃያኮ ቤርታ ዒንሢ ዔሩዋያ፥ ሜሌ ፆኦሲ
ካኣሽኪሢዳ ጌሊ ዬያ ዓይሢፆ ካፒ ኩንሢባኣያ ማዔቴ
ጋዳማ ዒንሢ ሄላንዳኔ።

29ዒንሢ ዻካላንዳ ዓጬሎ ናንጊና ናንጋ ጎዳ ዒንሢ
ጌልዜ ዎዶና ዓንጆ ጌሪዛኔ ዹኮይዳ፤ ጋዳሞ ቤዔባኣሌ
ዹኮይዳ ኬስኪ ዔቂ ዼጊዲ ዒላቲ ኬኤዙዋቴ።

30ዬንሢ ላምዖ ዹኮንሢ ዮርዳኖሴ ዎሮ ሱካ ዓባ ጌላ
ዛላ ዓኣ ዓራባይዳ ናንጋ ካኣናኔ ዓሶ ዓጮይዳ ጌልጌላ
ጌይንታ ካታሞኮ ቤርቶ ዛላ ሞኦሬ ጌይንታ ቤዛ ዓኣ
ዼኤፖ ሚፆ ኮይላ ዓኣያኬ።

31 ናንጊና ናንጋ ጎዳ ማዔ ዒንሢኮ ፆኦዛሢ ዒንሢ
ናንጋንዳጉዲ ዒንጋ ዓጬሎ ጌሊ ዻካላኒ ሃሢ ዒንሢ
ዑኬሢሮ ዮርዳኖሴ ዎሮና ፒንቂ ዬኖ ዓጬሎዔኪዒንሢ
ናንጋ ዎዶና፥

32 ታኣኒ ዒንሢም ሃኖ ኬኤዛ ዎጎና ዳምቦና ቢያ ዛጊ
ካፒ ኩንሣያ ማዑዋቴ» ጌዔኔ።

12
ካኣሺ ካኣሽኮ ፔቴ ሌሊማዔ ቤሲ

1 ሙሴ ኬኤዛዖ፦ «ናንጊና ናንጋ ጎዳ ማዔ ዒንሢኮ
ቤርታኣ ዓዶንሢ ፆኦዛሢ ዒንሢም ዒንጋ ዓጬሎይዳ
ዒንሢ ናንጋ ዎዶና ቢያ ዒንሢ ዛጊ ካፓንዳ ዎጎና ዳምቦና
ያዺኬ፦

2 ዒንሢ ጌሊ ዻካላ ዓጬሎይዳ ናንጋ ዴራ ዹኮና
ጌሜሮና፥ ሃሣ ዓኣዔ ዒላዣ ዋርቃ ሚፆ ዴማ ፔ ፆኦዞም
ዚጊ ካኣሽካ ቤዞ ቢያ ሻሂ ባይዙዋቴ፤

3ዔያታፔ ፆኦዞምሚቺዒንጋቤዞዋዶይሱዋቴ፤ሜሌ
ፆኦዞካኣሽኮዻኣቦዋሜንሢጊኢጩዋቴ፤ዓሼራጌይንታ
ዔያቶኮ ላኣሎ ፆኦዜሎ ማላቶ ቢያ ታሚና ሚቹዋቴ፤
ዔያቶኮ ካኣሽኮ ባኮ ቢያ ቆፂ ሜንሢሜንሢኬኤሩዋቴ፤
ሱንፃ ዬያቶ ባኮኮ ላሚ ማሊንቱዋጉዲ ዬኖ ቤዛፓ ጋፒሲ
ባይዙዋቴ» ጌዔኔ።

4 «ናንጊና ናንጋ ጎዳ ማዔ ዒንሢኮ ፆኦዛሢም ዒንሢ
ዚጋሢ ሃኣታ፥ ሜሌ ዴራ ፔ ፆኦዞም ዚጊ ካኣሽካ ጎይፆ
ካኣሽካንዳያ ኮይሱዋሴ።

5ዒንሢ ፃጳ ናንጋ ቤዞይዳፓ ዒንሢ ዒዛ ካኣሽካንዳ
ቤሲ ናንጊና ናንጋ ጎዳማዔዒንሢኮ ፆኦዛሢዶኦራንዳኔ፤
ዬኖ ቤዞ ኮዒ ዒኢካ ዴንዱዋቴ፤

6ዒኢካ ናንጊና ናንጋ ጎዳምሚቺዒንጎ ዒንጊፆናሜሌ
ዒንሢ ዒንጋ ባኮ ቢያ ታጳፓ ፔቴ ዔኪ ዒንጎ ዒንጊፆንታ
ዒዛም ዒንሢ ናኣቤ ናኣቦንታ ዒንሢ ዒናና ዒንሢ ናሽኪ
ዒንጋዒንጊፆንታ ባኣቶናማራቶንታኮቤርታሾይንቴ ናኣቶ
ዒንጎሢንታ ዒንጉዋቴ፤

7 ዒንሢ ዓንጄ፥ ናንጊና ናንጋ ጎዳ ማዔ ዒንሢኮ
ፆኦዛሢቤርታዒንሢንታዒንሢኮማኣሮዓሶንታቡኪዬኖ
ቤዞይዳ ሙዑዋቴ፤ ዒንሢ ማዺ ዴንቄ ኮዦ ባኮና ቢያ
ዬያይዲ ዎዛዹዋቴ» ጌዔኔ።

8 «ዬና ዎዳ ሄላዛ ሃኖ ሄላንዳኣና ዒንሢ ኮዔ ጎይፆ
ማዻሢጉዲማዺፖቴ፤

9 ዓይጎሮ ጌዔቴ ናንጊና ናንጋ ጎዳ ማዔ ዒንሢኮ
ፆኦዛሢ ዒንሢም ዒንጋ ቤዞይዳ ኮሺና ዒንሢ ሃውሺ
ናንጋንዳ ዓጮ ሃጊ ዒንሢ ጌሊባኣሢሮኬ፤

10 ናንጊና ናንጋ ጎዳ ማዔ ዒንሢኮ ፆኦዛሢ ዒንሢም
ዒንጌ ዓጬሎይዳ ናንጋኒ ዮርዳኖሴ ዎሮና ዒንሢ
ፒንቃንዳኔ፤ ኮሺና ዒንሢ ናንጋንዳጉዲዒንሢ ኮይላ ዓኣ
ሞርካቢያዒንሢሜታሱዋጉዲዒንሢዒሃውሺሳንዳኔ፤

11 ናንጊና ናንጋ ጎዳ ዚጊ ዒንሢ ካኣሽካንዳ ፔቴ ቤሲ
ዒ ፔኤሮ ዒንሢም ዶኦራንዳኔ፤ ታኣኒ ዒንሢ ዓይሤ ባኮ
ቢያ ዒኢካ ዒንሢ ዔኪ ሙካንዳኔ፤ ዬይያ፦ ሚቺ ዒንጎ
ዒንጊፆንታ ሜሌ ዒንጊፆ ቢያ፥ ታጳፓ ፔቴ ኬሲ ዒንጎ
ዒንጊፆንታ ሜሌ ዒንሢ ዒንጋ ዒንጊፆ ቢያ፤ ናንጊና ናንጋ
ጎዳም ዒንሢ ናኣባ ናኣቦንታ ቢያ ዒኢካ ዒዛም ዔኪ
ሙኩዋቴ።

12 ናንጊና ናንጋ ጎዳ ቤርቶይዳዒንሢኮ ዓቲንቆ ናኣቶና
ዉዱሮ ናኣቶና ሃሣ ዒንሢም ማዾ ማዻ ዓቲንቆንታ
ላኣሎንታ፤ ዬያጉዲ ዒንሢኮ ካታሞይዳ ናንጋ ሌዊ
ዓሶንታ ዎላ ዒኢካ ዎዛዹዋቴ፤ ዓይጎሮ ጌዔቴ ሌዊ ዓሳ
ዒንሢና ዎላ ጊሽቲ ዔኬ ዓጪ ባኣሢሮኬ።

13 ናንጊና ናንጋ ጎዳም ሚቺ ዒንጎ ዒንጊፆ ጉቤ
ቤሲዳ ዚቲ ጋዓዖ ሚቺ ዒንሢ ዒንጉዋጉዲ ኮሺ ዒንሢና
ዔሩዋቴ።

14ሚቺ ዒንጎ ዒንጊፆ ዒንሢ ዒንጋኒ ኮይሳሢ ዒንሢ
ፃጳ ናንጋ፥ ዔያቶሮ ማዔ ቤሲዳ፤ ሃሣ ናንጊና ናንጋ ጎዳ
ፔኤምዒንጊንታንዳጉዲዶኦሬ ፔቴቤሲዳሌሊኬ።ሚቺ
ዒንጎ ዒንጊፆ ማዔቴያ ሜሌ ታኣኒ ዒንሢ ዓይሤ ባኮ ቢያ
ዒዞ ቤዞይዳ ሌሊማዺኩንሡዋቴ» ጌዔኔ።

15 «ያዺ ማዔቴያ ዒንሢ ዓሽኪ ሙዓኒ ኮዔ ዎዶና
ናንጊና ናንጋ ጎዳ ማዔ ዒንሢኮ ፆኦዛሢ ዒንሢም ዒንጌ
ዓንጆ ጎይፆ ጉዴያና ዒንሢ ናንጋ ካታሞኮ ዎኖ ቤዛ
ማዔቴያ ሹኪ ዒንሢ ሙዓኒ ዳንዳዓኔ፤ ዒንሢ ባኣካ
ዳምቦ ጎይፆና ጌኤሺ ማዔሢንታ ማዒባኣሢንታ ቢያ
ሮኦቶንታ ጌንዖንታ ሙዓሢ ጎይፆ ዬያ ሹኪንቴ ዓሽኮ
ሙዓኒ ዳንዳዓኔ።

16ጋዓንቴዬያሱጉፆዑሽኪፖቴ፤ሱጉፆዋኣሢጉዲሳዓ
ላኣሉዋቴ፤

17 ናንጊና ናንጋ ጎዳም ዒንሢ ሹኪ ዒንጋ ዒንጊፆ ቢያ
ዒንሢ ዒንጋ ቤዞ ቢያይዳ ዓይጎ ቤስካኣ ዚቲ ጋዓዖ
ሙይንታንዳያ ኮይሱዋሴ፤ ዬይ ዒንጊፃ ሃኣኮንታ ዎይኖ
ዑዦንታ ሪሚቶ ዛይቶንታኮ ታጳፓ ፔቴ ዒንጎ ዒንጊፆንታ
ዒንሢኮ ባኣቶና ማራቶናኮ ቤርቶ ናኣቶንታ ናንጊና ናንጋ
ጎዳም ዒንሢ ናኣቤ ናኣቦንታ ዒንሢ ሼኔና ዒንሢ ዒንጋ
ዒንጊፆንታ ቢያ ዚቲ ጋዓዖ ዒንሢ ናንጋ ቤዞይዳ ቢያ
ሙይንቱዋሴ።

18 ናንጊና ናንጋ ጎዳ ማዔ ዒንሢኮ ፆኦዛሢ ዒንሢም
ዶኦሬቤዞይዳዒንሢኮዓቲንቆ ናኣቶንታዉዱሮ ናኣቶንታ
ማዾ ማዻ ዓቲንቆንታ ላኣሎንታ፤ ዬያጉዲ ዒንሢኮ
ካታሞይዳ ናንጋ ሌዊ ዓሶንታ ዎላ ዬያ ሙዑዋቴ፤ ዒዞ
ቤዞይዳ ላቢ ዒንሢ ዴንቄ ኮዦ ባኮና ቢያ ዬያይዲ
ዎዛዹዋቴ።

19 ዒንሢ ሳዖይዳ ዒንሢ ናንጋ ዎዶና ቢያ ሌዊ ዓሶ
ዒንሢ ዋሉዋጉዲ ዒንሢና ዔሩዋቴ» ጌዔኔ።

20 «ናንጊና ናንጋ ጎዳማዔዒንሢኮ ፆኦዛሢማዻንዳኔ
ጌዒ ጫኣቄ ጎይፆና ዒንሢ ዓጮኮ ዛጶ ዒ ዳልጊሼ
ዎዶና ዓሽኪ ዒንሢ ሱኡኬቴ ኮዔ ጎይሢ ሙዓኒ ዒንሢ
ዳንዳዓኔ።

21ዒንሢ ሹኪ ዒንጋንዳጉዲ ናንጊና ናንጋ ጎዳ ዶኦሬ
ቤዜላ ዒንሢም ሃካያ ማዔቴ ዓሽኪ ዒንሢ ሱኡኬ

11:29 ላሚ. ዎማ 27፡11-14፤ ዒያ. 8፡33-35። 12:3 ላሚ. ዎማ 7፡5። 12:16ማዢ. ማፃ 9፡4፤ ሌዊ. ዓኬ 7፡26-27፤ 17፡10-14፤ 19፡26፤ ላሚ.
ዎማ 15፡23።

ዎዶና ናንጊና ናንጋ ጎዳ ዒንሢም ዒንጌ ባኣቶንታ
ማራቶንታይዳፓ ታ ዒንሢ ዓይሤ ጎይፆና ዒንሢ ኮዔ
ጎይሢ ሹካኒ ዳንዳዓኔ፤ ዬያ ዓሽኮ ዒንሢኮ ማኣራ
ሙዑዋቴ።

22 ዳምቦ ጎይፆና ጌኤሺ ዓሲ ማዔቴያ ጌኤሺ
ማዒባኣያታቴያ ሮኦቶ ዓሽኪንታ ጌንዖ ዓሽኪንታ ሙዓሢ
ጎይፆ ዬያ ዓሽኮሙዓኒ ዳንዳዓኔ።

23 ጋዓንቴ ሱጉሢ ላኣሊንቲባኣ ዓሽኪ ዒንሢ
ሙዑዋጉዲ ዒንሢና ዔሩዋቴ፤ ዓይጎሮ ጌዔቴ ሼምፓ
ሱጉፆይዳ ዓኣሢሮ ሼምፖ ዓሽኮና ዎላሙይፖቴ።

24 ሱጉሢ ዑሽኪፖቴ፤ ጋዓንቴ ዋኣሢጉዲ ሳዖይዳ
ላኣሉዋቴ።

25 ዬያ ዒንሢ ካፒንቲ ኩንሤቴ ፆኦሲ ዎዛዻኔ፤
ዒንሢንታ ዒንሢኮ ናኣቶንታም ኮሺ ማዓንዳኔ።

26ዬያሮ ፆኦሲምዱማዼዒንጊፆና ዒዛምዒንሢ ናኣቤ
ናኣቦ ዒንጊፆ ዒዚ ዶኦሬ ቤዞማ ሌሊዔኪ ዓኣዹዋቴ።

27 ናንጊና ናንጋ ጎዳምዒንሢሚቺዒንጋዒንጊፆ ጌይፃ
ዓሽኮና ሱጉፆና ቢያ ናንጊና ናንጋ ጎዳ ማዔ ዒንሢኮ
ፆኦዛሢምሚቺዒንጎቤዛሚቺዒንጉዋቴ።ሜሌዒንጊፆ
ማሂ ዒንጋ ባኮኮ ሱጉፃ ናንጊና ናንጋ ጎዳ ማዔ ዒንሢኮ
ፆኦዛሢም ሚቺ ዒንጎ ቤዞ ኮይላ ላኣሊንቶንጎ፤ ዓሽኮ
ጋዓንቴ ዒንሢሙዓኒ ዳንዳዓኔ።

28ታኣኒ ዒንሢ ዓይሣ ዎጎ ቢያ ጉሙርቂንቲ ካፑዋቴ፤
ዒንሢ ዬያይዴቴ ዒንሢንታ ዒንሢኮ ናኣቶንታም ቢያ
ባኣዚ ናንጊና ጊኢጋያ ማዓንዳኔ፤ ያዺ ዒንሢ ማዼ ዎዶና
ናንጊና ናንጋ ጎዳማዔዒንሢኮ ፆኦዛሢቤርታ ፒዜባኣዚ
ዒንሢማዼኔ ጌይሢኬ» ጌዔኔ።

ሜሌ ካኣሺ ዛላ ኬኤዚንቴ ባኣዚ
29 «ዒንሢ ናንጋ ዓጮይዳ ሜሌ ዴሮና ዒንሢ ዖልታ

ዎዶና ናንጊና ናንጋ ጎዳ ዔያቶ ባይዛንዳኔ፤ ዔያቶኮ ዓጮ
ዔኪዒንሢ ናንጋንዳኔ።

30 ናንጊና ናንጋ ጎዳ ዬያ ዴሮ ባይዜስካፓ ዔያታ
ማዻ ባኮ ዒንሢ ማዺሢዳ ጌሉዋጉዲ ዒንሢና ዔሩዋቴ፤
ኑኡኒያዔያቶ ጎይፆማዻንዳኔጌዒዬይሜሌዴራፔ ፆኦዞ
ዎይቲ ካኣሽካቴ ጌይ ዖኦጪሺሪፖቴ።

31 ናንጊና ናንጋ ጎዳ ማዔ ዒንሢኮ ፆኦዛሢም ዚጊ
ዒንሢ ካኣሽካ ጎይፃ ዬይ ሜሌ ዴራ ፔ ፆኦዞም ዚጋሢ
ጎይፆጉዲ ማዓኒ ኮይሱዋሴ፤ ዔያታ ፔ ፆኦዞም ዚጊ
ካኣሽካ ዎዶና ማዻ ባካ ቢያ ሚርጌና ሻኣካያ፥ ናንጊና
ናንጋ ጎዳኣ ዒሣያኬ፤ ዔያታ ሜሌ ዓታዛ ፔኤኮ ሾዔ
ናኣቶዋ ሚቺ ዒንጎ ቤዞይዳ ፔ ፆኦዞም ሚቺ ዒንጋኔ»
ጌዔኔ።

32 «ዓካሪ ታ ዒንሢ ዓይሤ ባኮ ቢያ ማዹዋቴ፤ ዬያ
ባኮይዳ ፔቴታዖ ዔኤቢ ቃሲፖቴ፤ ፔቴታዖዋ ሃሣ ዔኤቢ
ዓይሲፖቴ» ጌዔኔ።

13
1 ሃሣ ሙሴ ኬኤዛዖ፦ «ዒንሢ ባኣካፓ ሎንሦ ኬኤዛ

ዓሲ፤ ጊንሣ ሃሣ ዓውቲና ዔኤቢ ኬኤዛ ዓሲ ዔቂጋፓ፥
‹ፆኦሲ ዎልቄና ማዺንታ ባኣዚ፥ ሃሣ ዓኪዲቃሣ ባኣዚ ታ
ማዻንዳኔ› ጌዔም፥

2 ዬይ ዒ ጌዔ ዓኮ ዲቃሣ ባካ ማዺንቲ ኩሜያ
ማዔቴያ ዬይ ዓሢ ‹ዒንሢ ቤርታ ዔሩዋ ሜሌ ፆኦሲ ኑ
ካኣሽኮም› ጌዔቴ፥

3 ናንጊና ናንጋ ጎዳማዔዒንሢኮ ፆኦሲዒዛ ጎኔ ዒናፓ
ዒንሢ ናሽኬቴያ ዔራኒ ኮዒ ዬያ ዓሢ ዳኬያናንዳሢሮ
ዬያ ሎንሦ ኬኤዛ ዓሣሢሲና ዓውቶና ዴንቃሢሲያ
ዋይዚፖቴ።

4 ናንጊና ናንጋ ጎዳ ማዔ ዒንሢኮ ፆኦዛሢ ጋዓ ጎይፆ
ሃንቱዋቴ፤ ዒዛ ሌሊ ዒጊጩዋቴ፤ ዓይሢፆዋ ካፒ፥ ዒ
ጋዓባኮዋዋይዙዋቴ፤ዒዛካኣሽኩዋቴ፤ዒዛናዒንሢናኮ
ፔቱማ ዶዲማዖንጎ።

5ዓይሌማዒዒንሢ ናንጌ፥ ጊብፄ ዓጫፓኬሲዒንሢ
ዓውሴ ናንጊና ናንጋ ጎዳሢም ዋይዞ ዒንሢ ዒፃንዳጉዲ
ማዻ ዓውቶና ዴንቃኔ ሃሣ ሎንሦ ባኮ ኬኤዛኔ ጋዓ
ዓሲ ቢያ ዎዎዹዋቴ፤ ዬይ ዓሢ ዶዲሺ ዓርቂ ዒንሢ
ናንጋንዳጉዲ ናንጊና ናንጋ ጎዳ ማዔ ዒንሢኮ ፆኦዛሢ
ዓይሤ ጎይፆይዳፓ ሺኢሻኒ ዒንሢ ማሌያኬ፤ ዬያሮ ዬያ
ፑርታሢ ዒንሢ ባኣካፓ ባይዙዋቴ» ጌዔኔ።

6 «ሜሌ ዓቴም ዒንሢኮ ዒሾታቴያ ጌኤዚ፥ ዒንሢኮ
ዓቲንቆ ናዖ ማዔቴያ ዉዱሮ ናዓ ሃሣ ዒንሢ ናሽካያ
ዒንሢኮማቾማዔቴያ ዒንሢኮ ጉሙርቂንታ ላጌ ማዔይ
ዒንሢኮ ቤርታኣ ዓዶንሢንታ ዒንሢንታ ዚጊ ካኣሽኪ
ቤቂባኣሜሌ ፆኦሲምዚጊ ካኣሽካንዳጉዲዴሚናዒንሢ
ጌሻያ ማዔቴ፥

7 ‹ዑኬ ማዔቴያ ሃኬ፤ ሳዖኮ ፔቴ ዛላፓ ዴንዲ ባጎ
ዛሎኮ ጋፖ ሄላንዳኣና ዒንሢ ኮይሎይዳ ዓኣ ሜሌ ዴራ
ካኣሽካ ፆኦዞ ኑ ካኣሽኮም›ዒንሢ ኮራ ጌዔቴ፥

8 ዒዚ ጋዓ ባኮ ዔኤዒፖቴ፤ ዋይዚፖቴ፤ ዬያም
ሚጪንቲፖቴ፤ ዒዛ ማኣሪፖቴ፤ ዒዛኮ ሼምፖ ዓይሳኒያ
ማሊፖቴ።

9ማኣሙዋዖዒዛ ዎዎዹዋቴ፤ ሹጮናዒዛቤርታዺ ኔ
ዹዔ፤ ሜሌ ዓሳ ቢያ ሃሣ ማንጊ ዒዛ ዹይ ዎዾንጎ።

10 ዓይሌ ማዒ ዒንሢ ናንጌ ጊብፄ ዓጮይዳፓ ኬሴ፥
ናንጊና ናንጋ ጎዳ ማዔ ዒንሢኮ ፆኦዛሢዳፓ ዒንሢ
ሃኪሳኒ ዬይ ማሌሢሮ ሹቻ ዹይ ዒዛ ዎዎዹዋቴ፤

11 ዬካፓ ዒስራዔኤሌ ዴራ ቢያ ዬያ ማዺንቴ ባኮ
ዋይዚ ዒጊጫንዳኔ፤ ዬያሮ ዬያጉዴ ፑርታ ባኣዚ ላሚ
ማዻንዳ ዓሲ ባኣሴ» ጌዔኔ።

12 «ናንጊና ናንጋ ጎዳ ማዔ ዒንሢኮ ፆኦዛሢ ዒንሢም
ዒንጋ ካታሞንሢዳ ዒንሢ ናንጋ ዎዶና፦

13ዒንሢ ዓሶ ባኣካፓ ፔቴ ፔቴ ፑርታ ዓሲ ዔቂ ዒንሢ
ናንጋ ካታሞይዳ ዓኣ ዓሶ ዻቢሺ ‹ኑ ዴንዲ ሜሌ ፆኦሲ
ካኣሽኮም› ጌዒ ባይሲንታ ባንሢ ዔኪ ዓኣዻያ ማዔም
ዒንሢ ዋይዜቴ፥

14ያዺጌይካኣሽኪንታ ባኣዚዒንሢዋይዜዎዶና ዬኖ
ዛሎ ኮሺ ዖኦጪ ዔሩዋቴ፤ ዬይ ፑርቶ ባካ ዒንሢ ባኣካ
ጎኔ ማዺንቴያ ማዔቴ፥

15 ዬኖ ካታሞይዳ ናንጋ ዴሮ ዔያቶኮ ቆልሞንታ ቢያ
ዎዹዋቴ፤ ዬኖ ካታሜሎ ጋፒሲ ባባይዙዋቴ።

16 ዬኖ ካታሞይዳ ናንጋ ዓሶኮ ዓኣ ባኮ ቢያ ማንፂ
ዔኪ ካታሞኮ ዓሳ ቡካ ጶኦካ ቡኩሱዋቴ፤ ዬካፓ ዬኖ
ካታሜሎና ዒዞይዳ ዓኣ ባኮ ቢያ ናንጊና ናንጋ ጎዳ
ማዔ ዒንሢኮ ፆኦዛሢምሚቺ ዒንጎ ዒንጊሢማሂ ታሚና
ሚቹዋቴ፤ ላሚ ማዢንቱዋያ ናንጊና ዶዔ ካታማ ማዒ
ዓዓቶንጎ።

17ባይዞንጎ ጌይንቴ ባኮይዳፓ ዓይጎ ባኣዚያ ዒንሢሮ
ማሂ ዓይሲ ዔኪፖቴ፤ ዒንሢ ዬያይዲ ዔኩዋዖ ሃሼቴ
ናንጊና ናንጋ ጎዳዒዛኮዼኤፖዒጊቻዻጎናዒንሢዳዔቂፆ

12:24 ሌዊ. ዓኬ 17፡10-14። 12:32 ላሚ. ዎማ 4፡2፤ ዮሃ. ፆፔዻ 22፡18-19።

ሃሺ ዓቶም ጋዓንዳኔ፤ ዒንሢኮ ቤርታኣ ዓዶንሢም ዒ
ጫኣቄ ጎይፆና ፓይዶዋ ዒንሢኮሚርጊሻንዳኔ።

18 ሃኖ ታ ዒንሢም ኬኤዛ ዓይሢፆ ዒንሢ ካፒ፥ ዒዚ
ዒንሢዳፓ ኮዓ ባኮ ቢያ ማዻያ ዒንሢ ማዔቴ ዬይ
ጫኣቁማ ዒንሢምማዺንቲ ኩማንዳኔ» ጌዔኔ።

14
ዬኤፒ ዬኤካኣና ማዺሢ ላኣጊንቴ ባኣዚ

1ሙሴ ሃሣ ኬኤዛዖ፦ «ዒንሢ ናንጊና ናንጋ ጎዳ ማዔ
ዒንሢኮ ፆኦዛሢ ናይኬ፤ ዬያሮ ዓሲ ሃይቄምዒንሢዬኤካ
ዎዶና ዑፆ ዋኣጪንቲ ቶኦኮዋ ዒንሢኮ ጉኡሊንቲፖቴ፤

2 ናንጊና ናንጋ ጎዳ ማዔ ዒንሢኮ ፆኦዛሢም ዒንሢ
ዱማዼ ዴሬኬ፤ ሳዖይዳ ናንጋ፥ ሃንጎ ዓሶይዳፓ ቢያ
ዒዛምዱማዼ ዴሬ ዒንሢማዓንዳጉዲ ፔኤምዒንሢዒ
ዶኦሬኔ» ጌዔኔ።

ዓሽኪሙይንታ ባኣዚናሙይንቱዋ ባኣዚ
(ሌዊ. ዓኬ 11፡1-47)

3 «ቄፄ ማዔ ዓይጎ ባኣዚኮዋ ዓሽኮሙይፖቴ፤
4ዒንሢዓሽኮሙዓንዳጉዲኮይሳባካ፦ባይ፥ማራይ፥

ዋኣሪ፥
5 ሮኦቶ፥ ጌንዓ፥ ሞይሌ፥ ሚርዳ፥ ጋፒሪንታ ዎሾንታኬ።
6 ቶኮ ሹቁላ ላምዖ ፓቂንቴያ፤ ሃሣ ዓሌ ዻዓ ባኮ

ሙዑዋቴ፤
7 ጋዓንቴ ቶኮ ሹቁላ ላምዖ ፓቂንቲባኣያ፥ ጊንሣ

ዓሌ ዻዑዋ ባኣዚ ሙይፖቴ፤ ዬያሮ ጋኣሎንታ ዋሪሌንታ
ሾኦኖንታ ዬያጉዴ ባኮ ሙይፖቴ፤ ዬያጉዴ ባካ ዓሌ
ዻዓያማዔታቴያ ቶኮሹቁላ ላምዖ ፓቂንቲባኣያማዔሢሮ
ዒንሢኮ ቄፄኬ፤

8 ጉዱንሢያ ሙይፖቴ፤ ዔያቶኮ ቶኮ ሹቁላ ላምዖ
ፓቂንቴያ ማዔቴያ ዓሌ ዻዑዋያታሢሮ ቄፄ ማዓኔ፤
ዬያጉዴ ባኮሙይፃ ዓታዛ ሃይቄም ዑፆ ዑፆ ካኣሚፖቴ»
ጌዔኔ።

9 «ሞላሢ ዜርፆይዳፓ ጋኣሲና ዒልዖይዳ ቁኡሪ ማላ
ባኣዚ ዓኣ ባኮሙዓኒ ዒንሢ ዳንዳዓኔ፤

10 ጋዓንቴ ዋኣሢዳ ናንጋያ ጋኣሲና ቁኡሪ ማላ
ዒልዒባኣ ባካ ቢያ ሙይንቱዋሴ፤ ዬያጉዴ ባካ ዒንሢኮ
ቄፄ ማዓንዳያ ኮይሳኔ» ጌዔኔ።

11 «ካፖይዳፓኣ ዓሽኪ ሙይንታኒ ኮይሳዞንሢ
ሙዑዋቴ፤

12-18 ዓሽኪ ሙይንታኒ ኮይሱዋ ካፓ ሃካፓ ሊካ
ፓይዲንታዞንሢኬ፤ ዬያታ፦ ዚኢጊላ፥ ሃምፑራ፥ ኮኦኬ፥
ኪላንቄ፥ ዱማ ዱማ ዜኤጌ፥ ዱማ ዱማ ቁራኬ፥ ቱኡቴ፥
ሃንጋሃንጋ፥ጫሬ ካፒ፥ ዱማዱማጋርማዜርሢ፥ ኩኩቴ፥
ሶኦሦ ሃምፑራ፥ ሙኡታሌ፥ ባዚ ካፒ፥ ቶኮ ኬኤላ ዎላ
ካኣሜ ባዞ ካፓ፥ ጫውራ፥ ቦኦካ፥ ቆልሞና ሃንታ ቦኦሬ
ካፓ፥ ማኣሎንታ ፓቃቴንታኬ» ጌዔኔ።

19 «ጋኣሲና ባራና ዻኮ ዻኮ ባካ ቢያ ዒንሢኮ ቄፄኬ፤
ዬያጉዴ ባካሙይንቱዋሴ፤

20 ጋዓንቴ ዔያቶ ባኣካፓ ዱማና ሙይንታኒ ኮይሳ
ባኮንሢ ዒንሢሙዓኒ ዳንዳዓኔ» ጌዔኔ።

21 «ሃይቄ ባኣዚኮ ዓሽኮ ሙይፖቴ፤ ዒንሢ ባኣካ
ናንጋ፥ሜሌዓጮዓሳዬያሙዓንዳጉዲዒንጉዋቴ፤ ሃንጎ
ሜሌ ዓጮ ዓሶም ዓሽኮ ዒንሢ ሻንቻኒ ዳንዳዓኔ፤ ዒንሢ

ጋዓንቴ ናንጊና ናንጋ ጎዳማዔዒንሢኮ ፆኦዛሢምዱማዼ
ዴሬኬ። ዋናናይ ዒንዶ ዲኢቆና ካሢፖቴ»* ጌዔኔ።

ታጶይዳፓ ፔቴማ ዒንጎ ዳምቦ
22 «ሌዓ ሌዓ ጎሽኪ ዒንሢ ዴንቃ ሃኣኮ ቢያሢዳፓ

ታጶይዳፓ ፔቴ ኩቺ ዔኪ ዔኪዱማሲ ጌሡዋቴ፤
23 ዬካፓ ናንጊና ናንጋ ጎዳ ማዔ ዒንሢኮ ፆኦዛሢ

ዒዛ ዒንሢ ካኣሽካንዳጉዲ ዶኦሬ ቤዞ ዔኪ ዓኣዺ
ናንጊና ናንጋ ጎዳ ቤርታ ቡኪንቲ ዒንሢኮ ሃኣካፓ፥ ዎይኖ
ዑዦና ሪሚቶ ዛይቶናይዳፓ ታጳፓ ፔቴ ኩቺ ዔኪ ዒንሢ
ዱማሴሢንታ ዒንሢ ዔኪሙኬ፥ ባኣቶና ዋኣሮናኮ ቤርታ
ሾይንቴ ቆልሞ ናንጊና ናንጋ ጎዳ ማዔ ዒንሢኮ ፆኦዛሢ
ጴዻ ቤዛሙዑዋቴ፤

24 ጋዓንቴ ናንጊና ናንጋ ጎዳ ማዔ ዒንሢኮ ፆኦዛሢ
ዒንሢ ዓንጄያ ማዔም ሃሣ ዒዛ ዒንሢ ካኣሽካንዳጉዲ
ዒዶኦሬቤዛዒንሢኮ ሃኬማዒዒንሢዱማሲኬሴባኮ
ዔኪ ዒኢካ ሄሊሳኒ ዳንዳዒንቲባኣቴ፥

25 ታጳፓ ፔቴ ኩቺ ዒንሢ ዱማሲ ኬሴ ባኮ ሚኢሼም
ሻንቺ ሚኢሾ ዔኪ ናንጊና ናንጋ ጎዳ ካኣሽኪንታ ቤዞ
ዴንዱዋቴ።

26 ናንጊና ናንጋ ጎዳ ማዔ ዒንሢኮ ፆኦዛሢ ጴዻ ቤዛ
ቡኪንቲ ዒንሢ ኮዔ ጎይፆ ባይ፥ ማራይ፥ ዎይኔ ዑሺንታ
ሜሌ ካፄ ዑሺያ ሻንቂ ዒኢካሙይ ዑሽኩዋቴ፤ ዬያይዲ
ዒንሢንታ ዒንሢኮ ማኣሮ ዓሶንታ ናንጊና ናንጋ ጎዳ ማዔ
ዒንሢኮ ፆኦዛሢ ጴዻ ቤዛ ዎዛዹዋቴ» ጌዔኔ።

27 «ዒንሢዬያይዳ ዎዶና ዒንሢ ባኣካ ናንጋ፥ ሌዊ ዓሶ
ዋሊፖቴ፤ ዓይጎሮ ጌዔቴ ዒንሢና ዎላ ዔያታ ጊሽቲ ዔኬ
ዓጪ ባኣሢሮኬ።

28 ሃይሣሳ ሃይሣሳ ሌዖኮ ጋፒንፃ ዒንሢ ጎሽኬ
ሃኣኮይዳፓ ቢያ ታጶይዳፓ ፔቴ ኩቺ ኬሲ ኬሲ ዒንሢኮ
ካታማ ካታማ ቡኩሱዋቴ፤

29 ዬያ ሃኣኮ ዒንሢ ባኣካ ናንጋያ፥ ዒንሢና ዎላ
ዓጮ ጊሽቲ ዔኪባኣ ሌዊ ዓሶንታ ሜሌ ዓጫፓ ቤሲ
ባይቂ ሙኬ ዓሶንታ ዜኤሮ ናኣቶንታ ዜኤሮይዶንሢንታ
ሙዖንጎ፤ ዬያ ዒንሢ ማዼቴ ናንጊና ናንጋ ጎዳ ማዔ
ዒንሢኮ ፆኦዛሢ ዒንሢ ማዻ ባኮና ቢያ ዒንሢ
ዓንጃንዳኔ» ጌዔኔ።

15
ጋሌ ሃሺንታ ሌዔ
(ሌዊ. ዓኬ 25፡1-7)

1ሙሴ ኬኤዛዖ፦ «ዒንሢ ሚኢሼ ታልዔ ዓሲም ቢያ
ላንካሳ ላንካሳ ሌዖኮ ጋፒንፆይዳ ጋሎ ሃሹዋቴ፤

2ዒንሢማዻንዳ ጎይፃ ሃካፓ ሊካ ኬኤዚንታ ጎይፆኬ፤
ዒንሢ ፃጲማዔ፥ዒስራዔኤሌዓሲምሚኢሼታልዔዓሲ
ጋሎሃሻንዳያ ኮይሳኔ፤ ዬያ ጋሎ ሃሺፆሌዖ ጌሤሢ ናንጊና
ናንጋ ጎዳ ፔኤሮታሢሮ ዒንሢ ፃጲ ማዔ፥ ዒስራዔኤሌ
ዓሲ ታልዔሚኢሾ ማሂ ዔካኒ ጌይፖቴ።

3ሜሌ ዓጪ ዓሲታንቴ ዒንሢ ታልዔ ሚኢሾ ጋዓንቴ
ዖኦጪ ዔካኒ ዳንዳዓኔ፤ ዒንሢ ፃጲ ማዔ፥ ዒስራዔኤሌ
ዓሲምዒንሢ ታልዔሚኢሼ ዖኦጪዔኪፖቴ» ጌዔኔ።

4-5 «ታኣኒ ሃኖ ዒንሢም ዓይሣ ዓይሢፆ ቢያ ናንጊና
ናንጋ ጎዳ ማዔ ዒንሢኮ ፆኦዛሢም ዓይሢንቲ ዒንሢ

14:1 ሌዊ. ዓኬ 19፡28፤ 21፡5። 14:2 ኬሲ. ማፃ 19፡5-6፤ 4፡20፤ 7፡6፤ 26፡18፤ ቲቶ 2፡14፤ 1ጴፂ. 2፡9። * 14:21 ዋናናይ ዒንዶ ዲኢቆና
ካሢፖቴ ዬይ ካኣናኔ ዓሳማዻ ዳምቤኬ፤ ፆኦሲ ዬያ ማዾዒስራዔኤሌ ዓሳማዹዋጉዲ ላኣጌሢ ዓይጎሮታቴያ ዔርቱዋሴ። 14:21ኬሲ. ማፃ 23፡19፤
34፡26። 14:29 ሌዊ. ዓኬ 27፡30-33፤ ፓይ. ማፃ 18፡21።

ማዻያ ማዔቴ ናንጊና ናንጋ ጎዳ ዒንሢ ሚርጌና
ዓንጃንዳሢሮ ዒዚ ዒንሢም ዒንሢሮ ማሂ ዒንጋ
ዓጮይዳ ዒንሢ ባኣካ ማንቆ ዓሲ ባኣያ ማዓንዳኔ።

6 ናንጊና ናንጋ ጎዳ ዒንሢም ጫኣቄ ጎይፆና ዒንሢ
ዓንጃንዳኔ፤ ዒንሢ ሜሌ ሚርጌ ዴሬም ታልዓንዳኔ፤
ጋዓንቴ ዔያቶ ፃጳፓ ማዔ፥ ዓይጎ ዓሲፓኣ ዒንሢ
ታልዓዓኬ፤ ዒንሢ ሜሌ ሚርጌ ዴሮኮ ዑፃ ማዒ ዎይሣያ
ማዓንዳኔ፤ ዒንሢኮ ዑፃ ማዓንዳ ዓይጎ ዓሲያ ባኣሴ»
ጌዔኔ።

7 «ናንጊና ናንጋ ጎዳ ማዔ ዒንሢኮ ፆኦዛሢ ዒንሢም
ዒንጋ ሳዓ ዒንሢ ናንጋ ካታሞይዳ ቢያ ፔቴ ዒስራዔኤሌ
ዓሲ ሜታዻያ ማዒ ጴዼቴ ዬይ ዒንሢኮ ዒጊኒ ማዔሢሮ
ዛጊ ዚቲ ጌይፖቴ፤ ሚኢሼ ዒዛም ዒንጋኒ ዱኡዺፖቴ።

8 ጋዓንቴ ኩጮ ዒንሢኮ ቡሊ ኮይሳ ባኮ ቢያ ዒዛም
ታልዑዋቴ።

9 ‹ጋላ ሃሺንታ ላንካሳ ሌዓ ሄላኒ ዑኬኔ› ጌዒ ሜታዼ፥
ዒንሢኮ ፃጳሢ ታልዖ ላኣጊፖቴ፤ ዬያጉዴ ፑርታ ማሊሢ
ዒንሢኮ ዒና ጌሎፓ፤ ዒንሢ ታልዓዓ ጌዔቴ ዬይ ሜታዼ፥
ዒንሢኮ ዒጊናሢ ናንጊና ናንጋ ጎዳ ባንሢ ዒላታንዳኔ፤
ዬያሮ ዬይ ዒንሢኮ ዻቢንቲ ማዒ ዓርቂንታንዳኔ።

10 ጋዓንቴ ኮሹሞና ዚቲ ጋዓዖ ዒዒንጉዋቴ፤ ዒንጋዖ
‹ዓይጋ ታ ዒንጌይ?› ጌዒ ዒኖና ማሊፖቴ፤ ያዺ ጉውዋዖ
ዒንሢ ዒንጌያ ማዔቴ ናንጊና ናንጋ ጎዳ ማዔ ዒንሢኮ
ፆኦዛሢ ዒንሢማዻማዾና ቢያ ዓንጃንዳኔ።

11 ዎይቴቴያ ዒንሢ ናንጋ ሳዖይዳ ሜታዻያ ማዔ፥
ማንቆ ዓሲ ባይቂንዱዋኣሢሮ ዒንሢ ዓጫ ናንጋ
ሜታዼ ዓሶና ማንቆ ማዔያ ዓሶም ኩጮ ቡሊ ዒንሢ
ዒንጋንዳጉዲ ታ ዓይሣኔ» ጌዔኔ።

ዓይሌ ማዒማዻ ዓሲምማዻኒ ኮይሳ ባኣዚ
(ኬሲ. ማፃ 21፡1-11)

12 «ዓቲንቄታቴያ ላኣሊ፥ ዒስራዔኤሌ ፃጳፓ ማዔ
ዓሲ ፔና ዓይሌ ማሂ ዒንሢ ፔቴ ፔቴሢም ሻንቼያ ማዔቴ
ላሆ ሌዔ ዬይ ዓሢ ማዼስካፓ ላንካሳ ሌዖና ዓይላታፓ
ጋሌ ባኣያ ዒዛ ኬኬሱዋቴ፤

13 ዓይላታፓ ዒንሢ ዒዛ ኬሳ ዎዶና ኩቺ ጉሪ ኬሲ
ዳኪፖቴ፤

14 ናንጊና ናንጋ ጎዳ ማዔ ዒንሢኮ ፆኦዛሢ ዒንጌ
ዓንጆይዳፓ ጌይፃ፦ ማራቶይዳፓ፥ ሃኣኮይዳፓ፥ ዎይኖ
ዑዦይዳፓ ኮሹሞና ዒዒንጉዋቴ።

15 ዒንሢ ሃያኮ ቤርታ ጊብፄ ዓጮይዳ ካራሚ ማዒ
ናንጌሢንታ ናንጊና ናንጋ ጎዳ ዬካፓ ዒንሢ ጋሌባኣያ
ኬሴሢ ማሊ ጶቂሡዋቴ፤ ታኣኒ ሃኖ ዒንሢ ሃያ ዓይሣሢ
ዬያሮኬ» ጌዔኔ።

16 «ጋዓንቴ ዓይሌ ማዒ ማዻሢ ዒንሢንታ ዒንሢኮ
ማኣሮ ዓሶንታ ናሽኪ፤ ሃሣ ዒንሢና ዎላ ጊኢጊ ናንጋሢሮ
ዴንዳኒ ኮዑዋያ ማዔቴ፥

17ዒንሢኮ ማኣሮ ካራ ኬሲጋፓ ዋዮ ዬያኮ ዎሳፒቼና
ዑሩዋቴ፤ ዬካፓ ዒ ሃይቃንዳያ ሄላንዳኣና ዒኢካ ዴዒ
ዒንሢምማዻያማዓንዳኔ፤ ዓይሌማዒማዻላኣሊታቴያ
ዒማይዱዋቴ።

18ዬያጉዲማዻዓሲኬሲዒንሢዳካዎዶና ዬይ ዓሢ
ሚኢሼጪጊዒንሢማዺሻፔቴ ዓሲላሆሌዔማዻስካፓ
ጳንጬ ማዾ ዒንሢም ማዼያታሢሮ ዒኔና ማሊ ዖዪፖቴ፤

ኬሲዳዳኩዋቴ፤ ናንጊና ናንጋ ጎዳማዻማዾናቢያዒንሢ
ዓንጃንዳኔ» ጌዔኔ።

ቆልሞኮ ቤርታ ሾይንቴ ናይ ዛላ
19 «ዒንሢኮ ባኣቶዋ ማዖም ማራታ ቤርታ ሾዔ ጌማይ

ማዔቴያ ዓዴ ማዔያ ቢያ ናንጊና ናንጋ ጎዳ ማዔዒንሢኮ
ፆኦዛሢም ዱማዼያ ማሁዋቴ፤ ቤርታ ማዒ ሾይንቴ
ጌማይና ዓይጎ ባኣዚያ ማዺፖቴ፤ ዬያጉዲ ማራቶኮዋ
ቤርታ ሾይንቴ ዓዶኮ ዑፃፓ ጋፓኖ ታይዚ ዔኪፖቴ፤

20 ናንጊና ናንጋ ጎዳ ዒዛ ዒንሢ ካኣሽካንዳጉዲ
ፔኤም ዶኦሬ ቤዞይዳ ሌዓ ሌዓ ናንጊና ናንጋ ጎዳ ማዔ
ዒንሢኮ ፆኦዛሢጴዻቤዛዒንሢማኣሮ ዓሶና ዎላ ዬያቶ
ሹኪሙዑዋቴ።

21 ጋዓንቴ ዬያ ቆልሞኮ ቦሂሳ ባኣዚ ዓኣያ ማዔቴ
ጌይፃ፦ ዎቦ፥ ዓኣፒ ባይቄያ፤ ሃሣ ዬያፓ ዑሣ ዓኣዼ ባኣዚ
ዓኣያ ማዔቴ ዬያጉዴ ቆልሞ ናንጊና ናንጋ ጎዳ ማዔ
ዒንሢኮ ፆኦዛሢምሚቺዒንጎ ዒንጊሢማሂሺኢሺፖቴ።

22 ዬያጉዴ ቆልሞ ዒንሢኮ ማኣራ ዒንሢ ሙዓኒ
ዳንዳዓኔ፤ ዳምቦ ጎይፆና ጌኤሽኬያ፥ ሃሣ ጌኤሽኪባኣያ
ማዔቴያ ሮኦቶንታ ጋፒሪንታ ዒንሢ ሙዓሢጉዲ ቢያሢ
ሙሙዑዋቴ።

23 ጋዓንቴ ሱጉፆ ዔያቶኮ ሙኡዚ ማሂ ሙይፖቴ፤
ዋኣሢጉዲ ሳዓ ላላኣሉዋቴ» ጌዔኔ።

16
ዑሣ ዓኣዺፆ ቦንቾ
(ኬሲ. ማፃ 12፡1-20)

1ሙሴ ኬኤዛዖ፦ «ፆኦሲ ጊብፄ ዓጮ ዓይላቶይዳፓ
ዒንሢኬሴሢዓቢቤዓጊኖኮፔቴኬሊዋንቴናማዔሢሮ
ዬኖ ዓጊኖና ዑሣ ዓኣዺፆ ቦንቾ ሜንሢ ናንጊና ናንጋ ጎዳ
ማዔ ዒንሢኮ ፆኦዛሢ ቦንቹዋቴ።

2 ናንጊና ናንጋ ጎዳ ማዔ ዒንሢኮ ፆኦዛሢ ዒዛ ሱንፃ
ካኣሽኪንታዳጉዲ ዶኦሬ ቤዞ ዓኣዺ ዒኢካ ዒዛ ቦንቻኒ
ዒንሢኮማራቶይዳፓማዔቴያባኣቶይዳፓዶኦሪፔቴፔቴ
ሹኩዋቴ፤

3 ዬያ ካዋሢ ዒንሢ ሙዓኣና ሙኑቃ ፃኣዛ ጌሊባኣ
ላኣዳ ሙዑዋቴ፤ ጊብፄ ዓጫፓ ሩኡሪ ዒንሢ ኬስካዖ
ማዼ ጎይፆ ላንካይ ኬሊ ጉቤሙኑቃ ፃኣዛ ጌሊባኣ ላኣዳ
ሙዑዋቴ፤ ዬይ ሜቶ ካሣ ጌይንታንዳኔ፤ ዬያሮ ዒንሢ
ናንጋ ዎዶ ቢያይዳ ሚርጌ ሜቶ ዒንሢ ዔኬ፥ ጊብፄ
ዓጫፓ ኬስኬ ኬሎ ዬያና ጶቂሣንዳኔ።

4ዴንዲላንካይኬሊሄላንዳኣናዒንሢዓጮይዳዓይጎ
ዓሲ ማርካኣ ማዖምሙኑቃ ፃኣዛ ባኣያ ማዖንጎ፤ ቤርታሳ
ኬሎኮ ዋንቶ ዒንሢ ፆኦሲም ጌይ ሹኬ ቆልሞኮ ዓሽካ
ቢያ ዒማ ዋንቶሙይንቲ ጋጋፓንዳያ ኮይሳኔ» ጌዔኔ።

5 «ዑሣ ዓኣዺፆ ቦንቾሮ ጌዒ ሹኮ ቆልሞ ናንጊና
ናንጋ ጎዳ ዒንሢም ዒንጌ ዓጮ ካታሞ ቢያሢዳ ዒንሢ
ሹካንዳያ ኮይሱዋሴ።

6 ጋዓንቴ ሹኪንታኒ ኮይሳሢ ናንጊና ናንጋ ጎዳ ማዔ
ዒንሢኮ ፆኦዛሢ ዒዛ ዒንሢ ካኣሽካንዳጉዲ ዶኦሬ
ቤዞማካ ሌሊኬ። ዬይያ፦ ዓባ ጌላኣና ጊብፄ ዓጫፓ
ዒንሢ ኬስኬ ኬሎና ኬስኬ ዎዶማ ካፒ ማዻንዳያ
ኮይሳኔ።

15:8 ሌዊ. ዓኬ 25፡35። 15:11 ማቲ. 26፡11፤ ማር. 14፡7፤ ዮሃ. 12፡8። 15:18 ሌዊ. ዓኬ 25፡39-46። 15:19 ኬሲ. ማፃ 13፡12።
15:23ማዢ. ማፃ 9፡4፤ ሌዊ. ዓኬ 7፡26-27፤ 17፡10-14፤ 19፡26፤ ላሚ. ዎማ 12፡16፤ 23።

7 ዬያ ዓሽኮ ካሢ ናንጊና ናንጋ ጎዳ ማዔ ዒንሢኮ
ፆኦዛሢ ዶኦሬ ቤዛ ሙዒጋፓ ዚሮ ጉቴ ዒንሢ ማኣሪ
ማኣሪ ማዒ ዴንዱዋቴ።

8ዬማፓ ዴንዲ ላሆኬሊ ሄላንዳኣና ላኣዳሙዑዋቴ፤
ላንካሳ ኬሎና ናንጊና ናንጋ ጎዳ ማዔ ዒንሢኮ ፆኦዛሢ
ዚጊ ካኣሽካኒ ቡኪንቱዋቴ፤ ዬኖ ኬሎ ማዾ ማዺፖቴ»
ጌዔኔ።

ማኣሎ ቡሪፆና ቦንቺንታ ቦንቾ
(ኬሲ. ማፃ 34፡22፤ ሌዊ. ዓኬ 23፡15-21)

9 «ማኣሎ ቡሪፆ ዒንሢ ዓርቄማፓ ቃልሾ ኬሊ ኬሊ
ላንካይ ፓይዱዋቴ፤

10 ዬካፓ፥ ናንጊና ናንጋ ጎዳ ዒንሢ ዓንጄ ጎይፆጉዴያ
ዒንሢ ሼኔና ዒንሢ ዒንጋ ዒንጊሢ ናንጊና ናንጋ ጎዳ ማዔ
ዒንሢኮ ፆኦዛሢም ዒንጊ ማኣሎ ቡሪፆና ቦንቾ ቦንቾ
ኬሊ ጌሢ ቦንቹዋቴ።

11ዒንሢኮዓቲንቆ ናኣቶንታዉዱሮ ናኣቶንታዒንሢም
ማዾማዻዓቲንቆንታ ላኣሎንታዒንሢኮካታሞይዳ ናንጋ
ሌዊ ዓሶንታ ሜሌ ዓጮይዳፓሙኪ ናንጋ ዓሶንታ ዜኤሮ
ናኣቶና ዜኤሮ ዒንዶንሢንታ ዎላ ዒዞኬሎቡኪ፥ ናንጊና
ናንጋ ጎዳ ዒዛ ዒንሢ ካኣሽካንዳጉዲ ዶኦሬ ቤዞይዳ
ዎዛዹዋቴ።

12 ዬንሢ ዳምቦንሢ ዛጊ ካፑዋቴ፤ ሃሣ ዒንሢ ጊብፄ
ዓጫ ዓይሌ ማዒ ናንጌሢያ ጶቂሡዋቴ» ጌዔኔ።

ዉልሾ ዴማ ቦንቺንታ ቦንቾ
(ሌዊ. ዓኬ 23፡33-43)

13 «ዒንሢ ማኣሎ ቡሪ፥ ሃሣ ዎይኖዋ ማንፂ ጩኡጲ
ጋፒሴስካፓ ላንካይ ኬሊ ሄላንዳኣና ዉልሾ ዴማ ቦንቾ
ኬሊ ጌሢ ቦንቹዋቴ፤

14 ዬያ ቦንቾ ዒንሢኮ ዓቲንቆ ናኣታ፥ ዉዱሮ ናኣታ፥
ማዾ ማዻ ዓቲንቆንታ ላኣሎንታ፥ ዒንሢኮ ካታሞይዳ
ናንጋ ሌዊ ዓሶንታ፥ሜሌዓጮይዳፓሙኪ ናንጋ ዓሶንታ፥
ዜኤሮ ናኣቶንታ ዜኤሮ ዒንዶንሢታ ዎላ ቡኪ ዎዛዺ
ቦንቹዋቴ።

15 ናንጊና ናንጋ ጎዳማዔዒንሢኮ ፆኦዛሢዒዛዒንሢ
ካኣሽካንዳጉዲ ዶኦሬ ቤዞይዳ ላንካይ ኬሊ ሄላንዳኣና
ዴዒ ዒዛ ቦንቹዋቴ፤ ናንጊና ናንጋ ጎዳ ማዔ ዒንሢኮ
ፆኦዛሢ ዒንሢ ጎሽኬ ሃኣኮና ዒንሢ ማዼ ባኮና ቢያ
ዓንጃንዳሢሮ ዬኖ ቦንቾ ዎዛዺ ቦንቹዋቴ» ጌዔኔ።

16«ዒንሢኮዓቲንቃቢያሌዖይዳ ሃይሢማይንቲዑሣ
ዓኣዺፆ ቦንቾንታ፥ ማኣሎ ቡሪፆ ቦንቾንታ፥ ዉልሾ ዴማ
ቦንቺንታ ቦንቾ ቦንቻኒ ናንጊና ናንጋ ጎዳ ማዔ ዒንሢኮ
ፆኦዛሢ ዶኦሬ ቤዞይዳ ቡኪንቶንጎ፤ ቦንቾሮ ዔያታ ሙካ
ዎዶና ኩቺ ጉሪሙኮፓ፤

17ዔያታ ዒንጋኒ ዔኪሙካንዳ ባካ ናንጊና ናንጋ ጎዳ
ዔያቶም ዒንጌ ጎይፆ፤ ሃሣ ዓንጄ ጎይፆጉዴያ ማዖንጎ»
ጌዔኔ።

ፒዜ ዎጌ ዎጊሢ ዛላ
18 «ናንጊና ናንጋ ጎዳ ማዔ ዒንሢኮ ፆኦዛሢ ፔቴ ፔቴ

ፃጶም ዒንጋ ዓጮኮ ካታሞይዳ ካታሞይዳ ዎጌ ዎጋንዳ
ዓሲና ዎይሣንዳ ሱኡጌና ዶኦሩዋቴ፤ ዬንሢ ዓሶንሢ ዓሲ
ዱማሲ ዛጉዋዖ ዎጋንዳያ ኮይሳኔ፤

19 ዎጎ ዎጊፆ ዎቢሲፖቴ፤ ዓሲ ዱማሲ ዛጊ ዎጊፖቴ፤
ዓሲ ጌሺፖቴ፤ ዴሚና ዔኮ ሚኢሼ ዔኪፖቴ፤ ዬያጉዴ
ሚኢሻ ዔሮ ዓሶኮ ዓኣፖ ባይዚ ዎቦ ዎጌ ዎጊሳኔ።

20 ናንጊና ናንጋ ጎዳ ዒንሢም ዒንጋ ዓጮ ዻካሊ
ሼምፔና ናንጋኒ ፔዜ ዎጌ ሌሊ ዎጉዋቴ» ጌዔኔ።

21 «ናንጊና ናንጋ ጎዳ ማዔ ዒንሢኮ ፆኦዛሢም
ሚቺ ዒንጎ ቤዞ ዒንሢ ኮሻሢኮ ኮይላ ዓሼራ ጌይንታ
ፆኦዜሎኮ ማላታ ማዓሚሢ ዾቂፖቴ፤ ሃሣ ቱኪፖቴ።

22 ናንጊና ናንጋ ጎዳ ማዔዒንሢኮ ፆኦዛሢዒፃያ ማዔ
ካኣሽኮ ዻኣቦዋ ዒኢካ ዻኣቢፖቴ» ጌዔኔ።

17
1 ሙሴ ኬኤዛዖ፦ «ዒንሢኮ ባኣቶይዳፓ ማዔቴያ

ማራቶይዳፓ ፔቴ ዔኤቢ ቦሂሳ ባኣዚ ዓኣ ቆልሞ ናንጊና
ናንጋ ጎዳ ማዔ ዒንሢኮ ፆኦዛሢም ሚቺ ዒንጎ ዒንጊሢ
ማሂ ሺኢሺፖቴ፤ ዬያ ናንጊና ናንጋ ጎዳ ዒፃያኬ» ጌዔኔ።

2-3 «ናንጊና ናንጋ ጎዳ ማዔዒንሢኮ ፆኦዛሢዒንሢም
ዒንጋ ካታሞኮ ፔቴ ካታማይዳ ዓኣ ዓቲንቄ ማዔቴያ
ላኣሊ ናንጊና ናንጋ ጎዳማዔዒንሢኮ ፆኦዛሢቤርቶይዳ
ፑርታ ባኣዚ ማዺ ዒዛና ዎላ ጫኣቄ ጫኣቁሞ ሃሻያ
ማዔቴ፤ ጌይፃ፦ ሜሌ ካኣሽኮ ባኣዚም፥ ዓቢንታ ዓጊኒንታ
ዦኦጌንታም ዚጊ ካኣሽኬያ ማዔቴ፤

4ዬያጉዴ ባኣዚ ዒንሢ ዋይዜ ዎዶና ኮሺ ዛጊ ዖኦጪ
ዔሩዋቴ፤ ዬያጉዴ ፑርቶ ባካ ዒስራዔኤሌ ዓሶ ባኣካ
ማዺንቴሢ ጎኔ ማዔቴ፥

5ዬያ ዓሢታቴያ ዬኖ ዓሴሎ ካታማፓ ዙሎ ኬሲ ሹቻ
ዹይ ዎዹዋቴ።

6 ጋዓንቴ ዬያይዲ ዎዺንታንዳሢኮ ቤርታ ላምዖ፥ ሃንጎ
ሃይሦ ዓሲ ማርካዻንዳያ ኮይሳኔ፤ ማርካ ፔቴ ሌሊ
ማዔቴ ዬኖጉዴ ዓሲ ዎዺንቶፓ፤

7 ዎዺንታ ዎዶና ማርኮንሢ ቤርታዺ ሹጮና ዹዖንጎ፤
ዬካፓ ዴራ ዹዖንጎ፤ ዬያይዲ ዬያጉዴ ፑርቶ ባኮ ዒንሢ
ባኣካፓ ዒንሢ ባይዛኒ ዳንዳዓኔ» ጌዔኔ።

8 «ጳርቂያ ማዖምጫርጊ ዓሲኮ ሱጉሢ ላኣሊሢ ዛላ፥
ፔቴይ ባጋሢኮዔኤቢ ፑርቲሴ ዛላና ሞኦቲንቲ፤ ሃሣ ፔቴ
ዓሲ ዓሲ ዎዺ፤ ዬያጉዴ ባኣዚና ዓሳ ዎሊ ሞኦታ ዎዶና
ዎጋኒ ሜታሳያ ማዔቴ ናንጊና ናንጋ ጎዳ ማዔ ዒንሢኮ
ፆኦዛሢ ዒዚ ካኣሽኪንታንዳጉዲ ዶኦሬ ቤዞ ዴንዱዋቴ፤

9 ዬያ ጌኤዞ ሌዊ ፃጳፓ ቄኤሶ ማዔዞንሢና ዎጎ ዎጋ
ሱኡጋሢናም ሺኢሹዋቴ፤ ዬያ ዔያታ ጌስቲ ኩንሦንጎ።

10ዔያታዒንሢም ፆኦሲዶኦሬቤዞይዳጌስቲኩንሣዖ
ዒንሢማዾንጎ ጌይ ዓይሤ ባኮ ማዺኩንሡዋቴ፤

11 ዔያታ ዒንሢም ኬኤዛ ዳምቦ ጎይፆ ቢያ ባኮ
ማዹዋቴ፤ ፔቴታዖ ዬያ ማዺፆ ሃሺፖቴ።

12ሱኡጋሢምማዔቴያ ናንጊና ናንጋ ጎዳማዔዒንሢኮ
ፆኦዛሢም ማዻ ቄኤሳሢም ዓይሢንቲፆ ዒፂ ጌኤታዻሢ
ሃይቃንዳያ ኮይሳኔ፤ ዬያይዲ ዬያጉዴ ፑርቶ ባኮ ቢያ
ዒስራዔኤሌ ዓሶ ባኣካፓ ባይዙዋቴ።

13 ዬካፓ ዓሲ ቢያ ዬያ ዋይዛዖ ዒጊጫንዳኔ፤ ዬያጉዴ
ፑርታ ባኣዚ ማዻኒ ጫርቃንዳ ዓሲ ባኣያ ማዓንዳኔ»
ጌዔኔ።

ካኣቶ ዛላ ኬኤዚንቴ ዳምቤ

16:8ሌዊ. ዓኬ 23፡5-8፤ ፓይ. ማፃ 28፡16-25። 16:12 ፓይ. ማፃ 28፡26-31። 16:15 ፓይ. ማፃ 29፡12-38። 16:19ኬሲ. ማፃ 23፡6-8፤
ሌዊ. ዓኬ 19፡15። 16:21 ኬሲ. ማፃ 34፡13። 16:22 ሌዊ. ዓኬ 26፡1። 17:2-3 ኬሲ. ማፃ 22፡20። 17:6 ፓይ. ማፃ 35፡30፤ ላሚ.
ዎማ 19፡15፤ ማቲ. 18፡16፤ 2ቆሮ. 13፡1፤ 1ፂሞ. 5፡19፤ ዔብ. 10፡28። 17:7 1ቆሮ. 5፡13።

14 «ናንጊና ናንጋ ጎዳ ማዔ ዒንሢኮ ፆኦዛሢ ዒንሢም
ዒንጋ ዓጮ ጌሊ፥ ሳዖዋ ዻካሊ፥ ጊኢጊ ዒንሢ ናንጌስካፓ
ዒንሢኮይላዓኣዴሮጉዲካኣቲካኣታሣኒዒንሢኮዔቴ፥

15 ናንጊና ናንጋ ጎዳ ማዔ ዒንሢኮ ፆኦዛሢ ዶኦሬ ዓሲ
ዒንሢ ካኣታሳንዳያ ኮይሳኔ፤ ዒንሢ ዑፃ ዒንሢ ካኣታሳ
ዓሢዒንሢ ባኣካፓ ዒንሢ ዓሲማዖንጎ፤ ሜሌ ዓጪዓሲ
ዒንሢ ዑፃ ዒንሢ ካኣታሳንዳያ ኮይሱዋሴ።

16 ዬያ ካኣታሢኮ ዖላ ዓሶም ሚርጌ ፓራ ዓኣያ ማዓኒ
ኮይሱዋሴ፤ ፓራሢ ሻንቃኒ ጊብፄ ዓጮ ዓሲ ዳካኒያ
ዒዛምኮይሱዋሴ፤ ዓይጎሮጌዔቴ ናንጊና ናንጋ ጎዳፔኤኮ
ዴራ ጊብፄ ዓጮማዒ ዴንዱዋጉዲ ላኣጌሢሮኬ።

17 ሃሣ ዬይ ካኣታሢ ሚርጌ ላኣሊ ዔካንዳያኣ
ኮይሱዋሴ፤ ያዺ ማዔቴ ፆኦሲ ዒ ካኣሽኩዋጉዲ ዒዛ
ባሻንዳኔ፤ ዬያጉዲ ጊንሣ ዎርቄና ቢራና ሚርጊሻኒ ዒ
ኮዓያ ማዖፓ።

18 ዬያይዳፓ ዒዚ ካኣታዻ ዎዶና ሌዊ ዓሶ ማዔ፥
ቄኤሳካፒ ናንጋ ፆኦሲኮዎጋ ፃኣፒንቴማፃኣፖይዳፓ ፃኣፒ
ዔኮንጎ፤

19 ዬያ ማፃኣፖ ፔ ኮይላ ጌሢ ዒ ናንጋ ዎዶ ቢያይዳ
ናባቦንጎ፤ ዬያ ዒ ማዼቴ ናንጊና ናንጋ ጎዳ ቦንቺሢና
ዬኖ ማፃኣፖይዳኣ ፃኣፒንቴ ዎጎንታ ዳምቦንታ ዛጊ
ጉሙርቂንቲ ማዺኩንሥሢዒዔራንዳኔ።

20 ዬይ ፔና ዒ ፔ ፃጶ ዒስራዔኤሌ ዓሶይዳፓ ‹ታ
ባሼኬ› ጌዒ ዖቶርቁዋጉዲ፤ ሃሣ ናንጊና ናንጋ ጎዳ ዓይሤ
ዓይሢፆዋ ዒዚ ሃሹዋጉዲ ዒዛ ላኣጋያ ማዓንዳኔ፤ ዬያ
ዒ ማዼቴ ሚርጌ ዎዴ ዒ ካኣታዺ ዴዓንዳኔ፤ ዒዛኮ
ናኣታኣ ዒስራዔኤሌ ዓሶ ዑፆይዳ ሚርጌ ዎዴ ካኣታዺ
ናንጋዳኔ» ጌዔኔ።

18
ቄኤሶና ሌዊ ዓሶናም ዒንጎ ባኮ

1 ሙሴ ኬኤዛዖ፦ «ቄኤሴ ማዒ ማዻንዳጉዲ
ዶኦሪንቴ ሌዊ ዓሶንታ ሌዊ ዓሶ ፃጳ ቢያሢ ሃንጎ
ዒስራዔኤሌ ዓሶና ዎላ ጊሽቲ ዔካ ሳዓ ባኣሴ፤ ዬያ ዛሎ
ናንጊና ናንጋ ጎዳም ዒንጋኒ ዔኪ ሙኮ ዒንጊፆና ሜሌ
ዒንጎ ባኮሙይ ዔያታ ናንጋኔ።

2 ዔያቶ ፃጶ ዒስራዔኤሌ ዓሶ ባኣካ ዔያቶሮ ማዔ
ዓጪዔያቶኮ ባኣያ ማዓንዳኔ፤ ናንጊና ናንጋ ጎዳ ዔያቶም
ጫኣቄ ጎይፆና ዔያታ ፔኤም ማዓ ባኮ ዴንቃሢ ቄኤሴ
ማዒ ናንጊና ናንጋ ጎዳም ማዻ ማዾፓኬ» ጌዔኔ።

3 «ባይ ማዔቴያ ማራይ ናንጊና ናንጋ ጎዳም ሹኪንታ
ዎዶና ቄኤሳ ላባዎንታ ባንጋሎንታ ጋንጮንታ ዔካኔ።

4 ሃኣኮንታ ዎይኖ ዑዦንታ ሪሚቶ ዛይታ ማራቶኮ
ታይዞና ጋፓኖዋ ዓይሱዋዖ ቤርቶ ቄኤሶም ዒንጉዋቴ፤

5 ናኣናና ቄኤሴ ማዒ ማዻንዳጉዲ ናንጊና ናንጋ ጎዳ
ዒንሢ ፃጶ ባኣካፓ ሌዊ ዓሶ ዶኦሬኔ» ጌዔኔ።

6 «ፔቴ ሌዊ ዓሲ ናንጋ ዎኖ ዛላፓኣ ማዖም
ዒስራዔኤሌ ዓሶ ካታማፓ ናንጊና ናንጋ ጎዳ ዒዛ ዓሳ
ካኣሽካንዳጉዲ ዶኦሬ ቤዞሙካኒ ሚርጌና ናሽኪ ዔቄያ
ማዔቴ፥

7 ዒኢካ ማዻ ዒዛ ፃጳ ሌዊ ዓሳ ማዻሢጉዲ ናንጊና
ናንጋ ጎዳ ማዔ ፔ ፆኦዛሢም ቄኤሴ ማዒማዾንጎ።

8 ሜሌ ቄኤሳ ዔካ ሙዖይዳፓ ዒዛ ሄላማ ዒዚ
ዔካንዳኔ፤ ሃሣ ዒዛኮ ማኣሮ ዓሳ ዔኤቢ ሻንቼያይዳፓ
ዳኬቴያ ዒ ዔካኒ ዳንዳዓኔ» ጌዔኔ።

ሜሌ ዓሳ ማዻ ባካ ዒስራዔኤሌ ዓሶም ላኣጊንቴሢ
9 «ናንጊና ናንጋ ጎዳ ማዔ ዒንሢኮ ፆኦዛሢ ዒንሢም

ዒንጋ ዓጮ ዒንሢ ጌላ ዎዶና ዒዞ ዓጮይዳ ናንጋ ዓሳ
ማዻ ሻኣካ ማዾ ማዺፖቴ።

10 ዒንሢ ባኣኮይዳ ፆኦሲም ጌዒ ፔኤኮ ዓቲንቆ
ናዖታቴያ ዉዱሮ ናዖ ሹኪ ሚቺ ዒንጎ ቤዞይዳ ዒንጋ ዓሲ
ባኣያ ናንጎንጎ፤ ዬያጉዲ ሃሣ ማርሻ ማርሻ ዓሲ፥ ጫኣቃ
ዓሲ፥ ዦዋቶ ዦኦቃ ዓሲንታ ሩቁንቲ ዋርቃ ዓሲያ ባኣያ
ናንጎም።

11 ሃሣ ዓማቶ ማዒ ማዻ ዓሲ፥ ፑርታ ዓያናና ጌስታ
ዓሲ፥ ጎርሞይቴ ማዓ ዓሲያ ዒንሢ ባኣካ ባኣያ ማዖንጎ።

12ዬያ ማዻ ዓሲ ቢያ ናንጊና ናንጋ ጎዳ ማዔ ዒንሢኮ
ፆኦዛሢ ዒናፓ ዒፃያኬ፤ ዒንሢ ቤርቲም ዴንዴ ዎዶና
ናንጊና ናንጋ ጎዳ ማዔዒንሢኮ ፆኦዛሢሜሌ ዴሮ ዒንሢ
ቤርታፓ ኬሲ ኬሲ ዳውሲ ዳካሢ ዬያጉዴ ዒኢቴ ባኣዚ
ዔያታ ማዻሢሮኬ።

13 ዒንሢ ጋዓንቴ ናንጊና ናንጋ ጎዳ ማዔ ዒንሢኮ
ፆኦዛሢም ጉቤና ጉሙርቂንታያ ማዓኒ ኮይሳኔ» ጌዔኔ።

ፆኦሲ ማሊሢ ኬኤዛ ዓሲ ዔቃንዳሢ ዛሎ
ኬኤዚንቴሢ

14 ዬካፓ ሃሣ ሙሴ፦ «ዒንሢ ዴንዲ ዓጮ ዔያቶ
ሃሺሲ ዻካላንዳ ዓጮይዳ ዓኣ ዴራ ማርሻ ማርሻያና
ዦዋቶ ናሽካያኬ፤ዒንሢጋዓንቴዬያማዻንዳጉዲናንጊና
ናንጋ ጎዳ ማዔ ዒንሢኮ ፆኦዛሢ ኮዑዋሴ።

15 ናንጊና ናንጋ ጎዳ ዒንሢ ፃጶ ባኣካፓ ታጉዴያ ፆኦሲ
ማሊሢ ኬኤዛያ ዒንሢም ዶኦሪ ኬሳንዳኔ፤ ዒዚ ጋዓ ባኮ
ቢያ ዋይዚ ዓይሢንታያ ማዑዋቴ» ጌዔኔ።

16 «ሲና ዹኮ ኮይላ ዒንሢ ቡኪንቴያና ‹ኑ ሃይቃንዳኔ›
ጌዒ ዒጊጪ፥ ናንጊና ናንጋ ጎዳ ዒንሢም ላሚ
ኬኤዙዋጉዲ፤ ሃሣ ዒዛኮ ፔጋዺ ጴዺፆ ዔርዛ ዒጊቻ
ታማ ‹ላሚ ጴዾፓ› ጌይ ዒንሢ ዒዛ ዖኦጬኔ።

17 ዬያሮ፥ ናንጊና ናንጋ ጎዳ ታኣም ‹ዔያታ ዖኦጬሢ
ፒዜኬ›፤

18 ኔ ጉዴያ፥ ሜሌ ታ ማሊሢ ኬኤዛ ዓሲ ዔያቶ ፃጶ
ባኣካፓ ታ ዔያቶም ዔቂሳንዳኔ፤ ዒዚ ኬኤዛንዳ ባኮ
ዒዛም ታ ኬኤዛንዳኔ፤ ታኣኒ ዒዛ ዓይሣ ባኮ ቢያ ዒዚ
ዴሮም ኬኤዛንዳኔ፤

19 ታ ሱንፆና ዬያ ኬኤዛ፥ ታ ማሊፆ ኬኤዛሢ ጋዓ ባኮ
ዋይዙዋ ዓሲ ቢያይዳ ሜቶ ታ ዓጋንዳኔ።

20 ጋዓንቴ ታኣኒ ዓይሢባኣ ዓይጎ ባኣዚያ ታ ሱንፆና
ጫርቂ ኬኤዛ ዓሢ፤ ዬያጉዲ ሃሣ ሜሌ ፆኦዞ ሱንሢና
ሎንሦ ኬኤዛ ዓሲ ቢያ ዎዺንቶንጎ» ጌዔኔ።

21 « ‹ፔቴ ፆኦሲ ማሊሢ ኬኤዛ ዓሲ ኬኤዛሢ
ጎዳይዳፓ ማዒባኣያ ማዔቴ ዓይጎና ኑ ዱማሲ ዔራንዳይ›
ዒንሢ ጌዔቴ፥

22 ፔቴ ዓሲ ፆኦሲ ሱንሢና ሎንሦ ኬኤዜንቴ ዬይ
ዒ ጌዔ ባካ ኩሚባኣያ ማዔቴ ዬይ ዓሢ ፔጊዳፓ ዔኪ
ኬኤዜያፓዓቴም ናንጊና ናንጋ ጎዳ ኬኤዜምቱዋኣሢሮ
ዒንሢ ዬያ ዒጊጫንዳያ ኮይሱዋሴ» ጌዔኔ።

17:14 1ሳሙ. 8፡5። 17:16 1ካኣቶ. ማ 10፡28፤ 2ፆኦሲ. ዓሃኬ 1፡16፤ 9፡28። 17:17 1ካኣቶ. ማ 10፡14-22፤27፤ 11፡1-8፤ 2ፆኦሲ. ዓሃኬ
1፡15፤ 9፡27። 18:2 ፓይ. ማፃ 18፡20። 18:10 ሌዊ. ዓኬ 19፡26፤ ኬሲ. ማፃ 22፡18። 18:11 ሌዊ. ዓኬ 19፡31። 18:13ማቲ. 5፡48።
18:15 ዳኪ. ማዾ 3፡22፤ 7፡37። 18:19 ዳኪ. ማዾ 3፡23።

19
ዱማዱማ ዓኣሺንቲ ቶሎ ካታሞ
(ፓይ. ማፃ 35፡9-28፤ ዒያ. 20፡1-9)

1ሙሴ ኬኤዛዖ፦ «ናንጊና ናንጋ ጎዳ ዒንሢም ዒንጋ
ሳዖይዳ ናንጋ ሜሌ ዓሶ ዒዚ ባይዜም ዔያቶኮ ካታሞና
ማኣሮና ዻካሊ ዒኢካ ዒንሢ ናንጎ ዓርቄ ዎዶና፥

2-3 ናንጊና ናንጋ ጎዳ ማዔ ዒንሢኮ ፆኦዛሢ ዒንጌ
ዓጬሎ ሃይሦ ቤሲ ፓቂ ፔቴ ፔቴ ቤዞይዳ ፔቴ ፔቴ
ካታማ ዱማሱዋቴ፤ ዓሲ ዎዼ ዓሲ ፑኒንቲ ዴንዳንዳጉዲ
ዬኖ ካታሞ ዔኪ ዓኣዻ ጎይሢ ጌሡዋቴ፤ ዬካፓ ዓሲ
ዎዼ ዓሲ ፔሼምፓሢ ዓይሳኒ ዬንሢ ካታሞንሢፓ ፔቴማ
ዓኣሺንቲ ዴንዶንጎ፤

4 ፔቴ ዓሲ ቤርታ ሞርኬ ማዒባኣያታንቴ፤ ሃሣ
ዎዻኒ ማሊባኣዖ ዻቢንቲ ዎዼያ ማዔቴ ዬይ ዓሢ ዬንሢ
ካታሞንሢፓ ፔቴማ ጌሊ ፔ ሼምፓሢ ዓይሶንጎ።

5 ዬይ ያዺ ማዓኒ ዳንዳዓሢ ኮኦኪንሢና ላምዖ ዓሲ
ሚሢቆፂዔካኒ ካይዚ ዓኣዼምፔቴሢሚፆ ቆፃንቴ ሄርጋ
ኪሪ ዴንዲ ባጋሢ ዎዼቴ፤ ዬኖ ጉዴ ዓሲ ዬንሢ ሃይሦ
ካታሞንሢፓ ፔቴማ ጌሊ ቶሊ ዓቶንጎ።

6 ያዺማዒባኣያታቴ ዎዻኒማሊባኣያታዖ ዻቢንቲና ፔቴ
ዓሲ ዓሲ ዎዼያ ማዔም፥ ዓኣሺንቲ ቶሎ ካታማኣ ሃኬ
ማዔም፥ ዬያ ሃይቄሢኮ ዒጊና ሱጉፆ ማሃኒ ጎይሢ ቲቂ
ዎዾንዶያ ኮይሱዋ ዓሲታንቴ ዻጋና ዎዻኒ ዳንዳዓኔ፤

7 ሃይሦ ካታሞንሢዒንሢዱማሳንዳጉዲ ታ ዓይሣሢ
ዬያሮኬ» ጌዔኔ።

8 «ናንጊና ናንጋ ጎዳ ማዔ ዒንሢኮ ፆኦዛሢ ዒንሢኮ
ቤርታኣ ዓዶንሢም ጫኣቄ ጎይፆና ዓጮ ዒንሢኮ ዒ
ዳልጊሼ ዎዶና፥

9 ዬንሢ ሃይሦ ካታሞንሢዳ ሜሌ ሃይሦ ዓኣሺንቲ
ቶሎ ካታማ ቃሲ ማዡዋቴ፤ ሃኖ ታኣኒ ዒንሢ ዓይሣ
ዓይሢፆ ቢያ ማዺዒንሢ ኩንሢ፥ ናንጊና ናንጋ ጎዳ ማዔ
ዒንሢኮፆኦዛሢዒንሢናሽኪ፥ ሃሣዒዚጋዓ ጎይፆዒንሢ
ሃንቴቴ ሃኖ ዓጬሎዒንሢምዒዚዒንጋንዳኔ።

10ዬያዒንሢማዼቴፒዜዓሲሃይቃዓኬ፤ ናንጊና ናንጋ
ጎዳ ማዔዒንሢኮ ፆኦዛሢዒንሢምዒንጋ ዓጮይዳ ፒዜ
ዓሲ ሃይቃንዳጉዲ ዎጊ ዻቢንቴ ዓሲ ዒንሢ ማዓዓኬ»
ጌዔኔ።

11 «ጋዓንቴ ፔቴ ዓሲ ዓሲ ዒፂ ዎዻኒ፥ ካቲ፥ ዓሲ
ሚጪንቱዋያ ማዒ ዎዻዖ ፔ ሼምፓሢ ዓይሳኒ ዬንሢ
ካታሞንሢዳፓ ፔቴማ ፑኒ ጌሌቴ፦

12 ዬይ ዓሢ ናንጋ ካታሞይዳ ዓኣ ሱኡጋ ዓሲ ዳኪ
ዒዛ ዔኪ ሙኪ ሃይቄ ዓሢኮ ሱጉፆ ማሃኒ ዳንዳዓ ዑኬ
ዒጊኖም ዓኣሢ ዒንጎንጎ።

13 ዬያ ፔቴታዖ ሚጪንቲፖቴ፤ ቢያ ባኣዚና ኮሺ
ዒንሢምማዓንዳጉዲ ዓሲ ዎዼ ዓሲዒስራዔኤሌይዳፓ
ባይዙዋቴ» ጌዔኔ።

ሚናፓ ዓኣ ዛጲኮ ዑሣ ኬስኪሢ ኮይሱዋያ ማዔሢ
14 «ናንጊና ናንጋ ጎዳ ማዔ ዒንሢኮ ፆኦዛሢ ዒንሢሮ

ማሂ ዒንጋ ዓጮኮ ኔኤም ዒንጊንቴ ቤዞና ኔ ዓሺናሢናኮ
ሚናፓ ዓኣያ፥ ዛጲ ማሂ ጌሦና ማላቶኮ ዑሣ ዓኣዺፖቴ»
ጌዔኔ።

ማርካቶ ዛላ ኬኤዚንቴ ባኣዚ

15 «ፔቴ ዓሲዻቢንቴያማዔሢዔራኒ ፔቴማርካሌሊ
ጊዱዋሴ፤ ፔቴ ዓሲ ዻቤያ ማዔሢ ዔራኒ ላምዖ ሃንጎ
ሃይሦ ማርካ ኮይሳኔ።

16ፔቴ ዓሲ ሉኡዙሞና ሜሌ ዓሲ ሜቶ ሄሊሳኒ ዎጌና
ዓይሢሴቶ፥

17ላምዖንሢፆኦሲካኣሽኮቤዞይዳዬኖና ቄኤሴማዒ
ማዻ ዓሶንታ ዎጎ ዎጋ ዓሶንታ ቤርቶ ሺኢኮንጎ።

18ዬካፓ ዎጎ ዎጋ ዓሳ ጌኤዞ ኮሺ ዛጎንጎ፤ ጎዖንቴ ዬይ
ዓሢዒዛ ፃጶማዔ፥ ዒስራዔኤሌ ዓሲዳ ሉኡዙሞ ሃይሴ
ሺኢሺ ጴዼቴ፦

19 ዎጎና ዓይሢንቴ ዓሢም ዓጋኒ ማሎና ባካ ዬያም
ማዖንጎ፤ዬያጉዴፑርታባኣዚቢያዬያይዲዒንሢባኣካፓ
ዒንሢ ባይዛንዳኔ።

20ዓሲቢያዬያዋይዛንዳሢሮላሚዬያጉዴፑርታማዾ
ማዺሢዒጊጫንዳኔ፤

21 ዬያጉዴ ፑርታ ባኣዚዳ ቢያ ሚጪንቲሢ ዒንሢኮ
ባኣያ ማዖንጎ፤ ዒንሢ ማዻንዳ ጎይፃ፦ ዓሲ ዎዼሢ ዎዺ፤
ዓኣፒ ዎዼሢኮ ዓኣፖ ዎዺ፤ ዓቺ ሜንሤሢኮ ዓጮ
ሜንሢ፤ ኩቺ ቲቄሢኮ ኩጮ ቲቂ፤ ቶኪ ሜንሤሢኮ ቶኮ
ሜንሢ፤ ያዺዱዋቴ» ጌዔኔ።

20
ዖልዚ ዛላ ዓይሢንቴ ዳምቤ

1 ሙሴ ኬኤዛዖ፦ «ዒንሢኮ ሞርኮ ዖላኒ ዒንሢ
ኬስካኣና ሳርጌሎ ዖይቶና ፓራሢና ዒንሢፓ ባሻያ ማዔ፥
ዖላ ዓሲያ ዒንሢ ዴንቄያ ማዔቴ ዔያቶ ዒጊጪፖቴ፤
ጊብፄ ዓጮ ዓይላታፓ ዒንሢ ኬሴ፥ ናንጊና ናንጋ ጎዳ
ዒንሢና ዎላ ማዓንዳኔ፤

2 ዖሎ ዒንሢ ኬስካንዳሢኮ ቤርታ ቄኤሳሢ ፖኦሊሶ
ኮይላሙኪ፦

3 ‹ዒስራዔኤሌ ዓሲዮቴ! ዋይዙዋቴ! ሃኖ ዒንሢ
ዖልዚ ዖላኒ ዴንዳኔ፤ ዒንሢኮ ሞርኮ ዒጊጪፖቴ! ጎጳ
ዒንሢኮ ዋኣፆፓ፤ ካራ ባይዚ ሴካ ሃንጋ ጌይፖቴ!

4 ናንጊና ናንጋ ጎዳ ማዔ ዒንሢኮ ፆኦዛሢ ዒንሢና
ዎላዓኣዻንዳሢሮ ዖሎናዒንሢዒባሺሲሳንዳኔ› ጎዖንጎ»
ጌዔኔ።

5 «ዬካፓ ፖኦሊሶ ዓይሣ ዓሳ ፖኦሊሶም ‹ዓኪ ማኣሪ
ማዢ ማኣሪ ማሂ ጌሊባኣይ ዒንሢ ባኣካ ዓኣ? ዬያ
ጉዴ ዓሲ ዓኣቶ ፔ ማኣሪ ማዖንጎ፤ ዓይጎሮ ጌዔቴ ዒዚ
ዖሎይዳ ሃይቄም ሜሌ ዓሲ ዒዛ ማኣራ ታሚ ዔኤሢሲ
ጌላንዳሢሮኬ።

6 ሃሣ ሃጊ ዎይኔ ሚሢ ቱካዖ ቤርቶ ዓኣፖ ላዒሲባኣ
ዓሲ ዒንሢ ባኣካ ዓኣ? ዬያጉዴ ዓሲ ዓኣቶ ፔ ማኣሪ
ማዖንጎ፤ ዓይጎሮ ጌዔቴ ዒዚ ዖሎይዳ ሃይቄም ዬያ ዎይኖ
ዓኣፖ ሜሌ ዓሲሙዓንዳሢሮኬ።

7 ዬያጉዲ ላኣሊ ዔካኒ ዉዱሮ ዖኦጬ ዓሲ ዓኣቴ
ፔ ማኣሪ ማዒ ዴንዶንጎ፤ ዓይጎሮ ጌዔቴ ዒዚ ዖሎይዳ
ሃይቄም ዒዚ ዖኦጫዛ ሜሌ ዓሲም ሎዓንዳሢሮኬ›
ጎዖንጎ» ጌዔኔ።

8 «ፖኦሊሶ ዓይሣ ዓሳ ሃሣ ‹ጎጲ ዋኣፂ ዒጊጬ ዓሲ
ዒንሢ ባኣካ ዓኣ? ዬያጉዴ ዓሲ ፔማኣሪማዒዴንዶንጎ፤
ዬያጉዴ ዓሢሜሌ ዓሶኮ ጎጶ ዋኣፂሳንዳኔ› ጎዖንጎ፤

9ፖኦሊሶ ዓይሣ ዓሳ ፖኦሊሶም ዬያ ኬኤዚ ጋፔስካፓ
ዓሶ ፓቂ ፓቂ ዬያቶ ዓይሣንዳ ዓሲያ ዶኦሪ ጌሦንጎ»
ጌዔኔ።

19:14 ላሚ. ዎማ 27፡17። 19:15 ፓይ. ማፃ 35፡30፤ ላሚ. ዎማ 17፡6፤ ማቲ. 18፡16፤ ዮሃ. 19፡31፤ 2ቆሮ. 13፡1፤ 1ፂሞ. 5፡19፤ ዔብ. 10፡28።
19:21ኬሲ. ማፃ 21፡23-25፤ ሌዊ. ዓኬ 24፡19-20፤ ማቲ. 5፡38።

10 «ዒንሢ ፔቴ ካታማ ዖሊ ዓርቃኒ ኬስካ ዎዶና
ቤርታዺ ዬኖ ካታሞ ዓሳ ኩቺ ዒንጋንዳጉዲ ዖኦጩዋቴ፤

11ዔያታ ፔኤኮጌሎካሮቡሊኩጮዒንሢምዒንጌቴ
ዒንሢም ዴኤሢማዓ ማዾ ዔያታ ማዻያ ማዖንጎ፤

12 ጋዓንቴ ዬኖ ካታሞ ዴራ ኩጮዒንጊፆ ዒፂ ዒንሢና
ዖልታኒ ኮዔቴ ካታሜሎማማንጉዋቴ።

13 ናንጊና ናንጋ ጎዳ ማዔ ዒንሢኮ ፆኦዛሢ ዒንሢም
ካታማ ዓኣሢ ዒንጋ ዎዶና ዒኢካ ዓኣ ዓቲንቆ ጉቤ
ዎዹዋቴ።

14 ጋዓንቴ ላኣሎንታ ናኣቶ ዻኮንታ ቆልሞንታ ካታሞ
ጋራ ዓኣ ቆሎ ቢያ ዒንሢሮ ማሂ ዲዒ ዔኩዋቴ፤
ናንጊና ናንጋ ጎዳ ማዔ ዒንሢኮ ፆኦዛሢ ዬያ ዒንሢም
ዓኣሢ ዒንጌሢሮ ዒንሢኮ ሞርኮ ባኮ ቢያ ዒንሢ ባኣዚ
ማሁዋቴ።

15 ዒንሢ ናንጋ ዓጮይዳፓ ሃኬ ዓኣሢንታ ዒንሢኮ
ዑኬ ዓኣ፥ ሜሌ ዴሮሮ ማዒባኣ ካታሞ ዎልቄና ዒንሢ
ዓርቃ ዎዶና ዬያይዱዋቴ» ጌዔኔ።

16 «ናንጊና ናንጋ ጎዳ ማዔ ዒንሢኮ ፆኦዛሢ ዒንሢም
ዒንሢሮማሂዒንጋዓጮይዳዓኣካታሞዖሊዒንሢዓርቃ
ዎዶና ጋዓንቴ ካታሞይዳ ዓኣ ባኣዚ ቢያ ዎዎዹዋቴ።

17 ናንጊና ናንጋ ጎዳ ዒንሢ ዓይሤ ጎይፆና ሂታ ዓሶ፥
ዓሞራ ዓሶ፥ ካኣናኔ ዓሶ፥ ፔሪዛ ዓሶ፥ ሂዋዌ ዓሶንታ
ዒያቡሳ ዓሶንታኮ ዴሮ ጉቤ ዎዺ ባይዙዋቴ፤

18 ዬያ ዒንሢ ማዻንዳያ ኮይሳሢ ሜሌ ፆኦዞም
ካኣሽኪሢ ዛላንታ ዔኤቢ ሻኣካያ ማዔ ባኣዚቢያ ዒንሢ
ዔያታ ዔርዜም ናንጊና ናንጋ ጎዳ ዒፃያ፥ ጎሜ ማዓ ባኣዚ
ዒንሢማዹዋጉዲ ጌይኬ» ጌዔኔ።

19 «ፔቴ ካታማ ዲዒ ዔካኒ ዒንሢ ጊኢጊንታዛ
ካታሜሎ ማንጊ ሚርጌ ኬሊ ዴይንቴያ ማዔቴያ ዓኣፓ
ሙይንታኒ ዳንዳዓ ሚፆ ቲቂፖቴ፤ ዓይጎሮ ጌዔቴ ሚፃ
ዒንሢኮ ሞርኮቱዋሴ።

20 ዓኣፓ ሙይንቱዋ፥ ሜሌ ሚፆ ጋዓንቴ ቲቂ ቲቂ
ዔኪካታሜላዲዒንታንዳያ ሄላንዳኣና ዋርዲዮ ዴዎቤዞ
ዒንሢ ኮሻኒ ዳንዳዓኔ» ጌዔኔ።

21
ዎዼ ዓሲ ዔርቲባኣንቴ ሃይቄ ዓሲ ዛላ

1 ሙሴ ኬኤዛዖ፦ «ናንጊና ናንጋ ጎዳ ማዔ ዒንሢኮ
ፆኦዛሢዒንሢዻካላንዳጉዲዒንጋ ዓጫዞኦዜይዳ ዖኦኒ
ዎዼቴያ ዔርቲባኣ ዓሲ ሃይቂ ጴዼቴ፥

2ዒማና ሱኡጎ ማዔ ዓሶንታ ዎጎ ዎጋ ዓሶንታ ሌዛ ዓኣ
ቤዛፓዓርቃዖዑኬዑኬዓኣካታሞሄላንዳኣናዓኣ ሃኩሞ
ዋርቂ ዔሮንጎ፤

3ዬካፓ ሌዛ ዓኣ ቤዞኮ ዑኬ ማዔ ካታሜሎኮ ሱኡጋ
ጎሺ ጎሽካኒ ቃምባራ ዓጊንቲ ቤቂባኣ ፔቴ ማሮ ዶኦሮንጎ፤

4 ዬኖ ማሬሎ ጎሺ ጎሽኪንቲባኣያ፥ ቱኮ ባኣዚያ
ቱኪንቲባኣያ፤ ሃሣ ሚጩዋ ዋኣሢ ዓኣ ዛሬ ዔኪ ዴንዲ
ዒኢካ ባቃኖ ዺዺሜንሦንጎ፤

5ሌዊዓሳ ቄኤሴማዒናንጊና ናንጋ ጎዳማዔዒንሢኮ
ፆኦዛሢምማዻንዳጉዲ፥ዒዛሱንፆናዴሮዓንጃንዳጉዲ፥
ሃሣ ዱማዱማሞኦቶና ሼምፔ ሃይቄ ዛላኣ ዔያታ ጌስቲ
ኩንሣንዳጉዲ ዒዚ ዔያቶ ዶኦሬሢሮ ዒኢካ ዴንዶንጎ።

6 ዬካፓ ሃይቄ ዓሢኮ ሌዛ ዓኣ ቤዜሎኮ ዑኬ ማዔ
ካታሜሎ ሱኡጋ ሃይቄ ማሬሎ ዑፃ ኩጮማስቶንጎ፤

7 ሃሣ ዔያታ፦ ‹ኑኡኒ ሃያ ዓሢ ዎዺባኣሴ፤ ዖኦኒ ዒዛ
ዎዼቴያ ኑ ዴንቂባኣሴ፤

8 ናንጊና ናንጋ ጎዳሢዮ! ጊብፄ ዓጫፓ ኔኤኒ ዓውሲ
ኬሴዴሮ፥ዒስራዔኤሌዓሶምዓቶንጎጌዔ፤ ኑናኣማኣሬ፤
ሃያ፥ ሃይቄ ዓሢኮ ሱጉፆ ኑ ዑፃ ማሂፖ› ጎዖንጎ።

9 ናንጊና ናንጋ ጎዳ ዒንሢ ዓይሤ ጎይፆ ዬያይዲዒንሢ
ማዼቴ ዬያ ፒዜ ዓሢ ዎዺንቴ ዛሎ ዒንሢ ዖኦጪንታያ
ማዓዓኬ» ጌዔኔ።

ዖልዚና ዲዒንቴ ላኣሊ ዛላ ኬኤዚንቴ ዳምቤ
10 «ዒንሢኮ ሞርኮና ዒንሢ ዖልታኒ ኬስኬም ናንጊና

ናንጋ ጎዳ ማዔ ዒንሢኮ ፆኦዛሢ ዬያቶ ዒንሢም ዓኣሢ
ዒንጊ ዲዒ ዔኪሳዛ፥

11ዔያቶባኣካፓዔካኒዒንሢምሚዛጲላኣሊጴዼቴ፥
12ዬኖጉዴላኣሎዒንሢማኣሪማኣሪዔኪዓኣዹዋቴ፤

ዬካፓ ዒዛ ቶኦኮ ጉኡሊንቲ፥ ፁንጎዋ ፔኤኮ ቆኦሪ፥
13ዓፒሎዋላኣሚሜሌማኣዒ፥ዒንሢማኣሮይዳፔቴ

ዓጊኒ ዴዒ ዖሎና ዒዞኮ ሃይቄ ዓዶንታ ዒንዶንታ ዛሎ
ሲዮንጎ፤ ዬያይዴስካፓ ዬኖጉዴ ላኣሎ ዔኩዋቴ።

14 ናንጊቤቃ ጎዖንቴ ዒንሢ ዔያቶ ኮዑዋያ ማዔቴ
ዒንሢ ዔያቶ ሃሼም ዬኖጉዴ ላኣላ ናሽኬ ቤሲ ዓኣዻኒ
ዳንዳዓኔ፤ ዎልቄና ዒንሢ ዔያቶ ዔኬያ ማዔሢሮ ዓይሌ
ማሂሜሌ ዓሲምዒንሢ ሻንቻንዳያ ኮይሱዋሴ» ጌዔኔ።

ቶይዲ ናይኮ ዻካሊ ዛላ
15«ፔቴዓሲላምዖላኣሊዔኪ፥ፔቴዞ ናሽኪባጎዒፃያ

ማዔያታንቴላምዖላኣላዓቲንቄ ናይዒዛምሾዓዛጎዖንቴ
ቶይዶ ናዓሢዒዚዒፃ ላኣሌሎይዳፓ ሾይንቴያ ማዔም፥

16 ዬይ ዓሢ ፔኤኮ ቆሎ ናኣቶም ጊሽካ ዎዶና ዒዛኮ
ቶይዶ ናዓሢም ዒንጊንታንዳ ዛሎ ዔኪ ባሼ ዒ ናሽካ
ላኣሌላ ሾዔ ናዖም ዒንጊ ዱማሳንዳያ ኮይሱዋሴ፤

17 ዒዚ ናሽኩዋ ላኣሌሎይዳፓ ሾይንቴያ ማዔቴያ
ቶይዶ ናዖምዒንጊንታ ባካ ሃንጎዔያቶፔቴፔቴሢምዒዚ
ዒንጋሢዳፓ ጳንጬና ባሻያ ማዓኒ ኮይሳኔ፤ ዬያሮ ዬይ
ዓሢ ናዓ ቤርታ ሾይንቴያ ቶይዲ ናይ ማዔሢ ዔሪ ቶይዶ
ናዖም ኮይሳሢ ዒንጋንዳያ ኮይሳኔ» ጌዔኔ።

ሾዔ ዓሲም ዓይሢንቲ ዒፃ ናይ ዛላ
18 «ፔቴ ዓሲኮ ጳርቄቴያ ዋይዞ ዒፃ ዦኦሮ ናይ ዓኣያ

ማዔቴ፥
19ሾዔዓሳዔያታ ናንጋካታሞጌሎካሮይዳዓኣሱኡጎ

ኮይላ ዎጊሳኒ ዔኪ ዬዖንጎ፤
20ዔያታ ዎጊሳ ዎዶና፦ ‹ሃይ ኑኡኮ ናዓሢ ዋይዚ ዒፃ

ዦኦሮ ናይኬ፤ ሃሣ ዒዚ ዑሽኪ ማሢንታያ ሚኢሼያ ጉሪ
ባይዛያኬ› ጎዖንጎ፤

21 ዬካፓ ካታሞ ዓሳ ሹቻ ዹይ ዒዛ ዎዾንጎ፤
ዬያይዲ ዬያጉዴ ፑርታ ባኣዚ ቢያ ዒንሢ ባኣካፓ ዒንሢ
ባይዛንዳኔ፤ ዒስራዔኤሌ ዓጮይዳ ናንጋ ዓሲ ቢያ ዬያ
ዋይዚ ዒጊጫንዳኔ» ጌዔኔ።

ዱማዱማ ዎጌ
22 «ፔቴ ዓሲ ማዼ ዼኤፒ ዻቢንቲና ሚሢዳ ሱፂንቲ

ሃይቃንዳጉዲ ዎጊንቴቴ፥
23 ሚሢዳ ሱፂንቲ ሃይቄ ዓሲ ፆኦሲ ጋዳማ ሳዖይዳ

ዔኪ ዬዓሢሮ ሌዛ ሚፆ ዑፃ ሱፂንቲ ዎርቆፓ፤ ናንጊና
ናንጋ ጎዳ ማዔ ዒንሢኮ ፆኦዛሢ ዒንሢሮ ማሂ ዒንጋ
ዓጮዒንሢዒኢሱዋጉዲሌዛዒማኬላዱኡኪንቶንጎ»
ጌዔኔ።

21:23 ጋላ. 3፡13።

22
1ሙሴ ኬኤዛዖ፦ «ዒንሢ ፃጲ፥ ዒስራዔኤሌ ዓሲሮ

ማዔ ባይታቴያ ማራይ ዣኣሊ ባይቄያ ዴንቃዖ ኮርሳ ዚቲ
ጌይ ዴንዲፖቴ፤ ዓዶም ማሂ ዔኪ ዓኣዹዋቴ፤

2ጋዓንቴ ዬያ ቆልሞኮዓዴ ናንጋቤዛ ሃኬማዔቴ፥ ሃሣ
ዖ ቆልሞ ማዔታቴያ ዒንሢ ዔሪባኣቴ ዒንሢ ማኣሪ ዔኪ
ዓኣዹዋቴ፤ ዬካፓ ዒዚ ኮይሙካዛ ዒዒንጉዋቴ፤

3 ዬያጉዲ ሃሬታቴያ ማኣዓ፤ ሜሌ ባኣዚያ ቢያ ዒንሢ
ፃጶ ዒስራዔኤሌ ዓሶሮ ማዔያ ባይቄም ዒንሢ ዴንቄቴ
ማሂ ዒዒንጉዋቴ፤ ዚቲ ጌይፖቴ» ጌዔኔ።

4 «ዒንሢ ፃጶ፥ ዒስራዔኤሌዓሲሮማዔ ሃሬታቴያ ባይ
ጎይሢዳ ሎኦሚ ዓኣንቴ ዒንሢ ዴንቄቴ ኮርሳ ዚቲ ጌይ
ዓኣዺፖቴ፤ ሎኦሜ ቤዛፓ ዔቂሲ ዬያ ዓሢ ማኣዱዋቴ»
ጌዔኔ።

5 «ናንጊና ናንጋ ጎዳ ማዔ ዒንሢኮ ፆኦዛሢ ዬያጉዲ
ማዻ ዓሶ ዒፃያታሢሮ ላኣሊ ዓቲንቄ ማኣዖ፤ ዓቲንቄ
ላኣሊ ማኣዖ ማይንታንዳያ ኮይሱዋሴ» ጌዔኔ።

6 «ፔቴ ካፒሚሢዳታቴያ ሳዓይዳ ጱኡላ ጱኡሊ፥ ሃሣ
ናይ ቃንቂ ፔ ማኣሪዳ ዓኣንቴ ዒንሢ ዴንቄቴ ዒንዴሎና
ናኣቶና ዎላ ዓርቂ ዔኪፖቴ፤

7ዒዞኮ ናኣቶ ዒንሢዔካኒ ዳንዳዓኔ፤ ጋዓንቴ ዒንዴላ
ባራኒ ዴንዳንዳጉዲ ሃሹዋቴ፤ ዒንሢ ዬያይዴቴ ዖርጎጪ
ሚርጌ ሌዔ ናንጋንዳኔ» ጌዔኔ።

8 «ዓኪ ማኣሪ ዒንሢ ማዣ ዎዶና ማኣሮ ዑፃ ዓኣ
ቤዛፓ * ዓሲ ኬዲሎኦሚ ሃይቁዋጉዲ ዓጮ ጎንጃንዳያ
ኮይሳኔ፤ ዬያይዲባኣያ ማዔም ዓሲ ኬዲ ሃይቄቴ ዒንሢ
ዖኦጪንታያ ማዓንዳኔ» ጌዔኔ።

9 «ዒንሢ ዎይኖ ቱካ ጎዦይዳሜሌዜርሢዜርቂፖቴ፤
ዒንሢ ዬያይዴቴ ዎይኖ ሚፆ ዓኣፖታቴያ ሃንጎ ዒንሢ
ዜርቄ ባኮ ዔኪሙዓኒ ዳንዳዑዋሴ» ጌዔኔ።

10 «ጌማይና ሃሬና ዎላ ዋኣፂ ጎሽኪፖቴ፤
11 «ማራይ ጋፓኔና ሜሌ ሼኤሜና ዎላ ዹዖና ማኣዖ

ማይንቲፖቴ፤
12 «ዓፒሎኮ ዒንሢኮ ዖይዶ ዛሎ ጉቤሢዳ ማጫሬ

ዋሁዋቴ» ጌዔኔ።

ዔፒ ዛላ ኬኤዚንቴ ባኣዚ
13 «ፔቴ ዓሲ ላኣሊ ዔካዖ ዒዞ ዒፂ፥
14 ‹ሃኖ ላኣሌሎ ታ ዔኬንቴ ዒዛ ኩሙሢቱዋሴ› ጌዒ

ሉኡቂ ዎጌና ዓይሢሲ ሱንፆ ዒዞኮ ፑርቲሴቴ፥
15 ናዔሎኮ ዓዶንሢ ናዔላ ኩሙሢ ማዔሢ ዔርዛ፥

ማርካ ማዓ ባኣዚ ካታሞኮ ዎጎ ዎጋ ዓሶም ዔኪ ሙኪ
ዻዎንጎ።

16 ዬካፓ ናዔሎኮ ዓዴ፦ ‹ታኣኒ ሃኖ ታ ናዔሎ ሃያ
ዓሢም ዔፒና ዒንጌንቴ ሃሢ ዒዚ ዒዞ ዒፃያ ማዔሢ
ኬኤዜኔ።

17 ናዔላ ኔኤኮ ኩሙሢቱዋሴ ጌዒ ሱንፆ ዒዛኮ
ፑርቲሴኔ፤ ጋዓንቴታ ናዔላኩሙሢማዔሢዔርዛማርኮ
ማላቶ ሃኣዛጉዋቴ!› ጌዒ ሱጉፃ ሄሌ ዓፒሎ ሱኡጎ ቤርታ
ሂኢሦንጎ።

18ዒማና ካታሜሎኮሱኡጋ ዬያ ዓናሢዔኪ ጳርቆንጎ፤
19ሃሣቃሲፔቴኪሎማዓዓንጊቢራማጋጬጪጊሺ

ናዔሎኮ ዓዶም ዒንጎንጎ፤ ዓይጎሮ ጌዔቴ ዬይ ዓሢ ፔቴ
ዒስራዔኤሌ ዓሲ ማዔ ኩሙፆ ዉዱሮ ናዔሎኮ ሱንፆ
ፑርቲሴሢሮኬ፤ ዬካፓ ዒዛ ዒዛኮ ማቾ ማዒ ናንጎንጎ፤

ሃይቃንዳያ ሄላንዳኣና ዒዞ ዒ ዓንጃንዳያ ኮይሱዋሴ»
ጌዔኔ።

20«ጋዓንቴ ዓሢኬኤዜባካ ጎኔማዒ፥ዒዛኣኩሙሢ
ማዔሢኮማርካ ባኣያ ማዔቴ፥

21 ዒዛ ዓዶ ማኣራ ዓኣዖ ዓቲንቄና ዞኦስካ ኮኦሚ፥
ዬያጉዴዻውሲንቲማዾዒስራዔኤሌዓሶባኣካማዼሢሮ
ዓሳ ዒዞ ዔኪ ዒዞኮ ዓዶ ማኣሪ ዴንዴም፥ ዒኢካ ዒዛ
ናንጋ ካታሞይዳ ዓኣ ዓሳ ሹቻ ዹይ ዒዞ ዎዾንጎ፤
ዬያይዲዬያጉዴፑርቶማዾዒንሢባኣካፓዒንሢባይዛኒ
ዳንዳዓኔ» ጌዔኔ።

22«ፔቴ ዓሲሜሌዓሲኮላኣሊዒኢሴቶዬያ ዓሢንታ
ላኣሌሎንታቢያዎዺንቶንጎ፤ዬያይዲዬያጉዴፑርቶማዾ
ዒንሢ ባኣካፓ ዒንሢ ባይዛኒ ዳንዳዓኔ» ጌዔኔ።

23 «ፔቴ ዓሲ ፔቴ ካታማይዳ ሜሌ ዓሲና ዖኦጪንቲ
ዓኣ፥ ኩሙሢዉዱሮ ናይ ዓርቄያ ማዔቴ፥

24 ላምዖንሢ ካታሞኮ ዙሎ ዔኪ ኬስኪ ሹቻ ዹይ
ዎዹዋቴ፤ ናዔላ ሃይቃኒ ኮይሳሢ ካታሞ ሳዛ፥ ዓሲ
ዋይዛኒ ዳንዳዓ ቤሲዳ ዓኣዖ ዒላቲባኣሢሮኬ፤ ዓሢ
ሃይቃኒኮይሳሢሜሌዓሲናዖኦጪንቲዓኣኩሙፆዉዱሮ
ናዔሎ ዓርቄሢሮኬ፤ ዬያይዲ ዬያጉዴ ፑርቶ ማዾ ዒንሢ
ባኣካፓ ዒንሢ ባይዛኒ ዳንዳዓኔ» ጌዔኔ።

25 «ፔቴ ዓሲ ሜሌ ዓሲና ዖኦጪንቲ ዓኣ፥ ኩሙሢ
ዉዱሮ ናይ ካይካ ዴንቂ ዓርቄቴ ዓሢ ሌሊ ዎዺንቶንጎ።

26 ዬና ናዔላ ዒዞ ዎዺሻንዳ ዻቢንቲ ማዺባኣሢሮ
ዒዞይዳ ፔቴ ባኣዚታዖ ማዻንዳያ ኮይሱዋሴ፤ ዬያጉዴ
ማዾ ማዻ ዓሢ ዓሲ ዎዼ ዓሲጉዲ ዛጊንታኔ።

27 ዬይ ያዺ ማዺንታሢ፦ ዬይ ዓሢ ዬና ሜሌ ዓሲና
ዖኦጪንቲዓኣዉዱሮናዔላሶኦፔቤዛ፥ካዮባኣካዓኣንቴ
ዓርቄሢሮዒዛዒላቴቴያዒዞማኣዳንዳዓሲባኣሢሮኬ»
ጌዔኔ።

28«ፔቴዓሲዓሲና ዖኦጪንቲባኣ፥ኩሙሢዉዱሮናይ
ዓርቄያ ማዔቴ፥

29 ናዔሎኮ ዓዶም ዶንጊታሚ ማዓ ዓንጊ ቢራ
ጪጎንጎ፤ ዬካፓ ዒዛ ዒዛኮ ማቾ ማዒ ናንጎንጎ፤ ዒዚ
ዒዞ ዎልቄና ዓርቂ ዒዞና ላሄሢሮ ዒዚ ሃይቃንዳያ
ሄላንዳኣና ዒዞ ዒ ዓንጃኒ ዳንዳዑዋሴ» ጌዔኔ።

30 «ዓይጎ ዓሲያ ማዖም ዒንዶ ሌጎና ላሂ ዓዶ
ዻውሲሶፓ» ጌዔኔ።

23
ናንጊና ናንጋ ጎዳ ዴሮይዳፓ ዓሲ ዱማሳ ባኣዚ

1ሙሴ ኬኤዛዖ፦ «ፂኢቄ ዹይንቴያ ሃሣ ጌኒንቴ ዓሲ
ናንጊና ናንጋ ጎዳ ዴሮ ባኣካ ፓይዲንታንዳያ ኮይሱዋሴ»
ጌዔኔ።

2 «ዻኣሪ ናይማዒሾይንቴ ዓሲናዒዛኮዜርፆና ዴንዲ
ታጶ ሾይንቲ ሄላንዳኣናታዖ ናንጊና ናንጋ ጎዳ ዴሮ ባኣኮ
ጌሊ ፓይዲንታንዳያ ኮይሱዋሴ» ጌዔኔ።

3 «ዓሞኦኔ ዓሲ ማዔቴያ ሞዓኣቤ ዓሲ፤ ሃሣ ዔያቶ
ዜርሢ ማዔ ዓሲ ቢያ ዴንዲ ታጶ ሾይንቲ ሄላንዳኣናታዖ
ናንጊና ናንጋ ጎዳ ዴሮ ባኣካ ፓይዲንታንዳያ ኮይሱዋሴ።

4ዒንሢ ጊብፄ ዓጫፓ ኬስኪ ጎይፆይዳ ዓኣንቴ ዔያታ
ሙኡዚንታ ዋኣሢንታዒንሢም ‹ዒንጋዓ› ጌዒ ላኣጌያታሢ
ዋሊንታያቱዋሴ፤ዬያሌሊቱዋንቴሜሶፖታሚያይዳፔቶሬ

ጌይንታ ካታሞይዳ ናንጋ ቢዖሬ ጎዖሢ ናኣዚ ባላዓሜ
ዒንሢ ጋዳንቃንዳጉዲሚኢሼ ዔያታ ዒዛምጪጌኔ።

5 ጋዓንቴ ናንጊና ናንጋ ጎዳ ማዔ ዒንሢኮ ፆኦዛሢ
ዒዛም ዋይዛኒ ኮይባኣሴ፤ ናንጊና ናንጋ ጎዳ ዒንሢ
ናሽኬሢሮ ጋዳሞ ዓንጆ ባንሢ ሺርሼኔ።

6 ዒንሢ ናንጋ ዎዶ ቢያይዳ ዬይ ዴራ ዖርጎጪ ኮሺ
ናንጊ ናንጋንዳጉዲ ዔያቶ ማኣዲፖቴ» ጌዔኔ።

7 «ዔዶኦሜ ዓሳ ዒንሢኮ ዒጊኖ ማዔሢሮ ዔያቶ
ዒፂፖቴ፤ ጊብፄ ዓጫሙኬ ዓሲ ማዒ ዒንሢ ናንጌሢሮ
ጊብፄ ዓጮ ዓሶዋ ዒፂፖቴ።

8ዔያቶኮ ዜርፃ ሃይሦ ሾይንቲ ሄላዛ ናንጊና ናንጋ ጎዳ
ዴሮ ባኣካ ማዒ ፓይዲንቶንጎ» ጌዔኔ።

ዖሎ ዓሳ ዱንኪ ዴዓ ቤዞ ጌኤሺማሂ ካፒሢ
9 «ዒንሢ ዖልዚ ዖላኒ ዖሎሮ ዱንኪ ዴዓ ቤዞይዳ ዓኣ

ዎዶና ዒንሢ ዒኢሳ ባኣዚዳፓ ካፒንቱዋቴ።
10 ፔቴ ዓሲ ዹሚና ዓውታዺ ሾይዣ ዜርፆ ፔ ዑፃ

ላኣሌያ ማዔቴ ዬይ ዓሢ ጉርዳፓ ዙሎ ኬስኪ ዒኢካ
ዴዖንጎ።

11 ዬካፓ ዓባ ኬዳዛ ዑፆ ማስቲ፥ ዓባ ጌላኣና ጉርዶ
ማዒ ጌሎንጎ» ጌዔኔ።

12 «ዒንሢ ሼኤሺ ሼኤቃንዳ ቤሲ ጉርዶኮ ዙላ
ጊኢጊሹዋቴ፤

13 ዒንሢ ሼኤቃ ዎዶና ሺዖ ቦኦኪ ዱኡካኒ ዖሎ
ዓንጋሞና ዎላ ሲፖ ዔኪ ሃንቱዋቴ።

14ዒንሢዱንኪዴዔጉርዶዎጋጋዓጎይፆጉዴያጌኤሺ
ማሂ ካፑዋቴ፤ ናንጊና ናንጋ ጎዳ ማዔ ዒንሢኮ ፆኦዛሢ
ዒንሢ ካፓኒ፤ ሃሣ ዖሎናኣ ሞርኮ ዒንሢ ባሺሳኒ ዒንሢኮ
ጉርዶ ባኣካ ዓኣኔ፤ ናንጊና ናንጋ ጎዳ ዒንሢዳፓ ፔ ዓኣፖ
ካሮ ሺርሻንዳጉዲ ማሃ ሻኣካ ባኣዚ ቢያ ማዺፖቴ»
ጌዔኔ።

ዱማዱማ ዎጌ
15 «ፔቴ ዓይሌ ማዒ ማዻ ዓሲ ዒ ማዻ ዓሢ ኮይላፓ

ቤቲ ዒንሢ ኮይላ ሙኬያ ማዔቴ ቤርታ ዒዛ ቆላሢም
ማሂ ዳኪፖቴ፤

16 ዒንሢኮ ካታሞይዳ ዒ ናሽኬ ቤዛ ናንጎንጎ፤ ዒዛ
ሜታሲፖቴ» ጌዔኔ።

17 «ዒስራዔኤሌ ዓሲ ማዔ፥ ዓቲንቄታቴያ ላኣሊ
ሜሌ ፆኦዞ ካኣሽካ ዓሳ ማዻሢጉዲ ማቾ ሃሣ ዓኒ
ማዒባኣያና ላሆፓ፤

18ማቾ ሃሣ ዓኒማዒባኣያና ላሃ ዓሲ ናንጊና ናንጋ ጎዳ
ዒፃያታሢሮ ዬያ ማዺዔኮና ሚኢሻ ናኣቢ ኩንሥሢማዒ
ናንጊና ናንጋ ጎዳ ማዔ ዒንሢኮ ፆኦዛሢማኣሪ ጌሎፓ።

19 «ዒንሢ ፃጶ ማዔ፥ ዒስራዔኤሌ ዓሲም ሚኢሼ
ዒንሢ ታልዔቴ ሃሣ ሙሙዖንዶ ባኣዚያ ዒንሢ ዒንጌቴ
ሾይቺና ማሃንዳጉዲ ዖኦጪፖቴ።

20 ሾይቺና ዒንሢም ዒንጋኒ ኮይሳሢ ሜሌ ዓጪፓ
ሙኬዓሲማዖንጎ፤ዒንሢ ፃጶማዔ፥ዒስራዔኤሌዓሲፓ
ማዓኒ ኮይሱዋሴ፤ ዬያ ዎጎ ዒንሢ ማዺ ኩንሤቴ ናንጊና
ናንጋ ጎዳ ማዔ ዒንሢኮ ፆኦዛሢ ዴንዲ ዒንሢ ዻካላ
ዓጮይዳ ማዻ ማዾና ቢያ ዒንሢ ዓንጃንዳኔ» ጌዔኔ።

21 «ናንጊና ናንጋ ጎዳ ማዔ ዒንሢኮ ፆኦዛሢም ፔቴ
ባኣዚ ዒንሢ ዒንጋኒ ናኣቤ ዎዶና ‹ዒንጋንዳኔ› ጌዒ
ጫኣቂ ናኣቤ ባኮ ኔጊሺፖቴ፤ ዒንሢ ዒንጋኒ ናኣቤ ባኮ

ዒንጋንዳጉዲ ናንጊና ናንጋ ጎዳ ኮዓኔ፤ ናኣቦ ዒንሢ
ኩንሢባኣቴ ጎሜ ዒንሢኮ ማዓንዳኔ።

22 ናንጊና ናንጋ ጎዳም ናኣቡዋዖ ሃሺሢ ፔኤሮ ጎሜ
ማዑዋሴ፤

23ጋዓንቴዒንሢዒንሢኮናሽኪናንጊና ናንጋ ጎዳማዔ
ዒንሢኮ ፆኦዛሢም ናኣቤቴ ዒንሢ ጌዔ ባኮማ ዛጊ ካፒ
ኩንሣንዳያ ኮይሳኔ» ጌዔኔ።

24 «ፔቴ ዓሲኮ ቱኮና ዎይኖ ባኣኮናዒንሢዴንዳ ዎዶና
ካፄ ዓኣፖ ኮዔሢጉዲ ሙዓኒ ዒንሢ ዳንዳዓኔ፤ ጋዓንቴ
ዔኤቢዳ ማንፂ ዔኪ ዴንዲፖቴ።

25 ሃሣ ፔቴ ዓሲኮ ጎሺ ጋርሲና ዒንሢ ዴንዳ ዎዶና
ቲሻሢ ኩቻ ሾኦሊ ዔኪ ዔኪ ዻዓኒ ዒንሢ ዳንዳዓኔ፤
ጋዓንቴ ጲሺ ዔኪ ዒንሢማኣሪ ዴንዲፖቴ» ጌዔኔ።

24
ላኣሊ ዓንጄዖ ላሚ ዔኪሢ ዛላ

1ሙሴ ኬኤዛዖ፦ «ፔቴ ዓሲ ላኣሊ ዔካዖ ናንጊቤቃ
ዒዛ ዒሣ ባኣዚ ዒ ዴንቂ ዓንጂፆ ዔርዛያ ማርካ ማዓ
ዋርቃታ ፃኣፒ ዒንጊ፥ ፔ ማኣራፓ ዒዞ ዳኬያ ማዔቴ፥

2 ሃሣ ዒዛ ዴንዲሜሌ ዓሲም ሌዔቴ፥
3 ዬይ ላምዓሳ ዓናሢያ ዒዞ ዒፃያ ማዒ ዓንጂንቲፆ

ዔርዛ፥ ማርካማዓ፥ ዋርቃታ ፃኣፒ ዒንጊ ፔማኣራፓኬሲ
ዳኬቴ፤ ሃሣ ዬይ ዓናሢ ሃይቄያ ማዔቴ፥

4 ዬንሢ ላምዖ ካሮንሢና ማዔቴያ ዬይ ቤርታኣ ዓናሢ
ዒዞ ላሚ ዔካንዳያ ኮይሱዋሴ፤ ዒዞ ዒኢቴያ ማሂ ዒ
ዛጎንጎ፤ ዒዞ ዒ ላሚ ዔኬቴ ዬያጉዴ ማዾ ናንጊና ናንጋ
ጎዳ ዒፃያኬ፤ ናንጊና ናንጋ ጎዳ ማዔ ዒንሢኮ ፆኦዛሢ
ዒንሢምዒንጋዓጮይዳዒንሢናንጋዎዶናዬያጉዴፑርታ
ጎሜማዻንዳያ ኮይሱዋሴ» ጌዔኔ።

ዱማዱማ ዎጌ
5 «ዑኬ ላኣሊ ዔኬ ዓሲ ዖልዚ ዖላንዳጉዲ ዎልቄና

ዳካንዳያ ኮይሱዋሴ፤ ሃሣሜሌማዾዋዎልቄናማዻንዳያ
ኮይሱዋሴ፤ ዒዚ ፔቴ ሌዔ ዓይጎ ባኣዚያ ዎልቃዺ
ዓይሢንቱዋዖ ሜታ ባኣያ ማዒ ፔ ማኣራ ማቾ ዎዛሶንጎ»
ጌዔኔ።

6 «ፔቴ ዓሲም ፔቴ ባኣዚ ዒንሢ ታልዓ ዎዶና
ዎንፆታቴያ ማዶ ዓይሢ ባኣዚ ማሂ ዔኪ ዓርቂፖቴ፤
ዬያ ዒንሢ ማዼቴ ዬያ ዓሢኮ ማኣሮ ዓሳ ሙዖንዶ
ባኣዚ ጊኢጊሾ ባሺንቲ ሃይቃንዳጉዲ ማዺሢጉዲ ዬይ
ፓይዲንታኔ» ጌዔኔ።

7 «ፔ ፃጲ ማዔ፥ ዒስራዔኤሌ ዓሲ ዓርቂ ዔኪ ፔኤኮ
ካራሚ ማሂ ማዺሻ ዓሲ፤ ሃሣ ሜሌም ሻንቻ ዓሲ
ሃይቃንዳጉዲ ዎጊንቶንጎ፤ ዬያይዲ ዬያጉዴ ፑርቶ ማዾ
ዒንሢ ባኣካፓ ዒንሢ ባይዛንዳኔ» ጌዔኔ።

8 «ዑሢዳ ኬስካ ዶርዓሢ ዒንሢ ዓርቄ ዎዶና ታ
ዒንሢም ኬኤዛ ዳምቦ ጎይፆና ሌዊ ዓሶ ማዔ ቄኤሳ
ዒንሢምኬኤዛ ዳምቦ ዛጊ ማዺኩንሡዋቴ።

9ጊብፄ ዓጫፓዒንሢኬስኪ ጎይፆይዳ ዓኣንቴ ናንጊና
ናንጋ ጎዳ ማዔ ዒንሢኮ ፆኦዛሢ ማይራሞይዳ ማዼ ባኮ
ማሊ ጶቂሡዋቴ» ጌዔኔ።

10 «ዒንሢፔቴ ዓሲምዔኤቢታልዓ ዎዶና ዓይሢማዓ
ባኣዚ ዔካኒ ዒንሢሮ ዓሢኮ ጋሮ ጌሊፖቴ።

11ዒንሢዙላዔቄም ዓሢ ፔኤሮ ዓይፆ ማዓ ባኮ ዔኪ
ዒንጎንጎ።

23:5 ኔሄ. 13፡1-2። 23:5 ፓይ. ማፃ 23፡7—24፡9። 23:17 ሌዊ. ዓኬ 19፡29። 23:20 ኬሲ. ማፃ 22፡25፤ ሌዊ. ዓኬ 25፡36-37፤ ላሚ.
ዎማ 15፡7-11። 23:21 ፓይ. ማፃ 30፡1-16፤ ማቲ. 5፡33። 24:1ማቲ. 5፡31፤ 19፡7፤ ማር. 10፡4። 24:7ኬሲ. ማፃ 21፡16። 24:8ሌዊ.

12ዓሢማንቆማዔቴ ዓሢማኣዓ ዓፒሎዒንሢማኣራ
ዔኪ ዎይሢፖቴ፤

13 ዒዚ ማኣዒ ዎርቃንዳጉዲ ዓባ ጌሉዋንቴ ዒዛም
ማማሁዋቴ፤ ዒዚ ዒንሢም ‹ፆኦሲ ዒንጎም› ጋዓንዳኔ፤
ናንጊና ናንጋ ጎዳ ማዔ ዒንሢኮ ፆኦሲያ ዒንሢኮ ዬያ
ማዾና ዎዛዻንዳኔ» ጌዔኔ።

14«ዒንሢ ፃጶዒስራዔኤሌዓሲማዔቴያዒንሢዓጮ
ካታሞኮ ፔቴዞይዳ ናንጋ ሜሌ ዓጪ ዓሲ ማዔ ማንቆ፥
ሃሣ ሜታዻ ዓሲ ዒንሢ ሚኢሼጪጌም ማዾ ማዻኒ ጌሌ
ዎዶና ኮይሳሢጪጉዋዖ ጌሺ ጌሺ ማዺሺፖቴ።

15 ዒዚ ማንቆ ማዔሢሮ ኬላ ኬላ ዒ ማዼሢ ዛሎ
ዒንሢ ዒንጋ ሚኢሾ ዔካኒ ዒማ ካፒ ዓኣሢሮ ሚኢሾ ዓባ
ጌሉዋንቴ ዒንጉዋቴ፤ ዒንሢጪጊባኣቴ ናንጊና ናንጋ ጎዳ
ባንሢ ዒዚ ዒላቴም ጎሜ ዒንሢኮ ማዓንዳኔ» ጌዔኔ።

16 «ናይ ማዼ ዻቢንቲና ሾዓ ዓሳ ሃይቃንዳጉዲ
ዎጊንታንዳያ ኮይሱዋሴ፤ ሃሣ ሾዔ ዓሳ ማዼ ዻቢንቲና
ናኣታ ሃይቃንዳጉዲ ዎጊንታንዳያ ኮይሱዋሴ፤ ፔቴ ፔቴ
ዓሳ ፔ ማዼ ዻቢንቶና ሌሊ ሃይቃንዳጉዲ ዎጊንታንዳያ
ኮይሳኔ» ጌዔኔ።

17 «ሜሌ ዓጪፓ ሙኬያ፥ ሃሣ ዜኤሪ ናይም ፒዜ
ዎጌ ዎጊፆ ሃሺፖቴ፤ ዜኤሪንዳ ታልዔ ባኣዚ ዛላሮ ዓፒላ
ዓይሢ ባኣዚ ማሂ ዔኪፖቴ።

18 ዒንሢ ጊብፄ ዓጮይዳ ዓይሌ ማዒ ናንጌሢንታ
ናንጊና ናንጋ ጎዳማዔዒንሢኮ ፆኦዛሢዬያይዳፓዓውሲ
ዒንሢ ኬሴሢ ጶቂሡዋቴ፤ ታኣኒያ ሃያ ዓይሢፆ ዒንሢ
ዓይሣሢ ዬያ ዛሎናኬ» ጌዔኔ።

19 «ሃኣኮ ዒንሢ ጮኦራ ዎዶና ዒንሢ ጎዦ ጋራ ዋሌ
ናኣራዓኣቴጊንሣማዒሙኪዔኪፖቴ፤ዬይሜሌዓጫፓ
ሙኬ ዓሶንታ ዜኤሮ ናኣቶንታ ዜኤሮ ዒንዶንሢንታም
ዓቶንጎ፤ ዬያ ዒንሢማዼቴዒንሢማዻማዾና ቢያ ናንጊና
ናንጋ ጎዳ ዒንሢ ዓንጃንዳኔ።

20ዛይቶጩኡጲኮሾ ሪሚቶ ዓኣፖዒንሢማንፄስካፓ
ሚፆ ካኣፓ ካኣፓ ዓቴ ቃኣሉሞ ጊንሣ ሙኪ ማንፂ
ዔኪፖቴ፤ ዬይ ሜሌ ዓጫፓ ሙኬ ዓሶንታ ዜኤሮ
ናኣቶንታ ዜኤሮ ዒንዶንሢንታም ዓቶንጎ።

21 ዎይኖኮዋ ዓኣፖ ሱፃፓ ቲቂ ቲቂ ዒንሢ ዔካንቴ
ዓቴሢጊንሣሙኪቲቂዔኪፖቴ፤ ዬያሜሌዓጫፓሙኬ
ዓሶንታዜኤሮ ናኣቶንታዜኤሮዒንዶንሢንታምሃሹዋቴ።

22 ዒንሢ ጊብፄ ዓጮይዳ ዓይሌ ማዒ ናንጌሢ
ዋሊፖቴ፤ ታኣኒያ ሃያ ዓይሢፆ ዒንሢ ዓይሣሢ ዬያሮኬ»
ጌዔኔ።

25
1ሙሴኬኤዛዖ፦ «ላምዖዓሲዎላፑርታዖሞኦቶዓርቂ

ዎጎ ዎጎ ቤዞሙኬቴ ዎጎ ዎጋ ዓሳ ፒዜሢም ‹ሜታ ኔኤኮ
ባኣሴ›፤ ዻቤሢም ‹ኔ ዻቢንቴያኬ› ጌይ ዎጋኒ ኮይሳኔ፤

2 ዻቢንቴ ዓሢ ዢራፓና ጳርቂንታንዳያ ኮይሳያ ማዔቴ
ዒዚ ጳርቂንታንዳሢ ዎጎ ዎጋ ዓሢ ዓኣ ቤዛ፤ ሃሣ ዒ
ዋኣዼ ጳርቂንታንዳቴያ ዎጊንታሢ ዒዚ ዻቢንቴ ዻቢንቶ
ጎይፆ ጉዴያ ማዓንዳኔ።

3 ዖይዲታሚ ማዓንዳ ዢራፓና ጳርቂንታኒ ዳንዳዓኔ፤
ጋዓንቴ ዖይዲታሚፓ ዑሣ ዓኣሣንዳያ ኮይሱዋሴ፤ ዬካፓ

ዑሣ ዓኣሢ ጳዺንቴያ ማዔቴ ዒንሢ ዒንሢኮ ፃጳሢ ዓሲ
ቤርቲዳ ቦርሲሳያ ማዓኔ» ጌዔኔ።

4 «ሃኣኮ ሺርካ ጌማይኮ ሺርካ ዎዶና ሙሱሮ
ቱኪፖቴ» ጌዔኔ።

ዾንሣ ባይቄ ዓሲ ዛላ ማዺንታ ዳምቤ
5 «ዎሊኮ ጌርሲንሢ ማዓ ዓሲ ፔቴ ቤሲዳ ናንጋያታዖ

ፔቴሢ ናይ ሾዑዋዖ ሃይቄቴ ሃይቄሢኮ ማቻ ማኣሮ ዓሶፓ
ሜሌዓሲምሌዓንዳያ ኮይሱዋሴ፤ ዒዞ ዓኒኮ ጌርሲዒዞ
ዔካንዳያ ኮይሳኔ።

6 ዬይ ሂዲንታ ዎዶና ቤርታ ሾይንቴ ዓቲንቆ ናዓ
ሃይቄሢ ሱንፆና ዔኤሊንቶንጎ፤ ዬያይዲፆና ዒስራዔኤሌ
ዓሶይዳፓ ዓሲ ሃይቄቴ ዾንሢ ባይቃይ ባኣያ ማዒ ዜርፃ
ናንጋንዳኔ።

7 ጋዓንቴ ሃይቄሢኮ ጌርሲ ዬኖ ላኣሌሎ ዔካኒ
ኮዒባኣቴ፥ ዒዛ ካታሞ ሱኡጎ ኮይላ ዴንዲ ‹ታኣኮ ዓኒኮ
ጌርሲ ታና ዔካንዳያ ኮይሳያታንቴ ዔካኒ ኮይባኣሴ፤
ዒዛኮ ሃይቄ ጌርሲም ዒስራዔኤሌ ዓሶ ባኣካ ዜርሢ
ጌሣኒያ ኮይባኣሴ› ጎዖንጎ፤

8ዬካፓካታሜሎኮሱኡጋዓሢዔኤሊዖኦጮንጎ፤ ሃሣ
ዒዚ ዒዞ ዔኪፆ ዒፃያ ማዔቴ፥

9ዬናላኣሌላካታሞሱኡጎቤርቶዒዛኮይላሙኪጋፓ
ቶካፓ ዒዛኮ ፔቴ ዱርዞ ኬሲ ዓኣፖ ካራ ጩታዖ፦ ‹ፔ
ጌርሲም ዜርሢ ጌሣኒ ዒፃ ዓሲዳ ዬያጉዴ ቦርሲሳ ማዾ
ማዺንታንዳያ ኮይሳኔ› ጎዖንጎ።

10 ዬያ ዓሢኮ ማኣሮ ዓሳ ዒስራዔኤሌ ዴሮ ባኣካ
‹ዱርዛ ኬሲንቴ ዓሢ ማኣሮ ዓሶ› ጌይንቲ ቦሂንታያ ማዒ
ናንጋንዳኔ።

ሜሌዱማዱማ ዓይሥሢ
11 «ላምዖ ዓሲ ዎላ ፑርቲ፥ ዎሊ ዓርቂ ዑራዻንቴ

ፔቴሢኮማቻሙኪዓኒማኣዳኒ ሃንጎ ዓሢኮ ፂኢቆዺዺ
ዓርቄቴ፥

12 ሚጪንቲሢባኣያና ኩጫ ዒዞኮ ቲቲቂንቶንጎ»
ጌዔኔ።

13-14 «ዔኤቢ ማኮ ዼኤፒ ባኣዚና ዻካ ባኣዚና ዔኪ
ዓሲ ጌሺ ሺሪፖቴ።

15 ናንጊና ናንጋ ጎዳ ማዔ ዒንሢኮ ፆኦዛሢ
ዒንሢም ዒንጋ ዓጮይዳ ሚርጌ ሌዔ ናንጋኒ ፒዜ ሃሣ
ጉሙርቂንታያ ማዔማኮ ባኣዚ ዒንሢኮ ዓኣያ ማዖንጎ፤

16 ናንጊና ናንጋ ጎዳ ማዔ ዒንሢኮ ፆኦዛሢ ዬያይዲ
ጌሺሢና ጌኔ ማዾ ማዻ ዓሲ ጉቤ ዒዒፃኔ» ጌዔኔ።

ዓማሌቄ ዓሶ ባይዛንዳጉዲ ዓይሢንቴ ዓይሥሢ
17 «ዒንሢ ጊብፄ ዓጫፓ ኬስኬ ዎዶና ዓማሌቄ ዓሳ

ዒንሢዳ ማዼ ጌኖ ማዾ ዋሊፖቴ፤
18 ዔያታ ፆኦሲ ዒጊጩዋዖ ዒንሢ ጎይፆይዳ ላቢ

ዓኣንቴ ጊንሢናሙኪ ዖልዚ ቡሊ ላቢንቲ ጊንፃ ታሢ ታሢ
ሙካ ዓሶ ዒንሢኮ ቢያ ዎዼኔ።

19 ዬያሮ ናንጊና ናንጋ ጎዳ ማዔ ዒንሢኮ ፆኦዛሢ
ዓጬሎዒንሢ ዻካልሲዒንሢኮ ኮይላ ዓኣ ሞርኮይዳፓ
ቢያ ሃውሺሲ ዴይሤ ዎዶና ሳዖይዳ ዔያቶ ዓይጎ ዓሲያ
ጶቂሣይባኣያማሂዓማሌቄዓሶቢያዎዺባይዙዋቴ! ዬያ
ፔቴታዖ ዋሊፖቴ!» ጌዔኔ።

24:13 ኬሲ. ማፃ 22፡26-27። 24:15 ሌዊ. ዓኬ 19፡13። 24:16 2ካኣቶ. ማ 14፡6፤ 2ፆኦሲ. ዓሃኬ 25፡4፤ ሂዚ. 18፡20። 24:18 ኬሲ.
ማፃ 23፡9፤ ሌዊ. ዓኬ 19፡33-34፤ ላሚ. ዎማ 27፡19። 24:21ሌዊ. ዓኬ 19፡9-10፤ 23፡22። 25:3 2ቆሮ. 11፡24። 25:4 1ቆሮ. 9፡9፤ 1ፂሞ.
5፡18። 25:6 ማቲ. 22፡24፤ ማር. 12፡19፤ ሉቃ. 20፡28። 25:10 ሩኡቴ 4፡7-8። 25:16 ሌዊ. ዓኬ 19፡35-36። 25:19 ኬሲ. ማፃ
17፡8-14፤ 1ሳሙ. 15፡2-9።

ማኣሎ ቡሮ ዎዶና ዒንጊንታ ሃኣኮ ዒንጊሢ

1 ሙሴ ኬኤዛዖ፦ «ናንጊና ናንጋ ጎዳ ማዔ ዒንሢኮ
ፆኦዛሢ ዒንሢ ዻካልሳ ሳዔሎ ጌሊ፥ ጊኢጊ ዒንሢ ዴዔ
ዎዶና፦

2 ዒንሢ ፔቴ ፔቴሢ ጎሽኪ ካፂሴ ሃኣኮይዳፓ ቤርቶ
ዖኦራና ዔኪ ናንጊና ናንጋ ጎዳማዔዒንሢኮ ፆኦዛሢዒዛ
ዒንሢ ካኣሽካንዳጉዲ ዶኦሬ ቤዞ ዴንዲጋፓ፥

3ዒማና ቄኤሴማዒማዻሢኮይላ ‹ሚና ኑ ዓዶንሢም
ናንጊና ናንጋ ጎዳ ማዔ ኑ ፆኦዛሢ ኑና ዔያቶኮ ናኣቶም
ዒንጋኒ ጫኣቄ ዓጬሎ ታ ጌሌሢ ሃኖ ታኣኒ ማርካዻኔ›
ጎዑዋቴ» ጌዔኔ።

4 «ቄኤሳሢ ዖኦሮና ዓኣ ሃኣኮ ዔኪ ናንጊና ናንጋ ጎዳ
ማዔ ዒንሢኮ ፆኦዛሢም ሚቺ ዒንጎ ቤዞኮ ቤርቶ ዛላ
ጌሦንጎ፤

5 ዬካፓ ናንጊና ናንጋ ጎዳ ማዔ ዒንሢኮ ፆኦዛሢ
ቤርታ፦ ‹ኑ ዓዳሢ ፔቴ ቤዛፓ ሜሌ ቤሲ ቤቲ ቤቲ ናንጋ
ሶኦሪያዓጪዓሲኬ፤ዒዛኮዻካማኣሪዓሲዓኣንቴዬንሢ
ዔኪ ጊብፄ ዓጮ ዒ ዴንዳዖ ሙኬ ዓሲ ማዒ ዒኢካ
ናንጌኔ፤ ዬንሢ ዻኮ ዓሶንሢ ዺቢ፤ ሃሣ ዎልቄና ዓኣ ዴሬ
ማዔኔ።

6ጊብፄዓጮዓሳጋዓንቴ ኑናሚርጌሜታሴኔ፤ ቶኦኪያ
ኑኡኮ ባይዚ፥ ዓይሌ ማዒያ ዔያቶም ኑ ማዻንዳጉዲ
ኑጊዳ ዎልቃዼኔ።

7 ዬካፓ ኑኡኒ፦ ናንጊና ናንጋ ጎዳ ማዔ ኑ ዓዶንሢኮ
ፆኦዛሢ ባንሢ ዒላቴኔ፤ ናንጊና ናንጋ ጎዳሢያ ኑኡኮ
ዒላቶ ዋይዚ ኑኡኮሜቶ፥ ኑ ላቤ ላቢፆ፤ ሃሣ ኑ ሄርቂንቲ
ዎርቃ ዎይፆዋ ዛጌኔ።

8 ዬያሮ ናንጊና ናንጋ ጎዳ ፔኤኮ ዼኤፖ ዎልቆና
ቢታንቶና ጊብፄ ዓሶይዳ ዒጊቹሞ ጌልዚ፥ ዒዛ ዎልቄና
ማዺንታ ዓኪ ባኣዚ ማዺ ጊብፄ ዓጫፓ ኑና ዒ ኬሴኔ።

9 ሃሣ ሃይካ ኑና ዔኪ ሙኪ ሃኖ ማሎ ዓጬሎ ኑና
ዻካልሴኔ።

10 ዬያሮ ሃይሾ፦ ታኣኒ ዒዚ ታኣም ዒንጌሢኮ ቤርቶ
ዔኪ ዬዔኔ› ጌይ ኬኤዞንጎ» ጌዔኔ።
«ዬካፓ ዖኦሮና ዓኣ ሃኣኮ ናንጊና ናንጋ ጎዳ ቤርታ ጌሢ

ዒዛም ዚጉዋቴ፤
11ዒንሢና ዒንሢኮ ማኣሮ ዓሶናም ናንጊና ናንጋ ጎዳ

ማዼ ኮዦ ባኮና ቢያ ዎዛዺ ጋላቱዋቴ፤ ሌዊ ዓሶንታ
ዒንሢና ዎላ ናንጋ ሜሌ ዓጮ ዓሳ ዬያ ጋላቶ ኬሎይዳ
ዒንሢና ዎላ ዓኣያ ማዖንጎ» ጌዔኔ።

12 «ሃይሣሳ ሃይሣሳ ሌዖና ጌይፃ፦ ቤርቶ ዔኪ ዒንሢ
ዱማሳ ሌዖና ቤርቶ ማዓ ሃኣኮ ዔኪ ሙኪ ቡኩሲ
ጋፔስካፓ ዒንሢ ካታሞይዳ ናንጋ ሌዊ ዓሳ፥ ሜሌ ዓጫፓ
ሙኬዓሳ፥ዜኤሮናኣቶንታዜኤሮዒንዶንሢንታምዔያታ
ሙይሚሽካንዳጉዲ ዒንጉዋቴ።

13 ዬያይዴስካፓ ናንጊና ናንጋ ጎዳ ማዔ ዒንሢኮ
ፆኦዛሢም ‹ኔኤም ዱማዼያ፥ ታጳሢዳፓ ፔቴ ዔኪ
ዒንጎ ዒንጊፆ ኔ ኑና ዓይሤ ጎይፆና ታኣኒ ዔኪ ሌዊ
ዓሶም፤ ሜሌ ዓጫፓ ሙኬ ዓሶም፤ ዜኤሮ ናኣቶንታ
ዜኤሮ ዒንዶንሢንታም ማኣዶ ማዓንዳጉዲ ዒንጌኔ፤ ኔ
ዓይሤሢዳፓ ታ ሃሼ ባኣዚ ባኣሴ፤

14 ፑርታ ታ ማኣራ ኬስኬም ዬኤፒዳ ማዔቴያ
ዬያይዳፓ ታ ዔኪ ሙዒባኣሴ፤ ዎጎ ጎይፆና ጌኤሺ ታ
ማዒባኣ ዎዶናኣ ዬያይዳፓ ፔቴታዖ ታ ዔኪ ዔኤቢ

ዎኦቲባኣሴ፤ ሃይቄ ዓሲ ዛላ ዒንጎ ዒንጊሢ ማሂያ ዬያፓ
ዔኪ ፔቴታዖ ታ ዒንጊባኣሴ፤ ኔ ኑና ዓይሤ ጎይፆና ኔና፥
ናንጊና ናንጋ ጎዳ ማዔ ኑ ፆኦዛሢኮ ዓይሢፆ ኑ ኩንሤኔ።

15ጫሪንጮይዳ ዓኣ ኔኤምዱማዼያ፥ ኔ ናንጋ ቤዞይዳ
ዴዒ ኑና ዛጌ፤ ኔኤኮ ዴሮ ዒስራዔኤሌ ዓሶ ዓንጄ፤ ቤርታ
ኑኡኮ ዓዶንሢም ኔ ጫኣቂ ኑኡም ዒንጌ ማሎ ዓጬሎዋ
ዓንጄ› ጌዒ ኬኤዙዋቴ» ጌዔኔ።

ናንጊና ናንጋ ጎዳም ዱማዼ ዴሬ
16 «ዎጎንታ ዳምቦንታ ዒንሢ ካፒ ኩንሣንዳጉዲ

ናንጊና ናንጋ ጎዳ ማዔ ዒንሢኮ ፆኦዛሢ ሃኖ ዒንሢ
ዓይሣኔ፤ ዬያሮ ዬንሢ ጉቤ ዒናፓ ሃሣ ጉቤ ሼምፓፓ
ካፑዋቴ።

17 ናንጊና ናንጋ ጎዳ ማዔ ዒንሢኮ ፆኦዛሢ ማዔሢ፤
ሃሣጊንሣዒዓይሤዎጎጎይፆዋዒንሢማዻያማዔሢሃኖ
ዒንሢ ዔርዜኔ። ዒዛኮ ዎጎንታ ዓይሢፆንታ ዳምቦንታ
ማዺኩንሣኒ ኔ ጫኣቄኔ፤

18 ዬያሮ ናንጊና ናንጋ ጎዳ ዒንሢም ማዻኒ ጫኣቄ
ጎይፆና ሃይሾ ሃኖ ዒዛም ዱማዼያ ሃሣ ዒዚ ናሽካ ዴሬ
ማሂ ዒንሢ ዒ ዔኬኔ፤ ዒ ዓይሣ ዓይሢፆዋ ቢያ ዒንሢ
ካፒ ኩንሣንዳጉዲ ዒንሢ ዒ ዓይሣኔ፤

19 ዬያ ዒንሢ ማዼቴ ዒዚ ማዤ ሃንጎ ዴሮይዳፓ
ቢያ ባሼ ጋላቲንታንዳጉዲ፥ ሱንሢ ዓኣያ ማዓንዳጉዲ
ቦንቺሲ ዒንሢ ዼጊዳኒ ዒ ጫኣቄ ጎይፆና ዒዛም ዱማዼ
ዴሬ ማሃንዳሢ ዒንሢምዒኬኤዜኔ» ጌዔኔ።

27
ናንጊና ናንጋ ጎዳኮ ሹጮይዳ ፃኣፒንቴ ዎጎ

1 ዬካፓ ሙሴ ዒስራዔኤሌ ዓሶኮ ሱኡጎና ዎላ ማዒ
ዴሮም፦ «ሃኖ ታኣኒ ዒንሢምኬኤዛ ዓይሢፆ ካፑዋቴ፤

2ዒንሢ ዮርዳኖሴ ዎሮና ፒንቂ ናንጊና ናንጋ ጎዳ ማዔ
ዒንሢኮ ፆኦዛሢዒንጋዓጮጌሌዎዶናዼኤፒዼኤፒሹቺ
ዻካ ዔኪጋፓ ዻኣቦ ዻኣቢ ቦኦሪንቶና ዑፆ ቲሽኩዋቴ፤

3 ናንጊና ናንጋ ጎዳ ማዔ ዒንሢኮ ፆኦዛሢ ማሎ
ዓጬሎ ዒንጋኒ ዒንሢም ጫኣቄ ጎይፆና ዓጬሎ ዒንሢ
ዻካላኒ ዎሮና ፒንቄ ዎዶና ሃንሢ ዎጎንሢ ሹዎ ዑፃ
ፃኣፑዋቴ፤

4 ዮርዳኖሴ ዎሮና ፒንቃዖ ሃኖ ታኣኒ ዒንሢ ዓይሤ
ጎይፆዬንሢሹጮንሢዔባኣሌዹኮይዳዻኣቢቦኦሪንቶና
ቲሽኩዋቴ፤

5 ዓንጊና ዓርሲንቲባኣ ሹቺ ዔኪ ፆኦሲም ሚቺ ዒንጎ
ቤሲ ኮሹዋቴ፤

6ናንጊና ናንጋ ጎዳማዔዒንሢኮፆኦዛሢምዒንሢኮሻ
ዒንጎ ባኮ ዒንጎ ቤዛ ቢያ ዓርሲንቲባኣ ሹቺና ኮሺንቴያ
ማዓኒ ኮይሳኔ፤ ዒኢካሚቺ ዒንጎ ባኮ ዒንጉዋቴ።

7ፔቱሞና ዒንጎ ዒንጊፆ ዒንጊ፥ ናንጊና ናንጋ ጎዳ ማዔ
ዒንሢኮ ፆኦዛሢ ዓኣ ቤዞይዳሙይሙይ ዎዛዹዋቴ።

8 ዬንሢ ቦኦሪንታሢና ቲሽኪንቴ ሹጮንሢዳ ናንጊና
ናንጋ ጎዳኮ ዎጎ ቢያ ዔርቲ ናባቢንታንዳጉዲ ማሂ
ፃኣፑዋቴ» ጌዔኔ።

9 ሃሣ ሙሴ ሌዊ ዓሶ ማዔ ቄኤሶና ዎላ ማዒ
ዒስራዔኤሌ ዴሮም ቢያ፦ «ዒስራዔኤሌ ዓሲዮቴ! ታ
ጋዓሢ ዒናፓ ዋይዙዋቴ፤ ሃይሾ ሃኖ ዒንሢ ናንጊና ናንጋ
ጎዳ ማዔ ዒንሢኮ ፆኦዛሢ ዴሬ ማዔኔ፤

26:2 ኬሲ. ማፃ 23፡19። 26:12 ላሚ. ዎማ 14፡28-29። 26:18 ኬሲ. ማፃ 19፡5፤ ላሚ. ዎማ 4፡20፤ 7፡6፤ 14፡2፤ ቲቶ 2፡14፤ 2ጴፂ. 2፡9።
27:2ዒያ. 8፡30-32። 27:6ኬሲ. ማፃ 20፡25።

10 ናንጊና ናንጋ ጎዳማዔዒንሢኮ ፆኦዛሢኬኤዜባኮ
ዋይዚ ዓይሢንታያ ማዑዋቴ፤ ታኣኒያ ሃኖ ዒንሢም ዓይሣ
ዓይሢፆንታ ዳምቦንታ ካፑዋቴ» ጌዔኔ።

ዓይሢንቲ ዒፂሢ ዔኪሙካ ጋዳማ
11ዬኖ ኬሎናሙሴዒስራዔኤሌ ዴሮም፦
12 «ዮርዳኖሴ ዎሮና ዒንሢ ፒንቄስካፓ ዴራ

ዓንጆ ዓንጂንታ ዎዶና ጌሪዛኔ ዹኮይዳ ኬስኪ ዔቂ
ዓንጃንዳዞንሢ፦ ሲሞኦኔ፥ ሌዊ፥ ዪሁዳ፥ ዪሳኮኦሬ፥
ዮሴፔንታ ቢኢኒያሜ ማኣሮ ዓሶንታኬ።

13 ጋዳማ ጋዳንቂንታ ዎዶና ዔባኣሌ ዹካ
ጋዳንቃንዳዞንሢ፦ ሮኦቤኤሌ፥ ጋኣዴ፥ ዓሴኤሬ፥
ዛብሎኦኔ፥ ዳኔንታ ኒፕታኣሌኤሜማኣሮ ዓሶንታኬ።

14 ዒማና ሌዊ ዓሳ ዑኡዞ ፔኤኮ ዼጊዲ ሃካፓ ሊካ
ኬኤዚንቴ ባኮ ጎዖንጎ፦

15 « ‹ዓሲ ፔ ኩቻ ማዤ ባኣዚ፥ ፆኦሲ ዒፃያ ማዔ
ካኣሽኮባኣዚማዢዓኣቺዴሚናካኣሽካዓሲጋዳቂንቴያ
ማዖንጎ!› ጋዓዛ ዴራ ቢያሢ ዒማና ‹ማዓንታኣ!› ጎዖንጎ»
ጌዔኔ።

16 « ‹ዓዶና ዒንዶና ቦሃ ዓሲ ጋዳንቂንቴያ ማዖም!›
ጋዓዛ ዴራ ቢያሢ ‹ማዓንታኣ!› ጎዖንጎ» ጌዔኔ።

17 « ‹ፔ ዓሺናሢኮ ዛጳ ዾቂንቲ ዓኣ ሹጮ ሺኢሻ
ዓሲ ቢያ ጋዳንቂንቴያ ማዖም!› ጋዓዛ፥ ዴራ ቢያሢ
‹ማዓንታኣ!› ጎዖንጎ» ጌዔኔ።

18« ‹ዓኣፒባይቄዓሲጎይሢዣኣሊሲሲዳካዓሲቢያ
ጋዳንቂንቴያ ማዖም!› ጋዓዛ፥ ዴራ ቢያሢ ‹ማዓንታኣ!›
ጎዖንጎ» ጌዔኔ።

19 « ‹ዓሲኬ ጎዑዋዖ ሜሌ ዓጪፓ ሙኬ ዓሶንታ
ዜኤሮ ናኣቶንታ ዜኤሮ ዒንዶንሢንታ ሜታሳ ዓሲ ቢያ
ጋዳንቂንቴያ ማዖም!› ጋዓዛ፥ ዴራ ቢያሢ ‹ማዓንታኣ!›
ጎዖንጎ» ጌዔኔ።

20 « ‹ዒንዶ ሌጎ ማዓያና ላሂ ዓዶ ዻውሲሳ ዓሲ ቢያ
ጋዳንቂንቴያ ማዖም!› ጋዓዛ፥ ዴራ ቢያሢ ‹ማዓንታኣ!›
ጎዖንጎ» ጌዔኔ።

21 « ‹ዓይጎ ዓሲያ ማዖም ቆልሞ ዒኢሳ ዓሲ ቢያ
ጋዳንቂንቴያ ማዖም!› ጋዓዛ፥ ዴራ ቢያሢ ‹ማዓንታኣ!›
ጎዖንጎ» ጌዔኔ።

22 « ‹ፔኤኮ ጌሮና፤ ሃሣ ዓዶታቴያ ዒንዳ ሜሌፓ ሾዔ
ጌሮና ላሃ ዓቲንቄ ቢያ ጋዳንቂንቴያ ማዖም!› ጋዓዛ፥ ዴራ
ቢያሢ ‹ማዓንታኣ!› ጎዖንጎ» ጌዔኔ።

23 « ‹ባይሶና ዎላ ላሃ ዓቲንቄ ቢያ ጋዳንቂንቴያ
ማዖም!› ጋዓዛ፥ ዴራ ቢያሢ ‹ማዓንታኣ!› ጎዖንጎ» ጌዔኔ።

24 « ‹ዓሲ ካቲ ዴዒ ዎዻ ዓሲ ቢያ ጋዳንቂንቴያ
ማዖም!› ጋዓዛ፥ ዴራ ቢያሢ ‹ማዓንታኣ!› ጎዖንጎ» ጌዔኔ።

25 « ‹ሚኢሼና ሻንቂንቲ ፒዜ ዓሲ ጉሪ ዎዻ ዓሲ ቢያ
ጋዳንቂንቴያ ማዖም!› ጋዓዛ፥ ዴራ ቢያሢ ‹ማዓንታኣ!›
ጎዖንጎ» ጌዔኔ።

26 « ‹ናንጊና ናንጋ ጎዳኮ ዎጋ ጋዓ ሃያ ባኮ ቢያ ማዺ
ኩንሡዋ ዓሲ ቢያ ጋዳንቂንቴያ ማዖም!› ጋዓዛ፥ ዴራ
ቢያሢ ‹ማዓንታኣ!› ጎዖንጎ» ጌዔኔ።

28
ዓይሢንቴም ጴዻ ዓንጆ
(ሌዊ. ዓኬ 26፡3-13፤ ላሚ. ዎማ 7፡12-24)

1ሙሴ ዒስራዔኤሌ ዓሶም ኬኤዛዖ፦ «ናንጊና ናንጋ
ጎዳ ማዔ ዒንሢኮ ፆኦዛሢም ዒንሢ ዓይሢንቴቴ፥ ሃሣ
ሃኖ ታኣኒ ዒንሢም ዓይሣ ዓይሢፆ ቢያ ጉሙርቂንታያ
ማዒ ዒንሢ ካፔቴ ዓጮይዳ ናንጋ ሃንጎ ዴሮይዳፓ ቢያ
ዑሣ ማሂ ዒንሢ ዒዚ ዼግ ዼጊዳንዳኔ፤

2 ናንጊና ናንጋ ጎዳ ማዔ ዒንሢኮ ፆኦዛሢም ዒንሢ
ዓይሢንቴቴ ሃካፓ ሊካ ኬኤዚንታ ዓንጃ ዒንሢሮ
ማዓንዳኔ» ጌዔኔ።

3 «ናንጊና ናንጋ ጎዳ ዒንሢኮ ካታሞንታ ጎዦንታ ቢያ
ዓንጃንዳኔ፤

4 «ናንጊና ናንጋ ጎዳዒንሢም ናይ፥ ጎሽካ ጎዣፓ ሃኣኮ፥
ባይ፥ ማራይንታ ዋኣሪንታ ዒንጊ ዒንሢ ዓንጃንዳኔ።

5«ናንጊና ናንጋ ጎዳዒንሢጎሽካ ሃኣኮንታዒኢፓዔኪ
ዲርካ ዺኢሎንታ ዓንጃንዳኔ።

6 «ማኣራ ዒንሢ ዓኣቴያ ኬስኪ ማዻ ቤዞይዳኣ ቢያ
ናንጊና ናንጋ ጎዳ ዒንሢ ዓንጃንዳኔ፤

7 «ሞርካሙኪዒንሢ ዖላኣና ናንጊና ናንጋ ጎዳ ዔያቶ
ባሺንቲሳንዳኔ፤ ዔያታ ፔቴ ዛላናሙካንዳኔ፤ ጋዓንቴ ቢያ
ካራና ጳሽኪ ጳሽኪ ዴንዲ ባይቃንዳኔ።

8 «ናንጊና ናንጋ ጎዳ ዒንሢኮ ፆኦዛሢ ዒንሢ ማዼ
ማዾና ዓንጄም ኮና ቢያ ሃኣኮና ኩማንዳኔ፤ ሃሣ ዒንሢ
ናንጋ ዓጮይዳኣ ዒንሢ ዒ ዓንጃንዳኔ» ጌዔኔ።

9 «ናንጊና ናንጋ ጎዳ ማዔ ዒንሢኮ ፆኦዛሢም
ዓይሢንቲ ዒዚ ዓይሤ ባኮ ቢያ ማዺ ዒንሢ ኩንሤቴ
ዒዚ ቤርታ ጫኣቄ ጎይፆና ፔኤም ዱማዼ ዴሬ ዒንሢ ዒ
ማሃንዳኔ።

10 ዬካፓ ሳዖይዳ ናንጋ ዴራ ቢያ ዒንሢ ናንጊና ናንጋ
ጎዳ ዴሬ ማዔሢ ዛጊ ዒጊጫንዳኔ።

11 ናንጊና ናንጋ ጎዳ ዒንሢም ዒንጋኒ ዒንሢኮ ቤርታኣ
ዓዶንሢም ጫኣቄ ዓጮይዳ ሚርጌ ናይ፥ ሚርጌ ባይንታ
ዑሣ ዓኣዼ ሚርጋ ሃኣኮዋ ዒንሢምዒንጋንዳኔ፤

12 ጫሪንጮይዳ ዒዚ ቃዚ ጌሤ ቤዛፓ ዒሮ ኮይሳ
ዎዶና ዒንሢም ዋርቂሲ ዒንሢ ማዻ ባኮና ዒንሢ
ዓንጃንዳኔ፤ ዬያሮ ዒንሢ ሃንጎ ሚርጌ ዴሮም ታልዓንዳኔ፤
ጋዓንቴ ዒንሢ ዖ ጊዳፓኣ ታልዒ ዔካዓኬ፤

13ናንጊና ናንጋ ጎዳማዔዒንሢኮፆኦዛሢሃንጎሚርጌ
ዴሮ ባኣኮይዳ ቶኦኪ ዒንሢ ማሃንዳኣፓዓቴም ዑንኪ
ማዒጊንፃ ዓታንዳጉዲማሃዓኬ፤ ሃኖ ታዒንሢምዓይሣ፥
ናንጊና ናንጋ ጎዳኮ ዓይሢፆጉሙርቂንቲሢናማዺዒንሢ
ኩንሤቴ ፔቴታዖ ሜታ ዒንሢ ሄሉዋንቴ ቤርቲም ዒንሢ
ዴንዳንዳኔ፤ ጊንሢም ዓታዓኬ።

14 ጋዓንቴ ዓይጎዋ ማዖም ሃንሢ ዓይሢፆ ሃሺ ሜሌ
ፆኦዞም ዚጋንዳያና ዬያም ማዻንዳያ ዒንሢ ኮይሱዋሴ»
ጌዔኔ።

ዓይሢንቲ ዒፂሢ ሄሊሳ ጋዳማ
(ሌዊ. ዓኬ 26፡14-46)

15 «ጋዓንቴ ናንጊና ናንጋ ጎዳማዔዒንሢኮ ፆኦዛሢም
ዒንሢ ዓይሢንቲባኣቴ፤ ሃሣ ታኣኒ ሃኖ ዒንሢ ዓይሣ
ዓይሢፆንታዎጎንታጉሙርቂንቲማዺዒንሢኩንሢባኣቴ
ሃካፓ ሊካ ኬኤዚንቴ ጋዳማ ዒንሢ ሄላንዳኔ፦

16 «ዒንሢኮ ካታሞንታ ጎዦንታ ጋዳንቂንቴያ
ማዓንዳኔ።

17 «ዒንሢ ጎሽካ ሃኣኮንታ ዒኢፓ ዔኪ ዒንሢ ዲርካ
ዺኢሎንታ ጋዳንቂንቴያ ማዓንዳኔ።

27:12 ላሚ. ዎማ 11፡29፤ ዒያ. 8፡33-35። 27:15 ኬሲ. ማፃ 20፡4፤ 34፡17፤ ሌዊ. ዓኬ 19፡4፤ 26፤ ላሚ. ዎማ 4፡15-18፤ 5፡8። 27:16
ኬሲ. ማፃ 20፡12፤ ላሚ. ዎማ 5፡16። 27:17 ላሚ. ዎማ 19፡14። 27:18 ሌዊ. ዓኬ 19፡14። 27:19ኬሲ. ማፃ 22፡21፤ 23፡9፤ ሌዊ. ዓኬ
19፡33-34፤ ላሚ. ዎማ 24፡17-18። 27:20 ሌዊ. ዓኬ 18፡8፤ 20፡11፤ ላሚ. ዎማ 22፡30። 28:14 ላሚ. ዎማ 11፡13-17።

18 «ዒንሢኮ ናኣታኣ፥ ጎሽካ ጎዣ፥ ባኣታ፥ ማራቶንታ
ዋኣሮንታ ጋዳንቂንቴያ ማዓንዳኔ።

19 «ማኣራዒንሢ ዓኣቴያ ኬስኪማዻቴያ ጋዳንቂንቴያ
ማዓንዳኔ።

20 «ፑርታ ባኣዚ ዒንሢ ማዺ፥ ናንጊና ናንጋ ጎዳ
ዒንሢ ሃሼሢሮ ኔጉዋዖ ጋፒ ዒንሢ ባይቃንዳጉዲ ዒንሢ
ማዻ ባኮ ቢያ ዒንሢኮ ዒ ጋዳንቃንዳኔ፥ ማሊፆ ዒንሢኮ
ዣኣሊሳንዳኔ፥ ዒንሢ ዒ ቦርሲሳንዳኔ።

21ዒንሢ ዻካላኒ ጌላ ዓጬሎይዳፓ ጋፒሲ ዒንሢ ዒ
ባይዛንዳያ ሄላንዳኣና ሃሹዋፑርታዶርዖ ናንጊና ናንጋ ጎዳ
ዒንሢዳ ዓጋንዳኔ።

22 ናንጊና ናንጋ ጎዳ ዒንሢዳ ዖኦፒሳ ዶርዖ፥ ቆሢ፥
ኪሢ፥ ዖይዺ ሚሚቻ ዓቢንታ ሉማንታ ዳካንዳኔ፤ ሃኣኮ
ዒንሢኮ ባይዛኒ ቃኣዮና ዬያጉዴያ ሃኣኮ ዎዻ ባኮ ዒ
ዳካንዳኔ።

23ሌካጫሪንጫ ዒንሢም ዒሮ ዋርቂሱዋጉዲ ሞኦና
ዓንጊ ማሂ ዒ ዶዲሻንዳኔ፤ ሳዖዋ ሜልዚ፥ ዓንጊ
ማሃንዳኔ።

24ናንጊና ናንጋ ጎዳዒራዋርቃንዳቤዞዒንሢዳዼኤፒ
ዢባሬ ዔኪ ሙካ ሲላሊና ማኣሻላና ዳካንዳኔ፤ ዬያ ዒ
ማዻሢዒንሢ ባይዛኒኬ።

25 «ናንጊና ናንጋ ጎዳ ዒንሢኮ ሞርካ ዒንሢ
ባሻንዳጉዲ ማሃንዳኔ፤ ፔቴ ዛላና ዒንሢ ዔያቶይዳ
ዖሎ ቡላዖ ዔያቶይዳፓ ቶላኒ ቢያ ዛሎና ጳሽኪ ጳሽኪ
ዒንሢ ዴንዳንዳኔ፤ ሳዖይዳ ናንጋ ሃንጎ ዴራ ቢያ ዒንሢዳ
ማዺንታ ባኮ ዛጊ ዒጊጪዲቃታንዳኔ፤

26 ዒንሢ ሃይቃዛ ሌዞ ዒንሢኮ ካዮ ቦዖና ካፖና
ሙዓንዳኔ፤ ዬያ ባኮ ላኣጋንዳ ዓሲያ ባኣሴ።

27ናንጊና ናንጋ ጎዳጊብፄዓሶይዳማዼሢጉዲዻርጬ
ዶርዖንታ ፖዑዋ ኪሢንታ ዑፆይዳ ዋኣጪሳ ዶርዖ፥ ሃሣ
ዒላንቶዋ ዒንሢዳ ዓጋንዳኔ፤

28 ናንጊና ናንጋ ጎዳ ማሊሢ ባይዛ ዣኣሹሞና ዓኣፒ
ዒንሢኮ ባይዛ ባኣዚ ዒንሢዳ ዳካንዳኔ።

29 ዓቦ ዹኡዞይዳ ዓኣፒ ባይቄ ዓሲጉዲ ዒንሢ
ዹቂንታንዳኔ፤ ዒንሢ ዴንዳ ጎይፆዋ ዒንሢ ዴንቃዓኬ፤
ዒንሢ ማዻ ባካ ቢያ ዒንሢም ጊኢጋዓኬ፤ ቢያ ዎዴ
ሄርቂንቲ ዎርቂሢና ዓሲ ዒንሢ ባኣዚ ሙዓያ ዒንሢ
ማዓንዳኔ፤ ዒንሢ ዓውሳንዳ ዓሲ ዒንሢ ዴንቃዓኬ»
ጌዔኔ።

30 «ዔካኒ ዒንሢ ዖኦጫ ዉዱሬሎ ሜሌ ዓሲ ላሂ
ዒኢሳንዳኔ፤ ማኣሪ ዒንሢ ማዣንዳኔ፤ ጋዓንቴ ዒኢካ
ዒንሢናንጋዓኬ፤ ዎይኖዋዒንሢቱካንዳኔ፤ ጋዓንቴዓኣፖ
ዒንሢሙዓዓኬ።

31 ዒንሢኮ ባኣታ ዒንሢኮ ቤርታ ዒንሢ ዛጋንቴ
ሹኪንታንዳኔ፤ ጋዓንቴ ዓሽኮ ዒንሢ ኩኡሊታዖ ዛጋዓኬ፤
ሃራ ዒንሢኮ ዒንሢ ዛጋንቴ ጎቺንቲ ዔውታንዳኔ፤ ጋዓንቴ
ማሂ ዒንሢም ዒንጊንታዓኬ፤ ዒንሢኮ ማራታ ሞርኮም
ዒንሢኮ ዓኣሢንቲ ዒንጊንታንዳኔ፤ ዬያቶ ማሃኒ ዒንሢ
ማኣዳንዳ ዓሲ ባኣሴ።

32 ዒንሢ ዛጋንቴ ዒንሢኮ ዓቲንቆ ናኣቶንታ ዉዱሮ
ናኣቶንታሜሌዓጪዓሲምዒንጊንታንዳኔ፤ዒንሢጋዓንቴ
ናኣታ ኑኡኮ ‹ማዓንዳኣ ናንዳኔ› ጌዒ ጉሪ ጎይሢ ዛጊ
ላባንዳኔ፤ ፔቴታዖ ዒንሢ ዎኦታንዳ ባኣዚ ባኣሴ።

33 ሚርጌ ዒንሢ ላቢንቲ ጎሽኬ ሃኣኮ ዒንሢ ዔሩዋ
ሜሌ ዓጪዓሲዔኪሙዓንዳኔ፤ ዒንሢኮ ጋዓንቴ ዒንሢ

ናንጋ ዎዶይዳ ቢያ ጌኔ ማዾና ሄርቂንቲ ዎርቂሢናይዳፓ
ዓታዛ ሜሌ ባኣዚ ባኣያ ማዓንዳኔ።

34ዬይ ዒንሢ ዛጋ ባካ ቢያ ዒንሢዣዣኣሻንዳኔ፤
35 ናንጊና ናንጋ ጎዳ ዞኦሎና ጉባዞናይዳ ፖዑዋ ኪሢ

ባይዚ ኬስካንዳጉዲ ማሃንዳኔ፤ ፑርታ ኪሢንታ ኪኪፃ
ባኣዚንታ ቶኦኮ ጋፓናፓ ዴንዲ ቶኮ ፁንጎ ሄላንዳኣና
ዒንሢኮ ባይዚ ኬስካንዳኔ» ጌዔኔ።

36 «ናንጊና ናንጋ ጎዳ ዒንሢንታ ዒንሢኮ ካኣታሢንታ
ሃያኮ ቤርታ ዒንሢኮ ቤርታኣ ዓዶንሢ ማዔቴያ ዒንሢያ
ናንጊቤቂባኣሜሌዓጪቤቲሲዳካንዳኔ፤ ዒኢካሚሢና
ሃሣ ሹቻ ኮሾና ሜሌ ፆኦሲ ዒንሢ ካኣሽካንዳኔ።

37 ናንጊና ናንጋ ጎዳ ዒንሢ ዜርቂ ዳካ ዓጮይዳ ናንጋ
ዴራ ቢያ ዒንሢዳ ማዺንቴ ባኮ ዛጊ ዲቃታንዳኔ፤ ዔያታ
ዒንሢሚኢጪ ዓማሎ ባኣዚ ማሃንዳኔ» ጌዔኔ።

38 «ዒንሢ ጎሽኬ ሃኣኮ ዓቢሢ ሙዓንዳሢሮ ሚርጌ
ሃኣኮ ዒንሢ ዜርቄዖ ዻካ ሃኣኮ ዒንሢ ዔካንዳኔ፤

39 ዎይኖዋ ዒንሢ ቱኪ ዓጮ ኮሺ ኮሺ ዛጋንዳኔ፤
ጋዓንቴ ዬያ ዛኣሌ ሙዓንዳሢሮ ዎይኖ ዓኣፖ ሱፆና ዎላ
ቲቂ ዒንሢ ዔኪ ሙዓዓኬ፤ ሃሣ ዑሺ ኮሺያ ዒንሢ
ዑሽካዓኬ፤

40ዛይቶ ሪሚቶሚፃዒንሢኮ ሳዖ ቢያይዳ ባቃላንዳኔ፤
ጋዓንቴ ዓሜ ዓማ ዎዳ ሄሉዋንቴ ዲኢኒ ጋፓንዳሢሮ
ሪሚቲ ዛይቴ ዒንሢ ዴንቃዓኬ።

41ዓቲንቄንታዉዱሮ ናይንታዒንሢሾዓንዳኔ፤ ጋዓንቴ
ዖልዚና ዲዒንቲ ዔያታ ዔውታንዳሢሮ ዒንሢና ዎላ
ናንጋዓኬ።

42ዒንሢኮ ሚፆንታ ጎዦይዳ ዓኣ ሃኣኮንታ ቢያ ዓቢፆ
ማካሢሙዓንዳኔ።

43«ዒንሢኮዎልቃላቢላቢዴንዳዛ፥ዒንሢዓጮይዳ
ናንጋ ሜሌ ዓጮ ዓሶ ዎልቃ ጋዓንቴ ዶዲ ዶዳንዳኔ።

44ሜሌ ዓጫፓ ሙኬ ዓሳ ዒንሢም ሚኢሼ ታልዓያ
ማዓንዳኔ፤ ጋዓንቴ ዒንሢ ዔያቶም ታልዓንዳ ሚኢሼ
ዒንሢኮ ባይቃንዳኔ፤ ጋፒንፆይዳ ዔያታ ዒንሢኮ ቤርታዻ
ቶኦኪ ማዓንዳኔ፤ ዒንሢ ጋዓንቴ ዑንኪ ማዒ ጊንፃ
ዓታንዳኔ።

45 «ዒንሢ ዒንሢኮ ፆኦዛሢም ዓይሢንታያ
ማዒባኣሢሮ፤ ሃሣ ዒዚ ዓይሤ ዳምቦና ዓይሢፆና ዒንሢ
ካፒባኣሢሮዬይቢያዶርዓሢዒንሢዳሙካንዳኔ፤ዒንሢ
ጋፒ ባይቃንዳያ ሄላንዳኣና ዒንሢፓ ሺኢካዓኬ፤

46 ዬይ ቢያ ዒንሢንታ ዒንሢኮ ዜርፆናይዳ ዒንሢ
ዻቢንቴሢሮ ናንጊና ናንጋ ጎዳ ዔኪ ሙኬ ሜቶ ማዒ
ናንጊና ጶቂ ጶቂ ናንጋ ማላታ ዒንሢምማዓንዳኔ፤

47 ናንጊና ናንጋ ጎዳ ዒንሢሚርጌ ካራና ዓንጄያታንቴ
ዒንሢ ዒናፓ ዎዛዺ ዒዛምማዺባኣሴ፤

48 ዬያሮ ሃካፓ ሴካ ናንጊና ናንጋ ጎዳ ዒንሢዳ ዳካ
ሞርኮኮ ዒንሢ ዓይሌ ማዓንዳኔ፤ ቢያ ባኣዚና ሜታዺ
ዒንሢ ናይዺንታዳኔ፤ ዼኤቢንታንዳኔ፤ ሃሣ ካላዻንዳኔ።
ጋፒ ዒንሢ ባይቃንዳያ ሄላንዳኣና ዴኤፃ ዓንጊ ቃምባራ
ባቃናይዳ ዓጎናጉዲ ዒንሢኮ ሞርካ ዒንሢ ዎይሣ
ዎይሢፆና ሄርቂ ዒንሢ ዎይሣንዳጉዲ ናንጊና ናንጋ ጎዳ
ዒንሢ ሃሻንዳኔ።

49 ናንጊና ናንጋ ጎዳ ዒንሢዳ ሙኡቺ ዒንሢ ዔሩዋያ
ሚርጌ ዖላ ዴሬ ሃኬ ዓጪፓ ዔኪ ሙካንዳኔ፤ ዔያታ
ዒንሢዳ ኮኦኬጉዲኬዳንዳኔ።

50 ዔያታ ጋርቾ ቦንቹዋያ፥ ናኣቶዋ ሚጪንቱዋ ፑርታ
ዓሲ ማዒ ዒንሢዳ ዔቃንዳኔ፤

51 ዔያታ ዒንሢኮ ባኣቶንታ ሃኣኮንታ ቢያ ፒፂ
ሙዓንዳሢሮ ዒንሢ ሃይቃንዳያ ሄላንዳኣና ናይዚና
ሜታዻንዳኔ፤ ዔያታ ሃኣኮይዳፓ ፔቴ ዓኣፒታዖ፤ ሃሣ
ዎይኖንታ ዛይቶ ሪሚቶ ሚፆ ዓኣፖይዳፓ ፔቴ ዓኣፒታዎ
ዓይሳዓኬ። ዬያጉዲ ባኣቶንታ ማራቶንታ ጋፒሲ ዒንሢኮ
ሙዓንዳሢሮ ዒንሢ ካፓማ ሃይቢ ሌሊማዓንዳኔ።

52 ናንጊና ናንጋ ጎዳ ማዔ ዒንሢኮ ፆኦዛሢ ዒንሢም
ዒንጋ ዓጮይዳ ዒንሢ ናንጋ ዒንሢኮ ካታሞ ዔያታ ዖሊ፤
ዒንሢ ጉሙርቃ ዼጌ ኬኤሎ ዲፆ ዒንሢኮ ዔያታ ዶይሲ
ባይዛንዳኔ።

53 «ዒንሢኮ ሞርካ ካታሞ ዒንሢኮ ማንጊ ዒንሢ
ሜታሴምሙዖንዶ ባኣዚዒንሢባይዚ፥ ናንጊና ናንጋ ጎዳ
ማዔ ዒንሢኮ ፆኦዛሢ ዒንሢም ዒንጌ ዒንሢኮ ዓቲንቆ
ናኣቶና ዉዱሮ ናኣቶ ዒንሢሙዓንዳኔ፤

54 ዒንሢ ባኣካ ኮሺ፥ ሃሣ ዓሲ ሚጪንታያ ማዔ
ዓሲታዖ ፔኤኮ ጌርሲም፥ ፔ ማቾም ሃሣ ሃይባፓ ዓቴ
ናኣቶምማዔቴያ ዬያ ዒሙዓሢዒንጎ ዒፂዱኡዻንዳኔ።

55 ዓሲም ካራ ባይዚ፥ ካታሞ ቢያሢ ሞርካ ዒንሢኮ
ማንጋ ዎዶና ሜሌ ሙዖ ባኣዚ ባኣያ ማዓንዳሢሮ ናዖ
ሙዓ ዓሢ ሙዓ ዓሽኮይዳፓ ሜሌ ዓይጎ ዓሲማኣ
ዒንጊንዱዋሴ።

56ዒንሢ ባኣኮይዳ ሜታ ባኣዚ ባኣያ ማዔም ዖቶርቂ
ናንጋያ፤ ሃሣ ቶኪና ሳዓ ሄርቁዋ ላኣሌላ ዒዞኮ ዓኒንታ
ናኣቶንታም ዱኡዻያ ማዓንዳኔ።

57 ዓሲም ካራ ባይዚ፥ ካታሞ ቢያሢ ሞርካ ዒንሢኮ
ማንጋ ዎዶና ሜሌሙዖ ባኣዚ ፔቴታዖ ባኣያ ማዓንዳሢሮ
ዒዛዓኣቺሙዓፔኤኮ ናዖና ቢኢዞናሜሌዓይጎ ዓሲማኣ
ዒንጋዓኬ» ጌዔኔ።

58 «ሃያ ማፃኣፖይዳ ፃኣፒንቴ፥ ናንጊና ናንጋ ጎዳኮ
ዓይሢፆ ጉሙርቂንቲ ማዺ ዒንሢ ኩንሢባኣቴ፤ ሃሣ
ዲቃሢ ሄርሺሳያና ዒጊቻያ ማዔ ናንጊና ናንጋ ጎዳ ማዔ
ዒንሢኮ ፆኦዛሢኮ ሱንፆ ዒንሢ ቦንቺባኣቴ፥

59 ናንጊና ናንጋ ጎዳ ዒንሢንታ ዒንሢኮ ናኣቶንታይዳ
ዒጊቻያ፥ ሚርጌ ዎዴ ዒንሢ ሜታሲ ዴዓንዳ ፑርታ ዶርዖ
ዳካንዳኔ።

60 ጊብፄ ዓጮ ዓሶይዳ ኬዴም ዒንሢ ዛጊ ዒጊጬ፥
ዬያ ፑርቶ ዶርዓሢ ቢያ ናንጊና ናንጋ ጎዳ ዒንሢዳ ጊንሣ
ሃሣ ዳካንዳኔ፤ ዬያ ዶርዓሢዳፓ ዒንሢ ፖዒያ ፖዓዓኬ፤

61ዬያ ሌሊቱዋንቴ ናንጊና ናንጋ ጎዳኮ ዎጋ ፃኣፒንቴ፥
ሃያ ማፃኣፖይዳ ኬኤዚንቲባኣ ዶርዖና ዱማ ዱማ ዎዻ
ዶርዖ ቢያ ዒንሢ ባይዛኒ ዒዚ ዳካንዳኔ።

62 ናንጊና ናንጋ ጎዳ ማዔ ዒንሢኮ ፆኦዛሢም
ዓይሢንታያ ዒንሢ ማዒባኣሢሮ ሚርጉማ ዒንሢኮ
ጫሪንጮ ዉጫሢጉዲ ማዔቴያ ዒንሢዳፓ ዻካ ዓሲ
ሌሊ ዓታንዳኔ፤

63 ናንጊና ናንጋ ጎዳ ዒንሢ ዓርጎጪሳኣና፥ ሃሣ
ዒንሢ ሚርጊሻ ዎዶናኣ ዎዛዼሢጉዲ ዒንሢ ዒ ባይዛ
ዎዶናኣ ዒማዺ ዒ ዎዛዻንዳኔ፤ ዬኖ ዒንሢ ዻካላንዳ
ዓጬሎይዳፓ ጋፒ ዒንሢ ባይቃንዳኔ።

64 «ናንጊና ናንጋ ጎዳ ዒንሢ ሳዖኮ ዓይፃፓ ዴንዲ ጋፖ
ሄላንዳኣና ሃንጎ ዴሮ ባኣካ ዜርቃንዳኔ፤ ዒኢካ ዒንሢ
ናንጋ ዎዶና ዒንሢንታ ዒንሢኮ ቤርታኣ ዓዶንሢንታ ዚጊ
ካኣሽኪ ቤቂባኣ ሚሢና ሹቺና ዓርሲ ኮሾና ሜሌ ፆኦሲ
ዒንሢ ካኣሽካንዳኔ።

65 ዬያ ዴሮ ባኣኮይዳ ሃውሾ ዒንሢኮ ባኣያ፥ ሃሣ ቶኪ
ሄርቃንዳጉዴ ቤሲታዖ ዒንሢኮ ባኣያ ማዓንዳኔ፤ ናንጊና
ናንጋ ጎዳ ዒንሢምዒጊጫዒና፥ ‹ዔኤቢ ዴንቃንዳኔ› ጌይ

ጎይሢ ዛጊ ላባ ዓኣፒ፥ ሃጊ ማዓንዳ ዎዛባኣ ዓሲ ማሃ
ማሊሢዒንጋዳኔ።

66 ናንጋ ዒንሢኮቢያ ዎዴሜታዺማሊሢናማዓንዳኔ፤
ዒንሢኮ ሼምፓሢ ‹ሃይቃንዳኔ› ጌይ ዓልቲ ዓልቲ ዒንሢ
ናንጋንዳሢሮ ዋንቶና ሮኦሮና ቢያ ዒንሢ ዒጊቹሞና
ናንጋዳኔ።

67 ዒንሢ ዛጋ ባካ ቢያ ዒንሢ ዲቃሣያ ማዓንዳሢሮ
ካራዛ ‹ዓይዴ ዓማንዳይ?›፥ ሃሣ ዓማዛ ‹ዓይዲ
ካራንዳይ?› ዒንሢ ጋዓንዳኔ።

68 ናንጊና ናንጋ ጎዳ ዒንሢም፦ ‹ላሚዒንሢ ጊንሣ ዬካ
ዴንዲንዱዋሴ› ጌይ ኬኤዜያ ማዔቴያ ዋኣፆ ካኣሚሎ
ቶጊ ጊብፄ ዓጮ ዒንሢ ዴንዳንዳጉዲ ዒ ማሃንዳኔ፤
ዒኢካዒንሢዒንሢዓይሌማሂሻንቻኒኮዓንዳኔ፤ ጋዓንቴ
ዓይሌ ማሂ ዒንሢ ሻንቃንዳ ዓሲ ዒንሢ ዴንቃዓኬ»
ጌዔኔ።

29
ጫኣቁሞኮ ጊንሣ ዓካዺፆ

1 ናንጊና ናንጋ ጎዳ ሲና ዹኮ ኮይላ ዒስራዔኤሌ
ዓሶም ማዻኒ ጫኣቄ ጫኣቁሞይዳ ቃሲ፥ ሞዓኣቤ
ዓጮይዳ ሙሴ ዒስራዔኤሌ ዓሶም ጫኣቃንዳጉዲ
ዓይሤጫኣቁማ ሃካፓ ሊካ ኬኤዚንታሢኬ፦

2ሙሴ ዒስራዔኤሌ ዴሮ ዔኤሊ ፔቴይዳ ቡኩሳዖ፦
«ናንጊና ናንጋ ጎዳጊብፄዓጮካኣቲንታሱኡጎማዒማዻ፥
ዼኤፖ ዼኤፖ ዓሶንታ ዓጮ ቢያሢንታይዳ ማዼ ባኮ ቢያ
ዒንሢ ዒንሢ ዓኣፒና ዛጌኔ፤

3 ናንጊና ናንጋ ጎዳ ዔያቶይዳ ዓጌ፥ ፑርቶ ዎዻ
ዶርዓሢንታ ዒዚ ማዼ ፔ ዎልቆና ማዺንታ ዓኮ ባኮንታ
ዲቃሢ ሄርሺሳ ባኮዋ ቢያ ዒንሢ ዛጌኔ።

4 ናንጊና ናንጋ ጎዳ ጋዓንቴ ሃሢ ሃኖ ሃይማ ሄላንዳኣና
ዒንሢ ሃንቲ ሙኬ ጎይፆ ዛጋ ዓኣፒ፥ ዬያ ዛሎ ዋይዛንዳ
ዋይዚና ማላ ዒኔና ዒንሢምዒንጊባኣሴ።

5 ዖይዲታሚ ሌዔ ጉቤ ዓሲ ናንጉዋ ዳውሎይዴና
ናንጊና ናንጋ ጎዳዒንሢዔኪዴንዳኣናማኣዓሢያዒንሢኮ
ጪንቂዳርዒባኣሴ፤ዱርዛኣዒንሢኮጪንቂዱጲባኣሴ።

6 ዒንሢ ጎይፆይዳ ካሣ ዴንቂ ሙዒባኣሴ፥ ዑሽኮ
ዑሺንታ ማሣ ዑሺያ ዑሽኪባኣሴ፤ ናንጊና ናንጋ ጎዳ
ዒንሢኮ ፆኦሲ ማዔሢ ዔርዛኒ ኮይሳ ባኮ ቢያ ዒንሢም
ዒዒንጌኔ።

7 ሃይካ ኑኡኒ ሄላዛ ሃሴቦኦኔ ካኣቲ ሲሆኔና ባኣሳኣኔ
ካኣቲ ዖኦጌና ኑና ዖላኒ ኬስኬኔ፤ ጋዓንቴ ዖሎና ኑ ዔያቶ
ባሼኔ፤

8 ዓጮ ዔያቶኮ ኑ ዔኪ፥ ሮኦቤኤሌና ጋኣዴ ማኣሮ
ዓሶናም፤ ሃሣ ዬያጉዲ ሚናኣሴ ማኣሮ ዓሶኮዋ ዛሎም
ዔያቶ ዓጪማዓንዳጉዲ ጊሽኪ ኑ ዒንጌኔ፤

9 ዬያሮ ዒንሢ ማዻ ባካ ቢያ ዒንሢም ጊኢጋንዳጉዲ
ሃያ ጫኣቆና ጫኣቁሞ ጋራ ዓኣ ዓይሢፆ ቢያ ዛጊ ማዺ
ኩንሡዋቴ።

10-11 «ሃይሾ፥ ዒንሢ ፔቴ ፔቴ ማኣሮ ዓሶኮ ሱኡጎና
ዴሮኮ ጪማ፥ ዱማ ዱማ ሱኡጋ፥ ሃንጎ ዓቴ ዓሶንታ
ዒንሢኮ ናኣቶንታ ዒንሢ ናንጋ ጉርዶይዳ ናንጊ ናንጊ
ዒንሢም ሃንፂሎ ሃኣኪ፥ ዋኣፆ ዱዓያ ሜሌ ዓጫፓሙኬ
ዓሶንታ፤ ዒንሢ ቢያሢ ናንጊና ናንጋ ጎዳ ማዔ ዒንሢኮ
ፆኦዛሢ ቤርታ ሃኖ ዔቄኔ።

28:57 2ካኣቶ. ማ 6፡28-29፤ ዔቃ. ማ 4፡10። 29:7 ፓይ. ማፃ 21፡21-35። 29:8 ፓይ. ማፃ 32፡33።

12ዒንሢ ሃይካዔቄሢ ናንጊና ናንጋ ጎዳማዔዒንሢኮ
ፆኦዛሢና ዎላ ጫኣቁሞ ጫኣቃኒኬ፤ ሃሣ ዒዛና ዎላ
ዒንሢጫኣቃ ባኮ ማዺኩንሣኒኬ።

13 ናንጊና ናንጋ ጎዳ ዬያ ማዼሢ ዒንሢም ዒዚ
‹ማዻንዳኔ› ጌይ ጫኣቄ ጎይፆና ሃሣ ዒንሢኮ ዓዶንሢ፥
ዓብራሃሜንታ ዪሳኣቄንታ ያይቆኦቤንታ ዎላ ጫኣቄ
ጎይፆና ዒንሢ ዒ ፔ ዴሬ ማሂ ዶኦሬሢ ዔርዛኒኬ።

14 ዒዚ ዬያ ቢያ ጫኣቁሞ ጫኣቃሢ ዒንሢና ዎላ
ሌሊቱዋሴ።

15ዒዚ ዬያ ጫኣቃሢ ሃኖ ሃይካ ዒዛና ዎላ ዔቂ ዓኣ
ኑናቢያሢንታሃጊኑጊዳፓሾይንታንዳዜርፆቢያሢንታም
ዎላኬ።

16 «ጊብፄ ዓጮይዳ ዎዚጉዴ ናንጊ ዒንሢ ናንጌቴያ፤
ሃሣ ሜሌ ዓሶ ዓጮይዴና ቲቂ ዴንዲፃ ዎማዒ ዒንሢም
ሜቴቴያ ዒንሢ ዔራኔ።

17 ዔያቶኮ ሻኣካያ ማዔያ ጌይፃ፦ ሚሢ፥ ሹቺ፥ ቢራ
ዓንጊንታ ዎርቄንታይዳፓ ኮሾና ሜሌ ፆኦዞ ዒንሢ ዛጌኔ።

18 ሃይካ ሃሢ ዒንሢ ዔቂ ዓኣ ዓሶይዳፓ ዓቲንቄ
ማዔቴያ ላኣሊ፤ ፔቴ ማኣሪ ዓሲ ማዔቴያ ፔቴ ቶኦኪ፤
ናንጊና ናንጋ ጎዳ ኑ ፆኦዛሢ ሃሺሜሌ ዴራ ካኣሽካ ፆኦዞ
ካኣሽኩዋጉዲዒንሢና ዔሩዋቴ፤ ዒንሢ ባኣካ ዬያጉዴያ
ዎዻ ባኣዚ፥ ጊንሣ ሃሣ ጫጫንቃያ ማዔ ማዾ ማዻ ዓሲ
ባኣያ ማዖንጎ፤

19 ዬያጉዴ ዓሲ ሃያ ጋዳሞ ዑኡዞ ዋይዜያታዖ፦
‹ዓይጎዋ ማዖም ታ ኮዔ ጎይፆ ናንጌቴ ዻቃንዳኔ› ጌዒ ፔ
ዒኖና ማሌቴ ኮዦ ዓሶንታ ፑርቶ ዓሶንታይዳ ባይሲንታ ዒ
ዔኪሙካንዳኔ።

20 ናንጊና ናንጋ ጎዳ ዬያጉዴ ዓሲም ዓቶም ጎዑዋሴ፤
ዒዛኮ ዻጋ፥ ሃሣዒዛ ሃሺሜሌካኣሽኪሢ ኮዑዋያማዔ
ማሊፃ ታሚጉዲ ዬያ ዓሢዳ ዔኤታንዳኔ፤ ናንጊና ናንጋ
ጎዳ ዬያጉዴ ዓሢ ጋፒ ባይቃንዳጉዲ ሃያ ማፃኣፖይዳ
ፃኣፒንቴዱማዱማዎዻዶርዓሢቢያዒዛይዳዓጋንዳኔ።

21 ናንጊና ናንጋ ጎዳ ዬያጉዴ ዓሢ ሃያ ዎጎ ማፃኣፖይዳ
ፃኣፒንቴ ጋዳሞጫኣቁሞ ጎይፆጉዴያና ዒስራዔኤሌ ዓሶ
ባኣካፓ ኬሲ ባይዛንዳኔ።

22 «ሃጊ ዒንሢኮ ሙካንዳ ዜርፆንታ ሜሌ ዓጫፓ
ሙኬ ዓሳ ናንጊና ናንጋ ጎዳ ዒንሢ ዓጮይዳ ዓጌ
ባይሲንቶና ዎዻ ዶርዓሢና ዛጋንዳኔ።

23ዒንሢኮ ሳዓ ጋፒ ሚጬያ፥ ሃሣ ሶኦጌ ኬስኪ ላሃያ
ማዓንዳኔ፤ ፔቴታዖ ዒኢካ ዔኤቢ ቱኪንታዓኬ፤ ባቃላንዳ
ባኣዚያ ባኣሴ፤ ዒንሢኮ ዬይ ሳዓ ናንጊና ናንጋ ጎዳ ፔኤኮ
ዼኤፖ ዻጎና ባይዜ፥ ሴዶሜንታ ጋሞራንታ ዓዳኣማንታ
ፂባዮንታጉዲማዒ ዓታንዳኔ።

24 ዬይ ያዺ ማዔ ዎዶና ሳዖይዳ ዓኣ ሃንጎ ዴራ
ቢያ፦ ‹ናንጊና ናንጋ ጎዳ ሃኖ ዓጮይዳ ሃያ ቢያ ዓይጎሮ
ማዼይ? ዒዛ ሃያይዲ ዒናፓ ዻጋሴሢ ዓይጎዳይ?› ጌይ
ዖኦጫንዳኔ፤

25 ዬያ ዖኦጪፆኮ ማሂፃ፦ ‹ዔያቶኮ ቤርታኣ ዓዶንሢ
ፆኦዛሢ ጊብፄ ዓጫፓ ዔያቶ ኬሳኣና ዔያቶና ዎላጫኣቄ
ጫኣቁሞ ዔያታ ሃሼሢሮኬ።

26ዔያታ ሃያኮ ቤርታ ዚጊ ካኣሽኪ ቤቂባኣያ፤ ናንጊና
ናንጋ ጎዳ ዔያቶ ዚጊ ካኣሽኩዋጉዲ ላኣጌ፥ ሜሌ ፆኦዞ
ዔያታ ካኣሽኬኔ።

27 ዬያሮ ናንጊና ናንጋ ጎዳ ፔኤኮ ዴሮይዳ ዻጋዺ
ሃያ ማፃኣፖይዳ ፃኣፒንቴ ዎዻ ዶርዓሢ ቢያ ዔያቶ ዓጫ
ዓጌኔ።

28 ናንጊና ናንጋ ጎዳ ዒናፓ ዔያቶ ዑፃ ዻጋዼኔ፤ ዒዛኮ
ዬያ ዻጋፓ ዔቄያና ዔያቶኮ ዓጫፓ ዔያቶ ቱጊ ዔኪ ሜሌ
ዓጪዳ ኬኤሬኔ። ዬያሮ ሃሢ ሄላንዳኣና ዔያታ ዒኢካ
ዓኣኔ› ጋዓያ ማዓንዳኔ።

29 «ናንጊና ናንጋ ጎዳ ማዔ ኑ ፆኦዛሢ ፔጋሱዋዖ ዓኣቼ
ባኣዚ ሚርጌ ዓኣኔ፤ ጋዓንቴ ፔጋዺ ዔርቴ ባካ ኑናታ
ኑ ናኣቶንታ ማዺ ኑ ኩንሣንዳጉዲ ኮይሳ ዒዛኮ ዎጎ
ቃኣሎኬ» ጌዔኔ።

30
ናንጊና ናንጋ ጎዳ ባንሢ ማዓዖ ዔኮ ዓንጆ

1ሙሴ ዒስራዔኤሌ ዓሶም፦ «ዓንጆና ጋዳማናይዳፓ
ፔቴማዒንሢዶኦራንዳጉዲታኣኒኮዓኔ፤ ናንጊና ናንጋ ጎዳ
ዒንሢሜሌ ዴሮ ባኣኮ ዜርቄምዒንሢዒኢካ ዓኣዖ ዒዚ
ዒንሢዳ ማዼ ባኮ ማሊ ጶቂሤቴ፥

2 ሃሣ ዒንሢንታ ዒንሢኮ ዜርፆንታ ናንጊና ናንጋ ጎዳ
ባንሢ ማዒ ሃኖ ታኣኒ ዒንሢም ዓይሣ ናንጊና ናንጋ ጎዳ
ማዔ ዒንሢኮ ፆኦዛሢ ዓይሢፆ ዒናፓ ዒንሢ ዓይሢንታያ
ማዔቴ፥

3 ናንጊና ናንጋ ጎዳ ማዔ ዒንሢኮ ፆኦዛሢ
ዒንሢ ማኣራንዳኔ፤ ሃንጎ ዴሮ ባኣኮይዳ ዒንሢ ዒ
ዜርቄ ቤዞይዳፓ ማሂ ዔኪ ሙኪ ጊንሣ ዒንሢ ዒ
ዖርጎጪሳንዳኔ።

4 ሳዖኮ ጋፒንፆ ሄላንዳኣና ዒንሢ ዜርቂንቲ ዓኣያ
ማዔቴያ ናንጊና ናንጋ ጎዳማዔዒንሢኮ ፆኦዛሢፔቴይዳ
ቡኩሲ ዒንሢ ዔኪሙካንዳኔ፤

5ዬያይዲዒንሢኮቤርታኣ ዓዶንሢ ናንጋ ዓጮዒንሢ
ዻካልሳንዳኔ፤ ናንጊና ናንጋ ጎዳ ቤርታኣ ዓዶንሢፓ ባሼ
ዒንሢ ዖርጪሲ ፓይዶዋ ዒንሢኮ ዒማዺሚርጊሻንዳኔ።

6 ናንጊና ናንጋ ጎዳ ማዔ ዒንሢኮ ፆኦዛሢ ዒንሢንታ
ዒንሢኮ ናኣቶንታ ዒዛም ዓይሢንታንዳ ዒኔ ዒንጋንዳኔ፤
ዬያሮ ጉቤ ዒናፓ ዒንሢ ዒዛ ናሽካንዳኔ፤ ዬኖ
ዓጬሎይዳ ሼምፔና ዒንሢ ናንጋንዳኔ።

7 ናንጊና ናንጋ ጎዳ ሃያ ጋዳሞ ቢያ ዒንሢዳፓ ዒንሢ
ዒፃ ዓሶና ዒንሢ ሄርቂ ዎይሣ፥ ዒንሢኮ ሞርኮ ባንሢ
ሺርሻንዳኔ፤

8ዒንሢዒዛምጊንሣዓይሢንታያማዓንዳኔ፤ ታኣኒ ሃኖ
ዒንሢም ዓይሣ ዒዛኮ ዓይሢፆዋ ዒንሢ ካፓንዳኔ፤

9ዒንሢማዻባኮናቢያ ናንጊና ናንጋ ጎዳማዔዒንሢኮ
ፆኦዛሢ ዒንሢ ዖርጎጪሳንዳኔ፤ ሚርጌ ናይ፥ ሚርጌ
ቆልሞንታ ሚርጌ ሃኣኮንታ ዒንሢም ዒ ዺቢሻንዳኔ፤
ዒንሢኮ ቤርታኣ ዓዶንሢ ዒ ዖርጎጪሳዖ ዎዛዼሢጉዲ
ዒንሢ ዖርጎጪሳዖዋ ዒማዺ ዎዛዻንዳኔ።

10ዬያ ዒዚ ማዻንዳሢ ሃያ ዎጎ ማፃኣፖይዳ ፃኣፒንቴ
ዓይሢፆና ዎጎና ካፒ ጉቤ ዒናፓ፥ ጉቤ ሼምፓፓ ናንጊና
ናንጋ ጎዳማዔዒንሢኮ ፆኦዛሢ ባንሢዒንሢማዔቴኬ።

ናንጊና ሃይቢናይዳፓ ዶኦሪሢ ዛላ
11 «ታኣኒ ሃኖ ዒንሢ ዓይሣ ዓይሢፃ ፔቶ ዴኤፃያ፥ ሃሣ

ዒንሢፓ ሃካያቱዋሴ፤
12 ‹ዬያ ዋይዚ ኑ ዓይሢንታንዳጉዲ ዖኦኒ ሎኦፓ

ኬይሲ ኑም ዔኪ ዬዓንዳይ?› ጌይ ዒንሢ ዖኦጩዋጉዲ
ዬይ ዎጋ ዓኣሢ ሌካጫሪንጫቱዋሴ።

13 ሃሣ ‹ዬያ ዋይዚ ኑ ዓይሢንታንዳጉዲ ባዞ ሱካፓ
ዖ ኑም ፒንቂ ዔኪ ዬዓንዳይ?› ጌይ ዒንሢ ዖኦጩዋጉዲ
ዬይ ጴዻሢ ባዞ ሱካቱዋሴ።

14 ዬይ ዓይሢፃ ዒንሢኮ ዑኬ ጊዳኬ፤ ዒንሢ
ካፓንዳጉዲ ዒንሢኮ ዻንጋ፥ ሃሣ ዒናኣ ዓኣኔ» ጌዔኔ።

15 «ሃኖ ታኣኒ ናንጊና ሃይቢና፤ ጊንሣ ሃሣ ኮሹሞና
ፑርቱሞናፓ ዒንሢ ዶኦራንዳጉዲ ኮዓኔ፤

16 ታኣኒ ሃኖ ዒንሢ ዓይሣ፥ ናንጊና ናንጋ ጎዳ ማዔ
ዒንሢኮ ፆኦዛሢ ዓይሢፆ ማዺ ዒንሢ ኩንሣያ ማዔቴ
ዎጎ ጎይፆ ዒንሢ ዎርቄቴ ዒዛኮ ዓይሢፆና ዳምቦና
ዒንሢካፔቴሼምፔናዒንሢ ናንጋንዳኔ፤ ዒንሢኮ ፓይዳኣ
ሚርጋንዳኔ፤ ናንጊና ናንጋ ጎዳ ማዔ ዒንሢኮ ፆኦዛሢ
ዒንሢ ጌላ ዓጮይዳ ዒንሢ ዓንጃንዳኔ።

17 ጋዓንቴ ‹ዒዛም ኑ ዓይሢንታዓ፤ ዒዚ ኬኤዛ ባኮዋ
ኑ ዋይዛዓ› ጌዒሜሌ ፆኦዞምዚጊካኣሽካኒ ናንጊና ናንጋ
ጎዳይዳፓ ዒንሢዱማዺ ዴንዴቴ፥

18 ጋፒ ዒንሢ ባይቃንዳያታሢ ሃይሾ፥ ሃኖ ታ
ዒንሢም ኬኤዛኔ፤ ዮርዳኖሴና ፒንቂ፥ ዒንሢ ዻካላንዳ
ዓጬሎይዳሚርጌ ዎዴ ዒንሢ ናንጋዓኬ።

19 ሃይሾ ታኣኒ ናንጊና ሃይቢናይዳፓ፤ ናንጊና ናንጋ
ጎዳ ጋዳንቃ ጋዳሞና ዒ ዓንጃ ዓንጆናይዳፓ ፔቴ ዒንሢ
ዶኦራንዳጉዲ ታ ኮዓኔ። ዬያ ዒንሢ ዶኦራ ዶኦሪፆኮ
ጫሪንጮና ሳዖና ዒንሢዳ ታ ማርካሳንዳኔ፤ ዬያሮ
ዒንሢንታ ዒንሢኮ ዜርፆንታ ሼምፔና ናንጋኒ ናንጊ
ዶኦሩዋቴ።

20 ናንጊና ናንጋ ጎዳማዔዒንሢኮ ፆኦዛሢ ናሽኩዋቴ፤
ዒዛም ዓይሢንታያና ዒዛም ጉሙርቂንታያ ማዑዋቴ፤
ዒንሢ ዬያይዴቴ ናንጊ ዴንቃንዳኔ፤ ሃሣ ዒንሢኮ ቤርታኣ
ዓዶንሢ፥ ዓብራሃሜንታዪሳኣቄንታ ያይቄቤንታምዒንጋኒ
ናንጊና ናንጋ ጎዳጫኣቄዓጬሎጌላዖሚርጌዎዴዒንሢ
ዒኢካ ናንጋንዳኔ» ጌዔኔ።

31
ሙሴማዻማዾ ዒያሱ ማዺፆ ዓርቄሢ

1ዬካፓሙሴዒስራዔኤሌ ዴሮ ቢያሢም፦
2 «ታኣኮ ሌዓ ፄኤታና ላማታሚና ማዔሢሮማይ ታኣም

ዒንሢዔኪዓኣዺፃዳንዳዒንታዓኬ፤ ሃሣታኣኒዮርዳኖሴ
ዎሮና ፒንቂንዱዋኣሢያ ናንጊና ናንጋ ጎዳ ታኣምኬኤዜኔ፤

3 ናንጊና ናንጋ ጎዳማዔዒንሢኮ ፆኦዛሢቤርታቤርታ
ማዒዒንሢዔኪዴንዳንዳኔ፤ ዒንሢ ዴንዳ ዓጮይዳ ዓኣ
ዴሮ ዒዚ ባይዜም ዒንሢ ዬኖ ዓጮ ዻካላንዳኔ፤ ናንጊና
ናንጋ ጎዳ ኬኤዜ ጎይፆጉዴያ ዒያሱ ዒንሢኮ ሱኡጌማዒ
ዔኪ ዓኣዻሢማዓንዳኔ።

4 ሃያኮ ቤርታ ናንጊና ናንጋ ጎዳ ዓሞራ ዓሶ ካኣቶንሢ
ሲሆኔና ዖኦጌና ዖሊ ባሺ ዓጮ ዔያቶኮ ባይዜሢጉዲ
ዒንሢኮ ሞርኮ ማዔ ዴሮ ዒዚ ዒማይዳንዳኔ።

5 ናንጊና ናንጋ ጎዳ ዖሎና ዒንሢ ዔያቶ ባሻንዳጉዲ
ማሃንዳኔ፤ ዬያሮ ሃሢ ታኣኒ ዒንሢ ዓይሣ ጎይፆማ ዒንሢ
ዔያቶ ማዻንዳኔ።

6ጫርቂ ዶዳያ ማዑዋቴ፤ ዔያቶ ፔቴታዖ ዒጊጪፖቴ፤
ሃሣዲቃቲፖቴ። ናንጊና ናንጋ ጎዳማዔዒንሢኮ ፆኦዛሢ
ዒንሢና ዎላኬ፤ ዒንሢ ዒ ኬኤራዓኬ፤ ሃሻዓኬ» ጌዒ
ኬኤዜኔ።

7 ዬካፓ ሙሴ ዒያሱ ዔኤላዖ ዒስራዔኤሌ ዴሮ
ቢያሢኮ ቤርታ፦ «ጫርቂ ዶዳያ ማዔ፤ ናንጊና ናንጋ
ጎዳ ዔያቶኮ ቤርታኣ ዓዶንሢም ዒንጋኒ ጫኣቄ ጎይፆና

ዓጬሎ ዔያታ ዻካላንዳጉዲ ሃያ ዴሮ ዔኪ ጌልዛንዳሢ
ኔናኬ፤

8 ናንጊና ናንጋ ጎዳ ፔ ቶኦኪና ኔኤና ዎላ ማዒ ኔ
ማዻንዳ ባኮ ዻዋንዳኔ፤ ዒ ኔና ኬኤራዓኬ፤ ፔቴታዖ
ሃሻዓኬ፤ ዬያሮ ዒጊጪፖ፥ ዲቃቲፖ» ጌዔኔ።

ዎጋ ናባቢንታንዳጉዲ ዓይሢንቴሢ
9 ዬካፓ ሙሴ ፆኦሲኮ ዎጎ ፃኣፒ ናንጊና ናንጋ ጎዳኮ

ጫኣቁሞ ሳኣፂኖ ኬዲ ኬዲ ማዻ ሌዊ ዓሶ ቄኤሶንታ
ዒስራዔኤሌ ዓሶኮ ሱኡጎንታም ዒንጌኔ።

10ዔያቶዒ፦ «ጋሌቢያ ሃሺንታ፥ ላንካሳላንካሳሌዖኮ
ጋፒንፆይዳ ቦንቺንታ ዉልሾ ዴማ ቦንቾ ቦንቾና፤

11 ዒስራዔኤሌ ዴራ ቢያ ናንጊና ናንጋ ጎዳ ማዔ
ዒንሢኮ ፆኦዛሢ ቤርቶይዳ ዒዛ ዒንሢ ካኣሽካንዳጉዲ
ዶኦሬ ቤዞይዳ ቡካ ዎዶና ሃያ ዎጎ ናባቡዋቴ።

12 ቢያሢ ዋይዚ፥ ናንጊና ናንጋ ጎዳ ማዔ ዒንሢኮ
ፆኦዛሢ ዒጊጪሢ ዔራንዳጉዲ፤ ሃሣ ሃያ ዎጎይዳኣ
ኬኤዚንቴ ባኮ ቢያ ዛጊ ካፒ ኩንሣንዳጉዲ ዓቲንቆንታ
ላኣሎንታ ናኣቶንታ ዒንሢኮ ካታሞይዳ ካታሞይዳ ናንጋ
ሜሌ ዓጫፓሙኬ ዓሶዋ ቡኩሱዋቴ።

13 ዒንሢ ያዺዴቴ ናንጊና ናንጋ ጎዳ ማዔ ዒንሢ
ፆኦዛሢኮ ዎጎ ዋይዚ ቤቂባኣ ዜርፃ ቢያ ዋይዛኒ
ዳንዳዓኔ፤ ዬያሮ ዮርዳኖሴ ዎሮና ፒንቂ ዒንሢ ዻካላንዳ
ዓጬሎይዳዔያታናንጋዎዶይዳቢያ ናንጊና ናንጋ ጎዳም
ዓይሢንቲሢ ዔራንዳኔ» ጌዒ ዓይሤኔ።

ናንጊና ናንጋ ጎዳሙሴና ዒያሱናም ዓይሤ ባኮ
14ዬካፓ ናንጊና ናንጋ ጎዳሙሴም፦ «ኔ ሃይቃንዳ ዎዳ

ሄሌኔ፤ ታ ዒዛ ዓይሣንዳ ባኣዚ ዓኣሢሮ ዒያሱ ዔኤሊ
ዔኪ ዓፒሎና ማዢንቴ፥ ታኣኒ ዴሮና ካኣማ ማኣሮ ካሮ
ሙኩዋቴ» ጋዓዛ ሙሴና ዒያሱና ፆኦሲ ዴሮና ካኣማ
ማኣሮ ካሮሙኬኔ፤

15 ዒማና ናንጊና ናንጋ ጎዳ ዓፒሎና ማዢንቴ ማኣሮ
ካራ ፒዝ ጌይ ዔቄ ሻኣሬና ማዒ ዔያቶም ጴዼኔ።

16ናንጊና ናንጋ ጎዳሙሴም፦ «ኔኤኒ ሃሢዑኬኬሊዳ
ኔኤኮቤርታኣ ዓዶንሢጉዲሃይቃንዳኔ፤ ዬካፓ ሃይ ዴራ ታ
ዔያቶና ዎላ ጫኣቄ ጫኣቁሞ ሃሻንዳኔ፤ ዔያታ ዻካላንዳ
ዓጬሎይዳ ዓኣ ዴራ ካኣሽካ ፆኦዞ ካኣሽካንዳኔ፤ ታና
ዔያታ ሃሻንዳኔ።

17 ዔያታ ያዺዴ ዎዶና ታ ዔያቶ ዑፃ ዻጋዺ ዔያቶፓ
ዱማዻንዳኔ፤ ዓኣፖዋ ታ ዔያቶይዳፓ ሺርሻንዳኔ፤ ዔያታ
ባይቃንዳኔ፤ ዔያቶይዳ ሚርጌ ዎዻ ዶርዓ ኬዳንዳኔ፤
ዬካፓ ዬይ ባካ ቢያ ዔያቶ ሄሌሢ ታኣኒ፥ ዔያቶኮ ፆኦዛሢ
ዔያቶይዳፓ ዱማዼሢሮታሢ ዔያታ ዔራንዳኔ።

18 ሜሌ ፆኦዞ ካኣሽኪ ዔያታ ማዼ ጎሞሮ ዒማና
ፔቴታዖ ታ ዔያቶ ማኣዳዓኬ።

19 «ሃያ ዓይኑሞ ፃኣፒ ዒስራዔኤሌ ዴሮ ዔርዜ፤ ዬይ
ዓይኑማዔያታ ዬያማዼ ባኮኮ ታኣምማርካማዓንዳሢሮ
ዔያታ ዓይናዻንዳጉዲማሄ።

20ዔያቶኮቤርታኣ ዓዶንሢምታጫኣቄ ጎይፆ ዔኤዞና
ዲኢቆና ኩሜ ዓጬሎ ታ ዔያቶ ጌልዛንዳኔ፤ ዒኢካ
ዔያታ ሙይ ዑሽኪ ሚሽኬስካፓ ታና ዔያታ ሃሻንዳኔ፤
ታኣና ዎላ ጫኣቄ ጫኣቁሞዋ ሃሺ ሜሌ ፆኦዞ ዔያታ
ካኣሽካንዳኔ።

21 ሚርጌ ባይሲንታና ዴኤሢ ሜታ ዔያቶ ሄሌ
ዎዶና ዬይ ዓይኑማ ማርካ ማዓንዳኔ፤ ዔያቶኮ ናኣቶናኣ
ዋሊንቱዋያማዓንዳኔ፤ ታዔያቶምዒንጋኒጫኣቄዓጬሎ

ላሚ. ዎማ 15፡1፤ 16፡13-15።

ጌልዛንዳሢኮ ቤርታ ሃጊ ዔያታ ዓይጎ ማዻንዳቴያ ታ
ዔዔራኔ» ጌዔኔ።

22ዬኖ ዓቦሙሴ ዬያ ዓይኑሞ ፃኣፒ ዒስራዔኤሌ ዴሮ
ዔርዜኔ።

23 ዬካፓ ናንጊና ናንጋ ጎዳ ኔዊ ናኣዚ ዒያሱም፦
«ጫርቂ ዶዳያ ማዔ፤ ታኣኒ ዔያቶም ዒንጋኒ ጫኣቄ
ዓጬሎ ዒስራዔኤሌ ዴሮ ዔኪ ኔ ጌልዛንዳኔ፤ ታኣኒያ
ኔኤና ዎላ ማዓንዳኔ» ጌይ ዓይሤኔ።

24ሙሴሃያ ዎጎይዳኬኤዚንቴ ባኮ ፔቴታዖ ዓይሱዋዖ
ማፃኣፖይዳ ፃኣፒ ጋፒሴስካፓ፥

25 ናንጊና ናንጋ ጎዳኮጫኣቁሞ ሳኣፂኖ ኬዳ፥ ሌዊ ዓሶ
ማዔ ቄኤሶም፦

26 «ፆኦሲኮ ዎጋ ፃኣፒንቴ ሃያ ማፃኣፖ ናንጊና ናንጋ
ጎዳ ማዔ ዒንሢ ፆኦዛሢኮ ጫኣቁሞ ሳኣፂኖ ኮይላ ዔኪ
ዴንዲ ጌሡዋቴ፤ ዒንሢ ዬያይዳዛ ዬይ ዴሮም ማርካ
ማዒ ዴዓንዳኔ።

27ዒስራዔኤሌዴራዋይዙዋያ፥ባቃናዴይሤዓሲታሢ
ታዔራኔ፤ታዔያቶናዎላዓኣዎዶናታዖ ናንጊና ናንጋ ጎዳም
ዋይዞ ዒፂ ዔያታ ናንጋያኬ፤ ታ ሃይቄስካፓ ዑሣ ዓኣዼ
ዔያታ ዒፃያ ማዓንዳኔ፤

28ዬያሮ ዬያ ቢያ ታ ዔያቶም ኬኤዛንዳጉዲ ፔቴ ፔቴ
ፃጶኮ ቶይዶና ዴሮኮ ሱኡጎና ታኣም ቡኩሱዋቴ፤ ታኣኒ
ጫሪንጮና ሳዖና ዔያቶይዳ ማርካሲ ሃሻንዳኔ።

29 ታኣኒ ሃይቄስካፓ ዴራ ዓይሢንቱዋያ ማዒ ፑርታ
ማዾ ማዻንዳሢ ታ ዔራኔ፤ ናንጊና ናንጋ ጎዳ ዔያቶ ላኣጌ
ባኮማዺዒዛዔያታ ዻጋሳንዳሢሮዱማዱማዎዻዶርዖ
ዒ ዳካንዳኔ» ጌዔኔ።

ሙሴ ዓይናዼ ዓይኑሞ
30 ዬካፓ ሙሴ ዒስራዔኤሌ ዓሳ ቢያ ዋይዛንቴ

ዓይፃፓ ጋፖ ሄላንዳኣና ሂዚ ጌይ ዓይናዼኔ፤

32
1 «ጫሪንጮንታ ሳዖንታ ታ ጋዓ ባኮ ዋይዙዋቴ፤

ታ ጋዓ ባኮ ኮሺ ዋይዙዋቴ!
2ታ ዔርዛ ባካ ዒርዚጉዲ ዋርቆንጎ፤

ሃይሳኣ ታኣኮ ዖልኬጉዲ ፆዾንጎ፤
ማኣቲዳ ፁባ ዒርዚጉዲ፥
ባቃሊ ዑጋ ባቃሊዳኣ ዋርቃያጉዲማዖንጎ።

3ታኣኒ ናንጊና ናንጋ ጎዳኮ ሱንፆ ዼጊዲ ኬኤዛንዳኔ፤
ኑ ፆኦዛሢኮ ዼኤፑሞ ሄርሹዋቴ!» ጌዔኔ።

4 «ዒዚ ኑኡኮ ዋርዲዮ ሹጫሢኬ፤
ማዻ ዒዛኮ ጌኤሺ ጎይፃኣ ዒዛኮ ፒዜኬ፤
ዒዚ ዻቢንቱዋያ ጉሙርቂንታ ፆኦሲ፥
ናንጊና ናንጋ ጎዳ ፒዜ፤ ሃሣ ኮሺ ማዔ ባኣዚ
ማዻያኬ።

5ዒንሢ ጉሙርቂንቱዋያ፥ ማኣዳ ባኣዚያባኣ
ጎሜ ማዻያና ጌሻ ዓሲና ማዔሢሮ
ዒዛ ዓሲ ማዓኒ ዒንሢ ዳንዳዓያቱዋሴ።

6ዒንሢ ሃይ ዔኤያ፥ ሃሣ ማሊ ጶቂሡዋ ዴራ!
ናንጊና ናንጋ ጎዳምዒማዼ ባኮ ዛሎዒንሢማሃሢ
ዬያዳ?

ዒዚዒንሢማዤያ፥ ዒንሢኮ ዓዳሢቱዋዓዳ?
ዒንሢ ዶዲሺዺቢ ዴሬ ማሄሢ ዒዛቱዋዓዳ?»

7 «ሚናሚርጌ ሌዔኮ ቤርታ
ማዺንቴ ባኮ ማሊ ጶቂሡዋቴ፤

ዬያ ዛሎ ዒንሢኮ ዓዶንሢ ዖኦጩዋቴ፥ ዒንሢም
ኬኤዛንዳኔ፤

ጋርቾ ዓሶዋ ዖኦጩዋቴ ዔያታ ዒንሢም
ኬኤዛንዳኔ።

8ዼኤፖ ፆኦዛሢ ሳዖ ዴሮ ቢያም ዓጮ ጊሽኬ ዎዶና
ዱማዱማዜርፃ ናንጋንዳ ቤዞ ዱማሴ ዎዶና
ዒስራዔኤሌ ዓሳ ሚርጌ ጎይፆጉዴያ
ፔ ዴሮ ዓጮኮ ዛጶ ዱማሲ ቆኦሬኔ።

9 ያይቆኦቤ ዜርፆ ዒ ፔ ዓሲ ማሂ ዶኦሬያኬ።»

10 «ዼኤፖ ዢባራ ዢባርሻ ዳውሎ ቦኦሎይዳ
ዔኤቢያባኣ ጉሮ ቦኦሎይዳ ዓኣንቴ ዒ ዴንቂ
ዔያቶኮ ጊቲማማዔኔ፤ ፑርታፓኣ ካፔኔ፤
ዓኣፖኮ ካርፆማጉዲማሂ ዔያቶ ዒ ዛጌኔ።

11ኮኦኬ ናኣቶ ባራንሢ ዔርዛኒ
ማኣራፓ ኬሲዢባራ ሃሻዖ ዴማ ባራኒ
ፔኤኮ ጋኣዞና ዓርቂ ዔካሢጉዲ
ናንጊና ናንጋ ጎዳ ዒስራዔኤሌ ዬያይዲ ባይሲንታፓ
ካፔኔ።

12 ናንጊና ናንጋ ጎዳ ሜሌ ዓይጎ ፆኦሲኮዋ
ማኣዶ ኮዑዋዖ
ዴሮ ፔኤሮ ዔኪ ዴንዴኔ።

13 «ሳዖኮ ዼጌ ቤዞይዳ ዴዒ ዎይሣንዳጉዲ
ጎዣ ካፄም ሃኣኮ ዒንሢ ዒሙኡዜኔ፤
ዼኤፖ ዼኤፖ ሹጮይዳ ዔኤሴ ዑታሢ ዒንሢም
ዒንጌኔ፤

ቃንፆ ሌሊ ማዔ ሳዖይዳ ባቃሌ ሪሚቶዋ ዒ
ዓኣፒሴኔ።

14ዒንሢኮ ባኣቶንታ ዋኣሮንታ ቢያ
ሚርጌ ማኣፃያ ዒ ማሄኔ፤
ኮሺ ኮሺ ማዔ ባይንታ ማራይንታ
ዋኣሪንታ ቆላኒ
ዬያጉዲ ሃሣ ቃራ ማዔ ዛርጎና

ሱጉሢጉዲ ዞቄ ማዔ ቃሮ ዎይኖ ዑዦዋ
ዒንሢ ዑሽኬኔ» ጌዔኔ።

15 «ናንጊና ናንጋ ጎዳኮ ዴራ ሚርጌና ዖርጎጬኔ፤
ዖርጎጬ ጎይፆጉዴያ ዋይዚ ዒፃያ ማዔኔ፤
ዑፃ ዒንሢኮ ማሌኔ፤
ሚርጌ ዒንሢሙዓሢሮዋ ዲጬኔ፤
ዒንሢማዤ፥ ናንጊና ናንጋ ጎዳሢያ ዒንሢ ሃሼኔ፤
ዋርዲዮሹጮማዒዒንሢማኣዳሢያዒንሢቦሄኔ።

16ዒንሢሜሌ ፆኦዞ ካኣሽኪፆና
ናንጊና ናንጋ ጎዳ ዻጋሳኒ ጌኤሲ ማዤኔ፤
ዒንሢ ማዻ ፑርቶ ማዾና ቢያ ዒዛ ዒንሢ ዻጋሴኔ።

17 ሃያኮ ቤርታ ዒንሢ ዔሩዋያ፥
ሃሢ ዑኬሙኬያ፥ ፆኦሲቱዋያ ማዔ
ፑርቶ ዓያኖም
ቤርታኣ ዓዶንሢ ዒንሢኮ ካኣሽኪባኣ ፆኦዞም
ሚቺ ዒንጎ ዒንጊሢ ዒንሢ ሺኢሼኔ።

18ዒንሢኮ ዓዶ ማዔ ፆኦዛሢ
‹ዔሩዋሴ›ዒንሢ ጌዔኔ፤
ዒንሢ ማዤ፥ ፆኦዛሢ ዒንሢ ዋሌኔ።»

19 «ናንጊና ናንጋ ጎዳ ዬያ ዛጋዖ ዻጋዼኔ፤
ዒዛኮ ዓቲንቆና ዉዱሮ ናኣቶ ማዔዞንሢ
ዒዚዒፂ ሃሼኔ።

20 ናንጊና ናንጋ ጎዳ፦ ‹ሃካፓ ሴካ ታ ዒንሢማኣዳዓኬ፤
ዒንሢ ጋፒንፆ ሄላንዳኣና ዎዎይታቴያ ታ ዛጋንዳኔ፤
ዒንሢ ዎቦ ሾይንቲኬ፤
ጉሙርቂንታ ዓሲያቱዋሴ።›

21ሜሌ ፆኦዞ ዒንሢ ካኣሽኪ
ታና ዻጋሳኒ ጌኤሲ ማዤኔ፤
ማኣዱዋ ፆኦዞ ካኣሽኪ ታና ዒንሢ ዻጋሴኔ፤
ታኣኒያ ዒንሢ ቦሂንቴ ዴሬ ዛላና
‹ዎይቲ ዔያታ ያኣዼ ማዔይ?› ጌይሲሳንዳኔ፤
ማሊሢባኣ ዴሬ ዛላና
ታ ዒንሢ ዻጋሳንዳኔ።

22ታኣኮ ዻጋ ታሚጉዲ ዔኤቲ
ሳዖንታ ሳዓ ካፂሳ ሃኣኮንታ ቢያ ሚቻንዳኔ፤
ዬይ ሚቺፃ ሳዖኮ ዴሞ ኬዲ ሄላንዳኔ፤
ዹኮኮዋ ፃጶ ሄላንዳኣና ሚቻንዳኔ።»

23 «ዒንሢዳ ዎዻ ዶርዖ ቃሲ ቃሲ ታ ዳካንዳኔ፤
ታኣኮ ሂኢዦ ዒንሢዱኪ ታ ኩርሳንዳኔ።

24ዎዺ ኩርሳንዳ ናይዚ ታ ዳካንዳኔ፤
ዱማዱማ ዎዻ ዶርዖና ዒንሢ ኩዳንዳኔ፤
ዱማዱማ ዻዓ ቦዖንታ
ዻይ ዎዎዻ ሾኦሺያ ታ ዒንሢዳ ዳካንዳኔ።

25 ናኣታ ዒንሢኮ ኬስኬ ቤዞይዳ ቢያ
ዖልዚ ዔያቶ ኩርሳንዳኔ፤
ጋሮይዳ ዒንሢ ዓኣቴያ
ዒጊቹሞ ዒንሢዳ ጌላንዳኔ፤
ዼጌ ዓቲንቆንታ ዉዱራሢንታ
ዻኮ ናኣቶታቴያ ጋርቻኣ ዓቱዋዖ ኩዳንዳኔ።

26ታኣኒ ጋፒሲ ዒንሢ ባይዛንዳኔ፤
ዬካፓ ዒንሢ ጶቂሣንዳ ዓሲያ ባኣሴ፤

27 ጋዓንቴ ዒንሢኮ ሞርካ
‹ኑ ባሼያፓዓቴም ናንጊና ናንጋ ጎዳቱዋሴ ባሼሢ›
ጌዒ

ዖቶርቂ ጌስታንዳኔ ጌዒ ታ ዓልታኔ።»

28 «ዒንሢ ዒስራዔኤሌ ዓሳ ዒናባኣ ዓሲኬ፤
ዒንሢማሊ ጶቂሣ ዓሲቱዋሴ።

29ማሊ ጶቂሣ ዓሲ ዒንሢ ዎንዴ ማዔቴ
ዬያ ዒንሢ ጶቂሤያ ናንዳኔ፤
ጋፒንፃ ዒንሢኮ ዓይጎ ማዓንዳቴያ
ዒንሢ ዔራንዳያታንቴኬ፤

30ዒንሢማዤሢ ዓኣሢ ዒንጊባኣያታንቴ
ዒንሢኮ ፆኦሲ ዒንሢ ሃሺባኣያታንቴ
ዎይቲ ፔቴ ዓሲ ሺያ ዓሲ ዳውሳይ?
ላምዓ ዎይቲ ታጶ ሺያ ዓሲ ዳውሳይ?

31 ኑ ሞርካኣ ‹ጎኔኬ› ጋዓሢጉዲ
ዔያቶ ፆኦሲ ኑ ፆኦሲጉዲቱዋሴ።

32 ኑኡኮ ሞርካ ሶዶሜና ጋሞራ ዓሶናጉዲ ዒኢቴያኬ፤
ዬያሮ ዔያታጫንቃያ ሃሣ
ዓሲ ዎዎዻ ዎይኔ ዓኣፒጉዴያኬ።

33ዔያቶኮ ዎይና ዻይ ዎዎዻ ሾኦሺ
ፑርታ ዶርባ ጉዴያኬ።»

34 «ኑኡኮ ሞርካ ማዼ ዻቢንቶ፥
ናንጊና ናንጋ ጎዳ ዔሪ ፃኣፒ ዓርቂ ዓኣኔ።

35 ናንጊና ናንጋ ጎዳ ዬያ ኮሞ ዔኪሮ

ዔያቶይዳ ሜቶ ዓጋንዳኔ፤
ዔያቶኮ ባይሲንቶ ኬላ ሄሌሢሮ
ዹቂንቲ ኔጉዋዖ ዔያታ ባይቃንዳኔ።

36ዒዛኮ ዓይላ ዎልቄ ባይቄሢ ዛጋዖ
ናንጊና ናንጋ ጎዳ ዔያቶ ሚጪንታንዳኔ፤
ካራሚቱዋኣሢንታ ካራማሢንታ ዱማሱዋዖ
ናንጊና ናንጋ ጎዳ ፔ ዴሮም ዎጋንዳኔ።

37 ናንጊና ናንጋ ጎዳ ፔ ዴሮ
‹ዒንሢ ጉሙርቃ ፆኦዛ ዒንሢኮ ዎካ ዓኣይ?
ዒንሢኮ ዋርዲዮ ሹጮማሂ
ዒንሢ ጉሙርቄ ፆኦዛ ዒንሢኮ ዓንካዳይ?›

38 ‹ዒንሢሚቺ ዒንጌ ባኮኮ ማሎሙዔ
ዎይኖ ዑዦ ዒንሢኮ ዑሽኬ ፆኦዛ
ሂንዳሙኪዒንሢ ዔያታ ማኣዶንጎ፤
ዔያታ ዒንሢኮ ዋርዲዮ ሹጮማዖንጎ!› »

39 «ፆኦሲ ታና ሌሊታሢ ዔሩዋቴ፤
ታ ጊዳፓዓቴምሜሌ ፆኦሲ ባኣሴ፤
ዎዻይያ፥ ሼምፖ ዒንጋያኣ ታናኬ፤
ታ ሜንሢ ኪፃሳኔ፤ ጊንሣ ታ ፓሣኔ፤
ዬያ ታና ላኣጋይ ዖኦኒያ ባኣሴ።

40ኩጮ ታኣኮ ታ ሌካ ዔቂሲ
ሂዚ ጌይ ታጫኣቃንዳኔ፦ ‹ታኣኒ ናንጊና ታናኬ፤

41ፖፖዓጬንቾ ዓፓሮ ታኣኮ ታ ዋርቃንዳኔ፤
ፒዜ ዎጌ ዎጋኒ ዬያ ታ ዳካንዳኔ፤
ታኣኮ ሞርኮ ኮሜ ታ ኮፃንዳኔ፤
ታና ዒፃ ዓሶም ኮይሳ ባኮ ታ ዒንጋንዳኔ።

42ዎዺንቴሢንታ ዲዒንቴ ሞርኮንታኮ ሱኡጎ ቶኦኮ ሱጉፆ
ታ ዓኣዞ ታ ዑሺ ማሢሳንዳኔ፤
ጬንቾ ዓፓራ ታኣኮ ሞርኮ ዓሽኮ ቲቃንዳኔ።›»

43 «ዓሲዮቴ! ናንጊና ናንጋ ጎዳ ዒዛምማዻ ዓሶኮ
ሱጉፆ ኮሞ ማሃንዳኔ፤
ፔኤኮ ሞርኮ ኮማንዳኔ፤
ዒዛ ዒፃ ዓሶይዳ ሜቶ ዓጊ
ፔ ዴሮኮ ጎሞ ጌኤሻንዳኔ፤
ሳዖኮ ዒኢቲፆዋ ሻቲንሣንዳኔ፤
ዬያሮ ዒዛ ዴሮና ዎላ ዎዛዹዋቴ።»

44ሙሴና ኔዊ ናኣዚ ዒያሱና ዴራ ዋይዛንዳጉዲ ዬያ
ዓይኑሞ ናባቤኔ።

ሙሴ ጋፒንሢ ዞሬ ዞሮ
45ሙሴ ዬያ ባኮ ቢያ ዴሮ ዋይዚሲ ጋፒሴስካፓ፦
46 «ሃያ ዎጎይዳ ኬኤዚንቴ ባኮ ቢያ ዛጊ ካፓንዳጉዲ

ናኣቶም ዒንሢኮ ዒንሢ ዔርዛኒ ሃኖ ታኣኒ ዒንሢም
ኬኤዜ ባኮ ቢያ ዒና ዔኩዋቴ።

47 ሃይ ዎላ ካንሢ ጉሪ ጌጌስቶና ባኣዚቱዋሴ፤ ዬይ
ዒንሢ ናንጎኮ ፃጲ ማዓ ባኣዚታሢሮ ዬያ ጌይንቴ ባኮ
ዓይሢንቲ ማዻያ ማዑዋቴ፤ ዒንሢ ዬያይዴቴ ዮርዳኖሴ
ዎሮና ፒንቂ ዒንሢ ዻካላንዳ ዓጬሎይዳ ሚርጌ ዎዴ
ናንጋዳኔ» ጌዔኔ።

ሙሴ ሃይቃንዳሢ ቤርታዺ ኬኤዚንቴሢ
48ዬኖ ዓቦ ናንጊና ናንጋ ጎዳሙሴም፦
49 «ሞዓኣቤ ዓጮይዳ ዒያርኮ ካታሞኮ ቤርቶ ዛላ

ዓኣ ዓባሪሜ ዹኮ ጌይንታዞንሢዳፓ ፔቴ ኔቦ ጌይንታ

ዹካሢ ኬስኬ፤ ዒኢካ ዔቂ ዒስራዔኤሌ ዴሮም ታ
ዻካልሳንዳ ካኣናኔ ዓጮ ሃኬና ዛጌ፤

50 ኔ ጌርሲ ዓኣሮኔ ሆኦሬ ዹኮይዳ ሃይቂ ፔ ዒጊኖ
ባንሢ ዴንዴሢጉዲ ኔኤኒ ዬኖ ኔቦ ዹኬሎይዳ ሃይቂ ኔ
ዒጊኖ ባንሢ ዴንዳንዳኔ።

51 ዓይጎሮ ጌዔቴ ዒንሢ ላምዓሢ ዒስራዔኤሌ ዴሮ
ቤርታ ታኣም ጉሙርቂንታያ ማዒባኣሢሮ፤ ሃሣ ዓሲ
ናንጉዋ ፂኢኔ ዳውሎይዳ ቃዴሴ ካታሞ ኮይላ ዓኣሜሪባ
ጌይንታ ዋኣፃ ዓልቃ ቤዞ ኮይላ ዒስራዔኤሌ ዴሮ ቤርታ
ታና ዒንሢ ቦንቺሲባኣሢሮኬ።

52 ኔኤኒ ሃኬ ዔቂ ዓጬሎ ዛጋንዳኔ፤ ጋዓንቴ
ዒስራዔኤሌ ናኣቶ ታኣኒ ዻካልሳ ዬኖ ዓጬሎ ኔ
ጌላዓኬ» ጌዔኔ።

33
ሙሴዒስራዔኤሌ ዓሶ ፃጶ ቢያ ዓንጄሢ

1ሙሴ ሃይቃንዳሢኮ ቤርታ ዒስራዔኤሌ ዴሮም ሃጊ
ማዓንዳ ባኮ ኬኤዚ ሂዚ ጌይ ዓንጄኔ፦
2 «ናንጊና ናንጋ ጎዳ ሲና ዹካፓሙኬኔ፤

ዔዶኦሜይዳፓ ዓቢጉዲ ፆርቄኔ፤
ፓኣራኣኔ ዹኮይዳኣ ፖዔኔ፤
ሚርጌ ዺቢ ኪኢታንቻ ዒዛና ዎላ ዓኣኔ፤
ዒዛኮ ሚዛቆ ዛላ ዔኤታ ታሚ ዓኣኔ።

3 ናንጊና ናንጋ ጎዳ ፔኤኮ ዴሮ ጎኔ ናሽካኔ፤
ዒዛምዱማዼ ዴሮዋ ዒ ካፓኔ፤
ዬያሮ ዒዛኮ ቶኮ ዴማ ጉምዓቲ ኑ ዚጋንዳኔ፤
ዎጎ ዒዛሲ ኑ ካፓንዳኔ፤

4ዒስራዔኤሌ ዴሮም ዔያቶሮ ማሂ ዒንጊንቴ
ሙሴ ኑም ኬኤዜ ቦንቺንቴያ ማዔ ዎጎ ኑ
ካፓንዳኔ።

5ዒስራዔኤሌ ዓሶ ፃጶና
ዴሮኮ ሱኡጎና ቡኩንቴ ዎዶና
ናንጊና ናንጋ ጎዳ ዒስራዔኤሌይዳ ካኣታዼኔ።»

6ሙሴ ሃሣ ሮኦቤኤሌማኣሮ ዓሶ ዛሎ
«ፓይዳ ዔያቶኮ ዻካ ማዔቴያ
ናንጊና ናንጋ ጎዳሢዮ! ሮኦቤኤሌ ዴራ ናናንጎንጎ፤
ባይቆፓ።»

7 ሃሣ ዒዚ ዪሁዳ ማኣሮ ዓሶ ዛሎ
«ናንጊና ናንጋ ጎዳሢዮ! ኔ ባንሢ ዔያታ ዒላታ
ዒላቶ ዋይዜ፤

ሃንጎ ፃጶ ዓሶና ዎላ ፔቱሞ ዓኣያ ዔያቶ ማሄ፤
ዶዲ ዎልቄ ዔያቶም ዒንጌ፤
ዔያታ ፔ ሞርኮና ዖልታ ዎዶና ዔያቶ ማኣዴ።»

8ዒዚ ሃሣ ሌዊ ማኣሮ ዓሶ ዛሎ
«ናንጊና ናንጋ ጎዳሢዮ! ኔ ማሊፆ ዱማሲ ዔርዛ *
ኔኤም ዱማዼ ባኮንሢና
ማሳሄና ሜሪባ ዋኣፆ ዓጮናይዳ
ዔያቶና ማርሚ ዔያቶኮ ጎኑሞ ኔ ዛጌ
ኔኤምማዻ ሌዊ ዓሶም ማሊፆ ኔኤኮ ፔጋሲ ዻዌ።

9ዔያታ ኔ ጋቴ ጌዒ ሾዔ ዓሶ ዋሌኔ፤
ፔ ዒጊኖይዳፓኣ ዱማዼኔ፤
ናኣቶዋ ፔኤኮ ዔያታ ሃሼኔ፤
ኔ ኬኤዛ ባኮዋ ዔያታ ቦንቼኔ፤
ኔ ዔያቶና ዎላጫኣቄጫኣቁሞዋ ዔያታ ካፔኔ፤

10 ኔኤኮ ዳምቦ ያይቆኦቤም
ዎጎዋ ኔኤኮ ዒስራዔኤሌ ዓሶ ዔርዛኔ፤
ኔ ቤርታ ዔያታ ዑንጆጩቢሻኔ፤
ኔኤምሚቺ ዒንጎ ባኮ ዒንጎ ቤዞይዳ
ሚቺ ዒንጎ ባኮ ዒንጋኔ።

11 ናንጊና ናንጋ ጎዳሢዮ! ዔያቶኮ ዓኣ ባኮ ዓንጄ፤
ዔያታ ማዻ ማዾዋ ኮሺ ማሂ ዔኬ፤
ዔያቶ ሞርኮኮ ዎልቆ ላቢሴ፤
ዔያቶ ዒፃ ዓሳ ላሚ ዔቁዋጉዲ ዎልቄ ባይዜ!»

12 ሃሣሙሴ ቢኢኒያሜማኣሮ ዓሶ ዛሎ
«ናንጊና ናንጋ ጎዳ ዔያቶ ናሽካ ዓሳ ሂርጋ ባኣያ
ናንጎንጎ፤

ዼኤፖ ፆኦዛሢ ሮኦሮ ቢያ ዔያቶ ካፓኔ።
ዒንዳ ፔኤኮ ናዖ ኮንቃሢጉዲ ዒዚ ኮንቄም ዔያታ
ናንጋንዳኔ።»

13ዒዚ ዮሴፔ ማኣሮ ዓሶ ዛሎ፦
«ናንጊና ናንጋ ጎዳ ሎጫሪንጫፓ ዒሮ ዋርቂሲ
ሉ ዴማ ዓኣ ዋኣፆዋ ዓልቂሲ
ሳዖ ዔያቶኮ ዓንጆንጎ።

14ዬያጉዲ ዓባ ቃራ ዓቤም ካፃ ሃኣኮ
ሌዖና ሌዖና ሳዓ ዔያቶኮ ሚርጌ ካሣያ ማዖንጎ፤

15ዔያቶኮ ሚናፓ ዓኣ ዹኮንታ ጌሜሮንታ
ሙዎ ባኣዚ ቃራ ቃራ ካፂሳያ ማዖንጎ፤

16ዓጫዔያቶኮ ኮሺ ማዔ ባኣዚና ቢያ ኩሜያ ማዖንጎ፤
ካዮ ባኣካዔኤታ ታሞና ጴዼ ፆኦዛሢ ዓንጃ ዓንጆና
ዒዛ ሳዓ ዓንጂንቴያ ማዖንጎ፤
ዒዚ ፔኤኮ ጌርሲንሢ ባኣካ ሱኡጌ ማዖንጎ።

17ዮሴፔ ዚያ ጌማይጉዲ ዶዲኬ፤
ካኣራ ዒዛኮ ሜኤኒ ካኣሪጉዲ ዶዳያኬ፤
ዬያና ዒ ዴሮ ዹዓንዳኔ፤
ዓጮኮ ጋፒንፆ ሄላንዳኣና ዒ ዳውሳንዳኔ፤
ዔፕሬኤሜኮ ታጶ ላምዖ ሺዮንታ
ሚናኣሴኮ ሺዮንታ ያኣዼ ማዓንዳኔ።»

18 ሃሣሙሴ ዛብሎኦኔና ዪሳኮኦሬ ማኣሮ ዛሎ፦
«ዛብሎኦኔ ዜርፃ ባዞይዳ ኮርማ ኮርሞና
ዖርጎጪ ዎዛዾንጎ፤
ዪሳኮኦሬያ ማኣራ ዓኣዖ ዎዛዻያ ማዖንጎ።

19ዔያታ ሃንጎ ዴሮ ዹኮ ዔኤሊኬሲ
ፒዜማዔያ፥ ፆኦሲምዒንጎ ባኮ ዒኢካ ሺኢሻንዳኔ፤
ዔያቶ ዖርጎጪሳንዳ ቆሎ ዔያታ ባዞና
ባዞ ዓጫ ዓኣ ማኣሻሎናይዳፓ ዴንቃንዳኔ።»

20ዒዚ ሃሣ ጋኣዴ ማኣሮ ዓሶ ዛሎ፦
«ጋኣዴ ዓጮ ዳልጊሼ፥ ናንጊና ናንጋ ጎዳሢ
ጋላቲንቶንጎ!

ጋኣዴ ዓሳ ሞርኮኮ ኩጮሜንሣኒና
ባሊቶዋ ጳርቂ ዑራኒ
ዞቢጉዲ ካታያ ማዓንዳኔ።

21ዒዚ ሱኡጌ ማዒ ዶኦሪንቴሢሮ
ፔኤም ቃራ ማዔ ሳዖ ዶኦሪ ዔኬኔ፤
ዴሮኮ ሱኡጋ ቡኬ ዎዶና
ናንጊና ናንጋ ጎዳኮ ማሊፆንታ ዳምቦንታ
ዒስራዔኤሌ ዓሶምማዺዒኩንሤኔ።»

32:52 ፓይ. ማፃ 27፡12-14፤ ላሚ. ዎማ 3፡23-27። * 33:8 ኔ ማሊፆ ዱማሲዔርዛ ዬና ባካ፦ ዑሪሜና ቱሚሜ ጌይንታ ላምዖ ባኣዚኬ። 33:8
ኬሲ. ማፃ 17፡7፤ ፓይ. ማፃ 20፡13።

22 ሃሣ ዒ ዳኣኔ ማኣሮ ዓሶ ዛሎ፦
«ዳኣኔ ሃጊ ዔቃ ዓዴ ዞቢጉዲኬ፤
ዒዚ ባኣሳኣኔይዳፓ ኮኦሚ ኬስካያ ማዓንዳኔ።»

23ዒዚ ሃሣ ኒፕታኣሌኤሜማኣሮ ዓሶ ዛሎ፦
«ናንጊና ናንጋ ጎዳ ኒፕታኣሌኤሜ ኮሺ ናሽካያኬ፤
ፆኦሲ ሚርጌና ዔያቶ ዓንጄያኬ፤
ዔያቶኮ ዓጫ ጌሊላ ባዛፓ ዴንዲ
ዾኦሎ ዛሎ ዓጮ ሄላያ ማዓንዳኔ።»

24 ሃሣ ዒ ዓሴኤሬ ማኣሮ ዓሶ ዛሎ፦
«ዓሴኤሬ ማኣራ ሃንጎ ማኣሮይዳፓ ባሼ
ዓንጂንቴያኬ፤

ዒዛ ጌርሲንሢ ናሽካያ ማዖንጎ፤
ሳዓ ዒዛኮ ዛይቶ ሪሚቶሚፆ
ሚርጌ ባቃልሳያ ማዖንጎ።

25ካታሞ ጌሎ ካራ ዒዛኮ
ዓንጊና ዎዺንቲ ካፒንታያ ማዖንጎ፤
ዒ ናንጋ ዎዶ ቢያይዳ ዎልቄ ዓኣያ ማዖንጎ።»

26 «ዒስራዔኤሌ ዓሲዮቴ!
ዼኤፒ ዒጊቻ ቦንቾናጫሪንጮ ቲቂ ዴንዳያ
ዒንሢማኣዳኒ ሻኣሮ ዑፃ ዴዒሙካ
ናንጊና ናንጋ ጎዳ ማዔ ኑ ፆኦዛሢጉዴያ
ዖኦኒያ ባኣሴ።

27 ናንጊና ናንጋ ጎዳ ቢያ ዎዴ ዒንሢኮ ዋርዲዮ
ሹጫሢኬ፤

ናንጊና ናንጋ ዎልቃ ዒዛኮ ዒንሢማኣዳንዳኔ፤
ሞርኮ ዒንሢኮ ቤርታፓ ዒ ዳውሳንዳኔ፤
ዒንሢ ዔያቶ ዎዺ ባይዛንዳጉዲ ዒማሃንዳኔ።

28ዬያሮ ያይቆኦቤ ዜርፃ
ጫሪንጫፓ ዖልኬ ፆዻያ
ሃኣኮና ዎይኖ ዑዦና ኩሜ ዓጬሎይዳ
ፔ ሼምፓሢኮ ሂርጉዋዖ ኮሺ ናንጋንዳኔ።

29ዒስራዔኤሌ ዓሲዮቴ! ዒንሢ ዎዚ ባሊቲናዳይ!
ናንጊና ናንጋ ጎዳ ዓውሴ ዴሬ ዒንሢጉዴያ
ፔቴታዖ ባኣሴ፤
ናንጊና ናንጋ ጎዳ ፔ ቶኦኪና ዒንሢኮ ጊቲማሢ፤
ሃሣ ዖሎ ዒንሢ ዖሊ ባሻጬንቾ ዓፓራሢኬ፤
ዒንሢኮ ሞርካ ዒንሢ ሺኢቂ ሺኢቂ
ዒንሢ ኮይላሙካዛ፥
ጊኢሮ ዒንሢ ዔያቶኮ ሄርቂ ሜንሣንዳኔ» ጌዔኔ።

34
ሙሴኮ ሃይቦ

1 ሙሴ ሞዓኣቤ ቦኦላፓ ዔቂ ኔቦ ዹኮ ዴንዲ፥
ዒያርኮኮ ዓባ ኬስካ ዛሎና ዓኣ ፒሲጋ ዹኮ ቶኦኮ
ኬስኬኔ፤ ዬካፓ ናንጊና ናንጋ ጎዳ ዓጬሎ ዒዛ ሃኬና
ዻዌኔ፤ ዬይ ዒ ዻዌሢ፦ ጌሌዓዴ ዓጫፓ ዓርቃዖ ዴንዲ
ኬዶ ዛሎና ዳኣኔ ካታሞ ሄላንዳኣና፥

2 ኒፕታኣሌኤሜ ዓጮጉቤ፤ ዔፕሬኤሜንታሚናኣሴንታ
ዓጮ፤ ዾኦሎ ዛሎና ዴንዲ ሜድቴራኒያ ባዞ ኮይላ ዓኣ
ዪሁዳ ዓጮ ሄላንዳኣና፥

3 ዪሁዳ ዓጮኮ ዾኦሎ ዛሎና ዓኣ ቦኦሎ፤ ዒያርኮ
ዓጮ ዶኦጮይዳ ሜኤፆ ካታሞ ጌይንታ ዒያርኮ፤ ሃሣ
ዴንዲ ፆዓሬ ሄላንዳኣናኬ።

4ናንጊና ናንጋ ጎዳሙሴም፦ «ዔያቶኮዜርፆ ዻካልሳኒ
ዓብራሃሜንታ ዪሳኣቄንታ ያይቆኦቤንታም ታ ጫኣቄ
ዓጬላሃኖኬ፤ ሃይሾ ዓኣፖና ታ ኔና ዛጊሴኔ፤ ጋዓንቴዒዞ
ኔ ጌላዓኬ» ጌዔኔ።

5 ዬያሮ ናንጊና ናንጋ ጎዳ ዓይላሢ፥ ሙሴ ሞዓኣቤ
ዓጫዓኣዖ ናንጊና ናንጋ ጎዳዒዛምኬኤዜ ጎይፆናዒኢካ
ሃይቄኔ።

6 ናንጊና ናንጋ ጎዳ ዒዛ ፔትፔዖሬ ካታሞኮ ቤርቶ ዛላ
ሞዓኣቤ ዓጮይዳ ዓኣ ዶኦጫ ዱኡኬኔ፤ ጋዓንቴ ሃኖ
ሄላንዳኣና ፒዜ ዒዱኡቴ ቤዞ ዱማሲ ዔራ ዓሲ ባኣሴ።

7 ሙሴ ሃይቃኣና ሌዓ ዒዛኮ ፄኤታና ላማታሚናኬ፤
ጋዓንቴ ዓኣፓ ዒዛኮ ባይቂባኣሴ፤ ዎልቃ ሃጊ ዶዲ
ዓኣዖኬ።

8ሲያ ጋፓንዳያ ሄላንዳኣናዒስራዔኤሌዴራዒዛዛሎ
ዖዪ ሃይሢታሚኬሊሞዓኣቤ ቦኦሎይዳ ዬኤኬኔ።

9 ሙሴ ፔ ቤዛ ማዻያ ማዓንዳጉዲ ኩጮ ዒያሱ
ዑፃ ጌሢ ዶኦሬሢሮ ኔዊ ናኣዚ ዒያሱ ዔራቶና ዓኣ ዓሲ
ማዔኔ፤ ዒስራዔኤሌ ዴራኣ ዒዛም ዓይሢንቴኔ፤ ናንጊና
ናንጋ ጎዳ ሙሴ ዛሎና ዔያቶም ዒንጌ ዓይሢፆዋ ዔያታ
ካፔኔ።

10 ናንጊና ናንጋ ጎዳ ቤርታ ዔቂ ዎላ ጌስቴያ፥
ሙሴጉዴያ ፆኦሲ ማሊሢ ኬኤዛ ዓሲ ፔቴታዖ
ዒስራዔኤሌይዳ ኬስኪባኣሴ፤

11 ናንጊና ናንጋ ጎዳ ሙሴ ጊብፄ ዓጮ ካኣቲና ሱኡጎ
ማዒ ማዻ ዼኤፖ ዼኤፖ ዓሶ ኮይላ፤ ሃሣ ዓጮ ቢያሢም
ዳካዛ ዒዛ ዛሎና ማዺንቴ ፆኦሲ ዎልቄና ማዺንታ ዓኮ
ባኮና ዲቃሣ ባኮ ማዼይ ሜሌ ፆኦሲ ማሊሢ ኬኤዛ ዓሲ
ፔቴታዖ ባኣሴ።

12ሙሴ ዒስራዔኤሌ ዓሶ ቢያሢ ቤርታ ማዼ ዼኤፖ
ባኮና ዒጊቻ ባኮ ቢያሢጉዴያ ማዼ ሜሌ ፆኦሲ ማሊሢ
ኬኤዛ ዓሲ ፔቴታዖ ባኣሴ።

34:4ማዢ. ማፃ 12፡7፤ 26፡3፤ 28፡13። 34:10ኬሲ. ማፃ 33፡11።

ዒያሱማፃኣፖ
ዓይፆ ካሮ

ሙሴ ቤዞ ጌሊ ዶኦሪንቴ፥ ዒያሱ ዒስራዔኤሌ ዴሮ
ዔኪ ዓኣዼም ዖሎና ዔያታ ባሺ ካኣናኔ ዓጮ ዎይቲ
ዓርቄቴያ ኬኤዛ ሃይሴ ሃኖ ዒያሱ ማፃኣፖይዳ ዓኣያኬ፤
ሃኖ ማፃኣፖይዳ ፃኣፒንቴ ዼኤፖ ዼኤፖ ሃይሶ ባኣካፓ
ዓኣፖ ማዔ ባኮንሢ፦ ዒስራዔኤሌ ዓሶኮ ዮርዳኖሴ
ዎሮና ፒንቂፆ፥ ዒያርኮ ካታሞኮ ኬኤሎ ዲፆ ዶዒፆ፥
ዓዪ ጌይንታ ቤዛ ዔያታ ዖልቴ ዖሎንታ ዴራ ፆኦሲና
ዎላ ጫኣቄ ጫኣቁሞኮ ጊንሣ ዓካዺፆዋ ኬኤዛያኬ።
ሃኖ ማፃኣፖይዳ ሚርጌና ዔርቴያ ማዔ ቤዞይዳፓ ፔቴዛ
«ዒንሢ ካኣሽካንዳ ባኮ ሃኖ ዶኦሩዋቴ፤ ታኣና ታ ማኣሮ
ዓሶና ጋዓንቴ ናንጊና ናንጋ ጎዳ ኑ ካኣሽካንዳኔ» (24፡15)
ጋዓ ቤዞኬ።
ማፃኣፔላዱማዱማዓርቄ ባኮ
ካኣናኔ ዓጮኮ ዖሎና ባሺንቲፆ (1፡1—12፡24)
ዓጮ ጊሽኪፆ (13፡1—21፡45)
1. ዮርዳኖሴ ዎሮኮ ዓባ ኬስካ ዛሎ ዓጮ (13፡1-
33)

2. ዮርዳኖሴ ዎሮኮ ዓባ ጌላ ዛሎ ዓጮ (14፡1—
19፡51)

3. ዓኣሺንቲ ቶሎ ካታሞ (20፡1-9)
4. ሌዊ ዓሶ ካታሞ (21፡1-45)

ዓባ ኬስካ ዛላ ዴዔ ዓሶኮ ፔ ቤዞ ማዒ ዴንዲፆ
(22፡1-34)

ዒያሱ ዔልቃሜ ዔልቃሞ (23፡1-16)
ሴኬሜይዳጫኣቁሞኮ ጊንሣ ዓካዺፆ (24፡1-33)

ናንጊና ናንጋ ጎዳ ዒያሱ ዓይሤ ባኮ
1ናንጊና ናንጋ ጎዳኮዓይላሢ፥ሙሴሃይቄስካፓሙሴ

ማኣዲ ማኣዲ ማዻ ኔዊ ናኣዚ ዒያሱም ናንጊና ናንጋ
ጎዳ፦

2 «ኔ ዔራሢጉዲ ታ ዓይላሢ ሙሴ ሃይቄኔ፤ ዓካሪ
ኔናንታ ዒስራዔኤሌ ዴሮንታ ቢያ ጊኢጊንቲ፥ ታኣኒ
ዒስራዔኤሌ ዓሶ ዻካልሳንዳ ዓጬሎ ጌላኒ ዮርዳኖሴ
ዎሮና ፒንቁዋቴ።

3ሙሴም ታ ኬኤዜ ጎይፆና ዒንሢ ዴንዲ ሄላ ዓጮ
ቢያ ታ ዒንሢምዒንጌኔ።

4ዒንሢ ዓጮኮ ዛጳ፦ ዾኦሎ ዛሎና ዓኣ ዓሲ ናንጉዋ
ቦኦላፓ ዓርቃዖ ኬዶ ዛላ ዓኣ ሊባኖኦሴ ዹኮ ሄላንዳኣና፤
ሃሣ ዓባኬስካ ዛሎና ዼኤፖዔፕራፂሴዎሮና ጋዓዖ ሂኢታ
ዓሶዓጮቢያዔኪዓባጌላዛሎናዓኣሜዲቴራኒያ ባዞና
ማዓንዳኔ።

5ዒያሱ፤ ኔ ናንጋ ዎዶ ቢያይዳ ኔና ዖሊ ባሻንዳ ዓይጎ
ዓሲያ ባኣሴ፥ ታኣኒሙሴና ዎላ ማዔሢጉዲ ኔኤና ዎላኣ
ታ ማዓንዳኔ፥ ቢያ ዎዴ ታ ኔኤና ዎላኬ፤ ፔቴታዖ ታ ኔና
ሃሻዓኬ፤

6 ዒጊጪፖ፥ ዶዴ፤ ታኣኒ ዔያቶኮ ቤርታኣ ዓዶንሢም
ዒንጋኒ ጫኣቄ ዓጬሎ ዻካልሳኒ ሃያ ዴሮ ዔኪ
ዓኣዻንዳሢ ኔናኬ።

7 ኔኤሮ ዒጊጪፖ፥ ዶዴ፤ ታ ዓይላሢ፥ ሙሴ ኔኤም
ኬኤዜ ዎጎ ቢያ ጉሙርቂንቲ ዓይሢንታያ ማዔ፤ ኔ ዴንዳ

ቤዞይዳ ቢያ ጉቤ ባኣዚ ኔኤም ጊኢጋንዳጉዲ ሃያ ዎጎ
ሃሺ ሴካ ሃንጋ ጌይፖ፤

8 ሃያ ዎጎ ማፃኣፖ ቢያ ዎዴ ናባቤ፤ ዬያይዳ ፃኣፒንቴ
ባኮ ቢያ ማዺ ኩንሣኒ ዋንቶና ሮኦሮና ቢያ ማሌ፤ ኔ
ዬያይዴቴ ቢያ ባኣዚ ኔኤም ጊኢጋንዳኔ።

9 ኔ ዴንዳ ቤዛ ቢያ፦ ታኣኒ፥ ናንጊና ናንጋ ጎዳ ማዔ
ኔኤኮ ፆኦዛሢ ኔኤና ዎላታሢሮ ዒጊጪፖ! ዶዴ ታ ኔኤም
ጌይባኣዓዳ?» ጌዔኔ።

ዒያሱ ዴሮ ዓይሤ ባኮ
10ዬካፓ ዒያሱ ዴሮኮ ሱኡጎ፦
11 «ጉርዶ ዴንዲጋፓ ዴሮም ‹ናንጊና ናንጋ ጎዳ ማዔ

ዒንሢኮ ፆኦዛሢ ዒንሢ ዻካላንዳጉዲ ዒንጋ ዓጬሎ
ዔካኒ ሃይሦ ኬሊኮ ጊንፃፓ ዮርዳኖሴ ዎሮና ዒንሢ
ፒንቃንዳሢሮ ጋላ ጊኢጊሹዋቴ› ጌይ ኬኤዙዋቴ» ጌዒ
ዓይሤኔ።

12 ዒያሱ ሃሣ ሮኦቤኤሌንታ ጋኣዴ ዓሶንታም፤ ሃሣ
ጊንሣሚናኣሴ ዓሶኮ ዛሎም፦

13 « ‹ናንጊና ናንጋ ጎዳ ማዔ ዒንሢኮ ፆኦዛሢ ዬኖ
ዓጬሎ ዒንሢም ዒንጊ ዒንሢ ሃውሺሲ ዴይሣንዳኔ›
ጌዒ ናንጊና ናንጋ ጎዳኮ ዓይላሢ ሙሴ ኬኤዜሢ ማሊ
ጶቂሡዋቴ።

14 ዒንሢኮ ላኣሎንታ ናኣቶንታ ቆልሞንታ ሙሴ
ዮርዳኖሴ ሱካ ዒንሢም ዒንጌ ሃኖ ዓጬሎይዳ ዴዖንጎ፤
ጋዓንቴ ዒንሢኮ ዖሎ ዖላ ዓሳ ዖሎ ዓንጋሞ ዔኪ ዔያቶኮ
ፃጶ ዒስራዔኤሌ ዓሶ ማኣዳኒ ቤርታ ዮርዳኖሴ ዎሮና
ፒንቆንጎ፤

15 ናንጊና ናንጋ ጎዳ ማዔ ዔያቶኮ ፆኦዛሢ ዔያቶም
ዒንጌ ዮርዳኖሴ ዎሮኮ ዓባ ጌላ ዛሎይዳ ዓኣ ዓጮ
ዔያታ ዻካላንዳያ ሄላንዳኣና ዔያቶና ዎላ ዖሎንጎ፤ ናንጊና
ናንጋ ጎዳ ማዔ ዒንሢኮ ፆኦዛሢ ዒስራዔኤሌ ማኣሮ
ማኣሮ ዓሶም ቢያ ኮሹሞ ሃውሾ ዒንጋዛ ዒንሢ ማዒ
ሙኪ ዓባ ኬስካ ዛላ ዮርዳኖሴ ዎሮኮ ሱካ ናንጊና ናንጋ
ጎዳ ዓይላሢሙሴዒንሢምዒንጌ ዓጮይዳ ናንጋንዳኔ»
ጌዔኔ።

16 ዔያታ ዒያሱም ማሃዖ፦ «ኔ ኑም ኬኤዜ ባኮ ቢያ
ማዺ ኑ ኩንሣንዳኔ፤ ሃሣ ኔ ኑና ዳካ ቤዞዋ ቢያ ኑ
ዴንዳንዳኔ፤

17 ዎንዴ ሙሴም ኑ ዓይሢንታሢጉዲ ኔኤማኣ ኑ
ዓይሢንታንዳኔ፤ ናንጊና ናንጋ ጎዳ ማዔ ኔኤኮ ፆኦዛሢ
ሙሴና ዎላ ማዔሢጉዲ ኔኤና ዎላኣ ማዖንጎ!

18 ኔ ቢታንቶ ማኪ ዒፃያና ኔ ዓይሣ ባኮ ቢያ ማዺ
ኩንሡዋያ ዓኣቶ ዎዎዺንቶንጎ፤ ኔኤኒ ጋዓንቴ ዶዴ!»
ጌዔኔ።

2
ዒያሱ ዒያርኮሙሮም ዳኬ ዓሶ

1 ዬካፓ ኔዊ ናኣዚ፥ ዒያሱ ሻሮ ዶኦጫፓ ላምዖ ሙሪ
ዓሲ ዳኬኔ፤ ዔያታ ካኣናኔ ዓጮ፤ ባሼ ዒያርኮ ዓጮ
ዔርቲባኣ ጎይሢና ሙሪ ማዒ ሙካንዳጉዲ ዓይሤኔ፤
ዔያታ ካታሜሎሙካዖ፦ «ሬዓባ» ጌይንታያ ፔቴ ዞኦስካ
ኮኦማ ላኣሊስኬኖ ማኣሪ ጌሊ ዒኢካ ዎርቄኔ።

2 ዒማና ዒያርኮ ካኣቲም፦ «ዒስራዔኤሌ ዓሶይዳፓ
ሙሪ ዳኮና ዓሲ ሃሢ ዓሜንቴ ሃካ ሙኬኔ» ጌይ ዓሲ
ኬኤዜኔ።

1:5 ላሚ. ዎማ 31፡6፤8፤ ዔብ. 13፡5። 1:5 ላሚ. ዎማ 11፡24-25። 1:6 ላሚ. ዎማ 31፡6፤ 7፡23። 1:15 ፓይ. ማፃ 32፡28-32፤ ላሚ. ዎማ
3፡18፤ ዒያ. 22፡1-6። 2:1 ዔብ. 11፡31፤ ያይ. 2፡25።

3ዬያሮዒያርኮካኣቲ ሬዓባኮይላ፦ «ዓጮሙሮሙኪ
ኔ ማኣሪ ጌሌ ዓሶ ኬሲ ዒንጌ» ጌዒ ዓሲ ዳኬኔ።

4-5 ዒዛ ማሃዖ፦ «ጎኔኬ፥ ታ ማኣሪ ሙኬ ዓሲ ዓኣኔ፤
ጋዓንቴ ዔያታ ዓንካፓ ሙኬቴያ ታኣኒ ዔሩዋሴ፤ ዓባ
ጌላማና ካታሞ ጌሎ ካራ ዎዺንቱዋንቴ ዔያታ ኬስኪ
ዴንዴኔ፤ዔያታዎኒዓኣዼቴያታኣኒዔሪባኣሴ፤ ሃሢዒንሢ
ዑኬናጊንፆ ጳሽኬቴዔያቶ ዓርቃኒ ዳንዳዓኔ»ጌዔኔ፤ዒዛ
ዒማና ዬንሢ ላምዖ ዓሶንሢ ዔኪ ዓኣቼኔ።

6 ዒዛ ጋዓንቴ ማኣሮኮ ኩቦ ዑፆ ዔያቶ ዔኪ ኬሲ፥
ታልቦ ቶኪ ጌይንታ ባኣዚ ሜሎም ቱጊ ሚጮናያኮ ዴሞ
ጌልዚ ዓኣቼኔ።

7ካኣቲ ኮራፓሙኬ ዓሶንሢ ካታማፓ ኬስኪ ዴንዳዛ
ካታሞ ጌሎ ካራ ዎዺንቴኔ፤ ዬንሢ ዓሳ ዬኖ ሙሮ ሙኬ
ዓሶ ኮዒ ዮርዳኖሴ ዎሮና ፒንቆ ካሮ ዔኪ ዴንዳ ጎይፆና
ዓኣዼኔ።

8 ሬዓባ ዒማና ሙሮ ሙኬ ዓሳ ላሁዋንቴ ዔያታ ዓኣ
ኩቦ ዑፆ ኬስኪ፦

9 «ናንጊና ናንጋ ጎዳ ሃኖ ዓጬሎ ዒንሢም ዒንጌሢ
ታ ዔራኔ፤ ሃኖ ዓጮይዳ ናንጋ ዓሳ ዒንሢ ዒጊጪ ጎጲ
ዋኣፄኔ፤

10 ጊብፄ ዓጮ ሃሺ ዒንሢ ኬስካኣና ናንጊና ናንጋ
ጎዳ ዞቄ ባዞ ቤርታፓ ዒንሢኮ ዎይቲ ሚጪሴቴያ ኑ
ዋይዜኔ፤ ሃሣ ዮርዳኖሴ ዎሮኮ ዓባኬስካ ዛላ ዓኣ ዓሞራ
ዓጮ ካኣቶ ላምዖንሢ፥ ሲሆኔና ዖኦጌና ዎማይዲ ዒንሢ
ዎዼቴያ ኑ ዋይዜኔ።

11ዬያሮዬያባኮዋይዛዖዒጊጪጎጲኑዋኣፄኔ፤ ናንጊና
ናንጋ ጎዳ ማዔ ዒንሢኮ ፆኦዛሢ ጎኔና ጫሪንጮንታ
ሳዖንታኮ ፆኦሲኬ።

12 ሃሢ ታ ዒንሢም ኮሺ ባኣዚ ማዼሢጉዲ ታ ማኣሮ
ዓሶ ባይሲንቶፓ ዓይሲ ኮሺ ባኣዚ ዒንሢ ታኣም ማዻኒ
ናንጊና ናንጋ ጎዳ ሱንፆና ጫኣቁዋቴ፤ ዬያኮ ማርካ ማዓ
ማላታ ታኣም ዒንጉዋቴ።

13 ታኣኮ ዓዶንታ ዒንዶንታ፥ ታኣኮ ጌርሲንሢንታ
ጌሮንሢንታ ዬያቶኮ ማኣሮ ዓሶንታ ቢያ ሃይቢፓ ዓውሳኒ
ታኣምጫኣቁዋቴ!» ጌዔኔ።

14ዬካፓ ዓሶንሢ ዒዞም፦ «ኑኡኒ ማዻኒ ጫኣቄ ጎይፆ
ማዺ ኩንሢባኣቴ ፆኦሲ ኑና ባይዞም! ኑ ማዼ ባኮ ቢያ
ዖኦማኣ ኔኬኤዚባኣቴ፥ ናንጊና ናንጋ ጎዳ ሃኖዓጬሎኑም
ዓኣሢዒንጋዎዶና ኔኤምኑኮሺባኣዚማዻንዳኔ»ጌዔኔ።

15 ሬዓባ ናንጋ ማኣራ ካታሞ ዙሎ ኬልቂ ዲርቆና
ዲፆኮ ጊዳ ማዢንቲ ዓኣያኬ፤ ዬያሮ ዓሶ ዒዛ ማኣሮኮ
ፑልቶ ካሮና ሊካ ዎዳራና ካታሞ ዙላ ኬይሴኔ፤

16 ዒዛ ዔያቶ፦ «ሌካ ጌሜሮ ኬስኩዋቴ፤ ዒንሢ
ዬያይዲባኣቴ ካኣቲ ዳኬ ዓሳ ዒንሢ ዓርቃንዳኔ፤ ዬና ዓሳ
ማዓንዳያ ሄላንዳኣና ሃይሦ ኬሊ ዒኢካ ፑኒ ዴዑዋቴ፤
ዬካፓ ጎይፆ ዒንሢ ዓኣዻኒ ዳንዳዓኔ» ጌዔኔ።

17 ዓሶንሢያ ዒዞም፦ «ኔ ኑና ጫኣቂሴ ባኮ ቢያ ኑ
ማዻንዳኔ፤

18 ኔ ማዻንዳያ ኮይሳሢ ኑኡኒ ዒንሢ ዓጮ ዖሊ ዓርቃ
ዎዶና ሃይማዞቄፓቲሎናሱኪንቴሼኤሞማኑና ኔኬይሴ
ኔ ማኣሮኮ ፑልቶ ካሮማካ ቱኬ፤ ኔ ዓዶንታ ኔ ዒንዶንታ፥
ኔ ጌርሲንሢንታ ኔ ማኣሮ ዓሶ ቢያሢ ኔ ማኣራ ቡኩሲ
ዴይሤ፤

19ዬንሢዓሶፓዓይጎዓሲያዙላኬስኪሃይቄያማዔቴ
ዻቢንታ ዬማሮ ማዓንዳኔ፤ ኑ ዬያኮ ዖኦጪንቱዋሴ፤ ኔኤና
ዎላ ጋራ ዓኣንቴ ዬንሢ ዓሶይዳ ፔቴ ባኣዚ ሄሌያ ማዔቴ
ዬያ ዛሎ ኑ ዖኦጪንታንዳኔ።

20 ጋዓንቴ ሃያ ኑ ማዼ ባኮ ዓሲም ኔ ኬኤዜቴ ኔኤም ኑ
ጫኣቄጫኣቁሞ ኩንሢሳ ባኣዚ ኑና ባኣኬ» ጌዔኔ።

21ዒዛ ዬያ «ኮሺኬ» ጌይ ዔያቶ ዳኬስካፓ ሱኪንቴ
ዞቄ ሼኤሜሎኬኤፆኮ ፑልቶ ካራ ቱኬኔ።

22ዔያቶ ኮጲሲ ዴንዴ ዓሳ ጎይፆ ቢያሢ ኮዒ ባሺንቲ
ማዓንዳያ ሄላንዳኣና ዔያታ ጌሜሮ ኬስኪ ሃይሦ ኬሊ
ፑኒንቲ ዴዔኔ።

23 ዬካፓ ዔያታ ጌሜራፓ ኬዴኔ፤ ዮርዳኖሴ ዎሮናኣ
ፒንቃዖ ዒያሱ ኮይላ ሙኪ ዔያቶ ሄሌ ባኮ ቢያ ዒዛም
ኬኤዜኔ።

24ዒያሱም ዔያታ፦ «ናንጊና ናንጋ ጎዳ ዓጬሎ ጉቤ
ኑም ዒንጌሢ ዔርቴያኬ፤ ዎይቲ ጌዔቴ ዬኖ ዓጬሎይዳ
ናንጋ ዓሳ ቢያ ኑ ጋቴ ዒጊጪ ጎጲ ዋኣፄኔ» ጌዔኔ።

3
ዒስራዔኤሌ ዴሮኮ ዮርዳኖሴ ዎሮና ፒንቂፆ

1ዚሬሎጉቴዓማዒያሱንታዒስራዔኤሌዴሮንታቢያ
ሚኢሪዔቂ፥ ሻሮዶኦጫዱንኪዴዔቤዛፓዮርዳኖሴዎሮ
ሙካዖ ፒንቃንዳሢኮ ቤርታ ዒኢካ ዱንኪ ዴዔኔ፤

2 ሃይሦ ኬሊኮ ጊንፃፓ ዴሮኮ ሱኡጋ ጉርዶ ዴንዲ፦
3 «ናንጊና ናንጋ ጎዳ ማዔ ዒንሢ ፆኦዛሢኮ ጫኣቁሞ

ሳኣፂኖሌዊ ፃጶማዔቄኤሳኬዲዔቃዛዛጋዖዱንኪዴዔ
ቤዞ ሃሺ ዔያቶ ጊንፆ ዴንዱዋቴ።

4 ሃያኮ ቤርታ ዬያ ቤዞ ዒንሢ ዔሩዋያታሢሮ ዒንሢ
ዓኣዻንዳ ጎይፆ ዔያታዒንሢዻዋንዳኔ፤ ጋዓንቴጫኣቁሞ
ሳኣፂኖ ባንሢ ዑኪፖቴ፤ ዒንሢና ጫኣቁሞ ሳኣፂኖናኮ
ባኣካ ዓኣ ሃኩማ ሺያ ታኣኪሢማዖንጎ» ጌዔኔ።

5 ዒያሱ ዴሮም ኬኤዛዖ፦ «ናንጊና ናንጋ ጎዳ ዚሮ
ዒንሢ ባኣካ ፔ ዎልቄና ማዺንታ ዓኪ ባኣዚ ማዻንዳሢሮ
ዒንሢ ጌኤሹዋቴ» ጌዔኔ።

6 ጫኣቁሞ ሳኣፂኖ ኬዲ ዴሮኮ ቤርታ ቤርታ
ዴንዳንዳጉዲቄኤሶምዒኬኤዛዛዔያታዒዓይሤጎይፆ
ማዼኔ።

7 ናንጊና ናንጋ ጎዳ ዒያሱም፦ «ሙሴና ዎላ
ማዔሢጉዲ ኔኤና ዎላ ታ ዓኣያታሢ ዔያታ ዔራንዳጉዲ
ዒስራዔኤሌ ዴሮ ቢያሢ ቤርታ ኔና ቦንቺሲ ዼጊዲፆ ሃኖ
ታ ዓርቃንዳኔ።

8ጫኣቁሞ ሳኣፂኖ ኬዴ ቄኤሶም፦ ‹ዒንሢ ዮርዳኖሴ
ዎሮ ዓጮሙካዖ ዎሮኮ ሳዛ ጌሊዔቁዋቴ› ጌዒኬኤዜ»
ጌዔኔ።

9 ዬካፓ ዒያሱ ዒስራዔኤሌ ዴሮም፦ «ናንጊና ናንጋ
ጎዳማዔዒንሢኮ ፆኦዛሢጋዓ ባኮ ሃኒሙኪዋይዙዋቴ፤

10ዒንሢ ሴካ ቤርቲም ሂዒ ዴንዳ ዎዶና ዒዚ ካኣናኔ
ዓሶ፥ ሂኢታ ዓሶ፥ ሂዋዌ ዓሶ፥ ፔሪዛ ዓሶ፥ ጌርጌሳ
ዓሶ፥ ዓሞራ ዓሶንታ ዒያቡሳ ዓሶንታ ዒንሢኮ ቤርታፓ
ኬሳንዳኔ፤ ናንጊና ባይቁዋ ፆኦዛሢ ዒንሢ ባኣካ ማዔሢ
ዒንሢ ዔራንዳሢ ዬያናኬ።

11 ዓጮ ቢያኮ ጎዳ ማዔ ፆኦዛሢኮ ጫኣቁሞ ሳኣፂና
ዒንሢኮ ቤርታ ዮርዳኖሴ ዎሮ ጌላንዳኔ።

12ሃሢ ፔቴ ፔቴዒስራዔኤሌ ቶይዶማኣራፓ ፔቴ ፔቴ
ዓሲ፥ ዎሊ ዑፃ ታጶ ላምዖ ዓሲ ዶኦሩዋቴ፤

13 ዓጮ ቢያኮ ጎዳ ማዔ ፆኦዛሢኮ ጫኣቁሞ ሳኣፂኖ
ኬዴ ቄኤሶኮ ቶካ ዋኣፆ ሄሄርቃኣና ዮርዳኖሴ ዎሮ ዋኣፃ
ቃዚንታንዳኔ፤ ሎኦፓ ጎዒ ሙካ ዲጶ ዋኣፃ ፔቴይዳ ቡኪ
ኩሊንታንዳኔ» ጌዔኔ።

14-15 ዬይ ዎዳ ባርጊ ዎዴታሢሮ ዎራ ዒማና ኩሚ
ዓኣኔ።

2:10ኬሲ. ማፃ 14፡21፤ ፓይ. ማፃ 21፡21-35።

ዴራ ዮርዳኖሴ ዎሮና ፒንቃኒ ዱንኪ ዴዔ ቤዛፓ ዔቃዛ
ጫኣቁሞ ሳኣፂኖ ኬዴ ቄኤሳ ዓሶኮ ቤርታ ቤርታ ዴንዴኔ፤
ቄኤሳ ዋኣፆይዳ ሄሄርቃዛ፥

16 ዋኣፃ ጎዒፆ ሃሺ ቃዚንቴኔ፤ ፃርታኔ ኮይላ ዓኣ
ዓዳኣሜ ጌይንታ ካታሞ ሄላንዳኣና ዋኣፃ ቃዚንቲ ዴዔኔ፤
ሶኦጌባዚባንሢዴንዳዲጳጋፒቃዚንቴሢሮዴራዒያርኮ
ሱኮ ፒንቄኔ።

17 ዴራ ፃኣዾ ጎይፆይዴና ሃንቲ ፒንቃኣና ናንጊና ናንጋ
ጎዳኮ ጫኣቁሞ ሳኣፂኖ ኬዴ ቄኤሳ ዴራ ፒንቂ ጋፓንዳያ
ሄላንዳኣና ዮርዳኖሴ ዎሮኮ ሳዛ ፃኣዾ ሳዓ ዔዔቄኔ።

4
ማላታ ማሂ ዻኣቦና ሹጮ

1ዒስራዔኤሌ ዴራ ጉቤ ዮርዳኖሴ ዎሮና ፒንቄስካፓ
ናንጊና ናንጋ ጎዳ ዒያሱም፦

2 «ዒስራዔኤሌ ፃጶ ፔቴ ፔቴሢማኣራፓ ፔቴ ፔቴ ዓሲ
ዔኪ፥ ዎሊ ዑፃ ታጶ ላምዖ ዓሲ ዶኦሬ፤

3 ዮርዳኖሴ ዎሮኮ ሳዛ፥ ቄኤሳ ዔቄ ቤዞይዳፓ ታጶ
ላምዖ ሹቺ ዔያታ ዔኪ ኬስካንዳጉዲ ዓይሤ፤ ዬያ
ሹጮ ዔኪ ዴንዲ ዒንሢ ዒባኒ ዎርቃንዳ ቤዛ ዔያታ
ዻኣባንዳጉዲ ኬኤዜ» ጌዔኔ።

4ዒያሱ ዬንሢዒዶኦሬ፥ ታጶ ላምዖ ዓሶንሢዔኤላዖ፦
5 «ናንጊና ናንጋ ጎዳ ማዔ ዒንሢ ፆኦዛሢኮ ጫኣቁሞ

ሳኣፂና ዓኣ ቤዞ ኬዲ ፔቴ ፔቴ ዒስራዔኤሌ ፃጶ ማኣሮ
ዓሶ ሱንፆና ፔቴ ፔቴ ሹቺ ዔኩዋቴ።

6 ዬንሢ ሹጫ ናንጊና ናንጋ ጎዳ ማዼ ባኮ ቢያ
ዒስራዔኤሌ ዴሮም ጶቂሣያ ማዓንዳኔ፤ ሙካ ዎዶይዳ
ቢያ ዒንሢኮ ናኣታ ‹ሃይ ዓይጎ ሹቺዳይ?› ጌይ ዒንሢ
ዖኦጬቴ፥

7 ዒንሢ ዔያቶም፦ ‹ናንጊና ናንጋ ጎዳ ማዔ ዒንሢ
ፆኦዛሢኮጫኣቁሞ ሳኣፂና ዮርዳኖሴ ዎሮና ፒንቃኣና ዎታ
ዋኣፃ ቃዚንቴኔ፤ ዬያሮ ሃንሢ ሹጮንሢ ሃኖ ቤዞይዳ
ማዺንቴ ባኮ ቢያ ቢያ ዎዴ ዒስራዔኤሌ ዴሮም ጶቂሣ
ማላታኬ› ጎዑዋቴ» ጌዔኔ።

8ዒያሱዔያቶምኬኤዜጎይፆዓሳማዼኔ፤ ናንጊና ናንጋ
ጎዳ ዒያሱም ዓይሤ ጎይፆጉዴያ ዒስራዔኤሌ ፃጶ ማኣሮ
ፓይዶ ጉዴያና ዮርዳኖሴ ዎሮ ሳዛፓ ታጶ ላምዖ ሹቺ ዔኪ
ዔያታ ዱንኪ ዴዔ ቤዛ ጌሤኔ፤

9ዒያሱ ሃሣዒማና ቄኤሳጫኣቁሞሳኣፂኖኬዲዔቄ፥
ዮርዳኖሴ ዎሮኮ ሳዛ ታጶ ላምዖ ሹቺ ማላታ ማዓንዳጉዲ
ዻኣቤኔ፤ ዬንሢ ሹጫ ሃኖ ሄላንዳኣና ዒኢካ ዓኣኔ፤

10 ዒያሱ ዴሮም ኬኤዛንዳጉዲ ናንጊና ናንጋ ጎዳ
ዓይሤ ጎይፆ ቢያ ባካማዺንቲ ጋፓንዳያ ሄላንዳኣና ቄኤሳ
ዮርዳኖሴ ዎሮ ሳዛ ዔቂ ዚቲዮ ጌዔኔ፤ ሙሴያ ዒያሱ
ዓይሤሢዒማዺኬ፤ዴራዒማናዎሮጊዴናዑኬፒንቄኔ።

11ቢያሢፒንቂ ጋፔስካፓ ናንጊና ናንጋ ጎዳኮጫኣቁሞ
ሳኣፂኖ ኬዴ ቄኤሳኣ ፒንቃዖ ዎንዴ ዴንዳ ጎይፆ ዴሮኮ
ቤርታ ዴሮ ዔኪ ዓኣዺፆ ዓርቄኔ።

12 ዒማና ሮኦቤኤሌና ጋኣዴና ሃሣ ሚናኣሴኮ ዛሎ
ማኣሮ ዓሶና ዖሎም ዔያታ ጊኢጊንቴያታሢሮሙሴ ዔያቶ
ዓይሤ ጎይፆና ዴሮኮ ቤርታ ዎሮና ፒንቄኔ።

13 ዔያቶ ባኣካፓ ዶኦሪንቴያ ዖይዲታሚ ሺያ ዖልዚ
ዖላኒ ጊኢጌ ዓሲ ናንጊና ናንጋ ጎዳ ቤርታ ማዒ ዒያርኮ
ኮይላ ዓኣ ቦኦሎ ፒንቄኔ።

14 ናንጊና ናንጋ ጎዳ ዬኖኬሎዒስራዔኤሌዴሮቤርታ
ቢያ ዒያሱ ቦንቺሲ ዼግ ዼጊዴኔ፤ ቤርታ ዔያታ ሙሴ
ቦንቼሢጉዲዒያሱዋ ዒ ናንጌ ዎዶ ቢያይዳ ቦንቼኔ።

15-16 ዬካፓ ናንጊና ናንጋ ጎዳ ዒያሱም፦ «ጫኣቁሞ
ሳኣፂኖ ኬዴ ቄኤሳ ዮርዳኖሴ ዎራፓ ኬስካንዳጉዲ
ኬኤዜ» ጌይ ዓይሤኔ።

17ቄኤሳ ኬስካንዳጉዲ ዒያሱ ዔያቶ ዓይሤኔ።
18ዒማና ቄኤሳ ዎሮ ሳዛፓ ኬስኪ፥ ቶካ ዔያቶኮ ፃኣዾ

ሳዖ ሄሄርቃኣና ዎሮ ዋኣፃ ቤርታ ኩሚ ዴንዳሢ ጎይፆ
ዴንዲፆ ዓርቄኔ።

19ቤርታሳ ዓጊኖኮ * ታጳሳ ኬሎ ዮርዳኖሴ ዎሮና ዴራ
ፒንቂ ዒያርኮኮ ዓባ ኬስካ ዛላ ዓኣ ጌልጌላይዳ ዱንኪ
ዴዔኔ።

20 ዒኢካ ዒያሱ ዮርዳኖሴ ዎራፓ ዔኬ፥ ታጶ ላምዖ
ሹጮንሢ ዻኣባዖ፥

21 ዒስራዔኤሌ ዴሮም፦ «ሃጊ ሙካንዳ ዎዶይዳ
ዒንሢኮ ናኣታ ‹ሃይ ዓይጎ ሹቺዳይ?› ጌዒ ፔኤኮ ዓዶንሢ
ዖኦጬቴ፥

22 ዒስራዔኤሌ ዓሳ ዮርዳኖሴ ዎሮና ፃኣዺ ሳዓይዳ
ሄርቂ ፒንቄያ ማዔሢዒንሢ ዔያቶም ኬኤዙዋቴ፤

23 ናንጊና ናንጋ ጎዳ ማዔ ኑኡኮ ፆኦዛሢ ሚና ኑም
ኑ ፒንቃንዳጉዲ ዞቄ ባዞ ሚጪሴሢጉዲ ዒንሢማኣ
ዮርዳኖሴ ዎሮ ዋኣፆ ዒንሢ ፒንቃንዳጉዲ ሚጪሴሢ
ኬኤዙዋቴ፤

24 ዬያሮ ሳዓይዳ ናንጋ ዴሬ ቢያ ናንጊና ናንጋ
ጎዳኮ ዎልቃ ዎማዒ ዼኤፒታቴያ ዔራንዳኔ፤ ዒንሢያ
ናንጊና ናንጋ ጎዳ ማዔ ዒንሢኮ ፆኦዛሢ ዒጊጪ ቦንቺ
ናንጋንዳኔ» ጌዔኔ።

5
1 ዮርዳኖሴ ዎሮኮ ዓባ ጌላ ዛሎና ዓኣ ዓሞራ

ዓጮ ካኣቶንታ ሜድቴራኒያ ባዞ ኮይሎ ኮይሎ ዓርቂ
ናንጋ ካኣናኔ ዓጮ ካኣታ ቢያ ዒስራዔኤሌ ዴራ
ዎሮና ፒንቃንዳጉዲ ናንጊና ናንጋ ጎዳ ዮርዳኖሴ ዎሮ
ዋኣፆ ዎማይዲ ሚጪሴቴያ ዋይዜኔ፤ ዬያሮ ዔያታ
ዒስራዔኤሌ ዓሶ ዒጊጪ ጎጲ ዋኣፄኔ።

ጌልጌላይዳ ዓቲንቶ ቤርቶ ቲቆናሢ
2 ናንጊና ናንጋ ጎዳዒማናዒያሱም፦ «ቲሊንጊ ጊኢጊሺ

ዒስራዔኤሌ ዓሶኮ ዓቲንቶ ቤርቶ ቲቄ» ጌዔኔ።
3 ዒያሱዋ ናንጊና ናንጋ ጎዳ ዒዛ ዓይሤ ጎይፆና፦

«ዓቲንቶ ቤርቶ ቲቆና ጌሜሮ» ጌይንታ ቤዛ ዒስራዔኤሌ
ዓሶኮ ዓቲንቶ ቤርቶ ቲቄኔ።

4 ዒያሱ ዔያቶኮ ዓቲንቶ ቤርቶ ቲቄሢ ዖሎ ዖላኒ
ዳንዳዓ ዓቲንቃ፥ ጊብፄ ዓጫፓ ኬስኬ ዓሳ ቢያ ዓሲ
ናንጉዋ ዳውሎይዳ ጎይፃ ሃይቄሢሮኬ።

5 ቤርታ ጊብፄ ዓጫፓ ኬስኬ ዓቲንቃ ቢያ ዓቲንቶ
ቤርቶ ቲቂንቴያ ማዔቴያ ዓሲ ናንጉዋ ዳውሎይዳ
ጎይፃ ዓኣዖ ሾይንቴ ዓቲንቆ ናኣቶኮ ዓቲንቶ ቤርታ
ቲቂንቲባኣያኬ።

6 ጊብፄ ዓጫፓ ኬስኬ፥ ዖሎ ዖላኒ ዳንዳዓ ዓቲንቃ
ናንጊና ናንጋ ጎዳ ጋዓ ባኮ ዋይዞ ዒፄሢሮ ቢያሢ
ጋፓንዳያ ሄላንዳኣና ዒስራዔኤሌ ዓሳ ቦኦሎ ጉራ ሴካ
ሃንጋ ሜታዺ ሃንቴኔ። ዔያቶኮ ናኣቶኮ ናኣቶም ዒንጋኒ
ቤርታዔያቶኮ ዓዶንሢምጫኣቄ፥ ዔኤዞናዲኢቆና ኩሜ
ዓጬሎ ዔያቶኮ ዓሲ ናንጉዋ ዳውሎይዳ ሃይቄ ናኣታ
ዛጊንዱዋያታሢ ናንጊና ናንጋ ጎዳ ቤርታ ኬኤዚናኣኮኬ።

* 4:19 ቤርታሳ ዓጊኖ ጋዓዛ፦ ዔብሬ ዓሶኮ ዓቢቤ ዓጊኖ ጌይንታዞኬ፤ ዬና ዔያቶ ፓይዶና ሌዖኮ ቤርታኣ ዓጊኖ ማዓኔ። 5:6 ፓይ. ማፃ 14፡28-35።

7ዒያሱዓቲንቶቤርቶቲቄዓሳ ናንጊና ናንጋ ጎዳዔያቶ
ቤዛ ኬሴ ናኣቶኬ፤ ዔያታ ጎይፆይዳ ዓኣዖ ዓቲንቶ ቤርቶ
ቲቂንቲባኣያታሢሮ ቲቂንቱዋዖ ዎላ ዓኣኔ።

8 ዓሳ ቢያ ዓቲንቶ ቤርቶ ቲቂንቴስካፓ ኪፃ ፓፃንዳያ
ሄላንዳኣና ጉርዳ ዴዔኔ።

9 ናንጊና ናንጋ ጎዳ ዒያሱ ኮይላ፦ «ጊብፄይዳ ዒንሢ
ዓይሌ ማዒ ናንጌ ናንጎ ዻውሲንቶ ታ ዒንሢዳፓ ሃይሾ
ሃኖ ሺኢሼኔ» ጌዔኔ፤ ዬና ቤዜላ ሃኖ ሄላንዳኣና ጌልጌላ
* ጌይንታኔ።

10 ዒስራዔኤሌ ዓሳ ዒያርኮኮ ኮይላ ዓኣ ቦኦላ
ጌልጌላይዳ ዱንኪ ዴዒ ዓኣዖ ዬኖ ዓጊኖኮ ታጶ ዖይዳሳ
ኬሎኮ ዒባኖ ዑሣ ዓኣዺፆ ቦንቾ ቦንቼኔ።

11 ዔያታ ዒማና ካኣናኔ ዓጮ ሃኣኮ ሙይፆ ዓርቄሢ
ዒማ ጉቶኬ፤ ዔያታሙዔሢሚቾና ቲሾንታሙኑቃ ፃኣዛ
ጌሊባኣ ላኣዳንታኬ።

12 ዬኖ ዓጮይዳፓ ጴዻ ሙዖ ዔያታ ሙይፆ ዓርቄ
ኬላፓ ዓርቃዖ ማና ጌይንታ ሙዓ ጫሪንጫፓ ኬዲፆ
ሃሼኔ፤ ዒስራዔኤሌ ዓሳ ዬካፓ ዬኖ ማኔሎ ዴንቃኒ
ዳንዳዒባኣሴ። ዬማፓ ዓርቃዖ ካኣናኔይዳ ባቃሊ ካፄ
ሜዎሙይሢዔያታ ዓርቄኔ።

ጬንቼ ዓራፖ ዓርቄ ዼጌ ዒያሱና ካኣሜሢ
13ዒያሱ ዒያርኮ ኮይላ ዓኣንቴጬንቻ ዓፓሮ ዓርቄ፥

ፔቴዼጌዒዚዔሪባኣንቴቤርታዔቂጴዼኔ፤ ዒማናዒያሱ
ዒዛ ባንሢዶጫዖ፦ «ኔኤኒ ኑ ዓሲሞ ኑሞርኮ ዓሲዳይ?»
ጌዔኔ።

14 ዼጌሢ ማሃዖ፦ «ታኣኒ ዒንሢ ዓሲያቱዋሴ፥ ሞርኮ
ዓሲያቱዋሴ፤ ጋዓንቴ ናንጊና ናንጋ ጎዳኮ ዖሎ ዓሶ
ዓይሣያታሢሮ ሃይሾ ታሙኬኔ» ጌዔኔ።
ዒማና ዒያሱ ባሊቶ ሳዖ ሄሊሲ ዚጋዖ፦ «ናንጊና ናንጋ

ጎዳሢዮ! ታኣኒ፥ ኔኤኮ ዓይላሢ ዓይጎ ማዾም ኔ ጋዓይ?»
ጌዔኔ።

15 ናንጊና ናንጋ ጎዳኮ ዖሎ ዓሶ ዓይሣሢ፦ «ኔ ዔቄ ሳዓ
ታኣም ዱማዼያታሢሮ ቶካፓ ዱርዞ ኔኤኮ ኬሴ» ጋዓዛ
ዒያሱ ዒዚ ዓይሤ ጎይፆ ማዼኔ።

6
ዒያርኮ ካታማ ዶዔ ጎይፆ

1ዒስራዔኤሌ ዓሶ ዒጊጪሢና ዒያርኮ ካታሞኮ ጌሎ
ጌሎካራዎዺንቲካፒንታኔ፤ ዬያሮካታሞጌላኒናኬስካኒ
ዳንዳዓ ዓይጎ ዓሲያ ባኣሴ፤

2 ናንጊና ናንጋ ጎዳ ዒያሱም፦ «ዒያርኮንታ ካኣቲንታ
ሃሣ ፖኦሊሶዋ ኔኤም ታ ዓኣሢ ዒንጋንዳኔ፤

3 ኔናንታ ኔኤኮ ፖኦሊሶንታ ላሆ ኬሊ ጉቤ ካታሞኮ
ኬኤሎ ዲፆ ዙሎ ዎሊ ጊንፆ ፔቴ ማይንቲ ማይንቲ
ሺሩዋቴ።

4 ዒማና ዛዬ ኩጫ ኩጫ ዓርቄ ላንካይ ቄኤሴ
ጫኣቁሞ ሳኣፂኖኮ ቤርታቤርታ ዴንዶንጎ፤ ላንካሳኬሎና
ቄኤሶንሢ ዛያሢ ዋርቃዛ ኔናንታ ዖሎ ዖላ ዓሶንታ ዎላ
ካታሜሎ ላንካይ ማይንቲ ሺሩዋቴ።

5 ላንካሶ ሺሪፆይዳ ቄኤሳ ዛያሢኮ ዑኡዞ ዼጊዲ
ዋርቆንጎ፤ ዬያ ዋዋይዛዖ ዓሳ ቢያ ዑኡዞ ዼጊዲ
ዒላቶንጎ፤ ዬማና ካታሜሎኮ ኬኤሎ ዲፃ ዶዓንዳኔ፤
ዬያሮ ዖሎ ዓሳ ጉቤ ካታሜሎ ዔያታ ዓኣ ዛሎና ጉቤ
ጌጌሎንጎ» ጌዔኔ።

6 ዒያሱዋ ቄኤሶ ዔኤሊ፦ «ጫኣቁሞ ሳኣፂኖ
ኬዱዋቴ፤ ዒንሢዳፓ ላንካይ ዓሲ ዛዬ ዔኪ ሳኣፂኖኮ
ቤርታ ቤርታ ዓኣዾንጎ» ጌዔኔ።

7 ሃሣ ዒያሱ ዴሮ፦ «ዴንዱዋቴ፤ ካታሜሎ ሺሩዋቴ፤
ዖሎ ዖላ ዓሳ ናንጊና ናንጋ ጎዳኮ ጫኣቁሞ ሳኣፂኖ ቤርታ
ዴንዶንጎ» ጌይ ዓይሤኔ።

8ዒያሱ ዴሮ ዓይሤ ጎይፆ ናንጊና ናንጋ ጎዳ ቤርቶይዳ
ዛያሢ ዋርቃ ላንካይ ቄኤሴ ኬስኬኔ፤ ናንጊና ናንጋ ጎዳኮ
ጫኣቁሞ ሳኣፂኖ ኬዴ ዓሳ ዬካፓ ሄሊሲ ኬስኬኔ።

9 ዖሎ ዖላ ዓሳ ዛያሢ ዋርቃ ዓሶኮዋ ቤርታ ዴንዴኔ፤
ቄኤሳ ዛያሢ ሃሹዋዖ ዋርቂ ዋርቂ ዴንዳዛ ዴራ ናንጊና
ናንጋ ጎዳኮጫኣቁሞ ሳኣፂኖ ጊንፆ ዴንዳኔ።

10 ዒያሱ ጋዓንቴ፦ « ‹ዒላቱዋቴ› ታ ጋዓንዳ
ኬሎ ሄላንዳኣና ዒንሢ ዒላቱዋጉዲ፤ ዑኡሲ ዒንሢ
ዋይዙሱዋጉዲ፤ ፔቴታዖ ዒንሢ ዔኤቢ ጎዑዋጉዲ፤
‹ዒላቱዋቴ› ታ ጋዓ ኬሎማና ዒላቱዋቴ» ጌይ ዴሮ
ዓይሤኔ።

11 ዬያይዲ ዒዚ ዓሶ ናንጊና ናንጋ ጎዳኮ ጫኣቁሞ
ሳኣፂኖና ዎላ ፔቴ ማይንቲ ካታሞ ሺርሼኔ፤ ዬካፓ ዴራ
ዔያታ ዱንኪ ዴዔ ቤዞ ማዒሙኪዒኢካ ዎርቄኔ።

12ዚሮጉቴሎዒያሱጉቴ ዓሚዔቄኔ፤ ቄኤሳኣ ናንጊና
ናንጋ ጎዳኮጫኣቁሞ ሳኣፂኖ ኬዴኔ።

13 ላንካዎ ዛያሢ ዓርቄ፥ ላንካዎ ቄኤሳ ዛያሢ ሃሹዋዖ
ዋርቂ ዋርቂ ናንጊና ናንጋ ጎዳኮ ጫኣቁሞ ሳኣፂኖ ቤርታ
ዴንዳኔ፤ ዒማና ዖሎዓሳ ቄኤሶኮቤርታ ዴንዳዛ ሃንጎ ዴራ
ጫኣቁሞ ሳኣፂኖ ሄሊ ዴንዳኔ።

14 ዬያይዲ ላምዓሳ ኬሎናኣ ካታሜሎ ፔቴና
ሺሬስካፓ ዴራ ጊንሣ ጉርዶ ሙኬኔ፤ ዴንዲ ላሆ ኬሊ
ሄላንዳኣና ዒማ ጎይፆ ማዼኔ።

15 ላንካሳ ዓቦ ሳዖኮ ዲጊጫ ዞቃኣና ሚኢሪ ዔቂ ዬኖ
ጎይፆ ካታሜሎኮ ዙሎ ላንካይ ማይንቲ ዔያታ ሺሬኔ፤
ዔያታ ላንካይ ሺሬሢ ዒዞ ኬሎሌሊኬ።

16ላንካሶ ዔያታ ሺራኣና ቄኤሳ ዛያሢ ዋርቃኒ ጊኢጋዛ
ዒያሱ ዴሮ፦ «ናንጊና ናንጋ ጎዳ ካታሜሎ ዒንሢም
ዒንጌሢሮ ዒላቱዋቴ!

17 ካታሜሎና ዒዞይዳ ዓኣ ባኮና ቢያ ናንጊና ናንጋ
ጎዳም ዱማዼያታሢሮ ጋፒሲ ባባይዙዋቴ፤ ጋዓንቴ ዞኦዛ
ኮኦማ ላኣሌላ ኑ ዳኬ ሙሮ ዓሶ ዓኣቺ ዓይሴሢሮ
ዓታንዳያ ኮይሳሢ ዒዞና ዒዞ ማኣራ ዓኣዞንሢ ሌሊኬ።

18 ዒንሢ ዒስራዔኤሌ ዓሶ ጉርዶይዳ ሜቶና
ባይሲንታና ዔኪ ዬዑዋጉዲ ጋፒሲ ባይዞንዳያ ኮይሳ
ባኮይዳፓ ዓይጎዋ ዓፃዺ ዔኩዋጉዲ ዒንሢና ዔሩዋቴ፤

19ቢራዓንጊንታዎርቄንታሞኦኖዓንጎንታ ሃንጎ ዓንጎና
ማዢንቴባኣዚቢያናንጊና ናንጋ ጎዳምዱማዼያማዖንጎ፤
ዬይ ባካ ናንጊና ናንጋ ጎዳኮ ሜሆ ጌሦ ኬኤፃ ጌሢንታኒ
ኮይሳኔ» ጌይ ዓይሤኔ።

20 ዬያሮ ዛያሢ ዋርቂንቴኔ፤ ዴራ ዬያ ዛያሢ ዑኡዞ
ዋይዛዖ ዼጊዲ ዒላታዛ ካታሜሎኮ ኬኤሎ ዲፃ ዶዔኔ፤
ዬካፓ ዖላ ዓሳ ዓኣ ዛሎና ጉቤ ካታሜሎ ጌሊ ዓርቄኔ፤

21ዔያታ ፔኤኮጬንቾ ዓፓሮ ቱጊ ካታሞይዳ ዔያታ
ዴንቄ፦ ዓቲንቃ፥ ላኣላ፥ ዼጌሢንታ ጋርቾንታ ቢያ ዎዼኔ፤
ዬያጉዲ ባኣቶንታ ማራቶንታ ሃሮዋ ቢያ ዎዺ ኩርሴኔ።

22 ቤርታ ሙሮ ዳኪንቴ ላምዖ ዓሶንሢም ዒያሱ፦
«ዞኦዛ ኮኦማ፥ ሬዓባ ማኣሪ ዴንዲጋፓ ዒንሢ ዒዞም
ጫኣቄ ጎይፆና ዒዞና ዒዞኮ ማኣራ ዓኣ ዓሶና ኬሱዋቴ»
ጌዔኔ።

* 5:9 ጌልጌላ ዔብሬ ዓሶሙኡጮና «ኮላሲ ዳኬኔ፤ ጊንሣ ሃሣ ሺኢሼኔ» ጌይሢኬ። 5:10ኬሲ. ማፃ 12፡1-13። 5:12ኬሲ. ማፃ 16፡35።

23ዔያታ ዒማና ዴንዲ ሬዓባ ዒዞኮ ዓዶንታ ዒንዶንታ
ጌርሲንሢንታ፥ ሃሣ ሃንጎ ዒዞኮ ዒጊኖንታ ቢያ ዎላ ኬሲ
ዒስራዔኤሌ ዓሳ ዱንኪ ዴዔ ጉርዶኮ ዙላ ዴይሤኔ።

24ዬካፓ ካታሜሎዒዞኮ ጋራ ዓኣ ባኮ ቢያ ዓይሱዋዖ
ሚቼኔ፤ ጋዓንቴቢሮዓንጎናዎርቆናዬያጉዲሞኦኖዓንጎና
ሃንጎ ዓንጎና ኮሺንቴ ባካ ዓታዛ ቢያ ባኮ ሚቼኔ።

25 ጋዓንቴ ዞኦዛ ኮኦማ፥ ሬዓባ ጎዖዛ ዒያርኮ ዓጮ
ሙሮ ዳኮና ላምዖ ዓሶንሢ ዓኣቺ ሃይባፓ ዓይሴሢሮ
ዒያሱ ዒዞ ዒዞኮ ማኣሮ ዓሶና ዒዞና ዎላ ዓኣ ሃንጎ
ዓሶዋ ቢያ ሃይባፓ ዓይሴኔ፤ ዒዞኮ ዜርፃ ሃኖ ሄላንዳኣና
ዒስራዔኤሌ ዓጮይዳ ናንጋኔ።

26ዒማና ዒያሱ፦
«ሃኖ ዒያርኮ ካታሜሎማዣኒ ዓርቃ ዓሲ

ጋዳንቂንቴያ ማዖም፤
ዒዚ ቤዞ ዓርቂ ቦኦኮልቃኣና ቶይዶ ናዓ ዒዛኮ ባይቆም፤
ካታሜሎ ጌሎ ካሮ ዒ ዾቃኣና ጋፒንፆ ናዓ ባይቆም»

ጌዔኔ።
27 ዬያይዲ ናንጊና ናንጋ ጎዳ ዒያሱና ዎላ ማዔሢሮ

ዒያሱኮ ሱንፃ ዓጮ ቢያይዳ ዋይዚንቴኔ።

7
ዓካኔ ማዼ ጎሞ

1 ባይዛኒ ኮይሳ ባካ ቢያ ባይቃንዳጉዲ ሃሣ ፆኦሲም
ዱማዼባኮይዳፓዔያታ ፔቴታዖዔኩዋጉዲ ናንጊና ናንጋ
ጎዳ ዒስራዔኤሌ ዓሶም ኬኤዜሢ ዓሳ ቦንቺባኣሴ፤ ዬያ
ዓይሢፆ ሃሼሢ ዓካኔ ጎዖሢኬ፤ ዬያሮ ናንጊና ናንጋ ጎዳ
ዒስራዔኤሌ ዓሶይዳ ሚርጌና ዻጋዼኔ፤ ዓካኔ ዪሁዳ
ማኣሮዓሳፓካርሚናይ፥ዜብዲኮናኣዚናይማዓያዛራሄ
ናይኬ።

2 ዒያሱ ዒያርኮይዳ ዓኣዖ ቤቴዓዋኔ ኮይላ
ቤኤቴኤሌኮ ዓባ ኬስካ ዛላ ዓኣ ዓይ ጌይንታ ካታሜላ
ዎዚጉዴ ቤሲዳ ዓኣቴያ ሙሪ ሙካንዳጉዲ ዻካ ዓሲ
ዳኬኔ፤ ዬያ ዔያታ ዓይሢንቴ ጎይፆ ማዺማዔስካፓ፥

3 ዒያሱም፦ «ዓይ ካታሞ ዖሊ ዓርቃኒ ዓሳ ጉቤ
ዴንዳንዳያ ኮይሱዋሴ፤ ላምዖ ሃንጎ ሃይሦ ሺያ ዓሲ ሌሊ
ዳኬ፤ ዔያታ ዻካ ዓሲታሢሮ ዬኖ ዖላኒ ዖላ ዓሶ ቢያ ዳኪ
ጉሪ ላቢሲፖ» ጌዔኔ።

4ዬያሮ ሃይሦሺያዓሲዒስራዔኤሌዓሶፓዴንዲዒዞ
ዖሌኔ፤ ጋዓንቴ ዬይ ዖሎ ዓሳ ዓይኮ ዖሎ ዖላ ዓሶ ቤርታፓ
ባሺንቲ ጳሽኬኔ፤

5 ዓይ ዓሳ ካታሞኮ ጌሎ ካራፓ ዓርቃዖ ዒስራዔኤሌ
ዓሶ ዳውሲ ዴንዲ ሹጮ ጳሎ ጎኦቦ ሄላንዳኣና ቲፓሢዳ
ሃይሢታሚ ላሆ ዓሲ ዎዼኔ፤ ዬያሮ ዒስራዔኤሌ ዓሳ
ዒጊጪ ጎጲ ዋኣፄኔ።

6 ዒያሱንታ ዒስራዔኤሌ ዓሶኮ ሱኡጎንታ ዖዪ፥
ማኣዓሢ ፔኤኮ ዳርዚ፥ ናንጊና ናንጋ ጎዳኮ ጫኣቁሞ
ሳኣፂኖኮ ቤርታ ዓባ ጌላንዳያ ሄላንዳኣና ባሊቲና ሎኦሚ
ላሄኔ፤ ዖዪፆዋ ዔርዛኒ ቶኦካ ፔኤኮ ሲላሊ ዋሄኔ።

7 ዒማና ዒያሱ፦ «ዔኤዔ! ቢያ ባኮ ማዤ ናንጊና
ናንጋ ጎዳሢዮ! ኑና ዮርዳኖሴ ዎሮና ፒንሢ ኔ ዓይጋ ዔኪ
ዬዔይ? ዓሞራ ዓሳ ኑና ኩርሳንዳጉዲዔያቶኩጫዓኣሢ
ዒንጋኒዳ? ዮርዳኖሴ ሱካ ኑ ዴዔቴ ዓይጌ ዓኣይ!

8 ቢያ ባኮ ማዤ ጎዳሢዮ! ዒስራዔኤሌ ፔ ሞርኮ
ቤርታፓ ባሺንቲ ጳሽካዛ ታኣም ጎዖንዶ ጎይፃ ዔርቶ
ዒፄንቴሞ?

9ማይ ካኣናኔ ዓሶንታ ሃኖ ዓጮይዳ ዓኣ ሃንጎ ዓሳ ቢያ
ዬያ ዋይዛንዳኔ፤ ዬያሮ ዔያታ ኑና ማንጊ ቢያ ጋፒሳንዳኔ፤

ዓካሪ ኔ ሱንፃ ቦንቺንታንዳጉዲ ኔ ዓይጎ ማዻንዳይ?»
ጌይ ሺኢቄኔ።

10 ናንጊና ናንጋ ጎዳ ዒያሱም፦ «ዔቄ! ዓይጎሮ ኔ
ሃያይዲ ባሊቶና ሳዓ ሎኦሚ ላሄይ?

11 ዒስራዔኤሌ ዓሳ ዻቤኔ፤ ዔያታ ካፓንዳጉዲ
ታ ዔያቶ ዓይሤ ጫኣቁሞዋ ዔያታ ሃሼኔ፤ ላኣጊንቴ
ባኮይዳፓ ዉኡቂ ዔያታ ዔኬኔ፤ ፔ ባኮና ዎላ ሲኢራዖ
ሉኡቃያ ማዔኔ።

12 ዔያታ ፔኤኮ ሞርኮ ባሻኒ ዳንዳዒባኣሢ ዬያሮኬ፤
ዔያታ ጋዳንቂንቴያ ማዔሢሮ ፔ ሞርኮም ዙሌ ዒንጊ
ዔያታ ጳሽኬኔ፤ ባይዛንዳጉዲ ዓይሢንቴ ባኮ ዒንሢ
ባኣካፓ ዒንሢ ባይዚባኣያታቴ ታ ዒንሢና ዎላ ማዓዓኬ።

13ሃሢ ዴንዴ! ዴሮዋ ጌኤሼ! ዔያቶም፦ ‹ዒንሢ ባኣካ
ላኣጊንቴ ባኣዚ ዓኣሢሮ ናንጊና ናንጋ ጎዳ፥ ዒስራዔኤሌ
ፆኦዛሢ ዚራኣ ኬሎም ዒንሢ ጌኤሹዋቴ› ጋዓኔ ጌይ
ኬኤዜ። ዒስራዔኤሌ ዓሲዮቴ! ዬያ ላኣጊንቴ ባኮ ዒንሢ
ባኣካፓ ዒንሢ ኬሲባኣቴ ዒንሢ ሞርኮ ቤርታ ዒንሢ
ዔቃዓኬ።

14ዬያሮዚሮጉቴፔቴፔቴ ፃጳማኣሮናማኣሮና ፓቂንቲ
ታ ቤርቶ ሺኢኩዋቴ፤ ታኣኒ ዱማሳ ፃጳ ፔ ቶኦኮ ቶኦኮ
ጊንፆ ዱማዺ ሺኢኮንጎ፤ ሃሣ ታ ዱማሴ ቶኦካ ፔ ማኣሮ
ዓሶና ዱማዺ ሺኢኮንጎ፤ ማኣሮ ታ ዱማሳዛ ዓሢ ፔኤሮ
ሺኢኮም፤

15 ዬካፓ ባይዛኒ ኮይሳያ ማዔ፥ ላኣጊንቴ ባኮ ዔኬ
ዓሢ ናንጊና ናንጋ ጎዳ ጫኣቄ ጫኣቁሞ ዳኣቄሢሮ ሃሣ
ዒስራዔኤሌ ዓሶይዳኣ ዻቢንቲ ዔኪ ሙኬሢሮ ዒዛንታ
ዒዛሮ ማዔ ባካ ቢያ ታሚና ሚቺንቶንጎ» ጌዔኔ።

16ዚሮ ጉቴሎ ጉቴ ዓማ ዒያሱ ዒስራዔኤሌ ዓሶ ፃጶ
ፃጶ ማኣሮና ዔኪ ሺኢሼኔ፤ ዬካፓ ዪሁዳ ማኣራ ዱማዺ
ኬስኬኔ፤

17 ዬያሮ ዒያሱ ዪሁዳ ማኣሮ ዓሶ ፔ ቶኦኮና ቶኦኮና
ፓቂ ሺኢሼኔ፤ ዬካፓ ዛራሄ ቶኦካ ዱማዺ ኬስኬኔ፤ ሃሣ
ዒ ዛራሄ ቶኦኮዋ ፔ ማኣሮ ዓሶና ዓሶና ዱማሲ ሺኢሼኔ፤
ዬያይዴም ዛብዲማኣሮ ዓሳ ዱማዺኬስኬኔ፤

18 ዛብዲ ማኣሮ ዓሶኮ ጊንሣ ፔቴ ፔቴ ዓሶ ዱማሲ
ሺኢሼኔ፤ ጋፒንፆይዳ ዛብዲኮ ናኣዚ ናይ ማዔ፥ ካርሚ
ናኣዚ፥ ዓካኣኔ ዱማዺኬስኬኔ።

19 ዬካፓ ዒያሱ ዓካኣኔ ኮይላ፦ «ታ ናዓሢዮ፤ ናንጊና
ናንጋ ጎዳማዔዒስራዔኤሌፆኦዛሢቦንቺቡኡፄ፤ ኔማዼ
ባኮዋ ታኣም ዓኣቹዋዖ ኬኤዜ» ጌዔኔ።

20 ዓካኣኔ ዒማና፦ «ጎኔኬ፤ ናንጊና ናንጋ ጎዳ ማዔ
ዒስራዔኤሌ ፆኦዛሢም ዋይዞ ዒፂ ታ ዻቤኔ፤ ታ ማዼ
ባካ፦

21ዲዒ ኑ ዔኬ ባኮይዳ ባብሎኔ ዓሶኮ ሚዛጲ ዼኤፒ
ኮኦቴ፥ ላምዖ ኪሎ ማዓ ቢራ ዓንጊ፤ ዛላ ኪሎ ማዓ ዻካ
ዻካዎርቄ ዴንቃዖ ታናሚርጌና ናሻዛ ታዔኬኔ፤ ቢሮ ዓንጎ
ዴማ፥ ሃንጎ ባኮ ዑፃ ጌሢ ታ ዱኡኬም ታ ማኣሮይዳ ዬይ
ባካ ሃሢ ዓኣኔ» ጌዔኔ።

22ዒማናዒያሱዓሲዳካዛዔያታ ዓካኣኔማኣሪ ጳሽኪ
ዴንዳዖ ዴማ ዓንጎ ቢሮ ጌሢዱኡኮና ባኮ ዴንቄኔ።

23 ዔያታ ዬያ ባኮ ዒዛ ማኣራፓ ኬሲ ዔኪ፥ ዒያሱና
ዒስራዔኤሌ ዓሶና ኮይላሙካዖ ናንጊና ናንጋ ጎዳ ቤርታ
ጌሤኔ።

24ዬያሮዒያሱዒስራዔኤሌዴሮጉቤሢናዎላ ዓካኣኔ
ዔኪ ቢሮ ዓንጎንታ፥ ዼኤፖ ኮኦቶንታ፥ ዎርቆንታ፥ ዒዛኮ
ዓቲንቆ ናኣቶንታ ዉዱራሢንታ፤ ዬያጉዲ ሃሣ ሃሮንታ

ባኣቶንታ ማራቶንታ ዒዛኮ ማኣሮንታ፤ ዒዛኮ ዓኣ ባኮ
ቢያ ሜቶ ዶኦቺ ጌይንታ ቤዞ ዔኪ ዴንዴኔ።

25 ዬካፓ ዒያሱ፦ «ሃያ ቢያ ሜቶ ኑጊዳ ኔ ዓይጋ ዔኪ
ሙኬይ? ሃይሾ! ሃኖ ናንጊና ናንጋ ጎዳ ኔጊዳ ሜቶ ዔኪ
ዬዔኔ!» ጋዓዛ፥ ዴራ ቢያሢ ዓካኣኔ ሹቻ ዹይ ዎዼኔ፤
ማኣሮ ዓሶንታ ዒዛሮ ማዔ ባኮዋ ቢያ ታሚና ሚቼኔ፤

26ዒማና ዴራ ዒዛ ዑፃ ሃኖ ሄላንዳኣና ጴዻያ ሚርጌ
ሹቺ ኩላ ኩሌኔ፤ ናንጊና ናንጋ ጎዳኣ ፔኤኮ ዻጎ ሃሼኔ፤
ዬያሮ ዬና ቤዛ ሜቶ ዶኦቺ ጌይንቴኔ።

8
ዓይ ካታሞ ዖሊ ባይዞናሢ

1 ናንጊና ናንጋ ጎዳ ዬካፓ ዒያሱም፦ «ኔኤኮ ፖኦሊሶ
ቢያ ዔኪ ዓይ ካታሞ ዖላኒ ኬስኬ፤ ፔቴታዖ ዒጊጪፖ፤
ጫርቃያ ማዔ፤ ታኣኒ ዓይ ካኣቲ ኔና ባሺሳንዳኔ፤ ዒዛኮ
ዴሮንታ ካታሞንታ ሳዖዋ ኔ ኩጮ ጋሮ ታ ጌልዛንዳኔ።

2 ሃያኮ ቤርታ ዒያርኮንታ ካኣቲንታ ኔ ዎዺ
ባይዜሢጉዲ ዓይንታ ካኣቲንታ ዒማይዴ፤ ጋዓንቴ ዒኢካ
ዓኣባኮና ባኣቶናዲዒዒንሢሮማሂዔኩዋቴ፤ዬያማዻኒ
ካታሜሎኮ ጊንፆ ዛሊና ሙኪ ዔሪባኣንቴ ዖልዚ ቡላኒ
ጊኢጌ» ጌዔኔ።

3 ዬያሮ ዒያሱ ፔኤኮ ፖኦሊሶ ቢያሢና ዎላ ዓይ
ዖላኒ ጊኢጊንቴኔ፤ ፖኦሊሶኮ ባኣካፓ ጎኦባ ጎኦባ ማዔያ
ሃይሢታሚ ሺያ ዓሲ ዶኦሪ ዹማ ዳካኒ ጋዓዖ ዔያቶም፦

4 «ካታሞኮ ጊንፆ ዛላ ዓኣሺንቲ ካቲ ዴዑዋቴ፤ ጋዓንቴ
ካታሜሎይዳፓ ሚርጌ ሃኩዋዖ ዖላኒ ጊኢጊ ዴዑዋቴ፤

5 ታናንታ ታኣና ዎላ ኬስካንዳ ዖላ ዓሶንታ ካታሜሎ
ባንሢ ኑ ሙካንዳኔ፤ ዒማና ዓይ ካታሞኮ ዖሎ ዓሳ ኑና
ዖላኒ ኬስካዛ ቤርታ ኑ ማዼ ጎይፆማ ባሺንቴጉዲ ኑ
ጳሽካንዳኔ፤

6 ዬያይዲ ካታማፓ ዔያቶ ኑ ሃኪሳንዳያ ሄላንዳኣና
‹ቤርታኣሲጉዲ ኑዔያቶ ዳውሴያዋይ› ጌዒ ኑ ጊንፆ ዔያታ
ሙካንዳኔ፤

7 ዒማና ዒንሢ ዓኣሺንቴ ቤዛፓ ኬስኪ ካታሜሎ
ዓርቁዋቴ፤ ናንጊና ናንጋ ጎዳ ማዔ ዒንሢኮ ፆኦዛሢ
ካታሜሎ ዓኣሢ ዒንሢምዒንጋንዳኔ።

8 ካታሜሎ ዓርቃዖ ናንጊና ናንጋ ጎዳ ዓይሤ ጎይፆና
ታሚና ሚቹዋቴ፤ ታ ዒንሢ ዓይሣኔ» ጌዔኔ።

9 ዬካፓ ዒያሱ ፖኦሊሶ ዳካዛ ዔያታ ዓይኮ ዓባ ጌላ
ዛላ ዓይና ቤኤቴኤሌናኮ ሳዛዔርቲባኣያ ዓኣሺንቴ ዖልዚ
ዓሲ ማዒ ዴዔኔ፤ ዒያሱ ጋዓንቴ ዒዛ ዓሶና ዎላ ቤዛ
ዎርቄኔ።

10ዚሮ ጉቴሎ ዒያሱ ቤርታዺ ዔቂ፥ ፖኦሊሶ ዔኤሊ
ዒዛንታ ዒስራዔኤሌ ዓሶኮ ሱኡጎንታ ቢያ ፖኦሊሶ ዔኪ
ዓይ ባንሢ ዴንዶ ዓርቄኔ፤

11ዒዛናዎላ ዓኣ ዖሎዓሳቤርቲምዴንዲካታሜሎኮ
ቤርቶ ዛሎና ሙኪ ዑካዖ ካታሜሎኮ ኬዶ ዛላ ዱንኪ
ዴዔኔ፤ ዔያቶና ዓይናኮ ሳዛ ዶኦቺ ዓኣኔ።

12 ዒያሱ ዬያኮ ቤርታ ዶንጎ ሺያ ዖልዚ ዓሲ ዶኦሪ
ካታሜሎኮ ዓባ ጌላ ዛሎይዳ ዓይና ቤኤቴኤሌናኮ ባኣካ
ዓኣሺንቲ ካቲሲ ዴይሢናኣኮኬ።

13 ዔያታ ዒማና ቤርታ ዖላንዳ ዓሶ ካታሜሎኮ ኬዶ
ዛሎና፥ ጊንሣ ሃሣ ሄሊ ሙኪ ዖላንዳ ዓሶ ዓባ ኬስካ
ዛሎይዳዔቂሴኔ፤ዒያሱጋዓንቴዬኖዋንቶዶኦጮባንሢ
ዓኣዼኔ።

14 ዓይ ካኣታሢ ዬያ ዴንቃዖ ካታሞ ዴሮና ዎላ
ዒስራዔኤሌ ዓሶ ዖላኒ ዮርዳኖሴ ዶኦጮ ባንሢ ሌዔኔ፤

ጋዓንቴ ዔያታ ካታሞኮ ጊንፆ ዛላ ካቲሲ ዴይሦና ዖልዚ
ዓሲ ዓኣሢ ዔሪባኣሴ።

15ዒማናዒያሱንታ ዒዛና ዎላ ዓኣ ፖኦሊሶ ቢያሢንታ
ባሺንቴያ ማሊ ጊንሢም ዓሲ ናንጉዋ ዳውሎ ባንሢ
ጳሽኬኔ።

16ዬያሮካታሞዓሳዎሊዔኤሊዔኤሊኬስካዖዔያቶ
ዳውሲሢ ዓርቄኔ፤ ዒያሱ ዔያታ ዳውሴጎይሣ ካታማፓ
ሃኪ ዴንዴኔ።

17 ዓይና ቤኤቴኤሌናይዳ ዓኣ ዓሳ ዒስራዔኤሌ ዓሶ
ዳውሳኒ ቢያ ኬስካዛ ካታሞኮ ካራ ቡሊንቲ ጉሪ ማዔኔ።

18 ናንጊና ናንጋ ጎዳ ዬካፓ ዒያሱም፦ «ዓይ ካታሞ ታ
ኔኤም ዓኣሢ ዒንጋንዳሢሮ ኔ ኩጫ ዓኣ ዎርፆ ካታሜሎ
ባንሢ ሺርሺ ዼጊዲ ዞንኪ ዓርቄ» ጋዓዛ፥ ዒያሱ ጌይንቴ
ጎይፆ ማዼኔ።

19ዒዚ ዬያይዳዛ ዓኣሺንቲ፥ ካቲ ዴዔ ዖሎ ዓሳ ዓኣ
ቤዛፓ ኬስኪ ቤርቲም ሩኡሪ ዴንዳዖ ካታሜሎ ጌሊ
ዓርቄስካፓ ኔጉዋዖ ታሚ ዓጌኔ።

20 ዓይ ካታሞ ዓሳ ጊንሢም ሺሪ ዛጋዖ ካታማፓጩቢ
ዔቃንቴዴንቄኔ፤ዒማናዓሲናንጉዋዳውሎባንሢጳሽኪ
ዴንዴ፥ ዒስራዔኤሌ ዓሳ ዬያቶ ጊንፆ ዳኪ ሙካ ዓሶይዳ
ሺሬሢሮ ቶላንዳ ካራ ዔያቶም ባይቄኔ።

21 ዒያሱንታ ዒዛና ዎላ ዓኣ ዖሎ ዓሳ ዔያታ ቤርታ
ካቲሲ ጌሤ ዖሎ ዓሳ ካታሜሎ ዓርቄሢ፥ ሃሣ ታሞዋ
ዓጌሢ ዴንቃዖ ጊንሣማዒ ዓይ ካታማፓ ዖሎሮሙኬዓሶ
ዖሊ ዎዺሢ ዓርቄኔ፤

22ካታሞ ጌሌ ዒስራዔኤሌ ዓሳኣ ዔያቶ ባንሢ ኬዲ
ዬኖዓሶዖሌኔ፤ዒስራዔኤሌዓሳዓይካታሞዴሮኮኮይሎ
ቢያ ማንጌሢሮ ዔያታ ቶላኒ ዳንዳዒባኣሴ፤ ዔያቶፓ ፔቴ
ዓሲታዖ ቶሊ ዓቱዋጉዲ ዒስራዔኤሌ ዓሳ ዔያቶ ጋፒሲ
ኩርሴኔ።

23 ዓይኮ ካኣታሢ ጋዓንቴ ዓርቂንቲ ዒያሱ ቤርቶ
ሺኢኬኔ።

24ዒስራዔኤሌ ዓሳ ጉሮ ቦኦሎይዳ፥ ቤርታ ዓይ ዓሳ
ዔያቶ ዳውሴ ቤዞይዳ ዔያቶ ቢያ ዎዼስካፓ ካታሞ ጌሊ
ዒኢካ ዓቲ ዓኣ ዓሶዋ ዎዺ ኩርሴኔ።

25 ዬኖ ኬሎ ዓይ ዓሶኮ ሃይቄ ዓቲንቆንታ ላኣሎንታ
ዎሊ ዑፃ ታጶ ላምዖ ሺያኬ።

26 ዒያሱ ዒማና ዓይዳ ናንጋ ዓሳ ጋፒ ኩዳንዳያ
ሄላንዳኣና ዎርፆ ዒ ዞንኪ ዓርቄ ኩጮማሂባኣሴ።

27 ናንጊና ናንጋ ጎዳ ዒያሱም ኬኤዜ ጎይፆ
ዒስራዔኤሌ ዓሳ ዬኖ ካታሞይዳ ዔያታ ዴንቄ ባኣቶንታ
ሜሌ ባኮዋ ቢያ ፔኤም ዔኬኔ።

28 ዒያሱ ዓይ ካታሞ ሚቺ ሃኖ ሄላንዳኣና ዓኣ ጎይፆ
ዲቢንሢ ኩሊንቴያ፥ ጉሪ ቤሲ ማሂ ሃሼኔ።

29ዒዚሃሣዓይካታሞካኣታሢሚሢዳሱፂሌዞዓባ
ጌላንዳያ ሄላንዳኣና ዒኢካ ሱፂንቲ ዴዓንዳጉዲ ሃሼኔ፤
ዓባ ጌላዛ ሌዛ ሚፃፓ ኬዲ ካታሜሎኮ ጌሎ ካራ
ኬኤሪንታንዳጉዲ ዓይሤኔ፤ ዒማና ዔያታ ዒዛ ዑፃ ዺቢ
ሹቺ ኩሌኔ፤ ዬይ ሹጮኩላ ሃኖ ሄላንዳኣና ዓኣኔ።

ሙሴ ፃኣፔ ዎጋ ዔባኣሌ ዹኮይዳ ናባቢንቴሢ
30 ዬካፓ ዒያሱ ዔባኣሌ ዹኮይዳ ናንጊና ናንንጋ ጎዳ

ማዔዒስራዔኤሌ ፆኦዛሢምዒንጎ ባኣዚ ዒንጎንዶ ቤሲ
ኮሼኔ፤

31 ዒዚ ዬያ ኮሼሢ ናንጊና ናንጋ ጎዳኮ ዓይላሢ፥
ሙሴ ዒስራዔኤሌ ዓሶ ዓይሤ ጎይፆና ማዓዛ ዬይያ
ሙሴኮ ዓሶ ዎይሦ ዎጎ ማፃኣፖይዳ ፃኣፒንቴ ጎይፆጉዴያ
ዓርሲንቲባኣያና ዓንጊ ካኣሚባኣ ሹቺናኬ፤ ዬኖይዳ

ሚቺ ዒንጎ ዒንጊሢንታ ፔቱሞና ዒንጎ ዒንጊሢያ ዔያታ
ሺኢሼኔ።

32 ዒስራዔኤሌ ዓሳ ዛጋንቴ ሙሴ ፃኣፔ ዎጎ ዒያሱ
ሹቺዳ ቆኦቂ ፃኣፔኔ።

33ዒስራዔኤሌዴራዓንጆዓንጃንዳጉዲናንጊና ናንጋ
ጎዳኮ ዓይላሢ፥ሙሴቤርታ ዓይሤ ጎይፆና ዒስራዔኤሌ
ዓሶ ቢያሢንታ ሜሌ ቤዛፓ ሙኬ ዓሶ ጋርቾንታ ዔያቶኮ
ሱኡጎንታ ዎጎ ዎጋ ዓሶንታ ናንጊና ናንጋ ጎዳኮ ጫኣቁሞ
ሳኣፂኖ ኬዴ፥ ሌዊ ዓሶማዔ ቄኤሶኮ ቤርቶ ዛላ ሻውሎና
ሚዛቆናይዳ ጌሪዚሜ ዹኮ ሆታ፤ ዛላ ጊንሣ ዔባኣሌ
ዹኮኮ ሆታ ዔቄኔ።

34 ዬካፓ ዒያሱ ዑኡዞ ዼጊዲ ዎጎ ማፃኣፖይዳ
ፃኣፒንቴ ጎይፆ ዓንጆንታ ጋዳሞንታ ዓይሱዋዖ ቢያ
ናባቤኔ።

35 ዒያሱ ዒስራዔኤሌ ዴሮ ጉቤሢም ላኣሎንታ
ናኣቶንታሜሌዓጫፓሙኬዓሶንታቢያ ዋይዛንቴሙሴ
ዓይሤ ዎጎይዳፓ ፔቴ ባኣዚታዎ ዓይሱዋዖ ናባቤኔ።

9
ጌባዖኦኔ ዓሳ ዒያሱ ጌሼሢ

1-2 ዮርዳኖሴ ዎሮኮ ዓባ ጌላ ባንፃ ዓኣ ጌሜሮ ዓጮና
ዳውሎ ዓጮናይዳ፥ ሜዲቴራኒያ ባዞ ኮይላፓ ዴንዲ
ሊባኖኦሴሄላንዳኣና ናንጋ ሂኢታዓሳ፥ ዓሞራዓሳ፥ ካኣናኔ
ዓሳ፥ ፔሪዛ ዓሳ፥ ዔዋዌ ዓሶንታ ዒያቡሳ ዓሶንታኮ ካኣታ
ዬያ ዋይዛዖ ዎላ ፔቱሞና ዞርቲ ዒያሱንታ ዒስራዔኤሌ
ዓሶዋ ዖላኒሙኬኔ።

3 ጌባዖኦኔ ዓጮ ዓሳ ጋዓንቴ ዒያሱ ዒያርኮና ዓይ
ካታሞናይዳ ማዼ ባኮ ቢያ ዋይዜሢሮ፥

4ዒዛ ጌሻኒ ማሌኔ፤ ዬያሮ ዔያታ ጋላ ጊኢጊሺ፥ጪንቄ
ሱርባንታ ዳርዒፆ ዓጊ ዓጊ ሲኮና ዎይኖ ዑዦ ዓርሦና
ሉካኣ ሃሬና ጫኣኒ፥

5ዳርዒ ቱርጫዼ ዓፒላ ማይንቲ፥ጪንቂ ዱጳንቴ ዓጊ
ዓጊ ሲኮና ዱርሲያ ዓኣሢ ዴንዴኔ፤ ዔያታ ዔኪ ዓኣ ካሣ
ሜሌያ ሃሣ ሴሜያኬ።

6 ዬያይዲ ጌልጌላይዳ ዒስራዔኤሌ ዓሳ ዱንኪ ዴዔ
ቤዞ ሙካዖ ዒስራዔኤሌ ዓሶ ኮይላ፦ «ኑ ሙኬሢ ሃኬ
ዓጪዳፓኬ፤ ኑሙካኒዳንዳዔሢያዒንሢናዎላኮሹሞና
ናንጋኒ ጫኣቁሞጫኣቃኒኬ» ጌዔኔ።

7 ዒስራዔኤሌ ዓሳ ዔያቶ ኮይላ፦ «ዒንሢና ዎላ ኑ
ዎዲ ጫኣቃንዳይ? ጎዖንቴ ዒንሢ ኑኡኮ ዑኬ ናንጋ
ዓሲታቴሽ?» ጌዔኔ።

8 ጌባዖኦኔ ዓሳ ማሃዖ ዒያሱም፦ «ኑ ኔኤኮ ዓይሌ
ማዓንዳኔ»ጋዓዛ፥ዒያሱዔያቶ፦ «ዒንሢዓይጎዓሲዳይ?
ዓንካፓ ዒንሢሙኬይ?» ጌይ ዖኦጬኔ።

9 ዔያታ ሃይሶ ኬኤዛዖ፦ «ናንጊና ናንጋ ጎዳ ማዔ
ዒንሢኮ ፆኦዛሢ ጊብፄ ዓጮይዳ ማዼ ባኮ ቢያ ኑ
ዋይዜሢሮ ኑኡኒ ኮሺ ሃኬ ዓጪዳፓሙኬኔ፤

10 ዬያጉዲ ሃሣ ዮርዳኖሴ ዎሮኮ ሱካ ዓባ ኬስካ
ዛሎና ዓኣ ላምዖ ዓሞራ ዓጮ ካኣቶንሢዳ ዒዚ ማዼ
ባኮ ኑ ዋይዜኔ፤ ዬንሢ ላምዖ ካኣቶንሢ ዓስታሮቴይዳ
ናንጋ ሃሴቦኦኔ ዓጮ ካኣቲ ሲሆኔና ባኣሳኣኔ ዓጮ ካኣቲ
ዖጌናኬ።

11 ኑኡኮ ሱኡጎና ኑ ዓጮይዳ ናንጋ ዴራ ቢያ ጎይፆም
ጋላ ኑምጊኢጊሺዴንዲዒንሢና ኑ ካኣማንዳጉዲዳኬኔ፤
ኑኡኒ ዒንሢም ዓይሌ ማዓንዳጉዲ፥ ሃሣ ዒንሢ ኑኡና

ዎላ ኮሺ ናንጋኒ ጫኣቁሞ ጫኣቃንዳጉዲ ኑና ዖኦጮም
ዔያታ ዓይሤኔ።

12 ጋሎ ኑኡኮ ሃኣዛጉዋቴ! ኑኡኒ ኑ ማኣራፓ ዒንሢና
ካኣማኒ ኬስካኣና ካሣ ዖይዺታዖ ሃሢ ጎይፃ ሌሊ ሜሊ
ሴሜሢ ዛጉዋቴ!

13 ሃኣታ ዎይኖ ዑዦ ዓርሦ ሉካኣ ዎይኖ ኑ ዓርሣኣና
ዓኪኬ፤ ሃሢ ጋዓንቴ ዳርዔያታሢ ዛጉዋቴ! ሳዓ ሚርጌ
ሃኬያታሢሮ ኑኡኮ ማኣዓሢንታ ዱርዞንታ ዳርዒ ጋፔኔ»
ጌዔኔ።

14 ዒስራዔኤሌ ዓሳ ዬኖ ዓሶኮ ጋሎ ዔኪ ዛጋዖ፦
«ጎኔኬ» ጌዔኔ፤ ጋዓንቴ ዬያ ዛሎ ናንጊና ናንጋ ጎዳ ዎዚ
ጋዓቴያ ዔያታ ዖኦጪባኣሴ።

15ዬያሮዒያሱዔያቶና ዎላ ኮሺ ናንጋኒጫኣቄኔ፤ ሃሣ
ዒስራዔኤሌ ዓሶኮ ሱኡጋኣ ዬያ ካፓኒጫኣቄኔ።

16 ዬማ ዔያታ ዎላ ጫኣቄ ኬላፓ ሃይሣሳ ኬሎና ዬና
ዓሳ ዔያቶኮ ዓሺኒ ማዒ ናንጋያታሢ ዒስራዔኤሌ ዓሳ
ዋይዜኔ፤

17 ዬካፓ ዒስራዔኤሌ ዓሳ ሃይሦ ኬሊ ሃንታዖ ዬና
ዓሳ ናንጋካታሞሙኪሄሌኔ፤ዔያቶኮካታማ፦ጌባዖኦኔ፥
ኬፒራ፥ ቤዔሮቴና ቂርያት ዓሪሜ ጌይንታያኬ፤

18 ዒስራዔኤሌ ዓሶኮ ሱኡጋ ናንጊና ናንጋ ጎዳ ማዔ
ፆኦዛሢ ሱንፆና ዔያቶም ጫኣቄሢሮ ዔያቶ ዎዺባኣሴ።
ዬያሮ ዒስራዔኤሌ ዓሳ ጉቤ ፔ ሱኡጎ ዑፃ ጉንዱሜኔ።

19ዒስራዔኤሌ ዓሶኮ ሱኡጋ ማሃዖ፦ «ጎኔኬ፤ ናንጊና
ናንጋ ጎዳ ማዔ ዒስራዔኤሌ ፆኦዛሢ ሱንፆና ኑ ዔያቶም
ጫኣቄኔ፤ ዬያሮ ሃሢ ኑ ዔያቶ ዎዻኒ ዳንዳዑዋሴ፤

20 ኑ ዔያቶ ሂዳንዳኔ፦ ዔያቶም ኑ ጫኣቄሢሮ ናንጊና
ናንጋ ጎዳኮ ጎሪንታ ኑጊዳሙኩዋጉዲ ኑዔያቶ ዎዻዓኬ።

21 ዔያታ ኑ ባኣካ ናንጎንጎ፤ ጋዓንቴ ኑም ሃንፂሌ
ሃኣካያ፥ ዋኣሢ ዱዓያ ዔያታ ማዖንጎ» ጋዓዛ፥ ሱኡጋ ጌዔ
ጎይፆ ማዔኔ።

22ዬካፓዒያሱጌባዖኦኔዴሮፔቤርቶዔኤሊሺኢሺ፦
«ሃይካ ዒንሢ ዑኬ ናንጋያታዖ ‹ኑኡኒ ሙኬሢ ኮሺ ሃኬ
ዓጪዳፓኬ› ጌይ ዓይጋ ኑና ዒንሢ ጌሼይ?

23 ዬያ ዒንሢ ማዼሢሮ ናንጊና ናንጋ ጎዳ ዒንሢ
ጋዳንቄኔ፤ ዬያሮ ዒንሢኮ ዴራ ሃንፂሌ ሃኣኪ ሃኣኪ
ዋኣሢያ ዱይ ዱይ ናንጊና ናንጋ ጎዳ ማዔ ታ ፆኦዛሢኮ
ጌኤዦማኣሮይዳ ማዻ ዓይሌ ማዒ ዓታንዳኔ» ጌዔኔ።

24ዔያታ ማሃዖ፦ «ኑ ጎዳ! ጎኔ ዬያ ኑ ማዼኔ፤ ዓይጎሮ
ጌዔቴ ናንጊና ናንጋ ጎዳ ማዔ ዒንሢኮ ፆኦዛሢ ሴካ
ቤርቲምዒንሢዴንዳዎዶና ዬያ ዓጮይዳ ናንጋ ዴሮ ዎዺ
ዓጮዋ ዒንሢ ዒ ዻካልሳንዳጉዲ ፔ ዓይላሢ ሙሴም
ዒ ዓይሤሢ ኑ ዋይዜኔ፤ ኑኡኒ ዬያ ማዼሢ ዒንሢ ኑ
ዒጊጬሢሮ ኑ ሼምፓሢ ዓይሳኒ ጌይኬ።

25ሃይሾ፥ማይ ኑዒንሢኩጮጋራኬ፤ ኔኤምኮሺማሊ
ጴዼ ባኮ ቢያ ማማዼ» ጌዔኔ።

26 ዬያሮ ዒያሱ ዒስራዔኤሌ ዓሶይዳፓ ዓይጎ ዓሲያ
ዔያቶ ዎዹዋጉዲ ላኣጌኔ።

27 ጋዓንቴ ዒማ ኬሎ ዔያታ ሃንፂሎ ሃኣኪ ዋኣሢያ
ዱዒ ዒስራዔኤሌ ዴሮንታ ናንጊና ናንጋ ጎዳም
ዒንጎ ባኮ ዒንጎ ቤዞንታይዳ ማዻያ ማዓንዳጉዲ ዒ
ዓይሤኔ። ዬያሮ ዔያታ ሃኖ ሄላንዳኣና ናንጊና ናንጋ ጎዳ
ካኣሽኪንታንዳጉዲ ዒ ዶኦሬ ቤዛ ዬያ ማዾ ማዻኔ።

8:31 ኬሲ. ማፃ 20፡25። 8:32 ላሚ. ዎማ 27፡2-8። 8:35 ላሚ. ዎማ 11፡29፤ 27፡11-14። 9:7 ኬሲ. ማፃ 23፡32፤ 34፡12፤ ላሚ. ዎማ
7፡2። 9:10 ፓይ. ማፃ 21፡21-35።

10
ዒያሱ ዓቦ ዓኣ ቤዛ ዔቂሴሢ

1 ዒያሱ ዓይ ካታሞ ዖሊ ዓርቄስካፓ ዒያርኮና
ካኣታሢናይዳ ማዼ ጎይፆ ጋፒሲ ባይዜያ ማዔሢ፥ ሃሣ
ካኣታሢያ ዎዼሢ ዬሩሳላሜ ካኣቲ ዓዶኒፄዴቄ ዋይዜኔ፤
ዬያጉዲ ሃሣ ጌባዖኦኔ ዓሳ ዒስራዔኤሌ ዓሶና ዎላ
ኮሹሞና ናንጋኒጫኣቂ፥ ጊኢጊ ዎላ ናንጋሢያዒዋይዜኔ።

2ዬያሮ ዬሩሳላሜዴሮንታ ካኣቲንታሚርጌናዲቃቴኔ፤
ዓይጎሮ ጌዔቴ ጌባዖኦኔ ካኣታ ዎይሣ ካታሞይዳፓ ፔቴዞ
ማዔያ፥ ሃሣ ዒኢካ ዓኣ ዓሳ ዖልዚና ዔርቴያ፤ ዓይ
ካታሞይዳፓኣ ባሼ ካታማታሢሮኬ።

3 ዬያሮ ዬሩሳላሜ ካኣቲ ዓዶኒፄዴቄ ሆሃሜ ጌይንታ
ኬብሮኦኔ ካኣቲም፥ ያርሙቴ ካኣቲ ፒራሜም፥ ላኪሼ
ካኣቲ ያፒዓሜም፥ ዔግሎኔ ካኣቲ ዴቢሬም፦

4 «ጌባዖኦኔ ዓጮ ዓሳ ዒስራዔኤሌ ዓሶና ዎላ ኮሺ
ናንጋኒ ጫኣቄሢሮ ጌባዖኦኔ ዖላኒ ሙኪ ታና ማኣዱዋቴ»
ጌይ ኪኢታ ዳኬኔ።

5 ዬሩሳላሜ፥ ኬብሮኦኔ፥ ያርሙቴ፥ ላኪሼንታ
ዔግሎኔንታዎይሣያማዔዶንጎ ዓሞራካኣቶንሢዔያቶኮ
ፖኦሊሶ ዎላ ፔቴ ማሂ ጌባዖኦኔ ማንጊ ዖልዚ ቡሌኔ።

6 ዒማና ጌባዖኦኔ ዓሳ ጌልጌላይዳ ዱንኪ ዴዒ ዓኣ፥
ዒያሱም፦ «ኑ ጎዳ፤ ጌሜራዻ ዓጮይዳ ናንጋ ዓሞራ ዓጮ
ካኣታቢያ ኑና ዖላኒ ፔቴማዒሙኬሢሮ ኑና ኔኤኮ ዓይሎ
ቶኦዛዺ ሃሺፖ! ዑኬ ሙኪ ማኣዲ ኑና ዓይሴ» ጌይ
ኪኢታ ዳኬኔ።

7 ዬያሮ ዒያሱና ዒዛኮ ዖላ ዓሳ ጉቤ፥ ጎኦባ ጎኦባ ዖላ
ዓሳኣ ዓቱዋዖ ጌልጌላፓ ዴንዴኔ፤

8ዒማና ናንጊና ናንጋ ጎዳዒያሱም፦ «ያኣቶዒጊጪፖ፤
ታኣኒ ኔ ዔያቶ ዖሊ ባሻንዳጉዲማኣዳንዳኔ፤ ዔያቶይዳፓ
ፔቴታዖ ኔና ቃዛንዳይ ባኣሴ» ጌዔኔ።

9 ዬኖ ዋንቶ ዒያሱንታ ፖኦሊሶንታ ጌልጌላይዳፓ
ጌባዖኦኔ ሄላኒ ሃንቴ ጎይሣ ዎርቃዖ ዓሞራ ዓሶይዳ
ዔርቲባኣንቴ ዖልዚ ቡሌኔ።

10 ዒስራዔኤሌ ዓሶኮ ዖላ ዓሶ ዴንቃዖ ዓሞራ ዓሳ
ዲቃታንዳጉዲ ናንጊና ናንጋ ጎዳ ዔያቶኮ ዒኖ ዋኣፂሴኔ፤
ዬያሮዒስራዔኤሌዓሳጌባዖኦኔይዳዔያቶ ቲቂኩርሴኔ፤
ዓቴ ዓሶ ቤቴሆሬና ጌይ ዹኮ ኬስካ ጎይፃ ካኣማ ካሮይዳ
ዓኣ ቲፓሢዳ ዴንዲ ዓዜቃና ማቄዳ ሄላንዳ ጋሮይዳ ዳኪ
ዳኪ ዎዼኔ።

11 ዓሞራ ዓሳ ጎይፃ ዎላ ካኣማ ካሮኮ ዓኣ ቲፓሢዳ
ዒስራዔኤሌ ዓሶይዳፓ ቶላኒ ጳሽካኣና ዴንዲ ዔያታ
ዓዜቃ ሄላንዳኣና ዓኣ ጋሮይዳ ናንጊና ናንጋ ጎዳ
ጫሪንጫፓ ዼኤፒ ሹቺጉዴ ሻቺ ኬይሴኔ፤ ዬያሮ
ዒስራዔኤሌ ዓሳ ዎዼ ዓሶይዳፓ ሻጫ ዎዼ ዓሳ ሚርጌና
ባሻያኬ።

12 ዒስራዔኤሌ ዓሳ ዓሞራ ዓሶ ዖሊ ባሻንዳጉዲ
ናንጊና ናንጋ ጎዳ ዓኣሢ ዒንጌ ኬሎና ዒያሱ ዒዛና ዎላ
ዒስራዔኤሌ ዓሳ ዋይዛንቴ፦
«ጌባዖኦኔይዳ ዓባ ጌሉዋዖ ዴዖንጎ፤
ሃሣ ዓጊናኣ ዔሎኦኔ ዶኦጮይዳ ዔቆንጎ» ጌይ ጌስቴኔ።

13 ዬያሮ ዒስራዔኤሌ ዓሳ ፔኤኮ ሞርኮ ባሻንዳያ
ሄላንዳኣና ዓባ ዔቄኔ፤ ዓጊናኣ ዓኣ ቤዛፓ ዓጊፂባኣሴ፤
ዬይ ያሻሬ ማፃኣፖይዳ ፃኣፒንቲ ዓኣኔ። ዓባ ሳዛፓ
ዓጊፁዋዖ ጌሊያ ጌሉዋዖ ዬኖ ኬሎ ፔኤቄኔ።

14 ናንጊና ናንጋ ጎዳ ዓሲ ጌዔ ባኣዚ ዋይዜያ፥ ዬኖጉዴ
ኬሊ ዬያኮ ቤርታ ማዔቴያ ጊንፃ ዓሲ ዛጊ ቤቂባኣሴ፤
ናንጊና ናንጋ ጎዳ ጎኔ ዒስራዔኤሌ ዓሶ ዛላ ዔቂ ዖልቴኔ።

15ዬካፓዒያሱናዒዛኮ ፖኦሊሶናዔያታቤርታዱንኪ
ዴዔ ቤዞ፥ ጌልጌላ ማዒ ዴንዴኔ።

ዒያሱ ዶንጎ ዓሞራ ካኣቶንሢ ዎዼሢ
16ዶንጎ ዓሞራ ዓጮ ካኣቶንሢ ቶሊ ማቄዳ ዓጫ ዴኔ

ዔቴይዳ ጌሊ ፑኒንቴኔ፤
17 ዬንሢ ዶንጎ ካኣቶንሢ ማቄዳይዳ ዴኖ ዔታ

ዓኣሺንቲ ዓኣሢ ፖኦሊሶይዳፓ ፔቴ ዓሲ ዒያሱም
ኬኤዜኔ።

18 ዬያሮ ዒያሱ፦ «ዼኤፒ ዼኤፒ ሹቺ ቡምባልሲ ዔቶ
ካሮ ዎዺጋፓ ዒኢካ ካፓ ዓሲ ጌሡዋቴ፤

19 ዒንሢ ጋዓንቴ ዒኢካ ዴዒፖቴ፤ ሞርኮ ዳውሲ
ዳውሲ ጊንሢናሙኪ ዔያቶ ዎዺፆ ሃሺፖቴ፤ ቶሊ ዔያታ
ፔኤኮ ካታሞ ጌላንዳጉዲ ካራ ጌሢፖቴ! ናንጊና ናንጋ
ጎዳ ማዔ ዒንሢኮ ፆኦዛሢ ዔያቶ ዒንሢ ኩጫ ዓኣሢ
ዒንጊናኣኮኬ» ጌይ ዓይሤኔ።

20ዻካዓሲቶሊዔያቶኮኬኤሎዲፆናዲርቆናካታሞ
ጌሊ ዓቴቴያ ዒያሱንታ ዒስራዔኤሌ ዓሶንታ ዔያቶ ቲቂ
ቲቂ ጋፒሴኔ።

21ዬካፓዒያሱኮዖሎዓሳቢያኮሺናማዒዒዚዱንኪ
ዴዔ ቤዞ፥ ማቄዳሙኬኔ።
ዬያሮ ዒስራዔኤሌ ዓሶ ፑርታ ማሂ ፔቴታዖ ጌስታ ዓሲ

ባኣያ ማዔኔ።
22 ዬካፓ ዒያሱ፦ «ዴኖ ዔቶ ካሮ ቡሊ፥ ዬንሢ ዶንጎ

ካኣቶንሢ ታኣም ዔኪ ዬዑዋቴ» ጌይ ዒዛኮ ፖኦሊሶ
ዓይሤኔ።

23 ዬያሮ ዔያታ ዔቶ ካሮ ቡሊ ዬንሢ ዶንጎ
ዬሩሳላሜንታ ኬብሮኦኔንታ ያርሙቴንታ ላኪሼንታ
ዔግሎኔ ካኣታሢንታ ኬሲ ዔኪ፥

24 ዒያሱ ኮይላ ሙኬኔ፤ ዒማና ዒያሱ ዒስራዔኤሌ
ዓሶ ቢያሢ ፔ ባንሢ ዔኤሊ፥ ካኣቶንሢያ ሳዓ ላይሣዖ
ዒዛና ዎላ ዖሎሮ ኬስኬ ፖኦሊሶ ዓይሣዞንሢ ዬንሢ
ካኣቶንሢኮ ባቃኖ ሳዓ ሄርቂ ዓርቃንዳጉዲ ዓይሣዛ
ዔያታ ሄርቄኔ።

25 ዒያሱ ፖኦሊሶ ዓይሣዞንሢም፦ «ፔቴታዖ
ዒጊጪፖቴ፤ ዶዱዋቴ፥ጫርቃያማዑዋቴ፤ ዓይጎሮ ጌዔቴ
ናንጊና ናንጋ ጎዳ ዒንሢኮ ሞርኮይዳ ቢያ ሃይማ ጎይፆ
ማዻንዳኔ» ጌዔኔ።

26ዬካፓ ዒያሱ ዶንጎ ካኣቶንሢ ዎዺ፥ ሚሢዳ ሱፄኔ፤
ሌዛ ዔያቶኮ ዓባ ጌላንዳያ ሄላንዳኣና ዒኢካ ፔኤቄኔ።

27 ዓባ ጌላዛ ዬንሢ ካኣቶንሢኮ ሌዞ ሚፃፓ ኬይሲ
ቤርታ ዔያታ ፑኒንቴ ዴኖ ዔቴሎይዳ ዓጋንዳጉዲ ዒያሱ
ዓሶ ዓይሤኔ፤ ዒማና ዓሳ ዼኤፒ ዼኤፒ ሹቺ ቡምባሊ ዴኖ
ዔቶ ካሮ ዎዼኔ፤ ዬይ ሹጫ ሃኖ ሄላንዳኣና ዒኢካ ዓኣኔ።

ዒያሱ ሃሣ ዖሌ ዖሎ
28 ዒዞ ኬሎና ዒያሱ ማቄዳ ዖሊ ዓርቂ፥ ካኣቲያ

ጬንቾ ዓፓሮና ዎዼኔ፤ ካታሞይዳ ዓኣ ዓሶቢያ ዓይሱዋዖ
ኩርሴኔ፤ ማቄዳ ካኣቲዳ ዒ ማዼሢ ቤርታ ዒዚ ዒያርኮ
ካኣቲዳ ማዼ ጎይፆኬ።

29 ዬካፓ ዒያሱና ዒዛኮ ፖኦሊሶና ማቄዳፓ ዴንዲ
ሊቢና ካታሞ ዖሌኔ፤

30ናንጊና ናንጋ ጎዳ ሃሣዬኖ ካታሜሎንታካኣታሢንታ
ዒስራዔኤሌ ዓሳ ባሻንዳጉዲ ማኣዴሢሮ ዒያሱ
ካታሜሎና ዒዞይዳ ዓኣ ዓሶዋ ቢያ ባይዜኔ፤ ካኣታሢያ
ዒዚ ቤርታ ዒያርኮ ካኣታሢማዼ ጎይፆ ማዼኔ።

31ሃሣጊንሣዒያሱናዒዛኮፖኦሊሶናሊቢናካታማፓ
ዴንዲ ላኪሼ ካታሞማንጊ ዖሌኔ፤

10:13 2ሳሙ. 1፡18።



ዒያሱ ማፃኣፖ 10:32 183 ዒያሱ ማፃኣፖ 11:20

32 ዖሎ ዔያታ ዓርቄንቴ ላምዓሳ ኬሎና ናንጊና ናንጋ
ጎዳ ዒስራዔኤሌ ዓሳ ላኪሼ ካታሞ ዓሶ ባሻንዳጉዲ
ማሄም ዔያታ ሊቢና ካታሞይዳ ዓኣ ዓሶ ባይዜ ጎይፆ
ጬንቾ ዓፓሮና ዎዺ ኩርሴኔ፤

33 ጌዜሬ ካኣቲ፥ ሆራሜ ላኪሼ ዓሶ ማኣዳኒ ዒማና
ሙኬኔ፤ ጋዓንቴ ዒያሱ ዒዛንታ ዒዛኮ ፖኦሊሶንታ
ባሼኔ፤ ዒዛ ዓሶይዳፓ ፔቴ ዓሲታዖ ቶሊ ዓቲባኣሴ።

34 ዬካፓ ሃሣ ዒያሱና ዒዛኮ ፖኦሊሶና ላኪሼይዳፓ
ዔግሎኔ ዴንዳዖ ካታሞ ማንጊ ዖሌኔ፤

35ዒማኬሎይዳካታሜሎዓርቃዖጬንቾዓፓሮናዓሶ
ዎዼኔ፤ ዔያታ ቤርታ ላኪሼይዳ ማዼ ጎይፆማ ዴንቄ ዓሶ
ቢያ ዎዼኔ።

36ጊንሣ ሃሣ ዒያሱንታ ዒዛኮ ፖኦሊሶንታ ዔግሎኔፓ
ኬስኪ ኬብሮኦኔ ካታሞ ዖሌኔ።

37 ዬኖ ካታሜሎዋ ዓርቂ ካኣቲንታ ዒዛኮ ኮይሎይዳ
ኮይሎይዳ ዓኣ ካታማ ዴንቄ ዓሶ ቢያ ዒ ዎዼኔ፤ ዒያሱ
ዔግሎኔይዳ ማዼ ጎይፆማ ካታሜሎ ባይዜኔ፤ ዒዞይዳ
ፔቴታዖ ቶሊ ዓቴ ዓሲባኣሴ።

38ዬካፓዒያሱናዒዛኮፖኦሊሶና ዴቢሬካታሞጊንሣ
ማዒ ዖሌኔ፤

39 ዬኖ ካታሞኮ ካኣታሢንታ ካታሞዋ ቢያ ዓርቂ ዓሶ
ጬንቾ ዓፓሮና ዎዺ ኩርሴኔ። ዔያታ ቤርታ ኬብሮኦኔና
ሊቢና ካታሞና ዬያቶኮዋ ካኣቶናይዳ ማዼ ጎይፆማ
ዴቢሬይዳ ፔቴ ዓሲታዎ ዓይሱዋዖ ዒኢካ ዓኣ ዓሶ ጉቤ
ዎዼኔ።

40 ዬያይዲ ዒያሱ ዓጬሎ ጉቤ ዓርቄኔ፤ ጌይፃ፦
ጌሜሮዓጫ፥ዾኦሎዛሎዓጫ፥ዓባጌላዛሎኮዳውሎና
ጌሜሮ ጎኦባ ጎኦባ ዓኣ ዓጮንታካኣቶዋዓይሱዋዖ ናንጊና
ናንጋ ጎዳማዔዒስራዔኤሌኮፆኦዛሢዓይሤጎይፆናፔቴ
ዓሲታዎ ዓይሱዋዖ ቢያ ዎዺ ኩርሴኔ።

41 ዒያሱ ቃዴሴባርኔይዳፓ ዴንዲ ጋኣዛንታ
ጌኤሴኤሜ ጌይንታ ዓጮ ጉቤሢንታ ዴንዲ ጌባዖኦኔ
ሄላንዳኣና ዖሊ ባሺ ዓርቄኔ።

42 ዒያሱ ዬያ ካኣቶንታ ዔያቶኮ ዓጮንታ ቢያ ፔቴና
ዖሎሮ ኬስኬማና ሌሊ ባሻኒ ዳንዳዔሢ ናንጊና ናንጋ ጎዳ
ማዔ ዒስራዔኤሌ ፆኦዛሢ ዒስራዔኤሌ ዓሶ ዛላ ዔቂ
ዖልቴሢሮኬ።

43 ዬካፓ ዒያሱና ፖኦሊሶና ዔያታ ዱንኪ ዴዔ ቤዞ፥
ጌልጌላ ማዒሙኬኔ።

11
ዒያሱ ካኣቲ ያቢኔንታ ዒዛ ማኣዲ ዖሌ ካኣቶ ዖሊ

ባሼሢ
1 ሃፆሬ ዓጮ ካኣቲ ያቢኔ ዒስራዔኤሌ ዓሳ ባሻያ

ማዔሢ ዋይዛዖ ማዶኔ ካኣቲ ዮባቤም፥ ሼምሮኔና ዓክሻፔ
ዓጮ ካኣቶም፥

2ኬዶዛሎኮጌሜራዻዓጮናጌሊላባዞኮዾኦሎዛላ
ዓኣ ካኣቶም፥

3 ዮርዳኖሴ ዶኦጮና ጌሜሮኮ ዴማ ዓባ ጌላ ዛሎይዳ
ዓኣ ዶኦሬ ጌይንታ ዓጮ ካኣቶም፤ ዬያጉዲ ሃሣ
ዮርዳኖሴኮ ዓባ ኬስካ ዛሎና ጌላ ዛሎናይዳ ዓኣ ካኣናኔ
ዓሶ፥ ዓሞራ ዓሶ፥ ሂኢታ ዓሶ፥ ፔርዛ ዓሶ፥ ጌሜሮ ዓጮይዳ
ዓኣ ዒያቡሳ ዓሶንታ፤ ሚፂጳ ዓጮይዳ ሄርሞኔ ዹኮኮ
ዴማ ዓኣ ሂዋዌ ዓሶንታኮ ካኣቶም ኪኢታ ዳኬኔ።

4 ዬያታ ፔኤኮ ፖኦሊሶና ዎላ ሙኬሢሮ ፖኦሊሶኮ
ሚርጉማ ባዚ ዓቺ ማኣሻላጉዲ ማዔኔ፤ ሃሣ ዬያይዳ
ሚርጌ ፓሮንታ ሳርጌላ ዖይታንታ ዎላ ዔያታ ዔኪ ዬዔኔ።

5 ዬያሮ ዬይ ካኣታ ቢያ ዖላ ዓሶ ዎላ ፔቴ ማሂ
ዒስራዔኤሌ ዓሶ ዖላኒ ሜርሜ ጌይንታ፥ ዓልቃ ዋኣፃ ዓኣ
ቤዛ ዱንኪ ዴዔኔ።

6 ዒማና ናንጊና ናንጋ ጎዳ ዒያሱም፦ «ዔያቶ
ዒጊጪፖ፤ ዚሮ ሃይማ ዎዴ ዒስራዔኤሌ ዓሶ ዛሎ ታኣኒ
ዖልቲዔያቶቢያሢዎዺባይዛንዳኔ፤ ኔኤኒዔያቶፓራሢኮ
ቃዎ ቲቂ፥ ሳርጌሎ ዖይቶዋ ታሚና ሚቻንዳኔ» ጌዔኔ።

7 ዬያሮ ዒያሱና ዒዛኮ ዖላ ዓሶ ጉቤሢና ዴንዲ
ሜሮሜይዳ ዔርቲባኣ ዖልዚ ቡሌኔ።

8 ናንጊና ናንጋ ጎዳ ዒስራዔኤሌ ዓሶም ባሺሢ
ዒንጌም፥ ዔያቶ ዖሊ ኬዶ ዛሎና ሚስሬፓትማይሜና
ዼኤፖ ሲዶና ጌይንታዞ ሄላንዳኣና፤ ሃሣ ዓባ ኬስካ
ዛሎይዳ ዓኣ ሚፂጳ ዶኦጮ ሄላንዳኣና ዔያቶ ዳውሴኔ፤
ዒማና ዔያቶይዳፓ ፔቴ ዓሲታዖ ዓይሱዋዖ ቢያ ዎዺ
ኩርሴኔ።

9ናንጊና ናንጋ ጎዳዒያሱዓይሤጎይፆዔያቶዒማዼኔ፤
ዎዎዴይጌዔቴዔያቶፓራሢኮቃዎቲቂ፥ ሳርጌሎዖይቶዋ
ታሚና ሚቼኔ።

10 ዬካፓ ዒያሱ ጊንሢም ማዒ ሃፆሬ ዓጮ ዖሊ ባሺ
ዓርቂ ካኣታሢያ ጬንቾ ዓፓሮና ዎዼኔ፤ ሃፆሬ ዬኖ ዎዶና
ዬያ ዒስራዔኤሌ ዓሶና ዎላ ዖልታ ካኣቶ ቢያፓ ባሼማዒ
ሃንጎዋቶ ዎይሣያኬ።

11 ዒማና ዒስራዔኤሌ ዓሳ ሃፆሬ ካታማ ዓኣ ዓሶ
ቢያ ዎዼሢሮ ፔቴታዖ ዓቴ ዓሲባኣሴ፤ ካታሜሎዋ ዔያታ
ታሚና ሚቼኔ።

12 ናንጊና ናንጋ ጎዳኮ ዓይላሢ፥ ሙሴ ዓይሤ ጎይፆ
ዒያሱዬያካታሞንታካኣቶንታቢያ ዓርቂጬንቾዓፓሮና
ዎዺ ባይዚ ኩርሴኔ።

13 ዬኖ፥ ዒያሱ ሚቼ፥ ሃፆሬ ካታማፓ ዓታዛ
ዒስራዔኤሌ ዓሳ ጌሜራ ጌሜራ ማዢንቲ ዓኣ ሜሌ
ካታሞሚቺባኣሴ።

14 ዒስራዔኤሌ ዓሳ ዔኮንዶያ ኮይሳ ባኮና ቆልሞና
ቢያ ዬያ ካታሞይዳፓ ፔ ቆሎ ማሂ ዔኬኔ፤ ጋዓንቴ ዓሲ
ጋኣ ባኣዚ ዓይሱዋዖጬንቾ ዓፓሮና ጋፒሲ ዎዼኔ።

15 ናንጊና ናንጋ ጎዳ ዬያኮ ቤርታ ዔያታ
ዬያይዳንዳጉዲ ፔ ዓይላሢ፥ ሙሴ ዓይሤኔ፤ ሙሴያ
ዒያሱ ዓይሤኔ፤ ዬያሮ ዒያሱ ዓይሢፆ ቢያማዺኩንሤኔ፤
ናንጊና ናንጋ ጎዳ ሙሴ ዓይሤ ጎይፆና ዒያሱ ቢያ ባኮ
ማዼኔ፤ ፔቴ ባኣዚታዎ ዓይሲባኣሴ።

ዒያሱ ዖሊ ዓርቄ ዓጮ
16 ዒያሱ ሃካፓ ሊካ ኬኤዚንታ ዓጮ ጌይፃ፦ ጌሜሮ

ዓጮ፥ ዾኦሎ ዛሎ ዓጮ፥ ጌኤሴኤሜ ዓጮ፥ ዳውላዻ
ዓጮ፥ ዮርዳኖሴ ዎሮ ዶኦጮ፥ ዒስራዔኤሌ ዓጮኮ
ዳውላዻ ዓጮና ዓሎ ዓጮቢያ ዓርቄኔ።

17 ዒዚ ዔዶኦሜ ኮይላ ዓኣ ባኣላኣቄ ዹካፓ ዴንዲ
ሄርሞኔ ዹኮ ዴማ ዓኣ ሊባኖኦሴ ዶኦጮ፤ ሃሣ ዴንዲ
ባልጋኣዴ ዓጮ ሄላንዳኣና ዓኣ ካኣቶ ቢያ ዖሊ ዓርቂ
ዎዼኔ፤

18ዬያቶ ካኣቶና ዎላ ዒሚርጌ ዎዴ ዖልቴኔ።
19 ዒስራዔኤሌ ዓሶና ዎላ ኮሹሞና ናንጋኒ ጫኣቂ

ኮሺ ናንጌ፥ ሂዋዌ ዓሶ ፃጳ ናንጋ ጌባዖኦኔ ካታሞፓ ዓታዛ
ሃንጎዋታ ቢያ ዖልዚና ዓርቆናያኬ።

20 ዬያታ ቢያ ዒስራዔኤሌ ዓሶና ዎላ ዖልታንዳጉዲ
ናንጊና ናንጋ ጎዳ ዔያቶኮ ዒኖ ዶዲሺ ዋይዞ ዒፃያ
ማሄኔ። ዬያሮ ዔያታ ቢያሢ ባይቃንዳጉዲ ጌይንቴም

11:20 ላሚ. ዎማ 7፡16።

ማኣሚቃይዶ ዔያታ ዎዺንቴኔ፤ ናንጊና ናንጋ ጎዳ ቤርታዺ
ሙሴ ዓይሤሢ ያዺዶምኬ።

21 ዒማና ዒያሱ ዴንዲ ዔጶና ዖዶሲ ማዔ፥ ዔናኣቄ
ዜርፆ ዎዺ ጋፒሴኔ፤ ዔያታ ናንጋሢ፦ ጌሜሮ ዓጮ
ኬብሮኦኔይዳ፥ ዴቢሬይዳ፥ ዓናቤይዳ፥ ዪሁዳንታ
ዒስራዔኤሌንታኮ ጌሜሮ ዓጮናይዳኬ። ዒዚ ዬያ
ዓሶንታ ዔያቶኮ ካታሞንታ ቢያ ባይዜኔ።

22 ዔናኣቄ ዜርፆይዳፓ ዒስራዔኤሌ ዓጮይዳ ዓቴ
ዓሲ ባኣሴ፤ ጋዓንቴ ዻካ ዓሲ ሌሊ ጋኣዛና ጋኣቴና
ዓሽዶዴናይዳ ዓቴኔ።

23 ናንጊና ናንጋ ጎዳሙሴዓይሤ ጎይፆዒያሱ ዓጬሎ
ቢያ ፔ ኩጮ ጋሮ ጌልዜኔ፤ ፔቴ ፔቴ ዒስራዔኤሌ ዓሶኮ
ፃጶ ማኣሮም ዔያቶ ዓጪ ማሂ ዒንጊ ዒስራዔኤሌ ዓሶ
ቢያሢም ጊሽኬኔ።
ዬያሮ ዓጬላ ዖልዚዳፓ ሃውሼኔ።

12
ሙሴ ዖሊ ባሼ ካኣቶ

1 ዓርኖኦኔ ዶኦጫፓ ዴንዲ ሄርሞኔ ዹኮ ሄላንዳኣና፤
ዓባ ኬስካ ዛሎና ዓራባ ሄላንዳኣና ቢያ፤ ሃሣ
ዮርዳኖሴ ሱካ ዓባ ኬስካ ዛሎና ዓኣ ዓጮ ባሺ ሳዖ
ዔያቶኮ ዒስራዔኤሌ ዓሳ ዔኬ ካኣታ ሃካፓ ሊካ
ፓይዲንታዞንሢኬ፦

2 ሃሴቦኦኔይዳ ዴዒ ዎይሣ ዓሞራ ዓጮ ካኣቲ ሲሆኔ፤
ዒዚዎይሣዓጫ፦ጌሌዓዴዓጮኮሄካሢዔካዖዓርኖኦኔ
ዶኦጮ ኮይላ ዓኣ ዓሮዔኤሬፓ ዓርቂ ዬያ ዶኦጮኮ ሳዛ
ዓኣ ዓሞኦኔ ዓሶኮ ዛጶ ማዔ፥ ያኣቦቄ ዎሮ ሄላንዳኣናኬ፤

3 ሃሣ ዒዚ ዎይሣሢ ዓባ ኬስካ ዛሎና ዮርዳኖሴ
ዶኦጫፓዴንዲጌሊላ ባዞ ሄላንዳኣና፤ ቤትሺሞቴዛሎና
ዴንዲ ሶኦጌ ባዚ ሄላንዳኣና፤ ጊንሣ ሃሣ ሶኦጌ ባዚኮ
ዾኦሎ ዛሎና ፒሲጋ ዹኮ ዴሞ ሄላንዳኣናኬ።

4 ዬያጉዲ ጊንሣ ሬፓ ዓሶ ፃጶይዳፓ ዓቴያ ዓስታሮቴና
ዔድሬዒናይዳ ዴዒ ዎይሣ ባኣሳኔ ዓጮ ካኣቲ ዖኦጌ፤

5 ዒዚ ፔ ዴማ ማሂ ዎይሣሢ፦ ሄርሞኔ ዹኮ ዓጫ፥
ሳላካ ዓጫ፥ ዴንዲ ጌሹሬና ማዕካ ጌይንታ ዓጮኮ ዛጶ
ሄላንዳኣና ዓኣ ባኣሳኔ ዓጮ ቢያ ዔኪ ሃሴቦኦኔ ዓጮ
ካኣቲ ሲሆኔ ዎይሣ ዓጮ ማዔያ ጌሌዓዴኮዋ ዛሎ ቃሲ
ዔካያኬ።

6 ዬያኮ ቤርታ ናንጊና ናንጋ ጎዳኮ ዓይላሢ ሙሴንታ
ዒስራዔኤሌ ዴሮንታ ዬንሢ ላምዖ ካኣቶንሢ ዖሊ
ባሼያኬ፤ ዬያሮ ናንጊና ናንጋ ጎዳኮ ዓይላሢ፥ ሙሴ ዬያ
ዓጮ ሮኦቤኤሌና ጋኣዴ ማኣሮ ዓሶናም፤ ሃሣ ሚናኣሴ
ማኣሮ ዓሶኮዋ ዛሎም ዔያቶ ዓጪ ማሂ ጊሽኪ ጊሽኪ
ዒንጌኔ።

ዒያሱ ዖሎና ባሼ ካኣቶ
7 ዒያሱና ዒስራዔኤሌ ዴሮና ዮርዳኖሴ ዎሮኮ ዓባ

ኬስካ ዛሎይዳ ዓኣ ካኣቶ ቢያ ዖሊ ባሼኔ፤ ዬይ
ዓጫሊባኖኦሴ ዶኦጮይዳ ዓኣ ባዓልጋኣዴይዳፓ ዓርቃዖ
ዾኦሎዛሎናዔዶኦሜኮይላዓኣሃላቄዹኮሄላኔ፤ዒያሱ
ዬያ ዓጮ ጊሽኪ ጊሽኪ ፔቴ ፔቴ ዒስራዔኤሌ ማኣሮ
ማኣሮ ቶይዶም ፔ ዓጪማሂ ዒንጌኔ።

8 ዬይ ዒንጊንቴ ዓጫ፦ ጌሜራዻ ዓጫ፥ ዓባ ኬስካ
ዛሎና ዓኣ ጌሜሮ ዴማ ዓኣ ዓጫ፥ ዮርዳኖሴ ዶኦጮና
ዬያ ዓጮኮጌሜሮዴማዓኣያ ዓባኬስካ ዛላ ዓኣ ቦኦላዻ
ቤዞና ዾኦሎዛሎይዳ ዓኣ ዳውላዻ ዓጮቢያ ዓርቃያኬ፤

ዬይ ዓጫ፦ ቤርታ ሂኢታ ዓሳ፥ ዓሞራ ዓሳ፥ ካኣናኔ ዓሳ፥
ፔሪዛ ዓሳ፥ ሂዋዌ ዓሶንታ ዒያቡሳ ዓሶንታ ናንጋ ቤዞኬ።

9ዒስራዔኤሌ ዴራ ካኣቶ ዖሊ ዖሊ ባሺ ዓርቄ ካታማ
ሃካፓ ሊካ ፓይዲንታ ካታሞኬ፦ ዒያርኮ፥ ቤኤቴኤሌ
ኮይላ ዓኣ ዓይ፥

10ዬሩሳላሜ፥ ኬብሮኦኔ፥
11 ያርሙቴ፥ ላኪሼ፥
12ዔግሎኔ፥ ጌዜሬ፥
13ዴቢሬ፥ ጌዴሬ፥
14ሆርማ፥ ዓራዴ፥
15ሊቢና፥ ዓዱላሜ፥
16ማቄዳ፥ ቤኤቴኤሌ፥
17ታፑሃ፥ ሄፔሬ፥
18ዓፔቄ፥ ሻሮኔ፥
19ማዶኔ፥ ሃፆሬ፥
20ሺምሮንሜሮኔ፥ ዓክሻፔ፥
21ታዕናኬ፥ ሜጊዶ፥
22ቄዴሼ፥ ቄርሜሎሴይዳ ዓኣ ዮቅኒዓሜ፥
23ባዞ ኮይላ ዓኣ ዶኦሬ፥ ጌልጌላኮይላ ዓኣ ጎይሜንታ
24 ቲርፃ ካታሞንታ ማዓዛ ዬያታ ካኣታ ዎሊ ዑፃ

ሃይሢታሚ ፔቴኬ።

13
ሃጊ ዓርቂንቲ ዔውቲባኣ ዓጮ

1 ዒያሱ ሚርጌ ናንጊ ጋርቼሢሮ ናንጊና ናንጋ ጎዳ
ዒዛም፦ «ኔኤኒ ማይ ሃሢ ጋርቼኔ፤ ሚርጌ ዖዶሲ ዎዴያ
ኔ ናንጌኔ፤ ጋዓንቴ ሃጊ ዓርቂንቲ ዔውቲባኣ ሚርጌ ዓጪ
ዓኣኔ።

2ዬይ ዓጫ ፒሊስፄኤሜና ጌሹሬ ዓሶ ዓጮ ጉቤ፤
3 ጌይፃ፦ ጊብፄ ዓጮኮ ዓባ ኬስካ ዛሎና ዓኣ

ሺሆኔ ዎራፓ ዓርቃዖ ኬዶ ዛሎና ዔቅሮኔ ዛጶ ሄላንዳኣና
ዓኣሢኬ። ዬይ ጉቤካኣናኔ ዓጮጌይንታኔ። ዬያታ ዶንጎ፥
ፒሊስፄኤሜ ዓጪ ካኣቲኬ፤ ዬያታ፦ ጋኣዛ፥ ዓሽዶዴ፥
ዓስቄሎና፥ ጋኣቴንታ ዔቅሮኔንታ ካኣቶኬ። ሜሌ ሃሣ
ዓርቂንቲባኣ ዓጫ ዾኦሎ ዛሎና ዓኣ ዓቢቤ ዓጮኬ።

4ዬያጉዲ ዾኦሎ ዛሎና ካናዔኔ ዓሶ ዓጮቢያ፤ ጊንሣ
ሃሣሲዶና ዓሶ ዓጮማዔማዓራ ካታማፓ ዓርቃዖ ዴንዲ
ዓፔቄ ሄላንዳኣና ዓኣ ዓሞራ ዓሶ ዓጮ፤

5 ጊንሣ ሃሣ ጌባላ ዓሶ ዓጮንታ ዓባ ኬስካ ዛሎና
ዓርሞኒዔሜ ዹኮኮ ዾኦሎይዳ ዓኣ ባዓልጋኣዴይዳፓ
ዓርቃዖዴንዲሃማቴዴንዳ ጎይፆ ሄላንዳኣናዓኣሊባኖኦሴ
ዓጫ ጉቤ ዓርቂንቲባኣሴ።

6ሊባኖኦሴይዳፓ ዴንዲ ሚስሬፖትማይሜ ሄላንዳኣና
ዹኮ ዓጮይዳ ናንጋ ዓሶ፤ ጌይፃ፦ ሲዶና ዓጮ ዓሶ ቢያ
ታኣኒታኣሮዒስራዔኤሌዓሶቤርታፓዳውሲባይዛንዳኔ፤
ኔኤኒ ጋዓንቴ ታ ኔና ዓይሣ ጎይፆና ዓጬሎ ዒስራዔኤሌ
ዓሶም ዔያቶ ዓጪማሂ ጊሽኪ ጊሽኪ ዒንጌ።

7 ዬያ ዓጮ ዔያቶ ዓጪ ማሂ ኔ ጊሽካንዳሢ
ዒስራዔኤሌ ፃጶኮ ታዞጶና ሚናኣሴ ማኣሮ ዓሶኮ
ዛሎናምኬ» ጌዔኔ።

ዮርዳኖሴኮ ዓባ ኬስካ ዛላ ዓኣ ዓጫ ጊሽኪንቴሢ
8ሮኦቤኤሌናጋኣዴ ፃጶናም፤ዬያጉዲሚናኣሴዓሶኮዋ

ዛሎም ናንጊና ናንጋ ጎዳኮ ዓይላሢ፥ ሙሴ ቤርታዺ
ዔያቶ ዓጪ ማሂ ዒንጌ ዓጮ ዔያታ ዔኬኔ። ዬይ ዔያታ

12:5 ፓይ. ማፃ 21፡21-35፤ ላሚ. ዎማ 2፡26—3፡11። 12:6 ፓይ. ማፃ 32፡33፤ ላሚ. ዎማ 3፡12። 13:6 ፓይ. ማፃ 33፡54። 13:8 ፓይ.
ማፃ 32፡33፤ ላሚ. ዎማ 3፡12።

ዔኬ ዓጫ፦ ዓባ ኬስካ ዛሎና ዮርዳኖሴ ዎሮኮ ሱካ
ዓኣያኬ።

9 ዔያቶኮ ዓጫ ዓርኖኦኔ ዶኦጮ ኮይላ ዓኣ
ዓሮዔኤሬይዳፓ ዓርቃዖ ዴንዲ ዶኦጮ ሳዛ ዓኣ ሜዴባ
ካታሞኮ ቦኦሎና ጌይ ዲቦኔ ዓጮ ቢያ ፔ ጋራ ማሃያኬ።

10ጊንሣ ሃሣ ሃሴቦኦኔይዳ ዴዒ ዓሞኦኔ ዓሶ ዓጮዛጶ
ሄላንዳኣና ዎይሣ ዓሞራ ዓጮ ካኣቲ ሲሆኔ ካታሞ ቢያ
ዓርቃያኬ።

11 ዬይ፦ ጌሌዓዴ፥ ጌሹራንታ ማዕካኔንታ ዓጮ ዴማ
ዎርቃ ዓጮና ዓርሞኒዔሜ ዹኮ ጉቤ፤ ዬያጉዲ ዴንዲ
ሳላካ ሄላንዳኣና ዓኣ ባኣሳኣኔ ዓጮዋ ዓርቃያኬ።

12 ሬፓ ዓሶይዳፓ ፒኢጫዺ ዓቴያ፥ ዓስታሮቴና
ዔድራዒ ዓጮናይዳ ዴዒ ዎይሣ ባኣሳኣኔ ዓጮ ካኣቲ፥
ዖኦጌ ዓጮዋ ቢያ ጋራ ማሂ ዔካያኬ። ሙሴ ዬያቶ ቢያ
ዖሊ ባሺ ዳውሲ ዳኪናኣኮኬ።

13 ያዺ ማዔቴያ ዒስራዔኤሌ ዓሳ ጌሹሬንታ
ማዕካኔንታ ዴሮ ኬሲ ዳኪባኣሴ፤ ዬያሮ ዔያታ ሃኖ
ሄላንዳኣና ዒስራዔኤሌ ዓሶ ባኣካ ናንጋኔ።

14ሙሴ ሌዊ ፃጶም ዔያቶሮ ማሂ ዒንጌ ዓጪ ባኣሴ፤
ናንጊና ናንጋ ጎዳ ሙሴ ዓይሤ ጎይፆና ናንጊና ናንጋ
ጎዳ ማዔ ዒስራዔኤሌ ፆኦዛሢም ሚቺ ዒንጎ ባኮይዳፓ
ዔያቶም ሄላ ዛላ ዔያቶኮ ዴኖ ማዒ ፓይዲንታኔ።

ሮኦቤኤሌ ዓጪማሂ ዒንጎና ዓጮ
15ሙሴሮኦቤኤሌኮፔቴ ፔቴ ቶኦኮምዓጬሎይዳፓ

ዒንጌኔ፤
16 ዬያቶኮ ዓጫ፦ ዓርኖኦኔ ዶኦጮ ኮይላ ዓኣ

ዓሮዔኤሬና ዬያ ዶኦጮ ሳዛ ዓኣ ካታሜሎይዴና ጌይ
ሜዴባኮ ኮይላ ዓኣ ቦኦሎ ዓጮ ጉቤ ዓርቃያኬ፤

17 ዬያጉዲ ሃሴቦኦኔ ዓጮኮ ኮይሎይዳ ዓኣ ካታማ
ዲቦኔ፥ ባሞትባዓኣሌ፥ ቤትቤዓልሜዖኔ፥

18 ያሃፄ፥ ቄዴሞቴ፥ ሜፓዓቴ፥
19 ቂርያታይሜ፥ ሲቤማ፥ ጌሜራዻ ዶኦጮይዳ ዓኣ

ፄሬትሻሃሬ፥
20 ቤትፔዖሬ፥ ፒሲጋ ዹኮ ዴማ ዓኣ ቦኦሎ ዓጮንታ

ቤትዬሺሞቴ ጌይንታ ዓጮ ቢያ ጋራ ማሂ ዔካያኬ።
21 ዬይያ፦ ዓላዻ ዓጮይዳ ዓኣ ካታሞንታ

ሃሴቦኦኔይዳ ዴዒ ዎይሣ ዓሞራ ዓጮ ካኣቲ ሲሆኔ ዓጮ
ቢያ ዓርቃያኬ። ሙሴ ካኣቲ ሲሆኔና ሚዲያሜ ዓጮኮ
ሱኡጎንሢ ጌይፃ፦ ዔዊ፥ ሬቄሜ፥ ፁሬ፥ ሁሬኔና ሬባዔና
ዖሊ ባሼኔ፤ ዬያታ ቢያ ዓጮ ዎይሣሢ ካኣቲ ሲሆኔም
ጊኢሪሺ ጊኢሪሺኬ።

22 ዒስራዔኤሌ ዓሳ ዎዼ ዓሶ ባኣካፓ ፔቴሢ ዓማቲ
ጌይንታስኬያ ቢዖሬ ናኣዚ ባኣላኣሜኬ።

23 ዮርዳኖሴ ዎራ ዓባ ጌላ ዛሎና ሮኦቤኤሌ ፃጶኮ
ዛጶኬ፤ ሮኦቤኤሌ ፃጶም ዔያቶ ዓጪ ማሂ ዒንጎና
ካታሞንታ ጉርዶንታ ዬያቶኬ።

ጋኣዴ ዓሶም ዒንጎና ዓጮ
24ሙሴዓጬሎኮዛሎጋኣዴዓሶምዔያቶዓጪማሂ

ዒንጌኔ፤
25 ዔያቶኮ ዓጫ ያዕዜሬና ጌሌዓዴናይዳ ዓኣ ካታሞ

ቢያ፤ ዓሞኦኔ ዓጮኮ ሄካሢ ዔካዖ ራኣባኮ ዓባ ኬስካ
ዛሎና ዓኣ ዓሮዔኤሬ ዴንዲ ሄላኔ።

26 ዔያቶኮ ዓጮ ዳልጉማ ሃሴቦኦኔይዳፓ ዓርቃዖ
ራሞቴና ሚፂጳና ጌዒ ቤፆኒሜ ሄላንዳኣና፤ ዬያጉዲ
ማሂናይሜፓ ዓርቃዖ ዴንዲሎዴባሬ ዛጶ ሄላንዳኣናኬ።

27ዮርዳኖሴዶኦጮባሼና ሃሴቦኦኔ ዓጮካኣቲሲሆኔ
ዓሶይዳፓ ዓቴ ቤትሃራሜ፥ ቤትኒሚራ፥ ሱኮቴና ፃፖኔ
ጌይንታ ዓጮ ቢያ ዓርቃያኬ፤ ዓባ ጌላ ዛሎ ዛጳ ዔያቶኮ
ዮርዳኖሴ ዎሮ ማዓዛ ኬዶ ዛሎና ዴንዲ ጌሊላ ባዞ
ሄላያኬ።

28 ጋኣዴ ፃጶም ዔያቶ ዓጪ ማሂ ዒንጎና ካታሞንታ
ጉርዶንታ ዬያኬ።

ዓባ ኬስካ ዛሎና ሚናኣሴ ዓሶኮ ዛሎም ዒንጊንቴ
ዓጮ

29ሙሴዓጬሎፓሚናኣሴዓሶኮዛሎምዔያቶዓጪ
ማሂ ዒንጌኔ፤ ዔያቶም ዒዚ ዒንጌሢ፦ ፔቴ ፔቴ ቶኦኮም
ጊሽኪ ጊሽኪኬ።

30 ዔያቶኮ ዓጫ ማሂናይሜና ባኣሳኣኔ ዓጮ ቢያ ፔ
ጋራ ማሃያኬ፤ ዬይያ፦ ባኣሳኣኔይዳ ዓኣ ላሂታሞ ያዒሬ
ካታሞ ቢያ ዔኪ ባኣሳኣኔ ዓጮ ካኣቲ ዖኦጌ ዎይሣ ዓጮ
ቢያ ዓርቃያኬ፤

31 ዬያጉዲ ጌሌዓዴኮ ዛሎ ዔካዖ ባኣሳኣኔ ካኣቲ
ዖኦጌ ካታሞ ማዔ፥ ዓታሮቴና ዔዲሬዒ ሄላኔ፤ ዬይ ቢያ
ሚናኣሴ ማኣራፓ ሾይንቴ ማኪሬ ዜርፆም ዒንጊንቴኔ።

32ሙሴዒያርኮኮ ዓባኬስካዛሎና፥ ዮርዳኖሴዎሮኮ
ሱካ ሞዓኣቤ ቦኦሎይዳ ዓኣዖ ዔያቶም ዒንጌ ዓጫ
ዬያኬ።

33 ዬይ ያዺ ማዓዛ ሙሴ ሌዊ ዓሶም ዒንጌ ዓጪ
ባኣሴ፤ ዔያቶኮ ዴኖ ማዓሢ ናንጊና ናንጋ ጎዳ ማዔ
ዒስራዔኤሌ ፆኦዛሢታሢሮ ዔያታ ዔያቶ ሄላ ዛሎ ባኮ
ዔካንዳሢ ናንጊና ናንጋ ጎዳም ዒንጎ ባኮይዳፓታሢ
ዔያቶም ኬኤዚንቴኔ።

14
ዮርዳኖሴ ዎሮኮ ዓባ ጌላ ዛሎና ዓኣ ዓጫ

ጊሽኪንቴሢ
1 ሃካፓ ሊካ ኬኤዚንታ ሃይሳ ዮርዳኖሴ ዎሮኮ ዓባ

ጌላ ዛላ ዓኣ ካኣናኔ ዓጮ ዒስራዔኤሌ ዓሶም ዎይቲ
ጊሽኪ ዒንጎናቴያ ኬኤዛያኬ፤ ዬያ ጊሽኬሢ ቄኤሳሢ፥
ዓላዜሬንታ ኔዊ ናኣዚ ዒያሱንታ ዒስራዔኤሌ ዓሶኮ ፔቴ
ፔቴ ፃጶኮ ሱኡጎንታኬ።

2 ናንጊና ናንጋ ጎዳ ሙሴ ዓይሤ ጎይፆና ዮርዳኖሴኮ
ዓባ ጌላ ዛላ ዓኣ ዓጮ ጉቤ ታዞጳና ዛላና ማዔ ፃጶም
ዒፃ ዓጊ ዓጊ ዔያታ ጊሽኬኔ።

3ሙሴ ዮርዳኖሴ ዎሮኮ ዓባ ኬስካ ዛላ ዓኣ ዓጬሎ
ላምዖናዛላናማዓዜርፆምዔያቶዴኔማሂዒንጊናኣኮኬ፤
ዒማና ሌዊ ዓሶም ጋዓንቴ ዬያቶ ባኣኮይዳ ዔያቶም ማዓ
ዴኔ ዒዚ ዒንጊባኣሴ።

4 ዮሴፔ ናኣታ ሚናኣሴና ዔፕራሜና ጌይንታያ ላምዖ
ዜርሢና ዓኣያኬ፤ ሌዊ ዓሶም ዒዚ ዬኖ ዓጬሎይዳ
ዔያታ ናንጋንዳ ካታሞማና ቆልማ ሄንቃ ቤዞማፓ ዓታዛ
ዔያቶሮ ማዓ ዓጪዒንጊባኣሴ።

5 ናንጊና ናንጋ ጎዳ ሙሴ ዓይሤ ጎይፆና ዒስራዔኤሌ
ዓሳ ዓጬሎጊሽቲ ዔኬኔ።

ኬብሮኦኔ ካኣሌቤምዒንጊንቴሢ
6 ፔቴ ኬሊ ዪሁዳ ፃጳፓ ዻካ ዓሲ ዒያሱ ኮይላ

ጌልጌላ ሙኬኔ፤ ዔያቶይዳፓ ፔቴሢ ቄኔዛ ዓሲ ማዔያ፥
ዪፑኔ ናኣዚ ካኣሌቤታዖ ዒያሱ ኮይላ፦ «ቤርታ ኑ
ቃዴሴባርኔይዳ ዓኣንቴ ናንጊና ናንጋ ጎዳዒዛኮ ዓይላሢ፥

13:14 ላሚ. ዎማ 18፡1። 13:33 ፓይ. ማፃ 18፡20፤ ላሚ. ዎማ 18፡2። 14:2 ፓይ. ማፃ 26፡52-56፤ 34፡13። 14:3 ፓይ. ማፃ 32፡33፤
34፡14-15፤ ላሚ. ዎማ 3፡12-17። 14:6 ፓይ. ማፃ 14፡30።

ሙሴምኔዛላንታታዛሎዋኬኤዜባኣዚዓኣሢኔዔራኔ፤

7ናንጊና ናንጋ ጎዳኮዓይላሢ፥ሙሴሃኖዓጬሎዛሎ
ዔራኒ ሙሮም ቃዴሴባርኔይዳፓ ታና ዳኬያና ሌዓ ታኣኮ
ዖይዲታሚኬ፤ ዒዛም ታ ጉሙርሳ ባኣዚ ዔኪ ሙኪ
ኬኤዜኔ፤

8 ዒማና ታኣና ዎላ ዴንዴ ዓሳ ዴሮ ዒጊጪሲ ጎጲ
ዋኣፂሴኔ፤ ታኣኒ ጋዓንቴ ናንጊና ናንጋ ጎዳ ማዔ ታ
ፆኦዛሢም ጉሙርቂንታያ ማዒ ዓይሢንቴኔ፤

9 ዬያሮ ሙሴ፦ ‹ናንጊና ናንጋ ጎዳ ማዔ ታ ፆኦዛሢም
ጉቤ ዒናፓ ጉሙርቂንቲ ኔኤኒ ዓይሢንቴሢሮ ኔ ዴንዲ
ሄሌ ዓጬላ ኔኤና ኔ ናኣቶናም ናንጊና ዒንሢ ዴኔ
ማዓንዳኔ› » ጌዒ ዬኖ ዓቦ ታኣምጫኣቄኔ።

10 ሂንዳ ኮሺ ማሌ፤ ናንጊና ናንጋ ጎዳ ሙሴም ዬያ
ጌይኬኤዜንቴ ዖይዲታሚዶንጎሌዔኩሚዓኣዼኔ፤ ዬይ
ዎዳዒስራዔኤሌዓሳዓሲ ናንጉዋዳውሎይዳሴካሃንጋ
ሜታዺ ሃንታ ዎዶናኬ፤ ናንጊና ናንጋ ጎዳ ዒማና ታኣም
ጫኣቄ ጎይፆና ሃይሾ ሼምፔና ታና ካፒ ጌሢ ዓኣኔ፤ ሂንዳ
ታና ዛጌ፤ ታኣኮ ሌዓ ሃሢ ሳሊታሚ ዶንጎኬ።

11 ያዺ ማዔቴያሙሴ ታና ዳካኣና ታ ዓኣ ጎይፆ ሃሢያ
ታ ዶዲኬ፤ ዒማና ኬስኪ ዖሊ ማዓኒ ታኣኮ ዓኣ ዎልቃ
ሃሢያ ዒማዺኬ።

12 ናንጊና ናንጋ ጎዳ ዬያ ታኣምጫኣቄ ጎይፆና ጌሜራዻ
ዓጬሎ ሃሢ ታኣም ዒንጌ፤ ዔናኣቄ ዓሳ ዒኢካ ዓኣሢንታ
ሃሣ ዔያቶኮ ካታማኣ ዼኤፒ ዼኤፒ ዙላ ኬኤሌና
ዲርቂንቴያታሢ ዒዞና ኔያ ዋይዜኔ፤ ጋዓንቴ ናንጊና ናንጋ
ጎዳ ጌዔ ጎይፆና ዒዚ ታና ማኣዴም ታኣኒ ዔያቶ ዬካፓ
ዳውሲ ኬሳንዳኔ ጌዔኔ።

13 ዒያሱ ዒማና ዪፑኔ ናኣዚ ካኣሌቤ ዓንጃዖ
ኬብሮኦኔ ዒዛ ዴኔ ማሂ ዒንጌኔ፤

14 ዬያሮ ኬብሮኦኔ ሃኖ ሄላንዳኣና ቄኔዛ ዓሢ ዪፑኔ
ናኣዚ ካኣሌቤዜርፆ ዓጪማዒዓኣኔ፤ ዬይ ያዺማዔሢ
ዒዚ ናንጊና ናንጋ ጎዳ ማዔ ዒስራዔኤሌ ፆኦዛሢም
ጉሙርቂንቲ ዓይሢንቴሢሮኬ።

15ዬያኮቤርታኬብሮኦኔ ካታማዓርባዒጌይንቴያኬ፤
ዬይ ዓርባዒ ጌይንታሢ ዔናኣቄ ዓሶ ባኣካ ዼኤፒ ዓሲ
ማዔያኬ።
ዬካፓ ዓጬላ ዖልዚባኣያ ማዒ ኮሺ ናንጌኔ።

15
ዪሁዳ ፃጶም ዒንጊንቴ ዓጮ

1 ዪሁዳ ፃጶም ዓጬሎይዳፓ ሃካፓ ሊካ ኬኤዚንቴ
ቤዛ ዒንጊንቴኔ፤
ዔያቶ ዓጮኮዛጳ፦ዔዶኦሜዓጮሄላዖ ዾኦሎዛሎና

ዴንዲ ዓሲ ናንጉዋ ፂኢኔ ዳውሎኮ ጋፖ ሄላያኬ።
2 ዬይ ዾኦሎ ዛሎ ዛጳ፦ ሶኦጎ ባዞኮ ዾኦሎ ዛላ ዓኣ

ባዞ ሳዞ ሶርቶሚ ጌሌ ዓጮይዳፓ ዓርቃዖ፥
3ዓቅራቢሜጌይንታቶኦሎካሮጊዴናጌይፂኢኔዛሎና

ዴንዲ ቃዴሴባርኔኮ ዾኦሎዛሎ ሄላኔ፤ ሃሣ ሃፂሮኔ ጊዴና
ዓዳሬ ባንሢ ኬስኪ ቃርቃ ባንሢ ጳንጪንታንቴ፤

4 ዓፅሞኔ ዛሎና ጌዒ ጊብፄ ዓጮኮ ዋኣፃባኣ ዎራሢ
ጌላዖ ጋፓ ሜድቴራኒያ ባዞና ማዓኔ፤ ዬያሮ ዾኦሎ ዛሎና
ዪሁዳኮ ዛጳ ዬይናኬ።

5 ዓባ ኬስካ ዛሎና ዔያቶኮ ዛጳ፦ ሶኦጌ ባዚ ማዓዛ
ዬይያ ዮርዳኖሴ ዎራ ዴንዲ ጋፓ ካሮ ሄላንዳኣናኬ፤

ኬዶ ዛሎና ዓኣ ዛጳ ዮርዳኖሴ ዎራ ጋፓ ካራ ዓኣ፥ ባዞ
ሳዞ ሶርቶሚ ጌሌ ካራፓ ዓርቃዖ፥

6 ሊካ ቤትሆጊላ ባንሢ ዴንዳኔ፤ ዬካፓ ኬዶ ዛሎና
ቤትዓሬባና ጌዒ ሮኦቤኤሌ ናኣዚ ቦሃኔ ዻኣቤ ሹጫሢ
ዓኣ ቤዞ ሄላያኬ።

7ዬይ ዛጳ፦ ሜቶ ዶኦቺ ጌይንታዞይዳፓ ዴቢሬ ባንሢ
ኬስካዖ ዎሮኮ ዾኦሎ ዛሎና ዓኣ ዓዱሚሜ ባንሢ ዴንዳ
ጎይፆኮ ቤርቶ ዛሎና ጌዒ ኬዶ ዛሎና ጌልጌላ ባንሢ
ጳንጪንታኔ፤ ሃሣ ዓይንሳሚሴ ጌይንታ ዓልቃ ዋኣፃ ዓኣ
ቤዞና ጌዒ ዓይንሮጌሌ ኬስካኔ።

8 ዬካፓ ሄኖሜ ዶኦጮ ዓርቃዖ ዒያቡሳ ዓሶ ካታሞ
ማዔ፥ ዬሩሳላሜይዳ ዓኣ ጌሜሮኮ ዾኦሎ ዛሎ ሄላኔ፤
ዬይ ዛጳ፦ ራፓይሜ ዶኦጮኮ ኬዶ ዛሎና ጌይ ሄኖሜ
ዶኦጫፓ ዓባ ጌላ ዛሎና ዓኣ ጌሜሮ ቶኦኮ ኬስካኔ።

9 ሃሣ ጊንሣ ዬፓ ዓርቂ ዋኣፃ ዓልቃ ቤዞ ኔፕቶሃይዴና
ጌዒ ዔፕሮኔ ዹኮ ኮይላ ዓኣ ካታሞ ሄሊ ዬይና ባዓላ
ጌይንታ ቂሪያትይዓሪሜ ባንሢ ጳንጪንቲ ዴንዳኔ፤

10ዬይናጌይ ሃሣባዓላኔኮዓባጌላዛሎናጌዒሴይሬ
ጌሜሮኮ ኬዶ ዛላ ዓኣ ጎኦቦና ጌዒ ቤትሳሚሳ ኬዳዖ
ቲሚና ፒንቃኔ።

11 ዬይ ዛጳ፦ ዔቅሮኔኮ ኬዶ ዛላ ዓኣ ጌሜሮና
ጌዒ ሼክሮኔ ባንሢ ጳንጪንቲ ዴንዳዖ ባዓላኔ ጌሜሮና፤
ዬያጉዲ ያብኒዔኤሌ ጊዴና ዓኣዻኔ፤ ጋፒንፃ ሜዲቴራኒያ
ባዞ ማዓኔ፤

12ዓባ ጌላ ዛሎ ዛጳ ሜድቴራኒያ ባዞናኬ፤
ዬያሮፔቶኦኪናቶኦኪናፓቂንቴዪሁዳዓሶኮዓጮዛጳ

ሺራሢ ዬይናኬ።

ካኣሌቤ ኬብሮኦኔና ዴቢሬና ዖሊ ባሺ ዓርቄሢ
(ሱኡጎ. ማፃ 1፡11-15)

13 ናንጊና ናንጋ ጎዳ ዒያሱ ዓይሤ ጎይፆና ዪሁዳ
ዓጮይዳፓ ፓቂ ኬብሮኦኔ ጌይንታ ዓርባዒ ካታሞ ዪፑኔ
ናኣዚ፥ ካኣሌቤም ዒንጌኔ። (ዓርባዒ ዔናኣቄኮ ዓዶኬ)

14 ካኣሌቤ ሼሻዬንታ ዓሂማኔንታ ታልማዬ ጌይንታ
ቶኦኮ ማዔ ዔናኣቄ ዜርፆ ዳኪ ባይዜኔ።

15 ዬካፓ ሃሣ ዒ ዴቢሬይዳ ናንጋ ዴሮ ዖላኒ ዴንዴኔ፤
ዬና ካታሜላ ቤርታ ቂርያትሴፔሬ ጌይንታኔ።

16 ካኣሌቤ ዒማና «ቂርያትሴፔሬ ዖሊ ባሺ ዓርቄ
ዓሢም ታ ናዎ ዓክሳኣኖ ታ ዒንጋንዳኔ» ጌዔኔ።

17 ዬያሮ ካኣሌቤኮ ጌርሲ ማዔ ቄናዜ ናኣዚ፥
ዖቲኒዔኤሌ ዬኖ ካታሜሎ ዖሊ ዓርቄም ካኣሌቤ ፔኤኮ
ናዎ ዓክሳኣኖ ዒዛም ዒንጌኔ፤

18 ዔያቶኮ ዔፖ ኬሎና ዓክሳኣና ፔ ዓዶ ኮይላፓ
ጎሺ ሺኢቃንዳጉዲ ዖቲኒዔኤሌ ዒዞ ዞሬኔ፤ * ዒዛ
ባቁሎይዳፓ ኬዳዛ ካኣሌቤ ዒዞ ኮይሎይዳ፦ «ዓይጎ ኔ
ኮዓይ?» ጌዒ ዖኦጬኔ።

19ዒዛዓዶኮይላ፦ «ኔ ታኣምዒንጌ ዓጫዋኣሢባኣያ
ዳውላዻያታሢሮ ዻካ ዋኣሢ ዔቴ ታኣም ኔ ዒንጋንዳጉዲ
ታ ኮዓኔ» ጋዓዛ፥ ካኣሌቤ ዒማና ኬዶ ዛሎና ዾኦሎ
ዛሎናይዳ ዓኣ ዋኣሢ ዓልቃ ቤሲ ላምዖ ዒንጌኔ።

ዪሁዳ ዓጮ ካታሞ
20ዪሁዳ ዓሳ ፔ ቶኦኮና ቶኦኮና ዔያቶ ዓጪማሂዔኬ

ካታማ ሃካፓ ሊካ ፓይዲንታሢኬ፦
21ዾኦሎ ዛሎና ዔዶኦሜ ዓጮ ኮይላ ዓኣ ዪሁዳ ፃጶ

ካታማ ቃብፂዔኤሌ፥ ዔዴሬ፥ ያጉሬ፥

14:7 ፓይ. ማፃ 13፡1-30። 14:9 ፓይ. ማፃ 14፡24። 15:14 ሱኡጎ. ማፃ 1፡20። * 15:18 «ዖቲኒዔኤሌ ዒዞ ዞሬኔ» ጋዓዛ፦ ዔብሬ ዓሶ
ሙኡጮማፃኣፖይዳ «ዒዛ ዖቲኒዔኤሌ ዞሬኔ» ጋዓኔ።

22ቂና፥ ዲሞና፥ ዓድዓዳ፥
23ቃዴሴ፥ ሃፆሬ፥ ሂትናኔ፥
24ዚፔ፥ ፄሌሜ፥ ቤዓሎቴ፥
25 ሃፆርሃዳታ፥ ቂርዮት ሄፂሮኔ (ሃፆሬ)፥
26ዓማሜ፥ ሼማዒ፥ ሞላዳ፥
27 ሃፃርጋዳ፥ ሄሽሞኔ፥ ቤትጳላፄ፥
28 ሃፃርሹዓሌ፥ ቤርሳቤ፥ ቢዝዮትያ፥
29ቤዓላ፥ ዒዩሜ፥ ዔፄሜ፥
30ዔልቶላዴ፥ ኬሲሌ፥ ሆርማ፥
31 ፂቅላጌ፥ ማድማና፥ ሳንሳና፥
32ሊባዎቴ፥ ሺልሂሜ፥ ዓይኔንታ ሪሞኔ ጌይንታያ ዎሊ

ዑፃላማታሚታዞጳካታማማዓዛዔያቶኮኮይላዻካዻካ
ካታማኣ ዓኣኔ።

33 ጌሜሮ ጌሜሮ ዴሞይዳ ዓኣ ካታማ ዔሽታዖሌ፥
ፆርዓ፥ ዓሽና፥

34ዛኖሃ፥ ዔንጋኒሜ፥ ታፑሃ፥ ዔናሜ፥
35 ያርሙቴ፥ ዓዱላሜ፥ ሶኮሄ፥ ዓዜቃ፥
36 ሻዕራይሜ፥ ዓዲታይሜ፥ ጌዴራና ጌዴሮታይሜ

ጌይንታያ ዎሊ ዑፃ ታጶ ዖይዶ ካታማ ማዓዛ ዔያቶኮ
ኮይላ ዻካ ዻካ ካታማኣ ዓኣኔ።

37ዬያጉዲ ሃሣ ፂናኔ፥ ሃዳሻ፥ ሚግዳልጋኣዴ፥
38ዲልዓኔ፥ ሚፂጳ፥ ዮቅፅዔሌ፥
39ላኪሼ፥ ቦፅቃቴ፥ ዔግሎኔ፥
40ካቦኔ፥ ላህማሴ፥ ኬትልሼ፥
41 ጌዴሮቴ፥ ቤትዳጎኔ፥ ናዕማና ማቄዳ ጌይንታያ ዎሊ

ዑፃ ታጶ ላሆ ካታማ ማዓዛ ዔያቶኮ ኮይላ ዓኣ ዻካ ዻካ
ካታማኣ ዓኣኔ።

42ዬያቶ ካታሞ ቢያሢና ዎላ ሊቢና፥ ዔቴሬ፥ ዓሻኔ፥
43ዪፕታሄ፥ ዓሻና፥ ኔፂቤ፥
44 ቄዒላ፥ ዓክዚቤና ማሬሻ ጌይንታያ ዎሊ ዑፃ ታዞጳ

ካታማማዓዛ ዔያቶኮ ኮይላ ዻካ ዻካ ካታማኣ ዓኣኔ።
45 ዒኢካ ኮይሎይዳ ዻካ ዻካ ካታማንታ ጉርዳንታ

ዓኣያ ዔቅሮኔ ጌይንታ ካታማ ዓኣኔ፤
46ዓሽዶዴ ኮይሎይዳኣ ዔቅሮኔፓ ዴንዲሜዲቴራኒያ

ባዞ ሄላንዳኣና ማዢንቴ ካታማና ዱማ ዱማ ጉርዳና
ዓኣኔ።

47 ዬያጉዲ ጊብፄ ዓጮ ዛጳ ዓኣ ዎሮና ጌይ ዴንዲ
ሜዲቴራኒያ ባዞ ዓጮ ሄላንዳኣና ዓኣ ዻካ ዻካ ካታማና
ጉርዳና ዓኣ ዓሽዶዴና ጋኣዛ ጌይንታ ካታማ ዓኣኔ።

48 ሃሣ ጌሜሮ ዓጮይዳ፦ ሻሚሬ፥ ያቲሬ፥ ሶኮሄ፥
49ዳና፥ ቂርያትሴፔሬ (ዴቢሬ)፥
50ዓናቤ፥ ዔሽቴሞዓ፥ ዓኒሜ፥
51 ጌኤሴኤሜ፥ ሆሎኔና ጊሎ ጌይንታያ ዎሊ ዑፃ ታጶ

ፔቴ ካታማ ዓኣያማዓዛ ኮይላዔያቶኮ ዻካ ዻካ ካታማኣ
ዓኣኔ።

52ዬያጉዲ ጊንሣ፦ ዓራቤ፥ ዱማ፥ ዔሽዓኔ፥
53 ያኒሜ፥ ቤትታፑሃ፥ ዓፔቃ፥
54ሁምፃ፥ ኬብሮኦኔና ፂዖሬ ጌይንታያ ዎሊ ዑፃ ታዞጳ

ካታማ ዓኣያ ማዓዛ ዔያቶ ኮይላ ዓኣ ዻካ ዻካ ካታማኣ
ዓኣኔ።

55 ዬያቶይዳፓ ሜሌ ሃሣ ማዖኔ፥ ቄርሜሎሴ፥ ዚፔ፥
ዩፃ፥

56ዒይዝራዔኤሌ፥ ዮቅድዓሜ፥ ዛሆሃ፥
57ቃይኔ፥ ጊቢዓና ቲሚናጌይንታያዎሊዑፃታጶካታማ

ዓኣያ ማዓዛ ዔያቶኮ ኮይላ ዓኣ ዻካ ዻካ ካታማኣ ዓኣኔ።

58ዬያጉዲ ሃሣ ሃልሁሌ፥ ቤትፁሬ፥ ጌዶሬ፥
59ማዕራቴ፥ ቤትዓኖቴና ዔልትቆኔ ጌይንታያ ዎሊ ዑፃ

ላሆ ካታማማዓዛዔያቶ ኮይላ ዻካ ዻካ ካታማኣ ዓኣኔ።
60ጊንሣ ሃሣ፦ ቂርያባዓኣሌ ባጎ ሱንፃ ቂርያትይዓሪሜ

ጌይንታዞና ራኣባ ጌይንታያ ላምዖ ካታማ ዓኣያ ማዓዛ
ዔያቶኮ ኮይላ ዻካ ዻካ ካታማኣ ዓኣኔ።

61 ዬያቶ ካታሞ ቢያሢና ዎላ ዳውላዻ ዓጮይዳ
ቤትዓራባ፥ ሚዲኔ፥ ሴካካ፥

62 ኒብሻኔ፥ ሶኦጌ ካታማና ዔንጌዴ ጌይንታያ ዎሊ ዑፃ
ላሆ ካታማማዓዛዔያቶ ኮይላ ዻካ ዻካ ካታማኣ ዓኣኔ።

63 ጋዓንቴ ዒዞና ዪሁዳ ዴራ ዬሩሳላሜይዳ ናንጋ
ዒያቡሳ ዓሶ ዳውሲ ዳካኒ ዳንዳዒባኣሴ፤ ዬያሮ ዒያቡሳ
ዓሳ ሃኖ ሄላንዳኣና ዬሩሳላሜይዳ ዪሁዳ ዴሮና ዎላ
ናንጋኔ።

16
ዔፕሬኤሜናሚናኣሴዓሶናኮ ሄካሢምዒንጊንቴዓጮ

1 ዮሴፔ ዜርፆም ዒንጊንቴ ዓጫ፦ ዒያርኮኮ ኮይላ፥
ዓባ ኬስካ ዛሎይዳ ዓኣ ዮርዳኖሴ ዎራፓ ዓርቃዖ ዓሲ
ናንጉዋ ዳውሎይዴና ጌዒ ጌሜሮ ዛሎና ዒያርኮፓ
ቤኤቴኤሌ ኬስካኔ፤

2 ጊንሣ ቤኤቴኤሌይዳፓ ዓርካ ዓሳ ናንጋ
ዓፃሮትዓዳሬና ጌዒ ሎኦዛ ሄላኔ።

3ዬካፓዓባጌላዛሎናዓኣያፒላፄዓሶዓጮይዴናጌዒ
ዾኦሎ ዛላ ዓኣ ቤትሆሮኔ ሄላኔ፤ ዬይና ሃሣ ጌዜሬና ጌዒ
ጋፒንፃ ሜድቴራኒያ ባዞ ማዓኔ።

4 ዮሴፔ ዜርፆ ማዔ፥ ሚናኣሴና ዔፕሬኤሜና ፔ ዓጮ
ሃካፓ ሊካ ኬኤዚንቴ ጎይፆ ጉዴያና ዔኬኔ።

ዔፕሬኤሜ ዓጮ
5ዔፕሬኤሜ ፃጳ ፔ ዓጪ ማሂ ፔ ቶኦኮና ቶኦኮና ዔኬ

ዓጫ ያዺኬ፤ ዔያቶኮ ዛጳ ዓፃሮትዓዳሬይዳፓ ዓባ ኬስካ
ዛሎና ኬዶ ዛላ ዓኣ ቤትሆርኔ ኬስካኔ።

6 ዬይና ጌዒ ሜድቴራኒያ ባዞ ሄላኔ፤ ዔያቶኮ ኬዶ
ዛሎ ዛጳ ሚክሜታቴናኬ። ዬካፓ ዓርቃዖ ታዓናቴሺሎ
ባንሢ ጳንጪንቲ ዓባ ኬስካ ዛሎና ጋዓዖ ያኖሃ ሄላኔ።

7ዬካፓ ዓርቃዖ ዓፃሮቴና ናዓቴና ባንሢ ኬዲ፥ ዒያርኮ
ሄሊ፥ ጋፒንፃ ዮርዳኖሴ ዎሮና ማዓኔ።

8 ዬይ ዛጳ ዓባ ጌላ ዛሎና ታፑሃይዳፓ ዓርቂ ዴንዲ
ቃና ዎሮ ሄላዖ ጋፒንፃሜድቴራኒያ ባዞማዓኔ፤ ዔፕሬኤሜ
ዓሶም ዔያቶ ዓጪማሂ ዒንጊንቴ ዓጫ ዬያኬ።

9 ዬይ ዓጫ፦ ሚናኣሴ ዓጮ ጋሮይዳ ዓኣ ካታሞና
ዔፕሬኤሜ ዓሶም ዒንጊንቴ ካታሞና ጉርዶና ፔ ጋራ ማሂ
ዔካኔ፤

10ዬና ዔፕሬኤሜ ዓሳ ጋዓንቴ ጌዜሬይዳ ናንጋ ካኣናኔ
ዓሶ ዒኢፓ ኬሲባኣሴ፤ ዬያሮ ካኣናኔ ዓሳ ሃኖ ሄላንዳኣና
ዔፕሬኤሜ ዓሶ ባኣካ ናንጋኔ፤ ያዺ ማዔቴያ ዔያታ
ዔፕሬኤሜ ዓሶም ዎልቄና ማዾ ባኣዚ ናሽኪባኣዖ ማዻኔ።

17
ዮርዳኖሴ ዎሮኮ ዓባ ጌላ ዛላ ዴዔ ሚናኣሴ ዓሶኮ

ዛሎ
1ዮሴፔኮቶይዶናዓሢ፥ሚናኣሴዓሶምዔያቶዴኔማሂ

ዒንጎና ዓጫ ሃካፓ ሊካ ኬኤዚንታ ቤዞኬ፤ ሚናኣሴኮ
ቶይዶ ናዓሢ፥ ጌሌዓዴኮ ዓዴ፥ ማኪሬ ዖልዚና ዔርቴ
ዓሲታሢሮ ጌልዓዴና ባኣሳኣኔና ዒዛም ዒንጊንቴኔ።

15:63 ሱኡጎ. ማፃ 1፡21፤ 2ሳሙ. 5፡6፤ 1ፆኦሲ. ዓሃኬ 11፡4። 16:10 ሱኡጎ. ማፃ 1፡29።

2 ዮርዳኖሴ ዎሮኮ ዓባ ጌላ ዛሎና ዓኣ ዓጫ ሃንጎ
ሚናኣሴ ዓሶም ዒንጊንቴኔ፤ ዔያታኣ፦ ዓቢዔዜሬ፥
ሄሌቄ፥ ዓስሪዔኤሌ፥ ሼኬሜ፥ ሄፔሬና ሼሚዳዒ
ጌይንታዞንሢኬ፤ ዮሴፔ ናኣዚ፥ ሚናኣሴ ዜርፆኮ
ዓቲንቆንሢ ዬንሢ ማዓዛ ዔያታ ፔቴ ፔቴ ማኣሮኮ
ሱኡጌኬ።

3 ፄሌጴሃዴ ያፔሬ ናይ፥ ያፔሬ ጌሌዓዴ ናይ፥ ጌሌዓዴ
ማኪሬ ናይ፥ ማኪሬ ሚናኣሴ ናይኬ፤ ፄሌጴሃዴኮ ጋዓንቴ
ዉዱሮ ናይፓ ዓታዛ ዓቲንቄ ናይ ባኣሴ፤ ዒዛኮ ዶንጎ
ዉዱሮ ናይ ዓኣኔ፤ ዬያታ፦ ማሂላ፥ ኖዓ፥ ሆግላ፥ ሚልካና
ቲርፃ ጌይንታያኬ።

4 ዬንሢ ቄኤሳሢ ዓላዜሬንታ ኔዊ ናኣዚ ዒያሱንታ
ዴሮኮዋ ሱኡጎ ኮይላሙካዖ፦ «ኑኡኮ ዓቲንቆ ዒጊኖጉዲ
ኑኡማኣ ዓጪ ዒንጊንታንዳጉዲ ናንጊና ናንጋ ጎዳ ሙሴ
ዓይሤኔ» ጌዔኔ፤ ዬያሮ ናንጊና ናንጋ ጎዳ ዓይሤ ጎይፆና
ዔያቶምዔያቶኮ ዓቲንቆዒጊኖ ባኣካዔያቶሮማዔዓጪ
ዒንጊንቴኔ፤

5 ሚናኣሴም ዮርዳኖሴ ዎሮኮ ዓባ ኬስካ ዛላ ዓኣ
ጌሌዓዴና ባኣሳኣኔይዳ ቃሲ ታጶ ቤሲ ዒንጊንቴኔ።

6 ዒዛኮ ዜርፆይዳ ዉዱሮ ናኣቶ ማዔዞንሢማኣ
ዓቲንቆጉዲ ዓጪ ዒንጊንቴሢሮ ጌሌዓዴ ዓጫ ሃንጎ
ሚናኣሴ ዜርፆም ዒንጊንቴኔ።

7ሚናኣሴኮዓጫዓሴኤሬይዳፓዓርቃዖሴኬሜፓዓባ
ኬስካ ዛሎና ዓኣ ሚክሜታቴ ሄላኔ፤ ዒዛ ዓጮኮ ዛጳ፦
ዓጮኮ ዾኦሎ ዛሎና ጌዒ ዔንታፑዓሃ ዴሮዋ ፔ ጋራ ማሂ
ዔካኔ፤

8 ታፑሃ ኮይሎይዳ ዓኣ ዓጫ ሚናኣሴ ዓሶም
ዒንጊንቴኔ፤ ዒዛኮ ዛጶይዳ ዓኣ ዻኮ ታፑሃ ካታሜላ
ጋዓንቴ ዔፕሬኤሜ ዜርፆ ቤሲኬ።

9 ዬካፓ ዓርቃዖ ሃሣ ሚናኣሴ ዓጮኮ ዛጳ፦ ቃና ዎሮ
ሄላኔ፤ ዎሮኮ ዾኦሎ ዛሎና ዓኣ ካታማሚናኣሴ ዓጮ ጋራ
ማዔቴያዔፕሬኤሜዓጪኬ፤ሚናኣሴኮኬዶዛሎናዛጳ፦
ዎሮኮ ዓጮማ ዓርቂ ጋፒንፃ ሜድቴራኒያ ባዞ ማዓኔ፤

10 ዬያሮ ዔያቶ ላምዓሢኮ ዓባ ጌላ ዛሎና ዛጳ፦
ሜዲቴራኒያ ባዞ ማዔም ዔፕሬኤሜ ዾኦሎ ዛሎይዳ፤
ሚናኣሴፔዓሶና ዓሶናኬዶዛላዴዓንዳጉዲዒንጊንቴኔ።
ዒዛኮ ኬዶ ዛሎ ዛጳ፦ ዓሴኤሬና ማዓዛ ዓባ ኬስካ ዛላ
ዓኣ ዛጳ ዪሳኮኦሬናኬ።

11ዪሳኮኦሬና ዓሴኤሬ ዓጮናኮ ጋራ ቤትሳኔንታ ኮይላ
ዓኣ ጉርዶንታ፥ ዪብሊዓሜና ጉርዶንታ፥ ዶሬንታ ኮይሎ
ጉርዶይዳ ናንጋ ዓሶንታ፥ ዓይንዶሬንታ ኮይሎ ጉርዳ
ናንጋ ዓሶንታ፥ ታዕናኬንታ ኮይሎ ጉርዳ ናንጋ ዓሶንታ፥
ሜጊዶንታ ኮይሎ ጉርዳ ናንጋ ዓሶንታ፥ ጌሜራዻ ዓጮ
ማዔ ሃይሦ ዓጪሚናኣሴሮ ማዔኔ።

12ጋዓንቴሚናኣሴዓሳዒኢካናንጋዴሮዳውሲካታሞ
ዓርቃኒ ዳንዳዒባኣሴ፤ ዬያሮ ካኣናኔ ዓሳ ዒኢካ ናንጊሢ
ዓርቄኔ፤

13 ዒስራዔኤሌ ዓሳ ዎልቃዺ ዶዲ ዶዲ ዴንዴቴያ
ካኣናኔ ዓሶ ቢያ ዳውሲ ዳኪባኣሴ፤ ጋዓንቴ ዎልቄና ማዾ
ባኣዚ ናሽኪባኣንቴ ዔያቶ ማዺሻኔ።

ዔፕሬኤሜንታ ሚናኣሴኮ ዛሎ ዓሶንታ ዓጫ
ቃሲንቶም ዖኦጬሢ

14 ዮሴፔ ፃጳ ዒያሱ ኮይላ ሙኪ፦ «ኑኡኮ ፓይዳ
ሚርጌኬ፤ ናንጊና ናንጋ ጎዳ ኑና ሚርጊሺ ዓንጄኔ፤ ሂዳዖ
ዎይቲ ኔ ኑም ዒንጋ ዓጮማ ፔቴ ሌሊ ማዔይ?» ጌይ
ዖኦጬኔ።

15 ዒያሱ ዔያቶም፦ «ዒንሢ ሚርጌም ዔፕሬኤሜኮ
ጌሜራዻ ዓጬላዒንሢም ዻካያ ማዔቴ ፔሪዛ ዓሶና ሬፓ
ዓሶና ናንጋ ዓጮ ዴንዲጋፓ ካዮ ጲሹዋቴ» ጌዔኔ።

16 ዔያታ ዒዛ ኮይላ፦ «ጌሜራዻ ዓጬላ ኑም
ጊዳያቱዋሴ፤ ሃሣ ሊካ ኑ ኬዱዋጉዲ ዒዝራዔኤሌ
ዶኦጫ ቤትሻኔና ኮይሎናይዳ ዓኣ ዻኮ ዻኮ ካታሞና
ቦኦሎናይዳ ናንጋ ካኣናኔ ዓሶኮ ሳርጌላ ዖይታ ዓንጊ ሌሊ
ማዔያ ዓኣኔ» ጌዔኔ።

17 ዒያሱዋ ዔፕሬኤሜና ዮርዳኖሴ ዎሮኮ ዓባ ጌላ
ዛላ ዴዔ ሚናኣሴ ፃጶም፦ «ጎኔ ዒንሢ ሚርጌኬ፤
ዎልቄናኣ ዒንሢ ዶዲኬ፤ ፔቴ ቤሲ ሌሊ ዒንሢምማዓኒ
ኮይሱዋሴ፤

18 ዬያሮ ካይዚ ማዔ ጌሜራዻ ዓጬላ ዒንሢሮ
ማዓንዳኔ፤ ካይዚ ማዔቴያ ካራፓ ዴንዲ ጋፖ ሄላንዳኣና
ጲሺዒንሢዓጪማሁዋቴ፤ካኣናኔ ዓሶዛሎጋዓንቴዎዚ
ዔያቶኮ ሳርጌሎ ዖይታ ዓንጊ ማዔቴያ፤ ዎልቄና ዔያታ
ዶዲታቴያ ዳኪ ዒንሢ ዔያቶ ባይዛኒ ዳንዳዓኔ» ጌዔኔ።

18
ዓቴ ዓጫ ጊሽኪንቴ ጎይፆ

1 ዖሎና ባሺ ዓጬሎ ዔያታ ዓርቄስካፓ ዒስራዔኤሌ
ዴራ ጉቤሢ ሴኤሎይዳ ቡኪንቲ፥ ናንጊና ናንጋ ጎዳ ዴሮና
ካኣማ ማኣሮ ዾቄኔ።

2 ዒስራዔኤሌ ዴሮ ባኣካፓ ዒማና ፔ ዓጪ ዔኪባኣ
ላንካይ ፃጲ ዓቲ ዓኣኔ፤

3 ዬያሮ ዒያሱ ዒስራዔኤሌ ዴሮ ኮይላ፦ «ዒንሢኮ
ቤርታኣ ዓዶንሢኮ ፆኦዛሢ ማዔ ናንጊና ናንጋ ጎዳ
ዒንሢምዒንጌዓጬሎጌሊዻካሉዋዖዓይዲሄላንዳኣና
ዒንሢ ዴዓይ?

4 ሃሢ ፔቴ ፔቴ ፃጳፓ ሃይሦ ሃይሦ ዓሲ ታኣም
ዶኦሩዋቴ፤ ፔቴ ፔቴ ፃጳ ዔካኒ ኮይሳ ዓጮ ዔራኒ
ዓጬሎኮ ጎይፆ ዛጊ ፃኣፒ ዔኪ ዬዓንዳጉዲ ዓጬሎ
ጋሮ ጉቤ ታ ዔያቶ ዳካንዳኔ፤ ዬካፓ ማዒ ዔያታ ታ ኮይላ
ሙካንዳኔ።

5 ዔያታ ዴንዲ ዛጋንዳ ዓጫ፦ ላንካዎ ፃጶም
ጊሽኪንታንዳኔ፤ ዪሁዳ ዾኦሎ ዛሎይዳ፥ ዮሴፔ ኬዶ
ዛሎይዳ ዔያቶም ዒንጊንቴ ዓጮዔኪ ናንጋንዳኔ፤

6 ዓጬሎ ላንካይ ቤሲ ፓቂ ፃኣፒጋፓ ታኣም ዔኪ
ዬዑዋቴ፤ ናንጊና ናንጋ ጎዳ ማዔ ኑ ፆኦዛሢኮ ማሊፆ
ዔራኒ ዒፃ ታኣኒ ዒንሢም ዓጋንዳኔ።

7 ያዺ ማዔቴያ ሌዊ ዓሶሮ ማዔ ባካ፦ ቄኤሴ ማዒ
ናንጊና ናንጋ ጎዳም ማዺሢታሢሮ ሃንጎ ዓሶና ዎላ
ዔያታ ዔካ ዓጪ ባኣሴ፤ ሃሣ ሮኦቤኤሌንታ ጋኣዴንታ
ሚናኣሴኮዋ ዛሎ ዓሳ ዮርዳኖሴኮ ዓባ ኬስካ ዛሎይዳ
ናንጊና ናንጋ ጎዳ ዓይላሢ፥ ሙሴ ዔያቶም ዒንጌ ዓጮ
ቤርታ ዔኪ ዻካሌኔ» ጌዔኔ።

8 ዓሶንሢ ዓጬሎኮ ጎይፆ ዛጋኒ ዴንዳንዳሢኮ ቤርታ
ዒያሱ፦ «ዓጬሎኮ ጋሮ ቢያ ዴንዲ ዒዛ ዎዚጉዴ ቤስካ
ዓኣቴያ ዛጊ ፃኣፒጋፓ ታ ኮይላማዒሙኩዋቴ፤ ታኣኒ ሃካ
ሴኤሎይዳ ዒንሢ ዛሎ ናንጊና ናንጋ ጎዳ ዖኦጫኒ ዒፃ
ዓጋንዳኔ» ጌይ ኬኤዚ ዳኬኔ፤

9 ዬካፓ ዓሶንሢ ዓጬሎ ጉቤ ሺሪ፥ ካታሞዋ ቢያ
ፃኣፒ ፃኣፒ ዓጬላ ዎዲ ላንካዎ ፃጶም ጊሽኪንታንዳቴያ
ቢራናይዳ ፃኣፒ ዓርቄኔ፤ ዒያሱ ዓኣ ቤዞ ሴኤሎ ማዒ
ዔያታሙኬኔ፤

10 ዬያሮ ዒያሱ ናንጊና ናንጋ ጎዳኮ ማሊፆ ዔራኒ
ዒፃ ዓጌኔ፤ ዬያይዲ ዒዚ ዒስራዔኤሌኮ ዓቴ ፃጶ ፔቴ
ፔቴሢም ፓቂ ፓቂ ዒንጌኔ።

ቢኢኒያሜሮ ማዒ ዒንጊንቴ ዓጮ
11ቤርታዺ ቢኢኒያሜ ፃጶኮ ፔቴ ፔቴ ቶኦኮም ዒፃሢ

ኬዴኔ፤ ዒፃሢ ኬዴ ጎይፆና ዔያቶ ዓጪ ማዔ ዓጫ
ዪሁዳና ዮሴፔ ፃጶ ዓጮናኮ ባኣካ ማዓዛ ዬይ ሃካፓ ሊካ
ኬኤዚንታ ቤዞኬ፦

12 ኬዶ ዛሎና ዔያቶኮ ዛጳ ዮርዳኖሴ ዎራፓ ዓርቃዖ
ዒያርኮኮ ኬዶ ዛሎና ሌካ ኬስኪ ዓባ ጌላ ዛሎይዳ
ዓኣ ጌሜሮ ዓጮይዴና ጌዒ ዴንዲ ዓሲ ናንጉዋ ዳውሎ
ቤትዓዌኔ ሄላኔ፤

13 ዬይ ዛጳ፦ ዾኦሎ ዛሎና ቤርታ ሎኦዛ ጌይንታ
ቤኤቴኤሌ ኬስካዖ ዾኦሌና ቤትሆሬ ዹኮና ጌይ
ዓፃሮትዓዳሬ ኬዳኔ።

14 ሃሣ ዬይ ዛጳ፦ ዬኖ ዹኮኮ ዓባ ጌላ ዛሎና
ሊካ ጳንጪንቲ ዪሁዳ ፃጶ ዓጮ ማዔ፥ ቂርያትባዓኣሌ
(ቂርያትይዓሪሜ) ባንሢ ዴንዳኔ፤ ዬይ ዓባ ኬስካ ዛሎና
ዓኣ ዛጶኬ፤

15ዾኦሎ ዛሎና ዛጳ፦ ዓባ ጌላ ዛላ ቂርያትይዓሪሜኮ
ጋፒንፃፓ ዓርቃዖ ኔፕቶሃ ጌይንታያ ዋኣፃ ዓልቃ ቤዞ ባንሢ
ዴንዳኔ።

16 ዬካፓ ራፓይሜ ዶኦጮኮ ኬዶ ዛሎ ጋፒንፃ ዓኣ
ሄኖሜዶኦጮኮሆቶናጌዒዹኮኮዴሞኬዳኔ፤ ሃሣጊንሣ
ዒያቡሳ ዓጮ ጎኦቦኮ ዾኦሎ ዛሎይዳ ዓኣ ሄኖሜ ዶኦጮ
ባንፆና ጌዒ ዔንሮጌሌ ሄላኔ፤

17 ዬካፓ ኬዶ ዛሎና ጳንጪንቲ ዒንሺሚሼ ባንሢ
ዴንዳኔ፤ ዬይና ጌዒ ጌሊሎቴ ዴንዳኔ፤ ጌሊሎቴ
ዓዱሚሜ ቲፓሢኮ ሆታ ዓኣያኬ፤ ሃሣ ዬይና ጌዒ
ሮኦቤኤሌ ናኣዚ ዻኣቤ ቦሄኔ ሹጮ ባንሢ ኬዳኔ፤

18 ኬዶ ዛሎና ዮርዳኖሴ ዶኦጮኮ ሆታ ዓኣ ጎኦቦ
ዛሎና ጌዒ ሊካ ኬዳኔ።

19 ዬይ ዛጳ፦ ቤትሆጊላ ኮይሊና ጋዓዖ ሶኦጌ ባዚኮ
ኬዶ ዛሎ፤ ዮርዳኖሴ ዎሮኮዋ ዾኦሎ ዛሎ ሄላኔ፤ ዬይ
ዾኦሎ ዛሎ ዛጶኬ።

20ዓባ ኬስካ ዛሎ ዛጳ ዮርዳኖሴ ዎሮናኬ፤ ዬይ ዓካሪ
ቢኢኒያሜ ፃጳ ፔ ዓጪማሂ ዔኬ ዓጮኮ ዛጶኬ።

21ቢኢኒያሜ ፃጳ ፔ ቶኦኮና ቶኦኮና ዔኬ ካታማ ሃካፓ
ሊካ ፓይዲንታሢኬ፦ ዒያርኮ፥ ቤትሆጊላ፥ ዔሜቄፂፄ፥

22ቤትዓሬባ፥ ዬማራይሜ፥ ቤኤቴኤሌ፥
23ዓዊሜ፥ ፓራ፥ ዖፒራ፥
24 ኬፓርዓሞናዬ፥ ዖፒናና ጌባዓ ጌይንታያ ዎሊ ዑፃ

ታጶ ላምዖ ካታማ ማዓዛ ዬያቶ ኮይላ ዻካ ዻካ ካታማና
ጉርዳና ዓኣኔ።

25ዬያጉዲ ሃሣ ጌባዖኦኔ፥ ሪማ፥ ቤዔሮቴ፥
26ሚፂጳ፥ ኬፕራ፥ ሞፃ፥
27 ሬቄሜ፥ ዪርጳዔኤሌ፥ ታራላ፥
28 ፄላዔ፥ ዔሌፔ፥ ዒያቡሳ (ዬሩሳላሜ)፥ ጊቢዓንታ

ቂርያትይዓሪሜ ጌይንታያ ዎሊ ዑፃ ታጶ ዖይዶ ካታማ
ዔያታዔኬያማዓዛዬኖካታሞኮኮይላዻካዻካካታማና
ጉርዳና ዓኣኔ።
ቢኢኒያሜ ዓሳ ፔ ቶኦኮና ቶኦኮና ዔኬ ዓጫ ዬያኬ።

19
ሲሞኦኔ ዓሶም ዔያቶሮ ማሂ ዒንጎና ዓጮ

1 ላምዓሶና ሲሞኦኔ ፃጶም ዓጫ ዒንጊንቴኔ፤ ዔያቶኮ
ዓጫ፦ ዪሁዳ ፃጶም ዒንጊንቴ ዓጮ ሳዞ ጌሌያኬ፤

2ዬይ ካታማ፦ ቤርሳቤ፥ ሼባዒ፥ ሞላዳ፥
3 ሃፃርሹዓሌ፥ ባላ፥ ዔፄሜ፥
4ዔልቶላዴ፥ ቤቱሌ፥ ሆርማ፥
5 ፂቅላጌ፥ ቤትማርካቦቴ፥ ሃፃርሱሳ፥
6ቤትሌባዖቴንታ ሻሩሄኔ ጌይንታያ ዎሊዑፃ ታጶ ሃይሦ

ካታማና ዬያቶኮ ኮይላ ዻካ ዻካ ካታማኣ ዓኣያኬ።
7 ዬያይዳ ሃሣ፦ ዓይኔ፥ ሪሞኔ፥ ዔቴሬና ዓሻና ጌይንታ

ዖይዶ ካታማንታ ዔያቶኮ ኮይላ ዻካ ዻካ ካታማኣ
ዓኣያኬ፤

8 ዾኦሎ ዛሎና ዓኣ ባዕላትቤዔሬ (ራማ) ሄላንዳኣና
ዬያ ካታሞ ኮይላ ዓኣ ዻኮ ዻኮ ካታማኣ ዔያቶሮኬ፤
ሲሞኦኔ ፃጳ ፔ ቶኦኮና ቶኦኮና ዬያ ዓጮ ዓርቄኔ፤

9 ዪሁዳ ፃጶም ዒንጊንቴ ዓጫ ሚርጌ ዳልጊ
ዓጪታሢሮ ዪሁዳ ሳዖይዳፓ ፓቂ ሲሞኦኔ ፃጶም
ዒንጊንቴኔ፤ ዬያሮ ሲሞኦኔ ፃጳ ዪሁዳ ዓሶ ዴናፓ ቤሲ
ዔካኒ ዳንዳዔኔ።

ዛብሎኦኔ ዓሶም ዒንጊንቴ ዓጮ
10 ሃይሣሶና ዛብሎኦኔ ፃጶም ዓጫ ዒንጊንቴኔ፤ ዔያታ

ዔኬ ዓጫ ዴንዲ ሳሪዴ ሄላያኬ፤
11ዔያቶኮ ዛጳ ዬካፓ ዓርቃዖ ዳባሼቴና ዮቅኔዓሜናኮ

ዓባ ጌላ ዛላ ዓኣ ዎሮ ዓርቂ ዓባ ኬስካ ዛሎና ዴንዲ
ማርዒላ ሄላኔ።

12 ሳሪዴኮ ሱኮና ጌይፃ፦ ዓባ ኬስካ ዛሎና
ኪስሎቴታቦሬጊዴናጌዒዳብራቴናዴንዲያፒዓኔሄላኔ።

13 ዬይና ዓባ ኬስካ ዛሎና ሪሞኔ ባንሢ ዔኪ ዴንዳ
ጎይፆና ኔዓባንሢጳንጪንቲዴንዳዖጋቴሬናጌዒዒትቃፂኔ
ሄላያኬ፤

14ኬዶዛሎና ጊንሣ፦ ሃናቶኔ ባንሢ ጳንጪንቲ ዴንዳዖ
ጋፒንፃ ሂፕታህዔኤሌ ዶኦጮና ማዓኔ።

15 ዬይካ ዓኣ ካታማ፦ ቃፃቴ፥ ናህላሌ፥ ሺምሮኔ፥
ዪዳላንታ ቤኤቴሌሄሜ ጌይንታ ታጶ ላምዖ ካታማና
ዬያቶኮ ኮይላ ዻካ ዻካ ካታማኣ ዓኣኔ፤

16 ዬይ፦ ዼኤፖ ዼኤፖ ካታሞንታ ዻኮንታ ዛብሎኦኔ
ፃጶምፔቶኦኮናቶኦኮናዔያቶዓጪማሂዒንጎናዓጮኬ።

ዪሳኮኦሬ ዓሶም ዒንጊንቴ ዓጮ
17 ዖይዳሶና ዪሳኮኦሬ ፃጶም ዓጫዒንጊንቴኔ፤
18ዔያቶኮ ዓጫ ሃካፓ ሊካ ፓይዲንታ ካታሞ ፔ ጋራ

ዔካያኬ፦ ዒዝራዔኤሌ፥ ኬሱሎቴ፥ ሹኔሜ፥
19 ሃፓራይሜ፥ ሺዖኔ፥ ዓናሃራቴ፥
20ራቢቴ፥ ቂሺዮኔ፥ ዓቤፅኔ፥
21 ሬሜቴ፥ ዔንጋኒሜ፥ ዔንሃዳኔና ቤትጳፅፄንታኬ፤
22ዔያቶኮ ዛጳ ዮርዳኖሴዎሮናማዓዛዔያታ ታኣቦሬና

ሻሃፁማና ቤትሼሜሼኔናኮ ዓሺኒ ማዒ ካኣማኔ፤ ዬይ
ካታማቢያ ታጶ ላሆማዓዛዔያቶ ኮይላ ዻካ ዻካ ካታማ
ዓኣኔ፤

23 ዬያሮ ዬያታ ዼኤፖ ዼኤፖ ካታሞንታ ዻኮንታ
ዪሳኮኦሬ ፃጶም ፔ ቶኦኮና ቶኦኮና ዒንጎና ዓጮ ጋራ
ዓኣያኬ።

ዓሴኤሬ ዓሶም ዒንጊንቴ ዓጮ
24ዶንጋሶና ዓሴኤሬ ፃጶም ዓጫዒንጊንቴኔ፤
25ዔያቶኮ ዓጫ ሃካፓ ሊካ ፓይዲንታ ካታሞ ፔ ጋራ

ዔካያኬ፦ ሄልቃቴ፥ ሃሊ፥ ቤፄኔ፥ ዓክሻፔ፥

26 ዓላሜሌኬ፥ ዓምዓዴንታ ሚሾዓሌንታኬ፤ ዓባ ጌላ
ዛሎና ቄርሜሎሴና ሺሆርሊብናቴ ካታሞና ዓሺኒ ማዒ
ካኣማኔ፤

27ዬይና ዓባኬስካ ባንሢጳንጪንቲዛጳቤትዔሜቄና
ጌዒ ኔዒዔኤሌ ዴንዳ ጎይፆና ዛብሎኦኔና ሂፕታህዔኤሌ
ዶኦጮ ዛጶና ካኣሚ ካኣሚ ዴንዲ ቤትዳጊኔ ሄላኔ። ኬዶ
ዛሎና ካቡሌ፥

28 ዔብሮኔ፥ ሬሆቤ፥ ሃሞኔንታ ቃናይንታይዴና ጌዒ
ዼኤፖ ሲዶና ጎዖዞ ሄላኔ።

29 ዬይ ዛጳ፦ ኬኤሎ ዲፆና ኮይላ ዲርቂንቴ ፂሮሴ
ካታሞ ሄላዖ ራማ ባንሢ ጳንጪንቲ ዴንዳኔ፤ ዬካፓ
ሃሣ ጋፒንፃ ሜድቴራኒያ ባዞ ማዓዛ ጊንሣ ሆሳ ባንሢ
ጳንጪንቲ ዴንዳኔ፤ ዬያ ዓጮ ጋራ ዓኣ ካታማ፦ ማሃላቤ፥
ዓክዚቤ፥

30 ዑማ፥ ዓፒቄና ሬሆቤ ጌይንታያ ላማታሚ ላምዖ
ካታማና ዬያቶ ኮይሎይዳ ዻካ ዻካ ካታማኣ ዓኣያኬ፤

31ዓካሪዬይዼኤፖዼኤፖካታሞንታዻኮንታዓሴኤሬ
ፃጶም ፔ ቶኦኮና ቶኦኮና ዔያቶ ዓጪ ማሂ ዒንጎና ዓጮ
ጋራ ዓኣያኬ።

ኒፕታኣሌኤሜ ዓሶም ዒንጊንቴ ዓጮ
32ላሃሶና ኒፕታኣሌኤሜ ፃጶም ዒንጊንቴኔ፤
33 ዔያቶ ዓጮኮ ዛጳ፦ ሄሌፔይዳፓ ዓርቃዖ

ዓዳሚንቄቤና ያሚኔ ባንፆና ጌዒ ሺራ ካራ ዮርዳኖሴ ዎሮ
ማዓዛ ዴንዲ ላቁሜና ጌዒ ዳዕናኒሜ ሻኣቦ ሄላኔ።

34ዬካፓ ዛጳ፦ ዓባ ኬስካ ዛሎና ዓዝኖትታቦሬ ባንሢ
ጳንጪንቲ ዴንዳኔ፤ ዬይና ጌይ ሁቆቄ ሄሊ፥ ዾኦሎ ዛሎና
ዛብሎኦኔ፤ ዓባ ጌላ ዛሎና ዓሴኤሬ፤ ዓባ ኬስካ ዛሎና
ዮርዳኖሴ ሄላኔ።

35 ሃሣ ዔያቶኮ ኬኤሎ ዲፆና ዲርቂንቴ ካታማ፦
ፂዲሜ፥ ፄሬ፥ ሃማቴ፥ ራቃቴ፥ ኬናሬቴ፥

36ዓዳማ፥ ራማ፥ ሃፆሬ፥
37ቄዴሼ፥ ዔድሬዒ፥ ዔንሃፆሬ፥
38 ዪርዖኔ፥ ሚግዳልዔኤሌ፥ ሆሬሜ፥ ቤትዓናቴና

ቤትሼሜሼ ጌይንታያ ታጶ ታዞጳ ካታማ ማዓዛ ዬያቶ
ኮይላ ዻካ ዻካ ካታማኣ ዓኣኔ፤

39 ዓካሪ ዬይ ዼኤፖ ዼኤፖ ካታሞንታ ዻኮንታ
ኒፕታኣሌኤሜ ፃጶም ፔ ቶኦኮና ቶኦኮና ዔያቶ ዓጪ ማሂ
ዒንጎና ዓጮ ጋራ ዓኣያኬ።

ዳኣኔ ዓሶም ዒንጊንቴ ዓጮ
40ላንካሶና ዳኣኔ ፃጶም ዓጫዒንጊንቴኔ፤
41ዔያቶኮ ዓጫ ሃካፓ ሊካ ፓይዲንታ ካታሞ ፔ ጋራ

ዔካያኬ፦ ፆርዓ፥ ዔሽታዖሌ፥ ዒርሼሜሼ፥
42ሻዓልቢሜ፥ ዓያሎኔ፥ ዪታላ፥
43ዔሎኔ፥ ቲሚና፥ ዔቅሮኔ፥
44ዔልቴቄኔ፥ ጊብቶኔ፥ ባዕላቴ፥
45ዓይሁዴ፥ ቤኔቤራቄ፥ ጋትሪሞኔ፥
46ሜያርቆኔ፥ ራቆኔና ዬያጉዲ ሃሣ ዒዮጴ ኮይሎይዳ

ዓኣ ዓጮንታኬ።
47 ዳኣኔ ዴራ ዬያ ዓጮ ዻካላኒ ዳንዳዒንቱዋኣሢ

ዛጌ ዎዶና ዔያታ ላዪሼ ዴንዲ ዖሊ ካታሜሎ ዓርቄኔ፤
ዒኢካ ዓኣ ዓሶ ዎዺ ጋፒሲ ፔ ዓጪ ማሂ ዔካዖ ዱንኪ
ዒዞይዳ ዴዔኔ፤ ዬኖ ካታሜሎኮ ሱንፆ ዔያታ ላኣሚ
ዔያቶኮ ቤርታኣ ዓዳሢ ሱንፆና ዳኣኔ ጌይ ጌሤኔ፤

48 ዬያሮ ዬይ ዼኤፖ ዼኤፖ ካታሞንታ ዻኮንታ ዳኣኔ
ፃጶም ፔ ቶኦኮና ቶኦኮና ዔያቶ ዓጪማሂ ዒንጎና ዓጮኮ
ጋራ ዓኣያኬ።

ጋፒንፃ ዒያሱም ዒንጊንቴ ዓጮ
49 ዒስራዔኤሌ ዓሳ ዓጬሎ ጊሽቲ ጋፔስካፓ ኔዊ

ናኣዚ፥ ዒያሱም ሳዔሎይዳፓ ፓቂ ዒዛ ዓጪማሂ ዔያታ
ዒንጌኔ፤

50 ናንጊና ናንጋ ጎዳ ዒዛ ዓይሤ ጎይፆና ጌሜራ
ሚርጌ ዓኣ ዔፕሬኤሜ ዓጮይዳ ዒዛምዒንጋንዳጉዲዒ
ዖኦጬ፥ ቲምናትሴራሄ ጌይንታ ካታሜሎ ዒዛም ዔያታ
ዒንጌኔ፤ ዬኖ ካታሜሎ ጊኢጊሺ ማዢ ዒ ናንጋ ቤሲ
ማሄኔ።

51 ቄኤሳሢ ዓላዜሬንታ ኔዊ ናኣዚ ዒያሱንታ
ዒስራዔኤሌ ዓሶኮ ዱማ ዱማ ፃጶ ሱኡጎንታ ዓፒሎና
ማዢንቴ ናንጊና ናንጋ ጎዳ ዴሮና ካኣማ ማኣሮ ካራ፥
ሴኤሎይዳ፥ ናንጊና ናንጋ ጎዳ ዓኣ ቤዞይዳ ዒስራዔኤሌ
ዓሶም ዒፃ ዓጊ ዓጊ ዬያ ዓጮ ቢያ ዒንጌኔ። ዬያይዲ
ሳዔሎ ዔያታ ጊሽኪ ጋፒሴኔ።

20
ዓኣሺንቲ ቶሎ ካታሞ

1ዬካፓ ናንጊና ናንጋ ጎዳ ዒያሱም፦
2 «ሙሴ ዒንሢም ኬኤዛንዳጉዲ ታ ዓይሤ ጎይፆና

ዓሲዎዼዓሲዓኣሺንቲቶላካታማዔያታዱማሳንዳጉዲ
ዒስራዔኤሌ ዓሶም ኬኤዜ፤

3 ዓይጎ ዓሲያ ማሊባኣዖ ዓሲ ዎዼቴ፥ ዬኖ ካታሜሎ
ዴንዲ ኮሞ ዔካኒ ጋዓ ዓሶፓ ቶላያ ማዖንጎ፤

4 ዬይ ዓሢ ዬንሢ ካታሞንሢፓ ፔቴማ ሩኡሪ ዴንዲ
ካታሜሎ ጌሎ ካሮይዳ ዓኣ ዎጎ ዎጋ ዓሶም ማዺንቴ
ባኮ ቢያ ኬኤዞንጎ፤ ዬካፓ ዔያታ ዒዛ ካታሞ ጌልዚ፥ ዒ
ናንጋንዳ ቤሲ ዒንጋዛ ዒኢካ ዒ ዴዖንጎ።

5 ዒዛ ዎዺ ኮሜ ማሃኒ ኮዓ ዓሲ ዒዛ ጊንፆ ኮዒ
ሙኬቴ፥ ካታሞ ዓሳ ዬያ ዓሢ ዒዛም ኬሲ ዒንጋንዳያ
ኮይሱዋሴ፤ ዒ ዓሢ ዎዼሢ ኮሜዔካኒማሊቱዋንቴ ኩቺ
ዻቢንቲና ማዔሢሮ ዒዛ ዔያታ ዓውሳንዳያ ኮይሳኔ፤

6 ዬይ ዓሢ ዎጎ ዎጋ ዓሶ ቤርቶ ሺኢኪ ዎጊንታንዳያ
ሄላንዳኣና፥ ሃሣ ዬኖ ዎዶና ቄኤሶ ቢያሢኮ ሱኡጌ ማዒ
ማዻሢ ሃይቃንዳያ ሄላንዳኣና ዬኖ ካታሞይዳ ዒ ናንጋኒ
ዳንዳዓኔ፤ ዬካፓቤርታዒዓኣሺንቲሙኬካታሞይዳዓኣ
ፔ ማኣሪ ዴንዳኒ ዳንዳዓኔ» ጌዔኔ።

7 ዬያሮ ዮርዳኖሴ ዎሮኮ ዓባ ጌላ ዛላ ጌሜራ
ሚርጌ ዓኣ ኒፕታኣሌኤሜ ዓጮኮ ጌሊላይዳ ዓኣ፥ ቄዴሼ
ጌይንታዞ፤ ሃሣ ጌሜራ ሚርጌ ዓኣ ዔፕሬኤሜ ዓጮይዳ
ዓኣ ሴኬሜና ጌሜራ ሚርጌ ዓኣ ዓጮ ዪሁዳይዳ
ኬብሮኦኔ (ዓርባዒ ካታሞ) ጌይንታዞ ዔያታ ዱማሴኔ።

8 ዬያጉዲ ሃሣ ዮርዳኖሴ ሱካ፥ ዒያርኮኮ ዓባ
ኬስካ ዛሎና ሮኦቤኤሌ ፃጶ ዓጮይዳ ዼጌ ቤሲ ማዔ
ዓሲ ናንጉዋ ዳውሎይዳ ዓኣ ቤፄሬ፤ ጋኣዴ ፃጶ ዓጫ
ጌሌዓዴይዳ ዓኣ ራሞቴና ሃሣ ሚናኣሴ ፃጶ ዓጫ፥
ባኣሳኔይዳ ዓኣ ጎላኔ ካታሞዋ ዶኦሪ ዔያታ ዱማሴኔ።

9 ዬንሢ ካታማ ዒስራዔኤሌ ዴሮና ዔያቶ ባኣካ ናንጋ
ሜሌ ዓጮ ዓሶና ዓሲ ዎዼቴ ቶሊ ዓታንዳ ካታሞንሢኬ፤
ዓይጎ ዓሲያ ማዖም ኩቺ ዻቢንቲና ዓሲ ዎዼቴ ዎጎ
ዎጋ ዓሳ ዒዛይዳ ዎጊባኣንቴ ዎዺንቱዋጉዲ ዬንሢ

19:47 ሱኡጎ. ማፃ 18፡27-29። 20:1 ፓይ. ማፃ 35፡6-32፤ ላሚ. ዎማ 4፡41-43፤ 19፡1-13።

ካታሞንሢፓ ፔቴማ ዴንዲ ኮሞ ማሃኒ ጋዓ ዓሶፓ ቶሊ
ዓታኒ ዳንዳዓኔ።

21
ሌዊ ዓሶም ዒንጊንቴ ካታሞ

1 ሌዊ ፃጶ ማኣሮ ማኣሮ ሱኡጋ ቄኤሳሢ ዓላዜሬንታ
ኔዊ ናኣዚ ዒያሱንታ ዒስራዔኤሌ ዓሶኮ ዱማ ዱማ ፃጶ
ሱኡጎንታ ኮይላሙኬኔ፤

2ዒኢካ ካኣናኔይዳ ዓኣ ሴኤሎዔያቶ ኮይላሙካዖ፦
«ዒንሢኑምኑኡኒ ናንጋንዳካታማንታኮይላ ቆልሞሄንቃ
ቤሲንታ ዒንጋንዳጉዲ ናንጊና ናንጋ ጎዳ ሙሴም ኬኤዚ
ዒንሢ ዓይሤኔ» ጌዔኔ።

3 ዬያሮ ናንጊና ናንጋ ጎዳ ዓይሤ ጎይፆና ዒስራዔኤሌ
ዴራ ሌዊ ዓሶም ሃካፓ ሊካ ኬኤዚንታ ካታሞንታ ቆልማ
ሄንቃ ቤዞንታ ዔያቶኮ ዓጮይዳፓ ፓቂ ዒንጌኔ።

4ዒፃሢ ቤርታዺ ቄዓቴ ዓሶም ኬዴኔ፤ ሌዊ ፃጲ ማዔ
ቄኤሳሢ፥ ዓኣሮኔ ዜርፆም ታጶ ሃይሦ ካታማ ዒፃ ዓጊንቲ
ዓጊንቲጊሽኪንቴኔ፤ዬይካታማዔውቴሢዪሁዳዓጫፓ፥
ሲሞኦኔንታ ቢኢኒያሜንታ ዓጫፓኬ፤

5 ዓቴ ቄዓቴ ዜርፆም ዔፕሬኤሜንታ ዳኣኔንታ ዓባ ጌላ
ዛላ ዓኣ ሚናኣሴ ዓሶ ዓጮናይዳፓ ታጶ ካታማ ዒፃ ዓጊ
ዓጊ ዒንጊንቴኔ።

6 ጌርሾኔ ዜርፆም ዪሳኮኦሬንታ ዓሴኤሬንታ
ኒፕታኣሌኤሜንታ ባኣሳኔይዳ ዓባ ጌላ ዛላ ዓኣ ሚናኣሴ
ዓሶ ዓጮናይዳፓ ፓቂንቲ ዔውቲ ታጶ ሃይሦ ካታማ
ዒንጊንቴኔ።

7 ሜራሪ ዓሶም ፔ ቶኦኮና ቶኦኮና ሮኦቤኤሌ
ዓጮይዳፓ፥ ጋኣዴና ዛብሎኦኔሲናይዳፓኣ ፓቂ ታጶ ላምዖ
ካታማ ዒንጊንቴኔ።

8 ናንጊና ናንጋ ጎዳ ሙሴም ኬኤዜ ጎይፆና
ዒስራዔኤሌ ዴራ ዬንሢ ካታሞንሢና ቆልማ ሄንቃ ቤዞና
ዒፃ ዓጊ ዓጊ ሌዊ ዓሶም ጊሽኬኔ።

9 ዪሁዳና ሲሞኦኔ ፃጶ ዓጮናይዳፓ ሃካፓ ሊካ ሱንፃ
ኬኤዚንቴ ካታማ ዔያቶም ዒንጊንቴኔ፤

10ዒፃሢ ቤርታዺ ሌዊ ፃጲ ማዔ ዓኣሮኔ ዜርፆ ቄዓቴ
ዓሶም ኬዴሢሮ ዔያቶም ዒንጊንቴኔ።

11 ዬያሮ ጌሜራ ሚርጌ ዓኣ ዪሁዳ ዓጮይዳ ዓርባዒ
ካታሞ፤ ኮይላ ዓኣ ቆልማ ሄንቃ ቤዞና ዒስራዔኤሌ ዓሳ
ዔያቶም ዒንጌኔ፥ ዬና ኬብሮኦኔ ጌይንታኔ፤ ዬይ ዓርባዒ
ጎዖ ዓሢ ዔናኣቄኮ ዓዶኬ።

12 ጋዓንቴ ካታሜሎኮ ኮይላ ዓኣ ጎዦና ጉርዶና
ቤርታዺ ዪፑኔ ናኣዚ ካኣሌቤምዒንጊንቴያኬ።

13 ዓሶ ዎዼ ዓሳ ዓኣሺንቲ ቶላ ኬብሮኦኔ ካታሞዋ
ኮይላ ቆልማ ሄንቃ ቤዞና ዎላ፥ ዬያጉዲ ሃሣ ሃካፓ ሊካ
ፓይዲንታ ካታማኣ ዓኣሮኔ ዜርፆም ዒንጊንቴኔ፤ ዬያታ
ሊቢና፥

14 ያቲሬ ዔሽቴሞዓ፥
15ሆሎኔ፥ ዴቢሬ፥
16 ዓይኔ፥ ዪፃንታ ቤትሼሜሼንታ ቆልማ ሄንቃ ቤዞና

ዪሁዳ ዓጮና ሲሞኦኔ ዓጮናይዳፓ ፓቂንቲ ዔውቲ
ዒንጊንቴ ታዞጳ ካታማኬ።

17ቢኢኒያሜዓጫፓ ዖይዶካታማፓቂዔያቶምቆልማ
ሄንቃ ዓጮና ዎላ ዒንጊንቴኔ፤ ዬያታ ጌባዖኦኔ፥ ጌባዒ፥

18ዓናቶቴንታ ዓልሞኔ ጌይንታዞንሢኬ።
19ዓኣሮኔ ዜርፆማዔ ቄኤሶም ቆልማ ሄንቃቤዞና ዎላ

ዎላ ታጶ ሃይሦ ካታማ ዒንጊንቴኔ።

20 ሃንጎ ሌዊ ፃጲ ማዔያ ቄዓቴ ዓሶም ዔፕሬኤሜ
ዓጫፓ ፓቂ ዒንጊንቴኔ።

21ዔያቶም ዒንጊንቴ ዖይዶ ካታማ ዓኣኔ፤ ዬያታ፦ ዓሶ
ዎዼ ዓሳ ዓኣሺንቲ ቶላ ሴኬሜካታሞንታ ጌሜራዻ ዓጮ
ዔፕሬኤሜይዳ ዓኣ ጌዜሬንታ፥

22 ቂብፃይሜንታ ቤትሆኔንታ ቆልማ ሄንቃ ቤዞና
ዎላኬ።

23 ዳኣኔ ዓጮይዳፓ ፓቂንቲ ዔያቶም ቆልማ ሄንቃ
ቤዞናዎላዒንጊንቴ ዖይዶካታማዓኣኔ፤ ዬያታ፦ዔልቴቄ፥
ጊቤቶኔ፥

24ዓያሎኔና ጋትሪሞኔናኬ።
25ዓባ ጌላ ዛሎና ሚናኣሴ ዓጮይዳፓ ፓቂንቲ ቆልማ

ሄንቃ ቤዞና ዎላ ዒንጊንቴ ላምዖ ካታማ ዓኣኔ፤ ዬንሢ
ታዕናኬና ጋትሪሞኔናኬ።

26 ዬያታ ቄዓቴ ዜርፃ ቆልሞ ሄንቃ ቤሲና ቤሲና ዎላ
ዎሊ ዑፃ ታጶ ካታማ ዔኬኔ።

27 ጌርሾኔ ፃጶ ማዔ፥ ሃንጎ ሌዊ ዓሶም ሃካፓ ሊካ
ፓይዲንታ ቤዛ ዒንጊንቴኔ፦ ሚናኣሴ ፃጶኮ ዛሎ ዓሶ
ዓጮይዳፓ ባኣሳኔይዳ ዓሶ ዎዼ ዓሳ ፑኒንቲ ዓታ ካታሞ
ጎላኔናዔሽቴራናጌይንታያዬንሢላምዖካታሞንሢኮይላ
ዓኣ ቆልማ ሄንቃ ቤዞና ዎላ ዒንጊንቴኔ፤

28 ሃሣ ዪሳኮኦሬ ዓጮይዳፓ ቆልማ ሄንቃ ቤዞና ዎላ
ፓቂ ዒንጊንቴ ዖይዶ ካታሞንሢ፦ ቂሻዮኔ፥ ዳብራቴ፥

29 ያርሙቴና ዒንጋኒሜናኬ፤
30 ዓሴኤሬ ዓጮይዳፓ ቆልማ ሄንቃ ቤዞና ዎላ ፓቂ

ዒንጊንቴ ዖይዶ ካታሞንሢ፦ ሚሻዓሌ፥ ዓብዶኔ፥
31 ሄልቃቴና ሬሆቤናኬ፤
32 ኒፕታኣሌኤሜ ዓጮይዳፓ ቆልማ ሄንቃ ቤዞና ዎላ

ፓቂዒንጊንቴ ሃይሦካታሞንሢ፦ጌሊላይዳዓሶዎዼዓሳ
ዓኣሺንቲ ቶላ ቄዴሼ፥ ሃሞቴ፥ ዶሬና ቃርታኔናኬ።

33 ዬያሮ ጌርሾኔ ፃጳ ጉቤሢ ዎሊ ዑፃ ቆልማ ሄንቃ
ቤዞና ዎላ ታጶ ሃይሦ ካታማ ዔኬኔ።

34 ሜራሪ ጎዖሢ ሾዔ ሃንጎ ሌዊ ዓሶም ዛብሎኦኔ
ዓጮይዳፓ ቆልማ ሄንቃ ቤዞና ዎላ ፓቂ ዒንጊንቴ ዖይዶ
ካታሞንሢ ዮቅኔዓሜ፥ ቃርታ፥

35ዲሞናና ናህላሌናኬ።
36 ሮኦቤኤሌ ዓጮይዳፓ ቆልማ ሄንቃ ቤዞና ዎላ ፓቂ

ዒንጊንቴ ዖይዶ ካታሞንሢ ቤፄሬ፥ ያሃፄ፥
37ቄዴሞቴና ሜፓዓቴናኬ፤
38 ጋኣዴ ዓጮይዳፓ ቆልማ ሄንቃ ቤዞና ዎላ ፓቂ

ዒንጊንቴ ዖይዶ ካታሞንሢ ዓሲ ዎዼ ዓሳ ዓኣሺንቲ ቶላ
ካታሞፓ ፔቴዞ ማዔያ ጌሌዓዴ ዓጮይዳ ዓኣ ራሞቴ፥
ማሂናይሜ፥

39 ሃሴቦኦኔና ያዕዜሬናኬ፤
40ዬያሮ ሌዊ ዓሶ ማዔሜራሪ ዓሶምዒንጊንቴ ካታማ

ታጶ ላምዖኬ።
41-42 ዒስራዔኤሌ ዓሶ ዓጮይዳፓ ዖይዲታሚ ሳሊ

ካታማ ቆልማ ሄንቃ ቤዞና ዎላ ሌዊ ዓሶም ዒንጊንቴኔ።

ዒስራዔኤሌ ዓሳ ዓጬሎ ዻካሊ ኮሺ ናንጌሢ
43ናንጊና ናንጋ ጎዳዔያቶኮቤርታኣዓዶንሢምዒንጋኒ

ጫኣቄ ዓጬሎ ቢያ ዒስራዔኤሌ ዓሶም ዒንጌኔ፤ ዔያታ
ዓጬሎዔኪ ዻካሌስካፓ ሜታ ባኣያ ኮሺ ናንጌኔ፤

44 ሃሣ ናንጊና ናንጋ ጎዳ ዔያቶኮ ቤርታኣ ዓዶንሢም
ጫኣቄ ጎይፆና ዔያታ ናንጋ ቤዞ ቢያይዳ ኮሹሞ
ዔያቶም ዒንጌኔ፤ ዔያቶኮ ሞርኮ ናንጊና ናንጋ ጎዳ

21:2 ፓይ. ማፃ 35፡1-8።

ዔያቶ ባሺሲሳሢሮ ፔቴታዖ ሞርካ ዔያቶ ዖሊ ባሻኒ
ዳንዳዒባኣሴ።

45ያዺዲናንጊና ናንጋ ጎዳዒስራዔኤሌዓሶምጫኣቄ
ጫኣቁማ ቢያ ኩሜኔ፤ ፔቴታዖ ዓቴ ባኣዚ ባኣሴ።

22
ዒያሱ ዓባ ኬስካ ዛላፓሙኬ ፃጶ ማሂ ዳኬሢ

1ዬካፓ ዒያሱ ሮኦቤኤሌንታ ጋኣዴንታ ሚናኣሴ ዓሶኮ
ዓባ ኬስካ ዛላ ዓኣ ዓሶ ፔቴይዳ ዔኤላዖ፦

2 «ናንጊና ናንጋ ጎዳኮ ዓይላሢ፥ ሙሴ ዒንሢ ዓይሤ
ባኮ ቢያ ማዺ ዒንሢ ኩንሤኔ፤ ሃሣ ታ ዓይሤ ባኮዋ ቢያ
ዒንሢማዼኔ፤

3ዒንሢሃይካሚርጌዴዔቴያዒንሢዓሶዒስራዔኤሌ
ፃጶ ዒንሢ ሃሺባኣሴ፤ ናንጊና ናንጋ ጎዳ ማዔ ዒንሢኮ
ፆኦዛሢ ዒንሢ ዓይሤ ባኮ ዛጊ ዒንሢማዺኩንሤኔ።

4 ሃሢ ናንጊና ናንጋ ጎዳ ማዔ ዒንሢኮ ፆኦዛሢ
ዒንሢም ጫኣቄ ጎይፆና ዒንሢ ዓሶ ዒስራዔኤሌ ፃጶም
ኮሹሞ ዒንጌኔ፤ ዬያሮ ናንጊና ናንጋ ጎዳ ዓይላሢ ሙሴ
ዒንሢም ዒንጌ፥ ዮርዳኖሴ ዎሮኮ ሱካ ዓባ ኬስካ ዛላ
ዓኣ፥ ዒንሢ ዓጪማሂ ዒንሢ ዔኬ ዓጮ ዴንዱዋቴ።

5 ሙሴ ዒንሢም ኬኤዜ ዎጎና ዳምቦና ዛጊ ማዺ
ኩንሡዋቴ፤ ዬይ ዓይጎዳይ ጌዔቴ፦ ‹ናንጊና ናንጋ
ጎዳ ማዔ ዒንሢኮ ፆኦዛሢ ናሽኩዋቴ፤ ዒዚ ዓይሣ
ጎይፆ ናንጉዋቴ፤ ዒዛኮ ዓይሢፆ ካፑዋቴ፤ ዒዛም
ጉሙርቂንታያ ማዒ ጉቤ ዒናፓ፥ ጉቤ ሼምፓፓ ዒዛም
ማዹዋቴ› ጋዓሢኬ» ጌዔኔ።

6ዬካፓዒያሱዔያቶዓንጂዳካዛዔያታፔማኣሪማዒ
ዴንዴኔ።

7 ሙሴ ሚናኣሴ ፃጶኮ ዛሎም ባኣሳኣኔ ዓጮይዳ
ዔያቶሮ ማዓ ዓጪ ዒንጌኔ፤ ሃንጎ ዓቴ ዛሎ ዓሶም ሃሣ
ዒያሱ ዮርዳኖሴ ዎሮኮ ዓባ ጌላ ዛሎይዳ ሃንጎ ዔያቶ ፃጶ
ባኣካ ዓጪዒንጌኔ፤ ዒያሱ ዔያቶ ዳካኣና ዓንጂ ዳኬኔ።

8 ዒዚ ዒማና ዔያቶም፦ «ሃሢ ዒንሢ ሚርጌ ባይ፥
ዓንጊ ቢራ፥ ዎርቄ፥ ሞኦና ዓንጊንታሜሌ ዓንጎንታሚርጌ
ማኣዖዋ ዒንሢኮ ሞርኮይዳፓ ዲዒ ዔኪ ዖርጎጪ ዒንሢ
ዓጮማዒዒንሢዴንዳንዳኔ፤ ዬያሮዒንሢዬያይዲዔኬ
ባኮ ዒንሢ ዓሶና ዎላ ጊሽቱዋቴ» ጌዔኔ።

9 ዬያይዲ ሮኦቤኤሌንታ ጋኣዴንታ ሚናኣሴ ፃጶኮዋ
ዛሎንታ ካኣናኔ ዓጫ ዓኣ ሴኤሎይዳ ዒስራዔኤሌ ዓሶ
ሃሺ፥ ናንጊና ናንጋ ጎዳ ሙሴም ኬኤዚ ዓይሤ ጎይፆና
ዔያቶም ዒንጊንቴ ዓጮ ጌሌዓዴ ማዒ ዴንዴኔ።

10-11ሮኦቤኤሌንታ ጋኣዴንታሚናኣሴ ፃጶኮዋዛሎንታ
ዮርዳኖሴ ዎሮ ዓጫ ካኣናኔ ዓጮይዳ ዓኣ፥ ጌሊሎቴ
ሄላዖ ዎሮ ዓጮይዳ ፆኦሲም ዒንጎ ቤሲ ዼኤፒ ማዤኔ፤
ዬይ ዔያቶ ዓጮይዳ ማዢንቴሢ ሃንጎ ዒስራዔኤሌ ዓሳ
ዋይዜኔ፤

12 ዔያታ ዬያ ዋይዛዖ ቢያሢ ፔቴይዳ ሴኤሎ ሙኪ
ቡኪንቲ ዓባ ኬስካ ዛላ ዓኣ ፃጶ ዖላኒ ጊኢጊንቴኔ።

13ዔያታ ዖላንዳሢኮ ቤርታዺ ቄኤሳሢ ዓላዜሬ ናኣዚ
ፒንሃሴ ጌሌዓዴይዳ ዓኣ፥ ሮኦቤኤሌንታ ጋኣዴንታ ዓባ
ኬስካ ዛላ ናንጋ ሚናኣሴ ፃጶንታ ኮይላ ዳኬኔ፤

14ዒዛናዎላታጶዼኤፒዼኤፒቢታንቶ ዓሲዳኪንቴኔ፤
ዬያታ ዓባ ጌላ ዛላ ዓኣ ፔቴ ፔቴ ፃጶኮ ሱኡጋፓ ሱኡጋፓ
ኬስኬያኬ፤

15 ዔያታ ዒማና ሮኦቤኤሌንታ ጋኣዴንታ ዓባ ኬስካ
ዛላ ናንጋ ሚናኣሴ ፃጶኮዋ ዛላ ናንጋ ጌሌዓዴ ዓጮ
ዴንዳዖ፦

16 «ናንጊና ናንጋ ጎዳኮ ዴራ ቢያሢ ዒንሢም ሂዚ
ጋዓኔ፦ ‹ናንጊና ናንጋ ጎዳ ማዔ ዒስራዔኤሌ ፆኦዛሢ
ቤርታ ሃያጉዴ ፑርታ ባኣዚ ዓይጋ ዒንሢ ማዼይ? ሃያ
ፆኦሲም ዒንጎ ባኮ ዒንጎ ቤዞ ዒንሢሮ ኮሺፆና ናንጊና
ናንጋ ጎዳም ዓይሢንቲ ዒፄያ ዒንሢ ማዔኔ፤ ሃሣ ዒዛ
ዒንሢ ሃሼያ ማዔኔ፤

17 ናንጊና ናንጋ ጎዳ ዴሮይዳ ፑርቶ ዶርዓሢ
ዓጋንዳጉዲማሄያ፥ ፔዖሬይዳ ኑ ማዼ ጎሞዒንሢ ዋሊያ?
ዬያ ጎሞይዳፓ ሃኖ ሄላንዳኣና ኑ ጌኤሽኪባኣሴ፤ ዬይ ኑም
ጊዶ ዒፄምዳ?

18 ዒንሢ ሃሣ ናንጊና ናንጋ ጎዳ ሃሺ ዎዚም ታኣካኒ
ጋዓይ? ሃኖ ዒንሢ ናንጊና ናንጋ ጎዳም ዓይሢንቶ ዒፄቶ
ዚሮ ዒዚ ዒስራዔኤሌ ዴሮ ጉቤሢዳ ዻጋዻንዳኔ።

19 ሃይ ሃሢዒንሢ ናንጋ ዓጫዒኢቴያ ማዔቴ ዓፒሎና
ማዦና፥ ናንጊና ናንጋ ጎዳ ዴሮና ካኣማማኣራ ዾቂንቲ ዓኣ
ቤዞዒዛኮይላሙኩዋቴ፤ ዬካፓ ኑ ዓጮይዳፓዒንሢም
ጊኢጋ ቤሲ ዔኩዋቴ፤ ጋዓንቴ ናንጊና ናንጋ ጎዳም ዒንጎ
ባኮ ዒንጎ ቤሲ ማሂ ኮሾናሢፓ ሜሌ ቤሲ ማዢ ናንጊና
ናንጋ ጎዳንታ ኑናንታም ዋይዚ ዒፃያ ማዒፖቴ።

20 ሃያኮ ቤርታ ዛራሄ ናኣዚ ዓካኔ ዋይዞ ዒፂ
ባይዞንጎ ጌይንቴ ባኮ ዔኬም ናንጊና ናንጊና ጎዳኮ ዻጋ
ዒስራዔኤሌ ዴሮ ጉቤሢዳ ሙኪባይ? ዒዞና ባይቄሢ
ዒዛ ሌሊቱዋሴ› » ጌዔኔ።

21ዬያሮ ሮኦቤኤሌንታ ጋኣዴንታ ዓባ ኬስካ ዛላ ናንጋ
ሚናኣሴ ፃጶኮ ዛሎንታ ዓባ ጌላ ዛላፓ ሙኬ፥ ፃጶኮ
ሱኡጎም ማሃዖ፦

22 «ቢያፓ ባሼ ዼኤፒ ፆኦሲኬ! ዒዚ ቢያሢኮ ጎዳኬ!
ዒዚ ቢያፓ ባሼ ዼኤፒኬ! ኑኡኒ ዓይጎሮ ሃያ ኮሼቴያ
ዒዚዔራኔ፤ ሃሣዒንሢያ ኑ ዓይጎሮ ኮሼቴያዔራንዳጉዲ
ኑ ኮዓኔ፤ ጎኔ ኑ ዋይዞ ዒፄያ ማዔቴያ ሃሣ ዒዛም ኑ
ጉሙርቂንቱዋያ ማዒ ጴዼቴ ኑና ዎዎዹዋቴ፤

23 ናንጊና ናንጋ ጎዳም ኑ ዓይሢንቱዋያ ማዔቴ ሃሣ ኑ
ኮሼ፥ ፆኦሲም ዒንጎ ቤዛ ሚቺ ዒንጎ ባኮ ሚቾያ፤ ሃኣኮ
ዒንጊፆ ዒንጎያና ፔቱሞና ዒንጎ ዒንጊፆ ዒንጋኒ ማሊ ኑ
ኮሼያ ማዔቴ ናንጊና ናንጋ ጎዳ ፔኤሮ ዒ ኑና ባይዞም፤

24 ጋዓንቴ ኑ ኮሼሢ ዬያሮቱዋሴ፤ ኑኡኒ ዬያ ኮሼሢ
ሙካ ዎዶይዳ ዒንሢ ዜርፃ ኑ ናኣቶ ኮይላ፦ ‹ዒንሢ፤
ናንጊና ናንጋ ጎዳ ማዔ ዒስራዔኤሌ ፆኦዛሢ ካኣሽካኒ
ፔቴታዖ ዳንዳዑዋሴ፤

25 ዒንሢ ሮኦቤኤሌንታ ጋኣዴንታ ናኣታ ዒንሢና
ኑኡናናኮ ሳዛ ናንጊና ናንጋ ጎዳ ዮርዳኖሴ ዎሮ ዛጲ ጌሢ
ፓቄኔ፤ ዬያሮ ዒንሢ ናንጊና ናንጋ ጎዳ ካኣሽካኒ ፔቴታዖ
ዳንዳዑዋሴ› ጋዓንዳኔ ጌዒ ዓልቲሢና ሌሊኬ፤ ዬያይዲ
ዒንሢ ዜርፃ ኑ ዜርፆ ናንጊና ናንጋ ጎዳ ካኣሽኩዋጉዲ
ላኣጋኒ ዳንዳዓኔ።

26ዬያሮ ኑኡኒ ኮሼቤዛ ናንጊና ናንጋ ጎዳምሚቺዒንጎ
ባኮ ዒንጋኒ ሃሣ ሜሌዒንጎ ባኮዋ ዒኢካ ዒንጋኒቱዋሴ።

27 ኑኡኒ ዬያ ኮሼሢ ኑኡና ዒንሢ ዓሶናኮ ባኣካ ማላታ
ማዒዴዓንዳጉዲኬ፤ዬይ ኑኡኮጊንፃፓሙካንዳሾይንታ
ዓፒሎና ማዢንቴያ፥ ናንጊና ናንጋ ጎዳም ዱማዼ ማኣሮ
ካራ ናንጊና ናንጋ ጎዳ ኑ ካኣሽካሢንታሚቺዒንጎ ባኮንታ
ፆኦሲም ዒንጎ ሜሌ ባኮዋ፤ ዬያጉዲ ፔቱሞና ዒንጎ
ዒንጊፆዋ ኑ ዒንጊ ዒንጊ ናንጌሢኮዋ ማርካ ማዓንዳኔ፤

ዬያሮ ዒንሢ ዜርፃ ኑ ዜርፆ፦ ‹ናንጊና ናንጋ ጎዳ ካኣሽካኒ
ዒንሢ ዳንዳዑዋሴ› ጎዑዋጉዲ ላኣጋያ ማዓንዳኔ፤

28 ጎዖንቴ ዬይ ያዺማዔያታቴያ ኑ ማሌሢ ኑኡኮ ናኣታ
ዒንሢ ናኣቶም፦ ‹ሃኣዛጉዋቴ! ኑኡኮ ቤርታኣ ዓዶንሢ
ዒንጎ ባኮ ዒንጋኒ ኮሼ ቤዛ፥ ናንጊና ናንጋ ጎዳም ዒንጎ
ባኮ ዒንጎ ቤዞና ዎላ ፔቴኬ፤ ዬይ ኮሺንቴሢ ኑኡና
ዒንሢ ዴሮናም ማላታ ማዒ ናንጋንዳጉዲኬ፥ ሚቺ ዒንጎ
ባኮ ዒንጎያ፤ ሃሣ ሃንጎ ባኮዋ ዒንጎ ቤሲ ማዓንዳጉዲ
ጌይቱዋሴ› ጋዓንዳጉዲኬ፤

29 ኑኡኒ ናንጊና ናንጋ ጎዳም ዋይዚ ዒፂባኣሴ፤
ሚቺ ዒንጎ ዒንጊሢ ማዔቴያ፥ ሃኣኮ ዒንጊፆ ማዔቴያ፥
ሜሌ ዒንጎ ባኮ ዒኢካ ዒንጋኒ ማሊ ሜሌ ቤሲ ኮሺ
ናንጊና ናንጋ ጎዳ ካኣሽኪፆ ኑ ሃሺባኣሴ፤ ዓፒሎና
ማዢንቴ፥ ናንጊና ናንጋ ጎዳ ዴሮና ካኣማ ማኣሮኮ ሆታ
ማዢ ዔቂሶናያ ናንጊና ናንጋ ጎዳ ማዔ ኑ ፆኦዛሢም
ማዢንቴሢዳፓሜሌ ፆኦሲምዒንጎቤሲኮሺሢኑጊዳፓ
ሃኮም» ጌዔኔ።

30ሮኦቤኤሌ ፃጳ፥ ጋኣዴ ፃጳ፤ ዬያጉዲ ሃሣ ዓባኬስካ
ዛላ ናንጋ ሚናኣሴ ፃጳኣ ኬኤዜ ባኮ ቄኤሳሢ ፒንሃሴንታ
ዒዛና ዎላ ዓኣ፥ ዴራ ዳኬ ዓባ ጌላ ዛላ ዓኣ ፃጶኮ
ሱኡጎንታ ዋይዛዖ ዎዛዼኔ።

31 ዬያሮ ዓላዜሬ ናኣዚ፥ ቄኤሳሢ ፒንሃሴ ዔያቶም፦
«ሃኖ ናንጊና ናንጋ ጎዳ ኑኡና ዎላ ማዔሢ ኑ ዔሬኔ፤
ዒንሢዒዛምዋይዚዒፂባኣሴ፤ ናንጊና ናንጋ ጎዳፔዻጎና
ዒስራዔኤሌ ዴሮይዳ ዔቁዋጉዲ ዴሮ ዒንሢ ዓውሴኔ»
ጌዔኔ።

32 ዬካፓ ቄኤሳሢ ዓላዜሬ ናኣዚ፥ ፒንሃሴንታ
ዒስራዔኤሌ ዓሶኮ ሱኡጎንታ ጌሌዓዴይዳ ዓኣ
ሮኦቤኤሌና ጋኣዴ ዓሶናፓ ዱማዺ ካኣናኔይዳ ዓኣ
ዒስራዔኤሌ ዴሮ ኮይላ ማዒ ዴንዲ ዔያታ ዋይዜ ባኮ
ኬኤዜኔ፤

33ዒስራዔኤሌዓሳ ዬያ ዋይዛዖ ዎዛዺ ፆኦሲ ጋላቴኔ፤
ዬካፓ ሮኦቤኤሌንታ ጋኣዴንታ ፃጳ ናንጋ ዓጮ ዖሊባይዛኒ
ጌስቶ ሃይሶ ማይ ላሚ ጌስቲባኣሴ።

34 ሮኦቤኤሌና ጋኣዴና ፃጳ፦ «ሃይ ፆኦሲም ዒንጎ ባኮ
ዒንጎ ቤዛ ናንጊና ናንጋ ጎዳ ሌሊ ፆኦሲ ማዔሢኮ ኑና
ቢያሢምማርካኬ»ጌዔኔ፤ዬያሮዬኖዔቦዒንጎቤዜሎኮ
ሱንፆ «ማርካ» ጌይ ዔያታ ጌሤኔ።

23
ዒያሱ ዔልቃሞ ጌስቴ ጌኤዞ

1ሚርጌዎዴዴዔስካፓ ናንጊና ናንጋ ጎዳዒስራዔኤሌ
ዓሶ ዔያቶኮ ኮይላ ዓኣ ሞርኮይዳፓ ሃውሺሲ ኮሺ ናንጊ
ዔያቶም ዒንጌኔ፤ ጋዓንቴ ዒያሱ ጋርቼኔ፤

2 ዬያሮ ዒዚ ዒስራዔኤሌ ዓሶ ጉቤሢንታ ጋርቾ
ዓሶንታ ሱኡጎንታ ፖኦሊሶ ዓይሣ ዓሶንታ ፔቴይዳ
ዔኤላዖ፦ «ዓካሪ ማይ ታ ጋርቼኔ፤

3 ናንጊና ናንጋ ጎዳ ማዔ ኑ ፆኦዛሢዒንሢማኣዳኒ ሃኖ
ዓጮይዳ ናንጋ ዴሮ ማዼ ባኮ ቢያ ዒንሢ ዛጌኔ፤ ናንጊና
ናንጋ ጎዳ ማዔ ዒንሢኮ ፆኦዛሢ ዒንሢ ዛሎ ዖልቴኔ።

4 ታኣኒያ ዖሊ ባሼም ዓጫ ሃጊ ዓርቂንቲባኣያ፤ ሃሣ
ጊንሣ ዖሊ ታ ባሼ ዴሮ ዓጮ ማዔ ዓጮ፤ ጌይፃ፦ ዓባ
ኬስካዛሎና ዮርዳኖሴዎራማሃዛ ዓባ ጌላ ዛሎናዴንዲ
ሜዲቴራኒያ ባዞ ሄላ ዓጮ ቢያ ዒንሢኮ ፔቴ ፔቴ ፃጶም
ታ ጊሽኪ ዒንጌኔ፤

5 ናንጊና ናንጋ ጎዳ ማዔ ዒንሢኮ ፆኦዛሢ ዬኖ ሃጊ
ዓርቂንቲባኣ ዓጮ ዴሮ ዒንሢ ዖላኣና ዒንሢኮ ቤርታፓ
ዔያቶ ዒ ጳሻንዳኔ፤ ዔያቶ ዒንሢ ዳውሲ ባይዛንዳኔ፤
ዒዚ ዒንሢም ጫኣቄ ጎይፆና ዔያቶኮ ዓጮ ዒንሢ
ዻካላንዳኔ።

6 ዬያሮ ሙሴ ዔርዜ ዎጎይዳ ፃኣፒንቴ ዓይሢፆ ቢያ
ካፒማዺኩንሣኒዶዱዋቴ፤ዬያሃሺሴካሃንጋጌይፖቴ።

7ዒንሢ ባኣካ ዓቲ ዓኣ ሃንጎ ዓሶና ዎላ ፔቴማዒፖቴ፤
ዔያቶ ፆኦዞ ካኣሽኪፖቴ፤ ዬያ ሱንፆና ጫኣቁሞዋ
ጫኣቂፖቴ፤ ዬያ ፆኦዞም ማዺያ ማዺፖቴ፥ ዚጊያ
ዚጊፖቴ።

8 ሃኖ ሄላንዳኣና ዒንሢ ማዼ ጎይፆ ናንጊና ናንጋ ጎዳ
ማዔ ዒንሢኮ ፆኦዛሢም ጉሙርቂንታያ ማዑዋቴ፤

9 ሃያኮ ቤርታ ናንጊና ናንጋ ጎዳ ዎልቆና ዓኣ ዴሮ ዒንሢ
ቤርታፓ ዳውሲ ባይዜኔ፤ ሃኖ ሄላንዳኣና ዒንሢ ቃዛኒ
ዳንዳዔ ዓሲ ፔቴታዖ ባኣሴ።

10 ናንጊና ናንጋ ጎዳ ማዔ ዒንሢኮ ፆኦዛሢ ዒንሢም
ጫኣቄ ጎይፆና ዒንሢ ዛሎ ዒ ዖልታሢሮ ዒንሢዳፓ ፔቴ
ዓሲ ሌሊ ዔያቶኮ ሺያ ዓሲ ዳውሳኒ ዳንዳዓኔ።

11 ናንጊና ናንጋ ጎዳ ማዔ ዒንሢኮ ፆኦዛሢ ዒንሢ
ናሽካንዳያ ኮይሳሢ ኮሺ ማሉዋቴ።

12ዒንሢጋዓንቴ ፆኦሲምጉሙርቂንቱዋያማዒዒንሢ
ባኣካ ዓኣ ሃንጎ ዓሶና ዎላ ፔቴ ማዔቴ፥ ዒንሢ ዔያቶና
ዎላ ዔፒና ሴካ ሃንጋ ጌይ ሲኢሪንቴቴ፥

13 ናንጊና ናንጋ ጎዳ ማዔ ዒንሢኮ ፆኦዛሢ ዬኖ ዴሮ
ዒንሢ ቤርታፓ ዳውሲ ኬሲንዱዋኣሢ ኮሺ ዔሩዋቴ፤
ዬያሮ ዔያታ ዒንሢኮ ፑርታ ፒሮ፥ ሃሣ ዒንሢ ሎሎንሣ
ኬሴ ዔቴ ማዓንዳኔ፤ ዙሎዋ ዒንሢኮ ጳርቃ ዢራፓ፥ ሃሣ
ዓኣፖዋዒንሢኮጫርጋዓንጊሢዔያታማዓንዳኔ፤ ናንጊና
ናንጋ ጎዳ ማዔ ዒንሢኮ ፆኦዛሢ ዒንሢም ዒንጌ ሃኖ
ማሎ ዓጬሎይዳፓ ጋፒ ዒንሢ ባይቃንዳያ ሄላንዳኣና
ዬይ ባይሲንታ ቢያ ዒንሢዳሙካንዳኔ» ጌዔኔ።

14 «ታኣኒ ሃይቃንዳ ዎዳ ማይ ሄሌኔ፤ ናንጊና ናንጋ ጎዳ
ማዔ ዒንሢኮ ፆኦዛሢ ዒንሢም ጫኣቄ ጎይፆና ዒንሢም
ማዼ ኮዦ ባኮ ቢያ ዒንሢ ፔቴ ፔቴሢ ጉቤ ዒናፓ ጉቤ
ሼምፓፓ ዔራኔ፤ ዒዚ ዒንሢም ጫኣቄ ባኮፓ ፔቴታዖ
ዓቱዋዖ ቢያ ኩሜኔ።

15 ናንጊና ናንጋ ጎዳ ማዔ ዒንሢኮ ፆኦዛሢ ዒንሢም
ኬኤዜ ኮዦ ባኮ ቢያ ማዺ ኩንሤሢጉዲ ዒዚ ዒንሢም
ዒንጌ ሃኖ ኮዦ ዓጬሎይዳፓ ዒንሢ ባይቃንዳያ
ሄላንዳኣና ፑርታ ባኣዚ ቢያ ዒንሢዳ ዔኪ ዒ ዬዓኒ
ዳንዳዓኔ።

16 ናንጊና ናንጋ ጎዳ ዒንሢኮ ፆኦዛሢ ዒንሢምጫኣቂ
ዒንጌ ዓይሢፆ ሃሺ፥ሜሌ ፆኦዞ ዴንዲዚጊካኣሽኪፖቴ፤
ዒዛ ዒንሢ ዻጋሳንዳኣኬ፤ ዒዚ ዒንሢም ዒንጌ ኮዦ
ዓጬሎይዳፓ ኔጉዋዖ ዒንሢ ባይቃንዳኣኬ» ጌዔኔ።

24
ዒያሱ ሴኬሜይዳ ጌስቴ ጌኤዞ

1ዒያሱ ዒስራዔኤሌ ፃጶ ቢያ ሴኬሜይዳ ቡኩሴኔ፤
ዒዚጋርቾዓሶ፥ ዴሮኮሱኡጎንታዎጎዎጋዓሶንታፖኦሊሶ
ዓይሣዞንሢንታ ቢያ ዔኤላዛ ዔያታ ሙኪ ናንጊና ናንጋ
ጎዳ ቤርታ ቡኬኔ።

2 ዬካፓ ዒዚ ዴሮም ቢያ፦ «ናንጊና ናንጋ ጎዳ
ማዔ ዒስራዔኤሌ ፆኦዛሢ ሂዚ ጋዓኔ፤ ‹ሚርጌ ሌዔኮ
ቤርታ ዒንሢኮ ቤርታኣ ዓዶንሢ ዔፕራፂሴ ዎሮ ሱኮይዳ

23:10 ላሚ. ዎማ 3፡22፤ 32፡30። 24:2ማዢ. ማፃ 11፡27።

ሜሌ ፆኦዞ ካኣሽኪ ካኣሽኪ ናንጋኔ፤ ዬያቶይዳፓ ፔቴሢ
ዓብራሃሜንታ ናኮሬንታኮ ዓዶ ታኣራኬ፤

3 ጋዓንቴ ዒንሢኮ ቤርታኣ ዓዳሢ፥ ዓብራሃሜ
ዔፕራፂሴዎሮሱካ ዓኣ ዓጫፓታኣኒዔኤሊካኣናኔ ዓጮ
ቢያይዳ ዒ ናንጋንዳጉዲ ዔኪ ታ ሙኬኔ፤ ዪሳኣቄ ታ
ዒዛም ዒንጊ ዜርፆ ታ ዒዛኮ ሚርጊሼኔ፤

4 ዪሳኣቄም ታኣኒ ያይቆኦቤና ዔኤሳዎና ዒንጌኔ፤ ሃሣ
ዔኤሳዎናንጋንዳጉዲጌሜራዻዔዶኦሜዓጮዒዛዓጪ
ማሂ ታ ዒንጌኔ፤ ጋዓንቴ ዒንሢኮ ቤርታኣ ዓዳሢ ማዔ፥
ያይቆኦቤና ዒዛኮ ናኣቶና ጊብፄ ዓጮ ዴንዴኔ፤

5 ዬካፓ ታኣኒ ሙሴና ዓኣሮኔና ዳኬኔ፤ ጊብፄ ዓሶዋ
ታኣኒ ፑርታ ዶርዖና ሜታሲ ያፓ ታ ዒንሢ ዔኪኬሴኔ፤

6ዒንሢኮቤርታኣ ዓዶንሢጊብፄፓዔኪታኬሳ ዎዶና
ጊብፄ ዓሳ ሳርጌሎ ዖይቶንታ ፓራሢንታ ዔኪ ዳውሲ
ዒንሢ ጊንፆ ኬስኬኔ፤ ጋዓንቴ ዒንሢኮ ቤርታኣ ዓዶንሢ
ዞቄ ባዞ ሄላዖ፦

7 ታ ዔያቶ ማኣዳንዳጉዲ ዔያታ ዒላቴኔ፤ ዬያሮ ታኣኒ
ዔያቶና ጊብፄ ዓሶናኮ ሳዞ ዹሚሼኔ፤ ባዞዋ ዔያቶይዳ
ጊንሣ ማሂ ጊብፄ ዓሶ ታ ሙኡዜኔ፤ ዬያ ታ ማዼ ባኮ
ዒንሢዒንሢዓኣፒናዛጌኔ፤ ዬካፓዒንሢሚርጌዎዴዓሲ
ናንጉዋ ዳውሎይዳ ናንጋዛ፥

8 ዮርዳኖሴኮ ዓባ ኬስካ ዛላ ናንጋ ዓሞራ ዓሶ ዓጮ
ዔኪታዒንሢሙኬኔ፤ዒማናዔያታዒንሢዖሌኔ፤ ጋዓንቴ
ታኣኒ ዒንሢ ዖሎና ባሺሲሴሢሮ ዒንሢኮ ቤርታፓ ዔያቶ
ዒንሢ ዳውሲ ዓጮዔያቶኮ ዒንሢ ዻካሌኔ።

9 ዬካፓ ሃሣ ሞዓኣቤ ካኣታሢ፥ ፂፖሬ ናኣዚ ባኣላኣቄ
ዒንሢ ዖላኒ ዔቄኔ፤ ዒንሢ ጋዳንቃንዳጉዲ ባኣላኣሜ
ጌይንታ ቢዖሬ ናኣዚም ኪኢታኣ ዒ ዳኬኔ፤

10ታኣኒጋዓንቴባኣላኣሜምዋይዚባኣሴ፤ዬያሮጋዳሞ
ቤዞ ዓንጂ ዒ ዓንጄኔ፤ ዬያይዲ ባኣላኣቄ ኩጫፓ ዒንሢ
ታ ዓውሴኔ፤

11 ሃሣ ዒንሢ ዮርዳኖሴ ዎሮና ፒንቂ ዒያርኮሙኬኔ፤
ዒማና ዒያርኮ ዓሳ፥ ዓሞራ ዓሳ፥ ፔሪዜ ዓሳ፥ ካኣናኔ
ዓሳ፥ ሂኢታ ዓሳ፥ ጌርጌሳ ዓሳ፥ ሂዋዌ ዓሶንታ ዒያቡሳ
ዓሶንታ ዒንሢ ዖላኒ ዔቄኔ፤ ታኣኒ ጋዓንቴ ዒንሢ ዔያቶ
ዖሊ ባሻንዳጉዲማኣዴኔ።

12ሃሣታኣኒላምዖዓሞራዓጮካኣቶይዳማዼሢጎይፆ
ቤርታዺ ዬይ ዓሳ ዼኤፒ ዒጊቹሞና ጎጲ ዋኣፃንዳጉዲ ታ
ማዼኔ፤ ዬይ ያዺ ማዔሢ ዒንሢኮጬንቾ ዓፓሮንታ ሃሣ
ዓኣዞንታሮቱዋሴ።

13ዒንሢጎሽኪላቢባኣማሊዓጪናማዢባኣካታማና
ዒንሢ ዔኪ ናንጋንዳጉዲ ታ ዒንሢም ዒንጌኔ፤ ሃይሾ
ሃሢ ዒንሢ ቱኪባኣ ዎይኔንታ ላቢ ማዺባኣ ዛይቶ ሪሚቶ
ሚፆኮ ዓኣፖ ዔኪሙይሙይ ናንጋኔ› » ጌይ ኬኤዜኔ።

14 ሃሣ ዒ ኬኤዛዖ፦ «ዓካሪ ናንጊና ናንጋ ጎዳ
ቦንቹዋቴ፤ ጉቤ ፒዙሞና ሃሣ ጉሙርቂንቲሢና ዒዛም
ማዹዋቴ፤ ዒንሢኮቤርታኣ ዓዶንሢዔፕራፂሴ ዎሮ ሱኮና
ጊብፄ ዓጮናይዳዚጊካኣሽኬሜሌ ፆኦዞዒንሢ ባኣካፓ
ሺኢሺ፥ ናንጊና ናንጋ ጎዳ ሌሊ ካኣሽኩዋቴ፤

15 ዒዛ ካኣሽኪፃ ኮሺ ማሊ ዒንሢም ጴዺባኣቴ
ዒንሢኮ ቤርታኣ ዓዶንሢ ዔፒራፂሴ ዎሮ ሱካ ዓኣ ዎዶና
ካኣሽካ ባኮ፤ ሃንጎ ሃሢ ዒንሢ ናንጋ ዓሞራ ዓሳ ካኣሽካ
ፆኦዞ ዒንሢ ካኣሽካንዳቴያ ዒንሢ ካኣሽካንዳ ባኮ ሃኖ

ዶኦሩዋቴ፤ ታኣና ታ ማኣሮ ዓሶና ጋዓንቴ ናንጊና ናንጋ ጎዳ
ኑ ካኣሽካንዳኔ» ጌዔኔ።

16 ዴራ ማሃዖ ዒማና፦ «ናንጊና ናንጋ ጎዳ ሃሺ ሜሌ
ፆኦዞ ካኣሽኪሢ ኑ ጊዳፓ ሃኮም!

17 ናንጊና ናንጋ ጎዳማዔ ኑኡኮ ፆኦዛሢ ኑ ዓዶንሢንታ
ኑናንታ ጊብፄ ዓጮ ዓይሉማፓ ዓውሲ ኑና ኬሴኔ፤ ዒዛ
ዎልቆና ዒ ማዼ ባኮ ቢያ ኑ ዛጌኔ፤ ሃንጎ ዴሮ ቢያሢኮ
ባኣኪና ኑሙኬ ዎዶ ቢያይዳ ኮሺ ዒ ኑና ካፔኔ፤

18 ኑኡኒ ሃኖ ዓጬሎ ጌላኒ ሙካ ዎዶና ሃይካ ናንጋ
ዓሞራ ዓሶ ቢያ ኑ ቤርታፓ ዒ ዳውሲ ባይዜኔ፤ ዬያና
ዒዚ ኑኡኮ ፆኦዛሢ ማዔሢሮ ናንጊና ናንጋ ጎዳ ኑ
ካኣሽካንዳኔ» ጌዔኔ።

19 ዒያሱ ዔያቶም፦ «ናንጊና ናንጋ ጎዳ ዱማዼያ፥
ሃሣ ዒዛይዳፓ ሜሌ ካኣሽኪንታንዳጉዲ ኮዑዋያታሢሮ
ዒዛም ዒንሢ ማዻኒ ዳንዳዑዋሴ፤ ዒንሢ ማዻ፥ ዋይዞ
ዒፂፆ ጎሞ ቢያ ዒንሢምዒ ዓቶም ጋዓዓኬ፤

20ዒዛ ዒንሢ ሃሺ ሜሌ ፆኦዞ ካኣሽኬቴ ኮሺ ባኣዚ
ዒቤርታዒንሢምማዼያማዔቴያጊንሣሺሪፑርታ ባኣዚ
ዒንሢዳ ዔኪ ዬዒ ዒንሢ ባይዛንዳኣኬ» ጌዔኔ።

21 ዴራ ዒያሱም፦ «ዔይዔ ኑ ዬያይዳዓኬ! ኑኡኒ
ናንጊና ናንጋ ጎዳ ካኣሽካንዳኔ» ጌዔኔ።

22 ዒያሱ ጊንሣ፦ «ያዺ ማዔቴ ናንጊና ናንጋ ጎዳ
ካኣሽካኒ ዶኦሬሢኮ ዒንሢ ዒንሢ ቶኦኪና ማርካኬ»
ጌዔኔ።
ዔያታ ማሃዖ፦ «ሂዮ፤ ኑኡኒ ማርካኬ» ጌዔኔ።
23 ዒዚ ሃሣ፦ «ሂዴቴ ዒንሢ ባኣካ ዓኣ ሜሌ

ፆኦዞ ባይዙዋቴ፤ ዒንሢኮ ዒኖ ናንጊና ናንጋ ጎዳ ማዔ
ዒስራዔኤሌ ፆኦዛሢ ባንሢ ሺርሹዋቴ» ጌዔኔ።

24 ዬካፓ ዴራ ዒያሱም፦ «ናንጊና ናንጋ ጎዳ ማዔ
ኑኡኮ ፆኦዛሢ ኑካኣሽካንዳኔ፤ ዒዚዓይሣባኮዋ ኑማዺ
ኩንሣንዳኔ» ጌዔኔ።

25 ዬኖ ዓቦ ዒያሱ ዴሮና ዎላ ጫኣቄኔ፤ ዒኢካ
ሴኬሜይዳ ዔያታ ካፒ ናንጋንዳ ዎጌንታ ዳምቤንታኣ
ዔያቶም ኬኤዜኔ፤

26ዒያሱ ዬንሢ ዓይሢፆንሢ ፆኦሲኮ ዎጎ ማፃኣፖይዳ
ፃኣፔኔ፤ ዬካፓ ፔቴ ዼኤፒ ሹቺ ዔኪ ናንጊና ናንጋ ጎዳኮ
ጌኤዦማኣሮ ኮይላ ዓኣ ሻኣቦ ዴማ ዻኣቤኔ፤

27ዒማና ዴሮምዒዚ፦ «ናንጊና ናንጋ ጎዳ ኑምኬኤዜ
ባኮቢያ ሃይሹጫሢዋይዜሢሮኑጊዳሃይማርካዻንዳኔ፤
ዬያሮ ዒንሢኮ ፆኦዛሢ ዒንሢ ጉሙርቂፆ ሃሼቴ ዬይ
ማርካዻንዳኔ» ጌዔኔ።

28ዬካፓዒያሱዴሮቢያሢዳኬምፔቴ ፔቴሢፔ ዓጮ
ማዒ ዴንዴኔ።

ዒያሱና ዓላዜሬናኮ ሃይቦ
29 ናንጊና ናንጋ ጎዳኮ ዓይላሢ፥ ኔዊ ናኣዚ፥ ዒያሱ ፔቴ

ፄኤታና ታጶ ሌዔናይዳ ሃይቄኔ።
30 ዴራ ዒዛ ጋዓሼ ዹኮኮ ኬዶ ዛላ ዓኣ ጌሜራዻ

ዔፕሬኤሜ ዓጮይዳ ዒዛ ዴኖ ማዔ ቤትሚናትሴራሄይዳ
ዱኡኬኔ።

31 ዒያሱ ናንጌ ዎዶይዳ ቢያ፤ ዬያጉዲ ሃሣ ዒዚ
ሃይቄስካፓ ናንጌ ጋርቻ፥ ፆኦሲ ዒስራዔኤሌ ዓሶም ፔ
ዎልቆና ማዼ ዲቃሣ ባኮ ቢያ ፔ ዓኣፖና ዛጌ ዬይ ዓሳ

ማፃ 23፡28፤ ላሚ. ዎማ 7፡20። 24:13 ላሚ. ዎማ 6፡10-11። 24:30ዒያ. 19፡49-50።

ናንጌ ዎዶ ሄላንዳኣና ዒስራዔኤሌ ዓሳ ናንጊና ናንጋ ጎዳ
ካኣሽኪ ካኣሽኪ ናንጌኔ።

32 ዒስራዔኤሌ ዴራ ጊብፄ ዓጫፓ ዔኪ ሙኬ፥
ዮሴፔኮ ሜጌፆ ሴኬሜይዳ ዱኡኬኔ፤ ዬና ቤዛ ያይቆኦቤ
ሼኬሜኮ ዓዶ ሃሞሬ ናኣቶይዳፓ ፄኤታ ማዓ ሹቺ ቢራና
ሻንቄዞኬ፤ ዬና ቤዜላ ዮሴፔዜርፆምዒንጊንቴ ዓጮጋራ
ዓኣያኬ።

33 ሃሣ ዓኣሮኔ ናኣዚ ዓላዜሬያ ሃይቂ ጊቢዓሜይዳ
ዱኡቴኔ፤ ዬናቤዜላጌሜራዻዔፕሬኤሜዓጮይዳዓኣያ፥
ሃሣ ዒዛኮ ናኣዚ ፒንሃሴ ናንጋንዳጉዲ ዒንጊንቴ ዻካ
ካታማኬ።

24:32ማዢ. ማፃ 33፡19፤ 50፡24-25፤ ኬሲ. ማፃ 13፡19፤ ዮሃ. 4፡5፤ ዳኪ. ማዾ 7፡16።

ሱኡጎማፃኣፖ
ዓይፆ ካሮ

ሱኡጎ ማፃኣፓ ዒስራዔኤሌ ዴራ ካኣናኔ ዓጮ
ጌሌሢዳፓ ዴንዲ ዔያቶኮ ካኣታ ካኣታዼ ዎዶ ሄላንዳኣና
ዓኣ ሃይሶ ኬኤዛያኬ፤ ዬይ ዎዳ ዒስራዔኤሌ ዴራ ሜሌ
ፆኦዞ ካኣሽኪ ናንጊና ናንጋ ጎዳም ዋይዞ ዒፄ ዎዶኬ።
ሃኖ ማፃኣፖይዳ ዓኣ ሃይሳ፦ «ሱኡጎ» ጌይንቴያ ዖሎና
ዔርቴ ዓሳ ፔቴ ፔቴሢ ማዼ ማዾ ኬኤዛያኬ። ዬያቶ
ሱኡጎይዳፓ ባሼሢ ዖሎ ዖላ ዓሶ ዓይሣ ዓሶኬ፤ ዬያቶ
ባኣካፓ ኮሺ ዔርቴያ፥ ጫርቂ ዒ ዖሌ ዖሊፆና ባሼ ባሺፃ
(ዓይሢ 13—16) ሄላንዳኣና ዓኣ ጋሮይዳ ኬኤዚንቴያ፥
ሶምሶሜ ጌይንታሢኬ።
ሃና ማፃኣፔላ ኑና ዔርዛ ዼኤፖ ባካ፦ ዒስራዔኤሌ

ዴሮ ሄላንዳ ባኣዚ ባኣያ ማዒ ጉሙርሳሢ ዔያታ ናንጊና
ናንጋ ጎዳም ጉሙርቂንታያ ማዔቴታሢ፤ ሃሣ ዒዛም
ዔያታ ጉሙርቂንታያ ማዑዋ ዎዶና ቢያ ዎዴ ዔያቶይዳ
ባይሲንታ ሙካሢ ዛሎኬ። ዬያይዳፓ ባሼ ሜሌ ባኣዚ
ዓኣኔ፤ ዬና ዓይጎዳይ ጌዔቴ፦ ዴራ ናንጊና ናንጋ ጎዳም
ጉሙርቂንቱዋያ ማዔም ባይሲንታ ዔያቶ ሄሌቴያ ጎሞ
ዔያታ ቡኡፂ ዒዛ ባንሢ ማዓ ዎዶና ዒዚ ዔያቶ ዓውሳያ
ማዔሢኬ።
ማፃኣፔላዱማዱማዓርቄ ባኮ
ዒያሱ ሃይቃንዳያ ሄላንዳኣና ማዺንቴ ባኮ (1፡1—
2፡10)

ዒስራዔኤሌ ዓሶኮ ሱኡጎ (2፡11—16፡31)
ዱማዱማማዺንቴ ባኮ (17፡1—21፡25)

ዪሁዳንታ ሲሞኦኔንታ ፃጳ ዓዶኒቤዜቄ ዲዒ ዔኬሢ
1ዒያሱ ሃይቄስካፓ ዒስራዔኤሌ ዴራ፦ «ካኣናኔ ዓሶ

ዖላኒ ኑኡኮ ፃጶ ፃጶ ማኣሮይዳፓ ቤርታ ኬስካንዳ ዓሳ
ዖናንሢዳይ?» ጌይ ናንጊና ናንጋ ጎዳ ዖኦጬኔ።

2 ናንጊና ናንጋ ጎዳ ዔያቶም፦ «ዪሁዳ ፃጳ ቤርታዺ
ኬስኪ ዖሎንጎ፤ ዓጬሎ ታ ዔያቶም ዓኣሢ ዒንጋንዳኔ»
ጌዔኔ።

3 ዒማና ዪሁዳ ፃጳ ዔያቶ ዒጊኖ ማዔ፥ ሲሞኦኔ ፃጶ
ኮይላ፦ «ኑም ዒንጊንቴ ዓጬሎዴንዲ ካኣናኔ ዓሶ ዖላኒ
ኑ ዎላ ዴንዶም፤ ዬካፓ ዒንሢም ዒንጊንቴ ዓጮዋ ኑ
ዒንሢና ዎላ ዴንዲ ዖላንዳኔ» ጋዓዛ፥ ሲሞኦኔ ፃጳ ዔያቶና
ዎላ ዴንዴኔ።

4ዬያሮ ዪሁዳ ዴራዔያቶና ዎላ ዖሎሮ ዴንዴኔ፤ ናንጊና
ናንጋ ጎዳኣ ዔያታ ካኣናኔ ዓሶንታ ፔርዛ ዓሶ ባሻንዳጉዲ
ማሄም ቤዜቄይዳ ታጶ ሺያ ዓሲ ዔያታ ዎዼኔ።

5ዔያታዒኢካቤዜቄዓጮካኣቲ፥ ዓዶኒቤዜቄዴንቃዖ
ዒዛ ዖሊ ካኣናኔ ዓሶንታ ፔርዛ ዓሶዋ ባሼኔ።

6ዒማና ዓዶኒቤዜቄ ዔያቶ ቤርታፓ ጳሽኬኔ፤ ጋዓንቴ
ዔያታ ዒዛ ዳውሲ ዓርቂ ኩጮና ቶኮናኮ ዶኦሞ
ኬኤሎንሢኬኤሎንሢ ቲቄኔ፤

7ዬያሮ ዓዶኒቤዜቄ፦ «ኩጮና ቶኮናኮ ዶኦሞ ኬኤሎ
ኬኤሎ ታ ቲቄም ታ ማኣሮይዳ ጎንጎ ዴማ ዲኢኔ ካሦ
ማንፂሙዓ፥ ላንካይታሞ ካኣታ ዓኣኔ፤ ዔያቶይዳ ታማዼ
ጌኖ ማዾ ናንጊና ናንጋ ጎዳ ታኣም ሺርሺ ዒንጌኔ» ጌዔኔ፤
ዬካፓ ዔያታ ዒዛ ዬሩሳላሜ ዔኪ ዴንዳዛ ዒኢካ ዒ
ሃይቄኔ።

ዪሁዳ ፃጳ ዬሩሳላሜንታ ኬብሮኦኔንታ ዖሊ ዓርቄሢ
8 ዪሁዳ ዓሳ ዬሩሳላሜ ዖሊ ዓርቂ፥ ዓሶዋ ጬንቾ

ዓፓሮና ዎዼኔ፤ ካታሜሎዋ ታሚና ሚቼኔ።
9 ዬካፓ ዔያታ ጌሜራዻ ዓጮኮ ዾኦሎ ዛሎ ዓጮና

ዳውላዻ ዓጮናይዳ ናንጋ ካኣናኔ ዓሶ ዖላኒ ዴንዴኔ።
10 ዔያታ ኬብሮኦኔይዳ ናንጋ ካኣናኔ ዓሶ ዖሌኔ፤

ኬብሮኦኔኮ ቤርታኣ ሱንፃ ዓርባዒ ካታሞ ጌይንታኔ፤
ዒማና ዔያታ ሼሻይኔ፥ ዓሂማኔና ታልማይኔ ጌይንታ ቶኦኮ
ዖሊ ባሼኔ።

ዖቲኒዔኤሌ ዴቢሬ ካታሞ ዖሊ ባሼሢ
(ዒያ. 15፡13-19)

11ዬካፓ ዪሁዳ ዓሳ፦ ዴቢሬ ካታሞ ዖሌኔ፤ ዒዞና ዬኖ
ካታሜሎኮ ሱንፃ፦ «ቂሪያት ሴፔሬ» ጌይንታኔ፤

12 ካኣሌቤ ዒማና፦ «ቂሪያት ሴፔሬ ዖሊ ባሼ ዓሢም
ታናዎ ዓክሳኣኖ ታ ዒንጋንዳኔ» ጌዔኔ፤

13 ካኣሌቤኮ ጌኤዚ ቄናዜ ናኣዚ፥ ዖቲኒዔኤሌ ዬኖ
ካታሜሎ ዖሊ ዓርቄኔ፤ ዒዚ ዬያይዴሢሮ ካኣሌቤ ፔኤኮ
ናዎ ዒዛም ዒንጌኔ።

14ዔፖ ዓቦ ዖቲኒዔኤሌ፦ «ዓክሳኣኔ፥ ‹ዓዴ ኔኤም ጎሺ
ዒንጋንዳጉዲ ዖኦጬ› » ጌይ ዓይሤኔ፤ * ዬያሮ ዒዛ
ካኣሌቤዴንቃዖ ዒዛ ቶጊ ዓኣ ሃራፓኬዳዛ ካኣሌቤዒዞ
«ዓይጎ ታ ኔኤምዒንጋንዳጉዲ ኔኮዓይ?» ጌይ ዖኦጬኔ።

15ዒዛ፦ «ኔ ታኣም ዒንጌ ዓጫ ዳውላዻ ቤሲታሢሮ
ዋኣሢዓልቃቤሲዻካታኣምኔዒንጋንዳጉዲታሺኢቃኔ»
ጋዓዛ፥ ካኣሌቤ ጌሜሮና ቦኦሎናይዳ ዓኣ ዋኣሢ ዓልቃ
ቤሲ ዒዞም ዒንጌኔ።

ቢኢኒያሜንታ ዪሁዳንታ ፃጳ ዖሎና ባሼ ባሺፆ
16ሙሴኮ ባይሲ፥ ቄና ጎዖ ዓሢኮ ዜርፃ ዪሁዳ ዓሶና

ዎላ ቴምሬ ጌይንታ ሚፃ ዺቢ ዓኣ ዒያርኮ ካታማፓ ዔቂ
ዪሁዳይዳ ዓኣ ዓራዴኮ ዾኦሎ ዛላ ዓኣ ዳውሎ ዓጮ
ዴንዲ ዒኢካ ዓማሌቄ ዓሶ ባኣካ ዴዔኔ።

17ዪሁዳ ዓሳ ሲሞኦኔ ዓሶና ዎላ ፔቴ ማዒ ዖሊ ፄፓቴ
ካታማ ናንጋ፥ ካኣናኔ ዓሶ ባሼኔ፤ ካታሜሎ ዔያታ ጋፒሲ
ባይዜስካፓ ሱንፆ ዒዞኮ «ሆርማ» (ጋፒሲ ባይዜኔ) ጌይ
ጌሤኔ።

18ዪሁዳ ፃጳ ጋኣዛንታ ዓስቄሎኔንታ ዓቃሮኔንታ ኮይላ
ዓኣ ዓጮዋ ቢያ ዓርቄኔ።

19ናንጊና ናንጋ ጎዳዪሁዳዓሶናዎላዓኣሢሮጌሜራዻ
ዓጬሎ ዔያታ ባሺ ዓርቄኔ፤ ጋዓንቴ ሂርኬ ዶኦጫዻ
ቤዞይዳ ናንጋ ዓሶኮ ዓንጊ ሳርጌላ ዖይታ ዓኣሢሮ ዖሊ
ዳውሲኬሳኒ ዔያታ ዳንዳዒባኣሴ።

20 ሙሴ ዓይሤ ጎይፆና ኬብሮኦኔ ካኣሌቤም
ዒንጊንቴኔ፤ ዒዚያ ሃይሦ ዔናኣቄ ቶኦኪ ማዔ ዓሲ
ዒኢካፓ ዖሊ ኬሴኔ።

21ቢኢኒያሜ ፃጳ ጋዓንቴ ዬሩሳላሜይዳ ናንጋ ዒያቡሳ
ዓሶ ዖሊ ኬሲባኣሴ፤ ዬማፓ ዓርቃዖ ዒያቡሳ ዓሳ
ቢኢኒያሜ ዓሶና ዎላ ሃኖ ሄላኒ ናንጋኔ።

ዔፕሬኤሜንታ ሚናኣሴንታ ፃጳ ቤኤቴኤሌ ዖሊ
ዓርቄሢ

22ዮሴፔዜርፃዒማናቤኤቴኤሌዖላኒዴንዴኔ፥ ናንጊና
ናንጋ ጎዳኣ ዔያቶና ዎላ ማዔኔ፤

23 ዒማና ዔያታ ቤኤቴኤሌ ካታሞ ሙራንዳ ዓሲ
ዳኬኔ፤ ዬኖ ካታሜሎኮ ሱንፃ ዬያኮ ቤርታ «ሎኦዛ»
ጌይንታኔ።

* 1:14 ዓክሳኣና ዖኦጫንዳጉዲ ዖቲኒዔኤሌ ዓይሤኔ ጋዓዞ፦ ዔብሬ ዓሶሙኡጮማፃኣፖይዳ «ዓክሳኣና ዖቲኒዔኤሌ ዓይሤኔ» ጋዓኔ። 1:21
ዒያ. 15፡63፤ 2ሳሙ. 5፡6፤ 1ፆኦሲ. ዓሃኬ 11፡4።

24 ዬና ሙሮ ዓሳ ካታሜሎፓ ኬስካ ፔቴ ዓሲ ዴንቃዖ
ዬያ ዓሢ ኮይላ፦ «ካታሜሎ ኑ ዎዲ ጌላኒ ዳንዳዓቴያ
ኑም ኔ ኬኤዜቴ ኔና ኑ ዔኤቢ ዎኦታዓኬ» ጌዔኔ።

25ዬያሮ ዒዚ ዔያቶም ካታሞ ጌሎ ካሮ ዻዌኔ፤ ዬያሮ
ዔያታ ካታሞ ዓሶ ጬንቾ ዓፓሮና ዎዺ ኩርሴኔ፤ ዬያ
ዓሢንታ ዒዛኮ ዒጊኖንታ ጋዓንቴ ዎዹዋዖ ዔያታ ሃሼኔ።

26ዬይ ዓሢ ዻካ ጋዓዖ ሂኢታ ዓሶ ዓጮ ዴንዲ ካታማ
ማዣዖ ዬኖኮ ሱንፆ «ሎኦዛ» ጌይ ጌሤኔ፤ ሃኖ ሄላንዳኣና
ዬና ካታማ ዒማ ሱንፆና ዓኣኔ።

ዒስራዔኤሌ ዓሳ ዓጫፓ ዳውሲኬሲባኣ ዴሮ
27 ሚናኣሴ ፃጳ፦ ቤትሻኔ፥ ታዕናኬ፥ ዶኦሬ፥

ዪብልዓሜንታሜጊዶጌይንታካታሞናኮይሎናይዳ ናንጋ
ዓሶ ዒኢፓ ዳውሲ ኬሲባኣሴ፤ ዬያሮ ካኣናኔ ዓሳ ዒኢካ
ናንጊሢ ዓርቄኔ።

28 ጋዓንቴ ዒስራዔኤሌ ዓሳ ዎልቄ ዴንቂ ዴንቂ
ሙኬስካፓ ካኣናኔ ዓሶ ናሽኪባኣንቴ ዎልቄና ማዾ
ማዺሼኔ፤ ጋዓንቴ ፔቴታዖ ዔያቶ ዒኢፓ ዔያታ
ኬሲባኣሴ።

29 ዬያጉዲ ዔፕሬኤሜ ፃጳኣ ጌዜሬይዳ ናንጋ ካኣናኔ
ዓሶ ዳውሲ ኬሲባኣሴ፤ ዬያሮ ካኣናኔ ዓሳ ዒኢካ ዔያቶና
ዎላ ናንጋያ ማዔኔ።

30 ሃሣ ዛብሎኦኔ ፃጳ ቂትሮኔና ናህላኣሌናይዳ ናንጋ
ዴሮ ዒኢካፓ ኬሲባኣሴ፤ ዬያሮ ዒኢካ ናንጋ ካኣናኔ ዓሳ
ዔያቶና ዎላ ናንጋያ ማዔኔ፤ ያዺ ማዔቴያ ዛብሎኦኔ
ዓሶም ናሽኪባኣዖ ዔያታ ዎልቄና ማዺሾ ማዾ ማዻያ
ማዔኔ።

31 ጊንሣ ሃሣ ዓሴኤሬ ፃጳ፦ ዓኮይዳ፥ ሲዶናይዳ፥
ዓህላኣቤይዳ፥ ዓክዚቤይዳ፥ ሄልባይዳ፥ ዓፔቄንታ
ሬሆቤ ካታሞንታይዳ ናንጋ ዓሶ ዳውሲ ኬሲባኣሴ።

32 ካኣናኔ ዓሶ ዔያታ ዳውሲ ኬሱዋዖ ሃሺ ዒኢካ
ዔያቶና ዎላ ናንጌኔ።

33 ዬያጉዲ ኒፕታኣሌኤሜ ፃጳ ቤትሼሜሼና
ቤትዓናቴናይዳ ናንጋ ዴሮ ዳውሲ ኬሲባኣሴ፤ ዬያሮ
ኒፕታኣሌኤሜ ዴራ ካኣናኔ ዓሶና ዎላ ዒኢካ ናንጊሢ
ዓርቄኔ፤ ያዺ ማዔቴያ ዔያታ ዎልቄ ማዾ ዔያቶም
ማዻንዳጉዲ ካኣናኔ ዓሶይዳ ዎልቃዻኔ።

34 ዓሞራ ፃጳ ዳኣኔ ፃጶ ጌሜራዻ ዓጬሎ ባንሢ
ዳውሳሢሮ ቦኦላዻ ጊንፆ ዔያታ ኬዳኒ ዳንዳዒባኣሴ፤

35 ዓሞራ ዓሳ ቤዛፓ ዓጊፁዋዖ ሄሬሴ ዹኮይዳ፤ ሃሣ
ዓያሎኔንታሻዓልቢሜጌይንታቤዛ ናንጌኔ፤ ያዺማዔቴያ
ዔፕሬኤሜንታ ሚናኣሴ ፃጶንታ ፔኤም ዎርቃንዳጉዲ ፔ
ዴማማሂ ዎልቄ ማዾ ናሽኪባኣንቴ ዔያቶ ማዺሼኔ።

36ዓሞራዓሶኮ ዛጳ ዓቅራቢሜዴንዳ ቶኦሎካሮና ጌይ
ዴንዳያኬ።

2
ናንጊና ናንጋ ጎዳኮ ኪኢታንቻሢ ቦኪሜይዳ ኬኤዜ

ባኮ
1 ናንጊና ናንጋ ጎዳኮ ኪኢታንቻሢ ጌልጌላይዳፓ

ቦኪሜ ዴንዲ ዒስራዔኤሌ ዓሶም፦ «ታ ዒንሢ ጊብፄ
ዓጮይዳፓ ኬሲ ዒንሢኮ ቤርታኣ ዓዶንሢም ዒንጋኒ
ጫኣቄ ዓጬሎ ዔኪ ሙኬኔ፤ ዒማና ታ ዒንሢም፦
‹ዒንሢና ዎላ ታጫኣቄጫኣቁሞ ሃሻዓኬ፤

2ዒንሢ ሃኖ ዓጮይዳ ናንጋ ዴሮና ዎላ ዓይጎ ባኣዚያ
ማዖምጫኣቂፖቴ፤ ዔያቶ ፆኦዞም ዔያታ ዒንጎ ባኮ ዒንጋ

ቤዞ ዶይሲ ባባይዙዋቴ› ጌዔኔ፤ ዒንሢ ጋዓንቴ ታኣም
ዓይሢንቲባኣሴ፤ ዬያ ዒንሢ ዓይጋ ማዼይ?

3 ዬያሮ ሃሢ ዒንሢኮ ቤርታ ዓኣ ዴሮ ዳውሲ ታኣኒ
ኬሲንዱዋሢ ታ ዒንሢም ኬኤዛኣኬ፤ ዔያታ ዒንሢኮ
ሜቶማዓንዳኔ፤ ሃሣዔያታ ካኣሽካ፥ሜሌ ፆኦዛዒንሢኮ
ፒሮ ማዓንዳኔ» ጌዔኔ።

4 ናንጊና ናንጋ ጎዳኮ ኪኢታንቻሢ ዬያ ኬኤዛዛ
ዒስራዔኤሌ ዴራ ፔኤኮ ዑኡዞ ዼጊዲ ዬኤኬኔ፤

5 ዬያሮ ዬኖ ቤዜሎኮ ሱንፃ «ዬኤካ ዓሶ» ጌይንቴኔ፤
ዒኢካ ዔያታ ናንጊና ናንጋ ጎዳም ዒንጎ ባኣዚ ዒንጌኔ።

ዒያሱኮ ሃይቦ
6ዒስራዔኤሌ ዓሳ ፔ ቤዞ ቤዞ ዴንዳንዳጉዲ ዒያሱ

ዓሶ ሳራሢ ዳካዛ ዓሳ ፔኤም ዒንጎና ዴኖ ዴኖ ዔካኒ
ዴንዴኔ።

7 ዒያሱ ናንጌ ዎዶይዳ ቢያ፤ ሃሣ ዒዚ ሃይቄስካፓ
ናንጌጋርቻ፤ጌይፃ፦ ናንጊና ናንጋ ጎዳዒስራዔኤሌዓሶም
ፔ ዎልቆና ማዼ ዲቃሣ ባኮ ቢያ ፔ ዓኣፖና ዛጌ፥ ዬና ዓሳ
ናንጌ ዎዶይዳ ቢያ ዒስራዔኤሌ ዓሳ ናንጊና ናንጋ ጎዳ
ካኣሽኪፆ ሃሺባኣሴ።

8 ናንጊና ናንጋ ጎዳኮ ዓይላሢ፥ ኔዊ ናኣዚ፥ ዒያሱ
ፄኤታና ታጶ ሌዔናይዳ ሃይቄኔ፤

9ዒዛዴኔማዔቤዞይዳዱኡቴኔ፤ ዬናዒዚዱኡኪንቴ
ቤዛ ጌሜራዻ ዔፕሬኤሜ ዓጮይዳ፥ ጋዓሼ ዹኮኮ ኬዶ
ዛሎይዳ ዓኣ «ቲምናት ሴራሄ» ጌይንታያኬ።

10 ዬኖ ዎዶና ዓኣ ዓሳ ጉቤ ሃይቄኔ፤ ናንጊና ናንጋ
ጎዳንታ ዒዚዒስራዔኤሌ ዓሶምማዼ ኮዦ ባኮዋ ዔሩዋ
ሜሌ ዓሲ ዬካፓ ኬስኬኔ።

ዒስራዔኤሌ ዓሳ ናንጊና ናንጋ ጎዳ ካኣሽኪፆ ሃሼሢ
11 ዬካፓ ዒስራዔኤሌ ዓሳ ናንጊና ናንጋ ጎዳ ቤርታ

ፑርታ ማዾ ማዼኔ፤ ባዓኣሌ ጌይንታ ሜሌ ፆኦሲያ ዔያታ
ካኣሽኬኔ፤

12 ጊብፄ ዓጫፓ ዔያቶ ኬሴ፥ ዔያቶኮ ቤርታኣ
ዓዶንሢኮ ፆኦዛሢ፥ ናንጊና ናንጋ ጎዳም ማዺፆ ዔያታ
ሃሺ ዔያቶ ኮይላ ዓኣ ዴራ ካኣሽካ ጎኔቱዋ ፆኦዞ ካኣሽኪ
ዬያም ማዺሢ ዓርቄኔ፤ ዬያ ፆኦዞም ዚጊፆና ናንጊና ናንጋ
ጎዳ ዔያታ ዻጋሴኔ።

13 ናንጊና ናንጋ ጎዳ ካኣሽኪፆ ሃሺ፦ «ባዓኣሌና
ዓስታሮቴና» ጌይንታ ሜሌ ፆኦዞ ዔያታ ካኣሽኬኔ፤

14 ዬያሮ ናንጊና ናንጋ ጎዳ ዒስራዔኤሌ ዓሶ ዑፃ
ሚርጌና ዻጋዺ ዔያቶ ቡራንዳ ሱላም ዓኣሢ ዒንጌኔ፤
ሃሣ ዔያቶ ኮይላ ዓኣ ሞርካ ዔያቶ ባሻንዳጉዲ ዒ
ማሄኔ፤ ያዺ ማዔሢሮ ዒስራዔኤሌ ዓሳ ፔ ሞርኮ ቃዛኒ
ዳንዳዒባኣሴ።

15 ዔያታ ዖሎሮ ኬስካኣና ናንጊና ናንጋ ጎዳ ቤርታ
ጫኣቂኬኤዜ ጎይፆና ዔያቶዒ ዖላያማዔኔ፤ ዬያሮዔያታ
ሚርጌሜቶይዳ ኬዴኔ።

16ያዺማዔሢኮጊንፃዬያ ዖሊሜታሳዓሶይዳፓዔያቶ
ዓውሳንዳ ሱኡጌ ናንጊና ናንጋ ጎዳ ዔያቶም ኬሴኔ።

17 ጋዓንቴ ዒስራዔኤሌ ዓሳ ዔያቶኮ ሱኡጎም
ዓይሢንቱዋያ ማዔኔ፤ ናንጊና ናንጋ ጎዳም ዔያታ
ጉሙርቂንቲ ናንጋ ናንጎ ሃሺ ሜሌ ፆኦዞ ካኣሽኬኔ፤
ዔያቶኮ ዓዶንሢ ናንጊና ናንጋ ጎዳኮ ዓይሢፆ ቦንቺ
ናንጌኔ፤ ዔያታ ጋዓንቴ ዬያይዲባኣሴ።

18 ናንጊና ናንጋ ጎዳ ሱኡጌኬሳ ዎዶና ዎዶና ዬያ ዓሢና
ዎላ ማዓኔ፤ ዔያቶኮ ሞርካ ዔያቶ ዳውሳኣና ሃሣ ዔያቶ

ሜታሳዎዶናዔያታ ናንጊና ናንጋ ጎዳ ባንሢዒላታዛዒዚ
ዔያቶ ሚጪንታሢሮ ዬይ ሱኡጋሢ ናንጋ ዎዶ ቢያይዳ
ዔያቶኮ ሞርኮ ኩጫፓ ናንጊና ናንጋ ጎዳ ዔያቶ ዓውሳኔ።

19ጋዓንቴ ዬይ ሱኡጋሢ ሃይቃዛ ዓሳ ጊንሣሜሌ ፆኦዞ
ካኣሽኪ፥ ዬያም ዚጊ ዔያቶኮ ዓዶንሢፓ ባሼ ጎሜማዻያ
ማዓኔ፤ ዔያታ ማዻ ፑርቶ ማዾንታ ዋይዚ ዒፂ ጌኤታዾ
ባኮዋ ሃሹዋያ ማዔኔ።

20 ዬያሮ ናንጊና ናንጋ ጎዳ ዒስራዔኤሌ ዓሶ ዑፆይዳ
ዻጋዺ፦ «ሃይ ዴራ ዔያቶኮ ዓዶንሢና ዎላ ታ ጫኣቄ
ጫኣቁሞ ሃሼኔ፤ ታ ዓይሤ ባኮዋ ካፒ ኩንሢባኣሴ።

21 ዬያሮ ዒያሱ ሃይቃኣና ዓጬሎይዳ ዓኣ፥ ዔያቶኮ
ሞርኮ ማዔ ዴሮፓ ፔቴታዖ ዔያቶ ቤርታፓ ታ ዳውሲ
ኬሳዓኬ።

22 ሃኣታ ዒስራዔኤሌ ዓሳ ዔያቶኮ ቤርታኣ
ዓዶንሢጉዲ ታና ካኣሽኪ ታኣም ዓይሢንታቴያ
ዓይሢንቱዋቴያ ታ ዔራንዳሢ ዬያ ዴሮ ታኣኮ ዓንጋሞ
ማሂሢናኬ» ጌዔኔ።

23ዬያሮ ዬያ ዴሮ ናንጊና ናንጋ ጎዳ ዒኢካ ዴዴይሤኔ፤
ዒያሱም ዔያቶ ዓኣሢ ዒንጊ ኔጉዋዖ ኬሲ ዳኪ
ባይዚባኣሴ።

3
ዖሊ ዳውሲኬሲንቲባኣ ዴሮ

1 ካኣናኔ ዓሶና ዎላ ዖልቲ ቤቂባኣ ዒስራዔኤሌ ዓሳ
ዎይታቴያ ዛጋኒ ናንጊና ናንጋ ጎዳ ዓጬሎይዳ ሃሼ ዴራ
ሃካፓ ዴማ ፓይዲንታ ዓሶኬ።

2ዬያዒማዼሢቤርታዖልዚዖሊቤቂባኣዒስራዔኤሌ
ዓሳ ዔያቶና ዖልቲ ዖልቲ ዖልዚ ዛላ ዔራንዳጉዲ ሌሊኬ፤

3 ዓጬሎይዳ ዓቴ ዓሳ ፒሊስፄኤሜ ዓሶንታ ዔያቶኮ
ዶንጎ ሱኡጋ፥ ካኣናኔ ዓሳ ጉቤሢ፥ ሲዶና ካታሞ ዓሶንታ
ባዓል ሄርሞኔ ዹካፓ ዓርቃዖ ዴንዲ ሃማቴ ሄላንዳኣና
ሊባኖኦሴ ዹኮይዳ ናንጋ፥ ሂዋዌ ዓሶንታኬ።

4 ናንጊና ናንጋ ጎዳ ዔያቶኮ ቤርታኣ ዓዶንሢም
ኬኤዛንዳጉዲሙሴምዓይሤዓይሢፆዒስራዔኤሌዓሳ
ቦንቺ ካፓቴያ ካፑዋቴያ ዔራኒ ዬና ዓቴ ዓሳ ናንጊና ናንጋ
ጎዳኮ ዛጎ ዓንጋሞ ማዔኔ።

5 ዬያሮ ዒስራዔኤሌ ዓሳ ካኣናኔ ዓሶ፥ ሂኢታ ዓሶ፥
ዓሞራ ዓሶ፥ ፔርዛ ዓሶ፥ ሂዋዌ ዓሶንታ ዒያቡሳ ዓሶንታኮ
ባኣካ ናንጌኔ።

6ዒስራዔኤሌ ዓሳ ዬያቶ ዓሶና ዎላ ዔፒና ሲኢሪንቲ፥
ዔያታ ካኣሽካ ፆኦዞዋ ካኣሽኬኔ።

ዖቲኒዔኤሌ
7 ዒስራዔኤሌ ዴራ ናንጊና ናንጋ ጎዳም ዋይዞ ዒፂ

ፑርታ ማዾ ማዼኔ፤ ዔያታ፦ ናንጊና ናንጋ ጎዳ ማዔ
ዔያቶኮ ፆኦዛሢ ሃሺ ባዓኣሌንታ ዓሼራ ጌይንታ ፆኦዞዋ
ካኣሽኬኔ።

8ዬያይዳፓዔቄያና ናንጊና ናንጋ ጎዳዒስራዔኤሌዴሮ
ዑፃ ዻጋዺ ሜሶፖታሚያ ዓጮ ካኣቲ ኩሻንሪሽዓታይሜ
ጎዖሢ ዔያቶ ዖሊ ባሻንዳጉዲ ማሄሢሮ ዒዚ ዔያቶ ሳሊ
ሌዔ ፔ ዴማማሂ ዎይሤኔ።

9 ዬካፓ ዒስራዔኤሌ ዓሳ ናንጊና ናንጋ ጎዳ ባንሢ
ዒላታዛዒዚዬያይዳፓዔያቶ ዓውሳንዳጉዲካኣሌቤኮ
ጌኤዚ ቄኔዜ ናኣዚ፥ ዖቲኒዔኤሌ ዔያቶም ኬሴኔ።

10 ናንጊና ናንጋ ጎዳኮ ዓያና ዒዛ ዑፃ ኬዴሢሮ
ዒዚ ዒስራዔኤሌ ዓሶኮ ሱኡጌ ማዔኔ፤ ዒዚ ዖሎሮ
ኬስካዛ ናንጊና ናንጋ ጎዳ ሜሶፖታሚያ ዓጮ ካኣቲ፥

ኩሻንሪሽዓታይሜ ባሻንዳጉዲ ዎልቄ ዒዛም ዒንጌሢሮ
ዒዚ ዬያ ካኣታሢ ዖሊ ባሼኔ።

11 ዬያሮ ዓጬላ ዖይዲታሚ ሌዔ ጉዴያ ዖልዚባኣያ
ኮሺ ናንጌስካፓ ቄኔዜ ናኣዚ፥ ዖቲኒዔኤሌ ሃይቄኔ።

ዔሁዴ
12 ሃሣ ዒስራዔኤሌ ዴራ ናንጊና ናንጋ ጎዳም ዋይዞ

ዒፂ ፑርታ ማዾ ማዼኔ፤ ዬያሮ ናንጊና ናንጋ ጎዳ ሞዓኣቤ
ዓጮካኣቲዔግሎኔዒስራዔኤሌ ዓሶ ባሻንዳጉዲዎልቄ
ዒንጌኔ።

13 ዔግሎኔ ዒማና ዓሞኦኔ ዓሶንታ ዓማሌቄ ዓሶዋ
ፔኤና ዎላ ማሂ ዒስራዔኤሌ ዓሶ ዖላዖ ቴሚሬ ጌይንታ
ሚፃ ሚርጌ ዓኣ ዒያርኮ ካታሞ ባሺ ዓርቄኔ።

14 ዬካፓ ታጶ ሳሊ ሌዔ ዒስራዔኤሌ ዓሳ ሞዓኣቤ
ዓጮ ካኣቲ፥ ዔግሎኔ ዴማ ዎርቄኔ።

15 ዬያሮ ዒስራዔኤሌ ዓሳ ናንጊና ናንጋ ጎዳ ባንሢ
ዒላቴም ዒዚ ቢኢኒያሜ ፃጶ ዓሶ ባኣካፓ ጌራ ናኣዚ፥
ዔሁዴ ዔያቶ ዓውሳንዳጉዲ ኬሴኔ፤ ዬያ ዓሢኮ ኩጫ
ሻውላኬ፤ ፔቴኬሊዒስራዔኤሌዓሳ ጊኢራዔኪዓኣዺ
ሞዓኣቤ ካኣቲ፥ ዔግሎኔም ዒንጋንዳጉዲ ዔሁዴ ዑፃ
ዳኬኔ።

16ዔሁዴ ዒማና ፔቴ ዋዻ ማዓንዳጉዴ ዖዶሲጬንቻ
ዓፓሮ ዓጬዹይሲ ዔካዖ ሚዛቆ ዛሎ ኬርኖይዳ ዓፒሎ
ዴማ ዓኣቺ ቱኪ፥

17 ካኣቲ ዔግሎኔም ጊኢሮ ዔኪ ዴንዴኔ፤ ዬያ
ካኣታሢኮ ዑፃ ዓንዲሪ ዼኤፒ ዓሲኬ።

18ዔሁዴ ካኣቲም ጊኢሮ ዒንጌስካፓ ጊኢሮ ባኮ ኬዲ
ዔኪሙኬ ዓሶ ማኣሪ ማሂ ዳኬኔ፤

19ዒዚ ጋዓንቴ ጌልጌላይዳ ዓኣ ፆኦሲ ማሂ ካኣሽካኒ
ዓርሲ ዾቆና ሹጮ ካራፓ ማዒ ዔግሎኔ ኮይላ ሙካዖ፦
«ካኣቲዮ! ታ ኔኤም ሌሊኬኤዛንዳ ባኣዚ ዓኣኔ» ጌዔኔ፤
ካኣቲ ዒዛ ኮይላ «ሂዴቶጫክ ሂንዳ» ጌዔኔ።
ዬካፓ ካኣቲ ማዾ ማዻ ዓሶ «ዻካሮ ዙሎ ኬስኩዋቴ»

ጌዔም ቢያሢ ኬስኬኔ።
20 ካኣቲ ዒማና ሹጮና ማዦና ማኣሮኮ ዑፆይዳ ዓኣ፥

ዢባሬዔኮ ጋርሲዳፔኤሮዴዒዓኣንቴዔሁዴዒዛባንሢ
ሙካዖ፦ «ፆኦሲ ኔኤም ዳኬ ኪኢታ ዓኣኔ» ጋዓዛ፥ ካኣቲ
ዴዔ ቤዛፓ ዔቄኔ።

21-22ዬማና ዔሁዴ ሚዛቆ ዛላ ዒ ቱኬ ዓፓሮ ሻውሎ
ኩጮናቱጊካኣቲኮ ጎጶይዳዓፓሮኮሹኡካዓቱዋንቴ ጎጶ
ጋሮ ጌልዚ ጫርጌም ዓፓራ ዙሎና ሶፔኔ፤ ማላኣጬንቾ
ዓፓሮ ማሪ ዓርቄኔ፤ ዒዚ ካኣቲኮ ጎጳፓ ዓፓሮ ቱጉዋዖ
ዬያይዲ ሃሺ ዴንዴኔ።

23ዔሁዴዙሎኬስካዖካሮካኣቲዳማሂቁልፖናቁልፒ
ዴንዴኔ።

24 ዔሁዴ ዴንዴስካፓ ካኣቲኮ ማዻ ዓሳ ሙካዖ ካራ
ዎዺንቲ ዓኣንቴ ዴንቄኔ፤ ጋዓንቴ ዔያታ፦ «ካኣቲ ካሮ
ዎዺ ጋራ ዓኣ ሼኤዦ ማኣራ ሼኤሺ ሼኤቃያናንዳኔ» ጌይ
ማሌኔ፤

25 ዔያታ ዙላ ኮሺ ኔጌስካፓ ዛጋንቴ ካራ
ቡሊንቲባኣሢሮ ቁልፖ ዔኪ ካሮ ቡሌኔ፤ ዒማና ዔያቶኮ
ጎዳሢ ሳዖይዳ ሃይቂ ላሂ ዓኣንቴ ዔያታ ዴንቄኔ።

26 ዔያታ ካኣቲ ሼኤዣናንዳኣዋይ ጌይ ካፖ ካፓኣና
ዔሁዴ ሚርጌ ሃኪ ዴንዴኔ፤ ዒዚ ዒማና ፆኦዞ ጌይ
ካኣሽኮያ፥ ዓርሲ ዾቆና ሹጮ ኮይሊና ጌይ ሴዒራ
ዴንዴኔ፤

27 ዒኢካ ዒዚ ጌሜራዻ ዔፕሬኤሜ ዓጮ ሄሄላዖ
ዒስራዔኤሌ ዴራ ዖልዚም ኬስካንዳጉዲ ዛዬ ዋርቄኔ፤

ዬያሮ ዒስራዔኤሌ ዴራ ዒዛ ጊንፆ ጌሜራፓ ጌሜራፓ
ኬዴኔ።

28ዒዚዓሶም፦ «ታ ጊንፆሙኩዋቴ! ናንጊና ናንጋ ጎዳ
ዒንሢኮ ሞርኮ፥ ሞዓኣቤ ዓሶ ዒንሢ ባሺሴኔ» ጌዔኔ፤
ዬያሮ ዔያታ ዔሁዴ ጊንፆ ኬዳዖ ሞዓኣቤ ዓሳ ዮርዳኖሴ
ዎሮና ፒንቃካሮ ቲቂ፥ ፔቴ ዓሲያዒኢና ቶሊዴንዱዋጉዲ
ላኣጌኔ፤

29ዬኖ ኬሎሌሊሞዓኣቤ ዓሶኮ ታጶ ሺያ ማዓዔርቴ
ዖልዚ ዓሲ ዔያታ ዎዼኔ፤ ዔያቶ ባኣካፓ ፔቴታዖ ቶሌ ዓሲ
ባኣሴ።

30ዒማ ኬሎ ዒስራዔኤሌ ዓሳ ሞዓኣቤ ዓሶ ባሼኔ፤
ዬካፓ ዓጬሎይዳ ሳሊታሚ ሌዔ ጉቤ ዖልዚባኣያ ኮሺ
ዎዴ ማዒ ናንጌኔ።

ሻምጋኣሪ
31 ዬካፓ ሃሣ ዒስራዔኤሌ ዓሶኮ ሱኡጌ ማዒ

ኬስኬሢ ዓናቴ ናኣዚ፥ ሻምጋኣሪኬ፤ ዒዚ ላሆ ፄኤታ
ፒሊስፄኤሜዓሲጌማቶዲቃሢዲቃሢጎዦ ጎሽኮ ዓጬ
ሚፆናጫርጊ ዎዺ ኩርሲ ዒስራዔኤሌ ዓሶ ዓውሴኔ።

4
ዲቦራና ባርቄና

1 ዔሁዴ ሃይቄስካፓ ዒስራዔኤሌ ዓሳ ጊንሣ ሃሣ
ናንጊና ናንጋ ጎዳም ዋይዞ ዒፂ ፑርታ ማዾ ማዼኔ፤

2 ዬያሮ ናንጊና ናንጋ ጎዳ ሃፆሬ ካታማ ዴዒ ካኣናኔ
ዓጮ ዎይሣ ካኣቲ፥ ያቢኔ ዖሊ ባሺ ዒስራዔኤሌ ዓሶ
ዓርቃንዳጉዲ ዓኣሢ ዒዛም ዒንጌኔ፤ ዬያ ካኣታሢኮ
ፖኦሊሶ ዓይሣሢ ዒስራዔኤሌ ዓሶቱዋ ዴሮ ዓጪ
ማዔያ፥ ሃሮሼቴ ካታሞይዳ ናንጋ ሲሳራ ጎዖሢኬ።

3ካኣቲ ያቢኔኮ ታዞጳ ፄኤታ ዓንጊ ሳርጌላ ዖይታ ዓኣኔ፤
ዒዚ ዒስራዔኤሌ ዴሮ ላማታሚ ሌዔ ሚርጌ ሜታሲ
ዎይሤኔ፤ ዬካፓዒስራዔኤሌዓሳ ናንጊና ናንጋ ጎዳዔያቶ
ማኣዳንዳጉዲ ዒላቴኔ።

4 ዒማና ላፒዶቴ ጎዖስኬያኮ ማቾ «ዲቦራ» ጌይንታ
ፆኦሲማሊሢኬኤዛስኬናዓኣኔ፤ዒዛዒስራዔኤሌዓሶኮ
ሱኡጌ ማዒ ዎይሣያኬ።

5 ዬና ፆኦሲ ማሊፆ ኬኤዛዜላ ጌሜራዻ ዔፕሬኤሜ
ዓጮይዳ ራኣማና ቤኤቴኤሌ ካታሞናኮ ባኣካ ዓኣዲቦራ
ቴምሮ ጌይንታ ሚፆ ዴማ ዴዒ ዎጋያታሢሮ ዒስራዔኤሌ
ዓሳ ፔኤኮ ጌኤዞ ዔኪ ዔኪ ዒዞ ኮይላ ዴንዳኔ።

6 ፔቴ ኬሊ ዒዛ ኒፕታኣሌኤሜ ዓጮ ማዔ፥ ቃዴሴ
ካታማፓ ዓቢዓሜ ናኣዚ ባርቄ ዔኤሊሳዖ፦ «ናንጊና ናንጋ
ጎዳ ማዔ ዒስራዔኤሌ ፆኦዛሢ ኔኤም ‹ኒፕታኣሌኤሜና
ዛብሎኦኔ ፃጶ ዓሶናይዳፓ ታጶ ሺያ ዓሲ ዶኦሪ ታኣቦሬ
ዹኮ ዔኪ ዴንዴኔ፤

7 ካኣቲ ያቤኔኮ ፖኦሊሶ ዓይሣሢ፥ ሲሳራ ኔኤና ዎላ
ዖልታኒ ቂሾኔ ዎሮካሮሙኮምታዳካንዳኔ፤ዒዚሳርጌሎ
ዖይቶንታ ፖኦሊሶዋ ዔኪ ሙካንዳኔ፤ ታኣኒ ዒዛ ኔ
ባሻንዳጉዲ ኔኤም ዓኣሢ ዒንጋንዳኔ› ጋዓኔ» ጌዔኔ።

8 ባርቄ ጋዓንቴ፦ «ኔ ታኣና ዎላ ዓኣዻቴ ታ ዴንዳንዳኔ፤
ታኣና ዎላ ኔ ዴንዱዋያታቴ ታኣኒ ዴንዳዓኬ» ጌዔኔ።

9 ዒዛ ማሃዖ፦ «ቃራኬ፥ ታ ኔኤና ዎላ ዴንዳንዳኔ፤
ጋዓንቴ ናንጊና ናንጋ ጎዳ ሲሳራ ላኣሊም ዓኣሢ
ዒንጋንዳሢሮ ባሺፃ ኔና ቦንቺሳያማዓዓኬ» ጌዔኔ፤ ዬካፓ
ዲቦራ ባርቄና ዎላ ዖሎ ዖላኒ ቃዴሴ ዴንዴኔ።

10 ባርቄ ዒማና ኒፕታኣሌኤሜንታ ዛብሎኦኔንታ ፃጳ
ቃዴሴሙኮምዔኤሊሴኔ፤ ዬያሮዒዛ ጊንፆ ታጶ ሺያ ዓሲ
ኬስኬኔ፤ ዲቦራኣ ዒዛና ዎላ ዓኣዼኔ።

11 ቄና ፃጳሢ ሄቤሬ ሙሴኮ ባይሲ ሆባቤ ናኣቶ፥ ቄና
ዓሶይዳፓዱማዺቃዴሴኮዑኬፄዕናይሜይዳዓኣዼኤፖ
ሻኣባሢ ኮይላ ዓፒሎና ማዢንታ ማኣሮ ፔኤኮ ዾቄኔ።

12 ዓቢኒያሜ ናኣዚ፥ ባርቄ ታኣቦኦሬ ዹኮ ዴንዴሢ
ሲሳራም ዓሲ ኬኤዜኔ፤

13ዒዚታዞጳ ፄኤታ ዓንጊ ሳርጌላ ዖይታና፤ ሃሣዒዛና
ዎላ ዓኣ ፖኦሊሶ ጉቤዒስራዔሌኤሌ ዓሶቱዋ ዓሶ ዓጪ
ማዔ፥ ሃሮሼቴይዳፓ ቂሶኔ ዎሮ ካሮ ዔኪ ዬዒ ቡኩሴኔ።

14ዒማና ዲቦራ ባርቄም፦ «ዔቂ ዴንዴ! ናንጊና ናንጋ
ጎዳ ኔኤኮ ቤርታ ኬስኬኔ፤ ሃኖ ኔ ሲሳራ ዖሊ ባሻንዳጉዲ
ዒዚ ኔና ማኣዳንዳኔ» ጋዓዛ፥ ባርቄ ታጶ ሺያ ዖልዚ ዓሲ
ዔኪ ታኣቦኦሬ ዹካፓ ኬዴኔ።

15 ባርቄ ፔ ፖኦሊሶና ዎላ ሲሳራ ዖላዛ ናንጊና ናንጋ
ጎዳሲሳራንታዒዛኮ ፖኦሊሶንታይዳ ካራ ባይዛዒጊቹሞ
ጌልዜሢሮ ሲሳራ ሳርጌሎ ዖይታፓ ኬዲ ጳሽኬኔ።

16 ባርቄ ዬያ ሳርጌሎ ዖይቶና ዖላ ዓሶንታ ሃንጎ
ፖኦሊሶዋ ቢያ ዒስራዔኤሌ ዓሶቱዋ ዓሶ ዓጮ ማዔ፥
ሃሮሼቴ ሄላንዳኣና ዳውሴኔ፤ ሲሳራኮ ፖኦሊሶዋ ቢያ ዒ
ጬንቻ ዓፓሮና ዎዺ ኩርሴኔ፤ ፔቴታዖ ዓሲ ዓቲባኣሴ።

17 ሃፆሬ ካኣቲ ያቢኔ ሄቤሬ ማኣሮ ዓሶና ዎላ ኮሺማዒ
ናንጋሢሮሲሳራ ዓኣሺንታኒ ቄና ዓሶዜርፃሢ ሄቤሬማቾ፥
ያዔላ ኮራ ኬኤፆ ጌሌኔ።

18 ያዔላ ዒማና ጎይሣ ኬስኪ ሲሳራ ዔካዖ፦ «ታ
ጎዳሦ! ሃኒ ታ ጋሮ ጌሌ፤ ፔቴታዖ ዒጊጪፖ» ጌዔኔ፤ ዬያሮ
ዒዚ ጋሮ ጌላዛ ዒዛ ዓፒላና ዒዛ ካንቂ ዓኣቼኔ፤

19 ዬይ ሲሳራ ጎዖሢ ዬኖ ዓሴሎ ኮይላ፦ «ታና ዋኣሢ
ዼኤቤሢሮ ሃዳራ ታና ዋኣሢ ዑሼቴራ?» ጋዓዛ፥ ዒዛ
ዲኢቂ ዓርሦ ሱርባኮ ካሮ ቡሊ ዲኢቂ ዋሂ ዒዛ ዑሻዖ
ጊንሣ ዓፒሎና ካንቂ ዓኣቼኔ።

20 ዬካፓ ዒዚ ዒዞ ኮይላ፦ «ኔኤኒ ማኣሮ ካራ ዔቄ፤
ጎዖንቴ ዓሲ ሙኪ ‹ሃይካ ዓሲ ዓኣ?› ጌይ ኔና ዖኦጬቴ
‹ባኣሴ› ጌዔ» ጌዔኔ።

21ሲሳራ ዒማና ኮሺ ላቢንቴሢሮ ሃይቂ ዻቢ ጊንዔኔ፤
ሄቤሬማቻ፥ ያዔላሞቶሼና ፃውናናዔካዖ ቃኣፂሙኪዬያ
ፃውኖዋዮጩኡማጌሢጳርቄኔ፤ዬያሮዬይ ፃውናሶፒሳዓ
ፃጴም ሲሳራ ሃይቄኔ።

22 ባርቄ ሲሳራ ኮዒ ኮዒ ሙካንቴ ያዔላ ዒዛ ዔካኒ
ጎይሣ ኬስካዖ፦ «ሃኒ ዬዔ! ኔ ኮዓ ዓሢ ታ ኔና ዻዋንዳኔ»
ጌዔኔ። ዒዚ ዒዞና ዎላ ጋሮ ጌላንቴ ፃውና ሲሳራኮ ዋዮ
ጩኡማ ጳርቂንቲ ዓኣ ጎይሣ ሌዛ ሳዓ ላሂ ዓኣኔ።

23ናንጊና ናንጋ ጎዳዬኖኬሎዒስራዔኤሌዓሳካኣናኔ
ካኣቲ፥ ያቢኔ ዖሊ ባሻንዳጉዲማሄኔ።

24ዔያታዒዛባይዛንዳያ ሄላንዳኣናዒስራዔኤሌዴራ
ካኣቲ ያቢኔ ባሺ ባሺ ዓኣዼኔ።

5
ዲቦራንታ ባርቄንታ ዓይናዼ ዓይኑሞ

1 ዬኖ ኬሎ ዲቦራና ዓቢኢኒያሜ ናኣዚ ባርቄና ሂዚ
ጌይ ዓይናዼኔ፦
2 ናንጊና ናንጋ ጎዳም ጋላታ!

ዒስራዔኤሌ ዓሳ ዖሎ ዖላኒ
ጉቤ ዒናፓ ዔቄኔ፤
ዴራኣ ዎዛዺ
ፔ ማሊሢና ናሽኪ ዔቄኔ።

3ዒንሢ ካኣታ ዎዛዹዋቴ!
ዒንሢ ዎይሣ ዓሳኣ ዒና ዔኪ ዋይዙዋቴ!
ናንጊና ናንጋ ጎዳ ማዔ ዒስራዔኤሌ ፆኦዛሢም

ታ ዓይናዻንዳኔ።
4 ናንጊና ናንጋ ጎዳሢዮ!

ሴዒሬ ዹካፓ ኔ ዔቃኣና
ዔዶኦሜ ዓጫፓ ኔ ኬስካኣና
ሳዓ ዓጊፄኔ፤
ጫሪንጫፓ ዒርዚያ ዋርቄኔ።
ሂዮ! ዋኣፃ ሻኣሮይዳፓ
ሊካ ሾኦቴኔ።

5ሲና ዹኮ ፆኦዛሢ ቤርቶይዳ
ናንጊና ናንጋ ጎዳ ማዔ ዒስራዔኤሌ ፆኦዛሢ
ቤርቶይዳ

ዹካ ዓጊፄኔ።

6ዓናቴ ናኣዚ ሻምጋኣሬንታ ያዔላንታ ዎዶና
ሲሳራ ዓጮኮ ኮርሞ ዓሳ
ዬኖ ዓጮና ዴንዱዋሴ፤
ጎይፆ ዴንዳ ዓሳኣ ዓኣሺንቲ
ሺርሻ ጎይሢና ዴንዳኔ።

7ዔናኣሬ ዲቦራ! ዒስራዔኤሌ ካታማ
ዓሲባኣያ ማዔኔ፤
ኔኤኒ ዒስራዔኤሌኮ ዒንዶ ማዒ
ዔቄ ዎዶ ሄላንዳኣና
ዒዛ ባዔ ማዒኬ ዴዔሢ።

8ዒስራዔኤሌ ዓሳ ቤርታ ዔያታ ዔሩዋ
ሜሌ ፆኦሲ ዶኦሬ ዎዶና
ዓጬሎይዳ ዖልዚ ኬስኬኔ፤
ዖይዲታሞ ሺዮ ዒስራዔኤሌ ዓሶይዳፓ
ጊቲማና ዎርሢና ዓርቂ ኬስኬ ዓሲ ፔቴታዖ ባኣሴ!

9ዒና ታኣኮ ዒስራዔኤሌ ፖኦሊሶ ዓይሣዞንሢናኬ፤
ዬያጉዲ ዎዛና ናሽኪ ዔቄ ዓሶናኬ፤
ናንጊና ናንጋ ጎዳም ጋላታ!

10ዒንሢ ኮኦሪንቴ ቦኦሬ ሃሮ ቶጋ
ኮኦሮ ዑፃ ጌሦና ሚዛጶ ባኮይዳኣ ጊኢጊ ዴዔ ዓሳ፤
ሃሣ ጊንሣ ዒንሢ ቶኮና ሃንታ ዓሳ
ዬያ ባኮ ኬኤዙዋቴ።

11 ሂንዳ ዋይዙዋቴ!
ዋኣፆ ዱዎ ዔቶ ኮይላ ዋይዚንታ
ሚርጌ ዓሶኮ ዑኡዛ
ናንጊና ናንጋ ጎዳ ዖሎና ባሼሢ ዔርዛያኬ፤
ሃሣ ዒስራዔኤሌ ዓሶኮዋ ባሺፆ ኬኤዛያኬ።

ዬካፓ ናንጊና ናንጋ ጎዳኮዴራፔኤኮካታማፓካታማፓ
ኬስኪ ካታሞ ጌሎ ካሮ ባንሢ ኬዴኔ።
12ዲቦራ ዔቄ! ዔቄ!

ዔቄ! ዓይኑሞዋ ዓይናዼ!
ዓቢኒዔሜ ናዓሦ፥ ባርቄ ዔቄ!
ሞርኮ ዲዓኒ ዔቂ ቤርታ ዴንዴ!

13ዬካፓ ጉሙርቂንታያ ማዔ ዓሳ ቢያ
ፔኤኮ ሱኡጎ ባንሢ ኬዴኔ፤
ናንጊና ናንጋ ጎዳኮ ዴራ ዖሎም ጊኢጊንቲ
ዒዛ ባንሢሙኬኔ።

14ፖኦሊሳዔፕሬኤሜፓ፥ ጊንሣ ሃሣዓማሌቄፓኣሙኬኔ፤
ሃንጎዋታ ሃሣ ቢኢኒያሜፓሙኬኔ።
ፖኦሊሶ ዓይሣ ዓሳ
ማኪሬፓ ኬዲሙኬኔ፤
ዖሎኮ ሱኡጋኣ ዛብሎኦኔፓ ኬዴኔ።

15ዪሳኮኦሬ ዓሶ ሱኡጋ ዲቦራና ዎላሙኬኔ፤
ሂዮ! ዪሳኮኦሬንታ ባርቄንታሙኬኔ፤

ዶኦጮ ባንሢያ ዔያቶ ጊንፆ ዴንዴኔ።
ጋዓንቴ ሮኦቤኤሌ ዓሳ ላምዖ ቤሲ ፓቂንቲ
«ዴንዶሞ ሃሾይ?» ጌይ ዔያታ ማሌኔ።

16ዔያታ ፔ ማራቶና ዎላ ዓይጋ ኔጌይ?
ማራቶ ጊንቾ ዑኡዞ ዋይዛኒዳ?
ሂዮ! ሮኦቤኤሌ ዓሳ ላምዖ ፓቂንቴኔ፤
«ዴንዶሞ ሃሾይ?» ጌይ ዔያታ ማሌኔ።

17 ጋኣዴ ዓሳ ዮርዳኖሴ ሱካ ዓቴኔ፤
ዳኣኔ ዓሳኣ ዋኣፆ ካኣሚሎ ኮይላ ዓቴኔ፤
ዓሴኤሬ ዓሳ ባዞ ዓጫ ዓቴኔ፤
ዋኣፆ ካኣሚላ ዔቃ ቤዞይዳ ዴዔኔ።

18ዛብሎኦኔንታ ኒፕታኣሌኤሜንታ ዴራ ጋዓንቴ
ፔ ሼምፓሢሚጪንቱዋዖ ጌሜሮይዳ ዖልቴኔ።

19ዋኣፃ ዓልቃ ቤዞሜጌዶይዳ
ካኣታሙኪ ታዕናኬይዳ ዖልቴኔ፤
ሃሣ ካኣናኔ ካኣታኣ ዖልቴኔ፤
ሹጮ ቢሮ ዔያታ ዲዒ ዔኪባኣሴ።

20ጫሪንጮይዳ ዓኣ ዦኦጋሢ ሃንታዖ
ሲሳራና ዎላ ዖልቴኔ።

21ቂሶኔ ዎራ ፒፂ ዔያቶ ዴንዴኔ፤
ዬይ ሚናኣ ቂሶኔ ዎሮ ዲጳ ዔያቶሙዔኔ፤

ታኣኒ ጫርቂ ቤርቲም ዴንዳንዳኔ!
22 ዖሎ ፓራሢ ቦጎድ ቦጎድ ጌይሙኬኔ።

23 ናንጊና ናንጋ ጎዳኮ ኪኢታንቻ ኬኤዛዖ፦
«ሜሮዜ ጋዳንቁዋቴ!
ዒኢካ ናንጋ ዓሶ ቢያ ጋዳንቁዋቴ!
ዔያታ ናንጊና ናንጋ ጎዳ ዛላ ዔቂባኣሴ፤
ዒዛ ዛሎ ዖልታኒያ ኬስኪባኣሴ» ጌዔኔ።

24ቄና ዓሢ ሄቤሬ ማቻ ያዔላ
ላኣሎ ቢያይዳፓ ባሼ ዓንጂንቴያ ማዖም፤
ዓፒሎና ማዦና ማኣሮይዳ ናንጋ ዓሶፓ
ቢያ ባሼ ዓንጂንቴያ ማዖም።

25ሲሳራ፦ «ዋኣሢ ታና ዑሼቴራ?» ጋዓዛ
ዒዛ ጋዓንቴ ዲኢቂ ዒዛም ዒንጌኔ፤
ሚዛጶ ዓንዶና ሜጲ ዒዛ ዒንጌኔ።

26ዬያጉዲ ጊንሣ ፔቴ ኩጫ ፃውኖ
ሚዛቆ ኩጮና ጊታሢኮ ሞቶሾ ዔኪ
ሲሳራኮ ቶኦኮ ዒዛ ጳርቂ ዳኣፄኔ፤
ዋዮጩኡሞናኣ ጳርቂ ፃጴኔ።

27ዒዚዒዞኮ ቶኮ ዴማ ባሺንቲ ሎኦሜኔ፤
ዒኢካ ዒዚሎኦሚ ላሄኔ፤
ሎኦሜ ቤዛ ዒማካ ዒ ሃይቄኔ።

28ሲሳራኮ ዒንዳ ፔ ማኣሮኮ ፑልቶና ዛጌኔ፤
ፑልቶ ካሮ ጎኦቦና ባኮኮ ፂኢኖና ሂርጊ ዒዛ ዛጋዖ
«ታናዖኮ ሳርጌሎ ዖይታ ዎይቲ ኔጌይ?
ፓራሢኮ ሹቁሎ ካኣና ዎይቲ ባይቄይ?» ጌይ ዒዛ
ዖኦጬኔ።

29ዔሮ ላኣላ ዒዞምማሂ ኬኤዜኔ፤
ዒዛ ጋዓንቴ ሂዚ ጌይ ማሌኔ፦

30 «ዔያታ ሄኤዶ ዲዒ ዔኮና ባኮ ጊሽታኣናንዳኔ፤
ፖኦሊሶፓ ፔቴ ዓሲም ፔቴ ሃንጎ ላምዖ
ዉዱሮ ናይ ዔያታ ዒንጋያ ናንዳኔ፤
ሲሳራም ዔያታ ሚዛጲማኣዖ ዒንጋንዳኔ፤
ሃሣ ታኣማኣ ዔያታ ባቃና ታ ማይንታንዳ
ማይሊ ኮሾና ማኣዖ ዔኪሙካንዳኔ።»

5:5ኬሲ. ማፃ 19፡18።

31 ናንጊና ናንጋ ጎዳሢዮ!
ኔኤኮ ሞርኮ ቢያ ዬያይዲ ባይዜ፤
ኔና ናሽካ ዓሳ ጋዓንቴ
ፆፆርቃ ዓቢጉዲ ፖዖንጎ።

ዬካፓዓጬላዖይዲታሚሌዔዖልዚባኣያ ኮሺዴዔኔ።

6
ጌዲዎኔ

1 ዒስራዔኤሌ ዴራ ላሚ ሃሣ ናንጊና ናንጋ ጎዳም
ዋይዞ ዒፂ ፑርታ ማዾ ማዼኔ፤ ዬያሮ ናንጊና ናንጋ ጎዳ
ዔያቶሚዲያሜዓሶኩጫዓኣሢዒንጌምሚዲያሜዓሳ
ዔያቶ ላንካይ ሌዔ ጉቤ ፔ ዴማማሂ ዎይሤኔ።

2ሚዲያሜዓሳዒስራዔኤሌ ዓሶይዳፓ ባሺ ዶዴሢሮ
ዒስራዔኤሌ ዓሳ ፑኒንቶንዶ ቤሲ፤ ጌይፃ፦ ዴኔ ዔቴንታ
ዋርዲያ ቤሲንታ ኮሼኔ።

3 ዒስራዔኤሌ ዓሳ ጎዦ ጎሽካ ዎዶማና ሚዲያሜ
ዓሶንታዓማሌቄዓሶንታዓባኬስካዛላዓኣዓሶንታሙኪ
ሙኪዔያቶ ዖላኔ።

4 ዒኢካ ዔያቶ ዓጮይዳ ዱንኪ ዴዒ፥ ጋኣዛ ኮይላ
ዓኣ ቤዞ ሄላንዳኣና ዓጮይዳ ዓኣ ሃኣኮ ቢያ ባይዛኔ፤
ማራቶንታ ባኣቶንታ ሃሮንታ ዒሺ ዒሺ ፔቴታዖ ዓይሱዋዖ
ዔኪ ዴንዴኔ።

5 ዬና ዓሳ ፔኤኮ ባኣቶንታ ዓፒሎና ማዦ ማኣሮንታ
ዔኪ ሙካኣና ዺቡማ ዓቢሢ ማላኔ፤ ዔያቶንታ ዔያቶኮ
ጋኣላሢንታ ፓይዳኒ ዳንዳዒንቱዋያ ኮሺ ዺቢታሢሮ
ሙካዖ ዓጬሎዔያታ ባባይዛኔ።

6 ዬያይዲ ሚዲያሜ ዓሳ ዒስራዔኤሌ ዓሶ ሜቶይዳ
ዓጌኔ፤ ዬያሮ ናንጊና ናንጋ ጎዳ ዔያቶ ማኣዳንዳጉዲ
ዒስራዔኤሌ ዓሳ ዒላቴኔ።

7 ሚዲያሜ ዓሶይዳፓ ናንጊና ናንጋ ጎዳ ዔያቶ
ዓውሳንዳጉዲ ዒዛ ባንሢ ዒስራዔኤሌ ዓሳ ዒላታዛ፥

8 ናንጊና ናንጋ ጎዳ ፔቴ ዒዛ ማሊሢ ኬኤዛ ዓሲ
ዒስራዔኤሌ ዓሶም ዳኬኔ፤ ዬይ ዓሢ ናንጊና ናንጋ ጎዳ
ማዔ ዒስራዔኤሌ ፆኦዛሢዳፓ ዔኪ ሙኬ ኪኢታ፦
«ዒንሢ ዓይላቶና ናንጌ፥ ጊብፄ ዓጫፓ ታ ዒንሢ ኬሴኔ፤

9 ጊብፄ ዓጮ ዓሶንታ ሃኖ ዓጮይዳ ዒንሢ ሜታሳ
ዓሶንታይዳፓ ቢያ ታ ዒንሢ ዓውሴኔ፤ ዒንሢኮ ቤርታፓ
ሃኖ ዓጮ ዓሶ ዳውሲ ታኣኒ ኬሲ ዔያቶኮ ዓጮ ዒንሢም
ታ ዒንጌኔ።

10 ታኣኒ ናንጊና ናንጋ ጎዳ ማዔ ዒንሢኮ ፆኦዛሢ
ማዔሢንታ ሃሢ ዒንሢ ዔያቶኮ ዓጮ ዔኪ ናንጋ፥ ዓሞራ
ዓሶ ፆኦዞ ዒንሢ ካኣሽኩዋጉዲ ታ ዒንሢም ኬኤዜንቴ
ዒንሢ ታኣም ዋይዚባኣሴ» ሂዚ ጋዓያኬ።

11 ናንጊና ናንጋ ጎዳኮ ኪኢታንቻሢ፦ «ዖፕራ» ጌይንታ
ጉርዳስኬኖ ሙኪ ዓቢዔዜሬ ቶኦካሢ፥ ዒዮዓሴ ሻኣቦ
ዴማ ዴዔኔ፤ ዒዮዓሴ ናኣዚ፥ ጌዲዎኔ ዒማና ሚዲያሜ
ዓሶፓ ዓኣሺንቲ ዎይኖጩኡጶ ቤሲዳ ዛርጌ ሺርካኔ፤

12 ዬኖ ዒ ሺርካ ቤዞይዳ ዓኣንቴ ናንጊና ናንጋ ጎዳኮ
ኪኢታንቻሢ ዒዛም ጴዻዖ፦ «ኔኤኒ ሃይ ዎልቆና ዶዳሦ!
ናንጊና ናንጋ ጎዳ ኔኤና ዎላኬ» ጌዔኔ።

13ጌዲዎኔማሃዖ፦ «ታ ጎዳ! ያዺታቴ ሃይቢያሜታሢ
ዎይቲ ኑና ሄሌይ? ኑ ዓዶንሢ ኑም ኬኤዜ፥ ናንጊና ናንጋ
ጎዳ ፔ ዎልቆና ማዻ ዲቃሣ ባካ ሃኖ ዎካዳይ? ጊብፄፓ
ዔያቶ ዒ ዎዲ ኬሴቴያ ኑም ዔያታ ኬኤዜኔ፤ ጋዓንቴ ሃኖ
ናንጊና ናንጋ ጎዳ ኑና ሃሺዔያታ ኮዔ ጎይሢማዻንዳጉዲ
ሚዲያሜ ዓሶ ኩጫ ዓኣሢ ኑና ዒንጌንቴሞ» ጌዔኔ።

14ናንጊና ናንጋ ጎዳዒማናዒዛባንሢሺራዖ፦ «ዴንዴ፤
ሃያ ኔኤኮ ዓኣ ዶዶ ዎልቆና ዒስራዔኤሌ ዓሶ ሚዲያሜ
ዓሶይዳፓ ዓውሴ፤ ታ ኔና ዳኬኔ» ጌይ ዓይሤኔ።

15 ጌዲዎኔ፦ «ታኣኒ ዎዲ ዒስራዔኤሌ ዓሶ ዓውሳኒ
ዳንዳዓይ? ታ ፃጳ ሚናኣሴ ፃጶ ዓሶ ባኣካፓ ሚርጌ
ዎልቄባኣያ፥ ላቤያኬ፤ ታኣኒያ ታ ማኣሮ ዓሶ ባኣካፓ ኮሺ
ላኣፓ ዓሲኬ» ጌዔኔ።

16 ናንጊና ናንጋ ጎዳ ዒዛም፦ «ታ ኔና ማኣዳንዳሢሮ
ኔ ዬያይዳኒ ዳንዳዓኔ፤ ሚዲያሜ ዓሶ ፔቴ ዓሲ ማሂ ኔ
ጋኣጫንዳኔ» ጌዔኔ።

17ጌዲዎኔ፦ «ኔኤኒ ዓሲኬ ታና ጌዔያታቴ ሂንዳ ጎኔና
ኔኤኒ ናንጊና ናንጋ ጎዳ ማዔሢዔርዛ ማላታ ታና ዻዌ፤

18 ታ ኔኤም ሙኡዚ ማዓ ካሣ ዒንጎ ባኣዚ ማሂ ዔኪ
ሙካንዳኣና ሃይማፓ ዴንዲፖ» ጌዔኔ።
ናንጊና ናንጋ ጎዳ ዒዛም፦ «ኔ ማዒ ሙካንዳኣና ታ

ካፓንዳኔ» ጌዔኔ።
19 ዬያሮ ጌዲዎኔ ፔ ማኣሪ ዴንዳዖ ዋናናይ ሹኪ፥

ታጶ ኪሎ ማዓንዳ ዺኢሊ ዔኪ ሙኑቃ ፃኣዛ ዋሁዋዖ
ላኣዳ ላኣዴኔ፤ ዬካፓ ዓሽኮ ሌኤማቴይዳ፥ ዓሽኮ
ዋኣፆ ሺልዔይዳ ሻኣቦ ዴማ ዓኣ ናንጊና ናንጋ ጎዳኮ
ኪኢታንቻሢም ዔኪሙኬኔ።

20 ኪኢታንቻሢ ዒዛ፦ «ዓሽኮንታ ካሦንታ ሃያ
ላሎይዳ ጌሢጋፓ ጊዳ ዓሽኮ ዋኣፆ ዋሄ» ጌይ ዓይሤኔ፤
ጌዲዎኔያ ዒ ዓይሤ ጎይፆማ ማዼኔ።

21 ዒማና ናንጊና ናንጋ ጎዳኮ ኪኢታንቻሢ ባንሢ
ዶጫዖ ዓሽኮንታ ካሦንታ ዒዚ ኩጫ ዓርቄ ኮኦሎኮ
ቤርቶና ካኣማዛ ታሚ ላላፓ ኬስኪ ዓሽኮና ካሦና
ሙዔኔ፤ ዬካፓ ኪኢታንቻሢ ዒዛ ዓኣፓፓ ዓኣሺንቲ
ባይቄኔ።

22 ጌዲዎኔ ዛጌሢ ናንጊና ናንጋ ጎዳኮ ኪኢታንቾታሢ
ዒ ዔራዖ፦ «ናንጊና ናንጋ ጎዳ ማዔ ፆኦሲዮ! ኔ
ኪኢታንቾኮ ዓኣፖ ካሮ ቤርታ ዔቂ ታ ዛጌሢሮ ማይ ታ
ጋፔኔ» ጌዔኔ።

23 ናንጊና ናንጋ ጎዳ ጋዓንቴ፦ «ዒጊጪፖ፤ ኔ
ሃይቃዓኬ» ጌዔኔ።

24 ጌዲዎኔያ ዒኢካ ናንጊና ናንጋ ጎዳም ዒንጎ ባኣዚ
ዒንጎ ቤሲ ኮሺ፦ «ናንጊና ናንጋ ጎዳ ኮሹሞ ዔኪ ዬዓ
ፆኦሲኬ» ጌይ ዬኖ ዒንጎ ቤዞኮ ሱንሢ ጌሤኔ፤ ዬና ዒንጎ
ባኮዒንጎቤዜላ ሃኖ ሄላንዳኣና ዓብዔዜሬቶኦካሢዓጪ
ማዔ፥ ዖፕራይዳ ዓኣኔ።

25 ዬኖ ዋንቴሎ ናንጊና ናንጋ ጎዳ ጌዲዎኔም፦ «ኔ
ዓዶኮ ፔቴ ጌማይና ላንካይ ሌዔማዔ ዎፓናና ዔኬ፤ ሃሣ
ኔ ዓዴ ባዓኣሌ ጌይንታ ፆኦዛሢም ኮሼ፥ ዒንጎ ባኮ ዒንጎ
ቤዞ ሻሂ ዶይሴ፤ ጊንሣ ሃሣ ዬያኮ ኮይላ ዓኣ ‹ዓሼራ›
ጌይንታ ላኣሎ ፆኦዜሎኮ ማላቶሜንሢ ኬኤሬ፤

26 ዬያ ኔ ሻሂ ዶይሴሢኮ ኩሊንቴሢ ዑፃ ናንጊና ናንጋ
ጎዳ ማዔ ኔ ፆኦዛሢም ዒንጎ ባኮ ዒንጎንዶ ቤሲ ሚዛጲ
ኮሼ፤ ላምዓሳ ጌማዓሢ ዔኪጋፓ ሜንሢ ኔ ኬኤሬ ዓሼራ
ማላቶኮሜቂፆ ሚፆ ዔኤሢ፥ ጉቤሚቺዒንጎ ባኣዚ ማሂ
ጌሜ ሹኪ ዓሽኮ ሚቼ» ጌዔኔ።

27 ጌዲዎኔ ዒማና ዒዛም ማዻ ዓሶይዳፓ ታጶ ዓሲ
ዔኪ ዴንዲ ናንጊና ናንጋ ጎዳ ዓይሤ ጎይፆ ማዼኔ፤ ዒዛኮ
ማኣሮ ዓሶንታ ካታማ ናንጋ ዓሶዋ ዒዚ ዒጊጬሢሮ ዬያ
ዒ ማዼሢ ሮኦራቱዋንቴ ዋንታኬ።

28 ዚሮ ጉቴሎ ካታሞ ዓሳ ጉቴ ዔቃንቴ ባዓኣሌም
ኮሺንቴ ዒንጎ ባኮ ዒንጎ ቤዛ ዶዒ፥ ዓሼራኮዋ ማላታ
ሜቂ ዶዒ ዓኣሢ ዓሳ ዴንቄኔ፤ ሃሣ ዓኪ ኮሺንቴ፥ ፆኦሲም

ዒንጎባኮዒንጎቤዞይዳላምዓሳጌሜሹኪንቲሚቺዒንጎ
ዒንጊሢማዒዒንጎናያ ዔያታ ዴንቄኔ።

29 ዬያሮ ዔያታ ዎሊ ኮይላ፦ «ሃያ ዖ ማዼይ?» ጌይ
ዖኦጬኔ፤ሚርጌዔያታዬያይዲዖኦጬስካፓዬያማዼሢ
ዒዮዓሴ ናኣዚ ጌዲዎኔ ማዔሢዔሬኔ።

30 ዬካፓ ዔያታ ዒዮዓሴ ኮይላ፦ «ባዓኣሌም ዒንጎ
ባኮ ዒንጎ ቤዞ ሻሂ ዶይሲ፥ ኮይላ ዓኣ ዓሼራኮ ማላቶ
ሜንሢ ዒ ኬኤሬሢሮ ኔኤኮ ናኣዚ ኬሲ ዒንጌ፥ ኑ ዒዛ
ዎዻንዳኔ!» ጌዔኔ።

31 ዒዮዓሴ ጋዓንቴ ዻጋዺ ዒዛ ኮይላ ሙኬ ዓሶ
ቢያሢም፦ «ዒንሢ ሃሢ ሞኦታሢ ባዓኣሌ ዛሎዳ? ዒዛ
ዒንሢ ዓውሳኒ ኮዓ? ዒዛ ዛሎ ሞኦታ ዓሲ ዚሮ ጉቴ
ሄላንዳኣና ቢያ ሃይቆም! ዒዚ ፆኦሲማዔቴዒዛምዒንጎ
ቤዞ ሻሄ ዓሢና ዎላ ፔኤሮ ዒ ሞኦቲንቶንጎ!» ጌዒ፥

32 ጌዲዎኔኮ ሱንፆ፦ «ዪሩባዓኣሌ» ጌይ ጌሤኔ፤ ዬኖ
ሱንፄሎኮ ቡሊፃ «ሻሂ ዶይሶናሢ ባዓኣሌም ዒንጎ ባኮ
ዒንጎ ቤዞታሢሮ ሂንዳ ዒዚ ዳንዳዓቴ ፔኤሮ ሞኦቶንጎ»
ጋዓያኬ።

33 ዬካፓ ሚዲያሜ ዓሶንታ ዓማሌቄ ዓሶንታ ዓባ
ኬስካ ዛሎ ዓሶንታ ፔቴይዳ ዮርዳኖሴ ዎሮና ፒንቂ
ዒይዝራዔኤሌ ዶኦጮይዳ ዱንኪ ዴዔኔ።

34 ዒማና ናንጊና ናንጋ ጎዳኮ ዓያና ጌዲዎኔ ዑፃ
ኬዴኔ፤ ዬያሮ ዒዚ ዓቢዔዜሬ ቶኦኮ ቢያሢ ዒዛ ጊንፆ
ኬስካንዳጉዲ ዔኤሊሢ ዛዬ ዋርቄኔ፤

35 ሃሣ ዒዚሚናኣሴ ፃጶ ቢያሢማኣ ኪኢታ ዳኪ ዒዛ
ጊንፆ ሙካንዳጉዲ ዔኤሊሴኔ፤ ዬያጉዲ ዓሴኤሬንታ
ዛብሎኦኔንታ ኒፕታኣሌኤሜ ፃጶማኣኪኢታ ዳኬምዔያታ
ሃንጎ ዓሶና ዎላ ዖሎሮ ኬስኬኔ።

36 ዬካፓ ጌዲዎኔ ናንጊና ናንጋ ጎዳ ኮይላ፦ «ኔ
ታኣም ኬኤዜ ጎይፆ ዒስራዔኤሌ ዓሶ ታኣና ማዒ ኔ
ዓውሳንዳያታቴ፥

37 ሂንዳ ታኣኒ ዛርጎ ሺርካ ቆይዶይዳ ማራይ
ጋፓኔ ቡኩሲ ጌሣንዳኔ፤ ዚሮ ጉቴ ኮይላ ዓኣ ሳዓ
ቢያ ፃኣዺ ማዓዛ ጋፓና ሌሊ ዖልካዼቴ ኔ ኬኤዜሢ
ጎይፆ ዒስራዔኤሌ ዓሶ ዓውሳኒ ኔ ታና ዶኦሬያታሢ ታ
ዔራንዳኔ» ጌዔኔ።

38 ዒዚ ጌዔሢጉዲ ማዔኔ፤ ጌዲዎኔ ዚሮ ጉቴሎ
ሚኢሪ ዔቃዖ ዒ ቡኩሲ ጌሤ ማራቶ ጋፓኖ ዺምዓዛ ፔቴ
ዓንዳ ኩማንዳ ዋኣሢ ኬስኬኔ።

39 ሃሣ ዒዚ ናንጊና ናንጋ ጎዳ ኮይላ፦ «ሃዳራ
ታና ጎሪፖ፤ ፔቴ ባኣዚ ሃሣ ታ ኔኤም ኬኤዞም፤ ዬና
ዓይጎዳይ ጌዔቴ ዬኖ ጋፓኖይዳሜሌማላታ ጴዻንዳጉዲ
ታ ዖኦጫኔ፤ ጌይፃ፦ማራቶ ጋፓኖ ፃኣዺ ሃሺጋፓኮይላዓኣ
ሳዖ ታኣም ዎዒሴ» ጌዔኔ።

40 ዬኖ ዋንቴሎ ናንጊና ናንጋ ጎዳ ዬያ ማዼኔ፤ ዚሮ
ጉቴ ማራቶ ጋፓና ፃኣዺ ማዓዛ ኮይላ ዓኣ ሳዓ ዖልካዼያ
ማዔኔ።

7
ጌዲዎኔ ሚዲያሜ ዓሶ ዖሎና ባሼሢ

1 ዪሩባዓኣሌ ጌይንቴሢ ጌዲዎኔና ዒዛና ዎላ ዓኣ
ዓሳ ቢያ ጉቴ ሚኢሪ ዔቂ ዴንዲ ሃሮዴ ጌይንታ ዋኣፃ
ዓልቃ ቤዛ ዱንኪ ዴዔኔ፤ ዒማና ሚዲያሜ ዓሳ ዱንኪ
ዴዔሢ ዔያቶኮ ኬዶ ዛላ፥ ሞኦሬ ጌሜሮ ኮይላ ዓኣ
ዶኦጮይዳኬ።

2 ናንጊና ናንጋ ጎዳ ጌዲዎኔም፦ «ሚዲያሜ ዓሶ ዖሎና
ዒንሢ ባሻንዳጉዲ ዎልቄ ታ ዒንሢም ዒንጉዋጉዲ ሃሢ

ኔኤና ዎላ ዓኣ ዓሳሚርጊ ታኣምጴዼኔ፤ ዔያታ ፔ ዎልቆና
ባሼያ ዔያቶም ማላንዳሢሮ ታና ዔያታ ቦንቻዓኬ፤

3 ዬያሮ ዴሮም፦ ‹ዒንሢ ባኣካፓ ዒጊጫ ዓሲ ዓኣቴ
ፔ ማኣሪ ማዒ ዴንዶንጎ፤ ኑኡኒ ሃካ ጌሌዓዴ ዹኮይዳ
ዴዓንዳኔ›ጌይኬኤዜ»ጌዔኔ።ዬያጌይንቴሢሮላማታሚ
ላምዖ ሺያ ዓሲ ማዒ ዴንዳዛ ታጶ ሺያ ዓሲ ሌሊ ዓቴኔ።

4 ናንጊና ናንጋ ጎዳ ጌዲዎኔም፦ «ሃሢያ ኔኤኮ ዖሎ
ዓሳ ሚርጌ ዓኣ ጎይሣኬ፤ ዔያቶ ዎርዚ ዔኪ ዴንዴ፤ ታ
ዔያቶ ዒኢካ ኔኤምዱማሳንዳኔ፤ ‹ኔኤና ዎላ ዓኣዾንጎ› ታ
ጋዓ ዓሢ ዴንዶንጎ፤ ‹ዓቶንጎ› ታ ጋዓ ዓሢማዒ ዴንዶንጎ»
ጌዔኔ።

5ዬያሮ ጌዲዎኔ ዓሶ ዎርዚዔኪኬዴኔ፤ ዒማና ናንጊና
ናንጋ ጎዳ ዒዛም፦ «ጉምዓቲ ዋኣፆ ዑሽካ ዓሶ ባኣካፓ
ካኒ ዒንዲርሳ ጳጪ ዑሽካ ጎይፆ ኩጮና ዑሽካ ዓሶ
ዱማሴ!» ጌዔኔ።

6 ዒማና ዋኣፆ ኩቻ ዱይ ዱይ ዑሽኬ ዓሶኮ ፓይዳ
ሃይሦ ፄኤታ ማዔኔ፤ ሃንጎ ዓቴ ዓሳ ጋዓንቴ ቢያ ጉምዓቲ
ዑሽኬኔ።

7 ናንጊና ናንጋ ጎዳ ጌዲዎኔም፦ «ኩጮና ዋኣፆ ዱይ
ዱይ ዑሽኬ ሃንሢ ሃይሦ ፄኤቶ ዓሶንሢና ማዒ ታ ዒንሢ
ዓውሳንዳኔ፤ሚዲያሜዓሶዋ ታዒንሢ ባሺሳንዳኔ፤ ሃንጎ
ዓቴ ዓሶም ጋዓንቴ ፔማኣሪማዒዴንዳንዳጉዲኬኤዜ»
ጌዔኔ።

8 ዬያሮ ጌዲዎኔ ሃንጎ ዓሳ ፔ ማኣሪ ዓኣዻንዳጉዲ
ዳኪ፥ ሃይሦ ፄኤቶ ዓሶንሢ ዓይሴኔ፤ ዬና ዓቴ ዓሳ ዴንዳ
ዓሶኮ ጋሎንታ ዛያሢንታ ዔኬኔ።
ሚዲያሜ ዓሶኮ ጉርዳ ዔያታ ዓኣ ቤዛፓሊካ ዶኦቺዳ

ጴዻያኬ።
9 ዬኖ ዋንቴሎ ናንጊና ናንጋ ጎዳ ጌዲዎኔም፦ «ታ ኔና

ሚዲያሜ ዓሶ ባሺሳንዳሢሮ ዴንዲ ዔያታ ዱንኪ ዴዔ
ቤዛ ዓኣንቴ ዔያቶ ዖሌ።

10 ኔና ዴንዲ ዖሊፃ ዒጊቼቴ ኔኤምማዻያ፥ ፑራ ጎዖሢና
ዎላ ዔያታ ዓኣ ቤዞ ኬዴ፤

11 ዔያታ ጋዓ ባኮ ኔ ዋይዛንዳኔ፤ ዬካፓ ኔ ዔያቶ
ዖላኒ ጫርቃንዳኔ» ጋዓዛ፥ ጌዲዎኔና ዒዛም ማዻ ፑራና
ዔያቶኮ ሞርካ ዱንኪ ዴዔ ቤዞኮ ኮይሎ ኬዴኔ፤

12 ሚርጉማ ዓቢሢጉዲ ማዔ፥ ሚዲያሜ ዓሶንታ
ዓማሌቄ ዓሶንታ ዓባ ኬስካ ዛላ ዓኣ ዓሶንታ ዶኦጮይዳ
ዱንኪ ዴዒ ዓኣኔ፤ ዒማና ዔያቶ ጋኣላሢኮ ሚርጉማ ባዚ
ዓቺ ማኣሻላጉዲ ፓይዲንቱዋያኬ።

13 ጌዲዎኔ ዒኢካ ሄላዖ ፔቴ ዓሲ ዓውቲ ዓውታዼያ
ፔ ላጋሢምኬኤዛንቴ ዋይዜኔ፤ ዒ ኬኤዛ ዓውታ፦ «ፔቴ
ዔልዓ ላኣዳ ኮላዺኬዲ ኑዱንኪዴዔቤዛ ዓኣ ዓፒሎና
ማዦና ማኣሮ ዹዓዛ ማኣራ ሳዖይዳ ጉፓኖ ሎኦሜኔ»
ጋዓያኬ።

14ዬያ ዓሢኮላጋሢዬያ ዓሢም፦ «ዬይ፤ዒስራዔኤሌ
ዓሢ፥ ዒዮዓሴ ናኣዚ ጌዲዎኔ ዖሎኬ! ፔቴታዖ ሜሌ
ባኣዚ ማዓኒ ዳንዳዑዋሴ፤ ፆኦሲ ሚዲያሜ ዓሶንታ ዖላ
ዓሶ ቢያሢንታ ጌዲዎኔ ባሻንዳጉዲ ጌዲዎኔም ዎልቄ
ዒንጌኔ ጌይሢኬ!» ጌይ ዓውቶ ቡሌኔ።

15 ጌዲዎኔ ዒማና ዓሢኮ ዓውቶና ዓውቶኮ ቡሊፆዋ
ዋይዛዖ ጉምዓቲ ፆኦሲምዚጌኔ፤ ዬካፓ ዒስራዔኤሌ ዓሳ
ዓኣ ቤዞ ማዒ ዴንዲ፦ «ዔቁዋቴ! ናንጊና ናንጋ ጎዳ
ሚዲያሜ ዓሶ ዒንሢ ባሺሳኒኬ!» ጌዔኔ።

16 ዬካፓ ሃይሦ ፄኤቶ ዓሶ ሃይሦ ቤሲ ፓቂ፥ ፔቴ ፔቴ
ዓሶም ዛዬንታ ጋራ ኩሻ ዓኣ ዖቲንታ ዒንጋዖ፥

7:3 ላሚ. ዎማ 20፡8።

17 ዔያቶም፦ «ታኣኒ ሞርካ ዱንኪ ዴዔ ቤዞ ሄላዖ
ማዻንዳ ባኮማ ኮሺ ዛጊጋፓ ዒንሢያ ዒማይዱዋቴ።

18 ታናንታ ታኣና ዎላ ዓኣ ዓሶንታ ዛያሢ ኑ ዋርቃኣና
ዒንሢያ ዒንሢ ዛያሢ ጉርዶ ዙሎይዳ ዋርቂ ዋርቂ
‹ናንጊና ናንጋ ጎዳንታ ጌዲዎኔንታም ዖልቱዋቴ!› ጌይ
ዒላቱዋቴ» ጌዔኔ።

19 ዒማና ሳዓ ጊዲሚሺ ማዓንዳሢኮ ዻካ ቤርታ፥
ሚዲያሜ ዓሶኮ ዋርዲዮ ካፓ ዓሳ ዎሊ ዓኣሤስካፓ
ጌዲዎኔንታ ዒዛና ዎላ ማሆና ፄኤቶ ዓሶንታ ሚዲያሜ
ዓሳ ዱንኪ ዴዔ ቤዞ ሙካዖ ዛያሢ ፔኤኮ ዋርቂ፥ ዔያታ
ዔኪ ዓኣ ዖቶዋ ጳዺሲ ዎዼኔ።

20ዔያታ ዬያይዳኣና ሜሌ ዛሎይዳ ላምዖ ፓቂንቲ ዓኣ
ዓሳ ዒማይዴኔ፤ ዔያታ ቢያሢ ታሞና ዓይሢንቲ ዓኣ ኩሾ
ሻውሎ ኩጫ፤ ዛያሢ ሚዛቆ ኩጫ ዔኪ፦ «ናንጊና ናንጋ
ጎዳንታ ጌዲዎኔንታም ኑ ዖልታንዳኔ!» ጌይ ዒላቴኔ።

21 ዬያይዳዖ ፔቴ ፔቴ ዓሳ ሚዲያሜ ዓሳ ዱንኪ ዴዔ
ቤዞኮ ዙሎ ማንጊ ዔቃዛ፥ ዔያቶኮ ሞርካ ጉቤሢ፦
«ዉኡዉይ!» ጌይ ዒላቲ ዒላቲ ጳሽኬኔ፤

22 ዒማና ሃይሦ ፄኤቶ ጌዲዎኔ ዓሳ ፔኤኮ ዛያሢ
ዋርቃዛ ናንጊና ናንጋ ጎዳ ፔቴ ፔቴ ሞርኮኮ ዖሎ ዓሳ ዎሊ
ጬንቾ ዓፓሮና ኩርሳንዳጉዲ ማሄኔ፤ ዓቴ ዓሳ ፂሬራ
ዛሎና ጌዒ ቤትሺፃ ሄላዖ ዬይና ሃሣ ፃባቴ ኮይላ ዓኣ
ዓቤልሜሆላ ሄላንዳኣና ጳሽኪ ዴንዴኔ።

23 ዬካፓ ኒፕታኣሌኤሜንታ ዓሴኤሬንታ ሚናኣሴንታ
ፃጳኣ ቢያ ዔኤሊንቲሙኪሚዲያሜ ዓሶ ዳውሴኔ፤

24 ጌዲዎኔ ዒማና ጌሜራዻ ዔፕሬኤሜ ዓጮይዳ
ዓኣ ዓሶም ቢያ ኪኢታ ዓሲ፦ «ኬዲ ሚዲያሜ ዓሶ
ዖሉዋቴ፤ዔያታዮርዳኖሴዎሮናፒንቂቶሊዴንዱዋጉዲ፥
ዮርዳኖሴ ዎሮና ዮርዳኖሴ ዎሮይዳ ጌላ ዎሮኮ ካሮ ካሮ
ዴንዲ ቤትባራ ሄላንዳኣና ቲቂ ዛጊ ካፑዋቴ» ሂዚ ጌይ
ዳኬኔ፤ ዬያሮ ዔፕሬኤሜ ዓሳ ዎሊ ዔኤሊዔኪ ዮርዳኖሴ
ዎሮና ዒኢካ ጌላ ዎሮናኮ ካሮ ካሮ ዴንዲ ቤትባራ
ሄላንዳኣና ቲቂ ዔቄኔ።

25 ዒማና ዔያታ ዖሬቤና ዜዔቤ ጌይንታ ላምዖ
ሚዲያሜዓሶኮሱኡጌስኬንሢዲዒዔኪ፥ ዖሬቤ፦ «ዖሬቤ
ላሎ» ጌይንታ ቤዛ፤ ዜዔቤ፦ «ዜዔቤኮ ዎይኖ ጩኡጶ
ቤዞ» ጌይንታ ቤዛ ዎዼኔ። ዬካፓ ዔያታ ሃንጎ ሚዲያሜ
ዓሶዳውሲ፥ ዖሬቤናዜዔቤናኮቶኦኮቲቂጌዲዎኔምዔኪ
ሙኬኔ፤ ዒማና ጌዲዎኔ ዮርዳኖሴ ዎሮኮ ዓባ ኬስካ ዛላ
ዓኣኔ።

8
ሚዲያሜ ዓሶኮ ጋፒንሢ ባሺንቲፆ

1 ዬካፓ ዔፕሬኤሜ ዓሳ ጌዲዎኔ ኮራ፦ «ኔኤኒ
ሚዲያሜ ዓሶ ዖላኒ ዴንዳዖ ኑና ዓይጋ ዔኤሊባኣይ?
ዎይታዛ ኔ ዬያይዴይ?» ጌይ ዒናፓ ዻጋዺ ዖኦጬኔ።

2ዒዚዔያቶምማሃዖ፦ «ታማዼባኮናዒንሢማዼሢና
ዎላ ካንሢ ዛጎዛ ታኣሲ ዔኤቢባኣ ባኣዚ ማዓኔ፤ ታ
ዓሳ ቢያሢ ማዼ ባኮይዳፓ ዔፕሬኤሜ ዓሳ፥ ዒንሢ ማዼ
ዻኮ ባካ ባሻያኬ። ዬይያ፦ ዔፕሬኤሜ ዎይኖኮ ቃኣሉሞ
ማንፄሢ ዓብዔዜሬ ካፆ ማንፄ ዎይናፓ ባሼኔ ጌይሢኬ።

3 ዒንሢ ናንጊና ናንጋ ጎዳ ዒንሢ ማኣዴም ላምዖ
ሚዲያሜ ዓሶ ሱኡጎ ዖሬቤና ዜዔቤና ዎዼኔ፤ ዓካሪ ታኣኒ
ዬያጉዴያ ዓይጎ ማዼ ባኣዚ ዓኣይ?» ጋዓዛ፥ ዻጋ ዔያቶኮ
ማዔኔ።

4 ዒማና ጌዲዎኔንታ ዒዛና ዎላ ዓኣ ሃይሦ ፄኤቶ
ዓሶንታ ዮርዳኖሴ ዎሮ ሙኪ ፒንቄኔ፤ ዎዚ ዔያታ ላቤያ
ማዔቴያ ሞርኮ ዳውሲፆ ሃሺባኣሴ።

5 ዬካፓ ሱኮቴ ካታሞ ዔያታ ሄሌኔ፤ ጌዲዎኔ ዬኖ
ካታሞ ዓሶ ኮራ፦ «ታ ዓሶም ካሣ ዒንጉዋቴራ፤ ዔያታ
ሚርጌ ላቤኔ፤ ታኣኒ ሃሢ፦ ዜባሄና ፃልሙናዔ ጌይንታ
ሚዲያሜ ዓሶ ካኣቶንሢ ዳውሳኔ» ጌዔኔ።

6 ሱኮቴ ካታሞ ሱኡጋ ጋዓንቴ፦ «ኔኤኮ ፖኦሊሶም
ካሦ ኑ ዒንጋሢ ዓይጎሮዳይ? ኔኤኒ ዜባሄና ፃልሙናዔና
ዓርቂባኣንቴሞ» ጌዔኔ።

7 ጌዲዎኔ ዔያቶም፦ «ቃራኬ! ናንጊና ናንጋ ጎዳ
ታና ማኣዴም ዜባሄና ፃልሙናዔና ታ ባሼስካፓ ዳውሎ
ዓንጊፆና፤ ሃሣ ጋውዲና ታ ዒንሢ ጳርቃንዳኔ!» ጌዔኔ።

8 ዬካፓ ጌዲዎኔ ዴንዳዖ ዒኢካ ናንጋ ዓሶ ኮይላ ዒማ
ጌይ ዖኦጬኔ፤ ሃሣ ዬና ዓሳኣ ዒማ ጌይ ዒዛምማሄኔ።

9ዬያሮ ጌዲዎኔ ዔያቶ ኮይላ፦ «ዖሎና ታኣኒ ባሺ ኮሺ
ማዓንዳኔ፤ዒማናታኣኒዒንሢኮሃያካታሞኬኤሎዲፆኮ
ዼጌ፥ ዴይ ካፖ ካፖ ቤዞ ዶይሳንዳኔ» ጌዔኔ።

10 ዒማና ዜባሄና ፃልሙናዔና ታጶ ዶንጎ ሺያ ዖልዚ
ዓሲና ዎላ ቃርቆሬ ጌይንታ ቤዛ ዓኣኔ፤ ዬና ዖሎ ዓሳ
ዓባ ኬስካ ዛሎ ፖኦሊሶይዳፓ ዶኦሪንቲ ኬስኬ፥ ፄኤታና
ላማታሚ ሺያ ዓሲዳፓ ሃይቁዋዖ ዓቴ ዓሶኬ።

11 ዬያሮ ጌዲዎኔ ዓሲ ናንጉዋ ዳውሎ ጎይፆና ጌዒ
ኖባሄና ዮግቤሃ ጌይንታ ቤዞኮ ዓባ ኬስካ ዛሎና ሙካዖ
ዬይ ዖሎ ዓሳ ዔሪባኣንቴ ዔያቶይዳ ዖልዚ ቡሌኔ።

12 ዒማና ላምዖ ሚዲያሜ ካኣቶንሢ፦ ዜባሄና
ፃልሙናዔና ጳሽኬኔ፤ ጋዓንቴ ጌዲዎኔ ዔያቶ ዳውሲ
ዓርቄኔ፤ ዔያቶኮ ዖላ ዓሳኣ ዲቃቲ ካራ ባይዛንዳጉዲ
ዒማዼኔ።

13ዒዮዓሴ ናኣዚ ጌዲዎኔ ሄሬሴ ጌሜሮና ጌይ ዖላፓ
ማዒ ዴንዲቤቃ፥

14ሱኮቴ ዓሲ ማዔያ፥ ፔቴ ዼጌስኬያ ዓርቂ ዖኦጬኔ፤
ዬይ ዼጌሢ ሱኮቴ ካታሞ ዓሶኮ ሱኡጎና ካታሞኮ ጪሞ
ማዔ፥ ላንካይታሚ ላንካይ ዓሲኮ ሱንፆ ፃኣፒ ዒዛም
ዒንጌኔ።

15ዬካፓ ጌዲዎኔ ሱኮቴ ዓሶ ኮይላሙኪ፦ « ‹ዜባሄና
ፃልሙናዔና ሃጊ ኔ ዓርቂባኣሴ፤ ሂዳዖ ሃሢ ናዮና ላቤ፥
ኔኤኮ ፖኦሊሶም ካሦ ኑ ዓይጎሮ ዒንጋንዳይ?› ጌይ ታና
ዒንሢ ቦሂ ሚኢጬኔ፤ ሃሢ ሃይሾ! ዜባሄና ፃልሙናዔና»
ጌዔስካፓ፥

16 ዳውሎ ዓንጊፆና ጋውዶና ዔኪ ሱኡኮቴ ዓሶ ሱኡጎ
ጳርቄኔ።

17ሃሣጲኢኒዔኤሌካታሞኮኬኤሎዲፆዼጌሢ፥ዴይ
ካፖ ካፖ ቤዞ ዶይሴኔ፤ ካታሞይዳ ናንጋ ዓቲንቆዋ ቢያ
ዎዼኔ።

18 ዬካፓ ጌዲዎኔ፦ «ታኣቦኦሬይዳ ዒንሢ ዎዼ ዓሳ
ዎዚጉዴ ዓሲዳይ?» ጌዒ ዜባሄና ፃልሙናዔና ኮይላ
ዖኦጬኔ።
ዔያታ ማሃዖ፦ «ኔ ጉዴያኬ፤ ዔያታ ፔቴ ፔቴሢ ካኣቲ

ናይ ማላኔ» ጌዔኔ።
19ጌዲዎኔ ዒማና፦ «ዔያታ ታ ዒንዶ ናይ ማዔያ ታኣኮ

ጌርሲንሢኬ፤ ዒንሢ ዎንዴ ዔያቶ ዎዺባኣያታቴ ታኣኒያ
ዒንሢ ዎዹዋዖ ሃሻኒ ጎኔና ጫኣቃንዳያታንቴኬ» ጌዔኔ።

20 ዬካፓ ጌዲዎኔ ፔኤኮ ቶይዶ ናዓሢ ዬቴሬም፦
«ዔኤዛይ! ዔቂ ሃኖ ዓሶ ዎዼ!» ጌይ ዓይሣዛ፥ ናዓሢ
ጋዓንቴ ፔኤኮ ጬንቾ ዓፓሮ ቱጊባኣሴ፤ ዒ ናይታሢሮ
ዒጊጪ ሃሼኔ።

21 ዒማና ዜባሄንታ ፃልሙናዔንታ ጌዲዎኔ ኮይላ፦
«ዔኤዞ ኔ ኑና ኔኤሮ ዎዼቴራ፤ ዓቲንቄማዾማዻኒ ዓቲንቄ
ኮይሳያቲ!» ጋዓዛ፥ ጌዲዎኔ ዔያቶ ዎዺ ዔያቶ ጋኣላሢኮ
ሆላ ማይሶና ፓልማሢ ጉቤ ዔኬኔ።

22 ዬያይዴስካፓ ዒስራዔኤሌ ዓሳ ጌዲዎኔ ኮይላ፦
«ኔኤኒ ሚዲያሜ ዓሶይዳፓ ኑና ዓውሴሢሮ ኔናንታ ኔ
ናኣቶንታ ዬያጉዲ ናኣቶኮ ናኣታ ኑኡኮ ሱኡጌ ማዖንጎ»
ጌዔኔ።

23 ጌዲዎኔ ዒማና፦ «ታና ማዔቴያ ታ ናኣታ ዒንሢኮ
ኑ ሱኡጌ ማዓዓ፤ ናንጊና ናንጋ ጎዳ ፔኤሮ ዒንሢኮ
ሱኡጋሢኬ» ዔያቶም ጌዔኔ።

24 ሃሣ ዒዚ፦ «ታ ዒንሢ ፔቴ ባኣዚ ሺኢቃኔ፤ ዬና
ዓይጎዳይ ጌዔቴ ዒንሢ ፔቴ ፔቴሢ ዲዒ ዔኬ ዋዮ ዎርቆ
ዒንጋንዳጉዲኬ» ጌዔኔ፤ ዔያታ ቢያሢ ዒስማዔኤሌ
ዓሲ ማዔሢሮ ዋይዚዳ ዎርቄ ዓኣሣያኬ።

25 ዴራ ማሃዖ፦ «ቃራኬ ኑ ዒንጋንዳኔ» ጌዒ፥ ሳዖይዳ
ዓፒላ ሂኢሣዖ ፔቴ ፔቴ ዓሳዔኬዋዮዎርቆዒኢካጌሤኔ።

26 ጌዲዎኔ ዔያቶይዳፓ ዔኬ ዋዮ ዎርቆኮ ዴኤሡማ
ላማታሚ ኪሎ ማዓያኬ፤ ዬይ ሜሌ ፓልማሢ ጌይፃ፦
ባቃና ማይንቶ ቂንቶንታ ሚዲያሜ ካኣታ ማይንታ ሚዛጶ
ማኣዓሢንታ፤ ዬያጉዲዔያቶኮ ጋኣላሢሆላዓኣ ፓልማሢ
ቃሱዎንቴኬ።

27ጌዲዎኔ ዬያ ዎርቆና ካኣሽኮ ባኣዚ ኮሺዒ ሾይንቴ
ካታሞ፥ ዖፕራይዳ ጌሤኔ፤ ዬያሮ ዒስራዔኤሌ ዓሳ ጉቤ
ናንጊና ናንጋ ጎዳ ሃሺ ዬያ ካኣሽኪሢ ዓርቄኔ፤ ዬይ ባካ
ጌዲዎኔና ዒዛኮ ማኣሮ ዓሶናም ዻቢሻ ፒሮ ማዔኔ።

28 ዬያይዲ ሚዲያሜ ዓሶ ዒስራዔኤሌ ዓሳ ባሼኔ፤
ላሚ ዒስራዔኤሌ ዓሶ ዔያታ ሂርጊሻያ ማዒባኣሴ፤
ጌዲዎኔ ሃይቃንዳያ ሄላንዳኣና ዓጬላ ዖይዲታሚ ሌዔ
ጉቤ ኮሺ ናንጌኔ።

ጌዲዎኔኮ ሃይቦ
29 ዒዮዓሴ ናኣዚ ጌዲዎኔ፦ ዒ ሾይንቴ ቤዞ ዴንዲ

ዒኢካ ናንጌኔ፤
30ሚርጌ ላኣሊ ዒ ዔኬያታሢሮ ላንካይታሚ ዓቲንቄ

ናይ ዒዛኮ ዓኣኔ፤
31 ሃሣ ሴኬሜይዳ ናንጋ፥ ጊንሢ ላኣሊስኬና ዓቲንቄ

ናይ ሾዔም ዒዚ ዬያኮ ሱንፆ ዓቤሜሌኬ ጌይ ጌሤኔ።
32ዒዮዓሴ ናኣዚ ጌዲዎኔ ሚርጌ ናንጊ ጋርቺ ሃይቂ፥

ዓዴ ዱኡቴ ቤዛ ዱኡቴኔ፤ ዬይ ዱኡፓ ዓቢዔዜሬ ቶኦኮ
ካታሞማዔ፥ ዖፕራይዳ ዓኣኔ።

33 ጌዲዎኔ ሃይቄስካፓ ዒስራዔኤሌ ዴራ ላሚ ጊንሣ
ጎዳም ጉሙርቂንቲፆ ሃሺ፥ ቤዓሌ ጌይንታ ሜሌ ፆኦዞ
ካኣሽኬኔ፤ ባዓልቤሪቴ ጌይንታ ባኮዋ ፔ ፆኦሲ ማሂ
ዚጌኔ።

34 ዒስራዔኤሌ ናኣታ ዔያቶ ኮይላ ዓኣ ሞርኮይዳፓ
ቢያዔያቶዓውሴናንጊና ናንጋ ጎዳማዔዔያቶኮ ፆኦዛሢ
ዋሌኔ።

35 ጌዲዎኔ ዒስራዔኤሌ ዓሶም ማዼ ኮዦ ባኮ ቢያ
ጶቂሡዋያ ዔያታ ማዔሢሮ ጌዲዎኔ ማኣሮ ዓሶም ዔያታ
ማሂ ኮሺ ማዼ ባኣዚ ባኣሴ።

9
ዓቤሜሌኬ

1ጌዲዎኔ ናኣዚዓቤሜሌኬዒንዶዒጊናዒዛኮ ናንጋ፥
ሴኬሜ ካታሞ ዴንዲ ዒንዶ ዒጊኖም ቢያ፦

2 «ሴኬሜ ዓሶም ሂዚ ጎዑዋቴ፤ ‹ጌዲዎኔኮ
ላንካይታሞ ናኣታ ዒንሢ ዎይሤቴ ቃራሞ ፔቴ ዓሲ ሌሊ

ዎይሤቴ ቃራዳይ? ታኣኒ ዒንሢ ማኣሪ ዓሲ ማዔሢ
ዋሊፖቴ› » ጌዔኔ።

3 ዒዛኮ ዒንዶ ዒጊና ዒዚ ጌስታያ ማሂ ዬያ ሴኬሜ
ዓሶም ኬኤዛዛ፥ ሴኬሜ ዓሳ፦ «ዒዚ ኑኡኮ ጌርሲ
ማዓያኬ» ጌዒ ዓቤሜሌኬ ካኣታሳኒ ኮዔኔ።

4 ባዓልቤሪቴ ጌይንታ ፆኦዞ ዔያታ ካኣሽካ
ማኣሮይዳፓ ላንካይታሚ ሳቂሌ ማዓ ሹቺ ቢራ ዔኪ
ዒዛም ዒንጋዛ፥ ዓቤሜሌኬ ዬያ ቢሮና ዓሲ ባኣዚ ማንፂ
ማንፂሙዓ ዓሲ ሻንቂ ፔ ዓሲ ማሂ ዔኪ ኬስኬኔ።

5 ዬካፓ ዒዚ ፔ ዓዶ ማኣሪ ዖፒራ ዴንዲ ዒዛ ዓዶኮ
ላንካይታሞ ናኣቶ ፔቴ ሹቺዳ ቲቂ ቲቂ ዎዼኔ፤ ጋዓንቴ
ጌዲዎኔኮ ጋፒንፆ ናዓሢ፥ ዒዮዓታሜ ዓኣሺንቲ ሃይቁዋዖ
ቶሊ ዓቴኔ፤

6 ዬካፓ ሴኬሜና ቤትሚሎናይዳ ናንጋ ዓሳ ቢያ
ሴኬሜይዳ ዓኣ ካኣዦሮ ዱማሶና ሻኣቦ ዴሞ ዴንዲ፥
ዒኢካ ዓቤሜሌኬ ካኣታሤኔ።

7ዒዮዓታሜዬያ ዋይዛዖ ጌሪዛኔዹኮዑፆኬስኪ ሂዚ
ጌይ ዒላቴኔ፦ «ዒንሢ ሴኬሜ ዓሳ! ታ ጋዓሢ ዒንሢ
ዋይዜቴ ፆኦሲ ዒንሢም ዋይዛንዳኔ።

8 ፔቴ ኬሊ ሚሢ ቡኪንቲ ካኣቲ ካኣታሳኒ ዴንዳዖ
ዛይቶ ሪሚቶሚፆ ኮይላ፦ ‹ኑኡኮ ካኣቲ ማዔ› ጋዓዛ፥

9ዛይቶሪሚቶሚፃ፦ ‹ፆኦዞንታዓሶንታምኮይሳያማዔ
ዛይቶታጊዳፓዓሳዔካሢሃሺሚሢኮታካኣቲማዖንዶ?›
ጌዔኔ።

10ዬካፓ ሚፃ ጊንሣ ቤሌሴሚፆ ኮይላ፦ ‹ሙኪ ኑኡኮ
ካኣቲ ማዔ› ጋዓዛ፥

11ቤሌሶ ሚፃ ጋዓንቴ፦ ‹ዓኣሢ፤ ሃሣ ኮሺ ማዔ ዓኣፖ
ዓኣፒፆ ሃሺ ሚሢኮ ታ ዴንዲ ካኣቲ ማዖንዶ?› ጌዔኔ።

12 ጊንሣ ሃሣ ሚፃ ዎይኔ ኮይላ፦ ‹ሙኪ ኑኡኮ ካኣቲ
ማዔ› ጋዓዛ፥

13 ዎይኔ ጋዓንቴ፦ ‹ፆኦዞንታ ዓሶንታም ዎዛሳያ ማዔ፥
ዎይኖ ዑዦ ታ ዓኣፓፓ ዔኪ ኮሾሢ ሃሺሚሢኮ ታ ዴንዲ
ካኣቲ ማዖንዶ?› ጌዔኔ።

14 ዬያሮ ሃሣ ሚፃ ዓንጊሢ ዓኣ ሚሢ ኮይላ፦ ‹ሙኪ
ኑኡኮ ካኣቲ ማዔ› ጋዓዛ፥

15 ዓንጊፆ ሚፃ፦ ‹ጎኔ ዒንሢ ታና ካኣታሳኒ ኮዔቴ
ሃኒ ዬዒ ታ ሺቦ ዴማ ዴዑዋቴ፤ ዒንሢ ዬያይዲባኣቴ
ታኣኮ ዓንጊፆ ካኣፖይዳፓ ታሚ ኬስኪ ሊባኖኦሴ ሚፆ
ሙዓንዳኔ› ጌዔኔ።»

16 ዒዮዓታሜ ቃሲ ኬኤዛዖ፦ «ዒንሢ ዓቤሜሌኬ
ካኣታሴሢ ፒዜ፤ ሃሣ ኮይሳያ ማዔ ጎይሢናዳ? ጌዲዎኔ
ዒንሢምማዼ ባኮ ጶቂሢዒዛማኣሮ ዓሶ ዒንሢማኣዴያ
ማላ?

17 ታኣኮ ዓዴ ዒንሢ ዛሎ ዖልቲ፥ ሚዲያሜ ዓሶይዳፓ
ዒንሢ ዓውሳኒ ፔ ሼምፓሢ ዒንጌያ ማሂ ሃሼሢ ማሊ
ጶቂሡዋቴ፤

18 ሃኖ ጋዓንቴ ዒንሢ ታ ዓዶ ማኣሮ ዓሶ ዑፃ ሞርኬ
ማዒዔቂ፥ ላንካይታሞ ናኣቶ ፔቴ ሹቺዳ ቲቂ ዎዼኔ፤ ዬያ
ዒንሢማዼሢታኣኮ ዓዴ ጊንፃኣማቾፓ ሾዔ፥ ዓቤሜሌኬ
ዒንሢኮ ዒጊኒ ማዔሢሮኬ፤ ዒዛ ዒንሢ ሴኬሜይዳ
ካኣታሴኔ።

19 ዓካሪ ሃኖ ዒንሢ ጌዲዎኔና ዒዛኮ ማኣሮ
ዓሶናም ማዼ ባካ ፒዜ፤ ሃሣ ኮይሳ ጎይሢና ማዔያታቴ
ዓቤሜሌኬና ዎላ ዎዛዹዋቴ፤ ዒዚያ ዒንሢና ዎላ
ዎዛዾንጎ።

20 ያዺ ማዒባኣቴ ዓቤሜሌኬይዳፓ ታሚ ኬስኪ
ሴኬሜና ቤትሚሎ ዓሶሙዖንጎ፤ ዬያጉዲ ሃሣ ሴኬሜና
ቤትሚሎናፓ ታሚ ኬስኪ ዓቤሜሌኬሙዖንጎ» ጌዔኔ።

21 ዒዮዓታሜ ዬያ ጌዔስካፓ ዒዛኮ ጌርሲ፥
ዓቤሜሌኬ ዒዚ ዒጊጬሢሮ ቤዔሬ ዴንዲ ዒኢካ
ናንጌኔ።

22 ዓቤሜሌኬ ዒማና ዒስራዔኤሌይዳ ሃይሦ ሌዔ
ካኣታዼኔ፤

23 ዬካፓ ፆኦሲ ዓቤሜሌኬና ሴኬሜ ዓሶናኮ ባኣኮ
ፑርታ ዓያና ዳኬኔ፤ ዬያሮ ሴኬሜ ዓሳ ዓቤሜሌኬም
ጉሙርቂንቱዋኣያ ማዔኔ።።

24 ፆኦሲ ዬያይዴሢ ዓቤሜሌኬ ፔኤኮ ላንካይታሞ
ጌርሲንሢ ዎዼሢሮ፤ ሃሣ ዬያቶ ዒ ዎዻንዳጉዲ ዒዛ
ዔቂሴ፥ ሴኬሜዓሳማዼ ጌኖማዾ ዛሎሮ ኮሞዔካኒኬ።

25ሴኬሜይዳ ናንጋ ዓሳ ዓቤሜሌኬዑፃ ሞርኬማዒ
ዔቂዔያቶ ባኣካፓ ዻካ ዓሲዶኦራዖዹኮዹኮይዳካቲሲ
ዴይሤኔ፤ ዬያይዲ ዬይና ጎይፆና ዴንዳ ዓሶ ቢያ ቡሬኔ፤
ዬያ ዓቤሜሌኬ ዋይዜኔ።

26ዬካፓ ዔቤዴ ናኣዚ፥ ጋዓሌ ፔኤኮ ጌርሲንሢና ዎላ
ሴኬሜሙካዛ ሴኬሜይዳ ናንጋ ዓሳ ዒዛ ጉሙርቄኔ።

27ዬያሮቢያሢዎይኖቱኮጎዦጎዦዴንዲዎይኖማንፂ
ዔኪ ዑሺ ኮሻዖ ዼኤፒ ቦንቾ ኬሊ ጌሢ ቦንቼኔ፤ ሃሣ
ዔያታ ካኣሽካ ፆኦዞ ማኣሪያ ዴንዲ ሙዖ ሙዒ ዑዦዋ
ዑሽኪ ዑሽኪ ዓቤሜሌኬጫሽኬኔ።

28 ዒማና ዒዮቤዴ ናኣዚ፥ ጋዓሌ፦ «ዓቤሜሌኬ
ዎያዳይ? ኑኡኒ ሴኬሜ ዓሳ ዒዛ ዴማ ዎርቃሢ
ዓይጎሮዳይ? ጌዲዎኔ ናኣዚንታ ዒዛኮ ፖኦሊሶ
ዓይሣ ዜቡሬንታ ሃሞሬኮ ዓዶ፥ ሴኬሜም ዓይሌ ማዒ
ማዻያቱዋዓዳ? ዒዛም ኑ ዓይጋ ዓይሢንቲ ዎርቃይ?
ዬያይዳፓ ዒንሢኮ ዓዳሢ፥ ሴኬሜ ዓዶ፥ ሃሞሬም
ጉሙርቂንታያ ማዑዋቴ።

29 ሃያ ዴሮ ዎንዴ ታ ዎይሣኔ ጎዖቴ! ዓቤሜሌኬ ታ
ባይዛንዳንቴኬ፤ ሃሣታኣኒ፦ ‹ኔኤኮፖኦሊሶጊኢጊሺዔኪ
ኬሲ ታኣና ዖልቴ!› ጋዓንዳያታንቴኬ» ጌዔኔ።

30 ዔቤዴ ናኣዚ፥ ጋዓሌ ጌዔሢ ካታሜሎ ዎይሣ
ዜቡሌ ዋይዛዖ ሚርጌና ዻጋዼኔ፤

31 ዬካፓ ዓሩማይዳ ዓኣ ዓቤሜሌኬም ኪኢታ ዓሲ
ሂዚ ጌይ ኬኤዛንዳጉዲ ዳኬኔ፦ «ዔቤዴ ናኣዚ፥ ጋዓሌ
ፔ ጌርሲንሢና ዎላ ሴኬሜ ሙኪ ካታሞ ዓሳ ኔና
ዒፃንዳጉዲ ዓሶ ዞሪ ፑርቲሴኔ።

32 ዬያሮ ኔኤና ኔ ዓሶና ዹማ ዔቂጋፓ ቦኦሎይዳ ካቲ
ዴዑዋቴ፤

33ዚሮ ጉቴ ዓባ ፆርቃማና ዔቂ ካታሜሎ ዔሪባኣንቴ
ዖሉዋቴ፤ ጋዓሌና ዒዛ ዓሶና ዒንሢ ዖላኒ ኬስካዛ
ዒንሢም ዳንዳዒንቴ ጎይፆ ዛጊ ዔያቶ ዎዹዋቴ።»

34 ዬያሮ ዓቤሜሌኬና ዒዛ ዓሶና ቢያ ዹማ ዔቂ
ሴኬሜ ካታሞ ዙላ ዖይዶ ቤሲ ፓቂንቲ ዴዔኔ፤

35ዬካፓዓቤሜሌኬናዒዛዓሶናዔቤዴ ናኣዚ፥ ጋዓሌ
ኬስኪካታሜሎኮጌሎካራዔቄሢዛጋዖካቲዴዔቤዛፓ
ኬስኬኔ፤

36 ጋዓሌ ዒማና ዔያቶ ዴንቃዖ ዜቡሌ ኮይላ፦ «ዛጌ!
ዺቢ ዓሲዹካፓ ኬዳኔ!» ጌዔኔ።
ዜቡሌ ዒዛም፦ «ዬይ ዹኮኮ ሺቦኬ፤ ዓሲቱዋሴ»

ጌዔኔ።
37 ሃሣ ጋዓሌ፦ «ዛጌ! ዹኮ ጎኦባፓ ዓሳ ሊካ ኬዳሢ፤

ዛሎ ዓሳ ማርሾ ዓሶ ሻኣቦ ካሮና ሃይሾሙካኔ!» ጌዔኔ።
38 ዬካፓ ዜቡሌ ዒዛ ኮይላ፦ «ዬይ ቢያ ሄርሺንታ

ኔኤኮ ዎኒ ዴንዴይ? ‹ዓቤሜሌኬ ጎዖሢም ኑ ዓይጋ
ማዻይ?› ጌይ ዖኦጬሢ ኔናቱዋዓዳ? ኔ ቦሂ ጌስቲ ሺሬ
ዓሳ ሃይሾ፤ ዓካሪ ሂንዳ ኬስኪ ዔያቶ ዖሌ» ጌዔኔ።

39ዒማና ጋዓሌ ሴኬሜ ዓሶ ዔኪ ኬስኪ ዓቤሜሌኬ
ዖሌኔ፤

40 ዒማና ጋዓሌ ባሺንቲ ጳሽካዛ፥ ዓቤሜሌኬ ዒዛ
ዳውሴኔ፤ ዴንዲ ካታሞኮ ጌሎ ካሮ ሄላንዳኣና ሚርጌ
ዓሲ ዱኪንቴኔ፤

41 ዓቤሜሌኬ ዒማና ዓሩማይዳ ናንጌኔ፤ ዜቡሌ
ጋዓንቴ ጋዓሌና ዒዛኮ ጌርሲንሢና ሴኬሜይዳፓ ዳውሲ
ዳውሲኬሴኔ፤ ዬያሮዔያታዒኢካ ናንጋኒ ዳንዳዒባኣሴ።

42 ዚሮ ጉቴሎ ሴኬሜ ዴራ ፔ ጎዦ ጎዦ ዴንዴሢ
ዓቤሜሌኬ ዋይዜኔ፤

43ዬያሮዒዚዒዛዓሶዔኪሃይሦቤሲፓቂቦኦሎይዳ
ካሮ ካሮ ካቲሴኔ፤ ዬና ዓሳሴኬሜዓሳካታማፓኬስካሢ
ዴንቃዖ ካቴ ቤዛፓ ኬስኪ ዔያቶ ዎዼኔ፤

44 ዓቤሜሌኬንታ ዒዛና ዎላ ማሂ ፓቆና ዓሶንታ
ካታሜሎኮ ጌሎ ካሮ ካታኒ ዑካዺ ዴንዲ ጌሎ ካራ
ዔቄኔ፤ ሃንጎ ላምዖ ቤሲ ፓቂንቴ ዓሳ ቦኦሎይዳ ዔያታ
ዴንቄ ዓሶ ዖሊ ዖሊ ዎዺ ጋፒሴኔ።

45 ዬኖ ኬሎ ዔያታ ዖሌ ጎይሣ ፔኤቄኔ፤ ዓቤሜሌኬ
ካታሜሎ ፔ ዴማ ማሂ ዓርቂ ዓሶዋ ቢያ ዎዼኔ፤ ካታሞዋ
ዶይሲ ባይዜኔ፤ ዬኖ ሳዔሎይዳዒዚ ሶኦጌዜርቂ ሃሼኔ።

46 ሴኬሜ ካታሞ ኬኤሎ ዲፆይዳ ናንጋ ዓሳ ዬያ
ዋይዛዖ ባዓልቤሪቴ ጌይንታ ፆኦዛ ካኣሽኪንታ ማኣሮይዳ
ዓኣ ዋርዲዮ ጌሌኔ።

47ዓቤሜሌኬዔያታ ዬካ ጌሊ ቡኪንቴሢ ዋይዜኔ።
48 ዬያሮ ዒዚ ዒዛ ዓሶና ዎላ ፃልሞኔ ዹኮ ኬስካዖ

ሃንፂሌ ማዓንዳ ሚሢ ሄርጋና ቲቂ ዔኪ ጌኤታ ኬዴኔ፤
ዒዛናዎላዓኣ ዓሳኣዑኬናዒማዼማጎይፆማዻንዳጉዲ
ዓይሤኔ።

49ዬያሮ ዬይ ፔቴ ፔቴ ዓሳ ሚፆ ቲቂ ዔኪ ዓቤሜሌኬ
ጊንፆ ዴንዳዖ ዬያ ሚፆ ዋርዲዮ ቤዞ ሄሊሲ ጌሢ ኩሌኔ፤
ዬካፓ ጋራ ዓሳ ዓኣ ጎይሣ ዓኣንቴ ታሚ ዓጋዛ፥ ዬያ
ዋርዲዮ ጋራ ዓኣ ዓሳ ቢያ ኩዴኔ፤ ዬያ ሃይቄ ዓቲንቆንታ
ላኣሎንታኮ ፓይዳ ፔቴ ሺያ ማዓያኬ።

50 ዬካፓ ዓቤሜሌኬ ቶቤፄ ዴንዲ ካታሜሎ ማንጊ
ዓርቄኔ፤

51 ዬኖ ካታሜሎይዳ፦ ፔቴ ዼኤፒ፥ ካታሜሎ ዒኢካ
ዴዒ ካፖ ሹቺኬኤሌ ዓኣሢሮ ካታሜሎኮሱኡጋ ዓቱዋዖ
ዓቲንቆንታ ላኣሎንታ ጳሽኪ ዒኢካ ጌሌስካፓ ካሮ ዎዻዖ
ኬኤሎ ዑፆ ኬስኬኔ፤

52 ዓቤሜሌኬ ዬኖ ቤዜሎ ሄላዖ ዒዞይዳ ታሚ ዓጋኒ
ካሮ ባንሢሎዔኔ።

53 ጋዓንቴ ፔቴ ላኣሊስኬና ዎንሢ ቡምባልሲ ቶኦኮ
ዒዛኮ ዹኡሴኔ።

54ዒዚ ዬማና ዖልዚ ዓንጋሞ ዔኪ ዓኣ ፔቴ ዼጌስኬያ
ዔኤላዖ፦ «ኔኤኮጬንቾ ዓፓሮና ታና ዎዼ፤ ‹ላኣሊ ዒዛ
ዎዼኔ› ጌይንታኒ ታ ኮዑዋሴ» ጌዒ ዓይሤኔ። ዬያሮ ዬይ
ዼጌሢ ዒዛ ዎዼኔ።

55ዒስራዔኤሌ ዓሳ ዓቤሜሌኬ ሃይቄሢ ዛጋዖ ቢያሢ
ፔ ማኣሪ ማኣሪ ዴንዴኔ።

56 ዓቤሜሌኬ ላንካይታሞ ፔ ጌርሲንሢ ዎዺፆና
ዓዶም ዒማዼ ጌኖ ማዾኮ ኮሞ ፆኦሲ ዬያይዲ ማሄኔ።

57ሴኬሜዓሳኣማዼፑርቶማዾዛሎፆኦሲዔያቶይዳ
ዬያይዲ ሜቶ ዓጌኔ፤ ያዺ ማዔም ጌዲዎኔ ናኣዚ፥
ዒዮዓታሜ ዔያቶ ጋዳንቃዖ ጌዔ ባካ ቢያ ዔያቶ ሄሌኔ።

10

1ዓቤሜሌኬሃይቄስካፓ ዶዶጌይንታሢኮ ናኣዚ ናይ፥
ፑዓ ናኣዚ፥ ቶላዔ ዒስራዔኤሌ ዓሶ ዓውሳኒ ኬስኬኔ፤
ዒዚ ዪሳኮኦሬ ፃጳፓ ማዓዛ፥ ዒ ናንጋሢ ጌሜራ ሚርጌ
ዓኣ ዔፕሬኤሜ ዓጮኮ ሻሚሬ ጌይንታ ቤዛኬ።

2ዒዚላማታሚ ሃይሦሌዔዒስራዔኤሌዓሶኮሱኡጌ
ማዒ ዎይሤስካፓ ሃይቂ ዒኢካ ሻሚሬይዳ ዱኡቴኔ።

ያዒሬ
3 ቶላዔፓ ሄሊሳዖ ጌሌዓዴ ዓሲ ማዔ፥ ያዒሬ ኬስኪ

ላማታሚ ላምዖ ሌዔ ዒስራዔኤሌ ዓሶኮ ሱኡጌ ማዒ
ዎይሤኔ።

4 ዒዛኮ ሃይሢታሚ ሃሬ ቶጊ ሃንታ ሃይሢታሚ
ዓቲንቄ ናይ ዓኣኔ፤ ዔያቶኮ ጌሌዓዴ ዓጮይዳ ሃይሢታሚ
ካታማ ዓኣኔ፤ ዬንሢ ካታማ ሃኖ ሄላንዳኣና ያዒሬ ጉርዶ
ጌይንታኔ።

5ዬካፓ ያዒሬ ሃይቂ፥ ቃሞኒሜይዳ ዱኡቴኔ።

ዮፕታሄ
6 ዒስራዔኤሌ ዓሳ ሃሣ ጊንሣ ባዓኣሌና ዓስታሮቴ

ጌይንታ ሜሌ ፆኦዞ፤ ዬያጉዲ ሶኦሪያ፥ ሲዶና፥ ሞዓኣቤ፥
ዓሞኦኔንታ ፒሊስፄኤሜ ዓሶንታ ካኣሽካ ፆኦዞ ካኣሽኪ
ናንጊና ናንጋ ጎዳ ዓይሢባኣ ባኣዚ ማዺ ዻቢንቴኔ፤ ዒዛ
ካኣሽኪፆዋ ዔያታ ሃሼኔ፤

7 ዬያሮ ናንጊና ናንጋ ጎዳ ዒስራዔኤሌ ዓሶ ዑፃ
ዻጋዺ ፒሊስፄኤሜ ዓሶና ዓሞኦኔ ዓሶና ዖሊ ዔያቶ
ዓርቃንዳጉዲ ዓኣሢ ዒንጌኔ።

8 ዓሞኦኔ ዓሶና ፒሊስፄኤሜ ዓሶና ዮርዳኖሴ ዎሮኮ
ዓባኬስካዛላዓኣዓሞራዓሶዓጮኮጌሌዓዴይዳ ናንጋ፥
ዒስራዔኤሌ ዓሶ ታጶ ሳሊሌዔሜታሲፔዴማዎይሤኔ።

9 ዓሞኦኔ ዓሳ ዪሁዳ ፃጶንታ ቢኢኒያሜ ፃጶንታ
ዔፕሬኤሜ ፃጶዋ ዖላኒ ዮርዳኖሴ ዎሮና ፒንቄሢሮ
ዒስራዔኤሌ ዓሳ ዎኦቶንዶ ካራ ባይዚሜታዼኔ።

10 ዬካፓ ዒስራዔኤሌ ዓሳ፦ «ኔና፥ ኑ ፆኦዛሢ ኑ ሃሺ
ባዓኣሌ ጌይንታ ሜሌ ፆኦዞ ካኣሽኪፆና ኑ ዻቤኔ» ጌዒ
ናንጊና ናንጋ ጎዳ ባንሢ ዒላቴኔ።

11 ናንጊና ናንጋ ጎዳ ዒማና ዔያቶም፦ «ጊብፄ፥ ዓሞራ፥
ዓሞኦኔ፥ ፒሊስፄኤሜ፥

12 ሲዶና፥ ዓማሌቄንታ ማኣዖ ዓሶንታ ሃያኮ ቤርታ ፔ
ዴማ ማሂ ዒንሢ ሜታሲ ዎይሤ ዎዶና ዒንሢ ታ ባንሢ
ዒላቴም ታኣኒ ዒንሢ ዔያቶ ኩጫፓ ዓውሲባኣዓዳ?

13ዒንሢ ጋዓንቴ ሃኖ ሄላንዳኣና ታና ሃሺሜሌ ፆኦዞም
ዚጋኔ፤ ዬያሮ ታ ዒንሢማይ ላሚማኣዳዓኬ፤

14 ዓኣዹዋቴ፥ ዒንሢ ናሽኬ ፆኦዞ ባንሢ ዒላቱዋቴ፤
ሜታሢ ዒንሢ ሄላ ዎዶና ሂንዳ ዔያታ ዒንሢ ዓውሶንጎ»
ጌዔኔ።

15ዒማናዒስራዔኤሌ ዴራ ናንጊና ናንጋ ጎዳም፦ «ጎኔ
ኑ ዻቤኔ፤ ኔ ናሽኬ ባኣዚ ኑጊዳ ማማዼ፤ ሃኖ ሌሊ ሃዳራ
ኑና ዓውሴ» ጌዔኔ።

16 ዬካፓ ዔያታ ሜሌ ካኣሽካ ፆኦዞ ባይዚ ናንጊና
ናንጋ ጎዳ ካኣሽኬኔ፤ ናንጊና ናንጋ ጎዳኣዒስራዔኤሌዓሳ
ሜታዻሜቶ ዛጊ ጊባኒ ዳንዳዒባኣሴ።

17 ዬካፓ ዓሞኦኔ ዓሶኮ ዖሎ ዓሳ ዖሎሮ ጌዒ
ጌሌዓዴይዳ ሙኪ ዱንኬኔ፤ ሃሣ ዒስራዔኤሌ ዓሳኣ
ፔቴይዳ ቡኪ ጌሌዓዴኮ ሚፂጳ ጌይንታ ቤዛ ዱንኬኔ፤

18 ጌሌዓዴይዳ ዓኣ ዴሮንታ ዒስራዔኤሌ ዓሶኮ
ሱኡጎንታ ቢያ፦ «ዓሞኦኔ ዓሶ ኑ ዖላ ዎዶና ኑኡኮ ሱኡጌ
ማዒ ኑና ዖሊሳንዳሢ ዖናዳይ? ዬያይዲ ኑና ዔኪ

ኬስኪ ዖሊሴ ዓሢ ጌሌዓዴይዳ ናንጋ ዓሶኮ ቢያ ሱኡጌ
ማዓንዳኔ» ጌይ ዎላ ጌስቴኔ።

11
1ጌሌዓዴ ዜርሢ ማዔያ ዮፕታኣሄ ጎዖሢ ዓኒባኣ፥ ፔቴ

ዞኦስካኮኦማላኣሊስኬናሾዔያ ዖልዚናኣዔርቴዓሲኬ፤
ዒዛኮ ዓዴ ጌሌዓዴ ጌይንታኔ።

2ዒዛኮ ዓዴ፥ ጌሌዓዴ ቤርታ ላኣሊ ዔኪ ሾዔ ሜሌ
ዓቲንቄ ናይ ዓኣኔ፤ ዔያታ ዲጬስካፓ ዔያቶኮ ጌርሲ
ዮፕታኣሄ ኮይላ፦ «ኔኤኮ ዒንዳ ሜሌታሢሮ ኑ ዓዶ
ባኮይዳፓ ፔቴ ባኣዚታዖ ኔ ዻካላንዳያ ኮይሱዋሴ» ጌዒ
ማኣራፓ ኬሲ ዒዛ ዔያታ ዳኬያኬ።

3 ዮፕታኣሄ ዒማና ጌርሲንሢፓ ዓኣሺንቲ ዴንዲ ፆኦቤ
ጌይንታ ዓጪዳ ናንጌኔ፤ ዒኢካ ዒዚ ዓሲ ባኣዚ ማንፂ
ሙዓ፥ ዻካ ዓሲ ፔ ኮይላ ቡኩሲ ዔኪ ሃንታኔ።

4 ዻካ ዴዔስካፓ ዓሞኦኔ ዓሳ ዒስራዔኤሌ ዓሶ ዖላኒ
ዔቄኔ።

5 ዬያሮ ጌሌዓዴ ዓሶኮ ሱኡጋ ፆኦቤይዳፓ ዮፕታኣሄ
ማሂ ዔኪሙካኒ ዴንዳዖ፦

6 ዮፕታኣሄ ኮይላ፥ «ዓሞኦኔ ዓሶ ኑ ዖላንዳጉዲሙኪ
ሱኡጌ ማዒ ኑና ዖሊሴ» ጌዔኔ።

7 ዮፕታኣሄ ጋዓንቴ፦ «ታና ዒፂ፥ ታ ዓዶ ማኣራፓ ታና
ዳውሴ ዓሳ ዒንሢቱዋዓዳ? ዓካሪ ዒንሢ ሜታሢ ሄላዛ
ዓይጋ ታ ኮይላሙኬዖ» ጌዔኔ።

8ዔያታ ዮፕታኣሄም፦ «ሃሢ ኑ ማይ ኔ ባንሢ ማዔኔ፤
ኑኡናዎላ ኔኬስኪዓሞኦኔዓሶ ዖላንዳጉዲ፤ ሃሣጌሌዓዴ
ዓሶኮዋ ቢያ ኔ ሱኡጌ ማዓንዳጉዲ ኑ ኮዓኔ» ጌዔኔ።

9 ዮፕታኣሄ ጌሌዓዴ ጪሞ ኮይላ፦ «ማኣሪ ዒንሢ ታና
ማሂ ዔኪ ዴንዴስካፓ ናንጊና ናንጋ ጎዳ ዓሞኦኔ ዓሶ ታና
ባሺሲሴቴ ዒንሢ ታና ሱኡጌ ማሃንዳያቱዋይ?» ጌዔኔ።

10ዔያታማሃዖ፦ «ናንጊና ናንጋ ጎዳ ኑኡኮማርካኬ፤ ኔ
ጌዔሢ ጎይፆ ኑ ማዻንዳኔ» ጌዔኔ።

11 ዬያሮ ዮፕታኣሄ ጌሌዓዴ ዓሶ ሱኡጎና ዎላ ዴንዴኔ።
ዒማና ዴራ ዔያቶ ዎይሣንዳ ሱኡጌ ማሂ ዒዛ ዶኦሬኔ፤
ዮፕታኣሄያ ሚፂጳይዳ ዬያ ዔኤዒ ዔኬያ ማዒፆ ናንጊና
ናንጋ ጎዳ ቤርታ ፔጋሲ ዔርዜኔ።

12 ዬካፓ ዮፕታኣሄ ዓሞኦኔ ካኣቲም፦ «ኔ ኑኡና ዎላ
ፑርቴሢ ዓይጎሮዳይ? ዓጮ ኑኡኮ ኔ ዓርቃኒ ጌሌሢያኣ
ዓይጎሮዳይ?» ጌይ ዖኦጫንዳጉዲ ኪኢታ ዓሲ ዳኬኔ።

13 ዮፕታኣሄ ዳኬ ኪኢቶ ዓሶም ዓሞኦኔ ዓጮ ካኣቲ፦
«ዒስራዔኤሌ ዓሳ ጊብፄ ዓጫፓኬስካዖ ዓርኖኦኔ ዎራፓ
ዴንዲ ያኣቦቄ ዎሮ ሄላንዳኣና ዓኣ ታ ዓጮንታ ዮርዳኖሴ
ዎሮዋ ዔኬኔ፤ ሃሢ ጋዓንቴ ኮሺና ዒንሢ ዬያ ታኣም
ማሃንዳያ ኮይሳኔ» ጌዔኔ።

14 ዬያሮ ዮፕታኣሄ ኪኢቶ ዓሶ ጊንሣ ዓሞኦኔ ካኣቲ
ኮይላ፥

15 ሂዚ ጌይ ኬኤዛንዳጉዲ ዳኬኔ፦ «ዒስራዔኤሌ
ዓሳ ሞዓኣቤኮዋ ማዖም ዓሞኦኔኮ ዓጪዔኪባኣሴ፤

16 ጋዓንቴ ዒስራዔኤሌ ዓሳ ጊብፄፓ ኬስካዖ ዓሲ
ናንጉዋ ዳውሎ ጊዴና ጌዒ ዞቄ ባዞ ሄሌኔ፤ ዬይና ጋዓዖ
ሃሣ ቃዴሴ ዴንዴኔ፤

17 ዬካፓ ዔዶኦሜ ዓጮይዴና ዳካንዳጉዲ ዔዶኦሜ
ካኣቲ ኮራ ዖኦጮም ኪኢታ ዓሲ ዔያታ ዳኬኔ፤ ጋዓንቴ
ዔዶኦሜ ዓጮ ካኣቲ ዔያታ ዬይና ዓኣዻንዳጉዲ
ኮዒባኣሴ፤ ዬያጉዲ ሃሣ ዔያታ ሞዓኣቤ ካኣቲ ኮይላኣ
ዒዞ ጎይፆ ዖኦጬምዬይያ ፔ ዓጮና ዴንዱዋጉዲዔያቶ
ላኣጌኔ፤ ዬያሮ ዒስራዔኤሌ ዓሳ ቃዴሴይዳ ዴዔኔ፤

11:17 ፓይ. ማፃ 20፡14-21።

18 ሃሣ ዬካፓ ዔያታ ዓሲ ናንጉዋ ዳውሎ ጊዴና ጌዒ
ዔዶኦሜና ሞዓኣቤ ዓጮናኮ ዙሎ ሺሪ ሞዓኣቤ ዓጮኮ
ዓባ ኬስካ ዛላ፤ ሃሣ ዓርኖኦኔ ዎሮኮ ሱካ ዓኣ ቤዛሙኪ
ዱንኪ ዴዔኔ፤ ጋዓንቴ ዓርኖኦኔ ዎራ ሞዓኣቤ ዓሶኮ ዛጳ
ማዔሢሮ ዬያይዴና ዔያታ ፒንቂባኣሴ።

19 ዬያጉዲ ሃሣ ዒስራዔኤሌ ዓሳ ሃሴቦኦኔይዳ ዴዒ
ዎይሣ፥ ዓሞራ ዓሶ ካኣቲ፥ ሲሆኔም ዒዛ ዓጮይዴና
ዳካንዳጉዲ ዖኦጮምኪኢታ ዓሲ ዳኬኔ፤

20 ዒማና ሲሆኔ ዒስራዔኤሌ ዓሳ ዒዛ ዓጮይዴና
ዴንዳንዳጉዲ ኮዒባኣሴ፤ ሃሣ ዒዚ ፔኤኮ ፖኦሊሶ
ቡኩሲ ያሃፄ ዔኪ ሙኪ ዱንኪሲ ዴይሢ ዒስራዔኤሌ
ዓሶ ዖሌኔ።

21ጋዓንቴ ናንጊና ናንጋ ጎዳማዔዒስራዔኤሌፆኦዛሢ
ዒስራዔኤሌ ዓሳ ዒዛኮ ፖኦሊሶ ባሻንዳጉዲ ማሄኔ።
ዬያይዲዒስራዔኤሌዓሳ፦ዒኢካ ናንጋ ዓሞራ ዓሶ ዓጮ
ቢያ ፔ ዓጪማሂ ዔኬኔ፤

22 ዾኦሎ ዛሎና ዓርኖኦኔ ዎራፓ ዓርቃዖ ኬዶ ዛሎና
ዴንዲ ያኣቦቄ ዎሮ ሄላንዳኣና፤ ዬያጉዲዓባኬስካዛሎና
ቦኦሎ ጉራፓ ዔቃዖ ዓባ ጌላ ዛሎና ዮርዳኖሴ ዎሮ
ሄላንዳኣና ዓኣ ዓሞራ ዓሶ ዓጮ ጉቤ ዓርቄኔ፤

23 ዬያሮ ፔ ዴሮ ዒስራዔኤሌ ዓሶሮ ጌዒ ዓሞራ ዓሶ
ዳውሲ ኬሴሢ ናንጊና ናንጋ ጎዳ ማዔ ዒስራዔኤሌ
ፆኦዛሢኬ፥ ዒ ፔኤሮ ዬያ ማዼኔ፤ ሂዳዖ ሃሢ ኔ ዬያ ማሂ
ዔካኒ ማላ?

24 ኔኤኒ፦ ኔ ፆኦሲ፥ ኬሞሼ ኔኤምዒንጌ ዓጮማዓርቂ
ዚቲ ጌይ ኔ ዴዑዋዓዳ? ኑኡኒ ናንጊና ናንጋ ጎዳ ማዔ ኑ
ፆኦዛሢ ኑም ዒንጌ ዓጮዔኪ ናንጋንዳኔ።

25 ኔኤኒ ሞዓኣቤ ዓጮ ካኣቲ ፂፖሬ ናኣዚ
ባኣላኣቄይዳፓ ባሻንዳ? ዒዚታዖ ዒስራዔኤሌ ዓሶ
ፔቴታዖ ቃዛኒ ዳንዳዒባኣሴ፤ ሃሣ ዒዚ ኑና ዖላኒ ጫርቂ
ኬስኪባኣሴ።

26 ዬያሮ ዒስራዔኤሌ ዓሳ ሃይሦ ፄኤታ ሌዔ
ጉቤ ሃሴቦኦኔና ኮይሎይዳ ዓኣ ጉርዶ፤ ዓሮዔኤሬንታ
ኮይሎይዳ ዓኣ ጉርዶ፤ ዬያጉዲ ዓርኖኦኔ ዎሮ ዓጫ ዓኣ
ካታሞ ቢያ፥ ዔኪ ዒኢካ ናንጌኔ፤ ሂዳዖ ያዺ ማዒ ናንጌ
ዎዶና ዓይጋ ዒንሢማሂ ዔኩዋዖ ሃሼይ?

27 ታ ኔኤም ፔቴታዖ ፑርቲሴ ባኣዚ ባኣሴ፤ ታና ዖላኒ፥
ሃሣ ፑርታ ማዾ ታኣም ማዻኒ ዔቄሢ ኔናኬ፤ ዬያሮ ሃሢ
ፑርታሢዖናታቴያዎጋንዳሢናንጊና ናንጋ ጎዳኬ፤ዒዚሃኖ
ዒስራዔኤሌዓሶና ዓሞኦኔ ዓሶና ባኣካ ዓኣ ጌኤዞ ቲቃሢ
ማዓንዳኔ።»

28 ዓሞኦኔ ዓጮ ካኣቲ ጋዓንቴ ዮፕታኣሄ ዳኬ፥ ኪኢቶ
ዔኤቢኬ ጌይባኣሴ።

29 ናንጊና ናንጋ ጎዳኮ ዓያና ዒማና ዮፕታኣሄይዳ
ኬዴኔ፤ ዬያሮ ዮፕታኣሄ ጌሌዓዴና ሚናኣሴ ዓጮ ጊዴና
ጌይ ዴንዴኔ፤ ዬይና ጌይ ሃሣ ጌሌዓዴይዳ ዓኣ ሚፂጳ
ዴንዴኔ፤ ዬካፓ ሃሣ ዓሞኦኔ ዴንዴኔ።

30 ዒዚ ናንጊና ናንጋ ጎዳም፦ «ዓሞኦኔ ዓሶ ኔ ታና
ባሺሲሴቴ፥

31 ታኣኒ ዖሎና ባሺ ማኣሪ ማዒ ኮሺና ሙካኣና
ማኣራፓ ታና ጎይሣዔካኒኬስኬዓሶማ ኔኤምማዓንዳኔ፤
ዬማ ዓሶማ ኔኤም ሚቺ ዒንጎ ዒንጊሢ ማሂ ታ ሹኪ
ዒንጋንዳኔ» ጌይ ናኣቤኔ።

32 ዬካፓ ዮፕታኣሄ ዓሞኦኔ ዓሶ ዖላኒ ዴንዳዛ ናንጊና
ናንጋ ጎዳ ዖሎና ዒዛ ባሺሲሴኔ።

33ዓሮዔኤሬይዳፓ ዓርቃዖ ሚኒቴ ኮይሎይዳ ዓኣ ቤዞ
ሄላንዳኣና ጉቤ ላማታሚ ካታማ፤ ዬያጉዲ ሃሣ ዴንዲ

ዓኣቤልኬራሚሜ ሄላንዳኣና ዓኣ ዓሶ ቢያ ዎዺ ባይዜኔ፤
ዬያይዲ ዒስራዔኤሌ ዓሳ ዓሞኦኔ ዓሶ ዖሎና ባሼኔ።

ዮፕታኣሄ ናዎ
34 ዮፕታኣሄ ሚፂጳይዳ ዓኣ ፔ ማኣሪ ማዒ ሙካኣና

ዒዛኮ ናኣ ካራቤ ዔኪ ባዒ ዓይናዺ ዓይናዺ ዒዛ
ዔካኒ ጎይሣ ኬስኬኔ፤ ዒዞይዳፓ ዓታዛ ሜሌ ዒዛኮ
ዓቲንቄታቴያ ዉዱሮ ናይያ ባኣሴ።

35 ዒዞ ዒ ዴንቃዖ ዖዪ ፔኤኮ ማኣዓሢ ዳርዚ፦ «ታ
ናዔሌ ዎኦ! ታና ኔ ዎዼኔ! ዼኤፒ ሜቶይዳ ኔ ታና
ዓጌኔ፤ ናንጊና ናንጋ ጎዳም ታ ናኣቤሢሮ ናኣቦ ታ ሃሻኒ
ዳንዳዑዋሴ!» ጌዔኔ።

36ዒዛ፦ «ዓዴ! ናንጊና ናንጋ ጎዳም ኔ ናኣቤያ ማዔቴ
ዒዚ ኔኤኮሞርኮ ዓሞኦኔ ዓሶ ዖሊ ባሼሢሮ ታና ኔ ማዻኒ
ማሊ ናንጊና ናንጋ ጎዳም ናኣቤ ባኮ ኩኩንሤ!» ጌዔኔ።

37 ጋዓንቴ ዓዶ ኮይላ ዒዛ፦ «ታ ኔና ፔቴ ባኣዚ
ሺኢቃኔ፤ ዬና ዓይጎዳይጌዔቴ ሃጊታኩሙሢዉዱሮ ናይ
ዓኣዖ ሃይቃሢሮ ታ ላጎና ዎላ ዹኮ ኬስኪ ሃንቲ ሃንቲ ዬያ
ዛሎ ላምዖ ዓጊኒ ታ ዒኢካ ዬኤኮም» ጌዔኔ።

38ዒዚያ ዒዞ ላምዖ ዓጊኒ ዒኢካ ዴዓንዳጉዲ ሳራሢ
ዳካዛ ዒዛ ፔ ላጎና ዎላ ዹኮ ኬስኪ፥ ሌዒ ናይ ዒዛ
ሹውዋዖ ዓታሢሮ ዬኤኬኔ።

39ላምዖዓጊኒኮጊንፃፓ ዓዶማኣሪማዒዒዛሙካዛ፥
ናንጊና ናንጋ ጎዳም ጫኣቄሢ ዓዴ ዒዞና ኩንሤኔ፤ ዒዛ
ዒማና ኩሙሢዉዱሮ ናይኬ።
ዬማፓ ዓርቃዖ፥
40 ዒስራዔኤሌ ዓሶኮ ዉዱሮ ናኣታ ሌዓ ሌዓ ዖይዶ

ኬሊማዓንዳያማኣራፓ ሃኪዴንዲዴንዲጌሌዓዴዓሢ፥
ዮፕታኣሄ ናዎ ዛሎማሊ ዖዪ ዬኤካሢ ዳምቤማዔኔ።

12
ዮፕታኣሄና ዔፕሬኤሜ ዓሶና

1 ዔፕሬኤሜ ዓሳ ዖሎም ጊኢጊንቲ ዮርዳኖሴ ዎሮና
ፒንቂ ፃፖኔ ሄላዖ ዮፕታኣሄ ኮይላ፦ «ዓሞኦኔ ዓሶ ዖላኒ ኑ
ኮይሊና ኔ ዴንዳዖ ኑና ኔ ዓይጎሮ ዔኤሊባኣይ? ሃሢ ኔኤኒ
ኔኤኮማኣሮይዳ ዓኣንቴ ታሚ ኑ ኔጊዳ ዓጋንዳኔ!» ጌዔኔ።

2ዮፕታኣሄ ዔያቶ ኮይላ፦ «ታናንታ ታ ዴሮንታ ዓሞኦኔ
ዓሶዓርቂ ኑዎሊዖላኣናዒንሢታዔኤሌኔ፤ዒንሢጋዓንቴ
ዬያቶ ዓሶይዳፓ ታና ዓውሲባኣሴ፤

3ዒንሢ ታና ማኣዳኒ ኮዒባኣሢ ታ ዴንቂ፥ ታ ሼምፓሢ
ሚጪንቱዋዖ ዔያቶ ዖላኒ ዛጶና ፒንቂ ታ ዴንዳዛ ናንጊና
ናንጋ ጎዳ ዖሎና ዔያቶ ታና ባሺሲሴኔ። ሂዳዖ ሃሢ ዒንሢ
ታና ዖላኒ ዔቄሢ ዓይጎሮዳይ?» ጌዔኔ።

4 ዬካፓ ዮፕታኣሄ ጌሌዓዴ ዓሶ ቡኩሲ ዔኪ ዴንዲ
ዔፕሬኤሜ ዓሶ ዖሊ ባሼኔ፤ ዓይጎሮ ጌዔቴ ዔፕሬኤሜ ዓሳ
ዔያቶ፦ «ዒንሢ ዔፕሬኤሜና ሚናኣሴ ዓጮናይዳ ናንጋ
ጌሌዓዴ ዓሳ ዔፕሬኤሜ ዓጮ ዒፂ ቤቲ ሙኬ ዓሲኬ!»
ጋዓሢሮኬ።

5 ዬያሮ ዔፕሬኤሜ ዓሳ ቶሉዋጉዲ ጌሌዓዴ ዓሳ
ዮርዳኖሴ ዎሮና ፒንቆ ካሮ ካሮ ቲቄኔ፤ ጌሺ ቶላኒ ጋዓ
ዔፕሬኤሜ ዓጪ ዓሲ ፒንቃኒ ዖኦጫ ዎዶና ጌሌዓዴ
ዓሳ፦ «ኔኤኒ ዔፕሬኤሜ ዓጪ ዓሲዳ?» ጌይ ዖኦጫዛ፦
«ዔይዔ» ጌዔቴ፥

6 ሂንዳ፦ «ሺቦሌቴ» ጌዔ ጋዓኔ፤ ዬይ ዓሢ «ሺ» ጋዓ
ፒዳኣሌሎ ፒዚሲ ዔኤሉዋኣሢሮ «ሲቦሌቴ» ጋዓኔ፤ ያዺ
ጌዔቴ ዔያታ ዬያ ዓሢ ዔኪ ዮርዳኖሴ ዎሮና ፒንቆ ካሮኮ

11:18 ፓይ. ማፃ 21፡4። 11:22 ፓይ. ማፃ 21፡21-24። 11:25 ፓይ. ማፃ 22፡1-6። 11:35 ፓይ. ማፃ 30፡2።

ፔቴዞይዳ ሺኢሺ ዎዎዻኔ፤ ዬኖና ዖይዲታሚ ላምዖ ሺያ
ዓሲ ዔፕሬኤሜ ዓሶፓ ሃይቄኔ።

7 ዮፕታኣሄ ላሆ ሌዔ ጉቤ ዒስራዔኤሌ ዓሶኮ
ሱኡጌ ማዔስካፓ ሃይቂ፥ ዒዚ ሾይንቴ ጌሌዓዴኮ ፔቴ
ካታማስኬኖይዳ ዱኡቴኔ።

ዒብፃኔንታ ዔሎኔንታ ዓብዶኔንታ
8 ዮፕታኣሄፓ ሄሊሳዖ ቤኤቴሌሄሜይዳ ሾይንቴ፥

ዒብፃኔ ዒስራዔኤሌ ዓሶኮ ሱኡጌ ማዔኔ፤
9ዒዛኮ ሃይሢታሚ ዓቲንቄ ናይና ሃይሢታሚ ዉዱሮ

ናይ ዓኣኔ፤ ዬያ ዉዱሮ ናኣቶ ዒዛ ቶኦኪ ማዒባኣ ዓሲም
ዒዚ ዒንጌኔ፤ ዬያጉዲ ሃሣ ዒዛ ቶኦኪ ማዒባኣ ዉዱሮ
ናኣቶ ዔኪ ሙኪ ዒዛኮ ዓቲንቆ ናኣቶም ዒንጌኔ፤ ዒዚ
ላንካይ ሌዔ ዒስራዔኤሌ ዓሶኮ ሱኡጌ ማዔኔ።

10ዬካፓ ዒ ሃይቂ ቤኤቴሌሄሜይዳ ዱኡቴኔ።
11ዒብፃኔፓ ሄሊሳዖ ዛብሎኦኔ ፃጲ ማዔ ዔሎኔ ታጶ

ሌዔ ዒስራዔኤሌ ዓሶኮ ሱኡጌ ማዒ ዎይሤኔ።
12 ዬካፓ ዒ ሃይቂ፥ ዛብሎኦኔ ዓጮይዳ ዓኣ ዓያሎኔ

ዓጫዱኡቴኔ።
13 ዔሎኔፓኣ ሄሊሳዖ ፒርዓቶኔ ዓጪ ሾይንቲ ማዔ፥

ሂሌሌ ናኣዚ ዓብዶኔ ዒስራዔኤሌ ዓሶኮ ሱኡጌ ማዔኔ፤
14 ዓብዶኔኮ ላንካይታሚ ሃሬ ቶጊ ሃንታ ዖይዲታሚ

ዓቲንቄ ናይና ሃይሢታሚ ናኣዚ ናይና ዓኣኔ፤ ዓብዶኔ ሳሊ
ሌዔ ዒስራዔኤሌ ዓሶኮ ሱኡጌ ማዒ ዎይሤኔ።

15 ዬካፓ ዒ ሃይቂ ጌሜራ ሚርጌ ዓኣ፥ ዓማሌቄ ዓሶ
ዓጮ ጋራ ዔፕሬኤሜ ዓጫ ፒርዓቶኔይዳ ዱኡቴኔ።

13
ሶምሶሜኮ ሾይንቶ

1 ዒስራዔኤሌ ዓሳ ሃሣ ጊንሣ ጎዳም ዋይዞ ዒፂ
ፑርታ ማዾ ማዺ ዻቤኔ፤ ዬያሮ ናንጊና ናንጋ ጎዳ
ፒሊስፄኤሜዓሳዔያቶዖይዲታሚሌዔጉቤፔዴማማሂ
ዎይሣንዳጉዲ ዓኣሢ ዒንጌኔ።

2ዬኖ ዎዶና ፆርዓ ጌይንታ ካታማይዳ ናንጋ፥ ማኑሄ ጎዖ
ፔቴዓሲስኬይዓኣኔ፤ዒዚሾይንቴሢዳኣኔ ፃጳፓኬ፤ማቻ
ዒዛኮ ዞኦኮታሢሮ ናይ ሾይባኣሴ።

3ዒዞም ናንጊና ናንጋ ጎዳኮ ኪኢታንቻ ጴዻዖ፦ «ኔኤኒ
ዞኦኮኬ፤ ናይ ኔኤኮ ባኣሴ፤ ጋዓንቴ ሃሢ ኔ ዑኬ ዎዴይዳ
ጎጲ ዔኪ ዓቲንቄ ናይ ሾዓንዳኔ፤

4 ዎይኖ ዑዦ ማዔቴያ ዬያጉዲ ዓይጎዋ ማሣ ዑሺ
ኔ ዑሽኩዋጉዲ፤ ፆኦሲኮ ዎጋ ላኣጋ ሙኡዚያ ኔ
ሙዑዋጉዲ ኔና ዔሬ።

5 ጎኔ ኔ ጎጲ ዔኪ ዓቲንቄ ናይ ሾዓንዳኔ፤ ዬይ
ናዓሢ ሾይንቴማፓ ዓርቃዖ ፆኦሲም ዱማዼያ ናዝራ ዓሲ
* ማዓንዳሢሮ ቶኦኮ ዒዛኮ ፔቴታዖ ጉኡሊፖ፤ ዒዚ
ዒስራዔኤሌዓሶፒሊስፄኤሜዓሶኩጫፓዓውሳያማዒ
ኬስካንዳኔ» ጌዔኔ።

6 ዬካፓ ላኣሌላ ዴንዲ ፔኤኮ ዓኒም፦ «ፆኦሲ ዓሲ
ማዔ ፔቴ ዓሲስኬይ ታ ኮይላ ሙኬኔ፤ ዒዛኮ ዓውካራ
ፆኦሲ ኪኢታንቾጉዲ ዒጊቻያኬ፤ ዒዚ ዓንካፓ ሙኬቴያ
ታ ዒዛ ዖኦጪባኣሴ፤ ዒዚያ ፔ ሱንፆ ታኣምኬኤዚባኣሴ፤

7 ጋዓንቴ ዒዚ፦ ‹ኔ ጎጲ ዔኪ ዓቲንቄ ናይ ሾዓንዳኔ›
ጌይ ታኣም ኬኤዜኔ፤ ሃሣ ዒ ኬኤዛዖ፦ ‹ዬይ ሾይንታንዳ
ናዓሢ ሾይንቴማፓ ዴንዲ ሃይቃንዳያ ሄላንዳኣና ናዝራ
ዓሲ ማዒ ፆኦሲም ዱማዼያ ማዓንዳሢሮ ዎይኖ

ዑዦታቴያ ዬያጉዲ ማሣ ዓይጎ ዑሺያ ኔ ዑሽኩዋጉዲ፤
ፆኦሲኮ ዎጋ ላኣጋሙኡዚያሙይፖ› ጌይ ላቴኔ» ጌዔኔ።

8 ዒማና ማኑሄ፦ «ናንጊና ናንጋ ጎዳሢዮ! ናዓሢ
ሾይንታዛ ኑ ዎዎዳንዳቴያ ኑም ኬኤዛንዳጉዲ ዬያ ኔኤኒ
ዳኬ፥ ኔ ዓሢ ሃሣ ኑ ኮይላ ዳኬ» ጌይ ሺኢቄኔ።

9 ፆኦሲ ማኑሄኮ ሺኢጲፆ ዋይዜሢሮ ፆኦሲኮ
ኪኢታንቻሢ ላሚሙኪ ላኣሌሎ ኮይላ ዒዛ ጎሺዳ ዴዒ
ዓኣንቴ ጴዼኔ፤ ዒማና ዒዞኮ ዓኒ ማኑሄ ዒዞ ኮራ ባኣሴ፤

10ዬያሮ ዒዛ ዑኬና ጳሽኪ ዓኒ ኮይላ ዴንዳዖ፦ «ዬይ
ቢሪ ታ ኮይላ ሙኬ ዓሢ ሃኖዋ ሃሣ ታኣም ጴዼኔ!»
ጌዔኔ።

11ዒማናማኑሄ ዴዔቤዛፓዔቂማቾጊንፆ ዴንዲዓሢ
ኮይላ፦ «ታ ማኣሮይንዶና ዎላ ጌስቴሢ ኔናዳ?» ጌይ
ዖኦጬኔ።
ዓሢያ፦ «ሂዮ ታናኬ» ጌዔኔ።
12 ማኑሄ ሃሣ፦ «ኔ ጌዔ ባካ ጎኔ ማዒ ኩማኣና

ሾይንታንዳ ናዓሢ ዎዚም ናንጋንዳያ ኮይሳይ? ዒዛም
ዓይጎ ማዾንዶያ ኮይሳዖ?» ጌይ ዖኦጬኔ።

13ኪኢታንቻሢማሃዖ፦ «ኔ ማቻ ታዒዞምኬኤዜ ባኮ
ቢያ ዛጊ ማዺኩንሣንዳያ ኮይሳኔ።

14ዎይኖ ዓኣፖና ኮሾ ዑሺማዔቴያ ዬያይዳፓ ጊኢጊሾ
ሙዎ ባኣዚያ ፔቴታዖ ዒዛ ካኣሞፓ፤ ዎይኔ ዑሺማዔቴያ
ዬያጉዲ ሃሣ ማሣ ዑሺያ ዑሽኮፓ፤ ሃሣ ፆኦሲኮ ዎጋ
ላኣጋ ሙዖዋ ሙዖፓ፤ ታ ዒዞም ኬኤዜ ባኮ ቢያ ማዺ
ዒዛ ኩንሣንዳያ ኮይሳኔ» ጌዔኔ።

15 ማኑሄ ናንጊና ናንጋ ጎዳኮ ኪኢታንቻሢ ኮይላ፦
«ፔቴዋናይታኔኤምሹኪጊኢጊሻንዳኣናሃዳራዴንዲፖ!»
ጋዓዛ፥

16 ናንጊና ናንጋ ጎዳኮ ኪኢታንቻሢ፦ «ኔ ታና ሃካ
ዴይሤቴያ ሙዖ ታ ኔኤኮ ሙዒንዱዋሴ፤ ኔኤኒ ናንጊና
ናንጋ ጎዳም ሚቺ ዒንጎ ዒንጊሢ ዒንጋኒ ኮዔቴ ዒዛም
ጊኢጊሺ ዒንጌ» ጌዔኔ። ማኑሄ ዒማና ዬይ ናንጊና ናንጋ
ጎዳኮ ኪኢታንቾታሢ ዔሪባኣሴ።

17 ማኑሄ ሃሣ ዒዛ ኮይላ፦ «ኔ ጌዔ ባካ ጎኔ ማዒ
ኩማኣና ኔኤም ኑ ጋላታንዳጉዲ ሱንፆ ኔኤኮ ኬኤዜ»
ጌዔኔ።

18 ኪኢታንቻሢ ዒዛ ኮይላ፦ «ሱንፆ ኔ ታኣኮ ዔራኒ
ኮዓሢ ዓይጎሮዳይ? ሱንፃ ታኣኮ ዲቃሢ ሄርሺሳኬ»
ጌዔኔ።

19 ዬካፓ ማኑሄ ዋናናዓሢና ሃኣኮ ዒንጊሢና ዎላ ዔኪ
ላሌ ሹቺዳ ናንጊና ናንጋ ጎዳም ዒንጎ ቤሲ ማሂ ዒኢካ
ሺኢሼኔ፤ ዒማና ማኑሄንታ ማቾንታ ዛጋንቴ ናንጊና ናንጋ
ጎዳ ዲቃሢ ሄርሺሳ ባኣዚ ማዼኔ።

20ዎዎዴይጌዔቴናንጊና ናንጋ ጎዳምዒንጎባኮዒንጎና
ቤዛፓ ታሚሌካዔኤቲኬስካዖማኑሄናማቾና ዛጋ ጎይሣ
ዓኣንቴ ናንጊና ናንጋ ጎዳኮ ኪኢታንቻሢ ዬያ ታሞኮ ባኣካ
ዎላሌካጫሪንጮዴንዴኔ፤ዒማናማኑሄናማቾና ባሊቲና
ሳዓ ላሄኔ።

21 ናንጊና ናንጋ ጎዳኮ ኪኢታንቻሢ ላሚ ዔያቶም
ጴዺባኣሴ፤ ዬካፓ ማኑሄ ዬይ ናንጊና ናንጋ ጎዳኮ
ኪኢታንቻሢማዔሢዔሬኔ።

22ማኑሄ ማቾ ኮይላ፦ «ናንጊና ናንጋ ጎዳኮ ኪኢታንቾ
ኑ ዛጌሢሮ ማይ ኑ ሃይቄኔ!» ጌዔኔ።

* 13:5 ናዝራ ዓሲ ጌይፃ፦ ፆኦሲምዱማዼያ ጌይሢኬ። 13:5 ፓይ. ማፃ 6፡1-5። 13:18ማዢ. ማፃ 32፡29።

23 ጋዓንቴ ማቻ፦ «ናንጊና ናንጋ ጎዳ ኑና ዎዻኒ
ኮዔቴ ኑ ሺኢሼ ሚቺ ዒንጌ ዒንጊፆንታ ሃኣኮ ዒንጊፆዋ
ዔካዓታንቴኬ፤ ሃሣ ሃያ ባኮ ቢያ ኑም ዻዊ ዬያ ባኮዋ ኑም
ኬኤዚንዱዋሴ» ጌዔኔ።

24 ዬካፓ ላኣሌላ ዓቲንቄ ናይ ሾዒ ሱንፆ «ሶምሶሜ»
ጌይ ጌሤኔ፤ ናዓሢ ዲጬኔ፥ ናንጊና ናንጋ ጎዳኣ ዒዛ
ዓንጄኔ፤

25 ዒዚ ፆርዓና ዔሽታዖሌ ጌይንታ ካታሞ ባኣካ ዓኣ
ዳኣኔ ጉርዶይዳ ዓኣንቴ ናንጊና ናንጋ ጎዳኮ ዓያና ሙኪ
ዒዛ ዶዲሺሢ ዓርቄኔ።

14
ሶምሶሜኮ ዔፖ

1 ፔቴ ኬሊ ሶምሶሜ ቲሚና ዓጮ ኬዲ፥ ዒኢካ ፔቴ
ፒሊስፄኤሜ ዓሲማዔ ዉዱሮ ናይስኬኖ ዴንቄኔ፤

2 ዬካፓ ማኣሪ ማዒ ሙካዖ ዓዶና ዒንዶና ኮይላ፦
«ቲሚናይዳ ፔቴ ፒሊስፄኤሜ ዓሲ ማዔ፥ ዉዱሮ
ናይስኬኖ ታ ዴንቄኔ፤ ዬያሮ ዒዞ ታኣም ማዢሲ
ዒንጉዋቴ» ጌዔኔ።

3 ዒዛኮ ዓዶና ዒንዶና ጋዓንቴ፦ «ዓቲንቶ ቤርቶ
ቲቂንቲፆ ካኣዦ ካሽቲባኣ ፒሊስፄኤሜ ዓሶ ዓጮ ላኣሊ
ዔካኒ ኔ ዴንዳሢ ዓይጎሮዳይ? ኑ ፃጶ ማዔ ዓሶ ባኣካ
ዉዱሮ ናይ ባይቄምዳ?» ጌይ ዒዛ ዖኦጬኔ።
ሶምሶሜ ዓዶ ኮይላ፦ «ታ ዒዞ ዒናፓ ናሽኬሢሮ ዒዞ

ዔኪሙኪ ታኣም ዒንጌ» ጌዔኔ።
4 ሶምሶሜ ዬያይዳንዳጉዲ ናንጊና ናንጋ ጎዳ ማዻሢ

ሾዔ ዓሳ ዔሪባኣሴ፤ ዬኖ ዎዶና ፒሊስፄኤሜ ዓሳ
ዒስራዔኤሌ ዓሶ ፔ ዴማ ማሂ ዎይሣሢሮ ዔያቶ ባኣካ
ሜታ ማዢንታንዳጉዲ ዔሬዖ ናንጊና ናንጋ ጎዳ ዬያ
ማዼኔ።

5ዬካፓ ሶምሶሜ ዒዛኮ ዓዶንታ ዒንዶንታ ዎላ ቲሚና
ኬዴኔ፤ ዒኢካ ዎይኔ ጎሺ ጊዴና ዔያታ ዴንዳንቴ ፔቴ ሃጊ
ዔቃ ዓዴ ዞቢ ጉዺ ጉዺዒዛይዳሙኬኔ፤

6ዒማና ሶምሶሜ ዔሪባኣንቴ ናንጊና ናንጋ ጎዳኮ ዓያና
ዒዛ ዶዲሼም ዞባሢ ዋናናይጉዲ ኩቻ ዓርቂ ሾኦሌኔ፤
ዬያ ማዼሢ ዒንዶና ዓዶናም ዒ ኬኤዚባኣሴ።

7ዬካፓዒዚ ናዔሎኮይላ ዴንዲዒዞና ጌስቴኔ፤ ዒዞ
ዒ ናሽኬኔ፤

8ፔ ዓጫ ዴንዲዒ ዻካ ኔጋዖ ዒዞ ዔካኒ ጊንሣ ቲሚና
ዴንዲቤቃ ዒዚ ቤርታ ዎዼ ዞባሢ ዛጋኒ ጎይፃፓ ካዮ
ጌሌኔ፤ዒማና ሃይቄ ዞባሢኮሜጌፆ ጋራማሢጌሊቁንዲ
ዔኤሲ ዓኣንቴ ዒዚ ዴንቄኔ፤

9 ዬያ ዔኤዞ ዒ ኩቻ ዔኪ ሙይ ሙይ ጎይፆ ዴንዳዖ
ዓዶና ዒንዶና ኮይላሙኬስካፓዔኤዞዒንጌም ዓዶንሢ
ሙዔኔ፤ ጋዓንቴ ሶምሶሜ ዬያ ዔኤዞ ሃይቄ ዞባሢኮ
ሜጌፆ ጋራፓ ዔኬሢዔያቶም ኬኤዚባኣሴ።

10 ዒዛኮ ዓዴ ናዔሎ ማኣሪ ዴንዴኔ፤ ሶምሶሜያኣ
ዒኢካ ሙኡዚ ጊኢጊሼኔ፤ ዬያይዲ ሙዖ ጊኢጊሺፃ ዔፖ
ዔካ ዼጌሢ ጊኢጊሻ ዳምቤኬ።

11 ፒሊስፄኤሜ ዓሳ ዒዛ ዴንቃዖ ዒዛና ዎላ
ዴዓንዳንዳጉዲ ሃይሢታሚ ጶሾሪ ዒዛ ኮይላ ዶኦሪ
ዳኬኔ።

12 ዒማና ሶምሶሜ ዔያቶ ኮይላ፦ «ሂንዳ ዒንሢ
ዔራንዳቴ ዓኣቺሢ ታ ዓኣቾም፤ ዬኖ ዓኣቺፄሎኮ ቡሊፆ
ላንካዎ ዔፖ ሙዖ ኬሎንሢዳ ታኣም ዒንሢ ኬኤዜቴ
ሃይሢታሚ ሚዛጲ ዓፒላ፥ ሃሣ ሃይሢታሚ ላኣሚ ላኣሚ
ማኣዓንዳ ማኣዖ ታ ዒንሢምዒንጋንዳኔ፤

13ቡሊፆ ዒንሢኬኤዚባኣቴ ዒንሢ ታኣም ሃይሢታሞ
ሚዛጶ ዓፒሎንታ ላኣሚ ላኣሚ ማኣዖ ማኣዓሢንታ
ዒንጋንዳኔ» ጌዔኔ።
ዔያታ ዒዛም፦ «ሂንዳ ዓኣቺፆ ኔኤኮ ኬኤዜ፤ ኑ

ዋይዞም» ጌዔኔ።
14ዒዚ ዔያቶ ኮይላ፦

«ሙዓያይዳፓሙኡዚ ጴዼኔ፤
ዶዲፓ ዓኣሢ ባኣዚ ኬስኬኔ» ጌዔኔ።

ዔያቶም ዬይ ሃይሦ ኬሊ ሄላንዳኣና ዔርቶ ዒፄኔ።
15ዬያሮ ዖይዳሳ ኬሎና ዔያታ ሶምሶሜ ማቾ ኮይላ፦

«ዓኒ ኔኤኮ ጌሺ ዓኣቺፆኮ ቡሊፆ ኑም ኬኤዚሴ፤ ኔ
ዬያይዲባኣቴ ኔ ዓዶ ማኣሮይዳ ታሚ ዓጊ ኔናንታ ኑ ዎላ
ሚቻንዳኔ፤ ሃይሾ፥ ዒንሢ ላምዓሢ ሙዖሮ ኑና ዔኤሌሢ
ቡቡራኒኬ!» ጌዔኔ።

16 ያዺ ዔያታ ጌዔሢሮ ሶምሶሜኮ ማቻ ዒዛ ኮይላ
ዬኤኪ ዬኤኪ ሙካዖ፦ «ሃይሾ፥ ኔ ታና ናሽኩዋኣሴ! ኔ
ታና ዒናፓ ዒፃኔ ጌይሢኬ! ዎይቲ ጌዔቴ ታ ዓጮ ናኣቶም
ዓኣቺፆ ኔ ዓኣቻዖ ቡሊፆ ኔ ታኣም ኬኤዚባኣንቴሞ»
ጌዔኔ።
ዒዚ ዒዞ ኮይላ፦ «ዋይዜ! ዬያ ታኣኒ ታ ዓዶንታ

ታ ዒንዶንታምታዖ ኬኤዚባኣሴ፤ ኔኤም ታና ዓይጌ
ኬኤዚሳይ?» ጌዔኔ።

17ዬያሮ ዔፖሙዖ ኬላ ጋፓንዳ ኬሎ ሄላንዳኣና ጉቤ
ዒዛ ዬኤፒ ሌሊ ዬኤኪ ሚርጌና ሜታሴሢሮ ላንካሳ
ኬሎና ዓኣቺፆኮ ቡሊፆ ሶምሶሜ ዒዞም ኬኤዛዛ፥ ዒዛ
ዬያ ዴንዲ ፒሊስፄኤሜ ዓሶም ኬኤዜኔ።

18 ዬያሮ ላንካሳ ኬሎ፥ ዓባ ጌሉዋንቴ ካታሞ ዓሳ
ሶምሶሜ ኮይላሙኪ፦
«ዔኤሲዳፓ ባሼ ዓኣሢ

ዞቢዳፓ ባሼ ዶዲ ዓይጌ ዓኣይ?»
ጌዒ ዓኣቺፄሎኮ ቡሊፆ ኬኤዜኔ።
ዒዚ ዔያቶም፦
«ታ ማሬሎና ዒንሢ ጎሽኪባኣያታቴ

ቡሊፆ ዒንሢ ዔሪንዱዋያታዖኬ» ጌዔኔ።
19 ዒማና ናንጊና ናንጋ ጎዳኮ ዓያና ዎልቄ ዒዛም

ዒንጋዛ፥ ሶምሶሜዓስቄሎኔኬዲሃይሢታሚዓሲዎዼኔ፤
ዬያ ዓሶኮ ሚዛጶ ማኣዓሢ ቢያ ጉሲ ዔኪ ሙኪ ዓኣቺፆ
ዔሬ ዓሶም ዒንጌኔ። ዬያሮ ዒ ሚርጌና ዻጋዺ ፔ ማኣሪ
ማዒ ዴንዴኔ፤

20 ዒዛኮ ማቼላ ዒማና ዒዛኮ ዔፖሮ ዒዛ ኮይላ
ሙኬ፥ ዒዛኮ ላጌስኬያም ዒንጊንቴኔ።

15
1 ዻካ ጌዔስካፓ ዛርጋሢ ጮኦሮ ዎዳ ሄላዛ ሶምሶሜ

ፔኤኮ ማቾ ዛጋኒ ፔቴ ዋናናይ ዔኪ ዴንዲ ናዔሎኮ ዓዶ
ኮይላ፦ «ታኣኮ ላኣሌላ ዓኣ ኬኤፆ ታ ጌላንዳኔ» ጌዔኔ፤
ዓዴ ጋዓንቴ ዒዛ ላኣጌኔ፤
2 ዒዚ ሶምሶሜም፦ «ኔ ዒዞ ዒፄያ ታኣም ማሌሢሮ

ኔኤኮዔፖሮኔኮይላሙኬዓሶፓፔቴያምታዒንጌኔ፤ ያዺ
ማዔቴያ ዒዞኮ ጌኤዳ ዒዞፓ ባሼ ሚዛጳያታሢሮ ጌኤዶ
ዔኬ» ጌዔኔ።

3 ሶምሶሜ ዒማና፦ «ማይ ዓካሪ ፒሊስፄኤሜ ዓሶይዳ
ፑርታ ባኣዚ ታ ማዼቴ ታና ዔኤቢ ጌይፖቴ!» ጌዔኔ።

4ዬካፓዒዴንዲሃይሦፄኤታዉኡኮኬሚዓርቂላምዖ
ላምዖማሂዑንኮዎላካንሢካንሢቱኬኔ፤ ሃሣኩሻዔኪ
ሙካዖ ዑንኮ ባኣካ ቱኬኔ።

5ዬያይዴስካፓ ኩሾ ታሚና ዓይሢ ፒሊስፄኤሜ ዓሶኮ
ጮኦሪንቲባኣ ዛርጋሢ ባኣኮ ዉኡካሢ ዳካዛ ጮኦሪ

ናቶናሢ ሌሊቱዋንቴ ሃጊ ጮኦሪንቲባኣ ዛርጋሢንታ
ዛይቶ ሪሚቶሚፆንታ ዎይኖዋ ዓይሱዋዖ ታማሙዔኔ።

6 ዬያሮ ፒሊስፄኤሜ ዓሳ፦ «ሃያ ዓይጎ ዓሲ ማዼይ?»
ጌይ ዖኦጫዖ ሶምሶሜታሢ ዔሬኔ፤ ቲሚና ዓጪ ዓሲ
ማዔ፥ ዒዛኮ ባይሲ ሶምሶሜኮ ማቾ ዒዛኮ ዔፖሮ
ሙኬ ዓሲም ዒንጌሢሮ ፒሊስፄኤሜ ዓሳ ዴንዲ ዬኖ
ላኣሌሎንታ ዓዶንታ ታሚና ሚቼኔ።

7 ሶምሶሜ ዒማና፦ «ዒንሢ ሃያይዴኔ፤ ቃራኬ፥ ታኣኒ
ሃሣ ኮሞ ዔኩዋዖ ሃሻዓኬ!» ጌይጫኣቄኔ።

8 ዬካፓ ዒ ኔጉዋዖ ዔያቶ ዖሊ ሚርጌ ዓሲ ዎዼኔ፤
ዬያይዴስካፓ ዴንዲ ዔፃሜ ጌይንታ ቤስካ ፔቴ ዴኔ
ዔቴይዳ ጌሊ ዴዔኔ።

ሶምሶሜኮ ፒሊስፄኤሜ ዓሶ ዖሊ ባሺፆ
9ዬካፓ ፒሊስፄኤሜ ዓሳ ዪሁዳይዳ ዱንኪ ዴዓዖ ሌሂ

ጌይንታ ካታሞ ዖሊ ዓርቄኔ፤
10ዬያሮ ዪሁዳዓሳ፦ «ኑናዒንሢዓይጎሮ ዖላዖ?» ጌይ

ዔያቶ ዖኦጬኔ።
ዔያታ ማሃዖ፦ «ኑ ሙኬሢ ሶምሶሜ ዓርቂ ቱኪ ዔኪ

ኑም ዒማዼማ ጎይፆ ዒዛኣ ማዻኒኬ» ጌዔኔ።
11 ያዺ ዔያታ ጌዔሢሮ ሃይሦ ሺያ ማዓ ዪሁዳ ዓሲ

ዔፄሜይዳ ዓኣ ዴኖ ዔቴሎ ዴንዲ ሶምሶሜ ኮይላ፦
«ፒሊስፄኤሜ ዓሳ ኑና ዎይሣያታሢ ኔ ዔሩዋዓዳ? ሂዳዖ
ሃይ ኔ ኑም ዓይጎ ባኣዚ ማዼይ?» ጌይ ዖኦጬኔ።
ዒዚ፦ «ታኣኒ ዔያቶም ማዼሢ ዔያታ ታኣም ማዼማ

ጎይፆኬ» ጌዔኔ።
12ዔያታ ዒዛ ኮይላ፦ «ኑ ሃሢ ሃይካሙኬሢ ኔና ቱኪ

ዔኪ ዔያቶም ዒንጋኒኬ» ጌዔኔ።
ሶምሶሜ ዔያቶ ኮይላ፦ «ዒንሢ ዒንሢሮ ‹ኑ ኔና

ዎዺንዱዋሴ› ጌይ ታኣምጫኣቁዋቴ» ጌዔኔ።
13ዔያታ ማሃዖ፦ «ቃራኬ፤ ኑኡኒ ኔና ሱሲና ቱኪ ዔኪ

ዔያቶም ዒዒንጋንዳኔ፤ ዎዺንዱዋሴ» ጌዔስካፓ፥ ላምዖ
ዓኪ ሱሲና ዒዛ ቱኪ ዒ ዓኣ ዔታፓ ኬሲ ዔኪ ዴንዴኔ።

14ሶምሶሜዔያታዔኪሌሂሙካዛ፥ ፒሊስፄኤሜዓሳ
ዎዛና ኮኦሚ ኮኦሚ ዒዛ ኮይላ ሙኬኔ፤ ዒማና ናንጊና
ናንጋ ጎዳኮዓያናዒዛዶዲሻዛዒዛኮቃሶቱኮናሱዛታሚ
ሙይዱኡዛ ፓቲሌጉዲዱጲኬዴኔ።

15 ዬካፓ ዒዚ ዑኬ ሃይቄ ሃሬኮ ባንጋላ ዴንቂ ሂርኪ
ጌይ ዔካዖ ፔቴ ሺያ ዓሲ ሃሮ ባንጋሎማና ዎዼኔ።

16 ሶምሶሜ ዒማና፦
«ሃሬ ባንጋላና ሺያ ዓሲ ዎዻዮ!

ሃያ ሃሮ ባንጋሎና
ሌሲዳ ሌሲ ኩላዮ!» ጌዒሜርቴኔ።

17ዬካፓ ዬኖ ሃሮ ባንጋሌሎዒዚዢቤኔ፤ ዬያ ዒማዼ
ቤዜሎኮ ሱንፃ፦ «ባንጋላ ጌሜሪ» ጌይንቴኔ።

18ዒማና ሶምሶሜ ዋኣሢ ኮሺ ዼኤቤሢሮ፦ «ሃያጉዴ
ዼኤፒ ባሺሢ ኔ ታኣም ዒንጌኔ፤ ሂዳዖ ሃሢ ዋኣሢ
ዼኤቢና ሃይቆንዶ? ዓቲንቶ ቤርቶ ቲቂንቲባኣ ዓሶ ኩጫ
ሃሃይቆንዶ?» ጌይ ናንጊና ናንጋ ጎዳ ሺኢቄኔ።

19 ዬካፓ ናንጊና ናንጋ ጎዳ ሌሂዳ ፔቴ ላሌ ጳሌም
ዒኢፓ ዋኣሢ ኬስኬኔ፤ ዒዚ ዑሽካዛ ሼምፓሢ ዒዛኮ
ማዔም ዒ ዶዴኔ፤ ዬያሮ ዬና ዋኣፄላ «ዔኤሌሢ ዋኣፆ»
ጌይንቴኔ፤ ሃኖ ሄላንዳኣና ዬይ ዋኣፃ ሌሂዳ ዓኣኔ።

20ሶምሶሜላማታሚሌዔዒስራዔኤሌኮሱኡጌማዒ
ዎይሤኔ፤ ዬያ ዎዶና ቢያ ዒስራዔኤሌ ዓሳ ፒሊስፄኤሜ
ዓሶ ዴማ ዎርቃኔ።

16
ሶምሶሜ ጋኣዛይዳ

1 ፔቴ ኬሊ ሶምሶሜ ፒሊስፄኤሜ ዓሲ ካታማ ማዔ፥
ጋኣዛ ጎዖዞ ዴንዲ ዒኢካ ፔቴ ዞኦስካ ኮኦማ ላኣሊስኬኖ
ዴንቃዖ ዒዞና ዎርቃኒ ዒዞ ኮይላ ጌሌኔ፤

2 ጋኣዛ ካታሞ ዓሳ ሶምሶሜ ዒኢካ ዓኣሢ ዋይዚ ዬኖ
ቤዜሎ ማንጋዖ ካታሜሎኮ ጌሎ ካሮ ዬኖ ዋንቶ ካፔ
ጎይሣ ዎርቄኔ፤ ዔያታ ዒማና፦ «ሳዓ ዴንዲ ካራንዳኣና
ዒዛ ኑ ዎዻንዳኔ» ጌይ ማሊ ዬኖ ዋንቶ ዒኢካ ካቴኔ፤

3 ጋዓንቴ ሶምሶሜ ላኣሌሎና ዎላ ሳዖኮ ጊዲሚሺ
ሄላንዳኣና ሌሊ ላሄኔ፤ ዬካፓ ዔቂ ካታሜሎ ጌሎ ካሮ
ዎዾና ካሮንታ ካሮ ዓይሢ ዾቆናሢንታ ጋጋርቂ ቁልፖና
ባኮንታ ቢያ ቱጊ ጌኤታኬዲኬብሮኦኔኮ ቤርቶ ዛላ ዓኣ
ጌሜሮ ዔኪ ኬስኬኔ።

ሶምሶሜና ዴሊላ ጎዖዞና
4 ዬካፓ ሶምሶሜ ሶሬቄ ዶኦጮይዳ ናንጋ፥ ዴሊላ

ጌይንታ ፔቴ ላኣሊስኬኖ ናሽኬኔ፤
5 ፒሊስፄኤሜ ዓጮ ፓቂ ፓቂ ዎይሣ ዶንጎ ዓሲ ዒዞ

ኮይላ ሙኪ፦ «ሶምሶሜ ጌሺ፥ ዬያ ዎልቆ ዒ ዓንካፓ
ዴንቄቴያ፤ ሃሣ ዎዲ ኑ ዒዛ ዓርቂ ቱኪ፥ ኑ ኩጮ ጋሮ
ጌልዛንዳቴያ ኑም ዖኦጬ፤ ኑፔቴፔቴሢኔኤምታጶ ሃይሦ
ኪሎ ዓንጊ ቢራ ቢራ ዒንጋንዳኔ» ጌዔኔ።

6ዬያሮዴሊላሶምሶሜኮይላ፦ «ሃያይዲኔናዶዲሻሢ
ዓይጎታቴያ ሃዳራ ታኣም ኬኤዜ፤ ሃሣ ዓሲ ኔና ዎዲ ቱኪ
ላቢሳኒ ዳንዳዓቴያ ታኣም ኬኤዜ» ጌዔኔ።

7 ሶምሶሜ ዒዞም፦ «ላንካይ ዓኪ ሻሺና ታና ቱኮናቴ
ሜሌ ዓሲጉዲ ዎልቄባኣያ ታ ማዓንዳኔ» ጌይ ኬኤዜኔ።

8ዬያሮ ፒሊስፄኤሜ ዓሶ ዎይሣ ዓሳ ላንካይ ዓኪ ሻሺ
ዴሊላም ዔኪሙካዛ ዒዛ ሶምሶሜ ቱኬኔ።

9 ዒማና ሜሌ ቆልዓይዳ ዴዒ ካፓ ዓቲንቄ ዓኣሢሮ
ዴሊላ፦ «ሶምሶሜ! ፒሊስፄኤሜ ዓሳ ሙኬኔ!» ጌይ
ዒላታዛ፥ ዒዚ፦ ፓቲሌ ታሚ ሙዒ ዱኡዛሢጉዲ ሻዦ
ዬያዱኡዜኔ፤ ዬያሮዒዛ ዶዲሻሢዓይጎታቴያ ዓሳዔራኒ
ዳንዳዒባኣሴ።

10ዴሊላ ሶምሶሜኮይላ፦ «ሃይሾ ኔ ጎኔ ኬኤዚባኣሴ፥
ታና ጌጌሼኔ፤ ሂንዳ ዎዲ ኔና ቱኮንዶቴያ ሃዳራ ታኣም
ኬኤዜቴራ!» ጌዔኔ።

11ዒዚ ዒዞም፦ «ዔኤቢ ማዺቦኦ ዓኪ ዎዳራና ታና
ቱኮናቴ ሜሌ ዓሲጉዲ ዎልቄባኣያ ታ ማዓንዳኔ» ጌዔኔ።

12 ዬያሮ ዴሊላ ዒ ጌዔ ጎይፆ ዓኪ ሱሲ ዔኪ ዒዛ
ቱኬኔ፤ ሃሣ ሜሌ ቆልዖይዳ ዴዒ ካፓ ዓቲንቄ ዓኣሢሮ
ዒዛ፦ «ሶምሶሜ! ፒሊስፄኤሜ ዓሳ ሙኬኔ!» ጌይ
ዒላታዛ፥ ዒዚዒዛኮ ቃሶ ቱኮና ሱዞ ሻሎጉዲዱኡዜኔ።

13 ጊንሣ ሃሣ ዴሊላ ሶምሶሜ ኮይላ፦ «ሃይሾ ኔ ታና
ዔኤዪሴኔ፤ ጎኔ ኔ ታኣም ኬኤዚባኣሴ፤ ሃዳራ ዎዲ ኔና
ቱኮንዶቴያ ታኣም ኬኤዜቴራ» ጌዔኔ።
ዒዚ ዒዞም፦ «ታኣኮ ላንካይ ፓቂ ማዦና ቶኦኮ ጋፓኖ

ቃጪናና ዎላ ማዢ ፃውናና ሳዓ ኔ ጳርቂ ዓይሤቴ ሜሌ
ዓሲጉዲ ዎልቄ ባኣያ ታ ማዓንዳኔ» ጌዔኔ።

14 ዬካፓ ሶምሶሜ ጊንዓዛ ዒዛኮ ላንካይ ፓቂ ማዦና
ቶኦኮ ጋፓኖ ቃጪናና ዎላ ማዢ ፃውናና ሳዓ ዒዛ ጳርቂ
ፃጳዖ፦ «ሶምሶሜ! ፒሊስፄኤሜ ዓሳ ሙኬኔ!» ጌይ
ዒላቴኔ፤ዒዚጋዓንቴጊንዓስካፓቶኦኮጋፓኖናማዢፃጶና
ባኮ ቢያ ቱጊ ዔኪ ዔቄኔ።

15 ዬያሮ ዒዛ፦ «ዒና ኔኤኮ ታኣናቱዋንቴ ኔ ታና ጉሪ
‹ናሽካኔ› ጋዓኔ! ሃይሾ፥ ሃይሢ ማይንቲ ኔ ታና ጌሼኔ፤

ሃይማ ሄላንዳኣና ዬያ ዎልቆ ቢያ ዓንካፓ ኔ ዴንቃቴያ
ታኣም ኔ ኬኤዚባኣሴ» ጌዔኔ።

16 ዬያ ቢያ ኬሊ ዒዛ ጌዒ ጌዒ፦ «ሃያይዳፓ
ሃይቆያታቴ ዓይጎ!» ዒዚ ጋዓንዳያ ሄላንዳኣና ሜታሳኔ፤

17ጋፒንፆይዳዒ፦ «ታ ሾይንቴማፓ ዓርቃዖ ናዝራ ዓሲ
ማዒ፥ ፆኦሲም ታ ዱማዼያታሢሮ ቶኦካ ታኣኮ ጉኡሊንቲ
ቤቂባኣሴ፤ ቶኦካ ታኣኮ ጉኡሊንቴቴ ዎልቃ ታኣኮ ላቤም
ሜሌ ዓሲጉዲ ዎልቄባኣያ ታኣኒ ማዓንዳኔ» ጌይ ጎኑሞማ
ጋፒ ኬኤዜኔ።

18 ዬካፓ ዴሊላ ዓካሪ ጎኔ ዒ ኬኤዜሢ ዔራዖ፦ «ጎኔ
ታኣም ዒ ኬኤዜሢሮ ፔቴና ሂንዳ ማዒ ሙኩዋቴ» ጌዒ
ፒሊስፄኤሜ ዓሶ ዎይሣ ዓሶም ኪኢታ ዳካዛ ዔያታ
ሚኢሾ ዔኪሙኬኔ።

19 ዒማና ዴሊላ ሶምሶሜ ፔኤኮ ጉባዛ ላይሢ ዑፆ
ሊኢማሲ ሊኢማሲ ጊንዒሼኔ፤ ዬካፓ ፔቴ ዓሲ ዔኤሊ
ላንካይ ፓቂ ማዦና ቶኦኮ ዒዛኮ ጉኡሊሴም ዎልቃ
ዒዛይዳፓ ዱማዼሢሮ ዎልቆ ባይዚ ሶምሶሜ ዒዛ
ላቢሴኔ፤

20 ዬካፓ ዒዛ፦ «ሶምሶሜ! ፒሊስፄኤሜ ዓሳ
ሙኬኔ!» ጋዓዛ፥ ዒዚ ጊንዓስካፓ ዔቃዖ፦ «ቤርታኣሲ
ጎይፆ ማዻንዳኔ» ጌዒ ማሌኔ፤ ጋዓንቴ ጎዳ ዒዛይዳፓ
ዱማዼሢዒዚ ዔሪባኣሴ።

21 ዬያሮ ፒሊስፄኤሜ ዓሳ ዒዛ ፔ ኩጮ ጋራ ጌልዛዖ
ላምዖ ዓኣፖ ዒዛኮ ዋቂ ኬሲ፥ ጋኣዛ ካታሞ ዔኪ ዴንዲ፥
ካኒ ቢራታና ቱኬኔ፤ ዒኢካ ቱኬ ቤዛ ዎንሢ ዒዛ ዔያታ
ዎዺሺሴኔ፤

22ዬካፓ ቶኦኮ ጋፓና ዒዛኮ ጊንሣ ኬስኪሢ ዓርቄኔ።

ሶምሶሜኮ ሃይቦ
23 ዒማና ፒሊስፄኤሜ ዓሶ ዎይሣ ዓሳ፦ «ኑኡኮ

ሞርካሢ ማዔ ሶምሶሜ ኑ ፆኦዛሢ፥ ዳኣጎኔ ኑ ኩጮ ጋሮ
ጌልዜኔ» ጌዒ ዎዛዺ ዔያቶ ፆኦዛሢ ዳኣጎኔም ዼኤፒ
ዒንጎ ባኣዚ ዒንጋኒ ቡኬኔ።

24ዒዛ ዔያታ ዴንቃዖ፦
«ዓጮ ኑኡኮ ባይዜሢ

ኑኡኮ ሚርጌ ዓሶ ዎዼ ሞርካሢ
ኑ ጎዳ ኑም ዓኣሢ ዒንጌኔ»

ጌዒ ፔ ፆኦዞ ዔያታ ጋላቴኔ።
25 ዔያቶ ዬይ ሚርጌና ዎዛሳዛ፦ «ዓማሊ ኑና ዒ
ሚኢጪሳንዳጉዲ ሶምሶሜ ኑኡም ዔኤሊ ዔኪ
ዬዑዋቴ»ጌይዔኤሊሲዔኪዬዔምዒዚዔያቶኮቤርታ
ሚኢጪሳ ዓማሊ ዓማሌኔ፤ ዒማና ዔያታ ዒዛ ማኣሮኮ
ቱርቱሮ ላምዓሢ ባኣካ ዔቂሴኔ።
26ዒማና ሶምሶሜዒዛ ጎቺ ሃንታ ናዓሢ ኮይላ፦ «ማኣሮ
ሬኤኪ ዓርቄ ቱርቱሮንሢ ታና ዓይሤ፤ ዬያቶ ታ ዓርቂ
ዔቃንዳኔ» ጌዔኔ።
27ዒማና ዬያ ካኣዦማኣሮይዳሚርጌ ዓቲንቄና ላኣሊና፤
ዬያጉዲ ሃሣ ፒሊስፄኤሜ ዓሶ ዎይሣ ዓሳኣ ዓኣኔ፤ ሃሣ
ኩቦ ጋራዴዒሶምሶሜኮዓማሎዛጋ ሃይሦሺያ ዓቲንቄና
ላኣሊና ዓኣኔ።

28 ዬካፓ ሶምሶሜ፦ «ቢያ ባኮ ማዤ ጎዳሢዮ! ሃዳራ
ታኣም ማሌ፤ ፆኦሲዮ! ሃዳራ ቤርታኣ ዎልቆ ታኣም ኔ
ዒንጌምፒሊስፄኤሜዓሳ ዓኣፖ ታኣኮኬሴሢዛሎፔቴና
ታኣኒ ኮሞ ዔካንዳጉዲ ታና ማኣዴ!» ጌይ ሺኢቃዖ፥

29 ማኣሮ ሬኤኪ ዓርቂ ዓኣ ላምዖ ሳዞ ቱርቱሮንሢ
ዓርቄኔ፤ ዒማና ዒዚ ሚዛቆ ኩጮና ፔቴዞ ሻውሎና
ባጌሎ ዓርቂ ቱርቱሮ ባንሢ ዶጫዖ፥

30 «ፒሊስፄኤሜ ዓሶ ታኣና ዎላ ዎዼ!» ጌይ ዒላቴኔ፤
ዬያ ጌዔስካፓ ፔኤኮ ዓኣ ዎልቆማ ጋፒሲ ሂዓዛ ማኣራ

ፒሊስፄኤሜ ዓሶንታ ዎይሣ ዓሶንታ ዑፃ ዶዔኔ፤ ዬያሮ
ሶምሶሜ ሼምፔና ዓኣዖ ዎዼ ዓሶይዳፓ ዒ ሃይቃኣና ዎዼ
ዓሳ ዑሣ ዓኣዼ ባሼ ማዔኔ።

31 ዬካፓ ዒዛኮ ጌርሲንሢና ሃንጎ ማኣሮ ዓሳኣ ቢያ
ሙኪ ሌዞ ዔካዖ ፆርዓና ዔሽታዖሌና ሳዛ ዓኣ ዒዛኮ
ዓዴማኑሄዱኡቴቤዛዱኡኬኔ፤ ሶምሶሜ ላማታሚሌዔ
ኩሙሢዒስራዔኤሌ ዓሶኮ ሱኡጌ ማዒ ዎይሤኔ።

17
ሚካ ኮሺሴ ፆኦዞ

1 ሚካ ጌይንታ ፔቴ ዓሲስኬይ ጌሜራ ሚርጌ ዓኣ
ዔፕሬኤሜ ዓጫ ናንጋኔ፤

2ፔቴኬሊሚካዒንዶ ኮይላ፦ «ዓሲ ኔኤኮ ፔቴ ሺያና
ፔቴ ፄኤታና ማዓ ዓንጊ ቢራ ዉኡቄኔ ጌዒ ኔ ጋዳንቃንቴ
ታ ዋይዜኔ፤ ዬይ ሚኢሻ ሃሢ ታ ኮይላ ዓኣኔ፤ ዬያ ዔኬሢ
ታናኬ» ጌዔኔ።
ዒንዳ ዒማና፦ «ታ ናዓሦ! ናንጊና ናንጋ ጎዳ ኔና

ዓንጆንጎ!» ጌዔኔ።
3 ናዓሢ ዒንዶምሚኢሾ ዒንጋዛ፥ ዒዛ፦ «ጋዳማ ታናዖ

ሄሉዋጉዲ ታኣኒ ዬኖ ቢሮ ናንጊና ናንጋ ጎዳም ዒንጊ
ዱማዼያ ማሃንዳኔ፤ ዬይ ቢራ ሚሢ ዓርሲ ዑፆ ቢራ
ዓንጊና ጳርቆና ካኣሽኮ ፆኦዞ ኮሾያ ማዖንጎ፤ ዬያሮ ቢሮ
ታ ኔኤም ጊንሣ ዒንጋንዳኔ» ጌዔኔ።

4 ናዓሢ ዒንዶም ሚኢሾ ዒንጌሢሮ ዒዛ ጊዳፓ ላምዖ
ፄኤታ ዓንጊ ቢራ ዔኪ ሚፆ ዓርሲ ቢሮ ዓንጎና ዑፆ ጳርቂ
ካኣሽኮ ባኣዚ ኮሻ ዓሲምዒንጋዛ፥ ዬይ ዓሢካኣሽኮ ባኮ
ኮሼም ዬይሚካማኣራ ጌሢንቴኔ።

5 ዬያ ሚካ ጎዖ ዓሢኮ ዒዛሮ ማዔ ካኣሺ ቤሲ ዓኣኔ፤
ዒዚሚርጌ ካኣሽኮ ባኣዚንታ ዦዋቶ ቃንፆ ዓርሦ ሉኬያ
ኮሺ ፔኤኮ ናኣቶይዳፓ ፔቴያ ቄኤሴ ማሂ ዶኦሬኔ፤

6 ዬኖ ዎዶና ዒስራዔኤሌይዳ ካኣታ ባኣሴ፤ ፔቴ ፔቴ
ዓሳ ፔኤም ኮሽኬ ጎይፆ ናሽኬ ባኣዚ ማዻኔ።

7 ዪሁዳ ዓጫ፥ ቤኤቴሌሄሜ ካታማ ናንጋ ፔቴ ሌዊ
ዓሲስኬይ ዓኣኔ፤

8ዬይዓሢናንጋንዳቤሲኮዒቤኤቴሌሄሜይዳፓዔቂ
ጎይፆ ዴንዲቤቃ ጌሜራ ሚርጌ ዓኣ ዔፕሬኤሜ ዓጮይዳ
ዓኣ፥ ሚካ ማኣሪሙኬኔ።

9ሚካዒዛ ኮይላ፦ «ዓንካፓ ኔሙኬይ?» ጌዔኔ።
ዒዚ፦ «ታሙኬሢዪሁዳዓጮኮቤኤቴሌሄሜይዳፓኬ፤

ታኣኒ ሌዊ ዓሲኬ፤ ታኣኒ ናንጎንዶ ቤሲ ኮዒ ሃንታኔ»
ጌዔኔ።

10ሚካ ዒማና፦ «ሂዴቴ ታኣና ዎላ ናንጌ፤ ታና ዞራያ
ሃሣ ታኣኮ ቄኤሴ ማዔ፤ ሌዔይዳ ታ ኔኤም ፄኤታና
ታጶ ጊራኣሜ ማዓ ዓንጊ ቢራንታ ማኣዖንታ ሙኡዚያ
ዒንጋንዳኔ» ጌዔኔ።

11ዬካፓ ዬይ ዼጌሢሚካና ዎላ ናንጋኒ ዔኤዔኔ፤ ዒዚ
ሚካኮ ቄኤሴ፥ ሃሣ ጊንሣ ናይጉዲያ ማዒ ናንጌኔ፤

12ሚካ ዒዛ ቄኤሴ ማሂ ዶኦራዛ ዒዚ ሚካ ማኣራ
ዴዔኔ።

13 ሚካ ዒማና፦ «ዓካሪ ሌዊ ዓሲ ማዔ ቄኤሴ
ታ ዴንቄሢሮ ናንጊና ናንጋ ጎዳ ቢያ ባኣዚ ታኣም
ጊኢጊሻንዳሢ ታ ዔራኔ» ጌዔኔ።

18
ሚካንታ ዳኣኔ ፃጶ ዓሶንታ ዛላ

17:6 ሱኡጎ. ማፃ 21፡25።

1 ዬኖ ዎዶና ዒስራዔኤሌ ዓጮይዳ ካኣቲ ባኣሴ፤
ዒማናዒስራዔኤሌዓሶባኣካዳኣኔ ፃጶማዔዓሳዔያቶሮ
ማዓ ዓጪ ዴንቃኒ ኮይሢዳ ዓኣኔ።

2 ዬያሮ ዳኣኔ ዴራ ዔያቶ ፃጶ ማኣራፓ ዎልቄና ዓኣ
ዶንጎ ዓሲ ዶኦሬኔ፤ ዬና ዓሳ ዴንዲ ዳኣኔ ዴራ ናንጋንዳ
ዓጪ ሙሪ ዛጊ ሙካንዳጉዲ ኬኤዚ ፆርዓና ዔሽታዖሌ
ካታሞናይዳፓ ዳካዛ፥ ዔያታ ጌሜራዻ ዔፕሬኤሜ ዓጮ
ሄላዖ ሚካ ማኣራ ዎርቄኔ፤

3ዒኢካ ዔያታ ዓኣዖ፦ ሌዊ ዓሲ ማዔ፥ ዼጌሢ ጌስታ
ጌኤዞና ዒ ዎካፓታቴያ ዔሬኔ፤ ዬካፓ ዒዛ ኮይላሙኪ፦
«ሃይካ ኔ ዖኦና ዎላ ዬዔይ? ኔ ሃካ ዓይጎ ዎዳይ? ዓይጋ ኔ
ዬዔይ?» ጌዒ ዖኦጬኔ።

4 ዒዚ ማሃዖ፦ «ቄኤሴ ማዒ ታ ማዻዛ ሚካ ታኣም
ሚኢሼ ጪጋኒ ጌዔሢሮ ቄኤሴ ማዒ ታ ሃካ ናንጋኔ»
ጌዔኔ።

5ዔያታዒዛኮይላ፦ «ኑ ሃንታ ሃንቲፃኮሺማዓንዳቴያ
ሃዳራ ኑም ፆኦሲ ዖኦጬ» ጌዔኔ።

6ቄኤሳሢ፦ «ዴንዱዋቴ፤ ዒንሢ ዴንዳኣና ሜታ ዒንሢ
ሄላዓኬ፤ ናንጊና ናንጋ ጎዳ ዒንሢ ካፓንዳኔ» ጌይ
ዔያቶም ኬኤዜኔ።

7 ዬካፓ ዶንጎ ዓሶንሢ ዔቂ ላዪሼ ጌይንታ ካታማ
ሄሌኔ፤ ዒኢካ ናንጋ ዓሳ ዓዳ ሲዶና ዓጮ ዓሶጉዲ ኮሺ
ናንጊ ናንጋሢ ዔያታ ዛጌኔ፤ ዬይ ዴራ ዓይጎ ዓጪናኣ ዎላ
ፑርቱዋዖ ሺም ጌይ ናንጋያ፥ ኮሹሞ ናሽካ ዓሲኬ፤ ሃሣ
ዔያቶም ኮይሳ ባኮይዳፓ ፔቴታዖ ፓጫ ባኣዚ ባኣሴ፤
ዬያሮዔያታሜሌዓሲና ዎላ ካኣሙዋዖሲዶና ዓሶፓ ሃኪ
ናንጋኔ።

8 ዬንሢ ሙሮ ዳኮና ዶንጎ ዓሶንሢ ማዒ ፆርዓና
ዔሽታዖሌ ካታሞ ሙካዛ፥ ዔያቶ ዓሳ ዔያቶ ኮይላ፦
«ዒንሢ ዴንዴሢ ዛላ ዎዚዳይ?» ጌይ ዖኦጬኔ።

9ዔያታ ማሃዖ፦ «ሳዔላ ሚርጌና ኮሺታሢ ኑ ዛጌሢሮ
ቢሩዋቴ፤ ኑ ላዪሼ ካታሞ ዖሎም! ሃይካ ማዾ ባኣያ ጉሪ
ዴይፆይዳፓ ዑኬና ዴንዲ ዒዞ ዖሊ ዓርቁዋቴ!

10ዒኢካዒንሢዴንዳዖዒኢካ ናንጋ ዓሳፔቴታዖ ዓልታ
ባኣዚባኣያ፥ ኮሹሞናሽካያታሢዒንሢዛጋንዳኔ፤ ዓጬላ
ዳልጊኬ፤ዓሲምኮይሳባኣዚቢያዒኢካዓኣኔ፤ ፆኦሲዬኖ
ዓጬሎዒንሢምዒንጌኔ» ጌዔኔ።

11ዬያሮ ዳኣኔ ፃጶ ዓሶይዳፓ ዖልዚ ዓንጋሞ ዓርቄ ላሆ
ፄኤታ ዓሲ ፆርዓና ዔሽታዖሌናይዳፓ ዴንዳኒ ዔቄኔ፤ *

12 ዔያታ ዬማና ዴንዲ ዪሁዳ ዓጮይዳ ዓኣ
ቂርያትይዓሪሜኮ ዓባ ጌላ ዛላ ዱንኪ ዴዔኔ፤ ዬና ቤዛ
ሃኖ ሄላንዳኣና ዳኣኔዱንኪዴዔቤዞጌይንታሢዬያሮኬ።

13ዬካፓ ዔያታ ጌሜራዻ ዔፕሬኤሜ ዓጫ ናንጋ፥ ሚካ
ማኣሪሙኬኔ።

14 ላዪሼ ኮይሎይዳ ዓኣ ዓጮ ሙሮም ዳኮና ዶንጎ
ዓሶንሢ ዬያቶ ዖሎሮ ሙኬ ዓሶ ኮይላ፦ «ሃይካ፥ ሃንሢ
ማኣሮፓ ፔቴዞይዳ ቢራ ዓንጊና ዑፆ ጳርቆናያ ሚሣ
ኮሾና ፆኦዛ ዓኣስካይ! ሃሣ ሜሌ ካኣሽኮ ባኣዚንታ
ዦዋቶ ዦኦቆ ቃንፆ ዓርሦ ሉካኣ ዓኣኔ፤ ዓካሪ ኑ ዎዎዴቴ
ኮሽካንዳይ?» ጌዔኔ።

15 ዬካፓ ዔያታ ሌዊ ዓሲ ማዔ፥ ዼጌሢ ናንጋ፥ ሚካ
ማኣሪ ጌላዖ ዬይ ሌዊ ዓሣሢ ዎይቲ ናንጋቴያ ዖኦጬኔ፤

16 ዖሎሮ ጊኢጊንቲ ዳኣኔ ፃጳፓ ሙኬ ላሆ ፄኤቶ ዓሳ
ካታሜሎኮ ጌሎ ካራ ዔቂ ዓኣኔ።

17ዒማና ቤርታሙሮ ዳኮና ዶንጎ ዓሶንሢሚካማኣሪ
ጌላዖ ዬያ ቢሮ ዓንጎና ዑፆ ጳርቂ፥ ሚሣ ኮሾና ፆኦዞንታ

ሜሌካኣሽኮባኮንታዦዋቶቃንፆዓርሦሉኮዋዓይሱዋዖ
ዔኬኔ፤ ዔያታ ዬያይዳኣና ቄኤሳሢ ዖሎሮ ጊኢጊ ሙኬ
ላሆ ፄኤቶ ዓሶና ዎላ ጌሎ ካሮይዳ ዔቄኔ።

18 ዔያታ ሚካ ማኣሪ ጌሊ ካኣሽኮ ፆኦዞንታ ዦዋቶ
ቃንፆሉኮዋዔካኣናቄኤሳሢ «ዒንሢዬያዎዎዳይ?» ጌይ
ዔያቶ ዖኦጬኔ።

19 ዔያታ ዒዛ ኮይላ፦ «ዚቲ ጌዔ! ዔኤቢ
ኔ ጎዑዋጉዲ፤ ዬያይዳፓ ኑኡና ዎላ ዴንዲ ኑኡኮ
ቄኤሴ፥ ሃሣ ዞራያ ማዔ፤ ፔቴ ዓሲ ማኣሪኮ ቄኤሴ ኔ
ማዓስካፓ ዒስራዔኤሌይዳ ፔቴ ፃጲኮ ቄኤሴ ኔ ማዔቴ
ኮሺቱዋዓዳ?» ጌዔኔ።

20 ዬያ ዔያታ ጌዔሢ ቄኤሳሢ ዎዛሴሢሮ ፆኦዞንታ
ዦዋቶ ቃንፆ ሉኮንታ ዔኪ ዔያቶና ዎላ ዴንዴኔ።

21ዔያታ ፔኤኮ ናኣቶንታ ቆልሞንታዔያቶኮ ዓኣ ባኮዋ
ቢያ ቤርታ ቢርዚ፥ ጊንሣ ዎንዴ ዔያታ ዴንዳ ጎይፆ ማዒ
ዴንዲፆ ዓርቄኔ።

22ሚካ ማኣራፓ ዔያታ ሃኪ ዴንዴስካፓ ሚካ ፔኤኮ
ዓሺኖ ዔኤሊ ጊንፆ ዳውሲሙኪ ሄላዖ፦

23 «ዔቁዋቴ!» ጌይ ዒላቴኔ፤ ዒማና ዔያታ ጊንሢም
ሺሪ ሚካ ኮይላ፦ «ዓይጌ ዎይቴይ? ሃይ ቢያ ኔ ቡኩሲ
ዔኪሙኬ ዓሳ ዓይጎዳይ?» ጌዒ ዖኦጬኔ።

24ሚካ ማሃዖ፦ «ዎይቲ ዒንሢ ‹ዓይጌ ዎይቴይ?› ታና
ጋዓይ? ታኣም ማዻ ቄኤሳሢንታ ታኣኒ ኮሼ፥ ታኣኮ
ፆኦዞንታ ቡሪ ዒንሢ ዴንዴኔ፤ ዓይጎ ታኣም ዒንሢ ኮሺ
ዴንዴይ» ጌዔኔ።

25 ዳኣኔፓ ሙኬ ዓሳ፦ «ፔቴታዖ ዔኤቢ ጌይፖ፤ ሃያ
ዓሶኮ ዻጋ ሲኢዻታሢሮ ኔናንታ ኔ ማኣሮ ዓሶንታ ኔኤኒ
ኩርሲሳንዳኔ» ጌዔኔ።

26ዬካፓጎይፆፔኤኮዔያታዴንዳዛ፥ሚካዔያቶ ዖሌቴ
ባሺንዱዋኣሢ ዔራዖ ፔ ማኣሪ ማዒ ዴንዴኔ።

27 ዳኣኔፓ ሙኬ ዓሳ፦ ሚካ ኮሼ ፆኦዞንታ ዒዛም
ማዻ ቄኤሳሢንታ ዔኪ ሜታባኣያ ናንጋ ላዪሼ ዴሮ ኮይላ
ሙካዖ ዬያ ዴሮ ጬንቾ ዓፓሮና ዎዺ ኩርሲ ካታሞዋ
ታሚና ሚቼኔ።

28 ላዪሼ ካታሞ ዴራ ዓይጎ ዓሲናኣ ካኣሙዋዖ
ናንጋሢሮ፤ ሃሣ ሲዶናፓ ሃኬ ናንጋሢሮ ዔያቶ ዓውሳንዳ
ዓሲ ጴዺባኣሴ። ዒዛ ካታሜላ ቤትሬሃቤ ኮይላ ዓኣ
ዶኦጮይዳኬ፤ ዬካፓ ዳኣኔ ዓሳ ካታሜሎ ጊንሣ ማዢ
ዒኢካ ናንጌኔ።

29ዬኖ ካታሜሎኮቤርታኣሱንፆ ዔያታ ላኣሚዔያቶኮ
ቤርታኣ ዓዳሢ፥ ያይቆኦቤ ናኣዚ ሱንፆና «ዳኣኔ» ጌይ
ጌሤኔ፤

30 ዳኣኔ ዓሳ፦ ዔያታ ዔኪ ሙኬ ፆኦዛሢ ካኣሽካኒ
ዒኢካ ጌሤኔ፤ሙሴ ናኣዚ፥ ጌርሾኔ ናይ ማዔሢ ዮናታኣኔ
ዳኣኔ ፃጶ ዓሶኮ ቄኤሴ ማዒ ማዺሢ ዓርቄኔ። ዴራ ዖሎና
ዲዒንቲዔውቴዎዶሄላንዳኣናዒዛዜርፃ ዬያማዾማዺ
ማዺ ዴዔኔ።

31 ያዺ ማዔሢሮ ሚካ ካኣሽካ ፆኦዛ ዓፒሎና
ማዢንቴ፥ ፆኦሲ ዴሮና ካኣማ ማኣራ ሴኤሎይዳ ዓኣ
ዎዶና ቢያ ካኣሽኪንቲ ካኣሽኪንቲ ናንጌኔ።

19
ፔቴ ሌዊ ዓሲስኬያና ዒዛኮ ጊንፃኣ ማቾስኬኖና

1 ዒስራዔኤሌይዳ ካኣታ ካኣታዺባኣንቴ ጌሜራዻ
ዔፕሬኤሜ ዓጫ ናንጋ ፔቴ ሌዊ ዓሲስኬይ ዓኣኔ፤ ዬይ

* 18:11 ዬና ላሆ ፄኤቶ ዓሳ ፔኤኮ ማኣሮ ዓሶንታ ቆሎንታ ዔኪ ዴንዴያ ማዒፆ ፓይዲ 21ይዳ ኬኤዛኔ።

ዓሢ ዪሁዳ ዓጮ ጋራ ዓኣ ቤኤቴሌሄሜይዳፓ ፔቴ ላኣሊ
ጊንፃኣ ማቾ ማሂ ዔኬኔ፤

2 ጋዓንቴ ዬና ላኣሌላ ዓሲና ዒኢቲ ዒዛና ፑርታዖ
ቤኤቴሌሄሜይዳ ዓኣ ዒዞኮ ዓዶ ማኣሪ ቤቲ ዴንዲ
ዒኢካ ዖይዶ ዓጊኒ ዴዔኔ።

3ዬካፓ ዻካ ጋዓዖ ዬይ ዓሢ ዬኖ ናዔሎ ዴንዲ ቃይሺ
ዔካኒማሌኔ፤ ዬያሮዒዚዒዛኮ ዓይሌማዒማዻስኬያና
ላምዖ ሃሬና ዔኪ ዒኢካ ሄላዛ፥ ናዔላ ዔያቶ ጎይሣ ዔኪ
ጋሮ ጌልዜም ናዔሎኮ ዓዴ ዓሢ ዴንቃዖ ዎዛና ዔኤሌኔ።

4ዒዚ ዒኢካ ዴዓንዳጉዲ ዓዳሢ ኮዔሢሮ ዬይ ዓሢ
ሃይሦኬሊዴዔኔ፤ ዒኢካዔያታሙይሙይ፥ ሃሣዑሽኪ
ዑሽኪ ዴዔኔ።

5 ዖይዳሳ ኬሎ ጉቴ ዓሚዔቂ ዴንዳኒ ዔያታ ጊኢጋዛ፥
ናዔሎኮ ዓዳሢ ባይሲ ኮይላ፦ «ኔና ላቢሱዋጉዲ ዻካ
ዔኤቢሙይ ዴንዴ» ጌዔኔ።

6 ዬያሮ ላምዓሢ ዴዒ ሙዖ ሙዔኔ፤ ዒማና ናዔሎኮ
ዓዴ ሌዊ ዓሢ ኮይላ፦ «ሃኖ ሃይካ ዓማሊ ዎርቂ
ዓኣዼቴራ» ጌዔኔ።

7 ሌዊ ዓሢ ጋዓንቴ ዴንዳኒ ዔቃዛ፥ ናዔሎኮ ዓዴ፦
«ዎርቄቴራ»ጌይ ባሼምዬኖ ዋንቶዔያታዒኢካዎርቄኔ፤

8 ዶንጋሳ ኬሎና ጉቴ ዓሚ ዔቂ ዓኣዻኒ ዔያታ ሃሣ
ዔቄኔ፤ ናዔሎኮ ዓዴ፦ «ካሶና ዴንዲፖ፤ ዻካ ጌይ ዴንዴ»
ጌዔሢሮ ላምዓሢ ዎላ ዴይሙዖሙዔኔ።

9 ዬካፓ ሌዊ ዓሢንታ ማቼሎንታ ዒዛም ማዻ
ዓይላሢንታ ዴንዳኒ ዔቃዛ፥ ሃሣ ናዔሎኮ ዓዴ፦
«ዋይዙዋቴ! ሳዓ ዓሜኔ፤ ዒባኒያ ዒንሢ ሃይካ ዎርቄቴ
ቃራኬ፤ ማይ ሃሢ ዓሚ ሃሼኔ፤ ዒባኒ ዓማሊ ሃይካ
ዎርቁዋቴ፤ዚሮጉቴዓማኣዔቂዒንሢማኣሪዴንዱዋቴ»
ጌዔኔ።

10 ሌዊ ዓሢ ጋዓንቴ ዬኖ ዓቦ ዒኢካ ዎርቃኒ
ኮይባኣሢሮ ዒዛንታ ማቾንታ ዒዛኮ ዓይላሢንታ ዴንዳኒ
ዔቄኔ፤ ኮኦራ ኮኦሪንቲ ዓኣ ላምዖ ሃሬ ዔያቶኮ ዓኣኔ፤
ዒማና ዔያታ ሳዓ ዓማዛ ዒያቡሳ ጌይንታ ዬሩሳላሜ
ካታሞ ኮይሎ ሄሌኔ፤

11 ዒያቡሳ ዔያታ ሄላዛ፥ ሳዓ ዓሜሢሮ ዒዛኮ
ዓይላሢ፦ «ሃኒ ዬዔቴራ ማዒ ኑ ሃይካ ዒያቡሳ ዓሶ
ካታማ ዎርቆም» ጌዔኔ።

12-13 ዒዛኮ ዓዳሢ ጋዓንቴ፦ «ዒስራዔኤሌ ዓሲ
ናንጉዋ ካታማይዳ ኑ ዎርቃዓኬ፤ ሃይካፓ ኑ ዴንዲ
ራኣማይዳ ሃንጎ ጊቢዓይዳ ዎርቃንዳኔ» ጌዔኔ።

14 ዬያሮ ዔያታ ዬሩሳላሜ ጊዴና ዴንዳዖ ቢኢኒያሜ
ዓጮ ጋራ ዓኣ ጊቢዓ ሄላዛ ዓባ ጌሌኔ፤

15 ዬካፓ ዔያታ ዎርቆንዶ ቤሲ ኮዒ ጎይፆፓ ካታሞ
ጌሊ ዓሳ ቡካ ጶኦኮኮ ኮይላ ዴዔኔ፤ ጋዓንቴ ዔያቶ ፔ
ማኣሪ ዔኪ ዴንዲ ዎይሣንዳ ዓሲ ዔያታ ዴንቂባኣሴ።

16 ዒኢካ ዔያታ ዴዒ ዓኣንቴ ጎሺ ሶኦፒ ፔኤቂ ፔ
ማኣሪ ዴንዳ፥ ፔቴ ጋርቺስኬይ ሙኬኔ፤ ቤርታ ዬይ ዓሢ
ጌሜራዻ ዔፕሬኤሜ ዓጫፓ ሙኪ ጊቢዓይዳ ናንጋያኬ፤
ጋዓንቴ ዬኖ ዓጮይዳ ናንጋ ዴራ ቢኢኒያሜ ፃጲኬ።

17ዬይ ጋርቻሢ፦ ጶኦኮይዳ ዴዒዓኣ ዓሢዴንቃዖ፦ «ኔ
ዎኦፓሙካይ? ዎኒ ኔ ዴንዳይ?» ጌይ ዖኦጬኔ።

18 ሌዊ ዓሣሢ ማሃዖ፦ «ዪሁዳ ዓጮ ጋራ ዓኣ
ቤኤቴሌሄሜይዳ ኑ ዓኣያኬ፤ ሃሢ ኑኡኒ ናንጊና ናንጋ ጎዳ
ማኣሪ፥ ዬያጉዲ ጌሜራዻ ዔፕሬኤሜ ዓጮይዳ ዓኣ ኑ
ማኣሪ ኑ ሄላኒዴንዳኔ፤ ኑኡኮማኣራ ሃኬኬ፤ ሃሢፔማኣሪ
ዔኪ ዓኣዺ ኑና ዎይሣንዳ ዓሲ ባይቄኔ፤

19ሜሌ ባኣዚ ዛላታቴ ኑኡኮ ሃሮኮ ዖሃ ዓኣኔ፤ ሃሣ ታ
ማቾንታ ታናንታ ታ ዓይላሢንታኮ ካሣንታ ዎይኔ ዑሺያ
ዓኣኔ፤ ኑም ኮይሳ ባኣዚ ቢያ ኑ ዓርቄኔ፤ ኑም ሃሢ ባይቄ
ባኣዚ ባኣሴ» ጌዔኔ።

20 ጋርቻሢ ዒማና፦ «ሃኒ ዬዒ ታ ማኣራ ዎርቁዋቴ!
ኮይሳ ባኣዚ ቢያ ታ ዒንሢም ጊኢጊሻንዳኔ፤ ሃይካ ዙላ
ዎርቂፖቴ» ጌዔኔ።

21 ዬካፓ ዒዚ ዔያቶ ፔ ማኣሪ ዔኪ ዴንዲ፥ ሃሮም
ዖሃ ዒንጌኔ፤ ዒማና ዔያታ ቶኮ ፔኤኮ ማስቲ፥ሙዖ ባኣዚ
ሙዒ፥ ዑሽኮ ባኣዚያ ዑሽኬኔ።

22 ዬያ ሙዖ ዎዛና ዔያታ ሙዓ ጎይሣ ዓኣንቴ
ካታሞይዳፓ ካታሞይዳፓ ፑርታ ማዾ ማዻ ዓሲ ሙኪ
ማኣሮ ማንጋዖ ካሮ ዓኪ ዓኪ ዬያ ጋርቻሢ ኮይላ፦ «ዬያ
ኔ ማኣሪ ጌሌ ዓሢና ዎላ ኑ ላሃኒ ኮዓሢሮ ኑም ኬሴ!»
ጌዔኔ።

23ጋርቻሢዒማናዙሎኬስካዖ፦ «ዔይዔታዒሾንሦ!
ሃዳራ ዬያጉዴ ፑርታ ማዾ ማዺፖቴ! ሃይ ዓሢ ታ
ሾኦቺኬ፤

24 ታኣኒ ዓሢኮ ማቼሎና ታኣኮ ኩሙሢ ዉዱሮ
ናይስኬኖና ኬሲ ዒንሢም ዒንጋንዳኔ፤ ዒንሢ ኮዔ ባኣዚ
ማዹዋቴ፤ ሃያ ዓሢ ጋዓንቴ ዬያጉዴ ባኣዚ ማዺፖቴ!»
ጌዔኔ።

25 ዓሳ ጋዓንቴ ዒዛም ዋይዞ ዒፃዛ ሌዊ ዓሢ ፔኤኮ
ላኣሌሎኬሲዔያቶምዒንጌኔ፤ ዬኖ ዋንቴሎዔያታ ዎሊ
ዓኣሢዓኣሢዒዞናላሂዓማሌጎይሣዎርቄኔ፤ ዬካፓሳዖኮ
ዲጊጫ ዞቃኣና ዴንዳንዳጉዲ ዒዞ ዔያታ ሃሼኔ።

26ዬካፓ ሳዖኮ ዲጊጫ ዞቂ ዓኣንቴ ላኣሌላሙኪ ዓኒ
ዎርቄ፥ ጋርቻሢ ማኣሮኮ ካራኣ ሎኦሜኔ፤ ዓባ ፆርቃንዳያ
ሄላንዳኣና ዒዛ ዒኢካ ሎኦሚ ላሄኔ።

27ዚሮጉቴዓኒዴንዶሮካሮቡላንቴማቻፔኤኮኩጮ
ካሮ ባንሢ ማሂ ካሮ ዴማሎኦሚ ዓኣንቴ ዴንቃዖ፦

28«ዔቄ፤ ኑ ዴንዶም!» ጋዓዛ፥ዒዛዔኤቢጌይባኣሴ፤
ዬካፓ ዒዚ ሌዞ ዒዞኮ ሃሮና ጫኣኒ ዔኪ ፔ ማኣሪ
ዴንዴኔ፤

29ዒኢካ ዒ ሄላዖ ጋሮ ጌሊ ዓፓሮ ዔኬስካፓ ማቾኮ
ሌዞ ታጶ ላምዖ ቤሲ ቲቂ፥ ዒስራዔኤሌ ዓጮ ቢያሢዳ
ዓኣ ታጶ ላምዖ ፃጶም ቲቂፆ ቲቂፆ ዳኬኔ፤

30ዬያ ዛጌዓሳቢያ፦ «ሃያጉዴ ባኣዚፔቴታዖ ኑ ዋይዚ
ቤቂባኣሴ! ዒስራዔኤሌዓሳጊብፄፓኬስኬስካፓ ሃይማ
ሄላንዳኣና ዬያጉዴ ባኣዚ ማዺንቲ ቤቂባኣሴ፤ ዬያሮ ፔቴ
ባኣዚ ኑ ማዻንዳያ ኮይሳኔ፤ ኑ ዎዴቴ ኮሽካንዳይ?» ጌይ
ዎላ ዞርቴኔ።

20
ዒስራዔኤሌ ዴራ ዖሎሮ ጊኢጊንቴሢ

1 ኬዶ ዛላፓ ዴንዲ ዾኦሎ ዛሎ ዓሶ ሄላንዳኣና
ጌይፃ፦ ዳኣኔፓ ዴንዲ ቤርሳቤ ሄላዖ፤ ዬያጉዲ ዓባ
ኬስካ ዛላ፥ ጌሌዓዴይዳ ዓኣ ዒስራዔኤሌ ዴራ ጉቤ
ዖልዚሮጊኢጊንቴኔ፤ ዬያሮፔቴይዳ ናንጊና ናንጋ ጎዳቤርታ
ሚፂጳይዳ ቡኬኔ፤

2 ዬያ ቡኬ ፆኦሲ ዓሶ ባኣካ ዒስራዔኤሌ ዓሶኮ
ሱኡጎንታ ዖይዶ ፄኤታ ሺያ ዖልዚ ዓንጋሞዔኪ ዓኣ ዖልዚ
ዓሲያ ዓኣኔ።

3ዒስራዔኤሌ ዴራ ጉቤ ሚፂጳይዳ ቡኪንቴሢ ዒማና
ቢኢኒያሜ ፃጳ ዋይዜኔ።

ዒስራዔኤሌ ዓሳ ዎሊ ኮይላ፦ «ዬይ ፑርቶ ባካ
ማዺንቴሢ ዎይቲዳይ?» ጌዔኔ።

4 ዬያሮ ዬይ ጊንፆ ማቻ ሃይቄ፥ ሌዊ ዓሢ ኬኤዛዖ፦
«ታናንታ ታኣኮ ጊንፃኣ ማቾንታ ሳዓ ዹማዛ ዎርቃኒ
ቢኢኒያሜ ዓጫ ዓኣ ጊቢዓ ኑ ዴንዴኔ፤

5 ዒዞ ዋንቴሎ ጊቢዓ ዓሳ ታና ዎዻኒ ኑ ጌሌ ማኣሮ
ሙኪ ማንጌኔ፤ ዬካፓ ዔያታ ታኣኮ ላኣሌሎ ዔኪ ዴንዲ
ዎሊ ዓኣሢ ዓኣሢ ላሄሢሮ ዒዛ ሃይቄኔ፤

6ዬያሮ ታኣኒ ታ ማቾኮ ሌዞ ዔኪ ቲቃኣ ቲቃ ጋዓዖ ዬና
ዓሳ ዬያጉዴ ፑርቶ ማዾ ማዼሢሮ ታኣኒ ቲቂ ቲቂ ፓቄሢ
ዒስራዔኤሌ ዓጮቢያሢም ዳኬኔ።

7ዒንሢሃሢሃይካዓኣዒስራዔኤሌዓሳቢያዬያዛሎ
ጌስቲ ዬኖ ዓሶም ኮይሳ ዎጌ ዎጉዋቴ» ጌዔኔ።

8 ዒማና ዴራ ፔቱሞና፦ «ኑጊዳፓ ዓይጎ ዓሲያ
ማዖም ዓፒሎና ማዦና ማርካ ናንጋያታቴያ ፔ ኬኤሢዳ
ናንጋያታቴያ ፔ ማኣሪ ማዒ ዴንዶፓ፤

9 ኑ ዎይታንዳይ ጌዔቴ ዒፃ ዓጊ ጊቢዓ ዖላንዳ ዓሲ ኑ
ዶኦሪ ኬሳንዳኔ፤

10 ዒስራዔኤሌ ዓሶ ቦርሲሳ ማዾ ማዼ፥ ቢኢኒያሜ
ዓጮይዳ ዓኣ ጊቢዓ ዴሮ ዖሊ ኮሜ ማሃኒ ዳንዳዓ
ፖኦሊሶም ጋላ ዔኪ ዔኪ ዴንዳንዳጉዲ ዒስራዔኤሌ
ዓሶ ፃጶ ማኣራፓ ፄኤታ ዓሲፓ ታጶ ዓሲ፤ ሺያ ዓሲዳፓ
ፄኤታ ዓሲ፤ ታጶ ሺያ ዓሲፓ ፔቴ ሺያ ዓሲ ኑ ኬሳንዳኔ»
ጌዔኔ።

11 ዬያሮ ዒስራዔኤሌ ዓሳ ካታሜሎ ዖላኒ ፔቴይዳ
ቡኪንቴኔ።

12-13 ሃሣ ዒስራዔኤሌ ዴራ ቢኢኒያሜ ዓጮ ጉቤ
ሃንቲ ሃንቲ፦ «ዒንሢ ማዼ ፑርቶ ማዻ ዓይጎ ማዾዳይ?
ዬኖ ዓሶ ኑ ዎዺ ዬያ ፑርቶ ማዾ ዒስራዔኤሌ ዓሶ
ባኣካፓ ባይዛንዳጉዲ ጊቢዓይዳ ዓኣ፥ ፑርቶ ማዼ ዓሶ
ኑም ኬሲ ዒንጉዋቴ» ጌይ ኬኤዛንዳጉዲ ኪኢታ ዓሲ
ዳኬኔ። ጋዓንቴ ቢኢኒያሜ ዓሳ ሃንጎ ዒስራዔኤሌ ዓሳ
ጌዔ ባኮ ዔኤቢኬ ጎዖ ዒፂ፥

14ዒስራዔኤሌ ዓሶ ዖዖላኒ ፔኤኮ ካታማፓ ካታማፓ
ኬስኪ ጊቢዓሙኬኔ፤

15 ዬኖ ኬሎ ቢኢኒያሜ ዓሳ ፔ ካታማፓ ካታማፓ
ላማታሚ ላሆ ሺያ ዖልዚ ዓንጋሞ ዔኬ ዓሲ ቡኩሴኔ፤
ዬይያ፦ ጊቢዓይዳ ናንጋ፥ ዖሎና ዔርቴ ላንካዎ ፄኤቶ ዓሶ
ቃሱዎንቴኬ።

16ዔያቶ ባኣካ ዎራ ዎራ ዎዶና ጋፓኔ ዻቡዋዖ ዓይዳያ፥
ኩጫ ሻውላ ማዔያ ላንካይ ፄኤታ ዶኦሪንቴ ዓሲ ዓኣኔ፤

17 ቢኢኒያሜ ፃጶ ዓሶ ቃሱዋዖ ሚርጉማ ዖይዶ ፄኤታ
ሺያ ማዔ፥ ዓንጋሞ ዓኣ ዓሲ ዖሎሮ ዒስራዔኤሌ ዓሳ
ኬሴኔ።

ቢኢኒያሜ ዓሶ ዖሎና ዖልዚ
18ዒስራዔኤሌ ዓሳ ቤኤቴኤሌ ዴንዲ፦ «ቢኢኒያሜ

ዓሶ ቤርታዺ ኬስኪ ዖላንዳያ ኮይሳሢ ዖ ፃጶዳይ?» ጌይ
ፆኦሲ ዖኦጬኔ።
ናንጊና ናንጋ ጎዳ፦ «ዪሁዳ ፃጳ ቤርታዺ ኬስኪ

ዖሎንጎ» ጌይ ኬኤዜኔ።
19ዬያሮዚሮጉቴ ዓማዒስራዔኤሌዓሳ ዴንዲጊቢዓ

ካታሞ ኮይላ ዱንኪ ዴዔኔ።
20 ዬካፓ ቢኢኒያሜኮ ዖሎ ዓሶና ዎላ ዖልታኒ ዴንዴኔ፤

ዔያቶኮ ዖሎ ዓሶ ዔያታ ጊቢዓ ካታሞኮ ሆታ ሙኡሲ
ዔቂሴኔ፤

21 ቢኢኒያሜኮ ዖሎ ዓሳ ካታማፓ ኬስኪ ሳዓ
ዓማንዳሢኮ ቤርታ ላማታሚ ላምዖ ሺያ ማዓ ዖልዚ ዓሲ
ዒስራዔኤሌ ዓሶፓ ዎዼኔ፤

22 ዬካፓ ዒስራዔኤሌ ዓሳ ዎሊ ዶዲሺ ቤርታ ዔያታ
ዖላኒ ኬስኬ ቤዞ ጊንሣ ኬስኪ ዔቄኔ፤

23 ዒማና ዒስራዔኤሌ ዓሳ ዴንዲ ናንጊና ናንጋ ጎዳ
ቤርታ ሳዓ ዒባናንዳያ ሄላንዳኣና ዬኤኪ ናንጊና ናንጋ
ጎዳ ኮይላ፦ «ኑ ፃጶ ማዔ፥ ቢኢኒያሜ ዓሶ ላሚ ኬስኪ
ዖሎንዶ?» ጌይ ዖኦጬኔ።

ናንጊና ናንጋ ጎዳ ዔያቶም፦ «ሂዮ፤ ዔያቶ ዖሉዋቴ»
ጌይ ኬኤዜኔ።

24 ዬያሮ ላምዓሳ ኬሎና ሃሣ ቢኢኒያሜ ዓሶኮ ዖላ
ዓሶና ዎላ ዖልቴኔ፤

25ቢኢኒያሜ ዓሳ ሃሣ ላምዓሳ ኬሎናኣ ጊቢዓይዳፓ
ኬስኪ፥ታጶሳሊሺያማዓዔርቴ ዖልዚዓሲዒስራዔኤሌ
ዓሶፓ ዎዼኔ፤

26ዬካፓ ሃሣዒስራዔኤሌዴራቢያቤኤቴኤሌዴንዲ
ዬኤኬኔ፤ ዒኢካ ፔቴታዖሙኡዚሙዑዋዖ ሳዓ ዓማንዳያ
ሄላንዳኣና ናንጊና ናንጋ ጎዳ ቤርታ ዔያታ ፔኤቄኔ፤ ሚቺ
ዒንጎ ዒንጊሢንታ ፔቱሞና ዒንጎ ዒንጊሢያ ናንጊና ናንጋ
ጎዳም ዔያታ ሺኢሼኔ፤

27ዒማናፆኦሲኮጫኣቁሞሳኣፂናቤኤቴኤሌይዳታሢሮ
ዒስራዔኤሌ ዓሳ ናንጊና ናንጋ ጎዳ ኮይላ ዬያ ዛሎ
ዖኦጬኔ።

28ዓኣሮኔ ናኣዚ ናይ ማዔሢ፥ ዓላዜሬ ናኣዚ፥ ፒንሃሴ
ቄኤሴ ማዒ ናንጊና ናንጋ ጎዳ ቤርታ ማዻሢሮ ናንጊና
ናንጋ ጎዳ ኮይላ፦ «ኑ ፃጶ፥ ቢኢኒያሜ ዓሶ ዖላኒ ላሚ
ኬስኮንዶሞ ሃሾንዶይ?» ጌይ ዖኦጬኔ።

ናንጊና ናንጋ ጎዳ ዒዛም ማሃዖ፦ «ታኣኒ ዚሮ ዒንሢ
ዔያቶ ባሺሲሳንዳኔ፤ ዬያሮ ዴንዲ ዔያቶ ዖሉዋቴ!»
ጌዔኔ።

29ዔያታዒማና ዖልዚዓሲዻካጊቢዓካታሞዙሎይዳ
ካቲሲ ዴይሤኔ፤

30 ሃሣ ዔያታ ቤርታ ማዻ ጎይፆ ሃይሣሳ ኬሎናኣ
ቢኢኒያሜ ዓሶ ዖላኒ ኬስካዖ፥ ዔያቶኮ ፖኦሊሶ ጊቢዓ
ካታሞኮ ሆታ ዔቂሴኔ።

31 ዬካፓ ቢኢኒያሜኮ ዖሎ ዓሳ ዖላኒ ኬስካዛ ዔያታ
ጊንሢም ጊንሢም ጌይ ካታማፓ ሃኪ ዴንዴኔ፤ ዬያ ዔያታ
ዴንዳ ዚጊሮ ጎይፆይዳ ቢኢኒያሜ ዓሳ ዔያቶ ዎዺሢ
ዓርቄኔ፤ ዬያይዲ ቤኤቴኤሌና ጊቢዓ ካታሞና ባንሢ
ዔኪ ዓኣዻ ጎይፆንታ ቦኦሎንታይዳ ሃይሢታሚ ዓሲ
ዒስራዔኤሌ ዓሶፓ ዔያታ ዎዼኔ።

32 ቢኢኒያሜ ዓሳ ዒማና፦ «ቤርታኣሲጉዲ ኑ ዔያቶ
ኩርሴያዋይ!» ጌይ ማሌኔ፤
ጋዓንቴ ዒስራዔኤሌ ዓሳ፦ «ኑ ጊንሢም ዴንዲ ዴንዲ

ካታማፓ ጎይፆ ዳልጎ ዔያቶ ኬሶም» ጌይ ማላኔ።
33 ዬያይዲ ዒስራዔኤሌ ዓሶኮ ዖሎ ዓሶ ዺባ

ቤዓልታማሬ ጌይንታ ቤዞ ባንሢ ጊንሢም ዴንዳዛ፥
ጊቢዓ ቦኦሎይዳ ካቲ ዴዒ ዓኣ ዒስራዔኤሌ ዓሳ ዔያታ
ዔሩዋንቴ ኬስኬኔ።

34ዒማና ሃሣ ዒስራዔኤሌ ዓሶኮ ዱማ ጎይሢና ዶኦሪ
ጊኢጊሾና ታጶ ሺያ ዖልዚ ዓሲ ጊቢዓ ካታሞ ዖሌኔ፤ ዖላ
ዎልቄ ዖልዚማዔኔ፤ ዬይቢያ ያዺማዓኣናቢኢኒያሜዓሳ
ዔያታ ባይሲንታይዳ ጌሊ ዓኣሢ ሃጊ ዔሪባኣሴ።

35 ዬያይዲ ናንጊና ናንጋ ጎዳ ዒስራዔኤሌ ዓሳ
ቢኢኒያሜ ዓሶ ባሻንዳጉዲ ማሄኔ፤ ዬኖ ኬሎ
ዒስራዔኤሌ ዓሳ ቢኢኒያሜ ዓሶፓ ላማታሚ ዶንጎ ሺያና
ፔቴ ፄኤታና ማዓ ዖልዚ ዓንጋሞና ዓኣ ዓሲ ዎዼኔ።

36ዬያሮ ቢኢኒያሜ ዓሳ ዖሎና ባሺንቴሢ ዔሬኔ።

ዬይ ያዺ ማዔሢ ዒስራዔኤሌ ዓሳ ጊቢዓ ካታሞ
ኮይላ ካቲሲ ዴይሤ ዖሎ ዓሶ ጉሙርቂ ጊንሢምጊንሢም
ዴንዴሢሮኬ።

37ዒማናካቲዴዒዓኣ ዖሎዓሳኬስኪካታሞይዳዓኣ
ዓሶ ጉቤጬንቾ ዓፓሮና ዎዼኔ።

38 ዬና ካቲ ዴዔ ዓሳ ካታሞይዳ ጩቢ ሻኣሬጉዲ
ዔቂሲዻዋንዳጉዲዒስራዔኤሌ ዓሶኮ ዖሎ ዓሶዺቦንታ
ካቲ ዴዔ ዓሶንታ ዎላ ጌስቲ ቤርታ ሃሼያኬ።

39 ዔያታ ዎላ ጌስቴሢ ዒስራዔኤሌ ዓሳ ጊንሢም
ጊንሢም ዴንዳንዳጉዲኬ፤ ዒማና ቢኢኒያሜ ዓሳ ዔያቶ
ዖሎ ዓርቃዖ ሃይሢታሚ ዓሲ ዎዼሢሮ፦ «ኑ ዔያቶ
ቤርታኣሲጉዲ ጋፒሴኔ» ጌዒ ሄርሺንቲ ዓርቄኔ።

40 ዬካፓ ዒስራዔኤሌ ዓሳ ዎላ ጌስቴ ማላቴላ
ጴዼኔ፤ዎዎይቴይጌዔቴጩቢሻኣሬጉዲካታማፓዔቄኔ፤
ቢኢኒያሜ ዓሳ ጊንሢም ሺሪ ዛጋዖ ካታሞ ቢያ ታሚ
ዓርቄም ታሚሎስታ ኬስካሢያኣ ዴንቄኔ።

41 ዒስራዔኤሌ ዓሳ ጊንሣ ሃንጋ ማዒ ዔያቶ ዖልዚ
ዓርቄሢሮ ዔያታ ኩዴሢ ዔራዖ ዒጊጪ ዎኦቶንዶ ጎይሢ
ባይዜኔ፤

42 ዬያሮ ዔያታ ዒስራዔኤሌ ዓሶ ቤርታፓ ጊንሢም
ማዒ ዓሲ ናንጉዋ ዳውሎ ባንሢ ጳሽኬኔ፤ ጋዓንቴ ዔያታ
ቶላኒ ዳንዳዒባኣሴ፤ ዒስራዔኤሌ ዓሶኮ ዺቦ ዖሎ ዓሶና
ካታማፓ ሃንጋ ኬስካ ዖሎ ዓሶና ባኣኮ ዔያታ ጌሌሢሮ
ኩኩዴኔ።

43 ዒስራዔኤሌ ዓሳ ቢኢኒያሜ ዓሶ ማንጊ ጊቢዓኮ
ዓባ ኬስካ ዛላ ዓኣ ቤዞ ሄላንዳኣና ዳውሲ ዴንዲ ዎዺ
ኩርሴኔ።

44ዒማናቢኢኒያሜዓሶፓ ታጶ ሳሊሺያ ዖልዚናዔርቴ
ዓሲ ሃይቄኔ፤

45 ሃሣ ዓቴ ዓሳ ጊንሢም ማዒ ዓሲ ናንጉዋ ዳውሎ፥
ሪሞኔ ላሎ ባንሢ ጳሽኪ ዴንዳንቴ ዚጊሮ ጎይፆይዳ
ዶንጎ ሺያ ዓሲ ዎዺንቴኔ፤ ዒስራዔኤሌ ዓሳ ጊዲዖሜ
ሄላንዳኣና ዳውሲ ዴንዲ ላምዖ ሺያ ዓሲ ዎዼኔ።

46 ዬኖ ኬሎ ቢኢኒያሜ ዓሶፓ ሃይቄ ዓሳ ዎሊ ዑፃ
ላማታሚ ዶንጎ ሺያ ማዓዛ ዬያታ ዖልዚና ኮሺ ዔርቴ
ዓሲኬ።

47 ጋዓንቴ ዓሲ ናንጉዋ ዳውሎ፤ ሃሣ ሪሞኔ ላሎ
ጌይንታቤዞጳሽኪዴንዲዓኣሺንቲላሆ ፄኤታዓሲሌሊ
ዓቴኔ፤ ዔያታ ዒኢካ ዖይዶ ዓጊኒ ዴዔኔ።

48 ሃሣ ዒስራዔኤሌ ዓሳ ጊንሢም ማዒ ሙኪ ዓቴ
ቢኢኒያሜ ዓሶ ዖሊ ዓቲንቆንታ ላኣሎንታ ናኣቶንታ
ቆልሞዋ ዓይሱዋዖ ዴንቄ ባኮ ጉቤ ዎዼኔ፤ ዬኖ ካታሞኮ
ኮይላ ኮይላ ዓኣ ካታሞዋ ቢያ ታሚና ሚቼኔ።

21
ቢኢኒያሜ ፃጳ ዔካንዳጉዲ ጌይንቴ ላኣሎ

1ዒስራዔኤሌ ዓሳ ቤርታ ሚፂጳይዳ ቡካዖ፦ «ዓይጎ
ዓሲያ ኑ ባኣካፓ ፔኤኮ ዉዱሮ ናይ ቢኢኒያሜ ዓሶም
ዒንጋንዳያ ኮይሱዋሴ» ጌዒጫኣቄኔ።

2-3 ዬያሮ ዒስራዔኤሌ ዴራ ቤኤቴኤሌ ዴንዲ ዓባ
ጌላንዳያ ሄላንዳኣና ፆኦሲ ቤርታ ፔኤቄኔ፤ ዒማና ዔያታ፦
«ናንጊና ናንጋ ጎዳ ማዔ ዒስራዔኤሌ ፆኦዛሢዮ! ሃይ
ባካ ዒስራዔኤሌ ዓሶ ዓይጋ ሄሌይ? ቢኢኒያሜ ፃጳ
ዒስራዔኤሌ ዓሶ ባኣካፓ ባይቃሢ ዓይጎሮዳይ!» ጌዒ
ጌዒ ዒላቲ ዬኤኬኔ።

4ዚሬሎጉቴዓማዴራዒኢካናንጊና ናንጋ ጎዳምሚቺ
ዒንጎ ቤሲ ኮሺ፥ ሚቺ ዒንጎ ዒንጊሢንታ ፔቱሞና ዒንጎ
ዒንጊፆዋ ዒንጌኔ።

5 ዒማና ዒስራዔኤሌ ዓሳ ዎሊ ኮይላ፦ «ሚፂጳይዳ
ናንጊና ናንጋ ጎዳ ቤርታ ኑ ቡኪንታኣና ዒኢካ ሙኪባኣ
ፃጲ ዒስራዔኤሌ ዓሶ ባኣካ ዓኣ?» ጌይ ዖኦጬኔ፤ ዬያ
ዔያቶ ጌይሴሢ «ሚፂጳ ዴንዱዋዖ ዓቴ ዓይጎ ዓሲያ ዓኣቶ
ዎዎዾንዶኔ» ጌይ ዔያታጫኣቄሢሮኬ።

6 ዒስራዔኤሌ ዓሳ ዔያቶ ፃጶ ማዔ፥ ቢኢኒያሜ ዓሶ
ዛሎ ዖዬሢሮ፦ «ሃኖ ዒስራዔኤሌ ዓሶ ፃጶ ማኣራፓ ፔቴ
ሴላዼኔ፤

7ኑኡኒ ‹ኑኡኮዉዱሮ ናኣቶፓፔቴታዖዔያቶምዒንጋዓ›
ጌይ ጫኣቄሢሮ፥ ሃይቁዋዖ ዓቴ ቢኢኒያሜ ዓሳ ላኣሊ
ዔካንዳጉዲ ኑ ዎዎዴቴ ኮሽካንዳይ?» ጌዔኔ።

8ዒስራዔኤሌዓሶኮ ፃጶ ፃጶማኣራፓሚፂጳይዳቡኮና
ቡኪንቶ ሙኪባኣይ ዓኣቴ ዔያታ ዖኦጫዛ ጌሌዓዴይዳ
ናንጋ፥ ያቤሼ ፃጳፓ ፔቴ ዓሲታዎ ቡኪንቶሙኪባኣሴ።

9 ዒማና ዖሎ ዓሶ ፓይዳኒ ፔቴ ፔቴሢኮ ሱንፃ
ዔኤሊንታኣና ያቤሼ ፃጲ ማዔ ዓሲሙኪባኣሴ፤

10 ዬያሮ ቡኬ ዓሳ፦ «ያቤሼ ዴንዲ፥ ላኣሎና ናኣቶና
ዓይሱዋዖ ጌሌዓዴይዳ ናንጋ ዓሶ ጬንቾ ዓፓሮና
ዎዹዋቴ!» ጌዒ ታጶ ላምዖ ሺያ ዶዲ ዶዲ ዖልዚ ዓሲ
ዳኬኔ።

11 ዔያቶም ዒማና፦ «ዓቲንቆ ቢያሢ፤ ሃሣ ኩሙሢ
ማዒባኣ ላኣሎ ቢያ ዎዹዋቴ» ጌይ ዓይሢንቴኔ።

12 ዬያሮ ዬና ዓሳ ጌሌዓዴይዳ ዓኣ ያቤሼ ዓሶ ዖሊ
ዖይዶ ፄኤታኩሙሢዉዱሮ ናይ ዴንቂ፥ ካኣናኔ ዓጮይዳ
ሴኤሎ ጎዖ ቤዛ ዔያታ ዱንኪ ዴዔ ቤዞ ዔኪሙኬኔ።

13ዬካፓ ዬይ ቡኬ ዓሳ፦ ሪሞኔ ላሎ ጌይንታ ቤዛ ዓኣ
ቢኢኒያሜ ዓሶም ኪኢታ ዳኪ ዖሎ ሃሻኒ ዎላ ጊኢጌኔ፤

14 ዬያሮ ቢኢኒያሜ ዓሳ ዖሎሮ ዓኣሺንቲ ዴንዴ ቤዛፓ
ማዒ ሙኬኔ፤ ዒማና ዒስራዔኤሌ ዓሳ ዎዹዋዖ ሃሺ
ያቤሼፓ ዲዒዔኪሙኬዉዱሮ ናኣቶ ዔያቶም ዒንጌኔ፤
ጋዓንቴ ዉዱሮ ናኣታ ዬያ ዓሶም ቢያ ሄሉዋዖ ዓቴኔ።

15 ናንጊና ናንጋ ጎዳ ዒስራዔኤሌ ዓሶ ፃጶ ባኣካ ዓኣ
ፔቱማ ባይቃንዳጉዲ ማሄሢሮ ዴራ ቢኢኒያሜ ዓሶ ዛሎ
ዒናፓ ዖዬኔ።

16 ዬያሮ ዬያ ቡኬ ዓሶኮ ሱኡጋ፦ «ቢኢኒያሜ ፃጶ
ዓሶፓ ላኣላ ኩዴሢሮ ሃይቁዋዖ ዓቲ ዓኣ ዓቲንቃ ላኣሊ
ዔካንዳጉዲ ኑ ዎዴቴ ኮሽካንዳይ?

17 ዒስራዔኤሌ ዓሶ ፃጶፓ ፔቴ ሴላዺ ባይቁዋጉዲ
ቢኢኒያሜ ዓሶ ዻካላ ዓሲ ጴዻንዳያ ኮይሳኔ።

18 ጋዓንቴ ኑኡኒ፦ ‹ኑጊዳፓ ዓይጎ ዓሲያ ፔኤኮ ዉዱሮ
ናይቢኢኒያሜ ፃጶምዒንጌያማዔቴ ጋዳንቂንቴያማዖም›
ጌይጫኣቄሢሮ ኑኡኮዉዱሮ ናኣቶዔያታዔኮም ኑ ጋዓኒ
ዳንዳዑዋሴ» ጌዔኔ።

19 ዬካፓ ዔያታ፦ «ሌዓ ሌዓ ሴኤሎይዳ ናንጊና ናንጋ
ጎዳ ቦንቻኒ ጊኢጊሾ ቦንቾ ኬላ ዑኬኔ» ጌይ ማሌኔ፤
ሴኤሎጌይንታ ቤዜላ፦ ቤኤቴኤሌኮኬዶ ዛላ፥ ሌቦናኮ
ዾኦሎ ዛላ፥ ቤኤቴኤሌና ሴኬሜናኮ ባኣካ ዓኣ ጎይፆኮ
ዓባ ኬስካ ዛላ ዓኣያኬ።

20ዬያሮ ቢኢኒያሜ ዓሶም ዔያታ፦ «ዴንዲ ዎይኖ ጎዦ
ጋራ ፑኒንቲ ዴዑዋቴ፤

21ካካፑዋቴ፤ ቦንቾኬሎና ሴኤሎዓጮዉዱሮ ናኣታ
ኮፆሮ ሙካኣና ዎይኖ ጎዦ ጋራፓ ኬስኪ ዒንሢ ፔቴ
ፔቴሢምማዓ ዉዱሮ ናይ ሚሪ ሚሪ ዔኪ ዴንዱዋቴ።

22ዬያ ናኣቶኮ ዓዶንሢማዔቴያዒሾንሢሙኪዒንሢ
ዓርቄቴ፦ ‹ኑ ዔያቶ ዔኬሢ ዖሊ ዎልቄናቱዋሴ፤ ሃዳራ
ኑና ማኣሩዋቴ፤ ዒንሢያ ናሽኪ ኑም ዒንጊባኣሢሮ ዒንሢ

ጫኣቄ ጫኣቁማ ዒንሢ ጎማዓኬ› ጌዒ ዔያቶም ኬኤዛኒ
ዒንሢ ዳንዳዓኔ» ጌዔኔ።

23ዬያሮ ቢኢኒያሜ ዓሳ ዒማይዴኔ፤ ዔያታ ፔቴ ፔቴሢ
ሴኤሎይዳ ኮርጋ ዉዱሮ ናኣቶፓ ሚሪ ሚሪ ዔኪ ፔ ዓጮ
ዴንዳዖ ፔኤኮ ካታሞ ጊንሣ ማዢዒኢካ ናንጋኔ።

24ዒማና ሃንጎ ዒስራዔኤሌ ዓሳኣ ጉቤ ዴንዳኒ ዔቂ፥
ፔቴ ፔቴሢ ፔ ፃጶ ፃጶ ባንሢ፤ ሃሣ ፔ ቶኦካ ቶኦካ ናንጋ
ቤዞ፤ ዬያጉዲ ፔ ማኣሪ ማኣሪያ ዴንዴኔ።

25 ዬኖ ዎዶና ዒስራዔኤሌ ዓሶኮ ካኣቲ ባኣሴ፤ ዬያሮ
ፔቴ ፔቴ ዓሳ ፔኤም ኮሺማዔ ባኣዚማዺማዺ ናንጋኔ።

21:25 ሱኡጎ. ማፃ 17፡6።

ሩኡቴማፃኣፖ
ዓይፆ ካሮ

ሚርጌና ኮሺ ባኣዚ ኬኤዚንቴ፥ ሩኡቴ ማፃኣፖ ሃይሳ
ጊኢጊሺንቲ ዔውቴሢ ዒስራዔኤሌ ዓሶ ሱኡጋ ዎይሣ
ዎዶና ዓሳ ፆኦሲ ዒጊጪ ካኣሽኪፆ ሃሺ ፔ ሼኔ ጎይሢ
ናንጌም ዓሶኮ ናንጋ ፑርቲ ዓኣንቴኬ፤ ዒማና ሞዓኣቤ
ዓጪ ዓሲ ማዔ፥ ሩኡቴ ፔቴ ዒስራዔኤሌ ዓሲስኬያም
ሌዒ ናንጋንቴ ዓኒ ዒዞኮ ሃይቃዛ ዒስራዔኤሌ ዓሲ
ማዔ፥ ዒዞኮ ዓሆፓ ዱማዻዓ ጌዒ ሚርጌና ዓሆም
ጉሙርቂንታያ ማዔኔ፤ ዬያጉዲ ሃሣ ዒስራዔኤሌኮ
ፆኦዛሢ ማዔ ናንጊና ናንጋ ጎዳ ኮሺ ዒዛ ናሽኬኔ፤
ጋፒንፆይዳ ዒዛ ዒዞኮ ቤርታኣ ዓኒ ማኣሮ ዓሶፓ ፔቴ
ዓሲስኬያም ሎዔኔ፤ ዒዛ ያዺዴሢሮ ዒስራዔኤሌኮ
ዔርቴ ካኣታሢ፥ ዳውቴኮ ቤርታኣ ዓሆ ማዒሢኮ ባሊቲና
ዓኣ ዓሲ ዒዛ ማዔኔ።
ዒስራዔኤሌዓሶኮሱኡጎማፃኣፖይዳ ዓኣ ሃይሳ ፆኦሲ

ዓሳ ፆኦሲዳፓ ሃኬሢሮ ዔያቶ ሄሌ ባይሲንታ ኬኤዛኔ፤
ሩኡቴ ማፃኣፖይዳ ዓኣ ሃይሳ ጋዓንቴ ዒስራዔኤሌ
ፆኦዛሢ ማዔ ናንጊና ናንጋ ጎዳ ባንሢ ማዔ ሜሌ ዴሬ
ላኣሊ ዴንቃንዳ ዓንጆና ፆኦሲም ጉሙርቂንታያ ማዔ፥
ዒዛኮ ዴሮ ባኣካፓ ፔቴዞ ማዓኒ ዒዛ ዳንዳዔሢያ
ኬኤዛኔ።
ሃና ማፃኣፔላ ፃኣፒንቴሢኮ ማሊፃ፦ ፆኦሲኮ ማኣሪፃ

ዒዛዴሮማዒባኣዓሶንታዒዚጋዳንቄ፥ሞዓኣቤዓሶጉዴ
ዓሶማኣ ፔጋዺ ጴዼሢ ኬኤዛኒኬ። (ላሚ. ዎማ 24፡4)፤
ቃሲ ሃሣ ጎዳ ዬሱሴኮ ዜርፃ ዒዛፓሙኬ፥ ካኣቲ ዳውቴ
ሾይንቶ ዜርፆ ዛሎ ኬኤዛኒኬ። (ማቲ. 1፡5)
ማፃኣፔላዱማዱማዓርቄ ባኮ
ናዖሚኮ ሩኡቴና ዎላ ቤኤቴሌሜ ማዒ ዴንዲፆ (1፡1-
22)

ቦዔዜና ሩኡቴናኮ ዎላ ዔርቲፆ (2፡1—3፡18)
ቦዔዜኮ ሩኡቴ ዔኪፆ (4፡1-22)

ዓቤሜሌኬ ፔ ማኣሮ ዓሶና ሞዓኣቤ ዓጮቤቴሢ
1-2ዒስራዔኤሌ ዓጮይዳ ካኣታ ካኣታዹዋንቴ ሱኡጋ

ዎይሣዎዶና ዓጮይዳ ናይዚኬስኬሢሮዔፕራታዜርፃሢ
ማዔያ፥ ዪሁዳ ዓጮኮ ቤኤቴሌሄሜ ካታማ ናንጋ
ዓቤሜሌኬ ጌይንታስኬይ ናዖሚ * ጌይንታ ዒዛኮ
ማቾና፤ ሃሣ ማሂሎኔና ኬሊዎኔ ጌይንታ ላምዖ ዓቲንቄ
ናይስኬንሢ ፔኤና ዎላ ዔኪ፥ ናዮ ዎዶ ዓኣሣኒ ሞዓኣቤ
ዓጮቤቴኔ። ዔያታ ዒኢካ ናንጋንቴ፦

3 ናዖሚኮ ዓኒ ዓቤሜሌኬ ሃይቄኔ፤ ዬያሮ ናዖሚ ፔኤኮ
ላምዖ ናኣቶንሢና ዎላ ሌሊ ዓቴኔ፤

4ዒዞኮዬንሢናኣቶንሢሞዓኣቤዓጫፓዖርፓናሩኡቴ
ጌይንታ ዉዱሮ ናይስኬንሢ ዔኬኔ፤ ዬካፓ ታጶ ሌዔኮ
ጊንፃ፥

5ማሂሎኔና ኬሊዎኔና ሃይቄም፥ ናዖሚ ፔኤኮ ዓኒንታ
ናኣቶንታ ባይዚ ፔኤሮ ሌሊ ዓቴኔ።

ናዖሚኮ ሩኡቴና ዎላ ቤኤቴሌሄሜማዒፆ
6 ናዖሚ ሞዓኣቤ ዓጮይዳ ዓኣዖ፥ ናንጊና ናንጋ ጎዳ

ዒስራዔኤሌዴሮዓንጂሚርጌሃኣኮካፂሴሢዋይዜሢሮ

ዒዞኮ ላምዖ ናኣቶኮ ላኣሎና ዎላ ሞዓኣቤ ዓጮይዳፓ
ዒስራዔኤሌ ዓጮማዒ ዴንዳኒ ዔቄኔ።

7ዔያታ ዪሁዳ ዓጮ ዎላ ዴንዲቤቃ ጎይፆይዳ፥
8 ናዖሚ ዒዞኮ ናኣዚንሢ ላኣሎ ኮይላ፦ «ዒንሢኮ

ማኣሮ ዓሶ ባንሢ ማዒ ዴንዲጋፓ ዒኢካ ናንጉዋቴ፤
ታናንታ ዒንሢኮ ሃይቄ ዓኒንሢንታም ዒንሢ ማዼ ኮዦ
ማዾ ዛሎ ናንጊና ናንጋ ጎዳ ዒንሢም ኮሺ ባኣዚ ማዺ
ማሆንጎ፤

9ዒንሢ ፔቴ ፔቴሢ ሌዒ ማኣሪ ዓርቃንዳጉዲ ናንጊና
ናንጋ ጎዳ ዒንሢማኣዶንጎ» ጌዔኔ።
ዬካፓ ናዖሚ ሄርቂ ዔያቶ ሳራሣዛ ዔያታ ጋዓንቴ ኮሺ

ዒናፓ ዬኤካዖ፦
10 «ዔይዔ! ኑ ኔኤና ዎላ ኔ ዒጊኖ ኮይላ ዴንዳንዳኔ»

ጌዔኔ።
11 ናዖሚ ጊንሣ ዔያቶ ኮይላ፦ «ታ ናይዮቴ! ሃዳራ

ማዑዋቴ፤ ታኣና ዎላ ዒንሢ ዓይጎሮ ዴንዳኒ ኮዓይ?
ዒንሢ ዔካንዳ ናይ ማይ ታ ሾዓንዳያ ዒንሢምማላ?

12ናይዮቴ! ዒንሢማኣሪማኣሪማዒዴንዱዋቴ፤ ታኣኒ
ሌዑዋጉዲ ማይ ጋርቼኔ፤ ሃሢ ታኣኒ ሃኖ ሌዓያ ማዒ ናይ
ሾዔቴያ፥

13 ዔያታ ዼጋቲ ዒንሢ ዔካንዳያ ሄላንዳኣና ዒንሢ
ካፓንዳ? ዬያሮ ጌይዒንሢሌዑዋዖ ዓታኒዳ? ታ ናይዮቴ!
ዬይማዓ ባኣዚቱዋሴ፤ ናንጊና ናንጋ ጎዳ ታና ማኪ ታጊዳ
ሜቶ ዓጌኔ፤ ዒንሢ ሄሌ ባካሚርጌና ታና ዖዪሳኔ»ጌዔኔ።

14 ዬካፓ ሃሣ ዔያታ ኮሺ ዬኤኬኔ፤ ዒማና ዖርፓ ዓሆ
ሄርቂ ሳራሢ ዴንዳዛ፥ ሩኡቴ ጋዓንቴ ዴንዶ ዒፂ ዓሆ ማሪ
ዓርቄኔ።

15 ዬያሮ ናዖሚ፦ «ሩኡቴ! ኔ ዓኒኮ ጌርሲ ማቻ ፔ
ዒጊኖና ዒዛ ካኣሽካ ፆኦዞና ባንሢ ማዒ ዴንዴኔ፤ ኔኤኒያ
ዒዞና ዎላ ማዒ ዴንዴቴ ቃራኬ» ጌዔኔ።

16 ሩኡቴ ጋዓንቴ፦ «ታ ኔጊዳፓ ዱማዺ ዴንዳንዳጉዲ
ታናሜታሲፖ! ኔዴንዳቤዞቢያታኣኒዴንዳንዳኔ፤ ኔ ናንጋ
ቤዞማካ ታኣ ናንጋንዳኔ፤ ኔ ዴራ ታ ዴሬ፥ ኔ ፆኦዛሢያ ታ
ፆኦሲ ማዓንዳኔ፤

17 ኔ ሃይቄ ቤዞማካ ታ ሃይቃንዳኔ፤ ኔ ዱኡቴ
ቤዞይዳ ታኣኒያ ዱኡታንዳኔ፤ ሃይቢዳፓዓቴም ኔጊዳፓ
ታና ዱማሳንዳ ባኣዚ ባኣሴ፤ ኔጊዳፓ ታ ዱማዻኒ ማሌቴ
ፆኦሲ ታና ባይዞም!» ጌዔኔ።

18 ሩኡቴ ዒማና ዒዞና ዎላ ዴንዳኒ ጋፒ ዔቄሢ ናዖሚ
ዔራዖ ዒዞ ኮይላ ዔኤቢ ጌይባኣሴ።

19 ዬያሮ ላምዖንሢ ዎላ ቤኤቴሌሄሜ ዴንዲ ሄላዛ
ካታሞ ዓሳ ቢያ ዲቃቲ ሄርሼኔ፤ ዒኢካ ዓኣ ላኣላ፦ «ጎኔ
ሃና ናዖሚዳ?» ጌይ ዲቃቲ ሄርሼኔ።

20 ዒማና ናዖሚ፦ «ቢያ ባኣዚ ዳንዳዓ ፆኦሲ ናንጎ
ታኣኮ ጫንቂሴሢሮ ‹ማኣራ›† ታና ጎዑዋቴ፤ ‹ናዖሚ› ታና
ጌይፖቴ።

21 ቤርታ ሃያ ዓጮይዳፓ ታ ዴንዳኣና ሚርጌ ባኣዚ
ታኣኮ ዓኣኔ፤ ጋዓንቴ ናንጊና ናንጋ ጎዳ ታና ኩቺ ጉሪ
ዓይሴኔ፤ ዓካሪ ቢያ ባኣዚ ዳንዳዓ ጎዳሢ ታኣኮ ካራ
ባይዚ፤ ሃሣ ሃያ ቢያ ሜቶ ታኣም ዓጋዛ፦ ‹ናዖሚ› ጌይ
ዒንሢ ታና ዓይጋ ዔኤላይ?» ጌዔኔ።

22ናዖሚሞዓኣቤዓጪዓሲማዔ፥ዒዞኮ ናኣዚማቾ፥
ሩኡቴና ዎላ ሞዓኣቤ ዓጫፓ ማዔሢ ዬያይዲኬ፤ ዔያታ
ቤኤቴሌሄሜማዒሙኬ ዎዳ ዔልዓጮኦሪንታኣናኬ።

* 1:1-2 ናዖሚ ጌይፃ፦ ዔብሬ ዓሶ ሙኡጮና «ዎዛሳያ» ጌይሢኬ፤ ማኣሌሦና «ዎዛሶ» ጌይንታኒ ዳንዳዓኔ። † 1:20 ‹‹ማኣራ›› ጌይፃ፦ ዔብሬ ዓሶ
ሙኡጮና «ጫንቺ (ዋላንጋ) ጌይሢኬ።

2
ሩኡቴ ቦዔዜ ጎዦ ዚንጋሢሮ ዴንዴሢ

1ናዖሚዓኒዓቤሜሌኬኮቦዔዜጌይንታዔርቴዖርጎቺ
ዓሲ፥ ዒዞኮ ማኣሪ ዓሲ ማዔስኬይ ዓኣኔ፤

2 ፔቴ ኬሊ ሞዓኣቤ ዓጪ ማዔዛ፥ ሩኡቴ ናዖሚ
ኮይላ፦ «ዔልዓሢ ጮኦራ ዓሶ ጎዦ ታ ዴንዲ ዚንጌ
ዚንጎም፤ ታኣኒ ዚንጋኣና ታና ላኣጊንዱዋ ዓሲ ታ
ዴንቃንዳሢ ጉሙርቃኔ» ጋዓዛ፥ ናዖሚ፦ «ዔኤዔ፥ ታ
ናዔሌ ዴንዴ!» ጌዔኔ።

3 ሩኡቴ ዒማና ጎዦ ዚኢሞ ዴንዳዖ ፔቴ ጎሺ ጌሊ
ጮኦራ ዓሶ ጊንፆ ሃንቲ ሃንቲ ዚንጊሢ ዓርቄኔ፤ ዬና ዒዛ
ዚንጋ ጎዣ ዒዞ ፆኦሲጉዴያ ዓቤሜሌኬኮ ዒጊኒ ማዔ፥
ቦዔዜ ጎሺኬ።

4ዻካ ጌዔስካፓ ቦዔዜ ቤኤቴሌሄሜ ካታማፓ ፔ ጎዦ
ሙኬኔ፤ ዔልዓሢ ጮኦራ ዓሶ፦ «ዒንሢ ኮሺ ፔኤቂያ!
ናንጊና ናንጋ ጎዳ ዒንሢ ዓንጆንጎ!» ጌዔኔ።
ዔያታ ማሃዖ፦ «ኔናኣ ናንጊና ናንጋ ጎዳ ዓንጆንጎ!»

ጌዔኔ።
5ዬካፓቦዔዜዔልዓሢጮኦራዓሶኮሱኡጋሢኮይላ፦

«ሃና ሴካ ዉዱሬላ ዓይጎ ናይዳይ?» ጌይ ዖኦጬኔ።
6ሱኡጋሢ፦ «ዒዛናዖሚጊንፆሞዓኣቤዓጫፓሙኬያ

ሞዓኣቤ ዓጪ ናይኬ፤
7ዒዛ ታ ኮይላ፦ ‹ታኣኒ ዓሶ ጊንፆ ሃንቲ ሃንቲ ኬዴሢ

ዚንጎም› ጌይ ዖኦጬኔ፤ ዒዛ ጉታፓ ዓርቂ ዚንጊቤቃ ሃሢ
ጋዓንቴ ዻካ ሃውሻኒ ዉዶ ዴሞ ጌሌኔ» ጌዔኔ።

8 ዒማና ቦዔዜ ሩኡቴ ኮይላ፦ «ታ ኔኤም ፔቴ ባኣዚ
ኬኤዞም! ሃይማፓ ዓርቃዖ ሜሌ ጎሺ ዴንዲ ዚንጊፖ፤
ሃይካ ታኣም ማዻ ላኣሎ ጊንፆ ሃንቲ ሃንቲ ሌሊ ዚንጌ።

9ዔያታ ዎካፓጮኦራቴያ ዛጊ ዛጊ ዔያቶ ጊንፆ ሃንቴ፤
ዓቲንቃ ኔና ሜታሱዋጉዲ ታኣኒ ዔያቶም ላቲ ኬኤዜኔ፤
ኔና ዋኣሢ ዼኤቤቴ ዓቲንቃ ዱይ ኩንሢ ጌሤ ዖታፓ
ዑሽኬ» ጌዔኔ።

10 ሩኡቴ ዒማና ባሊቶ ሳዖ ሄሊሲ ዚጋዖ፦ «ታ ኔኤኮ
ፃንጎ ዓሲታንቴ ታና ኔ ዓሲኬ ጌይ ታኣም ኔ ዎይቲ
ማሌይ?» ጌዔኔ።

11 ቦዔዜ ማሃዖ፦ «ኔኤኮ ዓኒ ሃይቄስካፓ ኔ ዓሆም ኔ
ማዼኮዦማዾቢያታዋይዜኔ፤ ሃሣ ኔዓዶንታ ኔዒንዶንታ
ኔኤኮ ሾይንቶ ዓጮዋ ኔኤኒ ሃሺ፥ ቤርታ ኔ ዔሩዋ ዴሬ
ባኣካ ናንጋኒሙኬሢ ታ ዋይዜኔ።

12 ናንጊና ናንጋ ጎዳ ኔ ማዼ ኮዦ ባኮ ዛሎ
ኔኤም ማሆንጎ! ዒዚ ኔና ካፓንዳሢ ኔኤኒ ጉሙርቂ
ዒስራዔኤሌ ፆኦዛሢ፥ ናንጊና ናንጋ ጎዳ ባንሢ ኔሙኬኔ፤
ዬያሮ ዒዚ ኔ ማዼ ባኮ ዛሎሮ ዑሣ ዓኣዼ ዓንጆ ኔኤም
ዒንጎንጎ» ጌዔኔ።

13 ሩኡቴያ፦ «ታ ጎዳ! ታኣኒ ኔኤም ማዻ ዓሶ ባኣካ
ማዒባኣያ ማዔቴያ ኮሺ ዑኡሲና ኔ ታና ዶዲሼኔ፤ ዓሲ
ማሂ ኔ ታና ዛጌ ዛጊፆ ኔ ሃሹዋጉዲ ታ ኔና ሺኢቃኔ!»
ጌዔኔ።

14ዓሳካሦሙዓኒዴዓኣናቦዔዜሩኡቴኮይላ፦ «ካሦ
ሙዓኒ ሃኒ ዬዔ፤ ካሦ ዔኪ ዎፆና ዓይሢ ዓይሢ ሙዔ»
ጌዔም፥ ዒዛ ጮኦራ ዓሶና ዎላ ዴዔኔ፤ ዬካፓ ቦዔዜ
ሚቾና ቲሾ ዒዞም ዒንጋዛ፥ ዒዛ ሚሽካንዳያ ሄላንዳኣና
ቲሻሢያ ዻዒ ካሦዋ ሙዔኔ፤ ዒዞም ዒንጎና ካሣ ሚሺ
ዒዞም ዓቴኔ።

15 ጊንሣ ዒዛ ዚንጋሢ ዚንጋኒ ዔቃዛ ቦዔዜ ዒዛኮ
ማዾ ማዻ ዼጌሢም፦ «ዒዛ ናርቆና ናኣሮይዳፓ ቱጊ
ዔኬቴያ ዒዛ ዚዚንጎንጎ፤ ዒዞ ላኣጊፖቴ፤

16 ዔሪንቆ ናኣሮፓ ዒዞም ቱጊ ቱጊ ሃሹዋቴ፤ ዒዞ
ኮይላ ዔኤቢ ጌይፖቴ» ጌዔኔ።

17 ሩኡቴ ዓባ ጌላንዳያ ሄላንዳኣና ዬኖ ጎዣፓ ዚንጊ
ፔኤቄኔ፤ ዒዛ ዬያሺርካዛ ሃኣካ ታጶኪሎጉዴያማዔኔ።

18ዬያ ሃኣኮዒዛ ባሲዔኪካታሞማዒዴንዴኔ፤ ዒዛ
ዚንጊዔኬሢዓሆናዖሚምቤኤዜኔ፤ዒዛሮኦሪሙዓንቴ
ዓቴሙዖዋ ዒዞም ዒንጌኔ።

19 ዓሃ ዒዞ ኮይላ፦ «ሃኖ ኔ ዓንካፓ ዚንጌይ? ኔ ዖ
ጎሺዳ ዚንጊ ፔኤቄይ? ሃያ ኔኤም ኮዦ ባኮ ማዼ ዓሢ
ፆኦሲ ዓንጆንጎ!» ጌዔኔ።
ሩኡቴ ዒማና፦ «ታኣኒ ዚንጊ ፔኤቄ ጎዦ ዓዴ ቦዔዜ

ጌይንታ ዓሲኬ» ጌዒ ናዖሚምኬኤዜኔ።
20 ናዖሚያ፦ «ሼምፔና ዓኣ ዓሶና ሃይቄ ዓሶናምጫኣቄ

ጫኣቁሞ ኩንሣ ናንጊና ናንጋ ጎዳሢ ቦዔዜ ዓንጆንጎ!»
ጋዓዖ፥ «ዬይ ዓሢ ኑኡኮ ማኣሪ ዓሲኬ! ሃሣ ኑ ዛሎማሊ
ኑና ማኣዳኒ ኮይሳ ዓሶይዳፓ ፔቴሢ ዒዛኬ» ጌዔኔ።

21 ጊንሣ ሃሣ ሩኡቴ፦ «ዬያ ኔ ጋዓ! ዓሳ ታኣኮ ሃኣኮ
ጮኦሪ ጋፒሳንዳያ ሄላንዳኣና ታኣም ማዻ ዓሶ ኮይላፓ
ዴንዲፖ ጌዔኔ» ጌይ ዓሆም ኬኤዜኔ።

22 ናዖሚያ፦ «ጎኔኬ ታናዔሌ፤ ቦዔዜ ጎዣ ማዻ ላኣሎ
ጊንፃፓ ኔ ዚንጌቴ ኮሺኬ፤ ሜሌ ጎሺ ኔ ዓኣዼቴ ጋዓንቴ
ዼጌሢ ኔና ሜታሳንዳኔ» ጌዔኔ።

23 ዬያሮ ሩኡቴ ዔልዓሢና ዛርጎና ማኣላፓ ቡሪንቲ
ጋፓንዳያ ሄላንዳኣና ቦዔዜምማዻላኣሎጊንፃፓዚንጌኔ፤
ዬያይዲ ዬያይዲ ፔ ዓሆፓ ዱማዹዋዖ ዎላ ናንጌኔ።

3
ናዖሚ ሩኡቴ ዞሬ ዞሮ

1 ፔቴ ኬሊ ናዖሚ ሩኡቴ ኮይላ፦ «ታ ናዔሌ! ኔ ሌዒ
ማኣሪ ዓርቃንዳጉዲ ኔና ዎይሣንዳ ዓሲ ታ ኔኤም ኮዔቴ
ቃራኬ።

2ኔኤኒዚንጋሢዚንጋኣና ኔኤና ዎላዔልዖጮኦራላኣላ
ዒዛም ማዻ፥ ቦዔዜ ኑ ማኣሪ ዓሲኬ፤ ዒዚ ሃኖ ዒባናኣና
ዔልዖ ሺርካኔ፤

3 ዬያሮ ኔኤኮ ዑፆ ማስቲ ሳውቃ ቲዦና ቲሽቲ፥ ሚዛጶ
ማኣዓሢያ ማይንቴ፤ ዬካፓ ዒዚ ዔልዓሢ ሺርካ ቆይዶ
ዴንዴ፤ ጋዓንቴ ዒዚ ሙዖ ባኣዚ ሙዒ ዑሽኮ ባኮዋ
ዑሽኩዋንቴ ዒዛ ቤርታ ኬስኪ ጴዺፖ።

4 ዒዚ ላሃ ቤዞ ኮሺ ዛጊጋፓ ዒ ጊንዓዛ ዒዛ ኮይላ
ሙኪ ቶኮ ዛላፓ ዓፒሎ ዔኪ ቶኮ ዴማ ዒዛኮ ላሄ፤ ኔ
ዓይጎ ዎዳንዳቴያ ዒ ኔኤም ኬኤዛንዳኔ» ጌዔኔ።

5ሩኡቴዒማና፦ «ኔ ጌዔባኮቢያታማዻንዳኔ»ጌዔኔ።
6ዬያሮ ሩኡቴ ሃኣኮ ሺርኮ ቆይዶ ዴንዲ፥ ዓሃ ዒዞ ዞሬ

ዞሮ ጎይፆማ ማዼኔ።
7 ቦዔዜሙይ ዑሽኪ ዑፃኣ ዒዛም ጊኢጌስካፓ ዔልዖ

ናቶ ኮይላ ዴንዲ ላሂ ጊንዔኔ፤ ዬካፓ ሩኡቴ ቃኣፂ ዒዛ
ኮይላ ሙካዖ ዓፒሎ ዒዛኮ ቶኮ ዑፃፓ ቡጊ ቶኮ ዴማ
ላሄኔ።

8 ሳዓ ጊዲሚሺ ማዓኣና ቦዔዜ ዲቃቲ ጴጫዖ፥ ሺሪ
ላሃንቴ ቶኮ ዴማ ዒዛኮ ፔቴ ላኣሊ ላሂ ዓኣሢ ዴንቂ፦

9 «ኔኤኒ ዖናዳይ?» ጌይ ዖኦጬኔ።

2:2 ሌዊ. ዓኬ 19፡9-10፤ ላሚ. ዎማ 24፡19። 2:20 ሌዊ. ዓኬ 25፡25።

ዒዛማሃዖ፦ «ታ ጎዳሢዮ! ታኣኒ ሩኡቴኬ፤ ኔኤኒ ኑኡኮ
ማኣሪ ዓሲታሢሮ ታ ናንጎኮ ዓዶ ማዒ ጎይፆ ዔራንዳሢ
ኔናኬ፤ ዬያሮ ታና ኔ ዔካንዳጉዲ ታ ኮዓኔ» ጌዔኔ።

10 ዒማና ቦዔዜ ዒዞም፦ «ናንጊና ናንጋ ጎዳ ኔና
ዓንጆንጎ! ሃሢ ሃይ ኔ ማዼ ባካ ሃያኮ ቤርታ ኔ ዓሆም ኔ
ማዼ ኮዦ ማዻፓ ዑሣ ዓኣዼ ባኣዚኬ፤ ኔ ሄኤዶ ኮዔቴ
ዖርጎቺ፥ ሃንጎ ማንቆ ዼጌም ሌዔያ ናንዳኔ፤ ጋዓንቴ ኔ
ዬያይዳኒ ኮይባኣሴ።

11 ሩኡቴ! ሃይካፓ ሴካ ዓይጎ ባኣዚሮዋ ማሊ
ሜታዺፖ፤ ካታሞይዳ ዓኣ ዓሳ ኔኤኒ ኮሺ ላኣሊ ማዔሢ
ዔራኔ፤ ኔ ኮዔ ባኮ ቢያ ታ ኩንሣንዳኔ።

12ታኣኒ ጎኔ ኔኤኮማኣሪ ዓሲኬ፤ ጋዓንቴ ታጊዳፓ ባሼ
ኔኤኮ ዑኬማዔዒጊኒ ዓኣኔ፤

13 ሃሢ ካራንዳያ ሄላንዳኣና ሃይካ ዎርቄ! ሳዓ
ካራዛ ዬይ ዓሢ ኔና ዎይሣንዳቴያ ዎይሢንዱዋቴያ ታ
ዖኦጫንዳኔ፤ ዒዚ ‹ዋይሣንዳኔ› ጌዔቴ ኮሺኬ፤ ዒፃያ
ማዔቴ ጋዓንቴ ኔና ታ ዎይሣንዳያታሢ ናንጊና ናንጋ ጎዳ
ሱንፆና ታ ኔኤም ጫኣቃኔ፤ ሃሢ ሳዓ ካራንዳያ ሄላንዳኣና
ሃይካ ላሄ» ጌዔኔ።

14 ዬያሮ ሩኡቴ ቦዔዜ ቶኮ ዴማ ላሄኔ፤ ጋዓንቴ ዒዛ
ሃኣኮ ሺርኮ ቆይዶ ሙኬሢ ዓሲ ዔሩዋጉዲ ቦዔዜ
ኮዔሢሮ ዓሲ ዴንቂንዱዋ ዎዴይዳ ጉቴ ዹማ ላሄ ቤዛፓ
ዒዛ ዔቄኔ።

15 ቦዔዜ ዒማና ሩኡቴ ኮይላ፦ «ዓፒሎ ኔኤኮ ዑፃፓ
ዔኪ ሃንጋ ሂኢሤ» ጋዓዛ፥ ዒዛ ዓፒሎ ሂኢሤም ዒዚ
ላማታሚ ኪሎ ማዓንዳ ዔልዓ ማኪ ዋሂ ዒዞ ባሲሴኔ፤
ዬካፓ ዒዛ ዔልዖ ባሲ ካታሞ ዴንዴኔ።

16ዬያይዲ ዒዛ ዓሆ ኮይላሙካዛ ዓሃ፦ «ታ ናዔሌ!
ዬና ኑ ጌዔ ባኬላ ዎይቴይ?» ጌይ ዖኦጬኔ፤ ዬያሮ ሩኡቴ
ቦዔዜ ዒዞምማዼ ባኮ ቢያ ኬኤዜኔ።

17 ሃሣ ዒዚ፦ « ‹ኔ ዓሆ ኮራ ኩቺ ጉሪ ዴንዲፖ›
ጌዒ ሃያ ላምዖ ሻምቦ ማዓ ዔልዖ ታኣም ዒንጌኔ» ጌዒ
ኬኤዜኔ።

18 ናዖሚ ዒማና፦ «ታ ናዔሌ! ዬይ ባካ ዎይታንዳቴያ
ጊቢ ካፔ፤ ቦዔዜ ሃኖ ዬኖ ባኮ ኩንሡዋዖ ሃውሻዓኬ»
ጌዔኔ።

4
ቦዔዜ ሩኡቴ ዔኬሢ

1 ቦዔዜ ካታሞኮ ጌሎ ካራ ዓኣ፥ ዓሳ ቡካ ቤዞይዳ
ዴንዲ ዴዔኔ፤ ዬካፓ ሃያኮ ቤርታ ቦዔዜ ዒዛ ዛሎ
ኬኤዜ፥ ዓቤሜሌኬኮ ማኣሮ ዓሢ ሙካዛ ቦዔዜ ዒዛ፦
«ታ ዒሻሦ! ሃኒ ሙኪ ታ ኮይላ ዴዔ» ጌዒ ዔኤሌም፥
ዒዚያሙኪ ዴዔኔ።

2 ዬካፓ ሃሣ ቦዔዜ ካታሞ ጪሞይዳፓ ታጶ ዓሲ
ዶኦሪ፦ «ሃኒ ሙኪ ዴዑዋቴ» ጋዓዛ፥ ዔያታኣ ሙኪ
ዴዔኔ።

3 ቦዔዜ ዒማና ፔ ዒጊናሢ ኮይላ፦ «ናዖሚ ሃይሾ
ሞዓኣቤ ዓጫፓ ማዒ ሙኬኔ፤ ዒዛ ሃሢ ኑ ማኣሮ ዓሢ
ዓቤሜሌኬኮ ጎዦ ሻንቻኒ ኮዓኔ፤

4 ታ ኮይላ ኔኤኒ ዬያ ባኮ ዛሎ ዔራኒ ኮይሳያ ማላኔ፤
ዬያሮ ኔኤኒ ጎዦ ኮዔቴ ሃይካ ዴዔ ዓሶና ጪሞና ቤርታ
ኔኤሮ ማሂ ሻንቃኒ ዳንዳዓኔ፤ ኔ ኮዑዋያታቴ ጎኔማ ጋፒ
ታኣምኬኤዜ፤ ጎዦ ሻንቂ ዔካኒ ኮይሳሢቤርታዺ ኔናኬ፤
ሄሊሳዖ ታናኬ» ጌዔኔ።
ዓሢ ዒማና፦ «ታኣኒ ሻንቃንዳኔ» ጌዔኔ።

5 ቦዔዜ ኬኤዛዖ፦ «ቃራኬ፤ ጎዦ ኔ ናዖሚፓ ሻንቃያ
ማዔቴ ሳዓ ሃይቄ ዓሢሮ ማዒ ዴዓንዳጉዲ ዒዛኮ ማቾ፥
ሞዓኣቤ ዓጪ ዓሲ ማዔዞ፥ ሩኡቴያ ኔ ዎላ ዔካንዳያ
ኮይሳኔ» ጌዔኔ።

6 ዓሢ ጊንሣ፦ «ያዺ ማዔቴ ታኣኮ ዓኣ ሳዖይዳ ሜሌ
ሜቶ ታ ማዣያታሢሮ ታ ሻንቂ ማሂ ዔካኒ ኮዑዋሴ፤ ኔ
ሻንቂ ዔዔኬ» ጌዔኔ።

7 ሚና ዒስራዔኤሌ ዓሶ ዳምቦና ዔኤቢ ሻንቺንቲ
ሻንቂንታኣና፤ ሃሣ ቆሎ ማዔ ባኣዚ ሜሌና ላኣሚንታኣና
ዔርዛያ ማዓንዳጉዲ ሻንቻሢ ሻንቃሢም ዱርዞ ፔኤኮ
ቶካፓ ኬሲ ዒንጋኔ።

8ዬያሮ ዬይ ዓሢ ቦዔዜም፦ «ኔኤኒ ሻንቃኒ ዳንዳዓኔ»
ጌዒዱርዞ ፔኤኮ ኬሲ ዒንጌኔ።

9ዬካፓቦዔዜጪሞናዒኢካዓኣዓሶናምቢያ፦ «ማይ
ዓካሪ ዓቤሜሌኬና ዒዛኮ ናኣቶ ኬሊዎኔና ማሂሎኔናኮ
ዓኣ ባኮቢያ ሃኖ ታኣኒ ናዖሚዳፓዻካሊታኣሮታማሄሢኮ
ዒንሢ ጉቤማርካኬ፤

10 ሃሣ ናማ፥ ማሂሎኔኮ ማቻ ሞዓኣቤ ዓጮ ናዔላ
ሩኡቴ ታ ላኣሊ ማዓንዳኔ፤ ዬይያ፦ ናማኮ ሱንፃ
ባይቁዋጉዲ ጊንሣ ዒዛኮ ዓኣ ቆላ ዒዛ ማኣሮ ዓሶፓ
ኬስኩዋጉዲ ማኣዳያ ማዓንዳኔ፤ ዬያኮ ቢያ ሃኖ ዒንሢ
ማርካኬ» ጌዔኔ።

11ዒማና ዓሳ ቡኪንታ ቤዛ ዓኣ ጪሞና ሃንጎ ዓሶና፦
«ሂዮ፤ ኑኡኒዬያኮማርካኬ፤ ሃኖ ኔኤኮማቼሎሚርጌናይ
ያይቆኦቤም ሾዒ ማኣሮ ማኣሪ ማሄ፥ ራሄሎና ሊያናጉዲ
ማሂ ናንጊና ናንጋ ጎዳ ዓንጆንጎ፤ ዒዚ ዔፕራታይዳ ኔና
ዖርጎቾንጎ፤ ቤኤቴሌሄሜይዳኣ ዔርቴ ዓሲ ኔና ማሆንጎ፤

12 ናንጊና ናንጋ ጎዳ ሃኖ ዼጌ ላኣሌሎፓ ኔኤም
ዒንጋ ናኣቶ ዒ ዓንጆንጎ፤ ኔኤኮ ማኣሮ ዓሶዋ ዪሁዳና
ቲዒማሮናፓ ሾይንቴ ፓሬሴ ዓሶ ማኣሮጉዲ ማሆንጎ»
ጌዔኔ።

ዳውቴኮ ሾይንቶ ዜርፆ
13 ዬያይዲ ቦዔዜ ሩኡቴ ፔ ማቾ ማሂ ዔኬኔ፤ ናንጊና

ናንጋ ጎዳ ዒዞ ዓንጄሢሮ ጎጳዺ ዓቲንቄ ናይ ሾዔኔ።
14 ናዖሚኮ ዓሺኖ ላኣላ፦ «ኔኤኮ ቶኦኪ ዛጋንዳ ናኣዚ

ናይ ኔኤም ዒንጌሢሮ ናንጊና ናንጋ ጎዳሢም ጋላታ! ዒዚ
ሃያ ናዓሢ ዒስራዔኤሌ ዓሶ ባኣካ ዔርቴ ዓሲ ማሆንጎ!

15 ናኣዚ ማቻ ሚርጌና ኔና ናሽካኔ፤ ላንካይ ናይ ኔኤም
ማዻያይዳፓ ባሼ ኔኤምዒዛማዼኔ፤ ሃሢ ዒዛ ኔና ዎዛሲ
ናንጊሻንዳያ፥ ሃሣቶኦኮ ኔኤኮዛጋንዳ፥ ዓቲንቄ ናይ ኔኤም
ሾዔኔ» ጌዔኔ።

16ዬካፓ ናዖሚ ናዓሢ ጎዲ፥ ዛጊ ዲቼኔ።
17 ዓሺኖ ላኣላ ናዓሢኮ ሱንፆ፦ «ዒዮቤዴ» ጌይ

ጌሤኔ። ሃሣ «ናኣዚ ማቻ ናዖሚም ዓቲንቄ ናይ ሾዔኔ!»
ጌይ ጌይ ዓሲም ቢያ ኬኤዜኔ።
ካኣቲ ዳውቴኮ ዓዶ፥ ዒሴዬ ሾዔሢ ዬያ ዒዮቤዴኬ።
18-22 ፓሬሴፓ ዴንዲ ዳውቴ ሄላንዳኣና ሾይንቶ ፃጳ

ሃካፓ ሊካ ፓይዲንታ ጎይፆኬ፦ ፓሬሴ ሄፂሮኔ፥ ሄፂሮኔ
ዓራሜ፥ ዓራሜ ዓምናኣዳኣቤ፥ ዓምናኣዳኣቤ ኔዓሶኔ፥
ኔዓሶኔ ሴልሞኔ፥ ሴልሞኔ ቦዔዜ፥ ቦዔዜ ዒዮቤዴ፥
ዒዮቤዴ ዒሴዬ፥ ዒሴዬ ዳውቴ ሾዔኔ።

3:12 ሩኡቴ 2፡20። 4:8 ላሚ. ዎማ 25፡9። 4:10 ላሚ. ዎማ 25፡5-6። 4:11ማዢ. ማፃ 29፡31። 4:12ማዢ. ማፃ 38፡27-30።

1 ሳሙዔኤሌማፃኣፖ
ዓይፆ ካሮ

ዒስራዔኤሌ ዓሳ ሱኡጋ ዎይሣ ዎዶይዳፓ
ካኣታ ዎይሤ ዎዶ ባንሢ ዎይቲ ፒንቄቴያ ሃና
ሳሙዔኤሌ ማፃኣፖኮ ፔታሳዛ ኬኤዛኔ፤ ዬይ ላኣሚንታ
ዒስራዔኤሌይዳ ማዺንታኒ ዳንዳዔሢ ባሼ ሃይሦ
ዓሲ ዛላናኬ፤ ዬንሢ ዓሶፓ ፔታሳሢ፦ ጋፒንፆይዳ
ዒስራዔኤሌ ዓሶ ዎይሤ ዼኤፖ ዼኤፖ ሱኡጎይዳፓ
ፔቴሢ ሳሙዔኤሌኬ፤ ላምዓሳሢ፦ ዒስራዔኤሌ ዓሶኮ
ቤርታሳ ካኣታሢ ሳኣዖኦሌኬ፤ ሃይሣሳሢ፦ ቢታንቶይዳ
ኬስካንዳሢኮ ቤርታ ዒዛኮ ናንጎ ሃይሳ ሳሙዔኤሌሲና
ሳኣዖኦሌሲና ዎላ ፔቴ ማዔሢ፥ ዳውቴኬ።
ሃኖ ማፃኣፖኮ ዼኤፖማሊፃ፦ሚናኣጫኣቁሞይዳ ዓኣ

ሃይሶኬኤዛ፥ ሃንጎማፃኣፖሲጉዲፆኦሲምጉሙርቂንታያ
ማዒሢ ዓንጆ ጴዺሳሢንታ ናንጋ ናንጎይዳ ዔኤቢ ቢያ
ጊኢጋያ ማዓሢ ዛላ፤ ዬያጉዲ ሃሣ ዓይሢንቲሢ ዒፂሢ
ሎኦሚሢና ባይሲንታና ዔኪሙካሢያኣኬኤዛያኬ። ዬይ
ማሊፃ ቄኤሳሢ፥ ዔኤሊም ናንጊና ናንጋ ጎዳ፦ «ታኣኒ ታና
ቦንቻዞንሢ ቦንቻንዳኔ፤ ታና ቦሃዞንሢ ታ ቦርሲሳንዳኔ»
ጌይ ኬኤዜሢዳ ፔጋዺ ዔርታኔ (2፡30)።
ሃና ማፃኣፓ ካኣታ ካኣታዻኣና ዔቄ ዱማ ዱማ ማሊሢ

ዛላኣኬኤዛኔ፤ ዬያኮቤርታዒስራዔኤሌዓሶኮ ጎኔ ካኣቲ
ማዒ ዔርታሢ ናንጊና ናንጋ ጎዳኬ፤ ጋዓንቴ ጊንፃፓ ዴራ
ዖኦጬ ዖኦጪሢሮ ዒዚ ዔያቶም ካኣቲ ዶኦሜኔ። ዬይ
ያዺ ማዔቴያ ባሼ ዔርታኒ ኮይሳ ባካ ካኣታሢታቴያ
ዒስራዔኤሌ ዴራ ፆኦሲ ዔያቶኮ ዑፃ ማዒ ዎጊ ዎጊ
ዎይሣያ ማዔም ዎርቃሢኬ (2፡7-10)። ዬይያ ፆኦሲ
ዎጎ ዴሞይዳ ማዒ ዖርጎቺታቴያ ማንቆ ዓሲ ሄኮ ማዒ
ቦንቺንቲ ናንጋንዳያ ኮይሳሢ ዔርዛኔ።
ማፃኣፔላዱማዱማዓርቄ ባኮ
ሳሙዔኤሌ ዒስራዔኤሌ ዓሶኮ ሱኡጌ ማዔሢ (1፡1
—7፡17)

ሳኣዖኦሌኮ ካኣታዺፆ (8፡1—10፡27)
ሳኣዖኦሌ ዎይሤ ቤርታሳ ሌዖንሢ (11፡1—15፡35)
ዳውቴና ሳኣዖኦሌና ዛላ (16፡1—30፡31)
ሳኣዖኦሌና ናኣቶናኮ ሃይቦ (31፡1-13)

ሳሙዔኤሌኮ ሾይንቶ
1ጌሜራሚርጌ ዓኣ ዔፕሬኤሜ ዓጮይዳ ራማጌይንታ

ዻካ ካታማስኬኖይዳ ናንጋያ፥ ዔፕሬኤሜ ፃጳፓ ሾይንቴያ
ሂልቃና ጎዖ ፔቴ ዓሲስኬይ ዓኣኔ፤ ዒዛኮ ዓዴ ዪሮሃሜ
ጌይንታያዔኤሊሁናይማዓዛቶኦካዒዛኮፁፔጌይንታያ
ቶሁ ማኣሪ ዓሲኬ፤

2ሂልቃናኮ ሃናና ፒናናጌይንታላምዖላኣሊዓኣኔ፤ ፒናና
ጎዖዞኮ ናይ ዓኣኔ፤ ሃናኮ ጋዓንቴ ፔቴታዖ ናይ ባኣሴ፤

3 ሂልቃና ሌዓ ሌዓ ቢያ ባኣዚ ዳንዳዓ ጎዳ ዚጊ
ካኣሽካኒና ሚቺ ዒንጎ ባኮ ዒንጋኒ ሴኤሎ ጌይንታ
ቤሲ ዴንዳኔ፤ ዒማና ሆፒኒና ፒንሃሴ ጌይንታ ዔኤሊኮ
ናይስኬንሢ ናንጊና ናንጋ ጎዳም ቄኤሴ ማዒ ሴኤሎይዳ
ማዻኔ።

4 ሂልቃና ሚቺ ዒንጎ ባኮ ሹኪ ዒንጋ ዎዶና ቢያ
ዒንጎና ዓሽኮይዳፓ ፔቴ ዓሲም ዒንጊንታኒ ኮይሳኔ
ጌይንታማጉዴያ ፒናናምዒንጋኔ፤ ዬያጉዲዒዛኮ ዓቲንቆ

ናኣቶንታ ዉዱሮ ናኣቶንታማኣ ፔቴ ፔቴሢም ሄላማ
ዒንጋኔ፤

5 ሃና ዒ ሚርጌና ናሽካሢሮ ሃንጎዋቶሲዳፓ ጳንጬ
ማዓያ ዒንጋኔ፤ ጋዓንቴ ናንጊና ናንጋ ጎዳ ናይ ዒዞ
ላኣጌሢሮ ዒዛ ዞኦኮኬ፤

6 ናንጊና ናንጋ ጎዳ ዒዞም ናይ ዒንጊባኣሢሮ ዒዞኮ
ሌጋ፥ ፒናና ዒዞ ዻጋሳንዳ ጌኤሲ ኮዒ ኮዒ ሚርጌ
ሜታሳኔ፤

7 ዬይ ማዺንታ ዳምባ ሌዓ ሌዓ ዓቱዋዖ ማዺንታያኬ፤
ዬያሮ ዔያታ ናንጊና ናንጋ ጎዳ ማኣሪ ዴንዳ ዎዶማና
ዎዶማና ዓቱዋዖ ሃና ዬኤኪ ሙኡዚ ዒፃንዳያ ሄላንዳኣና
ፒናና ዒዞ ኮሺሜታሳኔ።

8 ዬያይዳፓ ዔቄያና ዒዞኮ ዓኒ፥ ሂልቃና ዒዞ ኮይላ፦
«ዔዞ ሃና! ኔ ዓይጎሮ ዬኤካይ? ዓይጎሮ ኔ ሙዖ ዒፃይ?
ዓይጎሮ ኔ ሃያይዲ ዖዪ ዖዪ ሺራይ? ታጶ ናይፓ ታ ኔኤም
ባሼቱዋዓዳ?» ጋዓኔ።

ሃና ፆኦሲ ሺኢቄ ሺኢጲፆ
9-10 ፔቴ ኬሊ ሴኤሎይዳ ዓኣ፥ ናንጊና ናንጋ ጎዳሢ

ማኣራ ዔያታሙኡዚሙዒ ጋፔስካፓ ሃና ፆኦሲ ሺኢቃኒ
ዔቄኔ፤ ዒማና ዒዛ ሚርጌና ዖያሢሮ ካራ ባይቂ ዬኤኪ
ዬኤኪ ፆኦሲ ሺኢቃንቴ ቄኤሳሢ፥ ዔኤሊ ካሮ ኮይላ ፔ
ዖይቶይዳ ዴዒ ዓኣኔ፤

11 ሃና፦ «ቢያ ባኣዚ ዳንዳዓ ጎዳሢዮ! ታና ኔ ዓይሌሎ
ዛጌ! ታኣኮ ሜቶ ዛጊ ታኣም ማሌ! ታና ዋሊፖ! ኔ ታኣም
ፔቴ ዓቲንቄ ናይ ዒንጌቴ ዒ ናንጋ ሌዖ ቢያይዳ ኔኤም
ዱማዼያማሂ ኔኤምታዒዒንጋንዳኔ፤ ቶኦካዒዛኮፔቴታዖ
ሜኤዲንታዓኬ» ጌይ ናኣቤኔ።

12 ሃና ዬያይዲ ሺኢቂ ሚርጌ ኔጌኔ፤ ዒማና ዔኤሊ
ዒዞኮሙሱራ ዓጊፃሢ ዛዛጋኔ፤

13 ዒዛ ፔቴታዖ ዑኡሲ ዋይዚሱዋዖ ሙሱሮ ፔኤኮ
ዓጊሢ ዓጊሢ ፔዒኖና ሺኢቃኔ፤ ዬያሮ ዔኤሊ ኮይላ ዒዛ
ዑሽኪ ማማሢንቴያ ማላዛ፥

14 «ሃያይዲማሢንቲ ዎይማ ሄላንዳኣና ኔ ናንጋንዳይ?
ሃኖ ዑሽኪ ማሢንቲፄሎ ሃሼ!» ጌዔኔ።

15ዒዛ ማሃዖ፦ «ታ ጎዳሢዮ ያዺቱዋሴ! ታኣኒ ዼኤፒ
ዖዪሢና ዓኣ ዓሲዋይ፤ ዎይኖ ዑዦ ማዔቴያ ሜሌ ማሣ
ዑሺ ታ ዑሽኪባኣሴ፤ ጋዓንቴ ታኣኮ ሜቶ ናንጊና ናንጋ
ጎዳም ታ ኬኤዞ ኬኤዛኔ።

16ታና ኔኤኮ ዓይሌሎፓሡዋ ዓሲማሂ ዛጊፖ፤ ሃኣዺ
ታ ኔጊ ሺኢቄሢ ካራ ባይቄም ሜታዼ ዓሲታሢሮዋይ»
ጌዔኔ።

17ዬያሮ ዔኤሊ፦ «ኮሺ ዓኣዼ! ዒስራዔኤሌ ፆኦዛሢ
ኔኤኒ ሺኢቄ ባኮ ኔኤም ዒንጎንጎ!» ጌዔኔ።

18ዒዛጊንሣ፦ «ታና ኔኤኮ ዓይሌሎም ኔ ፆኦሲሺኢቃ
ዎዶና ማሌ!» ጋዓዖ፥ ዴንዲ ሙኡዚ ሙዔኔ፤ ዖዪፆዋ
ዒማፓ ሃሼኔ።

ሳሙዔኤሌኮ ሾይንቶንታ ፆኦሲማኣ ዱማዺፆ
19ዚሮ ጉቴሎ ሂልቃናና ዒዛኮ ጋሮ ዓሶና ዎላ ሚኢሪ

ዔቂ ናንጊና ናንጋ ጎዳምዚጌስካፓ ራማይዳ ዓኣ፥ ዔያቶኮ
ማኣሪዴንዴኔ፤ ሂልቃናዒማናፔማቾሃናናዎርቃዛ ናንጊና
ናንጋ ጎዳ ዒዞምማሌኔ፤

20 ዬያሮ ዒዛ ኔጉዋዖ ጎጳዺ ዓቲንቄ ናይ ሾዔኔ፤ ያዺ
ማዔሢሮ ዒዛ፦ «ሃያ ናዖ ታኣኒ ናንጊና ናንጋ ጎዳይዳፓ
ሺኢቂ ዴንቄያኬ» ጋዓዖ፥ ሱንፆ ናዖኮ «ሳሙዔኤሌ» ጌይ
ጌሤኔ።

1:11 ፓይ. ማፃ 6፡5።

21 ሂልቃና ፔ ጋሮ ዓሶና ዎላ ሌዓ ሌዓ ማዻ ጎይፆ ዒንጎ
ባኮ ዒንጋኒና ናንጊና ናንጋ ጎዳም ናኣቤ ናኣቦ ኩንሣኒ
ሴኤሎ ዴንዴኔ።

22ጋዓንቴዒማና ሃናዔያቶናዎላዴንዲባኣሴ፤ ዓይጎሮ
ጌዔቴ ዒዛ ቤርታ ዓኒም፦ «ናዓሢ ዻንፃፓ ጉጉኡጳማና
ዒ ናንጋ ዎዶ ቢያ ናንጋንዳ ፆኦሲ ማኣሮ ታ ዒዛ ዔኪ
ዴንዳንዳኔ» ጌይ ኬኤዜሢሮኬ።

23 ሂልቃና ዒማና ዒዞም፦ «ቃራኬ፤ ኔኤም ኮሺ ማዒ
ጴዼሢጉዲያ ማማዼ፤ ዒዛ ኔ ጉኡጲሻንዳያ ሄላንዳኣና
ማኣራ ዴዓኒ ኔ ዳንዳዓኔ፤ ናንጊና ናንጋ ጎዳ ኔኤምጫኣቄ
ባኮኩንሦንጎ»ጌዔኔ፤ ዬያሮ ሃናማኣራዴዒፔኤኮ ናዓሢ
ዲቺሢ ዓርቄኔ።

24 ናዓሢ ዒዛ ዻንፆ ጉኡጲሼስካፓ ዔኪ ሴኤሎ
ዴንዴኔ፤ ናዖና ዎላ ሃይሦ ሌዔ ማዔ ዎፓና፥ ታጶ ኪሎ
ዺኢሊ፥ ፔቴ ሱርባ ኩሙሢ ዎይኔ ዑሺ ዔኪ ዴንዴኔ፤
ዬያይዲዒዛዒዞኮ ናዓሢ፥ ሳሙዔኤሌ ናይ ዻካ ዓኣንቴ
ሴኤሎይዳ ዓኣ ናንጊና ናንጋ ጎዳ ማኣሪ ዔኪ ዓኣዼኔ።

25ዒኢካዒ ሄላዖ ጌሜ ናንጊና ናንጋ ጎዳምሹኬስካፓ
ናዓሢ ዔኪ ዔኤሊ ኮይላ ሺኢሼኔ፤

26ዒማና ሃና ዔኤሊ ኮይላ፦ «ታ ጎዳሦ፥ ዻካ ሌዔኮ
ቤርታ ሃይካ ኔቤርታዔቂ ፆኦሲሺኢቃንቴ ኔ ዛጌ ላኣሌላ
ታናዋይ፤

27 ታኣኒ ዒማና ሺኢቄሢ ናንጊና ናንጋ ጎዳ ታኣም
ሃያ ናዓሢ ዒንጋንዳጉዲኬ፤ ናንጊና ናንጋ ጎዳሢያ ታ
ዖኦጬማ ጎይፆ ሃያ ናዓሢ ታኣም ዒንጌኔ።

28 ሃሢ ታኣኒ ዒዛ ናንጊና ናንጋ ጎዳም ዱማዼ ዒንጎ
ባኣዚ ማሂ ዔኪ ሺኢሼኔ፤ ዒ ናንጋ ዎዶ ቢያይዳ ናንጊና
ናንጋ ጎዳም ዱማዼያ ማዒ ዒዛም ማዻንዳኔ» ጌዔኔ።
ዬካፓ ዔያታ ዒኢካ ናንጊና ናንጋ ጎዳ ዚጊ ካኣሽኬኔ።

2
ሃና ሺኢቄ ሺኢጲፆ

1 ሃና ሺኢቃዖ ሂዚ ጌዔኔ፦
«ናንጊና ናንጋ ጎዳ ማዼ ባኮና ዒና ታኣኮ ኮሺ
ዎዛዻኔ፤

ናንጊና ናንጋ ጎዳ ታና ዼግ ዼጊዲ ቦንቺሴኔ፤
ኔ ታና ማኣዴሢሮ ዎዛዺ
ታ ሞርኮ ታ ሚኢጫኔ።»

2 «ናንጊና ናንጋ ጎዳጉዴያ ዱማዼይ ዖኦኒያ ባኣሴ፤
ኔጉዲ ማዓይ ዖኦኒያ ባኣሴ፤
ኑ ፆኦዛሢጉዴያ ዋርዲያ ሹቺ ማዓይኣ ባኣሴ፤

3 ሄርሺንቲ ሆኦሊንቲፖቴ፤
ዖቶርሞ ጌኤዞ ዒንሢኮ ሃሹዋቴ፤
ናንጊና ናንጋ ጎዳ ማዔ ፆኦሲ ቢያ ባኣዚ ዔራያኬ፤
ዓሲ ማዻ ባኮ ቢያ ዛጊ ዒ ዎጋኔ።

4ዶዶ ዓሶኮ ዖሎ ሂኢዣሜቄኔ፤
ላቤ ዓሳ ጋዓንቴ ዎልቄ ዴንቂ ዶዴኔ፤

5ሚዦ ዓሳ ናይዺንቲሙኡዚሮ ዎርቃያ ማዔኔ፤
ናይዼ ዓሳ ጋዓንቴ ሚሽኬኔ፤
ዞኦኬላ ላንካይ ሾዔኔ፤
ሚርጌ ናኣቶ ዒንዳ ጋዓንቴ ፔኤሮ ሌሊ ዓቴኔ።

6 ናንጊና ናንጋ ጎዳ ዎዻኔ፥ ዻቂሻኔ፤
ጋፒንፃጴዹዋዒጊቻዔቶኬይሳኔ፥ዬካፓዒኬሳኔ፤

7 ናንጊና ናንጋ ጎዳ ማንቂሳኔ፥ ዖርጎቺያ ዖርጎቻኔ፤

ቦርሲሳኔ፤ ጊንሣ ዼግ ዼጊያ ጌይሳኔ።
8 ዒዚ ማንቆ ዓሶ ሲላላፓ፥ ላኣፖንሢያ ዲቢንፃፓ

ዔቂሳኔ፤
ዔርቴ ዼኤፖ ዓሶ ቤዞ ባንሢ ዼጊዲኬሳኔ፤
ቦንቺንታ ዓሳ ዴዓ ዖይቶዋ ዒንጋኔ፤
ሳዖኮ ቦኦኮላሢ ዾቄሢ ናንጊና ናንጋ ጎዳኬ፤
ዬያይዳ ሳዖ ቢያ ማዤሢያ ዒዛኬ።»

9 «ዓሲ ባሺሢ ዴንቃሢ ፔ ዎልቄናቱዋኣሢሮ
ናንጊና ናንጋ ጎዳዒዛምጉሙርቂንታዞንሢኮ ሄርቃ
ቶኮ ካፓኔ፤

ፑርቶ ዓሳ ጋዓንቴ ዹሚዳ ኬኤሪንታኔ።
10 ናንጊና ናንጋ ጎዳ ዒፂ ማካ ዓሲ ቤሲ ባይቃኔ፤

ጫሪንጫ ዴዒ ዔያቶይዳ ዒ ጉጉንሣንዳኔ።
ናንጊና ናንጋ ጎዳ ሳዖይዳ ቢያ ዎጋንዳኔ፤
ካኣቶም ዎልቄ ዒዚ ዒንጋንዳኔ፤
ዒ ዶኦሬሢ ዼግ ዼጊዲ ቦንቺሳንዳኔ።»

11ዬካፓ ሂልቃና ራኣማይዳ ዓኣ፥ ዒ ናንጋ ማኣሮ ማዒ
ዴንዴኔ፤ ናዓሢ፥ ሳሙዔኤሌዒማናቄኤሳሢዔኤሊዴማ
ማዒ ናንጊና ናንጋ ጎዳም ማዻኔ።

ዔኤሊኮ ናኣታ ማዼ ፑርቶ ማዾ
12 ዔኤሊኮ ናኣታ ፓሣ ባኣዚ ባኣያ፥ ዲቻ ቶሌያኬ፤

ናንጊና ናንጋ ጎዳኣ ዔያታ ቦንቹዋያኬ፤
13 ዓሳ ዔያቶም ዒንጋንዳጉዲ ቄኤሳ ዖኦጪ ዔካ

ዳምቦ ዔያታ ካፑዋሴ፤ ዎዎዳይ ጌዔቴ፦ ፆኦሲም ዓሳ
ፔኤኮ ቆልሞ ሹኪዒንጋ ዎዶና ዓሽካ ሃጊ ካሢንታ ጎይሣ
ዓኣንቴ ዔያቶም ማዻ ዓሳ ሃይሦ ኪሬና ዓኣ ዓሽኪ ኪሬ
ዔኪሙካኔ።

14 ዬያ ኪሮ ካሢንታ ዓሽኮይዳ ዳኪ ሉኡፓ ኪራ ዔኪ
ሙኬ ዓሽኮ ዔኪ ዴንዲ ቄኤሳሢም ዒንጋኔ፤ ፆኦሲም
ዒንጎባኮዒንጋኒሴኤሎሙካዒስራዔኤሌዓሶዬያይዲ
ዬያይዲ ዔያታ ሜታሳኔ፤

15 ሃሣ ዬያ ሌሊቱዋንቴ ማላ ናንጊና ናንጋ ጎዳም
ሚቺንቱዋንቴ ቤርታ ቄኤሶም ማዻ ዓሳ ቆልሞ ሹኪ
ዒንጋ ዓሢ ኮይላ ሙኪ፦ «ኔኤኒ ካሢንቴ ዓሽኪ ዒዛም
ዒንጋንዳጉዲቱዋንቴ ዓኣዔ ዓሽኪ ቄኤሳሢ ኮዓሢሮ
ዒዛም ታሚቺ ዒንጋንዳጉዲ ታኣም ዒንጌ» ጋዓኔ።

16 ዓሢ ዒማና፦ «ቤርታ ማላ ናንጊና ናንጋ ጎዳም
ሚቺንቶንጎ፤ ዬካፓ ኔ ኮዔሢጉዴያ ዔካኒ ዳንዳዓኔ»
ጌዔቴ፥ ቄኤሶም ማዻሢ፦ «ዔይዔ! ኔኤሮ ሃሢ ዒንጌ!
ኔ ዒንጎ ዒፄቶ ታ ዎልቄና ዔካንዳኣኬ!» ጋዓኔ።

17 ዬያይዲ ፆኦሲም ዒንጎ ባኮ ዔኤሊኮ ናኣታ
ቶኦቼሢሮ ዬይ ጎማ ናንጊና ናንጋ ጎዳ ኮሺ ዻጋሴኔ።

ሳሙዔኤሌ ሴኤሎይዳ ናንጌ ናንጎ
18ሳሙዔኤሌ ጋዓንቴ ዒማና ናይ ዓኣዖ ሚዛጲ ሻኣዣ

ሼኤሜና ማዦና ዔፑዴ ማይንቲ ናንጊና ናንጋ ጎዳም ማዾ
ማዻኔ፤

19 ዒንዴላኣ ዒዛኮ ሌዓ ሌዓ ዓኒና ዎላ ዒንጎ ባኮ
ፆኦሲም ዒንጋኒ ሙካ ዎዶና ቢያ ዻካ ኮኦቴ ማዢ ማዢ
ዔኪ ዬዓኔ።

20ዔኤሊ ሂልቃናንታ ማቾ፥ ሃናንታ ዓንጃዖ፦ «ናንጊና
ናንጋ ጎዳም ዱማዼያ ማሂ ዒንሢ ዒንጌ፥ ሃያ ናዓሢ ቤዛ
ሃኖ ላኣሌሎፓሜሌ ናይ ኔኤምዒዚዒንጎንጎ!» ቢያ ዎዴ
ጋዓኔ።
ዬካፓ ዔያታ ፔ ማኣሪ ማዒማዒ ዴንዳኔ።

2:10 ሉቃ. 1፡46-55።

21ናንጊና ናንጋ ጎዳሃናዓንጄሢሮዒዛሃይሦዓቲንቄና
ላምዖ ዉዱሮ ናይና ሾዔኔ፤ ሳሙዔኤሌ ጋዓንቴ ናንጊና
ናንጋ ጎዳ ማኣራ ማዺማዺዲጬኔ።

ዔኤሊና ዒዛኮ ላምዖ ናኣቶና
22 ዒማና ዔኤሊ ጋርቺ ዓኣኔ፤ ዒዛኮ ናኣታ

ዒስራዔኤሌዓሶምማዻፑርቶማዾንታባሼሃሣዓፒሎና
ማዢንቴ፥ ናንጊና ናንጋ ጎዳ ዴሮና ካኣማ ማኣራ ማዻ
ላኣሎና ዎላ ላሃሢ ቢያ ዒ ዋይዛኔ።

23 ዬያሮ ዒ ናኣቶም፦ «ዓይጎሮ ዒንሢ ዬያጉዴ ፑርታ
ባኣዚ ማዻይ? ዒንሢ ማዻ ፑርቶ ባኮ ቢያ ዓሶይዳፓ ታ
ዋይዜኔ።

24ታ ናይዮቴ! ዬያጉዴ ፑርታ ባኣዚ ማዺፖቴ፤ ናንጊና
ናንጋ ጎዳኮ ዴራ ዒንሢ ዛሎ ታኣም ኬኤዛ ባካ ሚርጌ
ዒጊቻ ባኣዚኬ፤

25 ፔቴ ዓሲ ሜሌ ዓሲም ፑርታ ባኣዚ ማዼቴ ፆኦሲ
ባኣኮ ጌሊ ጊኢጊሻኒ ዳንዳዓኔ፤ ጋዓንቴ ናንጊና ናንጋ
ጎዳም ፑርታ ማዾ ማዼ ዓሲ ዖ ቃይሺ ጊኢጊሻንዳይ?»
ያዺዒጌዔንቴያ ናንጊና ናንጋ ጎዳ ዔያቶ ባይዛኒማሊ

ዔቄሢሮ ዔኤሊ ናኣታ ዓዶኮ ዞሮ ዋይዚባኣሴ።
26 ናዓሢ፥ ሳሙዔኤሌ ዔጶና ዲጪ ዲጪ ዓኣዼኔ፤

ሃሣ ናንጊና ናንጋ ጎዳንታ ዓሲንታ ቤርታ ዓሲ ማዒ
ቦንቺንቲ ጴዻያ ማዔኔ።

ዔኤሊማኣሮይዳ ኬኤዚንቴ ፆኦሲ ማሊፆ
27 ፔቴ ኬሊ ናንጊና ናንጋ ጎዳ ዳኬያ፥ ፆኦሲ ማሊሢ

ኬኤዛ ዓሲ ዔኤሊ ኮይላ ሙካዖ፦ «ዔኤሊዮ! ናንጊና
ናንጋ ጎዳ ሂዚ ጋዓኔ፤ ‹ኔ ዓዶ፥ ዓኣሮኔ ማኣሮ ዓሳ ጊብፄ
ዓጮይዳ ካኣቲኮ ዓይሌ ማዒ ዓኣ ዎዶና ታና ታ ዒዛም
ፔጋሲ ዻዌኔ፤

28 ቄኤሴ ማዒ ታኣም ዒ ማዻንዳጉዲ፥ ታኣም ዒንጎ
ባኮ ዒንጎ ቤዛ ማዻንዳጉዲ፥ ዑንጆ ጩቢሳንዳጉዲ፥ ታ
ቤርታ ቄኤሳ ማኣዓ ዔፑዶ ማይንታንዳጉዲዒስራዔኤሌ
ፃጶ ቢያፓ ኔ ዓዶማኣሮ ዓሶ ታ ዶኦሬኔ። ሃሣዒስራዔኤሌ
ዓሳ ታኣም ሚቺ ዒንጋ ባኮ ቢያ ኔ ዓዶ ማኣሮ ዓሶሮ ታ
ማሄኔ።

29 ታ ዓይሤም ታኣም ዒንጊንታ ሚቺ ዒንጎ ባኮንታ
ሃንጎ ዒንጎ ባኮዋ ዓይጎሮ ዒንሢ ቦሃይ? ኔኤኮ ናኣታ
ታኣም ዒንጎ ባኮይዳፓ ኮሺ ማዔ ባኮ ዶኦሪ ዔኪ ሙዒ
ሙዒ ዲጫንዳጉዲ ታጊዳፓ ባሼ ኔ ዔያቶ ቦንቻሢ
ዓይጎሮዳይ?›

30ዬያሮ ናንጊና ናንጋ ጎዳ ማዔ ዒስራዔኤሌ ፆኦዛሢ
ሂዚ ጋዓኔ፤ ‹ኔ ማኣሮ ዓሶንታ ኔ ዓዶ ማኣሮ ዓሶንታ ታኣም
ናንጊና ማዻያ ማዓንዳጉዲ ታ ጫኣቄያታንቴ ሃሢ ያዺ
ማዓዓኬ፤ ታና ቦንቻዞንሢ ታ ቦንቻንዳኔ፤ ታና ቦሃዞንሢ
ታ ቦርሲሳንዳኔ፤

31 ዓካሪ ኔ ማኣሮ ዓሶ ባኣካፓ ፔቴ ዓሲታዖ ናንጊ
ጋርቹዋጉዲ ኔኤና ኔ ዓዶ ማኣሮ ዓሶና ታ ባይዛንዳ ዎዴ
ዑኬኔ።

32ታኣኒ ካኣሽኪንታ ቤዞይዳሚርጌሜቶ ኔ ዛጋንዳኔ፤
ዒስራዔኤሌ ዓሶም ኮሺ ባኣዚ ማዺንታያ ማዔቴያ ኔ
ማኣሮ ዓሶ ባኣካፓ ዖኦኒያ ናንጊ ጋርቻንዳይ ጴዻዓኬ።

33 ታኣም ዒንጎ ባኮ ዒንጎ ቤዞይዳ ማዻ ዓሶ፥ ዒንሢ
ባኣካፓ ታ ባይዙዋዖ ዓይሳንዳ ፔቴ ዓሢ ኔና ዬውሳያና
ዖዪሳያ ማዓንዳኔ፤ ሃንጎ ኔ ማኣሮ ዓሳ ቢያ ጋዓንቴ ዼጌ
ዓኣዖ ዖልዚና ሃይቂ ኩዳንዳኔ፤

34 ኔኤኮ ላምዖ ናኣቶ ሆፕኒና ፒንሃሴናይዳ ሄላንዳ
ባካ ኔኤምማላታ ማዓንዳኔ፤ ዬያታ ላምዓሢ ፔቴ ኬሊዳ
ሃይቃንዳኔ።

35ታዒናጋዓሢጉዴያታኣምማዻንዳፔቴጉሙርቂንታ
ቄኤሴ ታ ዔቂሳንዳኔ፤ ዒዛም ታኣኒ ባይቁዋ ዜርሢ
ጌሣንዳኔ፤ታካኣታሴካኣታሢማኣዲማኣዲማዻቄኤሴ
ዒማዓንዳኔ።

36 ኔ ዜርፃፓ ሼምፔና ዓቴይ ቢያ ዬያ ቄኤሳሢ ኮራ
ዴንዲሂርኪጌይዚጊሚኢሼንታሙኡዚንታሺኢቃንዳኔ፤
ሙዖንዶ ሙኡዚሮ ጌይ ቄኤሶ ማኣዲ ማዻኒ ዒዛ ዔያታ
ሺኢቃንዳኔ› » ጌዔኔ።

3
ናንጊና ናንጋ ጎዳ ሳሙዔኤሌም ፔጋዺ ጴዼሢ

1 ሳሙዔኤሌ ዔኤሊ ዴማ ማዒ ናንጊና ናንጋ ጎዳም
ማዻኔ፤ ዬኖ ዎዶና ናንጊና ናንጋ ጎዳ ዺቢ ባኣዚ
ኬኤዙዋሴ፤ ፆኦሲ ፔጋሲ ዻዋ ባኣዚያኣ ጴዹዋሴ።

2ፔቴኬሊዔኤሊፔ ላሃ ቤዛ ላሂ ዓኣኔ፤ ዒማና ዓኣፓ
ዒዛኮ ጋርቻታፓ ዔቄያና ኮሺ ዴንቁያኬ።

3ሳሙዔኤሌ ፆኦሲምዱማዼጫኣቁሞ ሳኣፂና * ዓኣ፥
ጌኤዦ ማኣሮይዳ ላሂ ዓኣንቴ ጌኤዦ ማኣሮኮዋ ፖዓ
ሃይቂባኣንቴ፥

4 ናንጊና ናንጋ ጎዳ ሳሙዔኤሌ ዔኤላዛ ሳሙዔኤሌ
«ዮኦ!» ጌይ ዬሄኔ።

5 ዬካፓ ዔኤሊ ኮይላ ጳሽኪ ዴንዲ፦ «ኔ ታና
ዔኤሌሢሮ ሃይሾ ታሙኬኔ!» ጌዔኔ።
ዔኤሊጋዓንቴ «ታኔናዔኤሊባኣሴ፤ጊንሣዴንዲላሄ»

ጋዓዛ፥ ሳሙዔኤሌ ዴንዲ ላሄኔ።
6-7 ናንጊና ናንጋ ጎዳ ጊንሣ ሃሣ ሳሙዔኤሌዔኤሌኔ፤

ጋዓንቴ ናንጊና ናንጋ ጎዳ ሃያኮ ቤርታ ዒዛም ኬኤዚ
ቤቂባኣሢሮ ዒዛ ዔኤላሢ ናንጊና ናንጋ ጎዳታሢ
ሳሙዔኤሌዔሪባኣሴ፤ዬያሮዔቂዔኤሊኮይላሙካዖ፦
«ኔ ታና ዔኤሌሢሮ ሃይሾ ታሙኬኔ!» ጌዔኔ።
ዔኤሊ ማሃዖ፦ «ታናዓሦ! ታ ኔና ዔኤሊባኣሴ፤ ጊንሣ

ዴንዲ ላሄ» ጌዔኔ።
8 ላሚ ሃሣ ሃይሣሲ ናንጊና ናንጋ ጎዳ ሳሙዔኤሌ

ዔኤላዛ፥ሳሙዔኤሌዔቂዔኤሊኮይላሙካዖ፦ «ኔታና
ዔኤሌሢሮ ሃይሾ ታሙኬኔ» ጌዔኔ።
ሳሙዔኤሌ ዔኤላሢ ናንጊና ናንጋ ጎዳታሢ ዬካፓ

ዔኤሊ ዔሬኔ፤
9 ዬያሮ ዔኤሊ፦ «ኔ ላሃ ቤዞ ዴንዴ፤ ዓካሪ ላሚ

ኔና ዔኤሌያ ማዔቴ ‹ናንጊና ናንጋ ጎዳሢዮ! ኔ
ዓይላሢ ዋይዛኔ ኬኤዜ› ጌዔ» ጌይ ሳሙዔኤሌ ዞራዛ፥
ሳሙዔኤሌ ዒ ላሃ ቤዞ ማዒ ዴንዴኔ።

10 ናንጊና ናንጋ ጎዳ ዒኢካ ሙኪ ዔቃዖ፥ ሃያኮ ቤርታ
ዔኤላ ጎይፆ፦ «ሳሙዔኤሌ! ሳሙዔኤሌ!» ጌይ
ዔኤሌኔ።
ሳሙዔኤሌ ዒማና፦ «ኔ ዓይላሢ ዋይዛኔ ኬኤዜ»

ጌዔኔ።
11 ናንጊና ናንጋ ጎዳ ዒዛም፦ «ታኣኒ ዒስራዔኤሌ

ዓሶይዳ ዋይዚ ዋይዙዋ ባኣዚ ማዻንዳ ኬሊ ዑኬኔ፤
12ዬኖኬሎና ዓይፃፓ ጋፖ ሄላንዳኣና ዔኤሊንታማኣሮ

ዓሶንታይዳ ‹ታ ማዻንዳኔ› ጌይ ኬኤዜ ባኮ ቢያ ማዺ ታ
ኩንሣንዳኔ፤

13 ዒዛኮ ናኣታ ታና ቦሂ ማዼ ማዾ ዒዚ ዛጌዖ
ዔያቶ ጎሪባኣሢሮ ዒዛኮ ማኣሮ ዓሶይዳ ናንጊና ናንጊ

ሄላንዳኣና ፑርታ ባኣዚ ታ ዓጋንዳኔ ጌይ ታኣኒ ዒዛም
ኬኤዚናኣኮኬ።

14 ዬያሮ ዔኤሊ ማኣሮ ጎማ ሚቺ ዒንጎ
ዒንጊሢናኣ ማዖም ሜሌ ዒንጎ ባኣዚና ፔቴታዖ ዓቶም
ጌይንቲንዱዋሴ ጌይ ታጫኣቄኔ» ጌዔኔ።

15 ዬካፓ ሳሙዔኤሌ ካራንዳያ ሄላንዳኣና ላሃዖ፥ ሳዓ
ካራዛ ዔቂ ናንጊና ናንጋ ጎዳ ማኣሮኮ ካሮ ቡሌኔ፤
ጋዓንቴ ዒዛም ፆኦሲ ፔጋሲ ዻዌ ባኮ ዔኤሊም ኬኤዛኒ
ዒጊጬኔ፤

16 ዒማና ዔኤሊ ሳሙዔኤሌ፦ «ታ ናዓሦ፥
ሳሙዔኤሌ!» ጌይ ዔኤሌኔ።
ሳሙዔኤሌያ፦ «ዮ፥ ጎዳሢዮ!» ጌዔኔ።
17 ዔኤሊ፦ «ናንጊና ናንጋ ጎዳ ኔኤም ኬኤዜ ባካ

ዓይጎዳይ? ፔቴታዖ ታኣም ዓኣቺፖ፤ ፔቴ ባኣዚታዎ ኔ
ዓኣቼቴ ፆኦሲ ኔጊዳ ዼኤፒ ሜቶ ዔኪ ዬዖም» ጌዔኔ።

18 ዬካፓ ሳሙዔኤሌ ቢያ ባኮ ዔኤሊም ኬኤዜኔ፤
ዓይጎ ባኣዚያ ዓኣቼ ባኣዚ ባኣሴ፤ ዬካፓ ዔኤሊ፦ «ዒዚ
ናንጊና ናንጋ ጎዳ ማዔሢሮ ዒ ኮዔ ባኣዚ ማማዾንጎ»
ጌዔኔ።

19 ሳሙዔኤሌያ ዑጌኔ፤ ናንጊና ናንጋ ጎዳ ዒዛና ዎላ
ዓኣሢሮ ሳሙዔኤሌኬኤዛ ባካ ቢያ ጉሪ ሳዓ ኬዱዋሴ፤

20 ዬያሮ ዬኖ ዓጮኮ ካራፓ ካሮ ሄላንዳኣና ናንጋ
ዒስራዔኤሌ ዓሳ ቢያ ሳሙዔኤሌ ፆኦሲ ማሊሢ ኬኤዛ
ዓሲ ማዔሢዔሬኔ፤

21 ናንጊና ናንጋ ጎዳ ዬያኮ ቤርታ ዒዛም ፔጋዺ
ጴዼሢጉዲሴኤሎይዳፔጋዺጴዺጴዺዒዛናጌስቲሢ
ዓርቄኔ፤ ሳሙዔኤሌ ኬኤዛ ባካ ዒስራዔኤሌ ዓጮ
ቢያይዳ ዋይዚ ዔኪንታያ ማዔኔ።

4
ጫኣቁሞ ሳኣፂኖኮ ዲዒንቲፆ

1 ዒስራዔኤሌ ዓሳ ፒሊስፄኤሜ ዓሶና ዖልታኒ
ኬስኬኔ፤ ዬያሮ ዒስራዔኤሌ ዓሳ ዓቤንዔዜሬ ጌይንታ
ቤዛ ዱንኪ ዴዓዛ ፒሊስፄኤሜ ዓሳ ዓፔቄ ጎዖ ቤስካ
ዱንኪ ዴዔኔ፤

2ዒማና ፒሊስፄኤሜ ዓሳ ዖሎ ዓርቃዖ ኮሺ ዖልቴስካፓ
ዒስራዔኤሌ ዓሶ ባሺ ዖይዶ ሺያ ዓሲ ዎዼኔ፤

3 ዖላፓ ቶሊ ዓቴ ዓሳ ዱንኪ ዔያታ ዴዔ ቤዞ ሙካዛ
ዒስራዔኤሌ ዓሶኮ ሱኡጋ፦ «ሃኖ ፒሊስፄኤሜ ዓሳ ዖሎና
ኑና ባሻንዳጉዲናንጊና ናንጋ ጎዳዓይጋ ሃያማዼይ? ኑኡና
ዎላ ኬስኪ ኑ ሞርኮ ኩጫፓ ኑና ዓውሳንዳጉዲ ዓካሪ
ኑ ዴንዲ ፆኦሲኮ ጫኣቁሞ ሳኣፂኖ ሴኤሎይዳፓ ዔኪ
ሙኮም» ጌዔኔ።

4 ሂዚ ጌዔስካፓ ኪኢታ ዓሲ ሴኤሎ ዳኪ ጫኣቁሞ
ሳኣፂኖ ዑፆይዳ ዓኣ ኪሩቤኤሎይዳ ፔኤኮ ዴዖ ቦንቾ
ዖይቶ ጊኢጊሼ፥ ቢያ ባኣዚ ዳንዳዓ ጎዳ ማዔ ፆኦዛሢ
ፔኤኮ ዼኤፖ ቦንቾ ፔጋሳጫኣቁሞ ሳኣፂኖ ዔኪ ዬይሴኔ፤
ዒማና ዔኤሊኮ ላምዖ ናኣታ፥ ሆፒኒና ፒንሃሴናጫኣቁሞ
ሳኣፂኖ ዓሶና ዎላ ዔኪሙኬኔ።

5ዬይጫኣቁሞ ሳኣፂና ዒኢካ ሄላዛ ዒስራዔኤሌ ዓሳ
ሳዓ ዓጊፃንዳያ ሄላንዳኣና ዼጊዲ ዒላሺ ዎዛና ዒላቲያ
ዒላቴኔ።

6 ፒሊስፄኤሜ ዓሳ ዬያ ዑኡዞ ዋይዛዖ፦ «ዔብሬ ዓሶ
ጉርዳ ሃያይዲ ዒላሾሢ ዓይጎ ባኣዚ ናንዳይ?» ዎሊ
ኮይላ ጌዒ፥ ፆኦሲኮ ጫኣቁሞ ሳፂኖ ዔብሬ ዓሳ ዔኪ
ሙኬሢዔራዖ፥

7ዒጊቹሞና፦ «ፆኦዞይዳፓ ፔቴ ዔያቶ ኮይላ ሙኬኔ፤
ዓካሪ ኑ ባይቄኔ! ሃያኮ ቤርታ ሃያጉዴ ባኣዚ ኑና ሄሊ
ቤቂባኣሴ፤

8 ባዴዔ ኑና! ሃያ ዎልቆና ዓኣ ፆኦዞይዳፓ ዖ ኑና
ዓውሳንዳይ? ሚና ጊብፄ ዓሶ ዓሲ ናንጉዋ ዳውሎይዳ
ዱማዱማ ዶርዖና ጳርቂ ባይዜዞንሢ ሃኣታ ዔያቶኬ!

9 ፒሊስፄኤሜ ዓሲዮቴ! ዶዱዋቴ! ዓቲንቄ ማዒ
ዖልቱዋቴ፤ ያዺ ማዒባኣቴ ቤርታ ዔያታ ኑኡኮ ዓይሌ
ማዔሢጉዲ ኑኡኒ ሃሢ ሃኣቶ ዔብሬ ዓሶም ዓይሌ ማዒ
ዓታንዳኔ ጌይሢኬ! ዬያሮ ዓቲንቄ ማይ ዶዲ ዖልቱዋቴ»
ጌዔኔ።

10 ዬያሮ ፒሊስፄኤሜ ዓሳ ዶዲ ዖልቲ ዖሎና
ዒስራዔኤሌ ዓሶ ባሼም፥ ዒስራዔኤሌ ዓሳ ፔኤኮማኣሮ
ባንሢ ባንሢ ጳሽኬኔ፤ ዒስራዔኤሌ ዓሶኮ ሃይሢታሚ
ሺያ ዖልዚ ዓሲ ጋንቺንቲ ጋፔኔ።

11ዒማና ፆኦሲኮ ጫኣቁሞ ሳኣፂና ዲዒንቲ ዔውቴኔ፤
ሃሣዔኤሊኮላምዖ ናኣታሆፒኒንታፒንሃሴንታኣ ሃይቄኔ።

ዔኤሊኮ ሃይቦ
12 ዬኖ ኬሎ ቢኢኒያሜ ፃጲ ማዔ ፔቴ ዓሲስኬይ

ዖሎ ቤዛፓ ዔቂ ሴኤሎ ሙኪ ሄሌኔ፤ ዒዚ ሲዮ ዔርዛኒ
ማኣዓሢ ፔኤኮ ዳርዚ ቶኦኮይዳኣ ሲላሊ ዋሂ ዓኣኔ፤

13ዓሢዒኢካ ሄላኣናዔኤሊ ፆኦሲኮጫኣቁሞሳኣፂኖ
ዛሎ ማሊ ሜታዺ ሜታዺ ጎይፆ ዓጮይዳ ዖይታና ዴዒ
ዓኣኔ። ዓሢዒማና ካታሞጌሊ ሃይሶዹኡሳዛ ዬያ ዋይዜ
ዴራ ቢያ ዲቃቲ ዒላቲ ዓርቄኔ።

14 ዔኤሊ ዬያ ዒላቶ ዋይዛዖ፦ «ሃይ ዒላታ
ዓይጎዳዖ?» ጌይ ዖኦጫዛ፥ ዬይ ዓሢ ሃይሶ ዔኤሊም
ኬኤዛኒ ዑኬና ዴንዴኔ፤

15ዒማና ዔኤሊኮ ሌዓ ታዞጲታሚ ሳሊ ሌዔ ማዔም
ዒ ጋርቼ ዓሲኬ፤ ዓኣፓ ዒዛኮ ሚርጌ ዴንቁዋያኬ።

16ዓሢዒዛኮይላሙካዖ፦ «ታኣኒ ዖላፓቶሊሙኬኔ፤
ሃኖ ታ ሃይካ ጳሽኬ ጎይሣሙኪ ሄሌኔ» ጌዔኔ።
ዔኤሊ ጊንሣ ዒዛ ኮይላ፦ «ታ ናዓሢዮ! ዔባ

ዎዚዳይ?» ጌይ ዖኦጬኔ።
17 ዬይ ዓሢ ማሃዖ፦ «ዒስራዔኤሌ ዓሳ ዖሎና

ባሺንቲ ፒሊስፄኤሜ ዓሶ ቤርታፓ ጳሽኬኔ፤ ዬይ ባሺንቲፃ
ኑኡኮ ዻውሲንቲኬ፤ ዬያ ሌሊቱዋንቴ ኔኤኮ ላምዖ ናኣታ
ሆፕኒንታ ፒንሃሴንታ ሃይቄኔ፤ ሃሣ ፆኦሲኮ ጫኣቁሞ
ሳኣፂናኣ ዲዒንቲ ዔውቴኔ» ጌዔኔ።

18 ዓሢ ፆኦሲኮ ጫኣቁሞ ሳኣፂና ዲዒንቴሢ ዛሎ
ኬኤዛዛ ዔኤሊ ካታሞ ጌሎ ዲፆ ካራ ዴዒ ዓኣ
ዖይታፓ ጊንሢም ሎኦሜኔ፤ ዒዚ ሚርጌ ጋርቼያ ሃሣ
ዑፃኣ ኮሺ ዓንዲሪታሢሮ ጊቴቃይዶ ሎኦሜሢሮ ባቃናፓ
ሜቂ ሃይቄኔ፤ ዔኤሊ ዒስራዔኤሌ ዓሶኮ ሱኡጌ ማዒ
ዖይዲታሚ ሌዔ ዎይሤኔ።

ፒንሃሴ ማቾኮ ሃይቦ
19ዔኤሊ ናኣዚ፥ ፒንሃሴኮ ማቻ ዒማና ሾዓኒ ዑኬያ

ጎጲና ዓኣያኬ፤ ናንጊና ናንጋ ጎዳኮ ጫኣቁሞ ሳኣፂና
ዲዒንቲ ዔውቴሢ፥ ዒዞኮ ዓኒንታ ማዖንታ ሃይቄሢ
ዋይዛዖ ዲቃቲ ሾይቺና ዓርቂንቲ ሾዔኔ፤ ዒዞ ሾይጫ
ዓርቃዖ ሚርጌ ሜታሴኔ፤

20 ዬያሮ ዒዛ ሃይቃኒ ዑኪ ዓኣንቴ ዒዞ ኮይላ ዓኣ
ላኣላ፦ «ዶዴ! ዓቲንቄ ናይ ኔ ሾዔኔ!» ዒዞም ጌዔኔ፤
ጋዓንቴ ዒዛ ዒና ዔኪ ዋይዚማሂ ጌዔ ባኣዚ ባኣሴ።

21 ማዔቴያ ሻካቴ ዑኡሲና፦ «ፆኦሲኮ ቦንቻ
ዒስራዔኤሌፓ ዱማዼኔ» ጋዓዖ ዬያ ናዓሢኮ ሱንፆ

4:4ኬሲ. ማፃ 25፡22።



1 ሳሙዔኤሌማፃኣፖ 4:22 224 1 ሳሙዔኤሌማፃኣፖ 6:12

«ዒካቦዴ» ጌይ ጌሤኔ፤ ዬያ ዒዞኮ ጌይፃ ፆኦሲኮ
ጫኣቁሞ ሳኣፂኖ ዲዒንቶንታ ዒዞኮ ዓኒንታ ማዖንታኮ
ሃይቦ ዔርዛያኬ።

22 ሄሊሳዖ ሃሣ፦ «ፆኦሲኮ ጫኣቁሞ ሳኣፂና ዲዒንቲ
ዔውቴሢሮ ናንጊና ናንጋ ጎዳኮ ቦንቻ ዒስራዔኤሌይዳፓ
ዱማዼኔ» ጌዔኔ።

5
ፆኦሲኮጫኣቁሞ ሳኣፂና ፒሊስፄኤሜ ዓጮይዳ

1 ፒሊስፄኤሜ ዓሳ ፆኦሲኮ ጫኣቁሞ ሳኣፂኖ ዲዒ
ዔኬስካፓ ዓቤንዔዜሬ ጌይንታ ቤዛፓ ዓሽዶዴ ጌይንታያ
ዔያቶኮ ፔቴ ካታማስኬኖ ዔኪ ዴንዴኔ።

2ዔያታ ዔኪ ዴንዳዖ ዔያቶኮ ፆኦዛሢ ዳኣጎኦኔ ማኣሪ
ጌልዚ ዳኣጎኦኔ ማሊሲማዦና ባኮኮ ኮይላ ጌሤኔ።

3 ዚሮ ጉቴሎ ዬኖ ካታሜሎ ዴራ ሙኪ ዛጋንቴ
ዳኣጎኦኔ ማሊሲ ማዦና ባካ ፆኦሲኮ ጫኣቁሞ ሳኣፂኖ
ቤርታ ፂንጋሊ ሎኦሚ ዓኣንቴ ዴንቃዖ ዔቂሲ ቤርታ ዓኣ
ቤዛ ጊንሣ ጌሤኔ፤

4 ሃሣ ጊንፃኣ ዓቦ ጉቴ ዔያታ ሙኪ ዛጋንቴ ዳኣጎኦኔ
ማሊሲ ኮሾና ባካ ጊንሣ ፆኦሲኮ ጫኣቁሞ ሳኣፂኖ ቤርታ
ቤርታኣሲ ጎይፆ ሎኦሚ ዓኣንቴ ዴንቄኔ፤ ዬኖ ኬሎና ዬያ
ማዦና ባካሢኮ ቶኦኮንታ ላምዖ ኩጮንታ ሜቂ ዱማዺ
ካሮ ኮራ ኬዲ፤ ሃንጎ ዓቴ ዑፃ ዒኢካ ዶዔ ቤዛ ዓኣኔ።

5 ሃኖ ሄላንዳኣና ዳኣጎኦኔኮ ቄኤሶንታ ዓሽዶዴይዳ ዬያ
ፆኦዛሢ ካኣሽካዞንሢንታ ቢያ ዬኖ ጌሎ ካሬሎ ቶኪና
ሄርቁዋዖ ዑሣ ታንጋርጪ ዴንዳሢ ዬያሮኬ።

6 ናንጊና ናንጋ ጎዳ ዒማና ዓሽዶዴ ዴሮይዳ ሚርጌና
ዻጋዺ ዓሶ ኮሺ ሜታሴኔ፤ ዔያቶንታ ዔያቶኮ ኮይላ ዓኣ
ዴሮኮቢያ ዑፃዱንጫንታ ዬያጉዴያ ኪፃ ባኣዚኬሲሜቶ
ዔያቶም ዓጌኔ።

7ዬይዴራዬያ ባኮቢያ ዛጋዖ፦ «ዒስራዔኤሌ ፆኦዛሢ
ኑናንታ ኑ ፆኦዛሢ፥ ዳኣጎኦኔንታይዳ ሜቶ ዔኪ ዬዔኔ፤
ዬያሮ ሃካፓ ሴካ ዒስራዔኤሌ ዓሶ ፆኦዛሢኮ ጫኣቁሞ
ሳኣፂና ሃይካ ዴዓንዳጉዲ ኑ ኮውዋሴ» ጌዔኔ።

8ዬያሮ ዔያታ ዶንጎ ፒሊስፄኤሜ ካኣቶም ኪኢታ ዓሲ
ዳኪ ዔኤሊሳዖ፦ «ዒስራዔኤሌ ዓሶ ፆኦዛሢኮጫኣቁሞ
ሳኣፂኖ ኑ ዎዶንዶይ?» ጌይ ዖኦጬኔ።
ዔያታ ማሃዖ፦ «ጋኣቴ ካታሞ ዔኪ ዓኣዹዋቴ» ጌዔኔ፤

ዬያሮ ጋኣቴ ጌይንታያ ፔቴ ፒሊስፄኤሜ ዓሶ ካታማስኬኖ
ዔኪ ዔያታ ዴንዴኔ፤

9 ጋዓንቴ ፆኦሲኮ ጫኣቁሞ ሳኣፂና ዬኖ ካታሞ ሄላዛ
ናንጊና ናንጋ ጎዳ ዬኖ ካታሜሎይዳ ሜቶ ዔኪ ዬዒ
ዴሮዋሚርጌሜታሴኔ። ናኣቶንታ ጋርቾንታዓይሱዋዖዴሮ
ቢያሢ ዑሢዳ ኪፃ ባኣዚና ሜታሴኔ፤

10 ዬያሮ ፆኦሲኮ ጫኣቁሞ ሳኣፂኖ ዔቅሮኔ ጌይንታ
ሜሌ ፒሊስፄኤሜ ዓሶ ካታማስኬኖ ዔኪ ዔያታ ዳኬኔ፤
ጋዓንቴ ዒኢካ ሄላኣና ዬኖ ካታሜሎይዳ ናንጋ ዴራ ዒላቲ
ዬኤካዖ፦ «ዒስራዔኤሌ ፆኦዛሢኮ ጫኣቁሞ ሳኣፂኖ
ሃይካ ኑ ኮራ ዔያታ ዔኪ ሙኬሢ ኑና ቢያሢ ኩርሲሳኒ
ማሊኬ!» ጌዔኔ።

11 ሃሣ ጊንሣ ፒሊስፄኤሜ ዓሶ ካኣቶ ባንሢ ቢያ
ኪኢታዓሲዳኪ፦ «ኑኡና ኑማኣሮ ዓሶናቢያኩርሱዋንቴ
ዒስራዔኤሌ ፆኦዛሢኮ ጫኣቁሞ ሳኣፂኖ ዎንዴ ዔኪ
ሙኮና ቤዞ ማሂ ዳኩዋቴ» ጌዔኔ፤ ናንጊና ናንጋ ጎዳ
ሚርጌና ዔያቶ ሜታሴሢሮ ካታሞ ቢያይዳ ዓኣ ዓሳ ጋፒ
ሃይቃንዳኔ ጌይ ካራ ባይዚ ዒጊጬኔ፤

12ዒማና ሃይቦይዳፓ ዓቴ ዓሳ ዑፃ ኪፃ ባካ ሚርጌና
ዔያቶይዳ ዎልቃዼሢሮ ዴራ ቢያ ፔኤኮ ፆኦዞ ባንሢ
ዬኤኪ ዬኤኪ ዒላቴኔ።

6
ፆኦሲኮጫኣቁሞ ሳኣፂና ማዔሢ

1 ፆኦሲኮ ጫኣቁሞ ሳኣፂና ፒሊስፄኤሜ ዓጮይዳ
ላንካይ ዓጊኒ ዴዔስካፓ፥

2ፒሊስፄኤሜዴራዔያቶኮ ቄኤሶንታዦዎዋዔኤሊ፦
«ፆኦሲኮ ጫኣቁሞ ሳኣፂኖ ኑ ዎዴቴ ኮሺዳይ? ጊንሣ
ዎንዴሙኬ ቤዞ ማሂ ኑ ዳካኒ ጌዔቴ ዎዲ ኑ ዳኮንዶይ?
ጎይፆ ኑም ኬኤዙዋቴ» ጌይ ዖኦጬኔ።

3 ዔያታ ማሃዖ፦ «ዒስራዔኤሌ ዓሶ ፆኦዛሢኮ
ጫኣቁሞ ሳኣፂኖ ማሂ ዳካኒ ዒንሢ ኮዔቴ፥ ዒንሢኮ
ዻቢንቶ ዛሎሮ ዒንጎ ባኣዚ ዒንጊ ዎላ ዳካንዳያ ኮይሳኔ፤
ጫኣቁሞ ሳኣፂኖ ፔቴታዖ ዔኤቢ ዒንጉዋዖ ማሂ ዳካንዳያ
ኮይሱዋሴ፤ ዒንሢ ዬያይዴቴ ዶርዓሢፓ ዻቃንዳኔ፤ ሃሣ
ዒዚ ዒንሢ ሚርጌና ሜታሴሢ ዓይጎሮታቴያ ዒንሢ
ዔራንዳኔ» ጌዔኔ።

4ዴራዒማና፦ «ኑኡኮዻቢንቶሮዒንጎባኣዚማሂዓይጎ
ኑ ዒንጊ ዳኮንዶይ?» ጌይ ዖኦጬኔ።
ቄኤሶንታዦዎንታማሃዖ፦ «ዑፃኬስካዱንጮናኪፆና

ማሊሲ ዎርቄና ኮሾና ዶንጎ ናኣቦ፤ ሃሣ ፒሊስፄኤሜ ዓሶ
ካኣቶ ሚርጉሞጉዴያ ሂኢፂ ማሊሲ ዎርቄና ማዦና ዶንጎ
ናኣቦ ማዓንዳያ ኮይሳኔ፤ ዬይ ዒንሢ ቢያሢንታ ዒንሢኮ
ዶንጎ ካኣቶንታይዳ ዳኪንቴ ዶርዓሢ ፔቴ ማዔሢሮኬ።

5 ዒንሢኮ ዓጮ ባይዛንዳጉዲ ዳኪንቴ ሂኢፆንታ
ዑፃ ኪፃ ባኮንታ ማሊሲ ዬንሢ ዒንጎ ባኮንሢ ኮሺ
ዒስራዔኤሌ ዓሶ ፆኦዛሢ ዒንሢ ቦንቻንዳያ ኮይሳኔ፤
ዬያ ዒንሢ ማዼቴ ጎዖንቴ ዒንሢንታ ዒንሢኮ ፆኦዞንታ
ዓጮንታ ኩርሲፆ ዒ ሃሻንዳያ ናንዳኔ፤

6ጊብፄ ዓጮ ካኣቲና ጊብፄ ዓሶና ማዼሢጉዲ ዓይጎሮ
ዒንሢኮ ዒኖ ዒንሢ ዶዲሻይ? ዒስራዔኤሌ ዓሳ
ጊብፄ ዓጮይዳፓ ኬስኬሢ ፆኦሲ ጊብፄ ዓሶ ሚርጌና
ሜታሴሢኮ ጊንፃፓቱዓዳ?

7 ዬያሮ ሃሢ ዓኪ ሳርጌላ ዖይታንታ ዋኣፂንቲ ቤቂባኣ
ላምዖ ናይንዴ ባይ ጊኢጊሹዋቴ፤ ዬንሢ ባኣቶንሢ ዋኣፂ
ሳርጌሎ ዖይቴሎ ቃንባሮይዳ ቱኪጋፓ ናኣሮ ዔያቶኮ ቁሪ
ጊንሣ ባርቶ ጌልዙዋቴ፤

8ዬካፓ ፆኦሲኮጫኣቁሞ ሳኣፂኖ ዔኪ ዒንሢ ጊኢጊሼ
ዖይቶይዳ ጌሡዋቴ፤ ዒንሢኮ ዻቢንቶ ዛሎ ዒንጎ ዒንጊፆ
ዎላዳካኒዎርቆናዒንሢኮሼዱማዱማባኮሳኣፂኔ ጋርካ
ዓጊ ጫኣቁሞ ሳኣፂኖ ኮይላ ጌሡዋቴ፤ ዬያይዴስካፓ
ጎይፆ ኬሲ ዴንዳንዳጉዲ ሃሹዋቴ።

9 ዓካሪ ዎዚም ዴንዳቴያ ዛጉዋቴ፤ ቤትሼሜሼ ካታሞ
ባንሢ ዴንዳያ ማዔቴ ዬያ ኩርሳ ባኮ ኑጊዳ ዳኬሢ
ዒስራዔኤሌ ዓሶ ፆኦዛሢ ማዔሢ ዔርዛኔ፤ ጋዓንቴ
ዬኖ ባንሢ ዓኣዹዋያ ማዔቴ ዬይ ባይሲንታ ኑጊዳ
ሙኬሢ ፆኦሲ ዳኬምቱዋንቴ ጉሪ ሙሙኬ ባኣዚታሢ
ኑ ዔራንዳኔ» ጌዔኔ።

10ዓሳ ዒማና ጌይንቴ ጎይፆ ማዼኔ፤ ላምዖ ናይንዴ ባይ
ዔኪ ሳርጌላ ዖይታ ቱኡቲ ዓኣ ቃንባራይዳ ዋኣፄስካፓ
ናኣሮ ቁራዖ ባርቶ ጌልዚ ካሮ ዎዼኔ።

11ፆኦሲኮጫኣቁሞሳኣፂኖዔኪሂኢፆንታኪፃ ባኮንታ
ማሊሲዎርቆና ኮሺንቴ ባኮኩንሢጌሦና ሳኣፂኖ ሳርጌሎ
ዖይቶይዳ ጌሤኔ፤

12ዬካፓባኣቶንሢጎይፆኬስኪሴካሃንጋ ጎዑዋዖፒዝ
ጌይ ቤትሼሜሼ ካታሞ ባንሢ ዴንዲሢ ዓርቄኔ፤ ዔያታ
ዴንዳ ዎዶና ዖኦሊ ዖኦሊ ዓኣዻኔ፤ ዒማና ፒሊስፄኤሜ
ካኣቶ ዶንጎንሢ ዴንዲቤትሼሜሼኮ ዛጶ ሄላንዳኣና ጊንፆ
ዴንዴኔ።

13ቤትሼሜሼ ዓሳ ፔቴ ዶኦቺዳ ዛርጌጮኦሪቤቃ ዼግ
ጌይ ዛጋዖ ፆኦሲኮ ጫኣቁሞ ሳኣፂኖ ዴንቄኔ፤ ዬያ ዔያታ
ዴንቄሢሮ ኮሺ ዎዛዼኔ።

14 ሳርጌሎ ዖይቴላ ቤትሼሜሼይዳ ናንጋ፥ ዒያሱ
ጌይንታ ዓሲስኬያኮ ጎሺ ጌሊ ዼኤፒ ሹቺኮ ኮይላ
ሙካዖ ዔቄኔ። ዴራ ዒማና ሳርጌሎ ዖይቴሎኮሚፆ ጳሊ፥
ባኣቶንሢያኣ ሹካዖ ፆኦሲም ሚቺ ዒንጎ ዒንጊሢ ማሂ
ሺኢሼኔ።

15 ዒኢካ ዓኣ ሌዊ ዓሳ ፆኦሲኮ ጫኣቁሞ ሳኣፂኖንታ
ዎርቃ ኩሚ ዓኣ ሳኣፂኖ ዔኪ ዼኤፖ ሹጫሢ ዑፃ ጌሤኔ፤
ዒማና ቤትሼሜሼ ዓሳ ናንጊና ናንጋ ጎዳም ሚቺ ዒንጎ
ባኣዚንታ ሜሌ ባኮዋ ቢያ ዒንጌኔ፤

16 ዶንጎ ፒሊስፄኤሜ ካኣቶንሢ ዬያ ቢያ ዛጌስካፓ
ዬኖ ዓቦ ማዒ ጊንሣ ዔቅሮኔ ዴንዴኔ።

17 ፒሊስፄኤሜ ዓሳ ዔያቶኮ ዻቢንቶ ዛሎ ዒንጎ ባኮ
ማሂ ናንጊና ናንጋ ጎዳም ዳኬ ዑፃ ኪፃ ባኮ ማሊሲ
ኮሾና ዎርቆ ናኣቦንሢ፦ ዓሽዶዴ ሱንሢና፥ ጋኣዛ ሱንሢና፥
ዓስቄሎና ሱንሢና፥ ጋኣቴንታ ዔቅሮኔ ካታሞ ሱንሢና
ዳኪንቴያኬ።

18 ሂኢፆ ማሊሲ ዎርቆና ማዦናዞንሢኮ ፓይዳ ዶንጎ
ፒሊስፄኤሜ ዓሶ ካኣታ ዎይሣ፥ ዙሎ ኮሺ ዲርቂ ማዦና
ካታሞንሢና ዬያቶኮ ኮይላ ዓኣ ጉርዶ ፓይዶ ጉዴያኬ።
ቤትሼሜሼይዳ ናንጋ ዒያሱ ጎዦ ጋራ ፆኦሲኮ ጫኣቁሞ
ሳኣፂና ጌሢንቴ ዼኤፖ ሹጫሢ ዬያ ማዺንቴ ባኮኮ ሃኖ
ሄላንዳኣና ማርካ ማዒ ዓኣኔ።

19ዒማና ቤትሼሜሼ ዓሳ ፆኦሲኮ ጫኣቁሞ ሳኣፂኖኮ
ጋሮ ዛጌሢሮ ናንጊና ናንጋ ጎዳ ዔያቶይዳ ዻጋዺ ዔያቶ
ባኣካፓ ላንካይታሚ ዓሲ ዎዼኔ፤ ናንጊና ናንጋ ጎዳ
ዬያይዲ ዔያቶ ባኣካፓ ዓሶ ኩርሴሢሮ ቤትሼሜሼ ዓሳ
ዖዪ ዬኤኬኔ።

ፆኦሲኮጫኣቁሞ ሳኣፂና ቂርያትይዓሪሜይዳ
20ዬያሮ ቤትሼሜሼዴራ፦ «ሃያዱማዼ ፆኦዛሢቤርታ

ዖኦኒ ጫርቂ ዔቃንዳይ? ዒዛኮ ጫኣቁሞ ሳኣፂኖ ኑ
ኮይላፓ ኬሲ ዎካ ዳኮንዶይ?» ጌዔኔ።

21 ዬካፓ ቂርያትይዓሪሜ ዓሶም፦ «ፒሊስፄኤሜ ዓሳ
ፆኦሲኮ ጫኣቁሞ ሳኣፂኖ ኑ ኮራ ዔኪ ሙኬሢሮ ዒንሢ
ሙኪዔኩዋቴ» ጌዒ ኪኢታ ዓሲ ዳኬኔ።

7
1ዒማና ቂርያትይዓሪሜ ዓሳሙኪ ናንጊና ናንጋ ጎዳኮ

ጫኣቁሞ ሳኣፂኖ ዔኪ ጌሜራዻ ዓጫ ናንጋ፥ ዓቢናዳኣቤ
ጎዖ ዓሲስኬያ ማኣሪ ጌልዜኔ፤ ዒኢካ ዔያታ ናንጊና
ናንጋ ጎዳኮ ጫኣቁሞ ሳኣፂኖ ካፓንዳጉዲ ዒዛኮ ናኣዚ
ዓላዜሬ ዬያም ዱማሲ ዶኦሬኔ።

ሳሙዔኤሌ ዒስራዔኤሌ ዓሶኮ ሱኡጌ ማዔሢ
2 ዬካፓ ፆኦሲኮ ጫኣቁሞ ሳኣፂና ዖዶሲ ዎዴ

ቂርያትይዓሪሜይዳ ዴዔኔ፤ ዒኢካ ዴዔሢ ላማታሚ ሌዔ
ጉዴያኬ፤ዒማናዒስራዔኤሌዓሳናንጊና ናንጋ ጎዳዔያቶ
ማኣዳንዳጉዲ ዒዛ ባንሢ ዒላቴኔ።

3 ሳሙዔኤሌ ዒስራዔኤሌ ዴሮም፦ «ጉቤ ዒናፓ
ናንጊና ናንጋ ጎዳ ባንሢ ዒንሢ ማዓኒ ኮዔቴ ሜሌ ፆኦዞ
ቢያ፤ ባሼና ዓስታሮቴ ጌይንታ ላኣሊ ማሎና ማዢንቴ
ፆኦዜሎ ባይዙዋቴ፤ ዒንሡሞ ጉቤ ናንጊና ናንጋ ጎዳም
ዒንጊ ዒዛ ሌሊ ካኣሽኩዋቴ፤ ዒዚ ፒሊስፄኤሜ ዓሶ
ኩጫፓ ዒንሢ ዓውሳንዳኔ» ጌዔኔ።

4ዬያሮዒስራዔኤሌዓሳባዓኣሌናዓስታሮቴናጌይንታ
ፆኦዞ ባይዚ፥ ናንጊና ናንጋ ጎዳ ሌሊ ካኣሽኬኔ።

5 ዬካፓ ሳሙዔኤሌ፦ «ታኣኒ ዒንሢም ናንጊና ናንጋ
ጎዳ ሚፂጳይዳ ሺኢቃንዳሢሮ ዒኢካ ቡኩዋቴ» ጌይ
ዒስራዔኤሌ ዓሶ ጉቤ ዔኤሌኔ።

6ዬያሮዔያታፔቱሞናሚፂጳይዳቡኬኔ፤ዒኢካዔያታ
ዋኣሢ ዱይ ዔኪ ፆኦሲም ዒንጎ ባኣዚ ማሂ ላኣሊ ዬኖ
ኬሎ ጉቤዔኤቢሙዋዖ ፔኤቄኔ፤ ዒማና ዔያታ፦ «ኑኡኒ
ናንጊና ናንጋ ጎዳም ዋይዞ ዒፂ ዻቤኔ» ጌይ ዻቢንቶ
ፔኤኮ ቡኡፄኔ፤ ዒስራዔኤሌ ዓሶ ባኣካ ማዢንታ ሞኦቶ
ማዔቴያሜሌሜሌጌኤሲሳሙዔኤሌጌስቲዎጋሢዬኖ
ሚፂጳይዳኬ።

7 ዒማና ዒስራዔኤሌ ዓሳ ሚፂጳይዳ ቡኬሢ
ፒሊስፄኤሜዓሳ ዋይዛዖ ዶንጎ ፒሊስፄኤሜካኣታዔያቶ
ዖላኒ ፔኤኮ ዖላ ዓሶ ዔኪኬስኬኔ፤ ዬያ ዒስራዔኤሌ ዓሳ
ዋይዛዖ ዒጊጪ፦

8 ሳሙዔኤሌም፥ «ፒሊስፄኤሜ ዓሶ ኩጫፓ ኑና ዒ
ዓውሳንዳጉዲ ናንጊጊና ናንጋ ጎዳ ማዔ ኑ ፆኦዛሢ
ሺኢቂፆ ኑም ሃሺፖ» ጌዔኔ።

9 ዬያሮ ሳሙዔኤሌ ጉኡጲባኣ ዻካ ማራናይ ሹኪ
ጉቤና ሚቺ ዒንጎ ዒንጊሢ ማሂ ናንጊና ናንጋ ጎዳም
ሺኢሼኔ፤ ዬካፓ ዒስራዔኤሌ ዓሶ ዛሎ ናንጊና ናንጋ ጎዳ
ዒ ሺኢቃዛ ሺኢጲፆ ዒዛኮ ዒዚ ዋይዜኔ፤

10 ሳሙዔኤሌ ሚቺ ዒንጎ ባኮ ናንጊና ናንጋ ጎዳም
ዒንጋ ጎይሣ ዓኣንቴ ፒሊስፄኤሜ ዓሳ ዒስራዔኤሌ ዓሶ
ዖላኒ ሙኬኔ፤ ጋዓንቴ ዒማ ኬሎ ናንጊና ናንጋ ጎዳ
ጫሪንጫፓ ዼኤፒ ጉጉንሢ ጉጉንሤም ፒሊስፄኤሜ ዓሳ
ዒጊጪ ጎጋይቂ ዒስራዔኤሌ ዓሶ ቤርታፓ ጳሽኬኔ።

11 ዬያሮ ዒስራዔኤሌ ዓሳ ሚፂጳፓ ዔቂ ዔያቶኮ
ቤርታፓ ጳሽኬ ፒሊስፄኤሜ ዓሶ ዴንዲ ቤትካራ ጌይንታ
ቤዞኮዴሞሄላንዳኣና ዳውሲዳውሲ ጎይፃዔያቶ ዎዼኔ።

12 ዒማና ሳሙዔኤሌ ፔቴ ሹቺ ዔኪ ሚፂጳና ሼኔ
ጌይንታ ቤዞኮ ባኣካ ዻኣቢ፦ «ናንጊና ናንጋ ጎዳ ሃኖ
ሄላንዳኣና ኑና ማኣዴኔ» ጋዓኒ ዬኖ ሹጮ «ዓቤንዔዜሬ»
ጌይ ሱንሢ ጌሤኔ።

13 ዬያይዲ ፒሊስፄኤሜ ዓሳ ዖሎና ባሺንቴኔ፤
ሳሙዔኤሌ ናንጌ ዎዶ ቢያይዳ ናንጊና ናንጋ ጎዳ
ዒስራዔኤሌ ዓሶና ዎላ ማዔሢሮ ፒሊስፄኤሜ ዓሳ
ዒስራዔኤሌ ዓሶ ዖላኒ ኬስኪባኣሴ።

14 ዬያኮ ቤርታ ፒሊስፄኤሜ ዓሳ ዖሎና ባሺ ዓርቄ፥
ዔቅሮኔና ጋቴናኮ ባኣካ ዓኣ ካታማ ቢያ ዒስራዔኤሌ
ዓሶም ማሂንቴኔ፤ ሃሣ ዒስራዔኤሌ ዓሳ ፔኤኮ ዛጶ ዓኣ
ካሮና ቢያ ማሂ ዔኬኔ፤ ዬያሮ ዒስራዔኤሌ ዓሶና ዓሞራ
ዓሶና ዎላ ጊኢጊ ናንጌኔ።

15ሳሙዔኤሌ ናንጌ ዎዶይዳቢያዒስራዔኤሌዓሶኮ
ሱኡጌ ማዒ ናንጌኔ።

16 ዒዚ ሌዓ ሌዓ ቤኤቴኤሌንታ ጌልጌላንታ ሚፂጳኣ
ዓኣዺ ዓኣዺ ዒስራዔኤሌ ዓሶ ባኣካ ማዢንታ ጌኤዞ
ጌስቲ ዎጋኔ።

17 ዬካፓ ዒዚ ናንጋ ራኣማ ማዒ ዴንዲ ዴንዲ ዒኢካ
ዓኣ ጌኤዞዋ ዛጋኔ፤ ራኣማይዳ ናንጊና ናንጋ ጎዳም ዒንጎ
ባኣዚ ዒንጎ ቤሲያ ዒ ኮሼኔ።

8
ዒስራዔኤሌ ዴራ ካኣቲ ካኣታሣኒ ዖኦጬሢ

7:1 2ሳሙ. 6፡2-4፤ 1ፆኦሲ. ዓሃኬ 13፡5-7።



1 ሳሙዔኤሌማፃኣፖ 8:1 226 1 ሳሙዔኤሌማፃኣፖ 9:12-13

1 ዬካፓ ሳሙዔኤሌ ጋርቻዖ ፔኤኮ ላምዖ ናኣቶ
ዒስራዔኤሌ ዓሶኮ ሱኡጌ ማሂ ዶኦሬኔ፤

2 ዒዛኮ ቶይዶ ናዓሢኮ ሱንፃ ዒዩዔኤሌ፤ ጌኤዛሢ
ሱንፃ ዓቢያ ጌይንታያ ማዓዛ ዔያታ ቤርሳቤ ካታሞኮ
ሱኡጌ ማዒ ዶኦሪንቴኔ።

3 ጋዓንቴ ዔያታ ዔያቶኮ ዓዴ ማዼ ጎይፆ ማዺባኣሴ፤
ዬያ ሃሺሚኢሼ ኮዓ ዓሲማዒ ዴሚና ዒንጎሚኢሼዔኪ
ዔኪ ዓሶኮ ጌኤዞ ፒዜ ዎጉዋሴ።

4 ዬያሮ ዒስራዔኤሌ ዓሶኮ ሱኡጋ ፔቱሞና ቡኪንቲ
ሳሙዔኤሌ ዓኣ ቤዞ፥ ራኣማሙካዖ፦

5 «ዋይዜ! ኔ ሃሢ ጋርቼኔ፤ ኔኤኮ ናኣታ ኔና
ማሊ ኔ ማዼሢ ጎይፆ ማዹዋኣሢሮ ሜሌ ዓጮይዳ
ማዺንታሢጉዲ ኑና ዎይሣንዳ ካኣቲ ኑም ካኣታሴ»
ጌዔኔ።

6 ካኣቲ ዔያቶም ዒ ካኣታሳንዳጉዲ ዓሳ ዒዛ
ዖኦጬሢሮ ሳሙዔኤሌ ዖዪ ናንጊና ናንጋ ጎዳ ሺኢቄኔ፤

7 ዬያሮ ናንጊና ናንጋ ጎዳ ሳሙዔኤሌም፦ «ዴራ ጋዓ
ባኮ ቢያ ዋይዜ፤ ዔያታ ኔናቱዋንቴ ታኣኒ ዔያቶ ዑፃ
ካኣታዺ ናንጉዋጉዲ ዔያታ ታና ቶኦቼኔ።

8 ታኣኒ ዔያቶ ጊብፄ ዓጫፓ ኬሴስካፓ ዓርቃዖ ዔያታ
ታና ሃሺሜሌፆኦዞካኣሽኪካኣሽኪናንጌኔ፤ ዬያሮዔያታ
ታኣም ማዼ ጎይፆ ኔኤማኣ ማዺሢ ዓርቄኔ፤

9 ዓካሪ ሃሢ ዔያታ ጋዓ ባኮ ዋይዜ፤ ጋዓንቴ ዔያቶኮ
ካኣታ ሃጊዔያቶምማዻንዳ ባኮቢያ ፔጋሲ ላቲዔያቶም
ኬኤዜ» ጌዔኔ።

10ሳሙዔኤሌያካኣቲካኣታሣንዳጉዲዖኦጬዴሮም
ናንጊና ናንጋ ጎዳ ጌዔ ባኮ ቢያ ኬኤዜኔ፤

11 ዒ ኬኤዛዖ፥ «ዒንሢኮ ካኣቲ ዒንሢም ማዻንዳ
ባካ ያዺኬ፦ ዒንሢኮ ዓቲንቆ ናኣቶ ዒ ዔኪ፥ ሳርጌሎ
ዖይቶና ፓራሢናይዳ ዴዒ ዖላ ዖልዚ ዓሲ ማሃንዳኔ፤ ሃሣ
ፓራሢኮዋ ቤርታ ዓኣዻያ ዔያቶ ዒዚማሃንዳኔ፤

12ዔያቶይዳፓ ፔቴ ፔቴሢ ዖሎ ዖላ ሺዮ ዓሶ ዓይሣያ፤
ዛሎ ሃሣ ዖሎ ዖላ ዶንጊታሞ ዓሶ ዓይሣያ ማሂ ዔያቶ ዒ
ዶኦራንዳኔ፤ ሃንጎዋቶ ሃሣ ካኣቲኮ ጎዦ ጎሽካ ዓሶና ሃኣኮ
ቡኩሳ ዓሶ ማሃንዳኔ፤ ዛሎ ጊንሣ ዖሎ ዓንጋሞ ኮሻያና
ሳርጌሎ ዖይቶ ኮሻያ ማሃንዳኔ፤

13ዬያጉዲዉዱሮ ናኣታዒንሢኮካኣቲምሳውቃቲዦ
ጊኢጊሻያና ዎፄ ዎፃያና ካሣ ካሣያ ማዓንዳኔ።

14 ዒንሢኮ ማሎ ማሎ ጎዦንታ ዎይኖ ቱኮ ቤዞንታ
ዛይቶ ሪሚቶንታ ቢያ ዔኪ ዒዛኮ ዶንዞም ዒንጋንዳኔ።

15ዒንሢኮሃኣኮንታዎይኖኮዋታጳፓፔቴማዔኪዔኪ
ዒዛኮ ዶንዞና ቶኮናም ዒዚ ዒንጋንዳኔ።

16ዒንሢምማዾማዻ ዓቲንቆንታ ላኣሎንታ፤ ዬያጉዲ
ዒንሢኮ ባኣቶንታ ሃሮንታፓሚዛጶሚዛጶዔኪ ፔኤምዒ
ማሃንዳኔ።

17 ማራቶና ዋኣሮናኮዋ ታጶይዳፓ ፔቴማ ዒዚ
ዔካንዳኔ፤ ዒንሢያ ዒዛም ካራሚማዓንዳኔ።

18 ዬይ ያዺ ማዔ ዎዶና ዒንሢ ናሽኪ ዶኦሬ ካኣታሢ
ማዻ ጌኖ ማዾሮ ዒንሢ ዒላታንዳኔ፤ ናንጊና ናንጋ ጎዳ
ጋዓንቴ ዒንሢኮ ዒላቶ ዋይዛዓኬ» ጌዔኔ።

19ዬይ ያዺማዔቴያ ሳሙዔኤሌኬኤዛ ባኮቢያ ዴራ
ዔኤቢኬ ጌይባኣሴ፤ ዔያታ ዒማና፦ «ዬያ ኔኤሮ ሃሼ! ኑ
ኑኡኮ ካኣቲ ዓኣያ ማዓንዳጉዲ ኮዓኔ፤

20 ኑ ያዺዴም ሜሌ ዴራ ማዻ ጎይፆ ዬይ ካኣታ ኑና
ዎይሣያ፤ ኑኡኒ ሞርኮና ዎላ ዖልታኣና ዔኪኬሲ ዖሊሳንዳ
ካኣቲ ኑኡኮ ዓኣያ ማዓንዳኔ» ጌዔኔ።

21ዬያሮ ሳሙዔኤሌ ዴራ ጋዓ ባኮ ቢያ ዋይዛዖ ዴንዲ
ናንጊና ናንጋ ጎዳም ኬኤዜኔ፤

22 ናንጊና ናንጋ ጎዳ ሳሙዔኤሌም፦ «ዔያታ ኔና
ዖኦጬ ጎይፆና ካኣቲ ዔያቶም ካኣታሴ» ጌዔኔ፤ ዬካፓ
ሳሙዔኤሌ ዴራ ፔኤኮ ማኣሪ ማኣሪ ዴንዳንዳጉዲ
ዳኬኔ።

9
ሳሙዔኤሌና ሳኣዖኦሌና

1 ቢኢኒያሜ ፃጳፓ ቂኢሴ ጌይንታ ፔቴ ዔርቴ ዖርጎቺ
ዓሲስኬይዓኣኔ፤ ዒዚዓቢዔኤሌ ናይ፥ ፄሮሬኮ ናኣዚ ናይ
ማዓዛ ዓፕሃ ቶኦኪ ማዔያ ቤኮራቴ ማኣሪ ዓሲኬ።

2 ቂኢሴኮ ዖኦኒያ ዒዛጉዲ ሚዛጱዋያ ሳኣዖኦሌ
ጌይንታ ናይ ዓኣኔ፤ ሳኣዖኦሌ ዔጶና ዓሶ ቢያይዳፓ ዖዶሲ
ሚዛጱሞናኣ ባሼኬ።

3ሳኣዖኦሌኮዓዶ፥ ቂኢሴኮ ሃሬ ባይቄምዒዚፔ ናኣዚ
ሳኣዖኦሌኮራ፦ «ዓይሎይዳፓፔቴዓሲዔኪዴንዲባይቄ
ሃሮ ኮዔ» ጌይ ዓይሤኔ።

4 ዬያሮ ሳኣዖኦሌንታ ዓይሌስኬያንታ ዎላ ጌሜራዻ
ዔፕሬኤሜ ዓጮና ሻሊሻና ጌይ ሃሮ ኮይፆ ዓርቄኔ፤
ጋዓንቴ ዔያታ ሃሮ ዴንቃኒ ዳንዳዒባኣሴ፤ ዬካፓ ሻዕሊሜ
ዓጮዋ ዴንዲ ኮዓዖ ዴንቂባኣሴ፤ ሃሣ ጊንሣ ቢኢኒያሜ
ዓጮይዴና ጌይ ኮይ ኮይ ዴንዴኔ፤ ጋዓንቴ ዔያታ ሃሮ
ዴንቃኒ ዳንዳዒባኣሴ።

5ዬይና ጌዒፁፔ ዓጮዔያታ ሄላዛ ሳኣዖኦሌ ዓይላሢ
ኮይላ፦ «ማይ ኑ ማኣሪ ማዒ ዴንዳንዳኔ፤ ዓይጎሮ ጌዔቴ
ኑ ዓዴ ሃሮ ዛሎ ሃሺ ዓካሪ ኑ ዛሎ ማሊ ሜታዻንዳኔ»
ጌዔኔ።

6ዒማና ዓይላሢ፦ «ጫክ ጌዔ! ሃኖ ካታሞይዳ ኮሺ
ቦንቺንታያ፥ ፔቴ ፆኦሲ ዓሲስኬይ ዓኣኔ፤ ዒዚ ኬኤዛ
ባካ ቢያ ዒ ጌዔ ጎይፆማ ኩኩማኔ፤ ዬያሮ ዒዛ ኮይላ ኑ
ዴንዶም፤ ጎዖንቴ ሃሮ ኑ ዎካፓ ዴንቃኒ ዳንዳዓቴያ ዒዚ
ኑም ኬኤዛንዳኣናንዳኔ» ጌዔኔ።

7 ሳኣዖኦሌ ጊንሣ፦ «ዓኣዾ ኑ ዓኣዻንዳኔ፤ ጋዓንቴ ዬያ
ፆኦሲ ዓሢም ዓይጎ ባኣዚ ኑ ዒንጋንዳይ? ጋላ ኑኡኮ
ሉኮይዳፓ ጋፔኔ፤ ሜሌ ኑ ዓይጎ ዒንጋንዳ ባኣዚ ዓኣይ?»
ጌዔኔ።

8 ዓይላሢ ማሃዖ፦ «ታ ኮራ ሃይሦ ጊራኣሜ ማዓንዳ
ሹቺ ቢራ ዓኣኔ፤ ዒማ ኑ ዒንጋንዳኔ፤ ዒዚ ሃሮ ኑ ዎካፓ
ዴንቃንዳቴያ ኬኤዛንዳኔ» ጌዔኔ።

9-11 ሳኣዖኦሌ ዒማና፦ «ቃራኬ! ቢሬ» ጌዔኔ፤ ዬያሮ
ፆኦሲ ዓሢ ዓኣ ካታሞ ዔያታ ዴንዲ ካታሜሎ ጌላኒ
ጌሜሮ ሌካ ኬስካንቴ ዋኣሢ ዱዓኒ ሙካ ዉዱሮ ናይና
ካኣሜኔ፤ ዬያቶ ኮይላ ዔያታ፦ «ፆኦሲ ፔጋሲ ዻዋ ባኣዚ
ዴንቂ ኬኤዛ ዓሲ ሃኖ ካታማ ዓኣ?» ጌይ ዖኦጬኔ።
ፆኦሲማሊሢኬኤዛዓሲዬኖዎዶና «ፆኦሲፔጋሲዻዋ

ባኣዚ ዴንቂ ኬኤዛ ዓሲ» ጌይንታኔ። ዬያሮ ፔቴ ባኣዚ
ፆኦሲዳፓ ዖኦጪዴንቃኒ ኮዓ ዓሲ ቢያ፦ «ፆኦሲ ፔጋሴም
ዴንቂ ኬኤዛ ዓሢ ኮይላ ኑ ዓኣዾም» ጋዓኔ።

12-13 ዒማና ዉዱሮ ናኣቶንሢ፦ «ሂዮ ዓኣኔ! ዬይሾ
ዒንሢኮ ቤርታ ዴንዳኔ፤ ሩኡሪ ሩኡሪ ዒንሢ ዴንዴቴ ዒዛ
ሄላንዳኔ፤ ካታሞ ዒንሢ ጌጌላዖ ዒዛ ዴንቃንዳኔ፤ ዒዚ
ዴራ ሃኖ ፆኦሲም ዒንጎ ባኮ ዒንጋኒ ጊኢጊንቴሢሮ ሃይካ
ካታሞ ሙኬኔ፤ ዒዚ ዒንጎ ባኮ ቤርታዺ ዓንጃንዳያ
ኮይሳኔ፤ ዒኢካ ሙኬ ዴራ ዒዚ ሙኩዋንቴ ዬያ ሙዖ
ፔቴታዖሙዑዋሴ፤ ዬያሮ ሃሢዒንሢኬስኬቴዒዚሙዖ

8:5 ላሚ. ዎማ 17፡14።

ሙዓኒ ካኣዦ ቤዞ፥ ጌሜሮ ኬስኩዋንቴ ዒዛ ዒንሢ
ዴንቃንዳኔ» ጌዔኔ።

14 ዬካፓ ሳኣዖኦሌንታ ዓይላሢንታ ካታሜሎ ኬስኪ፥
ሃጊ ዔያታ ጌሊፆይዳ ዓኣንቴ ሳሙዔኤሌ ካኣዦ ቤዞ
ዓኣዻኒ ኬስኪ ዔያቶ ባንሢሙኬኔ።

15 ሳኣዖኦሌ ሙካንዳሢኮ ፔቴ ኬሊኮ ቤርታ ናንጊና
ናንጋ ጎዳ ሳሙዔኤሌም፦

16«ዚሮ ሃይማዎዴቢኢኒያሜ ፃጳፓ ፔቴ ዓሲ ኔ ኮይላ
ታዳካንዳኔ፤ ታዴሮኮዒላታታና ሄሌሢሮዔያቶኮሜታሢ
ታ ዛጌኔ፤ ዬያሮ ዒዚ ፒሊስፄኤሜ ዓሳ ታኣኮ ዴሮ ሜታሲ
ዎይሣ ዎይሢፃፓ ኬሳንዳሢሮ ዒዛ ዒስራዔኤሌ ዓሶኮ
ሱኡጌ ማሂ ቲሽኪ ዶኦሜ» ጌዔኔ።

17 ሳሙዔኤሌ ሳኣዖኦሌ ዴንቃኣና ናንጊና ናንጋ ጎዳ
ሳሙዔኤሌም፦ «ቤርታ ታ ኔኤም ኬኤዜ ዓሢ ሃያኬ፤ ዒ
ታ ዴሮኮ ሱኡጌ ማዓንዳኔ» ጌዔኔ።

18 ሳኣዖኦሌ፥ ካታሞ ጌሎ ዲፆ ካሮ ኮይላ ዓኣ
ሳሙዔኤሌ ባንሢ ሙካዖ፦ «ፆኦሲ ፔጋሲ ዻዋ ባኮ
ዴንቂኬኤዛዓሢኮማኣራዓንካዳይታኣምኬኤዜቴራ?»
ጌዔኔ።

19 ሳሙዔኤሌ ማሃዖ፦ «ዬይ ዓሢ ታናኬ፤ ቤርታዺ
ሃሢ ካኣዦ ቤዞ ዴንዴ፤ ሃኖ ዒንሢ ላምዓሢ ታኣና ዎላ
ሙዓንዳኔ፤ ዚሮ ጉቴ ኔ ዖኦጫ ባኮ ቢያ ታ ኔኤም ኬኤዚ
ዳካዛ ኔ ዓኣዻንዳኔ፤

20 ሃይሦ ኬሊኮ ቤርታ ኔኤኮ ባይቄ ሃራ ጴዼኔ፤ ዬያቶ
ዛሎ ሜታዺፖ፤ ጋዓንቴ ዒስራዔኤሌ ዴሮኮ ማሊፃ ዖና
ዴንቃኒ ኮዓያ ኔኤም ማላይ? ዔያታ ኮዓሢ ኔኤና ኔ ዓዶ
ማኣሮ ዓሶናቱዓዳ?» ጌዔኔ።

21 ሳኣዖኦሌ ዒማና፦ «ታኣኒ ዒስራዔኤሌ ፃጶ ባኣካፓ
ዻካ ማዔ ቢኢኒያሜ ፃጳፓኬ፤ ሃሣ ዬያ ፃጳፓኣ ታ ማኣሮ
ዓሳ ኮሺ ላኣፓኬ፤ ሃሢ ሃያጉዴ ባኣዚ ዓይጋ ኔ ታኣም
ኬኤዛይ?» ጌዔኔ።

22 ዬካፓ ሳሙዔኤሌ ሳኣዖኦሌንታ ዓይላሢንታ ዔኪ
ዳልጎ ኬኤፆ ጌልዛዖ ሃይሢታሚ ማዓ ሾኦቺ ሙዖሮ ዴዒ
ዓኣንቴ ዬያቶሲፓ ዑሣ ዓኣዼ ቃራ ቤስካ ዴይሤኔ።

23 ዒማና ሳሙዔኤሌ ካሢንቶ ቤዛ ማዻ ዓሢ
ዔኤላዖ፦ « ‹ዱማሲ ጌሤ› ጌይ ታ ኔኤም ዒንጌ ሜኤሎ
ዓሽኮ ታኣም ዔኪሙኬ» ጌዔኔ፤

24 ዬያሮ ዬይ ዓሢ ቃራ ጉባሲ ዓሽኪ ዔኪ ሙኪ
ሳኣዖኦሌ ቤርታ ጌሤኔ፤ ዒማና ሳሙዔኤሌ ሳኣዖኦሌም፦
«ሃኣዛጌ፤ ሃይ ኔኤምዱማሲጌሢንቴቃራዓሽኪኬ፤ታኣኒ
ዔኤሌ ሾኦጮና ዎላ ኔሙዓንዳጉዲ ታ ጌሤያታሢሮ ሃያ
ሙዔ» ጌዔኔ።
ዬያሮ ዬኖ ኬሎ ሳኣዖኦሌ ሳሙዔኤሌና ዎላሙዒ፥
25 ካኣዦ ቤዛፓ ኬዲ ካታሞ ጌላዛ ሳሙዔኤሌ

ሳኣዖኦሌም ላሆንዶ ቤሲ ፔ ማኣራ ኩቦ ጋሮይዳ
ጊኢጊሺሳዛ ዒዚ ዒኢካ ዎርቄኔ።

ሳሙዔኤሌ ሳኣዖኦሌ ቲሽኪ ካኣታሤሢ
26 ዚሮ ጉቴ ሳሙዔኤሌ ሳኣዖኦሌ ኩቦ ጋራፓ

ዔኤላዖ፦ «ዓካሪ ዔቄ፤ ታ ኔና ዳካዛ ዴንዳኒ» ጌዔኔ፤
ሳኣዖኦሌ ዒማና ላሄ ቤዛፓ ዔቂ ሳሙዔኤሌና ዎላ ጎይፆ
ኬስኬኔ፤

27ዬካፓ ካታሞኮ ጋፒንፆ ሄላዖ ሳሙዔኤሌ ሳኣዖኦሌ
ኮይላ፦ «ኔኤኮ ዓይላሢ ቤርታ ዓኣዻንዳጉዲ ዒዛም
ኬኤዜ» ጋዓዛ፥ ዓይላሢ ቤርታ ዴንዴስካፓ ሳሙዔኤሌ
ሳኣዖኦሌኮራ፦ «ኔ ዻካዔቄ፤ ናንጊና ናንጋ ጎዳጌዔባኣዚ
ኔኤም ታኣኒ ኬኤዛንዳኔ» ጌዔኔ።

10
1ዬካፓ ሳሙዔኤሌ ሪሚቶ ዛይቶ ቲዦ ዓርሦና ጉራኖ

ዔኪ ሳኣዖኦሌኮ ቶኦካ ዋሂ ሄርቄስካፓ፦ «ናንጊና ናንጋ
ጎዳ ዒዛኮ ዴሮ፥ ዒስራዔኤሌኮ ሱኡጌ ማዓንዳጉዲ ኔና
ቲሽኪ ዶኦሜኔ፤ ኔኤኒ ዒዛ ዴሮኮ ሱኡጌ ማዒ ሞርኮ
ኩጫፓ ዔያቶ ዓውሳንዳኔ።

2ሃኖ ኔ ታጊዳፓዱማዺዴንዳኣና ቢኢኒያሜ ዓጮይዳ
ዓኣ ፄልፃሂ ጌይንታ ቤዛ ዓኣ ራኣሄሎዱኡፖ ኮይላ ላምዖ
ዓሲ ኔኤና ካኣማንዳኔ፤ ዬንሢ ዓሶንሢ ኔኤኒ ኮዓ ሃራ
ጴዼያ ማዔሢ፤ ሃሣ ኔኤኮ ዓዴ ሃሮ ዛሎ ማሊፆ ሃሺ
ኔ ዛሎ ሜታዺ፦ ‹ናዓሢ ዛሎ ታ ዎዎይታንዳይ?› ጌይ
ዖኦጫያ ማዔሢ ኔኤም ዔያታ ኬኤዛንዳኔ።

3 ዬካፓ ኔኤኒ ዴንዲ ታኣቦሬይዳ ፔቴ ዼኤፒ
ሚሢስኬይ ዓኣ ቤሲ ሄላንዳኔ፤ ዒኢካ ፆኦሲም ዒንጎ
ባኣዚ ዒንጊ ካኣሽካኒ ቤኤቴኤሌ ዴንዳ ሃይሦ ዓሲ ኔ
ዴንቃንዳኔ፤ ዬንሢዳፓ ፔቴሢ፦ ሃይሦ ዋናናይ ጎቼያ፤
ላምዓሳሢ፦ ሃይሦ ላኣዳኬዴያ፤ ሃይሣሳሢ፦ ዎይኔ ዑሺ
ሉካና ዓርሢ ኬዴያ ማዓንዳኔ፤

4 ዔያታ ኔኤና ዔኤሊንታዖ ካሦንሢዳፓ ላምዖንሢ
ኔኤም ዒንጋንዳኔ፤ ኔኤኒ ዔካንዳያ ኮይሳኔ፤

5 ጊንሣ ሃሣ ኔ ዴንዲ ፒሊስፄኤሜ ዓሶኮ ዖሎ ዓሳ
ዱንኪ ዴዔ፥ ጊቢዓ ጌይንታ ፆኦሲ ጌሜሮ ሙካንዳኔ፤
ዬካፓ ካታሜሎ ጌሎ ካሮ ኔ ሄላኣና ፆኦሲም ጌሜሮይዳ
ዒንጎ ባኮ ዒንጊ ማዒ ሙካ ፆኦሲ ማሊፆ ኬኤዛ ዓሳ
ቡኪንቲ ዓኣያ ኔ ዴንቃንዳኔ፤ ዔያታ ጎኦላንታ ሹሉንጎንታ
ፔቴ ሻሺና ዴንሦ ጎኦሎንታ ዋርቂ ዋርቂ ካራቤያ ባዒ
ባዒ ፆኦሲ ቦንቾምዓይናዻንቴ፤ ሃሣ ፔኤኮዑኡዞዼጊዲ
ፆኦሲ ማሊሢኬኤዛንቴ ኔሙካንዳኔ።

6 ዒማና ኔ ዔሩዋንቴ ፆኦሲኮ ዓያና ዎልቄና ኔጊዳ
ኬዳንዳኔ፤ ዬካፓ ዔያቶና ዎላ ኔ ፆኦሲ ማሊሢ ኬኤዚሢ
ዓርቃንዳኔ፤ ዱማ ዓሲያ ማዒ ኔ ላኣሚንታንዳኔ፤

7 ዬንሢ ማላቶንሢ ቢያ ኩማኣና ፆኦሲ ኔኤና ዎላ
ዓኣሢሮ ኔ ማዻኒ ኮይሳ ባኮ ቢያ ማማዼ፤

8 ፆኦሲም ሚቺ ዒንጎ ባኮንታ ፔቱሞና ዒንጎ ባኮዋ
ዒንጋኒ ኔኤና ታ ካኣማንዳ ቤዞ፥ ጌልጌላ ቤርታ ታኣኮ
ዴንዴ፤ታኣኒሙኪኔዎዎዳንዳቴያኬኤዛንዳያሄላንዳኣና
ላንካይ ኬሊዒኢካ ዴዔ» ጌዔኔ።

9 ዬማና ሳኣዖኦሌ ሳሙዔኤሌፓ ዱማዺ ዴንዳኣና
ፆኦሲ ሳኣዖኦሌ ላኣሚ ሜሌ ዓሲ ማሄኔ፤ ሳሙዔኤሌ
ዒዛምማላታ ማሂ ኬኤዜ ባካ ቢያ ዬኖ ኬሎ ኩሜኔ፤

10ሳኣዖኦሌንታ ዓይላሢንታ ጊቢዓ ሄላዛ ፆኦሲማሊፆ
ኬኤዛ ዓሳ ቡኪ ዓኣዖ ሳኣዖኦሌና ካኣሜኔ፤ ዒማና
ዔርቲባኣንቴ ፆኦሲኮ ዓያና ዎልቄና ሳኣዖኦሌይዳ ኬዴም
ዔያቶና ዎላ ፆኦሲ ማሊሢኬኤዚሢ ዓርቄኔ።

11ዬያሮዬያኮቤርታሳኣዖኦሌዔራዓሳዬያዒማዻሢ
ዛጋዖ፦ «ቂኢሴ ናኣዚ ዎዎይቴይ? ሳኣዖኦሌያ ፆኦሲ
ማሊፆ ኬኤዛ ዓሶ ማዒያ?» ጌይ ዎሊ ኮይላ ዖኦጬኔ።

12 ዒኢካ ናንጋ ፔቴ ዓሲስኬይ፦ «ሃኣቶ ሃንጎዋቶ፥
ፆኦሲ ማሊፆ ኬኤዛ ዓሶ ዛላ ዎዚዳዖ? ዔያቶኮ ዓዶንሢ
ዖናንሢዳዖ?» ጌይ ዖኦጬኔ፤ «ሳኣዖኦሌያ ፆኦሲ ማሊፆ
ኬኤዛ ዓሶ ማዒናኣኮዳ?» ጌይንታ ኮኦኪንሦ ሃይሳ
ዬያይዳፓ ዔቄያናኬ።

13ሳኣዖኦሌ ፆኦሲማሊፆኬኤዚጋፔስካፓጌሜራዓኣ
ፆኦሲም ዒንጎ ባኮ ዒንጎ ቤዞ ኬስኬኔ።

14 ዒማና ሳኣዖኦሌኮ ማዔ ሳኣዖኦሌንታ ዓይላሢንታ
ዴንቃዖ፦ «ዒንሢ ዓንካፓሙካይ?» ጌይ ዖኦጬኔ።
ሳኣዖኦሌ ማሃዖ፦ «ሃሬ ኑ ኮዓኒ ዴንዴዖ ዴንቃኒ

ዳንዳዒባኣሢሮ ሳሙዔኤሌ ዖኦጫኒ ኑ ጌሌኔ» ጌዔኔ።
10:12 1ሳሙ. 19፡23-24።

15ማዓሢዒማና፦ «ዒዚዒንሢምዎዚጌዔይ?» ጌይ
ዖኦጬኔ።

16 ሳኣዖኦሌ ማሃዖ፦ «ሃራ ጴዼሢ ኑም ዒ ኬኤዜኔ»
ጌዔኔ፤ ጋዓንቴ ካኣቲ ማዒ ዶኦሚንቴያ ማዒፆ
ሳሙዔኤሌኬኤዜሢማዖም ዒኬኤዚባኣሴ።

ሳኣዖኦሌኮ ካኣቱማ ፔጋሲ ኬኤዚንቴሢ
17ዴራናንጊና ናንጋ ጎዳቤርታሚፂጳይዳቡካንዳጉዲ

ሳሙዔኤሌ ዔኤሌኔ።
18 ዒኢካ ዒዚ ዴሮም፦ «ናንጊና ናንጋ ጎዳ ማዔ

ዒስራዔኤሌ ፆኦዛሢ ሂዚ ጋዓኔ፤ ‹ታ ዒንሢ ጊብፄ
ዓጫፓ ኬሴኔ፤ ጊብፄ ዓሶንታ ሜሌ ዒንሢ ሄርቂ ዎይሣ
ካኣቶንታይዳፓ ዓውሲ ታ ዒንሢ ኬሴኔ፤

19 ሃሢ ዒንሢ ጋዓንቴ ሜቶይዳፓ ዒንሢ ዓውሴ
ፆኦዛሢ ቦሂ ኑም ሃሢ ኔኤሮ ካኣቲ ካኣታሴ! ጌዔኔ። ዬያሮ
ሃሢ ዒንሢኮ ፃጶና ቶኦኮና ፓቂንቲ ፓቂንቲ ናንጊና ናንጋ
ጎዳ ቤርቶ ሺኢኩዋቴ› » ጌዔኔ።

20 ዬካፓ ሳሙዔኤሌ ፔቴ ፔቴ ፃጳ ቤርቲም ቤርቲም
ኬስካንዳጉዲ ማሃዛ ናንጊና ናንጋ ጎዳ ቢኢኒያሜ ፃጶ
ዶኦሬኔ፤

21 ሄሊሳዖ ሳሙዔኤሌ ቢኢኒያሜ ፃጶ ማኣሮ ዓሳ
ጉቤ ቤርቲምኬስካንዳጉዲማሃዛ ዬያቶ ባኣካፓ ማፂሬ
ማኣሮ ዓሳ ዶኦሪንቴኔ፤ ጊንሣ ሃሣ ማፂሬ ማኣሮ ዓሶኮ
ዓቲንቃ ቤርቲም ኬስካንዳጉዲ ማሃዛ ዬያቶ ባኣካፓ
ቂኢሴ ናኣዚ፥ ሳኣዖኦሌ ዶኦሪንቴኔ፤ ዔያታ ዬማና ዒዛ
ኮዓዖ ዴንቃኒ ዳንዳዒባኣሴ፤

22 ዬያሮ ዔያታ፦ «ዬይ ዓሢ ሃይካ ሙኪያ?» ጌይ
ናንጊና ናንጋ ጎዳ ዖኦጬኔ።
ናንጊና ናንጋ ጎዳማሃዖ፦ «ሳኣዖኦሌ ዬይሾሜሆባኣካ

ጌሊ ዓኣሺንቲ ዓኣኔ» ጌዔኔ።
23 ዬያሮ ዔያታ ዑኬና ዴንዲ ዓኣሺንቴ ቤዛፓ ዒዛ

ኬሲ ዔኪ ዴሮ ኮይላሙካዛ ዴራ ሳኣዖኦሌ ዔጶና ቢያፓ
ባሼ ማዔሢ ዛጌኔ፤

24 ሳሙዔኤሌ ዒማና ዴሮም፦ «ናንጊና ናንጋ ጎዳ
ዶኦሬ ዓሢ ሃይሾ ሃያኬ! ኑ ባኣካፓ ዒዛና ቤቃይ ባኣሴ»
ጌዔኔ።
ዬካፓ ዴራ ቢያ ዑኡዞ ፔኤኮ ዼጊዲ፦ «ካኣቲ ሚርጌ

ሌዔ ናንጎንጎ!» ጌዔኔ።
25 ዴራ ካኣቶም ማዻኒ ኮይሳ ዎጌና ዳምቤና

ሳሙዔኤሌኬኤዚ፥ ዬያማፃኣፔይዳኣ ፃኣፒ ናንጊና ናንጋ
ጎዳ ቤርታ ጌሤኔ፤ ዬካፓ ዴሮ ቢያ ፔ ማኣሪ ማኣሪ ዳካዛ፥

26 ሳኣዖኦሌያ ጊቢዓይዳ ዓኣ ፔ ማኣሪ ማዒ ዴንዴኔ፤
ዒዛ ጊንፆ ዴንዳንዳጉዲ ፆኦሲ ማሊሴምዔቄ ዶዲ ዶዲ
ዖልዚ ዓሲ ዒዛና ዴንዴኔ።

27 ጋዓንቴ ፔቴ ፔቴ ፓሡዋ ማሊሢ ዓርቄ ዓሲ፦
«ሃያጉዴዓሲኑናዎይቲዓውሳይ?» ጌይዒዛቦሂፔቴታዖ
ዒንጎ ባኣዚዒዛምዒንጊባኣሴ፤ ሳኣዖኦሌ ጋዓንቴዔኤቢ
ጌይባኣሴ።

11
ሳኣዖኦሌ ዓሞኦኔ ዓሶ ዖሎና ባሼሢ

1 ፔቴ ዓጊኒኮ ጊንፃ ዓሞኦኔ ዓጮ ካኣቲ፥ ናዖሴ
ጌሌዓዴይዳ ዓኣ ያቤሼ ካታሞ ዖሊ ዓርቃኒ ዖልዚ ዓሲና
ማንጌኔ፤ ዬያሮ ያቤሼ ዓሳ ናዖሴ ኮራ፦ «ኑ ኔኤና ዎላ
ጊኢጊ ናንጋኒጫኣቃንዳኔ፤ ኑኡኒ ኔኤኮ ዓይሌማዓንዳኔ»
ጌዔኔ።

2 ናዖሴ ማሃዖ፦ «ታ ዒንሢና ዎላ ጫኣቃኒ ዳንዳዓሢ
ፔቴባኣዚዒንሢዔኤዔቴኬ፤ዬናዓይጎዳይጌዔቴዒንሢ

ፔቴ ፔቴሢኮ ሚዛቆ ዓኣፖ ታኣኒ ዋቂ ኬሲ ዒስራዔኤሌ
ዓሶ ጋፒንሢ ቦርሲሳንዳኔ» ጌዔኔ።

3ዒማና ያቤሼዓጮሱኡጋ፦ «ዒስራዔኤሌዓጮጉቤ
ኪኢታ ዓሲ ኑ ዳካንዳጉዲ ላንካይ ኬሊ ኑም ዒንጌ፤
ኑና ዓውሳንዳ ዓሲ ባይቄቴ ኔኤም ኑ ኩጮ ዒንጋንዳኔ»
ጌዔኔ።

4ዔያታዳኬኪኢቶዓሶንሢሳኣዖኦሌዓኣቤዞ፥ ጊቢዓ
ሙካዖ ሃይሶኬኤዛዛዴራቢያ ካራ ባይዚዒላቲና ዬኤፒ
ዓርቄኔ።

5ሳኣዖኦሌዒማናዋኣፃጌማይዒሺፔኤኮጎዣፓማዒ
ሙካኔ፤ ዒዚ ዬያ ዋይዛዖ፦ «ሃይ ዓይጎዳይ? ዓሳ ቢያ
ዓይጎሮዬኤካይ?» ጌይዖኦጫዛ፥ ያቤሼፓሙኬዓሳጌዔ
ባኮ ዒዛም ዓሳ ኬኤዜኔ።

6ሳኣዖኦሌ ዬያ ዋይዛዛ ፆኦሲኮ ዓያና ዎልቄና ዒዛይዳ
ኬዴኔ፤ ሃሣ ሚርጌና ዒ ዻጋዼኔ።

7 ዬካፓ ዋኣፆ ጌማቶንሢ ሹኪ ዓሽኮ ዺቢ ቤሲ ቲቂ
ቲቂ ፓቄኔ፤ ዬያ ዓሽኮ ዔኪ፦ «ሳኣዖኦሌና ሳሙዔኤሌና
ጊንፆ ዖልዚሮኬስኩዋዓሲዓኣቴዬኖዓሶኮጌማታሃማዺ
ቲቂንታንዳሢ ዔሩዋቴ!» ጌይ ኪኢታ ዓሲ ዒስራዔኤሌ
ዓጮቢያ ዳኬኔ።
ዬያሮ ዒስራዔኤሌ ዓሳ ቢያ ናንጊና ናንጋ ጎዳሢ

ዒጊጪ ፔቴ ዓሲያ ዓቱዋዖ ቢያ ኬስኬኔ።
8ሳኣዖኦሌዔያቶቤዜቄጌይንታቤዛቡኩሳዛዔያቶኮ

ፓይዳ፦ ዒስራዔኤሌፓ ሙኬ ዓሶኮ ሃይሦ ፄኤታ ሺያ፤
ዪሁዳይዳፓሙኬ ዓሳ ሃይሢታሚ ሺያኬ።

9 ዬካፓ ዔያታ ያቤሼፓ ሙኬ ኪኢቶ ዓሶም፦ «ዚሮ
ዓባ ሳዛ ሄላንዳሢኮ ቤርታ ኑ ሙኪ ዔያቶ ዓውሳንዳሢ
ዒንሢኮ ዴሮም ኬኤዙዋቴ» ጌዔኔ። ዬንሢ ኪኢቶ
ዓሶንሢ ዴንዲ ያቤሼ ዴሮም ኬኤዛዛ ዔያታ ሚርጌና
ዎዛዼኔ።

10 ዬያሮ ያቤሼ ዓሳ ዓሞኦኔ ዓሶም፦ «ዚሮ ኩጮ ኑ
ዒንሢምዒንጋንዳኔ፤ ዒንሢ ኑጊዳ ኮዔ ባኣዚ ማዹዋቴ»
ጌዔኔ።

11ዚሮጉቴሎዓማሳኣዖኦሌዔቂፖኦሊሶ ሃይሦቤሲ
ፓቄኔ፤ዬያይዴስካፓዴንዲዓሞኦኔዓሶጉርዶጌሊዖልዚ
ዓርቄኔ፥ ዓባ ዴንዲ ሳዛ ሄላንዳኣና ዓሞኦኔ ዓሶፓ ሚርጌ
ዓሲ ዎዼኔ፤ ሃይባፓ ቶሌ ዓሳ ላምዖ ዓሲታዎ ዎላ ማዓኒ
ዳንዳዑዋ ጎይሢ ጳሽኪ ፑኒ ፑኒ ዴንዴኔ።

12 ዒማና ዒስራዔኤሌ ዓሳ ሳሙዔኤሌ ኮይላ፦ «
‹ሳኣዖኦሌ ኑ ዑፃ ካኣታዾፓ› ጌዔ ዓሳ ዖናንሢዳይ? ዔያቶ
ኑም ዓኣሢ ዒንጌ ኑ ዎዻንዳኔ!» ጌዔኔ።

13ሳኣዖኦሌ ጋዓንቴ፦ «ናንጊና ናንጋ ጎዳ ዒስራዔኤሌ
ዓሶ ሃናኣ ኬሎይዳ ዓውሴሢሮ ዓይጎ ዓሲያ ዎዺንታንዳያ
ኮይሱዋሴ» ጌዔኔ።

14 ዬካፓ ሳሙዔኤሌ ዴሮም፦ «ቢያሢ ኑ ጌልጌላ
ዓኣዺ ሳኣዖኦሌ ኑኡኮ ካኣቲ ማዔሢ ላሚ ሃሣ ፔጋሲ ኑ
ዔርዞም» ጌዔኔ።

15 ዬያሮ ቢያሢ ጌልጌላ ዴንዲ ዒኢካ ናንጊና ናንጋ
ጎዳም ዱማዼ ቤዞይዳ ሳኣዖኦሌ ካኣቲ ማዔሢ ዔርዜኔ፤
ዒኢካ ናንጊና ናንጋ ጎዳም ፔቱሞና ዒንጎ ባኣዚሺኢሼኔ፤
ሳኣዖኦሌንታዒስራዔኤሌዴሮቢያሢንታዬኖ ቦንቾኬሎ
ዼኤፒ ዎዛና ቦንቼኔ።

12
ሳሙዔኤሌ ዔልቃሜ ዔልቃሞ

1 ዬካፓ ሳሙዔኤሌ ዒስራዔኤሌ ዴሮም፦ «ዒንሢኮ
ዖኦጪፆ ቢያ ታ ዔኪ ካኣቲ ዒንሢም ካኣታሤኔ፤

2 ዓካሪ ዒንሢ ዔኪ ዓኣዻንዳ ካኣቲ ዒንሢ ዴንቄኔ፤
ጋዓንቴ ታኣኒ ማይ ጋርቼኔ፤ ታኣኮ ናኣታ ዒንሢና ዎላ
ዓኣኔ፤ ታኣኒ ዼጋቶፓ ዓርቃዖ ዒንሢኮ ሱኡጌ ማዒ ሃኖ
ሄሌኔ።

3 ሃይሾ ታ ዒንሢኮ ቤርታ ዓኣኔ፤ ናንጊና ናንጋ
ጎዳንታ ዒዚ ቲሽኪ ካኣታሴ ካኣታሢንታ ቤርታ ታ ዑፃ
ማርካዹዋቴ፤ ዖ ጌማይንታ ዖ ሃሬንታ ታ ዔኬይ? ዖና
ታ ማልቴይ? ዖና ታ ሄርቄይ? ሃሣ ጌኤዞ ዎቢሺ ዎጋኒ
ዖጊዳፓ ዴሚና ዔኮ ሚኢሼ ታ ዔኬይ? ዬንሢ ባኮ
ቢያሢፓ ፔቴ ባኣዚታዖ ማዺ ዔኬ ባኣዚ ዓኣቴ ማሃኒ ታ
ጊኢጌያኬ» ጌዔኔ።

4 ዴራ ዒማና፦ «ፔቴታዖ ኔ ማልቲባኣሴ፤ ዖናኣ ኔ
ሄርቂባኣሴ፤ ዓይጎ ዓሲዳፓኣ ኔ ዔኬ ባኣዚ ባኣሴ»
ጌዔኔ።

5 ሳሙዔኤሌ ማሃዖ፦ «ማይ ታኣኒ ሃኖ ዒንሢ ቤርታ
ጌኤሺ ማዔሢኮ ናንጊና ናንጋ ጎዳንታ ዒዚ ዶኦሬ
ካኣታሢንታ ማርኮኬ» ጌዔኔ።
ዬያሮ ዴራ፦ «ሂዮ! ናንጊና ናንጋ ጎዳ ኑኡኮማርካኬ!»

ጌዔኔ።
6 ሳሙዔኤሌ ኬኤዛዖ፦ «ሙሴንታ ዓኣሮኔንታ

ዶኦሬሢ፥ ዒንሢኮዋ ቤርታኣ ዓዶንሢ ጊብፄ ዓጫፓ
ኬሴሢ ናንጊና ናንጋ ጎዳኬ፤

7ሃሢዓካሪዒንሢዓኣቤዛዔቁዋቴ፤ዒንሢኮቤርታኣ
ዓዶንሢንታ ዒንሢንታ ዓውሳኒ ናንጊና ናንጋ ጎዳ ማዼ
ዲቃሢ ሄርሺሳ ባኮ ቢያ ጶቂሢ ጶቂሢ ናንጊና ናንጋ ጎዳ
ቤርታ ታ ዒንሢ ሞኦታንዳኔ፤

8 ያይቆኦቤ ፔማኣሮ ዓሶና ጊብፄ ኬዲዒኢካ ናንጋኣና
ጊብፄ ዓሳ ዔያቶ ሄርቂ ዎይሤኔ፤ ዬያሮ ዒንሢኮ ቤርታኣ
ዓዶንሢናንጊና ናንጋ ጎዳማኣዳንዳጉዲዒዛምዒላቴኔ፤
ዒማናዒዚሙሴናዓኣሮኔናዔያቶምዳኬኔ፤ዬያታጊብፄ
ዓጫፓ ዔያቶ ዔኪ ኬሲ ሃኖ ዓጬሎይዳ ናንጋንዳጉዲ
ማሄኔ፤

9 ጋዓንቴ ዴራ ናንጊና ናንጋ ጎዳ ማዔ ዔያቶኮ ፆኦዛሢ
ዋሌኔ፤ ዬያሮ ናንጊና ናንጋ ጎዳ ፒሊስፄኤሜ ዓሶና
ሞዓኣቤ ካኣቲናም፤ ዬያጉዲ ሃሣ ሃፆሬ ካታሞኮ ፖኦሊሶ
ዓይሣሢ፥ ሲሳሬም ዒንሢኮ ቤርታኣ ዓዶንሢ ዓኣሢ
ዒንጌኔ፤ ዬያሮ ዔያታ ዒስራዔኤሌ ዓሶ ዖሊ ባሼኔ።

10 ዬካፓ ዔያታ፦ ‹ኑኡኒ ኔና ሃሺ ባዓኣሌና ዓስታሮቴና
ካኣሽኪ ዻቤኔ፤ ሃሢ ኑ ሞርኮ ኩጫፓ ኑና ዓውሴ፤ ኑ ኔና
ካኣሽካንዳኔ!› ጌይ ናንጊና ናንጋ ጎዳ ባንሢ ዒላቴኔ።

11 ናንጊና ናንጋ ጎዳ ቤርታዺ ጌዲዎኔ፤ ዬካፓ ባርቄና
ዮፕታኣሄና፤ ጋፒንፆይዳ ታና ዳኬኔ፤ ኑኡኒ ፔቴ ፔቴሢ
ዒንሢዒንሢኮሞርኮኩጫፓቶሊሲዓውሲ፥ኮሺዒንሢ
ናንጋንዳጉዲ ኑ ማሄኔ፤

12 ዒንሢ ጋዓንቴ ዓሞኦኔ ካኣቲ ናዖሴ ዒንሢ ዖላኒ
ዔቃኣና ዛጋዖ ዒንሢኮ ካኣታሢ ማዔ ናንጊና ናንጋ ጎዳ
ዒፂ ሃሺ፦ ‹ኑና ዎይሣንዳ ካኣቲ ኑም ካኣታሴ› ጌይ ታና
ዖኦጬኔ።

13 «ዓካሪ ሃይሾ ዒንሢ ዶኦሬ ካኣቲ ዒንሢ ዖኦጬ
ጎይፆና ናንጊና ናንጋ ጎዳ ዒንሢምዒንጌኔ፤

14 ናንጊና ናንጋ ጎዳ ማዔ ዒንሢኮ ፆኦዛሢ ቦንቺ ዒዛ
ዒንሢ ካኣሽኬቴ፥ ዒዚ ኬኤዛ ባኮ ዋይዚ ዓይሢፆዋ
ዒንሢ ዒዛኮ ካፔቴ፥ ዒንሢንታ ዒንሢኮ ካኣታሢንታ ዒ
ጋዓ ጎይፆ ሃንቴቴ ቢያ ባኣዚ ዒንሢም ጊኢጋንዳኔ፤

15ጋዓንቴ ናንጊና ናንጋ ጎዳ ጋዓ ባኮዒንሢዋይዙዋያ፤
ሃሣ ዓይሢፆዋ ካፒ ኩንሡዋያ ማዔቴ ዒ ፔኤሮ ዒንሢና
ዒንሢኮ ካኣታሢናይዳ ሞርኬ ማዒ ዔቃንዳኔ፤

16 ዬያሮ ሃሢ ዒንሢ ዓኣ ቤዞማካ ዔቁዋቴ፤ ናንጊና
ናንጋ ጎዳ ዒንሢኮ ቤርታ ፔ ዎልቄና ማዻ ዓኪ ባኣዚ
ማዻሢዒንሢ ዛጋንዳኔ፤

17 ሃሢ ዒንሢ ዔራሢጉዲ ሳዓ ዖጎሢኬ፤ ጋዓንቴ
ታኣኒ ናንጊና ናንጋ ጎዳ ሺኢቃንዳኔ፤ ዒዚ ሳዖ ጉጉንሢሲ
ዒርዚ ዋርቂሳንዳኔ፤ ዬይ ያዺ ማዓዛ ካኣቲ ዒንሢ
ካኣታሳንዳጉዲ ዖኦጪፆና ዻቢንቲ፥ ናንጊና ናንጋ ጎዳ
ዖዪሴያ ማዔሢዒንሢ ጎናሲ ዔራንዳኔ» ጌዔኔ።

18 ዬማ ጋዓዖ ሳሙዔኤሌ ሺኢቃዛ ናንጊና ናንጋ ጎዳ
ዒማ ኬሎና ጉጉንሢሲ ዒርዚ ዋርቂሴኔ፤ ዬያሮ ዴራ
ናንጊና ናንጋ ጎዳንታ ሳሙዔኤሌያኣ ኮሺ ዒጊጪ፥

19 ሳሙዔኤሌ ኮራ፦ «ኑ ሃይቁዋጉዲ ሃዳራ ናንጊና
ናንጋ ጎዳ ማዔ ኔኤኮ ፆኦዛሢ ኑምሺኢቄ፤ ሜሌ ጎሞቢያ
ኑ ማዼሢ ዓኣንቴ ካኣቲ ኑም ካኣታሳንዳጉዲ ዖኦጪፆና ኑ
ዻቤሢ ዓካሪ ኑኡም ዔርቴኔ» ጌዔኔ።

20 ሳሙዔኤሌ ዔያቶም፦ «ዶዱዋቴ፥ ዒጊጪፖቴ፤
ዬያጉዴ ፑርታ ባኣዚ ዒንሢ ማዼያ ማዔያታቴያ ጉቤ
ዒናፓ ዒዛ ካኣሽኩዋቴ፤ ናንጊና ናንጋ ጎዳ ሃሺ ሜሌ
ካኣሺ ባንሢ ዛጊፖቴ።

21 ፓሣ ባኣዚባኣ ሜሌ ፆኦዞ ካኣሽኪፖቴ፤ ዔያታ
ዒንሢማኣዳኒና ዓውሳኒያ ዳንዳዑዋሴ፤

22 ናንጊና ናንጋ ጎዳ ዒዛ ዴሬ ዒንሢ ማዓንዳጉዲ
ናሽኬሢሮ ፔኤኮ ዼኤፖ ሱንፆሮ ጌይ ዒንሢ፥ ዒዛኮ ዴሮ
ዒ ሃሻዓኬ።

23 ታኣኒ ዒንሢ ኮሺና ፒዜ ማዔ ባኣዚና
ዔርዛንዳፓዓቴም ዒንሢም ሺኢቂፆ ሃሺ ናንጊና ናንጋ
ጎዳም ጌኤታዺሢ ታኣፓ ሃኮም።

24ዒንሢ ጋዓንቴ ናንጊና ናንጋ ጎዳ ዒጊጩዋቴ፤ ጉቤ
ዒናፓ ጉሙርቂንቲ ዒዛ ካኣሽኩዋቴ፤ ዒንሢም ዒ ማዼ
ዼኤፖ ዼኤፖ ባኮ ዋሊፖቴ።

25 ፑርታ ማዺሢና ዒንሢ ዶዴቴ ዒንሢንታ ዒንሢኮ
ካኣቲንታ ባይቃንዳኣኬ» ጌዔኔ።

13
ሳሙዔኤሌ ሳኣዖኦሌ ጎሬሢ

1ሳኣዖኦሌካኣታዻኣናሌዓዒዛኮ ሃይሢታሚኬ፤ዒዚ
ካኣታዼንቴ ላምዓሳ ሌዖና፥

2 ሳኣዖኦሌ ዒስራዔኤሌ ዓሶፓ ሃይሦ ሺያ ዓሲ
ዶኦሪ ኬሲ፥ ዬያቶይዳፓ ላምዖ ሺያ ዓሲ ሚክማሴና
ቤኤቴኤሌናይዳ ዓኣ ጌሜራዻ ዓጮይዳ ዒዛና ዎላ
ማዓንዳጉዲ ማሄኔ፤ ሃንጎ ፔቴ ሺዮ ዓሶ ዒዛኮ ናኣዚ፥
ዮናታኣኔና ዎላ ቢኢኒያሜ ፃጶ ዓጮይዳ ዓኣ ጊቢዓ
ጌይንታ ጌሜራዻ ዓጮ ዳኬኔ፤ ዬካፓ ዓቴ ዓሶ ጋዓንቴ
ማኣሪ ማኣሪ ማሂ ዳኬኔ።

3 ዮናታኣኔ ዒማና ጌባዒ ጌይንታ ቤዛ ፒሊስፄኤሜ
ዓሶ ዖሌኔ፤ ዬያ ፒሊስፄኤሜ ዓሳ ቢያሢ ዋይዜኔ፤ ዬያሮ
ሳኣዖኦሌኪኢታዓሲዔብሬዓሶዓጮቢያይዳዛዬዋርቂ
ዖሎሮ ዓሶ ዔኤላንጉዲ ዳኬኔ።

4 ሳኣዖኦሌ ፒሊስፄኤሜ ዓሶ ጌባዒዳ ዖሊ ባሼሢ
ዬና ኪኢቶ ዓሳ ዒስራዔኤሌ ዓሶም ኬኤዜኔ፤ ዬያሮ
ፒሊስፄኤሜዓሳዒስራዔኤሌዓሶዒፃሢያዒስራዔኤሌ

12:6ኬሲ. ማፃ 6፡26። 12:8ኬሲ. ማፃ 2፡23። 12:9ሱኡጎ. ማፃ 3፡12፤ 4፡2፤ 13፡1። 12:10ሱኡጎ. ማፃ 10፡10-15። 12:11 1ሳሙ.
3፡20፤ ሱኡጎ. ማፃ 4፡6፤ 7፡1፤ 11፡29። 12:12 1ሳሙ. 8፡19።

ዓሳ ዔሪ፥ ሳኣዖኦሌና ዎላ ዖሎሮ ኬስካያ ማዔሢዔርዛኒ
ጌልጌላይዳ ቡኬኔ።

5ዬካፓ ፒሊስፄኤሜ ዓሳ ዒስራዔኤሌ ዓሶ ዖላኒ ዎላ
ቡኬኔ፤ ዔያቶኮ ሃይሢታሚሺያ ሳርጌላ ዖይታ፤ ላሆ ሺያ
ፓራሢና ዖላ ዓሲ ዓኣያማዓዛዔያቶኮሚርጉማባዚዓቺ
ማኣሻላጉዴያኬ፤ ዔያታ ዒማና ዴንዲ ቤትዓዌኔ ጌይንታ
ቤዞኮ ዓባ ኬስካ ዛሎና ሚክማሴ ጌይንታ ቤዞይዳ
ዋርዲ ዴዔኔ።

6ዒስራዔኤሌ ዓሳ ዔባ ዒጊቻያ ማዔሢ ዴንቄኔ፤ ሃሣ
ዔያቶኮ ዖሎ ዓሳኣ ዲቃቴሢ ዔራዖ፦ ዴኔ ባኣካ፥ ዓንጊሢ
ዓኣ ካይካ፥ ላሎ ሹዎ ባኣካ፥ ዬያጉዲ ሃሣ ዛሬና ዴኔ
ዔቴናይዳ ጌሊ ጌሊ ዓኣሺንቴኔ፤

7 ዓቴ ዓሳ ዮርዳኖሴ ዎሮና ፒንቂ ጋኣዴና ጌሌዓዴና
ዓጮ ዴንዴኔ።
ሳኣዖኦሌ ጋዓንቴ ዓሳ ዬያይዳኣና ጌልጌላይዳ

ዴዴዔኔ፤ ዒዛና ዎላ ዓኣ ዖሎ ዓሳ ዒጊጪ ዒማና
ጎጎጋይቃኔ።

8 ሳኣዖኦሌ ሳሙዔኤሌ ዒዛ ዓይሤ ጎይፆማ ላንካይ
ኬሊ ሄላንዳኣና ሳሙዔኤሌ ካፒ ካፒ ዒኢካ ዴዔኔ፤
ሳሙዔኤሌ ጋዓንቴ ዬያ ሄላንዳኣና ጌልጌላ ሙኪባኣሴ፤
ዬያሮ ሳኣዖኦሌና ዓኣ ዓሳዒዛ ሃሺ ሃሺዴንዲሢዓርቄኔ።

9 ያዺ ማዔሢሮ ሳኣዖኦሌ ዴሮ፦ «ሚቺ ዒንጎ
ዒንጊፆንታ ፔቱሞና ዒንጎ ዒንጊፆዋ ዔኪ ዬዑዋቴ» ጌይ
ዓይሢ ዔኪ ሺኢሻዖ ሚቺ ዒንጎ ዒንጊፆ ናንጊና ናንጋ
ጎዳም ሺኢሼኔ።

10 ዬያ ዒንጊፆ ዳምቦ ዒ ማዺ ኩኩንሣማና
ሳሙዔኤሌሙካዛ፥ሳኣዖኦሌኬስኪጎይሣዒዛዔኬኔ።

11 ሳሙዔኤሌ ጋዓንቴ፦ «ኔ ዓይጎ ማዼይ?» ጌይ
ዖኦጬኔ።
ሳኣዖኦሌማሃዖ፦ «ኔኤኒጌዔዎዶናሙኪባኣሴ፤ዴራኣ

ታ ኮይላፓ ታና ሃሺ ሃሺዴንዲ ጋፓሢሮ ሃሣ ፒሊስፄኤሜ
ዓሳሙኪሚክማሴይዳ ዋርዲ ዴዔሢሮ፥

12ታኣኒ፦ ‹ፒሊስፄኤሜዓሳሃጊታጌልጌላይዳዓኣንቴ
ታና ዖላኒኬ፥ ታኣኒ ናንጊና ናንጋ ጎዳ ታና ማኣዳንዳጉዲ
ዒዛሺኢቂባኣሴ› ጌይማሊኬ፤ ናንጊና ናንጋ ጎዳምዒንጎ
ባኮዋ ዒንጋኒ ታና ኮይሳሢ ታ ዔሬኔ» ጌዔኔ።

13 ሳሙዔኤሌ ዒዛም፦ «ዬይ ቦኦዙሞ ማዾኬ፤
ናንጊና ናንጋ ጎዳ ማዔ ኔኤኮ ፆኦዛሢ ኔኤም ዓይሤ
ዓይሢፆ ኔ ኩንሢባኣሴ፤ ዓይሢፆ ኔ ማዺ ኩንሤያ
ማዔቴ ኔኤና ኔ ዜርፆና ዒስራዔኤሌ ዓሶ ዑፃ ናንጊና
ካኣታዻንዳጉዲ ሃኖ ኔኤኮ ካኣቱሞ ናንጊና ናንጋ ጎዳ
ዶዲሻንዳያታንቴኬ፤

14ሃሢ ጋዓንቴ ሃይፓ ሴካ ኔ ካኣታዺዴዓዓኬ፤ ናንጊና
ናንጋ ጎዳ ዒ ናሽኬ ዓሲ ዶኦሬኔ፤ ናንጊና ናንጋ ጎዳ ኔና
ዓይሤ ዓይሢፆ ኔኤኒ ካፒባኣሢሮ ዬያ ዓሢዒዚ ፔ ዴሮኮ
ሱኡጌ ማዓንዳጉዲ ቲሽኪ ዶኦሜኔ» ጌዔኔ።

ዒስራዔኤሌ ዓሳ ዖሎሮ ጊኢጊንቴሢ
15 ዒማና ሳሙዔኤሌ ጌልጌላፓ ዴንዴኔ፤ ሳኣዖኦሌያ

ፔኤኮ ዖሎ ዖላ ዓሶ ባኣኮ ዴንዳዛ ዓቴ ዓሳ ዒዛ ጊንፆ
ዓኣዼኔ፤ ዔያታ ጌልጌላፓ ዔቂ ቢኢኒያሜ ዓጮይዳ ዓኣ
ጊቢዓ ዴንዴኔ፤ ዒኢካ ሳኣዖኦሌ ፔኤኮ ፖኦሊሶ ፓይዳንቴ
ሚርጉማ ላሆ ፄኤታ ማዔኔ፤

16 ሳኣዖኦሌንታ ዒዛኮ ናኣዚ ዮናታኣኔንታ ዖሎ ዖላ
ዓሶንታ ቢኢኒያሜ ዓጫ ጌባዒይዳ ዋርዲ ዴዔኔ፤
ጋዓንቴ ፒሊስፄኤሜ ዓሶኮ ዖሎ ዓሳ ዋርዲ ዓኣሢ
ሚክማሴይዳኬ።

17 ዒማና ፒሊስፄኤሜ ዓሶኮ ዖሎ ዓሳ ሃይሦ ቤሲ
ፓቂንቲ ዖሎዓርቃኒ ዋርዲዮቤዛፓኬስኬኔ፤ ዬያቶፓ ፔቴ
ቤዛ ፓቆና ዓሳ ሹዓሌ ዓጮይዳ ዓኣ ዖፕራ ባንሢዴንዴኔ፤

18ላምዓሳቤዛፓቆና ዓሳቤትሆሮኔ ዴንዳዛ፥ ሃይሣሲ
ፓቆና ዓሳ ፄቦዒሜ ዶኦጮና ዓሲ ናንጉዋ ዳውሎኮ ሆታ
ዓኣ ዛጶ ባንሢ ዴንዴኔ።

19 ዔብሬ ዓሳ ጬንቻ ዓፓሮንታ ዎርሢንታ
ዹውዋጉዲፒሊስፄኤሜዓሳዔያቶላኣጋሢሮዬኖዎዶና
ዒስራዔኤሌ ዓሶ ባኣካ ዓንጊ ዹዓ ጊታ ባኣሴ፤

20 ዬያሮ ዒስራዔኤሌ ዓሳ ፔኤኮ ማራሻ፥ ባላሻ፥
ሄርጋንታ ባኣቺንታ ፃንፂሳኒ ፒሊስፄኤሜ ዓሶ ኮይላ
ዴንዳኔ፤

21 ዬኖ ዎዶና ሄርጋንታ ጌማቶ ዲቃሢ ዲቃሢ ጎሽኮ
ዓጬ ዓንጎዋ ፃንፂሳኒ ጪጎሢ ዖይዶ ጊራኣሜ ማዓ ዻካ
ሹቺ ቢራኬ፤ ማራሻና ባላሻና ፃንፂሳኒ ጪጎሢ ዬይፓ
ጳንጬማዓያኬ።

22 ዬያሮ ዖሎ ኬሎና ሳኣዖኦሌንታ ዒዛኮ ናኣዚ
ዮናታኣኔናፓ ዓታዛ ዒስራዔኤሌኮ ፖኦሊሶ ባኣካጬንቻ
ዓፓሮና ዎርሢና ዓርቄ ዓሲ ባኣሴ።

23 ፒሊስፄኤሜ ዓሳ ሚክማሴ ዴንዳ ጎይፆማ
ቲቃንዳጉዲ ዔያቶኮ ዖሎሮ ፔቴይዳ ፓቆና ዓሶ ዳኬኔ።

14
ዮናታኣኔ ፆኦሲ ጉሙርቂ ማዼ ማዾ

1 ፔቴ ኬሊ ዮናታኣኔ ዒዛኮ ዖሎ ዓንጋሞ ኬዳ፥
ዼጌስኬያኮራ፦ «ፒሊስፄኤሜዓሶኮ ዖሎዓሳዱንኪዴዔ
ቤዞ ኑ ፒንቆም» ጌዔኔ። ጋዓንቴ ዮናታኣኔ ዬያዳንዳሢ
ዓዶምታዖ ኬኤዚባኣሴ፤

2ዒማና ሳኣዖኦሌ ጊቢዓይዳፓ ሚርጌ ሃኪ ዴንዱዋዖ
ሜግሮኔይዳ ፔቴ ሮኦማኣኔ ጌይንታ ሚሢኮ ዴማ ዱንኪ
ዴዔኔ፤ ዒዛና ዎላ ላሆ ፄኤታ ዖልዚ ዓሲ ዓኣኔ፤

3 ቄኤሳ ማኣዓ፥ ዔፑዶ ማኣዒ ዒዛና ዎላ ዒካቦዴኮ
ጌርሲ ዓሂፁቤ ናኣዚ፥ ቄኤሳሢ ዓኪያ ዓኣኔ። ዓኪያ
ፒንሃሴ ናይ፤ ሴኤሎይዳ ናንጊና ናንጋ ጎዳም ማዻ
ዔኤሊኮ ናኣዚ ናይኬ። ሳኣዖኦሌና ዎላ ዓኣ ዖሎ ዓሳ
ዮናታኣኔ ዓንኮ ዴንዴቴያ ዔሪባኣሴ።

4 ዮናታኣኔ ፒሊስፄኤሜ ዓሳ ዱንኪ ዴዔ ቤዞ ሄላኒ
ሚክማሴ ፒንቆ ካሮማና ፒንቃንዳያ ኮይሳኔ፤ ዬኖ ፒንቆ
ካሬሎኮ ሻውሎና ሚዛቆናይዳ ላምዖ ዼኤፒ ፔቴ ዛላ
ሶልት ጌዔ ላሌ ዓኣኔ፤ ፔቴ ላላሢኮሱንፃ ቦፄፄ ጌይንታዛ
ላምዓሳሢኮ ሱንፃ ሴኔ ጌይንታኔ፤

5 ላሎንሢኮ ፔቴዛ ፒንቆ ካሬሎኮ ኬዶ ዛላ
ሚክማሴኮሆታማዓዛ ላምዓሳዛ ዾኦሎ ዛሎና ጌባዒኮ
ቤርቶ ዛላ ዓኣያኬ።

6 ዮናታኣኔ ዒዛኮ ዖሎ ዓንጋሞ ኬዲ ዓኣ ዼጌሢ
ኮይላ፦ «ሃኒ ሙኬ፥ ኑኡኒ ዓቲንቶ ቤርታ ቲቂንቲባኣ
ፒሊስፄኤሜ ዓሳ ዖሎሮ ዱንኪ ዴዔ ቤዞ ፒንቆም ጎዖንቴ
ናንጊና ናንጋ ጎዳ ኑናማኣዳንዳኣናንዳኔ፤ ናንጊና ናንጋ ጎዳ
ዺቦ ፖኦሊሶ ማኣዳሢጉዲ ኑና ዻኮንሢ ማኣዲ ባሺሳኒ
ዳንዳዓኔ» ጌዔኔ።

7 ዒማና ዒዛኮ ዖሎ ዓንጋሞ ኬዲ ዓኣ ዼጌሢ፦ «ኔ
ናሽኬ ባኣዚ ቢያ ማማዼ፤ ታ ኔኤፓ ዱማዻዓኬ፤ ታ ኔኤና
ዎላ ጉቤ ዒናፓ ዔቄኔ» ጌዔኔ።

8 ዮናታኣኔ ዒዛም፦ «ቃራኬ፤ ያዺታቴ ሃሴኬያ ሱኮ
ፒንቂ ፒሊስፄኤሜ ዓሶ ቤርታ ኑ ጴዾም፤

13:8 1ሳሙ. 10፡8። 13:14 ዳኪ. ማዾ 13፡22።

9ዔያታ ኑና ዴንቃዖ፦ ‹ኑ ዒንሢ ኮይላሙኮም ዬካ ኑና
ካፑዋቴ› ጌዔቴ ኑ ዓኣ ቤዞማካ ዴዓንዳኔ፤

10 ጋዓንቴ፦ ‹ሃኒ ኑ ኮይላ ሙኩዋቴ› ዔያታ ጌዔቴ፥
ዔያቶ ባንሢ ኑ ዓኣዻንዳኔ፤ ናንጊና ናንጋ ጎዳ ኑና
ፒሊስፄኤሜ ዓሶ ዖሎና ባሺሳንዳሢኮ ዬይ ማላታ
ማዓንዳኔ» ጌዔኔ።

11 ዔያታ ፒሊስፄኤሜ ዓሶም ጴዻዛ፥ ፒሊስፄኤሜ
ዓሳ፦ «ሃሶዛጉዋቴ! ፔቴፔቴዔብሬዓሳዓኣሺንቴዔታፓ
ኬስኪ ኬስኪኬ!» ዎሊ ኮይላ ጌዔኔ፤

12 ዬካፓ ፒሊስፄኤሜ ዓሳ ዮናታኣኔንታ ዒዛኮ ዖሎ
ዓንጋሞ ኬዲ ዓኣ ዼጌሢንታ፦ «ኑ ዒንሢም ኬኤዛንዳ
ባኣዚ ዓኣሢሮ ሃኒ ኑ ኮይላሙኩዋቴ!» ጌይ ዔኤሌኔ።
ዬያሮዮናታኣኔዒዛኮ ዖሎዓንጋሞኬዲዓኣሢኮይላ፦

«ዓካሪ ታ ጊንፆሙኬ፤ ናንጊና ናንጋ ጎዳ ፒሊስፄኤሜዓሶ
ዒስራዔኤሌዓሳ ዖሎናባሻንዳጉዲማሂናኣኮኬ»ጌዔኔ፤

13ዮናታኣኔ ዒማና ባኣዚ ባኣዚ ባኣኮ ኬስኬኔ፤ ዒዛኮ
ዖሎ ዓንጋሞ ኬዴሢያ ዒዛ ጊንፆ ኬስኬኔ፤ ዬያይዲ
ዮናታኣኔ ፒሊስፄኤሜ ዓሶይዳ ዔርቲባኣንቴ ዖልዚ ቡሊ
ጳርቂ ጳርቂ ኬኤራዛ፥ ዒዛኮ ዖሎ ዓንጋሞ ኬዳሢ ዓሶ
ዎዺ ዎዺ ጊንፆሙኬኔ።

14ቤርቲቤርታዎዾዔያታዓርቃዖ ፔቴ ጎሺዳላማታሚ
ማዓ ዓሲ ዎዼኔ፤

15 ዬያሮ ካታሞኮ ዙላ ዓኣ ፒሊስፄኤሜ ዓሳ ዲቃቲ
ካራ ባይዜኔ፤ ዒማና ዖሎሮ ቤርታ ኬስኬ ዓሶንታ ጊንፆ
ሙካዓሶንታዒጊጪጎጋይቄኔ፤ ናንጊና ናንጋ ጎዳዔያቶም
ዳኬ፥ ዬያ ካሮ ባይዜ ባኮ ዛሎና ሳዓ ዓጊፄኔ።

ፒሊስፄኤሜ ዓሶኮ ባሺንቶ
16 ሳኣዖኦሌኮ ዖሎ ዓሳ ቢኢኒያሜ ዓጫ ጊቢዓይዳ

ዋርዲ ዴዒ ካፒ ዓኣዖ ዲቃቲ ጳሽካ ፒሊስፄኤሜ ዓሶ
ዴንቄኔ።

17ዬያሮ ሳኣዖኦሌ ዒዛና ዎላ ዓኣ ዓሶ፦ «ሂንዳ ኑኡኮ
ፖኦሊሶ ፓይዲ ኑ ባኣካፓ ፓጬ ዓሲ ዓኣቴ ዛጉዋቴ»
ጌይ ዓይሣዛ፥ ዔያታ ፓይዳንቴ ዮናታኣኔንታ ዒዛኮ ዖሎ
ዓንጋሞ ኬዳሢንታ ባኣያ ማዔኔ።

18 ሳኣዖኦሌ ዒማና ቄኤሳሢ፥ ዓኪያ ኮይላ፦ «ኔኤኮ
ዔፑዶዔኪሙኬ»ጌዔኔ።ዒዞኬሎዓኪያዔፑዶማኣዒ
ዒስራዔኤሌ ዓሶ ባኣካ ማዾ ማዻኔ፤

19 ሳኣዖኦሌ ቄኤሳሢና ዎላ ጌስታንቴ፥ ፒሊስፄኤሜ
ዓሶኮ ካራ ባይዚ ጳዣሚርጌኔ፤ ዬያሮ ሳኣዖኦሌ ቄኤሳሢ
ኮይላ፦ «ናንጊና ናንጋ ጎዳ ዖኦጮንዶ ዎዴ ባኣሴ፤ ሃሼ!»
ጌዔኔ።

20 ዬካፓ ሳኣዖኦሌንታ ዒዛኮ ፖኦሊሶንታ ዓኣ ቤዛፓ
ዔቂ ዖሎሮ ዴንዲ ዒኢካሙካንቴ ፒሊስፄኤሜ ዓሳ ካራ
ባይዚ ዎሊጬንቻና ዎዺ ኩርሳኔ።

21 ዬያኮ ቤርታ ፒሊስፄኤሜ ዓሶ ባኣኮ ዴንዴ ፔቴ
ፔቴ ዔብሬ ዓሳ ፒሊስፄኤሜ ዓሶፓ ኬስኪ ሳኣዖኦሌና
ዮናታኣኔና ኮራሙኬኔ።

22 ዔፕሬኤሜ ዓጫ ጌሜራ ጌሜራ ፑኒንቲ ዓኣ፥ ሃንጎ
ዒስራዔኤሌ ዓሳ ፒሊስፄኤሜ ዓሳ ባሺንቲ ጳሺዳ ዓኣሢ
ዋይዜኔ፤ ዬያሮዔያቶኮፖኦሊሶና ዎላማዒፒሊስፄኤሜ
ዓሶ ዳውሲሢ ዓርቄኔ፤

23ዴንዲቤትዓዌኔ ካታሞኮሱካ ዓኣ ጎይፆ ሄላንዳኣና
ዳኪ ዳኪ ዖሌኔ፤ ናንጊና ናንጋ ጎዳ ዬኖኬሎዒስራዔኤሌ
ዓሶ ማኣዲ ዓውሴኔ።

ዖሎኮ ጊንፃፓ ማዺንቴ ባኮ

24ዒዞኬሎዒስራዔኤሌ ዓሳ ናይዚና ላቤኔ፤ ዓይጎሮ
ጌዔቴ ሳኣዖኦሌ፦ «ታ ሞርኮ ታኣኒ ዖሊ ኮሞ ማሃንዳያ
ሄላንዳኣና ካሣ ሙዒ ዋኣሢያ ዑሽኬ ዓይጎ ዓሲያ
ጋዳንቂንቴያ ማዖም!» ጌይ ዴሮ ጫኣቂሲ ዓይጎ ዓሲያ
ካሣናዋኣሢናካኣሙዋጉዲላኣጌኔ።ዬያሮዓሳጉቤካሣ
ሙዒ ዋኣሢያ ዑሽኩዋዖ ዬኖ ኬሎ ፔኤቄኔ።

25ዒዞኬሎዔያታዼኤፒካይዚዓኣቤሲሙካዖዑቶ
ዔኤሲ ዴንቄኔ፤

26ዒማናሚፆቢያይዳዔኤሲኩሚዓኣንቴሳኣዖኦሌኮ
ጋዳሞ ዒጊጪዔኤዞ ካኣሜ ዓሲ ባኣሴ፤

27 ጋዓንቴ ዮናታኣኔ ዒዛኮ ዓዴ ዓሶ ጫኣቂሴሢ
ዋይዚባኣሢሮ ዒዚ ኩጫ ዔኪ ዓኣ ኮኦሎና ፆሎሎ
ዔኤዛፓ ቦኦኪ ዻካ ዔኤሲሙዓዖ ቤዞማና ዎልቄ ዴንቂ
ዶዴም ዓኣፓኣ ዒዛኮ ቡሊንቴኔ።

28 ዖሎ ዖላ ዓሶፓ ፔቴስኬይ ዒማና፦ «ኔ ዓዴ ‹ሃኖ
ካሣ ሙዔ ዓይጎ ዓሲያ ጋዳንቂንቴያ ማዖም!› ጌይ ኑና
ጫኣቂሴኔ፤ ዓሳ ቢያ ላቤሢ ዬያሮኬ» ጌዔኔ።

29 ዮናታኣኔ ማሃዖ፦ «ታ ዓዴ ኑ ዴሮም ዼኤፒ ሜቶ
ማዤኔ! ሃሢ ታ ዻካ ዔኤሲሙዓዖ ዎልቄ ዴንቄም ዓኣፓ
ታኣኮ ቡሊንቴሢ ዛጌ!

30 ሂንዳ ሃኖ ኑኡኮ ዴራ ሞርኮ ባሺ ዲዒ ዴንቃ ሙዖ
ሙዔያታቴ ዎዚናንዳዖ ዓቴይ? ዋኣዼ ፒሊስፄኤሜ ዓሲ
ዎዻንዳዖ ዓቴቴያ ሂንዳ ማሌ!» ጌዔኔ።

31 ዬኖ ኬሎ ዒስራዔኤሌ ዓሳ ሚክማሴፓ ዴንዲ
ዓያሎኔይዳ ዓኣ ጎይፆ ሄላንዳኣና ዳኪ ዳኪ ፒሊስፄኤሜ
ዓሶ ዖሊ ዎዺ ባሼኔ፤ ጋዓንቴ ዒስራዔኤሌ ዓሳ ናይዼሢሮ
ጎይፃ ሚርጌ ላቤኔ።

32ዬያሮሞርኮኮዔያታዲዒዔኬማራቶንታ ባኣቶንታ
ዴንቄ ቤዛ ቢያ ሹኪ ዓሽኮ ሱጉፆና ዎላ ቡርቲ ቡርቲ
ሙይሢ ዓርቄኔ፤

33 ሳኣዖኦሌም ዒማና፦ «ዴራ ሱጉሢና ዓኣ ዓሽኪ
ሙይ ናንጊና ናንጋ ጎዳም ዋይዞ ዒፂ ዻቤኔ» ጋዓ ሃይሴ
ዋይዚንቴኔ።
ዬያሮ ሳኣዖኦሌ፦ «ዒንሢ ዎጎ ዻቢ ዣኣሌኔ! ሃሢ

ዼኤፒ ሹቺ ኮላሲ ዔኪ ዬዑዋቴ» ጌይ ዒላቴኔ።
34 ዬካፓ ሃሣ፦ «ዴሮ ባኣኮ ዴንዲ ‹ዒንሢኮ ባኣቶንታ

ማራቶንታ ቢያ ዔኪ ዬዑዋቴ፤ ዬያቶ ሹኪ ሃይካ ዒንሢ
ሙዓንዳያ ኮይሳኔ፤ ዓሽኮሱጉፆና ዎላሙዒናንጊና ናንጋ
ጎዳም ዋይዞ ዒፂ ጎሜ ማዺፖቴ› ጌይ ኬኤዙዋቴ» ጌዒ
ዓይሤኔ።ዬያሮዴራቢያሢዬኖኬሎዋንቶፔኤኮባኣቶና
ማራቶና ዔኪሙኪዒኢካ ሹኬኔ፤

35 ሳኣዖኦሌያኣ ዒኢካ ናንጊና ናንጋ ጎዳም ዒንጎ ባኮ
ዒንጎ ቤሲ ኮሼኔ፤ ዒዚ ናንጊና ናንጋ ጎዳም ዒንጎ ቤሲ
ኮሺ ቤቂባኣዖ ዬኖ ኮሼኔ።

36 ሳኣዖኦሌ ፔኤኮ ዖሎ ዖላ ዓሶ ኮይላ፦ «ሂንዳ ኑ
ኬዲፒሊስፄኤሜዓሶዹማዖሊሳዓካራንዳያ ሄላንዳኣና
ዔያቶኮ ዓኣ ባኮ ቢያ ቡሪ፥ ዎዺያ ኑ ዔያቶ ጋፒሶም»
ጌዔኔ።
ዔያታ ዒዛም፦ «ኔ ናሽኬ ባኣዚ ቢያ ማማዼ» ጌዔኔ።
ቄኤሳሢ ጋዓንቴ፦ «ቤርታዺ ናንጊና ናንጋ ጎዳ ዎዚ

ጋዓቴያ ኑ ዖኦጮም» ጌዔኔ።
37ሳኣዖኦሌ ዒማና፦ «ፒሊስፄኤሜ ዓሶ ኑ ዖሌቴ ኔ ኑና

ባሺሳንዳ?» ጌይ ፆኦሲ ዖኦጬኔ፤ ጋዓንቴ ፆኦሲ ዒዞ
ኬሎማሂ ኬኤዜ ባኣዚ ባኣሴ።

38 ዬካፓ ሳኣዖኦሌ ዴሮኮ ሱኡጎም፦ «ሃኒ ሙኪ ዓይጎ
ጎሜማዺንቴቴያ ዖኦጪ ዴንቁዋቴ፤

14:33ማዢ. ማፃ 9፡4፤ ሌዊ. ዓኬ 7፡26-27፤ 17፡10-14፤ 19፡26፤ ላሚ. ዎማ 12፡16፤ 23፤ 15፡23።

39 ዻቢንቲ ጴዼሢ ታ ናዖ ዮናታኣኔታቴያ ‹ዎዺንታንዳያ
ኮይሳኔ› ጌዒ ዒስራዔኤሌ ዓሶም ባሺሢ ዒንጋ ናንጊና
ናንጋ ጎዳሱንፆናታጫኣቃኔ»ጌዔኔ።ጋዓንቴፔቴዓሲታዎ
ዔኤቢ ጌይባኣሴ።

40 ዬካፓ ሳኣዖኦሌ፦ «ዒንሢ ቢያሢ ዬካ ዔቁዋቴ፤
ታኣና ታ ናዓሢ ዮናታኣኔና ሃይካ ኑ ዔቃንዳኔ» ጌዔኔ።
ዔያታ ዒማና፦ «ኔ ናሽኬ ባኣዚ ማማዼ» ጌዔኔ።
41 ሳኣዖኦሌ ናንጊና ናንጋ ጎዳ ማዔ ዒስራዔኤሌኮ

ፆኦዛሢ፦ «ናንጊና ናንጋ ጎዳሢዮ! ሃኖ ኔ ታኣም ዓይጎሮ
ኬኤዞ ዒፄይ? ዒስራዔኤሌ ፆኦዛሢዮ! ሃንሢ፥ ኔኤም
ዱማዼ ሹጮንሢ ዛሎና ማሂ ታኣም ኬኤዜ፤ ሃያ ዻቢንቶ
ማዼሢ ዮናታኣኔታቶ፥ ሃንጎ ታናታቶ ኔ ማሊፆ ዱማሲ
ዔርዛ ባኮ ዛሎናዱማሲዔርዜ፤ ሃያ ጎሞማዼሢ ኔ ዴሮ፥
ዒስራዔኤሌ ማዔቴ ኔ ማሊፆ ዱማሲ ዔርዛ ባኮ ዛሎና
ዱማሲ ታኣም ኬኤዜ» ጌይ ሺኢቄም ናንጊና ናንጋ ጎዳ
ዮናታኣኔና ሳኣዖኦሌና ባንሢ ዻዌሢሮ ዴራ ጌኤሺማዔኔ፤

42ዬካፓ ሳኣዖኦሌ፦ «ታ ናኣዚ፥ ዮናታኣኔና ታኣናምዒፃ
ዓጉዋቴ» ጋዓዛ፥ ዬና ዮናታኣኔም ኬስኬኔ፤

43ዬካፓ ሳኣዖኦሌ ዮናታኣኔ ኮራ፦ «ዓይጎ ኔ ማዼይ?»
ጌዒ ዖኦጬኔ።
ዮናታኣኔ ማሃዖ፦ «ታኣኮ ኮኦሎኮ ቤርቶና ዻካ ዔኤሲ

ቦኦኪ ዔኪ ታ ሙዔኔ፤ ማይ ሃይቆቴያ ታ ሃይቃንዳኔ»
ጌዔኔ።

44ሳኣዖኦሌዒማና፦ «ታ ኔና ዎዺሹዋ ሃሼቴ ፆኦሲ ታና
ባይዞም!» ጌዔኔ።

45 ዴራ ጋዓንቴ ሳኣዖኦሌ ኮይላ፦ «ሃያይዲ
ዒስራዔኤሌ ዓሶ ባሺሴሢ፥ ዮናታኣኔ ዎይቲ ሃይቃንዳይ?
ፔቴታዖ ዎዺንታዓኬ! ሃይባ ዓታዛ ዒዛኮ ቶኦኮ ጋፓናፓ
ፔቴ ጋፓኔታዎ ኬዲንዱዋኣሢ ናንጊና ናንጋ ጎዳሢ ሱንፆና
ኑ ጫኣቃኔ፤ ሃኖ ዒ ማዼ ባካ ቢያ ፆኦሲ ማኣዴም
ማዺንቴያኬ» ጌዔኔ፤ ዬያይዲ ዴራ ዮናታኣኔ ሃይባፓ
ቶሊሴኔ።

46 ዬካፓ ሳኣዖኦሌ ፒሊስፄኤሜ ዓሶ ዳውሲፆ ሃሺ፥
ዔያታ ፔ ዓጮማዒ ዴንዴኔ።

ሳኣዖኦሌኮ ካኣታቶ ዎዶንታ ዒዛኮ ማኣሮ ዓሶ ዛላ
47 ሳኣዖኦሌ ዒስራዔኤሌ ዓሶ ዑፃ ካኣታዼስካፓ

ቢያ ቤዛ ዓኣ ዒዛኮ ሞርኮ ዖሌኔ፤ ዬያታ፦ ሞዓኣቤንታ
ዓሞኦኔንታ ዔዶኦሜ ዓሶንታ፥ ዬያጉዲ ፆባ ካኣቶንታ
ፒሊስፄኤሜ ዓሶንታኬ፤ ዒ ዖሌ ዓሶ ቢያ ባባሼኔ፤

48ዒ ዶዲ ዖሊ ዓማሌቄ ዴሮዋ ባሼኔ፤ ዬያይዲ ዖሊ
ዒስራዔኤሌ ዓሶ ሞርኮ ኩጫፓ ዓውሴኔ።

49 ሳኣዖኦሌኮ ዓቲንቆ ናኣታ፦ ዮናታኣኔንታ ዪሺዊንታ
ማልኪሹዓንታኬ፤ ዒዛኮ ናኣ ቶይዴላ ሜራቤ፥ ጌኤዴላ
ሜልኮኦሎ ጌይንታኔ።

50 ማቾ ሱንፃ ዒዛኮ ዓሂኖዓሞ ጌይንታያ ዓሂማዓፄ
ናይኬ፤ ሃሣ ዒዛኮ ፖኦሊሶ ዓይሣ፥ ሱኡጋሢ ዓቤኔሬ
ጌይንታያ ዒዛኮ ማዖ ኔሪ ናይኬ።

51 ዬያሮ ሳኣዖኦሌኮ ዓዶ ቂኢሴንታ ዓቤኔሬኮ ዓዶ
ኔሪንታ ዓቢዔኤሌ ናይኬ።

52ሳኣዖኦሌ ካኣታዺ ናንጌ ዎዶ ቢያይዳ ፒሊስፄኤሜ
ዓሶና ዎላ ሞርኬ ማዒ ዶዲ ዖልቲ ዖልቲ ዴዔኔ፤ ዬያሮ
ዒዚዶዲ ዖልዚ ዖላ ዓሲዴንቄ ዎዶና ፃኣፒ ፃኣፒ ፖኦሊሶ
ባኣኮ ጌልዛኔ።

15
ሳኣዖኦሌ ዓማሌቄ ዓሶ ዖሌ ዖሎ

1 ፔቴ ኬሊ ሳሙዔኤሌ ሳኣዖኦሌ ኮይላ፦ «ናንጊና
ናንጋ ጎዳ ፔ ዴሮ ዒስራዔኤሌ ዑፃ ኔና ቲሽኪ ካኣታሦም
ዒማና ታና ዳኬኔ፤ ሃሢ ቢያ ባኮ ዳንዳዓ ጎዳሢ ጋዓ ባኮ
ዋይዜ፤

2ዒስራዔኤሌ ዓሳ ጊብፄፓ ኬስኪ ሙካኣና ዓማሌቄ
ዓሳ ጎይፆይዳ ዔያቶ ዖሊ ዖሊ ሜታሴሢሮ ናንጊና ናንጋ
ጎዳ ዓማሌቄ ዓሶይዳ ፑርታ ዓጊ ኮሞ ዔካኒ ጌዔኔ።

3 ሃሢ ዴንዲ ዓማሌቄ ዓሶ ዖሊ ዔያቶኮ ዓኣ ባኮ ቢያ
ባይዜ፤ፔቴባኣዚታዎዓይሲፖ፤ ዓቲንቆ፥ ላኣሎ፥ዻኮንታ
ዓኣሎ ናኣቶንታ፥ ባኣቶ፥ ማራቶ፥ ጋኣላሢንታ ሃሮንታ ቢያ
ዎዼ» ጌዔኔ።

4 ዬያሮ ሳኣዖኦሌ ፔኤኮ ፖኦሊሶ ዔኤሊ ፄሌሜ
ጌይንታ ቤስካ ቡኩሲ ፓይዴኔ፤ ዒማና ዒስራዔኤሌፓ
ሙኬ ዖሎ ዓሳ ላምዖ ፄኤታ ሺያ፥ ዪሁዳፓሙኬ ዓሳ ታጶ
ሺያ ማዔኔ፤

5 ዬካፓ ዒዛንታ ፖኦሊሶንታ ዓማሌቄ ዓሶ ካታሞ
ዴንዲ ፔቴ ዛሬ ካርካ ካቲ ዴዔኔ፤

6 ዒስራዔኤሌ ዓሳ ጊብፄፓ ኬስካኣና ቄና ዓሳ
ኮሺ ባኣዚ ዔያቶም ማዼሢሮ ሳኣዖኦሌ፦ «ታ ዒንሢ
ዓማሌቄ ዓሶና ዎላ ኩርሱዋጉዲ ዔያቶ ባኣካፓ ኬስኪ
ዴንዱዋቴ»ጌይኪኢታዳካዛ፥ ቄና ዓሳ ዓማሌቄ ዓሶ ሃሺ
ዴንዴኔ።

7 ሳኣዖኦሌ ሃዊላፓ ዓርቃዖ ዴንዲ ጊብፄ ዓጮኮ ዓባ
ኬስካ ዛላ ዓኣ፥ ሹኡሬ ዔኪ ዴንዳ ጎይፆ ሄላንዳኣና ቢያ
ዖሊ ዓማሌቄ ዓሶ ባሼኔ።

8ዒማና ዒዚ ዓማሌቄ ዓሶኮ ካኣቲ፥ ዓጋጌ ዲዒዔካዖ
ዴሮ ቢያጬንቾ ዓፓሮና ዎዺ ኩርሴኔ፤

9 ጋዓንቴ ሳኣዖኦሌና ዒዛኮ ፖኦሊሶና ካኣታሢ፥ ዓጋጌ
ዎዹዋዖ ሃሼኔ፤ ዬያ ሌሊቱዋንቴ ቃራ ቃራማዔማራቶንታ
ባኣቶንታ፥ ማሎ ማሎ ቡዎንታ ማራ ናኣቶንታ፤ ዬያ
ዬያጉዴ ኮዦ ባኮ ቢያ ዎዺ ባይዚባኣሴ፤ ዔያታ ዒማና
ዎዺ ባይዜሢ ዔኤቢማኣዳ ባኣዚባኣ ባኮ ሌሊኬ።

ሳኣዖኦሌ ካኣታዺ ዴይንዱዋያ ማዒፃ ኬኤዚንቴሢ
10 ናንጊና ናንጋ ጎዳ ሳሙዔኤሌም፦
11 «ሳኣዖኦሌ ታና ሃሼኔ፤ ዒዚ ታኣኮ ዓይሢፆ

ካፒባኣሢሮ ዒዛ ታ ካኣታሢፆና ዒና ታኣኮ ዖዬኔ» ጋዓዛ፥
ሳሙዔኤሌ ዬያሮ ዻጋዺ ዬኤኪ ዬኤኪ ፆኦሲ ሺኢቄ
ጎይሣ ዬኖ ዋንቶ ዎርቄኔ፤

12 ዬካፓ ዒዚ ጉቴ ዓማ ዔቂ ሳኣዖኦሌ ዴንቃኒ ኮይ
ዴንዴኔ፤ ዒዞ ኬሎ ሳኣዖኦሌ ዒዚ ፔኤኮ ዖሎና ባሺፆ
ዔርዛኒ ዻኣቦ ዻኣቤ፥ ቄርሜሎሴ ካታሞ ሄላዖ ማዒ
ጊንሣ ጌልጌላ ዴንዴሢ ዋይዜኔ፤

13ዬያዋይዛዖዒዚሳኣዖኦሌኮራሙካዛ፥ ሳኣዖኦሌ፦
«ሳሙዔኤሌ! ናንጊና ናንጋ ጎዳ ኔና ዓንጆንጎ፤ ታኣኒ
ናንጊና ናንጋ ጎዳኮ ዓይሢፆ ማዺኩንሤኔ» ጌዔኔ።

14 ሳሙዔኤሌ ዒማና፦ «ሂዳዖ ሃይ ታ ሃሢ ዋይዛ፥
ባኣቶንታ ማራቶ ዺቦንታኮ ዑኡዛ ዓይጎዳዖ?» ጌይ
ሳኣዖኦሌ ዖኦጬኔ።

15 ሳኣዖኦሌ ማሃዖ፦ «ዬይ ታኣኮ ዖሎ ዓሳ ዓማሌቄ
ዓሶፓዲዒዔኬሢኬ፤ዔያታቃሮቃሮባኣቶንታማራቶንታ
ናንጊና ናንጋ ጎዳ ማዔ ኔኤኮ ፆኦዛሢም ሚቺ ዒንጎ
ዒንጊሢማሂሺኢሻኒዔኪሙኬኔ፤ ሃንጎ ባኮቢያ ጋዓንቴ
ቢያ ኑ ዎዺ ባይዜኔ» ጌዔኔ።

14:41 ፓይ. ማፃ 27፡21፤ 1ሳሙ. 28፡6። 15:1 1ሳሙ. 10፡1። 15:2ኬሲ. ማፃ 17፡8-14፤ ላሚ. ዎማ 25፡17-19።

16 ዬያሮ ሳሙዔኤሌ፦ «ሃሼ ጊዳንዳኔ፤ ናንጊና ናንጋ
ጎዳ ታኣም ሂኖ ዋንቴ ፔጋሲ ኬኤዜ ባኣዚ ታ ኔኤም
ኬኤዞም» ጌዔኔ።
ሳኣዖኦሌ፦ «ዔኤዔ፥ ኬኤዜ» ጌዔኔ።
17 ዬካፓ ሳሙዔኤሌ ዒዛም፦ «ኔ ኔና ‹ዻካ ዓሲኬ›

ጌይ ማሌቴያ ዒስራዔኤሌ ፃጶኮ ሱኡጌ ኔ ማዒባኣዓዳ?
ናንጊና ናንጋ ጎዳ ኔና ዶኦሚ ዒስራዔኤሌ ዓሶ ዑፃ
ካኣታሤኔ፤

18 ሃሣ ዬያቶ ጎማዼ፥ ዓማሌቄ ዓሶ ዎዺ ኔ
ባይዛንዳጉዲ ኔና ዒ ዳኬኔ፤ ኔ ዔያቶ ጋፕዲ
ኩርሳንዳጉዲ ኔና ዒ ዓይሤኔ።

19 ሂዳዖ ዎይታዛ ኔ ዒዛኮ ዓይሢፆ ኩንሢባኣይ?
ዲዒንቲ ዔውቴ ባኮ ሚጪንቲ ጎጋይቂ ናንጊና ናንጋ ጎዳ
ዎዛሱዋ ማዾ ኔ ዓይጎሮ ማዼይ?» ጌዔኔ።

20ሳኣዖኦሌማሃዖ፦ «ናንጊና ናንጋ ታ ጎዳሢኮዓይሢፆ
ታ ኩንሢ ማዼኔ፤ ዒ ታና ዓይሤ ጎይፆና ኬስኪ ታ ዖሌኔ፤
ካኣታሢ ዓጋጌ ሌሊ ታኣኒ ዓይሲ ዲዒ ዔኪ ዬዓዖ ሃንጎ
ዓማሌቄ ዓሶ ቢያ ታ ዎዼኔ፤

21 ጋዓንቴ ታኣኮ ዖሎ ዓሳ ዲዒ ዔኬ፥ ቃሮ ቃሮ
ማራቶንታባኣቶንታዎዺባኣሴ፤ዬያይዲፆ ኑኡኒ ሃሺዔኪ
ሙኬሢ ናንጊና ናንጋ ጎዳ ማዔ ኔ ፆኦዛሢም ጌልጌላይዳ
ሚቺ ዒንጎ ዒንጊሢማሂ ሺኢሻኒኬ» ጌዔኔ።

22 ዬማና ሳሙዔኤሌ፦ «ናንጊና ናንጋ ጎዳ ናሽካሢ
ዓይጎ ኔኤም ማላይ? ዓይሢንቲሢሞ ሜሌ ዒንጎ ባኮና
ሚቺ ዒንጎ ባኮናዳይ? ዒዛም ዓይሢንቲፃ፦ ቃራ ማራይ
ሹኪሚቺ ሺኢሾ ዒንጊፃፓ ባሼኬ፤

23 ፆኦሲም ዋይዚ ዒፂሢ፦ ማርሻ ማርሺሢጉዲኬ፤
ዖቶርቂ ጌኤታዺሢያ፦ ሜሌ ፆኦዞ ካኣሽኪ ጎሜ
ማዺሢጉዴያኬ፤ ኔኤኒ ናንጊና ናንጋ ጎዳኮ ዓይሢፆ
ሃሼሢሮ ማይ ካኣታዺ ዴዑዋጉዲ ዒዚያ ኔና ሃሼኔ»
ጌዔኔ።

24ዬያሮሳኣዖኦሌ፦ «ሂዮ ጎኔኬ፤ታ ጎሜማዼኔ፤ ናንጊና
ናንጋ ጎዳ ዓይሤ ዓይሢፆንታ ኔ ታኣም ኬኤዜ ባኮዋ ካፒ
ታ ኩንሢባኣሴ፤ ታኣኒ ታኣኮ ፖኦሊሶ ዒጊጪ ዔያታ ኮዔ
ጎይፆ ቢያ ታ ማዼኔ፤

25 ጋዓንቴ ሃሢ ታ ኔና ሺኢቃኔ ዬያ ጎሞ ታኣኮ ዓቶም
ጌዔ፤ ታኣኒ ጌልጌላይዳ ናንጊና ናንጋ ጎዳ ዚጊ ካኣሽኮም
ታኣና ዎላ ማዒ ዒኢካ ቢሬ» ጌዔኔ።

26 ሳሙዔኤሌ ዒማና፦ «ታኣኒ ኔኤና ዎላ ዴንዳዓኬ፤
ኔኤኒ ናንጊና ናንጋ ጎዳኮዓይሢፆማዺኩንሦሃሼኔ፤ማይ
ኔኤኒ ዒስራዔኤሌኮ ካኣቲ ማዒ ዴዑዋጉዲ ዒዚ ኔና
ሃሼኔ» ጌዔኔ።

27 ያዺ ጋዓዖ ሳሙዔኤሌዒዛ ኮይላፓ ዴንዳኒ ሺሬኔ፤
ሳኣዖኦሌ ጋዓንቴ ሳሙዔኤሌ ዴንዱዋጉዲ ዒ ማኣዒ
ዓኣ ዼኤፖ ኮኦቶኮ ዓጮ ዓርቄም ኮኦታ ዳርዓዛ፥

28 ሳሙዔኤሌ ሳኣዖኦሌ ኮራ፦ «ናንጊና ናንጋ ጎዳ
ዒስራዔኤሌይዳ ኔ ካኣታዼካኣቱሞ ኔኩጫፓሃኖ ዳርዚ
ዔኪሜሌ ቃራ ዓሲም ዒንጌኔ፤

29ዒስራዔኤሌኮቦንቾማዔፆኦዛሢ፦ሉኡቃያቱዋሴ፤
ሃሣ ‹ዓይጋ ታ ዬያይዴይ?› ጋዓያቱዋሴ፤ ዒዚ
ዓሲጉዲቱዋሢሮፔኤኮማሊፆጊንሣሺርሹዋሴ»ጌዔኔ።

30 ዬያሮ ሳኣዖኦሌ፦ «ጎኔኬ ታ ዻቤኔ፤ ያዺ ማዔቴያ
ሜሌ ባካ ዓቶንጎ ታ ዴሮኮ ሱኡጎና ዒስራዔኤሌ ዴሮና
ቤርቶይዳ ታና ቦርሲሲፖ፤ ናንጊና ናንጋ ጎዳ ማዔ ኔኤኮ
ፆኦዛሢ ታ ዚጊ ካኣሽካንዳጉዲ ታኣና ዎላ ዴንዴቴራ»
ጌይ ሺኢቄኔ።

31 ያዺ ጌይ ዒ ሺኢቃዛ ሳሙዔኤሌ ዒዛና ዎላ
ጌልጌላ ዴንዴኔ፤ ሳኣዖኦሌያ ናንጊና ናንጋ ጎዳ ዚጊ
ካኣሽኬኔ።

32 ዬካፓ ሳሙዔኤሌ፦ «ካኣታሢ፥ ዓጋጌ ታኣም ሃኒ
ዔኪ ዬዔ!» ጌይ ዓይሣዛ፥ ዓጋጌ ዒጊቹሞና ጎጋይቂ
ጎጋይቂ ዒዛ ኮይላ ሙኬኔ፤ ዓጋጌ ዒማና፦ «ሃይቢ
ሃያጉዴ ፑርታ ባኣዚዳ!» ጌይ ፔ ዒኖና ማሌኔ።

33 ሳሙዔኤሌ ዒዛ ኮይላ፦ «ኔኤኮ ጬንቾ ዓፓራ
ሚርጌ ናኣቶ ዒንዶ ናይ ባኣያ ማሄሢጉዲ ኔ ዒንዳኣ ናይ
ባኣያ ማዒ ዓታንዳኔ» ጌዔኔ። ጌልጌላይዳ፥ ናንጊና ናንጋ
ጎዳም ዒንጎ ባኮ ዒንጎ ቤዞኮ ቤርቶ ዛላ ዒዛ ቲቂ ቲቂ
ኬኤሬኔ።

34 ያዺዴስካፓ ሳሙዔኤሌ ራኣማ ዴንዴኔ፤ ካኣታሢ፥
ሳኣዖኦሌያ ጊቢዓ ማዒ ዴንዴኔ።

35 ዬማፓ ዓርቃዖ ሳሙዔኤሌ ናንጌ ዎዶ ቢያይዳ
ካኣታሢ፥ ሳኣዖኦሌ ዛጊ ቤቂባኣሴ፤ ጋዓንቴ ናንጊና ናንጋ
ጎዳ ዒስራዔኤሌ ዓሶ ዑፃ ሳኣዖኦሌ ካኣታሲፆና ዖዬሢሮ
ሳሙዔኤሌ ዬያ ዛሎ ዖዪ ዖዪ ዬኤካኔ።

16
ዳውቴ ቲሽቲ ካኣታቶ ዶኦሚንቴሢ

1 ፔቴ ኬሊ ናንጊና ናንጋ ጎዳ ሳሙዔኤሌም፦
«ካኣቱሞፓ ታኣኒ ኬይሴ፥ ሳኣዖኦሌ ዛሎ ኔ ዎማ
ሄላንዳኣና ዬኤኪ ዬኤኪ ዴዓኒ ጋዓይ? ዒዚ
ዒስራዔኤሌኮ ካኣቲ ማዒ ናንጋዳጉዲ ታኣኒ ኮዑዋሴ።
ሃሢ ኔ ዎዳንዳይ ጌዔቴ ሪሚቶ ዛይቶ ጉራኖይዳ ኩንሢ
ዔኪጋፓ ቤኤቴሌኤሜይዳ ናንጋ፥ ዒሴዬ ጌይንታ ዓሢ
ኮይላ ዴንዴ፤ ታኣኒ ዒዛኮ ናኣቶ ባኣካፓ ፔቴይ ካኣቲ
ማዓንዳጉዲ ዶኦሜኔ» ጌዔኔ።

2 ሳሙዔኤሌ ዒማና፦ «ዬያ ታ ዎዲ ማዻንዳይ?
ሳኣዖኦሌ ዬያ ዋዋይዜቴ ታና ዎዼኔ!» ጌይ ናንጊና ናንጋ
ጎዳ ዖኦጬኔ።
ናንጊና ናንጋ ጎዳዒዛምማሃዖ፦ « ‹ናንጊና ናንጋ ጎዳም

ሚቺዒንጎዒንጊሢዒንጋኒ ታሙኬኔ›ጌይ ፔቴማሮዔኪ
ዴንዴ፤

3 ኔኤኒ ዬኖ ዒንጋ ቤዜሎ ዒሴዬ ሙካንዳጉዲ
ዔኤሌ፤ ኔኤኒ ማዻንዳ ባኮ ታ ኬኤዛንዳኔ፤ ዒማና ታ
ኔኤም ኬኤዛ ዓሢ ቲሽኪ ካኣቱሞም ዶኦሜ» ጌዔኔ።

4 ናንጊና ናንጋ ጎዳ ዓይሤ ባኮ ማዻኒ ሳሙዔኤሌ
ቤኤቴሌሄሜ ዴንዴኔ፤ ዒኢካ ዒ ሙኪ ሄላኣና ዬኖ
ካታሜሎ ዓሳ ዒጊቹሞና ጎጋይቂ ጎጋይቂ ሳሙዔኤሌ
ኮይላሙካዖ፦ «ኔ ኮሺ ዓኣዖሙኪያ?» ጌይ ዖኦጬኔ።

5 ዒዚ ማሃዖ፦ «ሂዮ! ኮሺ ዓኣዖኬ፤ ናንጊና ናንጋ
ጎዳም ሚቺ ዒንጎ ዒንጊሢ ሺኢሻኒ ታ ሙኬኔ፤ ዒንሢኮ
ዑፆ ጌኤሺ ታ ኮይላ ሙኩዋቴ» ጌዔኔ። ዬማና ዒዚ
ዒሴዬና ናኣቶና ፔ ዑፆ ጌኤሻንዳጉዲ ኬኤዛዖ ናንጊና
ናንጋ ጎዳምዒንጎ ባኮ ሺኢሾቤዞዋሙካንዳጉዲዔያቶ
ዔኤሌኔ።

6 ዒኢካ ዔያታ ሙካዛ ሳሙዔኤሌ ዔኤሊያቤ
ጌይንታ፥ዒሴዬኮ ናኣዚዴንቃዖ፦ «ሃይ፥ ናንጊና ናንጋ ጎዳ
ቤርታሙኪ ዔቄሢ ጎኔ ካኣቱሞም ዶኦሚንቴሢኬ» ጌይ
ፔ ዒኖና ማሌኔ።

7 ጋዓንቴ ናንጊና ናንጋ ጎዳ፦ «ዔኤሊያቤኮ ዔጶ
ዖዶሱሞና ማላሢ ሚዛጱሞና ዛጊፖ፤ ታ ዒዛ ኮይባኣሴ፤
ታኣኒ ዎጋሢ ዓሲ ዎጋ ጎይሢቱዋሴ፤ ዓሲ ዑሢና ዓሲኮ
ማሎ ዛጋኔ፤ ታኣኒ ጋዓንቴ ዓሲኮ ዒኔ ዛጋኔ» ጌዔኔ።

15:28 1ሳሙ. 28፡17፤ 1ካኣቶ. ማ 11፡30-31።

8 ዬካፓ ዒሴዬ ዓቢናዳኣቤ ጌይንታ ናዓሢ ፔኤኮ
ዔኪ ሳሙዔኤሌ ኮይላ ሙኬኔ፤ ሳሙዔኤሌ ጋዓንቴ፦
«ናንጊና ናንጋ ጎዳ ሃያ ዶኦሚባኣሴ» ጌዔኔ።

9 ሃሣ ጊንሣ ዒሴዬ ሻማ ጎኦ ናዓሢ ፔኤኮ ዔኪ
ሙካዛ፥ ሳሙዔኤሌ፦ «ናንጊና ናንጋ ጎዳ ሃያኣ
ዶኦሚባኣሴ» ጌዔኔ።

10ዒሴዬ ዬያይዳኣና ፔኤኮ ላንካዎ ናኣቶ ዔኪሙኬ
ጎይሣ ሳሙዔኤሌ ቤርታ ዎሊ ቤኤዚ ዔቂሴኔ፤ ጋዓንቴ
ሳሙዔኤሌ ዒሴዬም፦ «ሃኣቶ ባኣካፓ ናንጊና ናንጋ ጎዳ
ፔቴታዖ ካኣቱሞም ዶኦሜያ ባኣሴ» ጋዓዖ፥

11 «ዋይዜ፤ሜሌ ናይ ኔኤኮ ባኣዓዳ?» ጌይ ዖኦጬኔ።
ዒሴዬ ዒማና፦ «ሃኣቶ ቢያሢኮ ጌኤዚስኬይ ዓኣኔ፤

ዬይ ሃሢ ማራይ ሄንቃኒ ዓኣዺ ዓኣኔ» ጌዔኔ።
ሳሙዔኤሌ፦ «ሂንዳ ዒዛ ዔኤሊሲ ዔኪ ዬዔ፤ ዒዚ

ሙኩዋንቴ ፆኦሲም ዒንጎ ባኮ ኑ ሺኢሻዓኬ» ጌዔኔ።
12ዬያሮዒሴዬዓሲዳኪዒዛዔኤሊሲዔኪሙኬኔ፤

ዬይ ናዓሢ፦ ዞቄ፥ሚዛጲ ሃሣ ዓኣፓኣ ጌኤሺ ዊሪር ጋዓያ
ዼጌኬ፤ ዒማና ናንጊና ናንጋ ጎዳ ሳሙዔኤሌም፦ «ታ
ዶኦሜሢ ሃያታሢሮ ዔቂ ሃያ ቲሽኬ!» ጋዓዛ፥

13 ሳሙዔኤሌ ሪሚቶ ዛይቶ ኩንሦና ጉራኖ ዔኪ
ጌርሲንሢኮ ቤርታ ዳውቴ ቲሽኬኔ፤ ዬማና ኔኔጉዋዖ
ናንጊና ናንጋ ጎዳኮዓያናዳውቴዑፃኬዴኔ፤ዬማፓዓርቃዖ
ጎዳኮ ዓያና ዒዛፓ ዱማዺባኣሴ፤ ዬካፓ ሳሙዔኤሌ
ራኣማማዒ ዴንዴኔ።

ዳውቴ ሳኣዖኦሌኮ ካኣቱሞ ማኣሮይዳ
14ናንጊና ናንጋ ጎዳኮዓያናሳኣዖኦሌይዳፓዱማዼሢሮ

ናንጊና ናንጋ ጎዳ ፑርታ ሜዦ ዓያና ዳኬም ሳኣዖኦሌ
ዴንሣኔ፤

15 ዒማና ሳኣዖኦሌኮ ዓይላ ዒዛ ኮይላ፦ «ሃኣዛጌ
ማይ ፆኦሲ ዳኬሜዦ ዓያና ኔና ሃያይዳኔ፤

16ዬያሮ ካኣቲዮ! ኑ ኔኤም ጎኦላ ዋርቂ ዔራ ዓሲ ኮዒ
ዔኪ ዬዖም፤ ዬካፓ ፑርቶ ሜዣሢ ዓያና ኔጊዳ ጌላኣና
ዬይ ዓሢ ጎኦሎ ዋርቃንዳኔ፤ ኔኤኒ ዬማና ዴንሣሢፓ
ፖዓንዳኔ» ጌዔኔ።

17 ሳኣዖኦሌ ዔያቶም፦ «ጎኦላ ዋርቂ ዔራ ዓሲ ኮዒ
ዔኪ ታኣም ዬዑዋቴ» ጌዔኔ።

18 ዒዛኮ ዓይሎይዳፓ ፔቴስኬይ፦ «ቤኤቴሌሄሜ
ካታማ ናንጋ፥ ዒሴዬኮ ጎኦላ ዋርቂ ዔራ ናይ ዓኣንቴ
ታ ዛጌኔ፤ ዬያ ሌሊቱዋንቴ ዒዚ ዖልዚና ዔርቴ ዓሲ፥
ማላሢናኣ ሚዛጲ፥ ጌኤሲኮ ፃጲ ዔሪ ጌስታ ዓሲኬ፤
ናንጊና ናንጋ ጎዳ ዒዛና ዎላ ዓኣያኬ» ጌዔኔ።

19 ዬያሮ ሳኣዖኦሌ ዒሴዬ ኮይላ ኪኢታ ዓሲ ዳካዖ፦
«ኔኤኮ ማራዖ ሄንቃ ናዓሢ፥ ዳውቴ ታኣም ዳኬ» ጌዔኔ።

20ዒሴዬ ዒማና ዳውቴ ፔቴ ኮላናይ ጎቺሲ፥ ካሣንታ
ሱርባ ኩሙሢ ዎይኔ ዑሺያኣ ፔቴ ሃሬይዳ ጫኣኒሲ
ዳኬኔ።

21 ዬካፓ ዳውቴ ሳኣዖኦሌ ኮይላ ሙካዖ ዒዛም
ማዺሢዓርቄኔ፤ ሳኣዖኦሌዒዛሚርጌና ናሽኬሢሮዒዛኮ
ዖሎ ዓንጋሞ ኬዲ ሃንታንዳጉዲማሄኔ።

22 ዬያይዴስካፓ ሳኣዖኦሌ ዒሴዬም፦ «ታኣኒ ዳውቴ
ናሽኬኔ፤ ዬያሮ ዒዚ ሃይካ ዴዒ ታኣም ማዾንጎ» ጌዒ
ኪኢታ ዳኬኔ።

23 ዬማፓ ዓርቃዖ ፆኦሲ ዳኬ፥ ፑርቶ ሜዣሢ ዓያና
ሳኣዖኦሌይዳሙኪጌላማና ጌላማና ዳውቴ ፔኤኮ ጎኦሎ
ዔኪ ዋርቃኔ፤ ፑርቶ ሜዣሢ ዓያናኣ ዒዛ ሃሼም፥ ሳዖኦሌ
ኮሺ ማዓኔ።

17
ዳውቴና ጎኦሊያዴና

1 ፒሊስፄኤሜ ዓሳ ዪሁዳ ዓጫ ሶኮ ጌይንታ ካታማ
ዖልዚሮ ሙኪ ቡኬኔ፤ ዔያታ ዒማና ሶኮና ዓዜቃናኮ ሳዛ
ዓፔስዳሚሜ ጌይንታ ቤዛ ዱንኪ ዴዔኔ።

2 ሳኣዖኦሌና ዒስራዔኤሌ ዓሶና ፒሊስፄኤሜ ዓሶ
ዖላኒ ዔኤላ ዛሮይዳ ዱንኪ ዴዓዖ ቤሲ ቤሲ ዓርቄኔ።

3 ዒማና ፒሊስፄኤሜ ዓሶና ዒስራዔኤሌ ዓሶናኮ
ባኣካ ፔቴ ዛሬ ዓኣኔ፤ ዬኖ ዛሬሎኮ ፔቴ ዛሎ ጎኦቦይዳ
ፒሊስፄኤሜ ዓሳ፤ ባጎ ዛሎና ዒስራዔኤሌ ዓሳ ዔቄኔ።

4 ጋኣቴ ካታማፓ ሙኬ፥ ዖልዚና ዔርቴ ጎኦሊያዴ
ጌይንታያ ዔጳ ላሆ ዋዻ ማዔ ፔቴ ዓሲ ፒሊስፄኤሜ ዓሶ
ባኣካፓ ኬስኬኔ፤

5ዒዚ ሞኦና ዓንጊና ዹይንቴያ ዴኤሡማ ዶንጊታሚ
ላንካይ ኪሎ ማዔያ ዖሎሮ ዳዳ ማኣዖ ባኮንታ ቶኦካ ዓጎ
ባኮዋ ዓጊ ዓኣኔ።

6 ሃሣ ዒዚ ቶኮ ጉቤ ሞኦኖ ዓንጎፓ ዹዎና ባኣዚና
ዔኤሢ ዓኣኔ፤ ዬያጉዲ ሃሣሞኦና ዓንጊና ዹዎና ዎርሢያ
ዙላ ባሲ ዓኣኔ፤

7 ዬያ ዎርፆኮ ዞዖ ዓንዲርሙማ ዶርዞኮ ዓንዳራሾ
ሚፆጉዴያ ማዓዛ፥ ዎርፆኮ ዴኤሡማ ላንካይ ኪሎ
ማዓያኬ፤ ዒዛኮ ጊቲሞ ፔቴ ዖልዚ ዓሲ ዒዛም ኬዲ
ቤርታ ቤርታ ዓኣዻኔ።

8 ጎኦሊያዴ ዒማና ፔጎ ኬስኪ ኬስኪ ዒስራዔኤሌ
ዓሶ ዑፃ፦ «ሃሢ ዒንሢ ሃይካ ዖሎሮ ኬስኬሢ ዓይጎ
ዎኦታኒዳይ? ታኣኒ ፒሊስፄኤሜዓሲኬ፤ዒንሢ ሳኣዖኦሌ
ካራሞኬ፤ ሂንዳ ዓካሪ ታኣና ዖልታንዳ ዓሲ ዒንሢኮ
ፖኦሊሶ ባኣካፓ ዶኦሩዋቴ፤

9ዒዚታናባሺዎዼቴኑኡኒዒንሢኮካራሚማዓንዳኔ፤
ጋዓንቴ ታኣኒ ዒዛ ባሺ ዎዼያማዔቴዒንሢ ኑኡኮ ካራሚ
ማዓንዳኔ።

10 ታኣኒ ሃኖ ዒስራዔኤሌ ዓሶኮ ፖኦሊሶ ዛጋንዳኔ!
ታኣና ዎላ ዖልታንዳ ፔቴ ዓሲ ኬሱዋቴ!» ጌይ ጌይ
ሄርሺንቲ ጌስቲሢ ዓርቄኔ።

11 ሳኣዖኦሌና ዒዛኮ ፖኦሊሶና ዬያ ዋይዛዖ ዒጊጪ
ጎጋይቄኔ።

ሳኣዖኦሌኮ ዖሎ ዓሳ ዓኣ ቤዞ ዳውቴ ዴንዴሢ
12 ዳውቴ ዪሁዳይዳ ዓኣ ቤኤቴሌኤሜ ካታማ ናንጋ

ዔፕራታ ዓሢ ዒሴዬ ናይኬ፤ ዒሴዬኮ ሳሊ ናይ ዓኣያ
ማዓዛ ሳኣዖኦሌ ካኣታዺ ዓኣ ዎዶና ዒዚ ጋርቺኬ።

13 ዒዛኮ ዶዶ ናኣቶፓ ሃይሦ ናይ ሳኣዖኦሌና ዎላ
ዖሎሮ ዴንዴኔ፤ ዬያታ፦ ቶይዳሢ ዔኤሊያቤ፥ ላምዓሳሢ
ዓቢናዳኣቤ፥ ሃይሣሳሢ ሻማ ጌይንታሢኬ።

14 ዳውቴ ጉቤ ናኣቶፓ ጌኤዛሢኬ፤ ዒዛኮ ሃይሦ
ዒሾንሢ ሳኣዖኦሌና ዎላ ዖሎሮ ዴንዲ ዓኣኔ።

15 ዳውቴ ዒማና ሳኣዖኦሌ ኮይላፓ ቤኤቴሌኤሜ
ዴንዲ ዴንዲ ዓዶኮ ማራቶ ሄንቃኔ።

16 ፒሊስፄኤሜ ዓሢ፥ ጎኦሊያዴ ዒስራዔኤሌ ዓሶ
ቤርቶ ጉቶንታ ዓቦጌሎንታ ኬስኪ ኬስኪ ዖይዲታሚ
ኬሊ ቢያ ሄርሺንቲ ሄርሺንቲ ሜታሴኔ።

17 ፔቴ ኬሊ ዒሴዬ ዳውቴ፦ «ሚቾና ቲሾ ታጶ ኪሎ
ማዓያና ታጶ ላጮና ዔኪጋፓ ዑኬና ዴንዲ ዖሎ ቤዛ ዓኣ
ኔ ዒሾንሢምዒንጌ።

18 ሃንሢ ታጶ ሙሹኮንሢ ዔኪ ዴንዲ ፖኦሊሶ
ዓይሣሢም ዒንጌ፤ ኔኤኮ ጌርሲንሢ ዎዚ ዓኣቴያ ዛጊ
ሙኪ ታኣም ኬኤዜ።

19 ካኣቲ ሳኣዖኦሌንታ ኔኤኮ ጌርሲንሢንታ ሃሣ
ዒስራዔኤሌ ዓሶንታ ዔኤላ ዶኦጮይዳ ፒሊስፄኤሜ
ዓሶና ዎላ ዖልቲ ዖልቲ ዓኣኔ» ጌይ ዓይሤኔ።

20 ዬያሮ ዳውቴ ዚሬሎ ጉቴ ሚኢሪ ዔቂ፥ ሜሌ
ዓሲ ማራቶ ሄንቃንዳጉዲ ዒንጊ ዒሴዬ ዓይሤ ጎይፆና
ጊኢጊንቴ ካሦዔኪዴንዴኔ፤ ዒማናዒስራዔኤሌዓሳ ዖሎ
ዓርቃኒ ዒላቲ ኬስካማና ዒዚ ዒኢካ ሄሌኔ።

21 ፒሊስፄኤሜኮ ፖኦሊሶና ዒስራዔኤሌ ዓሶና ዎሊ
ዖሎሮ ጊኢጊ ዔቂ ዓኣኔ።

22 ዬካፓ ዳውቴ ዔኪ ሙኬ ካሦ ሙዎ ባኮ ካፓሢ
ኮይላ ጌሢ ዖሎ ዓሳ ዓኣ ቤዞ ጳሽኪ ጌርሲንሢ ኮይላ
ዴንዲ ዔያታ ዎዚ ዓኣቴያ ዖኦጬኔ።

23 ዬያይዲ ዒ ፔ ጌርሲንሢና ዎላ ጌስታንቴ ዖሎና
ዔርቴ ጎኦሊያዴ ቤርታ ማዻ ጎይፆ ዒስራዔኤሌ ዓሶ
ባንሢ ቤርቲም ኬስኪ ዒስራዔኤሌ ዓሶ ዑፃ ሄርሺንቲ
ጌስቲፆ ዓርቄኔ፤ ዳውቴ ዬያ ዒ ጋዓሢ ዋይዜኔ።

24 ዒስራዔኤሌ ዓሳ ጎኦሊያዴ ዛጌ ዎዶና ዒጊጪ
ጳሽኬኔ።

25ዎሊ ኮይላኣ ዔያታ፦ «ሃኣሶ ዛጉዋቴ! ዒ ሄርሺንቲ
ጋዓ ባኮ ዋይዙዋቴ፤ ካኣቲ፥ ሳኣዖኦሌ ዒዛ ዎዼ ዓሲም
ሚርጌ ባኣዚ ዒንጋንዳሢ ጫኣቄኔ፤ ዬያ ሌሊቱዋንቴ
ፔኤኮ ናዎ ዒንጋንዳሢንታ ዬያ ዓሢኮ ማኣሮ ዓሳ ጊኢራ
ጊኢሪንዱዋኣሢያ ኬኤዜኔ» ጌዔኔ።

26 ዳውቴ ዒማና ዒዛ ኮይላ ዔቂ ዓኣ ዓሶ ኮራ፦
«ሃያ ፒሊስፄኤሜ ዓሢ ዎዺ ዒስራዔኤሌ ዓሶ ሃያጉዴ
ዻውሲንቶፓ ዓውሴ ዓሢም ዓይጌ ማዺንታይ? ዔዛታ!
ናንጊና ናንጋ ፆኦዛሢኮ ዖሎ ዓሶ ዑፃ ሃያይዲ ሄርሺንቲ
ጌስታ፥ ዓቲንቶ ቤርቶ ቲቂፆ ካኣዦ ካሽቲባኣሢ ዒ ዓይጎ
ዓሲዳይ?» ጌይ ዖኦጬኔ።

27 ጎኦሊያዴ ዎዼ ዓሢም ማዺንታንዳ ባኮ ዔያታ
ዒዛም ኬኤዜኔ።

28 ዒማና ዳውቴኮ ቶይዲ፥ ዔኤሊያቤ ዒዚ ዓሶና
ዎላ ጌስታሢ ዋይዛዖ፥ ሚርጌና ዻጋዺ፦ «ሃይካ ኔ ዓይጎ
ዎዳይ? ማራቶ ዳውሎ ቦኦሎይዳ ዖኦም ኔ ሃሼይ? ታኣኒ
ኔኤኮ ዖቶርሙሞና ዒኖ ፑርቱሞ ዔራኔ! ሃሢ ኔ ሙኬሢ
ሄኤዶ ዖሎ ዛጋኒ ናንዳኣኬ!» ጌዔኔ።

29 ዳውቴ ማሃዖ፦ «ታ ሃሢ ዓይጎ ዎዴይ? ዔኤቢ
ዖኦጫኒታዖ ታ ዳንዳዑዋዓዳ?» ጋዓዖ፥

30ሜሌ ዓሲ ባንሢ ሺሪ ሃሣ ዒማ ጎይፆ ዖኦጬኔ፤ ዒ
ዖኦጫማና ዖኦጫማና ዓሳ ዒዛም ኬኤዛማ ዒማኬ።

31 ፔቴ ፔቴ ዓሲ ዳውቴ ጌዔ ባኮ ዋይዜሢሮ ዴንዲ
ሳኣዖኦሌም ኬኤዛዛ፥ ሳኣዖኦሌ ዳውቴ ዔኤሊሲ ዔኪ
ዬዔኔ።

32 ዳውቴ ሳኣዖኦሌ ኮይላ፦ «ካኣቲዮ! ሃያ
ፒሊስፄኤሜ ዓሢሮ ዖኦኒያ ጎጲ ዋኣፃንዳያ ኮይሱዋሴ!
ኔኤኮ ዓይላሢ፥ ታኣኒ ዴንዲ ዒዛ ዖላንዳኔ» ጌዔኔ።

33ሳኣዖኦሌዒማና፦ «ዬይማዑዋባኣዚኬ፤ ኔኤኒዒዛ
ዎዲ ዖላኒ ዳንዳዓንዳይ? ኔ ናይኬ፤ዒዚ ጋዓንቴዒ ናንጌ
ዎዶ ቢያይዳ ዖልዚ ጎይሢ ኮሺ ዔሬያኬ» ጌዔኔ።

34 ዳውቴ ማሃዖ፦ «ካኣቲዮ! ታ ኔኤኮ ዓይላሢ ታ
ዓዶኮ ማራይ ሄንቃያኬ፤ ዬያ ማራቶ ሙዓኒ ዞቢታቴያ
ዲቤ ጌይንታ ቦዓሙኪ ዓርቂ ዔኪ ዴንዳ ዎዶና፥

35 ታኣኒ ጊንፆ ዴንዲ ቶሊሳኔ፤ ዬይ ቦዓ ታ ባንሢ
ሙካኣና ሆሎማ ታ ዔያቶኮ ጩኡሊ ዓርቂ ጳርቂ ጳርቂ
ዎዎዻኔ።

36 ታኣኒ ኔኤኮ ዓይላሢ ዞቢንታ ዲቤንታ ዎዼኔ፤ ሃይ
ዓቲንቶቤርቶቲቂንቲባኣኮልታሢናንጊና ናንጋ ፆኦዛሢኮ

ፖኦሊሶ ዑፃ ሄርሺንቲ ጌስቴሢሮ ዬያቶ ቦዖጉዲ ዒ
ማዓንዳኔ።

37 ዬያ ዞቦና ዲቦናይዳፓ ታና ዓውሴ ናንጊና ናንጋ
ጎዳሢ ሃያ ፒሊስፄኤሜ ዓሢ ኩጫፓ ታና ዓውሳንዳኔ»
ጌዔኔ።
ዬያሮ ሳኣዖኦሌ፦ «ኮሺኬ! ዴንዴ፤ ናንጊና ናንጋ ጎዳ

ኔኤና ማዖንጎ!» ጌዔኔ።
38 ዬካፓ ሳኣዖኦሌ ፔኤኮ ዖሎ ማኣዓሢ ዳውቴ

ማይሴኔ፤ ሞኦኖ ዓንጎፓ ዹዎና ቶኦካ ዓጎ ባኮ ዓጊ ዳዳ
ማይንቶሢያ ዒዛ ማይሴኔ፤

39 ዳውቴ ዬያጉዴ ማኣዓሢ ማይንቲ ቤቂባኣሢሮ
ጬንቾ ዓፓሮዋ ማኣዓሢ ዑፃ ቱኪ ዴንዳኒ ዔቃዖ ሃንቶ
ባሺንቴኔ፤ ዬያሮ ዳውቴ ሳኣዖኦሌ ኮራ፦ «ሃይ ታኣም
ዔርቲባኣ ባኣዚታሢሮ ሃያ ዓፒሎ ቢያ ማኣዒ ታ ዖልታኒ
ዳንዳዑሴ» ጋዓዖ፥ ዬያ ቢያ ጉሲ ጌሤኔ፤

40 ዬካፓ ፔኤኮ ኮኦሎማ ዔካዖ፥ ዎርዚ ዓቺፓ ዶንጎ
ሙሊሢ ሹቺ ዶኦሪ ዔኪ ዒ ማራቶ ሄንቃዖ ቱኪ ሃንታ
ቡራሾይዳ ዓጊ፥ ዎሮማኣ ፔኤኮ ዔኪ ጎኦሊያዴ ባንሢ
ዴንዴኔ።

ዳውቴ ጎኦሊያዴ ዖሊ ባሼሢ
41 ዬካፓ ፒሊስፄኤሜ ዓሢ ጎኦሊያዴ ሃንጋ ዳውቴ

ባንሢ ሙኪሢ ዓርቄኔ፤ ዒማና ዒዛኮ ጊቲሞ ኬዳሢ
ዒዛኮ ቤርታ ቤርታሙካኔ፤

42 ዳውቴ ዒ ኮሺ ዛጋዖ ቦሄኔ፤ ዓይጎሮ ጌዔቴ ዳውቴ
ዞቄ፥ ሚዛጲ፥ ዻካ ናይታሢሮኬ፤

43 ዬያሮ ጎኦሊያዴ ዳውቴ ኮራ፦ «ኔኤኒ ታ ባንሢ
ኮኦሎዔኪሙካሢታ ኔኤኮካኒዳ?» ጋዓዖ፥ ፔኤኮ ፆኦዞ
ሱንፆና ዒዛ ጋዳንቄኔ።

44 ዬካፓ፦ «ሂንዳ ሃኒ ዬዔ! ታ ኔና ዎዺ ሃምፑራሢና
ቦዖናም ዒንጊባኣቴ!» ጌይ ሄርሺንቴኔ።

45ዳውቴ ዒማና፦ «ኔኤኒ ታና ዖላኒጬንቻ ዓፓሮንታ
ዎርሢንታ ዼኤሚንታ ዔኪ ዬዔኔ፤ ታኣኒ ጋዓንቴ ኔኤኒ
ሄርሺንቲ ቦሃ፥ ዒስራዔኤሌ ዖሎ ዓሶኮ ፆኦዛሢ፥ ናንጊና
ናንጋ ጎዳ ማዔ ቢያ ባኮ ዳንዳዓ ፆኦዛሢ ሱንፆና ኔና
ዖላንዳኔ፤

46 ናንጊና ናንጋ ጎዳ ኔና ሃኖ ታኣም ዓኣሢ ዒንጋንዳኔ፤
ታ ኔና ባሺ ቶኦኮ ኔኤኮ ቲቃንዳኔ፤ ዬካፓ ፒሊስፄኤሜ
ፖኦሊሶኮ ሌዞ ሃምፑራሢና ካዮ ቦዖናም ታ ዒንጋንዳኔ፤
ታ ያዺዴስካፓ ዓጫ ቢያ ዒስራዔኤሌኮ ፆኦሲ ዓኣሢ
ዔራንዳኔ።

47ሃሣሃይካቡኪዓኣዓሳቢያ ናንጊና ናንጋ ጎዳፔኤኮ
ዴሮ ዓውሳሢጬንቻ ዓፓሮና ዎርሢናቱዋኣሢዔራንዳኔ፤
ዖሎ ናንጊና ናንጋ ጎዳ ዖላንዳሢሮ ዒንሢ ኑ ባሻንዳጉዲ
ዒማኣዳንዳኔ» ጌዔኔ።

48 ዬይ ፒሊስፄኤሜ ዓሢ ዒማና ዳውቴ ባንሢ
ሙካዛ፥ ዳውቴ ዒዛና ዎላ ዖልቶንዶ ቤዞ ዑኬና ጳሽኪ
ዴንዴኔ።

49ዬካፓ ፔኤኮ ኩጮ ቡራሾ ጋሮ ዳኪ ፔቴ ሹቺ ዔካዖ
ጎኦሊያዴይዳ ዎራዛ፥ ሹጫ ባሊቶ ዑሪ ሶሮ ጋሮ ጌሌኔ፤
ዬያሮ ጎኦሊያዴ ዳዲና ሳዓ ሎኦሜኔ።

50ዬያይዲ ዳውቴጬንቻ ዓፓሮ ባኣያ ጎኦሊያዴ ዎራ
ሹቺና ዎዺ ዖሎና ባሼኔ።

51 ዬካፓ ሃሣ ዳውቴ ጳሽኪ ዴንዲ ጎኦሊያዴኮ ሌዞ
ዑፃ ጊይ ዔቂ ጎኦሊያዴኮጬንቾ ዓፓሮ ቱጊ ዔካዖ ቶኦኮ
ዒዛኮ ቲቄኔ።

ዬማና ፒሊስፄኤሜ ዓሳ ዔያቶኮ ዖሎና ዔርቴሢ፥
ጎኦሊያዴ ሃይቄሢ ዛጋዖ ጳሽኬኔ።

52 ዬካፓ ዒስራዔኤሌ ዓሶና ዪሁዳ ዓሶና ዑኡዞ
ፔኤኮ ዼጊዲ ሜርቲ ሜርቲ ዔያቶ ዳውሲ ዴንዲ
ጋኣቴና ዔቅሮኔናኮ ዲፆ ካሮ ሄላንዳኣና ዳኪ ዳኪ ዎዼኔ፤
ፒሊስፄኤሜ ዓሶኮ ሌዛ ዴንዲ ጋኣቴና ዔቅሮኔና ሃሣ
ዴንዲ ሻዕራይሜ ዔኪ ዴንዳ ጎይፆ ሄላሢዳ ቢያ ሌሲ
ሌሊማዔኔ።

53 ዒስራዔኤሌ ዓሳ ፒሊስፄኤሜ ዓሶ ዳውሲ
ዳኬስካፓ ማዓዖ ዔያቶኮ ጉርዶ ቡሬኔ።

54 ዳውቴ ዒማና ጎኦሊያዴኮ ቶኦኮ ዔኪ ዬሩሳላሜ
ሙኬኔ፤ ጋዓንቴ ጎኦሊያዴኮ ዖሎ ዓንጋሞ ፔኤኮ ዓፒሎና
ማዦና ማኣሮይዳ ጌሤኔ።

ዳውቴ ሳኣዖኦሌ ኮራሙኬሢ
55 ዳውቴ ጎኦሊያዴ ዖላኒ ዴንዳኣና ሳኣዖኦሌ ዛጋዖ

ዒዛኮ ፖኦሊሶ ዓይሣ ዓቤኔሬ ኮይላ፦ «ሃይ ዖ ናይዳይ?»
ጌይ ዖኦጬኔ።
ዓቤኔሬ ማሃዖ፦ «ካኣቲዮ! ዒ ዖናይታቴያ ታ

ዔሩዋዋይ» ጌዔኔ።
56 ሳኣዖኦሌ ዒማና፦ «ዴንዲ ዒ ዖናይታቴያ ዖኦጪ

ዔሬ» ጌይ ዓይሤኔ።
57 ዳውቴ ጎኦሊያዴ ዎዺ ዖሎ ዓሳ ዱንኪ ዴዓ ቤዞ

ማዒሙካዛዓቤኔሬዒዛዔኪሳኣዖኦሌቤርቶሺኢሼኔ፤
ዒማና ዳውቴ ጎኦሊያዴኮ ቶኦኮ ዔኪ ዓኣ ጎይሣ ዓኣኔ፤

58 ሳኣዖኦሌ ዳውቴ ኮይላ፦ «ዔኤዛይ ኔ ዖናይዳይ?»
ጌይ ዖኦጬኔ።
ዳውቴ ማሃዖ፦ «ታኣኒ ቤኤቴሌኤሜይዳ ናንጋ፥ ኔ

ዓይላሢ ዒሴዬ ናይኬ» ጌዔኔ።

18
ዮናታኣኔና ዳውቴና ዎላ ሳላዼ ሳሎ

1 ሳኣዖኦሌና ዳውቴና ጌስቲ ጋፔስካፓ ሳኣዖኦሌኮ
ናኣዚ፥ ዮናታኣኔ ዳውቴ ዒናፓ ናሽኮ ላጌ ማሄኔ፤ ዒዛ ዒ
ዓዳ ፔናጉዲ ናሽኬኔ፤

2 ዬማ ኬላፓ ዓርቃዖ ሳኣዖኦሌ ዳውቴ ፔ ኮይላ
ናንጊሼኔ፤ ፔ ማኣሪ ዴንዳንዳጉዲ ዳውቴ ዒ ዳኪባኣሴ፤

3 ዮናታኣኔ ዳውቴ ሚርጌና ናሽኬሢሮ ዒዛና ዎላ ሳሌ
ሳላዼኔ፤

4ዒዚ ዒማና ዒ ማኣዔ ዼኤፖ ኮኦቶ ኬሲ ዳውቴም
ዒንጌኔ፤ ዬያጉዲ ሃሣ ዖሎ ማኣዓሢ፥ ጬንቾ ዓፓሮ፥
ዓኣዞንታ ቃልሾዋ ዒንጌኔ።

5 ሳኣዖኦሌ ዳኪ ዒዛ ዖሊሳ ቤዛ ቢያ ዳውቴም ዔባ
ኮሽካያ ማዓኔ፤ ዬያሮ ሳኣዖኦሌ ፖኦሊሶኮ ሱኡጌ ማሂ
ዒዛ ዶኦሬኔ፤ ሳኣዖኦሌኮ ዖሎ ዖላ ዓሶ ቢያሢ ዬይ
ዎዛሴኔ።

ሳኣዖኦሌ ዳውቴኮ ሞርኬማዔሢ
6ዳውቴ ጎኦሊያዴ ዎዺማዓንቴ፥ ዖሎ ዓሳኣ ፔ ማኣሪ

ማኣሪ ዴንዳንቴዒስራዔኤሌይዳ ዓኣ ካታማካታማቢያ
ናንጋ ላኣላ ሳኣዖኦሌ ጎይሣ ዔካኒ ኬስካዖ ዒላሺ ኮርጊ
ኮርጊ ጎኦሎዋ ዋርቂ ዋርቂ ሃሣ ካራቤያ ባዓኔ።

7ዒማና ላኣላ፦ «ሳኣዖኦሌሺያ ዎዼኔ! ዳውቴ ጋዓንቴ
ታጶ ሺያ ዎዼኔ!» ጌይ ጌይ ኮርጌኔ።

8 ሳኣዖኦሌ ዬይ ዎዛሲባኣሢሮ ኮሺ ዻጋዺ፦ «ዳውቴ
‹ታጶ ሺያ ዎዼኔ› ጌይ ሄርሺ ታና ‹ሺያ ሌሊ ዎዼኔ› ጋዓ!
ያዺ ማዔቴ ዒ ካኣታዻንዳኔ ጌይሢኬ!» ጌዔኔ።

9 ዬማ ኬላፓ ዓርቃዖ ሳኣዖኦሌ ዳውቴ ቂኢሩሞና
ዓልቲሢና ዓርቄኔ።

10 ዬማፓ ዚሮ ጉቴሎ ፆኦሲዳፓ ዳኪንቴ ፑርታ ዓያና
ሳኣዖኦሌይዳ ጌሌኔ፤ ዬያሮ ዒዚ ኬኤፆይዳ ዣኣዦጉዲ
ጉሪ ጌስቲሢ ዓርቄኔ፤ ዒማና ዳውቴቢያ ኬሊማዻ ጎይፆ
ሳኣዖኦሌም ጎኦሎ ዋርቃኔ፤ ሳኣዖኦሌ ዬማና ኩጫ ዎርሢ
ዔኪ ዓኣኔ።

11ሳኣዖኦሌ፦ «ዳውቴ ታኣኒ ኮጮናጫርጊ ዓይሤኔ!»
ጋዓዖ፥ ዎርፆና ላሚ ላሚ ዶርባዛ፥ ዳውቴ ዬያ ቢያ
ዓኣሤኔ።

12 ናንጊና ናንጋ ጎዳ ዒዛ ሃሺ ዳውቴና ዎላ ማዔሢሮ
ሳኣዖኦሌ ዒዛ ዒጊጬኔ፤

13 ዬያሮ ሳኣዖኦሌ ዳውቴ ዛጎ ዒፂ ዖሎ ዖላ ሺያ ዓሲ
ዓይሣንዳጉዲ ዶኦሪ ዳኬም፥ ዳውቴ ዖሎ ዖላ ዓሶ ዔኪ
ዴንዴኔ።

14 ናንጊና ናንጋ ጎዳ ዳውቴና ዎላ ዓኣሢሮዒማዻ ባኮ
ቢያ ዒዛም ጊኢጊሻኔ።

15 ሳኣዖኦሌ ዳውቴም ዬያ ኮሽካ ባኮ ዛጊ ባሼ ዒዛ
ዒጊጪሢ ዓርቄኔ፤

16 ጋዓንቴ ዒ ዴንዲ ዖላ ቤዛ ቢያ ባሺሳ ሱኡጌ
ማዔሢሮ ዒስራዔኤሌይዳኣ ማዖም ዪሁዳይዳ ዓኣ ዴራ
ቢያ ዳውቴ ናሽካኔ፤

ዳውቴ ሳኣዖኦሌ ናዎ ዔኬሢ
17 ዬካፓ ሳኣዖኦሌ ዳውቴ ኮራ፦ «ናንጊና ናንጋ ጎዳኮ

ዖሎ ዓቲንቄ ማዒ ኔ ዖሌቴ ታናዎ ቶይዴሎ፥ ሜራቤ ኔኤም
ታ ዒንጋንዳኔ» ጌዔኔ፤ ዒዚ ዬያ ጌዔሢ፦ ዒ ፔኤሮ ዒዛ
ዎዻኒኮይባኣሢሮ፥ ፒሊስፄኤሜዓሳዒዛዎዾምጌይኬ።

18 ዳውቴ ዒማና፦ «ታኣኒ ካኣቲኮ ባይሲ ማዓኒ
ታናንሢ ዓይጎ ዓሲዳይ? ታ ማኣሮ ዓሳ ዒስራዔኤሌ ዓሶ
ባኣካ ኮሺ ዻካቱዓዳ?» ጌዔኔ።

19 ጋዓንቴ ሜራቤ ዳውቴም ዒንጎንዶ ዎዳ ሄላዛ
ሜሆላ ካታማፓ ሙኬ፥ ዓድሪዔኤሌ ጌይንታ፥ ፔቴ
ዓሲስኬያም ዒዛ ዒንጊንቴኔ።

20 ያዺ ማዔቴያ ሜልኮኦሎ ጌይንታ፥ ሳኣዖኦሌኮ ናኣ
ዳውቴ ናሽኬኔ፤ ዬያ ሳኣዖኦሌ ዋይዛዖ ኮሺ ዎዛዼኔ፤

21 ፔ ዒኖና ዒዚ፦ «ሜልኮኦሎ ዳውቴም ታ
ዒንጋንዳኔ፤ ዒዛ ታኣም ዳውቴ ፒሪ ዓይሣንዳጉዲ
ታ ማሃንዳኔ፤ ዬካፓ ዒዚ ፒሊስፄኤሜ ዓሶ ኩጫ
ሃይቃንዳኔ» ጌይ ማሌኔ። ዬያሮ ሳኣዖኦሌ ላሚ ዳውቴ
ዔኤሊሳዖ፦ «ኔ ታኣኮ ባይሲ ማዓንዳኔ» ጌዔኔ።

22 ሳኣዖኦሌ ዒዛኮ ዶንዞዋ ዔኤላዖ፦ «ኔ ማዻ ባኮና
ካኣቲ ኮሺዎዛዼኔ፤ ዒዛኮ ዶንዞማዔቢታንታ ዓኣ ዓሳኣ
ኔና ናሽኬኔ፤ ዬያሮዒዛኮ ኔ ናዎዔካንዳዎዶማሃይማኬ»
ጌይ ዳውቴም ዴሚና ኬኤዛንዳጉዲ ዓይሢ ዳኬኔ።

23 ዬያሮ ዔያታ ዬያ ቢያ ዳውቴም ኬኤዛዛ፥ ዒዚ፦
«ታናጉዴ ሃያ ማንቆ ዓሢም ካኣቲኮ ባይሳቲ ማዒፃ
ኮይሳያ ዒንሢምማላ?» ጌዔኔ።

24ዶንዞንሢ ዳውቴ ጌዔ ባኮ ሳኣዖኦሌም ኬኤዜኔ፤
25 ሳኣዖኦሌ ላሚ ሃሣ «ካኣቲ ፔ ናዖ ዛሎ ኔጊዳፓ

ኮዓ ማጋጫ ፔቴ ፄኤታ ፒሊስፄኤሜ ዓሲ ኔ ዎዺ ዓቲንቶ
ቤርቶ ቲቂ ዔኪሙካንዳጉዲ ሌሊኬ» ጌይ ኬኤዙዋቴ
ጌይ ዓይሢ ዳኬኔ። ዬያ ሳኣዖኦሌ ማዼሢ፦ ፒሊስፄኤሜ
ዓሳ ዳውቴ ዎዻንዳጉዲኬ።

26ሳኣዖኦሌኮ ዶንዛ ዬያ ዳውቴምኬኤዜኔ፤ ዳውቴያ
ካኣቲኮ ባይሲማዓንዳጉዲጌይንቴሢሮ ዎዛዼኔ። ዒማና
ዔፖ ኬሎኮ ቤርታ፥

18:7 1ሳሙ. 21፡11፤ 29፡5።

27 ዳውቴና ዒዛኮ ፖኦሊሶና ዴንዲ ፒሊስፄኤሜ ዓሶ
ዖሊ ላምዖ ፄኤታ ዓሲ ዎዼኔ፤ ዳውቴ ካኣቲኮ ባይሲ
ማዓንዳጉዲ ዬኖ ዓሶኮ ዓቲንቶ ቤርቶ ቲቂፆ ዔኪ ዴንዲ
ፓይዲ ፓይዲ ካኣቲም ዒንጌኔ፤ ዬያሮ ሳኣዖኦሌ ዒዛኮ
ናዎ፥ ሜልኮኦሎ ዳውቴም ዒንጌኔ።

28 ናንጊና ናንጋ ጎዳ ዳውቴና ዎላ ማዔሢንታ ዒዛኮ
ናኣ ሜልኮኦላኣ ዳውቴ ናሽኬሢ ሳኣዖኦሌ ዔሬኔ።

29ዬያሮ ሳኣዖኦሌ ዳውቴ ዑሣ ዓኣዼ ዒጊጬሢሮ ዒ
ናንጋ ዎዶይዳ ቢያ ዳውቴኮ ሞርኬማዔኔ።

30 ዬኖ ዎዶና ፒሊስፄኤሜ ዓሶኮ ዖሎ ዓሳ ቢያ ዎዴ
ሙኪሙኪዒስራዔኤሌዓሶ ዖላኔ፤ ያዺማዔቴያ ዖሊንታ
ዖሎ ቢያና ሳኣዖኦሌኮ ፖኦሊሶ ዓይሣ ዓሶይዳፓ ዳውቴ
ዓይሣ ዓሳ ዖሎና ባሻኔ፤ ዬያሮ ዳውቴ ዖልዚና ኮሺ ዔርቴ
ዓሲ ማዔኔ።

19
ሳኣዖኦሌ ዳውቴ ዎዻኒ ዳውሴሢ

1 ሳኣዖኦሌ ዳውቴ ዎዻኒ ማሌሢ ፔኤኮ ናኣዚ
ዮናታኣኔንታ ዒዛኮ ዶንዞ ማዔ ቢታንታ ዓኣ ዓሶንታም
ቢያ ኬኤዜኔ፤ ጋዓንቴ ዮናታኣኔ ዳውቴ ኮሺ ናሽካያኬ።

2 ዬያሮ ዳውቴም ዒዚ፦ «ታ ዓዴ ኔና ዎዻኒ ማሌሢሮ
ዚሮ ጉቴ ኔና ባዴዔ፤ ሺሬ ቤሲዳ ዴንዲ ዓኣሺንቲ ዴዔ፤

3 ኔኤኒ ዬኖ ዴንዲ ዓኣሺንቴ ጎዤሎይዳ ታ ዓዶ ኮራ ታ
ሙኪ ጌስቲ፥ ዋይዜ ባኮዋ ኔኤም ኬኤዛንዳኔ» ጌዔኔ።

4 ዬካፓ ዮናታኣኔ ዳውቴ ሄርሺ ሄርሺ ሳኣዖኦሌም፦
«ካኣቲዮ፥ ኔ ዓይላሢ ዳውቴይዳ ፑርታ ባኣዚ ማዺፖ፤
ዒዚ ኔኤም ፔቴታዖ ፑርቲሴ ባኣዚ ባኣሴ፤ ዒዚማዼ ባካ
ቢያ ሚርጌ ካራና ኔና ማኣዴኔ፤

5 ዒዚ ፔ ሼምፓሢ ሚጪንቱዋዖ ጎኦሊያዴና ዖልቲ
ጎኦሊያዴ ዎዼኔ፤ ናንጊና ናንጋ ጎዳ ዒስራዔኤሌ ዓሶም
ዼኤፒ ባሺሢ ዒንጌኔ፤ ኔኤኒያ ዬያ ዛጋዖ ዒማና ዎዛዼኔ፤
ዓካሪ ሃሢ ኔኤኒ ጌኤዦ ዓሢ ዑፃ ፑርታ ባኣዚ ማዻኒ
ዓይጎሮ ማላይ? ዔኤቢ ማዼ ባኣዚባኣ፥ ዳውቴ ጉሪ ኔ
ዎዻኒ ዓይጎሮ ኮዔይ?» ጌዔኔ።

6 ዮናታኣኔ ዬያ ጌዔሢ ሳኣዖኦሌ ዋይዛዖ ዳውቴ
ዎዺንዱዋያ ማዒፆ ናንጊና ናንጋ ጎዳ ሱንፆና ጫኣቄኔ፤

7ዬያሮ ዮናታኣኔ ዳውቴ ዔኤሊ ዬያ ቢያ ኬኤዜስካፓ
ሳኣዖኦሌ ኮይላ ዔኪ ዬዓዛ፥ ዳውቴ ዬያኮ ቤርታ ማዻ
ጎይፆ ካኣቲም ማዾ ዓርቄኔ።

8 ዬካፓ ፒሊስፄኤሜ ዓሶኮ ዖላ ጊንሣ ዹኡቄኔ፤
ያዺ ማዔቴያ ዳውቴ ዔያቶ ዖሊ ዎዺ ኩርሳኣ ጌዔም
ፒሊስፄኤሜ ዓሳ ጳሽኬኔ፤

9ፔቴኬሊ ናንጊና ናንጋ ጎዳይዳፓ ዳኪንቴ ፑርታ ዓያና
ሳኣዖኦሌይዳጌሌኔ፤ዒዚዒማናፔኤኮዎርፆኩጫዓርቂ
ጋራ ዴዒ ዓኣኔ፤ ዳውቴያ ዒኢካ ጎኦሎ ዋርቃንቴ፥

10 ሳኣዖኦሌ ዳውቴ ኮጮና ዓይሢ ጫርጋንዳኔ
ጌይ ዎርፆና ዶርባዛ፥ ዳውቴ ዓኣሤም ዎርፃ ኮጮይዳ
ዾቂንቴኔ፤ ዳውቴ ዒማና ጳሽኪ ቶሌኔ።

11 ዬኖ ዋንቴሎ ዳውቴኮ ማኣሮ ማንጊ ጉቴና ዒዛ
ዎዻንዳጉዲ ሳኣዖኦሌ ዓሲ ዳኬኔ፤ ጋዓንቴ ዳውቴኮ
ማቻ፥ ሜልኮኦላ ዳውቴም፦ «ሃኖ ዒባኒ ሃይፓ ኔ ኬስኪ
ፑኒባኣቴ ዚሮ ጉቴ ኔና ዎዾንዶኔ» ጌይ ኬኤዜኔ፤

12 ዬካፓ ዒዛ ማኣሮኮ ፑልቶ ካሮና ዳውቴ ኬይሲ
ዳኬምዒዚ ፑኒ ቶሌኔ፤

13 ዬያይዲ ዒዛ ዳኬስካፓ ማኣራ ዔያታ ካኣሽካ
ፆኦዞኮ ማላሢ ዔኪ ዒ ላሃ ሻኣሎይዳ ላይሢ፥ ዋኣሪ
ጋፓኔና ኮሺንቴ ኬሬ ቶኦካ ጌሢ፥ ዓፒላና ካንቄኔ።

14 ዬማና ሳኣዖኦሌኮ ዖሎ ዓሳ ዳውቴ ዓርቃኒ ሙካዛ
ሜልኮኦላ፦ «ዒዚ ሃርጊ ላሂ ዓኣኔ» ዔያቶም ጌዔኔ።

15ጋዓንቴሳኣዖኦሌዬይጎኔታቴፔዓኣፒናዛጋንዳጉዲ
ዓሶ ማሂ ጊንሣ ዳኬኔ፤ ዒዚ ዔያቶም፦ «ዒ ላሄ ዓርሶና
ዎላኬዲዔኪዬዑዋቴ፥ ታ ታኣሮዒዛዎዻንዳኔ»ጌዔኔ።

16 ዬካፓ ዓሳ ዴንዲ ማኣሮ ጌላንቴ ካኣሽኮ ፆኦዞ
ማላሢና ኬሮይዳ ዋኣሮ ጋፓኖ ኬሮማና ሌሊ ዓኣኔ።

17ዬያሮሳኣዖኦሌሜልኮኦሎኮይላ፦ «ታኣኮሞርካሢ
ቶላንዳጉዲ ማዺ ሃያይዲ ኔ ታና ዓይጋ ጌሼይ?» ጌይ
ዖኦጬኔ።
ዒዛ፦ «ታ ዎዶንጎ ኔ ጋዓይ? ‹ኔ ታና ቶሊሲ ዓይሲባኣቴ

ታ ኔና ዎዻንዳኔ›ዒ ጌዔንቴሞ» ጌይ ማሄኔ።
18 ዬያይዲ ዳውቴ ቶሊ ሳሙዔኤሌ ኮራ ራኣማ

ዴንዲ፥ ሳኣዖኦሌ ማዼ ባኮ ቢያ ዒዛም ኬኤዜኔ፤ ዬካፓ
ሳሙዔኤሌና ዳውቴና ራኣማይዳ ዓኣ፥ ናዮቴ ዴንዲ
ዒኢካ ዴዔኔ፤

19 ዳውቴ ራኣማይዳ ዓኣ፥ ናዮቴይዳ ዓኣሢ ሳኣዖኦሌ
ዋይዜሢሮ፥

20 ዳውቴ ዓርቃንዳጉዲ ዓሲ ዳኬኔ፤ ዓሶንሢ ዒኢካ
ሄላዖ ሳሙዔኤሌ ቡኩሴም ፆኦሲ ማሊፆ ኬኤዛ ዓሳ
ቡኪንቲ ዑኡዞ ፔኤኮ ዼጊዲ ፆኦሲ ማሊሢ ኬኤዛንቴ
ዴንቄኔ፤ ዬማና ፆኦሲኮ ዓያና ዬንሢ ሳኣዖኦሌ ዳኬ
ዓሶንሢዳኣኬዴሢሮ ዬያታኣ ዑኡዞ ዼጊዲ ፆኦሲማሊሢ
ኬኤዚ ዓርቄኔ።

21 ሳኣዖኦሌ ዬያ ዋይዛዖ ላሚ ሃሣ ኪኢታ ዓሲ ዳካዛ፥
ዬያታኣዬኖ ጎይፆ ፆኦሲማሊሢኬኤዚዓርቄኔ፤ ዬያሮ ሃሣ
ሳኣዖኦሌ ሜሌ ኪኢታ ዓሲ ሃይሣሲ ዳካዛ ዬያቶይዳኣ
ዒማጉዴ ባኣዚ ማዺንቴኔ፤

22 ዬካፓ ሳኣዖኦሌ ፔኤሮ ራኣማ ዴንዳኒ ኬስኪሙኪ
ሴኩ ጌይንታ ቤዛ ዓኣ፥ ፔቴ ዼኤፒ ዋኣሢ ዔቴ ቤሲ
ሄላዖ፦ «ሳሙዔኤሌና ዳውቴና ዓንካ ዓኣይ?» ጌይ
ዖኦጫዛ፥ ናዮቴይዳ ዓኣሢ ዒዛም ዓሳ ኬኤዜኔ።

23 ዒዚ ዬኖ ቤዞ ዴንዳንቴ ፆኦሲኮ ዓያና ዒዛ ዑፃኣ
ኬዴኔ፤ ዬካፓ ዴንዲ ናዮቴ ሄላንዳኣና ጎይፆይዳ ቢያ
ዑኡዞ ዼጊዲ ዒዚያ ፆኦሲ ማሊሢኬኤዚ ዓርቄኔ፤

24 ዒማና ዒዚ ሳሙዔኤሌ ቤርቶ ሙካዖ ማኣዓሢ
ፔኤኮ ኬሲ ኬኤሪ ፆኦሲ ማሊሢ ኬኤዚ ዓርቄኔ፤ ዬካፓ
ሮኦሮንታ ዋንቶንታ ቢያ ዑሢ ካሎ ዒኢካ ላሂ ዎርቂ
ፔኤቄኔ፤ «ሳኣዖኦሌያ ፆኦሲ ማሊፆ ኬኤዛ ዓሶ ማዒያ?»
ጌይንታ ሃይሳ ጌስቲንቴሢ ዬያይዳፓ ዔቂኬ።

20
ዮናታኣኔ ዳውቴ ማኣዴ ማኣዲፆ

1ዬካፓ ዳውቴ ራኣማይዳ ዓኣ፥ ናዮቴይዳፓ ዓኣሺንቲ
ዮናታኣኔ ኮራ ዴንዲ፦ «ታ ዓይጎ ዎዴይ? ዓይጎ ፑርታ
ባኣዚ ታማዼይ? ኔ ዓዴ ታና ዎዻኒ ኮዓሢታዒዛምዓይጎ
ፑርቲሴምዳይ?» ጌይ ዖኦጬኔ።

2 ዮናታኣኔ ማሃዖ፦ «ዬይ ኔና ሄሎፓ! ኔ ሃይቃዓኬ፤
ታ ዓዴ ማዻ ባኮ ኮሺ ማዔቴያ ፑርታ ባኣዚ ቢያ ታኣም
ኬኤዛኔ፤ ዬያ ባኮ ዓዴ ታኣም ዓይጋ ዓኣቻንዳይ? ዬይ
ፔቴታዖ ማዓ ባኣዚቱዋሴ!» ጌዔኔ።

3 ዳውቴ ጋዓንቴ፦ «ኔኤኒ ታና ናሽካሢ ኔ ዓዴ ጋፒ
ዔራያኬ፤ ዬያሮ ዒዛኮማሊፆ ኔ ዔሩዋንቴዒማዻኒ ጌዔ
ባኣዚ ዓኣኔ፤ ዓይጎሮ ጌዔቴ ኔ ዬያ ዔሬቴ ዖያንዳሢ ዒ

ዔሪኬ፤ ፆኦሲ ሃይቆ፥ ኔ ሃይቆ! ማይ ዓካሪ ታ ሃይቃኒ
ዓቴማ ፔቴ ታኣኪሢ ሌሊኬ!» ጌይጫኣቄኔ።

4 ዮናታኣኔ ዒማና፦ «ኔ ኮዓ ባኮ ቢያ ታ ኔኤም
ማዻንዳኔ» ጌዔኔ።

5 ዳውቴ ዒዛም፦ «ዚሮ ዓጊኖ ፄኤሮ ቦንቾ ኬሎኬ፤
ዬያሮ ታኣኒ ካኣቲና ዎላሙዓንዳያ ኮይሳኔ፤ ጋዓንቴ ታኣኒ
ሂንቶ ዒባኒ ሄላንዳኣና ዴንዲ ፑኖም፤

6 ጎዖንቴ ኔ ዓዴሙዖ ቤዛ ታና ኮዔቴ ‹ዒዛ ማኣሮ ዓሳ
ቢያ ሌዖ ቦንቾሮ ዒንጎ ባኮ ዒንጋሢሮ ቤኤቴሌኤሜ ዒ
ዴንዳኒ ዳውቴ ታና ኮሺሜታሲ ዖኦጬኔ› ጌይ ኬኤዜ።

7 ዬማና ካኣታሢ ‹ቃራኬ› ጌዔቴ፥ ታ ኔኤኮ ዓይላሢ
ሂርጋ ባኣያ ናንጋንዳሢ ዔራንዳኔ፤ ካኣቲ ጎሪንቴቴ ዒ ታና
ፑርታ ባኣዚ ማዻኒ ማሌሢ ኔ ዔራንዳኔ፤

8ናንጊና ናንጋ ጎዳቤርታኑኡኒዎላጫኣቄሢሮኔታኣም
ጫኣቄ፥ ዱማዼ ጫኣቁሞ ካፒ ሃዳራ ኮሺ ባኣዚ ታኣም
ማዼ፤ ታ ፑርታ ባኣዚ ማዼያ ማዔቴ ኔ ታና ኔኤሮ ዎዼ፤ ኔ
ዓዴ ታና ዎዻንዳጉዲ ኔ ዓዶ ኮራ ዓይጋ ኔ ዔኪዴንዳይ?»
ጌዔኔ።

9 ዮናታኣኔ ጋዓንቴ፦ «ዬያጉዴ ባኣዚ ፔቴታዖ ማሊፖ!
ታ ዓዴ ኔጊዳ ፑርታ ባኣዚ ማዻኒ ማሌያታቴ፥ ታ ኔኤም
ኬኤዛዓዳ?» ጌዔኔ።

10 ዳውቴ ዒማና፦ «ኔ ዓዴ ታ ዛሎ ፑርታ ባኣዚ ጌይ
ኔኤምማሄያታቴ ዖ ታኣም ኬኤዛንዳይ?» ጌይ ዖኦጬኔ።

11ዬያሮ ዮናታኣኔ፦ «ሃኒ ዬዔ! ኑ ፔቴ ቤሲ ዴንዶም!»
ጌዒ ዎላ ዴንዳዖ፥

12 ዮናታኣኔ ዳውቴ ኮራ፦ «ናንጊና ናንጋ ጎዳ ማዔ
ዒስራዔኤሌ ፆኦዛሢ ኑኡኮ ማርካ ማዖም! ዚሮ ሃይማ
ዎዶ ሃንጎ ሂንታኣ ኬሎይዳ ዓዶ ታ ዖኦጫንዳኔ፤ ዒዚ ኔ
ዛሎማላ ማሊፃ ኮሺ ማዔቴ ታ ኔኤም ኪኢታ ዳካንዳኔ፤

13 ኔኤም ዒ ፑርታ ባኣዚ ማዻኒ ማላያታቴ ዬያኣ ታ
ኔኤም ኬኤዚባኣቴ፤ ሃሣ ኔኤኒያ ኮሺና ቶላንዳጉዲ ታ
ማሂባኣቴ ናንጊና ናንጋ ጎዳ ታና ዎዎዾንጎ። ናንጊና ናንጋ
ጎዳ ታ ዓዶና ዎላ ማዔሢጉዲ ኔኤና ዎላኣ ማዖንጎ፤

14 ታኣኒ ሼምፔና ዓቲ ዓኣያ ማዔቴ ኔ ታኣም ጫኣቄ፥
ዱማዼ ጫኣቁሞ ካፒ ታኣም ጉሙርቂንታያ ማዔ፤ ታ
ሃይቄቴ ጋዓንቴ፥

15ናንጊና ናንጋ ጎዳ ኔኤኮሞርኮቢያ ኔቤርታፓዳውሲ
ባይዛኣና ዬያ ኔኤኮ ጉሙርቂንታያ ማዒፆ ሃሹዋዖ ታ
ማኣሮ ዓሶም ኮሺ ባኣዚ ማዼ፤

16ታ ኔኤም፤ ኔኤኒያ ታኣምጫኣቄጫኣቁማሃሺንቱዋዖ
ዴዴዖንጎ፤ ዬያጫኣቁሞ ኔ ሃሼቴ ጋዓንቴ ናንጊና ናንጋ ጎዳ
ኔጊዳ ፑርታ ባኣዚ ዓጋንዳኔ» ጌዔኔ።

17 ዮናታኣኔ ዓዳ ፔናጉዲ ዳውቴ ናሽካሢሮ፦ «ጎኔ ኔ
ታና ናሽካያ ማዔሢዔርዛኒ ላሚ ታኣምጫኣቄ» ጌዔኔ።

18ዬካፓ ዮናታኣኔ፦ «ዚሮ ዓጊኖ ፄኤሮ ቦንቾ ኬሎኬ፤
ኔኤኒ ዒኢካ ባኣያ ማዒፃ ዔርታንዳኔ፤

19 ሃሣ ሂንቶ ዒባኒ ዒኢካ ኔኤኮ ባኣያ ማዒፃ ባሼና
ዔርታንዳኔ፤ ዬያሮ ቢሪ ኔ ዓኣሺንቴ ቤዜሎ ዴንዲጋፓ
ዔፄሌ ሹዎ ዙላ ዓኣሺንቴ፤

20 ታኣኒ ዬያ ሹዎ ዱካያ ማሊሲ ሃይሦ ዓኣዛ
ዱካንዳኔ፤

21 ዬካፓ ዓኣዞ ዔካንዳጉዲ ፔቴ ናይ ታ ዳካንዳኔ፤
‹ዓኣዛ ኔኤኮ ሃንጌናኬ፥ ዔኪ ዬዔ!› ታ ጌዔቴ ኔና ሄላንዳ
ፑርታባኣዚባኣያማዒፆዔርዛያታሢሮኔዓኣሺንቴቤዛፓ
ኬስካኒ ዳንዳዓኔ፤ ኔና ሄላንዳ ባኣዚ ባኣሢ ናንጊና ናንጋ
ፆኦዛሢ ሱንፆና ታጫኣቃኔ።

22 ጋዓንቴ ታኣኒ ናዓሢ ኮይላ፦ ‹ዓኣዛ ኔኤኮ ዑሣ
ሶንጌኬ፥ ሃኒ ዔኪ ዬዔ!› ታ ጌዔቴ ናንጊና ናንጋ ጎዳ ኔና
ሃይፓ ዴንዳንዳጉዲ ጌዔሢሮ ዴዴንዴ።

23 ኑኡኒ ዎላ ጫኣቄ ጫኣቁሞ ናንጊና ኑ ካፓንዳያ
ማዔሢኮ ፆኦሲ ኑኡኮ ማርካኬ» ጌዔኔ።

24 ዬያሮ ዳውቴ ካዮ ባኣካ ዓኣሺንቲ ዴዔኔ፤ ዬካፓ
ዓጊኖ ፄኤሮ ቦንቾ ኬሎና ሳኣዖኦሌሙዖሙዓኒ ዴዔኔ፤

25 ዒማና ካኣቲ ኮጮ ሄሊ ዒ ዴዓ ቦንቾ ቤዞይዳ
ዴዓዛ፥ዒዛሄሊዓቤኔሬዴዔኔ፤ ዮናታኣኔያ ካኣቲኮቤርቶ
ዛላ ዴዔኔ፤ ዳውቴ ቤዛ ጋዓንቴ ጉሪኬ፤

26 ያዺማዔቴያ ሳኣዖኦሌ ዬኖ ዓቦ ዓይጎዋ ጌይባኣሴ፤
ዬያ ዒ ጌይባኣሢ፦ «ዳውቴ ሜቴ ባኣዚ ጎኦንቴ ናንዳኔ፤
ሃንጎ ዒ ዳምቦ ጎይፆና ፔና ጌኤሺባኣያ ናንዳኔ» ጌይ
ማሌሢሮኬ፤

27 ዬና ዓጊኖ ፄኤሮ ቦንቼላ ጋፔስካፓ ሄሊሴ ኬሎዋ
ዳውቴ ዴዓ ቤዛ ጉሪ ማዔኔ፤ ዬያሮ ሳኣዖኦሌ ዮናታኣኔ
ኮይላ፦ «ዒሴዬናኣዚዳውቴዚጊኖንታ ሃኖንታሙዖቤዞ
ሙኪባኣሢ ዓይጎሮዳይ?» ጌይ ዖኦጬኔ።

28 ዮናታኣኔ ዒማና፦ «ዳውቴ ‹ቤኤቴሌኤሜ
ዓኣዻንዳኔ› ጌይ ታና ሚርጌና ሺኢቄኔ፤

29ዒዚ፦ ‹ኑ ማኣሮ ዓሳ ካታሞይዳ ፆኦሲም ዒንጎ ባኮ
ዒንጋሢሮ፤ ሃሣታዒሼዒኢካታሙካንዳጉዲኪኢቴሢሮ
ኔ ታና ቦንቻያ ማዔቴ ሃዳራ ታ ጌርሲንሢ ዛጋኒ ታ ዒኢካ
ዴንዶም› ጌይ ታና ሺኢቄኔ፤ ሃያ ሙዖ ቤዞ ሙኩዋዖ ዒ
ዓቴሢ ዬያሮኬ» ጌዔኔ።

30 ሳኣዖኦሌ ዒማና ዮናታኣኔይዳ ኮሺ ዻጋዺ፦ «ኔኤኒ
ሃኖ ዓይሢንቶ ዒፃ፥ ፑርቴሎ ናዓሢ ሃይ! ኔ ኔና
ዻውሲሳኒ፤ ሃሣ ኔ ዒንዶዋ ዻውሲሳኒ ዒሴዬ ናዓሢ፥
ዳውቴና ዎላ ላጋቴሢ ታ ጋፒሲ ዔራኔ!

31 ዒሴዬ ናኣዚ፥ ዳውቴ ሃይቂባኣንቴ ኔኤና ኔ
ካኣቱሞናኮ ቤሲባኣሢ ኔ ዔሩዓዳ? ሃሢዒዛ ዴንዲዔኪ
ሙኬ! ዒዚ ዎዺንታንዳያ ኮይሳኔ!» ጌዔኔ።

32 ዮናታኣኔ ዓዶ ኮይላ፦ «ዓይጎሮ ዒዛ ዎዾይ? ዒ
ዓይጎ ፑርታ ባኣዚ ማዼይ?» ጌዔኔ።

33 ዬያሮ ሳኣዖኦሌ ዮናታኣኔ ዎዻኒ ኩጫ ዒ ዔኪ ዓኣ
ዎርፆና ዶርቤኔ፤ ዬካፓ ዮናታኣኔ ዒዛኮ ዓዴ፥ ሳኣዖኦሌ
ዳውቴ ዎዻኒ ማሊ ዔቄሢ ዔሬኔ፤

34ዒማናዮናታኣኔዻጋዺሙዖቤዛፓዔቂዴንዴኔ፤ዬኖ
ኬሎ ጌይፃ፦ ዓጊኖ ፄኤሮ ቦንቾ ኬሎኮ ላምዓሳ ኬሎና
ፔቴታዖ ዒ ዔኤቢ ሙይባኣሴ፤ ዒዚ ዬያ ሙዖ ዒፄሢ
ሳኣዖኦሌ ዳውቴጫሽኪ ቶኦኪ ባይዜሢሮ ዖዪኬ።

35 ዚሮ ጉቴሎ ዔያታ ዎላ ጌስቴ ጎይፆና ዮናታኣኔ
ዳውቴና ካኣማኒ ዳውቴ ዓኣ ቤዞ ዴንዴኔ፤ ዒዚ ዴንዳዖ
ፔቴ ዻካ ናይስኬያ ዔኪ ዓኣዼኔ፤

36ዒዚ ናዓሢ፦ «ሩኡሪና ዴንዲ ታኣኒ ዱካ ዓኣዞ ኮይ
ታኣም ዔኪ ዬዔ» ጌይ ዓይሤኔ፤ ናዓሢ ጳሽካዛ ዮናታኣኔ
ዬያ ናዓሢኮ ዑሣ ሴካ ቤርቲም ፔቴ ዓኣዛ ዱኬኔ፤

37ዬይ ናዓሢዓኣዛኬዴቤዞ ሄላዛ ዮናታኣኔ፦ «ዓኣዛ
ፔቶ ሶኦኬ!

38ዬካ ጉሪዔቂፖ! ዑኬዴንዴ!» ጌይዒላቴኔ፤ ናዓሢ
ዒማና ዓኣዞ ዮናታኣኔም ዔኪሙኬኔ፤

39 ዬያ ዔያታ ዓኣቺ ማዻ ባኮ ዔራዞንሢ ዮናታኣኔና
ዳውቴና ሌሊኬ፤ ናዓሢ ዔራ ባኣዚ ባኣሴ።

40 ዮናታኣኔ ናዓሢ፦ «ሃያ ዓኣዞ ዔኪ ካታሞ ዴንዴ»
ጌዔኔ።

41 ናዓሢዴንዴስካፓሹጮኩሎዙላዓኣሺንቴቤዛፓ
ዳውቴ ኬስኪ ጉምዓታዖ ሃይሢ ማይንቲ ዮናታኣኔም

ዚጌኔ፤ ዒዛና ዮናታኣኔና ዎሊ ሄርቃዖ ላምዓሢ ቢያ
ዬኤኬኔ፤ ዮናታኣኔፓ ባሼ ዬኤኬሢ ዳውቴኬ።

42 ዬካፓ ዮናታኣኔ ዳውቴ ኮራ፦ «ናንጊና ናንጋ ጎዳ
ኔኤናዎላማዖንጎ፤ ኮሺዴንዴ፤ ‹ኔኤናታኣናና ባኣካ፤ጊንሣ
ሃሣ ታ ዜርፆና ኔ ዜርፆና ባኣካ ናንጊና ናንጋ ጎዳ ማርካ
ማዒ ዴዖም› ጌይ ኑ ዎላ ጫኣቄኔ» ጌዔስካፓ ዳውቴ
ዴንዴኔ፤ ዮናታኣኔያ ካታሞ ማዒ ዴንዴኔ።

21
ዳውቴ ሳኣዖኦሌ ኮራፓ ዓኣሺንቲ ዴንዴሢ

1 ዳውቴ ኖኦቤይዳ ዓኣ፥ ቄኤሳሢ ዓቤሜሌኬ ኮይላ
ዴንዴኔ፤ ዓቤሜሌኬ ዒማና ዒጊቹሞና ጎጋይቂ ጎጋይቂ
ዳውቴ ጎይሣ ዔካኒ ኬስካዖ፦ «ዓሲ ኔ ኮራ ባኣያ ኔኤሮ
ሌሊ ዓይጌ ኔና ዔኪ ዬዔይ?» ጌይ ዖኦጬኔ።

2 ዳውቴ ማሃዖ፦ «ታ ሃይካ ሙኬሢ ካኣቲ፥ ሳኣዖኦሌ
ታና ዓይሤ ባኣዚ ማዻኒኬ፤ ታና ሃይካ ዳኮና ባኮ ዛሎ
ዓይጎ ዓሲማኣ ታ ኬኤዙዋጉዲ ካኣቲ ታና ላኣጌኔ፤ ታኣና
ዎላ ዓኣ ዓሶም ኑ ካኣማንዳ ቤሲ ታ ኬኤዜኔ፤

3 ዬያሮ ሃሢ ኔ ታኣም ሙዎ ባኣዚ ዒንጋንዳ? ዶንጎ
ካሣታቴያ ሜሌ ኔ ኮራ ዓይጌ ዓኣቴያ ታኣም ዒንጌ»
ጌዔኔ።

4 ቄኤሳሢ ዒማና፦ «ፆኦሲምዱማዼ ካሦይዳፓ ዓታዛ
ሃንጎ ዓሲ ሙዓ ካሣ ባኣሴ፤ ኔኤና ዎላ ዓኣ ዓሳ ላኣሊና
ላሂባኣያ ማዒ ፔና ካፒ ዓኣያታቴ ሃያ ካሦ ዔያታ ሙዓኒ
ዳንዳዓኔ» ጌዔኔ።

5ዳውቴ ቄኤሳሢም፦ «ታ ዓሶና ኑ ዎላማዾምዳኪንታ
ዎዶና ላኣሊና ኑ ላሁዋሴ፤ ሼሌዔ ባኣዚሮታዎ ኑና ዳኮዛ
ታኣኮ ዓሳ ፔ ዑፆ ጌኤሺ ማሂ ካፓኔ፤ ሃኖንሢ ዎዚ ዔያታ
ፔና ጌኤሺ ካፓንዳይ?» ጌዔኔ።

6 ዬያሮ ቄኤሳሢ ፆኦሲም ዱማዼ ካሦ ዔኪ ዳውቴም
ዒንጌኔ፤ ዬያ ዒ ማዼሢ ዒዛኮ ዓኣ ካሣ ናንጊና ናንጋ
ጎዳምዒንጎ ባኣዚማሂዒንጎናያሌሊታሢሮኬ፤ዬይካሣ
ፆኦሲም ዱማዼ ዼጌ ሎኦዦ ዖይቶይዳ ዓኣያታንቴ ሜሌ
ዖይዺ ካሣ ቤዛ ጌሢ ሺኢሾናያኬ።

7 ሳኣዖኦሌኮ ቆልሞ ሄንቃ ዓሶኮ ሱኡጌ ማዔ ዔዶኦሜ
ዓሲስኬይ፥ ዶይቄ ዬኖ ኬሎ ናንጊና ናንጋ ጎዳ ካኣሽካኒ
ዒኢካሙኪ ዓኣኔ።

8 ዒማና ዳውቴ ዓቤሜሌኬ ኮይላ፦ «ኔኤኮ
ዎርሢታቴያ ጬንቻ ዓፓሮ ዓኣቴ ኔ ታኣም ዒንጋንዳ? ታ
ኬስካኣና ካኣቲኮ ዓይሢፃ ታና ሩኡሪሼሢሮ ዎርሢታቴያ
ሜሌ ባኣዚ ዔካኒ ዳንዳዒባኣሴ» ጌዔኔ።

9 ዬያሮ ዓቤሜሌኬ፦ «ዔኤላ ዶኦጮይዳ ኔ ዎዼ፥
ፒሊስፄኤሜ ዓሢ፥ ጎኦሊያዴኮ ጬንቾ ዓፓራ ታ ኮይላ
ዓኣኔ፤ ዬይ ዔፑዶኮ ጊንፆ ዛላ ቱርጫና ማሪንቲ ዓኣኔ፥
ዔካኒ ጌዔቴ ዔኬ፤ ሃይካ ዓኣ ዖልዚ ዓንጋሞማ ዒማ
ሌሊኬ» ጌዔኔ።
ዳውቴዒማና፦ «ታኣምዒንጌ! ዬያይዳፓ ባሼጬንቻ

ዓፓሮ ዓንካፓ ጴዻንዳኔ ኔ ጋዓይ?» ጌዔኔ።
10 ዬያይዲ ዳውቴ ሳኣዖኦሌ ኮራፓ ዓኣሺንቲ ዓኪሼ

ጌይንታ ጋኣቴ ካታሞ ካኣታሢ ኮራ ዴንዴኔ፤
11ዒማናዬያካኣታሢኮዶንዞማዔቢታንታዓኣ ዓሳ፦

«ሃይ ፔ ዓጮይዳ ካኣታዼ ዳውቴቱዓዳ? ‹ሳኣዖኦሌ ሺያ
ዎዼኔ! ዳውቴ ታጶ ሺያ ዎዼኔ!› ጌይ ጌይ ላኣላ ሄርሺ
ኮርጌሢ ዒዛቱዓዳ?» ጌይ ዓኪሼ ዖኦጬኔ።

12 ዔያታ ዬያ ጋዓሢ ዋይዚ ዳውቴ ዒኔ ዱጴኔ፤
ካኣታሢ ዓኪሼያ ኮሺ ዒጊጬኔ።

13 ዬያሮ ዔያታ ዓኣ ቤዛ ቢያ ዳውቴ ፔና ዣኣሽካያ
ማሊሳኔ፤ ዔያታ ዒዛ ዓርቃዛ ዣኣዦጉዲ ካታሞ ጌሎ
ካሮ ዋኣጪዋኣጪ፥ ፔኤኮ ቡኡጮይዳኣ ሳኣሶ ኬይሲሢ
ዓርቄኔ።

14ዒማና ዓኪሼ ዒዛኮ ዶንዞ ማዔ ቢታንታ ዓኣ ዓሶ
ኮራ፦ «ሃይ ዣኣዦ ዓሲታንቴሞ! ዒንሢ ታኣም ዓይጋ ሃያ
ዔኪ ዬዔይ?

15ዣኣዣባይቄምዳ? ሃያዣኣዣሢዒንሢታኣምዔኪ
ዬዔሢ? ሃያጉዴ ዓሲ ታማኣሪ ጌላኒ ኮይሳያዳ?» ጌዔኔ።

22
ቄኤሶ ዎዾናሢ

1 ዳውቴ ጋኣቴ ካታማፓ ዓኣሺንቲ ዓዱላሜ ካታሞ
ኮይላ ዓኣ፥ ፔቴ ዴኔ ባኣካይዳ ዔቴ ጌሌኔ፤ ዬያ ዒዛኮ
ጌርሲንሢና ሃንጎማኣሮዓሶናዋይዛዖዒኢካዴንዲዒዛና
ዎላ ዴዔኔ፤

2 ዬያጉዲ ዱማ ዱማ ባኣዚና ሜታዼ ዓሲ፥ ጋሌ ዓኣ
ዓሲ፥ ዓሲና ፑርቴ ዓሲ ዒዛ ኮራ ዴንዴሢሮ ዬያቶኮ
ሚርጉማ ዖይዶ ፄኤታ ማዔኔ፤ ዳውቴ ዬያቶኮ ሱኡጌ
ማዔኔ።

3 ዬካፓ ዳውቴ ዔቂ ሞዓኣቤይዳ ዓኣ፥ ሚፂጳ
ዴንዲ ሞዓኣቤ ካኣቲ ኮራ፦ «ፆኦሲ ታኣም ዓይጎ ባኣዚ
ማዻንዳቴያ ታ ዔራንዳያ ሄላንዳኣና ሃዳራ ታኣኮ ዓዶና
ዒንዶና ኔ ኮራ ታ ዔኪሙኪ ጌሦም» ጌይ ዖኦጬኔ።

4ዬያይዲ ዳውቴ ፔኤኮ ዓዶና ዒንዶና ሞዓኣቤ ካኣቲ
ኮይላ ጌሤኔ፤ ዳውቴ ካያ ፑኒ ፑኒ ናንጌ ዎዶይዳ ቢያ
ዔያታ ዒኢካ ዴዔኔ።

5ዬካፓፆኦሲማሊፆኬኤዛጋኣዴዳውቴኮራሙካዖ፦
«ሃይካዴይፖ፤ ሃሢዑኬዪሁዳዴንዴ»ጌይኬኤዜሢሮ፥
ዳውቴ ዬካፓ ዔቂ ሄሬቴ ካዮ ጌሌኔ።

6 ፔቴ ኬሊ ሳኣዖኦሌ ፔኤኮ ኩጫ ዎርፆ ዔኪ
ጊቢዓይዳ ዓኣ ጌሜራ ታማሪስኬ ሚፆ ዴማ ዴዒ፥ ዒዛኮ
ዶንዞ ማዔ ቢታንታ ዓኣ ዓሳኣ ዒዛኮ ዓጮ ጎንጂ ዔቂ
ዓኣንቴ ዳውቴና ዳውቴ ዓሶማዔ ዓሶና ፔቴ ቤስካ ዓኣሢ
ዒ ዋይዜኔ፤

7 ዒማና ሳኣዖኦሌ ዒዛኮ ዶንዞ ኮራ፦ «ዒንሢ ሃይ
ቢኢኒያሜ ዓሳ ዋይዙዋቴ! ጎኔ ሃሢ ዒሴዬ ናኣዚ፥
ዳውቴ ዒንሢ ቢያሢም ጎሺንታ ዎይኖ ቱኮንዶ ቤሲንታ
ዒንጋንዳያ፤ ሃሣ ዒዛ ፖኦሊሶኮዋ ሺያ ዓሲ ዓይሣያና
ፄኤታዓሲዓይሣያማሂዒንሢዶኦራንዳያዒንሢምማላ?

8 ዒንሢ ታና ባይዛኒ ዞርቴሢ ዬያሮዳ? ታ ሾዔ ናዓ
ዳውቴና ዎላ ፔቴ ማዔሢ ታኣምዒንሢዳፓ ፔቴ ዓሲታዎ
ኬኤዚባኣሴ፤ ታ ዛሎማላዓሲፔቴታዖ ባኣሴ፤ ሃሣ ሃኖዋ
ዒማዻጎይፆታዓይላሢታናካቲካቲሺራንዳጉዲታናዓ
ዒዛ ዞራሢ ታኣምዒንሢዳፓኬኤዜዓሲ ባኣሴ» ጌዔኔ።

9ዒማና ቢታንታ ዓኣ ዓሶና ዎላ ዔዶኦሜ ዓሢ ዶይቄ
ዒኢካ ዔቂ ዓኣዖ፦ «ኖኦቤይዳ ዓኣ፥ ዓሂፁቤ ናኣዚ፥
ዓቤሜሌኬ ኮይላ ዒሴዬ ናኣዚሙኬንቴ ታኣኒ ዴንቄኔ፤

10ዳውቴ ዓይጎ ማዻንዳያ ኮይሳቴያ ዓቤሜሌኬ ዒዛ
ዛሎ ናንጊና ናንጋ ጎዳ ዖኦጬኔ፤ ዬካፓ ዳውቴም ዻካ
ሙኡዚና ፒሊስፄኤሜ ዓሢ ጎኦሊያዴኮ ጬንቾ ዓፓሮና
ዒዛም ዒ ዒንጌኔ» ጌይ ኬኤዜኔ።

11 ዬያሮ ካኣቲ ሳኣዖኦሌ ዓሂፁቤ ናኣዚ ቄኤሳሢ፥
ዓቤሜሌኬናኖኦቤይዳዓኣዒዛኮዒጊኖማዔቄኤሶናም
ቢያ ኪኢታ ዳካዛ ዔያታሙኬኔ፤

12ሳኣዖኦሌዒማና፦ «ዓሂፁቤናዓሦ! ዋይዜ»ጌዔኔ።
ዓቤሜሌኬያ፦ «ዮ፥ ጎዳ!» ጌዔኔ።
13 ሳኣዖኦሌ፦ «ኔኤና ዒሴዬ ናኣዚ፥ ዳውቴና ታና

ባይዛኒ ጌስቴሢ ዓይጎሮዳይ? ሙዖና ጬንቾ ዓፓሮና ኔ
ዒዛም ዒንጊ ናንጊና ናንጋ ጎዳኣ ኔ ዒዛ ዛሎ ዖኦጬሢ
ዓይጎሮዳይ? ሃኣዛጌ ሃሢ ዒዚ ታ ዑፃ ዔቂ ታና ዎዻኒ
ካቲ ካቲ ሺራኔ» ጌዔኔ።

14ዓቤሜሌኬማሃዖ፦ «ዳውቴ ኔኤም ጉሙርቂንታያ፥
ኔኤኮ ፖኦሊሶ ዓይሣሢኬ፤ ሃሣ ኔኤኮ ባይሲያ ባይሲ፤
ዬያ ሌሊቱዋንቴ ኔና ካፓ ዓሶዋ ዒ ዓይሣያኬ፤ ኔኤኮ
ካኣቱሞማኣሮይዳ ዓሳ ቡካ ቤዛ ዓሲ ቢያ ዒዛ ቦንቻኔ።

15 ጎኔኬ፥ ታኣኒ ናንጊና ናንጋ ጎዳ ዒዛ ዛሎ ዖኦጬኔ፤
ዬያ ታ ዒማ ኬሎ ሌሊ ዖኦጬያቱዋሴ! ካኣቲዮ! ኔና
ባይዛኒዎላጌስቲፆዛሎኮታቴታናንታታማኣሮዓሶንታፓ
ፔቴ ዓሲታዖ ያዺ ኔ ጋዓንዳያ ኮይሱዋሴ፤ ዓይጎሮ ጌዔቴ
ዬያ ዛሎማሊ ኑ ፔቴታዖ ዔራ ባኣዚ ባኣሴ» ጌዔኔ።

16 ካኣቲ ዒማና፦ «ዓቤሜሌኬ! ኔኤና ኔ ዒጊኖና ቢያ
ሃይቃንዳያ ኮይሳኔ!» ጌዔኔ።

17 ዬካፓ ሳኣዖኦሌ ዒዛኮ ኮይላ ዔቂ ዓኣ፥ ዒዛ ካፓ
ዓሶ ባንሢ ሺራዖ፦ «ሃንሢ ናንጊና ናንጋ ጎዳኮ ቄኤሶንሢ
ዎዹዋቴ፤ዓይጎሮጌዔቴዔያታዳውቴናዎላታኣምዋይዚ
ዒፂ ታጊዳ ዔቄኔ፤ ዬያ ሌሊቱዋንቴ ቢያ ባኣዚ ዔራያታዖ
ዳውቴ ፑኒ ዴንዴሢ ታኣም ኬኤዚባኣሴ» ጌዔኔ፤ ዒዛ
ካፓዞንሢ ጋዓንቴ፦ «ናንጊና ናንጋ ጎዳኮ ቄኤሶ ኑ ዎዻዓ»
ጌዔኔ።

18 ዬያሮ ሳኣዖኦሌ ዶይቄ፦ «ኔ ዔያቶ ዎዼ!» ጋዓዛ፥
ዔዶኦሜ ዓሢ ዶይቄ ዔቂ ቢያሢ ዎዼኔ፤ ዬኖ ኬሎና ዒ
ዎዼ ዔፑዶ ማኣዓ ቄኤሶኮ ሚርጉማ ሳሊታሚ ዶንጎኬ፤

19 ዬካፓ ሳኣዖኦሌ ቄኤሶ ካታሞ ማዔ ኖኦቤ
ካታሞይዳ ናንጋ ዓቲንቆንታ ላኣሎንታ፥ ናኣቶንታ ዻንቃ
ዓኣሎንታ፥ ባኣቶንታ ሃሮንታ፤ ዬያጉዲ ማራቶዋ ቢያ
ዎዺሼኔ።

20ጋዓንቴ ዓቢያታሬ ጌይንታ፥ ዓቤሜሌኬ ናኣቶፓ ፔቴ
ዓቲንቄ ናይስኬይ ሌሊ ቶሊ ዳውቴ ኮይላ ዴንዴኔ፤

21 ዒማና ዒዚ ናንጊና ናንጋ ጎዳኮ ቄኤሶ ዎማይዲ
ሳኣዖኦሌ ዎዺ ጋፒሴቴያ ዳውቴም ኬኤዜኔ፤

22 ዬያሮ ዳውቴ ዓቢያታሬ ኮይላ፦ «ታኣኒ ዬኖ ዓቦ
ዔዶኦሜዓሢዶይቄዒኢካ ዛጋዖ ቢያ ባኮ ሳኣዖኦሌምዒ
ኬኤዛንዳሢ ዔሬያዋይ፤ ሃሢ ኔ ዒጊኖ ዎዺ ጋፒሶናሢኮ
ዻቢንታ ታጊዳዋይ፤

23 ኔ ጋዓንቴ ታ ኮራ ዴዔ፤ ዒጊጪፖ፤ ጎኔኬ፥ ሳኣዖኦሌ
ኔናንታ ታናንታ ዎዻኒ ኮዓኔ፤ ጋዓንቴ ሜታ ባኣሴ ኔ ታኣና
ዎላ ኮሺ ናንጋንዳኔ» ጌዔኔ።

23
ዳውቴ ቄዒላ ካታሞ ባይሲንታፓ ዓውሴሢ

1 ፒሊስፄኤሜ ዓሳ ቄዒላ ካታሞ ዖሊ፥ ሃጊ ዓዓርሦና
ሃኣኮዋ ቡሪ ዔኪ ዴንዴሢ ዳውቴ ዋይዜኔ፤

2 ዬያሮ ዳውቴ፦ «ታ ዴንዲ ፒሊስፄኤሜ ዓሶ
ዖሎንዶ?» ጌይ ናንጊና ናንጋ ጎዳ ዖኦጬኔ።
ናንጊና ናንጋ ጎዳ ማሃዖ፦ «ሂዮ! ፒሊስፄኤሜ ዓሶ ዖሊ

ቄዒላ ባይሲንታፓ ዓውሴ» ጌዔኔ።
3 ጋዓንቴ ዳውቴና ዓኣ ዓሳ፦ «ኑኡኒ ሃይካ ዪሁዳይዳ

ናንጋኣና ሚርጌ ኑና ዒጊቻ ባኣዚ ዓኣኔ፤ ሃሢ ኑ ዬያይዳ

ቄዒላ ዴንዲ ፒሊስፄኤሜ ዓሶ ዖሌቴ ባሼ ሜታ ኑና
ሄላንዳኔ!» ጌዔኔ።

4 ዬያሮ ዳውቴ ላሚ ሃሣ ናንጊና ናንጋ ጎዳ ዖኦጫዛ፥
ናንጊና ናንጋ ጎዳ፦ «ታ ኔና ፒሊስፄኤሜ ዓሶ ዖሎና
ባሺሳንዳሢሮ ዴንዲ ቄዒላ ዖሌ» ጌዔኔ።

5ዬካፓዳውቴናዒዛዓሶና ቄዒላዴንዲፒሊስፄኤሜ
ዓሶ ዖሌኔ፤ ዬያቶይዳፓ ሚርጌሢ ዎዺ ባኣቶንታ
ማራቶንታ ቡሪ ዔኬኔ፤ ዬያይዲ ዳውቴ ካታሜሎ
ባይሲንታፓ ዓውሴኔ።

6 ዓቤሜሌኬ ናኣዚ ዓቢያታሬ ቶሊ ዳውቴ ኮይላ
ቄዒላሙኬያና ዔፑዶ ዔኪኬሙኬሢ።

7 ሳኣዖኦሌም ዒማና ዳውቴ ቄዒላ ሙኬሢ
ኬኤዚንታዛ፦ «ፆኦሲ ዒዛ ታኣም ዓኣሢ ዒንጋኒኬ፤
ሹጮና ዙላ ዲርቂንቴ ካታሞ ዳውቴ ጌሌሢሮ ፔና
ፒሮይዳ ጌልዜኔ» ጌዔኔ።

8ዬያሮ ሳኣዖኦሌ ፔኤኮ ፖኦሊሶ ዔኤሊ ቄዒላ ዴንዲ
ዳውቴና ዳውቴኮ ዓሶና ማንጋንዳጉዲ ዓይሤኔ።

9ዳውቴሳኣዖኦሌዒዛ ዖላኒማሌሢዋይዛዖ ቄኤሳሢ፥
ዓቢያታሬ ኮራ፦ «ዔፑዶ ዔኪ ሃኒ ዬዔ!» ጌዔኔ።

10 ዬካፓ ዳውቴ፦ «ናንጊና ናንጋ ጎዳ ማዔ
ዒስራዔኤሌ ፆኦዛሢዮ! ኔኤኮ ዓይላሢ፥ ታና ዎዻኒ ጌዒ
ሳኣዖኦሌሙኪ ቄዒላ ዖሊ ባይዛኒ ማሌሢ ታ ዋይዜኔ።

11 ሂዳዖ ሃሢ ቄዒላ ካታማ ናንጋ ዓሳ ታና ዓኣሢ
ሳኣዖኦሌም ዒንጋንዳ? ታኣኒ ዋይዜሢጉዲ ሳኣዖኦሌ
ሃይካ ጎኔሙካንዳ? ናንጊና ናንጋ ጎዳማዔዒስራዔኤሌ
ፆኦዛሢዮ! ኔ ታኣም ኬኤዛንዳጉዲ ታ ኔና ሺኢቃኔ!»
ጌዔኔ።
ናንጊና ናንጋ ጎዳ፦ «ሂዮ፤ ሳኣዖኦሌ ጎኔ ሙካንዳኔ»

ጌዔኔ።
12 ዳውቴያ፦ «ቄዒላይዳ ናንጋ ዓሳ ታኣና ዎላ ዓኣ

ዓሶንታ ታናንታ ሳኣዖኦሌም ዓኣሢ ዒንጋንዳ?» ጌይ ላሚ
ዖኦጬኔ።
ናንጊና ናንጋ ጎዳ ማሃዖ፦ «ሂዮ፤ ዓኣሢ ዒንሢ

ዒንጋንዳኔ» ጌዔኔ።
13 ዬያሮ ዳውቴና ላሆ ፄኤታ ማዓ፥ ዒዛና ዎላ ዓኣ

ዓሳ ቢያ ኔጉዋዖ ቄዒላ ሃሺ ዴንዳኒ ዔቄኔ፤ ሳኣዖኦሌ
ዒማናቄዒላፓዳውቴቶሊኬስኬሢዋይዛዖማሌማሊፆ
ሃሼኔ።

ዳውቴ ጌሜራሚርጌ ዓኣ ዓጬሎ ፑኒ ዴንዴሢ
14 ዳውቴ ዚፔ ኮይላ ዓኣ ዓሲ ናንጉዋ ዳውሎይዳ

ጌሜራዻዓጪስኬኖይዳ ፑኒንቲ ዴንዲ ናንጌኔ፤ ሳኣዖኦሌ
ዒማና ዒዛ ዓርቃኒ ቢያ ዎዴ ኮዓኔ፤ ፆኦሲ ጋዓንቴ ዳውቴ
ሳኣዖኦሌም ዓኣሢ ዒንጊባኣሴ፤

15ሳኣዖኦሌዒዛዎዻኒሙኬሢፔቴናዳውቴዴንቄኔ።
ዳውቴ ዒማና ዚፔ ኮይላ ዓኣ ዓሲ ናንጉዋ ዳውሎ

ሆሬሼይዳ ዓኣኔ፤
16 ሳኣዖኦሌኮ ናኣዚ፥ ዮናታኣኔ ዒኢካ ዳውቴ ኮይላ

ዴንዲ ፆኦሲ ዒዛ ጉሙርሳ ጎይሢና ካፓያ ማዔሢ
ኬኤዚ፦

17 «ዒጊጪፖ፤ ታ ዓዴ ፔቴታዖ ኔና ዎኦታንዳ ባኣዚ
ባኣሴ፤ ኔኤኒ ዒስራዔኤሌኮ ካኣቲ ማዓንዳሢና ታኣኒ
ኔኤኮ ዴማ ኔና ሄሌሢ ማዓንዳሢ ታ ዓዴ ጋፒሲ ዔራኔ»
ጌይ ዶዲሼኔ።

18 ዬያሮ ላምዖንሢ ዎላ ዎሊኮ ላጌ ማዒፆ ዔርዛ
ጫኣቁሞ ጫኣቄኔ፤ ዬካፓ ዳውቴ ሆሬሼይዳ ዴዓዛ
ዮናታኣኔ ፔ ማኣሪ ማዒ ዴንዴኔ።

23:18 1ሳሙ. 18፡3።

19 ዬኖ ዚፔ ካታሞይዳ ናንጋ ፔቴ ፔቴ ዓሲ ጊቢዓይዳ
ዓኣ ሳኣዖኦሌ ኮራ ሙኪ፦ «ዳውቴ ኑ ዓጫ ዪሁዳይዳ
ዓሲ ናንጉዋ ዳውሎኮ ዾኦሎ ዛላ ሃኪላ ዹካ ዓኣ
ሆሬሼይዳ ዓኣሺንቲ ዓኣኔ።

20ካኣቲዮ! ኔ ዒዛ ዓርቃኒ ኮዔቴ ኑ ኮራሙኬ፤ ኑኡኒ
ዒዛ ኔኤም ዓርቂ ዒንጋንዳኔ» ጌዔኔ።

21 ሳኣዖኦሌ ማሃዖ፦ «ታኣም ዒንሢ ዬያይዲ ኮሺ
ማሊሢማሌሢሮ ናንጊና ናንጋ ጎዳ ዒንሢ ዓንጆም!

22 ሃሣ ላሚ ዴንዲ ዛጉዋቴ፤ ዒ ዓኣ ቤዞ ዴንቄሢ
ዖናታቴያ ዖኦጪ ዔሩዋቴ፤ ዒዚ ኮሺ ጪንጫታሢ ታኣኒ
ዋይዜኔ፤

23 ዒ ዓኣሺንታ ቤዞ ቤዞ ኮሺ ዛጉዋቴ፤ ዒንሢ
ዴንቄ፥ ማርካ ማዓ ባኣዚ ባኣዚ ዓኣቴ ዑኬና ታኣም ዔኪ
ዬዑዋቴ፤ ዬካፓ ታ ዒንሢና ዎላ ዓኣዺ ዒዚ ዒኢካ ናንጋ
ጎይሣታቴ ዪሁዳ ዓጮ ቢያ ኮዓንዳያ ኮይሳያ ማዔቴያ
ኬሚ ታ ዒዛ ዓርቃንዳኔ» ጌዔኔ።

24 ዬያሮ ዔያታ ሳኣዖኦሌ ዴንዳንዳሢኮ ቤርታ ዚፔ
ማዒ ዓኣዼኔ፤ ዒማና ዳውቴና ዳውቴ ዓሶና ዪሁዳኮ ዓሲ
ናንጉዋ ዳውሎኮ ዾኦሎ ዛላ ዓኣ፥ ዓይጎ ዓሲያ ናንጉዋ
ማዖኔ ቦኦሎዳኬ፤

25 ሳኣዖኦሌና ዒዛኮ ፖኦሊሶና ዳውቴ ዳውሲ ዓርቃኒ
ዴንዴኔ፤ ዳውቴ ዬያ ዔሬሢሮ ማዖኔኮ ዓሲ ናንጉዋ
ዳውሎይዳ ላሌ ሹቺ ሚርጌ ዓኣ ፔቴ ጌሜሪ ኬስኪ
ዒኢካ ዴዔኔ፤ ሳኣዖኦሌ ዬያ ዋይዚ ዳውቴ ኮይፆ ዓርቄኔ፤

26 ሳኣዖኦሌና ዒዛኮ ፖኦሊሶና ጌሜሬሎኮ ፔቴ ዛላ
ማዓዛ፥ ዳውቴና ዳውቴ ዓሶና ባጎ ዛላ ማዔኔ፤ ዒማና
ዳውቴና ዳውቴ ዓሶና ዔያቶ ዓርቃኒ ዑኬ ሳኣዖኦሌና
ሳኣዖኦሌኮ ፖኦሊሶናፓ ቶላኒ ካራ ኮዓኔ።

27 ዬይ ያዺ ጌይ ዓኣንቴ ፔቴ ኪኢታ ዓሲ ሳኣዖኦሌ
ኮይላ ሙካዖ፦ «ዑኬና ሙኬ! ፒሊስፄኤሜ ዓሳ ዓጮ
ዖሊ ዓርቃኒ ዑኬኔ» ጌዔኔ።

28 ዬያሮ ሳኣዖኦሌ ዳውቴ ዳውሲፆ ሃሺ ፒሊስፄኤሜ
ዓሶዖላኒዴንዴኔ፤ዬናቤዛ፦ «ዱማዺሢላሌ»ጌይንቴሢ
ዬያሮኬ።

29 ዳውቴ ዬኖ ቤዛፓ ዔቂ ዒ ቤርታ ዓኣሺንቲ ዴዔ፥
ዔንጌዲ ጌይንታ ዳውላዻ ዓጮ ዴንዴኔ።

24
ዳውቴ ሳኣዖኦሌ ዎዹዋዖ ሃሼሢ

1 ሳኣዖኦሌ ፒሊስፄኤሜ ዓሶ ዖሊ ማዔስካፓ ዳውቴ
ዔንጌዲ ዓጮኮ ኮይላ ዓኣ ዓሲ ናንጉዋ ዳውሎይዳ
ዓኣሢ ዋይዜኔ፤

2 ዬያሮ ዒዚ ዒስራዔኤሌ ዓሶ ባኣካፓ ጎኦባ ጎኦባ
ማዔ ሃይሦ ሺያ ዖልዚ ዓሲ ፔኤና ዎላ ዔኪ «ሞይሎ
ላሎ» ጌይንታ ቤዞኮ ዓባ ኬስካ ባንፆና ዳውቴ ዳውሲ
ዴንዴኔ፤

3 ዒዚ ዴንዲቤቃ ጎይፆ ዓጮይዳ ማራይ ዎርቃ
ቤሲስኬኖኮ ኮይላ ዓኣ ፔቴ ዴኔ ዔቴ ሼኤሺሮ ጌሌኔ፤
ዒማና ዳውቴ ፔ ዓሶና ዎላ ዬኖ ዔቴሎ ጋራ ፑኒ ዴዒ
ዓኣኔ።

4ዒማናዳውቴናዎላዓኣዓሳዳውቴኮይላ፦ «ዋይዜ፥
ሃይ ኔኤኮ ዓይጎ ፆኦሲዳይ! ናንጊና ናንጋ ጎዳ ኔኤኮ
ሞርካሢ ኔ ኩጮጋሮ ጌልዛንዳሢ ኔኤምኬኤዜኔ፤ ሃይሾ
ሃሢ ኔ ሞርካሢዳ ኮይሴ ባኣዚ ኔ ማዻኒ ዳንዳዓኔ!»
ጌዔኔ፤ ዬካፓ ዳውቴ ዳዲና ጎቺንቲ ቃኣፂ ቃኣፂ ሳኣዖኦሌ

ዓኣ ቤዞ ሙካዖ ዒዚ ዔሩዋንቴ ዒ ማኣዔ ማኣዓሢኮ
ዓጫፓ ቲቂ ዔኬኔ፤

5 ጋዓንቴ ዳውቴ «ዓይጋ ታ ዬያይዴይ?» ጌይ ማሊ
ሜታዼኔ፤

6ዬያሮ ዒዛና ዎላ ዓኣ ዓሶ ኮይላ፦ «ናንጊና ናንጋ ጎዳ
ዶኦሚካኣታሤታዓዳሢታዎዹዋጉዲፆኦሲታኣኮኩጮ
ዓርቆንጎ! ዒዚ ናንጊና ናንጋ ጎዳ ዒዛ ዶኦሬ ካኣቲታሢሮ
ታ ዒዛ ፔቴታዖ ዔኤቢ ዎኦታንዳያ ኮይሱዋሴ!» ጌዔኔ።

7 ሂዚ ጌይፆና ዒዛ ዓሳ ሳኣዖኦሌ ዎዹዋጉዲ ዳውቴ
ዓሶ ላኣጌኔ።
ዬካፓ ሳኣዖኦሌዔቂዬኖ ዴኖዔቴሎፓኬስኪዴንዴኔ፤
8ዒማናዳውቴያዒኢካፓኬስኪሳኣዖኦሌጊንፆዴንዲ

ሙኪ ዑካዖ፦ «ካኣቲዮ!» ጋዓዛ፥ ሳኣዖኦሌ ሺሪ ዛጋንቴ
ዳውቴ ሳዖይዳ ላሂ ቦንቾ ዔኤሊሢዒዛ ዔኤሌኔ።

9 ዬካፓ ዳውቴ፦ «ታኣኒ ኔና ዎዻንዳኔ ጌይ ጌይ ጌስታ
ዓሶ ሃይሶ ኔ ዓይጎሮ ዋይዛይ?

10 ሃኖ ሃሢ ዴኖ ዔቶ ባኣኮይዳ ኔ ዓኣንቴ ናንጊና ናንጋ
ጎዳ ኔና ታኩጮጋሮጌልዜንቴ ኔ ዓቴሢ ኔ ኔ ቶኦኪና ዛጋኒ
ዳንዳዓኔ፤ ፔቴ ፔቴ ዓሳ ኔና ታኣኒ ዎዻንዳጉዲ ዞሬኔ፤
ጋዓንቴታኣኒ ኔናሚጪንቲ ‹ፔቴታዖዔኤቢዎኦቲንዱዋሴ›
ጌይ ዬኖ ዓሶም ኬኤዜኔ፤ ዬያ ታ ማዼሢ ኔኤኒ ናንጊና
ናንጋ ጎዳ ኔና ዶኦሬ ካኣቲታሢሮኬ፤

11ታ ዓዳሦ! ኔማኣዒዓኣማኣዓሢዳፓታ ቲቂዔኬሢ
ሃኣዛጌ! ዒማና ታ ኔና ዎዻኒ ዳዳንዳዓኔ፤ ጋዓንቴ ታኣኒ
ዬያይዲፆ ሃሺ ኔኤኮ ማኣዓሢ ዓጫፓ ቲቂ ዔኬኔ፤ ኔኤም
ዓይሢንቲ ዒፃኒና ኔና ዎዺያ ዎዻኒ ታ ኮዑዋያታሢ ዬያና
ኔ ዔራኒ ዳንዳዓኔ፤ ኔኤኒ ጋዓንቴ ፔቴታዖ ታ ኔና ዔኤቢ
ዎኦቱዋንቴ ዎዻኒ ታና ኮጲሳኔ።

12ዓካሪ ዻቢንቴሢ ኑጊዳፓ ዎያታቴያ ናንጊና ናንጋ ጎዳ
ዱማሲ ኑም ዎጎንጎ! ታኣኒ ኔና ፔቴታዖ ዔኤቢ ዎኦታኒ
ኮዑዋኣሢሮ ኔኤኒ ታኣም ማዺ ሃንታ ፑርቶ ባኮ ቢያሢ
ዛሎ ናንጊና ናንጋ ጎዳ ፔኤሮ ኮሞ ኮፆንጎ።

13 ‹ፑርታ ማዾ ማዻሢ ፑርቶ ዓሶ ሌሊኬ› ጌይንታ
ሚናኣ ዓሶ ሃይሶ ኔ ዔዔራኔ፤ ዬያሮ ታ ኔና ፔቴታዖ ዔኤቢ
ዎኦታኒ ኮዑዋሴ።

14 ዓካሪ ሂንዳ ዒስራዔኤሌኮ ካኣታሢ ዖና ዎዻኒ ኮይ
ሺራቴ ዛጌ! ዖና ዒ ዳውሳቴያ ማሌ! ታናንሢ ዓይጎ
ዓሲዳይ? ሃይቄ ካኒ ሃሣ ሳይዚቱዋዓዳ!

15 ናንጊና ናንጋ ጎዳ ዎጎንጎ፤ ኑና ላምዖንሢዳፓ
ዻቢንቴሢዎያታቴያዒዚጌስቲኩንሦንጎ፤ ሂንዳ ሃኖ ባኮ
ዛሎ ናንጊና ናንጋ ጎዳ ታኣምሞኦቶንጎ፤ ኔ ኩጫፓዒ ታና
ዓውሶንጎ» ጌዔኔ።

16 ዳውቴ ሂዚ ጌይ ጋጋፓማና ሳኣዖኦሌ፦ «ታ ናዓሦ፥
ዳውቴ! ሃይ ጎኔ ሃሢ ኔ ዑኡሲዳ?» ጋዓዖ ዬኤፒ ዓርቄኔ፤

17 ዬካፓ ዳውቴም ዒዚ፦ «ኔኤኒ ጎኔ ፒዜ ዓሲኬ!
ታናኬ ዻቢንቴሢ፤ ዬያጉዴ ፑርታ ባኣዚ ታ ኔኤም
ማዼያታንቴ ኔኤኒ ታኣም ኮሺ ማዾማዼኔ!

18 ናንጊና ናንጋ ጎዳ ኔ ኩጮ ጋሮ ታና ጌልዛዛታዖ ኔ
ታና ዎዺባኣሢሮ ታኣም ኔኤኒ ኮሺ ባኣዚ ማዻያታሢ ሃኖ
ኔ ማርካሴኔ።

19 ሞርኬ ፔ ኩጮ ጋሮ ጌሌም ዎዹዋዖ ሃሻንዳ ዓሲ
ፔቴታዖ ባኣሴ፤ ሃኖ ኔ ታኣምማዼኮዦማዾሮ ናንጊና ናንጋ
ጎዳ ኔና ዓንጆንጎ!

20 ዋይዜ፤ ኔኤኒ ዒስራዔኤሌኮ ካኣቲ ማዓንዳሢና
ዒስራዔኤሌይዳ ኔ ካኣታዻንዳ ካኣቱማ ዶዑዋዖ ዶዲ
ናንጋንዳሢ ሃኖ ታ ጎናሲ ዔሬኔ።

21 ዬያሮ ታ ሱንፆና ታ ማኣሮ ዓሶ ሱንፆና ባይቂ
ዋሊንቱዋጉዲ፥ ታ ዜርፆ ኔ ዎዺ ባይዚንዱዋኣሢ ታኣም
ጫኣቄ» ጌዔኔ።

22ዳውቴ ዒማና ያዺዲንዱዋያታሢጫኣቄኔ።
ዬካፓ ሳኣዖኦሌ ፔ ማኣሪ ማዒ ዴንዳዛ፥ ዳውቴ ፔ

ዓሶና ዎላ ዔያታ ፑኒ ናንጋ ቤዞ ዓኣዼኔ።

25
ሳሙዔኤሌኮ ሃይቦ

1 ሳሙዔኤሌ ሃይቄም ዒስራዔኤሌ ዓሳ ቢያ ፔቴና
ሙኪ ዒዛ ዬኤኪ፥ ራኣማይዳ ዓኣ ዒዚ ናንጋ ማኣሮኮ
ዲሮ ጋራ ዒዛ ዔያታ ዱኡኬኔ።

ዳውቴና ዓቢጋይሎ ጎዖዞና
ዬካፓ ዳውቴ ፓኣራኣኔይዳ ዓኣ ዓሲ ናንጉዋ ዳውሎ

ዴንዴኔ፤
2-3 ዒኢካ ማኣሮ ዓሳ ዒዛኮ ካኣሌቤ ቶኦኪ ማዔያ፥

ናኣባኣሌ ጌይንታ ፔቴ ዓሲ ዓኣኔ፤ ዒዚማኣዖኔ ዓጮይዳ
ሾይንቴያ፥ ቄርሜሎሴ ካታሞኮ ኮይላ ጎሺ ዒዛኮ
ዓኣያኬ፤ ዒዚ ሚርጌና ዖርጎቺ ዓሲታሢሮ ሃይሦ ሺያ
ማራይና ፔቴ ሺያ ዋኣሪያ ዒዛኮ ዓኣኔ፤ ማቻ ዒዛኮ፥
ዓቢጋይላ ሚርጌሚዛጳያ ሃሣ ዒናና ዓኣ ላኣሊኬ፤ ዒዚ
ጋዓንቴ ዒኔ ዔርቱዋ ፑርታ ዓሲኬ፤
ዒዚ ዒማና ቄርሜሎሴይዳ ፔኤኮ ማራቶ ዑፃፓ ጋፓኖ

ታይዚሳኔ።
4 ዳውቴ ዓሲ ናንጉዋ ዳውሎ ቦኦሎይዳ ዓኣዖ ዬያ

ዋይዜኔ፤
5 ዬያሮ ዒዚ ኪኢታ ዓሲ ታጶ ዶኦሪ፥ ናኣባኣሌ

ኮይላ ቄርሜሎሴ ዴንዲ ዒዚ ዒዛ ሳራሤ ሳራሢፆ
ኬኤዛንዳጉዲ ዓይሤኔ፤

6 ዔያታ ናኣባኣሌም ኬኤዛንዳጉዲ ሂዚ ጌይ ዓይሢ
ዒ ዳኬኔ፦ «ኔናንታ ኔ ማኣሮ ዓሶንታ፤ ሃሣ ኔኤኮ ዓኣ
ባኮንታም ቢያ ኮሹሞማዖንጎ ጌዒ ዒዛ ሳራሡዋቴ።

7 ሃሢ ኔኤኒ ማራቶኮ ጋፓኖ ታይዚሳሢ ዒ ዋይዜኔ፤
ኔኤኮ ቆልሞ ሄንቃ ናኣታ ኑኡና ዎላ ናንጋኣና ፔቴታዖ ኑ
ዔያቶዔኤቢዎኦቲባኣሢ ኔዔራንዳጉዲዒኮዓኔ፤ ዔያታ
ቄርሜሎሴይዳ ዓኣ ዎዶና ዒንሢኮ ቆልሞይዳፓ ፔቴታዖ
ዉኡቂንቲባኣሴ፤

8 ዔያቶ ኔ ዖኦጬቴ ዒማ ጎይፆ ዔያታ ኔኤም
ኬኤዛንዳኔ፤ ሃይሾ ሃሢ ኑ ሃኖ ዎዛሮ ጊኢጊሺንቴሙኡዚ
ኬሊዳ ኑ ሙኬኔ፤ ኑና ኔ ቦንቺ ዔካንዳጉዲ ዳውቴ ኔና
ሺኢቄሢሮ ኑና ኔኤኮ ዓይሎንሢና ኔ ላጋሢዳውቴናሮ ጌይ
ኔኤም ዳንዳዒንቴ ጎይፆ ኑም ኮይሳ ባኣዚ ዒንጌቴራ።»

9 ዳውቴ ዳኬ ዓሶንሢ ዬያ ኪኢቶ ዳውቴ ሱንፆና
ናኣባኣሌም ኬኤዛዖ፥ ዒ ጋዓ ባኮ ዋይዛኒ ካፔኔ፤

10 ጋዓንቴ ናኣባኣሌ፦ «ሂንዳ ዎዚ ዎዚ! ዳውታሢ
ዖናዳይ? ዒሴዬ ናኣዚ ዖናይዳ? ታ ዒዛ ዛላ ዋይዚያ
ቤቂባኣሴ! ሃሢ ሃይ ዓጫፔ ጎዳንሢዳፓቤቲቤቲሙኬ
ካራሚና ኩሜያኬ!

11ታኣኮካሦንታዋኣፆንታ፤ ዬያጉዲሃሣታኣኮማራቶ
ጋፓኖ ታይዛ ዓሶምታሹኬቆልሞዓሽኮ ዓንካፓሙኬቴያ
ታ ዔሩዋ ዓሲም ዓይጌ ታና ዒንጊሳይ?» ጌዔኔ።

12ዬካፓኪኢቶዓሶንሢማዒሙኪናኣባኣሌጌዔባኮ
ዳውቴምኬኤዜኔ፤

13ዬያሮ ዳውቴ፦ «ጬንቾ ዓፓሮ ዒንሢኮ ቱኩዋቴ!»
ጌዒ ዒዛኮ ዓሶ ዓይሣዛ፥ ዔያታ ዓይሢንቴ ጎይፆ ማዼኔ፤
ዳውቴያፔኤኮጬንቾዓፓሮቱኡቴኔ፤ ዬካፓዔያቶኮዓኣ

ባኮካፓንዳ ላምዖ ፄኤታ ዓሲ ሃሺ ዖይዶ ፄኤታዓሲዔካዖ
ዓኣዻኒ ዔቄኔ።

14 ዒማና ናኣባኣሌኮ ማዾ ማዻ ዓሶይዳፓ ፔቴይ
ዒዛኮ ማቾ፥ ዓቢጋይሎ ኮይላ፦ «ሃያ ሃይሶ ኔ ዋይዚያ?
ዳውቴ ዒዚ ዓኣ፥ ዓሲ ናንጉዋ ዳውሎይዳፓ ኪኢታ ዓሲ
ሳራሥሢና ዎላ ኑ ጎዳሢም ዳኬኔ፤ ጋዓንቴ ዒዚ ዔያቶ
ጫሽኪ ቶኦኪ ባይዜኔ፤

15 ዬና ዓሳ ኑም ኮሺ ማዾ ማዼ ዓሲታንቴኬ፤ ኑጊዳ
ፔቴታዖ ሜቶ ዔያታ ማዢባኣሴ፤ ዔያቶና ዎላ ኑ ሞኦፃ
ናንጌዎዶና ኑኡኮቆልሞይዳፓፔቴታዖዉሲዉኡቂባኣሴ፤

16 ቆልሞ ኑ ዎላ ሄንቂ ናንጌ ዎዶይዳ ሮኦሮንታ
ዋንቶንታ ዔያታ ኑኡኮ ዋርዲያ ማዒ ቃዜኔ።

17 ሃሢ ሃዳራ ዬያ ባኮ ማሊጋፓ ኔ ማዻኒ ኮይሳ ባኮ
ጊኢጊሼ፤ ያዺ ማዒባኣያታቴ ኑ ጎዳሢና ዒዛኮ ማኣሮና
ኩርሳኒ ማሎናኔ፤ ኔ ዔራሢጉዲ ኑ ጎዳሢ ዓሲ ጋዓ ባኣዚ
ዋይዙዋያኬ!» ጌዔኔ።

18 ዬያሮ ዓቢጋይላ ዑኬና ላምዖ ፄኤታ ካሣ፥ ዎይኔ
ዑሺ ላምዖ ሱርባና ኩንሢ፥ ዶንጎ ማራይ ዓሽኪ ሚቺ፥
ታጶ ላንካይኪሎማዓንዳ ሻኣቆና ቲሾ፥ ፄኤታ ሶዬዎይኔና
ላምዖ ፄኤታ ቤሌሴሚፆ ዓኣፖ ዺንቆናያና፤ ዬያ ቢያ ሃሬና
ጫኣኔኔ።

19 ዬካፓ ዓይሎ፦ «ቤርታ ቢሩዋቴ፤ ታ ጊንፆ ሙኬኔ»
ጌይ ዳኬኔ፤ ዒዛ ፔኤኮ ዓኒም ጋዓንቴ ዬያ ኬኤዚባኣሴ።

20 ዒዛ ሃሬ ቶጊ ጌሜሮ ዴማ ዓኣ፥ ሺሪ ሺሪ ዴንዳ
ጎይፆና ኬዳንቴ ዳውቴ ፔ ዓሶና ዒዛ ዔሪባኣንቴ ዒዞና
ካኣሜኔ፤

21ዳውቴ ዒዞና ካኣማንዳሢኮ ቤርታ ፔ ዒኖና፦ «ዬያ
ዓሢኮ ቆላ ፔቴታዖ ባይቁዋጉዲ ዓሲ ናንጉዋ ቦኦሎይዳ
ጉሪ ታ ካፒ ላቤኔ ጌይሢኬ፤ ታ ዒዛም ኮዦ ማዼሢ ዛሎ
ዒ ፑርታ ማዺማሂባይ!

22 ሃኖ ሳዓ ካሩዋንቴ ዒዛሮ ማዔ ዓቲንቆ ቢያ ታኣኒ
ዎዺ ጋፒሲባኣቴ ፆኦሲ ታና ባይዞም!» ጌይ ማሌኔ።

23 ዒማና ዓቢጋይላ ዳውቴ ዴንቃዖ ዑኬና ሃሮ ዑፃፓ
ኬዲዳውቴኮቶኮዴማሎኦሚቦንቾዔኤሊሢዔኤሌኔ፤

24ዒዛ ሎኦሜ ቤዛ ዓኣዖ፦ «ታ ጎዳሢዮ! ሃዳራ ታኣኒ
ኔ ዓይሌላ ጋዓ ባኮ ዋይዜ! ዬይ ዻቢንታ ታ ዑፃ ማዖንጎ፤

25 ናኣባኣሌ * ባኮዔኤቢኬጌይፖ! ዒዚዒዛኮሱንፆ
ጎይፆ ዔኤያኬ! ታ ጎዳ፥ ኔኤኮ ዓይላ ኑ ማኣሪ ሙካኣና
ታኣኒ ባኣሴ፤

26 ኔ ሞርኮ ኮሚ ኔ ዎዹዋጉዲ ኔና ላኣጊ ቃዜሢ
ናንጊና ናንጋ ጎዳኬ፤ ሃሢ ታ ኔኤም ናንጊና ናንጋ ጎዳሢ
ሱንፆና ጫኣቃኔ፤ ኔ ሞርኮንታ ኔና ዎዻኒ ኮዓ ዓሲ ቢያ
ናኣባኣሌጉዲ ዔያቶ ኮይሳ ሜቶ ዔኮንጎ፤

27 ታ ጎዳ! ሃዳራ ሃያ ኔ ዓይሌላ፥ ታኣኒ ኔኤም ዒንጋኒ
ዔኪሙኬ ባኮ ዔኪ ኔ ዓሶም ዒንጌ።

28ኔኤኒ ናንጊና ናንጋ ጎዳኮ ዖሎዖልታሢሮዒዚኔኤና ኔ
ዜርፆናኮ ካኣቱሞ ጋፑዋያ ማሃንዳኔ፤ ዬያሮ ታ ጎዳ፥ ታኣኒ
ዻቤ ዻቢንቶ ታም ዓቶንጎ ጌዔ፤ ኔኤኒ ናንጋ ዎዶ ቢያይዳ
ዓይጎዋ ፑርታ ባኣዚ ማዻያ ማዒፖ።

29 ዓይጎ ዓሲያ ማዖም ኔና ዖሊ ዎዻኒ ኮዔቴ ፔቴ ዓሲ
ፔኤኮ ዒ ሚጪንታ ባኣዚ ካፓሢጉዲ ናንጊና ናንጋ ጎዳ
ማዔ ኔኤኮ ፆኦዛሢ ኮሺ ኔና ካፓንዳኔ፤ ኔኤኮ ሞርኮ
ጋዓንቴ ፔቴ ዓሲ ሹቺ ዎሪ ዳካሢጉዲ ዒዚ ፔኤሮ ዎሪ
ዳካንዳኔ።

* 25:25 ናኣባኣሌ ጌይፃ፦ ዔብሬ ዓሶሙኡጮና «ዔኤያ» ጌይሢኬ።

30 ናንጊና ናንጋ ጎዳ ኔኤም ሃጊ ማዓንዳ ዎዞ
ዒንጌ ጎይፆ ኮሺ ማዔ ባኣዚ ቢያ ኔኤም ማዺ
ዒስራዔኤሌይዳኣ ኔና ዒ ካኣታሴ ዎዶና፥

31 ፔቴታዖ ኔ ማሊ ሜታዻንዳ ባኣዚ ባኣሴ። ዎይቲ
ጌዔቴ ታ ጎዳ! ኔኤኒ ካራ ባኣ ጎይሢና ጊንሣ ሃሣ ኮሜ
ዔካኒ ጌይ ኔ ዎዼ ዓሲ ባኣሴ፤ ዬያሮ ታ ጎዳሦ! ናንጊና
ናንጋ ጎዳ ኔና ዓንጄ ዎዶና ታና ዋሊፖ» ጌዔኔ።

32 ዒማና ዳውቴ ዒዞም፦ «ታኣና ኔ ካኣማንዳጉዲ
ኔና ታ ባንሢ ዳኬ ናንጊና ናንጋ ጎዳ ማዔ ዒስራዔኤሌ
ፆኦዛሢ ጋላቲንቶንጎ!

33 ሃኖ ታኣኒ ዓሲ ዎዹዋጉዲ፤ ሃሣ ኮሜያ ታ
ዔኩዋጉዲኔማሌኮዦማሊፆሮ ኔኤኒዓንጂንቴያማዔ።

34 ታ ኔና ዎዹዋጉዲ ናንጊና ናንጋ ጎዳ ታና ቃዜኔ፤ ኔ
ዎንዴ ዑኬና ሙኪባኣያታቴ ናኣባኣሌኮ ዓቲንቆ ፔቴታዖ
ዓይሱዋዖ ሳዓ ካራንዳሢኮ ቤርታ ቢያሢ ታኣኒ ዎዻኒ
ናንጊና ናንጋ ጎዳ ማዔ ዒስራዔኤሌ ፆኦዛሢ ሱንፆና
ጫኣቄንቴኬ» ጌዔኔ።

35 ዒማና ዳውቴ ዓቢጋይላ ዒዛም ዔኪ ሙኬ ባኮ
ዔካዖ፦ «ኔ ማኣሪ ኮሺ ዓኣዼ፤ ኔ ታና ሺኢቄሢታ ዋይዜኔ፤
ኔ ጌዔ ባኮ ቢያ ታ ማዻንዳኔ» ጌዔኔ።

36ዬካፓዓቢጋይላካኣቲማርካጊኢጊሾናሙኡዚጉዲ
ሙዖ ጊኢጊሺ ሙይፆይዳ ዓኣ፥ ናኣባኣሌ ኮይላ ማዒ
ዴንዴኔ፤ዒዚዒማናዑሽኪማሢንቲኮሺዎዛዺዓኣሢሮ
ሳዓ ካራንዳያ ሄላንዳኣና ፔቴታዖ ዒዛም ዒዛ ዬያ ባኮ
ኬኤዚባኣሴ፤

37 ዚሮ ጉቴ ማሢፃ ዒዛኮ ዓኣፓፓ ዓኣዻዛ ቢያ ባኮ
ዒዛም ዒዛ ኬኤዜኔ፤ ዬያሮ ዒዚ ዒኔ ዱጲ ዲቃቴሢሮ
ሃይቄ ሌሲጉዲማዔኔ።

38 ናንጊና ናንጋ ጎዳ ዒዛይዳ ፑርታ ሃርጌ ዓጌሢሮ ታጶ
ኬሊኮ ጎንፃፓ ዒዚ ሃይቄኔ።

39 ዳውቴ ናኣባኣሌ ሃይቄሢ ዋይዛዖ፦ «ታና ዒ
ጫሽኬሢሮ ናንጊና ናንጋ ጎዳ ናኣባኣሌ ዎዺ ኮሜ ዔኪ፥
ሃሣ ታናኣ ዻቢንቲዳፓ ካፔሢሮ ናንጊና ናንጋ ጎዳሢ
ጋላቲንቶም፤ ናኣባኣሌኮ ፑርቶ ማዾሮ ዒዚ ዒዛ ዎዼኔ»
ጌዔኔ።
ዬካፓ ዳውቴ ዓቢጋይሎም ኪኢታ ዓሲ ዳኪ ዔካኒ

ዒዞ ኮዔሢኬኤዜኔ።
40 ዳውቴኮ ዓይላ ዒዛ ዓኣ፥ ቄርሜሎሴ ዴንዳዖ፦

«ዳውቴ ኔና ዔካኒ ኮዓሢሮ ኔና ዔኪ ዴንዳኒ ኑ ሙኬኔ»
ጌዔኔ።

41 ዓቢጋይላ ዒማና ሳዖ ባንሢ ሂርኪ ጌይ ቦንቾ
ዔኤሊሢ ዔያቶ ዔኤላዖ፦ «ታ ዒዛም ማዻ ዓይሌኬ፤
ዒዛኮማዾማዻዓሶኮዋቶኮማስካኒታዔኤዓኔ»ጌዔኔ።

42 ዬካፓ ዒዛ ዑኬና ዔቂ ፔኤኮ ሃሮ ቶጊ ዒዞኮ
ዓይሌማዒማዻዶንጎ ላኣሊያ ፔኤና ዎላ ዔኪዳውቴኮ
ዓይሎና ዎላ ዴንዲ ዳውቴምሎዔኔ።

43 ዳውቴ ዬያኮ ቤርታ ዓሂኖዓሞ ዔኪ ዓኣኔ፤ ዒዛ
ዒይዚራዔኤሌ ካታማ ሾይንቴያኬ። ዬካፓ ሃሣ ላምዓሲ
ላኣሊ ማሂ ዓቢጋይሎ ዔኬኔ፤

44 ሳኣዖኦሌ ዒዛ ናዎ፥ ዳውቴኮ ማቾ፥ ሜልኮኦሎ
ጋሊሜ ካታማ ሾይንቴ ላዊሼ ናኣዚ ፓሊፄም
ዒንጊናኣኮኬ።

26
ዳውቴ ሃሣ ሳኣዖኦሌ ዎዹዋ ሃሼሢ

1 ዻካ ዓሲ ዚፔይዳፓ ሳኣዖኦሌ ዓኣ፥ ጊቢዓ ሙካዖ፦
«ዳውቴሃሢዬሴሞኔኮሆታዓኣ፥ ሃኪላጌሜራዓኣሺንቲ
ዓኣኔ» ጌይ ዒዛም ኬኤዜኔ።

2 ዬያሮ ሳኣዖኦሌ ዑኬና ዔቂ ዒስራዔኤሌፓ ጎኦባ
ጎኦባ ሃይሦ ሺያ ዖልዚ ዓሲ ዔካዖ ዳውቴ ኮዒ ዚፔይዳ
ዓኣ ዓሲ ናንጉዋ ዳውሎ ዴንዴኔ፤

3 ሳኣዖኦሌ ዬሴሞኔኮ ሆታ፥ ሃኪላ ጌሜሮኮ ጎይሢ
ዓሽካ ዱንኪ ዴዔኔ፤ ዳውቴ ዒማና ዓሲ ናንጉዋ
ዳውሎይዳ ዓኣኔ፤ ዒዚ ሳኣዖኦሌ ዒዛ ኮዒ ሙኬሢ
ዋይዛዖ፥

4ሙሪ ዓሲ ዳኪ ሳኣዖኦሌ ጎኔ ዒኢካሙኬሢዔሬኔ፤
5 ዬያሮ ዑኬና ዔቂ ዴንዲ ሳኣዖኦሌንታ ሳኣዖኦሌኮ

ፖኦሊሶ ዓይሣ፥ ኔሪ ናኣዚ ዓቤኔሬንታ ላሃ ቤዛ ዎካታቴያ
ዱማሲ ዔሬኔ፤ ሳኣዖኦሌ ዒማና ዔያታ ዱንኪ ዴዔ ቤዛ
ጊንዔም ዖሎ ዓሳኣ ዒዛኮ ኮይሎይዳ ቢያ ጊንዒ ዓኣኔ።

6 ዒማና ዳውቴ ሂኢታ ዓሢ ዓቢሜሌኬና ፄሩያ
ናኣቶይዳፓ ዒዮዓቤ ጌርሲ ዓቢሻዬና ኮይላ፦ «ዒንሢ
ላምዖንሢዳፓ ታኣና ዎላ ሳኣዖኦሌኮ ዖሎ ዓሳ ዓኣ ቤዞ
ዴንዳንዳሢ ዖናዳይ?» ጌይ ዖኦጬኔ።
ዓቢሻዬ፦ «ታ ዴንዳንዳኔ» ጌዔኔ።
7ዬያሮ ዬኖ ዋንቴሎ ዳውቴና ዓቢሻዬና ሳኣዖኦሌንሢ

ዱንኪ ዓኣ ቤዞ ጌሌኔ፤ ዒኢካ ዔያታ ሄላዖ ሳኣዖኦሌ
ጊንዒ ዓኣንቴ ዴንቄኔ፤ ዎርፃ ዒዛኮ ቶኦኮ ዛላ ዾቂንቲ፥
ዓቤኔሬንታ ሃንጎ ዖሎ ዓሶንታ ዒዛኮ ኮይሎይዳ ቢያ ላሂ
ዓኣኔ፤

8ዓቢሻዬዒማናዳውቴኮይላ፦ «ፆኦሲሃኖ ኔሞርካሢ
ኔ ኩጮ ጋሮ ጌልዜኔ፤ ዬያሮ ሃሢ ታኣኒ ዒዛኮ ዎርፆ ዔኪ
ጫርጊ ሳዖና ዒዛ ፃጳንዳኔ፤ ላሞ ባኣዚ ባኣያ ፔቴና ታ
ጫርጋንዳኔ!» ጌዔኔ።

9 ዳውቴ ጋዓንቴ ዓቢሻዬም፦ «ኔ ዒዛ ዎዻንዳያ
ኮይሱዋሴ! ናንጊና ናንጋ ጎዳ ዶኦሚ ካኣታሤ ካኣቶ ዎዻ
ዓሲ ፑርታ ሜታ ሄሊ ዓቱውሴ፤

10 ናንጊና ናንጋ ጎዳ ሃይቆ! ዒ ፔኤሮ ሳኣዖኦሌ
ዎዻንዳኔ፤ ሃይቃ ዎዳ ዒዛኮ ሄሌም ሃንጎ ዖልዚና ዒ
ሃይቁዋዖ ዓታዓኬ፤

11 ናንጊና ናንጋ ጎዳ ቲሽኪ ካኣታሤ ካኣቲ ዎዺሢ ሃኮ!
ኑ ዎዎዳንዳይ ጌዔቴ ዒዛኮ ዎርፆና ዋኣፆ ጎቾና ዔኪ
ዴንዳንዳኔ» ጌዔኔ።

12 ዬያሮ ዳውቴ ዎርፆንታ ዋኣፆ ጎቾንታ ሳኣዖኦሌኮ
ኬዳፓ ዔካዖ ዓቢሻዬና ዎላ ዴንዴኔ፤ ናንጊና ናንጋ ጎዳ
ሃይቄጉዲዔያቶ ጊንዒሼሢሮ ዬይቢያማዺንታኣና ዓይጎ
ዓሲያ ዴንቄይ፥ ሃሣ ጴጪዔሬይ ባኣሴ።

13 ዬካፓ ዳውቴ ዛሬና ሶ ሱኮ ፒንቃዖ ፓዴ ቤስካ ዓኣ
ዹኬ ቶኦኪ ኬስኪ፥

14 ዑኡዞ ፔኤኮ ዼጊዲ ሳኣዖኦሌኮ ዖሎ ዓሶንታ
ዓቤኔሬንታ ዋይዛንዳጉዲ፦ «ዓቤሬኔ! ኔ ዋይዛ!» ጌዒ
ዔኤሊንቴኔ።
ዓቤኔሬዒማና፦ «ሃያይዲካኣቲጊንዑዋጉዲዒላታሢ

ዖናዳይ?» ጌዔኔ።
15 ዳውቴ፦ «ዓቤኔሬ! ኔኤኒ ዒስራዔኤሌይዳ ዔርቴ

ዼኤፒ ዓሲቱዋዓዳ? ሂዳዖ ኔ ጎዳ፥ ኔኤኮ ካኣቲ ዛጊ
ካፑዋኣሢ ዓይጎሮዳይ? ኑጊዳፓ ፔቴ ዓሲ ኔ ጎዳ ዎዻኒ
ዒንሢ ዓኣ ቤዞ ጌሌንቴኬ፤

16 ኔ ማዼ ባካ ቃራ ማዾቱዋሴ፤ ዓቤኔሬ፤ ናንጊና ናንጋ
ጎዳ ሃይቆ! ናንጊና ናንጋ ጎዳ ቲሽኪ ካኣታሤ፥ ዒንሢኮ
ጎዳ፥ ዒንሢኮ ካኣቲ ዒንሢ ካፓኒ ዳንዳዒባኣሢሮ ዒንሢ

ቢያሢምሃይቢኮይሳያኬ! ዒዛኮኬሮኬዴዓኣዎርፆንታ
ዋኣፆ ጎቾንታ ሃሢ ዎካ ዓኣቴያ ሂንዳ ዛጌ!» ጌዔኔ።

17 ሳኣዖኦሌ ዒማና ዳውቴኮ ዑኡዞ ዱማሲ ዔራዖ፦
«ታ ናዓሢዮዳውቴ! ጎኔ ዬይ ሃሢኔናዳ?» ጌይ ዖኦጬኔ።
ዳውቴ ማሃዖ፦ «ሂዮ ካኣቲዮ! ታናኬ፤
18 ታ ጎዳ! ኔኤኮ ዓይላሢ፥ ታና ኔኤኒ ዓይጋ ዳውሳዖ?

ታ ዓይጎ ዎኦቴይ? ዓይጎ ፑርታ ባኣዚ ታ ማዼይ?
19 ካኣቲዮ! ታ ኔኤም ጋዓሢ ዋይዜ! ኔና ታ

ዑፃ ዔቂሴሢ ዎንዴ ናንጊና ናንጋ ጎዳ ማዔያታቴ ዒንጎ
ዒንጊሢ ዒንጊ ዒዛኮ ዻጎ ሺሚሳኒ ዳንዳዒንታንዳያ
ታንቴኬ፤ ዬያ ማዼሢ ዓሲ ማዔቴ ናንጊና ናንጋ ጎዳኮ
ጋዳማ ዔያቶ ሄሎንጎ፤ ዓይጎሮ ጌዔቴ ናንጊና ናንጋ ጎዳ
ካኣሽኪንታ ዓጮይዳፓ ሜሌ ፆኦዞ ካኣሽኮ ዓጮ ታና
ዔያታ ዳኬሢሮኬ።

20 ናንጊና ናንጋ ጎዳይዳፓ ታና ሃኪሲ ሜሌ ካኣሺ
ካኣሽኪንታ ዓጪዳ ታና ዎዺሺፖ፤ ሃያጉዴ ዼኤፒ
ዒስራዔኤሌ ካኣቲ ታና ሳይዚጉዲማዔሢ ዓይጋ ዳውሲ
ሃንታይ? ዓሲ ናንጉዋ ዳውሎይዳ ናንጋ ካርካቾጉዲ ታና
ዒ ዓይጎሮ ኬማይ?» ጌዔኔ።

21ሳኣዖኦሌዒማና፦ «ጎኔ ታ ዻቤኔ፤ ታ ናዓሦ፥ ዳውቴ!
ማዒ ታ ኮይላሙኬ፤ ዋንቴ ኔ ታና ዎዹዋዖ ሃሼሢሮማይ
ታ ኔና ዎዻኒ ኮዑዋሴ፤ ታ ቦኦዜኔ! ዼኤፒ ዻቢንቲ ታ
ዻቤኔ!» ጌዔኔ።

22 ዳውቴ ማሃዖ፦ «ካኣቲዮ! ዎርፆ ኔኤኮ ሃኣዛጌ፤
ኔኤኮ ፖኦሊሶፓ ፔቴ ዓሲሙኪዔኮንጎ።

23ጉሙርቂንታያ ማዔ፥ ኮዦ ዓሶም ኮዦማዼሢ ዛሎ
ኮሺ ባኣዚ ዒንጋሢ ናንጊና ናንጋ ጎዳኬ፤ ሃሢ ሃኖ ናንጊና
ናንጋ ጎዳ ኔና ታ ኩጮ ጋሮ ጌልዜንቴ ታኣኒ ዒዚ ዶኦሪ
ካኣታሤሢ፥ ኔና ዎዻኒ ኮይባኣሴ።

24ሃኖ ታኣኒ ኔሼምፓሢቦንቼሢጉዲናንጊና ናንጋ ጎዳ
ታና ዬያጉዴ ሜቶፓ ኬሲ ካፖንጎ» ጌዔኔ።

25 ሳኣዖኦሌ ዳውቴም፦ «ታ ናዓሦ፥ ፆኦሲ ኔና
ዓንጆንጎ! ሚርጌ ዼኤፒ ባኣዚ ኔ ማዻንዳኔ፤ ዬይያኣ
ኔኤም ጊኢጋንዳኔ» ጌዔኔ።
ዬካፓ ዳውቴ ዒ ኮዔ ቤዞ ዴንዴም፥ ሳኣዖኦሌያ ፔ

ማኣሪ ማዒ ዴንዴኔ።

27
ዳውቴ ፒሊስፄኤሜ ዓሶ ባኣካ ዴንዲ ናንጌሢ

1 ዳውቴ ፔ ዒኖና፦ «ፔቴ ዓቢ ሳኣዖኦሌ ታና
ዎዹዋ ዓታዓኬ፤ ዬያሮ ታኣኒ ማዻንዳያ ኮይሳሢ ቤቲ
ፒሊስፄኤሜ ዓሶ ዓጮ ዴንዲሢኬ፤ ዬካፓ ሳኣዖኦሌ
ዒስራዔኤሌ ዓጮይዳ ታና ኮይፆ ሃሼም ኮሺ ናንጊ ታ
ናንጋኒ ዳንዳዓኔ» ጌይ ማሌኔ።

2ዳውቴ ዒዛና ዎላ ዓኣ፥ ላሆ ፄኤቶ ዓሶ ዔኪ ኔጉዋዖ
ጋኣቴ ካታሞ ካኣቲ ማዖኬ ናኣዚ ዓኪሼ ኮይላ ዓኣዼኔ፤

3 ያኣዼይዲ ዳውቴንታ ዒዛ ዓሶንታ ፔ ማኣሮ ዓሶና
ዎላ ጋኣቴ ዓጮይዳ ዴዔኔ፤ ዒማና ዳውቴኮ ላምዖ ላኣላ
ዒዛና ዎላኬ፤ ዔያታ፦ ዒይዚራዔኤሌ ካታማ ሾይንቴ
ዓሂኖዓሜንታ ቄርሜሎሴ ካታማ ሾይንቴሢ ናኣባኣሌኮ
ማቾ፥ ዓቢጋይሎንታኬ፤

4 ዳውቴ ጋኣቴ ቤቲ ዴንዴሢ ሳኣዖኦሌ ዋይዛዖ ዒዛ
ዴንቃኒ ኮይ ሺሮ ሃሼኔ።

5 ካኣቲ ዓኪሼ ኮይላ ዳውቴ፦ «ኔኤኒ ታና ናሽካያ
ማዔቴ ፔቴ ዻካ ካታማይዳ ናንጋንዳጉዲ ታና ጌሤ፤ ታ

ጎዳ፥ ኔኤኒ ካኣታዺ ዴዒ ዓኣ ካታሞይዳ ኔኤና ዎላ ታ
ናንጋንዳያ ኮይሱዋሴ» ጌዔኔ።

6ዬያሮ ካኣቲ ዓኪሼ ፂቅላጌ ካታሞዳውቴምዒንጌኔ፤
ዬማፓ ዓርቃዖ ፂቅላጌ ዪሁዳ ካኣቶ ዓጪማዒ ዓቴኔ።

7 ዬያይዲ ዳውቴ ፒሊስፄኤሜ ዓጮይዳ ፔቴ ሌዔና
ዖይዶ ዓጊኒና ዴዔኔ።

8ዬኖ ዎዶና ቢያ ዳውቴንታዒዛ ዓሶንታ ጌሪሹራ ዓሶ፥
ጌሪዛ ዓሶ፥ ዓማሌቄዓሶዋ ዖሌኔ፤ ዬና ዓሳቤርታፓ ዓርቃዖ
ዴንዲ ሹሬና ጊብፄያ ሄላንዳኣና ዒኢካ ናንጋያኬ።

9 ዒዚ ዒማና ዓቲንቆንታ ላኣሎንታ ቢያ ዎዺ ዎዺ
ማራታ፥ ባኣታ፥ ሃራ፥ ጋኣላሢንታ ማኣዓሢያ ዓሶኮ ቢያ
ዔካኔ፤ ዬካፓ ዳውቴ ዓኪሼ ኮይላሙካዛ፥

10 ዓኪሼ፦ «ሃሢ ዒንሢ ዎኖ ዛሎ ዴንዲ ዖሊ
ሙኬይ?» ጌይ ዳውቴ ዖኦጫኣና ዒዚ ማሃዖ፦ «ኑኡኒ
ዖሌሢ ዪሁዳኮ ዾኦሎ ዛሎ ዓጮ፤ ሃሣ ዪራህሜዔኤሌ
ፃጶ ዓጮንታ ቄና ዓሳ ናንጋ ዓጮንታኬ» ጋዓኔ።

11 ዒማና ዳውቴ ዓቲንቄ ማዔቴያ ላኣሊ ጋኣቴ ዔኪ
ሙኩዋዖ ዎዎዻኔ። ዬያ ዒ ማዻሢ፦ «ዳውቴ ዬያይዴኔ»
ጌይ ኬኤዛንዳሢሮኬ። ዳውቴ ፒሊስፄኤሜ ዓጫ ናንጌ
ዎዶና ቢያ ዬያይዲፃ ዒዛኮ ዔርቴያኬ።

12 ካኣቲ ዓኪሼ ጋዓንቴ ዳውቴ ጉሙርቃሢሮ ፔ
ዒኖና፦ «ዒፔዒጊናዒዛዒፃንዳባኣዚማዼሢሮዒናንጋ
ዎዶይዳ ቢያ ታኣም ማዻያ ማዓንዳኔ» ጌይ ማላኔ።

28
1 ዻካ ዎዴኮ ጊንፃፓ ፒሊስፄኤሜ ዓሳ ዒስራዔኤሌ

ዓሶ ዖላኒ ፔኤኮ ፖኦሊሶ ቡኩሴኔ፤ ዓኪሼ ዒማና ዳውቴ
ኮይላ፦ «ኔኤና ኔ ዓሶና ታ ዛላ ማዒ ዖልታንዳያ ኮይሳሢ
ኮሺ ዔሬ» ጌዔኔ።

2 ዳውቴ ማሃዖ፦ «ታ ኔ ዓይላሢ ዎኦታንዳ ጎይፆ ኔ
ዛጋዓዳ!» ጌዔኔ።
ዓኪሼ፦ «ቃራኬ! ታኣኒ ኔና ጋፒንሢ ጉሙርቂ፥ ታና

ካፓያ ማሂ ጌሤኔ!» ጌዔኔ።
ሳኣዖኦሌ ሃይቄ ዓሶኮ ዔኤዦ ዔኤላ ዦዎ ኮይላ

ዴንዴሢ
3ዬያኮ ቤርታ ሳሙዔኤሌ ሃይቄም፥ ዒስራዔኤሌ ዓሳ

ቢያ ዒዛ ዛሎ ዖዪ ዬኤኪ ዒዚ ናንጋ ራኣማ ካታሞይዳ
ዒዛ ዱኡኬኔ፤ ሳኣዖኦሌያ ዦዎንታ ሃይቄ ዓሶኮ ዔኤዦ
ዔኤላ ዓሶንታ ዒስራዔኤሌ ዓጫፓ ዎልቄና ዳውሲ
ዳኬኔ።

4 ፒሊስፄኤሜኮ ዖሎ ዓሳ ሙኪ ሹኔሜ ካታሞ ኮይላ
ዱንኪ ዴዔኔ፤ ሳኣዖኦሌያ ዒስራዔኤሌ ዓሶ ዔኪ ጊልቦዓ
ዹካ ዱንኪ ዴዔኔ፤

5 ሳኣዖኦሌ ዒማና ፒሊስፄኤሜ ፖኦሊሶኮ ሚርጉሞ
ዛጋዖ ዒጊጬኔ፤ ካራ ባይዚ ዲቃቴኔ።

6 ዬያሮ ዒዚ ዎዳንዳቴያ ናንጊና ናንጋ ጎዳ ዖኦጬኔ፤
ጎዳ ጋዓንቴ ዓውቲና ማዔቴያ ዒዛ ማሊፆ ዱማሲ ዔርዛ
ባኮናኣማዖም፥ ሃሣ ፆኦሲ ማሊፆ ኬኤዛ ዓሶ ዛሎናኣ
ኬኤዛኒ ኮይባኣሴ።

7ዬካፓ ሳኣዖኦሌ፦ «ሃይቄ ዓሲኮ ዔኤዤ ዔኤላ፥ ፔቴ
ላኣሊ ታኣም ኮዑዋቴ፤ ታ ዴንዲ ዒዞ ኮራ ዖኦጫንዳኔ»
ጌይ ዒዛኮ ዶንዞ ዓይሤኔ።
ዔያታ፦ «ዔንዶሬ ካታማ ሾይንቴ፥ ፔቴ ላኣሊስኬና

ዓኣኔ» ጌይ ኬኤዜኔ።
8 ዬካፓ ሳኣዖኦሌ ፔኤኮ ማኣዓሢ ላኣሚ ማይንቲ፥

ዓሲ ዒዛ ዔሩዋጉዲ ዹሚና ፔኤና ዎላ ላምዖ ዓሲ ዔኪ

ላኣሌሎ ኮራ ዖኦጫኒ ዴንዴኔ፤ ዒኢካ ሄሄላዖ፦ «ሃይቄ
ዓሲኮዔኤዤኮርካ ዖኦጪማዓንዳባኣዚታኣምኬኤዜ፤
ታኣኒ ኔኤምኬኤዛንዳዓሢኮዔኤዦታኣምዔኤሊኬሴ»
ጌዔኔ።

9 ላኣሌላ ዒማና፦ «ካኣቲ ሳኣዖኦሌ ማዼ ባኮ ቢያ
ኔ ዔራኔ፤ ዒዚ ዦዎና ሃይቄ ዓሶኮ ዔኤዦ ዔኤላ ዓሶ
ዒስራዔኤሌ ዓጫፓ ዳውሲ ባይዜኔ፤ ሃሢ ኔኤኒ ታና ፒሪ
ዎዺሻኒ ኮዓሢ ዓይጎሮዳይ?» ጌዔኔ።

10 ዬካፓ ሳኣዖኦሌ፦ «ናንጊና ናንጋ ጎዳ ሃይቆ! ዬያ
ዛሎና ኔና ሄላንዳ ባኣዚ ባኣሴ» ጌዒ ዒዞምማሄኔ።

11«ሂዴቶ ዖና ታ ኔኤምኬሶንዶይ?» ጌይላኣሌላዒዛ
ዖኦጬኔ።
ዒዚማሃዖ፦ «ሳሙዔኤሌ ታኣም ኬሴ» ጌዔኔ።
12ዒዛ ሳሙዔኤሌ ዴንቃዖ ዒላቲ፥ ሳኣዖኦሌ ኮይላ፦

«ኔ ካኣቲ ሳኣዖኦሌታዖ ዓይጋ ኔ ታና ጌሼይ!» ጌዔኔ።
13 ዬካፓ ካኣቲ፦ «ዒጊጪፖ! ሃሢ ኔኤም ጴዻ ባካ

ዓይጎዳይ?» ጌይ ዖኦጬኔ።
ዒዛማሃዖ፦ «ዱኡፒዳፓዔኤዤኬስካንቴ ታዴንቃኔ»

ጌዔኔ።
14ዒዚ፦ «ማላሢ ዎዚዼዳይ?» ጌይ ዒዞ ዖኦጬኔ።
ዒዛማሃዖ፦ «ዼኤፒ ኮኦቴማኣዔ ጋርቺ ዓሲኬስካኔ»

ጌዔኔ።
ሳኣዖኦሌዒማናዬይ ሳሙዔኤሌማዔሢዔራዖ ሂርኪ

ጌይ ቦንቾ ዔኤሊሢዔኤሌኔ።
15 ሳሙዔኤሌ ሳኣዖኦሌ ኮይላ፦ «ኔ ታና ሃውሾ

ላኣጋሢ ዓይጎሮዳይ? ዱኡፓፓ ዓይጋ ኔ ታና ዔኤሊሲ
ኬሲሴይ?» ጌዔኔ።
ሳኣዖኦሌ ማሃዖ፦ «ሃኣዛጌ፥ ታኣኒ ዼኤፒ ሜቶይዳ

ኬዴኔ! ፒሊስፄኤሜ ዓሳ ታና ዖላኔ፤ ፆኦሲ ታና ሃሼኔ፤
ፆኦሲማሊፆኬኤዛዓሲናማዖምዓውቲናኣታኣምኬኤዞ
ዒፄኔ፤ ዬያሮ ታ ዎዳንዳቴያ ኔ ታኣምኬኤዛንዳጉዲ ታ ኔና
ዔኤሊሲ ኬሴኔ» ጌዔኔ።

16 ሳሙዔኤሌ ሳኣዖኦሌም፦ «ናንጊና ናንጋ ጎዳ
ኔጊዳፓ ዱማዺ ኔኤኮ ሞርኬ ማዔስካፓ ታና ኔ ዓይጋ
ዔኤሊሳይ?

17 ናንጊና ናንጋ ጎዳ ታ ዛሎና ኔኤም ኬኤዜ ባኮ
ኩንሣኔ፤ ዒዚ ካኣቱሞ ኔጊዳፓ ዔኪ ኔ ባጋሢ፥ ዳውቴም
ዒንጌኔ፤

18 ናንጊና ናንጋ ጎዳ ኬኤዜ ባኮ ኔኤኒ ዋይዚ
ዓይሢንታያማዒባኣሴ፤ ዓማሌቄዓሶናዔያቶሮማዔባኮ
ቢያ ኔ ባይዚኩርሲባኣሴ፤ ናንጊና ናንጋ ጎዳ ሃሢዬያቢያ
ማዻሢ ዬያ ዛሎናኬ።

19 ዬያሮ ዒዚ ኔናንታ ዒስራዔኤሌ ዓሶንታ
ፒሊስፄኤሜ ዓሶም ዓኣሢ ዒንጋንዳኔ፤ ዚሮ ኔኤና ኔ
ናኣቶና ታ ዓኣ ቤዞ ዒንሢ ሙካንዳኔ፤ ናንጊና ናንጋ
ጎዳ ዒስራዔኤሌኮ ፖኦሊሶ ፒሊስፄኤሜ ዓሶም ዓኣሢ
ዒንጋንዳኔ» ጌዔኔ።

20 ሳሙዔኤሌ ዬያ ጌይ ኬኤዛዛ ሳኣዖኦሌ ዲቃታዖ
ላቢ ሳዓ ሎኦሜኔ፤ ሮኦሮንታ ዋንቶንታ ቢያ ሙኡዚ
ሙይባኣሢሮ ዒ ዎልቄ ባይቄኔ።

21 ዒማና ላኣሌላ ሳኣዖኦሌ ባንሢ ሙካዖ ዒዚ
ዒጊቹሞና ጎጋይቃንቴ ዛጊ፦ «ታ ጎዳ፥ ኔ ታኣም ጌዔ ባኮ
ዋይዚ ዔኤዒ ታ ሼምፖ ታ ሃይቄዖ ዓቴኔ፤

22ዬያሮ ኔኤኒያ ሃሢታ ኔና ዖኦጫባኮ ሃዳራማዼ፤ ዻካ
ሙኡዚ ታ ኔኤም ጊኢጊሻዛ ዎልቄ ዴንቂ ዴንዳኒ ሙዔ»
ጌዔኔ።

23ሳኣዖኦሌ ጋዓንቴ፦ «ፔቴታዖ ታሙዓዓ»ጌይዒፄኔ፤
ያዺማዔቴያ ዒዛኮ ዶንዛ ዒሙዓንዳጉዲ ዞሬኔ፤ ዬያሮ
ጋፒንፆይዳ ዒዚ፦ «ዔኤዔ» ጌይ ሎኦሜ ቤዛፓ ዔቂ
ሻኣላይዳ ዴዔኔ፤

24ዒማና ላኣሌላዲቺ ናኣሪዒዞኮ ዓኣንቴዑኬናሹኪ
ዻካ ዺኢሊ ዔኪዲርካዖ ላኣዳ ላኣዴኔ።

25 ዬያ ሙዖ ሳኣዖኦሌና ዒዛኮ ዶንዞናም ዒዛ
ሺኢሼም ዔያታሙዒዒማ ዋንቶ ዒኢካፓ ዴንዴኔ።

29
ፒሊስፄኤሜ ዓሳ ዳውቴ ዒፄሢ

1ዒስራዔኤሌ ዓሳ ዒይዚራዔኤሌ ዶኦጮይዳ ዓልቃ
ዋኣፃ ዓኣ ቤዛ ዱንኪ ዓኣንቴ፥ ፒሊስፄኤሜኮ ዖሎ ዓሳ
ቡኪንቲሙኪ ዓፔቄይዳ ዱንኬኔ፤

2ዶንጎፒሊስፄኤሜካኣታ፦ዛላ ፄኤታ፥ ዛላሺያማዒ
ፓቂንቲ ዖሎሮ ኬስኬኔ፤ ዒማና ዳውቴ ፔ ዓሶና ካኣቲ
ዓኪሼኮ ፖኦሊሶ ሄሊሲ ዖላኒ ኬስኬኔ፤

3 ፒሊስፄኤሜኮ ፖኦሊሶ ዓይሣ ዓሳ ዔያቶ ዴንቃዖ፦
«ሃኣታ ዔብሬ ዓሳ ሃይካ ዓይጎዎዳይ?» ጌይ ዖኦጬኔ።
ዓኪሼማሃዖ፦ «ሃይዒስራዔኤሌካኣቲኮዶንዞማዔ፥

ዳውቴቱዋዓዳ! ዒዚታኮይላሙኪሚርጌዴዔኔ፤ ዒዚ
ሳኣዖኦሌ ዒፂ ታ ኮይላ ሙኬስካፓ ታኣም ፑርታ ማዓ
ባኣዚ ፔቴታዖ ማዺ ቤቂባኣሴ» ጌዔኔ።

4 ጋዓንቴ ፒሊስፄኤሜኮ ፖኦሊሶ ዓይሣ ዓሳ ካኣቲ
ዓኪሼ ኮይላ ጎሪንቲ፦ «ሃያ ዓሢ ኔኤኒ ቤርታ ዒዛም
ዒንጌ ካታሞ ማሂ ዳኬ፤ ዒዛ ኑኡና ዎላ ዖላ ኬሲፖ፤
ዓይጎሮ ጌዔቴ ዖላ ፑርቲ ዴንዴ ዎዶና ሺሪ ኑና ዖላኒ ዒ
ዳንዳዓኔ፤ ዒዚ ፔ ጎዳና ዎላ ቡካኒ ኑ ዓሶ ዎዺሢዳፓ
ሜሌዒ ዎዳንዳያ ኔኤምማላይ?

5 ሃሣ ሃያኮ ቤርታ ላኣላ ኮፆ ኮርጋዖ፦ ‹ሳኣዖኦሌ
ሺያ ዎዼኔ! ዳውቴ ታጶ ሺያ ዎዼኔ!› ጌዔሢ ሃያ
ዳውቴቱዋዓዳ?» ጌዔኔ።

6 ዬያሮ ካኣቲ ዓኪሼ ዳውቴ ዔኤላዖ፦ «ናንጊና ናንጋ
ጎዳ ሃይቆ! ኔኤኒ ታኣኮ ጉሙርቂንታ ዓሲኬ፤ ሃያ
ዖሎ ኔኤኒ ኬስኪ ዖልቴቴ ቃራታዖኬ፤ ኔ ሙኬማፓ ሃኖ
ሄላንዳኣና ታኣም ፑርታ ማዓ ባኣዚማዼያ ታ ዴንቂባኣሴ፤
ጋዓንቴ ቢታንታ ዓኣ፥ ሃንጎ ዓሳ ኔኤኒ ኑኡና ዎላ ዖሎ
ኬስኪ ዖላንዳጉዲ ኮይባኣሴ፤

7 ዬያሮ ዔያቶም ኮሽኩዋ ማዾ ማዺፃፓ ኮሺና ማዒ
ጊንሣ ኔ ዴንዴቴ ቃራኬ» ጌዔኔ።

8 ዳውቴ ማሃዖ፦ «ታ ጎዳ! ዓይጎ ታ ማዼይ? ኔ
ጌዔሢጉዲ ኔኤም ታ ማዺፆ ዓርቄማፓ ዻቢንቲ ታጊዳ
ጴዺባኣያ ማዔቴ ታኣኮ ጎዳ፥ ሃሣ ካኣቲ ማዔ ኔ ጊንፆ
ዓኣዺ ኔ ሞርኮ ታኣኒ ዖሉዋጉዲ ላኣጋሢ ዓይጎዳይ?»
ጌዔኔ።

9 ዓኪሼ ዳውቴም፦ «ታኣኒ ታ ዛሎና ቃራኬ ጋዓኔ፤
ዓይጎሮ ጌዔቴ ታኣኒ ኔና ፆኦሲኪኢታንቻጉዲጉሙርቃኔ፤
ጋዓንቴ ቢታንታ ዓኣ፥ ሃንጎ ዓሳ፦ ‹ኑኡና ዎላ ዒ ዖላ
ኬስካኒ ዳንዳዑዋሴ› ጌዔኔ።

10ዬያሮ ኔናንታ ኔኤና ዎላሙኬ፥ ኔ ጎዳኮ ዓይላ ዚሮ
ሚኢሪ ዓባ ፆርቃማና ዒንሢሙኬቤዞማዒ ዴንዱዋቴ»
ጌዔኔ።

11 ዬካፓ ዳውቴና ዒዛ ዓሶና ዚሮ ጉቴ ሚኢሪ
ፒሊስፄኤሜ ማዒ ዴንዳኒ ኬስኬኔ፤ ፒሊስፄኤሜ ዓሳኣ
ዒማና ዖሎሮ ዒይዚራዔኤሌ ዶኦጮ ዴንዴኔ።

30
ዓማሌቄ ዓሶ ዖሎና ዖሎ

1 ዳውቴና ዒዛ ዓሶና ሃይሣሳ ኬሎ ፂቅላጌ ሄሌኔ፤
ዔያታ ዒኢካ ሄላንዳሢኮ ቤርታ ዓማሌቄ ዓሳ ዪሁዳኮ
ዾኦሎ ዛሎ ዓጮና ፂቅላጌና ዖሊ ዓርቂ ፂቅላጌ ካታሞ
ታሚና ሚቺ፥

2ዒኢካፓ ላኣሎንታ ዼጌ ናኣቶንታ ጋርቾዋ ቢያ ዲዒ
ዔኬኔ፤ ዔያታ ኬስኪ ዴንዳዖ ዴንቄ ባኮ ዲዒ ዔዔኬያፓ
ዓቴም ዎዺ ዎዺባኣሴ፤

3 ዳውቴና ዒዛ ዓሶና ማዒ ዒኢካ ሙካዖ ካታማ
ሚቺንቲ፥ ዔያቶኮ ላኣሎንታ ዓቲንቆንታ ዉዱሮ ናኣቶንታ
ዲዒንቲ ዔውቴሢ ዴንቄኔ፤

4 ዬያሮ ዳውቴና ዒዛ ዓሶና ላባንዳያ ሄላንዳኣና ዒኔ
ሜቂ ጋፑዋ ዬፒ ዑኡዞ ፔኤኮ ዼጊዲ ዬኤኬኔ።

5ዒማናዳውቴኮ ላምዖ ላኣላ፥ ዒይዚራዔኤሌካታማ
ሾይንቴ ዓሂኖዓሞንታ ቄርሜሎሴ ካታሞ ዓሢ ናኣባኣሌ
ማቻ ዓቢጋይላኣ ዲዒንቲ ዔውቴኔ።

6 ዓሳ ቢያ ዔያቶኮ ዉዱሮ ናኣቶና ዓቲንቆ ናኣቶና
ዲዒንቴሢሮ ዻጋዺ ዳውቴ ሹቻ ዹይ ዎዻኒ ጌስቴም
ዳውቴ ሜቶይዳ ኬዴኔ። ያዺ ማዔቴያ ናንጊና ናንጋ ጎዳ
ማዔ ዒዛኮ ፆኦዛሢ ዶዱሞዒዛምዒንጌኔ።

7ዬካፓዳውቴዓቤሜሌኬናኣዚ፥ ቄኤሳሢ፥ዓቢያታሬ
ኮይላ፦ «ዔፑዶ ታኣም ሃኒ ዔኪ ባዔ» ጋዓዛ፥ ዓቢያታሬ
ዔኪ ዬኤኔ።

8ዳውቴ፦ «ዬያቶ ዖሎና ዲዒ ዔኪ ዓኣዼ ዓሶ ዳውሲ
ታ ዓርቆንዶ?» ጌዒ ናንጊና ናንጋ ጎዳ ዖኦጬኔ።
ናንጊና ናንጋ ጎዳ ማሃዖ፦ «ሂዮ! ጊንፆ ዴንዴ፤ ዔያቶ ኔ

ዓርቂ ዲዒንቴ ባኮዋ ቢያ ማሃንዳኔ» ጌዔኔ።
9ዬያሮዳውቴንታላሆፄኤቶዓሶንታዴንዲቢሶሬዎሮ

ዓጮ ሄላዛ ዛላ ዓሲ ዒኢካ ላቢ ዴዔኔ።
10ዳውቴጋዓንቴ ዖይዶፄኤታዓሲዔኪዴንዴኔ፤ ላምዖ

ፄኤቶ ዓሳ ዎሮና ፒንቂፆ ባሺንቲ ላቤሢሮ ጊንሢምዓቴኔ።
11-12ዒማና ዳውቴና ዎላ ዓኣዻ ዓሳ ጊብፄ ዓጪ ዓሲ

ማዔያ፥ ፔቴ ዼጌስኬይ ዓሲ ናንጉዋ ዳውላ ዴንቂ ዳውቴ
ኮይላ ዔኪሙኬኔ፤ ዔያታ ዒዛም ካሣ፥ ዋኣሢ፥ ቤሌሴ
ሚፆ ዓኣፖ ዺንቆና ቡንፂሢንታ ላምዖ ሶዬ ዎይኔ ሜሌያ
ዒንጋዛ ዒዚ ሙዒ ዑሽካዖ ዶዴኔ፤ ዬያኮ ቤርታ ሃይሦ
ኬሊ ጉቤ ካሣና ዋኣሢና ዒ ዴንቂባኣያኬ።

13 ዬካፓ ዳውቴ ዒዛ ኮይላ፦ «ኔ ዖ ዓይሌዳይ?
ዓንካፓ ኔሙኬይ?» ጌይ ዖኦጬኔ።
ዼጌሢ ማሃዖ፦ «ታኣኒ ጊብፄ ዓሲታዖ ፔቴ ዓማሌቄ

ዓሲምማዾማዻዓይሌኬ፤ታ ሃርጊንቴሢሮሃይሦኬሊኮ
ቤርታ ታ ጎዳሢ ታና ሃሺ ዓኣዼኔ፤

14 ዬያኮ ቤርታ ዪሁዳኮ ዾኦሎ ዛላ ዓኣ፥ ኬሪታ ዓሶ
ዓጮንታ ካኣሌቤ ዓጮዋ ዖሊ ዓርቂ ፂቅላጌ ታሚና ኑ
ሚቼኔ» ጌዔኔ።

15 ዳውቴ፦ «ዬና ዓሳ ዓኣ ቤዞ ዔኪ ኔ ታና ዓኣዻኒ
ዳንዳዓ?» ጌይ ዖኦጬኔ፤
ዼጌሢ ማሃዖ፦ «ኔኤኒ ታና ‹ዎዺንዱዋሴ› ሃሣ ‹ኔ

ጎዳሢም ዓኣሢ ታ ኔና ዒንጊንዱዋሴ› ጌይጫኣቄቴ ታ ኔና
ዔኪ ዓኣዺ ዻዋኒ ዳንዳዓኔ» ጌዔኔ።

16 ዬካፓ ዒዚ ዳውቴ ዔኪ ዬና ዖሎ ዓሳ ዓኣ ቤዞ
ዴንዴኔ፤
ዖሎ ዓሳዒማና ፒሊስፄኤሜዓሶና ዪሁዳ ዓሶናፓዲዒ

ዔኬ ባካ ኮሺ ዺቢታሢሮ ዱማዺ ዱማዺ ዴይ ሙይ
ሙይ ሃሣ ዑሽኪ ዎዛዺሢዳ ዓኣኔ፤

17 ዳውቴ ዹሞና ዔያቶይዳ ዖልዚ ቡሊ ዴንዲ ሳዓ
ካራንዳያ ሄላንዳኣና ዖሌኔ፤ ጋኣላሢ ቶጊ ጳሽኪ ቶሌ ዖይዶ
ፄኤታ ዼጌስኬንሢፓ ዓታዛ ዬኖ ዖሎ ዓሶፓ ቶሊ ዓቴ ዓሲ
ፔቴታዖ ባኣሴ፤

18 ዳውቴ ዓማሌቄ ዓሳ ዲዒ ዔኬ ዓሶንታ ቆሎንታ፤
ዬያጉዲ ዒዛኮ ላምዖ ላኣሎዋ ቶሊሲማሄኔ።

19 ፔቴታዖ ፓጬ ባኣዚ ባኣያ ዳውቴ ዒዛ ዓሶኮ
ዓቲንቆንታዉዱሮ ናኣቶንታ፤ ዓማሌቄዓሳዲዒዔኬባኮ
ቢያ ማሄኔ፤

20 ባኣታ፥ ማራታ፥ ዋኣራ ቢያ ማሂ ዔኬኔ፤ ዒዛኮ ዓሳ
ቆልሞ ዒሺ ዒሺ፦ «ሃይ ቢያ ዳውቴ ዖሎና ባሺ ዲዒ
ዔኬሢኬ!» ጌዔኔ።

21ዬያይዲ ዳውቴቢሶሬ ዎሮ ዓጫ ላቢንቲ ዓቴ ላምዖ
ፄኤቶ ዓሶ ኮይላ ማዒ ሙኬኔ። ዔያታ ዳውቴንታ ዒዛና
ዎላዓኣዼዓሶዔካኒጎይሣኬስኬኔ፤ዳውቴዒማናዔያቶ
ባንሢሙካዖ፦ «ዒንሢ ዎዚ ዓኣይ?» ጌይ ዔኤሌኔ።

22 ጋዓንቴ ዳውቴና ዎላ ዓኣዼ ዓሶፓ ፓሡዋ
ማሊሢ ዓኣ ፔቴ ፔቴ ዓሲ፦ «ኑኡና ዎላ ዖሎሮ ዔያታ
ዴንዲባኣሢሮ ኑ ዲዒ ዔኪ ሙኬ ባኮ ዔያቶም
ጊሽካንዳያ ኮይሱዋሴ፤ ዔያቶኮ ናኣቶና ላኣሎና ሌሊ
ዔካዖ ዓዓኣዾንጎ» ጌዔኔ።

23 ዳውቴ ዒማና፦ «ታ ዒሾንሦ! ናንጊና ናንጋ ጎዳ
ኑና ባሺሴያታሢሮ ዒንሢ ዬያይዳኒ ዳንዳዑዋሴ! ኑና
ሼምፔና ካፒ ዬያ ዖሎ ዓሶ ባሺሴሢዒዛኬ፤

24 ዒንሢ ጋዓ ባኮ ዓሲ ዋይዛንዳያቱዋሴ፤ ጊንፃ ዓቲ
ሜሆ ካፔሢንታ ዖሎ ዴንዲ ዖሌሢንታ ቢያ ዲዒንቲ
ዔውቴ ባኮ ሄኮ ጊሽታንዳያ ኮይሳኔ» ጌዔኔ።

25 ዳውቴ ዬያይዲፆ ዒማ ኬላፓ ዓርቃዖ ዎጌ ማሂ
ማዼሢሮ ዒስራዔኤሌ ዓጮይዳ ሃኖ ሄላኣና ማዺንቲ
ማዺንቲ ዓኣኔ።

26ዳውቴ ፂቅላጌ ማዒሙካዖ ዒዚ ዲዒ ዔኬ ባኮኮ
ዛሎዒዛኮዒጊኖማዔ፥ ዪሁዳዓጮጋርቾዓሶምዳኬኔ፤
ዒ ዳኬዲዒዔኬ ባኮና ዎላ፦ «ሃይ፥ ናንጊና ናንጋ ጎዳኮ
ሞርኮ ዑፃፓ ዔውቲ ዒንሢም ዒንጊንታ ባኣዚኬ» ጋዓ
ኪኢታኣ ዳኬኔ።

27 ዬያ ባኮይዳፓ ሃሣ ቤኤቴኤሌይዳ ዓኣ፥ ዪሁዳኮ
ዾኦሎ ዛላ ዓኣ፤ ዬያጉዲ ያቲሬ ካታሞይዳ ዓኣ ዓሶማኣ
ቢያ ዳኬኔ፤

28 ሃሣ ጊንሣ ዓሮዔኤሬ፥ ሲፕሞቴ፥ ዔሽቴሞዓንታ
29 ራካሌንታይዳ ዓኣ ዓሶም፤ ዬያጉዲ ሃሣ

ዪራህሜዔሌ ቶኦኮ ማዔ፥ ቄና ዓሶም፤
30ሆርማ፥ ቦርዓሻኔ፥ ዓታኬንታ፥
31ኬብሮኦኔ ካታሞይዳ ናንጋ ዓሶማኣቢያዳኬኔ፤ ዬያ

ሌሊቱዋንቴ ዒዛንታ ዒዛ ዓሶንታ ሃንቴ ቤዞ ቢያይዳ
ናንጋ ዓሶፓ ዬይ ባካ ሄሉዋ ዓቴ ቤሲ ባኣሴ።

31
ሳኣዖኦሌና ናኣቶናኮ ሃይቦ
(1ፆኦሲ. ዓሃኬ 10፡1-12)

1 ፒሊስፄኤሜ ዓሳ ጊልቦዓ ዹካ ዒስራዔኤሌ ዓሶና
ዎላ ዖሎ ዓርቂ፥ ዒኢካ ሚርጌ ዒስራዔኤሌ ዓሲ ዎዼም
ሚርጌ ዓሲ ጳሽኪ ፑኔኔ።

2 ጋዓንቴ ፒሊስፄኤሜ ዓሳ ጊንፆ ዳውሲ ዔያቶ
ሄሊ ሃይሦ ሳኣዖኦሌኮ ናኣቶ ዮናታኣኔ፥ ዓቢናዳኣቤንታ
ማልኪሹዓንታ ዎዼኔ።

30:5 1ሳሙ. 25፡42-43። 30:7 1ሳሙ. 22፡20-23።

3ሳኣዖኦሌዓኣቤዛ ዖላዶዴሢሮ ሂኢዦና ዖላ ዓሳዒዛ
ፓልዔና ዱኪማኣሳንሤኔ፤

4ዬያሮ ሳኣዖኦሌ ዒዛኮ ዖሎ ዓንጋሞ ዔኪ ጊንፆ ሃንታ
ዼጌሢ፦ «ሃኣታ ዓቲንቶ ቤርቶ ቲቂንቲባኣ፥ ፒሊስፄኤሜ
ዓሳሙኪታናጫርጊ ዓማሊሺሩዋጉዲ ኔ ኔኤሮጬንቾ
ዓፓሮ ቱጊ ታና ጫርጊ ዎዼ» ጋዓዛ፥ ዼጌሢ ጋዓንቴ
ዬያይዳኒ ዒጊጬሢሮ ሳኣዖኦሌ ፔጬንቾ ዓፓሮኮ ጊዳ
ሎኦሚጫቲ ሃይቄኔ።

5 ዬይ ዼጌሢያ ሳኣዖኦሌ ሃይቄሢ ዛጋዖ ፔ ጬንቾ
ዓፓሮይዳ ሎኦሚጫቲ ሃይቄኔ።

6 ሳኣዖኦሌንታ ዒዛኮ ሃይሦ ዓቲንቆ ናኣቶንታ፤
ዬያጉዲ ዒዛኮ ዖሎ ዓንጋሞ ዔኪ ሃንታሢያ ሃይቄሢ
ዬያይዲ ማዓዛ፥ ሳኣዖኦሌና ዖሎሮ ኬስኬ ዓሳ ዬኖ ዓቦ
ዒኢካ ሃይቂ ኩዴኔ።

7 ዮርዳኖሴ ዎሮኮ ዓባ ኬስካ ዛሎና ዒይዚራዔኤሌ
ዶኦጮ ሱካ ዓኣ፥ ዒስራዔኤሌ ዓሳ ዔያቶኮ ዖሎ ዓሳ
ባሺንቲ ጳሽኬሢ፤ ሳኣዖኦሌንታ ዒዛኮ ናኣቶንታ ሃይቄሢ
ዋይዛዖ ፔኤኮካታሞ ሃሺ ሃሺ ጳሽኬምፒሊስፄኤሜዓሳ
ሙኪ ካታሞ ዓርቄኔ።

8ዬኖ ዖሎኬሎኮ ጊንፃኣ ዓቦ ፒሊስፄኤሜ ዓሳ ሃይቄ፥
ዒስራዔኤሌ ዓሶኮ ሌዛፓ ዓንጋሞ ጉሲ ዔካኒ ዴንዳዖ
ሳኣዖኦሌና ዒዛኮ ሃይሦ ናኣቶና ጊልቦዓ ዹኮይዳ ሃይቂ
ዓኣንቴ ዴንቄኔ።

9 ዬካፓ ሳኣዖኦሌኮ ቶኦኮ ቲቂ፥ ዖሎ ማኣዓሢያ ጉሲ
ዔኪ ዔያቶ ፆኦዞ ካኣሽኮ ማኣሮና ዔያቶኮ ዴሮናም
ዒስራዔኤሌ ዓሳ ባሺንቴያ ማዔሢ ኬኤዛንዳጉዲ ዬያ
ዒንጊ ኪኢታ ዓሲ ዳኬኔ።

10 ፒሊስፄኤሜ ዓሳ ሳኣዖኦሌኮ ዖሎ ዓንጋሞ
ዓስታሮቴ ጌይንታ ዔያቶኮ ላኣሎ ፆኦዜሎማኣራ ጌሤኔ።
ሳኣዖኦሌኮዋ ሌዞ ቤትሻኔ ካታሞኮ ዙሎ ኬልቂ ዲርቆና
ኬኤሎይዳሚስማሬና ጳርቂ ዳሬኔ።

11 ዒማና ጌሌዓዴይዳ ናንጋ ያቤሼ ዓሳ ፒሊስፄኤሜ
ዓሳ ሳኣዖኦሌይዳ ማዼ ባኮ ዋይዛዛ፥

12 ዔያቶኮ ዖሎና ዔርቴ ዓሳ ቢያ ዹማ ዔቂ ቤትሻኔ
ዴንዲ ሳኣዖኦሌና ዒዛኮ ናኣቶናኮ ሌዞ ካታሞ ዲፆ
ኬኤሎይዳፓ ኬይሲ ዔኪ ያቤሼሙካዖ ታሚና ሚቼኔ።

13ዬካፓሜጌፆ ያቤሼ ካታማ ታማሪስኬ ጌይንታ ሚፆ
ዴማዱኡኪ ላንካይ ኬሊሙኡዚ ሃሺ ዴዔኔ።

2 ሳሙዔኤሌማፃኣፖ
ዓይፆ ካሮ

ላማሳ ሳሙዔኤሌ ማፃኣፓ፦ ሳሙዔኤሌ ማፃኣፖ
ቤርታሳዞ ሄሊ ፃኣፒንቴያማዓዛ፥ ዳውቴቤርታዺዾኦሎ
ዛሎዓጮይዳዪሁዳኮካኣቲማዔሢ፤ (ዓይ. 1–4)ዬካፓ
ኬዶ ዛሎ ዓጮማዔ፥ ዒስራዔኤሌንታ ዬኖ ዓጬሎኮዋ
ቢያ ካኣቲ ማዒ ዎይሤሢ ዛላ ኬኤዛያኬ (ዓይ. 5–
24)። ማፃኣፔላ፦ ዳውቴ ፔኤኮ ካኣቱሞ ዓጮዳልጊሻኒ፥
ሃሣ ፔቢታንቶ ዶዲሺዴይሣኒ ዓጬሎኮ ጋሮና ዙሎናፓ
ሙካሞርኮና ዖልቴዼኤፒዼኤፒዖልዚያኬኤዛኔ።ዳውቴ
ፆኦሲ ዒናፓ ጉሙርቃያ፥ ሃሣ ናሽካያ፤ ዬያጉዲ ዴራኣ
ዒዛ ጉሙርቃያ ማዔሢ ሃኖ ማፃኣፖይዳ ኬኤዚንቴኔ፤
ሃሣ ጊንሣ ፔቴ ፔቴና ዒዚ ሚጪንቱዋዖ ፑርታ ማዾ
ማዻያታሢና ፔ ማሊፆ ኩንሣኒ ፑርታ ፑርታ ጎሜማዼሢያ
ፓይዲኬኤዛኔ። ጋዓንቴ ፆኦሲማሊፆኬኤዛሢ፥ ናኣታኣኔ
ሙኪዒማዼ ጎሞኬኤዜ ዎዶና ፔኤኮ ጎሞ ቡኡፂ ፆኦሲ
ዒዛይዳ ዓጌ ባኮዋ ዔኬሢኬኤዛኔ።
ዳውቴ ናንጌ ናንጎና ዒ ማዼማዻዒስራዔኤሌ ዴሮም

ሚርጌና ኮሺማዔሢሮዒዛኮ ጊንፃፓ ዓጮይዳሜታ ሄላ
ዎዶና ቢያ ሜሌ ካኣቲ ዔያታ ካኣታሳኒ ኮዓዖ ዳውቴ
ናይ ሃንጎ ዳውቴ ዜርፃፓ ማዔያ፥ ዓዳ ዳውቴጉዲ ዔያቶ
ዎይሣንዳያ ዓሲ «ዓይጌ ኑም ዒንጋንዳይ?» ጌይ ኮዓኔ።
ማፃኣፔላዱማዱማዓርቄ ባኮ
ዳውቴኮ ዪሁዳይዳ ካኣታዺፆ (1፡1—4፡12)
ዒስራዔኤሌ ዓጮ ጉቤይዳ ዳውቴኮ ካኣታዺፆ (5፡1
—24፡25)
1. ቤርታሳ ሌዖ (5፡1—10፡19)
2. ዳውቴና ቤርሳቤሆና (11፡1—12፡25)
3. ሜቶና ዋኣዮና (12፡26—20፡26)
4. ጋፒንፆ ሌዖ (21፡1—24፡25)

ዳውቴ ሳኣዖኦሌኮ ሃይቦ ዋይዜሢ
1ሳኣዖኦሌ ሃይቄስካፓ ዳውቴ ዓማሌቄ ዓሶ ዖሎና ባሺ

ማዓዖ ፂቅላጌይዳ ላምዖ ኬሊ ዴዔኔ፤
2 ሃይሣሳ ኬሎና ፔቴ ዼጌ ሳኣዖኦሌንሢ ዓኣ ቤዛፓ

ሙኬኔ፤ዬይናማዒማናፔኤኮዓፒሎዳርዚ፥ቶኦኮይዳኣ
ሲላሊዋሂ፥ ዳውቴኮይላሙካዖ ሳዓላሂ ቦንቾዔኤሊሢ
ዔኤሌኔ፤

3ዳውቴ ዒዛ፦ «ዓንካፓ ኔሙኬይ?» ጌይ ዖኦጬኔ።
ዒዚ ማሃዖ፦ «ዒስራዔኤሌ ዓሳ ዓኣ ቤዛፓ ቶሊ ታ

ሙኬኔ» ጌዔኔ።
4ዳውቴ ዒዛ ኮይላ፦ «ሂንዳ ማዺንቴ ባኮ ቢያ ታኣም

ኬኤዜ» ጌዔኔ።
ናማ፦ «ኑኡኮ ፖኦሊሳ ዖሎና ባሺንቲ ጳሽኬኔ፤ ሚርጌ

ዓሲ ኑኡኮ ሃይቄኔ፤ ሃሣ ሳኣዖኦሌንታ ዒዛኮ ናኣዚ
ዮናታኣኔያ ዎዾናኔ» ጌዔኔ።

5 ዳውቴ ዬያ ሃይሶ ዔኪ ሙኬ ዼጌሢ ኮይላ፦
«ሳኣዖኦሌንታ ዒዛኮ ናኣዚ ዮናታኣኔንታ ሃይቄሢ ዎዲ ኔ
ዔሬይ?» ጌይ ዖኦጬኔ።

6 ዼጌሢ ማሃዖ፦ «ታኣኒ ጊልቦዓ ዹካ ዓኣዖ ሳኣዖኦሌ
ፔኤኮ ዎርፆ ኮኦላዺ ዓኣንቴ፥ ሃሣ ዒዛ ሞርኮኮ ሳርጌሎ
ዖይታ ዴዒ ዖላ ዓሶንታ ፓራሢና ዖላ ዓሶንታ ዒዛ ባንሢ
ሙካንቴ ታ ዴንቄኔ፤

7 ዒዚ ዒማና ጊንሢም ሺሪ ታና ዴንቃዖ ዔኤላዛ፥
ታኣኒ፦ ‹ዮ! ታ ጎዳ› ጌዔኔ፤

8ዒዚታና፦ ‹ኔ ዓንኮ ዓሲዳይ?› ጌዒ ዖኦጬም፥ ታኣኒ
ዓማሌቄ ዓሲታሢ ኬኤዜኔ፤

9ዬካፓ ዒዚ፦ ‹ሃኒሙኪ ታና ዎዼ፤ ዱኡቲ ታ ማኣሳኒ
ዓኣሢሮ ታ ሃይቄያዋይ!› ጌዔኔ፤

10ዒዚሎሎኦማዖሃይቃንዳሢታዔሬሢሮዒዛባንሢ
ሙኪ ታ ዒዛ ዎዼኔ፤ ዬካፓ ታኣኒ ዒዚ ቶኦካ ዓጋ ቦንቾ
ባኮንታ ጋዎንታ ዔኬኔ፤ ታ ጎዳ! ሃይሾ፥ ታ ኔኤም ዔኪ
ሙኬኔ» ጌዔኔ።

11 ዬያሮ ዳውቴ ዖያዖ ፔኤኮ ማኣዓሢ ዳርዜም ዒዛና
ዎላ ዓኣ ዓሳኣ ዒማይዴኔ፤

12 ሳኣዖኦሌንታ ናኣዚ ዮናታኣኔንታ ፆኦሲ ዖሎ ዖላ፥
ዒስራዔኤሌ ዓሳሚርጌ ሃይቄሢሮ ዴንዲ ሳዓ ዓማንዳያ
ሄላንዳኣናሙኡዚሙዑዋዖ ዖዪ ዬኤኬኔ።

13 ዳውቴ ዬያ ሃይሶ ዔኪ ሙኬ ዼጌሢ፦ «ኔ ዓንኮ
ዓሲዳይ?» ጌይ ዖኦጬኔ።
ዒዚማሃዖ፦ «ታኔዓጮይዳቤቲሙኪናንጋ፥ዓማሌቄ

ዓጪ ዓሲ ናይኬ» ጌዔኔ።
14 ዳውቴ ዒማና፦ «ሂዳዖ ናንጊና ናንጋ ጎዳ ዶኦሚ

ካኣታሤ ካኣቲ ዎዲ ኔጫርቂ ዎዼይ?» ጌይ ዖኦጬኔ።
15 ዬካፓ ዳውቴ ዒዛና ዎላ ዓኣ ዓሶይዳፓ ፔቴ ዓሲ

ዔኤላዖ፦ «ሃያ ዎዼ!» ጌይ ዓይሣዛ፥ ዬይ ዓሢ ዬያ፥
ዓማሌቄ ዓጮ ናማ ጳርቂ ዎዼኔ፤

16 ዒማና ዳውቴ ዓማሌቄ ዓሳሢ ኮራ፦ «ሃያ ባኮ ኔ
ኔጊዳ ኔኤሮ ኔኤኒ ዔኪ ዬዔኔ፤ ናንጊና ናንጋ ጎዳ ዶኦሜ
ካኣቲ ‹ታ ዎዼኔ› ጌይ ኬኤዚፆና ኔጊዳ ኔ ኔኤሮ ዎጌኔ»
ጌዔኔ።

ዳውቴ ሳኣዖኦሌና ዮናታኣኔና ዛሎ ቃዬ ቃዮ
17ዳውቴ ሳኣዖኦሌና ዮናታኣኔና ዛሎ ዖዪ ቃዬኔ፤
18 ዬያጉዲ ሃሣ ሂኢሺ ዛላ ቃዪንቴ ቃዮ ዪሁዳ ዴራ

ጌይ ጌይ ዔራንዳጉዲ ዒዚ ዓይሤኔ፤ ዬይ ቃያ ያሻሬ
ማፃኣፖይዳ ፃኣፒንቲ ዓኣኔ፤
19 «ኑኡኮ ሱኡጋ ዒስራዔኤሌ ጌሜሮይዳ ሃይቄኔ፤

ኑኡኮ ፖኦሊሶፓ ዔርቴ ዶዶ ዓሳ ኩዴኔ!
20ዬያ ሃይሶ ጋኣቴይዳ ኬኤዚፖቴ፤

ዓስቄሎና ጎይፆይዳኣ ጌስቲፖቴ፤
ፒሊስፄኤሜ ላኣላ ዎዛዻንዳጉዲ

ዓቲንቶ ቤርቶ ቲቂንቲባኣ ዓሶኮ
ላኣሎ ዒላሺሲፖቴ።»

21 «ዔርቴ ዖሎ ዓሶኮ ጊቲማ ዒኢካ ኬኤሪንቲ ዓቴሢሮ
ሳኣዖኦሌኮ ጊቲማ ዛይቶና ዑጪንቶ ዓቴሢሮ
ጊልቦዓ ጌሜሮይዳ ዒርዚ ዋርቆፓ

ሃሣ ዖልኬያ ዖልካዾፓ!
ዔያቶኮ ጎዦይዳ ፔቴ ባኣዚታዎ ባቃሎፓ፤

22ዮናታኣኔኮ ዓኣዛ ሳኣ ኬዱዋያኬ፤
ሳኣዖኦሌኮጬንቾ ዓፓራ ሞርኮ ቲቂ ኩርሳያኬ፤
ዎልቆና ዓኣ ዼኤፖ ቆፂ ሜንሣያኬ፤
ሞርኮዋ ዎዻያኬ።»

23 «ዒስራዔኤሌ ዴራ ቢያ ሳኣዖኦሌና ዮናታኣኔና ዒናፓ
ናሽኪ ዔያቶ ሄርሻኔ፤

ሳኣዖኦሌና ዮናታኣኔና ዱማዹዋዖ ዎላ ናንጊ፥ ዎላ
ሃይቄኔ፤

ዔያታ ኮኦኬይዳፓ ባሼ ሩኡራያ፥
ዞቢዳፓኣ ባሼ ዎልቄ ዓኣያኬ።»

1:10 1ሳሙ. 31፡1-6፤ 1ፆኦሲ. ዓሃኬ 10፡1-6። 1:18ዒያ. 10፡13።

24 «ዒስራዔኤሌ ላኣሊዮቴ!
ሳኣዖኦሌ ዒንሢሚዛጶ ሻኣዦ ዓፒሎማይሴሢሮ
ዎርቆና ሚዛጲሶና ማኣዓሢማይሴሢሮ
ሳኣዖኦሌ ዬኤኩዋቴ!»

25 «ዔርቴ ፖኦሊሳ ቢያ ኩዴኔ፤
ቢያሢ ዖሎና ሃይቄኔ፤
ዮናታኣኔያ ጌሜሮይዳ ሃይቂ ላሄኔ!»

26 «ታ ዒሻሦ፥ ዮናታኣኔ!
ታ ኔ ዛሎ ዒናፓ ዖያኔ፤

ኔኤና ኑ ዎሊ ኮሺ ናሽካያኬ፤
ኔ ታና ናሽካ ናሹማ ሃይማኬ ጌይንቱዋያኬ፤
ዬይ ናሹማ ላኣሊ ናሽኮያይዳፓ ዑሣኬ።»

27 «ዎልቆና ዓኣ ዼኤፖ ዖሎ ዓሳ ሃይቄኔ!
ዔያቶኮ ዖሎ ዓንጋማኣ ጉሪ ዓቴኔ።»

2
ዳውቴ ዪሁዳይዳ ካኣታዼሢ

1 ዬካፓ ዳውቴ፦ «ዪሁዳ ካታሞይዳፓ ፔቴ ካታማ ታ
ዴንዶንዶ?» ጌይ ናንጊና ናንጋ ጎዳ ዖኦጬኔ።
ናንጊና ናንጋ ጎዳ ማሃዖ፦ «ሂዮ፥ ዴንዴ» ጌዔኔ።
ዳውቴ ጊንሣ፦ «ዎኖ ካታሜሎ ዴንዶንዶይ?» ጌይ

ዖኦጬኔ።
ናንጊና ናንጋ ጎዳ ዒዛም፦ «ኬብሮኦኔ ካታሞ ዴንዴ»

ጌዔኔ።
2 ዬያሮ ዳውቴ ፔኤኮ ላምዖ ላኣሎ ዒይዚራዔኤሌ

ካታማሾይንቴ ዓሂኖዓሞንታ ቄርሜሎሴካታማሾይንቴ፥
ሃይቄሢ ናኣባሌ ማቾ ዓቢጋይሎንታ ዔኪ ኬብሮኦኔ
ዴንዴኔ፤

3 ዬያጉዲ ሃሣ ዳውቴ ዒዛና ዎላ ዓኣ ዓሶ ዔያቶኮ
ማኣሮ ዓሶና ዎላ ዔኪ ዴንዴሢሮ ዔያታ ኬብሮኦኔ ካታሞ
ኮይላ ዓኣ ዻኮ ዻኮ ካታሞይዳ ዴዔኔ።

4 ዬካፓ ዪሁዳ ዓሳ ኬብሮኦኔ ሙኪ፥ ዳውቴ ዶኦሚ
ዪሁዳይዳ ካኣታሤኔ።
ዳውቴ ዒማና ጌሌዓዴ ዓሲማዔ ያቤሼ ዓሳ ሳኣዖኦሌ

ዱኡኬሢ ዋይዛዖ፥
5 ጌሌዓዴ ዓሲ ማዔ ያቤሼ ዓሶም፦ «ሳኣዖኦሌ

ዱኡኪፆና ዒንሢኮ ካኣቲም ኮሺ ማዾ ዒንሢ ማዼሢሮ
ናንጊና ናንጋ ጎዳ ዒንሢ ዓንጆንጎ።

6 ሃሣ ዒዚ ፔኤኮ ኮሹሞና ጉሙርቂንቲፆዋ ዒንሢም
ፔጋሲ ዻዎንጎ፤ ዒንሢ ማዼ ኮዦ ማዾሮ ታኣኒያ ዒንሢም
ኮሺማዺማሃንዳኔ።

7 ዓካሪ ዒንሢኮ ካኣታሢ፥ ሳኣዖኦሌ ሃይቄሢሮ
ዒጊጪፖቴ! ዶዱዋቴ! ዪሁዳ ዴራ ታና ዶኦሚ
ካኣታሤኔ» ጌይ ኪኢታ ዓሲ ዳኬኔ።

ዔሽባዓኣሌ ዒስራዔኤሌይዳ ካኣታዼሢ
8 ሳኣዖኦሌኮ ፖኦሊሶ ዓይሣ፥ ኔሪ ናኣዚ፥ ዓቤኔሬ

ሳኣዖኦሌ ናኣዚ ዔሽባዓኣሌና * ዎላ ዮርዳኖሴ ዎሮና
ፒንቂ ማሂናይሜ ካታሞ ፑኒ ዴንዴኔ፤

9 ዒኢካ ዓቤኔሬ ጌሌዓዴ ዓጮይዳ፥ ዓሴኤሬይዳ፥
ዒይዚራዔኤሌይዳ፥ ዔፕሬኤሜንታ ቢኢኒያሜንታ

ጌይፃ፦ ዒስራዔኤሌ ዓጮ ቢያ ዎይሣንዳጉዲ
ዔሽባዓኣሌ ካኣታሤኔ።

10ዒዚ ካኣታዻኣና ሌዓ ዒዛኮ ዖይዲታሚኬ፤ ላምዖ
ሌዔ ዒ ካኣታዺ ዎይሤኔ።
ዪሁዳ ፃጳ ጋዓንቴ ዳውቴ ዓሲ ማዒ ዴዴዔኔ፤
11 ዳውቴያ ዒማና ኬብሮኦኔይዳ ዴዒ ዪሁዳ ዓጮ

ቢያይዳ ላንካይ ሌዔና ዛላና ካኣታዼኔ።

ዒስራዔኤሌ ዓሶና ዪሁዳ ዓሶና ዎላ ዖልቴ ዖሎ
12 ዓቤኔሬና ዔሽባዓኣሌ ዶንዞና ማሂናይሜፓ ዔቂ

ጌባዖኦኔ ካታሞሙኬኔ፤
13ዒንዳፄሩያጌይንታዒዮዓቤናዳውቴቢታንቶዒንጌ

ዓሳኣ ሙኪ ጌባዖኦኔይዳ ቦቆሎ ዓጫ ዔያቶና ካኣሜኔ፤
ዔያታ ፔቴይዳ ፓቂንቲ ፓቂንቲ ቦቆሎዋኣፆ ኮይሎይዳ ሶ
ሱኮና ሃኒ ሱኮናይዳ ዴዔኔ።

14ዒማና ዓቤኔሬ ዒዮዓቤ ኮይላ፦ «ኑ ዓሶፓኣ ዒንሢ
ዓሶፓኣ ዼጌ ዼጌ ኑ ዶኦራዛ ዖ ባሻቴያ ዎሊ ዔያታ ሂንዳ
ዛጎንጎ» ጌዔኔ።
ዒዮዓቤ፦ «ቃራኬ» ጌዔኔ።
15 ዬያሮ ቢኢኒያሜ ዓሶ ካኣቲ ዔሽባዓኣሌ ዛላፓ

ዶኦሪንቴ ታጶ ላምዖ ዓሲና ዳውቴ ዓሶና ዎላ ዖሎዓርቄኔ።
16ዬካፓ ፔቴ ፔቴ ዓሳ ፔኤኮሞርኮኮ ቶኦኮ ጋፓኖ ማሪ

ዓርቂ ጎኦቦይዳ ጎኦቦይዳጬንቾ ዓራፖና ዎሊጫርጌኔ፤
ዬያይዲ ላማታሚ ዖይዶ ዓሲ ፔቴና ዒኢካ ሃይቄኔ፤ ዬያሮ
ጌባዖኦኔይዳ ዓኣ፥ ዬና ቤዜላ፦ «ዖልዚ ሳዓ» ጌይንቴኔ።

17 ዬኖ ኬሎ ዶዲ ዖልዚ ዖሊንታዛ ዳውቴ ዓሳ
ዓቤኔሬንታ ዒስራዔኤሌ ዓሶንታ ዖሊ ባሼኔ።

18 ዒማና ዒዮዓቤ፥ ዓቢሻዬ፥ ዓሳሄሌ፥ ሃይሦ ፄሩያ
ናኣታኣ ዒኢካ ዓኣኔ፤ ዬያሮ ጌንዖጉዲ ሩኡሪ ጳሽካ፥
ዓሳሄሌ፥

19ዓቤኔሬ ሌሊ ዎዻኒ ጊንፆ ዳውሲ ዴንዴኔ፤
20 ዓቤኔሬ ዒማና ጊንሢም ሺሪ ዛጋዖ፦ «ዓሳሄሌ!

ኔናዳ?» ጌዔኔ።
ዓሳሄሌ ማሃዖ፦ «ሂዮ፥ ታናኬ» ጌዔኔ።
21 ዓቤኔሬ ዒዛ ኮራ፦ «ታና ዳውሲፆ ሃሼ! ዬያይዳፓ

ሃንጎ ፖኦሊሶፓ ፔቴ ዳውሲ ዓርቂ ዓኣ ባኮ ቢያ ዔኬ»
ጌዔኔ፤ ጋዓንቴ ዓሳሄሌ ዋይዞ ዒፂ ዒዛ ሌሊ ዳውሴኔ፤

22 ዬያሮ ላሚ ዓቤኔሬ፦ «ታና ዳውሶ ሃሼ! ታ ኔና
ዎዻንዳጉዲ ዓይጋ ኔ ሃያይዳይ? ታ ኔና ዎዼቴ ኔ ጌርሲ
ዒዮዓቤኮ ዓኣፖ ካሮ ዎይቲ ታ ዛጋንዳይ?» ጌዔኔ።

23 ዓሳሄሌ ጋዓንቴ ዳውሲፆ ሃሾ ዒፃዛ፥ ዓቤኔሬ ፔ
ዎርፆና ጊንሢም ዓሳሄሌኮ ጎጳ ጫርጊ ዙሌና ሶፒሴኔ፤
ዬያሮ ዓሳሄሌ ሳዓሎኦሚ ሃይቄኔ፤ ዒዛኮ ሌዛ ዓኣ ቤዞና
ዓኣዻ ዓሲ ቢያ ዔቂ ዒቂ ዒዛኮ ሌዞ ዛጋኔ።

24ዬካፓዒዮዓቤና ዓቢሻዬና ዓቤኔሬ ዳውሴኔ፤ ዔያታ
ዳውሴ ጎይሣ ዓኣንቴ ዓባ ጌላዛ ጊያሄኮ ዓባ ኬስካ
ዛሎና፥ ጌባዖኦኔ ባንሢ ዓሲ ናንጉዋ ዳውሎይዴና ዔኪ
ዴንዳ ጎይፆይዳ ዓኣ ዓማ ጌሜሮ ዔያታ ሄሌኔ።

25 ዬካፓ ቢኢኒያሜ ፃጳ ላሚ ቡኪንቲ ዓቤኔሬ ዖላኒ
ጊኢጊንቲሙካዖ ዬኖ ጌሜሮ ቶኦካ ኬስኪ ዔቄኔ።

26 ዒማና ዓቤኔሬ ዒዮዓቤ ዔኤላዖ፦ «ኑ ዎሊ ዖሌ
ጎይሣ ናናንጋንዳ? ጋፒንፃ ፑርታ ማዓንዳሢ ኔኤም
ዔርቱዋዓዳ? ኔ ዓሳ ኑና፥ ፔ ጌርሲንሢ ዳውሲፆ
ሃሻንዳጉዲ ኔ ኬኤዙዋኣሢ ዓይጎሮዳይ?» ጌዔኔ።

ፆኦሲ ጌይሢኬ።

27 ዒዮዓቤ ዒማና፦ «ፆኦሲ ሃይቆ! ኔ ዎንዴ ዬያ
ፑርቶ ጌኤዞና ዓሶ ዻጋሲባኣያታቴ ታ ዓሳ ሄኤዶ ጉቴ ፔ
ጌርሲንሢ ዳውሲፆ ሃሺ ዴንዴያናንዳንቴኬ» ጌዔኔ።

28 ዬካፓ ዒዮዓቤ ዛያሢ ፔኤኮ ዋርቃዛ፥ ዴራ ቢያ
ዒስራዔኤሌ ዓሶ ዳውሲፆ ሃሺ ዔቄኔ፤ ዬማፓ ማይ
ዖሊባኣሴ።

29ዬያሮ ዓቤኔሬና ዒዛ ዓሶና ዹማ ሃንቴ ጎይሣ ዓራባ
ዶኦጮና ጌይ ዮርዳኖሴ ዎሮና ፒንቄኔ፤ ቤትሮኔናኣ ዓኣዺ
ማሂናይሜ ሄሌኔ።

30 ዒዮዓቤ ዓቤኔሬ ዳውሲፆ ሃሺ ማዓዖ ፔኤኮ ዴሮ
ቢያ ቡኩሴኔ፤ ዒማና ዳውቴ ዓሶ ባኣካፓ ዓሳሄሌ ሃሾዛ
ታጶ ታዞጳ ዓሲ ዓንኮ ጌሌቴያ ዔርቲባኣሴ።

31 ዳውቴ ዓሳ ቢኢኒያሜ ፃጲ ማዔ፥ ዓቤኔሬ ዓሶፓ
ሃይሦ ፄኤታና ላሂታሚ ዓሲ ዎዼኔ።

32ዒዮዓቤና ዒዛና ዎላ ዓኣ ዓሳ ዓሳሄሌኮ ሌዞ ዔኪ
ቤኤቴሌሄሜይዳ ዓኣ ማኣሮ ዓሶ ዱኡፖ ቤዛ ዱኡኬኔ፤
ዬያይዳዖ ዬኖ ዋንቴሎ ሃንቴ ጎይሣ ዎርቂ ሳዓ ካራማና
ኬብሮኦኔ ሄሌኔ።

3
1 ሳኣዖኦሌ ማኣሮና ዳውቴ ማኣሮ ዓሶና ዎላ ዬያይዲ

ዖልቲሚርጌ ናንጌኔ፤ ያዺማዔቴያ ዳውቴ ዓሳ ዶዲዶዲ
ዓኣዻዛ ሳኣዖኦሌ ማኣራ ላቢ ላቢሙኬኔ።

ዳውቴ ናኣቶ
2 ዳውቴ ኬብሮኦኔይዳ ዓኣዖ ላሆ ዓቲንቄ ናይ

ሾዔኔ፤ ዬያቶኮ ቶይዲ ዒይዚራዔኤሌ ካታማ ሾይንቴዞ
ዓሂኖዓሞ ናኣዚ፥ ዓምኖኦኔኬ፤

3ላምዓሳሢ፦ ቄርሜሎሴ ካታማ ሾይንቴዞ፥ ናኣባኣሌ
ማቾ ዓቢጋይሎ ናኣዚ ኪልዓቤኬ፤ ሃይሣሳሢ፦ ታልማዬ
ጌይንታ ጌሹሬ ካኣቲ ናኣ፥ ሾኤ ዓቤሴሎሜኬ፤

4 ዖይዳሳሢ፦ ሃጊቴ ሾኤ ዓዶኒያ፤ ዶንጋሳሢ፦ ዓቢፃላ
ሾኤ ሼፓፂያ፤

5 ላሃሳሢ፦ ዒዛኮ ማቻ ዔግላ ሾኤ ዩትሬዓሜኬ፤
ዬንሢ ቢያ ዒ ኬብሮኦኔይዳ ዓኣዖ ሾዔያኬ።

ዓቤኔሬና ዳውቴና ዎላ ጌስቲ ቡኬሢ
6ሳኣዖኦሌማኣሮናዳውቴማኣሮናዎሊዖላኣናዓቤኔሬ

ሳኣዖኦሌ ማኣሮ ዖሊ ባሻያ ማዔኔ።
7ሳዖኦሌኮ ጊንፃኣ ማቾ ሪፂፓ ጎዖስኬና ዓኣኔ፤ ዒዛ ዓያ

ናይኬ፤ ፔቴኬሊ ሳኣዖኦሌኮ ናኣዚ፥ ዔሽባዓኣሌ ዓቤኔሬ
ኮይላ፦ «ታ ዓዶኮ ጊንፃኣ ማቾ፥ ሪፂፓና ዎላ ኔኤኒ ዓይጋ
ላሄይ?» ጌይ ዖኦጬኔ።

8 ዬይ ሃይሳ ዓቤኔሬ ኮሺ ዻጋሴሢሮ፦ «ታኣኒ ዪሁዳ
ፃጶይዳቃቃሲንቴያ፥ ፓሡዋካኒዳ? ታኣኒ ኔዓዶማኣሮም
ዒዛኮ ጌርሲንሢና ዒጊኖናም ጉሙርቂንታያ ማዔኔ፤ ኔናኣ
ታኣኒ ዳውቴም ዓኣሢ ዒንጊባኣሴ፤ ሂዳዖ ዬኖ ላኣሌሎ
ዛሎና ዎዲ ኔ ታና ሶቂ ሺራይ?

9-10 ናንጊና ናንጋ ጎዳ ሳኣዖኦሌኮ ካኣቱሞ ዒዛና
ዒዛ ዜርፆናይዳፓ ዔኪ ዳውቴ ካኣታዺ ዎይሣ ዓጮ
ዒስራዔኤሌናዪሁዳናይዳኬዶዛሎዳኣኔዓጫፓዴንዲ
ዾኦሎዛሎናቤርሳቤሄላንዳኣናዳልጊሻኒጫኣቄጎይፆታ
ማዺሺባኣቴ ፆኦሲ ታና ባይዞም!» ጌዔኔ።

11 ዔሽባዓኣሌ ዒማና ሚርጌና ዒጊጬሢሮ ዓቤኔሬ
ኮይላ ፔቴታዖ ዔኤቢ ጌይባኣሴ።

12ዬካፓ ዓቤኔሬ ኬብሮኦኔይዳ ዓኣ፥ ዳውቴም፦ «ሃኖ
ዓጮ ዎይሣንዳሢ ዖናዳይ? ዬያሮ ሃሢ ኔ ታኣና ዎላ

ጫኣቁሞ ጫኣቂ ጊኢጌ፤ ጉቤ ዒስራዔኤሌ ዓጫ ኔ ዴማ
ዎርቃንዳጉዲማሃኒ ታ ኔና ማኣዳንዳኔ» ጌዒኪኢታ ዓሲ
ዳኬኔ።

13ዳውቴ ማሃዖ፦ «ቃራኬ! ታ ኔኤና ዎላጫኣቃንዳኔ፤
ጋዓንቴ ዬያኮ ቤርታ ኔ ታኣም ማዻንዳ ባኣዚ ዓኣኔ፤ ዬና
ዓይጎዳይ ጌዔቴ ኔ ታ ኮይላ ሙካ ዎዶና ሳኣዖኦሌኮ ናዎ
ሜልኮኦሎዔኪሙኬ፤ ዬያይዲባኣቴ ኑ ዎላ ካኣማዓኬ»
ጌዔኔ።

14ዬካፓ ሃሣዳውቴዔሽባዓኣሌ ኮይላ፦ «ታኣኮማቾ
ሜልኮኦሎ ማሂ ዒንጌ፤ ታ ዒዞ ዔኪሮ ጌይ ፔቴ ፄኤታ
ፒሊስፄኤሜ ዓሶኮ ዓቲንቴ ቤርቲ ቲቂሢ ጪጌያኬ»
ጌዔኔ።

15 ዬያሮ ዔሽባዓኣሌ ኪኢታ ዓሲ ዳኪ ላዊሼ ናኣዚ፥
ዒዞኮ ዓኒ፥ ፓልፂዔኤሌ ዑፃፓ ሜልኮኦሎ ዔኬኔ፤

16 ዒዞኮ ዓኒ፥ ፓልፂዔኤሌ ዬኤኪ ዬኤኪ ባሁሪሜ
ካታሞ ሄላንዳኣና ጊንፆ ዴንዴኔ፤ ጋዓንቴ ዓቤኔሬ ዒማና፦
«ኔ ማኣሪ ማዒ ዴንዴ» ጋዓዛ፥ ዒዚ ዴንዴኔ።

17 ዬካፓ ዓቤኔሬ ዒስራዔኤሌ ሱኡጎ ኮይላ ዓኣዻዖ፦
«ዒንሢ ሚርጌ ዎዴ ‹ዳውቴ ኑኡኮ ካኣቲ ማዓቴ ዓይጎ!›
ጌይ ጌይ ዓኣኔ፤

18 ሃይሾ ዓካሪ ካኣታሱዋቴ፤ ናንጊና ናንጋ ጎዳ፦
‹ታ ዓይላሢ፥ ዳውቴ ዛሎና ታ ዴሮ ዒስራዔኤሌ ዓሶ
ፒሊስፄኤሜና ሃንጎ ሞርኮ ኩጫፓኣ ዓውሳንዳኔ› ጌዔሢ
ጶቂሡዋቴ» ጌዔኔ።

19ዒማና ዓቤኔሬ ቢኢኒያሜ ፃጶ ዴሮም ዬያ ኬኤዜኔ፤
ዬካፓ ቢኢኒያሜና ዒስራዔኤሌ ዴሮና ማዻኒ ጌስቴ ባኮ
ዳውቴም ኬኤዛኒ ኬብሮኦኔ ዴንዴኔ።

20 ዓቤኔሬ ላማታሚ ዓሲና ዎላ ዳውቴ ዓኣ ቤዞ፥
ኬብሮኦኔሙካዛ ዳውቴ ዔያቶምሙኡዚ ጊኢጊሼኔ፤

21 ዓቤኔሬ ዳውቴ ኮይላ፦ «ዒስራዔኤሌ ዓሳ ኔኤና
ዎላ ጫኣቁሞ ጫኣቃንዳጉዲ ኔ ሼና ጌዔ ጎይፆጉዴያ
ቢያሢ ዑፃ ኔ ካኣታዻንዳጉዲ ማሃኒ ዒስራዔኤሌ ዓሶ
ባንሢ ታ ዴንዶም» ጌዔሢሮ ዳውቴ ዓቤኔሬ ዳካዛ ኮሺና
ዒ ዴንዴኔ።

ዓቤኔሬኮ ሃይቦ
22 ዒማና ዒዮዓቤና ዳውቴኮ ሃንጎ ፖኦሊሶና ሚርጌ

ባኣዚ ዲዒ ዔኪ ዖላፓ ማዒ ሙኬኔ፤ ዓቤኔሬ ጋዓንቴ
ዳውቴ ዒዛ ሳራሢ ዳኬሢሮ ኬብሮኦኔይዳ ባኣሴ።

23 ዒዮዓቤና ዒዛ ዓሶና ዖላፓ ሙካኣና ኔሪ ናኣዚ
ዓቤኔሬ ካኣቲ፥ ዳውቴ ኮይላ ሙኬም ካኣቲ ሳራሢ
ዓቤኔሬ ዳኬሢ ዓሲ ዒዮዓቤምኬኤዜኔ።

24ዬያሮ ዒዮዓቤ ካኣቲ ኮይላሙካዖ፦ «ኔ ዓይጎ ማዾ
ማዼይ? ዓቤኔሬ ኔ ኮራ ሙካዛ ዎዲ ዒዛ ኔ ሳራሢ ሃሺ
ዳኬይ?

25ዒዚሃይካሙኬሢኔናጌሻኒ፤ ሃሣ ኔ ዓይጎማዻቴያ
ዎኒ ኔ ዴንዳቴያሙራኒታሢ ኔኤኒ ዔሩዋዓዳ!» ጌዔኔ።

26 ዒዮዓቤ ዳውቴ ኮይላፓ ኬስኪ ዴንዳዖ ዓቤኔሬ
ዔኪ ሙካንዳጉዲ ዓሲ ዳኬኔ፤ ዬንሢ ዓሳ ዒዛ ዚራ
ጌይንታ ዔቶ ዋኣፆ ካራፓ ማሂ ዔኪ ሙኬኔ፤ ዳውቴ
ጋዓንቴ ዬያ ባኮ ፔቴታዖ ዔሩዋሴ።

27 ዓቤኔሬ ማዒ ኬብሮኦኔ ሙካዛ ዒዮዓቤ ዒዛ
ዱማሲ ዔኤቢ ጌስታንዳያ ማሊሲ ካታሞ ጌሎ ካሮ
ባንሢ ዔኪ ዓኣዺ፥ ጎጳ ዒዛኮ ጫርጊ ዎዼኔ፤ ዒዮዓቤ
ዬያይዴሢ ዓቤኔሬ ቤርታ ዒዛኮ ጌርሲ፥ ዓሳሄሌ ዎዼሢሮ
ኮሞማሃኒኬ።

3:9-10 1ሳሙ. 15፡28። 3:14 1ሳሙ. 18፡27።

28 ዳውቴ ዒማና ዓቤኔሬ ዎዾናሢ ዋይዛዖ፦ «ታናንታ
ታ ዓጮይዳ ዓኣ ዴራ ዓቤኔሬ ዎዾና ሱጉፆይዳፓ ኑ
ጌኤሺታሢ ናንጊና ናንጋ ጎዳ ዔራኔ።

29 ዬያሮ ናንጊና ናንጋ ጎዳ ዳካንዳ ፑርቶ ሜታ
ዒዮዓቤና ዒዛ ማኣሮ ዓሶ ሄሎም! ዔያታ ናንጋ ዎዶ
ቢያይዳዔያቶኮማኣሮዓሶባኣካፓዛርሶዶርዖናዑፆይዳ
ኬስካ ዶርዓሢና ባይቆፓ! ሃሣ ጊንሣ ጉንዖ ማዓ ዓሲ፥
ዖልዚና ሃይቃ ዓሲንታ ናይዚና ሜታዻ ዓሲያ ባይቆፓ!»
ጌዔኔ።

30 ዬያይዲ ዒዮዓቤና ዓቢሻዬና ዔያቶኮ ጌርሲ
ዓሳሄሌ ጌባዖኦኔይዳ ዒ ዎዼሢሮ ዓቤኔሬ ዎዺ ኮሞ
ማሄኔ።

ዓቤኔሬ ዱኡኪንቴሢ
31 ዬካፓ ዒዮዓቤንታ ዒዛ ዓሶንታ ፔኤኮ ማኣዓሢ

ዳርዚ፥ ፓቲሌያ ማይንቲ ዓቤኔሬ ዬኤካንዳጉዲ ዳውቴ
ዓይሤኔ፤ ሃሣዓቤኔሬዱኡኪንታኣናዱኡፖቤዞሌዞዔኪ
ዓሶና ዎላ ካኣቲ ዳውቴ ዴንዴኔ፤

32ዓቤኔሬዒማናኬብሮኦኔይዳዱኡቴኔ፤ ካኣቲዒኢካ
ዱኡፖ ቤዛ ዒላቲ ዬኤኬኔ፤ ዬያሮ ዴራኣ ጉቤ ዒዛ ዛጊ
ዒማዺ ዬኤኬኔ፤

33ዳውቴ ዓቤኔሬ ዛሎ ዖዪፆ ዔርዛኒ ሂዚ ጌይ ቃዬኔ፦
«ዓቤኔሬ ላኣፓ ዓሲጉዲ ሃይቂያ?
34ኩጫ ኔኤኮ ቱኡቲባኣሴ

ቶካኣ ኔኤኮ ዱፄና ቱኪንቲባኣሴ፤
ኔኤኒ ያዺ ማዒ ዓኣያታዖ
ፑርታ ዓሲ ኩሽካ ሃይቃ ዓሲጉዲ ዎዲ ሃይቄዖ!»

ዒማና ዴራ ቢያ ዓቤኔሬ ዛሎ ጊንሣ ዬኤኬኔ።
35 ዒዞ ዓቦ ዳውቴ ሙኡዚ ሙዓንዳጉዲ ዓሳ ዒዛ

ሺኢቄኔ፤ ዒዚ ጋዓንቴ፦ «ሃኖ ዓቢ ጌሉዋንቴ ሙኡዚ ታ
ሙዔቴ ፆኦሲ ታና ባይዞም!» ጌይጫኣቄኔ።

36ዴራቢያዒማዼባኮዛጋዖ ዎዛዼኔ፤ ካኣቲማዼባካ
ቢያ ዴሮ ጎኔ ዎዛሴኔ።

37ዳውቴዓሶንታዒስራዔኤሌዴሮጉቤሢንታዓቤኔሬ
ዎዺፆይዳ ካኣቲ፥ ዳውቴ ባኣያ ማዔሢዔሬኔ።

38 ካኣቲ ፔኤኮ ዶንዞም፦ «ሃኖ ዒስራዔኤሌይዳ
ዼኤፒ ሱኡጌ ሃይቄሢ ዒንሢምዔርቱዋዓዳ?

39 ጎኔና ታና ፆኦሲ ዶኦሚ ጌሤ ካኣቲ ታኣኒ ማዔቴያ
ሃኖ ታኣኒ ላቢንቴ ዓሲማዔሢታኣምዔርቴኔ፤ ዬያታ ፄሩያ
ናኣታ ታጊዳሚርጌና ዎልቃዼኔ፤ ዔያታ ማዼ ፑርቶ ማዾሮ
ዔያታ ማዼማጉዲ ፆኦሲ ዔያቶም ማሂ ዒንጎም» ጌዔኔ።

4
ዔሽባዓኣሌ ዎዾናሢ

1 ኬብሮኦኔይዳ ዓቤኔሬ ዎዾናሢ ሳኣዖኦሌ
ናኣዚ፥ ዔሽባዓኣሌ ዋይዛዖ ሚርጌና ዒጊጬኔ፤ ሃሣ
ዒስራዔኤሌ ዓሳኣ ቢያ ዲቃቲ ካራ ባይዜኔ፤

2 ዔሽባዓኣሌኮ ዱማ ዱማ ፓቂንቴ ፖኦሊሶ ሱኡጌ
ማዔያ ላምዖ ዓሲስኬንሢ ዓኣኔ፤ ዔያታ፦ ቢኢኒያሜ
ፃጳፓ ቤዔሮቴይዳ ሾይንቴያ፥ ሪሞኔ ጎዖስኬያኮ ናይ
ማዔያ ቤዓናና ሬካቤናኬ፤ ቤዔሮቴ ጌይንታዛ ቢኢኒያሜ
ዓጮይዳ ማዒ ፓይዲንታያኬ፤

3 ቤዔሮቴይዳ ቤርታዺ ናንጋ ዓሳ ጊታይሜ ጌይንታ
ቤሲ ፑኒንቲ ዴንዲ ዬማፓ ዓርቃዖ ዒኢካ ናንጋኔ።

4 ባጋሢ ሳኣዖኦሌ ዜርሢ ማዔ ዮናታኣኔ ናኣዚ፥
ሜሪባዓኣሌ * ማዓዛ ዒዚ ሳኣዖኦሌና ዮናታኣኔና
ዎዺንቴ ዎዶና ሃጊ ዶንጎ ሌዔ ናይኬ፤ ዔያቶኮ ሃይባ
ዒይዚራዔኤሌ ካታማ ኬኤዚንታዛ ዒዛ ዲቻ ዓሴላ
ዔኪ ዒዛ ጳሽኬኔ፤ ጋዓንቴ ዒዛ ሩኡሪ ጳሽካሢሮ
ሜሪባዓኣሌዒዞኮኩጫፓኬዲሎኦሜኔ፤ ዬያሮ ዒ ዎቦ
ማዔኔ።

5ዒማናሪሞኔ ናኣታ ሬካቤናቤዓናናዔሽባዓኣሌማኣሪ
ዴንዲ ዓባ ሳዛ ማዓማና ሄሌኔ፤ ዒዚ ሮኦሮና ፔኤኮ
ሃውሻኒ ጋራ ላሂ ጊንዒ ዓኣኔ፤

6 ካሮ ካፒ ዓኣ ላኣሊስኬና ዛርጌ ፒዺሲቤቃ ፔኤኮ
ጊጊንዓኔ፤ ዬያሮ ሬካቤና ቤዓናና ቃኣፂ ኮይሊና ጋሮ ጌሌኔ፤

7 ዔያታ ጌላዖ ዔሽባዓኣሌ ላሂ ዓኣ ቆልዖ ጌሊ፥
ዒዚ ሻኣላይዳ ላሂ ዓኣንቴ ጫርጊ ዎዼኔ፤ ቶኦኮዋ ቲቂ
ዔኬኔ፤ ዬካፓ ዔያታ ዬኖ ኬሎ ዋንቶዋ ጉቤ ሃንቴ ጎይሣ
ዮርዳኖሴ ዎሮ ዶኦጮና ጌይ ዴንዴኔ፤

8 ዒማና ዔያታ ዔሽባዓኣሌኮ ቶኦኮ ኬብሮኦኔይዳ
ዓኣ፥ ካኣቲ ዳውቴም ዔኪ ሙካዖ፦ «ኔና ዎዻኒ ኮዓ፥ ኔ
ሞርካሢ ሳኣዖኦሌኮ ናኣዚ ዔሽባዓኣሌ ቶኦኮ ሃኣዛጌ፤
ካኣቲዮ! ሃኖ ሳኣዖኦሌና ማኣሮ ዓሶናኮ ኮሞ ኔ
ማሃንዳጉዲ ናንጊና ናንጋ ጎዳ ዓይሤኔ» ጌዔኔ።

9 ዳውቴ ዔያቶ ኮይላ፦ «ሜቶ ቢያፓ ታና ዓውሴ፥
ናንጊና ናንጋ ጎዳ ሃይቆ!

10 ሳኣዖኦሌ ሃይቄሢ ኬኤዛኒ ፂቅላጌ ታ ኮይላ ሙኬ
ኪኢቶ ዓሢ ኮሺ ሃይሴ ታኣም ዒ ዔኪ ዬዔያ ዒዛም
ማሌኔ፤ ጋዓንቴ ታኣኒ ዒዛ ዓርቂ ዎዺሼኔ፤ ‹ኮሺ ሃይሴ›
ጌይ ታኣምዔኪሙኬዓሢምታማሂዒንጌ ባካ ዬማኬ።

11 ዓካሪ ሃሢ ፔ ማኣሮይዳ ላሂ ዓኣ ጌኤዦ ዓሢ ዎዼ
ዓሶም ታ ማሂ ዒንጋንዳ ባካ ዎዚ ባሼ ፑርታንዳይ? ዒዛ
ዒንሢ ዎዼሢሮ ታ ዒንሢ ዎዺ ኮሞ ዔካኒ ዓጮይዳፓ
ጋፒሲ ታ ዒንሢ ባይዛንዳኔ!» ጌዔኔ።

12 ዬማ ጋጋዓዖ ዔያቶ ዎዻንዳጉዲ ዒዚ ፔኤኮ
ፖኦሊሶ ዓይሤኔ፤ ፖኦሊሳ ዒማና ሬካቤና ቤዓናና ዎዺ፥
ዬያቶኮ ኩጮንታ ቶኮንታ ቲቂ ኬብሮኦኔይዳ ዓኣ ቦቆሎ
ኮይላ ሚሢዳ ሱፄኔ፤ ዬካፓ ዔሽባዓኣሌኮ ቶኦኮ ዔኪ
ዴንዲ ዒኢካ ኬብሮኦኔይዳ ዓኣ ዓቤኔሬ ዱኡፖ ቤዛ
ዱኡኬኔ።

5
ዳውቴ ዒስራዔኤሌንታ ዪሁዳንታይዳ ካኣታዼሢ
(1ፆኦሲ. ዓሃኬ 11፡1-9፤ 14፡1-7)

1 ዬካፓ ዒስራዔኤሌ ዜርፃ ቢያ ኬብሮኦኔይዳ ዓኣ፥
ዳውቴ ኮይላ ዴንዲ፦ «ዋይዜ፤ ኑኡኒ ኔ ዜርሢ ማዔ ኔ
ዒጊኖኬ።

2 ሃያኮ ቤርታ ሳኣዖኦሌ ኑኡኮ ካኣቲ ማዒ ዓኣ
ዎዶናታዖ ዒስራዔኤሌ ዓሶ ዖሎ ዖሊሳኒ ዔኪ ዴንዳሢ
ኔናኬ፤ ዬያጉዲ ሃሣ ዒዛ ዴሮ፥ ዒስራዔኤሌ ዓሶኮ
ኔ ዔኪ ዓኣዻያ ማዓንዳጉዲና ዒስራዔኤሌይዳኣ ኔ
ካኣታዻንዳጉዲናንጊና ናንጋ ጎዳ ኔኤምጫኣቄኔ»ጌዔኔ።

3ዒስራዔኤሌ ዓሶኮ ሱኡጋ ቢያ ኬብሮኦኔይዳ ዓኣ፥
ዳውቴ ኮይላ ሙኬሢ ያዺዲኬ፤ ዒዚያ ዔያቶና ዎላ

* 4:4ሜሪባዓኣሌዬና ሱንፃ ዔብሬ ዓሶሙኡጮማፃኣፖይዳ «ሜፒቦሼቴ»ጌይንቴኔ፤ጋዓንቴ ሂንዳ (1ፆኦሲ. ዓሃኬ 9፡34፤ 40ይዳ ዛጌ።) ዬያ ዓሢኮ ፒዜ
ሱንፃ ሜሪባዓኣሌኬ፤ ዬና ጌይፃ፦ «ናንጊና ናንጋ ጎዳ ኑ ዛሎ ዖልታኔ» ጌይሢኬ፤ ዔብሬ ዓሶ ዬያ ሱንፆ ሺርሺሴ ሜቶ 1ፆኦሲ. ዓሃኬ 2፡8 ዛጌ። 4:4
2ሳሙ. 9፡3። 4:10 2ሳሙ. 1፡1-16።

ናንጊና ናንጋ ጎዳ ቤርታ ጌስቲ ጊኢጊጫኣቄኔ፤ ዔያታዒዛ
ዒማና ቲሽኪ ዶኦሚ ዒስራዔኤሌይዳ ካኣታሤኔ።

4 ዳውቴ ካኣታዻኣና ሌዓ ዒዛኮ ሃይሢታሚኬ፤ ዎሊ
ዑፃ ዒ ካኣታዺ ዴዔ ሌዓ ዖይዲታሚኬ።

5ጌይፃ፦ኬብሮኦኔይዳዓኣዖዪሁዳይዳላንካይሌዔና
ዛላና፤ ዬሩሳላሜይዳ ዴዒ ዪሁዳና ጉቤ ዒስራዔኤሌ
ዓጮናይዳ ሃይሢታሚ ሃይሦ ሌዔ ካኣታዼኔ።

ዳውቴ ዬሩሳላሜ ዖሊ ባሼሢ
6 ካኣቲ፥ ዳውቴና ዒዛ ዓሶና ዒያቡሳ ዓሶ ዖላኒ

ዬሩሳላሜዴንዴኔ፤ዳውቴዬኖዓጮጌሊንዱዋያዔያቶም
ማሌሢሮ ዒኢካ ናንጋ ዓሳ፦ «ፔቴታዖ ኔ ሃይካ ጌላኒ
ዳንዳዑዋሴ፤ ሜሌ ዓታዛ ዓኣፓ ባይቄ ዓሶና ዎቦ ዓሶና
ካታሞ ኔና ጌልዛዓኬ» ጌዔኔ።

7 ዳውቴ ጋዓንቴ ፂዮኔይዳ ዔያታ ማዤ ዋርዲዮ ጌሊ
ዓርቄኔ፤ ዬና ካታሜላ፦ «ዳውቴ ካታማ» ጌይንቴኔ።

8ዬኖኬሎዳውቴፔኤኮዓሶም፦ «ዒያቡሳዓሶ ዖላንዳ
ዓሲ ዳውቴኮ ሞርኮ ማዔ፥ ዓኣፖ ባይቄ ዓሶና ዎቦ ዓሶ
ዖላኒ ዋኣፃ ዓኣዻ ዻዋሢካሮዴንዶንጎ»ጌዔኔ፤ ዬያይዳፓ
ዔቄያና ዓኣፖ ባይቄ ዓሶና ዎቦና ካኣቶ ማኣሪ ጌሉዋጉዲ
ላኣጊንቴኔ።

9 ዳውቴ ዋርዲዮ ቤዞ ጌሊ ዓርቄስካፓ ዬኖ ዼጌ
ቤዜሎይዳ ማኣሪ ማዢ ዴዔኔ፤ ዒዚ ዬኖ ካታሜሎኮ
ሱንፆ፦ «ዳውቴ ካታማ» ጌይ ጌሤኔ፤ ዒዚሚሎ ጌይንታ
ዔንዶይዳፓ ዓርቃዖ ጌሜሮኮ ኮይሎ ቢያይዳ ካታሞ
ማዤኔ።

10 ናንጊና ናንጋ ጎዳ ማዔ ቢያ ባኮ ዎይሣ ፆኦዛሢ
ዒዛና ዎላ ዓኣሢሮ ዳውቴ ዶዲ ዶዲ ዓኣዼኔ።

11 ፂሮሴ ካኣቲ፥ ኪራሜ ኪኢታ ዓሲ ዳውቴ ኮይላ
ዳኬኔ፤ዔያቶናዎላሚሢናማኣሪማዣዓሲ፥ሹቺናማዣ
ዓሲ፥ ዚቢቂያ ዒንጊጋፓ ዒዚ ዳኬኔ።

12ዳውቴ ናንጊና ናንጋ ጎዳ ዒዛ ዒስራዔኤሌኮ ካኣቲ
ማሄሢና ፔ ዴሮም ጌዒ ዒዛኮ ካኣቱሞ ዓጮ ዳልጊሼሢ
ዔሬኔ።

13ዳውቴ ኬብሮኦኔፓ ዬሩሳላሜሙካዖ ቤርታ ዒዛኮ
ዓኣ ላኣሎና ጊንፃ ማቾንሢናይዳ ቃሲ ሚርጌ ላኣሊንታ
ጊንፃሳ ማቾንሢያኣ ዔኬኔ። ዒማና ዒዚ ሚርጌ ዓቲንቄ
ናይና ዉዱሮ ናይና ሾዔኔ፤

14 ዬሩሳላሜይዳ ዒ ሾዔ ናኣታ፦ ሻሙዓ፥ ሾባቤ፥
ናኣታኣኔ፥ ሴሎሞኔ፥

15ዪብሃሬ፥ ዔሊሹዓ፥ ኔፔጌ፥ ያፒዓ፥
16ዔሊሻማዔ፥ ዔልያዳዔና ዔሊፔሌፄናኬ።

ዳውቴ ፒሊስፄኤሜ ዓሶ ዖሎና ባሼሢ
(1ፆኦሲ. ዓሃኬ 14፡8-17)

17 ዳውቴ ዒስራዔኤሌይዳ ካኣታዼሢ ፒሊስፄኤሜ
ዓሳ ዋይዜኔ፤ ዬያሮ ፒሊስፄኤሜ ዓሶኮ ፖኦሊሳ ዳውቴ
ዓርቃኒ ጎዒ ዴንዴኔ፤ ዳውቴ ዬያ ዋይዛዖ ዋርዲዮ ጌሊ
ዴዔኔ፤

18ዒማናፒሊስፄኤሜዓሳሙካዖራፓይሜዶኦጮይዳ
ዖሎሮ ፓቂንቲ ፓቂንቲ ቤሲ ዓርቄኔ።

19ዬካፓ ዳውቴ፦ «ፒሊስፄኤሜ ዓሶ ታ ዖሎንዶ? ታና
ኔ ዔያቶ ባሺሲሳንዳ?» ጌይ ናንጊና ናንጋ ጎዳ ዖኦጬኔ።
ናንጊና ናንጋ ጎዳ ማሃዖ፦ «ሂዮ፥ ዔያቶ ዖሌ! ጎኔና ኔ

ዔያቶ ባሻንዳጉዲ ታ ማኣዳንዳኔ» ጌዔኔ።
20 ዬያሮ ዳውቴ ባዓልፔራፂሜ ኬዳዖ ፒሊስፄኤሜ

ዓሶ ዖሊ ባሺ፦ «ናንጊና ናንጋ ጎዳ ታ ሞርካ ሳዞ

ዲጲጉዲ ዳርዚ ጌሌኔ» ጌዔኔ፤ ዬኖ ቤዜሎኮ ሱንፃ፦
«ባዓልፔራፂሜ» (ሞርኮ ዳውሲ ዳርዚ ጌሎና ካሮ)
ጌይንቴኔ።

21 ዒማና ፒሊስፄኤሜ ዓሳ ባሺንቲ ጳሽካዖ ፔኤኮ
ካኣሽኮ ፆኦዞ ኬኤሪ ዴንዴኔ፤ ዳውቴና ዒዛ ዓሶና ዬያ
ዲዒ ዔኬኔ።

22 ዬካፓ ሃሣ ፒሊስፄኤሜ ዓሳ ራፓይሜ ማዒ ሙኪ
ዖሎሮ ፓቂንቲ ፓቂንቲ ቤሲ ዓርቄኔ።

23ዬያሮ ሃሣዳውቴናንጊና ናንጋ ጎዳ ዖኦጫዛ፥ ናንጊና
ናንጋ ጎዳማሃዖ፦ «ሃሢኔዓኣዛሎናኬስኪዔያቶ ዖሊፖ፤
ጋዓንቴ ሶንጌ ዔያቶኮ ጊንፃ ዓኣ ሻኣቦኮ ሆቶና ሙኪ
ዔያቶ ዖላኒ ጊኢጌ።

24ዬያሻኣቦዑፃ ዖልዚዓሲካኣኒ ኔ ዋይዜዎዶናታኣኒ
ፒሊስፄኤሜ ዓሶኮ ዖሎ ዓሶ ዖላኒ ሙኬያ ማዔሢ ዔሪ
ዑኬና ዔያቶ ዖሌ» ጌዔኔ።

25 ዳውቴ ዒማና ናንጊና ናንጋ ጎዳ ዒዛ ዓይሤ ጎይፆ
ማዼኔ፤ ፒሊስፄኤሜ ዓሶዋ ጌባዖኦኔፓ ዴንዲ ጌዜሬ
ሄላንዳኣና ዳውሲ ዳውሲ ዎዼኔ።

6
ዳውቴ ጫኣቁሞ ሳኣፂኖ ዬሩሳላሜ ማሂ ዔኪ

ሙኬሢ
(1ፆኦሲ. ዓሃኬ 13፡1-14፤ 15፡25—16፡6፤43)

1 ዳውቴ ላሚ ሃሣ ዒስራዔኤሌ ዓጮ ቢያይዳፓ
ሃይሢታሚ ሺያ ፖኦሊሴ ዶኦሪ ቡኩሴኔ፤

2 ዳውቴንታ ዒዛና ዎላ ዓኣ ዓሶንታ ካኣቱሞ ዖይቶ
ማሂ ኪሩቤኤሎይዳ ዴዔ፥ ቢያ ባኮ ዎይሣ ጎዳ ሱንፆና
ዔኤሊንታ፥ ፆኦሲኮ ጫኣቁሞ ሳኣፂኖ ዔኪ ሙካኒ
ዪሁዳይዳ ዓኣ ቤዓላ ዴንዴኔ።

3ዔያታጫኣቁሞ ሳኣፂኖ ጌሜሮይዳ ዓኣ፥ ዓቢናዳኣቤ
ማኣራፓ ኬሲ ዔኪ ዓኪ ሳርጌላ ዖይታይዳ ጌሣዖ ዑዛና
ዓሂዮ ጌይንታ ዓቢናዳኣቤ ናይስኬንሢና ዬያ ሳርጌሎኮ
ቤርታ ቤርታ ዴንዳንዳጉዲ ዓይሤኔ፤

4 ዓሂዮ ዒማና ጫኣቁሞ ሳኣፂኖኮ ቤርታ ቤርታ
ዴንዳኔ።

5 ዳውቴና ዒስራዔኤሌ ዓሶና ጋዓንቴ ጎኦላንታ
ፔቴ ሻሺ ጎኦላኣ ዋርቂ ዋርቂ፥ ካራቤያ ባዒ ባዒ፥
ዑኡቱቡሎንታ ሂቾንታ ዖልሲ ዖልሲ ናንጊና ናንጋ ጎዳ
ቦንቺ ዓይናዺሢና ጉቤ ዒኔፓ ዓጊፂ ዓጊፂ ኮርጋኔ።

6ዔያታ ናኮኔ ጌይንታ ሃኣኮ ሺርኮ ቆይዳስኬኖ ሄላዛ
ሳርጌሎ ጎቻ ጌማታ ዹቂንቲ ዲቃቴም ጫኣቁሞ ሳኣፂና
ዶዓኒ ዎኦቴሢሮ ዑዛ ኩቻ ዓርቄኔ፤

7 ናንጊና ናንጋ ጎዳ ማዔ ፆኦዛሢ ኔጊያ ኔጉዋዖ ዻጋዺ
ዑዛ ዎዼኔ፤ ዑዛ ዒጊጩዋዖ ጫርቂ ዓርቄሢሮ ዒኢካ
ጫኣቁሞ ሳኣፂኖ ኮይላ ሃይቄኔ።

8 ዬማፓ ዓርቃዖ ዬና ቤዜላ «ፔሬፅ ዑዛ» (ዑዛም
ዓጎና ሜቶ) ጌይንቲ ናንጋኔ፤ ናንጊና ናንጋ ጎዳ ዻጋዺዑዛ
ዎዼሢሮ ዳውቴሚርጌና ዖዬኔ።

9ዳውቴ ናንጊና ናንጋ ጎዳ ዒጊጬሢሮ፦ «ያዺ ማዓቴ
ጫኣቁሞ ሳኣፂኖ ዎዲ ታ ዔኪ ዴንዳንዳይ?» ጌዔኔ።

10 ዬያሮ ዒዚ ጫኣቁሞ ሳኣፂኖ ዬሩሳላሜ ዔኪ
ዓኣዺፆ ሃሺ ጊንሣ ዔኪ ማሃዖ ጋኣቴ ካታሞይዳ ናንጋ፥
ዖቤድዔዶኦሜ ጌይንታ ዓሲስኬያ ማኣሪ ጌልዜኔ፤

11 ዬካፓ ጫኣቁሞ ሳኣፂና ዒኢካ ሃይሦ ዓጊኒ ዴዔኔ፤
ናንጊና ናንጋ ጎዳ ዒማና ዖቤድዔዶኦሜንታ ማኣሮ ዓሶዋ
ዓንጄኔ።

5:5 2ሳሙ. 1፡1-16። 5:6 2ሳሙ. 1፡1-16። 6:2ኬሲ. ማፃ 25፡22። 6:3 1ሳሙ. 7፡1-2። 6:11 1ፆኦሲ. ዓሃኬ 26፡4-5።

12 ፆኦሲኮ ጫኣቁሞ ሳኣፂኖ ዛሎና ዖቤድዔዶኦሜ
ማኣሮንታ ዓኣ ባኮዋ ቢያ ናንጊና ናንጋ ጎዳ ዓንጄሢ
ካኣቲ፥ ዳውቴ ዋይዜኔ፤ ዬያሮ ጫኣቁሞ ሳኣፂኖ ዼኤፒ
ዎዛና ዬሩሳላሜ ዔኪ ሙካኒ ዖቤድዔዶኦሜ ማኣራፓ
ዴንዲ ዔኬኔ።

13 ዒማና ጫኣቁሞ ሳኣፂኖ ኬዴ ዓሳ ላሆ ታኣኪሢ
ታኣካማና ታኣካማና ዔቂሲ ፔቴ ዎፓናና ፔቴ ማሊ ሶቦሪና
ናንጊና ናንጋ ጎዳም ዒንጎ ዒንጊሢ ማሂ ሹኪ ዒዚ
ሺኢሻኔ።

14 ዳውቴ ሻኣዣ ፓቲሌና ዹዖና ዓፒላ ኬርና ማራዖ
ናንጊና ናንጋ ጎዳ ቦንቺ ጉቤ ዒናፓ ዓጊፂ ዓጊፂ ኮርጋኔ፤

15 ዬያይዲ ዳውቴንታ ዒስራዔኤሌ ዓሶንታ ዒላሺ
ዒላሺ ዛዬያ ዋርቂ ዋርቂ ጫኣቁሞ ሳኣፂኖ ዬሩሳላሜ
ዔኪ ዴንዴኔ።

16 ዔያታ ጫኣቁሞ ሳኣፂኖ ዔኪ ካታሞ ጌላኣና
ሳኣዖኦሌኮ ናኣ ሜልኮኦላ ካኣቲ፥ ዳውቴ ባይዲ ባይዲ
ኮርጋሢ ኬኤፆኮ ፑልቶና ዴንቃዖ ፔ ዒኖና ዒዛ ቦሄኔ፤

17ዔያታ ጫኣቁሞ ሳኣፂኖ ዔኪሙኪ ዳውቴ ጊኢጊሼ
ዓፒሎና ማዦና ማኣሮ ጋራ ጌሣኒ ማሊንቴ ቤዛ ጌሤኔ፤
ዬካፓ ዳውቴ ሚቺ ዒንጎ ዒንጊፆና ፔቱሞና ዒንጎ ዒንጊፆ
ናንጊና ናንጋ ጎዳም ሺኢሼኔ።

18ዳውቴ ዬያ ዒንጎ ባኮ ሺኢሼስካፓ ቢያ ባኮ ዎይሣ
ጎዳሢ ሱንፆና ዴሮ ዓንጄኔ፤

19 ዬያይዴስካፓ ቢያሢም ሙኡዚ ዒንጌኔ፤
ዒስራዔኤሌይዳ ዓኣ ፔቴ ፔቴ ዓቲንቆና ላኣሎናም
ካሣንታፔቴፔቴዓሽኪቲቂሢሚቾናያንታፔቴፔቴዎይኔ
ቃንጫልቂ ሜልዞናያ ዒንጌኔ፤ ዬካፓ ቢያሢ ፔ ማኣሪ
ማኣሪ ዴንዴኔ።

20 ዳውቴ ዒማና ማኣሮ ዓሶ፦ «ዒንሢ ዎዚ ዓኣይ?»
ጌይ ዖኦጫኒ ጋሮ ጌላዛ ሳኣዖኦሌ ናኣ፥ ሜልኮኦላ
ዒዛ ጎይሣ ዔካኒ ኬስካዖ፦ «ዒስራዔኤሌ ካኣቲ ሃኖ
ቦቦንቺንቲባኣዓ! ኔ ዶንዞኮ ማዾ ማዻ ላኣሎ ቤርታ
ዣኣዦ ዓሲጉዲ ዑሢ ካሎ ኮኦሚፃ ዎዎይቲፆዳዖ?»
ጌዔኔ።

21 ዳውቴ ማሃዖ፦ «ታኣኒ ዓጊፂ ኮርጌሢ ዒዛ ዴሮ
ዒስራዔኤሌኮ ሱኡጌ ታና ማሃኒ ኔ ዓዶንታ ዒዛኮ ማኣሮ
ዓሶንታ ዛሎ ታና ዶኦሬ ናንጊና ናንጋ ጎዳ ቦንቾምኬ፤ ሃሢ
ማዔቴያ ዒዛ ቦንቾም ባይዲ ኮርጊፆ ታ ሃሻዓኬ፤

22ዬያይዳፓ ዑሣ ዓኣዼ ታና ታ ሂርኪዲ ላኣፒሳንዳኔ፤
ኔኤም ማላ ጎይፆ ታ ቦሂንቴ ዓሲ ማዔቴያ ‹ዬያቶ ቤርታ
ኔና ኔ ላኣፒሴኔ› ኔ ጋዓ ላኣሎቤርታሚርጌና ታ ቦንቺንቴያ
ማዓንዳኔ!» ጌዔኔ።

23 ዬያ ዒዛ ጌዔሢሮ ሳኣዖኦሌኮ ናኣ፥ ሜልኮኦላ
ሃይቃንዳያ ሄላንዳኣና ናይ ሾውዋዖ ዞኦኮ ማይ ዓቴኔ።

7
ናኣታኔ ዳውቴም ኬኤዜ ባኮ
(1ፆኦሲ. ዓሃኬ 17፡1-15)

1 ናንጊና ናንጋ ጎዳ ሞርኮ ቢያይዳፓ ካፔሢሮ ካኣቲ፥
ዳውቴ ፔኤኮ ካኣቱሞ ማኣሮይዳ ጊኢጊ ናንጋኔ።

2 ዬካፓ ዒዚ ናኣታኔ ኮይላ፦ «ዋይዜ፥ ታኣኒ ዚቢቆና
ማዦና ማኣሮይዳ ናንጋኔ፤ ፆኦሲኮ ጫኣቁሞ ሳኣፂና
ጋዓንቴ ዓፒሎና ማዢንቴ ማኣሮይዳ ናንጋንቴሞ!»
ጌዔኔ።

3ዬያሮ ናኣታኔ፦ «ናንጊና ናንጋ ጎዳ ኔኤና ዎላ ዓኣሢሮ
ኔ ማሌ ባኮ ቢያ ማማዼ» ጌዔኔ።

4ጋዓንቴ ዬኖ ዋንቴሎ ናንጊና ናንጋ ጎዳ ናኣታኔም ሂዚ
ጌይ ኬኤዜኔ፦

5«ታ ዓይላሢ፥ ዳውቴኮይላዴንዲታዒዛምጋዓ ባኮ
ኬኤዜ፤ ‹ታ ናንጋንዳጌኤዦማኣሮማዣንዳሢኔናቱዋሴ፤

6ዒስራዔኤሌ ዴሮ ጊብፄ ዓጮ ዓይላታፓ ኬሲ ታኣኒ
ዓውሴስካፓ ሃኖ ሄላንዳኣና ዓፒላና ማዦና ማኣሮይዳ
ማዒ ዱማ ዱማ ቤዞ ዴንዲ ዴንዲ ታ ናንጌኔ፥ ማኣሪዳ
ታ ናንጊባኣሴ፤

7 ዒስራዔኤሌ ዴሮና ታ ሃንቴ ዎዶና ቢያ ታኣኒ
ዶኦሪ ጌሤ ሱኡጎይዳፓ ዖኦኒያ ዚቢቂና ማኣሪ ታኣም
ማዣንዳጉዲ ታ ዓይሢባኣሴ›

8 «ዬያሮ ታ ዓይላሢ፥ ዳውቴምቢያ ባኮ ዎይሣ ጎዳሢ
ሂዚ ጋዓኔ ጌይ ኬኤዜ፤ ‹ታ ኔና ማራይ ሄንቃንቴ ዔኪ ታ
ዴሮ፥ ዒስራዔኤሌኮ ሱኡጌ ማሄኔ፤

9 ኔ ዴንዴቤዞቢያይዳ ኔኤና ዎላ ታማዔኔ፤ ኔ ቤርታፓ
ኔኤኮሞርኮታ ዖሊ ኔና ባሺሴኔ፤ ሃሣ ሃጊያ ሳዖይዳዔርቴ
ዼኤፖ ዼኤፖ ሱኡጎጉዲ ዔርቴ ዓሲ ታ ኔና ማሃንዳኔ።

10ታኣኮዴሮ፥ዒስራዔኤሌምፔቴቤሲታዶኦሪዒኢካ
ዔያታ ናንጋንዳጉዲ ታ ጌሤኔ፤ ዒኢካ ዔያታ ናንጋኣና
ዔያቶ ሄርቂ ዎይሣንዳ ዓሲ ባኣሴ፤

11ታ ዴሮ ዒስራዔኤሌምሱኡጌ ታ ዶኦሬስካፓ ዓርቃዖ
ማዼጎይፆ ሃይፓሴካዖኦኒያዬያይዳዓኬ፤ ኔናኣ ኔሞርኮፓ
ቢያ ታ ካፓንዳኔ። ዬያጉዲ ሃሣ ኔ ማኣራፓ ኔ ካኣቱሞ
ዻካላንዳ ናይ ታ ዒንጋንዳኔ ጌይ ኬኤዜ፤

12 ኔ ናንጊ ሃይቃዖ ኔ ዓዶንሢ ዱኡፖ ቤዛ ዱኡታኣና
ኔ ሾዔ ናይ ኔ ቤዛ ታ ኬሳንዳኔ፤ ዒዛኮ ካኣቱሞዋ ታ
ዶዲሻንዳኔ።

13 ታኣኮ ጌኤዦ ማኣሮ ማዣንዳሢ ዒዛኬ፤ ዒዛኮ
ካኣቱሞ ናንጊና ናንጋያ ታ ማሃንዳኔ።

14ታዒዛኮ ዓዶማዓንዳኔ፤ ዒ ታኣኮ ናኣዚማዓንዳኔ፤
ዒ ዔኤቢ ዻቢንቲ ማዼቴያ ዓዴ ናይ ጳርቃሢ ጎይፆ ታ
ጳርቃንዳኔ፤

15ዒዛቤዛኔካኣታዻንዳጉዲታኣኒሺኢሼ፥ሳኣዖኦሌ
ታ ማዼ ጎይፆ ናንጊና ናንጋ ናሹሞ ታ ዒዛይዳፓ
ሺኢሻዓኬ።

16 ኔ ማኣሮና ኔኤኮ ካኣቱሞና ታ ቤርታ ዶዲ ዴዓንዳኔ፤
ኔ ካኣቱማ ናንጊና ናንጋያ ማዓንዳኔ።› »

17 ዬያ፥ ናንጊና ናንጋ ጎዳ ዒዛም ፔጋሲ ዻዌ ባኮ ቢያ
ናኣታኔ ዳውቴም ኬኤዜኔ።

ዳውቴ ፆኦሲ ጋላቲ ሺኢቄ ሺኢጲፆ
(1ፆኦሲ. ዓሃኬ 17፡16-27)

18ዬካፓ ካኣቲ፥ ዳውቴ ዓፒሎና ማዢንቴ ፆኦሲ ዴሮና
ካኣማ ማኣሮ ዴንዲ ጌላዖ ዴዒ ሂዚ ጌይ ሺኢቄኔ፦
«ናንጊና ናንጋ ጎዳ ማዔ ፆኦዛሢዮ! ሃይማ ሄላኒ ኔ ታና
ካፓንዳጉዲ ታ ዓይጎ ዓሲታንቴዳይ? ማኣሮ ዓሳኣ ታኣኮ
ዓይጎ ዓሲዳይ?

19 ናንጊና ናንጋ ጎዳ ማዔ ፆኦዛሢዮ! ኔ ቤርቶይዳ
ያዺ ላኣፓ ማዒ ዓኣንቴ ሃሣ ኔኤኒ ባሼ ባኣዚማዺማዺ
ዓኣኔ፤ ኔ ዓይላሢ ናኣቶም ሃጊ ሙካንዳ ዎዶይዳ ሃጊ
ማዓንዳ ዎዛ ባኣዚ ኔ ኬኤዜኔ፤ ናንጊና ናንጋ ጎዳ ማዔ
ፆኦዛሢዮ! ዓሲ ቢያም ኔ ማዻ ጎይፃ ያዺዳ?

20 ማይ ታ ሜሌ ዓይጎ ጋዓንዳይ? ናንጊና ናንጋ ጎዳ
ማዔ ፆኦዛሢዮ! ኔኤኒ ታና ኔኤኮ ዓይላሢ ዔራኔ።

6:20 1ፆኦሲ. ዓሃኬ 16፡43። 7:12 ዓይኑ. 89፡3-4፤ 132፡11፤ ዮሃ. 7፡42፤ ዳኪ. ማዾ 2፡30። 7:14 ዓይኑ. 89፡26-27፤ 2ቆሮ. 6፡18፤ ዔብ.
1፡5። 7:16 ዓይኑ. 89፡36-37።

21ዬያ ዼኤፖ ባኮ ኔ ጌዔ ጎይፆ፥ ሃሣ ኔ ሼና ጌዔ ጎይፆ
ኔ ማዼሢ ኔ ዓይላሢ ዔራንዳጉዲኬ።

22 ናንጊና ናንጋ ጎዳ ማዔ ፆኦዛሢዮ! ኔኤኒ ዼኤፒኬ፤
ኔጉዴያ ዖኦኒያ ባኣሴ፤ ኑ ዋይዜ ጎይፆና ኔ ጊዳፓዓቴም
ሜሌ ፆኦሲ ባኣሴ።

23 ዒዚ ፔ ዴሬ ማዓንዳጉዲ ዓውሳኒ፥ ዒዛ ሱንፆ
ዔያታ ዔርቴያ ማሃንዳጉዲ፥ ዒዛ ዎልቆና ማዺንታ
ባኣዚና ዓኪ ባኣዚያ ማዻኒ፥ ዔያቶኮ ቤርታፓ ሃንጎ
ዴሮንታ ዬያቶኮ ፆኦዞንታ ባይዛኒ ፆኦሲ ጊብፄ ዓጮ
ዓይላታፓ ዓውሴ ዒስራዔኤሌ ዴሮጉዲ ዓይጎ ዴሬ
ሳዖይዳ ዓኣይ?

24 ዒስራዔኤሌ ዓሶ ናንጊና ኔ ዴሬ ኔ ማሄኔ፤ ናንጊና
ናንጋ ጎዳሢዮ! ኔኤኒ ዔያቶኮ ፆኦዛሢ ማዔኔ።

25«ዓካሪ ሃሢ ናንጊና ናንጋ ጎዳማዔ ፆኦዛሢዮ! ታኣና
ታዜርፆናም ኔኬኤዜሃጊማዓንዳዎዞቢያ ናንጊናማዺ
ኩንሤ፤ ናንጊና ኔኤኮሱንፃዼኤፒማዓንዳጉዲኔጌዔባኮ
ኩንሤ፤

26ሱንፃ ኔኤኮ ዼኤፒ ማዓንዳኔ፤ ዓሲ ቢያ፦ ‹ቢያ ባኮ
ዎይሣ ጎዳሢ ዒስራዔኤሌ ዓሶ ፆኦሲኬ!› ጋዓንዳኔ።
ዳውቴኮ ካኣቱሞዋ ኔኤኒ ዶዲሺ ዴይሣንዳኔ።

27ዒስራዔኤሌ ፆኦዛሢዮ! ቢያ ባኮ ዎይሣ ጎዳሢዮ!
ታና ኔ ዓይላሢም ኔኤኒ ዬያ ቢያ ፔጋሲ ዻዌሢሮ፤ ሃሣ
ታኣኮዜርፆዋ ኔካኣታሳኒኬኤዜሢሮሃያሺኢጲፆጫርቂ
ታ ኔና ሺኢቃኔ።

28 «ናንጊና ናንጋ ጎዳ ማዔ ፆኦዛሢዮ! ኔኤኒ ፆኦሲኬ፤
ኔ ጋዓ ባካ ጉሙርሳያኬ፤ ሃሢያ ኔኤኒ ሃያ ኮዦ ባኮማዻኒ
ኔ ዓይላሢም ሃጊ ማዓንዳ ዎዛ ዒንጌኔ።

29 ኔ ቤርቶይዳ ቢያ ዎዴ ናንጋያ ማዓንዳጉዲ ኔ
ዓይላሢ ማኣሮ ሃዳራ ዓንጄ፤ ናንጊና ናንጋ ጎዳ ማዔ
ፆኦዛሢዮ! ኔ ዓንጃ ዓንጂፆና ኔ ዓይላሢ ማኣራ ናንጊና
ዓንጂንቴያ ማዖም።»

8
ዳውቴ ዖሎና ባሼ ባሺፆ
(1ፆኦሲ. ዓሃኬ 18፡1-17)

1ዬካፓዳውቴፒሊስፄኤሜዓሶ ዖሊባሻዖ ዓሶፔዴማ
ማሄኔ፤ ዒማና ዒዚ ሳዖ ዔያቶኮ ጌሊ ዓርቂ ዔኬኔ።

2 ሄሊሳዖ ሃሣ ሞዓኣቤ ዓሶ ዖሊ ባሼኔ፤ ዒዚ ዓርቂ
ዔኪ ቱኬ ዓሶ ሳዓ ላይሣዖ ሃይሦ ዓሲዳፓ ላምዖ ዓሲ
ዔኪ ዔኪ ሃይቃንዳጉዲ ዎጊ ዎዺሻኔ፤ ዬያሮ ሞዓኣቤ
ዓሳ ዒዛም ዎርቃያ ማዒ ጊኢራኔ።

3ጊንሣ ሃሣዒዚ ሶኦሪያ ዓጮዴማዓኣ፥ ፆኦባ ዓጮኮ
ካኣቲ ሬሆቤ ናኣዚ ሃዳድዔዜሬ ዖሊ ባሼኔ፤ ሃዳድዔዜሬ
ዖሎናባሺንቴሢኬዶዛሎዔፕራፂሴዎሮኮዓኣዒዛዓጮ
ማሂ ዔካኒ ዓኣዺቤቃኬ።

4 ዳውቴ ሃዳድዔዜሬኮ ፔቴ ሺያና ላንካይ ፄኤታ
ፓራሢናዖላዓሲ፤ላማታሚሺያቶኪናሃንቲ ዖላዓሲዲዒ
ዔኬኔ። ሳርጌሎ ዖይቶ ጎቻንዳ ፔቴ ፄኤታ ፓሮ ዓይሳዖ
ሃንጎዋቶኮ ጉቤ ቃዎ ቲቂ ቲቂ ማኣሳንሤኔ።

5 ዒማና ዴማስቆይዳ ናንጋ፥ ሶኦሪያ ዓሳ ካኣቲ
ሃዳድዔዜሬ ማኣዳኒ ፖኦሊሴ ዳካዛ ዳውቴ ዬያቶ ዖሊ
ላማታሚ ላምዖ ሺያ ዓሲ ዎዼኔ።

6 ዬካፓ ዔያቶ ዓጮ ጋሮይዳ ፖኦሊሳ ዱንኪ ዱንኪ
ዴዓንዳ ቤሲ ኮሼኔ፤ ዬያሮ ሶኦሪያ ዓሳ ዒዛ ዴማ ዎርቂ
ዒዛም ጊኢሬኔ፤ ናንጊና ናንጋ ጎዳ ዳውቴ ዴንዳ ቤዞ
ቢያይዳ ዖሎና ባሻንዳጉዲማሄኔ።

7ዳውቴ ሃዳድዔዜሬኮ ዖሎ ዓሶ ዓይሣ ዓሳ ዓርቂ ዓኣ
ዎርቆና ኮሾና ጊቲሞዲዒዔኪ ዬሩሳላሜ ዴንዴኔ፤

8 ዬያጉዲ ሃሣ ሃዳድዔዜሬ ዎይሣ፥ ቤፃሄና ቤሮታዬ
ጌይንታ ካታሞንሢፓ ዺቢሞኦና ዓንጊ ዔኬኔ።

9 ሃዳድዔዜሬኮ ፖኦሊሶ ጉቤ ዖሎና ዳውቴ ባሼሢ
ሃማቴ ካኣቲ፥ ቶዒ ዋይዜኔ።

10 ሃዳድዔዜሬ ዖሎና ባሺንቴሢሮ ዒ ዎዛዼያታሢ
ዔርዛንዳጉዲ፤ ሃሣ «ዎዚ ዓኣይ?» ጌይ ዖኦጫንዳጉዲ
ዒዛኮ ናኣዚ ዮራሜዳውቴ ኮይላዒ ዳኬኔ፤ ዬያኮ ቤርታ
ቶዒ ጎዖሢ ሃዳድዔዜሬና ዎሊ ዖላያኬ፤ ዮራሜ ዒማና
ዎርቄንታ ቢራ ዓንጊንታ ሃሣ ሞኦና ዓንጊና ኮሾና ዱማ
ዱማ ባኣዚ ዒንጋኒ ዳውቴም ዔኪሙኬኔ።

11-12ካኣቲዳውቴ ዖሎናባሺዔዶኦሜፓ፥ሞዓኣቤፓ፥
ዓሞኦኔፓ፤ ዬያጉዲ ፒሊስፄኤሜንታ ዓማሌቄንታፓዲዒ
ዔኬ ቢሮ ዓንጎና ዎርቆና ሃዳድዔዜሬፓኣ ዒ ዔኬ፥
ዲዒንቴ ባኮ ናንጊና ናንጋ ጎዳም ዱማሲዒንጌኔ።

13 ሶኦጌ ዶኦቺ ጌይንታ ቤዛ ታጶ ሳሊ ሺያ ዔዶኦሜ
ዓሲ ዳውቴ ዎዺ ማዓዖ ቤርታኣስካፓ ባሼ ዔርቴ ዼኤፒ
ዓሲ ማዔኔ፤

14 ዬካፓ ዳውቴ ፖኦሊሳ ዱንኪ ዴዓንዳ ዺቢ ቤሲ
ዔዶኦሜይዳ ኮሼኔ፤ ዒኢካ ናንጋ ዴራ ዒዛ ዴማ ማዒ
ዒዛም ጊኢሬኔ፤ ዳውቴ ዴንዴ ቤዞይዳ ቢያ ዖሎና
ባሻንዳጉዲ ናንጊና ናንጋ ጎዳ ዒዛ ማኣዴኔ።

15 ዬያይዲ ዳውቴ ዒስራዔኤሌ ዓጮ ቢያይዳ ካኣቲ
ማዓዖ ፒዜ ዎጌ ዎጊንታንዳጉዲ ቢያ ኬሊ ካራ ኮዓኔ፤

16 ዒማና ፄሩያ ናኣዚ፥ ዒዮዓቤ ፖኦሊሶ ሱኡጋሢ
ማዓዛዓሂሉዴ ናኣዚዒዮሳፒፄ ካኣቲ ሄሊሲቢታንቶ ዓኣ
ዓሲኬ፤

17 ዓሂፁቤ ናኣዚ፥ ሳዴቄና ዓቢያታሬ ናኣዚ፥
ዓቢሜሌኬና ቄኤሶኬ፤ ሴራያ ጎዖሢካኣቱሞማኣራ ፃኣፖ
ባኣዚ ፃኣፓያኬ፤

18ዮዳሄ ናኣዚ፥ ቤናያ ዳውቴካፓ ፖኦሊሶ ዓይሣያኬ፤
ዳውቴኮ ናኣታ ዒማና ቄኤሴ ማዒማዻኔ።

9
ዳውቴና ሜሪባዓኣሌ ጎዖሢና

1ፔቴኬሊዳውቴ፦ «ሳኣዖኦሌማኣሮ ዓሶፓ ሃይቁዋዖ
ዓቴ ዓሲ ዓኣቴ ዮናታኣኔሮ ጌይ ታኣኒ ኮሺ ባኣዚ
ማዻንዳኔ» ጌይ ዖኦጬኔ።

2 ዒማና ሳኣዖኦሌ ማኣሮ ዓሶፓ ፂባ ጌይንታ ፔቴ
ማዾ ማዻስኬይ ዒኢካ ዓኣንቴ ዒዚ ዳውቴ ኮይላ
ዴንዳንዳጉዲ ዓሳ ዒዛም ኬኤዜኔ፤ ዒ ዳውቴ ኮራ
ሙካዛ ዳውቴ፦ «ኔኤኒ ፂባዳ?» ጌይ ዖኦጬኔ።
ፂባ ማሃዖ፦ «ሂዮ፥ ጎዳሢዮ! ታና ኔ ዓይላሢዋይ!»

ጌዔኔ።
3 ካኣቲ ዒዛ ኮራ፦ «ናንጊና ናንጋ ጎዳ ናሽካ፥ ኮሺ

ባኣዚታኣኒማዻንዳጉዲሳኣዖኦሌማኣራፓሃይቁዋዖዓቴ
ዓሲ ዓኣ?» ጌይ ዖኦጬኔ።
ፂባ ማሃዖ፦ «ዮናታኣኔኮ ዓቲንቆ ናኣቶፓ ፔቴ ዓቲንቄ

ሃሢ ሄላኒ ሼምፔና ዓኣኔ፤ ዒዚ ቶኪ ዎቦኬ» ጌዔኔ።
4ካኣቲ፦ «ሃሢ ዒ ዓንካዳይ?» ጌይ ዖኦጬኔ።
ፂባ ዒማና፦ «ሎዴባሬይዳ ዓሚዔኤሌ ናኣዚ ማኪሬ

ማኣራ ዓኣኔ» ጌዔኔ።
5 ዬያሮ ካኣቲ ዳውቴ ሎዴባሬይዳ ዓኣ ዓሚዔኤሌ

ናኣዚ፥ ማኪሬ ማኣራፓ ሜሪባዓኣሌ ዔኪ ዬይሴኔ።

6 ሳኣዖኦሌኮ ናኣዚ ናዖ ማዔሢ፥ ዮናታኣኔ ናኣዚ
ሜሪባዓኣሌ ሙካዖ ዳውቴኮ ቤርታ ሳዓ ላሂ ቦንቾ
ዔኤሊሢዔኤሊ ቦንቻያ ማዔሢዔርዜኔ።
ዳውቴ ዒዛ፦ «ሜሪባዓኣሌ!» ጌይ ዔኤሌኔ።
ሜሪባዓኣሌ፦ «ዮ፥ ጎዳሢዮ! ታኣኒ ኔ ዓይላሢዋይ!»

ጌዔኔ።
7ዳውቴዒዛም፦ «ዒጊጪፖ! ኔ ዓዶ፥ ዮናታኣኔሮ ጌይ

ታኣኒ ኮሺ ባኣዚ ኔኤም ማዻንዳኔ፤ ኔ ማዎ ሳኣዖኦሌሮ
ማዔ ጎዦቢያ ታ ኔኤምማሂዒንጋንዳኔ፤ ቢያ ዎዴ ኔ ታኣና
ዎላ ዴዒሙዓንዳኔ» ጌዔኔ።

8 ዬካፓ ሜሪባዓኣሌ ቦንቾ ዔኤሊሢ ዔኤላዖ፦
«ጎዳሢዮ፥ ታኣኒ ሃይቄ ካኒፓ ባሻያቱዋሴ፤ ዓካሪ ኔ ታኣም
ሃያ ኮይሱዋ ኮዦማዾ ዓይጋ ማዻዖ?» ጌዔኔ።

9 ዳውቴ ሳኣዖኦሌኮ ዓይላሢ፥ ፂባ ዔኤላዖ፦
«ሳኣዖኦሌና ዒዛኮ ማኣሮ ዓሶሮ ማዔ ዓይጎ ባኣዚያ ኔ
ጎዳኮ ናኣዚ ናይ ማዔ፥ ሜሪባዓኣሌም ታ ዒንጋኔ፤

10 ዬያሮ ኔናንታ ኔኤኮ ዓቲንቆ ናኣቶንታ ኔኤኮ
ዓይሎንታ ኔ ጎዳሢ፥ ሳኣዖኦሌ ማኣሮ ዓሶም ጎዦ ጎሽኪ
ዔያታ ሙዓንዳጉዲ ሃኣኮ ኮናይዳ ዓርሡዋቴ፤ ኔ ጎዳኮ
ናኣዚናዖማዔ፥ሜሪባዓኣሌጋዓንቴቢያዎዴታኣምዒንጎ
ካሦታኣና ዎላሙዓንዳኔ»ጌዔኔ፤ ፂባኮዒማና ታጶ ዶንጎ
ዓቲንቄ ናይና ላማታሚ ዓይሌና ዓኣኔ።

11 ፂባ፦ «ካኣቲዮ! ታ ኔ ዓይላሢ ኔ ዓይሤ ባኮ ቢያ
ማዻንዳኔ» ጌዔኔ።
ዬያይዲ ሜሪባዓኣሌ ካኣቲ ናኣቶፓ ፔቴያጉዲ ማዒ

ካኣቲና ዎላ ዒንጊንቴሙዖሙዓኔ።
12ሜሪባዓኣሌኮ ሚካ ጌይንታ ዼጌ ናይ ዓኣኔ፤ ዬማፓ

ዓርቃዖ ፂባኮማኣሮዓሳጉቤሜፒቦሼቴምዓይሌማዔኔ፤
13 ዬያሮ ላምዖ ቶካ ዎቦ ማዔ፥ ሜሪባዓኣሌ ካኣቲና

ዎላሙይሙይ ዬሩሳላሜይዳ ናንጌኔ።

10
ዳውቴ ዓሞኦኔ ዓሶንታ ሶኦሪያ ዓሶዋ ዖሊ ባሼሢ
(1ፆኦሲ. ዓሃኬ 19፡1-19)

1 ዬካፓ ዓሞኦኔ ካኣቲ፥ ናዖሴ ሃይቄም ዒዛኮ ናኣዚ
ሃኑኔ ዒዛ ቤዛ ካኣታዼኔ፤

2ዒማናካኣቲዳውቴ፦ «ዒዛኮዓዴ፥ ናዖሴ ታኣምማዼ
ጎይፆ ታኣኒ ዒዛም ጉሙርቂንታ ላጌ ማዒ ኮሺ ባኣዚ
ማዺማሃንዳኔ»ጌዔኔ። ዬያሮዒዛኮዓዴ ሃይቄሢሮ ዖያያ
ማዔሢኬኤዛንዳጉዲ ኪኢታ ዓሲ ዳውቴ ዳኬኔ።
ኪኢቶ ዓሶንሢ ዓሞኦኔ ዓጮሙካዛ፥
3ዓሞኦኔ ዓሶኮ ሱኡጋ ካኣቲ ኮይላ፦ «ዳውቴ ሃያ ዓሶ

ኔ ኮይላ ዳኬሢ ጎኔ ኔ ዓዴ ሃይቄሢሮ ቦንቺ ዖያያ ማዔሢ
ዔርዛኒኬ ጌይ ኔኤኒ ማላ? ያዺቱዋሴ! ዒዚ ሃንሢ
ኪኢቶ ዓሶንሢ ዳኬሢ ካታሞ ዖላኒ ቤርታዺ ሙሮም
ጌይኬ!» ጌዔኔ።

4 ዬያሮ ሃኑኔ ዳውቴኮ ኪኢቶ ዓሶንሢ ዓርቂ ቡኡጮኮ
ፔቴ ዛሎ ሜኤዴኔ፤ ሃሣ ዔያታ ማኣዔ ማኣዓሢያ ኬርኖ
ሄሊሲ ቲቂ ዳውሲ ዳኬኔ፤

5 ያዺ ማዔሢሮ ዬንሢ ዓሶንሢ ማኣሪ ማዒ ሙካኒ
ዒጊጬኔ፤ ጋዓንቴ ዳውቴ ዬያ ባኮ ዋይዛዖ ኪኢታ
ዓሲ ዳኪ ዔያቶኮ ቡኡጫ ኬስካንዳያ ሄላንዳኣና ማዒ
ሙኩዋዖ ዒያርኮይዳ ዴዓንዳጉዲ ኬኤዜኔ።

6 ዒማና ዓሞኦኔ ዓሳ ፔ ኩቻ ዳውቴና ዎላ ሞርኬ
ዔያታ ማዔሢ ዔሬኔ፤ ዬያሮ ቶኪና ሃንቲ ዖላንዳ ፖኦሊሴ
ቤትሆቤና ፆባናፓ ላማታሚ ሺያ ሶኦሪያ ዓሲ፤ ሃሣ ጊንሣ

ፆቤፓ ታጶ ላምዖ ሺያ ዓሲ፤ ዬያጉዲ ሃሣ ካኣቲ፥ ማዕካ
ኮይላፓ ፔቴ ሺያ ዓሲሚኢሼጪጊ ዖሊሳኒ ዔኪሙኬኔ፤

7ዳውቴዬያ ዋይዛዖዒዛኮጉቤፖኦሊሶና ዎላዴንዲ
ዒዮዓቤ ዔያቶ ዖላንዳጉዲ ዓይሤኔ፤

8ዒማና ዓሞኦኔ ዓሳ ዖሎሮ ጊኢጊ ሙኪ ፔኤኮ ዼኤፖ
ካታሞ፥ ራኣባ ጌሎ ካራ ቤሲ ዓርቃዛ ሃንጎ ሱኡባ ዓሳ፥
ሬዓኣባ ዓሳ፥ ሶኦሪያ ዓሳ፥ ፆቤንታ ማዕካ ዓሶንታ ሙኪ
ፔቴ ቦኦሊዳ ቤሲ ቤሲ ዓርቄኔ።

9 ዒዮዓቤ ሞርኮኮ ፖኦሊሳ ቤርቲና ሃሣ ጊንሢናኣ
ዖላኒ ጊኢጌሢ ዛጋዖ ዒስራዔኤሌኮ ፖኦሊሶይዳፓ ዖሎና
ዔርቴ ዓሲ ዶኦሪ ሶኦሪያ ዓሶኮ ሆታ ጊኢጋ ቤሲዳ
ዔቂሴኔ፤

10 ሃንጎ ፖኦሊሶ ጋዓንቴ ዒዛኮ ጌርሲ ዓቢሻዬ ዓይሢ
ዖሊሳንዳጉዲ ማሄኔ፤ ዓቢሻዬ ዬያቶ ዓሞኦኔ ዓሶኮ ሆታ
ማሂ ዔቂሴኔ፤

11ዒማና ዒዮዓቤ ዓቢሻዬም፦ «ሶኦሪያ ዓሳ ዖሊ ታና
ባሻኒ ዑኬያ ማዔም ኔ ዴንቄቴ ሙኪ ታና ማኣዴ፤ ታኣኒ
ሃሣ ኔና ዓሞኦኔ ዓሳ ባሻኒ ዑኬያ ማዔም ዴንቄቴ ሙኪ
ማኣዳንዳኔ።

12ዬያሮዒጊጪፖ፥ዶዴ! ኑዴሮና ኑ ፆኦዛሢካታሞናሮ
ዶዲ ኑ ዖልቶም! ቢያ ባካ ናንጊና ናንጋ ጎዳ ጌዔሢጉዴያ
ማዖንጎ!» ጌዔኔ።

13 ዬካፓ ዒዮዓቤንታ ፖኦሊሶንታ ዖላኒ ሶኦሪያ ዓሶ
ባንሢሙካዛ፥ ሶኦሪያ ዓሳ ቤርታፓ ዔያቶኮ ጳሽኬኔ፤

14 ዓሞኦኔ ዓሳኣ ሶኦሪያ ዓሳ ጳሽኬሢ ዴንቃዖ
ዓቢሻዬ ቤርታፓ ጳሽኪ ካታሞ ባንሢ ጊንሢም ዴንዴኔ።
ዬያይዴስካፓ ዒዮዓቤ ዓሞኦኔ ዓሶ ዖሎ ሃሺ ዬሩሳላሜ
ማዒ ዴንዴኔ።

15ዒስራዔኤሌ ዓሳ ዔያቶ ዖሎና ባሼሢ ዛጋዖ ሶኦሪያ
ዓሳ ፔኤኮ ፖኦሊሶ ቢያ ፔቴይዳ ቡኩሴኔ፤

16 ፆባይዳ ዓኣ ካኣቲ፥ ሃዳድዔዜሬ ዔፕራፂሴ ዎሮኮ
ዓባ ኬስካ ዛሎይዳ ዓኣ ሶኦሪያ ዓሶም ኪኢታ ዳኬኔ፤
ዬያሮ ሃዳድዔዜሬ ፖኦሊሶኮ ሱኡጋሢ፥ ሾባኬ ዔኪ
ዔያቶ ሄላሜሙኬኔ።

17ዳውቴዬያዋይዛዖዒስራዔኤሌዓሶኮፖኦሊሶቢያ
ቡኩሲ ዮርዳኖሴ ዎሮኮ ሶ ሱኮ ፒንሤኔ፤ ዬካፓ ሶኦሪያ
ዓሳ ዱንኪ ዓኣ ሄላሜ ዔያታ ዴንዳዛ፥ ሶኦሪያ ዓሳ ኬስኪ
ዳውቴ ዖሌኔ፤

18 ጋዓንቴ ዒስራዔኤሌ ዓሳ ሶኦሪያ ዓሶ ዳውሴኔ፤
ዒማናዳውቴንታዒዛኮፖኦሊሶንታሶኦሪያዓሶፓላንካይ
ፄኤታ ሳርጌላ ዖይታና ዖላ ዓሲንታ ዖይዲታሚ ሺያ
ፓሮና ዖላ ዓሲያ ዎዼኔ፤ ዬያጉዲ ሃሣ ሞርኮ ፖኦሊሶኮ
ሱኡጋሢ፥ ሾባኬያ ዔያታ ዱኬሢሮ ዒኢካ ዖሎ ቤዛ ዒ
ሃይቄኔ።

19 ሃዳድዔዜሬ ቢታንቶ ዴማ ዓኣ ካኣታ ዒስራዔኤሌ
ዓሳ ዖሊ ዔያቶ ባሼሢ ዔራዖ ዒስራዔኤሌ ዓሶና ዎላ
ጊኢጊ ዒስራዔኤሌ ዓሶ ዴማ ዎርቃያ ማዔኔ፤ ዬካፓ
ሶኦሪያ ዓሳ ዒጊጬሢሮ ዓሞኦኔ ዓሶማኣዳኒ ኮዒባኣሴ።

11
ዳውቴና ቤርሳቤሆና

1 ዓኮ ሌዓ ዓርቃንዳሢኮ ቤርታ ሲላ ዓጊኒዳ፥
ካኣታ ዖልዚሮ ኬስካ ዎዶና ዳውቴ ፖኦሊሶኮ ሱኡጎና
ዒስራዔኤሌ ፖኦሊሶ ጉቤሢና ዎላ ዴንዲ ዖላንዳጉዲ
ዒዮዓቤዳኬኔ፤ ዔያታ ዴንዲዓሞኦኔ ዓሶ ዖሊባሺራኣባ
ካታሞ ማንጌኔ፤ ዳውቴ ጋዓንቴ ዒማና ዬሩሳላሜይዳ
ዓቴኔ።

11:1 1ፆኦሲ. ዓሃኬ 20፡1።

2ፔቴኬሊዓባሳዛፓሺሬንቴዳውቴሮኦራኣጊንዖዻካ
ጊንዔዖ ዔቂ፥ ዒዛኮ ካኣቱሞ ማኣሮኮ ዑፃ ዓኣ ዼጌ ቤዞ
ኬስኪ፥ዒኢካ ሃንቲቤቃፔቴላኣሊስኬናዑሢማስታንቴ
ዴንቄኔ፤ ዬና ላኣሌላ ሚርጌና ሚዛጲ ላኣሊኬ፤

3 ዬያሮ ዒዛ ዖናታቴያ ዔራኒ ዓሲ ዳኪ ቤርሳቤሆ
ጌይንታያ ዔሊሜ ናኣዚ፥ ሂኢታ ዓሢ ዖሪዮ ማቾታሢዒዚ
ዔሬኔ፤

4 ዒማና ዒዛም ዒዞ ዴንዲ ዔኪ ዬዓንዳጉዲ ዒዚ
ዓሲ ዳኬኔ፤ ዬንሢ ዓሶንሢ ዴንዲዒዞዔኪሙካዛዒዛ
ሻቲንቂ ዓኣንቴ ዒዚ ዒዞና ዎላ ላሄኔ፤ ዬካፓ ዒዛ ፔ
ማኣሪ ማዒ ዴንዴኔ።

5 ዻካ ጋዓዖ ዒዛ ጎጳዼሢ ዔሪ ኪኢታ ዓሲ ዒዛም
ዳኬኔ።

6ዳውቴዬያዋይዛዖ፦ «ሂኢታዓሢ፥ ዖሪዮታኣምዳኬ»
ጌይ ዒዮዓቤም ኪኢታ ዳካዛ፥ ዒዮዓቤ ዖሪዮ ዳውቴ
ኮይላ ዳኬኔ፤

7 ዖሪዮሙካዛ ዳውቴ፦ «ዒዮዓቤንታ ፖኦሊሶንታ ቢያ
ዎዚዳይ? ዖላ ዎዎይታይ?» ጌይ ዖኦጬኔ።

8 ዬካፓ ዳውቴ ዖሪዮም፦ «ዓካሪ ዴንዲ ቶኮ ኔኤኮ
ማስቲ ሃውሼ» ጋዓዛ፥ ዖሪዮዳውቴኮራፓኬስኪዴንዴኔ፤
ዒማና ዳውቴ ኔጉዋዖ ዒዚ ፔ ማቾና ዎላ ሙዓንዳጉዲ
ሙኡዚ ጊንፆ ዳኬኔ፤

9 ዖሪዮ ጋዓንቴ ፔማኣሪ ዓኣዹዋዖ ካኣቲ ካፓ ፖኦሊሶና
ዎላ ካኣቱሞ ማኣሮኮ ዲሮ ካራ ላሂ ዎርቄኔ፤

10 ዒማና ዖሪዮ ማኣሪ ዓኣዺባኣሢ ዳውቴ ዋይዛዖ፦
«ሚርጌ ዎዴ ማኣሮ ዓሶፓ ዱማዺ ናንጌዖ ኔ ሙኬኔ፤
ሂዳዖ ሃሢ ኔኤኒ ማኣሪ ዴንዲባኣሢ ዓይጎሮዳይ?» ጌይ
ዒዛ ኮይላ ዖኦጬኔ።

11 ዖሪዮ ማሃዖ፦ «ዒስራዔኤሌ ዓሶንታ ዪሁዳ ዓሶንታ
ዓፒሎና ማዦና ማኣሮይዳ ዱንኪ ዖሎ ቤዛ ዓኣኔ፤ ሃሣ
ጫኣቁሞ ሳኣፂናኣ ዔያቶና ዎላ ዓኣኔ፤ ታኣኮ ሱኡጋሢ
ዒዮዓቤንታ ዒዛኮ ዴማ ዓኣ ሱኡጎንታ ዖሎ ቤዛ ዱንኪ
ዓኣኔ፤ ሂዳዖ ታኣኒ ታ ማኣሪ ዴንዲ ሙይ፥ ዑሽኪ ሃሣ ታ
ማቾናኣ ዎላ ዎይቲ ላሃንዳይ? ኔ ሃይቆ! ዬያጉዴ ባኣዚ
ፔቴታዖ ታ ማዻዓኬ!» ጌዔኔ።

12ዬካፓ ዳውቴ፦ «ሂዴቶ ሃኖ ሃይካ ፔኤቄ፤ ዚሮ ታ ኔና
ማሂ ዳካንዳኔ» ጌዔሢሮ ዖሪዮ ዬኖ ኬሎንታ ሄሌ ኬሎዋ
ዬሩሳላሜይዳ ዴዔኔ፤

13 ዬኖ ዋንቶ ዳውቴ ዖሪዮ ሙኡዚ ዒዛና ዎላ
ሙዓንዳጉዲ ዔኤሊ ሙኡዚ፥ ዎይኖ ዑዦዋ ዑሺ
ማሢሴኔ፤ ጋዓንቴ ዖሪዮ ካኣቱሞ ማኣሮ ካፓ ዓሶና ዎላ
ፔኤኮ ዓፒሎ ሂኢሢ ዒኢካ ላሄኔ፤ ማኣሪ ዴንዲባኣሴ።

14ዚሮ ጉቴሎ ጊንሣ ዳውቴ ዒዮዓቤም ዋርቃታ ፃኣፒ
ኪኢታ ዖሪዮ ዑፃ ዳኬኔ፤

15 ዒ ፃኣፔሢ፦ «ዖላ ዶዴ ዛላ ዖሪዮ ዔቂሴ፤ ዬካፓ
ዒንሢ ጊንሢም ዶጪዒዛ ዎዺሹዋቴ» ጌይኬ።

16 ዬያሮ ዒዮዓቤ ካታሜሎ ማንጊ ዓርቂ ዓኣዖ ዒ
ዔራ፥ ዖላ ዶዳ ካሮይዳ ዖሪዮ ዔቂሴኔ።

17 ሞርኮኮ ፖኦሊሳ ዒማና ካታማፓ ኬስኪ ዒዮዓቤ
ዓሶዖሌም፥ዳውቴፖኦሊሶሱኡጎይዳፓዻካዓሲሃይቄኔ፤
ዖሪዮዋ ዬያቶና ዎላ ሃይቄኔ።

18ዒዮዓቤዬካፓዖሎዛሎኬኤዛንዳዓሲዳውቴኮራ
ዳኬኔ፤

19ኪኢቶ ዴንዴ ዓሢም ዒዚ ሂዚ ጌይ ኬኤዚ ዳኬኔ፤
«ዖሎ ዛሎ ቢያ ባኮ ካኣቲም ኔ ኬኤዛዛ፥

20 ጎዖንቴ ካኣቲ ዻጋዺ ሂዚ ጋዓንዳያ ናንዳኔ፦ ‹ዔያቶ
ዖላኒ ካታሜሎባንሢፔቶዒንሢዓይጋዑኬይ? ካታሞኮ

ዓጮ ኬልቂ ዲርቆና ዲፆ ዑፃ ዔቂ ዔያታ ዒንሢ ሂኢዦና
ዱካንዳሢ ዒንሢ ዔሩዋዓዳ?

21ጌዲዎኔ ናኣዚ፥ ዓቤሜሌኬ ሃይቄ ጎይፃ ዒንሢ ኮራ
ባይቂያ? ቴቤፄ ጌይንታ ቤዞይዳ ፔቴ ላኣሊስኬና ካታሞ
ኬልቂ ዲርቆና ኬኤሎ ዑፃፓ ዎንሢ ዒዛይዳ ቡምባልሲ
ዒዛ ዎዼኔ፤ ዬያ ዒንሢ ዔራያታዖ ዓይጎሮ ኬልቂ ዲርቆና
ዲፆ ዴሞ ጌሌይ?› ያዺ ጌዒ ካኣቲ ዖኦጬቴ፥ ‹ፖኦሊሶ
ሱኡጋሢ ዖሪዮዋ ሃይቄኔ› ጌይ ኬኤዙዋቴ።»

22ዬያሮኪኢቶዓሢዳውቴኮይላዴንዲዒዮዓቤጌዔ
ባኮ ቢያ ኬኤዜኔ፤

23ዒዚ ዒማና፦ «ኑኡኮ ሞርካ ኑጊዳ ዶዲ ኑና ዖላኒ
ካታማፓ ኬስኪ ቦኦሎ ሙኬኔ፤ ኑኡኒ ጋዓንቴ ዔያቶ
ዳውሲ ካታሞ ጌላ ካሮና ማሂ ጊንሣ ዳኬኔ።

24 ዬካፓ ዔያታ ኬኤሎ ዲፆ ዑፃ ዔቂ ሂኢዦና ኑና
ዱኬኔ፤ ካኣቲዮ! ኔኤኮ ፖኦሊሶፓ ዻካ ዻካ ዓሲ ዒኢካ
ሃይቄኔ፤ ኔ ዓይላሢ ዖሪዮዋ ሃይቄኔ» ጌዔኔ።

25 ዳውቴ ዒማና ኪኢቶ ዓሢም፦ «ዖልዚዳ ዖኦኒ
ሃይቃንዳቴያ ቤርታዺ ዔርቱዋኣሢሮ ‹ዒጊጪፖ፥ ዶዴ!›
ጌይ ዒዮዓቤም ኬኤዜ፤ ዒዚ ዖዩዋጉዲ፤ ጋዓንቴ ዶዲ
ዒዚ ዖሊ ካታሜሎ ዓርቃንዳጉዲ ላቲ ዒዛም ኬኤዜ»
ጌይ ዓይሢ ዳኬኔ።

26 ዖሪዮ ማቻ፥ ቤርሳቤሃ ዒዞኮ ዓኒ ዎዾናሢ ዋይዛዖ
ዬኤኪ ዖዬኔ፤

27 ሲያ ጋፔስካፓ ዳውቴ ዓሲ ዳኪ ፔኤኮ ካኣቱሞ
ማኣሪዒዞዔኪሙኬኔ፤ ዒዛዒዛኮማቾማዒ፥ ዓቲንቄ
ናይያዒዛምሾዔኔ፤ ጋዓንቴዳውቴማዼባካ ናንጊና ናንጋ
ጎዳ ዖዪሴኔ።

12
ናኣታኔ ዳውቴ ጎሬሢ

1 ናንጊና ናንጋ ጎዳ ፔ ማሊፆ ኬኤዛሢ፥ ናኣታኔ ዳውቴ
ኮይላ ዳኬኔ፤ ናኣታኔ ዒማና ዳውቴ ኮይላሙካዖ፦ «ፔቴ
ካታማይዳ ናንጋ ላምዖ ዓሲስኬንሢ ዓኣኔ፤ ዔያቶይዳፓ
ፔቴሢ ዖርጎቺ፥ ባጋሢ ማንቆኬ፤

2 ዖርጎጮ ዓሢኮሚርጌ ባይና ማራይና ዓኣኔ፤
3 ማንቆ ዓሢኮ ጋዓንቴ ዒዚ ሻንቂ ዔኬ፥ ፔቴ ዑዞ

ማራይስኬማዓኣኔ፤ ዬያሮ ዒዚዒማኮሺዛጊ ጋራ ፔኤኮ
ናኣቶና ዎላ ዲቻኔ፤ ዒዚ ሙዓ ሙዖ ሙኡዚ፥ ዑሽካ
ባኮዋ ዑሻኔ፤ ዒዚ ላሃዖዋ ፔ ዴማ ዓርቂ ላሃኔ፤ ዬማ
ማራዖማ ዒዛኮ ዓዳ ናዖጉዲኬ፤

4 ፔቴ ኬሊ ዖርጎጫሢ ማኣሪ ሾኦቺ ሙካዛ፥ ዬይ
ዓሢ ዬያ ሾኦጫሢም ፔኤኮ ቆልሞይዳፓ ፔቴ ሹካኒ
ኮይባኣሴ፤ ጋዓንቴ ዒዚ ዬያ ማንቆ ዓሢኮ ማራዖማ ዔኪ
ሾኦጫሢ ሾኦቺንሤኔ» ጌዒ ኮኦኪንሢ ሃይሴ ኬኤዜኔ።

5 ዳውቴ ዒማና ዬይ ዖርጎጫሢ ማዼኔ ጋዓ ሃይሶና
ሚርጌና ዻጋዺ፦ «ናንጊና ናንጋ ጎዳ ሃይቆ! ዬያይዴ ዓሢ
ዎዎዺንታንዳያ ኮይሳኔ!

6ዬያይዲሚጪንቱዋዖማዼዓሣሢዬማፔቴማራዖማ
ዛሎ ዖይዶ ማራይጪጋንዳያ ኮይሳኔ!» ጌዔኔ።

7 ናኣታኔ ዳውቴም፦ «ዬይ ዓሢ ኔናኬ! ናንጊና ናንጋ
ጎዳ ማዔ ዒስራዔኤሌኮ ፆኦዛሢ ሂዚ ጋዓኔ፤ ‹ታ ኔና
ካኣታሤኔ፤ ሳኣዖኦሌ ኩጫፓኣ ታ ኔና ዓውሴኔ፤

8 ዒዛኮ ካኣቱሞ፥ ሃሣ ላኣሎዋ ዒዛኮ ታ ኔኤም
ዒንጌኔ፤ ዒስራዔኤሌና ዪሁዳ ዓጮናይዳ ታ ኔና
ካኣታሤኔ፤ ዬይ ቢያ ኔኤም ዎንዴ ጊዱዋያ ማዔያታቴ
ቃሲ ጳንጬማሂ ታ ኔኤም ዒንጋንዳንቴኬ፤

9ጋዓንቴ ኔኤኒ ታ ዓይሢፆ ቦሄሢ ዓይጎሮዳይ? ሃያጉዴ
ፑርታ ባኣዚ ኔ ዓይጋ ማዼይ? ዖሎይዳ ዳኪ ዖሪዮ ኔ
ዎዺሼኔ፤ ዬያ ዓሢ ዓሞኦኔ ዓሶና ኔ ዎዺሺ፥ ማቾ ዒዛኮ
ኔ ዔኬኔ!

10 ኔኤኒ ታኣም ዓይሢንቲባኣሢሮ፥ ሃሣ ዖሪዮ ማቾዋ
ኔ ዔኬሢሮ ኔ ማኣሮይዳ ፑርታ ጎይሢና ዎዺንታ ዓሲ
ባይቃዓኬ፤

11 ኔ ማኣራሜታማዢንታንዳጉዲ ታኣኒማሃንዳሢ ታ
ኔኤም ጎናሲ ኬኤዛኔ፤ ኔኤኮ ላኣሎ ታ ዔኪ ሜሌ ዓሲም
ዒንጋ ዎዶና ዬይ ባካ ማዺንቲ ኩሞኩማሢ ኔ ዔራንዳኔ፤
ዬይ ዓሢ ኔኤኮ ላኣሎና ዎላ ሮኦራ ፔጋ ላሃንዳኔ።

12 ኔኤኒ ሃሢ ሃያ ጎሞ ዓኣቺ ማዼኔ፤ ታኣኒ ጋዓንቴ
ዒስራዔኤሌ ዓሳ ቢያ ዛጋንዳጉዲ ዬያ ባኮ ሮኦራ ፔጋ
ማዺሻንዳኔ› » ጌዔኔ።

13ዳውቴ ዒማና፦ «ጎሜ ማዺ ናንጊና ናንጋ ጎዳ ታኣኒ
ዖዪሴኔ» ጌዔኔ።
ናኣታኔ ጊንሣ ዳውቴም፦ «ናንጊና ናንጋ ጎዳ ኔኤኮ ጎሞ

ዓቶም ጌዔሢሮ ኔ ሃይቃዓኬ፤
14ጋዓንቴ ዬያ ጎሞ ኔ ማዺ፥ ናንጊና ናንጋ ጎዳ ቦሄሢሮ

* ናዓሢ ኔኤኮ ሃይቃንዳኔ» ጌዔኔ።
15ዬካፓ ናኣታኔ ፔ ማኣሪ ማዒ ዴንዴኔ።

ዳውቴ ናዓሢኮ ሃይቦ
ዖሪዮ ማቻ ዳውቴም ሾዔ ናዓሢዳ ናንጊና ናንጋ ጎዳ

ፑርታ ዶርዖ ዓጌኔ፤
16 ዬያሮ ዳውቴ ዒዛኮ ናዖ ፆኦሲ ፖዒሳንዳጉዲ

ሙኡዚ ሃሺ፥ ሃሣ ሺኢጲሢያ ሺኢቄኔ፤ ቢያ ኬሊ ዋንቶ
ዋንቶ ዒ ላሃ ቆልዖ ጌሌስካፓ ሻኣሎ ሃሺ ሳዓ ላሃኔ፤

17ዒዛኮ ዶንዛ ዒዛ ኮይላ ሙኪ ሳዓፓ ዒዛ ዔቂሳኒ
ጌዔንቴ ዒዚ ሳዓፓ ዔቂ ዔያቶና ዎላሙዎ ባኣዚያሙዖ
ዒፄኔ፤

18 ዬያይዲ ናዓሢ ሃርጊንቲ ዴዓዖ ላንካሳ ኬሎይዳ
ሃይቄኔ፤ ዬያሮ ዒዛኮ ዓይላ ናዓሢ ሃይቄሢ ዒዛም
ኬኤዛኒ ዒጊጫዖ፦ «ናዓሢ ሼምፔና ዓኣንቴታዖ ኑ ዞሬም
ዒ ዋይዚባኣሴ፤ ሃሢ ናዓሢ ሃይቄሢ ኑ ዒዛም ዎይቲ
ኬኤዛንዳይ? ጎዖንቴ ዒ ፔና ዔኤቢ ዎኦታንዳሞ?» ዎሊ
ኮይላ ጋዓኔ።

19 ዳውቴ ዒማና ዓሳ ካሽካሻሢ ዋይዛዖ ናዓሢ
ሃይቄያታሢ ዔሬኔ፤ ዬያሮ ዒዚ፦ «ናዓሢ ሃይቂያ?» ጌይ
ዔያቶ ዖኦጬኔ።
ዔያታ፦ «ሂዮ፥ ሃይቄኔ» ጌዔኔ።
20 ዬካፓ ዳውቴ ላሄ ቤዛፓ ዔቂ፥ ዑፆ ፔኤኮ ማስቲ፥

ቲሺያ ቲሽቴኔ፤ ማኣዓሢያ ላኣሚ ማይንቲ፥ ናንጊና ናንጋ
ጎዳኮ ጌኤዦ ማኣሪ ዴንዲ ዚጊ ፆኦሲ ካኣሽኬኔ፤ ያዺዲ
ማዒ ካኣቱሞ ማኣሮ ሙካዖ ሙኡዚ ዒንጋንዳጉዲ
ዖኦጪ፥ሙኡዚ ዔኪ ሺኢሾዛሙዔኔ፤

21 ዒዛም ማዾ ማዻ ዓሳ፦ «ሃይ ኔኤኒ ኑም ዔርቱዋ
ባኣዚ ዓይጎ ማዺሺራይ? ናዓሢ ሼምፔና ዓኣንቴ ኔኤኒ
ሙኡዚ ሃሺ ዒዛ ዛሎ ዬኤኬኔ፤ ጋዓንቴ ሃሢ ዒዚ
ሃይቃዛ ኔጉዋዖ ኔ ዔኪሙዔንቴሞ!» ጌዔኔ።

22 ዳውቴ ማሃዖ፦ «ናዓሢ ሼምፔና ዓኣንቴ ሙዖ ሃሺ
ታ ዬኬሢ ጎኔኬ፤ ዬያ ታ ማዼሢ ናንጊና ናንጋ ጎዳ ታና
ሚጪንቲ ናዓሢ ታኣኮ ዓውሳንዳያናንዳኔ ጌይኬ፤

23ሃሢማይዒዚሃይቄስካፓ ዓይጋ ታሙዖ ሃሻንዳይ?
ናዓሢጊንሣታዻቂሻኒማይዳንዳዒንታንዳ? ፔቴኬሊታ

ዒዛ ባንሢ ዴንዳንዳኔ፤ ዒዚ ታ ባንሢ ማዒ ሙካዓኬ»
ጌዔኔ።

ሴሎሞኔኮ ሾይንቶ
24 ዬካፓ ዳውቴ ዒዛኮ ማቾ፥ ቤርሳቤሆ ዶዲሼኔ፤

ሃሣ ዒዞና ዎላ ዒ ላሄም ዒዛ ዒማና ዓቲንቄ ናይ ዒዛም
ሾዓዛ ዳውቴ ናዓሢኮ ሱንፆ፦ «ሴሎሞኔ» ጌይ ጌሤኔ፤
ናንጊና ናንጋ ጎዳ ናዓሢ ናሽኬሢሮ፥

25 «ዪዲድያ» ጌይ ሱንፆ ጌሣንዳጉዲ ዒዛ ማሊፆ
ኬኤዛ ናኣታኔ ዓይሤኔ፤ ዬኖ ጌይፃ ዔብሬ ዓሶሙኡጮና
«ናንጊና ናንጋ ጎዳ ናሽኬያ» ጌይሢኬ።

ዳውቴ ዖሎና ባሺ ራኣባ ካታሞ ዓርቄሢ
(1ፆኦሲ. ዓሃኬ 20፡1-3)

26ዒማና ዒዮዓቤ ራኣባ ጌይንታ፥ ዓሞኦኔ ካኣቲ ናንጋ
ካታሞ ዖሊ ዓርቄኔ፤

27 ዬካፓ ኪኢታ ዓሲ ዳውቴም፦ «ራኣባ ታኣኒ ዖሊ
ዔያቶኮ ዋኣፆ ዱዎ ካራ ዓኣ ዋርዲዮ ዓርቄኔ፤

28 ሃሢ ዓቴ ፖኦሊሶ ቡኩሲጋፓ ካታሜሎ ዖሊ ኔ
ኔኤሮ ዓርቄ፤ ሃንጎ ታኣኒ ካታሜሎ ዖሊ ዓርቂ ታ ሱንሢና
ዔኤሊንታንዳጉዲማሃንዳኔ» ጌዔኔ።

29 ዬያሮ ዳውቴ ፖኦሊሶ ቢያ ቡኩሲ ዔኪ ራኣባ
ዴንዳዖ ዖሊ ዓርቄኔ፤

30ዳውቴዒማናዓሞኦኔ ዓሶኮ ፆኦዞሚልኮሜማሊሲ
ማዦና ባኮኮ ዎርቄና ኮሺ ቶኦካ ዓጎና፥ ሃይሢታሚ ዖይዶ
ኪሎ ማዓንዳ ሚዛጶ ባኮ ፔ ቶኦካ ዔኪ ዓጌኔ፤ ዬያጉዲ
ሃሣ ዒዚሚርጌ ባኣዚ ካታሜሎፓዲዒ ዔኬኔ፤

31 ዬኖ ካታሞ ዴራ ማጋኣዜንታ ኩርኩሮንታ ሄርጋንታ
ዔኪ ዱማ ዱማ ማዾ ማዻንዳጉዲ ዒ ዓይሤኔ፤ ዎልቄና
ዔያቶ ፁኡቤያ ዺንቂሲ ማዢሲሴኔ፤ ዬያጉዲ ሃሣ ሃንጎ
ዓሞኦኔ ካታሞይዳ ዓኣ ዓሶ ቢያ ዒማይዲ ማዺሼኔ፤
ዬካፓ ዒዛንታ ዒዛኮ ፖኦሊሶንታ ዬሩሳላሜ ማዒ
ዴንዴኔ።

13
ዓምኖኦኔና ቲማኣሮ ጎኦዞና

1 ዳውቴ ናኣዚ፥ ዓቤሴሎሜኮ ሚዛጲ ቲማኣሮ
ጌይንታያ ሎይባኣ ጌሮስኬና ዓኣኔ፤ ዓምኖኦኔ ጌይንታ
ዳውቴኮ ናይስኬይ ቲማኣሮ ናሽኬኔ፤

2 ሚርጌና ዒዛ ሚዛጲ ማዔሢሮ ዒዞና ላሃኒ
ኮዒ ማሊፆና ዒዚ ሃርጌኔ፤ ጋዓንቴ ዒዛ ኩሙሢ
ዉዱሮ ናይታሢሮ ፔና ካፓያ ጌዔም ዒዚ ዒዞና ላሃኒ
ዳንዳዒባኣሴ።

3ዒማና ፔቴ ኮሺጪንጫ፥ ዮናዳኣቤ ጌይንታያ ዒዛኮ
ላጌስኬይ ዓኣኔ፤ ዒዚ ዳውቴኮ ጌርሲ ሻማ ናይኬ፤

4 ዒ ዬይ ዮናዳኣቤ ዓምኖኦኔ ኮራ፦ «ኔኤኒ ካኣቲ
ናይታዖ ቢያ ኬሊ ዑፃ ኔኤኮ ዓይጋ ዖኦፒንታይ? ሂንዳ
ታኣም ኬኤዜ» ጌይ ዖኦጬኔ።
ዓምኖኦኔማሃዖ፦ «ታጌርሲዓቤሴሎሜጌሮ፥ቲማኣሮ

ታ ናሽኬሢሮኬ» ጌዔኔ።
5 ዮናዳኣቤ ዒዛም፦ «ያዺታቴ ሃርጌያ ማሊጋፓ

ሻኣሎይዳ ላሂ ናኬ፤ ዓዴ ኔና ዖኦጫኒ ሙካዛ ‹ታ ጌራ፥
ቲማኣራሙኪታናማይሣንዳጉዲ ሃዳራዒዞምኬኤዜ፤
ዒዛ ሃይካ ታ ኮይላ ሙኪ ታ ዛጋንቴ ካሣ ካሢ ታና
ኩልሳንዳጉዲ ታ ኮዓኔ› ጌዔ» ጌይ ዞሬኔ።

6 ዬያሮ ዓምኖኦኔ ሃርጌያ ማሊ ሻኣሎይዳ ፔኤኮ
ላሄኔ።

12:12 2ሳሙ. 16፡22። * 12:14 ናንጊና ናንጋ ጎዳ ቦሄሢሮ ጋዓዞ፦ ፔቴ ፔቴ ማፃኣፓ «ናንጊና ናንጋ ጎዳኮ ሞርካ ዒዛሚኢጫንዳጉዲ ኔ ማሄሢሮ»
ጋዓኔ።

ካኣቲ፥ ዳውቴዒዛ ዖኦጫኒዒዛ ኮይላሙካዛዒዚ፦
«ታ ጌራ፥ ቲማኣራ ሃይካ ታ ኮይላ ሙኪ ታ ዛጋንቴ
ላምዖ ላኣዳ ላኣዲ ታኣምዒንጋንዳጉዲዒዞ ዓይሤቴራ»
ጌዔኔ።

7 ዬያሮ ዳውቴ ዒዛኮ ካኣቱሞ ማኣሮይዳ ዓኣ፥
ቲማኣሮም፦ «ኔ ጌርሲ ዓምኖኦኔ ማኣሪ ዴንዲ ካሣ
ዒዛም ካሢዒንጌ» ጋዓ ኪኢታ ዳኬኔ።

8 ዒዛ ዒማና ዒዞኮ ጌርሲ ዓምኖኦኔ ማኣሪ ዴንዳዖ
ዒዚ ሻኣላይዳ ላሂ ዓኣንቴ ዴንቄኔ፤ ዒዛ ዺኢሊ ዲርኪ
ባዒ ጌሦናያይዳፓ ዻካ ዔኪ ላኣዴኔ፤

9 ዒዛ ላኣዴ ላኣዶ ቦኦቃፓ ኬሲ ዒዚ ሙዓንዳጉዲ
ዒንጋዛ፥ ዒዚሙዖ ዒፂ፦ «ዓሶ ቢያ ታ ኮራፓ ኬሱዋቴ»
ጌዔም፥ ዓሳ ቢያ ኬስኬኔ፤

10ዬካፓ ዓምኖኦኔ ቲማኣሮ፦ «ታና ኩልሳኒ ካሦ ሃይካ
ሻኣሎ ዔኪ ዬዔ» ጌይ ዓይሣዛ፥ ቲማኣራ ካሦ ዔኪ
ዒዞኮ ጌርሲ ዓምኖኦኔ ኮይላሙኬኔ።

11 ዒዛ ዔኪ ሙካዛ ጪርፒዲ ዒዞ ዒ ዓርቂ፦ «ታ
ጌሮ! ኑ ዎላ ላሆም!» ጌዔኔ።

12 ዒዛ ማሃዖ፦ «ታ ዒሼ፥ ዔይዔ! ሃዳራ ታና
ቦርሲሲፖ! ሃያጉዴ ዻውሲንቲ ማዾ ዒስራዔኤሌይዳ
ማዺንቲ ቤቂባኣሴ! ዬያሮ ሃያጉዴ ፑርታ ማዾ ማዺፖ፤

13 ኔ ታና ሂዲ ቦርሲሴቴ ዓሶ ፔጋ ዎይቲ ታ ሃንታንዳይ?
ኔኤኒያ ሃሣ ዒስራዔኤሌይዳ ሚርጌና ዻውሲንቴ ዓሲ
ማዓንዳኔ፤ ዬያይዳፓካኣቲም ኔኬኤዜቴዒዚታና ኔኤም
ዒንጋንዳሢ ታ ዔራኔ» ጌዔኔ።

14 ጋዓንቴ ዒዚ ዒዛ ጋዓሢ ዋይዛኒ ኮይባኣሴ፤ ዒዚ
ዒዞይዳፓ ዎልቄናታሢሮ ዎልቄና ዓርቂ ዒዞና ላሄኔ።

15 ዬማፓ ዓምኖኦኔ ዒዞ ዒናፓ ዒፄኔ፤ ቤርታ ዒዚ
ናሽኬስካፓ ባሼ ዒዞ ዒ ዒፄኔ፤ ዬያሮ ዒ፦ «ሃይካፓ
ኬስኬ!» ዒዞ ጌዔኔ።

16 ዒዛ ዒማና፦ «ዔይዔ! ታና ኔ ሃያይዲ ፑርቲሲ
ዳካያ ማዔቴ ሃሢ ኔ ማዼስካፓ ዑሣ ዓኣዼ ጎሜ ኔኤኮ
ማዓንዳኔ!» ጌዔኔ።
ዓምኖኦኔ ጋዓንቴ ዒዞሲ ዋይዚባኣሴ፤
17 ዬያሮ ዒዚ ዒዛም ማዾ ማዻስኬያ ዔኤሊ፦ «ሃኖ

ላኣሌሎታኮራፓሺኢሼ! ዙሎዒዞኬሲጋፓካሮዎዼ!»
ጌይ ዓይሤኔ።

18-19 ዓምኖኦኔኮ ማዾ ማዻሢ ቲማኣሮ ዙሎ ኬሳዖ
ካሮ ዎዼኔ።
ዒዛ ዒማና ዬኖ ዎዶና ሎይባኣ ዉዱሮ ናኣታ ማኣዓ፥

ዖዶዞሚዛጶ ማኣዓሢማይንቲ ዓኣዖ ዳርዜኔ፤ ሃሣ ፔኤኮ
ቶኦካዲቢንሢዋሂኩጮዋፔኤኮቶኦካዋሂዒላቲዬኤኪ
ዬኤኪ ዴንዴኔ።

20ዒዞኮ ዒሼ ዓቤሴሎሜ ዒዞ ዴንቃዖ፦ «ታ ጌሮ! ኔ
ጌርሲ ዓምኖኦኔ ኔና ዓዓርቂያ? ጫክ ኔኤሮ ዚቲዮ ጌዔ፤
ዒዚ ኔኤኮ ጌርሲ ማዔሢሮ ዬያ ዖኦማኣ ኬዚፖ» ጌዔኔ።
ዬያሮ ቲማኣራ ዒዞኮ ጌርሲ ዓቤሴሎሜ ማኣራ ዓሲና
ካኣሙዋዖ ፔኤሮ ዴዔኔ።

21 ካኣቲ፥ ዳውቴ ዬያ ዋይዛዖ ሚርጌና ዻጋዼኔ፤
[ጋዓንቴ ዓምኖኦኔ ዒዛኮ ቶይዶ ናዖታሢሮ፥ ሃሣ ዒዛ ዒ
ኮሺ ናሽካሢሮ ዔኤቢ ጋዓኒ ኮዒባኣሴ።]

22 ዒዛኮ ጌሮ፥ ቲማኣሮ ዒዚ ዓርቄሢሮ ዓቤሴሎሜ
ዓምኖኦኔዒናፓዒፄኔ፤ ዬማፓዓርቃዖ ፑርታኣማዖምኮሺ
ባኣዚ ዒዛና ጌስታኒ ኮይባኣሴ።

ዓቤሴሎሜኮ ኮሞ ዔኪፆ
23 ላምዖ ሌዔኮ ጊንፃ ዓቤሴሎሜ ዔፕሬኤሜ ካታሞ

ኮይላ ዓኣ ቤዓሌ ሃፆሬ ጌይንታ ቤዛ ማራቶኮ ጋፓኖ

ታይዚሳኔ፤ ዒማና ዓቤሴሎሜ ካኣቲኮ ዓቲንቆ ናኣታ ቢያ
ዬያሙዖሙኪሙዓንዳጉዲ ዔኤሌኔ።

24ዒዚ ካኣቲ፥ ዳውቴ ኮራ ዴንዲ፦ «ካኣቲዮ! ታኣኒ
ማራቶኮ ጋፓኖ ታይዚሳኔ፤ ዬያሮ ኔናንታ ኔ ዴማ ማዻ
ሱኡጎንታ ዬያሙዖ ቤዞሙኬቶሽ?» ጌዔኔ።

25 ካኣቲ፦ «ታ ናዓሦ! ኑ ሙካንዳያ ኮይሱዋሴ፤
ኑ ቢያሢ ሙኬቴ ኔ ሙኡዛንዳ ባካ ኔኤም ማጋንዳኔ»
ጌዔኔ። ጋዓንቴ ዓቤሴሎሜ ዓዶ ዶዲሺ ሺኢቄኔ፤ ካኣቲ
ዒማና ማሊፆ ሺርሻኒ ኮይባኣሢሮ ዓቤሴሎሜ ዓንጂ
ዳኬኔ።

26 ዓቤሴሎሜ ጋዓንቴ፦ «ቃራኬ! ኔ ሙካኒ ኮይባኣቴ
ታ ጌርሲ፥ ዓምኖኦኔሙኬቴሾ?» ጌይ ዖኦጬኔ።
ካኣቲ ማሃዖ፦ «ዒዛኣ ዬካ ዴንዳኒ ዓይጌ ኮይሳይ?»

ጌዔኔ።
27 ዒማና ዓቤሴሎሜ ዶዲሺ ሺኢቄሢሮ ዳውቴ

ዓምኖኦኔንታ ሃንጎ ዓቲንቆ ናኣቶዋ ቢያ ዳኬኔ።
ዓቤሴሎሜ ካኣቲም ኮይሳሙኡዚ ጊኢጊሺ ዓኣኔ፤
28 ዒዚ ዒማና ዒዛኮ ዓይሎም፦ «ዓምኖኦኔ

ማሢንታማ ኮሺ ዛጉዋቴ፤ ታ ዒንሢ ዓይሣማና ዒዛ
ዎዎዹዋቴ፤ ዬያ ዓይሣሢ ታናታሢሮ ፔቴታዖ ዒጊጪፖቴ!
ጫርቃያ ማዑዋቴ፥ ፔቴታዖ ዓልቲፖቴ!» ጌዔኔ።

29ዬያሮዒዛኮዓይላዒዓይሤጎይፆዓምኖኦኔዎዼኔ፤
ዒማና ዓቴ ዳውቴኮ ዓቲንቆ ናኣታ ፔኤኮ ባቁሎ ባቁሎ
ቶጊ ጳሽኪ ዴንዲ ቶሌኔ።

30 ዔያታ ሃጊ ማኣሪ ሄሉዋዖ ጎይፃ ዓኣንቴ፦
«ዓቤሴሎሜ ኔኤኮ ናኣቶ ቢያ ዎዼኔ፤ ፔቴታዖ ዓቴይ
ባኣሴ!» ጋዓ ሃይሴ ዳውቴም ሱቴኔ።

31 ዬያሮ ካኣቲ ዴዔ ቤዛፓ ዔቂ ዖያዖ ፔኤኮ ማኣዓሢ
ዳርዚሳዓሎኦሜኔ፤ዒማናዒኢካዒዛናዎላዓኣ፥ዒዛኮ
ዓይላኣ ዖዪ ፔኤኮ ማኣዓሢ ዳርዜኔ።

32 ዳውቴኮ ጌርሲ ሻማ ናኣዚ፥ ዮናዳኣቤ ጋዓንቴ፦
«ካኣቲዮ! ናኣቶ ኔኤኮቢያዎዺቦኦሴ፤ዎዾናሢዓምኖኦኔ
ሌሊኬ፤ ዓቤሴሎሜዬያ ማዻኒ ማሌሢ ዓምኖኦኔ ዒዛኮ
ጌሮ ቲማኣሮ ዓርቄማፓታሢ ኔ ዔራኒ ዳንዳዓኔ።

33 ዬያሮ ናኣታ ኔኤኮ ጉቤ ሃይቄያ ማሂ ኬኤዞና ሃይሶ
ጎኔኬ ጌይፖ፤ ዎዾናሢ ዓምኖኦኔ ሌሊኬ» ጌዔኔ።

34 ዬማና ዓቤሴሎሜ ዓኣሺንቲ ቶሊ ዴንዲናኣኮኬ፤
ዬሩሳላሜ ካታሞ ካፓ ፖኦሊሳሢ፥ ሆርናይሜና ጌሜሮ
ጎይፆና ሃንጋ ሚርጌ ዓሲ ኬዲ ሙካንቴ ዴንቄኔ፤ ዬያሮ
ዒዚ ካኣቲ ኮይላ ዴንዲ ዛጌ ባኮ ቢያ ኬኤዜኔ፤

35 ዮናኣዳኣቤ ዳውቴም፦ «ታ ጌዔ ጎይፆ ሃይሾ ናኣታ
ኔኤኮሙኬኔ» ጌዔኔ።

36ዒዚዬያጌዒኬኤዚጋጋፓማናዳውቴኮ ናኣታጌሊ
ዒላቲ ዬኤኪሢ ዓርቄም፥ ዳውቴንታ ዒዛኮ ዶንዞንታ
ዒናፓ ጎጋይቂ ዬኤኬኔ።

37-38 ዒማና ዓቤሴሎሜ ዓኣሺንቲ ጌሹሬ ካኣቲ፥
ዓሚሁዴ ናኣዚ፥ ታልማዬኮራዴንዴኔ፤ ዒኢካዒዚሃይሦ
ሌዔ ዴዔኔ፤ ዳውቴ ፔኤኮ ናኣዚ፥ ዓምኖኦኔ ሃይቄሢሮ
ሚርጌ ዎዴ ዖዪ ዬኤኬኔ፤

39 ጋዓንቴ ዳውቴ ዓምኖኦኔ ሃይቦ ሲዮ ዋሌስካፓ
ዒዛኮ ናኣዚ ዓቤሴሎሜ ጶቂሥሢ ዓርቄኔ።

14
ዓቤሴሎሜኮ ዬሩሳላሜማዒሙኮ

1 ካኣቲ፥ ዳውቴ ዓቤሴሎሜ ጶቂሣሢ ፄሩያ ናኣዚ፥
ዒዮዓቤ ዔሬኔ፤

2 ዬያሮ ዒዚ ቴቆዓ ካታሞይዳ ናንጋ፥ ፔቴ ጪንጫ
ላኣሊስኬኖ ዔኤሊሴኔ፤ ዒዛ ሙካዛ፦ «ኔና ሲዬ ዓሲ
ማሊሴ፤ ሲዬ ማኣዖ ማይንቴ፥ ዖይሲያ ቲሽቲፖ፤ ሚርጌ
ዎዴ ሲዪ ዴዔ ላኣሊማላኒ ጊኢጊንቴ፤

3 ዬካፓ ካኣቲ ኮይላ ዴንዲ ታኣኒ ኔኤም ጋዓ ባኮ
ኬኤዜ» ጌይ ዒ ዞሬኔ፤ ያዺ ጌዔስካፓ ዒዛ ጋዓንዳ ባኮ
ቢያ ዒዞም ዒኬኤዜኔ።

4 ዬያሮ ላኣሌላ ካኣቲ ኮራ ዴንዲ ሳዓ ላሂ ቦንቾ
ዔኤሊሢ ዔኤላዖ፦ «ካኣቲዮ! ሃዳራ ታና ማኣዴ!»
ጌዔኔ።

5ካኣቲ ዒዞ ኮራ፦ «ዓይጎዳይ?» ጌዔኔ፤ ዒዛ ዒማና፦
«ታኣኒ ዜኤሪንዶኬ፤

6 ካኣቲዮ! ታኣኮ ላምዖ ዓቲንቄ ናይ ዓኣዖ ፔቴ ኬሊ
ዔያቶ ላኣጋ ዓሲባኣ ቤስካ ዎላ ዑራዺ ፔቴይ ባጋሢ
ዎዼኔ፤

7 ካኣቲዮ! ሃሢ ታኣኮ ዒጊና ቢያ ታና፥ ኔ ዓይሌሎ፦
‹ፔ ጌርሲ ዎዼሢሮ ኑ ዒዛ ዎዻንዳጉዲ ኔኤኮ ናዓሢ ኑም
ዓኣሢ ዒንጌ፤ ኔና ዻካላ ዓሲ ባኣያ ኔ ማዓንዳኔ› ጌይ
ሜታሴኔ። ዔያታ ዬያይዴያ ማዔቴ ታኣኒ ናይ ባኣያ ማዒ
ዓቴኔ ጌይሢኬ፤ ሃሣ ታኣኮ ፔቴ ዓኣፖማ ዔያታ ዎዺ ታ
ዓኒኮ ሱንሢ ባይዛንዳኔ» ጌዔኔ።

8 ካኣቲ ዒማና፦ «ማኣሪ ዴንዴ፤ ታኣኒ ዬያ ኔ ጌዔ ባኮ
ጌስታንዳኔ» ጌዔኔ።

9ዒዛ ጊንሣ፦ «ካኣቲዮ! ኔ ጌስቲ ዎጋንዳ ዎጋ ኔኤም
ሜቶማዢንዱዋኣሢታጉሙርቃኔ፤ ማዤያማዔቴያ ዬይ
ዻቢንታ ታኣና ታ ማኣሮ ዓሶናይዳ ማዖም» ጌዔኔ።

10ካኣቲዒዞም፦ «ዓይጎ ዓሲያ ኔናሜታሴያማዔቴ ታ
ኮይላዒዛሺኢሼ፤ ላምዓንሦዒ ኔናሜታሳዓኬ»ጌዔኔ።

11ዒዛዒማና፦ «ካኣቲዮ! ታ ናዓሢ ሃይቄሢዛሎኮሞ
ዔካኒ ኮዓ ታ ዒጊናሢ ታኣኮ ዓቴ ናዖማ ዎዺ ዑሣ ዓኣዼ
ዻቢንቲዳ ጌሉዋጉዲማሃኒ ናንጊና ናንጋ ጎዳማዔ ኔኤኮ
ፆኦዛሢ ሱንፆና ታኣምጫኣቄ» ጌዔኔ።
ካኣቲ፥ ዳውቴ፦ «ናንጊና ናንጋ ጎዳ ሃይቆ! ኔኤኮ ናዖ

ሄላንዳ ባኣዚ ዓታዛ ቶኦኮ ጋፓናፓ ፔቴታዖ ዒዛኮ ሳዓ ጉሪ
ኬዲንዱዋሴ» ጌዔኔ።

12 ላኣሌላ፦ «ካኣቲዮ! ሃሣ ታ ፔቴ ባኣዚ ኬኤዞም»
ጌዔኔ።
ዒዚ፦ «ሂንዳ ኬኤዜ» ጌዔኔ።
13 ዬያሮ ዒዛ፦ «ፆኦሲ ዴሮይዳ ሃያጉዴ ፑርታ ባኣዚ

ኔ ዓይጋ ማዼይ? ኔኤኮ ናዓሢ ፑኒ ዴንዴ ዓጫፓ ማዒ
ሙካንዳጉዲ ኔ ኮዒባኣሴ፤ ሃሢ ኔ ጌዔ ባኮና ኔ ዑፃ ኔ
ዎጌኔ፤

14 ኑ ቢያሢ ሃይቢ ዓታዓኬ፤ ኑኡኒ ሳዓይዳ ላኣሊንታዖ
ጊንሣ ዔውታኒ ዳንዳዑዋ ዋኣሢጉዲኬ። ፆኦሲ ጋዓንቴ
ፑኒ ዴንዴ ዓሲ ዒዛይዳፓ ሃኪ ዴንዴማና ዓቱዋጉዲ
ዒዚ ማዒ ሙካንዳ ካራ ጊኢጊሻኔ፤ ሼምፓሢ ጉሪ ያዺ
ባይቃንዳጉዲ ኮዑዋሴ።

15ሃሢ ካኣቲዮ! ታኣኒ ኔ ኮይላሙኬሢዬኖ ባኮና ዓሳ
ታና ዒጊቻያ ማዔሢ ኔኤም ኬኤዛኒኬ፤ ‹ታ ዖኦጬ ባኣዚ
ቢያ ዒ ታኣም ማዻንዳኔ› ጌዒ ጉሙርቂሢና ታ ኔ ኮይላ
ሙኬኔ፤

16 ታ ናዓሢና ታኣና ዎዺ ባይዚ፥ ፆኦሲ ፔኤም ማሄ
ሳዓፓ ዳካኒ ኮዓ ዓሢዳፓ ታ ኔኤምኬኤዛ ባኮ ዋይዚታና
ኔ ዓውሳንዳጉዲ ጌይኬ።

17 ዬያጉዲ ሃሣ ካኣቲዮ! ካኣቲ ፆኦሲ
ኪኢታንቻሢጉዲ ማዔሢሮ ጊንሣ ኮዦና ፑርቶና ዱማሲ

ዔራሢሮ ኔጌዔባካታናዶዲሻንዳኔጌይኬ፤ ናንጊና ናንጋ
ጎዳ ማዔ ፆኦዛሢ ኔኤና ዎላ ማዖንጎ!» ጌዔኔ።

18 ካኣቲ ዒማና ዒዞ ኮራ፦ «ፔቴ ባኣዚ ታ ኔና
ዖኦጮም፤ ኔኤኒ ጋፒሲ ጎኑሞማ ኬኤዜ» ጌዔኔ።
ዒዛ፦ «ካኣቲዮ! ኔ ኮዔ ባኣዚ ዖኦጬ» ጌዔኔ።
19ዒዚ፦ «ኔ ሃያይዳንዳጉዲ ኔና ዞሬሢ ዒዮዓቤዳ?»

ጌይ ዖኦጬኔ።
ዒዛ ማሃዖ፦ «ካኣቲዮ! ኔ ሃይቆ! ኔ ጌዔሢፓ

ኬስካንዳዓሲፔቴታዖ ባኣሴ፤ ጎኔኬ፤ ታ ዓይጎዎዳንዳቴያ
ዎዚ ታ ጋዓንዳቴያ ታና ዞሬሢ ኔኤኮ ፖኦሊሶ ሱኡጋሢ፥
ዒዮዓቤኬ።

20 ዒዚ ዬያይዴሢ ዔቦ ቢያ ጊኢጊሻኒ ማሊኬ፤
ካኣቲዮ! ኔኤኒ ጋዓንቴ ፆኦሲ ኪኢታንቻሢጉዲ ዔራኬ፤
ማዓንዳ ባኮ ቢያ ኔ ዔዔራኔ» ጌዔኔ።

21ዬካፓ ካኣቲ ዻካ ኔጌዖ ዒዮዓቤም፦ «ቃራኬ፤ ዴንዲ
ዼጌሢ፥ ዓቤሴሎሜ ኮይ ዔኪሙኬ» ጌዔኔ።

22 ዒማና ዒዮዓቤ ዳውቴ ቤርታ ሳዓ ላሂ ቦንቾ
ዔኤሊሢ ዔኤላዖ ካኣቲ ጋላቴኔ፤ ሃሣ ዒዚ፦ «ታ ኮዔ
ባኣዚማዻንዳጉዲኔዓይሤሢሮኔታናቦንቼሢታዔሬኔ»
ጌዔኔ።

23 ዬካፓ ዒ ጌሹሬ ዴንዲ፥ ዔቤሴሎሜ ማሂ ዔኪ
ዬሩሳላሜሙኬኔ፤

24 ጋዓንቴ ዓቤሴሎሜ ካኣቱሞ ማኣሮ ጌሊ
ናንጉዋጉዲ ካኣቲ ላኣጌኔ፤ ዬያጉዲ ሃሣ ካኣቲ፦
«ዓቤሴሎሜ ዛጋኒ ፔቴታዖ ታ ኮዑዋሴ» ጌዔኔ። ዬያሮ
ዓቤሴሎሜ ካኣቲ ቤርቶ ኬስኩዋዖ ፔ ማኣራ ናንጌኔ።

ዓቤሴሎሜ ዳውቴና ዎላ ቡኬሢ
25 ዓቤሴሎሜጉዴያ ሚዛጲ ዓሲ ዒስራዔኤሌይዳ

ፔቴታዖ ባኣሴ፤ ዒዛኮ ቶኦኮ ጋፓናፓ ዴንዲ ቶኮ ፁንጎ
ሄላንዳኣና «ሃይማ ፓጬኔ» ጌይሳ ባኣዚ ባኣያኬ፤

26 ዒዛኮ ቶኦኮ ጋፓና ዖዶቃሢሮ ሃሣ ዒዛ ዴኤፃሢሮ
ሌዔይዳ ፔቴናዒ ታይዛኔ፤ ዬያ ታይዞና ጋፓኖኮ ዴኤሡማ
ካኣቶማኣሮይዳዴኤሡሞዔሮባኮናዛጎዛላምዖኪሎፓ
ባሻያኬ።

27 ዓቤሴሎሜኮ ዒማና ሃይሦ ዓቲንቄ ናይና ፔቴ
ዉዱሮ ናይ ዓኣኔ፤ ዉዱሮ ናዔሎኮ ሱንፃ ቲማኣሮ
ጌይንታያ፥ ሚርጌና ሚዛጳያኬ።

28 ዓቤሴሎሜ ካኣቲና ካኣሙዋዖ ዬሩሳላሜይዳ
ላምዖ ሌዔ ዴዔኔ፤

29 ዬካፓ ካኣቲ ኮራ ዴንዲ ዒዛ ዛሎ ዖኦጫንዳጉዲ
ዒዮዓቤ ዒዚ ዔኤሊሴኔ፤ ዒዮዓቤ ጋዓንቴ ሙካኒ
ኮይባኣሴ፤ ሃሣ ጊንሣ ዒዚ ዒዮዓቤም ኪኢታ ዳካዛ፥
ዒዮዓቤሙኩዋ ዓቴኔ፤

30 ዬያሮ ዓቤሴሎሜ ዒዛኮ ዓይሎ፦ «ዛጉዋቴ፤ ታ
ጎዦ ሄሊ ዔልዓሢ ካፂ ዓኣ ጎዣ ዒዮዓቤሲኬ፤ ሃሢ
ዴንዲዒኢካ ታሚዓጉዋቴ» ጌዒ ዓይሣዛ፥ ዔያታ ዴንዲ
ሃኣኮይዳ ታሞ ዓጊሙኡዜኔ።

31ዬካፓ ዒዮዓቤ ዓቤሴሎሜማኣሪሙካዖ፦ «ኔኤኮ
ዓይላ ታ ጎዣ፥ ሃኣኮይዳ ዓይጎሮ ታሞ ዓጌይ?» ጌይ
ዖኦጬኔ።

32 ዓቤሴሎሜ ማሃዖ፦ «ታ ኔና ዔኤላዛ ኔ
ሙኪባኣሢሮኬ፤ ሃሢ ካኣቲ ኮይላ ዴንዲጋፓ
‹ጌሹሬይዳፓ ሃይካ ታ ዓይጋ ሙኬይ ዒኢካ ታ ናንጌቴ
ታኣም ኮሺታዖ ዓቴኔ› ጋዓኔ ጌይ ታ ዛሎ ዖኦጬ፤ ዬያጉዲ
ሃሣ ታኣኒ ካኣቲና ካኣማንዳ ጎይሢ ጊኢጊሼ፤ ታ ዻቢንቴያ
ማዒ ጴዼቴ ዒ ታና ዎዎዾንጎ» ጌዔኔ።

14:17 2ሳሙ. 19፡27።

33 ዬያሮ ዒዮዓቤ ካኣቲ፥ ዳውቴ ኮራ ዴንዲ
ዓቤሴሎሜጌዔባኮቢያኬኤዜሢሮዳውቴዓቤሴሎሜ
ዔኤሊሴኔ፤ ዬካፓ ዓቤሴሎሜ ካኣቲ ቤርቶ ሙካዖ ሳዓ
ላሂ ቦንቾ ዔኤሊሢዔኤላዛ ካኣቲ ዒዛ ዔኪ ሄርቄኔ።

15
ዓቤሴሎሜማሌ ፑርቶ ማሊፆ

1 ዬካፓ ዓቤሴሎሜ ፔቴ ሳርጌላ ዖይታና ዺቢ ፓሮና
ፔኤም ጊኢጊሼኔ፤ ዬያጉዲ ሃሣ ዒዛኮ ቤርታ ቤርታ
ጳሽካንዳ ዶንጊታሚ ዓሲያ ጊኢጊሼኔ፤

2ዒማና ዒዚ ቢያ ኬሊ ጉቶ ጉቶ ሚኢሪ ካታሞ ጌሎ
ካሮ ባንሢ ሙካ ጎይፆ ዓጫ ኬስኪ ዔቃኔ፤ ፔቴ ዓሲ
ካኣቲ ዬያ ዓሢምጌኤሲጌስታንዳጉዲሞኦቶሮሙካኣና
ዓቤሴሎሜ ዔኤሊ ዔኤሊ ዓንካፓ ዬይ ዓሢ ሙኬቴያ
ዖኦጫኔ፤ ዓሢ ዖ ፃጳፓ ማዔቴያ ኬኤዛዛ፥

3ዒዚ፦ «ዋይዜ፤ ኔኤኮ ጌኤዛ ፒዜኬ፤ ጋዓንቴ ኔኤኮ
ጌኤዞጌስታንዳጉዲካኣቲዶኦሪ ጌሤዓሲባኣሴ» ጋዓኔ፤

4 ሃሣ ዒዚ ኬኤዛዖ፦ «ታኣኒ ዎንዴ ሱኡጌታቴ ዓይጎ
ጎዖንዶይ! ሞኦቶታቴያ ሜሌ ዱማ ዱማ ጌኤሲ ዓኣ ዓሲ
ታ ኮይላሙኬቴ ፒዜ ዎጌ ታ ዎጋንዳንቴኬ» ጋዓኔ።

5 ዓሳ ዒማና ዒዛኮ ቤርታ ሳዓ ላሂ ቦንቾ ዔኤሊሢ
ዔኤላዛ ዒዚ ዓሢኮ ኩጮ ዓርቂ ዔቂሲ ዔቂሲ ሄርቃኔ።

6 ዓቤሴሎሜ ጌኤሲ ዓኣ ዒስራዔኤሌ ዓሲ ካኣቲ
ኮይላ ሙካማና ቢያ ዬያይዳሢሮ ዔያቶኮ ዒኖ ፔ ባንሢ
ማሃኒ ዳንዳዔኔ።

7 ዖይዶ ሌዔኮ ጊንፃፓ ዓቤሴሎሜ ካኣቲ፥ ዳውቴ
ኮይላ፦ «ካኣቲዮ! ናንጊና ናንጋ ጎዳም ታኣኒ ናኣቤ ናኣቢ
ኩንሣኒ ኬብሮኦኔ ታ ዴንዶም!

8 ዓይጎሮ ጌዔቴ ታኣኒ ኔ ዓይላሢ ሶኦሪያ ዓጫ፥
ጌሹሬይዳ ናንጌ ዎዶና ‹ኔ ታና ዬሩሳላሜ ዔኪ ማሄቴ
ዒንጎ ባኣዚ ዒንጊ ናንጊና ናንጋ ጎዳ ካኣሽካንዳኔ› ጌይ
ታ ናኣቤኔ» ጌዔኔ።

9ዬያሮ ካኣቲ፦ «ኮሺዴንዴ!» ጌዔም፥ዒዚኬብሮኦኔ
ዴንዴኔ፤

10 ዬካፓ ዒዚ፦ «ዛዬ ዑኡሲ ዒንሢ ዋይዜ ዎዶና
‹ዓቤሴሎሜ ኬብሮኦኔይዳ ካኣታዼኔ!› ጌይ ዒላቱዋቴ»
ጌይኬኤዛንዳዔርቲባኣኪኢታዓሲዬሩሳላሜዓጮቢያ
ዳኬኔ።

11 ዓቤሴሎሜ ዒዛና ዓኣዻንዳጉዲ ዔኤሌም ዒዛና
ዎላ ዬሩሳላሜ ዴንዴ ላምዖ ፄኤታ ዓሲ ዓኣኔ፤ ዔያታ ዒዛ
ጊንፆ ዓኣዼሢ ዒማሌ ፑርቶ ማሊፆ ዔሩዋዖኬ።

12ዓቤሴሎሜዒንጎ ባኮ ናንጊና ናንጋ ጎዳምዒንጋኣና
ካኣቲ፥ ዳውቴኮ ዞራ ዓሶይዳፓ ፔቴ ዓኪፆፔሌ ጎዖሢም
ኪኢታ ዓሲ ዒ ዳኪ ጊሎ ካታማፓ ዔኤሊሴኔ፤ ዒማና
ካኣቲም ማሊንቴ ፑርቶ ማሊፃ ዶዲ ዶዲ፤ ዓቤሴሎሜ
ጊንፆ ማዔ ዓሶኮዋ ፓይዳ ሚርጊ ሚርጊ ዴንዴኔ።

ዳውቴ ዬሩሳላሜፓ ፑኒ ዴንዴሢ
13 ፔቴ ዓሲ ዳውቴም፦ «ዒስራዔኤሌ ዓሳ

ዓቤሴሎሜ ባንሢማዔኔ» ጌይ ኬኤዜኔ።
14ዬያሮዳውቴዒዛናዎላዬሩሳላሜይዳዓኣሱኡጎም

ቢያ፦ «ዓቤሴሎሜ ኩጫፓ ቶላኒ ኑ ኮዔቴ ዑኬና ሃይፓ
ኑ ፑኒ ዴንዶም! ዑካዹዋቴ! ሃንጎ ኔጉዋዖ ዒ ሙኪ ኑና
ባይዛንዳኔ፤ ካታሞይዳ ዓኣ ዓሲ ቢያ ዒ ዎዎዻንዳኔ!»
ጌዔኔ።

15ዔያታ ዒማና፦ «ካኣቲዮ! ቃራኬ፤ ኔ ጌዔ ባኮ ቢያ ኑ
ኩንሣንዳኔ» ጌዔኔ።

16 ዬያሮ ካኣቲ ፔኤኮ ካኣቱሞ ማኣሮ ካፓንዳጉዲ
ዒዛኮ ጊንፃኣ ማቾንሢ ማዔ ታጶ ላኣሊስኬንሢ ሃሻዖ
ሃንጎ ፔ ማኣሮ ዓሶንታ ዓይሎንታ ዎላ ፑኒ ዴንዴኔ።

17ካኣቲና ዒዛ ጊንፆ ዓኣዻ ዓሶና ቢያ ካታማፓ ኬስኪ
ዴንዲቤቃ ካታሞኮ ጋፒንፆይዳ ዓኣ ፔቴ ማኣሪስኬኖ
ኮይላ ዔቄኔ፤

18 ዒማና ሜሌ ዓሳ ቢያ ዒዛ ኮይሌና ዓኣዼኔ፤ ሃሣ
ዒዛ ካፓ ፖኦሊሶ ማዔ ኬሪታ ዓሶንታ ፔሊታ ዓሶንታ፤
ዬያጉዲ ጋኣቴፓ ሙኬ ላሆ ፄኤታ ጌታ ዓሳኣ ካኣቲ
ኮይሌና ዓኣዼኔ፤

19ዒታዬ ጌይንታ ጌታ ዓሣሢ ኮይላ ካኣቲ፦ «ኔ ኑኡና
ዎላ ዓይጋ ዴንዳይ? ማዒ ዴንዲ ሃሢ ካኣታቴ ዓኮ
ካኣታሢና ዎላ ናንጌ፤ ኔኤኒ ኔ ዓጫፓ ሙኪ ሃይካ ናንጋ
ሜሌ ዓጪ ዓሲኬ፤

20ሃይካ ኔዴዔሢዻካኬ፤ሂዳዖ ሃሢኔታኣናዎላዓይጋ
ሜታዺ ዴንዳኒ ጋዓይ? ታኣኒ ዎካ ዴንዳቴያ ዔሩዋሴ፤
ዬያሮ ኔ ዓጮ ዓሶ ዔኪ ማዒ ዴንዴ፤ ናንጊና ናንጋ ጎዳ
ጉሙርቂንታያ ማዒ ኮሺ ባኣዚ ኔኤምማዾንጎ» ጌዔኔ።

21ዒታዬ ጋዓንቴ፦ «ናንጊና ናንጋ ጎዳ ሃይቆ! ኔ ሃይቆ!
ካኣቲዮ! ታ ሃይቄቴያ ሼምፔና ናንጌቴያ ኔ ናንጋ ቤዞይዳ
ታ ኔኤኮ ዓይላሢ ዒኢካ ኔኤና ዎላ ናንጋንዳኔ» ጌዔኔ።

22 ዳውቴ ዒማና፦ «ቃራኬ! ቢሬ!» ጋዓዛ፥ ዒታዬ
ፔኤኮ ፖኦሊሶንታ ማኣሮ ዓሶንታ ዎላ ዔኪ ዓኣዼኔ፤

23 ዬያይዲ ዳውቴኮ ዓሳ ካታማፓ ኬስኪ ዴንዳኣና
ዴራ ዒላቲ ዬኤኬኔ፤ ካኣቲያ ፔ ዓሶና ዎላ ቄድሮኦኔ
ዶኦጮና ፒንቃዖ ፔቱሞና ዓሲ ናንጉዋ ዳውሎ ባንሢ
ዴንዴኔ።

24 ዒማና ቄኤሳሢ፥ ሳዶቄ ዒኢካ ዓኣኔ፤ ጫኣቁሞ
ሳኣፂኖ ኬዴ፥ ሌዊ ዓሳ ዒዛና ዎላ ዓኣኔ፤ ዴራ ቢያ
ካታሞሃሺኬስካንዳያ ሄላንዳኣናጫኣቁሞሳኣፂኖዔያታ
ዓቢያታሬ ኮይላ ጌሤኔ።

25ዬካፓ ካኣቲ ሳዶቄም፦ «ጫኣቁሞ ሳኣፂኖማሂዔኪ
ካታሞ ዴንዴ፤ ናንጊና ናንጋ ጎዳ ታና ቦንቺ ታ ናንጎና
ዎዛዼያማዔቴፔቴኬሊጫኣቁሞሳኣፂኖንታ ፆኦሲዴሮና
ካኣማ ማኣሮንታ ታና ዒ ዛጊሳንዳያ ናንዳኔ፤

26 ናንጊና ናንጋ ጎዳ ታና ቦንቺ ታ ናንጎና ዎዛዺባኣቴ
ጋዓንቴ ታጊዳ ዒ ናሽኬ ባኣዚ ማዾንጎ» ጌዔኔ።

27 ሃሣ ዒ ሳዶቄም ኬኤዛዖ፦ «ዋይዜ፤ ኔ ናኣዚ
ዓሂማፄና ዓቢያታሬ ናኣዚ ዮናታኣኔና ዔኪ ኮሺና ካታሞ
ማዒ ዴንዴ፤

28ታ ኔጊዳፓ ሃይሴዋይዛንዳያ ሄላንዳኣና ዓሲ ናንጉዋ
ዳውሎይዳ ዓኣ ዎሮ ፒንቆ ካሮይዳ ካፓንዳኔ» ጌዔኔ።

29 ዬያሮ ሳዶቄና ዓቢያታሬና ጫኣቁሞ ሳኣፂኖ
ዬሩሳላሜ ዔኪ ዴንዲ፥ ዒኢካ ዴዔኔ።

30 ዳውቴ ዒማና ዖዪፆ ዔርዛኒ ዱርሲ ቶካ ዓኣሡዋዖ
ዓፒላ ቶኦኪና ዔኪ ዛይቶ ሪሚቶ ዹኮ ዬኤኪ ዬኤኪ
ኬስኬኔ፤ ዒዛ ጊንፆ ዓኣዻ ዓሳኣ ቢያ ቶኦኪና ዓፒሎዔኪ
ዬኤካኔ።

31 ዓኪፆፔሌ ዓቤሴሎሜና ዎላ ፑርቱሞ ዞሮይዳ
ጌሌሢ ዳውቴ ዋይዛዖ፦ «ናንጊና ናንጋ ጎዳሢዮ!
ዓኪፆፔሌኮ ዞሮ ጉሪ ቦኦዙሞ ባኣዚ ማሄ!» ጌይ ፆኦሲ
ሺኢቄኔ።

32 ዴራ ናንጊና ናንጋ ጎዳ ካኣሽካ ቤዞ፥ ዹኮ ቶኦኮ
ዳውቴ ሄላዛ ዒዛኮ ጉሙርቂንታ ላጌ ዓርካ ዓሲ ማዔ
ሁሻዬ ፔኤኮ ማኣዓሢ ዳርዚ ሃሣ ሲላሊያ ቶኦካ ዋሂ
ዒዛና ካኣማኒሙኬኔ።

33 ዒዚ ዒዛም፦ «ኔኤኒ ታኣና ዎላ ዴንዴቴ ኔ ታኣኮ
ሜቶ ማዓንዳኔ፤

34ጋዓንቴ ኔታናማኣዳኒዳንዳዓሢካታሞማዒዴንዲ
ዓቤሴሎሜ ኮይላ ‹ኔ ዓዶም ታ ማዼ ጎይፆ ኔኤማኣ ታ
ጉሙርቂንታያ ማዒ ማዻንዳኔ› ጌይ ኔ ዒዛም ኬኤዜቴ
ሃሣ ዓኪፆፔሌ ዓቤሴሎሜ ዞራ ዞሮ ማኪ ዓይሳያ
ማዔቴኬ፤

35 ቄኤሳ፥ ሳዶቄንታ ዓቢያታሬንታ ዒኢካ ዓኣኔ፤
ካኣቱሞ ማኣሮይዳ ኔ ዋይዛ ባኮ ቢያ ዔያቶም ኬኤዜ፤

36 ዔያቶና ዎላ ዔያቶኮ ናኣቶ ዓሂማዓፄንታ
ዮናታኣኔንታ ዓኣኔ፤ ኔ ዋይዜ ሃይሶቢያዔያቶዑፃ ኔ ታኣም
ዳካኒ ዳንዳዓኔ» ጌዔኔ።

37ዬያሮ ዳውቴኮ ላጋሢ፥ ሁሻዬ ካታሞማዒዴንዴኔ፤
ሁሻዬ ሄሄላማና ዓቤሴሎሜዒኢካሙኬኔ።

16
ዳውቴና ፂባ ጎዖሢና

1 ዒማና ዳውቴ ዹኮ ቶኦካፓ ሊካ ዻካ ዎታማና ፂባ
ጌይንታ፥ ሜፒቦሼቴኮ ዓይሌስኬይ ዔርቲባኣንቴ ዒዛና
ካኣሜኔ፤ዒዚላምዖ ፄኤታሙሊሢላኣዳ፥ ፔቴ ፄኤታሶዬ
ሜልዚዎይኔ፤ሙዎሚሢዓኣፒፔቴ ፄኤታ ቱኡሲናዎይኔ
ዑሺያ ፔቴ ሱርባ ማሂ ላምዖ ሃሬናጫኣኒሙኪ ካኣሜኔ፤

2 ካኣቲ፥ ዳውቴ ፂባ ኮይላ፦ «ሃይ ቢያ ዓይጎዳይ?»
ጌይ ዖኦጬኔ።
ፂባ ማሃዖ፦ «ካኣቲዮ! ሃሮ ታ ዔኪ ዬዔሢ ኔ

ማኣሮ ዓሳ ቶጋንዳጉዲኬ፤ ላኣዶና ሙዎ ሚፆ ዓኣፖና
ኔኤና ዓኣዻ ዓሶም ጋላ ማዓንዳጉዲ፥ ሃሣ ዎይኖ
ዑዣኣ ዓሲ ናንጉዋ ዳውሎይዳ ዓሳ ኔኤኮ ላቢንታዖ
ዑሽካንዳጉዲኬ» ጌዔኔ።

3 ካኣቲ ዒዛ ኮይላ፦ «ኔ ጎዳ፥ ሳኣዖኦሌኮ ናኣዚ ናዖ
ማዔሢሜፒቦሼቴ ዓንካዳይ?» ጌይ ዖኦጬኔ።
ፂባማሃዖ፦ «ዒስራዔኤሌ ዓሳዒዛኮማዖ ሳኣዖኦሌኮ

ካኣቱሞማሂዒዛምዒንጋንዳሢጉሙርቃሢሮዒዚሃሢ
ዬሩሳላሜይዳ ዓኣኔ» ጌዔኔ።

4 ፂባም ካኣቲ ኬኤዛዖ፦ «ሜፒቦሼቴኮ ዓኣ ባካ ቢያ
ሃይካፓ ሴካ ኔኤሮኬ» ጌዔኔ።
ፂባ ማሃዖ፦ «ካኣቲዮ! ታኣኒ ኔ ዓይሌኬ፤ ቢያ ዎዴ ኔና

ዎዛሳ ባኣዚ ታ ማዻንዳኔ!» ጌዔኔ።
ዳውቴና ሺምዒ ጎዖሢና

5 ካኣቲ ዳውቴ ባሁሪሜ ካታሞ ሄላዛ ሳኣዖኦሌ ዒጊኒ
ማዔ፥ ጌራ ናኣዚ ሺምዒ ጎዖስኬይ ዒዛ ባንሢ ዒዛ
ጫሽኪጫሽኪሙኬኔ፤

6 ዳውቴ ዒማና ዒዛኮ ፖኦሊሶና ዒዛ ካፓ ዓሶናኮ
ባኣካ ዓኣንቴ ሺምዒ ዳውቴና ዳውቴኮ ፖኦሊሶ ሱኡጎዋ
ሹቻ ዹይሢ ዓርቄኔ።

7ዳውቴ ዒጫሽኪጫሽኪ፦ «ዓሶ ዎዼሢ ሃይ! ፑርታ
ማዼሢ ሃይ! ሃይካፓ ባይቄ!

8 ኔኤኒ ካኣቱሞዔኬ፥ ሳዖኦሌማኣሮ ዓሶሱጉፆ ናንጊና
ናንጋ ጎዳ ማሂ ማሂኬ፤ ዒዚ ኔ ካኣቱሞ ዔኪ ኔ ናኣዚ
ዓቤሴሎሜም ዒንጌኔ፤ ኔኤኒ ሱጉሢ ዓሲ ማዔሢሮ ሃይ
ሜታ ኔና ሄሌኔ» ጌዔኔ።

9ዒማና ፄሩያ ናኣዚ፥ ዓቢሻዬ ካኣቲ ኮይላ፦ «ካኣቲዮ!
ሃይ ሃይቄ ካናሢ ካኣቲ ዎይቲጫሽካይ? ታ ዒዛኮ ዴንዲ
ቶኦኮ ቲቆም!» ጌዔኔ።

10 ዓቢሻዬና ዒዛኮ ጌርሲ ዒዮዓቤናም ካኣቲ፦
«ዬያይዳ ዒንሢ ጌልዛ ባኣዚ ባኣሴ፤ ናንጊና ናንጋ

ጎዳ ዒዛ ዓይሤም ታና ዒ ጫሽካያ ማዔቴ ‹ዓይጋ ኔ
ሃያይዳይ?› ጌይ ሃያ ዓሢ ላኣጋንዳ ዓሲ ባኣሴ» ጌዔኔ።

11ዬካፓ ዳውቴ ዓቢሻዬና ፖኦሊሶኮ ሱኡጎናም ቢያ፦
«ታ ናዓ ታና ዎዻኒ ኮዓያታንቴ ሃይ ቢኢኒያሜ ዓሲ
ማዔሢ ማዻ ባኮ ዓይጋ ዒንሢ ዲቃቲ ሄርሻይ? ታና ዒ
ጫሽካንዳጉዲ ናንጊና ናንጋ ጎዳ ዒዛ ዓይሤኔ፤ ዬያሮ
ሃሹዋቴ፥ ዒ ማሌ ባኮ ማማዾንጎ፤

12 ጎዖንቴ ናንጊና ናንጋ ጎዳ ታኣኮ ሜቶ ዛጊ ዒዚ ሃያ
ታና ጫሽካ ጫዦ ዛሎ ዓንጆ ታኣም ዒንጋንዳያ ናንዳኔ»
ጌዔኔ።

13 ያዺ ጌዔስካፓ ዳውቴና ዒዛኮ ፖኦሊሶና ዔያታ
ዴንዳ ጎይፆ ዴንዴኔ፤ ሺምዒ ዒማና ዹኮ ጎኦባ ዔያቶኮ
ኮይላ ኮይላ ዴንዲ ጫሽኪ ጫሽኪ ሹቺና ዹይ ዓጪያ
ዔያቶ ባንሢ ዔኪ ላኣሌኔ።

14 ካኣቲንታ ዒዛንታ ዎላ ዓኣዻ ዓሶንታ ዔያታ ሄላኒ
ማሌቤዞ ሄላዖሚርጌና ዔያታ ላቤሢሮዒኢካ ሃውሼኔ።

ዓቤሴሎሜ ዬሩሳላሜይዳ ማዼ ባኮ
15 ዓቤሴሎሜንታ ዒዛና ዓኣ ዒስራዔኤሌ ዓሳ ጉቤ

ዬሩሳላሜ ጌሌኔ፤ ዒማና ዓኪፆፔሌያ ዔያቶና ዎላኬ፤
16ዒኢካ ዳውቴኮ ጉሙርቂንታያ ማዔ ላጋሢ፥ ሁሻዬ

ዓቤሴሎሜና ካኣማዖ፦ «ካኣቲዮ፥ ሚርጌ ሌዔ ካኣታዼ!
ካኣቲዮ፥ ሚርጌ ሌዔ ካኣታዼ!» ጌይ ዒላቴኔ።

17 ዓቤሴሎሜ ዒዛ ኮይላ፦ «ኔ ላጋሢ፥ ዳውቴም ኔ
ጉሙርቂንታያ ማዔሢ ሃይማዳ? ዓይጋ ዒዛ ጊንፆ ኔ
ዴንዲባኣይ?» ጌዒ ዖኦጬኔ።

18ሁሻዬ ማሃዖ፦ «ዎዲ ታ ዬያይዳንዳይ? ሃያ ዴሮንታ
ዒስራዔኤሌ ዴሮ ቢያሢንታ፥ ሃሣ ናንጊና ናንጋ ጎዳኣ ኔና
ዶኦሬኔ፤ ዬያሮ ኔኤና ዎላ ታ ናንጋንዳኔ፤

19 ታ ጎዳሢ ናዖም ታ ማዹዋዖ ዖኦም ታ ማዻንዳይ? ኔ
ዓዶም ታ ማዼሢጉዲ ሃሣ ኔኤማኣ ታ ማዻንዳኔ» ጌዔኔ።

20ዬካፓ ዓቤሴሎሜ ዓኪፆፔሌ ባንሢ ሺሪ፦ «ኑ ሃሢ
ሃይካ ዓኣኔ፤ ኑ ዓይጎ ዎዳንዳጉዲ ኑና ኔ ዞራይ?» ጌይ
ዖኦጬኔ።

21 ዓኪፆፔሌ ማሃዖ፦ «ኔ ዓዴ ካኣቱሞ ማኣሮ
ካፓንዳጉዲጌሤ፥ዒዛኮጊንፃኣማቾንሢናዴንዲላሄ፤ ኔ
ዬያይዴቴዒስራዔኤሌዓሳቢያ ኔኤኒ ኔ ዓዶ ዻውሲሴሢ
ዔራንዳኔ፤ ኔኤና ዎላ ዓኣ ዓሳኣ ጫርቃያ ማዓንዳኔ»
ጌዔኔ።

22ዬያሮ ካኣቱሞማኣሮኮዑፃ ዓኣ ቤዛ ዓቤሴሎሜም
ዔያታ ዓፒሎና ማዢንታ ማኣሮ ዾቂ ጊኢጊሼኔ፤ ዓሳ ቢያ
ዒዛ ዛጋንቴ ዬያ ዓፒሎና ማዢንቴ ማኣሮይዳ ዓዶኮ
ማቾንሢና ዒ ላሄኔ።

23ዒማና ዓኪፆፔሌ ዞራ ዞራ ፆኦሲ ቃኣላጉዲ ዋይዚ
ዔኪንታያኬ፤ ቤርታ ዳውቴ፤ ሃሣ ጊንሣ ዓቤሴሎሜያ
ዒዛኮ ዬያ ዞሮ ዔኪ ማዻኔ።

17
ሁሻዬ ዓቤሴሎሜ ዞሬ ዞሮ

1 ዬካፓ ሚርጌ ኔጉዋዖ ዓኪፆፔሌ ዓቤሴሎሜም፦
«ሃኖ ዒባኒ ታኣኒ ዳውቴ ዳውሲ ዓርቃኒ ታጶ ላምዖ ሺያ
ዓሲ ዶኦሮም፤

2 ዒዚ ጋፒ ላቢ ዓኣንቴ ዒ ዔሩዋ ካራና ዖልዚ ታ
ዒዛይዳቡላንዳኔ፤ ዬያሮ ዒዲቃታንዳኔ፤ ዒዛና ዎላ ዓኣ
ዓሳ ሃሺ ጳሽኬም ታ ዒዛ ዎዻንዳኔ፤

3ዴሮቢያታኣኒ ኔ ባንሢማሃንዳኔ፤ ኔኤኒኮዓፔቴዓሢ
ዎዺንቴቴቢያሢ ኔ ባንሢማዒፆኮ ካራማዓንዳኔ፤ ዬካፓ
ዴራ ቢያ ኮሺና ናንጋንዳኔ።»

4ዬይ ዞራ ዓቤሴሎሜናዒስራዔኤሌሱኡጎ ቢያሢም
ኮሺማሌኔ።

5 ዓቤሴሎሜ ጋዓንቴ፦ «ሃሣ ሂንዳ ዓርካ ዓሣሢ፥
ሁሻዬ ዔኤሉዋቴ፤ ዒ ጋዓ ባኮ ኑ ዋይዞም» ጌዔኔ።

6 ዓቤሴሎሜ ዒማና ሁሻዬ ዔኤሊንቲ ሙካዛ
ዓኪፆፔሌ ዔያቶ ዞሬ ዞሮ ዒዛም ኬኤዛዖ፦ «ዓኪፆፔሌ
ኑና ያዺ ጌይ ዞሬኔ፤ ዒ ጌዔ ጎይፆ ኑ ማዾንዶሞ? ኑ
ዎዳንዳቴያ ኔ ኑም ኬኤዛ ባኣዚ ዓኣ?» ጌዒ ዖኦጬኔ።

7 ሁሻዬ ማሃዖ፦ «ዓኪፆፔሌ ዞሬ ዞራ ሃሢ ዒንሢም
ኮይሳያቱዋሴ፤

8 ኔ ዓዶ ዳውቴንታ ዒዛና ዎላ ዓኣ ዓሶንታ ዖልዚና
ዔርቴያ፥ ሃሣ ናይ ዔውቴ ዞቢጉዲ ዒጊቻያ ማዔሢ ኔ
ዔራኔ፤ ጊንሣ ሃሣ ኔ ዓዴ ዖልዚ ዖሊሢናኬስኬዓሲታሢሮ
ዋንቶ ፔ ፖኦሊሶና ዎላ ዎርቃያቱዋሴ፤

9ሄኤዶ ሃሢዒዴኔ ዔቴ ባኣካይዳ ሃንጎ፥ ሜሌቤስካ
ዓኣሺንቲናንዳኔ፤ ዳውቴ ኔ ዓሶፓ ዎዼም ዋይዜ ዓሲ ቢያ
ኔኤኮ ፖኦሊሳ ባሺንቴያ ማሂ ሃይሶ ኔጉዋዖ ኬኤዛንዳኔ፤

10 ኔ ዓዴ ዔርቴ ዖልዚ ዓሲ ማዔሢና ዒዛና ዎላ ዓኣ
ዓሳኣ ዖልዚ ዖላዶዲዓሲማዔሢዒስራዔኤሌይዳ ናንጋ
ዓሳ ቢያሢ ዔራሢሮ ኔኤኮ ዞቢጉዲ ጫርቃ ፖኦሊሳታዎ
ጎጲ ዋኣፃንዳኔ፤

11 ዬያሮ ሃሢ ታ ኔና ዞራሢ፦ ዓጮ ጉቤይዳፓ ጌይፃ
ዳኣኔፓ ዴንዲ ቤርሳቤ ሄላንዳኣና ዓኣ፥ ሚርጉማ ባዚ
ዓቺ ማኣሻላጉዲ ማዔ ዒስራዔኤሌ ዓሶ ቢያ ፔቴይዳ
ቡኩሲ ኔኤኒ ኔኤሮ ዔያቶኮ ዖሎ ሱኡጋሢ ማዒ ዔኪ
ዴንዴ።

12 ዓይጎ ቤስካኣ ዒ ዓኣሺንቶም ዳውቴ ኑ ኮዒ
ዴንቃንዳኔ፤ ሻቺ ሳዖይዳ ዋርቃሢጉዲ ኑ ዒዛይዳ
ዲኢናንዳኔ፤ ዒዛኣ ማዖም ዒዛ ጊንፆ ሃንታ ዓሶፓ ፔቴታዖ
ዓታንዳ ዓሲ ባኣሴ።

13ዙሎሹጮናኬልቆና ካታማዒ ፑኒ ጌሌቴያ ኑ ዴራ
ጉቤ ሱሲ ዔኪ ሙካዛ ካታሜሎ ማዔ ካሮና ቱኪ ዓርቂ
ጎቺ ዔኪ ኑ ዶኦጫ ኬኤራንዳኔ፤ ጌሜሮ ዑፃ ፔቴ ሹቺታዖ
ዓታዓኬ» ጌዔኔ።

14 ዒማና ዓቤሴሎሜና ዒስራዔኤሌ ዓሶ ቢያሢና፦
«ዓኪፆፔሌ ዞራፓ ሁሻዬ ዞራ ባሼኬ» ጌዔኔ፤
ዓቤሴሎሜይዳ ፑርታ ባኣዚ ሄላንዳጉዲ ናንጊና ናንጋ
ጎዳ ዓኪፆፔሌ ዞሮ ዔያታ ዔኩዋጉዲማሄኔ።

ዳውቴኮ ቶሊ ዴንዲፆ
15 ዬካፓ ሁሻዬንታ ዓኪፆፔሌንታ ዓቤሴሎሜና

ዒስራዔኤሌ ዓሶ ሱኡጎና ዞሬ ዞሮ ሁሻዬ ቄኤሶንሢ፥
ሳዶቄና ዓቢያታሬናም ኬኤዜኔ፤

16 ቃሲ ሃሣ ዒ፦ «ዓካሪ ሃኖ ዒባኒ ዓሲ ናንጉዋ
ዳውሎይዳ ዓኣ ዎሮና ፒንቆ ካራ ዎርቁዋጉዲ ዑኬና
ኪኢታ ዓሲ ዳኪ ዳውቴም ኬኤዙዋቴ! ዒዛንታ ዒዛ
ዓሶንታ ዓዺንቲ ሃይቁዋጉዲ ሩኡሪ ዮርዳኖሴ ዎሮና
ፒንቆንጎ!» ጌዔኔ።

17 ዒማና ዓቢያታሬ ናኣዚ ዮናታኣኔና ሳዶቄ ናኣዚ
ዓሂማዓፄና ካታሞ ዔያታ ጌላኣና ዓሲ ዴንቃንዳኔ
ጌይ ዒጊጬሢሮ ዬሩሳላሜኮ ኮይላ ዓኣ ዋኣፃ ዓልቃ
ዔንሮጌሌይዳካፓኔ፤ማዾማዻፔቴዉዱሮናይስኬናቢያ
ዎዴ ዒኢካ ሙኪ ሙኪ ማዺንቴ ባኮ ዔያቶም ኬኤዛዛ
ዔያታ ዴንዲ ካኣቲ ዳውቴም ኬኤዛኔ።

18 ጋዓንቴ ፔቴ ኬሊ ፔቴ ናይስኬይ ዔያቶ ዴንቃዖ
ዴንዲ ዓቤሴሎሜም ኬኤዜኔ፤ ዬያሮ ዔያታ ባሁሪሜ
ካታሞይዳ ዓኣ ፔቴ ዓሲስኬያ ማኣራ ፑናኒ ጳሽኪ
ዴንዴኔ፤ ዓሢኮ ማኣሮ ካራ ዔቴ ቦኦኮናያ ዓኣንቴ ዔያታ
ዒኢካ ጌሌኔ።

19 ዬያ ዓሢኮ ማቻ ዔቶ ካራ ዜዺ ዓጊ፥ ዓሲ ዓልቲ
ዛጉዋጉዲ ጊዳ ሃኣኮ ሚጬኔ።

20 ዓቤሴሎሜኮ ዶንዛ ዬኖ ማኣሮ ሙኪ ላኣሌሎ
ኮይላ፦ «ዓሂማዓፄና ዮናታኣኔና ዎካዳይ?» ጌይ
ዖኦጬኔ።
ዒዛ ማሃዖ፦ «ዔያታ ዎሮና ፒንቂ ዴንዴኔ» ጌዔኔ።
ዬንሢ ዓሶንሢ ኮዒ ዔያቶ ዴንቃኒ ዳንዳዒባኣሢሮ

ዬሩሳላሜማዒ ዴንዴኔ።
21 ዔያታ ዴንዴስካፓ ዓሂማዓፄና ዮናታኣኔና ዑኬና

ዔታፓኬስኪዴንዳዖማዺንቴባኮቢያካኣቲምኬኤዜኔ፤
ዓኪፆፔሌ ዒዛም ማሌ ባኮ ኬኤዛዖ፦ «ዑካዺ ዎሮና
ፒንቄ!» ጌዔኔ።

22 ዬያሮ ዳውቴና ዒዛ ዓሶና ዮርዳኖሴ ዎሮና ዴንዲ
ሳዓ ካራንዳያ ሄላንዳኣና ቢያሢ ፒንቄኔ።

23ዓኪፆፔሌ ዞሬ ዞሮ ዓሳዔኪባኣሢዔራዖ ሃሮ ፔኤኮ
ኮኦሪ ዒ ናንጋ ካታሞ ማዒ ዴንዴኔ፤ ዬካፓ ቢያ ባኮ
ሳኣራዖ ሱፂንቲ ሃይቂ ዔያቶ ማኣሮ ዓሶ ዱኡኮ ቤዛ
ዱኡቴኔ።

24 ዒማና ዓቤሴሎሜና ዒስራዔኤሌ ዓሶ ቢያሢና
ዮርዳኖሴና ሙኪ ፒንቃዛ ዳውቴ ዴንዲ ማሂናይሜ
ጌይንታ፥ ዻካ ካታማስኬኖ ሄሌኔ፤

25 ዓቤሴሎሜ ዒዮዓቤ ቤዛ ዓማሳ ጌይንታስኬያ
ፖኦሊሶኮ ሱኡጌ ማሂ ዶኦሬኔ፤ ዓማሳ ዒስራዔኤሌ ዓሲ
*ማዔያ ዬቴሬ ናይኬ፤ ዒንዳዒዛኮ ዓቢጋይሎጌይንታያ
ናሃሼ ናይ ማዓዛ ዒዮዓቤኮ ዒንዶ ፄሩያኮ ጌሮኬ።

26 ዬካፓ ዓቤሴሎሜና ዒዛኮ ፖኦሊሶና ጌሌዓዴ
ዓጮይዳ ዱንኪ ዴዔኔ።

27 ዳውቴ ማሂናይሜ ሄላዛ ዓሞኦኔ ዓጮይዳ ዓኣ
ራኣባ ጌይንታ ካታማፓ ሙኬ፥ ናዖሴ ናኣዚ፥ ሾቢኔንታ
ሎዴባሬ ካታማፓሙኬ፥ ዓሚዔኤሌኔ ናኣዚማኪሪኔንታ
ጌሌዓዴ ዓጮይዳ ዓኣ ሮጊሊሜጌይንታ ካታማፓሙኬ፥
ባርዚላይኔንታ ዒዛና ካኣሜኔ።

28-29 ዔያታ ዒማና ሺልዔንታ ዖቲንታ ሃሣ ዜዺያ
ዔኪ ሙኬኔ፤ ዬያጉዲ ሃሣ ዳውቴንታ ዒዛኮ ዓሶንታ
ሙዓንዳጉዲ፦ ዛርጌ፥ ዔልዓ፥ ዺኢሊ፥ ሚቾና ቲሻ፥
ዖምዖላ፥ ሪንጋ፥ ዔኤሲ፥ ዲኢቂ ሙሾኮንታ ፒሌንታ
ማራይያዔኪሙኬኔ፤ዬያዔያታዔኪሙኬሢዳውቴንታ
ዒዛ ዓሶንታ ዓሲ ናንጉዋ ዳውሎይዳ ናይዺንቲ ሃሣ
ዼኤቢንቲ ላቤያናንዳኔ ጌይኬ።

18
ዓቤሴሎሜ ዖሎና ባሺንቲ ሃይቄሢ

1 ካኣቲ፥ ዳውቴ ዒዛ ዓሶ ፔቴይዳ ቡኩሳዖ ሺያ ሺያ
ፓቂ ዬያቶኮ ሱኡጌ ዶኦሪ፥ ጊንሣ ሃሣ ፄኤታ ፄኤታ ማሂ
ፓቂ ዬያ ፓቂንቴ ዓሶኮዋ ዖሎ ሱኡጌ ዶኦሬኔ፤

2 ዒማና ዒ ዔያቶ ሃይሦ ፓቂ ዳኬኔ፤ ዬያቶ ፓቂንቴ
ዓሶኮ ሱኡጌ ማዔ ዓሳ ዒዮዓቤንታ ዒዛኮ ጌርሲ
ዓቢሻዬንታ ጋኣቴይዳ ሾይንቴሢ፥ ዒታዬንታኬ፤ ካኣቲ
ዔያቶ ዳካኣና ዓሶ ኮራ፦ «ታኣኒያ ዒንሢና ዎላ
ዓኣዻንዳኔ» ጌዔኔ።

* 17:25ዒስራዔኤሌ ዓሲ ጋዓዞ፦ ፔቴ ፔቴ ማፃኣፖይዳ «ዒስማዔኤሌ ዓሲ» ጋዓኔ፤ (1ፆኦሲ. ዓሃኬ 2፡17)።

3 ዔያታ ጋዓንቴ፦ «ኔ ኑኡና ዎላ ዓኣዺፖ፤ ኑጊዳፓ
ዛላ ጊንሢም ባሺንቲ ጳሽኬቴያ ዛሎ ኑኡኮ ዎዾናቴያ ኑ
ሞርኮምዬይዔኤቢቱዋኣሴ፤ ኔኤኒ ኑኡኮታጶሺያ ዓሲፓ
ባሼኬ፤ ዬያሮ ኔኤኒ ሃይካ ካታማ ዓቲጋፓ ኑም ኮይሳ
ባኣዚ ዳኬቴ ቃራኬ» ጌዔኔ።

4 ካኣቲ ዔያቶም፦ «ዒንሢም ኮሺ ማዓ ባኣዚ ቢያ
ታ ማዻንዳኔ» ጌዔኔ፤ ዬካፓ ካታሞ ጌሎ ዲሮ ካራ ዔቂ
ሺያና ፄኤታናማዒፓቂንቲ፥ኬስኪኬስኪዴንዳፖኦሊሶ
ዛጌኔ።

5 ዒማና ዒዚ ዒዮዓቤንታ ዓቢሻዬንታ ዒታዬናም፦
«ታኣም ማሊጋፓ ዼጌሢ፥ ዓቤሴሎሜ ዎዺፖቴ» ጌይ
ዓይሤኔ፤ ዳውቴ ዬያ ጌዒ ፖኦሊሶ ሱኡጎ ዓይሣኣና
ፖኦሊሳ ቢያ ዋይዜኔ።

6 ዳውቴኮ ፖኦሊሳ ካታሞ ዙላ ዓኣ ዓጮ ዴንዲ
ዒስራዔኤሌ ዓሶ ዔፕሬኤሜይዳ ዓኣ ዴኤሎ ካያ ዖሌኔ፤

7ዒማና ዒስራዔኤሌ ዓሶ ዳውቴ ዓሳ ዖሊ ባሼኔ፤ ዬኖ
ኬሎ ዔያቶኮ ሃይቄ ዓሳ ላማታሚ ሺያ ዓሲታሢሮ ፑርታ
ባሺንቲ ዔያታ ባሺንቴኔ፤

8 ዖላ ካታሞ ዙላ ዓኣ ዱማ ዱማ ቤዞይዳ ዶዲ ዶዲ
ዓኣዼሢሮ ዖሎና ዎዾና ዓሶፓ ዴኤሎ ባኣካ ሃይቄ ዓሳ
ባሼኬ።

9 ዒማ ኬሎ ዔርቲባኣንቴ ዓቤሴሎሜ ዳውቴ
ዓሶይዳፓ ዻካ ዓሲና ካኣሜኔ፤ ዒማና ዒዚ ባቁሎ ቶጊ
ጳሽካሢሮ ባቁላ ፔቴ ዼኤፒ ሻኣቢ ዴሜና ዴንዳንቴ ሻኣቦ
ካኣፓዒዛኮቶኦኮ *ዓርቄምባቁሌላቶኮዴማፓዴንዳዛ
ዒዚዢባራ ሱፂንቲ ዓቴኔ።

10 ዳውቴ ፖኦሊሶፓ ፔቴይ ዬያ ዛጋዖ ዒዮዓቤ ኮይላ
ዴንዲ፦ «ጎዳ! ዓቤሴሎሜ ሻኣቢዳ ሱፂንቲ ዓኣንቴ ታ
ዴንቄኔ!» ጌይ ኬኤዜኔ።

11ዒዮዓቤ ዒማና፦ «ኔ ዴንቄዖ ዓይጋ ዎዹዋ ሃሼይ?
ዎንዴ ኔ ዬያይዴቴ ታ ኔኤም ፄኤታና ታጶ ዶንጎ ጊራኣሜ
ማዓንዳ ሹቺ ቢራና ኬርና ኔ ፔቴና ቱካንዳ ዚናኣሬ
ዒንጋንዳንቴኬ» ጌዔኔ።

12 ዓሢ ጋዓንቴ፦ «ታጶ ፔቴ ኪሎ ማዓንዳ ሹቺ ቢራ
ኔ ዒንጌቴታዖ ካኣቲ ናዖ ታ ኩቻ ታ ዎዻዓኬ፤ ካኣቲ
ኔናንታ ዓቢሻዬንታ ዒታዬንታም ‹ታኣም ማሊጋፓ ዼጌሢ
ዓቤሴሎሜ ዎዺፖቴ› ጌይ ዓይሤሢ ኑ ቢያሢ ዋይዜኔ፤

13 ታኣኒ ዒማና ዎንዴ ካኣቲ ዓይሢፆ ሃሺ ዓቤሴሎሜ
ዎዼቴ ካኣቲ ቢያ ባኮ ዋይዛሢሮ ዬያኣ ዋይዙዋዖ
ዓታዓኬ፤ ኔኤኒያ ታና ዓውሳዓኬ» ጌዔኔ።

14ዬያሮዒዮዓቤ፦ «ሃሢታ ኔኤና ዎላ ጌስቲ ጉሪ ኔጋኒ
ኮዑዋሴ» ጋዓዖ፥ ሃይሦ ዎርሢ ዔኪ ዓቤሴሎሜ ሱፂንቲ
ዓኣ ሻኣቦ ዒዚ ሃይቁዋንቴ ሄሌስካፓ ዳዶይዳ ዶርቢ
ዶርቢጫርጌኔ።

15ዒማና ሃሣ ዒዮዓቤኮ ዖሎ ዓንጎ ኬዳ ታጶ ፖኦሊሴ
ዓቤሴሎሜ ዓኣ ቤዞሙኪ ማንጊ ዔቃዖ ጫርጊጫርጊ
ዒዛ ዎዼኔ።

16ዬካፓ ዓሳ ዖሎ ሃሻንዳጉዲ ዒዮዓቤ ዛዬ ዋርቃዛ፥
ፖኦሊሳ ዒስራዔኤሌ ዓሶ ዳውሲፆ ሃሺ ማዔኔ፤

17 ዒማና ዔያታ ዓቤሴሎሜኮ ሌዞ ዔኪ ዴኤሎ
ባኣኮይዳ ዼኤፒ ዔቴ ዓኣንቴ ዒኢካ ዓጊ፥ ሌዞ ዑፃ ፑኡፒ
ፑኡፒ ሹቺ ኮሊ ባይዚ ሃሼኔ፤ ዬያሮ ዒስራዔኤሌ ዓሳ
ጳሽኪ ፔ ማኣሪ ማኣሪ ዴንዴኔ።

18 ዓቤሴሎሜኮ ሱንፃ ዔኤሊንታንዳ ዓቲንቄ ናይ
ባኣሢሮ ዒዚ ቤርታ ሼምፔና ዓኣዖ፦ «ካኣቲ ዶኦጮ»
ጌይንታ ቤስካ ዒዛ ጶቂሣያ ማዓንዳጉዲ ዔኤቢ ማዢ

ዻኣቤኔ፤ ዬያኮ ሱንፆ ዒ ፔ ሱንፃ ጌሤሢሮ ሃኖ ሄላኒ
«ዓቤሴሎሜ ዻኣቦ» ጌይንታኔ።

ዳውቴ ዓቤሴሎሜኮ ሃይቦ ዋይዜሢ
19 ዬካፓ ሳዶቄ ናኣዚ፥ ዓሂማዓፄ ዒዮዓቤ ኮይላ፦

«ናንጊና ናንጋ ጎዳ ሞርኮይዳፓ ዒዛ ዓውሴያ ማዔሢ
ኬኤዛ ኮዦ ሃይሶ ዔኪ ካኣቲ ኮይላ ታ ጳሽኮም» ጌዔኔ።

20 ዒዮዓቤ ጋዓንቴ፦ «ዔይዔ፤ ሃኖ ኔኤኒ ዔኪ
ዴንዳንዳ ኮሺ ሃይሴ ባኣሴ፤ ጎዖንቴ ሜሌ ኬሊና
ኔ ዬያይዳኒ ዳንዳዓኔ፤ ሃኖ ካኣቲ ናዓ ሃይቄሢሮ ኔ
ዬያይዲባኣቴ ቃራኬ» ጌዔኔ።

21 ዬካፓ ዒዮዓቤ ዒዛም ማዾ ማዻ ፔቴ ዒቶጲያ
ዓሲስኬያ ዔኤላዖ፦ «ኔ ዛጌ ባኮ ቢያ ዴንዲ ካኣቲም
ኬኤዜ» ጋዓዛ፥ ማዾ ማዻሢ ሂርኪ ጌይ ዚጊ ቦንቾ
ዔኤሊሢዔኤላዖ ጳሽኪ ዴንዴኔ።

22ዒማና ዓሂማዓፄ፦ «ዓይጎ ባኣዚ ማዢንቴቴያ ሜታ
ባኣሴ፤ ታኣኒ ዴንዲዬያ ሃይሶኬኤዞምጌዔቴራ» ጌኤኔ።
ዒዮዓቤ ጋዓንቴ፦ «ታ ናዓሢዮ፥ ዓይጎሮ ሃሢ ኔ

ዬያይዳኒ ኮዓይ? ዬያ ኔ ማዼሢሮ ኔኤም ዒንጎንዶ ባኣዚ
ባኣዋይ» ጌዔኔ።

23 ዓሂማዓፄ ሃሣ ጊንሣ፦ «ዓይጎ ባኣዚ ማዢንቴቴያ
ሜታ ባኣሴ፤ ታ ዓኣዻኒ ኮዓኔ» ጌዔኔ።
ዒዮዓቤ፦ «ሂዴቴ ዴንዴ» ጌዔኔ፤ ዬያሮ ዓሂማዓፄ

ዮርዳኖሴ ዶኦጮ ጎይፆና ጳሽኪ ኔጉዋዖ ዒቶጲዮ ዓሢ
ቢሬኔ።

24ዳውቴዒማና ካታሞኮ ጋራ ዓኣዲፆ ካሮና ዙላ ዓኣ
ዲፆ ካሮናኮ ባኣካ ፔጋዻ ቤስካ ዴዒ ዓኣንቴ፥ ካታሞ ካፓ
ዓሢዲፆ ዑፃ ዓኣ ሴኤሎኬስኪ ዓኣሢሮ ፔቴ ዓሲ ፔኤሮ
ጳሽኪሙካንቴ ዴንቃዖ፥

25 ዔኤሊንቲ ዒ ዛጌ ባኮ ካኣቲም ኬኤዜኔ፤ ዬያሮ
ካኣቲ፦ «ዒ ፔኤሮ ሌሊ ሙካያታቴ ኮሺ ሃይሴ ዔኪ
ሙካያ ናንዳኔ» ጌዔኔ፤ ዬይ ዓሢሙኬ ጎይሣ ዑኬኔ።

26 ዬካፓ ዓሢ ሃሣ ጳሽኪ ሙካ ሜሌ ዓሲ ዴንቃዖ
ካታሞ ዲፆ ካሮ ካፓሢ ዔኤሊ፦ «ሃኣሶ ዛጌ! ሜሌ ሃሣ
ፔቴ ዓሲ ጳሽኪሙካኔ!» ጌዔኔ።
ካኣቲ ዒማና፦ «ዬይያ ኮሺ ሃይሴ ዔኪ ሙካያ ማዓኒ

ዳንዳዓኔ» ጌዔኔ።
27ካፓ ዓሢሃሣ፦ «ቤርታ ጳሽካ ዓሢዓዳ ሳዶቄ ናኣዚ

ዓሂማዓፄ ማላኔ» ጌዔኔ፤ ካኣቲ፦ «ዒዚ ኮሺ ዓሲኬ፤
ዬያሮ ዒ ኮሺ ሃይሴ ዔኪሙካንዳኔ» ጌዔኔ።

28ዒማናዓሂማዓፄዑኡዞዼጊዲ፦ «ኑባሼኔ!» ጌዔኔ፤
ሃሣ ካኣቲ ቤርቶይዳኣ ባሊቲና ሳዓ ላሂ ቦንቾ ዔኤሊሢ
ዔኤላዖ፦ «ካኣቲዮ! ኔኤም ዋይዞ ዒፄ ዓሶ ዖሊ ኔ
ባሻንዳጉዲ ማኣዴ፥ ናንጊና ናንጋ ጎዳ ማዔ ኔ ፆኦዛሢ
ጋላቲንቴያ ማዖም» ጌዔኔ።

29ዓሂማዓፄ ኮይላ ካኣቲ፦ «ዼጌሢ፥ ዓቤሴሎሜዎዚ
ዓኣይ?» ጌይ ዖኦጬኔ።
ዒዚ ማሃዖ፦ «ጎዳሢዮ! ኔኤኮ ፖኦሊሶ ዓይሣ

ዒዮዓቤ ኔ ባንሢ ታና ዳካኣና ዓሲ ዲርጋንቴ ታ ዴንቄኔ፤
ጋዓንቴ ዬይ ዓይጎታቴያ ታ ዔሪባኣሴ» ጌዔኔ።

30 ዬካፓ ካኣቲ ዒዛ፦ «ሃሴኬያ ዓኣዺ ዔቄ» ጌዔኔ፤
ዒዚ ሴካ ዶጪዔቄኔ።

31 ሄሊሳዖ ማዾ ማዻ ዒቲዮጲዮ ዓሢ ሙኪ ካኣቲ
ኮይላ፦ «ካኣቲዮ! ኮሺሃይሴታዔኪዬዔኔ፤ ኔኤምዋይዞ
ዒፃ ዓሶ ዖሊ ኔ ባሻንዳጉዲ ሃኖ ናንጊና ናንጋ ጎዳ ኔና
ማኣዴኔ!» ጌዔኔ።

* 18:9 ቶኦኮ ጋዓዞ፦ ፔቴ ፔቴ ማፃኣፓ «ቶኦኮ ጋፓኖ» ጋዓኔ።

32 ካኣቲ ዒዛ ኮይላ፦ «ዼጌሢ፥ ዓቤሴሎሜ ዎዚ
ዓኣይ?» ጌይ ዖኦጬኔ።
ዬይ ማዾ ማዻሢ፦ «ጎዳሢዮ! ዒዛይዳ ማዺንቴ ባካ

ኔ ሞርኮንታ ኔኤም ዋይዞ ዒፃ ዓሶ ሄሎንጎ!» ጌዔኔ።
33 ዬያሮ ካኣቲ ሚርጌና ዖዪ ካታሞ ኬልቂ ዲርቆና

ዲፆ ዑፃ ዓኣ ጋሮ ጌሊ ዖዳዖ ዬኤኬኔ፤ ዒማና ዒዚ፦ «ታ
ናኣዚዮ! ታ ናኣዚዮ! ዓቤሴሎሜ! ዓቤሴሎሜ፥ ታ
ናኣዚዮ! ታ ሃይቁዋይ! ታ ናኣዚዮ! ዓቤሴሎሜ፥ ታ
ናኣዚዮ!» ጌይ ቃዪ ዬኤኬኔ።

19
ዒዮዓቤ ዳውቴ ጎሬሢ

1 ካኣቲ፥ ዳውቴ ዒዛኮ ናኣዚ ዓቤሴሎሜ ሃይቄሢሮ
ኮሺ ዖዪ ዬኤካሢ ዒዮዓቤ ዋይዜኔ፤

2 ናኣዚ ሃይቄሢሮ ካኣቲ ዖያሢ ፖኦሊሳ ዋይዛዖ ዖሎና
ባሼሢሮ ዎዛዺፆ ሃሺ ዖዪሢ ዓርቄኔ።

3ዬያሮዔያታ ዖሎቤዛፓጊንሢምጳሽኬፖኦሊሴጉዲ
ዔኤቢ ጎዑዋዖ ካታሞሙኪ ጌሌኔ፤

4 ካኣቲ ዒማና ዓኣፖ ካሮ ፔ ኩጮና ዓርቂ፦ «ታ
ናኣዚዮ! ታ ናኣዚዮ፥ ዓቤሴሎሜ! ዓቤሴሎሜ፥ ታ
ናኣዚዮ!» ጌይ ጌይ ቃዪ ዬኤኬኔ።

5ዬያሮ ዒዮዓቤ ካኣቲ ማኣሪ ዴንዳዖ፦ «ኔኤኮ ዓቲንቆ
ናኣቶንታ ዉዱሮ ናኣቶንታ ሃሣ ኔኤኮ ላኣሎንታ ጊንፃኣ
ማቾንሢንታ ዓውሴ ዓሶ ሃኖ ኔ ቦርሲሴኔ፤

6 ኔኤኒ ኔና ናሽካዞንሢ ዒፃኔ፤ ኔና ዒፃ ዓሶ ጋዓንቴ ኔ
ናሽካኔ፤ ኔኤኮ ፖኦሊሶ ሱኡጎና ፖኦሊሶናም ፔቴታዖ ኔ
ማሉዋያ ማዔሢ ፔጋሲ ኔ ዻዌኔ፤ ዓቤሴሎሜ ሼምፔና
ዓቴም ኑ ቢያሢ ባይቄያታቴ ሚርጌና ኔ ዎዛዻንዳያታሢ
ታ ዔሬኔ፤

7 ጋዓንቴ ሃሢ ዔቂጋፓ ኔኤኮ ፖኦሊሶ ዶዲሼ፤ ኔ
ዬያይዲባኣቴ ዚሮ ጉቴ ዔያቶይዳፓ ፔቴ ዓሲታዎ ኔኤና
ዎላ ማዒንዱዋኣሢ ናንጊና ናንጋ ጎዳ ሱንፆና ታ ኔኤም
ጫኣቃኔ፤ ዬይ ኔኤኒ ናንጌ ዎዶይዳ ኔና ሄሌ ሜታፓ ቢያ
ዑሣ ዓኣዼ ፑርታያ ማዓንዳኔ» ጌዔኔ።

8ዬያሮ ካኣቲ ዴዔቤዛፓዔቂ ዓኣዺ ካታሞጌሎዲሮ
ካራ ዴዔኔ፤ ዒማና ዒዛ ዓሳ ዒዚ ዒኢካ ዓኣሢ ዋይዛዖ
ቢያሢ ዒዛ ኮይላ ቡኬኔ።

ዳውቴ ዬሩሳላሜማዒ ዴንዳኒ ዔቄሢ
ዬያኮ ቤርታ ዒስራዔኤሌ ዓሳ ጉቤ ፑኒንቲ ፔ ማኣሪ

ማኣሪ ዴንዲ ዓኣኔ፤
9ዒማናዒስራዔኤሌዓጮቢያይዳዓኣዴራዎላዣሎ

ዓርቄኔ፤ ዔያታ ዎሊ ኮይላ፦ «ካኣቲ፥ ዳውቴ ኑ ሞርኮ
ኩጫፓ ኑና ዓውሴኔ፤ ፒሊስፄኤሜ ዓሶ ኩጫፓኣ ኑና
ቶሊሴኔ፤ ሃሢ ጋዓንቴዒ ዓቤሴሎሜሮ ፑኒንቲ ዓጮ ሃሺ
ዴንዴኔ።

10 ኑኡኮ ሱኡጌማዓንዳጉዲ ዓቤሴሎሜ ኑኡኒ ቲሽኪ
ካኣታሤኔ፤ ጋዓንቴ ዒዚ ዖሎይዳ ሃይቄኔ፤ ዓካሪ ካኣቲ
ዳውቴ ማሂ ዔኪ ሙካኒ ጋዓ ዓሲ ዎይቲ ባይቄይ?»
ጋዓኔ።

11 ዒስራዔኤሌ ዓሳ ዎላ ዬያ ጌዒ ጌስታ ባኮ
ካኣቲ፥ ዳውቴ ዋይዜኔ፤ ዬያሮ ቄኤሶ ማዔዞንሢ፥ ሳዶቄና
ዓቢያታሬና ዳኪ ዪሁዳሱኡጎ፦ «ካኣቲማኣዲፔካኣቱሞ
ማኣሪ ማሂ ዔኪ ሙካኒ ዎይታዛ ዒንሢ ጋፒንሢ ዓሲ
ማዔይ?

12 ዒንሢ ታኣኮ ጌርሲንሢ ማዔ ዒጊኖኬ፤ ሂዳዖ ታና
ማሂዔካኒቤርታሳ ዓሲማዒፆ ሃሺዓይጋዒንሢጋፒንሢ
ዓሲ ማዓይ?» ጌዒ ዖኦጪሲሴኔ፤

13 ዬያጉዲ ሃሣ ዓማሳም ኬኤዛዖ፦ «ኔኤኒ ታኣኮ
ጌርሲ ማዔ ዒጊናሢኬ፤ ሃይማፓ ዓርቃዖ ዒዮዓቤ ቤዛ
ታኣኮ ፖኦሊሶ ሱኡጌ ታ ኔና ማሃንዳኔ፤ ታ ዬያይዲባኣቴ
ናንጊና ናንጋ ጎዳ ታና ባይዞም!» ጋዓኔ ጋዓንዳጉዲዔያቶ
ዓይሤኔ።

14 ዬይ ዳውቴ ጌስቴ ጌኤዛ ዪሁዳ ዴሮ ቢያሢኮ ዒኖ
ዒዛ ባንሢ ማሄኔ፤ ዬያሮ ዳውቴ ፔኤኮ ፖኦሊሶ ሱኡጎ
ቢያሢና ዎላ ማዒሙካንዳጉዲ ዒዛም ኪኢታ ዳኬኔ።

15 ዳውቴ ማዒ ሙኪፆይዳ ዓኣንቴ ዪሁዳ ዓሳ
ዮርዳኖሴ ዎሮ ሄላንዳኣና ጎይሣ ዴንዲ ሞኦኪ ዔኬኔ፤
ዒዛናዎላዎሮዒዛዔኪፒንሣኒማሊጌልጌላሄላንዳኣና
ዓሳሙኬኔ፤

16 ዒማና ባሁሪሜይዳ ሾይንቴያ ቢኢኒያሜ ዓሲ
ማዔያ፥ ጌራ ናኣዚ ሺምዒ ዪሁዳ ዓሶና ዎላ ካኣቲ ጎይሣ
ሞኦኪ ዔካኒ ዮርዳኖሴ ዎሮ ዑኬና ዴንዴኔ፤

17 ዒዛና ዎላ ቢኢኒያሜ ፃጲ ማዔያ ፔቴ ሺያ ዓሲ
ዓኣኔ፤ ሃሣ ሳኣዖኦሌ ማኣራ ማዾ ማዻ ዓሶኮ ሱኡጋሢ፥
ፂባ ታጶ ዶንጎ ዓቲንቄ ናይና ላማታሚ ማዾ ማዻ ዓሲና
ዔኪ ሙኬኔ፤ ዔያታ ዮርዳኖሴ ዎሮ ሩኡሪና ሙኪ ሄላዖ
ካኣቲ ቤርቶ ሺኢኬኔ።

18 ዔያታ ካኣቲንታ ካኣቲና ዎላ ዓኣ ዓሶንታ ዋኣፆና
ፒንቆ ጎንጎና ዔኪ ፒንሣኒ ሃሣ ካኣቲ ኮዓ ባኮዋ ቢያ
ማዻኒ ዮርዳኖሴ ዎሮና ፒንቄኔ።

ዳውቴ ሺምዒም ዓቶም ጌዔሢ
ካኣቲ ዎሮና ፒንቃኒ ጊኢጊንታኣና ጌራ ናኣዚ፥ ሺምዒ

ሙኪዒዛኮ ቤርታ ሎኦሚ ላሃዖ፦
19 «ካኣቲዮ! ዬሩሳላሜፓ ኔኬስኪዴንዳኬሎና ታኣኒ

ማዼ ዻቢንቶ ታኣም ዓቶንጎ ጌዔ፤ ታና ኮሚፖ፤ ዬያ ዛሎ
ማይ ማሊፖ፤

20ታ ጎዳሢዮ! ጎሜታማዼሢታኣኒዔራኔ፤ ጋዓንቴ ሃኖ
ኬዶ ዛሎ ዒስራዔኤሌ ፃጶፓ ቤርታሳያ ማዒ ኔና ጎይሣ
ሞኦኪ ዔካኒ ታሙኬኔ» ጌዔኔ።

21 ፄሩያ ናኣዚ ዓቢሻዬ ዒማና፦ «ናንጊና ናንጋ ጎዳ
ዶኦሚ ካኣታሤ ካኣቲ ጫሽኬሢሮ ሺምዒ ዎዎዾንዶያ
ኮይሳኔ» ጌዔኔ።

22 ዳውቴ ጋዓንቴ ዓቢሻዬና ዒዛኮ ጌርሲ ዒዮዓቤና
ኮይላ፦ «ዒንሢ ዬካ ዓይጌ ጌልዜይ? ዒንሢ ታኣምሜቶ
ማዣኒ ኮዓ? ሃሢ ዒስራዔኤሌኮ ካኣታሢ ታናኬ፤ ሃሣ
ጊንሣ ሃናኣ ኬሎ ዓይጎ ዓሲያ ማዖምዒስራዔኤሌይዳፓ
ዎዺንታዓኬ» ጌዔኔ።

23 ዒማና ካኣቲ ሺምዒም፦ «ኔና ታ ዎዺሺንዱዋሴ»
ጌይጫኣቄኔ።

ዳውቴሜፒቦሼቴማኣ ዓቶም ጌዔሢ
24ዬካፓሃሣሳኣዖኦሌኮናኣዚናዖማዔሢ፥ሜፒቦሼቴ

ካኣቲ ጎይሢናሞኦኪዔካኒሙኬኔ፤ ካኣቲዬሩሳላሜሃሺ
ኬስኬማፓ ዓርቃዖ ዴንዲዒዚጊንሣ ባሺሢናማዔኬሎ
ሄላንዳኣና ሜፒቦሼቴ ፔኤኮ ቶኮ ማስቲባኣሴ፤ ቡኡጮዋ
ሜኤዲባኣሴ፤ ማኣዓሢያ ማስኪባኣሴ።

25ሜፒቦሼቴ ዬሩሳላሜፓ ዔቂ ካኣቲ ሞኦኪ ዔካኒ ዒ
ዓኣ ቤዞሙካዛ ካኣቲ ዒዛ ኮራ፦ «ሜፒቦሼቴ፥ ዓይጋ ኔ
ታኣና ዎላ ዴንዱዋ ዓቴይ?» ጌዒ ዖኦጬኔ።

26 ዒዚ ማሃዖ፦ «ካኣቲዮ! ኔ ታና ዔራሢጉዲ ታ
ዎቦኬ፤ ኔኤና ዎላ ታ ዴንዳኒ ኮዓዖ ታኣኮ ዓይላሢ ታኣኒ
‹ሃሮ ታኣም ኮኦሬ› ጌይ ዓይሣዛ፥ ዒፂ ታና ሃሺ ዓኣዼኔ፤

27 ካኣቲዮ! ዬያ ሌሊቱዋንቴ ታ ዛሎ ኔኤም
ሉኡቂ ኬኤዞና ባኣዚያ ዓኣኔ፤ ጋዓንቴ ኔኤኒ ፆኦሲ
ኪኢታንቻጉዲ ማዔሢሮ ኔኤኒ ማዻኒ ኮዔ ባኣዚ
ማማዼ።

28ካኣቲዮ! ታ ዓዶ ማኣሮ ዓሶ ቢያ ዎዎዾንዶ ዓሲኬ፤
ካኣቲዮ! ኔኤኒ ጋዓንቴ ታኣኒ ኔ ማኣራ ኔኤና ዎላ ዴዒ
ሙዓንዳጉዲ ማሄኔ፤ ዬካፓ ዑሣ ኮሺ ባኣዚ ታኣም
ማዺንታንዳጉዲ ታ ዖኦጫንዳያ ኮይሱዋሴ» ጌዔኔ።

29 ካኣቲ ዒዛም፦ «ሚርጌ ባኣዚ ማይ ኔ ጌስታንዳያ
ኮይሱዋሴ፤ ኔናንታ ፂባንታሳኣዖኦሌኮዓኣባኮዎላጊሽቲ
ዒንሢ ዔካንዳጉዲ ታ ዓይሤኔ» ጌዔኔ።

30 ሜፒቦሼቴ ዒማና፦ «ካኣቲዮ! ቢያ ቆሎ ፂባ
ዔኮንጎ፤ ኔኤኒ ኮሺና ኔ ማኣሪ ማዔሢ ሌሊ ታኣም
ጊዳንዳኔ» ጌዔኔ።

ዳውቴ ባርዚላዬምማዼ ኮዦማዾ
31 ጌሌዓዴ ዓሢ፥ ባርዚላዬ ካኣቲና ዎላ ካኣቲ ዔኪ

ዎሮና ፒንሣኒ ሮጊሊሜፓሙኬኔ፤
32 ባርዚላዬ ዒማና ሌዓ ዒዛኮ ሳሊታሚ ማዔያ

ጋርቺ ዓሲኬ፤ ዒዚ ሚርጌና ዖርጎቺታሢሮ ካኣቲ ዳውቴ
ማሂናይሜይዳ ዓኣ ዎዶናሙዖንዶ ባኣዚ ካኣቲም ዳካኔ፤

33ዬያሮ ካኣቲ ባርዚላዬ ኮራ፦ «ታኣና ዎላ ዬሩሳላሜ
ቢሬ፤ ታኣኒ ኔኤም ኮይሳ ባኣዚዒንጌም ኔኤኒ ዎዛዺ ኮሺ
ናንጊ ናንጋንዳኔ» ጌዔኔ።

34 ባርዚላዬ ጋዓንቴ፦ «ካኣቲዮ! ማይ ሃይፓ ሴካ
ሚርጌ ሌዔ ታ ናንጋዓኬ፤ ዬያሮ ኔኤና ዎላ ዓይጋ ታ
ዓኣዻንዳይ?

35 ታኣኮ ሃሢ ሌዓ ሳሊታሚኬ፤ ማይ ታኣኒ ዎዛሳ
ባኣዚንታ ዎዛሱዋ ባኣዚንታ ዱማሲ ዔራንዳ? ሙዖ
ባኮንታ ዑሽኮ ባኮንታኮ ዓኣሡሞ ዱማሲ ታ ዔራንዳ?
ታኣኮ ዋያ ዓቲንቆንታ ላኣሎንታ ኮርጋ ኮፆ ዋይዛንዳኖ?
ካኣቲዮ! ኔና፥ ታ ጎዳሢም ሜሌ ኬዲ ታ ማዓሢ ማይ
ዓይጌንዴሮዳይ?

36 ሃሣ ጊንሣ ካኣቲ ታኣም ማዼ ባኮኮ ሃያጉዴ ዼኤፒ
ባኣዚ ማዺ ማሃሢያ ዓይጌንዴሮዳይ? ጋዓንቴ ሃሢ ታኣኒ
ዮርዳኖሴ ዎሮና ፒንቂ ዻካ ኔኤና ዎላ ዴንዳንዳኔ፤

37 ዬካፓ ሃዳራ ታኣኒ፥ ኔኤኮ ዓይላሢ ታ ዓዶንታ ታ
ዒንዶንታዱኡፖቤዛዱኡታኒማዒታማኣሪ ታዴንዶም፤
ሃኣዛጌ፥ ታ ናዓሢ ኪምሃሜ ኔ ዓይሌ ማዖንጎ፤ ካኣቲዮ!
ዒዛዔኪዴንዲጋፓ ኔ ናሽኬ ባኣዚዒዛምማዼ» ጌዔኔ።

38 ካኣቲ ዒማና፦ «ዒዛ ታ ዔኪ ዓኣዻንዳኔ፤ ዒዛም
ታ ማዻንዳጉዲ ኔ ኮዓ ባኮ ቢያ ታ ማዻንዳኔ፤ ኔኤማኣ ኔ
ዖኦጫ ባኮ ቢያ ታ ኩንሣንዳኔ» ጌዔኔ።

39 ዬካፓ ዳውቴንታ ዒዛ ዓሶንታ ቢያሢ ዮርዳኖሴ
ዎሮና ፒንቄኔ፤ ዳውቴ ዒማና ባርዚላዬ ሄርቃዖ ዓንጄኔ፤
ባርዚላዬያ ፔ ማኣሪ ማዒ ዴንዴኔ።

ዪሁዳ ዴሮና ዒስራዔኤሌ ዴሮና ዳውቴ ዛሎ
ማርሜሢ

40 ካኣቲ፥ ዳውቴ ዪሁዳ ዴሮ ቢያሢና ዒስራዔኤሌ
ዴሮኮ ዛሎና ዎላ ዎሮና ፒንቄስካፓ ጌልጌላ ባንሢ
ዴንዴኔ፤ ኪምሃሜያ ዒዛና ዎላ ፒንቂ ዴንዴኔ፤

41 ዬካፓ ዒስራዔኤሌ ዓሳ ቢያ ካኣቲ ኮይላ ሙኪ፦
«ካኣቲዮ! ኑ ጌርሲንሢማዔ፥ ዪሁዳ ዓሳ ኔና ዔኪ ፔኤም
ማሃኒ፤ ዬያጉዲ ሃሣ ኔናንታ ኔ ማኣሮ ዓሶንታ ኔ ዓሶዋ

ቢያዔኪዎላ ዮርዳኖሴፒንቃኒዔያቶ ኮይሳያማሂ ዓይጋ
ማላይ?» ጌይ ዖኦጬኔ።

42 ዪሁዳ ዓሳ ዒስራዔኤሌ ዓሶም፦ «ኑ ዬያ ማዼሢ
ካኣቲ ኑ ዒጊኒ ማዔሢሮ ሌሊኬ፤ ሂዳዖ ዬያ ዛሎ ዒንሢ
ዓይጋ ዻጋዻይ? ኑ ሙዔ ሙዖኮ ዒ ኑም ጪጌ ባኣዚ
ባኣሴ፤ ሜሌ ዓይጎ ባኣዚያ ዒ ኑም ዒንጊባኣሴ» ጌዔኔ።

43 ዒስራዔኤሌ ዓሳ፦ «ዎዚ ዒ ዒንሢኮ ዒጊኒ
ማዔቴያ ዒንሢ ዒዛ ኮዓስካፓ ባሼ ዒዛ ኑ ኮዓኔ፤
ካኣቲ ካኣታዼ ዴሮፓ ባሼሢ ኑ ፃጶኬ፤ ዒንሢ ኑና ቦሃሢ
ዓይጎሮዳይ? ካኣቲ ማሂ ዔኪሙኪፆኮ ቤርታዺ ዖኦጪፆ
ዖኦጬሢ ኑናኬ!» ጌዔኔ።
ጋዓንቴ ዒስራዔኤሌ ዓሶፓ ባሼ ዪሁዳ ዓሳ ዳውቴ

ፔኤምማሃኒ ዶዲማርሜኔ።

20
ሼባዔ ማዼ ፑርታ ማዾ

1 ዬኖ ዎዶና ሼባዔ ጌይንታያ ዒኔ ዔርቱዋ፥
ፑርታ ዓሲስኬይ ጌልጌላይዳ ናንጋኔ፤ ዒዚ ሾይንቴሢ
ቢኢኒያሜ ፃጳፓ ማዓዛ ቢኪሪ ጌይንታኔ፤ ዬይ ዓሢ ዛዬ
ዋርቃዖ፦ «ዒሴዬ ናኣዚ ዳውቴ ሃሹዋቴ! ኑ ዒዛ ዓሲ
ማዒ ዴዓዓኬ! ዒስራዔኤሌ ዓሲዮቴ ፔቴ ፔቴሢ ማኣሪ
ማኣሪ ዴንዱዋቴ!» ጌይ ዒላቴኔ።

2 ዬያሮ ዒስራዔኤሌ ዓሳ ዳውቴ ዒኢካ ሃሺ ሼባዔና
ዓኣዼኔ፤ ዪሁዳ ዴራ ጋዓንቴ ዮርዳኖሴፓ ዓርቃዖ ዴንዲ
ዬሩሳላሜ ሄላንዳኣና ዒዛፓ ዱማዺባኣሴ።

3 ዳውቴ ዬሩሳላሜይዳ ዓኣ ዒዛኮ ካኣቱሞ ማኣሮ
ሙካዖ ዒኢካ ዬያ ማኣሮ ካፓንዳጉዲ ዒ ጌሤ፥ ታጶ
ላኣሎንሢ ዔኪ ፔቴ ማኣሪዳ ጌሣዖ ካፓ ዓሲና ካፒሴኔ፤
ዔያቶም ኮይሳ ባኣዚያ ቢያ ዒንጋንዳጉዲ ዓይሤኔ፤
ጋዓንቴ ዔያቶና ዒ ላሂባኣሴ፤ ዬማፓ ዓርቃዖ ዴንዲ
ሃይቃንዳያ ሄላንዳኣና ዓኒ ሃይቄ ዜኤሪንዶጉዲ ዒኢካ
ጋሮይዳ ሌሊ ዴዒ ዔያታ ናንጌኔ።

4 ካኣቲ ዒማና፦ «ዪሁዳ ዓሶ ቢያ ፔቴይዳ ዔኤሊ
ቡኩሲጋፓ ሂንቶ ሃይካ ዔኪ ዬዔ» ጌዒ ዓማሳ ዓይሤኔ።

5ዬካፓ ዒዚ ዔያቶ ዔኤላኒ ዳንዳዔኔ፤ ጋዓንቴ ካኣቲ
ጌዔ ኬሎና ማዒ ዒዚሙካኒ ዳንዳዒባኣሴ።

6ዬያሮ ካኣቲ ዓቢሻዬም፦ «ሼባዔ ዓቤሴሎሜፓ ባሼ
ሜቶ ኑጊዳ ዔኪ ዬዓንዳኔ፤ ሃሢ ታኣኮ ፖኦሊሶ ዔኪጋፓ
ጊንፆዳውሲዴንዴ፤ ሃንጎዒዙሎዲርቆናካታሞታኣሲፓ
ፔቴይዳ ጌሌቴ ቶላኒ ዳንዳዓኔ» ጋዓዛ፥

7 ዒዮዓቤኮ ፖኦሊሳ፥ ኬሊታ ዓሳ፥ ፔሊታ ዓሶንታ
ዖሎና ዔርቴ ሃንጎ ፖኦሊሳኣ ዓቢሻዬና ዎላ ቢኪሪ ናኣዚ
ሼባዔ ዳውሳኒ ዬሩሳላሜ ዴንዴኔ።

8 ዔያታ ጌባዖኦኔይዳ ዓኣ ዼኤፖ ሹጫሢ ካሮ ሄላዖ
ዓማሳና ካኣሜኔ፤ ዒማና ዒዮዓቤ ጬንቾ ዓፓሮ ጎንጎና
ዾቂ ጎንጎኖዋ ቃልሻ ቱኪ ዖልዚም ጊኢጊንቲ ዓኣኔ፤ ዒዚ
ቤርቲም ሴካ ዴንዳንቴጬንቾ ዓፓራ ኪሪ ኬዴኔ፤

9 ዬካፓ ዒዮዓቤ ዓማሳ ኮይላ፦ «ታ ዒሻሦ! ኔ ዎዚ
ዓኣይ?» ጋዓዖ ሄሄርቃያ ማሊ ሚዛቆ ኩጮና ቡኡጮ
ዓርቄኔ፤

10 ዒዮዓቤ ባጎ ኩጮይዳ ጬንቾ ዓፓሮ ዓርቄሢ
ዓማሳ ዴንቂባኣሢሮ ዔሩዋንቴ ጎጶይዳጫርጌም ሩቁንታ
ሳዓ ቶሪ ላሄኔ፤ ዓማሳ ቤዞማና ሃይቄሢሮ ዒዮዓቤ ዒዛ
ላሚጫርጊባኣሴ።
ዬካፓ ዒዮዓቤና ጌርሲ ዓቢሻዬና ቢኪሪ ናኣዚ ሼባዔ

ዳውሲፆ ዓርቄኔ።

11 ዒዮዓቤ ፖኦሊሶይዳፓ ፔቴስኬይ ዓማሳኮ ሌዞ
ኮይላ ዔቂ፦ «ዒዮዓቤና ዳውቴናሮ ማዔ ዓሳ ቢያ
ዒዮዓቤ ጊንፆ ዴንዱዋቴ!» ጌዔኔ።

12 ዒማና ዓማሳኮ ሌዛ ሱጉሢ ሌሊ ማዒ ጎይፆ ሳዛ
ላሂዓኣኔ፤ ዬይዓሢዒዮዓቤኮፖኦሊሳጉቤዔቂዛጋሢሮ
ሌዞ ጎቺ ዔኪ ጎሺ ጋርሲ ጌልዚ ዓፒላና ካንቂ ሃሼኔ።

13 ዓማሳኮ ሌዞ ጎይፃፓ ዬይ ዓሢ ሺኢሼስካፓ ዓሳ
ጉቤቢኪሪ ናኣዚሼባዔዳውሳኒዒዮዓቤጊንፆ ዴንዴኔ።

14 ሼባዔ ዒማና ዒስራዔኤሌ ፃጶ ዓጮ ቢያኮ ጊዴና
ቲቂ ዴንዲ ዓቤልቤትማዕካ ጌይንታ ካታሞ፥ ሃሣ ቢኪሪ
ዓሶ ዓጮዋ ሄሌኔ፤ ዬያሮ ቢኪሪ ቶኦኪ ማዔ ዓሳ ቢያ
ቡኪንቲ ሼባዔ ጊንፆ ካታሜሎ ጌሌኔ፤

15 ዒዮዓቤኮ ፖኦሊሳ ሼባዔ ዒኢካ ዓኣሢ ዋይዛዖ
ዴንዲ ካታሜሎ ማንጌኔ፤ ዬካፓ ዙሎ ዛሎና ካታሞኮ
ኬኤሎ ዲፆ ሄሊሲ ዓጪ ኩሊ፥ ዬይ ኬኤሎ ዲፃ
ዶዓንዳጉዲ ፃጶ ቦኦኪሢ ዓርቄኔ።

16 ዒማና ካታሞይዳ ናንጋ ፔቴ ጪንጫ ላኣሊስኬና
ኬኤሎ ዲፆ ዑፃ ዔቃዖ ዑኡዞ ዼጊዲ፦ «ዋይዙዋቴ!
ዋይዙዋቴ! ዒዮዓቤ ሃይካሙካንዳጉዲኬኤዙዋቴ፤ ታ
ዒዛና ዔኤቢ ጌስታኒ ኮዓኔ» ጌዔኔ።

17ዒዮዓቤ ዒኢካሙካዛ ላኣሌላ፦ «ዒዮዓቤ ጎዖሢ
ኔናዳ?» ጌይ ዖኦጬኔ።
ዒዚማሃዖ፦ «ሂዮ፥ ታናኬ» ጌዔኔ፤
ዒዛ፦ «ታ ጎዳሢዮ፥ ዋይዜ» ጌዔኔ፤
ዒዚያ፦ «ታ ዋይዛኔ፥ ኬኤዜ» ጌዔኔ።
18 ዒዛ ኬኤዛዖ፦ «ሚና ‹ዓኣቤኤሌ ካታሞ ዴንዲ

ዒንሢ ዖኦጫ ባኮ ዒኢካፓ ዋይዛንዳኔ› ጌይንታሢሮ ዓሳ
ዒማይዳኔ።

19ዒስራዔኤሌይዳ ኮሺ፥ ሃሣ ጉሙርቂንታ ካታሜላ
ሃኖኬ፤ ኔኤኒ ሃሢ ሃኖ ዒስራዔኤሌይዳ ዒንዶ ማዒ ዓኣ
ካታሜሎ ባይዛኒ ኮዓሢ ዓይጎሮዳይ? ናንጊና ናንጋ ጎዳሮ
ማዔ ካታሞ ኔኤኒ ሻሂ ባይዛኒ ጋዓ?» ጌዔኔ።

20ዒዮዓቤ ዒዞም፦ «ዒንሢኮ ካታሞ ታ ባይዛዓኬ፤
ፔቴታዖ ታ ሻሂ ዶይሳዓኬ!

21 ኑ ማሊ ሙኬሢ ዬያይዳኒቱዋሴ፤ ጌሜራ ሚርጌ
ዓኣ፥ ዔፕሬኤሜ ዓጬሎ ሾይንቲ ማዔ ቢኪሪ ናኣዚ
ሼባዔ ካኣታሢ ዳውቴም ዋይዞ ዒፄኔ፤ ዬያ ዓሢ ሌሊ
ኑም ዒንጉዋቴ፤ ካታሜሎ ኑ ሃሺ ዴንዳንዳኔ» ጌዔኔ።
ዒዛማሃዖ፦ «ዒዛኮቶኦኮ ቲቂዔኪኬኤሎዲፆዑሣ

ኔኤም ኑ ዓጋንዳኔ» ጌዔኔ።
22 ዬያ ዒዛ ማሌ ማሊፆ ማዺ ኩንሣኒ ካታሞ ዴሮ

ኮይላዴንዴኔ፤ዔያታዒማናቢኪሪ ናኣዚ፥ሼባዔኮቶኦኮ
ቲቂ ዔኪ ኬኤሎ ዲፆ ዑሢና ዒዮዓቤም ዓጌኔ፤ ዬካፓ
ዒዛኮ ፖኦሊሳ ካታሜሎ ሃሺ ዴንዳንዳጉዲ ዒዮዓቤ
ዛዬ ዋርቄም ፖኦሊሳ ፔ ማኣሪ ማኣሪ ማዒ ዴንዴኔ፤
ዒዮዓቤያ ካኣቲ ኮይላ ዬሩሳላሜ ዴንዴኔ።

ዳውቴኮ ዶንዞ
23ዒዮዓቤ ዒስራዔኤሌ ፖኦሊሶኮ ሱኡጋሢ ማዓዛ፥

ዮዳሄ ናኣዚ ቤናያ ኬሊታ ዓሶንታ ፔሊታ ዓሶንታኮ
ሱኡጌኬ፤

24ዓዶኒራሜዔኤቢጪጉዋንቴጉሪማዻዓሶኮሱኡጌ
ማዓዛ፥ ዓሂሉዴ ናኣዚ ዒዮሳፒፄ ማዺንቴ ባኮኮ ሃይሶ
ፃኣፓያኬ፤

25 ሱሳ ጎዖሢ ካኣቱሞ ማኣሮይዳ ዔኤቢ ፃኣፓያ
ማዓዛ፥ ሳዶቄና ዓቢያታሬና ቄኤሶኬ፤

26ዬያጉዲ ሃሣ ያዒሬ ካታማ ሾይንቴ፥ ዒራ ጎዖስኬይ
ዳውቴም ቄኤሴ ማዒማዻያኬ።

21
ጌባዖኦኔ ዓሳ ኮሞ ማሄሢ

1 ዳውቴ ካኣታዺ ዓኣንቴ ሃይሦ ሌዔ ጉቤ ዓጫ
ሉማዼኔ፤ ዬያሮ ዳውቴ ናንጊና ናንጋ ጎዳ ዖኦጫዛ፥ ናንጊና
ናንጋ ጎዳ ማሃዖ፦ «ሳኣዖኦሌና ዒዛማኣሮ ዓሶና ጌባዖኦኔ
ዓሶ ዎዼሢሮ ሱጉሢ ዓሲ ማዒ ዓኣኔ» ጌዔኔ።

2 ዬና ጌባዖኦኔ ዓሳ ዒስራዔኤሌ ዓሲቱዋሴ፤
ዒስራዔኤሌ ዓሳ ዔያቶም፦ «ኑ ዒንሢ ዎዺንዱዋሴ»
ጌይ ጫኣቄም ዓሞራ ዓሶፓ ፒኢጫዺ ዓቴ ዴሬኬ፤
ሳኣዖኦሌ ዒስራዔኤሌ ዓሶና ዪሁዳ ዓሶና ዒናፓ
ናሽካያታሢሮ ዔያቶ ባይዛኒ ማሌንቴ ዓቲ ዓኣያኬ።

3ዬያሮ ዳውቴ ዬያቶ፥ ጌባዖኦኔ ዓሶ ፔቴይዳ ዔኤሊ፦
«ናንጊና ናንጋ ጎዳ ዴሮና ዒንሢ ጊኢጌም ናንጊና ናንጋ ጎዳ
ዔያቶኮ ዻቢንቶ ዓቶም ጋዓንዳጉዲ ዒንሢዳ ማዺንቴ
ጌኖ ማዾ ዛሎ ፔቴ ባኣዚ ታ ዒንሢም ማዻኒ ኮዓኔ፤ ታ
ዎዎዶንዶይ?» ጌዔኔ።

4ዔያታማሃዖ፦ «ሳኣዖኦሌና ዒዛኮማኣሮ ዓሶና ዎርቄ
ማዖም ቢራ ጪጎናቴያ ኑኡኒ ጊኢጋኒ ዳንዳዑዋሴ፤ ሃሣ
ኑኡኒ ዒስራዔኤሌ ዓሶፓ ዓይጎ ዓሲያ ዎዻኒ ኮዑዋሴ»
ጌዔኔ።
ዳውቴዒማና፦ «ሂዳዖ ታ ዎዳንዳጉዲዒንሢኮዓይ?»

ጌይ ዔያቶ ዖኦጬኔ።
5 ዔያታ ማሃዖ፦ «ሳኣዖኦሌ ኑና ጋፒሲ ባይዛኒ፥ ሃሣ

ጊንሣ ኑ ባኣካፓ ዓይጎ ዓሲያ ዒስራዔኤሌ ዓጮይዳ
ዓንካኣ ሼምፔና ዓቲ ናንጋንዳጉዲ ኮዒባኣሴ፤

6 ዬያሮ ሳኣዖኦሌ ዜርፃፓ ላንካይ ዓቲንቄ ዔኪ ኑም
ዒንጌ፤ ኑኡኒ ዔያቶ ናንጊና ናንጋ ጎዳ ዶኦሪ ካኣታሤ
ካኣቲ፥ ሳኣዖኦሌ ካታሞ ጊቢዓይዳ ናንጊና ናንጋ ጎዳ
ካኣሽኪንታ ቤዞ ኮይላ ሱፃንዳኔ» ጌዔኔ።
ካኣቲ፥ ዳውቴ፦ «ታ ዔያቶ ዒንሢም ዒንጋንዳኔ»

ጌዔኔ።
7 ጋዓንቴ ዳውቴና ዮናታኣኔና ዎላ ናንጊና ናንጋ ጎዳ

ማርካማሂጫኣቄጫኣቁሞሮ ሳኣዖኦሌኮ ናኣዚ ዮናታኣኔ
ናይ ማዔሢ፥ ሜፒቦሼቴ ዔያታ ዎዻንዳጉዲ ዳውቴ
ዔያቶም ዓኣሢ ዒንጊባኣሴ።

8 ያዺ ማዔቴያ ዓያ ናኣ፥ ሪፂፓ ሳኣዖኦሌም ሾዔ ላምዖ
ዓቲንቄ ናይ ዓርሞኔና ሜፒቦሼቴ ጌይንታስኬንሢ ዳውቴ
ዔኬኔ፤ ሃሣ ሳኣዖኦሌ ናኣ ሜራባ ጌይንታዛ ሜሆላ ዓጪ
ዓሲማዔሢ፥ ባርዚላዬ ናኣዚ፥ ዓድሪዔኤሌምሾዔዶንጎ
ዓቲንቄ ናይስኬንሢያ ዒዚ ዔኬኔ።

9 ዳውቴ ዬያቶ ቢያ ጌባዖኦኔ ዓሶም ዔኪ ዒንጌም
ጌባዖኦኔ ዓሳ ናንጊና ናንጋ ጎዳ ዴሮና ካኣማ ቤዞ ኮይላ
ዓኣ ዹኮይዳ ዔያቶ ሱፄኔ፤ ዬያታ ቢያሢ ዒኢካ ሃይቄኔ፤
ዬያታ ዎዺንቴሢ ሲሎ ዓጊና ጋፓንቴ ዔልዓ ጮኦሪንቶ
ዓርቃማናኬ።

10 ዬካፓ ሳኣዖኦሌኮ ጊንፃኣ ማቼላ፥ ዓያ ናኣ፥ ሪፅፓ
ሌዛ ዓኣ ቤዞ ኮይላ ዼኤፒ ሹቺ ዓኣንቴ ዬያ ሹጮ ዑፃ
ሲዬ ዓፒላ ሂኢሣዖ ዴማ ዴዔኔ፤ ዒዛ ዒማና ሃኣኮ ጮኦሮ
ዎዶፓዴንዲዒራዋርቃንዳዎዶ ሄላንዳኣናዒኢካዴዔኔ፤
ዒዛ ሮኦሮ ሮኦሮ ካፓ፤ዒባኖዒባኖ ቦዎሙዑዋጉዲሌዞ
ካፓኔ።

11 ሳኣዖኦሌኮ ጊንፃኣ ማቻ፥ ሪፅፓ ማዼ ባኮ ዳውቴ
ዋይዛዖ፦

12 ያቤሽጌሌዓዴ ካታሞ ዴሮ ኮይላ ዴንዲ ሳኣዖኦሌና
ናኣዚ ዮናታኣኔናኮ ሜጌፆ ዔኪ ሙኬኔ፤ ያቤሽጌሌዓዴ
ዓሳ ዬያ ሜጌፆ ዴንቄሢ ፒሊስፄኤሜ ዓሳ ሳኣዖኦሌ
ጊልቦዓይዳዎዼኬሎናሌዛሱፂንቴ፥ቤትሻጌይንታዴራ
ቡካ ጶኦካፓ ዉኡቂኬ።

13 ዳውቴ ሳኣዖኦሌና ዮናታኣኔናኮ ሜጌፆ ዔኬኔ፤ ሃሣ
ሱፂንቴ ላንካዎ ዓሶንሢኮዋሜጌፆ ዔኪ ቡኩሴኔ፤

14 ዬካፓ ሳኣዖኦሌና ዮናታኣኔናኮ ሜጌፆ ዓሳ ዔኪ
ዴንዲ ቢኢኒያሜይዳ ፄላዔ ጌይንታ ቤዛ ሳኣዖኦሌኮ
ዓዶ፥ ቂሴ ዱኡፖ ካያ ካኣቲ ዓይሤም ዱኡኬኔ፤ ዬይ
ቢያ ማዺንቴስካፓ ዴራ ፔኤኮ ዓጮ ዛሎሺኢቄ ሺኢጲፆ
ፆኦሲ ዋይዜኔ።

ፒሊስፄኤሜኮ ዖሎና ዔርቴ ዓሶና ዒስራዔኤሌ ዓሳ
ዖልቴ ዖሎ

(1ፆኦሲ. ዓሃኬ 20፡4-8)
15 ፒሊስፄኤሜ ዓሶና ዒስራዔኤሌ ዓሶና ሃሣ ዎሊ

ዖሌኔ፤ ዬያሮ ዳውቴና ዒዛ ዓሶና ዴንዲ ፒሊስፄኤሜ ዓሶ
ዖሌኔ፤ ፔቴ ኬሊ ዳውቴ ዬያ ዖሎ ዖሊቤቃ ላቤኔ፤

16 ዒማና ዴኤሡማ ሃይሦና ዛላና ኪሎ ማዓ ሞኦና
ዓንጊና ዹዎና ዎርሢ ዓርቄያ ሃሣ ዓኪ ጬንቻ ዓፓሮ
ቱኡቴያ ዩሽቢቤኖቤ ጌይንታ ዖልዚና ዔርቴ ዓሲስኬይ
ዳውቴ ዎዻኒ ማሌኔ፤

17 ጋዓንቴ ፄሩያ ናኣዚ፥ ዓቢሻዬ ዳውቴ ማኣዳኒሙኪ
ዬያ ዖሎናዔርቴዓሢዎዼኔ፤ ዬካፓዳውቴዒዛዓሶናዎላ
ላሚ ዬኖ ዓሶ ዖላኒ ዴንዱዋጉዲ ዓሳ ዒዛ ጫኣቂሳዖ፦
«ዒስራዔኤሌ ዓሶኮ ፆንፔ ማዔሢ፥ ኔኤኒ ሃይቃንዳሢሮ
ላሚ ዖልዚዳ ኔ ኬስካንዳያ ኮይሱዋሴ» ጌዔኔ።

18 ዬካፓ ሃሣ ጎቤ ጌይንታ ቤስካ ፒሊስፄኤሜ
ዓሶና ዎላ ዖልዚ ማዢንቴኔ፤ ዒማና ሁሻዬይዳ ሾይንቴ፥
ሲቤካዬ ሳፒ ጌይንታ ዖልዚና ዔርቴ ዓሲስኬያ ራፓይሜ
ፃጲታንቴ ዎዼኔ።

19 ጊንሣ ሃሣ ጎቤይዳ ዖልዚ ማዢንታዛ
ቤኤቴሌሄሜይዳ ሾይንቴ፥ ያዒሬዓርጊሜ ናኣዚ፥
ዔልሃናኔ ጋኣቴይዳ ሾይንቴያ ዎርፆኮ ዞዖ ዓንዲርሙማ
ዶርዞኮ ዓንዳራሾ ሚፆጉዴያ ማዔ፥ ጎኦሊያዴ ጌይንታ
ፒሊስፄኤሜ ዓሲ ዎዼኔ።

20ዬካፓሃሣጋኣቴይዳ ዖልዚማዢንቴኔ፤ዒኢካ ዖልዚ
ናሽካያ፥ ዖልዚና ዔርቴ ፔቴ ዓሲስኬይ ዓኣኔ፤ ዬያ ዓሢኮ
ጉቤ ቶኮና ኩጮናይዳ ላቆኬኤላና ዎላ ላሆ ላሆኬኤላ
ዓኣያ ማዓዛ፥ ኬኤሎኮ ሚርጉማ ዎሊ ዑፃ ላማታሚ
ዖይዶኬ፤ ዒዚ ዖዶሲ ዓሲ፥ ሃሣ ራፓይሜጌይንታዜርፃፓ
ሾይንቲኬ።

21ዬይ ዓሢዒስራዔኤሌ ዓሶ ዖሎና ሚርጌሜታሴኔ፤
ያዺ ማዔቴያ ዳውቴኮ ጌርሲ ሻማ ናኣዚ፥ ዮናታኣኔ ዒዛ
ዎዼኔ።

22 ዬንሢ ዖይዶ ዖሎና ዔርቴ ጋኣቴ ዓሶንሢ ራፓይሜ
ዜርሢማዓዛ ዳውቴና ዳውቴ ዓሶና ዔያቶ ዎዼኔ።

22
ዳውቴ ዖሎና ባሻዖ ዓይናዼ ዓይኑሞ
(ዓይኑ. 18)

1 ናንጊና ናንጋ ጎዳ ሳኣዖኦሌንታ ሃንጎ ዒዛኮ
ሞርኮንታይዳፓ ዓይሴሢሮ ሂዚ ጌዒ ፆኦሲ ቦንቾም
ዳውቴ ዓይናዼኔ፦
2 «ናንጊና ናንጋ ጎዳ ታና ዓውሳ ላላሢ

ታኣኮ ዒ ዶዶ ዋርዲያሢኬ።
3 ናንጊና ናንጋ ጎዳ ታና ዓውሳ ላላሢማዔሢሮ

ዒዛና ዎላ ኮሺ ታ ናንጋኔ፤
ዒዚ ጊቲማጉዲ ታጊዳሙካ ባኮ ቃዛኔ፤

ታና ማኣዳሢ፥ ዒዚ ኮሺ ታና ናንጊሳኔ፤
ዒዚ ታና ዓውሳያታሢሮ
ሜቶይዳፓ ታና ካፓኔ፤ ዓውሳኔ።

4 ጋላታ ኮይሳ ናንጊና ናንጋ ጎዳሢ ታ ሺኢቃኔ፤
ዒዚ ታ ሞርካፓ ታና ዻቂሻኔ።»

5 «ሃይቢ ታኣኮ ካራ ባይዚ ታና ማንጌኔ፤
ባይሲንታ ዲጲሙኪ ታና ዔኤዼኔ፤

6 ጋፒንፃባኣ ዒጊቻ ዔቶኮ ሱዛ ታና ማሬኔ፤
ሃይቢ ፒራ ታኣም ፒሪንቴኔ።

7ሜታሢ ታና ሄሌ ዎዶና
ናንጊና ናንጋ ጎዳ ታኣኒ ሺኢቄም
ታና ዒ ማኣዳንዳጉዲ ታ ፆኦሲ ታኣኒ ዖኦጬም
ፔኤኮ ጌኤዦማኣራ ዓኣዖ ታ ዑኡዞ ዋይዜኔ፤
ታኣኒ ሺኢቂ ዒላታ ዒላቶዋ ዒ ዋይዜኔ።»

8 «ፆኦሲ ዻጋዼሢሮ
ሳዓ ዓጊፄኔ፥ ጎጋይቄኔ፤
ጫሪንጮማዢዔቂሶና ፃጳ ቤዞ ሃሺ ዓጊፄኔ።

9ዒዛኮ ሲኢዻፓ ዻጋጩቢ
ዒዛኮ ዻንጋፓሙዓ ታሚሎስታ
ሃሣሚቻ ቄንሢያ ኬስኬኔ።

10ዒዚጫሪንጮ ዳርዚ ሊካ ኬዴኔ፤
ዒዛኮ ቶኮ ዴማዲም ጌዔ ሻኣሬ ዓኣኔ፤

11ኪሩቤሌ ጌይንታ ባኮይዳ ዴዒ ዒ ባራኔኔ፤
ዒዚ ዢባሮ ባኣካ ጋኣሲ ዓኣያ ማዒ ጴዼኔ።

12ፔና ጉቤ ዒዹሚና ዓኣቼኔ፤
ዒርዚ ካርሤ፥ ዲም ጌዔ ሻኣሬ ዒዛ ኮይላ ቡኬኔ።

13ዒዛኮ ቤርታ ዓኣ ዜኤሊንፆፓ
ታሚ ዔኤቲ ኬስኬኔ፤

14 ናንጊና ናንጋ ጎዳጫሪንጫፓ ጉጉንሤኔ፤
ዼኤፖ ፆኦዛሢ ፔ ዑኡዞ ዋይዚሴኔ።

15ፔኤኮ ሂኢዦና ዒ ዱኪ
ሃሣ ዜኤሊንፆ ፓልዖና ዳውሲ
ፔኤኮ ሞርኮ ዒዚ ላኣሌኔ።

16 ናንጊና ናንጋ ጎዳሢዮ! ኔኤኮ ሞርኮ ኔ ጎሬ ዎዶና
ኔኤኮ ዻጎ ዑኡዞ ኔ ዋይዚሴ ዎዶና
ዼኤፖ ባዞኮ ጋፖ ሳዓ ጴዼኔ፤
ሳዓ ማዢንቴ ዓይፆ ካራ ፔጋዼኔ።»

17 «ናንጊና ናንጋ ጎዳ ሎፓ ኩጮ ዳኪ ታና ዓርቄኔ፤
ዼኤፖ ዔቶ ዋኣፆ ዴማፓ ጎቺ ታና ኬሴኔ።

18ዑሣ ዓኣዼ ታኣም ዎልቃዼ ታኣኮ ሞርኮና
ታና ዒፃ ዓሶ ቢያሢፓ
ናንጊና ናንጋ ጎዳ ታና ዓውሴኔ።

19ታኣም ካራ ባይቃዛ ሞርኬ ማዒ ዔያታ ዔቄንቴ
ናንጊና ናንጋ ጎዳ ታና ካፔኔ።

20 ናንጊና ናንጋ ጎዳ ታና ማኣዲ ፑርታፓ ኬሴኔ፤
ታ ናንጎና ዒዚ ዎዛዼሢሮ
ፑርታፓ ታ ቶላንዳ ዳልጊ ካራ ታኣም ዒ ጌሤኔ።»

21 «ታኣኒ ፂሎ ባኣዚ ማዻሢሮ
ናንጊና ናንጋ ጎዳ ዬያ ዛሎማሂ ታኣምጪጋኔ፤

21:12 1ሳሙ. 31፡8-13። 21:17 1ካኣቶ. ማ 11፡36፤ ዓይኑ. 132፡17።

ታኣኮ ፒዙሞማዾ ጎይፆ
ኮሺ ባኣዚ ዒ ታኣም ማዻኔ።

22 ናንጊና ናንጋ ጎዳ ዓይሣ ጎይፆ ታ ሃንቴኔ፤
ታ ፆኦዛሢፓ ታና ዱማሳ ዻቢንቲ ታ ማዺባኣሴ።

23 ናንጊና ናንጋ ጎዳኮ ዎጎ ቢያ ማዺ ታ ኩንሤኔ፤
ዒዚ ዓይሤ ዳምቦዋ ታ ቦንቼኔ።

24ታ ዒዛ ቤርታ ጌኤሺኬ፤
ጎሜያ ታ ማዺባኣሴ።

25ታኣኒ ዒዛ ቤርታ ማዼ ባኮ
ኮዦማዾንታ ጉሙርቂንቲፆንታ
ናንጊና ናንጋ ጎዳ ዔራያታሢሮ
ዒዚ ዬያ ዛሎማሂ ታኣምጪጋኔ።»

26 «ናንጊና ናንጋ ጎዳሢዮ!
ኔኤም ጉሙርቂንታ ዓሶም ኔ ጉሙርቂንታያኬ፤
ፒዜ ዓሶማኣ ኔ ፒዜኬ፤

27ጌኤዦ ዓሶም ኔ ጌኤሺኬ፤
ዎቦ ዓሶም ኔ ዎቦኬ።

28ሼሌዔ ዓሶ ኔ ዓውሳኔ፤
ዖቶርቃ ዓሶ ጋዓንቴ ኔ ቦርሲሳኔ።

29 ናንጊና ናንጋ ጎዳሢዮ! ኔ ታኣኮ ፖዓሢኬ፤
ታጊዳ ዓኣ ዹሞ ኔ ፖዒሳኔ።

30ታኣኒ ሞርኮ ባሻንዳ ዎልቄ ኔ ታኣም ዒንጋኔ፤
ዔያታ ዋርዲ ዴዔ ቤዞ ኮኦሚ ታ ጌላንዳጉዲ
ዎልቄ ታኣም ኔ ዒንጋኔ።»

31 «ፆኦሲ ማዻ ማዾና ፓጫ ባኣዚ ባኣያኬ!
ናንጊና ናንጋ ጎዳኮ ቃኣላኣ ፒዜኔ፤
ዒዛና ካናዻ ዓሶም ቢያ ዒ ጊቲማኬ።

32 ናንጊና ናንጋ ጎዳፓ ዓታዛ ሜሌ ፆኦሲ ባኣሴ፤
ዒዛይዳፓዓቴም ካናዾ ባኣዚያ ባኣሴ።

33ታኣም ዶዱሞዒንጋሢና
ጎይፆ ታኣም ጊኢጊሻሢያ ናንጊና ናንጋ ጎዳኬ።

34ዒዚ ታኣኮ ቶኮ ጌንዖ ቶኪጉዲ ዶዲሻኔ፤
ጌሜሮጎኦቦይዳዓልቱዋዖታዔቃንዳጉዲማኣዳኔ።

35ኩጮ ታኣኮ ዒ ዖልዚ ዔርዛኔ፤
ዶዶ ቆኦዞ ታ ጎቻንዳጉዲ ኩጮዋዒዚ ዶዲሻኔ።

36ታ ፆኦዛሢዮ!
ታና ዓውሳ ጊቲሞ ታኣም ኔ ዒንጋኔ፤
ኔ ዎልቃ ታና ዶዲሻኔ።

37ታኣኮ ቤርታ ዓኣ ባኮ ዒ ሺኢሻኔ፤
ዬያሮ ቶካ ታኣኮ ዹቂንቱዋሴ።»

38 «ታ ሞርኮ ዳውሲ ታ ዓርቃኔ፤
ታ ዔያቶ ባይዙዋዖ ጊንሢምማዑዋሴ።

39ላሚ ዔቁዋ ጎይሢ ታ ዔያቶ ባይዛኔ፤
ታኣኮ ዔያታ ቶኮ ዴማሎኦማኔ።

40 ዖሎ ታ ዖላንዳ ዎልቄ ታኣም ኔ ዒንጋኔ፤
ዖሎና ታ ሞርኮ ኔ ታና ባሺሳኔ።

41ታ ሞርካ ታ ቤርታፓ ጳሽካንዳጉዲ ኔ ማሃኔ፤
ታና ዒፃ ዓሶ ቢያ ኔ ባይዛኔ።

42ዔያቶ ማኣዳ ዓሲ ኮዒ ዔያታ ዒላታኔ፤
ጋዓንቴ ዔያቶ ማኣዳ ዓሲ ፔቴታዖ ባኣሴ፤
ናንጊና ናንጋ ጎዳ ዔያታ ዔኤላኔ፤
ጋዓንቴ ዒዚ ዔያቶም ዬሁዋሴ።

43ሲላሊማዓንዳያ ሄላንዳኣና ታ ዔያቶ ጊኢጫኔ፤
ጎይሢዳ ዓኣ ቶርጶጉዲ ታ ዔያቶ ዳኣፃኔ።»

44 «ፑርቶ ዴሮይዳፓ ኔ ታና ዓውሴኔ፤
ዴሮ ቢያ ዎይሣንዳጉዲ ኔ ታና ዶኦሬኔ፤
ታ ዔሩዋ ዴሬ ታ ዴማ ዎርቃኔ።

45 ፃንጎ ማዔ ዴራ
ታ ዛሎ ዋይዚ ታኣም ዓይሢንታኔ፤
ታና ቦንቺ ዚጊያ ዚጋኔ።

46ጫርሹማዔያቶኮ ባይቄም ዒጊጪሜታዺ
ጎጋይቂ ፔኤኮ ዋርዲዮይዳፓ ኬስኪ
ታ ባንሢሙካኔ።»

47 «ናንጊና ናንጋ ጎዳ ናንጊና ናንጋያኬ፤
ታኣኮ ካናዾ ፆኦዛሢ ጋላቲንቶም፤
ታና ዻቂሻ ዼኤፖ ፆኦዛሢ ዼግ ዼጊ ጎዖም!

48ዒ ታ ሞርኮ ኮሚ ኮሞማሃኔ፤
ዴሮ ቢያሢ ታ ዴማማሂ ዒ ዎይሢሳኔ።

49ታ ሞርካፓ ታና ዒ ዓውሳኔ፤
ፆኦዛሢዮ!
ታ ሞርኮ ኔ ታና ባሺሲሳኔ፤
ጌኖ ማዾ ማዻ ዓሶፓ ኔ ታና ዓውሳኔ።

50ዬያሮ ዴሮ ባኣካ ታ ኔና ጋላታኔ፤
ኔ ሱንፆዋ ዓይኑሞና ታ ዼኤፒሳኔ።

51ዒዚ ካኣታሤ ካኣቲም ባሺሢዒዚዒንጋኔ፤
ዒዚ ቲሽኪ ዶኦሬ ዳውቴና ዜርፆናም፤
ናንጊና ጋፑዋ ናሹሞ ፔኤሲ ዒ ፔጋሲ ዻዋኔ።»

23
ዳውቴ ጋፒንፃ ኬኤዜ ባኮ

1 ፆኦሲ ዼግ ዼጊዴሢ፥ ያይቆኦቤ ፆኦዛሢ ዶኦሬሢ፥
ዒስራዔኤሌይዳ ቃራ ዓይኑሞ ዓይናዻያ ማዔሢ፥ ዒሴዬ
ናኣዚ፥ ዳውቴ ጋፒንፃ ጌስቴ ባካ ያዺኬ፦
2 ናንጊና ናንጋ ጎዳኮ ዓያና ታኣና ማዒ ኬኤዛኔ፤

ዒዛኮ ቃኣላ ታ ዻንጋኬ።
3ዒስራዔኤሌ ፆኦዛሢ ዬያ ኬኤዜኔ፤

ዒስራዔኤሌ ካፓሢ ሂዚ ታኣም ጌዔኔ፤
«ፆኦሲ ዒጊጪ
ፒዜ ዎይሥሢ ዎይሣ ካኣቲ፤

4ዒዚ ሻኣሬ ባኣያ ሳዓ ካራዛ ፖዓ ፖዒጉዲኬ፤
ሳዖይዳ ማኣቶ ባቃልሳ
ጉቴና ፆርቃ ዓቢጉዲኬ። »

5ቢያ ባኣዚና ጊኢጌያ ሃሣ ጉሙርሳያ ዒ ማዔሢሮ
ናንጊና ናንጋ ጫኣቁሞ ዒ ታኣና ዎላጫኣቄሢሮ
ጎኔና ታኣኮ ማኣራ ፆኦሲም ጉሙርቂንታያቱዋዓዳ?
ታና ዒ ማኣዲ ሃሣ ታ ኮዓ ባኮዋ ቢያ ዒ
ኩንሣያቱዋዓዳ?

6ፑርቶ ዓሳ ጋዓንቴ ኬኤሪንቴ ዓንጊሢጉዲኬ፤
ዓይጎ ዓሲያ ኩቻ ዔያቶ ካኣማኒ ዳንዳዑዋያኬ።

7ዬያቶ ቡኡራኒ ኬላኬቺ ኮይሳያኬ፤
ያዺ ማዔቴ ዔያታ ጋፒ ሚቺንታንዳኔ።

ዳውቴኮ ዖሎና ዔርቴ ፖኦሊሶ
(1ፆኦሲ. ዓሃኬ 11፡10-41)

8 ዳውቴኮ ዖሎና ዔርቴ ፖኦሊሶ ሱንፃ ሃካፓ ሊካ
ፓይዲንታ ዓሶኬ፤ ቤርታሳሢ፦ ታህኪሞኔይዳ ሾይንቴ፥
ዮሼብባሼቤቴ ጌይንታስኬያ ማዓዛ ዒዚ ዖሎና ዔርቴ
ሃይሦ ፖኦሊሶኮ ሱኡጌኬ፤ ዬይ ዓሢ ፔቴ ዖልዚና ፔኤኮ
ዎርፆ ዔኪ ዴንዲ ዔርቴ፥ ሳሊ ፄኤታ ዓሲ ዎዼኔ።

9 ላምዓሳሢ፦ ዓሆሄ ቶኦኪ ማዔያ፥ ዖሎና ዔርቴያ፥
ዶዶ ናኣዚ፥ ዓላዜሬኬ፤ ፔቴ ኬሊ ዒዛና ዳውቴና

ዖሎ ዖላኒ ኬስኬ ፒሊስፄኤሜ ዓሶ ቃዚ ሜታሴኔ፤
ዒስራዔኤሌ ዓሳ ዒማና ጊንሢም ዶጬኔ፤

10 ዬይ ዓሢ ጋዓንቴ ዓኣ ቤዛ ዶዲ ዔቂ ኩጫ ዒዛኮ
ዶጪ ጬንቾ ዓፓሮ ዓርቂ ዚቲዮ ጋዓንዳያ ሄላንዳኣና
ፒሊስፄኤሜዓሶ ዖሌኔ፤ ዬኖኬሎናንጊና ናንጋ ጎዳዼኤፒ
ባሺሢ ዔያቶም ዒንጌኔ፤ ዖላ ጋፔስካፓ ዒስራዔኤሌ ዓሳ
ዓላዜሬዓኣቤዞሙኪሃይቄ፥ ፒሊስፄኤሜዓሶፓሚርጌ
ዖልዚ ዓንጋሞንታ ማኣዖንታ ዔኬኔ።

11 ሃይሣሳሢ ሃሣ፦ ሃራሬይዳ ሾይንቴያ፥ ዖልዚና
ዔርቴያ፥ ዓጌ ናኣዚ፥ ሻማኬ፤ ፔቴኬሊፒሊስፄኤሜዓሳ
ሪንጎ ጎሺ ዓኣ፥ ሌሂ ጌይንታ ቤዛ ዖሎሮ ሙኪ ዓኣንቴ
ዒስራዔኤሌ ዓሳ ፒሊስፄኤሜ ዓሶ ቤርታፓ ጳሽኪ ፑኔኔ፤

12ሻማጋዓንቴዬኖጎዦጋራጫርቂዔቄኔ፤ዒዚዒማና
ፒሊስፄኤሜ ዓሶ ዖሊ ዎዼኔ፤ ዬኖ ኬሎዋ ናንጊና ናንጋ
ጎዳ ዼኤፒ ባሺሢ ባሼኔ።

13 ሃኣኮ ጮኦሮ ዎዶና ፒሊስፄኤሜኮ ዖሎ ዓሳ
ራፓይሜይዳ ዱንኪ ዴዒ ዓኣንቴ ሃይሢታሞ ዖሎና ዔርቴ
ዓሶፓ ዬንሢ ሃይሦንሢ ዳውቴ ኮራ ዓዱላሜሙኬኔ።

14 ዳውቴ ዒማና ዋርዲ ጊኢጊሾና ጎኦቢዳ ዓኣኔ፤
ፒሊስፄኤሜዓሶፖኦሊሶፓፔቴይዳፓቆናፖኦሊሴሙኪ
ቤኤቴሌሄሜ ዓርቄኔ፤

15 ዳውቴ ዒማና ዓጮ ጶቂሣዖ፦ «ኬልቂ ዲርቆና
ቤኤቴሌሄሜ ካታሞ ጌሎ ካሮ ኮይላ ዓኣ ዔቶ ዋኣፃፓ ታ
ዑሽካንዳ ዋኣሢ ዓይጌ ታኣምዔኪሙካንዳይ!» ጌዔኔ።

16 ዬያሮ ዬንሢ ዖሎና ዔርቴ ሃይሦ ፖኦሊሶንሢ
ፒሊስፄኤሜ ዓሳ ዱንኪ ዴዔ ቤዞ ጊዴና ጫርቂ ዴንዲ
ዋኣፆ ዔቴሎፓ ዱይ ዳውቴም ዔኪ ሙኬኔ፤ ዳውቴ
ጋዓንቴ ዑሽካኒ ኮይባኣሴ፤ ዬያይዶንዶሢ ሃሺ ናንጊና
ናንጋ ጎዳም ዒንጎ ባኣዚ ማሂ ሳዓ ላኣሌስካፓ፥

17 «ናንጊና ናንጋ ጎዳሢዮ! ሃያ ዋኣፆ ታ ፔቴታዖ
ዑሽካዓኬ! ታኣኒ ዑሽኬቴ ሃይቢሮ ዒጊጩዋዖ ዴንዴ
ዬንሢ ዓሶንሢኮ ሱጉፆ ታ ዑሽካያ ማዓኔ!» ጋዓዖ፥ ዋኣፆ
ዑዦ ዒፄኔ።
ዖሎና ዔርቴያ ማዔ ሃይሦ ጫርዦ ፖኦሊሶንሢ ማዼ

ሄርሺሳ ማዻ ዬያኬ።
18 ፂሩያ ናኣዚ፥ ዒዮዓቤኮ ጌርሲ ዓቢሻዬ ዖሎና ዔርቴ

ሃይሦ ፖኦሊሶንሢኮ ሱኡጌኬ፤ ዒዚ ፔኤኮ ዎርፆ ዔኪ
ሃይሦ ፄኤታ ዓሲና ዖልቲ ዬያቶ ቢያ ዎዼኔ፤ ዬያሮ ዒዚያ
ሃይሦንሢጉዲ ዖልዚና ዔርቴ ዓሲ ማዔኔ።

19 ዒዚ ዬያቶ ሃይሣሢፓ ዑሣ ዓኣዼ ዖሎና ዔርቴ
ዓሲማዔሢሮዔያቶኮ ሱኡጌማዔኔ፤ ጋዓንቴ ዒዚ ዖሎና
ዔርቴ ሃይሦ ዓሶንሢጉዲማዓያቱዋሴ።

20ሜሌ ሃሣ ዖሎና ዔርቴ ፖኦሊሴ፦ ቃብፂዔሌይዳ
ሾይንቴያ፥ ዮዳሄ ናኣዚ፥ ቤናያኬ፤ ዒዚ ላምዖ ዔርቴ
ሞዓኣቤ ዓሲ ፖኦሊሴ ዎዼኔ። ጊንሣ ሃሣሚርጌ ሄርሺሳ
ማዾ ማዼያኬ፤ ፔቴ ኬሊ ሻቺ ዋርቄ ኬሊስኬኖ ፔቴ ዴኔ
ባኣካ ጌሊ ዞቢ ዎዼኔ፤

21 ዬያጉዲ ሃሣ ዒዚ ዎርሢ ዔኪ ዓኣ፥ ፔቴ ዖልዚና
ዔርቴጊብፄዓሲስኬያዎዼኔ፤ዒዚዒማናኮኦሎፓዓቴም
ኩጫሜሌዓንጋሞ ባኣንቴ ጊብፄ ዓጮዓሢ ባንሢሙኪ
ዎርፆ ኩጫፓ ሳሪ ዔኪ ዬያና ጫርጊ ዎዼኔ።

22ዖሎናዔርቴሃይሦዓሶንሢጉዲማዔሢ፥ቤናያማዼ
ሄርሺሳ ማዻ ያኣዼኬ።

23 ዒዚ ሃይሢታሞ ዓሶ ባኣካ ኮሺ ዔርቴያ ማዔቴያ
ዖሎና ዔርቴያ ማዒፆና ሃይሦ ዓሶ ሄሉዋሴ፤ ዳውቴ ፔና
ካፓ ዓሶኮ ዒዛ ሱኡጌ ማሂ ዶኦሬኔ።

24-39 ሃይሢታሞ ዓሶ ባኣካፓ ዛሎ ዓሶኮ ሱንፃ ሃካፓ
ሊካ ፓይዲንታኔ፦

ዒዮዓቤኮ ጌርሲ ዓሳሄሌ፤
ቤኤቴሌሄሜይዳ ሾይንቴ፥ ዶዶ ናኣዚ ዓልሃናኔ፤
ሃሮዴይዳ ሾይንቴ፥ ሻማንታ ዔልቃንታ፤
ፔሌፄይዳ ሾይንቴ፥ ሄሌፄ፤
ቴቆዓይዳ ሾይንቴ፥ ዒቄሼ ናኣዚ ዒራ፤
ዓናቶቴይዳ ሾይንቴ፥ ዓቢዔዜሬ፤
ሁሻዬይዳ ሾይንቴ፥ ሜቡናዬ፤
ዓሆሌይዳ ሾይንቴ፥ ፃልሞኔ፤
ኔፆፓይዳ ሾይንቴ፥ ማሂራዬ፤
ሃሣ ኔፆፓይዳ ሾይንቴ፥ ባዔ ናኣዚ ሄሌቤ፤
ቢኢኒያሜዓጮጋራዓኣጊቢዓይዳሾይንቴ፥ ሪባዬ ናኣዚ፥

ዒታዬ፤
ፒርዓቶኔይዳ ሾይንቴ፥ ቤናያ፤
ጋዓሼ ዶኦጮ ኮይላ ሾይንቴ፥ ሂዳዬ፤
ዓርባዓይዳ ሾይንቴ፥ ዓቢዓልቦኔ፤
ባርሁሜይዳ ሾይንቴ፥ ዓዝማዌቴ፤
ሻዓልቦኔይዳ ሾይንቴ፥ ዔልያሂባ፤
ያሼኔ ናኣታ፤
ዮናቲኔ፤
ሃራሬይዳ ሾይንቴ፥ ሻማ፤
ጊንሣ ሃሣ ሃራሬይዳ ሾይንቴ፥ ሻራሬ ናኣዚ፥ ዓሂዓሜ፤
ማዕካይዳ ሾይንቴ፥ ዓሃሴባዬ ናኣዚ፥ ዔሊፔሌፄ፤
ጊሎይዳ ሾይንቴ፥ ዓኪፆፔሌ ናኣዚ፥ ዓልዓሜ፤
ቄርሜሎሴይዳ ሾይንቴ፥ ሄፅሮ፤
ዓሬቤይዳ ሾይንቴ፥ ፓዓራዬ፤
ፆባ ናኣዚ ናኣታኣኔኮ ናኣዚ፥ ዪግዓሌ፤
ጋኣዴይዳ ሾይንቴ፥ ባኒ፤
ዓሞኦኔይዳ ሾይንቴ፥ ፄሌቄ፤
ዒዮዓቤኮ ዖሎ ዓንጋሞ ኬዳ፥ ቤዔሮቴይዳ ሾይንቴ፥

ናህራዬ፤
ያቲሬይዳ ሾይንቴ፥ ዒራንታ ጋሬቤንታ፤
ሂታ ዓሢ ዖሪዮንታኬ።
ዳውቴኮ ዖሎና ዔርቴ ፖሊሶኮ ሚርጉማ ዎሊ ዑፃ

ሃይሢታሚ ላንካይኬ።

24
ዳውቴ ዴሮ ፓይዴሢ
(1ፆኦሲ. ዓሃኬ 21፡1-27)

1 ናንጊና ናንጋ ጎዳ ሃሣ ላሚ ዒስራዔኤሌ ዓሶይዳ
ዻጋዼሢሮ ዳውቴ ዔያቶይዳ ሜቶ ዔኪ ዬዓንዳጉዲ ዒ
ማሄኔ፤ ናንጊና ናንጋ ጎዳ ዳውቴ፦ «ዴንዲ ዒስራዔኤሌ
ዓሶና ዪሁዳ ዓሶና ፓይዴ!» ጌዔኔ፤

2 ዬያሮ ዳውቴ ዒዛኮ ፖኦሊሶ ዓይሣ፥ ዒዮዓቤ፦ «ኔ
ዴማ ፖኦሊሶ ዓይሣያ ማዔ ዓሶ ዔኪ ዴንዲ ዓጮኮ
ካራፓዴንዲ ጋፖ ሄላንዳኣና ጌይፃ ዳኣኔፓ ዴንዲቤርሳቤ
ሄላንዳኣና ዓኣ ዒስራዔኤሌ ፃጶ ዴሮ ቢያ ፓይዴ፤ ታኣኒ
ዋኣዼ ዓሲ ዓኣቴያ ዔራኒ ኮዓኔ» ጌይ ዓይሤኔ።

3 ዒዮዓቤ ጋዓንቴ፦ «ካኣቲዮ! ናንጊና ናንጋ ጎዳ
ማዔ ኔ ፆኦዛሢ ዒስራዔኤሌ ዴሮ ሃሢ ዓኣ ዓሶፓ ዑሣ
ፄኤታ ጳንጬ ማሂ ኔኤም ሚርጊሾንጎ፤ ያኣዼ ዒ ማሄም
ኔ ዛጋንዳጉዲሌዖ ኔኤኮዒዚ ዖዶሶንጎ፤ ጋዓንቴ ካኣቲዮ!
ዬያይዳኒ ኔ ዓይጋ ኮዔይ?» ጌዔኔ።

4 ካኣቲ ጋዓንቴ ዒዮዓቤንታ ፖኦሊሶ ዓይሣ ዓሶንታ
ዒ ዓይሣ ባኮ ማዻንዳጉዲ ዎልቃዼሢሮ ዒዛ ኮራፓ
ዒስራዔኤሌ ዴሮ ፓይዳኒ ዔያታ ዴንዴኔ።

5 ዔያታ ዒማና ዮርዳኖሴ ዎሮና ፒንቂ ጋኣዴይዳ ዓኣ
ዶኦጫ፥ ዓሮዔኤሬ ካታሞኮ ዾኦሎ ዛላ ዱንኪ ዴዔኔ፤
ዬካፓ ሌካ ኬስካዖ ያዕዜሬ ሄሌኔ፤

6ዬይና ጌዒጌሌዓዴና ሂኢታ ዓሶ ዓጮጋራ ዓኣ ቃዴሴ
ሄሌኔ፤ ዬካፓ ዳኣኔ ዴንዴኔ፤ ዳኣኔፓ ጊንሣ ዓባ ጌላ ባንፆ
ዛሎና ጌይ ሲዶና ዴንዴኔ፤

7ጊንሣ ሃሣ ዓጬሎኮ ዾኦሎ ዛላ ዙላ ኬኤሎዲፆና
ዲርቂንቴ፥ ፂኢሮሴ ካታሞ ዴንዲ ዒኢና ጋዓዖ ሂኢታ
ዓሶንታ ካኣናኔ ዓሶንታ ካታሞ ቢያ ዴንዴኔ፤ ጋፒንፆይዳ
ዪሁዳይዳ ዓኣ፥ ቤርሳቤ ዔያታ ሄሌኔ፤

8 ዬያይዲ ዓጬሎ ጉቤ ሺሪ ታዞጳ ዓጊኒና ላማታሚ
ኬሊና ማዔስካፓ ዬሩሳላሜማዒሙኬኔ።

9 ዒዮዓቤ ዒማና ዒስራዔኤሌይዳ ሳሊ ፄኤታ ሺያ፥
ዪሁዳይዳ ዶንጎ ፄኤታ ሺያ ዖልዚ ዖላኒ ዳንዳዓ ዓሲ
ዓኣሢ ዔሪ ካኣቲም ኬኤዜኔ።

10 ጋዓንቴ ዳውቴ ዴሮ ፓይዴስካፓ ዒኔ ዒዛኮ ዱጴም
ዒዛማሊሺባሼሢሮ፦ «ታኣኒ ሃያማዺፆና ዼኤፒዻቢንቲ
ዻቤኔ፤ ዔኤያቶ ማዾ ታ ማዼሢሮ ሃዳራ ታኣም ዓቶንጎ
ጌዔ!» ጌይ ናንጊና ናንጋ ጎዳ ሺኢቄኔ።

11-12 ዳውቴም ፆኦሲ ማሊፆ ኬኤዛ ጋኣዴ ኮራ
ናንጊና ናንጋ ጎዳ፦ «ዳውቴ ኮይላ ዴንዲጋፓ ‹ኔኤኒ
ሃይሦ ባኣዚፓ ዶኦራንዳጉዲ ታ ኮዓኔ፤ ታኣኒያ ኔኤኒ
ዶኦሬማጉዴያ ማዻንዳኔ› ጌዒ ኬኤዜ» ጌዔኔ። ዚሮ
ጉቴሎ ዳውቴ ጊንዓስካፓ ጴጫኣና፥

13 ጋኣዴ ዒዛ ኮይላ ሙኪ ናንጊና ናንጋ ጎዳ ዒዛም
ጌዔ ባኮኬኤዜኔ፤ ዒኬኤዛዖ፦ «ኔ ዓጮይዳ ሃይሦሌዔ
ሉማ፥ ሃይሦ ዓጊኒ ኔ ሞርካ ኔና ዳውሲ ሃንታያ፤ ሃሣ
ሃይሦ ኬሊ ዱማ ዱማ ሃርጌ ኔ ዓጫ ኬዳያፓ ዎማ ኔ
ዶኦራይ? ሂንዳ ኮሺ ማሊጋፓ ናንጊና ናንጋ ጎዳም ታ
ኬኤዛንዳጉዲማሂ ታኣም ኔ ኬኤዜ» ጌዒ ዖኦጬኔ።

14 ዳውቴ ማሃዖ፦ «ታ ዎኖ ዶኦራንዳቴያ ታኣም ዔርቶ
ዒፄኔ! ጋዓንቴ ዓሲ ኩቺ ጋርሲ ጌላኒ ታ ኮዑዋሴ፤
ናንጊና ናንጋ ጎዳ ሚጪንታያታሢሮ ዒ ታኣም ኮይሳ ሜቶ
ዒንጎንጎ!» ጌዔኔ።

15 ዬያሮ ናንጊና ናንጋ ጎዳ ዬኖ ኬሎ ጉታፓ ዓርቃዖ
ዒዚ ጌዔ ኬሎ ሄላንዳኣና ዒስራዔኤሌ ዓሶ ዑፃ ዱማ
ዱማዎዻ ዶርዖ ኬይሴኔ፤ ዒማና ዓጬሎኮ ካራፓ ዴንዲ
ጋፖ ሄላንዳኣና ጌይፃ ዳኣኔፓ ዴንዲ ቤርሳቤ ሄላንዳኣና
ላንካይታሚ ሺያ ዓሲ ሃይቂ ጋፔኔ።

16 ናንጊና ናንጋ ጎዳኮ ኪኢታንቻሢ ዬሩሳላሜ ባይዛኒ
ጊኢጊ ዓኣንቴ ናንጊና ናንጋ ጎዳ ዴሮ ዑፃ ዔኪሙካኒማሌ
ሜቶ ሃሺ ዬያ ዴሮ ዎዻ፥ ኪኢታንቻሢ ኮራ፦ «ጊዳንዳኔ!
ሃሼ!» ጌዔኔ፤ ዒማና ኪኢታንቻሢ ዒያቡሳ ዓሲ ማዔ፥
ዖርና ጎዖስኬያኮ ሃኣኮ ሺርኮ ቆይዳይዳ ዔቂ ዓኣኔ።

17ዳውቴያ ዴሮ ዎዻ፥ ኪኢታንቻሢ ዴንቃዖ፦ «ዻቢንቶ
ማዾ ማዼሢ ታናኬ፤ ታ ታኣሮ ፑርቶ ባኮ ማዼኔ፤ ዓካሪ
ሃይ ዔቦ ዔሩዋ ዴራ ዓይጎ ዎዴይ? ሃይ ዎዻሢ ዔያቶ
ሄላስካፓ ታኣና ታ ማኣሮ ዓሶናም ማዖንጎ» ጌይ ናንጊና
ናንጋ ጎዳ ዖኦጬኔ።

ዳውቴ ፆኦሲም ዒንጎ ባኮ ዒንጎ ቤዞ ኮሼሢ
18ዒዞኬሎና ፆኦሲማሊፆኬኤዛ፥ ጋኣዴ ዳውቴ ኮራ

ዴንዳዖ፦ «ዖርናኮ ሃኣኮ ሺርኮ ቆይዶ ዴንዲጋፓ ናንጊና
ናንጋ ጎዳም ዒንጎ ባኮ ዒንጎ ቤዞ ኮሼ!» ጌዔኔ፤

19 ዳውቴያ ናንጊና ናንጋ ጎዳ ጌዔ ጎይፆ ዓይሢንቲ
ጋኣዴ ጌዔ ጎይፆ ማዼኔ፤

20 ዖርና ዒማና ሊካ ዛጋዖ ካኣቲ፥ ዳውቴንታ ዒዛኮ
ዶንዞ ማዔ ቢታንታ ዓኣ ዓሳ ዒዛ ባንሢ ሙካንቴ

ዴንቄኔ፤ ዒዚ ዳውቴ ቤርታ ሳዓ ላሂ ቦንቾ ዔኤሊሢ
ዔኤላዖ፦

21 «ካኣቲዮ! ሃይካ ኔ ኮሺ ዓኣዖ ሙኪያ?» ጌይ
ዖኦጬኔ።
ዳውቴ ማሃዖ፦ «ናንጊና ናንጋ ጎዳ ዱማ ዱማ ዎዻ

ዶርዓሢ ታ ዓጫፓ ዔቂሳንዳጉዲ ኔኤኮ ሃኣኮ ሺርኮ
ቆይዶሻንቃኒናዒኢካ ናንጊና ናንጋ ጎዳምዒንጎ ባኮዒንጎ
ቤሲ ኮሻኒ ታሙኬኔ» ጌዔኔ።

22 ዖርና ዒማና፦ «ካኣቲዮ! ቆይዶዔኪ ኔ ናሽኬሢጉዲ
ፆኦሲም ዒንጎ ባኮ ዒንጌ፤ ዒንጎ ባኮ ዒንጎ ቤዞይዳ ሚቺ
ዒንጎ ዒንጊሢም ማዓንዳ ጌማይ ሃይሾ ዓኣኔ፤ ሚቾንዶ
ሃንፂሎኮ ጌማቶ ሚኢሾንታ ሃኣኮ ሺርኮ ባኮንታ ቢያ
ዓኣኔ» ጌዔኔ።

23 ዖርና ዬያ ቢያ ካኣቲም ዒንጋዖ፦ «ናንጊና ናንጋ ጎዳ
ማዔ ኔ ፆኦዛሢ ኔኤኒ ዒንጋ ባኮ ዔኮንጎ» ጌዔኔ።

24 ካኣቲ፥ ዳውቴ ጋዓንቴ፦ «ያዺ ማዖፓ፤ ታ ኔኤም
ጪጋንዳያ ኮይሳኔ፤ ታ ዔኤቢ ጪጊ ዔኪባኣ ባኣዚ
ናንጊና ናንጋ ጎዳ ማዔ ታ ፆኦዛሢም ዒንጎ ባኣዚ ማሂ
ታ ሺኢሻንዳያ ኮይሱዋሴ» ጌዔኔ፤ ዬካፓ ዳውቴ ዬኖ
ቆይዴሎንታ ጌማቶንታ ዶንጊታሚ ሹቺ ቢራና ሻንቄኔ፤

25 ዒዚ ዒማና ናንጊና ናንጋ ጎዳም ዒንጎ ባኮ ዒንጎ
ቤሲ ኮሺ ሚቺ ዒንጎ ባኮንታ ፔቱሞና ዒንጎ ባኮ ናንጊና
ናንጋ ጎዳም ሺኢሼኔ፤ ናንጊና ናንጋ ጎዳኣ ዳውቴኮ
ሺኢጲፆ ዋይዜኔ፤ ዒስራዔኤሌይዳኬዴዱማዱማዎዻ
ዶርዓሢ ዬካፓ ዔቄኔ።

1 ካኣቶማፃኣፖ
ዓይፆ ካሮ

ካኣቶ ማፃኣፖኮ ሃና ፔታሳዛ ላምዖ ሳሙዔኤሌ
ማፃኣፖንሢዳ ኬኤዚንቴዖ ጋፒባኣ፥ ዒስራዔኤሌይዳ
ካኣታ ዎይሤ ዎይሢፆ ሃይሶ ኬኤዛያኬ። ሃና ማፃኣፓ
ሃይሦ ዼኤፒ ዼኤፒ ቤሲ ፓቂንታኒ ዳንዳዓኔ፦
1. ሴሎሞኔ ዒዛኮ ዓዶ፥ ዳውቴ ቤዛ ዒስራዔኤሌና

ዪሁዳናይዳ ካኣታዼሢና ዳውቴኮ ሃይቦ ዛሎ ኬኤዛያ።
2. ሴሎሞኔ ካኣታዺ ዎይሤ ዎይሢፃ ዎማዺታቴያ

ሃሣ ማዺንቴ ባካ ዓይጎታቴያ ኬኤዛያ ማዓዛ ዬያ
ማዾይዳፓ ባሻያ ማዒ ጴዼሢ ዬሩሳላሜይዳ ማዢንቴ
ጌኤዦማኣሮኮ ማዢንቶኬ።
3. ኬዶ ዛሎና ዾኦሎ ዛሎ ዓጮ ካኣቶ ጌይንቲ

ዒስራዔኤሌ ዓጫ ላምዖ ፓቂንቴሢና ፔቴ ፔቴ ካኣታ
ኪሪስቶሴ ሾይንታንዳሢኮ ቤርታ ታዞጳሳ ፄኤቶ ሌዖ
ሄላንዳኣና ዎይሤ ጎይፆ ኬኤዛያኬ።
ዬንሢ ላምዖ ማፃኣፖንሢዳ ፔቴ ፔቴ ሱኡጎም ዔያታ

ፆኦሲም ጉሙርቂንታያ ማዓ ጎይፆጉዴያና ዒዚ ዎጋኔ፤
ዬያጉዲ ዓጫ ዲጫ ዲጪፆና ዔባ ቢያ ጊኢጋሢ ዬና
ሱኡጋ ጉሙርቂንታያ ማዓ ጎይፆናኬ፤ ሃሣ ጊንሣ ሜሌ
ፆኦሲ ካኣሽኪሢና ዓይሢንቲ ዒፂሢና ሱኡጎ ማዔቴያ
ዴሮ ዔኪ ባይሲንታይዳ ዓጋኔ። ኬዶ ዛሎ ዓጮ ካኣቶ
ጌይፃ ዒስራዔኤሌ ካኣቶ ጉቤ «ዻቢንቴያኬ» ጌይ ፆኦሲ
ዎጌኔ፤ ጋዓንቴ ዾኦሎ ዛሎ ዓጮ፥ ዪሁዳ ካኣታ ባሼሢ
«ፔዜ ማዼኔ» ጌይ ዒዚ ዎጌኔ።
ካኣቶ ማፃኣፖኮ ፔታሳዞይዳ ኮሺ ዔርቴያ

ማዔዞንሢ፦ ፆኦሲ ኬኤዛያ ማዒ ፆኦሲ ማሊፆ
ኬኤዛዞንሢና ዴራ ሜሌ ፆኦዞ ካኣሽኩዋጉዲ፤ ሃሣ
ናንጊና ናንጋ ጎዳም ዋይዞ ዒፁዋጉዲ ዒጊጩዋዖ ላቲ
ኬኤዛዞንሢኬ፤ ዔያቶይዳፓ ዑሣ ዓኣዼ ዔርቴያ ማዔሢ
ዔኤሊያሴማዓዛ፥ዒዚባዓኣሌጌይንታካኣሽኮ ፆኦዞኮ
ቄኤሶና ዎላ፦ «ዖ ፆኦሲ ባሻንዳይ?» ጌዒ ማዼ ማዻ
ኬኤዚንቴኔ (ዓይ. 18ይዳ ዛጌ)።
ማፃኣፔላዱማዱማዓርቄ ባኮ
ዳውቴ ካኣቱሞኮ ጋፒንፆ (1፡1—2፡12)
ሴሎሞኔኮ ካኣታዺፆ (2፡13-46)
ሴሎሞኔ ዎይሤ ዎይሢፆ (3፡1—11፡43)
1. ቤርታሳ ሌዖ (3፡1—4፡34)
2. ጌኤዦማኣሮኮ ማዢንቶ (5፡1—8፡66)
3. ጋፒንፆ ሌዖ (9፡1—11፡43)

ፓቂንቴ ካኣቶ (12፡1—22፡53)
1. ኬዶ ዛላ ዓኣ ዜርፆኮ ዋይዞ ዒፂፆ (12፡1—
14፡20)

2. ዪሁዳናዒስራዔኤሌናካኣቶ (14፡21—16፡34)
3. ፆኦሲ ማሊፆ ኬኤዛ ዔኤሊያሴ ሃይሶ (17፡1—
19፡21)

4. ዒስራዔኤሌ ካኣቲ፥ ዓክዓቤ ሃይሶ (20፡1—
22፡40)

5. ዪሁዳ ካኣቲ፥ ዒዮሳፒፄና ዒስራዔኤሌ ካኣቲ፥
ዓካዚያሴ ሃይሶ (22፡41-53)

ካኣቲ ዳውቴኮ ጋርቺ ባሺንቶ

1 ካኣቲ፥ ዳውቴ ባሺንቲ ጋርቼሢሮ ዒዛም ማዾ ማዻ
ዓሳ ዒዛ ጪኢሽኩዋጉዲ ዓፒላ ዒዛም ዑፃ ኩሌቴያ
ዖይዻኒ ዳንዳዒባኣሴ።

2 ዬያሮ ዒዛኮ ዶንዛ፦ «ካኣቲዮ! ኔ ኮራ ዴዒ ኔና
ማኣዳንዳዉዱሮ ናይ ኮዒ ኔኤም ኑዔኪሙኮም፤ዒዛ ኔ
ኮራ ላሂ ኔኤኮ ዑፆ ዖይዺሻንዳኔ» ጌዔኔ።

3 ዬካፓ ዔያታ ፔቴ ሚዛጲ ዉዱሮ ናይ ዴንቃኒ
ዒስራዔኤሌ ዓጮ ቢያ ኮዓዖ፥ ሹኔሜ ጌይንታ ቤስካፓ
ዓቢሻጎ ጌይንታ ፔቴ ዉዱሮ ናይስኬኖ ካኣቲም ዔኪ
ሙኬኔ፤

4ዬና ናዔላ ሚርጌና ሚዛጲ ናይኬ፤ ዒዛ ካኣቲ ኮይላ
ዴዒ ዒዛኮ ቶኦኮ ዛጋኔ፤ ጋዓንቴ ዒዚ ዒዞ ላኣሊ ማሂ
ዔኪ ዒዞና ላሂባኣሴ።

ዓዶኒያሴ ካኣታዻኒ ዓፃዼሢ
5-6ዓቤሴሎሜኮ ጊንፃ ዳውቴኮማቻ ሃጊታ ዳውቴም

ሾዔ፥ ሼምፔና ዓኣ ዓቲንቆ ናኣቶፓ ቶይዳሢዓዶኒያሴኬ፤
ዒዚ ሚርጌና ሚዛጲኬ፤ ዳውቴ ፔቴታዖ ዒዛ ጎሪ፥ ዞሪ
ቤቂባኣሴ፤ ዬያሮ ዓዶኒያሴ ጫርቂ ፔኤሮ ዓጮኮ ካኣቲ
ማዓኒ ኮዔኔ፤ ዬያ ማሊፆ ኩንሣኒ ሳርጌላ ዖይታንታ
ፓሮንታ ዶንጊታሚ ዒዛኮ ዓንጋሞ ኬዳንዳ ዓሲያ
ጊኢጊሼኔ።

7ዬያ ዛሎ ዒዚ ፄሩያ ናኣዚ፥ ዒዮዓቤና ሃሣ ቄኤሳሢ
ዓቢያታሬና ዎላ ዞርቴኔ፤ ዔያታ ዒዛኮ ማሊፃ ቃራኬ ጌይ
ዔኬኔ፤

8 ጋዓንቴ ቄኤሳሢ ሳዶቄ፥ ዮዳሄ ናኣዚ ቤናያ፥ ፆኦሲ
ማሊፆ ኬኤዛ ናኣታኣኔ፥ ሺምዒ፥ ሬዒንታ ዳውቴ ካፓ
ፖኦሊሶንታ ዓዶኒያሴኮ ዬያ ማሊፆ ዒፄኔ።

9 ፔቴ ኬሊ ዓዶኒያሴ «ዔንሮጌሌ» ጌይንታ ዓልቃ
ዋኣፆ ኮይላ ዞሄሌቴ ላሎ ጎዖ ቤዞይዳ ማራይንታ ዚያ
ጌማይንታ ዎፓናንታ ሹኪ ፆኦሲም ዒንጎ ዒንጊሢ ማሂ
ሺኢሼኔ፤ ዒዚ ዒማና ካኣቲ፥ ዳውቴ ናኣቶና ዪሁዳይዳ
ካኣቶኮ ቢታንቶና ዓኣ ዓሳ ቢያ ሙኪ ዬያ ቦንቾ ሙዖ
ሙዓንዳጉዲ ዔኤሌኔ፤

10 ጋዓንቴ ዒዚ ፔኤኮ ዓዶ ናዖ ማዔሢ፥ ሴሎሞኔንታ
ፆኦሲ ማሊፆ ኬኤዛ ናኣታኣኔንታ ቤናያንታ ካኣቲ ካፓ
ፖኦሊሶንታ ዔኤሊባኣሴ።

ሴሎሞኔኮ ካኣታዺፆ
11 ዬካፓ ናኣታኣኔ ሴሎሞኔ ዒንዶ፥ ቤርሳቤሆ ኮይላ

ዴንዲ፦ «ሃጊቴ ናኣዚ፥ ዓዶኒያሴ ኑ ጎዳሢ ዳውቴ
ዔሩዋንቴ ፔና ፔኤሮ ካኣታሤሢ ኔ ዋይዚባኣዓዳ?»
ጌዔኔ።

12 «ኔኤና ኔ ናዖ፥ ሴሎሞኔናኮ ሼምፖ ዓይሳኒ ኔ ኮዔቴ
ታ ኔና ዞራሢ፦

13ዑኬና ካኣቲ ኮይላ ዴንዲጋፓ ‹ካኣቲዮ! ታ ናዓሢ፥
ሴሎሞኔ ኔ ቤዛ ኔና ዻካሊ ካኣታዻንዳሢ ኔ ታኣም
ጫኣቂባይ? ሂዳዖ ሃሢ ዓዶኒያሴ ዎይቲ ካኣታዼይ?› ጌዒ
ዖኦጬ» ጌዔኔ።

14 ናኣታኣኔ ሃሣኬኤዛዖ፦ «ኔኤኒ ካኣቲ፥ ዳውቴና ዎላ
ጌስታኣና ታኣኒያ ዑኬና ጌሊ ኔ ጌዔ ባካ ጎኔ ማዔሢ
ኬኤዛንዳኔ» ጌዔኔ።

15 ዬያሮ ቤርሳቤሃ ካኣቲና ጌስታኒ ካኣቲ ዓኣ ቆልዖ
ጌሌኔ፤ ካኣቲ ዒማና ኮሺ ጋርቼያታሢሮ ሹኔሜ ዓጮ
ናዔላ፥ ዓቢሻጋ ዒዛኮ ቶኦኮ ዛጋኔ፤

16ቤርሳቤሃ ዒማና ሳዓ ላሂ ቦንቾ ዔኤሊሢ ዔኤላዛ
ካኣቲ፦ «ኔ ዓይጎ ኮዓይ?» ጌይ ዒዞ ዖኦጬኔ።

1:5-6 2ሳሙ. 3፡4። 1:11 2ሳሙ. 12፡24።

17ቤርሳቤሃ ማሃዖ፦ «ካኣቲዮ! ታ ናኣዚ፥ ሴሎሞኔ ኔ
ቤዛ ኔና ዻካሊ ካኣታዻንዳሢ ናንጊና ናንጋ ጎዳ ማዔ ኔ
ፆኦዛሢ ሱንፆና ኔ ታኣምጫኣቄኔ፤

18 ሃሢ ሃይሾ ኔ ዔሪባኣንቴ ዓዶኒያሴ ካኣታዼኔ።
19ዬያሮዒዚሚርጌጌማይ፥ማራይንታዲቺዎፓናንታ

ሹኪ ዒንጎ ባኣዚ ማሂ ሺኢሼኔ፤ ዬያ ቦንቾ ቤዞ
ሙካንዳጉዲ ኔኤኮ ናኣቶንታ ቄኤሳሢ ዓቢያታሬንታ
ፖኦሊሶ ዓይሣ ዒዮዓቤንታ ዒዚ ዔኤሌኔ፤ ጋዓንቴ ዒዚ
ኔ ዓይላሢ፥ ሴሎሞኔ ዔኤሊባኣሴ።

20 ካኣቲዮ! ዒስራዔኤሌ ዴራ ቢያ ኔ ቤዛ
ካኣታዻንዳሢ ዖናታቴያ ኔ ፔጋሲ ዔርዛንዳጉዲ
ካፒሢዳኬ፤

21 ኔ ዬያይዲባኣቶ ጋዓንቴ ኔ ሃይቄስካፓ ቤዞና ታ
ናኣዚ ሴሎሞኔንታ ታናንታ ዋይዚ ዒፃ ዓሲ ማሂ ኑ ጊዳ
ዎጎንዶኔ» ጌዔኔ።

22ቤርሳቤሃ ሃጊ ዬያ ኬኤዚ ጋፒባኣንቴ ፆኦሲ ማሊፆ
ኬኤዛ፥ ናኣታኣኔ ዒኢካሙኬኔ፤

23 ዒማና ፆኦሲ ማሊፆ ኬኤዛሢ ሙኬያታሢ ዓሲ
ካኣቲምኬኤዜኔ፤ ዬካፓ ናኣታኣኔ ጋሮ ጌሊሳዓ ላሂ ቦንቾ
ዔኤሊሢዔኤሌኔ፤

24 ናኣታኣኔ ዒማና፦ «ካኣቲዮ! ዓዶኒያሴ ኔ ቤዛ
ካኣታዻንዳያ ኔ ዒዛም ቤርታ ኬኤዚያ?

25 ዒዚ ሃኖ ሚርጌ ዚያ ጌማይንታ ዲቺ ዎፓናንታ
ማራይንታ ሹኪ ፆኦሲም ሺኢሼኔ፤ ኔኤኮ ሃንጎ ናኣቶንታ
ፖኦሊሶ ዓይሣ ዒዮዓቤንታ ቄኤሳሢ ዓቢያታሬያ ዒዚ
ዔኤሌኔ፤ ሃሢ ሄኤዶ ‹ካኣቲ፥ ዓዶኒያሴ ናንጊና ናንጎም!›
ጌይዔያታ ዒላቲዒላቲዒዛና ዎላሙዖና ዑዦናይዳኬ።

26 ጋዓንቴ ዬያ ቢያ ማዻዖ ታና ኔ ዓይላሢንታ ቄኤሳሢ
ሳዶቄንታ ዮዳሄ ናኣዚ፥ ቤናያንታ፤ ዬያጉዲ ኔ ዓይላሢ፥
ሴሎሞኔያ ዒዚ ዬያ ቦንቾሙዖይዳ ዔኤሊባኣሴ፤

27ካኣቲዮ! ኔ ቤዛ ካኣታዻንዳሢ ዖናታቴያ ኔ ዶንዞም
ኔ ዔርዙዋንቴ ሃይ ሃሢ ዓዶኒያሴኮ ካኣታዺፆ ሃይሳ ኔ
ማዼ ባኣዚዳ?» ጌዔኔ።

28ካኣቲ፥ ዳውቴ ማሃዖ፦ «ቤርሳቤሃ ሃኒ ዬዓንዳጉዲ
ዔኤሉዋቴ» ጌይ ዓሶ ዓይሤኔ፤ ዬያሮ ዒዛ ሙኪ ዒዛ
ቤርታ ዔቄኔ፤

29ዒማናካኣቲዒዞም፦ «ታና ሄሌሜቶፓቢያዓውሴ፥
ናንጊና ናንጋ ጎዳሢ ሃይቆ!

30 ‹ኔኤኮ ናኣዚ፥ ሴሎሞኔ ታ ቤዛ ካኣታዻንዳኔ› ጌዒ
ናንጊና ናንጋ ጎዳ ማዔ ዒስራዔኤሌኮ ፆኦዛሢ ሱንፆና
ሃያኮ ቤርታ ታ ጫኣቄሢ ሃኖ ኩማንዳያ ማዔሢ ታ ኔኤም
ኬኤዛኔ» ጌዔኔ።

31ቤርሳቤሃ ዒማና ሳዓ ላሂ ቦንቾ ዔኤሊሢዔኤላዖ፦
«ካኣቲ ዳውቴ፥ ታ ጎዳሢ ናንጊና ሼምፖና ናንጎም!»
ጌዔኔ።

32ዬካፓካኣቲ ዳውቴቄኤሳሢሳዶቄንታ ፆኦሲማሊፆ
ኬኤዛ ናኣታኣኔንታ ዮዳሄ ናኣዚቤናያንታዔኤሌምዔያታ
ጌሊ ዒዛ ቤርቶ ሺኢኬኔ።

33ካኣቲዔያቶም፦ «ታኣኮ ካኣቱሞማኣራ ዓኣ ዶንዞና
ዎላ ዴንዱዋቴ፤ ታ ናኣዚ፥ ሴሎሞኔ ታ ቶጋ ባቁሎ ቶጊሲ
ዒዛ ጊንፆ ዋኣፃ ዓልቃ ካሮ ጊዮኔ ኬዱዋቴ፤

34 ዒኢካ ቄኤሳሢ፥ ሳዶቄና ፆኦሲ ማሊፆ ኬኣዛ
ናኣታኣኔና ዒዛ ቲሽኪ ዒስራዔኤሌይዳ ካኣታሦንጎ፤
ዬካፓ ዛዬ ዋርቃዖ ዒንሢኮ ዑኡዞ ዼጊዲ፦ ‹ካኣቲ
ሴሎሞኔ ሚርጌ ሌዔ ናንጎም!› ጎዑዋቴ።

35ዒዚታቤዛካኣቱሞዖይታዴዓኒሙካኣናዒዛጊንፆ
ዒዛና ዎላ ሙኩዋቴ፤ ዒስራዔኤሌና ዪሁዳናኮ ካኣቲ
ማዒ ዒ ዎይሣንዳጉዲ ታ ዒዛ ዶኦሬሢሮ ዒ ታ ቤዛ
ካኣታዻንዳኔ» ጌዔኔ።

36 ዬያሮ ዮዳሄ ናኣዚ፥ ቤናያ፦ «ካኣቲዮ ኔ ጌዔ ጎይፆ
ማዖም፤ ዬያ ናንጊና ናንጋ ጎዳ ማዔ ኔ ፆኦዛሢ ማዺ
ኩንሦንጎ።

37 ካኣቲዮ! ናንጊና ናንጋ ጎዳ ኔኤና ዎላ ማዔሢጉዲ
ሴሎሞኔናኣ ዎላ ማዖንጎ፤ ዒዛኮ ካኣቱሞ ኔ ዎዳፓ ዑሣ
ዓኣዼ ዼኤፒ ዒ ማሆንጎ!» ጌዔኔ።

38 ዬያሮ ቄኤሳሢ፥ ሳዶቄንታ ፆኦሲ ማሊፆ ኬኤዛ
ናኣታኣኔንታዮዳሄናኣዚ፥ቤናያንታካኣቲካፓፖኦሊሶንታ
ዳውቴ ቶጋ ባቁሎሴሎሞኔ ቶጊሲ ዋኣፃ ዓልቃ ካሮ ጊዮኔ
ዴንዴኔ፤

39 ቄኤሳሢ፥ ሳዶቄ ዓፒሎና ማዦና ፆኦሲም ዱማዼ
ማኣራፓዔኪሙኬቲዦዛይታ ዓኣ ጉራኖዔኪሴሎሞኔ
ቲሽኬኔ፤ ዒማና ዔያታ ዛዬ ዋርቃዛ፥ ዴራ ዑኡዞ ዼጊዲ፦
«ካኣቲ ሴሎሞኔ ሚርጌ ሌዔ ናንጎም!» ጌዔኔ፤

40ዬካፓዒዚካኣቱሞማኣሮባንሢሙካኣናዴራዒዛ
ጊንፆ ሙካኔ፤ ዔያቶኮ ዒላታፓ ዔቄያና ሳዓ ዓጊፃንዳያ
ሄላንዳኣና ዛዬ ዋርቂ ዋርቂ ዒላቲ ዔያታ ዎዛዻያ ማዔሢ
ዔርዜኔ።

41 ዒማና ዓዶኒያሴ ዔኤሌ ዓሳ ቢያ ሙዖ ጋፒሳኒ
ዑኪ ዓኣዖ ዬያ ዑኡዞ ዋይዜኔ፤ ዒዮዓቤያ ዛያሢ ዑኡዞ
ዋይዛዖ፦ «ሃይ ካታሞይዳ ዋይዚንታ ዑኡዛ ዓይጎዳይ?»
ጌይ ዖኦጬኔ፤

42ዒዚ ዬያ ጌዒ ጋፑዋንቴ ቄኤሳሢ፥ ዓቢያታሬ ናኣዚ
ዮናታኣኔ ዔሪቦንቴ ዒኢካ ሙኬኔ፤ ዓዶኒያሴያ ዒዛ፦
«ሂንዳ ሃኒ ጌሌ፤ ኔ ኮሺ ዓሲታሢሮ ኮሺ ሃይሴ ዔኪ
ሙኩዋዖ ዓታዓኬ» ጌዔኔ።

43ዮናታኣኔማሃዖ፦ «ኮሺ ሃይሴ ታዔኪሙኪባኣዋይ፤
ኑ ጎዳሢ፥ ኔኤኮ ካኣቲ፥ ዳውቴ ሴሎሞኔ ካኣታሤኔ፤

44 ሃሣ ዒዛና ዎላ ዒዛ ጊንፆ ኬስካንዳጉዲ ቄኤሳሢ፥
ሳዶቄንታ ፆኦሲ ማሊፆ ኬኤዛ ናኣታኣኔንታ ዮዳሄ ናኣዚ
ቤናያንታ ካኣቲ ማኣሮ ካፓ ፖኦሊሶንታ ዒ ዳኬኔ፤ ዔያታ
ሴሎሞኔ ካኣቲ ቶጋ ባቁሎ ቶጊሴኔ።

45 ቄኤሳሢ፥ ሳዶቄና ፆኦሲ ማሊፆ ኬኤዛ ናኣታኣኔና
ዋኣፃ ዓልቃ ካሮ ጊዮኔይዳ ዒዛ ቲሽኪ ካኣታሤኔ፤ ዬካፓ
ዴራ ቢያ ዒናፓ ዎዛዺ ዒላሺሢና ዎዛ ዒላቲና ዑኡዞ
ዼጊዲ ዋይዚሲ ዋይዚሲ ካታሞ ማዒ ሙኬኔ፤ ሃሢ
ዒንሢ ዋይዜሢ ዬያኬ፤

46ሴሎሞኔ ካኣታዺ ካኣቱሞ ዖይቶይዳ ዴዔኔ፤
47 ዬያ ሌሊቱዋንቴ ዼኤፒ ቢታንቶና ዓኣ፥ ካኣቲኮ

ዶንዛ ቢያ ካኣቲ ኮይላ ሙኪ፦ ‹ኔ ፆኦዛሢ ሴሎሞኔ
ኔጊዳፓ ባሼ ዼኤፒ፤ ሃሣ ካኣቱሞዋዒዛኮ ኔኤሲፓ ባሻያ
ማሆንጎ!› ጌዒ ዒዚ ቃራ ማዼያታሢ ቦንቺ ኬኤዜኔ፤
ዬካፓ ካኣቲ፥ ዳውቴ ሻኣሎይዳ ላሂ ዓኣዖ ፆኦሲምዚጌኔ።

48 ዒዚ ዒማና፦ ‹ታ ዜርፃፓ ፔቴ ሃኖ ታ ቤዛ
ካኣታዻንዳጉዲ ማሂ ዬያኣ ታ ዛጋንዳጉዲ ታና ጌሤ፥
ናንጊና ናንጋ ጎዳማዔዒስራዔኤሌኮ ፆኦዛሢጋላቲንቴያ
ማዖም!› ጌዒ ናንጊና ናንጋ ጎዳ ጋላቴኔ» ጌዔኔ።

49 ዓዶኒያሴ ዔኤሌ ዓሳ ቢያ ዬያ ዋይዛዖ ሚርጌና
ዒጊጬኔ፤ ቢያሢ ዔቂ ፔ ካራና ካራና ዴንዲ ጋፔኔ፤

50 ዓዶኒያሴያ ዒማና ሴሎሞኔ ኮሺ ዒጊጬሢሮ
ዓፒሎና ማዦና፥ ፆኦሲም ዱማዼ ማኣሮ ዴንዲ ፆኦሲም
ዒንጎ ባኮ ዒንጎ ቤዞይዳ ኮሾና ጉራኖጉዴ ባኮ ዓርቄኔ። *

* 1:50 ጉራኖጉዴ ባኮ ዓርቄኔ ጋዓዛ፦ ዬኖ ዎዶና ፔቴ ዓሲ ፑርታ ባኣዚ ማዼቴ ሜሌ ዓሲ ዒዛ ዎዹዋጉዲ ዒዞ ጌሊ ዓርቂ ፔ ሼምፖ ዓውሳኒ ዎዻ ዓሶ

ሺኢቃያኬ።



1 ካኣቶ ማፃኣፖ 1:51 273 1 ካኣቶ ማፃኣፖ 2:26

51 ዓሳ ሴሎሞኔ ኮራ፦ «ዓዶኒያሴ ኔና ዒጊጬሢሮ
ሚቺዒንጎቤዞይዳዓኣ፥ ጉራኖጉዴባኮዓርቂ ‹ቢያባኮኮ
ቤርታ ካኣቲ፥ ሴሎሞኔ ታና ዎዺንዱዋያታቴ ጫኣቆንጎ›
ጌዒ ኔና ሺኢቃኔ» ጌይ ዒዛም ኬኤዜኔ።

52 ካኣቲ፥ ሴሎሞኔ፦ «ዒዚ ፑርታ ባኣዚ ማዹዋያ
ማዒ ኮሽኬቴ ሜሌ ዓቴም ቶኦኮ ጋፓናፓ ፔቴታዖ ዒዛኮ
ካኣሚንታዓኬ፤ ሃንጎ ዒዚ ዎዺንታንዳኔ» ጌዔኔ።

53 ዬካፓ ሴሎሞኔ ፆኦሲም ዒንጎ ባኮ ዒንጎ ቤዛፓ
ዓዶኒያሴ ኬይሲ ዔኪ ዬዓንዳጉዲ ዓሲ ዳኬኔ፤
ዓዶኒያሴያ ዒማና ካኣቲ ቤርቶ ሙኪ ሳዓ ላሂ ቦንቾ
ዔኤሊሢ ዔኤሌኔ፤ ካኣቲያ ዒዛም፦ «ኔ ማኣሪ ኮሺ
ዓኣዼ» ጌዔኔ።

2
ዳውቴ ሴሎሞኔም ዔልቃሜ ዔልቃሞ

1ዳውቴ ሃይቃንዳ ዎዳ ዑካዛ ፔኤኮ ናኣዚ፥ ሴሎሞኔ
ዔኤላዖ ሂዚ ጌዒ ጋፒንሢ ዔልቃሚ ዔልቃሜኔ፦

2 «ማይ ታኣኒ ሃይቃኒ ዑኬኔ፤ ዶዴ! ጫርቃ ዓሲማዔ፤
3 ናንጊና ናንጋ ጎዳ ማዔ ኔ ፆኦዛሢ ኔኤኒ ማዻንዳጉዲ

ዓይሣ ባኮ ቢያ ማዼ፤ ኔ ዴንዳ ቤዞ ቢያይዳ ዓይጎ
ባኣዚያ ማዖም ኔ ማዻ ባካ ጊኢጋንዳጉዲ ሙሴ
ዛሎና ኬኤዚንቴ፥ ፆኦሲ ዎጎይዳ ፃኣፒንቴ፥ ዓይሢፆንታ
ዳምቦንታ ዎጎዋ ቢያ ካፔ፤

4 ዬያ ቢያና ናንጊና ናንጋ ጎዳም ኔ ዓይሢንታያ ማዔቴ
ዒ ታኣም፦ ‹ኔኤኮ ዜርፃ ፒዜ ናንጊ ናንጌቴ፥ ጉቤ
ዒናፓ ሃሣ ጉቤ ሼምፓፓ ታ ቤርታ ፒዜ ማዒ ሃንቴቴ
ዒስራዔኤሌ ዓሶኮ ካኣቱሞ ዖይቶይዳ ዴዒ ካኣታዺ
ዎይሣንዳ ዜርሢ ታ ኔኤኮ ባይዛዓኬ› ጌዒ ጫኣቄ
ጫኣቁሞ ዒዚ ኩንሣንዳኔ።

5 «ፂሩያ ናኣዚ፥ ዒዮዓቤ ዒስራዔኤሌ ዴሮኮ ፖኦሊሶ
ዓይሣ ሱኡጋሢ ኔሪ ናኣዚ ዓቤኔሬና ዬቴሬ ናኣዚ ዓማሳና
ዎዺ ታኣም ማዼ ጌኖ ማዾ ኔ ዔራኔ፤ ዒዚ ዔያታ ዖልዚ
ዎዴና ዓሲ ዎዼሢሮ ኮሜ ዔካኒ ጌዒ ሳዓ ኮሺ ዓኣንቴ
ዎማይዲ ዔያቶ ዎዼቴያ ኔ ዔራኔ፤ ዒዚ ጌኤሺ ዓሲ ጉሪ
ዎዼኔ፤ ዬያና ዒዚ ሱጉሢ ዓሲማዒ ዓኣሢ ኔ ዔራኔ።

6ዓካሪ ኔኤምዒንጊንቴዔራቶጎይፆናማዻኒኮይሳባኮ
ማዼ፤ ዒዚ ናንጊ ጋርቺ ሃይቃንዳኣና ካፒፖ።

7 «ታኣኒ ኔ ጌርሲ ዓቤሴሎሜፓ ቶላኒ ዓኣሺንቴ
ዎዶና ኮሺ ባኣዚ ዔያታ ታኣም ማዼሢሮ ጌሌዓዴ ዓሢ፥
ባርዚላዬ ናኣቶም ጋዓንቴ ኮሺ ባኣዚ ማዺ ዔያቶ ዛጌ፤
ዔያታ ኔሙዓሙዖሙዓያ ማዖንጎ።

8 «ሃሣ ዋሊንታኒ ኮይሱዋ ባኣዚ ቢኢኒያሜ ዓጪ
ማዔ፥ ባሁሪሜ ካታማ ናንጋ ጌራ ናኣዚ ሺምዒ ዓኣኔ፤
ታኣኒ ማሂናይሜዴንዴኬሎናዒዚ ታኣኮ ካራ ባይዚ ታና
ጫሽኬኔ፤ ያኣዼ ማዔቴያ ዮርዳኖሴ ዎሮ ኮይላ ዒ ታኣና
ዎላ ካኣሜ ዎዶና ታ ዒዛ ዎዺሺንዱዋኣሢ ናንጊና ናንጋ
ጎዳ ሱንፆና ታ ዒዛምጫኣቄኔ።

9 ኔኤኒ ጋዓንቴ ዒዛኮ ዻቢንቲባኣያ ማሂ ዒዛ
ሃሺፖ፤ ኔኤም ዒንጊንቴ ዔራቶ ጎይፆና ኔ ዎዎዳንዳቴያ
ባሺንታዓኬ፤ ዒዛ ዎዎዾንዶ ዓሲ ማዔሢ ዋሊፖ።»

ዳውቴኮ ሃይቦ
10 ዬካፓ ዳውቴ ሃይቂ፥ ዒዛ ካታሞ ማዔ

ዬሩሳላሜይዳ ዱኡቴኔ፤

11ዳውቴ ኬብሮኦኔይዳ ላንካይ ሌዔ፤ ዬሩሳላሜይዳ
ሃይሢታሚ ሃይሦ ሌዔ፤ ዎሊ ዑፃ ዖይዲታሚ ሌዔ
ዒስራዔኤሌይዳ ካኣታዼኔ።

12 ሴሎሞኔ ዓዶ ቤዛ ካኣታዼኔ፤ ዒዛኮ ካኣቱሞ
ቢታንታኣ ኮሺ ዶዴኔ።

ዓዶኒያሴኮ ሃይቦ
13 ሃጊቶ ናኣዚ ዓዶኒያሴ ሴሎሞኔኮ ዒንዶ፥

ቤርሳቤሆ ኮይላ ዓኣዼኔ፤ ቤርሳቤሃ ዒማና፦ «ኔ ታ ኮራ
ኮሺ ዓኣዖሙኪያ?» ጌይ ዖኦጬኔ።
ዒዚማሃዖ፦ «ሂዮ፤ ኮሺ ዓኣዖ ታሙኬኔ» ጋዓዖ፥
14 «ታ ኔና ዖኦጫ ባኣዚ ዓኣኔ» ጌዔኔ፤
ዒዛ፦ «ዓይጎዳይ?» ጌዔኔ።
15 ዓዶኒያሴ፦ «ካኣቲ ማዓንዳዖ ዓቴሢ ታናታሢንታ

ዬያ ዒስራዔኤሌ ዓሳ ቢያ ሃጊ ማዓንዳ ዎዛ ጌሢ
ካፔያታሢ ኔ ዔራኔ፤ ጋዓንቴ ናንጊና ናንጋ ጎዳ ማሊሢ
ማዔም ታና ኮይሳ ካኣቱማ ዔውቲ ታ ጌርሲም
ዒንጊንቴኔ።

16 ሃሢ ታ ኔና ዖኦጫ ፔቴ ባኣዚ ዓኣሢሮ ዒፂ ኔ ታና
ቦርሲሱዋጉዲ» ጌዔኔ።
ቤርሳቤሃ፦ «ኔ ዖኦጫ ባካ ዓይጎዳይ?» ጌዔኔ።
17ዒዚ ዒማና፦ «ካኣቲ ሴሎሞኔ ኔኤም ዋይዛንዳሢ

ታ ዔራኔ፤ ዬያሮ ዓቢሻጎ ጌይንታ፥ ሹኔሜይዳ ሾይንቴ፥
ዉዱሮ ናዔሎ ታኣም ዒዚ ዒንጋንዳጉዲ ዒዛ ታኣም
ሺኢቄ» ጌዔኔ።

18ዒዛ፦ «ቃራኬ! ታኣኒ ካኣቲምኬኤዛንዳኔ»ጌዔኔ።
19 ዬካፓ ቤርሳቤሃ ዓዶኒያሴ ጌዔ ባኮ ካኣቲም

ኬኤዛኒካኣቲማኣሪጌሌኔ፤ ካኣቲዒማናዴዔቤዛፓዔቂ
ቦንቾዔኤሊሢሂርኪጌይዒንዶዔኤሌስካፓዴዓዖሜሌ
ካኣቲ ዴዓ ዖይታ ዔኪ ሙኡሲ ዒዛኮ ሚዛቆ ዛላ ዒዞ
ዴይሤኔ፤

20 ዒዛ ዒማና፦ «ኔ ማዻንዳጉዲ ታኣኒ ዖኦጫ ዻካ
ባኣዚ ዓኣኔ፤ ሃዳራ ዒፂ ታና ቦርሲሲፖ» ጌዔኔ።
ካኣቲ፦ «ዒንዴ! ታ ኔና ቦርሲሲንዱዋሴ፤ ዬይ

ዓይጎዳይ?» ጌዔኔ።
21 ዒዛ፦ «ኔ ጌርሲ ዓዶኒያሴ ዓቢሻጎ ዔኮንጎ

ጌዔቴራ» ጌዔኔ።
22 ካኣቲ ዒማና፦ «ዒዚ ዓቢሻጎ ዔካንዳጉዲ ሌሊ ኔ

ታና ዓይጋ ዖኦጫይ? ዒዚ ታኣኮ ቶይዲታሢሮ ካኣቱሞዋ
ታ ዒዛም ሃሻንዳጉዲ ኔ ዖኦጩዋይ? ሃሣ ቄኤሳሢ
ዓቢያታሬና ዒዮዓቤናም ታ ማዻንዳ ባኣዚያ ዖኦጩዋይ
ኔ ዓይጋ ሃሻይ!» ጌዔኔ።

23ዬካፓ ሴሎሞኔ ፆኦሲ ሃይቆ! «ዓዶኒያሴ ዬያይዳኒ
ማሌሢሮ ታ ዒዛ ዎዺባኣቴ ፆኦሲ ታና ባይዞም! ጌይ
ጫኣቄኔ።

24 ታ ዓዶ፥ ዳውቴኮ ካኣቱሞ ዖይቶይዳ ናንጊና ናንጋ
ጎዳ ታና ዴይሢ ካኣቱሞ ታኣኮ ዶዲሼኔ፤ ዬያ ካኣቱሞ
ታኣና ታዜርፆናምዒንጊዒጌዔባኮካፒኩንሤኔ፤ ናንጊና
ናንጋ ጎዳ ሃይቆ! ዓዶኒያሴ ሃናኣ ኬሎይዳ ሃይቃንዳኔ»
ጌዔኔ።

25 ዬካፓ ዓዶኒያሴ ዎዻንዳጉዲ ካኣቲ፥ ሴሎሞኔ
ዮዳሄ ናኣዚቤናያምኪኢታ ዳካዛቤናያ ዴንዲ ዓዶኒያሴ
ዎዼኔ።

ዓቢያታሬኮ ዳውሲንቲፆና ዒዮዓቤኮዋ ሃይቦ
26ዒማና ካኣቲ ሴሎሞኔ ቄኤሳሢ፥ ዓቢያታሬ ኮይላ፦

«ኔ ሾይንቴ ዓጮ፥ ዓናቶቴ ዴንዴ፤ ኔና ዎዎዾንዶ

ዓሲታንቴኬ፤ ጋዓንቴ ዼኤፖ ጎዳሢኮጫኣቁሞ ሳኣፂኖ ታ
ዓዶ፥ ዳውቴቤርታ ኔኤኒ ኬዲ ሃንቴሢሮ ሃሣዒዛና ዎላ
ሜታሢ ቢያ ኔ ዔኬሢሮ ሃሢ ታ ኔና ዎዻዓኬ» ጌዔኔ።

27ዬካፓሴሎሞኔዓቢያታሬ ፆኦሲምቄኤሴማዒማዻ
ቢታንቶላኣጊኬይሲዳኬኔ፤ ዬያይዴምቄኤሳሢ፥ዔኤሊ
ዛሎና ዒዛኮ ዜርፆ ዛሎ ናንጊና ናንጋ ጎዳ ሴኤሎይዳ
ኬኤዜ ባካ ቢያ ኩሜኔ።

28 ፔቴ ዛሎና ዓዶኒያሴ ናሽኪ ባጎ ዛሎና ጊንሣ
ዓቤሴሎሜ ዒፃ፥ ዒዮዓቤ ዬያ ማዺንቴ ባኮ ቢያ
ዋይዜኔ፤ ዬያሮ ዓፒሎና ማዦና ናንጊና ናንጋ ጎዳም
ዱማዼማኣሮ ፑኒንቲ ዴንዲ ፆኦሲምዒንጎ ባኮዒንጎቤዞ
ጌሊ ጉራኖ ማሊሲ ኮሾና ባኮ ዓርቄኔ።

29ዒዮዓቤዓፒሎናማዦና ናንጊና ናንጋ ጎዳምዱማዼ
ማኣሮፑኒንቲዴንዴሢና ፆኦሲምዒንጎ ባኮዒንጎቤዞኮራ
ዓኣሢ ሴሎሜኔ ዋይዛዖ ቤናያ ዒዛ ዴንዲ ዎዻንዳጉዲ
ዓይሢ ዳኬኔ።

30ቤናያ ዓፒሎና ማዦና፥ ናንጊና ናንጋ ጎዳም ዱማዼ
ማኣሮ ዴንዲ ዒዮዓቤ ኮራ፦ «ሃያ ዓፒሎና ማዦና
ማኣራፓ ካኣቲ ኔና ኬስካንዳጉዲ ዓይሤኔ» ጌዔኔ።
ዒዮዓቤ ጋዓንቴ፦ «ታ ኬስካዓ! ሃይማካ ታ

ሃይቃንዳኔ!» ጌዔኔ።
ዬያሮ ቤናያ ማዒ ሙኪ ዒዮዓቤ ጌዔ ባኮ ካኣቲም

ኬኤዜኔ።
31 ዬካፓ ሴሎሞኔ ቤናያም፦ «ዒዚ ጌዔማ ጎይፆ

ዎዺጋፓ ዒዛ ዱኡኬ፤ ዬያይዲ ዒዮዓቤ ጉሪ ዎዼ ዓሶ
ሱጉፆፓ ታኣና ታ ዓዶ ማኣሮ ዓሶና ጌኤሼ።

32ታ ዓዴ፥ ዳውቴዔሩዋንቴዒዮዓቤዎዼዓሶሱጉፆሮ
ናንጊና ናንጋ ጎዳ ዒዮዓቤም ሜቶ ዒንጋንዳኔ፤ ዒዚ
ዒዛይዳፓ ባሼ ማዔ፥ ላምዖ ጌኤሺ ዓሲ ጉሪ ዎዼኔ፤
ዔያታ ዒስራዔኤሌ ፖኦሊሶ ዓይሣ፥ ዓቤኔሬንታ ዪሁዳ
ፖኦሊሶ ዓይሣ፥ ዓማሳንታኬ፤

33 ዒዮዓቤ ዬንሢ ዓሶንሢ ዎዼሢሮ ዒዛም ዓጊንቴ
ፑርቶ ባካ ዒዛና ዒዛ ዜርፆናይዳ ናንጊና ዶዲ ናንጋያ
ማዖንጎ፤ ዳውቴኮካኣቱሞ ዖይቶይዳዴዓዓሶናዜርፆናም
ጋዓንቴ ናንጊና ናንጋ ጎዳኮ ኮሹማ ናንጊና ዱማዾፓ»
ጌዔኔ።

34 ዬያሮ ቤናያ ዓይሢንቴ ጎይፆና ዴንዲ ዒዮዓቤ
ዎዼም ዒዛኮ ማኣሮ ኮይላ ዓኣ ቦኦሎይዳ ዒዮዓቤ
ዱኡቴኔ።

35ዬካፓ ካኣቲ ሴሎሞኔ ዒዮዓቤ ቤዛ ቤናያ ፖኦሊሶ
ዓይሣያ ማሂ፤ ሃሣ ዓቢያታሬ ቤዛ ሳዶቄ ቄኤሴ ማሂ
ዶኦሬኔ።

ሺምዒኮ ሃይቦ
36 ዒማና ሃሣ ካኣቲ፥ ሴሎሞኔ ሺምዒ ዔኤሊሳዖ፦

«ሃይካ ዬሩሳላሜይዳ ኔ ናንጋንዳ ማኣሪ ማዢ ዴዔ፤
ዒኢካፓ ኬስኪ ዓንኮዋ ዴንዲፖ፤

37ካታማፓ ኔኬስኪቄድሮኦኔ ዎሮና ፒንቂጴዼቴ ጎኔና
ኔኤኒ ሃይቃንዳኔ፤ ኔኤኒ ዬያይዴቴ ኔና ኔ ኔኤሮ ዎዼኔ ጌዔ»
ጌዔኔ።

38 ሺምዒ ማሃዖ፦ «ካኣቲዮ! ቃራኬ፤ ታኣኒ ኔ
ዓይላሢ ታ ጎዳሢ፥ ኔኤኒ ጌዔሢ ጎይፆ ማዻንዳኔ» ጋዓዖ፥
ዬሩሳላሜይዳሚርጌ ዎዴ ዴዔኔ።

39 ሃይሦ ሌዔኮ ጊንፃፓ ጋዓንቴ ሺምዒኮ ላምዖ ማዾ
ማዻ ዓሲስኬንሢ ማዕካ ናኣዚ፥ ዓኪሼ ጌይንታ ጋኣቴ
ዓጮ ካኣቲስኬያ ኮይላ ቤቲ ዴንዴኔ፤ ሺምዒ ዬንሢ
ዒዛኮ ማዾማዻዞንሢ ጋኣቴይዳ ዓኣሢ ዋይዛዖ፥

40 ሃሮ ፔኤኮ ኮኦሪ ዔያቶ ዴንቃኒ ጋኣቴይዳ ናንጋ፥
ካኣታሢ ዓኪሼ ኮይላ ዴንዴኔ፤ ዒኢካፓ ዒ ዔያቶ ዴንቂ
ማሂ ዔኪሙኬኔ።

41 ሴሎሞኔ ዒማና ሺምዒ ዬሩሳላሜፓ ጋኣቴ ዴንዲ
ሙኬሢ ዋይዜኔ።

42 ዬያሮ ሴሎሞኔ ሺምዒ ዔኤሊሳዖ፦ «ዬሩሳላሜፓ
ኔ ኬስኩዋጉዲ ናንጊና ናንጋ ጎዳ ሱንፆና ታ ኔና
ጫኣቂሲባይ? ኬስኪ ኔ ጴዼቴ ጋዓንቴ ጎኔና ኔኤኒ
ሃይቃንዳሢ ላቲ ታኣኒ ኬኤዚባይ? ዬያ ኑ ዎላ ዔኤዒ ታ
ዓይሤ ጎይፆ ኔኤኒ ኩንሣንዳሢ ታኣምጫኣቂባኣዓዳ?

43 ሂዳዖ ኔኤኒ ናንጊና ናንጋ ጎዳ ሱንፆና ጫኣቄስካፓ
ጫኣቄ ጫኣቁሞ ዎይታዛ ካፒባኣይ? ታ ዓይሤ ዓይሢፆ
ዓይጋ ኔ ቦንቺባኣይ?

44ታ ዓዳሢ፥ ዳውቴ፥ ካኣታሢም ኔኤኒ ማዼ ጌኖ ማዾ
ኔ ዔዔራኔ፤ ኔ ማዼ ጌኖ ማዾሮ ናንጊና ናንጋ ጎዳ ፔኤሮ
ሜቶ ኔ ጊዳ ዔኪ ዬዓንዳኔ፤

45 ታና ጋዓንቴ ናንጊና ናንጋ ጎዳ ዓንጃንዳኔ፤ ዳውቴኮ
ካኣቱማኣ ናንጊና ዶዲ ናንጋንዳኔ» ጌዔኔ።

46 ዬካፓ ዮዳሄ ናኣዚ ቤናያም ሺምዒ ዎዻንዳጉዲ
ካኣቲ ኪኢታ ዳካዛ፥ ቤናያ ዴንዲሺምዒዎዼኔ፤ ዬያይዲ
ሴሎሞኔ ፔኤኮ ካኣቱሞ ዶዲሺ ዓጮ ዎይሤኔ።

3
ካኣቲ ሴሎሞኔ ዔራቶ ዴንቃኒ ሺኢቄ ሺኢጲሢ
(2ፆኦሲ. ዓሃኬ 1፡3-12)

1 ሴሎሞኔ ጊብፄ ዓጮ ካኣቲ ናዎ ዔኪ ካኣቲና ዎላ
ዒጊንቴኔ፤ ዒዞ ዔኪ ሙካዖ ዒዛኮ ካኣቱሞ ማኣሮንታ
ጌኤዦ ማኣሮንታ ዬሩሳላሜ ካታሞኮዋ ዙሎ ኬልቂ
ዲርቂ ጋፒሳንዳያ ሄላንዳኣና ዳውቴ ካታሞይዳ ጌሤኔ።

2 ዒማና ናንጊና ናንጋ ጎዳ ሱንፆና ጌኤዦ ማኣራ
ሃጊ ማዢንቲባኣሴ፤ ዬያሮ ዴራ ጌሜሪዳ ዴንዲ ዴንዲ
ፆኦሲም ዒንጎ ባኮ ሺኢሻኔ።

3ሴሎሞኔ ናንጊና ናንጋ ጎዳ ናሽካኔ፤ ሃሣዒዚፔዓዴ፥
ዳውቴዔልቃሚዓይሤ ባኮዋማዻኔ፤ ያዺማዔቴያዱማ
ዱማጌሜሪዳ ቆልሞሹኪሹኪ ፆኦሲምሺኢሻኔ፤ ዑንጆዋ
ዒኢካጩቢሳኔ።

4 ፆኦሲም ዒንጎ ባኮ ዒንጎ ዼኤፖ ቤዛ ዓኣሢ
ጌባዖኦኔይዳታሢሮ ፔቴ ኬሊ ሴሎሞኔ ፆኦሲም ዒንጎ
ባኮ ሺኢሻኒ ዒኢካ ዴንዴኔ፤ ዬያኮ ቤርታ ዬኖ ዒንጎ
ቤዜሎይዳ ዒዚ ሺያ ቆልሞ ሹኪ፥ ሚቺ ዒንጎ ዒንጊሢ
ማሂ ዒንጌኔ፤

5 ዬኖ ዋንቴሎ ናንጊና ናንጋ ጎዳ ጌባዖኦኔይዳ
ሴሎሞኔም ዓውቲና ጴዼኔ፤ ዒማና ፆኦሲ ዒዛ፦ «ዓይጎ
ታ ኔኤም ዒንጋንዳጉዲ ኔኤኒ ኮዓይ?» ጌይ ዖኦጬኔ።

6ሴሎሞኔ ማሃዖ፦ «ኔ ዓይላሢ፥ ታ ዓዴ፥ ዳውቴ ኮሺ
ዓሲ፤ ጉሙርቂንታያ፤ ሃሣ ፒዜ ዓሲ ማዔሢሮ ሚርጌና
ኮሺ ማዾ ኔ ዒዛም ማዺ ማዺ ናንጌኔ፤ ሃኖዋ ዒዛ ቤዛ
ዒዛኮ ካኣቱሞ ዖይታ ዴዓንዳያ ናይ ዒንጊ ዼኤፒ፥ ሃሣ
ዶዲማዔ ጋፑዋ ናሹሞና ኔ ዒዛ ናሽኬኔ፤

7 ናንጊና ናንጋ ጎዳ ማዔ ታ ፆኦዛሢዮ! ታኣኮ ሌዓ ዻካ
ማዔያ ታኣኒ ናይኬ፤ ዓሲ ዎይሢታኣኒ ቤቂባኣሴ፤ ጋዓንቴ
ኔ ማሊሢማዔም ታ ዓዶ ቤዛ ታኣኒ ካኣታዼኔ፤

8 ኔኤኒ ኔኤሮ ማዓንዳጉዲ ዶኦሬ፥ ሚርጉማ
ፓይዲንታኒ ዳንዳዒንቱዋ ዴሮ ባኣካ ታኣኒ ዓኣኔ፤

9ዬያሮ ፑርቶና ኮዦና ዱማሲ፥ ኔኤኮ ዴሮም ፒዜ ዎጌ
ዎጊ ዴሮ ታ ዔኪ ዓኣዻንዳ ዔራቶ ታኣም ዒንጌ፤ ያዺ

ማዒባኣቴ ጋዓንቴ ኔኤኮ ዳልጎ ዴሮ ዎዲ ታ ዔኪ ዓኣዻኒ
ዳንዳዓንዳይ?» ጌዔኔ።

10ሴሎሞኔዬያ ዖኦጬሢሮናንጊና ናንጋ ጎዳዎዛዼኔ፤
11 ፆኦሲ ዒዛም፦ «ኔ ሚርጌ ሌዔ ናንጋኒ፤ ሃሣ ቆሎ

ዴንቃኒና ኔ ሞርካ ባይቃንዳጉዲ ኮይቱዋንቴ ፒዜ ዎጌ
ዎጊ ዓሲ ዎይሦንዶ ዔራቶ ኔ ዖኦጬሢሮ፥

12 ኔ ዖኦጬ ባኮ ታኣኒ ማዻንዳኔ፤ ዓይጎ ዓሲያ ሃያኮ
ቤርታ ዴንቄያ፥ ሃሣ ሃጊያ ዴንቃኒ ዳንዳዓ ዔራቶና
ጶቂሥሢናፓ ባሼ ማዔያ ታ ኔኤም ዒንጋንዳኔ፤

13 ዬካፓ ዑሣ ኔኤኒ ዖኦጪባኣ ባኣዚ ቢያ ቃሲ ታ
ኔኤምዒንጋንዳኔ፤ ኔ ዎዶና ዓይጎ ካኣቲያማዖምዴንቂባኣ
ዖርጎቹሞና ቦንቾና ታ ኔኤም ዒንጋንዳኔ።

14 ኔ ዓዴ፥ ዳውቴ ማዼ ጎይፆ ታ ጋኣ ጎይፆ ኔ ሃንቴቴ፤
ሃሣ ዓይሢንቴቴ ታኣኮ ዎጎና ዓይሢፆና ማዺ ኔ ኩንሤቴ
ዖዶሲ ሌዔ ታ ኔና ናንጊሻንዳኔ» ጌዔኔ።

15ዒማና ሴሎሞኔ ጊንዓስካፓ ጴጫዖ ፆኦሲ ዓውቲና
ጴዺ ዒዛና ጌስቴሢ ዔሬኔ፤ ዬካፓ ሴሎሞኔ ዬሩሳላሜ
ማዒ ዴንዴኔ፤ ናንጊና ናንጋ ጎዳኮ ጫኣቁሞ ሳኣፂኖ
ቤርታኣ ዔቂ ሚቺ ዒንጎ ዒንጊፆንታ ፔቱሞና ዒንጎ
ዒንጊፆዋ ፆኦሲም ሺኢሼኔ፤ ዬካፓ ሃሣ ዒዛኮ ዶንዞ
ማዔ፥ ቢታንታ ዓኣ ዓሶም ቢያሙኡዚ ጊኢጊሼኔ።

ዔራቶና ሴሎሞኔ ፒዜ ዎጌ ዎጎ
16 ፔቴ ኬሊ ላምዖ ዞኦስካ ኮኦማ ላኣሊስኬንሢ

ሴሎሞኔ ቤርቶ ጌኤሲና ሺኢኬኔ፤
17 ዔያቶይዳፓ ፔቴ ላኣሌላ፦ «ካኣቲዮ! ሃኖ

ላኣሌሎና ታኣና ፔቴ ማኣሪዳ ኑ ናንጋያታዖ ዒኢካ ኑ ናንጋ
ማኣሮይዳ ዓቲንቄ ናይ ታኣኒ ሾዔኔ፤

18ታኣኒ ሾዔንቴ ሃይሣሳ ኬሎና ዒዛ ሃሣ ዓቲንቄ ናይ
ሾዔኔ፤ ኑ ናንጋ ማኣሮይዳ ኑና፥ ላምዖንሢፓ ዓታዛ ሜሌ
ዓሲ ባኣሴ።

19 ፔቴ ኬሊ ዋንቴ ሃና ፔ ናዖኮ ጊዳ ላሂ ሹኡሜሢሮ
ናዓ ሃይቄኔ፤

20 ታኣኒ ላሂ ዓኣንቴ ዒዛ ዔቂ ታ ዴማ ታ ዓርቂ ላሄ፥
ታኣኮ ናዖ ዔኪዒዛ ላሄ ሻኣላ ላይሤስካፓ ሃይቄ ናዖ ዔኪ
ሙኪ ታ ሻኣላ፥ ታ ዴማ ላይሤኔ።

21 ዚሮ ጉቴ ዓማ ዔቂ ናዖ ታኣኒ ዻንሢሣኒ ጋዓኣና
ናዓ ሃይቄያ ማዒ ጴዼኔ፤ ዒማና ኮሺ ታ ዛጋንቴ ታ ሾዔ
ናዖቱዋኣሢ ታኣኒ ዔሬኔ» ጌዔኔ።

22 ባጌላ ጋዓንቴ፦ «ያዺቱዋሴ! ሼምፔና ዓኣ ናዓ ታ
ናዖኬ፤ ሃይቄማ ኔ ናዖኬ!» ጌዔኔ።
ቤርታሲ ሃይሶ ጌስቴ ላኣሌላ፦ «ያዺቱዋሴ! ሃይቄማ

ኔ ናዖኬ፤ ዋሎማ ታ ናዖኬ!» ጌዔኔ።
ያዺ ጌይ ጌይ ካኣቲ ቤርታ ዔያታ ዎላ ማርሜኔ።
23 ዬካፓ ካኣቲ፥ ሴሎሞኔ፦ «ፔቴዛ ‹ዋሎ ናዖማ ታ

ናዖኬ፤ ሃይቄማ ኔ ናዖኬ!› ጋዓኔ፤ ባጌላ ሃሣ፦ ‹ያዺቱዋሴ!
ኔ ናዖኬ ሃይቄሢ፤ ዋሎማ ታ ናዖኬ!› ጋዓኔ» ጌዔኔ።

24 ዒማና ካኣቲ ጬንቻ ዓፓሮ ዓሳ ዒዛም ዔኪ
ዬዓንዳጉዲ ዓይሤኔ፤ ዓሳ ዒዛም ዓፓሮ ዔኪ ዬዓዛ፦

25 «ዓካሪ ዋሎ ናዖማ ቲቂ ሄኮ ፓቂጋፓ ዔያቶ ፔቴ
ፔቴሢም ዛሎማ ዛሎማዒንጉዋቴ» ጌይ ዓሶ ዓይሤኔ።

26ጋዓንቴ ጎኔ ናዖኮዒንዴላ ናዖሚጪንታዖ፦ «ካኣቲዮ!
ሃዳራ ናዖ ዎዺፖ! ዒዞም ዒንጌ!» ጌዔኔ።
ባጎ ላኣሌላ ጋዓንቴ፦ «ታናንታ ዒዞንታምማዖፓ! ናዓ

ላምዖ ቤሲ ቲቂንቶንጎ» ጌዔኔ።
27ዬካፓ ሴሎሞኔ፦ «ናዖ ዎዺፖቴ! ጎኔ ዒንዴላ ቤርታ

ጌስቴ ላኣሌሎ ማዔሢሮ ናዖ ዒዞም ዒንጉዋቴ!» ጌይ
ዓይሤኔ።

28 ዒስራዔኤሌ ዴራ ዬያ ካኣቲ ዎጌ ዎጎ ዋይዛዖ
ሴሎሞኔ ዴሮ ባኣካ ማዢንታ ጌኤዞ ፒዜ ዎጋንዳ ዔራቶ
ፆኦሲ ዒዛም ዒንጌያታሢ ዔሪ ዒጊጪዒዛ ቦንቼኔ።

4
ሴሎሞኔ ዶኦሪ ቢታንቶ ዒንጌ ዓሶ

1 ካኣቲ፥ ሴሎሞኔ ዒስራዔኤሌ ዓጮ ቢያይዳ
ካኣታዼኔ፤

2 ዒማና ዒዚ ዶኦሪ ቢታንቶ ዒንጌ ዓሳ ሃካፓ ሊካ
ፓይዲንታ ዓሶኬ፦
ሳዶቄ ናኣዚ፥ ቄኤሳሢ ዓዛሪያሴ፤
3 ዔሊሆሬፔና ዓኪያ ጌይንታ ሺሻ ናኣቶ፥ ካኣቱሞ

ማኣሮይዳ ፃኣፖ ባኮ ፃኣፓዞንሢ፤
ዓሂሉዴ ናኣዚ፥ ዒዮሳፓፄ ጌይንታ ማዺንቴ ባኮ ዛሎ

ሃይሶ ፃኣፓያ፤ ሃሣዬያ ፃኣፒጌሦባኮሱኡጌማዒ
ዛጋሢ፤

4ፖኦሊሶ ሱኡጋሢ ዮዳሄ ናኣዚ ቤናያ፤
ቄኤሴ ማዒማዻ ሳዶቄንታ ዓቢያታሬንታ፤
5 ናኣታኣኔ ናኣዚ ዓዛሪያሴ ጌይንታ፥
ዱማዱማ ፓቆና ዓጮ ዎይሣ ዓሶኮ ሱኡጋሢ፤
ካኣቲኮዶንዛማዒዞራ ናኣታኣኔ ናኣዚ፥ ቄኤሳሢዛቡዴ፤
6ካኣቱሞ ማኣራ ማዻ ዓሶ ሱኡጋሢ ዓሂሻሬ ጌይንታሢ፤
ዎልቄና ማዺሾ ዓሶ ማዺሻ ዓቢዳ ናኣዚ፥ ዓዶኒራሜ።

7ዬያጉዲሃሣዒስራዔኤሌዓጮጉቤይዳዱማዱማ
ፓቂንቴ ዓጮ ዎይሣንዳ ታጶ ላምዖ ዓሲ ዒዚ ዶኦሬኔ፤
ዔያቶኮ ማዻ፦ ዔያታ ዎይሣ ዓጫፓ ካኣቲንታ ካኣቲ
ማኣሮ ዓሶንታ ሙዓንዳ ባኣዚ ቢያ ዔኪ ሺኢሺሢኬ፤
ዔያታ ፔቴ ፔቴሢ ሌዔይዳ ፔቴ ዓጊኒ ሙይንታንዳ ሙዖ
ባኣዚ ዓቱዋዖ ዔኪ ዬዓንዳያ ኮይሳኔ።

8ዱማ ዱማ ፓቂንቴ ዓጮና ዬያ ዓጮ ዎይሣ፥ ዬንሢ
ታጶ ላምዖንሢኮ ሱንፃ ሃካፓ ሊካ ፓይዲንታዞንሢኬ፦
ጌሜራሚርጌ ዓኣ፥ ዔፕሬኤሜ ዓጮ ዎይሣሢ ቤንሁሬ፤
9 ማቃፄ፥ ሻዓልቢሜ፥ ቤትሼሜሼ፥ ዔሎኔንታ ቤትሃናኔ

ካታሞዋ ዎይሣ ቤንዴቄሬ፤
10ዓሩቦቴና ሶኮ ካታሞና፤ ዬያጉዲ ሃሣ ሄፔሬ ዓጮዴማ

ዓኣ ዓጮ ጉቤ ዎይሣሢ ቤንሄሴዴ፤
11 ዶሬ ዓጮ ዴማ ዓኣ ዓጮ ጉቤ ዎይሣ፥ ፃፓቶ ጌይንታ

ሴሎሞኔ ናዎ ዔኬ፥ ቤን ዓቢናዳኣቤ፤
12 ታዒናኬንታ ሜጊዶ ካታሞንታ፥ ቤትሻኔ ካታሞ ኮይላ

ዓኣ ዓጮ ጉቤ፥ ፃርታኔ ካታሞ ኮይላ ዓኣ
ዓጮና፥ ዒይዚራዔኤሌ ካታሞኮ ዾኦሎ ዛላ
ዓኣ ዓጮና፥ ዬያጉዲ ሃሣ ዓቤልሜሆላንታ
ዮቅሜዓሜ ጌይንታ ካታሞ ሄላንዳኣና ቢያ
ዎይሣ፥ ዓሂሉዴ ናኣዚ ቤዓና ጎዖሢ፤

13 ጌሌዓዴይዳ ራሞቴ ጌይንታ ካታሞ፥ ሃሣ ዒኢካ
ሚናኣሴዜርሢማዔያዒሬቶኦኮሮማዔጉርዶ፥
ባኣሳኣኔይዳ ዓርጎቤ ጌይንታ ዓጮ፥ ዬያጉዲ
ካራ ሞኦኖ ዓንጎና ጋጋርቂንቲ ዎዺንታ ኬኤሎ
ዲፆና ዲርቂንታ ፓይዳ ዎሊ ዑፃ ላሂታሚ ማዓ
ዼኤፖ ዼኤፖ ጉርዶ ዎይሣ ቤንጌቤሬ፤

14ማሂናይሜ ዓጮ ዎይሣ፥ ዒዶ ናኣዚ፥ ዓሂናኣዳኣቤ፤
15 ኒፕታኣሌኤሜ ዓጮ ዎይሣያ ሃሣ ሴሎሞኔ ዉዱሮ

ናኣቶ ባኣካፓ ባስማቶ ዔኬ፥ ዓሂማዓፄ፤
16 ዓሴኤሬ ዓጮንታ ቤዔሎቴ ካታሞንታ ዎይሣ፥ ሁሻዬ

ናኣዚ፥ ቤዓና፤
17ዪሳኮኦሬ ዓጮ ዎይሣ፥ ፓሩሄ ናኣዚ ዒዮሳፒፄ፤
18ቢኢኒያሜ ዓጮ ዎይሣ፥ ዔላ ናኣዚ፥ ሳሚ፤

19 ዓሞራ ዓጮ ካኣቲ ሲሆኔንታ ባኣሳኣኔ ካኣቲ ዖኦጌንታ
ዎይሤ፥ ጌሌዓዴ ዓጮ ዎይሣሢ፥ ዑሪ ናኣዚ፥
ጌቤሬንታኬ።

ዬንሢታጶላምዖ፥ ዓጮዎይሣዞንሢኮዑፃሱኡጌማዒ
ዎይሣ ፔቴ ዓሲ ዓኣኔ።

ዖርጎቹማሚርጌ ሴሎሞኔኮ ካኣቱሞ ዎዶ
20 ዬኖ ዎዶና ዪሁዳንታ ዒስራዔኤሌንታኮ ዴሮ

ሚርጉማ ባዚ ዓቺ ማኣሻላጉዲኬ፤ ዬይ ዓሳ ቢያ ሙይ
ሙይ ሃሣ ዑሽኪ ዑሽኪ ቢያ ዎዴ ዎዛዻኔ፤

21ሴሎሞኔዎይሣዓጮኮዛጳዔፕራፂሴዎራፓዓርቃዖ
ዴንዲ ፒሊስፄኤሜ ዓጮ ሄላንዳኣና ጋዓዖ ዴንዲ ጊብፄ
ዓጮዛጶ ሄላንዳኣና ዓኣ ዓጮቢያ ጋርሲምማሃያኬ፤ ዬያ
ዓጮ ዴራ ቢያ ሴሎሞኔ ዎይሣ ዎዶና ዒዛ ዴማ ዎርቂ
ዒዛም ጊኢራኔ።

22ሴሎሞኔምኬላኬላሙኡዚምማዓንዳ ዶንጎ ሺያ
ኪሎማዓንዳ ቃራ ቃራዺኢሊ፥ ታጶ ሺያ ኪሎማዓንዳያ
ሱንፃ ዺኢሊ ጌይንታያ፥

23ጋርካቱኪሙኡዚዲቾናታጶቡዋንታዴንዲካይካ
ሄንቃ ላማታሚ ጌማይንታ፤ ፔቴ ፄኤታ ማራይ፥ ሃሣ ጊንሣ
ሮኦቶ፥ ሞይሌ፥ ጌንዖንታ ሚዛጲሚዛጲ ካፒያ ኮይሳኔ።

24 ሴሎሞኔ ዔፕራፂሴ ዎራፓ ዓባ ጌላ ዛሎይዳ ዓኣ
ዓጮ ቢያ፤ ጌይፃ፦ ቲፕሳሄ ካታማፓ ዴንዲ ጋኣዛ ካታሞ
ሄላንዳኣና ዎይሣኔ፤ ዒዚ ዔፕራፂሴ ዎሮኮ ዓባ ጌላ ዛላ
ዓኣ ካኣቶ ዓጮቢያ ዎይሣኔ ጌይሢኬ፤ ዒዛ ዓጮዛጲና
ካኣማ ዓጮና ቢያ ዎላ ዒ ኮሺና ናንጋኔ።

25ዒካኣታዺ ናንጌ ዎዶና ቢያ ዳኣኔፓ ዴንዲቤርሳቤ
ሄላንዳኣና ዓኣ፥ ዪሁዳና ዒስራዔኤሌዴራኣ ጉቤ ዓልቲሳ
ባኣዚ ባኣያ ናንጋኔ፤ ፔቴ ፔቴ ማኣሮ ዓሶኮ ካራ ዔያቶሮ
ማዔ ዎይኔንታ ቤሌሴ ሚሢንታ ዓኣሢሮ ዬያ ሚፆ ሺቦ
ዴማ ዓሳ ዴይ ዴይ ሃውሻኔ።

26 ሴሎሞኔኮ ሳርጌሎ ዖይቶ ጎቻ፥ ዖይዲታሚ ሺያ
ጋርካ ቱኪሙኡዚዲቾና ፓሮና ዖልዚ ዖላ ታጶ ላምዖ ሺያ
ፓራ ዓኣኔ፤

27ሴሎሞኔና ዒዛኮ ካኣቱሞ ማኣሮይዳ ሙዓ ዓሶም
ቢያ ኮይሳሙዖ ሺኢሻ፥ ዓጮ ዎይሣ፥ ታጶ ላምዖ ዓሳ ፔቴ
ፔቴሢ ዔያቶ ዔኪ ዬዖም ጎዖና ዓጊኖና ፔቴ ባኣዚታዎ
ፓጪሱዋዖ ዔኪ ዔኪሙካኔ።

28ዬያሌሊቱዋንቴ ፔቴ ፔቴዎይሣዓሳ ሳርጌሎ ዖይቶ
ጎቻ ፓራሢና ሜሌ ሜሌ ማዾ ማዻ ሃሮንታ ባቁሎንታም
ዔልዓንታ ዖሃንታ ዔኪ ዔኪ ዬዓኔ።

ሴሎሞኔም ዒንጊንቴ ዔራቶ
29ፆኦሲሴሎሞኔምኮሺሄርሺሳያማዔዔራቶናማሊ

ጶቂሥሢ፤ ዬያጉዲ ሃሣ ሃይማዺኬ ጌይንቱዋ ዳልጊ
ማሊሢዒንጌኔ።

30 ሴሎሞኔ ዓባ ኬስካ ዛላ ዓኣ ዓጮና ጊብፄ
ዓጮናይዳ ዓኣ ዔሮ ዓሳፓ ዑሣ ዓኣዼ ዔራቶ ዓኣያ
ማዔኔ፤

31ዒዚዓሲቢያፓ ባሼዼኤፒዔራ ዓሲኬ፤ዒዝራሃዌ
ዓሢ ዔታኔፓ፥ ማሆሌና ካልካሌና ዳርዓዓናይዳፓኣ ባሼ
ዔራኬ፤ ዬያሮ ሱንፃ ዒዛኮ ዼግ ጌዒ ኮይሎ ዓጮ ዴሮ
ቢያሢም ዋይዚንቴኔ፤

32 ሴሎሞኔ ሃይሦ ሺያ ኮኦኪንሢ ማዓ ሃይሴና ፔቴ
ሺያና ዶንጎ ዓይኑሞ ካላሊ ፃኣፔኔ፤

33 ሊባኖኦሴ ጌይንታ ዼኤፖ ሚፃፓ ዴንዲ ማኣሮኮ
ኮጮይዳ ባቃላ ሂሶጴ ጌይንታ ባኬሎ ሄላንዳኣና ዓኣ
ሚሢ ጉቤ ማሊሲ ማሊሲ ኮኦኪንሢ ዒ ኬኤዜኔ፤
ዬያጉዲሃሣዱማዱማቆልሞንታካፖንታዳዲና ጎቺንቲ
ሃንታ ማዢንቶንታ ሞሎንታ ዛላኣ ሚርጌ ባኣዚ ዒ
ኬኤዜኔ።

34 ዓጪ ቢያይዳ ዓኣ ካኣታ ሴሎሞኔ ዔራቶ ዋይዚ
ዒዚ ዔራቶና ጌስታ ጌኤዞ ዋይዛኒ ፔኤኮ ኪኢታ ዓሲ
ዳካኔ።

5
ሴሎሞኔ ጌኤዦማኣሮ ማዣኒ ጊኢጊሼ ባኮ
(2ፆኦሲ. ዓሃኬ 2፡1-18)

1ፂሮሴካኣቲኪራሜዳውቴና ዎላ ላጌማዒ ናሽኪንቲ
ናንጌኔ፤ ዓዶ፥ ዳውቴ ቤዛ ሴሎሞኔ ካኣታዼሢ ዒዚ
ዋይዛዖ ዴንዲ ሴሎሞኔና ካኣሚማዓንዳ ዓሲ ዳኬኔ።

2ሴሎሞኔያ ኪራሜም፦
3«ታዓዴ፥ዳውቴዒዛኮኮይላዓኣሞርኮኮ ዖሎዓሶና

ዖልቲ ዖልቲ ናንጌሢ ኔኤኒ ዔዔራኔ፤ ዬያ ሞርኮ ናንጊና
ናንጋ ጎዳ ዒዛ ባሺሳንዳያ ሄላንዳኣና ናንጊና ናንጋ ጎዳ
ማዔ ፔ ፆኦዛሢም ጌኤሺ ማኣሪ ማዣኒ ዳንዳዒባኣሢያ
ኔኤኒ ዔራኔ፤

4 ሃሢ ጋዓንቴ ናንጊና ናንጋ ጎዳ ማዔ ታ ፆኦዛሢ ታኣና
ዛጲናካኣማዓጮናቢያ ታኮሺ ናንጋንዳጉዲማሄኔ፤ ታና
ዖላ ዓሲያ ባኣሴ፤

5 ናንጊና ናንጋ ጎዳ ታ ዓዶ፥ ዳውቴም፦ ‹ኔ ቤዛ ታኣኒ
ካኣታሳንዳ ኔኤኮ ናዓሢ ታኣም ጌኤሺ ማኣሪ ማዣንዳኔ›
ጌዒ ሃጊ ማዓንዳ ዎዛ ዒንጌኔ፤ ዬያሮ ሃሢ ታኣኒ ናንጊና
ናንጋ ጎዳማዔታ ፆኦዛሢምጌኤዦማኣሮማዣኒማሌኔ፤

6 ኔኤኒ ታኣም ሊባኖኦሴ ሚፆ ቆፃንዳ ዓሲ ሊባኖኦሴ
ዳኬ፤ ታ ዓሳ ዔያቶና ዎላ ማዻንዳጉዲ ታ ዓይሣንዳኔ፤
ኔ ዓሶም ኔ ዒንጋንዳጉዲ ጌዔ ባኮ ታኣኒ ጪጋንዳኔ፤ ኔ
ዔራሢጉዲታዓሳሚሢቆፂሢኔዓሶጉዲዔሩዋሴ»ጌይ
ኪኢታ ዳኬኔ።

7ሴሎሞኔ ዒዛም ዳኬኪኢቶ ዋይዚኪራሜሚርጌና
ዎዛዻዖ፦ «ዳውቴ ቤዛ ጌሊ ሃያ ዳልጎ ዴሮ ዑፃ
ካኣታዻንዳጉዲ ሃያጉዴ ዔራ ናይ ዒዛም ዒንጌ፥ ናንጊና
ናንጋ ጎዳሢም ጋላታ!» ጌዔኔ።

8 ዬካፓ ኪራሜ ሴሎሞኔም፦ «ኔኤኒ ዳኬ ኪኢታ ታና
ሄሌኔ፤ ኔ ኮዓ ባኮ ቢያ ኔኤም ታ ማዻንዳኔ፤ ሊባኖኦሴ
ሚፆና ዚቢቆና ጊኢጊሺ ታ ኔኤም ሺኢሻንዳኔ፤

9 ታ ዓሳ ሚፆ ሊባኖኦሴፓ ባዞይዳ ኬይሳንዳኔ፤ ዔያታ
ዬያ ሚፆ ዎላ ቱኪ ጊኢጊሺ ኔ ኮዓ ካሮ ሄላንዳኣና ዋኣፆ
ዑፃ ዳኪ ሄሊሳንዳኔ፤ ዒኢካፓ ታ ዓሳ ሚፆኮ ቱኡዞ ቡሊ
ኔ ዓሶም ዒንጋንዳኔ፤ ኔኤኒ ጋዓንቴ ታኣኮ ካኣቱሞ ማኣራ
ዓኣ ዓሳሙዓንዳ ባኣዚ ዳኬቴ ታኣም ቃራኬ» ጋዓ ኪኢታ
ዳኬኔ።

10ዬያይዲኪራሜሴሎሞኔምኮይሳሊባኖኦሴሚፆና
ዚቢቆና ጉቤ ዔኪ ሺኢሼኔ፤

11 ሴሎሞኔያ ዒማና ኪራሜኮ ካኣቱሞ ማኣራ ማዻ
ዓሳ ሙዓንዳ ላምዖ ሺያ ቶኦኔ ማዓንዳ ዛርጌና ዖይዶ
ፄኤታ ሺያ ዶሎዜ ኩማ ሪሚቲ ዛይቴ ጌኤሺ ሌዓ ሌዓ
ዒንጋኔ።

4:20 ማዢ. ማፃ 15፡8፤ 2ፆኦሲ. ዓሃኬ 9፡26። 4:26 1ካኣቶ. ማ 10፡26፤ 2ፆኦሲ. ዓሃኬ 1፡14፤ 9፡25። 4:31 ዓይኑ. 89። 4:32 ኮኦኪ.
1፡1፤ 10፡1፤ 25፡1፤ ቢባ. ዓይ 1፡1። 5:5 2ሳሙ. 7፡12-13፤ 1ፆኦሲ. ዓሃኬ 17፡11-12።



1 ካኣቶ ማፃኣፖ 5:12 277 1 ካኣቶ ማፃኣፖ 6:27

12 ናንጊና ናንጋ ጎዳ ሃጊ ማዓንዳ ዎዞ ዒንጌ ጎይፆና
ሴሎሞኔምዔራቶዒንጌኔ፤ ኪራሜናሴሎሞኔና ላምዓሢ
ዎላ ኮሺ ናንጋሢሮ ዖልዚ ዎሊ ዖላኑዋኣሢጫኣቄኔ።

13 ካኣቲ፥ ሴሎሞኔ ዒማና ዒስራዔኤሌ ዓጮ
ጉቤይዳፓ ናሽኩዋንቴ ዎልቄና ማዺሾ፥ ሃይሢታሚ ሺያ
ዓሲ ዶኦሬኔ፤

14ዬያ ዓሶኮ ዑፃ ዓዶኒራሜዒዚሱኡጌማሂ ዶኦሬኔ፤
ዬካፓ ማዻ ዓሶ ታጶ ታጶ ሺያ ማሂ ሃይሦ ቤሲ ፓቃዖ ፔቴ
ፔቴፓቂንቴ ዓሳ ፔኬሊናኬሊናፔቴዓጊኒሊባኖኦሴይዳ
ማዺ ላምዖ ዓጊኒ ፔ ማኣራ ሃውሻንዳጉዲ ዓይሤኔ።

15 ሃሣ ካኣቲ፥ ሴሎሞኔ ጌሜራ ሚርጌ ዓኣ
ዓጬሎይዳ ሹቺ ጳላንዳ ሳሊታሚ ሺያ፤ ጳሊንቴ ሹጮ
ኬዲዔኪሙካንዳ ላንካይታሚ ሺያ ዓሲ ኬሴኔ፤

16ዬያዓሶኮዑፃሱኡጌማዒማዾዛጋንዳ ሃይሦሺያና
ሃይሦ ፄኤታ ዓሲያ ጊኢጊሼኔ፤

17ካኣቲ፥ ሴሎሞኔ ዓይሤ ጎይፆና ጌኤዦ ማኣሮ ማዢ
ዔቂሶንዶ ዼኤፒ ዼኤፒ ሹቺ ማዻ ዓሳ ዬያይዲ ጳሌኔ።

18 ሴሎሞኔና ኪራሜናኮ ማኣሮ ማዣ ሃኣሞንታ
ቢብሎሴ ዓሶንታ ጌኤዦ ማኣሮ ማዦንዶ ሹጮንታ
ሚፆንታ ቢያ ጊኢጊሼኔ።

6
ሴሎሞኔ ጌኤዦማኣሮ ማዦ ዓርቄሢ

1 ዒስራዔኤሌ ዴራ ጊብፄ ዓጫፓ ኬስኬንቴ
ዖይዶ ፄኤታና ሳሊታሚ ሌዔ ማዔስካፓ፥ ሴሎሞኔያ
ዒስራዔኤሌይዳ ካኣታዼንታ ዖይዳሳ ሌዖኮ ዚፔ ጌይንታ
ላምዓሳ ዓጊኖና ናንጊና ናንጋ ጎዳኮ ጌኤዦ ማኣሮ
ሴሎሞኔ ማዦ ዓርቄኔ፤

2ጌኤዦማኣሮኮ ጋሮ ዖዶሱማ ላሂታሚ ዋዻ፤ ዳልጉማ
ላማታሚ ዋዻ፤ ሌካ ዔጳ ሃይሢታሚ ዋዻኬ።

3 ጌሎ ካሮኮ ዓኣ ፆኦዚንፆ ዼጉማ ታጶ ዋዻ፥ ዳልጉማ
ጌኤዦማኣሮኮ ጋሮ ዳልጉሚጉዴያ ላማታሚ ዋዻኬ።

4ጌኤዦማኣሮኮ ጋሮ ዛሎና ዳልጊ፥ ዙሎዛሎናኩንዔ
ማዔ ፑልታ ካራ ዓኣኔ፤

5 ጌኤዦ ማኣሮኮ ጋራ ማዦና ፆኦሲም ዑሣ ዓኣዼ
ዱማዼማኣሮ ሄሊሲዙሌናዱማዱማቆልዓ ዓኣያማኣሪ
ሹቺና ዒዚማዤኔ።

6 ዬያ ማኣሮኮ ዓይፃ ሳዓ ማዢንቴ ማኣሮ ዳልጉማ
ዶንጎ ዋዻ፥ ሄሊሲ ዑፃ ማዦና ማኣሮኮ ዳልጉማ ላሆ
ዋዻ፥ ሃይሣሲ ዑፃ ማዦና ማኣሮኮ ዳልጉማ ላንካይ
ዋዻኬ፤ ፔቴ ፔቴ ኬኤፆኮ ጋራ ዓኣ ሳዓ ዴማ ዓኣ ኬኤፆ
ሳዓፓ ሻኣዣሲ ማዦናያኬ፤ ጌኤዦ ማኣሮ ዎላ ዓይሣኒ
ማዦና ዞንጋላ ኮጮ ባኣኮ ዓኣዹዋጉዲ ጌኤዦ ማኣሮኮ
ኮጮዙላ ዒዚኬኤሌ ኬልቂሴኔ።

7 ጌኤዦ ማኣራ ማዢንቴ ሹጮ ዓርሲ ኮሾናሢ ሹጮ
ጳሎና ቤዛኬ፤ ዬያሮ ጌኤዦ ማኣራ ማዢንታ ዎዶና
ሙቁሣንታ ሹጮ ዓርሶ ዓንጊንታ ሜሌ ዓይጎ ዓንጊኮዋ
ዑኡሲ ዋይዚንቲባኣሴ።

8 ቤርታዺ ዓይፃ ማዦና ማኣሮኮ ጌሎ ካራ ዾኦሎ
ዛሊና ጌኤዦ ማኣሮኮ ጎኦቦና ማዓዛ፥ ሄሊሲ ዑፃ
ማዢንቴ ማኣሮና ጋፒንፃ ማዦና ማኣሮ ኬስኮያ ሳናጉዲ
ጌዳሲ ማዦና ባኣዚ ዓኣኔ።

9 ዬያይዲ ሴሎሞኔ ጌኤዦ ማኣሮ ማዢ ጋፒሴኔ፤
ኬኤፆኮ ሳኮ ጋርሲና ሊባኖኦሴ ሚፃፓ ኮሾና ዞንጋላና፥

ጊንሣ ሃሣ ዬያ ሚፃፓ ዓርሲ ኮሾና ዳልጊ ባኣዚና ጳርቂ
ዓኣቺ ባይዜኔ።

10 ኩቤ ማሂ ማዦና ፔቴ ፔቴ ማኣሮኮ ዼጉማ ዶንጎ
ዶንጎ ዋዻ ማዔያኬ፤ ዬንሢ ማኣሮንሢ ዒዚ ዚቢቂ
ዞንጋላና ዎላ ዓይሢማዢሴኔ።

11 ናንጊና ናንጋ ጎዳ ሴሎሞኔም፦
12-13 ታኣኮ ዎጎንታ ዓይሢፆንታ ዳምቦንታ ቢያ ኔ

ካፔቴ ኔ ዓዶ ዳውቴም ታኣኒ ጫኣቄ ሃጊ ማዓንዳ ዎዞ
ዶዲሺ ታ ዴይሣንዳኔ፤ ታ ዴሮ፥ ዒስራዔኤሌ ባኣካ ማዒ
ሃያ ኔኤኒማዣጌኤዦማኣሮይዳ ታ ናንጋንዳኔ፤ ፔቴታዖ ታ
ዔያቶፓ ዱማዻዓኬ ጌዔኔ።

14ሴሎሞኔ ዬያይዲ ጌኤዦማኣሮ ማዢኩርሴኔ።

ጌኤዦማኣሮኮ ጋሮ ማዦና ጎይፆ
(2ፆኦሲ. ዓሃኬ 3፡8-14)

15ጌኤዦ ማኣሮኮ ሹጮና ማዦና ኮጫ ጋርሲና ሳዓፓ
ዴንዲ ጋፖ ሳኮ ሄላንዳኣና ሊባኖኦሴ ሚፆ ዓርሲ ላሻሲ
ኮሾናሢና ጳርቂ ጳርቂ ባይዞናያኬ፤ ጋሮኮ ሳዓኣ ሊባኖኦሴ
ሚፆ ዓርሲ ሂኢሢ ኮሾናያኬ።

16ጌኤዦማኣሮኮጋራኣ፥ጊንፆዛላዑሣዓኣዼ ፆኦሲም
ዱማዼኬኤፆ ጌይንታ ፔቴ ቆልዓማዢንቴኔ፤ ዬኖ ቆልዖኮ
ጋሮ ዖዶሱማ ላማታሚ ዋዻ ማዓዛ ሳዓፓ ዴንዲ ጋፖ
ሳኮ ሄላንዳኣና ሊባኖኦሴ ሚፆ ዓርሲ ላሻሲ ኮሾናሢና
ማዢንቴያኬ፤

17 ዑሣ ዓኣዼ ፆኦሲም ዱማዼ ማኣሮኮ ቤርቶ ዛላ
ፆኦሲም ዱማዼ ጋርሲ ዓኣኔ፤ ዬያ ጋሮኮ ዖዶሱማ
ዖይዲታሚ ዋዻኬ፤

18ሊባኖኦሴ ሚፆ ላሻሲ ዓርሲ ኮሾናሢዳ ዹኡቄ ቡኒ
ማሊሲ ኮሾና ባኣዚ ዓኣኔ፤ ጋራ ጉቤ ሊባኖኦሴ ሚፆ
ላሻሲ ዓርሶና ሚፆና ጳርቂንቴሢሮ ማኣሮ ማዦና ሹጫ
ጴዹዋያኬ።

19 ጌኤዦ ማኣሮኮ ጋራ፥ ጊንፆ ዛላ ናንጊና ናንጋ ጎዳኮ
ጫኣቁሞ ሳኣፂና ጌሢንታንዳ ቆልዓ ዔያታ ማዤኔ።

20 ዬኖ ኬኤፄሎኮ ጋሮ ዖዶሱማ ላማታሚ ዋዻ፥
ዳልጉማ ላማታሚ ዋዻ፥ ሌካ ዔጳ ላማታሚ ዋዻ ማዓዛ
ጋራ ጉቤ ጌኤሺ ዎርቄና ጳርቂንቴያኬ፤ ፆኦሲምዒንጎ ባኮ
ሺኢሾ ቤዛ ሊባኖኦሴ ሚፆ ዓርሲ ላሻሶና ሚፆና ጳርቂ
ኮሾናያኬ።

21 ሴሎሞኔ ጌኤዦ ማኣሮኮ ጋሮ ዛሎ ጌኤሺ ዎርቄና
ጳርቂ ኮሼኔ፤ ጌኤዦ ማኣሮኮ ጋሮይዳ ዎርቆና ጉቤ ጳርቂ
ኮሾና ቆልዖ ጌሎ ካሮ ፆኦዚንፆይዳ ዎርቄና ኮሾና ካኒ
ቢራታ ሱፂ ሚዛጲሴኔ።

22 ፆኦሲም ዑሣ ዓኣዼ ዱማዼ ጋሮይዳ ናንጊና ናንጋ
ጎዳም ዒንጎ ባኮ ሺኢሾ ቤዞንታ ጌኤዦ ማኣሮኮ ጋሮዋ
ቢያ ዎርቄና ጳርቂ ሚዛጲሲ ዒ ኮሼኔ።

23ፔቴ ፔቴሢኮዼጉማታጶዋዻማዔያ፥ ሪሚቲሚሢና
ላምዖ ኪሩቤሌማሊሲማዦና ባኣዚ ፆኦሲምዑሣ ዓኣዼ
ዱማዼ ጋሮይዳ ዒ ጊኢጊሼኔ።

24-25 ላምዖ ኪሩቤላ ዎላ ሄኮ ማዔያኬ፤ ፔቴ ፔቴ
ኪሩቤኤሎኮላምዖጋኣሲዓኣኔ፤ ፔቴፔቴጋኣዞኮዖዶሱማ
ዶንጎ ዋዻ ማዓዛ፥ ፔቴ ጋኣዞኮ ጋፓፓ ዴንዲ ባጎ ጋኣዞኮ
ጋፖ ሄላንዳኣና ዖዶሱማ ታጶ ዋዻኬ፤

26 ሃሣ ፔቴ ፔቴ ኪሩቤኤሎኮ ሌካ ዔጳ ታጶ ዋዻኬ።
27 ኪሩቤኤሎ ፆኦሲም ዑሣ ዓኣዼ ዱማዼ ጋሮይዳ

ዒዚዔቂሲሴኔ፤ ዬያሮዔያቶኮ ፒሺንቴ ላምዖ ጋኣዛ ጋሮኮ

5:14 1ካኣቶ. ማ 12፡18። 6:16ኬሲ. ማፃ 26፡33-34። 6:22ኬሲ. ማፃ 30፡1-3። 6:28ኬሲ. ማፃ 25፡18-20።



1 ካኣቶ ማፃኣፖ 6:28 278 1 ካኣቶ ማፃኣፖ 7:18

ሄካስካ ዎላ ካኣማዖ ባጎ ዛላ ዛላ ዓኣ ላምዖ ጋኣዛ ዔያታ
ፒሺ ዔቄ ባንፆና ኮጮ ካኣማያኬ።

28 ዬንሢ ላምዖ ኪሩቤኤሎንሢ ዒዚ ዎርቄና ጳርቂ
ኮሺሴኔ።

29 ዳልጎ ጋሮና ጋራ ዓኣ ቆልዖኮ ኮጮይዳ ጉቤ
ኪሩቤሌና ሜኤፄና፤ ሃሣ ዹኡቄ ቡኒያ ማሊሲ ማሊሲ
ማዢዒዚሚዛጲሴኔ።

30ዬያጉዲሃሣዒዚፆኦሲምዑሣዓኣዼዱማዼጋሮኮ
ሳዖንታ ጌኤዦማኣሮኮ ጋሮ ሳዖንታ ዎርቄና ጳርቂ ኮሼኔ።

31 ሪሚቲ ዓርሲ ኮሾና ላምዖ ዎላ ካንሢ ዎዾ ካራ
ፆኦሲም ዑሣ ዓኣዼ ዱማዼ ጋሮኮ ጊኢጊሼኔ፤ ዬኖ ካሮኮ
ዎላ ካኣማ ዶንጎ ቤሲ ዓኣያ ማዓዛ ቶኦኮ ፒዚዲ ኮሾና
ባኣዚ ዓኣኔ።

32 ላምዖ ካሮ ዒዚ ኪሩቤሌንታ ሜኤፄንታ ዹኡቄ
ቢኒንታ ጊዳ ዓኣያ ማሊሲ ማዢ ማዢ ሚዛጲሴኔ፤ ዒዚ
ዬያ ካሮንታኪሩቤኤሎንታሜኤፆማሊሲማሊሲማዦና
ባኮንታ ዎርቄና ጳርቂ ሚዛጲሴኔ።

33ኬኤፆ ጌሎ ዼኤፖ ካሮኮ ሪሚቲ ዓርሲ ኮሾና ዖይዶ
ዛላ ዎላ ካኣሜያ፥ ካራ ሬኤካጉዴ ባኣዚ ኮሼኔ።

34 ላምዖ ካራ ጳንጪንታ ዓንጊና ዎላ ዓይሦናያ ዒዚ
ኮሼኔ።

35 ዬንሢ ካሮንሢ ጉቤ ዒ ዎርቄና ጳርቂ ኪሩቤሌንታ
ሜኤፄንታ፤ ሃሣ ዹኡቄ ቡኖዋ ማሊሲ ጊዳ ጊዳ ማዢ
ሚዛጲሴኔ።

36 ጌኤዦ ማኣሮኮ ቤርቶ ዛላ፥ ጌኤዦ ማኣራ ሙኪ
ዓሲ ቡካንዳ ፔቴ ጶኦካ ዒዚ ኮሼኔ፤ ዬኖ ዓሳ ቡካ ቤዞኮ
ዙሎ ሃይሦ ሺርሺ ሹቺ ጌሢ ጌሢ ኬልቂ ማዢ ዖይሳዖ
ፔቴ ሊባኖኦሴ ዓርሲ ላሻሲ ኮሾናያ ጊዴና ጊዖያ ኬልቂ
ማዤኔ።

37 ዬይ ጌኤዦ ማኣራ ማዣኒ ዓርቂንቴሢ ሴሎሞኔ
ካኣታዼንቴ ዖይዳሳ ሌዖኮ ዚፔ ጌይንታ ላምዓሳ
ዓጊኖናኬ።

38 ጋዓንቴ ዬይ ጌኤዦ ማኣራ ማዢንቲ ጉቤ ጋፔሢ
ሴሎሞኔካኣታዼንቴታጶፔታሳሌዖኮቡሌጌይንታሳላሳ
ዓጊኖና ማዢ ጋፒሳኒ ማሊንቴ፥ ዎዶማናኬ፤ ሴሎሞኔ ዬያ
ጌኤዦማኣሮ ማዢ ጋፒሴሢ ላንካይ ሌዔይዳኬ።

7
ሴሎሞኔ ፔኤኮ ካኣቱሞ ማኣሮ ማዤሢ

1ሴሎሞኔ ፔኤኮ ካኣቱሞ ማኣሮ ማዤኔ፤ ዬያ ማኣሮ
ዒዚ ታጶ ሃይሦ ሌዔይዳ ማዢ ጋፒሴኔ፤

2-3 «ሊባኖኦሴ ዴኤሎ» ጌይንቴ ዳልጊ ማኣሪ ዒ
ማዤኔ፤ ዬያ ማኣሮኮ ጋሮ ዖዶሱማ ፄኤታ ዋዻ፥ ዳልጉማ
ዶንጊታሚዋዻ፥ሌካዔጳ ሃይሢታሚዋዻማዓያኬ፤ ሃሣ
ዬያ ማኣሮኮ ሃይሦ ቤስካ ዎሊ ቤኤዚ ታጶ ዶንጎ ዶንጎ
ዾቆና ዖይዲታሚ ዶንጎ ቱርቱሪ ዓኣኔ፤ ዬያ ቱርቱሮይዳ
ዞንጋላማሂ ጌሦናሊባኖኦሴሚፆ ዓርሲ ላሻሲኮሺንቴይ
ዓኣኔ፤ ዬያ ቱርቱሮ ዑፃ ሹቺና ማዢንቴ ሜሄ ጌሦ ማኣሪ
ዓኣኔ፤ ዬንሢሜሆጌሦማኣሮንሢኮሳካሊባኖኦሴሚፆና
ማዦናያኬ፤

4ዬንሢማኣሮኮ ፑልቶ ካራ ዼጊዲማዦና ዎሊኮሆታ
ማዔያ ሃይሦ ሃይሦ ማሂ ኮሾናያኬ፤

5 ካሮንታ ፑልቶ ካሮንታኮ ዓጮይዳ ቢያ ዖይዶ ዛሎ
ዎላ ካንሢ ጳርቆና ላሾ ሚሢ ዓኣኔ፤ ፔቴ ፔቴ ሹጮና
ማዦና ማኣሮንሢኮ ዎሊ ቤኤዚ ማዢንቴ ሃይሦ ሃይሦ
ፑልታ ካራ ዓኣኔ።

6 «ሚርጌ ቱርቱራ ዓኣ ማኣሮ» ጌይንቴ ዳልጊ ማኣሪ
ሴሎሞኔ ሃሣ ማዤኔ፤ ዬኖ ማኣሮኮ ጋሮ ዖዶሱማ
ዶንጊታሚ ዋዻ፥ ዳልጉማ ሃይሢታሚ ዋዻኬ፤ ዬያ
ኬኤፆኮ ቤርቶ ዛላ ሳኪና ማዢንቴ ቱርቱሪና ሬኤኪ
ዓይሦና ኬስኪ ዢባሬ ዔኮ ማኣሪ ዓኣኔ።

7 ሃሣ ጊንሣ ዒዚ ዴዒ ዎጎ ዎጋንዳ ካኣቲ ዴዓ ዖይታ
ጌሢንታማኣሪማዤኔ፤ ዬያ ኬኤፆኮ ሳዓፓ ዴንዲ ጋርሲና
ሳኮ ሄላንዳኣና ሊባኖኦሴ ሚፆ ዓርሲ ላሻሶናያና ጳርቂ
ኮጮ ባይዞናያኬ፤

8 ዬኖ ማኣሮኮ ጊንፆ ዛሊና ዓኣ ጶኦኮይዳ ዒዚ
ናንጋንዳ፥ ሹቺና ማዦናማኣሪ ሃንጎ ማኣሮ ጎይፆ ማዤኔ፤
ዒዛኮ ማቾ፥ ጊብፄ ካኣቲ ናዎማኣ ዬኖጉዴ ማኣሪ ዒዚ
ማዤኔ።

9 ዬያ ማኣሮ ቢያሢንታ ቢያፓ ባሼ ዳልጎ ማኣሮንታ
ዓይፃፓዴንዲጋፒንፆ ሄላንዳኣናሚዛጲዶዲዶዲሹቺና
ኮሺ ማዦናያኬ፤ ዬይ ሹጫ ጳሊ ዔኮና ቤዞይዳ ዓኣንቴ
ቤርቶ ዛሎንታ ጊንፆ ዛሎንታ ቢያ ዓርሲ፥ ሃሣ ቃንቂ
ጊኢጊሺ ዔኪ ዬዖናያኬ።

10ማኣሮ ማዢፆ ዓዓርቃዖ ጌሦና ሹጫ ዒኢካ ጳሎና
ቤዛጊኢጊሺዔኪሙኮናዼኤፒዼኤፒሹቺኬ፤ዬያዼኤፖ
ሹጮኮ ፔቴ ዓርሲንቴ ሹጮ ዖዶሱማ ዛሎኮ ታጶ ዋዻ፤
ዛሎኮ ሃሣ ሳሊ ዋዻኬ።

11ዬያዼኤፖሹጮዑፆይዳጌሢማዦናሜሌሹቺንታ
ሊባኖኦሴ ሚፆ ዓርሲ ላሻሶናሢንታ ዓኣኔ።

12ካኣቱሞማኣሮኮ ዓሳ ቡካ ጶኦኮንታ ጌኤዦማኣሮኮ
ጋራ ዓሳ ቡካ ቤዞንታ ጌኤዦ ማኣሮ ጌሎ ካሮንታኮ
ዓጮይዳ ሃይሢማይንቲ ሺርሺ ኬልቆና ዓርሲንቴ ሹቺና
ጊዳ ጊንሣ ፔቴ ሺርሺ ኬልቆና ሊባኖኦሴ ሚፆ ዓርሲ
ላሻሲ ኮሾና ሚሢ ዓኣያኬ።

ሁራሜማዻንዳጉዲ ዓይሢንቴ ባኮ
13ሴሎሞኔሁራሜጌይንታ ዓሲስኬያ ፂሮሴካታማፓ

ዔኤሊሴኔ፤
14 ሁራሜ ሞኦኖ ዓንጎ ሼኤሺ ዹይ ኮሻ ዔራቶ

ዓኣያኬ፤ ቤርታ ሃይቄ፥ ዒዛኮ ዓዴያ ፂሮሴ ካታማ
ሾይንቴያ ማዓዛ ዒዚያ ሞኦኖ ዓንጎ ሼኤሺ ዹይ ዔራ
ዓሲኬ፤ ዒንዳ ዒዛኮ ኒፕታኣሌኤሜዜርፃፓ ሾይንቴያኬ፤
ሁራሜኮሾባኣዚኮሺዔራሃኣሚዓሲኬ፤ሴሎሞኔዒዛ
ዔኤሌሢሮ ሙኪ ዒ ማዻንዳጉዲ ጌይንቴ ሞኦኖ ዓንጎ
ኮሺፆ ማዾ ቢያ ዒዚማዼኔ።

ሞኦኖ ዓንጎና ኮሾና ላምዖ ቱርቱሮ
(2ፆኦሲ. ዓሃኬ 3፡15-17)

15 ሁራሜ ፔቴ ፔቴ ቱርቱሮኮ ዔጳ ታጶ ሳሊ ዋዻ፥
ዓንዲርሙማ ታጶ ላምዖ ዋዻ ጋራ ጉሪ ዔቴ ማዔያ ላምዖ
ቱርቱሪ ሞኦኖ ዓንጎና ኮሼኔ።

16ሃሣዒዚቱርቱሮዑፃዔቂሶያፔቴፔቴሢኮ ዖዶሱማ
ዶንጎ ዋዻ ማዓሙስኩሌጉዴ ላምዖ ባኣዚ ሞኦኖ ዓንጎና
ማዤኔ።

17 ፔቴ ፔቴ ቱርቱሮ ዑፃ ዓኣ ሙስኩሌ ማላ ባኮ
ሚዛጲሳንዳጉዲ ሮኦጬሱሲ ጎይሢ ካኒ ቢራታና ላምዖ
ባኣዚዒ ኮሼኔ፤ ዬንሢኮ ፔቴዞሙስኩሎማላ ባኬሎኮ
ፔቴማይዳባጌሎሃሣሙስኩሎማላባኮኮባጎዛሎይዳ
ጌሤኔ።

18ቱርቱሮኮ ቶኦካ ዓኣሙስኩሎማላ ባኮሚዛጲሳኒ
ሮኦማኣኔ ሚፆ ዓኣፖ ማሊሲ ዎሊ ቤኤዚ ላምዖ ቤሲዳ

7:8 1ካኣቶ. ማ 3፡1።

ኮሼኔ። ፔቴ ፔቴ ሙስኩሎ ማላ ባኮይዳ ዬኖጉዴ ባኣዚ
ኮሺ ዒ ጌሤኔ።

19 ኬስኪ ዢባሮ ዔኮ ኬኤፆኮ ቱርቱሮ ቶኦካ ዓኣ
ሙስኩሎማላባኮኮሌካዔጳ ዖይዶዋዻማዓዛ፥ ሱኡፖ
ቡኒ ማሊሲ ኮሾናያኬ፤

20 ዬንሢ ባኮንሢ ሮኦጮ ሱዞ ማሊሲ ማዦና ካኖ
ቢራቶኮ ዑፃ ማሂንቴ ቤዞይዳ ጌሢንቴኔ፤ ፔቴ ፔቴ
ሙስኩሎማላባኮዙሎሺርሺዎሊቤኤዚላምዖቤስካ
ኮሾና ላምዖ ፄኤታ ሮኦማኣኔ ሚሢ ዓኣፒ ማላ ባኣዚ
ዓኣኔ።

21 ሁራሜ ሞኦኖ ዓንጎና ኮሺንቴ ላምዖ ቱርቱሮንሢ
ጌኤዦ ማኣሮ ጌሎ ካሮኮ ቤርቶ ዛሎይዳ ዔቂሴኔ፤
ጌሎ ካሮኮ ዾኦሎ ዛሎይዳ ዔቂሶና ቱርቱራሢኮ ሱንፃ፦
«ያኪኔ»* ጌይንታዛ፥ ኬዶ ዛሎና ዔቂሶናሢኮ ሱንፃ፦
«ቦዔዜ»† ጌይንቴኔ።

22 ቱርቱሮንሢኮ ቶኦኮይዳ ሱኡፖ ቡኒ ማሊሲ ሞኦኖ
ዓንጎና ኮሺንቴሙስኩሌማላ ባኣዚ ዓኣኔ።
ቱርቱሮ ኮሺፃ ያዺዲማዺንቲ ጋፔኔ።

ሞኦኖ ዓንጎና ኮሾና ዳልጎ ዶኦሎ
(2ፆኦሲ. ዓሃኬ 4፡2-5)

23 ሁራሜ ዒማና ዔታዺፃ ዶንጎ ዋዻ፥ ዳልጉማ ታጶ
ዋዻ፥ ሺሪ ዴንዳ ዙላ ሃይሢታሚ ዋዻ ማዔ ዳልጊ ዶኦላ
ሞኦኖ ዓንጎና ኮሼኔ።

24ዬያ ዶኦላሢኮ ዻንጎ ዴማ ዶኦሎና ዎላ ዓይሢ ጉሲ
ማሊሲሞኦኖ ዓንጎና ላምዖሺርሺማዦና ባኣዚያ ኮሼኔ።

25 ዬይ ዶኦላ ሞኦኖ ዓንጎና ታጶ ላምዖ ጌማይ ማሊሲ
ኮሾና ባኣዚኮ ዑፃ ዴይሦናያኬ፤ ዬንሢ ጌማቶንሢ ፔ
ዛሎና ዛሎና ቶኦኮ ሴካ ሺርሺ ሃይሣሢ ኬዶ ዛሎ፥
ሃይሣሢዾኦሎዛሎ፥ ሃይሣሢዓባኬስካዛሎ፥ ሃይሣሢ
ጊንሣ ዓባ ጌላ ዛሎ ዛጋያ ማሂ ዔቂሶናያኬ።

26ዬያ ዶኦሎኮ ዓጮዓንዲርሙማኬኤላ ዋዻማዓያ
ማዓዛ ዬያኮ ዓጫ ቡኒ ማላያኬ፤ ጊንሣ ሃሣ ዻንጋ ቤጬ
ካራማላያኬ፤ዬይዶኦላሢዖይዲታሚላምዖሺያዶሎዜ
ማዓንዳ ዋኣሢ ዓርቃያኬ።

ሞኦኖ ዓንጎና ኮሾና ሜሆ ጌሦ ባኮ
27 ሁራሜ ሃሣ ፔቴ ቤዛፓ ሜሌ ቤሲ ሂዒ ዔኪ

ዓኣዺንታኒ ዳንዳዓ ሺሺራያ፥ ሜሄ ጌሦ ታጶ ባኣዚ ሞኦኖ
ዓንጎና ኮሼኔ፤ ዬያ ፔቴ ፔቴ ባኮኮ ዖዶሱማ ዖይዶ ዋዻ፥
ዳልጉማ ዖይዶ ዋዻ፥ ሌካ ዔጳ ሃይሦ ዋዻ ማዓያኬ።

28 ሜሆ ጌሦ ባካ ማዢንቴሢ ዖይዶ ዛሎና ሄኮ
ማዔያ ላሻሲሞኦኖ ዓንጎና ኮሾናያኬ፤ ፒዝጌዔዓንጊናኣ
ዓይሢንቴያኬ።

29ዬያ ላሻሲ ኮሾናሞኦኖ ዓንጎይዳ ዞቢንታ ጌማይንታ
ኪሩቤሌንታ ማሊሲ ማዦና ባኣዚ ዓኣኔ፤ ዞቦንታ
ጌማቶንታ ማሊሲ ማዦና ባኮኮ ኬዶ ዛሎና ዾኦሎ
ዛሎናይዳ ቡኒ ዎላ ቱኪ ኮሾናያ ማላ ባኣዚ ዓኣኔ፤

30 ፔቴ ፔቴ ሜሆ ጌሦ ባኮኮ ዖይዶ ሺራ ቶኪና ቶካ
ዒኢካ ሺራንዳጉዲ ሞኦና ዓንጊና ኮሾና ሙሊሢ ዓንጊያ
ዓኣኔ፤ ዬያ ሜሆ ጌሦ ባኮኮ ካኣማ ካሮ ዖይዳሢዳማስቶ
ዋኣፆ ‡ ጌሦ ኪኢፆ ዶኦላሢ ጌኤቂንሢ ጌሦና ባኣዚ
ዓኣኔ፤ ዬንሢ ባኮንሢ ቡኒ ዎላ ቱኪ ኮሾናያ ማላ ባኣዚና
ሚዛጲሶናያኬ።

31 ዬኖ ማስቶ ዋኣፆ ጌሦ ጋባዴሎኮ ኪኢፃ ፔቴ ዋዻ
ማዓያ ሙሊሢኬ፤ ጋባዴሎኮ ሌካ ዔጳ ፔቴ ዋዻና ዛላና
ማዓያኬ፤ ዬያ ኪኢፆ ሚዛጲሳኒ ኮሾና ባኣዚ ዓኣኔ፤ ዬያ
ማስቶ ዋኣፆ ጌሦ ጋባዶኮ ሳዓ ዔቃ ቶካ ዖይዶ ዛላ ዎላ
ካኣሜያኬ፤ሙሊሢቱዋሴ።

32ሺራ ባኮኮ ሌካ ዔጳ ፔቴ ዋዻና ዛላናኬ፤ ዬና ሺራ
ባካ ላሻሲ ኮሾና ሞኦኖ ዓንጎኮ ዴማ ዓኣያኬ፤ ዬያ ሺራ
ባኮኮ ጋራ ዓኣ ሙሊፆ ዓንጋ ዬያ ሜሆ ጌሦ ባኮና ፔቴ
ማሂ ካንሢ ማዦናያኬ።

33 ዬያ ሜሆ ጌሦ ባኮኮ ሺራ ባካ ሳርጌሎ ዖይቶሲ
ማላያኬ፤ ሺራ ባኮኮ ሳዛ ዓኣ ሙሊፆ ዓንጎንታ ዎላ
ካንሢ ካንሢ ማዦና ዓንጎንታ ዬያ ባኮ ካንቃ ባካኣ ቢያ
ሞኦኖ ዓንጎ ሼኤሺ ኮሾናያኬ።

34ፔቴ ፔቴ ሜሆ ጌሦ ባኮኮ ዎላ ካኣማ ዖይዶ ዛሎኮ
ዾኦሎ ዛሎይዳ ዛሎይዳ ዬያና ዎላ ካንሢ ፔቴ ማሂ
ሞኦኖ ዓንጎና ኮሾና ጌኤቂሶ ባኣዚ ዓኣኔ፤

35 ፔቴ ፔቴ ሜሆ ጌሦ ባኮኮ ዓጮይዳ ዋዻኮ ዛላ
ማዓያ ዖዶሱሞ ዓኣ ጉኡሪ ማሂ ኮሾና ባኣዚ ዓኣኔ፤
ጌኤቂሲ ጌሦ ባኮንታ ሞኦኖ ዓንጎ ላሻሢንታ ሜሆ ጌሦ
ባኮና ፔቴ ማሂ ማዦናያኬ።

36 ዬንሢ ጌኤቂሲ ጌሦ ባኮንሢና ሞኦኖ ዓንጎ
ላሻሢናኮ ባኣካ ዓኣ ጉሮ ቤዞይዳ ቢያ ኪሩቤሌንታ
ዞቢንታ ሜኤፄ ሚሢንታ ማሊሲ ጊዳ ጊዳ ኮሺ
ሚዛጲሶናያኬ፤ ዬያጉዲ ሃሣ ዓጫዔያቶኮቢያ ቡኒ ቱኪ
ኮሾናያ ማላ ባኣዚና ሚዛጲሶናያኬ።

37 ዓካሪ ዬንሢ ሜሆ ጌሦ፥ ታጶ ባኮንሢ ኮሺንቴሢ
ዬያይዲኬ። ዔያታ ኮሺንቴ ጎይፃ ሄኮ ማዔሢሮ ቢያሢ
ዎሊማላያኬ።

38ሁራሜፔቴፔቴሜሆጌሦባኮምማስቶዋኣሢጌሦ
ታጶ ጋባዳ ኮሼኔ፤ ዬያ ጋባዶ ፔቴ ፔቴሢኮ ዳልጉማ ዖይዶ
ዋዻ ማዔያ ሳሊ ፄኤታ ዶሎዜ ኩማ ዋኣሢ ዓርቃያኬ።

39ሁራሜ ሜሆ ጌሦ ባኮኮ ዶንጎንሢ ጌኤዦ ማኣሮኮ
ዾኦሎ ዛላ፤ ሃንጎ ዶንጎንሢ ጌኤዦ ማኣሮኮ ኬዶ ዛላ
ጌሤኔ፤ ዋኣፆ ዓርሦያ ጋባዶጉዴ ዳልጎ ዶኦላሢ ዾኦሎ
ዛሎኮ ዓባ ኬስካ ባንፃ ጌሤኔ።

ጌኤዦማኣሮይዳ ማዺንቶ ሜሆ
(2ፆኦሲ. ዓሃኬ 4፡11—5፡1)

40 ሁራሜ ሺልዔንታ ታሞ ካኣሾ ባኮንታ ዓንጎ ሳኣኖ
ዔቶንታ ኮሼኔ፤ ዬያይዲ ካኣቲ ሴሎሞኔም ዒ ማዣኒ
ዓርቄ፥ ናንጊና ናንጋ ጎዳኮ ጌኤዦ ማኣሮይዳ ማዺንቶ
ሜሆ ኮሺ ጋፒሴኔ፤ ዒ ማዼ ባኮይዳፓ ዼኤፒ ዼኤፒ
ጌይንታ ባካ ሃካፓ ሊካ ፓይዲንታ ባኮኬ፦
41 ላምዖ ቱርቱራ፥ ቱርቱሮ ዑፃ ኮሺንቴ ሙስኩሎ ማላ

ባካ፥ ዬያ ሙስኩሎ ማላ ባኮ ካንቂ ሚዛጲሳ
ሮኦጮ ሱዞ ማላ ባካ፥

42ፔቴ ፔቴሙስኩሎ ማላ ባኮ ዑፃ ሮኦጮ ሱዞ ማሊሲ
ኮሾና ካኖ ቢራታ፥

ፔቴፔቴሙስኩሎማላባኮይዳዎሊቤኤዚፄኤታፄኤታ
ሺርሺ ኮሾና ሞኦኖ ዓንጎና ኮሺንቴ ዖይዶ ፄኤቶ
ሮኦማኣኖ ሚፆ ዓኣፖ ማላ ባካ፥

43ሺራ ቶካ ዓኣ ሜሆ ጌሦ ታጶ ባካ፥
ዋኣፆ ማስቶ ታጶ ጋባዳ፥
44ዋኣፆ ዓርሦያ ጋባዶጉዴ ዳልጎ ዶኦላ፥

* 7:21 ያኪኔ ጌይፃ፦ ዔብሬ ዓሶ ሙኡቺና «ፆኦሲ ዾቃያኬ» ጌይሢኬ። † 7:21 ቦዔዜ ጌይፃ፦ ዔብሬ ዓሶ ሙኡጮና «ፆኦሲ ዎልቄና» ጌይሢኬ።
‡ 7:30ማስቶዋኣፆ ጌይንቴዛ፦ማስቲሢሌሊማስቶያቱዋንቴ ፆኦሲምሚቺዒንጋኒ ሹኮ ቆልሞኮ ዓሽኮዋማስኮያኬ። 7:38ኬሲ. ማፃ 30፡17-21።



1 ካኣቶ ማፃኣፖ 7:45 280 1 ካኣቶ ማፃኣፖ 8:21

ዬያ ዓንጎ ኬልቂ ዓርቃ ጌማቶ ማሊሲ ማዦና ታጶ ላምዖ
ባካ፥

45ሺልዓ፥ ታሞ ካኣሾ ባኮንታ ዓንጎ ሳኣኖ ዔቶሲንታኬ፤
ጌኤዦ ማኣሮይዳ ማዾ ማዺንታንዳጉዲ ሁራሜ ዬያ

ቢያ ሜሆ ሴሎሞኔም ኮሼሢሞኦና ዓንጊ ጌኤሺናኬ።
46 ካኣቲ፥ ሴሎሞኔ ዬያ ቢያ ኮሺሴሢ ዮርዳኖሴ

ዶኦጮይዳ ሱኮቴና ፃርታናኮ ባኣካ ዓኣ ዓንጎ ሼኤሾ
ቤዛኬ።

47 ሞኦኖ ዓንጎና ኮሺንቴ ዬይ ሜሃ ቢያ ዑሣ
ዓኣዼ ዺቢታሢሮ ሴሎሞኔ ዬያ ዓንጎ ዴኤሡሞ ዔሮ
ባኮይዳ ጌሢ ዛጊባኣሴ፤ ዬያሮ ዴኤሡማ ዎማዺታቴያ
ዔርቲባኣሴ።

48ጌኤዦማኣሮይዳማዻማዺንታንዳጉዲ ሃካፓሊካ
ፓይዲንታሜሆሴሎሞኔጌኤሺዎርቄናኮሺሴኔ፤ ዬያታ፦
ፆኦሲምዒንጎ ባኮ ዒንጎ ዎርቆና ኮሾና ቤዛ፥ ናንጊና ናንጋ
ጎዳምሺኢሾካሣጌሢንታዎርቆና ኮሺንቴሎኦዦ ዖይታ፥

49 ፆኦሲም ዑሣ ዓኣዼ ዱማዼ ኬኤፆኮ ቤርቶ ዛላ
ዶንጋሢ ዾኦሎ ዛሊና ዶንጋሢ ሃሣ ኬዶ ዛሊና ጌሢንታ
ዎርቄና ኮሺንቴ ታጶ ሻርና፥ ቡና፥ ፖዓ ባኮ ጊዳ ጌሢ
ፖዒሶሢ፥ ታሞ ጋውጫ፥

50ዑዦ ዑሽኮ ዓንጋ፥ ዲቢንፆ ቆንቺ ቆንቺ ጌሦ ባካ፥
ዓንጎ ሳኣኖ ዔቶሲ፥ ዑንጆ ጩቢሾ ባኮንታ ፆኦሲም ዑሣ
ዓኣዼ ዱማዼ ማኣሮኮ ካሮንታ ጌኤዦ ማኣሮ ካሮንታም
ማዓ ጳንጪንታ ዓንጎንታኬ። ዬይ ባካ ቢያ ዎርቄና
ኮሺንቴያኬ።

51 ካኣቲ፥ ሴሎሞኔ ጌኤዦ ማኣሮ ማዢ ጋፔስካፓ
ዒዛኮ ዓዴ ዳውቴ ናንጊና ናንጋ ጎዳኮ ማኣሮ ማዢፆም
ዱማሴቢሮንታዎርቆንታ፤ ዬያጉዲሜሌሜሌሜሆቢያ
ጌኤዦማኣሮኮ ሜሆ ጌሦ ኬኤፃ ጌሤኔ።

8
ጫኣቁሞ ሳኣፂኖ ጌኤዦማኣሪ ዔኪሙኮናሢ
(2ፆኦሲ. ዓሃኬ 5፡2—6፡2)

1ዬካፓ ሴሎሞኔ ናንጊና ናንጋ ጎዳኮጫኣቁሞ ሳኣፂኖ
ዳውቴ ካታሞ ማዔ፥ ፂዮኔፓ ዔኪ ሙኪ ጌኤዦ ማኣሪ
ጌልዛኒ ዒስራዔኤሌ ፃጶ ፃጶኮ ሱኡጎና ቶኦኮ ቶኦኮኮ
ሱኡጎ ቢያ ዒዚ ዓኣ ቤዞ ዬሩሳላሜ ቡካንዳጉዲ
ዔኤሌኔ፤

2 ዉልሾ ዴማ ዴዒ ቦንቾ ቦንቻ ቦንቺንታ ዒታኒሜ
ጌይንታ ላንካሳ ዓጊኖና ዒስራዔኤሌ ዓሶኮ ዓቲንቃ ቢያ
ሴሎሞኔ ኮይላሙኪ ቡኬኔ።

3 ሱኡጋ ቢያ ሙኪ ቡካዛ፦ ቄኤሳ ጫኣቁሞ ሳኣፂኖ
ሳዓፓ ዔኪ ኬዴኔ።

4ዬያ ዔኪጌኤዦማኣሪ ዔያታ ጌልዜኔ፤ ዬያጉዲ ሃሣ
ሌዊ ዓሶንታ ቄኤሶንታ ናንጊና ናንጋ ጎዳ ዴሮና ካኣማ፥
ዓፒሎና ማዦና ማኣሮይዳ ማዺንቶያ ፆኦሲም ዱማዼ
ሜሆ ቢያ ዔኪ ጌኤዦማኣሪ ጌልዜኔ።

5ዒማና ካኣቲ፥ ሴሎሞኔና ዒስራዔኤሌ ዴሮ ቢያሢና
ጫኣቁሞ ሳኣፂኖ ቤርታ ቡኪ ሚርጉማፓ ዔቄያና
ፓይዲንታኒ ዳንዳዑዋ ዺቢ ማራይና ባይና ፆኦሲም ሹኪ
ዒንጌኔ።

6 ዬካፓ ቄኤሳ ጫኣቁሞ ሳኣፂኖ ኬዲ ጌኤዦ ማኣሪ
ዔኪዴንዲጌልዛዖዑሣዓኣዼፆኦሲምዱማዼኬኤፆይዳ
ጌሢንታንዳጉዲ ኮሾና ቤዛ ኪሩቤኤሎኮ ጋኣዞ ዴማ
ጌሤኔ።

7ፒሺንቲዓኣ፥ኪሩቤኤሎጋኣዛጫኣቁሞሳኣፂኖናዬያ
ኬዶና ዛጳሢሚፆ ጴዹዋጉዲ ዓኣቻኔ።

8ዛጳሢሚፃ ዖዶሲታሢሮኬዶናዾኦሎዛሎናይዳዓኣ
ሚፆኮጊንፃጊንፃጌኤዦማኣሮኮጋራ፥ ፆኦሲምዑሣዓኣዼ
ዱማዼ ቤዞኮ ቤርቶ ዛላ ዔቄ ዓሲም ቢያ ፔጋዺ ጴዻኔ፤
ሜሌዛላናዔቄዓሲምጋዓንቴጴዹዋሴ፤ዬይዛጳሢሚፃ
ሃኖ ሄላኒ ዒኢካ ዓኣኔ፤

9 ዒስራዔኤሌ ዴራ ጊብፄፓ ኬስካኣና ሃሣ ናንጊና
ናንጋ ጎዳኣ ዔያቶና ዎላ ጫኣቁሞ ጫኣቃኣና ሙሴ ሲና
ዹኮይዳ ጫኣቁሞ ሳኣፂኖ ጋራ ጌሤ፥ ዎጎ ፃኣፖና ላምዖ
ዓርሲንቴ ሹጮንሢፓ ዓታዛ ሳኣፂኖ ጋራ ዓኣ ባኣዚ
ባኣሴ።

10 ቄኤሳ ጌኤዦ ማኣራፓ ኬኬስካማና ጌኤዦ ማኣሮ
ዔርቲባኣንቴ ሻኣሬሙኪኩሜኔ፤

11 ዬያ ሻኣሮ ባኣካ ዓኣ ናንጊና ናንጋ ጎዳኮ ቦንቾ
ፖዓ ጋሮ ኩሜሢሮ ቄኤሳ ጋሮ ጊንሣ ጌሊ ማዾዋ ማዻኒ
ዳንዳዒባኣሴ።

12ሴሎሞኔ ዒማና፦
«ናንጊና ናንጋ ጎዳሢዮ!

ኔኤኒ ሻኣሮኮ ዹሞይዳ ታ ናንጋኔ ጌዔኔ፤
13 ሃይሾ ሃሢ ታ ኔኤም፥

ኔኤኒ ናንጊና ናንጋንዳ ዼኤፒ ማኣሪ ማዤኔ
ሂዚ ጌይ ሺኢቄኔ። »

ሴሎሞኔ ዴሮም ኬኤዜ ባኮ
(2ፆኦሲ. ዓሃኬ 6፡3-11)

14 ዴራ ዒኢካ ዔቂ ዓኣንቴ ካኣቲ፥ ሴሎሞኔ ዔያቶ
ባንሢ ሺራዖ ፆኦሲ ዔያቶ ዓንጃንዳጉዲ ሂዚ ጌዒ
ሺኢቄኔ፦

15 «ናንጊና ናንጋ ጎዳ ማዔ ዒስራዔኤሌ ፆኦዛሢ
ጋላቲንቶም! ዒዚታዓዶዳውቴምጫኣቄጫኣቁሞዶዲ
ካፒ ኩንሤኔ፤ ዬይጫኣቁማ፦

16 ‹ታኣኮ ዴሮ ጊብፄፓ ታኣኒ ኬሴማፓ ዓርቃዖ ታኣኒ
ካኣሽኪንታንዳ ጌኤሺማኣሪማዢንታንዳያዒስራዔኤሌ
ዓጮ ጉቤይዳ ዓይጎ ካታማኣ ታ ዶኦሪባኣሴ፤ ጋዓንቴ
ታ ዴሮ ዒስራዔኤሌኮ ካኣቲ ማዓንዳጉዲ ዳውቴ ታኣኒ
ዶኦሬኔ› » ጋዓያኬ።

17 ሃሣ ሴሎሞኔ ሺኢቃዖ፦ «ታ ዓዴ፥ ዳውቴ ናንጊና
ናንጋ ጎዳ ማዔ ዒስራዔኤሌ ፆኦዛሢም ጌኤሺ ማኣሪ
ማዣኒ ማሌኔ፤

18 ጋዓንቴ ናንጊና ናንጋ ጎዳ ዒዛም፦ ‹ታኣኒ
ካኣሽኪንታንዳ ማኣሪ ማዣኒ ኔኤኮ ማሊፃ ቃራኬ።

19ዬያማኣሮማዣንዳሢ ኔ ናዖኬ ኔናቱዋሴ፤ ኔ ሾዓንዳ
ናዓሢ ታኣኮ ጌኤዦማኣሮ ማዣንዳኔ› ጌዔኔ።

20 «ሃይሾ ናንጊና ናንጋ ጎዳ ዒንጌ፥ ሃጊ ማዓንዳ
ዎዞ ቃኣሎ ካፒ ኩንሤኔ፤ ዬያሮ ታኣኒ ታ ዓዶ ቤዛ ጌሊ
ዒስራዔኤሌኮ ካኣቲ ማዔኔ፤ ናንጊና ናንጋ ጎዳ ማዔ
ዒስራዔኤሌ ፆኦሲም ጌኤሺማኣሪ ታኣኒ ማዤኔ፤

21 ናንጊና ናንጋ ጎዳ ጊብፄ ዓጫፓ ዔያቶ ኬሴ ዎዶና
ኑኡኮ ቤርታኣ ዓዶንሢና ጫኣቄ ዎጋ ፃኣፒንቴ ዓርሲንቴ

7:48ኬሲ. ማፃ 25፡23-30፤ 30፡1-3። 7:49ኬሲ. ማፃ 25፡31-40። 7:51 2ሳሙ. 8፡11፤ 1ፆኦሲ. ዓሃኬ 18፡11። 8:1 2ሳሙ. 6፡12-16፤
1ፆኦሲ. ዓሃኬ 15፡25-29። 8:2 ሌዊ. ዓኬ 23፡24። 8:9 ላሚ. ዎማ 10፡5። 8:11ኬሲ. ማፃ 40፡34-35። 8:12 ዓይኑ. 18፡11፤ 97፡2።
8:16 2ሳሙ. 7፡4-11፤ 1ፆኦሲ. ዓሃኬ 17፡3-10። 8:18 2ሳሙ. 7፡1-3፤ 1ፆኦሲ. ዓሃኬ 17፡1-2። 8:19 2ሳሙ. 7፡12-13፤ 1ፆኦሲ. ዓሃኬ
17፡11-12።



1 ካኣቶ ማፃኣፖ 8:22 281 1 ካኣቶ ማፃኣፖ 8:52

ሹጫ ዓኣ፥ ሳኣፂኖ ጌሦንዶ ቤሲ ጌኤዦ ማኣሮይዳ ታ
ኮሼኔ» ጌዔኔ።

ሴሎሞኔ ፆኦሲ ሺኢቄ ሺኢጲፆ
(2ፆኦሲ. ዓሃኬ 6፡12-42)

22ዬካፓሴሎሞኔ ዴሮቤርታ፤ ጊንሣ ሃሣ ናንጊና ናንጋ
ጎዳም ዒንጎ ባኮ ዒንጎ ቤዞኮዋ ቤርታ ዔቂ፥ ኩጮ ሌካ
ጫሪንጮ ባንሢ ዔቂሳዖ፦

23 ሂዚ ጌዔኔ፤ «ናንጊና ናንጋ ጎዳ ማዔ ዒስራዔኤሌ
ፆኦዛሢዮ! ሌካ ጫሪንጮይዳ ዴማ ሳዖይዳ ኔጉዴ ፆኦሲ
ፔቴታዖ ባኣሴ! ኔኤኮ ዴራ ጎኔ ዒናፓ ኔኤም ዓይሢንቴ
ዎዶና ኔ ዔያቶና ዎላ ጫኣቄ ጫኣቁሞ ዶዲሺ ካፓኔ፤
ኔኤኮ ናሹሞዋ ፔጋሲ ኔኤኒ ዔያቶም ዻዋኔ።

24 ታ ዓዶ፥ ዳውቴም ኔኤኒ ዒንጌ ሃጊ ማዓንዳ ዎዞ
ዶዲሺ ኔ ካፔኔ፤ ዬይ ኔ ኬኤዜ ባካ ቢያ ሃኖ ማዺንቲ
ኩሜኔ፤

25 ሃሢያ ናንጊና ናንጋ ጎዳ ማዔ ዒስራዔኤሌ
ፆኦዛሢዮ! ታ ዓዶ፥ ዳውቴም፦ ‹ኔ ማዼ ጎይፆ ኔ ናኣታ
ዓይሢንታያ ማዔቴ ታ ቤርቶይዳ ፒዙሞና ሃንቴቴ ቢያ
ዎዴ ኔ ዜርፃፓ ዒስራዔኤሌይዳ ካኣታዻንዳ ናይ ታ
ባይዛዓኬ› ጌዒ ኬኤዜ ቃኣሎማዺኩንሤ!

26 ናንጊና ናንጋ ጎዳ ማዔ ዒስራዔኤሌ ፆኦዛሢዮ! ታ
ዓዶዳውቴም ኔዒንጌ ሃጊማዓንዳዎዞ ቃኣሎቢያማዺ
ኩንሤ።

27 «ፆኦሲዮ! ሳዓ ኔኤኒ ናንጋንዳጉዲ ኔኤም ጊዳንዳ
ቤሲዳ? ጫሪንጮንታ ጫሪንጮኮ ዑፃ ዓኣ ጫሪንጫ
ኔኤም ናንጊኮ ጊዱዋያኬ፤ ታኣኒ ማዤ ሃኖ ጌኤዦ
ማኣሬሎንሢሙዴ ዎማዺ ዻካንዳይ?

28 ናንጊና ናንጋ ጎዳ ማዔ ታ ፆኦዛሢዮ! ኔ ዓይላሢኮ
ሺኢጲፆ ዛጌ፤ ሃኖ ኔ ዓይላሢ ኔ ቤርታ ሺኢቃ ሺኢጲፆና
ኔና ዔኤላ ዔኤሊፆ ዋይዜ።

29 ኔ ካኣሽኪንታኒ ዶኦሬ፥ ሃያ ጌኤዦ ማኣሮ ሮኦሮና
ዋንቶና ጉቤ ዛጌ፤ ታኣኒ ታ ዓኣፖ ካሮ ሃያ ጌኤዦ ማኣሮ
ባንሢ ሺርሺ ሺኢቃ ሺኢጲፆ ታኣሲ ዋይዜ።

30 ኑኡኒ ኑ ዓኣፖ ካሮ ሃያ ጌኤዦ ማኣሮ ባንሢ ሺርሺ
ሺኢቃ ዎዶና ታኣና ኔ ዴሮናኮ ሺኢጲፆ ዋይዜ፤ ኔ ናንጋ
ቤዞ፥ ጫሪንጫ ዓኣዖ ዋይዜ፤ ዓቶንጎ ኑም ጌዔ።

31 «ፔቴ ዓሲ ፔ ላጋሢም ፑርታ ባኣዚ ማዼም ዎጌና
ዓርቂንቲ ሃያ ጌኤዦ ማኣሮ ጋራ ዓኣ ፆኦሲም ዒንጎ ባኮ
ዒንጎቤዞሺኢኪዻቢንቲባኣያ ፒዜማዒፆጫኣቄዎዶና፥

32 ጫሪንጫ ዓኣዖ ዋይዜ፤ ኔ ዓይሎም ኔኤኒ ዎጌ፤
ዬይያ፦ ፑርቶ ማዼሢ ፑርቶ ማዼ ጎይፆና ኮይሳ ባኮ
ዔካንዳጉዲ ፒዜሢያ ፒዜ ማሂ ኔኤኒ ጌኤሼ።

33 «ኔኤኮ ዴራ፥ ዒስራዔኤሌ ዻቢንቲ ኔና ዖዪሴሢሮ
ዔያቶኮሞርካዔያቶ ዖሊባሼዎዶናዔያታፔኤኮዻቢንቶ
ዔሪ ሃያ ጌኤዦ ማኣሮ ሙኪ ኔጊዳፓ ማኣሪሢ ዔካኒ ፔና
ሂርኪዲ ሼሌዑሞና ኔና ሺኢቄቴ፥

34 ኔኤኒ ጫሪንጫ ዓኣዖ ሺኢጲፆ ዔያቶኮ ዋይዜ፤
ዲዒንቲ ዴንዲ ዓኣ ዴሮኮ ዻቢንቶ ዓቶንጎ ጌዒ ዔያቶኮ
ቤርታኣ ዓዶንሢም ኔ ዒንጌ ዓጮዔኪ ዔያቶ ማሄ።

35 «ዴራ ዻቢንቲ ኔና ዖዪሴሢሮ ዒርዚ ዋርቁዋጉዲ
ላኣጊ ኔ ዔያቶ ሜታሳ ዎዶና ዔያታ ማዼ ዻቢንቶ ዔሪ
ፔኤኮ ዓኣፖ ካሮ ሃያ ጌኤዦ ማኣሮ ባንሢ ሺርሺ
ሼሌዑሞና ኔና ሺኢቄቴ፥

36ጫሪንጫ ዓኣዖ ሺኢጲፆ ዔያቶኮ ዋይዜ፤ ኔ ዓይሎ
ዒስራዔኤሌ ዴሮኮ ጎሞ ዓቶንጎ ጌዔ፤ ፒዜ ባኣዚ ዔያታ
ማዻንዳጉዲዔያቶዔርዜ፤ ናንጊና ናንጋ ጎዳሢዮ! ዬካፓ

ናንጊና ኔ ዔያቶ ዓጪማዓንዳጉዲ ኔ ዴሮም ኔዒንጌ፥ ሃኖ
ሳዖይዳ ዒሮ ዋርቂሴ።

37 «ሳዔሎይዳ ሉማንታ ዱማ ዱማ ዶርዖንታ ሙካ
ዎዶና ዬያጉዲሃሣባቃሌ ሃኣኮዎዻዱማዱማባኣዚንታ
ሙዓ ዓቢሢንታ ማኮንታ ኬዴ ዎዶና፤ ሃሣ ጊንሣ ሞርካ
ዔያቶ ዖላዎዶና፥ ኔዴሮይዳዱማዱማዶርዓኬዳዎዶና፥

38 ዔያታ ሺኢቃ ሺኢጲፆ ዋይዜ፤ ኔኤኮ ዴሮ፥
ዒስራዔኤሌ ባኣካ ዲቃሢ ዔያቶኮ ካራ ባይዚ ዖዪሳ
ባኣዚ ዔያቶ ሄሌም ኩጮዔያታ ሃያ ጌኤዦማኣሮ ባንሢ
ቤኤዚ ሺኢቃ ዎዶና፥

39ሺኢጲፆዔያቶኮዋይዜ፤ ኔኤኒ ናንጋ፥ጫሪንጮይዳ
ዓኣዖ ዔያቶኮ ሺኢጲፆ ዋይዚ ዻቢንቶ ዔያቶም ዓቶንጎ
ጌዔ፤ ዔያቶ ማኣዴ፤ ዓሲ ዒናይዳ ዓኣ ማሊሢ ዴንቂ
ዔራሢ ኔና ሌሊኬ፤ ዬያሮ ፔቴ ፔቴ ዓሶ ዔያታ
ማዼሢጉዴያ ማሂ ዔያቶም ዒንጌ፤

40ዬያይዲ ኔኤኮ ዴራ ኑ ዓዶንሢም ዔያቶ ዓጪማሂ
ኔ ዒንጌ፥ ሳዖይዳ ናንጋ ዎዶና ቢያ ኔኤም ዓይሢንታያ
ማዓንዳጉዲ ሃሣ ኔና ቦንቻያኣ ማሄ።

41-42 «ሃኬ፥ ሜሌ ዓጪዳ ናንጋ ዓሲ ኔኤኮ ዼኤፑሞና
ኔዴሮምኔኤኒማዼዲቃሣዓኮባኮቢያዋይዚሃያጌኤዦ
ማኣሮይዳ ኔና ካኣሽካኒና ሺኢቃኒሙኬቴ፥

43 ዒዛኮ ሺኢጲፆ ዋይዜ፤ ኔኤኮ ዴራ፥ ዒስራዔኤሌ
ማዻ ጎይፆ ዓጮ ቢያይዳ ናንጋ ዴራ ኔና ዔሪ ኔኤም
ዓይሢንታንዳጉዲና ቦንቻንዳጉዲ ማሄ፤ ኔኤኒ ናንጋ፥
ጫሪንጮይዳ ዓኣዖ ዬያ ዓሢኮ ሺኢጲፆ ዋይዜ፤ ኔ
ማዻንዳጉዲ ሺኢቃ ባኮ ቢያ ዒዛም ኩንሤ፤ ያዺ
ማዓዛ ሃይ፥ ታኣኒ ማዤ ጌኤዦ ማኣራ ኔኤኒ ካኣሽኪንታ
ማኣሪታሢ ዬይ ዓሳ ዔራንዳኔ።

44 «ፔኤኮ ዔያታ ሞርኮ ዖላንዳጉዲ ኔኤኮ ዴሮ ኔ
ኬሳ ዎዶና ዓንኮ ቤስካኣ ዓኣዖ ሃያ ኔኤኒ ዶኦሬ ካታሞና
ታኣኒ ኔኤም ማዤ ጌኤዦ ማኣሮ ባንሢ ዓኣፖ ካሮ ሺርሺ
ሺኢቄቴ፥

45 ጫሪንጫ ዓኣዖ ሺኢጲፆ ዔያቶኮ ዋይዚ ዖሎና
ዔያቶ ባሺሴ።

46 «ዻቢንቱዋ ዓሲ ባኣሢሮ ኔኤኮ ዴራ ጎሜ ማዺ ኔና
ዖዪሴያ ማዔም ኔኤኒ ዻጋዺ ሞርካ ዔያቶ ባሻንዳጉዲ፥
ሃሣ ሜሌ ዓጪ ዲዒ ዔያቶ ዔኪ ዓኣዻንዳጉዲ ማሄ
ዎዶና ዬና ዓጫ ዎዚ ሃኬ ማዔቴያ፥

47ዲዒንቲ ዴንዲ ዔያታ ናንጋ ዬኖ ዓጬሎይዳ ዓኣዖ
‹ጎሜ ኑ ማዼኔ፤ ዻቤኔ፤ ዋይዚያ ኑ ዒፄኔ› ጌዒ ቡኡፂ
ዻቢንቶ ፔኤሲ ዔሬያ ማዔቴ፥

48 ዔያቶ ዲዒ ዔኪ ዴንዶና ሞርኮ ዓጫ ዓኣዖ ጉቤ
ዒናፓ ጎኑሞና ሃሣ ፒዙሞና፦ ‹ኑ ዻቤኔ› ጌይ ቡኡፂ ኔኤኒ
ኑኡኮቤርታኣዓዶንሢምዒንጌ፥ ሃኖ ዓጮንታ ኔኤኒዶኦሬ
ሃኖ ካታሞንታ ታኣኒያ ኔኤም ማዤ፥ ጌኤዦ ማኣሮ ባንሢ
ዓኣፖ ካሮ ሺርሺ ዔያታ ሺኢቄቴ፥

49 ኔኤኒ ናንጋ፥ ጫሪንጫ ዓኣዖ ሺኢጲፆ ዔያቶሲ
ዋይዚ ዔያቶም ዎጌ፤

50 ዔያቶኮ ጎሞና ኔና ዔያታ ዖዪሲ ማዼ ዋይዞ ዒፂፆ
ዓቶንጎጌዔ፤ዔያቶኮሞርካዔያቶሚጪንታዳጉዲማሄ፤

51ዔያታ ጊልፖ ታሞጉዲ ሚቻ፥ ጊብፄ ዓጫፓ ኔኤኒ
ኬሴ፥ ኔ ዴሮኬ።

52 «ዔያታ ኔና ዔኤላ ዎዶና ቢያ ኔ ዔያቶም
ዋይዛንዳጉዲ ኔ ዓይላሢና ኔ ዴሮና ሺኢቃ ሺኢጲፆ ኔ
ዓኣፓ ዛጋያ ማዖንጎ።

8:25 1ካኣቶ. ማ 2፡4። 8:27 2ፆኦሲ. ዓሃኬ 2፡6። 8:29 ላሚ. ዎማ 12፡11።



1 ካኣቶ ማፃኣፖ 8:53 282 1 ካኣቶ ማፃኣፖ 9:12

53 ናንጊና ናንጋ ጎዳ ማዔ ፆኦዛሢዮ! ኑኡኮ ቤርታኣ
ዓዶንሢ ጊብፄ ዓጫፓ ኔ ኬሴ ዎዶና ዓጮ ዴሮ ቢያሢፓ
ዒስራዔኤሌ ኔ ዴሬ ማሂ ኔ ዶኦሬያ ማዔሢ ኔ ዓይላሢ
ሙሴ ዛሎና ኔ ኬኤዜኔ።»

ሺኢጲፆኮ ጋፒንፃ ሴሎሞኔ ጌዔ ባኮ
54 ሴሎሞኔ ሺኢቂ ጋፔስካፓ ኩጮ ሌካ ዔቂሲ ዓኣ

ጎይሣ ዓኣዖ ናንጊና ናንጋ ጎዳም ዒንጎ ባኮ ዒንጎ ቤዞኮ
ቤርታ ጉምዓቲ ዓኣስካፓ ዔቄኔ።

55ዒማና ዒዚ ዑኡዞ ዼጊዲ ዒኢካ ቡኪንቲ ዓኣ ዴሮ
ቢያሢም ፆኦሲፓ ዓንጆሙካንዳጉዲሂዚጌዒሺኢቄኔ፦

56 «ሃጊ ማዓንዳ ዎዞ ዒንጌ ጎይፆና ፔኤኮ ዴሮም
ኮሹሞ ዒንጌ ናንጊና ናንጋ ጎዳሢ ጋላቲንቶም፤ ዒዛኮ
ዓይላሢ፥ሙሴዛሎናዒኬኤዜ ‹ሃጊማዓንዳኔ›ጌይንቴ
ኮዦ ባካፓ ፔቴታዖ ዓቴ ባኣዚ ባኣሴ።

57 ናንጊና ናንጋ ጎዳ ማዔ ኑ ፆኦዛሢ ኑኡኮ ቤርታኣ
ዓዶንሢና ዎላ ማዔሢጉዲ ኑኡና ዎላኣ ማዖንጎ፤ ዓይጎ
ዎዴናኣ ማዖም ኑና ሃሾፓ፥ ኬኤሮፓ፤

58 ኑኡኮ ቤርታኣ ዓዶንሢም ዒዚ ዓይሤ ዓይሢፆንታ
ዳምቦንታ ዎጎንታ ካፒ ዒዚ ናሽካ ጎይፆ ኑ ናንጋዳጉዲ
ዒዛም ዓይሢንታያ ዒ ማሆንጎ።

59 ታና ዒዛኮ ዓይላሢና ዒዛኮ ዴሮ ዒስራዔኤሌናም
ቢያ ኬሊ ኮይሳ ባካ ጊኢጋንዳጉዲ ሃንሢ፥ ታኣኒ ናንጊና
ናንጋ ጎዳ ሺኢቄ ባኮንሢ ሮኦሮና ዋኣንቶና ቢያ ናንጊና
ናንጋ ጎዳ ማዔ ፆኦዛሢ ቤርቶ ሺኢካያ ማዖንጎ።

60 ያዺ ማዓዛ ዓጮ ዴራ ቢያ ናንጊና ናንጋ ጎዳ
ሌሊ ፆኦሲ ማዔሢና ዒዛይዳፓ ዓቴምሜሌ ፆኦሲባኣሢ
ዔራንዳኔ፤

61ዒንሢ ዒዛ ዴሮ ማዔ ዓሳ ሃሢ ዒንሢ ማዻ ጎይፆ
ዒዛኮ ዎጎና ዓይሢፆና ካፒ ናንጊና ናንጋ ጎዳ ማዔ ኑ
ፆኦዛሢም ጉሙርቂንታያ ማዑዋቴ።»

ጌኤዦማኣራ ማዾ ዓርቃኒ ኩንሢንቴ ዳምቦ
(2ፆኦሲ. ዓሃኬ 7፡4-10)

62 ዬካፓ ካኣቲ፥ ሴሎሞኔ ዒዛና ዎላ ዓኣ ዴሮና ቢያ
ናንጊና ናንጋ ጎዳም ዒንጎ ቆልሞ ሹኪ ሺኢሼኔ፤

63 ሴሎሞኔ ዒማና ላማታሚ ላምዖ ሺያ ባይና ፔቴ
ፄኤታና ላማታሚ ሺያ ማራይ ፔቱሞና ዒንጎ ዒንጊሢ
ማሂ ሺኢሼኔ፤ ዬያይዲ ካኣቲ ሴሎሞኔና ዒስራዔኤሌ
ዴሮ ቢያሢና ጌኤዦ ማኣሮ ናንጊና ናንጋ ጎዳም ዱማዼያ
ማሄኔ።

64 ዬያጉዲ ሃሣ ዬኖ ኬሎ ጌኤዦ ማኣሮኮ ቤርቶ
ዛላ ዓሳ ቡካ ቤዞኮ ሳዛ ዓኣ ቤዞ ናንጊና ናንጋ ጎዳም
ዱማዼያ ዒዚ ማሄኔ፤ ሄሊሳዖ ሃሣ ጉቤሚቺ ዒንጊፆንታ
ሃኣኮ ዒንጊፆንታ ፔቱሞና ዒንጎ ዒንጊፆንታ ቆልሞኮዋ
ማሎ ጉቤ ናንጊና ናንጋ ጎዳም ሺኢሺ ዒንጌኔ፤ ዬያ
ዒዚ ማዼሢ፦ ሞኦኖ ዓንጎና ኮሾና ፆኦሲም ዒንጎ ባኮ
ዒንጎ ቤዞይዳ ዬይ ቢያ ሚቺንታኒና ዒንጊንታንዳጉዲ
ዳንዳዑዋኣሢሮኬ።

65 ዒኢካ ጌኤዦ ማኣሮይዳ ሴሎሞኔና ዒስራዔኤሌ
ዴሮ ቢያሢና ላንካይ ኬሊ ጉቤ ዉልሾ ዴማ ዴዒ ቦንቾ
ኬሎቦንቺዴዔኔ፤ኬዶዛሎናሃማቴባንሢዴንዳጎይፃፓ
ዓርቃዖ ዴንዲዾኦሎዛሎጊብፄ ዓጮዛጶ ሄላንዳኣና ዓኣ
ዓጫፓሙኬ ዴሮኮ ሚርጉማ ሃማዼኬ ጌይንቱዋያኬ፤

66 ሳላሳ ኬሎና ዓሳ ፔ ቤዞ ቤዞ ዴንዳንዳጉዲ ዴሮ
ቢያ ሴሎሞኔ ዳኬኔ፤ ዒማና ዴራ ቢያ ዒዛ ዓንጄኔ፤

ሃሣ ናንጊና ናንጋ ጎዳ ፔ ዓይላሢ ዳውቴና ዒዛ ዴሮ
ዒስራዔኤሌ ዓሶናምማዼ ኮዦ ባኮና ቢያ ዎዛዺ ዎዛዺ
ፔ ማኣሪ ማኣሪ ዓሳ ዴንዴኔ።

9
ናንጊና ናንጋ ጎዳ ሴሎሞኔም ላሚ ጴዼሢ
(2ፆኦሲ. ዓሃኬ 7፡11-22)

1 ካኣቲ፥ ሴሎሞኔ ጌኤዦ ማኣሮንታ ዒዛኮ ካኣቱሞ
ማኣሮንታ፤ ዬያጉዲ ዒ ማዻኒ ማሌ ባኮ ቢያ ማዺ
ጋፒሴስካፓ፥

2 ናንጊና ናንጋ ጎዳ ቤርታ ዒዛም ጌባዖኦኔይዳ ጴዼ
ጎይፆ ሃሣ ላሚ ጴዼኔ።

3 ዒማና ናንጊና ናንጋ ጎዳ ዒዛም፦ «ኔ ታና ሺኢቄ
ባኮና ዖኦጬ ባኮ ታኣኒ ዋይዜኔ፤ ታኣኒ ናንጊና ዒኢካ
ካኣሽኪንታንዳጉዲ ኔኤኒ ማዤ፥ ጌኤዦ ማኣሮ ታኣም
ታኣኒዱማሴኔ፤ ቢያ ዎዴ ዬያማኣሮ ዛጊ ታኣኒ ካፓንዳኔ።

4 ጋዓንቴ ኔኤኒ ኔ ዓዴ፥ ዳውቴ ማዼ ጎይፆ ፒዙሞና
ጉሙርቂንቲሢናታኣምማዼቴ፥ ታኣኮዎጎናዳምቦና ኔኤኒ
ካፔቴ፤ ሃሣ ታኣኒ ኔና ዓይሤ ባኮዋ ቢያ ኔኤኒ ማዺ
ኩንሤቴ፥

5 ኔ ዓዶ ዳውቴም ታኣኒ ‹ኔ ዜርፃፓ ዒስራዔኤሌይዳ
ካኣታዻንዳ ናይ ታኣኒ ባይዛዓኬ› ጌዒዒንጌ ሃጊማዓንዳ
ዎዞ ቃኣሎ ካፒ፥ ዒስራዔኤሌይዳ ኔኤኮ ካኣቱማ ዶዲ
ናንጋንዳጉዲ ታ ማሃንዳኔ።

6 ጋዓንቴ ኔናኣ ማዖም ኔኤኮ ዜርፃ ታ ዓይሢፆንታ
ዳምቦንታ ካፖ ዒፂ ሜሌ ፆኦሲ ካኣሽኬቴ፥

7ታኣኮ ዴሮዒስራዔኤሌ ታኣኒ ዔያቶምዒንጌ ዓጫፓ
ዳውሲ ባይዛንዳኔ፤ ታና ዔያታ ካኣሽካንዳጉዲ ታኣም
ታኣኒ ዱማሴ ጌኤዦ ማኣሮ ታ ሃሻንዳኔ፤ ዬያሮ ዓጮ
ቢያይዳ ናንጋ ዴራ ቢያ ዒስራዔኤሌ ዓሶ ሃይሶ ኬኤዚ
ኬኤዚሚኢጪ ዓማላንዳኔ።

8 ዼኤፒ ማዒ ጴዼ ጌኤዦ ማኣራ ሻሂንቲ፥ ሻሆናሢ
ኩሎናቤሲማዓንዳኔ፤ዬይናዓኣዻዓሳቢያዬያዴንቃዖ፦
‹ናንጊና ናንጋ ጎዳ ሃያ ዓጮና ሃያ ጌኤዦ ማኣሮና ዓይጎሮ
ሃያይዴይ› ጋዓንዳኔ።

9 ዬያ ጌዒጋፓ ጊንሣ፦ ‹ዒስራዔኤሌ ዴራ ዔያቶኮ
ቤርታኣ ዓዶንሢ ጊብፄ ዓጫፓ ዔኪ ኬሴ፥ ናንጊና ናንጋ
ጎዳ ማዔ ዔያቶኮ ፆኦዛሢ ሃሼሢሮኬ፤ ዬያ ሌሊቱዋንቴ
ናንጊና ናንጋ ጎዳምዔያታ ጉሙርቂንታያማዒ ናንጋ ናንጎ
ሃሺ ሜሌ ፆኦዞ ዚጊ ካኣሽኬኔ፤ ናንጊና ናንጋ ጎዳ ሃያ
ባይሲንቶ ዔያቶይዳ ዔኪ ሙኬሢ ዬያሮኬ› ጋዓንዳኔ»
ጌዔኔ።

ሴሌሞኔ ኪራሜምዒንጌ ባኮ
(2ፆኦሲ. ዓሃኬ 8፡1-2)

10 ሴሎሞኔ ጌኤዦ ማኣሮና ዒዛኮ ካኣቱሞ ማኣሮና
ላማታሚ ሌዔናኬ ማዢ ጋፒሴሢ፤

11 ፂሮሴ ካኣቲ፥ ኪራሜ ዬያ ቢያ ዒ ማዤ ማኣሮኮ
ሴሎሞኔም ኮይሳ ሊባኖኦሴ ሚፆንታ ዚቢቆንታ ሃሣ
ሚርጌዎርቄያዒንጌኔ፤ ዬይማዻቢያ ጋፔስካፓሴሎሞኔ
ጌሊላ ዓጮይዳ ዓኣ ላማታሚ ዻካ ዻካ ካታማስኬንሢ
ኪራሜምዒንጌኔ፤

12 ኪራሜ ዒማና ዴንዲ ካታሞንሢ ዛጌኔ፤ ጋዓንቴ
ዒዛ ዬይ ዎዛሲባኣሴ፤

8:56 ላሚ. ዎማ 12፡10፤ ዒያ. 21፡44-45። 9:2 1ካኣቶ. ማ 3፡5፤ 2ፆኦሲ. ዓሃኬ 1፡7። 9:5 1ካኣቶ. ማ 2፡4። 9:8 2ካኣቶ. ማ 25፡9፤
2ፆኦሲ. ዓሃኬ 36፡19። * 9:13 ካቡሌ ጌይፃ፦ ዔብሬ ዓሶሙኡቺና «ፓሡዋ ባኣዚ» ጌይሢኬ።



1 ካኣቶ ማፃኣፖ 9:13 283 1 ካኣቶ ማፃኣፖ 10:12

13 ዬያሮ ዒዚ ሴሎሞኔ ኮራ፦ «ታ ዒሻሦ! ኔ ታኣም
ዒንጌ ካታማ ዬይ ዓይጎ ካታማዳይ?» ጌዔኔ፤ ሃኖ ሄላኒ
ዬና ቤዛ «ካቡሌ»* ጌይንታኔ፤

14 ኪራሜ ሴሎሞኔም ቤርታ ዳኬ ዎርቃ ዖይዶ ሺያ
ኪሎ ጊራኣሜማዓያኬ።

ሴሎሞኔ ማዼ ዱማዱማማዾ
(2ፆኦሲ. ዓሃኬ 8፡3-18)

15 ጌኤዦ ማኣሮንታ ዒዛኮ ካኣቱሞ ማኣሮንታ
ዬሩሳላሜ ካታሞኮ ዙሎ ኬኤሎ ዲፆ ማዤ ዓሲንታ
ካታሜሎኮ ዓባ ኬስካ ባንፃ ዓኣ ሚሎ ጌይንታ
ዶኦጫዻ ቤዞ ሲንሢ ኮሼያ፥ ዎልቄና ዓይሢ ማዾ ማዺሾ
ዓሲ ሴሎሞኔኮ ዓኣኔ፤ ዬያ ዓሶና ሃሣ ዒዚ ሃፆሬንታ
ሜጌዶኔንታ ጌዜሬ ጌይንታ ካታማኣ ማዢሴኔ።

16 ዬያኮ ቤርታ ጌዜሬ ካታሞይዳ ጊብፄ ካኣቲ ዖልዚ
ቡሊ ዒኢካ ናንጋ ካኣናኔ ዓሶ ዎዺ፥ ካታሜሎዋ ታሚና
ሚቺ ፔ ዓጪ ማሂ ዔኬያኬ፤ ዬካፓ ዒዚ ፔኤኮ ናዎ
ሴሎሞኔም ዒንጋኣና ጌዜሬ ካታሞ ዒዞም ዒንጌኔ፤

17 ሴሎሞኔ ጌዜሬ ካታሞንታ ዾኦሎ ዛላ ዓኣ
ቤትሆሬንታ ጊንሣ ማዢሲሴኔ፤

18 ሃሣ ባዕላቴንታ ዪሁዳኮ ዓሲ ናንጉዋ ዳውሎይዳ
ዓኣ ታማሬ ጌይንታ ካታሞንሢንታ ላሚማዢሲሴኔ፤

19 ዬያይዲ ዒዚ ዬሩሳላሜይዳ፥ ሊባኖኦሴይዳ፤ ሃሣ
ዒዛ ዓጪ ማዔ ዱማ ዱማ ዓጮይዳ ዒዚ ማዣኒ ኮዔ
ካታማ፦ሙዖ ባኣዚ ጌሦያ፥ ፓራሢንታ ሳርጌሎ ዖይቶንታ
ጌሢንታያ ማሂ ማዤኔ።

20-21 ዎልቄና ዓይሢንቲ ሴሎሞኔም ማዾ ማዻ ዓሳ
ዒስራዔኤሌ ዓሳ ዔያቶ ዓጮ ፔ ዓጪ ማሂ ዔኬ
ዎዶና ዎዹዋዖ ሃሼ ካኣናኔ ዓሶ ዜርፆኬ፤ ዬና ዜርፃ
ሃኖ ሄላንዳኣና ዓይሌ ማዒ ማዻያ ዓሞራ ዓሶንታ ሂኢታ
ዓሶንታ ፔርዜ ዓሶንታ ሂዋዌ ዓሶንታ ዒያቡሳ ዓሶንታኬ።

22 ሴሎሞኔ ዒስራዔኤሌ ፃጳፓ ዖናኣ ካራሚ ማሂ
ማዺሺባኣሴ፤ ዔያታ፦ ቢታንቶ ዓኣ ዓሲ፥ ፖኦሊሴ፥
ፖኦሊሶኮ ሱኡጌ፥ ዖሎ ዓሶ ዓይሣያ፥ ሳርጌሎ ዖይቶ ዒሻ
ዓሶ ቢያሢኮ ሱኡጌ፤ ሃሣ ፓራሢና ዖላ ዓሶ ማዒማዻኔ።

23 ሴሎሞኔ ማዤ ማኣሮ ማዣንዳጉዲ ዓይሢንቴ
ዓሶኮሱኡጌማዒማዺሻንዳጉዲዶኦሪንቴ ዶንጎ ፄኤታና
ዶንጊታሚ ዓሲ ዓኣኔ።

24 ጊብፄ ካኣቲ ናዎ ማዔ፥ ሴሎሞኔኮ ማቻ ዳውቴ
ካታማፓ ዒዚ ፔኤሮ ዒዞም ማዢሴ ካኣቱሞ ማኣሮ
ዴንዴስካፓ ካታሜሎኮ ዓባ ኬስካ ዛሎይዳ ዓኣ፥
ዶኦጫዻ ቤዛ ሲንሢንቲ ጊኢጋንዳጉዲ ሴሎሞኔ ዓሶ
ዓይሢማዺሼኔ።

25 ሴሎሞኔ ናንጊና ናንጋ ጎዳም ማዢሴ፥ ዒንጎ ባኮ
ዒንጎቤዞይዳሚቺዒንጎዒንጊፆና ፔቱሞናዒንጎዒንጊፆ
ሌዔይዳ ሃይሢማይንቲ ሺኢሻኔ፤ ዬያና ዎላ ናንጊና ናንጋ
ጎዳምዑንጄያጩቢሻኔ፤ ዬያይዲሴሎሞኔጌኤዦማኣሮ
ማዢፆ ማዾ ማዺ ጋፒሴኔ።

26 ዬያጉዲ ሃሣ ካኣቲ፥ ሴሎሞኔ ዔዶኦሜ ዓጮይዳ
ዞቄ ባዞ † ኮይላ ዓኣ ዔላቴ ኮራ ዓኣ ዔፂዮንጋብሬይዳ
ዋኣሢ ካኣሚሌ ኮሼኔ።

27ካኣቲኪራሜሴሎሞኔዓሶናዎላዬኖይዳማዻንዳ፥
ዋኣሢ ካኣሚሌይዳ ማዺዔሬ ዓሲ ዳኬኔ፤

28 ዬያታ ዋኣፆ ካኣሚሎ ቶጊ ዖፔሬ ዓጮ ዴንዴስካፓ
ማዒ ካኣቲ፥ ሴሎሞኔ ኮራ ሙካዖ ታጶ ዖይዶ ሺያ ኪሎ
ጊራኣሜፓ ዑሣማዓ ዎርቄ ዔኪ ዒዛምሙኬኔ።

10
ሳኣባ ዓጮ ካኣቴላ ሴሎሞኔ ዛጋኒ ዬሩሳላሜ

ሙኬሢ
(2ፆኦሲ. ዓሃኬ 9፡1-12)

1 ሳኣባ ዓጮ ካኣቴላ ሴሎሞኔም ናንጊና ናንጋ ጎዳ
ዒንጌ፥ ዲቃሢ ሄርሺሳ ዔራቶ ዛሎ ኬኤዚንታ ሃይሶ ቢያ
ዋይዜኔ፤ ዬያሮ ዒዛ ሚርጌና ሜታሳ ዖኦጪሢ ዖኦጪ ዒ
ዎዚ ጌዒማሃቴያ ዋይዛኒ ዬሩሳላሜሙኬኔ።

2ዒማና ዒዛ ዒዞኮ ዶንዞ ማዓ ዺቢ ዓሲ ፔኤና ዎላ
ዔኪ ጋኣሎና ሳውቃ ቲሺ ጫኣኒ፤ ሃሣ ሚርጌና ሚዛጳ
ሹቺንታ ዎርቄያ ዔኪሙኬኔ፤ ሴሎሞኔና ዒዛ ካኣማዖ ፔ
ዒኖና ዖኦጫኒ ማሌ ባኮ ቢያ ዖኦጬኔ፤

3ዒዚያዒዛዖኦጬባኮቢያማሂኬኤዜኔ፤ዒዞምዒ
ቡሊኬኤዛኒ ባሼያና ዔርቶ ዒፂ ዓኣሺንቲ ዓቴ ዖኦጪሢ
ፔቴታዖ ባኣሴ።

4 ሳኣባ ዓጮ ካኣቴላ ዔራቶና ሴሎሞኔ ጌስታ ጌኤዞ
ዋይዜኔ፤ ሃሣዒዚማዤ፥ዒዛኮካኣቱሞማኣሮዋዛጌኔ፤

5 ጊንሣ ሃሣ ሴሎሞኔ ሙዓንዳጉዲ ካሢንቲ ሺኢካ
ሙዖና ዒዚ ቢታንቶ ዒንጌ ዓሳ ናንጋ ቤዞና ዒዛኮ
ካኣቱሞ ማኣራ ማዻ ዓሳ ፔ ማዾ ማዾ ዓርቂ ማዻ ጎይፆና
ዬያ ማዾሮ ጋዓዖ ዔያታ ማኣዓ ማኣዓሢና ዓሶም ካሦ
ሺኢሺ ሙኡዛ ዓሶንታ ጌኤዦ ማኣሮይዳ ፆኦሲም ዒንጎ
ባኮዋ ቢያ ዛጌኔ፤ ዬያ ዒዛ ዛጋኣና ዒዛ ዎንዴ ማሌሢፓ
ዑሣ ዓኣዼ ዲቃሢ ዒዞ ሄርሺሴኔ።

6 ዬካፓ ዒዛ ካኣቲ፥ ሴሎሞኔ ኮራ፦ «ኔ ማዼ ባኮና ኔ
ዔራቶኮዼኤፑሞታዓጫዓኣዖታኣኒዋይዜሢቢያጎኔኬ!

7 ጋዓንቴ ሃይካ ሙኪ ታኣኒ ታ ዓኣፒና ዛጋንዳያ
ሄላንዳኣና ዬያ ኬኤዚንቴ ባኮ ጎኔኬ ታ ጌይባኣሴ፤
ዋዮና ታኣኒ ዋይዜሢ ዓኣፖና ታኣኒ ዛጌሢኮ ሄካሢታዖ
ማዒባኣሴ፤ ጎኔ ኔኤኮ ዔራቶና ዖርጎቹሞና ታ ዓጫ ዓኣዖ
ታኣኒ ዋይዜስካፓ ዑሣ ዓኣዼ ባሼኬ።

8 ኔ ቤርቶ ቢያ ዎዴሙኪሙኪ ኔኤኒ ኔ ዔራቶና ጌስታ
ጌኤዞ ዋይዛ ዓሶና ኔኤኮ ዶንዞና ዎዚ ባሊቲና ዓኣያዳይ!

9 ናንጊና ናንጋ ጎዳ ማዔ ኔኤኮ ፆኦዛሢ ጋላቲንቶም!
ዒዚ ኔና ዶኦሪ ዒስራዔኤሌኮ ካኣቲ ማሂፆና ኔኤና ዒ
ዎዛዼሢ ፔጋሲ ዻዌኔ፤ ሃሣ ዒዚዒስራዔኤሌ ዓሶ ናሽካ
ናሹማ ናንጊና ጋፑዋያ ማዔሢሮ ፂሉሞና ፒዜ ዎጊሢና
ባይቁዋዖ ናንጋንዳጉዲ ዒስራዔኤሌኮ ኔና ዒ ካኣቲ ማሂ
ዶኦሬኔ» ጌዔኔ።

10 ዒማና ዒዛ ዒንጋኒ ዔኪ ሙኬ ባኮ ቢያ ካኣቲ፥
ሴሎሞኔም ዒንጌኔ፤ ዒዛ ዒንጌ ባካ፦ ዖይዶ ሺያ ኪሎፓ
ባሻ ዎርቄ፥ ሚርጌ ዺቢ ሳውቃ ቲሺና ሚዛጲ ሹቺናኬ፤
ዒዛ ሴሎሞኔም ዒንጌ ሳውቃ ቲዦ ሚርጉማፓ ባሻያ
ማዔ ሳውቃ ቲሺ ዬካፓ ጊንፃ ዒዛም ዔኪ ሙኪንቲ
ቤቂባኣሴ።

11 ዖፔሬ ዓጫፓ ሴሎሞኔም ዎርቆ ዔኪ ሙኬ፥
ኪራሜኮ ዋኣፆ ካኣሚላ ዒኢካፓ ዺቢ ዚቢቂና *ሚዛጶ
ሾጮና ዔኪ ዬዔኔ።

12 ሴሎሞኔ ዬያ ዚቢቆ ሚፆና ጌኤዦ ማኣሮንታ
ዒዛኮካኣቱሞማኣሮንታኮ ኮጮ፥ ፆኦሲ ቦንቾምዓይናዻ

9:25ኬሲ. ማፃ 23፡17፤ 34፡23፤ ላሚ. ዎማ 16፡16። † 9:26 ዞቄ ባዞ ጋዓዛ፦ ዞቄ ባዞኮ ኬዶ ዛሎና ዓባ ኬስካ ባንፆ ማዓዛ «ዓቃባ» ጌይንታያ ባዞ
ሳዞ ጌሌ ዓጪኬ። 10:10ማቲ. 12፡42፤ ሉቃ. 11፡31። * 10:11ዚቢቂ ጋዓዞ፦ ፔቴ ፔቴ ማፃኣፓ «ሳንዴሌሚሢ» ጋዓኔ።



1 ካኣቶ ማፃኣፖ 10:13 284 1 ካኣቶ ማፃኣፖ 11:13

ናኣቶኮ ጎኦሎንታ ፔቴ ሻሺና ዋርቆ ጎኦሎዋ ኮሼኔ፤ ዬይ
ዚቢቆ ሚፃ ዒስራዔኤሌ ዓጪ ዔኪ ሙኪ ጌልዞና
ዚቢቆፓ ቢያ ባሼኬ፤ ዬማፓ ዬያጉዴ ዚቢቂ ፔቴታዖ
ጴዺቤቂባኣሴ።

13ካኣቲ፥ ሴሎሞኔ ዒንጋ ዒንጊፆይዳ ቃሲ ሳኣባ ዓጮ
ካኣቴላ ዖኦጬባኮቢያዒዚዒዞምዒንጌኔ፤ ዬካፓዒዛ
ፔ ዓሶና ዎላ ፔ ዓጮማዒ ዴንዴኔ።

ካኣቲ ሴሎሞኔኮ ቆሎሚርጉሞ
(2ፆኦሲ. ዓሃኬ 9፡13-29)

14ካኣቲ፥ሴሎሞኔሌዓሌዓላማታሚሃይሦሺያኪሎ
ማዓ ዎርቄ ዔካኔ፤

15 ዬይ ዎርቃ ኮርሞ ኮርማ ዓሳ ዒዛም ጪጋሢንታ
ኮርማዖ ዒ ሾይዢዴንቃሢንታ፤ ዬያጉዲ ሃሣ ዓሬቦ ዓጮ
ካኣቶንታ ዒስራዔኤሌኮ ዱማ ዱማ ፓቆና ዓጮ ዎይሣ
ዓሳ ጊኢራ ጌዒጪጋሢንታ ቃሱዎንቴኬ።

16 ሴሎሞኔ ላምዖ ፄኤታ ዼኤፒ ዼኤፒ ጊቲማ ኮሺሲ
ዬያ ጊቲሞ ፔቴ ፔቴሢኮ ዑፆ ላንካይ ኪሎ ማዓ ዎርቄና
ጳርቂ ኮሼኔ።

17 ዬያጉዲ ሃሣ ሃይሦ ፄኤታ ዻካ ዻካ ጊቲማ ኮሺሲ
ፔቴ ፔቴ ጊቲሞኮ ዑፆ ላምዖ ኪሎ ማዓ ዎርቄና ጳርቂ
ኮሼኔ፤ ዬያቶ ቢያ «ሊባኖኦሴ ዴኤሎ» ጌይንቴ፥ ዳልጎ
ማኣራ ጌሤኔ።

18 ሃሣ ዒዚ ዳርሲ ዓቺና ፔቴ ዼኤፒ ካኣታ ዴዓ ዖይታ
ኮሺ ጌኤሺ ዎርቄና ዑፆ ጳርቂ ሚዛጲሴኔ፤

19ዬያካኣቱሞዖይታኬስኪዴዓኒጌዴጉዲያላሆጊዒ
ኬስኮባኣዚዓኣኔ፤ ዬያ ካኣታዴዓ ዖይቶኮጊንፆ ዛሎቶካ
ጉኡሪ ማሆናያኬ፤ ዖይቶኮ ሚዛቆና ሻውሎ ዛሎናይዳ
ኩቺ ጌሦ ባኣዚ ዓኣኔ፤ ኩጮ ጌሦሢኮ ኮይላ ኮይላ ፔቴ
ፔቴ ዞቢ ማሊሲማዦና ባኣዚ ዔቂ ዓኣኔ።

20ፔቴ ፔቴ ጊዒኬስኮ ባኮኮ ላምዖ ዛሎይዳ ፔቴ ፔቴ
ዞቢ ማሊሲ ማዦና ዎሊ ዑፃ ታጶ ላምዖ ዞቢ ዔቂ ዓኣኔ።
ካኣቲ ዴዓ ዖይታ ዬያጉዴይ ሜሌ ዓይጎ ዓጪዳኣ ባኣሴ።

21 ሴሎሞኔ ዎዶና ቢራ ዓንጊ ፓሡዋያ ማዒ
ዛጊንታሢሮዒዚዑዦዑሽካ ዓንጋ ቢያ፤ ሃሣ «ሊባኖኦሴ
ዴኤሎ» ጌይንታ ዳልጎ ማኣሮይዳ ዓኣ ሜሃ ቢያ
ኮሺንቴሢ ጌኤሺ ዎርቄናኬ፥ ቢራ ዓንጊናቱዋሴ፤

22 ኪራሜኮ ዋኣፆ ካኣሚሎና ዎላ ዼኤፖ ዋኣፆ
ዑፃ ሃንቲ ቴርሴሴ ዴንዳ ዋኣሢ ካኣሚሌ ሴሎሞኔኮ
ዓኣኔ፤ ዬያታ ዋኣፆ ካኣሚላ ሃይሦ ሌዔይዳ ፔቴና ዴንዲ
ዎርቄንታ ቢራ ዓንጊንታ ዳርሲ ዓቺንታ ቃኣራንታ ቲኢኪያ
ዔኪ ዔኪሙካኔ።

23 ካኣቲ፥ ሴሎሞኔ ሳዖይዳ ዓኣ ካኣቶፓ ቢያ ባሼ
ዖርጎቺ ሃሣ ዔራ ዓሲኬ፤

24 ዓጮ ቢያይዳ ዓኣ ዓሳ ቢያ ፆኦሲ ዒዛም ዒንጌ
ዔራቶና ዒ ጌስታ ጌኤዞ ዋይዛኒ ዒዛ ኮይላ ሙካኒ
ኮዓኔ፤

25 ዒዛ ባንሢ ሙካ ዓሳ ቢያ፦ ቢራ ዓንጊ፥ ዎርቄ፥
ማኣዓ፥ ዖልዚ ዓንጋሞ፥ ሳውቃ ቲሺ ፓሮንታ ባቁሎንታ
ዒንጋኒ ዔኪሙካኔ፤ ዬያ ዓሳ ዔኪሙካሢሌዓ ሌዓኬ።

26 ሴሎሞኔ ዒዛኮ ሳርጌሎ ዖይቶና ፓራሢና ዔኪ
ሙኪ ቡኩሳዛ ፔቴ ሺያና ዖይዶ ፄኤታ ዖልዚ ዖላ ሳርጌላ
ዖይታና ታጶ ላምዖ ሺያ ፓሮና ማዔኔ፤ ዬያቶይዳፓ ዛሎ
ዒዚ ዒዛና ዎላ ዬሩሳላሜይዳ ዴዓንዳጉዲ ዛሎ ጊንሣ
ዱማዱማ ካታሞይዳ ፓቂንቲ ዴዓንዳጉዲ ጌሤኔ፤

27ዒዚካኣታዺዎይሤዎዶናሹዎቢራዬሩሳላሜይዳ
ቃንፆጉዲ፤ ሊባኖኦሴ ሚፆኮዋ ሚርጉማ ዪሁዳ ጌሜሮ
ዴማ ቢያ ቤዛ ባቃላ ሻኣቦጉዲማዔኔ፤

28 ሴሎሞኔ ፓራሢ ጊብፄና ቄዌናይዳፓ ዔኪ
ዬይሲሳኔ፤ ዬያ ፓራሢሚኢሼና ሻንቂ ዒዛም ቄዌፓ ዔኪ
ሙካሢዒዛኮ ኮርሞ ኮርማ ዓሶኬ።

29ዔያታ ሳርጌሎ ዖይቶ ጊብፄ ዓጫፓ ዔኪሙኡሳኔ፤
ዔያታ ፔቴ ፔቴ ሳርጌሎ ዖይቶኮ ላሆ ፄኤታ ሹቺ ቢራ፥
ፔቴ ፔቴ ፓራሢኮ ፄኤታና ዶንጊታሚ ሹቺ ቢራ ጪጊ
ሻንቃዖ ዬያ ዔኪ ሂኢታ ዓሶና ሶኦሪያ ዓሶናኮ ካኣቶም
ሻንቻኔ።

11
ሴሎሞኔ ፆኦሲም ጌኤታዼ ጌኤቱሞ

1 ሴሎሞኔ ሜሌ ዓጪ ዓሲ ማዔያ ሚርጌ ላኣሊ
ናሽኬኔ፤ ዬያሮ ዒዚ ጊብፄ ካኣቲ ናዎይዳ ሂታ ዓሶፓ፥
ሞዓኣቤ ዓሶፓ፥ ዓሞኦኔ ዓሶፓ፥ ዔዶኦሜ ዓሶና ሲዶና
ዓሶናፓ ሚርጌ ላኣሊ ዔኬኔ።

2ዬያቶሜሌዓጮላኣሎዒዚዔኬሢሃሣዒዚዔያቶ
ናሽኬሢ፦ «ዔያቶ ካኣዦዒንሢዔያታ ካኣሽኪሳንዳሢሮ
ሜሌ ዴሮፓ ላኣሊ ዔኪፖቴ» ጌዒ ናንጊና ናንጋ ጎዳ
ዒስራዔኤሌ ዓሶ ላኣጌሢ ዋይዞ ዒፂኬ።

3ሴሎሞኔካኣቶ ናይማዔያላንካይፄኤታላኣሊ፤ ሃሣ
ጊንፃኣ ማቾንሢ ማዓያ ሃይሦ ፄኤታ ላኣሊ ዔኬኔ፤ ዬያታ
ላኣላ ሴሎሞኔ ፆኦሲፓ ሃኪሴኔ፤

4 ዒዚ ጋርቻዛ ዬያታ ላኣላ ዒዛ ሜሌ ፆኦዞ
ካኣሽኪሴኔ፤ ዬያሮ ሴሎሞኔ ዒዛኮ ዓዶ ዳውቴጉዲ
ናንጊና ናንጋ ጎዳ ማዔ ዒዛኮ ፆኦዛሢም ጉሙርቂንታያ
ማዒባኣሴ።

5ዒዚዒማና ሲዶና ዓሶ ፆኦዜሎማዔ፥ ዓስታሮቴንታ
ሞሎኬ ጌይንታ ሻኣካያ ማዔ ዓሞኦኔ ዓሶ ፆኦዞ ዚጊ
ካኣሽኬኔ።

6 ዬያና ዒዚ ዻቢንቲ ናንጊና ናንጋ ጎዳ ዖዪሴኔ፤ ዒዚ
ፔኤኮ ዓዶ፥ ዳውቴጉዲ ፒዙሞና ናንጊና ናንጋ ጎዳ
ካኣሽካያ ማዒባኣሴ።

7 ዬሩሳላሜኮ ዓባ ኬስካ ዛሎይዳ ዹኮ ዑፃ ዓኣ፥
ሻኣካያ ማዔ፥ ኬሞሼ ጌይንታ ሞዓኣቤ ዓሶ ፆኦሲና
ሞሎኬ ጌይንታ ዓሞኦኔ ዓሶ ፆኦዞ ዚጊ ካኣሽኮ ቤሲ ዒ
ኮሼኔ።

8ዬያጉዲ ሃሣ ዒዚሜሌ ዓጫፓ ዔኬ ላኣላ ዔያቶኮ
ፆኦዞም ዑንጄጩቢሳንዳ ቤሲያ ጊኢጊሼኔ።

9-10 ናንጊና ናንጋ ጎዳ ማዔ ዒስራዔኤሌ ፆኦዛሢ
ላምዒ ማይንቲ ፔጋዺ ጴዺ ሴሎሞኔ ሜሌ ፆኦዞ
ካኣሽኩዋጉዲ ላኣጌያ ማዔቴያ ዒዚ ናንጊና ናንጋ
ጎዳም ዓይሢንቲባኣሴ፤ ዒዚ ናንጊና ናንጋ ጎዳም ዋይዞ
ዒፄሢሮ ናንጊና ናንጋ ጎዳ ዒዛይዳ ዻጋዼኔ፤

11 ዬያሮ ናንጊና ናንጋ ጎዳ፦ «ታኣና ዎላ ኔ ጫኣቄ
ጫኣቁሞ ዔሬዖ ሃሺ ታኣኮ ዓይሢፆዋ ኔ ኩንሢባኣሢሮ
ኔኤኮ ካኣቱሞ ኔኤፓ ታ ዔኪ ኔኤም ማዻ ዓሶኮ ፔቴያም
ታ ዒንጋንዳኔ።

12 ያዺ ማዔቴያ ኔ ዓዶ ዳውቴ ጋይቴ ጌዒ ዬያ ታ
ማዻንዳሢ ኔ ዎዶናቱዋንቴ ኔ ናዓ ካኣታዺ ዓኣንቴኬ፤

13 ሃሣ ኔኤኮ ናኣቶይዳፓ ካኣቱሞ ቢያ ታ ዔካዓኬ፤
ታ ዓይላሢ፥ ዳውቴና ታኣሮ ማዓንዳጉዲ ታኣኒ ዶኦሬ

10:26 1ካኣቶ. ማ 4፡26። 10:28 ላሚ. ዎማ 17፡16። 11:1 ላሚ. ዎማ 17፡17። 11:2ኬሲ. ማፃ 34፡16፤ ላሚ. ዎማ 7፡3-4።

ዬሩሳላሜካታሞናሮጌዒፔቴዜርሢታዒዛምሃሻንዳኔ»
ጌዔኔ።

ሴሎሞኔይዳ ሞርኬ ማዒ ዔቄ ዓሶ
14 ናንጊና ናንጋ ጎዳ ዔዶኦሜ ካኣቶ ማኣራፓ ማዔያ፥

ሃዳዴ ጌይንታስኬያ ሴሎሞኔይዳ ሞርኬ ማሂ ዔቂሴኔ፤
15ዳውቴካኣታዺዓኣዖዔዶኦሜዓሶ ዖላኣና ዳውቴኮ

ዖሎ ዓሶ ዓይሣሢ፥ ዒዮዓቤ ሃይቄ ዓሶ ዱኡካኒ ሙካዖ
ዔዶኦሜ ዓሶኮ ዓቲንቆ ቢያ ዎዺ ኩርሴኔ፤

16ዒዮዓቤንታ ዒስራዔኤሌ ዓሶኮ ሱኡጎንታ ዔዶኦሜ
ዓሶኮ ዓቲንቆ ኩርሲ ዎዻንዳያ ሄላንዳኣና ላሆ ዓጊኒ
ዒኢካ ዴዔኔ።

17 ሃዳዴና ሴሎሞኔኮ ዓዶም ማዾ ማዻ ዻካ ዔዶኦሜ
ዓሲ ጊብፄ ዓጮ ዓኣሺንቲ ዴንዲ ሃይባፓ ዓቴኔ፤ ሃዳዴ
ዒማና ዻካ ናይኬ፤

18 ዔያታ ሚዲያሜ ዓጫፓ ዔቂ ፓኣራኣኔ ዴንዴኔ፤
ዒኢካ ዻካ ዓሲ ዔያቶ ባኣኮ ጌሌኔ፤ ዬካፓ ዔያታ ጊብፄ
ዓጮ ዴንዲ ጊብፄ ካኣቲ ቤርቶ ሺኢኬኔ፤ ሃዳዴም ሳዓና
ዒዚ ናንጋንዳ ማኣሪና ሙዓንዳ ባኣዚያ ዒንጋንዳጉዲ
ካኣቲ ፔ ዓሶ ዓይሤኔ፤

19ካኣቲዒናፓሃዳዴ ናሽኬኔ፤ዒዚዒዛምፔኤኮማቾ
ፃፕኔሶኮ ጌሮ ዒንጌኔ፤

20ዒዛ ሃዳዴም ጌኑባቴ ጌይንታ ዓቲንቄ ናይ ሾዔኔ፤
ጌኤሻ ዬያ ናዓሢ ዔኪ ካኣቱሞ ማኣሮይዳ ዲቼኔ፤ ዬይ
ናዓሢ ካኣቲኮ ዓቲንቆ ናኣቶና ዎላ ናንጌኔ።

21 ሃዳዴ ጊብፄይዳ ዓኣዖ ካኣቲ ዳውቴንታ ዳውቴኮ
ፖኦሊሶ ዓይሣ፥ ዒዮዓቤንታ ሃይቄሢ ዋይዚ፦ «ታኣኒ ታ
ዓጮማዒዴንዳንዳጉዲታናዳኬ»ጌይካኣቲ ዖኦጬኔ።

22ካኣቲ ዒዛ ኮራ፦ «ዓይጋ ኔ ዴንዳኒ ጋዓይ? ኔ ዓጮ
ኔ ዴንዳኒ ኮዔሢ ዓይጌ ኔኤም ፓጬምዳይ?» ጌዔኔ።
ሃዳዴ ማሃዖ፦ «ፔቴታዖ ታኣም ፓጬ ባኣዚ ባኣሴ፤

ታኣኒ ሾይንቴ ዓጮ ዓኣዻኒ ኮኮዔኔ፥ ታና ዳኬቴራ»
ጌዔኔ።

23 ናንጊና ናንጋ ጎዳ ጊንሣ ሃሣ ሬዞኔ ጌይንታ ዔሊዓዳ
ናኣዚ ሴሎሞኔይዳሞርኬማሂ ዔቂሴኔ፤ ሬዞኔ ፆባ ዓጮ
ካኣቲ ማዔ፥ ዒዛ ዎይሣ፥ ሃዳድዔዜሬ ኮይላፓ ቤቲ
ዴንዲ፥

24ካይዚጌሌዺቢሱላኮሱኡጌማዒዓኣኔ፤ ዬይ ያዺ
ማዔሢ ዳውቴ ሃዳድዔዜሬ ዖሊ ባሺ ዒዛና ዎላ ማዒ
ዖላ ሶኦሪያ ዓሶዋ ቢያ ኩርሴሢኮ ጊንፃፓኬ፤ ሬዞኔ ዒማና
ፔ ዓሶ ዔኪ ዴማስቆይዳ ዴንዲዒኢካ ናንጋንቴ ዓሳ ዒዛ
ሶኦሪያ ዓጮይዳ ካኣታሤኔ፤

25 ሴሎሞኔ ካኣታዺ ናንጌ ዎዶና ቢያ ሃዳዴ ዖሊ
ሜታሳሢዓኣንቴሬዞኔዒስራዔኤሌዓሶኮሞርኬማዔኔ፤
ሬዞኔ ሶኦሪያ ፔ ዴማማሂ ዎይሤኔ፥ ዒስራዔኤሌ ዓሶኮዋ
ሞርኬ ማዒ ዴዔኔ።

ፆኦሲ ዒዮርቢዓሜ ካኣታሣንዳያ ማዒፆ ኬኤዜሢ
26 ሃሣ ሴሎሞኔም ዓይሢንቶ ዒፄ ዓሲ ዓኣኔ፤ ዬይ

ዓሢ ዔፕሬኤሜ ዓጮኮ ፄሬዳ ጌይንታ ቤዛ ሾይንቴያ፥
ናባፄ ናኣዚ፥ ዒዮርቢዓሜኬ፤ ሴሎሞኔ ቢታንቶ ዒንጌ
ዓሶፓ ዒዚ ፔቴሢኬ፤ ዒዛኮ ዒንዳ ፂሩዓ ጌይንታያ
ዜኤሪንዶ ማዔስኬኖኬ።

27ዒዮርቢዔሜ ሴሎሞኔም ዋይዞ ዒፄ ጎይፃ ያዺኬ፦
ዒማና ሴሎሞኔ ዬሩሳላሜኮ ዓባ ኬስካ ባንፆና ሚሎ
ጌይንታ፥ ዶኦጫዻቤዞሲንሢኮሺሲኮሺሲ፤ ሃሣዒዛኮ
ዓዶ፥ ዳውቴ ካታሞ ማዔ ዬሩሳላሜኮ ዙሎ ኬልቂ
ዲርቂሲ ዲርቂሲ ዓኣኔ።

28 ዒዮርቢዓሜ ማዾ ማዺሢኮ ዼኤፒ ዔራቶ ዓኣ
ዼጌኬ፤ሴሎሞኔዬይዼጌሢቤልፃዹዋዶዲዓሲማዔሢ

ዛጋዖ ሚናኣሴና ዔፕሬኤሜ ዜርፆ ዓጮይዳ ቢያ ዎልቄና
ማዺሾ ዓሶኮ ሱኡጌ ማሂ ዒዛ ዶኦሬኔ፤

29ፔቴኬሊዒዮርቢዓሜዬሩሳላሜፓፔኤሮዴንዳንቴ
ጎይፆይዳ ዓኪ ዓፒላ ማይንቲ፥ ሴኤሎፓ ሙኬ፥ ፆኦሲ
ማሊሢ ኬኤዛያ፥ ዓኪያ ጌይንታስኬይ ካታሞ ዙላ
ካኣሜኔ፤

30ዓኪያ ዒማና ማኣዒ ዓኣ፥ ዓኮ ዓፒሎ ፔ ዑፃፓ ዔኪ
ታጶ ላምዖ ቤሲ ቲቃዖ፥

31ዒዮርቢዓሜም፦ «ታጶ ቲቂፆንሢ ኔኤሮ ማሂ ዔኬ፤
ዓይጎሮ ጌዔቴ ናንጊና ናንጋ ጎዳ ማዔ ዒስራዔኤሌ
ፆኦዛሢ ‹ሴሎሞኔፓ ካኣቱሞ ታኣኒ ዔኪ ታጶዜርፆ ኔኤም
ዒንጋንዳኔ፤

32 ታ ዓይላሢ፥ ዳውቴና ሃንጎ ዒስራዔኤሌ ዓጫፓ
ታኣሮ ማሂ ታኣኒ ዶኦሬ ዬሩሳላሜ ካታሞናሮ ጌዒ
ሴሎሞኔም ፔቴ ዜርሢ ታ ሃሻንዳኔ።

33 ዬያ ታ ማዻሢ ሴሎሞኔ ታኣም ዋይዞ ዒፂ ሜሌ
ፆኦዞ ማዔ፥ ዓስታሮቴ ጌይንታ ሲዶና ዓሶ ፆኦዜሎ፤
ሃሣ ካሞሼ ጌይንታ ሞዓኣቤ ዓሶ ፆኦዞና ሞሎኬ
ጌይንታ፥ ዓሞኦኔ ዓሶ ፆኦዞ ካኣሽኬሢሮኬ፤ ሴሎሞኔ
ታኣም ዓይሢንቲባኣሴ፤ ዒዚ ዒዛኮ ዓዴ፥ ዳውቴ
ታኣም ዓይሢንቴ ጎይፆ ታኣኮ ዎጎና ዓይሢፆና ካፖ ዒፂ
ዻቢንቴኔ።

34 ያዺማዔቴያ ሴሎሞኔፓ ካኣቱሞ ቢያ ታ ዔካዓኬ፤
ሼምፔናዒዓኣንቴዒዛኮቢታንታዓኣያ ታማሃንዳኔ፤ ዬያ
ታ ማዻንዳሢ ታኣኮ ዎጎና ዓይሢፆና ካፔ፥ ታኣኒ ዶኦሬ፥ ታ
ዓይላሢ፥ ዳውቴሮ ጌይኬ።

35 ዬያሮ ካኣቱሞ ሴሎሞኔ ናኣዚፓ ታኣኒ ዔኪ ታጶ
ዜርፆ ኔኤም ዒንጋንዳኔ፤

36 ያዺ ማዔቴያ ታኣኒ ካኣሽኪንታንዳጉዲ፥ ታኣኒ
ዶኦሬ ዬሩሳላሜይዳ ታ ዓይላሢ ዳውቴኮ ፔቴ ዜርሢ
ዓኣያ ማዓንዳጉዲ ዒዛኮ ናኣዚም ፔቴ ዜርሢ ታ
ዒንጋንዳኔ፤

37 ዒዮርቢዓሜ! ታ ኔና ዒስራዔኤሌይዳ
ካኣታሣንዳኔ፤ ኔኤኒያ ናሽኬ ዓጮኮ ቢያ ሱኡጌ
ማዓንዳኔ፤

38 ታኣኮ ዓይላሢ ዳውቴ ማዼ ጎይፆ ጉቤ ዒናፓ ኔ
ዓይሢንቲታኣኮዎጎና ዓይሢፆናካፒዶዲኔ ናንጌቴ፤ ሃሣ
ፒዜማዔማዾ ኔማዼቴቢያ ዎዴ ታ ኔኤና ዎላማዓንዳኔ፤
ዒስራዔኤሌይዳኣታ ኔናካኣታሣንዳኔ፤ ዳውቴምታማዼ
ጎይፆ ኔ ዜርፆ ኔ ቤዛ ታኣኒ ካኣታሣንዳሢ ታ ኔኤም ጋፒ
ኬኤዛኔ።

39 ሴሎሞኔ ማዼ ጎሞሮ ዳውቴ ዜርፆ ሜቶይዳ ታ
ዓጋንዳኔ፤ ጋዓንቴ ታኣኒ ዔያቶ ሜታሴ ጎይሣ ናኣናና
ናንጋዓኬ› ጋዓኔ» ጌዔኔ።

40ዬያሮ ሴሎሞኔ ዒዮርቢዓሜ ዎዻኒ ሜሌኔ፤ ጋዓንቴ
ዒዮርቢዓሜጊብፄ ካኣቲሺሻቄ ኮይላቤቲዴንዲቶሌኔ፤
ሴሎሞኔ ሃይቃንዳያ ሄላንዳኣና ዒኢካ ዒ ዴዔኔ።

ሴሎሞኔኮ ሃይቦ
(2ፆኦሲ. ዓሃኬ 9፡29-31)

41 ሴሎሞኔ ሜሌ ማዼ ባካ ዓይጎዳይ ጌዔቴ፦ ዒዚ
ማዼ ባኮ ዛሎና ዒዛኮ ዔራቶ ዛሎ ሃይሳኣ ዒዛ
ማፃኣፖይዳ ፃኣፒንቴኔ።

42 ሴሎሞኔ ዬሩሳላሜይዳ ዴዒ ዒስራዔኤሌ ዓጮ
ጉቤይዳ ዖይዲታሚ ሌዔ ካኣታዼኔ፤

43 ዬካፓ ሴሎሞኔ ሃይቂ፥ ፔ ዓዶ ዳውቴ ካታሞይዳ
ዱኡቴም ዒዛኮ ናኣዚ ሮቢዓሜዒዛ ቤዛ ካኣታዼኔ።



1 ካኣቶ ማፃኣፖ 12:1 286 1 ካኣቶ ማፃኣፖ 12:32

12
ኬዶ ዛሎይዳ ናንጋ ዒስራዔኤሌዜርፆኮ ጌኤታዺፆ
(2ፆኦሲ. ዓሃኬ 10፡1-19)

1 ሮቢዓሜ ካኣታሣኒ ኮዓ፥ ኬዶ ዛሎይዳ ናንጋ፥
ዒስራዔኤሌ ዴራ ሴኬሜይዳ ቡኪንቲ ዒዛ ካፓሢሮ
ሮቢዓሜዒኢካ ዴንዴኔ።

2ካኣቲ፥ ሴሎሞኔሮ ፑኒ ጊብፄ ዓጮዴንዲዒኢካ ዓኣ
ናባፄ ናኣዚ ዒዮርቢዓሜ ዬያ ዋይዚ ማዒሙኬኔ፤

3 ዒማና ዒስራዔኤሌ ዓጮኮ ኬዶ ዛላ ናንጋ ፃጳ
ኪኢታ ዳኪ ዒዛ ዔኤሊሲ ዒዛና ዎላ ሮቢዓሜ ኮይላ
ሙካዖ፦

4 «ኔ ዓዴ፥ ሴሎሞኔ ኑና ሄርቂ ዎይሢ ሜታሴኔ፤ ሃሢ
ኔኤኒ ዬያ ኑም ሼሌዒሲ ናንጎ ኑኡኮ ኔ ጊኢጊሼቴ ኔኤም ኑ
ዎርቃንዳኔ» ጌዔኔ።

5 ሮቢዓሜ ዔያቶም፦ «ሃሢ ዴንዲጋፓ ሃይሣሳ ኬሎና
ማዒሙኩዋቴ» ጋዓዛ፥ ዴራ ዴንዴኔ።

6 ዬካፓ ሮቢዓሜ ዒዛኮ ዓዶ፥ ሴሎሞኔ ዞራ
ዶንዞ ፔቴይዳ ዔኤሊሲ፦ «ታኣኒ ዴሮም ዎዚ ጌይ
ኬኤዛንዳቴያ ዒንሢ ታኣም ኬኤዛ ባኣዚ ዓኣ?» ጌይ
ዖኦጬኔ።

7 ዶንዛ ማሃዖ፦ «ኔኤኒ ዴሮም ዓይሢንቲ ዔያቶም
ማዻያ ማዒ፥ ሃሣ ዔያታ ዖኦጬ ባኮኮ ጊኢጋ ማሂሢ
ኔ ማሄቴ ዔያታ ቢያ ዎዴ ጉሙርቂንቲ ኔኤም ዎርቃያ
ማዓንዳኔ» ጌዔኔ።

8 ሮቢዓሜ ጋዓንቴ ዶንዛ ዞሬ ዞሮ ቦሂ ዒዛና ዎላ
ዲጬ፥ ዒዛኮ ላጌ ማዒ ዒዛ ዞራ ዼጌዞንሢ ኮይላ
ዴንዲ፦

9 «ታ ዎዳንዳቴያ ዒንሢ ታኣም ኬኤዛ ባኣዚ ዓኣ?
ዎይሢፆ ሼሌዒሲ ዎይሣንዳጉዲ ታና ዖኦጫ ዴሮም ታ
ዎዚ ጌዒማሆንዶይ?» ጌይ ዖኦጬኔ።

10 ዔያታ ማሃዖ፦ «ዔያቶም ‹ታኣኮ ኬኤሎ ናዖማ ታ
ዓዶኮ ኬርናፓ ባሼ ዓንዲርቃያ ማዓንዳኔ!

11 ታ ዓዴ ዒንሢ ሄርቂ ሜታሲ ዎይሤኔ፤ ታኣኒ ሃሢ
ዬያይዳፓ ባሼ ዒንሢ ሄርቂ ዎይሣንዳኔ፤ ታ ዓዴ ዒንሢ
ዢራፓና ጳርቄኔ፤ ታኣኒ ጋዓንቴ ዒንሢ ጉማሬና ጳርቂ
ሜታሳንዳኔ!› ጌዔ» ጌኤኔ።

12 ዬካፓ «ሃይሣሳ ኬሎና ዒዮርቢዓሜንታ ዴሮንታ
ቢያ ሮቢዓሜሙኩዋቴ» ጌዔ ኬሎና ማዒሙኬኔ፤

13 ዒማና ካኣቲ፥ ሮቢዓሜ ዶንዛ ዒዛ ዞሬ ዞሮ ሃሺ
ዴሮም ፑርታ ሃይሴ ጌስቲሢ ዓርቄኔ፤

14ዒዛኮ ላጋ ዒዛ ዞሬ ጎይፆ፦ «ታ ዓዴ ዒንሢ ሄርቂ
ሜታሲ ዎይሤኔ፤ ጋዓንቴ ታኣኒ ዬያፓ ባሼ ዒንሢ ሄርቂ
ሜታሲ ዎይሣንዳኔ፤ ታ ዓዴ ዒንሢ ዢራፓና ጳርቄኔ፤ ታ
ዒንሢ ጋዓንቴ ጉማሬና ጳርቂ ሜታሳንዳኔ!» ጌዔኔ።

15ዬይ ያዺማዔሢሴኤሎይዳፓሙኬ፥ ፆኦሲማሊፆ
ኬኤዛ፥ ዓኪያ ዛሎና ናባፄ ናኣዚ ዒዮርቢዓሜ ዛሎ
ናንጊና ናንጋ ጎዳ ኬኤዜ ባካ ኩማንዳጉዲኬ፤ ካኣቲ፥
ሮቢዓሜ ዴሮኮ ማሊፆ ቦሂ ሃሼሢ ናንጊና ናንጋ ጎዳ
ዬያይዳኒ ሜሌያታሢሮኬ።

16 ዒማና ካኣቲ፥ ሮቢዓሜ ዴራ ዖኦጬ ዖኦጪፆ ቦሂ
ሃሼሢ ዴራ ዔራዖ፦ «ዳውቴንታ ዒዛ ማኣሮ ዓሶንታ
ባይቆም! ዔያታ ኑም ፔቴታዖ ማዼ ባኣዚ ባኣሴ!
ዒስራዔኤሌ ዴሬዮቴ! ዒንሢ ማኣሪ ማኣሪ ማዒ
ዴንዱዋቴ! ሮቢዓሜ ፔ ማሌ ጎይፆ ማዾንጎ!» ጌዔኔ።
ዬያይዲ ዒስራዔኤሌ ዴራ ሮቢዓሜም ዋይዞ ዒፂ ፔ

ማኣሪ ማኣሪ ዴንዴኔ።

17 ዬያሮ ሮቢዓሜ ዪሁዳ ዓጮይዳ ዓኣ ዴሮ ዑፃ ሌሊ
ካኣታዼኔ።

18 ዬካፓ ካኣቲ፥ ሮቢዓሜ ዎልቄና ማዺሾ ዓሶኮ
ሱኡጋሢ ዓዶኒራሜ ዒስራዔኤሌ ዓሶ ኮይላ ዳኬኔ፤
ዔያታ ጋዓንቴ ሹቻ ዒዛ ዹይ ዎዼኔ፤ ዒማና ሮቢዓሜ
ዑካዺሳርጌሎ ዖይቶ ቶጊዬሩሳላሜዴንዳዖ ቶሊዓቴኔ።

19ዬማፓ ዓርቃዖ ኬዶ ዛሎ ዓጫ ናንጋ፥ ዒስራዔኤሌ
ዓሳ ካኣቲ ዳውቴ ማኣሮም ዋይዞ ዒፃያ ማዔኔ።

20 ዒስራዔኤሌ ዓሳ ዒዮርቢዓሜ ጊብፄፓ ማዒ
ሙኬሢ ዔራዖ ዔያታ ቡኬ ቤዞ ዒዛ ዔኤሊሲ ዔኪ
ዬዒ ካኣታሤኔ፤ ዒማና ዳውቴ ፃጶም ጉሙርቂንታያ ማዒ
ዓቴማ ዪሁዳ ፃጶ ሌሊኬ።

ሼማዒያ ኬኤዜ ፆኦሲ ማሊፆ
(2ፆኦሲ. ዓሃኬ 11፡1-4)

21 ሮቢዓሜ ዬሩሳላሜ ሄላዖ ዪሁዳና ቢኢኒያሜ ፃጳፓ
ዶኦሪ ዶኦሪ ኬሶና ፔቴ ፄኤታና ሳሊታሚ ሺያ ዖልዚ
ዖላንዳ ጎኦባ ዓሲ ዔኪ ፔቴይዳ ቡኩሴኔ፤ ዬያ ዒ ማዼሢ
ዒስራዔኤሌ ፃጶ ዖሊ ዓጮቢያ ፔ ዴማማሃኒ ማሊኬ።

22 ጋዓንቴ ፆኦሲ ማሊፆ ኬኤዛ፥ ሼማዒያም ፆኦሲ፦
23 ሮቢዓሜም፤ ዬያጉዲ ሃሣ ዪሁዳና ቢኢኒያሜ ፃጶ

ቢያሢም፥ ሃሣ ሃንጎ ዴሮማኣ ቢያ፦
24 «ዒንሢኮ ዒጊኖ፥ ዒስራዔኤሌ ዓሶ ዖላኒ

ዴንዲፖቴ፤ ቢያሢ ዒንሢ ማኣሪ ማኣሪ ዴንዱዋቴ፤
ዬይ ባካ ያዺ ማዔሢ ታኣኒ ማዖም ጌዔምኬ ጌዒ
ኬኤዛንዳጉዲ ዓይሤኔ።» ዬያሮ ዬያታ ቢያሢ ናንጊና
ናንጋ ጎዳ ጌዔ ባኮ ዋይዚ ፔ ማኣሪ ማኣሪ ዴንዴኔ።

ዒዮርቢዓሜ ፆኦሲ ሃሺሜሌ ፆኦዞ ካኣሽኬሢ
25ዒስራዔኤሌኮ ካኣቲ፥ ዒዮርቢዓሜ ጌሜራ ሚርጌ

ዓኣ ዔፕሬኤሜ ዓጮይዳ ዓኣ ሴኬሜ ካታሞ ዙሎ ኬልቂ
ዶዲሺ ዲርቂ፥ ዒኢካ ዻካ ዎዴ ዴዔኔ፤ ዬካፓ ሃሣ
ፔኑዔሌ ካታሞኮዋ ዙሎኬልቂ ዶዲሺዲርቂ ኮሼኔ፤

26-27 ዒማና ዒዮርቢዓሜ ፔ ዒኖና ማላዖ፦ «ታ ዴራ
ዬሩሳላሜ ዴንዲ ዴንዲ ናንጊና ናንጋ ጎዳኮ ጌኤዦ
ማኣሮይዳ ፆኦሲም ዒንጎ ባኮ ዒንጋያ ማዔቴ፥ ዔያታ
ዪሁዳ ካኣቲ ሮቢዓሜም ጉሙርቂንታያ ማዒ ዒዛ ጊንፆ
ሺሪጋፓ ታና ዎዻንዳኔ፤ ካኣቱማ ጊንሣ ዳውቴ ማኣሮ
ባንሢ ሺራንዳኔ» ጌዔኔ።

28 ዬካፓ ዒዚ ዞሮ ዔካዖ ላምዖ ናኣሪ ማሊሲ
ዎርቄና ኮሺ ዴሮም፦ «ሃያኮ ቤርታ ዒንሢ ማዻ ጎይፆ
ፆኦሲ ካኣሽካኒ ዬሩሳላሜ ዴንዲፃ ዓቶንጎ፤ ዒስራዔኤሌ
ዴሬዮቴ! ጊብፄ ዓጫፓ ዒንሢ ዔኪ ኬሴ ፆኦዛ
ሃኣዛጉዋቴ፥ ሃኣቶኬ!» ጌዔኔ።

29 ዬካፓ ዎርቆና ኮሾና ላምዖ ናኣሮንሢኮ ፔቴማ
ቤኤቴኤሌይዳ፥ ሃንጎማ ዳኣኔይዳ ማዢ ዔቂሴኔ፤

30 ዴራ ዒማና ፆኦዞ ማሂ ኮሾና ባኮ ዳኣኔ ዔኪ
ዓኣዾዋኣና ዬያኮ ቤርታ ዎሊ ሄሊ ሄሊ ዴንዴኔ፤ ዬያይዲ
ሜሌ ፆኦዞ ካኣሽኪፆና ጎሜ ማዼኔ፤

31ዬያጉዲ ሃሣዒዮርቢዓሜጌሜሮይዳ ካኣሽኮ ቤሲ
ኮሺ፥ ሌዊ ቶኦኪ ማዒባኣ ዓሲ ዚቲ ጋዓዖ ቄኤሴ ማሂ
ዶኦሬኔ።

32 ዒዮርቢዓሜ ዒማና ዪሁዳይዳ ቦንቾ ቦንቾ ጎይፆ
ሳላሳ ዓጊኖኮ ታጶ ዶንጋሳ ኬሎሜሌ ፆኦዞኮ ቦንቾ ኬሊ
ማዓንዳጉዲ ጌሤኔ፤ ዎርቆና ዒዚ ናኣሮ ማሊሲ ኮሺሴ
ፆኦዞም ቤኤቴኤሌይዳ ዒንጎ ባኮ ዒንጎ ቤዞይዳ ዒንጎ

ባኣዚ ሺኢሼኔ፤ ዒኢካ ቤኤቴኤሌይዳ ካኣዦም ዒዚ
ጊኢጊሼ ቤዛ ማዻንዳ ቄኤሴያ ጌሤኔ፤

33 ቦንቾ ኬሎ ማዓንዳጉዲ ዒዚ ፔኤሮ ጌሤ፥ ሳላሳ
ዓጊኖኮ ታጶ ዶንጋሳኬሎናቤኤቴኤሌዒዴንዴኔ፤ ዒኢካ
ዒስራዔኤሌዓሳቦንቻንዳጉዲዒዚዓይሤጎይፆና ቦንቾ
ቦንቻኒ ፆኦዞም ዒንጎ ባኮ ዒንጎ ቤዛ ዒንጎ ባኣዚ ዒዚ
ሺኢሼኔ።

13
ዪሁዳ ዓጫፓሙኬ ፆኦሲ ዓሢ

1ዒዮርቢዓሜዒንጎ ባኮዒንጋኒ ዒንጎ ቤዞ ኮይላዔቂ
ዓኣንቴ ፆኦሲ ዳኬም ሙኬ፥ ፔቴ ፆኦሲ ማሊሢ ኬኤዛ
ዓሲስኬይ ዒኢካሙኬኔ፤

2 ዬይ ፆኦሲ ማሊፆ ኬኤዛሢ ናንጊና ናንጋ ጎዳ ዒዛ
ዓይሤ ጎይፆና ዬያ ዒንጎ ባኮ ዒንጎ ቤዞም፦ «ሃይ ኔኤኒ
ዒንጎ ባኮ ሺኢሾ ቤዛሢዮ! ናንጊና ናንጋ ጎዳ ጋዓ
ባኮ ዋይዜ፦ ‹ዳውቴ ማኣሮይዳ ዒዮሲያሴ ጌይንታ ናይ
ሾይንታንዳኔ፤ ጌሜሮይዳ ኮሺንቴ፥ ሜሌ ዴራ ፔ ፆኦዞም
ዒንጋ ባኮ ዒንጋ ቤዞይዳ ማዻያ ማዒ ኔ ጊዳ ዒንጎ ባኮ
ሺኢሻ ቄኤሶ ኔ ጊዳ ጌሢ ዒዚ ሹካንዳኔ፤ ዓሶኮ ሜጌፆዋ
ኔ ጊዳ ጌሢ ዒሚቻንዳኔ።

3ፆኦሲማዻንዳባካ ያዺኬ፦ ናንጊና ናንጋ ጎዳምዒንጎ
ባኮዒንጎቤዛ፥ ሃይ ፃሂዹኡቃንዳኔ፤ዒኢካዓኣቢዲንፃኣ
ላኣሊንታንዳኔ፤ ሃያ ማሊፆ ታኣና ማዒ ኬኤዜሢ ናንጊና
ናንጋ ጎዳታሢ ዬይ ያዺ ማማዓማና ኔ ዔራንዳኔ› » ጌዒ
ፆኦሲ ማሊሢኬኤዜኔ።

4 ካኣቲ፥ ዒዮርቢዓሜ ዬያ ዋይዛዖ ፆኦሲ ማሊፆ
ኬኤዛሢ ባንሢ ኩቻ ዻዊ፦ «ሃያ ዓርቁዋቴ!» ጌይ
ዓይሤኔ፤ ዒማና ካኣቲኮኩጫዒማካሜሊዎቢዓቴሢሮ
ዒ ፒሼ ኩጮ ጊንሣ ማሃኒ ዳንዳዒባኣሴ።

5 ፆኦሲ ማሊፆ ኬኤዛሢ ናንጊና ናንጋ ጎዳ ሱንፆና
ኬኤዜ ፆኦሲ ማሊፃ ኬኤዚንቴ ጎይፆ ፆኦሲ ጌዔ ማላታ
ማዺንቴኔ፤ ዎዎይቴይ ጌዔቴ፦ ናንጊና ናንጋ ጎዳም ዒንጎ
ባኮ ዒንጎ ቤዛ ቤዞማና ፃሂ ዹኡቄም ቢዲንፃኣ ሳዓ
ላኣሊንቴኔ።

6 ዬያሮ ካኣቲ፥ ዒዮርቢዓሜ፦ «ሃዳራ ታኣኮ ኩጫ
ዻቃንዳጉዲ ናንጊና ናንጋ ጎዳ ማዔ ኔ ፆኦዛሢ ታኣም
ሺኢቄ!» ጌዒ ፆኦሲ ማሊፆ ኬኤዛሢ ሺኢቄኔ።
ፆኦሲ ማሊፆ ኬኤዛሢ ዒማና ሺኢቃዛ ካኣቲኮ ኩጫ

ዻቂ፥ ቤርታኣሲ ጎይፆ ማዔኔ።
7 ዬካፓ ካኣቲ ፆኦሲ ማሊፆ ኬኤዛሢ ኮይላ፦ «ሃኒ

ሙኪ ታኣና ዎላ ታ ማኣሪ ጌሊ ሙዖ ባኣዚ ሙዔ፤ ታ
ኔኤም ኔ ማዼ ባኮ ዛሎ ኮይሳ ባኣዚ ዒንጋንዳኔ» ጌዔኔ።

8 ፆኦሲ ማሊፆ ኬኤዛሢ ጋዓንቴ፦ «ኔኤኮ ዓኣ ቆሎኮ
ሄካሢታዎ ኔ ታኣም ዒንጋያ ማዔቴያ ኔ ማኣሪ ታ
ዴንዲንዱዋሴ፤ ኔኤና ዎላ ታ ዴንዲ ሙዖ ባኣዚ ሙይ
ዋኣሢያ ዑሽካዓኬ።

9 ፔቴታዖ ታኣኒ ዔኤቢ ሙይ ዋኣሢያ ዑሽኩዋጉዲ፥
ሃሣ ታኣኒ ታ ማኣሪ ማዒ ዴንዳዖዋ ቤርታ ታኣኒ ሙኬ
ጎይፆና ዴንዱዋጉዲ ናንጊና ናንጋ ጎዳ ታና ላኣጌኔ»
ጌዔኔ።

10 ዬያሮ ዬይ ፆኦሲ ማሊፆ ኬኤዛሢሙኬ ጎይፆ ሃሺ
ሜሌ ጎይሢና ማዒ ዴንዴኔ።

ቤኤቴኤሌይዳ ፆኦሲ ማሊሢኬኤዛ ጋርቺ ዓሲ

11ዒማና ቤኤቴኤሌይዳ ናንጋያ፥ ፆኦሲ ማሊሢኬኤዛ
ፔቴ ጋርቺ ዓሲስኬይ ዓኣኔ፤ ዒዛኮ ዓቲንቆ ናኣታ ዒዛ
ኮይላሙካዖ ዪሁዳይዳፓሙኬ፥ ፆኦሲማሊፆኬኤዛሢ
ቤኤቴኤሌይዳማዼባኮና ካኣቲዒዮርቢዓሜምጌዔባኮ
ቢያ ኬኤዜኔ፤

12 ዬያቶ ናኣቶኮ ዓዳሢ፦ «ሂዳዖ ዬይ ፆኦሲ ማሊፆ
ኬኤዛሢ ዎኖ ጎይፆ ዓኣዼይ?» ጌዒ ዔያቶ ዖኦጫዛ፥
ዔያታ ዒ ዴንዴ ጎይፆ ዻዌኔ፤

13ዬካፓ ዒዚ፦ «ሃሮ ታኣም ኮኦሩዋቴ!» ጋዓዛ፥ ናኣታ
ሃሮ ኮኦሬም ሃሮ ቶጊ፥

14ዪሁዳይዳፓሙኬ፥ ፆኦሲማሊፆኬኤዛዓሢዴንዴ
ጎይፆ ኮጲሲዴንዴኔ፤ ፆኦሲማሊፆኬኤዛሢሻኣቢዴንካ
ዴዒ ዓኣንቴሙኪዒዛና ካኣሜኔ፤
ዬይ ጋርቻሢ፦ «ዪሁዳይዳፓ ሙኬ፥ ፆኦሲ ማሊፆ

ኬኤዛሢ ኔናዳ?» ጌዒ ዖኦጬኔ።
ዒዚያ፦ «ሂዮ፥ ታናኬ» ጌዔኔ።
15 ጋርቻሢ ዒዛም፦ «ታ ማኣሪ ሙኪ ታኣና ዎላ

ሙኡዚሙዔ» ጌዔኔ።
16ዪሁዳይዳፓሙኬ፥ ፆኦሲ ማሊፆ ኬኤዛሢ ጋዓንቴ

ማሃዖ፦ «ኔኤናዎላዴንዲያዴንዳኒ ሃሣሙኡዚያሙዓኒ
ታ ዳንዳዑዋሴ፤ ሃይካ ኔኤና ዎላ ሙኡዚሙዒ ዋኣሢያ
ታኣኒ ዑሽካዓኬ፤

17 ዓይጎሮ ጌዔቴ ፔቴታዖ ታኣኒ ሙኡዚሙዑዋጉዲ፤
ሃሣታኣኒሙኬጎይፆናኣማዒዴንዱዋጉዲናንጊና ናንጋ
ጎዳ ታና ላኣጌኔ» ጌዔኔ።

18 ቤኤቴኤሌይዳፓ ሙኬ፥ ፆኦሲ ማሊፆ ኬኤዛ
ጋርቻሢ፦ «ታኣኒያ ኔጉዲ ፆኦሲማሊሢኬኤዛያኬ፤ ታኣኒ
ኔና ታ ማኣሪ ዔኪ ዓኣዺሙኡዚሙኡዛንዳጉዲ ናንጊና
ናንጋ ጎዳ ዳኬ ፔቴ ኪኢታንቾ ታኣም ኬኤዜኔ» ጌዔኔ፤
ጋዓንቴዬይ ፆኦሲማሊፆኬኤዛጋርቻሢሉሉኡቄሢዒዚ
ዔሪባኣሴ።

19 ዬያሮ ዪሁዳይዳፓ ሙኬ፥ ፆኦሲ ማሊፆ ኬኤዛሢ
ጋርቻሢና ዎላ ዴንዲ፥ ካሣኣሙዔኔ።

20 ዔያታ ሺኢሺንቴ ካሦ ሙዓ ጎይሣ ዓኣንቴ ፆኦሲ
ማሊፆ ኬኤዛ ጋርቻሢም ናንጊና ናንጋ ጎዳ ኬኤዛዛ፥

21ዪሁዳይዳፓሙኬፆኦሲማሊፆኬኤዛሢምዒዚ፦
«ናንጊና ናንጋ ጎዳ ሂዚ ጋዓኔ፥ ‹ናንጊና ናንጋ ጎዳ ማዔ
ኔ ፆኦዛሢ ኔና ዓይሤ ዓይሢፆ ኔኤኒ ኩንሢባኣሴ፤ ናንጊና
ናንጋ ጎዳ ጌዔ ባኮ ኔኤኒ ቦንቺባኣሴ።

22ዒኢካፔቴታዖሙኡዚሙዒዋኣሢያዑሽኩዋጉዲ
ላኣጌ ቤዞ ጊንሣ ማዒ ዴንዲ ኔ ሙዔኔ፤ ዬያሮ ኔኤኒ
ዎዺንታንዳኔ፤ ሌዛ ኔኤኮ ኔ ዓዶንሢ ዱኡቴ ቤዛ
ዱኡታዓኬ› » ጌይ ዒላቲ ኬኤዜኔ።

23 ዔያታ ሙዒ ጋፔስካፓ ፆኦሲ ማሊፆ ኬኤዛ
ጋርቻሢ ጎይፃፓ ዎንዴ ዒ ማሂ ዔኪ ሙኬ ፆኦሲ ማሊፆ
ኬኤዛሢም ሃሮ ኮኦሬኔ፤

24 ዬያሮ ዪሁዳፓ ሙኬሢ ቶጊ ዴንዳንቴ ጎይፆይዳ
ዞቢ ዴንቃዖ ዒዛ ዎዼኔ፤ ሌዛ ዒዛኮ ጎይፃ ላሂ ዓኣንቴ
ሃራሢና ዞባሢና ሌዞ ኮይላ ዔቄኔ።

25 ፔቴ ፔቴ ዓሲ ዬይና ዴንዳዖ ዞባሢ ጎይፃ ላሂ ዓኣ
ሌዞ ኮይላ ዔቂ ዓኣንቴ ዴንቄኔ፤ ዬካፓ ዬይ ዓሳ ፆኦሲ
ማሊፆ ኬኤዛ፥ ጋርቻሢ ናንጋ ቤኤቴኤሌ ካታሞ ሙኪ
ሃይሶ ኬኤዜኔ።

26 ፆኦሲ ማሊፆ ኬኤዛ ጋርቻሢ ዬያ ዋይዛዖ፦ «ዬይ
ዓሢ ናንጊና ናንጋ ጎዳኮ ዓይሢፆ ዋይዞ ዒፄያ፥ ፆኦሲ
ማሊሢኬኤዛዓሲኬ! ዬያሮ ናንጊና ናንጋ ጎዳዒዛዞቢም
ዓኣሢ ዒንጌኔ ጌይሢኬ» ጌዔኔ።

12:33 ሌዊ. ዓኬ 23፡33-34። 13:2 2ካኣቶ. ማ 23፡15-16።



1 ካኣቶ ማፃኣፖ 13:27 288 1 ካኣቶ ማፃኣፖ 14:21

27 ዬካፓ ዬይ ጋርቻሢ ፔኤኮ ናኣቶ፦ «ሃሮ ታኣም
ኮኦሩዋቴ» ጌዔም ዔያታ ዒዛም ኮኦራዛ፥

28ሃሮ ቶጊዴንዴኔ፤ ዒማናዒ ፆኦሲማሊፆኬኤዛሢኮ
ጎይፃ ላሄ ሌዞ ኮይላ ሃሮንታ ዞባሢንታ ዔቂ ዓኣ
ጎይሣ ዓኣንቴ ሙኪ ዴንቄኔ፤ ዞባሢ ጋዓንቴ ዬያ ፆኦሲ
ማሊፆ ኬኤዛሢኮ ሌዞ ሙዒባኣሴ፤ ሃራሢያ ዔኤቢ
ዎኦቲባኣሴ።

29 ጋርቻሢ ዒማና ሌዞ ዔኪ ሃሮ ዑፃ ጫኣኔኔ፤ ዬካፓ
ዓሳዒዛዬኤኪዱኡካንዳጉዲቤኤቴኤሌዔኪዴንዴኔ።

30 ዬይ ፆኦሲ ማሊፆ ኬኤዛ ጋርቻሢ ፔ ማኣሮ ዓሶ
ዱኡፖቤዛሌዞዱኡኬኔ፤ ዒማናዒዛንታዒዛኮ ዓቲንቆ
ናኣቶንታ፦ «ታ ዒሼ! ታ ዒሼ!» ጌይ ጌይ ዬኤኬኔ።

31ዔያታ ዒዛ ዱኡኪ ማዔስካፓ ፆኦሲ ማሊፆ ኬኤዛ
ጋርቻሢ ፔኤኮ ናኣቶም፦ «ታ ሃይቃዛ ሃይማ ዱኡፖ ዔታ
ታና ዱኡኩዋቴ፤ ሌዞ ታኣኮ ዒዛ ሌዞ ኮይላ ላይሡዋቴ፤

32ቤኤቴኤሌይዳ ናንጊና ናንጋ ጎዳምዒንጎ ባኮ ዒንጎ
ቤዞና ሳማሪያይዳጌሜራጌሜራዓኣ ዻኮካታሞኮካኣዦ
ቤዞናይዳ ናንጊና ናንጋ ጎዳ ዓይሤም ሃይ ፆኦሲ ማሊፆ
ኬኤዛ ዓሢ ጌዔ ባካ ጎኔ ኩማንዳኔ» ጌዔኔ።

ዒዮርቢዓሜኮ ዓጮይዳ ዎዻ ዶርዓሢ ጌልዜ ፑርቶ
ጎሞ

33 ዬይ ቢያ ያዺ ማዔቴያ ዒስራዔኤሌ ካኣቲ፥
ዒዮርቢዓሜማዻ ፑርቶ ባኮ ቢያ ሃሾ ዒፄኔ፤ ዒዚ ዒማና
ዒ ኮሺሴ ካኣዦ ካኣሽኮ ቤዛ ማዻንዳ ሌዊ ዜርሢ
ማዒባኣ ማኣሪፓ ዓይጎ ዓሲያ ዚቲ ጋዓዖ ዶኦሪ ዶኦሪ
ቄኤሴ ማዓኒ ኮዓ ዓሲ ቢያ ጌልዛኔ፤

34 ዬይ ጎማ ዒዛ ካኣቱሞኮ ባይቂፆና ጋፒ ዶዒፆኮዋ
ካራ ማዔኔ።

14
ዒዮርቢዓሜ ናኣዚኮ ሃይቦ

1ዒማና ካኣቲ፥ ዒዮርቢዓሜኮ ናኣዚ፥ ዓቢያ ሃርጊንቲ
ዓኣኔ፤

2 ዬያሮ ዒዮርቢዓሜ ማቾ ኮይላ፦ «ኔኤኒ ታ
ላኣሌሎታሢ ዖኦኒያ ኔና ዔሩዋጉዲ ሜሌ ማኣዖ
ማይንቲ፥ ሜሌ ላኣሊ ማሊጋፓ ታኣኒ ዒስራዔኤሌይዳ
ካኣታዻንዳሢ ዛሎ ፆኦሲ ማሊፆ ኬኤዜ ዓኪያ ኮይላ
ሴኤሎ ዴንዴ፤

3 ዒዛም ታጶ ላኣዳንታ ሙኑቃ ፃኣዛና ካፂሲ ካሦና
ሙሊሢ ላኣዳንታ ፔቴ ዖቲ ዔኤሲያ ዔኪ ዴንዴ፤ ናዓሢ
ዎዎይንታንዳቴያ ኔኤም ዒ ኬኤዛንዳኔ» ጌዔኔ።

4 ዬያሮ ዒዮርቢዓሜ ማቻ ዬያ ቢያ ጊኢጊሺ፥
ሴኤሎይዳ ዓኣ ዓኪያ ማኣሪ ዴንዴኔ፤ ዓኪያ ዒማና ኮሺ
ጋርቺ ዓኣሢሮ ዓኣፓ ዒዛኮ ዴንቁዋያኬ፤

5 ያዺ ማዔቴያ ዒዮርቢዓሜ ማቻ ፔኤኮ ሃርጋ ናዓሢ
ዛሎ ዖኦጫኒሙካንዳሢና ዒዚ ዒዞም ዎዚ ጋዓንዳቴያ
ናንጊና ናንጋ ጎዳ ቤርታዺ ዒዛምኬኤዜኔ።
ዒዮርቢዓሜ ማቻ ዒኢካ ሙኪ ሄላዖ ሜሌ ላኣሊ

ማላኒ ኮዔኔ፤
6 ጋዓንቴ ፆኦሲ ማሊፆ ኬኤዛሢ፥ ዓኪያ ካራ ዒዞኮ

ካኣኖ ዋይዚ፦ «ጌሌ! ኔኤኒ ዒዮርቢዓሜ ማቾታሢ ታ
ዔሬኔ፤ ሜሌ ላኣሊ ማላኒ ኔኤኒ ዓይጋ ኮዔይ? ኔኤም ታ
ኬኤዛንዳጉዲ ታና ዓይሦና ፑርታ ሃይሴ ዓኣኔ።

7 ሃሢ ዒዮርቢዓሜ ኮይላ ዴንዲ ናንጊና ናንጋ ጎዳ
ማዔዒስራዔኤሌ ፆኦዛሢ ጋዓ ባኮ ዒዛምኬኤዜ፤ ዬይ

ባካ ያዺኬ፦ ‹ኔኤኒ ካኣቶ ማኣሪ ዓሲቱዋንቴ ሜሌ ዓሶ
ባኣካፓ ታ ኔና ዶኦሪ ታ ዴሮ ዒስራዔኤሌኮ ሱኡጌ ማሄኔ፤

8 ካኣቱሞ ዳውቴ ዜርፃፓ ዔኪ ኔኤም ታኣኒ ዒንጌኔ፤
ጋዓንቴ ኔኤኒ ታኣምጉቤዒናፓጉሙርቂንታያማዒታኣኮ
ዓይሢፆ ካፓያ፥ ሃሣ ታኣኒ ዎዛዻ ባኣዚ ቢያ ማዺ፥ ታ
ዓይላሢ ዳውቴጉዲ ኔ ማዒባኣሴ፤

9 ኔኤኒ ኔኤኮ ቤርታኣ ሱኡጎ ማዔ ዓሶፓ ባሼ ፑርታ
ጎሜማዼኔ፤ ኔኤኒ ታና ሃሺሜሌ ፆኦዞንታ ዓንጊና ኮሺንቴ
ባኣዚያ ዚጊ ካኣሽካኒ ኮሺፆና ታኣኮ ዻጎ ዔቂሴኔ፤

10 ዬያሮ ሃይሾ ሃሢ ኔ ማኣሮይዳ ፑርታ ባኣዚ ታ
ዓጋንዳኔ፤ ኔ ማኣራፓ ዓይሌያ ማዖም ጉሪ ማዾ ማዻ
ዓሲ፤ ዬያጉዲ ዓቲንቄ ጋዓ ባኣዚ ቢያ ዒስራዔኤሌፓ
ታኣኒ ባይዛንዳኔ፤ ቡኡራ ሚቺ ባይዞጉዲ ኔ ማኣሮ ታ
ባይዛንዳኔ።

11ካታሞይዳ ሃይቃ ኔ ማኣሮ ዓሶ ጉቤ ካኒሙዓንዳኔ፤
ካታሞቱዋቤዛ ሃይቃ ዓሶ ኔኤኮ ሃምፑራሙዓንዳኔ፤ ዬያ
ጋዓሢ ታና፥ ናንጊና ናንጋ ጎዳኬ› » ጌዔኔ።

12 ዓኪያ ፆኦሲ ማሊፆ ሃሣ ኬኤዛዖ ዒዮርቢዓሜ
ማቾም፦ «ዓካሪ ሃሢ ኔ ማኣሪ ማዒ ዴንዴ፤ ካታሞ ኔ
ጌጌላማና ናዓ ኔኤኮ ሃይቃንዳኔ፤

13 ዒስራዔኤሌ ዴራ ጉቤ ዖዪ ዬኤኪ ዒዛ
ዱኡካንዳኔ፤ ናንጊና ናንጋ ጎዳ ማዔ ዒስራዔኤሌ
ፆኦዛሢኮ ዒና ዎዛዼሢ ዒዛና ሌሊታሢሮ ዒዮርቢዓሜ
ማኣራፓ ዳምቤና ዱኡታንዳሢ ኔኤኮ ዬያ ናዓሢ ሌሊኬ፤

14 ናንጊና ናንጋ ጎዳ ፔኤሮ ዒዮርቢዓሜ ማኣሮ
ባይዛንዳ ካኣቲ ሃሢ ካኣታሣንዳኔ።

15 ናንጊና ናንጋ ጎዳ ዒስራዔኤሌ ዓሶይዳ ሜቶ
ዓጋንዳኔ፤ ዬያሮ ዒስራዔኤሌ ዋኣሢዳ ባቃሊ ጎፒንታ
ፒሌጉዲ ጎጋይቃንዳኔ፤ ዓሼራ ጌይንታ ላኣሎ ፆኦዜሎ
ማሊሲ ካኣሽኮ ባኣዚ ማዢ ዒዛ ዔያታ ዻጋሴሢሮ
ዒስራዔኤሌ ዴሮ ሃያኮ ቤርታ ዒዚ ዔያቶኮ ዓዶንሢም
ዒንጌ ማሎ ዓጬሎፓ ዔፕራፂሴ ዎሮ ሱኮ ዳኪ ዔያቶ
ዜርቃንዳኔ፤

16 ዒዮርቢዓሜ ጎሜ ማዼሢሮ፥ ሃሣ ዒስራዔኤሌ
ዓሶዋ ጎሜይዳ ዔኪ ጌልዜሢሮ ናንጊና ናንጋ ጎዳ
ዒስራዔኤሌ ሃሻንዳኔ» ጌዔኔ።

17ዬካፓዒዮርቢዓሜማቻማዒቲርፃሙኪፔማኣሮ
ካሮ ሄሄላማና ናዓ ዒዞኮ ሃይቄኔ።

18ናንጊና ናንጋ ጎዳ ፔ ዓይላሢማዔ፥ ዓኪያምኬኤዜ
ጎይፆ ዒስራዔኤሌ ዓሳ ዖዪ ዬኤኪ ናዓሢዱኡኬኔ።

ዒዮርቢዓሜኮ ሃይቦ
19 ካኣቲ፥ ዒዮርቢዓሜ ማዼ ሜሌ ባኮ ቢያሢንታ

ዒዚ ዖልቴ ዖሎንታ ዒዚ ዎይሤ ዎይሢፃኣ ዎማዺታቴያ
ቢያ ባካ ዒስራዔኤሌኮ ካኣቶ ሃይሶ ኬኤዛ ማፃኣፖይዳ
ፃኣፒንቴኔ።

20 ዒዮርቢዓሜ ካኣታዺ ላማታሚ ላምዖ ሌዔ
ዴዔስካፓ ሃይቂዱኡቴምዒዛቤዛዒዛኮ ናኣዚ ናኣዳቤ
ካኣታዼኔ።

ዪሁዳ ካኣቲ ሮቢዓሜ
(2ፆኦሲ. ዓሃኬ 11፡5—12፡15)

21 ሴሎሞኔኮ ናኣዚ፥ ሮቢዓሜ ዪሁዳይዳ
ካኣታዻኣና ሌዓ ዒዛኮ ዖይዲታሚ ፔቴኬ፤ ናንጊና
ናንጋ ጎዳ ዒስራዔኤሌ ዓጮ ጉቤሢፓ ዶኦሪ ዒዚ
ካኣሽኪንታንዳጉዲ ጌዔ፥ ዬሩሳላሜ ካታሞይዳ ናንጊ
ታጶ ላንካይ ሌዔ ሮቢዓሜ ዎይሤኔ፤ ዒዛ ዒንዶኮ ሱንፃ
ናዕማ ጌይንታያ ዓሞኦኔ ዜርሢኬ።

14:10 1ካኣቶ. ማ 15፡29።

22 ዒማና ዪሁዳ ዴራ ናንጊና ናንጋ ጎዳ ቤርታ ፑርታ
ማዾ ማዺ ናንጊና ናንጋ ጎዳ ዖዪሴኔ፤ ቤርታ ዔያቶኮ
ዓዶንሢ ማዼሢፓ ባሼ ፑርታ ባኣዚ ማዺ ናንጊና ናንጋ
ጎዳኮ ዻጎ ዔያታ ዔቂሴኔ።

23 ዔያታ ሜሌ ፆኦዞ ካኣሽኮ ቤሲያ ጊኢጊሼኔ፤ ሃሣ
ጌሜሮና ዼኤፖ ሚፆ ሺቦ ዴማኣ ዔያታ ካኣሽካንዳ ሹቺ
ዾቂ ጊኢጊሾናያንታ ዓሼራኮዋ ማላሢማዢ ዾቄኔ፤

24 ዬያፓ ሃሣ ዑሣ ዓኣዼ ፑርታ ማዓሢ ዓይጎዳይ
ጌዔቴ፦ ዬይ ዴራ ካኣሽካ ቤዞይዳ ዓቲንቄና ላሃ
ዓቲንቄንታዞኦስካኮኦማላኣሊያካኣዦሮጌሦናይዓኣኔ፤
ዒስራዔኤሌ ዓሳ ዎንዴ ቤርታ ዓጬሎ ጌላኒ ሙካኣና
ናንጊና ናንጋ ጎዳዔያቶኮቤርታፓዳውሲባይዜዴራማዻ
ቦርሲሳ ማዾ ቢያ ዪሁዳ ዴራኣ ማዻያ ማዔኔ።

25 ሮቢዓሜ ካኣታዼንቴ ዶንጋሳ ሌዖና ጊብፄ ካኣቲ
ሺሻቄ ዬሩሳላሜ ዖሊ፥

26ጌኤዦ ማኣሮና ካኣቱሞ ማኣሮናይዳ ዓኣ ባኮ ቢያ፤
ሃሣ ሴሎሞኔ ዎርቆና ኮሺሴ ጊቲሞዋ ቡሪ ዔኪ ዴንዴኔ፤

27 ዬያ ዔውቴሢኮ ቤዛ ካኣቲ፥ ሮቢዓሜ ጊቲማ
ሞኦና ዓንጊና ኮሺሲ ካኣቱሞ ማኣሮ ካፓ ዓሶኮ ሱኡጎም
ካፓንዳጉዲ ዒንጌኔ፤

28 ዒማና ካኣቲ ጌኤዦ ማኣሪ ሙኪ ጌላማና ጌላማና
ጌኤዦ ማኣሮ ካፓ ዓሳ ጊቲሞ ዓርቂሙኪ ሞኦኪ ዔካኔ፤
ዒዚ ዴንዳዛ ካፓ ዓሳ ጊቲሞ ጊንሣ ማሂ ዔያታ ካፖ ካፓ
ኬኤፆይዳ ጌሣኔ።

29 ካኣቲ፥ ሮቢዓሜ ማዼ ሜሌ ባካ ቢያ ዪሁዳ ካኣቶ
ሃይሳ ፃኣፒንታ ማፃኣፖይዳ ፃኣፒንቴኔ፤

30ዒማናቢያዎዴሮቢዓሜናዒዮርቢዓሜናዎላ ጋፑዋ
ዖልዚ ዖልቲ ናንጋኔ፤

31 ዬካፓ ሮቢዓሜ ሃይቂ፥ ዳውቴ ካታሞይዳ ካኣታ
ዱኡታ ቤዛ ዱኡቴኔ፤ ዒዛ ቤዞይዳ ዒዛኮ ናኣዚ ዓቢያ
ካኣታዼኔ። ሮቢዓሜኮ ዒንዶ ሱንፃ ናዕማ ጌይንታያ
ዓሞኦኔ ዜርሢኬ።

15
ዪሁዳ ካኣቲ ዓቢያ
(2ፆኦሲ. ዓሃኬ 13፡1—14፡1)

1ዒዮርቢዓሜዒስራዔኤሌይዳካኣታዼንቴታጶ ሳላሳ
ሌዖና ዓቢያ ዪሁዳይዳ ካኣታዼኔ፤

2 ዒዚ ዒማና ዬሩሳላሜይዳ ናንጊ ሃይሦ ሌዔ
ካኣታዼኔ፤ ዒንዳ ዒዛኮ ማዕካ ጌይንታያ ዓቤሴሎሜ
ናይኬ፤

3 ዓቢያ ዒዛኮ ቤርታኣ ማዓሢ ዳውቴጉዲ ናንጊና
ናንጋ ጎዳ ማዔ ዒዛኮ ፆኦዛሢም ጉቤ ዒኔፓ
ጉሙርቂንታያ ማዒፆ ሃሺ ዒዛኮ ዓዴ፥ ሮቢዓሜ ማዼ
ጎሞ ቢያ ማዺሢ ዓርቄኔ።

4 ያዺ ማዔቴያ ዒዛኮ ጊንፃፓ ዬሩሳላሜይዳ
ካኣታዻንዳጉዲና ዬሩሳላሜ ኮሺ ማሂ ካፓንዳጉዲ
ናንጊና ናንጋ ጎዳ ማዔ ፆኦዛሢ ዳውቴሮ ጌዒ ዓቲንቄ
ናይ ዓቢያም ዒንጌኔ፤

5 ናንጊና ናንጋ ጎዳ ዬያይዴሢ ዳውቴ ሂኢታ ዓሢ፥
ዖሪዮም ማዼ ጌኖ ማዾ ጎማፓ ዓታዛ ናንጊና ናንጋ ጎዳ
ዎዛዻ ባኣዚ ዒማዼሢሮ፤ ሃሣ ዓይሢፆዋ ዒዛኮ ዶዲሺ
ካፔሢሮኬ።

6 ዓቢያ ካኣታዺ ዓኣ ዎዶና ቢያ ሮብዔሜና
ዒዮርቢዓሜና ዎሊ ዖላ ዖላ ጋፑዋዖ ዴዔኔ፤

7 ዓቢያ ማዼ ሜሌ ባካ ቢያ ዪሁዳ ካኣቶኮ ሃይሳ
ፃኣፒንታ ማፃኣፖይዳ ፃኣፒንቲ ዓኣኔ።

8ዬካፓዓቢያሃይቂ፥ዳውቴካታማዱኡቴኔ፤ዒዛቤዛ
ዒዛኮ ናኣዚ፥ ዓኣሳ ካኣታዼኔ።

ዪሁዳ ካኣቲ ዓኣሳ
(2ፆኦሲ. ዓሃኬ 15፡16—16፡6)

9 ዒዮርቢዓሜ ዒስራዔኤሌይዳ ካኣታዼንቴ
ላማታማሳ ሌዖና ዓኣሳ ዪሁዳይዳ ካኣታዼኔ፤

10 ዒዚ ዒማና ዬሩሳላሜይዳ ናንጊ ዖይዲታሚ ፔቴ
ሌዔ ዪሁዳ ዓጮ ዎይሤኔ፤ ዓሃ ዒዛኮ ማዕካ ጌይንታ
ዓቤሴሎሜ ናዎኬ።

11 ዓኣሳ ዒዛኮ ቤርታኣ ማዓሢ ዳውቴ ማዼ ጎይፆ
ናንጊና ናንጋ ጎዳ ዎዛሳ ማዾ ማዼኔ።

12 ካኣቲ፥ ዓኣሳ ዓይሁዴ ማዒባኣ ዴራ ካኣሽካ
ቤዞይዳ ካኣዦሮ ጌሦና ዓቲንቆና ላሃ ዓቲንቆንታ ላኣሎና
ላሃ ላኣሎንታ ቢያ ዓጫፓ ዳውሲ ባይዜኔ፤ ዒዛኮ ቤርታ
ካኣታዼ ካኣታ ኮሼ፥ ሜሌ ፆኦዞኮ ማላሢ ቢያ ቱጊ ቱጊ
ላኣሌኔ።

13 ዒዛኮ ዓሃ ማዕካ ዓሼራ ጌይንታ ላኣሎ ፆኦዜሎ
ማላ፥ ሻኣካ ባኮ ማዤሢሮ ጌኤሾ ማዒፆፓ ዒዞ ዒ
ኬይሴኔ፤ ዒዛ ማዤ ፆኦዞኮ ማላሢያ ሜንሢ ቄድሮኦኔ
ዶኦጮይዳ ታሚና ሚቼኔ።

14 ዓኣሳ ጌሜሮይዳ ዓይሁዴ ማዒባኣ ዓሳ ካኣዦ
ካኣሽካ ቤዞ ቢያ ባይዚባኣያ ማዔቴያ ዒዚ ሃይቃንዳያ
ሄላንዳኣና ናንጊና ናንጋ ጎዳም ጉሙርቂንታያ ማዒ
ናንጌኔ።

15 ዒዛኮ ዓዴ ፆኦሲም ዱማዼያ ማዓንዳጉዲ ማሄ
ባኮና ዒዚ ፔኤሮ ዎርቆና ቢሮ ዓንጎና ኮሺሲ ፆኦሲ ማዾ
ማዻንዳጉዲ ጊኢጊሼ ፆኦሲም ዱማዼ ባኮ ቢያ ጌኤዦ
ማኣራ ጌሤኔ።

16 ዪሁዳ ካኣቲ ዓኣሳና ዒስራዔኤሌ ካኣቲ ባዕሻና
ዓጮ ዎይሣ ዎዶና ቢያ ዎሊ ዖሌ ጎይሣ ናንጌኔ።

17 ባዕሻ ዪሁዳ ዖላኒ ሙኪ ዱንኪ ዴዓዖ ራኣማ
ካታሞኮ ዙሎ ዶዲሺ ኬልቂ ዲርቂሲሢ ዓርቄኔ፤ ዬያ
ዒዚ ማዼሢ ዪሁዳ ዓጮ ዖኦኒያ ጌሉዋጉዲ፥ ሃሣ
ዒኢካፓ ዖኦኒያ ኬስኩዋጉዲ ላኣጋኒኬ።

18 ዬያሮ ካኣቲ፥ ዓኣሳ ጌኤዦ ማኣሮና ካኣቱሞ
ማኣሮናይዳ ቡሪንቱዋዖ ዓቴ ዎርቆና ቢሮ ዓንጎና ኬሲ
ዴማስቆይዳ ናንጋ ፃብሪሞኦኔ ናኣዚ ሄዝዮኔኮ ናኣዚ ናዖ
ማዔሢ፥ ሶኦሪያ ካኣቲ፥ ቤንሃዳዴምዒንጋንዳጉዲዒዛኮ
ዶንዞ ዑፃ ዳኬኔ፤ ዬያ ዒዚ ዳኬ ባኮና ሂዚ ጋዓ ኪኢታኣ
ዎላ ዳኬኔ፦

19 «ታ ዓዶና ኔ ዓዶና ማዼ ጎይፆ ኑኡኒያ ዎላ ኮሺ
ናንጋኒ ጫኣቆም፤ ሃያ ታ ኔኤም ዳኬ ቢሮና ዎርቆና ታኣኒ
ኔኤምዒዒንጌኔ፤ ዬያሮ ዒስራዔኤሌ ካኣቲ፥ ባዕሻ ፔኤኮ
ፖኦሊሶ ታ ዓጫፓ ኬሳንዳጉዲ ኔኤኒ ታና ማኣዲ ቤርታ
ኔ ዒዛናጫኣቄጫኣቁሞ ሃሻንዳጉዲ ታ ኔና ሺኢቃኔ።»

20 ካኣቲ፥ ቤንሃዳዴ ዓኣሳ ኬኤዜ ባኮ ዋይዛዖ ፔኤኮ
ፖኦሊሶ ዓይሣ ዓሶና ፖኦሊሶና ዳኪ ዒስራዔኤሌይዳ
ዓኣ ካታሞ ዖሌኔ፤ ዔያታ ዒማና ዒዮኔንታ ዳኣኔንታ
ዓቤልቴማዕካ ጌይንታ ካታሞንታ ጌሊላ ባዞ ጌይንታ
ካታሞንታ፤ ሃሣ ጌሊላ ባዞ ኮይላ ዓኣ ዓጮንታ
ኒፕታኣሌኤሜ ዓጮዋ ቢያ ዖሊ ዓርቄኔ።

14:23 2ካኣቶ. ማ 17፡9-10። 14:24 ላሚ. ዎማ 23፡17። 14:26 1ካኣቶ. ማ 10፡16-17፤ 2ፆኦሲ. ዓሃኬ 9፡15-16። 15:4 1ካኣቶ. ማ
11፡36። 15:5 2ሳሙ. 11፡1-27።



1 ካኣቶ ማፃኣፖ 15:21 290 1 ካኣቶ ማፃኣፖ 16:19

21 ካኣቲ፥ ባዕሻ ዬያ ባኮ ቢያ ዋይዛዖ ራኣማ ካታሞ
ዙሎ ዶዲሺኬልቂ ዲርቂፆ ሃሺ ቲርፃ ዴንዴኔ።

22 ባዕሻ ራኣማ ካታሞ ዙሎ ኬልቃኒ ቡኩሴ ሹጮና
ሚፆና ዒኢካፓ ዔካኒ ዴሬ ፔቴታዖ ዓቱዋዖ ሙካንዳጉዲ
ዪሁዳ ዓጮ ቢያ ካኣቲ ዓኣሳ ኪኢታ ዳኬኔ፤ ካኣቲ ዓኣሳ
ዒኢካ ዓኣ ሹጮና ሚፆና ቢያ ዔኪ ሚፂጳንታ ቢኢኒያሜ
ዓጮይዳዓኣጌባዒኔካታሞንታኮዙሎዶዲሺኬልቄኔ።

23 ካኣቲ፥ ዓኣሳ ማዼ ሜሌ ባካ ቢያ፤ ዖልዚ ዒዚ
ጫርቂ ዖሊ ባሼ ባሺፆንታ ዙሎ ዶዲሺ ዶዲሺ ዒ
ኬልቄ ካታሞንታኮ ሃይሳ ቢያ ዪሁዳ ዓጮኮ ካኣቶ ሃይሳ
ፃኣፒንታማፃኣፓ ፃኣፒንቲ ዓኣኔ፤ ካኣቲዓኣሳ ጋርቻዛቶኪ
ዒዛኮ ሃርጋዖ ቶኮ ዎቢሼኔ።

24 ዬካፓ ዒዚ ሃይቂ፥ ዳውቴ ካታሞይዳ ካኣታ
ዱኡታ ቤዛ ዱኡቴም ዒዛ ቤዛ ዒዛኮ ናኣዚ ዒዮሳፒፄ
ካኣታዼኔ።

ዒስራዔኤሌ ካኣቲ ናኣዳቤ
25 ዓኣሳ ዪሁዳይዳ ካኣታዼንቴ ላምዓሳ ሌዖና

ዒዮርቢዓሜ ናኣዚ፥ ናኣዳቤ ዒስራዔኤሌይዳ ካኣታዺ
ላምዖ ሌዔ ዎይሤኔ፤

26ዒዚያ ሃሣ ዒዛኮ ቤርታ ዓዴ ማዼ ጎይፆ ጎሜማዺ
ዒስራዔኤሌ ዴሮዋ ጎሜይዳ ዔኪ ጌልዜኔ።

27 ዪሳኮኦሬ ፃጲ ማዔሢ፥ ዓኪያ ናኣዚ፥ ባዕሻ
ናኣዳቤይዳ ፑርቱሞናዔቃዖዒዛዎዼኔ፤ ዒማና ናኣዳቤና
ዒዛኮ ፖኦሊሶና ፒሊስፄኤሜ ዓጮይዳ ዓኣ፥ ጌባቶኦኔ
ካታሞ ማንጊሢዳ ዓኣንቴኬ።

28 ዬይ ያዺ ማዔሢ ዪሁዳ ካኣቲ፥ ዓኣሳ ካኣታዼንቴ
ሃይሣሳ ሌዖናኬ፤ ዬያይዲ ባዕሻ ናኣዳቤ ቤዛ ጌሊ
ዒስራዔኤሌይዳ ካኣታዼኔ።

29 ዒማና ዒዚ ኔጉዋዖ ዒዮርቢዓሜ ማኣሮ ዓሶ ቢያ
ዎዺ ጋፒሲሢ ዓርቄኔ፤ ናንጊና ናንጋ ጎዳ ዓይላሢ፥
ሴኤሎይዳ ሾይንቴሢ፥ ዓኪያ ዛሎና ናንጊና ናንጋ ጎዳ
ኬኤዜ ጎይፆ ዒዮርቢዓሜ ማኣሮ ዓሳ ቢያ ዎዺንቴኔ፤
ሼምፔና ዓቴ ዓሲ ፔቴታዖ ባኣሴ።

30 ዬይ ያዺ ማዔሢ ዒዮርቢዓሜ ፔኤሮ ማዼ ጎሞና
ዒስራዔኤሌ ዴሮዋ ጎሜ ማዺሺ ናንጊና ናንጋ ጎዳ ማዔ
ዒስራዔኤሌ ፆኦዛሢኮ ዻጎ ዔቂሴሢናሮኬ።

31 ናኣዳቤ ማዼ ሜሌ ባካ ቢያ ዒስራዔኤሌኮ ካኣቶ
ሃይሳ ፃኣፒንታ ማፃኣፓ ፃኣፒንቴኔ።

32 ዪሁዳ ካኣቲ፥ ዓኣሳንታ ዒስራዔኤሌ ካኣቲ
ባዕሻንታ ዓጮ ዎይሤ ዎዶና ዎሊ ዖሌ ጎይሣ ናንጌኔ።

ዒስራዔኤሌ ካኣቲ ባዕሻ
33 ዓኣሳ ዪሁዳይዳ ካኣታዼንቴ ሃይሣሳ ሌዖና ዓኪያ

ናኣዚ ባዕሻ ዒስራዔኤሌ ዓጮ ጉቤይዳ ካኣታዼኔ፤
ዒዚያ ቲርፃይዳ ናንጊ ላማታሚ ዖይዶ ሌዔዒስራዔኤሌ
ዓጮ ዎይሤኔ።

34 ዒዛኮ ቤርታ ካኣታዼ ካኣቲ ዒዮርቢዓሜጉዲ
ባዕሻኣ ፔኤሮ ጎሜ ማዺ፤ ሃሣ ዒስራዔኤሌ ዴሮዋ
ጎሜይዳ ዔኪ ጌልዚ ናንጊና ናንጋ ጎዳ ዖዪሴኔ።

16
1ሃናኒ ናኣዚ፥ ፆኦሲማሊፆኬኤዛ፥ ዒዩ ዛሎና ናንጊና

ናንጋ ጎዳ ባዕሻም ሂዚ ጌዒ ኬኤዜኔ፦
2 «ታኣኒ ኔና ሳዖ ሲላላፓ ዔኪ ታ ዴሮ፥ ዒስራዔኤሌኮ

ሱኡጌ ማሄኔ፤ ኔኤኒ ጋዓንቴ ዒዮርቢዓሜጉዲ ጎሜ

ማዼኔ፤ ታ ዴሮዋ ዔኪ ኔ ጎሜይዳ ጌልዜኔ፤ ዔያቶኮ ጎሞ
ሚርጉማ ታኣኮ ዻጎ ዔቂሴኔ፤

3 ዬያሮ ዒዮርቢዓሜ ታኣኒ ባይዜሢጉዲ ኔናንታ ኔ
ማኣሮ ዓሶንታ ታ ባይዛንዳኔ።

4ካታሞይዳካታሞይዳ ኔኤኮ ሃይቃንዳማኣሮዓሶካኒ
ሙዓንዳኔ፤ ካታሞቱዋ ቤዞይዳ ሃይቃንዳ ዓሶ ሃምፑራ
ሙዓንዳኔ።»

5 ባዕሻ ማዼ ሜሌ ባኮና ጫርቂ ዒ ማዼ ባካ ቢያ
ዒስራዔኤሌኮ ካኣቶ ሃይሳ ፃኣፒንታ ማፃኣፓ ፃኣፒንቴኔ፤

6 ዬካፓ ባዕሻ ሃይቂ ቲርፃይዳ ዱኡቴኔ፤ ዒዛ ቤዛ
ዒዛኮ ናኣዚ፥ ዔኤላ ካኣታዼኔ።

7 ፆኦሲ ማሊፆ ኬኤዛ፥ ዒዩ ዛሎና ናንጊና ናንጋ ጎዳ
ባዕሻንታ ዒዛኮ ማኣሮ ዓሶንታምማዓንዳ ባኮ ኬኤዜሢ
ባዕሻ ማዼ ጎሞና ናንጊና ናንጋ ጎዳ ዖዪሴሢሮኬ፤ ባዕሻ
ናንጊና ናንጋ ጎዳ ዻጋሴሢ ዒዛኮ ቤርታ ካኣታዼ ካኣታ
ማዼጎይፆዒማዼፑርቶማዾሮሌሊቱዋንቴዒዮርቢዓሜ
ማኣሮ ዓሶዋ ቢያ ዎዺሴሢሮንታ ዎላኬ።

ዒስራዔኤሌ ካኣቲ ዔኤላ
8 ዓኣሳ ዪሁዳይዳ ካኣታዼንቴ ላማታሚ ላሃሳ ሌዖና

ባዕሻ ናኣዚ ዔኤላ ዒስራዔኤሌይዳ ካኣታዼኔ፤ ዒዚ
ዒማና ቲርፃይዳ ናንጊ ላምዖ ሌዔዒስራዔኤሌ ዎይሤኔ።

9 ሳርጌሎና ዖላ ዓሶ ሄካሢኮ ሱኡጌ ማዔሢ፥ ዚምሪ
ጌይንታሢ ካኣቲም ዋይዞ ዒፂ ካኣቲ ዑፃ ዔቄኔ፤ ፔቴ
ኬሊ ዔኤላ ቲርፃ ካታሞይዳ ካኣቱሞ ማኣራ ማዻ ዓሶኮ
ሱኡጋሢ፥ ዓርፃ ጌይንታ ዶንዛሢ ማኣራ ሚርጌ ዑሽኪ
ማሢንቴኔ።

10ዒማናዚምሪቃኣፂ ጋሮጌላዖዔኤላዎዼኔ፤ ዬያይዲ
ዒዚ ዔኤላ ቤዛ ካኣታዼኔ፤ ዬይ ያዺ ማዔሢ ዪሁዳ
ካኣቲ፥ ዓኣሳ ካኣታዼንቴ ላማታሚ ላንካሳ ሌዖናኬ።

11 ዚምሪ ካኣታዻዖ ባዕሻ ማኣሮ ዓሶ ጉቤ ዎዼኔ፤
ባዕሻኮ ዒጊኖና ላጎ ማዔ ዓቲንቆዋ ቢያ ዎዼኔ።

12 ፆኦሲ ማሊፆ ኬኤዛ፥ ዒዩ ዛሎና ባዕሻም ናንጊና
ናንጋ ጎዳ ኬኤዜ ጎይፆ ዚምሪ ባዕሻማኣሮ ዓሶ ጉቤ ዎዺ
ጋፒሴኔ።

13 ዬይ ያዺ ማዔሢ ባዕሻና ናኣዚ ዔኤላና ሜሌ
ፆኦዞ ካኣሽኪ፤ ሃሣ ዒስራዔኤሌ ዴሮዋ ጎሜይዳ ዔኪ
ጌልዚናንጊና ናንጋ ጎዳማዔዒስራዔኤሌፆኦዛሢኮዻጎ
ዔቂሴሢሮኬ።

14 ዔኤላ ማዼ ሜሌ ባካ ቢያ ዒስራዔኤሌኮ ካኣቶ
ሃይሳ ፃኣፒንታ ማፃኣፓ ፃኣፒንቴኔ።

ዒስራዔኤሌ ካኣቲ ዚምሪ
15ዓኣሳዪሁዳይዳካኣታዼንቴላማታሚላንካሳሌዖና

ዚምሪ ዒስራዔኤሌይዳ ካኣታዼኔ፤ ዒዚያ ቲርፃይዳ ዴዒ
ዒስራዔኤሌይዳ ላንካይ ኬሊ ሌሊ ካኣታዼኔ፤ ዒማና
ዒስራዔኤሌኮ ፖኦሊሳ ፒሊስፄኤሜይዳ ዓኣ ጌቤቶኔ
ካታሞ ማንጊሢዳ ዓኣኔ።

16 ዚምሪ ካኣቲ ዑፃ ፑርቲ ዔቂ ካኣቲ ዎዼሢ
ዒስራዔኤሌኮ ፖኦሊሳ ዋይዛዖ ቤዞማና ዔያቶኮ
ሱኡጋሢ፥ ዖምሪ ካኣታሤኔ።

17 ዬካፓ ዖምሪና ፖኦሊሶና ጌቤቶኔ ካታሞ ማንጊፆ
ሃሺ ዴንዲ ቲርፃ ካታሞ ማንጌኔ፤

18 ካታሜላ ዓርቂንቴሢ ዚምሪ ዴንቃዖ ካኣቱሞ
ማኣሮኮ ጋራ ኬልቂ ዶዲሺ ማዦና ኬኤፆ ጌሊ ካኣቱሞ
ማኣሮይዳ ታሚ ዓጊ፥ ዬያ ታሞናሙይንቲ ሃይቄኔ።

19ዬይ ያዺማዔሢዒዚማዼ ጎሞና ናንጊና ናንጋ ጎዳ
ዖዪሴሢሮኬ፤ ዒዚ ፔኤሮ ማዼ ጎሞና፥ ሃሣ ዒስራዔኤሌ

ዓሶዋ ጎሞይዳ ዔኪ ጌልዚፆና ዒዛኮ ቤርታ ካኣታዼ
ዒዮርቢዓሜጉዲዒዚያ ናንጊና ናንጋ ጎዳ ዻጋሴኔ።

20 ዚምሪ ማዼ ሜሌ ባኮ ቢያሢና ዒዚ ማዼ ጌኖ
ማዻ ዒስራዔኤሌ ዓሶኮ ካኣቶ ሃይሳ ፃኣፒንታ ማፃኣፓ
ፃኣፒንቴኔ።

ዒስራዔኤሌ ካኣቲ ዖምሪ
21 ዒማና ዒስራዔኤሌ ዴራ ላምዖ ፓቂንቴኔ፤ ፔቴ

ዛሎ ዓሳ ቲቢኒ ጌይንታ ጊናቴ ናኣዚ ካኣታሣኒ ኮዓዛ፥
ሃንጎዋታ ጋዓንቴ ዖምሪ ናሽካያ ማዔኔ።

22 ጋፒንፆይዳ ዖምሪ ናሽካ ዓሳ ባሼሢሮ ቲቢኒ
ዎዺንቴም ዖምሪ ካኣታዼኔ፤

23 ዓኣሳ ዪሁዳይዳ ካኣታዼንቴ ሃይሢታሚ ፔታሳ
ሌዖና ዖምሪ ዬያይዲ ዒስራዔኤሌይዳ ካኣታዺ ታጶ
ላምዖሌዔዎይሤኔ፤ዒዚቤርታሳላሆሌዖንሢቲርፃይዳ
ናንጊ ዎይሤኔ፤

24 ዬካፓ ዒዚ ሼሜሬ ጌይንታ ዓሲስኬያፓ ሳማሪያ
ጌሜሮ ላንካይታሚ ኪሎ ጊራኣሜ ማዓ ሹቺ ቢራና
ሻንቄኔ፤ ዖምሪ ዒማና ጌሜሮኮ ዓጮ ዶዲሺ ኬልቄስካፓ
ካታማማዤኔ፤ ካታሜሎኮሱንፆቤርታዬኖጌሜሮኮዓዶ
ሱንፆና «ሳማሪያ» ጌይ ጌሤኔ።

25 ዖምሪ ዒዛኮ ቤርታ ካኣታዼ ካኣቶፓ ባሼ ጎሜማዺ
ናንጊና ናንጋ ጎዳ ዖዪሴኔ።

26 ዒዚ ፔኤሮ ማዼ ጎሞና፥ ሃሣ ዒስራዔኤሌያ
ጎሜይዳዔኪጌልዚሜሌካኣሺ ካኣሽኪሴሢናሮዒዛኮ
ቤርታ ካኣታዼ ዒዮርቢዓሜጉዲዒዚያ ናንጊና ናንጋ ጎዳ
ማዔ ዒስራዔኤሌ ፆኦዛሢኮ ዻጎ ዔቂሴኔ።

27 ዖምሪ ማዼ ሜሌ ባካ ቢያ፤ ሃሣ ዒዚ ጫርቂ
ማዼ ማዻ ቢያ ዒስራዔኤሌ ዓሶኮ ካኣቶ ሃይሳ ፃኣፒንታ
ማፃኣፓ ፃኣፒንቴኔ።

28 ዬካፓ ዖምሪ ሃይቂ ሳማሪያይዳ ዱኡቴኔ፤ ዒዛ ቤዛ
ዒዛኮ ናኣዚ ዓክዓቤ ካኣታዼኔ።

ዒስራዔኤሌ ካኣቲ ዓክዓቤ
29 ዓኣሳ ዪሁዳይዳ ካኣታዼንቴ ሃይሢታሚ ሳላሳ

ሌዖና ዖምሪ ናኣዚ፥ ዓክዓቤ ዒስራዔኤሌይዳ ካኣታዼኔ፤
ዒዚ ዒማና ሳማሪያይዳ ናንጊ ላማታሚ ላምዖ ሌዔ
ዒስራዔኤሌ ዓጮ ዎይሤኔ።

30 ዓክዓቤ ዒዛኮ ቤርታ ካኣታዼ ካኣቶፓ ቢያ ባሼ
ፑርታ ጎሜማዺ ናንጊና ናንጋ ጎዳ ዖዪሴኔ፤

31ዓክዓቤዒማና ካኣቲዒዮርቢዓሜማዼ ጎሞሼሌዔ
ባኣዚ ማሂ ዛጊ ዒዚያ ፔኤሮ ዬያ ጎሞ ማዼኔ፤ ዬያ
ሌሊቱዋንቴ ሲዶና ካኣቲ፥ ዓትቤዓሌኮ ናዎ ዔልዛቤሎ
ዔኬኔ፤ ሃሣባዓኣሌጌይንታሜሌፆኦዞዋዚጊካኣሽኬኔ፤

32 ዒዚ ዒማና ሳማሪያይዳ ባዓኣሌም ዱማዼ ማኣሪ
ማዢ፥ ዒንጎ ባኣዚ ሺኢሾ ቤሲያ ጊኢጊሼኔ፤

33 ዓሼራ ጌይንታ ፆኦዜሎ ማላ ባኣዚያ ማዢ ዾቄኔ፤
ዒዛኮ ቤርታ ካኣታዼ፥ ዒስራዔኤሌ ካኣቶፓ ባሼ ጎሜ
ናንጊና ናንጋ ጎዳ ማዔ ዒስራዔኤሌ ፆኦዛሢ ዻጋሳያ ዒ
ማዼኔ።

34 ዓክዓቤ ካኣታዺ ዓኣ ዎዶና ቤኤቴኤሌይዳ
ሾይንቴያ ሂዔሌጌይንታ ዓሲስኬይዒያርኮ ካታሞጊንሣ
ማዤኔ፤ ናንጊና ናንጋ ጎዳ ኔዊ ናኣዚ፥ ዒያሱ ዛሎና
ቤርታዺ ኬኤዜ ጎይፆ ሂዔሌ ዒያርኮ ማዣኒ ቤርታሳ
ሹጮ ዾቃማና ዒዛኮ ቶይዶ ናዓሢ ዓቢራሜ ሃይቄኔ፤
ዬካፓ ዒዚ ካታሜሎኮ ጌሎ ካሮ ኮሻኣና ጋፒንፆ ናዓሢ፥
ሴጉቤ ሃይቄኔ።

17
ሉማሙካንዳያ ማዒፆ ዔኤሊያሴ ኬኤዜሢ

1 ጌሌዓዴ ዓጮይዳ ዓኣ፥ ቴሲቤይዳ ሾይንቴያ፥
ዔኤሊያሴ ጌይንታ ፆኦሲ ማሊሢ ኬኤዛ ፔቴ ዓሲስኬይ
ካኣቲ ዓክዓቤ ኮይላ፦ «ታኣኒ ካኣሽካ፥ ናንጊና ባይቁዋ
ማዔ ናንጊና ናንጋ ጎዳማዔዒስራዔኤሌ ፆኦዛሢ ሃይቆ!
ታኣኒ ጌይባኣንቴ ሃይማፓ ሴካ ሙካንዳ ሌዖንሢዳ
ዒርዚያ ማዖም ዖልኬ ጴዺንዱዋሴ» ጌዔኔ።

2 ናንጊና ናንጋ ጎዳ ዔኤሊያሴምኬኤዛዖ፦
3 «ሃይካፓ ዔቂ ዓባ ኬስካ ባንፆ ዴንዴ፤ ዒኢካ

ዮርዳኖሴ ዎሮኮ ዓባ ኬስካ ባንፆይዳ ዓኣ ኬሪቴ ጌይንታ
ዎሮ ዶኦጫ ፑኒንቲ ዴዔ፤

4 ኔኤኒ ዑሽካንዳ ዋኣሢ ዬኖ ዎራፓ ኔ ዴንቃንዳኔ፤
ቁራካ ኔኤም ሙኡዚ ዔኪ ዬዓንዳጉዲ ታኣኒ ዓይሤኔ»
ጌዔኔ።

5ናንጊና ናንጋ ጎዳዒዛዓይሤጎይፆዔኤሊያሴዴንዲ
ኬሪቴ ዎሮ ዶኦጫ ዴዔኔ፤

6ዬያ ዎራፓ ዋኣሢ ዑሽኬኔ፤ ቁራካኣ ቢያ ኬሊ ጉቴና
ዒባኒና ካሣንታ ዓሽኪንታ ዒዛም ዔኪ ዔኪሙካኔ፤

7ዒራ ባይቂ ዴዔሢሮ ዬይ ዎራ ዻካ ጋዓዖ ሚጬኔ።

ዔኤሊያሴና ሲራጲታይዳ ናንጋ ዜኤሮ ዒንዴሎና
8 ናንጊና ናንጋ ጎዳ ዬካፓ ዔኤሊያሴም፦
9 «ዓካሪ ሃሢ ሃይፓ ዔቂ ዴንዲ ሲዶናይዳ ዓኣ

ሲራጲታ ካታማ ዴዔ፤ ዒኢካ ናንጋ ፔቴ ዜኤሪንዶስኬና
ኔናሙኡዛንዳጉዲ ታኣኒ ዓይሤኔ» ጌዔኔ።

10 ዬያሮ ዔኤሊያሴ ሲራጲታ ዴንዲ፥ ካታሜሎ ጌሎ
ዲሮ ካሮ ሄላዖ ፔቴ ዜኤሪንዶስኬና ሃንፂሌ ሃኣካንቴ
ዴንቂ፦ «ሃዳራ ታኣኒ ዑሽካንዳ ዋኣሢ ታኣም ዔኪ
ዬዔቴራ» ጌዔኔ።

11 ዒዛ ዋኣፆ ዔካኒ ዴንዳንቴ ኔጉዋዖ ጊንሣ ዒዞ ዒ
ዔኤሊ፦ «ሃዳራ ዻካ ላኣዳኣ ታኣም ዔኪ ሙኬቴራ»
ጌዔኔ።

12 ዒዛ ማሃዖ፦ «ናንጊና ናንጋ ጎዳ ማዔ ኔ ፆኦዛሢ
ሃይቆ! ታኣኮ ዺኢሎ ዓርሦ ዖቶይዳ ዓኣ ፔቴ ኩቺ
ኩማንዳዺኢሊስኬንሢና ዛይቶ ዖቶይዳ ዓኣ ዻካ ሪሚቲ
ዛይቴስኬንሢፓ ዓቴም ፔቴታዖ ዓኣ ባኣዚ ባኣሴ፤ ታኣኒ
ሃይካ ሙኬሢ ዻካ ሃንፂሌ ሃኣኪ ማኣሪ ዴንዳዖ ዬንሢ
ታኣኮ ዻኮ ዺኢሎንሢ ታኣና ታ ናዖናም ላኣዳኒኬ፤ ዬንሢ
ሙዓዖ ማይ ኑኡኮ ሃይቢኬ» ጌዔኔ።

13ዔኤሊያሴ ዒዞ ኮይላ፦ «ሂርጊ ሜታዺፖ! ዴንዲ
ሙዖ ጊኢጊሼ፤ ጋዓንቴ ቤርታዺ ዬንሢ ኔኤኮ ዓኣ
ዺኢሎንሢፓ ዔኪ ዻካ ላኣዳ ላኣዲ ታኣም ዔኪ ዬዔ፤
ዓቴዞንሢ ኔኤና ኔ ናዖናም ላኣዴ፤

14 ናንጊና ናንጋ ጎዳ ማዔ ዒስራዔኤሌ ፆኦዛሢ፦
‹ናንጊና ናንጋ ጎዳ ዒርዚ ዋርቂሳንዳያ ሄላንዳኣና ዺኢላ
ኔኤኮ ዖታፓ፥ ዛይታኣ ኔኤኮ ዛይቶ ዖታፓ ጋፓዓኬ› ጌይ
ታኣም ኬኤዜኔ» ጌዔኔ።

15ዬያሮ ላኣሌላ ዴንዲ ዔኤሊያሴ ጌዔ ጎይፆ ማዼኔ፤
ዬያይዲ ዒዞንታ ዒዞኮ ማኣሮ ዓሶንታ ዔኤሊያሴንታ
ሚርጌ ኬሊም ጊዳንዳሙኡዚ ዴንቄኔ።

16 ናንጊና ናንጋ ጎዳ ዔኤሊያሴ ዛሎና ጌዔሢጉዲ
ዺኢላ ዖታፓ፥ ዛይታኣ ዛይቶ ዖታፓ ጋፒባኣሴ።

17 ዬማፓ ዻካ ጋዓዖ ዬኖ ዜኤሮ ዒንዴሎኮ ዓቲንቄ
ናይስኬማ ሃርጊንቴኔ፤ ሃርጋሢ ዖይዺ ዖይዺ ዴንዳዖ
ጋፒንፃ ዎዼኔ፤

18ላኣሌላዔኤሊያሴኮይላ፦ «ፆኦሲዓሢዮ! ኔ ዓይጋ
ታኣም ሃያይዴይ? ኔኤኒ ሃይካሙኬሢታኣኮ ጎሞ ፆኦሲም
ጶቂሢ ናዖ ታኣኮ ዎዺሻኒዳ?» ጌይ ዖኦጬኔ።

19 ዔኤሊያሴ ዒማና፦ «ናዖ ኔኤኮ ሃኒ ዔኪ ዬዔ»
ጌዔኔ። ዬካፓ ናዖ ዒዛ ኮንቂ ዓኣንቴ ዒዞፓ ዔኪ ዒዚ
ናንጋ ኩቦ ኬኤፆ ኬስካዖ ዒ ላሃ ሻኣሎይዳ ላይሢ፥

20 ዑኡዞ ፔኤኮ ዼጊዲ፦ «ናንጊና ናንጋ ጎዳ ማዔ ታ
ፆኦዛሢዮ! ዓይጎሮ ሃኖ ዜኤሮ ዒንዴሎይዳ ሃያጉዴ ሜቶ
ኔ ዓጌይ? ዒዛ ታና ሾኦቺንሢፆና ዼኤፒ ማዾ ታኣም
ማዼኔ፤ ናዖ ኔ ዒዞኮ ዓይጋ ዎዼይ?» ጌይ ሺኢቄኔ።

21 ዬያ ጋዓዖ ዔኤሊያሴ ናዖ ዑፃ ሃይሢ ማይንቲ ፔና
ሃሺ፦ «ናንጊና ናንጋ ጎዳ ማዔ ታ ፆኦዛሢዮ! ሃዳራ ሃያ
ናዓሢ ሶዪሴ!» ጌይ ሺኢቄኔ።

22 ናንጊና ናንጋ ጎዳኣ ዔኤሊያሴኮ ሺኢጲፆ ዋይዜም
ናዓሢ ሶዪ ዻቄኔ።

23 ዬካፓ ዔኤሊያሴ ኩቦ ኬኤፃፓ ዴሞ ኬኤፆ ናዓሢ
ኬይሲ፥ ዒንዶም ዒንጋዖ፦ «ሃኣዛጌ፤ ናዓሢ ኔኤኮ ሶዪ
ዻቄኔ!» ጌዔኔ።

24 ዒዛ ዒማና፦ «ጎኔ ኔኤኒ ፆኦሲ ማሊሢ ኬኤዛያ
ማዔሢንታናንጊና ናንጋ ጎዳኣ ኔኤናማዒኬኤዛያማዔሢ
ማይ ታኣኒ ዔሬኔ!» ጌዔኔ።

18
ዔኤሊያሴ ጎኔ ፆኦሲ ማሊሢ ኬኤዛያ ማዒፆ

ዔርዜሢ
1 ዬካፓ ሚርጌ ዎርቄንቴ ሃይሣሳ ሌዖና ናንጊና ናንጋ

ጎዳ ዔኤሊያሴ ኮይላ፦ «ዴንዲ ካኣቲ፥ ዓክዓቤ ቤርታ
ፔጋዺ ጴዼ፤ ታኣኒ ሳዖይዳ ዒርዚ ዋርቂሳንዳኔ» ጌዔኔ፤

2 ዬያሮ ዔኤሊያሴ ዓይሢንቴ ጎይፆና ዓክዓቤ ኮራ
ዴንዴኔ፤ ዒማና ሳማሪያ ዓጫ ሉማሢ ዶዲ ዓይ ዓኣኔ።

3 ካኣቲ ዓክዓቤ ካኣቱሞ ማኣሮይዳ ማዻ ዓሶኮ
ሱኡጋሢ፥ ዓብዲዮ ዔኤሌኔ፤ ዬይ ዓብዲዮ ናንጊና ናንጋ
ጎዳ ዒጊጪካኣሽካ ዓሲኬ፤

4 ዔልዛቤላ ፆኦሲ ማሊፆ ኬኤዛ ዓሶ ዎዺሻ ዎዶና
ዓብዲዮ ፔቴ ፄኤታማዓ፥ ፆኦሲማሊፆ ኬኤዛ ዓሶ ላምዖ
ቤስካ ዶንጊታሚዶንጊታሚማሂ ፓቂ ዴኔ ዔቴ ባኣካይዳ
ዓኣቺ ካሣንታ ዋኣሢንታ ዒንጊሙኡዜያኬ።

5 ዓክዓቤ ዓብዲዮ ኮይላ፦ «ፓራሢና ባቁሎና ኑ
ዓይሳንዳያ፥ ጊዳ ማኣቲ ጎዖንቴ ኑ ዴንቃንዳያታቴ ዓልቃ
ዋኣሢናዎርዚዓኣቤሲና ሂንዳዴንዲሙሬ፤ ኑኡኒ ቆልሞ
ሂዲ ዓውሳንዳያ ናንዳኔ» ጌዔኔ።

6 ዔያታ ዒማና ዓጮኮ ዱማ ዱማ ቤዞ ዴንዲ ኮዓኒ
ኮይሳሢዎላጌስቲ ጊኢጊሼስካፓ ዓክዓቤና ዓብዲዮና ፔ
ካራ ካራ ዴንዴኔ።

7 ዓብዲዮ ዓኣዻ ቤዞ ዴንዲፆይዳ ዓኣዖ ዔኤሊያሴና
ጎይካ ካኣሜኔ፤ ዒዚ ዔኤሊያሴ ማዔሢ ዔራዖ ሳዓ ላሂ
ቦንቾ ዔኤሊሢ ዔኤሌስካፓ፦ «ታ ጎዳ፥ ዔኤሊያሴ! ጎኔ
ሃይ ኔናዳ?» ጌይ ዖኦጬኔ።

8ዔኤሊያሴማሃዖ፦ «ሂዮ! ታናኬ፤ ታኣኒ ሃይካ ዓኣሢ
ዴንዲ ኔ ጎዳሢምኬኤዜ» ጌዔኔ።

9ዓብዲዮ ዒማና፦ «ካኣቲ፥ ዓክዓቤ ታና ዎዻንዳጉዲ
ዒዛም ኔ ታና ዓኣሢ ዒንጋሢ ዓይጎ ታ ኔኤኮ ፑርቲሴይ?

10 ናንጊና ባይቁዋ ጎዳ ማዔ ፆኦዛሢ ሃይቆ! ካኣቲ
ኔና ዴንቃኒ ኪኢታ ዓሲ ዳኪባኣ ዓጪ ባኣሴ፤ ፔቴ ዓጪኮ
ሱኡጌ ኔኤኒ ዬያ ዓሢ ዓጮይዳ ባኣሢካኣቲምኬኤዜቴያ
ካኣቲ ጎኔ ኔ ባኣያ ማዔሢጫጫኣቂሳኔ።

11 ዬያሮ ሃሢ ኔኤኒ ሃይካታሢ ዴንዲ ዎዲ ኔ ታና
ኬኤዞም ጋዓይ?

12 ታኣኒ ሃይፓ ዴንዳዛ ናንጊና ናንጋ ጎዳኮ ዓያና ኔና
ዔርቲባኣ ቤሲ ዔኪ ዴንዴቴ ታ ዎይታንዳይ? ኔኤኒ ሃይካ
ዓኣሢ ዓክዓቤም ታ ኬኤዛዛ ዒዚ ኔና ዴንቂባኣቴ ታና
ዎዻንዳኔ፤ ናኣቶፓ ዓርቃዖ ታኣኒ ናንጊና ናንጋ ጎዳ ዒጊጪ
ካኣሽካያታሢ ኔ ዔራኔ።

13 ሃሣ ዔልዛቤላ ፆኦሲ ማሊፆ ኬኤዛ ዓሶ ዎዺሻ
ዎዶና ፔቴ ፄኤታ ማዓ ፆኦሲ ማሊሢ ኬኤዛ ዓሲ ላምዖ
ቤስካ ዶንጊታሚ ዶንጊታሚ ማሂ ፓቂ ዴኔ ዔቴይዳ
ታኣኒ ዓኣቺ ሙኡዚንታ ዋኣሢያ ዔያቶም ዒንጌሢ ኔኤኒ
ዋይዚባኣዓዳ?

14ዓካሪ ሃሢ ኔኤኒ ሃይካታሢ ዴንዲ ካኣቲ ዓክዓቤም
ዎይቲ ታና ኔ ኬኤዞም ጋዓይ? ታ ዬያይዴቴ ካኣቲ ታና
ዎዻንዳኔ!» ጌዔኔ።

15ዔኤሊያሴዒዛም፦ «ቢያባኣዚዳንዳዓጎዳሃይቆ!
ሃኖ ታኣኒ ታኣሮ ካኣቲ ቤርታ ኬስኪ ጴዻንዳኔ!» ጌዔኔ።

16 ዬካፓ ዓብዲዮ ዴንዲ ካኣቲ ዓክዓቤም ኬኤዛዛ፥
ዓክዓቤ ዔኤሊያሴና ካኣማኒ ዴንዴኔ፤

17ዒማና ዓክዓቤ ዔኤሊያሴ ዴንቃዖ፦ «ዒስራዔኤሌ
ዓሶይዳ ሃያጉዴ ዼኤፖ ሜቶ ዔኪ ሙኬሢ፥ ሃይሾ ሃይ
ኔኤኒ ሃይካኬ?» ጌዔኔ።

18 ዔኤሊያሴ ማሃዖ፦ «ናንጊና ናንጋ ጎዳኮ ዓይሢፆ
ሃሺባዓኣሌጌይንታ ፆኦዞማሊሲኮሾናባኮዚጊካኣሽኪ
ዒስራዔኤሌይዳ ዼኤፖ ሜቶ ዔኪ ዬዔሢ ኔናንታ ኔ ዓዶ
ማኣሮ ዓሶንታኬ፥ ታናቱዋሴ!

19 ሃሢ ኔ ዎዳንዳይ ጌዔቴ ዒስራዔኤሌ ዓሶ ጉቤ
ቄርሜሎሴዹካቡኩሲታኣናካንሤ፤ዔልዛቤላሙኡዛ፥
ዖይዶ ፄኤቶና ዶንጊታሞ ባዓኣሌ ማሊፆ ኬኤዛ ዓሶንታ
ዖይዶ ፄኤቶ ዓሼራ ማሊፆ ኬኤዛ ዓሶዋ ቢያ ዔኪ ዬዔ»
ጌዔኔ።

20 ዬያሮ ዓክዓቤ ዒስራዔኤሌ ዓሶ ቢያሢና ሜሌ
ፆኦዞኮ ማሊፆ ኬኤዛ ዓሶ ቢያሢ ዔኤሊሲ ቄርሜሎሴ
ዹካ ቡኩሴኔ።

21 ዒኢካ ዔኤሊያሴያ ሙካዖ ዴሮ ኮይላ፦ «ዓይዴ
ሄላንዳኣና ዒንሢ ላምዖ ማሊሢና ሴካ ሃንጋ ጌይ ጌይ
ናንጋንዳይ? ናንጊና ናንጋ ጎዳ ጎኔ ፆኦሲታቴ ሂንዳ
ዒዛ ካኣሽኩዋቴ! ሃንጎ ባዓኣሌ ጎኔ ፆኦሲታቴ ባዓኣሌ
ካኣሽኩዋቴ!» ጋዓዛ፥ ዴራ ፔቴታዖ ዔኤቢ ጌይባኣሴ።

22 ሃሣ ዔኤሊያሴ፦ «ናንጊና ናንጋ ጎዳ ማሊፆ ኬኤዛ
ዓሶፓ ዓቲ ዓኣሢ ታና ሌሊኬ፤ ጋዓንቴ ባዓኣሌ ማሊፆ
ኬኤዛ ዖይዶ ፄኤታና ዶንጊታሚ ዓሲ ሃይካ ዓኣኔ፤

23ዬያሮ ላምዖ ጌማይ ዔኪሙኩዋቴ፤ ባዓኣሌማሊፆ
ኬኤዛ ዓሳ ፔቴማ ዔኪ ሹኪጋፓ ዓሽኮ ቲቂ ታሚ
ዔኤታንዳጉዲ ሃንፂሌ ጊኢጊሻዖ ዬያኮ ዑፃ ጌሦንጎ፤
ጋዓንቴ ታሚ ዔኤሦፓ፤ ዬካፓ ታኣኒ ሃሣ ዓቴ ጌሜ ዔኪ
ዒማይዳንዳኔ፤

24ዬያይዴስካፓ ባዓኣሌማሊፆኬኤዛ ዓሳ ፔ ፆኦዛሢ
ሺኢቆንጎ፤ ታኣኒያ ታ ፆኦሲ ሺኢቃንዳኔ፤ ሺኢጲፆ ዋይዚ
ዬያ ዒንጎ ባኮይዳ ታሚ ኬይሴሢ ጎኔ ፆኦሲኬ» ጌዔኔ።
ዒማና ዴራ ዑኡዞ ዼጊዲ፦ «ዬና ቃራ ማሊሢኬ!»

ጌዔኔ።
25 ዬካፓ ዔኤሊያሴ ባዓኣሌ ማሊፆ ኬኤዛ ዓሶ

ኮይላ፦ «ዒንሢ ሚርጌታሢሮ ቤርታዺጋፓ ጌማቶንሢፓ
ፔቴ ዶኦሪ ዔኪ ሹካዖ ዒንሢ ፆኦዛሢ ሺኢቁዋቴ፤ ጋዓንቴ
ሃንፂሎ ዴማ ታሚ ዔኤሢፖቴ» ጌዔኔ።

26 ዒማና ዔያቶም ዒንጊንቴ ጌሜ ዔያታ ዔኪ ሹካዖ
ሚቺ ዒንጎ ዒንጊሢ ማሂ ጊኢጊሺ ዴንዲ ዓባ ሳዛ
ሄላንዳኣና ባዓኣሌ ዔያቶም ዋይዛንዳጉዲ ሺኢቄኔ።
ዔያታ፦ «ባዓኣሌ! ሃዳራ ኑም ዋይዜቴራ!» ጌዒ ጌዒ
ዒላቴኔ።ዔያታጊኢጊሼ፥ዒንጎ ባኮዒንጎቤዞኮይሎሺሪ
ሺሪ ኮርጌኔ፤ ጋዓንቴ ዔያቶም ማዺንቴ ባኣዚ ባኣሴ።

27 ዓባ ሳዛ ማዓዛ ዔኤሊያሴ ዔያቶ ኮይላ፦ «ዑኡዞ
ዒንሢ ዼጊዲ ሺኢቁዋቴራ! ዒዚ ፆኦሲቱዋዓዳ? ጎዖንቴ
ዒዚ ሜሌ ማሊሢዳ ናንዳኔ! ሃንጎ ማዾ ዒዛኮ ዺቤኔ!
ሃኬ ዓጪ ዴንዴያ ናንዳኔ! ሃንጎታቴ ዒዚ ጊንዒ
ዓኣናንዳኔ ዒዛ ጴቹዋቴ!» ጌይ ጌይ ዔያቶ ቦሂ ዓማሊ
ዓርቄኔ፤

28 ዬያሮ ሜሌ ፆኦዞ ማሊፆ ኬኤዛ ዓሳ ዑኡዞ ዼጊዲ
ሺኢቂ ሺኢቂ ዔያቶኮ ዳምቦ ጎይፆ ዓፓሮና ጬንቾ
ዓፓሮናኣ ዑፆ ፔኤኮ ቲቂ ቲቂ ሱጉሣኔ።

29 ዓባ ሳዛፓ ሺሬንቴያ ዴንዲ ዒባናኣና ፆኦሲም ዒንጎ
ባኮ ዒንጎ ዎዶ ሄላንዳኣና ጉሪ ሴካ ሃንጋ ጳሽኪ ጳሽኪ
ዔያታ ሺሬኔ፤ ያዺ ማዔቴያ ፔቴታዖ ዔያቶም ማዺንቴ
ባኣዚ ባኣሴ፥ ዑኡሲያ ዋይዚንቲባኣሴ።

30 ዬካፓ ዔኤሊያሴ ዴሮ፦ «ሃኒ ታ ባንሢ ሙኩዋቴ»
ጋዓዛ፥ ቢያሢ ሙኪ ዒዛ ኮይላ ቡኬኔ፤ ዒማና ዒዚ
ናንጊና ናንጋ ጎዳምዒንጎ ባኮ ሺኢሾ፥ ሻሂንቴ ቤዞ ጊንሣ
ኮሻዖ፥

31 ናንጊና ናንጋ ጎዳ ዬያኮ ቤርታ «ዒስራዔኤሌ» ጌይ
ሱንፆ ጌሤ፥ ያይቆኦቤ ፃጶ ታጶ ላምዓሢሱንፆና ሱንፆና ታጶ
ላምዖ ሹቺ ዔኬኔ፤

32 ዬንሢ ሹጮንሢና ናንጊና ናንጋ ጎዳም ዒንጎ ባኣዚ
ሺኢሾ ቤሲ ኮሺ፥ ኮይሎይዳ ታጶ ዖይዶ ዶሎዜ ማዓንዳ
ዋኣሢ ዓርቃንዳ ዔቴ ቦኦኬኔ፤

33 ዬካፓ ዒንጎ ባኮ ዒንጎ ቤዞይዳ ሃንፂሌ ጊኢጊሺ
ጌሢ፥ ጌሜያ ሹኪ ሜኤሎና ሜኤሎና ፓቂ ሃንፂሎ ዑፃ
ጌሣዖ፦

34 «ዖይዶ ዖቲና ዋኣሢ ኩንሢ ዔኪ ዒንጎ ባኮና
ሃንፂሎና ዑፃ ዋሁዋቴ!» ጋዓዛ፥ ዔያታ ዋሄኔ፤ ዒዚ
ጊንሣ፦ «ሃሣ ቃሱዋቴ!» ጌዔም፥ ዔያታ ዒማይዲ ዔኪ
ዋሄኔ፤ ሃሣ ዒዚ፦ «ቃሱዋቴ!» ጋዓዛ፥ ዔያታኣ ዒማይዲ
ዋሄኔ፤

35 ጋዓንቴ ዋኣፃ ሾኦቲ ሾኦቲ ኮይላ ዓኣ ዔቶ ኩሜኔ።
36 ዓባ ሳዛፓ ሺራዛ፥ ዒባናኣና ዒንጎ ባኮ ፆኦሲም

ሺኢሾ ዎዳ ሄላዛ ፆኦሲ ማሊፆ ኬኤዛ ዔኤሊያሴ ዬያ
ዒንጎ ባኮ ዒንጎ ቤዞ ባንሢ ዶጪ፦ «ዓብራሃሜንታ
ዪሳኣቄንታ ያይቆኦቤንታኮ ፆኦዛሢዮ! ናንጊና ናንጋ
ጎዳ! ኔኤኒ ዒስራዔኤሌኮ ፆኦሲ ማዔሢ፤ ታኣኒያ ሃሣ ኔ
ዓይላሢታሢ፤ ዬያጉዲ ሃያ ቢያ ታኣኒ ማዼሢ ኔ ዓይሤ
ጎይፆ ጉዴያታሢሮ ኔኤኒ ኔኑሞ ፔጋሲ ዻዌ፤

37 ናንጊና ናንጋ ጎዳሢዮ! ሃይ ዴራ ኔኤኒ ጎኔ
ፆኦሲ ማዔሢና ዔያቶ ኔ ባንሢ ዔኪ ሙኬሢያ ኔናታሢ
ዔራንዳጉዲ ሃዳራ ታኣም ዋይዜ፤ ፆኦሲዮ! ታ ዖኦጫ ባኮ
ታኣም ዒንጌ» ጌይ ሺኢቄኔ።

38 ናንጊና ናንጋ ጎዳ ዬካፓ ታሚዳኬኔ፤ ዬይ ታማሹኪ
ዒንጎና ባኮንታ ሃንፂሎንታ ሹጮንታ ቢያሙዔኔ፤ ኮይሎ
ሳዖዋሚቼኔ፤ ዒኢካዔቶይዳ ዓኣ ዋኣፃኣሚጪባይቄኔ፤

39 ዓሳ ዬያ ዛጋዖ ባሊቲና ሳዖይዳ ላሂ ዲቃቲሢና
ሄርሺ፦ «ናንጊና ናንጋ ጎዳ ፆኦሲኬ! ጎኔ ፆኦሲ ዒዛ
ሌሊኬ!» ጌዔኔ።

40ዒማና ዔኤሊያሴ፦ «ባዓኣሌኮ ማሊፆ ኬኤዛ ዓሶ
ዓርቁዋቴ፤ ፔቴ ዓሲታዎ ቶሉዋጉዲ» ጌይ ዓይሣዛ ዴራ
ዔያቶ ቢያ ዓርቄኔ፤ ዔኤሊያሴ ዔያቶ ቂሾኔ ዎሮ ዔኪ
ዴንዲ ቢያሢ ዒኢካ ዎዼኔ።

ሉማሢ ዎዶኮ ጋፖ
41 ዬካፓ ዔኤሊያሴ ካኣቲ ዓክዓቤ ኮይላ፦ «ዓካሪ

ዴንዲሙኡዚያሙዒ ዋኣሢያ ዑሽኬ፤ ታኣኒ ሃሢ ዼኤፒ
ዒርዚኮ ጉጉንሢ ዑኡሲ ዋይዛኔ» ጌዔኔ።

42 ዓክዓቤ ዒማና ሙዖ ሙዓኒና ዋኣፆ ዑሽካኒ
ዴንዳዛ፥ ዔኤሊያሴ ቄርሜሎሴ ዹኮ ኬስኬኔ፤ ዒኢካ
ዒዚ ፔኤኮ ቶኮ ባኣካ ቶኦኮ ዳኪ ቁኡሉምቤኔ፤

43 ዬካፓ ዒዛኮ ዓይላሢ ኮይላ ዒዚ፦ «ዴንዲ ሂንዳ
ባዞ ባንሢ ዛጌ!» ጌዔኔ።
ዓይላሢ ዒማና ዴንዲ ማዒ ሙካዖ፦ «ጴዻ ባኣዚ

ባኣሴ» ጌዔኔ፤ ዓይላሢ ላንካይ ማይንቲ ዴንዲ ዴንዲ
ዛጋንዳጉዲ ዔኤሊያሴ ዒዛ ዓይሤኔ፤

44 ላንካሶ ዒ ዴንዲ ሙካዖ፦ «ዓሲኮ ኩቺ ጋርሲፓ
ባሹዋ፥ ዻካ ሻኣሬ ባዛፓ ዔቃንቴ ታ ዴንቄኔ» ጌዔኔ።
ዔኤሊያሴ ዬያ ዓይላሢ፦ «ካኣቲ፥ ዓክዓቤ ኮይላ

ዴንዲ ‹ዒራ ኔኤኮ ካሮ ቲቁዋንቴ ዑኬና ሳርጌሎ ዖይቶ
ቶጊ ኔ ማኣሪ ማዒ ዴንዴ› ጌይ ኬኤዜ» ጌዒ ዓይሤኔ።

45 ዻካ ጋዓዖ ጫሪንጮ ካርሢ ሻኣሬ ሙኪ ባይዜኔ፤
ዢባሬያ ዢባርሼም ዶዲ ዒርዚ ዋዺ ዓርቄኔ፤ ዒማና
ካኣቲ፥ ዓክዓቤ ሳርጌሎ ዖይቶ ቶጊ ዒይዚራዔኤሌ
ዴንዴኔ፤

46 ናንጊና ናንጋ ጎዳ ዔኤሊያሴም ዼኤፒ ዎልቄ
ዒንጌም ዒዚ ፔኤኮ ዓፒሎ ኬርና ዶዲሺ ማሪ ቱኪ
ዒይዚራዔኤሌ ካታሞ ጌሎ ካሮ ሄላንዳኣና ካኣቲ፥
ዓክዓቤኮ ቤርታ ቤርታ ጳሽኬኔ።

19
ዔኤሊያሴ ሲና ዹኮይዳ

1ዔኤሊያሴ ማዼ ባኮ ቢያ፤ ጊንሣ ሃሣ ዒዚ ባዓኣሌ
ማሊፆኬኤዛ ዓሶዋ ዎማይዲዎዺሼቴያ ካኣቲ፥ ዓክዓቤ
ዒዛኮ ማቾ ዔልዛቤሎምኬኤዜኔ፤

2 ዬያሮ ዒዛ፦ «ኔኤኒያ ዬያ ዓሶ ማዼ ጎይፆ ታኣኒ ኔና
ዚሮ ሃይማ ዎዶ ማዺባኣቴ ታ ፆኦዛ ታና ባይዞም!» ጌዒ
ዚርቂሢ ኪኢታ ዔኤሊያሴም ዳኬኔ።

3 ዔኤሊያሴ ዬያ ዒጊጫዖ ሼምፓሢ ፔኤኮ ዓይሳኒ
ዒዛኮ ዓይላሢና ዎላ ዪሁዳ ዓጮይዳ ዓኣ ቤርሳቤ
ካታሞ ዴንዴኔ።
ዒኢካ ዒዚ ዒዛኮ ዓይላሢ ሃሻዖ፥
4 ፔቴ ኬሊ ጉቤ ሃንቲ ዓሲ ናንጉዋ ዳውሎ ዴንዴኔ፤

ዬካፓ ዒዚ ፔቴ ሳሪንጋ ዴንቃዖ ሺቦ ዴማ ዴዔኔ፤ ዬካፓ
ዒዚ፦ «ናንጊና ናንጋ ጎዳሢዮ! ማይ ታኣም ጊዳንዳኔ፤
ታኣኮ ቤርታኣ ዓዶንሢፓ ታኣኒ ባሻዓኬ፥ ታ ሼምፓሢ
ዔኬ!» ጌዒ ፆኦሲ ዒዛ ዎዻንዳጉዲ ሺኢቄኔ።

5ዒማና ዒዚ ላሂ ናካዖ ጊንዔኔ፤ ዒዚ ዔሪባኣንቴ ፔቴ
ፆኦሲኪኢታንቻሙኪዒዛካኣሚጴቻዖ፦ «ዔቂሙዔ!»
ጌዔኔ፤

6 ዬያሮ ዔኤሊያሴ ዔቂ ኮይሎ ዛጋንቴ ሹጫ ዖይዺ
ሲቂሴ ሙሊሢ ላኣዳና ፔቴ ዖቲና ዋኣሢ ኬሮ ኬዳ ዓኣያ
ዴንቄኔ፤ ዒዚ ዬያሙዒ ዑሽኬስካፓ ጊንሣ ላሄኔ፤

7ፆኦሲኪኢታንቻሢጊንሣማዒሙካዖ፦ «ኔዴንዳንዳ
ጎይፃ ሃኬታሢሮ ዔቂ ሙዔ!» ጌይ ላሚ ዔኤሊያሴ
ጴቼኔ፤

8 ዔኤሊያሴ ዔቂ ሙዒ ዋኣፆዋ ዑሽኬኔ፤ ዬያ ሙዖ
ዒ ሙዔሢሮ ዎልቄ ዴንቂ ፆኦሲም ዱማዼ ሲና ዹኮ
ሄላንዳኣና ዖይዲታሚ ሮኦሪና ዋንቴና ጉቤ ሃንቴኔ፤

9 ዒኢካ ዒዚ ሄላዖ ፔቴ ዴኔ ባኣካ ዓኣ ዔቴ ጌሊ
ዎርቄኔ።
ዒማና ዒዚ ዔሩዋንቴ ናንጊና ናንጋ ጎዳ፦

«ዔኤሊያሴ! ሃይካ ኔ ዓይጎዎዳይ?» ጌዒ ዖኦጬኔ።
10ዔኤሊያሴ ማሃዖ፦ «ቢያ ባኣዚ ዳንዳዓ ጎዳ ማዔ

ፆኦዛሢዮ! ኔኤኒሌሊካኣሽኪንታንዳጉዲዒናፓታኮዓያ
ማዒ ቢያ ዎዴ ኔኤም ሌሊ ታኣኒ ማዻያኬ፤ ዒስራዔኤሌ
ዴራ ጋዓንቴ ኔኤና ዎላ ጫኣቄ ጫኣቁሞ ሃሼኔ፤ ኔኤም
ዒንጎባኮዒንጎቤዞዋሻሄኔ፤ ሃሣኔማሊፆኬኤዛዞንሢያ
ቢያ ዎዼኔ፤ ሃኣዛጌ ታ ሌሊ ዓቴኔ፤ ጋዓንቴ ሃሢ ዔያታ
ታናኣ ዎዻኒ ኮዓኔ!» ጌዔኔ።

11 ዒማና ናንጊና ናንጋ ጎዳ ዔኤሊያሴ ኮይላ፦ «ኔ
ዓኣ ቤዛፓ ኬስኪ ዹኮይዳ ታ ቤርታ ዔቄ» ጌዔኔ፤ ዬካፓ
ናንጊና ናንጋ ጎዳ ዔኤሊያሴኮ ኮይሌና ዴንዴኔ፤ ናንጊና
ናንጋ ጎዳ ዼኤፒዢባሬ ዳኪጌሜሮዳርዜኔ፥ ላሎዋ ፃሂሲ
ዹኡሴኔ፤ ጋዓንቴ ናንጊና ናንጋ ጎዳ ዬያ ዢባሮ ባኣካ
ባኣሴ፤ ዢባራ ዢባርሺፆ ሃሼስካፓ ሳዓ ዓጊፄኔ፤ ናንጊና
ናንጋ ጎዳ ጋዓንቴ ዬያ ሳዖ ዓጊፂፆይዳኣ ባኣሴ፤

12ዬይሳዓዓጊፄስካፓታሚዔኤቴኔ፤ ናንጊና ናንጋ ጎዳ
ጋዓንቴ ዬያ ታሞ ባኣካ ባኣሴ፤ ዬያ ታሞ ሄሊሳዖ ካሽካሻ
ዑኡሲ ዋይዚንቴኔ።

13ዔኤሊያሴ ዬያ ካሽካሻ ዑኡዞ ዋይዛዖ ዓኣፖ ካሮ
ፔኤኮ ዼኤፖ ኮኦቶና ካንቄኔ፤ ዬካፓ ዒዚ ኬስኪ ዴኖ
ዔቶ ካራ ዔቄኔ፤ ዒማና፦ «ዔኤሊያሴ! ኔኤኒ ሃይካ
ዓይጎዎዳይ?» ጋዓ ዑኡሲ ዋይዚንቴኔ።

14ዔኤሊያሴ ማሃዖ፦ «ቢያ ባኣዚ ዳንዳዓ ጎዳ ማዔ
ፆኦዛሢዮ! ኔኤኒ ሌሊ ካኣሽኪንታንዳጉዲ ዒናፓ ታ
ኮዓያ ማዒ ቢያ ዎዴ ኔኤም ሌሊ ታኣኒ ማዻያኬ፤
ዒስራዔኤሌ ዴራ ጋዓንቴ ኔኤና ዎላ ጫኣቄ ጫኣቁሞ
ሃሼኔ፤ ኔኤም ዒንጎ ባኮ ዒንጎ ቤዞዋ ሻሄኔ፤ ሃሣ ፆኦሲ
ማሊፆኬኤዛዞንሢያቢያ ዎዼኔ፤ ሃኣዛጌ፥ ታሌሊዓቴኔ፤
ጋዓንቴ ሃሢ ዔያታ ታናኣ ዎዻኒ ኮዓኔ!» ጌዔኔ።

15 ናንጊና ናንጋ ጎዳ ዒዛም፦ «ዴማስቆ ካታሞ
ኮይላ ዓኣ ዳውሎ ዴንዴ፤ ዒኢካ ሄላዖ ዓዛሄሌ ዶኦሚ
ሶኦሪያይዳ ካኣታሤ፤

16 ኒምሺ ናኣዚ፥ ዒዩዋ ዶኦሚ ዒስራዔኤሌይዳ
ካኣታሤ፤ ሃሣ ዓቤልሜሆላይዳ ሾይንቴ፥ ዮሳፓፄ ናኣዚ፥
ዔልሳዒያ ዶኦሚ ኔ ቤዛ ታ ማሊሢኬኤዛያ ማሄ።

17ዓዛሄሌዬያቶባዓኣሌካኣሽካዓሶዎዻንዳኔ፤ ዬያፓ
ቶሊ ዓቴ ዓሶ ዒዩ ዎዻንዳኔ፤ ዒዩፓ ዓቴ ዓሶ ዔልሳዒ
ዎዻንዳኔ።

18 ያዺ ማዔቴያ ታኣም ጉሙርቂንታያ ማዒ፥ ባዓኣሌ
ዚጊ ካኣሽኪባኣያ፤ ሃሣ ባዓኣሌ ማሊሲ ማዦና ባኮዋ
ሄርቂባኣ ላንካይ ሺያ ዓሲ ዒስራዔኤሌ ዓጮይዳ
ሼምፔና ታ ዓይሳንዳኔ» ጌዔኔ።

ዔልሳዒኮ ፆኦሲ ማዾም ዶኦሪንቲፆ
19 ዔኤሊያሴ ዬካፓ ዴንዲ ዮሳፓፄ ናኣዚ፥ ዔልሳዒ

ጌማይዋኣፂ ጎሽካንቴዴንቄኔ፤ዒዛናዎላታጶፔቴዋኣፃና
ጎሽካ፥ዒዛኮላጌዒማናዒዛናዎላ ጎሽካኔ፤ዔልሳዒታጶ

ላምዓሳዋኣፆ ጎሽካኔ፤ ዬያሮዔኤሊያሴማኣዒዓኣኮኦቶ
ኬሲ ዔኪ ዔልሳዒ ዑፃ ዓጋዖ ዒዛኮ ኮርሳ ዴንዴኔ።

20 ዒማና ዔልሳዒ ጌማቶ ሃሺ ዔኤሊያሴኮ ጊንፆ
ጳሽኪ ሙካዖ፦ «ሃዳራ ታኣኒ ዴንዲ ታ ዓዶና ታ ዒንዶና
ሳራሢሙኪጋፓ ኔ ጊንፆ ዴንዳንዳኔ» ጌዔኔ።
ዔኤሊያሴ፦ «ቃራኬ፥ ዴንዴ፤ ታ ኔና ላኣጉዋሴ!»

ጌዔኔ።
21 ዬካፓ ዔልሳዒ ዒዚ ጎሽካ ጌማቶንሢ ዔኪ ሹካዖ

ጌማቶ ሚኢሾ ሃንፂሌ ጳሊ ዓሽኮ ካሤስካፓ ዒዛና
ዎላ ጎሽካ ዓሶም ዒንጌም ዓሳ ሙዔኔ፤ ዬያይዳዖ ዒዚ
ዔኤሊያሴ ጊንፆ ዓኣዺ፥ ዔኤሊያሴ ማኣዲ ማኣዲ
ማዻያ ማዔኔ።

20
ሳማሪያ ካታሞ ሶኦሪያ ፖኦሊሳ ማንጌሢ

1 ሶኦሪያ ካኣቲ፥ ቤንሃዳዴ ፔኤኮ ፖኦሊሶ ቢያ
ፔቴይዳ ቡኩሴኔ፤ ሚርጌ ፓሮና ሳርጌላ ዖይታና ዓኣ
ሃይሢታሚ ላምዖ ካኣታ ሙኪ ዔያቶ ማኣዴም ቤንሃዳዴ
ዒስራዔኤሌኮ ዼኤፖ ካታሞ ሳማሪያ ማንጊ ዖሌኔ።

2 ዬካፓ ካኣቲ፥ ቤንሃዳዴ ካታሞይዳ ዓኣ
ዒስራዔኤሌኮ ካኣቲ ዓክዓቤም፥ «ቤንሃዳዴ፦

3 ‹ኔኤኮ ሹዎ ቢሮንታ ዎርቆንታ ሚዛጶ ላኣሎንታ ዶዶ
ናኣታኣ ታኣሮኬ› ጋዓኔ» ጌዒ ኬኤዛንዳጉዲ ኪኢታ ዓሲ
ዳኬኔ።

4 ዓክዓቤ፦ «ቤንሃዳዴ፥ ካኣቲዮ ታ ጎዳ! ኔ ጌዔሢ
ቃራኬ፤ ታናንታ ታኣኮ ዓኣ ባኮንታ ቢያ ኔኤሮኬ» ጌዒ
ኬኤዚ ዳኬኔ።

5 ዻካ ጋዓዖ ዬንሢ ኪኢቶ ዓሶንሢ ካኣቲ፥ ቤንሃዳዴ
ኮይላፓ ሜሌ ኪኢታ ዔኪ ዓክዓቤ ኮይላ ሙኬኔ፤ ዬይ
ኪኢታ፦ «ኔኤኮ ሹዎ ቢሮንታ ዎርቆንታ ላኣሎንታ ኔኤኮ
ናኣቶንታ ታኣም ኔ ዒንጋንዳጉዲ ታ ኪኢቴሢ ኔ ዔራኔ፤

6 ሃሣ ኔኤኮ ካኣቱሞ ማኣሮንታ ኔኤኒ ቢታንቶ ዒንጌ
ዓሶንታኮማኣሮቢያቡሪ፥ ሻንቾናቴዺቢሚኢሼዔካንዳ
ባኣዚ ቢያ ዔኪ ሙካንዳ ታኣኮ ፖኦሊሶ ሱኡጎ ታኣኒ
ዳካንዳኔ፤ ዔያታ ዚሮ ሃይማ ዎዴ ዒኢካ ሙካንዳኔ»
ጋዓያኬ።

7 ዬያሮ ካኣቲ፥ ዓክዓቤ ፔ ዓጮ ጋርቾ ቢያ ዔኤሊ፦
«ሃይ ዓሢ ጌኤሲ ኮዓ ዓሲታሢ ሂንዳ ዛጉዋቴ፤ ሃያኮ
ቤርታ ታኣኮ ላኣሎንታ ናኣቶንታ ሹዎቢሮንታ ዎርቆንታ ታ
ዒዛምዒንጋንዳጉዲዖኦጬምታኣኒ፦ ‹ቃራኬ›ጌዔያኬ»
ጌዔኔ።

8 ጋርቾ ዓሶና ዴሮና ጋዓንቴ፦ «ዒዚ ጋዓ ባኮ ቢያ
ዔኤቢኬ ጌይፖ፤ ዋይዚያ ዋይዚፖ» ጌዔኔ።

9ዬያሮ ዓክዓቤቤንሃዳዴ ዳኬኪኢቶ ዓሶ ኮይላ፦ «ታ
ጎዳ፥ ታኣኮ ካኣታሢም ዴንዲጋፓ፥ ‹ሃያኮ ቤርታ ኔ ታና
ዖኦጬ ባኮ ታኣኒ ቃራኬ ጌይናኣኮኬ፤ ጋዓንቴ ሃሢ ኔኤኒ
ዖኦጫ ዖኦጪፆ ታኣኒ ዔኤዓኒ ዳንዳዑዋሴ ጌዔኔ› ጌይ
ዒዛም ኬኤዙዋቴ» ጌዔኔ።
ኪኢቶ ዓሶንሢ ማዒ ዴንዲ ዓክዓቤ ጌዔ ባኮ ዒዛም

ኬኤዛዛ፥
10 ቤንሃዳዴ፦ «ኔኤኮ ካታሜሎ ሻሂ ኩጫ ኩጫ

ዔካንዳ ፖኦሊሴ ታኣኒ ዔኪ ሙኪባኣቴ ታ ፆኦዛ ታና
ባይዞም!» ጌዒ ዚርቂሢ ኪኢታ ሃሣ ማሂ ዳኬኔ።

11 ካኣቲ፥ ዓክዓቤ ኪኢቶ ዓሶንሢ ኮይላ፦ « ‹ጎኔ
ፖኦሊሴ ሄርሺንታኒ ኮይሳሢ ዖሎና ባሻዖኬ› ጌይ ካኣቲ፥
ቤንሃዳዴም ኬኤዙዋቴ» ጌዔኔ።

12 ቤንሃዳዴና ዖሎ ዒዛና ዎላ ዖላኒ ጫኣቄ ሃንጎ
ካኣቶና ዔያቶኮ ዓፒሎና ማዦና ማኣሮይዳ ዴዒ
ዑሽካንቴ ዓክዓቤ ዳኬ ኪኢታ ዔያቶ ሄሌኔ፤ ዬያሮ
ቤንሃዳዴ ዬኖ ካታሜሎ ዖላኒ ጊኢጊንታንዳጉዲ ዒዛና
ዎላ ዓኣ ዓሶም ኬኤዛዛ ዔያታ ዑካዺ ዴንዲ ዖሎሮ
ጊኢጊንቴኔ።

13 ዒማና ፔቴ ፆኦሲ ማሊሢ ኬኤዛስኬይ ካኣቲ
ዓክዓቤ ኮይላ ሙካዖ፦ «ናንጊና ናንጋ ጎዳ ኔና
‹ቤንሃዳዴኮ ፖኦሊሶሚርጉሞሮዒጊጮፓ! ታኣኒ ሃኖ ዬያ
ፖኦሊሶ ኔና ዖሊ ባሺሲሳንዳኔ፤ ዬያሮ ኔኤኒ ታና ናንጊና
ናንጋ ጎዳ ማዔሢዔራንዳኔ› ጋዓኔ» ጌዔኔ።

14 ዓክዓቤ፦ «ዖሎኮ ቤርታዺ ኬስኪ ዖላንዳሢ
ዖናዳይ?» ጌይ ዖኦጬኔ።
ፆኦሲ ማሊፆ ኬኤዛሢ ማሃዖ፦ «ናንጊና ናንጋ ጎዳ

‹ዓጮኮ ዱማ ዱማ ፓቆና ቤዞ ሱኡጋ ዓይሢ ዖሎ ዖሊሻ
ዼጌማዔፖኦሊሳቤርታዺኬስኪ ዖሎንጎ› ጋዓኔ»ጌዔኔ።
ካኣቲ ዒማና፦ «ዖሎ ቤርታዺ ዓርቃንዳሢ ዖናዳይ?»

ጌይ ዖኦጬኔ።
ፆኦሲ ማሊፆ ኬኤዛሢ፦ «ኔኤኒ ዔኪ ኬሲ ዖሊሴ»

ጌዔኔ።
15 ዬያሮ ሚርጉማ ላምዖ ፄኤታና ሃይሢታሚ ላምዖ

ማዔያ ዱማ ዱማ ፓቆና ዓጮኮ ሱኡጋ ዓይሢ ዖሎ ዖሊሻ
ዼጌ ዼጌ ማዔ ፖኦሊሴ ካኣቲ ዔኤሌኔ፤ ሄሊሳዖ ጊንሣ
ሚርጉማ ላንካይ ሺያ ማዔያ ዒስራዔኤሌ ፖኦሊሳፓ
ዔኤሌኔ።

16 ቤንሃዳዴንታ ዒዛና ዎላ ዖሎ ዖላኒ ጫኣቄ
ሃይሢታሞ ላምዖ ካኣቶንታ ዔያቶኮ ዓፒሎና ማዦና
ማኣሮይዳ ዑሽኪ ማሢንቲ ዓኣንቴ ዓባ ሳዛ ማዓኣና
ዒስራዔኤሌ ፖኦሊሳ ዴንዲ ዖሎ ዓርቄኔ፤

17 ዒማና ዼጌ ዼጌ ማዔ ፖኦሊሳ ቤርታዺ ዖሎሮ
ዴንዴኔ፤ ቤንሃዳዴ ዳኬ፥ ሙሮ ዓሳ፦ «ፔቴይዳ ፓቆና
ዺቢ ፖኦሊሴ ሳማሪያፓ ሃንጋ ሙካኔ» ጌዒ ቤንሃዳዴም
ኬኤዜኔ።

18ቤንሃዳዴ ዬኖ ዓሶ፦ «ዔያታ ሙኬሢ ዖልዚሮታቴያ
ኑኡና ዎላ ጊኢጋኒታቴያ ዓርቂ ዔያቶ ሃኒ ዔኪ ዬዑዋቴ»
ጌይ ዓይሤኔ።

19ዒማናዒስራዔኤሌኮዖሎዓሳጊንፃማዓዛዼጌዼጌ
ማዔ ፖኦሊሳ ቤርታዺ ኬስኪ ዖሌኔ፤

20ፔቴ ፔቴ ፖኦሊሳ ዔያቶ ዖላ ዓሶ ዓሶ ዎዼም ሶኦሪያ
ዓሳ ጳሽኬኔ፤ ዬያሮ ዒስራዔኤሌ ዓሳ ዳውሲሢ ዓርቄኔ፤
ቤንሃዳዴ ጋዓንቴ ፔኤኮ ፓራሢ ቶጊ ፓራሢና ዖላ ዻካ
ዓሲና ዎላ ጳሽኪ ቶሌኔ፤

21 ካኣቲ፥ ዓክዓቤ ዖሎ ቤዞ ጌሊ ሞርኮኮ ፓራሢና
ሳርጌሎ ዖይቶና ዲዒ ዔኬኔ፤ ሶኦሪያ ዓሶ ኩርሲ ዎዺ
ባሼኔ።

22 ዬካፓ ፆኦሲ ማሊፆ ኬኤዛሢ ዓክዓቤ ኮይላ
ሙካዖ፦ «ሶኦሪያ ዓጮ ካኣቲ ሲሎ ዓጊኖና ሙኪ ኔና
ዖላንዳሢሮ ዴንዲ ኔኤኮ ዖላ ዓሶ ጊኢጊሼ፤ ዔራቶና
ዖሎንዶ ካራ ኮዒ ጊኢጊንቲ ዴዔ» ጌዔኔ።

ሶኦሪያ ዓሶኮ ላሚሙኪ ዖሊፆ
23 ካኣቲ ቤንሃዳዴኮ ዶንዛ ማዔ፥ ቢታንቶና ዓኣ ዓሳ

ዒዛ፦ «ዒስራዔኤሌዓሶኮ ፆኦዛዹኬይዳ ዓኣ ፆኦሲኬ፤
ዒስራዔኤሌ ዓሳ ኑና ባሻኒ ዳንዳዔሢ ዬያሮኬ፤ ቦኦሊዳ
ኑኡኒ ዔያቶና ዎሊ ዖሌቴ ዔያቶ ኑ ባሻንዳኔ፤

24ዬያሮ ሃሢ ሃይሢታሞካኣቶዔያታ ዖላ ዓሶ ዓይሣያ
ማዓስካፓ ኬይሲ፥ ዔያቶ ቤዛ ሜሌ ፖኦሊሶ ዓይሣንዳ
ዓሲ ዶኦሬ፤

25 ሃያኮ ቤርታ ሃይቂ ጋፔ ዓሶጉዴያ ዺቢ ፖኦሊሴንታ
ቤርታኣሲጉዴ ፓሮንታ ሳርጌላ ዖይታንታ ጊኢጊሼ፤ ዬካፓ
ዒስራዔኤሌዓሶ ኑኡኒ ቦኦሊቤሲዳ ዖሊባሻንዳኔ»ጌዒ
ዞሬኔ።
ካኣቲ፥ ቤንሃዳዴ ዔያቶኮ ዞሮ ዔኪ ዔያታ ጌዔ ጎይፆ

ማዻኒ ማሌኔ፤
26 ዬያሮ ሲሎ ዓጊና ሄላዛ ፖኦሊሶ ፔቴይዳ ዔኤሊ

ዒስራዔኤሌ ዓሶ ዖሎሮ ዓፔቄ ካታሞ ዴንዴኔ፤
27 ዒስራዔኤሌ ዓሳ ዒማና ዔያቶም ኮይሳ ጋላንታ

ዓንጋሞንታ ዔኪ ዖሎሮ ጊኢጊንቲ ኬስኬኔ፤ ዔያታ ዖሎ
ኬስካዖ ላምዖ ፓቂንቲ ሶኦሪያ ዓሶኮ ሆታ ቤሲቤሲ ዓርቂ
ዴዔኔ፤ ዒማናዒስራዔኤሌ ዓሶ ፖኦሊሳ ዓጮባይዚ ዓኣ
ሶኦሪያ ፖኦሊሶና ካንሢ ዛጎዛ ላምዖ ቤስካ ዱጲ ዱጲ
ዔቄ ዋኣሪ ማላኔ።

28 ፆኦሲ ማሊሢ ኬኤዛ ዓሲስኬይ ካኣቲ፥ ዓክዓቤ
ኮይላ ሙካዖ፦ «ናንጊና ናንጋ ጎዳ ሂዚ ጋዓኔ፤ ‹ሶኦሪያ
ዓሳ ናንጊና ናንጋ ጎዳ ዹካ ፆኦሲኬ፥ ቦኦሊ ፆኦሲቱዋሴ›
ጌዔኔ፤ ዬያሮ ታኣኒ ኔና ዑሣ ዓኣዼ ዺቤ ዖሎ ዓሶ
ባሺሲሳንዳኔ፤ ኔናንታ ኔ ዴሮንታ ታኣኒ ናንጊና ናንጋ
ጎዳታሢ ዔራንዳኔ» ጌዔኔ።

29ሶኦሪያ ዓሶና ዒስራዔኤሌዓሶና ሆታ ዎሊዛጊ ዛጊ
ላንካይ ኬሊ ዴዔኔ፤ ላንካሳ ኬሎና ዔያታ ዖሎ ዓርቃዛ
ዬኖ ኬሎ ዒስራዔኤሌ ዓሳ ፔቴ ፄኤታ ሺያ ቶኪና ሃንቲ
ዖላ ዓሲ ሶኦሪያ ዓሶፓ ዎዼኔ።

30 ሃይባፓ ዔቴ ሶኦሪያ ዓሳ ፑኒንቲ ዓፔቄ ካታሞ ባንሢ
ጳሽኬኔ፤ ዒኢካ ላማታሚ ላንካይ ሺያ ፖኦሊሶኮ ዑፆይዳ
ካታሞኮ ኬኤሎዲፃ ዶዔም ዬይ ዓሳ ሃይቄኔ።
ቤንሃዳዴ ዒማና ቶሊ ካታሜሎ ጌላዖ ፔቴ ማኣሪኮ

ጊንፆ ዛሊና ዓኣ ጋርሲዳ ጌሊ ፑኔኔ።
31 ዒዛኮ ዶንዞ ማዔ፥ ቢንታንቶና ዓኣ ዓሳ ዒዛ

ኮይላ ሙካዖ፦ «ዒስራዔኤሌ ካኣታ ዓሲ ሚጪንቲ
ማማኣራያታሢ ኑ ዋይዜኔ፤ ዬያሮ ኑኡኒ ኬርና ሲዬ ዓፒላ
ማሪ፥ ቶኦካ ሱሲ ማሪ ዒስራዔኤሌ ካኣቲ ኮይላ ዴንዳዖ
ኔና ዒ ማኣራንዳጉዲ ኑ ሺኢቆም፤ ጎዖንቴ ዒ ኔና ዎዹዋዖ
ሃሻንዳያናንዳኔ» ጌዔኔ።

32ዬካፓዔያታኬርኖይዳሲዬዓፒላማሪ፥ ቶኦኮይዳኣ
ሱሲ ማሪ ካኣቲ ዓክዓቤ ኮይላ ዴንዳዖ፦ «ኔ ዓይላሢ፥
ቤንሃዳዴ ኔ ዒዛማኣሪ ሼምፓሢ ኔ ዒዛኮ ዓይሳንዳጉዲ
ኔና ሺኢቃኔ» ጌዔኔ።
ዬያሮ ዓክዓቤ ዬኖ ዓሶ ኮይላ፦ «ዒዚ ሃሢ ሄላንዳኣና

ሼምፔና ዓኣኔ ጌይሢዳ? ያዺታቴ ቃራኬ፤ ማይ ዒ ታኣኮ
ጌርሲጉዲኬ!» ጌዔኔ።

33ካኣቲ፥ ቤንሃዳዴኮ ዶንዛ ዓክዓቤ፦ «ጌርሲ» ጌዔዛ
ኮሺ ዔያቶም ማዔም፦ «ጎኔ ቤንሃዳዴ ኔኤኮ ጌርሲኬ!»
ጌዔኔ።
ዓክዓቤ፦ «ዴንዲዒዛ ታኣምዔኪዬዑዋቴ!» ጌዔኔ።

ዬካፓ ቤንሃዳዴ ሙካዛ ዓክዓቤ ዒዛ ፔኤኮ ሳርጌሎ
ዖይቶይዳ ዴይሤኔ።

34 ቤንሃዳዴ ዓክዓቤ ኮራ፦ «ታ ዓዴ ኔ ዓዶ ኮይላፓ
ዔኬ ካታሞ ታኣኒ ማሂ ኔኤም ዒንጋንዳኔ፤ ታ ዓዴ
ሳማሪያይዳማዼ ጎይፆጉዴያ ኔኤኒ ዴማስቆይዳ ኔ ዓጮኮ
ኮርሞ ቤሲ ጊኢጊሻኒ ዳንዳዓኔ» ጌዔኔ።
ዓክዓቤ ዒማና፦ «ያዺ ማዔቴ ሃሢ ኑ ዎላ ጫኣቄ

ጫኣቁሞሮ ታ ኔና ቡሊ ዳካንዳኔ» ጌዔኔ።
ዬካፓ ዓክዓቤ ዬያይዲ ዎላ ዒዛና ጫኣቃዖ ቡሊንቲ

ዴንዳንዳጉዲ ሃሼኔ።

ፆኦሲ ማሊሢ ኬኤዛስኬይ ዓክዓቤ ሄላንዳ ባኮ
ኬኤዜሢ

35 ፆኦሲ ማሊፆ ኬኤዛ ዓሶ ባኣካ ማዔያ፥ ፔቴ ፆኦሲ
ማሊሢ ኬኤዛስኬይ ናንጊና ናንጋ ጎዳ ዒዛ ዓይሤም
ፔ ላጋሢ ኮይላ፦ «ታና ጳርቄ!» ጌዔኔ፤ ፆኦሲ ማሊፆ
ኬኤዛሢ ጋዓንቴ ዒዛ ጳርቃኒ ኮይባኣሴ፤

36 ዬያሮ ዬይ ፆኦሲ ማሊፆ ኬኤዛሢ፦ «ናንጊና ናንጋ
ጎዳ ዓይሤ ባኮ ማዺ ኩንሦ ኔ ዒፄሢሮ ታ ኮይላፓ
ዱማዺ ኔ ዴዴንዳማና ዞቢ ኔና ዎዻንዳኔ» ጌዔኔ፤ ጎኔ ዒ
ጌዔማ ጎይፆ ዬይ ዓሢ ባጋሢ ኮይላፓ ዴዴንዳማና ዞቢ
ዔርቲባኣንቴሙኪዒዛ ዎዼኔ።

37 ዬካፓ ፆኦሲ ማሊፆ ኬኤዛሢ ሜሌ ዓሲ ኮይላ
ዴንዲ፦ «ታና ጳርቄ!» ጋዓዛ፥ ዬይ ዓሢ «ዔኤዔ» ጌዒ
ዎልቄና ጊቴቃይዶ ዒዛ ጳርቄኔ።

38ዬይ ፆኦሲማሊፆ ኬኤዛሢ ዖኦኒያ ዒዛ ዔሩዋጉዲ
ዓኣፖ ካሮ ፔኤኮ ዓፒላና ካንቂ ዓኣቺ ዒስራዔኤሌ ካኣቲ
ዴንዳ ካሮይዳ ዴንዲ ጎይፃ ዔቄኔ።

39 ካኣቲ ዒዛ ኮርሳ ዓኣዻንቴ ዬይ ፆኦሲ ማሊፆ
ኬኤዛሢ ካኣቲ ዔኤላዖ፦ «ካኣቲዮ! ታኣኒ ዖሎ ቤዞይዳ
ዖልቲፆይዳ ዓኣንቴ ፖኦሊሶይዳፓ ፔቴ ዓሲ ፔቴ ሞርኬ
ዲዒ ዔኪሙኪ ‹ሃያ ዓሢ ካፔ፤ ጋዓንቴ ቶሌቴ ዒዛ ዛሎ
ኔኤኒ ዎዺንታንዳኔ፤ ሃንጎ ሃይሢታሚ ዖይዶ ኪሎ ማዓ
ሹቺ ቢራ ኔጪጋንዳኔ›» ታ ኮይላ ጌዔኔ።

40 ጋዓንቴ ታኣኮ ማዾ ሚርጌም ሴካ ሃንጋ ታ ጋዓንቴ
ዓሢ ታ ኮራፓ ቶሊ ዴንዴኔ።
ካኣቲማሃዖ፦ «ኔ ጊዳ ኔ ኔኤሮ ዎጌሢሮ ኔ ጌዔማ ጎይፆ

ኔ ጊዳ ማዺንታንዳያ ኮይሳኔ» ጌዔኔ።
41 ዬካፓ ፆኦሲ ማሊፆ ኬኤዛ ዓሢ ዓኣፖ ካሮ ካንቂ

ዓኣ ዓፒሎ ዑኬና ዔኬኔ፤ ካኣቲ ዒማና ኔጉዋዖ ዬይ ዓሢ
ፆኦሲ ማሊፆ ኬኤዛ ዓሶ ባኣካ ዓኣ ዓሲታሢ ዔሬኔ።

42 ዬይ ፆኦሲ ማሊፆ ኬኤዛ ዓሢ ካኣቲም፦ «ናንጊና
ናንጋ ጎዳ ሂዚ ጋዓኔ፤ ‹ታኣኒ ዎዺንቶንጎ› ጌዔ ዓሢ ቶሊሲ
ኔኤኒ ዳኬሢሮ ዒዛ ዛሎ ኔኤኒ ዎዺንታዳኔ፤ ዬያ ዓሢኮ
ፖኦሊሶ ቶሊሲ ዳኬሢሮ ኔ ፖኦሊሳ ኩዳንዳኔ» ጌዔኔ።

43 ዬያሮ ካኣቲ ዖዪ ዖዪ፥ ሃሣ ማሊ ሜታዺ ሜታዺ
ሳማሪያይዳ ዓኣ ዒዛኮ ካኣቱሞ ማኣሪ ዴንዴኔ።

21
ዔልዛቤላ ናኣቡቴ ዎዺሼሢ

1 ናኣቡቴ ጌይንታ ፔቴ ዓሲስኬይ ዓኣኔ፤ ዒዛኮ
ዒይዚራዔኤሌይዳ፥ ካኣቲ ዓክዓቤ ማኣሮ ኮይላ ዎይኔ
ቱኮ ጎሺ ዓኣኔ።

2ፔቴኬሊዓክዓቤ ናኣቡቴ ኮይላ፦ «ኔኤኒ ዎይኖ ቱካ
ጎዤሎታኣምዒንጌ፤ ዒዛ ታኣኮማኣሮ ኮይላታሢሮ ታኣኒ
ዒዞይዳ ዔኤቢ ታኣኮ ቱካንዳኔ፤ ዬኖ ጎዤሎ ዛሎ ሜሌ
ቃራ ቤሲ ታ ኔኤም ዒንጋንዳኔ፤ ኔ ሻንቻኒ ኮዔቴ ኔ ጌዔ
ባኣዚና ታ ሻንቃንዳኔ» ጌዔኔ።

3 ናኣቡቴ ማሃዖ፦ «ሃያ ዎይኖ ቱኮ ጎዦ ታኣኒ ዻካሌሢ
ታ ማዖንሢፓኬ፤ ሃያ ጎዦ ፆኦሲ ታና ኔኤም ዒንጊሶፓ!»
ጌዔኔ።

4 ዓክዓቤ ዒማና ናኣቡቴ ዬያ ጌዔሢሮ ዻጋዺ ፔ
ማኣሪ ጌላዖ ኮጮ ባንሢ ሺሪ ሻኣሎይዳ ላሄኔ፤ ሙኡዚ
ሙዒፆዋ ዒፄኔ።

5ዬያሮ ማቻዔልዛቤላዒዛ ኮይላሙካዖ፦ «ሃያይዲ
ኔና ዻጋሴሢ ዓይጎዳይ? ሙዖ ኔ ዓይጋ ዒፄይ?» ጌይ
ዖኦጬኔ።

6 ዒዚ ማሃዖ፦ «ታና ዻጋሴሢ ናኣቡቴ ታኣም ጌዔ
ባኮኬ፤ ዒዛኮ ታኣኒ ዒ ዎይኖ ቱካ ጎዦ ‹ሻንቃንዳኔ ሃንጎ

ሜሌ ጎሺ ታ ኔኤም ዒንጋንዳኔ› ጋዓዛ፥ ‹ዓይጎ ባኣዚ
ማዔቴያታ ኔኤምዒንጋዓኬ›ጌዒታናዒዻጋሴኔ»ጌዔኔ።

7ዔልዛቤላ ዒማና፦ «ኔኤኒ ዒስራዔኤሌኮ ካኣቲታዖ
ሃያይዳንዳያ ኔና ኮይሳ? ሃሢ ዔቂጋፓ ዎዛዺ ካሦዋ
ሙዒዋኣፆዋ ዑሽኬ፤ ናኣቡቴኮ ዎይኖ ቱኮ ጎዤሎ ታ ኔና
ዔኪሳንዳኔ!» ጌዔኔ።

8 ዬካፓ ዒዛ ዋርቃታ ፃኣፒ ዓክዓቤሮ ማዒፆ ዔርዛ
ማላቶዋ ጊዳ ዓይሤኔ፤ ዬያ ዒዛ ፃኣፔ ኪኢቶ ናኣቡቴ
ናንጋ፥ ዒይዚራዔኤሌይዳ ቢታንታ ዓኣ ዓሶንታ ዓጮ
ጋርቾንታም ዳኬኔ።

9 ዒዛ ዳኬ ኪኢታ፦ «ፔቴ ኬሊ ዓሳ ሙኡዚ
ሃሻንዳጉዲ ዴሮም ኬኤዚ፥ ዴሮ ፔቴይዳ ቡኩሱዋቴ፤
ዬካፓ ናኣቡቴ ዔኪ ቦንቺንታ ዼጌ ቤስካ ዴይሡዋቴ፤

10 ዬያይዳዖ ‹ናኣቡቴ ፆኦሲንታ ካኣቲንታ ጫሽኬኔ›
ጌዒሉኡቂማርካዻንዳ ላምዖ ዓሲሺኢሺማርካሴስካፓ
ካታሞ ዙሎ ዔኪ ኬሳዎ ናኣቡቴ ሹቻ ዹይ ዎዹዋቴ»
ጋዓያኬ።

11ዒይዚራዔኤሌይዳቢታንታዓኣዓሶናዓጮጋርቾና
ዔልዛቤላ ዔያቶ ዓይሤ ጎይፆ ማዼኔ፤

12ዔያታ ፔቴ ኬሊ ዓሳ ሙኡዚ ሃሻንዳጉዲ ኬኤዛዖ
ዓሶ ፔቴይዳ ቡኩሴኔ፤ ዬካፓ ዔያታ ናኣቡቴ ዔኪ
ቦንቺንታ ዼጌ ቤስካ ዴይሣዛ፥

13 ሉኡዙሞና ማርካዻ ላምዖ ዓሶንሢ፦ «ናኣቡቴ
ፆኦሲንታ ካኣቲንታ ጫሽኬኔ» ጌዒ ዴሮ ቤርታ ሉኡቂ
ማርካዼኔ፤ ዬያሮ ዔያታ ዒዛ ካታሞኮ ዙሎ ዔኪ ኬሲ
ሹቻ ዹይ ዎዼኔ።

14 ዬካፓ ዔያታ፦ «ናኣቡቴ ኑ ዎዼኔ» ጌይ ኪኢታ
ዔልዛቤሎም ዳኬኔ።

15 ዔልዛቤላ ዬያ ኪኢቶ ዋዋይዛዖ ዓክዓቤም፦
«ናኣቡቴ ሃይቄኔ፤ ዓካሪ ዔቂ ዴንዲጋፓ ኔኤምዒዚሻንቾ
ዒፄ ዎይኖ ጎዤሎ ኔኤሮ ማሂ ዔኬ» ጌዔኔ።

16 ዬያሮ ዓክዓቤ ናኣቡቴኮ ዎይኖ ጎዦ ፔኤሮ ማሂ
ዔካኒ ኔጉዋዖ ዴንዴኔ።

17 ዬካፓ ናንጊና ናንጋ ጎዳ ቴሲቤ ዓጮ ዓሢ፥
ዔኤሊያሴም፦

18 «ሳማሪያ ካኣቲ፥ ዓክዓቤ ኮይላ ዴንዴ፤ ናኣቡቴኮ
ዎይኖ ጎዦፔኤሮማሂዒዔኪፆይዳ ዓኣንቴዒኢካ ኔዒዛ
ዴንቃንዳኔ፤

19ታኣኒ፥ ናንጊና ናንጋ ጎዳ ዒዛም ሂዚ ጋዓኔ፤ ‹ናኣቡቴ
ኔ ዎዼሢ ዻካዛ ዒዛኮ ዓኣ ባኮ ኔኤኒ ዻካላኒ ጋዓ?›
ናንጊና ናንጋ ጎዳ ኔኤም ሂዚ ጋዓኔ ጌዔ፦ ‹ካናታ ናኣቡቴኮ
ሱጉፆ ላዔ ቤዛ ዒማይዲ ኔ ሱጉፆዋ ላዓንዳኔ› » ጌይ
ኬኤዜኔ።

20 ዓክዓቤ ዔኤሊያሴ ዴንቃዖ፦ «ታ ሞርካሦ! ታና ኔ
ዴንቂ ሃሺያ?» ጌዔኔ።
ዔኤሊያሴዒማና፦ «ሂዮ! ታ ኔና ዴንቄኔ፤ ናንጊና ናንጋ

ጎዳ ቤርታ ፑርታ ባኣዚ ቢያ ማዻኒ ኔኑሞ ኔኤኒ ጎሜም
ሻንቼኔ፤

21ዬያሮ ናንጊና ናንጋ ጎዳ ሂዚ ጋዓኔ፦ ‹ታ ኔ ጊዳ ፑርታ
ዶርዖ ዓጋንዳኔ፤ ኔና ታቤርታፓ ታኣኒሺኢሻንዳኔ፤ ኔማኣሮ
ዓሶኮ ዓቲንቄ ጋዓ ባኣዚ ቢያ፥ ዓይሌያ ማዖም ጉሪ ማዻ
ዓሲ ቢያ ታኣኒ ባይዛንዳኔ።

22 ዒስራዔኤሌ ዓሶ ዒንሢ ዔኪ ጎሜይዳ ጌልዚ፥
ታኣኮ ዻጎ ዔቂሴሢሮ ኔ ማኣሮ ዓሶ፦ ናባፄ ናኣዚ፥ ካኣቲ
ዒዮርቢዓሜ ማኣሮ ዓሶጉዲ፤ ሃሣ ዓኪያ ናኣዚ፥ ካኣቲ

ባዕሻ ማኣሮ ዓሶጉዲ ባይሲንታም ዳዲ ዻዌ ዓሲ ታኣኒ
ዒንሢማሃንዳኔ።

23 ሃሣ ዔልዛቤሎም ናንጊና ናንጋ ጎዳ ሂዚ ጋዓኔ፦
ሌዞዒዞኮዒይዚራዔኤሌካታሞይዳካናታሙዓንዳኔ።

24 ኔ ዒጊኖ ባኣካፓ ዓይጎ ዓሲያ ማዖም ካታሞይዳ
ሃይቃ ዓሶ ካኒሙዓንዳኔ፤ ካታሞቱዋ ቤዞይዳ ሃይቃ ዓሶ
ሃምፑራሙዓንዳኔ› » ጌዔኔ።

25ናንጊና ናንጋ ጎዳቤርታፑርታ ባኣዚማዺሢናፔኑሞ
ጎሜም ሻንቼያ ዓክዓቤጉዴ ዓሲ ፔቴታዖ ባኣሴ፤ ዬያ ቢያ
ዒ ማዻኒ ዳንዳዔሢ ዒዛኮ ማቻ ዔልዛቤላ ጌዔ ባኮ
ኩንሤሢሮኬ።

26ዓክዓቤማዼቦርሲሳዻቢንቶማዾፓቢያባሼዼኤፒ
ማዔ ባካ፦ ዒስራዔኤሌ ዓሳ ናንጊና ናንጋ ጎዳ ዔያቶም
ዒንጌ ዓጮጌላኣናዒዚዔያቶኮቤርታፓ ዳውሲባይዜ፥
ዓሞራ ዓሳ ማዻ ጎይፆ ሜሌ ፆኦዞ ካኣሽኪፆኬ።

27 ዔኤሊያሴ ዬያ ጌዒ ኬኤዚ ጋፔስካፓ ዓክዓቤ
ፔኤኮ ማኣዓሢ ዳርዚ ኬሳዖ ሲዬ ማኣዖ ማይንቴኔ፤
ሙኡዚያሙዖዒፄኔ፤ ዬያ ሲዮ ዓፒሎዒዚዒማናማኣዒ
ላላሃኔ፤ ኬስኪ ሃንታዖዋ ማሊፃፓ ዔቄያና ዓኣፖ ካሮ
ፔኤኮ ቱኪ ሃንታኔ።

28 ዬካፓ ሃሣ ናንጊና ናንጋ ጎዳ ቴሲቤ ዓጮ ዓሢ
ዔኤሊያሴም፦

29 «ዓክዓቤ ታ ቤርታ ፔና ዎማይዲ ላኣፒሤቴያ ኔ
ዛጊባይ? ዒ ዬያይዴሢሮ ዒ ሼምፔና ዓኣንቴ ፑርቶ
ዶርዓሢ ታ ዒዛይዳ ዓጋዓኬ፤ ዬያ ዶርዓሢ ታኣኒ ዒዛኮ
ማኣሮ ዓሶይዳ ዓጋንዳሢ ዒዛኮ ናኣዚ ዎዶና ማዓንዳኔ»
ጌይ ኬኤዜኔ።

22
ፆኦሲማሊፆኬኤዛሚኪያሴ ዓክዓቤምኬኤዜ ባኮ
(2ፆኦሲ. ዓሃኬ 18፡2-27)

1 ዬካፓ ሄሊሲ ዓኣ ሃይሢ ሌዔ ጋራ ዒስራዔኤሌና
ሶኦሪያ ዓጮና ዎሊ ዖሉዋዖ ኮሺ ናንጌኔ፤

2 ያዺ ማዔቴያ ሃይሣሳ ሌዖና ዪሁዳ ካኣቲ፥ ዒዮሳፒፄ
ዒስራዔኤሌኮ ካኣቲ ዓክዓቤና ካኣሚ ጌስታኒ ዴንዴኔ፤

3ዒማናዓክዓቤፔኤኮዶንዞማዔ፥ቢታንቶና ዓኣ ዓሶ
ኮይላ፦ «ጌሌዓዴይዳ ዓኣ ራሞቴ ሶኦሪያ ካኣቲፓ ማሂ
ዔካኒ ካራ ኮዑዋዖ ኑ ዚቲዮ ጌዔሢ ዓይጎሮዳይ? ራሞቴ
ኑ ዓጪቱዋዓዳ!» ጌዔኔ፤

4 ዬካፓ ዒዮሳፒፄ ኮራ፦ «ራሞቴ ዖላኒ ታኣና ዎላ ኔ
ዴንዳኒ ኮዓ?» ጌይ ዖኦጬኔ።
ዒዮሳፒፄ ማሃዖ፦ «ታኣኒ ኔጉዲ፥ ታ ዴራኣ ኔ ዴሮጉዲ፥

ታኣኮ ፓራሢያ ኔ ፓራሢጉዲ ኔ ጌዔቴ ዖላኒ ጊኢጌያኬ፤
5 ጋዓንቴ ቤርታዺ ናንጊና ናንጋ ጎዳ ዎዚ ጋዓቴያ

ዖኦጬ» ጌዔኔ።
6ዬያሮ ዓክዓቤ ዖይዶ ፄኤታ ማዓ ሎንሦ ኬኤዛኔ ጋዓ

ዓሶዔኤሊ፦ «ታኣኒራሞቴዴንዲዖሎንዶሞሃሾንዶይ?»
ጌይ ዔያቶ ዖኦጬኔ።
ዔያታማሃዖ፦ «ዴንዲ ዖሌ፤ ናንጊና ናንጋ ጎዳ ኔና ዖሎና

ባሺሲሳንዳኔ» ጌዔኔ።
7ዒዮሳፒፄ ጋዓንቴ፦ «ናንጊና ናንጋ ጎዳ ዎዚ ጋዓቴያ

ኬኤዛኒ ዳንዳዓ፥ ሜሌ ፆኦሲ ማሊሢ ኬኤዛ ዓሲ
ባኣዓዳ?» ጌዒ ዓክዓቤ ኮይላ ዖኦጬኔ።

8 ዓክዓቤ ማሃዖ፦ «ዪምላ ናኣዚ፥ ሚኪያሴ ጌይንታያ
ፆኦሲ ማሊሢ ኬኤዛስኬይ ዓኣኔ፤ ጋዓንቴ ታ ዒዛ

ናሽኩዋሴ፤ ዓይጎሮ ጌዔቴ ዒዚ ኬኤዛ ዎዶና ቢያ ታ ዛላ
ፑርታ ባኣዚ ኬኤዛኔ፥ ኮሺ ባኣዚ ኬኤዙዋሴ!» ጌዔኔ።
ዒዮሳፒፄ ጋዓንቴ፦ «ኔ ያዺ ጋዓንዳያ ኮይሱዋሴ!»

ጌዔኔ።
9ዬካፓ ዓክዓቤ ካኣቱሞማኣሮይዳ ማዻ ዶንዛፓ ፔቴ

ዓሲ ዔኤላዖ፦ «ሚኪያሴ ኮይ ዴንቂ ዑኬና ዔኪሙኬ»
ጌይ ዓይሤኔ።

10 ዒማና ላምዖ ካኣታ ካኣቱሞ ማኣዓሢ ማይንቲ
ሳማሪያ ካታሞ ጌሎ ማርሾ ካሮ ኮይላ ዓኣ፥ ሃኣኮ ሺርኮ
ቆይዳ ፔኤኮ ዖይዶይዳ ዖይዶይዳ ዴዔም ሎንሦ ኬኤዛ
ዓሳ ቢያ ዔያቶምሎንሦ ኬኤዛኔ፤

11 ዔያቶ ባኣካፓ ሴዴቂያሴ ጌይንታ ኬናዒና ናኣዚ
ዓንጊና ኮሺንቴ ጉራኒ ዔኪ ዓክዓቤም፦ «ናንጊና ናንጋ
ጎዳ ‹ዓንጎና ኮሺንቴ ሃንሢ ጉራኖንሢና ሶኦሪያ ዓሶ ዖሊ
ጋፒንሢ ባሺሢ ኔ ባሻንዳኔ› ጋዓኔ» ጌዔኔ።

12 ሃንጎዋታኣ ዒዞ ጎይፆ ጌዒ ጌዒ፦ «ራሞቴ ዖሌ፤
ኔኤኒ ባሻንዳኔ፤ ናንጊና ናንጋ ጎዳ ኔና ባሺሲሳዳኔ» ጌይ
ኬኤዛኔ።

13ሚኪያሴዔኤላኒዴንዴኪኢቶዓሢሚኪያሴኮይላ
ዒማና፦ «ሃንጎ ሎንሦ ኬኤዛ ዓሳ ቢያ ዓክዓቤ ዖሎና
ባሻንዳያታሢ ኬኤዛኔ፤ ዬያሮ ኔኤኒያ ዔያታ ጋዓማ ጎይፆ
ጌዔቴ ቃራኬ» ጌዔኔ።

14ሚኪያሴ ጋዓንቴ፦ «ናንጊና ናንጋ ጎዳ ሃይቆ! ፆኦሲ
ታኣም ኬኤዜማ ታኣኒ ኬኤዛንዳኔ» ጌዔኔ።

15 ሚኪያሴ ሙኪ ካኣቲ፥ ዓክዓቤ ቤርቶ ሺኢካዛ
ካኣቲ ዒዛ ኮይላ፦ «ሚኪያሴ! ካኣቲ፥ ዒዮሳፒፄና ታኣና
ራሞቴ ዴንዲ ኑ ዖሎንዶሞ ሃሾንዶይ?» ጌይ ዖኦጬኔ።
ሚኪያሴ ማሃዖ፦ «ዴንዲ ዖዖሌ! ጎኔ ኔኤኒ ባሻንዳኔ፤

ናንጊና ናንጋ ጎዳኣ ኔና ባሺሲሳንዳኔ» ጌዔኔ።
16 ዓክዓቤ ጋዓንቴ፦ «ኔኤኒ ታኣም ናንጊና ናንጋ

ጎዳ ሱንፆና ፆኦሲ ማሊፆ ኬኤዛኣና ‹ጎኔ ማዓንዳማ
ኬኤዜቴራ!› ሂዚጌዒታ ኔኤምዋኣዼማይንቲኬኤዛይ»
ጌዔኔ።

17 ዬካፓ ሚኪያሴ፦ «ዒስራዔኤሌኮ ፖኦሊሳ ጉቤ
ሄንቃ ዓሲባኣ ማራይጉዲ ዹኮይዳ ዣኣሊ ዣኣሊ ዓኣያ
ታኣም ጴዻኔ፤ ናንጊና ናንጋ ጎዳ ‹ሃያ ዓሶኮ ሱኡጌ ባኣሢሮ
ፔ ማኣሪ ማኣሪ ኮሺና ማዒ ዴንዶንጎ› ጋዓንቴ ታኣኒ
ዋይዜኔ» ጌዔኔ።

18ዓክዓቤዒዮሳፒፄ ኮይላ፦ « ‹ዒዚቢያ ዎዴ ታ ዛላ
ፑርታ ባኣዚ ኬኤዛኔ፥ ኮሺ ባኣዚ ኬኤዙዋሴ› ታ ኔኤም
ጌይባይ» ጌዔኔ።

19 ሚኪያሴ ሃይሶ ኬኤዛዖ፦ «ዓካሪ ናንጊና ናንጋ
ጎዳ ጋዓ ባኮ ዋይዜ! ናንጊና ናንጋ ጎዳ ጫሪንጮይዳ
ፔኤኮ ካኣቱሞ ዖይታ ዴዒ፥ ዒዛኮ ኪኢታንቻኣ ሚዛቆና
ሻውሎናይዳ ዔቂ ዓኣንቴ ታ ዛጌኔ፤

20 ናንጊና ናንጋ ጎዳ ዒማና ‹ዓክዓቤ ራሞቴ ዴንዲ
ዒኢካ ሃይቃንዳጉዲ ዒዛ ዻቢሻንዳሢ ዖናዳይ?› ጌዔኔ፤
ኪኢታንቾፓ ፔቴይ ፔቴ ባኣዚ ጋዓዛ፥ ባጋሢ ሜሌ ባኣዚ
ኬኤዚ ኬኤዚ ዎላ ካኣሙዋ ባኣዚ ጌስቴኔ፤

21 ጋፒንፆይዳ ፔቴ ዓያና ናንጊና ናንጋ ጎዳ ቤርቶ
ሺኢካዖ፦ ‹ታኣኒ ዻቢሻኒ ዳንዳዓኔ› ጌዔኔ፤

22 ናንጊና ናንጋ ጎዳ ዒዛ ኮራ፦ ‹ዎይቲ ኔኤኒ
ዻቢሻንዳይ?› ጌዔኔ። ዓያናሢ፦ ‹ታኣኒ ዴንዲ ዓክዓቤም
ሎንሦ ኬኤዛ ዓሳ ቢያ ሉኡቂ ኬኤዛንዳጉዲ ማሃንዳኔ›
ጋዓዛ፥ ናንጊና ናንጋ ጎዳ፦ ‹ያዺታቴ ዴንዲ ዻቢሼ፥ ኔኤም
ጊኢጋንዳኔ› ጌዔኔ» ጌኤኔ።

23 ሚኪያሴ ሃሣ፦ «ማዺንታንዳ ባካ ያዺኬ፤ ሃይ
ኔኤም ሎንሦ ኬኤዛ ዓሳ ሉኡቃንዳጉዲ ማሄሢ ናንጊና
ናንጋ ጎዳኬ፤ ዬያሮ ኔ ጊዳ ፑርታ ባኣዚ ሙካንዳጉዲ
ናንጊና ናንጋ ጎዳ ፔኤሮ ዓይሤያኬ!» ጌይ ጌኤዞ
ጋፒሴኔ።

24 ዬካፓ ኬናዒና ናኣዚ፥ ሴዴቂያሴ ሚኪያሴ ባንሢ
ዶጫዖ ዒዛ ባዒ፦ «ዔኤካ! ፆኦሲ ዓያና ታ ኮርሳ ዴንዲ
ዎይማና ኔኤም ኬኤዜይ?» ጌዔኔ።

25 ሚኪያሴ፦ «ኔኤኒ ኮጮኮ ዙሌና ዓኣ ቆልዖ ጋሮ
ዴንዲ ፑኔ ኬሎና ዬያ ኔ ዔራንዳኔ» ጌዔኔ።

26 ዒማና ካኣቲ፥ ዓክዓቤ ፖኦሊሶ ሱኡጎፓ
ፔቴስኬያም፦ «ሚኪያሴ ዓርቂ ዔኪ ካታሞ ዎይሣ፥
ዓሞኦኔና ካኣቲ ናኣዚ ዮዓሼ ኮይላ ዔኪ ዓኣዼ፤

27ታኣኒኮሺናማዒሙካንዳያሄላንዳኣናቱኡዞማኣሪ
ዒዛ ጌልዚ ሜልዚ ካሣና ዋኣሢና ሌሊ ዒንጊ ዒኢካ
ዴይሣንዳጉዲ ታኣኒ ዓይሤኔ ጌዒ ዔያቶም ኬኤዜ»
ጌዔኔ።

28 ሚኪያሴ ዒማና፦ «ኔኤሮ ኮሺ ማዒ ሙኪጋፓ
ናንጊና ናንጋ ጎዳ ታኣም ኬኤዜ ባኮ ሉኡቂሴ!» ጌዔኔ፤
ሃሣ ዒዚ ዑኡዞ ፔኤኮ ዼጊዲ፦ «ዒንሢ ሃይካ ዓኣ ዴራ
ቢያ ታ ኬኤዜ ባኮ ኮሺ ዒና ዓርቁዋቴ!» ጌዔኔ።

ዓክዓቤኮ ሃይቦ
(2ፆኦሲ. ዓሃኬ 18፡28-34)

29ዬካፓ ዒስራዔኤሌ ካኣቲ፥ ዓክዔቤና ዪሁዳ ካኣቲ
ዒዮሳፒፄና ጌሌዓዴ ዓጮይዳ ዓኣ ራሞቴ ካታሞ ዖላኒ
ዴንዴኔ።

30 ዒማና ዓክዓቤ ዒዮሳፒፄ ኮይላ፦ «ዖሎሮ
ኑኡኒ ኬስካኣና ታኣኒ ሜሌ ዓሲ ማላኒ ዱማ ማኣዖ
ማይንታንዳኔ፤ ኔኤኒ ጋዓንቴ ኔኤኮ ካኣቱሞ ማኣዓሢ
ማኣዔ» ጌዔኔ፤ ዬያይዲ ዒስራዔኤሌ ካኣቲ፥ ዓክዓቤ
ሜሌ ማኣዖ ማይንቲ፥ ዖናታቴያ ዔርቱዋያ ማዒ ዖሎሮ
ኬስኬኔ።

31ዒማና ሶኦሪያ ዓጮካኣቲ፦ «ዒስራዔኤሌኮ ካኣቲ፥
ዓክዓቤሌሊዖሊዎዹዋቴ፤ሜሌዓይጎዓሲያዎዺፖቴ»
ጌዒ ዒዛኮ ሃይሢታሞ ላምዖ፥ ሳርጌሎ ዖይቶ ቶጊ ዖላ
ዓሶኮ ሱኡጎ ዓይሤኔ፤

32ዬያሮ ዔያታ ካኣቲ፥ ዒዮሳፒፄ ዴንቃዖ ዒስራዔኤሌ
ካኣቲ ዔያቶ ኮይላ ማሌሢሮ ዒዛ ዎዻኒ ማንጌኔ፤ ዒማና
ዒዮሳፒፄ ዒላታዛ፥

33ዒዚዒስራዔኤሌካኣቲቱዋኣሢዔራዖዒዛ ዎዺፆ
ሃሼኔ፤

34 ያዺ ማዔቴያ ማሊባኣዖ ፔቴ ሶኦሪያ ፖኦሊሴ
ሂኢዦና ካኣቲ፥ ዓክዓቤኮ ዒዚ ማይንቴ ዖሎ ማኣዓሢኮ
ካኣማካሮናዱኬኔ፤ ዬያሮ ካኣቲ፥ ዓክዓቤ ሳርጌሎ ዖይቶ
ዔኪ ዴንዳሢ፦ «ታ ዱኡቴኔ! ሳርጌሎ ዖይቶ ማሂ ዖሎ
ቤዛፓ ታና ኬሴ!» ጌይ ዓይሤኔ።

35 ዖላ ኮሺ ዶዲ ዬኖ ኬሎ ፔኤቄሢሮ ዓክዓቤ ሶኦሪያ
ዓሶኮ ሆታ፥ ሳርጌሎ ዖይቶይዳ ጌኤቂንቲ ዴዒ ዓኣኔ፤
ጋዓንቴ ዱኮና ካሮና ሚርጌ ሱጉሢ ሾኦታሢሮ ሱጉፃ
ሳርጌሎ ዖይቶዴሚናፑርቲሴኔ፤ ዬካፓዬኖዋንቴሎዒዚ
ሃይቄኔ፤

36ዒዞ ኬሎ ዓባ ጌላኒ ዴና ዴዓዛ፦ «ፔቴ ፔቴ ዓሳ ፔ
ዓጮ፤ ሃሣ ፔ ካታሞካታሞማዒዴንዶንጎ!» ጋዓ ኪኢታ
ዒስራዔኤሌ ዓሶኮ ፖኦሊሶ ሱኡጋፓ ዋይዚንቴኔ።

37 ካኣቲ፥ ዓክዓቤ ዬያይዲ ሃይቄኔ፤ ሌዞ ዒዛኮ ዓሳ
ሳማሪያ ዔኪ ዴንዴም፥ ዒኢካ ዒዚዱኡቴኔ፤

38ዬያ ሳርጌሎዖይቶዓሳሳማሪያ ቦቆሎይዳማስኬኔ፤
ናንጊና ናንጋ ጎዳቤርታዺኬኤዜጎይፆሱጉፆዒዛኮካናታ
ላዔኔ፤ ዬኖ ቦቆሎይዳ ዞኦዛ ኮኦማ ላኣላ ማስቴኔ።

39ካኣቲ፥ ዓክዓቤማዼ ባኮ ቢያሢንታ ካኣቱሞማኣሮ
ዒዚ ዳርዞ ዓጮና ሚዛጲሲ ማዤሢንታ ዒዚ ማዤ
ካታሞንታ ዒስራዔኤሌኮ ካኣቶ ሃይሳ ፃኣፒንታ ማፃኣፓ
ፃኣፒንቴኔ።

40 ካኣቲ፥ ዓክዓቤ ሃይቄሢሮ ዒዛ ቤዛ ዒዛኮ ናኣዚ
ዓካዚያሴ ካኣታዼኔ።

ዪሁዳ ካኣቲ ዒዮሳፒፄ
(2ፆኦሲ. ዓሃኬ 20፡31—21፡1)

41 ዒስራዔኤሌ ካኣቲ፥ ዓክዓቤ ካኣታዼንቴ ዖይዳሳ
ሌዖና ዓኣሳ ናኣዚ ዒዮሳፒፄ ዪሁዳይዳ ካኣታዼኔ፤

42 ዒዚ ሃይሢታሚ ዶንጎ ሌዔ ማዓዛ ካኣታዺ፥
ላማታሚ ዶንጎ ሌዔ ዬሩሳላሜይዳ ዴዒ ዎይሤኔ፤ ዒዛኮ
ዒንዳ ዓዙባ ጌይንታያ ሺሊሂ ናዎኬ።

43ዒዮሳፒፄ ዒዛኮ ቤርታ ካኣታዼ፥ ዓኣሳጉዲ ናንጊና
ናንጋ ጎዳም ኮሺ ማዔ ባኣዚ ማዼኔ፤ ያዺ ማዔቴያ ሜሌ
ዴራ ፔ ፆኦዞ ካኣሽካ ቤዞ ሻሂ ባይዚባኣሴ፤ ዬያሮ ዴራ
ዬያ ቤዞይዳ ሹኪ ዒንጎ ባኣዚ ዒንጊ ዒንጊ ዑንጆዋ
ጩቢሻኔ።

44 ዒዮሳፒፄ ዒማና ዒስራዔኤሌ ካኣቲና ዎላ ጊኢጊ
ኮሺ ናንጌኔ።

45 ዒዮሳፒፄ ማዼ ባኮና ጫርቂ ዒዚ ዖሌ ዖሎና ቢያ
ዪሁዳ ካኣቶ ሃይሳ ፃኣፒንታ ማፃኣፓ ፃኣፒንቴኔ፤

46ዒዛኮ ዓዶ ዓኣሳ ዎዳፓ ዓርቃዖ ዓቲ ዓኣ፥ሜሌዴራ
ፔ ፆኦዞ ካኣሽካ ቤዛ ዓቲንቆና ላሃ ዓቲንቆንታ ላኣሎና
ላሃ ላኣሎንታ ቢያ ዒ ባይዜኔ።

47 ዬኖ ዎዶና ዔዶኦሜ ዓጮኮ ካኣቲ ባኣሴ፤ ዬያሮ
ዪሁዳ ካኣቲ ዶኦሪ ጌሤ ዓሲ ዬኖ ዓጮ ዎይሣኔ።

48 ካኣቲ ዒዮሳፒፄ ዼኤፖ ባዞ ቲቂ ዴንዲ ዖፒሬፓ
ዎርቄ ዔኪ ሙካንዳ፥ ቴርሴሴ ዋኣፆ ካኣሚሎጉዴያ
ኮሺሴኔ፤ ጋዓንቴ ዋኣፆ ካኣሚላ ዔፂዮንጋብሬ ጌይንታ
ቤዛ ሜቄሢሮ ዴንዳኒ ዳንዳዒባኣሴ።

49 ዬያሮ ዒስራዔኤሌ ካኣቲ፥ ዓካዚያሴ ዒዛኮ ዋኣፆ
ካኣሚሎይዳ ማዻ ዓሳ ዮሳፓፄኮ ዋኣፆ ካኣሚላ ማዻ
ዓሶና ዎላ ፔቱሞናማዻንዳጉዲጌስቲ ጊኢጊሻኒማሌንቴ
ዒዮሳፒፄ ዬያ ዒፄኔ።

50 ዬካፓ ካኣቲ ዒዮሳፒፄ ሃይቂ፥ ዳውቴ ካታሞይዳ
ካኣታ ዱኡታ ቤዛ ዱኡቴኔ፤ ዒዛ ቤዛ ዒዛኮ ናኣዚ
ዒዮሆራሜ ካኣታዼኔ።

ዒስራዔኤሌ ካኣቲ ዓካዚያሴ
51 ዪሁዳ ካኣቲ፥ ዒዮሳፒፄ ካኣታዼንቴ ታጶ ላንካሳ

ሌዖና ዓክዓቤ ናኣዚ ዓካዚያሴ ዒስራዔኤሌይዳ
ካኣታዼኔ፤ ዒዚ ዒማና ሳማሪያይዳ ናንጊ ላምዖ ሌዔ
ዎይሤኔ።

52 ዒዚያ ፔኤኮ ዓዶ ዓክዓቤንታ ዒዛኮ ዒንዶ
ዔልዛቤሎንታ ዒስራዔኤሌ ዴሮ ጎሜይዳ ዔኪ ጌልዜ፥
ካኣቲ ዒዮርቢዓሜጉዲ ናንጊና ናንጋ ጎዳ ዒፃ ፑርታ ማዾ
ማዺ ዻቢንቴኔ።

53 ዒዛኮ ቤርታ ካኣታዼ፥ ዒዛ ዓዶጉዲ ዒዚ ሜሌ
ፆኦዞዚጊካኣሽኪ ዬያምማዺፆና ናንጊና ናንጋ ጎዳማዔ
ዒስራዔኤሌ ፆኦዛሢኮ ዻጎ ዔቂሴኔ።

2 ካኣቶማፃኣፖ
ዓይፆ ካሮ

ላምዓሳ ካኣቶ ማፃኣፓ ቤርታሳ ካኣቶ ማፃኣፓ ሃይሶ
ኬኤዚ ዔቂሴስካፓ ዓርቃዖ ዒስራዔኤሌ ዓጮኮ ላምዖ
ካኣቶ ዛሎኬኤዛኔ፤ ሃና ማፃኣፓ ላምዖ ዼኤፒ ዼኤፒቤሲ
ፓቂንታኒ ዳንዳዓኔ፦
1. ኪሪስቶሴ ሾይንታንዳሢኮ ቤርታ ታዞጳሳ ፄኤቶ

ሌዖኮ ሄካስካፓ ዴንዲ ሳማሪያ ካታሞኮ ሻሂንቲፆና
ኪሪስቶሴ ሾይንቶኮ ቤርታ ላንካይ ፄኤታና ላማታሚ
ላምዖ ሌዔ ሄላንዳኣና ጌይፃ፦ ኬዶ ዛሎ ካኣቶ ሎኦሚፆ
ሄላንዳኣና ዓኣ ላምዖ ካኣቶ ሃይሶ፤
2. ዒስራዔኤሌ ካኣቶ ጌይፃ፦ ኬዶ ዛሎ ካኣቶኮ

ሎኦሚፃፓ ዓርቃዖ ዴንዲ ኪሪስቶሴ ሾይንታንዳሢኮ
ቤርታ ዶንጎ ፄኤታና ሳሊታሚ ላሃሳ ሌዖ፥ ካኣቲ
ናቡካዳናፆሬ ዬሩሳላሜ ዖሊ ባሺ ዓርቂ ሻሄሢ ሄላንዳኣና
ካኣታዼ ዪሁዳ ካኣቶ ዛሎ ሃይሶ፤
ጌዳሊያ ጎዖሢ ባብሎኔ ካኣቲ ዴማ ማዒ ዪሁዳ ዓጮ

ዎይሣያ ማዔሢንታ ዪሁዳ ካኣቲ፥ ዮዓኪኔ ባብሎኔይዳ
ቱኡዞ ማኣራፓ ቡሊንቲ ኬስኬሢ ዛሎ ማፃኣፔላ ፓይዲ
ፓይዲ ኬኤዜስካፓ ሃሻኔ።
ዬይ ቢያ ፑርቶ ባካዒስራዔኤሌ ዓሶ ሄላኒ ዳንዳዔሢ

ዪሁዳናዒስራዔኤሌዓጮናኮካኣቶንታ ዴሮንታ ፆኦሲም
ጉሙርቂንቱዋያ ማዔሢሮኬ፤ ዬሩሳላሜኮ ሻሂንቲፆና
ዪሁዳ ዓጮ ዴሮ ባኣካፓ ባሼሢ ዓጫፓ ዳውሲንቲፃ
ዒስራዔኤሌ ዓሶ ዛሎ ኬኤዚንታ ሃይሳ ዱማዻንዳጉዲ
ማሄ ባኮኮ ዼኤፖ ዼኤፖኬ።
ላምዓሳ ካኣቶ ማፃኣፖ ጋራ ኮሺ ዔርቴያ ማዔ፥ ፆኦሲ

ማሊፆ ኬኤዛ፥ ዔኤሊያሴ ቤዛ ኬስኬሢዔልሳዒኬ።
ማፃኣፔላዱማዱማዓርቄ ባኮ
ላምዖ ፓቂንቴ ካኣቶ (1፡1—17፡41)
1. ፆኦሲ ማሊፆ ኬኤዛ ዔኤሊያሴ ዛሎ (1፡1—
8፡15)

2. ዪሁዳና ዒስራዔኤሌ ዓጮና ካኣቶ (8፡16—
17፡4)

3. ሳማሪያኮ ሎኦሚፆ (17፡5-41)
ዪሁዳ ዓጮ ካኣቶ (18፡1—25፡30)
1. ሂዚቂያሴፓ ዴንዲ ዒዮሲያሴ ሄላንዳኣና (18፡1
—21፡26)

2. ዒዮሲያሴ ዎይሤ ዎይሢፆ (22፡1—23፡30)
3. ጋፒንሢ ማዔ ዪሁዳ ዓጮ ካኣቶ (23፡31—
24፡20)

4. ዬሩሳላሜኮሎኦሚፆ (25፡1-30)

ፆኦሲ ማሊፆ ኬኤዛ ዔኤሊያሴና ካኣቲ ዓካዚያሴና
1 ዒስራዔኤሌ ዓጮኮ ካኣቲ፥ ዓክዓቤ ሃይቄስካፓ

ሞዓኣቤ ዓሳ ዒስራዔኤሌ ዓሶም ዋይዚ ዒፄኔ።
2ዒማና ዒስራዔኤሌኮ ካኣቲ፥ ዓካዚያሴ ሳማሪያይዳ

ካኣቱሞ ማኣሮኮ ዑፃ ኮሾና ቤዛፓ ኬዲ ሎኦሚ
ሃርጊ ዓኣኔ፤ ዬያሮ ዒዚ፦ «ሃይ ሃርጋ ታና ዎዻንዳቴያ
ዓይሳንዳቴያ ፒሊስፄኤሜይዳ ዓኣ ዔክሮኔ ካታሞ
ፆኦዛሢ፥ ቢዔልዜቡሌ ታኣም ዖኦጪ ሙኩዋቴ» ጌይ
ኪኢታ ዓሲ ዳኬኔ።

3 ጋዓንቴ ናንጊና ናንጋ ጎዳኮ ኪኢታንቻሢ ቴሲቤ
ዓጮዓሢ፥ዔኤሊያሴም፦ «ዔቂጋፓሳማሪያዓጮካኣቲ፥
ዓካዚያሴ ዳኬኪኢቶ ዓሶንሢና ካኣማኒ ዴንዴ፤ ዔያቶም
ሂዚጌዔ፦ ‹ዔክሮኔ ካታሞ ፆኦዛሢ፥ ቢዔልዜቡሌዒንሢ
ዖኦጫኒ ዴንዳሢ ዒስራዔኤሌ ዓጮይዳ ፆኦሲ ባኣሴ
ጌይዳ?›

4ዬያሮ ናንጊና ናንጋ ጎዳ፦ ‹ሃይሾ፥ ሃሢ ኔ ሃይቃንዳኔ፤
ዻቃዓኬ! ኔ ላሄ ቤዛፓኣ ዔቃዓኬ! ጌዔኔ› ጎዑዋቴ» ጌይ
ዓይሤኔ።
ናንጊና ናንጋ ጎዳ ዒዛ ዓይሤ ጎይፆ ዔኤሊያሴማዼኔ፤
5 ዬካፓ ዬንሢ ኪኢቶ ዓሶንሢ ማዒ ካኣቲ ኮይላ

ሙካዛ፥ ካኣቲ፦ «ዎይቴም ዒንሢ ማዒሙኬይ?» ጌይ
ዖኦጬኔ።

6ዔያታዒዛም፦ «ፔቴ ዓሲ ጎይፃ ኑኡና ካኣሚ ኔ ባንሢ
ማዒ ኑ ሙካንዳጉዲ፤ ሃሣ ናንጊና ናንጋ ጎዳኣ ኔ ዛሎ
ጌዔ ባኮ ኔኤም ኑ ኬኤዛንዳጉዲ ኑና ዓይሤኔ፤ ዒዚ
ኑኡም ኬኤዜ ጎይፃ ሂዚኬ፦ ‹ዔክሮኔ ካታሞ ፆኦዛሢ፥
ቢዔልዜቡሌ ዖኦጫኒ ኪኢቶ ዓሶ ኔ ዳኬሢ ዓይጎሮዳይ?
ዒስራዔኤሌይዳ ፆኦሲ ባኣሴ ጌዒዳ? ዬያሮ ኔኤኒ
ሃይቃንዳኔ! ሃርጋፓ ኔ ፖዒንዱዋሴ! ላሄ ቤዛፓኣ ኔ
ዔቃዓኬ!› » ጌዔኔ።

7 ዬካፓ ካኣቲ፦ «ጎይፃ ዒንሢና ካኣሚ ዬያ ጌዒ
ኬኤዜሢ ዎዚጉዴ ዓሲዳይ?» ጌይ ዔያቶ ዖኦጬኔ።

8ዔያታማሃዖ፦ «ቆልሞጋፓኔፓኮሾናማኣዖ *ማይንቲ
ኬርና ቃልሾ ቱኪ ዓኣኔ» ጌዔኔ።
ካኣቲ ዒማና፦ «ዬይ ዔኤሊያሴዋይ!» ጌዔኔ።
9 ዬካፓ ካኣቲ ፔቴ ፖኦሊሶኮ ሱኡጌስኬያ ዶንጊታሚ

ዓሲና ዎላ ዴንዲ ዔኤሊያሴ ዔኪ ሙካንዳጉዲ
ዓይሣዛ፥ ዔኤሊያሴ ፔቴ ጌሜሪዳ ኬስኪ ዴዒ ዓኣንቴ
ዬይ ሱኡጋሢ ዴንቃዖ፦ «ፆኦሲ ዓሢዮ! ካኣቲ ኔና ሃይካፓ
ኬዲዒዛ ኮይላሙኮም ጌይ ዓይሤኔ» ጌዔኔ።

10 ዔኤሊያሴ ዒማና፦ «ታኣኒ ፆኦሲ ዓሲ ማዔቴ
ጫሪንጫፓ ታሚ ኬዲ ኔናንታ ዶንጊታሞ ኔ ዓሶንታ
ሙዖንጎ!» ጋዓዛ፥ ቤዞማና ታሚ ኬዲ ዬያ፥ ፖኦሊሶኮ
ሱኡጋሢና ዶንጊታሞ ዓሶናሙዔኔ።

11 ካኣቲ ሃሣ ላሚ ሜሌ ፖኦሊሶኮ ሱኡጌስኬያ
ዶንጊታሚ ዓሲና ዎላ ዳኬኔ፤ ዒዚያ ዔኤሊያሴ ኮይላ
ሙካዖ፦ «ፆኦሲ ዓሢዮ! ካኣቲ ኔና ሃሢ ዒዛ ኮይላ
ሙኮም ጌይ ዓይሤኔ» ጌዔኔ።

12 ዔኤሊያሴ ጊንሣ ሃሣ፦ «ታኣኒ ፆኦሲ ዓሲ ማዔቴ
ታሚ ጫሪንጫፓ ኬዲ ኔናንታ ዶንጊታሞ ኔ ዓሶንታ
ሙዖንጎ!» ጌዔኔ፤ ዬያሮ ቤዞማና ፆኦሲ ታሚጫሪንጫፓ
ኬዲ ፖኦሊሶ ሱኡጋሢና ዶንጊታሞ ዓሶናሙዔኔ።

13 ሃሣ ካኣቲ ዶንጊታሚ ዓሲና ዎላ ፖኦሊሴ
ሱኡጌስኬያዳኬኔ፤ ዬና ሃይሣሲኬ፤ዬይሱኡጋሢጋዓንቴ
ጌሜሮ ኬስካዖ ዔኤሊያሴ ኮይላ ጉምዓቲ፦ «ፆኦሲ
ዓሢዮ! ታናንታ ታኣና ዎላ ዓኣ ዓሶንታም ሚጪንቲ ኑና
ማኣሬ! ሼምፓሢ ኑኡኮ ዓይሴ!

14 ፖኦሊሶ ሱኡጎ ላምዖንሢና ዔያቶኮ ዓሶና ዎላ ቢያ
ጫሪንጫፓ ታሚ ኬዲ ሙዔኔ፤ ታና ጋዓንቴ ሚጪንቲ
ሃዳራ ማኣሬ!» ጌይ ዔኤሊያሴ ሺኢቄኔ።

15ናንጊና ናንጋ ጎዳኮኪኢታንቻሢዔኤሊያሴኮይላ፦
«ዒዛና ዎላ ኬዴ፤ ፔቴታዖ ዒጊጪፖ» ጌዔኔ። ዬያሮ
ዔኤሊያሴ ዬያ፥ ፖኦሊሶ ሱኡጋሢና ዎላ ካኣቲ ኮይላ
ኬዳዖ፦

16 «ናንጊና ናንጋ ጎዳ ሂዚ ጋዓኔ፤ ‹ዒስራዔኤሌ
ዓጮይዳ ፆኦሲ ባኣያ ማሂ ዔክሮኔ ካታሞ ፆኦዛሢ፥

* 1:8 ቆልሞ ጋፓኔፓ ኮሾና ማኣዖ ጋዓዞ፦ ፔቴ ፔቴ ማፃኣፓ «ዓሢኮ ዑፃ ጋፓኔናኬ» ጋዓኔ። 1:8ማቲ. 3፡4፤ ማር. 1፡6። 1:12 ሉቃ. 9፡34።

ቢዔልዜቡሌ ኮይላ ዖኦጫንዳጉዲ ኪኢታ ዓሲ ኔ
ዳኬሢሮ ሃይቃንዳኔ፤ ኔኤኒ ዻቂንዱዋሴ!› » ጌዔኔ።

17 ናንጊና ናንጋ ጎዳ ዔኤሊያሴ ዛሎና ኬኤዜ ጎይፆ
ዓካዚያሴ ሃይቄኔ፤ ዒዛኮ ዓቲንቄ ናይ ባኣሢሮ ዒዛ
ቤዛ ዒዛኮ ጌርሲ፥ ዒዮራሜ ካኣታዼኔ፤ ዬይ ያዺ
ማዔሢዒዮሳፒፄ ናኣዚ፥ዒዮራሜዪሁዳይዳካኣታዼንቴ
ላምዓሳ ሌዖናኬ።

18 ካኣቲ፥ ዓካዚያሴ ማዼ ሜሌ ባካ ቢያ
ዒስራዔኤሌኮ ካኣቶ ሃይሳ ፃኣፒንታ ማፃኣፖይዳ
ፃኣፒንቲ ዓኣኔ።

2
ዔኤሊያሴኮ ሌካጫሪንጮዔውቲፆ

1 ናንጊና ናንጋ ጎዳ ዔኤሊያሴ ዓልጎ ዢባሬና ሌካ
ጫሪንጮ ዔካንዳ ዎዳ ሄላዛ፥ ዔኤሊያሴና ዔልሳዒና
ጌልጌላፓ ዔቂ ዴንዴኔ፤

2 ዔያታ ዴንዳ ጎይሣ ዓኣንቴ ዔኤሊያሴ ዔልሳዒ
ኮይላ፦ «ኔኤኒ ሃይካ ዴዔ፤ ታኣኒ ቤኤቴኤሌ
ዴንዳንዳጉዲ ናንጊና ናንጋ ጎዳ ታና ዓይሤኔ» ጌዔኔ።
ዔልሳዒ ጋዓንቴ፦ «ናንጊና ናንጋ ጎዳ ሃይቆ! ፔቴታዖ

ታኣኒ ኔ ጊዳፓ ዱማዻዓኬ!» ጌዔኔ፤ ዬያሮ ዔያታ ዎላ
ቤኤቴኤሌ ዴንዴኔ።

3 ፆኦሲ ማሊፆ ኬኤዛያታዖ ዒኢካ ናንጋ ዓሳ ዔልሳዒ
ኮይላሙካዖ፦ «ናንጊና ናንጋ ጎዳ ሃኖ ኔ ጎዳሢ ኔ ኮይላፓ
ዱማሲ ዔካሢ ኔኤኒ ዔራ?» ጌይ ዖኦጬኔ።
ዔልሳዒ ዒማና፦ «ሂዮ፥ ታ ዔራኔ፤ ጋዓንቴ ዬያ ታኣም

ኬኤዚ ሺሪፖቴ!» ጌዔኔ።
4ዬካፓ ሃሣዔኤሊያሴዔልሳዒኮይላ፦ «ኔኤኒ ሃይካ

ዴዔ፤ ታኣኒ ዒያርኮ ዴንዳንዳጉዲ ናንጊና ናንጋ ጎዳ ታና
ዓይሤኔ» ጌዔኔ።
ዔልሳዒ ጋዓንቴ፦ «ናንጊና ናንጋ ጎዳ ሃይቆ! ፔቴታዖ

ታኣኒ ኔጊዳፓ ዱማዻዓኬ!» ጋዓዛ፥ ዎላ ዔያታ ዒያርኮ
ዴንዴኔ።

5 ዬኖ ዓጮይዳ ናንጋ፥ ፆኦሲ ማሊፆ ኬኤዛ ዓሳ
ዔልሳዒ ኮይላ ሃሣ ሙካዖ፦ «ናንጊና ናንጋ ጎዳ ሃኖ ኔ
ጎዳሢ ኔ ኮይላፓ ዱማሲ ዔካሢ ኔኤኒ ዔራ?» ጌይ
ዖኦጬኔ።
ዔልሳዒዒማና፦ «ሂዮ፥ ታዔራኔ፤ ጋዓንቴዒንሢታኣም

ኬኤዚ ኬኤዚ ሺሪፖቴ» ጌዔኔ።
6 ዬካፓ ዔኤሊያሴ ዔልሳዒ ኮይላ፦ «ኔኤኒ ሃይካ

ዴዔ፤ታኣኒዮርዳኖሴዎሮዴንዳንዳጉዲናንጊና ናንጋ ጎዳ
ታና ዓይሤኔ» ጌዔኔ።
ዔልሳዒ ጋዓንቴ፦ «ናንጊና ናንጋ ጎዳ ሃይቆ! ፔቴታዖ ታ

ኔጊዳፓ ዱማዻዓኬ!» ጋዓዛ፥ ዔያታ ዎላ ጎይፆ ዴንዴኔ።
7 ዒማና ፆኦሲ ማሊፆ ኬኤዛ ዓሶፓ ዶንጊታሚ

ዓሲ ዔያቶ ጊንፆ ዮርዳኖሴ ዎሮ ዴንዴኔ፤ ዔኤሊያሴና
ዔልሳዒና ዎሮ ዓጮሙካዖ ዔቄኔ፤ ፆኦሲ ማሊፆ ኬኤዛ፥
ዶንጊታሞ ዓሶንሢ ጋዓንቴ ዔያቶፓ ዻካ ሃኬ ዔቄኔ፤

8 ዬካፓ ዔኤሊያሴ ፔኤኮ ዼኤፖ ኮኦቶ ኬሲ ዔኪ
ዋኣፆ ዒዛና ጳርቄኔ፤ ዋኣፃ ዬማና ላምዖ ፓቂንቴም
ዔኤሊያሴና ዔልሳዒና ዎሮ ፃኣዺ ፒንቄኔ፤

9 ዒኢካ ዔኤሊያሴ ዔልሳዒ ኮራ፦ «ታ ኔ ኮይላፓ
ዔውታንዳሢኮ ቤርታ ታ ኔኤም ዓይጎ ዎዶንዶቴያ ታኣም
ኬኤዜ» ጌዔኔ።

ዔልሳዒ ዒማና፦ «ኔ ቤዛ ማዻያ ታና ማሃኒ ዳንዳዓ
ዓያኖ ጳንጬማሂ * ታኣም ዒንጌ» ጌዔኔ።

10 ዔኤሊያሴ፦ «ኔኤኒ ዖኦጬ ባካ ዴኤሢ ባኣዚኬ፤
ጋዓንቴ ታኣኒ ኔ ኮይላፓ ዱማዺ ጫሪንጮ ዔውታኣና ኔ
ታና ዴንቄቴ ኔኤኒ ዖኦጬ ባኮ ዔካኒ ዳንዳዓኔ፤ ኔ ታና
ዴንቂባኣቴ ኔ ዔካዓኬ» ጌዔኔ።

11 ዬያ ጌዒ ዔያታ ጌስቲ ጌስቲ ጎይፆ ዴንዳንቴ ታሚ
ፓራ ጎቻ፥ ታሚ ሳርጌላ ዖይታ ዔያታ ዔሩዋንቴ ባኣኮ
ዔያቶኮ ጌሊ ላምዓሢ ዱማሴኔ፤ ዬማና ዓልጎ ዢባሬና
ሌካጫሪንጮዔኤሊያሴ ዔውቴኔ።

12 ዔልሳዒ ዬያ ቢያ ዛጋዖ፦ «ዒስራዔኤሌ ዓሶኮ
ሳርጌሎዖይቶናፓራሢናማዔ፥ታዓዳሢዮ! ታዓዳሢዮ!»
ጌዒ ዔኤሊያሴ ባንሢ ዒላቴኔ፤ ዬማፓ ዒዚ ዔኤሊያሴ
ላሚ ዴንቂባኣሴ።
ዔልሳዒ ዒማና ሚርጌና ዖዬሢሮ ማኣዓሢ ፔኤኮ

ዳርዛዛ ላምዖ ቤሲ ፓቂንቲ ዳርዔኔ፤
13 ዬካፓ ዒዚ ዔኤሊያሴኮ ሳዓ ኬዴ፥ ዼኤፖ ኮኦቶ

ዔኪ ዴንዳዖ ዮርዳኖሴ ዎሮ ዓጫሙኪዔቄኔ።
14ዬያ ኮኦቶና ዒዚ ዋኣፆ ጳርቃዖ፦ «ናንጊና ናንጋ ጎዳ

ማዔ ዔኤሊያሴ ፆኦዛሢዮ! ኔ ዎካዳይ?» ጌዔኔ፤ ዬካፓ
ላሚ ዋኣፆ ዒዚ ጳርቃዛ ዋኣፃ ፓቂንቴም ዒዚ ሶ ሱኮ
ፒንቄኔ፤

15 ዒያርኮፓ ሙኬ፥ ፆኦሲ ማሊፆ ኬኤዛዞንሢ
ዒዛ ዛጋዖ፦ «ዔኤሊያሴም ፆኦሲ ዒንጌ ዓያኖ ዎልቃ
ዒልሳዒም ዒንጊንቴኔ!» ጋዓዖ፥ ዒዛ ኮይላ ሙኪ ቦንቾ
ዔኤሊሢዔኤሊ፦

16 «ሃይሾ! ሃይካ ዶዲ ዶዲ ዶንጊታሚ ዓሲ ኑኡኮ
ዓኣኔ፤ ዔያታ ዴንዲ ኔ ጎዳሢ ኮዖንጎ፤ ናንጊና ናንጋ ጎዳኮ
ዓያና ጎዖንቴ ዒዛ ዔኪ ፔቴ ዹካይዳ፥ ሃንጎ ዶኦቺዳ
ጌሤያናንዳኔ» ጌዔኔ።
ዔልሳዒ ጋዓንቴ፦ «ዔይዔ፥ ዔያቶ ዳኪፖቴ» ጌዔኔ።
17 ዔያታ ጋዓንቴ ዒዚ ዒፃንዳሢኮዋ ካራ ባይዚ

ሺኢቄሢሮ ዒዚ ዔኤዓዛ ዶንጊታሞ ዓሳ ዴንዲ ሃይሦ
ኬሊ ጉቤ ኮዓዖ ዔኤሊያሴ ዴንቃኒ ዳንዳዒባኣሴ፤

18ዬካፓ ዒያርኮይዳ ዴዒዔያቶ ካፓ፥ ዔልሳዒ ኮይላ
ማዒ ሙኬኔ፤ ዔልሳዒ ዒማና፦ «ታ ዒንሢ ‹ዴንዲፖቴ›
ጌይባይ?» ጌዔኔ።

ዔልሳዒ ፆኦሲ ዎልቆና ማዼ ዲቃሢ ሄርሺሳ ባኮ
19ዒያርኮይዳፓ ዻካ ዓሲዔልሳዒኮይላሙካዖ፦ «ኑ

ጎዳሢዮ! ኔ ዔራሢጉዲ ሃና ካታሜላ ናንጊም ኮሺኬ፤
ጋዓንቴ ዋኣፃ ፑርቴሢሮ ኑኡኮ ላኣሎ ቡሊሲ ባሼኔ †»
ጌዔኔ።

20ዬያሮ ዔልሳዒ፦ «ዓኪ ዖቲዳ ሶኦጌ ዋሂ ታኣም ዔኪ
ሙኩዋቴ» ጌይ ዓይሣዛ፥ ዒዚ ዓይሤ ጎይፆ ዔያታ ዔኪ
ሙኬኔ።

21 ዬካፓ ዒዚ ዋኣፃ ዓልቃ ቤዜሎ ዔኪ ዓኣዺ ሶኦጎ
ዋኣፆይዳ ዋሃዖ፦ «ናንጊና ናንጋ ጎዳ ሂዚ ጋዓኔ፤ ‹ታኣኒ
ሃያ ዋኣፆ ጌኤሼኔ፤ ሃይካፓ ሴካ ዎዻያና ዓሲ ቡሊሳያና
ማዓዓኬ› » ጌዔኔ፤

22 ዔልሳዒ ጌዔሢጉዲ ዬማፓ ዓርቃዖ ዋኣፃ ጌኤሺ
ማዔኔ፤

23 ዔልሳዒ ዒማና ዒያርኮፓ ቤኤቴኤሌ ዓኣዻንቴ
ጎይፆይዳ ቤኤቴኤሌ ካታማፓ ሙኬ ሚርጌ ናይ ኬስኪ
ዑኡዞ ፔኤኮ ዼጊዲ፦ «ሃይ ኔ ባላሢ ሃይ፥ ሃይፓ ዴንዲ
ባይቄ!» ጌይ ጌይ ዒዛይዳ ዒላቴኔ።

2:9 ላሚ. ዎማ 21፡17። * 2:9 ጳንጬማሂ ጋዓዞ፦ዔልሳዒጌዔሢዔኤሊያሴማዼማዾጳንጬማሂማዻኒቱዋንቴዒስራዔኤሌዓሶ ዳምቦና ቶይዶ

ናኣቶምማዺንታሢጉዲ ዬያ ማዾዔኪማዻኒኬ፤ (ላሚ. ዎማ 21፡17 ዛጌ።) 2:12 2ካኣቶ. ማ 13፡14። † 2:19 ኑኡኮ ላኣሎቡሊሲ ባሼኔ ጋዓዞ፦

ፔቴ ፔቴ ማፃኣፓ «ሃኣኮ ኑኡኮ ዔቂሲ ዓይሳያ ማዔኔ» ጋዓኔ።

24ዔልሳዒዒማና ናኣቶ ባንሢ ሺሪ ዛጋዖ ናንጊና ናንጋ
ጎዳ ሱንፆና ዔያቶ ጋዳንቄኔ፤ ዬያሮ ዲቤ ጌይንታ ላምዖ
ዒንዴ ቦዖ ካያፓ ኬስኪ ዬያቶ ናኣቶ ባኣካፓ ዖይዲታሚ
ላምዖ ናይ ዻይ ሜንሤኔ።

25 ዬካፓ ዔልሳዒ ቄርሜሎሴ ዹኮ ኬስኬኔ፤ ዒኢካ
ዻካ ዴዔስካፓ ሳማሪያ ካታሞ ማዒዒ ዴንዴኔ።

3
ዒስራዔኤሌ ዓሶና ሞዓኣቤ ዓሶና ዎሊ ዖሌ ዖሎ

1ዪሁዳ ካኣቲ፥ ዒዮሳፒፄ ካኣታዼንቴ ታጶ ሳላሳ ሌዖና
ዓክዓቤ ናኣዚ፥ ዒዮራሜ ዒስራዔኤሌይዳ ካኣታዼኔ፤
ዒዚ ዒማና ሳማሪያይዳ ናንጊ ታጶ ላምዖ ሌዔ ዎይሤኔ፤

2 ዬካፓ ዒዚ ጎሜ ማዺ ናንጊና ናንጋ ጎዳ ዖዪሴኔ፤
ያዺማዔቴያዒዚዒዛኮዓዶናዒንዶ፥ዔልዛቤሎናጉዲ
ፑርታ ዓሲቱዋሴ፤ ባዓኣሌ ጌይንታ ሜሌ ፆኦዞ ካኣሽካኒ
ዒዛኮ ዓዴ ኮሼ ባኮ ዒ ባይዜኔ፤

3ያዺዒማዼያታዖዒዛኮቤርታካኣታዺዒስራዔኤሌ
ዓሶ ጎሜይዳ ዔኪ ጌልዜ፥ ናባፄ ናኣዚ፥ ዒዮርቢዓሜ
ካኣሽካ ባኮ ካኣሽኬኔ፤ ዬያ ባይዚባኣሴ።

4ዒማናሞዓኣቤ ካኣቲ፥ ሜሻዔማራይ ቆላያኬ፤ ዒዚ
ሌዓ ሌዓ ፔቴ ፄኤታ ሺያ ዓዴ ማራናይንታ ፔቴ ፄኤታ ሺያ
ማራይኮ ጋፓኔ ዒስራዔኤሌ ካኣቲም ጊኢራኔ፤

5 ጋዓንቴ ዒስራዔኤሌኮ ካኣቲ፥ ዓክዓቤ ሃይቃዛ
ሞዓኣቤ ካኣቲ፥ ሜሻዔ ዒስራዔኤሌም ዋይዞ ዒፄኔ።

6 ዒማና ካኣቲ፥ ዒዮራሜ ዑካዺ ሳማሪያፓ ኬስኪ
ፖኦሊሶ ቢያ ፔቴይዳ ቡኩሴኔ፤

7 ዬካፓ ዪሁዳ ካኣቲ፥ ዒዮሳፒፄ ኮይላ፦ «ሞዓኣቤ
ዓጮ ካኣቲ ታኣም ዋይዞ ዒፄኔ፤ ታ ዖላኒ ጋዓሢሮ ኔ ታኣና
ዎላ ዒዛ ዖላንዳ?» ጋዓ ኪኢታ ዳኬኔ።
ካኣቲ፥ ዒዮሳፒፄ ማሃዖ፦ «ሂዮ፥ ታ ኔና ማኣዳንዳኔ፤ ታ

ኔጉዲ፥ ታኣኮ ፖኦሊሳ ኔ ፖኦሊሶጉዲ፥ ታኣኮ ፓራሢያ ኔ
ፓራሢጉዲ ዖላኒ ጊኢጌያኬ፤»

8 ጋዓንቴ፦ «ዖሎሮ ዎይና ኑ ዓኣዻንዳይ?» ጌዒ
ዖኦጬኔ።
ካኣቲ፥ ዒዮራሜ፦ «ዔዶኦሜኮ ዓሲ ናንጉዋ ቦኦሎና

ጌዒ ሺሪ ኑ ዴንዳንዳኔ» ጌዔኔ።
9 ዬያሮ ካኣቲ፥ ዒዮራሜንታ ዪሁዳና ዔዶኦሜና ዓጮ

ካኣቶንታ ዖሎሮኬስኬኔ፤ ላንካይኬሊዔያታ ሃንቴስካፓ
ዋኣፃ ዔያቶኮ ጋፔኔ፤ ዔያቶኮ ፖኦሊሶንታ ጫኣኖ ጫኣና
ቆልሞኮዋ ፔቴታዖ ዋኣሢ ባኣያ ማዔኔ።

10ዬያሮ ካኣቲ፥ ዒዮራሜ፦ «ኑና፥ ሃይሦ ካኣቶ ናንጊና
ናንጋ ጎዳ ሞዓኣቤ ካኣቲም ዓኣሢ ዒንጊጋፔኔ ባዴዔ
ኑና!» ጌዒ ዒላቴኔ።

11ዒማና ካኣቲ፥ ዒዮሳፒፄ፦ «ኑኡኒ ናንጊና ናንጋ ጎዳ
ዖኦጪሳንዳ ፆኦሲ ማሊሢ ኬኤዛ ዓሲ ሃይካ ፔቴታዖ
ባኣዓዳ?» ጌዔኔ።
ካኣቲ ዒዮራሜ ፖኦሊሶኮ ሱኡጎይዳፓ ፔቴስኬይ፦

«ሚና ዔኤሊያሴ ማኣዲ ማዻ፥ ሳፓፄ ናኣዚ፥ ዔልሳዒ
ጎዖስኬይ ሃይካ ዓኣኔ» ጌዔኔ።

12 ካኣቲ፥ ዒዮሳፒፄ፦ «ዒዚ ጎኔ ፆኦሲ ማሊሢ
ኬኤዛያኬ» ጌዔኔ፤ ዬካፓ ሃይሦ ካኣቶንሢ ዔልሳዒ
ኮይላ ዴንዴኔ።

13 ዒማና ዔልሳዒ ዒስራዔኤሌ ካኣቲ፥ ዒዮራሜ
ኮይላ፦ «ታኣና ኔኤና ዓይጎና ካኣማ ካራ ዓኣይ? ዴንዲ ኔ
ዓዶንታ ኔ ዒንዶንታ ዦኦቻ ዦዎ ኮይላ ዖኦጬ!» ጌዔኔ።
ካኣቲ፥ ዒዮራሜማሃዖ፦ «ያዺቱዋሴ! ኑና ሃይሦካኣቶ

ሞዓኣቤዓጮካኣቲምዓኣሢዒንጋኒዔኤሊዔኪዬዔሢ
ናንጊና ናንጋ ጎዳኬ» ጌዔኔ።

14ዔልሳዒ፦ «ታኣኒ ዒዛምማዻ ናንጊና ናንጋ ፆኦዛሢ
ሃይቆ! ኔና ማኣዳኒ ሙኬ፥ ዪሁዳ ካኣቲ፥ ዒዮሳፒፄ
ቦንቺ ማዓንዳኣፓዓቴም ኔኤም ዓይጎ ባኣዚያ ማዻኒ
ኮይሱዋያታንቴኬ፤

15ሂንዳ ታኣምዴንዲ ጎኦላ ዋርቃ ዓሲዔኪዬዑዋቴ»
ጌዔኔ።
ጎኦሎ ዋርቃሢ ዋርቃዛ ናንጊና ናንጋ ጎዳኮ ዎልቄ

ዔልሳዒዳ ኬዴም ዒዚ፦
16«ናንጊና ናንጋ ጎዳ ሂዚ ጋዓኔ፤ ‹ሃያ ዋኣፃባኣ ዛሮይዳ

ቢያ ዔቴ ቦኦኩዋቴ፤
17 ዒርዚንታ ዢባሬንታ ጴዺባኣያ ማዔቴያ ሃይ ዛራ

ዋኣሢ ኩማንዳኔ፤ ዒንሢንታ ዒንሢኮ ቆልሞንታ ጫኣኖ
ጫኣና ቆልሞንታ ቢያ ዑሽካንዳ፥ ጊዳ ዋኣሢ ዒንሢ
ዴንቃንዳኔ› ጌዔኔ።

18 ዬያይዲፃ ናንጊና ናንጋ ጎዳም ሼሌዔኬ፤ ዬያ
ሌሊቱዋንቴ ሞዓኣቤ ዓሶዋ ዖሎና ዒንሢ ዒዚ
ባሺሲሳንዳኔ።

19ዙሎ ኬልቂ ዲርቆና ሚዛጶ ካታሞዋ ዔያቶኮ ዖሊ
ባሺ ዒንሢ ዓርቃንዳኔ፤ ዔያታ ቱኬ፥ ዓኣፖ ዓኣፓ ሚፆዋ
ዔያቶኮ ዒንሢ ቲቃንዳኔ፤ ዔያቶም ዋኣፃ ዓልቃ ቤዞዋ
ዒንሢ ሲንሢ ባይዛንዳኔ፤ ማሎ ጎዦዋ ዔያቶኮ ዒንሢ
ሹቺ ኩሊ ፑርቲሳንዳኔ» ጌዔኔ።

20ዚሮ ጉቴሎ ፆኦሲም ዒንጎ ባኮ ዒንጎ ዎዶ ማዓኣና
ዔዶኦሜ ባንፆና ዋኣሢ ጎዒሙካዖ ሳዖ ባይዜኔ።

21ዒማና ሞዓኣቤ ዓሳ ቢያ ሃይሦ ካኣታ ዔያቶ ዖላኒ
ሙኬሢ ዋይዛዖ ጋርቾይዳፓ ዴንዲ ዼጌ ናኣቶ ሄላንዳኣና
ዖልዚ ዓንጋሞና ዖላ ዓሲ ቢያ ዔኤሊ ኬሲ ዓጮኮ ዛጶ
ካፔኔ፤

22ዚሮ ጉቴሎዔያታ ጉቴ ዓማዔቂ ዛጋንቴ ዋኣፆይዳ
ዓባ ፖዓዛ ዬይ ሱጉሢ ዔያቶምማሌኔ፤

23 ዬያሮ ዔያታ ዑኡዞ ፔኤኮ ዼጊዲ፦ «ሃይ ዔዛታ
ሱጉሢኬ! ኑ ሞርኮ ማዔ፥ ሃይሦ ካኣቶኮ ፖኦሊሳ ዎሊ
ጪርኪ ጪርኪ ኩርሴኔ፤ ዬያሮ ኑኡኒ ዴንዲ ዔያቶ ባኮ
ቡሮም» ዎሊ ኮይላ ጌዔኔ።

24 ዬካፓ ዔያታ ጉርዶ ሙኪ ሄላዛ ዒስራዔኤሌ ዓሳ
ዔቂ ዔያቶ ዖላዖ ዳውሲ ማሂ ዳኬኔ፤ ዒስራዔኤሌ ዓሳ
ዒማና ዓጮ ጉቤ ዓርቂ ሞዓኣቤ ዓሶ ዎዺ ኩርሴኔ፤

25 ካታሞዋ ዔያቶኮ ዶይሲ ባይዜኔ፤ ዔያቶኮ ማሎ
ጎዦይዴና ዓኣዻዖ ፔቴ ፔቴ ዒስራዔኤሌ ዓሳ ሹቺ ሹቺ
ዔኪ ጎዦ ጋራ ኬኤራሢሮ ጋፒንፃ ጎዣ ዔያቶኮ ቢያ ሹቺ
ሌሊ ማዔኔ፤ ዓልቃ ዋኣፆዋ ዔያታ ሲንሤኔ፤ ሙዎ ሚፆ
ዓኣፖዋ ቢያ ቲቄኔ፤ ዒማና ዓጬሎኮ ዼኤፖ ካታሞ
ማዔ፥ ቂሪሄሬሴ ሌሊ ዓቴኔ፤ ሹጮና ዎሪ ዖላ ዓሳ ዬኖዋ
ማንጊ ዖሌኔ።

26ሞዓኣቤዓጮካኣቲ ዖሎናባሺንቴሢዔራዖጬንቻ
ዓፓሮ ቱኬ ላንካይ ፄኤታ ዓሲ ዔኪ ሞርካ ዖሎሮ ዔቄ
ዛሎና ቶሊ ኬስኪ ሶኦሪያ ካኣቲ ኮይላ ዓኣዻኒ ጌዔንቴ
ፔቴታዖ ዒዛም ዳንዳዒንቲባኣሴ።

27 ዬያሮ ዒዛ ቤዛ ካኣታዻኒ ዳንዳዓ፥ ዒዛኮ ቶይዶ
ናዓሢ ካታሜሎኮ ኬኤሎ ዲፆይዳ ሚቺ ዒንጎ ባኣዚ
ማሂ ሞዓኣቤ ፆኦሲም ዎዺ ሺኢሼኔ፤ ዬያ ዒ ማዼ
ባካ ዒስራዔኤሌ ዓሶኮ ዑስካ ጌሌሢሮ ማዒ ፔ ዓጮ
ዴንዴኔ።

4
ዔልሳዒ ዜኤሮ ዒንዴሎማኣዴሢ

1 ዓኒ ፆኦሲ ማሊፆ ኬኤዛ ዓሶ ባኣካ ዓኣያታዖ ሃይቄ፥
ፔቴዜኤሪንዶስኬናዔልሳዒኮይላሙኪ፦ «ታ ጎዳሢዮ!

ታኣኮ ዓኒ ሃይቄያኬ! ኔ ዒዛዔራሢጉዲዒ ፆኦሲዒጊጫ
ዓሲኬ፤ ዒዚ ቤርታ ሚኢሼ ታልዒ ዔኬ፥ ፔቴ ዓሲስኬይ
ፔኤኮ ጋሎ ዛሎ ታኣኮ ላምዖ ዓቲንቆ ናኣቶ ዔኪ ዓይሌ
ማሃኒ ኮዓኔ» ጌዒ ኬኤዜኔ።

2 ዔልሳዒ፦ «ታ ኔኤም ዓይጎ ዎዳንዳጉዲ ኔ ኮዓይ?
ኔ ማኣራ ዓይጌ ዓኣቴ ሂንዳ ታኣም ኬኤዜ» ጌዒ ዒዞ
ዖኦጬኔ።
ዒዛ ማሃዖ፦ «ዻካ ዖቲዳ ዓኣ ሪሚቲ ዛይቴስኬንሢፓ

ዓታዛ ሜሌ ዓይጌያ ባኣሴ» ጌዔኔ።
3 ዔልሳዒ ዒዞም፦ «ኔ ዓሺኖ ኮይላ ዴንዲጋፓ ኔ

ዴንቃኒ ዳንዳዔሢጉዴያ ዖቲ ሺኢቂ ዔኬ፤
4 ኔ ዔኬስካፓ ኔኤና ኔ ናኣቶና ጋሮ ጌላዖ ካሮ ዒንሢ

ዑፃ ዎዹዋቴ፤ ዻኮ ዖቶይዳ ዓኣ ዛይቶንሢ ዒንሢ ዔኪ
ዬዔዖቶይዳዋሁዋቴ፤ፔቴፔቴ ዖታኩማዛሺኢሺሺኢሺ
ጌሡዋቴ» ጌዔኔ።

5 ዬያሮ ላኣሌላ ፔ ማኣሪ ዴንዲ፥ ፔ ናኣቶና ዎላ ጋሮ
ጌሊ ካሮ ዔያቶ ዑፃ ዎዼኔ፤ ዬካፓ ዛይታ ዓኣ ዻኮ ዖቴሎ
ዔካዖ ናኣታ ዒዞም ዖቶ ዔኪ ዔኪሙካዛ ዛይቶ ዋሂ ዖቶ
ቢያ ኩንሤኔ።

6 ዖታ ቢያ ኩሜስካፓ፦ «ሜሌ ዖቲ ዓኣ?» ጌዒ ዒዛ
ፔኤኮ ናኣቶ ዖኦጫዛ፥ ናኣቶፓ ፔቴስኬይ፦ «ሜሌ ዖቲ
ባኣሴ» ጌዔኔ። ዬካፓ ዛይታ ዖቶማፓ ሾኦቲፆ ሃሼኔ።

7ዒዛ ፆኦሲ ማሊፆ ኬኤዛ፥ ዔልሳዒ ኮይላ ዴንዴኔ፤
ዒዚ ዒዞም፦ «ዓካሪ ዛይቶ ሻንቺጋፓ ጋሎ ጉቤ ጪጌ፤
ኔናንታ ናኣቶንታም ዬያፓ ዑሣ ዓኣዻ ሚርጌ ሚኢሼ
ዓታንዳኔ» ጌዔኔ።

ዔልሳዒና ሱኔሜ ካታማ ናንጋ ዖርጎጮ ላኣሌሎና
8ዔልሳዒ ፔቴ ኬሊ ዖርጎቺ ላኣሊስኬና ናንጋ፥ ሱኔሜ

ጌይንታ ካታማ ዴንዴኔ፤ ዒማና ዬና ላኣሌላ ዒዛሙኡዚ
ሙዓንዳጉዲ ፔ ማኣሪ ዔኤሌኔ፤ ዬማ ኬላፓ ዓርቃዖ
ሱኔሜ ካታሞ ዒ ሙካዖ ሙካዖ ቢያ ኬሊ ዒዞ ማኣራ
ሙዓኔ፤

9 ዬካፓ ላኣሌላ ዓኒ ኮይላ፦ «ሃኖ ካታሞ ሙካዖ
ሙካዖ ኑ ማኣሪ ሙካ ዓሣሢ ፆኦሲም ዱማዼያ፥ ፆኦሲ
ዓሲ ማዔሢ ጎኔ ታ ዔሬኔ፤

10 ዬያሮ ኩቦ ጋሮይዳ ፔቴ ዻካ ቆልዓ ጊኢጊሺጋፓ
ዒኢካፔቴ ዓርሳ፥ ፔቴ ዼጌሎኦዤ ዖይታ፥ ፔቴ ዴዖ ዖይታና
ፖዒ ዒዚ ፖዒሳንዳጉዲ ፔቴ ፓኖሴያ ኑኡኒ ጌሦም፤
ዒዚ ኑና ዛጋኒ ሙካ ዎዶና ቢያ ዬና ዒዛም ዎይሢ ቤሲ
ማዖንጎ» ጌዔኔ።

11 ጊንፃኣ ዓቦ ሃሣ ዔልሳዒ ሱኔሜ ካታሞ ሙካዖ
ዔያቶ ማኣሪ ዬዒ ዒዛም ጊኢጊሾና ቆልዖ ኬኤፄሎ ጌሊ
ሃውሼኔ፤

12ዒዛም ማዾ ማዻያ፥ ጊያዜ ጎዖስኬያ ኮይላ ዒዚ፦
«ዴንዲ ሃኖ ማኣሮ ዒንዴሎ ዔኤሌ» ጌዔኔ፤ ዒዛ ዒማና
ሙኪዒዛ ቤርታ ዔቄኔ፤

13 ዒዚ ጊያዜም፦ «ዒዛ ኑም ማዼ ኮዦ ባኮሮ
ቢያ ኑ ዒዞም ዓይጎ ማዻንዳጉዲ ዒዛ ኮዓቴያ ሂንዳ
ዒዞ ዖኦጬ፤ ጎዖንቴ ታኣኒ ካኣቲ ኮይላ፤ ሃንጎ ፖኦሊሶ
ሱኡጋሢ ኮይላ ዴንዲ ኬኤዞም ጋዓ ባኣዚ ዒዛ ናንዳኔ»
ጌዔኔ።
ዒዛ፦ «ታኣኒ ሃይካ፥ ታ ዒጊኖ ባኣካ ናንጋሢሮ ፔቴታዖ

ታና ሜታ ባኣዚ ባኣሴ» ጌዔኔ።
14 ሃሣ ዔልሳዒ ጊያዜ ኮይላ፦ «ታ ዒዞም ዓይጎ

ማዼቴ ኮሽካንዳይ?» ጌይ ዖኦጬኔ።
ጊያዜ፦ «ዒዞኮናይባኣዋይ፤ዒዛናይሾውዋንቴናዓኒ

ጋርቼኔ» ጌዔኔ።

15ዔልሳዒ ዒማና፦ «ዒዛ ሃኒ ሙኮም ኬኤዜ» ጌይ
ጊያዜ ዓይሤም፥ ዒዛሙኪ ካሮ ዓጫዔቄኔ፤

16 ዔልሳዒ ዒዞም፦ «ሙካ ሌዖ ሃይማ ዎዴ ዓቲንቄ
ናይ ኔኤኒ ጎዳንዳኔ» ጌዔኔ።
ዒዛዑኡዞዼጊዲ፦ «ታ ጎዳሢዮ! ኔኤኒ ፆኦሲዓሲኬ፤

ማዓኑዋ ዎዛ ባኣዚ ታኣም ኬኤዚፖ!» ጌዔኔ።
17 ጋዓንቴ ዻካ ዓጊኒኮ ጊንፃ ዒዛ ጎጳዼኔ፤ ዔልሳዒ

ኬኤዜ ዎዶማ፥ ሄሊሴሌዖማካ ዓቲንቄ ናይ ዒዛ ሾዔኔ።
18ዬካፓ ናዓሢ ዑጌኔ፤ ፔቴ ኬሊማኣሊ ቡሪሢ ዎዴና

ዬይ ናዓሢ ዓዶ ኮራ ጎዦ ዴንዴኔ፤ ዓዴ ዒማና ጎዦይዳ
ዓሲና ዎላ ሃኣኮጮኦራኔ።

19 ዒኢካ ዬይ ናዓሢ ዔርቲባኣንቴ፦ «ቶኦኪ ቆፃኔ!
ቶኦኪ ቆፃኔ!» ጌይ ዓዶ ኮይላ ዒላቴኔ።
ዬያሮ ዓዳሢ ዒዛኮ ዓይሎፓ ፔቴስኬያ ዔኤላዖ፦

«ናዓሢ ኬዲዔኪዒንዶ ኮይላ ዓኣዼ» ጌይ ዓይሤኔ።
20 ዬያሮ ዬይ ዓይላሢ ናዖ ኬዲ ዔኪ ዴንዲ ዒንዶም

ዒንጋዛ፥ ዒንዳ ዓርቂ ዴዒ ዓኣንቴና ዓባ ሳዛ ማዓኣና
ናዓሢ ሃይቄኔ፤

21ዬካፓ ዒንዴላ ናዖኮ ሌዞ ዔኪ ዔልሳዒም ጊኢጊሾና
ቆልዖይዳ ጌልዚ ዒዛኮ ዓርሳ ላይሣዖ ካሮ ዎዺ ሃሺ
ኬስኬኔ።

22 ዬያይዴስካፓ ዒዛ ዓኒ ዔኤላዖ፦ «ፔቴ ዓይሌና
ሃሬና ታኣም ዳኬ፤ ታኣኒ ፆኦሲ ዓሢ ኮይላ ዓኣዻንዳኔ፤
ኔጉዋዖ ታ ጊንሣ ዬዓንዳኔ» ጌዒ ኪኢታ ዳኬኔ።

23ዓኒ ጋዓንቴ፦ «ሃኖ ኔኤኒ ዓይጋ ዓኣዻይ? ሃኖ ሃውሾ
ኬሊቱዋሴ፤ ጊንሣ ሃሣ ዓጊኒ ፄኤሪ ቦንቾ ኬሊያቱዋሴ»
ጌዔኔ።
ዒዛማሃዖ፦ «ሜታባኣሴ፤ታ ኔኤምጌዔማጎይፆማዼ»

ጌዔኔ፤
24 ዒዛ ሃሮ ኮኦሬስካፓ ዓይላሢ፦ «ሃሮ ሩኡሪ ሩኡሪ

ዒሼ፤ ታ ዓይሢባኣንቴ ሃሮ ታሢ ዒሺፖ» ጌይ ዓይሤኔ።
25ዒዛ ዒማና ዔልሳዒ ዓኣ፥ ቄርሜሎሴ ዹኮ ዴንዲ

ኬስኬኔ።
ዒዛ ሃጊ ሃኬ ዓኣንቴ ዔልሳዒ ዒዞ ዴንቃዖ ዒዛኮ

ዓይላሢ፥ ጊያዜ ኮይላ፦ «ሃኣሶ ዛጌ! ሱኔሜ ካታሞ
ላኣሌላ ሃንጋሙካኔ!

26ዑካዺዴንዲጋፓዒዞንታ ዓኒንታ ናዖንታ ዎዚታቴያ
ዖኦጬ» ጌዔኔ።
ዒዛ ጊያዜም፦ «ኑ ቢያሢ ኮሺ ዓኣኔ» ጌዔኔ።
27 ዬካፓ ዒዛ ዔልሳዒ ቤርቶ ሙካዖ ሳዖይዳ ሂርኪ

ጌዒ ቶኮ ዒዛኮ ዓርቄኔ፤ ዒማና ጊያዜ ሂዒ ዒዞ ሺኢሻኒ
ጋዓዛ ዔልሳዒ ጋዓንቴ፦ «ሃሼ፤ ዎዚም ዒዛ ሜታዺ
ሙኬቴያ ኔኤምዔርቱዋዓዳ? ናንጊና ናንጋ ጎዳዒዞዛሎ
ባኣዚ ታኣም ኬኤዚ ፔጋሲ ዻውዋዖ ዓይጋ ሃሼቴ ታኣኒ
ዔራኒ ዳንዳዒባኣሴ» ጌዔኔ።

28ሱኔሜ ካታሞ ላኣሌላ፦ «ታ ጎዳሢዮ! ናይ ታኣም ኔ
ዒንጋንዳጉዲታ ኔና ዖኦጪያ? ‹ማዓኑዋዎዛ ባኣዚታኣም
ኬኤዚፖ› ታ ኔኤም ጌይባኣዓዳ?» ጌዔኔ።

29 ዬካፓ ዔልሳዒ ጊያዜ ባንሢ ሺራዖ፦ «ዑኬና ዔቂ
ታ ኮኦሎ ዔኪ ዴንዴ! ፔቴ ዓሲታዖ ዔኤሊሢ ዔኤላኒ
ጎይፃ ዔቂ ኔጊፖ፤ ዓይጎ ዓሲያ ኔና ዔኤሊሢዔኤሌቴማሂ
ዔኤሊፆዔካኒ ኔጊፖ፤ዚቲጋዓዖዴንዲታኣኮኮኦሎናዖኮ
ባሊቶና ፒዜ ናዖኮ ዑፃ ጌሤ!» ጌዔኔ።

30 ናዓሢኮዒንዴላዔልሳዒኮይላ፦ «ታኣኒ ጉሙርቃ፥
ናንጊና ናንጋ ጎዳሢ ሃይቆ! ሃሣ ኔ ሃይቆ! ማሊታ ኔና ሃሺ
ዓኣዻዓኬ!» ጌዔኔ፤ ዬያሮ ዒዚዒዞ ጊንፆ ዓኣዻኒ ዔቄኔ፤

31 ዒማና ጊያዜ ዔያቶኮ ቤርታ ቤርታ ዴንዳዖ
ዔልሳዒኮ ኮኦሎ ናዖኮ ባሊቶና ፒዜ፥ ናዖ ዑፃ ጌሤኔ፤
ጋዓንቴ ዋይዚንቴ ዑኡሲያ ማዖም ዻቃንዳ ማላታ
ጴዺባኣሴ፤ ዬያሮ ማዒ ዔልሳዒ ኮይላሙካዖ፦ «ናዓሢ
ሶያኒ ዳንዳዒባኣሴ» ጌዔኔ።

32 ዬካፓ ዔልሳዒ ሙካዖ ቆልዖ ጋሮ ጌሊ፥ ናዓሢ
ሃይቄም ዒዛኮ ዓርሶይዳ ሌዞ ላይሦናንቴ ዴንቄኔ፤

33ዒዚ ዒማና ቆልዖ ጋሮ ጌላዖ ናዓሢኮ ሌዞና ፔኤና
ዑፃ ካሮ ዎዺ ፆኦሲ ሺኢቄኔ።

34 ዬካፓ ፔ ዻንጎ ናዓሢ ዻንጎና፥ ፔ ዓኣፖ ናዓሢ
ዓኣፖና፤ ኩጮዋ ናዓሢ ኩጮና ዎላ ካንሢ ናዓሢ ዑፃ
ፔና ሃሼኔ። ዔልሳዒ ናዓሢ ዑፃ ፔና ሃሻዛ ናዓሢኮ ዑፃ
ዖይዺሢ ዓርቄኔ።

35 ዒማና ዔልሳዒ ዔቂ ቆልዖ ጋራ ሴካ ሃንጋ ሃንታዖ
ላሚ ጊንሣ ናዓሢ ዑፃ ፔና ሃሼኔ፤ ዬያሮ ናዓሢ ላንካይ
ማይንቲ ሂዺሽካዖ ዓኣፖ ቡሌኔ።

36ዔልሳዒጊያዜም፦ «ናዓሢኮዒንዶዔኤሌ» ጋዓዛ፥
ዒዛሙኬምዔልሳዒ፦ «ናዖ ኔኤኮ ሃኣዛጌ!» ጌዔኔ።

37 ዒዛ ዒማና ዔልሳዒኮ ቶካ ሎኦሚ፥ ሳዓ ላሄኔ፤
ዬካፓ ዒዛ ፔኤኮ ናዓሢ ዔኪ ዴንዴኔ።

ፆኦሲ ዎልቄና ማዺንቴ ላምዖ ዓኪ ባኣዚ
38ፔቴናዔልሳዒጌልጌላሙካንቴዓጬሎይዳዼኤፒ

ናይዚ ዓኣኔ፤ ዒኢካ ዒዚ ፆኦሲ ማሊፆ ኬኤዛ፥ ቡኬ ዓሶ
ዔርዚሢዳዓኣዖዒዛኮዓይላሢ፦ «ዼኤፒዖቲዴይሢዎፄ
ዔያቶም ዎፄ» ጌይ ዓይሤኔ።

39ዒማና ዬያቶ፥ ፆኦሲ ማሊፆ ኬኤዛ ዓሶፓ ፔቴስኬይ
ሳኣሚ ማንፃኒ ቦኦሎ ዴንዴኔ፤ ዒዚ ካዮይዳ ባልጊ ዓኣ
ጉሲ ዴንቄኔ፤ ዒዚ ኬዳኒ ዳንዳዓሢጉዴያ ዺቢ ጉሲ
ዒላሺ ማንፂ ዔኪ ሙኬኔ፤ ዬይ ዓይጎ ሳኣሚታቴያ
ዔሩዋዖጪርኪ ዖታ ዓጌኔ፤

40ዬካፓፆኦሲማሊፆኬኤዛዓሳሙዓንዳጉዲዒንጎና
ዎፆ ኩኡሊ ዛጋዖ፦ «ሃያ ዎፆይዳ ዎዻ ዼኤሻ ዓኣኔ!» ጌዒ
ዔልሳዒ ኮይላ ዒላቴኔ፤ ሙዓኒያ ዳንዳዒባኣሴ፤

41ዔልሳዒ ዒማና ዓሳ ዒዛም ዺኢሊ ዒንጋንዳጉዲ
ዖኦጪ ዔኪ ዖቶይዳ ዋሃዖ፦ «ዎፆ ዱይ ዱይ ዋሄ» ጌይ
ዓይሤኔ፤ ዒማና ዎፆይዳ ፔቴታዖ ጫንቃ ባኣዚ ባኣያ
ማዔኔ፤

42 ፔቴ ኬሊ ሃሣ ቤዓልሻሊሻ ጌይንታ ቤስካፓ
ማኣሎቡሮዎዶናቤርታዺሺርኪንቴዔልዓፓላኣዲንቴያ
ላማታሚሙሊሢ ላኣዳና ቲሾና ዎላ ፔቴ ዓሲስኬያ ዔኪ
ዔልሳዒም ሙኬኔ፤ ዔልሳዒ ዒማና፦ «ፆኦሲ ማሊፆ
ኬኤዛ፥ ቡኬ ዓሶም ዒንጌ፤ ዔያታ ሙዖንጎ» ጌይ ዒዛኮ
ዓይላሢ ዓይሤኔ።

43 ዓይላሢ ጋዓንቴ፦ «ሃንሢ ፄኤታ ዓሲም ጊዳንዳያ
ኔኤምማላ?» ጌዒ ዖኦጬኔ።
ዔልሳዒ፦ «ዔያታ ሙዖም ዒንጌ፤ ዔያታ ሙዒ

ሚሽካንዳሢ ሌሊቱዋንቴ ዶምባ ዓታንዳሢያ ናንጊና
ናንጋ ጎዳ ታኣም ኬኤዜኔ» ጌዔኔ።

44 ዬያሮ ዔልሳዒኮ ዓይላሢ ዬንሢ ዻኮ ሙዖንሢ
ዓሶምሺኢሼኔ፤ ናንጊና ናንጋ ጎዳ ጌዔ ጎይፆ ቢያሢሙይ
ሚሽካዛ ዶምባ ዓቴኔ።

5
ኒዒማኔ ጎዖ ዓሢኮ ዶርዓስካፓ ዻቂፆ

1ናንጊና ናንጋ ጎዳ ኒዒማኔዛሎናሶኦሪያ ዓጮፖኦሊሳ
ዖሎና ባሻንዳጉዲ ማሄሢሮ ሶኦሪያ ዓጮ ካኣቲ ዒዛኮ

ፖኦሊሶ ሱኡጋሢ፥ ኒዒማኔ ኮሺ ናሽኪ ዶንዛ ዒዛ ማሂ
ዓኣኔ፤ ኒዒማኔ ያዺ ዖልዚና ዔርቴያ ማዔቴያ ዑፃ ኬስካ
ዶርዓሢ ዒዛ ዓርቂ ሜታሳያኬ።

2 ሶኦሪያ ዓሳ ዒስራዔኤሌ ዓሶ ዖሌ ዎዶና ዲዒ ዔኬ፥
ፔቴ ዻካ ዉዱሮ ናይስኬና ዓኣኔ፤ ዬና ናዔላ ኒዒማኔ
ማቾምማዾማዺቤቃ፥

3 ፔቴ ኬሊ ዒዛ ዒዞኮ ዒንዶ ማዔ፥ ኒዒማኔ ማቾ
ኮይላ፦ «ታ ጎዳሢ፥ ኒዒማኔ ሳማሪያይዳዓኣ ፆኦሲማሊፆ
ኬኤዛሢ ኮይላ ዓኣዼቴ ኮሺ ማላኔ! ዬይ ፆኦሲ ማሊፆ
ኬኤዛሢ ዑፃ ኬስካ ዶርዓስካፓ ዒዛ ፓሣኒ ዳንዳዓኔ!»
ጌዔኔ።

4ዬያ ኒዒማኔዋይዛዖካኣቲኮይላዴንዲዉዱሮናዔላ
ጌዔ ባኮ ቢያ ኬኤዜኔ፤

5 ዬያሮ ካኣቲ፦ «ሃያ ታኣኒ ፃኣፔ ኪኢቶ ዔኪ
ዒስራዔኤሌ ካኣቲ ኮይላ ዴንዴ» ጌዒ ዴንዳንዳጉዲ
ዓይሤኔ።
ዒማና ኒዒማኔ ሃይሦ ፄኤታና ዖይዲታሚ ኪሎ

ጊራኣሜማዓሹቺቢራ፤ ላንካይታሚኪሎጊራኣሜማዓ
ዎርቄንታ ሚርጌ ሚዛጳያ ላኣሚ ላኣሚ ማይንቶያ ታጶ
ዱማዱማማኣዖጫኣኒ ዔኪ ዴንዴኔ፤

6 ዒዚ ዔኪ ዴንዴ ኪኢታ፦ «ሃይ ታ ኔኤም ፃኣፔ
ባካ ታኣኮ ፖኦሊሶኮ ሱኡጋሢ፥ ኒዒማኔ ዛሎ ኬኤዛያኬ፤
ዒዛኮ ዑፃ ኬስኪ ዓኣ ዶርዓስካፓ ኔ ዒዛ ጌኤሺ፥
ፓሣንዳጉዲ ታ ኮዓኔ» ጋዓያኬ።

7 ዒስራዔኤሌ ካኣቲ ዬያ ኪኢቶ ናባባዖ ዻጋና ፔኤኮ
ማኣዓሢ ዳርዜኔ፤ ዑኡዞዋ ፔኤኮ ዼጊዲ፦ «ሃያ ዓሢ
ታኣኒ ፓሣንዳኔ ጌዒ ሶኦሪያ ካኣቲ ዎይቲ ማሌይ? ታኣኒ
ሃያ ዓሢ ሃያ ዶርዓስካፓ ፓሣንዳያኮ ዓሲ ዎዻኒና ዻቂሻኒ
ዳንዳዓ ፆኦሲ ታ ዒዛም ማሊያ? ጎኔና ሃይ ጌኤዛ ታኣና
ዎላ ዒ ፑርቲሢሮ ኮዓያታሢ ፔጌና ዔርዛኔ!» ጌዔኔ።

8 ፆኦሲ ማሊፆ ኬኤዛ፥ ዔልሳዒ ዬያ ባኮ ቢያ ዋይዛዖ
ካኣቲ ኮይላ ኪኢታ ዳኪ፦ «ማኣዓሢ ኔኤኮ ኔ ዓይጋ
ዳርዜይ? ዓሢ ታ ኮይላ ዳኬ፤ ታኣኒ ዒስራዔኤሌይዳ
ፆኦሲ ማሊሢ ኬኤዛ ዓሲ ዓኣያታሢ ዒዛ ዔርዛንዳኔ!»
ጌዔኔ።

9 ዬያሮ ኒዒማኔ ፓራሢ ጎቻ፥ ሳርጌሎ ዖይቶ ቶጊ
ዔልሳዒ ማኣሪ ጌላ ካሮ ሄላዎ ዔቄኔ።

10ዔልሳዒ ዒማና ፔኤኮ ዓይላሢ ዔኤላዖ፦ « ‹ዴንዲ
ዮርዳኖሴ ዎሮይዳ ላንካይ ማይንቲ ጌሊ ጌሊ ማስቴ፤
ዶርዓስካፓ ጋፒ ኔኤኒጌኤሽካንዳኔ›ጌይዒዛምኬኤዜ»
ጌዔኔ።

11 ኒዒማኔ ጋዓንቴ ዻጋዺ ፔ ዓጮ ጊንሣ ማዒ ዴንዳኒ
ዔቄኔ፤ ዒዚ ሂዚ ጌዒ ጉንዱሜኔ፦ «ታኣኒ ማሌሢ ፆኦሲ
ማሊፆ ኬኤዛ ዓሢ ታ ኮይላ ሙኪ ፆኦሲ ታኣም ሺኢቂ፤
ሃሣ ታኣኮ ዑፃ ኬስኬ ዶርዓሢ ዓኣ ቤዛ ኩጮ ጌሢ
ፓሣንዳኔ ጌይኬ!

12ዋኣሢና ማማስቶያታቴ ዒስራዔኤሌ ዓጮይዳ ዓኣ
ዎሮይዳፓ ባሼ ታ ዓጮ፥ ዴማስቆይዳ ዓኣ ዓባኣናና
ፓርፓሬና ባሼቱዋዓዳ? ያዺታቴ ዎንዴ ዬያቶይዳ ማስቲ
ታኣኒ ጌኤሽኩዋይ!»

13 ዒማና ኒዒማኔኮ ዓይላ ዒዛ ኮይላ ሙካዖ፦ «ኑ
ጎዳሢዮ! ፆኦሲ ማሊፆ ኬኤዛ ዓሢ ሜሌ ዼኤፒ ባኣዚ
ኔ ማዻንዳጉዲ ዓይሤቴ ኔ ማዻዓዳ? ሂዳዎ ሃሢ ፆኦሲ
ማሊፆኬኤዛሢዓይሤጎይፆማስቲዶርዓስካፓጌኤሽኪ
ዻቂፃ ዎይቲ ኔኤም ዴኤፄይ?» ጌዔኔ።

14 ዬያሮ ኒዒማኔ ፆኦሲ ዓሢ ዓይሤ ጎይፆ ዮርዳኖሴ
ዎሮ ኬዲ ላንካይ ማይንቲ ጌሊ ኬስኪ ኬስኪ ማስቴኔ፤

4:35 1ካኣቶ. ማ 17፡21። 5:14 ሉቃ. 4፡27።



2 ካኣቶ ማፃኣፖ 5:15 304 2 ካኣቶ ማፃኣፖ 6:14

ዶርዓሢፓኣ ጌኤሽኪ ዻቄኔ፤ ዑፃ ዒዛኮ ዻካ ናይ
ዑሢጉዲ ጌኤሽኪ ዻቄኔ፤

15ዬካፓ ዒዚ ዒዛና ዎላ ዓኣ ዓሶንታ ዎላ ፆኦሲ ዓሢ
ኮይላሙካዖ፦ «ዒስራዔኤሌ ፆኦሲፓ ዓታዛሜሌ ፆኦሲ
ባኣሢ ዓካሪ ታ ዔሬኔ፤ ዬያሮ ታ ጎዳሢዮ! ሃዳራ ሃያ ታ
ኔኤም ዒንጋ ባኮ ዔኬ» ጌዔኔ።

16ዔልሳዒ፦ «ታዒዛምማዻ፥ ናንጊና ናንጋ ጎዳሃይቆ!
ዓይጎ ባኣዚያ ታኣኒ ዔካዓኬ» ጌዔኔ።
ኒዒማኔ ጋዓንቴ ዒዚ ዒንጋ ባኮ ዔካንዳጉዲ ሃሾ ዒፂ

ሺኢቄንቴያ ዔልሳዒ ዔኤዒባኣሴ፤
17 ኒዒማኔ ዒማና፦ «ታ ዒንጋ ባኮ ኔ ዔኮ ዒፄቴ

ላምዖ ባቁሎና ዓጪ ታኣኒ ሃይፓ ጫኣኒ ዔኪ ዓኣዾም፤
ዓይጎሮ ጌዔቴ ሃይማፓ ዓርቃዖ ናንጊና ናንጋ ጎዳም ሌሊ
ማዓንዳኣፓዓቴም ሜሌ ፆኦዞም ሚቺ ዒንጎ ዒንጊሢና
ሜሌ ዒንጊሢያ ፔቴታዖ ታኣኒ ዒንጋዓኬ፤ *

18 ዬያሮ ታኣኒ ታ ዓጮ ካኣቲና ዎላ ሪሞኔ ጌይንታ፥
ሶኦሪያ ዓጮ ፆኦዛሢ ካኣሽኪንታ ማኣሮ ጌሊ ዒዛም
ዚጌያ ማዔቴያ ናንጊና ናንጋ ጎዳ ታኣም ዓቶም ጋዓንዳሢ
ታ ጉሙርቃኔ፤ ጎኔ ዒ ታኣም ዓቶም ጋዓንዳኔ» ጌዔኔ።

19ዔልሳዒዒዛ፦ «ኮሺዴንዴ!» ጌዔምዒዚያሳራሢ
ዴንዴኔ።
ዒዚ ዒማና ዻካ ሃኪ ዴንዳዛ፥
20 ዔልሳዒኮ ዓይላሢ፥ ጊያዜ፦ «ታ ጎዳሢ ዔኤቢ

ፔቴታዖ ጪጊሱዋዖ ኒዒማኔ ጉሪ ዳዳኪባይ! ዬይ ሶኦሪያ
ዓሣሢዒዛምዒንጌ ባኮ ዒዚዔዔካንዳዖ ዓቴኔ፤ ናንጊና
ናንጋ ጎዳ ሃይቆ! ታ ዬያ ዓሢ ጊንፆ ዑኬ ሩኡሪ ዴንዲ ፔቴ
ባኣዚታዎ ዔኩዋ ሃሻዓ» ጌዒ ዒኖና ማሌኔ።

21 ዬያሮ ዒዚ ኒዒማኔ ጊንፆ ጳሽኪ ዴንዴኔ፤ ዒማና
ኒዒማኔ ሺሪ ዛጋንቴ ፔቴ ዓሲ ጳሽኪ ሙካያ ጋዓዛ ዒዚ
ሳርጌሎ ዖይታፓ ኬዲ፦ «ዎይቴይ? ኮሺቱዋይ?» ጌዒ
ዖኦጬኔ።

22 ጊያዜ ማሃዖ፦ «ሙኮ ታኣኒ ኮሺ ዓኣዖ ሙኬኔ፤
ታ ጎዳሢ ኮይላ ጌሜራ ሚርጌ ዓኣ ዔፕሬኤሜ ዓጮይዳ
ናንጋ፥ ፆኦሲ ማሊፆ ኬኤዛ ዓሶ ባኣካፓ ላምዖ ዓሲ ዒ
ዔሪባኣንቴ ሾኦቹሞሙኬምላኣሚ ላኣሚማይንቶ ላምዖ
ዱማ ዱማ ማኣዖና ሃይሢታሚ ዖይዶ ኪሎ ማዓ ሹቺ
ቢራና ኔ ዒንጋንዳጉዲ ኬኤዞም ጌዒ ኔ ኮራ ታና ዳኬኔ»
ጌዔኔ።

23 ዬያሮ ኒዒማኔ፦ «ሂዴቶ ሃዳራ ታ ኔኤም ላሆ ሺያ
ማዓሹቺቢራዒንጋንዳኔ»ጌዔኔ፤ ዒዚጌዔ ጎይፆማዬያ
ቢሮ ላምዖ ቃርፂቴና ኩንሢ፤ ሃሣ ላኣሚ ላኣሚ ማይንቶ
ላምዖ ዱማ ዱማ ማኣዖዋ ዒዛኮ ላምዖ ዓይሌና ኬዲሲ
ጊያዜኮ ቤርታ ቤርታ ዴንዳንዳጉዲ ዳኬኔ።

24 ዒማና ዔልሳዒ ናንጋ ጌሜሮ ዔያታ ሙኪ ሄላዛ፥
ጊያዜ ላምዖ ቃርፂቶንሢዔኪ ፔማኣሪ ጌልዛዖ ኒዒማኔኮ
ዓይሎ ሳራሢማሂ ዳኬኔ።

25 ዬካፓ ዒዚ ጋሮ ጌላዛ፥ ዔልሳዒ፦ «ኔ ዎካፓ
ሙኬይ?» ጌይ ዒዛ ዖኦጬኔ።
ጊያዜ፦ «ዓህ! ታ ጎዳሢዮ! ዓንኮዋ ታ ዴንዲባኣዋይ»

ጌዔኔ።
26 ዔልሳዒ፦ «ዓሢ ኔኤና ጌስታኒ ሳርጌሎ ዖይታፓ

ኬዳኣና ታኣኒ ዓያናና ኔ ኮይላቱዋዓዳ? ሚኢሼ፥ ማኣዓ፥
ዛይቶ ሪሚቶ ሚፆንታ ዎይኖ ቱኮንዶ ጎሺንታ፥ ማራይያ
ማዖም ባይ፤ ሃሣ ማዾ ማዻ ዓሲያ ዔኪፃ ኮይሳያቱዋሴ!
ኔ ሃሢ ዓሢዳፓ ዔኬ ባካ ኔኤኮ ዻቢንቲኬ፤

27 ዬያሮ ኒዒማኔ ዓርቄ ዶርዓሢ ኔና ዓርቃንዳኔ፤
ኔናንታ ኔ ዜርፆንታይዳፓ ናንጊና ዬይ ዶርዓሢሺኢኩዋያ
ማዓንዳኔ!» ጌዔኔ።
ጊያዜ ዒኢካፓ ኬስኪ ዴንዳንቴ ዬይ ዑፃ ኬስካ

ዶርዓሢ ዒዛ ዓርቄም ዒዛኮ ዑፃ ሻቺጉዲ ቦኦሬኔ።

6
ኪሪ ዋኣፃ ጌሌ ሄርጎ ዔልሳዒ ኬሴ ጎይፆ

1 ዔልሳዒ ሱኡጌ ማዔም ማዻ፥ ፆኦሲ ማሊፆ ኬኤዛ
ዺቦ ዓሳ ዔልሳዒ ኮይላ፦ «ኑ ዎላ ቡኪንቶ ዴዓ ኬኤፃ
ኑኡም ዻኬኔ፤

2ዬያሮ ዮርዳኖሴ ዎሮ ዴንዲዒኢካፓሚሢቲቂዔካዖ
ኑ ዴዓንዳ ኬኤሢዒኢካ ኑ ማዦም!» ጌዔኔ።
ዔልሳዒ ዔያቶም፦ «ቃራኬ!» ጌዔኔ።
3ዒማና ዬያቶ ፆኦሲ ማሊፆ ኬኤዛዞንሢፓ ፔቴ ዓሲ

ዔልሳዒ ዔያቶና ዎላ ዓኣዻንዳጉዲ ዖኦጬም ዒዚ
ዓኣዻኒ ዔኤዒ፥

4 ዎላ ዴንዴኔ፤ ዬካፓ ዮርዳኖሴ ዎሮ ሄላዖ ሚፆ ቲቂፆ
ዓርቄኔ፤

5 ዬያቶይዳፓ ፔቴስኬይ ሚፆ ቲቃኔ፤ ዒማና ዒ
ዔሩዋንቴ ሄርጋ ኪሪ ዼኤፖ ዋኣፆይዳ ጌሌኔ፤ ዬይ ዓሢ
ዒላታዖ፦ «ታ ጎዳሢዮ! ታዎይታንዳይ? ሄርጎ ታኣኒዔርጊ
ዔኬያኬ!» ጌይ ዔልሳዒምኬኤዜኔ።

6 ዔልሳዒ ዒዛ ኮይላ፦ «ዎማ ዛላ ኬዴይ?» ጌይ
ዖኦጬኔ።
ዓሢ ሄርጋ ኬዴ ቤዞ ዻዋዛ ዔልሳዒ ፔቴ ሚሢ ቲቂ

ዔኪ ዋኣፆይዳ ዓጋዖ ሄርጋ ዋኣፆ ዑፃ ኬስኪ ዴዓንዳጉዲ
ማሄኔ፤

7 ዬካፓ ዔልሳዒ፦ «ሄርጎ ዔኬ» ጋዓዛ፥ ዓሢ ሂርኪ
ጌይ ዔኬኔ።

ሶኦሪያ ዓጮ ፖኦሊሳ ዖሎና ባሺንቴሢ
8 ዬኖ ዎዶና ሶኦሪያ ካኣቲ ዒስራዔኤሌና ዎላ ዖልቲ

ዖልቲ ዓኣዖ ፔኤኮ ፖኦሊሶ ሱኡጎና ዎላ ዞርቲ ዱንኪ
ዴዖንዶ ቤሲ ዶኦሬኔ፤

9 ዔልሳዒ ጋዓንቴ፦ «ሶኦሪያ ዓሳ ካቲ ዴዒ ኔና ካፒ
ዓኣሢሮ ዬኖ ቤዜሎ ባንሢ ዴንዲፖ» ጌዒ ዒስራዔኤሌ
ካኣቲም ኪኢታ ዳኬኔ።

10 ዒስራዔኤሌ ካኣቲ ዒኢካ ናንጋ ፖኦሊሶም ላቲ
ኬኤዜሢሮ ፖኦሊሳዔሪ ካፒሢ ዓርቄኔ፤ ዬኖጉዲሚርጌ
ማይንቲ ዔያታ ማዼኔ።

11 ያዺ ማዺንቴሢሮ ሶኦሪያ ካኣቲ ሚርጌና ዻጋዺ
ፖኦሊሶሱኡጎዔኤላዖ፦ «ኑ ባኣካፓዒስራዔኤሌካኣቲና
ዎላ ዴሚና ዒጊንቴ ዓሲ ዓኣቴ ታኣም ኬኤዙዋቴራ?»
ጌዔኔ።

12 ዬያቶ ባኣካፓ ፔቴስኬይ፦ «ካኣቲዮ፥ ኑ ባኣካፓ
ዬያይዳንዳ ዓሲ ፔቴታዖ ባኣሴ፤ ኔ ላሃ ቆልዖ ጋራ ጌስታ
ባኮቢያዓይሱዋዖዒስራዔኤሌካኣቲምፔጋሲኬኤዛያ፥
ዔልሳዒ ጌይንታ፥ ፆኦሲማሊሢኬኤዛ ዓሲስኬይ ዓኣኔ»
ጌዔኔ።

13 ሶኦሪያ ካኣቲ ዒማና፦ «ዒዚ ዓኣ ቤዞ ኮዑዋቴ፤
ታኣኒ ዓሲ ዳኪ ዒዛ ዓርቂሳንዳኔ» ጌዔኔ።
ዔልሳዒ ዶኦታኔይዳ ናንጋሢ ዓሲ ዒዛምኬኤዜኔ፤
14 ዬያሮ ፓሮንታ ፓራሢ ጎቻ ዖይቶንታ ጊኢጊሺ ዔኬ፥

ፖኦሊሴ ካኣቲ ዒኢካ ዳኬኔ፤ ዔያታ ዹማ ዴንዲ
ካታሜሎማንጌኔ።

* 5:17ሚናኣ ዎዶና፦ «ፔቴ ዓጪኮ ፆኦሲዒዞ ዓጬሎፓዔኪንቴ ዓጪናማዦናዒንጎ ቤሲዳካኣሽኪንታኒ ኮይሳኔ»ጌዒዓሳ ጉሙርቃሢሮ ኒዒማኔ ዓጮ

ዒስራዔኤሌይዳፓጫኣኒ ዓኣዻኒ ማሌኔ።

15ዚሮ ጉቴሎ ጉቴ ዓማ ዔልሳዒኮ ማዾ ማዻስኬይ
ጊንዓፓ ዔቂ ማኣሮ ጋሮ ኬስካንቴ ፓሮንታ ሳርጌላ
ዖይታንታ ዔኪ ዓኣ ዺቢ ፖኦሊሴ ካታሜሎ ማንጊ
ዓኣሢ ዴንቄኔ፤ ዬካፓ ዬይ ዓሢ ዔልሳዒ ኮይላ ማዒ
ሙካዖ ዑኡዞ ፔኤኮ ዼጊዲ፦ «ታ ጎዳ! ኑ ኩዴኔ! ኑ
ዎዎይታንዳይ?» ጌዔኔ።

16 ዔልሳዒ ዒማና፦ «ኔ ዎይታይ ዒጊጪፖ፤ ዔያቶና
ዎላ ሙኬ ዖሎ ዓሶፓ ባሼ ኑኡና ዎላ ዖላኒ ጊኢጊ ዓኣ
ፖኦሊሳ ባሼኬ» ጌዔኔ።

17 ያዺ ጋዓዖ ዔልሳዒ፦ «ናንጊና ናንጋ ጎዳሢዮ! ሃይ
ዓሢ ዴንቃንዳጉዲ ዓኣፖ ዒዛኮ ቡሌ!» ጌዒ ሺኢቄኔ፤
ዒዚ ሺኢቄ ጎይፆ ዒዛም ማዾ ማዻሢኮ ዓኣፖ ናንጊና
ናንጋ ጎዳ ቡሌም ጌሜሮ ጎኦባ፥ ዔልሳዒ ኮይሎይዳ
ሚርጌ ታሚፓሮና ሳርጌላ ዖይታና ዔቂ ዓኣሢዒዴንቄኔ።

18 ዒማና ሶኦሪያ ዓሳ ዖሎሮ ሎኦፓ ኬዲ ሙካዛ
ዔልሳዒ፦ «ናንጊና ናንጋ ጎዳሢዮ! ሃያ ዓሶኮ ዓኣፖ
ባይዜ!» ጌዒ ሺኢቃዛ፥ ናንጊና ናንጋ ጎዳ ዔልሳዒኮ
ሺኢጲፆ ዋይዚ ዓኣፖ ዓሶኮ ባይዜኔ።

19ዬካፓዔልሳዒዔያቶ ባንሢሙካዖ፦ «ጎይፆ ዒንሢ
ዣኣሌኔ፤ዒንሢኮዓካታሜላሃኖቱዋሴ፤ዒንሢኮዓዓሢ
ኮይላ ታ ዒንሢ ዔኪ ዓኣዻንዳኔ፥ ሃኒ ዬዑዋቴ» ጋዓዖ
ዔኪ ዔያቶ ሳማሪያ ካታሞ ዴንዴኔ።

20 ዔያታ ካታሞ ጌጌላዛ ዔልሳዒ፦ «ናንጊና ናንጋ
ጎዳሢዮ! ዔያታ ዛጋንዳጉዲ ዓኣፖ ዔያቶኮ ቡሌ!» ጌዒ
ሺኢቄኔ፤ ናንጊና ናንጋ ጎዳዒዛኮሺኢጲፆዋይዚዔያቶኮ
ዓኣፖ ቡላዛ ዔያታ ሳማሪያ ካታሞይዳታሢ ዔሬኔ።

21ዒማና ዒስራዔኤሌ ካኣቲ ሶኦሪዮ ዓሶ ዴንቃዖ፦ «ታ
ጎዳ! ታ ዔያቶ ዎዾም? ዎዾም ታ ዔያቶ?» ጌዒ ዔልሳዒ
ኮይላ ዖኦጬኔ።

22 ዔልሳዒ ማሃዖ፦ «ዔይዔ! ሃኣታ ዓታዛ ጬንቾ
ዓፓሮና፤ ሃሣ ሂኢዦና ኔኤኒ ዲዒ ዔኬ ፖኦሊሶታዎ
ዎዻንዳያ ኮይሱዋሴ፤ ዬያይዳፓ ዔያታ ሙዓንዳ ባኣዚና
ዑሽካንዳ ባኣዚና ዒንጊጋፓ ዔያቶኮ ካኣቲ ባንሢ ማሂ
ዳኬ» ጌዔኔ።

23 ዬያሮ ዒስራዔኤሌ ካኣቲ ዔያቶም ሚርጌ ሙኡዚ
ጊኢጊሼኔ፤ ዔያታ ሙዒ ሚሽኬስካፓ ሶኦሪያ ካኣቲ
ባንሢ ማሂ ዔያቶ ዳኬኔ፤ ዬማፓ ዓርቃዖ ሶኦሪያ ዓሳ
ዒስራዔኤሌ ዓሶ ዖሊፆ ሃሼኔ።

ሳማሪያ ካታሞኮ ማንጊንቶ
24 ዻካ ዎዴ ዴዔስካፓ ሶኦሪያ ካኣቲ፥ ቤንሃዳዴ

ፖኦሊሶ ጉቤ ዒስራዔኤሌ ዖላንዳጉዲ ዔቂሲ፥ ሳማሪያ
ካታሞ ዴንዲማንጌኔ፤

25ዔያታ ዬኖ ካታሞ ማንጌሢሮ ሙዖ ባኣዚ ባይቄም
ዼኤፒ ናይዚ ኬስካዛ ፔቴ ሃሬ ቶኦኪ ሳሊታሚ ማዓ ሹቺ
ቢራ፤ ላምዖ ፄኤታ ጊራኣሜማዓዶኦሌሺኢዢዶንጎማዓ
ሹቺ ቢራ ዔኪሢ ዓርቄኔ።

26 ፔቴ ኬሊ ዒስራዔኤሌ ካኣቲ ካታሜሎኮ ኬኤሎ
ዲሮ ዑፃ ሃንታንቴ ፔቴ ላኣሊስኬና ዑኡዞ ዼጊዲ፦
«ካኣቲዮ፥ ሃዳራ ታና ማኣዴ!» ጌይ ዒላቴኔ።

27 ካኣቲ ዒዞ ኮይላ፦ «ናንጊና ናንጋ ጎዳ ኔና ማኣዳኒ
ጌይባኣንቴ ታኣኒ ኔና ዓይጎ ማኣዳኒ ዳንዳዓይ? ዛርጌ
ታኣኮ ዓኣ ጌዔምሞ? ጩኡጶና ዎይኔ ዓኣኔ ጌይዳይ ኔ
ጋዓሢ?

28ሂንዳኬኤዜ፥ሜታ ኔኤኮ ዓይጎዳይ?» ጌዔኔ።ዒዛ
ማሃዖ፦ «ቤርታኣዓቦ ሃና ላኣሌላ ‹ሃኖ ኔ ናዖ ኑሙዓንዳኔ፤
ዚሮ ታ ናዖ ኑ ዎላሙዓንዳኔ› ጌዔኔ።

29 ዬያሮ ታ ናዖ ካሢ ኑ ሙዔኔ፤ ዚሬሎ፦ ‹ኔ ናዖ ዔኪ
ሙኬ ኑ ሙዖም› ጌይ ታ ዒዞ ዖኦጫዛ፥ ዒዛ ጋዓንቴ ናዖ
ዓኣቼኔ» ጌዔኔ።

30ካኣቲዬያዋይዛዖ ዖዪፔኤኮማኣዓሢዳርዜኔ፤ዒዚ
ዬኖ ዓቦ ኬኤሎ ዲፆ ዑፃ ኬስኪ ዓኣሢሮ ዒዛኮ ኮይላ
ዓኣ ዓሳ ማኣሢኮ ዴማ ሲዬ ማኣዖ ካኣቲ ማይንቲ ዓኣሢ
ዴንቄኔ።

31 ካኣቲ ዒማና ዑኡዞ ፔኤኮ ዼጊዲ፦ «ሃኖ ዓባ
ጌላንዳሢኮ ቤርታ ሳፓፄ ናኣዚ፥ ዔልሳዒኮ ቶኦኮ ታ
ቲቂሲባኣቴ ፆኦሲ ታና ባይዞም!» ጌዔኔ።

32ዒማና ዒዚ ኔጉዋዖ ዔልሳዒ ዔኪሙካንዳ ኪኢታ
ዓሲ ዳኬኔ።
ዔልሳዒ ዒዛ ዛጋኒ ሙኬ ጋርቺ ዓሲና ዎላ ፔ ማኣራ

ዓኣኔ፤ ካኣቲ ዳኬ፥ ኪኢቶ ዓሢ ሙካንዳሢኮ ቤርታ
ዔልሳዒ ጋርቾንሢ ኮይላ፦ «ዬይ፥ ዓሶ ዎዻሢ ታና
ዎዺሻኒ ፔቴ ዓሲ ዳኬኔ! ዒዚ ሃይካ ሙካማና ካሮ
ዎዎዹዋቴ፤ ጋሮ ጌልዚፖቴ፤ ካኣቲ ዒዛ ጊንፆ ሙኪ
ሙኪኬ» ጌዔኔ።

33 ዬያ ጌዒ ዒ ኬኤዚ ጋፑዋንቴ ካኣቲ ዔርቲባኣ
ጎይሢናሙካዖ፦ «ሃያሜታሢ ኑ ጊዳዔኪዬዔሢ ናንጊና
ናንጋ ጎዳኬ፤ ሂዳዖ ማይ ኑና ዒ ማኣዳንዳኔ ጌዒ ታ ዓይጎ
ካፓይ?» ጌዔኔ።

7
1ዔልሳዒ፦ «ናንጊና ናንጋ ጎዳ ጋዓ ባኮ ዋይዜ! ዚሮ

ሃይማ ዎዴ ሳማሪያይዳ ሃይሦ ኪሎ ማዓ ቃራ ዛርጌ
ዺኢሊ፤ ሃሣ ጊንሣ ላሆ ኪሎ ማዓ ዔልዓ ታጶ ፔቴ
ጊራኣሜማዓ ሹቺ ቢራም ሻንቺንታንዳኔ» ጌዔኔ።

2 ዒማና ካኣቲኮ ዔርቴያ ማዔ ዶንዛስኬይ ዔልሳዒ
ኮይላ፦ «ናንጊና ናንጋ ጎዳ ፔኤሮ ጫሪንጮ ቡሊ፥
ሃኣኮ ዒርዚጉዲ ዋርቂሴቴያ ዬይ ፔቴታዖ ማዓኒ
ዳንዳዑዋያኬ!» ጌዒ ቦሂ ጌስቴኔ።
ዔልሳዒ ዬያ ዓሢም፦ «ዬያ ሃኣኮ ዓኣፖና ኔኤኒ

ዛጋንዳኔ፤ ጋዓንቴ ዬያ ፔቴታዖ ኔሙዓዓኬ!» ጌዔኔ።
ሶኦሪያ ፖኦሊሶኮ ጳዦ

3 ዑፃ ኬስካ ዶርዓሢና ዓርቂንቴ፥ ዖይዶ ዓሲስኬንሢ
ሳማሪያ ካታሞ ጌሎ ካራ ዓኣኔ፤ ዬንሢ ዓሶንሢ ዎሊ
ኮይላ፦ «ኑ ሃይቃንዳያ ሄላንዳኣና ሃይካ ዓይጋ ዴዓይ?

4 ኑኡኒ ካታሞ ጌሌቴያ ኑና ማኣዳንዳ ባኣዚ ባኣሴ፤
ሃይካ ኑ ዴዔቴያ ካታሞ ኑ ጌሌቴያ ናዮና ሃይቢፓ ኑ
ዓታዓኬ፤ ዬያሮ ዔቂ ኑኡኒ ሶኦሪያ ዓሳ ዱንኪ ዴዔ ቤዞ
ዓኣዾም፤ ዔያታ ዎዹዋዖ ሃሼቴ ኑ ዓታንዳኔ፤ ዔያታ ኑና
ዎዼቴ ዎንዴያ ኑ ዓታኑዋኣሢሮ ሃይቂኬ» ጌዔኔ።

5ዬካፓ ሳዓ ሃባርቲ ዓማዛ ሶኦሪያ ፖኦሊሳዱንኪ ዴዔ
ቤዞዔያታዴንዴኔ፤ ጋዓንቴዒኢካዔያታሙካኣናፔቴታዖ
ዓሲ ባኣሴ፤

6 ዒማና ሶኦሪያ ዓሶም ፓሮና ሳርጌላ ዖይታና ዔኪ
ሙካ ዺቢ ፖኦሊሴ ካኣኒ ማላ ዑኡሲ ናንጊና ናንጋ
ጎዳ ዋይዚሴሢሮ ሶኦሪያ ዓሶም ዒስራዔኤሌ ካኣቲ
ሂኢታ ዓጮ ካኣቲንታ ጊብፄ ዓጮ ካኣቲንታ ዔያቶኮ
ፖኦሊሶማኣ ሚኢሼ ጪጋኒ ጌስቲ ዔኪ ዖሊሳኒ ሙኬያ
ማሌኔ።

7 ዬያሮ ዬኖ ዋንቶ ሶኦሪያ ዓሳ ዔያቶኮ ማኣሮንታ
ፓራሢንታ ሃሮንታ፤ ጌይፃ ጉርዶ ቢያ ሃሺ ሼምፖ ሌሊ
ዓይሳኒ ጳሽኪ ዴንዴኔ።

8 ዑፃ ኬስካ ዶርዓሢና ዓርቂንቴ፥ ዖይዶ ዓሶንሢ
ሶኦሪያ ዓሳ ዱንኪ ዴዔ ቤዞሙኪ ሄላዖ ፔቴ ማኣሪስኬኖ

ጌሌኔ፤ ዒኢካ ዔያታ ዴንቄ ባኮ ቢያ ሙዒ ዑሽኬኔ፤
ዔያታ ዴንቄ ቢሮንታ ዎርቆንታ ማኣዓሢንታ ዔኪ ዴንዲ
ዓኣቼኔ፤ ጊንሣ ሃሣ ማዒ ሙኪ ሜሌ ማኣሪስኬኖ ጌሊ
ዒማይዴኔ፤

9 ዬካፓ ዎሊ ኮይላ፦ «ኑ ቃራ ማዾ ማዺባኣሴ! ሃያ
ኮዦ ሃይሶ ዓኣቺ ዓይሳንዳያ ኮይሱዋሴ! ሃያ ኮዦ
ሃይሶ ኑኡኒ ዴንዲ ኬኤዙዋዖ ሳዖ ካርዜቴ ኑኡኮ ዻቢንቲ
ማዓንዳኔ፤ ዬያሮ ኑ ሃሢ ዴንዲ ካኣቲኮ ፖኦሊሶ ሱኡጎም
ኬኤዛንዳኔ!» ጌዔኔ።

10ዬያጌዔስካፓሶኦሪያዓሳዱንኪዴዔቤዛፓሳማሪያ
ካታሞ ማዒ ዴንዴኔ፤ ዒኢካ ዔያታ ሄሄላዖ ካታሞ ጌሎ
ካሮ ካፓ ዓሶ ዔኤሊ፦ «ሶኦሪያ ዓሳ ዱንኪ ዴዔ ቤዞ ኑ
ዴንዴኔ፤ ጋዓንቴዒኢካ ኑኡኒ ዴንቄ ዓሲ ባኣሴ፤ ዋይዚንቴ
ዑኡሲያ ባኣሴ፤ ፓራሢንታ ሃሮንታ ቱኡቲ ዓኣኔ፤ ዓፒሎና
ማዢንቴ ማኣራኣ ዾቂንቴ ቤዛ ዓኣኔ፤ ሶኦሪያ ዓሳ ሃሺ
ዴንዲናኣኮኬ» ጌዒ ኬኤዜኔ።

11 ካታሞ ጌሎ ካሮ ካፓ ዓሳ ዬያ ሃይሶ ዓሶም
ኬኤዜሢሮ ሃይሳ ካኣቲ ማኣሮይዳ ዋይዚንቴኔ።

12 ዒማና ሳዓ ዹሚኬ፤ ካኣቲ ላሄ ቤዛፓ ዔቂ ዒዛኮ
ዶንዞ ማዔ፥ ቢታንታ ዓኣ ዓሶም፦ «ሶኦሪያ ዓሳ ማሌ
ማሊፆ ታ ዒንሢም ኬኤዞም! ዔያታ ኑኡኒ ሃይካ
ናይዺንቲ ዓኣሢ ዔራኔ፤ ዬያሮ ዔያታ ጉርዶ ፔኤኮ ሃሺ
ካያ ዴንዲ ፑኒ ካታኒ ዓኣዼኔ፤ ኑኡኒ ሙዖ ባኮ ኮይ
ኬስካኣናሼምፔናዓኣንቴ ኑናዔያታዓርቂ ኑኡኮካታሞዋ
ዔካንዳኔ» ጌዔኔ።

13ዒዛኮ ዶንዞይዳፓ ፔቴስኬይ፦ «ሃይካ ካታሞይዳ
ሃይቁዋዖ ዓቲ ዓኣ ዓሳ ቤርታ ሃይቄ ዓሶጉዲ ሃይቢ
ዓታዓኬ፤ ዬያሮ ሶኦሪያ ዓሳ ዎዎይቴቴያ ዔራኒ ዻካ ዓሲ
ዶኦሪ ኑኡኒ ዳኮም፤ ሃይቁዋዖ ቶሊዓቴፓራሢፓዶንጎ ፓሮ
ዔያታ ዔኪ ዴንዶንጎ» ጌዔኔ።

14ዬካፓ ዔያታ ዻካ ዓሲ ዶኦሬኔ፤ ዒማና ካኣቲ ዬንሢ
ዓሶንሢ ላምዖ ሳርጌላ ዖይታ ቶጊሲ ሶኦሪያ ዓሶ ፖኦሊሳ
ዎዎይቴቴያሙሪ ማዓንዳጉዲ ዓይሢ ዳኬኔ።

15 ዬያሮ ዓሳ ዮርዳኖሴ ዎሮ ሄላንዳኣና ዓኣዼኔ፤
ጎይፆይዳ ዔያታ ሶኦሪያ ዓሳ ጳሽካዖ ኬኤሪ ኬኤሪ ዓኣዼ
ማኣዓሢና ዓንጋሞና ቢያ ዴንቄኔ፤ ዬካፓ ማዒሙኪ ዬያ
ቢያ ካኣቲም ኬኤዜኔ።

16ዴራ ዒማና ዑኬና ጳሽኪ ዴንዳዖ ሶኦሪያ ዓሶ ጉርዶ
ቡሬኔ፤ ናንጊና ናንጋ ጎዳ ቤርታዺ ኬኤዜ ጎይፆ ሃይሦ
ኪሎማዓ ቃራ ዛርጌዺኢሊ፤ ሃሣ ጊንሣ ላሆኪሎማዓ
ዔልዓ ታጶ ፔቴ ጊራኣሜማዓ ሹቺ ቢራም ሻንቺንቴኔ።

17 ዒስራዔኤሌ ካኣቲ ዒማና ካታሞ ጌሎ ካሮ
ካፒሳንዳጉዲ ፔቴ ዒዛኮ ዶንዛስኬያ ዓይሤም ዒ
ሱኡጋቶና ካፒሲሳኔ፤ ዬይ ዶንዛሢ ዒኢካ ዓኣንቴ ዴራ
ዲርጋዖ ዒዛ ሄርቄም ዒዚ ሃይቄኔ፤ ዬይ ያዺ ማዔሢ
ካኣቲ ዔልሳዒና ጌስታኒ ዴንዴያና ዔልሳዒ ዬያ ዓሢም
ኬኤዜ፥ ፆኦሲ ማሊፃ ኩሜሢሮኬ።

18ዔልሳዒ ካኣቲም፦ «ዚሮ ሳማሪያ ካታሞይዳ ሃይሦ
ኪሎማዓ ቃራ ዛርጌዺኢሊ፤ ሃሣ ጊንሣ ላሆኪሎማዓ
ዔልዓታጶፔቴጊራኣሜማዓሹቺቢራምሻንቺንታንዳኔ»
ጌይ ቤርታ ኬኤዚናኣኮኬ፤

19 ዬያ ዒ ጋዓኣና ካኣቲኮ ዶንዛሢ፦ «ናንጊና ናንጋ
ጎዳ ፔኤሮጫሪንጮቡሊሃኣኮዒርዚጉዲዋርቂሴቴታዖ
ዬይ ፔቴታዖማዓኒ ዳንዳዑዋሴ!» ጌዔኔ። ዬያሮ ዔልሳዒ
ዒዛም፦ «ዬያ ሃኣኮ ዓኣፒናሌሊ ኔዛጋንዳኔ፤ ጋዓንቴዬያ
ፔቴታዖ ኔሙዓዓኬ» ጌዔኔ።

20ዬያ ካኣቲኮ ዶንዛሢ ሳማሪያ ካታሞ ጌሎ ካራ ዴራ
ሄርቂ ዎዼሢ ፆኦሲማሊፆና ኬኤዚንቴ ባካ ኩሜሢሮኬ።

8
ሱኔሜ ካታማ ናንጋ ላኣሌላ ቤቴ ቤዛፓ ማዔሢ

1 ናዖ ዒዞኮ ዒ ሃይባፓ ዔቂሴ፥ ሱኔሜ ካታማ ናንጋ
ላኣሌሎምዔልሳዒሃያኮቤርታ፦ «ላንካይሌዔጉቤሃይ
ዓጫ ሉማዻንዳጉዲ ናንጊና ናንጋ ጎዳ ዓይሤኔ፤ ዬያሮ ኔ
ማኣሮ ዓሶና ዎላ ሃይቢፓ ዓታኒ ሜሌ ቤሲ ቤቲ ዴንዴ»
ጌዒ ኬኤዜያኬ።

2 ላኣሌላ ዒማና ዔልሳዒ ዞሮ ዋይዚ፥ ፔ ማኣሮ ዓሶና
ዎላ ፒሊስፄኤሜ ዓጮቤቲ ዴንዲ ላንካይ ሌዔ ዴዔኔ።

3ላንካዎ ሉማሢ ሌዓ ጋፓዛ ጊንሣ ዒስራዔኤሌ ዓጮ
ዒዛ ማዒ ሙካዖ ዒዞኮ ማኣሮና ጎዦና ዒዞም ማሂ
ዒንጊንታንዳጉዲ ካኣቲ ኮይላ ዖኦጫኒ ዴንዴኔ።

4 ዒማና ዔልሳዒኮ ዓይላሢ ጊያዜና ዎላ ካኣቲ
ጌስታንቴ ዒዛ ዴንቄኔ፤ ካኣቲ ጊያዜና ዎላ ጌስታሢ
ዔልሳዒ ፆኦሲ ዎልቆና ማዼ፥ ዲቃሢ ሄርሺሳ ባኮ ዛሎ
ዋይዚ ዔራኒኬ፤

5 ዔልሳዒ ሃይቄ ዓሲ ዔቂሴሢ ጊያዜ ካኣቲም
ኬኤዛኣና ላኣሌላ ሙኪ ዒዛ ዖኦጫ ባኮ ካኣቲ ኮይላ
ዖኦጬኔ፤ ጊያዜ ዒማና፦ «ካኣቲዮ! ላኣሌላ ሃኖኬ፤
ዔልሳዒ ሃይባፓ ዔቂሴ ናዓሢ ዒዞኮ ሃያኬ!» ጌይ
ኬኤዜኔ።

6 ጊያዜ ካኣቲም ኬኤዜ ባካ ጎኔታሢ ላኣሌላ
ካኣቲም ኬኤዜኔ፤ ዬያሮ ካኣቲ ፔቴ ቢታንቶ ዓኣ
ዓሲስኬያ ዔኤሊ፥ ዒዞሮ ማዔ ባኮ ቢያ፤ ጎዦንታ ዒዞኮ
ላንካይ ሌዔ ካፄ ሃኣኮንታ ቢያ ዒዞም ዒንጊንታንዳጉዲ
ዓይሤኔ።

ዔልሳዒና ሶኦሪያ ካኣቲ ቤንሃዳዴና
7 ሶኦሪያ ካኣቲ፥ ቤንሃዳዴ ሃርጊንቲ ዓኣንቴ ዔልሳዒ

ዴማስቆሙኬኔ፤ ካኣቲ ዒማና ዔልሳዒሙኬሢ ዋይዚ፥
8ዒዛኮ ዶንዞ ባኣካፓ ፔቴ፥ ዓዛሄሌ ጎዖሢ ዔኤላዖ፦

«ፆኦሲ ማሊፆ ኬኤዛሢም ዒንጎ ባኣዚ ዔኪ ዴንዲጋፓ
ታኣኒ ሃያ ዶርዓስካፓ ዻቃንዳቴያ ሃይቃንዳቴያ ናንጊና
ናንጋ ጎዳ ታኣም ዒዚ ዖኦጮም ዒዛ ሺኢቄ» ጌዒ
ዓይሤኔ።

9 ዬያሮ ዓዛሄሌ ዴማስቆይዳ ዓኣ፥ ኮዦ ኮዦ ባኮ
ቢያ ዖይዲታሚ ጋኣሎና ጫኣኒ ዔልሳዒም ዔኪ ዴንዴኔ፤
ዓዛሄሌ ዴንዲ ዔልሳዒ ዴንቃዖ፦ «ኔኤኮ ናዖ ማዔ፥
ካኣቲ ቤንሃዳዴ ሃርጋፓ ዻቃንዳቴያ ሃይቃንዳቴያ ዒዛም
ኔ ኬኤዛንዳጉዲ ታና ዖኦጮምዒ ዳኬኔ» ጌዔኔ።

10 ዔልሳዒ ማሃዖ፦ «ቤንሃዳዴ ሃይቃንዳሢ ናንጊና
ናንጋ ጎዳ ፔጋሲ ታኣም ኬኤዜኔ፤ ኔኤኒ ጋዓንቴ ዒዛም፦
‹ኔ ዻቃንዳኔ› ጌዒ ኬኤዜ» ጌዔኔ፤

11 ዬካፓ ዔልሳዒ ዓኣፖ ካሮ ቱኪ ዒጊቻ ጎይሢ
ዓዛሄሌ ዛጌኔ፤ ዬያሮ ዓዛሄሌ ማሊ ሜታዼኔ፤ ዒማና
ዔልሳዒ ኔጉዋዖ ዬኤፒ ዓርቄኔ።

12 ዓዛሄሌ ዒዛ ኮይላ፦ «ታ ጎዳ፥ ዓይጋ ኔ ዬኤካይ?»
ጌዒ ዖኦጬኔ።
ዔልሳዒ ማሃዖ፦ «ዒስራዔኤሌ ዴሮይዳ ኔ ማዻንዳ

ባኮ ታ ዔሬሢሮኬ፤ ኔ ዔያቶኮ ዋርዲዮ ቤዞ ታሚና
ሚቻንዳኔ፤ ዶዲ ዶዲ ማዔ ዼጌሢ ኔ ዔያቶኮ ቲቃንዳኔ፤
ናኣቶ ዔያቶኮ ኔኤኒ ሹቺዳ ጳዺሲዹኡሳንዳኔ፤ ጎጶይንዶ
ማዔ ላኣሎኮዋ ኔኤኒ ጎጶ ዳርዛንዳኔ» ጌዔኔ።

8:1 2ካኣቶ. ማ 4፡8-37። 8:13 1ካኣቶ. ማ 19፡15።

13 ዓዛሄሌ ዒማና፦ «ታኣኒ ፔቴታዖ ማኣዳ ባኣዚ ባኣ፥
ላኣፓ ዓሲኬ! ታኣኒ ዬያ ዓይጎ ዎልቄና ማዻይ?» ጌይ
ዖኦጬኔ።
ዔልሳዒ ዒዛም ማሃዖ፦ «ኔኤኒ ሶኦሪያ ካኣቲ

ማዓንዳሢ ናንጊና ናንጋ ጎዳ ታኣም ፔጋሲ ዻዌኔ» ጌዔኔ።
14 ዬካፓ ዓዛሄሌ ካኣቲ፥ ቤንሃዳዴ ኮይላ ሙካዛ፦

«ዔልሳዒ ዎዚ ጌዔይ?» ጌይ ካኣቲ ዖኦጬኔ።
ዓዛሄሌ ዒዛም፦ « ‹ኔኤኒ ጎኔ ዻቃንዳኔ› ጌዒ ታኣም

ዒዚኬኤዜኔ» ጌዔኔ።
15 ጋዓንቴ ዚሮ ጉቴሎ ዓዛሄሌ ሜጲ ዓፒላ ዔኪ

ዋኣሢዳ ዓጋዖ ዬያና ካኣቲ ሹኡሚ ዎዼኔ።
ዬካፓ ዓዛሄሌ ቤንሃዳዴ ቤዛ ጌሊ ሶኦሪያ ዓጫ

ካኣታዼኔ።

ዪሁዳ ካኣቲ ዒዮሆራሜ
(2ፆኦሲ. ዓሃኬ 21፡1-20)

16 ዒስራዔኤሌ ካኣቲ፥ ዓክዓቤ ናኣዚ፥ ዒዮራሜ
ካኣታዼንቴ ዶንጋሳ ሌዖና ዒዮሳፒፄ ናኣዚ ዒዮሆራሜ
ዪሁዳይዳ ካኣታዼኔ፤

17ዒዚ ካኣታዼያና ሌዓ ዒዛኮ ሃይሢታሚ ላምዖኬ፤
ዒዚ ዬሩሳላሜይዳ ናንጊ ሳሊ ሌዔ ዎይሤኔ።

18ማቻ ዒዛኮ ዓክዓቤ ናይ ማዔሢሮ ዒዚያ ዓክዓቤ
ማኣሮ ዓሶጉዲ ዒስራዔኤሌ ካኣታ ማዻ፥ ፑርቶ ማዾ
ማዼኔ፤ ዻቢንቲ ማዾ ማዺ ናንጊና ናንጋ ጎዳ ዖዪሴኔ፤

19 ናንጊና ናንጋ ጎዳ ጋዓንቴ ፔ ዓይላሢ፥ ዳውቴ
ዜርፃፓ ካኣቱሞ ዔኪንዱዋኣያታሢ ጫኣቄሢሮ ዪሁዳ
ባይዛኒ ኮዒባኣሴ።

20ዒዮሆራሜ ካኣታዺ ዓኣንቴ ዔዶኦሜ ዓሳ ዪሁዳም
ዋይዞ ዒፄኔ፤ ፔና ዳንዳዒ ካኣቲያ ካኣታሤኔ፤

21 ዬያሮ ዒዮሆራሜ ሳርጌሎ ዖይቶ ቢያ ዔኪ ዖላኒ
ፃዒሬ ዴንዴኔ፤ ዒማናዔዶኦሜፖኦሊሳዔያቶማንጌሢሮ
ዹሞና ዒዛንታ ሳርጌሎ ዖይቶና ዖሊሳ ሱኡጎንታ ዬያ
ማንጌ ዓሶኮ ጊዴና ዳርዚ ዴንዲ ቶላዛ፥ ፖኦሊሳ ፔኤኮ
ማኣሪ ማኣሪ ዴንዴኔ፤

22 ዬማፓ ዓርቃዖ ዔዶኦሜ ዪሁዳ ዴማ ዎርቃ ዎይፃፓ
ኬስኬኔ፤ ዒማና ሃሣ ሊቢና ካታማኣ ዪሁዳም ዋይዞ
ዒፄኔ።

23ዒዮሆራሜ ማዼ ሜሌ ባካ ቢያ ዪሁዳ ካኣቶ ሃይሳ
ፃኣፒንታ ማፃኣፖይዳ ፃኣፒንቲ ዓኣኔ፤

24 ዬካፓ ዒዮሆራሜ ሃይቂ፥ ዳውቴ ካታሞይዳ ካኣታ
ዱኡታ ቤዛ ዱኡቴኔ፤ ዒዛ ቤዛ ዒዛኮ ናኣዚ፥ ዓካዚያሴ
ካኣታዼኔ።

ዪሁዳ ካኣቲ ዓካዚያሴ
(2ፆኦሲ. ዓሃኬ 22፡1-6)

25 ዒስራዔኤሌ ካኣቲ ዓክዓቤ ናኣዚ፥ ዒዮራሜ
ካኣታዼንቴ ታጶ ላምዓሳ ሌዖና ዒዮሆራሜ ናኣዚ
ዓካዚያሴ ዪሁዳይዳ ካኣታዼኔ፤

26 ዒዚ ካኣታዼያና ሌዓ ዒዛኮ ላማታሚ ላምዖ ሌዔ
ማዔያ ናይኬ፤ ዒዚ ዬሩሳላሜይዳ ናንጊ ፔቴ ሌዔ
ዎይሤኔ፤ ዒዛኮ ዒንዳ ዓታሊያ ጌይንታያ ዓክዓቤ ናኣዚ፥
ዒስራዔኤሌ ካኣቲ ዖምሪኮ ናኣዚ ናይኬ።

27 ካኣቲ፥ ዓክዓቤኮ ዓካዚያሴ ባይሲታሢሮ ዓዳ
ዓክዓቤ ማኣሮ ዓሶጉዲ ጎሜ ማዺ ናንጊና ናንጋ ጎዳ
ዖዪሴኔ።

28 ሶኦሪያ ካኣቲ፥ ዓዛሄሌ ዓሳ ዖላኒ ዴንዴያና ካኣቲ
ዓካዚያሴ ዒስራዔኤሌ ካኣቲ ዒዮራሜና ዎላማዒ ዖላኒ
ዴንዴኔ፤ ዬያቶ ላምዖ ካኣቶኮ ፖኦሊሳ ሶኦሪያ ፖኦሊሶና

ዎላ ጌሌዓዴ ዓጫ ራሞቴይዳ ዖሎ ዓርቃዛ ዒዮራሜ
ዖሎይዳ ሂኢሺና ዱኡቲ ማኣሳኔኔ፤

29ዒዮራሜ ካኣቲ ዓዛሄሌና ዎላ ራሞቴይዳ ዖልቴያና
ዱኡቲ ኪፃዼ ኪፆሮ ማይሢንታኒ ዒይዚራዔኤሌ ካታሞ
ማዒ ዴንዴኔ፤ ዬያሮ ካኣቲ፥ ዓካዚያሴ ዒዛ ዖኦጫኒ
ዒኢካ ዴንዴኔ።

9
ዒዩ ዒስራዔኤሌይዳ ዶኦሚንቲ ካኣታዼሢ

1 ፆኦሲ ማሊፆ ኬኤዛ፥ ዔልሳዒ ፆኦሲ ማሊፆ ኬኤዛ
ዓሶ ባኣካፓ ፔቴስኬያ ዔኤላዖ፦ «ጌሌዓዴይዳ ዓኣ
ራሞቴ ዴንዳኒ ጊኢጊንቴ፤ ሃኖ ዛይታ ዓኣ ዖቴሎ ዔኪጋፓ፥

2ዒኢካ ዴንዲ ሄላዖ ዒዮሳፒፄ ናኣዚ፥ ኒሚሺኮ ናኣዚ
ናዖ ማዔሢ፥ ዒዩ ኮዔ፤ ዒዛ ዴንቃዖ ዒዛኮ ላጎ ባኣካፓ
ዱማሲ ቆልዓ ጌልዜ፤

3ዬካፓ ሪሚቶ ዛይቶ ዒዛኮ ቶኦካ ዋሄ፤ ‹ናንጊና ናንጋ
ጎዳ ኔና ዶኦሚ ዒስራሌይዳ ካኣታሤኔ› ጌዒ ኬኤዜ፤
ዬያይዴስካፓ ካሮ ቡሊ ኔጉዋዖ ጳሽኪ ኬስኪ ዴንዴ»
ጌዔኔ።

4ዬያሮ ፆኦሲ ማሊፆ ኬኤዛ፥ ዼጌሢ ራሞቴ ዴንዴኔ፤
5ዒኢካ ዒ ሄላዖ ፖኦሊሶ ሱኡጋ ዎላ ዴዒ ጌስታንቴ

ዴንቂ፦ «ታ ጎዳ፥ ታ ኔኤም ኬኤዛንዳ ኪኢታ ዓኣኔ»
ጌዔኔ።
ዒዩ ዒዛ ኮይላ፦ «ኔ ዖኦም ኬኤዛኒ ጋዓዖ?» ጌዔኔ።
ፆኦሲ ማሊፆ ኬኤዛሢ፦ «ኔኤም ታ ኬኤዛንዳኔ»

ጌዔኔ።
6ዬካፓላምዖንሢዎላፔቴኬኤሢጌላዛ ፆኦሲማሊፆ

ኬኤዛ፥ ዼጌሢ ሪሚቶ ዛይቶ ዒዩ ቶኦካ ዋሃዖ፦ «ናንጊና
ናንጋ ጎዳማዔዒስራዔኤሌ ፆኦዛሢ ሂዚ ጋዓኔ፤ ‹ታ ዴሮ፥
ዒስራዔኤሌ ዓሶ ዑፃ ታ ኔና ዶኦሚ ካኣታሤኔ፤

7 ዬያሮ ኔኤኒ ዓክዓቤ ናኣዚ፥ ኔ ጎዳ ማዔ ካኣታሢ
ዎዻንዳያ ኮይሳኔ፤ ዬያይዲታማሊፆኬኤዛዓሶንታሜሌ
ታኣምማዻ ዓሶ ዔልዛቤላ ዎዼሢኮ ኮሞ ታ ማሃንዳኔ፤

8 ዓክዓቤ ማኣሮ ዓሶንታ ዒዛኮ ዜርፃ ቢያ ሃይቃንዳያ
ኮይሳኔ፤ ታኣኒ ዒዛማኣራፓ ዓቲንቄማዔያቢያ፤ ዓይሌያ
ማዖም ጉሪ ማዻ ዓቲንቄ ቢያ ባይዛንዳኔ፤

9 ዒስራዔኤሌይዳ ካኣታዼ ናባፄ ናኣዚ፥
ዒዮርቢዓሜናዓኪያሌናኣዚ፥ባዕሻናማኣሮታማዼጎይፆ
ዓክዓቤ ማኣሮ ዓሶዋ ታ ዒማይዳንዳኔ።

10ዔልዛቤላዱኡኪንቲያዱኡኪንታዓኬ፤ ዒዞኮሌዞ
ዒይዚራዔኤሌ ዓጮይዳ ካኒ ሙዓንዳኔ›» ጌዔኔ፤ ዬያ
ጌይ ጋፔስካፓ ፆኦሲ ማሊፆ ኬኤዛ፥ ዼጌሢ ካሮ ቡሊ
ኬኤፃፓ ኬስኪ ጳሽኪ ዴንዴኔ።

11 ዒዩ ፔኤኮ ላጎ ማዔ፥ ፖኦሊሶ ሱኡጎንሢ ኮይላ
ሙካዛዔያታ፦ «ዎይቴይኮሺቱዋይ? ዬይ ኔኮይላሙኬ
ዣኣዣሢ ዓይጎ ኮዓ ዓሲዳይ?» ጌዒ ዖኦጬኔ።
ዒዩ ማሃዖ፦ «ዓሢንታ ዒዚ ጌስታ ባኮንታ ዒንሢ

ዔራያኬ» ጌዔኔ።
12ዔያታ፦ «ዓህ! ኑ ዔሩዋሴ፤ ዒ ኔኤም ዓይጎ ጌዔቴያ

ሂንዳ ኑም ኬኤዜ» ጌዔኔ።
ዒዩ ዒማና፦ «ናንጊና ናንጋ ጎዳ ‹ዒስራዔኤሌይዳ ኔ

ካኣቲ ማዓንዳጉዲ ታ ኔና ዶኦሜኔ› ጋዓኔ፥ ታኣም ጌዔኔ»
ጌይ ዔያቶም ኬኤዜኔ።

13ኔጉዋዖዒዩኮላጎማዔ፥ፖኦሊሶሱኡጎንሢማኣዓሢ
ፔኤኮ ኬሲ ኬሲ ዒዩ ሄርቂ ኬስካ ቤዞይዳ ሂኢሤኔ፤ ዬኖ
ዒዚ ጊዒ ኬስካ ቤዞይዳ ዒዛ ዔያታ ኬሲ ዔቂሳዖ ዛዬ

ዋርቄኔ፤ ዑኡዞዋ ፔኤኮ ዼጊዲ፦ «ዒዩ ካኣታዼኔ!» ጌይ
ዒላቴኔ።

ዒስራዔኤሌ ካኣቲ ዒዮራሜ ዎዾናሢ
14-15ዬካፓ ኒምሺ ናኣዚዒዮሳፒፄኮዋ ናኣዚማዔሢ፥

ዒዩ ካኣቲዒዮራሜምጌኔማዾማዺሢዓርቄኔ፤ ዒዮራሜ
ዬያኮ ቤርታ ሶኦሪያ ካኣቲ፥ ዓዛሄሌና ዎላ ራሞቴይዳ
ዖልቴያና ዱኡቲ ዓኣሢሮ ዒማና ዒይዚራዔኤሌይዳ
ማይሢንቲ ማይሢንቲ ዓኣኔ፤ ዬያሮ ዒዩ ዒዛኮ ላጎ
ማዔ፥ ፖኦሊሶ ሱኡጎንሢም፦ «ጎኔ ዒንሢ ታኣና ዎላታቴ
ዒይዚራዔኤሌይዳ ናንጋ ዴሮም ዴንዲ ሃይሴ ኬኤዜም
ዓሳ ቶላንዳሢሮ ፔቴ ዓሲታዖ ራሞቴይዳፓ ኬስኪ
ዴንዱዋጉዲ ቃዙዋቴ» ጌዔኔ።

16 ዬካፓ ዒዩ ሳርጌሎ ዖይቶ ቶጊ ዒይዚራዔኤሌ
ዴንዴኔ፤ ዒማና ዒዮራሜ ሃጊ ማይሢንቲ ዻቂባኣሴ፤
ዪሁዳ ካኣቲ፥ ዓካዚያሴያ ዒዛ ዖኦጫኒ ሙኪ ዒኢካ
ዓኣኔ።

17ዒይዚራዔኤሌ ካታሞ ዴዒ ካፖ፥ ኬኤሎዲፆ ዑፃ
ዴዒካፓዓሲስኬይዒዩንታዒዛና ዎላ ዓኣ ዓሶንታሙኪ
ዑካሢ ዴንቃዖ፦ «ፖኦሊሴ ዖልዚሮሙካኔ!» ጌዒ ዒላቲ
ኬኤዜኔ።
ዬያሮ ዒዮራሜ፦ «ፔቴ ዓሲ ፓሮና ዳኪጋፓ ሙካ ዓሳ

ኮሺ ዓኣዖሙካቴ ዖኦጪሴ» ጌዔኔ።
18 ዬይ ኪኢቶ ዓሢ ፓራሢ ቶጊ ዴንዳዖ ዒዩ ኮይላ፦

«ኮሺ ዓኣዖ ኔ ሙካቴያ ካኣቲ ዔራኒ ኮዔኔ» ጌዒ
ዖኦጬኔ።
ዒዩ ማሃዖ፦ «ኮሹሞ ዛላ ኔና ዖኦጪሳ ባኣዚ

ዓይጎዳይ? ኔኤሮ ዬያ ሃሺጋፓ ታ ጊንፆሙኬ!» ጌዔኔ።
ካታሜሎ ካፖ፥ ኬኤሎ ዲፆ ዑፃ ዓኣ ዓሢ፦ «ኪኢቶ

ዓሢ ዴንዲ ሙካ ዓሶና ዎላ ካኣሜኔ፤ ጋዓንቴ ዒ ማዒ
ሙኪባኣሴ» ጌይ ኬኤዜኔ።

19 ሃሣ ሜሌ ኪኢታ ዓሲ ዳካዛ ዒማ ጎይፆ ዒዩ
ዖኦጬኔ፤ ዒዩ ዬያ ኮይላኣ፦ «ኮሹሞ ዛላ ኔና ዖኦጪሳ
ባኣዚ ዓይጎዳይ? ኔኤሮ ዬያ ሃሺጋፓ ታ ጊንፆ ሙኬ!»
ጌዔኔ።

20 ካታሞ ካፓ ዓሢ፦ «ላሚ ዳኪንቴ ዓሢ ሙካ ዓሶና
ዎላዴንዲካኣሜኔ፤ ጋዓንቴዒማዒሙኪባኣሴ» ጋዓዖ፦
«ፖኦሊሶ ሱኡጋሢ ሳርጌሎ ዖይቶ ዣዣኣሽካ ዓሲጉዲ
ዒሻኔ! ዒዚ ዓዳ ዒዩ ማላኔ!» ጌዔኔ።

21 ዬካፓ ካኣቲ፥ ዒዮራሜ፦ «ታኣኮ ሳርጌሎ ዖይቶ
ጊኢጊሹዋቴ» ጌይ ዓሶ ዓይሤኔ፤ ሳርጌሎ ዖይታ
ጊኢጊሺንታዛዒዛንታካኣቲ ዓካዚያሴንታፔኤኮሳርጌሎ
ዖይቶ ቶጊ ዒዩና ካኣማኒ ዴንዴኔ፤ ዔያታ ዒማና ናኣቡቴሮ
ማዔ ጎዦ ጋራ ዒዩና ካኣሜኔ።

22ዒዮራሜዒዩኮይላ፦ «ዒዩ፥ ኮሺዓኣዖ ኔሙኪያ?»
ጌይ ዖኦጬኔ።
ዒዩ ማሃዖ፦ «ኔ ዒንዶ ዔልዛቤሎኮ ሜሌ ፆኦዞ

ካኣዦና ማርሾ ማዾና ሃያይዲ ሳዖ ባይዚ ዓኣንቴ ዓይጎ
ኮሹሞ ዓኣይ?» ጌዔኔ።

23 ዬያሮ ዒዮራሜ ዑኡዞ ዼጊዲ፦ «ዓካዚያሴ! ሃይ
ፑርቱሞ ማሊሢኬ!» ጌይ ጌይ ሳርጌሎ ዖይቶ ጊንሢም
ማሂ ጳሽኬኔ።

24ዒማና ዒዩ ሂኢሺና ዒዮራሜኮ ካኣሎ ዴማዱኬኔ፤
ዬይ ሂኢዣ ዴንዲ ሳዞ ሄሌሢሮ ዒዮራሜ ሳርጌሎ
ዖይቶይዳ ዓኣዖ ዒኢካ ሎኦሚ ሃይቄኔ።

25 ዬካፓ ዒዩ ቤዲቃሬ ጌይንታ፥ ዒዛና ዎላ ማዻሢ፦
«ሌዞ ዔኪ ዴንዲ ናኣቡቴ ጎዦይዳ ኬኤሬ፤ ታኣና ኔኤና

ካኣቲ ዒዮራሜኮ ዓዶ፥ ዓክዓቤ ጊንፆ ኑኡኮ ሳርጌሎ
ዖይቶ ቶጊ ዓኣዻንቴ ናንጊና ናንጋ ጎዳ ዓክዓቤይዳማዻኒ
ኬኤዜ ባኮ ማሊ ጶቂሤ፤

26 ናንጊና ናንጋ ጎዳ ጌዔ ባካ፦ ‹ዚጊኖ ናኣቡቴንታ
ዒዛኮ ናኣቶዋ ዎዾናሢ ታኣኒ ዛጌኔ፤ ዒዞ ሃኖ ጎዤሎይዳ
ዬያ ኮሞ ታኣኒ ማሃንዳኔ› ጋዓያኬ» ጌዔኔ። ዬያሮ ዒዩ፦
«ናንጊና ናንጋ ጎዳ ጌዔ ባካ ኩማንዳጉዲ ዒዮራሜኮ
ሌዞ ዔኪ ናኣቡቴ ጎዣ ኬኤሬ» ጌይ ዒዛና ዎላ ማዻሢ
ዓይሤኔ።

ዪሁዳ ካኣቲ ዓካዚያሴ ዎዾናሢ
27ዒማናካኣቲ፥ ዓካዚያሴዬያ ባኮቢያዛጋዖ ሳርጌሎ

ዖይቶ ቶጊ ቤትሃጋኔ ካታሞ ጳሽኪ ዴንዴኔ፤ ዒዩዋ ዒዛ
ጊንፆ ዳውሲ ዳውሲ፦ «ዒዛ ዎዎዹዋቴ!» ጌዒ ፖኦሊሶ
ዓይሤኔ፤ ዬያሮ ፖኦሊሳ ዓካዚያሴ ዳውሲ ዪብሌዓሜ
ካታሞ ኮይላ ዓኣ ጉኡሬ ሴኤሮይዴና ጳሽካንቴ ዱኬኔ፤
ዒዚጋዓንቴባሺንቴዖሜታዺሜጊዶካታሞዴንዲሄሊ፥
ዒኢካ ሃይቄኔ፤

28 ዒዛኮ ዶንዛ ማዔ፥ ቢታንታ ዓኣ ዓሳ ሌዞ ዒዛኮ
ሳርጌሎ ዖይቶና ዔኪ ዬሩሳላሜ ዴንዳዖ ዳውቴ ካታማ
ካኣታ ዱኡታ ቤዛ ዱኡኬኔ።

29 ዓካዚያሴ ዪሁዳይዳ ካኣታዼሢ ዒስራዔኤሌ
ካኣቲ፥ ዓክዓቤ ናኣዚ፥ ዒዮራሜ ካኣታዼንቴ ታጶ ፔታሳ
ሌዖናኬ።

ዔልዛቤሎኮ ሃይቦ
30 ዬካፓ ዒዩ ዒይዚራዔኤሌ ዴንዴኔ፤ ዔልዛቤላ

ዒማና ዬያ ባኮ ዋይዛዖ ዓኣፖ ኮይሎ ቲሽኪ ሚዛጴኔ፤
ቶኦኮዋ ፔኤኮ ማዢ ካኣቱሞ ማኣሮኮ ዑፃ ዓኣ ዼጌ ቤዛ
ዔቂ ፑልቶ ካሮና ሊካ ጎይፆ ዛጋኔ።

31 ዒዩ ካታሞ ጌሎ ካሮና ጌላኣና ዒዛ፦ «ዔኤዛይ፥
ዚምሪ!* ሃይ ኔኤኒ ኔ ጎዳ ዎዼሢ ሃይ! ሃይካ ኔና ዓይጌ
ዔኪ ዬዔይ?» ጌይ ዒላቴኔ።

32 ዒማና ዒዩ ሌካ ዼግ ጌይ ዛጋዖ ዑኡዞ ዼጊዲ፦
«ታኣና ዎላማዓኒ ኮዓሢ ዖናዳይ?» ጌዔኔ፤ ዬያሮ ፓይዲና
ላምዖ፤ ጊንሣ ሃሣ ሃይሦማዓንዳ ዓሲፑልቶካሮናሞኦኪ
ዒዛ ዛጌኔ፤ ዬና ዓሳ ካኣቱሞ ማኣሮይዳ ቢታንቶ ዓኣ
ዓሲኬ፤

33ዒዩ ዔያቶም፦ «ዔልዛቤሎሊካ ሂዒኬኤሩዋቴ!»
ጌዔኔ፤ ዔያታ ዒማና ዒዞ ዔኪ ሊካ ኬኤሬኔ፤ ፓራሢና
ሳርጌሎ ዖይቶና ዒዞ ሄርቄሢሮ ዒዞኮ ሱጉፃ ኮጮና
ፓራሢናይዳ ፓሽኪንቴኔ።

34 ዬካፓ ዒዩ ካኣቱሞ ማኣሪ ጌሊ ሙኡዚ ሙዔኔ፤
ዒማና ዒዚ፦ «ዎይቴቴያ ዒዛ ካኣቲ ናይታሢሮ ዒዞ፥
ጋዳንቂንቴ ላኣሌሎ ዔኪዱኡኩዋቴ» ጌዔኔ።

35 ዒዞ ዱኡካኒ ዴንዴ ዓሳ ጋዓንቴ ቶኦኮ ሜጌፆማና
ቶኮንታኩጮንታሜጌፆፓዓታዛሜሌባኣዚዴንቂባኣሴ፤

36 ዬያ ቢያ ዒዩም ዔያታ ኬኤዛዛ፥ ዒዩ፦ «ዬይ
ቢያ ማዺንቴሢ ናንጊና ናንጋ ጎዳ ፔ ዓይላሢ፥ ቴሲቢ
ዓጮ ዓሢ፥ ዔኤሊያሴ ዛሎና ቤርታ ኬኤዜ ጎይፆኬ፤
ዬይያ፦ ‹ዔልዛቤሎኮሌዞዒይዚራዔኤሌዓጮይዳካኒ
ሙዓንዳኔ፤

37 ካናታ ሙዔንቴ ዓቴ ባካ ፒፂ ላኣሎና ቡኡራጉዲ
ማዓንዳኔ፤ ዬያሮ ዖኦኒያ ዒዞ ዱማሲ ዔሪ፥ ሃና
ዔልዛቤሎኬ ጋዓኒ ዳንዳዑዋሴ› ጌይንቴሢኬ» ጌዔኔ።

9:26 1ካኣቶ. ማ 21፡19። * 9:31 ዚምሪ ጌይንታ ዓሢ፦ ፖኦሊሴ ሱኡጌታዖ ዔኤላ ጌይንታ ካኣታሢ ዎዼያኬ፤ 1ካኣቶ. ማ 16፡8-12ይዳ ዛጌ።
9:36 1ካኣቶ. ማ 21፡23።

10
ዓክዓቤ ዜርፆ ጉቤ ዎዾናሢ

1 ፓይዳ ላንካይታሚ ማዓያ፥ ዓክዓቤ ዜርሢ ሳማሪያ
ካታማ ናንጋኔ፤ ዬያሮ ዒዩ ዋርቃታ ፃኣፒ ፔቴ ፔቴ
ፃኣፖና ኪኢቶ ዋርቃቶ ካታሞ ዎይሣ ዓሶንታ ዔርቴ ዓጮ
ጪሞንታ ዓክዓቤ ዜርፆ ዲቻ ዓሶንታም ቢያ ዳኬኔ፤
ፃኣፒንቴ ኪኢታ፦

2 «ካኣቲ ዜርፆ ማዔ ዓሳ ዒንሢ ዴማ ዎርቃያኬ፤
ፓሮንታ ሳርጌሎ ዖይቶንታ ዖሎ ዓንጋሞንታ ዙሎ ኬልቂ
ዲርቆና ካታማኣ ዒንሢሮኬ፤ ዬያሮ ሃና ኪኢቶ ዋርቃታ
ዒንሢ ሄሄላዛ ኔጉዋዖ፥

3ካኣቲዜርፃፓፔቴ፥ ኮሺማዔያዶኦሚካኣታሡዋቴ፤
ዬያ ካኣታሢ ዛላ ማዒ ዒዛም ዖልቱዋቴ!» ጋዓያኬ።

4ዬያሮሳማሪያዎይሣዓሳካራባይዚዒጊጪ፦ «ካኣቲ
ዒዮራሜንታ ካኣቲ ዓካዚያሴንታ ቃዛኒ ዳንዳዒባኣ፥ ዒዩ
ኑኡኒ ዎዲ ባሻኒ ዳንዳዓይ?» ጌዔኔ።

5 ዬካፓ ካኣቲ ማኣሮ ዓሶኮ ሱኡጌስኬያንታ ካታሞ
ዎይሣሢንታ ዔርቴ ዓጮ ጪሞንታ ዓክዓቤ ዜርፆ ዲቻ
ዓሶንታ ዒዩም፦ «ኑኡኒ ኔ ዓይሎኬ፤ ኔ ኑና ዓይሤ ባኮ
ቢያማዺኑኩንሣንዳኔ፥ ዖናኣ ኑካኣታሣዓኬ፤ ኔኤምኮሺ
ማዔ ባኣዚ ማማዼ» ጌዒ ኪኢታ ዳኬኔ።

6 ዒዩ ዔያቶም ጊንሣ፦ «ዒንሢ ታኣና ዎላ ማዒ
ታኣኒ ዓይሣ ባኮ ኩንሣንዳያታቴ ዚሮ ሃይማ ዎዴ ካኣቲ፥
ዓክዓቤ ዜርፆ ቢያሢኮ ቶኦኮ ቲቂ ዔኪ ታኣም ዬዑዋቴ»
ጌዒ ዋርቃታ ፃኣፔኔ።
ላንካይታሞ ዓክዓቤ ዜርፆንሢ ዒማና ሳማሪያይዳ

ዔያቶ ዲቻያ፥ ዓጮይዳ ዔርቴጪሞ ኮይላ ናንጋኔ፤
7 ዒዩ ፃኣፔ ዋርቃታ ዔያቶ ሄላዛ ሳማሪያ ካታሞ

ሱኡጋ ላንካይታሞ ዓክዓቤ ዜርፆ ቢያ ዎዺ፥ ቶኦኮዋ
ዔያቶኮ ቲቂ፥ ኮታና ኩንሢ፥ ዒይዚራዔኤሌይዳ ዓኣ
ዒዩም ዳኬኔ።

8 ዓክዓቤ ዜርፆኮ ቶኦካ ቲቂንቲሙኬሢ ዒዩ ዋይዛዖ
ካታሞጌሎካራላምዖቤስካዎሊቤኤዚዚሮሄላንዳኣና
ኩሊንቲ ዴዓንዳጉዲ ዓይሤኔ፤

9ዚሬሎ ጉቴ ዓማ ካታሞ ጌሎ ካሮ ዒዩ ዴንዲ ዒኢካ
ቡኪ ዓኣ ዓሶም፦ «ካኣቲ ዒዮራሜም ጌኔ ማዺ ዎዼሢ
ታናኬ፤ ዬያሮ ዒንሢ ዬያ ዛሎ ዖኦጪንታዓኬ፤ ጋዓንቴ ሃያ
ዓሶ ቢያ ዎዼሢ ዒንሢ ኮራ ዖና ማላይ?

10 ሃይ ቢያ ዓክዓቤ ዜርፆይዳ ሄላንዳኔ ጌዒ ናንጊና
ናንጋ ጎዳ ኬኤዜ ባካ ጎኔ ማዔሢ ዔርዛኔ፤ ናንጊና ናንጋ
ጎዳ ፔ ዓይላሢ፥ ዔኤሊያሴ ዛሎና ኬኤዜ ባኮ ማዺ
ኩንሤኔ» ጌዔኔ።

11ዬካፓዒዩዒይዚራዔኤሌይዳ ናንጋ፥ ሃንጎ ዓክዓቤ
ዜርፆንታ ዶንዞ ማዔ ቢታንታ ዓኣ ዓሶንታ ዒዚ ናሽካ
ዒዛኮ ላጎንታ ቄኤሶዋ ዓይሱዋዖ ቢያ ዎዼኔ።

ካኣቲ ዓካዚያሴ ዜርፆ ቢያ ዎዾናሢ
12 ዒማና ዒዩ ዒይዚራዔኤሌይዳፓ ዔቂ ሳማሪያ

ዴንዴኔ፤ ዒዚ ዴንዲቤቃ «ቆልሞ ሄንቃ ዓሶ ጉርዶ»
ጌይንታ ቤሲ ሄላዖ፥

13 ሃይቄ ካኣቲ፥ ዓካዚያሴ ዒጊኖ ባኣካፓ ዻካ ዓሲ
ዴንቂ፦ «ዒንሢ ዖናንሢዳይ?» ጌዒ ዖኦጬኔ።
ዔያታ ማሃዖ፦ «ኑኡኒ ዓካዚያሴ ዒጊኒኬ፤ ሃሢ ኑኡኒ

ጌኤሾ፥ ዔልዛቤሎኮ ናኣቶንታ ሃንጎ ካኣቲ ማኣሮ ዓሶንታ
ዛጋኒ ዒይዚራዔኤሌ ዴንዳኔ» ጌዔኔ።

14 ዒዩ ዒማና፦ «ሃንሢ ዓሶንሢ ዓርቁዋቴ!» ጌዒ
ፔኤኮ ፖኦሊሶ ዓይሤኔ፤ ዬያሮ ፖኦሊሳ ዓርቃዛ ዒኢካ
ዋኣሢ ዔቴ ዓኣንቴ ዬያ ዔቶ ኮይላ ዒዩ ዔያቶ ዎዼኔ።

ዔያቶኮ ሚርጉማ ዖይዲታሚ ላምዖ ማዓያታንቴ ፔቴ
ዓሲታዎ ዓይሱዋዖ ዒዚ ዎዼኔ።

ዓክዓቤኮ ዒጊኖ ሃሣ ዎዾናሢ
15 ዬካፓ ዒዩ ጎይፆ ዴንዶ ዓርቄኔ፤ ዒዚ ዴንዲቤቃ

ሬካቤ ናኣዚ፥ ዒዮናኣዳኣቤና ካኣሜኔ፤ ዒዩ ዒዛ
«ኮሺዳ?» ጌዒ ዔኤሌስካፓ፦ «ታኣና ኔኤናኮ ማሊፃ
ፔቴኬ፤ ዬያሮ ኔኤኒ ታኣና ዎላ ታ ማዻ ባኮ ማዻንዳ?»
ጌይ ዖኦጬኔ።
ዒዮናኣዳኣቤ፦ «ሂዮ፥ ታ ኔኤና ዎላ ኔ ማዻ ባኮ

ማዻንዳኔ» ጌዔኔ።
ዒዩ ዒዛ ኮራ፦ «ታኩጮዓርቄ» ጋዓዛ፥ ዒዮናኣዳኣቤ

ዓርቄኔ፤ ዬካፓ ዒዩ ዒዛ ጎቺ ዔኪ ሳርጌሎ ዖይታ ዔኪ
ኬሲ ዴይሣዖ፦

16 «ታኣና ዎላ ዴንዲጋፓ ፆኦሲሮ ጌዒ ታ ማዻንዳ ባኮ
ዛጌ» ጌዔኔ፤ ዒማና ዔያታ ሳርጌሎ ቶጊ ሳማሪያ ዴንዴኔ።

17ዒኢካዔያታሄላዛዓክዓቤዜርፆፔቴታዖዓይሱዋዖ
ዒዩ ጋፒሲ ዎዼኔ፤ ዬይ ያዺ ማዔሢ ናንጊና ናንጋ ጎዳ ፔ
ዓይላሢ ዔኤሊያሴ ዛሎና ኬኤዜ ጎይፆናኬ።

ባዓኣሌ ጌይንታ ፆኦዞ ካኣሽካ ዓሶኮ ሃይቦ
18ዬካፓ ዒዩ ሳማሪያ ዴሮ ፔቴይዳ ዔኤላዖ፦ «ካኣቲ፥

ዓክዓቤ ባዓኣሌ ጌይንታ ፆኦዞ ካኣሽኬሢ ዻካኬ፤ ታኣኒ
ጋዓንቴ ዒዛፓ ባሼ ካኣሽካኒ ኮዓኔ፤

19 ዬያሮ ባዓኣሌ ማሊፆ ኬኤዛ ዓሶ ቢያ፤ ዬያጉዲ
ባዓኣሌ ካኣሽካ ዓሶንታ ዔያቶኮ ቄኤሶዋ ቢያ ዔኤሊ
ታኣም ቡኩሱዋቴ፤ ዎይቴቴያ ዔያቶፓ ዓሲ ዓቱዋጉዲ፤
ታኣኒ ባዓኣሌም ዼኤፒ ዒንጎ ባኣዚ ዒንጋንዳሢሮ ዒኢካ
ሙኪባኣ ዓይጎ ዓሲያ ማዖም ዎዺንታንዳኔ» ጌዔኔ።
ዒዩ ዬያይዴሢ ባዓኣሌ ካኣሽካ ዓሶ ቢያ ዎዻኒ ጌኔ
ማሊሢናኬ።

20 ዬካፓ ዒዩ፦ «ባዓኣሌ ቦንቻኒ ዴሮ ዔኤሉዋቴ!»
ጌዒ ዓይሣዛ፥ ዴራ ዔኤሊንቴኔ።

21 ዒዩ ዒማና ዬያ ኪኢቶ ዒስራዔኤሌ ዓጮ ቢያ
ዳካዛ፥ ባዓኣሌ ካኣሽካ ዓሳ ቢያ ቡኬኔ፤ ፔቴ ዓሲታዎ
ዓቱዋዖቢያሢ ባዓኣሌኮጌኤዦማኣሮጌሊኩሚዴዔኔ፤

22 ባዓኣሌ ፆኦዞም ዱማዼ ማኣዓሢ ዓርቃ፥ ቄኤሳሢ
ባዓኣሌ ካኣሽካ ዓሶም ማኣዓሢ ኬሲ ዒንጋንዳጉዲ ዒዩ
ዓይሤኔ።

23 ዬካፓ ዒዩ ሬካቤ ናኣዚ፥ ዒዮናኣዳኣቤና ዎላ
ባዓኣሌኮ ጌኤዦማኣሪ ጌሌኔ፤ ዒኢካ ጌላዖ ዴሮ ኮይላ፦
«ዓካሪዒንሢሃይካዓኣዓሳባዓኣሌሌሊካኣሽካያታሢ፤
ናንጊና ናንጋ ጎዳ ካኣሽካ ዓሲ ፔቴታዖ ባኣያ ማዔሢ
ዱማሲዔሪ ታኣም ኬኤዙዋቴ» ጌዔኔ።

24 ዬካፓ ዒዚ ዒዮናኣዳኣቤና ዎላ ባዓኣሌም ሚቺ
ዒንጎ ዒንጊሢና ሜሌ ዒንጎ ባኣዚያ ሺኢሺሢ ዓርቄኔ፤
ዬያኮ ቤርታ ዒዩ ሳሊታሚ ፖኦሊሴ ባዓኣሌኮ ጌኤዦ
ማኣሮ ዓጮ ማንጊሲ ዔቂሳዖ፦ «ሃይካ ጋራ ዓኣ ዓሶ ቢያ
ዎዹዋቴ፤ ፔቴ ዓሲታዎ ቶሊሲ ዳኬ ዓሲ ዬያ ዓሢ ዛሎ
ዎዺንታንዳኔ!» ጌዒ ዓይሢናኣኮኬ።

25 ዒዩ ዒንጎ ባኮ ዒንጌስካፓ ኔጉዋዖ ዙላ ካፒ ዓኣ
ፖኦሊሶና ፖኦሊሶ ሱኡጎ፦ «ጌሊ ሃይካ ጋራ ዓኣ ዓሶ
ጉቤዎዹዋቴ፤ ፔቴ ዓሲታዎ ቶሉዋጉዲ!» ጌዒዓይሤኔ፤
ዬያሮ ፖኦሊሳ ፔኤኮ ጬንቾ ዓፓሮ ቱጊ ቱጊ ጌላዖ ጋራ
ዓኣ ዓሶ ቢያ ዎዼኔ፤ ሌዞዋ ቢያ ጎቺ ጎቺ ዙሎ ኬሴኔ፤
ዬካፓ ባዓኣሌ ጌኤዦማኣሮኮ ጋራ ዓኣ ቆልዖ ጌሊ፥

26ዒኢካዔያታ ካኣሽካ ሹጮዻኣቦ ዙሎኬሲ ታሚና
ሚቼኔ።

27ዬያይዲ ባዓኣሌ ካኣሽካ ዓሳ «ዱማዼያ ጌኤሺኬ»
ጌዒ ጉሙርቃ ሹጮ ዻኣቦንታ ማኣሮንታ ሻሄኔ፤ ዬያ
ባዓኣሌኮ ጌኤዦማኣሮ ዔያታ ሼኤሺማኣሪ ማሄኔ፤ ዬይ
ማኣራ ሃኖ ሄላንዳኣና ዒማዺማዒ ዓኣኔ።

28 ዒዩ ዒይዚራዔኤሌይዳ ዓኣ፥ ባዓኣሌ ካኣሽኮ
ካኣዦ ባይዜሢ ዬያይዲኬ፤

29 ያዺ ማዔቴያ ዒዩ ዒስራዔኤሌ ዓሶ ጎሞይዳ ዔኪ
ጌልዜ፥ ካኣቲ፥ ዒዮርቢዓሜማዼ ጎሞማዺፆ ሃሺባኣሴ፤
ዒዚ ዓይጎ ማዼይ ጌዔቴ፦ ናባፄ ናኣዚ፥ ዒዮርቢዓሜ
ቤኤቴኤሌና ዳኣኔናይዳ ማዢ ዔቂሴ ናኣሪ ማላ ባኮ
ካኣሽኪፆ ሃሾ ዒፄኔ።

30 ጋዓንቴ ናንጊና ናንጋ ጎዳ ዒዩም፦ «ዓክዓቤ
ዜርፆይዳ ቢያ ‹ማዼ› ታ ኔና ጌዔ ጎይፆ ማዺ ኔኤኒ
ኩንሤኔ፤ ዬያሮ ኔኤኮ ዜርፃ ዴንዲ ዖይዶ ሾይንቲ
ሄላንዳኣና ዒስራዔኤሌይዳ ካኣታዻንዳሢ ታ ኔኤም
ጫኣቃኔ» ጌዔኔ።

31 ዒዩ ጋዓንቴ ናንጊና ናንጋ ጎዳ ማዔ ዒስራዔኤሌ
ፆኦዛሢ ዎጎም ጉቤ ዒናፓ ዓይሢንታያ ማዒባኣሴ፤
ዬያይዶንዶሢ ሃሺ ዒስራዔኤሌ ዓሶ ጎማ ዔኪ ጌልዜ፥
ዒዮርቢዓሜማዼ ፑርቶ ማዾ ማዼኔ።

ዒዩኮ ሃይቦ
32 ናንጊና ናንጋ ጎዳ ዒማና ዒስራዔኤሌ ዓሶኮ

ዓጮ ዻኪሲሢ ዓርቄኔ፤ ዬያሮ ሶኦሪያ ካኣቲ፥ ዓዛሄሌ
ዒስራዔኤሌ ዖሊ ባሺ ዒስራዔኤሌ ዓጮቢያ ዓርቄኔ።

33 ዒዚ ዓርቄ ዓጫ፦ ዮርዳኖሴ ዎሮኮ ዓባ ኬስካ
ዛሎንታ ዾኦሎ ዛሎና ዴንዲ ዓርኖኦኔ ዎሮኮ ኬዴ ዓኣ
ዓሮዔኤሬ ካታሞ ሄላንዳኣናኬ፤ ዬይ ቤዛ ጋኣዴንታ
ሮኦቤኤሌንታ ዓባ ኬስካ ዛላ ዓኣ ሚናኣሴ ፃጶኮ ሄካሢ
ናንጋ፥ ጌሌዓዴንታ ባኣሳኣኔንታ ዓጮ ጋራ ማሂ ዔካያኬ።

34ዒዩማዼሜሌ ባኮናጫርሹሞና ዒ ዖሊ ባሼ ባሺፃ
ቢያ ዒስራዔኤሌ ካኣቶ ሃይሳ ፃኣፒንታ ማፃኣፓ ፃኣፒንቲ
ዓኣኔ፤

35 ዬካፓ ዒዩ ሃይቂ ሳማሪያይዳ ዱኡቴኔ፤ ዒዛ ቤዛ
ዒዛኮ ናኣዚ፥ ዒዮዓካኣዜ ካኣታዼኔ፤

36ዒዩ ሳማሪያይዳ ናንጊ ዒስራዔኤሌ ዓጮ ላማታሚ
ሳሊ ሌዔ ካኣታዺ ዎይሤኔ።

11
ዪሁዳ ካኣቴሎ ዓታሊያ
(2ፆኦሲ. ዓሃኬ 22፡10—23፡15)

1 ካኣቲ ዓካዚያሴኮ ዒንዳ፥ ዓታሊያ * ዒዞኮ
ናዖ ዎዾናሢ ዋዋይዛዖ ዪሁዳ ካኣቲ ማኣሮ ዓሶ ቢያ
ዎዻንዳጉዲ ዓሶ ዓይሢ ዎዺሼኔ።

2 ዒዛ ዎዺሹዋንቴ ዓቴሢ፥ ዓካዚያሴ ናኣዚ፥
ዒዮዓሴ ሌሊኬ፤ ዒዚያ ሃንጎ ዓሶና ዎላ «ዎዺንቶም»
ጌይንቴያታዖ ዓቴኔ፤ ዒማና ዒዛኮ ዓዶ ጌራ፥ ካኣቲ
ዒዮራሜ ናኣ፥ ዪሆሻባዓ ዒዛ ዓኣቺ ዓይሴኔ፤ ዬና ዒዛኮ
ዓዶ ጌሬላ ዒዛንታ ዒንዶ ማዒ ዒዛ ዲቻዞንታ ዔኪ
ጌኤዦ ማኣሮኮ ጋራ ዓኣ ቆልዖይዳ ዓኣቼሢሮ ዓታሊያ
ዒዛ ዎዺሻኒ ዳንዳዒባኣሴ።

3ዓታሊያ ዪሁዳይዳ ላሆሌዔ ካኣታዺ ዴዔኔ፤ ዒማና
ዪሆሻባዓ ዒዮዓሴ ጌኤዦማኣሮይዳ ጌሢ ዛጊ ዲቼኔ።

4 ጋዓንቴ ቄኤሳሢ፥ ዮዳሄ ላንካሳ ሌዖና ካኣቶ ካፓ
ፖኦሊሶንታ ካኣቱሞማኣሮ ካፓ ፖኦሊሶኮ ሱኡጎንታ ቢያ
ዔኤሊሲ ጌኤዦ ማኣሪ ዔኪ ዬዔኔ፤ ዒኢካ ዒዚ ማዻኒ
ማሌ ባኮ ዔያታ ዒዛና ዎላ ማዻንዳጉዲ ጫኣቂሴኔ፤
ዬካፓ ዓካዚያሴኮ ናኣዚ፥ ዒዮዓሴዔያቶምዒዚ ዻዋዖ፥

5 ሂዚ ጌዒ ዓይሤኔ፦ «ሃውሾ ኬሎና ካፖ ዒንሢ
ካፓኣና ሃይሦ ቤሲ ፓቂንቲጋፓ ፔቴ ቤስካ ፓቂንቴ ዓሳ
ካኣቱሞ ማኣሮ ካፖንጎ፤

6ሜሌቤዛማሂፓቆና ዓሳ ሃሣሱኡሬ ባንሢጌሎካሮ
ካፖንጎ፤ ሃይሣሶ ፓቆና ዓሳ ሃንጎ ፖኦሊሶኮዙላ፥ ጊንሢና
ዓኣ ጌሎ ካሮ ካፖንጎ።

7 ሃውሾ ኬሎና ካፑዋ፥ ላምዖ ቤዛ ፓቂንቴ ፖኦሊሳ
ጋዓንቴ ካኣቲ ዔኤቢ ሙኪ ሄሉዋጉዲ ጌኤዦ ማኣሮ
ካፖንጎ፤

8 ካኣቲ፥ ዒዮዓሴ ዒንሢ ካፓኣና ጬንቾ ዓፓሮ
ዒንሢኮ ቱጊ ዓርቂ ዒ ዴንዳ ቤዞ ቢያ ዒዛና ዎላ
ዴንዱዋቴ፤ ዒንሢ ባንሢ ሙካ ዓይጎ ዓሲያ ቢያ
ዎዎዹዋቴ።»

9 ዖሎ ፖኦሊሶኮ ሱኡጋ ዮዳሄ ዓይሤ ዓይሢፆ ዔኪ
ሃውሾ ኬሎና ካፓ ፖኦሊሶንታ ካፑዋዖ ዓታ ፖኦሊሶዋ
ዎላ ዔኪ ዮዳሄ ኮይላሙኬኔ።

10 ዮዳሄ ዒማና ጌኤዦ ማኣሮይዳ ጌሢ ካፒንቲ ናንጋ፥
ዎርፆንታጊቲሞንታዔኪዖሎፖኦሊሶኮሱኡጎምዒንጌኔ፤
ዬይ ዓንጋማ ካኣቲ ዳውቴሲኬ።

11 ፖኦሊሶ ጬንቾ ዓፓሮ ቱጊ ዓርቂሲ ካኣቲ
ካፓንዳጉዲ ፆኦሲምዒንጎ ባኮሺኢሾቤዞ ዛሎና ጌኤዦ
ማኣሮኮ ቤርቶ ዛላ ዒ ዔቂሴኔ።

12 ዬያይዴስካፓ ዒዮዓሴ ዓኣቾና ቤዛፓ ኬሲ፥ ቶኦካ
ቦንቾሮ ዓጎ ባኮ ዓጌኔ፤ ዒዚ ካኣታዻዖ ዎይሣንዳ ዎጎ
ፃኣፖናያ ዒዛም ዒንጌኔ፤ ዬያይዲ ዒዮዓሴ ካኣቱሞም
ዶኦሚንቲ ካኣታዼኔ፤ ዴራ ዒማና ኩቺ ባዒ ባዒ ዑኡዞዋ
ዼጊዲ፦ «ካኣቲ ናንጊና ካኣታዾንጎ!» ጌዔኔ።

13ካኣቴላ፥ ዓታሊያ ካኣቶ ካፓ ፖኦሊሶንታ ዴሮንታኮ
ዒላቶ ዑኡዞ ዋይዛዖ ዴራ ቡኪንቲ ዓኣ ጌኤዦ ማኣሪ
ዑኬና ዴንዴኔ።

14ዒኢካ ዒዛ ሙካዖ ዓኪ ካኣታሦና ካኣታሢ ካኣቶ
ካኣታሦ ዳምቦ ጎይፆና ጌኤዦ ማኣሮኮ ጌሎ ካራ ዓኣ
ቱርቱሮ ኮይላ ዔቂ ዓኣንቴ ዴንቄኔ፤ ዬይ ካኣታሢ ዒማና
ዖሎ ፖኦሊሶ ዓይሣ ሱኡጎንታ ዛያሢ ዋርቃ ዓሳኣ ዒዛ
ኮይላ ዔቂ ዓኣንቴ ዒዛ ዴንቄኔ፤ ዴራኣ ቢያ ሚርጌና
ዎዛዺ ዒላሺሢና ዛዬ ዋርቃኔ፤ ዬያሮ ዓታሊያ ዲቃቲ
ማኣዓሢፔኤኮዳርዚ፦ «ሃይ ታናዒፂማዾና ጌኔማዾኬ!
ጌኔ! ጌኔ!» ጌዒ ዒላቴኔ።

15ጌኤዦ ማኣሮኮ ዲሮ ጋራ ዓሳ ዓታሊያ ዎዻንዳጉዲ
ዮዳሄ ኮይባኣሴ፤ ዬያሮ ዖሎ ፖኦሊሶ ሱኡጎ፦ «ሻውሎና
ሚዛቆ ዛሎናይዳ ዔቂ ካፓ ፖኦሊሶኮ ባኣኪና ዔኪ ዒዞ
ኬሱዋቴ፤ ዒዞ ጊንፆ ዴንዳኒ ጋዓ ዓሲ ዓኣቴ ዎዎዹዋቴ»
ጌይ ዓይሤኔ።

16 ዒማና ዒዞ ዔያታ ዓርቂ ዔኪ ካኣቱሞ ማኣሪ
ዴንዴኔ፤ዒኢካ «ፓራሢጌላካሮ»ጌይንታቤዞይዳዔያታ
ዎዼኔ።

ዒስራዔኤሌዓሳ ሃሼጫኣቁሞዮዳሄጊንሣዓካሴሢ
(2ፆኦሲ. ዓሃኬ 23፡16-21)

17 ቄኤሳሢ፥ ዮዳሄ ዒዛንታ ካኣቲንታ ዴሮንታ
ፆኦሲ ዴሬ ማዓንዳጉዲ ናንጊና ናንጋ ጎዳና ዎላ ዓሶ

10:29 1ካኣቶ. ማ 12፡28-30። * 11:1 ዓታሊያ ፔቴ ፔቴ ማፃኣፓ ዬኖ ዓሴሎኮ ሱንፆ «ጎቶሊያ» ጋዓኔ። 11:14 2ካኣቶ. ማ 23፡3።



2 ካኣቶ ማፃኣፖ 11:18 311 2 ካኣቶ ማፃኣፖ 13:2

ጫኣቂሴኔ፤ ሃሣ ጊንሣ ካኣቲንታ ዴሮንታ ዎሊ ጉሙርቃያ
ማዓንዳጉዲ ዒዚጫኣቂሴኔ።

18 ዬካፓ ዴራ ባዓኣሌኮ ጌኤዦ ማኣሪ ዴንዲ ካኣዦ
ማኣሮ ሻሄኔ፤ ባዓኣሌም ዒንጎ ባኮ ዒንጊ ካኣሽኮ ቤዞና
ዒዛ ማሊሲ ማዦና ባኮዋ ቢያ ሜንሤኔ፤ ማኣታኣኔ
ጌይንታ፥ ባዓኣሌም ማዻ፥ ቄኤሴስኬያ ዒንጎ ባኮ ዒንጎ
ቤዞኮ ቤርታ ዔያታ ዎዼኔ።
ዮዳሄ ዒማና ፆኦሲ ካኣሽኪንታ፥ ጌኤዦ ማኣሮ ዎሊ

ዓኣሢ ዓኣሢ ካፓንዳ ዓሲ ኬሲ ካፓንዳጉዲ ዓይሤኔ፤
19ዬያይዴስካፓ ዒዛንታ ፖኦሊሶ ሱኡጎንታ ካኣቲ ካፓ

ፖኦሊሳሢንታ ካኣቱሞ ማኣሮ ካፓ ፖኦሊሶንታ ካኣቲና
ዎላ ጌኤዦ ማኣራፓ ዴንዲ ካኣቱሞ ማኣሮ ሄላንዳኣና
ዴንዳንዳጉዲ፤ ሃሣ ዴራኣ ቢያ ጊንፆ ሙካንዳጉዲ
ዓይሤኔ፤ ዒማና ዒዮዓሴ ካኣቱሞ ማኣሮ ካፓ ዓሳ ጌላ
ዲሮ ካሮና ጌሊ ካኣቱሞ ዖይቶይዳ ዴዔኔ።

20ዓታሊያዎዺንቴሢሮዓሳቢያዎዛዼኔ፤ካታሞዓሳኣ
ሂርጋ ባኣዚ ባኣያ ማዔኔ።

21ዒዮዓሴ ካኣታዻኣና ሌዓ ዒዛኮ ላንካይ ሌዔኬ።

12
ዪሁዳ ካኣቲ ዒዮዓሴ
(2ፆኦሲ. ዓሃኬ 24፡1-16)

1 ዒዩ ዒስራዔኤሌይዳ ካኣታዼንቴ ላንካሳ ሌዖና
ዒዮዓሴ ዪሁዳይዳ ካኣታዼኔ፤ ዒዚ ዬሩሳላሜይዳ ናንጊ
ዖይዲታሚ ሌዔ ዎይሤኔ፤ ዒንዳ ዒዛኮ ፂቢያ ጌይንታያ
ቤርሳቤ ካታማ ሾይንቴያኬ።

2 ቄኤሳሢ፥ ዮዳሄ ዒዛ ዞራያ፤ ሃሣ ዔርዛያ ማዔሢሮ
ዒዚ ናንጌ ዎዶ ቢያይዳ ናንጊና ናንጋ ጎዳ ዎዛሳ ማዾ
ማዼኔ፤

3 ጋዓንቴ ጌሜራ ጌሜራ ሜሌ ፆኦዞ ካኣሽኮ ካኣዦ
ማኣራ ሻሂንቲባኣሢሮ ዴራዒኢካዑንጄጩቢሲጩቢሲ
ዒንጎ ባኮዋ ዒንጊ ዒንጊ ካኣሽኪፆ ሃሺባኣሴ።

4 ዒማና ዒዮዓሴ ቄኤሶ ዔኤሊ ጌኤዦ ማኣሮይዳ
ዒንጊንታ ባኮና ዎላ ዒንጎያ ማሂ ሺኢሾ ሚኢሾ ቢያ ዛጊ
ዔያታ ዓርቃንዳጉዲ ዓይሤኔ፤ ዬይ ሚኢሻ ዒንጎ ባኮ
ዒንጎዋና ዒንጊንታ ዔርቴ ሚኢሾንታ ዴራ ፔ ሼኔና ናሽኪ
ዒንጋ ሚኢሾ ቢያ ጌይሢኬ።

5 ፔቴ ፔቴ ቄኤሳ ዔያታ ማዻ ፔ ዓሶፓ ዓሶፓ
ዒንጊንታ ሚኢሾ ቢያ ዛጊ ዓርቃንዳጉዲ ቢታንቶ
ዔያቶም ዒንጊንቴኔ፤ ዔያታ ዬያ ሚኢሾና ኮይሳ ጎይፆ
ጌኤዦ ማኣሮኮ ፑርቴሢ ጊኢጊሻንዳጉዲ ዒዚ ዔያቶም
ኬኤዜኔ።

6 ጋዓንቴ ዒዮዓሴ ካኣታዼማፓ ዴንዲ ላማታሚ
ሃይሣሳ ሌዖ ሄላንዳኣና ቄኤሳ ጌኤዦ ማኣሮኮ ፑርቴ ቤዞ
ፔቴታዖ ኮሼ ባኣዚ ባኣሴ፤

7 ዬያሮ ዒዮዓሴ ዮዳሄና ቄኤሶ ሃንጎዋቶና ፔ ባንሢ
ዔኤሊ፦ «ጌኤዦ ማኣሮኮ ፑርቴ ቤዞ ዒንሢ ኮሺባኣሢ
ዓይጎሮዳይ? ሃይማፓ ዓርቃዖ ዒንሢ ዔካ ሚኢሾ
ዒንሢ ዓርቃንዳያ ኮይሱዋሴ፤ ጌኤዦማኣሮኮ ፑርቴ ቤዛ
ኮሺንታንዳጉዲሚኢሾ ዔኪ ሃኒ ሺኢሹዋቴ» ጌዔኔ።

8 ቄኤሳ ዬያ ማሊፆ «ቃራኬ» ጌዒ ጌኤዦ ማኣሮኮ
ፑርቴ ቤዞ ዔያታ ኮሻኒ ጋዓዞ ሃሼኔ።

9 ዬካፓ ቄኤሳሢ፥ ዮዳሄ ፔቴ ሳኣፂና ዔኪ ሳኣፂኖኮ
ጉኡፖይዴና ፂኢና ዑሬኔ፤ ዬያ ሳኣፂኖ ጌኤዦ ማኣሮ
ጌሎሢኮ ሚዛቆ ዛላ ዓኣ፥ ዒንጎ ባኮ ዒንጎ ቤዞ ኮይላ
ጌሤኔ፤ቢያኬሊፔኬሎናኬሎናጌሊካፓቄኤሳ ናንጊና

ናንጋ ጎዳ ዚጊ ካኣሽካኒ ሙካ ዴራ ዔኪ ሙኪ ዒንጋ
ሚኢሾ ዔኪ ሳኣፂኖ ጋራ ዓጋኔ፤

10 ዬይ ሳኣፂና ኩማዛ ካኣቱሞ ማኣሮይዳ ፃኣፖ ባኮ
ፃኣፓ ዓሢና ቄኤሶ ሱኡጋሢናሙኪሙኪሚኢሾ ፓይዳዖ
ቃርፂቴና ቱኪ ቱኪ ጌሣኔ።

11 ሚኢሻ ዋኣዺ ማዔቴያ ኮሺ ዛጊ ዔሪ ፃኣፒ
ዓርቄስካፓ ጌኤዦ ማኣሮኮ ፑርቴ ቤዞ ማዺሻ ሱኡጎም
ዒንጋዛ ዔያታ ሚኢሾ ዔኪ ማኣሮ ጳርቂ ኮሻ ዓሶም፥
ሹጮና ማዣ ዓሶም፥

12 ሹጮ ዓርሳ ዓሶም፥ ፑርቴ ቤዞ ኮሾንዶ ሚፆና
ሹጮና ሻንቃ ዓሶንታ፤ ዬያጉዲ ዱማዱማ ኮይሳ ማዾም
ቢያጪጊንታኔ።

13 ጋዓንቴ ቢሮ ዓንጎና ኮሺንታ ዔቶ ሳኣኖ፥ ዲቢንፆ
ዋሆባኮ፥ዔቶሺልዖንታዲንካሢንታ፤ ዬያጉዲሃሣቢራ
ዓንጊና ዎርቄና ማዢንታ ጌኤዦ ማኣራ ካኣዦሮ ማዺንቶ
ባኮ ኮሺሳኒ ዬያ ሚኢሾፓ ዔኪጪጊንቱዋሴ።

14 ዬይ ሚኢሻ ጉቤ ጌኤዦ ማኣሮኮ ፑርቴ ቤዞ ኮሻ
ዓሶና ኮሺፆም ኮይሳ ባኮኮ ሌሊጪጊንታኔ።

15 ማዾ ማዺሻንዳጉዲ ቢታንታ ዒንጊንቴ ዓሳ ጎኔ
ጉሙርቂንታ ዓሲ ማዔሢሮ ሚኢሾ ዒንጌ ዓሳ ዔያቶ
ዓልቲ ዖኦጪ ዖኦጪ ዛጉዋሴ።

16 ዻቢንቲ ዛላና ጎሜ ዛላናሮ ጌዒ ጪጊንታ ሚኢሻ
ጋዓንቴ ቄኤሶም ዒንጊንታያኬ፤ ጌኤዦ ማኣራ ጌሦና
ሳኣፂኖ ጋራ ዓጊንቱዋሴ።

ካኣቲ ዓዛሄሌ ዬሩሳላሜ ካታሞ ዖላኒ ዚርቄሢ
17ዒማናሶኦሪያዓጮካኣቲ፥ዓዛሄሌጋኣቴካታሞዖሊ

ዓርቂ፤ ዬካፓ ዬሩሳላሜ ካታሞ ዖላኒ ማሌኔ።
18ዪሁዳ ዓጮ ካኣቲ ዒዮዓሴያ ዒዛኮ ቤርታ ካኣታዼ

ካኣቶ ጌይፃ፦ ዒዮሳፒፄንታ ዒዮራሜንታ ዓካዚያሴንታ
ናንጊና ናንጋ ጎዳም ዱማሲ ጌሤ ዒንጎና ባኮና ፔኤሲያ
ቃሲ ጌኤዦ ማኣሮና ካኣቱሞ ማኣሮናኮ ሜሆ ጌሦ ኬኤፃ
ዓኣ ዎርቆ ቢያ ቡኩሲ ካኣቲ ዓዛሄሌም ዒንጋኒ ዳኬኔ፤
ዓዛሄሌያ ዬያ ዔካዖ ፔኤኮ ፖኦሊሶ ዬሩሳላሜፓ ማሄኔ።

ካኣቲ ዒዮዓሴኮ ሃይቦ
19 ካኣቲ፥ ዒዮዓሴ ማዼ ሜሌ ባካ ቢያ ዪሁዳ ካኣቶ

ሃይሳ ፃኣፒንቲ ዓኣ ማፃኣፓ ፃኣፒንቴኔ።
20-21 ዬካፓ ካኣቲ፥ ዒዮዓሴኮ ዶንዞ ማዔያ ቢታንታ

ዓኣ ዓሳ ዒዛ ዒፂ ጌኔ ማዾ ማዻኒ ዞርቴኔ፤ ዬያቶ
ዓሶፓ ላምዖንሢ ሺምዓቴ ናኣዚ ዮዛካሬና ሾሜሬ ናኣዚ
ዪሆዛባዴና ሲላ ጌይንታ ቤዞ ዔኪ ዴንዳ፥ ዬሩሳላሜኮ
ዓባ ኬስካ ዛሎይዳ ባኣሲ ማዦና ማኣሮይዳ ዒዛ
ዎዼኔ፤ ዒማና ዒዮዓሴ ዳውቴ ካታሞይዳ ካኣታ ዱኡታ
ቤዛ ዱኡቴኔ፤ ዒዛ ቤዞይዳ ዒዛኮ ናኣዚ፥ ዓሜሲያሴ
ካኣታዼኔ።

13
ዒስራዔኤሌ ካኣቲ ዒዮዓካኣዜ

1 ዓካዚያሴ ናኣዚ፥ ዒዮዓሴ ዪሁዳይዳ ካኣታዼንቴ
ላማታሚ ሃይሣሳ ሌዖና ዒዩ ናኣዚ ዒዮዓካኣዜ
ዒስራዔኤሌይዳ ካኣታዼኔ፤ ዒዚ ዒማና ሳማሪያይዳ
ናንጊ ታጶ ላንካይ ሌዔ ዎይሤኔ፤

2 ዒዚያ ሃሣ ዒዛኮ ቤርታ ካኣታዼ፥ ካኣቲ
ዒዮርቢዓሜጉዲ ጎሜ ማዺ ናንጊና ናንጋ ጎዳ ዖዪሴኔ፤
ዒስራዔኤሌ ዓሶዋ ዔኪ ጎሜይዳ ጌልዜኔ፤ ዒዮርቢዓሜ
ማዻ ፑርቶ ማዾዋ ማዺፆ ሃሺባኣሴ።

3ዬያሮ ናንጊና ናንጋ ጎዳ ዒስራዔኤሌ ዓሶይዳ ዻጋዺ
ሶኦሪያካኣቲዓዛሄሌንታዒዛኮናኣዚቤንሃዳዴንታዔያቶ
ዖሊ ባሻንዳጉዲሚርጌ ዎዴ ዓኣሢ ዓኣሢ ዒንጌኔ።

4ዬካፓዒዮዓካኣዜ ናንጊና ናንጋ ጎዳ ሺኢቄኔ፤ ናንጊና
ናንጋ ጎዳኣ ሶኦሪያ ካኣቲ ዒስራዔኤሌ ዓሶይዳ ማዼ
ፑርቶ ባካ ዑሣ ዓኣዼ ዴኤሢማዔሢ ዛጊ ዒዮዓካኣዜኮ
ሺኢጲፆ ዋይዜኔ።

5ዬያሮ ናንጊና ናንጋ ጎዳ ዒስራዔኤሌ ዓሶ ሶኦሪያ ዓሶ
ኩጫፓ ቶሊሲኬሳንዳ ሱኡጌ ዔያቶም ጊኢጊሼኔ፤ ዬካፓ
ዔያታ ቤርታ ናንጋ ጎይፆ ኮሺ ናንጌኔ።

6 ዬይ ቢያ ያዺ ማዔቴያ ካኣቲ፥ ዒዮርቢዓሜ
ዒስራዔኤሌ ዓሶ ዔኪ ጎሞይዳ ጌልዜ ዻቢንቶ ማዾ
ዔያታ ሃሺባኣሴ፤ ዻቢንታፓ ማዖ ዒፂ ዬያ ጎሞ ማዺ
ማዺ ዓሼራ ጌይንታ ላኣሎ ፆኦዜሎ ማሊሲ ኮሾና ባኮ
ሳማሪያይዳ ካኣሺኪፆ ሃሺባኣሴ።

7ካኣቲ ዒዮዓካኣዜኮ ዶንጊታሚ ፓሮና ዖላ ዓሲ፥ ታጶ
ሳርጌላ ዖይታና ታጶ ሺያ ፖኦሊሴስኬንሢፓ ዓታዛ ሜሌ
ዖልዚ ዖላኒ ጊኢጊንቴ ዎልቄ ባኣሴ፤ ዬይ ያዺ ማዔሢ
ዒዛኮ ሃንጎ ፖኦሊሶ ሶኦሪያ ካኣቲ ሲላሊ ማሂ ዎዺ
ባይዜሢሮኬ።

8 ካኣቲ፥ ዒዮዓካኣዜ ማዼ ባኮና ጫርቂ ዒዚ ዖሊ
ባሼ ባሺፃ ቢያ ዒስራዔኤሌኮ ካኣቶ ሃይሳ ፃኣፒንታ
ማፃኣፖይዳ ፃኣፒንቲ ዓኣኔ።

9 ዬካፓ ዒዮዓካኣዜ ሃይቂ ሳማሪያይዳ ዱኡቴኔ፤ ዒዛ
ቤዞይዳ ዒዛኮ ናኣዚ፥ ዮዓሴ ካኣታዼኔ።

ዒስራዔኤሌኮ ካኣቲ ዮዓሴ
10 ዪሁዳ ካኣቲ፥ ዒዮዓሴ ካኣታዼንቴ ሃይሢታሚ

ላንካሳሌዖና ዒዮዓካኣዜ ናኣዚ ዮዓሴዒስራዔኤሌይዳ
ካኣታዼኔ፤ዒዚሳማሪያይዳናንጊታጶላሆሌዔዎይሤኔ።

11 ዒዚያ ዒስራዔኤሌ ዓሶ ጎሜይዳ ዔኪ ጌልዜ፥
ካኣቲ ዒዮርቢዓሜ ማዼ ፑርቶ ማዾ ማዺፆና ጎሜ ማዺ
ናንጊና ናንጋ ጎዳ ዖዪሴኔ።

12 ዮዓሴ ማዼ ሜሌ ማዻ ቢያ፤ ሃሣ ዪሁዳ ካኣቲ፥
ዓሜሲያሴዒዚ ዖሊ ባሼ ባሺፃኣ ዓቱዋዖ ዒስራዔኤሌኮ
ካኣቶ ሃይሳ ፃኣፒንታ ማፃኣፓ ፃኣፒንቲ ዓኣኔ።

13 ዬካፓ ዮዓሴ ሃይቂ፥ ሳማሪያይዳ ዓኣ ዱኡፖ ቤዛ
ዱኡቴኔ፤ ዒዛ ቤዛ ዒዛኮ ናኣዚ፥ ላምዓሳ ዒዮርቢዓሜ
ካኣታዼኔ።

ዔልሳዒኮ ሃይቦ
14 ፆኦሲ ማሊፆ ኬኤዛ፥ ዔልሳዒ ሃርጊንቴም ዶርዓሢ

ዖይዺ ዎዻኒ ዑኪ ዓኣንቴ ዒስራዔኤሌ ካኣቲ ዮዓሴ ዒዛ
ዖኦጫኒ ሙካዖ ዑኡዞ ዼጊዲ፦ «ዓዴ! ዓዴ! ኔኤኒ
ዒስራዔኤሌ ዴሮኮ ዎልቃሢና ጊቲማሢናቱዋይ!» ጌዒ
ቃዬኔ።

15 ዒማና ዔልሳዒ፦ «ፔቴ ቆኦሲ ሂኢሺና ዎላ ዔኬ»
ጌዒ ካኣቲ ዓይሣዛ፥ ዮዓሴ ዓይሢንቴሢ ጎይፆ ማዼኔ፤

16 ዔልሳዒ፦ «ሂኢዦ ዱካኒ ጊኢጊንቴ» ጋዓዛ፥ ካኣቲ
ዒዚ ዓይሤ ጎይፆ ማዼኔ፤ ዬካፓ ዔልሳዒ ፔ ኩጮ ካኣቲ
ኩጮዑፃ ጌሣዖ፦

17 «ዓባ ኬስካ ዛሎና ዓኣ ፑልቶ ካሮ ቡሌ»
ጌዔኔ፤ ዬያሮ ካኣቲ ቡሌኔ፤ ሃሣ ዔልሳዒ፦ «ሂኢዦ
ዱኬ!» ጌዔምካኣቲዱዱካማናዔልሳዒ፦ «ኔኤኒ ፆኦሲ
ሂኢሺኬ፤ ኔኤና ማዒ ናንጊና ናንጋ ጎዳ ሶኦሪያ ዓሶ ዖሊ
ባሻንዳኔ፤ ሶኦሪያ ዓሶ ዖሊ ኔ ባሻንዳያ ሄላንዳኣና ዓፔቄ
ካታማ ኔ ዔያቶ ዖላንዳኔ» ጌዔኔ።

18ዬካፓ ዔልሳዒ ካኣቲም፦ «ዓቴ ሂኢዦዔኪ ዬያቶና
ሳዖዱኬ!» ጌዔኔ፤ ዬያሮ ካኣቲ ሳዖ ሃይሢማይንቲዱካዖ
ሃሼኔ፤

19 ዬይ ዔልሳዒ ዻጋሴሢሮ ካኣቲ ኮይላ፦ «ዶንጎ፤
ሃንጎ ላሆ ማይንቲ ኔ ዱኬቴ ሶኦሪያ ዓሶ ጋፒ ኔ
ባሻንዳያታዖ ሃሢ ጋዓንቴ ኔ ዔያቶ ሃይሢ ማይንቲ ሌሊ
ባሻንዳኔ» ጌዔኔ።

20ዬካፓ ዔልሳዒ ሃይቂ ዱኡቴኔ።
ዬኖ ዎዶና ሞዓኣቤ ዓጫፓ ሙኪ ዖላ ዓሳ ሌዓ ሌዓ

ዒስራዔኤሌ ዓጮ ዖላኒሙኪ ጌላኔ።
21ፔቴ ዓቢ ዓሲ ሃይቄምዒስራዔኤሌ ዓሳ ዱኡካንቴ

ዬኖ ዖሎ ዖላ ዓሶፓ ዛላ ዓሲ ዔያቶ ዖላኒ ሙካያ ዔያታ
ዴንቂ ዔያታ ዱኡካ ዓሣሢ ዔልሳዒ ዱኡፖ ዔቶ ጋራ
ኬኤሪ ሃሺ ጳሽኬኔ፤ ዬያ ዓሢኮ ሌዛ ዔልሳዒኮ ሜጌፆና
ካካኣማዖ ቤዞና ሃይባፓ ዻቂ ዔቄኔ።

ዒስራዔኤሌ ዓሶና ሶኦሪያ ዓሶና ዎሊ ዖሌሢ
22ዒዮዓካኣዜ ካኣታዺ ዓኣ ዎዶና ቢያ ሶኦሪያ ካኣቲ፥

ዓዛሄሌ ዒስራዔኤሌ ዓሶ ዖሊሜታሲሢና ካራ ባይዜኔ፤
23 ናንጊና ናንጋ ጎዳ ጋዓንቴ ፔ ኮሹሞና ሚጪንቲ

ዔያቶማኣዴኔ፤ዔያቶዎዺሺባይዚባኣሴ፤ዬያዒማዼሢ
ዓብራሃሜንታ ዪሳኣቄንታ ያይቆኦቤንታ ዎላ ዒ ጫኣቄ
ጫኣቁሞ ጶቂሢ ዴሮ ዋሊባኣሢሮኬ።

24 ዬካፓ ሶኦሪያ ካኣቲ፥ ዓዛሄሌ ሃይቃዛ ዒዛ ቤዛ
ዒዛኮ ናኣዚ ቤንሃዳዴ ካኣታዼኔ።

25ዒማና ዒስራዔኤሌ ካኣቲ፥ ዮዓሴ ቤንሃዳዴ ሃይሢ
ማይንቲዖሊባሺዒዛኮዓዴዒዮዓካኣዜካኣታዺዎይሤ
ዎዶና ቤንሃዳዴ ዖሊ ዔኬ ካታሞማሂ ዔኬኔ።

14
ዪሁዳ ካኣቲ ዓሜሲያሴ
(2ፆኦሲ. ዓሃኬ 25፡1-24)

1 ዒዮዓካኣዜ ናኣዚ፥ ዮዓሴ ዒስራዔኤሌይዳ
ካኣታዼንቴ ላምዓሳ ሌዖና ዒዮዓሴ ናኣዚ፥ ዓሜሲያሴ
ዪሁዳይዳ ካኣታዼኔ፤

2ዒዚ ካኣታዻኣና ሌዓ ዒዛኮ ላማታሚ ዶንጎኬ፤ ዒዚ
ዬሩሳላሜይዳ ናንጊ ላማታሚታዞጳሌዔዎይሤኔ፤ ዒንዳ
ዒዛኮ ዪሆዓዲኖ ጌይንታያ፥ ዬሩሳላሜይዳ ሾይንቴ
ላኣሊኬ።

3ዓሜሲያሴ ናንጊና ናንጋ ጎዳ ዎዛሳ ማዾማዼኔ፤ ያዺ
ማዔቴያ ዒዛኮ ማዖ፥ ካኣቲ ዳውቴጉዲ ዒ ማዒባኣሴ፤
ዒዚ ዳውቴጉዲ ማዖንዶሢ ሃሺ ፔኤኮ ዓዴ፥ ዒዮዓሴ
ማዼ ጎይፆማ ማዼኔ።

4 ዒ ዎዎዴይ ጌዔቴ፦ ጌሜራ ጌሜራ ማዢንቲ ዓኣ
ሜሌዓሶኮካኣዦማኣሮሻሂባኣሴ፤ዬያሮዴራጌሜሮይዳ
ፔ ፆኦዞምዒንጎ ባኮዒንጊፆናዑንጆጩቢሾና ሃሺባኣሴ።

5 ዓሜሲያሴ ካኣታቶ ቤዞ ጌሊ ጊኢጊሺ ዓዓርቃዖ
ዒዛኮ ቤርታ ካኣታዼ፥ ዒዛኮ ዓዶ ዎዼ ቢታንታ ዓኣ ዓሶ
ዎዺሼኔ፤

6 ጋዓንቴ ዬያቶኮ ናኣቶ ዒዚ ዎዺሺባኣሴ፤ ሙሴ
ዔርዜ ዎጎ ማፃኣፖይዳ ናንጊና ናንጋ ጎዳ፦ «ናኣታ ማዼ
ጎሞሮ ሾዔ ዓሳ ዎዺንቶፓ፤ ፔቴ ፔቴ ዓሲ ፔ ማዼ ዻቢንቶ
ማዾማና ሌሊ ዎዺንቶም» ጌዒ ዓይሤ ዓይሢፆ ካፒ
ኩንሤኔ።

7ዓሜሲያሴዒማና «ሶኦጌዶኦቺ»ጌይንታቤሲዳታጶ
ሺያ ማዓ ዔዶኦሜ ዓጮ ፖኦሊሶ ዎዺ ኩርሴኔ፤ ሃሣ
ሴላዒ ጌይንታ ካታማስኬኖ ዖሊ ዓርቃዖ «ዮቅቲዔሌ»

ጌይ ሱንሢ ጌሤኔ፤ ሃኖ ሄላንዳኣና ዬና ካታሜላ ዒማ
ሱንፆና ዔኤሊንታኔ።

8ዬካፓ ዒስራዔኤሌ ካኣቲ፥ ዒዩ ናኣዚ፥ ዮዓሴ ኮይላ
ዓሜሲያሴ፦ «ሂንዳ ሃኒ ዬዔ ኑ ዎሊ ዛጎም!» ጌዒ
ሜኤሢ ዓሲ ዳኪ ዖላንዳጉዲ ዔቂሴኔ፤

9ካኣቲ፥ ዮዓሴ ጋዓንቴ፦ «ሊባኖኦሴዹኮይዳ ዓኣ ፔቴ
ጋውዲዓንጊሢስኬናሊባኖኦሴዚቢቆኮይላ ‹ታ ናዓሢም
ኔኤኮ ዉዱሮ ናዔሎ ዒንጌ› ጌዒ ኪኢታ ዳኬኔ፤ ጋዓንቴ
ሊባኖኦሴ ዹኮይዳ ዓኣ ፔቴ ቦዖ ዒኢና ዴንዲቤቃ ቶኮና
ሄርቃዛ ዬና ጋውዴላ ሃይቄኔ» ጋዓኔ።

10 «ዔኤዛይ ዓሜሲያሴ! ኔኤኒ ዔዶኦሜ ዓሶ ዖሎና
ባሼሢሮ ዖቶርቂ ሺራ? ኔ ባሼ ባሺፆማና ኔ ማኣራ ኔ ዴዒ
ዚቲ ጌዔቴ ቃራኬ፤ ኔናንታ ኔ ዴሮንታ ባይዛንዳ ባኣዚ
ዓይጋ ኔ ዓጊሢ ሺራይ?» ጌዔኔ።

11 ዓሜሲያሴ ጋዓንቴ ዮዓሴ ዬያ ጌዔሢ ዔኤቢኬ
ጌይባኣሴ፤ ዬያሮ ካኣቲ ዮዓሴ ፔኤኮ ፖኦሊሶ ዔኪ
ዓሜሲያሴ ዖላኒ ዴንዳዖ ዪሁዳይዳ ዓኣ ቤትሼሜሼ
ጌይንታ ቤዛ ዖሎ ዓርቄኔ፤

12ዒማና ዪሁዳ ዓሳ ባሺንቴኔ፤ ፖኦሊሳኣ ቢያ ጳሽኪ
ፔ ማኣሪ ማኣሪ ዴንዴኔ።

13 ዮዓሴ ዒማና ዓካዚያሴኮ ናኣዚ ናዖ፥ ዓሜሲያሴ
ሼምፔና ዓኣንቴ ዓርቂ ዔኪ ዬሩሳላሜ ሄላኒ ዴንዴኔ፤
ዒኢካሄሄላዖዔፕሬኤሜኬኤሎዲፆካራፓዓርቃዖዴንዲ
«ዎላ ካኣማ ኬኤሎ ዲፆ ካሮ» ጌይንታ ቤዞ ሄላንዳኣና
ዖይዶ ፄኤታ ዋዻ ማዓ ኬኤሎዲፆ ዶይሴኔ።

14 ዒኢካፓ ዒ ዴንቄ ዎርቆና ቢሮና ቢያ፤ ጌኤዦ
ማኣሮይዳ ካኣዦ ካኣሽኮ ባኮ ቢያሢና ካኣቱሞ
ማኣሮይዳ ዓኣ ባኮ ቢያ ጫኣኒ ሳማሪያ ማዒ ዴንዴኔ፤
ዓይሢ ማሂ ዒዚዲዔ ዓሶዋ ዔኪ ዴንዴኔ።

15 ካኣቲ፥ ዮዓሴ ማዼ ሜሌ ባካ ቢያ፤ ዬያጉዲ ሃሣ
ዪሁዳ ካኣቲ፥ ዓሜሲያሴ ዒዚ ዖሊ ባሼ ባሺፃኣ ዓቱዋዖ
ዒስራዔኤሌ ካኣቶኮ ሃይሳ ፃኣፒንታ ማፃኣፓ ፃኣፒንቲ
ዓኣኔ።

16ዬካፓ ዮዓሴ ሃይቂ፥ ሳማሪያይዳ ካኣታ ዱኡታ ቤዛ
ዱኡቴኔ፤ ዒዛ ቤዛ ላምዓሳ ዒዮርቢዓሜ ካኣታዼኔ።

ዪሁዳ ካኣቲ ዓሜሲያሴኮ ሃይቦ
(2ፆኦሲ. ዓሃኬ 25፡25-28)

17 ዒስራዔኤሌ ካኣቲ፥ ዒዮዓካኣዜ ናኣዚ ዮዓሴ
ሃይቄስካፓ ዪሁዳ ካኣቲ ዮዓሴ ናኣዚ ዓሜሲያሴ ታጶ
ዶንጎ ሌዔ ዴዔኔ፤

18 ዓሜሲያሴ ማዼ ሜሌ ባካ ቢያ ዪሁዳ ካኣቶ ሃይሳ
ፃኣፒንታ ማፃኣፓ ፃኣፒንቲ ዓኣኔ።

19 ዒማና ዓሜሲያሴ ዎዻኒ ዬሩሳላሜይዳ ዓሲ ዎላ
ዞርቴሢሮ ዒዚ ፑኒ ላኪሼ ካታሞ ዴንዴኔ፤ ዒዛኮ ሞርካ
ጋዓንቴ ጊንፆ ዓሲ ዳኪ ዒኢካ ዒዛ ዎዺሼኔ።

20 ዬካፓ ሌዛ ዒዛኮ ፓሮና ጫኣኒንቲ ዬሩሳላሜ
ሙኬኔ፤ ዳውቴ ካታማ ካኣታዱኡታ ቤዛዒዚዱኡቴኔ።

21 ዪሁዳ ዴራ ዒዛኮ ናኣዚ ዖኦዚያ ካኣታሤኔ፤ ዬያ
ናዓሢኮ ዒማና ሌዓ ታጶ ላሆኬ።

22ቤርታ ዖሎና ዔውቴ፥ ዔላቴ ካታሞ ዓዴ ሃይቄስካፓ
ዖኦዚያ ዎልቄና ዖሊ ባሺ ማሂ ዔካዖ ጊንሣ ማሂ ጊኢጊሺ
ማዤኔ።

ዒስራዔኤሌ ካኣቲ ላምዓሳ ዒዮርቢዓሜ
23ዒዮዓሴ ናኣዚ፥ ዓሜሲያሴ ዪሁዳይዳ ካኣታዼንቴ

ታጶ ዶንጋሳ ሌዖና ዮዓሴ ናኣዚ ዒዮርቢዓሜ

ዒስራዔኤሌይዳ ካኣታዼኔ፤ ዒዚ ሳማሪያይዳ ናንጊ
ዖይዲታሚ ፔቴ ሌዔ ዎይሤኔ።

24 ላምዓሳ ዒዮርቢዓሜ ዒስራዔኤሌ ዓሶ ጎሞይዳ
ዔኪ ጌልዜ፥ ዒዛኮ ቤርታ ካኣታዼ፥ ናባፄ ናኣዚ
ዒዮርቢዓሜ ማዼ ፑርቶ ማዾ ማዺፆና ጎሜ ማዺ ናንጊና
ናንጋ ጎዳ ዖዪሴኔ።

25 ቤርታ ዒስራዔኤሌ ዓጪ ማዔያ ጌይፃ፦ ኬዶ
ዛሎና ሃማቴ ባንሢ ዴንዳ ዓሬባ ባዞ ሄላንዳኣና ዓኣ
ዓጮ ቢያ ዖሎና ባሺ ጊንሣ ማሂ ዔኬኔ፤ ዬይ ቢያ ያዺ
ማዺንቴሢ ጋትሄፔሬይዳ ሾይንቴ፥ ናንጊና ናንጋ ጎዳም
ማዻ፥ዓሚታዬናኣዚ፥ ፆኦሲማሊፆኬኤዛዮናኣሴዛሎና
ናንጊና ናንጋ ጎዳ ማዔ ዒስራዔኤሌ ፆኦዛሢ ኬኤዜ ሃጊ
ማዓንዳ ዎዞ ቃኣሎ ጎይፆናኬ።

26 ናንጊና ናንጋ ጎዳ ዒስራዔኤሌ ዓሶኮ ዴኤፆ
ሜታሢ ዛጌኔ፤ ዒማና ዒስራዔኤሌይዳ ዓይሎ ማዔቴያ
ዓይሌቱዋ ዓሶ ማኣዳ ዓሲ ባኣሴ።

27 ያዺ ማዔቴያ ዔያታ ናንጊና ጋፒ ባይቃንዳጉዲ
ናንጊና ናንጋ ጎዳኮ ማሊሢቱዋሴ፤ ዬያሮ ላምዓሳ
ዒዮርቢዓሜ ዛሎና ዔያቶ ዒዚማኣዴኔ።

28ላምዓሳ ዒዮርቢዓሜ ማዼሜሌ ባካ ቢያ ዖሎና ዒ
ባሼ ባሺፃ፤ ዬያጉዲ ሃሣ ዪሁዳ ዓጪማዔ፥ ዴማስቆንታ
ሃማቴንታ ዒስራዔኤሌ ዓሶም ማዓንዳጉዲ ዒ ማዼ
ሃይሳ ቢያ ዒስራዔኤሌ ዓሶኮ ካኣቶ ሃይሳ ፃኣፒንታ
ማፃኣፓ ፃኣፒንቲ ዓኣኔ።

29 ዬካፓ ላምዓሳ ዒዮርቢዓሜ ሃይቂ፥ ካኣታ ዱኡታ
ቤዛ ዱኡቴም ዒዛ ቤዞይዳ ዒዛኮ ናኣዚ ዛካሪያሴ
ካኣታዼኔ።

15
ዪሁዳ ካኣቲ ዖኦዚያ
(2ፆኦሲ. ዓሃኬ 26፡1-23)

1 ላምዓሳ ዒዮርቢዓሜ ዒስራዔኤሌይዳ ካኣታዼንቴ
ላማታሚ ላንካሳ ሌዖና ዓሜሲያሴ ናኣዚ፥ ዖኦዚያ
ዪሁዳይዳ ካኣታዼኔ፤

2 ዒዚ ካኣታዻኣና ሌዓ ዒዛኮ ታጶ ላሆኬ፤
ዒዚ ዬሩሳላሜይዳ ናንጊ ዶንጊታሚ ላምዖ ሌዔ
ዎይሤኔ፤ ዒንዳ ዒዛኮ ዪኮሊያ ጌይንታ ዬሩሳላሜይዳ
ሾይንቴያኬ።

3 ዒዚ ዓዴ ማዼ ኮዦ ማዾ ጎይፆ ናንጊና ናንጋ ጎዳ
ዎዛሳ ባኣዚ ማዼኔ፤

4 ጋዓንቴ ጌሜራ ጌሜራ ዓኣ ዓሳ ሜሌ ፆኦዞ ካኣሽካ
ማኣሮ ሻሂባኣሢሮ ዴራ ጌሜሮይዳ ዒንጎ ባኮ ዒንጊፆና
ዑንጆጩቢሺፆ ሃሺባኣሴ፤

5 ዬካፓ ዑፃ ኬስካ ዶርዓሢ ናንጊና ናንጋ ጎዳ
ዖኦዚያይዳ ዓጌኔ፤ ዒዚ ሃይቃንዳያ ሄላንዳኣና ዬይ
ዶርዓሢ ዒዛ ሃሺባኣሢሮ ዒዚ ማዾ ቢያ ሃሺ ዱማ
ኬኤሢዳፔኤሮናንጋኔ፤ዒማናካኣቲማዒዓጮዎይሤሢ
ዒዛኮ ናኣዚ ዒዮዓታሜኬ።

6 ካኣቲ፥ ዖኦዚያ ማዼ ሜሌ ባካ ቢያ ዪሁዳኮ ካኣቶ
ሃይሳ ፃኣፒንታ ማፃኣፓ ፃኣፒንቲ ዓኣኔ።

7 ዬካፓ ዖኦዚያ ሃይቂ፥ ዳውቴ ካታሞይዳ ዓኣ ቤርታ
ዒዛኮ ዓዶንሢ ዱኡፖ ቤዛ ዱኡቴኔ፤ ዒዛ ቤዞይዳ
ዒዛኮ ናኣዚ፥ ዒዮዓታሜ ካኣታዼኔ።

ዒስራዔኤሌ ካኣቲ ዛካሪያሴ
8 ዖኦዚያ ዪሁዳይዳ ካኣታዼንቴ ሃይሢታሚ ሳላሳ

ሌዖና ላምዓሳ ዒዮርቢዓሜኮ ናኣዚ፥ ዛካሪያሴ

ዒስራዔኤሌይዳ ካኣታዼኔ፤ ዒዚ ሳማሪያይዳ ናንጊ ላሆ
ዓጊኒ ዎይሤኔ፤

9 ዒዚያ ዒዛኮ ቤርታ ካኣታዼ ካኣታ ቢያ ማዼ ጎሞ
ማዺ ናንጊና ናንጋ ጎዳ ዖዪሴኔ፤ ዒስራዔኤሌ ዓሶ ዔኪ
ጎማጌልዜ፥ ናባፄ ናኣዚ፥ ካኣቲዒዮርቢዓሜማዼ ባኮዒ
ማዼኔ፤

10 ሻሉሜ ጌይንታ፥ ያቤሼ ናኣዚ ጌኔ ማሊሢና
ዪብሌዓሜጌይንታቤስካካኣቲዛካሪያሴዎዺዒዛቤዛ
ካኣታዼኔ።

11ካኣቲ፥ዛካሪያሴማዼሜሌባካቢያዒስራዔኤሌኮ
ካኣቶ ሃይሳ ፃኣፒንታ ማፃኣፓ ፃኣፒንቲ ዓኣኔ።

12 ያዺ ማዒፆና ካኣቲ ዒዩም ናንጊና ናንጋ
ጎዳ፦ «ዜርፃ ኔኤኮ ዴንዲ ዖይዶ ሾይንቲ ሄላንዳኣና
ዒስራዔኤሌይዳ ካኣታዻንዳኔ» ጌይ ኬኤዜ ሃጊ ማዓ
ዎዞ ቃኣላ ኩሜኔ።

ዒስራዔኤሌ ካኣቲ ሻሉሜ
13 ዖኦዚያ ዪሁዳይዳ ካኣታዼንቴ ሃይሢታሚ ታዞጳሳ

ሌዖና ያቤሼ ናኣዚ፥ ሻሉሜ ዒስራዔኤሌይዳ ካኣታዼኔ፤
ዒዚ ሳማሪያይዳ ናንጊ ፔቴ ዓጊኒ ሌሊ ዎይሤኔ።

14 ዒማና ሚናሄሜ ጌይንታ ጋዲ ናኣዚ ቲርፃይዳፓ
ሳማሪያ ዴንዳዖ ሻሉሜ ዎዺዒዛ ቤዛ ካኣታዼኔ።

15ሻሉሜማዼሜሌባካቢያ፤ ሃሣዒዚማዼጌኖማዾ
ሃይሳ ጉቤ ዒስራዔኤሌ ካኣቶ ሃይሳ ፃኣፒንታ ማፃኣፓ
ፃኣፒንቲ ዓኣኔ።

16ሚናሄሜ ቲርፃፓ ዴንዶ ዴንዲቤቃ ቲፕሳሄ ካታሞና
ዒኢካናንጋዓሶና ሃሣኮይሎይዳዓኣዓጮጉቤባይዜኔ፤
ዬያ ዒ ማዼሢ ዬኖ ካታሞይዳ ናንጋ ዓሳ ዒዛም ኩቺ
ዒንጋኒ ኮዒባኣሢሮኬ፤ ዬያሮ ዒዚ ጎጶይንዶዋ ዓይሱዋዖ
ጎጶ ዳርዚ ዳርዚ ዎዼኔ።

ዒስራዔኤሌ ካኣቲ ሚናሄሜ
17 ዖኦዚያ ዪሁዳይዳ ካኣታዼንቴ ሃይሢታሚ ታዞጳሳ

ሌዖና ጋኣዴ ናኣዚ፥ሚናሄሜዒስራዔኤሌይዳካኣታዼኔ፤
ዒዚ ሳማሪያይዳ ናንጊ ታጶ ሌዔ ዎይሤኔ።

18ዒዚዴንዲሃይቃንዳያ ሄላንዳኣናዒስራዔኤሌዓሶ
ጎሞይዳ ዔኪ ጌልዜ፥ ናባፄ ናኣዚ፥ ዒዮርቢዓሜ ማዼ
ፑርቶ ማዾ ማዺፆና ጎሜ ማዺ ናንጊና ናንጋ ጎዳ ዖዪሲ
ናንጌኔ።

19 ዒማና ዓሶኦሬ ካኣቲ፥ ፖሃ * ዒስራዔኤሌ ዖላኒ
ሙኪ ዓጮ ጌሌኔ፤ ዬያሮ ሚናሄሜ ዒዛኮ ካኣቱማ
ዶዲ ዴዓንዳጉዲና ዒዛ ዒ ማማኣዳንዳጉዲ ሺኢቃኒ
ሃይሢታሚ ዖይዶ ሺያ ኪሎ ማዓ ሹቺ ቢራ ዒንጎ ባኣዚ
ማሂ ቲግላት ፔሌሴሬም ሺኢሼኔ።

20 ሚናሄሜ ዬያ ሚኢሾ ቡኩሴሢ ዒስራዔኤሌ
ዓሶኮ ዖርጎጫ ፔቴ ፔቴሢ ዶንጊታሚ ሹቺ ቢራ ኬሲ
ዒንጋንዳጉዲ ዎልቃዺ ዔኪኬ። ዬያሮ ፖሃ ዖሉዋዖ ሃሺ
ፔ ዓጮማዒ ዴንዴኔ።

21ሚናሄሜ ማዼ ሜሌ ባካ ቢያ ዒስራዔኤሌ ካኣቶ
ሃይሳ ፃኣፒንታ ማፃኣፓ ፃኣፒንቲ ዓኣኔ።

22ሚናሄሜ ሃይቂ፥ ዱኡቴም ዒዛ ቤዛ ዒዛኮ ናኣዚ
ፔቃህያ ካኣታዼኔ።

ዒስራዔኤሌ ካኣቲ ፔቃህያ
23 ዖኦዚያ ዪሁዳይዳ ካኣታዼንቴ ዶንጊታማሳ ሌዖና

ሚናሄሜ ናኣዚ፥ ፔቃህያ ዒስራዔኤሌይዳ ካኣታዼኔ፤
ዒዚ ሳማሪያይዳ ዴዒ ላምዖ ሌዔ ዎይሤኔ፤

24 ዒስራዔኤሌ ዓሶ ዔኪ ጎሜይዳ ጌልዜ፥ ናባፄ
ናኣዚ፥ ዒዮርቢዓሜ ማዼ ፑርቶ ማዾ ማዺፆና ጎሜ ማዺ
ናንጊና ናንጋ ጎዳ ዒ ዖዪሴኔ።

25ፔቃህያኮ ፖኦሊሶ ባኣካፓ ፓቁሄ ጌይንታ፥ ሬማሊያ
ናይ ማዔያ ፖኦሊሶ ሱኡጌስኬይ ዶንጊታሚ ጌሌዓዴ
ዓሲና ዎላ ጌኔ ማዾ ማዻኒ ዞርቲ፥ ሳማሪያይዳ ዓኣ
ካኣቱሞ ማኣሮ ጋራ ዓኣ ዋርዲዮ ጊዴና ጌሊ ፔቃህያንታ
ዓርጎቤንታ ሃሪዬ ጎዖስኬያንታ ዎላ ዎዺ ቤዛ ካኣታዼኔ።

26 ፔቃህያ ማዼ ሜሌ ባካ ቢያ ዒስራዔኤሌ ካኣቶ
ሃይሳ ፃኣፒንታ ማፃኣፓ ፃኣፒንቲ ዓኣኔ።

ዒስራዔኤሌ ካኣቲ ፓቁሄ
27 ዖኦዚያ ዪሁዳይዳ ካኣታዼንቴ ዶንጊታሚ ላምዓሳ

ሌዖና ሬማሊያ ናኣዚ፥ ፓቁሄ ዒስራዔኤሌይዳ ካኣታዼኔ፤
ዒዚ ሳማሪያይዳ ናንጊ ላማታሚ ሌዔ ዎይሤኔ።

28ዒዚያዒስራዔኤሌዓሶጎሞይዳዔኪጌልዜ፥ ናባፄ
ናኣዚ፥ ካኣቲዒዮርቢዓሜማዼሢጎይፆ ጎሜማዺናንጊና
ናንጋ ጎዳ ዖዪሴኔ።

29 ዓሶኦሬ ካኣቲ፥ ፖሃ፦ ዒዮኔ፥ ዓቤልቤትማዕካ፥
ያኖሃ፥ ቄዴሼንታ ሃፆሬ ጌይንታ ካታማስኬንሢ፤ ዬያጉዲ
ጌሌዓዴንታ ጌሊላንታ ኒፕታኣሌኤሜንታኮ ዓጮ ጌሊ
ዓርቂዴሮዔኪዓሶኦሬዴንዴሢዬይፓቁሄ ጎዖሢካኣታዺ
ዓኣ ዎዶናኬ።

30 ዖኦዚያ ናኣዚ፥ ዒዮዓታሜ ዪሁዳይዳ ካኣታዼ
ላማታማሳ ሌዖና ዔኤላ ናኣዚ ሆሴዔ ካኣቲ፥ ፓቁሄይዳ
ጌኔማሊሢናዔቂዎዻዖቤዛዒስራዔኤሌይዳካኣታዼኔ።

31ፓቁሄማዼሜሌባካቢያዒስራዔኤሌካኣቶ ሃይሳ
ፃኣፒንቲ ዓኣ ማፃኣፓ ፃኣፒንቲ ዓኣኔ።

ዪሁዳ ካኣቲ ዒዮዓታሜ
(2ፆኦሲ. ዓሃኬ 27፡1-9)

32 ሬማሊያ ናኣዚ፥ ፓቁሄ ዒስራዔኤሌይዳ ካኣታዼ
ላምዓሳ ሌዖና ዖኦዚያ ናኣዚ ዒዮዓታሜ ዪሁዳይዳ
ካኣታዼኔ፤

33ዒዚካኣታዻኣናሌዓዒዛኮላማታሚዶንጎኬ፤ዒዚ
ዬሩሳላሜይዳ ናንጊ ታጶ ላሆሌዔዎይሤኔ፤ዒንዳዒዛኮ
ዪሩሻ ጌይንታያ ፃዶቄ ናዎኬ።

34ዒዚዓዶ፥ ዖኦዚያጉዲኮሺማዾማዺናንጊና ናንጋ
ጎዳ ዎዛሴኔ፤

35 ጋዓንቴ ጌሜራ ጌሜራ ዓኣ ሜሌ ፆኦዞ ካኣሽኮ
ማኣሮ ዒዚ ባይዚባኣሴ፤ ዴራ ዒኢካ ዒንጎ ባኮ ዒንጊፆና
ዑንጆ ጩቢሶዋ ሃሺባኣሴ። ዒዮዓታሜ ዒማና ጌኤዦ
ማኣሮኮ ኬዶ ዛላ ዓኣ ኬኤሎዲፆ ካሮ ኮሺሴኔ።

36ዒዮዓታሜ ማዼ ሜሌ ባካ ቢያ ዪሁዳ ካኣቶ ሃይሳ
ፃኣፒንታ ማፃኣፓ ፃኣፒንቲ ዓኣኔ።

37 ናንጊና ናንጋ ጎዳ ቤርታዺ ሶኦሪያ ካኣቲ ሬፂኔና
ዒስራዔኤሌ ካኣቲ ፓቁሄና ዪሁዳ ዖላንዳጉዲ ዳኬሢ
ዬይ፥ ዒዮዓታሜ ዪሁዳይዳ ካኣታዺ ዓኣንቴኬ፤

38 ዬካፓ ዒዮዓታሜ ሃይቂ፥ ዳውቴ ካታማ ካኣታ
ዱኡታ ቤዛ ዱኡቴም ዒዛ ቤዛ ዒዛኮ ናኣዚ ዓካኣዜ
ካኣታዼኔ።

16
ዪሁዳ ካኣቲ ዓካኣዜ
(2ፆኦሲ. ዓሃኬ 28፡1-27)

15:12 2ካኣቶ. ማ 10፡30። * 15:19 ፖሃ ጌይንታ ዓሢኮ ሱንፃ ዓሶኦሬ ዓሶሙኡጮና፦ «ቲግላት ፔሌሴሬ» ጌይንታኔ።



2 ካኣቶ ማፃኣፖ 16:1 315 2 ካኣቶ ማፃኣፖ 17:9

1 ሬማሊያ ናኣዚ፥ ፓቁሄ ዒስራዔኤሌይዳ ካኣታዼንቴ
ታጶ ላንካሳ ሌዖና ዒዮዓታሜ ናኣዚ ዓካኣዜ ዪሁዳይዳ
ካኣታዼኔ፤

2 ዒዚ ካኣታዻኣና ሌዓ ዒዛኮ ላማታሚኬ፤ ዒዚ
ዬሩሳላሜይዳ ናንጊ ታጶ ላሆ ሌዔ ዎይሤኔ፤ ዒዚያ
ዒዛኮ ቤርታ ዓዴ፥ ዳውቴ ማዼ ኮዦ ማዾ ጎይፆ
ማዺባኣሴ፤ ዬያይዶንዶሢ ሃሺ ናንጊና ናንጋ ጎዳ ማዔ
ዒዛኮ ፆኦዛሢ ዎዛሱዋ ማዾ ማዼኔ፤

3 ዒስራዔኤሌ ካኣታ ማዻ ጎይፆ ፑርታ ማዾ ማዼኔ፤
ዒዚ ዒማና ፔኤኮ ናዖ ሜሌ ፆኦዞም ሚቺ ዒንጎ ባኣዚ
ማሂ ሹኪ ሺኢሼኔ፤ ዬያ ዒ ማዼሢ ዒስራዔኤሌ ዴራ
ናንጊና ናንጋ ጎዳ ዔያቶም «ዒንጋንዳኔ» ጌዔ ዓጬሎ
ጌላኒ ቤርቲም ዴንዳኣና ናንጊና ናንጋ ጎዳ ዬኖ ዓጫፓ
ዳውሲ ባይዜ፥ ዴራ ማዻ ሻኣካ ማዾ ማዻኒ ጌዒኬ።

4ጌሜራ ጌሜራማዢንቴያ፥ ሜሌ ዴራ ካኣዦ ካኣሽካ
ማኣሮንታ ዼኤፒ ዼኤፒ ማዔ ሚፆ ሺቦንታይዳ ዒንጎ
ባኣዚ ዓካኣዜ ሺኢሺ፥ ዑንጄያኣጩቢሼኔ።

5 ዒማና ሶኦሪያ ካኣቲ፥ ሬፂኔና ዒስራዔኤሌ ካኣቲ፥
ፓቁሄና ዬሩሳላሜ ዖላኒ ማንጌኔ፤ ጋዓንቴ ዔያታ ዓካኣዜ
ባሻኒ ዳንዳዒባኣሴ።

6ሶኦሪያ ካኣቲ፥ ሬፂኔ ዔላቴ ካታሞ ዖሊ ባሺማሂዔኪ
ፔዴማማሃዖዒኢካ ናንጋ ዓይሁዶዓሶኬሴኔ፤ ዬኖ ዎዶና
ዔላቴይዳ ማዢ ዴዔ ዔዶኦሜ ዓሳ ሃኖ ሄላንዳኣና ዒኢካ
ዓኣኔ።

7 ዬያሮ ካኣቲ፥ ዓካኣዜ ዓሶኦሬ ካኣቲ ፖሃም፦ «ታኣኒ
ኔኤም ጉሙርቂንቲ ማዻ ዓይሌኬ፤ ኔኤኒ ታ ኮይላ
ሙኪ ታና ዖላኒ ዬዔ ሶኦሪያና ዒስራዔኤሌ ካኣቶናይዳፓ
ዓውሴ» ጌዒ ኪኢታ ዓሲ ዳኬኔ።

8 ዬያ ሌሊቱዋንቴ ዓካኣዜ ጌኤዦ ማኣሮና ካኣቱሞ
ማኣሮናኮ ሜሆ ጌሦ ማኣሮይዳ ቡኩሲ ጌሦና ዎርቆንታ
ቢሮንታ ዓሶኦሬ ካኣቲምዒንጎ ባኣዚማሂዒንጋኒ ዳኬኔ።

9ዓካኣዜኮ ዬያ ዖኦጪፆዔኪፖሃ ዴማስቆ ዴንዲ ዖሊ
ዓርቄኔ፤ ካኣቲ ሬፂኔያ ዎዼኔ፤ ዒኢካ ዓኣ ዴሮ ዒዚ ዲዒ
ዔኪ ቂሬ ጌይንታ ቤሲ ዴንዴኔ።

10 ካኣቲ፥ ዓካኣዜ ዒማና ዴማስቆ ዴንዲ ካኣቲ ፖሃና
ካኣማዖ ዒኢካ ሜሌ ፆኦዞም ዒንጎ ባኣዚ ዒንጎ ቤሲ
ፔቴ ዴንቄኔ፤ ዬያ ዒንጎ ባኮ ዒንጎ ቤዛሢ ማሊሲ
ማዣንዳጉዲዬያማሊሲኮሾና ባኣዚጊኢጊሺቄኤሳሢ፥
ዑሪያም ዳኬኔ፤

11ዬያሮ ካኣቲ ዓካኣዜሙካንዳሢኮቤርታ ዑሪያ ዬኖ
ማላያ ዒንጎ ቤሲ ኮሼኔ፤

12 ዓካዚያሴ ዴማስቆይዳፓ ማዓዖ ዒንጎ ባኮ ዒንጎ
ቤዛሢ ዒማ ጎይፆ ፒዜ ማዢንቴቴ ዛጋኒ ዒኢካ ዒንጎ
ባኣዚ ዒንጋኒ ዒንጎ ቤዜሎ ጊዒ ኬስኬኔ፤

13 ዒዚ ዒኢካ ሚቺ ዒንጎ ቆልሞ ሹኪ፤ ሃሣ ሃኣኮ
ዒንጊሢያ ዒንጌኔ፤ ዬያጉዲ ዎይናፓ ኮሾና ዑዦዒንጊፆና
ፔቱሞና ዒንጎ ባኮኮ ሱጉፆ ዒኢካ ዋሄኔ።

14ሞኦኖ ዓንጎና ኮሾናያ፥ ናንጊና ናንጋ ጎዳም ዱማዼ፥
ዒንጎ ባኮ ዒንጎ ቤዛ ዬኖ ዓኪ ኮሾና ዒንጎ ቤዜሎንታ
ጌኤዦ ማኣሮንታኮ ባኣካ ዓኣኔ፤ ዓካኣዜ ዬያ ዒንጎ ቤዞ
ሺኢሺ ዒዚ ኮሺሴ ዓኮ ዒንጎ ቤዞኮ ኬዶ ዛላ ጌሤኔ፤

15 ዬካፓ ዒዚ ዑሪያም፦ «ሃያ ታኣኮ ኮሾና ዼኤፖ
ዒንጎ ቤዛሢ ፆኦሲም ጉቴና ዒንጎ ባኮ ዒንጎያ፤ ዓባ
ኬዳኣና ዒንጎ ሃኣኮ ዒንጊፆ ዒንጎያ፤ ካኣቲንታ ዴሮንታ
ዛሎ ሚቺ ዒንጎ ዒንጊፆና ሃኣኮ ዒንጊፆና ዒንጎያ፤ ሃሣ
ዴራ ዎይኖ ዑዦ ዒንጊፆ ዔኪ ሙካሢ ዋሂንታንዳጉዲ

ማሄ፤ ዓሳ ሹካ ቆልሞኮ ሱጉፆ ጉቤ ዒኢካ ዋሄ፤ ሞኦኖ
ዓንጎና ኮሺንቴዒንጎቤዛ ጋዓንቴ ታኣኒ ኮዔ ባኣዚማዻያ
ማዓንዳኔ» ጌይ ዓይሤኔ።

16ዬያሮ ዑሪያ ካኣቲ ዒዛ ዓይሤ ጎይፆ ማዼኔ።
17ጌኤዦማኣሮይዳ ማዾማዾ፥ ሞኦኖ ዓንጎና ኮሺንቴ

ሺራ ቶካ ዓኣ ባኮ ካኣቲ ዓካኣዜ ቲቄኔ፤ ላሻሲ ኮሾና
ሃሊሢማዔ ባኮዋ ጎኦቦ ዛላፓዔኬኔ፤ ዬያቶይዳ ጌሢንቲ
ዓኣ ማስቶ ሳኣኖዋ ዔኬኔ፤ ሞኦኖ ዓንጎና ኮሺንቴ ዋኣፆ
ዴይሦ ዶኦላሢ ዴማ ሬኤኪ ዓርቂ ዓኣ፥ ሞኦኖ ዓንጎና
ኮሺንቴታጶላምዖጌማይማላባኮኮጊኢራፓዔኪሺኢሺ
ሹቺና ኮሾና ቤሲዳ ጌሤኔ።

18 ዓካኣዜ ዓሶኦሬ ካኣቲ ዎዛሳኒ ጌኤዦ ማኣሮይዳ
ካኣቶ ዖይታ ጌሢንታ ዼጌ ቤዞ ባይዜኔ፤ ሃሣ ዬያኮ ቤርታ
ካኣታ ጌኤዦማኣሪ ጌላ ካሮዋ ዲርቄኔ።

19 ካኣቲ፥ ዓካኣዜ ማዼ ሜሌ ባካ ቢያ ዪሁዳ ካኣቶ
ሃይሳ ፃኣፒንታ ማፃኣፓ ፃኣፒንቲ ዓኣኔ፤

20 ዬካፓ ዓካኣዜ ሃይቂ፥ ዳውቴ ካታማ ካኣታ ዱኡታ
ቤዛ ዱኡቴኔ፤ ዒዛ ቤዛ ዒዛኮ ናኣዚ፥ ሂዚቂያሴ
ካኣታዼኔ።

17
ዒስራዔኤሌ ካኣቲ ሆሴዔ

1 ዓካኣዜ ዪሁዳይዳ ካኣታዼንቴ ታጶ ላምዓሳ ሌዖና
ዔላ ናኣዚ፥ ሆሴዔ ዒስራዔኤሌይዳ ካኣታዼኔ፤ ዒዚ
ሳማሪያይዳ ናንጊ ታዞጳ ሌዔ ዎይሤኔ፤

2ዒዚ ጎሜ ማዺ ናንጊና ናንጋ ጎዳ ዖዪሴኔ፤ ማዔቴያ
ዒዚ ማዼ ዻቢንታ ዒዛኮ ቤርታ ካኣታዼ ዒስራዔኤሌ
ካኣታ ማዼሢጉዲቱዋሴ፤

3 ዓሶኦሬ ካኣቲ፥ ሳልሚናሶሬ ዒዛ ዖሌም ዒ ባሺንቲ
ኩቺ ዒንጊ ሌዓ ሌዓ ዒዛም ጊኢሪሢ ዓርቄኔ።

4 ጋዓንቴ ዻካ ሌዔኮ ጊንፃፓ ካኣቲ፥ ሆሴዔ ሶዒ
ጌይንታ ጊብፄ ካኣቲስኬይ ሙኪ ዒዛ ማኣዳንዳጉዲ
ዖኦጫኒ ኪኢታ ዓሲ ዳኬኔ፤ ሃሣ ሌዓ ሌዓ ዒዚ ዓሶኦሬ
ካኣቲም ጊኢራ ጊኢሮዋ ሃሼኔ፤ ሳልሚናሶሬ ዬያ ዋይዛዖ
ሆሴዔ ዓርቂሲ ቱኡሲ ማርካ ቱኪሴኔ።

ሳማሪያ ካኣቲኮ ዶዒፆ
5ዬካፓካኣቲ፥ ሳልሚናሶሬ ዖልዚሮሙኪዒስራዔኤሌ

ዓጮ ጌላዖ ሳማሪያ ካታሞ ሃይሦ ሌዔማንጌኔ፤
6 ሆሴዔ ካኣታዼንቴ ታዞጳሳ ሌዖና ሳልሚናሶሬ ዖሊ

ባሺ ሳማሪያ ዓርቄኔ፤ ዬካፓ ዒስራዔኤሌ ዓሶ ዲዓዖ ቱኪ
ዔኪ ዓሶኦሬ ዴንዴኔ፤ ዒዚ ዬያ ዓሶኮ ዛሎ ሃላሄ ካታማ፥
ዛሎ ጊንሣ ጎዛኔ ዓጮ ጋራ ዓኣ ሃቦሬ ዎሮ ዓጫ፤ ዬያጉዲ
ጊንሣ ዓቴ ዓሶ ሜዶኔ ካታሞይዳ ካታሞይዳ ጌሤኔ።

7 ዬይ ያዺ ማዺንቴሢ ዒስራዔኤሌ ዓሳ ጎሜ ማዺ
ጊብፄ ካኣቲ ኩጫፓ ዔያቶ ዓውሲ ኬሲ ዔያቶም ዒዚ
«ዒንጋንዳኔ» ጌዔ ዓጬሎ ባንሢ ዳኬ ናንጊና ናንጋ ጎዳ
ማዔ ዔያቶኮ ፆኦዛሢ ዖዪሴሢሮኬ፤ ዔያታ ዎዎይቴይ
ጌዔቴ፦ ሜሌ ፆኦዞ ዚጊ ካኣሽኬኔ፤

8ዒስራዔኤሌዴራቤርቲምዴንዳኣናዔያቶኮቤርታፓ
ናንጊና ናንጋ ጎዳ ዳኪ ባይዜ ዴሮኮ ፑርቶ ማዾ ዔያታ
ማዼኔ፤ ዬያጉዲ ሃሣ ዒስራዔኤሌ ካኣታ ዔያቶ ዔርዜ
ፑርቶ ማዾ ዔኪ ዔያታ ማዻያ ማዔኔ።

9ዒስራዔኤሌ ዓሳ ዔያቶኮ ፆኦሲ ማዔ ናንጊና ናንጋ
ጎዳሢ ዒፃ ባኮ ቢያ ማዼኔ፤ ዓጮ ካፓ ዓሳ ኬስኪ ዔቃ
ዼጌ ቤዞይዳፓ ዓርቃዖ ዴንዲ ዼኤፖ ካታሞንታ ኮይላ

ዓኣ ካታሞንታይዳ ቢያ፤ ዬያጉዲ ሃሣ ጌሜራ ጌሜራ
ዓይሁዴቱዋ ዓሳ ፔ ፆኦዞ ካኣሽካ ቤሲ ኮሼኔ፤

10ዔያታ ፔቴ ፔቴ ጌሜሮዑፆና ዼኤፖ ዼኤፖሚፆሺባ
ሹቺ ዻኣቦንታ ዓሼራ ጌይንታ፥ ላኣሎ ፆኦዜሎ ማላሢያ
ኮሺ ዾቄኔ፤

11 ናንጊና ናንጋ ጎዳ ዓጬሎይዳፓ ዳውሲ ባይዜ፥
ሜሌ ዴራ ማዻ ባኮ ቢያ ማዺ ዬይ ዴራ ፔ ፆኦዞም ዒንጋ
ቤዞ ቢያይዳ ዑንጄ ጩቢሴኔ፤ ዬያ ፑርቶ ማዾ ቢያሢና
ናንጊና ናንጋ ጎዳኮ ዻጎ ዔያታ ዔቂሴኔ፤

12 ዔያታ ሜሌ ፆኦዞም ዚጉዋጉዲ ናንጊና ናንጋ ጎዳ
ዔያቶ ዓይሤ ዎጎ ቢያ ዔያታ ሃሼኔ።

13 ናንጊና ናንጋ ጎዳ ዒማና ዒስራዔኤሌና ዪሁዳናም
ላቲ ኬኤዛንዳ ኪኢታ ዓሲና ፆኦሲ ማሊሢ ኬኤዛ ዓሲና
ዳኪ፦ «ዒንሢማዻፑርቶማዾቢያ ሃሺማዑዋቴ፤ ታኣም
ማዻያ ማዔ፥ ታ ማሊፆ ኬኤዛ ዓሶ ዛሎና፤ ጊንሣ ሃሣ
ታ ዻዌ ባኮ ዛጋ ዓሶ ዛሎና ዒንሢኮ ቤርታኣ ዓዶንሢንታ
ዒንሢንታም ታ ዓይሤ ዎጎና ዳምቦና ካፑዋቴ» ጌዔያኬ።

14ዔያታ ጋዓንቴ ዓይሢንታኒ ኮዒባኣሴ፤ ናንጊና ናንጋ
ጎዳ ማዔ ፆኦዛሢም ጉሙርቂንቱዋያ ማዔ ዔያቶኮ
ቤርታኣ ዓዶንሢጉዲ ዋይዚ ዒፃያ ዔያታ ማዔኔ፤

15 ናንጊና ናንጋ ጎዳ ዔያቶም ዒንጌ ዎጎ ዔያታ
ዔኪባኣሴ፤ ዒዚ ዔያቶኮ ቤርታኣ ዓዶንሢና ጫኣቄ
ጫኣቁሞዋ ዔያታ ካፒባኣሴ፤ ዔያቶም ላቲ ኬኤዞና ባኮ
ቢያ ቦሂ ሃሼኔ፤ ዔያታ ጉሪ ማዔ፥ ሜሌ ፆኦዞ ዚጊ
ካኣሽኪፆና ጉሪ ፓሡዋዓሲማዒዓቴኔ፤ ዬያ ዓሶኮ ፑርቶ
ማዾ ዔያታ ማዹዋጉዲ ጌዒ ናንጊና ናንጋ ጎዳ ዔያቶ
ዓይሤዓይሢፆ ሃሺዔያቶ ዓጮኮኮይላ ናንጋ፥ሜሌዓሳ
ማዻ ባኮ ቢያ ማዼኔ።

16 ናንጊና ናንጋ ጎዳ ማዔ ዔያቶ ፆኦዛሢኮ ዓይሢፆ
ቢያ ዔያታ ሃሺ ፔኤኮ ፆኦሲ ማሂ ዚጋኒ ናኣሪ ማላ
ላምዖ ባኣዚ ዎርቄና ማዢ ዔቂሴኔ፤ ዬያጉዲ ሃሣ ዓሼራ
ጌይንታላኣሎፆኦዜሎማሊሲያኣዔኤቢማዢዔቂሴኔ፤
ዦኦጎም ዔያታ ዚጌኔ፤ ባዓሌ ጌይንታ ሜሌ ፆኦዞማኣ
ማዻያ ማዔኔ።

17ዬያቶ፥ ሜሌ ፆኦዞምዔያታ ፔኤኮ ዓቲንቆ ናኣቶንታ
ዉዱሮ ናኣቶንታ ሹኪ ሚቺ ዒንጎ ዒንጊሢ ማሂ ሺኢሼኔ፤
ሃይቄ ዓሶኮ ዔኤዦ ዔኤላ ዓሶንታ ዦዎንታ ኮይላኣ
ዴንዲ ፔ ሜቶ ዖኦጫያ፥ ሃሣ ዦኦቻያ ማዔኔ፤ ዬያጉዲ
ፆኦሲ ዒፃ ፑርታ ማዾ ቢያ ማዻኒ ፔና ዓኣሢ ዒንጊፆና
ናንጊና ናንጋ ጎዳኮ ዻጎ ዔቂሴኔ።

18ዬያሮ ናንጊና ናንጋ ጎዳዒስራዔኤሌዓሶዑፃዻጋዺ
ዪሁዳ ዓጮ ዓሶ ሌሊ ሃሻዖ ዒስራዔኤሌ ዓሶ ፔ ቤርታፓ
ሺኢሼኔ።

19 ጋዓንቴ ዪሁዳ ዓሳኣ ናንጊና ናንጋ ጎዳ ማዔ
ዔያቶኮ ፆኦዛሢ ዔያቶ ዓይሤ ዓይሢፆ ካፒባኣሴ፤ ዔያታ
ዒስራዔኤሌ ዓሳ ማዻ ጎይፆማ ማዻያ ማዔኔ።

20ዬያሮ ናንጊና ናንጋ ጎዳዒስራዔኤሌዓሶቢያ ሃሼኔ፤
ዒዛኮ ቤርታፓ ዔያቶ ሺኢሺ ፑርታ ማዾ ማዻ፥ ዔያቶኮ
ሞርኮም ዓኣሢ ዒንጊሜታሴኔ።

21 ናንጊና ናንጋ ጎዳ ዒስራዔኤሌ ዓሶ ዪሁዳ ዓሶፓ
ዱማሳዛ ዒስራዔኤሌ ዓሳ ናባፄ ናኣዚ፥ ዒዮርቢዓሜ
ዶኦሚካኣታሤኔ፤ዒማናዒዮርቢዓሜዔያቶ ፆኦሲ ሃሺሲ
ፑርታ ጎሜማዺሼኔ፤

22 ዔያታ ዒዮርቢዓሜ ማዼ ጎይፆ ጎሜ ማዺፆ
ሃሺባኣሴ።

23 ዬያሮ ናንጊና ናንጋ ጎዳ ዔያቶ ፔ ቤርታፓ ሺኢሼኔ፤
ዬያ ዒ ማዻንዳያታሢ ዒዛም ማዻያ ማዔ፥ ዒዛ ማሊፆ
ኬኤዛ ዓሶ ዛሎና ላቴያኬ፤ ያዺ ማዒፆና ዒስራዔኤሌ
ዓሳ ዲዒንቲ ዓሶኦሬ ዓጮ ዴንዲ ሃኖ ሄላንዳኣና ዒኢካ
ናንጋኔ።

ዓሶኦሬ ዓሳ ዒስራዔኤሌ ዓጮይዳሙኪ ዴዔሢ
24 ዓሶኦሬ ካኣቲ ባብሎኔይዳ፥ ኩታይዳ፥ ዓዋይዳ፥

ሃማቴይዳ፤ ሃሣ ሴፓርዋዬሜ ጌይንታ ካታሞይዳ
ናንጋ ዓይሁዴቱዋ ዴሮ ዔኪ ሙኪ ዳውሲንቲ ዴንዴ
ዒስራዔኤሌዓሶቤዛሳማሪያ ካታሞይዳዴይሤኔ፤ ዬያሮ
ዔያታ ዬንሢ ካታሞንሢ ዔኪ ዒኢካ ናንጊሢ ዓርቄኔ።

25ዔያታ ዒኢካ ሙኪ ናንጎ ዓርቃዖ ናንጊና ናንጋ ጎዳ
ካኣሽኪባኣሢሮ ዒዚ ዞቢ ዔያቶይዳ ዳኪ ዔያቶፓ ዻካ
ዛላ ዓሲሜንሢ ዎዺሼኔ፤

26 ዒማና ዓሶኦሬ ካኣቲም፦ «ሳማሪያ ካታሞይዳ ኔ
ዔኪ ሙኪ ዴይሤ ዓሳ ዬኖ ዓጮ ፆኦሲኮ ዎጎ ዔራያ
ማዒባኣሢሮ ናንጊና ናንጋ ጎዳ ዔያቶሜንሢዎዻንዳ ዞቢ
ዳኬኔ» ጋዓ ሃይሴ ዋይዚንቴኔ።

27ዬያሮ ካኣቲ፦ «ኑኡኒ ዲዒ ዔኪሙኬ ቄኤሶፓ ፔቴ
ዓሲ ዒኢካ ዳኩዋቴ፤ ዒኢካ ዒዚ ዴንዲ ዴዒ ዬኖ ዓጮ
ፆኦሲ ዓይሤ ዳምቦ ዬያ ዓሶም ዔርዞንጎ» ጌዒ ዓይሤኔ።

28ያዺጌይዓይሢንቴሢሮ ሳማሪያፓዲዒንቲዔውቴ፥
ፔቴ ዒስራዔኤሌ ዓሲ ማዔ ቄኤሴስኬይ ቤኤቴኤሌ
ዴንዲ ዒኢካ ዴዓዖ ዴራ ዎማይዲ ናንጊና ናንጋ ጎዳ
ካኣሽካኒ ኮይሳቴያ ዔርዜኔ።

29 ሳማሪያ ሙኪ ዴዔ ዓሳ ጋዓንቴ ፔኤኮ ካኣሽኮ ባኮ
ኮሺፆ ሃሾ ዒፂ ዒስራዔኤሌ ዓሳ ጊኢጊሼ፥ ዼጌ ቤዞይዳ
ዓኣ ካኣሽኮ ቤዛ ጌሤኔ፤ ፔቴ ፔቴ ጉርዳ ዔያታ ናንጋ
ካታሞይዳ ቢያ ፔኤኮ ካኣሽኮ ባኣዚ ማዢዔቂሴኔ።

30ዬያይዲ ባብሎኔ ዴራሱኮትቤኖቴ ጌይንታ ፆኦዛሢ
ሱንፆና ካኣሽኮ ባኣዚ ማዤኔ፤ ዬያጉዲ ሃሣ ኩታይዳ
ናንጋ ዓሳ ኔርጋሌ ጌይንታ ሜሌ ፆኦዞ ሱንፆና ካኣሽኮ
ባኣዚ ማዤኔ፤ ሃማቴይዳ ናንጋ ዓሳኣ ዒሺማ ጌይንታ
ሜሌ ፆኦዞ ሱንፆና ካኣሽኮ ባኣዚ ማዤኔ፤

31 ዓዋ ዴራኣ ሃሣ ኒብሃዜና ታርታቄ ጌይንታ ፆኦዞ
ሱንፆና ካኣሽኮ ባኣዚ ማዤኔ፤ ጊንሣ ሃሣ ሴፓርዋዬሜ
ዴራ ዓዲራሜሌኬና ዓናሜሌኬ ጌይንታ ፆኦዞም ፔኤኮ
ናኣቶ ሹኪሚቺ ዒንጎ ዒንጊሢማሂ ሺኢሼኔ።

32 ዬይ ዓሳ ዒማና ናንጊና ናንጋ ጎዳ ካኣሽካኔ። ያዺ
ማዔቴያ ፔቴ ፔቴ ጉርዳፓ ሜሌ ዓሳ ፔ ፆኦዞ ካኣሽካ
ቤዞይዳ ማዻንዳያ፤ ሃሣ ዒንጎ ባኮ ዒንጋንዳ ቄኤሴያ
ዶኦሬኔ።

33ዬያይዲዔያታ ናንጊና ናንጋ ጎዳካኣሽኪሢዓርቄኔ፤
ፔቴ ዛሎና ጋዓንቴቤርታዔያታ ዎላ ናንጋ ዴራማዻ ጎይፆ
ሜሌ ፆኦዞም ዚጊ ካኣሽካኔ።

34 ዬያ ዔያታ ሚና ማዻ ባኮ ሃኖ ሄላንዳኣና ማዺ
ማዺ ዓኣኔ፤ ዔያታ ናንጊና ናንጋ ጎዳ ካኣሽኩዋሴ፤ ሱንፃ
ዒስራዔኤሌ ጌይንቴ፥ ያይቆኦቤ ናኣቶም ናንጊና ናንጋ
ጎዳ ዓይሤ ዳምቦንታ ዓይሢፆንታ ዎጎንታ ካፒ ናንጋያ
ማዒባኣሴ።

35 ናንጊና ናንጋ ጎዳ ዔያቶና ጫኣቁሞ ጫኣቂ
ዒስራዔኤሌ ዓሶም ሂዚ ጌዒ ዓይሤኔ፦ «ሜሌ ፆኦዞ

ካኣሽኪፖቴ፤ ዬያቶም ማዻያ ማዒ ካኣሽካኒ ዚጊፖቴ፤
ዒንጎ ባኣዚያ ዒንጊፖቴ፤

36 ዼኤፒ ዎልቄና ሃሣ ቢታንቶና ጊብፄ ዓጫፓ
ዒንሢ ኬሴሢ፥ ታና፥ ናንጊና ናንጋ ጎዳሢም ዓይሢንታያ
ማዑዋቴ፤ ዚጊ ካኣሽካኒና ዒንጎ ባኣዚ ዒንጋኒ ኮይሳሢ
ታኣም ሌሊኬ፤

37 ፃኣፒ ታኣኒ ዒንሢም ዒንጌ ዳምቦ፥ ዓይሢፆንታ
ዎጎንታ ቢያ ዎዴ ካፑዋቴ፤ ሜሌ ፆኦዞ ካኣሽኪፖቴ፤

38ታኣኒዒንሢናጫኣቄጫኣቁሞዋሊፖቴ፤ሜሌፆኦዞ
ካኣሽኪፖቴ፤

39 ታና፥ ዒንሢኮ ፆኦዛሢ፥ ናንጊና ናንጋ ጎዳ
ካኣሽኩዋቴ፤ ታኣኒ ዒንሢ ሞርኮ ኩጫፓ ዓውሲ ዒንሢ
ዻቂሻንዳኔ።»

40 ጋዓንቴ ዬያታ፥ ሜሌ ዴራ ዋይዞ ዒፂ ፔኤኮ ሚናኣ
ማዾ ማዻኔ።

41 ዬይ ዴራ ዬያይዲ ናንጊና ናንጋ ጎዳ ካኣሽኪሢ
ዓርቄኔ፤ ፔቴ ዛሎና ጋዓንቴ ፔኤኮ ካኣሽኮ ፆኦዞ ዚጊ
ካኣሽካኔ፤ ዬኖ ዓሶኮ ዜርፃ ሃኖ ሄላንዳኣና ዬያይዲ
ካኣሽካ ጎይሣኬ።

18
ዪሁዳ ካኣቲ ሂዚቂያሴ
(2ፆኦሲ. ዓሃኬ 29፡1-2፤ 31፡1)

1 ዔላ ናኣዚ፥ ሆሴዔ ዒስራዔኤሌይዳ ካኣታዼንቴ
ሃይሣሳ ሌዖና ዓካኣዜ ናኣዚ፥ ሂዚቂያሴ ዪሁዳይዳ
ካኣታዼኔ፤

2 ዒ ካኣታዻኣና ሌዓ ዒዛኮ ላማታሚ ዶንጎኬ፤ ዒዚ
ዒማናዬሩሳላሜይዳ ናንጊላማታሚታዞጳሌዔዎይሤኔ፤
ዒንዳ ዒዛኮ ዓቢያ ጌይንታያ ዛካሪያሴ ናይኬ፤

3 ዒዛኮ ዓዴ፥ ዳውቴ ማዼ ኮዦ ማዾ ጎይፆ ማዺ
ናንጊና ናንጋ ጎዳ ዎዛሴኔ።

4ሜሌዴራ ፔ ፆኦዞ ካኣሽካማኣሮ ሻሂ ዒዚ ባይዜኔ፤
ሹጮ ዻኣቢ ዔቂሶናሢያ ሜንሤኔ፤ ዓሼራ ጌይንታ ላኣሎ
ፆኦዜሎሱንፆናማዢኮሾና ባኮ ቆፂ ቆፂሜንሢኬኤሬኔ፤
ሙሴ ሞኦኖ ዓንጎና ማዤ፥ ኔሁሽታኔ ጌይንታ ሾኦዦ ማላ
ባኮዋሜንሢጋኣጬኔ፤ዬማሄላንዳኣናዒስራዔኤሌዓሳ
ዬያም ዑንጄጩቢሻኔ።

5 ሂዚቂያሴ ዒማና ዒስራዔኤሌኮ ፆኦሲ ማዔ ናንጊና
ናንጋ ጎዳሢ ጉሙርቄኔ፤ ዒዛኮ ቤርታኣ ማዖም ዒዛኮ
ጊንፃፓ ዒዛጉዴሜሌ ካኣቲ ዪሁዳይዳ ካኣታዺባኣሴ፤

6 ሂዚቂያሴ ናንጊና ናንጋ ጎዳም ጉሙርቂንታያ
ማዔሢሮዒዛ ጎይፆ ሃንቶ ሃሺኬስኬዎዴ ባኣሴ፤ ናንጊና
ናንጋ ጎዳ ሙሴም ዓይሤ ዓይሢፆ ቢያ ሂርጊ ካፒ ዒዚ
ኩንሤኔ።

7 ዬያሮ ናንጊና ናንጋ ጎዳ ዒዛና ዎላ ማዒ ዒዛ
ማኣዴኔ፤ ዒ ማዻ ባካ ቢያ ዒዛም ጊኢጋኔ፤ ዒማና
ሂዚቂያሴ ዓሶኦሬ ካኣቲም ዋይዙዋያ ማዒ ዬያ ካኣቲም
ዎርቆ ዒፄኔ።

8 ሃሣ ዒዚ ፒሊስፄኤሜ ዓሶ ዖሊ ባሺ ዻኮ ጉርዳፓ
ዴንዲ ካታሞ ዼኤፖ ሄላንዳኣና፤ ጋኣዛ ካታሞንታ ዒዞኮ
ኮይላ ዓኣ ዓጮንታ ፒሊስፄኤሜዓሳ ናንጋቤዞቢያ ጌሊ
ዓርቄኔ።

9 ሂዚቂያሴ ካኣታዼንቴ ዖይዳሳ ሌዖና፤ ሃሣ ጊንሣ
ሆሴዔ ዒስራዔኤሌይዳ ካኣታዼንቴ ላንካሳ ሌዖና
ዓሶኦሬ ካኣቲ ሳልሚናሶሬ ዒስራዔኤሌ ዓጮ ዖላኒሙኪ
ሳማሪያ ካታሞ ማንጌኔ፤

10 ሳማሪያ ካታማ ማንጊንቲ ዓኣዖ ሃይሣሳ ሌዖና
ሞርኮ ኩጫ ጉቤ ጌሊ ዓዺንቴኔ፤ ዬይ ያዺ ማዔሢ
ሂዚቂያሴ ዪሁዳይዳ ካኣታዼንቴ ላሃሳ ሌዖና፥ ሆሴዔ
ዒስራዔኤሌይዳ ካኣታዼንቴ ታዞጳሳ ሌዖናኬ።

11ዒማና ዓሶኦሬ ካኣቲዒስራዔኤሌ ዓሶዲዒዓሶኦሬ
ዔኪዴንዳዖዔያቶይዳፓዻካዛላዓሲ ሃላሄካታማ፤ ዛላ
ዓሲ ጊንሣ ጎዛኔ ዓጮ ጋራ ዓኣ ሃቦሬ ዎሮ ኮይላ፤ ዓቴ ዓሶ
ሜዶኔ ካታሞይዳ ካታሞይዳ ዴይሤኔ።

12ሳማሪያ ካታማዶዒዬያይዲ ባይቄሢዒስራዔኤሌ
ዓሳ ናንጊና ናንጋ ጎዳ ማዔ ዔያቶ ፆኦዛሢም
ዓይሢንቲባኣሢሮኬ፤ ዔያታ ዎዎይቴይ ጌዔቴ ናንጊና
ናንጋ ጎዳና ዎላጫኣቄጫኣቁሞ ሃሼኔ፤ ናንጊና ናንጋ ጎዳ
ዒዛኮ ዓይላሢ ሙሴ ዛሎና ዒንጌ ዎጎ ቢያ ዓይሢንቲ
ካፓያ ማዒባኣሴ፤ ፆኦሲኮ ቃኣሎ ዋይዛኒ፤ ሃሣ ዎጎ
ካፓኒያ ዔያታ ኮዒባኣሴ።

ዓሶኦሬ ዓሳ ዬሩሳላሜ ዖላኒ ዚርቄ ዚርቂፆ
(2ፆኦሲ. ዓሃኬ 32፡1-19፤ ዒሲ. 36፡1-22)

13 ሂዚቂያሴ ካኣታዼንቴ ታጶ ዖይዳሳ ሌዖና ዓሶኦሬ
ካኣቲ፥ ሴናክሬሜ ዖልዚቡሊዙሎኬልቂዲርቆና ዪሁዳ
ካታሞ ዓርቄኔ፤

14 ዒማና ሂዚቂያሴ ላኪሼይዳ ዱንኪ ዴዒ ዓኣ
ሴናክሬሜም፦ «ታ ዻቤኔ፤ ሃዳራ ዖሊፆ ሃሼ፤ ኔ ጌዔ
ባኣዚታ ኔኤምጪጋንዳኔ»ጌይኪኢታዳኬኔ፤ሴናክሬሜ
ማሃዖ፦ «ኔኤኒ ታጶ ሺያ ኪሎ ማዓ ሹቺ ቢራና ፔቴ ሺያ
ኪሎማዓ ዎርቄ ታኣም ዳካንዳጉዲ ታ ኮዓኔ» ጌዔኔ።

15 ዬያሮ ሂዚቂያሴ ጌኤዦ ማኣሮና ካኣቱሞ ማኣሮናኮ
ሜሆ ጌሦ ኬኤፆይዳ ዓኣ ሹጮ ቢሮንታ ዎርቆንታ ቢያ
ቡኩሲ ዔኪ ዒዛም ዳኬኔ፤

16ሂዚቂያሴዒማናጌኤዦማኣሮጌሎካሮጳርቂኮሾና
ዎርቆንታዒዚፔኤሮ ጌኤዦማኣሮ ጌሎካራ ዓኣ ቱርቱሮ
ጳርቂ ጊኢጊሼ ዎርቆ ቡጊ ቡጊ ዔኪ ሴናክሬሜም ዳኬኔ።

17ዒ ያዺዴቴያ ላሚ ሃሣ ላኪሼፓ ዖልዚ ዖላንዳ ዺቢ
ዓሲ ዬሩሳላሜ ዴንዲ ሂዚቂያሴ ዖሎም ጌዒ ዓሶኦሬ
ካኣቲ ፖኦሊሶ ዓይሤኔ፤ ዬና ዖሎ ዓሳ ዼኤፒ ዼኤፒ
ቢታንቶዓኣፖኦሊሴሱኡጌሃይሣዔያቶዔኪዓኣዻያኬ፤
ዔያታ ዒማና ዬሩሳላሜ ሄሄላዖ ኬዴና ዓኣ ቦቆላፓ ዋኣፃ
ዴንዳ ጎይፆ ኮይሊና ዓፒሎማስኮ ቤዞ ባንሢዔኪ ዴንዳ
ጎይፆይዳ ዔቄኔ፤

18 ዬካፓ ዔያታ ሂዚቂያሴም ኪኢታ ዳኬኔ፤ ዬያሮ
ሂዚቂያሴ ዒዛኮ ዶንዛ ማዔያ ቢታንቶ ዓኣ ሃይሦ ዓሲ
ዬኖ ዓሶና ዴንዲ ካኣሞምዳኬኔ፤ ዬንሢ ሃይሦ ዓሶንሢ፦
ካኣቱሞ ማኣራ ዓኣ ባኮ ቢታንቶና ዎይሣያ፥ ሂልቂያ
ናኣዚ፥ ዔኤሊያቄሜንታ ካኣቱሞ ማኣሮይዳ ፃኣፖ ባኮ
ፃኣፓ፥ ሼቢናንታ ዱማ ዱማ ፃኣፒንቴ ባኮ ጌሢ ዓርቃ፥
ዓሳኣፔ ናኣዚ፥ ዮዓሄንታኬ፤

19 ዓሶኦሬ ዓሶኮ ዖሎ ዓሶ ዓይሣ ዓሶፓ ፔቴስኬይ፦
«ዴንዲ ሂዚቂያሴም ሂዚ ጎዑዋቴ፤ ‹ዓሶኦሬ ካኣቲ፥
ዼኤፓሢ ሂዚ ጋዓኔ፥ ኔ ዬያይዲ ጉሙርቄ ባኬላ
ዓይጌንዴዳይ?

20ጉሪዺቢባኣዚጌስቲሺሪሢ ዖልዚ ዖሊሢና ዎልቄና
ማዓ? ዖኦኒ ኔና ማኣዳንዳኔ ጌዒዳይ ኔኤኒ ዓሶኦሬም
ዋይዞ ዒፃኒ ማሊ ዔቄሢ?

21 ጊብፄ ካኣቲ ታና ማኣዳንዳኔ ጌዒ ኔ ማሌቴ ሜቃኒ
ጳሬ ዎኦሺ ኮኦላዼ ዓሲ ኔ ማዔያኬ፤ ዬይ ሜቄም ዬያኮ
ጳኣሊንፃ ኩጮ ኔኤኮ ጫርጋንዳኔ፤ ዋይዜ! ጊብፄ ካኣቲ
ጉሙርቃ ዓሲም ቢያ ጊብፄ ካኣቲ ያዺ ማዓንዳኔ› ጌይ
ዓሶኦሬ ካኣቲ ኔና ዖኦጫኔ» ሂዚ ጌዔኔ።

17:36ኬሲ. ማፃ 6፡13። 18:4 ፓይ. ማፃ 21፡9።

22 ዓሶኦሬ ዓሶኮ ዖሎ ዓሶ ዓይሣሢ ጊንሣ ሃሣ፦
«ናንጊና ናንጋ ጎዳ ማዔ ኔ ፆኦዛሢ ኔና ማኣዳንዳኔ ጌዒ
ኔ ማላ? ዬይ ያዺማዑዋጉዲ ናንጊና ናንጋ ጎዳኮዱማዼ
ቤዞና ዒዛም ዒንጎ ባኮ ዒንጎ ቤዞ ሻሂ፦ ‹ዪሁዳ ዓሶንታ
ዬሩሳላሜዓሶንታ ካኣሽካኒ ኮይሳሢዬሩሳላሜይዳ ዓኣ፥
ፔቴ ዒንጎ ቤዞማካ ሌሊኬ› ኔኤኒ ጌዔኔ።

23ሃሢ ታኣኒ ዓሶኦሬ ካኣቲ ሱንፆና ዔቃዛ ኑ ሂንዳ ዎሊ
ዛጎም፤ ሳጋሪ ዳንዳዓንዳ ጊዳ ዓሲ ኔኤኮ ዓኣቴ ሂንዳ ታ
ኔኤም ላምዖ ሺያ ፓሮ ዒንጎም!

24 ዓሶኦሬ ዓሶኮ ዖሎ ዓሶ ሱኡጎፓ ሚርጌና ላኣፓ
ማዔ ዓሲናታዖ ኔኤኒ ዓርቂ ዳንዳዓዓኬ፤ ‹ጊብፄ ዓሳ
ሳርጌሎ ዖይቶና ፓራሢና ታኣም ዳካንዳኔ› ጌዒ ኔኤኒ
ካፓሢ ዬያሮኬ።

25 ታኣኒ ኔ ዓጮ ዖሊ ባይዛኒ ሙኬሢ ናንጊና ናንጋ
ጎዳ ጌዔምቱዋያ ኔኤም ማላ? ሃኖ ዓጬሎ ዖሊ ታኣኒ
ባይዛንዳጉዲ ናንጊና ናንጋ ጎዳ ፔኤሮ ታና ዓይሤኔ»
ጌዔኔ።

26 ዬካፓ ዔኤሊያቄሜንታ ሼቢናንታ ዮዓሄንታ ዬያ
ዖሎ ዓሶ ዓይሣሢ ኮይላ፦ «ኑም ዔርታያታሢሮ ሃዳራ
ሶኦሪያ ሙኡቺና ኬኤዜ፤ ካታሞኮ ኬኤሎ ዲፆ ዑፃ ዓኣ
ዴራቢያ ዋይዛ፥ዔብሬ ዓሶሙኡጮናኬኤዚፖ»ጌዔኔ።

27 ጋዓንቴ ዒዚ፦ «ዓሶኦሬ ካኣቲ ሃያ ባኮ ቢያ ዒንሢና
ዒንሢ ካኣቲናም ሌሊ ኬኤዛንዳጉዲ ዳኬያ ዒንሢም
ማላ? ፔቴታዖ ያዺቱዋሴ፤ ዔያታኣዒንሢጉዲፔኤኮሺዖ
ሙዓንዳያና ሼኤዦ ዑሽካንዳያ ሄላንዳኣና ካራ ባይዚ
ሜታዻንዳ ዓሲታሢሮ ታኣኒ ኬኤዛ ባኮ ካታሞኮ ኬኤሎ
ዲፆ ዑፃ ዓኣ ዓሳኣ ዋይዛንዳጉዲኬ» ጌዔኔ።

28 ዬካፓ ዬይ ዓሶኦሬ ዓጮኮ ቢታንታ ዓኣ ዓሢ ዴዔ
ቤዛፓ ዔቂ፥ ዑኡዞ ፔኤኮ ዼጊዳዖ ዔብሬ ዓሶ ሙኡቺና
ሂዚ ጌይ ኬኤዚሢ ዓርቄኔ፤ «ዓሶኦሬ ካኣቲ ዒንሢም ጋዓ
ባኮ ዋይዙዋቴ!

29 ሂዚቂያሴና ጌሺንቲፖቴ! ዒዚ ዒንሢ ዓውሳኒ
ፔቴታዖ ዳንዳዑዋሴ!

30 ሂዚቂያሴ፦ ‹ናንጊና ናንጋ ጎዳ ጉሙርቁዋቴ፤ ዒዚ
ዒንሢ ዓውሳንዳኔ፤ ኑኡኮ ካታማ ዓሶኦሬ ዓሶኮ ዖሎ ዓሶ
ኩጮ ጋሮ ጌሉዋጉዲ ናንጊና ናንጋ ጎዳ ቃዛንዳኔ› ጌይ
ጌይ ዒንሢማቃ ማቂፆ ዋይዚፖቴ፤

31 ሂዚቂያሴ ጋዓ ባኮ ዋይዚፖቴ፤ ዒንሢ ካታማፓ
ኬስኪ ኩቺ ዒንጋንዳጉዲ ዓሶኦሬ ካኣቲ ዒንሢ ዓይሤኔ፤
ዒንሢ ዬያይዴቴ ዒንሢ ቢያሢ ዒንሢኮ ዎይኖ ዓኣፖና
ቤሌሴሚፆኮዓኣፖዋሙዓንዳኔ፤ዒንሢኮዔቶዋኣፃፓኣ
ዋኣፆ ዒንሢ ዑሽካንዳኔ፤

32 ያዺዲ ዒንሢ ማዺ ዴዓንዳሢ ዓሶኦሬ ካኣቲ
ሙኪ ዒንሢ ዓጬሎ ማማላ ዓጪ ዔኪ ዓኣዺ ዒንሢ
ዴይሣንዳያ ሄላንዳኣናኬ፤ ዬኖ ዓጬሎይዳ ዎይኖ ዑዣ
ጩኡጲ ኮሺንታ ዎይኔ ጎሺንታ ቃራ ሃኣኮ ካፃ ጊዳ
ጎሺያ ዓኣኔ፤ ዬኖ ሳዔሎይዳ ዛይቶ ሪሚቶ ዓኣፖንታ
ዬያፓ ዔውታ ዛይቶንታ፤ ዬያጉዲ ሃሣ ዔኤሲያ ኩሜ
ዓጪኬ፤ ዓሶኦሬ ካኣቲ ዒንሢ ዓይሣማ ዒንሢ ማዼቴ
ሼምፔና ዒንሢ ናንጋንዳኔ፥ ሃይቂንዱዋሴ፤ ዬያሮ ሃሢ
ሂዚቂያሴ፦ ‹ናንጊና ናንጋ ጎዳ ዒንሢ ዓውሳንዳኔ› ጌይፆና
ማቂ ጌጌሼሢ ዔሩዋቴ፤

33 ሂንዳ ማሉዋቴ፤ ሜሌ ዴሮኮ ዓሶኦሬ ካኣቲ ኩጫፓ
ፔኤኮ ዓጮ ዓውሴ ፆኦዛ ፔቴታዖ ዓኣ?

34 ሂዳዖ ሃሢ ሃማቴና ዓርፓዴ ካታሞናኮ ፆኦዛ
ዎካዳዖ? ሴፓርዋዬሜንታ ሄናዒንታ ዒዋንታኮ ፆኦዛሾ፥
ዎካዳዖ? ዔያቶይዳፓ ፔቴ ፆኦዛሢታዖ ሳማሪያ ካታሞ ታ
ኩጫፓ ዓውሲያ?

35ዬያቶዓጮቢያሢኮፆኦዛዓሶኦሬካኣቲኩጫፓዬያ
ዓጮ ዓውሴ ዎዴ ዓኣ? ሂዳዖ ዒንሢ፦ ‹ናንጊና ናንጋ ጎዳ
ዬሩሳላሜ ዓውሳንዳኔ› ጌይ ዎይቲ ማላይ?»

36 ዴራ ዒማና ካኣቲ ሂዚቂያሴ ዔያቶ ዓይሢ
ኪኢቴያታሢሮ ዔኤቢ ጎዑዋዖ ዚቲ ጌዔኔ፤

37 ዬካፓ ዔኤሊያቄሜንታ ሼቢንታ ዮዓሄንታ ዖዪ
ፔኤኮ ማኣዓሢ ዳርዜኔ፤ ዬያይዴስካፓ ዔያታ ካኣቲ፥
ሂዚቂያሴ ኮይላ ሙኪ ዓሶኦሬ ዓጮኮ ቢታንታ ዓኣ ዓሢ
ጌዔ ባኮ ኬኤዜኔ።

19
ካኣቲ ሂዚቂያሴ ፆኦሲ ማሊፆ ኬኤዛ ዒሲያሴ ኮይላ

ዖኦጬ ባኮ
(ዒሲ. 37፡1-7)

1 ካኣቲ፥ ሂዚቂያሴ ዬያ ባኮ ቢያ ዋይዛዖ ዖዪ ፔኤኮ
ማኣዓሢዳርዜኔ፤ ሲዬ ፓቲሌያማይንቲ ናንጊና ናንጋ ጎዳ
ካኣሽኪንታ ጌኤዦማኣሪ ዴንዴኔ፤

2 ኔጉዋዖ ዒማና ዒዚ ካኣቱሞ ማኣራ ሱኡጋቶና ማዻ፥
ዔኤሊያቄሜንታ ካኣቱሞ ማኣሮይዳ ፃኣፖ ባኮ ፃኣፓ፥
ሼቢናንታ ጫዋጫዋ ማዔ ቄኤሴንታ ዓሞፄ ናኣዚ ፆኦሲ
ማሊፆኬኤዛዒሲያሴ ኮይላ ዳኬኔ፤ ዔያታኣ ዒማናሲዮ
ፓቲሎማይንቲ ዓኣኔ።

3ዒሲያሴም ዒዚ ሂዚ ጋዓ ኪኢታ ዳኬኔ፦ «ሃኖ ሃይ
ዼኤፒ ሜቶ ኬሊኬ፤ ኑና ቦርሲሳ ፑርታ ባኣዚ ኑጊዳ
ሙኬኔ፤ ሾይጮ ዎዳ ሄላዛ ባናኒ ዎልቄ ባይቄ ላኣሊ ኑ
ማዔኔ፤

4 ናንጊና ናንጋ ጎዳሢ ጫሽካንዳጉዲ ዓሶኦሬ ካኣቲ
ዒዛም ማዻ፥ ዼኤፒ ሱኡጌስኬያ ዳኬኔ፤ ጎዖንቴ ናንጊና
ናንጋ ጎዳ ማዔ ኔ ፆኦዛሢ ዬያ ጫዦ ዋይዚ ዬያ
ጫሽኬሢዳ ሜቶ ዓጋንዳያ ናንዳኔ፤ ዬያሮ ኑ ዴሮ ባኣካፓ
ሼምፔና ዓቲ ዓኣ ዓሶም ሃዳራ ናንጊና ናንጋ ጎዳ ሺኢቄ።»

5 ሂዚቂያሴ ዳኬ ኪኢቶ ዓሶንሢ ዒሲያሴ ኮይላ
ሙካዛ፥

6ዒሲያሴ፦ «ናንጊና ናንጋ ጎዳ ሂዚ ጋዓኔ፥ ጌዒዒንሢ
ጎዳሢም ኬኤዙዋቴ፤ ዓሶኦሬ ካኣቲም ማዻ ዓሳ ‹ዒንሢ
ዒ ዓውሲንዱዋሴ› ጌዒ ታና ጫሽካንቴ ዒንሢ ዋይዜ
ባኮሮ ዔያቶ ዒጊጪፖቴ።

7 ታኣኒ ዒዛ ዒጊቺ ካራ ባይዚሳንዳ ዓያና ዳካንዳኔ፤
ሃይሴያ ዒ ዋይዛንዳኔ፤ ዬያሮ ዒ ፔ ዓጮማዒዴንዳዛ ታ
ዒኢካ ዒዛጬንቻ ዓፓሮና ዎዺሻንዳኔ።»

ዓሶኦሬ ዓሳ ሃሣሜሌ ዚርቂሢ ኪኢታ ዳኬሢ
(ዒሲ. 37፡8-20)

8ዓሶኦሬ ካኣቲዒዚዱንኪዴዔቤዞ፥ ላኪሼፓሊቢና
ዖላኒ ዴንዴሢ ዓሶኦሬ ዓሶኮ ዖሎ ዓሶ ዓይሣሢ ዋይዛዖ
ዒኢካ ዴንዴኔ።

9 ዒማና ዒቶጲያ ካኣቲ፥ ቲርቃሃ ጊብፄ ዓሲ ማዔያ
ዖልዚዓሲዔኪዔያቶ ዖላኒሙካሢዓሶኦሬዓሳዋይዜኔ፤
ዬያሮ ኔጉዋዖ ዓሶኦሬ ካኣቲ ሂዚቂያሴም ሂዚ ጋዓ ኪኢታ
ዋርቃታ ፃኣፒ ዳኬኔ፦

10 «ዪሁዳ ካኣቲዮ፥ ሂዚቂያሴ! ኔኤኒ ጉሙርቃ
ፆኦዛሢ፦ ‹ዬሩሳላሜ ዓሶኦሬ ካኣቲ ኩጮ ጋሮ ጌላዓኬ›
ጌይ ኔና ማቆፓ፤

11 ዓሶኦሬ ካኣቲ ዓጮ ሚርጌሢ ቢያ ዎይቲ ጋፒሲ
ባይዜቴያ ኔዋይዜኔ፤ ኔዬያኩጫፓቶላንዳያ ኔኤምማላ?

12 ታ ዓዶንሢ ሚና ጎዛኔንታ ካኣራኔንታ ሬፄፔ ጌይንታ
ካታሞ ዶይሲ ባይዜኔ፤ ቴላሳሬይዳ ናንጋ፥ ዔዴኔ ዓሶ

ዔያታ ዎዼኔ፤ ዬይ ባካ ቢያ ማዺንቴያና ዔያቶኮ ፆኦዞፓ
ፔቴታዖ ዔያቶ ዓውሲያ?

13 ሂንዳ ኮሺ ማሌ፤ ሃማቴ፥ ዓርፓዴ፥ ሴፓርዋዬሜ፥
ሄናዒንታ ዒዋ ካታሞንታኮ ካኣታ ሃሢ ዎካዳይ?»

ሂዚቂያሴ ሺኢቄ ሺኢጲፆ
14 ካኣቲ፥ ሂዚቂያሴ ዬያ ፃኣፒንቴ ኪኢቶ ዓሶንሢፓ

ዔኪ ናባቤኔ፤ ዬካፓ ዬያ ዋርቃቶ ዔኪ ጌኤዦ ማኣሪ
ዴንዳዖ ናንጊና ናንጋ ጎዳ ቤርታ ቡሊ ጌሢ፥

15 ሂዚ ጌዒ ሺኢቄኔ፦ «ናንጊና ናንጋ ጎዳ ማዔ
ዒስራዔኤሌ ፆኦዛሢዮ! ኪሩቤኤሎይዳ፤ ሃሣ ጊንሣ
ኔኤኮ ቦንቺንቴ ካኣቱሞ ዖይቶይዳ ዴዒ ዓኣ ፆኦዛሢ ኔና
ሌሊኬ፤ ዓጮ ጉቤ ካኣቶኮ ሱኡጋሢ ኔናኬ፤ ጫሪንቺንታ
ሳዓንታ ማዤሢ ኔናኬ፤

16 ናንጊና ናንጋ ጎዳሢዮ! ኑና ሄሌ ባኮ ቢያ ሂንዳ ሃሢ
ዛጌ፤ ናንጊና ናንጋ ፆኦዛሢ፥ ኔና ሴናክሬሜጫሽኪዚርቃ
ዚርቂፆ ጉቤ ዋይዜ፤

17ናንጊና ናንጋ ጎዳሢዮ! ዓሶኦሬካኣታሚርጌዴሬንታ
ዓጪንታ ዖሊ ባይዜሢ ጎኔኬ።

18 ዬያቶ ዓሶኮ ፆኦዛ ሚሢና ሹቺናይዳፓ ዓርሲ፥ ዓሲ
ፔ ኩቻ ማዤያ፤ ፆኦሲ ማዒባኣያታሢሮ ዓሶኦሬ ካኣታ
ታሚዳ ዓጊ ሚቺ ባይዜኔ።

19 ናንጊና ናንጋ ጎዳማዔ ፆኦዛሢዮ! ኔኤኒ ሌሊ ፆኦሲ
ማዔሢ ጉቤ ዓጮ ካኣታ ዔራንዳጉዲ ሃሢ ኑና ዓሶኦሬ
ካኣቲፓ ዓውሴ። »

ዒሲያሴ ካኣቲ ሂዚቂያሴም ዳኬ ኪኢቶ
(ዒሲ. 37፡21-38)

20 ዬካፓ ዓሞፄ ናኣዚ፥ ዒሲያሴ ካኣቲ ሂዚቂያሴም
ሂዚ ጋዓ ኪኢታ ዳኬኔ፦ «ናንጊና ናንጋ ጎዳ ማዔ
ዒስራዔኤሌ ፆኦዛሢ ሂዚ ጋዓኔ፤ ‹ዓሶኦሬ ካኣቲ፥
ሴናክሬሜ ዛሎ ኔኤኒ ሺኢቄ ሺኢጲፆ ታ ዋይዜኔ፤›

21ዒዛ ዛሎ ናንጊና ናንጋ ጎዳ ሂዚ ጋዓኔ፦
‹ፂዮኔይዳ ዓኣ ኩሙፆ ዉዱሮ ናዔላ
ኔና ቦሃንዳኔ፥ ቶኦኪ ኔኤኮ ዒዛ ባይዛንዳኔ፤

ኔኤኒ ዒጊጪ ጊንሢም ጳሽካኣና
ዬሩሳላሜይዳ ዓኣ ዉዱሮ ናኣታ ኔና ሚኢጫንዳኔ።

22 ሂንዳ ማሌ፤
ኔኤኒጫሽኬሢ ሃሣ ኔኤኒ ቦሄሢ ዖናዳይ?

ኔኤኒ ዑኡዞ ኔኤኮ ዼጊዴሢ
ዖቶርሞ ዓኣፒና ኔኤኒ ዛጌሢ ዖናዳይ?

ኔኤኒ ዬያይዴሢ ጌኤዦ፥ ዒስራዔኤሌ ፆኦሲዳኬ።
23 ኔኤኮ ኪኢቶ ዓሶ ዛሎና
ጋፑዋጫሺ ናንጊና ናንጋ ጎዳ ኔ ጫሽኬኔ፤

ኔኤኒጫሽካዖ ሂዚ ጌዔኔ፦
ታኣኮ ሳርጌሎ ዖይቶንታ ዼኤፖ ዹኮ
ሊባኖኦሴኮዋ ቶኦኮ ታኣኒ ኬስኬኔ፤

ዖዶዞ ዖዶዞ ሊባኖኦሴ ሚፆ
ሚዛጶ ዚቢቆዋ ታኣኒ ቲቄኔ፤
ዬኖ ቤዞኮ ጋፖ ሄላንዳኣና

ጊንሣ ሃሣሚዛጶ ካዮዋ ዴንዲ ታ ሄሌኔ።
24ዓሲ ዓጪዳ ዔቴ ቦኦኪ ዋኣሢ ታ ዑሽኬኔ፤
ታኣኒ ሄርቄ ኮጲዞና ጊብፄ ዎሮ ታ ሚጪሴኔ፤

ጌዒ ኔ ዖቶርቄኔ።
25ሴናክሬሜ! ኮሺ ማሌ፤

ሚና ታኣኒ ማዖንጎ ጌዔ ጎይፆ
ቤርታኣ ዎዶና ታ ማሌ ጎይፆ
ሃሢ ማዺንቲ ኩሜ ጎይፆ

ዙሎ ዶዲሺዲርቆና ካታሞ ሻሂ
ሻሂንቴ ባኣዚ ኩሎናያ ኔኤኒ ማሃንዳጉዲ

ዬያ ማዼሢ ታናታሢ ኔ ዋይዚባኣዓዳ?
26ዬያ ዓጮይዳ ናንጋ ዓሶኮ ዎልቃ ላቢ
ዎዛ ባኣያ ማዒ ቦርሲንታንዳጉዲ

ዬይ ዓሳ ዓባ ኬስካ ዛላፓሙካዢባሮና
ሄርቂንቴ ሃኣኮ ማዓንዳጉዲ

ሃሣ ጊንሣ ዑጎ ዒፂ ቢኢጫዼ ባቃሊማዓንዳጉዲ
ማኣሪኮ ቶኦካ ባቃሌ ማኣቲ ዔያታ ማዔኔ።

27ታኣኒ ጋዓንቴ ኔ ዔቃሢንታ ዴዓሢንታ
ኔኤኒ ኬስካሢንታ ጌላሢንታ

ኔ ታና ዒፂ ማዻ ባኮዋ ታ ዔሬኔ።
28 ኔኤኒ ታና ዒፂ ማዻ ባኮና

ኔኤኒ ዖቶርቃ ዖቶርማ ታ ዋያ ጌሌኔ፤
ሲኢዻ ታ ኔኤኮ ዓንጊ ዳኪ

ዻንጋኣ ታ ኔኤኮ ቢፃላ ኩልሲ
ኔሙኬ ካሮና ማሂ ታ ኔና ዳካንዳኔ።› »

29 ዬካፓ ካኣቲ፥ ሂዚቂያሴም ዒሲያሴ ሂዚ ጌዔኔ፦
«ዬይ ቢያ ማዺንቲ ኩማንዳሢኮ ማላታ ያዺ ማዓንዳኔ፤
ሃሣኣ ሌዖና ጊንፃኣሲና ጫኣሌ ማዒ ባቃሌ ሃኣኮ ዒንሢ
ሙዓንዳኔ፤ ሃይሣሳ ሌዖና ጋዓንቴ ዜርቂ ዒንሢ ጎዣፓ
ሃኣኮ ካፂሲ ዔካንዳኔ፤ ሃሣ ጊንሣሙዎሚሢ ዓኣፒ ቱኪ
ዓኣፖ ዒንሢሙዓንዳኔ፤

30 ዪሁዳ ዜርፃፓ ሃይቁዋዖ ዓቴ ዜርፃ ቢያ ሳኣ ዴሚ
ፃጲ ዳኪ ዑጊ ዓኣፒ ዓኣፓ ሚሢማዓንዳኔ፤

31ዬሩሳላሜይዳ፤ ሃሣ ፂዮኔዹካፓ ሃይቁዋዖ ቶሊዓቴ
ዜርፃ ሼምፔና ዓኣያ ማዒ ናንጋንዳኔ፤ ቢያ ባኮ ዎይሣ
ናንጊና ናንጋ ጎዳ ማዔ ፆኦዛሢ ዬያይዲማዺኩንሡዋዖ
ጊንሢም ጋዓዓኬ።»

32 ናንጊና ናንጋ ጎዳ ዓሶኦሬ ካኣቲ ዛሎ ሂዚ ጌዔኔ፦
«ሴናክሬሜ ሃኖ ካታሞ ፔቴታዖ ጌላዓኬ፤ ፔቴ ሂኢሺታዖ
ሃኖ ካታማ ዒ ዱካዓኬ፤ ጊቲማ ዔኪ ሙካ ፖኦሊሴያ
ዒዞ ባንሢ ዑካዓኬ፤ ዓጪ ኩሊ ዋርዲንታ ዋርዲያና
ዒዛ ማንጊንታዓኬ።

33ዒዚ ሃኖ ካታሜሎ ጌሉዋዖ ሙኬ ጎይፆማና ማዒ
ዴንዳንዳኔ፤ ሃያ ጋዓሢ ታና፥ ናንጊና ናንጋ ጎዳኬ፤

34ታኣኒ ታ ቦንቾሮ ጌዒ፤ ሃሣ ታኣምማዻ፥ ዳውቴምታ
ዒንጌ ሃጊማዓንዳ ዎዞ ቃኣሎሮ ጌዒ ሃኖ ካታሜሎ ታኣኒ
ታኣሮ ዖልቲ ዓውሳንዳኔ።»

35 ዬኖ ዋንቶ ናንጊና ናንጋ ጎዳኮ ኪኢታንቻ ዓሶኦሬ
ዓሳ ዖሎሮ ዱንኪ ዴዔ ቤዞይዴና ዓኣዻዖ ፔቴ ፄኤታና
ሳሊታሚዶንጎሺያፖኦሊሴዎዼኔ፤ዚሮጉቴዓሳጊንዓፓ
ጴጫንቴ ቢያሢ ሃይቂ ዓኣኔ።

36 ዬካፓ ዓሶኦሬ ካኣቲ፥ ሴናክሬሜ ፔ ዖሎ ዓሶና ዎላ
ጊንሢም ኔኔዌ ካታሞ ዴንዴኔ።

37 ፔቴ ኬሊ ዒዚ ኒስሮኬ ጌይንታ ፆኦዞ ካኣሽኮ
ማኣሪዳ ዬያ ፆኦዛሢ ዚጊ ካኣሽካንቴ ዓዲራሜሌኬና
ሳራሳሬ ጌይንታ ዒዛኮ ናይስኬንሢ ጬንቻ ዓፓሮና
ጫርጊ ዒዛ ዎዼኔ፤ ዬንሢ ናኣታ ዒማና ዓራራቴ ጌይንታ
ዹኮ ዓጮ ፑኒ ዴንዴኔ፤ ዬያሮ ሴናክሬሜ ቤዞይዳ ዒዛኮ
ናኣቶ ባኣካፓ ዓስራዶ ጌይንታስኬይ ካኣታዼኔ።

20
ካኣቲ ሂዚቂያሴ ሃርጌፓ ዻቄሢ
(ዒሲ. 38፡1-8፤21-22፤ 2ፆኦሲ. ዓሃኬ 32፡24-26)

19:15ኬሲ. ማፃ 25፡22።



2 ካኣቶ ማፃኣፖ 20:1 320 2 ካኣቶ ማፃኣፖ 21:5

1 ዒማና ካኣቲ፥ ሂዚቂያሴ ዶዲ ሃርጌና ሃርጊንቲ
ሃይቃኒ ዑኪ ዓኣንቴ ዓሞፄ ናኣዚ፥ ፆኦሲ ማሊፆ ኬኤዛ፥
ዒሲያሴ ዒዛ ዖኦጫኒሙካዖ «ናንጊና ናንጋ ጎዳ፦ ‹ኔኤኒ
ሃያ ሃርጋፓ ፖዓዓኬ፤ ኔ ሃይቢ ዓቲንዱዋኣሢሮ ዔልቃሚ
ኔኤኮ ማኣሮ ጊኢጊሼ› ጋዓኔ» ጌይ ኬኤዜኔ።

2 ዬያሮ ሂዚቂያሴ ሴካ ኮጮ ባንሢ ሺሪ ሂዚ ጌዒ
ናንጊና ናንጋ ጎዳ ሺኢቄኔ፦

3 «ናንጊና ናንጋ ጎዳሢዮ! ታኣኒ ኔኤም ጉሙርቂንቲ፥
ሃሣ ፒዜ ማዒ ማዼኔ፤ ጊንሣ ሃሣ ኔኤኒ ዎዛዻ ባኣዚ
ማዻኒ ቢያ ኬሊ ታ ጳሽኬሢ ኔ ማላንዳጉዲ ኔና ታ
ሺኢቃኔ!» ጋዓዖ፥ ዒናፓ ጎጋይቂ ዬኤኬኔ።

4 ዬካፓ ዒሲያሴ ካኣቲ ኮይላፓ ኬስኪ ካኣቱሞ
ማኣሮኮ ሳዛ ዓኣ፥ ዓሳ ቡካ ቤዞና ዓኣዹዋንቴ ናንጊና
ናንጋ ጎዳ ዒሲያሴም፦

5«ታኣኮዴሮዔኪዓኣዻ፥ካኣቲ፥ ሂዚቂያሴኮይላማዒ
ዴንዲጋፓ ሂዚ ጌዔ፤ ‹ታኣኒ ናንጊና ናንጋ ጎዳ ማዔ ኔኤኮ
ዓዶ ዳውቴ ፆኦዛሢ ሺኢጲፆ ኔኤሲ ዋይዜኔ፤ ታ ኔኤኮ
ዓቢፆዋ ዛጌኔ፤ ታ ኔና ፖዒሳንዳኔ፤ ሃይሦ ኬሊኮ ጊንፃፓ
ጌኤዦማኣሪ ዴንዲ ኔ ታና ካኣሽካንዳኔ፤

6 ታ ኔኤኮ ሌዖይዳ ታጶ ዶንጎ ሌዔ ቃሳንዳኔ፤ ኔናንታ
ሃኖ ዬሩሳላሜ ካታሜሎንታ ዓሶኦሬ ካኣቲ ኩጫፓ ታ
ዓይሳንዳኔ፤ ታ ቦንቾሮ ጌዒ፤ ሃሣ ጊንሣ ታኣም ማዻ፥
ዳውቴም ታ ዒንጌ ሃጊ ማዓንዳ ዎዞ ቃኣሎሮ ጌዒ
ካታሜሎ ዛሎ ታኣኒ ታኣሮ ዖልቲ ካፓንዳኔ› » ጌዔኔ።

7 ዬካፓ ዒሲያሴ ካኣቲም ማዾ ማዻ ዓሶ፦ «ቤሌሴ
ሚፆ ዓኣፖ ላጪሲ ጊኢጊሾናያ ዔኪ ታኣም ዬዑዋቴ»
ጋዓዛ፥ ዔያታ ዔኪ ዬዓዖ ሂዚቂያሴኮ ዱንጫ ኬስኬ
ቤዞይዳ ጌሣዛ ኪፃ ፓፄኔ።

8 ዒማና ካኣቲ ሂዚቂያሴ ዒሲያሴ ኮይላ፦ «ናንጊና
ናንጋ ጎዳ ታና ፖዒሳንዳሢና ሃይሦ ኬሊኮ ጊንፃፓ ጌኤዦ
ማኣሪ ታ ዴንዳንዳሢ ዓይጎና ታ ዔራንዳይ?» ጌይ
ዖኦጬኔ።

9 ዒሲያሴ ማሃዖ፦ «ናንጊና ናንጋ ጎዳ ኔኤም ዒንጌ
ሃጊ ማዓንዳ ዎዞ ቃኣሎ ኩንሣንዳሢኮ ዒ ፔኤሮ ማላታ
ዻዋንዳኔ፤ ኔኤኒ ሃሢ ኮዓሢ፦ ሃይ ዓቦ ጌሎ ሺባ ሄርቂ
ጊዖ ሳኖኮ ታጶ ታኣኪሢ ቤርቲም ዴንዳንዳጉዲሞ? ታጶ
ታኣኪሢ ጊንሢምማዓንዳጉዲዳይ?» ጌዔኔ።

10 ሂዚቂያሴ ዒማና፦ «ሄርቂ ጊዖ ሳኖኮ ታጶ ታኣኪሢ
ቤርቲም ሺባ ዴንዳቴ ሼሌዔኬ፤ ዬያሮ ታጶ ታኣኪሢ
ጊንሢም ዔኪሙኡሴ» ጌዔኔ።

11 ዬያሮ ዒሲያሴ ናንጊና ናንጋ ጎዳ ሺኢቄም ካኣቲ፥
ዓካኣዜ ማዢሴ ሄርቂ ጊዖ ሳኖይዳ ዓኣ ሺቦ ታጶ ታኣኪሢ
ናንጊና ናንጋ ጎዳ ጊንሢምማሄኔ።

ባብሎኔፓሙኬኪኢቶ ዓሶ
(ዒሲ. 39፡1-8)

12 ዬኖ ዎዶና ባብሎኔ ካኣቲ፥ ባላዳኔኮ ናኣዚ፥
ሜሮዳክባላዳኔ ጎዖሢ ካኣቲ ሂዚቂያሴ ሃርጊ ዓኣሢ
ዋይዜኔ፤ ዬያሮ ሜሮዳክባላዳኔ ዒዛም ዒንጎ ባኣዚና
ኪኢታ ዋርቃታና ዎላ ዳኬኔ፤

13 ሂዚቂያሴ ዒማና ኪኢቶ ዓሶንሢ ዎዛና ሾኦቺንሢ
ዔኬኔ፤ ዬካፓዒዛኮካኣቱሞማኣሮይዳሜሆጌሦኬኤፃ
ዓኣ ባኮ ቢያ፤ ጌይፃ፦ ሹጮቢሮንታ ዎርቆንታ ዱማዱማ
ሳውቃ ዼኤሾንታ ዛይቶንታ ዖሎ ዓንጋሞዋ ቢያ ዻዌኔ፤
ካኣቱሞ ማኣሮይዳ ሜሆ ጌሦ ኬኤፃ ዓኣ ባኮንታ ዒ

ካኣታዺ ዎይሣ ዓጮይዳ ዓኣ ባኮ ቢያ ፔቴታዖ ዓይሱዋዖ
ዻዌኔ።

14 ፆኦሲ ማሊፆ ኬኤዛ፥ ዒሲያሴ ካኣቲ ሂዚቂያሴ
ኮይላ ሙካዖ፦ «ሃና ዓሳ ዎካፓ ሙኬይ? ኔኤም ዔያታ
ዓይጎ ኬኤዜይ?» ጌዒ ዖኦጬኔ።
ሂዚቂያሴ፦ «ዔያታ ሙኬሢ ባብሎኔ ጌይንታ ሃኬ

ዓጪፓኬ» ጌዔኔ።
15ዒሲያሴ ሂዚቂያሴ ኮይላ፦ «ዔያታ ካኣቱሞማኣራ

ዓይጎ ዛጌይ?» ጌዒ ዖኦጬኔ።
ሂዚቂያሴ ዒዛም፦ «ቢያ ባኮ ዛጌኔ፤ ሜሆ ጌሦ

ኬኤፆይዳ ዓኣ ባኮይዳፓ ታ ዔያቶም ዻዊባኣ ባኣዚ
ፔቴታዖ ባኣሴ» ጌዔኔ።

16ዬያሮ ዒሲያሴ ካኣቲም፦ «ቢያ ባኮ ዳንዳዓ ጎዳሢ
ሂዚ ጋዓኔ፤

17 ‹ኔ ዓዶንሢ ሃይማ ሄሊሲ ኔኤኮ ካኣቱሞማኣሮይዳ
ቡኩሲ ጌሤ ባካ ቢያ ጋፒ ባብሎኔ ዓጮ ዔውታንዳ ዎዴ
ሙካንዳኔ፤ ፔቴታዖ ዓታዓኬ፤

18 ኔኤኮ ዜርፃፓ ፔቴ ፔቴ ዓሲ ባብሎኔ ዲዒንቲ
ዔውቲ ካኣቶማኣሮይዳ ዓሽቲሚማዒማዾማዻንዳኔ።›
»

19 ሂዚቂያሴ ዒማና፦ «ኔኤኒ ኬኤዜ፥ ናንጊና ናንጋ
ጎዳኮ ቃኣላ ቃራኬ» ጌዔኔ፤ ዒዚ ዬያ ጌዔሢ ዒዛ ዎዶና
ሜታ ሄሊንዱዋኣሢ ዔሬሢሮኬ።

ካኣቲ ሂዚቂያሴኮ ካኣቱሞ ጋፒንፆ
(2ፆኦሲ. ዓሃኬ 32፡32-33)

20 ሂዚቂያሴ ማዼ ሜሌ ባካ ቢያ፤ ዒዚ ጫርቂ ዖሊ
ባሼ ባሺፆንታ ዋኣፆ ዎራፓ ዔኪሙኡሲ ዴይሦንዶ ቤሲ
ዎማይዲ ኮሺሴቴያ፤ ዬያጉዲ ሃሣ ካታሞ ዔኪ ሙካኒ
ሳዖኮ ዴሚና ቦኦኪሲዒኮሼ ባካቢያ ዪሁዳ ካኣቶ ሃይሳ
ፃኣፒንታ ማፃኣፓ ፃኣፒንቲ ዓኣኔ።

21 ዬካፓ ሂዚቂያሴ ሃይቄኔ፤ ዒዛ ቤዛ ዒዛኮ ናኣዚ፥
ሚናኣሴ ካኣታዼኔ።

21
ዪሁዳ ካኣቲ ሚናኣሴ
(2ፆኦሲ. ዓሃኬ 33፡1-20)

1 ሚናኣሴ ዪሁዳይዳ ካኣታዻኣና ሌዓ ዒዛኮ ታጶ
ላምዖኬ፤ ዒዚ ዒማና ዬሩሳላሜይዳ ናንጊ ዶንጊታሚ
ዶንጎ ሌዔ ዎይሤኔ፤ ዒዛኮ ዒንዳ ሄፒፂባ ጌይንታያኬ፤

2ዒስራዔኤሌ ዓሳ ፆኦሲ ዔያቶም «ዒንጋንዳኔ» ጌዔ
ዓጬሎ ሙካኣና ናንጊና ናንጋ ጎዳ ዔያቶኮ ቤርታፓ
ዳውሲ ባይዜ፥ ሜሌ ዴራ ማዻ ቦርሲሳ ማዾ ሚናኣሴ
ማዺ ጎማዺፆና ናንጊና ናንጋ ጎዳ ዖዪሴኔ።

3 ዒዛኮ ዓዴ፥ ሂዚቂያሴ ዶይሲ ባይዜ ሜሌ
ዴሮኮ ካኣዦ ቤዞ ሚናኣሴ ጊንሣ ማዢሴኔ፤ ቤርታ
ዒስራዔኤሌኮ ካኣቲ፥ ዓክዓቤ ማዼ ጎይፆ ባዓኣሌ
ጌይንታ ሜሌ ፆኦዞም ዒንጎ ባኣዚ ዒንጎ ቤሲ፤ ሃሣ
ጊንሣ ዓሼራ ጌይንታ ላኣሎ ፆኦዜሎኮ ማላሢያ ማዢ፥
ጫሪንጫ ዓኣ ዦኦጋሢያ ዚጊ ካኣሽኬኔ።

4 ናንጊና ናንጋ ጎዳ ፔና ካኣሽካንዳጉዲ ዓይሤ
ቤዞይዳ ጌይፃ፦ ጌኤዦ ማኣሮይዳ ሜሌ ዓሳ ፔ ፆኦዞም
ዒንጎ ባኮ ዒንጋ ቤዞ ማዢሲ ዔቂሴኔ።

5 ጌኤዦ ማኣሮኮ ዓሳ ቡካ ላምዖ ቤዞይዳ ጫሪንጮ
ዦኦጋ ካኣሽኪንታንዳ ቤሲ ዒዚ ጊኢጊሼኔ፤

20:16 2ካኣቶ. ማ 24፡13፤ 2ፆኦሲ. ዓሃኬ 36፡10። 20:18 2ካኣቶ. ማ 14፡14-15፤ ዳኣኔ. 1፡1-7። 21:2 ዔር. 15፡4። 21:4 2ሳሙ.
7፡13።



2 ካኣቶ ማፃኣፖ 21:6 321 2 ካኣቶ ማፃኣፖ 22:9

6 ሃሣ ዒዚ ፔኤኮ ናዖ ሚቺ ዒንጎ ዒንጊሢ ማሂ ሹኪ
ሺኢሼኔ፤ ዒዚ ፔኤሮ ዦኦቃያ፤ ሃሣ ማርሻ ማርሻያ ማዒ
ዒዛጉዲ ዦኦቃ ዓሶንታ ሃይቄ ዓሶኮ ዔኤዦ ዔኤላ ዓሶ
ኮይላ ዴንዲ ዔኤቢ ዖኦጪ ዦኦቻኔ፤ ዬያ ባኮ ቢያ
ማዺፆና ጎሜ ማዺ ናንጊና ናንጋ ጎዳኮ ዻጎ ዒ ዔቂሴኔ።

7 ዒዚ ጌኤዦ ማኣሮይዳ ዓሼራ ማሊሲ ኮሾና ባኮ
ጌልዚ ጌሤኔ፤ ዬይ ጌኤዦ ማኣራ ዳውቴና ዳውቴኮ
ናኣዚናም ናንጊና ናንጋ ጎዳ፦ «ሃይ ዬሩሳላሜይዳ
ዓኣ ጌኤዦ ማኣራ ታኣኒ ናንጊና ዒኢካ ካኣሽኪንታያ
ማዓንዳጉዲ ታጶ ላምዖ ዒስራዔኤሌ ፃጶ ዓጮፓ ቢያ ታ
ዶኦሬ ቤሲኬ፤

8 ዒስራዔኤሌ ዴራ ታኣኮ ዓይሢፆ ካፔቴ፤ ሃሣ ታ
ዓይላሢ ሙሴም ታኣኒ ዒንጌ ዎጎ ማዺ ዔያታ ኩንሤቴ
ዔያቶኮ ቤርታኣ ዓዶንሢም ታኣኒ ዒንጌ፥ ሃኖ ዓጬሎፓ
ዳኪ ታ ዔያቶ ባይዛዓኬ» ጌዒ ቤርታዺ ኬኤዜያኬ፤

9 ዪሁዳ ዓሳ ጋዓንቴ ናንጊና ናንጋ ጎዳ ቃኣሎም
ዓይሢንታያ ማዒባኣሴ፤ ዔያታ ዎዎይቴይ ጌዔቴ፦
ዒስራዔኤሌ ዓሳ ቤርቲም ሙካኣና ናንጊና ናንጋ
ጎዳ ዔያቶኮ ቤርታፓ ዳውሲ ባይዜ፥ ዴራ ማዻ ጎሞ
ማዾይዳፓ ዑሣ ዓኣዼ ጎሜይዳ ሚናኣሴ ዔያቶ ዔኪ
ጌልዜኔ።

10 ዬያሮ ናንጊና ናንጋ ጎዳ ፔ ዓይሎ፥ ዒዛ ማሊፆ
ኬኤዛ ዓሶ ዛሎና ሂዚ ጌዒ ኬኤዜኔ፦

11 «ዪሁዳ ካኣቲ፥ ሚናኣሴ ሃያጉዴ ቦርሲሳ ማዾ ቢያ
ማዼኔ፤ ዬይ ባካ ቤርታ ካኣናኔ ዓሳ ማዻሢፓ ዑሣ ዓኣዼ
ፑርታኬ፤ዒዚፆኦዞማሂኮሼባኮዛሎናዪሁዳዴሮዔኪ
ጎሜይዳ ጌልዜኔ፤

12ዬያሮ ናንጊና ናንጋ ጎዳ ማዔ ዒስራዔኤሌ ፆኦዛሢ
ሂዚ ጋዓኔ፦ ‹ዋይዛ ዓሲም ዋይዚ ዓርቂሳንዳ ዴኤሢሜቶ
ታኣኒ ዬሩሳላሜና ዪሁዳናይዳ ሄሊሳንዳኔ፤

13 ሳማሪያንታ ዒስራዔኤሌ ካኣቲ፥ ዓክዓቤ ዜርፆ ታ
ማዼ ጎይፆ ዬሩሳላሜያ ታ ዒማይዳንዳኔ፤ ጋባዳ ጌኤሺ
ማስኪንቴስካፓ ጉኡፒ ጌሢንታሢጉዲ ዬሩሳላሜ ታኣኒ
ጎማፓ ጌኤሺ ጊኢጊሻንዳኔ።

14 ባይሲንታፓ ዓቴ፥ ታ ዴሮ ዔያቶኮ ሞርኮም ታኣኒ
ዓኣሢ ዒንጋንዳኔ፤ ዔያታ ዲዒንታንዳኔ፤ ዔያቶኮ ዓኣ
ባካኣ ቡሪንታንዳኔ።

15 ዔያቶይዳ ዬያ ታ ማዻሢ ዓይጎሮዳይ ጌዔቴ፦
ዔያቶኮቤርታኣዓዶንሢታኣኒጊብፄፓኬሴስካፓዓርቃዖ
ሃይማ ሄላንዳኣና ጎሜ ማዺፆና ታና ዔያታ ዖዪሲ፥ ዻጎዋ
ታኣኮ ዔቂሴሢሮኬ።› »

16 ሚናኣሴ ማዼ ባካ ዪሁዳ ዴሮ ሜሌ ፆኦዞ
ካኣሽኪሲፆና ናንጊና ናንጋ ጎዳ ዖዪሳ ጎሞ ባንሢ ዔኪ
ጌልዚፆ ሌሊቱዋንቴ ጌኤሺ ማዔ ሚርጌ ዓሲ ዎዺሺ
ዬሩሳላሜ ካታሞኮ ሳዞ ጎይፆ ሱጉሢ ሌሊማሄኔ።

17 ሚናኣሴ ማዼ ሜሌ ባኮንታ ዒዚ ማዼ ጎማ ቢያ
ዪሁዳ ካኣቶ ሃይሳ ፃኣፒንታ ማፃኣፖይዳ ፃኣፒንቲ ዓኣኔ፤

18ዬካፓሚናኣሴ ሃይቂ፥ ዒዛኮ ካኣቱሞማኣሮኮዲሮ
ጋራ «ዑዛ ጎዖሢኮ ዱማ ዱማ ባኮ ቱኮ ጎዦ» ጌይንታ
ቤሲዳ ዱኡቴኔ፤ ዒዛ ቤዞይዳ ዒዛኮ ናኣዚ፥ ዓሞኦኔ
ካኣታዼኔ።

ዪሁዳ ካኣቲ ዓሞኦኔ
(2ፆኦሲ. ዓሃኬ 33፡21-25)

19ዓሞኦኔ ዪሁዳይዳ ካኣታዻኣና ሌዓዒዛኮ ላማታሚ
ላምዖኬ፤ ዒዚ ዬሩሳላሜይዳ ናንጊ ላምዖ ሌዔ ዎይሤኔ፤

ዒዛኮ ዒንዳ ሜሹሌሜቶ ጌይንታያ ሃሩፄ ናይኬ፤ ዒዛ
ሾይንቴሢ ያፂቤ ካታማኬ።

20ዓሞኦኔያ ሃሣዒዛኮ ዓዴ፥ሚናኣሴማዼ ጎሞጉዴያ
ናንጊና ናንጋ ጎዳ ቤርታ ፑርታ ማዾ ማዼኔ።

21ዒዚዒዛኮዓዴማዼፑርቶማዾቢያማዻያማዔኔ፤
ዒዛኮ ዓዴ ዚጊ ካኣሽካ፥ ሜሌ ፆኦዞ ዒ ካኣሽኬኔ፤

22 ናንጊና ናንጋ ጎዳ ማዔ ዒዛኮ ቤርታኣ ዓዶንሢ
ፆኦዛሢ ዒ ሃሼኔ፤ ናንጊና ናንጋ ጎዳ ዓይሣ ጎይሢፆናኣ
ዓኣዻኒ ኮዒባኣሴ።

23ዒዛኮ ዶንዞ ማዔ፥ ቢታንታ ዓኣ ዓሳ ጌኔ ማሊሢና
ዒዛይዳ ዔቂ ካኣቱሞ ማኣሮይዳ ዒዛ ዎዼኔ፤

24 ዒማና ዪሁዳ ዴራ ዓሞኦኔ ዎዼ ዓሶ ዎዺ ባይዛዖ
ዒዛኮ ናኣዚ፥ ዒዮሲያሴ ካኣታሤኔ።

25 ዓሞኦኔ ማዼ ሜሌ ባካ ቢያ ዪሁዳ ካኣቶ ሃይሳ
ፃኣፒንታ ማፃኣፓ ፃኣፒንቲ ዓኣኔ።

26ዓሞኦኔ «ዑዛኮ ዱማዱማ ባኮ ቱኮ ጎዦ» ጌይንታ
ዱኡፖ ቤዛዱኡቴኔ፤ ዒዛ ቤዛ ዒዛኮ ናኣዚ፥ ዒዮሲያሴ
ካኣታዼኔ።

22
ዪሁዳ ካኣቲ ዒዮሲያሴ
(2ፆኦሲ. ዓሃኬ 34፡1-2)

1 ዒዮሲያሴ ሃጊ ሳሊ ሌዔ ናይ ዓኣዖ ዪሁዳይዳ
ካኣታዼኔ፤ ዒዚ ዬሩሳላሜይዳ ናንጊ ሃይሢታሚ ፔቴ
ሌዔ ዎይሤኔ፤ ዒዛኮ ዒንዳ ዪዲዳ ጌይንታያ ቦፅቃቴ
ካታማ ሾይንቴስኬያ፥ ዓዳያ ጎዖሢ ናይኬ፤

2ዒዮሲያሴዒዛኮቤርታኣዓዳሢ፥ዳውቴኮኮዦማዾ
ጎይፆ ማዺ፤ ሃሣ ፆኦሲኮ ዎጎም ጉቤ ዓይሢንታያ ማዒ
ናንጊና ናንጋ ጎዳ ዎዛሳ ማዾ ማዼኔ።

ፆኦሲኮ ዎጎ ማፃኣፓ ጴዼሢ
(2ፆኦሲ. ዓሃኬ 34፡8-28)

3 ዒዮሲያሴ ካኣታዼዖ ታጶ ሳላሳ ሌዖና ሜሹላሜኮ
ናኣዚ ናይ፥ ዓፃሊያ ናይ ማዒ ካኣቱሞ ማኣራ ፃኣፖ ባኮ
ፃኣፓ፥ ሳፓኔ ዑፃ ጌኤዦማኣሪ ሂዚ ጋዓ ኪኢታ ዳኬኔ፦

4 «ሂልቂያ ጌይንታ፥ ቄኤሶ ቢያኮ ሱኡጋሢ ኮይላ
ዴንዲጋፓ ጌኤዦማኣሪ ጌሎ ካሮ ኮራ ዎሊ ዓኣሢ ዓኣሢ
ዴሮይዳፓ ሚኢሾ ዔካንዳጉዲ ቢታንታ ዒንጊንቴ ቄኤሳ
ሃይማሄላንዳኣናዎማዺሚኢሼቡኩሴቴያዒዛፓ ዖኦጪ
ዔሪ ዬዔ፤

5-6 ዬና ዓሳ ጌኤዦ ማኣሮ ጊንሣ ጊኢጊሻ ዓሶኮ
ሱኡጎም ሚኢሾ ዒንጎንጎ፤ ዬያታ ሱኡጋ ዔኬ ሚኢሾ
ጌኤዦ ማኣሮኮ ዶዔ ቤዞ ጊኢጊሻ ዓሶም፥ ሚፆ ዓርሲ
ጊኢጊሻ ዓሶም፥ ሹጮና ኬልቂ ማዣ ዓሶንታ ሹጮ ዓርሳ
ዓሶንታም ጪጎንጎ፤ ሃሣ ጊንሣ ጌኤዦ ማኣሮ ማዦንዶ
ላሻሢሚፆንታ ዓርሲንቴ ሹጮንታ ዔያታ ሻንቆንጎ፤

7 ዬኖ ማዾ ማዻ፥ ሱኡጋ ጉቤ ዒናፓ ጉሙርቂንታ
ዓሲታሢሮ ሚኢሾ ዛሎ ዔያቶ ዖኦጮንዶያቱዋሴ።»

8 ዬካፓ ዬይ፥ ካኣቶ ማኣራ ፃኣፖ ባኮ ፃኣፓሢ፥ ሳፓኔ
ሂልቂያምካኣቲዒዛዓይሢዳኬኪኢቶኬኤዜኔ፤ ሂልቂያ
ዒማና፦ «ፆኦሲኮ ዎጎ ማፃኣፖ ጌኤዦ ማኣሮ ጋራፓ ታ
ዴንቂ ዔኬኔ፥ ሃኣዛጌ» ጌዒ ሳፓኔም ዒንጋዛ ሳፓኔ ዔካዖ
ናባቤኔ፤

9ሳፓኔ ናባቤስካፓ ካኣቲ ኮይላማዒዴንዳዖ፦ «ኔኤኮ
ዓይላ ጌኤዦ ማኣሮይዳ ዓኣ ሚኢሾ ዔኪ ጌኤዦ ማኣሮ
ጊኢጊሺ ማዣ ዓሶኮ ሱኡጎም ዒንጌኔ» ጌይ ኬኤዜኔ፤

21:8 1ካኣቶ. ማ 9፡3-5፤ 2ፆኦሲ. ዓሃኬ 7፡12-18። 22:1 ዔር. 3፡6። 22:7 2ካኣቶ. ማ 12፡15።

10 ዬካፓ ሃሣ ዒ ኬኤዛዖ፦ «ቄኤሳሢ ሂልቂያ ማፃኣፔ
ዴንቂ ዔኪ ታኣም ዒንጌኔ፥ ሃኣዛጌ» ጋዓዖ ካኣቲም ዬያ
ማፃኣፖ ናባቤኔ።

11 ዬይ፥ ፆኦሲኮ ዎጎ ማፃኣፓ ናባቢንታኣና ካኣቲ
ዋይዛዖ ዖዪ ፔኤኮ ማኣዓሢ ዳርዜኔ፤

12 ዒማና ሃሣ ዒ ኔጉዋዖ ቄኤሳሢ ኪልቂያም፥
ሳፓኔ ናኣዚ ዓሂቃም፥ ሚካያ ናኣዚ ዓክቦሬም፥ ካኣቱሞ
ማኣሮይዳ ፃኣፖ ባኮ ፃኣፓ ሳፓኔንታ ካኣቲኮ ዶንዞ ማዒ
ማዻ ዓሳያንታም ሂዚ ጋዓ ኪኢታ ዳኬኔ፦

13«ሃሢዴንዲጋፓታናንታ ዪሁዳይዳ ናንጋ ዴሮንታም
ጴዼ ሃያ ማፃኣፖይዳ ዓኣ ባካ ዓይጎ ባኣዚታቴያ
ኬኤዛንዳጉዲ ናንጊና ናንጋ ጎዳ ዖኦጩዋቴ፤ ኑኡኮ
ቤርታኣ ዓዶንሢ ሃያ ማፃኣፖይዳ ፃኣፒንቴ ዳምቦ ካፒ
ማዺባኣሢሮ ናንጊና ናንጋ ጎዳ ኑ ዑፃ ሚርጌና ዻጋዼኔ።»

14 ዬያሮ ሂልቂያ፥ ዓሂቃሜ፥ ዓክቦሬ፥ ሳፓኔንታ
ዓሳያንታ ዬሩሳላሜይዳ ዓኣ ዓኪ ማዢንቴ
ጉርዳስኬኖይዳ ናንጋ ሁልዳ ጌይንታ ፆኦሲ ማሊሢ
ኬኤዛስኬኖ ኮራ ዖኦጫኒ ዴንዴኔ፤ ዒማና ሃርሃሴ ናኣዚ
ናይ ማዔሢ፥ ቲቂዋ ናኣዚ፥ ዒዞኮ ዓኒ ሻሉሜ ጌኤዦ
ማኣሮይዳ ማይንቶ ማኣዓሢ ቢታንቶና ዓርቃያኬ፤ ዔያታ
ዬያ ባኮ ቢያ ዬኖ ፆኦሲ ማሊፆ ኬኤዛዞም ሃይሳዼኔ።

15 ዒዛ ዔያቶም ሂዚ ጌዔኔ፤ ናንጊና ናንጋ ጎዳ ማዔ
ዒስራዔኤሌ ፆኦዛሢ ሂዚ ጋዓኔ፤ ታ ኮይላ ዒንሢ ዳኬ
ዓሢም ሂዚ ጌዒ ኬኤዙዋቴ፦

16 «ናንጊና ናንጋ ጎዳ ሂዚ ጋዓኔ፤ ዪሁዳ ካኣቲ ናባቤ
ማፃኣፖ ጋራ ፃኣፒንቴ ጎይፆ ሃኖ ዓጮይዳ፤ ሃሣ ጊንሣዴሮ
ዑፆይዳ ፑርታ ባኣዚ ታ ዔኪ ዬዓንዳኔ።

17ዔያታ ታና ሃሺሜሌ ፆኦዞምዒንጎ ባኣዚ ሺኢሼኔ፤
ዔያታ ፆኦዞ ማሂ ፔ ኩቻማዤ ባኮ ቢያሢና ታና ዻጋሴኔ፤
ታኣኮ ዬይ ዻጋ ማዓዓኬ፤

18 ‹ናንጊና ናንጋ ጎዳ ኮይላ ዖኦጩዋቴ› ጌዒ ዒንሢ
ዳኬ፥ ዪሁዳ ካኣቲም ሂዚ ጎዑዋቴ፤ ታኣኒ፥ ናንጊና ናንጋ
ጎዳ ማዔ ዒስራዔኤሌ ፆኦዛሢ ሂዚ ጋዓኔ፤ ‹ኔኤኒ ዬያ
ማፃኣፖይዳ ጌይንቴ ባኮ ዋይዚ፥

19 ሃኖ ዓጮንታ ዴሮንታ ጋዳንቂንቴያ ታ ማሃንዳሢ፤
ሃሣ ጊንሣቤሲታዔያቶኮ ባይዛንዳኔ ጌዒኬኤዜቃኣሎ
ኔኤኒ ዋይዛዖ ዒኔ ዱጲ ኔና ኔ ሂርኪዴኔ፤ ማኣዓሢያ ኔኤኮ
ኔ ዳርዚ፥ ታ ቤርታ ዬኤኪ ኔ ሺኢቄ ሺኢጲፆ ታ ዋይዜኔ።

20 ዬያሮ ዬሩሳላሜይዳ ታ ዔኪ ዬዓንዳ ፑርቶ ባኮ
ኔኤኒ ኔ ዓኣፒና ዛጉዋዖ ሃይቃንዳያ ሄላንዳኣና ዬይ
ባካ ማዺንታዓኬ፤ ኔኤኒ ዔባ ቢያ ኮሺ ዓኣንቴ ሃይቂ
ዱኡታንዳኔ።›»
ኪኢቶ ዓሶንሢ ዬያ ሃይሶ ዔኪ ካኣቲ፥ ዒዮሲያሴ ኮራ

ማዒ ዴንዴኔ።

23
ዒዮሲያሴሜሌ ፆኦዞ ካኣሽኮ ካኣዦ ባይዜሢ
(2ፆኦሲ. ዓሃኬ 34፡3-7፤29-33)

1ካኣቲ፥ ዒዮሲያሴ ዪሁዳና ዬሩሳላሜናፓ ዔርቴ ዓጮ
ጪሞቢያ ዔኤሌኔ፤

2 ዬያታ ሙኬ ዓሳ፦ ቄኤሶንታ ፆኦሲ ማሊፆ ኬኤዛ
ዓሶንታ ዻካፓ ዴንዲ ዼኤፒ ጌይንታ ዓሶ ሄላንዳኣናኬ፤
ዬያታ ዓሳ ጌኤዦ ማኣሪ ሙካዛ ካኣቲ ባይቄያታዖ ጌኤዦ
ማኣሮይዳጴዼማፃኣፖ ጋራ ዓኣ ባኮቢያ ዴሮም ናባቤኔ፤

3 ካኣቲ ዒማና ጌኤዦ ማኣሮኮ ቤርቶ ዛላ ዓኣ
ቱርቱሮ ኮራ ዔቂ ጉቤ ዒናፓ፤ ሃሣ ጊንሣ ጉቤ ማሊፃፓ

ናንጊና ናንጋ ጎዳም ዓይሢንታኒና ዓይሢፆንታ ዳምቦንታ
ዎጎንታ ካፓኒ ፆኦሲ ቤርታ ጫኣቁሞ ጊንሣ ዓካሴኔ፤ ዬኖ
ማፃኣፖይዳ ፃኣፒንቴ ጫኣቁሞዋ ካፒ ኩንሣንዳሢ ጉቤ
ዒናፓ ኬኤዜኔ፤ ዴራኣ ዬያ ማዻኒ ዒዛና ዎላጫኣቄኔ።

4 ዬካፓ ዒዮሲያሴ ቄኤሶ ቢያሢኮ ሱኡጋሢ፥
ሂልቂያንታ ዒዛ ማኣዲ ማኣዲ ማዻ ቄኤሶንታ ጌኤዦ
ማኣሪ ጌሎ ካሮ ካፓ ቄኤሶንታ ዔኤሊ ባዓኣሌና ዓሼራ
ጌይንታ ላኣሎ ፆኦዜሎና፤ ዬያጉዲሃሣዦኦጋሢካኣሽኮ
ባኮዋ ቢያ ጌኤዦ ማኣራፓ ኬሳንዳጉዲ ዓይሤኔ፤ ካኣቲ
ዬያ ሜሆ ቢያ ዬሩሳላሜ ካታሞኮ ዙላ ዓኣ ቄድሮኦኔ
ዶኦጮይዳታሚናሚቺዲቢንፆቤኤቴኤሌዔኪዓኣዼኔ።

5 ዪሁዳ ካታሞና ዬሩሳላሜኮ ኮይላ ዓኣ ቤዞናይዳ
ቢያ ጌሜራ ጌሜራ ሜሌ ፆኦዞም ዒንጎ ባኮ ዒንጎ
ቤዞይዳ ማዻንዳጉዲ ቤርታ ዪሁዳ ካኣታ ዶኦሪ ጌሤ፥
ቄኤሶ ቢያ ማዻፓ ኬሲ ዳኬኔ፤ ባዓኣሌ ጌይንታ ሜሌ
ፆኦዞም፥ ዓቦም፥ ዓጊኖም፤ ዬያጉዲ ሃሣ ዓቦኮ ኮይላ
ሺራ ዓጮንታዦኦጋሢንታምዒንጎ ባኮዒንጊዒንጊማዻ
ቄኤሶ ቢያ ኬሴኔ።

6 ዓሼራ ጌይንታ ላኣሎ ፆኦዜሎ ማሊሲ ማዦና ባኮ
ጌኤዦ ማኣራፓ ቱጊ ዔኪ ካታሞኮ ዙሎ ኬሳዖ ቄድሮኦኔ
ዶኦጮ ዔኪ ዴንዲ ታሚና ሚቼኔ፤ ዬና ባኬላ ሲላሊ
ማዓንዳያ ሄላንዳኣና ጋኣጪ፥ ሃይቄ ዴሮኮ ዱኡፖይዳ
ላኣሌኔ።

7 ዓቲንቆና ላሃ ዓቲንቃ ጌኤዦ ማኣሮይዳ ፔ ማዾ
ማዻ ኬኤፆንታ ላኣላ ዓሼራ ጌይንታ ፆኦዜሎም ጋሮይዳ
ዱማሲፆሮ ጎኦቦ ዓፒሎ ሱኪ ጊኢጊሻ ኬኤፆዋ ቢያ
ዶይሴኔ።

8ዒዚ ዒማና ዪሁዳ ካታሞና ዓጮ ጉቤናይዳ ጌይፃ፦
ጌባዔይዳፓ ዓርቃዖ ቤርሳቤ ሄላንዳኣና ዓኣ ቄኤሶ ቢያ
ዬሩሳላሜ ዔኪ ሙኬኔ፤ ዔያታ ዒንጎ ባኮ ዒንጋ ቤዛ
ጉቤ ዒኢቴያ ማዔሢ ቢያ ዓሶም ዒ ኬኤዜኔ፤ ካታሜሎ
ዎይሣ፥ ዒያሱ ካታሞ ጌሎ ካሮ ኮይላ ማዢሲሴ ካኣሽኮ
ቤዞ ዒዮሲያሴ ሻሂ ዶይሴኔ።

9 ዬያታ፥ ቄኤሳ ጌኤዦ ማኣሮይዳ ማዹዋጉዲያ ዒዚ
ላኣጌኔ፤ ያዺ ማዔቴያ ዔያቶኮ ላጎ ማዔ ቄኤሶም
ዒንጊንታ፥ሙኑቆ ፃኣዛጌሊባኣካሦዔያታሙዓንዳጉዲ
ጌይንቴኔ።

10 ካኣቲ፥ ዒዮሲያሴ ሂኖሜ ዶኦጮይዳ «ቶፔቴ»
ጌይንታ ሜሌ ዓሳ ፔ ፆኦዞ ካኣሽካ ቤዛ ዒኢቴ ቤሲ
ማዔሢ ዓሶም ኬኤዜኔ፤ ዬያሮ «ሞሎኬ» ጌይንታ
ፆኦዞም ዓቲንቄ ናይያ ማዖም ዉዱሮ ናይ ሚቺ ዒንጎ
ዒንጊሢ ማሂ ዒንጋ ዓይጎ ዓሲያ ባኣያ ማዓንዳጉዲ
ላኣጊንቴኔ፤

11 ቤርታ ዪሁዳ ካኣታ ዓቦ ካኣሽኪፆም ማዖንጎ ጌዒ
ዱማሲ ጌሤ፥ ፓራሢ ቢያ ዒዮሲያሴ ዒኢካፓ ሺኢሺ
ባይዜኔ፤ ዬያ ካኣዦም ጊኢጊሾና ሳርጌሎ ዖይቶዋ ታሚና
ሚቼኔ፤ ዬይ ባካ ቢያ ዎንዴ ዼኤፖ ሱኡጋሢ ጌይንታ
ናኣታንሜሌኬ ጎዖሢ ናንጋ ኬኤፆኮ ኮይላ፤ ሃሣ ጊንሣ
ጌኤዦ ማኣሮኮ ቤርቶ ዛላ ዓሳ ቡካ ቤዞ ጌሎ ካራ
ዓኣያኬ፤

12ካኣቲ፥ ዓካኣዜማዢሴ ዎይፆ ኬኤፆኮ ዑፆይዳ ዓኣ
ካኣቱሞ ማኣሮይዳ ዪሁዳ ካኣታ ማዢሲሴ ዒንጎ ባኮ
ዒንጎ ቤዞንታ ጌኤዦ ማኣሮኮ ዓሳ ቡካ ላምዖ ቤዞይዳ
ካኣቲ፥ሚናኣሴማዢሲሴዒንጎባኮዒንጎቤዞዒዮሲያሴ
ሻሂዶይሴኔ፤ዬያዒንጎቤዞኮሾናባኮጋኣጪሲላሊማሂ
ዔኪ ዴንዲ ቄድሮኦኔ ዶኦጫ ላኣሌኔ።

23:6 2ካኣቶ. ማ 21፡3፤ 2ፆኦሲ. ዓሃኬ 33፡3። 23:10 ሌዊ. ዓኬ 18፡21፤ ዔር. 19፡1-6፤ 32፡35። 23:12 2ካኣቶ. ማ 21፡5፤ 2ፆኦሲ. ዓሃኬ
33፡5።



2 ካኣቶ ማፃኣፖ 23:13 323 2 ካኣቶ ማፃኣፖ 23:34

13ዬያጉዲ ሃሣ ዬሩሳላሜፓ ዓባ ኬስካ ዛሎና ዒኢቴ
ዹኮኮዾኦሎዛላዓስታሮቴጌይንታሲዶና ዓሶ ፆኦዜሎ፥
ኬሞሼ ጌይንታ ሞዓኣቤ ዓሶ ፆኦዞንታ ሞሎኬ ጌይንታ
ዓሞኦኔ ዓሶ ፆኦዞም ካኣቲ ሴሎሞኔ ማዢሲሴ ሻኣካያ
ማዔ ማሊሲ ኮሾና ባካ ቢያ ዒኢቴ ባኣዚ ማዔሢ ዓሶም
ዒዚኬኤዜኔ።

14ካኣቲ፥ ዒዮሲያሴ ዒማና ሹጮና ዻኣቦና ዻኣቦ ቢያ
ሜንሤኔ፤ ዓሼራጌይንታ ፆኦዜሎማሊሲኮሾናባኮዋቆፂ
ቆፂ ኬኤሬኔ፤ ዬይ ዾቂንቲ ዓኣ ቤዞ ቢያ ዓሲ ሜጌሢ *
ሌሊማሄኔ።

15 ዒስራዔኤሌ ዓሶ ጎሞይዳ ዔኪ ጌልዜ፥ ናባፄ
ናኣዚ፥ ዒዮርቢዓሜ ቤኤቴኤሌይዳ ማዢሲሴ ካኣዦ
ቤዞ ዒዮሲያሴ ሻሂ ባይዜኔ፤ ዒኢካፓ ዒንጎ ባኮ ዒንጎ
ቤዞዋ ቱጊ፥ ዾቆና ሹጮዋ ቢያ ዹይ ሜንሢ ጋኣጪ
ሲላሊማሄኔ፤ ዓሼራማሊሲማዦናባኮዋታሚናሚቼኔ፤

16 ዬካፓ ዒዮሲያሴ ኮይሎ ሺሪ ዛጋንቴ ጌሜሮይዳ
ዑፆ ጊኢጊሺ ኮሾና ዱኡፒ ጴዼኔ፤ ዒዚ ዬያ ዱኡፖ ጋራ
ዓኣ ሜጌፆ ቢያ ዔኪ ዒንጎ ባኮ ዒንጎ ቤዞይዳ ታሚና
ሚቼኔ፤ ዬያይዲ ዬይ፥ ዒንጎ ባኮ ዒንጎ ቤዛ ዒኢቴያ
ማዔሢ ዔርዜኔ፤ ዒዮሲያሴ ዬያ ቢያ ማዼሢሮ ሚርጌ
ዎዴኮ ቤርታ ፔቴ ካኣሺ ኬሊስኬኖና ካኣቲ ዒዮርቢዓሜ
ዒንጎ ባኮ ዒንጎሢኮ ኮይላ ዔቂ ዓኣንቴ ፆኦሲ ማሊፆ
ኬኤዛሢጌዔሎንሣዬያናኩሜኔ፤ካኣቲ፥ዒዮሲያሴሃሣ
ኮይሎ ሺሪ ዛጋዖ ዬያ ፆኦሲ ማሊፆ ኬኤዜሢኮ ዱኡፖ
ዴንቂ፦

17 «ሃሴኬ ዱኡፓ ዖ ዱኡፒዳይ?» ጌዒ ዖኦጬኔ።
ዒማና ቤኤቴኤሌ ዓጮ ዓሳ፦ «ዪሁዳፓ ሙኪ ሃያ

ዒንጎ ባኮ ዒንጎ ቤዞይዳ ኔኤኒ ማዼ ባካ ቢያ ኩማንዳሢ
ኬኤዜ፥ ፆኦሲ ማሊፆ ኬኤዛ ዓሢሲኬ» ጌዔኔ።

18ዒዮሲያሴ፦ «ዬና ዱኡፓ ዴዖንጎ፤ ሃሹዋቴ፤ ዒዛኮ
ሜጌፃ ቤዛፓ ዓጊፃንዳያ ኮይሱዋሴ!» ጌዔኔ።
ዬያሮ ዒዛንታ ሳማሪያ ካታሞይዳ ፆኦሲ ማሊፆ ኬኤዛ

ዓሶንታኮ ሜጌፃ ቱጊንቲባኣሴ።
19 ካኣቲ፥ ዒዮሲያሴ ዒስራዔኤሌ ካታሞ ጉቤሢዳ

ዒስራዔኤሌ ካኣታ ማዢሲሴ፥ ናንጊና ናንጋ ጎዳኮ ዻጎ
ዔቂሳ፥ሜሌዴራ ፔ ፆኦዞ ካኣሽካቤዞቢያ ሻሂ ባይዜኔ፤
ቤኤቴኤሌይዳ ዒ ማዼ ጎይፆማ ዬያቶ፥ ዒንጎ ባኮ ዒንጎ
ቤዞ ቢያ ዒማይዴኔ።

20 ዬያ፥ ዒንጎ ባኮ ዒንጎ ቤዞይዳ ማዻ ቄኤሶ ቢያ
ዒዚ ዎዼኔ፤ ዬያ ዒንጎ ባኮ ዒንጎ ቤዞይዳ ዓሲኮ ሜጌሢ
ሚቼኔ። ዬያ ቢያ ዒ ማዼስካፓ ዬሩሳላሜማዒ ዴንዴኔ።

ዒዮሲያሴ ዑሣ ዓኣዺፆ ቦንቾ ቦንቼሢ
(2ፆኦሲ. ዓሃኬ 35፡1-19)

21 ካኣቲ፥ ዒዮሲያሴ ፆኦሲኮ ጫኣቁሞ ማፃኣፖይዳ
ፃኣፒንቴ ጎይፆ ናንጊና ናንጋ ጎዳ ማዔ ዔያቶኮ ፆኦዛሢኮ
ዑሣ ዓኣዺፆ ቦንቾ ቦንቻንዳጉዲ ዴሮ ዓይሤኔ።

22ዱማ ዱማ ሱኡጋ ዴሮ ዎይሤ ዎዳፓ ዓርቃዖ ሃይማ
ሄላንዳኣና ዒስራዔኤሌ ካኣቶይዳ፤ ሃሣ ጊንሣ ዪሁዳ
ካኣቶይዳ ዓይጎ ካኣቲ ዎዴናኣማዖም ዬያጉዴ ቦንቾ ዑሣ
ዓኣዺፆ ኬላ ቦንቺንቲ ቤቂባኣሴ።

23ዒዮሲያሴ ካኣታዼንቴ ታጶ ሳላሳ ሌዖና ዬይ፥ ዑሣ
ዓኣዺፆ ቦንቻ ዬሩሳላሜይዳ ቦንቺንቴኔ።

ዒዮሲያሴ ማዼሜሌ ባኮ

24 ቄኤሶ ቢያኮ ሱኡጋሢ፥ ሂልቂያ ጌኤዦ
ማኣራፓ ዴንቂ ዔኬ ማፃኣፖ ጋራ ዓኣ ዎጎም ቢያ
ዓይሢንታንዳጉዲ ጌዒ ካኣቲ ዒዮሲያሴ ዬሩሳላሜንታ
ሜሌ ዪሁዳ ካታሞ ቢያሢፓ ሃይቄ ዓሶኮ ዔኤዦ ዔኤላ
ዓሶንታዦዎንታፔቴፔቴዓሳፔማኣራ ፆኦዞጌዒካኣሽካ
ባኮንታ ሜሌ ዓሳ ፔ ፆኦዞ ካኣሽካ ሜሆዋ ቢያ ዓጫፓ
ባይዜኔ።

25ሙሴ ዔርዜ ዎጎም ዓይሢንቲ ጉቤ ዒናፓ፥ ጉቤ
ሼምፓፓ፤ ሃሣ ጉቤ ዎልቃፓ ናንጊና ናንጋ ጎዳም ማዼይ
ካኣቲ ዒዮሲያሴጉዴ ዒዛኮ ቤርታኣ ማዖም ጊንፃፓ
ጴዺባኣሴ።

26ዒዚ ዬያ ቢያ ማዼንቴ ካኣቲ፥ ሚናኣሴ ማዼ ፑርቶ
ማዾ ዛሎና ዪሁዳይዳ ናንጊና ናንጋ ጎዳኮ ዔኤቴ፥ ዒጊቻ
ዻጋ ዬያ ሄላንዳኣና ሺሚባኣሴ።

27ዬያሮ ናንጊና ናንጋ ጎዳ፦ «ዒስራዔኤሌይዳ ታማዼ
ባኮ ቢያ ዪሁዳይዳኣ ዒማይዳንዳኔ፤ ታ ዎዳንዳይ ጌዔቴ
ዪሁዳ ዴሮ ታ ቤርታፓ ታኣኒ ሺኢሻንዳኔ፤ ታኣኒ ዶኦሬ፥
ዬሩሳላሜ ካታሞንታ ‹ሱንፃ ታኣኮ ዒኢካ ካኣሽኪንቶንጎ›
ታ ጌዔ ጌኤዦማኣሮንታ ታኣኒ ሃሻንዳኔ» ጌዔኔ።

ዒዮሲያሴኮ ካኣቱሞ ዎዶ ጋፒንፆ
(2ፆኦሲ. ዓሃኬ 35፡20—36፡1)

28 ካኣቲ፥ ዒዮሲያሴ ማዼ ሜሌ ባካ ቢያ ዪሁዳኮ
ካኣቶ ሃይሳ ፃኣፒንታ ማፃኣፓ ፃኣፒንቲ ዓኣኔ፤

29 ዒዮሲያሴ ካኣታዺ ዓኣ ዎዶና ኔኮ ጌይንታ ጊብፄ
ካኣቲ ዓሶኦሬ ካኣቲ ማኣዳኒ ፔኤኮ ዖሎ ዓሶ ዔኪ
ዔፕራፂሴ ዎሮ ካሮ ሙኬኔ፤ ዬያሮ ካኣቲ፥ ዒዮሲያሴ
ሜጊዶ ጌይንታ ቤስካ ጊብፄ ካኣቲኮ ዖሎ ዓሶ ዖሊማሃኒ
ዖልዚ ዓርቃዖ ዬያ ዖሎይዳ ሃይቄኔ፤

30 ዒዛኮ ዶንዞ ማዔ፥ ቢታንታ ዓኣ ዓሳ ዒዛኮ ሌዞ
ሳርጌሎ ዖይቶና ጫኣኒ ዔኪ ዬሩሳላሜ ሙካዖ ካኣታ
ዱኡታ ቤዛ ዱኡኬኔ።
ዬካፓ ዪሁዳ ዓሳ ዒዮሲያሴ ናኣዚ፥ ዒዮሃዜ ዶኦሚ

ካኣታሤኔ።

ዪሁዳ ካኣቲ ዒዮሃዜ
(2ፆኦሲ. ዓሃኬ 36፡2-4)

31ዒዮሃዜዪሁዳይዳካኣታዻኣናሌዓዒዛኮላማታሚ
ሃይሦኬ፤ ዒዚ ዒማና ዬሩሳላሜይዳ ናንጊ ሃይሦ ዓጊኒ
ዎይሤኔ፤ ዒዛኮ ዒንዳ ሃሙፃሎ ጌይንታያ ሊቢና ካታማ
ሾይንቴ፥ ዔርሚያሴ ናይኬ፤

32ዒዮሃዜያዒዛኮቤርታኣዓዶንሢማዼጎይፆ ናንጊና
ናንጋ ጎዳ ቤርታ ፑርታ ባኣዚ ማዼኔ።

33 ዬያሮ ጊብፄ ካኣቲ፥ ኔኮ ጎዖሢ ዒዮሃዜ
ዬሩሳላሜይዳካኣታዹዋጉዲሃማቴዓጮይዳዓኣ ሪቢላ
ጎዖ ቤስካ ቱኡሲማርካ ቱኪ፥ ዪሁዳ ዓጮዋ ሃይሦሺያና
ዖይዶ ፄኤታኪሎማዓቢራ፤ ሃይሢታሚ ዖይዶኪሎማዓ
ዎርቄ ጊኢሪሼኔ። ዬማ ዒዮሃዜኮ ካኣቱሞ ዎዶ ጋፒንፆ
ማዔኔ።

34ጊብፄ ካኣቲ፥ ኔኮ ዒዮሲያሴኮ ናኣዚ ዔኤሊያቄሜ
ዒዮሲያሴ ቤዛ ዪሁዳይዳ ካኣታሤኔ፤ ዬይ ጊብፄ
ካኣታሢ ዔኤሊያቄሜኮ ሱንፆ ላኣሚ ዒዮዓቄሜ ጌይ
ጌሤኔ፤ ዒማና ካኣቲ ኔኮ ዒዮሃዜ ዲዒ ዔኪ ጊብፄ
ዴንዴም ዒኢካ ዒዚ ሃይቄኔ።

ዪሁዳ ካኣቲ ዒዮዓቄሜ
(2ፆኦሲ. ዓሃኬ 36፡5-8)

23:13 1ካኣቶ. ማ 11፡7። * 23:14 ዓሲሜጌሢ፦ ዬይ ያዺማዺንቴሢ ዬኖ ቤዞይዳሜሌ ፆኦዛ ካኣሽኪንቱዋጉዲማሃኒኬ። 23:15 1ካኣቶ.
ማ 12፡33። 23:16 1ካኣቶ. ማ 13፡2። 23:17 1ካኣቶ. ማ 13፡30-32። 23:34 ዔር. 22፡11-12።

35 ካኣቲ ዒዮዓቄሜ ጊብፄ ካኣቲ ኔኮ ዖኦጬ
ቢሮንታ ዎርቆንታ ጪጌኔ፤ ዬያ ዴንቃኒ ዴራ ጊኢራኒ
ዳንዳዓሢጉዴያ ጊኢራ ዓሶ ዑፃ ዓጌኔ።

36 ዒዮዓቄሜ ዪሁዳይዳ ካኣታዻኣና ሌዓ ዒዛኮ
ላማታሚ ዶንጎኬ፤ ዒዚ ዬሩሳላሜይዳ ናንጊ ታጶ ፔቴ
ሌዔ ዎይሤኔ፤ ዒዛኮዒንዳ ዜቢዳ ጌይንታያ ሩማ ካታማ
ሾይንቴ፥ ፔዳያ ጎዖስኬያ ናይኬ።

37 ዒዮዓቄሜያ ዒዛኮ ቤርታኣ ዓዶንሢ ማዼ ጎይፆ
ናንጊና ናንጋ ጎዳ ቤርታ ፑርታ ማዾ ማዼኔ።

24
1 ዒዮዓቄሜ ካኣታዺ ዓኣንቴ ባብሎኔ ካኣቲ፥

ናቡካዳናፆሬ ፔ ዖልዚ ዓሲና ሙኪ ዪሁዳ ዓርቄኔ፤ ዬያሮ
ዒዮዓቄሜ ሃይሦ ሌዔ ዒዛም ጊኢሬስካፓ ጊንሣ ዋይዞ
ዒፄኔ፤

2 ናንጊና ናንጋ ጎዳ ፔኤኮ ዓይሎ ማዔ፥ ዒዛ ማሊፆ
ኬኤዛዓሶዛሎናዪሁዳባይዛኒኬኤዜሢኩንሣኒዪሁዳ
ሙኪ ዖላንዳጉዲ ባብሎኔ ዓጮ፥ ሶኦሪያ ዓጮ፥ ሞዓኣቤ
ዓጮንታ ዓሞኦኔ ዓጮንታ ዒዮዓቄሜይዳ ዔቂሴኔ።

3ዪሁዳ ዴራ ናንጊና ናንጋ ጎዳ ቤርታፓ ሺኢካንዳጉዲ
ዬይ ባካ ቢያ ፆኦሲ ዓይሤ ጎይፆማጉዴያ ማዺንቴኔ፤ ዬይ
ማዺንቴሢ ካኣቲ፥ ሚናኣሴ ማዼ ጎሞ ዛሎናኬ።

4 ሚናኣሴ ጌኤዦ ዓሶኮ ሱጉፆ ላኣሊ፥ ዬሩሳላሜ
ካታሞሱጉሢሌሊማሄሢሮባሼዬይባካቢያማዺንታኒ
ዳንዳዔኔ፤ ናንጊና ናንጋ ጎዳ ሚናኣሴም «ዓቶንጎ» ጋዓኒ
ኮይባኣሴ።

5ዒዮዓቄሜ ማዼ ሜሌ ባካ ቢያ ዪሁዳ ካኣቶ ሃይሳ
ፃኣፒንታ ማፃኣፓ ፃኣፒንቲ ዓኣኔ፤

6 ዬካፓ ዒዮዓቄሜ ሃይቄኔ፤ ዒዛ ቤዞይዳ ዒዛኮ
ናኣዚ፥ ዮዓኪኔ ካኣታዼኔ።

7 ባብሎኔ ካኣቲ ዔፕራፂሴ ዎራፓ ዴንዲ ጊብፄኮ ኬዶ
ዛሎ ዓጮ ዛጶ ሄላንዳኣና ጊብፄሮ ማዔ ዓጮ ቢያ
ዓርቄሢሮ ጊብፄ ካኣቲንታዒዛኮ ዖሎ ዓሶንታሜሌዓጪ
ማይ ዴንዲ ዖሊባኣሴ፤

ዪሁዳ ካኣቲ ዮዓኪኔ
(2ፆኦሲ. ዓሃኬ 36፡9-10)

8 ዮዓኪኔ ዪሁዳይዳ ካኣታዻኣና ሌዓ ዒዛኮ ታጶ
ሳሊኬ፤ ዒዚ ዒማና ዬሩሳላሜይዳ ናንጊ ሃይሦ ዓጊኒ
ዎይሤኔ፤ ዒዛኮ ዒንዳ ኔሁሽታ ጌይንታኔ፤ ዒዞኮ ዓዴ
ዬሩሳላሜይዳ ሾይንቴያ፥ ዔልናኣታኔ ጌይንታያኬ።

9 ዮዓኪኔያ ዒዛኮ ዓዴ ማዼ ጎይፆማ ቢያ ባኮ ማዺ
ናንጊና ናንጋ ጎዳ ዖዪሴኔ።

10 ካኣቲ ናቡካዳናፆሬኮ ዖሎ ዓሶ ሱኡጋ ዔኪ ሙኬ
ባብሎኔ ዓሳ ዬሩሳላሜ ዖሊማንጊ ዓርቄሢዬይ፥ ዮዓኪኔ
ጎዖሢ ካኣታዺ ዓኣንቴኬ።

11ዬሩሳላሜማንጊንቲ ዓኣንቴ ናቡካዳናፆሬ ፔ ቶኦኪና
ዒኢካሙኬኔ፤

12ዒማና ካኣቲ ዮዓኪኔ ፔኤኮ ዒንዶንታ ዒዛኮ ዶንዞ
ማዔ ዼኤፖ ዼኤፖ ሱኡጎንታ ዖሎ ዓሶ ሱኡጎንታ ቢያ
ዎላ ሙኪ ባብሎኔ ዓሶም ኩቺ ዒንጌኔ፤ ናቡካዳናፆሬ
ካኣታዼዖ ሳላሳ ሌዖና ካኣቲ፥ ዮዓኪኔ ዓርቂ ዔኪ ቱኬኔ፤

13 ጌኤዦ ማኣሮና ካኣቱሞ ማኣሮናይዳ ዓኣ ባኮ ቢያ
ናቡካዳናፆሬ ጋፒሲ ዔኪ ባብሎኔ ዴንዴኔ። ቤርታ ናንጊና

ናንጋ ጎዳ ኬኤዜ ጎይፆ ካኣቲ፥ ሴሎሞኔ ፆኦሲኮ ጌኤዦ
ማኣሮም ኮሺሴ ዎርቆና ሚዛጲሶና ሜሆ ጉቤሜንሤኔ።

14 ናቡካዳናፆሬ ዬሩሳላሜ ዓሲንታ ካኣቲኮ ዶንዞ
ማዔ፥ ዼኤፖ ዼኤፖሱኡጎንታሜሌዼኤፒ ዼኤፒ ጌይንታ
ዓሲንታ ቢያ ዎሊ ዑፃ ታጶ ሺያ ዓሲ ዲዒ ዔኪ ዴንዴኔ፤
ዬያቶ ዓሶና ዎላ ኩቺና ዔኤቢ ማዢ ዔራ ዓሲንታ ዓንጊ
ዹዓ ዓሲንታ ቢያ ዔኪ ዴንዴኔ፤ ዒዚ ዬሩሳላሜይዳ
ጋፒንሢ ማንቆ ማዔዞንሢ ሌሊ ሃሼኔ።

15 ናቡካዳናፆሬ ዮዓኪኔ ዓርቂ ቱኪ ዒዛኮ ዒንዶንታ
ላኣሎንታ ዒዛኮ ዶንዞ ማዔ ሱኡጎንታ ዪሁዳይዳፓ
ዼኤፖ ዼኤፖ ዓሶንታ ዎላ ቢያ ዔኪ ባብሎኔ ዴንዴኔ።

16 ባብሎኔ ካኣቲ ዖልዚ ዖላኒ ዳንዳዓ ላንካይ ሺያ
ዓቲንቄ፤ ዬያጉዲ ሃሣ ዓንጊዹዓ ፔቴሺያ ዓሲንታኩቺና
ዱማዱማ ባኣዚ ኮሻ ዓሲ ዔኪ ባብሎኔ ዓኣዼኔ።

17ናቡካዳናፆሬዮዓኪኔቤዛማታኒያጌይንታዮዓኪኔኮ
ዓዶ ዒሾ ዪሁዳይዳ ካኣታሣዖ ሱንፆ ዒዛኮ ሴዴቂያሴ
ጌይ ጌሤኔ።

ዪሁዳ ካኣቲ ሴዴቂያሴ
(2ፆኦሲ. ዓሃኬ 36፡11-12፤ ዔር. 52፡1-3)

18 ሴዴቂያሴ ዪሁዳይዳ ካኣታዻኣና ሌዓ ዒዛኮ
ላማታሚፔቴኬ፤ ዒዚዬሩሳላሜይዳ ናንጊ ታጶ ፔቴሌዔ
ዎይሤኔ፤ ዒንዳ ዒዛኮ ሃሙፃሎ ጌይንታኔ፤ ዒዞኮ ዓዴ
ሊቢና ካታማ ሾይንቴያ፥ ዔርሚያሴ ጎዖሢኬ።

19ዒዮዓቄሜማዼ ጎይፆሴዴቂያሴያ ናንጊና ናንጋ ጎዳ
ቤርታ ፑርታ ማዾ ማዼኔ።

20ዬያሮ ናንጊና ናንጋ ጎዳዬሩሳላሜናዪሁዳዴሮናይዳ
ዻጋዺ ፔ ቤርታፓ ዔያቶ ሺኢሼኔ፤ ሴዴቂያሴያ ሃሣ
ባብሎኔ ካኣቲም ዋይዞ ዒፄኔ።

25
ዬሩሳላሜኮ ሞርኮ ኩጫ ዓዺንቲፆ
(2ፆኦሲ. ዓሃኬ 36፡13-21፤ ዔር. 52፡3-11)

1 ዬካፓ ናቡካዳናፆሬ ፔኤኮ ዖሎ ዓሶ ቢያ ዔኪ
ሴዴቂያሴ ካኣታዼንቴ ታዞጳሳ ሌዖና ታጳሳ ዓጊኖኮ ታጶ
ማዓ ኬሎይዳ ዬሩሳላሜ ዖላኒ ሙኬኔ፤ ዒማና ዬይ
ፖኦሊሳ ካታሞኮ ዓጮማንጊ ዱንካዖ ዓጪኩሊ ዋርዲ
ዴዔኔ፤

2 ሴዴቂያሴ ካኣታዼንቴ ታጶ ፔታሳ ሌዖ ሄላንዳኣና
ዬሩሳላሜ ካታማማንጊንቲ ዴዔኔ፤

3ዒዞሌዖኮ ዖይዳሳ ዓጊና ታዞጳኬሊማዓኣና ናያ ዓሶ
ባሺ ዶዴሢሮ ዴራሙዖንዶ ባኣዚ ባይዜኔ።

4ዒማና ባብሎኔ ዓጮ ፖኦሊሳ ካታሞኮ ዙሎ ማንጊ
ዓኣንቴ ዪሁዳካኣቲኮፖኦሊሳዹማካታሞኮዙሎኬልቂ
ዲርቆና ዲፆ ዳርዛዖ ቶሊ ኬስኪ ዴንዴኔ፤ ዬይ ፖኦሊሳ
ላምዖ ዲፃ ዎላ ካኣማ ቤዞይዳ ዓኣ ካሮና ኬስኪ ካኣቲኮ
ዱማዱማባኮቱኮ ጎዦባንሢዴንዳ ጎይፆና ፑኒ ዴንዴኔ።

5 ባብሎኔ ዓጮኮ ዖሎ ዓሳ ጋዓንቴ ሴዴቂያሴ ዳውሲ
ዴንዲዒያርኮኮይላዓኣቦኦሎይዳዓርቄኔ፤ሴዴቂያሴኮ
ፖኦሊሳ ዒማና ዒዛ ሃሺ ጳሽኬኔ፤

6ዬያሮፖኦሊሳሴዴቂያሴዔኪሪቢላካታሞይዳዓኣ፥
ናቡካዳናፆሬ ኮይላ ዴንዴኔ፤ ዒኢካ ዒዛይዳ ማዺንታንዳ
ባኮ ናቡካዳናፆሬ ዎጌኔ፤

7 ዎዎዴይ ጌዔቴ፦ ሴዴቂያሴኮ ዓኣፓ ዛጋንቴ ናኣታ
ዒዛ ቤርታ ሹኪንቴኔ፤ ዒዛኮ ዓኣፖዋ ዋቂ ኬሲ ዓኣፒ
ባይቄ ዓሲ ዒዛ ማሄኔ፤ ካኒ ቢራታናኣ ኩጮ ዒዛኮ ቱኪ
ዔኪ ባብሎኔ ዴንዴኔ።

ጌኤዦማኣሮኮ ሻሂንቲፆ
(ዔር. 52፡12-33)

8 ናቡካዳናፆሬ ባብሎኔይዳ ካኣታዼንቴ ታጶ ታዞጳሳ
ሌዖና ዶንጋሳ ዓጊኖኮ ላንካሳ ኬሎይዳ ናቡዛርዳኣኔ
ጌይንታያ ናቡካዳናፆሬ ካፓ ፖኦሊሶ ሱኡጌስኬይ
ዬሩሳላሜሙኬኔ።

9 ዒዚ ዒማና ጌኤዦ ማኣሮንታ ካኣቱሞ ማኣሮንታ
ዬሩሳላሜይዳ ናንጋ፥ ዼኤፖ ዼኤፖ ዓሶኮ ማኣሮንታ
ካታሞይዳ ዓኣ ማኣሮ ቢያ ታሚና ሚቼኔ፤

10 ካኣቲ ካፓ ፖኦሊሶ ዓይሣሢ ዔኪ ሙኬ፥ ባብሎኔ
ፖኦሊሳ ቢያሢ ዬሩሳላሜኮ ዙላ ዓኣ ኬኤሎዲፆ ሻሄኔ፤

11ዬካፓ ዬይ፥ ናቡዛርዳኣኔ ጎዖሢ ካታሞይዳ ዓቲ ዓኣ
ሜሌ ዓሶ፤ ዬያጉዲ ሃሣ ባብሎኔ ዓሶም ኩቺ ዒንጊ ዓኣ
ዓሶዋ ዔኪ ባብሎኔ ዴንዴኔ፤

12 ጋዓንቴ ዒዚ ዒማና ፔቴታዖ ዔኤቢባኣ ማንቆ
ዓሳ ቱኮ ባኣዚ ቱኪ፥ ጎሺያ ጎሽኪ ናንጋንዳጉዲ ዪሁዳ
ዓጮይዳ ሃሺ ዴንዴኔ።

13 ባብሎኔ ዓሳ ጌኤዦ ማኣሮይዳ ዓኣ ሞኦኖ ዓንጎ
ቱርቱሮንታ ሺራ ቶኪ ዓኣያ፥ ሜሆ ጌሦ ባኮንታ ሞኦኖ
ዓንጎና ኮሾና ዋኣፆ ዴይሦዼኤፖዶኦላሢያሜንሤኔ፤ ዬያ
ሞኦኖ ዓንጎ ቢያ ዔኪ ባብሎኔ ዴንዴኔ።

14ዔያታዒማናሺልዓ፥ ታሞካኣሾ ባካ፥ዲቢንፆ ቆንቾ
ባካ፥ ዑንጆ ጌሦ ባኮንታ ሞኦኖ ዓንጎና ኮሺንቴ ጌኤዦ
ማኣራ ማዺንቶ ሜሆንታ ዔኬኔ።

15 ጌኤሺ ዎርቄና ቢራ ዓንጊና ኮሺንቴ ታሞ ጩቢሾ
ባኮንታ ፑጮ ባኮ ፑጮዔቶ ሳኣኖንታ ዔኪ ዴንዴኔ።

16 ካኣቲ ሴሎሞኔ ጌኤዦ ማኣሮም ኮሺሴ ላምዖ
ቱርቱሮንታሺራቶኮናዓኣሜሆጌሦባኮንታዋኣፆዴይሦ
ዼኤፖ ዶኦላሢንታ ዴኤሡሞ ዓኣሢሮ ዔሮ ባኮና ዛጊ
ዔራኒ ዔያታ ዳንዳዒባኣሴ።

17 ፔቴ ፔቴ ቱርቱራ ታጶ ሳሊ ዋዻ ማዔኔ፤ ቶኦካ
ሙስኩሌ ማሊሲ ሞኦና ዓንጊና ኮሾናይ ዓኣኔ፤ ዬያ፥
ሙስኩሌ ማሊሲ ኮሾና ባኮኮ ዔጳ ሃይሦ ዋዻኬ፤ ዬያ
ባኮኮ ዓጮሺርሺሮኦጬማላያ ኮሾና ባኮይዳ ሮኦማኣኔ
ጌይንታ ሚፆ ዓኣፖ ማላያ ኮሺ ጌሦና ባኣዚ ዓኣኔ።

ዪሁዳይዳ ናንጋ ዓሳ ዲዒንቲ ባብሎኔ ዔውቴሢ
(ዔር. 52፡24-27)

18 ዖሎ ዓሶ ዓይሣሢ፥ ናቡዛርዳኣኔ ቄኤሶ ቢያኮ
ሱኡጋሢሴራያንታሴራያኮ ሄሊዴማማዒማዻቄኤሳሢ
ሶፖንያሴንታጌኤዦማኣሮካፓ፥ ሃይሦዓሲስኬንሢያዎላ
ቱኪ ዔኪ ዴንዴኔ፤

19 ካታሞ ፖኦሊሶኮ ሱኡጌ ማዔ ፔቴ ዓሲስኬያንታ
ዬማ ሄላንዳኣና ዬኖ ካታሞይዳ ካኣቲኮ ዶንዞ ማዒ ዞራ
ዶንጎ ዓሲስኬንሢንታ ዬኖ ዓጮ ዴሮፓ ዖሎ ዓሶ ዶኦሪ
ዶኦሪኬሳ፥ፖኦሊሴሱኡጌስኬያንታሜሌላሂታሚዓሲያ
ዎላ ዔኪ ዴንዴኔ፤

20 ናቡዛርዳኣኔ ዬያቶ ዓሶ ቢያ ዔኪ ሃማቴ ዓጮ ጋራ
ዓኣ ሪቢላ ካታማ ናንጋ ባብሎኔ ካኣቲ ኮይላ ዓኣዼኔ፤

21ካኣቲ ዬያ ዓሶ ዒኢካ ጳርቂሲሜታሲ ዎዺሼኔ።
ዬያይዲ ዪሁዳ ዴራ ፔ ዓጫፓዲዒንቲ ዔውቴኔ።

ጌዳሊያ ጎዖሢ ዪሁዳ ዓጮ ዎይሤሢ
(ዔር. 40፡7-9፤ 41፡1-3)

22 ባብሎኔ ካኣቲ ናቡካዳናፆሬ ሳፓኔኮ ናኣዚ ናዖ
ማዔሢ፥ ዓሂቃሜ ናኣዚ፥ ጌዳሊያ ዲዒንቲ ባብሎኔ
ዔውቱዋዖ ዓቴ ዴሮኮ ቢያ ሱኡጌ ማዒ ዪሁዳ ዓጮ
ዎይሦም ዶኦሬኔ።

23ዒማና ኩጮዒንጊባኣዖ ዓኣ ዪሁዳ ዓጮኮ ፖኦሊሶ
ሱኡጎንታ ፖኦሊሶንታ ባብሎኔ ካኣቲ ጌዳሊያ ዶኦሪ
ዓጮይዳ ሱኡጋሴሢ ዋይዛዖ ሚፂጳ ሙኪ ጌዳሊያና
ካኣሜኔ፤ ዬያታ ዖሎ ዓሶኮ ሱኡጋ፦ ኔታኒያ ናኣዚ
ዒስማዔኤሌ፥ ቃሬሃ ናኣዚ ዮሃናኔ፥ ታንሁሜቴ ናኣዚ
ሴራያጌይንታያ ኔፃፓ ካታማሾይንቴሢንታማዒካካታማ
ሾይንቴ ዛኒያንታኬ፤

24 ጌዳሊያ ዔያቶና ዔያቶ ፖኦሊሶናም፦ « ‹ባብሎኔ
ዓጮኮ ቢታንታ ዓኣ ዓሶ ዛሎና ዒንሢዳ ሄላንዳ ባኣዚ
ዓኣኔ› ጌዒ ዒንሢ ዒጊጩዋጉዲ ታ ዒንሢም ጫኣቃኔ፤
ሃኖ ሳዖይዳ ዴዒ ናንጉዋቴ፤ ባብሎኔ ካኣቲም ጊኢሩዋቴ፤
ዒንሢዬያይዴቴቢያባኣዚዒንሢምጊኢጋንዳኔ»ጌዔኔ።

25 ጋዓንቴ ዬኖ ሌዖኮ ላንካሳ ዓጊኖና ካኣቲ ዜርሢ
ማዔሢ፥ ዔሊሻማዔኮ ናኣዚ ናዖ ማዔሢ፥ ኔታኒያ ናኣዚ፥
ዒስራማዔሌ ታጶ ዓሲና ዎላ ሚፂጳ ዴንዴኔ፤ ዒኢካ
ዴንዳዖ ዖልዚ ቡሊ ጌዳሊያ ዎዼኔ፤ ሃሣ ዒዛና ዎላ ዓኣ
ዒስራዔኤሌ ዓሶንታ ባብሎኔ ዓሶንታ ቢያ ዎዼኔ፤

26 ዬያሮ ባብሎኔ ዓሶ ዒጊጪ ዒስራዔኤሌ ዓሶኮ
ዖርጎጮንታማንቆ ማዔ ዓሶንታ ፔኤኮ ፖኦሊሶ ሱኡጎንታ
ዎላ ፔቴይዳ ዔቂ ጊብፄ ዓጮቤቴኔ።

ዮዓኪኔኮ ቱኡዛፓ ቡሊንቲፆ
(ዔር. 52፡31-34)

27ዮርማሮዴቅዔዊልሜሮዳኬጎዖ ዓሣሢባብሎኔይዳ
ካኣታዼ ሌዖና ዪሁዳ ካኣቲ፥ ዮዓኪኔ ቱኡዛፓ ቡሊ ጉሪ
ሃሼኔ፤ ዬይ ያዺ ማዔሢ ዮዓኪኔ ቱኪ ዲዒ ዔኮናንቴ
ሃይሢታሚ ላንካሳ ሌዖኮ ታጶ ላምዓሳ ዓጊኖ ላማታሚ
ላንካሳ ኬሎናኬ።

28 ዔዊልሜሮዳኬ ዒማና ዮዓኪኔም ኮሺ ባኣዚ
ማዼኔ፤ ዒ ዎዎዴይ ጌዔቴ፦ ዒዛጉዲ ዲዒንቲ ዔውቲ
ባብሎኔይዳ ናንጋ ካኣቶ ቢያፓ ቦንቺንታ ዼኤፒ ቤሲ
ዒዛም ዒንጌኔ፤

29ዬያሮ ዮዓኪኔ ቱኡዞ ማኣራ ዓኣዖ ማይንታ ማኣዓሢ
ላኣሚ፥ ዴንዲ ዒዚ ሃይቃንዳያ ሄላንዳኣና ካኣቲ ሙዓ
ሙዖ ዎላሙዓንዳጉዲ ዒዛም ዓይሢንቴኔ፤

30ዒዚ ናንጌ ዎዶ ቢያይዳ ቢያ ኬሊ ዓይጎ ባኣዚማኣ
ማዖም ኮይሳ ባኣዚኮ ዒዛም ዒንጊንታ ባኣዚ ዓኣኔ።

25:13 1ካኣቶ. ማ 7፡15-26፤ 2ፆኦሲ. ዓሃኬ 3፡15-17። 25:14 1ካኣቶ. ማ 7፡45፤ 2ፆኦሲ. ዓሃኬ 4፡16። 25:26 ዔር. 43፡5-7።

1 ፆኦሲ ዓሶ ሃይሶኬኤዛማፃኣፖ
ዓይፆ ካሮ

ሃይ ፆኦሲ ዓሶ ሃይሶ ኬኤዛ ማፃኣፓ ሳሙዔኤሌ
ማፃኣፖናካኣቶማፃኣፖናይዳኬኤዚንቴሃይሶዱማዱማ
ጎይሢና ጊንሣ ላሚ ኬኤዛኔ፤ ፆኦሲ ዓሶ ሃይሶ ኬኤዛ
ማፃኣፖይዳዒስራዔኤሌዓጮካኣታዎይሤሃይሶዛሎኮ
ላምዖ ዼኤፒ ዼኤፒ ማሊሢ ዓኣሢ ኬኤዚንቴኔ።
1. ዒስራዔኤሌንታ ዪሁዳንታኮ ካኣታ ባይሲንታይዳ

ኬዴያ ማዔያታቴያ ፆኦሲ ዴሮም ዒንጌ ሃጊ ማዓንዳ
ዎዞ ቃኣሎ ቢያ ሃሺባኣዖ ካፔያ ማዔሢና ዪሁዳይዳ
ናንጋ ዓሶ ዛሎና ዒዚ ፔ ዴሮም ማላ ማሊፆ ማዾይዳ
ፔኤሼያ ማዔሢ ዔርዛኔ፤ ሃኖ ማፃኣፖ ፃኣፔ ዓሢ ዬይ
ሃይሳ ጎኔ ማዒፆኮ ዓይሢ ካራ ዒዛም ማዓንዳጉዲ
ዳውቴንታ ሴሎሞኔንታ ማዼ ዼኤፖ ዼኤፖ ማዾ፤ ሃሣ
ጊንሣ ዒዮሳፒፄንታ ሂዚቂያሴንታ ዒዮሲያሴንታ ዔኪ
ሙኬ፥ ፆኦሲና ዎላ ዓኣ ጫኣቁሞ ዓካሲፆንታ ፆኦሲም
ጉሙርቂንታያ ማዒፆ ዶዲሺ ዓርቄ ዴሮ ሃይሶ ባንሢ
ማሊፆ ዔኪ ዳካኔ።
2. ዬሩሳላሜይዳ ዓኣ ጌኤዦ ማኣሮይዳ ፆኦሲ

ካኣሽኪሢዎይቲዓርቂንቴቴያዔርዛኒኬ፤ባሼሃሣካኣዦ
ዎጎማዺኩንሣ፥ ቄኤሶንታ ሌዊ ዓሶንታኮ ዎላ ፔቴማዒ
ማዾ ማዻ ዎይቲ ዓርቂንቴቴያ ዔርዛኒኬ፤ ጌኤዦ ማኣሮ
ማዤሢ ሴሎሞኔ ማዔቴያ ጌኤዦ ማኣሮንታ ካኣዦ
ዎጎንታ ማዺንታንዳ ጎይፆ ጊኢጊሼሢ ዳውቴ ማዒፆ
ዔርዛኒኬ።
ማፃኣፔላዱማዱማዓርቄ ባኮ
ዓዳኣሜ ዜርፆኮ ዴንዲ ካኣቲ ሳኣዖኦሌ ሄላንዳኣና
(1፡1—9፡44)

ሳኣዖኦሌና ናኣቶናኮ ሃይቦ (10፡1-14)
ዳውቴኮ ካኣታዺፆ፤ ሃሣ ዬሩሳላሜ ዒዚ ዓርቄሢ
(11፡1-9)

ዳውቴኮ ዔርቴ ፖኦሊሶ (11፡10—12፡40)
ጫኣቁሞ ሳኣፂኖኮ ዬሩሳላሜ ዔውቲፆ (13፡1 —
16፡43)

ጌኤዦማኣሮሴሎሞኔማዣንዳያማዔሢ (17፡1-27)
ዳውቴ ዖሎና ባሼ ባሺፆ (18፡1—20፡8)
ዳውቴ ዴሮ ፓይዴሢሮ ፆኦሲ ዻጋዼሢ (21፡1-30)
ጌኤዦ ማኣሮ ማዣኒ ጊኢጊንቶና ጊኢጊንቲ (22፡1—
28፡21)

ጌኤዦማኣሮ ማዣኒ ዴራ ዒንጌ ባኮ (29፡1-20)
ሴሎሞኔ ካኣታዼሢ (29፡21-25)
ዳውቴኮ ሃይቦ (29፡26-30)

ዓዳኣሜይዳፓ ዴንዲ ዓብራሃሜ ሄላንዳኣና ሾይንቴ
ዓሶ ዜርፆ

(ማዢ. ማፃ 5፡1-32፤ 10፡1-32፤ 11፡10-26)
1ዓዳኣሜ፦ ሴቴ፥ ሴቴ ሄኖሴ፥ ሄኖሴ ቃይናኔ ሾዔኔ፤
2 ቃይናኔ ሜላሊዔኤሌ፥ ሜላሊዔኤሌ ያሬዴ ሾዔኔ፤

ዬያታ ፔ ሱንሢና ሱንሢና ዔኤሊንታ ዴሮኮ ቤርታሳ
ማዖንሢኬ።

3 ያሬዴ፦ ሄኖኬ፥ ሄኖኬ ማቶሳላ፥ ማቶሳላ ላሜሄ
ሾዔኔ፤

4 ላሜሄ ኖሄ፤ ኖሄ ሴኤሜንታ ካኣሜንታ ያኣፔቴንታ
ሾዔኔ።

5 ያኣፔቴያ ጎሜሬ፥ ማጎጌ፥ ማዳያ፥ ያዋኔ፥ ቱባሌ፥
ሜሼኬንታ ቴራሴ ጌይንታ ዓቲንቄ ናይ ሾዔኔ፤ ዬያታ
ፔኤኮ ሱንፆና ሱንፆና ዔኤሊንታ ዴሮኮ ቤርታሳ
ማዖንሢኬ።

6 ጎሜሬ ናኣታ ዓሽኬናዜ፥ ሪፖቴንታ ቶጋርማንታኬ።
7 ያዋኔ ናኣታ፦ ዔሊሻ፥ ዒስፔኔ፥ ቆጵሮሴንታ ሮዴ

ዴሮንታኬ።
8 ካኣሜኮ ዓቲንቆ ናኣታ ኩሼ፥ ሚፂራይሜ፥ ፑኡፄንታ

ካኣናኔንታ ማዓዛ ዬያታ ፔኤኮ ሱንፆና ሱንፆና ዔኤሊንታ
ዴሮኮ ቤርታሳ ማዖንሢኬ፤

9ኩሼዜርፃ፦ ሳባ፥ ሃዊላ፥ ሳቢታ፥ ራዒማንታ ሳቢቴካ
ጌይንታዴሮኬ፤ራዒማኮዓቲንቆ ናኣታ፦ ሳባናዴዳኔናኬ።

10ኩሼ ናምሩዴሾዔኔ፤ ዬይ ናምሩዴ ዓጪዳቤርታዺ
ዖልዚና ዔርቴ ዓሲ ማዒኬስኬኔ።

11 ጊብፄ ዜርፃ፦ ሉዲሜ፥ ዓናሚሜ፥ ሌሃቢሜ፥
ናፕቱሄሜ፥

12 ፔትሩሲሜ፥ ካስሉሂሜና ፒሊስፄኤሜ ዓሶኮ
ቤርታሳ ዓዶንሢ ማዔ ቄርፄሴ ዴሮኬ።

13 ካኣናኔ ናኣቶኮ ቶይዳሢ፦ ፂዶኔ፤ ጌኤዛሢ ሄቴ
ማዓዛ ዬያታ ፔኤኮ ሱንፆና ሱንፆና ዔኤሊንታ ዴሮኮ
ቤርታሳ ዓዶንሢኬ።

14 ዬያጉዲ ሃሣ ዒዚ፥ ዬይ፥ ካኣናኔ፦ ዒያቡሳ ዓሶ፥
ዓሞራ ዓሶ፥ ጌርጌሳ ዓሶ፥

15 ሂዋዌ ዓሶ፥ ዓርቃ ዓሶ፥ ሲናዌ ዓሶ፥
16ዓርዋዳ ዓሶ፥ ፄማራ ዓሶንታ ሃማታዌ ዓሶኮ ቤርታሳ

ዓዳሢኬ።
17 ሴኤሜ ናኣታ፦ ዔላኣሜ፥ ዓሶኦሬ፥ ዓርፓክሳዴ፥

ሉዴ፥ ዓራሜ፥ ዑፄ፥ ሁሌ፥ ጌቴሬንታ ሜሼኬንታ ማዓዛ
ዬያታ ፔኤኮ ሱንፆና ሱንፆና ዔኤሊንታ ፃጶኮ ማዖንሢኬ።

18ዓርፓክሳዴ ሼላሄ ሾዔኔ፤ ሼላሄ ዔቦሬ፥
19 ዔቦሬ ሃሣ ላምዖ ዓቲንቄ ናይ ሾዔኔ፤ ዒዛ ዎዶና

ዓጮ ዴራ ፓቂንቴሢሮ ዒዛኮ ቶይዶ ናዓሢኮ ሱንፃ ፔሌጌ
ጌይንቲ ጌሢንቴኔ፤ ጌኤዛሢ ሱንፃ ዮቅፃኔ ጌይንቴኔ።

20 ዮቅፃኔ ዜርፃ፦ ዓልሞዳዴ፥ ሼሌፔ፥ ሃፃርማዌቴ፥
ዬራሄ፥

21 ሃዶራሜ፥ ዑዛሌ፥ ዲቅላ፥
22ዔባሌ፥ ዓቢማዔሌ፥ ሳባ፥
23 ዖፕሬ፥ ሃዊላንታ ዮባቤ ጌይንታ ዴሮንታኬ።
24ሴኤሜፓ ዴንዲ ዓብራሃሜ ሄላንዳኣና ዓኣ ሾይንቶ

ዜርፃ፦ ሴኤሜ፥ ዓርፓክሳዴ፥ ሼላሄ፥
25ዔቦሬ፥ ፔሌጌ፥ ሬዑኔ፥
26ሴሩጌ፥ ናኮሬ፥ ታራንታ
27 ጊንፃፓ ሱንፃ ዓብራሃሜ ጌይንቲ ላኣሚንቴ

ዓብራሜንታ ቢያሢኬ።

ዒስማዔኤሌ ዜርፆ
(ማዢ. ማፃ 25፡12-16)

28ዓብራሃሜ፦ ዪሳኣቄና ዒስማዔኤሌና ሾዔኔ፤
29ዒስማዔኤሌ ናኣታ ታጶ ላምዖ ፃጲኮሱኡጌማዔኔ፤

ዬያታ ፃጳ ዒስማዔኤሌኮ ቶይዶ ናዓሢሱንፆና ዔኤሊንታ
ኔባዮቴ፥ ቄፃሬ፥ ዓድቤዔሌ፥ ሚብሳሜ፥

30ሚሽማዔ፥ ዱማ፥ ማሳ፥ ሃዳዴ፥ ቴማ፥
31ዪፁሬ፥ ናፕሼንታ ቄድማ ጌይንታ ፃጶኬ።
32ዓብራሃሜምኬፁራጌይንታዒዛኮጊንፃማቾስኬና

ዚምራኔ፥ ዮቅሻኔ፥ ሜዳኔ፥ ሚዲያሜ፥ ዮሽባቄና ሹሃ

ጌይንታ ላሆ ዓቲንቄ ናይ ሾዔኔ። ዮቅሻኔያ ሳባና ዴዳኔ
ጌይንታ ላምዖ ዓቲንቄ ናይ ሾዔኔ፤

33 ሚዲያሜ ሃሣ ዔፓ፥ ዔፔሬ፥ ሃኖኬ፥ ዓቢዳዔና
ዔልዳዔ ጌይንታ ዶንጎ ዓቲንቄ ናይ ሾዔኔ።

ዔኤሳዎ ዜርፆ
(ማዢ. ማፃ 36፡1-19)

34 ዓብራሃሜ ናኣዚ ዪሳኣቄ ዔኤሳዎና ያይቆኦቤና
ሾዔኔ፤

35 ዔኤሳዎ፦ ዔሊፓዜ፥ ሬዑዔኤሌ፥ ዪዑሼ፥
ያዕላሜንታ ቆራሄንታ ሾዔኔ፤

36 ዔሊፓዜ፦ ቴማኔ፥ ዖማሬ፥ ፄፔ፥ ጋዕታሜ፥ ቄናዜ፥
ቲምናዔንታ ዓማሌቄ ጌይንታ ላምዖ ፃጶኮ ቤርታሳ ዓዶ
ማዔኔ።

37 ሬዑዔኤሌያ፦ ናሃቴ፥ ዛራሄ፥ ሻማናንታ ሚዛ
ጌይንታ ፃጶኮ ቤርታሳ ማዓሢማዔኔ።

ቤርታዺ ዔዶኦሜ ዓጮይዳ ናንጋ ዓሶ
(ማዢ. ማፃ 36፡20-30)

38-42 ቤርታዺ ዔዶኦሜይዳ ናንጋ ዓሳ ሴዒሬ ናኣቶ
ዜርፆ ማዓዛ ዔያታ፦ ሎፃኔ፥ ሼባል ፄባዖኔ፥ ዓና፥ ዲሾኔ፥
ዔፄሬና ዲሻኔናኬ።
ሎፃኔ ናኣታ፦ ሆሪና ሆማሜና ማዓዛ ቲሚና ሎፃኔኮ

ጌሮኬ።
ሾባሌ ናኣታ፦ ዓልዋኔ፥ ማናሃቴ፥ ዔባል ሼፒና

ዖናሜናኬ።
ፄባዖኔ ናኣታ፦ ዓያና ዓናናኬ።
ዓና ናኣዚ ዲሾኔኬ።
ዲሾኔ ናኣታ፦ ሄሚዳኔ፥ ዔሽባኔ፥ ዒትራኔና ኪራኔናኬ።
ዔፅሬ ናኣታ፦ ቢልሃኔ፥ ዛዕዋኔና ዓቃኔናኬ።
ዲሾኔ ናኣታ፦ ዑፄና ዓራኔናኬ።

ዔዶኦሜ ዓጮ ካኣቶ
(ማዢ. ማፃ 36፡31-43)

43 ዒስራዔኤሌ ዓጮይዳ ካኣታ ካኣታዹዋንቴ
ዔዶኦሜ ዓጫ ሃይካፓ ዴማ ፓይዲንታ ካኣቶንሢ ዎሊ
ሄሊ ሄሊ ካኣታዼኔ፤ ዬንሢያ፦ ዲንሃባ ጌይንታ ካታማ
ሾይንቴ ቤዖሬ ናኣዚ ቤላዔ ካኣታዼኔ፤

44ቤላዔሃይቃዛዒዛቤዛባሶሬ ዓጮዓሢዛራ ናኣዚ
ዮባቤ ካኣታዼኔ።

45ዮባቤ ሃይቃዛ ቴማኔ ዓጮ ዓሢ ሁሻሜ ካኣታዼኔ፤
46 ሁሻሜ ሃይቄስካፓ ሞዓኣቤ ዓጮይዳ ሚዲያሜ

ዓሶ ዖሎና ባሼ ቤዳዴ ናኣዚ፥ ሃዳዴ ካኣታዼኔ፤ ዒዚ
ካኣታዺ ዴዔ ካታሜላ ዓዊ ጌይንታኔ፤

47 ሄሊሳዖ ሃዳዴ ሃይቃዛ ማስሬቃ ዓጮ ዓሢ ሳሚላ
ካኣታዼኔ።

48 ሳሚላ ሃይቄስካፓ ዔፕራፂሴ ዎሮ ዓጫ ዓኣ
ሬሃቦቴይዳ ሾይንቴ ሻዑሌ ካኣታዼኔ።

49 ሻዑሌ ሃይቃዛ ዓክቦሬ ናኣዚ፥ ቤዓልሃናኔ
ካኣታዼኔ፤

50 ቤዓልሃናኔ ሃይቄስካፓ ፓዑ ካታሞ ዓሢ፥ ሃዳዴ
ካኣታዼኔ፤ ሃዳዴኮ ማቻ፥ ሜሄፃቤሎ ጌይንታያ ዛሃቤኮ
ናኣዚ ናዖ ማዔሢማናሬንዴ ናይኬ።

51 ሃዳዴያኣ ሃይቄኔ፤ ዬካፓ ሃሣ ዔዶኦሜ ዓሶኮ ሱኡጎ
ማዔዞንሢ፦ ቲምናዒ፥ ዓልዋ፥ ዬቴቴ፥

52 ዖሆሊባማ፥ ዔላ፥ ፒኖኔ፥
53ቄናዜ፥ ቴማኔ፥ ሚብሳሬ፥
54ሜግድዔሌና ዒራሜ ጌይንታዞንሢኬ።

2
ዪሁዳ ዜርፆ

1ዒስራዔኤሌ ታጶ ላምዖ ዓቲንቄ ናይ ሾዔኔ፤ ዔያታ፦
ሮኦቤኤሌ፥ሲሞኦኔ፥ሌዊ፥ዪሁዳ፥ዪሳኮኦሬ፥ዛብሎኦኔ፥

2 ዳኣኔ፥ ዮሴፔ፥ ቢኢኒያሜ፥ ኒፕታኣሌኤሜ፥ ጋኣዴንታ
ዓሴኤሬንታኬ።

3 ዪሁዳ ፔኤኮ ማቾ ካኣናኔ ዓጮ ላኣሌሎ፥
ባትሹዖይዳፓ ሃይሦ ዓቲንቄ ናይ ሾዔኔ፤ ዬንሢያ፦ ዔሬ፥
ዖናኔና ሼላ ጌይንታያኬ፤ ዒዛኮ ቶይዶ ናዓሢዔሬ ናንጊና
ናንጋ ጎዳም ዓይሢንቱዋ ሚርጌና ፑርታታሢሮ ናንጊና
ናንጋ ጎዳ ዒዛ ዎዼኔ፤

4 ዪሁዳ ፔኤኮ ናኣዚ ማቾ ቲዕማሮፓ ፓርሴና ዛራሄ
ጌይንታ ላምዖ ዓቲንቄ ናይ ሾዔኔ፤ ዪሁዳኮዎሊዑፃዶንጎ
ናይ ዓኣኔ።

5ፓርሴያሄፂሮኔና ሃሙሌጎዖላምዖዓቲንቄ ናይሾዔኔ፤
6 ዒዛኮ ጌርሲ ዛራሄ ዶንጎ ዓቲንቄ ናይ፦ ዚምሪ፥

ዔታኔ፥ ሄማኔ ካልኮሌና ዳርዳዔ ጎዖዞንሢ ሾዔኔ፤ ዒዛኮ
ዎሊ ዑፃ ዶንጎ ናይ ዓኣኔ።

7ዛራሄ ዜርፃፓ ፔቴይ ካርሚ ናዓሢ፥ ዓካኔ ዖሎና ባሺ
ዲዒ ዔኪ ናንጊና ናንጋ ጎዳም ዱማሶና ባኮ ዉኡቂ ዔኪ
ዓኣቼሢሮ ናንጊና ናንጋ ጎዳ ዒስራዔኤሌ ዴሮይዳ ሜቶ
ዓጌኔ።

8ዔታኔ ዓዛሪያ ጌይንታ ፔቴ ዓቲንቄ ናይ ሾዔኔ።

ካኣቲ ዳውቴ ማኣሮ ዓሶ
9 ሄፂሮኔ ጎዖሢ ሃይሦ ዓቲንቄ ናይ፦ ዪራህሜዔሌ፥

ራማና ካኣሌቤ ጎዖዞንሢ ሾዔኔ፤
10 ዓራሜ ዓምናኣዳኣቤኮ ዓዶኬ፤ ዓምናኣዳኣቤያ

ዪሁዳ ናኣቶኮ ሱኡጌ ማዔ፥ ኔዓሶኔ ሾዔኔ።
11ዬካፓ ኔዓሶኔ ሳልሞኔ፤ ሳልሞኔ ቦዔዜ ሾዔኔ።
12 ሄሊሳዖ ቦዔዜ ዒዮቤዴ ሾዓዛ፥ ዒዮቤዴ ዒሴዬ

ሾዔኔ፤
13ዒሴዬ ላንካይ ዓቲንቄ ናይ ሾዔኔ፤ ዔያታ ዎሊ ሄሊ

ሄሊ ሾይንቴ ጎይፆ ሃካፓ ሊካ ፓይዲንቴኔ፦ ዔሊዓቤ፥
ዓቢናዳኣቤ፥ ሻማ፥

14 ናትናዔሌ ራዳዬ፥
15ዓፄሜና ዳውቴናኬ።
16 ዒማና ዒሴዬ ፂሩያና ዓቢጋይሎ ጌይንታ ላምዖ

ዉዱሮ ናይስኬንሢያ ሾዔኔ፤
ዒሴዬ ናኣ፥ ፂሩያ ሃይሦ ዓቲንቄ ናይ፦ ዓቢሻዬ፥

ዒዮዓቤና ዓሳሄሌ ጎዖዞንሢ ሾዔኔ።
17 ሃንጎ ሃሣ ዒሴዬኮ ናኣ፥ ዓቢጋይላ ዒስራማዔሌ

ዜርፃሢ ሄቴሬም ሎዓዖ ዓማሳ ጌይንታ ዓቲንቄ ናይ
ሾዔኔ።

ሄፂሮኔ ዜርፆ
18ሄፂሮኔ ናኣዚ ካኣሌቤ፦ ዓዙባ ጌይንታ ላኣሊስኬኖ

ዔኪ ዪሪዖቴ ጎዖ ዉዱሮ ናይ ሾዔኔ፤ ዪሪዖቴ፦ ዬሼሬ፥
ሾባቤና ዓርዶኔ ጌይንታ ሃይሦ ዓቲንቄ ናይ ሾዔኔ።

19 ዓዙባ ሃይቄስካፓ ካኣሌቤ ዔፕራታ ጌይንታ
ላኣሊስኬኖ ዔኪ ሁሬ ጌይንታ ዓቲንቄ ናይ ሾዔኔ፤

20ዬካፓሁሬዑሬ፤ዑሬጊንሣባፂዔሌጌይንታዓቲንቄ
ናይ ሾዔኔ፤

21 ሄፂሮኔኮ ሌዓ ላሂታሚ ማዓዛ ጌሌዓዴ ጎዖሢኮ ጌሮ
ማኪሪኖ ዔካዖ ሱጉቤ ጌይንታ ዓቲንቄ ናይ ሾዔኔ፤

22 ዬካፓ ሱጉቤ ያዒሬ ሾዔኔ፤ ዬይ፥ ያዒሬ ጌሌዓዴ
ዓጮይዳ ዓኣ ላማታሚ ሃይሦ ካታማ ዬኖ ዎዶና
ዎይሣያኬ፤

23 ጋዓንቴ ጌሹሬና ዓራሜ ዓጮ ካኣቶና ላሂታሚ ማዓ
ዻኮ ዻኮ ካታሞ ዬያ፥ ጌሌዓዴይዳፓ ዖሎና ባሺ ዓርቄኔ፤
ዬያታ፦ ያዒሬንታ ቄናቲኔንታ ጉርዶ፤ ዬያጉዲ ዔያቶኮ
ኮይላ ዓኣ ዻኮ ዻኮ ካታሞንሢያ ቃሲ ዓርቃያኬ፤ ዒኢካ
ናንጋ ዴራ ቢያ ጌሌዓዴኮ ዓዶ ማኪሬ ዜርሢኬ፤

24 ሄፂሮኔ ካኣሌቤ ጌይንታ ዓጮ፥ ዔፕራታይዳ
ሃይቄስካፓ ዓቢያ ጌይንታ ዒዛ ማቻ ዓሽሁሬ ጌይንታ
ዓቲንቄ ናይ ሾዔኔ፤ ዓሽሁሬ ቴቆዓ ጌይንታ ካታማ
ማዤኔ።

ዪራህሜዔሌ ዜርፆ
25 ሄፂሮኔኮ ናኣዚ ቶይዲ፥ ዪራህሜዔሌ ዶንጎ ዓቲንቄ

ናይ ሾዔኔ፤ ዔያታ፦ ቤርታሳ ቶይዳሢ ራሜ፥ ሄሊሴሢ
ቡና፥ ሃይሣሳሢ ዖሬኔ፥ ዖይዳሳሢ ዓፄሜ፥ ዶንጋሳሢ ዓሂያ
ጌይንታያኬ።

26-27 ራሜ ሃይሦ ዓቲንቄ ናይ፦ ማዓፄ፥ ያሚኔና
ዔቄሬ ጌይንታስኬንሢ ሾዔኔ፤ ዒማና ዪራህሜዔሌ ዓታራ
ጌይንታ ፔቴ ሜሌ ላኣሊስኬኖ ዔኪ ዖናሜ ጌይንታ
ዓቲንቄ ናይ ሾዔኔ፤

28 ዬያጉዲ ሃሣ ዖናሜ ሻማያና ያዳዔ ጌይንታ ላምዖ
ዓቲንቄ ናይ ሾዔኔ፤ ሻማያኣ ናኣዳኣቤና ዓቢሹሬ ጌይንታ
ላምዖ ዓቲንቄ ናይ ሾዔኔ።

29ዓቢሹሬዒማና ዓቢሃይሎጌይንታ ፔቴ ላኣሊስኬኖ
ዔኪ ዓህባኔና ሞሊዴ ጌይንታ ላምዖ ዓቲንቄ ናይ ሾዔኔ፤

30 ዓቢሹሬኮ ጌርሲ ናኣዳኣቤ ሴሌዴና ዓፓይሜ
ጌይንታ ላምዖ ዓቲንቄ ናይ ሾዔኔ፤ ሴሌዴ ጋዓንቴ ፔቴታዖ
ዓቲንቄ ናይ ሾዑዋዖ ሃይቄኔ።

31 ዓፓይሜ ዪሺዒ ጌይንታ ዓቲንቄ ናይ ሾዔኔ፤ ዬካፓ
ዪሺዒያ ሼሻኔ ጌይንታ ዓቲንቄ ናይ፥ ሼሻኔ ዓህላዬ
ጌይንታ ዓቲንቄ ናይ ሾዔኔ።

32 ሻማዬኮ ጌርሲ ያዳዔ ዬቴሬና ዮናታኣኔ ጌይንታ
ላምዖ ዓቲንቄ ናይ ሾዔኔ፤ ዬቴሬ ጋዓንቴ ዓቲንቄ ናይ
ሾዑዋዖ ሃይቄኔ፤

33 ዮናታኣኔ ፔሌቴና ዛዛ ጌይንታ ላምዖ ዓቲንቄ
ናይስኬንሢ ሾዔኔ፤ ዬንሢ ቢያ ዪራህሜዔሌ ዜርፆኬ።

34 ዔሻኔኮ ዉዱሮ ናይዳፓ ዓታዛ ዓቲንቄ ናይ
ባኣሴ፤ ዒዛኮ ያሬሃዔ ጌይንታ ፔቴ ጊብፄ ዓሲታዖ ማዾ
ማዻስኬይ ዓኣኔ፤

35ዬያማዻሢምዒዚፔኤኮዉዱሮናኣቶይዳፓፔቴዞ
ማቾ ማሂ ዒንጌኔ፤ ዬካፓ ያሬሃዔ ዓታዬ ጌይንታ ዓቲንቄ
ናይ ሾዔኔ፤

36ዓታዬይዳፓዴንዲዔልሻማዔሄላንዳኣና ዎሊሄሊ
ሄሊ ኬስኬ ሾይንታ፦ ዒታዬ፥ ናኣታኣኔ፥ ዛባዴ፥

37ዔፕላሌ፥ ዖቤዴ፥
38ዬሁ፥ ዓዛሪያ፥
39 ሄሌፄ፥ ዔልዓሳ፥
40ሲስማዬ፥ ሻሉሜ፥
41ዪቃምያንታ ዔሊሻማዔንታኬ።

ዓቴ ሃሣ ካኣሌቤ ዜርፆ
42 ዪራህሜዔሌኮ ጌርሲ ማዔ ካኣሌቤኮ ቶይዶ

ናዓሢኮሱንፃሜሻዔጌይንታኔ፤ ዬይሜሻዔዚፔጌይንታ

ዓቲንቄ ናይ ሾዔኔ፤ ዬካፓ ዚፔ ማሬሻኔ ሾዓዛ፥ ማሬሻኔ
ሃሣ ኬብሮኦኔ ሾዔኔ።

43 ኬብሮኦኔ፦ ቆራሄ፥ ታፑሃ፥ ሬቄሜንታ ሼማዔ
ጌይንታ ዖይዶ ዓቲንቄ ናይ ሾዔኔ።

44 ሼማዔያ ራሃሜ ሾዓዛ፥ ራሃሜ ዮርቄዓሜ ሾዔኔ፤
ሼማዔኮ ጌርሲ ሬቄሜ ሻማዬ ሾዔኔ፤

45ሻማዬ ማዖኔ ሾዓዛ፥ ማዖኔ ቤትፁሬ ሾዔኔ።
46 ካኣሌቤኮ ዔፓ ጌይንታ ሜሌ ላኣሊስኬና ዓኣኔ፤

ዒዞይዳፓካኣሌቤ፦ ሃራኔ፥ሞፃንታ ጋዜዜጌይንታሜሌ
ሃይሦ ዓቲንቄ ናይ ሾዔኔ፤ ሃራኔ ሃሣ ጋዜዜ ጌይንታሜሌ
ዓቲንቄ ናይ ሾዔኔ።

47 ያህዳዬ ጌይንታ ዓሢ፦ ሬጌሜ፥ ዮታሜ፥ ጌሻኔ፥
ፔሌፄ፥ ዔፓና ሻዓፔ ጌይንታ ላሆ ዓቲንቄ ናይ ሾዔኔ።

48ካኣሌቤኮማዕካ ጌይንታሜሌላኣሊስኬና ዓኣንቴ
ዒዞይዳፓ ዒ ሼቤሬና ቲርሃ ጌይንታ ላምዖ ዓቲንቄ ናይ
ሾዔኔ፤

49 ዬና ላኣሌላ ናንጊቤቃ ጊንፃፓ ሜሌ ላምዖ ዓቲንቄ
ናይ ሾዔኔ፤ ዔያቶኮ ቶይዳሢ ማድማና ጌይንታ ካታሞ
ማዤ፥ ሻዓፔ ማዓዛ ላምዓሳሢ ሃሣ ማክቢና ጊቢዓ
ጌይንታ ላምዖ ካታሞንሢማዤ፥ ሻዋኬ።
ቃሲ ሃሣ ካኣሌቤኮ ዓክሳ ጌይንታ ፔቴ ዉዱሮ

ናይስኬና ዓኣኔ።
50 ሃካፓ ሊካ ዴማ ፓይዲንታዞንሢያ ካኣሌቤ

ዜርፆኬ፦ ካኣሌቤ ፔኤኮ ማቾ ዔፕራታይዳፓ ሾዔ
ቤርታሳናዓሢሁሬማዓዛሁሬኮናኣዚ፥ቂሪያትይዓሪሜኮ
ዓዴ ሾባሌኬ፤

51 ሁሬኮ ላምዓሳ ናዓሢ፥ ሳልሞኔ ቤቴልሄሜኮ ዓዶ
ማዓዛ ሃይሣሳ ናዓሢ ሃሬፔ ቤትጋኣዴሬ ዓዶኬ።

52 ቂሪያትይዓሪሜ ዓዶ፥ ሾባሌኮ ሜሌ ናይ ዓኣኔ፤
ዬያታ፦ ሄሮዔቴና ሜንሆቴ ቶኦኮኮ ዛሎኬ።

53 ዬያጉዲ ሃሣ ቂሪያትይዓሪሜይዳ ናንጋ ዩትራ ዓሳ፥
ፑታ ዓሳ፥ ሹማታ ዓሶና ሚሽራዓ ዓሶ ጌይንቲ ዔኤሊንታ
ዜርፆኮቤርታሳ ዓዳሢሾባሌኬ፤ ዬያቶይዳፓ ሃሣ ፆርዓና
ዔሽታዖሌ ጌይንታ ቶኦካ ኬስኬኔ።

54 ቤኤቴሌሄሜ ካታሞ ማዤ፥ ሳልሞኔ ናኣታ፦ ኔፆፓ
ዓሶንታ ዓፃሮት ቤቴዮዓቤንታ ሜናሃ ዓሶኮ ዛሎንታ ፆርዓ
ዓሶንታኬ።

55 ቲርዓ ዓሶንታ ሺምዓ ዓሶንታ ሱካ ዓሶ ጌይንታ
ቶኦኮንሢ ሃይሴ ፃኣፒሢና ጊንሣ ሃሣ ጊዳፓ ዔኪ
ዺቢሺ ፃኣፒሢኮ ዔራቶ ዓኣያ፥ ያቤፄ ጌይንታ ዻካ
ካታማስኬማይዳ ናንጋያኬ፤ ዔያታ ሬካቤ ዓሶኮ ዓዶ፥
ሃሜቴና ዎላ ዔፒ ዛላና ካኣሜያ ቄና ዓሶኬ።

3
ካኣቲ ዳውቴ ናኣቶ

1-3ዳውቴኬብሮኦኔይዳዓኣዖ ሾዔዓቲንቆ ናኣታዎሊ
ጊንፆ ሃካፓ ዴማ ፓይዲንታኔ፦
ዒይዚራዔኤሌ ዓጮ ዓሴላ ዓሂኖዓማ ሾዔ ቶይዳሢ

ዓምኖኦኔ፥
ቄርሜሎሴላኣሌሎዓብጋይሎይዳፓሾይንቴዳኣኔኤሌ፥
ጌሹሬ ካኣቲ ታልማዬ ናኣ ማዕካ ሾዔ ዓቤሴሎሜ፥
ሃጊታ ሾዔ ዓዶኒያሴ፥
ዓቢፃላ ሾዔ ሼፓፂያ፥
ዔግላ ሾዔ ዪትሬዓሜንታኬ፤

3:4 2ሳሙ. 5፡4-5፤ 1ካኣቶ. ማ 2፡11፤ 1ፆኦሲ. ዓሃኬ 29፡27።



1 ፆኦሲ ዓሶ ሃይሶ 3:4 329 1 ፆኦሲ ዓሶ ሃይሶ 4:17-18

4 ዬንሢ ላሆ ናኣቶ ዒ ሾዔሢ ኬብሮኦኔይዳ ናንጌ
ዎዶናኬ፤ዳውቴኬብሮኦኔይዳ ናንጊላንካይሌዔናዛላና
ዓጮ ዎይሤኔ።
ዬካፓ ዳውቴ ዬሩሳላሜይዳ ናንጊ ሃይሢታሚ ሃይሦ

ሌዔ ዎይሤኔ፤
5ዬኖ ቤዞይዳኣ ዒዚሚርጌ ዓቲንቄ ናይ ሾዔኔ።
ዒዛኮ ማቻ፥ ዓሚዔኤሌ ናኣ፥ ቤርሳቤ ዒዛም፦

ሺምዓ፥ ሾባቤ፥ ናኣታኔና ሴሎሞኔ ጌይንታ ዖይዶ ዓቲንቄ
ናይ ሾዔኔ።

6ዬንሢሌሊቱዋንቴሜሌዒዛኮታዞጳዓቲንቄ ናይያኣ
ዓኣኔ፤ ዬያታ፦ ዪብሃሬ፥ ዔሊሹዓ፥ ዔሊፓሌፄ፥

7 ኖጋሄ፥ ኔፔጌ፥ ያፒዓ፥
8ዔሊሻማዓ፥ ዔሊያዳዔና ዔሊፔሌፄ ጌይንታያኬ፤
9 ሃሣ ዬንሢዳፓ ሜሌ ሃንጎ ላኣሊና ሾዖና ዓቲንቄ ናይ

ዓኣኔ፤ ዒዛኮ ቲዕማሮ ጌይንታ ዉዱሮ ናይስኬናኣ ዓኣኔ።

ካኣቲ ሴሎሞኔ ዜርፆ
10 ካኣቲ፥ ሴሎሞኔኮ ሾይንቶ ዜርፃ ዎሊ ሄሌ ጎይፆ

ሃካፓ ዴማ ፓይዲንታኔ፤ ሴሎሞኔ፥ ሮቢዓሜ፥ ዓቢያ፥
ዓኣሳ፥ ዒዮሳፒፄ፥

11ዒዮራሜ፥ ዓካዚያሴ፥ ዒዮዓሴ፥
12ዓሜሲያሴ፥ ዓዛሪያሴ፥ ዒዮዓታሜ፥
13ዓካኣዜ፥ ሂዚቂያሴ፥ ሚናኣሴ፥
14ዓሞኦኔንታ ዒዮሲያሴንታኬ፤
15 ዒዮሲያሴኮ ናኣዚ ቶይዲ ዮሃናኔ፤ ሄሌ ጌኤዚ

ዒዮዓቄሜ፤ ሃይሣሳሢ ሴዴቂያሴ ማዓዛ ዖይዳሳሢ
ሻሉሜኬ፤

16 ዒዮዓቄሜ ዒኮኒያኔና ፄዴቂያ ጌይንታ ላምዖ
ዓቲንቄ ናይ ሾዔኔ።

ካኣቲ ዒኮኒያኔ ዜርፆ
17ባብሎኔ ዓሳ ዖሎና ባሺዲዒዔኪ ቱኡሲ ዓሲማሄ

ካኣቲ፥ ዮዓኪኔኮዜርፃ ሃይማፓዴማዓኣዞንሢኬ፤ዒዚ፥
ዮዓኪኔ ላንካይ ዓቲንቄ ናይ ሾዔኔ፤ ዔያታኣ፦ ሳላቲያሌ፥

18ማልኪራሜ፥ ፔዳያ፥ ሼናፃሬ፥ ዪቃሚያ፥ ሆሻማዓና
ኔዳቤ ጎዖዞንሢኬ።

19 ፔዳያ ዜሬባቡሌና ሺምዒ ጌይንታ ላምዖ ዓቲንቄ
ናይ ሾዔኔ፤ ዜሬባቡሌኮ ሃሣ ሜሹላሜና ሃናኒያ ጌይንታ
ላምዖ ዓቲንቄ ናይና ሼሎሚቶ ጌይንታ ዉዱሮ ናይያኣ
ዓኣኔ።

20 ዬያጉዲ ሃሣ ፔዳያኮ ሜሌ ዶንጎ ዓቲንቄ ናይ
ዓኣያ ማዓዛ ዔያታ፦ ሃሹባ፥ ዓሄሌ፥ ቤሬኪያ፥ ሃሳድያና
ዩሻብሄሴዴ ጌይንታያኬ።

21 ሃናኒያ ፔላፂና ዪሻዕያ ጌይንታ ላምዖ ዓቲንቄ ናይ
ሾዔኔ፤ ዪሻዕያ ሬፓያ፤ ሬፓያ ዓርናኔ፤ ዓርናኔ ዓብዲዩኔ፥
ዓብዲዩኔያ ሼካኒያ ሾዔኔ።

22 ሼካኒያ ሼማዒያ፤ ሼማዒያ፦ ሃፁሼ፥ ዩጋሌ፥
ባሪያሄ፥ ኔዓሪያና ሻፓፄ ጌይንታ ዶንጎ ዓቲንቄ ናይ ሾዔኔ፤
ዬያሮ ሼካኒያኮ ዜርፃ ዎሊ ዑፃ ላሆኬ፤

23 ኔዓሪያ፦ ዔልዮዔናዬ፥ ሂዚቂያሴንታ ዓዝሪቃሜ
ጌይንታ ሃይሦ ዓቲንቄ ናይ ሾዔኔ፤

24 ዔልዮዔናዬያኣ፦ ሆዳውያ፥ ዔሊያሺቤ፥ ፔላያ፥
ዓቁቤ፥ ዮሃናኔ፥ ዴላያንታ ዓናኒ ጌይንታ ላንካይ ዓቲንቄ
ናይ ሾዔኔ።

4
ዪሁዳ ማኣሮ ዜርፆ

1 ዪሁዳኮ ዜርፃ፦ ፓሬሴ፥ ሄፂሮኔ፥ ካርሚ፥ ሁሪና
ሾባሌናኬ።

2ሾባሌሬዓያ፤ ሬዓያ ያሃቴሾዔኔ፤ ዬይ፥ ያሃቴ ፆርዓይዳ
ናንጋ ዓሶኮ ቤርታሳ ዓዶንሢ ማዔ ዓሁማዬና ላሃዴ
ጌይንታዞንሢ ሾዔኔ።

3-4 ሁሬ ካኣሌቤና ካኣሌቤኮ ማቾ ዔፕራታናኮ ቶይዶ
ናዓሢኬ፤ ቤኤቴሌሄሜ ካታሞ ማዤዞንሢ ዒዛ ፃጶኬ፤
ዬይ፥ ሁሬ፦ ዔፃሜ፥ ፔኑዔሌና ዔዜሬ ጌይንታ ሃይሦ
ዓቲንቄ ናይ ሾዔኔ፤ ዔፃሜ፦ ዒይዚራዔኤሌ፥ ዒሻማ፥
ዔድባሼንታ ጌዶሬ ካታሞ ማዤ፥ ፓኑዔሌንታ ሁሻኔ
ካታሞ ማዤ፥ ዔፄሬ ሾዔኔ፤ ዬያቶኮ ሃፅሌልፓኖ ጌይንታ
ጌሮስኬና ዓኣኔ።

5ቴቆዓኔ ካታሞ ማዤ፥ ዓሽሁሬኮ ሄላና ናዕራ ጌይንታ
ላምዖ ላኣሊስኬንሢ ዓኣኔ፤

6 ዓሹሬ ናዕራይዳፓ፦ ዓሁዛሜ፥ ሄፔሬ፥ ቴሚኒና
ዓሃሽታሬ ጌይንታ ዖይዶ ዓቲንቄ ናይ ሾዔኔ፤

7 ሃሣ ሄላ ጌይንታ ማቾይዳፓ፦ ፄሬቴ፥ ዪፅሃሬና
ዔትናኔ ጌይንታ ሃይሦ ዓቲንቄ ናይ ሾዔኔ።

8 ቆፄ ጎዖሢ ዓኑቤና ፆባቤ ጌይንታ ላምዖ ዓቲንቄ
ናይ ሾዔኔ፤ ዬይ ቆፄ ሃሩሜ ናኣዚ ዓሃርሄሌ ዜርፆ
ማዔዞንሢኮ ቤርታሳ ዓዳሢኬ።

9 ቆፄ ዜርፆ ባኣካ ሚርጌና ቦንቺንታ ያዕቤፄ ጌይንታ
ፔቴ ዓሲ ዓኣኔ፤ ዒዚ ሾይንቴ ዎዶና ዒዛኮ ዒንዳ ሾይፆና
ሚርጌ ሜታዼሢሮ ሱንፆ ዒዛኮ «ያዕቤፄ» ጌይ ጌሤኔ፤

10 ፔቴ ኬሊ ያዕቤፄ፦ «ታ ፆኦዛሢዮ! ታና ዓንጄ፤
ዳልጊዓጪታኣምዒንጌ፤ፔቴታዖታጊዳፓዱማዺፖ፤ታና
ሜታሳኒ ዳንዳዓ ዓይጎዋ ፑርታ ባኣዚፓ ታና ካፔ» ጌይ
ዒስራዔኤሌ ፆኦዛሢ ሺኢቄም፥ ፆኦሲያ ዒ ሺኢቄሢጉዲ
ዒዛም ዋይዜኔ።

11ሹሃኮ ጌርሲካሉቤሜሂሬ ጌይንታ ፔቴ ዓቲንቄ ናይ
ሾዓዛ፥ ሜሂሬያ ዔሽቶኔ ሾዔኔ፤

12ዔሽቶኔ ሃሣ ቤትራፓ፥ ፓሴሃና ቴሂና ጌይንታ ሃይሦ
ዓቲንቄ ናይ ሾዔኔ፤ ቴሂና ናሃሼ ጎዖ ካታማማዤኔ፤ ዬንሢ
ዜርፃ ሬካ ጌይንታ ዓጪዳ ናንጋኔ።

13ቄናዚሜ ዖትኒዔኤሌና ሴራያ ጌይንታ ላምዖ ዓቲንቄ
ናይሾዔኔ፤ ዖትኒዔኤሌያሃታቴናሜዖኖታዬጌይንታላምዖ
ዓቲንቄ ናይ ሾዔኔ፤

14ሜዖኖታዬ ዖፕራ ሾዔኔ።
ሴራያ ዔኤቢ ኮሺሢ ሃኣማቶ ማዾና ዔርቴ ዓሳ ናንጋ

ቤዞ «ሃኣሞ ዶኦጮ» ጌይንታ ካታማ ማዤ፥ ዒዮዓቤ
ሾዔኔ።

15ዪፑኔ ናኣዚ ካኣሌቤያ፦ዒሩ፥ ዔላና ናዓሜጌይንታ
ሃይሦ ዓቲንቄ ናይ ሾዔኔ፤ ዔላ ቄናዜ ሾዔኔ።

16 ዪሃልዔሌ ጎዖሢ፦ ዚፔ፥ ዚፓ፥ ቲሬያና ዓሳርዔሌ
ጌይንታ ዖይዶ ዓቲንቄ ናይ ሾዔኔ።

17-18ዔዝራ፦ ዬቴሬ፥ ሜሬዴ፥ ዔፔሬና ያሎኔ ጌይንታ
ዖይዶ ዓቲንቄ ናይ ሾዔኔ። ሜሬዴያኣ ቢትያ ጌይንታ፥
ጊብፄ ካኣቲ ናዎ ዔኪ ማይራሞ ጌይንታ ዉዱሮ
ናይስኬኖና ሻማዬንታ ዩሽባሄ ጌይንታ ላምዖ ዓቲንቄ
ናይ ሾዔኔ፤ ዩሽባሄ ዔሽቴሞዓ ጌይንታ ካታማ ማዤኔ፤
ሜሬዴያጊንሣዪሁዳ ፃጳፓፔቴላኣሊዔኪጌዶሬካታሞ
ማዤ፥ ዬሬዴ፤ ዬያጉዲ ሃሣ ሶኮ ካታሞ ማዤ፥ ሄቤሬና
ዛኖሃ ካታሞ ማዤ ቂቲዔሌ ጎዖሢ ሾዔኔ።

19 ሆዲያ ናሃሚኮ ጌሮ ዔኬኔ፤ ዒዛ ዜርፃ፦ ቄዒላ
ካታማ ናንጋ ጋርሚ ቶኦኮና ዔሽቴሞዓ ካታማ ናንጋ
ማዕካቴ ቶኦኮኮ ማዖንሢኬ።

20 ሺሞኔያ፦ ዓምኖኦኔ፥ ሪና፥ ቤንሃኔና ቲሎኔ ጌይንታ
ዖይዶ ዓቲንቄ ናይ ሾዔኔ።
ዩሽዒ፦ ዞሄቴና ቤንዞሄቴ ጌይንታ ላምዖ ዓቲንቄ ናይ

ሾዔኔ።

ሼኤላ ዜርፆ
21 ሼኤላ ዪሁዳኮ ዓቲንቆ ናኣቶይዳፓ ፔቴሢ ማዓዛ

ዒዛኮዜርፃሌካኔካታሞማዤዔሬ፥ማሬሻካታሞማዤ
ላዕዳ፥ ቤትዓሽቤዓ ካታማ ናንጋ ሻኣዦ ሚዛጶ ዓፒሎ
ዹዓ ቶኦኮ፤

22 ዮቂሜና ኮዜባ ካታሞይዳ ናንጋ ዴራ ሞዓኣቤ
ዓጮ ላኣሌሎ ዔኪ ቤኤቴሌሄሜይዳ ማዤ ዒዮዓሴና
ሳራፔናኬ፤ [ዬያቶ ዓሶ ዛሎ ሃይሳ ሚናፓ ኬኤዚንቲ
ዓኣያኬ]

23ዔያታ ካኣቱሞ ማኣሮይዳ ዱማዱማ ባኣዚ ዓጪና
ማዣያ ኔፃዒሜናጌዴራጌይንታካታማይዳ ናንጋማኒኬ።

ሲሞኦኔ ዜርፆ
24ሲሞኦኔ ጎዖሢ ኔሙዔኤሌ፥ ያሚኔ፥ ያሪቤ፥ ዜራሄና

ሻዑሌ ጌይንታ ዶንጎ ዓቲንቄ ናይ ሾዔኔ፤
25 ሻዑሌ፦ ሻሉሜ ሾዓዛ ሻሉሜ ሚብሳሜ ሾዔኔ፤

ሚብሳሜ ሃሣሚሽማዔ ሾዔኔ፤
26ሚሽማዔ ሃሙዔኤሌ፥ ሃሙዔኤሌ ዛኩሬ፥ ዛኩሬ

ሺምዒ ሾዔኔ፤
27 ሺምዒ፦ ታጶ ላሆ ዓቲንቄና ላሆ ዉዱሮ ናይና

ሾዔኔ፤ ዒዛኮ ጌርሲንሢ ጋዓንቴ ሚርጌ ናይ ሾይባኣሴ፤
ዬያሮ ሲሞኦኔ ፃጳ ዪሁዳ ፃጶጉዲዺቢባኣሴ።

28ዴንዲዳውቴካኣታዼዎዶሄላንዳኣናሲሞኦኔዜርፃ
ናንጌሢ፦ ቤርሳቤ፥ ሞላዳ፥ ሃፃርሹዓሌ፥

29ቤልሃ፥ ዔፄሜ፥ ቶላዴ፥
30ቤቱዔሌ፥ ሆርማ፥ ፂቅላጌ፥
31ቤትማርካቦቴ፥ሆፃርሱሲሜ፥ቤትቢሪናሻዕራይሜ

ካታሞይዳኬ፤
32 ዬያጉዲ ሃሣ ዔፃሜ፥ ዓይኔ፥ ሪሞኔ፥ ቶኬኔና ዓሻኔ

ጌይንታ ሜሌ ዶንጎ ዻካ ዻካ ካታማስኬንሢዳ፥
33 ኮይሎይዳ ዓኣ ጉርዶይዳኣ ናንጌኔ፤ ዬይ ዔያታ

ናንጌ ቤዛ ዾኦሎ ዛሎና ዴንዲ ባዕላቴ ካታሞ ሄላኔ።
ሲሞኦኔ ዜርፃ ፔኤኮ ማኣሮ ዓሶንታ ዔያታ ናንጌ ቤዞንታ
ዛሎ ፃኣፒ ጌሤሢ ያዺኬ።

34 ዱማ ዱማ ቶኦኮኮ ሱኡጋ ሃይካፓ ሊካ
ፓይዲንታዞንሢኬ፦
ሜሾባቤ፥ ያምሌኬ፥ ዓሜሲያሴ ናኣዚ ዮሻ፥

35ዮዔሌ፥ዮሺቢያ ናኣዚዒዩ፥ [ሴራያ ናኣዚዮሺቢያ፥
ዓሴዔሌ ናኣዚ ሴራያ፥]
36 ዔልዮዔናዬ፥ ያዕቆባ፥ ዬሾሃያ፥ ዓሳያ፥ ዓዲዔኤሌ፥

ሺሚዔኤሌ፥ ቤናያ፥
37 ሺፕዒ ናኣዚ ዚዛ፥ ዬዳያንታ ሺምሪንታ ሼማዒያንታ

ዜርሢማዔ ዓሎኔ ናኣዚ ሺፕዓንታኬ።
38ዬንሢ ዓሶኮ ማኣሮ ዓሳ ሚርጊ ሚርጊ ዴንዴኔ፤
39 ዬያሮ ዔያታ ፔኤኮ ቆልሞ ሄንቆ ቤሲ ኮዒ ዔያታ

ናንጋ ቤዞኮ ዓባ ጌላ ዛሎና ዴንዲ ጌራሬ ሄላንዳኣና
ዴዔኔ፤ ዬካ ዶኦጮኮ ዓባ ኬስካ ዛላ ጌራሬ ካታማ ዓኣ
ዛሎና ቆልሞ ዔያታ ሄንቃኔ።

40 ዬና ቤዜላ ዔያቶ ዲቃሣ ባኣዚባኣ ፔጌ ቤሲኬ፤
ዒኢካ ዔያታ ቆልማ ሄንቃንዳ ዓኣዔ ማኣቲ ዓኣ ቤሲ
ሚርጌ ዴንቄኔ፤ ቤርታ ዬኖ ቤዞይዳ ናንጋ ዴራ ካኣሜ ዓሶ
ጌይንታኔ።

41 ዪሁዳ ካኣቲ፥ ሂዚቂያሴ ካኣታዼ ዎዶና ዬና
ኬኤዚንቴ ዓሳ ጌራሬ ዓጮ ዴንዲ ዒኢካ ናንጋ ዓሶኮ
ዓፒሎናማዦናማኣሮንታማኣቶማኣሮዋቢያሻሄኔ፤ ሃሣ
ካኣሜ ፃጶንታ ሜዑና ዓሶዋ ዓይሱዋዖ ጋፒሲ ዎዺ ፔኤኮ
ቆልሞም ሚርጌ ሄንቆ ቤሲ ዴንቄሢሮ ዒኢካ ዓኣ ዓሶ
ዳውሲ ዳኪ ፔኤሮ ዒኢካ ቤዛ ናንጊሢ ዓርቄኔ።

42ሲሞኦኔዜርፆይዳፓዶንጎ ፄኤታማዓዓሲዔዶኦሜ
ዹኮ ባንሢ ዴንዴኔ፤ ዔያቶ ሱኡጌማዒዔኪ ዓኣዼዞንሢ
ዩሽዒ ናኣቶ ፔላፂያ፥ ኔዓሪያ፥ ሬፓያና ዑዚዔኤሌናኬ፤

43ዔያታዒኢካዓቲ ዓኣ ዓማሌቄ ዓሶ ዎዺ ጋፒሲ፥ ሃኖ
ሄላንዳኣና ዒኢካ ናንጋኔ።

5
ሮኦቤኤሌ ዜርፆ

1 ዒስራዔኤሌኮ ናኣዚ ቶይዲ፥ ሮኦቤኤሌኮ
ዜርፃ ሃይካፓ ዴማ ፓይዲንታዞንሢኬ፤ [ሮኦቤኤሌ
ዒስራዔኤሌኮ ናኣዚ ቶይዲታዖ ዒንዶ ሌጎ ዓርቂ
ዒኢሴሢሮ ቶይዳታ ዮሴፔ ናኣቶም ዒንጊንቴኔ፤ ዬያሮ
ዔያቶኮ ቶይዱማ ዔያታ ዎሊ ሄሊ ሾይንቴ ጎይፆ ዓኣዻኒ
ዳንዳዒባኣሴ።

2 ሂዴቶዋ ቢያፓ ባሼ ዶዲ ማዔሢና ፃጶ ቢያኮ ሱኡጌ
ማዔ ዓሲ ጴዼሢ ዪሁዳ ፃጳፓኬ፤]

3 ያይቆኦቤኮ ናኣዚ ቶይዲ፥ ሮኦቤኤሌ ዖይዶ ዓቲንቄ
ናይ ሾዔኔ፤ ዔያታ፦ ሃኖኬ፥ ፓሉ፥ ሄፂሮኔና ካርሚ
ጌይንታያኬ።

4-6 ሾይንታፓ ሜሌ ሾይንቲ ሄላንዳኣና ናንጌ ዮዔኤሌ
ዜርፃ፦ ሼማዒያ፥ ጎጊ፥ ሺምዒ፥ ሚካ፥ ሬዓያ፥ ቤዓሌና
ቤዔራናኬ፤ ዓሶኦሬ ካኣቲ ቲግላትፔሌሴሬ ሮኦቤኤሌ
ቶኦኮኮ ሱኡጋሢማዔ ቤዔራ ዓርቂ ዲዒ ዔኪ ዓኣዼኔ።

7ማኣሮዓሶኮ ፃኣፒንቴሱንፃዛጊንቴጎይፆናሮኦቤኤሌ
ፃጶኮ ቶኦኮ ቶኦኮኮ ሱኡጎ ማዔዞንሢ፦ ዒዩዔኤሌንታ
ዛካሪያሴንታ፥

8ዒዩዔኤሌዜርፃፓ ሼማዒኮ ናኣዚ ናዖ፥ ዓዛዜ ናኣዚ
ማዔቤላዔንታኬ፤ዬናቶኦካ ናንጋቤዛዓሮዔኤሬናዬያኮ
ኬዶ ዛሎና ኔቦና ባዓልሜዖኔ ዓጮ ሄላንዳኣናኬ፤

9ዔያቶኮጌሌዓዴዓጮይዳሚርጌቆልሞዓኣሢሮዓባ
ኬስካ ዛሎና ዴንዲ ዔፕራፂሴ ዎሮ ሄላንዳኣና ፒዺ ጌይ
ዓኣ ዓሲ ናንጉዋ ዳውሎ ቢያ ዔያታ ዓርቄኔ።

10ካኣቲ ሳኣዖኦሌ ዎዶና ሮኦቤኤሌ ፃጳ ሃጋራ ዓሶ ዖሊ
ቢያ ዎዺ ኩርሴኔ፤ ጌሌዓዴኮ ዓባ ኬስካ ዛሎና ዓኣ ዬያ
ዓሶኮ ቤዞ ፔ ዓጪዔያታ ማሄኔ።

ጋኣዴ ዜርፆ
11 ጋኣዴ ፃጳ፦ ሮኦቤኤሌ ፃጳ ናንጋ ቤዞኮ ኬዶ ዛሎና

ዓኣ ዓጮይዳ ናንጋኔ፤ ዬይ ዓጫ ባኣሳኣኔ ዓጮ ጋራ ዓኣያ
ማዓዛ ዓባ ኬስካ ዛሎና ዴንዲ ሳሌካ ሄላኔ።

12 ዒዩዔኤሌ ቢያፓ ባሼ ዜርፆኮ ዓዶኬ፤ ሄሊሳዖ
ሻፓሜ ዒዛኮ ዴማ ሄሊሲ ዓኣ ቶኦኮኮ ዓዶኬ፤ ያዕናዬና
ሻፓፄና ባኣሳኣኔይዳ ናንጋ ሃንጎ ቶኦኮኮ ማዖንሢኬ፤

13 ሜሌ ዓቴ ዬኖ ፃጶ ዓሲ ማዔ ዓሳ፦ ሚካዔኤሌ፥
ሜሹላሜ፥ ሼባዒ፥ ዮራዬ፥ ያዕካኔ፥ ዚዓና ዔቤሬ ጌይንታ
ላንካዎ ቶኦካኣ ዬኖ ዓሶና ዎላኬ፤

14ዔያታ ሁሬ ናኣዚ ዓቢሃይሌ ዜርፆ ማዓዛ ዔያቶኮ
ቤርታሳ ዓዶንሢ፦ ዓቢሃይሌ፥ ሁሪ፥ ያሮሃ፥ ጌሌዓዴ፥
ሚካዔኤሌ፥ ሺሻዬ፥ ያህዶና ቡዜናኬ፤

15 ጉኒኮ ናኣዚ ናዓሢ፥ ዓብዲዔሌ ናኣዚ፥ ዓሂ ዬንሢ
ቢያ ቶኦኮኮ ሱኡጋሢኬ፤

16 ዬያታ ቢያ ባኣሳኣኔና ጌሌዓዴ ዓጮ ዴማ ዓኣ ዻኮ
ዻኮካታሞና፤ ዬያጉዲሃሣሳኣሮኔ ዓጮይዳቆልማሄንቃ
ቤዞ ቢያይዳ ናንጋኔ።

17 ዬይ፥ ማኣሮ ዓሶኮ ሱንፆ ፃኣፒ ዓርቆና ባካ
ጊኢጊሺንቴሢ ዪሁዳ ካኣቲ ዒዮዓታሜና ዒስራዔኤሌ
ካኣቲ ዒዮርቢዓሜ ዎዶናኬ።

ዓባ ኬስካ ዛሎና ዓኣ ፃጶኮ ዖሎ ዓሶ
18 ሮኦቤኤሌንታ ጋኣዴንታ ዓባ ኬስካ ዛሎና ዓኣ

ሚናኣሴ ፃጶ ሄካሢንታኮ ጊቲማና ጬንቻ ዓፓሮና፤
ዬያጉዲዓኣዛናኣ ኮሺ ዖልቲዔሬ ዖይዲታሚ ዖይዶሺያና
ላንካይ ፄኤታና ላሂታሚ ፖኦሊሴ ዓኣኔ፤

19ዔያታ ሃጋራ ፃጶማዔ፦ዬፁሬ፥ ናፒሼንታ ኖዳቤዴሮ
ዖላኒ ዴንዴኔ።

20 ዔያታ ፆኦሲ ጉሙርቂ ዒዚ ዔያቶ ማኣዳንዳጉዲ
ሺኢቄኔ፤ ዬያሮ ፆኦሲ ሺኢጲፆ ዔያቶኮ ዋይዚ ሃጋራ
ዓሶንታ፥ ዬያቶ ዛላ ማዒ ዖላ ላጎዋ ባሺሲሴኔ፤

21 ዬያ ሞርኮ ኩጫፓ ዶንጊታሚ ሺያ ጋኣሎ፥ ላምዖ
ፄኤታና ዶንጊታሚ ሺያ ማራይና ላምዖ ሺያ ሃሬ ዲዒ
ዔያታ ዔኬኔ፤ ዬያጉዲ ፔቴ ፄኤታ ሺያ ዓሲያኣ ዲዒ
ዔኬኔ።

22 ዖላ ፆኦሲሮ ማዔሢሮ ሞርኮ ዛላፓ ሚርጌ ዓሲ
ዔያታ ዎዼኔ፤ ዬካፓ ዔያታ ጊንሣ ፔኤሮ ዖልዚና ባሺንቲ
ዲዒንታንዳያ ሄላንዳኣና ዬኖ ዓጬሎይዳ ናንጌኔ።

ዓባ ኬስካ ዛሎና ዓኣ ሚናኣሴ ፃጶ
23 ዓባ ኬስካ ዛላ ዓኣ ሚናኣሴ ፃጶኮ ሄካሢ ኬዶ

ዛሎና ዴንዲ ባዓልሄርሞኔ ሄላኔ፤ ዬካፓ ዴንዲ ሴኒሬና
ጋዓዖሄርሞኔዹኮሄላባኣሳኣኔዓጮይዳናንጋኔ፤ዔያቶኮ
ዴራኣ ሚርጊ ሚርጊ ዴንዴኔ፤

24 ዬያቶ ቶኦኮኮ ሱኡጋ፦ ዔፔሬ፥ ዩሽዒ፥ ዔሊዔኤሌ፥
ዓዝሪዔኤሌ፥ ዔርሚያሴ፥ ሆዳውያና ያህዲዔኤሌናኬ፤
ዬያታ ቢያ ቶኦኮኮ ሱኡጎና ዖሎ ሱኡጌያ ማዒ ዔርቴ
ዓሶኬ።

ዓባ ኬስካ ዛሎና ዓኣ ፃጶኮ ዲዒንቶ
25 ያዺ ማዔቴያ ዴራ ዔያቶኮ ቤርታኣ ዓዶንሢ

ፆኦዛሢም ጉሙርቂንታያ ማዒባኣሴ፤ ዔያታ ዎይቴይ
ጌዔቴ ፆኦሲ ካኣሽኪፆ ሃሺ ዔያታ ዓኣ ዓጬሎይዳፓ
ፆኦሲ ባይዜ፥ ሜሌ ዴራ ካኣሽካ ፆኦዞ ዚጊ ካኣሽኬኔ፤

26 ዬያሮ ዒስራዔኤሌ ፆኦሲ ዔያቶይዳ ፑሌ፥ ሃሣ
ባጎ ሱንፃ ቲግላትፔሌሴሬ ጌይንታ ዓሶኦሬ ካኣቲ
ዔቂሲ ዓጮ ዔያቶኮ ዓይሤኔ፤ ዬያይዲ ቲግላትፔሌሴሬ
ሮኦቤኤሌንታ ጋኣዴንታ ዓባኬስካ ዛሎይዳ ዓኣሚናኣሴ
ፃጶኮ ሄካሢዲዒዔኪ ሃላሄ፥ ሃቦሬንታ ሃራንታ፤ ዬያጉዲ
ጎዛኔ ዎሮ ዓጫ ዔያታ ሃኖ ሄላንዳኣና ናንጋንዳጉዲ
ማሄኔ።

6
ቄኤሶ ቢያኮ ሱኡጎ ማኣሮ ዓሶ

1 ሌዊ ሃይሦ ዓቲንቄ ናይ ሾዔኔ፤ ዔያታ፦ ጌርሾኔ፥
ቄዓቴና ሜራሪ ጎዖያኬ፤

2 ቄዓቴ፦ ዓምራሜ፥ ዪፅሃሬ፥ ኬብሮኦኔና ዑዚዔሌ
ጌይንታ ዖይዶ ዓቲንቄ ናይ ሾዔኔ።

3 ዓምራሜያ ዓኣሮኔና ሙሴ ጌይንታ ላምዖ ዓቲንቄና
ማይራሞ ጌይንታ ፔቴ ዉዱሮ ናይ ሾዔኔ።
ዓኣሮኔ፦ ናኣዳኣቤ፥ ዓቢሁ፥ ዓላዜሬንታ ዒታማሬ

ጌይንታ ዖይዶ ዓቲንቄ ናይ ሾዔኔ።
4 ዓላዜሬ ፒንሃሴ ሾዔኔ፤ ፒንሃሴ ዓቢሹዓ፥ ዓቢሹዓ

ቡቂ ሾዔኔ፤
5ቡቂ ዑዚ ሾዔኔ፤
6ዑዚ፦ ዜራህያ ሾዓዛ፥ ዜራህያ ሜራዮቴ ሾዔኔ፤
7ሜራዮቴ ዓማሪያ፥ ዓማሪያ ሃሣ ዓሂፆቤ ሾዔኔ፤
8ዓሂፆቤ ፃዶቄ፥ ፃዶቄ ዓሂማዓፄ ሾዔኔ፤
9ዓሂማዓፄ ዓዛሪያሴ፥ ዓዛሪያሴ ዮሃና ሾዔኔ፤
10 ዮሃና ዓዛሪያሴ ሾዔኔ፤ ዓዛሪያሴ ካኣቲ፥ ሴሎሞኔ

ዬሩሳላሜይዳ ማዢሴ ጌኤዦ ማኣሮይዳ ቄኤሴ ማዒ
ማዼያኬ።

11ዓዛሪያሴ ዓማሪያ፥ ዓማሪያ ሃሣ ዓሂፁቤ ሾዔኔ፤
12ዓሂፁቤ ፃዶቄ፥ ፃዶቄ ሻሉሜ ሾዔኔ፤
13ሻሉሜ ሂልቂያ ሾዔኔ፤ ሂልቂያ ዓዛሪያሴ ሾዔኔ፤
14ዓዛሪያሴ ሴራያ፥ ሴራያ ዒዮፄዴቄ ሾዔኔ።
15 ናንጊና ናንጋ ጎዳ ዪሁዳና ዬሩሳላሜና ዴሮ

ናቡካዳናፆሬ ዖሎና ባሺ ዲዒ ዔኬም ቤሲ ባኣያ ማዒ
ናንጋንዳጉዲ ማሄ ዎዶና ዒዮፄዴቄያ ዬያ ዓሶና ዎላ
ዲዒንቲ ዴንዴኔ።

ሌዊ ዜርፆ
16 ሌዊ ሃይሦ ዓቲንቄ ናይ ሾዔኔ፤ ዔያታ፦ ጌርሾኔ፥

ቄዓቴና ሜራሪ ጎዖያኬ፤
17ጌርሾኔ፦ ሊቢኒና ሺምዒና ሾዔኔ፤
18 ቄዓቴያ፦ ዓምራሜ፥ ዪፅሃሬ፥ ኬብሮኦኔንታ

ዑዚዔኤሌንታ ሾዔኔ፤
19ሜራሪ ሃሣ ማህሊናሙሺና ሾዔኔ። ሌዊ ፃጶ ዒጊኖ

ሾይንታ ሃይካፓ ዴማ ዓኣዞንሢኬ፦
20ጌርሾኔሊቢኒሾዔኔ፤ሊቢኒያሃቴሾዔኔ፤ ያሃቴዚማ

ሾዔኔ፤
21 ዚማ ዮዓሄ፥ ዮዓሄ ዒዶ፥ ዒዶ ዜራሄ፥ ዜራሄ

ዓትራዬ ሾዔኔ።
22 ቄዓቴ ዓምናኣዳኣቤ፥ ዓምናኣዳኣቤ ቆራሄ፥ ቆራሄ

ዓሲሬ ሾዔኔ፤
23 ዓሲሬ ዔልቃና፥ ዔልቃና ዔቢያሳፔ፥ ዔቢያሳፔ

ዓሲሬ ሾዔኔ፤
24 ዓሲሬ ታሃቴ፥ ታሃቴ ዑሪዔኤሌ፥ ዑሪዔኤሌ ዑዚያ

ሾዓዛ፥ ዑዚያ ሻዑሌ ሾዔኔ።
25ዔልቃና ጎዖሢ ዓማሳዬና ዓሂሞቴና ሾዔኔ፤
26 ዓሂሞቴ ዔልቃና፥ ዔልቃና ፆፓዬ፥ ፆፓዬ ናሃቴ

ሾዔኔ፤
27 ናሃቴ፦ ዔሊያቤ፥ ዔሊያቤ ዪሮሃሜ፥ ዪሮሃሜያኣ

ሂልቃና ሾዔኔ።
28 ሳሙዔኤሌ ላምዖ ዓቲንቄ ናይ ሾዔኔ፤ ዬያቶኮ

ቶይዳሢ ዒዩዔኤሌ፤ ሄሌሢ ዓቢያ ጌይንታኔ።
29 ሜራሪ ማሂሊ፥ ማሂሊ ሊቢኒ፥ ሊቢኒ ሺምዒ፥

ሺምዒ ዑዛ ሾዔኔ፤
30ዑዛ ሺምዓ፥ ሺምዓ ሃጊያ፥ ሃጊያ ዓሳያ ሾዔኔ።

ጌኤዦማኣሮይዳ ፆኦሲ ቦንቾም ዓይናዻ ዓሶ
31 ጫኣቁሞ ሳኣፂና ዬሩሳላሜ ሙኬሢዳፓ ካኣቲ፥

ዳውቴ ናንጊና ናንጋ ጎዳ ማኣሮይዳ ዓይኑሞና
ማዻዞንሢም ሱኡጌ ማዓ ዓሲ ዶኦሬኔ፤

32 ካኣቲ ሴሎሞኔ ናንጊና ናንጋ ጎዳኮ ጌኤዦ ማኣሮ
ዬሩሳላሜይዳ ማዣንዳሢኮ ቤርታ ዬና ዓሳ ቢያ ዎዴ ፔ
ኬሎና ኬሎና ዓፒሎና ማዢንቴያ ፆኦሲ ዴሮና ካኣማ
ማኣሮይዳ ዓይኑሞ ዓይናዻያኬ።

33 ዬኖ ቤዞይዳ ማዻ ዓሶኮ ማኣሮ ዓሳ ሃካፓ ሊካ
ኬኤዚንታሢጉዲኬ፦
ቄዓቴ ቶኦኮፓ፦ ቤርታዻያ ማዔ፥ ፆኦሲ ቦንቾም

ዓይኑሞ ዓይናዻ ዓሶኮ ሱኡጋሢ ዒዩዔኤሌ ናኣዚ
ሄማኔኬ፤ ዒዛ ማኣሮ ዓሳ ሃይካፓ ዴማ ፓይዲንታ ጎይፆና
ዴንዲ ያይቆኦቤ ሄላኔ፤ ዔያታ፦ ሄማኔ፥ ዒዩዔኤሌ፥
ሳሙዔኤሌ፥

34 ሂልቃና፥ ዪሮሃሜ፥ ዔሊዔኤሌ፥ ቶሃ፥
35ፁፒ፥ ዔልቃና፥ ማሃቴ፥ ዓማሳዬ፥
36ዔልቃና፥ ዒዩዔኤሌ፥ ዓዛሪያ፥ ሶፖኒያሴ፥
37ታሃቴ፥ ዓሲሬ፥ ዓቢያሳፔ፥ ቆሬ፥
38ዪፅሃሬ፥ ቄዓቴ፥ ሌዊንታ ያይቆኦቤንታኬ።
39ሚዛቆዛላዔቂማዻላምዓሳ፥ ዓይናዻዓሶሱኡጋሢ

ዓሳኣፔኬ፤ ዬያኮ ማኣሮ ዓሶ ፓይዳ ሃካፓ ዴማ ፓይዲንታ
ጎይፆና ዴንዲ ሌዊ ሄላኔ፤ ዔያታ፦ ዓሳኣፔ፥ ቤራኪያ፥
ሺምዓ፥

40ሚካዔኤሌ፥ ባዕሴያ፥ ማልኪያ፥
41ዔትኒ፥ ዜራሄ፥ ዓዳያ፥
42ዔታኔ፥ ዚማ፥ ሺምዒ፥
43 ያሃቴ፥ ጌርሾኔንታ ሌዊንታኬ።
44 ሻውሎ ዛላ ዔቂ ማዻ፥ ሃይሣሳ ዓይናዻ ዓሶ

ሱኡጋሢ ሜራሪ ናኣዚ ዔታኔኬ፤ ዒዛኮ ማኣሮ ዓሶኮ
ፓይዳ ሃይካፓ ዴማ ፓይዲንቴ ጎይፆና ዴንዲ ሌዊ ሄላኔ፤
ዔያታ፦ ዔታኔ፥ ቂሺ፥ ዓብዲ፥ ማሉኬ፥

45 ሃሻቢያ፥ ዓሜሲያሴ፥ ሂልቂያ፥
46ዓሞፂ፥ ባኒ፥ ሼሜሬ፥
47ማሂሊ፥ሙሺ፥ ሜራሪንታ ሌዊንታኬ።
48 ሌዊ ዓሶ ማዔ፥ ዔያቶኮ ዒጊና ፆኦሲ ዚጊ ካኣሽኮ

ቤዛ ማዺንታ ሜሌሜሌማዾ ቢያ ማዻኔ።

ዓኣሮኔ ዜርፆ
49 ዓኣሮኔና ዒዛኮ ዜርፆና ዑንጆንታ ዒንጎ ባኮ

ዒንጎ ቤዞይዳ ሚቺ ዒንጎ ባኮዋ ቢያ ሚቺ ፆኦሲም
ዒንጋኔ፤ ዬያጉዲ ሃሣ ዑሣ ዓኣዼ ጌኤዦ ማኣሮይዳ
ካኣሽኮ ዳምቦና ፆኦሲ ዒስራዔኤሌ ዓሶኮ ጎሞ ዓቶም
ጋዓንዳጉዲ ዒንጊንታ ባኮኮ ቢያ ሱኡጋ ዔያቶኬ፤ ዔያታ
ዬያ ቢያ ማዺ ኩንሣሢ ፆኦሲ ፔ ዓይላሢ ሙሴ ዓይሤ
ጎይፆናኬ።

50 ዓኣሮኔ ዜርፆኮ ፓይዳ ሃካፓ ዴማ ዓኣ ጎይፆኬ፤
ዔያታ፦ ዓላዜሬ፥ ፒንሃሴ፥ ዓቢሹዓ፥

51ቡቂ፥ ዑዚ፥ ዜራህያ፥
52ሜራዮቴ፥ ዓማሪያ፥ ዓሂፆቤ፥
53 ሳዶቄንታ ዓሂማዓፄንታኬ።

ሌዊ ዓሳ ናንጎም ዒንጊንቴ ቤዞ
54 ዓኣሮኔ ዜርፆይዳፓ ቄዓቴ ዜርፃ ሌዊ ዓሶም

ዒንጊንቴ ቤዞይዳፓ ቤርታዺ ዒዛም ማዓ ቤዞ ዱማሲ
ዔራኒ ዓጎ ባኮና ዔኬኔ፤

55 ዬይ ቤዛ ዪሁዳ ዓጮይዳ ዓኣ ኬብሮኦኔና ዬኖኮ
ኮይሎይዳ ቆልማ ሄንቃ ቤዞዋ ቢያ ዓርቃያኬ።

56ኬብሮኦኔኮ ጎዦ ቤዞና ጉርዳ ጋዓንቴ ዪፑኔ ናኣዚ፥
ካኣሌቤም ጌይንቴያኬ።

57-59 ዓኣሮኔና ዒዛኮ ዜርፆናም ዒንጊንቴ፥ ዓሲ
ዎዼ ዓሲ ዓኣሺንቲ ቶላንዳጉዲ ጌይንቴ ካታሞንሢ፦
ኬብሮኦኔ፥ ያቲሬ፥ ሊቢና፥ ዔሽቴሞዓ፥ ሂሌኔ፥ ዴቢሬ፥

ዓሻኔንታ ቤትሼሜሼንታ ማዓዛ ቆልማ ሄንቃ ቤዞንታ
ዎላኬ።

60 ቢኢኒያሜ ዓጮይዳ፦ ጌባዒ፥ ዓሌሜቴና ዓናቶቴ
ጌይንታ ካታሞና ቆልማ ሄንቃ ቤዞና ዓኣሮኔ ዜርፆም
ዒንጊንቴያኬ፤ ዓካሪ ዓኣሮኔ ዜርፆም ቢያ ናንጊ ቤሲ
ማዓያ ዎሊ ዑፃ ታጶ ሃይሦ ካታማኬ።

61 ዓባ ጌላ ዛሎና ዓኣ ሚናኣሴ ፃጶኮ ሄካሢ
ዓጮፓ ታጶ ካታማ ሃንጎ ቄዓቴ ዜርፆም ዒፃ ዓጊንቴም
ጊሽኪንቴኔ።

62ጌርሾኔ ፃጶኮዱማዱማቶኦኮም፦ዪሳኮኦሬይዳፓ፥
ዓሴኤሬይዳፓ፥ ኒፕታኣሌኤሜና ባኣሳኣኔናይዳ ዓኣ ዓባ
ኬስካ ዛሎና ዓኣ ሚናኣሴ ዓጮይዳፓ ዎሊ ዑፃ ታጶ
ሃይሦ ካታማ ዒንጊንቴኔ።

63 ዬያጉዲ ሃሣ ሜራሪ ፃጶኮ ዱማ ዱማ ቶኦኮም፦
ሮኦቤኤሌሲዳፓ፥ ጋኣዴና ዛብሎኦኔ ዓጮናይዳፓ ዎሊ
ዑፃ ታጶ ላምዖ ካታማ ዒፃና ዱማሲ ዒንጊንቴኔ።

64ዬያይዲዒስራዔኤሌዓሳሌዊዓሳ ናንጋንዳካታሞ
ዔያቶም ዒንጌኔ፤ ዬይያ ካታሞ ካታሞኮ ኮይላ ቆልማ
ሄንቃ ቤዞና ዎላኬ።

65 ኬዴና ኬኤዚንቴ ቤዛ፦ ዪሁዳይዳ፥ ሲሞኦኔና
ቢኢኒያሜና ዓጮይዳ ዓኣ ካታሞዋ ሃንጎዋቶጉዲ ቢያ
ዱማሲ ዔሮ ባኮና ዒንጊንቴያኬ።

66 ቄዓቴ ቶኦካፓ ፔቴ ፔቴ ማኣሪ ዓሲም ዔፕሬኤሜ
ዓጮይዳ ካታማና ቆልሞ ሄንቃ ቤሲና ዒንጊንቴኔ።

67 ዬንሢያ ዔፕሬኤሜ ጌሜሮይዳ ዓኣያ፥ ዓሶ ዎዼ ዓሳ
ዓኣሺንቲ ቶላ ካታሞንሢ፦ ሴኬሜ፥ ጌዜሬ፥

68ዮቅሜዓሜ፥ ቤትሆሮኔ፥
69 ዓያሎኔና ጋትሪሞኔናኬ፤ ዬይ ካታማ ቆልማ ሄንቃ

ቤዞና ዎላኬ።
70 ዓባ ጌላ ዛሎና ዓኣ ሚናኣሴ ዓጮይዳ ሃሣ ዓኔሬና

ቢልዓሜ ካታማ ኮይላ ዓኣ ቆልማ ሄንቃ ቤዞና ዎላ ቄዓቴ
ቶኦኮም ዒንጊንቴኔ።

71 ጌርሾኔ ቶኦኮም፦ ሃካፓ ዴማ ፓይዲንታ ካታማ
ኮይላ ዓኣ ቆልማ ሄንቃ ቤዞና ዎላ ዒንጊንቴያኬ፤
ዓባ ኬስካ ዛሎና ዓኣ ሚናኣሴ ዓጮይዳፓ

ባኣሳኣኔይዳ ዓኣ ጎላኔና ዓስታሮቴና።
72ዪሳኮኦሬ ዓጮይዳ፦ ቃዴሴ፥ ዳቤራቴ፥
73ራሞቴና ዓኔሜናኬ።
74ዓሴኤሬ ዓጮይዳ፦ ማሻሌ፥ ዓብዶኔ፥
75ሁቆቄና ሬሆቤናኬ፤
76 ኒፕታኣሌኤሜ ዓጫ ጌሊላይዳ ዓኣ ቄዴሼ፥ ሃሞኔና

ቂርያታይሜናኬ፤
77 ሃንጎ ሜራሪ ቶኦኮም ሃካፓ ዴማ ፓይዲንታ

ካታሞንሢኮይላዓኣቆልማሄንቃቤዞናዎላዒንጊንቴኔ፦
ዛብሎኦኔ ዓጮይዳ፦ ሪሞኖና ታቦሬና፤
78 ዮርዳኖሴ ዎሮኮ ዓባ ኬስካ ዛሎና ዒያርኮኮ ሱካ

ዓኣ ሮኦቤኤሌ ዓጫ ዳውሎይዳ ዓኣ፦ ቤፄሬ፥ ያህፄ፥
79ቄዴሞቴና ሜፓዓቴናኬ፤
80 ጋኣዴ ዓጫ ጌሌዓዴይዳ ዓኣ ራሞቴ፥ ማሂናይሜ፥
81 ሃሴቦኦኔና ያዕዜሬናኬ።

7
ዪሳኮኦሬ ዜርፆ

1ዪሳኮኦሬ ዖይዶ ዓቲንቄ ናይ ሾዔኔ፤ ዬንሢያ፦ ቶላዒ፥
ፑዋ፥ ያሹቤና ሺምሮኔ ጌይንታዞንሢኬ።

2ቶላዒ ላሆ ዓቲንቄ ናይ ሾዔኔ፤ ዬያታ፦ ዑዚ፥ ሬፓያ፥
ዪሪዔሌ፥ ያህማዬ፥ ዩብሳሜንታ ሼሙዔሌ ጌይንታያኬ፤
ዬንሢ ቶላዒ ቶኦኮ ማኣሮ ዓሶኮ ሱኡጌ፥ ጊንሣ ሃሣ

ዖልዚናኣ ዔርቴ ዓሲኬ፤ ዔያቶ ዜርፆኮ ሚርጉማ ካኣቲ
ዳውቴ ዎዶና ላማታሚ ላምዖ ሺያና ላሆ ፄኤታናኬ።

3ዑዚጎዖሢ ዩዝራህያጌይንታ ፔቴዓቲንቄ ናይ ሾዔኔ፤
ዬያ ዩዝራህያና ዒዛኮ ዖይዶ ዓቲንቆ ናኣታ፦ ሚካዔኤሌ፥
ዓብዲዩ፥ ዒዮዔኤሌንታ ዩሺያንታ ዔያቶ ማኣሮ ዓሶኮ
ሱኡጎኬ።

4ዔያቶኮሚርጌ ላኣሊና ናይና ዓኣሢሮ ዜርፃ ዔያቶሲ
ፖኦሊሴማዾማዻኒዳንዳዓሃይሢታሚላሆሺያዓቲንቄ
ኬሳኒ ዳንዳዓያኬ።

5 ዪሳኮኦሬ ፃጳፓ ፖኦሊሴ ማዾ ማዻኒ ዳንዳዓ
ሳሊታሚ ላንካይ ሺያ ዓቲንቄ ዓኣያ ማዔሢ ፃኣፒ ዓርቆና
ባካ ዔርዛኔ።

ቢኢኒያሜና ዳኣኔና ዜርፆ
6ቢኢኒያሜ ሃይሦ ዓቲንቄ ናይ ሾዔኔ፤ ዔያታ ቤላዔ፥

ቤኬሬና ዪዲዔኤሌ ጎዖያኬ።
7 ቤላዔ ዶንጎ ዓቲንቄ ናይ ሾዔኔ፤ ዬያታ፦ ዔፅቦኔ፥

ዑዚ፥ ዑዚዔኤሌ፥ ያሪሞቴና ዒሪ ጌይንታዞንሢኬ፤
ዔያታ ፔ ዜርፆኮ ሱኡጌ፥ ጊንሣ ሃሣ ዖልዚናኣ ዔርቴ
ፖኦሊሴኬ፤ ዔያቶ ዜርፃፓ ፖኦሊሴ ማዾ ማዻኒ ዳንዳዓ
ላማታሚ ላምዖ ሺያና ሃይሢታሚ ዖይዶ ዓቲንቄ ዓኣኔ።

8 ቤኬሬ ጎዖሢ ታዞጳ ዓቲንቄ ናይ ሾዔኔ፤ ዬያታ፦
ዜሚራ፥ ዮዓሼ፥ ዔሊዔዜሬ፥ ዔልዮዔናዬ፥ ዖምሪ፥
ዪሬሞቴ፥ ዓቢያ፥ ዓናቶቴና ዓሌሜቴ ጌይንታያኬ።

9ዔያቶኮ ዜርፆይዳፓ ፖኦሊሴ ማዾ ማዻኒ ዳንዳዓያ
ማዔም ፃኣፒንቴ ዓቲንቃ ላማታሚሺያና ላምዖ ፄኤታታሢ
ዔርቴኔ።

10ዪዲዒዔኤሌ፦ ቢልሃኔ ጌይንታ ዓቲንቄ ናይ ሾዔኔ፤
ቢልሃኔ፦ ያዑሼ፥ ቢኢኒያሜ፥ ዔሁዴ፥ ኬናዒና፥ ዜታኔ፥
ታርሺሼንታ ዓሂሻሃሬ ጌይንታ ላንካይ ዓቲንቄ ናይ ሾዔኔ፤

11ዬያታፔቶኦኮኮማኣሮዓሶሱኡጌ፤ ሃሣዔርቴዖልዚ
ዓሲኬ፤ ዔያቶ ዓሶ ዜርፃፓ ፖኦሊሴ ማዾ ማዻኒ ዳንዳዓ
ዓቲንቃ ታጶ ላንካይ ሺያና ላምዖ ፄኤታናኬ።

12ሹፒሜና ሁፒሜ ጎዖዞንሢ ዓሂሬ ዜርሢኬ፤ ሁሺሜ
ጎዖሢ ዓሄሬ ናይኬ።

ኒፕታኣሌኤሜዜርፆ
13 ኒፕታኣሌኤሜ ዖይዶ ዓቲንቄ ናይ ሾዔኔ፤ ዬያታ፦

ያሃፂዔኤሌ፥ ጉኒ፥ ዬፄሬና ሻሉሜ ጌይንታዞንሢኬ፤
ዔያታ ቢልሃ ዜርሢኬ።

ሚናኣሴ ዜርፆ
14ሚናኣሴ ፔኤኮ ማቾ፥ ሶኦሪያ ዓጮ ላኣሌሎይዳፓ

ዓስሪዔኤሌና ማኪሬ ጌይንታ ላምዖ ዓቲንቄ ናይ ሾዔኔ፤
ማኪሬ ጌሌዓዴ ሾዔኔ፤

15 ዬይ ማኪሬ፦ ሁፒሜና ሺፒሜ ዜርፃፓ ፔቴ ፔቴ
ላኣሊ ዔኬኔ፤ ማኪሬኮ ማዕካ ጌይንታ ጌራ ዓኣኔ፤
ፄሎፒሃዴ ጌይንታ ማኪሬ ዜርሢስኬይ ዉዱሮ ናይ ሌሊ
ሾዔኔ።

16 ማኪሬኮ ማቻ፥ ማዕካ ፔሬሼና ሼሬሼ ጌይንታ
ላምዖ ዓቲንቄ ናይ ሾዔኔ፤ ፔሬሼ ጌይ ሱንፆ ጌሤዛ ዒንዶ
ማዕካኬ፤ ፔሬሼያ ዑላሜና ሬቄሜ ጌይንታ ላምዖ ዓቲንቄ
ናይ ሾዔኔ።

17ዑላሜባዳኔ ጌይንታ ፔቴ ዓቲንቄ ናይ ሾዔኔ፤ ዬንሢ
ቢያ ሚናኣሴ ናኣዚኮ ናኣዚ፥ ማኪሬ ናኣዚ፥ ጌሌዓዴ
ዜርፆኬ።

18ጌሌዓዴኮጌራሃሞሌኬቴሃይሦዓቲንቄ ናይሾዔኔ፤
ዬያታ፦ ዒሾዴ፥ ዓቢዔዜሬና ማህላ ጌይንታያኬ፤

19ሼሚዳዔጎዖሢዓህያኔ፥ሼኬሜ፥ሊቅሂንታዓኒዓሜ
ጌይንታ ዖይዶ ዓቲንቄ ናይ ሾዔኔ።

ዔፕሬኤሜዜርፆ
20ዔፕሬኤሜ ሹቴላሄ፤ ሹቴላሄ ቤሬዴ፥ ቤሬዴ ታሃቴ፥

ታሃቴ ዔልዓዳ፥ ዔልዓዳ ታሃቴ ሾዔኔ፤
21 ታሃቴ ዛባዴ፥ ዛባዴ ሹቴላሄ ሾዔኔ፤ ዔፕሬኤሜ

ሹቴላሄፓ ሜሌ ዔዜሬና ዔልዓዴ ጌይንታ ላምዖ ዓቲንቄ
ናይ ሾዔኔ፤ ዬንሢ ጋኣቴይዳ ናንጋ ዓሶኮ ባይ ዉኡቃንቴ
ዓርቂ ዔያቶ ዎዾናኔ፤

22ዓዳሢ ዔያቶኮ ዔፕሬኤሜሚርጌ ኬሊ ዔያቶ ዛሎ
ዖዪ ዖዪ ናንጋሢሮዒዛኮጌርሲንሢዒዛዶዲሻኒሙኬኔ፤

23 ዬካፓ ዔፕሬኤሜ ፔ ማቾና ላሄም፥ ዒዛ ጎጳዺ
ዓቲንቄ ናይ ሾዔኔ፤ ዔያቶኮ ማኣራ ሄሌ ሜታሢዳፓ
ዔቄያና ዬያ ናዓሢኮ ሱንፆ «ቤሪዓ»* ጌይ ጌሤኔ።

24ጊንፃፓዔፕሬኤሜሼዒራጌይንታዉዱሮናይሾዔኔ፤
ዒዛ ኬዶ ዛሎና ዾኦሎ ዛሎናይዳ ዓኣ ቤትሆሬንታ
ዑዜንሼዒራ ጌይንታ ካታማኣ ማዢሴኔ።

25 ዔፕሬኤሜ ሃሣ ሬፓሄ ጌይንታ ሜሌ ዓቲንቄ ናይ
ሾዔኔ፤ ዬያ ሬፓሄኮ ዜርፃ፦ ሬሼፔ፥ ቴላሄ፥ ታሃኔ፥

26ላዒዳኔ፥ ዓሚሁዴ፥ ዔሊሻማዔ፥
27 ኔዌንታ ዒያሱንታኬ።
28 ዔፕሬኤሜ ዜርፃ ጉቤ ዔኪ ፔኤኮ ናንጎ ቤሲ

ማሄ ዓጫ ቤኤቴኤሌና ኮይሎይዳ ዓኣ ዻኮ ዻኮ ካታሞ
ማዓዛ፥ ዓባ ኬስካ ዛሎና ዴንዲ ናዕራና፤ ዓባ ጌላ ዛሎና
ዴንዲ ጌዜሬ ሄላዖ፤ ዬያጉዲ ሃሣ ጌዜሬ ኮይላ ዓኣ ዻኮ
ዻኮ ካታሞዋ ቢያ ዔካኔ፤ ሴኬሜንታ ዓያንታ ኮይላ ዓኣ
ዻኮ ዻኮ ካታሞዋ ፔ ጋራ ማሂ ዔካኔ።

29 ሚናኣሴ ዜርፃ፦ ቤትሻኔ፥ ታዕናኬ፥ ሜጊዶኔና
ዶሬና፤ ዬያጉዲ ሃሣ ዬያ ካታሞኮ ኮይላ ዓኣ ዻኮ ዻኮ
ካታሞዋ ፔ ዴማማሂ ዎይሣኔ።
ዬይ ቢያ ዒስራዔኤሌ ናኣዚ፥ ዮሴፔ ዜርፃ ናንጌ

ቤዞኬ።

ዓሴኤሬ ዜርፆ
30ዓሴኤሬ ዖይዶ ዓቲንቄ ናይ ሾዔኔ፤ ዬንሢያ፦ ዪምና፥

ዪሺዋ፥ ዪሺዊና ቤሪዓ ጌይንታያኬ፤ ዬያጉዲ ሃሣ ሴራሄ
ጌይንታ ፔቴ ዉዱሮ ናይያኣ ሾዔኔ።

31ቤሪዓ ሄቤሬና ማልኪዔኤሌ ጌይንታ ላምዖ ዓቲንቄ
ናይ ሾዔኔ፤ ማልኪዔኤሌ፦ ቢርዛዊ ጌይንታ ዓቲንቄ ናይ
ሾዔኔ።

32 ሄቤሬ ሃይሦ ዓቲንቄ ናይ ሾዔኔ፤ ዔያታ፦ ያፕሌፄ፥
ሾሜሬና ሆታሜ ጎዖያኬ፤ ሃሣ ፔቴ ሹዓ ጌይንታ ዉዱሮ
ናይያኣ ዒ ሾዔኔ።

33 ያፕሌፄ፦ ፓሳኬ፥ ቢምሃሌና ዓሽዋቴ ጌይንታ ሃይሦ
ዓቲንቄ ናይ ሾዔኔ።

34 ያፕሌፄኮ ጌርሲ ሾሜሬ ጎዖሢያ፦ ዓሂ፥ ሮህጋ፥
ዬሁባና ዓራሜ ጌይንታ ዖይዶ ዓቲንቄ ናይ ሾዔኔ።

35 ያፕሌፄ ጌርሲ ሆታሜያ፦ ፆፓሄ፥ ዩምናዔ፥ ሼሌሼና
ዓማሌ ጌይንታ ዖይዶ ዓቲንቄ ናይ ሾዔኔ።

36 ፆፓሄ ዜርፃ፦ ሱሃ፥ ሃርኔፔሬ፥ ሹዓሌ፥ ቤሪ፥ ዩምራ፥
37 ቤፄሬ፥ ሆዴ፥ ሻማ፥ ሺልሻ፥ ዩትራኔና ቤዔራ

ጌይንታያኬ።
38ዬቴሬ ዜርፃ፦ ዪፑኔ፥ ፒስፓና ዓራ ጌይንታያኬ፤

* 7:23 ቤሪዓ ጌይፃ፦ ዔብሬ ዓሶሙኡጮና «ሜቶና (ሜታሴ)» ጌይሢኬ።



1 ፆኦሲ ዓሶ ሃይሶ 7:39 334 1 ፆኦሲ ዓሶ ሃይሶ 9:7-8

39ዑላ ዜርፃ፦ ዓራሄ፥ ሃኒዔሌና ሪፅያ ጌይንታያኬ።
40ዬያታ ቢያ ዓሴኤሬ ዜርፆኬ፤ ዔያታ ፔ ማኣሮ ዓሶኮ

ሱኡጌ፥ ጊንሣ ሃሣ ዔርቴ ዖልዚ ዓሲ ማዔያ ዱማ ዱማ
ቢታንቶ ዓኣ ዓሲኬ፤ ዓሴኤሬ ዜርፃፓ ፖኦሊሴ ማዾ
ማዻኒ ዳንዳዓ ዓቲንቃ ላማታሚ ላሆ ሺያኬ።

8
ቢኢኒያሜ ዜርፆ

1 ቢኢኒያሜ ዶንጎ ዓቲንቄ ናይ ሾዔኔ፤ ዬንሢያ ዎሊ
ሄሊ ሄሊ ሾይንቴ ጎይፆና፦ ቤላዔ፥ ዓሽቤሌ፥ ዓህራሄ፥

2 ኖሃና ራፓ ጌይንታያኬ።
3ቤላዔ ዜርፃ፦ ዓዳሬ፥ ጌራ፥ ዓቢሁዴ፥
4ዓቢሹዓ፥ ናዕማኔ፥ ዓሆሃ፥
5ጌራ፥ ሼፑፓኔና ሁራሜ ጌይንታያኬ።
6-7ዔሁዴዜርፃ፦ ናዕማኔ፥ ዓሂያና ጌራ ጎዖያኬ፤ ዔያታ

ጌባዔይዳ ናንጌዖ ጊንፃፓ ዳውሲንቲ ማናሃቴ ዴንዲ
ዒኢካናንጌማኣሮዓሶሱኡጎኬ፤ዬካዔያቶዔኪዴንዴሢ
ዑዛና ዓሂሁዴኮ ዓዶ፥ ጌራናኬ።

8-9 ሻሃራሜ፦ ሁሺሜና ባዕራ ጌይንታ ላምዖ ላኣሊ
ዓኣንቴ ዔያቶ ዓንጄኔ፤ ዬካፓ ሞዓኣቤ ዓጮይዳ
ናንጊቤቃ ሆዶሾ ጌይንታ ፔቴ ላኣሊስኬኖ ዔኪ ላንካይ
ዓቲንቄ ናይ ሾዔኔ፤ ዬንሢያ፦ ዮባቤ፥ ፂቢያ፥ ሜሻ፥
ማልካኣሜ፥

10 ዬዑፄ፥ ሳክያና ሚርማ ጌይንታያኬ፤ ዒዛኮ ዓቲንቆ
ናኣታ ጉቤ ዒዛ ማኣሮ ዓሶኮ ሱኡጌ ማዔኔ።

11 ቃሲ ሃሣ ሁሻሜ ጌይንታ ማቾይዳፓ ዓሂቱቤና
ዔልፓዓሌ ጌይንታ ላምዖ ዓቲንቄ ናይ ሾዔኔ።

12ዔልፓዓሌያኣ፦ዔቤሬ፥ሚሼዓሜናሼሜዴጌይንታ
ሃይሦ ዓቲንቄ ናይ ሾዔኔ፤ ሼሜዴ ዖኖና ሎዴ ጌይንታ
ካታማስኬንሢና ኮይላ ዓኣ ጉርዶዋ ማዤያኬ።

ጋኣቴንታ ዓያሎኔይዳ ናንጋ ቢኢኒያሜ ዓሶ
13 ቤሪዓና ሴማዓና ዓያሎኔ ካታሞይዳ ዴዔ ማኣሮ

ዓሶኮ ሱኡጎኬ፤ ዔያታ ቤርታ ጋኣቴይዳ ናንጋ ዴሮ ዳውሲ
ኬሴኔ፤

14ቤሪዓ ዜርፃ፦ ዓሂዮ፥ ሻሻቄ፥ ዪሬሞቴ፥
15ዜባድያ፥ ዓራዴ፥ ዔዴሬ፥
16ሚካዔኤሌ፥ ዩሽፓና ዮሃ ጌይንታያኬ።

ዬሩሳላሜይዳ ናንጌ ቢኢኒያሜ ዓሶ
17 ዔልፓዓሌ ናኣታ፦ ዜባድያ፥ ሜሹላሜ፥ ሂዝቂ፥

ሄቤሬ፥
18 ዩሽሜራዬ፥ ዩዝሊዓና ዮባቤ ጌይንታያኬ።
19ሺምዒ ናኣታ፦ ያቂሜ፥ ዚክሪ፥ ዛብዲ፥
20ዔሊዔናዬ፥ ፂልታዬ፥ ዔሊዔኤሌ፥
21ዓዳያ፥ ቤራያና ሺምራቴ ጌይንታያኬ።
22ሻሻቄ ናኣታ፦ ዒሽጳኔ፥ ዔቤሬ፥ ዔሊዔኤሌ፥
23ዓብዶኔ፥ ዚክሪ፥ ሃናኔ፥
24 ሃናኒያ፥ ዔላኣሜ፥ ዓንቶቲያ፥
25 ዩፕዴያና ፓኑዔሌ ጌይንታያኬ።
26ዪሮሃሜ ናኣታ፦ ሻምሼራዬ፥ ሼሃሪያ፥ ዓታልዓያ፥
27 ያዕሬሺያ፥ ዔሊያና ዚክሪ ጌይንታያኬ።
28 ዬያታ ቢያ ዬሩሳላሜይዳ ናንጌ፥ ቤርታሳ ማኣሮ

ዓሶኮ ሱኡጎንታ ዔያቶ ማኣሮኮ ቶይዶ ቶይዶኬ።

ጌባዖኦኔና ዬሩሳላሜናይዳ ናንጌ ቢኢኒያሜ ዓሶ

29 ዪዒዔኤሌ ጌባዖኦኔ ካታሞ ማዢ ዒኢካ ዴዔኔ፤
ዒዛኮ ማቻ ማዒካ ጌይንታያ ማዓዛ፥

30ዒዛኮ ናኣዚቶይዲዓብዶኔጌይንታኔ፤ሜሌዒዛኮ
ዓቲንቆ ናኣታ፦ ፁሬ፥ ቂሼ፥ ባዓኣሌ፥ ኔሬ፥ ናኣዳኣቤ፥

31ጌዶሬ፥ ዓሂዮ፥ ዜኬሬንታ፥
32 ሺምዓኮ ዓዶ ሚቅሎቴ ጌይንታሢንታኬ፤ ዔያቶኮ

ዜርፃ ዔያቶ ቶኦኮ ማዔ ዒጊኖ ኮይላ ዬሩሳላሜይዳ
ናንጋኔ።

ካኣቲ ሳኣዖኦሌ ማኣሮ ዓሶ
33 ኔሪ ቂሴ ሾዔኔ፤ ቂሴ ካኣቲ ሳኣዖኦሌ፤ ሳኣዖኦሌ፦

ዮናታኣኔ፥ ማልኪሹዓ፥ ዓቢናዳኣቤና ዔሽባዓኣሌ ጌይንታ
ዖይዶ ዓቲንቄ ናይ ሾዔኔ፤

34ዮናታኣኔያሜሪባዓኣሌ፤ሜሪባዓኣሌ *ሚካሾዔኔ።
35ሚካ፦ ፒቶኔ፥ሜሌኬ፥ ታሬዓና ዓሃዜ ጌይንታ ዖይዶ

ዓቲንቄ ናይ ሾዔኔ።
36 ዓሃዜ፦ ዬሆዓዳ ሾዔኔ፤ ዬሆዓዳ፦ ዓሌሜቴ፥

ዓዝማዌቴንታ ዚምሪ ጌይንታ ሃይሦ ዓቲንቄ ናይ ሾዔኔ፤
ዚምሪ ሞፃ ጎዖሢ ሾዔኔ፤

37 ሞፃ፦ ቢንዓ፥ ቢንዓ ራፓ፥ ራፓ ዔልዓሳ፥ ዔልዓሳ
ዓፄሌ ሾዔኔ።

38ዓፄሌ፦ዓዝሪቃሜ፥ቦኬሩ፥ዒስማዔኤሌ፥ሼዓሪያ፥
ዓብዲዩና ሃናኔ ጌይንታ ላሆ ዓቲንቄ ናይ ሾዔኔ፤

39 ዓፄሌ ጌርሲ ዔሼቄ ቶይዶ ናዓሢ ዑላሜ፥ ሄሌሢ
ያዑሼ፤ ሃይሣሳሢ ዔሊፔሌፄ ጌይንታያ ዓቲንቄ ናይ
ሾዔኔ።

40 ዑላሜኮ ዓቲንቆ ናኣታ ሂኢሺ ዱኪሢና ዔርቴ
ዖልዚ ዓሲኬ፤ ዔያቶኮ ዜርፃ ዎሊ ዑፃ ፔቴ ፄኤታና
ዶንጊታሚ ናይና ናኣቶኮ ናይና ዓኣያኬ፤ ዓካሪ ሱንፃ ኬዴ
ዔኤሊንቴዞንሢ ቢያ ቢኢኒያሜ ፃጶኬ።

9
ዲዒንታፓ ማዔ ዒስራዔኤሌ ዴሮ

1ዒስራዔኤሌ ዴራ ፔ ማኣሮ ዓሶና ዓሶና ፃኣፒንቴኔ፤
ዬይ ሃይሳ ዒስራዔኤሌ ዓሶኮ ካኣቶ ሃይሶ ማፃኣፓ
ፃኣፒንቲ ዓኣኔ።
ዪሁዳ ዴራ ማዼ ጎሞ ዛሎና ሜቶ ዔኪ ዲዒንቲንሢና

ባብሎኔ ዓጮ ዓኣዼኔ፤
2ካታሞይዳካታሞይዳዔያቶኮ ናንጎቤዞባንሢማዔ

ቤርታሳ ዓሳ፦ ቄኤሳ፥ ሌዊ ዓሳ፥ ጌኤዦ ማኣሮይዳ ማዻ
ዓሶንታ ሃንጎ ዒስራዔኤሌ ዓሲንታኬ።

3 ዪሁዳይዳፓ፥ ቢኢኒያሜይዳፓ፥ ዔፕሬኤሜንታ
ሚናኣሴንታ ፃጳፓ ዓሲ ዬሩሳላሜይዳ ናንጋኒ ዴንዴኔ።

4-6 ዪሁዳ ፃጶይዳፓ ዬሩሳላሜይዳ ናንጋኒ ዴንዴ ዓሳ
ላሆ ፄኤታና ታዞጲታሚማኣሪ ዓሲኬ።
ዪሁዳ ናኣዚ ፓሬሴ ዜርፃ፦ ዖሚሪኮ ናኣዚ ናዖ፥

ዓሚሁዴ ናኣዚ፥ ዑታዬ ሱኡጌ ማሂ ዶኦሬኔ፤ ሜሌ ሃንጎ
ፓሬሴ ዜርፃ ዒምሪና ባኒናኬ።
ዪሁዳ ናኣዚ፥ ሼኤላ ዜርፆኮ ቶይዳሢ ዓሳያ ዒዛኮ

ናኣቶና ዎላ ማኣሮ ዓሶኮ ሱኡጋሢኬ።
ዪሁዳ ናኣዚ ዛራሄ ዜርፃ፦ ዪዑዔሌ ዔያቶኮ ሱኡጌ

ማሄኔ።
7-8ቢኢኒያሜዜርፃፓዬሩሳላሜይዳናንጋኒዴንዴዓሳ

ሃይካፓ ዴማ ፓይዲንታዞንሢኬ፦
ሃሴኑዓ ናኣዚ ሆዳውያ፥ ሆዳውያ ናኣዚሜሹላሜ፥

* 8:34ሜሪባዓኣሌ ጌይንቴሢ፦ 2ሳሙ. 4፡4ይዳ «ሜፒቦሼቴ» ጌይንቴኔ። 9:3ዒዝ. 2፡27፤ ኔሄ. 7፡73።

ሜሹላሜ ናኣዚ ሳሉ፥ ዪሮሃሜ ናኣዚ ዩብኔያ፥
ሚክሪ ናኣዚ ናዖ ዑዚ ናኣዚ ዔላ፥
ዩብኒያ ናኣዚ ሬዑዔኤሌ፥ ሬዑዔኤሌ ናኣዚ ሼፓፂያ፥

ሼፓፂያ ናኣዚ ሜሹላሜንታኬ።
9 ቢኢኒያሜ ፃጳፓ ዬሩሳላሜይዳ ናንጋኒ ዴንዴ ዓሳ

ዎሊ ዑፃ ታዞጳ ፄኤታና ዶንጊታሚ ላሆ ማኣሪ ዓሲኬ፤
ሃይካፓ ኬዴ ፓይዲንቴ ዓቲንቃ ቢያ ማኣሮ ዓሶኮ ሱኡጎ
ሱኡጎኬ።

ዬሩሳላሜይዳ ናንጌ ቄኤሶ
10-12 ዬሩሳላሜይዳ ናንጌ ቄኤሳ ሃይካፓ ዴማ

ፓይዲንታዞንሢኬ፦
ዪዳዒያ፥ ዪሆያሪቤና ያኪኔ፥
ጌኤዦማኣሮይዳ ቢታንታ ዓኣ ሂልቂያ ናኣዚ ዓዛሪያሴ፤
ዒዛኮ ቤርታኣ ዓዶንሢ፦ ሜሹላሜ፥ ፃዶቄ፥ ሜራዮቴንታ

ዓሂፁቤንታኬ።
ዪሮሃሜ ናኣዚዓዳያ፤ ዒዛኮቤርታኣ ዓዶንሢ፦ ፓሽሁሬና

ማልኪያናኬ።
ዓዲዔኤሌ ናኣዚ ማዕሳዬ፤ ዒዛኮ ቤርታኣ

ዓዶንሢ፦ ያህዜራ፥ ሜሹላሜ፥ ሜሺሌሚቴንታ
ዒሜሬንታኬ።

13ማኣሮ ዓሶኮ ሱኡጎ ማዔ ቄኤሳ ዎሊ ዑፃ ፔቴ ሺያና
ላንካይ ፄኤታና ላሂታሚኬ፤ ዬያታ ቢያ ጌኤዦማኣሮይዳ
ማዺንታ ማዾ ማዻኒ ዔራቶ ዓኣያኬ።

ዬሩሳላሜይዳ ናንጌ ሌዊ ዓሶ
14-16 ዬሩሳላሜይዳ ናንጌ ሌዊ ዓሳ ሃይማፓ ዴማ

ፓይዲንታ ዓሶኬ፦
ሃሹቤ ናኣዚ ሼማዒያ፤ ዒዛኮ ቤርታኣ ዓዶንሢ፦ ሜራሪ

ቶኦኮይዳፓ ዓዝሪቃሜና ሃሻቢያናኬ።
ባቅባቃሬ፥ ሄሬሼንታ ጋላሌ፤
ሚካ ናኣዚ ማታኒያ፤ ዒዛኮ ቤርታኣ ዓዶንሢ፦ ዚክሪና

ዓሳኣፔናኬ።
ሼማዒያ ናኣዚ ዓብዲዩ፤ ዒዛኮ ቤርታኣ ዓዶንሢ፦

ጋላሌና ዪዱታናኬ።
ኔፆፓ ካታሞ ዴማማዔ ዓጫ ናንጋ፥ ዔልቃናኮ ናኣዚ ናዖ፥

ዓኣሳ ናኣዚ ቤሬኪያ።

ዬሩሳላሜይዳ ናንጊ ጌኤዦማኣሮ ካፓ ዓሶ
17 ዬሩሳላሜይዳ ናንጊ ጌኤዦ ማኣሮ ካፓ ዓሳ

ሃኣቶኬ፦
ሻሉሜ፥ ዓቁቤ፥ ፃልሞኔ፥ ዓሂማኔንታ ጌርሲንሢንታኬ፤

ዬያቶኮ ሱኡጋሢ ሻሉሜኬ፤
18ዴንዲ ዬኖ ዎዶ ሄላንዳኣና ዓባ ኬስካ ባንፆና ካኣቲ

ጌላ ዲሮ ካሮ ካፓንዳጉዲ ዬያታ ዓይሢንቴኔ፤ ዔያታ
ቤርታ ሌዊ ዓሶ ጉርዶ ባንሢ ጌሎዲሮ ካሮ ካፓያኬ።

19 ዔቢያሳፔኮ ናኣዚ ናዖ፥ ቆሬ ናኣዚ ሻሉሜ ቆሬ
ቶኦኮማዔ፥ ዒዛኮዒጊኖና ዎላዔያቶኮቤርታኣ ዓዶንሢ
ናንጊና ናንጋ ጎዳ ዴሮና ዎላ ካኣማ ማኣሮ ጌሎ ካሮ
ካፓሢጉዲዔያታኣ ዓፒሎናማዢንቴጌኤዦማኣሮጌሎ
ካሮ ካፓኔ።

20ቤርታ ዓላዜሬ ናኣዚ ፒንሃሴ ዔያቶኮ ሱኡጋሢኬ፤
ዒማና ናንጊና ናንጋ ጎዳኣ ዒዛና ዎላኬ።

21 ሜሼሌሚያ ናኣዚ፥ ዛካሪያሴ ዓፒሎና ማዦና
ናንጊና ናንጋ ጎዳ ዴሮና ካኣማ ማኣሮ ጌሎ ካሮ ካፓያኬ።

22 ኬኤፆ ጌሎ ካሮንታ ዲሮ ካሮንታ ካፓንዳጉዲ
ዶኦሪንቴ ዓሳ ዎሊ ዑፃ ላምዖ ፄኤታና ታጶ ላምዖ ዓሲኬ፤
ዔያታ ናንጋ ጉርዶ ጉርዶ ጎይፆ ፓይዲንቲ ፃኣፒንቴኔ፤

ዔያቶኮቤርታኣዓዶንሢዬኖማዾማዻንዳጉዲዓይሤሢ
ካኣቲ ዳውቴና ፆኦሲ ማሊፆ ኬኤዛ ሳሙዔኤሌናኬ።

23ዬኖ ዓሶና ዬኖ ዓሶኮ ናኣቶና ጌኤዦማኣሮጌሎዲሮ
ካሮ ካፒፆ ሃሺባኣሴ።

24ዱማዱማ ባንፆና ጌይፃ፦ ኬዶ ባንፃ፥ ዾኦሎ ባንፃ፥
ዓባ ኬስካ ባንፆንታ ጌላ ባንፆ ሆቶና ፔቴ ፔቴ ዲሮ ጋሮ
ጌሎ ካራ ካፓ ዓሲ ዓኣኔ፤

25 ዬያቶ ካፓ ዓሶ ዔያታ ዓኣ ጉርዶይዳ ናንጋ ዒጊና
ላንካሳ ኬሎና ኬሎና ዎሊ ዓኣሢ ጌሊ ጌሊማኣዳኔ፤

26 ዖይዶ ሌዊ ዓሶንሢ ካፓ ዓሶኮ ሱኡጎ ማዓዛ
ዔያታ ጉቤ ቢታንቶ ዒንጊንቴያኬ፤ ዬያጉዲ ሃሣ ጌኤዦ
ማኣሮይዳ ዓኣ ቆልዖና ጋሮይዳ ጌሦ ሜሆኮዋ ዔያታ
ሱኡጌኬ።

27 ጌኤዦ ማኣሮ ካፓኒና ጉቶ ጉቶ ዲሮ ጋሮ ጌሎ ካሮ
ቡላሢ ዔያቶ ማዔሢሮ ዔያታ ዎርቃሢ ጌኤዦ ማኣሮኮ
ዑኬኬ።

ሜሌ ሌዊ ዓሶ
28 ሜሌ ሌዊ ዓሳ ጌኤዦ ማኣሮይዳ ማዺንቶ ሜሆ

ሱኡጌ ማዒ ዛጋኔ፤ ሜሆ ማዾሮ ኬሶዋና ሃሣ ጋፒንፆይዳ
ማሂ ጌልዞዋና ዔያታ ፓይዲ ፓይዲ ዛጋኔ።

29 ሃንጎዋታ ሃሣ ዛሎማዺንቶ ሜሆንታ፥ ዺኢሎንታ፥
ዎይኖ ዑዦንታ፥ ሪሚቶ ዛይቶንታ፥ ዑንጆና ዱማ ዱማ
ሳውቃ ዼኤሾኮዋ ቢያ ሱኡጎኬ።

30 ሳውቃ ዼኤሾ ዎላ ሲኢሪፃ ጋዓንቴ ዓይሢንቴሢ
ቄኤሶም ሌሊኬ።

31ቆሬ ቶኦካፓ ሻሉሜኮቶይዶ ናዓሢ፥ማቲትያ ናንጊና
ናንጋ ጎዳም ዒንጊንታ ካፆ ካሢሳ ሱኡጋሢኬ፤

32 ቄዓቴ ቶኦካ ሃሣ ጌኤዦ ማኣሮም ማዓ ካፆ ሃውሾ
ኬሎና ኬሎና ካሢሳ ሱኡጎኬ።

33 ዛላ ሌዊ ማኣሮ ዓሶኮ ሱኡጋ ጌኤዦ ማኣሮይዳ
ዋንቴና ሮኦሪና ፆኦሲ ቦንቾም ዓይኑሞ ዓይናዻኔ፤ ዔያታ
ዋንቶና ሮኦሮና ቢያ ማዻያ ማዔሢሮ ሜሌ ማዾ ቢያ ሃሺ
ጌኤዦ ማኣሮኮ ዲሮ ጋራ ዔያቶም ጊኢጊንቴ ቆልዖይዳ
ናንጋኔ።

34ዬንሢ ቢያ ሌዊ ማኣሮ ዓሶኮ ሱኡጎኬ፤ ዔያቶኮ ፃጳ
ፓይዲንቴ ጎይፆና ሱኡጌ ማዒ ዬሩሳላሜይዳ ናንጌኔ።

ካኣቲ ሳኣዖኦሌኮ ቤርታኣ ዓዶንሢና ዜርፆና
(1ፆኦሲ. ዓሃኬ 8፡29-38)

35 ዪዒዔኤሌ ጎዖሢ ጌባዖኦኔ ካታሞ ማዢ ዒኢካ
ዴዔኔ፤ ዒዛኮ ማቻ ማዕካ ማዓዛ፥

36ናኣዚቶይዲዒዛኮዓብዶኔጌይንታኔ፤ሜሌዒዛኮ
ዓቲንቆ ናኣታ፦ ፁሬ፥ ቂሼ፥ ባዓኣሌ፥ ኔሬ፥ ናኣዳኣቤ፥

37 ጌዶሬ፥ ዓሂዮ፥ ዛካሪያሴና ሺምዓኮ ዓዶ ሚቅሎቴ
ጎዖያኬ፤

38 ሚቅሎቴ ሺምዓኮ ዓዶኬ፤ ዔያታ ሃንጎ ዔያቶኮ
ዒጊኖኮ ዑኬ ዬሩሳላሜይዳ ናንጋኔ።

39 ኔሬ ቂሴ፥ ቂሴ ካኣቲ ሳኣዖኦሌ ሾዔኔ፤ ሳኣዖኦሌያ
ዮናታኣኔ፥ ማልኪሹዓ፥ ዓቢናዳኣቤና ዔሽባዓኣሌ ጌይንታ
ዓቲንቄ ናይ ሾዔኔ፤

40ዮናታኣኔ ሜሪባዓኣሌ፥ ሜሪባዓኣሌ *ሚካ፥
41ሚካፒቶኔ፥ሜሌኬ፥ ታሬዓና ዓሃዜጌይንታ ዓቲንቄ

ናይ ሾዔኔ።
42ዓሃዜ ያዕራ፥ ያዕራ ዓሌሜቴ፥ ዓሌሜቴዓዝማዌቴና

ዚምሪ ጌይንታ ዓቲንቄ ናይ ሾዔኔ፤ ዚምሪያ ሞፃ ጎዖሢ
ሾዔኔ፤

* 9:40ሜሪባዓኣሌ ጌይንቴሢ፦ 2ሳሙ. 4፡4ይዳ «ሜፒቦሼቴ» ጌይንቴኔ።

43 ሞፃ ቢንዓ፥ ቢንዓ ሬፓያ፥ ሬፓያ ዔልዓሳ፥ ዔልዓሳ
ዓፄሌ ሾዔኔ።

44ዓፄሌ፦ዓዝሪቃሜ፥ቦኬሩ፥ዒስማዔኤሌ፥ሼዓሪያ፥
ዓብዲዩና ሃናኒ ጌይንታ ላሆ ዓቲንቄ ናይ ሾዔኔ።

10
ካኣቲ ሳኣዖኦሌኮ ሃይቦ
(1ሳሙ. 31፡1-13)

1 ፒሊስፄኤሜ ዓሳ ሙኪ ዒስራዔኤሌ ዓሶ ዖሌም
ዒስራዔኤሌ ዓሳ ዔያቶ ቤርታፓ ጳሽኬኔ፤ ዬያ ዖሎና
ሚርጌ ዒስራዔኤሌ ዓሲ ጊልቦዓ ዹካ ሃይቄኔ፤

2 ዒማና ፒሊስፄኤሜ ዓሳ ባሼና ሳኣዖኦሌና ዒዛኮ
ናኣቶና ዳውሴኔ፤ ዬካፓ ሳኣዖኦሌኮ ናኣቶ፦ ዮናታኣኔንታ
ዓቢናዳኣቤንታ ማልኪሹዓንታ ዎዼኔ፤

3 ሃሣ ሳኣዖኦሌ ዓኣ ዛሎና ዖላ ኮሺ ዶዴሢሮ ሞርካ
ዒዛ ሂኢሺና ማኣሳንሢ ዱኬኔ፤

4 ዒዚ ዒማና ዒዛኮ ጊቲሞ ዓርቂ ዒዛና ዎላ
ሃንታ ዼጌስኬያም፦ «ሃይ ዓይሁዴ ማዒባኣ ዓሳ ታና
ዓማሉዋጉዲኔኤኮጬንቾዓፓሮቱጊታና ዎዼ!» ጋዓዛ፥
ዼጌሢጋዓንቴዬያይዳኒሚርጌናዒጊጬሢሮዒዛሃሼኔ፤
ዬያሮ ሳኣዖኦሌ ፔ ጬንቾ ዓፓሮ ቱጊ ሳዓ ዔቂሲ ጊዳ
ሎኦሜኔ፤

5 ዬይ ዼጌሢ ሳኣዖኦሌ ሃይቄሢ ዛጌ ዎዶና ዒዚያ ፔ
ጬንቾ ዓፓሮ ሳዖይዳ ዔቂሲ ጊዳጫቲ ሃይቄኔ።

6 ዬያሮ ሳኣዖኦሌና ሃይሦ ዓቲንቆ ናኣታኣ ዎሊ ዑፃ
ሃይቄኔ፤ ዒዛ ቤዛ ካኣታዻንዳ ዓሲ ዓቱዋዖ ቢያ ሃይቄኔ።

7 ዒማና ዒይዝራዔኤሌ ዶኦጫ ናንጋ ዒስራዔኤሌ
ዓሳ ዔያቶኮ ፖኦሊሳ ጳሽኬሢ፤ ሃሣ ሳኣዖኦሌና ዒዛኮ
ናኣቶና ሃይቄሢ ዋይዛዖ ፔኤኮ ካታሞ ካታሞ ሃሺ
ጳሽኬምፒሊስፄኤሜዓሳሙኪዔያቶኮ ካታሞዓርቄኔ።

8 ዖሎ ዓቦኮ ዚሮ ጉቴሎ ፒሊስፄኤሜ ዓሳ ሃይቄ፥
ዒስራዔኤሌ ዓሶኮ ዓኣ ባኮ ጉሲ ዔካኒ ዴንዳዖ
ሳኣዖኦሌና ናኣቶናኮ ሌዛ ጊልቦዓ ዹካ ዓኣንቴ ዴንቄኔ፤

9 ዬካፓ ዔያታ ሳኣዖኦሌኮ ቶኦኮ ቲቂ፥ ሃሣ ዖሎ
ዓንጋሞዋ ጉሴስካፓ ዔያቶኮ ዎዞ ዔያታ ካኣሽካ ፆኦዞና
ዓሶናም ኬኤዛንዳጉዲ ኪኢታ ዓሲ ዳኬኔ።

10 ሳኣዖኦሌኮ ዖሎ ዓንጋሞ ዔያቶ ፆኦዞኮ ጌኤዦ
ማኣሮፓ ፔቴዞይዳ ዔያታ ጌሤኔ፤ ቶኦኮ ዒዛኮ ዔያታ
ዔያቶ ፆኦዛሢ፥ ዳኣጎኔ ጎዖሢ ጌኤዦማኣሮይዳ ሱፄኔ።

11ዒማና ጌሌዓዴይዳ ናንጋ ያቤሼ ዴራ ፒሊስፄኤሜ
ዓሳ ሳኣዖኦሌይዳ ማዼ ጌኖ ማዾ ዋይዜ ዎዶና፥

12ጫርሺ ዓሲ ዴንዲ ሳኣዖኦሌና ናኣቶናኮ ሌዞ ዔኪ
ያቤሼሙኬኔ፤ዒኢካዓኣ ሻኣቦዴማዔያታዱኡኬስካፓ
ላንካይ ኬሊ ጉቤሙኡዚ ሃሺ ሲዬኔ።

13 ሳኣዖኦሌ ናንጊና ናንጋ ጎዳም ጉሙርቂንታያ
ማዒባኣሢሮ ሃይቄኔ፤ ዒዚ ናንጊና ናንጋ ጎዳኮ ዓይሢፆ
ማዺ ኩንሦ ዒፄኔ፤ ሃሣ ናንጊና ናንጋ ጎዳ ጋዓ ባኮ ሃሺ
ሃይቄ ዓሶኮ ዔኤዦ ዔኤላ ዓሶ ዦኦቺሢና ካራ ዴንቃኒ
ኮዔኔ፤

14 ናንጊና ናንጋ ጎዳ ዎዚ ጋዓቴያ ዒዚ ዖኦጮዒፄሢሮ
ናንጊና ናንጋ ጎዳ ዒዛ ዎዼኔ፤ ዬካፓ ካኣቱሞዋ ዒዛኮ
ዒሴዬ ናኣዚ፥ ዳውቴ ባንሢ ሺርሼኔ።

11
ዳውቴ ዒስራዔኤሌና ዪሁዳ ዓሶናኮ ካኣቲ ማዔሢ
(2ሳሙ. 5፡1-10)

1 ዒስራዔኤሌ ዴራ ቢያ ዳውቴ ኮራ ኬብሮኦኔ
ሙካዖ፦ «ኑኡኒ ቢያሢ ኔኤኮ ዒጊኖኬ፤

2 ቤርታ ሳኣዖኦሌ ካኣታዺ ዓኣንቴታዖ ዒስራዔኤሌ
ዴሮ ዖሎምዔኪ ዓኣዻሢ ኔናኬ፤ ዬያ ሌሊቱዋንቴ ናንጊና
ናንጋ ጎዳ ማዔ ኔ ፆኦዛሢ ‹ታኣኮ ዴሮ ዔኪ ዓኣዻንዳሢና
ዔያቶኮ ካኣቲ ማዓንዳሢያ ኔናኬ› ጌዒ ኔኤም ኬኤዜኔ»
ጌዔኔ።

3 ዬያይዲ ዒስራዔኤሌኮ ሱኡጋ ቢያ ዳውቴ ኮራ
ኬብሮኦኔሙካዛ፥ካኣቲዳውቴያ ናንጊና ናንጋ ጎዳቤርታ
ዔያቶና ዎላ ኬብሮኦኔይዳ ጫኣቄኔ፤ ናንጊና ናንጋ ጎዳ
ሳሙዔኤሌ ዛሎና ኬኤዜ ቃኣሎ ጎይፆና ዳውቴ ዔያታ
ካኣቱሞም ዶኦሚ ዒስራዔኤሌይዳ ካኣታሤኔ።

ዳውቴ ዬሩሳላሜ ዖሊ ባሼሢ
4 ካኣቲ ዳውቴና ዒስራዔኤሌ ዓሳ ጉቤ ዴንዲ

ዬሩሳላሜ ካታሞ ዖሌኔ፤ ዒማና ካታሜሎኮ ሱንፃ፦
«ዒያቡሴ»ጌይንታኔ፤ ዒዞ ዓጮይዳ ናንጋዞንሢዒያቡሳ
ዓሶኬ።

5 ዬና ዓሳ ዳውቴም፦ «ኔ ሃይካ ፔቴታዖ ጌላዓኬ»
ጋዓዛ፥ ዳውቴ ጋዓንቴ ፂዮኔይዳ ዔያታ ዋርዲ ዴዔ ቤዞ
ዓርቄኔ፤ ዬካፓ ዬና ቤዛ «ዳውቴ ካታማ» ጌይንቲንሢ
ዓርቄኔ።

6 ዳውቴ ዒማና፦ «ዒያቡሳ ዓሶ ቢሪ ቤርታዺ ዱኬ
ዓሢ ዖሎ ዓሶኮ ሱኡጌ ማዓንዳኔ!» ጌዔኔ፤ ዬያሮ ፄሩያ
ናኣዚ፥ ዒዮዓቤ ቤርታዺ ዴንዲ ዒያቡሳ ዓሶ ዱኬሢሮ
ዒዚ ዖሎ ዓሶኮ ሱኡጋሢማዔኔ፤

7ዳውቴዴንዲዋርዲዮቤዛጌሊዴዔሢሮዬናካታማ
«ዳውቴ ካታማ» ጌይንቴኔ።

8 ዳውቴያ ሚሎ ጌይንታ ቤዛፓ ዓርቃዖ ካታሜሎኮ
ዙሎ ኬልቂ ዲርቄኔ፤ ሄሊሳዖ ዒዮዓቤያኣ ካታሜሎኮ
ዓቴ ዛሎ ኮሼኔ፤

9 ቢያ ባኮ ዎይሣ ጎዳ ማዔ ፆኦዛሢ ዒዛና ዎላ
ማዔሢሮ ዳውቴ ሃቺም ዶዲ ዶዲ ዓኣዼኔ።

ዖሎና ዔርቴ ዳውቴኮ ፖኦሊሶ
(2ሳሙ. 23፡8-39)

10 ዳውቴኮ ዖሎና ዔርቴ ፖኦሊሶ ሱንፃ ሃይካፓ ዴማ
ፓይዲንታ ጎይፆኬ፤ ዔያታ ሃንጎ ዒስራዔኤሌ ዓሶና ዎላ
ማዒ ናንጊና ናንጋ ጎዳ ዳውቴም ኬኤዜ ዎዞ ቃኣሎ
ጎይፆናዳውቴካኣታዻንዳጉዲ፤ ሃሣካኣቱማኣዶዲኮሺ
ዔርቴያ ማዓንዳጉዲማሄኔ።

11ቤርታሳሢ ሃኪሞኔ ቶኦኪ ማዔ ያሾብዓሜ ማዓዛ፥
ዒዚያ ዖሎና ዔርቴ ሃይሦንሢኮ * ሱኡጋሢኬ፤ ዒዚ
ዓይጎ ዎኦቴይ ጌዔቴ ዎርሢ ዔኪ ሃይሦ ፄኤታፓ ዑሣ
ማዔ ዓሲና ዎላ ፔቴና ዖልታዖ ዬያቶ ቢያ ዎዼኔ፤

12 ዒዛ ሄሊሳዖ ሃይሦ ዖሎና ዔርቴዞንሢፓ ፔቴሢ
ዓሆሄ ቶኦካፓ ዶዶ ናኣዚ ዓላዜሬኬ፤

13 ዒዚያ ፒሊስፄኤሜ ዓሳ ዖሎሮ ጊኢጊንቴ ዎዶና
ፓስዴሚሜይዳ ዳውቴና ዎላኬ፤ ዒዞ ቤዞይዳ ዔልዓ
ሚርጌ ጎሽኮና ጎሺ ዓኣንቴ ዒስራዔኤሌ ፖኦሊሳ
ፒሊስፄኤሜ ዓሶ ቤርታፓ ጳሽኬኔ።

10:14 ሌዊ. ዓኬ 19፡31፤ 20፡6፤ 1ሳሙ. 13፡8-14፤ 15፡1-24፤ 28፡7-8። 11:4 ዒያ. 15፡63፤ ሱኡጎ. ማፃ 1፡21። * 11:11 ሃይሦንሢኮ ፔቴ
ሚናኣማፃኣፔ፦ 2ሳሙ. 23፡8ይዳ «ዖሎና ዔርቴ ሃይሢታሚዓሲ» ጌዔኔ፤ ዔብሬ ዓሶሙኡጮና ሃይሦንታ ሃይሢታሚንታ ፃኣፒንታ ዎዶና ፔቴማዔሢሮ ዬኖ

ቤዛ ዋኣዺ ጋዓቴያ ዔርቱዋያኬ።

14 ጋዓንቴ ዓላዜሬና ዒዛና ዓኣ ዓሳ ዬያ ጎዦ ጋራ
ፒሊስፄኤሜ ዓሶ ቃዚ ዖሌኔ፤ ናንጊና ናንጋ ጎዳኣ ዔያቶ
ዖሎና ባሺሲሴኔ።

15ፔቴኬሊ ሃይሢታሚ ዖሎና ዔርቴ ፖኦሊሶፓ ሃይሦ
ፖኦሊሴ ፒሊስፄኤሜኮ ፖኦሊሳ ራፓይሜ ዶኦጫ ዱንኪ
ዴዒ ዓኣንቴ ዳውቴ ናንጋ፥ ዓዱላሜ ዴኖ ዔቶ ኮይላ ዓኣ
ላሎ ዴንዴኔ፤

16 ዳውቴ ዒማና ዋርዲዮ ማላ ጌሜሮይዳ ዓኣንቴ
ፒሊስፄኤሜ ፖኦሊሶኮ ዛላ ቤኤቴሌሄሜ ካታሞ ጌሊ
ዓርቄኔ።

17 ዳውቴ፦ «ቤኤቴሌሄሜ ጌሎ ዲሮ ካሮ ኮይላ ዓኣ
ዋኣፆ ዔታፓ ዑሽኮ ዋኣሢ ዓይጌ ታኣም ዒንጋንዳይ?»
ጌይ ዓፃዼኔ።

18ዬማና ዖሎናዔርቴ ሃይሦፖኦሊሶንሢፒሊስፄኤሜ
ዓሳ ዓኣ ቤዞይዴና ዓኣዺ ዋኣፆ ዱዖ ዔታፓ ዋኣሢ ዱዒ
ዳውቴም ዔኪ ሙኬንቴ፥ ዳውቴ ዑሽካኒ ኮዒባኣሢሮ
ዋኣፆ ናንጊና ናንጋ ጎዳም ዒንጎ ባኣዚ ማሂ ሳዓ ላኣሊ፦

19 «ታኣኒ ሃያ ዋኣፆ ፔቴታዖ ዑሽካዓኬ! ታኣኒ
ዑሽኬያ ማዔቴ ዬንሢ፥ ፔ ሼምፓሢ ዒፂ ዴንዴ ዖሎና
ዔርቴ ዓሶንሢኮ ሱጉፆ ዑሽኪሢጉዴያኬ!» ጌዔኔ። ዬያሮ
ዋኣፆ ዑሽካኒ ዒ ናሽኪባኣሴ፤ ዬንሢ ዖሎና ዔርቴ ሃይሦ
ፖኦሊሲንሢጫርቂ ማዼ ባካ ዬያኬ።

20ዒዮዓቤኮ ጌርሲ ዓቢሳ ጎዖሢ ዬንሢ፥ ዖሎና ዔርቴ
ሃይሦ ፖኦሊሶንሢኮ ዑፆ ሱኡጋሢኬ፤ ዒዚ ዎርፆ ዓርቂ
ሃይሦ ፄኤታ ዓሲ ዎዼሢሮ ዬንሢ፥ ዖሎና ዔርቴ ሃይሦ
ፖኦሊሶንሢጉዲ ዔርቴያ ዒ ማዔኔ፤

21 ዖሎና ዔርቴ ሃይሦንሢጉዲ † ማዒ ዒ
ፓይዲንቲባኣያ ማዔቴያ ዒ ጫርቂ ማዼ ማዾና
ዔያቶይዳፓ ባሼ ጳንጬ ቦንቾ ዴንቄሢሮ ዔያቶኮ ሱኡጌ
ማዓኒ ዳንዳዔኔ።

22 ቃብፂዔኤሌ ዓጮይዳ ዮዳሄ ናኣዚ ቤናያ ዖልዚና
ዔርቴ ፖኦሊሴኬ፤ ዒዚ ላምዖ፥ ሞዓኣቤ ዓጮኮ ዖሎና
ዔርቴ ዓሲ ዎዼሢ ሃሾዛ ሜሌ ሚርጌ ጫርሹሞ ማዾ
ማዼኔ፤ ፔቴና ሳዖይዳ ዼኤፒ ሻቺ ኬዲ ሳዖ ባይዜ
ኬሊስኬኖ ዒዚ ፔቴ ዴኔ ዔቴ ጌሊ ዞቢ ዎዼኔ፤

23ዬያጉዲ ሃሣ ኮሺ ዼኤፒ ዎርሢ ዓርቄያ፥ ዔጳ ዶንጎ
ዋዻማዔ ዓንዲሪ ጊብፄ ዓሲስኬያኣ ዎዼኔ፤ ዒማና ቤናያ
ኩጮይዳ ኮኦሎፓ ዓታዛ ሜሌ ዓንጋሞ ዔኩዋዖ ጊብፄ
ዓሢ ባንሢ ሙኪ ጊብፄ ዓሢ ጳርቄስካፓ ጊብፄ ዓሢኮ
ዞዓ ዓንዳራሾ ሚፆጉዲ ማዔ ዎርፆ ሳሪ ዔኪ ዒዛና
ዎዼኔ።

24 ዬንሢ ሃይሢታሞንሢዳፓ ‡ ፔቴሢ ማዔ፥ ቤናያ
ጫርቂ ማዼ ባካ ዬያኬ፤

25 ሃይሢታሞንሢ ባኣካፓ ሚርጌና ዒዚ ዖሎና
ዔርቴያ ማዔቴያ ዒ ጫርቂ ማዼ ማዻ ሃይሦ ጫርዦ
ፖኦሊሶንሢሲጉዲ ማዒባኣሴ፤ ዳውቴ ፔና ካፓ ዓሶኮ
ሱኡጌ ማሂ ቤናያ ዶኦሬኔ።

26-47 ዬንሢ ዖሎና ዔርቴ ሃይሢታሞንሢዳፓ
ሜሌ ዖሎና ዔርቴ ዓሶኮ ሱንፃ ሃይካፓ ዴማ
ፓይዲንታዞንሢኬ፦
ዒዮዓቤ ጌርሲ ዓሳሄሌ፥
ቤኤቴሌሄሜ ካታሞ ዓሢ ዶዶ ናኣዚ ዔልሃናኔ፥
ሃሮዴ ዓጮ ዓሢ ሻሞቴ፥
ፔሌፄ ዓጮ ዓሢ ሄሌፄ፥
ቴቆዓ ካታሞ ዓሢ ዒቄሼ ናኣዚ ዒራ፥
ዓናቶቴ ካታሞ ዓሢ ዓቢዔዜሬ፥
ሁሻ ዓጮ ዓሢ ሲቤካዬ፥

ዓሆሄ ዓጮ ዓሢዒላዬ፥
ኔፆፓ ዓጮ ዓሢማሂራዬ፥
ሃሣ ኔፃፓ ዓጮ ዓሢ ባዕና ናኣዚ ሄሌዴ፥
ቢኢኒያሜ ዓጮይዳ ዓኣ ጊቢዓ ካታሞ ዓሢ ሪባዬ ናኣዚ

ዒታዬ፥
ፒርዓቶኔ ዓጮ ዓሢ ቤናያ፥
ጋዓሼ ዓጮ ኮይላ ዓኣ ዶኦጮይዳ ሾይንቴ ሁራዬ፥
ዓሬባ ዓጮ ዓሢ ዓቢዔኤሌ፥
ባሁሩሜ ዓጮ ዓሢ ዓዝማዌቴ፥
ሻዓልቦኔ ዓጮ ዓሢ ዔልያህባ፥
ጊዞኔ ዓጮ ዓሢ ሃሼሜ፥
ሃራሬ ዓጮ ዓሢ ሻጌ ናኣዚ ዮናታኣኔ፥
ሃሣ ሃራሬ ዓጮ ዓሢ ሳኮሬ ናኣዚ ዓሂዓሜ፥
ዑሬ ናኣዚ ዔልፓሌ፥
ሜኬሬ ዓጮ ዓሢ ሄፔሬ፥
ፔሎኔ ዓጮ ዓሢ ዓሂያ፥
ቄርሜሎሴ ዓጮ ዓሢ ሄፅሮ፥
ዔዝባዬ ናኣዚ ናዕራዬ፥
ናኣታኣኔ ጌርሲ ዮዔሌ፥
ሃግሪ ናኣዚ ሚብሃሬ፥
ዓሞኦኔ ዓጮ ዓሢ ፄሌቄ፥
ቤዔሮቴ ዓጮ ዓሢ ዒዮዓቤኮ ዖሎ ዓንጋሞ ዔኪ ሃንታ

ናህራዬ፥
ያቲሬ ዓጮ ዓሶንሢ ዒራና ጋሬቤና፥
ሂታ ዓሢ ዖሪዮኔ፥
ዓህላዬ ናኣዚ ዛባዴ፥
ሺዛ ናኣዚ ዓዲና፤ [ዬይ ዓሢ ዒዛና ዎላ ሃይሢታሚ

ፖኦሊሴ ዓኣያ ማዒ ሮኦቤኤሌ ፃጳፓ ዔርቴ
ዓሲኬ፤]

ማዕካ ናኣዚ ሃናኔ፥
ሚታኔ ዓጮ ዓሢዒዮሳፒፄ፥
ዓሽቴራ ዓጮ ዓሢ ዑዚያ፥
ዓሮዔኤሬ ዓጮዓሢሆታሜ ናኣቶ ሻማዕና ዪዒዔኤሌና፥
ቲፂ ዓጮ ዓሢ ሺምሪ ናኣቶ ዪዲዕዔኤሌና ዮሃና፥
ማሃዋ ዓጮ ዓሢዔሊዔኤሌ፥
ዔልናዓሜ ናኣቶ ዪሪባሄና ዮሻውያና፥
ሞዓኣቤ ዓጮ ዓሢ ዩትማ፥
ፆባዓጮዓሶንሢ፦ዔሌዔሌ፥ ዖቤዴንታያዕሲዔሌንታኬ።

12
ቢኢኒያሜ ፃጳፓ ዳውቴ ጊንፆ ሺሬ ዓሶ

1 ዳውቴ ቂሴ ናኣዚ ሳኣዖኦሌይዳፓ ዓኣሺንቲ
ፂቅላጌይዳ ናንጋንቴ ጉሙርቂንታያና ዖልዚ ዛላ ዔራያና
ማዔ ሚርጌ ፖኦሊሴ ዒዛና ዎላ ፔቴ ማዒ ዒዛ ጊንፆ
ሺሬኔ።

2 ዔያታ ሳኣዖኦሌጉዲ ቢኢኒያሜ ፃጲኬ፤ ዔያታ
ሚዛቆና ሻውሎ ኩጮናኣ ቢያ ሂኢሺ ዱካኒ፥ ሃሣ ዎራ
ዎራኒ ዳንዳዓያኬ፤

3-7 ዬያታ ጊቢዓ ካታሞይዳ ሾይንቴ፥ ዒሼማዓ ናኣቶ
ማዔ ዓሂዓዜሬና ዮዓሼናኮ ቢታንቶ ዴማ ዎርቃያኬ። ዬያ
ፖሊሶኮ ሱንፃ ሃይካፓ ዴማ ዓኣ ጎይፆ ፓይዲንቴኔ፦
ዓዝማዌቴ ናኣቶ ዪዚዔሌና ፔሌፄና፥
ዓናቶቴ ካታሞ ዓሶንሢ ቤራካና ዒዩና፥
ዖሎና ዔርቴያታዖ ጊንፃፓ ሃይሢታሞ ዔርቴ ሱኡጎ

ማዔዞንሢኮ ፔቴያ ማዔ፥ ጌባዖኦኔ ካታሞ ዓሢ
ዩሽማዕያ፥

† 11:21 ሃይሦንሢጉዲ ጋዓዞ ዛሎ፦ ፓይ. 11ይዳ ዛጌ። ‡ 11:24 ሃይሢታሞንሢዳፓ ጋዓዞ ዛሎ፦ ፓይ. 11ይዳ ዛጌ።

ጌዴራ ካታሞ ዓሶንሢ፦ ዪርሜያ፥ ያሂዝዔኤሌ፥
ዮሃናኔንታ ዮዛባዴና፥

ሃሪፔ ዓጫ ሾይንቴ፦ ዔልዑዛዬ፥ ያሪሞቴ፥ ቤዓልያ፥
ሼማሪንታ ሼጳፂያንታ፥

ቆሬ ቶኦኮ ማዔ፦ ዔልቃና፥ ዩሺያሁ፥ ዓዛርዔሌ፥
ዮዔዜሬንታ ያሼብዓሜንታ፥

ጌዶሬ ካታሞ ዓሶንሢ ዪሮሃሜ ናኣቶ፦ ዮዔላና
ዜባድያና።

ጋኣዴ ፃጳፓ ዳውቴ ጊንፆ ሺሬ ዓሶ
8ዳውቴዓሲናንጉዋዳውሎይዳዋርዲዮቤዛዓኣንቴ

ጋኣዴ ፃጳፓ ሙኪ ዒዛኮ ዖሎ ዓሶ ባኣኮ ጌሌ፥ ዖሎና
ዔርቴያ፤ ሃሣ ዖልዚያ ዖሊ ዔሬ ፖኦሊሶኮ ሱንፃ ሃካፓ
ዴማ ዓኣዞንሢኬ፤ ዬያታ ጊቲማና ዎርሢና ዔኪ ዖሊሢና
ዔርቴያኬ፤ ዔያታ ዞቢ ዒጊቻሢጉዲዒጊቻያ፥ ሩኡሩማኣ
ጌሜሪዳ ናንጋ ሹኡጌ ጳሽካሢጉዲኬ፤

9-13ዔያቶኮ ሱንፃ ዔያቶኮ ሱኡጋቶጉዴያ ጉዴያ ዎሊ
ጊንፆ ፓይዲንቴኔ፦ዔዜሬ፥ ዓብዲዩ፥ ዔሊዓቤ፥ሚሽማና፥
ዔርሚያሴ፥ ዓታዬ፥ ዔሊዔኤሌ፥ ዮሃናኔ፥ ዔልዛባዴ፥
ዔርሚያሴንታ ማክባናዬንታኬ።

14 ጋኣዴ ፃጶ ማዔ ዬንሢ ዓሶይዳፓ ዛላ ዓሲ ሺዮ
ፖኦሊሶ ዓይሣ ሱኡጋቶ ዓኣያና ፄኤቶ ፖኦሊሶ ዓይሣ
ሱኡጋቶ ዓኣያኬ።

15 ፔቴ ኬሊ ቤርታሳ ዓጊና ፄፄኤራኣና ዮርዳኖሴ ዎራ
ሱካፓሱኮ ሄሊኩሚዓኣንቴ ዎሮና ዔያታ ፒንቄኔ፤ ዎሮኮ
ዓባ ኬስካ ዛሎና ጌላ ዛሎናይዳ ዓኣ ዶኦጮ ጊንፃ ናንጋ
ዴሮዋ ዔያታ ዳውሴኔ።

ቢኢኒያሜና ዪሁዳ ፃጶናፓ ዳውቴ ጊንፆ ሺሬ ዓሶ
16 ፔቴና ዪሁዳና ቢኢኒያሜና ፃጳፓ ኬስኬ ዛላ ዓሲ

ዳውቴ ዋርዲ ዴዒ ዓኣ ቤዞ ዴንዴኔ፤
17 ዳውቴ ዬኖ ዓሶ ጎይሣ ዔካኒ ኬስካዖ፦ «ዒንሢ

ሃይካሙኬሢ ታና ማኣዳኒ ማዔቴ ቃራኬ፤ ዒንሢ ታ ዛላ
ማዒ ታኣና ዎላ ዔቃያ ማዔቴ ታ ዒንሢ ዔካኒ ጊኢጌያኬ፤
ጋዓንቴ ታ ዻቤ ባኣዚ ባኣያ፥ ጌኤሺ ዓኣንቴ ታ ሞርኮም
ዓኣሢ ዒንሢ ታና ዒንጋያ ማዔቴ ቤርታኣ ኑ ዓዶንሢ
ፆኦዛሢ ዛጊ ዎጎንጎ!» ጌዔኔ።

18 ዬካፓ ፆኦሲኮ ዓያና ዖሎና ዔርቴ ሃይሢታሞ ዓሶኮ
ሱኡጋሢ፥ ዓሜሲያሴ ዑፃ ኬዴም ዒዚ፦
«ዳውቴ! ኑኡኒ ኔኤሮኬ!
ዒሴዬ ናዓሦ ዳውቴ፥ ኑኡኒ ኔኤና ዎላኬ!

ኔኤና ኔና ማኣዳ ዓሶናም ኮሹሞማዖንጎ!
ፆኦሲ ኔኤና ዎላ ማዒ ኔና ማኣዳንዳኔ»

ጌዒ ዑኡዞ ፔኤሲ ዼጊዲ ዒላቴም፥ ዳውቴ ዔያቶ ዎዛና
ዔኪ ፔ ፖኦሊሶኮ ሱኡጌ ማሄኔ።

ሚናኣሴ ፃጳፓ ዳውቴ ጊንፆ ሺሬ ዓሶ
19 ዳውቴ ፒሊስፄኤሜ ዓሶና ዎላ ፔቴ ማዒ ካኣቲ፥

ሳኣዖኦሌ ዖላኒ ዓኣዼ ዎዶና ሚናኣሴ ፃጳፓ ዛላ ፖኦሊሴ
ዳውቴ ፖኦሊሶና ዎላ ፔቴ ማዓኒ ዴንዴኔ፤ ዒማና
ፒሊስፄኤሜ ዓሶኮ ሱኡጋ ጋዓንቴ፦ «ዳውቴ ኑና ዒፂ
ቤርታ ዒዛኮ ጎዳ፥ ሳኣዖኦሌ ባንሢ ሺሪ ኑና ኩርሳንዳኔ»
ጌዒ ዒዛ ዒጊጬሢሮ ዎላ ጌስታዖ ዒዚ ቲግላጌ ማዒ
ዴንዳንዳጉዲ ዳኬኔ፤

20ዳውቴ ቲግላጌማዔስካፓሚናኣሴ ፃጳፓዒዛ ጊንፆ
ሺሬ ፔቴ ፔቴ ፖኦሊሶኮ ሱንፃ ሃካፓ ዴማ ፓይዲንቴ
ጎይፆኬ፦ ዓድናሄ፥ ዮዛባዴ፥ ዪዲዕዔኤሌ፥ ሚካዔኤሌ፥
ዮዛባዴ፥ ዔሊሁና ፂሌታዬናኬ፤ ዬንሢ ቢያ ሚናኣሴ
ዓጮይዳ ዓኣዖ ሺዮ ዓሶኮ ሱኡጋቶ ዓኣያኬ።

21 ቢያሢ ዔርቴ ፖኦሊሴታሢሮ ዖሎ ዖላ ዓሶ ባኣካ
ዖሎ ዖሊሳ ሱኡጎ ማዒ ዔያታ ማዼኔ፤ ዬካፓ ናንጊቤቃ
ዒስራዔኤሌኮ ዖሎ ዖላ ዓሶ ጉቤኮ ሱኡጌ ማዔኔ።

22ቢያ ኬሊ ዓሲሙኪሙኪዳውቴኮ ዖሎ ዓሶ ባኣኮ
ጌላሢሮ ኔጉዋዖ ዳውቴኮ ዖሎ ዓሳ ዑሣ ዓኣዼ ዎልቃዺ
ሚርጊሚርጊ ዓኣዼኔ።

ዳውቴኮ ዖሎ ዓሶ ሚርጉሞ
23-37ቤርታ ናንጊና ናንጋ ጎዳ ዳውቴምጫኣቄ ጎይፆና

ሳኣዖኦሌ ካኣቱሞ ዳውቴ ባንሢ ማሃኒ ኬብሮኦኔ ሙኬ
ዓሳ፦
ዪሁዳ ፃጳፓ፦ ጊቲማና ዖልዚ ዓንጋሞ ኮይሳሢጉዴያ

ዓርቄ ላሆ ሺያና ሳሊ ፄኤታ ፖኦሊሴ፥
ሲሞኦኔ ፃጳፓ፦ኮይሳሢጉዴያዔሬያላንካይሺያናፔቴ

ፄኤታ ፖኦሊሴ፥
ሌዊ ፃጳፓ፦ ዖይዶ ሺያና ላሆ ፄኤታ ዓሲ፤

ዓኣሮኔ ዜርፆ ማዔያ፥ ዮዳሄና ዎላ ዓኣ ዓሳ ሃይሦ ሺያና
ላንካይ ፄኤታ ዓሲ፤

ዖሎናዔርቴያማዔ ፃዶቄዒጊናፓ፦ ላማታሚላምዖዔርቴ
ሱኡጌ፤

ሳኣዖኦሌኮዒጊናሢማዔቢኢኒያሜፃጳፓ፦ሃይሦሺያ
ዓሲ፤
ዬያ፥ ቢኢኒያሜ ዓሶኮ ባሼሢ ዴንዲ ዬማ ሄላንዳኣና

ሳኣዖኦሌም ጉሙርቂንታያ ማዒ ዓኣ ጎይሣኬ።
ዔፕሬኤሜ ፃጳፓ፦ ላማታሚ ሺያና ሳሊ ፄኤታ ዓሲ

ማዓዛ ቢያሢ ፔኤኮ ቶኦኮና ቶኦኮና ዖልዚና ዔርቴያኬ።
ዓባጌላዛሎናዓኣሚናኣሴፃጳፓ፦ታጶሳሊሺያዓሲ፤

ዳውቴ ካኣታሢፆኮ ዔያቶ ዱማሲ ዶኦሮናያኬ።
ዪሳኮኦሬ ፃጳፓ፦ላምዖፄኤታዓሲሱኡጌማዓዛ፥ዔያቶ

ቢታንቶኮ ዴማ ዓኣ ዓሳ ጉቤሢ ዔያቶና ዎላኬ፤ ዬንሢ
ሱኡጎንሢ ዒስራዔኤሌ ዓሳ ዓይጎ ማዻኒና ዓይዲ ማዻኒ
ኮይሳቴያ ዔራ ዓሶኬ።
ዛብሎኦኔ ፃጳፓ፦ ጉሙርቂንታያ፥ ዓጪ ናሽካ ዓቲንቄ

ዖልዚም ጊኢጌያ ማዔ ዓይጎ ዓንጋሞና ማዔቴያ ዖላኒ
ዳንዳዓ ዶንጊታሚ ሺያ ፖኦሊሴ፤
ኒፕታኣሌኤሜ ፃጳፓ፦ ጊቲማና ዎርሢና ዓርቄያ

ሃይሢታሚ ላንካይ ሺያ ፖኦሊሴማዓዛ፥ ፔቴ ሺያ ሱኡጌ
ማዓ ዓሲና ዎላኬ።
ዳኣኔ ፃጳፓ፦ ላማታሚ ሳሊ ሺያና ላሆ ፄኤታ ዖልዚ

ዔራ ፖኦሊሴ፤
ዓሴኤሬ ፃጳፓ፦ ዖይዲታሚ ሺያ ዖልዚም ጊኢጊንቴ

ፖኦሊሴ፤
ዮርዳኖሴኮ ዓባ ኬስካ ዛሎና ዓኣ ሮኦቤኤሌ፥ ጋኣዴና

ሚናኣሴና ፃጳፓ፦ ዓይጎ ዓንጋሞናታቴያ ዖላኒ ዳንዳዓ ፔቴ
ፄኤታና ላማታሚ ሺያ ፖኦሊሴ ዓኣኔ።

38 ዬይ ዖሎም ጊኢጊንቴያ ማዔ ፖኦሊሳ ቢያ ዳውቴ
ዒስራዔኤሌይዳ ካኣታሣኒ ጋፒንሢ ማሊሢ ጌሢ
ኬብሮኦኔ ዴንዴኔ፤ ዓቴ ዒስራዔኤሌ ዓሳ ዬያ ማሊፆ
ቃራኬ ጌይ ዔኬኔ፤

39ዬያታ ቢያ ዔያቶኮ ዒጊና ዒጊና ዔያቶም ጊኢጊሼሢ
ዎዛና ሙዒ ዑሽኪ ዑሽኪ ዳውቴና ዎላ ሃይሦ ኬሊ
ፔኤቄኔ፤

40 ዓጮኮ ኬዶ ዛሎና ዓኣ ዪሳኮኦሬ፥ ዛብሎኦኔና
ኒፕታኣሌኤሜ ፃጳፓኣ ዓቱዋዖ ሚርጌ ዓሲ ሃሬና ጋኣሎና
ባቁሎና ጌማይና ሚርጌ ሙኡዚ፥ ዺኢሊ፥ ቤሌሴ ሚፆ
ዓኣፓ፥ ቤሌሴ ሚፆኮ ዓኣፖ ዺንቆና ላጫሢ፥ ዎይኔፓ
ኮሾና ዑዦንታ ሪሚቶ ዛይቶንታ ጫኣኒ ዔኪ ሙኬኔ፤
ዬያጉዲ ሃሣ ሹኪዔያታሙዓንዳሚርጌ ባይና ማራይና

ዔኪሙኬኔ፤ ዬይ ቢያ ዔያቶኮ ዓጮይዳ ዓኣ ዴራ ዎዛዼ
ዎዞ ዔርዛያኬ።

13
ጫኣቁሞ ሳኣፂኖ ቂርያትይዓሪሜፓ ዬሩሳላሜ ዔኪ

ዓኣዻኒ ማሎናሢ
(2ሳሙ. 6፡1-11)

1ካኣቲ ዳውቴሺዮና ፄኤቶ ፖኦሊሶ ዓይሣያማዔ ዖሎ
ዖሊሳ ሱኡጎ ቢያሢና ዎላ ዞርቴኔ።

2 ዬካፓ ዒስራዔኤሌ ዴሮም ጉቤ፦ «ዒንሢ ዔኤዔያ
ማዔያታቴ ሃሣ ናንጊና ናንጋ ጎዳ ማዔ ኑ ፆኦዛሢ ማሊሢ
ማዔያታቶ ዓቴ ኑ ዓጮ ዓሶንታ ቄኤሶንታ ዻኮ ዻኮ
ካታሞይዳ ናንጋ ሌዊ ዓሶንታም ኪኢታ ዓሲና ዔኤሊሢ
ዳኪ ሃካ ዔያታ ሙኪ ኑኡና ዎላ ቡኪንታንዳጉዲ ኑ
ኬኤዞም።

3 ሳኣዖኦሌ ካኣታዺ ዓኣ ዎዶና ዋሊንቲ ዓቴ ኑ
ፆኦዛሢኮ ጫኣቁሞ ሳኣፂኖ ዴንዲ ኑ ዔኪ ሙካንዳኔ»
ጌዔኔ።

4ዴራ ዒዛኮ ዬያ ማሊፆጉዲማዻኒ ዎዛና ዔኤዔኔ።
5 ዬያሮ ዳውቴ ጫኣቁሞ ሳኣፂኖ ቂርያትይዓሪሜፓ

ዬሩሳላሜ ዔኪ ዬዓኒ ዾኦሎ ዛሎና ዴንዲ ጊብፄ ዓጮ
ዛጶና፥ ኬዶ ዛሎና ሃማቴ ባንሢ ዓኣዻ ጎይፆ ሄላንዳኣና
ዒስራዔኤሌ ዓጮጉቤይዳ ዓኣ ዴሮ ፔቴይዳ ቡኩሴኔ።

6 ኪሩቤሌ ጋኣዞይዳ ዴዔ፥ ሱንፃ ናንጊና ናንጋ
ጎዳ ጌይንቴ ፆኦዛሢኮ ጫኣቁሞ ሳኣፂኖ ዔኪ ሙካኒ
ዳውቴንታ ዴራኣ ቢያ ዪሁዳ ዓጮይዳ ባዓላ ጌይንታ
ቂርያትይዓሪሜ ካታሞ ዴንዴኔ።

7 ፆኦሲኮ ጫኣቁሞ ሳኣፂኖ ዓቢናዳኣቤ ማኣራፓ ኬሲ
ዔኪ ዓኪ ሳርጌላ ዖይታይዳጫኣኔኔ፤ ዒማና ዑዛና ዓሂዮ
ጎዖስኬንሢ ሳርጌሎ ዖይቶ ዒሻኔ፤

8 ዳውቴንታ ዒስራዔኤሌ ዴራ ቢያ ሚርጌ ሻሺና
ዴንሢዋርቆ ጎኦሎና ፔቴ ሻሺዴንሢዋርቆ ጎኦሎዋርቃዖ
ካራቤያ ባዒ ባዒ ጊንሣ ሂቾጉዲ ዖልሶ ባኣዚያ ዖልሲ
ዖልሲ፤ ሹሉንጎጉዴ ባኣዚያ ዋርቂ ዋርቂ ፆኦሲ ቦንቾም
ዓይኑሞና ዒናፓ ባይዲ ባይዲ ኮርጋኔ።

9 ዬካፓ ኪዶኔ ጌይንታ ሃኣኮ ሺርኮ ቆይዳ ሄላዖ
ሳርጌሎ ዖይቶ ጎቻ ጌማታ ዹቂንቲ ጫኣቁሞ ሳኣፂኖ
ዓጊሤሢሮ ዑዛ ፔ ኩጮና ፆኦሲኮ ጫኣቁሞ ሳኣፂና
ዶዑዋጉዲ ዓርቄኔ፤

10 ዒማና ዑዛ ጫኣቁሞ ሳኣፂኖ ካኣሜሢሮ ናንጊና
ናንጋ ጎዳዻጋዻዖቤዞማናዒዛዎዼምዒኢካፆኦሲቤርታ
ሃይቄኔ።

11 ናንጊና ናንጋ ጎዳ ዻጋዺ ዑዛ ዔሪቦኦንቴ ዎዼሢሮ
ዳውቴዻጋዼኔ፤ ዬና ቤዜላ ሃኖ ሄላንዳኣና «ፔሬፅዑዛ»*
ጌይንታኔ።

12 ዬካፓ ዳውቴ ፆኦሲ ሚርጌና ዒጊጫዖ፦ «ዓካሪ
ሃያ ፆኦሲኮ ጫኣቁሞ ሳኣፂኖ ታ ማኣሪ ዎዲ ታ ዔኪ
ዓኣዻንዳይ?» ጌዔኔ።

13 ዬያሮ ዳውቴ ጫኣቁሞ ሳኣፂኖ ዬሩሳላሜ ዔኪ
ዓኣዺፆ ሃሺ ጋኣቴ ካታማ ናንጋ፥ ዖቤድዔዶኦሜ ማኣራ
ጌሤኔ።

14 ዬይ ጫኣቁሞ ሳኣፂና ዒኢካ ሃይሦ ዓጊኒ ዴዔኔ፤
ዬያሮ ናንጊና ናንጋ ጎዳ ዖቤድዔዶኦሜኮ ማኣሮ ዓሶና
ዒዛሮ ማዔ ባኮ ቢያ ዓንጄኔ።

14
ዳውቴ ዬሩሳላሜይዳ ማዼ ማዾ
(2ሳሙ. 5፡11-16)

1 ፂሮሴ ካኣቲ፥ ኪራሜ ዳውቴ ኮራ ኪኢታ ዓሲ ዳኬኔ፤
ዳውቴኮ ካኣቱሞ ማኣሮ ማዣኒ ሊባኖኦሴ ሚፆ ዔኬ
ሃኣሚንታ ሹጮና ማኣሮ ማዣ ዓሲያኣ ዬኖ ኪኢቶ ዓሶና
ዎላ ዴንዴኔ፤

2 ናንጊና ናንጋ ጎዳ ዒስራዔኤሌኮ ካኣቲ ማሂ ዒዛ
ዶዲሼሢና ፔኤኮ ዴሮ ዒስራዔኤሌሮ ጌዒ ዒዛኮ
ካኣቱሞ ዖርጎቼያ ማዔሢ ዳውቴ ዔሬኔ።

3 ዳውቴ ዬሩሳላሜይዳ ሚርጌ ላኣሊ ዔኪ ሚርጌ
ዓቲንቄና ዉዱሮ ናይና ሾዔኔ፤

4 ዒዚ ዬሩሳላሜይዳ ዓኣዖ ሾዔ ዓቲንቆ ናኣታ፦
ሻሙዓ፥ ሾባቤ፥ ናኣታኣኔ፥ ሴሎሞኔ፥

5ዪብሃሬ፥ ዔሊሹዓ፥ ዔሊፓሌፄ፥
6 ኖጋሄ፥ ኔፔጌ፥ ያፒዓ፥
7ዔሊሻማዓ፥ ቤዔልያዳና ዔሊፔሌቴ ጌይንታያኬ።

ዳውቴ ዖሎና ፒሊስፄኤሜ ዓሶ ባሼሢ
(2ሳሙ. 5፡17-25)

8 ዳውቴ ዒስራዔኤሌ ዓጮ ቢያይዳ ካኣታዼሢ
ፒሊስፄኤሜ ዓሳ ዋይዛዖ ዖሊ ዓርቂ ዲዒ ዔካኒ ፔኤኮ
ዖሎ ዓሶ ዳኬኔ፤ ዳውቴያ ዬያ ዋይዛዖ ዔያቶና ዖልታኒ
ኬስኬኔ፤

9ዒማና ፒሊስፄኤሜ ዓሳ ራፓይሜ ዶኦጮሙኪ ዖሎ
ዓርቄኔ፤

10ዬያሮዳውቴ፦ «ፒሊስፄኤሜዓሶታዖሎንዶ? ታኣም
ኔ ዔያቶ ዓኣሢ ዒንጊ ዖሎና ባሺሲሳንዳ?» ጌይ ፆኦሲ
ዖኦጬኔ።
ፆኦሲ ማሃዖ፦ «ሂዮ፤ ዔያቶ ዖሌ! ታኣኒ ኔኤም ዓኣሢ

ዒንጌም ኔ ዔያቶ ባሻንዳኔ» ጌዔኔ።
11 ዬያሮ ዳውቴ ባዓልፔራፂሜ ጌይንታ ቤዛ

ፒሊስፄኤሜ ዓሶ ዖሊ ባሼስካፓ፦ «ሞርኮኮ ዖሎ ዓሶ
ዲጲጉዲ ዳርዚ ታ ዓኣዻንዳጉዲ ፆኦሲ ታና ማኣዴኔ»
ጌዔኔ፤ ዬካፓ ዬኖ ቤዜሎኮ ሱንፃ «ባዓልፔራፂሜ»
ጌይንቴኔ፤

12 ዒማና ፒሊስፄኤሜ ዓሳ ጳዦ ጳሽካዖ ፔኤኮ
ካኣሽኮ፥ ሜሌ ፆኦዞ ኬኤሪ ዴንዳዛ ዳውቴ ዬያ ሜሌ
ፆኦዞ ጉቤ ዒዛኮ ዖሎ ዓሳ ታሚናሚቻንዳጉዲ ዓይሤኔ።

13 ዬካፓ ፒሊስፄኤሜ ዓሳ ኔጉዋዖ ጊንሣ ማዒ ዬኖ
ዶኦጬሎ ዖሊሢ ዓርቄኔ፤

14 ዳውቴያ ሃሣ ፆኦሲ ዎዚ ጋዓቴ ዖኦጫዛ፥ ፆኦሲ
ማሃዖ፦ «ዔያቶኮጊንፆ ዛሎናሺሪሻኣቦኮሪናሙኪዖሌ፤
ሃይና ሌካ ፒዜ ኬስኪ ዖሊፖ፤

15ታ ኔኤኮቤርታቤርታዓኣዺፒሊስፄኤሜዓሶኮ ዖሎ
ዓሶ ዖሊ ባሻንዳሢሮ ሻኣቦ ቶኦኮይዳ ዖልዚ ዓሲ ካኣኒ
ማላ ዑኡሲ ዋይዛዖ ዖዖሌ!» ጌዔኔ።

16ፆኦሲዒዛዓይሤሢጉዲዳውቴማዺፒሊስፄኤሜ
ዓሶ ጌባዖኦኔይዳፓ ዴንዲ ጌዜሬ ሄላንዳኣና ዖሊ ባሺ
ዳውሴኔ፤

17ዬያሮዳውቴማዼባካቢያቤዛዋይዚንቴኔ፤ ናንጊና
ናንጋ ጎዳ ሜሌ ዴራ ቢያ ዳውቴ ዒጊጫንዳጉዲ ዴሮይዳ
ዒጊቹሞ ጌልዜኔ።

13:5 1ሳሙ. 7፡1-2። 13:6 1ሳሙ. 7፡1-2። * 13:11 ፔሬፅ ዑዛ ጌይፃ፦ ዔብሬ ዓሶሙኡጮና «ዑዛ ሜንሦና ቤዞ» ጌይሢኬ። 13:14
1ፆኦሲ. ዓሃኬ 26፡4-5።

15
ፆኦሲኮጫኣቁሞ ሳኣፂኖ ዬሩሳላሜ ዔካኒ ጊኢጎናሢ

1 ዳውቴ ናንጋንዳ ማኣሪ ፔ ካታሞ፥ ዬሩሳላሜይዳ
ማዤኔ፤ ሃሣ ፆኦሲኮ ጫኣቁሞ ሳኣፂኖ ጌሦንዶ ቤሲያ
ጊኢጊሺ ዓፒሎና ማዦማኣሮዋ ዾቄኔ፤

2 ዬካፓ ዳውቴ ናንጊና ናንጋ ጎዳ ናንጊና
ዒዛም ማዻንዳጉዲ፥ ጊንሣ ሃሣ ጫኣቁሞ ሳኣፂኖዋ
ኬዳንዳጉዲ ዶኦሬሢ ዔያቶ ማዔሢሮ፦ «ጫኣቁሞ
ሳኣፂኖ ኬዳኒ ኮይሳሢ ሌዊ ዓሶም ሌሊኬ» ጌዔኔ።

3 ዬያሮ ዳውቴ ፆኦሲኮ ጫኣቁሞ ሳኣፂኖ ጊኢጊሾና
ቤዞ ዔኪ ዓኣዻኒ ዒስራዔኤሌ ዴሮ ቢያ ዬሩሳላሜይዳ
ቡኩሴኔ፤

4 ሄሊሳዖ ዓኣሮኔ ዜርፆና ሌዊ ዓሶና ቡኩሴኔ፤
5 ዒማና ሌዊ ዓሢ ቄዓቴ ቶኦካፓ ዑሪዔኤሌ ጎዖሢ

ዒዛኮ ዒጊኒ ማዔያ ፔቴ ፄኤታና ላማታሚ ዓሲኮ ሱኡጌ
ማዒሙኬኔ።

6ሜራሪቶኦካፓዓሳያ ጎዖሢዒዛኮዒጊኖማዔያላምዖ
ፄኤታና ላማታሚ ዓሲኮ ሱኡጌ ማዒሙኬኔ።

7ጌርሾኔቶኦካፓዒዩዔኤሌጎዖሢዒዛኮዒጊኖማዔያ
ፔቴ ፄኤታና ሃይሢታሚና ዓሲኮ ሱኡጌ ማዒሙኬኔ፤

8 ዔሊፃፓኔ ቶኦካፓ ሼማዒያ ጎዖሢ ዒዛኮ ዒጊኖ
ማዔያ ላምዖ ፄኤታ ዓሲኮ ሱኡጌ ማዒሙኬኔ፤

9 ኬብሮኦኔ ቶኦካፓ ዔሊዔኤሌ ጎዖሢ ዒዛኮ ዒጊኖ
ማዔያ ሳሊታሚ ዓሲኮ ሱኡጌ ማዒሙኬኔ፤

10 ዑዚዔኤሌ ቶኦካፓ ዓምናኣዳኣቤ ጎዖሢ ዒዛኮ
ዒጊኖ ማዔያ ፔቴ ፄኤታና ታጶ ላምዖ ዓሲኮ ሱኡጌ ማዒ
ሙኬኔ።

11 ዬካፓ ዳውቴ ቄኤሶ፥ ሳዶቄንታ ዓቢያታሬንታ፤
ዬያጉዲ ሃሣ ዑሪዔኤሌ፥ ዓሳያ፥ ዮዔኤሌ፥ ሼማዒያ፥
ዔሊዔኤሌና ዓምናኣዳኣቤና ዎሊ ዑፃ ላሆ ሌዊ ዓሲ
ዔኤላዖ፦

12 ዔያቶም ሂዚ ጌዔኔ፤ «ዒንሢ ሌዊ ዓሶ ቶኦኮኮ
ሱኡጎኬ፤ ዬያሮ ናንጊና ናንጋ ጎዳ ማዔ ዒስራዔኤሌ
ፆኦዛሢኮ ጫኣቁሞ ሳኣፂኖ ታ ጊኢጊሼ ቤዞ ኬዲ ዔኪ
ሙካኒ ዒንሢንታ ዒንሢኮ ዒጊኖ ማዔ ሌዊ ዓሶንታ ቢያ
ፆኦሲምዱማሱዋቴ፤

13 ሃያኮ ቤርታ ዒንሢ ሙኪ ፆኦሲኮ ጫኣቁሞ ሳኣፂኖ
ኬዲባኣሢሮ፥ ሃሣ ጌይንቴ ዳምቦ ጎይፆ ኑ ዒዛም
ማዺባኣሢሮ ናንጊና ናንጋ ጎዳ ማዔ ኑ ፆኦዛሢ ዻጋዺ
ሜቶ ኑ ጊዳ ዓጌኔ» ጌዔኔ።

14ዬያሮ ቄኤሶንታ ሌዊ ዓሶንታ ናንጊና ናንጋ ጎዳ ማዔ
ዒስራዔኤሌ ፆኦዛሢኮጫኣቁሞ ሳኣፂኖ ኬዲዔካኒ ፔና
ፆኦሲምዱማሴኔ፤

15 ናንጊና ናንጋ ጎዳ ሙሴ ዛሎና ዒንጌ ዓይሢፆጉዲ
ሌዊ ዓሳ ፆኦሲኮ ጫኣቁሞ ሳኣፂኖ ፔኤኮ ጌኤታ ዛጳሢ
ሚፆና ኬዲ ዴንዴኔ።

16ዳውቴዒማና፦ «ሚርጌሻዦዴንሢዋርቆጎኦሎንታ
ፔቴ ሻሺና ዋርቂንታ ጎኦሎንታ ዑኡቱቡሎዋ ዔኪ ፆኦሲ
ቦንቾም ማዓ ዓይኑሞ ዓይናዻንዳጉዲ ዒንሢኮ ዒጊኖ
ማዔ ሌዊ ዓሶፓ ዶኦሩዋቴ» ጌዒ ሌዊ ዓሶ ሱኡጎም
ኬኤዜኔ፤

17-21 ፆኦሲ ቦንቾም ዓይኑሞ ዓይናዻ ዓሶ ቶኦካፓ
ዑኡቱቡላሢ ዎቻንዳጉዲ ዒዮዔኤሌ ናኣዚ ሄማኔ፥
ዒዛኮ ዒጊኒ ማዔ ቤራኪያ ናኣዚ ዓሳኣፔ፤ ዬያጉዲ ሃሣ
ሜራሪ ቶኦካፓ ቁሳያ ናኣዚ፥ ዔታኔ ዶኦሪንቴኔ፤ ዑኡዞ
ዼጊዲ ዋርቂንታ ሚርጌ ሻዦና ዴንሢንታ ጎኦሎ ዋርቂ
ዔያቶ ማኣዳያ ማዓንዳጉዲ፦ ዛካሪያሴ፥ ያዕዚዔኤሌ፥

ሼሚራሞቴ፥ ዪሂዔኤሌ፥ ዑኒ፥ ዔሊዓቤ፥ ማዕሴያንታ
ቤናያንታ ዶኦሪንቴኔ።
ሃሣ ዑኡዞ ሂርኪዲ ዋርቆ ሚርጌ ሻዦና ዴንሢንታ

ጎኦሎ ዋርቃንዳጉዲ፦ ማቲትያ፥ ዔሊፔሌ፥ ሚቅኔያ፥
ዓዛዝያንታ፤ ዬያጉዲ ጌኤዦ ማኣሮ ካፓ ዓሶ ባኣካፓ
ዖቤድዔዶኦሜንታ ዪዒዔኤሌንታ ዶኦሪንቴኔ።

22 ኬናኒያ ጎዖሢ ዓይኑሞሮ ዋርቆ ዓንጋሞ ዋርቂ
ዔራያታሢሮ ሌዊ ዓሶ፥ ዓይኑሞ ዓይናዻ ዓሶኮ ሱኡጌ
ማዒ ዶኦሪንቴኔ፤

23-24 ሃሣ ቤራኪያ፥ ዔልቃና፥ ዖቤድዔዶኦሜንታ
ዩሂያንታ ፆኦሲኮ ጫኣቁሞ ሳኣፂኖ ካፓ ዓሶ ማዒ
ዶኦሪንቴኔ፤ ዒዮሳፒፄ፥ ናትናዔኤሌ፥ ዓማሳዬ፥
ዛካሪያሴ፥ ቤናያ፥ ዔሊዔዜሬንታ ቄኤሳሢ ሼባኒያንታ
ፆኦሲኮ ጫኣቁሞ ሳኣፂኖኮ ቤርታ ቤርታ ዓኣዺ ማልኮ
ዋርቃንዳጉዲ ዶኦሪንቴኔ።

ፆኦሲኮጫኣቁሞ ሳኣፂኖ ዬሩሳላሜ ዔኪ ዴንዶናሢ
(2ሳሙ. 6፡12-22)

25 ዬካፓ ካኣቲ ዳውቴንታ ዒስራዔኤሌ ዓሶኮ
ሱኡጎንታ ዖሎ ዖላ ዓሶ ዓይሣዞንሢንታ ፆኦሲኮጫኣቁሞ
ሳኣፂኖ ዖቤድዔዶኦሜማኣራፓ ዔካኒ ዎዛና ዴንዴኔ፤

26 ፆኦሲኮ ጫኣቁሞ ሳኣፂኖ ኬዳ ሌዊ ዓሶ ፆኦሲ
ማኣዴሢሮ ላንካይ ዚያ ጌማይና ላንካይ ማራናይና ሹኪ
ዒንጎ ባኣዚ ማሂ ፆኦሲም ዔያታ ሺኢሼኔ፤

27ዳውቴዒማናሚዛጶ ሻኣዦ ዓፒሎና ኮሺንቴ ዔፑዶ
ማይንቴኔ፤ ዬያጉዲ ሃሣ ዓይኑሞ ዓይናዻ ዓሳ ቢያ
ዔያቶኮ ሱኡጋሢ ኬናኒያንታ ፆኦሲኮ ጫኣቁሞ ሳኣፂኖ
ኬዴ ሌዊ ዓሳኣ ሚዛጶ ሻኣዦ ዓፒሎማይንቲ ዓኣኔ።

28 ዬያጉዲ ዒስራዔኤሌ ዴራ ቢያ ዛዬንታ ፖሮዚንታ
ዋርቂ ዋርቂ፥ ዑኡቱቡሎዋ ዎቺ ዎቺ ፔቴ ሻዦና ዋርቆ
ጎኦሎንታ ዺቦ ሻዦ ዴንሢ ዋርቆ ጎኦሎዋ ዋርቂ ዋርቂ
ናንጊና ናንጋ ጎዳኮ ጫኣቁሞ ሳኣፂኖ ሶራይቲ ዒላሺሢና
ዔኪ ዬሩሳላሜሙኬኔ።

29 ዒማና ዓሳ ጫኣቁሞ ሳኣፂኖ ዳውቴ ካታሞ ዔኪ
ጌሊፆይዳ ዓኣንቴ ሳኣዖኦሌኮ ናኣ፥ ሜልኮኦላ ካኣቲ
ዳውቴ ዒናፓ ባይዲ ባይዲ ጱላሢ ኬኤፆኮ ፑልቶ ካሮና
ዛጋዖ ዒዛ ፓሴኔ።

16
1 ዔያታ ዒማና ጫኣቁሞ ሳኣፂኖ ዳውቴ ጊኢጊሼ፥

ዓፒሎና ማዢንቴ ማኣራ ጌሤኔ፤ ዬካፓ ሚቺ ዒንጎ
ዒንጊፆንታ ፔቱሞና ዒንጎ ዒንጊፆዋ ዔያታ ፆኦሲም
ሺኢሼኔ፤

2ዳውቴ ዬያ ባኮ ዒንጌስካፓ ናንጊና ናንጋ ጎዳ ሱንፆና
ዴሮ ዓንጄኔ፤

3 ዬካፓ ዒስራዔኤሌ ዓሶኮ ዓቲንቆንታ ላኣሎንታም፥
ፔቴ ፔቴ ዓሶም ቢያ ፔቴ ፔቴ ሙሊሢ ላኣዳ ቲቂሢ
ዓሽኪንታ ዎይኔ ዺንቆናያይዳፓኣ ዻካ ዒንጌኔ።

4 ፆኦሲኮ ጫኣቁሞ ሳኣፂኖኮ ቤርታ ማዒ
ማዻንዳጉዲና ናንጊና ናንጋ ጎዳ ማዔ ዒስራዔኤሌ
ፆኦዛሢም ጋላታንታ ሄርሺሢንታ ቦንቾዋ ዒንጊ ዒንጊ
ፆኦዛሢ ካኣሽኮ ካኣዦ ዳምቦ ማዺሻንዳጉዲ ሌዊ
ዓሶይዳፓ ዳውቴ ዶኦሬኔ።

5 ዒማና ዓሳኣፔ ሱኡጋሢኬ፤ ዛካሪያሴ ዒዛኮ ዴማ
ማኣዲ ማዻሢ ማዒ ዶኦሪንቴኔ፤ ዬካፓ ዪዒዔኤሌ፥
ሼሚራሞቴ፥ ዪሂዔኤሌ፥ ማቲትያ፥ ዔሊዓቤ፥ ቤናያ፥

ዖቤድዔዶኦሜንታ ዪዒዔኤሌንታ ጎኦሎ ዋርቃንዳጉዲ፤
ዓሳኣፔ ሃሣ ዑኡቱቡላሢ ዎቻንዳጉዲ ጌይንቴኔ፤

6 ቤናያና ያሃዚዔኤሌና ጌይንታ ላምዖ ቄኤሶንሢ
ጫኣቁሞ ሳኣፂኖኮ ቢያ ዎዴ ቤርቶ ዛሎና ዛዬ
ዋርቃንዳጉዲ ጌይንቴኔ፤

7 ዓሳኣፔንታ ሃንጎ ዒዛኮ ዒጊኖ ሌዊ ዓሶንታ ናንጊና
ናንጋ ጎዳም ማዓ ጋላታ ዓይኑሞ ሺኢሻንዳጉዲ ዳውቴ
ሱኡጌ ማሂ ዔያቶ ዶኦሬሢ ዒማናኬ።

ዳውቴኮ ፆኦሲ ጋላቶ ዓይኑሞ
(ዓይኑ. 105፡1-15፤ 96፡1-13፤ 106፡1፤47-48)

8 ናንጊና ናንጋ ጎዳ ጋላቱዋቴ፤
ዒዛ ሱንፆ ዔኤሊ ሺኢቁዋቴ፤
ዒ ማዼ ባኮ ዴሮ ቢያሢምኬኤዙዋቴ።

9 ናንጊና ናንጋ ጎዳም ጋላታ ዓይኑሞ ዓይናዹዋቴ፤
ዒ ማዼዲቃሢ ሄርሺሳ ማዾ ቢያ ኬኤዙዋቴ፤

10ዒዛኮ ዱማዼ ሱንፆና ዎዛዹዋቴ!
ናንጊና ናንጋ ጎዳ ኮዓዞንሢ ቢያ ዎዛዾንጎ!

11ዒዛኮ ማኣዳሢ ዴንቃኒ
ናንጊና ናንጋ ጎዳ ኮዑዋቴ፤
ቢያ ዎዴ ዒዛም ዚጊ ካኣሽኩዋቴ፤

12-13ዒዛምማዻያ ማዔ፥ ዒስራዔኤሌ ናኣቶንሢዮ!
ፆኦሲ ዶኦሬያ ማዔ ያይቆኦቤ ናኣቶንሦ!
ፆኦሲ ማዼ ዲቃሢ ሄርሺሳ ባኮ
ዒዚ ዎጌ ዎጊፆንታ
ዒ ፔ ዎልቆና ማዼ ማዾ ጶቂሡዋቴ።

14 ናንጊና ናንጋ ጎዳ ኑኡኮ ፆኦዛሢኬ፤
ዒዚ ዓጮቢያይዳ ፒዜ ዎጌ ዎጋኔ።

15ዒዛኮጫኣቁሞ ዋሊፖቴ፤
ዒ ዓይሤ ባኮ ዴንዲ ሺያ ሾይንቲ ሄላንዳኣና
ፆኦሲ ኬኤዜ ሃጊ ማዓንዳ ዎዞ ቃኣሎ ናንጊና
ዶዲሺ ካፓኔ።

16ዒ ዓብራሃሜና ዎላጫኣቄጫኣቁሞ ካፓኔ፤
ዪሳኣቄም ኬኤዜ ሃጊ ማዓንዳ ዎዞ ቃኣሎዋ
ዶዲሻኔ፤

17 ያይቆኦቤም ዳምቤማሂ ዶዲሼኔ፤
ዒስራዔኤሌማኣ ጋፒንሢባኣጫኣቁሞጫኣቄኔ።
18ዬይጫኣቁማ፦
«ካኣናኔ ዓጮ ታ ኔኤም ዒንጋንዳኔ፤
ኔኤም ዒንጊንቴ ቤሲ ማዓንዳኔ» ጋዓያኬ።

19 ያዺ ጌይንቴሢ ፆኦሲኮ ዓሳ ፓይዶና ዻካ ዓኣንቴ
ካኣናኔ ዓጮይዳ ዔያታ ሾኦቺ ማዒ ዓኣንቴኬ።

20ፔቴ ዴሮ ኮራፓ ሜሌ ዴሮ ባንሢ
ፔቴ ዓጮይዳፓሜሌ ዓጪ ባንሢ
ሃንቲ ሃንቲ ዔያታ ሜታዼኔ።

21 ፆኦሲ ጋዓንቴ ዖኦኒያ ዔያቶ ሄርቂ ዎይሦም ጌይባኣሴ፤
ዔያቶሮ ጌይ ካኣቶ ጎሬኔ።

22 «ታ ዶኦሚ ቲሽኬዞንሢ ካኣሚፖቴ፤
ታ ማሊፆ ኬኤዛዞንሢዳ ፑርታ ማዺፖቴ» ጌይ
ዔያቶም ላቴኔ።

23 ሳዖይዳ ናንጋ ዴራ ቢያ ናንጊና ናንጋ ጎዳ ጋላቱዋቴ!
ዓውሲፆ ዒዛኮ ኬላ ኬላ ኬኤዙዋቴ፤

24ካኣቶም ቢያ ዒዛኮ ቦንቾ ዔርዙዋቴ፤
ሜሌ ዴሮም ቢያ ዒዛኮ ዼኤፖ ማዾ ኬኤዙዋቴ።

25 ናንጊና ናንጋ ጎዳ ዼኤፒኬ፤
ፑኡፒ ጋላታ ዒዛም ኮይሳኔ፤
ሜሌ ካኣሽኮ ፆኦዛፓ ቢያ ባሼ ዒጊጪንታንዳያ
ኮይሳኔ፤

26 ሃንጎ ዴራ ዚጊ ካኣሽካሢሜሌ ፆኦዞኬ፤
ናንጊና ናንጋ ጎዳ ጋዓንቴጫሪንጮማዤ ፆኦሲኬ።

27ዒዛኮ ኮይሎይዳ ዓኣ ባካ ቦንቾና ዼኤፑሞናኬ፤
ዒዛም ዱማዼ ማኣሮዋ ዎልቄና፥ ሃሣ ዎዛና ዒ
ኩንሤኔ።

28ዒንሢ ሳዖይዳ ናንጋ ዴራ ቢያ!
ዒዛኮ ቦንቾንታ ዎልቆንታሮ ናንጊና ናንጋ ጎዳ
ጋላቱዋቴ።

29ዒዛ ሱንፆም ኮይሳ ቦንቾ ሺኢሹዋቴ፤
ዒዛኮ ጌኤዦማኣሮ ዒንጎ ባኣዚ ዔኪ ዬዑዋቴ፤
ዱማዼያ ማዔ ፆኦዛሢ ፔጋዺ ጴዻኣና ዒዛም ዚጊ
ካኣሽኩዋቴ።

30 ሳዖ ዴራ ቢያ ዒዛ ቤርታ ጎጋይቁዋቴ!
ሳዓ ዶዲሺማዢንቴሢሮ ዓጊፂንዱዋሴ።

31 ሳዖንታጫሪንጮንታ ዎዛዹዋቴ!
ሜሌ ዴሮም ቢያ ናንጊና ናንጋ ጎዳ ካኣቲታሢ
ዔርዙዋቴ።

32 ባዞንታ ዒኢካ ዓኣ ባካ ቢያ ዒላሹዋቴ!
ጎዦንታ ዬያይዳ ዓኣ ባካ ቢያ ዎዛዹዋቴ!

33 ናንጊና ናንጋ ጎዳ ሳዖይዳ ዎጋኒሙካንዳሢሮ
ዴኤሎይዳ ዓኣ ሚፃ ዒዛም ዒላሾንጎ!

34ዒዚ ኮሺታሢሮ ናሹማ ዒዛኮ ናንጊና ባይቁዋኣሢሮ
ናንጊና ናንጋ ጎዳ ጋላቱዋቴ!

35 ናንጊና ናንጋ ጎዳ፦
«ኑና ዓውሳ ፆኦዛሢዮ!
ሜሌ ዴሮ ባኣካፓ ማሂ ዔኪ ኑ ዓጮ ኑና ጌልዜ፤

ያኣዼ ማዔም ኔና ኑ ጋላታንዳጉዲ፥
ኔኤኮ ዱማዼ ሱንፆ ኑ ቦንቻንዳጉዲ
ሃዳራ ኑና ዓውሴ!» ጎዑዋቴ።

36 ናንጊና ናንጋ ጎዳ ማዔ ዒስራዔኤሌ ፆኦዛሢ
ናንጊና ጋላቲንቴያ ማዖም!

ዴራዒማና «ዓኣሜን»ጌዔኔ፤ ናንጊና ናንጋ ጎዳኣ ጋላቴኔ።
ዬሩሳላሜና ጌባዖኦኔናይዳ ካኣሽኪንቴ ካኣዦ

37ካኣቲ፥ ዳውቴ ዓሳኣፔና ዒዛኮዒጊኖማዔሌዊ ዓሶ
ናንጊና ናንጋ ጎዳኮጫኣቁሞ ሳኣፂና ዓኣ ቤዛ ካኣሽኪንታ
ካኣዦዳምቦኩንሢሲኩንሢሲናንጋንዳጉዲሱኡጌማሂ
ጌሤኔ፤ ዬያሮ ዔያታ ዬያ ማዾ ቢያ ኬሊማዻኔ፤

38ዔያቶማኣዳንዳጉዲዪዱቱናኣዚዖቤድዔዶኦሜና
ዒዛቶኦኪማዔያሜሌላሂታሚሳሊዓሲያዓይሢንቴኔ፤
ዒማና ዪዱቱ ናኣዚ፥ ዖቤድዔዶኦሜና ሆላና ጌሎ ካሮ
ካፒሳ ሱኡጎ ማዔኔ።

39 ቄኤሳሢ፥ ሳዶቄና ዒዛ ዒጊኖ ማዔ ሜሌ ቄኤሳ
ጌባዖኦኔይዳ ዓኣ፥ ዓፒሎና ማዢንቴ ፆኦሲ ካኣሽኪንታ
ማኣሮይዳ ካኣዦ ካኣሽኪሳ ሱኡጌ ማሂ ዳውቴ ዔያቶ
ዶኦሬኔ።

40ዬያዒማዼሢናንጊና ናንጋ ጎዳዒስራዔኤሌዓሶም
ዓይሤ ዎጎ ጎይፆና ቢያ ኬሊ ጉቴና ዋንቴና ሚቺ ዒንጎ
ዒንጊፆ ሚቺ ፆኦሲም ሺኢሻንዳጉዲኬ።

16:16ማዢ. ማፃ 12፡7፤ 26፡3። 16:18ማዢ. ማፃ 18፡13። 16:22ማዢ. ማፃ 20፡3-7። 16:34 2ፆኦሲ. ዓሃኬ 5፡13፤ 7፡3፤ ዒዝ. 3፡11፤
ዓይኑ. 100፡5፤ 106፡1፤ 107፡1፤ 118፡1፤ 136፡1፤ ዔር. 33፡11።

41ዒኢካ ዔያቶና ዎላ ሄማኔንታ ዪዱቱንታ፤ ዬያጉዲ
ሃሣ ፆኦሲኮ ናንጊና ናንጋ ናሹሞ ማሊ ማሊ ቢያ ኬሊ
ጋላታ ዓይኑሞ ዓይናዻንዳጉዲ ዶኦሪንቴ ሜሌ ዓሲያ
ዓኣኔ፤

42 ሄማኔና ዪዱቱና ሹሉንጋ፥ ዑኡቱቡላሢ፤ ዬያጉዲ
ጋላቶ ዓይኑሞ ዓይናዾዋኣና ዋርቆ ዓንጋሞ ሱኡጌ ማዒ
ዓርቃያ ማዔኔ፤ ዪዱቱ ቶኦኪ ማዔ ዓሳ ጌሎ ካሮ ካፓ
ዓሶኮ ሱኡጌ ማዔኔ።

43ዬካፓ ዓሳ ቢያ ፔ ማኣሪ ማኣሪ ዴንዴኔ፤ ዳውቴያ ፔ
ማኣሮ ዓሶ ዓንጃኒ ፔ ማኣሪ ዴንዴኔ።

17
ናኣታኣኔ ዳውቴም ኬኤዜ ባኮ
(2ሳሙ. 7፡1-17)

1 ካኣቲ ዳውቴ ካኣቱሞ ማኣሮይዳ ዓኣዖ ፔቴ ኬሊ
ፆኦሲ ማሊፆ ኬኤዛ፥ ናኣታኣኔ ዔኤሊሲ፦ «ታኣኒ ሃሢ
ዚቢቂና ማዦና ማኣሪዳ ናንጋኔ፤ ናንጊና ናንጋ ጎዳኮ
ጫኣቁሞ ሳኣፂና ጋዓንቴ ዓፒሎና ማዢንቴ ማኣሮይዳ
ጌሢንቴንቴሞ!» ጌዔኔ።

2 ዬያሮ ናኣታኣኔ፦ «ፆኦሲ ኔኤና ዎላታሢሮ ኔ ዒኖና
ኔኤኒ ማሌ ባኮ ቢያ ማማዼ» ጌዔኔ።

3 ጋዓንቴ ዬኖ ዋንቴሎ ፆኦሲ ናኣታኣኔም፦
4 «ታ ዓይላሢ፥ ዳውቴ ኮይላ ዓኣዺጋፓ ሂዚ

ጌዔ፤ ‹ታኣኒ ናንጋንዳ ጌኤዦ ማኣሮ ታኣም ማዣንዳሢ
ኔናቱዋሴ፤

5 ዒስራዔኤሌ ዴሮ ጊብፄ ዓጮ ዓይላታፓ ታኣኒ
ኬሴስካፓ ሃኖ ሄላንዳኣና ታኣኒ ማኣሪዳ ናንጊ ቤቂባኣሴ፤
ቢያ ዎዴ ታኣኒ ዓፒላና ማዦና ማኣሪዳ ማዒ ፔቴ ቤዛፓ
ሜሌ ቤሲ ሃንቲ ሃንቲ ናንጌኔ፤

6 ዒስራዔኤሌ ዴሮና ታ ሃንቴ ዎዶ ቢያይዳ ታኣኒ
ዶኦሬ፥ ሱኡጎ ባኣካፓ ፔቴ ዓሲታዖ ዚቢቂና ጌኤሺ ማኣሪ
ታኣም ማዦም ጌዒ ታ ዓይሢባኣሴ›

7 «ዬያሮ ሃሢ ታኣኒ፥ ቢያ ባኮ ዎይሣ ጎዳ ታ ዓይላሢ
ዳውቴም ጋዓ ባኮ ሂዚ ጌዒ ኬኤዜ፦ ‹ኔኤኒ ማራይ
ሄንቃንቴ ታ ኔና ዔኪ ታ ዴሮ ዒስራዔኤሌኮ ሱኡጌ ማሂ
ጌሤኔ፤

8 ኔ ዓኣዼ ቤዞ ቢያይዳ ታ ኔኤና ዎላ ዓኣያ ማዔኔ፤
ኔኤኮ ቤርታፓ ሞርኮ ቢያ ታኣኒ ኔኤም ዖሊ ባሼኔ፤ ሃሢያ
ዓጮይዳዓኣዼኤፖዼኤፖካኣታፓቢያ ባሼዔርቴካኣቲ
ታ ኔና ማሃንዳኔ።

9-10 ታ ዴሮ፥ ዒስራዔኤሌም ዔያታ ናንጋንዳ ቤሲ ታ
ዒንጋንዳኔ፤ ዒኢካ ዔያታ ጌላዖ ኮሺ ናንጋንዳጉዲ ታ
ማሃንዳኔ፤ ፑርቶ ማዻ ዓሳ ቤርታኣሲጉዲ ማይ ዔያቶ
ፔቴታዖ ሜታሳዓኬ፤ ሃያኮ ቤርታ ታ ዔያቶ ዑፃ ሱኡጌ
ዶኦሬ ዎዶና ዔያታ ሜታዼ ሜቶጉዴያ ላምዓንሦ ዔያቶ
ሄላዓኬ፤ ኔሞርካቢያ ኔኤምዎርቃንዳጉዲታማሃንዳኔ።

11 ኔኤኒ ናንጊ ጋርቺ ኔኤኮ ቤርታኣ ዓዶንሢጉዲ
ሃይቃዛ፥ ኔ ናኣቶ ባኣካፓ ፔቴ ታኣኒ ካኣታሣንዳኔ፤ ዒዛኮ
ካኣቱሞ ታኣኒ ዶዲሻንዳኔ።

12 ጌኤዦ ማኣሮ ታኣም ማዣንዳሢ ዒዛኬ፤ ዒዛኮ
ካኣቱማኣ ናንጊና ዶዲ ዴዓንዳጉዲ ታ ማሃንዳኔ፤

13ታ ዒዛኮ ዓዶማዓንዳኔ፤ ዒዚ ታኣኮ ናዖ ማዓንዳኔ፤
ኔኤኒ ሳኣዖኦሌ ቤዛ ካኣታዻንጉዲ ካኣቱማፓ ታኣኒ
ሳኣዖኦሌ ኬይሳዖ ዒዛይዳ ማዼ ጎይፆ ታኣኮ ማኣሪፆ ኔ
ናኣዚፓ ሺኢሺ፥ ታ ዒዛ ሃሻዓኬ።

14ታዴሮና ታካኣቱሞናይዳ ናንጊና ታዒዛዶኦራንዳኔ፤
ዒዛ ካኣቱማ ጋፑዋ ካኣታቶ ማዓንዳኔ› » ጌዔኔ።

15 ፆኦሲዒዛም ፔጋሲ ዻዌ ባኮ ቢያ ዬያይዲ ናኣታኣኔ
ዳውቴም ኬኤዜኔ።

ዳውቴ ናንጊና ናንጋ ጎዳ ጋላቲ ሺኢቄ ሺኢጲፆ
(2ሳሙ. 7፡18-29)

16 ዬካፓ ካኣቲ፥ ዳውቴ ዓፒሎና ማዢንቴ ናንጊና
ናንጋ ጎዳ ዴሮና ካኣማ ማኣሮ ዴንዴኔ፤ ዒኢካ ዒ ዴዓዖ፦
«ናንጊና ናንጋ ጎዳማዔፆኦዛሢዮ! ታኣኒ ሃያቢያ ኔ ታኣም
ማዻኒ ኮይሳ ዓሲቱዋሴ፤ ታ ማኣሮ ዓሳ ዓይጎ ዓሲዳይ?

17ናንጊና ናንጋ ጎዳማዔፆኦዛሢዮ! ኔታኣምሃሢዑሣ
ዓኣዼ ባኣዚ ማዺ ማዺኬ፤ ሙካ ዎዶይዳ ኬስካንዳ ታ
ዜርፆም ቢያ ማዓንዳ ዎዛ ቃኣላ ታኣም ኔ ኬኤዜኔ፤ ሃሣ
ታና ኔ ዼኤፒ ዓሲ ማሄኔ።

18 ዓካሪ ታ ኔኤም ሃያፓ ዑሣ ዓይጎ ባኣዚ ኬኤዛኒ
ዳንዳዓይ? ኔኤኒ ታና ዔዔራኔ፤ ያዺ ማዔቴያ ኔ ታና
ቦንቺሴኔ፤

19ዬያ ኔ ታኣምማዻኒ፤ ሃሣ ሃካፓሴካ ኔኤኒ ታና ዼኤፒ
ዓሲ ማሃንዳሢ ዔርዛኒ ኔኤኮ ኮሺ ማሊሢማዔኔ፤

20 ናንጊና ናንጋ ጎዳሢዮ! ኔጉዴይ ዖኦኒያ ፔቴታዖ
ባኣሴ፤ ኑ ዋይዜ ጎይፆና ኔጊዳፓ ዓቴም ሜሌ ፆኦሲ
ባኣሴ።

21 ኔ ዓሲ ኔ ዔያቶ ማሃኒ ዓይሉማፓ ኔ ዔያቶ ኬሴ፥
ዒስራዔኤሌ ዴሮጉዴ ዴሬ ፔቴታዖ ባኣሴ፤ ኔኤኮ ዴሮ
ጊብፄፓ ኬሳኒ ኔ ዔያቶ ዓውሲ፤ ሃሣ ዼኤፒ ዼኤፒ ማዾ
ማዼሢሮ ኔኤኮ ሱንፃ ዓጮ ቢያይዳ ዋይዚንቴኔ።

22 ዒስራዔኤሌ ዴሮ ናንጊና ኔ ዴሬ ኔ ማሄኔ፤ ናንጊና
ናንጋ ጎዳሢዮ! ኔኤኒ ዔያቶኮ ፆኦዛሢ ማዔኔ።»

23 «ሃሢያ ናንጊና ናንጋ ጎዳ ማዔ ፆኦዛሢዮ! ታናንታ
ታዜርፆንታም ኔኬኤዜዎዞ ቃኣሎቢያማዺኩንሤ፤ ‹ታ
ማዻንዳኔ› ኔኤኒ ጌዔ ባኮ ቢያ ማዼ፤

24 ዬያ ኔ ማዻንዳሢ ሱንፃ ኔኤኮ ዶዲ ናንጋንዳጉዲና
ናንጊና ዼኤፒ ማዒ ናንጋንዳጉዲኬ፤ ዬካፓ ዴራ፦ ቢያ
ባኮ ማዤ ጎዳሢዒስራዔኤሌ ዓሶኮ ፆኦሲኬ! ጋዓንዳኔ፤
ኔ ዓይላሢ ዳውቴኮ ካኣቱማኣ ኔ ቤርታ ዶዲ ናንጋያ
ማዓንዳኔ።»

25 «ታ ፆኦዛሢዮ! ኔ ዓይላሢ፥ ታኣም ኔኤኒ ሃያ ቢያ
ፔጋሴሢሮና ዜርፆዋ ታኣኮ ኔ ካኣታሣኒ ኬኤዜሢሮ ታኣኒ
ኔና ጫርቂ ሺኢቃኒ ዳንዳዔኔ።

26 ናንጊና ናንጋ ጎዳሢዮ! ኔኤኒ ጎኔ ፆኦሲኬ፤ ሃያ
ዲቃሢ ሄርሺሳ ዎዞ ቃኣሎ ኔ ታኣም ጉሙርሲ ኬኤዜኔ፤

27 ቢያ ዎዴ ኔ ቤርታ ዓኣያ ማዒ ናንጋንዳጉዲ፥ ኔ
ዓይላሢ ማኣሮ ኔ ዓንጃንዳጉዲ ታ ሺኢቃኔ፤ ናንጊና
ናንጋ ጎዳሢዮ! ኔኤኒ ኔ ዴሮ ዓንጄሢሮ ዔያታ ናንጊና
ዓንጂንቴያ ማዓንዳኔ» ጌዔኔ።

18
ዳውቴ ዖሎና ባሼ ባሺፆ
(2ሳሙ. 8፡1-18)

1ዬካፓዻካጋዓዖካኣቲ፥ዳውቴላሚሃሣፒሊስፄኤሜ
ዓሶ ዖሊ ባሼኔ፤ ዔያቶ ዒ ጊኢሪሼኔ፤ ሃሣ ጋኣቴ ካታሞና
ኮይሎይዳ ዓኣ ጉርዶ ፔ ዴማማሂ ዔኬኔ፤

2ዬያጉዲሞዓኣቤ ዓሶዋ ዖሊ ባሺ ፔኤም ጊኢሪሼኔ።
3ጊንሣ ሃሣካኣቲ፥ ዳውቴ ሶኦሪያ ዓጮይዳዓኣ ሃማቴ

ዓጮ ኮይላ ናንጋ ፆባ ካኣቲ ሃዳድዔዜሬ ዖሌኔ፤ ዒዚ

ዬያይዴሢ ሃዳድዔዜሬኬዶዛሎናዔፕራፂሴዎሮ ኮይሎ
ዓጮዔካኒ ዖሌሢሮኬ፤

4ዳውቴዒማና ሃዳድዔዜሬፓፔቴሺያ ሳርጌላ ዖይታ፥
ላንካይ ሺያ ፓሮና ላማታሚ ሺያ ቶኪና ሃንቲ ዖላ ዖልዚ
ዓሲዲዒዔኬኔ፤ ዒዚ፦ ፔቴ ፄኤታ ሳርጌላ ዖይታ ጎቻንዳ
ፓሮ ፔኤም ዓይሳዖ ሃንጎ ፓራሢኮ ቃዎንሢ ቲቄኔ።

5ዴማስቆይዳ ዓኣ ሶኦሪያ ዓሳ ፆባ ካኣቲ፥ ሃዳድዔዜሬ
ማኣዳኒ ዖልዚ ዓሲ ዳኬም ዳውቴዔያቶዋ ዖሊ ላማታሚ
ላምዖ ሺያ ዖልዚ ዓሲ ዎዼኔ፤

6ዬካፓዒዚዔያቶኮዓጮይዳዖሎዓሳዱንኪዴዓንዳ
ቤሲ ጊኢጊሼኔ፤ ዴራኣ ዒዛም ጊኢራ ጪጊ ዓይሢንቲ
ዎርቄኔ፤ ናንጊና ናንጋ ጎዳ ቢያ ቤዞይዳ ዳውቴ ዖሎና
ባሻንዳጉዲማሄኔ፤

7 ዳውቴ ሃዳድዔዜሬኮ ዶንዞ ማዔ ቢታንታ ዓኣ ዓሳ
ዔኪዓኣዎርቆና ኮሺንቴጊቲሞቢያዲዒዔኪዬሩሳላሜ
ዓኣዼኔ፤

8 ዬያጉዲ ሃሣ ሃዳድዔዜሬ ዓጫ ዓኣ፥ ፁቢሃቴንታ
ኩኔ ካታሞናይዳፓ ሚርጌ ዺቢ ሞኦና ዓንጊ ዔኬኔ፤
ሴሎሞኔ ጊንፃፓ ዬያ ሞኦኖ ዓንጎና ጌኤዦማኣሮይዳ ዓኣ
ዼኤፖ ዶኦላሢንታ ቱርቱሮ ማሂ ዔቂሶሢንታ ዱማ ዱማ
ሞኦኖ ዓንጎና ኮሺንታ ሜሆማዢሴኔ።

9 ዳውቴ ፆባ ካኣቲ፥ ሃዳድዔዜሬኮ ዖሎ ዓሶ ዎዺ
ኩርሲ ባሼሢ ሃማቴ ዓጮ ካኣቲ ቶዒ ጎዖሢ ዋይዜኔ፤

10 ዬያኮ ቤርታ ቶዒ ሃዳድዔዜሬና ዎላ ሚርጌ ዎዴ
ዖልቴሢሮ ፔኤኮ ናኣዚ ዮራሜ ዳውቴ ኮራ ዳኬኔ፤ ዒዚ
ዳኬሢ ካኣቲ፥ ዳውቴ ዎዚ ዓኣቴያ ዖኦጫንዳጉዲና ዒዚ
ዖሎና ሃዳድዔዜሬ ባሼሢሮ «ማዳ ኔ ዎዛዼኔ!» ጌዒ
ኬኤዞምኬ። ዮራሜ ዒማና ዳውቴም ዎርቄና፥ ቢራ
ዓንጊና ሃሣ ሞኦኖ ዓንጎና ኮሺንቴ ዱማ ዱማ ሜሄ ዒንጎ
ባኣዚ ማሂ ዔኪ ዬዔኔ፤

11 ካኣቲ፥ ዳውቴ ዬያ ሜሆ ዔኪ ዒዚ ቤርታ
ዔዶኦሜፓ፥ ሞዓኣቤፓ፥ ዓሞኦኔፓ፥ ፒሊስፄኤሜንታ
ዓማሌቄ ዴሮንታፓ ዲዒ ዔኬ ዎርቆ ሜሆንታ ቢሮ
ዓንጎንታ ሞኦኖ ዓንጎ ሜሆና ዎላ ካኣዣ ካኣሽኪንታንዳ
ሜሄ ማዓንዳጉዲ ፆኦሲምዱማሴኔ።

12 ፄሩያ ናኣዚ፥ ዓቢሻዬ ዔዶኦሜ ዓሶ ሶኦጎ ዶኦጮ
ጌይንታ ቤዛ ዖሊ ባሺ ዔያቶ ባኣካፓ ታጶ ሳሊ ሺያ ማዓ
ዖልዚ ዓሲ ዎዼኔ፤

13 ዒዚ ዒማና ዔዶኦሜ ዓጮ ጉቤይዳ ዖልዚ ዓሲ
ዱንኪ ዴዓንዳ ቤሲ ማዢ ጊኢጊሼኔ፤ ዬኖ ዓጫ ናንጋ ዓሳ
ካኣቲ ዳውቴም ጊኢሪ ዎርቃያ ማዔኔ፤ ናንጊና ናንጋ ጎዳ
ቢያ ቤዞይዳ ዳውቴ ዖሎና ባሻንዳጉዲማሄኔ።

14 ዬያይዲ ዳውቴ ዒስራዔኤሌ ዓጮ ቢያይዳ
ካኣታዼኔ፤ ዴራኣ ቢያ ዎዴ ሳዛዱማሲሢ ባኣያ፥ ፒዜ ዎጌ
ዎጊሢ ዴንቄኔ።

15 ዓቢሻዬኮ ጌርሲ ዒዮዓቤ ዖሎ ዓሶ ዓይሣሢኬ፤
ዬያጉዲ ሃሣ ዓሂሉዴ ናኣዚ፥ ዒዮሳፒፄ ፃኣፒንቲ ጌሢንታ
ባኮ ሱኡጌ ማዒ ዛጋያኬ፤

16 ዓሂፁቤ ናኣዚ ሳዶቄና ዓቢያታሬ ናኣዚ
ዓቤሜሌኬና ቄኤሶኬ፤ ሱሳ * ጎዖሢ ካኣቱሞ ማኣሮይዳ
ፃኣፖ ባኮ ፃኣፓያኬ፤

17 ዮዳሄ ናኣዚ ቤናያ ዳውቴ ካፓ ፖኦሊሶኮ ሱኡጌኬ፤
ካኣቲ፥ ዳውቴኮ ዓቲንቆ ናኣታ ዓዴ ካኣታዺ ዎይሣኣና
ዼኤፒ ዼኤፒ ቢታንቶ ዓኣያ ማዒማዼኔ።

19
ዳውቴ ዓሞኦኔ ዓሶንታ ሶኦሪያ ዓሶንታ ዖሊ ባሼሢ
(2ሳሙ. 10፡1-19)

1ዬካፓ ዓሞኦኔ ካኣቲ፥ ናዖሴ ሃይቄምዒዛቤዛዒዛኮ
ናኣዚ ሃኑኔ ካኣታዼኔ፤

2ካኣቲ ዳውቴ፦ «ሃኑኔኮ ዓዴ፥ ናዖሴ ታኣምማዼ ባኮሮ
ቢያ ታኣኒያ ዒዛኮ ናኣዚ ሃኑኔም ዒዛና ላጌ ማዒማዼሢ
ዛሎ ኮሺ ማዺ ማሃንዳኔ» ጌዔኔ፤ ዬያሮ ዳውቴ ዒዛና
ዎላ ዖያያ ማዒፆ ዔርዛኒ ኪኢታ ዓሲ ዳኬኔ።
ዬይ ኪኢቶ ዓሳ ዒዛ ዶዲሻኒ ዓሞኦኔ ዓጮ ዴንዲ

ሄላዛ፥
3 ዓሞኦኔ ዓጮይዳ ቢታንታ ዓኣ ዓሳ ካኣቲም፦

«ዳውቴሃንሢዓሶዳኬሢኔዓዶቦንቺ ኔኤናዎላጎኔ ዖያያ
ማዒፆ ዔርዛኒ ማዔያ ኔኤም ማላ? ፔቴታዖ ያዺቱዋሴ!
ዒዚ ሃንሢ ኪኢቶ ዓሶ ዳኬሢ ዓጮ ኔኤኮ ዖሊ ዓርቃኒ
ሙሙሮምኬ» ጌዔኔ።

4 ዬያሮ ሃኑኔ ዳውቴኮ ኪኢቶ ዓሶ ዓርቂ ቡኡጮ
ዔያቶኮ ሜኤዴኔ፤ ኬርናፓ ሊካ ዓኣ ማኣዓሢያ ዔያቶኮ
ቲቂ ካላሲ ጊንሣ ማሂ ዓጮ ዳኬኔ፤

5 ዬንሢ ዓሳ ፔ ማኣሪ ማዒ ዴንዳኒ ቦርሲንቴኔ፤
ዳውቴ ዬያ ማዺንቴ ባኮ ዋይዛዖ ኪኢታ ዓሲ ዳኪ
ዔያታ ዒያርኮይዳ ዴዓንዳጉዲ፤ ሃሣ ቡኡጫ ዔያቶኮ
ኬስካንዳያ ሄላንዳኣና ማዒሙኩዋጉዲኬኤዜኔ።

6 ዓሞኦኔ ዓሳ ፔ ኩቻ ዬያ ማዺ ዳውቴና ዎላ
ሞርኬ ማዔሢዔሬኔ፤ ዬያሮ ሃይሢታሚ ዖይዶ ሺያ ኪሎ
ማዓ ቢራ ዳኪ ሳርጌላ ዖይታና ፓሮና ኬዶ ዛላ ዓኣ
ሜሶፖታሚያና ሶኦሪያ ዓጮ ጋራ ዓኣ ማዒካና ፆባናይዳፓ
ዔኬኔ፤

7ዬያይዲዔያታ ዔኬ፥ ሃይሢታሚ ላምዖ ሺያ ሳርጌላ
ዖይታና ካኣቲ፥ ማዒካኮ ዖሎ ዓሶና ሙኪ ሜዳባ ጌይንታ
ቤዞ ኮይላ ዱንኪ ዴዔኔ፤ ዓሞኦኔ ዓሳ ፔኤኮ ካታማፓ
ካታማፓሙኪ ዖልዚሮ ጊኢጊንቴኔ።

8 ዳውቴ ዬያ ዋይዛዖ ፔኤኮ ዖሎ ዓሶ ጉቤሢና ዎላ
ዒዮዓቤ ዔያቶ ዖላንዳጉዲ ዓይሤኔ፤

9ዒማናዓሞኦኔ ዓሳሙኪዔያቶኮዼኤፖካታሞማዔ
ራባ ጌሎ ካራ ቤሲ ቤሲ ዓርቄኔ፤ ሃሣ ዔያቶ ማኣዳኒ
ሙኬ ካኣታ ፔጌ ማዔ ቦኦሎይዳ ቤሲ ዓርቄኔ።

10ሞርኮኮ ዖሎ ዓሳ ቤርቶ ዛሎና ሃሣ ጊንሢና ዔያቶ
ዖላኒ ጊኢጌሢ ዒዮዓቤ ዴንቄኔ፤ ዬያሮ ዒስራዔኤሌ
ፖኦሊሳፓ ዖሎና ዔርቴያ ዔርቴያ ማዔ ዓሶ ዶኦሪ ሶኦሪያ
ዖሎ ዓሶኮ ሆታ ዔቂሴኔ።

11 ዖሎ ዓሶኮ ዛሎ ጊንሣ ዒዛ ጌርሲ ዓቢሻዬ
ዓይሣንዳጉዲማሄኔ፤ ዓቢሻዬያኣ ዬኖ ዓሶ ዓሞኦኔ ዓሶኮ
ሆታ ዔቂሴኔ።

12ዬካፓ ዒዮዓቤ ዓቢሻዬም፦ «ሶኦሪያ ዓሳ ዖሎና ታና
ባሻኒዑኬምኔዴንቄቴ ታናሙኪማኣዴ፤ ታኣኒያ ዓሞኦኔ
ዓሳ ኔና ዖሊ ባሻኒ ዑኬቴሙኪማኣንዳንዳኔ፤

13 ዓካሪ ዒጊጪፖ ዶዴ! ኑ ዴሮና ኑ ፆኦሲ ካታሞና
ዛሎሮዶዲኑ ዖልቶም፤ ናንጊና ናንጋ ጎዳጌዔሢጉዲዬይ
ማዖም» ጌዔኔ።

14ዒዮዓቤናዒዛኮ ዖሎዓሶና ዖሎሮቤርቲምኬስካዛ
ሶኦሪያ ዓሳ ጳሽኬኔ፤

15 ዓሞኦኔ ዓሳ ሶኦሪያ ዓሳ ጳሽኬሢ ዴንቃዖ ዓቢሻዬ
ቤርታፓ ጊንሢም ካታሞ ባንሢ ጳሽኬኔ፤ ዬካፓ ዒዮዓቤ
ዬሩሳላሜማዒ ዴንዴኔ።

18:8 1ካኣቶ. ማ 7፡40-47፤ 2ፆኦሲ. ዓሃኬ 4፡11-18። 18:12 ዓይኑ. 60። * 18:16 ሱሳ ጎዖሢኮ ባጎ ሱንፃ ሴራያ ጌይንታያኬ።

16 ዒስራዔኤሌ ዓሳ ዖሎና ዔያቶ ባሼሢ ሶኦሪያ ዓሳ
ዔራዖ ዔፕራፂሴኮ ዓባ ኬስካ ባንፃ ዓኣ ሶኦሪያ ዓጮ ዖሎ
ዓሶዔኪሙኪሾባኬዓይሢዖሊሳንዳጉዲማሄኔ፤ሾባኬ
ፆባ ካኣቲ፥ ሃዳድዔዜሬኮ ዖሎ ዓሶ ዓይሣ ሱኡጌኬ፤

17ዳውቴ ዬያ ዋይዛዖ ዒስራዔኤሌኮ ዖሎ ዓሶ ቡኩሲ
ዔኪዮርዳኖሴ ዎሮና ፒንቃዖ ዖላኒ ቤሲ ዓርቂ ጊኢጊንቴኔ፤
ሶኦሪያ ዓሳኣ ፔ ቤዞ ቤዞ ዓርቂ ዳውቴና ዎላ ዖሎ
ዹኡሴኔ።

18 ዬካፓ ዒስራዔኤሌ ዓሳ ሶኦሪያ ዓሶ ጊንሢም ማሂ
ዳውሴኔ፤ ዒማና ዳውቴንታ ዒዛኮ ዖሎ ዓሶንታ ላንካይ
ሺያ ሳርጌላ ዖይታዒሻዓሲና ዖይዲታሚሺያቶኪና ሃንቲ
ዖላ ዓሲ፤ ዬያጉዲ ሃሣ ሾባኬ ጌይንታ ሶኦሪያ ዖሎ ዓሶ
ዓይሣሢያ ዎዼኔ።

19 ካኣቲ፥ ሃዳድዔዜሬ ቢታንቶ ዴማ ዎርቃ ካኣታ
ዒስራዔኤሌዓሳዔያቶ ዖሎና ባሼሢዔራዖ ዳውቴናዎላ
ቡኪ ዒዛም ጊኢራያ ማዔኔ፤ ዬማፓ ሶኦሪያ ዓሳ ዓሞኦኔ
ዓሶ ማኣዳኒ ኮዒባኣሴ።

20
ዳውቴ ራባ ካታሞ ዖሎና ባሺ ዓርቄሢ
(2ሳሙ. 12፡26-31)

1ዓኮሌዓ ዓርቃንዳሢኮቤርታሲሎዓጊኖይዳ፥ ካኣታ
ዖልዚሮ ኬስካ ዎዶና ዒዮዓቤ ዖሎ ዓሶ ዔኪ ዴንዲ
ዓሞኦኔ ዓጮ ዖላኒ ራባ ካታሞ ማንጌኔ፤ ዳውቴ ጋዓንቴ
ዬሩሳላሜይዳ ዓቴኔ፤ ዒዮዓቤ ዒማና ራባ ካታሞ ዖሊ
ባይዜኔ፤

2 ሚልኮሜ ጌይንታ ዓሞኦኔ ዓሳ ካኣሽካ ፆኦዞኮ
ዴኤሡማ ሃይሢታሚ ዖይዶ ኪሎማዓያ ቶኦካ ዓጎ ባኣዚ
ዓኣኔ፤ ዬያኮ ጋሮይዳ ሚዛጲ፥ ሚርጌ ዋኣጌ ኬሳ ሹቺ
ዓኣኔ፤ ዳውቴ ዬኖ ቶኦካ ዓጎ ባኬሎ ዔኪ ፔ ቶኦካ
ዓጌኔ፤ ሃሣዬያጉዲካታሜሎይዳፓኣሚርጌባኣዚዲዒ
ዔኬኔ፤

3 ዒኢካ ዓኣ ዓሶዋ ዔኪ ኬሲ ማጋኣዜንታ ባላሻንታ
ሄርጋኣ ዔያቶም ዒንጊ ማዾ ማዺሺሴኔ፤ ዓሞኦኔይዳ
ዻኮ ዻኮ ካታማ ዓኣ ዓሶዋ ቢያ ዒዚ ዒማይዴኔ። ዬካፓ
ዳውቴና ዒዛኮ ዖሎ ዓሳ ጊንሣ ዬሩሳላሜማዔኔ።

ፒሊስፄኤሜ ዓሶኮ ዖሎና ዔርቴ ዓሶ ዖሎና ዖልዚ
(2ሳሙ. 21፡15-22)

4 ናንጊቤቃ ዒስራዔኤሌ ዓሳ ጌዜሬይዳ ናንጋ
ፒሊስፄኤሜ ዓሶ ዖሌኔ፤ ዒማና ሁሻ ዓጪሾይንቲ ማዔያ
ሲቤካዬ ጎዖሢ ሲፓዬ ጌይንታ ዖልዚና ዔርቴ ዓሲ ዎዼኔ፤
ፒሊስፄኤሜ ዓሳኣ ዖሎና ባሺንቴኔ፤

5 ዬያ ሌሊቱዋንቴ ላሚ ሃሣ ፒሊስፄኤሜ ዓሶ ዔያታ
ዖሌኔ፤ ዬኖ ዖሎና ያዒሬ ናኣዚ፥ ዔልሃናኔ ጋኣቴ ዓጫ
ሾይንቴ ጎኦሊያዴኮ ጌርሲ ላሂሜ ዎዼኔ፤ ዬያኮ ዎርፆ ዞዖ
ዓንዲርሙማ ዶርዜኮ ዓንዳራሼሚሢጉዴያኬ።

6ሜሌ ሃሣ ጋኣቴይዳ ዖልዚ ቡሊንቴኔ፤ ዬኖ ዖሎይዳ
ላምዖ ኩጮና ቶኮናይዳ ላቆ ኬኤላ ዎሊ ዑፃ ላማታሚ
ዖይዶ ኬኤላ ዓኣ ፔቴ ዖዶሲ ዓሲስኬይ ዓኣኔ፤ ዒዚያ
ሚናኣ ዎዶና ዖሎና ዔርቴ ራፓይሜ ዓሶ ዜርፃፓኬ።

7 ዬይ ዓሢ ዒስራዔኤሌ ዓሶ ዖላኒ ጫርቄኔ፤ ጋዓንቴ
ዳውቴኮ ጌርሲ፥ ሻማ ናኣዚ ዮናታኣኔ ዒዛ ዎዼኔ።

8 ዳውቴንታ ዒዛኮ ዖሎ ዓሶንታ ዎዼ ዬንሢ ሃይሦ
ዓሶንሢ ዖሎና ዔርቴያ ማዔ፥ ራፓይሜ ዜርፃፓኬ።

21
ዳውቴ ዓሶ ፓይዴሢ
(2ሳሙ. 24፡1-25)

1ፃላሄዒስራዔኤሌዴሮይዳሜቶዔኪዬዓኒማሌሢሮ
ዳውቴ ዴሮ ፓይዳንዳጉዲ ዳውቴ ዒና ጌሌኔ።

2 ዳውቴ ዒማና ዒዮዓቤና ሃንጎዋቶ ዖሎ ዓሶ
ሱኡጎናም፦ «ዒስራዔኤሌ ዓጮኮ ካራፓ ጋፖ ሄላንዳኣና፤
ጌይፃ፦ ዳኣኔፓ ዴንዲ ቤርሳቤ ሄላንዳኣና ዓኣዺ ዴሮ
ፓይዱዋቴ፤ ታኣኒ ዒስራዔኤሌ ዓጮይዳ ዓኣፒኒ ዓሲ
ዓኣቴያ ዔራኒ ኮዓኔ» ጌይ ዓይሤኔ።

3 ዒዮዓቤ ማሃዖ፦ «ካኣቲዮ! ናንጊና ናንጋ ጎዳ
ዒስራዔኤሌ ዴሮ ሃሢ ዓኣሢፓ ፄኤታ ጳንጬማሂ ኔኤም
ሚርጊሾንጎ! ዔያታ ቢያ ኔ ዓይሎኬ፤ ዓካሪ ኔኤኒ ዴሮ
ፓይዲ ዴራ ጉቤ ዻቤያ ዓይጋ ማሃይ?» ጌዔኔ።

4ካኣቲ ጋዓንቴ ፔኤኮ ዓይሢፃ ኩማንዳጉዲ ዎልቃዺ
ዒዮዓቤ ዓይሤኔ፤ ዬካፓ ዒዮዓቤ ካኣቲ ኮራፓ ኬስኪ
ዴንዲ ዴሮ ፓይዳኒ ዓጮ ጉቤ ሺሪ ዬሩሳላሜ ማዒ
ሙኬኔ።

5 ዒዚ፦ ዖልዚ ዖላኒ ዳንዳዓ ዓሶኮ ፓይዶ ቢያ
ዳውቴምኬኤዜኔ፤ ዬያታ፦ ዒስራዔኤሌፓ ፔቴ ሚሎኔና
ፔቴ ፄኤታ ሺያ ዓሲ ማዓዛ፥ ዪሁዳይዳፓ ሃሣ ዖይዶ
ፄኤታና ላንካይታሚ ሺያናኬ፤

6ዒማና ዒዮዓቤ ካኣቲኮ ዓይሢፆ ናሽኪ ዔኪባኣሢሮ
ሌዊ ዓሶንታ ቢኢኒያሜ ዓሶ ፃጶ ፓይዲባኣሴ።

7 ፆኦሲ ዬያ ማዺንቴ ባኮሮ ቢያ ሚርጌና ዻጋዼሢሮ
ዒስራዔኤሌ ዓሶይዳ ሜቶ ዔኪ ዬዔኔ።

8ዬያሮ ዳውቴ ፆኦሲ ኮይላ፦ «ታኣኒ ሃያይዲፆና ዼኤፒ
ዴኤሢማዔ ጎሜማዼኔ! ሃዳራ ታናማኣሬ፤ ዔኤያቶማዾ
ታ ማዼያዋይ!» ጌዔኔ።

9 ናንጊና ናንጋ ጎዳ ዳውቴም ፆኦሲ ማሊፆ ኬኤዛ፥
ጋኣዴም፦

10 «ዴንዲ ዳውቴም ‹ሃይሦ ባኣዚፓ ኔ ዶኦራንዳጉዲ
ታኔኤምሺኢሼኔ፤ ታኣኒ ኔዶኦራማማዻንዳኔ› ጋዓኔ»ጌይ
ኬኤዜ ጌዔኔ።

11 ዬያሮ ጋኣዴ ዳውቴ ኮይላ ዴንዲ ናንጊና ናንጋ ጎዳ
ዒዛም ጌዔ ባኮ ቢያ ፔጋሲ ኬኤዜኔ፤ ሂዚ ጌዒ ዒዛ
ዖኦጬኔ፦

12 «ኔ ዓጮይዳ ሃይሦ ሌዔ ሉማ ኬስኬቴ ኮሺሞ?
ሃንጎ ጊንሣ ሃይሦዓጊኒ ኔሞርካ ኔና ዳውሲ ሃንቴቴዳይ?
ዔይዔ ጌዔቴ ሃይሦ ኬሊ ናንጊና ናንጋ ጎዳ ዳካ ፑርታ
ዶርዖና ዓጮ ኔኤኮ ቢያ ኩርሳንዳ ኪኢታንቾ ዳካያይዳፓ
ዎማ ኔ ዶኦራይ? ሂንዳ ዓካሪ ናንጊና ናንጋ ጎዳም ታ
ጋዓንዳማዱማሲኬኤዜ» ጌዔኔ።

13ዳውቴዒማና፦ «ታኣኒ ዎኖ ዶኦራንዳቴያ ካራ ታኣም
ባይቄኔ! ያዺማዔቴያ ዓሲኩቺጋርሲጌላኒ ታኮዑዋሴ፤
ናንጊና ናንጋ ጎዳ ሚጪንታያታሢሮ ዒ ታጊዳ ኮዔ ሜቶ
ዓዓጎንጎ» ጌዔኔ።

14ዬያሮ ናንጊና ናንጋ ጎዳ ዒስራዔኤሌ ዴሮይዳ ፑርታ
ዎዻ ዶርዖ ዔኪሙኬም፥ ላንካይታሚ ሺያ ዓሲ ኩዴኔ፤

15 ናንጊና ናንጋ ጎዳ ጊንሣ ሃሣ ዬሩሳላሜ ባይዛኒ
ኪኢታንቻ ዳኬኔ፤ ጋዓንቴ ኪኢታንቻሢ ዬሩሳላሜ
ባይዚፆ ዓዓርቃማና ዴሮይዳ ናንጊና ናንጋ ጎዳ ሄሊሴ
ሜታ ዒዛኮ ዎልቃ ጌሌሢሮ ኪኢታንቻሢም፦ «ሃይማ
ሄላንዳኣና ዔያቶይዳ ሄሌሜታ ጊዳንዳኔ፥ ሃሼ!» ጌዔኔ።
ኪኢታንቻሢ ዒማና ዒያቡሳ ዓሢ ዖርና ጎዖሢኮ ቆይዶ
ዓጫዔቂ ዓኣኔ።

16ኪኢታንቻሢዬሩሳላሜባይዛኒጬንቾዓፓሮኩጫ
ዓርቂ ሳዖኮ ዑፃ፥ ዼጌ ዢባራ ዔቂ ዓኣንቴ ዳውቴ ዴንቄኔ፤
ዬያሮ ዳውቴንታ ሲዮ ፓቲሎ ማይንቲ ዓኣ ዴሮ ሱኡጎንታ
ቢያ ባሊቶ ሳዖ ሄሊሲ ዒዛም ዚጌኔ።

17 ዳውቴ ዒማና፦ «ፆኦሲዮ! ዻቢንቴሢ ታናኬ፤ ዴራ
ፓይዲንታንዳጉዲ ዓይሤሢያ ታናኬ፤ ዓካሪ ሃይ ዔኤቢ
ዔሩዋ ዓሳ ዓይጎ ዎኦቴይ? ናንጊና ናንጋ ጎዳ ማዔ
ፆኦዛሢዮ! ታናንታ ታ ማኣሮ ዓሶንታይዳ ሜቶ ዓጌ፤ ሃያ
ዴሮ ዑፃ ሃያ ዎዻ ዶርዓሢ ኬይሲፖ» ጌዒ ሺኢቄኔ።

18 ናንጊና ናንጋ ጎዳኮ ኪኢታንቻሢ ጋኣዴም ሂዚ
ጌዔኔ፦ «ዳውቴዒያቡሳ ዓሢ፥ ዖርና ቆይዶ ዴንዲ ናንጊና
ናንጋ ጎዳም ዒንጎ ባኮ ዒንጎ ቤሲ ጊኢጊሾም ኬኤዜ።»

19 ጋኣዴ ዒዛም ኬኤዜ ዓይሢፆ ኩንሣኒ ዳውቴ
ዴንዴኔ፤

20 ዬኖ ቆይዶይዳ ዖርናንታ ዒዛኮ ዖይዶ ዓቲንቆ
ናኣቶንታ ዛርጌ ሺርኪቤቃ ኪኢታንቻሢ ዴንቃዖ ናኣታ
ጳሽኪ ፑኒንቴኔ።

21 ዖርና ዒማና ዳውቴ ዔያቶ ባንሢ ሙካሢ ዛጊ
ቆይዶይዳፓ ዒዛ ባንሢ ኬስኪ ሳዓ ላሂ ቦንቾ ዔኤሊሢ
ዔኤሌኔ፤

22ዳውቴዖርናኮይላ፦ «ፑርቶዎዻዶርዓሢዴሮይዳፓ
ዔቃንዳጉዲ ናንጊና ናንጋ ጎዳም ዒንጎ ባኣዚ ዒንጎንዶ
ቤሲ ታ ጊኢጊሾም ኔኤኮ ቆይዶ ታኣም ሻንቼ፤ ጪጊንታኒ
ኮይሳ ባኮ ቢያ ኩንሢ ታጪጋንዳኔ» ጌዔኔ።

23 ዬያሮ ዖርና፦ «ካኣቲዮ! ኔኤሮ ዔኬ፤ ኔ ኮዔ ባኣዚ
ዒኢካ ማማዼ፤ ዒንጎ ባኮ ዒንጎ ቤዞይዳ ሚቺ ዒንጋኒ
ሃንሢ ጌማቶንሢያ ዔኬ፤ ሃያ ሃኣኮ ሺርኮ ሚፆዋ ሃንፂሌ
ማሂ ዔኬ፤ ሃሣ ዛርጋሢያ ሃኣኮ ዒንጊሢ ማሂ ሺኢሼ፤
ሃይሾ ቢያ ባኮ ታ ኔኤም ዒንጌኔ» ጌዔኔ።

24ካኣቲ፥ ዳውቴ ጋዓንቴ፦ «ዬይ ማዓዓኬ፤ጪጊንታኒ
ኮይሳ ባኮ ቢያ ታ ጪጋንዳኔ። ኔ ባኣዚ ማዔያ፤ ታኣኒ
ዔኤቢ ጪጊ ዔኪባኣ ባኣዚ ናንጊና ናንጋ ጎዳም ዒንጎ
ባኣዚ ማሂ ዒንጋኒ ታ ኮዑዋሴ» ጌዔኔ።

25 ዬካፓ ዳውቴ ዖርናም ዬኖ ቆይዶኮ ላንካይ ኪሎ
ማዓንዳ ዎርቄጪጊ፥

26 ዬኖ ቤዞይዳ ናንጊና ናንጋ ጎዳም ዒንጎ ባኮ ዒንጎ
ቤሲ ጊኢጊሺ ሚቺ ዒንጎ ዒንጊሢንታ ፔቱሞና ዒንጎ
ባኣዚያ ሺኢሼኔ፤ ዒዚ ዒማና ሺኢቃዛ ናንጊና ናንጋ ጎዳ
ዒንጎ ባኮ ዒንጎ ቤዞይዳ ዓኣ ባኮ ኬዲ ሙዓንዳ ታሚ
ጫሪንጫፓ ዳኪ ሺኢጲፆ ዒዛኮ ዋይዜኔ።

27 ናንጊና ናንጋ ጎዳ ኪኢታንቻሢም፦ «ጬንቾ ዓራፖ
ጎንጎኖይዳ ዳኬ» ጋዓዛ፥ ኪኢታንቻሢ ዓይሢንቴ ጎይፆ
ማዼኔ፤

28ዬያይዴም ዳውቴ ናንጊና ናንጋ ጎዳ ዒዛኮ ሺኢጲፆ
ዋይዜሢ ዔሬኔ፤ ዬያሮ ዒያቡሳ ዓሢ፥ ዖርና ቆይዳ ዓኣ
ዒንጎ ቤዞይዳ ናንጊና ናንጋ ጎዳም ዒንጎ ባኣዚ ዒዚ
ሺኢሼኔ፤

29 ሙሴ ዓሲ ናንጉዋ ዳውሎይዳ ማዤ፥ ዓፒሎና
ማዢንቴያ ጎዳ ካኣሽኪንታ ማኣሮንታ ዒንጎ ባኮ ዒንጎ
ቤዞንታ ዬማ ሄላንዳኣና ጌባዖኦኔይዳ ዓኣ ካኣሽኮ ቤዛ
ዓይ ዓኣኔ፤

30 ናንጊና ናንጋ ጎዳ ኪኢታንቻሢኮ ጬንቾ ዓፓሮ
ዳውቴ ዒጊጬሢሮ ዒኢካ ዴንዲ ፆኦሲ ካኣሽካኒ
ዳንዳዒባኣሴ።

22
1 ዬያሮ ዳውቴ፦ «ፆኦሲኮ ጌኤዦ ማኣሮንታ

ዒስራዔኤሌ ዴሮኮ ናንጊና ናንጋ ጎዳም ሚቺ ዒንጎ ባኮ
ዒንጎ ቤዛኣ ሃይካ ማዓንዳያ ኮይሳኔ» ጌዔኔ።

ጌኤዦማኣሮ ማዣኒ ጊኢጊሺንቴ ባኮ
2 ካኣቲ፥ ዳውቴ ዒስራዔኤሌ ዓጮይዳ ናንጋ ሜሌ

ዓጮ ዓሶ ፔቴይዳ ቡኩሲ ማዾ ማዺሼኔ፤ ዬያቶ ዓሶፓ
ፔቴ ፔቴ ዓሳ ጌኤዦማኣሮ ማዦንዶ ሹጮዓርሳንዳጉዲ
ዓይሤኔ፤

3 ዳውቴ ዒማና ማርሾ ካሮኮ ሚስማሮንታ ማኣፄፖ
ጌይንታ ጳንጪንታ ዓንጎዋ ኮሾንዶ ዺቢ ዓንጊ፤ ዬያጉዲ
ሃሣ ዴኤሡሞ ዔሮ ባኮና ዛጊ ዔርታኒ ዳንዳዑዋ ሞኦና
ዓንጊያኣ ዑሣ ዓኣዼ ሚርጌ ጊኢጊሼኔ፤

4 ፂሮሴና ሲዶና ዓጮ ዴራኣ ኮሺ ዺቢ ዚቢቂ ዔኪ
ዬዓንዳጉዲ ዓይሢ ዔኪ ዬይሴኔ።

5 ዬካፓ ዳውቴ፦ «ታ ናኣዚ፥ ሴሎሞኔ ናንጊና ናንጋ
ጎዳም ማዣንዳ ጌኤዦ ማኣራ ሚርጌና ሚዛጳያ ዓጮ
ቢያይዳ ዔርቴያ ማዓኒ ኮይሳኔ፤ ጋዓንቴ ዒዚ ሃጊ
ናይ፥ ዒናዺ ዶዲባኣያ ማዔሢሮ ታኣኒ ቢያ ባኮ ዒዛም
ጊኢጊሻንዳኔ»ጌዒፔዒኖናማላዖዒሃይቃንዳሢኮቤርታ
ማኣሮ ማዦንዶ ባኮ ሚርጌ ጊኢጊሼኔ።

6 ዒማና ዳውቴ ፔኤኮ ናኣዚ ሴሎሞኔ ዔኤሊሳዖ
ናንጊና ናንጋ ጎዳ ማዔ ዒስራዔኤሌ ፆኦዛሢም ጌኤሺ
ማኣሪ ማዣንዳጉዲ ዓይሤኔ፤

7ዒዚ ናኣዚም፦ «ታ ናዓሢዮ፤ ታኣኒ ናንጊና ናንጋ ጎዳ
ማዔ ታ ፆኦዛሢም ጌኤሺማኣሪ ማዣኒ ማሌንቴ፥

8 ናንጊና ናንጋ ጎዳ፦ ‹ኔኤኒ ሚርጌ ዓሲ ዎዼኔ፤ ሚርጌ
ዖልዚያ ኔ ዖልቴኔ፤ሚርጌሱጉሢያ ኔኤኒ ላኣሌሢሮጌኤሺ
ማኣሪ ኔ ማዣንዳጉዲ ታ ኮዑዋሴ› ታኣም ጌዔኔ፤

9 ያዺ ማዔቴያ ሂዚ ጋዓ ሃጊ ማዓንዳ ዎዛ ቃኣላ
ታኣምኬኤዜኔ፦ ‹ታኣኒ ዒዛኮሞርኮቢያይዳፓ ሃውሺሲ
ኮሹሞ ዒዛም ዒንጌም ኮሺና ዓጮ ዎይሣንዳ ዓቲንቄ
ናይ ኔ ሾዓንዳኔ፤ዒዚካኣታዺዎይሣዎዶናዒስራዔኤሌ
ዴሮም ዲቃቲሢባኣ ኮሹሞ ታ ዒንጋንዳሢሮ ሱንፃ ዒዛኮ
ሴሎሞኔ ጌይንታንዳኔ፤

10ታኣምጌኤዦማኣሮማዣንዳሢዒዛኬ፤ዒዚታኣኮ
ናዖ ማዓንዳኔ፤ ታኣኒያ ዒዛኮ ዓዶ ማዓንዳኔ፤ ካኣቱማኣ
ዒዛኮ ዒስራዔኤሌይዳ ዶዲ ናንጋንዳኔ› » ጌዔኔ።

11 ዳውቴ ሃሣ ኬኤዛዖ፦ «ሃሢ ዓካሪ ታ ናዓሢዮ፤
ናንጊና ናንጋ ጎዳ ማዔ ኔ ፆኦዛሢ ኔኤና ዎላ ማዖንጎ፤
ዒዛም ኔኤኒ ጌኤዦማኣሮማዣንዳጉዲዒዚዒንጌ ሃጊ
ማዓንዳ ዎዞ ቃኣሎ ካፒ ቢያ ባኮ ኔኤም ጊኢጊሾንጎ፤

12 ዒስራዔኤሌይዳ ኔና ዒ ካኣታሣኣና ናንጊና ናንጋ
ጎዳ ኔ ፆኦዛሢኮዎጎ ኔኤኒካፓንዳጉዲዔራቶና ጶቂሥሢ
ማሊሢና ዒ ኔኤም ዒንጎንጎ፤

13ናንጊና ናንጋ ጎዳሙሴዛሎናዒስራዔኤሌምዒንጌ
ዎጎንታ ዓይሢፆንታ ቢያ ኔ ኩንሤቴ፥ ቢያ ባካ ኔኤም
ጊኢጋንዳኔ፤ ዶዴ፥ ዒጊጪፖ፤ጫርቂ ማዻያ ማዔ።

14 ጌኤዦ ማኣሮ ማዢፆ ዛሎ ማዔቴ ታኣኒ ታ ዛሎና
ማኣሮ ማዢፆም ማዓንዳ ሃይሦ ሺያና ዖይዶ ፄኤታ ቶኦኔ
ማዓ ዎርቄ፤ ሃይሢታሚ ዖይዶ ሺያ ቶኦኔ ማዓ ሹቺ
ቢራ፤ሚርጉማሃይማኬጌይንቲዔርቱዋሞኦና ዓንጊንታ
ጊኢጊሼኔ፤ ዬያጉዲ ሃሣሚሢንታ ሹቺያ ታኣኒ ጊኢጊሼኔ፤
ጋዓንቴ ኔኤኒ ዬያይዳ ቃሳንዳያ ኮይሳኔ፤

15 ኔኤኮ ሹቺ ዓርሳ ዓሲ፥ ሹጮና ማኣሮ ማዣ ዓሲ፥
ሚፆና ማዣ ዓሲ፤ ዬያጉዲ ሃሣ ዱማ ዱማ ማዾ ማዻ
ዓሲያ ዓኣኔ፤

16 ዎርቄ፥ ቢራ ዓንጊ፥ ሞኦና ዓንጊንታ ሜሌ ዓንጎዋ
ጊኢጊሺሢናዔርቴዱማዱማማዾማዻዓሲ ኔኤኮ ዓኣኔ፤
ዬያሮ ሃሢ ማዾ ዓርቄ፤ ናንጊና ናንጋ ጎዳ ኔኤና ዎላ
ማዖንጎ» ጌዔኔ።

17ዬካፓ ዳውቴዒስራዔኤሌ ዓሶኮ ሱኡጋ ቢያ ዒዛኮ
ናኣዚ ሴሎሞኔ ማኣዳንዳጉዲ ሂዚ ጌዒ ዓይሤኔ፤

18 «ናንጊና ናንጋ ጎዳ ዒንሢኮ ፆኦዛሢ ሃይማ
ሄላንዳኣና ዒንሢና ዎላኬ፤ ቢያ ዛሎና ሂርጊሻ ባኣዚፓ
ቢያ ካፒ ኮሹሞ ዒንሢም ዒንጌኔ፤ ሃኖ ዓጮይዳ ናንጋ
ዴሮ ቢያ ታኣኒ ዖሊ ባሺ ዓርቃንዳጉዲ ማኣዴኔ፤ ዔያታ
ዒንሢንታ ናንጊና ናንጋ ጎዳንታም ዓይሢንቲ ዎርቃያ
ማዔኔ፤

19 ዓካሪ ናንጊና ናንጋ ጎዳ ማዔ ዒንሢኮ ፆኦዛሢም
ጉቤ ዒናፓ፤ ሃሣ ጉቤ ሼምፓፓ ማዹዋቴ፤ ናንጊና ናንጋ
ጎዳኮ ጫኣቁሞ ሳኣፂኖንታ ዒዛ ካኣሽኮ ዒዛም ዱማዼ
ሜሆ ቢያ ዔኪ ሙኪ ጋራ ጌሣኒ ጌኤዦ ማኣሮ ፆኦሲ
ቦንቾም ማዢፆ ዓርቁዋቴ።»

23
1 ዳውቴ ባሺንቲ ጋርቻዖ ፔኤኮ ናኣዚ፥ ሴሎሞኔ

ዒስራዔኤሌይዳ ካኣታሤኔ።

ሌዊ ዓሶ ማዾ
2ካኣቲ፥ ዳውቴ ዒስራዔኤሌ ዓሶ ሱኡጎንታ ቄኤሶንታ

ሌዊ ዓሶንታ ጉቤ ፔቴይዳ ቡኩሴኔ፤
3 ዒዚ ዒማና ሌዓ ሃይሢታሚና ዬካፓ ዑሣ ማዔ፥

ሌዊ ዓሶ ዓቲንቆ ቢያ ፓይዴኔ፤ ዎሊ ዑፃ ፓይዳ ዔያቶኮ
ሃይሢታሚ ሳሊ ሺያ ማዔኔ፤

4 ካኣቲ ዔያቶይዳፓ ላማታሚ ዖይዶ ሺያ ማዓ ዓሲ
ጌኤዦ ማኣሮ ማዾ ማዻንዳጉዲ ዓይሤኔ፤ ሃሣ ላሆ ሺያ
ማዓ ዓሲ ዶኦሪ ቢታንቶ ዓኣ ዓሲና ዎጌ ዎጋ ዓሲ ማሂ
ጌሤኔ።

5 ዖይዶ ሺያ ማዓ ዓሲ ጌኤዦ ማኣሮ ካፓንዳጉዲ
ጌሢንቴኔ፤ ዓቴ ዖይዶ ሺዮ ዓሶ ካኣቲ ዔያቶም
ዒንጋ፥ ዓይኑሞ ዓንጎና ናንጊና ናንጋ ጎዳም ዓይናዺ
ጋላታንዳጉዲማሆናኔ።

6 ዳውቴ ሌዊ ዓሶ ፔኤኮ ቶኦኮና ቶኦኮና ሃይሦ
ቤሲ ፓቄኔ፤ ዔያታ፦ ጌርሾኔ፥ ቄዓቴንታ ሜራሪ ጌይንታ
ቶኦኮኬ።

7ጌርሾኔኮላዒዳኔናሺምዒጌይንታላምዖዓቲንቄ ናይ
ዓኣኔ፤

8 ላዒዳኔኮዋ ዪሂዔኤሌ፥ ዜታሜንታ ዒዮዔኤሌ
ጌይንታ ሃይሦ ዓቲንቄ ናይ ዓኣኔ፤

9 ሺምዒኮ ሼሎሞቴ፥ ሃዚዔኤሌና ሃራኔ ጌይንታያ
ሃይሦ ዓቲንቄ ናይ ዓኣኔ፤ ዬንሢ ቢያ ላዒዳኔ ዜርፆ ማዔ
ቶኦኮኮ ሱኡጎኬ፤

10-11ሺምዒኮ ሌዓ ዎሊ ሄሊ ሄሊ ሾይንቴያ፦ ያሃቴ፥
ዚዛ፥ ዪዑሼና ቤሪያ ጌይንታ ዖይዶ ዓቲንቄ ናይ ዓኣኔ፤
ዪዑሼና ቤሪያናኮ ሚርጌ ናይ ባኣሢሮ ፔቴ ቶኦኪ ማዒ
ፓይዲንታኔ።

12ቄዓቴኮ ዓምራሜ፥ ዪፅሃሬ፥ ኬብሮኦኔና ዑዚዔኤሌ
ጌይንታ ዖይዶ ዓቲንቄ ናይ ዓኣኔ፤

13 ዒዛኮ ናኣዚ ቶይዲ ዓምራሜ ዓኣሮኔና ሙሴናኮ
ዓዶኬ፤ ዓኣሮኔና ዜርፆና ናንጊና ናንጋ ጎዳ ካኣሽኮ፥

ዱማዼ ሜሆ ሱኡጌ ማዒ ካፒ ካፒ ናንጋንዳጉዲ፤
ሃሣ ናንጊና ናንጋ ጎዳ ካኣሽኮ ዳምቦይዳኣ ዑንጆ
ጩቢሻንዳጉዲ፤ ፆኦሲማኣ ማዻያ ማዓንዳጉዲ፤
ዬያጉዲ ጊንሣ ናንጊና ናንጋ ጎዳ ሱንፆና ዴሮ
ዓንጃንዳጉዲዱማሶናያኬ፤

14 ፆኦሲ ዓሲ ማዔ ሙሴኮ ናኣታ ሌዊ ዓሶና ዎላ
ፓይዲንቴኔ።

15 ሙሴኮ ጌርሾሜና ዔሊዔዜሬ ጌይንታ ላምዖ
ዓቲንቄ ናይ ዓኣኔ፤

16 ጌርሾሜኮ ዓቲንቆ ናኣቶ ባኣካፓ ሱኡጋሢ
ሼቡዔኤሌኬ፤

17 ዔሊዔኤዜሬኮ ሬሃቢያ ጌይንታ ፔቴ ዓቲንቄ ናይ
ሌሊ ዓኣኔ፤ ሬሃቢያኮ ጋዓንቴ ሚርጌ ዜርሢ ዓኣኔ።

18 ቄዓቴኮ ላምዓሳ ናኣዚ፥ ዪፅሃሬኮ ዬኖ ቶኦኮ ሱኡጌ
ማዒ ዎይሣ ሼሎሚቴ ጌይንታ ፔቴ ዓቲንቄ ናይ ዓኣኔ፤

19 ቄዓቴ ናኣዚ ኬብሮኦኔኮ ቤርታሳ ናዓሢ ዪሪያ፥
ላምዓሳሢ ዓማሪያ፥ ሃይሣሳሢ ያህዚዔኤሌ፥ ዖይዳሳሢ
ዪቃምዓሜ ጌይንታያኬ።

20 ቄዓቴኮ ዖይዳሳ ናዓሢ፥ ሙዚዔኤሌኮ ቶይዳሢ
ሚካ፤ ሄሊሴሢ ዩሺያ ጌይንታ ላምዖ ዓቲንቄ ናይ ዓኣኔ።

21ሜራሪኮ ማህሊናሙሺ ጌይንታ ላምዖ ዓቲንቄ ናይ
ዓኣኔ፤ማሂሊኮሃሣዓላዜሬና ቂሼጌይንታላምዖዓቲንቄ
ናይ ዓኣኔ።

22ዓላዜሬ ጋዓንቴዉዱሮ ናይፓዓታዛፔቴታዖ ዓቲንቄ
ናይ ሾውዋዖ ሃይቄኔ፤ ዒዛኮ ዉዱሮ ናኣታ ዔያቶኮ ዓቦ፥
ቂሼ ናኣቶምሎዔኔ፤

23ሜራሪኮ ላምዓሳ ናኣዚ፥ሙሼኮ፦ማሂሊ፥ዔዴሬና
ዪሬሞቴ ጌይንታ ሃይሦ ዓቲንቄ ናይ ዓኣኔ።

24ዓካሪ ዬያታ ቢያ ፔ ቶኦኮና ቶኦኮና፤ ሃሣ ፔ ማኣሮና
ማኣሮና ፓይዲንቴ ሌዊ ዜርፆ ማዓዛ ፔቴ ፔቴ ዓሳ ፔ
ሱንፆና ዔኤሊንታኔ። ላማታሚ ሌዔ ኩሜያ፤ ሃሣ ጊንሣ
ዬካፓ ዑሣ ማዔ ፔቴ ፔቴ ሌዊ ዜርፃ ናንጊና ናንጋ ጎዳኮ
ጌኤዦማኣሮይዳ ማዻ ባኣዚ ዓኣያኬ።

25 ዳውቴ ዒማና፦ «ናንጊና ናንጋ ጎዳ ማዔ
ዒስራዔኤሌኮ ፆኦዛሢ ፔ ዴሮም ኮሹሞ ዒንጌኔ፤
ዬያ ሌሊቱዋንቴ ዒ ፔ ቶኦኪና ዬሩሳላሜይዳ ናንጊና
ናንጋንዳኔ፤

26 ዬያሮ ሃካፓ ሴካ ናንጊና ናንጋ ጎዳ ካኣሽኪንታ
ማኣሮንታ ካኣዦዳምቦኩንሦሜሆሌዊ ዓሳኬዲኬዲ
ሃንታንዳያ ኮይሱዋሴ» ጌዔኔ።

27ዳውቴ ጋፒንፃ ዓይሤ ዓይሢፆ ጎይፆና ሌዊ ዓሳ ቢያ
ላማታሚሌዔኩሜዓሶንታ ዬካፓዑሣ ዓኣዼ ዓሳማዾሮ
ሱንፆ ፃኣፒንቴኔ።

28 ዔያታ ማዻ ማዻ፦ ዓኣሮኔ ናኣታ ናንጊና ናንጋ ጎዳ
ማኣሮይዳ ማዻ ማዾ ማኣዲሢ፥ ዲሮ ጋሮንታ ኬኤፆኮ
ቆልዖ ጋሮጌኤሺካፒሢ፥ ናንጊና ናንጋ ጎዳምዱማዼሜሆ
ጌኤሺ ካፒሢ፤ ዬያጉዲ ጌኤዦ ማኣሮይዳ ማዺንታ ባኮ
ማዺሢኬ።

29 ፆኦሲም ዒንጊንታያ ማዒ ሺኢካ ካሦና ዺኢሎና፤
ዬያጉዲ ሃሣ ሙኑቃ ፃኣዛ ጌሊባኣ ላኣዶንታ ሪሚቶ
ዛይቶና ዲርኪንታ ዺኢሎንታ ሱኡጌ ማዒ ዛጋያ ማዓዛ፥
ጊንሣ ሃሣ ጌኤዦ ማኣሮም ዒንጊንታ ባኮ ዴኤሡሞ ዔሮ
ባኮና ዛጊ፤ ዋርቂያኣ ዔራ ዓሳ ዔያቶኬ፤

30-31 ቢያ ኬሊ ጉቴና ዒባኒና፤ ዬያጉዲ ሃሣ ናንጊና
ናንጋ ጎዳምዒንጎባካሚቺንታዓይሁዶኮሃውሾኬሎንታ
ዓጊኖ ፄኤሮንታ ዱማ ዱማ ቦንቾ ኬሎንታይዳ ናንጊና

23:1 1ካኣቶ. ማ 1፡1-40። 23:13ኬሲ. ማፃ 28፡1። 23:26 ላሚ. ዎማ 10፡8።

ናንጋ ጎዳ ጋላቲሢና ቦንቺሢ ዔያቶ ማዾኬ፤ ቢያ ዎዴ
ዬያ ማዾ ማዻ ሌዊ ዓሶኮ ፓይዳ ዋኣዺ ማዓኒ ኮይሳቴያ
ኬስኬዳምቤዓኣኔ፤ ሌዊዓሳ ናንጊና ናንጋ ጎዳካኣሽኪፆ
ዳምቦ ኩንሣንዳጉዲ ቢያ ዎዴም ጌሢንቴኔ።

32 ዬያጉዲ ሃሣ ዓፒሎና ማዢንቴ፥ ናንጊና ናንጋ
ጎዳ ካኣሽኪንታ ማኣሮንታ ጌኤዦ ማኣሮንታ ዛጊ ካፒፃ
ዔያቶ ማዾኬ፤ ዬያ ሌሊቱዋንቴ ጌኤዦማኣሮይዳ ካኣዦ
ካኣሽኪሳ፥ ዔያቶኮ ዒጊኖ ዓኣሮኔ ዜርፆ ማዔ ቄኤሶዋ
ዔያታ ማኣዳኔ።

24
ቄኤሳ ማዻንዳጉዲ ዓይሢንቴ ባኮ

1 ዓኣሮኔ ናኣታ ማዾሮ ዱማ ዱማ ፓቂንቴ ጎይፃ
ያዺኬ፦ ዓኣሮኔኮ ዖይዶ ዓቲንቄ ናይ ዓኣኔ፤ ዔያቶኮ
ሱንፃ፦ ናኣዳኣቤ፥ ዓቢሁ፥ ዓላዜሬንታ ዒታማሬንታኬ፤

2 ናኣዳኣቤና ዓቢሁና ዓዶኮ ቤርታ ዾንሢ ባይቂ
ሃይቄኔ፤ ዬያሮ ዔያቶኮ ጌርሲንሢ ዓላዜሬና ዒታማሬና
ቄኤሴ ማዔኔ፤

3 ካኣቲ፥ ዳውቴ ዓኣሮኔ ዜርፆ ዔያታ ማዻንዳ
ማዾጉዴያ ጉዴያ ዱማ ዱማ ፓቄኔ፤ ዬያ ዒ ማዼሢ
ዓላዜሬ ዜርሢ ማዔ፥ ሳዶቄና ዒታማሬና ዜርሢ ማዔ
ዓቤሜሌኬዒዛ ማኣዴምኬ።

4ዓላዜሬ ዜርፆ ባኣካፓ ዺቢ ሱኡጌማዓ ዓሲ ጴዼም
ዒታማሬ ዜርፆ ባኣካ ሱኡጌ ማዓ ዓሲ ዻኬሢሮ ዓላዜሬ
ዜርፃ ታጶ ላሆ ቤሲ ፓቂንቴኔ፤ ዒታማሬ ዜርፃ ጋዓንቴ
ሳሊ ቤሲ ፓቂንቴኔ።

5 ዓላዜሬና ዒታማሬና ዜርፆይዳፓ ጌኤዦ ማኣሮኮ
ቢታንቶ ዓኣ ሱኡጌንታ ፆኦሲ ባኮ ማዻያኣ ዓኣያ ማዔሢሮ
ማዻ ጊሽኪንቲ ዒንጊንታሢ ዒፃ ዓጊ ዱማሲሢናኬ።

6 ዒፃሢ ዔካኒ ቤርታዺ ዓላዜሬና ዒታማሬና ዜርፃ
ዎሊ ዓኣሢ ጌላኔ፤ ዬካፓ ሌዊ ዓሲ ማዔ፥ ፃኣፖ ባኮ
ፃኣፓ፥ ናትናዔሌ ናኣዚ፥ ሼማዒያ ዔያቶኮ ሱንፆ ፃኣፓኔ፤
ዒማናካኣቲንታቢታንታዓኣዶንዞንታ ቄኤሳሢሳዶቄንታ
ዓቢያታሬ ናኣዚ ዓቤሜሌኬንታ፤ ዬያጉዲ ሃሣ ቄኤሶና
ሌዊ ማኣሮ ዓሶናኮ ሱኡጋኣ ቢያ ዬያ ማርካ ማዒ ዛጋኔ።

7-18ላማታሚ ዖይዶ ቤሲማዒዒፃሢ ዓጊ ፓቆና ማዾ
ዓሳ ሃካፓ ሊካ ፓይዲንታ ጎይፆኬ፦
ቤርታሳዖ ዪሆያሪቤ ዓሶም ኬስኬኔ፤
ላምዓሳዖ ዪዳዒያ ዓሶም፥
ሃይሣሳዖ ሃሪሜ ዓሶም፥
ዖይዳሳዖ ሴዖሪሜ ዓሶም፥
ዶንጋሳዖ ማልኪያ ዓሶም፥
ላሃሳዖ ሚያሚኔ ዓሶም፥
ላንካሶ ሃቆፄ ዓሶም፥
ሳላሶ ዓቢያ ዓሶም፥
ታዞጳሶ ዒያሱ ዓሶም፥
ታጳሶ ሼካኒያ ዓሶም፥
ታጶ ፔታሶ ዔሊያሺቤ ዓሶም፥
ታጶ ላምዓሶ ያቂሜ ዓሶም፥
ታጶ ሃይሣሶ ሁፖ ዓሶም፥
ታጶ ዖይዳሶ ዬሼብዓቤ ዓሶም፥
ታጶ ዶንጋሶ ቢልጋ ዓሶም፥
ታጶ ላሃሶ ዒማሬ ዓሶም፥
ታጶ ላንካሶ ሄዚሬ ዓሶም፥
ታጶ ሳላሶ ሃፕፄፄ ዓሶም፥
ታጶ ታዞጳሶ ፔታህያ ዓሶም፥

ላማታማሶይዳ ዪሄዝቄሌ ዓሶም፥
ላማታሚ ፔታሶይዳ ያኪኔ ዓሶም፥
ላማታሚ ላምዓሶይዳ ጋሙሌ ዓሶም፥
ላማታሚ ሃይሣሶይዳ ዴላያ ዓሶም፥
ላማታሚ ዖይዳሶይዳ ማዓዚያ ዓሶም ኬስኬኔ።

19 ዬይ ዓሳ ናንጊና ናንጋ ጎዳ ማዔ ዒስራዔኤሌኮ
ፆኦዛሢ ዔያቶኮ ቤርታ ዓዳሢ ዓኣሮኔ ዓይሤ ጎይፆና
ጌኤዦማኣሪ ጌሊዱማዱማማዾማዻ ጎይፃ ያዺኬ።

ሃንጎ ዓቴ ሌዊ ዓሶ ሱንፆ
20 ሌዊ ዜርፆኮ ሃንጎ ዓቴ ማኣሮ ዓሶ ሱኡጎኮ ሱንፃ

ሃካፓ ዴማ ፓይዲንታሢጉዴያኬ፦
ሹባሌ ዓምራሜዜርሢኬ፥ ዪህዴያ ሹባሌ ዜርሢኬ፤
21 ዩሺያ ሬሃቢያ ዜርሢኬ፤
22 ሼሎሚቴ ዪፅሃሬ ዜርሢኬ፥ ያሃቴ ሼሎሚቴ

ዜርሢኬ፤
23 ዪሪያ፥ ዓማሪያ፥ ያሂዚዔሌንታ ዪቃምዓሜንታ

ኬብሮኦኔ ናኣቶኬ፤ ዔያቶኮ ሱንፃ ፃኣፒንቴሢ ዎሊ ሄሊ
ሾይንቴ ጎይፆኬ።

24ሚካዑዚዔኤሌዜርሢኬ፥ ሻሚሬሚካዜርሢኬ፤
25 ዛካሪያሴ ሚካኮ ጌርሲ፥ ዩሺያ ዛሎና ዑዚዔኤሌ

ዜርሢኬ፤
26ማሂሊንታሙሺንታ ያዕዚያንታ ሜራሪ ዜርሢኬ፤
27 ያዕዚያኮ፦ ሾሃሜ፥ ዛኩሬንታዒብሬ ጌይንታ ሃይሦ

ዓቲንቄ ናይ ዓኣኔ።
28-29ማህሊኮ ዓላዜሬና ቂሼ ጌይንታ ላምዖ ዓቲንቄ

ናይ ዓኣኔ፤ ዓላዜሬኮ ፔቴታዖ ዓቲንቄ ናይ ባኣሴ፤ ቂሼኮ
ጋዓንቴ ዪራህሜዔኤሌ ጌይንታ ፔቴ ዓቲንቄ ናይ ዓኣኔ።

30 ሙሺኮ ማሂሊ፥ ዔዴሬና ያሪሞቴ ጌይንታ ሃይሦ
ዓቲንቄ ናይ ዓኣኔ።
ዓካሪ ዬያታ ቢያ ሌዊ ዜርፆ ማዔማኣሮ ዓሶኬ።
31ፔቴ ፔቴማኣሮኮ ሱኡጎንታ ጌኤዛታኣ ዒሾንሢጉዲ

ዬያኮ ቤርታ ዔያቶኮ ዒጊና፥ ዓኣሮኔ ናኣታ ማዻ ጎይፆማ
ፔኤኮ ማዾ ማዻኒ ዒፃሢ ዓጋኔ፤ ዒማና ካኣቲ ዳውቴንታ
ሳዶቄንታ ዓቤሜሌኬንታ ቄኤሶንታ ሌዊ ዓሶንታኮ ማኣሮ
ዓሶ ሱኡጋኣ ቢያ ማርካ ማዒ ዛጋንቴ ዱማሲ ዔሮ ባኮ
ዔያታ ዓጋኔ።

25
ጌኤዦማኣራ ጎዳም ዓይናዻ ዓሶ

1 ካኣቲ፥ ዳውቴና ሌዊ ዓሶኮ ሱኡጎና ሚርጌ
ሻሺ ዴንሢ ዋርቆ ጎኦሎንታ ፔቴ ሻሺ ዴንሢ ዋርቆ
ጎኦሎንታዑኡቱቡላሢናኣ ዓይናዺዓይናዺ ፆኦሲማሊሢ
ኬኤዛንዳጉዲ ዓሳኣፔና ሄማኔና ዪዱቱና ማኣራፓ ዓሲ
ዶኦሪ ጌሤኔ፤ ዬያ ማዾ ማዻ ዓሶኮ ሱንፃ ሃካፓ ዴማ
ፓይዲንታሢ ጉዴያኬ፦

2ዛኩሬ፥ዮሴፔ፥ ኔታንያንታዓሳርዔኤሌጌይንታ ዖይዶ
ዓሳኣፔ ናኣቶኬ፤ ፆኦሲ ማሊፆ ኬኤዛሢ ዓሳኣፔ ዔያቶኮ
ሱኡጌ ማዓዛ ካኣቲ ዓይሤ ዎዶማና ዎዶማና ዬያ ማዾ
ዔያታ ማዻኔ።

3ዪዱቱኔኮ ላሆ ዓቲንቆ ናኣታ፦ ጌዳሊያ፥ ፄሪ፥ ያሻያ፥
ሺምዒ፥ ሃሻቢያናማቲትያ ጌይንታያኬ፤ዔያታ ፔቴሻዦና
ዴንሦ ጎኦሎ ዋርቂ ዋርቂ ዔያቶኮ ዓዳሢ ዔያቶኮ ሱኡጌ
ማዔም ፆኦሲ ዓያና ዔያቶም ዒንጋ ዓይኑሞ ዋይዚሲ
ዋይዚሲ ናንጊና ናንጋ ጎዳ ዓይኑሞና ቦንቺ ቦንቺ ጋላታኔ።

4 ሄሊሳዖ ሄማኔ ጎዖሢ ታጶ ዖይዶ ዓቲንቄ ናይ
ዓኣያ ማዓዛ፥ ዔያታ፦ ቡቂያ፥ ማታኒያ፥ ዑዚዔኤሌ፥

ሼቡዔኤሌ፥ ያሪሞቴ፥ ሃናኒያ፥ ሃናኒ፥ ዔሊዓታ፥
ጌዳልቲ፥ ሮማምቲዔዜሬ፥ ዮሽቤቃሻ፥ ማሎቲ፥ ሆቲሪና
ማህዚዓቴንታኬ፤

5 ካኣቲም ፆኦሲ ማሊፆ ኬኤዛ፥ ሄማኔም ዬንሢ ታጶ
ዖይዶዓቲንቆ ናኣቶንሢንታቃሲሃሣሃይሦዉዱሮናይያኣ
ፆኦሲ ዒንጌኔ፤ ዬያ ፆኦሲ ማዼሢ ሄማኔ ዼጊዲ ቦንቺሳኒ
ቤርታ ኬኤዜ ቃኣሎ ጎይፆናኬ።

6 ዒዛኮ ዓቲንቆ ናኣታ ቢያ ጌኤዦ ማኣሮይዳ ፆኦሲ
ካኣሽኪንታ ካኣዦ ዳምባ ኩንሢንታኣና ዔያቶኮ ዓዴ
ሱኡጌ ማዔም ዑኡቱቡላሢ ዎቻኔ፥ ጎኦሎዋ ዋርቃኔ፤
ዓሳኣፔንታ ዪዱቱንታ ሄማኔንታ ካኣቲ ቢታንቶ ዴማማዒ
ዬያ ማዾ ማዻኔ።

7 ዬንሢ ላማታሞ ዖይዶ ዓሶንሢ ቢያ ኮሺ ዔኤቢ
ዔራያኬ፤ ዬያጉዲ ሃሣ ዔያቶኮ ዒጊናኣ ፆኦሲም ዓይናዾ
ዓይኑሞ ዔራያ ማዓዛ ፓይዳ ዔያቶኮ ዎሊ ዑፃ ላምዖ
ፄኤታና ሳሊታሚ ሳሊኬ።

8 ዔያቶኮ ማዾ ማዾ ዱማሳኒ ዼጌያኣ ማዖም ጋርቺ፥
ዔርዛሢምታቴያ ዔርፆይዳ ዓኣሢም ዖናኣ ፓቁዋዖ ዒፃ
ዓጊንታኔ።
9 ዒፃሢ ቤርታሲ ዓሳኣፔ ዒጊናፓ ዮሴፔም ኬስኬኔ፤

ዒዛንታ ዒዛኮ ናኣቶንታ ጌርሲንሢንታኮ ፓይዳ
ዎሊ ዑፃ ታጶ ላምዖኬ፤

ላምዓሳ ጌዳሊያም ኬስኬኔ፤ ዒዛንታ ዒዛኮ
ጌርሲንሢንታ ናኣቶንታ ፓይዳ ዎሊ ዑፃ ታጶ ላምዖኬ።
10 ሃይሣሳ ዛኩሬም ኬስኬኔ፤ ዒዛንታ ዒዛኮ
ጌርሲንሢንታ ናኣቶንታ ፓይዳ ዎሊ ዎሊ ዑፃ ታጶ
ላምዖኬ።

11 ዖይዳሳ ዪፅሬም ኬስኬኔ፤ ዒዛንታ ዒዛኮ
ጌርሲንሢንታ ናኣቶንታ ፓይዳ ዎሊ ዑፃ ታጶ ላምዖኬ።

12 ዶንጋሳ ኔታንያም ኬስኬኔ፤ ዒዛንታ ዒዛኮ
ጌርሲንሢንታ ናኣቶንታ ፓይዳ ዎሊ ዑፃ ታጶ ላምዖኬ፤

13 ላሃሳ ቡቂያም ኬስኬኔ፤ ዒዛንታ ዒዛኮ
ጌርሲንሢንታ ናኣቶንታ ፓይዳ ዎሊ ዑፃ ታጶ ላምዖኬ፤

14 ላንካሳ ዓሳርዔኤሌም ኬስኬኔ፤ ዒዛንታ ዒዛኮ
ጌርሲንሢንታ ናኣቶንታ ፓይዳ ዎሊ ዑፃ ታጶ ላምዖኬ፤

15 ሳላሳ ያሻዕያም ኬስኬኔ፤ ዒዛንታ ዒዛኮ
ጌርሲንሢንታ ናኣቶንታ ፓይዳ ዎሊ ዑፃ ታጶ ላምዖኬ።

16 ታዞጳሳ ማታኒያም ኬስኬኔ፤ ዒዛንታ ዒዛኮ
ጌርሲንሢንታ ናኣቶንታ ፓይዳ ዎሊ ዑፃ ታጶ ላምዖኬ፤

17 ታጳሳ ሺምዒም ኬስኬኔ፤ ዒዛንታ ዒዛኮ ናኣቶንታ
ጌርሲንሢታኮ ፓይዳ ዎሊ ዑፃ ታጶ ላምዖኬ፤

18ታጶ ፔታሳ ዓዛርዔኤሌምኬስኬኔ፤ ዒዛንታ ዒዛኮ
ጌርሲንሢንታ ናኣቶንታ ፓይዳ ዎሊ ዑፃ ታጶ ላምዖኬ።

19ታጶ ላምዓሶ ሃሻቢያሜምኬስኬኔ፤ ዒዛንታ ዒዛኮ
ጌርሲንሢንታ ናኣቶንታ ፓይዳ ዎሊ ዑፃ ታጶ ላምዖኬ፤

20 ታጶ ሃይሣሳ ሹባዔሌም ኬስኬኔ፤ ዒዛንታ ዒዛኮ
ጌርሲንሢንታ ናኣቶንታ ፓይዳ ዎሊ ዑፃ ታጶ ላምዖኬ።

21 ታጶ ዖይዳሳ ማታትያም ኬስኬኔ፤ ዒዛንታ ዒዛኮ
ጌርሲንሢንታ ናኣቶንታ ፓይዳ ዎሊ ዑፃ ታጶ ላምዖኬ።

22 ታጶ ዶንጋሳ ያሪሞቴም ኬስኬኔ፤ ዒዛንታ ዒዛኮ
ጌርሲንሢንታ ናኣቶንታ ፓይዳ ዎሊ ዑፃ ታጶ ላምዖኬ።

23 ታጶ ላሃሳ ሃናኒም ኬስኬኔ፤ ዒዛንታ ዒዛኮ
ጌርሲንሢንታ ናኣቶንታ ፓይዳ ዎሊ ዑፃ ታጶ ላምዖኬ።

24 ታጶ ላንካሳ ዮሽቤቃሼም ኬስኬኔ፤ ዒዛንታ ዒዛኮ
ጌርሲንሢንታ ናኣቶንታ ፓይዳ ዎሊ ዑፃ ታጶ ላምዖኬ።

25 ታጶ ሳላሶ ሃናኒያም ኬስኬኔ፤ ዒዛንታ ዒዛኮ
ጌርሲንሢንታ ናኣቶንታ ፓይዳ ዎሊ ዑፃ ታጶ ላምዖኬ፤

26 ታጶ ታዞጳሶ ማሎቲም ኬስኬኔ፤ ዒዛንታ ዒዛኮ
ጌርሲንሢንታ ናኣቶንታ ፓይዳ ዎሊ ዑፃ ታጶ ላምዖኬ።

27 ላማታማሶ ዔሊዓታም ኬስኬኔ፤ ዒዛንታ ዒዛኮ
ጌርሲንሢንታ ናኣቶንታ ፓይዳ ዎሊ ዑፃ ታጶ ላምዖኬ።

28 ላማታሚ ፔታሶ ሆቲሬም ኬስኬኔ፤ ዒዛንታ ዒዛኮ
ጌርሲንሢንታ ናኣቶንታ ፓይዳ ዎሊ ዑፃ ታጶ ላምዖኬ።

29 ላማታሚ ላምዓሳ ጊዴልቲም ኬስኬኔ፤ ዒዛንታ
ዒዛኮ ጌርሲንሢንታ ናኣቶንታ ፓይዳ ዎሊ ዑፃ ታጶ
ላምዖኬ።

30 ላማታሚ ሃይሣሶ ማህዚዖቴም ኬስኬኔ፤ ዒዛንታ
ዒዛኮ ጌርሲንሢንታ ናኣቶንታ ፓይዳ ዎሊ ዑፃ ታጶ
ላምዖኬ።

31 ላማታሚ ዖይዳሳ ሮሚምቲዔዜሬም ኬስኬኔ፤
ዒዛንታ ዒዛኮ ጌርሲንሢንታ ናኣቶንታ ፓይዳ ዎሊ ዑፃ
ታጶ ላምዖኬ።

26
ጌኤዦማኣሮ ካፓ ዓሶ

1ጌኤዦማኣሮካፓያማዔሌዊዓሶኮማዻዓርቂንቴሢ
ሃካፓ ዴማ ዓኣ ጎይፆኬ፤ ቆራሄ ቶኦኮኮ ዓሳኣፔ ማኣራፓ
ቆኦሬ ናኣዚ፥ ሜሱላሜኬ።

2 ዒዛኮ ላንካይ ዓቲንቄ ናይ ዓኣኔ፤ ዔያታ ዎሊ ሄሊ
ሄሊ ሾይንቴ ጎይፆና፦ ዛካሪያሴ፥ ዪዲዕዔኤሌ፥ ዛባድያ፥
ያትኒዔኤሌ፥

3ዔላኣሜ፥ ዬሆሃናኔንታ ዔልዬሆዔናዬ ጌይንታኔ።
4 ሜሌ ሃሣ ሳሊ ዓቲንቄ ናይ ዒንጊ ፆኦሲ ዓንጄ፥

ዖቤድዔዶኦሜ ጌይንታ ፔቴ ዓሲ ዓኣኔ፤ ዒዛ ናኣታ
ዎሊ ሄሊ ሾይንቴ ጎይፆና፦ ሼማዒያ፥ ዬሆዛባዴ፥ ዮዓሄ፥
ሳካሬ፥ ናትናዔኤሌ፥

5ዓሚዔኤሌ፥ ዪሳኮኦሬና ፔዑሌታዬ ጌይንታያኬ።
6-7 ሃሣ ዖቤድዔዶኦሜኮ ናኣዚ ቶይዲ፥ ሼማዒያኮ

ላሆ ዓቲንቄ ናይ ዓኣኔ፤ ዬንሢ፦ ዖትኒ፥ ሬፓዔኤሌ፥
ዖቤዴ፥ ዔልዛባዴ፥ ዔሊሁና ሳማክያናኬ፤ ዔያቶኮ ዼኤፒ
ዔራቶ ዓኣሢሮ ዔያቶ ዓዶ ማኣሮ ዓሶኮ ዔያታ ሱኡጎኬ።

8 ዓካሪ ዬያታ ቢያ ዖቤድዔዶኦሜ ዜርፆ ማዓዛ
ዔያቶንታ ዔያቶኮ ዓቲንቆ ናኣቶንታ፤ ሃሣ ዔያቶኮ ዒጊና
ማዾ ማዻኒ ጊዳ ዔራቶ ዓኣያኬ፤ ዒዛ ዜርፃ ዎሊ ዑፃ
ላሂታሚ ላምዖኬ።

9ሜሱላሜኮማዾማዻኒ ዔራቶ ዓኣ ታጶ ሳሊ ዓቲንቄ
ናይንታ ጌርሲንሢንታ ዓኣኔ።

10ሜራሪ ቶኦካፓ ዖይዶ ዓቲንቄ ናይ ዓኣ፥ ሆሳ ጌይንታ
ዓሲ ዓኣኔ፤ ዬያ ናኣቶኮ ሱኡጋሢ ሼምሪኬ፤ ዒዚ ቶይዶ
ናዖቱዋቴያ ዓዴ ዒዛ ሱኡጌ ማሄኔ፤ ዔያታ፦ ሺምሪ፥

11 ሂልቂያ፥ ፄባልያና ዛካሪያሴ ጎዖያኬ፤ ዬያ ሆሳኮ
ማኣሮዓሶይዳፓጌኤዦማኣሮካፓያማዔዞንሢዎሊዑፃ
ታጶ ሃይሦ ዓሲኬ።

12 ጌኤዦ ማኣሮ ካፓ ዓሳ ፔ ማኣሮ ዓሶ ሱኡጎኮ ዴማ
ዴማ ማዒ ፓቂንቲ ፓቂንቲ ዔያታ ሃንጎ ሌዊ ዓሶጉዲ
ጌኤዦማኣራ ማዾ ማዾማዻኔ።

13 ዎዚጉዲ ዔያታ ሚርጌቴያ ፔቴ ፔቴ ማኣሮ ዓሳ
ዎኖ ዛሎ ማርሾ ካሮ ካፓቴያ ዔራኒ፥ ዼጌ ማዔቴያ ጋርቺ
ጎዑዋዖ ጉቤሢምዒፃሢ ዓጋኔ፤

14 ዓባ ኬስካ ዛሎና ዓኣ ማርሾ ካሮ ካፒፆኮ ዒፃሢ
ሴሌሚያም ኬስኬኔ፤ ሄሊሳዖ ቢያ ዎዴና ኮሺ ዞሮ ዞራ

ዒዛኮ ናኣዚ ዛካሪያሴም ኬዶ ዛሎና ዓኣ ማርሾ ካሮ
ካፓንዳጉዲ ዒፃሢ ኬስኬኔ፤

15 ዖቤድዔዶኦሜ ዾኦሎ ዛሎና ዓኣ ማርሾ ካሮ
ካፓንዳጉዲዱማሲዔሮ ባካኬስካዛ፥ሜሆጌሦማኣሮ
ካፓንዳጉዲ ዒዛኮ ናኣቶም ዒፃሢ ኬስኬኔ።

16ሹፒሜና ሆሳናም ዓባ ጌላ ዛሎና ዓኣ ማርሾ ካሮና
ኬዶ ጎይፆ ዛሎና ዓኣ ሻሌኬቴ ጌይንታ ማርሾ ካሮ
ካፓንዳጉዲ ዒፃሢ ዔያቶም ኬስኬኔ፤ ዬይ ማርሾ ካሮ
ካፒፆ ማዻ ዎሊ ሄሊ ሄሊ ፔ ዎዴና ዎዴና ፓቂንቴያኬ፤

17 ዬያሮ ቢያ ኬሊ ዓባ ጌላ ዛሎና ላሆ፥ ኬዶ
ዛሎና ዖይዶ፥ ዾኦሎ ዛሎናኣ ዖይዶ ካፓ ዓሲ ዔቃኔ፤
ዬያጉዲ ሃሣ ቢያ ኬላ ዖይዶ ካፓ ዓሲ ሜሆ ጌሦ ማኣሮ
ካፓንዳጉዲ ጎዖዛ ዔያቶይዳፓ ላምዓሢ ፔቴ ሜሆ ጌሦ
ማኣሮ፥ ዓቴ ላምዖንሢ ሃሣ ባጎ ማኣሮ ካፓኔ።

18ዓባ ጌላ ዛሎና ጎይፆ ሄሊሲ ኮሺንቴ ዓሳ ቡካ ቤዞ
ኮይላ ዖይዶካፓ ዓሲጌሦዛ፥ ዬኖቤዜሎካፓላምዖ ዓሲ
ዓኣኔ።

19 ቆራሄና ሜራሪ ቶኦኮናም ማርሾ ካሮ ካፓንዳጉዲ
ጊሽኪንቴሢ ያዺዲኬ።

ሃንጎ ሌዊ ዓሳ ጌኤዦማኣራ ማዻ ማዾ
20 ሌዊ ዓሶይዳፓ ዓኪያ ጎዖሢ ጌኤዦ ማኣሮኮ ሜሆ

ጌሦማኣሮንታ ፆኦሲምዱማዼያማዔዒንጊንታ ባኮ ጌሦ
ማኣሮኮዋ ሱኡጌኬ፤

21ጌርሾኔ ናኣታፓ ፔቴሢ ማዔ፥ ላዒዳኔ ፔኤኮ ናኣዚ
ዪሂዔኤሌማኣሮዓሶንታዱማዱማማኣሮዓሶዒጊኖኮዋ
ሱኡጌኬ፤

22 ዪሂዔኤሌኮ ዓቲንቆ ናኣታ፦ ዜታሜና ጌርሲ
ዒዮዔኤሌናኬ። ዬንሢ ጌኤዦ ማኣሮኮ ፃኣፒ ዓርቆ
ባኮንታ ሜሆ ጌሦማኣሮንታኮ ሱኡጎንሢኬ።

23ዬይ ያዺማዓዛ ዓምራሜ፥ ዪፅሃሬንታኬብሮኦኔንታ
ዑዚዔኤሌንታ ዜርፆማኣ ዔያታ ማዻንዳ ማዾ
ዒንጊንቴኔ።

24ሙሴ ናኣዚ ጌርሾኔ ቶኦኪማዔሼቡዔኤሌ ጌኤዦ
ማኣሮ ሜሆ ጌሦማኣሮኮ ሱኡጎኮ ዑፆ ሱኡጋሢኬ፤

25 ዒዚያ ጌርሾሜኮ ጌርሲ፥ ዔሊዔዜሬ ዛሎና
ሼሎሚቴኮ ዑኬ ዒጊኒኬ፤ ዬይ ዔሊዔዜሬ ሬሃቢያ፥
ሬሃቢያ ዪሻዕያ፥ ዪሻዕያ ዮራሜ፥ ዮራሜ ዚክሪ፥ ዚክሪያ
ሼሎሚቴ ሾዔኔ፤

26 ሼሎሚቴንታ ዒዛኮ ዒጊኖንታ ካኣቲ ዳውቴንታ
ዒዛማኣሮዓሶኮሱኡጎንታ፥ ጊንሣሃሣዒዛቶኦኮኮዱማ
ዳማዖሎዓሶሱኡጋ፥ ፆኦሲምዱማዼያማሂዒንጎባኮኮዋ
ሱኡጌኬ፤

27 ዬንሢ ሱኡጎንሢ ዖሎ ዎዶና ዔያታ ዲዒ ዔካ
ባኮይዳፓ ፓቂ ጌኤዦ ማኣራ ማዺንታንዳጉዲ ናንጊና
ናንጋ ጎዳም ዱማሳኔ።

28 ሼሎሚቴና ዒዛኮ ዒጊኖና ጌኤዦ ማኣሮ ማዾም
ዱማዼ ባኮ ቢያ፥ ፆኦሲ ማሊፆ ኬኤዛሢ ሳሙዔኤሌንታ
ካኣቲ ሳኣዖኦሌንታ ኔሪ ናኣዚ ዓቤኔሬና ፄሩያ ናኣዚ
ዒዮዓቤ ዒንጌ ባኮንታኮ ሱኡጌ ማዔኔ።

ሃሣ ዓቴ ሌዊ ዓሳ ማዻ ማዾ
29 ዪፅሃሬ ዜርፆ ባኣካፓ ኬናንያንታ ዒዛኮ ናኣቶንታ

ጌኤዦ ማኣራቱዋንቴ ዙላ ዓሲ ዎይሥሢና ዒስራዔኤሌ
ዴሮባኣካኬስካዓይጎ ባኣዚማዔቴያዔያታዛጊጌስታኒ
ሱኡጌ ማዒ ጌሢንቴኔ።

30 ኬብሮኦኔና ሃሻቢያ ዜርፆናይዳፓ ዛላ፤ ዬያጉዲ
ሃሣ ዶዲ ዔርቴያ ማዔ፥ ፔቴ ሺያና ላንካይ ፄኤታ ማዓ
ሃሻቢያንታ ዒጊኖንታ ዮርዳኖሴ ዎሮኮ ዓባ ኬስካ ዛሎና

ዓኣ ዒስራዔኤሌ ዴሮኮ ፆኦሲ ማዾንታ ካኣቲም ማዺንታ
ማዾኮዋ ቢያ ሱኡጌኬ።

31 ኬብሮኦኔ ዜርፆኮ ሾይንቶ ሃይሳ ፃኣፒንቲ
ዓኣ ጎይፆና ሱኡጋሢ ዪሪያኬ፤ ዳውቴ ካኣታዼንቴ
ዖይዲታማሳ ሌዖና ሃይሶ ፃኣፒ ዓርቆ ቤዛ ዛጎንቴ
ጌሌዓዴይዳ ያዕዜሬ ጌይንታ ቤዛ ናንጋ ማኣሮ ዓሶይዳፓ
ዔርቴያ ማዓ ፖኦሊሴ ጴዼኔ፤

32 ዒማና ካኣቲ ዳውቴ ዬንሢ ዒዛኮ ዒጊኖንሢዳፓ
ዔርቴያ ማዓ ላምዖ ሺያና ላንካይ ፄኤታ ዓሲ ሱኡጌ
ማሂ ዶኦሬኔ፤ ዬያ ሌሊቱዋንቴ ዳውቴ ዮርዳኖሴ ዎሮኮ
ዓባ ኬስካ ዛሎና ጌይፃ ሮኦቤኤሌንታ ጋኣዴንታ ሚናኣሴ
ዓጮንታይዳፓ ፆኦሲማዾና ዓጮዎይሢፆናኮ ቢያ ሱኡጌ
ዔያቶ ማሂ ጌሤኔ።

27
ዳውቴ ዖሎ ዓሶኮ ሱኡጎ ዶኦሬሢ

1 ሃካፓ ዴማ ዓኣዞንሢዒስራዔኤሌ ዓሶኮ ማኣሮ ዓሶ
ሱኡጎንታ ዱማ ዱማ ቶኦኮ ዎይሣ ዓሶንታ፤ ዬያጉዲ ሃሣ
ካኣቲኮ ማዾ ማዻ ቢታንታ ዓኣ ዓሶኮ ሱንፃ ዎሊ ሄሊ
ፃኣፒንቴኔ፤ ዬይያ፦ ሌዖ ጋራ ዓኣ ፔቴ ፔቴ ዓጊኖይዳ
ላማታሚ ዖይዶ ሺያ ዓሲ ዎሊ ዑፃ ማዒ ማዻንዳጉዲ
ፓቂንቴያ ማዓዛ ዬያ ዱማ ዱማ ፓቂንቴ ዓሶኮ ሱኡጌ
ዓኣኔ።

2-15 ፔቴ ፔቴ ዓጊኖይዳ ዬያ ዎሊ ዑፃ ማሆና ዓሶኮ
ሱኡጌማዔዓሶኮሱንፃ ሃካፓ ዴማፓይዲንቴሢ ጎይፆኬ፤
ቤርታሳ ዓጊኖይዳ ቤርታሲ ፓቂንቴ ፖኦሊሶኮ ሱኡጌ
ማዔሢ ዛብዲዔኤሌ ናኣዚ ያሾብዓሜኬ፤ ዒዛ ዴማ
ማዔምዒዓይሢዎይሣ ፖኦሊሳ ላማታሚ ዖይዶሺያኬ፤
ዒዚያ ዪሁዳ ዒጊኖ ዛላፓ ማዔ ፓርሴ ቶኦኪኬ።
ላምዓሳ ዓጊኖና ላምዓሲ ፓቂንቴ ፖኦሊሶኮ ሱኡጋሢ
ዓሆሄ ዓሢ ዶዳዬኬ፤ ዒዛ ዴማማዔምዒ ዓይሢ ዎይሣ
ፖኦሊሳ ላማታሚ ዖይዶ ሺያኬ።
ዒዛኮ ዴማማዒ ዓይሣሢሚቅሎቴ ጎዖሢኬ።
ሃይሣሳ ዓጊኖና ሃይሣሲ ፓቂንቴ ፖኦሊሶኮ ሱኡጋሢ፦
ቄኤሳሢ፥ ዮዳሄ ናኣዚ ቤናያኬ፤ ዒዛ ዴማ ማዔም ዒ
ዓይሢ ዎይሣ ፖኦሊሳ ላማታሚ ዖይዶ ሺያኬ፤ ዬይ ቤናያ
ሃይሢታሚ ዖሎና ዔርቴ ፖኦሊሶኮ ዑፃ ዔርቴያ ማዔ
ሱኡጌ ማዔያኬ። ዒማና ዒዛኮ ናኣዚ ዒዛኮ ዴማ ማዒ
ዓይሣኔ።
ዖይዳሳ ዓጊኖና ዖይዳሶ ፓቂንቴ ፖኦሊሶኮ ሱኡጋሢ፦
ዒዮዓቤ ጌርሲ ዓሳሄሌኬ። ዬካፓ ዒዛ ቤዞይዳ ዒዛኮ
ናኣዚ ዜባድያ ዬያ ፖኦሊሶኮ ሱኡጋሢማዔኔ፤ ዒዛ ዴማ
ማዔምዒ ዓይሣ ፖኦሊሳ ላማታሚ ዖይዶ ሺያኬ።
ዶንጋሳ ዓጊኖና ዶንጋሶ ፓቂንቴ ፓኦሊሶኮ ሱኡጋሢ፦
ዪፅሃሬ ዓሢ ሼምሁቴኬ፤ ዒዛ ዴማ ማዔም ዒ ዓይሣ
ፖኦሊሳ ላማታሚ ዖይዶ ሺያኬ።
ላሃሳዓጊኖና ላሃሶፓቂንቴፖኦሊሶኮሱኡጋሢቴቆዓዓሢ
ዒቄሼናኣዚዒራኬ፤ዒዛዴማማዔምዒዓይሣፖኦሊሳ
ላማታሚ ዖይዶ ሺያኬ።
ላንካሳ ዓጊኖና ላንካሶ ፓቂንቴ ፖኦሊሶኮ ሱኡጋሢ፦
ዔፕሬኤሜ ፃጳፓ ፔሎ ዓሢ፥ ሄሌፄኬ፤ ዒዛ ዴማ ማዔም
ዒ ዓይሣ ፖኦሊሳ ላማታሚ ዖይዶ ሺያኬ።
ሳላሳ ዓጊኖና ሳላሶ ፓቂንቴ ፖኦሊሶኮ ሱኡጋሢ፦ ሁሻ
ዓሢ፥ ሲቤካዬኬ፤ ዒዚያ ዪሁዳ ፃጶኮ ዛራ ዜርፃፓኬ፤
ዒዛ ዴማ ማዔም ዒ ዓይሣ ፖኦሊሳ ላማታሚ ዖይዶ
ሺያኬ።

ታዞጳሳ ዓጊኖና ታዞጳሶ ፓቂንቴ ፖኦሊሶኮ ሱኡጋሢ፦
ዓናቶቴ ዓሢ ዓቤዔዜሬኬ፤ ዒዛ ዴማ ማዔም ዒ ዓይሣ
ፖኦሊሳ ላማታሚ ዖይዶ ሺያኬ።
ታጳሳ ዓጊኖና ታጳሶ ፓቂንቴ ፖኦሊሶኮ ሱኡጋሢ፦ ዛራ
ፃጳፓ ኔፆፓ ዓሢማሂራዬኬ፤ ዒዛ ዴማማዔምዒ ዓይሣ
ፖኦሊሳ ላማታሚ ዖይዶ ሺያኬ።
ታጶፔታሳዓጊኖና ታጶፔታሶፓቂንቴፖኦሊሶኮሱኡጋሢ፦
ዔፕሬኤሜ ፃጶ ዓጮኮ ፒርቶኔ ዓጫ ሾይንቴ፥ ቤናያኬ፤
ዒዛ ዴማ ማዔም ዒ ዓይሣ ፖኦሊሳ ላማታሚ ዖይዶ
ሺያኬ።
ታጶ ላምዓሳ ዓጊኖና ታጶ ላምዓሶ ፓቂንቴ ፖኦሊሶኮ
ሱኡጋሢ፦ ዖትኒዔኤሌ ቶኦኪ ማዔ ኔፆፓ ዓሢ፥
ሄልዳዬኬ፤ ዒዛ ዴማ ማዒ ዒ ዓይሣ ፖኦሊሳ ላማታሚ
ዖይዶ ሺያኬ።

ዳውቴ ዒስራዔኤሌ ዓሶ ፃጶ ሱኡጎ ዶኦሬሢ
16-22 ዒስራዔኤሌ ዓሶ ዎይሣ ሱኡጎ ሱንፃ ሃይካፓ

ዴማ ዎሊ ጊንፆ ፓይዲንታ ጎይፆጉዲኬ፦
ሮኦቤኤሌ ፃጶ ዎይሣሢ፦ ዚክሪ ናኣዚ ዔሊዔዜሬኬ፤
ሲሞኦኔ ፃጶ፦ ማዕካ ናኣዚ ሼፓፂያ፥
ሌዊ ፃጶ፦ ቄሙዔሌ ናኣዚ ሃሻቢያ፥
ዓኣሮኔ ፃጶ፦ ሳዶቄ፥
ዪሁዳ ፃጶ፦ ካኣቲ፥ ዳውቴ ጌርሲንሢፓ ፔቴሢ ማዔ

ዔሊሁ፥
ዪሳኮኦሬ ፃጶ፦ ሚካዔኤሌ ናኣዚ ዖምሪ፥
ዛብሎኦኔ ፃጶ፦ ዓዲዩ ናኣዚ ዩሽማዕያ፥
ኒፕታኣሌኤሜ ፃጶ፦ ዓዝሪዔሌ ናኣዚ ያሪሞቴ፥
ዔፕሬኤሜ ፃጶ፦ ዓዛዝያ ናኣዚ ሆሴዔ፥
ዓባ ጌላ ዛሎና ዓኣሚናኣሴ ፃጶ፦ ፔዳያ ናኣዚዒዮዔሌ፥
ዓባኬስካዛሎናዓኣሚናኣሴ ፃጶ፦ ዛካሪያሴ ናኣዚ ዩዶ፥
ቢኢኒያሜ ፃጶ፦ ዓቤኔሬ ናኣዚ ያዕሲዔኤሌ፥
ዳኣኔ ፃጶ፦ ዪሮሃሜ ናኣዚ ዓዛርዔሌ ዎይሣያ ማዔኔ።

23 ናንጊና ናንጋ ጎዳ፦ «ታኣኒ ዒስራዔኤሌ ዴሮ
ጫሪንጮ ዦኦጋሢጉዲ ሚርጊሻንዳኔ» ጌዒ ኬኤዜ ሃጊ
ማዓንዳ ዎዞ ቃኣሎጉዲ ካኣቲ፥ ዳውቴ ሌዓ ላማታሚ
ማዔያና ዬካፓ ዴማ ማዔ ዓሶ ፓይዳ ዎዶና ዎላ
ፓይዲባኣሴ፤

24 ፄሩያ ናኣዚ፥ ዒዮዓቤ ዴሮ ፓይዲ ጋፒሱዋዖ ጎይፃ
ሃሼኔ፤ ፆኦሲ ዬያ ፓይዲፆሮ ዻጋዺዒስራዔኤሌ ዴሮይዳ
ሃይቢ ሄሊሴሢሮዬይ ፓይዳ ካኣቲ ዳውቴ ሃይሳ ፃኣፒንታ
ማዝጋባ ፃኣፒንቲባኣሴ።

ካኣቱሞ ማኣራ ዓኣ ሜሆ ዛጊ ዎይሣ ዓሶ
25-31ካኣቱሞማኣሮይዳ ዓኣ ሜሆ ዛጊ ዎይሣያ ማዔ

ዓሶኮ ሱንፃ ዎሊ ጊንፆ ሃካፓ ዴማ ዓኣ ጎይፆኬ፦
ካኣቱሞ ማኣሮይዳ ሜሆ ጌሦ ማኣሮኮ ሱኡጋሢ

ዓዲዔኤሌ ናኣዚ ዓዝማዌቴኬ፤
ካታሞይዳ፥ ካታሞኮ ዙሎይዳ፥ ዱማ ዱማ ጉርዶይዳ፥

ዋርዲዮ ቤዞይዳ ዓኣ ካኣቲኮ ሜሆ ጌሦ ማኣሮ
ሱኡጋሢ፦ ዑዚያ ናኣዚ ዮናታኣኔኬ፤

ጎዦ ጎሽካ ዓሶ ሱኡጋሢ፦ ካሉቤ ናኣዚ ዔዝሪኬ፤
ዎይኖ ጎዦ ሱኡጋሢ፦ ራማይዳ ሾይንቴ፥ ሺምዒኬ፤
ዎይኖ ዑዦ ጌሦ ማኣሮ ሱኡጋሢ፦ ሼፓሜይዳ ሾይንቴ

ዛብዲኬ፤
ዾኦሎ ዛሎ ጌሜሮይዳ ዓኣ ሪሚቶንታ ቦኦቦ ሚፆንታ

ሱኡጌ ማዒ ዛጋሢ ጌዴሬይዳ ሾይንቴ
ባዓልሃናኔኬ፤

ሪሚቶዛይቶጌሦማኣሮሱኡጌማዒዛጋሢ፦ዒዮዓሴኬ፤
ሳኣሮኦኔ ቦኦሎይዳ ዓኣ ባኣቶ ሱኡጌ ማዒ ዛጋሢ፦

ሳኣሮኦኔይዳ ሾይንቴ ሺፅራዬኬ፤
ዶኦጮይዳ ዓኣ ባኣቶ ሱኡጌማዒዛጋሢ፦ ዓድላዬ ናኣዚ

ሻፓፄኬ፤
ሱኡጌ ማዒ ጋኣላሢ ዛጋሢ፦ ዒስማዔኤሌይዳ ሾይንቴ

ዖቢሌኬ፤
ሱኡጌማዒሃሮዛጋሢ፦ሜሮኖቴይዳሾይንቴዬህዲያኬ፤
ማራቶና ዋኣሮና ሱኡጌ ማዒ ዛጋሢ፦ ሃግራ ዓሢ

ያዚዜኬ።

ዳውቴ ዞራ ዓሶ
32 ካኣቲ ዳውቴኮ ዓቤ፥ ዮናታኣኔ ዞሮና ጪንጫ ሃሣ

ዔራ ዓሲኬ፤ ዒዛና ሃኪሞኔ ናኣዚ ዪሂዔኤሌና ካኣቲኮ
ናኣቶ ዔርዛዞንሢኬ፤

33 ዓኪፆፔሌ ካኣቲ ዞራ ዶንዛሢ ማዓዛ ዓርካይዳ
ሾይንቴ፥ ሁሻዬ ካኣቲኮ ላጌኬ፤

34 ዓኪፆፔሌ ሃይቄስካፓ ዓቢያታሬና ቤናያ ናኣዚ፥
ዪሆያዳዔና ካኣቲ ዞራዞንሢ ማዔኔ፤ ዒዮዓቤ ካኣቲኮ
ዖሎ ዓሶ ዓይሣ ሱኡጋሢማዔኔ።

28
ዳውቴ ጌኤዦማኣሮ ማዣኒ ማሌሢ

1 ካኣቲ ዳውቴ ዒስራዔኤሌ ዓሶኮ ቢታ ዓቱዋዖ
ዬሩሳላሜሙኪቡካንዳጉዲዔኤሊሢዳኬሢሮፔቴፔቴ
ፃጶኮ ሱኡጋ፥ ዓጮይዳ ማዾ ማዻ ቢቶ ዓሳ፥ ዱማ ዱማ
ቶኦኮኮ ሱኡጋ፥ ካኣቲንታ ዒዛኮ ዓቲንቆ ናኣቶንታኮ ዓኣ
ባኮናባኣቶዋሱኡጌማዒዛጋዓሳ፤ዬያጉዲሃሣካኣቱሞ
ማኣሮኮ ዶንዛ፥ ዶዲ ማዒ ዖሎና ዔርቴ ዓሳ ጉቤ ሙኪ
ቡኬኔ።

2 ዓሳ ቢያ ቡኪንቴስካፓ ዳውቴ ዔቃዖ፦ «ዒንሢ ሃይ
ታ ዒጊኖንታ ታ ዓጮ ዓሳ! ሂንዳ ዋይዙዋቴ፤ ናንጊና ናንጋ
ጎዳኮጫኣቁሞሳኣፂኖ ጌሦንዶቤሲንታ ኑ ፆኦዛሢኮ ቶኪ
ሄርቃንዳ ማኣሪያ ማዣኒ ማዦንዶ ጎይፆ ታኣኒ ጊኢጊሺ
ማሌኔ፤

3 ጋዓንቴ ዖልዚና ሚርጌ ሱጉሢ ታ ላኣሌሢሮ ታኣኒ
ዒዛኮ ጌኤዦማኣሮ ማዣንዳጉዲ ፆኦሲ ኮዒባኣሴ፤

4ናንጊና ናንጋ ጎዳማዔዒስራዔኤሌኮፆኦዛሢዪሁዳ
ፃጶ፥ ዒስራዔኤሌ ዓሶይዳ ሱኡጌ ማሂ ዶኦሬኔ፤ ሃሣ
ዪሁዳ ፃጳፓ ታ ማኣሮ ዓሶ፥ ታ ማኣሮ ዓሶይዳፓ ታና
ዒስራዔኤሌ ዓሶኮ ካኣቲ ማሂ ዶኦራዖ ታ ዜርፃ ካኣቶ
ማዒ ዎይሣንዳሢ ታኣም ዒጫኣቄኔ።

5 ዬያ ሌሊቱዋንቴ ዒ ታኣም ሚርጌ ዓቲንቄ
ናይ ዒንጌኔ፤ ዔያቶ ባኣካፓ ካኣቱሞ ዓልጋ ዴዒ
ዒስራዔኤሌይዳ ካኣታዻንዳጉዲ ታ ናኣዚ፥ ሴሎሞኔ
ዶኦሬኔ።

6 «ቃሲ ሃሣ ናንጊና ናንጋ ጎዳ ታኣም ኬኤዛዖ፦ ‹ታኣም
ጌኤዦ ማኣሮ ማዣንዳሢ ኔ ናኣዚ ሴሎሞኔኬ፤ ታ ዒዛ
ታኣኮ ናይ ማሃንዳኔ፤ ታኣ ዒዛኮ ዓዶ ማዓንዳኔ፤

7ዒዚሃሢማዻ ጎይፆቢያ ዎዴ ታዎጎና ታኣኮ ዓይሢፆ
ዛጊ ማዺ ኩንሣያ ማዔቴ ዒዛኮ ካኣቱሞ ናንጊና ታ
ዒዛም ዶዲሻንዳኔ› ጌዔኔ።

8 «ሃሢያ ታ ዓሲዮቴ! ፆኦሲ ዋይዛንቴ፤ ፆኦሲ
ዶኦሬ ዒስራዔኤሌ ዓሳኣ ዛጋንቴ ናንጊና ናንጋ ጎዳ
ማዔ ኑ ፆኦዛሢ ኑና ዓይሤ ባኮ ቢያ ዛጊ ማዺ ዒንሢ
ኩንሣንዳጉዲ ታ ዒንሢ ሺኢቃኔ፤ ዬያ ዒንሢ ማዼቴ ሃኖ

ኮዦ ዓጬሎ ናንጊና ዒንሢ ዓጪማሃንዳኔ፤ ሃሣ ጊንፃፓ
ሙካ ሾይንቶማኣ ዒንሢ ዻካልሳኒ ዳንዳዓኔ» ጌዔኔ።

9 ዬካፓ ዳውቴ ሴሎሞኔ ኮራ፦ «ታ ናዓሢዮ! ፆኦሲ
ዓሲኮ ዒኔ ቢያ ዛጋያ፥ ማሊፆዋ ቢያ ዔራሢሮ ኔ ዓዶ
ፆኦዛሢዔሬ፤ ዒዚ ኑኡኮማሊፆና ኑ ኮዓ ባኮቢያዔራኔ፤
ዬያሮ ኔ ጉቤ ዒናፓ ኮሺ ማሊሢና ዒዛም ማዻንዳጉዲ
ታ ኔኤም ጋዓኔ፤ ዒዛ ኔ ኮዓያ ማዔቴ ኔ ዒዛ ዴንቃንዳኔ፤
ጋዓንቴ ዒዛ ኔ ሃሼቴ ዒዚያ ኔና ናንጊና ሃሻንዳኔ።

10ዒዛም ኔ ጌኤዦ ማኣሮ ማዣንዳጉዲ ናንጊና ናንጋ
ጎዳ ኔናዶኦሬሢዋሊፖ፤ዶዲጫርቂዒናፓማዼ»ጌዔኔ።

11 ሄሊሳዖ ሃሣ ዳውቴ ሴሎሞኔም ጌኤዦ ማኣሮኮ
ሜሆ ጌሦ ማኣሮ፥ ዎሊ ዑፃ ዑፃ ማዦና ኩቦ ማኣሮና ጋሮ
ቆልዖንታ፤ ዬያጉዲ ሃሣ ጎሞ ጌኤሾ፥ ዑሣ ዓኣዼ ጌኤዦ
ማኣሮ ማዦንዶ ጎይፆ ኬኤዚ ዒንጌኔ፤

12 ዬያ ሌሊቱዋንቴ ጌኤዦ ማኣሮኮ ዓሳ ቡኪንታንዳ
ጶኦኮንታ ኮይላ ዓኣ ቆልዖንታ ጌኤዦ ማኣሮ ሜሆንታ
ናንጊና ናንጋ ጎዳም ዒንጊንታ ባኮ ጌሦ ማኣሮ ቢያ ዒ
ዎማይዲማዣኒ ማሌቴያ ዓኣ ማሊፆዋ ኬኤዚ ዒንጌኔ።

13 ዬያጉዲ ሃሣ ዳውቴ ቄኤሶና ሌዊ ዓሶና ማዻንዳ
ባኮ፥ ጌኤዦ ማኣሮይዳ ዔያታ ማዻንዳ ማዾና ፆኦሲ
ካኣዦ ማዾም ማዓ ሜሆ ኮሺ ዓርቆንዶ ጎይፆ ማሊፆዋ
ሴሎሞኔም ኬኤዜኔ።

14 ዱማ ዱማ ማዾም ማዓ ሜሆ ኮሺሢም
ማዓንዳጉዲ ቢሮ ዓንጎንታ ዎርቆንታኮ ሚርጉማ
ዴኤሡሞዔሮ ባኮና ዎማዺማዓኒ ኮይሳቴ ኬኤዜኔ፤

15 ፔቴ ፔቴ ፖዖ ጌሦ ሻርኖም ማዓ ዎርቆንታ ፖዖ ጌሦ
ሻርኖም ማዓ ቢሮ ዓንጎንታ ዴኤሡሞ ዔሮ ባኮና ዎማዺ
ማዓኒ ኮይሳቴያ ኬኤዜኔ።

16 ቢሮ ዓንጎና ኮሺንታ ሎኦዦ ዖይቶም፥ ፆኦሲም
ዒንጊንታ ዱማዼ ካሦ ጌሦ ዎርቆ ጋባዶንታ፤

17 ሃይሦ ኬኤሎ ሲልጳሢንታ፥ ዔቶ ሳኣኖንታ
ጉንጎላሢያኣ ኮሻኒ ዴኤሡሞዔሮ ባኮና ዎማ ጉዴያ ቢራ
ዓንጊና ዎርቄና ኮይሳቴያ ኬኤዜኔ፤

18 ዬያጉዲ ዑንጆ ጩቢሾ ቤዞንታ ፔኤኮ ጋኣዞ
ናንጊና ናንጋ ጎዳ ጫኣቁሞ ሳኣፂኖኮ ዑፃ ፒሼ ኪሩቤላ
ዴዓ ሳርጌሎ ዖይቶ ኮሺንታሢም ዎማጉዴ ጌኤሺ ዎርቄ
ኮይሳቴያ ዓኣ ማሊፆ ኬኤዜኔ፤

19ካኣቲ ዳውቴ ቃሲኬኤዛዖ፦ «ዬይቢያ ናንጊና ናንጋ
ጎዳ ታ ዒዛኮ ጌኤዦ ማኣሮ ዎማይዲ ማዣንዳቴያ ዻዌ
ባኮታንቴ ታኣኒ ፃኣፔሢኬ» ጌዔኔ።

20 ጋፒንፆይዳ ካኣቲ፥ ዳውቴ ናኣዚ ሴሎሞኔም፦
«ዓካሪ ዒኔ ኩሙሢ ማዔ፤ ዶዴ፤ ማዾዋ ዑኬና ዓርቄ፤
ዓይጎ ባኣዚያ ኔና ቃዞፓ፤ ታኣኒ ዒዛምማዻ፥ ናንጊና ናንጋ
ጎዳ ማዔ ታ ፆኦዛሢ ኔኤና ዎላኬ፤ ጌኤዦ ማኣሮይዳ
ኔ ማዻ ማዾ ማዺ ኔ ጋፒሳንዳያ ሄላንዳኣና ዒ ኔኤፓ
ዱማዻዓኬ፤ ሃሣ ሃሻዓኬ፤ ፔቴታዖ ኔና ዒ ኬኤራዓኬ፤

21ጌኤዦማኣሮጋሮይዳዓኣማዾማዺኩንሣንዳጉዲ
ቄኤሶና ሌዊ ዓሶና ዓይሢንቴኔ፤ ሃሣ ዱማ ዱማ ማዾ
ዳንዳዓ ዔራቶ ዓኣ ዓሳኣ ኔና ማኣዳኒ ጊኢጌኔ፤ ዴሮና
ዔያቶኮ ሱኡጋኣ ቢያ ኔኤም ዓይሢንታንዳኔ» ጌዔኔ።

29
ጌኤዦማኣሮ ማዦምዱማዱማዒንጊንቴ ባኮ

1 ዬካፓ ካኣቲ፥ ዳውቴ ቡኪንቴ ዴሮም ጉቤ፦ «ፆኦሲ
ዶኦሬ ታኣኮ ናዓሢ ሴሎሞኔ ሃጊ ዼጌ፤ ሃሣ ማዺያ
ዛጊባኣያኬ፤ ሃይማዢንታማኣራ፥ ካኣቱሞማኣሪቱዋንቴ

ናንጊና ናንጋ ጎዳ ኑ ፆኦዛሢ ካኣሽኪንታ ጌኤሺ ማኣሪኬ፤
ሃይ ማዺንታንዳ ባካ ኮሺ ዼኤፒኬ፤

2 ታኣኒ ታ ዳንዳዔሢጉዴያ ጌኤዦ ማኣሮ ማዦም
ኮይሳ ባኮ ቢያ ጊኢጊሼኔ፤ ዬይያ፦ ዎርቆና ማዦ ባኮም
ዎርቄ፥ ቢሮ ዓንጎናማዦባኮምቢራ ዓንጊ፥ ሞኦኖ ዓንጎና
ማዾ ባኮም ሞኦና ዓንጊ፥ ሜሌ ዓንጎና ማዾ ባኮም
ሜሌ ዓንጊ፥ ሚፆና ማዦንዶሢም ሚፆ፤ ዬያጉዲ ሃሣ
ማይሊ ኬልቆንዶ ሜሬጊዴ፥ ኬልቄዶኔንታ ዱማ ዱማ
ሚዛጶ ሹጮንታ ሚርጌ ዒብኔ ቤሬዴ ጌይንታ ሹጮዋ ታ
ጊኢጊሼኔ።

3 ሃያ ታ ጊኢጊሼ ባኮይዳፓ ቢያ ዑሣ ፆኦሲኮ ጌኤዦ
ማኣሮም ታኣኮ ዓኣ ዼኤፖ ናሹሞፓ ዔቄያና ታ ባኮይዳፓ
ሚርጌ ቢራንታ ዎርቄንታ ታ ዒንጌኔ፤

4 ዬይያ፦ ፄኤታ ሺያ ኪሎ ማዓ ዖፕሬ ዎርቄንታ
ዖይዲታሚ ሺያ ኪሎ ማዓ ጌኤሺ ቢራ፤ ጌኤዦ ማኣሮኮ
ኮጮኬልቂ ማዦ ሹጮሚዛጲሳኒ፥

5ሃኣማማዻማዾምማዓባኣዚታዒንጌኔ፤ ዓካሪሂንዳ
ዒንሢዳፓ ማሊሢና ናሽኪ ናንጊና ናንጋ ጎዳሢም ዒንጋይ
ዖናዳይ?» ጌዔኔ።

6ዬካፓዱማዱማቶኦኮና ፃጶናኮ ሱኡጋ፥ ሺዮና ፄኤቶ
ፖኦሊሶ ዓይሣ ዓሳ፥ ማዾ ማዻ ቢታንታ ዓኣ ዓሳ ናሹሞና
ዒንጎ ባኣዚ ዒንጌኔ።

7ዬያዔያታዒንጌሢ፦ፄኤታናላንካይታሚሺያኪሎፓ
ባሻ ዎርቄ፥ ሃይሦ ፄኤታና ዖይዲታሚ ሺያ ኪሎፓ ባሻ
ቢራ ዓንጊ፥ ላሆ ፄኤታና ላማታሚ ሺያ ኪሎ ማዓ ሞኦና
ዓንጊንታ ሃይሦ ሚሎኔና ዖይዶ ፄኤታ ሺያ ኪሎፓ ባሻ
ዓንጊ፤

8ሚዛጶሹጫዓኣዓሳኣቢያጌኤዦማኣሮኮሜሆጌሦ
ማኣሮይዳ ጌልዚ ጌሣንዳጉዲ ሌዊ ዓሢ ጌርሾኔ ቶኦኪ
ማዔ ዪሂዔኤሌምዒንጌኔ።

9ዴራ ፔ ቶኦኪና ናሽኪ ጉቤዒናፓ ናንጊና ናንጋ ጎዳም
ዒንጌኔ፤ ሚርጌ ባኣዚ ዒንጊንቴሢሮ ዴራ ኮሺ ዎዛዼኔ፤
ካኣቲ ዳውቴያ ዑሣ ዓኣዼ ዎዛዼኔ።

ዳውቴ ናንጊና ናንጋ ጎዳ ጋላቲ ሺኢቄ ሺኢጲፆ
10 ዳውቴ ዒማና ዬያ ዓሶኮ ቤርታ፦ «ኑኡኮ ቤርታኣ

ዓዳሢዒስራዔኤሌኮ ፆኦሲ ማዔ ናንጊና ናንጋ ጎዳሢዮ!
ናኣናና ጋላቲንቴያ ማዔ፤

11 ፆኦሲዮ፤ ጫሪንጮና ሳዖናይዳ ዓኣሢ ቢያ ኔኤሮኬ፤
ኔኤኒ ቢያፓ ባሼ ዼኤፒ ዎልቄና ዓኣያኬ፤ ቦንቾና
ሚዛጱሞና ዲቃሢ ሄርሺሲሢናኣ ኔኤኒ ኩሜያኬ፤ ኔ
ቢያፓ ባሼ ዑሣ ዼግ ጌዔያ፤ ሃሣ ቢያ ባኮ ዑፃ ኔኤኒ
ቢታንቶ ዓኣ ካኣቲኬ፤

12 ዖርጎቹሞንታ ቦንቾንታ ቢያ ጴዻሢ ኔጊዳፓኬ፤
ኔኤኒ ኔ ዶዱሞና ዎልቆና ቢያ ባኣዚ ዎይሣኔ፤ ኔ ናሽኬ
ዓሲ ዼኤፒ፥ ሃሣ ዶዲማሃኒ ዳንዳዓኔ።

13 ኑ ፆኦዛሢዮ! ኑ ኔና ጋላታኔ፤ ኔኤኮ ቦንቺንቴ ሱንፆዋ
ኑ ሄርሻኔ።

14 «ታኣና ታ ዴሮና ኔኤም ኑ ዒንጋንዳ ባኣዚ ዓይጌያ
ኑኡኮ ባኣሴ፤ ዓይጎሮ ጌዔቴ ቢያ ባኮ ኔጊዳፓ ዔኬ ባኮኬ
ኑ ዒንጋሢ፤ ዓካሪ ኔኤሲታንቴ ማሂ ኑ ኔኤም ዒንጌኔ፤

15 ኑ ፆኦዛሢዮ! ኑኡኒያ ኑኡኮ ቤርታኣ ዓዶንሢጉዲ ኔ
ቤርቶይዳዒፂዳኪንቴያናቤሲባኣሾኦቺኬ፤ሳዖይዳናንጎ
ዎዳ ኑኡኮሺቢጉዲኬ፤ ሃሣ ሃጊማዓንዳ ዎዛኣ ባኣያኬ።

16 ናንጊና ናንጋ ጎዳ ማዔ ኑ ፆኦዛሢዮ! ሃያ ቢያ ቆሎ
ኑ ቡኩሴሢ ኔኤኮዱማዼሱንፆም ቦንቺንቴ ጌኤሺማኣሪ

29:2 1ፆኦሲ. ዓሃኬ 22፡5። 29:11ማቲ. 6፡13።

ማዣኒኬ፤ ያዺ ማዔቴያ ቢያሢ ጴዼሢ ኔጊዳፓኬ፤ ቢያ
ባካ ኔኤሲኬ፤

17 ኔኤኒ ዓሲኮ ቢያ ዒኔ ዛጊ፥ ጉሙርቂንቴያ ማዓ
ዴሬና ዎዛዻያ ማዔሢ ታ ዔራኔ፤ ዬያሮ ታኣኒ ሃያ
ቢያ ታ ማሊሢና ናሽኪ ኔኤም ዒንጌሢ ጉሙርቂንቲሢና
ፒዙሞናኬ፤ ዬያጉዲ ሃሣ ሃካ ኔኤኮ ቡኪንቴ ዴራ ኔኤም
ዒንጌ ባኮና ኮሺ ዎዛዼሢ ታ ዴንቄኔ፤

18 ኑኡኮ ቤርታኣ ዓዶንሢ ዓብራሃሜንታ ዪሳኣቄንታ
ያይቆኦቤንታኮ ጎዳ ማዔ ፆኦዛሢዮ! ሃይ ዼኤፖ ናሹማ
ኔኤኮ ዴሮ ዒና ናንጊና ዶዲ ናንጋንዳጉዲማሄ፤ ቢያ ዎዴ
ኔኤም ዔያታ ጉሙርቂንታያ ማዓንዳጉዲማሄ፤

19 ኔኤኒ ዓይሤ ባኮ ቢያ ማዺ ኩንሣንዳጉዲና ሃያ
ቢያ ታ ዒዛም ጌኤዦ ማኣሮ ማዣንዳጉዲ ጊኢጊሼሢ
ማዻንዳጉዲ ታ ናዓሢ ሴሎሞኔም ጉቤ ዒናፓ ማዔ
ዔኤዒሢዒንጌ» ጌዔኔ።

20 ዬካፓ ዳውቴ ዴሮም፦ «ናንጊና ናንጋ ጎዳ ማዔ
ዒንሢኮ ፆኦዛሢ ጋላቱዋቴ!» ጋዓዛ፥ ቡኬ ዓሳ ጉቤ
ዔያቶኮ ቤርታኣ ዓዶንሢኮ ጎዳ ማዔ ፆኦዛሢ ጋላቴኔ፤
ሊካ ሳዖ ባንሢ ሂርኪ ጌዒ ፆኦሲንታ ካኣቲንታም ዚጊ
ቦንቼኔ።

21ዬኖኮዚሮጉቴሎሚርጌ ቆልሞሹኪ ፆኦሲምዒንጎ
ባኣዚ ማሂ ዔያታ ሺኢሼኔ፤ ዬካፓ ዴራ ሙዓንዳጉዲ
ዒንጌኔ፤ ዒማና ፔቴ ሺያ ዚያ ጌማይ፥ ፔቴ ሺያ ዓዴ
ማራይና ፔቴ ሺያማራናይሚቺዒንጎ ዒንጊሢማሂሹካዖ
ፆኦሲምዒንጊፆዒንጎቤዞዑፃጉቤሚቼኔ፤ዎይናፓኮሾና
ዑዦዋ ፆኦሲም ዒንጊሢማሂ ሺኢሼኔ፤

22ናንጊና ናንጋ ጎዳቤርታዬኖዓቦሙዒዑሽኪዑሽኪ
ኮሺ ዎዛዺ ዔያታ ፔኤቄኔ።
ዬኖ ዓቦዋ ሴሎሞኔ ካኣቲ ማዔሢ ዔርዚሢ ማዓ

ባኣዚ ላምዓሲ ማዼኔ፤ ናንጊና ናንጋ ጎዳ ሱንፆናኣ ዶኦሚ
ዔያታዒዛ ካኣታሤኔ፤ ሳዶቄ ጎዖሢያኣ ቄኤሴማሂዔያታ
ዶኦሬኔ።

23ዬያይዲ ሴሎሞኔ ዓዶ ቤዛ ጌሊ ናንጊና ናንጋ ጎዳ
ዒዛም ዶዲሼ ካኣቱሞ ዓልጋ ዴዔኔ፤ ዬካፓ ቢያ ባኣዚ
ዒዛም ጊኢጌ ካኣቲ ማዔኔ፤ ዒስራዔኤሌ ዴራኣ ጉቤ
ዒዛም ዓይሢንቴኔ።

24 ቢታንታ ዓኣ ዓሶንታ ፖኦሊሶንታ ዳውቴ ናኣታታዖ
ዓቱዋ ካኣቲ ሴሎሞኔም ጉሙርቂንታ ዓሲ ማዓንዳሢ
ጫኣቄኔ።

25 ናንጊና ናንጋ ጎዳ ዬኖ ዓጮ ዴሮ ቢያሢ ቤርታ ዼግ
ዼጊዲ ሴሎሞኔ ቦንቺሴኔ፤ ዒዛኮ ቤርታ ዒስራዔኤሌ
ዓሶ ዎይሤ ካኣቶፓ ቢያ ዑሣ ባሼ ዒዛ ቦንቺሴኔ።

ዳውቴኮ ካኣቱሞ ዎዶ ሃይሶ ቃሚሢና
26 ዒሴዬ ናኣዚ፥ ዳውቴ ዒስራዔኤሌ ዓጮይዳ

ካኣታዺ ዎይሤኔ፤
27 ዒዚ ኬብሮኦኔይዳ ዴዒ ላንካይ ሌዔ፥

ዬሩሳላሜይዳ ናንጊ ሃይሢታሚ ሃይሦ ሌዔ፥ ዎሊ ዑፃ
ዖይዲታሚ ሌዔ ካኣታዼኔ፤

28 ዬካፓ ሚርጌ ቆሎንታ ቦንቾዋ ዴንቄስካፓ ኮሺ
ጋርቺ ሃይቄም፥ ዒዛ ቤዛ ናኣዚ ዒዛኮ ሴሎሞኔ
ካኣታዼኔ፤

29 ዓይፃፓ ዴንዲ ጋፖ ሄላንዳኣና ካኣቲ ዳውቴኮ ዓኣ
ሃይሳ ፆኦሲ ማሊፆ ኬኤዛ ሳሙዔኤሌ፥ ናኣታኣኔንታ
ጋኣዴ ጌይንታ ሃይሦ ዓሳ ፃኣፔ ሃይሶ ማፃኣፓ ፃኣፒንቲ
ዓኣኔ።

30ዳውቴዎማይዲፔዓጮዎይሤቴያ፥ ዎዚጉዴዎልቄ
ዒዛኮ ዓኣቴያ፤ ዒዛንታ ዒስራዔኤሌ ዓጮንታይዳ፥
ዬያጉዲ ሃሣ ኮይሎይዳ ዓኣ ካኣቶይዳኣ ሄሌ ባኮ ዛላ
ቢያ ዬንሢ ማፃኣፖንሢዳ ፃኣፒንቲ ዓኣኔ።

2 ፆኦሲ ዓሶ ሃይሶኬኤዛማፃኣፖ
ዓይፆ ካሮ

ፆኦሲ ዓሶ ሃይሶ ኬኤዛ ማፃኣፖኮ ላምዓሳ ዓርቃሢ
ቤርታሳ ማፃኣፓ ሃይሶ ኬኤዚ ዔቂሴ ካራፓኬ። ዬይያ፦
ካኣቲ፥ ሴሎሞኔ ካኣታዼስካፓ ዴንዲ ሃይቃንዳያ
ሄላንዳኣና ዓኣ ሃይሴኬ፤ዒዮርቢዓሜሱኡጌማዔምኬዶ
ዛላ ዓኣ ዒስራዔኤሌ ፃጳ ዒዛኮ ዓዶ ሴሎሞኔ ቤዛ
ጌሊ ካኣታዼ፥ ዪሁዳ ካኣቲ፥ ሮቢዓሜም ዋይዞ ዒፄሢ
ኬኤዜስካፓ ዴንዲ ዬሩሳላሜ ካታማ ዶዔ ዎዶ ጌይፃ
ኪሪስቶሴ ሾይንቶኮ ቤርታ ዶንጎ ፄኤታና ሳሊታሚ ላሃሳ
ሌዖ ሄላንዳኣና ዓኣ ዾኦሎዛሎዪሁዳካኣቶ ሃይሶ ፓይዲ
ፓይዲ ኬኤዛኔ።
ማፃኣፔላዱማዱማዓርቄ ባኮ
ሴሎሞኔ ካኣታዺ ዎይሤ ዎዶ (1፡1—9፡31)
1. ሃጊ ዓይፆ ሌዖይዳ ማዺንቴ ባኮ (1፡1-17)
2. ጌኤዦማኣራ ማዢንቴሢ (2፡1—7፡10)
3. ጊንፃሳ ሌዖይዳ ማዺንቴ ባኮ (7፡11—9፡31)

ኬዶ ዛላ ዓኣ ዒስራዔኤሌ ፃጶኮ ዋይዞ ዒፂፆ (10፡1-
19)

ዪሁዳ ዓጮ ካኣቶ (11፡1—36፡12)
ዬሩሳላሜኮ ዶዒፆ (36፡13-23)

ማሊ ጶቂሥሢዔራቶ ዴንቃኒ ሴሎሞኔኮ ሺኢጲፆ
(1ካኣቶ. ማ 3፡1-15)

1 ናንጊና ናንጋ ጎዳ ማዔ ዒዛኮ ፆኦዛሢ ዒዛና ዎላ
ዓኣያ ማዒ ኮሺ ዒዛ ዔርቴያ ማሄሢሮ ዳውቴ ናኣዚ፥
ሴሎሞኔ ካኣቱሞይዳ ጊኢጊንቲ ዴዔኔ።

2 ዬካፓ ሴሎሞኔ ዒስራዔኤሌ ዓሶ፥ ሺዮና ፄኤቶ
ፖኦሊሶ ዓይሣ ዓሶ፥ ዎጎ ዎጋ ዓሶ፥ ዒስራዔኤሌ ዓሶ
ጉቤሢንታ ዱማዱማማኣሮ ዓሶናኮ ሱኡጎ፥

3 ጌባዖኦኔይዳ ፆኦሲ ካኣሽኪንታ ባኣኮ ዒዛና ዎላ
ዓኣዻንዳጉዲ ዓይሤኔ፤ ዒኢካ ዔያታ ዓኣዻሢ ናንጊና
ናንጋ ጎዳኮዓይላሢ፥ሙሴዓሳናንጉዋዳውሎይዳማዤ
ናንጊና ናንጋ ጎዳ ዴሮና ካኣማ ዓፒሎማኣራ ጌባዖኦኔይዳ
ዓኣሢሮኬ።

4ጫኣቁሞሳኣፂናጋዓንቴካኣቲዳውቴቂርያትይዓሪሜ
ካታሞይዳፓ ዔኪ ሙኬ ዎዶና ዬሩሳላሜይዳ ዬያም
ጊኢጊሼ ዓፒሎማኣሮይዳ ዓኣኔ።

5ሆሬናኣዚኮናኣዚዑሬናይባስሊዔኤሌጎዖሢሞኦኖ
ዓንጎይዳፓ ኮሼ ሚቺ ዒንጎ ቤዛ ዒኢካ ጌባዖኦኔይዳ
ዓፒሎና ማዢንቴ ፆኦሲ ዴሮና ካኣማ ማኣሮኮ ቤርቶ ዛላ
ዓኣኔ፤ ዒኢካ ካኣቲ ሴሎሞኔንታ ዴራኣ ቢያ ናንጊና ናንጋ
ጎዳና ካኣማኒ ኮዔኔ፤

6 ካኣቲያ ዓፒሎና ማዢንቴ፥ ፆኦሲ ዴሮና ካኣማ
ማኣሬሎኮቤርቶ ዛላ ዓኣ ሞኦኖ ዓንጎና ኮሾናሚቺዒንጎ
ቤዞ ዑፃ ሚቺዒንጎ ባኮ ሺኢሼኔ፤ ዒማና ፔቴ ሺያ ቆልሞ
ሹኪሲዒንጎ ቤዞይዳ ጉቤናሚቺንታንዳጉዲዒማሄኔ።

7 ዬኖ ዋንቴሎ ፆኦሲ ሴሎሜኔም ፔጋዺ ጴዻዖ፦ «ታ
ኔኤም ዓይጎ ዒንጋንዳጉዲ ኔ ኮዓይ?» ጌይ ዖኦጬኔ።

8ዒማና ሴሎሞኔ ማሃዖ፦ «ታ ዓዶ ዳውቴም ኔ ዼኤፒ
ኮሺ ባኣዚ ማዼኔ፤ ታና ዒዛ ቤዛ ሃሢ ኔ ካኣታሤኔ።

9ናንጊና ናንጋ ጎዳማዔፆኦሲዮ! ታዓዶምኔጉሙርሲ
ኬኤዜ ቃኣሎ ኩንሤ፤ ሃያ ሚርጉማ ዓጪጉዲ ማዔ
ዴሮይዳ ኔ ታና ካኣታሤኔ፤

10 ዬያሮ ኔኤኮ ዴሮ ፒዜ ዔኪ ዓኣዻኒ ታና ዳንዳዒሳ
ማሊጶቂሥሢናዔራቶናታኣምዒንጌ፤ ያዺማዒባኣያታቶ
ጋዓንቴ ሃያ ኔኤኮ ዼኤፖ ዴሮ ዎዲ ታ ዔኪ ዓኣዻንዳይ?»
ጌዔኔ።

11ዬካፓ ፆኦሲሴሎሞኔም፦ «ኔ ኔ ቶኦኪም ዖርጎቹሞ፥
ቆሎ፥ ኔኤኮ ሞርካ ሃይቃንዳንጉዲ፤ ሃሣ ሚርጌ ሌዔ
ናንጋኒቱዋንቴ ኔኤኒ ዔያቶይዳ ካኣታዻንዳጉዲ ታ ማሄ፥
ታኣኮ ዴሮ ፒዙሞና ዔኪ ዓኣዻኒ ኔና ዳንዳዒሳ ማሊ
ጶቂሥሢና ዔራቶና ኔ ዖኦጬሢሮ፥

12 ሃይሾ ኔ ታና ዖኦጬ ጶቂሢፆና ዔራቶና ታ ኔኤም
ዒንጋንዳኔ፤ ቃሲ ሃሣ ሃያኮ ቤርታ ዎያ ካኣቲ ማዔቴያ
ዴንቄያና ሴካ ቤርቲማኣ ዴንቃኒ ዳንዳዓያይዳፓ ባሼ
ዖርጎቹሞ፥ ቆሎና ዼኤፒ ሱንሢያ ታ ኔኤም ዒንጋንዳኔ»
ጌዔኔ።

ካኣቲ ሴሎሞኔኮ ቢታንቶንታ ቆሎንታ
(1ካኣቶ. ማ 10፡26-29)

13ሴሎሞኔ ጌባዖኦኔይዳ ፆኦሲ ዴሮና ካኣማ፥ ዓፒሎና
ማዢንቴ ማኣራ ዓኣ ባኣካፓ ዬሩሳላሜ ዓኣዼኔ፤ ዒዚ
ፔኤኮ ናንጎቤዞዒኢካማሂዒስራዔኤሌይዳካኣታዼኔ።

14 ሴሎሞኔ ዒማና ፔቴ ሺያና ዖይዶ ፄኤታ ሳርጌላ
ዖይታና ታጶ ላምዖ ሺያ ፓሮና ዶዲ ዖላ ዓሲ ጊኢጊሻዖ
ዔያቶይዳፓዛሎዬሩሳላሜይዳ፥ ዓቴዓሶ ሃሣሃንጎዱማ
ዱማ ካታማ ናንጋንዳጉዲ ፓቂ ፓቂ ጌሤኔ።

15ሴሎሞኔ ካኣታዺዓኣ ዎዶና ዬሩሳላሜይዳዎርቆና
ቢሮናኮሚርጉማፓዔቄያና ዓዳቃንፆማዔኔ፤ ሃሣዴኤሎ
ዚቢቆሚርጉማኣዪሁዳይዳጌሜሮዴማጉቤቤዛባቃላ
ቦኦቦጉዲ ፓይዲንቴኔ።

16 ካኣቲኮ ፓራሢ ሙካሢ ጊብፄና ቄዌ ዓጮናፓኬ፤
ካኣቲኮ ኮርሞ ኮርማ ዓሳ ዬያ ፓራሢ ቄዌይዳፓ ሻንቃኔ።

17 ጊብፄይዳፓ ዔያታ ጌልዛሢ ፔቴ ሳርጌሎ ላንካይ
ኪሎ ጊራኣሜ ማዓ ቢራና፤ ሃሣ ፔቴ ፓሮዋ ፔቴና ዛላና
ኪሎ ጊራኣሜማዓቢራና ሻንቂኬ፤ ዬያ ባኮ ጊንሣዔያታ
ሂኢታ ዓሶንታ ሶኦሪ ዓሶ ካኣቶም ሻንቻኔ።

2
ጌኤዦማኣሮ ማዣኒ ጊኢጎና ጊኢጊንቲ
(1ካኣቶ. ማ 5፡1-18)

1 ካኣቲ ሴሎሞኔ ናንጊና ናንጋ ጎዳ ሱንፆም ጌኤዦ
ማኣሮና ካኣቱሞ ማኣሮና ማዣኒ ማሌኔ፤

2 ዬያሮ ዒዚ ኬዲ ኬዳንዳ ላንካይታሚ ሺያ ዓሲ፥
ሹቺ ጳላንዳ ሳሊታሚ ሺያ ዓሲ ኬሲ ማዻንዳጉዲ
ዓይሤኔ፤ ዬያጉዲ ሃሣ ማዾ ዛጊ ማዺሻንዳ ሃይሦ ሺያና
ላሆ ፄኤታ ማዓ ዓሲ ጊኢጊሼኔ።

3ዬካፓዒዚ ፂሮሴካኣቲ፥ ኪራሜም፦ «ታ ዓዴዳውቴ
ፔኤኮ ካኣቱሞ ማኣሮ ማዤ ዎዶና ሊባኖኦሴ ሚፆ ኔ
ዳኬሢጉዲ ታኣማኣ ዳኬቴራ፤

4ሃሢታኣኒ ናንጊና ናንጋ ጎዳማዔታ ፆኦዛሢምጌኤዦ
ማኣሮ ማዣኒ ጊኢጊንቲዳ ዓኣኔ፤ ዬይ ጌኤዦማኣራ ታኣና
ታዴሮና ሳውቃዑንጆጩቢሲናንጊና ናንጋ ጎዳ ኑ ካኣሽካ
ቤሲ፥ ዒዛምዱማዼ ካሦዋ ቢያ ዎዴ ኑ ዒንጋ ቤሲ፥ ቢያ
ኬሊ ጉቴና ዋንቴና፤ ዬያጉዲ ሃሣ ሃውሾ ኬሎ ኬሎ፥

1:4 2ሳሙ. 6፡1-17፤ 1ፆኦሲ. ዓሃኬ 13፡5-14፤ 15፡25—16፡1። 1:5ኬሲ. ማፃ 38፡1-7። 1:9ማዢ. ማፃ 13፡16፤ 28፡14። 1:14 1ካኣቶ.
ማ 4፡26። 1:17 ላሚ. ዎማ 17፡16።

ዓጊኖ ፄኤሮንታዬያጉዴዱማዼቦንቾኬሎና ናንጊና ናንጋ
ጎዳ ማዔ ኑ ፆኦዛሢ ቦንቻኒ ሚቺ ዒንጎ ዒንጊፆ ዒንጎንዶ
ዱማዼ ቤሲ ማዓንዳኔ፤ ዒስራዔኤሌ ዴራ ዬያ ናንጊና
ማዺማዺ ናንጋንዳጉዲ ፆኦሲ ዔያቶ ዓይሤኔ።

5 ኑ ፆኦዛሢ ሜሌ ካኣሽኮ ፆኦዛፓ ቢያ ባሼ ዼኤፒ
ማዔሢሮ ዼኤፒ ጌኤሺ ማኣሪ ማዣኒ ታ ማሌኔ።

6 ጋዓንቴ ጫሪንጮንታ ሳዖንታኮ ዳልጉማ ዒዛ ፔ ጋራ
ማሂ ዓርቃኒ ዳንዳዑዋሴ፤ ዓካሪ ጌኤሺ ማኣሪ ዒዛም
ማዣኒ ዳንዳዓይ ዖናዳይ? ዒዛኮ ቤርታ ዑንጆ ጩቢሶ
ቤሲማዢፓዓቴም ጌኤሺማኣሪ ዒዛምማዣኒ ታናንሢ
ዓይጎ ዓሲዳይ?

7ሃሣ ፔቴ ባኣዚዱማዱማ ጎይሢና ኮሻኒ ዎርቄ፥ ቢራ
ዓንጊ፥ ሞኦኖ ዓንጎንታ ዱማዱማ ዓንጎዋ ሼኤሺ ዹዓኒ፤
ሃሣጮልዔንታዲንኪ ዞቄ ዓፒላንታዹዋኒ ዳንዳዓ ሃኣሚ
ዓሲያኣ ታኣም ዳኬ፤ ታ ዓዴ ዳውቴ ዶኦሬ ዪሁዳና
ዬሩሳላሜናይዳ ዓኣ ሃኣሞ ዓሶና ዎላ ዒዚማዻንዳኔ።

8 ኔኤኮ ሚፆ ቲቃ ዓሳ ኮሺ ጎኦባታሢ ታ ዔራኔ፤ ዬያሮ
ሊባኖኦሴይዳፓ ሊባኖኦሴ ሚፆንታ ዚቢቆንታ ዴኤሎ
ዚቢቆንታ ታኣም ዳኬ።

9ሚርጌ ሚሢ ቲቂፆና ኔ ዓሶ ማኣዳንዳጉዲ ታ ዓሶፓ
ኔ ባንሢ ዓሲ ታ ዳካንዳኔ፤ ዬያ ታ ማዻንዳሢ ታ ማዣኒ
ማሌ ጌኤዦ ማኣራ ዳልጊ፤ ሃሣ ኮሺ ሚዛጲ ማዓኒ
ኮይሳሢሮኬ።

10 ኔኤኮ ማዻ ዓሶም ጋላ ማዓንዳያ ላምዖ ሚሎኔ
ኪሎማዓንዳዛርጌዺኢሊ፥ላምዖሚሎኔኪሎማዓንዳ
ዔልዓ፥ ዖይዶ ፄኤታ ሺያ ዶሎዜ ማዓንዳ ዎይኔ ዑሺ፤
ጊንሣ ሃሣ ዖይዶ ፄኤታ ሺያ ዶሎዜ ማዓንዳ ዛይቴያኣ
ታኣኒ ዳካንዳኔ» ጌዔኔ።

11 ዬያሮ ካኣቲ፥ ኪራሜ ካኣቲ ሴሎሞኔም ኪኢታ
ዋርቃታ ፃኣፓዖ፦ «ናንጊና ናንጋ ጎዳ ፔኤኮ ዴሮ ናሽካሢሮ
ኔኤኒ ዔያቶይዳ ካኣታዻንዳጉዲ ኔና ካኣታሤኔ፤

12ናንጊና ናንጋ ጎዳምጌኤዦማኣሮንታፔኤኮካኣቱሞ
ማኣሮንታማዣኒ ሃኣማቶዓኣ ናይካኣቲዳውቴምዒንጌ፥
ጫሪንጮንታ ሳዖንታ ማዤ፥ ናንጊና ናንጋ ጎዳ ማዔ
ዒስራዔኤሌ ፆኦዛሢ ጋላቲንቶንጎ!

13 ሃይሾ ሃሢ ታኣኒ ሃኣማቶ ማዾና ዔርቴያ ማዔ
ሁራሜ ዓቢ ጌይንታስኬያ ኔኤም ዳኬኔ።

14 ዒዛኮ ዒንዳ ዳኣኔ ዜርፃፓ፥ ዓዴ ዒዛኮ ፂሮሴ
ዓጪዓሲኬ፤ ዒዚ ዎርቆ፥ ቢሮ ዓንጎ፥ ሞኦኖ ዓንጎ፥ ዱማ
ዱማ ዓንጎ፥ ሹቺንታ ሚሢንታይዳፓ ዱማ ዱማ ባኣዚ
ኮሻኒ ዳንዳዓ ዓሲኬ፤ ዬያጉዲ ሃሣ ዲንኪ፥ ጮልዔ፥
ዞቄንታ ሻኣዣሲ ሱኮና ሼኤሞና ዱማ ዱማ ማኣዖ ኮሺ
ዔራያኬ፤ ሃሣ ጊንሣ ዱማ ዱማ ማሎና ዓኣ ባኣዚ ማዢ
ኬሲሢና ዒዛም ማዻንዳጉዲ ዓይሢንቴ ጎይሢና ቢያ
ባኣዚ ማዺሢ ዔራያኬ፤ ዬያሮ ዬያ ዓሢ ዱማ ዱማ ባኮ
ማዺዔራ ኔ ዓዶምማዻ ዓሶና ዎላ ማዺሼ።

15 ኔ ኑም ዳካኒ ጌዔ ዛርጋሢ ዺኢሎ፥ ዔልዖ፥ ዎይኖ
ዑዦንታ ሪሚቶ ዛይቶንታ ዳኬ፤

16 ኑኡኒያ ኔ ኮዓ ሊባኖኦሶ ሚፆ ቢያ ሊባኖኦሴ ዹካፓ
ቲቂ ፔቴይዳ ቱካዖ ባዞ ዋኣፆይዳ ጌሤም ዋኣፃ ዔኪ
ዒዮጴ ሄሊሳንዳጉዲ ዳካንዳኔ፤ ዬካፓ ኔኤኒ ዬሩሳላሜ
ዔኪ ዓኣዻኒ ዳንዳዓኔ» ጌዔኔ።

ጌኤዦማኣሮ ማዻ ዓርቄንቴሢ
(1ካኣቶ. ማ 6፡1-38)

17 ካኣቲ ሴሎሞኔ ቤርታ ዒዛኮ ዓዴ ዳውቴ ማዼሢ
ጎይፆ ዒስራዔኤሌይዳ ናንጋ ሜሌ ዓጮ ዓሶ ፓይዴኔ፤
ዬያይዲ ፔኤኮ ዓጮ ጋሮይዳ ፔቴ ፄኤታና ዶንጊታሚ
ሃይሦ ሺያና ላሆ ፄኤታ ማዓ ሜሌ ዓጪ ዓሲ ዓኣሢ
ዔሬኔ፤

18 ዬያቶይዳፓ ላንካይታሚ ሺያ ዓሲ ኬዶ ባኮ
ኬዳንዳጉዲ፥ ሳሊታሚ ሺያ ዓሲ ዹኮይዳ ሹቺ
ጳላንዳጉዲ ዓይሤኔ፤ ዬያጉዲ ሃሣማዻ ፒዜማዺንታሢ
ዛጋንዳጉዲ ሃይሦ ሺያና ላሆ ፄኤታ ዓሲ ዶኦሬኔ።

3
1 ሴሎሞኔኮ ዓዴ፥ ካኣቲ፥ ዳውቴ ጌኤዦ ማኣራ

ማዢንታንዳ ቤሲ ዬሩሳላሜይዳ ሞኦሪያ ዹካ ዬያኮ
ቤርታ ጊኢጊሼያኬ፤ ዬና ቤዛ ናንጊና ናንጋ ጎዳ ካኣቲ
ዳውቴምፔጋዺጴዼያ፥ዒያቡሳ ዓሢ ዖርናኮ ሃኣኮሺርኮ
ቆይዶኬ።

2 ሴሎሞኔ ካኣታዼዖ ዖይዳሳ ሌዖኮ ላምዓሳ ዓጊኖ
ላምዓሶ ኬሎና ጌኤዦማኣሮ ማዦ ዓርቄኔ፤

3ካኣቲ ሴሎሞኔማዢሴጌኤዦማኣሮኮ ጋሮ ዖዶሱማ
ላሂታሚ ዋዻ ማዓዛ፥ ዳልጉማ ላማታሚ ዋዻኬ።

4 ጌሎ ካሮይዳ ዓኣ ማኣሮኮ ዳኣሮ ዔጳ ፄኤታና
ላማታሚ ዋዻ፥ ጋሮ ዳልጉማ ጌኤዦ ማኣሮኮ ጋሮ
ዳልጉሞጉዴያ ላማታሚ ዋዻኬ፤ ዬይ ጋራ ጌኤሺ ዎርቄና
ጳርቂንቴኔ፤

5ጌኤዦ ማኣሮኮ ዼኤፖ ቆልዓ ዚቢቂና ጌኤሺ ዎርቄና
ጳርቂንቴያ ማዓዖ ሜኤፄንታ ካኒ ቢራታኣ ማሊሺ ዑፃ
ኮሺንቴ ባኣዚ ዓኣኔ።

6 ካኣቲ ሴሎሞኔ ጌኤዦ ማኣሮ ኮሺ ሚዛጲ ማዔ
ሹቺና ፓርዋይሜ ዓጫፓሙኬ ዎርቄና ኮሼኔ።

7 ጌኤዦ ማኣሮኮ ኮጫ፥ ሳኮኮ ፁንጋ፥ ካሮኮ ዓጮ
ዛሎና ዓኣ ሚፆና ካሮና ዎርቄና ዒ ጳርቄኔ። ዬካፓ ሹጮና
ማዦናኮጮዑፆይዳኪሩቤሌጌይንታኪኢታንቾማሊሺ
ማዤኔ።

8 ዬያጉዲ ሃሣ ዑሣ ዓኣዼ ጌኤዦ ማኣሮ ጌይንታ
ጋሮ ማዤኔ፤ ዬኖ ጋሮ ቆልዔሎኮ ዖዶሱማ ላማታሚ ዋዻ
ማዓዛ፥ ጋሮ ዳልጉማ ጌኤዦማኣሮኮ ጋሮ ዳልጉሞ ጉዴያ
ላማታሚ ዋዻ፥ ዬያ ጋሮ ላማታሚ ሺያ ኪሎ ማዓ ጌኤሺ
ዎርቄና ጳርቂ ኮሼኔ።

9 ዎርቆ ሚስማሮኮ ዴኤሡማ ዶንጎ ፄኤታና
ላንካይታሚ ጊራኣሜ ማዓያኬ፤ ዑፆ ኩቦ ጋሮ ቆልዖ
ሹጮና ማዦናሢ ዎርቄና ጳርቂንቴኔ።

10ካኣቲሴሎሞኔዒዛኮማዻዓሳኪሩቤኤሎማሊሺ
ኮሺ ዎርቄና ጳርቃንዳጉዲ፤ ዬካፓ ዑሣ ዓኣዼ ጌኤዦ
ማኣሮ ቆልዖ ጋራ ዔቂሳንዳጉዲ ዓይሤኔ።

11-13 ኪሩቤላ ዑሣ ዓኣዼ ጌኤዦ ማኣሮ ጌሎ ካሮ
ሆቶይዳ ዎሊ ቤቂ ዔቂ ዓኣኔ፤ ፔቴ ፔቴ ኪሩቤኤሎኮ
ላምዖ ጋኣሲ ዓኣኔ፤ ፔቴ ፔቴ ጋኣዞኮ ዖዶሱማ ዶንጎ
ዋዻኬ፤ ላምዖ ጋኣዞንሢ ቢያ ዛሎና ፒሺንቴያ ማዒ ቆልዖ
ጋሮኮ ሳዛ ዎሊና ካኣማኔ፤ ዓቴ ላምዖ ጋኣዞንሢ ሃሣ ፔቴ
ፔቴሢ ቢያ ዛሎና ዓኣ ኮጮ ካኣማያ ማዓዛ፥ ዬንሢ
ፒሺንቴ ጋኣዞንሢኮ ዳልጉማ ላማታሚ ዋዻ ማዓያኬ።

14 ዑሣ ዓኣዼ ዱማዼ ጋሬሎም ቃራ ሚዛጲና ሜሌ
ዱማ ዱማ ዓፒላናይዳፓ ጎኦቦ ዓፒላ ጌሤኔ፤ ጎኦቦ
ዓፒሌላ ጮልዔ፥ ዲንኪ፤ ሃሣ ዞቄ ማዓዛ ዑፆይዳ
ኪሩቤኤሎማሊሲ ኮሺንቴ ባኣዚ ዓኣኔ።

2:6 1ካኣቶ. ማ 8፡27፤ 2ፆኦሲ. ዓሃኬ 6፡18። 3:1 ማዢ. ማፃ 22፡2። 3:8 ኬሲ. ማፃ 26፡33-34። 3:11-13 ኬሲ. ማፃ 25፡18-20።
3:14ኬሲ. ማፃ 26፡31።

ሞኦኖ ዓንጎና ኮሺንቴ ላምዖ ቱርቱሮ
(1ካኣቶ. ማ 7፡15-22)

15ካኣቲ ሴሎሞኔ ፔቴ ፔቴሢኮ ሌካ ዔጳ ሃይሢታሚ
ዶንጎ ዋዻ ማዓያ ላምዖ ቱርቱሪ ኮሺሲ ጌኤዦ ማኣሮኮ
ቤርቶ ዛላ ሆታ ዔቂሴኔ፤ ፔቴ ፔቴ ቱርቱሮኮ ቶኦኮይዳ
ዖዶሱማ ዶንጎ ዋዻ ማዔ ላምዖሙስኩሌ ዓኣኔ፤

16 ሮኦጬ ሱሲ ጎይሢ ካኒ ቢራታ ሞኦና ዓንጊና
ኮሺንቴ ፓይዳ ፔቴ ፄኤታ ማዔ ሮኦማኣኔ ሚፆ ዓኣፖ
ማሊሺ ኮሺንቴ ባኣዚ ዓኣኔ፤

17 ቱርቱሮንሢ ዾቂንቴሢ ጌኤዦ ማኣሮ ጌሎ ካሮኮ
ሻውሎና ሚዛቆናይዳኬ፤ ዾኦሎ ዛሎና ዔቄ ቱርቱራሢ
«ያኪኔ»* ጌይንታዛ፥ ኬዶ ዛሎና ዔቄሢ «ቦዔዜ»†
ጌይንቴኔ።

4
ጌኤዦማኣሮ ጋራ ማዺንቶ ሜሆ
(1ካኣቶ. ማ 7፡23-51)

1ካኣቲ፥ ሴሎሞኔዳልጉሞና ዖዶሱሞና ላማታሚዋዻ፤
ሌካ ዔጳ ታጶ ዋዻ ማዔያ ፆኦሲም ዒንጎ ቤሲ ሞኦኖ
ዓንጎና ኮሼኔ።

2 ዬያጉዲ ሃሣ ሴካ ጎኦቦ ዳልጉማ ዓጫፓ ዓጮ
ሄላንዳኣና ታጶ ዋዻ፤ ሌካ ዔጳ ዶንጎ ዋዻማዔሺሪ ዴንዳ
ዙላጋባዳጉዴያዶኦላዓንጎሼኤሺዓልቂሲኮሼኔ፤ዬያኮ
ዙሎ ዋርቆዛ ሃይሢታሚ ዋዻ ማዓኔ።

3 ዬያ ዶኦላሢ ካሮኮ ዴማ ፔቴ ፔቴ ዋዻ ማዓያይዳ
ዙሎ ሺሬያ ታጶ ጌማይ ማላ ባኣዚ ላምዖ ቤሲ ፓቂንቲ
ዎሊ ቤቂ ዓኣኔ፤ ዬይ ጌማታ ዶኦላሢና ዎላ ፔቴ ማሂ
ኮሾናያኬ።

4 ዶኦላሢ ሞኦኖ ዓንጋፓ ፔኤኮ ባሊቶ ሴካ ሺርሺሲ
ኮሾና ታጶ ላምዖ ጌማቶ ማላ ባኮ ዑፃ ጌሢንቴኔ፤ ዬንሢ
ጌማቶማሊሲኮሾናዞንሢኮ ሃይሦንሢኬዶዛሎባንሢ፥
ሃይሦንሢ ዾኦሎ ዛሎ ባንሢ፥ ዛሎ ሃይሦንሢ ዓባ
ኬስካሢ ባንሢ፥ ዓቴ ሃይሦንሢ ሃሣ ዓባ ጌላ ባንፆ
ዛጋያኬ።

5ዬያ ዶኦላሢኮዓንዲርሙማፔቴኬኤላዋዻማዓያ፥
ካራ ሃሣ ዑሺ ዑሽኮ ዓንጊ ካራ ማላያ፥ ጊንሣ ሱኡፖ
ቡኒጉዴያ ዙሌም ሺሬያኬ፤ ዬይ ዶኦላሢ ላሂታሚ ሺያ
ዶሎዜማዓ ዋኣሢ ዓርቃያኬ።

6 ሄሊሳዖ ዋኣሢ ማስቶ ታጶ ጎንጊ ኮሺሲ፥ ዶንጋሢ
ጌኤዦ ማኣሮኮ ዾኦሎ ዛሎ ጎኦባ፤ ዓቴ ዶንጋሢ ሃሣ
ጌኤዦ ማኣሮኮ ኬዶ ዛሎና ጎኦባ ጌሤኔ፤ ዬንሢ
ጎንጎንሢ ፆኦሲም ሚቺ ዒንጎሮ ሹኪንታ ቆልሞኮ ዓሽኮ
ቢያ ማስኮያኬ፤ ዼኤፖ ዶኦላሢዳ ዓኣ ዋኣፆ ቄኤሳ
ማስታያኬ።

7ሴሎሞኔ ቤርታ ጊኢጊሺ ሃሾና ማሊፆ ጎይፆ ታጶ ፖዒ
ጌሦ ሻርና ዎርቄይዳፓ ኮሺሲ ጌኤዦ ማኣሮኮ ዼኤፖ
ቆልዖ ጋራ ዶንጋሢ ኬዶ ዛሊና፥ ዶንጋሢ ዾኦሎ ዛሊና
ጌሤኔ።

8 ዬያጉዲ ሃሣ ታጶ ዼጌ ሎኦዤ ዖይታ ኮሺሲ ጌኤዦ
ማኣሮኮ ዼኤፖ ቆልዖ ጋራ ዶንጋሢ ሻውሎ ዛላ፥ ዓቴ
ዶንጋሢ ሚዛቆ ዛላ ጌሤኔ፤ ዬያ ሌሊቱዋንቴ ቃሲ ፄኤታ
ጉንጉሎዋ ዎርቄይዳፓ ኮሺሴኔ።

9 ሴሎሞኔ ቄኤሶኮ ማዾም ማዓንዳ ጌኤዦ ማኣሮኮ
ጋሮ ዛሎና ዓሲ ቡካ ጶኦካ፤ ዬያጉዲ ሃሣ ዼኤፒ ጶኦካኣ
ኮሺሴኔ፤ ዬንሢ ላምዖ ጶኦኮንሢኮ ባኣካ ዓኣ ካራ ሞኦኖ
ዓንጎና ጳርቂንቴያኬ።

10 ዼኤፖ ዶኦላሢ ዒማና ጌኤዦ ማኣሮኮ ዾኦሎ ዛላ
ዓባ ኬስካ ባንፆና ጌሢንቴኔ።

11-16 ሁራሜ ቃሲ ሃሣ ዖቲ፥ ታሚ ካኣሾ ኩንዔንታ
ዔቶ ሳኣኖንታ ኮሼኔ፤ ዬያይዲ ሁራሜ ካኣቲ ሴሎሞኔም
ኮሻኒ ጫኣቄ ጎይፆ ጌኤዦ ማኣሮ ማዾም ማዓ ሜሆ ቢያ
ኮሺ ጋፒሴኔ፤ ዬይ ዒ ኮሼ ባካ ሃካፓ ዴማ ፔቴ ፔቴ
ፓይዲንታዞንሢኬ፦
ላምዖ ቱርቱሮ፥
ቱርቱሮንሢኮ ቶኦካ ዓኣ ሳኣኖ ማላ ላምዖሙስኩሎ፥
ላምዖ ሙስኩሎንሢ ማይሊ ሚዛጲሳኒ ሮኦጮ ማሊሲ

ኮሺንቴ ላምዖ ካኖ ቢራቶ፥
ሙስኩሎንሢ ማይሊ ኮሻኒ ፔቴ ፔቴ ሙስኩሎ ዑፃ

ላሚ ጳንጪ ሞኦኖ ዓንጎና ኮሺንቴ ዖይዶ ፄኤታ
ሮኦማኣኔ ዓኣፖ ማላ ባኮ፥

ሺራ ቶኪ ዓኣ ሜሆ ጌሦ ታጶ ባኮ
ዋኣፆ ማስቶ ታጶ ዶኦላ፥
ዼኤፒ ዶኦላ፥
ዶኦላሢ ዶዑዋጉዲ ዓርቄ ጌማቶ ማላ ታጶ ላምዖ ባኮ፥
ዖታ፥ ታሞ ካኣሾ ኩንዓ፥ ቃጳሢንታሜሌ ዬያጉዲሜሆዋ

ፔ ሃኣማቶና ዒ ኮሼኔ።
ሃኣማቶና ዔርቴያ ማዔ ሁራሜ ካኣቲ፥ ሴሎሞኔ ዒዛ
ዓይሤ ጎይፆና ፆኦሲኮ ጌኤዦማኣሮማዾምማዓንዳጉዲ
ዬያ ሜሆ ቢያ ኮሼሢ ዑጪ ጊኢጊሺ ጌሦና ሞኦኖ
ዓንጎናኬ።

17ካኣቲ፥ ሴሎሞኔ ዬያ ሜሆ ቢያ ኮሺሴሢ ዮርዳኖሴ
ዶኦጫ፥ ሱኮቴና ፄሬዳ ጌይንታ ቤዞ ባኣካ ዓኣ ሞኦኖ
ዓንጎ ሼኤሾ ቤዛኬ፤

18 ዬያይዲ ኮሺንቴ ባካ ኮሺ ሚርጌታሢሮ ዬያ ባኮ
ኮሺሳኒ ዔኪንቴ ሞኦኖ ዓንጎኮ ዴኤሡማ ዎሊ ዑፃ
ዋኣዺታቶዋ ዖኦኒያ ዔራኒ ዳንዳዒባኣሴ።

19ዬያጉዲሃሣካኣቲ፥ሴሎሞኔጌኤዦማኣሮማዾም
ማዓንዳ ባኣዚ ዎርቄና ኮሺሴኔ፤ ዬይ ባካ፦ ናንጊና ናንጋ
ጎዳም ዒንጎ ባኮ ዒንጎ ቤዞንታ ፆኦሲም ዒንጊሢ ማዒ
ሺኢሺንታ ካሦ ጌሦ ዼጌ ሎኦዦ ዖይቶ፥

20 ጌኤሺ ዎርቄፓ ኮሺንቴ ፖዖ ጌሦ ሻርኖንታ ቤርታ
ማሊንቴ ጎይፆና ጌኤዦማኣሮኮ ቤርቶ ዛላ ፖዓ ፖዖ፥

21 ቡኖ ማሊሶና ፓልማሢንታ ፖዖንታ፤ ዬያጉዲ ሃሣ
ዲቢንፆ ቆንቾሢንታ፥

22 ጌኤሺ ዎርቄይዳፓ ኮሺንቴ ፖዖ ፖዒሶሢንታ
ዎዾሢ፤ ጉንጉላሢ፥ ጩቦ ጩቢሾሢንታ ታሞ ካኣሾ
ኩንዖንታ፤ ዬይ ባካ ቢያ ጌኤሺ ዎርቄይዳፓ ኮሺንቴያኬ፤
ጌኤዦማኣሮኮ ዙሎ ካሮንታ ዑሣ ዓኣዼ ጌኤዦማኣሮኮ
ካሮንታ ዎርቄና ጳርቂ ኮሾናያኬ።

5
1 ካኣቲ ሴሎሞኔ ጌኤዦ ማኣሮ ማዾ ቢያ ማዺ

ጋፒሴስካፓ ዒዛኮ ዓዴ፥ ዳውቴ ናንጊና ናንጋ ጎዳም
ዱማሴቢሮንታ ዎርቆንታ፤ ዬያጉዲ ሃሣሜሌ ባኮዋ ቢያ
ጌኤዦማኣሮይዳ ዓኣ ሜሆ ጌሦማኣሮ ጌልዜኔ።

* 3:17 ያኪኔ ጌይፃ፦ «ፆኦሲ ዔቂሳኔ» ጌይሢኬ። † 3:17 ቦዔዜ ጌይፃ፦ ፆኦሲ ዎልቄና ጌይሢኬ። 4:1ኬሲ. ማፃ 27፡1-2። 4:6ኬሲ. ማፃ
30፡17-20። 4:7ኬሲ. ማፃ 25፡31-40። 4:8ኬሲ. ማፃ 25፡23-30። 5:1 2ሳሙ. 8፡11፤ 1ፆኦሲ. ዓሃኬ 18፡11።

ጫኣቁሞ ሳኣፂኖ ጌኤዦማኣሪ ጌልዞናሢ
(1ካኣቶ. ማ 8፡1-9)

2 ዬካፓ ካኣቲ ሴሎሞኔ ናንጊና ናንጋ ጎዳኮ ጫኣቁሞ
ሳኣፂኖ ዳውቴ ካታሞ ማዔ፥ ፂዮኔይዳፓ ሃንጋ ጌኤዦ
ማኣሪ ዔኪ ሙካንዳንጉዲ ኬኤዛኒ ዒስራዔኤሌ ዓሶኮ
ጋርቾ ዓሶና ፃጶ ፃጶንታ ማኣሮ ማኣሮንታኮ ሱኡጎ ቢያ
ዬሩሳላሜይዳ ቡኩሴኔ።

3 ዒስራዔኤሌ ዓሳ ላንካሳ ዓጊኖይዳ ዉልሾ ዴማ
ቦንቻ ቦንቾና ካኣቲ ዔኤሌ ዓሳ ቢያ ዬሩሳላሜይዳሙኪ
ቡኬኔ፤

4-5 ዒስራዔኤሌ ዓሶኮ ሱኡጋ ቢያ ፔቴይዳ ቡኪንቴ
ዎዶና ሌዊ ዓሳ ጫኣቁሞ ሳኣፂኖ ኬዲ ጌኤዦ ማኣሪ
ዔኪዬዔኔ፤ ዬያጉዲ ሃሣ ቄኤሶንታሌዊዓሶንታ ዓፒሎና
ማዢንቴ ናንጊና ናንጋ ጎዳ ካኣሽኪንታ ማኣሮና ጋሮይዳ
ዓኣ ፆኦሲ ማዾምዱማዼሜሆዋ ቢያ ጌኤዦማኣሪ ዔኪ
ዬዔኔ።

6 ዒማና ካኣቲ ሴሎሞኔንታ ዴሮንታ ቢያ ጫኣቁሞ
ሳኣፂኖኮ ቤርቶ ዛላ ሙኪ ቡኬኔ፤ ሚርጉማፓ ዔቄያና
ፓይዲንታኒ ዳንዳዑዋ ዺቢ ማራይንታ ባይንታ ዒንጎ
ባኣዚ ማሂ ናንጊና ናንጋ ጎዳም ዔያታ ሺኢሼኔ።።

7 ቄኤሳ ናንጊና ናንጋ ጎዳኮ ጫኣቁሞ ሳኣፂኖ ጌኤዦ
ማኣሪ ዔኪ ጌላዖ ዑሣ ዓኣዼ ዱማዼ ጋሮይዳ ዓኣ
ኪሩቤሌ ጋኣዞ ዴማ ጌሤኔ።

8 ዒማና ፒሺንቲ ዓኣ ኪሩቤኤሎኮ ጋኣዛ ጫኣቁሞ
ሳኣፂኖንታ ሳኣፂኖ ኬዶና ዛጳሢሚፆንታ ካንቂ ዓኣቼኔ።

9 ዛጳሢ ሚፃ ኮሺ ዖዶሲታሢሮ ዑሣ ዓኣዼ ዱማዼ
ጋሮኮ ቤርቶ ዛላ ዔቄ ዓይጎ ዓሲያማዖም ዴንቃኒ
ዳንዳዓኔ፤ ጋዓንቴ ሜሌ ዛላና ዔቄ ዓሲ ፔቴታዖ ዴንቃኒ
ዳንዳዑዋሴ፤ ዬንሢ ዛጶ ሚፆንሢ ሃኖ ሄላንዳኣና ዒኢካ
ዓኣኔ።

10 ዬያ ጫኣቁሞ ሳኣፂኖ ጋራ ዒስራዔኤሌ ዴራ
ጊብፄይዳፓ ኬስኬንቴ ናንጊና ናንጋ ጎዳ ዔያቶና ዎላ
ጫኣቁሞጫኣቄያናሙሴ ሲና ዹኮይዳጫኣቁሞ ሳኣፂኖ
ጋራ ጌሤ ላምዖ ሹጮዓርሶናዞንሢዳፓ ዓታዛ ሳኣፂኖ ጋራ
ሜሌ ዓኣ ባኣዚ ባኣሴ።

ፆኦሲኮ ቦንቻ ፔጋዺ ጴዼሢ
11 ቄኤሳ ጌኤዦ ማኣራፓ ኬስኬኔ፤ ዬያታ ቄኤሳ ቢያ

ዔያቶ ማዾንጎ ጎዖና ኬሎ ማዒባኣቴያ ቢያሢ ፔና ጌኤሺ
ናንጊና ናንጋ ጎዳም ዱማሴኔ።

12 ፆኦሲ ቦንቾም ዓይኑሞ ዓይናዻ ሌዊ ዓሳ ቢያሢ፥
ዓሳኣፔ፥ ሄማኔንታ ዪዱታኔንታ፤ ዔያቶኮ ዓቲንቆ ናኣቶንታ
ዒጊኖንታ ቢያ ሚዛጲ ሻኣዣ ማኣዖ ማይንቲ ዓኣኔ፤ ሌዊ
ዓሳ ዒማና ዑኡቱቡሎንታ ፔቴ ሻሺ ዴንሢ ዋርቆ ጎኦሎዋ
ዔኪ ናንጊና ናንጋ ጎዳም ዒንጎ ባኮ ሺኢሾ ቤዞኮ ዓባ
ኬስካ ዛሎና ዔቂ ዓኣኔ።

13-14 ዔያቶና ዎላ ዛዬ ዋርቃ ፄኤታና ላማታሚ ማዓ
ቄኤሴ ዓኣኔ፤ ዬያታ ፆኦሲ ቦንቾም ዓይኑሞ ዓይናዻ
ዓሳ ዛያሢንታ ዑኡቱቡላሢንታ ፔቴ ሻዦ ዴንሢ ዋርቆ
ጎኦሎንታሜሌ ባኮዋ ዖልሲ ዖልሲ ሂዚ ጌዒ ዓይናዺ ፔቴ
ዑኡሲና ናንጊና ናንጋ ጎዳ ጋላታኔ።
«ዒዚ ኮሺታሢሮ፥ ናሹማኣ ዒዛኮ ናንጊና ጋፑዋያታሢሮ

ናንጊና ናንጋ ጎዳ ጋላቱዋቴ።»

ዒማናዔርቲባኣንቴ ፆኦሲኮ ቦንቾ ፔጋሲ ዻዋ፥ ዓኣፒዳ
ዱዱካ ፖዒ ፖዓ ሻኣሬ ናንጊና ናንጋ ጎዳኮ ጌኤዦ ማኣሮ
ኩሜሢሮ ቄኤሳ ካኣዦ ማዾማዻኒ ዳንዳዒባኣሴ።

6
ሴሎሞኔ ዴሮም ኬኤዜ ባኮ
(1ካኣቶ. ማ 8፡12-21)

1ዬካፓ ካኣቲ ሴሎሞኔ፦
«ናንጊና ናንጋ ጎዳሢዮ! ‹ታኣኒ ዲም ጌዔ ሻኣሬ ባኣካ

ናንጋኔ› ኔኤኒ ጌዔኔ፤
2 ሃይሾ ዲቃሢ ሄርሺሳ ሚዛጲ ጌኤሺማኣሪ

ታ ኔኤምማዤኔ፤
ዬይ ጌኤዦማኣራ

ኔኤኒ ዒኢካ ናኣናና ናንጋ ቤሲ ማዓንዳኔ» ጌዔኔ።
3 ዒማና ዒስራዔኤሌ ዓሳ ዒኢካ ዔቂ ዓኣኔ፤ ካኣቲ

ሴሎሞኔ ዬያ ዓሶ ባንሢ ሺሪ ፆኦሲኮ ዓንጃ ዔያቶም
ማዓንዳጉዲ ሂዚ ጌዒ ሺኢቄኔ፦

4 «ናንጊና ናንጋ ጎዳ ማዔ ዒስራዔኤሌ ፆኦዛሢ
ጋላቲንቶንጎ! ዒዚ ታ ዓዶ፥ ዳውቴም ጉሙርሲ ኬኤዜ
ሃጊማዓንዳዎዞቃኣሎዒኩንሤኔ፤ዒዚጉሙርሴቃኣላ
ሂዚ ጋዓያኬ፦

5 ‹ታኣኮ ዴሮ ጊብፄይዳፓ ታ ኬሴ ኬላፓ ዓርቃዖ
ዴንዲ ሃኖ ሄላንዳኣና ታኣኒ ካኣሽኪንታንዳ ጌኤሺ ማኣሪ
ማዢንታንዳ ቤሲ ዒስራዔኤሌ ዓጮ ጉቤሢዳፓ ፔቴ
ካታማታዖ፤ ዬያጉዲ ሃሣታኣኮ ዴሮዒስራዔኤሌዓርናዺ
ዔኪ ዓኣዻንዳ ዓይጎ ዓሲያኣ ታ ዶኦሪባኣሴ፤

6 ሃሢ ጋዓንቴ ታና ካኣሽኮንዶ ቤሲ ማዓንዳጉዲ
ዬሩሳላሜ፤ ታኣኮዴሮዓርናማዒዔኪዓኣዻንዳጉዲኔና፥
ዳውቴ ታ ዶኦሬኔ።› »

7 ሄሊሣዖ ሃሣ ካኣቲ ሴሎሞኔ፦ «ናንጊና ናንጋ ጎዳ
ማዔ ዒስራዔኤሌ ፆኦዛሢ ካኣሽኪንታንዳ ጌኤሺ ማኣሪ
ታ ዓዴ ዳውቴ ማዣኒ ማሌኔ፤

8 ናንጊና ናንጋ ጎዳ ጋዓንቴ ዒዛም፦ ‹ታኣም ጌኤሺ
ማኣሪ ማዣኒ ማሊፃ ኔኤኮ ቃራኬ፤

9ያዺማዔቴያ ታኣምጌኤዦማኣሮማዣንዳሢ ኔ ሾዔ
ኔኤኮ ናኣዚኬ፤ ኔናቱዋሴ› ጌዔኔ» ጌኤኔ።

10 ሃሣ ሴሎሞኔ፦ «ሃይሾ ናንጊና ናንጋ ጎዳ ጉሙርሲ
ኬኤዜ ሃጊ ማዓንዳ ዎዞ ቃኣሎ ኩንሤኔ፤ ዬያሮ ታኣኒ ታ
ዓዶ ቤዛ ጌሊ ዒስራዔኤሌይዳ ካኣታዼኔ፤ ናንጊና ናንጋ
ጎዳ ማዔ ዒስራዔኤሌ ፆኦዛሢ ካኣሽኪንታንዳ ጌኤዦ
ማኣሮዋ ታ ማዤኔ፤

11 ናንጊና ናንጋ ጎዳ ዒስራዔኤሌ ዴሮና ዎላ ጫኣቄ
ጫኣቁማ ዓኣ ሳኣፂኖዋ ጌኤዦ ማኣሮይዳ ታ ጌልዚ
ጌሤኔ» ጌዔኔ።

ሴሎሞኔ ፆኦሲ ሺኢቄ ሺኢጲፆ
(1ካኣቶ. ማ 8፡22-53)

12-13 ዬካፓ ካኣቲ ሴሎሞኔ ዒስራዔኤሌ ዴራ ዓኣ፥
ናንጊና ናንጋ ጎዳም ዒንጎ ባኮ ሺኢሾ ቤዞኮ ቤርቶ ዛሎ
ጶኦኮይዳ ዓኣ ዼጊሲ ኮሾና ባኮ ዑፆ ኬስኪ ዔቄኔ።
ዳልጉሞና ዖዶሱሞና ዶንጎ ዋዻ፥ ሌካ ዔጳ ሃይሦ ዋዻ
ማዔ ዬኖ ዼጌ ባኬሎ ሞኦና ዓንጊና ዒዚ ኮሺሲ ዬካ
ጶኦካ ዾቂሼያኬ፤ ዒዚ ዴራ ቢያ ዒዛ ዛጋኒ ዳንዳዓ ዬኖ
ዼጌ ባኬሎይዳ ጉምዓታዖ ኩጮ ሌካ ጫሪንጮ ባንሢ
ዼጊዲ፦

5:2 2ሳሙ. 6፡12-15፤ 1ፆኦሲ. ዓሃኬ 15፡25-28። 5:10 ላሚ. ዎማ 10፡5። 5:13-14 1ፆኦሲ. ዓሃኬ 16፡34፤ 2ፆኦሲ. ዓሃኬ 7፡3፤ ዒዝ.
3፡11፤ ዓይኑ. 100፡5፤ 106፡1፤ 107፡1፤ 118፡1፤ 136፡1፤ ዔር. 33፡11። 5:13-14 ኬሲ. ማፃ 40፡34-35። 6:9 2ሳሙ. 7፡1-13፤ 1ፆኦሲ. ዓሃኬ
17፡1-12።



2 ፆኦሲ ዓሶ ሃይሶ 6:14 357 2 ፆኦሲ ዓሶ ሃይሶ 6:41

14 «ናንጊና ናንጋ ጎዳ ማዔ ዒስራዔኤሌ ፆኦሲዮ!
ጫሪንጮይዳማዔቶዋሳዖይዳቢያ ኔናጉዴፆኦሲፔቴታዖ
ባኣሴ፤ ኔኤኒ ኔኤኮ ዴሮና ዎላ ጫኣቄ ጫኣቁሞ ካፓኔ፤
ጉቤ ዒናፓ ኔኤም ዓይሢንታ ዓሶ ናንጊና ጋፑዋ ናሹሞና
ኔ ናሽካኔ።

15ታ ዓዶ፥ ዳውቴም ኔ ጉሙርሲኬኤዜ ሃጊ ማዓንዳ
ዎዞቃኣሎኔዶዲሼኔ፤ ኔኬኤዜፔቴፔቴዎዞቃኣላሃይሾ
ሃኖ ኩሜኔ፤

16 ናንጊና ናንጋ ጎዳ ማዔ ዒስራዔኤሌ ፆኦዛሢዮ! ታ
ዓዶ ዳውቴም፦ ‹ኔኤኒ ታኣኮ ዎጎ ዛጊ ካፔሢጉዲ ኔኤኮ
ናኣታኣ ካፔቶ ኔ ዜርፆይዳፓ ዒስራዔኤሌይዳ ካኣታዺ
ዴዓንዳ ዓሲቢያ ዎዴ ባይቃዓኬ› ጌዒ ኔጫኣቄጫኣቁሞ
ሃሢ ኔ ዶዲሻንዳጉዲ ታ ኔና ሺኢቃኔ፤

17 ናንጊና ናንጋ ጎዳ ማዔ ዒስራዔኤሌ ፆኦዛሢዮ! ኔ
ዓይላሢ ዳውቴም ኔ ጉሙርሲ ኬኤዜ ሃጊ ማዓንዳ ዎዞ
ቃኣሎ ቢያ ዓካሪ ኩንሣዎ» ጌዔኔ።

18ሃሣዒዚ፦ «ጎኔ ጌስቶያታቴ ፆኦሲ ዓሲና ዎላ ሃይካ
ሳዓይዳ ናንጋንዳኖ? ጫሪንጫማዔቶዋጫሪንጮኮ ዑፃ
ዓኣ ጫሪንጫ ኔና ጋራ ማሂ ዓርቃኒ ዳንዳዑዋሴ፤ ታኣኒ
ማዤማኣሬሎንሢ ዎዚ ዻካንዳይ?

19 ያዺ ማዔቴያ ናንጊና ናንጋ ጎዳ ማዔ ታ ፆኦዛሢዮ!
ታኣኒ ኔ ዓይሌኬ፤ ታና ኔ ዓይላሢንታ ታ ሺኢቃ
ሺኢጲፆንታ ሂንዳ ዛጌ፤ ታ ኔና ሺኢቂ ዔኤላ ዔኤሊፆዋ
ዋይዜ።

20 ‹ታ ሱንፃ ካኣሽኪንታንዳኔ› ኔኤኒ ጌዔ ሃያ ጌኤዦ
ማኣሮ ባንሢ ሮኦሮንታ ዒባኖንታ ዛጌ፤ ታኣኒ ኔኤኮ
ዓይላሢ ሃኖ ጌኤዦ ማኣሮ ባንሢ ዛጊ ሺኢቃ ሺኢጲፆዋ
ታኣም ዋይዜ፤

21 ታና ኔ ዓይላሢታቴያ ኔኤኮ ዴሮ ማዔ ዒስራዔኤሌ
ዓሳ ዓኣፖ ካሮ ሃኖ ቤዞ ባንሢ ሺርሺ ሺኢቃኣና ሺኢጲፆ
ኑኡሲ ዋይዜ፤ ኔኤኒ ናንጋ፥ ጫሪንጫ ዓኣዖ ኑም ዋይዜ፤
ዓቶንጎ ጌዔ።

22 «ፔቴ ዓሲ ፔኤኮ ላጋሢኮ ዔኤቢ ፑርቲሴያ ማዔም
ዎጌና ዓርቂንቲ ሃያ ጌኤዦ ማኣሮይዳ ዒንጎ ባኮ ሺኢሾ
ቤዞ ባንሢሙኪ ‹ዒዻቢባኣያማዒፆጫኣቆንጎ›ጌይንታ
ዎዶና፥

23ናንጊና ናንጋ ጎዳሢዮ! ኔኤኒጫሪንጫዓኣዖዋይዜ፤
ኔኤኮ ዓይሎም ዎጌ፤ ዻቢንቲ ማዼሢ ፔ ዻቢንቶ ጎይፆ
ዎጊንታንዳጉዲ፥ ጌኤዣሢ ጌኤሺ ማዒ ኬስካንዳጉዲ
ማዼ።

24 «ኔኤኮ ዴራ ዒስራዔኤሌ ዓሳ ጎሜ ማዺ ኔና
ዖዪሴያሮ ሜሌ ዓሲ ዔያቶ ዖሊ ባሼም ዔያታ ዒናፓ ዖዪ
ኔ ባንሢማዒ ሃያ ጌኤዦማኣሮ ባንሢሙኪጋፓ ኔ ዔያቶ
ማኣራንዳጉዲፔቶኦኮ ሂርኪዲሼሌዑሞና ኔናሺኢቄቶ፥

25 ኔኤኒ ጫሪንጫ ዓኣዖ ሺኢጲፆ ዔያቶኮ ዋይዜ፤
ኔኤኮ ዴሮኮ ጎሞ ዓቶም ጌዒ ዔያቶኮ ቤርታኣ ዓዶንሢና
ዔያቶናም ኔ ዒንጌ ዓጬሎማሂ ዔያቶ ጌልዜ።

26 «ዴራ ኔኤኮ ዻቢንቲ ኔና ዖዪሴያሮ ጌዒ ዒርዚ
ዔያቶም ዋርቁዋጉዲ ኔ ላኣጌ ዎዶና ዔያታ ማዼ ዻቢንቶ
ፔኤሲዔሪ፥ ሃኖ ጌኤዦማኣሮ ባንሢዛጊ፥ሼሌዑሞና ኔና
ሺኢቄቶ፥

27 ናንጊና ናንጋ ጎዳሢዮ! ጫሪንጫ ዓኣዖ ዔያቶኮ
ሺኢጲፆ ዋይዜ፤ ኔኤኮ ዓይሎ ዒስራዔኤሌ ዓሶም ጎሞ
ዓቶንጎ ጌዔ፤ ፒዜማዔ ባኣዚዔያታማዻንዳጉዲዔያቶ
ዔርዜ፤ ፆኦሲዮ! ዔያቶ ዴኔ ማዒ ዓታንዳጉዲ ኔ ዴሮም
ኔ ዒንጌ ሃኖ ዓጬሎይዳ ዒርዚ ዋርቂሴ።

28 «ዓጬሎይዳ ናይዚንታ ዱማ ዱማሜቶንታ፥ ሃኣኮ
ሄርቂ ዎዻ ዢባሬንታ ዓቢሢንታ ሙኬያ ማዔም፤ ጊንሣ
ኔኤኮ ዴሮ ሞርኬ ዖላኒ ማንጌያ ማዔም፥ ሃሣ ኔኤኮ
ዴሮይዳ ዱማ ዱማ ዶርዖንታ ሜታሳ ሃርጌንታ ኬዴያ
ማዔም፥

29 ዬያጉዲ ኔ ዴሮ ዒስራዔኤሌ ዓሶይዳ ዒኔ ሜንሢ
ዖዪሳ ባኣዚ ሄሌም ኩጮዔያታ ሃኖ ጌኤዦ ማኣሮ ባንሢ
ማሂ ኔና ሺኢቄቶ፥

30 ሺኢጲፆ ዔያቶኮ ዋይዜ፤ ኔ ናንጋ ጫሪንጫ ዓኣዖ
ሺኢጲፆዔያቶኮ ዋይዚ ጎሞዔያቶኮ ዓቶምጌዔ፤ ዓሲኮ
ዒኔና ጋሮይዳዓኣ ባኮቢያ ዛጊዔራሢ ኔናሌሊኬ፤ ዬያሮ
ፔቴ ፔቴ ዓሶም ማዼማጉዲ ኮይሳ ባኮ ዒንጌ።

31 ኔኤኮ ዴራ ኑ ዓዶንሢም ዔያቶ ዓጪ ማሂ ኔ
ዒንጌ ሳዓ ናንጋ ዎዶና ቢያ ኔኤም ዓይሢንታያ ማዒ ኔና
ቦንቻንዳጉዲ ዬያ ማዼ።

32 «ሃኬ ዓጪዳ ናንጋዒስራዔኤሌዓሲማዒባኣ ዓሲ
ኔኤኮ ሱንፆ ዼኤፑሞና ኔ ዴሮም ኔ ማዼ ዲቃሢ ሄርሺሳ
ባኮናቢያዋይዚሃያጌኤዦማኣሮይዳ ኔናካኣሽካኒ፤ ሃሣ
ሺኢቃኒሙኬቶ፥

33 ኔኤኒ ዬያ ዓሢኮ ሺኢጲፆ ዋይዜ፤ ኔኤኮ ዴራ
ዒስራዔኤሌ ዓሳ ማዻሢጉዲ ዓጮይዳ ዓኣ ዴሬ ቢያ ኔና
ዔሪ ኔኤም ዓይሢንታያ ማዓንዳጉዲጫሪንጫ ዓኣዖ ዬያ
ዓሢኮ ሺኢጲፆ ዋይዜ፤ ኔ ዒዛም ማዻንዳጉዲ ዒ ኔና
ሺኢቃ ባኮ ቢያ ዒዛም ኩንሤ፤ ዬይ ያዺ ማዓኣና ሃይ
ታ ኔኤም ማዤ ጌኤዦ ማኣራ ኔ ሱንፃ ካኣሽኪንታ ቤሲ
ማዔሢ ዬይ ዓሳ ዔራንዳኔ።

34 «ዔያታ ፔኤኮ ሞርኮ ዖላኒ ኬስኮም ኔኤኮ ዴሮ ኔ
ዓይሣ ዎዶና ዎካ ዓኣዖዋ ማዖም ሃኖ ኔ ዶኦሬ ካታሜሎና
ታ ኔኤም ማዤ ሃኖ ጌኤዦ ማኣሮና ባንሢ ሺሪ ዔያታ ኔና
ሺኢቄቶ፥

35 ዔያቶኮ ሺኢጲፆ ዋይዜ፤ ኔኤኒ ጫሪንጫ ዓኣዖ
ዔያታ ፔ ዛሎ ሺኢቃ ሺኢጲፆ ዋይዚ ዖሎና ዔያቶ
ባሺሲሴ።

36«ዓሲዻቢንቲ ዓቱዋኣያታሢሮ ኔኤኮዴራ ጎሜማዺ
ኔና ዖዪሴያ ማዔም ኔኤኒ ዻጋዺ ሞርካ ዔያቶ ዖሊ ባሺ
ዲዒ ዔኪ ሜሌ ዓጪ ዓኣዻንዳጉዲ ማሄቴ ዬይ ዓጫ
ዎዚ ሃኬታቴያ፥

37ዔያታ ዲዒንቴ ዓሲ ማዒ ዓኣ ዓጬሎይዳ ዓኣዖ፦
‹ኑ ጎሜማዼኔ፤ ኑዻቤኔ፤ዋይዚያኑዒፄኔ›ጌዒጎሞፔኤኮ
ቡኡፄቴ ናንጊና ናንጋ ጎዳሢዮ! ዔያቶኮ ሺኢጲፆ ዋይዜ፤

38ዔያቶ ዲዒዔኪ ዓኣዼ፥ ዔያቶኮ ሞርኮ ዓጫ ዓኣዖ
ጉቤ ዒናፓ ጎኑሞና ፒዜማሊሢና ዔያታ፦ ‹ኑ ዻቤያኣዋይ›
ጌዒ ኔኤኒ ኑኡኮ ቤርታኣ ዓዶንሢም ዒንጌ ሃኖ ዓጬሎ
ባንሢ፤ ሃሣጊንሣ ኔኤኒዶኦሬ ሃኖካታሜሎናታኣኒ ኔኤም
ማዤ ሃኖ ጌኤዦማኣሮና ባንሢ ሺሪ ሺኢቄቶ፥

39 ዔያቶኮ ሺኢጲፆ ዋይዜ፤ ኔ ናንጋ ጫሪንጫ ዓኣዖ
ዔያቶኮ ሺኢጲፆ ዋይዚ ዔያቶ ማኣሬ፤ ኔኤኮ ዴሮኮ ጎሞ
ቢያ ዓቶም ጌዔ።

40 «ታ ፆኦዛሢዮ! ሃሢ ኑ ባንሢ ዛጌ! ሃኖ ቤዞይዳ ኑ
ሺኢቃ ሺኢጲፆ ቢያ ዋይዜ፤

41 ናንጊና ናንጋ ጎዳ ማዔ ፆኦዛሢዮ! ሃሢ ዔቂ ኔኤኮ
ዎልቆኮ ማላታ ማዔ ጫኣቁሞ ሳኣፂኖና ዎላ ሃያ ጌኤዦ
ማኣሮ ጌሌ፤ ዒኢካ ጋራ ናኣናና ናንጌ፤ ቄኤሳ ማዻ ባኮና
ቢያ ዔያቶ ዓንጄ፤ ኔኤኮ ዴራ ኔ ኮሹሞና ዎዛዾንጎ፤

6:16 1ካኣቶ. ማ 2፡4። 6:18 2ፆኦሲ. ዓሃኬ 2፡6። 6:20 ላሚ. ዎማ 12፡11። 6:42 ዓይኑ. 132፡8-10።



2 ፆኦሲ ዓሶ ሃይሶ 6:42 358 2 ፆኦሲ ዓሶ ሃይሶ 8:3

42 ናንጊና ናንጋ ጎዳ ማዔ ፆኦዛሢዮ! ኔኤኒ ዶኦሜ
ካኣታሢ ሃሺፖ፤ ኔ ዓይላሢ ዳውቴ ኔ ናሽኬ ናሹሞ ማሊ
ጶቂሤ» ጌዒ ሺኢቄኔ።

7
ጌኤዦማኣራ ማዾ ዓርቃኒ ኩንሢንቴ ዳምቦ
(1ካኣቶ. ማ 8፡62-66)

1 ካኣቲ ሴሎሞኔ ሺኢጲፆ ሺኢቂ ጋጋፓማና ኔጉዋዖ
ታሚጫሪንጫፓኬዲሚቺዒንጋኒሺኢሾናባኮንታሜሌ
ሺኢሾና ባኮዋ ሙዔኔ፤ ናንጊና ናንጋ ጎዳኮ ቦንቾ ፔጋሲ
ዔርዛ ዓኣፒዳ ዱዱካ ፖዒያ ጌኤዦማኣሮ ኩሜኔ፤

2 ናንጊና ናንጋ ጎዳኮ ቦንቾና ጌኤዦ ማኣራ ኩሜሢሮ
ቄኤሳ ጌኤዦማኣሪ ጌላኒ ዳንዳዒባኣሴ።

3 ታማ ጫሪንጫፓ ኬዳሢ፥ ናንጊና ናንጋ ጎዳኮ ቦንቻ
ጌኤዦማኣሮይዳሙኬሢዒስራዔኤሌ ዓሳ ዛጋዖ ባሊቶ
ሳዖ ሄሊሲ ዚጊ፦
«ናንጊና ናንጋ ጎዳ ኮሺ ጎዳኬ፤

ዒዛኮ ናሹማ ናኣናና ናንጋያኬ!»
ጌዔኔ፤ ፆኦሲያ ጋላታኔ።
4ዬካፓካኣቲሴሎሞኔንታዒዛና ዎላ ዓኣ ዴሮቢያሢንታ
ናንጊና ናንጋ ጎዳም ዒንጎ ባኣዚ ሺኢሼኔ፤
5 ሴሎሞኔ ዒማና ላማታሚ ላምዖ ሺያ ባይና ፄኤታና
ላማታሚሺያ ማራይ ፔቱሞና ዒንጎ ባኣዚ ማሂ ሺኢሼኔ፤
ዬያይዲ ካኣቲ ሴሎሞኔንታ ዒስራዔኤሌ ዴሮ ቢያሢንታ
ጌኤዦማኣሮ ፆኦሲምዱማዼያ ማሄኔ።
6ቄኤሳዔያቶምጊኢጊሾናቤዛዔቄኔ፤ዔያቶኮቤርቶዛላ
ሌዊ ዓሳ ዔቂ ካኣቲ ዳውቴ ቤርታ ኮሺሲ፥ ናንጊና ናንጋ
ጎዳ ቦንቾምዓይኑሞዓይናዻ ዓንጋሞና፦ « ‹ናሹማዒዛኮ
ናንጊና ናንጋያኬ› ፆኦሲ ጋላቱዋቴ» ጌይ ጌይ ናንጊና ናንጋ
ጎዳ ጋላታኔ፤ ቄኤሳ ዛያሢ ዋርቃኣና ዴራ ጉቤ ዔቂ ዓኣኔ።

7 ዬያጉዲ ሃሣ ዬኖ ኬሎ ሴሎሞኔ ጌኤዦ ማኣሮኮ
ቤርቶ ዛላ ዓሳ ቡካ ጶኦኮኮ ሳዛ ዓኣ ቤዞ ናንጊና ናንጋ
ጎዳም ዱማሴኔ፤ ሄሊሳዖ ሃሣ ጉቤ ሚቺ ዒንጎ ዒንጊፃ፥
ሃኣኮ ዒንጊፃ፥ ፔቱሞና ዒንጎ ዒንጊፆንታ ቆልሞኮዋ ማሎ
ቢያ ናንጊና ናንጋ ጎዳም ሺኢሺ ዬኖ ቤዛ ሺኢሼኔ፤
ዬያ ዒዚ ማዼሢ ሞኦኖ ዓንጎና ኮሺንቴ፥ ናንጊና ናንጋ
ጎዳም ዒንጎ ባኮ ሺኢሾ ቤዞይዳ ዬይ ቢያ ጌሢንታኒ
ዳንዳዑዋኣሢሮኬ።

8ዒኢካ ጌኤዦ ማኣሮይዳ ሴሎሞኔንታ ዒስራዔኤሌ
ዴሮ ቢያሢንታ ላንካይ ኬሊ ጉቤ ዉልሾ ዴማ ዴዒ
ቦንቾ ቦንቾ ቦንቼኔ፤ ኬዶ ዛሎና ሃማቴ ባንሢ ዴንዳ
ጎይፃፓ ዓርቃዖ ዴንዲ ዾኦሎ ዛሊና ጊብፄ ዓጮ ዛጶ
ሄላንዳኣና ዓኣ ዓጫፓ ሙኬ ዴሮኮ ሚርጉማ ሃማዺኬ
ጌይንቱዋኣያኬ።

9 ዒንጎ ባኮ ሺኢሾ ቤዞ ናንጊና ናንጋ ጎዳም ዱማሶ
ዳምቦ ኩንሣኒ ላንካይ ኬሊ ዔያታ ዴዔኔ፤ ሃሣ ጊንሣ
ላንካይኬሊቦንቾቦንቺጌዔስካፓሳላሳኬሎና ጋፒሲሢ
ዳምቤ ኩንሢ ቦንቾ ጋፒሴኔ፤

10 ዚሮ ጉቴሎ ጌይፃ፦ ላንካሳ ዓጊኖኮ ላማታሚ
ሃይሣሳ ኬሎና ዓሳ ፔ ቤዞ ቤዞ ዴንዳንዳጉዲ ዴሮ
ቢያ ሴሎሞኔ ዳኬኔ፤ ናንጊና ናንጋ ጎዳ ፔ ዴሮ
ዒስራዔኤሌም፤ ሃሣ ፔ ዓይላሢ ዳውቴና ሴሎሞኔናም
ዒንጌ ዓንጆሮ ዴራ ዎዛዺ ፔ ማኣሪ ማኣሪ ዴንዴኔ።

ፆኦሲ ሴሎሞኔም ላሚ ፔጋዺ ጴዼሢ
(1ካኣቶ. ማ 9፡1-9)

11ካኣቲ ሴሎሞኔ ጌኤዦ ማኣሮና ፔ ካኣቱሞ ማኣሮና
ማዾ ቢያ ማሌ ጎይፆ ሜቴ ባኣዚ ባኣንቴ ጋፒሴስካፓ፥

12ናንጊና ናንጋ ጎዳፔቴኬሊዋንታሴሎሞኔምፔጋዺ
ጴዻዖ፦ «ኔኤኮ ሺኢጲፆ ታ ዋይዜኔ፤ ሃይ ጌኤዦ ማኣራ
ታኣም ዒንጎ ባኣዚ ሺኢሾ ቤሲማዓንዳጉዲ ታ ዶኦሬኔ፤

13ዒርዚዋርቁዋጉዲታላኣጋዎዶና፤ ሃሣሃኣኮዓቢፃ
ሙዓንዳጉዲታ ዳኬዎዶና፤ ታ ዴሮይዳዱማዱማዶርዖ
ታ ኬይሴ ዎዶናኣ ቢያ፥

14 ታ ዴራ ማዼ ፑርቶ ባኮይዳፓ ሃኪ ዖዪሢና ታና
ሺኢቄቶጫሪንጫዓኣዖ ታ ዋይዛንዳኔ፤ ጎሞዋ ታዔያቶኮ
ዓቶም ጋዓንዳኔ፤ ዓጮ ዔያቶኮ ታ ጊንሣ ማሊሻንዳኔ፤

15ሃያጌኤዦማኣሮታካፓንዳኔ፤ ሃያጌኤዦማኣሮይዳ
ሺኢቂንታ ሺኢጲፆ ቢያ ታ ዋይዛንዳኔ፤

16 ታኣኮ ሱንፃ ናንጊና ዒኢካ ካኣሽኪንታንዳጉዲ ሃያ
ጌኤዦ ማኣሮ ታ ዶኦሪ ታኣም ዱማሴኔ፤ ታኣኮ ዒኖ ጋራ
ጌሢ ቢያ ዎዴ ታ ካፓንዳኔ።

17 ኔ ዓዴ፥ ዳውቴ ማዼ ጎይፆ ቢያ ጉሙርቂንቲ ታኣም
ኔ ማዼቶ፤ ታኣኮ ዎጎና ዳምቦና ካፒ ዓይሢፆዋ ታኣኮ ኔ
ኩንሤቶ፥

18 ኔኤኮ ዓዶ፥ ዳውቴም፦ ‹ኔኤኮ ዜርፆ ባኣካፓ
ዒስራዔኤሌይዳ ካኣታዻንዳ ዓሲ ባይቃዓኬ› ጌዒ ታ
ዒዛም ጉሙርሲ ኬኤዜ ቃኣሎ ጎይፆና ካኣቱሞ ታኣኒ
ኔኤሲ ዶዲሻንዳኔ፤

19 ጋዓንቴ ኔኤና ኔ ዴሮና ታኣኒ ዒንሢም ዒንጌ ዎጎና
ዓይሢፆና ካፒ ኩንሢባኣቴ፥ ሜሌ ፆኦዞ ዒንሢ ካኣሽኪ
ዬያቶም ዚጌቴ፥

20 ታኣኒ ዒንሢም ዒንጌ ዓጬሎይዳፓ ዳውሲንቲ
ዓኣዺ ባይቃንዳጉዲ ታ ማሃንዳኔ፤ ታ ካኣሽኪንታ ቤሲ
ማዓንዳጉዲ ታኣም ታኣኒ ዱማሴ፥ ሃኖ ጌኤዦ ማኣሬሎ
ታ ሃሻንዳኔ፤ ሜሌ ዴራ ቢያ ሚኢጪ ዓማሎ ቤሲ ዒዞ
ማሃንዳኔ» ጌዔኔ።

21 ሃሣ ናንጊና ናንጋ ጎዳ፦ «ሃያ ጌኤዦ ማኣሮኮ ሃሢ
ዼግጌዔ ቦንቾ ዓኣኔ፤ ዬኖና ጋዓንቴ ጌኤዦማኣሮኮ ኮርሳ
ዴንዳ ዓሲ ቢያ ዲቃቲ ሄርሺሢና ‹ናንጊና ናንጋ ጎዳ ሃኖ
ሳዔሎና ሃኖ ጌኤዦ ማኣሮናይዳ ዓይጎሮ ሃያጉዴ ባኣዚ
ማዼይ?› ጌይ ዖኦጫንዳኔ፤

22 ዓሳ ጊንሣ ማሂ፦ ‹ሃይ ባይሲንታ ቢያ ዔያቶ ሄሌሢ
ጊብፄፓ ዔያቶ ዔኪ ኬሴ፥ ናንጊና ናንጋ ጎዳ ማዔ ዔያቶ
ዓዶንሢኮ ፆኦዛሢዔያታ ሃሺሜሌ ፆኦዞ ካኣሽኪ ዬያም
ዚጌሢሮኬ› ጋዓንዳኔ» ጌዔኔ።

8
ሴሎሞኔ ማዼያ ሜሌማዾ
(1ካኣቶ. ማ 9፡10-28)

1 ሴሎሞኔ ጌኤዦ ማኣሮና ካኣቱሞ ማኣሮና ማዢ
ጋፒሳንዳኣና ላማታሚ ሌዔማዔኔ፤

2 ጊንሣ ሃሣ ካኣቲ ኪራሜ ሴሎሞኔም ዒንጌ ካታሞ
ጊንሣ ዓካሲ ማዢ ዒስራዔኤሌ ዓሶ ዒኢካ ጌልዚ
ዴይሤኔ።

3ዒዚ ሃማቴና ፆባ ዓጮናኮ ዴማ ዎርቃ ዓጮ ዖሊ ፔ
ዴማ ዎይሤኔ።

7:1 ሌዊ. ዓኬ 9፡23-24። 7:3 1ፆኦሲ. ዓሃኬ 16፡34፤ 2ፆኦሲ. ዓሃኬ 5፡13፤ ዒዝ. 3፡11፤ ዓይኑ. 100፡5፤ 106፡1፤ 107፡1፤ 118፡1፤ 136፡1፤ ዔር.
33፡11። 7:18 1ካኣቶ. ማ 2፡4።

4 ዓሲ ናንጉዋ ዳውሎይዳ ዓኣ ታፅሞሬ ካታሞና
ሃማቴይዳዓኣ ዖሎዓሶኮጋሎንታዓንጋሞንታጌሦካታሞ
ቢያ ማዢ ዶዲሼኔ፤

5 ዬያጉዲ ሃሣ ሴሎሞኔ ኬዶ ዛሎ ቤትሆሬና ዾኦሎ
ዛሎቤትሆሬናይዳ ዓንጊና ዎዺንታ ጌሎካራ ዓኣያ፥ ዙሎ
ኬልቂ ዲርቆና ካታማስኬንሢ ጊንሣ ዶዲሺማዤኔ፤

6 ጊንሣ ሃሣ ባዕላቴ ካታሞንታ ዖሎ ዓሶኮ ጋሎንታ
ዓንጋሞንታ ጌሦንዶ ካታማኣ፥ ፓራሢንታ ሳርጌሎ
ዖይቶንታ ጌሦንዶ ካታማኣ፤ ዬያይዲ ሴሎሞኔ
ዬሩሳላሜንታ ሊባኖኦሴንታይዳ ዒ ዎይሣ ዓጮ ጋራ ቢያ
ማዣኒ ማሌ ባኮ ቢያ ማዢ ጋፒሴኔ።

7-8 ሴሎሞኔ ዎልቄ ማዾ ማዻንዳጉዲ ዔኬ ካኣናኔ
ዓሲ ዓኣኔ፤ ዒስራዔኤሌ ዓሳ ዔያቶኮ ዓጮ ፔ ዓጪማሂ
ዓርቄ ዎዶና ዬያቶ ዎዹዋዖ ሃሼኔ፤ ዬያታ ሃኖ ሄላንዳኣና
ዓይሌ ማዒ ማዾ ማዻ፦ ሂኢታ ዓሶ፥ ዓሞራ ዓሶ፥ ፔርዛ
ዓሶ፥ ሂዋዌ ዓሶንታ ዒያቡሳ ዓሶንታኬ፤

9ሴሎሞኔ ዒስራዔኤሌ ዜርፃፓ ዓይጎ ዓሲያ ካራሚ
ማሂ ማዺሺባኣሴ፤ ዒማና ዒስራዔኤሌ ዓሳ፦ ፖኦሊሴ፥
ዖሎ ዓሶኮ ሱኡጌ፥ ሳርጌሎ ዖይቶ ዒሺ ዔኪ ዓኣዻ ዓሶኮ
ሱኡጌ፤ ሃሣ ፓራሢና ዖላ ዓሲ ማዒማዻኔ።

10ሴሎሞኔማዣዱማዱማባኮዎልቄናማዻንዳጉዲ
ጌይንቴ ዓይሎኮ ሱኡጌ ማዒ ላምዖ ፄኤታና ዶንጊታሚ
ዒስራዔኤሌ ዓሲ ዶኦሪንቴኔ።

11 ሴሎሞኔ ዒማና፦ «ናንጊና ናንጋ ጎዳኮ ጫኣቁሞ
ሳኣፂና ጌሢንቴ ቤዛ ቢያ ዱማዼ ቤሲታሢሮ ታኣኮ ማቻ፥
ጊብፄ ዓጮ ዓሴላ ዒስራዔኤሌ ካኣቲ ዳውቴኮ ካኣቱሞ
ማኣሮይዳ ናንጋኒ ኮይሱዋሴ» ጌዒ ጊብፄ ካኣቲ ናዎ፥
ዒዛኮ ማቾ ዳውቴ ካታማፓ ኬሲ ዒዚ ማዢሴ ሜሌ
ማኣሪዳ ናንጋንዳጉዲ ዳኬኔ።

12ሴሎሞኔ ጌኤዦማኣሮኮ ቤርታ ሆታ ኮሼ፥ ፆኦሲም
ዒንጎ ባኮሺኢሾቤዞዑፃሚቺዒንጎዒንጊፆ ናንጊና ናንጋ
ጎዳም ሺኢሼኔ፤

13 ሙሴ ዔርዜ ዎጋ ዓይሣ ጎይፆና ፔቴ ፔቴ ቦንቾ
ኬሎናጌይፃ፦ ሃውሾኬሎናኬሎና፥ ዓጊኖ ፄኤራ ፄኤራ፥
ሌዓ ሌዓ ቦንቺንታ ሃይሦ ቦንቾ ኬሎንሢዳ ዬንሢያ፦
ሙኑቆ ፃኣዛ ጌሊባኣ ካሦ ሙዒ ቦንቾ ኬሎ፥ ሃኣካ
ካፄም ማኣሎ ቡሪፆ ቦንቾንታ ዉልሾ ዴማ ዴዒ ቦንቾ
ኬሎንታይዳ ናንጊና ናንጋ ጎዳም ዒንጎ ባኣዚ ሺኢሻኔ።

14 ዒዛኮ ዓዴ ዳውቴ ኬሴ ዳምቦ ጎይፆጉዴያ
ቄኤሶ ዔያታ ማዻ ቤዛ ቤዛ፥ ሃሣ ሌዊ ዓሳ ፆኦሲ
ጋላቶ ዓይኑሞ ዓይናዺ ዓይናዺ ቄኤሶ ማኣዳንዳጉዲ
ጊኢጊሼኔ፤ ዬያጉዲ ሃሣ ፆኦሲ ዓሢ፥ ዳውቴ ዓይሤ ጎይፆ
ጌኤዦማኣሮካፓዓሳፔቴፔቴዲሮኮጋሮጌሎካሮካፒፆ
ኬላ ኬላ ካፓንዳጉዲ ፓቂ ፓቂ ጌሤኔ።

15ዔያታ ካኣቱሞ ማኣሮኮ ሜሆ ጌሦ ማኣሮንታ ሜሌ
ባኮ ዛሎዋካኣቲ ዳውቴ ቄኤሶንታሌዊ ዓሶንታምዓይሤ
ጎይፆና ፔቴ ባኣዚታዖ ፓጪሱዋዖ ቢያ ባኮ ኮይሳሢጉዲ
ጊኢጊሼኔ።

16 ዒማና ሴሎሞኔ ማዻኒ ማሌ ማሊፃ ቢያ፥ ጌይፃ፦
ጌኤዦ ማኣሮኮ ዓይፆ ሹጮ ዾቂፆይዳፓ ዓርቃዖ ዴንዲ
ጋፒንፆ ሄላንዳኣና ማዻ ቢያ ኮሺና ማዺንቴኔ።

17ዬካፓ ሴሎሞኔ ዔዶኦሜ ዓጮይዳ ባዞ ዓጫ ዓኣ፥
ዔፂዮንጋቤሬና ዔላቴ ጌይንታ ቤዞ ዓኣዼኔ፤

18 ዒማና ካኣቲ ኪራሜ፦ ኮሺ ዔራ ማዔ ዋኣፆ
ካኣሚሎ ዒሻዞንሢና ዔያቶኮ ሱኡጋ ዔኪ ሃንታ ዋኣፆ

ካኣሚሎዋ ሴሎሞኔም ዳኬኔ፤ ዔያታ ሴሎሞኔኮ ዋኣፆ
ካኣሚላ ማዻ ዓሶ ሱኡጎና ዎላ ዖፔሬ ጌይንታ ዓጮ
ሙኬኔ፤ ዒኢካፓ ታጶ ዶንጎ ሺያ ኪሎ ማዓ ዎርቄ ዔኪ
ሙኪ ካኣቲ ሴሎሞኔም ዒንጌኔ።

9
ሳኣባ ዓጮ ካኣቴላ ሴሎሞኔ ዛጋኒ ዴንዴሢ
(1ካኣቶ. ማ 10፡1-13)

1ሳኣባ ዓጮካኣቴላካኣቲሴሎሞኔኮዲቃሢሄርሺሳ
ዔራቶ ዛሎ ኬኤዚንታ ሃይሶ ቢያ ዋይዜኔ፤ ዬያሮ ዒዛ
ሚርጌና ሜታሳ ዖኦጪሢ ዖኦጪ ዒ ዎዚ ጌይ ማሃቴያ
ዋይዛኒ ዬሩሳላሜ ሙኬኔ፤ ዒዛ ዬሩሳላሜ ሙካኣና
ሚርጌ ዒዞኮ ዶንዛ ማዓ ዺቢ ዓሲ ዎላ ዔኪ፥ ሳውቃ
ቲሺንታ ዼኤሻንታ ሚርጌና ሚዛጳ ሹቺንታ ኮሺ ሚርጌ
ዎርቄያ ጋኣሎና ጫኣኒኬ፤ ሴሎሞኔና ዒዛ ካኣማዖ ፔ
ዒኖና ዖኦጫኒ ማሌ ባኮ ቢያ ዖኦጬኔ፤

2ዒዚያዒዛዖኦጬባኮቢያማሂኬኤዜኔ፤ዒዞምዒ
ቡሊኬኤዛኒ ባሼያና ዔርቶ ዒፂ ዓኣሺንቲ ዓቴ ዖኦጪሢ
ፔቴታዖ ባኣሴ።

3 ሳኣባ ዓጮ ካኣቴላ ሴሎሞኔ ዔራቶና ጌስታ ጌኤዞ
ዋይዜኔ፤ ሃሣዒዚማዤ፥ዒዛኮካኣቱሞማኣሮዋዛጌኔ፤

4 ጊንሣ ሃሣ ሴሎሞኔ ሙዓንዳጉዲ ካሢንቲ ሺኢካ
ሙዓ፥ ዒዚ ቢታንቶ ዒንጌ ዓሳ ናንጋ ቤዞና ዒዛኮ
ካኣቱሞማኣራማዻዓሳፔማዾማዾዓርቂማዻጎይፆንታ
ዬያ ማዾሮና ሙዖ ሙኡዚፆሮዋ ዓሳ ማኣዓ ማኣዓሢንታ
ጌኤዦ ማኣሮይዳ ፆኦሲም ዒንጎ ባኮዋ ቢያ ዛጌኔ፤ ዬያ
ዒዛዛጋኣናዒዛዎንዴማሌሢፓዑሣዓኣዼዲቃሢዒዞ
ሄርሺሴኔ።

5 ዬካፓ ዒዛ ካኣቲ ሴሎሞኔ ኮራ፦ «ኔ ማዼ ባኮና ኔ
ዔራቶኮ ዼኤፑሞ ታ ዓጫ ዓኣዖ ታ ዋይዜሢ ቢያ ጎኔኬ!

6 ጋዓንቴ ሃይካ ሙኪ ታኣኒ ታ ዓኣፒና ዛጋንዳያ
ሄላንዳኣና ዬያ ኬኤዚንቴ ባኮ ጎኔኬ ታ ጌይባኣሴ፤ ዋዮና
ታ ዋይዜሢዓኣፖና ታ ዛጌሢኮ ሄካሢታዖማዒባኣሴ፤ ጎኔ
ኔኤኮዔራቶና ዖርጎቹሞናታዓጫዓኣዖታኣኒዋይዜስካፓ
ዑሣ ዓኣዼ ባሼኬ።

7 ኔ ቤርቶ ቢያ ዎዴ ሙኪሙኪ ኔኤኒ ዔራቶና ጌስታ
ጌኤዞ ዋይዛ ዓሶና ኔኤኮ ዶንዞና ዎዚ ባሊቲና ዓኣያዳይ!

8 ናንጊና ናንጋ ጎዳ ማዔ ኔ ፆኦዛሢ ጋላቲንቶም! ዒዚ
ኔና ዶኦሪ ዒስራዔኤሌኮ ካኣቲ ማሃኒ ዒዛኮ ኮሺማሊሢ
ማዔሢሮ ጋላታ ዒዛ ሄሎም፤ ሃሣ ዒዚ ዒስራዔኤሌ
ዓሶ ናሽካ ናሹማ ናንጊና ጋፑዋያ ማዔሢሮ ፂሉሞና ፒዜ
ዎጊሢናባይቁዋዖ ናንጋንዳጉዲኔማሆምዒስራዔኤሌኮ
ኔና ዒ ካኣቲ ማሂ ዶኦሬኔ» ጌዔኔ።

9ዒማናዒንጋኒ ዔኪሙኬባኮቢያ ካኣቲ ሴሎሞኔም
ዒዛ ዒንጌኔ፤ ዒዛ ዒንጌ ባካ፦ ዖይዶ ሺያ ኪሎፓ
ባሼ ማዓ ዎርቄ፥ ሚርጌ ዺቢ ሳውቃ ቲሺንታ ዼኤሻንታ
ሚዛጲ ሹቺንታኬ፤ ዒዛ ሴሎሞኔም ዒንጌ ሳውቃ ቲዦ
ሚርጉማፓ ባሻያ ማዔ ሳውቃ ቲሺ ዬያኮ ቤርታ ዒዛም
ዔኪሙኪንቲ ቤቂባኣሴ።

10 ዖፔሬ ዓጫፓ ሴሎሞኔም ዎርቆ ዔኪ ሙኬ ካኣቲ
ኪራሜና ካኣቲ ሴሎሞኔናኮ ዓሳ ዒኢካፓ ዺቢ ዴኤሎ
ዚቢቆንታ ሚዛጲ ሹቺንታ ዔኪ ዬዔኔ፤

11 ሴሎሞኔ ዬያ ዴኤሎ ዚቢቆና ጌኤዦ ማኣሮንታ
ዒዛኮ ካኣቱሞ ማኣሮኮዋ ጊዖ ሳኖ፥ ፆኦሲ ቦንቾም
ዓይናዻ ናኣቶኮ ጎኦሎንታ ፔቴ ሻሺና ዋርቆ ጎኦሎዋ

ኮሼኔ፤ ዬያጉዴ ዴኤሎ ዚቢቆና ኮሾና ዓይኑሞ
ዓንጋሞጉዴያ ሃያኮ ቤርታ ዪሁዳ ዓጫ ፔቴታዖ ጴዺ
ቤቂባኣሴ።

12 ሳኣባ ዓጮ ካኣቴላ ኮዔ ባኮንታ ዖኦጬ ባኮዋ ቢያ
ካኣቲሴሎሞኔዒዞምዒንጌኔ፤ ዬይዒዚዒንጌባካዒዛ
ዔኪ ሙኬ ባኮይዳፓ ቢያ ባሼኬ፤ ዬካፓ ዒዛ ፔ ዓሶና
ዎላ ፔ ዓጮማዒ ዴንዴኔ።

ካኣቲ ሴሎሞኔኮ ቆሎሚርጉሞ
(1ካኣቶ. ማ 10፡14-25)

13ካኣቲ ሴሎሞኔ ሌዓ ሌዓ ላማታሚ ሃይሦ ሺያ ኪሎ
ማዓ ዎርቄ ዔካኔ፤

14 ዬይ ዎርቃ ኮርሞ ኮርማ ዓሳ ዒዛም ጪጋሢንታ
ኮርማዖ ቃሲዒዚዴንቃሢንታ፤ ዬያጉዲ ሃሣ ዓሬቦ ዓጮ
ካኣቶንታ ዒስራዔኤሌኮ ዱማ ዱማ ፓቆና ዓጮ ዎይሣ
ዓሳ ጊኢራ ጌዒጪጋሢንታ ቃሱዎንቴኬ።

15ሴሎሞኔ ላምዖ ፄኤታ ዼኤፒ ዼኤፒ ጊቲማ ኮሺሲ፥
ዬያ ጊቲሞ ፔቴ ፔቴሢኮ ዑፆ ላንካይ ኪሎ ማዓ ዎርቄና
ጳርቂ ኮሼኔ።

16 ዬያጉዲ ሃሣ ሃይሦ ፄኤታ ዻካ ዻካ ጊቲማ ኮሺሲ
ፔቴ ፔቴ ጊቲሞኮ ዑፆ ሃይሦ ኪሎ ማዓ ዎርቄና ጳርቂ
ኮሼኔ፤ ዬያቶ ቢያ «ሊባኖኦሴ ዴኤሎ» ጌይንታ ዳልጎ
ማኣራ ጌሤኔ።

17 ሃሣ ዒዚ ዳርሲ ዓቺና ፔቴ ዼኤፒ ካኣታ ዴዓ ዖይታ
ኮሺ ዎርቄና ዑፆ ጳርቂ ሚዛጲሴኔ።

18-19 ዬያ ካኣቱሞ ዖይቶ ኬስኪ ዴዓኒ ላሆ ጌዲጉዲ
ጊዒ ኬስኮ ባኣዚ ዓኣኔ፥ ዬያ ፔቴ ፔቴ ጌዶኮ ዓጫ ዓጫ
ላምዖ ዎሊ ዑፃ ታጶ ላምዖ ዞቢ ኮሺንቴኔ፤ ዬያ ካኣታ ዴዓ
ዖይቶኮ ቶኪ ጌሦ ዎርቄና ኮሺንቴ ባኣዚ ዓኣኔ፤ ዖይቶኮ
ሚዛቆ ዛሎና ሻውሎ ዛሎናይዳ ኩቺ ጌሦ ቤሲ ዓኣኔ፤
ኩጮጌሦሢኮኮይላ ኮይላ ፔቴ ፔቴ ዞቢማሊሲማዦና
ባኣዚ ዔቂ ዓኣኔ። ሜሌ ዓይጎ ዓጪ ካኣቲኮዋ ዬያ ማላ
ካኣታ ዴዓ ዖይታ ፔቴታዖ ባኣሴ።

20 ካኣቲ ሴሎሞኔ ዑዦ ዑሽካ ዓንጎንታ «ሊባኖኦሴ
ዴኤሎ» ጌይንታ ዼኤፖ ማኣሮይዳ ዓኣ ሜሃ ቢያ ጌኤሺ
ዎርቄይዳፓኮሺንቴያኬ፤ ካኣቲሴሎሞኔዎዶናቢራዑሣ
ዓኣዼ ሚርጌሢሮ ዔኤቢ ጉሪ ባኣዚ ማዔኔ።

21ካኣቲኪራሜምማዻዓሳዒሻዋኣፆ ካኣሚሎናዎላ
ዼኤፖ ዋኣፆ ዑፃ ሃንቲ ቴርሴሴ ዴንዳ ዋኣሢ ካኣሚሌ
ሴሎሞኔኮ ዓኣኔ፤ ዬያታ ዋኣፆ ካኣሚላ ሃይሦ ሌዔይዳ
ፔቴና ዴንዲ ዎርቄንታ ቢራ ዓንጊንታ ዳርሲ ዓቺንታ
ቃኣራንታ ቲኢኪንታ ዔኪ ዒዛምሙካኔ።

22 ካኣቲ ሴሎሞኔ ሳዖይዳ ዓኣ ካኣታፓ ቢያ ባሼ
ዖርጎቺ፤ ሃሣ ዔራ ዓሲኬ፤

23 ዓጮ ቢያይዳ ዓኣ ዓሳ ቢያ ፆኦሲ ዒዛም ዒንጌ
ዔራቶና ዒ ጌስታ ጌኤዞ ዋይዛኒ ዒዛ ኮይላ ሙካኒ
ኮዓኔ፤

24 ዒዛ ባንሢ ሙካ ዓሳ ቢያ ቢራ ዓንጊ፥ ዎርቄ፥
ማኣዓ፥ ዖልዚዓንጋሞ፥ ሳውቃቲሺንታዼኤሻንታ፥ ፓሮንታ
ባቁሎንታዒንጋኒዔኪሙካኔ፤ዬይዓሳዔኪሙካሢሌዓ
ሌዓኬ።

25 ሴሎሞኔኮ ሳርጌሎ ዖይቶና ፓራሢናም ዖይዶ ሺያ
ባርታ፥ ዬያጉዲ ሃሣ ታጶ ላምዖ ሺያ ፓሮ ዒሻ ዓሲያ
ዓኣኔ፤ ዬያቶይዳፓ ዛሎ ዒዚ ዒዛና ዎላ ዬሩሳላሜይዳ
ዴዓንዳጉዲ፥ ዛሎ ጊንሣ ዱማ ዱማ ካታሞይዳ ፓቂንቲ
ዴዓንዳጉዲ ጌሤኔ።

26 ሴሎሞኔ ዔፕራፂሴ ዎራፓ ፒሊስፄኤሜ ዓጮና
ዴንዲ ጊብፄ ዓጮ ዛጶ ሄላንዳኣና ዓኣ ካኣቶ ቢያ ፔኤም
ጊኢሪሻኔ፤

27 ዒዚ ካኣታዺ ዎይሤ ዎዶና ዬሩሳላሜይዳ ዓንጎ
ቢራ ቃንፆጉዲ፤ ሊባኖኦሴ ሚፆኮዋ ሚርጉማ ዪሁዳ
ጌሜሮ ዴማ ቢያ ቤዛ ባቃላ ቦኦቦጉዲማዔኔ።

28ሴሎሞኔም ጊብፄናሜሌ ዓጮናፓ ቢያ ፓራሢዔኪ
ሙኮኔ።

ሴሎሞኔ ዎይሤ ዎዶ ሃይሳ ቃሚሢና
(1ካኣቶ. ማ 11፡41-43)

29ሴሎሞኔካኣታዺዎይሤዎዶኮሜሌሃይሳ ዓይፃፓ
ዴንዲ ጋፖ ሄላንዳኣና ፆኦሲ ማሊፆ ኬኤዛ ናኣታኣኔ ፃኣፔ
ሃይሶይዳ፥ ሴኤሎ ዓጮይዳ ሾይንቴ ፆኦሲማሊፆ ኬኤዛ
ዓኪያ ኬኤዜ ፆኦሲ ማሊፆይዳ፥ ሃሣ ዒስራዔኤሌ ካኣቲ
ዒዮርቢዓሜ ካኣታዼ ዎዶና ፆኦሲ ማሊፆ ኬኤዛ ዒዶም
ፆኦሲ ፔጋሲ ዻዌ ባካ ፃኣፒንቲ ዓኣሢዳ ፃኣፒንቲ ዓኣኔ።

30 ሴሎሞኔ ናንጎ ቤዞ ዬሩሳላሜይዳ ማሂ ጉቤ
ዒስራዔኤሌይዳ ዖይዲታሚ ሌዔ ካኣታዼኔ።

31 ዬካፓ ዒዚ ሃይቂ ፔ ዓዶ ዳውቴ ካታማ ዱኡቴም
ቤዞይዳ ዒዛኮ ናኣዚ ሮቢዓሜ ካኣታዼኔ።

10
ኬዶ ዛሎይዳ ናንጋ ዒስራዔኤሌ ፃጶኮ ዋይዞ ዒፆ
(1ካኣቶ. ማ 12፡1-20)

1 ሮቢዓሜ ካኣታሣኒ ኮዓ ኬዶ ዛሎይዳ ናንጋ
ዒስራዔኤሌ ዴራ ሴኬሜይዳ ቡኪንቲ ዒዛ ካፓሢሮ
ሮቢዓሜዒኢካ ዴንዴኔ።

2ካኣቲ፥ ሴሎሞኔሮ ፑኒ ጊብፄ ዓጮዴንዲዒኢካ ዓኣ
ናባፄ ናኣዚ ዒዮርቢዓሜ ዬያ ዋይዚ ማዒሙኬኔ፤

3ዒማና ዒስራዔኤሌ ዓጮኮ ኬዶ ዛሎይዳ ናንጋ ፃጳ
ኪኢታ ዳኪ ዒዛ ዔኤሊሳዖ ዒዛና ዎላ ሮቢዓሜ ኮራ
ሙኪ፦

4 «ኔ ዓዴ፥ ሴሎሞኔ ኑና ሄርቂ ዎይሢ ሜታሴኔ፤ ሃሢ
ኔኤኒ ዬያ ኑም ሼሌዒሲ ናንጎ ኑኡኮ ኔ ጊኢጊሼቴ ኔኤም ኑ
ዎርቃንዳኔ» ጌዔኔ።

5 ሮቢዓሜ ዔያቶም፦ «ሃሢ ዴንዲጋፓ ሃይሣሳ ኬሎና
ማዒሙኩዋቴ» ጋዓዛ፥ ዴራ ዴንዴኔ።

6 ዬካፓ ካኣቲ፥ ሮቢዓሜ ዒዛኮ ዓዶ ሴሎሞኔ ዞራ
ዶንዞ ፔቴይዳ ዔኤሊ፦ «ታኣኒ ዴሮም ዎዚ ጌይ
ኬኤዛንዳቴያ ዒንሢ ታኣም ኬኤዛ ባኣዚ ዓኣ?» ጌዒ
ዖኦጬኔ።

7ዶንዛ ማሃዖ፦ «ኔኤኒ ዴሮም ኮሺ ማዻያ ማዒ፥ ሃሣ
ዔያታ ዖኦጬ ባኮኮ ጊኢጋ ማሂሢ ኔ ማሄቴ ዔያታ ቢያ
ዎዴ ጉሙርቂንቲ ኔኤም ዎርቃያ ማዓንዳኔ» ጌዔኔ።

8 ሮቢዓሜ ጋዓንቴ ዶንዛ ዞሬ ዞሮ ቦሂ ዒዛና ዎላ
ዲጬ፥ ዒዛኮ ላጌ ማዒ ዒዛ ዞራ ዼጌዞንሢ ኮይላ
ዴንዲ፦

9 «ታ ዎዳንዳቴያ ዒንሢ ታኣም ኬኤዛ ባኣዚ ዓኣ?
ዎይሢፆ ሼኤሌዒሲ ዎይሣንዳጉዲ ታና ዖኦጫ ዴሮም ታ
ዎዚ ጌዒማሆንዶይ?» ጌይ ዖኦጬኔ።

10 ዔያታ ማሃዖ፦ «ዔያቶም ‹ታኣኮ ኬኤሎ ናዖማ ታ
ዓዶኮ ኬርናፓ ባሼ ዓንዲርቃያ ማዓንዳኔ!

11 ታ ዓዴ ዒንሢ ሄርቂ ሜታሲ ዎይሤኔ፤ ታኣኒ
ሃሢ ዬያይዳፓ ባሼ ዒንሢ ሄርቂ ዎይሣንዳኔ፤ ታ ዓዴ
ዒንሢ ዢራፓና ጳርቄኔ፤ ታ ጋዓንቴ ዒንሢ ጉማሬና ጳርቂ
ሜታሳንዳኔ!› ሂዚ ጌዔ» ጌኤኔ።

9:25 1ካኣቶ. ማ 4፡26። 9:26ማዢ. ማፃ 15፡18፤ 1ካኣቶ. ማ 4፡21። 9:28 ላሚ. ዎማ 17፡16።

12ዬካፓ ሃይሣሳ ኬሎና ዒዮርቢዓሜንታ ዴሮንታ ቢያ
ሮቢዓሜ «ሙኩዋቴ» ጌዔ ኬሎና ማዒሙኬኔ፤

13 ዒማና ካኣቲ፥ ሮቢዓሜ ጋርቾ ዶንዛ ዒዛ ዞሬ ዞሮ
ሃሺ ዴሮም ፑርታ ሃይሴ ጌስቲሢ ዓርቄኔ፤

14ዒዛኮ ላጋ ዒዛ ዞሬ ጎይፆ፦ «ታ ዓዴ ዒንሢ ሄርቂ
ሜታሲ ዎይሤኔ፤ ጋዓንቴ ታ ዬያፓ ባሼ ዒንሢ ሄርቂ
ሜታሲ ዎይሣንዳኔ፤ ታ ዓዴ ዒንሢ ዢራፓና ጳርቄኔ፤ ታ
ዒንሢ ጋዓንቴ ጉማሬና ጳርቂ ሜታሳንዳኔ!» ጌዔኔ።

15ዬይ ያዺማዔሢሴኤሎይዳፓሙኬ፥ ፆኦሲማሊፆ
ኬኤዛዓኪያ ዛሎና ናባፄ ናኣዚዒዮርቢዓሜዛሎናንጊና
ናንጋ ጎዳ ኬኤዜ ባካ ኩማንዳጉዲኬ፤ ካኣቲ ሮቢዓሜ
ዴሮኮማሊፆቦሂ ሃሼሢፆኦሲዬያይዳኒማሌያታሢሮኬ።

16 ዒማና ካኣቲ ሮቢዓሜ ዴራ ዖኦጬ ዖኦጪፆ ቦሂ
ሃሼሢ ዴራ ዔራዖ፦ «ዳውቴንታ ማኣሮ ዓሶንታ ማይ
ኑም ዓይጎዎዳንዳይ? ዔያታ ኑም ፔቴታዖ ማዼ ባኣዚ
ባኣሴ! ዒስራዔኤሌ ዴሬዮቴ! ዒንሢ ማኣሪ ማኣሪ ማዒ
ዴንዱዋቴ! ሮቢዓሜ ፔ ማሊፆ ጎይፆ ማዾንጎ!» ጌዔኔ።
ዬያይዲ ዒስራዔኤሌ ዴራ ሮቢዓሜም ዋይዞ ዒፂ ፔ

ማኣሪ ማኣሪ ማዒ ዴንዴኔ።
17 ዬያሮ ሮቢዓሜ ዪሁዳ ዓጮይዳ ዓኣ ዴሮ ዑፃ ሌሊ

ካኣታዼኔ።
18 ዬካፓ ካኣቲ ሮቢዓሜ ዎልቄና ማዺሾ ዓሶኮ

ሱኡጋሢ፥ ዓዶኒራሜ ዒስራዔኤሌ ዓሶ ኮይላ ዳኬኔ፤
ዔያታ ጋዓንቴ ሹቻ ዒዛ ዹይ ዎዼኔ፤ ዒማና ሮቢዓሜ
ዑካዺሳርጌሎ ዖይቶቶጊዬሩሳላሜዴንዳዖ ቶሊዓቴኔ።

19ዒማፓ ዓርቃዖ ኬዶ ዛሎ ዓጫ ናንጋ ዒስራዔኤሌ
ዓሳ ካኣቲ ዳውቴ ማኣሮም ዋይዞ ዒፃያ ማዔኔ።

11
ሼማዒያ ኬኤዜ ፆኦሲ ማሊፆ
(1ካኣቶ. ማ 12፡21-24)

1 ሮቢዓሜ ዬሩሳላሜ ሄላዖ ዪሁዳና ቢኢኒያሜና ፃጳፓ
ዶኦሪ ዶኦሪ ኬሶና ፔቴ ፄኤታና ሳሊታሚ ሺያ ዖልዚ
ዖላንዳ ጎኦባ ዓሲ ዔኪ ፔቴይዳ ቡኩሴኔ፤ ዬያ ዒ ማዼሢ
ዒስራዔኤሌ ፃጶ ዖሊ ዓጮቢያ ፔ ዴማማሃኒ ማሊኬ።

2 ጋዓንቴ ፆኦሲ ማሊፆ ኬኤዛ ሼማዒያም ፆኦሲ፦
3 «ሮቢዓሜም፥ ዬያጉዲ ዪሁዳና ቢኢኒያሜ ፃጶ

ቢያሢም፤ ሃሣ ሃንጎ ዴሮማኣ ቢያ፥
4 ‹ዒንሢኮ ዒጊኖ ዒስራዔኤሌ ዓሶ ዖላኒ ዴንዲፖቴ፤

ቢያሢ ዒንሢ ማኣሪ ማኣሪ ዴንዱዋቴ፤ ዬይ ባካ ያዺ
ማዔሢ ታኣኒ ማዖንጎ ጌዔምኬ› » ጌይ ኬኤዛንዳጉዲ
ዓይሤኔ። ዬያሮ ዬያታ ቢያሢ ናንጊና ናንጋ ጎዳ ጌዔ ባኮ
ዋይዚ፥ ዒዮርቢዓሜ ዖሊፆ ሃሺ ፔ ማኣሪ ማኣሪ ዴንዴኔ።

ሮቢዓሜ ካታሞ ኬልቂ ዶዲሺዲርቄሢ
5 ሮቢዓሜ ዬሩሳላሜይዳ ናንጊ ሱንፃ ሃካፓ ዴማ

ፓይዲንታ ዪሁዳና ቢኢኒያሜ ካታሞም ዶዲ ኬኤሌ
ኮሼኔ፤ ዬንሢ ካታሞንሢ፦

6ቤኤቴሌሄሜ፥ ዔፃሜ፥ ቴቆዓ፥
7ቤትፁሬ፥ ሶኮ፥ ዓዱላሜ፥
8 ጋኣቴ፥ ማሬሻ፥ ዚፔ፥
9ዓዶራይሜ፥ ላኪሼ፥ ዓዜቃ፥
10 ፆርዓ፥ ዓያሎኔንታ ኬብሮኦኔንታኬ።
11 ሮቢዓሜ ዬንሢ ካታሞንሢ ዶዲሺ ኬልቂ ዲርቄኔ፤

ፔቴ ፔቴ ካታሞም ፔቴ ፔቴ ሱኡጌ ዶኦሬኔ፤ ሃሣ

ፔቴ ፔቴዞንሢዳ ሃኣኮ፥ ሪሚታፓ ኮሾ ዛይቶንታ ዎይኖ
ዑዦንታ፥

12 ዬያጉዲ ሃሣ ጊቲማና ዎርሢና ቡኩሴኔ፤ ዬያይዲ
ዪሁዳና ቢኢኒያሜ ዓጮ ፔ ዴማማሄኔ።

ቄኤሶና ሌዊ ዓሶናኮ ዒስራዔኤሌይዳፓ ዪሁዳ
ሙኪፆ

13 ቄኤሶና ሌዊ ዓሶና ዒስራዔኤሌ ዓጮ ጉቤይዳፓ
ዾኦሎ ዛሎና ዓኣ ዪሁዳ ዓጮሙኬኔ፤

14 ዒስራዔኤሌ ካኣቲ ዒዮርቢዓሜና ዒዛ ቤዛ ጌሊ
ካኣታዼ፥ዒዛኮዜርፃሌዊዓሳ ናንጊና ናንጋ ጎዳኮ ቄኤሴ
ማዒ ማዻንዳጉዲ ዓይሢንቲባኣሢሮ ሌዊ ዓሳ ዪሁዳና
ዬሩሳላሜና ዔያታ ሙኬሢ ቆልሞ ሄንቆ ቤዞና ሜሌ ባኮ
ቢያ ሃሺኬ።

15 ዒዮርቢዓሜ ጌሜራ ጌሜራ ሜሌ ዓሳ ፔ ፆኦዞ
ካኣሽካ ቤዛ ማዻንዳያ፥ ሃሣ ፃላሄና ዒዚ ፔኤም ጌማቶ
ማሊሲ ኮሼ ሜሌ ፆኦዞናም ዚጊ ካኣሽካንዳ ፔ ቄኤሴ
ዶኦሪናኣኮኬ።

16 ዬያፓ ዔቄያና ናንጊና ናንጋ ጎዳ ማዔ ዒስራዔኤሌ
ፆኦዛሢ ፒዜ ማዔ ዓያናና ካኣሽካኒ ኮዓ ዓሲ
ዒስራዔኤሌ ፃጶ ቢያይዳፓ ኬስኬ ሚርጌ ዴሬ ናንጊና
ናንጋ ጎዳማዔዔያቶኮቤርታኣ ዓዶንሢ ፆኦዛሢምዒንጎ
ባኣዚ ሺኢሻኒ ሌዊ ዓሶ ጊንፆ ዬሩሳላሜሙኬኔ።

17 ዬይ ማዻ ዪሁዳ ካኣቲ ዶዲሼኔ፤ ሃይሦ ሌዔ ጉቤ
ሴሎሞኔኮ ናኣዚ ሮቢዓሜ ዔያታ ማኣዴኔ፤ ዔያታ ካኣቲ
ዳውቴና ሴሎሞኔና ማዼ ጎይፆ ማዺ ኮሺና ናንጌኔ።

ሮቢዓሜማኣሮ ዓሶ
18 ሮቢዓሜ ማሃላቴ ጌይንታ ላኣሊስኬኖ ዔኬኔ፤

ዒዞኮ ዓዴ ያሪሞቴ ጌይንታያ ዳውቴኮ ናይማዓዛ፥ ዒንዳ
ዒዛኮዓቢጋይሎጌይንታያዒሴዬኮናኣዚናዖዔኤሊዓቤ
ናዎኬ፤

19 ማሃላቴ ዪዑሼ፥ ሼማሪያና ዛሃሜ ጌይንታ ሃይሦ
ዓቲንቄ ሮቢዓሜም ሾዔኔ፤

20 ዬካፓ ናንጊቤቃ ሮቢዓሜ ማዕካ ጌይንታ
ዓቤሴሎሜ ናዎ ዔኪ፦ ዓቢያ፥ ዓታዬ፥ ዚዛና ሼሎሚቴ
ጌይንታ ዖይዶ ዓቲንቄ ናይ ሾዔኔ።

21 ሮቢዓሜኮ ዎሊ ዑፃ ታጶ ሳሊ ላኣሊና ላሂታሚ
ጊንፃኣ ማቾንሢ ማዓ ላኣሊያ ዓኣኔ፤ ዔያቶይዳፓ
ላማታሚ ሳሊ ዓቲንቄና ላሂታሚ ዉዱሮ ናይ ዒ ሾዔኔ፤
ዒዚ ፔኤኮ ላኣሎና ጊንፃኣ ማቾንሢ ቢያሢዳፓ ማዕካ
ጋዓዞ፥ ዓቤሴሎሜ ናዎ ባሼ ናሽካኔ፤

22 ዬያጉዲ ሃሣ ፔኤኮ ናኣቶይዳፓ ቢያ ማዕካይዳፓ
ሾይንቴ ዓቢያ ጎዖሢ ባሼ ዒ ናሽካኔ፤ ዬያሮ ዒዚ ፔ ቤዛ
ናኣዚ ዓቢያ ካኣታዻንዳጉዲ ማሌሢሮ ዒዛ ጌርሲንሢኮ
ሱኡጌ ማሂ ዒዛ ዶኦሬኔ፤

23 ሮቢዓሜ ዔራቶና ፔኤኮ ዓቲንቆ ናኣቶ ሱኡጌ
ማሂሢና፥ ኬልቂ ዲርቆና ዪሁዳና ቢኢኒያሜ ካታሞ
ቢያይዳ ሱኡጌማሂ ዶኦሬኔ፤ ዬካፓ ዔያቶም ኮይሳ ባኣዚ
ቢያሚርጌናዒንጌኔ፤ሚርጌ ላኣሊያዔያታዔካንዳጉዲ
ማሄኔ።

12
ጊብፄ ዓጮ ካኣቲ ዪሁዳ ዓጮ ዖሌሢ
(1ካኣቶ. ማ 14፡25-28)

1 ሮቢዓሜ ካኣቱሞና ዔርቲ ዶዴስካፓ ዒዛንታ
ዒስራዔኤሌ ዴራኣ ቢያ ናንጊና ናንጋ ጎዳኮ ዎጎ ሃሼኔ፤

2ናንጊና ናንጋ ጎዳምዔያቶኮዓኣጉሙርቂንቲፆዔያታ
ፓጪሴሢሮ ሮቢዓሜ ካኣታዼ ዶንጋሳ ሌዖና ጊብፄ ካኣቲ
ሺሻቄ ዬሩሳላሜ ዖሌኔ።

3 ዒዚ ዒማና ፔቴ ሺያና ላምዖ ፄኤታ ሳርጌላ
ዖይታ፥ ላሂታሚ ሺያ ፓራሢና ዖላ ዓሲንታ ሃሣ ሚርጉማ
ፓይዲንቱዋ ፖኦሊሴ ዔኪ ዬሩሳላሜ ዖሌኔ፤ ዬያ ሺሻቄኮ
ዖላ ዓሶ ባኣካ ሊቢያ ዓሲ፥ ሱካ ዓሲንታ ዒቶጲያ *
ዓሲያኣ ዓኣኔ፤

4 ካኣቲ፥ ሺሻቄ ኬልቂ ዲርቆና ዪሁዳ ካታሞ ዖሊ፥
ዴንዲ ዬሩሳላሜ ሄላንዳኣና ዓርቄኔ።

5 ዬካፓ ፆኦሲ ማሊፆ ኬኤዛ ሼማዒያ ሺሻቄ ዒጊጪ
ዬሩሳላሜይዳ ዎሊ ዑፃ ቡኪንቲ ዓኣ ካኣቲ ሮቢዓሜና
ዪሁዳ ዓሶ ሱኡጎ ኮይላ ዴንዲ፦ «ናንጊና ናንጋ ጎዳ
ኬኤዛዖ ‹ታናዒንሢ ሃሼሢሮ ታዒንሢሺሻቄኩጫሃሼኔ›
ጋዓኔ» ጌዔኔ።

6 ካኣቲ ሮቢዓሜና ዪሁዳ ዓሶኮ ሱኡጋ ዔያታ ጎሞ
ማዺ ዻቤሢዔሬሢሮ፦ «ናንጊና ናንጋ ጎዳ ማዼ ባካ ቢያ
ፒዜኬ» ጌዔኔ።

7 ናንጊና ናንጋ ጎዳ ዒማና ዔያታ ፔና ሂርኪዴሢ ዛጋዖ
ፔ ማሊፆ ኬኤዛ ሼማዒያ ላሚ ጊንሣ፦ «ሃሣ ዔያታ
ፔኤኮ ዻቢንቶ ዔሪ ፔ ቶኦኮ ሂርኪዴሢሮ ታ ዔያቶ
ባይዛዓኬ፤ሺሻቄዔያቶ ዖላዎዶናዑኬናዓውሲታዔያቶ
ዻቂሻንዳኔ፤ ዬሩሳላሜይዳ ዻጎና ታ ማዻኒ ማሌ ባኮ ቢያ
ማዻዓኬ፤

8 ያዺ ማዔቴያ ታ ዎይሣሢና ሳዖ ካኣታ ዎይሣሢናኮ
ባኣካዓኣዱሙሞዔያታዔራንዳጉዲሺሻቄዖሎናዔያቶ
ባሺ ዎይሣንዳኔ» ጌዔኔ።

9ዬያሮካኣቲሺሻቄ ዖሎና ባሺዬሩሳላሜጌሊ፥ጌኤዦ
ማኣሮና ካኣቱሞ ማኣሮናይዳ ዓኣ ባኮ ቢያ፤ ሃሣ ካኣቲ
ሴሎሞኔ ዎርቆይዳፓ ኮሺሴ ጊቲማኣ ዓቱዋንቴ ቡሪ
ዔኬኔ።

10ካኣቲ ሮቢዓሜሺሻቄዔኬጊቲሞቤዛሜሌጊቲማ
ሞኦና ዓንጊና ኮሺሲ ካኣቱሞማኣሮ ዲሮ ካሮ ካፓ ዓሶኮ
ሱኡጋ ጌሣንዳጉዲ ዒንጌኔ።

11 ካኣቲ ጌኤዦ ማኣሪ ሙካ ዎዶና ዎዶና ዬንሢ
ካፓዞንሢ ዬንሢ ጊቲሞንሢ ዓርቂ ካኣቲና ዎላ ሃንታኔ፤
ካኣቲ ዴንዴስካፓ ማሂ ካፓዞንሢ ዔያቶኮ ቆልዖ ጋራ
ጌሣኔ፤

12 ዒማና ካኣቲ ሮቢዓሜ ፔኤኮ ዻቢንቶ ዔሪ ፔና
ሂርኪዴሢሮ ናንጊና ናንጋ ጎዳኮ ጎሪንታ ጋፒንሢ ሜቶ
ሄሊሲባኣሴ፤ ዎዎይቴይ ጌዔቴ ዪሁዳ ዓጮቢያይዳ ኮሺ
ባኣዚ ማዔኔ።

ሮቢዓሜ ካኣቱሞ ዎዶ ሃይሳ ቃሚሢና
13 ሮቢዓሜ ናንጎ ቤዞ ፔኤኮ ፆኦሲ ካኣሽኪንታኒ

ዒስራዔኤሌ ዓጮ ጉቤሢ ባኣካፓ ዶኦሬ ዬሩሳላሜ
ካታማ ማሂ ታጶ ላንካይ ሌዔ ዎይሤኔ፤ ፔኤኮ ካኣቱሞ
ቢታንቶዋ ዶዲሼኔ፤ ዒዚ ካኣታዻ ዎዶና ሌዓ ዒዛኮ
ዖይዲታሚፔቴሌዔኬ፤ሮቢዓሜኮዒንዳናዕማጌይንታያ
ዓሞኦኔ ዓጫ ሾይንቴ ዓሲኬ፤

14 ናንጊና ናንጋ ጎዳ ጋዓ ባኣዚ ዔራኒ ሮቢዓሜ
ኮዒባኣሢሮ ፑርታ ባኣዚ ማዼኔ፤

15 ካኣቲ ሮቢዓሜ ማዼ ባካ ቢያ ዓይፃፓ ጋፖ
ሄላንዳኣና፤ ዬያጉዲ ሃሣ ዒዛ ማኣሮ ዓሶኮ ሃይሳ ፆኦሲ
ማሊፆ ኬኤዛ ሼማዒያና ዒዶ ሃይሶና ማፃኣፓ ፃኣፒንቲ

ዓኣኔ፤ ዒማና ሮቢዓሜና ዒዮርቢዓሜና ጋፑዋ ዖልዚ ቢያ
ዎዴ ዖልታኔ፤

16 ዬካፓ ሮቢዓሜ ሃይቂ ዳውቴ ካታማ ዓኣ ካኣታ
ዱኡታ ቤዛ ዱኡቴኔ፤ ዒዛ ቤዛ ዒዛኮ ናኣዚ ዓቢያ
ካኣታዼኔ።

13
ዓቢያ ዒዮርቢዓሜ ዖሌሢ
(1ካኣቶ. ማ 15፡1-8)

1ዒዮርቢዓሜዒስራዔኤሌይዳካኣታዼንቴታጶ ሳላሳ
ሌዖና ዓቢያ ዪሁዳይዳ ካኣታዼኔ፤

2 ዒዚ ዬሩሳላሜይዳ ዴዒ ሃይሦ ሌዔ ካኣታዼኔ፤
ዒንዳ ዒዛኮ ሚካያ ጎዖዛ ጊቢዓ ካታማ ሾይንቴያ
ዑሪዔኤሌ ናዎኬ።
ዓቢያና ዒዮርቢዓሜና ባኣካ ዼኤፒ ዖልዚ ኬስኬኔ፤
3 ዒማና ዓቢያ ዖይዶ ፄኤታ ሺያ ዖላ ዓሲና ኬስካዛ፥

ዒዮርቢዓሜሃሣ ሳሊ ፄኤታሺያ ፖኦሊሴዔኪዎሊ ዖሎ
ዓርቄኔ።

4 ዬካፓ ጌሜራ ሚርጌ ዓኣ ዔፕሬኤሜ ዓጮይዳ ዓኣ
ፄማራይሜ ጌይንታ ዹካ ኬስኪ ዔቄኔ፤ ዒዚ ፔኤኮ
ዑኡዞ ዼጊዲ ዒዮርቢዓሜና ዒስራዔኤሌ ዓሶናም ጉቤ
ዒላታዖ፦ «ኮሺ ዋይዙዋቴ!

5 ዳውቴና ዒዛኮ ዜርፆና ዒስራዔኤሌይዳ ናኣናና
ካኣታዻያ ማዒፆ ናንጊና ናንጋ ጎዳ ማዔ ዒስራዔኤሌ
ፆኦዛሢ ዳውቴና ዎላ ዓጊፁዋጫኣቁሞጫኣቄሢዒንሢ
ዔሩዋዓዳ?

6 ሂዳዖ ሃይ ሴሎሞኔ ካራማሢ፥ ናባፄ ናኣዚ፥
ዒዮርቢዓሜ ፔ ጎዳሢ ሴሎሞኔም ዋይዞ ዒፄንቴሞ፤

7 ዬያ ሌሊቱዋንቴ ናንጊቤቃ ዒዮርቢዓሜ ናንጊም
ማሉዋ ፑርታ ዓሲ ቡኩሴኔ፤ ዬይ ዓሳ ሃጊ ናይ ዓኣያ፥ ሃሣ
ዒናዺባኣያማዒዔያቶ ቃዛኒ ዳንዳዒባኣ ሮቢዓሜኮካራ
ባይዜኔ።

8 ሃሢ ዒንሢ ናንጊና ናንጋ ጎዳ ዳውቴ ዜርፆም ዒንጌ
ካኣቱሞ ቢታንቶ ባይዛኒ ማሌኔ፤ ዒንሢኮ ዬይ ማሊፃ
ጋፒንሢ ሄላንዳጉዲሚርጌ ዖልዚ ዓሲዒንሢ ጊኢጊሼኔ፤
ዒንሢኮካኣሽኮባኣዚማዓንዳጉዲዒዮርቢዓሜዎርቄና
ኮሺሴ፥ ናኣሮ ማላ ባኮ ዒንሢ ዔኪሙኬኔ።

9 ናንጊና ናንጋ ጎዳኮ ቄኤሴ ማዔ ዓኣሮኔ ዜርፆና
ሌዊ ዓሶና ዒንሢ ዳውሴኔ፤ ዬያቶ ቤዛ ሜሌ ዴራ ማዻ
ጎይፆ ዒንሢም ቄኤሴ ዒንሢ ዶኦሬኔ፤ ፔቴ ዚያ ጌማይ
ሃንጎ ላንካይ ማራይ ዔኪ ዒንሢ ኮራ ሙካ ዓይጎ ዓሲያ
ፆኦሲቱዋ ዒንሢኮ ሜሌ ፆኦዞም ቄኤሴ ማሂ ዒንሢ
ዶዶኦራኔ።

10 «ኑኡኒ ጋዓንቴ ሃሢያ ናንጊና ናንጋ ጎዳ ማዔ ኑ
ፆኦዛሢ ካኣሽካኔ፤ ዒዛ ሃሺ ኑ ሺኢካዓኬ፤ ዓኣሮኔ ዜርፆ
ማዔ ቄኤሳ ፆኦዛሢም ማዺፆ ሃሺባኣሴ፤ ሌዊ ዓሳኣ
ቤርታ ማዻ ጎይፆ ቄኤሶ ማኣዳንዳኔ፤

11ቢያ ኬላ ጉቴና ዋንቴና ሳውማ ኮሺ ማዔ ዑንጆና
ቆልሞሚቺ ዒንጎ ዒንጊፆዋ ናንጊና ናንጋ ጎዳም ሺኢሻኔ፤
ዳምቦ ጎይፆና ጌኤሾና ጋባዶይዳ ካሦ ዒንጎ ዒንጊፆዋ
ሺኢሻኔ፤ ዔያታ ቢያ ኬላ ዋንቶ ዋንቶ ዎርቃፓ ኮሺንቴ፥
ፖዖ ጌሦ ሻርኖ ዑፃ ዓኣ ፖዖ ፖዒሣኔ፤ ኑኡኒ ፆኦሲኮ
ዓይሢፆ ማዺኩንሣኔ፤ ዒንሢ ጋዓንቴ ፆኦሲ ሃሼኔ።

12ኑኡኮሱኡጋሢፔኤሮዒዛ ፆኦዛሢኬ፤ዒዛኮ ቄኤሳ
ዛዮ ዋርቃኒ ጊኢጊንቲ ሃይካ ኑኡና ዎላ ዓኣኔ፤ ዔያታ

* 12:3 ዒቶጲያ ጋዓዞ፦ ዔብሬ ዓሶ ሙኡጮ ማፃኣፓ «ኩሼ» ጋዓኔ፤ ዬና ዓጫ ጊብፄ ዓጮኮ ዾኦሎኬ፤ ዬና ቤዛ ሃሢ ዓኣ ዒቶጲያንታ ሱዳኔንታኮ ዛላ

ዓጪ ፔ ጋራ ማሃኔ። 12:9 1ካኣቶ. ማ 10፡16-17፤ 2ፆኦሲ. ዓሃኬ 9፡15-16።

ዛያሢዋርቆ ዓርቃዛ ኑኡኒዒንሢ ዖሊፆ ዓርቃንዳኔ፤ ዬያሮ
ዒስራዔኤሌ ዓሲዮቴ! ፔቴታዖ ዒንሢ ዖሎና ባሻኒ ኑና
ዳንዳዑዋኣሢሮ ናንጊና ናንጋ ጎዳ ማዔ ዒንሢኮ ቤርታኣ
ዓዶንሢ ፆኦዛሢና ዖልቲፖቴ!» ጌዔኔ።

13ዒማና ዒዮርቢዓሜ ፔኤኮ ዖሎ ዓሶኮ ዛሎ ዪሁዳ
ዖሎ ዓሶኮ ጊንፆ ዛሊና ካቲ ዖላንዳጉዲ ዳካዖ ዓቴ ዓሶ
ሃሣ ዪሁዳ ዖሎ ዓሶኮ ቤርቲና ሙኪ ዖሎ ዓርቃንዳጉዲ
ዓይሤኔ።

14 ዪሁዳ ዓሳ ኮይሎ ዛጊ ዔያታ ማንጊንቴሢ ዴንቃዖ
ዔያቶ ማኣዳንዳጉዲ ናንጊና ናንጋ ጎዳ ባንሢ ዒላቴኔ፤
ቄኤሳኣ ዛዬ ዋርቄኔ፤

15 ዪሁዳ ዓሳ ዑኡዞ ዼጊዲ ዒላቴኔ፤ ዬካፓ ካኣቲ
ዓቢያ ዔያቶ ዔኪ ኬስኬም ዔያታ ዖሌኔ፤ ፆኦሲ ዒማና
ዒዮርቢዓሜንታ ዒስራዔኤሌኮ ዖሎ ዓሶዋ ዖሊ ባሼኔ፤

16ዬያሮዒስራዔኤሌዓሳዪሁዳዓሶቤርታፓጳሽኬኔ፤
ፆኦሲ ዒስራዔኤሌ ዓሶ ዪሁዳ ዴሮም ዓኣሢ ዒንጌኔ፤

17 ዓቢያና ዒዛኮ ዖሎ ዓሶና ዒስራዔኤሌ ዓሶ ዖሎና
ባሺዺቢ ዓሲ ዎዼኔ፤ ዬኖ ዖሎና ዒስራዔኤሌ ፖኦሊሶፓ
ዶኦሪንቴያ ዶንጎ ፄኤታ ሺያ ፖኦሊሴ ሃይቄኔ።

18ዪሁዳ ዴራ ናንጊና ናንጋ ጎዳ ማዔ ዔያቶኮ ቤርታኣ
ዓዶንሢ ፆኦዛሢና ጉሙርቂንቴሢሮ ዒስራዔኤሌ ዓሶ
ዖሊ ባሼኔ፤ ዒስራዔኤሌ ዓሳ ጋዓንቴ ቦርሲንቴኔ።

19 ዓቢያ ዒዮርቢዓሜኮ ዖሎ ዓሶ ዒማና ዳውሴኔ፤
ዒዮርቢዓሜ ካታሞይዳፓ፦ ቤኤቴኤሌ፥ ዪሻናንታ
ዔፕሮኔንታ ዔያቶኮ ኮይላ ዓኣ ጉርዶና ዎላ ዖሊ ባሺ ዒ
ዓርቄኔ፤

20ዒማፓዒዮርቢዓሜዓቢያካኣታዺዓኣዎዶናዎልቄ
ዴንቂ ዔቃኒ ዳንዳዒባኣሴ፤ ናንጊና ናንጋ ጎዳ ጋፒንፆይዳ
ዒዮርቢዓሜ ዎዼኔ።

21 ዓቢያ ጋዓንቴ ኮሺ ዶዲ ዶዲ ዓኣዼኔ፤ ታጶ ዖይዶ
ላኣሊዔኪላማታሚላምዖ ዓቲንቄ ናይና ታጶ ላሆዉዱሮ
ናይ ሾዔኔ፤

22 ካኣቲ ዓቢያኮ ሃንጎ ዓቴ ሃይሶንታ ዒዚ ጌስቴ
ጌኤዞንታማዼማዻኣቢያ ፆኦሲማሊፆኬኤዛዒዶ ፃኣፔ
ማፃኣፖይዳ ፃኣፒንቲ ዓኣኔ።

14
ዪሁዳ ካኣቲ ዓኣሳ ዒቶጲያ ዓሶ ዖሎና ባሼሢ

1ካኣቲ ዓቢያ ሃይቂ፥ ዳውቴ ካታማ ካኣታ ዱኡታ ቤዛ
ዱኡቴኔ፤ ዬካፓ ዒዛ ቤዛ ዒዛኮ ናኣዚ ዓኣሳ ካኣታዼኔ፤
ዒ ካኣታዼ ዎዶና ዓጫ ታጶ ሌዔ ኮሺ ናንጌኔ።

2ዓኣሳዒማናኮሺ፥ ሃሣፒዜማዔባኣዚማዺናንጊና
ናንጋ ጎዳ፥ ፔኤኮ ፆኦዛሢ ዎዛሴኔ፤

3 ዒ ዎዎዴይ ጌዔቴ ሜሌ ፆኦዞም ዒንጎ ባኮ ዒንጎ
ቤዞና ጌሜሮይዳ ዓኣሜሌዓሳ ፔ ፆኦዞ ካኣሽካቤዞቢያ
ባይዜኔ፤ ካኣሽካኒ ኮሾና ዻኣቦ ሹጮ ሜንሤኔ፤ ዓሼራ
ጌይንታ ላኣሎ ፆኦዜሎኮዋ ማሊሲ ማዦና ባኮ ቲቂ ቲቂ
ኬኤሬኔ፤

4ዓኣሳዪሁዳዴሮዔያታፔኤኮቤርታኣዓዶንሢኮጎዳ
ማዔፆኦዛሢማሊፆማዺኩንሣንዳጉዲ፥ዒዛኮዎጎንታ
ዓይሢፆንታ ካፓንዳጉዲ ዓይሤኔ፤

5ሜሌ ዓሳ ፔ ፆኦዞ ዚጊ ካኣሽካ ቤዞና ዑንጆጩቢሻ
ቤዞ ዪሁዳ ካታማፓ ቢያ ባይዜሢሮ ዒ ካኣታዼ ዎዶና
ሳዓ ኮሺ ማዔኔ፤

6 ሃሣ ዪሁዳ ካታሞኮዋ ዋርዲያ ቤሲ ኮሼኔ፤ ናንጊና
ናንጋ ጎዳ ሳዖ ኮሺ ማሄሢሮ ሚርጌ ሌዔ ዖልዚ ባኣያ
ማዔኔ፤

7 ዓኣሳ ዪሁዳ ዴሮም፦ «ሹጮና ማዦና ማኣሮንታ
ዙሎ ኬልቂ ዲርቆና ዲፆንታ ዓንጎና ጋጋርቂ ዎዾ ዲሮ
ካሮንታ ማዢ ካታሞ ኑኡኮ ኑ ዋርዲ ጊኢጊሾም፤ ናንጊና
ናንጋ ጎዳ ማዔ ኑ ፆኦዛሢኮ ማሊፆ ኑ ማዺ ኩንሤሢሮ
ሳዔላ ኑ ኩጮ ጋራ ዓኣኔ፤ ናንጊና ናንጊና ጎዳ ኑና ካፔኔ፤
ቢያ ዛሎና ሂርጊሻ ባኣዚ ባኣያ ማሂ ሃውሾ ኑምዒንጌኔ»
ጌዔኔ፤ ዬያሮ ዴራ ካታሞ ዓጮ ዲርቂ ዋርዲዬኔ፤ ሃሣ
ዖርጎጬኔ።

8 ካኣቲ ዓኣሳኮ ዼኤፒ ዼኤፒ ጊቲማና ዎርሢና ዓርቄ
ሃይሦ ፄኤታ ሺያ ዖልዚ ዓሲ ዪሁዳፓ፥ ዻካ ዻካ ጊቲማና
ሂኢሺና ዓርቄ ላምዖ ፄኤታና ሳሊታሚ ሺያ ዖልዚ ዓሲ
ቢኢኒያሜይዳፓ ዓኣኔ፤ ዬያታ ቢያ ዖሎ ዛሎ ኮሺ ዔሬያ
ዔርቴ ፖኦሊሴኬ፤

9 ዛራሄ ጌይንታ ዒቶጲያ ዓሲስኬይ ፔቴ ሚሎኔ
ፖኦሊሴና ሃይሦ ፄኤታ ሳርጌላ ዖይታና ዔኪ ዪሁዳ ዖሊ
ዓርቃኒ ማሬሻ ጌይንታ ቤዞሙኬኔ፤

10 ዬያሮ ዓኣሳ ዔያቶ ዖላኒ ኬስካዖ ላምዓሢ ዎላ
ዖልቶሮ ማሬሻ ኮይላ ዓኣ ፄፓታ ዶኦጫ ቤሲ ቤሲ ዓርቂ
ጊኢጌኔ፤

11 ዒማና ዓኣሳ ናንጊና ናንጋ ጎዳ ማዔ ፔ ፆኦዛሢ፦
«ናንጊና ናንጋ ጎዳሢዮ! ዖሎ ዓሶ ሚርጌሢ ማዔቴያ
ዻኮ ዓሶ ማኣዳኒ ኔ ዳንዳዓኔ፤ ናንጊና ናንጋ ጎዳ ማዔ
ኑ ፆኦዛሢዮ! ኔና ኑ ጉሙርቃሢሮ ሃያ ዺቦ ዖሎ ዓሶና
ኑ ዖልታኒ ሙኬኔ፥ ኑና ማኣዴ፤ ናንጊና ናንጋ ጎዳሢዮ፥
ኔ ኑኡኮ ፆኦዛሢኬ፤ ኔና ባሻኒ ዖኦኒያ ዳንዳዑዋሴ» ጌይ
ሺኢቄኔ።

12ዒቶጲያ ዓሳ ዖሎና ባሺንታንዳጉዲ ዓኣሳንታ ዖሎ
ዓሶዋ ናንጊና ናንጋ ጎዳ ማኣዴኔ፤ ዬያሮ ዒቶጲያ ዓሳ
ባሺንቲ ጳሽኬኔ።

13 ዒማና ዓኣሳንታ ዒዛኮ ዖሎ ዓሶንታ ዔያቶ ዴንዲ
ጌራሬ ሄላንዳኣና ዳውሴኔ፤ ዬኖ ኬሎ ዒቶጲያኮ ዖሎ
ዓሶይዳፓሚርጌ ዓሲ ሃይቄሢሮ ዖሎ ዓሳ ላሚ ዶዲዔቂ
ዖላኒ ዳንዳዒባኣሴ፤ ዬያይዲ ናንጊና ናንጋ ጎዳና ዒዛኮ
ዖሎ ዓሶና ዔያቶ ዖሌም ዒቶጲያ ዓሳ ባሺንቴኔ፤ ካኣቲ
ዓኣሳኮ ዖሎ ዓሳ ሚርጌ ባኣዚ ዲዒ ዔኬኔ፤

14ዬኖ ዓጮኮይላ ዓኣ ዴራ ናንጊና ናንጋ ጎዳማዼባኮ
ዛጊሚርጌዲቃቴኔ፤ ዓኣሳኮ ዖሎዓሳጌራሬና ኮይሎይዳ
ዓኣ ካታሞ ቢያ ባይዜኔ፤ ካታሞ ቢያይዳፓ ሚርጌ ባኣዚ
ቡሪ ዲዒ ዔኬኔ፤

15 ዬያጉዲ ፔቴ ፔቴ ሞኦሢዳ ዖልዚ ቡሊ ሚርጌ
ማራይ፥ዋኣሪንታጋኣሎንታዲዔኔ፤ዬካፓማዒዬሩሳላሜ
ዴንዴኔ።

15
ካኣቲ ዓኣሳ ማዺ ኮሼ ባኮ

1 ዬካፓ ፆኦሲኮ ዓያና ዖዴዴ ናኣዚ፥ ዓዛሪያሴይዳ
ኬዴኔ፤

2 ዓዛሪያሴ ዒማና ካኣቲ ዓኣሳና ካኣማኒ ሙካዖ፦
«ካኣቲዮ ዓኣሳ፥ ሂንዳ ዋይዜ! ዒንሢ ዪሁዳና
ቢኢኒያሜና ዴራ ዋይዙዋቴ! ዒንሢ ፆኦሲና ዓኣ ዎዶና
ዒዚያ ዒንሢና ዎላ ማዓንዳኔ፤ ዒንሢ ዒዛ ኮዔቴ
ዴንቃንዳኔ፤ ዒንሢ ዒዛ ሃሼቴ ጋዓንቴ ዒዚያ ዒንሢ
ሃሻንዳኔ፤

3ዒስራዔኤሌ ዴራ ሚርጌ ዎዴ ጎኔ ፆኦሲ ባኣያ፥ ሃሣ
ዔያቶ ዔርዛ ቄኤሴና ዎጌያኣ ባኣያ ማዒ ናንጌኔ፤

4ሜታዔያቶ ሄላ ዎዶና ጋዓንቴ ናንጊና ናንጋ ጎዳማዔ
ዒስራዔኤሌ ፆኦዛሢ ባንሢ ዓኣፖ ካሮ ማሂ ዒዛ ዔያታ
ኮዓዖ ዴንቄኔ፤

5 ዬኖ ዎዶና ቢያ ቤዞይዳ ዣሎና ዲቃሣ ባኣዚና
ዓኣሢሮ ኮሺና ሶኦፒ ኬስኪ ጌላይ ዓይጎ ዓሲያ ባኣሴ፤

6ፆኦሲዴሮይዳዲቃቲሢናሜቶናሄሊሳሢሮፔቴዓጫ
ባጎ ዓጮ፥ ፔቴ ካታማሜሌ ካታሞ ዖሊ ዖሊ ባይዛኔ።

7ዒንሢጋዓንቴዶዱዋቴ፤ ሂርጊፖቴ፤ዒንሢማዻኮዦ
ማዾ ዛሎዒንሢ ዴንቃንዳኔ» ጌዔኔ።

8 ዓኣሳ ዖዴዴ ናኣዚ፥ ፆኦሲ ማሊፆ ኬኤዛ ዓዛሪያሴ
ኬኤዜፆኦሲማሊፆዋይዛዛዒናዒዛኮዶዴኔ።ዒዒማና
ዪሁዳና ቢኢኒያሜና ዓጮይዳ፥ ዬያጉዲ ሃሣ ዒዚ ዖሎና
ባሺዲዒዓርቄጌሜራሚርጌዓኣዔፕሬኤሜዓጮካታማ
ዓኣ ሻኣካ ባኮ ቢያ ባይዜኔ፤ ጌኤዦ ማኣሮኮ ዲሮ ጋራ
ናንጊና ናንጋ ጎዳም ዒንጎ ባኮ ሺኢሻኒ ዾቂንቴ ቤዞዋ
ዓካሴኔ።

9 ናንጊና ናንጋ ጎዳ ማዔ ዒዛኮ ፆኦዛሢ ዓኣሳና
ዎላ ዓኣሢ ዔያታ ዛጌሢሮ ዔፕሬኤሜይዳፓ፥ ሚናኣሴና
ሲሞኦኔና ፃጳፓ ማዔ ሚርጌ ዓሲ ዓኣሳ ባንሢ ሙኪ
ዒዛ ዓጫ ናንጌኔ፤ ዓኣሳ ዬያ ዓሶ ቢያ፤ ዬያጉዲ ሃሣ
ጉቤ ዪሁዳና ቢኢኒያሜና ዴራ ዬሩሳላሜ ሙካንዳጉዲ
ዔኤሊሢ ዳኬኔ፤

10 ዬያሮ ዔያታ ዓኣሳ ካኣታዼ ታጶ ዶንጋሳ ሌዖኮ
ሃይሣሳ ዓጊኖና ዬሩሳላሜይዳ ቡኪንቴኔ፤

11 ዒማና ዔያታ ዔኪ ሙኬ፥ ዲዖና ባካፓ ዬኖ ዓቦ
ላንካይ ፄኤታ ጌማይና ላንካይ ሺያ ማራይ ፆኦሲም ሚቺ
ዒንጎ ዒንጊሢማሂ ሺኢሼኔ፤

12 ናንጊና ናንጋ ጎዳ ማዔ ዔያቶኮ ቤርታኣ ዓዶንሢ
ፆኦዛሢ ጎኔ ዒኔና፥ ጎኔ ሼምፓፓ ካኣሽካኒ ዎላ ጊኢጊ
ጫኣቄኔ፤

13 ናንጊና ናንጋ ጎዳ ማዔ ዒስራዔኤሌ ፆኦዛሢ
ካኣሽኩዋይ ዓይጎ ዼጌታቴያ ጋርቺ፥ ዓቲንቄታቴያ ላኣሊ
ዎዺንታንዳያ ማዔሢ ዔያታ ዎላ ጫኣቄ ጫኣቁሞና
ዔርዜኔ፤

14 ዬያ ዔያታ ጫኣቄ ጫኣቁሞ ካፓንዳያ ማዒፆ
ዔርዞሮዑኡዞፔኤኮዼጊዲዒላሺሢናፖሮዚንታዛዬያኣ
ዋርቂ ዋርቂ ናንጊና ናንጋ ጎዳምጫኣቄኔ።

15 ዪሁዳ ዓሳ ቢያ ዒማና ጎኔ ዒናፓ ዬያ ጫኣቁሞ
ጫኣቄሢሮ ዎዛዼኔ፤ ፆኦሲ ዔያታ ሚርጌና ኮዔኔ፤ ዒዚያ
ዔያቶም ጴዼኔ፤ ናንጊና ናንጋ ጎዳ ዔያቶና ዎላ ማዒ
ዔያቶዓጮኮቢያዛሎናሂርጊሻባኣዚባኣያኮሺማሄኔ።

16 ካኣቲ ዓኣሳ ዒዛኮ ዓሃ፥ ማዕካ ዓሼራ ጌይንታ
ላኣሎ ፆኦዜሎኮ ሻኣካ ማላቶ ዾቄሢሮ ጌኤሻታፓ ዒዞ
ዒ ኬይሴኔ፤ ዬያ ማላቶዋ ሜንሢ ጋኣጬኔ፤ ዬያ ሜቂፆ
ቄድሮኦኔ ዶኦጫሚቼኔ፤

17 ዓኣሳ ዓጮይዳ ዓኣ ሜሌ ዓሳ ካኣሽካ ቤዞ ጉቤ
ባይዚባኣቶዋ ዒዛኮ ናንጎ ጋፖ ሄላንዳኣና ናንጊና ናንጋ
ጎዳም ጉሙርቂንታያ ማዔኔ፤

18ዒዛኮ ዓዴ፥ ዓቢያ ፆኦሲም ዱማዼያ ማዓንዳጉዲ
ማሄ ሜሆ ቢያ፤ ዬያጉዲ ሃሣ ዓኣሳ ፔኤሮ ናንጊና ናንጋ
ጎዳም ዱማዼያ ማሄ ዎርቆና ቢሮናይዳፓ ኮሺንቴ ሜሆ
ጉቤ ጌኤዦማኣሮይዳ ጌሤኔ፤

19 ዓኣሳ ካኣታዺ ዴዔ ሃይሢታሚ ዶንጋሳ ሌዖ
ሄላንዳኣና ዓጬሎይዳ ዖልዚ ባኣሴ።

16
ዪሁዳ ዓሶና ዒስራዔኤሌ ዓሶና ዎሊ ዖሌሢ
(1ካኣቶ. ማ 15፡17-22)

1 ዓኣሳ ዪሁዳይዳ ካኣታዼንቴ ሃይሢታሚ ላሃሳ
ሌዖና፥ ዒስራዔኤሌ ካኣቲ ባዕሻ ዪሁዳ ዖላኒ ኬስኪ

ዪሁዳ ባንሢ ዖኦኒያ ጌሉዋጉዲና ኬስኩዋጉዲ ማሃኒ
ራኣማይዳ ዋርዲሢ ዓርቄኔ፤

2 ዬያሮ ዓኣሳ ጌኤዦ ማኣሮና ካኣቱሞ ማኣሮናኮ ሜሆ
ጌሦ ማኣራፓ ቢሮ ዓንጎና ዎርቆና ኬሲ ዴማስቆይዳ
ናንጋ ሶኦሪያ ካኣቲቤንሃዳዴምዒንጋንዳጉዲዳኬኔ፤ ዬያ
ዒንጎም ዳኮና ባኮና ዎላ ሂዚ ጋዓ ኪኢታኣ ዓኣኔ፦

3 «ኔ ዓዶና ታ ዓዶና ማዼ ጎይፆ ኑ ዎላ ፑርቲንዱዋኣሢ
ጫኣቆም፤ ሃያ ቢሮ ዓንጎና ዎርቆና ታ ኔኤም ዳኬሢ ኔኤም
ዒንጎም ጌይኬ፤ ዬያሮ ዒስራዔኤሌ ካኣቲ ባዕሻ ፔኤኮ
ፖኦሊሶ ታ ዓጫፓ ኬሳንዳጉዲ ኔ ታና ማኣዳኒ ሚና
ቤርታ ኔ ዒዛና ዎላ ጫኣቄ ጫኣቁሞ ሃሻንዳጉዲ ታ ኔና
ሺኢቃኔ።»

4 ካኣቲ ቤንሃዳዴ ዓኣሳ ዒዛ ዖኦጬ ማሊፆ
ኮሺኬ ጌይ ዔካዖ ዖሎ ዓሶ ዓይሣዞንሢና ዖሎ ዓሶና
ዳኪ ዒስራዔኤሌ ካታሞ ዖሊሴኔ፤ ዬያሮ ዖሎ ዓሳ፦
ዒዮኔ፥ ዳኣኔንታ ዓቤልቤትማዕካ ጌይንታ ካታሞንሢና
ኒፕታኣሌኤሜ ዓጮይዳ ጋሎንታ ዖሎ ዓንጋሞዋ ጌሦ
ካታሞ ቢያ ዖሊ ባሺ ዓርቄኔ፤

5 ካኣቲ ባዕሻ ዬያ ዋይዛዖ ራኣማይዳ ዋርዲዮ ኮሺፆ
ዓርቄሢ ሃሼኔ፤

6 ዬካፓ ካኣቲ ዓኣሳ ዓሶ ዪሁዳይዳፓ ቢያ ቡኩሲ፥
ካኣቲ ባዕሻ ራኣማይዳዋርዳኒ ጊኢጊሼሹጮንታሚፆንታ
ቢያ ዒኢካፓ ዔኪ ሙካንዳጉዲ ዓይሤኔ፤ ዬያሮ ዓሳ
ሹጮና ሚፆና ቢያ ራኣማይዳፓ ዔኪ ሙኪ ጌባዕኔና
ሚፂጳ ካታሞናኮ ዙሎ ዋርዴኔ።

ፆኦሲ ማሊፆ ኬኤዛ ሃናኒ
7 ዒማና ፆኦሲ ማሊፆ ኬኤዛ ሃናኒ ካኣቲ ዓኣሳ

ኮይላ ሙካዖ፦ «ናንጊና ናንጋ ጎዳ ማዔ ኔ ፆኦዛሢና
ጉሙርቂንቲፆ ሃሺ ሶኦሪያ ካኣቲ ኔ ጉሙርቄሢሮ
ዒስራዔኤሌኮ ዖሎ ዓሳ ኔ ኩጫፓ ቶሌኔ፤

8ዒቶጲያና ሊቢያ ዓሶናኮሚርጌ ዖላ ዓሲንታ ሳርጌላ
ዖይታንታ ፓሮና ዖላ ዓሲንታ ባኣዓዳ? ዒማና ኔኤኒ ፆኦሲ
ጉሙርቄሢሮ ዖሎና ኔ ባሻንዳጉዲ ፆኦሲ ኔና ማኣዴኔ።

9 ናንጊና ናንጋ ጎዳ ዓጮ ጉቤ ኮሺ ዛጋዖ ጉቤ
ዒኔና ዒዛ ጉሙርቃዞንሢም ቢያ ዶዱሞ ዒንጋኔ፤ ዓካሪ
ኔኤኒ ዔኤያቶ ማዾ ማዼሢሮ ሃካፓ ሴካ ዖልዚ ኔኤፓ
ሺኢካዓኬ» ጌዔኔ፤

10 ዬይ ጌኤዛ ዓኣሳ ኮሺ ዻጋሴሢሮ ፆኦሲ ማሊፆ
ኬኤዛሢ ካኒ ቢራታና ቱኪ ቱኡሲ ማኣሪ ጌልዜኔ፤ ዬማ
ኬላፓ ዓርቃዖ ካኣቲ ዓኣሳ ዴሮ ባኣካፓ ፔቴ ፔቴ ዓሶ
ሚጪንቱዋዖ ሜታሲሢ ዓርቄኔ።

ዓኣሳ ካኣቱሞኮ ጋፒንፆ
(1ካኣቶ. ማ 15፡23-24)

11ዓኣሳ ካኣታዼሢዳፓ ዴንዲ ጋፖ ሄላንዳኣናማዺንቴ
ባካ ቢያ ዪሁዳና ዒስራዔኤሌ ካኣቶ ሃይሶ ማፃኣፖይዳ
ፃኣፒንቲ ዓኣኔ፤

12 ካኣቲ ዓኣሳ ካኣታዼንቴ ሃይሢታሚ ታዞጳሶ ሌዖና
ቶኪ ዒዛኮ ኮሺ ሃርጌኔ፤ ዬያይዲ ሃርጊንታዖ ዼኤሻ ዔራ
ዓሶይዳፓዓቴምፆኦሲዒዛማኣዳንዳጉዲዒኮዒባኣሴ፤

13ዓኣሳ ካኣታዼዖ ዖይዲታሚ ፔታሳ ሌዖና ሃይቄኔ።
14 ዒማና ሌዛ ዒዛኮ ዱማ ሳውቃ ቲሺንታ ዼኤሻናኣ

ቲሽኪንቲ ዒዚ ቤርታ ፔኤሮ ዳውቴ ካታማ ላሌ ዓርሲ
ኮሼ ዱኡፒ ዔቴይዳ ዱኡቴኔ፤ ዒዛ ቦንቾሮ ዓሳ ሚርጌ
ሃንፂሌ ኩሊ ታሚዔኤሢ ዼኤፒ ዬኤፒ ዬኤኬኔ።



2 ፆኦሲ ዓሶ ሃይሶ 17:1 365 2 ፆኦሲ ዓሶ ሃይሶ 18:11

17
ዒዮሳፒፄ ዪሁዳይዳ ካኣታዼሢ

1 ዒዮሳፒፄ ዓዶ፥ ዓኣሳ ቤዛ ጌሊ ካኣታዼኔ፤ ዬካፓ
ዒስራዔኤሌ ዓሶ ዖላኒ ዎልቄ ዴንቄኔ፤

2ዙላ ኬልቂ ዲርቂንቴ ዪሁዳ ካታሞና ዙላ ዙላ ዓኣ
ቤዛቢያ፥ዬያጉዲሃሣዒዛኮዓዴካኣቲዓኣሳ ዖሎናባሺ
ዓርቄ ዔፕሬኤሜ ዓጫ ዓኣ ካታማኣ ዓቱዋንቴ ፖኦሊሴ
ዴይሤኔ፤

3 ዒዮሳፒፄ ዒዛኮ ዓዴ ፔ ካኣቱሞ ዎዶኮ ዓይፆይዳ
ማዼ ጎይፆ ዳውቴ ማዼ ኮዦ ማዾ ማዼሢሮ ሃሣ ባዓኣሌ
ጌይንታሜሌፆኦዞካኣሽኪባኣሢሮ ናንጊና ናንጋ ጎዳዒዛ
ዓንጄኔ፤

4 ዒዮሳፒፄ ፔ ዓዶ ፆኦዛሢም ማዼኔ፤ ዓይሢፆዋ
ካፔኔ፤ ዒስራዔኤሌ ካኣታ ማዼ ጎይፆ ፑርቶ ማዾ ፔቴታዖ
ማዺባኣሴ፤

5 ዬያሮ ናንጊና ናንጋ ጎዳ ዒዮሳፒፄኮ ካኣቱማ
ዶዳንዳጉዲ ማሄኔ፤ ዪሁዳ ዴራ ቢያ ዱማ ዱማ ዒዛም
ዒንጎ ባኣዚዔኪሙካሢሮዒዚኮሺ ዖርጎጪቦንቺንታያ
ማዔኔ፤

6 ዒዚ ናንጊና ናንጋ ጎዳም ጎኔ ዒናፓ ማዼኔ፤ ዬያ
ሌሊቱዋንቴ ጌሜራ ጌሜራ ዓኣ ሜሌ ዓሳ ካኣሽካ ቤዞና
ዪሁዳይዳ ዓኣ ዓሼራ ጌይንታ ላኣሎ ፆኦዜሎማላቶቢያ
ባይዜኔ።

7 ዒዮሳፒፄ ካኣታዼንቴ ሃይሣሳ ሌዖና፦ ቤንሃይሌ፥
ዖብዲዩ፥ ዛካሪያሴ፥ ናትናዔኤሌና ሚኪያሴ ጌይንታ
ዒዛኮ ዶንዞ ማዔ ቢታንታ ዓኣ ዓሳ ዪሁዳ ካታሞ ዓሶ
ዔርዛንዳጉዲ ዳኬኔ።

8ዬንሢና ዎላ ታዞጳ ሌዊ ዓሲና ላምዖ ቄኤሴስኬንሢያ
ዓኣኔ፤ ሌዊ ዓሳ፦ ሼማዒያ፥ ኔታኒያ፥ ዜባዲያ፥ ዓሳሄሌ፥
ሼሚራሞቴ፥ ዪሆናታኔ፥ ዖዶኒያ፥ ፆቢያንታ ፆባዶኒያንታ
ማዓዛ ቄኤሶንሢ ዔልሻማዔና ዪሆራሜናኬ፤

9ዔያታ ናንጊና ናንጋ ጎዳኮ ዎጎ ማፃኣፖ ዓርቂ፥ ዪሁዳ
ካታሞ ቢያ ዴንዲ ዴንዲ ዴሮ ቢያ ዔርዜኔ።

ዒዮሳፒፄኮ ዼኤፑማ ዔርቴሢ
10 ዪሁዳ ዓጮኮ ኮይላ ኮይላ ዓኣ ዓጮ ካኣታ

ዒዮሳፒፄ ዖሉዋጉዲናንጊና ናንጋ ጎዳዔያቶይዳዒጊቹሞ
ጌልዜኔ፤

11 ፒሊስፄኤሜ ዓሶይዳፓ ፔቴ ፔቴሢ ሚርጌ ቢራና
ሜሌዒንጊሢያ ካኣቲዒዮሳፒፄምዒንጋዛ ፔቴ ፔቴ ዓሬቦ
ዓሳ ጊንሣ ላንካይ ሺያና ላንካይ ፄኤታ ዓዴ ማራይ፥ ሃሣ
ላንካይ ሺያና ላንካይ ፄኤታ ኮላይ ዔኪሙኬኔ።

12-13 ዬያሮ ዒዮሳፒፄ ሌዓ ሌዓ ሌካ ኮሺ ዼጊ ዼጊ
ዓኣዼኔ፤ ዪሁዳ ዓጮ ጉቤይዳ ዋርዲዬ ቤሲንታ ሚርጌ
ዺቢ ጋላና ዖልዚ ዓንጋሞና ቡኩሲ ጌሦንዶ ካታማኣ
ማዤኔ።
ዬሩሳላሜይዳ ዖልዚና ዱማ ዔራቶ ዓኣ ዖልዚ ዓሲ ዒ

ጌሤኔ፤
14 ዪሁዳ ፃጳፓ ኬሶና ፖኦሊሶኮ ዓይሣሢ ዓዲና

ጌይንታሢኬ፤ ዒዛኮ ዴማ ሃይሦ ፄኤታ ሺያ ፖኦሊሴ
ዓኣኔ፤

15 ዒዛ ሄሊሳዖ ላምዓሳ ዴማሢ ዬሆሃናኔ
ጌይንታሢኬ፤ ዒዛኮ ዴማ ላምዖ ፄኤታና ሳሊታሚ ሺያ
ፖኦሊሴ ዓኣኔ፤

16 ዬሆሃናኔ ሄሊሳዖ ሃይሣሳ ዴማሢ ማዒ ዖሎ ዓሶ
ዓይሣሢ ዚኪሪ ናኣዚ ዓማስያኬ፤ ዒዛኮ ዴማ ላምዖ
ፄኤታሺያፖኦሊሴዓኣኔ፤ዒዚፔኤሮ ናሽኪ ናንጊና ናንጋ
ጎዳ ማዾም ፔና ዱማሴ ዖልዚ ሱኡጌኬ፤

17 ቢኢኒያሜ ፃጳፓ ኬስኬ ፖኦሊሶ ዓይሣ ሱኡጋሢ
ዔሊያዳዔ ጌይንታያ ዒዛና ቤቃ ዓሲባኣ ዔርቴ
ፖኦሊሴኬ፤ ዒዛኮ ዴማ ጊቲማና ሂኢሺና ዓርቄ ላምዖ
ፄኤታ ሺያ ፖኦሊሴ ዓኣኔ፤

18 ዒዛ ሄሊሳዖ ዒዛኮ ዴማ ላምዓሳያ ማዓሢ
ዬሆዛባዴ ጌይንታ ዖሎ ዓሶ ዓይሣሢኬ፤ ዒዛ ዴማ
ዖልዚም ጊኢጌያ ፔቴ ፄኤታና ሳሊታሚ ሺያ ፖኦሊሴ
ዓኣኔ፤

19 ዬንሢ ፖኦሊሳ ቢያ ካኣቲ ዒዮሳፒፄም
ዬሩሳላሜይዳ ማዻያ ማዓዛ፥ ካኣቲ ቃሲ ሃሣ ሜሌ ዙላ
ኬልቂ ዲርቂንቴ ካታማይዳ ዱማ ፖኦሊሴያኣ ጌሤኔ።

18
ፆኦሲ ማሊፆ ኬኤዛ ሚኪያሴ ካኣቲ ዓክዓቤም

ኬኤዜ ባኮ
(1ካኣቶ. ማ 22፡1-28)

1ዪሁዳ ካኣቲ ዒዮሳፒፄ ቆሎና ዖርጎጪ ዔርቴያ ማዔ
ዎዶናዒዛናዒስራዔኤሌካኣቲዓክዓቤማኣሮዓሶናዎላ
ዔፒና ዒጊንቴኔ።

2ዻካ ሌዔኮ ጊንፃፓ ዒዮሳፒፄ ዓክዓቤ ማኣሪ ሳማሪያ
ካታሞ ሾኦቹሞ ዴንዴኔ፤ ዒማና ዓክዓቤ ዒዮሳፒፄንታ
ዒዛና ዎላ ዓኣ ዓሶንታ ቦንቺ ሚርጌ ማራይና ባይና ሹኪ
ዼኤፒሙኡዚጊኢጊሼኔ፤ ዬካፓዓክዓቤጌሌዓዴይዳዓኣ
ራሞቴካታሞዒዛና ዎላ ዖላንዳጉዲዒዮሳፒፄሺኢቃዖ፦

3 «ራሞቴ ኔ ታኣና ዎላ ዴንዲ ዖልቴቴራ» ጌይ
ዖኦጬኔ።
ዒዮሳፒፄ ማሃዖ፦ «ኔኤኒ ጌዔያታቴ ታናኣ ማዖም ታ

ዖሎ ዓሳ ጊኢጌያኬ፤ ኔና ማኣዳኒ ኑ ዖላንዳኔ፤
4 ጋዓንቴ ናንጊና ናንጋ ጎዳ ዎዚ ጋዓቴያ ኑ ዖኦጮም»

ጌዔኔ።
5 ዬያሮ ዓክዓቤ ፓይዳ ዖይዶ ፄኤታ ማዔ፥ ዒዛም

ሎንሦ ኬኤዛ ዓሶ ዔኤሊ፦ «ታኣኒ ራሞቴ ዴንዲ
ዖሎንዶሞ፥ ሃሾንዶይ?» ጌይ ዖኦጬኔ።
ዔያታኣ፦ «ዴንዲ ዖሌ፥ ፆኦሲ ኔና ባሺሲሳንዳኔ»

ጌዔኔ።
6 ዒዮሳፒፄ ጋዓንቴ፦ «ዒዛ ዛሎና ናንጊና ናንጋ ጎዳ

ዎዚ ጋዓቴያ ኑ ዖኦጫንዳ፥ ፆኦሲማሊሢኬኤዛ ዓሲሜሌ
ባኣዓዳ?» ጌዒ ዖኦጬኔ፤

7 ዓክዓቤ ማሃዖ፦ «ዪምላ ጎዖሢ ናይ ሚኪያሴ
ጌይንታያ ፆኦሲ ማሊሢ ኬኤዛስኬይ ዓኣኔ፤ ጋዓንቴ ታ
ዒዛ ናሽኩዋሴ፤ ዓይጎሮ ጌዔቴ ዒዚ ቢያ ዎዴ ታ ዛላ
ፑርታ ሎንሦ ኬኤዛፓዓቴም ኮሺ ኬኤዛኒ ኮዑዋሴ»
ጌዔኔ።
ዒዮሳፒፄ፦ «ኔ ዬያ ጌይፖ!» ጌዔኔ።
8ዬካፓ ካኣቲ ዓክዓቤዒዛኮ ዶንዞ ማዔቢታንታ ዓኣ

ዓሶይዳፓ ፔቴያ ዔኤላዖ፦ «ሚኪያሴ ኮይ ዴንቂ፥ ዑኬ
ሙኡሴ» ጌይ ዓይሤኔ።

9ዒማና ላምዖ ካኣታ ካኣቱሞ ዓፒሎ ማይንቲ ሳማሪያ
ጌሎ ካሮኮ ዙሎ ዛላ ዓኣ ሃኣኮ ሺርኮ ቆይዳ ፔኤኮ
ካኣቱሞ ዖይታ ዖይታ ዴዔኔ፤ ዔያቶም ፆኦሲማሊፆኬኤዛ
ዓሳኣ ቢያ ዔያቶኮ ቤርታ ማዒሎንሦ ኬኤዛኔ፤

10 ዔያቶይዳፓ ፔቴ፥ ኬናዒና ናኣዚ ሴዴቂያሴ ዓንጊ
ጉራኒ ኮሺ ዓክዓቤም፦ «ናንጊና ናንጋ ጎዳ ‹ሃንሢ
ጉራኖንሢና ሶኦሪያ ዓሶ ዖሊ ጉቤ ኔ ባሻንዳኔ› ጋዓኔ»
ጌዔኔ።

11 ሃንጎ ፆኦሲ ማሊፆ ኬኤዛ ዓሳ ዒ ጌዔ ጎይፆማ፦
«ራሞቴዴንዲ ዖሌ፤ ኔኤኒ ባሻንዳኔ፤ ናንጊና ናንጋ ጎዳ ኔና
ባሺሳንዳኔ» ጌዔኔ።

12 ሚኪያሴ ዔኤላኒ ዴንዴ ኪኢቶ ዓሢ ዒማና
ሚኪያሴም፦ «ሃንጎ ፆኦሲ ማሊፆ ኬኤዛ ዓሳ ቢያ ካኣቲ
ዓክዓቤ ዖሎና ባሻንዳሢ ዔርዛ ሎንሦ ኬኤዜኔ፤ ዬያሮ
ኔኤኒ ዒማጉዲኬኤዜቴ ኔኤም ኮሺኬ» ጌዔኔ።

13ሚኪያሴ ጋዓንቴ፦ «ናንጊና ናንጋ ጎዳ ሃይቆ! ፆኦሲ
ታኣም ፔጋሲ ኬኤዛ ቃኣላ ሌሊ ታ ኬኤዛንዳኔ» ጌዔኔ።

14 ዬካፓ ሚኪያሴ ካኣቲ፥ ዓክዓቤ ቤርቶ ሺኢካዛ
ካኣቲ፦ «ሚኪያሴ! ካኣቲ ዒዮሳፒፄና ታኣና ዴንዲ ራሞቴ
ዖሎንዶሞ ሃሾንዶ?» ጌዒ ዖኦጬኔ።
ሚኪያሴ ማሃዖ፦ «ዖሌ! ጎኔ ኔኤኒ ባሻንዳኔ፤ ፆኦሲ ኔና

ባሺሳንዳኔ» ጌዔኔ።
15 ዓክዓቤ ዒማና፦ «ኔኤኒ ታኣም ናንጊና ናንጋ

ጎዳ ሱንፆና ፆኦሲ ማሊሢ ኬኤዛኣና ‹ጎኔ ማዓንዳማ
ኬኤዜቴራ!› ሂዚ ጌዒ ታ ኔኤም ዋኣዼ ማይንቲ
ኬኤዛይ?» ጌዔኔ።

16 ሚኪያሴ ማሃዖ፦ «ዒስራዔኤሌኮ ዖሎ ዓሳ ጉቤ
ሄንቃ ዓሲባኣ ማራይጉዲ ጌሜሮይዳ ዜርቂንቲ ዓኣንቴ ታ
ዛጋኔ፤ ናንጊና ናንጋ ጎዳ፥ ‹ሃያ ዓሶኮ ሱኡጌ ባኣሴ፤ ዬያሮ
ፔ ማኣሪ ማኣሪ ኮሺ ማዒ ዴንዶንጎ› ጌዔኔ» ጌኤኔ።

17 ዓክዓቤ ዒዮሳፒፄ ኮይላ፦ «ዒዚ ቢያ ዎዴ ታ ዛላ
ፑርታፓዓቴም ኮሺ ባኣዚ ኬኤዚ ቤቂባኣሴ ታ ኔኤም
ጌይባይ?» ጌዔኔ።

18ሚኪያሴ ዒ ኬኤዛ ፆኦሲ ማሊፆ ኬኤዛዖ፦ «ዓካሪ
ናንጊና ናንጋ ጎዳ ጋዓሢ ዋይዜ! ናንጊና ናንጋ ጎዳ
ጫሪንጫ ፔኤኮ ካኣቱሞ ዖይቶይዳ ዴዒ ኪኢታንቻ
ቢያሢዒዛኮሚዛቆናሻውሎናይዳዔቂዓኣንቴታዛጌኔ፤

19 ናንጊና ናንጋ ጎዳ፥ ‹ዓክዓቤ ራሞቴ ዓኣዺ ዒኢካ
ሃይቃንዳጉዲዴንዲዻቢሻኒዳንዳዓንዳይ ዖናዳይ?› ጌይ
ዖኦጫዛ፥ ኪኢታንቾ ባኣካፓ ፔቴይ ፔቴ ባኣዚ፤ ባጋሢ
ሃሣ ሜሌ ባኣዚ ፔጋሲ ኬኤዛያ ማዒ ዱማ ዱማ ባኣዚ
ኬኤዜኔ፤

20 ጋፒንፆይዳ ፔቴ ኪኢታንቾስኬይ ናንጊና ናንጋ ጎዳ
ቤርቶሺኢካዖ፦ ‹ታዒዛ ዻቢሻኒ ዳንዳዓኔ› ጋዓዛ፥ ናንጊና
ናንጋ ጎዳ ማሃዖ፥ ‹ዎዲ ኔ ዒዛ ዻቢሻኒ ዳንዳዓንዳይ?›
ጌዔኔ፤

21 ኪኢታንቻሢ ዒማና፦ ‹ታ ዴንዲጋፓ ዓክዓቤም
ፆኦሲማሊፆኬኤዛዓሶቢያሉኡቂሳንዳኔ›ጌዔኔ፤ ናንጊና
ናንጋ ጎዳ ዒዛም፦ ‹ሂዴቶ ዴንዲ ዒዛ ዻቢሼ፤ ኔኤም
ጊኢጋንዳኔ› » ጌዔኔ።

22 ዬካፓ ሚኪያሴ፦ «ዓካሪ ኔኤም ማሊንቴ ባካ
ያዺኬ! ሃኣታ ኔኤም ፆኦሲ ማሊፆ ኬኤዛ ዓሳ ሉኡቂ
ኬኤዛንዳጉዲማዼሢ ናንጊና ናንጋ ጎዳኬ፤ ዬያሮ ናንጊና
ናንጋ ጎዳ ኔ ዑፃ ሜቶ ዔኪሙካኒ ፔኤሮ ማሌኔ» ጌዔኔ።

23 ዒማና ኬናዒና ናኣዚ፥ ሴዴቂያሴ ሚኪያሴ ባንሢ
ዶጫዖ ባዒጋፓ፦ «ዔኤካ! ፆኦሲ ዓያና ታ ኮርሳ ዴንዲ
ዎይማና ኔኤም ኬኤዜይ?» ጌዔኔ።

24ሚኪያሴ ዒዛም፦ «ኔኤኒ ኮጮኮ ዙሌና ዓኣ ቆልዖ
ጋሮ ዴንዲ ፑኔ ኬሎና ዬያ ኔ ዔራንዳኔ» ጌዔኔ።

25 ዒማና ካኣቲ ዓክዓቤ ዒዛኮ ዖሎ ዓሶ ዓይሣሢኮ
ፔቴሢ፦ «ሚኪያሴ ዓርቂ ካታሞ ዎይሣ ዓሞኦኔና ካኣቲ
ናኣዚ ዮዓሼና ኮይላ ዔኪ ዴንዴ!

26ታኣኒ ዖላፓ ኮሺና ዬዓንዳያ ሄላንዳኣና ቱኡዞማኣሮ
ጌልዚ፥ ዒዛም ሜልዚ ካሣና ዋኣሢና ሌሊ ዒንጊ ዒንጊ
ዴይሣንዳጉዲታኣኒ ዓይሤኔ ጌዒዔያቶምኬኤዜ»ጌይ
ዓይሤኔ።

27ሚኪያሴ፦ «ኔኤኒ ዖላፓ ኮሺና ማዔያታቴ ናንጊና
ናንጋ ጎዳ ታ ዛሎና ኬኤዚባኣሴ ጌይሢኬ!» ጌዔኔ። ሃሣ

ጊንሣ ዑኡዞ ፔኤኮ ዼጊዲ፦ «ሃይካ ዓኣ ዴራ ቢያ ታ
ኬኤዜ ባኮ ቢያ ዒና ዔኪ ዋይዙዋቴ!» ጌዔኔ።

ዓክዓቤኮ ሃይቦ
(1ካኣቶ. ማ 22፡29-35)

28 ዬካፓ ዒስራዔኤሌ ካኣቲ ዓክዓቤና ዪሁዳ ካኣቲ
ዒዮሳፒፄና ጌሌዓዴ ዓጮይዳ ዓኣ ራሞቴ ዖላኒ ዴንዴኔ፤

29 ዓክዓቤ ዒዮሳፒፄ ኮይላ፦ «ዖሎሮ ኑ ዴንዳኣና
ታኣኒ ዱማ ዓሲ ማላኒ ሜሌ ማኣዖ ማይንታንዳኔ፤ ኔኤኒ
ጋዓንቴ ኔኤኮካኣቱሞማኣዓሢማይንቴ»ጌዔኔ፤ዬያይዲ
ዒስራዔኤሌ ካኣቲ ዓክዓቤ ሜሌ ማኣዖ ማይንቲ ፔኑሞ
ዓኣቺ ዖሎሮ ዴንዴኔ።

30 ዒማና ሶኦሪያ ካኣቲ፦ «ዒስራዔኤሌ ካኣቲ፥
ዓክዓቤ ዛጊ ዱማሲ ዱኩዋቴ፤ ሜሌ ዓይጎ ዓሲያኣ
ዱኪፖቴ» ጌዒ ሳርጌሎ ዖይቶ ዒሻ ዓሶ ዓይሣ ዓሶም
ኬኤዜኔ።

31 ዬያሮ ካኣቲ ዒዮሳፒፄ ዔያታ ዴንቃዖ ዔያቶም
ዒስራዔኤሌካኣቲማሌሢሮዒዛዱካኒማንጌኔ፤ ጋዓንቴ
ዒዮሳፒፄ ዒላቴኔ፤ ናንጊና ናንጋ ጎዳ ማዔ ፆኦዛሢ ዔያቶ
ኩጫፓ ዓይሲ ዒዛ ዻቂሼኔ፤ ዬያሮ ዔያታ ዒዛ ዱኩዋዖ
ሃሼኔ።

32 ሳርጌሎ ዖይቶ ዒሻ ዓሶ ዓይሣዞንሢ ዒዮሳፒፄ
ዒስራዔኤሌ ካኣቲቱዋኣሢ ዔራዖ ዒዛ ዳውሲፆ ሃሼኔ፤

33ዒማናፔቴሶኦሪያፖኦሊሴስኬይማሊባኣዖ ሂኢዦና
ዱካዛ ዖሎሮ ማኣዖና ዓንጎኮ ካኣማ ካሮና ጌሊ ዓክዓቤ
ዓይዴኔ፤ ዬያሮ ካኣቲ ዓክዓቤ ሳርጌሎ ዖይቶ ዒሻሢ
ኮይላ፦ «ታዱኡቴኔ! ሳርጌሎዖይቶ ዖሎቤዛፓማሂዔኪ
ኬሴ!» ጌይ ዓይሤኔ።

34 ዖላ ዶዳዛ ካኣቲ፥ ዓክዓቤ ሶኦሪያ ዓሶኮ ሆታ
ሳርጌሎ ዖይቶይዳ ጌኤቂንቲ ዴዒ ዓኣዖ ዴንዲ ዓባ
ጌላኣና ሃይቄኔ።

19
ፆኦሲ ማሊፆ ኬኤዛ ዒዩ ዒዮሳፒፄ ጎሬሢ

1ዪሁዳ ካኣቲ፥ ዒዮሳፒፄ ዬሩሳላሜይዳ ዓኣ ካኣቱሞ
ማኣሮ ኮሺና ማዒሙኬኔ፤

2ዒማና ሃናኒ ናኣዚ፥ ዒዩ ጎዖ ፆኦሲ ማሊፆ ኬኤዛሢ
ካኣቲ ዒዮሳፒፄና ሙኪ ካኣማዖ፦ «ኔኤኒ ፑርቶ ዓሶ
ማኣዴሢና ናንጊና ናንጋ ጎዳ ዒፃ ዓሶና ዎላ ፔቴ ማዒፃ
ኔኤም ኮሺ ማላ? ሃይ ኔ ማዼ ፑርቶ ባካ ናንጊና ናንጋ
ጎዳኮ ዻጎ ኔ ዑፃ ዔኪ ዬዔኔ፤

3 ዬይ ያዺ ማዔቴያ ፔቴ ፔቴ ኮሺ ባኣዚ ኔ ማዼኔ፤
ዬይ ዓይጎዳይ ጌዔቴ ዴራ ካኣሽካ፥ ዓሼራ ጌይንታ ላኣሎ
ፆኦዜሎማላሢቢያ ዓጫፓ ኔ ባይዜኔ፤ ፆኦሲኮዋ ማሊፆ
ዱማሲ ዔሪ ኩንሣኒ ኔኤኒ ላቢ ማዼኔ» ጌዔኔ።

ዒዮሳፒፄ ማዺ ጊኢጊሼ ባኮ
4ካኣቲ ዒዮሳፒፄ ዎዚ ዬሩሳላሜይዳ ናንጋያ ማዔቴያ

ዴሮ ፔኤኮ ቤርታኣ ዓዶንሢኮ ፆኦዛሢ ማዔ ናንጊና ናንጋ
ጎዳ ባንሢ ማሃኒ ዾኦሎ ዛሎና ቤርሳቤፓ ዓርቃዖ ዴንዲ
ኬዶ ዛሎኮ ጌሜራ ሚርጌ ዓኣ ዔፕሬኤሜ ዓጮ ጋፖ
ሄላንዳኣና ሃንቲ ሃንቲ ቢያ ዎዴ ዴሮ ዞሪ ማሄኔ፤

5 ዒዚ ዙሎ ኬልቂ ዲርቂ ዋርዲዮና ዪሁዳ ካታሞ
ቢያሢዳ ሱኡጌ ዶኦራዖ፥

6ዔያቶም፦ «ዒንሢ ዎጌ ዎጋ ዎዶና ናንጊና ናንጋ ጎዳ
ዒንሢና ዎላ ማዔሢ ዔሪ ኮሺ ዛጊ ዎጉዋቴ፤ ዒንሢ
ዎጋሢ ዓሲምቱዋንቴ ፆኦሲምታሢሮ፤

7 ፒዜ ዎጊሢ ሃሺሢ፥ ፔቴሢ ዛላ ማዒ ማኣዲ
ጌስቲሢ፥ ዴሜና ሚኢሼ ዔኪሢ ናንጊና ናንጋ ጎዳ ማዔ
ኑ ፆኦዛሢ ኮይላ ዬይ ማዑዋያታሢሮ ናንጊና ናንጋ ጎዳ
ዒጊጪ ፒዜ ዎጌ ዎጉዋቴ» ጌይ ዓይሤኔ።

8 ናንጊና ናንጋ ጎዳኮ ዎጎ ዑሣ ዓኣዻያኮ፥ ጊንሣ ሃሣ
ካታማ ናንጋ ዓሶ ባኣካ ማዢንታ ዎጌና ጌስቲንታንዳ
ጌኤሲ ቢያ ሱኡጌ ማዒ ጌስታንዳጉዲ ሌዊ ዓሶንታ
ቄኤሶንታ ዓጮ ጪማፓኣ ፔቴ ፔቴ ዔርቴያ ማዔ
ዓሶ ዬሩሳላሜይዳ ካኣቲ ዒዮሳፒፄ ዶኦሬኔ፤ ዔያታ
ዬሩሳላሜይዳ ዴዔኔ።

9 ዬካፓ ዒዚ ዔያቶም ሂዚ ጌዒ ዓይሤኔ፦ «ናንጊና
ናንጋ ጎዳ ዒጊጪዒዛም ጉሙርቂንታያ ማዒ ፒዜ ዒኔና
ማዾ ማዹዋቴ፤

10 ዒንሢ ዓጮይዳ ዓኣ ዒንሢ ዓሶ ማዔ ዒጊኖ
ቢያ ዎኖ ካታማፓኣ ማዖም ዓሲ ዎዺ፥ ዎጌ ዓይሡዋ
ባኣዚ ማዺ፥ ዓይሢንቴ ዎጎ ማዺ ኩንሡዋዖ ሃሺሢና
ዓርቂንቲ ዒንሢ ኮይላ ሺኢኬቴ ጎሜማዺዔያታ ናንጊና
ናንጋ ጎዳ ዖዪሱዋጉዲ፥ ናንጊና ናንጋ ጎዳኮ ጎሪንታኣ
ዒንሢንታ ዒንሢ ጌርሲንሢንታይዳ ሙኩዋጉዲ ላቲ
ዔያቶም ኬኤዙዋቴ፤ ዬያ ዒንሢማዼቴ ዻቢንቲ ዒንሢኮ
ማዓዓኬ።

11 ፆኦሲ ባኣዚ ዛላ ቢያ ዎጋኒ ቢታንታ ዓኣሢ ቄኤሶ
ቢያኮ ዑፃሢ፥ ዓማሪያኬ፤ ዓጮ ካኣቶ ዛላ ባኣዚ ቢያ
ዎጋኒ ቢታንታ ዓኣሢ ዪሁዳ ዓጮ ዎይሣ፥ ዒስማዔኤሌ
ናኣዚ፥ ዜባዲያኬ፤ ሌዊ ዓሳ ዒንሢ ባኣካ ቢታንቶ
ዓኣ ዓሲ ማዒ ማዻንዳኔ፤ ዒጊጩዋዖ ጫርቂ ማዹዋቴ!
ናንጊና ናንጋ ጎዳ ኮሺ ማዾ ማዻ ዓሶና ዎላ ማዖንጎ!»

20
ዔዶኦሜ ዓሶ ዖሎና ዖሎ

1 ዬካፓ ዓሞኦኔና ሞዓኣቤናኮ ዖሎ ዓሳ ዔያቶና ዎላ
ዖልዚ ዖላኒ ጫኣቄ፥ ዔያቶኮ ላጎ ሜዑና ዓሶና ዎላ
ዒዮሳፒፄ ዓጮ ዪሁዳ ዖላኒሙኬኔ፤

2 ዒማና ዓሲ ሙኪ ካኣቲ፥ ዒዮሳፒፄም፦ «ኔናንታ ኔ
ዓጮንታ ዖላኒ ኮሺ ዺቢ ዖልዚ ዓሲ ሶኦጎ ባዞኮ ሶንጌኖ
ሱካ ዓኣ ዔዶኦሜይዳፓ ሙኬኔ፤ ሃይሾ ዔያታ ሙኪ
ሃፄፆንታማሬ ሄሌኔ» ጌዒ ኬኤዜኔ፤ [ሃፄፆንታማሬኮ ባጎ
ሱንፃ ዔንጌዲ ጌይንታኔ፤]

3 ዬያሮ ዒዮሳፒፄ ሚርጌና ዒጊጬሢሮ ናንጊና ናንጋ
ጎዳ ፔ ማሊፆ ፔጋሲ ዔርዛንዳጉዲ ሺኢቄኔ፤ ዬካፓ
ዓጮይዳ ዓኣ ዴራ ቢያሙኡዚ ሃሻንዳጉዲ ዓይሤኔ፤

4 ዒማና ዪሁዳ ካታሞ ቢያሢዳፓ ናንጊና ናንጋ ጎዳ
ዔያቶ ማኣዳንዳጉዲ ዖኦጫኒ ዴራ ዑካዺ ዬሩሳላሜ
ሙኬኔ።

5ዔያታሙካዖዬሩሳላሜይዳናንጋዓሶናዎላፔቴይዳ
ጌኤዦ ማኣሮኮ ዓኪ ጊኢጊሾና ዓሳ ቡካ ቤዞይዳ ቡኬኔ፤
ዒማና ካኣቲ ዒዮሳፒፄያሙኪ ዴሮ ቤርታ ዔቂ፥

6 ዑኡዞ ፔኤኮ ዼጊዲ፦ «ኑኡኮ ቤርታኣ ዓዶንሢ
ፆኦዛሢ ማዔ ናንጊና ናንጋ ጎዳሢዮ! ጫሪንጫ ዓኣዖ
ዓጮ ካኣቶ ቢያ ዎይሣሢ ኔናኬ፤ ዎልቄና ቢታንቶና ቢያ
ኔ ኩጫኬ፤ ኔና ቃዛኒ ዳንዳዓይ ዖኦኒያ ባኣሴ፤

7 ኔ ኑኡኮ ፆኦሲኬ፤ ኔኤኮ ዴራ፥ ዒስራዔኤሌ ዓሳ ሃያ
ዓጮ ጌሌ ዎዶና ቤርታ ሃይካ ናንጋ ሜሌ ዴሮ ኬሲ፥
ኔ ላጋሢ ዓብራሃሜ ዜርፆም ናንጊና ዔያቶ ዓጪ ማሂ
ዒንጌሢ ኔናኬ፤

8 ኔኤኮ ዴራ ሃኖ ዓጮይዳ ሃኖ ሄላንዳኣና ናንጌኔ፤ ሃሣ
ኔ ቦንቾም ጌኤሺማኣሪያ ማዤኔ፤ ዬያ ዔያታ ማዼሢ፦

9 ‹ኑና ኔ ሜታሳኒ ዖልዚ፥ ዱማ ዱማ ፑርታ ዶርዖታቴያ
ናይዚ፤ ዬያጉዴ ሜቶ ኑ ጊዳ ኔ ዔኪ ዬዔቴ ኔ ሱንፃ
ካኣሽኪንታ፥ ሃኖ ጌኤዦ ማኣሮ ቤርታ ኑ ሙኪ ዔቂ ኑ
ሜታሢዳፓ ኑና ኔ ዓውሳንዳጉዲ ኔና ኑ ሺኢቃንዳኔ፤
ኔኤኒያ ኑኡኮ ሺኢጲፆ ዋይዚ ኑና ዓውሳንዳኔ› ጌዒኬ።

10 «ሃይሾ ሃሢ ዓሞኦኔንታ ሞዓኣቤንታ ዔዶኦሜንታ
ዴራ ኑና ዖሌኔ፤ ኑኡኮ ቤርታኣ ዓዶንሢ ጊብፄ ዓጫፓ
ኬስኬ ዎዶና ዬያቶ ዴሮ ዓጮ ጌላንዳጉዲ ኔ ኮዒባኣሴ፤
ኑ ዓዶንሢ ዔያቶ ዓጮሺሪ ኮርሳ ዓኣዼያፓዓቴም ዔያቶ
ዖሊ ባይዚባኣሴ፤

11 ኑ ዔያቶምማዼ ኮዦማዾ ዛሎዔያታ ኑምዒንጋሢ
ሃያኬ፤ ኔ ኑ ዓጪ ማሂ ዒንጌ ሳዓፓ ዳውሲ ኑና ዔያታ
ኬሳኒሙኬኔ፤

12 ኑ ፆኦዛሢዮ! ኑና ዖላኒሙኬ ሃያ ዺቦ ዖሎ ዓሶ ቢያ
ቃዛኒ ኑዳንዳዑዋኣሢሮኔኤኒዔያቶፑርታናዎጌ፤ ኑኡኒ ኔ
ኑናማኣዳንዳጉዲ ኔ ባንሢዛጊፓዓታዛ ዓይጎዋ ኑማዻኒ
ዳንዳዑዋሴ» ጌዔኔ።

13 ዒማና ዪሁዳ ዓሳ ቢያ ፔኤኮ ናኣቶንታ ላኣሎንታ
ዎላ ጌኤዦማኣሮኮ ቤርታ ዔቂ ዓኣኔ፤

14 ናንጊና ናንጋ ጎዳኮ ዓያና ዴሮና ዎላ ዓኣ ፔቴ
ሌዊ ዓሲስኬያ ዑፃ ኬዴኔ፤ ዬይ ሌዊ ዓሢ ያሃዚዔኤሌ
ጌይንታያ ዛካሪያሴ ናይኬ፤ ዒዚ ዓሳኣፔ ቶኦኪ ማዓዛ
ማታኒያና ዪዒዔኤሌናቤናያ ዛሎና፥ ሃሣጊንሣዒዓሳኣፔ
ዜርሢኬ፤

15 ያሃዚዔኤሌ፦ «ካኣቲዮ! ዒንሢ ሃይ ዪሁዳንታ
ዬሩሳላሜንታ ዴራቢያ ዋይዙዋቴ! ናንጊና ናንጋ ጎዳ ሂዚ
ጋዓኔ፤ ‹ሃጊ ማዓ ዎዛ ቲቂፖቴ፤ ሃያ ዺቦ ዖሎ ዓሶ ዖላኒ
ዒጊጪፖቴ፤ ዖሎ ፆኦሲ ዖላንዳኔ፤ ዒንሢ ዖላዓኬ፤

16 ዬያሮ ዚሮ ዔያታ ፂፄ ኮይሌና ዎላ ካኣሚ ዴንዳ
ካሮ ሙካኣና ዔያቶ ዖሉዋቴ፤ ዪሩዔኤሌ ኮይላ ዓኣ ዓሲ
ናንጉዋዳውሎዓጮዔኪዴንዳዶኦጮኮ ጋፖይዳዒንሢ
ዔያቶ ዴንቃንዳኔ።

17 ዬያ ዖሎ ዖላንዳሢ ዒንሢቱዋሴ፤ ቤሲ ሌሊ
ዓርቂጋፓ ካፑዋቴ፤ ናንጊና ናንጋ ጎዳ ዒንሢ ባሺሳንቴ
ዒንሢ ዛጋንዳኔ፤ ዪሁዳና ዬሩሳላሜ ዓሲዮቴ! ዓልቱዋዖ
ሃሣ ዒጊጩዋዖ ዚሮ ዴንዲ ዖዖሉዋቴ! ናንጊና ናንጋ ጎዳ
ዒንሢና ዎላ ማዓንዳኔ!› » ጌዔኔ።

18 ዬካፓ ካኣቲ ዒዮሳፒፄና ዒዛና ዎላ ዓኣ ዪሁዳና
ዬሩሳላሜናይዳ ናንጋ ዓሳ ቢያ ባሊቶ ሳዖ ሄሊሲ ናንጊና
ናንጋ ጎዳም ዚጌኔ፤

19 ዒማና ቄዓቴና ቆራሄ ቶኦኮ ማዔ፥ ሌዊ ዓሳ ዔቂ
ዑኡዞ ፔኤኮ ዼጊዲ ናንጊና ናንጋ ጎዳ ማዔዒስራዔኤሌ
ፆኦዛሢ ጋላቴኔ።

20 ዴራ ዚሮ ጉቴሎ ጉቴ ዓማ ዔቂ ቴቆዓ ጌይንታ
ቤሲስኬኖኮ ኮይላ ዓኣ ዓሲ ናንጉዋ ዳውሎ ዴንዴኔ፤
ዬያ ጎይፆ ዔያታ ዓኣዺፆይዳ ዓኣንቴ ዒዮሳፒፄ ዔያቶም፦
«ዒንሢ ዪሁዳና ዬሩሳላሜና ዓሳ! ናንጊና ናንጋ ጎዳ ማዔ
ዒንሢኮ ፆኦዛሢ ጉሙርቁዋቴ፤ ዒዚ ዒንሢም ዎልቄ
ዒንጋንዳኔ፤ ዒዛ ማሊፆ ኬኤዛዞንሢ ዒንሢም ኬኤዛ
ባኮዋ ጉሙርቁዋቴ፤ ዒንሢም ጊኢጋንዳኔ» ጌዔኔ።

21ካኣቲ ዒዮሳፒፄ ዴሮና ዎላ ዞርቴስካፓ ናንጊና ናንጋ
ጎዳ ቦንቾም ዓይናዻ ዓሳ ዱማዼ ቦንቾ ኬሎና ማይንታ
ማኣዓሢ ማይንቲ፦ «ዒዛኮ ናሹማ ናንጊና ናንጋያታሢሮ
ፆኦሲ ጋላቱዋቴ!» ጌዒ ዓይናዺ ዓይናዺ ዖሎ ዓሶኮ
ቤርታ ቤርታ ዓኣዻንዳጉዲ ዓይሤኔ።

22 ዓይናዻ ዓሳ ዓይኑሞ ዓርቃኣና ዔያቶ ዖላኒ ሙኬ
ዓሶይዳ ናንጊና ናንጋ ጎዳ ዔርቲባኣ ዖልዚ ቡሌም ዓሳ
ባሺንቴኔ፤

23ዒማና ዓሞኦኔ ዓሶና ሞዓኣቤ ዓሶና ዔዶኦሜ ዓሶኮ
ዖሎ ዓሶ ዖሊ ዎዺ ኩርሴኔ፤ ዬካፓ ጊንሣ ዎሊዳ ጌሊ
ዎሊምሚጪንቱዋዖ ዎሊ ዎዺ ኩርሴኔ፤

24ዪሁዳኮ ዖሎዓሳዓሲ ናንጉዋዳውላጴዻዼጌቤዞ
ሙኪ ዔያቶኮ ሞርካ ዓኣ ባንፆ ዛጋንቴ ዔያቶኮ ሞርካ
ቢያ ጋፒ ሌሲሌሊ ዓኣኔ፤ ፔቴታዖ ቶሊሼምፔና ዓቴ ዓሲ
ባኣሴ።

25 ዬካፓ ዒዮሳፒፄና ዒዛኮ ፖኦሊሶና ሞርኮኮ ዓኣ
ባኮ ቢያ ዲዒ ዔካኒ ዴንዳዖ፦ ሚርጌ ባይ፥ ጋላንታ
ዖልዚ ዓንጋሞንታ ማኣዖንታ ሻንቾናቴ ሚርጌ ሚኢሼ
ኬሳንዳሜሌባኣዚዺቢዴንቄኔ፤ዬያባኮዔያታቡኩሳኒ
ሃይሦ ኬሊ ጉቤ ኩርሴኔ፤ ጋዓንቴ ዔያታ ዲዔ ባካ ኮሺ
ሚርጌታሢሮ ቢያ ዔካኒ ዳንዳዒባኣሴ፤

26 ዖይዳሳኬሎሃኖ ሄላንዳኣና «ዓንጆዶኦቺ»ጌይንታ
ቤዛ ቡኪንቴኔ፤ ናንጊና ናንጋ ጎዳ ዔያቶም ማዼ ባኮ
ዛሎዋ ቢያ ዔያታ ጋላቴኔ፤ ዬና ዶኦጬላ «ዓንጆ»
ጌይንቲ ዔኤሊንቴሢ ዬያሮኬ።

27 ናንጊና ናንጋ ጎዳሞርኮዔያቶ ባሺሴሢሮዒዮሳፒፄ
ዪሁዳንታ ዬሩሳላሜዓሶቢያዔኪዎዛና ዬሩሳላሜማዒ
ዴንዴኔ።

28ዔያታ ዬሩሳላሜ ሄላዖ ዛዬና ሹሉንጎና ሚርጌ ሻዦ
ዴንሢ ዋርቆ ጎኦሎዋ ዋርቂ ዋርቂ ዎሊ ጊንፆ ጎዒ ጌኤዦ
ማኣሪ ዴንዴኔ፤

29 ናንጊና ናንጋ ጎዳ ዒስራዔኤሌኮ ሞርኮ ዎማይዲ
ዖሊ ባሼቴያ ዋይዜ ካኣታ ቢያ ዒጊጪካራ ባይዜኔ።

30 ዬያሮ ዒዮሳፒፄ ዓጮ ዖልዚ ባኣያ ዎይሤኔ፤ ፆኦሲ
ቢያ ዛሎና ዖልዚፓ ዒዛ ሃውሺሴኔ።

ዒዮሳፒፄኮ ካኣቱሞ ጋፒንፆ
(1ካኣቶ. ማ 22፡41-50)

31 ዒዮሳፒፄ ዪሁዳይዳ ካኣታዼሢ ሌዓ ዒዛኮ
ሃይሢታሚ ዶንጎ ማዓኣናኬ፤ ዒዚ ዬሩሳላሜይዳ ናንጊ
ላማታሚ ዶንጎ ሌዔ ዎይሤኔ፤ ዒንዳ ዒዛኮ ዓዙባ
ጌይንታያ ሺሊሂ ናይኬ፤

32ዒዮሳፒፄ ዒዛኮ ዓዶ፥ ዓኣሳጉዲ ናንጊና ናንጋ ጎዳ
ቤርታ ኮሺ ማዔ ባኣዚ ቢያ ማዼኔ፤

33 ጋዓንቴ ጌሜሮይዳ ዓኣ ሜሌ ዓሳ ፔ ፆኦዞ ካኣሽካ
ቤዞ ባይዚባኣሴ፤ ዴራ ዔያቶኮ ቤርታኣ ዓዶንሢ ፆኦዛሢ
ማዔናንጊና ናንጋ ጎዳ ባንሢጉቤዒናፓ ሃጊማዒባኣሴ።

34 ዒዮሳፒፄ ካኣታዼስካፓ ዓርቃዖ ዴንዲ ጋፖ
ሄላንዳኣና ማዼ ሜሌ ባካ ቢያ ዒስራዔኤሌ ካኣቶ ሃይሳ
ፃኣፒንቲ ዓኣ፥ ሃናኒ ናኣዚዒዩ ፃኣፔማፃኣፖይዳ ፃኣፒንቲ
ዓኣኔ።

35 ካኣቲ ዒዮሳፒፄ ሚርጌ ፑርታ ማዾ ማዼ
ዒስራዔኤሌ ካኣቲ ዓካዚያሴና ዎላ ፔቱሞ ጌኤሲ ጌስቲ
ቱኬኔ፤

36ዔያታላምዓሢዎላዔፂዮንጋብሬጌይንታባዞዓጫ
ዋኣፆ ካኣሚላ ዔቃ ቤዞይዳ ዼኤፖ ባዞ ቲቂ ዴንዳንዳ
ዋኣሢ ካኣሚሌ ዎላ ጊኢጊሼኔ፤

37 ጋዓንቴ ማሬሻይዳ ሾይንቴ፥ ዶዳዋ ናኣዚ፥
ዔሊዔዜሬዒዮሳፒፄም፦ «ዓካዚያሴናዎላፔቱሞጌኤዞ
ጌስቲ ዒንሢ ቱኬሢሮ ናንጊና ናንጋ ጎዳ ኔኤኒ ማዼ ባኮ
ቢያ ባይዛንዳኔ» ጌዒ ፆኦሲ ማሊሢ ኬኤዜኔ፤ ጌይንቴ

ጎይፆ ዔያቶኮ ዋኣፆ ካኣሚላ ቢያ ሜቄኔ፤ ፔቴታዖ ባዞ
ዑፃ ሃንቲ ማዻኒ ዳንዳዒባኣሴ።

21
1 ዬካፓ ዒዮሳፒፄ ሃይቂ፥ ዳውቴ ካታማ ካኣታ ዱኡታ

ቤዛዱኡቴኔ፤ዒዛቤዛዒዛኮናኣዚዒዮራሜካኣታዼኔ።

ዪሁዳ ካኣቲ ዒዮራሜ
(2ካኣቶ. ማ 8፡17-24)

2 ዪሁዳ ካኣቲ፥ ዒዮሳፒፄ ናኣዚ ዒዮራሜኮ ላሆ
ጌርሲንሢ ዓኣኔ፤ ዬያታ፦ ዓዛሪያሴ፥ ዪሂዔኤሌ፥
ዛካሪያሴ፥ ዓዛሪያሴ፥ ሚካዔኤሌንታ ሼፓፂያንታኬ።

3 ዔያቶኮ ዓዴ ዔያቶም ሚርጌ ዎርቄንታ ቢራንታ፤
ዬያጉዲሻንቾቴሚርጌሚኢሼኬሳንዳዱማዱማባኣዚ
ዒንጌኔ፤ ሃሣ ዙላ ኬልቂ ዲርቂንቴ ዪሁዳ ካታሞ ፔቴ
ፔቴሢዳፔቴ ናይሱኡጌማሂዶኦሪዶኦሪጌሤኔ፤ዒዮራሜ
ቶይዶ ናዓሢማዔሢሮ ዓዴ ፔ ቤዛ ዒዛ ካኣታሤኔ፤

4 ዒዮራሜ ፔኤኮ ካኣቱሞ ዶዲሺ ዴዔስካፓ ዒዛኮ
ጌርሲንሢቢያ፤ ዬያጉዲፔቴፔቴዒስራዔኤሌዓሶባኣካ
ቢታንታ ዓኣ ዓሲያኣ ዎዼኔ።

5ዒማና ዒዮራሜ ሃይሢታሚ ላምዖ ሌዔና ካኣታዼኔ፤
ዒዚ ዬሩሳላሜይዳ ናንጊ ሳሊ ሌዔ ዎይሤኔ፤

6ጋዓንቴዒዓክዓቤኮዉዱሮ ናኣቶፓፔቴዔካዖ ካኣቲ
ዓክዓቤንታ ሜሌ ዒስራዔኤሌ ካኣታ ማዻ ፑርቶ ማዾ
ማዺ ናንጊና ናንጋ ጎዳኮ ዓይሢፆ ሃሺ ጎማዼኔ፤

7 ያዺ ማዔቴያ ናንጊና ናንጋ ጎዳ ዳውቴ ዜርፃ
ካኣታዺ ዴዑዋጉዲ ባይዛኒ ኮዒባኣሴ፤ ናንጊና ናንጋ
ጎዳ ዬያይዴሢ ቤርታ ዳውቴና ዎላ ጫኣቄሢሮኬ፤ ሃሣ
ጊንሣ ዳውቴኮ ዜርፃ ካኣታዺ ካኣታዺ ናንጋንዳያታሢ
ሃጊ ማዓንዳ ዎዛ ዳውቴም ዒንጌሢሮኬ።

8 ዒዮራሜ ካኣታዺ ዓኣ ዎዶና ዔዶኦሜ ዪሁዳም
ዋይዞ ዒፂ ፔኤሮ ፔና ዳንዳዒ ካኣቲ ካኣታሤኔ፤

9 ዬያሮ ዒዮራሜ ፔኤኮ ዖሎ ዓሶ ሱኡጎና ሳርጌሎ
ዖይቶና ዔኪ ዴንዲ ዔዶኦሜ ዓጮ ዖላኒ ዴንዲ ጌሊ
ዓርቄኔ፤ ዒማና ዔዶኦሜኮ ዖሎ ዓሳ ዔያቶ ማንጌኔ፤
ጋዓንቴ ዒዮራሜና ዖሎ ዓሶና ዬያ ማንጌ ዓሶ ዖሊ ቶሊ
ኬስኪ ዴንዴኔ፤

10 ካኣቲ ዒዮራሜ ዒዛኮ ቤርታኣ ዓዶንሢኮ ፆኦዛሢ
ማዔ ናንጊና ናንጋ ጎዳ ሃሼሢሮ ዬማፓ ዓርቃዖ ዔዶኦሜ
ዪሁዳ ዴማፓ ኬስኪ ፔ ካኣቲ ዶኦሚ ዴዔኔ፤ ዒማና ሃሣ
ሊቢና ካታማኣ ዪሁዳም ዋይዞ ዒፄኔ፤

11ዒዮራሜ ማዼ ባካ ዬያ ሌሊቱዋንቴ ዪሁዳ ዓጮኮ
ጌሜሮይዳ ጌሜሮይዳ ሜሌ ዴራ ፔ ፆኦዞ ካኣሽካ ካኣዦ
ቤዞ ማዤኔ፤ ሃሣ ዪሁዳንታ ዬሩሳላሜንታ ዴሮ ጎሜይዳ
ዔኪ ጌልዚ ናንጊና ናንጋ ጎዳ ዖዪሴኔ።

12 ዬካፓ ፆኦሲ ማሊፆ ኬኤዛ ዔኤሊያሴ ሂዚ ጋዓ
ኪኢታ ፃኣፒ ዒዮራሜም ዳኬኔ፦ «ናንጊና ናንጋ ጎዳ ማዔ
ኔ ዓዶ ዳውቴ ፆኦዛሢ ሂዚ ጋዓኔ፤ ‹ኔ ዓዴ ዒዮሳፒፄ ማዼ
ጎይፆ፤ ጊንሣ ሃሣ ኔ ማዔ፥ ዓኣሳ ማዼ ኮዦ ማዾ ጎይፆ ኔ
ማዺባኣሴ፤

13 ጋዓንቴ ኔኤኒ ዒስራዔኤሌ ካኣታ ማዼ ፑርቶ
ማዾ ጎይፆ ማዺ ዓዳ ኔ ዓዶ ዓክዓቤንታ ዒዛ
ቤዛ ካኣታዼ ካኣታ ዒስራዔኤሌ ዴራ ናንጊና ናንጋ
ጎዳም ጉሙርቂንቱዋጉዲ ማዼ ጎይፆ ቢያ ኔኤኒያ
ዪሁዳንታ ዬሩሳላሜንታ ዴሮ ናንጊና ናንጋ ጎዳም
ጉሙርቂንቱዋጉዲ ማሄኔ፤ ዬያ ሌሊቱዋንቴ ኔ ጊዳፓ
ኮሺ ማዔ፥ ኔ ዓዶ ማኣራ ሾይንቴ ኔ ጌርሲንሢ ኔ ዎዼኔ፤

14 ናንጊና ናንጋ ጎዳ ኔኤኮ ዴሮ፥ ኔኤኮ ናኣቶንታ
ላኣሎንታይዳ ፑርታ ሜቶ ዓጋንዳኔ፤ ኔኤኮ ዓኣ ባካ ቢያ
ባይቃንዳኔ፤

15 ኔኤኒያ ኔኤኮ ሩቁንቶይዳ ጌላንዳ ፑርታ ዶርዖና
ሩቁንታ ጎቺንቲ ዙላ ኬስካንዳያ ሄላንዳኣና ኬላ ኬላ
ቃሲንቲ ዴንዳያና ኔ ሜታዻንዳኔ።› »

16 ባዞ ዓጮይዳ ናንጋ ዒቶጲዮ ዓሶ ኮይላ
ፒሊስፄኤሜ ዓሶንታ ዓሬቤ ዓሶንታ ናንጋኔ፤ ናንጊና ናንጋ
ጎዳ ዬያቶ ዒዮራሜይዳ ሞርኬማሂ ዔቂሴኔ፤

17ዬያሮ ዬና ዓሳ ዪሁዳ ዓጮ ዖላኒሙኪጌሊ ዓርቃዖ
ካኣቱሞ ማኣሮ ቡሬኔ፤ ዒዮራሜኮ ጋፒንሢ ዓካዚያሴ
ጎዖስኬማ ሃሻዖ ዒዛኮ ላኣሎንታ ዓቲንቆ ናኣቶንታ ቢያ
ቱኪ ዔኪ ዴንዴኔ።

18 ዬያ ቢያ ባኮኮ ጊንፃፓ ናንጊና ናንጋ ጎዳ ፖዓኒ
ዳንዳዑዋ ሩቁንቲ ዶርዖ ካኣቲ፥ ዒዮራሜይዳ ዓጌኔ፤

19 ዬይ ዶርዓሢ ላምዖ ሌዔ ማዓያ ዶዲ ዶዲ
ዓኣዼሢሮ ሩቁንታ ዙሌም ጎቺንቲ ኬስኬም ዒዚ ሜታሳ
ሃርጌና ሃይቄኔ፤ ዒዚ ዱኡኪንታ ዓቦ ዴራ ዒዛኮ ቤርታኣ
ዓዶንሢም ማዺንታ ጎይፆ ዒዛ ቦንቺ ሃንፂሌ ኩሊ ታሚ
ዔኤሢባኣሴ።

20ዒዮራሜኮ ሌዓ ሃይሢታሚ ላምዖ ማዓኣናኬ ዒዚ
ካኣታዼሢ፤ዒዚዬሩሳላሜይዳ ናንጊ ሳሊሌዔዎይሤኔ፤
ዒዚ ሃይቃዛ ዖኦኒያ ዒዛ ዛሎ ዖዪባኣሴ፤ ዓሳ ዒዛ
ዳውቴ ካታማ ዱኡኬኔ፤ ጋዓንቴ ዒዚ ካኣታ ዱኡታ ቤዛ
ዱኡቲባኣሴ።

22
ዪሁዳ ካኣቲ ዓካዚያሴ
(2ካኣቶ. ማ 8፡25-29፤ 9፡21-28)

1ዓሬቦዓሶናዔያቶናዎላዓኣ ዓሳ ዖሎሮሙካዖጉርዶ
ዖሊ ዻኮ ናዖ ዓካዚያሴ ጌይንታማ ሃሻዖ ካኣቲ ዒዮራሜኮ
ዓቲንቆ ናኣቶ ቢያ ዎዼኔ፤ ዬያሮ ዬሩሳላሜዴራ ዓካዚያሴ
ዓዶ ቤዛ ካኣታሤኔ፤

2-3 ዓካዚያሴ ሌዓ ላማታሚ ላምዖ ማዓኣና ካኣታዼኔ፤
ዒዚ ዬሩሳላሜይዳ ናንጊ ፔቴ ሌዔ ዎይሤኔ፤ ካኣቲ
ዓክዓቤኮ ናዎ፥ ዒስራዔኤሌ ካኣቲ ዖምሪኮ ናኣዚ ናዎ
ማዔ ዓታሊያ ጌይንታ ዒዛኮ ዒንዳ ፑርታ ማዾ ዒ
ማዻንዳጉዲ ዞራሢሮ ዒዚ ካኣቲ ዓክዓቤ ማዻ ፑርቶ
ማዾ ጎይፆ ማዼኔ፤

4ዒዛኮ ዓዴ ሃይቄስካፓ ዓክዓቤማኣሪ ዓሲማዔዓሳ
ዒዛ ባይሲንታ ባንሢ ዞራያታሢሮ ዔያቶጉዲ ጎሜ ማዺ
ናንጊና ናንጋ ጎዳ ዒዚ ዖዪሴኔ፤

5 ዔያቶ ዞሮ ዔኪ ሶኦሪያ ካኣቲ ዓዛሄሌ ዖላኒ
ዒስራዔኤሌ ካኣቲ ዒዮራሜ ዴንዳኣና ዒዚ ዎላ ዖሎሮ
ዴንዴኔ፤ ዒማና ዖላ ጌሌዓዴይዳ ዓኣ ራሞቴ ኮይላ
ዖሊንቴያታሢሮ ዖሎይዳ ዒዮራሜማኣሳኔኔ፤

6 ዬያሮ ዒዮራሜ ማይሢንታኒ ማዒ ጊንሣ
ዒይዚራዔኤሌ ካታሞ ዴንዴኔ፤ ዒማና ዓካዚያሴ
ዒዮራሜ ዖኦጫኒ ዒኢካ ዓኣዼኔ።

7 ዓካዚያሴ ዒዮራሜ ዖኦጫኒ ዴንዴሢ ዬማ ዒ ዴንዴ
ቤዛ ዒዛኮ ባይቆ ኬሎ ማዓንዳጉዲ ናንጊና ናንጋ ጎዳ
ዓይሤሢሮኬ፤ ዓካዚያሴ ዒኢካ ዴንዲ ዓኣንቴ ኒምሺ
ናኣዚ ዒዩ ሙኬሢሮ ዓካዚያሴንታ ዒዮራሜንታ ዒዛ
ጎይሣ ሞኦኪ ዔካኒ ኬስኬኔ፤ ዬይ ዒዩ ዓክዓቤ ዜርፃ
ካኣታዺ ካኣታዺ ናንጉዋጉዲ ባይዞም ናንጊና ናንጋ ጎዳ
ዶኦሜ ዓሲኬ፤

8ዒዩዓክዓቤዜርፆካኣቱሞይዳናንጊና ናንጋ ጎዳዓጌ
ዎጎ ኩንሢፆይዳ ዓኣዖ ዓካዚያሴና ዎላ ሙኬ፥ ዪሁዳ
ሱኡጎንታ ዓካዚያሴኮ ዒጊኖ ቢያ ዒኢካ ዴንቂ ቢያሢ
ዎዼኔ።

9ዬካፓ ዓካዚያሴ ኮዒ ዴንዴኔ፤ ዒዛ ዓሳ ሳማሪያይዳ
ፑኒንቲ ዓኣንቴ ዴንቂ ዓርቃዖ፥ ዒዩ ኮይላ ዔኪ ሙኪ
ዎዼኔ፤ ዔያታ ዒዛ ዱኡኩዋዖ ሃሻኒ ጌዔዖ ፔኤም
ዳንዳዒንቴ ጎይፆ ጎዳም ዓይሢንቲ ማዼ፥ ዒዛኮ ማዖ፥
ካኣቲ ዒዮሳፒፄ ቦንቺ ሌዞ ዒዛኮ ዱኡኬኔ።
ዓካዚያሴ ማኣሮ ዓሶይዳ ካኣቲ ማዓኒ ዳንዳዓ ዓሲ

ፔቴታዖ ዓቲባኣሴ።

ዪሁዳይዳ ካኣታዼ ዓታሊያ ጎዖዞ
(2ካኣቶ. ማ 11፡1-3)

10 ካኣቲ፥ ዓካዚያሴኮ ዒንዳ ዓታሊያ ፔኤኮ ናዓ
ሃይቄሢዋይዜስካፓ ኔጉዋዖ ዪሁዳካኣቲማኣሮ ዓሳ ጉቤ
ዎዺንታንዳጉዲ ዓይሤኔ።

11ዓካዚያሴኮዪሆያዳዔጌይንታቄኤሴስኬያምሌዔ
ዪሆሼባዖ ጌይንታ ጌሮስኬና ዓኣኔ፤ ዒዛ ዓካዚያሴኮ
ዓቲንቆ ናኣቶባኣካፓፔቴዒዮዓሴጎዖስኬማሱኡጋዎዻኒ
ዑኬንቴዴሜናቶሊሲዔኪዒማንታዒማዲቻዓሶማንታ
ጌኤዦ ማኣሮ ኮይላ ዓኣ ቆልዓይዳ ዓኣቼኔ፤ ዬያይዲ
ዓኣቺ ዓታሊያ ዒዛ ዎዹዋንቴ ዓይሴኔ፤

12 ዓታሊያ ካኣታዺ ዓኣ ዎዶና ዒዮዓሴ ጌኤዦ
ማኣሮይዳ ላሆ ሌዔ ዓኣሺንቲ ናንጌኔ።

23
ካኣቴሎ ዓታሊያ ዒፂ ማዾና ማዾ
(2ካኣቶ. ማ 11፡4-16)

1 ላንካሳ ሌዖና ቄኤሳሢ፥ ዮዳሄ ፔቴ ባኣዚ ማዻኒ
ማሌኔ፤ ዬያሮዒዚ ዖሎዓሶኮሱኡጌማዔዶንጎስኬንሢና
ዎላ ጊኢጊ ጫኣቄኔ፤ ዬያታ ዖሎ ዓሶ ሱኡጋ፦ ዪሮሃሜ
ናኣዚ ዓዛሪያሴ፥ ዬሆሃናኔ ናኣዚ ዒስማዔኤሌ፥ ዖቤዴ
ናኣዚ ዓዛሪያሴ፥ ዓዳያ ናኣዚ ማዕሴያንታ ዚክሪ ናኣዚ
ዔልሳፓፄንታኬ፤

2ዬያታ ዶንጎ ፖኦሊሶ ሱኡጋ ዪሁዳ ካታሞቢያ ዴንዲ
ሌዊዓሶናዱማዱማቶኦኮኮሱኡጎናቢያዔኪዬሩሳላሜ
ሙኬኔ።

3 ዬይ ዓሳ ቢያ ፔቱሞና ጌኤዦ ማኣሮይዳ ቡኪ ካኣቲ
ናኣዚ ዒዮዓሴና ዎላ ማዓኒ ጊኢጊ ጫኣቄኔ፤ ዒማና
ቄኤሳሢ ዮዳሄ፦ «ናንጊና ናንጋ ጎዳ ዳውቴም ‹ኔ ናኣታ
ካኣታዺ ካኣታዺ ናንጋንዳኔ› ጌዒ ጫኣቄ ጎይፆና ሃሢ
ካኣታዻንዳያ ኮይሳሢ ዒዮዓሴኬ፤

4 ሃሢ ኑ ማዻንዳያ ኮይሳሢ ያዺኬ፤ ቄኤሶና ሌዊ
ዓሶና ሃውሾ ኬሎ ማዾ ማዻኒ ሙካዖ ሃይሦ ቤሲ ማዒ
ፓቂንቶንጎ፤ ዔያቶይዳፓፔቴቤዛፓቆና ዓሳጌኤዦማኣሪ
ጌሎ ካሮ ካፖንጎ፤

5 ላሚ ሃሣ ፓቆና ዓሳ ጌኤዦ ማኣሮ ካፖንጎ፤ ጋፒንፃ
ሃይሣሶ ፓቆና ዓሳ ማኣሮ ዓይፆ ዾቆና ካሮ ጌይንታዞ
ካፖንጎ፤ ዴራ ቢያ ጌኤዦ ማኣሮይዳ ዓሳ ቡካ ቤዛ
ቡኪንቶንጎ፤

6ማዾ ማዻ ቄኤሶና ሌዊ ዓሶናፓ ዓቴም ሜሌ ዓይጎ
ዓሲያ ጌኤዦ ማኣሪ ጌላንዳያ ኮይሱዋሴ፤ ቄኤሶና ሌዊ
ዓሶና ጋዓንቴ ናንጊና ናንጋ ጎዳም ዱማዼያታሢሮ ጌላኒ
ዳንዳዓኔ፤ ዓቴ ሃንጎ ዓሳ ጋዓንቴ ናንጊና ናንጋ ጎዳኮ
ዓይሢፆ ኩንሢ ጌኤዦማኣሮኮ ዙላ ማዖንጎ።

23:3 2ሳሙ. 7፡12።

7ሌዊዓሳ ፔኤኮጬንቾዓፓሮ ቱጊ ዓርቂ ካኣቲ ኮይላ
ዔቂ ካኣቲ ካፖንጎ፤ ካኣቲ ዓኣዻ ቤዞ ቢያ ዎላ ዴንዶንጎ፤
ጌኤዦ ማኣሪ ጌላኒ ኮዓ ዓይጎ ዓሲያ ቢያ ዎዎዾንጎ»
ጌዔኔ።

8 ዬያሮ ሌዊ ዓሶንታ ዪሁዳ ዓሶንታ ቄኤሳሢ፥ ዮዳሄ
ዓይሤ ባኮ ቢያ ኩንሤኔ፤ ዮዳሄ ዒማና ፔኤኮ ማዾ ማዺ
ሃውሾ ኬሎና ጉሪ ማዔ ሌዊ ዓሶ ፔ ማኣሪ ዳኪባኣሴ፤
ፖኦሊሴማዒካፓዓሶንታካፒፔኬሎጋፒሴዖዓኣዓሳኣ
ዒኢካታሢሮ ፖኦሊሶ ዓይሣ ዓሶኮ ጊዳ ዓሲ ዓኣኔ፤

9 ዒማና ዮዳሄ ጌኤዦ ማኣሮይዳ ጌሢንቲ ዓኣ ካኣቲ
ዳውቴኮ ዎርፆና ጊቲሞና ዔኪ ፖኦሊሶ ሱኡጎም ዒንጌኔ፤

10ጬንቾ ዓፓሮ ቱጊ ዓርቂ ዓኣ ፖኦሊሳ ቢያ ካኣቲ
ዔኤቢ ሄሉዋጉዲ ካፖም ፆኦሲም ዒንጎ ባኮ ሺኢሾ ቤዞ
ዛሊና ጌኤዦማኣሮኮ ሆታ ዎሊ ጊንፆ ዔቂሴኔ።

11ዬካፓዒዮዓሴ ዓኣቤዛፓኬስኪካኣቶኮ ቶኦካ ዓጎ
ባኮ ዓጌኔ፤ ዒዚ ካኣታዻዖ ዛጊ ዎይሣንዳ ዎጎ ፃኣፖናያ
ዒዛም ዒንጌኔ፤ ዬያይዲ ቄኤሳሢ፥ ዮዳሄንታ ናኣቶንታ
ዒዮዓሴ ዶኦሚ ካኣታሤኔ፤ ዒማና ዴራ ዑኡዞ ዼጊዲ፦
«ካኣቲ ናንጊና ካኣታዾንጎ!» ጌዒ ፔኤኮ ዎዞ ዔርዜኔ።

12 ዓታሊያ ዴራ ካኣቲም ዒላሼ ዒላሺፆና ዒላቶ
ዋይዛዖ ዴራ ቡኬ፥ ጌኤዦማኣሮ ሩኡሪናሙኬኔ።

13ዒኢካ ዒዛሙኪ ሄሊ ዓኮ ካኣታሢ ዳምቦ ጎይፆና
ካኣቶም ኮይሳ፥ ጌኤዦ ማኣሮኮ ጌሎ ካራ ዓኣ ቱርቱሮ
ኮይላ ዒዛኮ ኮሮይዳ ፖኦሊሶ ሱኡጎና ዛያሢ ዋርቃ ዓሶና
ዔቂ ዓኣንቴ ዴንቄኔ፤ ዴራ ቢያ ዒናፓ ዎዛዺ ዒላሻኔ፤
ዛያሢ ዋርቃ ዓሳኣ ዛያሢ ዋርቃኔ፤ ጌኤዦ ማኣሮይዳ
ዓይናዻ ዓሳ ፔኤኮ ዓይኑሞ ዓንጎ ዋርቂ ዋርቂ ዬያ ቦንቾ
ዳምቦ ኩንሢሳኔ፤ ዬያሮ ዓታሊያ ዲቃቲ ማኣዓሢ ፔኤኮ
ዳርዛዖ፦ «ሃይ ታና ዒፂ ማዾ ጌኔ ማዾኬ! ጌኔኬ!» ጌይ
ዒላቴኔ።

14 ጌኤዦ ማኣሮ ዲሮ ጋራ ዓሳ ዓታሊያ ዎዻንዳጉዲ
ዮዳሄ ኮይባኣሴ፤ ዬያሮ ፖኦሊሶ ሱኡጎ ዔኤላዖ፦
«ሻውሎናሚዛቆ ዛሎናይዳ ዎሊ ጊንፆ ዔቂ ካፓ ፖኦሊሶ
ባኣኪና ዔኪ ኬሱዋቴ፤ ዒዞ ዓውሳኒ ማላ ዓሲ ጴዼቴ
ዎዎዹዋቴ» ጌዒ ዓይሤኔ።

15 ዔያታ ዒዞ ዲውቺዲ ዓርቂ ካኣቱሞ ማኣሪ ዔኪ
ዴንዲዒኢካ «ፓራሢጌላ ካሮ» ጌይንታ ቤዞይዳ ዎዼኔ።

ዮዳሄ ጊንሣ ኮሼ ባኮ
(2ካኣቶ. ማ 11፡17-20)

16 ቄኤሳሢ፥ ዮዳሄ ፔኤሮ፤ ሃሣ ጊንሣ ካኣቲ
ዒዮዓሴንታ ዴሮንታ ናንጊና ናንጋ ጎዳ ዴሬ ማዔሢ ላሚ
ጊንሣ ዓካሲጫኣቂሴኔ፤

17ዬካፓ ቢያሢ ፔቱሞና ዴንዲ ባዓኣሌ ጌይንታሜሌ
ፆኦዞ ካኣሽኮ ማኣሮ ሻሄኔ፤ ዬያ ፆኦዞም ዒንጎ ባኮ
ዒንጎ ቤዞንታ ፆኦዞ ማሊሲ ኮሾና ባኮዋ ቢያ ሜንሤኔ፤
ማኣታኣኔጌይንታዬያ ፆኦዞኮቄኤሳሢያዒንጎ ባኮሺኢሾ
ቤዞኮ ቤርታ ዎዼኔ።

18 ዮዳሄ ቄኤሶንታ ሌዊ ዓሶንታ ጌኤዦ ማኣሮይዳ
ማዾ ማዾኮ ሱኡጌ ማሄኔ፤ ዬያቶኮ ማዻ ካኣቲ፥ ዳውቴ
ዔያቶ ማዾም ዓይሤ ባኮ ማዺሢና ሙሴ ዎጎ ጎይፆና
ናንጊና ናንጋ ጎዳም ዒንጊንታ ባኮ ሚቺሢኬ፤ ዬያጉዲ
ሃሣ ዳውቴ ዓይሤ ጎይፆና ዓይኑሞ ዓይናዺሢና ቦንቾ
ኬሊ ዳምቤ ኩንሢሲሢዔያቶም ዒንጊንቴ ማዾኬ፤

19ዓይጎዓሲያማዖምፔናጌኤሺባኣዓሲጌኤዦማኣሪ
ጌሉዋጉዲ ጌኤዦ ማኣሪ ጌሎ ካሮ ካሮ ካፓንዳ ዓሲ
ዮዳሄ ጌሤኔ።

20 ፖኦሊሶ ሱኡጋ፥ ዔርቴ ዓጮ ጪማ፥ ካኣቲ ዒንጌ
ቢታንታ ዓኣ ዓሶንታ ሃንጎ ዴራ ጉቤ ዮዳሄና ዎላ ጌኤዦ
ማኣራፓ ዴንዲ ካኣቱሞማኣሪ ሄላንዳኣና ዓኣዼኔ፤ ዔያታ
ዒማና ካኣቱሞ ማኣሪ ጌሎ ዼኤፖ ካሮና ጌሌም ካኣቲ
ፔኤኮ ካኣቱሞ ዖይታ ዴዔኔ፤

21ዴራ ቢያ ዼኤፒ ዎዛ ዎዛዼኔ፤ ዓታሊያ ዎዺንቴሢሮ
ካታሞይዳሜታ ባኣያ ኮሺ ማዔኔ።

24
ዪሁዳ ካኣቲ ዒዮዓሴ
(2ካኣቶ. ማ 12፡1-16)

1 ዒዮዓሴ ላንካይ ሌዔ ማዔያ ዻካ ናይ ዓኣዖ
ዪሁዳይዳ ካኣታዼኔ፤ ዒዚ ዬሩሳላሜይዳ ናንጊ
ዖይዲታሚ ሌዔ ዎይሤኔ፤ ዒዛኮ ዒንዳ ፂቢያ ጌይንታያ
ቤርሳቤ ካታማ ሾይንቴያኬ፤

2 ቄኤሳሢ ዮዳሄ ሼምፔና ዓኣ ዎዶና ቢያ ዒዮዓሴ
ናንጊና ናንጋ ጎዳ ዎዛሳ ማዾ ማዼኔ፤

3 ካኣቲ፥ ዒዮዓሴ ዔካንዳጉዲ ላምዖ ላኣሊ ዮዳሄ
ዶኦሬምዔኪዬንሢላኣሎፓዓቲንቄ ናይናዉዱሮ ናይያኣ
ሾዔኔ።

4 ዒዮዓሴ ካኣታዼስካፓ ዻካ ጋዓዖ ጌኤዦ ማኣሮ
ዓካሲ ማዣኒ ማሌኔ፤

5ዬያሮ ቄኤሶና ሌዊ ዓሶና ፔቴይዳ ዔኤላዖ፦ «ዪሁዳ
ካታሞ ቢያ ዴንዲ ፆኦዛሢ ማኣሮ ሌዓ ሌዓ ዓካሲ
ማዦንዶያጊዳሚኢሼዒስራዔኤሌዴሮቢያሢፓዑኬና
ኬሲሱዋቴ» ጌዒ ዓይሤኔ፤ ሌዊ ዓሳ ጋዓንቴ ዬያ ቦሃዖ
ማሊፆ ሃሺ ናጌኔ፤

6 ዒማና ካኣቲ፥ ዒዮዓሴ ሌዊ ዓሶኮ ሱኡጋሢ ዮዳሄ
ዔኤላዖ፦ «ናንጊና ናንጋ ጎዳ ዓይላሢ፥ ሙሴ ፆኦሲ
ካኣሽኪንታ ዓፒሎና ማዢንቴ ማኣሮይዳ ማዺንቶ ባኮኮ
ማዓንዳያ ሚኢሼ ዒስራዔኤሌ ዴራ ጊኢራንዳጉዲ
ዓይሤሢ ሌዊ ዓሳ ዪሁዳና ዬሩሳላሜ ዴሮናፓ ኬሲሲ
ዔኪ ዬዓንዳጉዲ ዓይጋ ኔ ዔያቶም ኬኤዙዋዖ ሃሼይ?»
ጌዔኔ።

7 ዬኖ ዓታሊያ ጌይንታ ፑርቶ ላኣሌሎኮ ዓሳ ጌኤዦ
ማኣሮ ፑርቲሴኔ፤ ጌኤዦማኣራማዺንቶ፥ ፆኦሲምዱማዼ
ሜሆዋ ዓቱዋዖ ዔኪ ባዓኣሌ ጌይንታ ፆኦዞ ካኣሽኮያ
ማሄኔ።

8 ካኣቲ፥ ዒዮዓሴ፦ «ሚኢሼ ዔኮንዶ ሳኣፂኔ ኮሺ
ጌኤዦ ማኣሪ ጌሎ ዲሮ ካራ ዙሊና ጌሡዋቴ» ጌዒ ሌዊ
ዓሶ ዓይሤኔ፤

9 ዬካፓ ሌዊ ዓሳ ዬሩሳላሜና ዪሁዳ ዓጮ ቢያሢዳ
ናንጋ ዓሳ ቢያ ናንጊና ናንጋ ጎዳ ዓይላሢ፥ ሙሴ ዓሲ
ናንጉዋ ዳውሎይዳ ፔቴ ጌዒዒስራዔኤሌ ዴሮፓ ኬሲሲ
ዔካንዳጉዲ ዓይሤ ጊኢሮ ናንጊና ናንጋ ጎዳም ዔኪ
ዬዓዳንዳጉዲ ዓይሥሢ ዳኬኔ፤

10 ዬይ ዓይሢፃ ዴሮና ዴሮኮ ሱኡጎና ቢያ ዎዛሴሢሮ
ሚኢሾ ዔኪሙኪ ሳኣፂኖ ዓጊ ኩንሤኔ።

11 ዬያሮ ሌዊ ዓሳ ሳኣፂኖ ዔኪ ዔኪ ካኣቲ ቢታንቶ
ዒንጌ ሱኡጎም ቢያ ኬሊ ዒንጋኔ። ዬይ ሚኢሻ ሳኣፂኖ
ኩማማና ኩማማና ጌኤዦ ማኣራ ፃኣፖ ባኮ ፃኣፓሢና
ቄኤሶ ሱኡጋሢ ዶኦሪ ጌሤም ዎላ ማዻ ዓሢና ሚኢሾ
ዔኬስካፓማሂ ጊንሣ ሳኣፂኖ ቤዛ ጌሣኔ፤ ዬያይዲዔያታ
ሚርጌ ሚኢሼ ቡኩሴኔ።

12ካኣቲና ቄኤሳሢዮዳሄናሚኢሾዔካዖ ጌኤዦማኣሮ
ዓካሳኒማዢሳሱኡጎምዒንጋኔ፤ዬያታሱኡጋዬያሚኢሾና

24:6ኬሲ. ማፃ 30፡11-16።

ጌኤዦ ማኣሮ ሹጮና ኮሻ ዓሶ፥ ሚፆና ማዢ ኮሻ ዓሶንታ
ዱማዱማ ዓንጎና ኮሻ ዓሶዋ ዔኪማዺሻኔ፤

13 ዬይ ማዻ ዓሳ ዶዲ ማዺ ጌኤዦ ማኣሮ ቤርታኣሲ
ጎይፆማ ጊንሣ ዓካሲ ኮሼኔ።

14 ዬይ ማዻ ጋፔስካፓ ዓቴ ሚኢሾ ካኣቲ ዒዮዓሴና
ቄኤሳሢ ዮዳሄናም ዒንጌኔ፤ ዔያታ ዬያ ዓቴሢና
ጌኤዦ ማኣሮይዳ ማዾ ማዺንቶ ሜሆና ዒንጎ ባካ
ዒንጊንታንዳጉዲ ዔቶ ሳኣኖንታ ዱማ ዱማ ባኣዚያኣ
ሻንቄኔ።

ዮዳሄ ዔኪ ዓኣዻ ጎይፃፓ ዔባ ላኣሚንቴሢ
ዮዳሄ ሼምፔና ዓኣ ዎዶና ቢያ ኬሊ ጌኤዦ ማኣሮይዳ

ናንጊና ናንጋ ጎዳም ዒንጎ ባካ ዒንጊንታኔ፤
15ዮዳሄጊዳንዳያ ሄላንዳኣና ጋርቺሌዓዒዛኮ ፄኤታና

ሃይሢታሚማዓዛ ሃይቄኔ፤
16 ዒዚ ዒስራዔኤሌ ዴሮም፤ ሃሣ ጊንሣ ፆኦሲንታ

ጌኤዦ ማኣሮንታም ማዼ ማዾ ዛሎሮ ዳውቴ ካታማ ዓኣ
ካኣታ ዱኡታ ቤዛ ዓሳ ዒዛ ዱኡኬኔ።

17 ዮዳሄ ሃይቄስካፓ ጋዓንቴ ዪሁዳ ዓሶ ሱኡጋ ካኣቲ፥
ዒዮዓሴ ኮይላ ሙካዖ ዳዲ ባዒ ዔያታ ኮዓ ማሊፆ
ኬኤዜኔ፤ ዒዚያ ዔያቶ ሃይሶና ዎላ ጊኢጌኔ፤

18 ዬያሮ ዴራ ዔያቶኮ ቤርታኣ ዓዶንሢ ፆኦዛሢ ማዔ
ናንጊና ናንጋ ጎዳኮ ጌኤዦ ማኣሮይዳ ዚጊፆ ሃሺ ዓሼራ
ጌይንታ ላኣሎ ፆኦዜሎ ማሊሲ ማዦና ባኮንታ ሜሌ
ፆኦዞማኣዚጊካኣሽኪሢዓርቄኔ። ዴራ ዬያ ጎሞማዼሢሮ
ፆኦሲ ዪሁዳና ዬሩሳላሜናይዳ ዻጋዺ ዔቄኔ።

19 ናንጊና ናንጋ ጎዳ ፔ ባንሢማዓንዳጉዲ ዴሮም ላቲ
ኬኤዛንዳ፥ ፆኦሲ ማሊሢ ኬኤዛ ዓሲ ዳኬኔ፤ ዬይ ዓሳ
ኬኤዛዛ ዴራ ዔያቶሲ ዋይዚባኣሴ፤

20 ዬካፓ ፆኦሲኮ ዓያና ቄኤሳሢ፥ ዮዳሄ ናኣዚ
ዛካሪያሴይዳ ኬዴኔ፤ ዬያሮ ዒዚ ዴራ ዒዛ ዴንቃንዳ
ዼጌ ቤሲዳ ኬስኪ ዔቃዖ፦ «ፆኦሲ ‹ታኣኮ ዓይሢፆ ዒንሢ
ዓይጎሮ ኩንሦ ሃሻይ? ዒንሢዳ ዒንሢሮ ዒንሢ ባይሲንታ
ዓይጎሮ ዔኪ ሙካይ?› ጌይ ዒንሢ ዖኦጫኔ፤ ዓካሪ ሃሢ
ዒንሢ ዒዛ ሃሼሢሮ ዒዚያ ዒንሢ ሃሼኔ!» ጌዔኔ።

21ዴራዒማናዎላጫኣቂዔቂ፥ካኣቲያዔያቶዓይሤም
ጌኤዦማኣሮይዳዴራቡካጶኦኮይዳሹቻዹይዛካሪያሴ
ዎዼኔ።

22ካኣቲ፥ ዒዮዓሴ ዛካሪያሴኮ ዓዴ ዮዳሄዒዛምማዼ
ኮዦ ማዾ ማሉዋዖ ዛካሪያሴ ዎዺሼኔ፤ ዛካሪያሴ ሃይቃኒ
ሳዛ ጋሽኪቤቃ፦ «ናንጊና ናንጋ ጎዳ ሃያ ጌኖ ማዾ ኔኤኮ
ዛጊ ኔ ጊዳ ፑርታ ሜቶ ዓጎም!» ጌዔኔ።

ዒዮዓሴኮ ካኣታቶ ጋፒንፆ
23ዬኖሌዖኮሲላ ዓጊኒማዓኣና ሶኦሪያ ዓጮ ዖሎዓሳ

ዪሁዳና ዬሩሳላሜ ዓጮና ዖሊ ሱኡጎ ቢያ ዎዼኔ፤ ዑሣ
ዓኣዼ ሚርጌ ባኣዚያ ዲዒ ዔኪ ዴማስቆ ማዒ ዴንዴኔ፤

24 ዒማና ሶኦሪያ ዓሶኮ ዖሎ ዓሶንሢ ዻካኬ፤ ጋዓንቴ
ሚርጌ ዺቢ ማዔ ዪሁዳኮ ዖሎ ዓሶ ባሻንዳጉዲ ናንጊና
ናንጋ ጎዳ ዓይሤኔ፤ ዬይ ያዺ ማዔሢ ዪሁዳ ዓሳ
ዔያቶኮ ቤርታኣ ዓዶንሢ ፆኦዛሢ ማዔ ናንጊና ናንጋ
ጎዳ ሃሼሢሮኬ፤ ያዺ ማዒፆና ዒዮዓሴይዳ ፒዜ ዎጌ
ዎጊንቴኔ።

25ዒዚዒማና ዖሎይዳ ማኣሳኒ ኪፃዼኔ፤ ሞርኮኮ ዖሎ
ዓሳ ማዒ ዴንዳዛ ዒዛኮ ዶንዛ ማዒ ዓኣ፥ ዒዚ ቢታንቶ
ዒንጌ ዓሶፓ ዛላ ዓሲ ዎላ ጌኔ ማዻኒ ማሊ ቄኤሳሢ
ዮዳሄ ናኣዚሱጉፆማሂሢሮሻኣላ ላሂ ዓኣንቴዒዛዎዼኔ፤

ዒዚ ዳውቴ ካታማ ዱኡቴኔ፤ ጋዓንቴ ካኣታ ዱኡታ ቤዛ
ዱኡቲባኣሴ።

26 ዬያይዲ ጌኔ ማሊሢና ካኣቲ ዎዼ ዓሳ ሺምዓቶ
ጌይንታ ዓሞኦኔይዳ ሾይንቴ ዓሲስኬኖ ናኣዚ ዛባዴና
ሺምሪቶ ጌይንታ ሞዓኣቤይዳ ሾይንቴስኬኖ ናኣዚ
ዪሆዛባዴናኬ።

27 ዒዮዓሴ ናኣቶ ሃይሶንታ ዒዮዓሴም ኬኤዚንቴ
ፆኦሲ ማሊፆንታ ዒዮዓሴ ጌኤዦ ማኣሮ ዎዲ ዓካሲ
ማዤቴያ ካኣቶ ሃይሳ ፃኣፒንቲ ዓኣ ማፃኣፓ ፃኣፒንቲ
ዓኣኔ፤ ዒዛ ቤዛ ዒዛኮ ናኣዚ ዓሜሲያሴ ካኣታዼኔ።

25
ዪሁዳ ካኣቲ ዓሜሲያሴ
(2ካኣቶ. ማ 14፡2-6)

1 ዓሜሲያሴኮ ሌዓ ላማታሚ ዶንጎ ማዓዛ ካኣታዼኔ፤
ዒዚ ዬሩሳላሜይዳ ናንጊ ላማታሚ ታዞጳ ሌዔ ዎይሤኔ፤
ዒዛኮ ዒንዳ ዪሆዓዲኖ ጌይንታያ ዬሩሳላሜይዳ
ሾይንቴያኬ፤

2 ዓሜሲያሴ ናንጊና ናንጋ ጎዳ ዎዛሳ ባኣዚ ማዼኔ፤
ጋዓንቴ ፔቴ ፔቴና ዒ ማዻ ባኮ ዒናፓ ማዹዋሴ፤

3ዒዚካኣቱሞፔኤኮዶዲሺዴዔስካፓ ኔጉዋዖዒዛኮ
ዓዶ ዎዼ፥ ቢታንቶና ዓኣ ዓሶ ጉቤ ዎዼኔ፤

4 ጋዓንቴ ዬያ ዓሶኮ ናኣቶ ዎዺባኣሴ፤ ዓይጎሮ ጌዔቶ
ናንጊና ናንጋ ጎዳሙሴዛሎናዒንጌ ዎጎይዳ፦ «ሾዔ ዓሳ
ናኣታማዼዻቢንቲና፤ ናኣታ ጊንሣሾዔዓሳማዼዻቢንቲና
ዎዺንቶፓ። ዓሲ ዎዺንታኒ ኮይሳሢ ፔኤሮ ማዼ ዻቢንቲና
ሌሊኬ» ጌይ ኬኤዜ ቃኣሎ ቦንቺኬ።

ዔዶኦሜ ዓሶ ዖሎናሢ
(2ካኣቶ. ማ 14፡7)

5ካኣቲ ዓሜሲያሴ ዪሁዳንታ ቢኢኒያሜንታ ፃጶ ማዔ
ዓቲንቆ ቢያ ቶኦኮና ቶኦኮና ፓቂ፥ ፓቆና ዓሶም ሺያ ዓሲ
ዓይሣያና ፄኤታዓሲዓይሣሱኡጌዶኦሪጌሤኔ፤ ዬያ ፓቆና
ዓሶኮሌዓላማታሚናዬያፓዑሣማዔዓቲንቆቢያማዓዛ
ሚርጉማ ዔያቶኮ ሃይሦ ፄኤታ ሺያኬ፤ ዔያታ ዖልዚም
ጊኢጊንቴያ፥ ዎርሢና ጊቲማና ዓርቆ ጎይሢ ዔሬያ ዔርቴ
ፖኦሊሴኬ፤

6 ዓሜሲያሴ ሃሣ ሃይሦ ሺያና ዖይዶ ፄኤታ ኪሎ
ማዓ ሹቺ ቢራና ዒስራዔኤሌ ፃጳፓ ፄኤታ ሺያ ፖኦሊሴ
ሻንቄኔ፤

7 ጋዓንቴ ፔቴ ፆኦሲ ማሊሢ ኬኤዛስኬይ ዓሜሲያሴ
ኮይላ ሙኪ፦ «ሃኣቶ ዒስራዔኤሌ ፖኦሊሶ ዔኪ ዖሎ
ኬስኪፖ፤ ዓይጎሮ ጌዔቴ ናንጊና ናንጋ ጎዳ ዒስራዔኤሌ
ዓሶ ማዔ ዔፕሬኤሜ ዓሶፓ ዓይጎ ዓሲናኣ ዎላቱዋሴ፤

8 ኔኤኒ ሃያ ዖላ ዖሎና ዒስራዔኤሌ ፖኦሊሳ ታና
ማኣዳንዳኔ ጌዒ ኔ ማላኣ ናንዳኔ፤ ጋዓንቴ ባሻያና
ባሺንቴያ ኔና ማሃሢ ፆኦሲ ሌሊኬ፤ ዬያሮ ሃሢ ዒዚ ኔ
ሞርካ ኔና ባሻንዳጉዲማሃንዳኔ» ጌዔኔ።

9ዓሜሲያሴ ፆኦሲማሊፆኬኤዛሢኮይላ፦ «ቤርታዺ
ታ ጪጌ ሚኢሻሾ? ዬያ ቢያ ታ ዎዎዳንዳይ?» ጌይ
ዖኦጬኔ።
ፆኦሲ ማሊፆ ኬኤዛሢ፦ «ናንጊና ናንጋ ጎዳ ዬያ

ሚኢሻፓ ባሼ ኔኤም ዒንጋኒ ዳንዳዓኔ» ጌዔኔ።
10ዬያሮ ዓሜሲያሴ ሻንቂ ዔኮና ፖኦሊሶ ፔኤኮ ናንጋ

ቤዞ ቤዞ ዓኣዻንዳጉዲ ዳኬም፥ ዔያታ ዪሁዳ ዴሮይዳ
ሚርጌና ዻጋዺ ጎሪንቲ ፔኤኮ ናንጎ ቤዞ ዓኣዼኔ።

24:21ማቲ. 23፡35፤ ሉቃ. 11፡51። 25:4 ላሚ. ዎማ 24፡16።

11 ዬካፓ ዓሜሲያሴ ጫርቂ ዔቂ ፔኤኮ ፖኦሊሶ ዔኪ
ሶኦጌ ዶኦቺ ዴንዴኔ፤ ዒኢካዒዛኮ ፖኦሊሳ ዔዶኦሜ ዖሎ
ዓሶ ዖሊ ታጶ ሺያ ፖኦሊሴ ዎዼኔ፤

12 ዒማና ሜሌ ታጶ ሺያ ፖኦሊሴያኣ ዲዒ ዔኬኔ፤
ዬያቶ ቱኪ ዔኪ ሴላዔ ጌይንታ ካታሞ ኮይላ ዓኣ ማጎ
ቶኦኮዔኪኬሳዖ ሂዒዳኬኔ፤ ቢያሢማጎኮ ዴማዓኣ ላላ
ኬዲ ጳዺንቲ ሃይቂ ጋፔኔ።

13 ዓሜሲያሴ ዒዛና ዎላ ዖሎ ዓኣዻንዳጉዲ ኮዒባኣ
ዒስራዔኤሌ ፖኦሊሳ ሳማሪያና ቤትሆሮኔ ባኣካ ዓኣ
ዪሁዳ ካታሞ ዖላዖ ሃይሦ ሺያ ዓሲ ዎዺ፥ ዑሣ ዓኣዼ
ሚርጌ ባኣዚ ዲዒ ዔኬኔ።

14ዓሜሲያሴ ዔዶኦሜ ዓሶ ዖሎና ባሺ ማዓዖ ዔያቶኮ
ካኣሽኮሜሌ ፆኦዞ ዔኪሙኬኔ፤ ዬያ ካኣሽኮ ፆኦዞ ማሂ
ዔቂሲ ዚጊ ዬያቶ ካኣሽኬኔ፤ ዑንጄያጩቢሼኔ፤

15 ዬይ ባካ ናንጊና ናንጋ ጎዳ ዻጋሴም ጎዳ ፔ
ማሊፆ ኬኤዛ ዓሲ ዓሜሲያሴ ኮይላ ዳኬኔ፤ ዬይ ዓሢ
ዓሜሲያሴ ኮራ፥ «ፔ ዓሶ ኔ ኩጫፓ ዓውሳኒ ዳንዳዒባኣ
ሜሌ ፆኦዞ ዓይጋ ኔ ዚጊ ካኣሽካይ?» ጌይ ዖኦጬኔ።

16ዬይ ጌኤዞ ጋፒሱዋንቴ ዓሜሲያሴ፦ «ሃሢ ካኣቲኮ
ዞራ ዶንዛ ማሂ ዓይዲ ኔና ኑ ዶኦሬዖ? ዬያ ጌኤዞ ሴካ
ሃሼ፤ ሃንጎ ታ ኔና ዎዻንዳኔ!» ጌዔኔ።
ዬይ ፆኦሲ ማሊፆ ኬኤዛሢ ጌስታ ጌኤዞ ዻካሮ

ሃሼስካፓ፦ «ሃያ ቢያ ኔ ማዼሢ፤ ሃሣ ታ ዞሮዋ ዋይዞ ኔ
ዒፄሢ ፆኦሲ ኔና ባይዛኒ ማሌሢሮታሢ ዓኣሪ ታ ዔሬኔ»
ጌዔኔ።

ዒስራዔኤሌ ዓሶ ዖሎና ዖልዚ
(2ካኣቶ. ማ 14፡8-20)

17ዬካፓካኣቲዓሜሲያሴናዒዛኮዶንዛዒስራዔኤሌ
ዓሶም ጌኔ ማዾ ማዻኒ ዞርቴኔ፤ ዓሜሲያሴ ዒማና ዒዩኮ
ናኣዚ ናዖ፥ ዒዮዓካኣዜ ናኣዚ ማዔ ዒስራዔኤሌ ካኣቲ
ዮዓሴም፦ «ሂንዳ ሃኒሙኬ ኑ ዎሊ ዛጎም!» ጌዒ ኪኢታ
ዳኪ ዖልዚም ዔቂሴኔ፤

18 ካኣቲ፥ ዮዓሴ ጋዓንቴ፦ «ሊባኖኦሴ ዹኮይዳ ዓኣ
ፔቴ ጋውዲ ዓንጊሢስኬና ሊባኖኦሴ ዚቢቆ ኮይላ፥ ‹ታ
ናዓሢም ኔኤኮ ዉዱሮ ናዔሎ ዒንጌ› ጌይ ኪኢታ ዳኬኔ፤
ጋዓንቴሊባኖኦሴዹኮይዳ ዓኣ ፔቴ ቦዖ ዒኢና ዴንዲቤቃ
ቶኪና ሄርቃዛ ዬና ጋውዴላ ሃይቄኔ» ጋዓኔ።

19 «ዔኤዛይ ዓሜሲያሴ! ኔኤኒ ዔዶኦሜ ዓሶ ዖሎና
ባሼሢሮ ዖቶርቂ ሺራ? ኔ ባሼ ባሺፆማና ኔ ማኣራ ኔ ዴዒ
ዚቲ ጌዔቴ ቃራኬ፤ ኔናንታ ኔ ዴሮንታ ባይዛንዳ ባኣዚ
ዓይጋ ኔ ዓጊሢ ሺራይ?» ጌዔኔ።

20 ዓሜሲያሴ ጋዓንቴ ዮዓሴ ዬያ ጌዔሢ ዔኤቢኬ
ጌይባኣሴ፤ ዬይ ያዺ ማዔሢ ዓሜሲያሴ ዔዶኦሜ ዓሶ
ፆኦዛሢ ካኣሽኬሢሮ ዒ ዖሎና ባሺንታንዳጉዲ ፆኦሲ
ጌዔሢሮኬ፤

21ዬያሮ ካኣቲ ዮዓሴ ፔኤኮ ፖኦሊሶ ዔኪ ዓሜሲያሴ
ዖላኒዴንዳዖዪሁዳይዳዓኣቤትሼሜሼጌይንታቤዛዖሎ
ዓርቄኔ፤

22ዒማና ዪሁዳ ዓሳ ባሺንቴኔ፤ ፖኦሊሳኣ ቢያ ጳሽኪ
ፔ ማኣሪ ማኣሪ ዴንዴኔ።

23 ዮዓሴ ዒማና ዓካዚያሴኮ ናኣዚ ናዖ፥ ዓሜሲያሴ
ሼምፔና ዓኣንቴ ዓርቂ ዔኪ ዬሩሳላሜ ሄላኒ ዴንዴኔ፤
ዒኢካሄሄላዖዔፕሬኤሜኬኤሎዲፆካራፓዓርቃዖዴንዲ
«ዎላ ካኣማ ኬኤሎ ዲፆ ካሮ» ጌይንታ ቤዞ ሄላንዳኣና
ዖዶሱማ ዖይዶ ፄኤታ ዋዻ ማዓ ኬኤሎዲፆ ዶይሴኔ።

24 ዒኢካፓ ዒ ዴንቄ ዎርቆንታ ቢሮንታ ቢያ፥
ዖቤድዔዶኦሜዓሳ ካፓጌኤዦማኣሮይዳካኣዦካኣሽኮ
ባኮ ቢያሢንታ ካኣቱሞ ማኣሮይዳ ዓኣ ባኮ ቢያ ጫኣኒ

ሳማሪያ ማዒ ዴንዴኔ፤ ዓይሢማሂ ዒዚዲዔ ዓሶዋ ዔኪ
ዓኣዼኔ።

25 ዒስራዔኤሌ ካኣቲ፥ ዒዮዓካኣዜ ናኣዚ፥ ዮዓሴ
ሃይቄስካፓ ዪሁዳ ካኣቲ ዮዓሴ ናኣዚ ዓሜሲያሴ ታጶ
ዶንጎ ሌዔ ዴዔኔ፤

26 ዓሜሲያሴ ማዼ ሜሌ ባካ ቢያ ዪሁዳ ካኣቶንታ
ዒስራዔኤሌ ካኣቶ ሃይሳ ፃኣፒንታ ማፃኣፓ ፃኣፒንቲ
ዓኣኔ።

27 ዓሜሲያሴ ናንጊና ናንጋ ጎዳም ዓይሢንቲፆ ዒፄ
ዎዳፓ ዓርቃዖ ዒዛ ዎዻኒ ዬሩሳላሜይዳ ዓሲ ዎላ
ዞርቴሢሮ ዒዚ ፑኒ ላኪሼ ካታሞ ዴንዴኔ፤ ዒዛኮ ሞርካ
ጋዓንቴ ጊንፆ ዓሲ ዳኪ ዒኢካ ዒዛ ዎዺሼኔ፤

28 ዬካፓ ሌዛ ዒዛኮ ፓሮና ጫኣኒንቲ ዬሩሳላሜ
ሙኬኔ፤ ጋፒንፆይዳ ዳውቴ ካታማ ካኣታ ዱኡታ ቤዛ ዒ
ዱኡቴኔ።

26
ዪሁዳ ካኣቲ ዖዚያ
(2ካኣቶ. ማ 14፡21-22፤ 15፡1-7)

1 ዪሁዳ ዴራ ቢያሢ ታጶ ላሆ ሌዔ ማዔ፥ ዓሜሲያሴ
ናኣዚ፥ ዖዚያ ዓዶ ቤዛ ካኣታዻንዳጉዲ ዶኦሜኔ።

2 [ዖዚያ ዔላቴ ካታሞ ዖሊ ጊንሣ ማሂ ዓርቂ ዓካሲ
ማዤሢ ዓዴ ዓሜሲያሴ ሃይቄስካፓኬ።]

3 ዖዚያ ታጶ ላሆ ሌዔ ማዓኣና ካኣታዼኔ፤ ዒዚ
ዬሩሳላሜይዳ ናንጊ ዶንጊታሚ ላምዖ ሌዔ ዎይሤኔ፤
ዒንዳ ዒዛኮ ዪኮሊያ ጌይንታያ ዬሩሳላሜይዳ
ሾይንቴያኬ።

4 ዖዚያ ዒዛኮ ዓዴ ማዼ ጎይፆ ኮሺ ማዾ ማዺ ናንጊና
ናንጋ ጎዳ ዎዛሴኔ፤

5 ፆኦሲ ባኣዚ ዛላ ዒዛ ዞራ፥ ዛካሪያሴ ሼምፔና ዓኣ
ዎዶማና ዖዚያ ፆኦሲም ጉሙርቂንቲ ማዼኔ፤ ናንጊና ናንጋ
ጎዳ ማዔ ፆኦዛሢ ዒዛ ዓንጄኔ።

6ዒማና ዖዚያ ፒሊስፄኤሜ ዓሶ ዖሊ ጋኣቴ፥ ያብኔንታ
ዓሽዶዴ ካታሞንታኮ ኬኤሎ ዲፆ ሻሄኔ፤ ዓሽዶዴ
ኮይሎይዳ፥ ሃሣ ጊንሣ ፒሊስፄኤሜ ዓጮይዳ ዙላ
ኬልቂንቲ ዲርቂንቴ ካታማኣ ማዤኔ።

7ዒዚፒሊስፄኤሜዓሶንታጉርባዔሌይዳ ናንጋ ዓሬቦ
ዓሶንታ ሜዑና ዓሶንታ ዖሊ ባሻንዳጉዲ ፆኦሲ ማኣዴኔ።

8 ዓሞኦኔ ዓሳኣ ዒዛም ጊኢሬኔ፤ ዒዚ ዑሣ ዓኣዼ
ዎልቃዺ ዎልቃዺ ዴንዴሢሮ ዒዛኮ ሱንፃ ጊብፄ ዓጮ
ሄላንዳኣና ዋይዚንቴኔ።

9ዖዚያኬኤሎዲፃዎላካኣማካሮንታዶኦጮኬኤሎ
ዲሮ ካሮንታ ኬኤሎ ዲፃ ቃሳዺ ሺራሢዳ ዒኢካ ዔቂ
ካፖንዶ ሹቺ ማኣሪ ማዢ ዬሩሳላሜኮ ዋርዲዮ ማዓ
ኬኤሎዲፆ ዶዲሼኔ፤

10ዓባጌላዛሎይዳጌሜሮዴማዓኣቦኦሎይዳሚርጌ
ባይ ዒዛኮ ዓኣሢሮ ካታሞኮ ዙላ ቦኦሎይዳ ዔቂ ካፖ
ዼጌ ቤሲ ሹቺና ማዤኔ፤ ሚርጌ ቦቆሊያኣ ቦኦኬኔ፤ ዒዚ
ጎሺ ጎሽኪሢ ናሽካሢሮ ጌሜራዻ ዓጮንታ ማሊ ማዔ
ዓጮንታይዳ ዎይኔ ቱካ ዓሲና ጎሺ ጎሽካ ዓሲያኣ ዒዛኮ
ዓኣኔ።

11 ዖዚያኮ ዖልዚም ጊኢጊንቴያ ዺቢ ዖልዚ ዓሲ
ዓኣኔ፤ ዬያ ዓሶኮ ሱንፆ ካኣቱሞ ማኣራ ፃኣፖ ባኮ ፃኣፓ
ዪዒዔኤሌናማዕሴያና ፃኣፓኔ፤ዔያቶኮሱኡጋሢካኣቱሞ
ማኣሮይዳ ማዻ ዓሶ ባኣካ ዓኣ ሃናኒያኬ።

12ዒዛኮ ዖሎ ዓሶ ሱኡጋ ላምዖ ሺያና ላሆ ፄኤታ ማዓ
ዱማዱማ ቶኦኮኮ ሱኡጌ ማዔያኬ፤

13 ዬያቶኮ ዴማ ካኣቲኮ ሞርኮ ዖሊ ቃዛኒ ጊዳ ዔራቶ
ዓኣ ሃይሦ ፄኤታና ላንካይ ሺያና ዶንጎ ፄኤታ ዔርቴ
ፖኦሊሴ ዓኣኔ፤

14 ዖዚያ ዒዛኮ ዖሎ ዓሶም ቢያ ጊቲማንታ ዎርሢንታ
ዖሎሮ ቶኦኮና ዳዶናይዳ ዓጎ ባኮንታ ሂኢሺንታ ቆኦሲንታ
ዎራንታ ዎራ ሹቺያ ጊኢጊሺ ዒንጌኔ፤

15 ካኣቲ ዖዚያ ዬሩሳላሜይዳ ሃኣሚ ማዔ ዓሶ፦ ጊዒ
ዴዒካፓኒ ሹጮና ዼጊዲማዦቤዞንታ ካታሞኮኬኤሎ
ዲፃ ዎላ ካኣማ ካሮይዳ ሂኢሺንታ ዼኤፒ ዼኤፒ ሹቺ
ዎራኒና ዱካኒያ ዳንዳዓ ዓንጋሞ ኮሺሴኔ፤ ናንጊና ናንጋ
ጎዳ ዒዛ ማኣዴሢሮ ኮሺ ዒኢኒ ዶዴኔ፤ ዑሣ ዓኣዼ
ዎልቃዻያ ማዔኔ፤ ሱንፃኣ ዒዛኮ ቢያ ቤዛ ዋይዚንቴኔ።

ዖዚያ ሄርሺንቶና ፔ ጊዳ ዔኪሙኬሜታሢ
16 ካኣቲ ዖዚያ ካኣቱሞ ዶዲሻዖ ዖቶርቄኔ፤ ዬይ

ዖቶርሙማዒዛ ዔኪሎንሤኔ፤ ዒዚ ናንጊና ናንጋ ጎዳም
ዑንጆ ጩቢሾ ቤዛ ጩቢሻኒ ጌኤዦ ማኣሪ ጫርቂ ጌሊ
ፆኦሲ ዖዪሴኔ፤

17 ዒማና ቄኤሳሢ፥ ዓዛሪያሴንታ ዒዛና ዎላ ዒናፓ
ዶዲ ማዻ ሳሊታሚ ቄኤሴ ዬያ ማዾሮ ዒዛ ጎራኒ ካኣቲ
ጊንፆ ጌኤዦማኣሪ ጌሌኔ።

18ዔያታዒዛኮራ፦ «ዖዚያ! ኔኤኒ ናንጊና ናንጋ ጎዳም
ዑንጆጩቢሻኒ ኮይሱዋሴ፤ ዬያማዻኒጌሢንቴሢ ናንጊና
ናንጋ ጎዳም ዱማዼ ዓኣሮኔ ዜርፆ ማዔ ቄኤሶ ሌሊኬ፤
ዬያሮ ሃያ ናንጊና ናንጋ ጎዳም ዱማዼ ቤዛፓ ኬስኬ፤
ናንጊና ናንጋ ጎዳ ማዔ ፆኦዛሢ ኔኤኒ ዖዪሴኔ፤ ሃይ ኔኤኮ
ማዻ ፆኦሲዳፓ ቦንቾ ኔኤም ጴዺሳያቱዋሴ» ጌዔኔ።

19 ዖዚያ ዑንጆ ጩቢሻኒ ጩቢሾ ባኮ ዓርቂ ጌኤዦ
ማኣሮ ጋሮይዳ ጩቢሾ ባኮ ጩቢሾ ቤዞ ኮይላ ዔቂ
ዓኣዖ ቄኤሶይዳ ዻጋዺ ጎሪንቴኔ፤ ዒማና ኔጉዋዖ ዒዛኮ
ባሊቶይዳ ዑፃ ኬስካ ዶርዓሢ ኬስኪ ጴዼኔ፤

20 ዬያሮ ዓዛሪያሴንታ ሜሌ ቄኤሶንታ ኮሺ ዲቃታዖ
ካኣቲኮ ባሊቶ ጊዥ ጌይ ዛጌኔ፤ ጌኤዦ ማኣራፓኣ ዒዛ
ዑካሲ ኬሴኔ፤ ዒዚያ ናንጊና ናንጋ ጎዳ ዒዛይዳ ሜቶ
ዓጌሢ ዔሪ ኬስካኒ ሩኡሬኔ።

21 ካኣቲ ዖዚያ ሃይቃንዳያ ሄላንዳኣና ዬይ ዑፃ ኬስካ
ዶርዓሢ ዒዛ ሃሺባኣሴ፤ ዬያሮ ዒዚ ዱማ ኬኤሢዳ
ናንጌኔ፤ ዬካፓማይጌኤዦማኣሪጌላኒዒዳንዳዒባኣሴ፤
ዒዛኮ ናኣዚ ዒዮዓታሜ ካኣቱሞ ማኣሮይዳ ሱኡጌ ማዒ
ዓጮ ዎይሤኔ።

22 ካኣቲ ዖዚያ ካኣታዼ ዎዶና ማዼ ሜሌ ባካ ቢያ
ዓሞፄ ናኣዚ፥ ፆኦሲ ማሊፆ ኬኤዛሢ፥ ዒሲያሴ ፃኣፔ
ሃይሶይዳ ዓኣኔ።

23 ዬካፓ ዖዚያ ሃይቂ፥ ካኣታ ዱኡታ ቤዞ ኮይላ ዓኣ
ቤስካዱኡቴኔ፤ ዒዚ ካኣታዱኡታ ቤዛዱኡቲባኣሢዑፃ
ኬስካ ዶርዓሢ ዒዛ ዓርቄሢሮኬ፤ ዒዛ ቤዞይዳ ዒዛኮ
ናኣዚ ዒዮዓታሜ ካኣታዼኔ።

27
ዪሁዳ ካኣቲ ዒዮዓታሜ
(2ካኣቶ. ማ 15፡32-38)

1ዒዮዓታሜኮሌዓ ላማታሚዶንጎማዓኣና ካኣታዼኔ፤
ዒዚ ዬሩሳላሜይዳ ናንጊ ታጶ ላሆ ሌዔ ዎይሤኔ፤ ዒንዳ
ዒዛኮ ዪሩሻ ጌይንታያ ሳዶቄ ናዎኬ።

2ዒዮዓታሜ ዓዴ ማዼ ጎይፆ ናንጊና ናንጋ ጎዳ ዎዛሳ
ባኣዚ ማዼኔ፤ ዓዴ ጌኤዦማኣሮይዳ ዑንጆጩቢሺማዼ
ጎሞማዺባኣሴ፤ ዴራ ጋዓንቴ ጎሞ ማዺፆ ሃሾ ዒፄኔ።

3ዒዮዓታሜጌኤዦማኣሮኮኬዶዛሎካሮላሚዓካሲ
ኮሼኔ፤ ሃሣ ጊንሣ ዖፔሌ ጌይንታ ጌሜራዻ ቤዞ ዙሎ
ኬልቂ ዲርቂ ሚርጌ ማዾ ማዼኔ፤

4ዬያጉዲሃሣዪሁዳዓጫጌሜራዓኣካታሞ፥ዴኤሎ
ካያ ሚርጌ ዓኣ ቤዞኮዋ ዋርዲያንታ ኬኤሌ ዲሢያ
ኮሼኔ።

5ዒዚዒማና ዓሞኦኔ ካኣቲንታ ዖሎ ዓሶዋ ዖሊ ባሼኔ፤
ዬያሮ ዓሞኦኔ ዓሳ ሃይሦ ሌዔ ጉቤ ሌዓ ሌዓ ሃይሦ ሺያና
ዖይዶ ፄኤታ ኪሎማዓ ሹቺ ቢራ፤ ፔቴሚሎኔ ኪሎማዓ
ዛርጌና ፔቴ ሚሎኔ ኪሎማዓ ዔልዓኣ ጊኢሬኔ።

6ዒዮዓታሜ ናንጊና ናንጋ ጎዳ ማዔ ፔኤኮ ፆኦዛሢም
ጉሙርቂንታያ ማዔሢሮ ዎልቄ ዴንቂ ዶዲ ዶዲ ዓኣዼኔ።

7ዒዮዓታሜ ካኣታዼ ዎዶና ማዺንቴ ሜሌ ባካ ቢያ፥
ዒ ዖሌ ዖሎንታ ዒ ዎይሤ ዎይሢፃ ቢያ ዒስራዔኤሌንታ
ዪሁዳንታ ካኣቶ ሃይሳ ፃኣፒንታ ማፃኣፓ ፃኣፒንቴኔ፤

8ዒዮዓታሜካኣታዻኣናሌዓዒዛኮላማታሚዶንጎኬ፤
ዒዚ ዬሩሳላሜይዳ ናንጊ ታጶ ላሆ ሌዔ ዎይሤኔ፤

9ዬካፓዒዚ ሃይቂ፥ ዳውቴ ካታማዱኡቴኔ፤ ዒዛቤዛ
ዒዛኮ ናኣዚ ዓካኣዜ ካኣታዼኔ።

28
ዪሁዳ ካኣቲ ዓካኣዜ
(2ካኣቶ. ማ 16፡1-4)

1 ዓካኣዜ ሌዓ ዒዛኮ ላማታሚ ማዓኣና ካኣታዼኔ፤
ዒዚ ዬሩሳላሜይዳ ናንጊ ታጶ ላሆ ሌዔ ዎይሤኔ፤ ዒዛኮ
ማዔ፥ ዳውቴ ማዼ ኮዦ ማዾ ማዺፆ ሃሺ ናንጊና ናንጋ
ጎዳ ዖዪሳ ባኣዚ ማዼኔ፤

2 ዒዚ ዒስራዔኤሌ ካኣታ ማዻ ፑርቶ ማዾ ማዼኔ፤
ባዓኣሌ ጌይንታ ፆኦዞ ማላ ባኣዚ ዓንጊ ሼኤሺ ኮሼኔ፤

3 ሄኖሜ ዶኦጮይዳ ዑንጄ ጩቢሼኔ፤ ቤርታ
ዒስራዔኤሌ ዓሳ ዓጮ ሃጊ ጌላኣና ናንጊና ናንጋ ጎዳ
ዒኢካፓ ዳውሲ ኬሴ ዴራ ማዻ ሻኣካ ማዾ ማዺ ፔኤኮ
ዓቲንቆ ናኣቶዋ ሚቺ ዒንጎ ዒንጊሢ ማሂ ሜሌ ፆኦዞም
ሺኢሼኔ።

4 ጌሜሮ ዑፆይዳ ዓኣ፥ ሜሌ ዓሳ ፔ ፆኦዞ ካኣሽካ
ቤዞይዳ፤ ጊንሣ ሃሣሚሢኮሺቢዳሺቢዳዒንጎዒንጊሢ
ዬያ ፆኦዞም ዒንጌኔ፤ ዑንጄያጩቢሼኔ።

ሶኦሪያና ዒስራዔኤሌ ዓሶና ዓካኣዜ ዖሌሢ
(2ካኣቶ. ማ 16፡5)

5-6 ካኣቲ ዓካኣዜ ጎሜ ማዼሢሮ ሶኦሪያ ካኣቲ ዖሎና
ዒዛ ባሻንዳጉዲ፤ ሃሣ ሚርጌ ዓይሁዴ ዓሲያኣ ቱኪ
ዔኪ ዴማስቆ ዴንዳንዳጉዲ ናንጊና ናንጋ ጎዳ ዓይሤኔ፤
ዬያጉዲ ጊንሣ ሬማሊያ ናኣዚ፥ ዒስራዔኤሌ ካኣቲ
ፓቁሄ ዓካኣዜ ዖሊ ባሻንዳጉዲና ዖሎና ኮሺ ዔርቴያ
ማዔ ዪሁዳ ፖኦሊሳፓ ፔቴ ኬሊ ፄኤታና ላማታሚ ሺያ
ዎዻንዳጉዲ ናንጊና ናንጋ ጎዳ ዓይሤኔ፤ ዔያቶኮ ቤርታኣ
ዓዶንሢ ፆኦዛሢ ማዔ ናንጊና ናንጋ ጎዳ ዬያ ማዺሼሢ
ዪሁዳ ዓሳ ዒዛ ሃሼሢሮኬ።

7 ዒማና ዚክሪ ጌይንታ ፔቴ ዒስራዔኤሌ
ፖኦሊሴስኬይ ካኣቲ ዓካኣዜኮ ናኣዚ፥ ማዕሴያንታ
ካኣቱሞ ማኣሮ ዓሶ ሱኡጌ ማዒ ዎይሣ ዓዝራቃሜንታ
ካኣቲኮ ዴማ ሄሊሲ ቢታንቶ ዓኣ ሂልቃናኣ ዎዼኔ፤

26:18ኬሲ. ማፃ 30፡7-8፤ ፓይ. ማፃ 3፡10። 26:23ዒሲ. 6፡1። 28:5-6ዒሲ. 7፡1።

8ዬያሌሊቱዋንቴዓይሁዶዓሳዔያቶኮዒጊኒማዔቴያ
ዒስራዔኤሌ ፖኦሊሳ ላምዖ ፄኤታ ሺያ ናይንታ ላኣሊንታ
ቱኪ ዔኪሚርጌ ባኣዚያ ዎላ ዲዒ ሳማሪያ ዴንዴኔ።

ፆኦሲ ማሊፆ ኬኤዛ ዖዴዴ
9 ፆኦሲ ማሊፆ ኬኤዛ፥ ዖዴዴ ጌይንታ ዓሲስኬይ

ሳማሪያ ካታማ ናንጋኔ፤ ዒስራዔኤሌኮ ዖሎ ዓሳ ዓይሁዶ
ዓሶ ቱኪ ዔኪ ሳማሪያ ካታሞ ጌሊፆይዳ ዓኣንቴ ዒዚ
ዔያቶ ባንሢ ኬስካዖ፦ «ዒንሢኮ ቤርታኣ ዓዶንሢ
ፆኦዛሢማዔ ናንጊና ናንጋ ጎዳ ዪሁዳ ዴሮይዳ ዻጋዼሢሮ
ዒንሢ ዔያቶ ዖሎና ባሻንዳጉዲ ማሄኔ፤ ዒንሢ ጋዓንቴ
ዓይሁዶ ዓሶ ሚጪንቱዋዖ ዎዺ ኩርሴኔ፤

10 ዬይ ዒንሢም ጊዶ ዒፃዛ ዬሩሳላሜንታ ዪሁዳ
ዓጮንታኮ ዓቲንቆና ላኣሎና ቢያ ዒንሢ ዓይሌ ማሂ
ዔካኒ ማሌኔ፤ ዒንሢ ዬያይዲፆና ዔያቶጉዲ ጎሜ ማዺ
ዒንሢኮ ፆኦዛሢማዔ ናንጊና ናንጋ ጎዳ ዖዪሲባኣዓዳ?

11 ሃሢ ዋይዙዋቴ! ናንጊና ናንጋ ጎዳኮ ዻጋ ዒንሢዳ
ዔኤቴሢሮ ሃኣቶ ዒንሢ ቱኪ ዔኪ ዬዔ፥ ዒንሢኮ
ዒሾንሢንታ ጌሮንሢንታ ዔያታ ናንጋ ቤዞ ዓኣዻንዳጉዲ
ሃሹዋቴ» ጌዔኔ።

12 ዬያጉዲ ሃሣ ዬሆሃናኔ ናኣዚ ዓዛሪያሴ፥
ሜሺሌሞቴ ናኣዚ ቤሬኪያ፥ ሻሉሜ ናኣዚ ዪሂዚቂያንታ
ሃድላዬ ናኣዚ ዓማሳ ጌይንታ ዔርቴ ዖይዶ ዔፕሬኤሜ
ዓጮ ዎይሣ ሱኡጌስኬንሢ ዬይ ዖሎ ዓሳ ማዼ ማዾ ዒፂ
ማኬኔ፤

13 ዔያታ ዒማና፦ «ሃኣቶ ቱኡዞ ዓሶ ሃይካ ዔኪ
ዬይፖቴ! ሃያኮ ቤርታ ጎሜ ማዺ ናንጊና ናንጋ ጎዳ
ኑ ዖዪሴሢሮ ዒዛኮ ጎሪንታ ኑና ሄሌኔ፤ ሃሣ ዻቢንቲዳ
ዻቢንቲ ኑ ማዻንዳጉዲ ዒንሢ ኮዓ?» ጌዔኔ።

14 ዬያሮ ዖሎ ዓሳ ቱኡዞ ዓሶንታ ዲዒ ዔኪ ሙኮና
ባኮዋ ዴሮና ዔያቶኮ ሱኡጎናም ዒንጌኔ።

15 ዬካፓ ዬንሢ ዖይዶ ዓሶንሢ ቱኡዞ ዓሶም ዲዒ
ዔኪ ሙኮና ባካፓ ኮይሳ ባኣዚ ቢያ ዒንጋንዳጉዲ
ዓይሢንቴኔ፤ ዬያሮ ዬንሢ ዓሳ ካሎ ማዔ ቱኡዞ ዓሶም
ማኣዖንታ ዱርሲንታ፤ ዬያጉዲ ሃሣ ጊዳ ሙኡዚንታ
ዋኣሢያ ዒንጌኔ፤ ዔያቶኮ ኪፆይዳኣ ሪሚቶ ዛይቶ ዋሂ
ዔያቶ ማኣዴኔ፤ ቶኪና ሃንታኒ ዳንዳዒባኣ ላቤ ዓሶ ሃሬ
ቶጊሴኔ፤ ዬካፓ ቱኡዞ ዓሶ ቢያ ዪሁዳይዳ ሜኤፄ ዺቢ
ዓኣ፥ ዒያርኮ ካታሞ ጊንሣ ዔኪ ዓኣዻዛ ዬንሢ ዓሳ ፔ
ናንጋ ካታሞ ሳማሪያ ማዒሙኬኔ።

ዓካኣዜ ዓሶኦሬ ካኣቲ ዒዛ ማኣዳንዳጉዲ ሺኢቄሢ
(2ካኣቶ. ማ 16፡7-9)

16-17ዔዶኦሜዓሳ ዪሁዳ ዓጮላሚጊንሣጌሊዓርቂ
ሚርጌ ዓሲዲዒዔኪ ዓኣዼኔ፤ ዬያሮ ካኣቲ ዓካኣዜዒዛ
ማኣዳንዳጉዲ ዓሶኦሬ ካኣቲ፥ ቲግላት ፔሌሴሬሺኢቄኔ።

18 ዒማና ፒሊስፄኤሜ ዓሳ ዓባ ጌላ ዛላ ዓኣ ጌሜሮ
ዴሞንታ ዾኦሎ ዛሎይዳ ዓኣ ዪሁዳኮ ዻኮ ዻኮ ካታሞ
ጌሊ ዓርቄኔ፤ ዬንሢ ካታማ፦ ቤትሼሜሼ፥ ዓያሎኔ፥
ጌዴሮቴ፥ ሶኮ፥ ቲሚናንታ ጊምዞ ጌይንታ ካታሞ ኮይላ
ዓኣ ጉርዶንታ ዖሊ ባሺ ዓርቂ ዒኢካ ናንጌኔ።

19 ዪሁዳ ካኣቲ፥ ዓካኣዜ ዓጮይዳ ፑርታ ማዾ
ማዼሢሮ ሃሣ ናንጊና ናንጋ ጎዳም ጉሙርቂንቲፆዋ
ፓጪሴሢሮ ናንጊና ናንጋ ጎዳ ዪሁዳ ዓጮይዳሜቶ ዔኪ
ዬዔኔ።

20 ዓሶኦሬ ካኣቲ፥ ዓካኣዜ ማኣዶ ዒፂ ዒዛም ሜቶ
ማዤኔ፤

21ዬያሮ ዓካኣዜ ናንጊና ናንጋ ጎዳኮ ጌኤዦ ማኣራፓ፥
ካኣቱሞማኣሮንታዴሮሱኡጎንታፓሚርጌዎርቄዔኪዬያ
ካኣቲጌሻኒዳኬኔ፤ ጋዓንቴዬይዒዛማኣዴባኣዚባኣሴ።

ዓካኣዜ ማዼ ጎሞ
22 ዓካኣዜ ሜታ ዒዛይዳ ዑሣ ዓኣዼ ዺቢ ዺቢ

ዓኣዼሢሮ ፔቶ ጎሜማዺሢና ናንጊና ናንጋ ጎዳ ዖዪሴኔ።
23 ዓካኣዜ ሶኦሪያ ዓሳ ባሻንዳጉዲ ዔያቶ ማኣዴ፥

ሶኦሪያ ዓሶ ፆኦዛሢም ዒንጎ ባኣዚ ሺኢሼኔ፤ ዬያ ዒ
ማዼሢ፦ «ሶኦሪያ ዓሶ ፆኦዛ ሶኦሪያ ዓሶ ማኣዴኔ፤ ታኣኒ
ዒንጎ ባኣዚዒንጌቴታናኣማኣዳንዳኔ»ጌይማሊኬ፤ዬይ
ማዻ ዒዛና ዒዛኮ ዓጮናይዳ ባይሲንታ ዔኪ ዬዔኔ፤

24 ቃሲ ሃሣ ዓካኣዜ ጌኤዦ ማኣሮኮ ሜሆ ቢያ ዔኪ
ኬሲ ሜንሣዖ ጌኤዦ ማኣሮ ካሮ ዎዼኔ፤ ዬሩሳላሜይዳ
ዱማ ዱማ ቤስካ ሜሌ ፆኦዞም ዒንጎ ባኣዚ ዒንጎ ቤሲ
ኮሼኔ፤

25 ዪሁዳ ካታሞ ቢያሢዳ ዓኣ ሜሌ ፆኦዞም ዑንጆ
ጩቢሾ ቤዞ ጌሜሮይዳ ኮሼኔ፤ ዬያይዲ ዓካኣዜ ዒዛኮ
ቤርታኣ ዓዶንሢ ፆኦዛሢማዔ ናንጊና ናንጋ ጎዳኮ ጎሪንቶ
ፔ ጊዳ ዔኪሙኬኔ።

26 ዓካኣዜ ካኣታዼማፓ ዓርቃዖ ጋፖ ሄላንዳኣና
ማዺንቴ ሜሌ ባካ ቢያ ዪሁዳና ዒስራዔኤሌ ካኣቶናኮ
ሃይሳ ፃኣፒንታ ማፃኣፓ ፃኣፒንቲ ዓኣኔ፤

27 ዬካፓ ካኣቲ ዓካኣዜ ሃይቂ፥ ዬሩሳላሜይዳ
ዱኡቴኔ፤ ጋዓንቴ ካኣታ ዱኡታ ቤዛ ዱኡቲባኣሴ፤ ዒዛ
ቤዛ ዒዛኮ ናኣዚ ሂዚቂያሴ ካኣታዼኔ።

29
ዪሁዳ ካኣቲ ሂዚቂያሴ
(2ካኣቶ. ማ 18፡1-3)

1 ሂዚቂያሴኮ ሌዓ ላማታሚ ዶንጎ ሌዔ ማዓኣና
ካኣታዼኔ፤ዒዚዬሩሳላሜይዳ ናንጊላማታሚታዞጳሌዔ
ዎይሤኔ፤ ዒዛኮ ዒንዳ ዓቢያ ጌይንታያ ዛካሪያሴ ናዎኬ፤

2ዒዛኮ ማዔ፥ ዳውቴ ማዼ ጎይፆ ሂዚቂያሴ ኮሺ ማዾ
ማዺ ናንጊና ናንጋ ጎዳ ዎዛሴኔ።

ናንጊና ናንጋ ጎዳኮ ጌኤዦማኣሮ ጊንሣ ጌኤሾናሢ
3 ሂዚቂያሴ ካኣታዼ ሌዖኮ ቤርታሳ ዓጊኖና ናንጊና

ናንጋ ጎዳኮ ጌኤዦ ማኣሮ ካሮ ቡሊ ኬኤፆ ጊንሣ ዓካሲ
ዒዚ ኮሼኔ፤

4 ቄኤሶና ሌዊ ዓሶና ዓባ ኬስካ ዛሎና ዓኣ ጌኤዦ
ማኣሮይዳ ዓሳ ቡካ ቤዛ ዒ ቡኩሲ፦

5 «ዒንሢ ሌዊ ዓሳ! ዒንሢ ናንጊና ናንጋ ጎዳም
ዱማሲ፤ ሃሣ ጊንሣ ዒንሢኮ ቤርታኣ ዓዶንሢ ፆኦዛሢ
ማዔ ናንጊና ናንጋ ጎዳኮ ጌኤዦ ማኣሮ ጌኤሻንዳያ
ኮይሳኔ፤ ጌኤዦ ማኣሮ ዒኢሴ ባኮ ቢያ ጌኤዦ ማኣራፓ
ባይዛንዳያ ዒንሢም ኮይሳኔ።

6 ኑኡኮ ቤርታኣ ዓዶንሢ ናንጊና ናንጋ ጎዳ ማዔ ኑ
ፆኦዛሢም ጉሙርቂንቲፆ ፓጪሲ ዒዛ ዖዪሴኔ፤ ዒዛ
ሃሺ፥ ዒ ናንጋ ማኣሮ ማዔ ቤዛፓ ፔ ዓኣፖ ካሮ ዔያታ
ሺርሼኔ፤

7 ጌኤዦ ማኣሮ ካሮዋ ቢያ ዔያታ ዎዼኔ፤ ፖዖዋ
ዔያታ ባይዜኔ፤ ናንጊና ናንጋ ጎዳ ማዔ ዒስራዔኤሌ
ፆኦዛሢኮ ጌኤዦ ማኣሮይዳ ዑንጆ ጩቢሺፆንታ ዒንጎ
ባኮ ሺኢሺፆዋ ሃሼኔ፤

8 ዬያሮ ናንጊና ናንጋ ጎዳኮ ዻጋ ዪሁዳና
ዬሩሳላሜናይዳሙኬኔ፤ ዔያቶይዳ ሄሌ ባይሲንታቢያሢ
ዒጊቻያና ዲቃሣያ ማዔኔ፤ ዒንሢ ዬያ ቢያ ኮሺ ዔራኔ፤

9 ኑ ዓዶንሢ ዖልዚና ሃይቄኔ፤ ኑኡኮ ላኣሎና ናኣቶና
ቱኡሲ ዓሲ ማዒዲዒንቲ ዔውቴኔ።

10 «ማይ ናንጊና ናንጋ ጎዳኮ ዻጋ ኑና ሄሉዋጉዲ ሃሢ
ታኣኒ ናንጊና ናንጋ ጎዳ ማዔ ዒስራዔኤሌ ፆኦዛሢና ዎላ
ጫኣቃኒ ማሌኔ፤

11 ታ ናይዮቴ! ዒዛኮ ቤርታ ዔቂ ዒዛም ዒንሢ
ማዻንዳጉዲና ዒዛም ማዻ ዓሲ ዒንሢ ማዓንዳጉዲ፤
ዒንጎ ባኮዋ ዒንጋንዳጉዲ ናንጊና ናንጋ ጎዳ ዒንሢ
ዶኦሬሢሮ ዓካሪ ቤልፃዺፖቴ» ጌዔኔ።

12-14 ዬያ ማዾ ማዻንዳጉዲ ጌይንቴ ዓሳ ሃካፓ ዴማ
ሱንፃ ፓይዲንቴ ሌዊ ዓሶኬ፦
ቄዓቴ ቶኦካፓ፦ ዓማሳዬ ናኣዚ ማሃቴና ዓዛሪያሴ ናኣዚ

ዒዩዔኤሌ፤
ሜራሪ ቶኦካፓ፦ ዓብዲ ናኣዚ ቂሼና ዪሃልዔኤሌ ናኣዚ

ዓዛሪያሴ፤
ጌርሾኔ ቶኦካፓ፦ ዚማ ናኣዚ ዮዓሄና ዮዓሄ ናኣዚ ዔዴኔ፤
ዔሊፃፓኔ ቶኦካፓ፦ ሺምሪና ዪዒዔኤሌና፤
ዓሳኣፔ ቶኦካፓ፦ ዛካሪያሴና ማታኒያና፤
ሄማኔ ቶኦካፓ፦ ዪሂዔኤሌና ሺምዒና፤
ዪዱቱኔ ቶኦካፓ፦ ሼማዒያና ዑዚዔኤሌናኬ።

15 ዬያታ ዓሳ ሌዊ ዓሶ ማዔ፥ ፔ ዒጊኖ ቡኩሲ ቢያሢ
ጎዳ ዎጎ ጎይፆና ፔና ጌኤሼኔ፤ ዬካፓ ካኣቲ ዓይሤ ጎይፆና
ሌዊዓሳ ናንጊና ናንጋ ጎዳዎጎ ጎይፆና ጌኤዦማኣሮጊንሣ
ጌኤሼኔ፤

16 ዒማና ቄኤሳ ጌኤዦ ማኣሮ ጌኤሻኒ ጋሮ ጌሌኔ፤
ዳምቦ ጎይፆና ጌኤሽኪባኣ ባኮ ቢያ ጌኤዦ ማኣሮይዳ
ዓሳ ቡካ ቤዞ ዔኪ ኬሴኔ፤ ዬካፓ ሌዊ ዓሳ ዬያ ባኮ
ካታሜሎኮ ዙላ ዔኪ ኬሲ ቄድሮኦኔ ዶኦጫኬኤሬኔ።

17ዬይ ጌኤሺፆ ማዻ ቤርታሳ ዓጊኖኮ ፄኤራፓ ዓርቃዖ
ሳላሳ ኬሎና ጌኤዦ ማኣሪ ጌሎ ካራ ዓኣ ቆልዖንታ
ቢያ ጌኤሽኪ ጋፔኔ፤ ዬካፓ ጌኤዦ ማኣሮይዳ ካኣዦ
ዳምቦ ጊኢጊሻኒ ሄሊ ዓኣ ሳላሳ ኬሎይዳ፤ ጌይፃ፦ ዓጊና
ፄኤሬንቴ ታጶ ላሃሳ ኬሎ ሄላንዳኣና ዔያታ ማዼኔ።

ጌኤዦማኣራ ላሚ ጊንሣ ፆኦሲምዱማዼያ ማዔሢ
18 ሌዊ ዓሳ ማዺንቴ ማዾ ዛሎ ካኣቲ ሂዚቂያሴም፦

«ሚቺ ዒንጎ ባኮ ናንጊና ናንጋ ጎዳም ዒንጎ ቤዞንታ
ፆኦሲም ዱማዼ ካሦ ጌሦ ዼጌ ሎኦዦ ዖይቶንታ፤ ዬያቶና
ዎላ ማዺንቶ ሜሌሜሆንታ ጌኤዦ ማኣሮ ዳምቦ ጎይፆና
ቢያ ኑ ጌኤሼኔ፤

19 ዬያጉዲ ካኣቲ ዓካኣዜ ናንጊና ናንጋ ጎዳም
ጉሙርቂንቱዋያማዒናንጌሌዖይዳጌኤዦማኣራፓዔኬ
ሜሆ ቢያ ጊንሣ ማሂ ዔኪ ሙኪ ፆኦሲም ዱማዼያ ኑ
ማሄኔ፤ ዬይሜሃጉቤ ናንጊና ናንጋ ጎዳምዒንጎ ባኮዒንጎ
ቤዞኮ ቤርቶ ዛላ ዓኣኔ» ጌዒ ኬኤዜኔ።

20ዚሮጉቴሎጉቴዓማካኣቲ ሂዚቂያሴካታሞኮቢቶ
ማዓ ዓሶ ቡኩሲ ዔያቶና ዎላ ጌኤዦማኣሪ ዴንዴኔ፤

21 ዔያታ ካኣቲ ማኣሮ ዓሶንታ ዪሁዳ ዴሮንታኮ
ጎሞ ጌኤሻንዳጉዲ፤ ዬያጉዲ ሃሣ ጌኤዦ ማኣሮ
ጌኤሺፆ ዳምቦም ዒንጊሢ ማዒ ናንጊና ናንጋ ጎዳም
ዒንጊንታንዳጉዲ ላንካይ ዚያ ጌማይ፥ ላንካይ ዓዴ
ማራይ፥ ላንካይ ማራናይ ዓዴና ላንካይ ዻካ ኮላናይና
ዔኪሙኬኔ፤ ካኣቲ ዓኣሮኔ ዜርፆ ማዔ ቄኤሳ ዬያ ቆልሞ
ፆኦሲም ዒንጎ ቤዞይዳ ዒንጊሢማሂ ሹኪ ሺኢሻንዳጉዲ
ዓይሤኔ፤

22 ዬያሮ ቄኤሳ ቤርታዺ ዚዮ ጌማቶ፥ ሄሊሳዖ ዓዶ
ማራቶ፥ ጋፒንፆይዳ ማራናኣቶ ሹኪ ፔቴ ፔቴ ቆልሞኮ
ሱጉፆ ዒንጎ ባኮ ዒንጎ ቤዞይዳ ፑጬኔ፤

23 ዬካፓ ካኣቲንታ ቡኪንቲ ዓኣ ዓሶንታም ዋናቶንሢ
ሺኢሻዛ ዓሳ ኩጮ ዬንሢ ዑፃ ጌሤኔ።

24 ካኣቲ ዒስራዔኤሌ ዴሮ ጉቤሢ ዛሎ ሚቺ
ዒንጎ ዒንጊፆና ጎሞ ጌኤሻኒ ዒንጎ ዒንጊፆም ማዓንዳ
ባኮ ዒንጋንዳጉዲ ዓይሤሢሮ ቄኤሳ ዓይሢንቴ ጎይፆ
ዋናቶንሢ ሹኪ ሱጉፆ ዒንጊሢ ማሂ ዒንጎ ባኮ ሺኢሾ
ቤዞይዳ ዋሄኔ።

25ካኣቲ ሂዚቂያሴ ፆኦሲማሊፆ ኬኤዛ ጋኣዴና ናኣታኔ
ዛሎና ካኣቲ ዳውቴም ኬኤዜሢንታ ዳውቴ ማዺ ኩንሤ
ዓይሢፆጎይፆማዺዺቦሻዦናዋርቆ ጎኦሎንታሂቻሢንታ
ፔቴ ሻዦና ዋርቆ ጎኦሎዋ ዋርቂ ዔሬ ሌዊ ዓሶ ጌኤዦ
ማኣራ ማዻንዳጉዲ ጌሤኔ፤

26ዬያሮ ሌዊ ዓሳ ዬያ ዳውቴ ማዺሻ ዓይኑሞ ዓንጋሞ
ዔኪ፥ ቄኤሳ ዛዬ ዔኪ ዒኢካ ጌኤዦማኣሮ ጋራ ዔቄኔ፤

27ዒማና ካኣቲ ሂዚቂያሴሚቺዒንጎ ባኮ ናንጊና ናንጋ
ጎዳም ሺኢሾ ቤዞይዳ ዒንጋንዳጉዲ ዓይሤኔ፤ ዒንጊፆ
ዓርቃኣና ዴራ ጋላታ ዓይኑሞ ዓይናዼኔ፤ ዓይኑሞ ዓይናዻ
ዓሳ ዛዬ ዋርቂ፤ ሃሣ ዳውቴኮ ዓይኑሞ ዓንጋሞዋ ዋርቂ
ዋርቂ ዓይናዺሢ ዓርቄኔ፤

28ዒኢካ ዓኣ ዴራ ቢያ ዎሊ ዑፃ ፆኦሲም ዚጌኔ፤ ዒንጎ
ባካ ቢያ ጋፒ ሚቺንታንዳያ ሄላንዳኣና ዓይኑሞ ዓይናዻ
ዓሳ ዓይናዼኔ።

29 ዒንጎ ባኮ ፆኦሲም ዒንጊ ጋፔስካፓ ካኣቲ
ሂዚቂያሴንታ ዒኢካ ዓኣ ዴራ ቢያ ጉምዓቲ ናንጊና ናንጋ
ጎዳም ዚጌኔ።

30 ካኣቲንታ ዴሮኮ ሱኡጎ ቢያሢንታ ዳውቴና ፆኦሲ
ማሊፆኬኤዛዓሳኣፔናኬሴጋላቶዓይኑሞፆኦሲቦንቾም
ዓይናዻንዳጉዲሌዊዓሶ ዓይሤኔ፤ ዬያሮ ቢያሢጉምዓቲ
ዚጊፆይዳ ዓኣዖ ዼኤፒ ዎዛና ዓይናዼኔ።

31ካኣቲ፥ ሂዚቂያሴ ዴሮ ኮይላ፦ «ዓካሪ ዒንሢ ናንጊና
ናንጋ ጎዳምዒንሢዱማሴሢሮ ናንጊና ናንጋ ጎዳም ጋላታ
ሺኢሻኒ ዒንሢ ዒንጋ ባኮ ቢያ ፆኦሲኮ ጌኤዦማኣሪ ዔኪ
ሙኩዋቴ!» ጌዔኔ፤ ዔያታ ካኣቲ ዔያቶ ዓይሤ ጎይፆ
ማዼኔ፤ ፔቴ ፔቴ ዓሳ ፔሼኔናሚቺዒንጎዒንጊሢማዓንዳ
ቆልሞ ዔኪሙኬኔ፤

32 ዬያይዲ ዴራ ናንጊና ናንጋ ጎዳም ሚቺ ዒንጎ
ዒንጊሢ ማዓንዳጉዲ ዔኪ ሙኬ ቆልሞኮ ሚርጉማ
ላንካይታሚ ዚያ ጌማይ፥ ፔቴ ፄኤታ ዓዴ ማራይና ላምዖ
ፄኤታ ዓዴ ማራናይናኬ፤

33 ሃሣ ጊንሣ ፔቱሞና ዒንጎ ዒንጊፆም ዱማሶና
ቆልሞኮዺቡማ ላሆ ፄኤታ ዚያ ጌማይና ሃይሦ ሺያ ዓዴ
ማራይናኬ፤

34ዬያ ቢያ ቆልሞ ቲቂ ሹካኒ ጊዳ ቄኤሴ ባኣሢሮማዻ
ጋፓንዳያ ሄላንዳኣና፤ ሃሣ ዳምቦ ጎይፆና ጌኤሽኬ ቄኤሴ
ጴዻንዳያ ሄላንዳኣና ሌዊ ዓሳ ዔያቶማኣዳኔ፤ ዎጋ ዓይሣ
ጎይፆና ዳምቦና ጌኤሽኪፆ ዛሎኮ ቄኤሳፓ ባሼ ሌዊ ዓሳ
ቢያ ዎዴ ጊኢጌያኬ።

35 ሚቺ ዒንጎ ዒንጊፆንታ ፔቱሞና ዒንጎ ዒንጊፆኮ
ማሎንታ ዑዦ ዒንጊፆንታ ዒንጊንቴሢ ኮሺዺቤኔ።

ዬያይዲ ጌኤዦ ማኣሮይዳ ማዺንታ ካኣዦ ዳምባ
ጊንሣ ዓርቂንቴኔ፤

36 ካኣቲ ሂዚቂያሴና ዴሮና ዬይ ቢያ ዑኬና
ማዺንታንዳጉዲ ፆኦሲ ዔያቶ ማኣዴሢሮ ኮሺ ዎዛዼኔ።

30
ዑሣ ዓኣዺፆ ቦንቾ ቦንቻኒ ጊኢጊንቶናሢ

1-3 ዎጎ ጎይፆ ፔና ጌኤሼ፥ ጊዳ ቄኤሴ ባኣሢሮ፤
ሃሣ ዬሩሳላሜይዳ ሚርጌ ዴሬ ቡኪባኣሢሮ ዴራ ዑሣ
ዓኣዺፆ ቦንቾ ቤርታ ማዺንታ ጎይፆ ቤርታሳ ዓጊኖና
ቦንቻኒ ዳንዳዒባኣሴ፤ ዬያሮ ካኣቲ ሂዚቂያሴንታ ዒዛኮ
ዶንዞ ማዔ ቢታንታ ዓኣ ዓሶንታ ዬሩሳላሜ ዴሮንታ
ዑሣ ዓኣዺፆ ቦንቾ ላምዓሳ ዓጊኖና ቦንቻኒ ዎላ ጌስቲ
ዔቂሴኔ፤ ያዺ ማዔሢሮ ካኣቲ ዒስራዔኤሌና ዪሁዳ ዴሮ
ጉቤሢም፤ዬያጉዲጊንሣዔፕሬኤሜንታሚናኣሴዴሮንታ
ናንጊና ናንጋ ጎዳ ማዔ ዒስራዔኤሌ ፆኦዛሢ ቦንቻኒ
ዑሣ ዓኣዺፆ ቦንቾሮ ዬሩሳላሜይዳ ዓኣ ጌኤዦ ማኣሪ
ሙካንዳጉዲ ኪኢታ ዋርቃታ ዳኬኔ፤

4ካኣቲንታ ዴሮንታ ዬያ ማሊፆና ዎዛዼኔ።
5 ናንጊና ናንጋ ጎዳ ማዔ ዒስራዔኤሌ ፆኦዛሢኮ ዑሣ

ዓኣዺፆ ቦንቾ ሚርጌ ዎዴይዳ ዺቢ ዓሲ ሙኪ ቦንቺ
ቤቂባኣሢሮ ኬዶ ዛሊና ዳኣኔፓ ዓርቃዖ ዾኦሎ ዛሊና
ዴንዲ ቤርሳቤ ሄላንዳኣና ዓኣ ዒስራዔኤሌ ዓሳ ቢያ
ቤርታ ቡኪንታ ቡኪንቶይዳፓ ቢያ ባሼ ዎጎ ጎይፆሚርጌና
ሙኪ ዑሣ ዓኣዺፆ ቦንቾ ቦንቻንዳጉዲ ዔያታ ዔኤሊሢ
ዳኬኔ።

6ካኣቲንታ ዒዛኮ ዶንዞ ማዔቢታንታ ዓኣ ዓሳ ዓይሤ
ዓይሢፆና ኪኢቶ ዓሳ ዪሁዳና ዒስራዔኤሌ ዓጮ ጉቤ
ዓኣዼኔ።
ዔያታ ዔኪ ዓኣዼ ኪኢታ፦ «ዒስራዔኤሌ ዓሲዮቴ!

ዓሶኦሬ ካኣቲ ዲዒፆይዳፓ ዓቴ ዓሶ፥ ዒንሢ ባንሢ ዒዚ
ማዓንዳጉዲ ዓብራሃሜንታ ዪሳኣቄንታ ያይቆኦቤንታኮ
ፆኦሲ ባንሢ ማዑዋቴ፤

7 ናንጊና ናንጋ ጎዳ ማዔ ዔያቶኮ ፆኦዛሢም
ጉሙርቂንቲባኣ ዒንሢኮ ቤርታኣ ዓዶንሢንታ ዒንሢ
ዒጊኖ ዒስራዔኤሌ ዓሶጉዲ ማዒፖቴ፤ ዒንሢ
ዔራሢጉዲ ናንጊና ናንጋ ጎዳ ዔያቶ ባይሲንታም ዓኣሢ
ዒንጌኔ፤

8 ናንጊና ናንጋ ጎዳም ዓይሢንታያ ማዓንዳኣፓዓቴም
ዔያቶጉዲ ዒና ባይቂ ዶጬያ ማዒፖቴ፤ ዒንሢ ፆኦሲም
ዎርቃያ ማዑዋቴ፤ ናንጊና ዒዛሮ ማሂ ዒ ዱማሴ፥
ዬሩሳላሜይዳ ዓኣ ጌኤዦ ማኣሪ ሙኩዋቴ፤ ሃካፓ ሴካ
ናንጊና ናንጋ ጎዳኮ ዻጋ ዒንሢ ሄሉዋጉዲ ዒዛ ሌሊ
ካኣሽኩዋቴ፤

9 ዒንሢ ናንጊና ናንጋ ጎዳ ባንሢ ማዔቴ ዬያታ፥
ዒንሢኮ ናኣቶንታ ዒጊኖንታ ዲዒ ዔኬ ዓሳ ዔያቶም
ሚጪንቲ ዔያታ ናንጋ ቤዞ ማዒ ሙካንዳንጉዲ
ዳካንዳኔ፤ ናንጊና ናንጋ ጎዳ ማዔ ዒንሢኮ ፆኦዛሢ ኮሺ፤
ሃሣ ዓቶም ጋዓያ ማዔሢሮ ዒንሢ ዒዛ ባንሢ ማዔቴ
ዒዚ ዒንሢ ዔካንዳኔ» ጋዓያኬ።

10ኪኢቶዓሶንሢዔፕሬኤሜንታሚናኣሴ ፃጶ ዓጮይዳ
ዓኣ ካታሞ ቢያ፤ ዴንዲ ዛብሎኦኔ ፃጶ ዓጮኮ ኬዶ
ዛሎ ሄላንዳኣና ዓኣዼኔ፤ ዬይ ዓሳ ጋዓንቴ ዔያቶ ቦሂ
ሚኢጬኔ፤

11 ጋዓንቴ ናንጊና ናንጋ ጎዳም ሼሌዒ ዬሩሳላሜ
ሙካኒዔኤዔዓሲዓሴኤሬፓ፥ሚናኣሴንታ ዛብሎኦኔንታ
ፃጳፓ ፔቴ ፔቴ ዓኣኔ፤

12 ዪሁዳ ዴሮም ናንጊና ናንጋ ጎዳ ሚርጌ ባኣዚ
ማዻሢሮ ካኣቲንታ ቢታንታ ዓኣ ዓሶንታ ዓይሤ ዓይሢፆ
ዔኤዒኩንሣኒ ፔቴማሊሢናዔኤዓንዳጉዲ ፆኦሲ ዪሁዳ
ዴሮ ዔቂሴኔ።

ዑሣ ዓኣዺፆ ቦንቻ ቦንቺንቴሢ
13 ላምዓሳ ዓጊኖና ላኣዶ ሙዒ ቦንቾ ኬሎ ቦንቻኒ

ሚርጌ ዴሬ ዬሩሳላሜይዳ ቡኬኔ፤
14 ዬሩሳላሜይዳ ሜሌ ፆኦዞም ዒንጎ ባኮ ዒንጋኒና

ዑንጆዋጊዳጌሢጩቢሾባኮቢያዔኪቄድሮኦኔ ዶኦጫ
ዓሳ ኬኤሬኔ፤

15 ላምዓሳ ዓጊና ፄኤሬንቴ ታጶ ዖይዳሳ ኬሎና
ማራናኣቶ ዑሣ ዓኣዺፆ ቦንቾ ኬሎም ዔያታ ሹኬኔ፤
ዒማናዳምቦጎይፆና ፔናጌኤሺባኣሌዊዓሶንታቄኤሶንታ
ኮሺ ቦርሲንቴኔ፤ ዬያሮ ዔያታ ፔና ናንጊና ናንጋ ጎዳም
ዱማሴስካፓ ጌኤዦ ማኣሮይዳ ሚቺ ዒንጎ ባኮ ፆኦሲም
ዒንጋኒ ዳንዳዔኔ።

16 ፆኦሲ ዓሢ፥ሙሴ ዓይሤ ዳምቦ ጎይፆጉዴያ ጌኤዦ
ማኣሮይዳ ዔያቶ ማዾንጎ ጎዖና ቤዛ ዔያታ ዔቄኔ፤ ሌዊ
ዓሳኣ ዒንጎና ባኮኮ ሱጉፆ ቄኤሶም ዔኪ ሺኢሻዛ፥ ቄኤሳ
ዬያ ሱጉፆ ዒንጎ ባኮ ዒንጎ ቤዞ ዑፃ ፑጬኔ፤

17 ዴሮ ባኣካ ሚርጌ ዓሲ ዎጎ ጎይፆና ፔና ጌኤሺባኣያ
ማዔሢሮ ዑሣ ዓኣዺፆ ቦንቾ ኬሎም ማዓ ማራቶ ሹካኒ
ዔያታ ዳንዳዑዋያ ማዔኔ፤ ዬያሮ ሌዊ ዓሳ ዔያቶ ዛሎ
ማራናኣቶ ሹኪ ናንጊና ናንጋ ጎዳም ሺኢሼኔ፤

18 ሃሣ ጊንሣ ዔፕሬኤሜፓ፥ ሚናኣሴፓ፥ ዪሳኮኦሬንታ
ዛብሎኦኔንታ ፃጳፓ ሙኬ ሚርጌ ዓሲ ዎጎ ጎይፆና
ፔና ጌኤሺባኣታዖ ዑሣ ዓኣዺፆ ቦንቾ ሙዔኔ፥ ጋዓንቴ
ኮይሳሢ ጎይፆ ቦንቺባኣሴ፤ ዬያሮ ካኣቲ፥ ሂዚቂያሴዔያቶ
ዛሎ፦

19 «ዔያቶኮ ቤርታኣ ዓዶንሢ ፆኦዛሢ ማዔ ናንጊና
ናንጋ ጎዳሢዮ! ዎዚ ሃይ ዓሳ ዎጎ ጎይፆና ፔና ጌኤሺባኣያ
ማዔቴያ ሃኣዛጌ ዔያታ ሃሢ ጉቤ ዒኔፓ ኔና ካኣሽካኔ፤
ዬያሮ ኔ ኮሹሞና ዓቶንጎ ዔያቶም ጌዔ!» ጌይ ሺኢቄኔ፤

20ናንጊና ናንጋ ጎዳሂዚቂያሴኮሺኢጲፆዋይዚዓቶም
ጌዔኔ፤ ፔቴታዖ ሜቶ ዓሶይዳ ሄሊሲባኣሴ።

21 ዒማና ዬሩሳላሜይዳ ቡኪንቴ ዴራ ላንካይ ኬሊ
ጉቤ ላኣዶ ሙዒ ቦንቾ ቦንቾ ዼኤፒ ዎዛና ቦንቼኔ፤ ሌዊ
ዓሶንታ ቄኤሶንታ ቢያ ኬሊ ዓይኑሞ ዓንጋሞ ዋርቂ ዋርቂ
ዓይናዺሢና ፆኦሲ ጋላቴኔ፤

22 ሂዚቂያሴያ ሌዊ ዓሳ ናንጊና ናንጋ ጎዳ ካኣሽኮ
ካኣዦዳምቦኩንሢሲፆዔራቶናማዼሢሮዔያቶ ጋላቴኔ።
ዒማና ዴራ ዔያቶኮ ቤርታኣ ዓዶንሢ ፆኦዛሢ ማዔ

ናንጊና ናንጋ ጎዳ ቦንቺ ላንካይ ኬሊ ፔቱሞና ዒንጎ
ዒንጊፆ ዒንጊ ማዔስካፓ፥

23ቃሲጊንሣ ላንካይኬሊቦንቻኒ ፔቱሞና ዎላ ጌስቲ
ዔቂሲ ቦንቾ ዎዛና ቦንቼኔ።

24ካኣቲሂዚቂያሴዒማናፔቴሺያዚያጌማይ፥ላንካይ
ሺያ ማራይና ዋኣሪና፤ ሃሣ ዒዛኮ ዶንዞ ማዔ ቢታንታ
ዓኣ ዓሳ ፔቴ ሺያ ዚያ ጌማይ፥ ታጶ ሺያ ማራይና ዋኣሪና
ዴራሹኪሙዓንዳጉዲዒንጌኔ፤ፓይዳዑሣዓኣዻሚርጌ
ቄኤሴያኣ ዎጎ ጎይፆና ፔና ናንጊና ናንጋ ጎዳም ዱማሴኔ፤

25 ዬያሮ ዪሁዳ ዴራ፥ ቄኤሳ፥ ሌዊ ዓሳ፥ ኬዶ ዛሎ
ዓጫፓሙኬ ዓሳ፥ ዒስራዔኤሌንታ ዪሁዳ ዓጮንታይዳ
ሙኬ ዓሲማዒ ናንጋ ዴራ ቢያ ኮሺ ዎዛዼኔ።

26ዳውቴ ናኣዚሴሎሞኔዎዳፓ ዓርቂዒማሄላንዳኣና
ዬያጉዴ ቦንቾ ዬሩሳላሜይዳ ቦንቺንቲ ቤቂባኣሢሮ
ዬሩሳላሜ ካታሞ ዴራ ኮሺ ዎዛዼኔ።

27 ቄኤሶና ሌዊ ዓሶና ዔቂ ፆኦሲኮ ዓንጃ ዴሮም
ማዓንዳጉዲ ሺኢቄኔ፤ ፆኦሲያኣ ዒዚ ናንጋ፥ ፔኤም

30:1-3 ፓይ. ማፃ 9፡9-11።



2 ፆኦሲ ዓሶ ሃይሶ 31:1 377 2 ፆኦሲ ዓሶ ሃይሶ 32:3-4

ዱማዼ ማኣሮ፥ ጫሪንጮይዳ ዓኣዖ ሺኢጲፆ ዔያቶኮ
ዋይዜኔ።

31
ካኣቲ ሂዚቂያሴ ፆኦሲ ባኣዚ ማዾ ማዾ ዓካሴሢ

1ቦንቾኬላ ጋፔስካፓዒስራዔኤሌዴራዪሁዳካታሞ
ጉቤ ዓኣዺ ሹጮና ሜሌ ፆኦዞ ማሊሲ ኮሾና ዻኣቦ
ሜንሤኔ፤ ዓሼራ ጌይንታ ላኣሎ ፆኦዜሎ ሱንፆና ማዦና
ባኮዋ ቲቂ ኬኤሬኔ፤ ዒንጎ ባኮ ዒንጎ ቤዞንታ ሜሌ ዓሳ
ዚጊ ፔ ፆኦዞ ካኣሽካ ቤዞዋ ዶይሲ ባይዜኔ፤ ዬያጉዲ
ዪሁዳ፥ ቢኢኒያሜንታ ዔፕሬኤሜንታ ሚናኣሴንታ ዓጫ
ዓኣሜሌፆኦዞምዚጎቤዞናዒንጎባኮዒንጎቤዞዋሻሄኔ፤
ዬካፓ ዔያታ ናንጋ ቤዞ ቤዞ ማዒ ዴንዴኔ።

2 ካኣቲ ሂዚቂያሴ ቄኤሶና ሌዊ ዓሳ ፔቱሞና ማዾ
ማዻንዳ ዳምቦ ጊንሣ ጊኢጊሼኔ፤ ዬያ ፔቱሞና ማዾ
ማዻንዳ ፔቴ ፔቴ ቄኤሶና ሌዊ ዓሶናኮ ዱማ ማዾ
ዓኣኔ፤ ዬይ ማዻ፦ ሚቺ ዒንጎ ዒንጊፆንታ ፔቱሞና ዒንጎ
ዒንጊፆንታ ጌኤዦ ማኣሮይዳ ማዺንታ ካኣዦ ዳምቦ
ኩንሢሲሢንታ ጌኤዦ ማኣሮይዳ ሜሌ ዱማ ዱማ ፓቆና
ቤዞይዳ ጋላቲሢና ሄርሺሢ ዓይኑሞ ዓይናዺሢንታኬ፤

3ቢያ ዎዴ ጉቴና ዒባኒናሚቺዒንጎ ዒንጊፆም፥ ሃውሾ
ኬሎ ዳምቦም፥ ዓጊኖ ፄኤሮንታ ፆኦሲ ዎጋ ዓይሣ ሜሌ
ቦንቾኬሎምዒንጊንታዒንጊፆኮ ካኣቲ ሂዚቂያሴ ፔ ቆሎ
ማዔማራቶና ባኣቶናፓ ዒንጋኔ።

4 ቃሲ ሃሣ ቄኤሶና ሌዊ ዓሶና ቢያ ኬላ ፆኦሲኮ ዎጋ
ማዾም ጋዓሢጉዲ ዔያታ ማዻንዳጉዲ ዔያቶም ዒንጋኒ
ኮይሳ ባኮቢያ ዬሩሳላሜዴራዔኪሙካንዳንጉዲካኣቲ
ዓሶ ዓይሤኔ፤

5 ዒስራዔኤሌ ዓሳ ዬያ ካኣቲ ዓይሢፆ ዋዋይዛዖ
ዔያቶኮ ሃኣኮንታ ዎይኖ ዑዦንታ ሪሚታፓ ኮሾ ዛይቶንታ
ዔኤዞናሜሌዔያቶኮ ጎዦይዳፓቢያቤርቶዒንጊሢማሂ
ሺኢሼኔ፤ ዔያቶኮ ዓኣ ቆሎይዳፓ ቢያ ኮሺ ማዔ ባኮኮ
ታጶይዳፓ ፔቴማ ኬሲ ኬሲ ዔያታ ዒንጌኔ፤

6 ዪሁዳ ካታማ ናንጋ ዴራ ቢያ ዔያቶኮ ባኣቶና
ማራቶናኮ ታጶይዳፓ ፔቴ ኬሲ ኬሲ ዒንጌኔ፤ ዬያጉዲ
ሃሣ ናንጊና ናንጋ ጎዳ ማዔ ዔያቶኮ ፆኦዛሢም ዔያታ
ዱማሴዒንጊፆ ዔኪሙኪ ቡኩሴኔ፤

7 ዬያ ዔያታ ዒንጋ ባኮ ዔኪ ሙኮ ዓርቄሢ ማኣላ
ቡሪንታ ሃይሣሳ ዓጊኖና ማዓዛ ጋፑዋዖ ዖይዶ ዓጊኒ
ኩሙሢዔኪሙኪሙኪቡኩሲላንካሳዓጊኖናጋፒሴኔ፤

8 ዬካፓ ካኣቲ ሂዚቂያሴና ዒዛኮ ዶንዞ ማዔ ቢታንታ
ዓኣ ዓሳ ሙኪ ዬያ ሚርጌ ዔኪ ሙኪ ቡኩሶና ባኮ ዛጌ
ዎዶና ናንጊና ናንጋ ጎዳ ጋላቴኔ፤ ሃሣ ዒዛኮ ዒጊኖ ማዔ
ዒስራዔኤሌ ዓሶዋ ዔያታ ዓንጄኔ።

9ካኣቲ ዴሮይዳፓ ዒንጊንቴ ቡኩሶና ባኮ ዛሎ ቄኤሶና
ሌዊ ዓሶና ዖኦጬኔ፤

10 ዒማና ሳዶቄ ዜርሢ ማዔ፥ ቄኤሶ ቢያኮ ዑፃሢ፥
ዓዛሪያሴ ካኣቲም፦ «ዴራ ታጳሢዳፓ ፔቴማ ናንጊና ናንጋ
ጎዳ ማኣሪ ዔኪ ሙኮ ዓርቄማፓ ሃንጋ ሃሢ ኑኡም ጊዳ
ሙኡዚ ዓኣኔ፤ ዬያ ሌሊቱዋንቴ ኑኡም ጊዲያኣ ሚርጌ
ዓቴኔ፤ ናንጊና ናንጋ ጎዳ ዴሮ ዓንጄሢሮ ሃሢ ሃያ ቢያ
ሚርጌና ኑ ዴንቄኔ» ጌዔኔ።

11 ዬያሮ ካኣቲ ሂዚቂያሴ ጌኤዦ ማኣሮ ዓጫ ሜሄ
ጌሦንዶ ማኣሪ ማዢንቲ፥

12ዬይታጶይዳፓፔቴማዒንጎሢንታሜሌዒንጎ ባኮዋ
ቢያ ዒኢካ ዛጊ ጌሢንታንዳጉዲ ዓይሤኔ፤ ሃሣ ጊንሣ

ኮናኒያ ጎዖ ሌዊ ዓሢ ሜሆ ጌሦ ማኣሮኮ ሱኡጌ ማዒ
ዶኦሪንታዛ ዒዛኮ ጌርሲ ሺምዒ ዒዛ ማኣዳያ ማዒ
ዶኦሪንቴኔ፤

13 ዔያቶኮ ዴማ ማዒ ማዻንዳጉዲ፦ ዪሂዔኤሌ፥
ዓዛዝያ፥ ናሃቴ፥ ዓሳሄሌ፥ ዪሪሞቴ፥ ዮዛባዴ፥ ዔሊዔኤሌ፥
ዩስማኪያ፥ ማሃቴና ቤናያ ጌይንታ ታጶ ሌዊ ዓሲ
ጌሢንቴኔ። ዬያቶ ቢያ ዶኦሬሢ ካኣቲ ሂዚቂያሴና ቄኤሶኮ
ዑፃሢ ማዔ ዓዛሪያሴናኬ፤

14 ጌኤዦ ማኣሮኮ ዓባ ኬስካ ዛሎና ዓኣ ካሮ ካፓ
ዓሶኮ ሱኡጋሢ ማዔ ሌዊ ዓሢ ዩሚና ናኣዚ፥ ቆሬሜ
ናንጊና ናንጋ ጎዳም ዓሳ ፔ ማሊሢና ናሽኪ ዒንጋ ዒንጊፆ
ቢያ ዔካንዳጉዲና ፓቂ ፓቂ ጊሽካንዳጉዲ ሱኡጌ ማሂ
ዔያታ ዶኦሬኔ።

15 ቄኤሳ ናንጋ ሜሌ ካታሞይዳ ቆሬሜም
ጉሙርቂንታያ ማዒ ዒዛ ማኣዳዞንሢ፦ ዔዴኔ፥
ሚንያሚኔ፥ ዒያሱ፥ ሼማዒያ፥ ዓማሪያንታ ሼካኒያ
ጌይንታዞንሢኬ፤ ዔያታ ፔኤኮማዾ ጎይፆናሙዖዔያቶኮ
ዒጊኖ ማዔ ሌዊ ዓሶም ፒዜና ጊሽካኔ።

16 ቃሲ ሃሣ ዱማ ዱማ ኬላ ኬላ ዔያቶም ማዾንጎ
ጎዖና ባኮ ማዻኒ ጌኤዦ ማኣሪ ጌላ፥ ሌዓ ሃይሦና
ዬካፓ ዑሣ ማዔ ዓቲንቆም ማዾም ጌሦናሢጉዴያ ጉዴያ
ዔያቶም ሄላ ባኮ ባኮ ዒንጋኔ፤

17 ቄኤሳ ማዻንዳጉዲ ጌይንቴሢ ፔ ቶኦኮና ቶኦኮና
ማዓዛ ሌዓ ላማታሚና ዬካፓ ዑሣ ማዔ ሌዊ ዓሶ ማዻ
ጋዓንቴ ዔያታ ማዻ ማዾ ጎይፆጉዴያ ማዓኔ፤

18 ዬንሢ ቄኤሶና ሌዊ ዓሶና ፆኦሲም ዱማዼ ማዾ
ማዻኒ ዎማ ዎዴና ማዔቶዋ ጊኢጌያ ማዓኒ ኮይሳሢሮ
ዔያታ ፃኣፒንታኣና ዔያቶኮ ላኣላ፥ ናኣቶንታ ዔያቶኮ ዴማ
ማዒ ዎርቃ ዓሶንታ ቢያ ዎላኬ፤

19 ዓኣሮኔ ዜርፆም ጌይንቴ ካታሞና ካታሞኮ ኮይላ
ቆልማሄንቃቤዞናይዳ ናንጋ ቄኤሶባኣኮይዳቄኤሶማኣሮ
ዓሶናሌዊዓሶ ፃጶኮሱንፃ ፃኣፒንቲ ዓኣቤዞይዳ ፃኣፒንቴ
ዓቲንቆም ቢያሙዖ ጊሽካንዳጉዲ ዶኦሮና ዓሲ ዓኣኔ።

20 ካኣቲ ሂዚቂያሴ ዪሁዳ ዓጮ ጉቤይዳ ኮሺ ማዔ
ባኣዚና ናንጊና ናንጋ ጎዳ ማዔ ዒዛኮ ፆኦዛሢ ዎዛሳ
ባኣዚ ቢያ ማዼኔ፤

21ፆኦሲኮጌኤዦማኣሮይዳማዾሢታቴያ ሃሣ ፆኦሲኮ
ዎጎና ዓይሢፆና ኩንሣኒ ዒ ማዼ ባካ ቢያ ጎኔ ዒናፓ
ፔ ፆኦዛሢም ጉሙርቂንታያ ማዔሢሮ ዒዛም ቢያ ባካ
ጊኢጌኔ።

32
ዓሶኦሬ ዓሳ ዬሩሳላሜ ዖላኒ ዚርቄሢ
(2ካኣቶ. ማ 18፡13-37፤ 19፡14-19፤35-37፤ ዒሲ.

36፡1-22፤ 37፡8-38)
1 ካኣቲ ሂዚቂያሴ ናንጊና ናንጋ ጎዳም ጉሙርቂንቲ

ሚርጌ ባኣዚ ማዼስካፓ ዓሶኦሬ ካኣቲ ሴናክሬሜ ዪሁዳ
ዓጮ ዖላኒ ኬስኬኔ፤ ዒማና ዒዚ ዖሎና ባሻንዳሢ
ጉሙርቂ ኬልቂ ዲርቆና ካታሞ ማንጋዖ ዒዛኮ ዖሎ ዓሳ
ካታሞኮ ኬኤሎዲሮ ዶይሲ ጌላንዳጉዲ ዓይሤኔ።

2 ሴናክሬሜ ዬያይዲ ዬሩሳላሜ ዖላኒ ማሌሢ ካኣቲ
ሂዚቂያሴ ዔራዖ፥

3-4 ዒዛና ዒዛኮ ዶንዞ ማዔ ቢታንታ ዓኣ ዓሳ
ካታሜሎኮዙላዓኣ ዓልቃዋኣፆና ዻዋሢዋኣፆዔኪዎቶ
ጎይፆ ዲርቂ ባይዛኒ ዞርቴኔ፤ ዬያሮ ዔያታ ዒዛ ማኣዴኔ፤
ዬያ ዔያታ ማዼሢ ዓሶኦሬ ዓሳ ዬሩሳላሜ ባንሢ ሙካዖ

ፔቴታዖ ዋኣሢ ዴንቁዋጉዲ ጌይኬ፤ ዬያሮ ቢታንታ ዓኣ
ዓሳ ሚርጌ ዴሬ ዔኪ ዴንዲ ዓልቃ ዋኣፆይዳፓ ዋኣሢ
ዎቱዋጉዲ ማሂ ዬንሢ ዓልቃ ዋኣፆንሢ ቢያ ሲንሢ
ባይዜኔ።

5 ካኣቲ ሂዚቂያሴ ዲሮ ዓካሲ ዑፆይዳ ካፖንዶ ማኣሪ
ሹቺና ማዢ ዲሮኮ ዙሎ ዛሎና ሜሌ ዲርሲ ኮሺሢና
ካታሞ ካፖንዶ ቤዞ ዶዲሼኔ፤ ጊንሣ ሃሣ ሚና ቤርታ
ዬሩሳላሜኮ ዓባ ኬስካ ባንፆና ዓኣ ባኣሲንቴ ቤዞይዳ
ኮሾና ካፖ ቤዞዋ ዓካሴኔ፤ ሚርጌ ዎርሢንታ ጊቲማንታኣ
ኮሼኔ።

6 ካታሜሎይዳ ናንጋ ዓቲንቆ ቢያ ዖሎ ዓሶ ሱኡጎ
ቢታንቶኮ ዴማ ዔያታ ማዓንዳጉዲ ማሃዖ ካታሞ ዲሮኮ
ጌሎ ካራ ዓኣ ፔጎ ጶኦካ ቡኩሴኔ፤ ዬካፓ፦

7 «ዶዲዒኔና ኩሙሢማዑዋቴ፤ ዓሶኦሬ ካኣቲታቶዋ
ዒዚ ዔኪ ዖሊሳ ዖሎ ዓሶዋ ዒጊጪፖቴ፤ ዒዛና ዎላ ዓኣ
ዎልቃፓ ዑሣ ዓኣዼ ኑኡና ዎላ ዓኣ ዎልቃ ባሻያኬ፤

8 ዒዛና ዓኣ ዎልቃ ዓሲ ዎልቄኬ፤ ኑኡና ዎላ ማዒ
ኑና ማኣዳሢና ኑ ዛሎ ዖልታሢ ጋዓንቴ ናንጊና ናንጋ ጎዳ
ማዔ ኑ ፆኦዛሢኬ»ጌዒዶዲሻዛ፥ ዴራ ካኣቲ ዬያኬኤዜ
ሃይሶና ዶዴኔ።

9ዬካፓ ዻካ ዎርቃዖ ካኣቲ ሴናክሬሜና ዖሎ ዓሶና ሃጊ
ላኪሼጌይንታቤዛዓኣዖ ሂዚቂያሴናዬሩሳላሜናይዳዓኣ
ዪሁዳ ዴሮም፦

10 «ታኣኒ ዓሶኦሬ ካኣቲሴናክሬሜ፥ ታኣኮ ዖሎ ዓሶና ታ
ማንጊሴ ዬሩሳላሜይዳ ዒንሢ ዴዓኒ ማሌሢ ዖና ዒንሢ
ጉሙርቄታቶዋ ዔራኒ ታ ኮዓኔ፤

11 ሂዚቂያሴ፥ ‹ናንጊና ናንጋ ጎዳ ማዔ ኑ ፆኦዛሢ
ዓሶኦሬ ዓሶ ኩጫፓ ኑና ዓውሳንዳኔ› ዒንሢም ጋዓኔ፤
ጋዓንቴዒዚሂዚጋዓሃይሴናዒንሢጌሺጌሺናዮናዋኣፆ
ዼኤቦና ዒንሢ ኩዳንዳጉዲ ዒንሢ ዒማሃኒኬ፤

12ሃያኮቤርታ ናንጊና ናንጋ ጎዳምዱማዼዒዛካኣሽኮ
ቤዞናዒዛምዒንጎ ባኮዒንጎቤዞዋ ሻሄሢ፥ ሃሣ ዪሁዳና
ዬሩሳላሜና ዴራ ፔቴ ፆኦሲም ዒንጎ ቤስካ ሌሊ ዑንጆ
ጩቢሺጩቢሺ ናንጋንዳጉዲማሄሢያ ሂዚቂያሴኬ፤

13 ታኣኮ ቤርታኣ ዓዶንሢንታ ታናንታ ሜሌ ዓጮ
ዴሮይዳ ኑ ማዼ ባኮ ዒንሢ ዔሩዋዓዳ? ዬያ ሜሌ
ዴሮይዳፓ ፔኤኮ ዴሮ ዓሶኦሬ ካኣቲ ኩጫፓ ዻቂሺ
ዓይሴይ ዔያቶኮ ካኣሽኮ ፆኦዛፓ ፔቴታዖ ዓኣ?

14ታ ዓዶንሢ ባይዜ፥ ዬያ ዓጮኮካኣሽኮ ፆኦዛ ዻቂሺ
ዓይሴ ዓጪዓኣ? ዓካሪ ዒንሢ ፆኦዛሢ ታኩጫፓዒንሢ
ዎይቲ ዓውሳኒ ዳንዳዓንዳይ?

15 ዬያሮ ሂዚቂያሴ ዒንሢ ዬያ ጌይ ጌሾፓ! ዻቢንቲ
ባንሢያ ዔኪ ዓኣዾፓ! ፔቴታዖ ዒዛሲ ጉሙርቂፖቴ፤
ዓይጎሮ ጌዔቴ ዎኖ ዴሮዋ ማዖም ዔያታ ካኣሽካ ሜሌ
ፆኦዛሢ ፔኤኮ ዴሮ ዓሶኦሬ ዓጮ ካኣቶ ኩጫፓ ዻቂሼይ
ባኣሴ፤ ዓካሪ ሃሢ ዒንሢ ፆኦዛሢያ ዒንሢ ዻቂሺንዱዋሢ
ዒንሢምዔርቴያ ማዖንጎ» ጋዓ ኪኢታ ዳኬኔ።

16 ዬያ ሌሊቱዋንቴ ዓሶኦሬ ዓሶኮ ቢታንታ ዓኣ ዓሳኣ
ናንጊና ናንጋ ጎዳ ማዔ ፆኦዛሢና ዒዛም ማዻ ዓይላሢ
ሂዚቂያሴናይዳ ዬያፓ ባሼ ፑርታ ባኣዚ ጌዒ ጌስቴኔ፤

17 ዬይ ዓሶኦሬ ካኣቲ ፃኣፔ ዋርቃታ፦ «ሜሌ ዴሮኮ
ካኣሽኮ ፆኦዛ ታ ኩጫፓ ፔኤኮ ዴሮ ዓውሲባኣኬ፤
ሃሢ ሂዚቂያሴ ፆኦዛሢ ፔ ዴሮ ታ ኩጫፓ ፔቴታዖ
ዓውሳኒ ዳንዳዑዋኣኬ» ጋዓያ፥ ናንጊና ናንጋ ጎዳ ማዔ
ዒስራዔኤሌ ፆኦዛሢ ቦሃያኬ፤

18 ዬያ ሄርሺንቶ ሃይሶ ዓሶኦሬ ዓሶኮ ቢታ ዔብሬ ዓሶ
ሙኡቺና ኬኤሎ ዲፆ ዑፃ ዓኣ ዬሩሳላሜ ዓሶም ዑኡዞ

ዼጊዲ ኬኤዜኔ፤ ዬያ ዔያታ ማዼሢ ዴራ ዒጊጪ ካራ
ባይዜም ዔያታ ካታሞሜታ ባኣያ ጌሊ ዓርቃኒ ማሊኬ።

19 ዓሲ ኩቺና ኮሺንቴ ሜሌ ዴራ ካኣሽካ ፆኦዞ ዑፃ
ጫርቂ ዔያታ ጌስታ ጎይፆ ዬሩሳላሜ ፆኦሲዳኣ ጌስቴኔ።

20ዬካፓካኣቲ ሂዚቂያሴና ፆኦሲማሊፆኬኤዛ፥ ዓሞፄ
ናኣዚ ዒሲያሴና ፆኦሲ ሺኢቄኔ፤ ዔያቶ ማኣዳንዳጉዲ
ዶዲሺ ዒዛ ባንሢ ዔያታ ዒላቴኔ፤

21 ናንጊና ናንጋ ጎዳዒማናኪኢታንቻሢዳኪዓሶኦሬኮ
ፖኦሊሶና ዖሎ ዓሶዋ ዓይሣሱኡጎ ባይዜኔ፤ ዬያሮ ዓሶኦሬ
ካኣቲቦርሲንቲፔዓጮማዔኔ፤ዒኢካፔቴኬሊዒፔኤኮ
ካኣሽኮ ፆኦዞ ዚጊ ካኣሽኮ ቤዛ ዓኣንቴ ዒዛኮ ሾዖና ናኣታ
ጬንቻ ዓፓሮና ዒዛ ዎዼኔ።

22 ናንጊና ናንጋ ጎዳ ዬያይዲ ካኣቲ ሂዚቂያሴና
ዬሩሳላሜ ዴሮ ዓሶኦሬ ካኣቲ ሴናክሬሜና ሜሌ ዔያቶኮ
ሞርኮኩጫፓኬሲ ዓውሴኔ፤ ዬካፓ ዔያቶኮ ዓሺኖማዔ
ዴሮና ቢያ ዎላ ኮሺ ናንጊሴኔ፤

23ሚርጌ ዴሬዒማና ናንጊና ናንጋ ጎዳምዒንጎ ባኣዚ፥
ዬያጉዲ ሃሣ ካኣቲ ሂዚቂያሴማኣ ዒንጎ ባኣዚ ዔኪ
ዬሩሳላሜ ሙኬኔ፤ ዬማፓ ዓርቃዖ ዴራ ቢያ ሂዚቂያሴ
ዼጊዲ ቦንቺ ዛጊሢ ዓርቄኔ።

ሂዚቂያሴኮ ሃርጊንቲፆና ዒዛኮ ሄርሺንቶና
(2ካኣቶ. ማ 2፡1-3፤12-19፤ ዒሲ. 38፡1-3፤ 39፡1-

8)
24 ዬኖ ዎዶና ካኣቲ ሂዚቂያሴ ሃርጊንቲ ሃይቃኒ ዑካዖ

ናንጊና ናንጋ ጎዳ ሺኢቃዛ፥ ዒዚ ዒዛ ዓውሳንዳሢ
ማላታና ዻዌኔ፤

25 ያዺ ማዔቴያ ሂዚቂያሴኮ ዒና ዖቶርሙሞና
ኩሜሢሮ ናንጊና ናንጋ ጎዳ ዒዛም ሚጪንቲ ማዼ ባኮሮ
ቢያ ኮይሳሢጉዲ ጋላቲባኣሴ፤ ዬያሮ ዒዛንታ ዪሁዳና
ዬሩሳላሜናይዳኣ ዶዲሜታ ሄሌኔ።

26 ጋዓንቴ ጋፒንፆይዳ ሂዚቂያሴንታ ዬሩሳላሜ
ዴራ ፔና ሼሌዒሲሢና ዔያታ ፔ ቶኦኮ ሂርኪዴሢሮ
ሂዚቂያሴ ሃይቃንዳያ ሄላንዳኣና ናንጊና ናንጋ ጎዳ ፔ ዴሮ
ሜታሲባኣሴ።

ሂዚቂያሴኮ ዖርጎቹሞና ዔርቴ ዓሲ ማዒፆና
27ካኣቲሂዚቂያሴሚርጌና ዖርጎጬኔ፤ዴራኣቢያዒዛ

ቦንቼኔ፤ ዒዚ ዒዛኮ ዎርቃ፥ ቢራ፥ ሚዛጶ ሹጫ፥ ሳውቃ
ዼኤሻ፥ ጊቲሞንታ ሜሌ ጴዹዋያ ማዔ ባኮ ጌሦንዶ ሜሄ
ማኣሪያ ማዤኔ፤

28 ቃሲ ሃሣ ዒዛኮ ሃኣኮና ዎይኖ ዑዦና ሪሚቶ
ዛይቶናጌሦንዶሜሄማኣሪንታባኣቶናማራቶናኮዋባርታ
ዲርቄኔ፤

29ዬያ ሌሊቱዋንቴ ፆኦሲ ዒዛምሚርጌ ባይና ማራይ
ቆሎንታ፤ ዬያጉዲ ሃሣ ሜሌ ሚርጌ ባኣዚ ዒንጌሢሮ
ሚርጌ ካታማ ዒማዤኔ፤

30 ኬዶ ዛሎና ዓኣ ጊዮኔኮ ዓልቃ ዋኣፃ ኬስካ ካሮ
ቃዚ፥ ዋኣፆ ዻዎና ዔኪ፥ ዬሩሳላሜኮ ዓባ ጌላ ባንፆና ሳዖ
ዴሚና ዎታንዳጉዲ ማሄሢ ሂዚቂያሴኬ፤ ሂዚቂያሴ ማዼ
ሜሌ ባካ ቢያ ዒዛም ጊኢጌኔ፤

31 ጋዓንቴ ዓጮይዳ ፆኦሲ ዎልቄና ማዺንታ ዓኮ ባኮ
ዛሎ ዖኦጫንዳጉዲ ባብሎኔ ዓጮኮ ሱኡጋ ዳኬ ኪኢቶ
ዓሳሙኪዓኣንቴ ናንጊና ናንጋ ጎዳ ሂዚቂያሴኮዒኖ ዛጋኒ
ዒዛ ሃሼኔ።

ሂዚቂያሴ ካኣቱሞኮ ጋፒንፆ
(2ካኣቶ. ማ 20፡20-21)

32 ካኣቲ ሂዚቂያሴ ማዼ ሜሌ ባካ ቢያ፥ ፆኦሲ ዛሎ
ዒዛኮ ዓኣ ሚጪንታ ፆኦሲ ማሊፆ ኬኤዛ ዓሞፄ ናኣዚ

ዒሲያሴም ፆኦሲ ፔጋሲ ዻዌ ባካ ፃኣፒንቴ ማፃኣፖና
ዪሁዳና ዒስራዔኤሌ ዓሶናኮ ሃይሳ ፃኣፒንቴ ማፃኣፓ
ፃኣፒንቲ ዓኣኔ።

33 ሂዚቂያሴ ሃይቂ፥ ኬዶ ዛሎና ዳውቴ ናኣታ ዱኡታ
ካኣቶ ዱኡፖ ቤዛ ዱኡቴኔ፤ ዒማና ዪሁዳንታ ዬሩሳላሜ
ዴሮንታቢያዼኤፒቦንቾናዒዛዱኡኬኔ፤ ዬካፓዒዛቤዛ
ዒዛኮ ናኣዚሚናኣሴ ካኣታዼኔ።

33
ዪሁዳ ካኣቲ ሚናኣሴ
(2ካኣቶ. ማ 21፡1-9)

1ሚናኣሴ ዪሁዳ ዓጮይዳ ካታዻኣና ሌዓ ዒዛኮ ታጶ
ላምዖኬ፤ ዒዚ ዬሩሳላሜይዳ ዴዒ ዶንጊታሚ ዶንጎ ሌዔ
ዎይሤኔ፤

2 ዒስራዔኤሌ ዓሳ ዔያቶም ዒንጎና ዓጬሎ ጌላ
ዎዶና ናንጊና ናንጋ ጎዳ ዔያቶኮ ቤርታፓ ዳውሲ ኬሴ
ሜሌ ዴሮኮ ሻኣካ ማዾ ማዺሢና ሚናኣሴ ማዼ ጎማ
ናንጊና ናንጋ ጎዳ ዖዪሴኔ፤

3ሚናኣሴ ዒዛኮ ዓዴ ሂዚቂያሴ ሻሄ፥ ሜሌ ዓሳ ዚጊ
ካኣሽካ ቤዞ ጊንሣ ኮሼኔ፤ ዬይያኣ፦ ባዓኣሌ ጌይንታ
ሜሌ ፆኦዞም ዒንጎ ቤዞንታ፤ ሃሣ ዓሼራ ጌይንታ ላኣሎ
ፆኦዜሎኮዋ ማላቶ ዾቄኔ፤ ጊንሣ ጫሪንጮ ዦኦጋሢያ
ዚጊ ካኣሽኬኔ፤

4 ናንጊና ናንጋ ጎዳ ናንጊና ካኣሽኪንታንዳጉዲ ዓይሤ
ቤዞ ጌይፃ፦ ዬሩሳላሜ ጌኤዦ ማኣሮይዳ ሜሌ ዓሳ ፔ
ፆኦዞም ዒንጋ ቤሲ ኮሼኔ፤

5 ጌኤዦ ማኣሮኮ ዓሳ ቡካ ላምዖ ጶኦኮይዳ ጫሪንጮ
ዦኦጋሢምዒንጎ ባኣዚ ዒንጎንዶ ቤሲ ኮሼኔ፤

6 ዬያ ሌሊቱዋንቴ ፔኤኮ ዓቲንቆ ናኣቶ ሄኖሜ
ዶኦጮይዳ ሚቺ ዒንጎ ዒንጊሢ ማሂ ሺኢሼኔ፤ ዒ ፔኤሮ
ጫኣቃያማርሻዓሲማዒዦዎና ጎርሞይቶናኮራዦኦቻያ
ማዔኔ፤ ዬያ ቢያና ዼኤፒ ጎሜ ማዼሢሮ ናንጊና ናንጋ ጎዳ
ዒ ዻጋሴኔ።

7 ጌኤዦ ማኣሮ ጋሮይዳ ሜሌ ፆኦዞኮ ማላሢ ዾቄኔ፤
ዬይጌኤዦማኣራ ናንጊና ናንጋ ጎዳዳውቴናዒዛኮ ናኣዚ
ሴሎሞኔናም፦ «ሃይ ዬሩሳላሜይዳ ዓኣ ጌኤዦ ማኣራ
ታ ሱንፃ ዔኤሊንታንዳጉዲ ታጶ ላምዖ ዒስራዔኤሌ ፃጶ
ዓጫፓ ቢያ ታ ዶኦሬ ታኣም ዱማዼ ቤሲኬ፤

8ዒስራዔኤሌዓሳሙሴዛሎና ታዔያቶ ዓይሤታኣኮ
ዎጎንታ ዳምቦንታ ሃሣ ታኣኮ ዓይሢፆዋ ቢያ ዛጊ ዔያታ
ካፔያታቶ ዔያቶኮ ቤርታኣ ዓዶንሢም ዒንጌ ዓጫፓ
ላሚ ታ ዔያቶ ዳውሲንቲ ኬስካንዳጉዲ ማሂንዱዋሴ»
ጌዔሢኬ።

9 ዒስራዔኤሌ ናኣታ ዔያቶም ዒንጎና ዓጬሎ ጌላ
ዎዶና ናንጊና ናንጋ ጎዳ ዔያቶኮ ቤርታፓ ዳውሴ ዴራ
ማዻሢዳፓ ባሼ ፑርታ ጎሜ ማዻንዳጉዲ ዪሁዳንታ
ዬሩሳላሜንታ ዴሮ ሚናኣሴ ዔኪ ጎሜይዳ ጌልዜኔ።

ሚናኣሴ ፔ ማዼ ጎሞ ዔሪ ዖዬሢ
10 ናንጊና ናንጋ ጎዳ ዒማና ሚናኣሴና ዴሮናም ዶዲሺ

ላቲ ኬኤዜማኣ ዔያታ ዋይዞ ዒፄኔ፤
11 ዬያሮ ናንጊና ናንጋ ጎዳ ዓሶኦሬኮ ዖሎ ዓሳ ዪሁዳ

ኬስኪ ዖላንዳጉዲ ማሄኔ፤ ዬይ ዖሎ ዓሳ ሚናኣሴ ዲዒ
ዒዛኮ ሲኢዾይዳ ዓንጊ ኪሬ ዓኣሢ፥ ካኒ ቢራታና ቱኪ
ዔኪ ባብሎኔ ዓኣዼኔ።

12 ዒኢካ ሚናኣሴ ሜታዻዖ ፔ ቶኦኮ ሄርኪዲ
ሼሌዑሞና ናንጊና ናንጋ ጎዳማዔ ፆኦዛሢ ባንሢማዔኔ፤
ፆኦሲ ዒዛ ማኣዳንዳጉዲያኣ ዒ ሺኢቄኔ፤

13 ናንጊና ናንጋ ጎዳ ሚናኣሴኮ ሺኢጲፆ ዋይዚ፥ ዒ
ላሚጊንሣዬሩሳላሜማዒዎይሣንዳጉዲማሄኔ፤ ናንጊና
ናንጋ ጎዳ ጎኔ ፆኦሲ ማዔሢ ዬያና ሚናኣሴ ዔሬኔ።

14 ዬካፓ ሚናኣሴ ዳውቴ ካታሞኮ ዓባ ኬስካ ባንፆና
ዓኣ፥ ዙሎኬልቂዲርቆ ዲሮ ሌካ ዼጊዲ ዖዶሲዲርቄኔ፤
ዬይ ኬኤሎ ዲራ ዶኦጫዻ ቤዞ፥ ጊዮኔ ዋኣፃ ዓልቃሢኮ
ዓባኬስካ ዛሎና ጌዒኬዶ ዛሎኮ ዴንዲሞላሢኬኤሎ
ዲሮ ካሮ ሄላንዳኣና ማዓዛ ካታሞኮ ኮይላ ዓኣ ዖፔሌ
ጌይንታ ቤዞዋ ጊዳ ቃሳኔ፤ ዬያጉዲ ሃሣ ሚናኣሴ ኬልቂ
ዲርቄ ዪሁዳኮ ፔቴ ፔቴ ካታሞም ቢያ ፔቴ ፔቴ ዖሎ ዓሶ
ዓይሣ ሱኡጌ ጌሤኔ።

15 ዒማና ሚናኣሴ ሜሌ ፆኦዞና ዒዚ ፔኤሮ ጌኤዦ
ማኣሮይዳ ዾቄ ካኣሽኮ ባኮ ማላሢ ጌኤዦ ማኣራፓ
ሺኢሺኬሴኔ፤ ዬያጉዲ ሃሣዬሩሳላሜይዳጌኤዦማኣሮ
ማዦናጌሜሮናሜሌቤዞይዳዓኣ ፆኦዞምዒንጎቤዞቢያ
ዶይሲ ባይዚ ዬያ ቢያ ዔኪ ካታሞኮ ዙላ ኬሲኬኤሬኔ፤

16 ናንጊና ናንጋ ጎዳም ዒንጊ ካኣሽኪንታ ቤዞ ጊንሣ
ዓካሲ ዒኢካ ፔቱሞና ዒንጎ ዒንጊፆንታ ጋላታ ዒንጊሢያ
ሺኢሼኔ፤ ናንጊና ናንጋ ጎዳ ማዔ ዒስራዔኤሌ ፆኦዛሢ
ካኣሽካንዳጉዲ ዪሁዳ ዴሮ ጉቤ ዒ ዓይሤኔ።

17ዎዚ ዒማና ዴራ ዱማ ዱማ ካኣሽኮ ቤዞይዳ ዒንጎ
ባኮዒንጊፆ ሃሺባኣቶዋዔያታ ዒንጋ ባኮ ሺኢሻሢ ናንጊና
ናንጋ ጎዳ ማዔ ፆኦሲም ሌሊኬ።

ሚናኣሴ ካኣቱሞኮ ጋፒንፆ
(2ካኣቶ. ማ 21፡17-18)

18 ሚናኣሴ ማዼ ሜሌ ባካ ቢያ፥ ዒ ፔኤኮ ፆኦዛሢ
ሺኢቄ ሺኢጲፃ፥ ፆኦሲ ማሊሢ ኬኤዛ ዓሳ ናንጊና
ናንጋ ጎዳ ማዔ ዒስራዔኤሌ ፆኦዛሢ ሱንፆና ዒዛም
ኬኤዜ ሃይሳኣ ዓቱዋዖ ዒስራዔኤሌ ካኣቶ ሃይሶማፃኣፓ
ፃኣፒንቲ ዓኣኔ፤

19ካኣቲ ሚናኣሴ ፆኦሲ ሺኢቄ ሺኢጲፃ፥ ፆኦሲ ዒዛኮ
ሺኢጲፆ ዋይዚማሄሢ፥ ዒዚ ፔ ዻቢንቶ ዔሪ ዖያንዳሢኮ
ቤርታዒማዼጎማቢያ፥ ጌይፃ፦ዒዱማዱማማዼፑርቶ
ማዻ፥ ዒዚ ፔ ቶኦኪና ኮሼ ሜሌ ዓሳ ካኣሽካ ቤዞንታ
ዓሼራ ጌይንታ ላኣሎ ፆኦዜሎ ማላቶንታ፥ ዒዚ ካኣሽካ
ሜሌ ባካ ቢያ ፆኦሲ ማሊፆ ኬኤዛ ዓሶ ሃይሶ ማፃኣፓ
ፃኣፒንቲ ዓኣኔ።

20ጋፒንፃዒዚ ሃይቂ፥ዒዛኮካኣቱሞማኣሮ ዓጫዓኣ
ቤዛዱኡቴምዒዛ ቤዛዒዛኮ ናኣዚ ዓሞኦኔ ካኣታዼኔ።

ዪሁዳ ካኣቲ ዓሞኦኔ
(2ካኣቶ. ማ 21፡19-26)

21 ዓሞኦኔኮ ሌዓ ላማታሚ ላምዖ ማዓዛ ዪሁዳይዳ
ካኣታዼኔ፤ዒዚዬሩሳላሜይዳ ናንጊላምዖሌዔዎይሤኔ፤

22ዒዚ ፔ ዓዶ ሚናኣሴጉዲ ጎሜ ማዺ ናንጊና ናንጋ
ጎዳ ዖዪሴኔ፤ ዒዛኮ ዓዴ ካኣሽካ ሜሌ ፆኦዞ ካኣሽኬኔ፤
ዔያቶም ዒንጎ ባኣዚያ ሺኢሼኔ።

23ዓዴዒዛኮማዼ ጎይፆ ቢያ ፔና ሂርኪዲሼሌዑሞና
ናንጊና ናንጋ ጎዳ ባንሢ ማዒፆ ሃሺ ዓዶይዳፓ ባሼ ጎሜ
ማዼኔ።

24 ዓሞኦኔኮ ዶንዞ ማዔ፥ ቢታንታ ዓኣ ዓሳ ዒዛም
ዋይዞ ዒፂ ዒዛኮ ካኣቱሞ ማኣራ ዒዛ ዎዼኔ፤

33:2 ዔር. 15፡4። 33:4 2ፆኦሲ. ዓሃኬ 6፡6። 33:8 1ካኣቶ. ማ 9፡3-8፤ 2ፆኦሲ. ዓሃኬ 7፡12-18።



2 ፆኦሲ ዓሶ ሃይሶ 33:25 380 2 ፆኦሲ ዓሶ ሃይሶ 34:27

25ዪሁዳ ዴራ ዒማና ዓሞኦኔ ዎዼ ዓሶ ዎዺ ዒዛ ቤዛ
ናኣዚ ዒዛኮ ዒዮሲያሴ ካኣታሤኔ።

34
ዪሁዳ ካኣቲ ዒዮሲያሴ
(2ካኣቶ. ማ 22፡1-2)

1 ዒዮሲያሴ ዪሁዳይዳ ካኣታዻ ዎዶና ሌዓ ዒዛኮ
ሳሊኬ፤ ዒዚ ዬሩሳላሜይዳ ናንጊ ሃይሢታሚ ፔቴ ሌዔ
ዎይሤኔ።

2 ዒዮሲያሴ ናንጊና ናንጋ ጎዳ ዎዛሳ ባኣዚ ማዼኔ፤
ዒዛኮ ማዔ፥ ካኣቲ ዳውቴ ማዼ ኮዦ ማዾ ማላቶጉዲ
ማዺ ፆኦሲኮ ዎጎ ቢያ ዛጊ ካፔኔ።

ዒዮሲያሴሜሌ ፆኦዞ ካኣሽኮ ቤዞ ባይዜሢ
3 ዒዮሲያሴ ካኣታዼ ሳላሳ ሌዖና ሃጊ ናይ ዓኣዖ

ዒዛኮ ማዖ፥ ዳውቴ ፆኦዛሢ ካኣሽኪሢ ዓርቄኔ፤ ዖይዶ
ሌዔኮ ጊንፃፓ ሜሌ ዓሳ ፔ ፆኦዞ ካኣሽካ ቤዞ፥ ዓሼራ
ጌይንታ ላኣሎ ፆኦዜሎ ማላቶንታ ሜሌ ካኣሽኮ ፆኦዞ
ቢያ ዬሩሳላሜና ዪሁዳናይዳፓ ባይዚሢ ዓርቄኔ፤

4 ባዓኣሌ ጌይንታ ፆኦዞም ዒንጊ ካኣሽኮ ቤዞንታ ዬያ
ኮራ ዓኣ ዑንጆ ጩቢሾ ቤዞዋ ዒ ዓይሤም ዒዛ ዓሳ
ሜንሤኔ፤ ዓሼራ ጌይንታ ላኣሎ ፆኦዜሎ ማላሢና ሜሌ
ካኣሽኮ ፆኦዞዋቢያሲላሊማዓንዳኣናሜንሢ ጋኣጬኔ፤
ዬካፓ ዬያ ሲላሎ ዔኪ ዬያ ካኣሽኮ ባኮም ሚቺ ዒንጎ
ዒንጊፆ ሺኢሻ ዓሶኮ ዱኡፖ ዑፃ ላኣሌኔ፤

5ዒዮሲያሴ ሜሌ ዓሶ ቄኤሶኮ ሜጌፆ ቢያ ዔያታ ዚጊ
ካኣሽካ ሜሌ ፆኦዞም ዒንጎ ባኮ ሺኢሾ ቤዞይዳ ሚቼኔ፤
ዬያቢያማዺፆና ዪሁዳና ዬሩሳላሜና ላሚጊንሣዳምቦና
ጌኤሽካንዳጉዲማሄኔ፤

6 ኬዶ ዛሎና ዴንዲ ኒፕታኣሌኤሜ ሄላንዳኣና ዓኣ
ሚናኣሴ፥ ዔፕሬኤሜና ሲሞኦኔና ዓጮይዳ ዓኣ ካታሞ፤
ዬያጉዲ ሃሣ ዒ ባይዜ ጉርዶይዳኣ ዒማ ጎይፆ ማዼኔ።

7 ዬያ ሌሊቱዋንቴ ዒስራዔኤሌ ዓጮ ጉቤይዳ ዓኣ
ሜሌ ፆኦዞምዒንጎ ባኮሺኢሾቤዞንታ ዓሼራኮማላቶዋ
ቢያ ሜንሤኔ፤ ካኣዦም ኮሾና ሜሌ ፆኦዞዋ ሲላሊ
ማዓንዳያ ሄላንዳኣና ጋኣጬኔ፤ ዑንጆ ጩቢሾ ቤዞንታ
ሜሌ ፆኦዞም ዒንጎ ባኮ ሺኢሾ ቤዞዋ ሜንሢ ኬኤሬኔ፤
ዬያይዴስካፓ ዒ ዬሩሳላሜማዒ ዴንዴኔ።

ፆኦሲኮ ዎጎ ማፃኣፓ ጴዼሢ
(2ካኣቶ. ማ 22፡3-20)

8ዒዮሲያሴ ካኣታዼንቴ ታጶ ሳላሳ ሌዖና ሜሌ ዓሶኮ
ካኣዦ ባይዚ፥ ዓጬሎንታ ጌኤዦማኣሮንታ ጌኤሼስካፓ
ናንጊና ናንጋ ጎዳ ማዔ ፆኦዛሢኮ ዬያ ጌኤዦ ማኣሮ
ዓካሲ ኮሻንዳጉዲ ዓፃሊያ ናኣዚ ሳፓኔና ዬሩሳላሜ
ካታሞዎይሣያማዔማዕሴያናዒዮዓሃዜ ናኣዚካታሞኮ
ፃኣፓሢ ዮዓሄና ዳኬኔ፤

9ጌኤዦማኣሮ ካፓሌዊ ዓሳ ጌኤዦማኣሮይዳቡኩሴ
ሚኢሻ ጉቤ ቄኤሶ ቢያሢኮ ዑፃሢ ሂልቂያም ዒንጊንቴኔ፤
ዬይ ሚኢሻ ቡኩሲንቴሢ ዔፕሬኤሜይዳፓ፥ ሚናኣሴና
ሃንጎ ዒስራዔኤሌ ዴሮናፓ፤ ዬያጉዲ ሃሣ ዪሁዳይዳፓ፥
ቢኢኒያሜና ዬሩሳላሜ ዴሮናፓኬ፤

10ዬይ ሚኢሻ ጌኤዦ ማኣሮ ዓካሲ ኮሺሳ ሱኡጎ ማዔ
ዬንሢ ሃይሦ ዓሶንሢም ዒንጊንቴኔ፤ ዔያታ ሃሣ ፔ ዛሎና
ዬያ ሚኢሾ ማዾ ማዻ ዓሶና፥

11 ዪሁዳ ካኣታ ሻሂሴ ሹጮና ማዦና ማኣሮ ማዦም
ማዓንዳ ሹቺና ሚሢና ሻንቃንዳጉዲ ሚፆና ማኣሮ ማዣ
ዓሶና ሹጮና ማዣ ዓሶም ዒንጌኔ፤

12ዬያማኣሮሚፆናማዣዓሶናሹጮናማዣዓሳማዾ
ጉሙርቂንታያማዒማዼኔ፤ዬያዓሶዛጊማዺሻሢሜራሪ
ቶኦካፓ፦ ያሃቴና ዖባዲያና፥ ቄዓቴ ቶኦካፓ ዛካሪያሴና
ሜሹላሜ ጌይንታ ዖይዶ ሌዊ ዓሲኬ፤ [ሌዊ ዓሳ ቢያ
ዓይኑሞ ዓንጋሞና ዓይናዻኒ ኮሺ ዔራቶ ዓኣ ዓሲኬ፤]

13ሃንጎ ሌዊ ዓሳሜሆኬዳዞንሢናዱማዱማማዾም
ጌሢንቴ ማዻ ዓሶኮ ሱኡጎና ዛጊ ማዺሻ ዓሶ ማዓዛ፥ ዛላ
ጊንሣ ዔኤቢ ፃኣፓያና ጌኤዦማኣሮ ካፓያናኬ።

14 ዒንጊንቴ ሚኢሾ ጌሦ ማኣራፓ ኬሳ ዎዶና ቄኤሶ
ቢያኮ ዑፃሢ ሂልቂያ ናንጊና ናንጋ ጎዳ ሙሴም ዒንጌ
ፆኦሲኮ ዎጎ ማፃኣፖ ዴንቄኔ፤

15 ዒዚ ዒማና ዔቦ ፃኣፓ፥ ሳፓኔም፦ «ናንጊና ናንጋ
ጎዳኮ ዎጎ ማፃኣፖ ሃይካ ጌኤዦ ማኣራ ታ ዴንቄኔ» ጌይ
ማፃኣፓሢ ዒንጌኔ፤

16ሳፓኔማፃኣፓሢዔካዖ ካኣቲም፦ «ኔ ኑና ዓይሤባኮ
ቢያ ኑ ማዼኔ፤

17ጌኤዦ ማኣሮይዳ ጌሢንቲ ዓኣ ሚኢሾ ኑ ዔኪ ማዾ
ማዻ ዓሶና ዔያቶ ዛጊ ማዺሻ ዓሶም ዒንጌኔ» ጌዔኔ፤

18 ሃሣ ዒ ኬኤዛዖ፦ «ሂልቂያ ታኣም ዒንጌ ማፃኣፓሢ
ሃይሾ ታ ኩጫ ዓኣኔ» ጌዒ፥ ማፃኣፓሢ ካኣቲም ናባቤኔ።

19ካኣቲዒማናማፃኣፓዒዛምናባቢንታሢዋይዛዖ ዖዪ
ፔኤኮ ማኣዓሢ ዳርዜኔ፤

20 ዬካፓ ሂልቂያም፥ ሳፓኔ ናኣዚ ዓሂቃም፥ ሚኪያሴ
ናኣዚ ዓብዶኔም፥ ካኣቶማኣሮኮ ፃኣፓሢ ሳፓኔና ካኣቲም
ማዻያ ማዔ ዓሳያም ካኣቲ ሂዚ ጌዒ ዓይሤኔ፦

21 «ዴንዲጋፓ ታኣና፤ ዬያጉዲ ሃሣ ዒስራዔኤሌና
ዪሁዳይዳ ዓቴ ዓሶ ዛሎ ናንጊና ናንጋ ጎዳ ዖኦጩዋቴ፤
ሃኖ ማፃኣፖይዳ ዓኣ ባኮዋ ዔሩዋቴ፤ ኑኡኮ ቤርታኣ
ዓዶንሢ ናንጊና ናንጋ ጎዳ ቃኣሎምዓይሢንቲፆዒፄሢሮ፥
ሃይ ማፃኣፓ ዔያቶ ማዾንጎ ጋዓ ባኮ ቢያ ዔያታ ማዺ
ኩንሢባኣሢሮ ናንጊና ናንጋ ጎዳኮ ዻጋ ኑ ጊዳ ኬዴኔ።»

22 ዬያሮ ሂልቂያና ዬኖ ዓሶና ካኣቲ ዔያቶ ዓይሤ
ጎይፆ ዬሩሳላሜ ካታሞ ጉርዶኮ ፔቴዞይዳ ናንጋ ሁልዳ
ጌይንታ ፆኦሲ ማሊፆ ኬኤዛዞ ኮራ ዴንዲ ዔያቶ ዳኮና
ባኮ ዛሎ ዖኦጬኔ፤ ዬኖ ፆኦሲ ማሊፆ ኬኤዛዜሎኮ
ዓናሢ ሻሉሜ ጌይንታ ቲቅዋ ናይ፥ ሃርሃሴኮ ናኣዚ ናይ
ማዓዛ ዒዚ ጌኤዦ ማኣሮይዳ ማይንቶ ማኣዓሢ ካፓ
ሱኡጋሢኬ፤ ዬንሢ ኪኢቶና ሙኬ ዓሶንሢ ዬኖ ፆኦሲ
ማሊፆ ኬኤዛዞም ዔቦ ፓይዲ ፓይዲ ኬኤዜኔ፤

23 ዒዛ ማሃዖ፦ «ታ ባንሢ ዒንሢ ዳኬ ካኣቲ ኮይላ
ማዒ ዓኣዺጋፓ፥ ናንጊና ናንጋ ጎዳ ማዔ ዒስራዔኤሌ
ፆኦሲ ጌዔ ባኮ ካኣቲም ኬኤዙዋቴ» ጌዔኔ።

24ዬይ ፆኦሲ ኬኤዜ ባካ፦ «ዪሁዳ ካኣቲም ናባቢንቴ
ማፃኣፖይዳ ዓኣ ጋዳሞ ዬሩሳላሜና ዴሮናይዳ ቢያ ታ
ሄሊሳንዳኔ፤

25 ዔያታ ታና ሃሺ ሜሌ ፆኦዞም ዒንጎ ባኮ
ሺኢሼኔ፤ ዬይ ዔያታ ማዼ ዻቢንታ ዻጎ ታኣኮ
ዔቂሴኔ፤ ዓካሪ ዬሩሳላሜይዳ ታኣኮ ዔቄ ዻጋ ማዺንቲ
ኩማንዳፓኣዓቴም ሺሚንዱዋሴ፤

26 ዬያሮ ታኣኒ ናንጊና ናንጋ ጎዳ ማዔ ዒስራዔኤሌ
ፆኦዛሢ ካኣቲም ሂዚ ጋዓኔ፦ ‹ኔኤኒ ዬያ ማፃኣፖይዳ
ኬኤዚንቴ ቃኣሎ ዋይዜኔ፤

27 ታኣኒ ዬሩሳላሜና ዒዞኮ ዴሮዋ ዎዲ ባይዛንዳቴያ
ኔ ዋይዜ ዎዶና ኔ ቶኦኮ ሂርኪዲ ዖዪ፥ ማኣዓሢ ኔኤኮ

34:1 ዔር. 3፡6። 34:4 2ካኣቶ. ማ 21፡3፤ 2ፆኦሲ. ዓሃኬ 33፡3። 34:5 1ካኣቶ. ማ 13፡2።

ዳርዚ፥ ዬኤኪ ጎሞ ኔኤኮ ኔ ቡኡፄኔ፤ ዬያሮ ታ ኔኤኮ
ሺኢጲፆ ዋይዜኔ።

28 ዓካሪ ኔኤኒ ሼምፔና ዓኣንቴ ታኣኒ ዬሩሳላሜይዳ
ሜቶ ሄሊሳዓኬ፤ ኔ ኮሺና ሃይቃንዳጉዲ ታ ማሃንዳኔ›
ጋዓኔ ጎዑዋቴ» ጋዓያኬ።
ዬያሮ ዬንሢ ኪኢቶ ዓሶንሢ ዬያ ኪኢቶ ዋይዚ ካኣቲ

ዒዮሲያሴ ባንሢ ማዔኔ።

ዒዮሲያሴ ናንጊና ናንጋ ጎዳም ዓይሢንታኒጫኣቄሢ
(2ካኣቶ. ማ 23፡1-20)

29ካኣቲዒዮሲያሴዪሁዳና ዬሩሳላሜናኮዔርቴ ጋርቾ
ቢያ ዔኤሊሲ ፔቴይዳ ቡኩሴኔ፤

30 ዬያ ዔኤሊንቴ ዓሶንታ ካኣቲንታ ቄኤሶ፥ ሌዊ ዓሶ፤
ሃንጎ ዴሮ ጌይፃ፦ ዖርጎጮንታ ማንቆንታ ቢያ ዎላ ዔኪ
ጌኤዦ ማኣሪ ዓኣዼኔ፤ ዒኢካ ቤርታ ባይቄዖ ጴዼ፥ ዴራ
ናንጊና ናንጋ ጎዳና ዎላ ጫኣቄ ማፃኣፖይዳ ፃኣፒንቴ ባኮ
ጉቤ ዴሮም ካኣቲ ናባቤኔ፤

31 ካኣቲ ዒማና ቱርቱራሢ ኮይላ ዔቃዖ ጉቤ ዒኔና
ማሊሢና ናንጊና ናንጋ ጎዳ ጎይፆ ሃንታኒና ዓይሢፆ ዒዛኮ
ካፓኒ፤ ሃሣዬያማፃኣፖይዳ ፃኣፒንቴጫኣቁሞዓይሢንቲ
ኩንሣኒ ናንጊና ናንጋ ጎዳ ቤርታ ዬያ ጫኣቁሞ ጊንሣ
ዓካሴኔ።

32 ዬካፓ ቢኢኒያሜ ዴሮና ዬሩሳላሜ ሙኬ ሃንጎ ዓሳ
ቢያ ፆኦሲና ጫኣቄ ጫኣቁሞ ካፓንዳጉዲ ጫኣቂሴኔ፤
ዬያይዲ ዬሩሳላሜ ዴራ ዔያቶኮ ቤርታኣ ዓዶንሢኮ
ፆኦዛሢናዎላዔያታጫኣቄጫኣቁማዔያቶማዻንዳጉዲ
ጋዓ ባኮ ቢያ ዔያታ ማዺኩንሤኔ፤

33 ካኣቲ ዒዮሲያሴ ዒስራዔኤሌ ዓጫ ዓኣ ሻኣካ፥
ካኣሽኮ ባኮ ቢያ ባይዚ ዴራ ናንጊና ናንጋ ጎዳ ማዔ
ዔያቶኮ ፆኦዛሢምማዻንዳጉዲማሄኔ፤ ዬያሌሊቱዋንቴ
ዒ ካኣታዺ ዓኣ ዎዶና ቢያ ዴራ ናንጊና ናንጋ ጎዳ ማዔ
ዔያቶኮ ቤርታኣ ዓዶንሢ ፆኦዛሢ ሃሺ ሺኢኪባኣሴ።

35
ዒዮሲያሴ ዑሣ ዓኣዺፆ ቦንቾ ኬሎ ቦንቼሢ
(2ካኣቶ. ማ 23፡21-23)

1 ካኣቲ ዒዮሲያሴ ናንጊና ናንጋ ጎዳ ቦንቾም ዑሣ
ዓኣዺፆቦንቾኬሎዬሩሳላሜይዳቦንቼኔ፤ቤርታሳዓጊና
ፄኤሬንቴ ታጶ ዖይዳሳ ኬሎና ዴራ ዑሣ ዓኣዺፆ ቦንቾ
ኬሎም ሹኮ ማራቶ ሹኬኔ፤

2ቄኤሳጌኤዦማኣሮይዳማዻማዾኮይሳሢጉዲኬላ
ኬላ ማዾም ካኣቲ ዔያቶ ዶዲሼኔ፤

3 ዬያጉዲ ሃሣ ፔና ናንጊና ናንጋ ጎዳም ዱማሴ፥
ዒስራዔኤሌ ዓሶ ጉቤሢኮ ዔርዛዞንሢ ማዔ ሌዊ
ዓሶም፦ «ናንጊና ናንጋ ጎዳም ዱማዼ ጫኣቁሞ ሳኣፂኖ
ዳውቴ ናኣዚ ካኣቲ ሴሎሞኔ ማዢሴ ጌኤዦ ማኣሮይዳ
ጌሡዋቴ፤ ሃካፓ ሴካ ዒንሢያ ናንጊና ናንጋ ጎዳ ማዔ
ዒንሢኮ ፆኦዛሢና ዒዛኮ ዴሮ ዒስራዔኤሌ ዓሶም
ማዻንዳኣፓዓቴምጫኣቁሞ ሳኣፂኖ ዒንሢኮ ጌኤታኬዲ
ፔቴ ቤዛፓ ሜሌ ቤሲ ዔኪ ዓኣዻንዳያ ኮይሱዋሴ፤

4ካኣቲ ዳውቴና ዒዛኮ ናኣዚ፥ ካኣቲ ሴሎሞኔ ዒንሢ
ዓይሤ ጎይፆና ቶኦኮና ቶኦኮና ማዒ ጌኤዦ ማኣሮይዳ
ዒንሢኮ ማዾ ቤዞ ቤዞ ዓርቁዋቴ፤

5ዒንሢ ሌዊ ዓሳ፦ ፔቴ ፔቴ ዒስራዔኤሌ ዓሶ ማኣሮ
ማኣሮማኣዳኒፓቂንቲፓቂንቲ ናንጊና ናንጋ ጎዳምዱማዼ
ቤዞይዳ ዒንሢ ቤዛ ቤዛ ዒንሢ ጊኢጊሹዋቴ።

6 ዒንሢኮ ዒጊኖ ማዔ ዒስራዔኤሌ ዓሶም ናንጊና
ናንጋ ጎዳ ሙሴ ዛሎና ዒንጌ ዳምቦ ዛጊ ዔያታ
ማዻንዳጉዲ ዎጎ ጎይፆና ዒንሢ ቶኦኮ ጌኤሺጋፓ ዑሣ
ዓኣዺፆ ቦንቾ ኬሎም ሹኮ ማራቶ ሹኩዋቴ» ጌይ
ዓይሤኔ።

7 ካኣቲ ዒዮሲያሴ ዒማና ዬኖ ዑሣ ዓኣዺፆ ቦንቾ
ኬሎይዳ ሙኬ ዓሳ ናንጊና ናንጋ ጎዳም ዒንጊሢ ማሂ
ሺኢሻንዳጉዲ ፔ ቆሎ ማዔ ባኣቶይዳፓ፤ ዬያጉዲ
ሃሣ ማራቶና ዋኣሮናፓ ሃይሢታሚ ሺያ ዓዴ ማራናይና
ኮላናይና፥ ሃይሦ ሺያ ዚያ ጌማይ ዒንጌኔ፤

8 ካኣቲኮ ዶንዞ ማዔ ቢታንታ ዓኣ ዓሳ ናንጊና ናንጋ
ጎዳም ዒንጎያ ማሂ ሺኢሾ ቆልሞ ዔያታ ፔ ሼኔና ናሽኪ
ፆኦሲ ጉሙርቃ ዓሶም፥ ቄኤሶና ሌዊ ዓሶናም ዒንጌኔ፤
ሃሣ ጌኤዦ ማኣሮኮ ሱኡጎ ማዔ ቄኤሶ ቢያኮ ዑፃሢ
ሂልቂያ፥ ዛካሪያሴንታ ዪሂዔኤሌንታ ዑሣ ዓኣዺፆ ቦንቾ
ኬሎና ዒንጎ ዒንጊሢ ማሂ ሺኢካንዳ ላምዖ ሺያና ላሆ
ፄኤታማራናይ ዓዴና ኮላናይና፤ ሃይሦ ፄኤታዚያ ጌማይና
ቄኤሶም ዒንጌኔ።

9 ሌዊ ዓሶኮ ሱኡጎ ማዔ ኮናኒያና ዒዛኮ ጌርሲንሢ
ሼማዒያና ኔታኒዔኤሌና፤ ዬያጉዲ ሃሣ ሃሻቢያ፥
ዪዒዔኤሌንታ ዮዛባዴንታ ሌዊ ዓሳ ዑሣ ዓኣዺፆ ቦንቾ
ኬሎና ዒንጊፆ ማሂ ሺኢሾንዶ ዶንጎ ሺያ ማራናይ ዓዴና
ኮላናይና፤ ዬያጉዲ ሃሣ ዶንጎ ፄኤታ ዚያ ጌማይዒንጌኔ።

10ዑሣዓኣዺፆቦንቾኬሎምማዓባካጊኢጊንቴስካፓ
ቄኤሶና ሌዊ ዓሶና ካኣቲ ዓይሤ ጎይፆ ዔያታ ፔኤኮ ማዻ
ቤዞ ቤዞ ዓርቄኔ፤

11 ዑሣ ዓኣዺፆ ቦንቾ ኬሎም ሹኪንቴ ማራናኣቶ
ዓዶና ኮላናኣቶናኮ ዒልዖ ሌዊ ዓሳ ሹኪ ኬሳዛ፥ ቄኤሳ
ሱጉፆ ፆኦሲም ዒንጎ ባኮ ሺኢሾሢ ዑፃ ፑጬኔ፤

12ሚቺ ዒንጎ ዒንጊፆም ዒንጊንቴ ቆልሞ ማኣሮ ዓሶና
ዓሶና ፓቂንቴ ዴሮም ዔያታ ጊሽኬኔ፤ ዬያ ዔያታ ማዼሢ
ሙሴዔርዜዎጎይዳዓይሢንቴ ጎይፆናዒንጎዒንጊፆ ዓሳ
ሺኢሻንዳጉዲኬ፤ ዚዮ ጌማቶዋ ዔያታ ዒማይዴኔ፤

13 ሌዊ ዓሳ ዎጎ ዓይሢፆ ጎይፆና ዑሣ ዓኣዺፆ ቦንቾ
ኬሎና ዒንጊንታ ባኮ ታሚዳ ሚቼኔ፤ ፆኦሲም ዱማዼ
ዒንጊፆ ዼኤፒ ዖቲና፥ ሳኣሚ ዖቲና ዻካ ዖቲናይዳ ካሢ
ቤዞማና ዴሮም ጊሽኬኔ፤

14 ዬካፓ ሌዊ ዓሳ ፔኤም፥ ሃሣ ዓኣሮኔ ዜርፆ
ማዔ ቄኤሶም ዑሣ ዓኣዺፆ ቦንቾ ኬሎ ዒንጎ ዒንጊፆ
ጊኢጊሼኔ፤ ዓይጎሮ ጌዔቴ ቄኤሳ ሚቺ ዒንጎ ዒንጊፆና
ማሎና ጉቤ ዴንዲ ሳዓ ዓማንዳኣና ሚቺ ዒንጋሢሮኬ፤

15 ሃካፓ ዴማ ሱንፃ ፃኣፒንቲ ዓኣ ሌዊ ዓሢ ዓሳኣፔ
ቶኦኪ ማዔ፥ ናንጊና ናንጋ ጎዳ ቦንቾም ዓይኑሞ
ዓይናዻዞንሢ ካኣቲ ዳውቴ ዓይሤ ዳምቦ ጎይፆ ዔያታ
ማዻንዳጉዲ ጌሦና ቤዛ ዓኣኔ፤ ዬንሢያ፦ ዓሳኣፔ፥
ሄማኔንታ ካኣቲም ፆኦሲ ማሊፆ ኬኤዛ ዪዱታኔንታኬ፤
ሃንጎ ሌዊ ዓሳ ዑሣ ዓኣዺፆ ቦንቾ ኬሎም ዒንጎ ዒንጊፆ
ዔያቶም ጊኢጊሻያ ማዔሢሮ ጌኤዦ ማኣሮ ካሮ ካፓ ዓሳ
ዔያታ ካፓ ቤዛፓ ሺኢኩዋሴ፤

16 ዬያይዲ ናንጊና ናንጋ ጎዳ ካኣሽኮ ካኣዦ ዳምቦና
ዑሣ ዓኣዺፆ ቦንቾ ኬሎና ሚቺ ዒንጎ ዒንጊፆ ዒንጎ
ቤዞይዳሺኢሺፆማዻቢያ ካኣቲዒዮሲያሴ ዓይሤ ጎይፆ
ዬኖ ኬሎማዺንቴኔ።

35:4 2ፆኦሲ. ዓሃኬ 8፡14። 35:13ኬሲ. ማፃ 12፡8-9። 35:15 1ፆኦሲ. ዓሃኬ 25፡1። 35:17ኬሲ. ማፃ 12፡1-20።

17 ዒማና ዒኢካ ዓኣ ዒስራዔኤሌ ዴራ ቢያ ዑሣ
ዓኣዺፆ ቦንቾ ኬሎ ቦንቼኔ፤ ዬያጉዲ ሃሣ ላንካይ ኬሊ
ላኣዶሙዒ ቦንቾ ቦንቾዋ ቦንቼኔ፤

18 ፆኦሲ ማሊፆ ኬኤዛ ሳሙዔኤሌ ዎዳፓ ዓርቃዖ
ዑሣ ዓኣዺፆ ኬላ ዬያይዲ ቦንቺንቲ ቤቂባኣሴ፤ ካኣቲ
ዒዮሲያሴ፥ ቄኤሳ፥ ሌዊ ዓሳ፥ ዒስራዔኤሌንታ ዪሁዳንታ
ዬሩሳላሜንታይዳ ናንጋ ዴሮና ዑሣ ዓኣዺፆ ቦንቾ ኬሎ
ቦንቼሢጉዲ ዬያኮ ቤርታ ካኣታዼ ካኣቶይዳ ቦንቼ ካኣቲ
ፔቴታዖ ባኣሴ፤

19ዬይ ቦንቾ ኬላ ቦንቺንቴሢ ዒዮሲያሴ ካኣታዼንቴ
ታጶ ሳላሳ ሌዖናኬ።

ዒዮሲያሴ ካኣቱሞኮ ጋፖ
(2ካኣቶ. ማ 23፡28-30)

20ካኣቲ ዒዮሲያሴ ጌኤዦ ማኣሮም ዬያ ቢያ ጊኢጊሺ
ዶዲሼስካፓ ጊብፄ ካኣቲ ኒካዑ ዔፕራፂሴ ዎሮ ዓጫ ዓኣ
ካርካሚሼ ጌይንታ ቤዛ ዖላኒ ዖሎ ዓሶ ዔኪ ሙካዛ፥
ዒዮሲያሴ ዒማና ዔያቶ ዖሊ ማሃኒ ኬስኬኔ፤

21ኒካዑጋዓንቴዒዮሲያሴም፦ «ዪሁዳካኣቲዮ! ኔኤና
ታኣናዑራሳንዳዓይጎባኣዚያባኣሴ! ታኣኒሙኬሢታኣኮ
ሞርኮ ዖላኒ ማዓንዳፓዓቴም ኔና ዖላኒቱዋሴ፤ ታኣኒ ታ
ሞርኮሩኡሪና ዖላንዳጉዲፆኦሲታና ዓይሤኔ፤ ፆኦሲታኣና
ዎላታሢሮ ኔ ታናማኪባኣቴ ቃራኬ፤ ኔዒፄቶ ጋዓንቴ ፆኦሲ
ኔና ባይዛንዳኣኬ!» ጋዓ ኪኢታ ዒዮሲያሴም ዳኬኔ፤

22ዒዮሲያሴ ጋዓንቴ ዖሎ ዒዛና ዓርቃኒ ቱኡቲ ዔቄኔ፤
ፆኦሲካኣቲ ኒካዑዛሎናኬኤዜሢዒዋይዛኒኮዒባኣሴ፤
ካኣቱሞ ማኣዓሢ ላኣሚሜሌ ዓሲማሊሜጌዶይዳ ዓኣ
ቦኦላ ዖልታኒ ዓኣዼኔ።

23ዒማና ዖላ ኮሺ ዶዳዛ ካኣቲዒዮሲያሴ ጊብፄ ዓጮ
ፖኦሊሳ ሂኢሺና ዱኬኔ፤ ዬያሮ ዒዚ ፔኤኮ ዖሎ ዓሶ
ዓይሣ ዓሶም፦ «ታና ዱኪ ማኣሳንሦናሢሮ ዖሎ ቤዛፓ
ታና ኬሱዋቴ!» ጌዔኔ፤

24 ዔያታ ዒማና ዒዛኮ ሳርጌሎ ዖይታፓ ዒዛ ኬይሲ
ዒኢካዓኣሜሌሳርጌላ ዖይታይዳዴይሢዬሩሳላሜዔኪ
ዴንዳዛ ዒኢካ ዒ ሃይቂ፥ ካኣታ ዱኡታ ቤዛ ዱኡቴኔ፤
ዪሁዳና ዬሩሳላሜና ዴራ ቢያ ዒዛ ዬኤኬኔ።

25 ዒማና ፆኦሲ ማሊፆ ኬኤዛ ዔርሚያሴ ካኣቲ
ዒዮሲያሴ ሚጪንቲ ቃዬኔ፤ ዬያሮ ቃዮ ቃያ ላኣሎንታ
ዓቲንቆንታ ዒዮሲያሴ ማሊ ዬኤካ ዎዶና ዬኖ ዔርሚያሴ
ቃዬ ቃዬሎና ቃዪዬኤኪፃዒስራዔኤሌዓጮይዳዔርቴያ
ማዔኔ፤ ዬይ ቃያሢ ዒስራዔኤሌ ዓሶኮ ሜታሢ ዬኤፖ
ማፃኣፖይዳ ፃኣፒንቲ ዓኣኔ።

26 ዒዮሲያሴ ማዼ ሜሌ ባካ ቢያ ናንጊና ናንጋ ጎዳ
ዛሎ ዒዛኮ ዓኣ ዼኤፖ ናሹማ፤ ፆኦሲ ዎጎም ዓኣ ዔኤዒ
ዓይሢንቲፃ፥

27 ዓይፃፓ ጋፖ ሄላንዳኣና ዒዛ ሃይሳ ዓቱዋዖ
ዒስራዔኤሌና ዪሁዳናኮ ካኣቶ ሃይሶ ማፃኣፖይዳ
ፃኣፒንቲ ዓኣኔ።

36
ዪሁዳ ካኣቲ ዒዮዓሃዜ
(2ካኣቶ. ማ 23፡30-35)

1 ዪሁዳ ዓሳ ዒዮሲያሴ ናኣዚ ዒዮዓሃዜ ዶኦሪ ዓዶ
ቤዛ ዬሩሳላሜይዳ ካኣታሤኔ፤

2 ዒዮዓሃዜ ዪሁዳይዳ ካኣታዻኣና ሌዓ ዒዛኮ
ላማታሚ ሃይሦኬ፤ ዒዚ ዬሩሳላሜይዳ ናንጊ ሃይሦ
ዓጊኒ ዎይሤኔ።

3 ዬካፓ ጊብፄ ካኣቲ ኒካዑ ዒዮዓሃዜ ካኣቱማፓ
ኬይሲ ቱኡሲ ዓሲማሂዔኪ ዓኣዼኔ፤ ዒማናዒዚ ዪሁዳ
ዓሳሃይሦሺያና ዖይዶ ፄኤታኪሎማዓቢራና ሃይሢታሚ
ዖይዶ ኪሎማዓ ዎርቄና ጊኢራንዳጉዲ ጊኢራ ዓጌኔ።

4ጊንሣ ኒካዑ ዒዮዓሃዜኮ ጌርሲ ዔሊያቂሜ ዪሁዳና
ዬሩሳላሜናይዳ ካኣታሢ ሱንፆ ዒዛኮ ዒዮዓቄሜ ጌይ
ላኣሚ ጌሤኔ፤ ጋዓንቴ ዒዮዓሃዜ ዒዚ ቱኡሲ ዓሲ ማሂ
ጊብፄ ዔኪ ዓኣዼኔ።

ዪሁዳ ካኣቲ ዒዮዓቄሜ
(2ካኣቶ. ማ 23፡36—24፡7)

5 ዒዮዓቄሜ ዪሁዳይዳ ካኣታዻኣና ሌዓ ዒዛኮ
ላማታሚ ዶንጎኬ፤ ዒዚ ዬሩሳላሜይዳ ናንጊ ታጶ ፔቴ
ሌዔ ዎይሤኔ፤ ዒዚ ጎሜ ማዺ ናንጊና ናንጋ ጎዳ ማዔ
ዒዛኮ ፆኦዛሢ ዖዪሴኔ፤

6 ዬካፓ ባብሎኔ ካኣቲ ናብካዳናፆኦሬ ዪሁዳ ዓጮ
ዖላኒኬስኬኔ፤ ዒዚዒዮዓቄሜ ዖሎና ባሺሞኦና ዓንጊፓ
ኮሾና ካኒ ቢራታና ቱኪ ዔኪ ባብሎኔ ዓጮ ዓኣዼኔ።

7 ናብካዳናፆኦሬ ዒማና ጌኤዦማኣሮኮሜሆቡሪዔኪ
ባብሎኔይዳ ፔኤኮ ፆኦዞ ካኣሽኮ ማኣራ ጌሤኔ፤

8ካኣቲዒዮዓቄሜማዼባካቢያ፥ ሻኣካያማዔዒዛኮ
ማዾና ዒ ማዼ ፑርቶ ባካ ቢያ፥ ዒስራዔኤሌና ዪሁዳ
ካኣቶና ሃይሶ ማፃኣፓ ፃኣፒንቲ ዓኣኔ፤ ዒዛ ቤዛ ናኣዚ
ዒዛኮ ዮዓኪኔ ካኣታዼኔ።

ዪሁዳ ካኣቲ ዮዓኪኔ
(2ካኣቶ. ማ 24፡8-17)

9 ዮዓኪኔ ዪሁዳይዳ ካኣታዻኣና ሌዓ ዒዛኮ ታጶ
ሳሊኬ፤ ዒዚ ዬሩሳላሜይዳ ናንጊ ሃይሦ ዓጊኒና ታጶ
ኬሊና ዎይሤኔ፤ ዬካፓ ዒዚ ጎሜ ማዺ ናንጊና ናንጋ ጎዳ
ዖዪሴኔ።

10 ሲሎ ዓጊና ሄላዛ ካኣቲ ናብካዳናፆኦሬ ዮዓኪኔ
ቱኡሲ ዓሲ ማሂ ባብሎኔ ዔኪ ዓኣዼኔ፤ ዬያ ሌሊቱዋንቴ
ጌኤዦ ማኣሮኮዋ ሜሆ ቡሪ ዔኪ ዴንዴኔ፤ ዬካፓ
ዮዓኪኔኮ ጌርሲ *ሴዴቂያሴ ዪሁዳና ዬሩሳላሜናይዳ ዒ
ካኣታሤኔ።

ዪሁዳ ካኣቲ ሴዴቂያሴ
(2ካኣቶ. ማ 24፡18-20፤ ዔር. 52፡1-3)

11 ሴዴቂያሴ ዪሁዳይዳ ካኣታዻኣና ሌዓ ዒዛኮ
ላማታሚፔቴኬ፤ ዒዚዬሩሳላሜይዳ ናንጊ ታጶ ፔቴሌዔ
ዎይሤኔ፤

12 ዒዚያ ጎሜ ማዺ ናንጊና ናንጋ ጎዳ ማዔ ዒዛኮ
ፆኦሲ ዖዪሴኔ፤ ሃሣ ፆኦሲ ማሊፆ ኬኤዛ ዔርሚያሴማኣ
ሼሌዑሞና ዋይዚባኣሴ።

ዬሩሳላሜኮ ዶዒፆ
(2ካኣቶ. ማ 25፡1-21፤ ዔር. 52፡3-11)

13 ሴዴቂያሴ ዒዛም ጉሙርቂንታያ ማዓንዳጉዲ
ፆኦሲ ሱንፆና ጫኣቂሴ ካኣቲ ናብካዳናፆኦሬም ዋይዞ
ዒፄኔ፤ ዒዚ ጎሞ ቡኡፂ ናንጊና ናንጋ ጎዳ ማዔ
ዒስራዔኤሌ ፆኦዛሢ ባንሢ ማዒፆዋ ሃሺ ዒኖ ዶዲሺ
ዒፄኔ።

36:4 ዔር. 22፡11-12። 36:5 ዔር. 22፡18-19፤ 26፡1-6፤ 35፡1-19። 36:6 ዔር. 25፡1-38፤ 36፡1-32፤ 45፡1-5፤ ዳኣኔ. 1፡1-2። * 36:10
ጌርሲ ጋዓዛ፦ ዔብሬ ዓሶሙኡጮማፃኣፖይዳ ዓዶ ዒሾ ሃንጎ ዓዶ ጌኤዚማዓኒያ ዳንዳዓያኬ። 36:10ዔር. 22፡24-30፤ 24፡1-10፤ 29፡1-2፤ 37፡1፤
ሂዚ. 17፡12-13። 36:11 ዔር. 27፡1-22፤ 28፡1-17። 36:13 ሂዚ. 17፡15።

14 ቃሲ ሃሣ ቄኤሶኮ ሱኡጎና ዴራኣ ሜሌ ፆኦዞ
ካኣሽኪፆና ዔያቶኮ ኮይላ ዓኣ ሜሌ ዴሮኮ ፑርቶ ማዾ
ማላቶ ዔኬኔ፤ ናንጊና ናንጋ ጎዳ ፔኤሮ ዱማሴ ጌኤዦ
ማኣሮዋ ዔያታ ዒኢሴኔ፤

15 ያዺ ማዔቴያ ናንጊና ናንጋ ጎዳ ማዔ ዔያቶኮ
ቤርታኣ ዓዶንሢ ፆኦዛሢ ፔ ዴሮና ፔኤኮ ጌኤዦ ማኣሮና
ባይሲንታፓ ዓይሳኒ ኮዔሢሮ ዔያቶም ላቲ ኬኤዞምዒዛ
ማሊፆ ኬኤዛ ዓሶ ዳኪፆ ሃሺባኣሴ።

16 ዒስራዔኤሌ ዴራ ጋዓንቴ ፆኦሲኮ ኪኢቶ ዓሶይዳ
ዓማሌኔ፤ ዒዛ ማሊፆ ኬኤዛ ዓሶዋ ቦሂ፥ ናንጊና ናንጋ
ጎዳኮ ቃኣሎዋ ዻካ ባኣዚ ማሄኔ፤ ዬያሮ ናንጊና ናንጋ
ጎዳኮ ዻጋ ዴሮይዳ ኬዴኔ፤ ዒዛኮ ዼኤፖ ዻጋፓ ቶላኒ
ዔያታ ዳንዳዒባኣሴ።

17 ዬያሮ ባብሎኔ ካኣቲ ዔያቶ ዖላንዳጉዲ ናንጊና
ናንጋ ጎዳማሄም፥ ጌኤዦማኣሮይዳ ዓኣ ዓሶዋ ዓይሱዋዖ
ዪሁዳይዳ ዓኣ ዼጌ ዓቲንቆ ቢያ ጬንቻ ዓፓሮና ካኣቲ
ዎዺ ኩርሴኔ፤ ናንጊና ናንጋ ጎዳ ናብካዳናፆኦሬም ዓኣሢ
ዒንጌሢሮ ዼጌሢንታ ጋርቾ ዓቲንቆንታ ላኣሎንታ ዖናኣ
ዱማሱዋዖ ጉቤሢሚጪንቲሢ ባኣያና ዎዺ ባይዜኔ።

18 ዬያ ሌሊቱዋንቴ ካኣቲ ናብካዳናፆኦሬ ጌኤዦ
ማኣሮሲንታ ካኣቲንታ ካኣቲኮ ዶንዞ ማዔ ቢታንታ ዓኣ
ዓሶኮ ቆሎ ቢያ ዲዒ ዔኪ ባብሎኔ ዴንዴኔ፤

19 ሃሣ ጌኤዦ ማኣሮ፥ ዬሩሳላሜ ካታሞ፥ ሹጮና
ማዦና ካኣቱሞ ማኣሮንታ ዓኣ ቆሎዋ ሚቼኔ፤ ካታሞኮ
ኬኤሎዲሮዋ ዶይሴኔ፤

20 ጬንቾ ዓፓሮና ዎዺንቱዋዖ ቶሊ ዓቴዞንሢ ቢያ
ዲዒ ዔኪ ባብሎኔ ዒ ዓኣዼኔ፤ ዬይ ዔኪ ዓኣዾና ዓሳ፦
ፓርሴ ካኣቲ ካኣታዼ ዎዶ ሄላንዳኣና ዒኢካ ባብሎኔ ዓጫ
ካራሚ ማዒ ካኣቲ ናብካዳናፆኦሬና ዒዛኮ ዜርፆናም
ማዼኔ።

21 ናንጊና ናንጋ ጎዳ ፔ ማሊፆ ኬኤዛ ዔርሚያሴ
ዛሎና ቤርታ፦ «ዴራ ታኣኮ ሃውሾኬሎ ቦንቺባኣሢጉዴያ
ዓጬላ ላንካይታሚ ሌዔ ዓሲ ናንጉዋያ ጉሪ ዓጪ ማዒ
ናንጋንዳሢሮ ሃውሾ ኬሊ ዒዛ ዴንቃንዳኔ» ጌይ ኬኤዜ
ሎንሦ ቃኣላ ዬያይዲ ኩሜኔ።

ካኣቲ ቂኢሮሴ ዓይሁዶ ዓሳ ዲዒንታፓ ማዓንዳጉዲ
ዓይሤሢ

(ዒዝ. 1፡1-4)
22 ናንጊና ናንጋ ጎዳ ፔ ማሊፆ ኬኤዛሢ፥ ዔርሚያሴ

ዛሎና ቤርታ ኬኤዜ ሎንሣ ቂኢሮሴ ፓርሴ ካኣቲ ማዒ
ካኣታዼቤርታሳ ሌዖና ኩሜኔ፤ ሃይካፓ ዴማ ዓኣ ዓይሢፆ
ኬሳንዳጉዲና ዒ ካኣታዺ ዎይሣ ዓጮ ቢያ ፃኣፒ ዳኪ
ዼግ ጌዔ ዑኡሲና ዴሮም ናባቢንቲ ኬኤዚንታንዳጉዲ
ማሃኒ ናንጊና ናንጋ ጎዳ ቂኢሮሴ ዔቂሴኔ።

23 ዬያ ፃኣፒንቴ ባኮኮ ማሊፃ፦ «ሃይ ፓርሴ ካኣቲ
ቂኢሮሴ ዓይሥሢኬ፤ ጫሪንጮ ጎዳ ማዔ ፆኦዛሢ ዓጮ
ቢያ ታና ዎይሣያ ማሄኔ፤ ዪሁዳ ዓጮይዳ ዓኣ ዬሩሳላሜ
ካታማ ዒዛ ቦንቾም ጌኤሺ ማኣሪ ማዣንዳጉዲ ታና
ዒ ዓይሤኔ፤ ዬያሮ ፆኦሲ ዓሲ ማዔ ዓሳ ዒንሢ ቢያ
ዬሩሳላሜ ዓኣዹዋቴ፤ ናንጊና ናንጋ ጎዳ ማዔ ዒንሢኮ
ፆኦዛሢ ዒንሢና ዎላ ማዖንጎ» ጋዓያኬ።

36:17 ዔር. 21፡1-10፤ 34፡1-5። 36:21 ዔር. 25፡11፤ 29፡10። 36:23ዒሲ. 44፡28።

ዒዝራማፃኣፖ
ዓይፆ ካሮ

ዒዝራ ማፃኣፓ ፆኦሲ ዓሶ ሃይሶ ኬኤዛ ላምዖ
ማፃኣፖንሢሄሌያማዓዖ፥ኬኤዛ ሃይሳዳውሲንቲዴንዲ
ዓኣ ዓይሁዶ ዓሶኮ ዛላ ዓሲ ባብሎኔ ዓጫፓ ማዔሢና
ዬሩሳላሜይዳ ዓሲኮ ናንጊንታ ፆኦሲ ካኣሽኪሢንታ ዛላ
ጊንሣ ዓካሶናያ ማዔሢኬ፤ ዬይ ሃይሳ ፓቂንቴሢ ሃካፓ
ዴማ ዓኣ ጎይፆኬ፦
1. ባብሎኔይዳ ዳውሲንቲ ዴንዲ ዓኣ ዓይሁዶ ዓሶፓ

ካኣቲ ቂኢሮሴ ዓይሤም ቤርታዺማዔ ዓሶ
2. ጌኤዦ ማኣሮ ጊንሣ ዓካሲ ማዾ ዓርቆናሢና ፆኦሲ

ካኣሽኪፆ ዬሩሳላሜይዳ ዓርቆናሢ
3. ሚርጌ ሌዔኮ ጊንፃፓ ፆኦሲኮ ዎጎ ዔራ፥ ዒዝራ

ዓይሁዶ ዓሶ ዬሩሳላሜ ዔኪ ሙኬሢ፤ ዬይ ዒዝራ
ዒስራዔኤሌ ዓሳ ፆኦሲም ማዾ ማዾ ቤርታኣሲጉዲ
ማሃኒና ዴራ ፔኤኮ ፔቱሞና ናንጋ ናንጎዋ ጊንሣ
ዶዲሻንዳጉዲማኣዴኔ።
ማፃኣፔላዱማዱማዓርቄ ባኮ
ዲዒንታፓ ቤርታሲ ማዔ ዓሶ (1፡1—2፡70)
ጌኤዦማኣሮዓካሶናሢንታማዾማኣጊኢጊሾናሢ (3፡1
—6፡22)

ዒዝራና ዎላ ዲዒንታፓ ማዔ ዓሶ (7፡1—10፡44)

ዓይሁዶ ዓሳ ፔ ዓጮማዓንዳጉዲቂኢሮሴ ዓይሤሢ
1 ናንጊና ናንጋ ጎዳ ፔ ማሊፆ ኬኤዛ ዔርሚያሴ ዛሎና

ቤርታ ኬኤዜ ሎንሦ ቃኣሎ ፓርሴ ዓሢ ቂኢሮሴ ካኣታዼ
ቤርታሳ ሌዖና ጌይንቴሢጉዲ ማዺ ኩንሤኔ፤ ዎዎዴይ
ጌዔቴ፦ ናንጊና ናንጋ ጎዳ ቂኢሮሴ ፔኤሮ ዔቂሲ ሃካፓ
ዴማ ዓኣ ዓይሢፆ ፃኣፒሲ ዓጮቢያይዳ ናባቢሴኔ።

2 ፓርሴ ካኣቲ ፃኣፒ ዓይሤ ባካ፦ «ናንጊና ናንጋ ጎዳ
ማዔጫሪንጮኮ ፆኦዛሢ ዓጮቢያ ታኣኒ ዎይሣንዳጉዲ
ማሄኔ፤ ዒዚ ፔ ካኣሽኪንታንዳ ጌኤሺ ማኣሪ ዪሁዳ
ዓጮኮ ዬሩሳላሜይዳ ታኣኒ ማዣንዳጉዲ ታና ዓይሤኔ።

3ዓካሪዒንሢ ባኣካፓ ናንጊና ናንጋ ጎዳ ዴሬማዔ ዓሲ
ጉቤ ፆኦሲዒዛና ዎላማዖንጎ! ዪሁዳይዳ ዓኣ ዬሩሳላሜ
ዴንዲጋፓዒኢካ ናንጋ ፆኦዛሢም፥ ናንጊና ናንጋ ጎዳማዔ
ዒስራዔኤሌ ፆኦዛሢም ጌኤሺማኣሪ ማዦንጎ።

4 ፆኦሲ ዴሮታዖ ዳውሲንቲ ዴንዲ ዓኣዞንሢ ፔ ዓጮ
ማዓ ዎዶና ዔያቶና ዎላ ናንጌ ዓሳ ቢራንታ ዎርቄንታ
ዓይጎ ሜሄታቶዋ ጫኣና ጫኣና ቆልሞዋ ማዖም ዒንጊ
ማኣዶንጎ፤ ዬይ ባካ ዬሩሳላሜይዳ ዓኣ ጌኤዦ ማኣሮም
ፔ ሼኔና ዔያታ ዒንጋሢዳ ቃሲሢማዖንጎ» ጋዓያኬ።

5ዬካፓ ዪሁዳና ቢኢኒያሜና ፃጶኮ ሱኡጎንታ ቄኤሶንታ
ሌዊ ዓሶንታ፤ ዬያጉዲ ሃሣ ፆኦሲ ዔቂሴ ሜሌ ዓሲ ቢያ
ማዒ ዴንዳኒና ዬሩሳላሜይዳ ዓኣ ናንጊና ናንጋ ጎዳኮ
ጌኤዦማኣሮ ጊንሣ ዓካሲ ማዣኒ ጊኢጊንቴኔ።

6 ዔያቶኮ ዓሺና ቢራ ዓንጊና ዎርቄናይዳፓ ኮሺንቴ
ሜሄ፥ ጋላም ማዓንዳ ሚኢሼንታ ዔኤቢ ጫኣናንዳ
ቆልሞንታ ሜሌ ኮይሳያ ማዔ ዒንጊንታ ባኣዚና ጌኤዦ
ማኣሮይዳ ዒንጊሢ ማዒ ሺኢካ ባኣዚ ቢያ ዒንጊ ዔያቶ
ማኣዴኔ።

7 ዬያ ሌሊቱዋንቴ ሚና ቤርታ ካኣቲ ናብካዳናፆኦሬ
ዬሩሳላሜይዳ ዓኣ ጌኤዦ ማኣራፓ ቡሪ ዔኪ ፔኤኮ

ካኣሽኮ ፆኦዞ ማኣራ ጌሤ ዑዦ ዑሽኮ ዓንጎንታ ጌኤዦ
ማኣሮ ሜሆዋ ማሂ ቂኢሮሴ ዔያቶም ዒንጌኔ።

8 ዬንሢ ዱማዼ ጌኤዦ ማኣሮ ሜሆንሢ ሜትሬዳቴ
ጌይንታ ጌኤዦ ማኣሮ ሜሆ ጌሦ ኬኤፆኮ ሱኡጋሢና
ፓይዲሲ ዪሁዳ ዓጮ ዎይሣ ሼሽባፃሬም ቂኢሮሴ
ዒንጌኔ፤

9-10ዬያ ሜሆኮ ፓይዳ ሃካፓ ዴማ ዓኣ ጎይፆኬ፦
ዒንጎ ባኮ ዔኮያ ማዓንዳ ዎርቄፓ ኮሺንቴ ሳኣኔ

ሃይሢታሚ
ዒንጎ ባኮ ዔኮያ ማዓንዳ ቢራ ዓንጊዳፓ ኮሺንቴ ሳኣኔ

ፔቴ ሺያ
ዱማዱማ ዓፓሮ ላማታሚ ታዙጳ
ዎርቄይዳፓ ኮሺንቴ ዔቴ ሳኣኔ ሃይሢታሚ
ቢራ ዓንጊዳፓ ኮሺንቴ ዔቴ ሳኣኔ ዖይዶ ፄኤታና ታጶ
ሜሌ ሃሣ ዱማዱማሜሄ ፔቴ ሺያ
11 ሼሽባፃሬ ሃንጎ ዲዒንታፓ ማዔ ዓሶና ዎላ

ባብሎኔፓ ዬሩሳላሜ ማዔ ዎዶና ዔኪሙኬ ቢሮ ዓንጎና
ዎርቆናይዳፓ ኮሺንቴ ሜሆንታ ሜሌሜሆኮዋ ሚርጉማ
ዶንጎ ሺያና ዖይዶ ፄኤታናኬ።

2
ዲዒንቶይዳፓ ፔ ዓጮማዔዒስራዔኤሌ ዓሶ
(ኔሄ. 7፡4-73)

1 ባብሎኔ ካኣቲ ናብካዳናፆኦሬ ዲዒ ዔኪ ባብሎኔ
ዓኣዼ ዓሶይዳፓ ፔኤኮ ካታሞ ካታሞ፥ ዬሩሳላሜና
ዪሁዳና ማዒሙኬ ዓሶኮ ፓይዳ ያዺኬ፦

2 ዬያቶ ዲዒንታፓ ማዔ ዓሶኮ ሱኡጎ ማዒ ዔኪ
ሙኬ ዓሳ ዜሬባቡሌ፥ ዒያሱ፥ ኔሄሚያ፥ ሴራያ፥ ሬዔላያ፥
ሜርዴኪዮሴ፥ ቢልሻኔ፥ ሚስፓሬ፥ ቢግዋዬ፥ ሬሁሜንታ
ቤዓና ጌይንታዞንሢኬ። ፔቴ ፔቴ ዒስራዔኤሌ ዓሶ
ቶኦካፓቡኪንቲዓጮባንሢማዔዓሶኮፓይዳሃካፓዴማ
ዓኣ ጎይፆኬ፦

3-20 ፓርዖሼ ፃጳፓ ላምዖ ሺያና ፄኤታና ላንካይታሚ
ላምዖ ዓሲ
ሼፓፂያ ፃጳፓ ሃይሦ ፄኤታና ላንካይታሚ ላምዖ ዓሲ
ዓራሄ ፃጳፓ ላንካይ ፄኤታና ላንካይታሚ ዶንጎ ዓሲ
ፓሃትሞዓኣቤ ፃጳፓ ዒያሱና ዒዮዓቤና ዜርፃፓ ላምዖ

ሺያና ሳሊ ፄኤታና ታጶ ላምዖ ዓሲ
ዔላኣሜ ፃጳፓ ፔቴ ሺያና ላምዖ ፄኤታና ዶንጊታሚ

ዖይዶ ዓሲ
ዛቱ ፃጳፓ ታዞጳ ፄኤታና ዖይዲታሚ ዶንጎ ዓሲ
ዛካዬ ፃጳፓ ላንካይ ፄኤታና ላሂታሚ ዓሲ
ባኒ ፃጳፓ ላሆ ፄኤታና ዖይዲታሚ ላምዖ ዓሲ
ቤባዬ ፃጳፓ ላሆ ፄኤታና ላማታሚ ሃይሦ ዓሲ
ዓዝጋኣዴ ፃጳፓ ሺያና ላምዖ ፄኤታና ላማታሚ ላምዖ

ዓሲ
ዓዶኒቃሜ ፃጳፓ ላሆ ፄኤታና ላሂታሚ ላሆ ዓሲ
ቢግዋዬ ፃጳፓ ላምዖ ሺያና ዶንጊታሚ ላሆ ዓሲ
ዓዲኔ ፃጳፓ ዖይዶ ፄኤታና ዶንጊታሚ ዖይዶ ዓሲ
ሂዚቂያሴ ዛሎና ዓፄሬ ፃጳፓ ታዞጲታሚ ሳሊ ዓሲ
ቤፃዬ ፃጳፓ ሃይሦ ፄኤታና ላማታሚ ሃይሦ ዓሲ
ዮራ ፃጳፓ ፄኤታና ታጶ ላምዖ ዓሲ
ሃሹሜ ፃጳፓ ላምዖ ፄኤታና ላማታሚ ሃይሦ ዓሲ
ጊባሬ ፃጳፓ ታዞጲታሚ ዶንጎ ዓሲ

21-35ዬያ ዲዒንታፓ ማዔ ዓሶ ባኣካፓ ዱማና ዔያቶኮ
ቤርታኣ ዓዶንሢ ሃካፓ ዴማ ዓኣ ካታሞይዳ ናንጌ ዓሶኮ
ፓይዳ ያዺኬ፦
ቤኤቴሌሄሜይዳ ሾይንቴ ዓሳ ፄኤታና ላማታሚ ሃይሦ
ኔፆፓይዳ ሾይንቴ ዓሳ ዶንጊታሚ ላሆ
ዓናቶቴይዳ ሾይንቴ ዓሳ ፄኤታና ላማታሚ ሳሊ
ዓዝማዌቴይዳ ሾይንቴ ዓሳ ዖይዲታሚ ላምዖ
ቂርያትይዓሪሜ፥ ኬፕራና ቤዔሮቴናይዳ ሾይንቴ ዓሳ

ላንካይ ፄኤታና ዖይዲታሚ ሃይሦ
ራማና ጌባዔናይዳ ሾይንቴ ዓሳ ላሆ ፄኤታና ላማታሚ

ፔቴ
ሚክማሴይዳ ሾይንቴ ዓሳ ፄኤታና ላማታሚ ላምዖ
ቤኤቴኤሌና ዓይናይዳ ሾይንቴ ዓሳ ላምዖ ፄኤታና

ላማታሚ ሃይሦ
ኔቦይዳ ሾይንቴ ዓሳ ዶንጊታሚ ላምዖ
ማግቢሼይዳ ሾይንቴ ዓሳ ፄኤታና ዶንጊታሚ ላሆ
ባጎ ዔላኣሜይዳ ሾይንቴ ዓሳ ፔቴ ሺያና ላምዖ ፄኤታና

ዶንጊታሚ ዖይዶ
ሃሪሜይዳ ሾይንቴ ዓሳ ሃይሦ ፄኤታና ላማታሚ
ሎዴ፥ ሃዲዴና ዖኖናይዳ ሾይንቴ ዓሳ ላንካይ ፄኤታና

ላማታሚ ዶንጎ
ዒያርኮይዳ ሾይንቴ ዓሳ ሃይሦ ፄኤታና ዖይዲታሚ

ዶንጎ
ሴናዓይዳ ሾይንቴ ዓሳ ሃይሦ ሺያና ላሆ ፄኤታና

ሃይሢታሚ
36-39ሃካፓዴማሃሣዲዒንታፓማዔቄኤሶማኣሮዓሶ

ፓይዶ ኬኤዛኔ፦
ዒያሱ ዜርፃሢ፥ ዪዳዒያ ማኣሮ ዓሶፓ ታዞጳ ፄኤታና

ላንካይታሚ ሃይሦ
ዒሜሬ ማኣሮ ዓሶፓ ፔቴ ሺያና ዶንጊታሚ ላምዖ
ፓሽሁሬ ማኣሮ ዓሶፓ ፔቴ ሺያና ላምዖ ፄኤታና

ዖይዲታሚ ላንካይ
ሃሪሜማኣሮ ዓሶፓ ፔቴ ሺያና ታጶ ላንካይ ዓሲ
40-42 ዲዒንቶ ቤዛፓ ማዔ ሌዊ ማኣሮ ዓሶኮ ፓይዳ

ሃካፓ ዴማ ዓኣ ጎይፆኬ፦
ሆዳውያ ዜርፆ ማዔ ዒያሱንታ ቃድሚዔሌንታ ማኣሮ

ዓሳ ላንካይታሚ ዖይዶ
ዓሳኣፔ ዜርፆ ማዔ፥ ጌኤዦ ማኣሮይዳ ፆኦሲ ቦንቾ

ዓይኑሞ ዓይናዻ ዓሶኮ ሚርጉማ ፔቴ ፄኤታና ላማታሚ
ሳሊ
ጌኤዦማኣሮ ካፓ ሻሉሜ፥ ዓፄሬ፥ ፃልሞኔ፥
ዓቁቤ፥ ሃፂፃንታሾባዬዜርፃፓፔቴ ፄኤታና ሃይሢታሚ

ታዞጳ
43-54 ዲዒንታፓ ማዔ፥ ጌኤዦ ማኣሮ ማዾም ኬሶና

ቶኦካ ሃካፓ ዴማ ዓኣ ዓሶኬ፦
ፂሃ፥ ሃሱፓ፥ ፃባዖቴ፥
ቄሮሴ፥ ሲዓሃ፥ ፓዶኔ፥
ሌባና፥ ሃጋባ፥ ዓቁቤ፥
ሃጋባ፥ ሻምላዬ፥ ሃናኔ፥
ጊዴሌ፥ ጋሃሬ፥ ሬዓያ፥
ሬፂኔ፥ ኔቆዳ፥ ጋዛሜ፥
ዑዛ፥ ፓሴሄ፥ ቤሳዬ፥
ዓሲና፥ ሜዑኒሜ፥ ኔፕሲሜ፥
ባቅቡቄ፥ ሃቁፓ፥ ሃርሁሬ፥
ባፂሉቴ፥ ሜሂዳ፥ ሃርሻ፥
ባርቆሴ፥ ሲሳራ፥ ቴማሄ፥

ኔፂሃና ሃፂፓናኬ።
55-57 ሴሎሞኔም ማዻ ዓሶ ፃጶታዖ ዲዒንታፓ ማዔ

ቶኦካ፦
ሶፃዬ፥ ሃሶፔሬቴ፥ ፔሩዳ፥
ያዕላ፥ ዳርቆኔ፥ ጊዴሌ፥
ሼፓፂያ፥ ሃፂሌ፥ ፖኬሬቴ፥
ሃፄባይሜና ዓሚ ጌይንታዞንሢኬ።

58ጌኤዦ ማኣሮ ማዾም ኬሶና ፃጶና ሴሎሞኔም ማዻ
ዓሶ ዜርፃ ዎሊ ዑፃ ሃይሦ ፄኤታና ታዞጲታሚ ላምዖ
ዓሲኬ።

59-60 ቴልሜላሄ፥ ቴልሃርሻ፥ ኬሩቤ፥ ዓዳኔና ዒሜሬ
ጌይንታ ካታሞንሢዳፓ ማዒ ሙኬ ዓሲ ዓኣኔ፤ ጋዓንቴ
ዔያቶኮ ዜርፃ ዒስራዔኤሌ ቶኦካፓ ማዒፆ ፒዚሲ
ኬኤዛኒ ዔያታ ዳንዳዒባኣሴ። ሜሌ ሃሣ ዴላያንታ
ፆቢያንታ ኔቆዳ ፃጶ ቶኦካፓ ማዒ ሙኬ ላሆ ፄኤታና
ዶንጊታሚ ላምዖ ዓሲያኣ ዓኣኔ፤

61-62 ሃካፓ ዴማ ቄኤሶ ፃጶ ማዔዞንሢ ሃባያ፥
ሃቆፄና ባርዚላዬናዔያቶኮቤርታኣዓዶንሢዖናንሢታቴያ
ዔርቲባኣሢሮ ዔያታ ቄኤሴ ማዒ ማዻኒ ዳንዳዒባኣሴ።
[ባርዚላዬ ጎዖሢ ጌሌዓዴይዳ ሾይንቴ ባርዚላዬ ፃጳፓ
ፔቴ ላኣሊ ዔካዖ ዬኖ ሱንፆና ዔኤሊንቴኔ።]

63 ዑሪሜና ቱሚሜ ጎዖ ባኮንሢና ናንጊና ናንጋ
ጎዳ ዓይጎ ጋዓቴያ ዖኦጫኒ ዳንዳዓ ቄኤሴ ኬስካንዳያ
ሄላንዳኣና ፆኦሲም ሺኢሺንታ ዱማዼ ሙዖ ዔያታ
ሙዑዋጉዲ ዓጮ ዎይሣ ዓሢ ዔያቶ ላኣጌኔ።

64-67 ዓካሪ ዬያ ጎይፆና ዲዒንታፓ ማዔ ዓሶኮ
ሚርጉማዎሊዑፃ ዖይዲታሚላምዖሺያና ሃይሦ ፄኤታና
ላሂታሚናኬ።
ዬያ ዓሶፓ ማዾ ማዻ ዓቲንቆና ላኣሎናኮ ሚርጉማ

ላንካይ ሺያና ሃይሦ ፄኤታና ሃይሢታሚ ላንካይ ማዓዛ፥
ዓቲንቆና ላኣሎና ማዒ ፆኦሲ ቦንቾም ዓይኑሞ ዓይናዻ
ዓሳ ዎሊ ዑፃ ላምዖ ፄኤታኬ።
ዬያ ዲዒንታፓ ማዔ ዓሶኮ፦ ላንካይ ፄኤታና

ሃይሢታሚ ላሆ ፓራ፥ ላምዖ ፄኤታና ዖይዲታሚ ዶንጎ
ባቁሎ፥ ዖይዶ ፄኤታና ሃይሢታሚ ዶንጎ ጋኣሎንታ ላሆ
ሺያና ላንካይ ፄኤታና ላማታሚ ሃሬንታ ዓኣኔ።

68 ዬና ዲዒንቴ ዓሳ ዲዒንታፓ ማዒ ዬሩሳላሜይዳ
ናንጊና ናንጋ ጎዳኮ ጌኤዦ ማኣራ ዓኣ ቤዞ ሄላዛ ፔቴ
ፔቴ ማኣሮ ዓሶኮ ሱኡጋ ጌኤዦ ማኣራ ቤርታ ዓኣ ቤዛ
ማዓንዳጉዲ ላሚ ጊንሣ ማዢፆም ማዓንዳያ ፔ ሼኔና
ዒንጎ ባኣዚ ዔኪ ሺኢሼኔ።

69 ዔያታ ጌኤዦ ማኣሮ ማዾ ማዾንዶ ባኣዚ ዳንዳዓ
ጎይፆና ኬሲ ቡኩሴ ዒንጊፃ ዎሊ ዑፃ ማሆዛ ዶንጎ ፄኤታ
ኪሎ ዎርቄ፥ ላምዖ ሺያና ላንካይ ፄኤታና ሳሊታሚ ላሆ
ኪሎ ቢራ ማዔኔ፤ ቄኤሶም ማዓያ ፄኤታ ማኣዖ ዔያታ
ዒንጌኔ።

70 ቄኤሶንታ ሌዊ ዓሶንታ ዴሮይዳፓኣ ፔቴ ፔቴ
ዓሳ ዬሩሳላሜና ኮይሎናይዳ ዱንኪ ዴዔኔ፤ ጊንሣ ሃሣ
ዓይኑሞ ዓይናዻ ዓሳ፥ ጌኤዦ ማኣሮ ካፓ ዓሶንታ ጌኤዦ
ማኣሮ ሹጮና ማዣንዳጉዲ ጌይንቴ ማዾ ዓሶንታ ኮይላ
ኮይላዓኣካታማዴዔኔ፤ ዬያጉዲሃንጎዒስራዔኤሌዓሳ
ዔያቶኮ ቤርታኣ ዓዶንሢ ናንጌ ካታማ ዴዔኔ።

3
ፆኦሲ ካኣሽኪፆ ዳምባ ጊንሣ ዓርቂንቴሢ

1 ላንካሳ ዓጊኖና ዒስራዔኤሌ ዴራ ጉቤ ፔኤኮ
ዴዓኒ ዓርቄ ካታማ ካታማ ጊኢጊንቲ ዴዔስካፓ ቢያሢ
ዬሩሳላሜይዳ ቡኪንቴኔ፤

2 ዒማና ዒዮፄዴቄ ናኣዚ ዒያሱ ዒዛኮ ዒጊኖ ማዔ
ቄኤሶንታ ሳላቲያሌ ናኣዚዜሬባቡሌያፔኤኮዒጊኖናዎላ
ናንጊና ናንጋ ጎዳማዔዒስራዔኤሌ ፆኦዛሢምዒንጎ ባኮ
ሺኢሾ ቤዞ ጊንሣ ኮሼኔ፤ ፆኦሲ ዓሢ ሙሴ ዔርዜ ዎጎ
ማፃኣፖይዳ ፃኣፒንቴዳምቦጎይፆዒኢካዒንጎባኮሺኢሾ
ቤዞ ዑፃ ሚቺ ዒንጎ ዒንጊፆ ዔያታ ዒንጋኒ ዳንዳዔኔ።

3ዬናዲዒንቶቤዛፓማዔዓሳዒማናዒኢካዓጫናንጋ
ሜሌ ዴራ ዔያቶ ማኪ ዒፃያ ማዔሢሮ ዒጊጬያታቴያ
ፆኦሲም ዒንጎ ባኮ ሺኢሾ ቤዞ ቤርታ ኮሾና ቤዛ ማሂ
ጊንሣ ኮሼኔ፤ ዬካፓሚቺዒንጎዒንጊፆ ጉቴና ዒባኒና ቢያ
ኬላ ጊንሣ ሺኢሺሢ ዓርቄኔ።

4 ዎጋ ዓይሣሢ ጎይፆ ዉልሾ ዴማ ዴዒ ቦንቾ ቦንቾዋ
ዔያታ ቦንቼኔ፤ ሃሣ ኬላ ኬላ ዒንጊንታንዳጉዲ ማሊንቴ
ዒንጊፆዋ ሺኢሼኔ፤

5 ቃሲ ሃሣ ቢያ ኬላ ኬላ ጉቤና ሚቺንቲ ዒንጊንታ
ዒንጊፆ፥ ዓጊኖ ፄኤሮ ቦንቾንታ ጎዳም ዱማዼሜሌ ቦንቾ
ኬሎንታምዒንጊንታ ዒንጊፆና ዓሳ ፔ ሼኔና ዒንጋ ዒንጊፆ
ሜሌ ዒንጎ ባኮና ዎላ ሺኢሼኔ።

6 ዒማና ዴራ ሃጊ ጌኤዦ ማኣሮ ሹጮና ማዦ
ዓርቂባኣቴያ ላንካሳ ዓጊና ፄኤሬ ቤርታሳ ኬሎና ናንጊና
ናንጋ ጎዳምሚቺ ዒንጎ ዒንጊፆ ዒንጊሢ ዓርቄኔ።

ጌኤዦማኣሮ ሹጮና ማዢፆ ጊንሣ ዓርቆናሢ
7 ዬያጉዲ ሃሣ ዴራ ሹጮና ማኣሮ ማዣ ዓሶና

ሚፆና ማዣ ዓሶናም ጪጎ ሚኢሾ ዒንጌኔ፤ ሊባኖኦሴ
ዓጫፓ ዴኤሎ ዚቢቆ ቲቂ ዒዮጴ ባዞ ዓጮና ጌይሲ
ዔያቶም ዳካንዳጉዲ ፂሮሴና ሲዶና ካታማ ናንጋ ዓሶም
ሙኡዚንታ ዑሺንታ ሪሚታፓ ኮሾ ዛይቶዋ ዳኬኔ፤ ዬይ
ቢያ ማዺንቴሢ ፓርሴ ካኣቲ ፂሮሴ ዔያቶ ዓይሤ
ጎይፆናኬ።

8ዬያሮ ዬሩሳላሜይዳ ፆኦሲኮ ጌኤዦማኣራ ማዢንቲ
ዓኣ ቤዞ ዔያታ ሄሌ ላምዓሳ ሌዖኮ ላምዓሳ ዓጊኖና
ማዾ ዔያታ ዓርቄኔ፤ ዔያቶና ዎላ ዲዒንቶይዳፓ ማዒ
ዬሩሳላሜ ሙኬ ዜሬባቡሌንታ ዒያሱንታ ሜሌ ሃሣ
ዔያቶኮ ዓጮ ናኣቶንታ ቄኤሶንታ ሌዊ ዓሶንታ ቢያ
ዔያቶናዎላማዼኔ።ሌዓላማታሚናዬካፓዑሣማዔሌዊ
ዓሳ ቢያ ጌኤዦ ማኣሮ ሹጮና ማዦ ማዾኮ ሱኡጌ ማዒ
ጌሢንቴኔ።

9ዒማና ሌዊ ዓሢ ዒያሱንታ ዒዛኮ ዓቲንቆ ናኣቶንታ፤
ዬያጉዲ ሃሣ ዒዛኮ ዒጊኖ ማዔ ቃድሚዔኤሌና
ሆዳውያና ማኣሮ ዓሶ ዛላፓ ማዔ ዓቲንቆ ናኣታ ቢያ
ፔቱሞና ጌኤዦ ማኣሮ ጊንሣ ማዢሶኮ ሱኡጌ ማዔኔ፤
ሄናዳዴ ዜርፆ ማዔ ሌዊ ዓሳኣ ዔያቶ ዒማና ማኣዳኔ።

10 ሹጮና ማኣሮ ማዣ ዓሳ ጌኤዦ ማኣሮ ማዢፆ
ዓርቃኣና ቄኤሳ ፔኤኮ ማዾ ማኣዓሢ ማይንቲ፥ ሃሣ
ኩጮይዳ ዛዬ ዔኬም ዓሳኣፔ ማኣሮ ዓሶ ማዔ ሌዊ ዓሳ
ዑኡቱቡሎ ዓርቂ ዎሊ ቤቂ ዔቄኔ፤ ዔያታ ካኣቲ ዳውቴ
ዎዳፓማዺንቲማዺንቲሙኬዳምቦጎይፆዓይኑሞናሂዚ
ጌዒ ናንጊና ናንጋ ጎዳ ጋላቴኔ፦
11 «ናንጊና ናንጋ ጎዳ ኮሺኬ፤

ዒስራዔኤሌ ዓሶ ዒ ናሽካ ናሹማ ናንጊና
ናንጋያኬ።»

ዬያ ዎሊ ዓኣሢ ዓኣሢ ዔያታ ፆኦሲ ቦንቾም ዓይናዼኔ፤
ጌኤዦ ማኣሮ ሹጮና ማዢፃ ዓርቂንቴሢሮ ፔቴ ፔቴ
ዓሳ ዑኡዞ ዼጊዲ ዒላሺ ዒላሺሢና ናንጊና ናንጋ ጎዳ
ጋላታኔ።
12 ጋርቾ ቄኤሶና ሌዊ ዓሶናፓ ሚርጌሢ፤ ዬያጉዲ ሃሣ
ቶኦኮ ቶኦኮኮ ሱኡጋ ቤርታኣ ጌኤዦ ማኣሮኮ ማዢንቶ
ፔ ዓኣፖና ዛጌሢሮ ሃሢ ማዢንታ ጌኤዦማኣሮኮ ማዢፃ
ዓርቂንታሢ ዛጋዖ ዑኡዞ ፔኤኮ ዼጊዲ ዬኤኬኔ፤ ዒማና
ዒኢካ ዓኣ ዛሎ ዓሳ ጋዓንቴ ዒላሺሢ ዓርቄኔ።
13 ዔያታ ዒላታ ዼጌ ዑኡዛ ሃኬ ዋይዚንታሢሮ
ዎዞ ዒላሺፆና ዬኤፖ ዑኡዞና ዖኦኒያ ዱማሲ ዔራኒ
ዳንዳዒባኣሴ።

4
ጌኤዦማኣራጊንሣማዢንቱዋጉዲዒፂማዾናማዾ

1 ዪሁዳና ቢኢኒያሜና ዴሮኮ ሞርካ ዲዒንቶፓ ማዔ
ዓሳ ናንጊና ናንጋ ጎዳ ማዔ ዒስራዔኤሌ ፆኦዛሢም
ጌኤሺማኣሪ ማዣሢ ዋይዜኔ።

2ዬያሮ ዔያታ ዜሬባቡሌና ቶኦኮ ቶኦኮኮ ሱኡጎ ኮይላ
ሙካዖ፦ «ጌኤዦ ማኣሮ ኑ ዎላ ማዦም፤ ሃያ ዒንሢ
ካኣሽካ ፆኦዛሢ ኑዋ ካኣሽካኔ፤ ዓሶኦሬ ካኣቲ፥ ዓስራዶኔ
ሃንጋዓጮባንሢኑናዳኬሢዳፓዓርቃዖዒዛምዒንጎባኮ
ኑ ዒንጊ ዒንጊኬ» ጌዔኔ።

3ጋዓንቴዒማናዜሬባቡሌንታዒያሱንታቶኦኮቶኦኮኮ
ሱኡጋኣ ቢያ ዬንሢ ዓሶም፦ «ናንጊና ናንጋ ጎዳ ማዔ
ኑ ፆኦዛሢም ኑ ማዣ ጌኤዦ ማኣሮ ማዾ ዒንሢ ኑና
ማኣዳንዳያ ኮይሱዋሴ፤ ዬያ ፓርሴ ካኣቲ፥ ቂኢሮሴ ኑና
ዓይሤ ጎይፆና ኑ ኑኡሮ ማዣንዳኔ» ጌይ ማሄኔ።

4 ዬካፓ ዬኖ ዓጮይዳ ናንጋ ዴራ ዓይሁዶ ዓሶ
ዒጊቺሢና ሃሣ ካራ ባይዚሢና ጌኤዦ ማኣሮ ማዢፆ ማዾ
ላኣጋኒ ዔቄኔ።

5ዔያታ ዎዎዴይ ጌዔቴ፦ ፓርሴ ካኣቲኮ ቢታንታ ዓኣ
ዓሶም ዴሚና ዒንጎ ሚኢሼ ዒንጊሢና ማኣሮ ማዡዋጉዲ
ላኣጋኒ ማሌኔ፤ ዬያ ዔያታ ካኣቲ ቂኢሮሴ ዎዳፓ ዴንዲ
ካኣቲ ዳኣሪዮሴ ዎዶ ሄላንዳኣና ማዺፆ ሃሺባኣሴ።

ዬሩሳላሜ ጊንሣ ማዢንቱዋጉዲ ዒፂ ማዾና ማዾ
6 ዬያ ሌሊቱዋንቴ ዔያታ ካኣቲ ፄሬኪሲሴ ካኣታዼ

ቤርታሳሌዖይዳ ዪሁዳና ዬሩሳላሜናይዳ ናንጋዲዒንታፓ
ማዔ ዓሳ ዎጌና ዓርቂንታንዳጉዲ ሃይሶ ፃኣፒ ካኣቲም
ሺኢሼኔ።

7 ዓርፄክሲሴ ፓሪሴ ዓጮ ካኣቲ ማዒ ዓኣ ዎዶና
ቢሽላሜ፥ ሚትሬዳቴ፥ ፃብዔኤሌንታ ሜሌ ዔያቶና ዎላ
ዓኣ ዓሳ ዎጌና ዔያታ ዓርቂንታንዳጉዲ ጋዓ ዋርቃታ
ፃኣፒ ካኣቲም ሺኢሼኔ፤ ዬይ ዋርቃታ ፃኣፒንቴሢ ሶኦሪያ
ዓጪ ፒዳኣሌና ሙኡቺና ማዔሢሮ ናባቢንቲ ቡሊ
ኬኤዚንታንዳጉዲ ዳኪንቴያኬ።

8 ዬያጉዲ ሃሣ ዓጮ ዎይሣ ሬሁሜና ፃኣፓሢ
ሺምሻዬናዬሩሳላሜዛሎሃካፓዴማዓኣማሊፆካኣቲም
ፃኣፔኔ፤

9 ዓጮ ዎይሣ ሬሁሜና ፃኣፓሢ ሺምሻዬ፤ ሃሣ
ዔያቶና ዎላ ዎጎ ዎጋ ዓሶንታ ቲሪፖሊሴይዳ፥ ፓሪሴይዳ፥
ዔሬኬይዳ፥ ባብሎኔና ሱሳናይዳ ናንጋ ቢታንታ ዓኣ ሃንጎ
ዓሳኣ ቢያ፤

3:2 ኬሲ. ማፃ 27፡1። 3:3 ፓይ. ማፃ 28፡1-8። 3:4 ፓይ. ማፃ 29፡12-38። 3:5 ፓይ. ማፃ 28፡11—29፡39። 3:10 1ፆኦሲ. ዓሃኬ
25፡1። 3:11 1ፆኦሲ. ዓሃኬ 16፡34፤ 2ፆኦሲ. ዓሃኬ 5፡13፤ ዓይኑ. 100፡5፤ 106፡1፤ 118፡1፤ 136፡1፤ ዔር. 33፡11። 4:2 2ካኣቶ. ማ 17፡24-41።
4:6 ዓስቲ. 1፡1።

10 ዎልቆና ዼኤፖ ካኣታሢ ዓሴናፔሬ ሾይንቴ ዓጫፓ
ሳማሪያ ካታሞና ዔፕራፂሴኮ ዓባ ጌላ ዛሎ ዳኪ ዱማ
ዱማቤዛናንጋንዳጉዲዒማሄሃንጎዴሮናዎላዒፃኣፔያ
ማዓዛ፥

11 ፃኣፒንቴ ዋርቃቴሎኮ ዼኤፖ ማሊፃ ሂዚ ጋዓያኬ፦
ዔፕራፂሴኮ ዓባ ጌላ ዛሎና ናንጋ ኔኤኮ ማዻዞንሢፓ
ካኣቲ ዓርፄክሲሴም ዳኪንቴያ፥

12 «ዼኤፖ ቦንቺንታሢዮ! ኔ ኮይላፓ ሙኬ ዓይሁዶ
ዓሳ ዬሩሳላሜይዳ ዴዒ ዬኖ ዋይዞ ዒፃ ፑርቶ ካታሜሎ
ጊንሣ ኮሺ ማዢሢዳኬ፤ ዲሮዋ ዓካሲ፥ ጌኤዦ ማኣሮዋ
ማዢፆ ዓርቄኔ።

13 ዬያሮ ካኣቲዮ! ዬና ካታሜላ ጊንሣ ማዢንቲ ዲሮ
ማዻኣጊኢጊጋፔያታቶዴራጊኢሮ ኔኤምጪጊፆ ሃሻንዳኔ፤
ሃሣ ኔኤምዒንጊንታካኣቱሞማኣሪጌላባካኣፓጫንዳሢ
ዔሬ!

14 ኑኡኒ ካኣቲ ማኣራፓ ዴንቃ ባኣዚ ዓኣያታሢሮ ኔኤኒ
ቶኦቺንቴም ዚቲ ጌይ ዛጊፃ ኑም ኮሽኩዋኣያ ማዔም ሃያ
ኪኢቶ ኑ ኔኤም ዳኬኔ፤

15 ኔኤኮ ቤርታኣ ዓዶንሢ ሃይሶይዳ ፃኣፒንቲ ዓኣ ባካ
ዛጊንታንዳጉዲ ኔ ዓይሣንዳጉዲ ኑ ኔኤም ኬኤዛኔ፤ ዬይ
ዛጊንታ ዎዶና ዬና ካታሜላ ቢያ ዎዴ ዋይዚ ዒፃያ፥ ሃሣ
ሚናኣፓ ዓርቃዖ ካኣቶና ዱማ ዱማ ዓጮ ዎይሣ ዓሶ
ዎማይዲ ዔያታ ሜታሳቴያ ማርካ ማዓ ባኣዚ ዬና ዛጋ
ዓሳ ዴንቃንዳኔ፤ ሚናፓ ዒዞይዳ ዓኣ ዴራ ዋይዙዋኣያኬ፤
ሃያኮ ቤርታ ካታሜላ ዶዒ ባይቃንዳጉዲ ማዺንቴሢ
ዬያሮኬ።

16 ዬና ካታሜላ ጊንሣ ላሚ ማዢንቲ፥ ዲሮ ኮሺፃኣ
ዒዞኮ ጋፔስካፓ ካኣቲዮ! ዔፕራፂሴኮ ዓባ ኬስካ ባንፆና
ዓኣ ዓጮይዳ ቤሲ ኔኤኮ ባኣያ ማዓንዳሢ ኑ ኔኤም
ኬኤዛኔ» ጋዓያኬ።

17 ዬኖኮ ካኣቲ ማሃዖ፦ «ዓጮ ዎይሣ ሬሁሜም፥
ፃኣፓሢ ሺምሻዬም፤ ዬያጉዲ ሃሣ ሳማሪያና ዔፕራፂሴ
ዎሮኮዓባጌላባንፆይዳዓኣዴሮናምቢያ፥ዒንሢኮሺዳ?

18 «ዒንሢ ታኣም ፃኣፒ ዳኬ ዋርቃታ ናባቢንቲ
ቡሊንቴም ታ ዋይዜኔ፤

19ዬኖ ማሊፆና ዒንሢ ጌዔ ጎይፆ ዔባ ዛጊንታንዳጉዲ
ታ ዓይሤኔ፤ ዬያሮ ዛጋ ዓሳዒማና ዴንቄ ጎይፆና ዬሩሳላሜ
ሚናፓ ዓርቃዖ ካኣቶም ዋይዚ ዒፂ ናንጋያ፥ ሜታሳ ዓሲ
ኩሜ ካታማታሢ ዔርቴኔ፤

20 ያዺ ማዔያታቴያ ዬሩሳላሜይዳ ዔፕራፂሴኮ ዓባ
ኬስካ ባንፆና ዓኣ ዓጮ ቢያ ጊኢራ ጊኢሪሻያ፤ ሃሣ
ኮርሞ ኮርማ ዓሶፓ ሚኢሼ ጪጊሻ ዔርቴ ካኣታ ዒኢካ
ካኣታዼኔ።

21 ዬያሮ ታ ላሚ ሃሣ ሜሌ ኪኢታ ዒንሢም ዳካንዳያ
ሄላንዳኣና ዬና ዓሳ ካታሜሎ ጊንሣ ማዢፆ ሃሾንጎ
ጎዑዋቴ፤

22 ኑኡኮ ካኣቱሞይዳ ዓይጎ ሜታኣ ሄሉዋጉዲ ዬኖ
ዛሎ ዒንሢና ዔሩዋቴ!» ጌይ ዳኬኔ።

23 ዬካፓ ካኣቲ፥ ዓርፄክሲሴ ማሂ ዳኬ ዋርቃታ ሙኪ
ሬሁሜም፥ ሺምሻዬና ዔያቶና ዎላ ዓኣ ዓሶም ቢያ
ናባቢንቴስካፓ ዔያታ ኔጉዋዖ ዬሩሳላሜ ሙኪ ዓይሁዳ
ዬሩሳላሜ ጊንሣ ማዢፆ ሃሻንዳጉዲ ላኣጌኔ፤

24 ዬያሮ ዳኣሪዮሴ ፓሪሴይዳ ካኣታዼ ላምዓሳ ሌዖ
ሄላንዳኣናጌኤዦማኣሮማዻላኣጊንቴሢሮማዻዓርቂንቴ
ቤዛ ዔቂ ዓቴኔ።

5
ጌኤዦማኣሮ ማዦ ጊንሣ ዓርቆናሢ

1 ዒማና ፆኦሲ ማሊፆ ኬኤዛ ላምዖንሢ ሃጌንታ ዒዶ
ናኣዚ ዛካሪያሴንታ ዬሩሳላሜና ዪሁዳ ዓጮናይዳ ናንጋ
ዓይሁዶ ዓሶም ዒስራዔኤሌ ፆኦሲ ሱንፆና ፆኦሲ ማሊሢ
ኬኤዜኔ።

2 ሳላቲያሌ ናኣዚ ዜሬባቡሌና ዒዮፄዴቄ ናኣዚ
ዒያሱና ዬንሢ ፆኦሲማሊፆኬኤዛዞንሢኮ ሃይሶ ዋይዛዖ
ዬሩሳላሜይዳጌኤዦማኣሮማዢፆ ጊንሣ ዓርቄኔ፤ ዬንሢ
ላምዖ ፆኦሲ ማሊፆ ኬኤዛዞንሢያ ዔያቶ ማኣዴኔ።

3 ዔፕራፂሴኮ ዓባ ኬስካ ባንፆ ዓጮ ዎይሣያ ማዔ
ታቴናዬና ሺታርቦዝናዬና፤ ዬያጉዲ ሃሣ ዔያቶና ዎላ
ቢታንታ ዓኣ ዓሳኣ ዬሩሳላሜ ሙካዖ፦ «ሃያ ጌኤዦ
ማኣሮ ማዦም፥ ሃሣ ዲሮዋ ዓካሲ ኮሾም ዖኦኒ ዒንሢ
ዓይሤይ?» ጌይ ዖኦጬኔ።

4ጌኤዦማኣሮማዣኒ ዔያቶና ዎላ ዔቄ ዓሶኮዋ ሱንፆ
ዔራኒ ዔያቶ ዖኦጬኔ።

5 ጋዓንቴ ዓይሁዶ ዓሶኮ ሱኡጎ ፆኦሲ ካፓያታሢሮ
ዬያታ ፓርሴ ዓጮኮ ቢታንታ ዓኣ ዓሳ ዳኣሪዮሴም ዒ
ዎዚ ጋዓቴያ ዋይዛኒ ኪኢታ ፃኣፒ ዳካዖ ማዾ ማዺፆ ዓሶ
ላኣጊባኣሴ።

6 ዒማና ዔፕራፂሴኮ ዓባ ጌላ ዛሎ ዓጮ ዎይሣ
ታቴናዬና ሺታርቦዝናዬና፤ ዬያጉዲዔያቶና ዎላ ዓኣ ዓሳ
ካኣቲም ሂዚ ጋዓ ኪኢታ ፃኣፒ ዳኬኔ፦

7 «ዼኤፖ ቦንቺንታ ካኣታሦ ዳኣሪዮሴ! ኔ ዓጮም
ኮሹሞማዖንጎ፤

8 «ካኣቲዮ! ኑኡኒ ዪሁዳ ዓጮዴንዴንቴ ዒኢካ ዼኤፖ
ፆኦዛሢኮ ጌኤዦ ማኣራ ሹቺና ዓርሲንቴ ሚሢና ጊንሣ
ማዢንታንቴ ኑ ዛጌያታሢ ኔና፥ ዼኤፖ ቦንቺንታሢም
ዔርቴያ ማዖንጎ፤ ዬይ ማዻ ዔያቶኮ ጋርቻ ዛጊ ዓርቂ
ማዺሻሢሮ ሩኡሪና ማዺንታኔ።

9 «ኑኡኒ ዒማና ዴሮኮ ሱኡጎ ኮራ፦ ‹ሃያ ጌኤዦ ማኣሮ
ጊንሣዒንሢማሂማዣንዳጉዲናዲሮዋዓካሳንዳጉዲ ዖ
ዒንሢ ዓይሤይ?› ጌይ ዖኦጬኔ፤

10 ዬያ ሌሊቱዋንቴ ዬያ ማዾ ማዺሻ ሱኡጋ
ዖናንሢታቴያ ሱንፆ ዔያቶኮ ኔኤም ኬኤዛኒ ኑ ዔያቶ
ዖኦጬኔ።

11«ዔያታ ኑምዒማና፦ ‹ኑኡኒጫሪንጮና ሳዖናማዤ፥
ዼኤፖ ፆኦዛሢኮ ማዻዞንሢኬ፤ ዬያሮ ዒዛም ሚርጌ
ዎዴኮ ቤርታ ፔቴ ዼኤፒ፥ ዒስራዔኤሌ ዓሶኮ ካኣቲስኬይ
ማዤ ጌኤዦማኣሮና ዲሮና ጊንሣ ኑ ማዣኔ፤

12 ጋዓንቴ ኑኡኮ ቤርታኣ ዓዶንሢ ዬያ ጫሪንጮ
ፆኦዛሢ ዻጋሴሢሮ ካላዳ ዓጮ ካኣቶ ዜርፃፓ ባብሎኔ
ካኣቲ ናብካዳናፆኦሬ ዖሎና ዔያቶ ባሻንዳጉዲ ማሄኔ፤
ዒማና ጌኤዦ ማኣራ ሻሂንቴኔ፤ ዴራኣ ዲዒንቲ ባብሎኔ
ዓጮ ዓኣዼኔ።

13ዬካፓ ቂኢሮሴ ባብሎኔይዳ ካኣታዼ ቤርታሳ ሌዖና
ዬያ ጌኤዦ ማኣሮ ጊንሣ ኑ ማዣንዳጉዲ ኑና ዓይሤሢ
ፔኤሮ ካኣቲ ቂኢሮሴኬ።

14 ናብካዳናፆኦሬ ሃይካ ዬሩሳላሜይዳ ማዢንቴ
ቤርታኣ ጌኤዦ ማኣራፓ ዲዒ ዔኬ ባኮና ባብሎኔይዳ
ዔያቶኮ ፆኦዞ ካኣሽኮ ቤዞይዳ ጌሤ ዎርቆና ኮሺንቴ
ጌኤዦ ማኣሮ ሜሆ ቢያ ቂኢሮሴ ማሂ ኑም ዒንጌኔ፤
ዬይ ጌኤዦ ማኣሮ ሜሃ ኑም ማሂ ዒንጊንቴሢ ዪሁዳ
ዓጮ ዎይሣንዳጉዲ ማሂ ዶኦሮና ሼሽባፃሬ ጌይንታ ዓሢ
ዛሎናኬ።

15 ዬይ ዓጮ ዎይሣ ሼሽባፃሬ ዬንሢ፥ ጌኤዦ ማኣሮ
ሜሆ ጊንሣ ማሂ ዔኪ ሙኪ ዬሩሳላሜይዳ ዓኣ ጌኤዦ
ማኣሮይዳ ጌሣንዳጉዲ፤ ዬያጉዲ ሃሣ ጌኤዦ ማኣሮዋ
ቤርታ ዓኣ ቤዛ ማዢሳንዳጉዲ ካኣቲ ቂኢሮሴ ዓይሤኔ።

16ዬያሮሼሽባፃሬሙኪማኣሮማዢሶዓይሤኔ፤ ዬካፓ
ሹጮና ማዦ ማኣራ ማዢንቶ ዓርቄም ሃኖ ሄላንዳኣና
ማኣራ ማዢንቲሢዳኬ፤ ጋዓንቴ ጌኤዦ ማኣሮ ሹጮና
ማዦሢ ሃጊ ጋፒባኣሴ› ሂዚ ጌይ ኬኤዜኔ።

17 «ካኣቲዮ! ጎኔና ዬይ ጌኤዦ ማኣራ ዬሩሳላሜይዳ
ማዢንታዳጉዲ ካኣቲ ቂኢሮሴ ዓይሤቴያ ዓይሢባኣቴያ
ዔራኒ ባብሎኔይዳ ካኣቱሞ ማኣራ ፃኣፒ ጌሦና ማርካ
ማዓ ባኣዚ ዓኣቶ ዛጊሲ፥ ሃያ ባኮ ኔ ዎዚ ጋዓቴያ ኑም ኔ
ኬኤዛንዳጉዲ ኑ ኔና ሺኢቃኔ።»

6
ቂኢሮሴ ዓይሤ ዓይሢፆ ኮዒ ዴንቆናሢ

1ባብሎኔይዳካኣቱሞማኣራዓኣ ፃኣፒጌሦና ባካቢያ
ኮይ ዛጊንታንዳጉዲ ካኣቲ ዳኣሪዮሴ ዓይሤኔ፤

2 ጋዓንቴ ዬይ ባካ ባብሎኔይዳቱዋንቴ ዒዞ ዓጮኮ
ሜዶኔይዳ «ዓህሚታ» ጌይንታ ካታማይዳ ፔቴ ቢራና
ጌይንታያማሪንቴ ባኣዚዳጴዼኔ፤ ዬኖ ጋራ ፃኣፒንቴ ባካ፦

3 «ቂኢሮሴ ካኣታዼ ቤርታሳ ሌዖና ዬሩሳላሜይዳ ዓኣ
ጌኤዦ ማኣሮይዳ ፆኦሲም ሚቺ ዒንጎ ዒንጊፆንታ ሜሌ
ዱማዱማዒንጊፃ ዒንጊንታንዳጉዲ ጌኤዦማኣራ ጊንሣ
ማዢንታንዳጉዲ ዓይሤኔ፤ ዬያ ጌኤዦ ማኣሮኮ ዖዶሱማ
ላሂታሚ ዋዻ፥ ጋሮ ዳልጉማኣ ላሂታሚ ዋዻ ማዓንዳያ
ኮይሳኔ።

4ዲራ ሃይሦ ሺርሺ ሹቻ ኬልቂ ዲርቆናያ ዬያ ኬኤሎ
ዲፆኮ ቶኦካ ፔቴ ሺርሺ ጫርጊ ዲርቆና ሚሢ ዲርሲ
ዓኣያ ማዖንጎ፤ ዬያ ማዾም ቢያ ኮይሳ ሚኢሻ ካኣቱሞ
ማኣራ ሚኢሾ ጌሦ ኬኤፃፓ ዒንጊንቶንጎ።

5 ዬያጉዲ ሃሣ ሃያኮ ቤርታ ካኣቲ ናብካዳናፆኦሬ
ዬሩሳላሜይዳዓኣጌኤዦማኣራፓዲዒኬሴዎርቆናቢሮ
ዓንጎናይዳፓ ኮሺንቴ፥ ጌኤዦ ማኣሮይዳ ማዺንቶ ሜሃ
ጊንሣ ማዒ ዬሩሳላሜይዳ ማዢንታ ጌኤዦ ማኣሮይዳ
ኮይሳ ቤዛ ጌሢንቶንጎ» ጋዓያኬ።

6ዬያሮዳኣሪዮሴሃካፓዴማዓኣኪኢቶ፦ «ዔፕራፂሴኮ
ዓባ ኬስካ ባንፆና ዓኣ ዓጮ ዎይሣ ታቴናዬና
ሼታርቦዝናዬናም፥ ዔፕራፂሴኮ ዓባ ጌላ ባንፆይዳ
ዒንሢና ዎላ ዓኣዞንሢም ቢያ፤ ጌኤዦ ማኣሮ ባንሢ
ዑኪፖቴ፥

7ማዻ ማዺንቱዋጉዲ ዹቂፆዋ ሃሹዋቴ፥ ዪሁዳ ዓጮ
ዎይሣሢና ዓይሁዶ ዓሶኮ ሱኡጎና ፆኦሲኮ ጌኤዦ ማኣሮ
ሚና ቤርታ ዓኣ ቤዞይዳ ጊንሣ ማዦንጎ።

8 ሃይማና ጌኤዦ ማኣሮ ማዾ ኮሺ ዒንሢ ዔያቶ
ማኣዳንዳጉዲ ታ ዒንሢ ዓይሣኔ። ዬያሮ ዬያ ማዾ
ማዺሾንዶ ሚኢሾ ቢያ ዔፕራፂሴኮ ዓባ ኬስካ ባንፆና
ዓኣ ዓጫፓ ካኣቲኮ ጊኢሮ ማዒ ቡኩሶና ሚኢሾፓ ዑኬና
ኬሲንቲ ዔያቶም ዒንጊንቶጎ፤ ማዻ ዹቂንቲ ዔቃንዳያ
ኮይሱዋሴ።

9 ቃሲ ሃሣ ዬሩሳላሜይዳ ዓኣ ቄኤሳ ዒንሢም ኬኤዛ
ጎይፆ ኬላ ኬላ ጫሪንጫ ናንጋ ፆኦዛሢም ዔያታ ዒንጋ
ዒንጊፆም ኮዓ ዚዮ ጌማታ፥ ማራቶ ዓዳ፥ ማራናኣቶ ዓዳ፤
ዬያጉዲ ሃሣ ዒንጊፆማ ማዓ ዛርጋሢ፥ ሶኦጋ፥ ዎይኖ
ዑዦንታ ሪሚታፓ ኮሾ ዛይቶዋ ቢያ ዔያቶም ዒንጉዋቴ።

10ዬይቢያ ያዺማዺንታኒ ኮይሳሢጫሪንጮ ፆኦዛሢ
ዎዛና ዔካ ዒንጊፆ ቢያ ሺኢሺሢና ታኣና ታ ናኣቶና
ሼምፓሢምዔያታ ሺኢቃንዳጉዲኬ፤

11 ዬያ ሌሊቱዋንቴ ሜሌ ታ ዔርዛኒ ኮዓ ባኣዚ
ዓይጎዳይ ጌዔቴ፦ ሃያ ታ ዓይሢፆ ዔኩዋኣያና ዋይዙዋይ
ዓይጎ ዓሲታቶዋ ዒዛኮ ማኣሮ ቱርቱራፓ ፔቴ ቱጊንቲ
ዓርሲ ዓጪሴስካፓ ጫርጊ ዒዛ ሱፆንጎ፤ ዬካፓ ማኣራ
ዒዛኮ ሻሂንቲ ቡኡራ ላኣሎ ቤሲማዖንጎ።

12 ሃያ ዓይሢፆ ዋይዞ ዒፂ ዬሩሳላሜይዳ ዓኣ ፆኦሲኮ
ጌኤዦማኣሮ ሻሃኒማላ ዓይጎ ካኣቲማዔቴያ ዴሬዒዛኮ
ሱንፃ ዔኤሊንታ ቤሲ ማዓንዳጉዲ ዶኦሬ ፆኦዛሢ ዬያ
ባይዞንጎ፤ ሃያ ኪኢቶ ዓይሢፆ ዳኬሢ ታና፥ ዳኣሪዮሴ
ማዔሢሮ ጉቤ ባካ ማዺንቲ ኩማንዳያ ኮይሳኔ» ጌይ
ዳኬኔ።

ጌኤዦማኣራ ማዢንቲ ጋፔሢሮ ቦንቾና ቦንቾ
13 ዬካፓ ዓጮ ዎይሣ ታቴናዬንታ ሼታርቦዝናዬንታ

ዔያቶና ዎላ ቢታንታ ዓኣ ዓሳ ካኣቲ ዔያቶ ዓይሤ ጎይፆና
ቢያ ባኮ ማዺኩንሤኔ።

14ዓይሁዶ ዓሶኮ ሱኡጎንታ ፆኦሲ ማሊፆ ኬኤዛ ሃጌና
ዛካሪያሴና ዔያቶ ዶዲሺ ዶዲሺ ጌኤዦ ማኣሮ ማዾ
ዑካሴኔ፤ ዒስራዔኤሌ ፆኦዛሢ ማሊፆጉዲ ፓርሴ ካኣታ
ቂኢሮሴንታ ዳኣሪዮሴንታ ዓርፄክሲሴንታ ዓይሤ ጎይፆ
ጌኤዦማኣሮ ማዾ ማዺ ጋፒሴኔ፤

15 ዬያ ጌኤዦ ማኣሮ ዔያታ ማዢ ጋፒሴሢ ዳኣሪዮሴ
ካኣታዼንቴ ላሃሳ ሌዖኮ ዓዳሬ ጌይንታ ዓጊና ፄኤሬም
ሃይሣሳ ኬሎናኬ።

16 ዬካፓ ዒስራዔኤሌ ዴራ፥ ቄኤሶንታ ሌዊ ዓሶንታ፤
ዬያጉዲ ዲዒንቶፓ ማዔ ሃንጎ ዓሳ ቢያ ጌኤዦ ማኣራ
ማዢንቲ ጋፔሢሮ ቦንቾ ኬሊ ዎዛና ቦንቼኔ።

17 ዔያታ ዒማና ቢያ ዬያ ቦንቾ ኬሎም ማዓያ ፔቴ
ፄኤታ ዚያ ጌማይ፥ ላምዖ ፄኤታ ዓዴ ማራይ፥ ዖይዶ ፄኤታ
ማራናይ ዓዴ ዒንጎ ዒንጊሢ ማሂ ሺኢሼኔ፤ ሃሣ ጎሜ
ጌኤሺሢ ዛላ ዒንጎ ዒንጊሢ ማዓ ታጶ ላምዖ ኮላይ ፔቴ
ፔቴ ዒስራዔኤሌ ዓሶኮ ፃጶ ሱንፆና ሺኢሼኔ።

18 ዬካፓ ሙሴኮ ዓሶ ዎይሦ ዎጋ ፃኣፒንቴ ጎይፆ
ዬሩሳላሜይዳ ማዢንቴ ጌኤዦ ማኣሮ ማዾም ቄኤሶና
ሌዊ ዓሶና ዔያታ ፔ ቤዛ ቤዛ ማሂ ጊኢጊሼኔ።

ዑሣ ዓኣዺፆ ቦንቾ ኬሎ
19ዲዒንታፓ ማዔ ዓሳ ቤርታሳ ዓጊኖኮ ታጶ ዖይዳሳ

ኬሎና ዑሣ ዓኣዺፆ ቦንቾ ቦንቼኔ።
20ዒማና ቄኤሶና ሌዊ ዓሶና ቢያ ዎጎ ጎይፆ ዳምቦና ፔ

ቶኦኮ ጌኤሼኔ፤ ሃሣሌዊ ዓሳኣ ቦንቾኬሎይዳዲዒንታፓ
ማዔ ዴሮና ቄኤሶናም፤ ዬያጉዲ ሃሣ ፔ ቶኦኮም ዔያታ
ሺኢሼ ቆልሞዋ ሹኬኔ።

21ዒንጎ ዒንጊፆዋ ቢያ ዲዒንታፓ ማዔ ዒስራዔኤሌ
ዓሳ፤ ዬያጉዲ ሃሣ ዬኖ ዓጮይዳ ናንጋ ሜሌ ዓሶ ዳምቦ
ሃሺ ናንጊና ናንጋ ጎዳማዔዒስራዔኤሌ ፆኦዛሢካኣሽካ
ዓሳኣ ቢያሙዔኔ።

22 ናንጊና ናንጋ ጎዳ ፔኤሮ ዓሶኦሬ ካኣቲ ዔያቶ
ናሽካንዳጉዲና ናንጊና ናንጋ ጎዳ ማዔ ዒስራዔኤሌ
ፆኦዛሢ ጋላቲንታ ጌኤዦ ማኣሮ ጊንሣ ዔያታ
ማዣንዳጉዲ ማዾና ቢያ ዔያቶ ዒ ማኣዳንዳጉዲ
ማሄሢሮ ላኣዳ ሙዒ ቦንቾ ኬሎ ላንካይ ኬሊ ኩሙሢ
ዼኤፒ ዎዛና ዔያታ ቦንቼኔ።

6:14 ሃኣጌ 1፡1፤ ዛካ. 1፡1። 6:19ኬሲ. ማፃ 12፡1-20።

7
ዒዝራ ዬሩሳላሜሙኬሢ

1 ዬካፓ ሚርጌ ሌዔ ዴዓዖ ዓርፄክሲሴ ፓርሴ ካኣቲ
ማዔዎዶናዒዝራጌይንታ ፔቴ ዓሲስኬይዒኢካ ናንጋኔ፤
ዒዛኮ ቤርታኣ ዓዶንሢ ሾይንቶ ፃጳ ዴንዲ ዼኤፓሢ፥
ቄኤሶ ቢያኮ ዑፃሢ፥ ዓኣሮኔ ሄላንዳኣና ፓይዲንታዛ ሃካፓ
ዴማ ዓኣ ጎይፆኬ፤ ዬይያ፦ ዒዝራ ሴራያ ናይ ማዓዛ፥
ሴራያ ዓዛሪያ ናይ፥ ዓዛሪያ ሂልቂያ ናይ፥ ሂልቂያ ሻሉሜ
ናይ፥

2 ሻሉሜ ሳዶቄ ናይ፥ ሳዶቄ ዓሂፁቤ ናይ፥ ዓሂፁቤ
ዓማሪያ ናይ፥

3ዓማሪያ ዓዛሪያ ናይ፥ ዓዛሪያ ሜራዮቴ ናይ፥ ሜራዮቴ
ዜራህያ ናይ፥

4ዜራህያ ዑዚ ናይ፥ ዑዚ ቡቂ ናይ፥
5 ቡቂ ዓቢሹዓ ናይ፥ ዓቢሹዓ ፒንሃሴ ናይ፥ ፒንሃሴ

ዓላዜሬ ናይ፥ ዓላዜሬ ቄኤሶቢያኮዑፃሢዓኣሮኔ ናይኬ።
6ዬይ፥ ዒዝራ ባብሎኔይዳፓ ዬሩሳላሜሙኬኔ፤ ዒዚ

ናንጊና ናንጋ ጎዳ ማዔ ዒስራዔኤሌ ፆኦዛሢ ሙሴም
ዒንጌ ዎጎ ኮሺ ዔራያኬ፤ ናንጊና ናንጋ ጎዳ ማዔ ፆኦሲኮ
ዎልቃ ዒዛና ዎላ ዓኣሢሮ ዒዚ ዖኦጬ ባኮ ቢያ ካኣቲ
ዒዛም ዒንጌኔ።

7 ዬያጉዲ ሃሣ ካኣቲ ዓርፄክሲሴ ካኣታዼንቴ ላንካሳ
ሌዖና ዒስራዔኤሌ ናኣቶ ባኣካፓ ቄኤሳ፥ ሌዊ ዓሳ፥
ዓይኑሞ ዓይናዻ ዓሳ፥ ጌኤዦ ማኣሮ ካሮ ካፓ ዓሶንታ
ጌኤዦ ማኣሮይዳ ማዻ ዓሳኣ ዒዝራና ዎላ ዬሩሳላሜ
ሙኬኔ።

8 ካኣቲ ዓርፄክሲሴ ካኣታዼ ላንካሳ ሌዖኮ ዶንጋሳ
ዓጊኖና ዒዝራ ዬሩሳላሜሙኬኔ።

9 ፆኦሲኮ ዼኤፖ ዎልቃ ዒዛይዳ ዓኣሢሮ
ባብሎኔይዳፓ ቤርታሳ ዓጊኖኮ ቤርታሳ ኬሎና ዔቂ
ዬሩሳላሜ ዶንጋሳ ዓጊኖኮ ዓይፆይዳ ሄሌኔ።

10ዒዝራ ናንጌ ዎዶ ቢያይዳ ናንጊና ናንጋ ጎዳኮ ዎጎ
ናባቢሢና ዬያ ናባቤሢ ማዾይዳ ፔኤሺሢና፤ ዬያጉዲ
ሃሣ ናንጊና ናንጋ ጎዳኮ ዓይሢፆንታ ዎጎንታ ዳምቦንታ
ዒስራዔኤሌ ዴሮ ጉቤሢም ዔርዚ ዔርዚ ማዾይዳ
ፔኤሻያኬ።

ካኣቲ ዓርፄክሲሴ ዒዝራም ፃኣፒ ዒንጌ ኪኢቶ
11 ናንጊና ናንጋ ጎዳዒስራዔኤሌዓሶምዒንጌ ዎጎንታ

ዓይሢፆንታ ቢያ ኮሺ ዔራያ ማዔ፥ ቄኤሳሢ ዒዝራም
ካኣቲ ዓርፄክሲሴ ፃኣፒ ዒንጌ ዋርቃታ ሃካፓ ዴማ
ዓኣሢኬ፤ ዬይያ፦

12 «ካኣቶኮ ካኣቲ ዓርፄኪሴይዳፓ ጫሪንጮ
ፆኦዛሢኮ ዎጎ ናባቢ ዔሪፆና ዼኤፒ ዔራ ማዔ ቄኤሳሦ፥
ዒዝራ ኔ ኮሺዳ?»

13 «ታኣኒ ዎይሣ ካኣቱሞ ዓጮ ጋራ ዓኣያ፤ ሃሣ ኔኤና
ዎላ ዬሩሳላሜ ማዒ ዓኣዻኒ ኮዓ ዒስራዔኤሌ ዓሶንታ
ቄኤሶንታሌዊዓሳኣቢያማዒዴንዳንዳጉዲታዓይሤኔ፤

14 ታኣኮ ላንካዎ ዶንዞና ዎላ ዔኤዒ ጌስቲ ኑ ዔቂሴ
ጎይፆና ኔ ኩጫ ዓኣ ፆኦሲ ዎጎና ዓይሢፆና ማዾይዳ
ፔኤቃሢ ዛጊ ዛጊ ዬሩሳላሜና ዪሁዳናይዳ ማዺንታ ባኮ
ኔ ዛጋንዳጉዲ ታ ኔና ዳኬኔ።

15 ቃሲ ሃሣ ዬሩሳላሜይዳ ጌኤሺ ማኣሪ ማዢንቴ፥
ዒስራዔኤሌ ፆኦዛሢም ታኣና ታኣኮ ዶንዞና ኑ ኑ ሼኔና
ናሽኪ ዒንጌ ቢሮና ዎርቆና ዔኪ ዴንዴ።

16ዬያሌሊቱዋንቴኔኤኒ ኔኤሮባብሎኔዓጫፓቡኩሴ
ዎርቆና ቢሮና፥ ዒስራዔኤሌኮ ዴሮንታ ዔያቶኮ ቄኤሳኣ

ዓቱዋዖ ዬሩሳላሜይዳ ማዢንቴ ዔያቶኮ ፆኦዛሢ ጌኤዦ
ማኣራ ዔያታ ሺኢሻኒ ኮዓ ዒንጊፆ ቢያ ዔኪ ዴንዴ።

17 ዬያ ሚኢሾ ዛጊ ማዾ ማዻንዳጉዲ ማሄ፤ ጌማይ
ዚያ፥ ዼኤፖ ዓዶ ማራቶንታ ማራናኣቶንታ፥ ዒንጊፆም
ማዓ ሃኣኮንታ ዎይኖ ዑዦዋ ሃሹዋዖ ዬሩሳላሜይዳ
ማዢንቴ ዒንሢ ፆኦዛሢኮ ጌኤዦ ማኣሮይዳ ዓኣ ዒንጎ
ባኮ ዒንጎ ቤዞይዳ ዒንጊንታ ዒንጊፆ ቢያ ሻንቄ።

18 ዬካፓ ዓታ ቢሮና ዎርቆና ዒንሢኮ ፆኦዛሢ
ማሊፆጉዴያ ኔኤና ኔ ዓሶና ዒንሢ ኮዓ ባኣዚ ማዹዋቴ።

19 ጌኤዦ ማኣሮይዳ ማዻንዳጉዲ ዒንጊንቴ
ዱማዼ ሜሆ ዬሩሳላሜይዳ ካኣሽኪንታ ፆኦዛሢም ኔ
ሺኢሻንዳኔ።

20 ሃሣ ጌኤዦማኣሮይዳማዺንታኒ ኔኤም ኮይሳሜሌ
ባኮ ቢያ ካኣቱሞ ማኣሮኮ ሜሆ ጌሦ ማኣራፓ ኔ ዔካኒ
ዳንዳዓኔ።

21 «ዔፕራፂሴኮ ዓባ ጌላ ባንፆና ዓኣ ዓጮኮ ቢታንታ
ዓኣ ዓሳ ቢያ ጫሪንጮ ፆኦሲ ዒንጌ ዎጎና ዓይሢፆ ኮሺ
ዔራ ቄኤሳሢ ዒዝራ ዒዛም ኮይሳ ባኮ ዖኦጫሢ ጉቤ
ዒንሢ ኩንሣንዳጉዲ ታኣኒ ዓርፄክሲሴ ዓይሤኔ።

22 ዬይያ፦ ሃይሦ ሺያና ዖይዶ ፄኤታ ኪሎ ማዓ ቢራ፥
ታጶ ሺያ ኪሎማዓ ዛርጌ፥ ላምዖ ሺያ ዶሎዜማዓ ዎይኔ
ዑሺ፥ ላምዖ ሺያ ዶሎዜ ማዓ ሪሚቲ ዛይቴንታ ሶኦጌያ
ዒዛም ኮይሳሢጉዴያ ዒንጉዋቴ።

23 ጫሪንጮ ፆኦዛሢኮ ጌኤዦ ማኣሮ ማዾም ኮዓ
ባኮ ቢያ ዒንጋንዳያ ዒንሢ ኮይሳያታሢ ዋሊፖቴ፤ ዒዚ
ታናንታ ታኣኮ ጊንፃ ኬስካንዳ ካኣቶ ዑፆይዳ ሜቶ ዔኪ
ዬዑዋጉዲ።

24 ዬያጉዲ ሃሣ ቄኤሳ፥ ሌዊ ዓሳ፥ ዓይኑሞ ዓይናዻ
ዓሳ፥ ጌኤዦ ማኣሮኮ ካሮ ካፓ ዓሶንታ፤ ጉቤና ጌኤዦ
ማኣሮ ዛላ ማዓ ዓይጎ ማዾዋ ማዻ ዓሶይዳፓ ቢያ ጊኢራ
ዒንሢ ዔካንዳያ ኮይሱዋሴ።

25 «ኔኤኒ ዒዝራ! ኔ ፆኦዛሢ ኔኤም ዒንጌ
ዔራቶጉዴያና ፆኦዛሢ ዎጎና ዎይሣንዳ ዓሲ፥ ዔፕራፂሴኮ
ዓባ ጌላ ባንፆና ዓኣ ዓጮ ዓሶ ዎይሣንዳ ዓሲና ጌኤሲያ
ዔያቶም ጌስታንዳ ዓሲ ዶኦሬ፤ ሃሣ ዔሩዋ ዓሶማኣ ቢያ
ኔ ፆኦዛሢኮ ዎጎ ዔርዜ፤

26ዬካፓፆኦሲዎጎምማዔቴካኣቲዎጎምዓይሢንቱዋ
ዓይጎ ዓሲያኣ ዓኣቴ ኮሺ ዛጊንቲ ሃይቃንዳጉዲ ሃንጎ
ዓጫፓ ዳውሲንታንዳጉዲ ሃንጎ ዒዛኮ ዓኣ ባካ ዓርቂ
ዔኪንታዳጉዲ ዔይዔ ጌዔቴ ቱኡሲና ዎጊንቶንጎ»
ጋዓያኬ።

ዒዝራ ፆኦሲ ጋላቴሢ
27ዒማና ዒዝራ፦ «ናንጊና ናንጋ ጎዳ ማዔ ኑ ዓዶንሢ

ፆኦዛሢ ጋላቲንቶንጎ! ዬሩሳላሜይዳ ማዢንታ ፆኦሲ
ማኣሮ ካኣቲ ቦንቻንዳጉዲማሄሢ ዒዛኬ፤

28 ፆኦሲ ጌዔሢሮ ካኣቲንታ ዒዛኮ ዶንዞንታ ሃሣ
ቢታንታ ዓኣ ዓሳ ታና ናሽኬኔ፤ ናንጊና ናንጋ ጎዳ ማዔ
ታ ፆኦዛሢ ታና ዶዲሼሢሮ ዒስራዔኤሌ ፃጶኮ ሱኡጋፓ
ሚርጌሢ ታኣና ዎላ ቡኪ ዬሩሳላሜ ሙካንዳጉዲ ዞሪ
ታኣኒ ዔያቶ ዔኤዒሳንዳጉዲ ታና ማሄኔ» ጌይ ፆኦሲ
ጋላቴኔ።

8
ዒዝራና ዎላ ዲዒንቶ ቤዛፓ ማዔ ዓሶ

1 ካኣቲ ዓርፄክሲሴ ዎዶና ባብሎኔ ዓጫፓ ታኣና ዎላ
ኬስኬፔቴፔቴማኣሮዓሶኮሱኡጎናዔያቶናዎላ ፃኣፒንቴ
ዓሳ ሃካፓ ሊካ ዓኣ ዓሶኬ፦

2-14 ፒንሃሴ ቶኦካፓ ጌርሾሜ፥ ዒታማሬ ቶኦካፓ
ዳኣኔኤሌ

ዳውቴ ቶኦካፓ ሼካኒያ ናኣዚ ሃፁሼ
ፓርዖሼ ቶኦካፓ ዛካሪያሴ ማዓዛ፥ ዒዛ ማኣሮ ዓሶ

ዛላፓ ማዔያ ፄኤታና ዶንጊታሚ ማዓ ዓቲንቄ
ፃኣፒንቴኔ፤

ፓሃትሞዓኣቤ ቶኦካፓ ዜራሄ ናኣዚ ዔልዬሆናዬ ላምዖ
ፄኤታ ዓቲንቄና ዎላ

ዛቱ ቶኦካፓ ያሃዚዔኤሌ ናኣዚ ሼካኒያ ሃይሦ ፄኤታ
ዓቲንቄና ዎላ

ዓዲኔ ቶኦካፓ ዮናታኣኔ ናኣዚዔቤዴዶንጊታሚዓቲንቄና
ዎላ

ዔላኣሜ ቶኦካፓ ዓታሊያ ናኣዚ ዬሻዕያ ላንካይታሚ
ዓቲንቄና ዎላ

ሼፓፂያ ቶኦካፓ ሚካዔኤሌ ናኣዚ ዛባዲያ ሳሊታሚ
ዓቲንቄና ዎላ

ዒዮዓቤቶኦካፓዬሂዔኤሌ ናኣዚዓብዲዮላምዖ ፄኤታና
ታጶ ሳሊ ዓቲንቄና ዎላ

ባኒ ቶኦካፓ ዮሲፒያ ናኣዚ ሼሎሚቴ ፄኤታና ላሂታሚ
ዓቲንቄና ዎላ

ቤባዬ ቶኦካፓ ቤባዬ ናኣዚ ዛካሪያሴ ላማታሚ ሳሊ
ዓቲንቄና ዎላ

ዓዝጋኣዴ ቶኦካፓ ሃቃፃኔ ናኣዚ ዮሃናኔ ፄኤታና ታጶ
ዓቲንቄና ዎላ

ዓዶኒቃሜ ቶኦካፓ ዔሊፔሌፄ፥ ዪዔኤሌንታ ሼማዒያንታ
ላሂታሚ ዓቲንቄና ዎላ፤ ዔያታ ጊንፃዺ ማዒ
ሙኬኔ።

ቢግዋዬ ቶኦካፓ ዑታዬና ዛኩሬና ላንካይታሚ ዓቲንቄና
ዎላ ማዔኔ።

ዒዝራ ጌኤዦማኣሮይዳ ማዻንዳ ሌዊ ዓሶ ዴንቄሢ
15ታኣኒ ዒማና ዓሃዋ ካታሞ ባንሢ ዎታ ዎሮ ዓጫ ዓሶ

ጉቤ ቡኩሴኔ፤ ዒኢካ ሃይሦ ኬሊ ኑ ዱንኪ ዴዔኔ፤ ዬያ
ዓሶ ባኣካ ቄኤሶፓ ዓታዛ ሌዊ ዓሲ ባኣሢ ታ ዔሬኔ፤

16 ዬያሮ ዔሊዔዜሬ፥ ዓሪዔኤሌ፥ ሼማዒያ፥
ዔልናኣታኔ፥ ያሪቤ፥ ዔልናኣታኣኔ፥ ናኣታኣኔ፥ ዛካሪያሴንታ
ሜሹላሜ ጌይንታ ታዙጶ ሱኡጎንሢንታ፤ ዬያጉዲ ሃሣ
ዮያሪቤና ዔልናኣታኔ ጌይንታ ላምዖ ዔርዛዞንሢ ዔያቶ
ባንሢ ታ ዳኬኔ።

17 ዔያቶ ታኣኒ ካሲፒያይዳ ናንጋ ዴሮኮ ሱኡጋሢ
ማዔ፥ ዒዶ ባንሢ ዳኪ ዒዶና ጌኤዦ ማኣሮይዳ ዒዛ
ማኣዲማዻዞንሢጌኤዦማኣራማዻንዳ ዓሲ ኑምዔያታ
ዳካንዳጉዲ ኬኤዞም ታ ዔርዜኔ።

18 ፆኦሲኮ ዼኤፖ ዎልቃ ኑኡና ዎላታሢሮ ዔያታ ኮሺ
ዔራያ ማዔ፥ ማሂሊ ቶኦኪ ሼሬቢያ ጎዖ ሌዊ ዓሢ ኑም
ዳኬኔ፤ዒዚዒማናዎሊዑፃ ታጶ ሳሊማዓዓቲንቄ ፔኤኮ
ናኣቶና ጌርሲንሢና ዔኪ ኑ ኮራሙኬኔ።

19ዬያጉዲሃሣሜራሪቶኦካፓማዔሃሻቢያና ዬሻዒያ
ጌይንታ ዓሲ ፓይዳ ላማታሚ ማዓ፥ ዔያቶኮ ዒጊኖና ዎላ
ዔያታ ኑም ዳኬኔ።

20 ቃሲ ሃሣ ዔያቶኮ ቤርታኣ ዓዶንሢ ሌዊ ዓሶ
ማኣዳንዳጉዲ ካኣቲ ዳውቴና ዒዛኮ ዶንዛ ዶኦሬ፥
ሚርጉማላምዖ ፄኤታና ላማታሚማዓዓሲጌኤዦማኣራ
ማዻ ዓሶኬ፤ ዔያታኣ ፔኤኮ ሱንፆና ሱንፆና ፃኣፒንቴኔ።

ዒዝራ ዴሮሙኡዚ ሃሺ ሺኢቃንዳጉዲ ዓይሤሢ
21 ፆኦሲ ኑ ዓኣዻ ጎይፆ ኮሻንዳጉዲና ኑናንታ ኑ

ናኣቶንታም፤ ዬያጉዲ ሃሣ ኑ ባኮ ቢያ ዒ ካፓንዳጉዲ
ዒዛኮ ቤርታ ኑ ቶኦኮ ሂርኪዲ ሺኢቃኒ ዒኢካ ዓሃዋ

ዎሮ ዓጫ ሙዖ ሃሺ ሺኢቆ ሺኢጲፆ ሺኢቃንዳጉዲ ታ
ዓይሤኔ።

22ፔቴና ካኣቲ ዓርፄክሲሴም ታኬኤዛዖ፦ «ኑ ፆኦዛሢ
ዒዛ ጉሙርቃዞንሢ ቢያ ዓንጃኔ፤ ዒዛ ሃሻዞንሢዳ
ጋዓንቴ ዶዲሜቶ ዓጋኔ» ጌዔሢሮ ጎይፃኣ ኑና ሜታሳንዳ
ሞርካፓ ካፓንዳጉዲ ፖኦሊሴንታ ፓራሢና ዖላ ዓሲንታ
ዒንጎም ካኣቲ ታኣኒ ዖኦጬያታቶ ሄኤዶ ኑ ቦርሲንቴያ
ናንዳኔ።

23ዬያሮ ፆኦሲ ኑና ፔኤሮ ካፓንዳጉዲሙኡዚ ሃሺሢ
ዳምቤኩንሢ፥ሙኡዚሃሺሺኢቆሺኢጲሢያ ኑሺኢቄም
ዒዚ ኑ ሺኢጲፆ ዋይዜኔ።

ጌኤዦማኣሮም ዒንጊንቴ ባኮ
24 ዒማና ሱኡጎ ማዔ ቄኤሶንሢ ባኣካፓ ሼሬቢያ፥

ሃሻቢያንታ ሜሌ ታጶ ዓሲያኣ ታ ዶኦሬኔ፤
25 ዬካፓ ካኣቲንታ ዒዛ ዞራ ዓሶንታ ሃሣ ዶንዞንታ፤

ዬያጉዲ ዒኢካ ዓኣ ዒስራዔኤሌ ዓሳኣ ጌኤዦ ማኣሮ
ማዦም ማዓንዳጉዲ ዒንጌ ቢሮንታ ዎርቆንታ ሜሌ
ጌኤዦማኣሮይዳ ማዺንቶሜሆዋ ጉቤ ዔቦኮ ዴኤሡሞ
ዔሮ ባኮና ዛጊ ዔሪ ዬንሢ ቄኤሶንሢም ታ ዒንጌኔ።

26-27 ታኣኒ ዒንጌ ጌኤዦ ማኣሮ ባካ ሃካፓ ዴማ ዓኣ
ጎይፆኬ፦
ላማታሚ ላምዖ ሺያ ኪሎማዓ ቢራ
ሃይሦ ሺያና ዖይዶ ፄኤታ ኪሎ ማዓ ቢራ ዓንጊና ኮሾና

ሜሄ
ሃይሦ ሺያና ዖይዶ ፄኤታ ኪሎማዓ ዎርቄ
ሳሊ ኪሎና ዖይዶ ፄኤታ ጊራኣሜና ማዓ ዎርቄና ኮሺንቴ

ላማታሚ ዔቴ ሳኣኔ
ዎርቆና ኮሺንቴዔቶ ሳኣኖና ዎላ ሄኮማዔያ ጌኤሺሞኦና

ዓንጊና ኮሺንቴ ላምዖ ዔቴ ሳኣኔ።
28ዬካፓ ታ ዔያቶም፦ «ዓካሪ ዒንሢ ናንጊና ናንጋ ጎዳ

ማዔ ዒንሢኮ ቤርታኣ ዓዶንሢ ፆኦዛሢም ዱማዼያኬ፤
ዬያጉዲሃሣዓሳፔሼኔናሺኢሼ፥ዒንጊሢማዒዒንጊንቴ
ቢሮናዎርቆናይዳፓኮሺንቴሜሃቢያዒዛምዱማዼያኬ።

29 ዬያ ጌኤዦ ማኣሪ ሄላንዳኣና ዛጊ ካፑዋቴ፤ ዒኢካ
ቄኤሶም ጌይንቴ ቆልዖ ጋራ ሃንሢ ቢያ ዱማዼ ሜሆንሢ
ዴኤሡሞ ዔሮ ባኮና ዔሪ ቄኤሶና ሌዊ ዓሶናኮ ሱኡጎና፤
ዬያጉዲሃሣዬሩሳላሜይዳዓኣዴሮሱኡጎምዒንጉዋቴ»
ጌዔኔ።

30 ዬያሮ ቄኤሶና ሌዊ ዓሶና ቢሮንታ ዎርቆንታ፤ ሃንጎ
ሜሆ፥ ፆኦሲም ዱማዼሢ ዬሩሳላሜይዳ ጌኤዦ ማኣራ
ጌሣኒ ዔኬኔ።

ዴሮኮ ዬሩሳላሜማዒፆ
31 ኑ ዒማና ዓሃዋ ዎሮ ዓጫፓ ዔቂ ዬሩሳላሜ ዴንዲፆ

ዓርቄሢ ቤርታሳ ዓጊና ፄኤሬ ታጶ ዶንጋሳ ኬሎናኬ፤ ኑ
ዓኣዻ ዎዶና ኑ ፆኦዛሢ ኑኡና ዎላታሢሮ ካቲ ዴዒ ኑና ዖላ
ዓሶይዳፓ ዒ ኑና ካፔኔ።

32ዬካፓ ዬሩሳላሜ ኑ ሄላዖ ዒኢካ ሃይሦኬሊ ሃውሺ
ኑ ዴዔኔ፤

33 ዖይዳሳ ኬሎና ጌኤዦ ማኣሪ ኑ ዴንዴኔ፤ ዒማና ዬያ
ቢሮንታ ዎርቆንታ ዱማዼሜሆቢያ ዴኤሡሞዔሮ ባኮና
ዛጊዑሪያ ናኣዚ፥ ቄኤሳሢሜሬሞቴም ኑዒንጌኔ፤ ዒማና
ፒንሃሴ ናኣዚ፥ ዔልዓዛሬና ዬያጉዲ ሃሣዮዛባዴጌይንታ
ዒያሱናኣዚናኖዓዲያጌይንታቢኑዬ ናኣዚያኣዒዛናዎላ
ዓኣኔ።

34 ቢያ ባካ ዒማ ኬሎና ፓይዲንቲ ዴኤሡሞ ዔሮ
ባኮናኣ ዛጊንቲ ዔርቲ ፒዜ ማዔ ጎይሢና ፃኣፒንቴኔ።

35 ዬካፓ ዬያታ ዲዒንቴ ቤዛፓ ማዔ ዴራ ቢያ
ዒስራዔኤሌ ፆኦዛሢም ሚቺ ዒንጎ ዒንጊሢ ማዓ ባኣዚ

ቢያ ዔኪ ሙኬኔ፤ ዬያይዲ ዒስራዔኤሌ ዴሮ ጉቤሢ
ሱንፆና ታጶ ላምዖ ዚያ ጌማይ፥ ታዞጲታሚ ላሆ ዓዴ
ማራይና ላንካይታሚ ላንካይ ዓዴ ማራናይና ሺኢሼኔ፤
ሃሣ ጎሞ ጌኤሺፆ ዛሎኮ ታጶ ላምዖ ኮላይ ሺኢሼኔ፤ ዬይ
ቢያ ናንጊና ናንጋ ጎዳምሚቺ ሺኢሾ ዒንጊሢማዔኔ።

36ካኣቲዔያቶም ፃኣፒዒንጌ ባኮዔፕራፂሴኮዓባጌላ
ባንፆይዳ ዓኣ ዓጮ ዎይሣ ዓሶና ቢታንታ ዓኣ ዓሶናም
ዔያታ ዒንጌኔ፤ ዔያታ ዴሮንታ ፆኦሲ ማኣሮ ማዾንታ
ማኣዲ ፔቱሞ ዔርዜኔ።

9
ዓይሁዴቱዋ ላኣሎ ዔኮናሢ ዒዝራ ዔሬሢ

1 ዬይ ባካ ጋፔስካፓ ዒስራዔኤሌ ዴሮ ሱኡጎኮ ፔቴ
ፔቴ ዓሲታኮይላሙካዖ፦ «ዴሮንታ ቄኤሶንታሌዊዓሳኣ
ዓቱዋዖ ዔያቶኮ ዓሺኖይዳ ዓኣ ዓሞኦኔ፥ ሞዓኣቤንታ
ጊብፄንታይዳ ናንጋዞንሢና ዬያጉዲ ሃሣ ካኣናኔ ዓሶንታ
ሂኢታ ዓሶንታ ፔርዜ ዓሶንታ ዒያቡሳ ዓሶንታ ዓሞራ
ዓሶንታኮ ዒኢቴ ማዻፓ ፔና ዔያታ ካፒባኣሴ፤ ዬያ ሜሌ
ዓሳ ማዻ ሻኣካ ማዾ ቢያ ዔያታ ማዼኔ።

2 ዔያታ ዬያ ዓሶ ቶኦካፓ ፔኤሮ ላኣሊ ዔኪ፥ ሃሣ
ዔያቶኮ ናኣቶዋ ዔያቶይዳፓ ዔኪሴኔ፤ ዱማዼ ዜርፆ
ሜሌ ዓሺኖ ዓጮ ዓሶና ዎላ ዔያታ ሲኢሬኔ፤ ዬያ
ጊቴቃይዶ ማዾኮ ቤርታዼ ዓሳ ሱኡጎና ቢታንታ ዓኣ
ዓሶናኬ» ጌይ ታኣም ኬኤዜኔ።

3 ታኣኒ ዬያ ዋይዛዖ ዲቃቲ፥ ታኣኮ ማኣዓሢንታ ዼኤፖ
ኮኦቶዋ ዳርዜኔ፤ ሃሣ ታኣኮ ቶኦኮንታ ቡኡጮ ጋፓኖዋ
ቡኡጪሚርጌና ዖዪ ታ ዴዔኔ፤

4ዒስራዔኤሌ ፆኦዛሢ ዲዒንታፓ ማዔ ዓሳ ማዼ ጎሞ
ዛሎ ኬኤዜ ቃኣሎ ዋይዜዞንሢ ቢያ ዒጊቹሞፓ ዔቄያና
ዲቃቲ ታ ኮይላ ሙኪ ቡኬኔ፤ ታኣኒያ ሳዓ ዒባናኣና
ፆኦሲም ዒንጎ ዒንጊፃ ሺኢካ ዎዶ ሄላንዳኣና ሚርጌና ዖዪ
ዲቃቲ ፔኤቄኔ፤

5 ዬይ ዒባናኣና ፆኦሲም ዒንጎ ባኮ ሺኢሾ ዎዳ ሄላዛ
ታኣኒ ዖዪ ዴዔ ቤዛፓ ዔቄኔ፤ ታኣኮ ታ ዳርዜ ማኣዓሢያ
ማይንቲ፥ ጉኡዦና ጉምዓቲ ናንጊና ናንጋ ጎዳ ማዔ ታ
ፆኦዛሢ ባንሢ ኩጮዔቂሳዖ ሂዚ ጌይ ታ ሺኢቄኔ፦

6 «ታ ፆኦዛሢዮ! ኑኡኮ ጎማ ኑኡፓ ዑሣ ዓኣዼሢሮና
ኑኡኮ ዻቢንታ ጫሪንጮ ሄሌሢሮ ታ ዓኣፖ ካሮ ሌካ ታ
ፆኦዛሢ፥ ኔ ባንሢ ማሃኒ ታና ቦርሳኔ፤ ሃሣ ታ ዒጊጫኔ።

7ኑኡኮቤርታኣ ዓዶንሢፓዓርቃዖሙኪሃኖ ሄላንዳኣና
ኑኡኒ ኔኤኮ ዴራ ዼኤፒ ዻቢንቲ ማዼኔ፤ ኑኡኮ ጎሞ
ሚርጉሞፓ ዔቄያና ኑና ኔ ዴሮንታ ካኣቶንታ ቄኤሶንታ
ሜሌ ዓጮ ካኣቶ ኩጫ ኑ ሎኦሜኔ፤ ዬያሮ ኑኡኒጬንቾ
ዓፓሮና ሃይቄኔ፥ ኑኡኮ ቆላኣ ቡሪንቴኔ፤ ሃሣ ቱኡቲ ኑ
ዲዒንቲያ ዔውቴኔ፤ ሃኣዛጌ፥ ሃሢ ኑ ዓኣ ጎይፆ ጋፒንሢ
ሄላንዳኣና ዻውሲንቴኔ።

8 ናንጊና ናንጋ ጎዳ ማዔ ኑ ፆኦዛሢዮ! ዓኣፖ ኑኡኮ ኔ
ቡሌኔ፤ ሃሢ ዻካ ዎዴም ኔ ቤርታ ኑ ቦንቺንቲ ዴንቂ፥ ኑ
ጊዳፓ ዛላ ዓሲ ዓይሉሞ ቃምባራፓ ኬስኪ ሃኖ ዱማዼ
ዓጬሎይዳ ኮሺና ናንጋዳጉዲ ኔ ማሄኔ፤ ዎዚ ኑ ዓይሌ
ማዔቴያ ዓኪ፥ ላኣሚንቲ ናንጊ ኔ ኑም ዒንጌኔ።

9 ኑኡኒ ዓይሌኬ፤ ጋዓንቴ ዓይሌ ማዒ ዒኢካ
ዓታንዳጉዲ ኔ ኮዒባኣሴ፤ ኔኤኒ ፓርሴ ካኣታ ኑም
ሚጪንታንዳጉዲና ኑ ናንጋ ዓይላታፓ ኬስኪ ሚና ቤርታ
ሻሂንቴ ኔኤኮ ጌኤዦማኣሮ ጊንሣ ላሚ ኑ ማዣንዳጉዲ፥

ሃሣ ሃይካዪሁዳና ዬሩሳላሜናይዳኮሺና ኑ ናንጋንዳጉዲ
ኔ ማሄኔ።

10 «ጋዓንቴ ኑ ፆኦዛሢዮ! ሃኖ ሄላንዳኣና ማዔ ባኮሮ
ቢያ ኑ ዎዚጋዓንዳይ? ሃሢያ ኑ ኔኤኮ ዓይሢፆ ላሚዋይዞ
ዒፄኔ፤

11 ዬንሢ ዓይሢፆንሢያ ኔኤኮ ማዾ ማዻ፥ ኔ ማሊፆ
ኬኤዛዞንሢ ዛሎና ኬኤዚንቴዞንሢኬ፤ ኔ ማሊፆ
ኬኤዛዞንሢሃያኮቤርታ፦ ‹ዒንሢጌሊዻካላንዳዓጬላ
ዒኢቴ ባካፓ ቢያ ጌኤሺቱዋሴ፤ ዎይቲ ጌዔቴዒኢካ ናንጋ
ዴራ ዓይፃፓ ጋፖ ሄላንዳኣና ሻኣካ ማዾና ቢያ ዓጬሎ
ኩንሤኔ።

12 ዬያሮ ዒንሢኮ ዉዱሮ ናኣቶ ዔያቶኮ ዓቲንቆ
ናኣቶም ዒንጊፖቴ፤ ጊንሣ ዒንሢኮ ዓቲንቆ ናኣቶ
ዔያቶኮ ዉዱሮ ናኣቶ ዔኪሲፖቴ፤ ዓይጎ ዎዴናኣ ማዖም
ዓጬሎይዳፓኮሺባኣዚዒንሢሙዒ፥ዒንሢኮናኣቶም
ናንጊና ማዓ ቤሲ ማሂ ዻካልሳኒ ዓይጎ ዎዴናኣ ዔያቶና
ዎላ ጊኢጊጫኣቂፖቴ› ጌይ ኑም ኬኤዜኔ።

13 ኑና ሄሌ ሜታሢ ኑኡኮ ፑርቶ ማዾና ኑ ዻቢንቶና
ዛላናኬ፤ ጋዓንቴ ኔኤኒ፥ ኑ ፆኦዛሢ ኑና ሜታሴ ሜታ ኑ
ዔካኒ ኮይሳሢፓ ዻካኬ፤ ዬያ ሌሊቱዋንቴ ባይሲንታፓ ኑ
ቶሊ ሼምፔና ኑ ናንጋንዳጉዲ ኔ ማሄሢ ኑ ዔራኔ።

14 ዓካሪ ዎዲ ጊንሣ ኑ ኔ ዓይሢፆ ሃሺ ሃንሢ ዋይዞ
ዒፃ ዴሮንሢና ዎሊ ኑ ዔኮንዶይ? ኑኡኒ ዬያ ማዼቶ ኔ
ዻጋዺጋፒንሢሄላንዳኣና ኑና ኔ ባይዛንዳኔ፤ ፔቴዓሲታዎ
ሼምፔና ኔ ዓይሳዓኬ።

15 ናንጊና ናንጋ ጎዳ ማዔ ዒስራዔኤሌ ፆኦዛሢዮ!
ኔኤኒ ጎኑሞና ዎጋያኬ፤ ጋዓንቴ ባይሲንታፓ ኑ ቶሊ
ሼምፔና ዓታንዳጉዲ ኔ ማሄኔ፤ ዓካሪ ኑኡኒ ኑኡኮ ጎሞ
ኔ ቤርታ ቡኡፃኔ፤ ኑኡኒ ኔ ቤርቶ ሺኢካኒ ዳንዳዓ
ዓሲቱዋሴ።»

10
ሜሌ ዓሶና ዎሊ ዔኩዋጉዲ ላኣጋኒ ኬሲንቴ ዎጌ

1 ዒዝራ ጌኤዦ ማኣሮኮ ቤርቶ ዛላ ፆኦሲ ሺኢቃኒ
ጉምዓታዖ ዬኤኪ ዬኤኪማዺንቴ ጎሞቢያ ፆኦሲምቡኡፃ
ዎዶና ዓቲንቆንታ ላኣሎንታ ናኣታኣ ዓቱዋዖ ፓይዳሚርጌ
ማዔ ዒስራዔኤሌ ዓሲ ፔቱሞና ዒዛ ኮይላ ሙኪ ቡኪ
ዒኔ ሜቂ ዬኤካኔ።

2 ዒማና ዔላኣሜ ቶኦካፓ ዬሂዔኤሌ ናኣዚ ሼካኒያ
ዒዝራም፦ «ጎኔና ኑኡኒ ኑ ዓሺኖይዳ ዓኣ ሜሌ ዓሶይዳፓ
ላኣሎ ዔኪፆና ፆኦሲዳ ኑኡኮ ዓኣ ጉሙርቂንቲፆ ኑ
ፓጪሴኔ፤ ዬይ ቢያ ማዔቴያ ሃሢ ዒስራዔኤሌ ዓሶም
ሃጊ ማዓንዳ ዎዛ ዓኣኔ።

3 ሃሢ ዬንሢ ሜሌ ዓሶይዳፓ ኑ ዔኬ ላኣሎ ዔያቶኮ
ናኣቶና ዎላ ዓንጃንዳያ ኑና ኮይሳሢ ኑ ፆኦዛሢም ኑ
ጫኣቆም፤ ኔናንታ ኑ ፆኦዛሢኮ ዎጎ ቦንቻ ሜሌ ዓሶንታ
ኑና ዞራ ዞሮ ቢያ ኑ ማዺ ኩንሣንዳኔ፤ ሃሣ ፆኦሲኮ ዎጋኣ
ዓይሣሢ ቢያ ኑ ማዺ ኩንሣንዳኔ፤

4 ዬያ ቢያ ማዺሲ ኑና ኩንሢሳንዳሢ ኔናታሢሮ ዔቄ፤
ኑኡኒ ኔና ማኣዳንዳኔ፤ ዒጊጪፖ፥ ዶዴ» ጌዔኔ።

5ዬያሮዒዝራቄኤሶንታሌዊዓሶንታ ሃሣዴሮኮሱኡጋ
ዬይ ሼካኒያ ሺኢሼ ማሊፆ ዔኬያ ማዒፆ ጫኣቂሴስካፓ
ማዾ ዓርቄኔ።

6 ዬካፓ ዒዝራ ጌኤዦ ማኣሮኮ ቤርቶ ዛላ ዓኣ ቤዛፓ
ዔቂዔሊያሺቤ ናኣዚ ዮሃናኔ ናንጋ ቆልዖንሢ ጋሮ ጌሌኔ፤
ዲዒንቴዞንሢ ጉሙርቂንቲፆ ፓጪሲሢና ማዼ ዻቢንቶና

9:12ኬሲ. ማፃ 34፡11-16፤ ላሚ. ዎማ 7፡1-5።

ቢያ ዒ ዖዪ ዖዪ ዬኖ ዋንቶ ዒኢካ ዎርቄኔ፤ ዒማና ዒ
ካሣንታ ዋኣሢያ ካኣሚባኣሴ።

7 ዲዒንቶይዳፓ ማዔዞንሢ ቢያ ዬሩሳላሜይዳ
ቡኪንታንዳጉዲ ዬሩሳላሜና ዪሁዳ ዓጮናይዳ ቢያ
ኬኤዚንቴኔ።

8 ዬይ ቢያ ዴሮ ሱኡጋ ዞሬ ዞሮና ዓይሢፆና
ማዺንቴያኬ፤ ሃይሦ ኬሊዳ ዬያ ቡኪንቶ ሙካኒ
ዳንዳዒባኣ ዓይጎ ዓሲያ ዓኣቶ ዒዛኮ ዓኣ ባካ ቢያ
ዓርቂንቲ ዔውታንዳጉዲና ዲዒንታፓ ማዔ ዓሶኮ
ፔቱማፓ ኬስካንዳጉዲ ኬኤዚንቴኔ።

9 ዬይ ዔኤሊፃ ዳኪንቴሢዳፓ ሃይሦ ኬሊዳ ዪሁዳና
ቢኢኒያሜ ዓጮናይዳ ናንጋ ዓሳ ቢያ ታዞጳሳ ዓጊና ፄኤሬ
ላማታማሶ ዓቦና ዬሩሳላሜ ሙኪ ጌኤዦ ማኣሮኮ ዓሳ
ቡካ ጶኦካ ቡኪንቴኔ፤ ዒማና ኮሺ ፑኡፒ ዒርዚ ዋርቃኔ፤
ያዺታቶዋ ቡኪንቴላ ኮሺ ኮይሳያታሢሮ ፔቴ ፔቴ ዓሳ
ጪኢዦና ጎጋይቂ ጎጋይቂ ዋይዛኔ።

10 ቄኤሳሢ ዒዝራ ዔቃዖ፦ «ዒንሢ ዒንሢኮ
ጉሙርቂንቲፆ ፓጪሲ ጴዼኔ፤ ሜሌ ዓሶይዳፓ ላኣሎ
ዒንሢ ዔኬሢሮ ዒስራዔኤሌይዳ ዻቢንቲኮ ጋሌ ዒንሢ
ዔኪ ዬዔኔ።

11 ዓካሪ ሃካፓ ሴካ ናንጊና ናንጋ ጎዳ ማዔ ዒንሢኮ
ቤርታኣ ዓዶንሢ ፆኦዛሢ ቤርታ ዒንሢኮ ጎሞ ቢያ
ቡኡፁዋቴ፤ ዒዛ ዎዛሳ ባኣዚቢያማዹዋቴ፤ ኑ ዓጮይዳ
ናንጋሜሌዓሶይዳፓቢያዱማዹዋቴ፤ዒንሢዔኬ፥ሜሌ
ዓሶ ማዔ ላኣሎ ኬሱዋቴ» ጌዔኔ።

12 ዬያሮ ዬይ ቡኪንቴ ዓሳ ዼግ ጌዔ ዑኡሲና፦ «ኔኤኒ
ጋዓ ባኮ ቢያ ኑኡኒ ማዻንዳኔ!» ጌዔኔ።

13 ላሚ ሃሣ ኬኤዛዖ፦ «ሃሢ ሃይካ ቡኬ ዴራ
ሚርጌኬ፤ ዬያይዳ ሃሢ ዼኤፒ ዒርዚያ ዋርቂ ዋርቂኬ፤
ሃይካማኣሪባኣ ቤስካዔቃኒ ኑ ዳንዳዒባኣሴ፤ ዬያ ጎሞና
ቱርጲንቴ ዓሳ ኑ ሚርጌታሢሮ ሃያ ባኮ ቢያ ፔቴና ላምዖ
ኬሊናይዳ ማዺ ጋፒሳኒ ኑም ዳንዳዒንቱዋሴ።

14 ዬያሮ ኑኡኮ ሱኡጋ ሃይካ ዬሩሳላሜይዳ ዬኖ
ጌኤዜሎ ኮሺ ዛጊ ጌስቶንጎ፤ ዬካፓ ሜሌ ዓሶ ማዔ
ላኣሎ ዔኬ ዓሶ ቢያ ፔቴ ፔቴሢም ዓይሢንታ ኬሎማና
ዒ ናንጋ ካታሞ ሱኡጎና ዎጎ ዎጋ ዓሶና ዎላ ሙኪ ሙኪ
ፔጊዳ ዓጎና ባኮ ዔኮንጎ፤ ፆኦሲ ዻጋዼ ባኮ ዛሎ ኑ
ዬያይዴቴ ጎሪንታ ሺማንዳኔ» ጌዔኔ።

15 ዬይ ኬኤዚንቴ ዎዶና ሜሹላሜና ሌዊ ዓሢ
ሻቤታዬና ዔያቶኮ ማሊፆ ቃራኬ ጌዔ፥ ዓሳሄሌ ናኣዚ
ዮናታኣኔና ቲቂዋ ናኣዚ ያህዜያፓ ዓታዛ ሜሌ ዒፂ ማኬ
ዓሲ ባኣሴ።

16 ዲዒንታፓ ማዔ ዓሳ ቢያ ዬኖ ማሊፄሎና ዔኤዒ
ጊኢጌኔ፤ ዬያሮ ቄኤሳሢ፥ ዒዝራ ቶኦኮ ቶኦኮኮ ሱኡጎ
ባኣካፓኬሲማዺሻንዳዓሲዶኦሪሱንፆዎሊሄሊሲፃኣፒ
ጌሤኔ፤ ዔያታ ታጳሳ ዓጊና ፄኤሬ፥ ቤርታሳ ዓቦና ሜሌ
ላኣሎ ዔኬ ዓሶ ሃይሶ ጌስቲሢ ዓርቄኔ።

17 ዬካፓ ሄሊሴ ዓጊኖኮ ቤርታሳ ኬሎ ሜሌ ላኣሎ
ዔኬ ዓሶ ሃይሶ ጉቤ ጌስቲ ጋፒሴኔ።

ሜሌ ዓሶ ዜርፆፓ ላኣሎ ዔኬ ዓሶ ሱንፆ
18ሜሌ ዓሶ ዜርፆፓ ላኣሎ ዔኬ ዓሶኮ ሱንፃ ሃካፓ

ዴማ ዓኣ ጎይፆኬ፦

ፔኤኮ ቶኦኮና ቶኦኮና ፃኣፒንቴ ቄኤሶ
ዒዮፄዴቄ ናኣቶ ማዔ ዒያሱና ዒዛኮ ጌርሲንሢ

ቶኦካፓ ኬስኬዞንሢ፦ ማዕሴያ፥ ዔሊዔዜሬ፥ ያሪቤና
ጌዳሊያና፤

19 ዔያታ ፔኤኮ ላኣሎ ዓንጂ ዳካኒ ጫኣቄስካፓ
ዔያቶኮ ጎሞ ጌኤሺፆምማዓ ፔቴ ዓዴ ማራይሚቺዒንጎ
ዒንጊሢማሂ ሺኢሼኔ።

20ዒሜሬ ቶኦካፓ፦ ሃናኒና ዜባድያና
21 ሃሪሜ ቶኦካፓ፦ ማዕሴያሄ፥ ዔሊያሴ፥ ሼማዒያ፥

ዬሂዔኤሌንታ ዑዚያንታ፤
22 ፓሽሁሬ ቶኦካፓ፦ ዔልዮዔናዬ፥ ማዕሴያ፥

ዒስማዔኤሌ፥ ናትናዔኤሌ፥ ዮዛባዴና ዔልዓሳና፤
23ሌዊ ዓሶ ፃጳፓ፦
ዮዛባዴ፥ ሺምዒ፥ ቄሊፃ ጌይንታ ቄላያ፥ ፔታህያ፥

ዪሁዳና ዔሊዔዜሬና፤
24 ፆኦሲ ቦንቾም ዓይኑሞ ዓይናዻ ዓሶ ፃጳፓ፦
ዔሊያሺቤ

ጌኤዦማኣሮ ካፓ ዓሶ ፃጳፓ
ሻሉሜ፥ ፄሌሜና ዑሪና፤
25 ሃንጎ ዒስራዔኤሌ ዓሶኮ፦
ፓርዖሼ ቶኦካፓ፦ ራሚያ፥ ዪዚያ፥ ማልኪያ፥ ሚያሚኔ፥

ዓላዜሬ፥ ማልኪያና ቤናያና፤
26ዔላኣሜ ቶኦካፓ፦ ማታኒያ፥ ዛካሪያሴ፥ ዬሂዔኤሌ፥

ዓብዲ፥ ዬሬሞቴና ዔሊያና፤
27 ዛቱ ቶኦካፓ፦ ዔልዮዔናዬ፥ ዔሊያሺቤ፥ ማታኒያ፥

ዬሬሞቴ፥ ዜባዴና ዓዚዛና፤
28ቤባዬቶኦካፓ፦ዮሆናኔ፥ ሃናኒያ፥ ዛባዬና ዓትላዬና፤
29 ባኒ ቶኦካፓ፦ ሜሹላሜ፥ ማሉኬ፥ ዓዳያ፥ ያሹቤ፥

ሼዓሌና ዬራሞቴና፤
30 ፓሃትሞዓኣቤ ቶኦካፓ፦ ዓድና፥ ኬላሌ፥ ቤናያ፥

ማዕሴያ፥ ማታኒያ፥ ቤፃልዔኤሌ፥ ቤኑዬና ሚናኣሴና፤
31-32 ሃሪሜ ቶኦካፓ፦ ዔሊዔዜሬ፥ ዪሺያ፥ ማልኪያ፥

ሼማዒያ፥ ሲሞኦኔ፥ ቢኢኒያሜ፥ ማሉኬና ሼማሪያና፤
33 ሃሹሜ ቶኦካፓ፦ ማታናዬ፥ ማታታ፥ ዛባዴ፥

ዔሊፔሌፄ፥ ዬሬማዬ፥ ሚናኣሴና ሺምዒና፤
34-37 ባኒ ቶኦካፓ፦ ሜዕዳዬ፥ ዓምራሜ፥ ዑዔኤሌ፥

ቤናያ፥ ቤድያ፥ ኬሉሂ፥ ዋኒያ፥ ሜሬሞቴ፥ ዔሊያሺቤ፥
ማታኒያ፥ ማትናዬና ያዕሱና፤

38-42 ቢኑዬ ቶኦካፓ፦ ሺምዒ፥ ሼሌምያ፥ ናኣታኒ፥
ዓዳያ፥ ማክናዳባዬ፥ ሼሻዬ፥ ሻራዬ፥ ዓዛርዔኤሌ፥
ሼሌሚያ፥ ሼማሪያ፥ ሻሉሜ፥ ዓማሪያና ዮሴፔና፤

43 ኔቦ ቶኦካፓ፦ ዬዒዔኤሌ፥ ማቲቴያ፥ ዛባዴ፥ ዜቢና፥
ያዳዬ፥ ዒዩዔኤሌና ቤናያና፤

44ዬይ ዓሳ ቢያሜሌ ፃጳፓ ላኣሎዔኬ ዓሶኬ፤ ዔያታ
ዔኬ ሜሌ ፃጶ ላኣሎ ቢያ ዓንጂ ዔያቶኮ ናኣቶና ዎላ
ዳኬኔ።

ኔሄሚያማፃኣፖ
ዓይፆ ካሮ

ኔሄሚያ ማፃኣፓ ሃይሦ ቤሲ ፓቂንታኒ ዳንዳዓኔ፦
1. ዪሁዳ ዓጮ ዎይሣንዳጉዲ ፓርሴ ካኣቲ ዳኬ፥
ኔሄሚያ ሱኡጋቶና ዬሩሳላሜ ካታሞኮ ዲራ ዓካሲ
ኮሺንቴ ሃይሴኬኤዛያኬ፤ ዬያ ሌሊቱዋንቴ ኔሄሚያ
ዓሶኮ ዎላ ናንጎ ናንጎና ካኣዦና ጊንሣ ዓካሴሢ

2. ፆኦሲኮ ዎጎ ማፃኣፖ ዒዝራ ናባቤሢና ዴራ ፔኤኮ
ጎሞ ቡኡፄሢ

3. ኔሄሚያ ዪሁዳ ዓጮ ዎይሣያ ማዒ ማዼ ሜሌ
ማዾዋ ኬኤዛኔ።

ማፃኣፔሎይዳ ዼኤፒ ማዒ ጴዻ ባካ ኔሄሚያ ፆኦሲ
ዶዲ ጉሙርቄ ጉሙርቂሢንታ ዒዚ ሺኢቄ ሺኢጲሢንታ
ሃይሴኬ።
ማፃኣፔላዱማዱማዓርቄ ባኮ
ኔሄሚያኮ ዬሩሳላሜማዒፆ (1፡1—2፡20)
ዬሩሳላሜ ካታሞዲሮ ዓካሶናሢ (3፡1—7፡73)
ዒዝራ ፆኦሲኮ ዎጎ ናባቤሢና ዴራ ዎጎም ዓይሢንታኒ
ጊንሣጫኣቄሢ (8፡1—10፡39)

ኔሄሚያ ማዼሜሌ ባኮ (11፡1—13፡31)

ኔሄሚያ ዬሩሳላሜ ዛሎ ዖዪ ማሌማሊፆ
1 ሃካሊያ ናኣዚ፥ ኔሄሚያ ኬኤዜ ባካ ያዺኬ፦
ዓርፄክሲሴ ፓሪሴይዳ ካኣታዼንቴ ላማታማሳ ሌዖኮ

ኪስሌዎ ጌይንታ ዓጊኖና ታኣኒ፥ ኔሄሚያ ዼኤፖ ካታሞ
ሱኡሳይዳ ዓኣኔ።

2ዒማና ታ ጌርሲንሢዳፓ ፔቴ ሃናኒ ጎዖሢ ሜሌ ዓሲና
ዎላዪሁዳዓጫፓታኮራሙኬኔ፤ ዬሩሳላሜንታዲዒንቲ
ባብሎኔ ዔውቱዋዖ ዓቲ ዓኣ ዓይሁዶ ዓሶንታ ዎዚ ዓኣቴ
ታኣኒ ዔያቶ ዖኦጬኔ።

3ዬያሮ ዔያታ፦ «ዲዒንቲ ባብሎኔዔውቱዋዖ ዓቲ ዓኣ
ዓይሁዶ ዓሳ ዼኤፒ ሜቶና ዻውሲንቲናይዳ ዓኣኔ፤ ሃሣ
ዬሩሳላሜኮዋ ዲራ ሻሂንቲ ዶዒ፥ ማርሾ ካራኣ ታሚና
ሚቺንቴኔ» ጌይ ታኣም ኬኤዜኔ።

4ታኣኒ ዬያ ቢያ ዋይዛዖ ዴዒ ዬኤኬኔ።
ሚርጌኬሊያኣሙኡዚሃሺዖዪታዴዔኔ፤ዬካፓፆኦሲ

ታ ሂዚ ጌይ ሺኢቄኔ፦
5 «ናንጊና ናንጋ ጎዳ ማዔጫሪንጮ ፆኦዛሢዮ! ኔኤኒ

ዼኤፒኬ፤ ኑኡኒ ዒጊቹሞና ኔ ቤርታ ዔቃንዳኔ፤ ኔኤኒ ኔና
ናሽካዞንሢንታ ኔኤኮ ዓይሢፆ ካፓዞንሢንታ ዎላ ቢያ
ጫኣቃጫኣቁሞ ኔ ካፓኔ።

6ፆኦሲዮ! ኔኤኮዓይሎ፥ዒስራዔኤሌዴሮኮዻቂንቶሮ
ሮኦሮና ዋንቶና ታ ሺኢቃ ሺኢጲፆ ዋይዜ፤ ታኣም ማሌ፤
ኑኡኒ፥ ዒስራዔኤሌ ዴራ ማዼ ጎሞ ታኣኒ ቡኡፃኔ፤ ጎኔና
ታናንታ ታኣኮ ቤርታኣ ዓዶንሢንታ ኑ ዻቤኔ።

7 ኔኤም ዋይዞ ዒፂ ኔኤኮ ዓይሢፆዋ ቢያ ኑ ሄርቄኔ፤
ኔኤኮ ዓይላሢ፥ሙሴ ዛሎና ኔ ኑም ዒንጌ ዎጎና ዳምቦና
ኑ ካፒባኣሴ።

8-9 ‹ዒንሢ ዒስራዔኤሌ ዴራ፥ ታ ጊንፆ ጉሙርቂሢና
ዒንሢ ሃንቲባኣቴ ሜሌ ዴሮ ባኣካ ታ ዒንሢ ዜርቃንዳኔ፤
ጋዓንቴ ዒንሢ ሃንጋ ታ ባንሢማዒ፥ ታ ዒንሢ ዓይሤ ባኮ
ማዺ ዒንሢ ኩንሤቶ ዴንዲ ዓጮኮ ጋፖ ሄላንዳኣና ዎዚ
ዒንሢዜርቂንቴያማዔቴያ ታኣኒ ካኣሽኪንታኒ ዶኦሬቤዞ

ላሚታዒንሢቡኩሲዔኪሙካንዳኔ›ጌይ ኔኤኒሙሴም
ኬኤዜ ቃኣሎ ኔኤሲ ማሌ።

10 «ናንጊና ናንጋ ጎዳሢዮ! ሃኣታ ኔኤኮ ዓይሎኬ፥ ኔ
ዴሮኬ፤ ሃያኮ ቤርታ ኔኤኮ ዼኤፖ ዎልቆና ዶዶ ኩጮና
ዓውሲ ኔ ዔያቶ ዻቂሼኔ።

11 ሃሢያ ኔ ታ ሺኢጲፆ ዋይዜ፤ ሃሣ ኔና ቦንቻኒ
ናሽካ ሜሌ ኔ ዓይሎኮዋ ሺኢጲፆዋ ዋይዜ፤ ሃኖ ታኣኒ
ማዻኒ ማሌ ማሊፃ ጊኢጋንዳጉዲ፥ ሃሣ ካኣቲኮዋ ዒና
ሚጪንታንዳጉዲማሂ ታና ማኣዴ።»
ታኣኒ ዒማና ካኣቲም ዎይኖ ዑዦ ሺኢሺ ዒንጋሢኬ።

2
ኔሄሚያ ዬሩሳላሜ ዓኣዼሢ

1 ዓርፄክሲሴ ካኣታዼንቴ ላማታማሳ ሌዖና ኒሳኣኔ
ጌይንታ ዓጊኖኮ ፔቴ ዓቢና ታኣኒ ካኣቲም ዎይኖ ዑዦ
ዒንጋኔ፤ ዬኖ ዓባፓ ዓታዛ ቤርታ ታኣኒ ዖዬም ካኣቲ ታና
ዴንቂ ቤቂባኣሴ።

2 ዬያሮ ካኣቲ፦ «ፔቴ ሜታ ኔና ሄሌም
ማዓንዳኣፓዓቴም ኔ ሃርጊባኣንቴ ዎዲ ዓኣፖ ካራ ኔኤኮ
ዖዪሢና ሃያይዲ ቱኡቴይ?» ጌይ ታና ዖኦጬኔ።
ታኣኒ ዒማና ሚርጌና ዒጊጫዖ፥
3 «ካኣቲዮ፥ ናኣናና ካኣታዼ ጎይሣ ናንጌ! ታኣኮ

ቤርታኣ ዓዶንሢዱኡቴ ካታማ ዶዒ ሻሂንቲ ዓቴም፥ ሃሣ
ዲሮ ካራኣ ታሚና ሚቺንቲ ባይቄም ዎይቲ ታ ዖዩዋዖ
ዓታንዳይ?» ጌዔኔ።

4 ዬካፓ ካኣቲ፦ «ያዺ ማዔቴ ሃሢ ታኣኒ ኔኤም ዓይጎ
ዎዶንዶይ?» ጌይታና ዖኦጫዛ፥ታኣኒያጫሪንጮፆኦዛሢ
ሺኢቄስካፓ፦

5ካኣቲ ኮይላ «ካኣቲዮ! ኔ ታና ቦንቻያ ማዔቴ፤ ሃሣ ታ
ዖኦጪፆዋ ኔ ዋይዛቶ ታኣኮ ቤርታኣ ዓዶንሢ ዱኡኪንቴ፥
ዪሁዳይዳ ዓኣ ዬሩሳላሜ ካታሞ ታኣኒ ዴንዲ ካታሜሎ
ጊንሣ ማዣንዳጉዲ ታና ዳኬቴራ» ጌዔኔ።

6 ዒማና ጌኤሻ ካኣቲኮ ኮይላ ዴዒ ዓኣኔ፤ ካኣቲያ
ዬያ ታኣኮ ዖኦጪፆ ዋይዛዖ፦ «ዓኣፒኒ ኬሊዳ ኔ ዴንዲ
ሄላንዳይ? ዓይዲ ኔ ማዓንዳይ?» ጌይ ታና ዖኦጬኔ፤
ታኣኒያ ዴንዲ ሄላንዳ ዎዶና ሃሣ ዓይዲ ማዓንዳቴያ
ኬኤዜኔ።

7 ሄሊሳዖ ሃሣ ዒኢና ጌዒ ታኣኒ ዪሁዳ ዓጮ
ዓኣዻንዳጉዲ ዔፕራፂሴ ዎሮኮ ዓባ ጌላ ባንፆና ዓኣ
ዓጮ ዎይሣዞንሢም ካኣቲ ዓኣዾም ጌዔያ ማዒፆ ዔርዛ
ዋርቃታ ዒንጋንዳጉዲ ካኣቲ ታኣኒ ሺኢቄኔ፤

8ዬያጉዲ ሃሣጌኤዦማኣሮዲሮካሮንታ ካታሞጌሎ
ካሮንታ፤ ሃሣ ታኣኒ ሃውሻንዳ ማኣሮ ካፖ ቤዞዋ ማዦም
ማዓንዳያ ሚሢ ቆፂሳንዳጉዲ ጋዓ ዋርቃታ ዓሳኣፔ ጎዖ፥
ካኣቲኮ ዴኤሎ ካዮ ካፓሢም ዒንጎንዶያ ታኣኒ ዖኦጬኔ፤
ዬያ ፆኦሲ ፔ ሚጪንቶና ታና ማኣዴሢሮ ካኣቲ፥ ታኣኒ
ዖኦጬ ባኮ ቢያ ታኣም ዒንጌኔ።

9 ዖሎ ዓሶ ዓይሣ ዓሲና ፓራሢና ዖላ ዓሲ ታኣና ዎላ
ዓኣዻንዳጉዲዒማና ካኣቲ ዳኬኔ፤ ዬካፓ ታኣኒ ዔፕራፂሴ
ዎሮኮ ዓባ ኬስካ ባንፃ ዓኣ ዓጮ ዓኣዻኒ ኬስኬኔ፤ ዒኢካ
ታ ሄሄላዖ ፃኣፒሲ ዔኬ ዋርቃቶ ዓጮ ዎይሣዞንሢም
ዒንጌኔ፤

10 ጋዓንቴ ዒስራዔኤሌ ዴሮ ዓውሳኒ ኮሺ ባኣዚ ማዻ
ዓሲ ሙኬሢ ቤትሆሮኔ ካታማ ናንጋ ሴንባላፄና ዓሞኦኔ
ዓጮኮቢቲማዒዎይሣፆቢያናዋይዛዖሚርጌናዻጋዼኔ።

1:8-9 ሌዊ. ዓኬ 26፡33፤ ላሚ. ዎማ 30፡1-5። 2:3 2ካኣቶ. ማ 25፡8-10፤ 2ፆኦሲ. ዓሃኬ 36፡19፤ ዔር. 52፡12-14።

11 ያዺ ማዔቴያ ታኣኒ ዬሩሳላሜ ዓኣዺ ዒኢካ ሃይሦ
ኬሊ ፔኤቄኔ፤

12ዒማና ታኣኒ ዬሩሳላሜም ማዻንዳ ማዾ ቢያ ፆኦሲ
ታኣም ፔጋሲ ዻዌ ዓኣሺንቴ ባኮ ዖኦማኣ ኬኤዙዋዖ ታ
ዴዔኔ፤ ዬካፓዻካታላጌና ዎላ ሳዓ ዓሚጊዲሚሺማዓዛ
ዔቂ ፔቴ ቤሲ ታ ዴንዴኔ፤ ኑ ኮይላ ዓኣ ጫኣና ጫኣኖ
ቆልሞማ ታኣኒ ቶጌ ሃሮማ ሌሊኬ፤

13 ዶኦጮ ዲሮ ካሮና ታኣኒ ኬስኪ ቃራሢ ዋኣፆ ካሮ
ጌይንታቤዞይዴና ጌዒዾኦሎዛሎይዳ ዓኣቡኡሮ ላኣሎ
ቤዞ ጌይንታዞ ታ ዴንዴኔ፤ ዒማና ሳዓ ሃጊ ዹሚኬ፤ ታ
ዒኢና ዓኣዻኣና ካታሞኮ ሻሂንቴ ዲሮ ካሮንታ ታማ ሚቺ
ኩርሴ ጌሎ ካሮዋ ታ ዛጌኔ።

14ሄሊሳዖ ካታሞኮዓባኬስካ ባንፆና ጌይኬዶዛሎና
ዓኣ «ዓልቃ ዋኣፆ ካሮ» ጌይንታ ቤዞና ጌይ ካኣቲ ቦቆሎ
ባንሢ ታ ዴንዴኔ፤ ጋዓንቴ ታኣኒ ቶጌ ሃራ ዶዔ ባኮኮ ኩሎ
ጊዴና ዓኣዾንዶ ጎይሢ ዴንቃኒ ዳንዳዒባኣሴ።

15 ዬያሮ ዬኖ ዋንቴሎ ቄድሮኦኔ ዎሮ ታኣኒ ኬዲ፥
ዲሮ ዛጊ ዛጊ ዒኢና ዓኣዼኔ፤ ጋፒንፆይዳ ጊንሣ ታ ሙኬ
ጎይፆማና ማዒ ዶኦጮ ዲሮ ካሮ ዛሎና ካታሞ ታኣኒ
ጌሌኔ።

16 ዒማና ዓጮይዳ ቢታንታ ዓኣ ዓሶይዳፓ ታ ዎካ
ዓኣቴያ፥ ሃሣ ታ ዓይጎ ማዼቴያ ዔሬይ ዖኦኒያ ባኣሴ፤
ዬያ ሌሊቱዋንቴ ታኣኮ ላጎ ማዔ ዓይሁዶ ዓሶም ጌይፃ፦
ቄኤሶንታ ሱኡጎንታ ቢታንታ ዓኣ ዓሶንታ፤ ሃሣ ማዾ ማዻ
ሃንጎ ዓሶፓ ፔቴ ዓሲምታዎ ዓይጎዋ ታ ኬኤዚባኣሴ።

17 ዬካፓ ጋዓንቴ ታኣኒ ዔያቶም፦ «ሂንዳ ዓካሪ ዓኣ
ሜታሢ ቢያ ዛጉዋቴ! ዬሩሳላሜ ካታማ ሻሂንቴም
ዶዔ ባካ ኩሊንቴኔ፤ ዒዞኮ ጌሎ ካራኣ ታሚና ሚቺንቲ
ባይቄኔ፤ ዬያሮ ሃሢ ኑ ዔቂጋፓ ካታሜሎኮ ዲሮ ኮሾም፤
ኑና ሄሌ ዻውሲንቶዋ ኑ ባይዞም» ጌዔኔ።

18 ሃሣ ሄሊሳዖ ፆኦሲ ታኣና ዎላታሢንታ ዎማይዲ ዒ
ታና ማኣዴቴያ፥ ዬያጉዲ ካኣቲ ታኣም ኬኤዜ ባኮዋ ቢያ
ታ ዔያቶም ፔጋሲ ኬኤዜኔ።
ዬካፓ ዔያታ፦ «ጊንሣማዦ ኑ ዓርቃንዳኔ!» ጌዒ፥ ዬያ

ኮዦ ማዾማዻኒ ጊኢጌኔ።
19 ጋዓንቴ ቤትሆሮኔ ዓሢ ሴንባላፄንታ ዓሞኦኔ ዓሢ

ፆቢያንታ፤ ዬያጉዲ ሃሣ ጌሼሜ ጌይንታ ፔቴ ዓሬቤ
ዓሲስኬይዬያ ኑማዻኒዓርቄማሊፆዋይዛዖ ቦሂሚኢጪ
ሚኢጪ፦ «ሃይዒንሢማዻባካ ዓይጎ ባኣዚዳይ? ዒንሢ
ካኣቲም ዋይዚ ዒፃኒ ኮዓሞ?» ጌይ ኑና ዖኦጬኔ።

20 ታኣኒ ዒማና፦ «ጫሪንጮ ፆኦዛሢ ማዾ ኑኡኮ
ጊኢጊሻኒ ዒ ኑና ማኣዳንዳኔ፤ ኑ ዒዛኮ ዓይሎኬ፤ ዬያሮ
ማዾ ኑ ዓርቃንዳኔ፤ ዒንሢ ጋዓንቴ ዬሩሳላሜፓ ዓይጎ
ባኣዚ ዔካኒያ ማዖም ሃይሴ ዒንሢ ዛላ ኬኤዚንታንዳይ
ባኣያ ማዓንዳኔ» ጌይ ዔያቶም ማሄኔ።

3
ዬሩሳላሜ ካታሞኮ ዲራ ጊንሣ ኮሺንቴሢ

1 ካታሞኮ ዲራ ጊንሣ ኮሺንቴሢ ዬያይዲኬ፦ ቄኤሶ
ቢያኮ ዑፃሢ፥ ዔሊያሺቤና ዒዛና ዎላ ማዻ ላጎ ማዔ
ቄኤሳ «ማራቶካሮ»ጌይንታዲሮካሮጊንሣኮሺ ፆኦሲም
ዱማዼያ ማሄኔ፤ ካሮዋ ኮሼኔ፥ ዲሮዋ «ፄኤታ» ጌይንታ
ሹጮ ሴኤሎና «ሃናኒዔኤሌ» ጌይንታ ሹጮ ሴኤሎ
ሄላንዳኣና ፆኦሲምዱማዼያ ዔያታ ማሄኔ።

2ዒያርኮ ዓሳ ዬኖ ቤዞ ሄሊሲ ዓኣ ቤዞ ኮሻዛ፥ ዜኩሬ
ጌይንታሢ ዒምሪ ናኣዚ ዒዞይዳፓ ሄሌ ቤዞ ኮሼኔ።

3ሃስናዓ ቶኦኮማዔዓሳሞላሢዲሮካሮጌይንታቤዞ
ኮሼኔ፤ ዔያታ ቱርቱሮዋ ኮሼኔ፥ ካራኣ ኮሼኔ፤ ዬያ ካሮ
ዎዾንዶ ጋጋርሲና ዎዾንዶ ቁልፔያ ጊኢጊሼኔ።

4 ዬካፓ ሄሊሳ ቤዞ ሃቆፄኮ ናኣዚ ናዖ፥ ዑሪያ ናኣዚ
ሜሬሞቴ ኮሼኔ።
ሃሣ ሄሊሲዓኣቤዞሜሼዛቤሌኮ ናኣዚ ናዖ፥ ቤራኪያ

ናኣዚ ሜሹላሜ ኮሼኔ፤ ዒዞይዳፓ ሄሊ ዓኣ ቤዞ ቤዓና
ናኣዚ ሳዶቄ ኮሼኔ።

5 ሃሣ ሄሊ ዓኣ ቤዞ ቴቆዓ ካታሞ ዓሳ ኮሼኔ፤ ጋዓንቴ
ዒማና ካታሞኮ ሱኡጋ ዔያቶ ዓይሢ ማዺሻ ዓሳ ዓይሣ
ባኮ ማዺፆ ዒፄኔ።

6 ፓሳሄ ናኣዚ ዮዳሄና ቤሶዲያ ናኣዚ ሜሹላሜና
ዪሻናኔ ዲሮ ካሮ ኮሼኔ፤ ዬካፓ ዔያታ ቱርቱሮ ዾቄኔ፥
ካሮዋ ኮሼኔ፤ ዬያ ካሮ ዎዾንዶ ቁልፔንታ ጋጋርሲያ
ጊኢጊሼኔ።

7 ዬካፓ ሄሊሲ ዓኣ ቤዞ ጌባዖኦኔይዳ ሾይንቴ
ዓሢ ሜላፂያ፥ ሜሮኖቴይዳ ሾይንቴ ያዶኔ፥ ጌባዖኦኔንታ
ሚፂጳንታ ዓጮ ዓሳ ዔፕራፂሴኮ ዓባ ጌላ ባንፆ ዓጮ
ዎይሣ ዓሢ ናንጋ ማኣሮ ሄላንዳኣና ዓኣ ቤዞ ኮሼኔ።

8 ሃሣ ሄሊ ዓኣ ቤዞ ዎርቆ ሼኤሺ ኮሻ፥ ሃርሃያ ናኣዚ
ዑዚዔኤሌ ኮሼኔ።
ዬኖ ቤዞ ሄሊ ዓኣ ቤዞ ሳውቃ ቲዦ ኮሻ፥ ሃናኒያ

ኮሼኔ፤ ዬና ዓሳ ዬሩሳላሜኮ «ዳልጎ ዲሮ» ጌይንታ ቤዞ
ሄላንዳኣና ዓኣ ቤዞ ቢያ ጊኢጊሼኔ።

9ዬካፓ ሄሊ ዓኣ ቤዞ ዬሩሳላሜኮ ዛሎ ዓጮ ዎይሣ፥
ሁሬ ናኣዚ ሬፓያ ኮሼኔ።

10 ሃሣ ሄሊ ዓኣ ቤዞ ሃሩማፔ ናኣዚ ዬዳያ ፔ ማኣሮኮ
ሆታ ዓኣ ቤዞ ኮሼኔ።
ዬኖ ሄሊ ዓኣ ቤዞ ሃሻቤኒያ ናኣዚ ሃቱሼ ኮሼኔ።
11 ዬካፓ ሄሊ ዓኣ ቤዞ ሃሪሜ ናኣዚ ማልኪያና

ፓሃትሞዓኣቤ ናኣዚ ሃሹቤና «ታሞ ፂኢሎ ኬኤሎ»
ጌይንታ ዼጌ ቤዞ ኮሼኔ።

12 ዬኖይዳፓ ሄሊ ዓኣ ቤዞ ዬሩሳላሜ ካታሞኮ ዛሎ
ዓጮዎይሣ፥ ሃሎሄሼ ናኣዚ ሻሉሜኮሼኔ፤ ዒማና ዒዛኮ
ዉዱሮ ናኣታኣ ዒዛ ማዾና ማኣዳኔ።

13ሄሊሳዖ ሃኑኔናዛኖሃናይዳናንጋዓሳዎሊዑፃዶኦጮ
ዲሮ ካሮ ዓካሲ ኮሼኔ፤ ዬያ ዲሮ ካሮ ኮሺ፥ ዬያ ዎዾንዶ
ቁልፔና ጋጋርዞዋ ጊኢጊሼኔ፤ ዴንዲ ቡኡሮ ላኣሎ ቤዞ
ሄላንዳኣና ዖዶሱማ ፔቴ ሺያ ዋዻ ማዓንዳ ኬኤሎ ዲፆ
ጊንሣ ዔያታ ኮሼኔ።

14 ዬካፓ ዬያ ቡኡሮ ላኣሎ ቤዞ ጌሎ ዲሮ ካሮ
ቤትሃካሬሜ ዓጮ ዎይሣ፥ ሬካቤ ናኣዚ ማልኪያ ጊንሣ
ኮሼኔ፤ ካሮኮ ቁልፖንታ ጋጋርዞዋ ጊኢጊሼኔ።

15 ዬኖይዳፓ ሄሊ ዓኣ ቤዞ ሚፂጳ ዓጮ ዎይሣ፥
ኮልሆዜናኣዚሻሉሜዋኣፃ ዓልቃዲሮካሮጊንሣኮሼኔ፤
ዬያ ካሮኮዋ ካራ ኮሺ ዎዾንዶ ቁልፖንታ ጋጋርዞንታ
ጊኢጊሼኔ፤ ዒማና ሼላሄኮ ቦቆሎ ዲፆ ባንፆና ካኣቱሞ
ማኣሮኮሚፆ ቱኮቤዛፓ ዓርቂ ዳውቴ ካታሞፓሊካኬዶ
ሳኖጉዴ ቤዞ ሄላንዳኣና ዓኣ ቤዞዋ ኮሼኔ።

16ሄሊሳዖ ሃሣ ቤትፁሬ ዓጮኮ ዛሎ ዎይሣ፥ ዓዝቡቄ
ናኣዚ ኔሄሚያ ዴንዲ ዳውቴ ዱኡፖ ሄላንዳኣና፥ ቦቆሎ
ካሮ ሄላንዳኣና፤ ጊንሣ ሃሣ ዖሎና ዔርቴ ጎኦቦ ዓሳ ዱንኪ
ዴዓ ቤዞ ሄላንዳኣና ዓኣ ቤዞ ኮሼኔ።

ዲሮ ማዾ ማዼ ሌዊ ዓሶ
17 ዲሮ ማዾ ማዼ ሌዊ ዓሶኮ ሱንፃ ሃካፓ ዴማ ዓኣ

ጎይፆኬ፦

ባኒ ናኣዚ ሬሁሜዒዞይዳፓ ሄሌ ቤዞ ኮሼኔ።
ቄዒላዓጮኮዛሎዓጮዎይሣሃሻቢያፔዓጫማዼያ

ማሂ ሄሊ ዓኣ ቤዞ ኮሼኔ።
18 ዬካፓ ሄሊ ዓኣ ቤዞ ሃሣ ቄዒላ ዓጮኮ ባጎ ዛሎ

ዎይሣ፥ ሄናዳዴ ናኣዚ ባዋዬ ኮሼኔ።
19 ሄሊ ዓኣ ቤዞ ጊንሣ ሚፂጳ ዓጮ ዎይሣ፥ ዒያሱ

ናኣዚ ዔዜሬ ዖሎ ዓንጋሞ ጌሦ ማኣሮኮ ሆታ ዓኣ ቤዞ
ዴንዲዲራ ቃሳዺማዓ ካሮ ሄላንዳኣና ኮሼኔ።

20 ዬኖይዳፓ ሄሊ ዓኣ ቤዞ ዛባዬ ናኣዚ ባሩኪሜ
ዴንዲ ቄኤሶ ቢያሢኮ ዑፃሢ፥ ዔሊያሺቤ ማኣሮ ጌሎ
ካሮ ሄላንዳኣና ኮሼኔ።

21 ጊንሣ ሃሣ ሃቆፄ ናኣዚ ናዖ፥ ዑሪያ ናኣዚ ሜሬሞቴ
ዴንዲዔሊያሺቤማኣሮ ጋፖ ሄላንዳኣና ዓኣ ቤዞ ኮሼኔ።

ዲሮ ማዾ ማዼ ቄኤሶ
22 ዬኖይዳፓ ሄሊ ዓኣ ዲሮ ኮሼ ቄኤሶኮ ሱንፃ ሃካፓ

ዴማ ዓኣ ጎይፆኬ፦
ዬሩሳላሜካታሞኮይሎይዳዓኣቄኤሳዬካፓሄሊዓኣ

ቤዞ ኮሼኔ።
23 ሃሣ ዔያቶ ሄሊሳዖ ቢኢኒያሜና ሃሹቤና ዔያቶኮ

ናንጎ ማኣሮኮ ሆታ ዓኣ ቤዞ ኮሼኔ።
ዬኖ ሄሊሳዖ ዓናኒያ ናኣዚ ናዖ፥ ሜዕሴያ ናኣዚ ዓዛሪያ

ፔ ማኣሮ ኮይላ ዓኣ ቤዞ ኮሼኔ።
24 ሄሊሳዖ ሄናዳዴ ናኣዚ ቤኑዬ ዓዛሪያሴ ማኣራፓ

ዓርቃዖ ዴንዲ ዲሮኮ ካኣሞ ካሮ ሄላንዳኣና ዓኣ ቤዞ
ኮሼኔ።

25-26 ዬካፓ ዑዛዬ ናኣዚ ፓላሌ ዲራ ካኣማ ካሮና
ካኣቱሞ ማኣሮ ካፖ ቤዞ ኮይላ ዓኣ ኬዴና ዴዒ ካኣቱሞ
ማኣሮ ካፖ ዼጌ ኬኤሎ ዲፃፓ ዓርቃዖ ዓኣ ቤዞ ቢያ
ኮሼኔ።
ሄሊሳዖ ፓርዖሼ ናኣዚ ፔዳያ ዋኣፆ ዲሮ ካሮ ኮይላ

ዓባ ኬስካ ባንፆ ባንሢ ዴንዳ ቤዞንታ ጌኤዦ ማኣሮ ካፖ
ዼጌ ኬኤሎ ጌይፃ፦ ጌኤዦ ማኣሮ ማዾ ማዻ ዓሳ ናንጋ
ካታሜሎኮ ፔቴዞማዔ «ዖፔሌ» ጌይንታ ቤዞ ኮይላ ዓኣ
ቤዞዋ ኮሼኔ።

ዬያ ማዾ ማዼሜሌ ዓሶ
27 ጊንሣ ሃሣ ቴቆዓ ዓጮ ዓሳ ዒዞ ሄሊ ዓኣ ጌኤዦ

ማኣሮ ካፖም ላሚ ማዢንቴ ዼጌ ኬኤሎ ቤዞኮ ሆታፓ
ዓርቃዖ ዴንዲ ዖፔሌኮ ኮይላ ዓኣ ኬኤሎዲፆ ሄላንዳኣና
ዓኣ ቤዞ ኮሼኔ።

28 ሃንጎ ዓቴ ቄኤሳ ፔኤኮ ናንጎ ማኣሮ ማኣሮኮ ሆታ
ዓኣ ቤዞፓ ዓርቃዖ ፓራሢዲሮ ካሮኮኬዶ ዛሊና ዓኣ ቤዞ
ሄላንዳኣና ኮሼኔ።

29 ዒሜሬ ናኣዚ ሳዶቄ ዒዚ ናንጋ ማኣሮኮ ሆታ ዓኣ
ቤዞ ኮሻኣና ዓባ ኬስካ ባንፆ ዲሮ ካሮ ካፓሢ፥ ሼካኒያ
ናኣዚ ሼማዒያ ዒዞፓ ሄሊ ዓኣ ቤዞ ኮሼኔ።

30ሄሊሳዖ ሼሌሚያ ናኣዚ ሃናኒያና ፃላፔ ጎዖሢኮ ላሃሳ
ናይ ሃኑኔ ጎዖስኬይ ላሚ ሃሣ ዔያቶ ሄላ ጊንፆ ኮሼኔ።
ሃሣቤራኪያ ናኣዚ፥ሜሹላሜያኣ ፔማኣሮኮሆታ ዓኣ

ቤዞ ኮሼኔ።
31ሄሌቤዞ ሃሣ ዎርቆ ሼኤሺ ኮሻ፥ ማልኪያዲሮ ካራ

ዎላ ካኣማ ካሮኮ ኬዶ ዛሊና ዓባ ኬስካ ባንፆኮ ጋፓፓ
ዴንዲ ቢያ ባኮ ዴዒ ዛጎ ዼጌ ኬኤሎ ዲፆ ዛሊና ጌኤዦ
ማኣሮኮ ማዾ ማዻ ዓሶና ኮርሞ ኮርማ ዓሶም ማዓ ቤዞ
ሄላንዳኣና ዓኣ ቤዞ ኮሼኔ።

32 ዬካፓ ዎርቆ ሼኤሺ ኮሻ ዓሶንታ ኮርሞ ኮርማ
ዓሳኣ ዲራ ካኣማ ካራፓ ዓርቃዖ ዴንዲ ማራቶ ዲሮ ካሮ
ሄላንዳኣና ዓኣ ጋፒንፆ ቤዞ ሄላንዳኣና ዓኣሢ ኮሼኔ።

4
ኔሄሚያ ማዾ ማዹዋጉዲማኮናሢ ቢያ ባሼሢ

1 ኬኤሎ ዲሮ ኑ ማዢፆ ዓርቄሢ ዋይዛዖ ሴንባላፄ
ሚርጌና ዻጋዺ፥ ጎሪንቲ ኑና ቦሂ ጌስቲሢ ዓርቄኔ።

2ዒማናዒዛኮላጎና ሳማሪያ ፖኦሊሶናቤርታ፦ «ሃንሢ
ላቤ ዓይሁዶ ዓሶንሢ ዓይጎ ማዻኒ ማሌይ? ካታሜሎ
ጊንሣ ላሚ ማዣኒ ዔያታ ማሌሞ? ፆኦሲም ዒንጎ ባኮ
ዔያታ ሃሢ ዒንጋንዳ? ማዾዋ ዔያታ ፔቴ ኬሊዳ ማዺ
ጋፒሳኒ ዳንዳዓያ ዔያቶምማላ? ኬኤሎዲርቆንዶ ሹጮ
ሚቺ ዶይሲ ኩሎና ቡኡሮ ባኣካፓ ኬሲ ዔያታ ዔካኒ
ዳንዳዓንዳኖ?» ጌይ ቦሂ ጌስቴኔ።

3 ሃሣ ዒዛ ኮይላ ዔቂ ዓኣ ፆቢያ ፔ ዛሎና፦ «ዔያታ
ዎዚጉዴኬኤሌዲርሲኮሻኒ ዳንዳዓይ? ዔያቶኮኬኤሎ
ዲፆ ዑፆ ዉኡካ ኬስኬቴ ዶዓኒ ዳንዳዓኔ!» ጌይ ቶኦቺ
ጌስቴኔ።

4 ዬያሮ ታኣኒ፦ «ኑ ፆኦሲዮ! ዔያታ ኑና ዎዚ ቶኦቻቴያ
ሂንዳ ዛጌ፤ ሃይ ጫዣ ዔያቶ ቶኦካ ማዖም፤ ዔያቶኮ ዓኣ
ቆላ ቢያ ቡሪንቴም ሜሌ ዓጪዳ ዔያታ ዳኪንቴ ዓሲ
ማዖም፤

5ዔያታማዼፑርቶማዾዔያቶምዓቶንጎ ጌይፖ፤ ኑኡኒ
ሻሂንቴሢ ኮሼሢሮጫሺና ዔያታ ኑና ቦርሲሴኔ፥ ዻቢንቶ
ዔያቶኮ ዋሊፖ» ጌይ ሺኢቄኔ።

6 ኑኡኒ ዒማና ኬኤሎ ዲሮ ጊንሣ ኮሺፆ ማዾ
ሃሺባኣሴ፤ ዴራ ማዾ ዶዲ ማዼሢሮ ማዻ ሩኡሪና ዲሮኮ
ሄካሢዳ ሄሌኔ።

7ሴንባላፄ፥ ፆቢያ፥ ዓሬቦ ዓሳ፥ ዓሞኦኔ ዓሳ፥ ዓሽዶዴ
ዴራኣዓቱዋዖዬሩሳላሜካታሞኮኬኤሎዲሮላሚጊንሣ
ኑ ማዢፆና ኮሺ ማዾ ኑ ማዼሢሮ ሃሣ ኬኤሎዲሮ ባኣካ
ዎላ ካኣሚባኣ ቤዛ ዲርቂንቴሢ ዋይዛዖ ኮሺ ዻጋዼኔ፤

8ዬያሮዔያታዎላፔቴማዒዬሩሳላሜሙካኒናማንጊ
ዖሊ ኑጊዳ ሜቶ ማዣኒ ዎላ ጌኔ ጌኤሲ ጌስቴኔ፤

9 ኑኡኒ ጋዓንቴ ኑ ፆኦዛሢ ሺኢቄኔ፤ ዔያቶዋ ቃዛኒ
ዋንቶና ሮኦሮና ቢያ ካፓ ዓሲያ ኑኡኒ ኬሴኔ።

10ዒማና ዪሁዳ ዴራ፦
«ኬዳ ኑና ላቢሲ ላቢሲኬ፤

ሃጊ ዔቂሳኒ ኮይሳ ዶዔ ባኮ ኩላ ሚርጌኬ፤
ኑኡኒ ኬኤሎዲሮ ኮሻኒ ዳንዳዑዋሴ» ጌዔኔ።

11 ኑ ሞርካ፦ «ኑኡኒ ዔያቶ ባኣኮ ጌሊ ዔያቶ
ዎዻንዳኣና ሃሣማዾዋ ኑ ዔያቶኮ ዔቂሳንዳኣና ዔያታ ኑና
ዔሪንዱዋሴ፥ ዴንቂንዱዋሴ» ጌዔኔ።

12 ጋዓንቴ ኑ ሞርኮ ባኣካ ናንጋ ዓይሁዶ ዓሳ ታጶ
ማይንቲሙኪሙኪ ኑ ሞርካ ዎማይዲ ኑና ማንጋኒ ዎላ
ጫኣቄቴያ ፔጋሲ፥ ላቲሢና ኑም ኬኤዜኔ።

13 ዬያሮ ኑኡኮ ዴሮ ባኣካፓ ጬንቻ ዓፓሮንታ
ዎርሢንታ ሂኢሺንታ ዓርቄ ዓሲ ዓሶኮ ቶኦካፓ ቶኦካፓ
ኑኡኒ ጊኢጊሺ ማዻ ጋፒባኣ ቤዞ ቢያይዳ ኬኤሎ ዲሮኮ
ዙሎ ዛሊና ዋርዲ ዋርዲ ዴዓንዳጉዲ ታ ማሄኔ።

14 ዒማና ዴራ ካራ ባይዜሢ ታ ዛጌሢሮ ዔያቶንታ
ዔያቶኮ ሱኡጎንታ ሜሌ ቢታንታ ዓኣ ዓሶ ኮይላ ቢያ፦
«ኑ ሞርኮሮ ዒጊጪፖቴ፤ ዎዚጉዴ ዼኤፒ፥ ሃሣ ዼኤፑሞ
ቦንቻዒጊቻ ፆኦሲ ኑኡኮ ዓኣሢ፤ ጊንሣ ሃሣዒዚዒንሢኮ
ዒጊኖሮ፥ ዒንሢኮ ናኣቶንታ ላኣሎንታሮ፥ ዒንሢኮ ማኣራ
ዓኣ ባኮ ዛሎሮዋ ዖልታንዳሢ ዔሩዋቴ» ታኣኒ ጌዔኔ።

15 ኑኡኮሞርካዔያታ ኑና ማንጊ ዖላኒጫኣቄጫኣቂፆ
ኑ ዔሬሢ ዋይዜኔ፤ ፆኦሲ ዔያቶኮ ማሊፆ ጉሪ ማሄሢያ
ዔያታ ዔሬኔ፤ ዬካፓ ኑኡኒ ቢያሢ ኬኤሎ ዲሮ ጊንሣ
ኮሺፆ ዓርቄኔ።

16 ዬማ ኬላፓ ዓርቃዖ ታኣኒ ጊኢጊሼ ዓሳ ዛላ ማዾ
ማዻኣና ዛላ ዖሎማኣዓሢማይንቲ፥ ዎርሢንታ ጊቲማንታ
ዓርቂ፥ ሃሣ ሂኢዦዋ ዓኣሢ ዋርዲዮ ካፓንዳጉዲ ታኣኒ
ማሄኔ፤ ኑኡኮ ሱኡጋኣ ዒማና ዴሮ ጉቤ ዒናፓ ማኣዳኔ፤

17 ኬኤሎ ዲፆ ኮሻ ዓሶ ቢያ ዔያታ ዶዲሻኔ፤ ሜሌ
ዓታዛ ኬዶ ኬዳ ዓሳኣ ዓቱዋዖ ፔቴ ኩጮና ማዾ ማዻዖ፥
ባጎ ኩጮና ዖሎ ዓንጋሞ ዓርቂ ዖላኒ ጊኢጊንታኔ።

18 ሹጮና ማኣሮ ማዣ ፔቴ ፔቴ ዓሳ ጬንቾ ዓፓሮ
ኬርና ቱኡቲ ማዻኔ፤ ዛያሢ ዋርቃሢያ ታ ኮይላፓ
ሺኢኩዋሴ።

19ዴሮና ዔያቶኮ ሱኡጎና ቢታንታ ዓኣ ዓሶናም ታኣኒ፦
«ኬኤሎ ዲሮ ማዻ ዼኤፒ፥ ሃሣ ኮሺ ዳልጊ ማዔም ኑ
ዎሊዳፓ ሃኬሢሮ ፔቴይ ባጋሢና ካኣማኒ ዳንዳዑዋሴ።

20ዒንሢ ዛያ ዋርቂንታሢ ዋይዜ ዎዶና ሃንጋ ታ ባንሢ
ሙኪቡኪንቱዋቴ፤ ኑ ፆኦዛሢ ኑ ዛሎ ዖልታንዳኔ» ጌዔኔ፤

21 ዬያሮ ቢያ ኬላ ጉቴ ዓማፓ ዴንዲ ሳዓ ሃባርቲ
ዉጫሢኬስካንዳያ ሄላንዳኣናዛላማዾማዻኣናዛላ ዖሎ
ዓንጋሞ ዓርቂ ዔቂ ካፖ ካፓኔ።

22ዒማና ታኣኒ ማዾ ማዺሻ ሱኡጎም፦ «ዋንቶ ዋንቶ
ካታሞ ካፓኒ፥ ሮኦሮ ጊንሣ ኑኡኮ ማዾ ሂርጋባኣያ ማዻኒ
ዳንዳዓንዳጉዲ ዒንሢታቴያ ዒንሢ ማኣዳ ዓሳ ዋንቶ
ዋንቶ ዬሩሳላሜይዳ ዴዑዋቴ» ጌዔኔ።

23 ታና ማዔቴያ ታኣና ማዻ ታ ላጋ፥ ታኣም
ማዻዞንሢንታታናካፓዞንሢንታኑኡኒቢያሢዋንቶታቴያ
ማይንታ ማኣዓሢ ኑ ኬሱዋሴ፤ ዬያጉዲ ኑኡኒ ዋኣፆ
ዱዓኣናታዖ ዓንጋሞ ኑ ኩጫፓ ኑኡኒ ዱማሲ ጌሡዋሴ።

5
ማንቆ ዓሶ ሄሌሜታሢ

1 ናንጊቤቃ ዴሮፓ ሚርጌሢ ዓቲንቆንታ ላኣሎንታ
ዔያቶኮ ዒጊኖ ማዔ ዓይሁዶ ዓሶ ዒፂሢና ዒላቴኔ።

2ዔያቶፓ ፔቴ ፔቴዞንሢ፦ «ሚርጌ ናይ ኑኡኮ ዓኣሢሮ
ኑኡኮ ሼምፓሢ ዓይሳኒ ዳንዳዓ ሃኣኮ ኑ ኮዓኔ» ጌዔኔ።

3 ዛላ ሃሣ፦ «ሚርጌና ኑ ናይዼሢሮ ናያፓ ኑ ሼምፓሢ
ዓይሳኒ ጌዒ ኑኡኮ ጎዦንታ፥ ኑ ቱኬ ዎይኖንታ ኑኡኮ
ማኣሮዋ ቢያ ኑ ዓይሢሳንዳያ ሄላንዳኣና ኑና ማሄኔ»
ጌዔኔ።

4 ሃንጎ ዛሎ ዓሳ ሃሣ፦ «ኑኡኮ ጎዦና ዎይኖ ዛሎናሮ
ካኣቲ ጊኢሮ ኑና ዖኦጫሢሮ ኑጪጋንዳ ቢራ ኑ ታልዔኔ፤

5 ኑኡኮ ዜርፃ ዔያቶና ፔቴኬ፤ ኑ ናኣታ ዔያቶ
ናኣቶይዳፓ ዱማዻ ባኣዚ ባኣሴ፤ ያዺ ማዔቴያ ኑኡኮ
ናኣቶ ዓይሌ ማሂ ዔያቶም ዒንጋኒ ዓቱዋ ባኣዚ ማዔኔ፤
ዬያሌሊቱዋንቴ ኑኡኮዉዱሮ ናኣቶይዳፓ ፔቴ ፔቴዞንሢ
ዓይሌ ማዒ ሻንቺንቴኔ፤ ሃሣ ጎዦና ዎይኖ ቱኮ ቤዞና
ኑኡኮ ዔውቴሢሮ ኑና ዛጋ ዓሲ ባኣያ፥ ካራ ባይቄ ዓሲ ኑ
ማዔኔ» ጌይ ዒላቴኔ።

6ታኣኒ ዒማና ዬያ ጌኤዞ ዋይዛዖ ዻጋዼኔ፤
7 ታኣኒ ማዻኒ ኮይሳ ባኮ ታ ዒኖና ማላዖ ዴሮኮ ሱኡጎ

ማዔ ቢታንታ ዓኣ ዓሶ፦ «ዒንሢ ዒንሢኮ ዒጊኖ ሜታሲ፥
ሚኢሼያ ሾይቺናጪጊሻ!» ጌይ ጎሬኔ።
ዬያ ዔያቶኮ ሜቶ ሼሌዒሶንዶ ጎይሢ ዴንቃኒ ዴሮ

ፔቴይዳ ታኣኒ ቡኩሲ፦
8 «ሜሌ ዴሮም ሻንቺንቴ ዓይሁዶ ማዔ ኑ ዒጊኖ

ዛሎ ዬያ ዔያታ ሻንቺንቴ ቤዛፓ ዔያቶ ኬሳኒ ማሊሢና
ኑም ዳንዳዒንታ ባኣዚ ቢያ ኑ ማዼኔ፤ ዒንሢ ሃሢ ሃይሾ

ዒንሢኮ ዒጊኖ ማዔ ዓይሁዶ ዓሶ ዔያቶኮ ዜርፆ ማዔ፥
ዒንሢም ዔያታ ፔና ዓይሌ ማሂ ሻንቻንዳጉዲ ማሂ ማሂ
ዒንሢ ዓኣኔ!» ጌይ ታ ዔያቶ ጎሬም ዬይ ሱኡጋ ጎዖንዶ
ጎይሢ ባይዚ ዚቲ ጌዔኔ።

9 ታኣኒ ሃሣ ኬኤዛዖ፦ «ዒንሢ ማዼ ባካ ፒዜቱዋሴ!
ፆኦሲ ዒጊጪሢና ፒዜማዔ ባኣዚማዻኒ ዒንሢ ኮይሳኔ፤
ዎንዴ ዒንሢ ሂዴያታቴ ሜሌ ዓሶ ማዔ ኑኡኮ ሞርካ ኑና
ቦሂ ጌስታንዳ ባኣዚ ባኣያናንዳንቴኬ።

10ዴራ ታጊዳፓ ሚኢሼ ማዔቴያ ሃኣኮ ታልዓንዳጉዲ
ታ ዓይሤኔ፤ ታኣና ዎላማዻ ታ ላጎና ታኣምማዻ ዓሳኣ ዬኖ
ጎይፆማዻንዳጉዲታዓይሤኔ፤ ዓካሪ፦ ‹ዒንሢታልዔጋሎ
ኑምጪጉዋቴ› ጌይ ዔያቶ ዖኦጪፃ ዓቶንጎ፤

11 ሚኢሼታቶዋ ሃኣኮ፤ ሃሣ ዎይኖና ሪሚቶ ዛይቶ
ማዔቶዋ ዒንሢ ዔያቶም ታልዔሢኮ ቢያ ሾይፆ ሃሹዋቴ፤
ዔያቶኮ ጎዦንታ ዎይኖ ሚፆንታ ጊንሣ ዔያቶኮ ሪሚቶ
ዛይቶንታ ማኣሮንታ ቢያ ሃሢ ቤዛ ዔያቶም ማሁዋቴ»
ጌዔኔ።

12 ዒማና ሱኡጋ ማሃዖ፦ «ኔ ኑና ዓይሤ ጎይፆ ኑ
ማዻንዳኔ፤ ዔያቶኮ ዔኪንቴ ቆሎና ዔቦ ቢያ ኑ ዔያቶም
ማሃንዳኔ፤ ዔያታ ታልዔ ጋሎዋ ኑኡኮ ‹ጪጉዋቴ› ጌይ ኑ
ዔያቶ ዖኦጫዓኬ» ጌዔኔ።
ዬያሮ ታኣኒ ቄኤሶ ጋሮ ባንሢ ዔኤላዖ ሱኡጋ ጫኣቄ

ጫኣቁሞማዺኩንሣንዳጉዲጫኣቂሲሴኔ።
13 ዒማና ታኣኒ ማኣዒ ዓኣ ማኣዓሢ ኬሲ ሃርፓዖ፦

«ዒንሢዳፓ ዓይጎ ዓሲያኣ ጫኣቄ ጫኣቁሞ ሃሼቶ ፆኦሲ
ዒዛ ሃይማይዶንጎ፤ ዒዛኮ ማኣሮንታ ዓኣ ባኮንታ ቢያ
ዔኪ ኩቺ ጉሪ ዓይሶንጎ» ጌዔኔ።
ዒማና ዬኖ ቤዞይዳ ዓኣ ዓሳ ቢያ ፔቴ ዑኡሲና

«ዓኣሜን!» ጌዒ ናንጊና ናንጋ ጎዳ ጋላቴኔ፤ ሱኡጋኣዔያታ
ጫኣቄጫኣቁሞማዺኩንሤኔ።

ኔሄሚያ «ታ ዻቆ» ጌይባኣያ ማዔሢ
14 ዓርፄክሲሴ ካኣታዼንቴ ላማታማሳ ሌዓፓ ዓርቃዖ

ሃይሢታሚ ላምዖ ሌዔ ሄላንዳኣና ታኣኒ ዪሁዳ ዓጮ
ዎይሣሢ ማዔንቴ ታጶ ላምዖ ሌዖይዳ ታኣኮ ዒጊኖ
ማዔቴያ ሃሣ ታኣኒ ታ ቶኦኪና ፔቴ ዓጪ ዎይሣ ዓሲም
ኮይሳሙኡዚ ኑሙይባኣሴ።

15 ታኣኮ ቤርታ ዓሶ ዎይሣያ ማዒ ዶኦሪንቴ ዓሳ ቢያ
ዴሮም ዴኤሢ ኬዲ ማዒ ኬላ ኬላ ሙኡዚና ዑሺናም
ዛላ ኪሎ ማዓንዳ ሹቺ ቢራ ዓሶ ጪጊሻኔ፤ ሃሣ ዬያ
ዎይሣ ዓሶኮ ማዻ ዓሳታዖ ዴሮ ዑፆይዳ ቢቲ ማዒ ዓሶኮ
ካራ ባይዛኔ፤ ታኣኒ ጋዓንቴ ፆኦሲዒጊጫያታሢሮ ዬያጉዴ
ባኣዚ ማዺባኣሴ።

16ታኣኮ ዓኣ ቆሎቢያ ዬሩሳላሜኮኬኤሎዲሮ ጊንሣ
ኮሺፆማዾይዳ ታ ፔኤሼያፓዓቴም ታ ታኣኮ ዓይጎ ቆሎዋ
ቡኩሲባኣሴ፤ ታ ዓይላኣ ቢያ ታኣና ዎላ ማዻያ ማዔኔ፤

17ዓሺኖ ዓጫፓ ታ ኮይላሙካሜሌዴራ ዓታዛ፥ ቢያ
ኬሊ ታኣና ዎላሙዓ ዓይሁዶና ዔያቶኮ ሱኡጎናኮ ፓይዳ
ፄኤታና ዶንጊታሚናኬ።

18ቢያኬሊፔቴጌማይ፥ ላሆቃራቃራማራይናሚርጌ
ኮይዳኣ ሹኪ ሙዓ ታኣም ጊኢጊንታኔ፤ ሃሣ ጊንሣ ታጶ
ኬሊዳ ፔቴና ዎይኔ ዑሺ ታ ዔያቶም ጊኢጊሻኔ፤ ጋዓንቴ
ዴሮይዳ ዓጊንቴ ዴኤፆ ኬዶ ታ ዔራሢሮ ዓጪ ዎይሣ
ዓሲም ኮይሳ ፔኤሺምጪጎ ባኮ ታ ዖኦጪባኣሴ።

19 ታ ፆኦዛሢዮ፥ ሃያ ዴሮም ታ ማዼ ፒዙሞ ማዾ ቢያ
ማሊጋፓ ኮሺ ባኣዚ ታኣም ማዼ።

5:7ኬሲ. ማፃ 22፡25፤ ሌዊ. ዓኬ 25፡35-37፤ ላሚ. ዎማ 23፡19-20።

ኔሄሜይዳ ማዺንቴ ሜሌ ጌኔ ማዾ

1ሴንባላፄ፥ ፆቢያ፥ ዓሬቦ ዓጮ ዓሢ ጌሼሜንታ ሜሌ
ኑኡኮ ሞርኮንታ ኬኤሎ ዲሮ ታኣኒ ኮሺ ጋፒሴሢና
ኮሺንቱዋ ዓቴ ቤሲ ባኣሢያ ዋይዜኔ፤ ያዺ ማዔቴያ
ኬኤሎዲሮኮ ጌሎ ካሮ ዎዾንዶሢ ታኣኒ ዓኣሢባኣሴ።

2 ዬያፓ ዔቄያና ሴንባላፄና ጌሼሜና ዖኦኖ ጌይንታ
ቦኦላ ዓኣ ጉርዶፓ ፔቴዞይዳ ኑ ካኣማንዳጉዲ ኪኢታ
ታኣም ዳኬኔ፤ ዬያ ዔያታ ማዼሢ ታጊዳ ፑርታ ማዻኒ ጌኔ
ማሊሢናኬ።

3 ታኣኒ ማሃዖ፦ «ታና ዑካሳ ማዾ ዓኣሢሮ ማዾ ሃሺ
ዒንሢ ዓኣ ቤዞ ዎታኒ ታኣኒ ዳንዳዑዋሴ፤ ዒንሢ ኮራ ታ
ሙካኒ ጌዒ ዓይጎሮ ማዾ ታ ዔቂሳንዳይ?» ጌዔኔ።

4 ዒማጉዴ ኪኢታ ዎሊ ጊንፆ ዖይዲ ማይንቲ ዔያታ
ታኣም ዳካዛ፥ ታኣኒያ ዓዳ ቤርታ ታ ኬኤዜ ጎይፆማ
ዔያቶም ማሄኔ።

5ዬካፓ ዶንጋሶ ሴንባላፄ ፔኤኮማዾ ዓሶይዳፓ ፔቴሢ
ኪኢቶና ታኣም ዳኬኔ፤ ዒዚ ጊዳ ፔ ማላቶ ዓይሢባኣዖ፥
ዖሺያ ዖሺባኣዖ ዳኬ ኪኢታ ሂዚ ጋዓያኬ፦

6«ኔናንታ ኔኤኮዒጊኖማዔዓይሁዶዓሶንታፑርቱሞና
ዋይዚ ዒፃኒ ማሊሢና ኬኤሎ ዲሮ ዒንሢ ኮሻሢ
ዬያሮታሢ ኑኡኮ ዓሺኖ ማዔ ዴራ ዾንኪ ጌስታኔ፤ ዬይ
ጎኔ ማዔሢ ጌሼሜያ ዔሬኔ፤ ዬያ ሌሊቱዋንቴ ኔኤኒ ኔኤሮ
ካኣታዻኒ ማሌሢና፥

7 ዪሁዳ ዓጮ ካኣቲ ኔ ማዔሢ ዬሩላሜይዳ
ኬኤዚንታንዳጉዲ ፆኦሲ ማሊፆ ኬኤዛ ዓሶ ኔ ዶኦሬሢ
ቃሲ ጌሼሜ ታኣም ኬኤዜኔ፤ ዬያ ሃይሶ ካኣቲ
ዋይዛንዳሢያ ዔርቴያኬ፤ ዬያሮ ኔኤና ታኣና ኑ ዎላ ካኣሚ
ዬያ ባኮ ዛሎ ጌስቴቴ ኮሺኬ» ጋዓያኬ።

8 ታኣኒ ዒማና ማሃዖ፦ «ዬይ ኔ ጋዓ ባካ ቢያ ፔቴታዖ
ጎኔቱዋያ፥ ሃሣ ኔኤኒ ኔኤሮ ኬሴ ሃይሴኬ» ጌዔኔ።

9 ዬያይዲ ማዾ ኑ ዔቂሳንዳጉዲ ማሃኒ ኑና ዔያታ
ዒጊቻኒ ማሌኔ፤ ዬያሮ ታኣኒ፦ «ፆኦዛሢዮ! ሃዳራ ታና
ዶዲሼ!» ጌይ ሺኢቄኔ።

10ዒማና ፔ ማኣራፓ ኬስኩዋጉዲ ካራ ዑፃ ዎዺንቲ
ዓኣ ሜሄፃቤሎኮ ናኣዚ ናዖ፥ ዴላያ ናኣዚ ሼማዒያ ኮይላ
ታ ዓኣዼኔ፤ ዒዚ ታኣም፦ «ዔያታ ኔና ዎዻኒ ዹሚና
ሙካንዳሢሮ ኑ ዎላ ፆኦሲኮ ጌኤዦ ማኣሪ ጌሊ፥ ካሮ
ዎዺ፥ ዓኣሺንታንዳኔ» ጌዔኔ።

11 ታኣኒ ጋዓንቴ፦ «ታጉዴ ዓሲ ፑኒ ዓኣሺንቱዋሴ፤
ታኣኒ ጌኤዦ ማኣሪ ጌሊ ዓኣሺንቲ ታ ሼምፓሢ ዓይሳኒ
ኮይሳኔ ጌይ ኔ ማላ? ፔቴታዖ ዬያ ታ ማዻዓኬ» ጌዔኔ።

12ዬካፓ ዬያ ባኮ ታ ማላንቴ ዒዚ ዬያጉዴ ሉኡዙሞና
ታኣም ላቲ ኬኤዛንዳጉዲ ፆቢያና ሴንባላፄና ሚኢሼና
ዒዛ ጌሼያማዓንዳፓዓቴምሼማዒያ ፆኦሲፓ ዳኪንቴያ፥
ፆኦሲ ማሊሢኬኤዛያቱዋኣሢ ታ ዔሬኔ።

13 ጎኔና ዒ ዬያ ባኮ ማዺፆና ታና ዻቢሺ፥ ታ ዑፃ ፑርታ
ሃይሴ ጌስቲሢና ዒጊቺ ዒጊቺ ሱንፆ ታኣኮ ፑርቲሲ ታና
ቦርሲሳኒ ዴሚና ሚኢሼ ዔኬኔ።

14 ዬያሮ ታኣኒያ፦ «ፆኦሲዮ! ፆቢያና ሴንባላፄና ማዼ
ባኮ ቢያ ኔ ዛጌ፤ ዔያቶይዳ ዎጌ፤ ኖዓዲያ ጌይንታ ፆኦሲ
ማሊፆኬኤዛ ላኣሌሎንታሜሌ ፆኦሲማሊፆኬኤዛ ዓሳ
ታና ዒጊቻኒ ማዼ ባኮ ቢያ ማሌ» ጌይ ሺኢቄኔ።

ኬኤሎዲሮ ኮሺፆኮ ጋፖ

15 ማዻ ዓርቂንቴሢዳፓ ዶንጊታሚ ላምዓሳ ኬሊኮ
ጊንፃፓኬ፤ ዔሉሌ ጌይንታ ዓጊና ፄኤሬንቴ ላማታሚ
ዶንጋሳ ኬሎና ዲሮ ማዻ ጉቤ ማዺንቲ ጋፔኔ፤

16 ኑኡኮ ዓሺኖይዳ ናንጋ ሜሌ ዴሮ ማዔ ኑ ሞርካ
ዬያ ዋይዛዖ ማዻ ኮሺ ዲቃሢ ሄርሺሳ ማዾ ማዔሢ
ዔሬኔ፤ ሃሣ ዬይማዻ ፆኦሲማኣዴምማዺንቴያማዔሢያ
ዔሬሢሮ ሚርጌና ዒጊጬኔ፤ ማይ ሄርሺንታኒ ዔያታ
ዳንዳዒባኣሴ።

17ዒማና ዓይሁዶ ዓሶኮ ሱኡጋ ፆቢያምሚርጌ ኪኢታ
ፃኣፒ ፃኣፒ ዳካኔ፥ ዒዚያ ዔያቶም ማሂ ፃኣፓኔ።

18ዒራሄ ናኣዚ ሼካኒያ ፆቢያኮ ባይሲታሢሮ ዓይሁዶ
ዴሮኮ ሚርጌሢ ዒዛና ዎላ ሳሌ ሳላዼያ ዓኣኔ፤ ጊንሣ
ሃሣ ሆናኔ ጌይንታ ዒዛኮ ዓቲንቆ ናዓሢቤሬኪያኮ ናኣዚ
ሜሹላሜኮ ዉዱሮ ናይ ዔኬኔ።

19 ሃሣ ዴራ ዒማና ፆቢያ ማዼ ኮዦ ባኮ ሄርሺ ዼጊዲ
ታ ቤርታ ማዔቴያ ኬኬኤዛኔ፤ ታ ጋዓ ባኮዋ ቢያ ዒዛም
ዔያታ ኬኤዛኔ፤ ዬያሮ ዒዚ ታና ዒጊቻኒ ኪኢቶ ፃኣፒ
ዳኪፃፓ ጊንሢም ጌይባኣሴ።

7
1ዬያይዲኬኤሎዲራ ኮሺንቲ ጋፔኔ፤ ዬያ ዲሮኮ ካራ

ቢያ ቤዛ ቤዛ ጊኢጌኔ፤ ዬካፓ ጌኤዦ ማኣሮ ካፓ ዓሳ፥
ዓይኑሞ ዓይናዻ ዓሶንታ ሜሌ ሌዊ ዓሶንታም ማዾ ማዾ
ቤዛ ዒንጊንቴኔ።

2 ታኣኒ ዬሩሳላሜ ካታሞ ዎይሣንዳጉዲ ላምዖ ዓሲ
ዶኦሬኔ፤ ዬንሢያ፦ ታ ጌርሲ፥ ሃናኒና ዋርዲዮ ቤዞኮ
ሱኡጋሢ ሃናኒያናኬ፤ ሃናኒያ ፆኦሲ ዒጊቹሞና ፒዙሞናኮ
ዒዛና ቤቃ ዓሲ ባኣያኬ።

3 ዒማና ታ ዔያቶ ዓይሤሢ ዬሩሳላሜ ካታሞኮ ዲሮ
ካሮ ጉቴ ዓባ ፆርቂ፥ ዋልዒ ሚቹዋንቴ ቡሉዋጉዲ
ጌይኬ፤ ሃሣ ዒባኖ ዓባ ጌሌስካፓ ካሮ ካፓ ዓሳ ፔ
ማኣሪ ዓኣዻንዳሢኮ ቤርታ ዲሮ ካሮ ጋጋርቂ፥ ሃሣ ቁልፒ
ዎዻንዳጉዲ ታ ዓይሤኔ። ዬያጉዲ ሃሣ ዔያታ ፔኤሮ
ዬሩሳላሜይዳ ናንጋ ዴሮ ባኣካፓ ካፓ ዓሲ ዶኦሪ፤ ሃሣ
ዬያቶይዳፓ ፔቴ ፔቴ ዓሶ ዛላ ቤሲኮ ሱኡጌ ማሂ
ጌሣንዳጉዲ፥ ዓቴ ዓሶ ሃሣ ፔኤኮ ማኣሮ ካራ ካራ ዔቂ
ካፓንዳጉዲ ላቲ ታ ዔያቶም ኬኤዜኔ።

ዲዒንታፓ ማዔ ዓሶኮ ሱንፆ
4 ዬሩሳላሜ ዼኤፒና ዳልጊ ካታማ ማዔኔ፤ ጋዓንቴ

ዒዞይዳ ናንጋ ዴሮኮ ፓይዳ ዻካኬ፥ ሃጊ ሚርጌ ማኣሪ
ማዢንቲባኣሴ፤

5 ፆኦሲ ዴሮና ዔያቶኮ ሱኡጎ ማዔ ቢታንታ ዓኣ ዓሶ ታ
ቡኩሳንዳጉዲናዔያቶማኣሮ ዓሶኮ ሾይንቶዜርፆ ፃኣፖና
ጎይፆ ታ ዛጋንዳጉዲ ታና ማሊሴኔ፤ ዒማና ቤርታዺ
ዲዒንታፓ ማዔ ዓሶኮ ዜርፆ ዎሊ ሄሊሲ ፃኣፖናያ ታ
ዴንቄኔ፤ ዬይ ታ ዴንቄሢ ሃካፓ ዴማ ዓኣ ጎይፆኬ፦

6 ዲዒንቶይዳፓ ሚርጌ ዓሲ ባብሎኔ ዓጫፓ ዔቂ፥
ዬሩሳላሜና ዪሁዳ ዓጮና ባንሢ ማዒ ማዒ ፔቴ ፔቴሢ
ፔኤኮ ካታሞ ካታሞ ጌሌኔ፤ ዬኖ ዎዶና ናብካዳናፆኦሬ
ዲዒ ዔኪ ዓኣዼስካፓ ዓርቃዖ ዬኖ ዓሶኮ ማኣሮ ዓሳ
ባብሎኔ ዓጮይዳ ናንጋኔ።

7 ዲዒንታፓ ዔያታ ማዔ ዎዶና ዔያቶኮ ሱኡጎ ማዔ
ዓሳ፦ ዜሬባቡሌ፥ ዒያሱ፥ ኔሄሚያ፥ ዓዛሪያ፥ ሬዓሚያ፥
ናሃማኒ፥ ሜርዴኪዮሴ፥ ቤልሻኔ፥ ሚስፔሬቴ፥ ቢግዋዬ፥
ኔሁሜንታ ቤዓናንታኬ።

8-25 ዲዒንታፓ ማዔ ዓሶኮ ፔቴ ፔቴ ቶኦካፓ ኬስኪ
ኬስኪ ፃኣፒንቴ ዒስራዔኤሌ ዓሶ ቶኦኮና ሾይንቶ ዜርፆ
ሚርጉሞ ፓይዳ ሃካፓ ዴማ ዓኣ ጎይፆኬ፦

ፓርዖሼ ቶኦካፓ ፃኣፒንቴ ዓሳ ላምዖ ሺያና ፄኤታና
ላንካይታሚ ላምዖ ዓሲ
ሼፓፂያ ቶኦካፓ ሃይሦ ፄኤታና ላንካይታሚ ላምዖ ዓሲ
ዓራሄ ቶኦካፓ ላሆ ፄኤታና ዶንጊታሚ ላምዖ ዓሲ
ዒያሱና ዒዮዓቤና ቶኦካፓ ማዔ ፓሃትሞዓኣቤ ቶኦካፓ
ላምዖ ሺያና ሳሊ ፄኤታና ታጶ ሳሊ ዓሲ
ዔላኣሜ ቶኦካፓ ፔቴ ሺያና ላምዖ ፄኤታና ዶንጊታሚ
ዖይዶ ዓሲ
ዛቱ ቶኦካፓ ሳሊ ፄኤታና ዖይዲታሚ ዶንጎ ዓሲ
ዛካዬ ቶኦካፓ ላንካይ ፄኤታና ላሂታሚ ዓሲ
ቢኑዬ ቶኦካፓ ላሆ ፄኤታና ዖይዲታሚ ሳሊ ዓሲ
ቤባዬ ቶኦካፓ ላሆ ፄኤታና ላማታሚ ሳሊ ዓሲ
ዓዝጋኣዴ ቶኦካፓ ላምዖ ሺያና ሃይሦ ፄኤታና ላማታሚ
ላምዖ ዓሲ
ዓዶኒቃሜ ቶኦካፓ ላሆ ፄኤታና ላሂታሚ ላንካይ ዓሲ
ቢግዋዬ ቶኦካፓ ላምዖ ሺያና ላሂታሚ ላንካይ ዓሲ
ዓዲኔ ቶኦካፓ ላሆ ፄኤታና ዶጊንታሚ ዶንጎ ዓሲ
ሂዚቂያሴ ጌይንታ ዓፄሬ ቶኦካፓ ታዞጲታሚ ሳሊ ዓሲ
ሃሹሜ ቶኦካፓ ሃይሦ ፄኤታና ላማታሚ ሳሊ ዓሲ
ቤፃዬ ቶኦካፓ ሃይሦ ፄኤታና ላማታሚ ዖይዶ ዓሲ
ሃሪፔ ቶኦካፓ ፄኤታና ታጶ ላምዖ ዓሲ
ጌባዖኦኔ ቶኦካፓ ታዞጲታሚ ዶንጎ ዓሲ ፃኣፒንቴኔ።

26-38 ሃካፓ ዴማ ዓኣ ካታሞንሢዳ ናንጋ ቤርታኣ
ዓዶንሢዲዒንታፓ ማዔዞንሢኬ፦
ቤቴልሄሜና ኔፆፓናይዳ ፄኤታና ሳሊታሚ ሳሊ ዓሲ
ናንጌኔ
ዓናቶቴይዳ ፄኤታና ላማታሚ ሳሊ ዓሲ
ቤትዓዝማዌቴይዳ ዖይዲታሚ ላምዖ ዓሲ
ቂርያትይዓሪሜይዳ፥ ኬፒራና ቤዔሮቴናይዳ ላንካይ
ፄኤታና ዖይዲታሚ ሃይሦ ዓሲ
ራማና ጌባዔናይዳ ላሆ ፄኤታና ላማታሚ ፔቴ ዓሲ
ሚክማሴይዳ ፄኤታና ላማታሚ ላምዖ ዓሲ
ቤትዔሌና ዓይናይዳ ፄኤታና ላማታሚ ሃይሦ ዓሲ
ላምዓሳ ኔቦይዳ ዶንጊታሚ ላምዖ ዓሲ
ላምዓሳዔላኣሜይዳፔቴሺያና ላምዖ ፄኤታና ዶንጊታሚ
ዖይዶ ዓሲ
ሃሪሜይዳ ሃይሦ ፄኤታና ላማታሚ ዓሲ
ዒያርኮይዳ ሃይሦ ፄኤታና ዖይዲታሚ ዶንጎ ዓሲ
ሎዴ፥ ሃዲዴና ዖኖናይዳ ላንካይ ፄኤታና ላማታሚ ፔቴ
ዓሲ
ሴናዓይዳ ሃይሦ ሺያና ታዞጳ ፄኤታና ሃይሢታሚ ዓሲ
ናንጌኔ።

39-42 ዲዒንቶይዳፓ ማዔ ቄኤሶ ቶኦካ ሃይፓ ዴማ
ፓይዲንታ ጎይፆኬ፦
ዒያሱ ቶኦኮ ማዔ ዪዳዒያ ቶኦካፓ ታዞጳ ፄኤታና
ላንካይታሚ ሃይሦ ዓሲ
ዒሜሬ ቶኦካፓ ፔቴ ሺያና ዶንጊታሚ ላምዖ ዓሲ
ፓሽሁሬ ቶኦካፓ ፔቴ ሺያና ላምዖ ፄኤታና ዖይዲታሚ
ላንካይ ዓሲ
ሃሪሜ ቶኦካፓ ፔቴ ሺያና ታጶ ላንካይ ዓሲ ማዔኔ።
43-45ዲዒንታፓ ማዔ ሌዊ ዓሶ ቶኦካ፦
ሆዳውያ ቶኦኮ ማዔ ዒያሱና ቃድሚዔሌና ቶኦካፓ
ላንካይታሚ ዖይዶ ዓሲ
ዓሳኣፔ ቶኦኮ ማዒ ጌኤዦ ማኣሮይዳ ዓይኑሞ ዓይናዻ
ዓሶ ቶኦካፓ ፄኤታና ዖይዲታሚ ሳሊ ዓሲ

ሻሉሜ፥ ዓፄሬ፥ ፃልሞኔ፥ ዓቁቤ፥ ሃፂፃና ሾባዬና ቶኦኮ
ማዒ ጌኤዦ ማኣሮ ካፓ ዓሶ ቶኦካፓ ፄኤታና ሃይሢታሚ
ሳሊ ዓሲ ማዔኔ።

46-56 ዲዒንታፓ ማዔ ጌኤዦ ማኣሮይዳ ማዻ ዓሶ
ቶኦካ፦
ፂሃ፥ ሃሱፓ፥ ፃባዖቴ፥
ቄሮሴ፥ ሲዓ፥ ፓዶኔ፥
ሌባና፥ ሃጋባ፥ ሻልማዬ፥
ሃናኔ፥ ጊዴሌ፥ ጋሃሬ፥
ሬዓያ፥ ሬፂኔ፥ ኔቆዳ፥
ጋዛሜ፥ ዑዛ፥ ፓሴሃ፥
ቤሳዬ፥ ሜዑኒሜ፥ ኔፓሼሲሜ፥
ባቅቡቄ፥ ሃቁፓ፥ ሃርሁሬ፥
ባፅሊቴ፥ ሜሂዳ፥ ሃርሻ፥
ባርቆሴ፥ ሲሴራ፥ ቴማሄ፥
ኔፅሃና ሃፂፓናኬ።

57-59 ዲዒንቶይዳፓ ማዔ ሴሎሞኔም ማዻ ዓሶኮ
ቶኦካ፦
ሶፃዬ፥ ሶፔሬቴ፥ ፔሪዳ፥
ያዕላ፥ ዳርቆኔ፥ ጊዴሌ፥
ሼፓፂያ፥ ሃፂሌ፥ ፖኬሬቴ፥
ሃፄባይሜና ዓሞኦኔናኬ።

60ዲዒንቶይዳፓ ማዔ ጌኤዦ ማኣሮይዳ ማዻ ዓሶና
ሴሎሞኔም ማዻ ዓሶ ዜርፆኮ ሚርጉማ ሃይሦ ፄኤታና
ታዞጲታሚ ላምዖ ዓሲኬ።

61-62 ቴልሜላሄ፥ ቴልሃሪሻ፥ ኬሩቤ፥ ዓዶኔና ዒሜሬ
ጌይንታ ካታሞዙሎጉርዳፓማዔዞንሢ፦ዴላያ፥ ፆቢያና
ኔቆዳቶኦኮኮሚርጉማላሆፄኤታና ዖይዲታሚላምዖኬ፤
ያዺማዔቴያ ዬንሢ ቢያ ዒስራዔኤሌ ዓሶ ዜርፆ ማዔሢ
ዔርዛኒ ዳንዳዒሳ ባኣዚ ዔያቶኮ ባኣሴ።

63-64ሃካፓሊካዴማዓኣቄኤሶቶኦካዔያቶኮቤርታኣ
ዓዶንሢ ሾይንቶ ዜርፆ ጎናሲ ዔራኒ ዳንዳዒባኣሴ፤
ዬንሢያ፦ ሆባዬ፥ ሃቆፄና ባርዚላዬናኬ፤ ቄኤሶ ቶኦኮ
ማዔ ባርዚላዬኮ ቤርታኣ ዓዳሢ ጌሌዓዴ ሾይንቲ
ማዔ ባርዚላዬ ቶኦካፓ ፔቴ ላኣሊስኬኖ ዔኬኔ፤
ዬያይዳፓ ዔቄያና ባይሲ ቶኦኮ ዻካሊ ዒ ናንጌኔ፤ ዬይ
ዓሳ ዔያቶኮ ቤርታኣ ዓዶንሢኮ ሾይንቶ ዜርፆ ጎናሲ
ዔራኒ ዳንዳዒባኣሢሮ ቄኤሴ ማዒ ዔያታ ማዻንዳጉዲ
ዓይሢንቲባኣሴ።

65 ዬያሮ ዪሁዳ ዓጮ ዎይሣሢ ፆኦሲ ማሊፆ ዱማሲ
ዔርዛ ባኮና ማዻ ቄኤሴ ኬስካንዳያ ሄላንዳኣና ፆኦሲም
ዒንጊሢ ማዒ ዒንጎ ባኮይዳፓ ዔያታሙዓኒ ዳንዳዑዋያ
ማዔሢዔያቶም ኬኤዜኔ።
66-69 ዲዒንቶይዳፓ ማዔ ዴሮኮ ሚርጉማ ዎሊ ዑፃ
ዖይዲታሚ ላምዖ ሺያና ሃይሦ ፄኤታና ላሂታሚናኬ
ዓቲንቆና ላኣሎ ካራሞናኮ ፓይዳ ላንካይ ሺያና ሃይሦ
ፄኤታና ሃይሢታሚ ላንካይኬ፤
ፆኦሲ ቦንቾምዓይኑሞዓይናዻ ዓቲንቆና ላኣሎናኮ ፓይዳ
ላምዖ ፄኤታና ዖይዲታሚ ዶንጎ
ዔያቶኮ ፓራሢሚርጉማላንካይ ፄኤታና ሃይሢታሚላሆ
ባቁሎሚርጉማ ላምዖ ፄኤታና ዖይዲታሚ ዶንጎ
ጋኣላሢሚርጉማ ዖይዶ ፄኤታና ሃይሢታሚ ዶንጎ
ሃሮ ሚርጉማ ላሆ ሺያና ላንካይ ፄኤታና ላማታሚናኬ።

70-72ፔቴ ፔቴማኣሮ ዓሶኮ ሱኡጋ ጌኤዦማኣሮ ጊንሣ
ማዣኒማኣዳያዱማዱማባኣዚማዼኔ፤ዔያቶይዳፓፔቴ
ፔቴዞንሢ፦

7:65ኬሲ. ማፃ 28፡30፤ ላሚ. ዎማ 33፡8።

ዓጮ ዎይሣሢ ሳሊ ኪሎ ማዓ ዎርቄ፥ ዶንጊታሚ ዔቴ
ሳኣኔ፥ ዶንጎ ፄኤታና ሃይሢታሚ ቄኤሳ ማኣዓ
ማኣዖ ሜሆ ጌሦማኣራ ዒንጌኔ።

ዱማዱማቶኦኮሱኡጋ፦ ፄኤታና ላሂታሚሳሊኪሎማዓ
ዎርቄ፥ ፔቴ ሺያና ላምዖ ፄኤታና ዶንጊታሚ ማዓ
ሹቺ ቢራ ዒንጌኔ።

ሃንጎዓቴዴራፄኤታናላሂታሚሳሊኪሎማዓዎርቄ፥ፔቴ
ሺያና ፔቴ ፄኤታናኪሎማዓሹቺቢራናላሂታሚ
ላንካይ ቄኤሴ ማኣዖና ዒንጌኔ።

73ዬያይዲ፦ ቄኤሳ፥ሌዊዓሳ፥ ጌኤዦማኣሮካፓዓሳ፥
ዓይኑሞዓይናዻዓሳ፥ጌኤዦማኣሮይዳማዾማዻዓሶንታ
ጉቤ ዒስራዔኤሌ ዓሳ ፔ ካታማ ካታማዱንኪ ዴዔኔ።

8
ዒዝራ ፆኦሲ ዎጎ ዴሮም ናባቤሢ

1 ዒስራዔኤሌ ዴራ ላንካሳ ዓጊኖና ፔኤኮ ካታማ
ካታማጋፒዴዔኔ፤ዬኖዓጊኖኮዓይፆዓቦናዬሩሳላሜይዳ
ዋኣፆ ካሮ ጌይንታ ዓሳ ቡካ ጶኦኮኮ ጋሮ ዛሎና ዴራ
ቢያ ፔቴይዳ ቡኪንቴኔ፤ ፆኦሲሙሴ ዛሎና ዒስራዔኤሌ
ዴሮም ዒንጌ ዎጎ ናባቢ ዔሬያ ማዔ፥ ቄኤሳሢ ዒዝራ
ዎጎኮ ማፃኣፖ ዔያቶም ዔኪ ሙካንዳጉዲ ዔያታ
ዖኦጬኔ።

2 ዬያሮ ቄኤሳሢ ዒዝራ ላንካሳ ዓጊና ፄኤሬ ቤርታሳ
ኬሎና ማሊ ጶቂሢ ዒና ዔካኒ ዳንዳዓ ዴሮ ቢያ፥
ላኣሎንታ ዓቲንቆንታ ናኣቶንታ ጋርቻኣ ዓቱዋዖ ቡኪንቲ
ዓኣ ቤዞ ዎጎ ማፃኣፖ ዔኪሙኬኔ፤

3 ዬያ ዓሳ ቡካ ጶኦኮይዳ ዒዝራ ዲሮ ካሮ ኮይላ
ዔቃዖ ጉቴ ዓሚፓ ዴንዲ ዓባ ሳዛ ሄላንዳኣና ዎጎ ማፃኣፖ
ዼግ ጌዔ ዑኡሲና ዴሮም ናባቤኔ፤ ዴራ ቢያ ዒማና ዒናፓ
ዋይዜኔ።

4ዒዝራ ዬያ ባኮም ጊኢጋንዳጉዲ ሚሢና ኮሾና ዼጌ
ቤሲዳ ዔቄኔ፤ ዒማና ዒዛኮ ሚዛቆ ዛላ ዔቄ ዓሳ፦
ማቲትያ፥ ሼማዔ፥ ዓያና፥ ዑሪያ፥ ሂልቂያናሜዕሴናማዓዛ
ሻውሎዛላ ሃሣ፦ ፔዳያ፥ሚሻዔኤሌ፥ማልኪያ፥ ሃሹሜ፥
ሃሽባዳናሄ፥ ዛካሪያሴንታ ሜሹላሜንታኬ።

5 ዒዝራ ዴሮይዳፓ ዼጊዲ ኮሾና ቤዞይዳ ዔቃዛ
ቢያሢ ዒዛ ጊዥ ጌይ ዛጌኔ፤ ዒዚ ዒማና ዎጎ ማፃኣፖ
ቡላዛ፥ ዴራ ቢያ ዴዔ ቤዛፓ ዔቄኔ፤

6ናንጊና ናንጋ ጎዳማዔዼኤፖ ፆኦዛሢዒዝራጋላቴኔ፤
ዴራኣ ቢያ ዒማና ኩጮ ሌካ ጫሪንጮ ባንሢ ዔቂሳዖ፦
«ዓኣሜን! ዓኣሜን!» ጌዔኔ፥ ባሊቶና ሳዖ ሄሊሲያ
ፆኦሲም ዚጌኔ።

7 ዬካፓ ዓሳ ቤርታ ዓኣ ቤዛ ዔቄኔ፤ ሄሊሳዖ ሃሣ
ሃካፓ ሊካ ሱንፃ ፓይዲንታ ሌዊ ዓሳ ዎጎ ማፃኣፖኮ
ቡሊፆ ዓሶምቡሊቡሊኬኤዜኔ፤ ዬንሢያ፦ዒያሱ፥ ባኒ፥
ሼሬቢያ፥ ያሚኔ፥ ዓቁቤ፥ ሻቤታዬ፥ ሆዲያ፥ ሜዕሴያ፥
ቄሊፃ፥ ዓዛሪያሴ፥ ዮዛባዴ፥ ሃናኒታ ፔላያንታኬ።

8 ዔያታ ዴሮም ፆኦሲኮ ዎጎ ማፃኣፖ ናባባዖ፥ ዬይ
ናባቢንቴሢ ዴሮም ዔርታንዳጉዲ ቡሊ ቡሊኬኤዛኔ።

9ዴራ ዬያ ዎጎ ቃኣሎ ዋይዜ ዎዶና ዒናሜቂ ዬኤኬኔ፤
ዬያሮ ዓጮ ዎይሣ፥ ኔሄሚያንታ ዎጎ ኮሺ ዔራ ቄኤሳሢ
ዒዝራንታ ዴሮ ዔርዛ ሌዊ ዓሶንታ፦ «ሃናኣ ኬላ ናንጊና
ናንጋ ጎዳ ማዔዒንሢ ፆኦዛሢምዱማዼኬሊታሢሮ ዖዪ
ዒንሢ ዬኤካንዳያ ኮይሱዋሴ» ጌዔኔ።

10 ዒማና ኔሄሚያ፦ «ዓካሪ ሃሢ ዒንሢ ማኣሪ ማኣሪ
ዓኣዺጋፓ ዒንሢኮ ዓኣ ኮዦ ሙዖ ሙይ ዑዦዋ
ዑሽኩዋቴ፤ ፔቴታዖ ዔኤቢ ባኣዞንሢማኣ ፓቂ ዳኩዋቴ፤

ሃናኣ ኬላ ናንጊና ናንጋ ጎዳ ማዔ ኑ ፆኦዛሢም ዱማዼ
ኬሊኬ፤ ዬያሮ ዖዪፖቴ፥ ፆኦሲኮ ዎዛ ዒንሢኮ ዎልቆኬ»
ጌዔኔ።

11 ዬኖ ፆኦሲም ዱማዼ ኬሎና ዴራ ዖያንዳያ
ኮይሱዋኣሢ ሌዊ ዓሳ ዴሮም ኬኤዚሢና ዴሮኮ ዒላቶ
ዚቲዴኔ፤

12 ዬያሮ ዴራ ቢያ ዔያቶም ናባቢንቴ ቃኣሎ ዒና
ዔኬሢሮ ፔ ማኣሪ ማኣሪ ዴንዲ ሙይ ዑሽኪ ዑሽኪ
ሚርጌና ዎዛዼኔ፤ ሃሣ ዔያቶኮ ዓኣሙዖዋ ባኣ ዓሶና ዎላ
ጊሽቲ ጊሽቲሙዔኔ፤

ዉልሾ ዴማ ዴዒ ቦንቺንቴ ቦንቾ
13ዬካፓዚሮጉቴሎቶኦኮቶኦኮኮሱኡጋቄኤሶናሌዊ

ዓሶና ዎላ ፔቴይዳ ዎጎማፃኣፓኬኤዜ ባኮዔራኒዒዝራ
ኮይላ ዓኣዼኔ።

14ዒስራዔኤሌዓሳዎጎ ናባባ ዎዶና ላንካሳ ዓጊኖይዳ
ውልሾ ዴማ ዴዒ ቦንቾ ኬሊ ማዒ ቦንቺንታንዳጉዲ
ዓይሢንቴያታሢ ፆኦሲ ሙሴ ዛሎና ዓይሤ ዎጎይዳ
ፃኣፒንቲ ዓኣያታሢ ዴንቄኔ።

15 ዬያሮ ሃካፓ ዴማ ኬኤዚንታ ዳምቦ ጊኢጊሺ
ዬሩሳላሜ ካታሞና ጉርዶ ቢያሢም ዳኬኔ፤ ዬይ ዳምባ፦
«ሌካ ጌሜሮ ኬስኪ ዛይቶ ሪሚቶኮ ዋርቄ ካኣፖንታ
ባርሴኔቴ ጌይንታሚፆንታሜኤፄንታ ሃንጎሚፆኮዋዋርቄ
ካኣፖ ቲቂ ዔኪ ዬዑዋቴ፤ ዎጎ ማፃኣፖይዳ ፃኣፒንቴ
ዳምቦ ጎይፆ ዉልሻ ዉልሹዋቴ» ጋዓያኬ።

16 ዬካፓ ዴራ ሚፆኮ ዋዾ ካኣፖ ቆፂ ቆፂ ዔኪ ሙኪ
ፔኤኮ ናንጋ ጉቦ ጋራ፥ ማኣሮኮ ፆኦዚንፆይዳ፥ ጌኤዦ
ማኣሮኮ ዓሳ ቡካ ጶኦኮና ዋኣፆ ካሮ ጌይንታ ጶኦኮናይዳ፤
ዬያጉዲ ሃሣ ዔፕሬኤሜ ጶኦኮይዳኣ ዉልሼኔ፤

17 ዲዒንታፓ ማዒ ሙኬ ዓሳ ቢያ ዉልሾ ዉልሺ
ዉልሺ ዴማ ዴዔኔ፤ ዬይ ኔዊ ናኣዚ ዒያሱ ዎዳፓ ሃንጋ
ኮይሪ ማዺንቴያኬ፤ ዬይ ዬያቶ ፔቴ ፔቴሢ ኮሺ ዎዛሴኔ።

18 ቦንቾ ኬላ ቦንቺንቶ ዓርቄስካፓ ዴንዲ ጋፖ ኬሎ
ሄላንዳኣና ዒዝራ ኬላ ኬላ ፆኦሲኮ ዎጎ ማፃኣፓፓ ፔቴ
ፔቴ ቤሲ ናባባኔ፤ ዬያ ቦንቾ ኬሎ ላንካይ ኬሊ ጉቤ
ዔያታ ቦንቼኔ፤ ዬካፓ ሳላሳኬሎናዎጋ ዓይሣ ጎይፆ ቦንቾ
ኬሎ ጋፖና ዱማዼ ቡኪንቲ ቡኪንቴኔ።

9
ዒስራዔኤሌ ዴራ ጎሞ ቡኡፄሢ

1 ዬኖ ዓጊኖኮ ላማታሚ ዖይዳሳ ዓቦና ዒስራዔኤሌ
ዴራ ፔቴይዳ ቡኪንቴኔ፤ ዔያታ ዒማና ፔኤኮ ጎሞ ዛሎ
ዻቤያ ማዒፆ ዔርዛኒ ሲዬ ፓቲሌ ማይንቲ፥ ፔኤኮ
ቶኦኮይዳ ዓጪ ዋሂ፥ሙዖ ሃሾ ዳምቦዋ ኩንሤኔ፤

2ዔያታ ፔና ሜሌ ዴሮይዳፓ ዱማሴኔ፤ ዬያይዴስካፓ
ቢያሢ ዴዔ ቤዛፓ ዔቃዖ ዔያቶና ዔያቶኮ ቤርታኣ
ዓዶንሢና ማዼ ጎሞ ቢያ ቡኡፄኔ።

3ዔያታዔቄቤዞማካ ዓኣንቴ ሃይሦ ሳኣቴ ጉቤ ናንጊና
ናንጋ ጎዳ ማዔ ዔያቶ ፆኦዛሢኮ ዎጎ ማፃኣፓ ዔያቶም
ናባቢንቴኔ፤ ጊንሣ ሃሣዒማዔያታ ኔጌማጉዴያ ኔጊ ፔኤኮ
ጎሞ ቡኡፂ ቡኡፂ ናንጊና ናንጋ ጎዳ ማዔ ፔ ፆኦዛሢም
ዚጌኔ።

4ዒኢካ ሌዊ ዓሶም ዔቆንዶ ዼጌ ቤሲ ኮሾናያ ዓኣኔ፤
ዬኖቤዞይዳ፦ዒያሱ፥ ባኒ፥ ቃድሚዔኤሌ፥ሼባኒያ፥ ቡኒ፥
ሼሬቢያ፥ ባኒንታ ኬናኒንታ ዔቃዖ ናንጊና ናንጋ ጎዳ ማዔ
ዔያቶኮ ፆኦዛሢ ዼግ ጌዔ ዑኡሲና ሺኢቄኔ።

5ሃሣዒያሱ፥ቃድሚዔኤሌ፥ባኒ፥ ሃሻቤኒያ፥ሼሬቢያ፥
ሆዲያ፥ ሼባኒያንታ ፔታህያ ጌይንታ ሌዊ ዓሶንሢ፦
«ዒንሢ ዔቂጋፓ ናንጊና ናንጋ ጎዳ

ዒንሢኮ ፆኦዛሢ ጋላቱዋቴ፤
ጋላታና ዓንጆናኮ ቢያ ዑሣ
ዒ ዼግ ዼጊ ጎዖንጎ! ጎውዋቴ» ጌዔኔ።

ቡኡፃ ሺኢጲሢ
6ዬካፓ ዒስራዔኤሌ ዴራ ሂዚ ጌይ ሺኢቄኔ፦

«ናንጊና ናንጋ ጎዳሢዮ! ኔኤኒ ሌሊ ፆኦሲኬ፤
ጫሪንጮንታ
ጫሪንጮኮጫሪንጮዦኦጋሢንታ
ሳዖና ዒኢካ ዓኣ ባኮ ቢያ
ባዞንታ ዬያቶይዳ ዓኣ ባኮ ቢያ
ኔ ማዤኔ፤ ቢያሢም ሼምፔ ኔ ዒንጌኔ፤
ጫሪንጮማዢንታ ኔኤም ዚጋኔ።

7 ባብሎኔይዳ ዑሬ ጌይንታ ካታሜሎይዳፓ
ዓብራሜ ዶኦሪ ሃይካ ዔኪሙኬሢ
ሱንፆዋ ዒዛኮ ‹ዓብራሃሜ› ጌይ ጌሤሢ
ኔኤኒ ናንጊና ናንጋ ጎዳ ፆኦሲኬ።

8ዒዚ ኔኤም ጉሙርቂንቴያ ማዔሢ ኔ ዛጊ
ዒዛና ዎላ ኔጫኣቄኔ፤
ካኣናኔ ዓሳ፥ ሂኢታ ዓሳ፥
ዓሞራ ዓሳ፥ ፔርዛ ዓሳ፥
ዒያቡሳ ዓሶንታ ጌርጌሳ ዓሶንታ
ናንጋ ካኣናኔ ዓጮ
ዒዛኮ ዜርፆም ናንጊ ዓጪማሂ
ዒንጋኒ ኔ ዒዛምጫኣቄኔ፤
ኔኤኒ ጉሙርቂንታያታሢሮ
ኔጫኣቁሞ ኔኤኒ ዶዲ ካፔኔ።»

9 «ኔኤኒ ኑኡኮ ቤርታኣ ዓዶንሢ ጊብፄይዳ
ሄሌሜታሢ ዛጌኔ፤
ሃሣ ዞቄ ባዞ ኮይላ ዓኣዖ
ዔያቶ ኔ ማኣዶም ዔያታ ኔና ሺኢቄሢ ኔ ዋይዜኔ።

10ጊብፄ ካኣቲዳ
ዒዛኮ ቢታንታ ዓኣ ዓሶና ዓጮናይዳ
ናንጋ ዴሮ ቢያይዳ
ዲቃሣያ ማዔ ኔ ዎልቆና ማዺንታ ባኮ ፔጋሲ ኔ
ዻዌኔ።

ዬያ ኔ ማዼሢ ዔያታ ኑኡኮ ቤርታኣ ዓዶንሢ
ዎማይዲ ሄርቂ ዎይሤቴያ ኔ ዛጌሢሮኬ፤
ዬያ ኔ ማዺፆና ሃኖ ሄላንዳኣና
ዼኤፑማ ኔኤኮ ዔርቴያ ማዔኔ።

11 ባዞ ዋኣፆ ኔ ዔያቶኮ ቤርታ ላምዖ ፓቄም
ዔያታ ፃኣዺ ሳዓና ፒንቄኔ፤
ሹቺ ባዞ ዋኣፆይዳ ኬኤሪንታሢጉዲ
ዔያቶ ዳውሳዞንሢ
ባዞ ዋኣፆ ዔቶይዳ ዔኪ ኔ ዓጌኔ።

12 ሮኦሮ ኔ ዔያቶ ፒዝ ጌይ ዔቄ ሻኣሬና ካኣሌሤኔ፤
ዋንቶ ጎይፆ ዔያቶኮ ኔ ፒዝ ጌዒዔቄ ታሚና ፖዔኔ፤

13ጫሪንጫፓ ሲና ዹኮይዳ ኔ ኬዲ
ዴሮና ኔኤኮ ኔ ጌስቴኔ፤
ፒዜ ማዔ ዎጎና ዳምቦና

ኮሺ ማዔ ዳምቦና ዓይሢፆና ኔ ዔያቶም ዒንጌኔ።
14 ኔኤኮ ዱማዼ ሃውሾ ኬሎዔያቶ ኔ ዔርዜኔ፤

ኔ ዓይላሢሙሴ ዛሎና
ኔ ዓይሢፆ፥ ኔ ዳምቦንታ ኔኤኮ ዎጎንታ ኔ ዔያቶም
ዒንጌኔ።»

15 «ዔያታ ናይዻዛ ጫሪንጫፓ ሙኡዚ ኔ ዔያቶም
ዒንጌኔ፤

ዔኤታ ዼኤቢንታዛ ላላፓ ዋኣሢ ኔ ዔያቶምኬሴኔ፤
ኔ ዔያቶም ዒንጋኒጫኣቄ ዓጮ

ዔያታ ፔ ዴማማሃንዳጉዲ ኔ ዔያቶ ዓይሤኔ።
16 ጋዓንቴ ኑኡኮ ቤርታኣ ዓዶንሢ ዖቶርቃያና ዋይዚ ዒፃ

ዓሲ ማዔኔ፤
ኔ ዎጎና ናንጊፆዋ ዔያታ ዒፄኔ፤

17ዔያታ ዓይሢንታያ ማዒባኣሴ።
ኔ ዎልቆና ኔዔያቶ ባኣካማዼባኮቢያዔያታዋሌኔ፤
ዋይዞ ዒፂ ዶዳያ ማዒ
ጊብፄ ዓይሉሞ ባንሢ ዔያቶ ዔኪ ዓኣዻንዳ
ሱኡጌ ዔያታ ዶኦሬኔ።
ኔኤኒ ጋዓንቴ ናሹሞ ኩሜያ
ዻጋዻኒ ሩኡሩዋያ ዓቶም ጋዓያ
ኮሺ፥ ሃሣ ዓቶም ጋዓ ፆኦሲ ማዔሢሮ ዔያቶ ኔ
ሃሺባኣሴ።

18 ናኣሪ ማሊሲ ካኣሽኮ ባኣዚ ፔኤም ዔያታ ኮሺ
‹ጊብፄ ዓጫፓ ዔኪ ኑና ኬሴ ጎዳ ሃያኬ› ጌዔኔ፤
ዬያ ሌሊቱዋንቴ ዴኤሢጫሺ ኔና ዔያታጫሽኬኔ፤

19 ጋዓንቴ ማኣሪፃ ኔኤኮ ዼኤፒታሢሮ
ዬያ ዓሳ ናንጉዋ ዳውሎይዳ

ዔያታ ባይቃንዳጉዲ ኔ ዔያቶ ሃሺባኣሴ፤
ሮኦሮና ዋንቶና ዔያቶ ዔኪ ዓኣዻንዳ
ሻኣሮ ሃሣ ጊንሣ ታሞ ፖዖ ኔ ዔያቶፓ ሺኢሺባኣሴ።

20 ዔያቶ ዔርዛንዳ ኔኤኮ ሚጪንታ ዓያኖ ኔ ዔያቶም
ዒንጌኔ፤

ዔያታሙዓንዳማና፥ ሃሣዔያታ ዑሽካንዳ ዋኣሢያ
ኔ ዔያቶም ዒንጌኔ።

21 ዖይዲታሚ ሌዔ ጉቤ ዓሳ ናንጉዋ ዳውላ ዔያታ
ሃንታኣና ኔ ዔያቶ ማኣዴኔ፤

ዔያቶም ኮይሳ ዓይጎ ባኣዚያ ቢያ ኔ ዔያቶ
ላኣጊባኣሴ፤

ማኣዓሢ ዔያቶኮ ዳርዒ ጋፒባኣሴ፤
ቶካኣ ዔያቶኮ ኪፂባኣሴ።»

22 «ዔያታ ሜሌ ዴሮ ዓጮንታ ካኣቶንታ ዖሊ ባሺ
ዔያቶ ሳዖኮ ዛጶማዓ ዓጮዓርቃንዳጉዲ ኔማሄኔ፤

ሃሴቦኦኔ ካኣቲ ሲሆኔ ዓጮ
ባኣሳኣኔ ካኣቲ ዓጌ ዓጮዋ ዖሊ ዔያታ ዓርቄኔ፤

23ሚርጉማጫሪንጮዉጫሢጉዲማዔ ናይ ዔያቶም ኔ
ዒንጌኔ፤

ዔያቶኮ ቤርታኣ ዓዶንሢምዒንጋኒ ኔ ጫኣቄ ዓጮ
ዖሎና ዔያታ ባሺ ዓርቃንዳጉዲ ኔ ማሄኔ።

24 ናኣታ ዔያቶኮ ዖሎና ባሺ ካኣናኔ ዓጮ ዓርቄኔ፤
ዔያቶኮቤርታማዒዒኢካናንጋዴሮ ዖሎና ኔባሼኔ፤
ካኣቶንታ ዬኖ ካኣናኔ ዓጮ ዴሮናይዳ

9:7 ማዢ. ማፃ 11፡31—12፡1፤ 17፡5። 9:8 ማዢ. ማፃ 15፡18-21። 9:9 ኬሲ. ማፃ 3፡7፤ 14፡10-12። 9:10 ኬሲ. ማፃ 7፡8—12፡32።
9:11 ኬሲ. ማፃ 14፡21-29፤ 15፡4-5። 9:12 ኬሲ. ማፃ 13፡21-22። 9:14 ኬሲ. ማፃ 19፡18—23፡33። 9:15 ኬሲ. ማፃ 16፡4-15፤
17፡1-7፤ ላሚ. ዎማ 1፡21። 9:16 ፓይ. ማፃ 14፡1-4፤ ላሚ. ዎማ 1፡26-33። 9:17 ኬሲ. ማፃ 34፡6፤ ፓይ. ማፃ 14፡18። 9:18 ኬሲ. ማፃ
32፡1-4። 9:22 ፓይ. ማፃ 21፡21-35። 9:23ማዢ. ማፃ 15፡5፤ 22፡17፤ ዒያ. 3፡14-17።

ዔያታ ኮዔ ባኣዚ ቢያ ማዻንዳጉዲ ዎልቄ ኔ
ዔያቶም ዒንጌኔ።

25ኬልቂ ዲርቆና ካታሞና
ዬኖ ማሎ ዓጬሎ
ኮሺ ባኣዚና ቢያ ኩሜማኣሮ
ቦኦኪንቴ ዋኣፆ ዔቶንታ ዎይኖ ቱኮ ቤዞንታ
ሪሚቶንታ ሜሌ ዓኣፖ ዓኣፓ ሚርጌ ሚፆዋ
ቢያ ዔያታ ዔኬኔ፤
ሙዒሚሽኪ ዑፆ ፔኤኮ ዔያታ ዲጪሴኔ፤
ኔ ኮሹሞና ኔ ዔያቶም ዒንጌ ባኮና ቢያ ዔያታ
ዎዛዼኔ።»

26 «ጋዓንቴ ኔ ዴራ ኔኤም ዋይዞ ዒፂ
ኔ ቃኣሎም ዓይሢንቲፆዋ ዒፄኔ፤
ኔ ዎጎም ዔያታ ዋይዞ ዒፂ ዙሎ ፔኤኮ ሺርሼኔ፤
ኔ ባንሢ ዔያታ ማዓንዳጉዲ ላቲ
ዔያቶ ዔርዜ ኔ ማሊፆ ኬኤዛዞንሢ ዔያታ ዎዼኔ፤
ሃሣ ቢያ ዎዴ ኔና ዔያታ ፑርታጫሺጫሽኬኔ፤

27ዬያሮ ሞርካ ዖሎና ዔያቶ ባሺ
ዔያቶ ዎይሣንዳጉዲ ዓኣሢ ኔ ዔያቶ ዒንጌኔ፤
ሞርካ ዔያቶ ሄርቂ ዎይሤኔ።
ዔያቶ ሜቴ ዎዶና ማኣዶ ዴንቃኒ
ኔ ባንሢ ዔያታ ዒላቴኔ፤
ኔኤኒያ ጫሪንጫ ዓኣዖ ዔያቶም ዋይዜኔ፤
ኔኤኮ ዼኤፖ ማኣሪፆይዳፓ ዔቄያና

ዔያቶሞርካፓዔያቶዓውሳንዳሱኡጌ ኔዔያቶምዳኬኔ።
28 ጋዓንቴ ኮሺ ዔያቶም ማዔ ዎዶና

ጊንሣ ዔያታ ጎሜማዼኔ፤
ዬያሮ ዖሎና ዔያቶ ባሻንዳ ሞርኮም ኔ ዔያቶ ሃሼኔ፤
ሞርካኣ ዔያቶ ዎይሤኔ፤
ኔ ዔያቶ ማኣዳንዳጉዲ
ጊንሣ ኔና ዔያታ ዖኦጬ ዎዶና
ኔኤኒጫሪንጫ ዓኣዖ ዔያቶም ዋይዜኔ፤
ኔኤኮ ሚጪንቶ ዼኤፑማፓ ዔቄያና
ቢያ ዎዴ ኔ ዔያቶ ዓውሴኔ።

29ዔያታ ኔ ዎጎ ባንሢ ማዓንዳጉዲ
ኔ ዔያቶም ላቴኔ፤
ጋዓንቴዔያታ ፔ ዖቶርሙሞናዓይሢፆ ኔኤሲቦሄኔ፤
ማዺ ዔያታ ኩንሤቶ ሼምፔ ዔያቶም ዒንጋንዳ
ኔ ዎጎ ዻቢ ጎሜ ዔያታ ማዼኔ።
ዒኔ ባይቂሢና ዓኣፖ ካሮ ዔያታ ፔኤኮ ሺርሼኔ፤
ዋይዚ ዒፃያ ማዒ ዶዲፆና ዋይዙዋኣያ ማዔኔ።

30ሚርጌ ሌዔ ኔ ዔያቶ ጊቤኔ፤
ዔያቶ ዔርዛንዳጉዲ ኔ ማሊፆ ኬኤዛዞንሢ
ኔኤኮ ዓያኖና ኔ ዔያቶም ዔቂሴኔ፤
ጋዓንቴ ዔያታ ኔኤም ዋይዚባኣሴ፤
ዬያሮ ዔያቶኮ ዓሺኖ ማዔ ሜሌ ዴራ ዖሎና ዔያቶ
ባሻንዳጉዲ

ዓኣሢ ኔ ዔያቶ ዒንጌኔ።
31ጊንሣ ኔኤኮ ማኣሪፆ ዼኤፑማፓ ዔቄያና

ኔ ዔያቶ ሃሺባኣሴ፤
ኔኤኒ ኮሺ፥ ሃሣ ዓቶም ጋዓ ፆኦሲታሢሮ
ኔ ዔያቶ ባይዚባኣሴ።»

32 «ኔኤኮጫኣቁሞንታ ናንጊና ናንጋ ናሹሞ ካፓ
ዼኤፖ ዎልቆና ዒጊቻ ኑ ፆኦዛሢዮ!
ኑጊዳ፥ ኑ ካኣቶይዳ፥ ኑ ሱኡጎይዳ፥

ኑ ቄኤሶይዳ፥ ኔ ማሊፆ ኑም ኬኤዛዞንሢዳ፥
ኑኡኮቤርታኣማዖንሢንታዬያጉዲ ኔዴሮጉቤሢዳ
ዓሶኦሬ ካኣቶይዳፓ ዴንዲ ሃኖ ሄላንዳኣና
ኑና ሄሌ ሜታሢ ቢያ ማሌ።

33 ኔ ኑጊዳ ዎጋኒ ማሊማዼ ባካ ፒዜኬ፤
ኑኡኒ ዻቢንቲ ማዼያ ማዔቴያ ኔኤኒ ኔኤኮ
ጉሙርቂንቲፆና ዶዴ ቤዛኬ።

34 ኑኡኮ ቤርታኣ ዓዶንሢንታ ካኣቶንታ
ኑኡኮ ሱኡጎንታ ቄኤሶንታ
ኔ ዎጎ ዔያታ ካፒባኣሴ፤
ኔ ዔያቶ ዓይሤ ዓይሢፆንታ ላቲፆዋ ዔያታ
ዋይዚባኣሴ።

35ዔያቶኮ ካኣቶና ኔ ዔያቶም ዒንጌ ዓንጆና
ኔ ዔያቶም ዒንጌ ዳልጎና ማሎ ዓጮናይዳ
ዔያታ ዎዛዺ ናንጋ ዎዶናታዖ
ኔና ዔያታ ካኣሽኪባኣሴ፤
ዔያቶኮ ጎማፓኣ ዔያታ ማዒባኣሴ።

36ዬያሮ ኔኤኒ ኑ ዓዶንሢም ዓኣፖ ዔያታሙዓንዳጉዲና
ኮሺ ባኣዚና ዔያታ ዎዛዻንዳጉዲ
ኔ ዔያቶም ዒንጌ ሳዔሎይዳ
ሃይሾ፥ ኑ ሃኖ ካራሚማዔኔ።

37 ኑ ጎሜ ማዼሢሮ ኔ ዖዪ
ኑና ዎይሣንዳጉዲ ኔ ማሄ
ኔኤኒ ዔቂሴ ካኣቶም
ዓጬሎኮ ዓንጆ ዔያቶም ኑ ጊኢሪፆይዳኬ፤
ዔያታ ኑኡና ኑ ቆልሞናይዳ
ዔያቶም ኮሽኬ ባኣዚ ቢያ ማዺኩንሣኔ፤
ዬያይዳፓ ዔቄያና ኑ ዼኤፒ ሜቶይዳኬ።»
ዴራ ጊኢጊ ዎላ ቱኬ ባኮ

38 ማዺንቴ ባኮ ቢያ ኑኡኒ ዔኤዔያ ማዒፆ ፃኣፒ
ጌሣኒ ኑ ጌስቴኔ፤ ዬኖ ኑኡኮ ፃኣፒ ጌሦናዞይዳ ኑኡኮ
ሱኡጎንታ ሌዊ ዓሶንታ ቄኤሶንታ ፔኤኮ ዱማሲ ዔርዛ
ማላቶ ዓይሤኔ።

10
1ዱማሲ ዔርዛ ባኮ ዓይሤ ዓሳ ሃካሊያ ናኣዚ ዓጮ

ዎይሣሢ ኔሄሚያ፥ ሴዴቂያሴ፤

2-8ቄኤሶ ፃጳፓ፦
ሴራያ፥ ዓዛሪያ፥ ዔርሚያሴ፥
ፓሽሁሬ፥ ዓማሪያ፥ ማልኪያ፥
ሃፁሼ፥ ሼባኒያ፥ ማሉኬ፥
ሃሪሜ፥ ሜሬሞቴ፥ ዓብዲዩ፥
ዳኣኔኤሌ፥ ጊኔቶኔ፥ ባሩኬ፥
ሜሹላሜ፥ ዓቢያ፥ ሚያሚኔ፥
ሜዓዝያ፥ ቢልጋዬና ሼማዒያናኬ።

9-13ሌዊ ዓሶ ፃጳፓ፦
ዓዛኒያ ናኣዚ ዒያሱ፥
ሄናዳዴ ናኣዚ ቶኦኮ ማዔሢ ቢኑዬ፥
ቃድሚዔኤሌ፥ ሼባኒያ፥ ሆዲያ፥
ቄሊፃ፥ ፔላያ፥ ሃናኒ፥
ሚካ፥ ሬሆቤ፥ ሃሻቢያ፥
ዛኩሬ፥ ሼሬቢያ፥ ሼባኒያ፥
ሆዲያ፥ ባኒንታ ቤኒኑንታኬ።

14-27ዴሮኮ ሱኡጎ ፃጳፓ፦
ፓርዖሼ፥ ፓሃትሞዓኣቤ፥

ዔላኣሜ፥ ዛቱ፥ ባኒ፥
ቡኒ፥ ዓዝጋኣዴ፥ ቤባዬ፥
ዓዶኒያ፥ ቢግዋዬ፥ ዓዲኔ፥
ዓፄሬ፥ ሂዚቂያሴ፥ ዓዙሬ፥
ሆዲያ፥ ሃሹሜ፥ ቤፃዬ፥
ሃሪፔ፥ ዓናቶቴ፥ ኔባዬ፥
ማግፒዓሼ፥ ሜሹላሜ፥ ሄዚሬ፥
ሜሼዛቤሌ፥ ፃዶቄ፥ ያዱዓ፥
ፔላፂያ፥ ሃናኒ፥ ዓናያ፥
ሆሴዔ፥ ሃናኒያ፥ ሃሹቤ፥
ሃሎሄሼ፥ ፒሊሃ፥ ሾቤቄ፥
ሬሁሜ፥ ሃሻቢና፥ ማዕሴያ፥
ዓኪያ፥ ሃናኒ፥ ዓናኒ፥
ማሉኬ፥ ሃሪሜና ቤዓናኬ።

ጊኢጊ ዎላ ቱኮና ባኮ
28ዓቴ ሃንጎ ዓሳ፥ ቄኤሳ፥ ሌዊ ዓሳ፥ ጌኤዦማኣሮ ካፓ

ዓሳ፥ ጌኤዦ ማኣራ ፆኦሲ ቦንቾም ዓይኑሞ ዓይናዻ ዓሳ፥
ጌኤዦ ማኣሮይዳ ማዻ ዓሳ፥ ፆኦሲ ዎጎም ዓይሢንታያ
ማዔ ኑ ዓሺኖይዳ ናንጋሜሌዓጮዴሮይዳፓፔናዱማሴ
ዓሳ ፔኤኮ ላኣሎንታ ዓቲንቆንታ ዉዱሮ ናኣቶንታ ዎላ፥

29 ዬያታ ቢያ ፔኤኮ ጌርሲንሢ ማዔ ሱኡጎና ዎላ ፔቴ
ማዒ ፆኦሲ ዓይላሢሙሴ ዛሎና ዒንጊንቴ ናንጊና ናንጋ
ጎዳ ማዔ ኑ ፆኦዛሢኮ ዓይሢፆም፥ ዎጎና ዳምቦናም ቢያ
ዓይሢንታያ ማዓኒ «ዓይሢንቲባኣቴ ኑና ባይዞም!» ጌይ
ጫኣቄኔ።

30 ኑ ዓሺኖይዳ ዓኣ ሜሌ ዴሮም ኑኡኮ ዉዱሮ ናኣቶ
ዔያቶኮዓቲንቆ ናኣቶምኑዒንጋኑዋኣሢናዔያቶኮዉዱሮ
ናኣቶ ኑኡኮ ዓቲንቆ ናኣቶም ኑ ዔካኑዋኣሢያጫኣቃኔ።

31ሜሌ ዓጮ ዴራ ሃውሾ ኬሎና ማዔቴያ ሜሌ ቦንቾ
ኬሎና ሃኣኮዋ ማዖም ሜሌ ኮርሞም ማዓ ባኣዚ ዔኪ
ሙኬቴ ዔያቶይዳፓ ኑ ሻንቃዓ።
ሃሣ ላንካሳ ሌዖይዳ ሌዖይዳ ኑ ጎሽካ ሳዖ ጎሽኩዋዖ

ሃሻንዳኔ፤ ኑ ዓሲም ታልዔ ጋሌ ዓኣቴያ ዒዞ ሌዖይዳ ኑ
ሃሻንዳኔ።

32ሌዓ ሌዓ ጌኤዦማኣሮ ማዾምማዓንዳያ ኑኡኒ ፔቴ
ፔቴሢ ኑኡኮ ዓኣ ቢራፓ ሃይሦ ኩቺፓ ፔቴማ ዔኪሙኪ
ኑ ዒንጋንዳኔ።

33ዬያጉዲ ሃሣ ጌኤዦ ማኣሮ ማዾም ሃካፓ ሊካ ዓኣ
ባኮ ኑኩንሢሺኢሻንዳኔ፦ ዬይ ባካ ፆኦሲምዱማዼካሦ፥
ቢያ ኬላ ኬላ ዒንጋኒ ኮይሳ ሃኣኮ ዒንጊፆ፥ ሚቺ ዒንጎ
ዒንጊፆም ማዓ ቆልሞ፥ ሃውሾ ኬሎንታ ዓጊኖ ፄኤሮንታ
ሜሌ ቦንቾ ኬሎም ሺኢሾ ባኮ፥ ፆኦሲም ዱማዼ ዒንጊፆ
ሜሌሢቢያ፥ ዒስራዔኤሌ ዓሶኮ ጎሞ ጌኤሻኒዒንጊንታኒ
ኮይሳሢና ጌኤዦ ማኣሮ ማዾም ኮይሳ ሜሌ ባኮ ቢያ ኑ
ፓጪሳዓኬ።

34 ዎጎይዳ ሚቺ ዒንጎ ባኮ ዛሎኮ ፃኣፒንቴ ጎይፆና
ናንጊና ናንጋ ጎዳ ማዔ ኑ ፆኦዛሢም ዒንጊንታ ባኮ
ሚቾንዶ ሃንፂሎ ዎኖ ቶኦካ ዒንጋኒ ኮይሳቴያ ኑኡኒ፥
ዴራ፥ ቄኤሶንታ ሌዊ ዓሶንታ ሌዓ ሌዓ ዒፃ ዓጊሢና ኑ
ዱማሳንዳኔ።

35ማኣሎ ኑኡኮ ኑ ቡራኣና ዱማ ዱማሚፆኮ ዓኣፖ ኑ
ማንፃ ዓጊኖና ቤርታ ካፄ ቲሻሢ ጌኤዦማኣሪ ዔኪሙኪ
ሙኪ ኑ ዒንጋንዳኔ።

36 ኑኡኒ ፔቴ ፔቴሢ ሾዓ ዓቲንቆ ናኣቶኮ ቶይዶ
ዔኪ ጌኤዦ ማኣሮይዳ ማዻ ቄኤሳሢም ሺኢሺሢና
ዎጋ ዓይሣ ጎይፆ ፆኦሲም ዱማዼያ ኑ ማሃንዳኔ፤ ሃሣ
ኑኡኮ ባኣቶና ማራቶና ዋኣሮናይዳፓ ሾይንታ ናኣሮንታ
ማራናኣቶንታ ዋናናኣቶንታኮ ቤርታሳዞንሢ ቢያ ፆኦሲም
ኑ ዱማሳንዳኔ።

37 ኑኡኒ ቡኩሴ ሃኣኮኮ ቤርቶ ዺኢሎ ዔኪ ጌኤዦ
ማኣራ ማዻ ቄኤሳሢም ኑ ዒንጋንዳኔ፤ ሜሌ ሃሣ ዎይኖ
ዑዣ፥ ዛይቶ ሪሚቶንታ ዬያጉዴ ባኮ ዓኣፖኮ ቢያ ቤርቶ
ፆኦሲም ዒንጋኒ ኑ ሺኢሻንዳኔ።
ኑኡኮ ጎዦ ዛሎ ጊኢሮ ጊኢሪሻ ሌዊ ዓሶም ኑኡኮ ጎዣ

ካፂሳ ሃኣኮይዳፓ ታጶኮ ፔቴ ኩቺ ኑ ዒንጋንዳኔ።
38 ታጳፓ ፔቴማ ዒንጊንታ ዎዶና ሾይንታ ዓኣሮኔ ፃጳፓ

ማዔ ቄኤሳ ሌዊ ዓሶና ዎላኬ፤ ጌኤዦማኣሮማዾምሌዊ
ዓሳ ታጳፓ ፔቴማ ቡኩሲሳሢኮ ጊንሣ ታጳሢኮ ፔቴማ
ኬሲኬሲ ጌኤዦማኣሮኮሜሆ ጌሦማኣሮ ጌልዛንዳኔ።

39 ዒስራዔኤሌ ዴሮንታ ሌዊ ዓሶንታ ሃኣኮይዳፓ፥
ዎይኖዑዦና ሪሚቶዛይቶናይዳፓቡኩሶናዒንጊፆጌኤዦ
ማኣራ ማዾ ማዺንቶ ሜሃ ጌሢንታ ቤዞ፥ ዒኢካ ማዻ
ቄኤሶንታ ካፓ ዓሶንታ ዓይኑሞ ዓይናዻ ዓሳኣ ዴይ ሃውሻ
ቤዞ ማዔሜሆ ጌሦማኣሮ ዔኪ ዬዓንዳያ ኮይሳኔ።
ኑ ፆኦዛሢኮ ማኣሮ ፔቴታዖ ኑኡኒ ዋላዓኬ።

11
ዬሩሳላሜይዳ ናንጋ ዴሮ

1 ሱኡጋ ፔኤኮ ናንጎ ቤዞ ዬሩሳላሜይዳ ማሄኔ፤
ሃንጎ ዓቴ ዴሮ ባኣካፓ ታጶ ማኣሪ ዓሲዳፓ ፔቴማ
ፆኦሲም ዱማዼ ዬሩሳላሜ ካታሞይዳ ናንጋንዳጉዲ ዒፃ
ዓጊሢና ዶኦሪንቴኔ፤ ሃንጎ ዓቴ ዴራ ጋዓንቴ ሜሌ ጉርዶና
ካታሞናይዳ ቢያ ናንጎ ፔኤኮ ማሄኔ።

2 ዴራ ዒማና ዬሩሳላሜይዳ ፔ ማሊሢና ናሽኪ ናንጋኒ
ማሊፃ ዓኣ ዓሶ ቢያ ጋላቴኔ።

3 ጊንሣ ሃሣ ሜሌ ጉርዶና ካታሞናይዳ ናንጋ
ዒስራዔኤሌ ዴራ ቄኤሶንታ ሌዊ ዓሶንታ ጌኤዦ ማኣራ
ማዻ ዓሶንታ ሴሎሞኔም ማዾ ማዻ ዓሶ ዜርፆንታ ፔኤኮ
ጉርዳኣ ጉርዳ ዔያቶኮ ዓኣ ቤዛ ናንጌኔ።
ዬሩሳላሜይዳ ናንጋ ዪሁዳ ዓጮ ሱኡጎኮ ሱንፃ ሃካፓ

ዴማ ዓኣ ጎይፆኬ፤

4ዪሁዳ ዜርፆ ዓሳ፦
ዛካሪያሴ ናኣዚ ናዖ ማዔ፥ ዑዚያ ናኣዚ ዓታያ፤ ሜሌ

ዒዛኮ ቤርታኣ ማዖንሢ ማዔ ዪሁዳ ናኣዚ ፓሬሴ ዜርፆ
ማዔዞንሢ ዓማሪያ፥ ሼፓፂያንታ ሜሃላሊዔሌንታኬ።

5 ኮልሆዜኮ ናኣዚ ናዖ ባሩኬ ናኣዚ ማዒሴያ፤ ሜሌ
ዒዛኮ ቤርታኣ ዓዶንሢ ማዔ ዪሁዳ ናኣዚ ሼኤላ
ዜርፆንሢ ሃዛያ፥ ዓዳያ፥ ዮያሪቤንታ ዛካሪያሴንታኬ።

6 ፓርሴ ዜርፆ ባኣካፓ ዖልዚና ዔርቴያ ማዔ ዖይዶ
ፄኤታና ላሂታሚ ሳሊ ዓሲ ዬሩሳላሜይዳ ናንጌኔ።

7ቢኢኒያሜ ዜርፆ ዓሳ፦
ዮዳሄኮ ናኣዚ ናዖሜሹላሜናኣዚሳሉ፤ዒዛኮቤርታሳ

ማዖንሢ፦ ፔዳያ፥ ቆላያ፥ ማዒሴያ፥ ዒቲዔኤሌንታ
ሻዒያንታኬ።

8 ሳሉኮ ዑኬ ዒጊኖ ማዔ ዓሳ፦

10:30 ኬሲ. ማፃ 34፡16፤ ላሚ. ዎማ 7፡3። 10:31 ኬሲ. ማፃ 23፡10-11፤ ሌዊ. ዓኬ 25፡1-7፤ ላሚ. ዎማ 15፡1-2። 10:32 ኬሲ. ማፃ
30፡11-16። 10:35 ኬሲ. ማፃ 23፡19፤ 34፡26፤ ላሚ. ዎማ 26፡2። 10:36 ኬሲ. ማፃ 13፡2። 10:37 ፓይ. ማፃ 18፡21። 10:38 ፓይ.
ማፃ 18፡26። 11:3 ኔሄ. 7፡73።

ጋባዬና ሳላዬና፤ ዔያታ ዎሊ ዑፃ ታዞጳ ፄኤታና
ላማታሚ ሳሊ ማዓ ቢኢኒያሜ ዓሲ ዬሩሳላሜይዳ
ናንጋኔ።

9 ዚኪሪ ናኣዚ ዒዩዔኤሌ ዔያቶኮ ሱኡጋሢ ማዓዛ፥
ሃሴኑዓ ናኣዚዪሁዳዒዛኮዴማላምዓሳሢማዓቢታንቶ
ዓኣያኬ።

10ቄኤሳ፦
ዮያሪቤ ናኣዚ፥ ያኪኔ ናኣዚ፥ ዪዳዒያ፤
11ሜሹላሜኮ ናኣዚ ናዖ ሂልቂያ ናኣዚ ሴራያ፤ ዒዛኮ

ቤርታኣዓዶንሢፃዾቂኔ፥ሜራዮቴንታቄኤሶቢያኮዑፃሢ
ማዔ ዓሂፁቤንታኬ።

12 ዬኖ ቶኦኮይዳፓ ዎሊ ዑፃ ሳሊ ፄኤታና ላማታሚ
ላምዖ ዓሲ ጌኤዦማኣሮይዳ ማዻኔ።
ፔላሊያኮ ናኣዚ ናዖ ዬሮሆሜ ናኣዚ ዓዳያ፤ ዒዛኮ

ቤርታኣ ማዖንሢ ዓሞፂኔ፥ ዛካሪያሴ፥ ፓሽሁሬንታ
ማልኪያንታኬ።

13ዬኖ ቶኦኮይዳፓ ዎሊዑፃ ላምዖ ፄኤታና ዖይዲታሚ
ላምዖ ዓሲ ዔያቶኮ ማኣሮ ዓሶ ሱኡጎኬ።
ዓህዛዬኮ ናኣዚ ናዖ ማዔ ዓዛርዔኤሌ ናኣዚ

ዓማሽሳዬ፤ ዒዛኮ ቤርታኣ ማዖንሢ ሜሺሌሞቴና
ዒሜሬናኬ።

14ዒዛኮ ጌርሲንሢ ዶኦሪንታኣና ዔርቴ ፖኦሊሴማዔ
ዓሶንሢኮ ሚርጉማ ፄኤታና ላማታሚ ሳሊኬ፤ ዔያቶኮ
ሱኡጋሢ ሃጌዶሊሜ ናኣዚ ዛብዲዔኤሌኬ።

15ሌዊ ዓሳ፦
ዓዝሪቃሜኮ ናኣዚ ሃሹቤ ናዖሼማዒያ፤ዒዛኮቤርታኣ

ማዖንሢ ሃሻቢያንታ ቡኒንታኬ።
16ሻቤታዬና ዮዛባዴ ጌይንታሌዊ ዓሶኮሱኡጋ ጌኤዦ

ማኣራቱዋንቴ ዙላ ማዺንታ ባኮኮ ቢያ ሱኡጎንሢኬ።
17 ዓሳኣፔ ዜርፆ ዒጊናፓ ሾይንቴ ዛብዲኮ ናዖ ሚካ

ናኣዚ ማታኒያ ጌኤዦ ማኣሮይዳ ጋላቶ ሺኢጲፆ ሺኢቂ
ዓይኑሞ ዓይናዻ ዓሶኮ ሱኡጋሢኬ፤ ባቅቡቄ ጎዖሢ
ማታኒያኮ ዴማማዒማዻያኬ፤
ሜሌሢ ሃሣ ዪዱቱኔ ዜርፃፓ ሾይንቴ ጋላሌኮ ናዖ

ሻሙዓ ናኣዚ ዓብዳኬ፤
18ሌዊ ዓሶ ዒጊናፓ ዎሊ ዑፃ ላምዖ ፄኤታና ሳሊታሚ

ዖይዶ ዓሲ ፆኦሲም ዱማዼ ካታሜሎ ዬሩሳላሜይዳ
ናንጋኔ።

19ጌኤዦማኣሮ ካፓ ዓሳ፦
ዓቁቤ፥ ፃልሞኔንታ ዔያቶኮ ዒጊና ዎሊ ዑፃ ፄኤታና

ላንካይታሚ ላምዖኬ።
20 ዓቴ ዒስራዔኤሌ ዴሮንታ ቄኤሶንታ ሌዊ ዓሳኣ

ዓቱዋዖ ዓኣ ዔያቶኮ ዓጮ ዓርቄ ጎይሣ ማዒ ሃንጎ ዪሁዳ
ካታሞይዳ ናንጋኔ።

21ጌኤዦማኣሮይዳማዻ ዓሳ ዬሩሳላሜካታሞኮ ፔቴ
ዛላ ዖፔሌ ጌይንታ ጌሜራ ናንጋኔ፤ ፂሃና ጊሽፓ ጌይንታ
ዓሳ ዔያቶ ዛጊ ማዾ ማዺሻኔ።

22 ዬሩሳላሜይዳ ናንጋ ሌዊ ዓሶ ሱኡጋሢ ሃሻቢያኮ
ናኣዚባኒ ናዖዑዚኬ፤ዒዛኮቤርታኣዓዶንሢማታኒያንታ
ሚካንታኬ፤ ዒዚ ጌኤዦማኣሮይዳ ዓይኑሞ ዓይናዻ ዓሶ
ሱኡጋሢ ዓሳኣፔ ዜርሢኬ።

23ቢያ ኬላ ኬላ ዓይናዺንታ ዓይኑማ ዎሊ ሄሊ ሄሊ
ማዓንዳጉዲ ካኣቲ ዓይሤ ዓይሥሢ ዓኣኔ።

24 ዪሁዳ ፃጳፓ ዛራሄ ቶኦኪ ማዔ ሜሼዛቤሌ ናኣዚ
ፔታህያዒስራዔኤሌዴሮዛሎፓርሴካኣቲጌሤምጌስታ
ዓሲኬ።

ሃንጎ ጉርዶና ካታሞናይዳ ናንጋ ዴሮ
25 ዴሮይዳፓ ሚርጌሢ ናንጋሢ ጎዦኮ ዑኬ ዓኣ

ጉርዶይዳኬ፤ ዬያሮ ዪሁዳ ዜርፆ ማዔዞንሢዳፓ ፔቴ
ፔቴዞንሢ ዓርባዒ ካታሞና ኮይላ ዓኣ ጉርዶናይዳ፤
ጊቦኔና ዪቄብፂዔኤሌ ጌይንታ ካታሞንሢና ኮራ ዓኣ
ጉርዶናይዳ ናንጋኔ፤

26ዬያጉዲ ሃሣ ዒያሱ፥ ሞላዳ፥ ቤትጳሌፄና
27 ሃፃርሹዓሌ ጌይንታ ካታሞንሢዳ ናንጋኔ፤ ዬያ

ሌሊቱዋንቴ ቤርሳቤና ኮሮይዳ ዓኣ ጉርዳ ዔያቶኮ ናንጎ
ቤዞኬ፤

28 ፂቅላጌ ካታማ፥ ሜኮናና ኮሮይዳ ዓኣ ጉርዶ፥
29ዔንሪሞኔ፥ ፄሪዓ፥ ያርሙቴ፥
30 ዛኖሃንታ ዓዱላሜንታ ጌይንታ ዬንሢ ካታሞንሢና

ኮይላ ዓኣ ጉርዶናይዳ ናንጋኔ፤ ሃሣ ላኪሼና ኮይሎይዳ
ዓኣ ጎዦቤዞ፥ዓዜቃናኮይሎይዳዓኣጉርዳቢያዔያቶኮ
ናንጎ ቤዞኬ፤ ዬያይዲ ዪሁዳ ዴሮኮ ናንጎ ቤዛ ዾኦሎ
ዛሎና ቤርሳቤፓ ኬዶ ዛሎና ሄኖሜ ዶኦጫ ማሃዛ ዓኣ
ቤዞ ጋሮይዳኬ።

31ቢኢኒያሜ ዴራ ናንጋ ቤዛ ሃሣ፦ ጌባዔ፥ ሚክማሴ፥
ዓዬ፥ ቤኤቴኤሌና ኮይሎይዳ ዓኣ ጉርዶይዳኬ፤

32ጊንሣ ሃሣ ዓናቶቴ፥ ኖቤ፥ ዓናኒያ፥
33 ሃፆሬ፥ ራማ፥ ጊታይሜ፥
34 ሃዲዴ፥ ፆቦዒሜ፥ ኔባላፄ፥
35ሎዴና፥ ዖኖ፤ ዬያጉዲሃሣ «ጊታሢዶኦጮ»ጌይንታ

ቤዛ ቢያ ዔያቶኮ ናንጎ ቤዞኬ።
36 ዪሁዳ ዓጮይዳ ናንጋ ሌዊ ዓሶ ባኣካፓ ፔቴ

ፔቴዞንሢ ቢኢኒያሜ ዴሮና ዎላ ናንጋንዳጉዲማሆናኔ።

12
ቄኤሶና ሌዊ ዓሶናኮ ሱንፆ

1 ሳላቲያሌ ናኣዚ፥ ዜሬባቡሌና ቄኤሶ ቢያኮ ዑፃሢ
ዒያሱና ዎላ ዲዒንታፓ ማዔ ቄኤሶና ሌዊ ዓሶናኮ ሱንፃ
ሃካፓ ዴማ ዓኣ ጎይፆኬ፤

2-7ቄኤሳ፦
ሴራያ፥ ዔርሚያሴ፥ ዒዝራ፥
ዓማሪያ፥ ማሉኬ፥ ሃፁሼ፥
ሼካኒያ፥ ሬሁሜ፥ ሜሬሞቴ፥
ዒዶ፥ ጊኔቶኔ፥ ዓቢያ፥
ሚያሚኔ፥ ሜዓዲያ፥ ቢልጋ፥
ሼማዒያ፥ ዮያሪቤ፥ ዪዳዒያ፥
ሳሉ፥ ዓሞኬ፥ ሂልቂያንታ ዪዳዒያንታኬ።
ዬንሢ ቄኤሶንሢ ቄኤሶ ቢያኮ ዑፃሢ፥ ዒያሱ ዎዶና

ዔያቶኮ ዒጊኖ ቄኤሶኮ ሱኡጎ ማዔዞንሢኬ።
8ሌዊ ዓሳ፤
ፆኦሲ ቦንቾም ጋላቶ ዓይኑሞ ዓይናዻ ዓሶኮ ሱኡጎ

ማዔ ሌዊ ዓሳ፦ ዒያሱ፥ ቢኑዬ፥ ቃድሚዔኤሌ፥ ሼሬቢያ፥
ዪሁዳንታ ማታኒያንታኬ።

9 ባቅቡቂያ፥ ዑኖንታ ሃንጎ ዔያቶኮ ጌርሲንሢ ማዓ
ሌዊ ዓሲንታ ዔያቶና ዎላ ዎሊ ዓኣሢ ዓኣሢ ዓይኑሞ
ዓይናዻኔ።

ቄኤሶ ቢያኮ ዑፃሢ ዒያሱ ዜርፆ
10 ዒያሱ ዮያቂሜ ሾዓዛ ዮያቂሜ ዔሊያሺቤ፥

ዔሊያሺቤ ዮያዳዔ ሾዔኔ፤
11ዮያዳዔ ዮናታኣኔ ሾዔኔ፤ ዮናታኣኔ ያዱዓ ሾዔኔ።

ቄኤሶ ቶኦኮኮ ሱኡጎ
12-21 ዮያቂሜ ቄኤሶ ቢያኮ ዑፃሢ ማዒ ዓኣ ዎዶና

ሃካፓ ዴማ ዓኣ ቄኤሳ ቄኤሶ ቶኦኮኮ ሱኡጎንሢኬ፦
ሴራያ ቶኦኮኮ ቄኤሳሢሜራያ
ዔርሚያሴ ቶኦኮኮ ቄኤሳሢ ሃናኒያ
ዒዝራ ቶኦኮኮ ቄኤሳሢሜሹላሜ
ዓማሪያ ቶኦኮኮ ቄኤሳሢ ዬሆሃናኔ
ሜሉኪ ቶኦኮኮ ቄኤሳሢ ዮናታኣኔ
ሼካኒያ ቶኦኮኮ ቄኤሳሢ ዮሴፔ
ሃሪሜ ቶኦኮኮ ቄኤሳሢ ዓዲና
ሜራዮቴ ቶኦኮኮ ቄኤሳሢ ሂልቃዬ
ዒዶ ቶኦኮኮ ቄኤሳሢ ዛካሪያሴ
ጊኔቶኔ ቶኦኮኮ ቄኤሳሢሜሹላሜ
ዓቢያ ቶኦኮኮ ቄኤሳሢ ዚኪሪ
ሚንያሚኔ*
ሞዓዲያ ቶኦኮኮ ቄኤሳሢ ፒልፃዬ
ቢልጋ ቶኦኮኮ ቄኤሳሢ ሻሙዓ
ሼማዒያ ቶኦኮኮ ቄኤሳሢ ዮሆናታኣኔ
ዮያሪቤ ቶኦኮኮ ቄኤሳሢማትናዬ
ዪዳዒያ ቶኦኮኮ ቄኤሳሢ ዑዚ
ሳላዬ ቶኦኮኮ ቄኤሳሢ ቃላዬ
ዓሞቄ ቶኦኮኮ ቄኤሳሢ ዔቤሬ
ሂልቂያ ቶኦኮኮ ቄኤሳሢ ሃሻቢያ
ዪዳዒያ ቶኦኮኮ ቄኤሳሢ ናቲናዔኤሌኬ።

ቄኤሶና ሌዊ ማኣሮ ዓሶናኮ ሱንፃ ፃኣፒንቲ ዓኣ
ማዝጋቦ

22 ዔሊያሺቤ፥ ዮያዳዔ፥ ዮናታኣኔና ያዱዓ ጌይንታ
ቄኤሶ ቢያኮ ዑፆ ማዔዞንሢ ዓኣ ዎዶና ሌዊ ዓሶንታ
ቄኤሶ ማኣሮ ዓሶንታኮ ሱኡጋ ዱማዺ ዔርታንዳ ፃኣፖና
ባኣዚ ጊኢጊሺንቴኔ፤ ዬና ጊኢጊሺ ፃኣፖናዛ ዳኣሪዮሴ
ፓርሴ ዓጮይዳ ካኣታዺ ዓኣ ዎዶናኬ።

23 ጋዓንቴ ሌዊ ማኣሮ ዓሶኮ ሱኡጋ ፔጌና ፃኣፒንቲ
ዔርቴሢ ዔሊያሺቤኮ ናኣዚ ናዖ ማዔ ዮናታኣኔ ሼምፔና
ዓኣ ዎዶማና ሌሊኬ።

ጌኤዦማኣሮ ማዾ ፓቂ ዒንጎና ጎይፆ
24 ሌዊ ዓሳ፦ ሃሻቢያ፥ ሼሬቢያ፥ ዒያሱ፥ ቢኑዬንታ

ቃድሚዔኤሌንታ ሱኡጋቶና ላምዖ ቤሲ ፓቂንቴኔ። ዬንሢ
ላምዖ ፓቂንቴዞንሢ ፆኦሲ ዓሢ ማዔ፥ ካኣቲ ዳውቴ
ዓይሤ ዳምቦ ጎይፆና ዎሊም ዓኣሢ ዓኣሢ ፆኦሲ ቦንቾም
ጋላቶ ዓይኑሞ ዓይናዺ ፆኦሲ ዔያታ ጋላታኔ።

25 ጌኤዦ ማኣሮኮ ኬኤሎ ዲፆ ካሮ ኮይላ ማዢንቴ
ሜሆ ጌሦ ማኣሮ ካፓዞንሢ፦ ማታኒያ፥ ባቅቡቂያ፥
ዖባዲያ፥ ሜሹላሜ፥ ፃልሞኔና ዓቁቤ ጌይንታዞንሢኬ።

26 ዬንሢ ዒዮፄዴቄኮ ናኣዚ ናዖ ማዔ ዒያሱ ናኣዚ
ዮያቂሜ፥ ዓጮ ዎይሣ ኔሄሚያንታ ዎጎ ዛሎ ኮሺ ዔራ
ቄኤሳሢ ዒዝራ ዓኣ ዎዶና ማዾም ጌሦናዞንሢኬ።

ዬሩሳላሜ ካታሞኮ ኬኤሎ ዲፃ ኮሺንቴሢሮ
ቦንቺንቴ ቦንቾ

27ዬሩሳላሜ ካታሞኮ ዲፆ ኮሺ ጋፒሶናሢሮ ቦንቺንቴ
ዓቦና ሌዊ ዓሳ ሂቾንታ ሚርጌ ሻዦ ዴንሢ ዋርቆ ጎኦሎና
ፔቴ ሻዦ ዴንሢ ዋርቆ ጎኦሎና ዋርቂ ዋርቂ ቦንቻንዳጉዲ
ዔያታ ናንጋ ቤዛፓ ኮይንቲሙኬኔ።

28 ዬኖ ቦንቾ ኬሎ ቦንቻኒ ሌዊ ማኣሮ ዓሶፓ ፆኦሲ
ቦንቾም ዓይኑሞ ዓይናዻዞንሢ ቢያ ዱንኪ ዴዒ ዓኣ

ቤዞ ዬሩሳላሜ ኮይሎና ኔፆፓ ጌይንታ ቤዞናኮ ዻኮ ዻኮ
ካታማፓ፥

29 ቢትጊልጋሌ፥ ጌባዔንታ ዓዝማዌቴንታፓ ቡኪንቲ
ሙኬኔ፤

30ዒማና ቄኤሶና ሌዊ ዓሶና ፔ ዛሎንታ ዴሮ ዛሎንታ
ካታሜሎኮጌሎካሮንታዲሮንታኮ ጌኤሺፆ ዳምቦማዺ
ኩንሤኔ።

31ታኣኒ፥ ኔሄሚያ ሹጮኬኤሎዲፆ ዑፆ ዪሁዳ ዓሶኮ
ሱኡጎኬሴስካፓዓይናዻዓሶላምዖዼኤፒዼኤፒቤሲፓቂ
ፆኦሲ ቦንቾም ጋላታ ዓይኑሞ ዓይናዻንዳጉዲማሄኔ፤
ቤርታሲ ታኣኒ ኬሴ ዓሳኬኤሎዲፆዑፆና ጌይሚዛቆ

ዛላ ዓኣ ቡኡሮ ላኣሎ ቤዞ ባንፆና ዴንዴኔ፤
32ዬካፓ ሆሻዒያና ዓይሁዶ ዓሶኮ ሱኡጎና ዔያቶ ጊንፆ

ዓኣዼኔ።
33-35 ሃሣ ዓዛሪያ፥ ዒዝራ፥ ሜሹላሜ፥ ዪሁዳ፥

ቢኢኒያሜ፥ ሼማዒያንታ ዔርሚያሴ ጌይንታ ቄኤሶንሢ
ዎሊ ጊንፆ ዒኢና ዓኣዼኔ፤ ሄሊሳዖ ዲንኮ ዋርቃ ዻካ
ቄኤሴንታ፤ ዬያጉዲ ሃሣ ዛካሪያሴ ጌይንታ ዮናታኣኔ
ናኣዚ፥ ሼማዒያ ናኣዚ፥ ማታኒያ ናኣዚ፥ ሚኪያ ናኣዚ፥
ዛኩሬ ናኣዚ፥ ዓሳኣፔ ናኣዚ ዴንዴኔ።

36 ዒዛ ቶኦኮ ማዔ፦ ሼማዒያ፥ ዓዛርዔኤሌ፥
ሚሌላዬ፥ ጊሌላዬ፥ ማዓዬ፥ ናትናዔኤሌ፥ ዪሁዳንታ
ሃናኒንታ ፆኦሲ ዓሢ ዳውቴ ፆኦሲ ቦንቾም ዓይናዻ
ዓይኑሞ ዓንጋሞ ቢያ ኬዲ ዒዛ ጊንፆ ዓኣዼኔ፤ ዬኖ ዎሊ
ጊንፆ ዓኣዻ ዓሶ ዔኪ ዓኣዻሢ ዎጎ ኮሺ ዔራ፥ ቄኤሳሢ፥
ዒዝራኬ።

37ዬካፓዔያታ ዓልቃ ዋኣፃ ዓኣ ካሮ ሄላዖሊካ ዳውቴ
ካታሞ ባንሢዓኣዺ፥ኬኤሎዲፆዑፃ ዓኣ ሳኖጉዴቤዞና
ኬስኪ፥ ዳውቴኮ ካኣቱሞ ማኣሮ ኮርሳ ጌይ ካታሜሎኮ
ዓባ ኬስካ ባንፆይዳ ዓኣ ዋኣፆ ዲሮ ካሮ ዴንዴኔ።

38 ላምዓሲ ታኣኒ ኬሴ ፆኦሲ ቦንቾም ዓይናዻ ዓሳ
ዎሊ ጊንፆ ሹጮና ኮሾና ዲፆኮ ቶኦኮማ ዓርቃዖ ሻውሎ
ባንፆ ዓኣዼኔ፤ ታኣኒያ ዒማና ዴሮኮ ሄካሢና ዎላ ዬኖ ዓሶ
ጊንፆ ዓኣዼኔ፤ ታሞ ፂኢሎ ኮጮ ጌይንታ ሹጮና ኮሾናሢ
ኮይሊና ጌይ ዳልጎ ኬኤሎዲፆ ካሮ ኑ ሄሌኔ።

39 ዒኢና ጌይ ዔፕሬኤሜ ዲሮ ካሮ፥ ዪሻና ዲሮ ካሮ፤
ጊንሣ ሃሣ ሞላሢ ዲሮ ካሮ ጌይንታ ቤዞና ሃናኒዔኤሌ
ኬኤሎ ዲሮ፥ ፄኤቶ ኬኤሎ ዲሮና ማራቶ ዲሮ ካሮ
ጌይንታቤዞ ኑሙኬኔ፤ ዬና ኑ ዎሊዑፃ ዓኣዻ ዓሳ ሃንቲፆ
ጋፒ ዔቄሢ ጌኤዦ ማኣሮኮ ዑኬ ዓኣ፥ «ካፓ ዓሶ ዲሮ
ካሮ» ጌይንታ ቤዞ ሄላዖኬ።

40 ዬያይዲ ላምዖ ቤዞ ፓቂንቴ ዓሳ ዎሊ ጊንፆ ፆኦሲ
ቦንቾም ማዓ ዓይኑሞና ጋላቲ ጋላቲ ጌኤዦ ማኣሮ ኮይሎ
ሄሌኔ፤ ታኣና ዎላ ዓኣ ሱኡጎና ቃሲ ሃሣ፥

41 ሃካፓ ዴማ ዲንካሢ ዋርቃ ቄኤሴያ ዓኣኔ፤ ዬንሢ
ቄኤሶንሢ፦ ዔኤሊያቄሜ፥ሜዕሴያ፥ ሚንያሚኔ፥ ማካያ፥
ዔልዮዔናዬ፥ ዛካሪያሴና ሃናኒያናኬ፤

42ዔያቶ ጊንፆ ሃሣ፦ ሜዕሴያ፥ ሼማዒያ፥ ዔልዓዛሬ፥
ዑዚ፥ ዬሆሃናኔ፥ ማልኪያ፥ ዔላኣሜንታ ዔዜሬንታ
ዓኣዻኔ፤ ኑ ዔቂ ዓኣንቴ ዓይኑሞ ዓይናዻ ዓሳ ዪዝራህያ
ጎዖሢ ዔያቶ ጌይሳዛ ዑኡዞ ፔኤኮ ዼጊዲ ፆኦሲ ቦንቾም
ዔያታ ዓይናዼኔ።

43 ዬኖ ዓቦና ፆኦሲም ሚቺ ዒንጎ ባኣዚ ሚርጌ
ዒንጊንቴኔ፤ ዴሮ ፆኦሲ ዎዛሴሢሮ ዼኤፒ ዎዛ ዴራ
ዎዛዼኔ፤ ላኣሎንታዓቲንቆንታዎላዎዛዼኔ፤ዔያታዒማና
ዬሩሳላሜይዳ ዓኣዖ ዒላሼ ዒላሺፃ ሃኬ ዋይዚንቴኔ።

* 12:12-21 ዔብሬ ዓሶሙኡጮማፃኣፖይዳ ሃኖ ቤዛ ሱንሢ ዓሲኮ ባኣሴ።

ጌኤዦማኣሮ ማዾምዒንጊንቴ ባኮ
44ዒማናጌኤዦማኣሮማዾምዒንጊንቴባኮ፤ ዬያጉዲ

ታጳፓ ፔቴ ዒንጊንታ ዒንጊፆ፥ ሌዓ ሌዓ ካፃ ሃኣኮና
ዓኣፒ ዓኣፓ ሚፆ ዓኣፖ ቡኩሲ ጌሦ ዱማ ዱማ ቆልዖ
ካፓንዳ ሱኡጌ ዶኦሪንቴኔ፤ ዬንሢ ዓሳ ዱማ ዱማ ካታሞ
ኮይላ ዓኣ ጎዦይዳፓ ዎጋ ዓይሣ ጎይፆና ቄኤሶንታ ሌዊ
ዓሶንታም ዒንጊንታ ባኮ ቢያ ቡኩሳኒ ዔያቶ ኮይሳያኬ፤
ዪሁዳ ዴራ ጉቤ ቄኤሶንታ ሌዊ ዓሶንታ ማዻ ባኮና ኮሺ
ዎዛዼኔ።

45 ዓይጎሮ ጌዔቴ ዔያታ ፆኦሲ ዓይሤ ጎይፆና ማዺንቲ
ኩማኒ ኮይሳ ዳምቦንታ ጌኤሺፆ ዳምቦዋ ኩንሤሢሮኬ፤
ጌኤዦማኣሮይዳ ፆኦሲ ቦንቾም ዓይኑሞ ዓይናዻ ዓሶንታ
ጌኤዦ ማኣሮ ካፓ ዓሳ ዳውቴና ናኣዚ ሴሎሞኔና ኬሴ
ዳምቦ ጎይፆ ዔያቶ ኮይሳ ማዾ ማዺኩንሤኔ።

46ካኣቲዳውቴና ፆኦሲቦንቾምዓይኑሞዓይናዻዓሶኮ
ሱኡጋሢ ዓሳኣፔና ዎዳፓ ዓርቃዖ ፆኦሲ ሄርሺሢ ዓይኑሞ
ዓይናዻ ዓሶና ጋላቶ ዓይኑሞ ዓይናዻ ዓሶናኮ ዓርና ማዔ
ዓሲ ዓኣኔ።

47 ዜሬባቡሌና ኔሄሚያና ዎዶይዳ ዒስራዔኤሌ ዴራ
ጉቤ ጌኤዦ ማኣሮይዳ ዓይኑሞ ዓይናዻ ዓሶንታ ጌኤዦ
ማኣሮ ካፓ ዓሶንታም ኬላ ኬላ ዒንጎ ባኮ ዒንጋኔ፤ ሃሣ
ሌዊ ዓሳኣ ዓኣሮኔ ሾይንቶ ማዔዞንሢም ዔያቶ ሄላ ዛሎ
ዒንጋኔ።

13
ዒስራዔኤሌ ዴራሜሌ ዴራፓ ዱማዼሢ

1ሙሴማፃኣፓዼግጌዔዑኡሲናዔያቶምናባቢንታሢ
ዴራ ዋይዛኣና፦ «ሞዓኣቤ ዓሶንታ ዓሞኦኔ ዓሶንታ ፆኦሲ
ዴሮና ዎላ ናኣናና ሲኢሪንቶፓ» ጋዓ ቤሲ ሄሌኔ።

2 ዬይ ሂዚ ጌይ ዓይሢንቴሢ ዒስራዔኤሌ ዴራ
ቤርታ ጊብፄፓ ኬስኬ ዎዶና ጎይፃ ዓኣንቴ ሞዓኣቤንታ
ዓሞኦኔ ዓሶንታ ሙዖና ዋኣፆና ዔያቶ ላኣጌሢሮኬ፤ ዬያ
ሌሊቱዋንቴ ዒስራዔኤሌ ዴሮ ዔያቶም ጋዳንቃንዳጉዲ
ባኣላኣሜ ጎዖሢም ዔያታ ሚኢሼ ዒንጌኔ፤ ፆኦሲ ጋዓንቴ
ጋዳሞ ዓንጆ ባንሢ ሺርሼኔ።

3 ዬያ ናባቢንቴሢ ዒስራዔኤሌ ዴራ ዒማና ዋይዛዖ
ሜሌ ዴሮ ማዔ ዓሶ ዔያቶ ባኣካፓ ዱማሲኬሴኔ።

ኔሄሚያ ጊንሣ ዓካሲ ማዼ ባኮ
4 ጌኤዦ ማኣሮኮ ሜሆ ጌሦ ማኣሮ ሱኡጋሢ ማዔ፥

ቄኤሳሢ፥ ዔሊያሺቤ ዖዶሲ ዎዴ ፆቢያ ጎዖሢና ዎላ ፔቴ
ማዒ ናንጌኔ፤

5 ዬያሮ ፆኦሲም ዒንጎ ሃኣኮ ዒንጊፃ፥ ዑንጃ፥ ጌኤዦ
ማኣሮም ዱማዼ ሜሃ፥ ሃኣካ፥ ዎይኖ ዑዣ፥ ሪሚቶ
ዛይታፓኣ ዔኪ ዔኪ ሌዊ ዓሶም፤ ሃሣ ጌኤዦ ማኣሮይዳ
ዓይኑሞ ዓይናዻ ዓሶንታ ካፖ ካፓ ዓሶንታም ዒንጊንታ
ታጳሢፓ ፔቴ ዒንጊፆንታ ቄኤሶም ዒንጊንታ ዒንጊፆንታ
ቢያ ጌሢንታንዳጉዲ ማሊንቲ ማዢንቴ ዼኤፖ ቆልዖ
ፆቢያ ፔ ማኣሪ ማሂ ናንጋንዳጉዲ ዔሊያሺቤ ዓይሤኔ።

6ዬይ ቢያ ማዺንቴ ዎዶና ታኣኒ ዬሩሳላሜይዳ ባኣሴ፤
ዓርፄክሲሴባብሎኔይዳካኣታዼንቴ ሃይሢታሚላምዓሳ
ሌዖና ታኣኒ ባብሎኔ ማዒ ዓኣዼኔ፤ ዬካፓ ዻካ ዎዴም
ካኣቲ ታኣኒ ዖኦጪ፥

7 ጊንሣ ታ ዬሩሳላሜ ማዒ ሙኬኔ፤ ዒኢካ ታ ሄላዖ
ዔሊያሺቤ ፆቢያም ጌኤዦ ማኣሮኮ ዲሮ ጋራ ፔቴ ናንጎ
ቆልዓ ዒንጌያ ማዔሢ ዋይዜኔ፤

8ዬያሮ ዻጋና ታ ዔቂ ፆቢያኮ ዓኣ ባኮ ቢያ ቆልዖ ጋራፓ
ኬሲ ኬሲዢቤኔ፤

9 ቆልዖ ጋሮንሢ ዎጎ ጎይፆ ዳምቦና ጌኤሽካንዳጉዲ፤
ሃሣ ጌኤዦ ማኣሮኮ ዱማዼ ሜሆንታ ሃኣኮ ዒንጊፆንታ
ዑንጆንታ ዒኢካ ማሂ ጌሢንታንዳጉዲ ታኣኒ ዓይሤኔ።

10 ዬያጉዲ ሃሣ ጌኤዦ ማኣሮይዳ ፆኦሲ ቦንቾም
ዓይኑሞ ማዾ ማዻ ዓሶንታ ሃንጎ ሌዊ ዓሳ ዬሩሳላሜ ሃሺ
ኬስኪ ፔኤኮ ፔኤኮ ጎዣ ጌሌሢ ታ ዔሬኔ፤ ዬይ ያዺ
ማዔሢ ዴራ ፆኦሲም ዓይናዻ ዓሶና ሌዊ ዓሶናም ዔያቶ
ዎይሣንዳ ጊዳ ባኣዚ ዒንጉዋኣሢሮኬ።

11 ጌኤዦ ማኣራ ዬያ ሄላንዳኣና ቄል ጌይ ዛጊንቴሢሮ
ቢታንታ ዓኣ ዓሶ ታኣኒ ጎሬኔ፤ ሌዊ ዓሶንታ ፆኦሲ ቦንቾም
ዓይኑሞ ዓይናዻ ዓሶዋ ጌኤዦ ማኣሪ ጊንሣ ማሂ ዔኪ
ሙኪሢና ማዾ ጊንሣ ታ ዓይሤኔ፤

12ዬካፓ ዒስራዔኤሌ ዓሳ ቢያ ጊንሣ ሃኣኮንታ ዎይኖ
ዑዦንታ ሪሚታፓ ኮሾ ዛይቶዋ ኮይሳሢጉዲ ታጳፓ ፔቴ
ኬሲኬሲጌኤዦማኣሮኮሜሆጌሦማኣሪ ዔኪሙኪሢ
ዓርቄኔ።

13ሜሆ ጌሦ ማኣሮይዳ ቄኤሳሢ፥ ሼሌሚያንታ ዎጎ
ኮሺ ዔራ ሳዶቄንታ ሌዊ ዓሢ ፔዳያንታ ታኣኒ ሱኡጌማሂ
ዶኦሬኔ፤ ማታኒያኮ ናኣዚ ናዖ ማዔ ዛኩሬ ናኣዚ ሃናኔ
ዔያቶ ማኣዲ ማዻሢኬ፤ ዬንሢ ዓሳ ዔያቶና ዎላ ማዾ
ማዻ ላጎም ኮይሳ ባኮ ጊሽኪሢና ጉሙርቂንታያኬ።

14 ታ ፆኦዛሢዮ፥ ኔኤኮ ጌኤዦ ማኣሮና ዒኢካ ማዺንታ
ባኮ ፒዚሳኒ ጌይ ዬንሢ ቢያ ጉሙርቂንታያ ማዒ ታ
ማዼሢማሊጋፓ ኮሺ ባኣዚ ታኣም ማዼ።

15 ዬንሢ ኬላ ዪሁዳይዳ ናንጋ ዴራ ሃውሾ ኬሎና፦
ዎይኖ ዓኣፖ ጩኡጳያ፤ ሃኣኮ፥ ዎይኔ ዑሺ፥ ሶዮና ዎላ
ዓኣ ዎይና፥ ቤሌሴ ዓኣፓ፤ ዬያጉዲ ሜሌ ባኣዚ ቢያ
ፔኤኮ ሃሮና ጫኣናያ ታ ዴንቄኔ፤ ዬያ ባኮ ቢያ ሃውሾ
ኬሎናዬሩሳላሜዔኪሙኪሻንቹዋጉዲላቲታዔያቶም
ኬኤዜኔ።

16 ዬያ ሌሊቱዋንቴ ዬሩሳላሜይዳ ናንጋ ፂሮሴ ዓሳ
ሞሎንታ ሜሌ ዱማ ዱማ ኮርሞ ባኣዚ ሃውሾ ኬሎና
ካታሜሎ ጌልዚ ጌልዚ ዪሁዳ ዴሮም ሻንቻኔ፤

17 ታኣኒ ዒማና ዪሁዳኮ ሱኡጎ፦ «ዒንሢ ማዻ ፑርቶ
ባኮ ቢያ ዛጉዋቴ! ዒንሢ ሃውሾ ኬሎዒኢሲ ዒኢሲኬ፤

18 ኑ ፆኦዛሢ ኑኡና ካታሜሎናይዳ ሃያ ባይሲንቶ
ዔኪ ሙኬሢ ዒንሢኮ ቤርታኣ ዓዶንሢ ዬያ ፑርቱሞ
ማዼሢሮቱዋዓዳ? ሃሢያ ዒንሢ ሃውሾ ኬሎ
ቦንቹዋኣሢሮ ፆኦሲኮ ዻጎ ዒንሢ ዒስራዔኤሌይዳ
ዔቂሳንዳኔ» ጌይ ጎሬኔ።

19 ዬካፓ ሃውሾ ኬላ ቦንቺንቶ ዓርቃኒ ዑኪ ሳዓ
ሃባርታዛ ካታሜሎ ጌሎ ዲሮ ካራ ዎዺንታንዳጉዲና
ሃውሾ ኬላ ቦንቺንቲ ጋፑዋንቴ ካሮ ዔያታ ቡሉዋጉዲ
ታ ዔያቶ ዓይሤኔ፤ ሃሣ ሃውሾ ኬሎና ሃንጋ ካታሜሎ
ባንሢ ዓይጎ ባኣዚያ ኬዲንቲ ጌሉዋጉዲ ዛጎም ጌይ
ታኣኮ ዓይሎፓ ፔቴ ፔቴዞንሢ ካታሞ ጌሎዲሮ ካራ ካራ
ታ ዔቂሴኔ።

20ዱማ ዱማ ኮርሞ ባኮ ሻንቻኒ ሺኢሻ ኮርሞ ኮርማ
ዓሳ ፔቴ ኬሊና ላምዖ ኬሊናጉዴያ ሃውሾ ኬላ ዚሮኬ
ጋዓዖ ዓርቦ ዒባኖ ካታሜሎ ጌሎዲሮ ዙላ ዎርቄኔ፤

21 ዬያቶ ታኣኒ፦ «ሚኢሪ ጌላኒ ማሊ ዒንሢኮ ዬካ
ዎርቂፃ ዒንሢ ማኣዳያቱዋሴ፤ ዬኖ ማዾ ዒንሢ ሃሹዋኣያ
ማዔቴ ዒንሢዳ ዎልቄና ፔቴ ባኣዚ ታ ማዻንዳኔ» ጌይ

12:45 1ፆኦሲ. ዓሃኬ 25፡1-8፤ 26፡12። 13:2 ላሚ. ዎማ 23፡3-5፤ ፓይ. ማፃ 22፡1-6።

ላቲኬኤዜኔ፤ ዬማፓ ዓርቃዖ ዔያታ ሃውሾኬሎናሙኪፆ
ሃሼኔ።

22ሌዊዓሳዎጎ ጎይፆና ፔና ጌኤሺ ሃውሾኬላ ፆኦሲም
ዱማዼያና ካፒንቴያ ማዔሢ ዔርዛኒ ኬኤሎ ዲሮ ካሮ
ኮሺ ዛጋንዳጉዲ ታ ዔያቶ ዓይሤኔ።
ፆኦሲዮ! ሃያሮቢያ ኔታኣምማላንዳጉዲና ኔኤኮዼኤፖ

ናሹሞና ኔ ታና ዓውሳንዳጉዲ ታ ኔና ሺኢቃኔ።
23 ዬኖ ዎዶና ሃሣ ዓይሁዴ ዴሮይዳፓ ሚርጌሢ፦

ዓሽዶዴ፥ ዓሞኦኔንታ ሞዓኣቤ ዓጮ ዉዱሮ ናኣቶይዳፓ
ዔኬሢ ዖኦጪ ታ ዔሬኔ፤

24 ዬያቶ ሄካሢኮ ናኣታ ዓሽዶዴ ሙኡቺና ሜሌ ፔቴ
ፔቴሙኡቺያኣ ጌስታኔ፤ ፔኤኮ ዓይሁዶሙኡጮና ዔያታ
ጌስታኒ ዳንዳዒባኣሴ።

25ዬያ ዓሶ ታ ጎሬኔ፤ ጊንሣ ሃሣ ጋዳንቂ፥ ጳርቂያ ጳርቂ
ቶኦኮ ጋፓኖዋ ታ ዔያቶኮ ቱጌኔ፤ ዬካፓ ዔያቶ ማዔቴያ
ዔያቶኮ ናኣታ ሜሌ ዓሶና ዎሊ ዔኩዋጉዲ ፆኦሲ ሱንፆና
ታ ዔያቶጫኣቂሴኔ።

26 ታ ዔያቶም ኬኤዛዖ፦ «ዒስራዔኤሌ ካኣቲ
ሴሎሞኔታዖ ጎሜማዻንዳጉዲማሄዞንሢ ዬያጉዴሜሌ
ዓጮ ዉዱሮ ናኣቶቱዋዓዳ? ካኣቲ ሴሎሞኔ ሜሌ ዓጮ
ካኣታፓ ቢያ ባሼ ዓሲኬ። ፆኦሲ ዒዛ ናሽኪ ፔኤኮ ዴሮ
ዒስራዔኤሌይዳ ካኣታሤኔ፤ ዒዚ ጋዓንቴ ሜሌ ዓጮ
ላኣሎ ዛሎና ጎሜማዺ፥ ዬያጉዴ ጎሜይዳ ሎኦሜኔ።

27 ዓካሪ ኑኡኒያ ዒንሢ ማዼ ጎይፆ ሜሌ ዓጮ ዉዱሮ
ናኣቶ ዔኪ ፆኦሲ ዓይሢፆኮ ዑሣ ዓኣዺ ዻቢንታኒ ኑም
ኮይሳያዳ?» ጌዔኔ።

28 ቄኤሶ ቢያኮ ዑፃሢ፥ ዔሊያሺቤ ናኣቶፓ ፔቴሢ
ዮያዳዔኬ፤ ጋዓንቴ ዒዛ ናኣቶይዳፓ ፔቴ ቤትሆሮኔ
ካታማ ናንጋሢ ሴንባላፄኮ ዉዱሮ ናይ ዔኬኔ፤ ዬያሮ
ዬሩሳላሜ ሃሺሲ ዮያዳዔ ታ ኬሲ ዳኬኔ።

29 ታ ፆኦዛሢዮ! ሃይ ዴራ ቄኤሶንታ ቄኤሶ ዳምቦንታ
ኔኤኒ ቄኤሶና ሌዊ ዓሶና ዎላ ጫኣቄ ጫኣቁሞ ዎማይዲ
ዒኢሴቴያ ዛጌ!

30 ዬካፓ ዴራ ቢያ ሜሌ ዓጮ ዴሮኮ ዒኢቴ ማዻፓ
ፔና ጌኤሻንዳጉዲ ታ ማሄኔ፤ ቄኤሶንታ ሌዊ ዓሶንታ ፔቴ
ፔቴሢ ፔ ማዻ ማዾ ዔሪ ማዻንዳጉዲ ዳምቤ ቢያ ታ
ጊኢጊሼኔ።

31ሚቺ ዒንጎ ዒንጊፆ ሚቾንዶ ሃንፂሎ ጌይንቴ ዎዶና
ቢያ ሺኢሾንዶ ጎይሢያ ታኣኒ ጊኢጊሼኔ፤ ጊንሣ ሃሣ ዴራ
ቡኩሳ ሃኣኮይዳፓ ቢያ ሃኣኮፓኣ ማዖም ዓኣፒ ዓኣፓ
ባኮይዳፓኣ ቤርታ ካፄሢ ዎማይዲ ዔያታ ዒንጋንዳቴያ
ታ ጊኢጊሼኔ።
ታ ፆኦዛሢዮ! ዬያ ቢያ ማሌ፤ ኔ ሚጪንቲፆና ኮሺ

ባኣዚያ ታኣም ማዼ።

13:23ኬሲ. ማፃ 34፡11-16፤ ላሚ. ዎማ 7፡1-5። 13:26 2ሳሙ. 12፡24-25፤ 1ካኣቶ. ማ 11፡1-8። 13:28 ኔሄ. 4፡1።

ዓስቲሮማፃኣፖ
ዓይፆ ካሮ

ዓስቲሮ ማፃኣፖይዳ ኬኤዚንታ ዱማ ዱማ ማዺንቴ
ባካ ፓርሴ ካኣቲ ባርጎ ዎዶና ናንጋ ቤዞይዳ ማዺንቴ
ባኣዚ ማዓዛ፥ ባሼ ሃይሳ ዶዲሺ ኬኤዚንቴሢ ዼኤፒ
ጫርሹሞና፤ ሃሣ ፔ ዴሮ ዒናፓ ናሽካያ ማዒፆና ፔኤኮ
ዴሮ ሞርካ ባይዙዋጉዲ ዓውሴ፥ ዓስቲሮ ጌይንታ ፔቴ
ዓይሁዴ ላኣሊታዖ ጎኦባ ዔርቴያ ማዔስኬኖ ዛላኬ።
«ፑሪሜ» ጌይንቴም ዔርቴያ ማዔ ቦንቾ ዓይሁዶ ዓሳ
ቦንቻያ ዓኣኔ፤ ማፃኣፔላ ዬኖ ቦንቼሎኮ ዓይፆና ዓይጎሮ
ቦንቺንታያታቴያ ኮሺ ኬኤዛኔ።
ማፃኣፔላዱማዱማዓርቄ ባኮ
ዓስቲሮኮ ጌኤሾ ማዒፆ (1፡1—2፡23)
ሃማ ዓይሁዶ ባይዛኒ ማሌሢ (3፡1-15)
ዓስቲራዔያቶማኣዶምሜርዴኪዮሴ ዖኦጬሢ (4፡1-
17)

ሜርዴኪዮሴኮ ቦንቺንቶ (5፡1—6፡14)
ሃማ ሃይቃንዳጉዲ ዎጊንቴሢ (7፡1-10)
ዓይሁዶ ዓሳ ፔጊዳ ሙኬ ሞርኮ ዖሊ ባይዜሢ (8፡1
—9፡19)

ፑሪሜ ጌይንታ ቦንቾ ቦንቺፆ (9፡20-32)
ዓርፄክሲሴና ሜርዴኪዮሴናኮ ዼኤፑሞ (10፡1-3)

ጌኤሾ ዓስፂኖ ጌይንታዛ ካኣቲ ዓርፄክሲሴም ዋይዞ
ዒፄሢ

1 ዬኖ ዎዶና ካኣቲ ፄሬኪሲሴ ሂንዴ ዓጫፓ ዴንዲ
ዒቶጲያ ሄላንዳኣና ዓኣ ፄኤታና ላማታሚ ላንካይ ማዓ
ዓጪ ዎይሣያኬ።

2 ዒማና ካኣቲ ዓርፄክሲሴ ሱኡሳ ጌይንታ ቤዛ ዓኣ
ካኣቱሞ ማኣራ ናንጋኔ።

3 ዒዚ ካኣታዼንቴ ሃይሣሳ ሌዖና ዒዛኮ ዶንዞ ማዔ
ቢታንታ ዓኣ ዓሶንታ ዱማ ዱማ ዓጮ ዎይሣ ዓሶንታም
ቢያ ዼኤፒሙኡዚና ዑሺና ኬሊ ዒ ጊኢጊሼኔ፤ ዬያሙዖ
ኬሎናፓርሴናሜዶኔ ዓጮናኮ ዖሎዓሶዓይሣዓሳ፥ዱማ
ዱማ ሱኡጎንታ ዱማዱማ ዓጮ ዎይሣ ዓሶንታሙኬኔ።

4 ካኣቲ ዬያይዲ ላሆ ዓጊኒ ሄላንዳኣና ዒዛ ካኣቱሞ
ጋራዓኣቆሎሚርጉሞንታካኣቱሞናዒቦንቺንታቦንቾዋ
ፔጋሲ ዻዌኔ።

5 ዬካፓ ሃሣ ካኣቲ ዒ ካኣታዺ ዴዒ ዓኣ ካታሜሎ
ሱኡሳይዳ ናንጋ ዓሶም ቢያ፤ ጌይፃ፦ ዖርጎጮንታ
ማንቆንታም ቢያ ሜሌ ሙኡዚንታ ዑሺንታ ኬሊ
ጊኢጊሼኔ፤ ካኣቱሞ ማኣሮኮ ቲኢፆ ጋራ ዱማ ዱማ ቱኮና
ሚሢ ዓኣንቴ ዒኢካ ዬና ሙዓ ጊኢጊሺንቴኔ፤ ዬይ ሙዓ
ላንካይ ኬሊ ሄላንዳኣናሙይንቴ ጎይሣ ዴዔኔ።

6 ዬና ዱማ ዱማ ሚፆ ቱኮና ቤዜላ ቦኦሬ ፑኡታ
ጉኡፂሲ ሱኪ ኮሾና ዲንኪ ጎኦቦ ዓፒላና ሚዛጲሲ
ጎኦቦናያኬ፤ ጎኦቦ ዓፒላ ጮልዔ ፓቲሌና ኮሺንቴያኬ፥
ሃሣ ሹቺ ቢራ ዓንጊና ሱሢ ጉኡሪ ኮሻዖ ሚዛጲ
ሹቺና ጊኢጊሾና ቱርቱሪዳ ሱፂንቲ ዓኣኔ፤ ዎርቄና ቢራ
ዓንጊናፓኮሾናቃሚሢሻኣላቦኦሬናዞቄና፥ጪኢጬቡኒ
ማላያንታዲንኪንታ ፖፖዓሚዛጶሹጮሂኢሢጊኢጊሾናያ
ሳዖይዳ ጌሢንቲ ጌሢንቲ ዓኣኔ።

7 ዬያጉዲ ሃሣ ዎርቄ ዓንጊና ኮሺንቴያ ዎሊ ማሉዋ፥
ዱማ ዱማ ዑሺ ዑሽኮ ዓንጊና ዑዣ ዓሶም ዒንጊንታኔ፤
ካኣቲ ዒማና ፔ ኮሹሞና ዎይኖ ዑዦ ዑሣ ዓኣሢ
ጊኢጊሼሢሮ ዎይኖ ዑዣ ኮሺዺቢኬ፤

8 ዓሳ ፔ ዳምቦ ዳምቦ ጎይፆ ኮዔሢጉዴያ
ዑሽካንዳጉዲ ካኣቱሞ ማኣራ ማዻ ዓሶም ካኣቲ ኬኤዚ
ዓይሤኔ።

9 ዬይ ዬያይዲ ማዺንታኣና ጌኤሻ፥ ዓስፂናኣ ካኣቱሞ
ማኣሮይዳ ላኣሎምሙኡዚንታ ዑሺንታ ጊኢጊሼኔ።

10 ሙዖና ዑዦና ዓርቄንቴ ላንካሳ ኬሎና ካኣቲ፥
ዓርፄክሲሴዎይኖዑዦዑሽኪሚሽኪዎዛዻዖሜሁማኔ፥
ቢዝታ፥ ሃርቦና፥ ቢግታ፥ ዓባግታ፥ ዜታሬንታ ካርካሴንታ
ዓሽቲንቂ ካኣቱሞ ማኣራ ማዻያታንቴ ዔያቶ ላንካዎንሢ
ዔኤሊ፦

11 «ጌኤሻ፥ ዓስፂና ካኣቱሞ ማኣሮ ማኣዓሢ ማይንቲ፤
ሃሣ ቦንቾሮ ዓጎ ባኮዋ ቶኦካ ዓጊንቲ ሃይካ ዬዓንዳጉዲ
ኬኤዙዋቴ» ጌዔኔ፤ ካኣቲ ዬያይዴሢ ጌኤሻ፥ ዓስፂና
ሚርጌና ሚዛጲታሢሮ ዒዛኮ ዶንዞ ማዔ ቢታንታ ዓኣ
ዓሶንታ ሾኦጮንታ ቢያ ዒዞ ዛጋንዳጉዲ ጌይኬ።

12 ጋዓንቴ ዔያታ ዬያ ካኣቲኮ ዓይሢፆ ዒዞም
ኬኤዛዛ፥ ዒዛ ካኣቲ ቤርቶ ሙኪፆ ዒፄኔ፤ ዬይ ካኣቲ
ሚርጌና ዻጋሴኔ።

13 ጌኤሲ ዎጌና ዳምቤና ጌስቲ ኩንሦ ጎይሢ ዔራያ
ማዔዓሶ ዖኦጪሢካኣቲኮዔርቴማዾኬ፤ ዬያሮ ዬኖ ዎዶ
ባኮ ዛሎ ፒዚሲ ዔራ ዓሶና ዎላ ዒ ዒማና ዞርታኒ ዓሶ
ዔኤሊ ዔኪ ዬዔኔ።

14 ዬያታ ቢያ ዎዴ ዒዛ ዞራኒ ዳንዳዓ ዓሳ፦ ካርሼና፥
ሼታሬ፥ ዓዲማታ፥ ታርሺሼ፥ ሜሬሴ፥ ማርሴናንታ
ሜሙካኔ ጌይንታያ ዒ ካኣታዺ ዎይሣ ዓጮይዳ ዼኤፒ
ቢታንቶ ዓኣያ፥ ፓርሴና ሜዶኔ ዓጮናይዳ ሱኡጌ ማዒ
ማዻ ላንካይ ዓሲኬ።

15 ካኣቲ ዬያቶ ዞራ ዓሶ ኮይላ፦ «ታኣኒ ካኣቲ፥
ዓርፄክሲሴ ጌኤሾ ዓስፂኖ ሃይካ ዔኪ ዬዓንዳጉዲ ታኣኮ
ማዾማዻዓሶፓታኣኒ ዓይሢዳካዛዒዛዒፂዓቴኔ፤ ሂንዳ
ታኣምኬኤዙዋቴ፥ ዒዞ ታኣኒ ዎዴቴ ኮሺኬ ጋዓይ ዎጋ?»
ጌይ ዖኦጬኔ።

16ዬካፓ ዞራ ዓሶፓ ፔቴሢ፥ሜሙካኔ ካኣቲንታ ዼኤፖ
ቢታንታ ዓኣ ዓሶንታ ቤርታ ሂዚ ጌዔኔ፦ «ጎኔኬ፤ ጌኤሻ
ዓስፂና ቦርሲሴሢካኣቲሌሊቱዋንቴዒዛኮዶንዞማዔያ
ቢታንታ ዓኣ ዓሶ ቢያኬ፤ ዬያ ሌሊቱዋንቴ ካኣቲ ዎይሣ
ዓጮይዳ ዓኣ ዓቲንቆዋ ቢያ ዒዛ ዻውሲሴኔ።

17ማይ ሃካፓ ሴካ ካኣቲ ዎይሣ ዓጮይዳ ዓኣ ዓይጎ
ላኣሊያ ጌኤሻ ዓስፂና ማዼ ባኮ ቢያ ዋይዛዖ ዓኒ ቦሂሢ
ዓርቃንዳኔ፤ ዔያታ ዓኒንሢ ኮራ፦ ‹ካኣቲ ዓርፄክሲሴ
ጌኤሾ፥ ዓስፂኖ ዒዛ ኮይላ ሙኮም ዔኤሌያኣና ዒዛ
ዋይዞ ዒፂ ዓቲባኣዓዳ?› ጋዓንዳኔ።

18 ፓርሴና ሜዶኔና ካኣቱሞ ዓጮይዳ ዓኣ ቢታንታ
ዓኣ ዓሶኮ ላኣላ ዬያ ጌኤሻ ማዼ ቦርሲሳ ማዾ ዋይዛዖ
ሃኖ ዓባ ጌሉዋንቴ ዓኒንሢ ዑፃ ዖቶርሙሞ ዓርቃንዳኔ፤
ዓጮይዳ ዓጮይዳ ዓኣ ላኣላ ዓኒንሢ ቦንቾ ሃሻንዳኔ፤
ማይ ዓኒንሢና ላኣሎና ዎላ ዑራ ሌሊዋይ።

19 ካኣቲዮ! ዓካሪ ኔኤኒ ዔኤዓያ ማዔቴ ጌኤሻ
ዓስፂና ሃካፓ ሴካ ኔ ቤርቶ ፔቴታዖ ሺኢኩዋጉዲ
ላኣጋ ኪኢታ ኬሴ፤ ዬይ ፔቴታዖ ላኣሚንቱዋዖ ዶዲ
ናኣናና ዴዓንዳጉዲ ፓርሴና ሜዶኔና ካኣቱሞ ዎጎይዳ
ፃኣፒንታንዳጉዲ ዓይሤ፤ ዓስፂኖኮ ካኣቱሞ ማኣሮ ቦንቾ
ዒዞፓ ዔኪሜሌዒዞፓ ባሼ ማዔ ላኣሊምዒንጌ።

20 ኔኤኒ ኬሲ ዳኬ ዓይሢፃ ኔኤኒ ሚርጌና ዼኤፒ
ማዒ ዎይሣ ዓጮ ቢያይዳ ፔቴና ኬኤዚንታዛ ፔቴ ፔቴ
ላኣላ ፔኤኮ ዓኒ ዖርጎቺ ማዔታቴያ ማንቆታቴያ ቦንቺ
ናንጋንዳኔ።»

21 ካኣቲንታ ዒዛኮ ዶንዞ ማዔ ቢታንታ ዓኣ ዓሳ ቢያ
ዬኖ ጌኤዞ ዎዛና ዔኬኔ፤ ዬያ ሜሙካኔ ኬኤዜ ሃይሶ
ካኣቲ ዋይዚ ዔኪማዾይዳ ፔኤሼኔ።

22ዬያሮ ካኣቲ፦ «ፔቴ ፔቴ ማኣሮይዳ ዓኒ ማዒ ዓኣሢ
ፔ ማኣሮይዳ ቢታንቶ ዓኣ ዓሲ ማዒ ጌስታኒ ዳንዳዓያ
ማዖም!» ጋዓ ዓይሥሢ ኬሲ ዱማ ዱማ ሙኡጮና፤
ሃሣሙኡጮ ፃኣፖ ዳምቦናኣ ጊኢጊሺንቲ ዒዛ ዓጮ ቢያ
ሄላንዳጉዲ ዳኬኔ።

2
ዓስቲሮኮ ጌኤሾ ማዒፆ

1ዻካ ዎርቄም ካኣቲኮ ዻጋ ማዔስካፓ፥ ጌኤሻ ዓስፂና
ማዼ ባኮና ዒዞይዳ ኬሲንቴ ዓይሢፆ ዎጎ ካኣቲ ማሊሢ
ዓርቄኔ።

2 ዬያሮ ካኣቲኮ ዶንዞ ማዒ ዒዛ ዞራ ዓሳ ሂዚ ጋዓ
ማሊሢ ዒዛም ሺኢሼኔ፦ «ሚዛጲ፥ ኩሙሢ ዉዱሮ ናይ
ኔኤም ኮይንቴቴ ቃራኬ፤

3 ኔኤኒ ካኣታዺ ዎይሣ ዓጮ ጋሮይዳ ዓጫ ዓጫ
ሱኡጌ ማዓ ዓሲ ዶኦሪንቴም ሚዛጲ ዉዱሮ ናይ
ዔያታ ዶኦሪ ዔኪ ዔኪ ኔኤኒ ካኣታቲ ዴዔ ካታሞ፥
ሱኡሳይዳ ኔኤም ጌዒዱማሲ ጌሦ ላኣላ ናንጋ ቤዞ ዔኪ
ሙኮንጎ፤ ዬያቶ ላኣሎ ቢታንቶና ዎይሣንዳጉዲ ኔኤኒ
ዶኦሬ፥ ዓሽቲንቂ ማዻ፥ ሄጋዬ ዛጊ ካፖንጎ፤ ዔያታ ኮሺ
ሚዛጳንዳጉዲ ቶኦኮ ዔያቶኮ ዛጊ ዱማ ዱማ ባኣዚ
ዔያቶም ማዺንቶንጎ።

4 ዔያቶ ባኣካፓ ዑሣ ዓኣዼ ኔኤኒ ናሽካዞ ዶኦሪጋፓ
ዓስፂኖ ቤዛ ጌኤሾ ማሄ» ጌዔኔ።
ዬይ ዞራ ኮሺ ማዔሢ ዛጊ፥ ካኣቲ ዔካዖ ዒማይዴኔ።
5 ዒማና ሱኡሳ ካታሞይዳ ናንጋያ፥ ሜርዴኪዮሴ

ጌይንታዓይሁዴዓሲስኬይዓኣኔ፤ዒዚያዒሬ ናይማዔያ
ቢኢኒያሜ ፃጶኮ ቂኢሴና ሺምዒና ዜርሢኬ።

6 ባብሎኔ ካኣቲ፥ ናብካዳናፆኦሬ ዪሁዳ ካኣቲ
ዒኮኒያኔንታ ሜሌ ዺቢ ዓሲንታ ዎላ ዬሩሳላሜፓ ዲዒ
ዔኪ ዴንዴያና ዬያቶ ዓሶ ባኣካ ዒዚ፥ ዬይ ሜርዴኪዮሴ
ዓኣኔ።

7 ዒዚ ዔብሬ ዓሶ ሙኡጮና ሃዳሳ ጌይንታያ ዒዛኮ
ዓዶ ጌኤዚ ናይ ዓስቲሮ ጌይንታስኬኖ ዜኤሪ ናይታንቴ
ዲቻኔ፤ ዒዞኮ ማላሢና ዔጶና ኮሺሚዛጳ ዉዱሮ ናይኬ፤
ዒዞ ሾዔ ዓሳ ሃይቄማፓ ዓርቃዖ ሜርዴኪዮሴ ዒዞ ፔ
ማኣራ ፔ ናይ ማሂ ዛጊ ዲቼኔ።

8ካኣቲዉዱሮ ናኣቶ ኮዒፆኪኢቶ ዳካኣና ዔኪሙኮና
ዉዱሮ ናኣቶ ባኣካፓ ፔቴዛ ዬኖ ዓስቲሮኬ፤ ዒዛ ዒማና
ካኣቱሞ ማኣሪ ዔውቲ ዴንዲ ሚዛጶ ላኣሎ ዱማሲ
ናንጊሾ ቤዞይዳ ዓኣ ላኣሎኮ ሱኡጌ ማዒ ዎይሣ፥ ሄጋዬ
ዛጊ ዒዞ ቆላንዳጉዲ ዒንጊንቴኔ።

9 ዓስቲራ ሄጋዬ ኮሺ ዎዛሳያ ማዔኔ፤ ዒዛ ቤርታ ዒዛ
ቦንቺንታ ዓሲ ማዒ ጴዼኔ፤ ዬያሮ ዒዚ ኔጉዋዖ ቃራ
ሙኡዚ ዒዞም ዒንጊንታንዳጉዲ፥ ሃሣ ዒዞኮ ዑፃ ዱማ
ዱማ ቲሽኮ ባኣዚና ቲሽኪንቲ ጊኢጌምሚዛጲ ማዒ ዒዛ
ዴዓንዳጉዲ ዓይሤኔ፤ ካኣቲም ዶኦሪ ጌሦና ላኣላ ናንጋ
ማኣሮፓ ዑሣ ዓኣዼ ቃራ ማኣሪ ዶኦሪ ዒንጊ ካኣቱሞ

ማኣሮይዳ ማዾም ዱማሲ ኬሶና ላኣሎፓ ላንካይ ላኣሊ
ዒዞምማዻንዳጉዲ ዶኦሪ ዒንጌኔ።

10ሜርዴኪዮሴቤርታዓስቲሮምኬኤዚሃሼሢሮዒዛ
ዓይሁዴ ዓሲ ማዒፆ ዓሲም ኬኤዙዋዖ ዓኣቺ ዓርቄኔ፤

11ዓስቲራ ዎዚዓኣቴያ፥ ዒዞምዓይጌማዺንታንዳቴያ
ዋይዚ ዔራኒ ቢያ ኬሊ ዶኦሪንቴ ላኣላ ናንጋ ኬኤፆኮ
ጶኦኮና ሴካ ሃንጋ ሜርዴኪዮሴ ሃንታኔ።

12 ዬና ዶኦሪ ጌሦ ላኣላ ካኣቲ ኮራ ሺኢካንዳሢኮ
ቤርታ ቃራ ባኣዚ ዔያቶም ማዺንቲ ማዺንቲ ፔቴ ሌዔ
ጉቤ ዴዓኔ፤ ዬይ ያዺ ማዺንታሢ ዑፃ ዔያቶኮ ሚዛጲ
ጊኢጋንዳጉዲኬ፤ ዬያሮ ቤርታሳ ላሆ ዓጊኖ ኬርቤና
ዛይቴ ጌይንታ ቲሺና ቲሽኮኔ፤ ሃሣ ዓቴ ላሆ ዓጊኖ
ባልሳሜጌይንታቃራቲሺናዔያቶቲሽኮኔ፤ዬካፓፔቴፔቴ
ዉዱራሢ ኬሊና ኬሊና ካኣቲ ዓርፄክሲሴ ኮይሎ ዔኪ
ጌልዞኔ።

13 ዶኦሪንቴ ላኣላ ናንጋ ማኣሮይዳፓ ኬስኪ ካኣቲ
ኮይላ ዴንዳኣና ዒዛ ማኣዓኒ ኮዔ ማኣዓ ዒንጊንታኔ።

14 ዬካፓ ዒዛ ዒባኖ ካኣቲና ዎላ ዎርቃዛ ዚሮ ጉቴ
ጊንሣ ዔኪ ሙኪ ዶኦሪንቴ ላኣላ ናንጋ ኬኤፃፓ ፔቴ
ኬኤሢ ጌልዞኔ፤ ዒኢካ ዬያ ካኣቲ ላኣሎኮ ሱኡጌ ማዒ
ዎይሣ፥ ዓሽቲማሢ፥ ሻዕሼጋዜ ዔያቶ ዛጋያ ማዔም
ዴዓኔ፤ ካኣቲ ዬያ ላኣሎ ናሽኪ፥ ሱንፆ ዔኤሊ ዔኪ
ሙኪባኣ ላኣሊ ላሚ ካኣቲ ኮይላሙኩዋሴ።

15ዬያይዶ ጎይፆና ዓስቲራ ካኣቲ ኮራ ጌላ ኬላ ሄሌኔ፤
ዬና ዓስቲራ ዓቢሃይሌ ናይ፥ ሃሣ ዒዞ ፔ ናይ ማሂ ዲቻ
ሜርዴኪዮሴኮ ዓዶ ጌኤዚ ናይ ማዔያኬ፤ ዒዛ ዛጋ ዓሶ
ቤርታ ቢያ ቦንቺንታ ዓሲ ማዒ ጴዼያኬ። ዒዛ ካኣቲ
ኮይላ ጌላኒ ኬላ ሄላዛ ዒዛ ማኣዔሢ ዶኦሪንቴ ሚዛጶ
ላኣሎ ሱኡጋሢ፥ ዓሽቲንቂ ማዻ፥ ሄጋዬ ማኣዓንዳጉዲ
ዞሬ ማኣዓሢኬ፤ ዒዛ ዖኦጬማኣዖቱዋሴ።

16ካኣቲ ዓርፄክሲሴ ካኣታዼንቴ ላንካሳ ሌዖኮ ቴቤቴ
ጌይንታ ታዞጳሳ ዓጊኖና ዓስቲሮ ካኣቲ ኮይላ ዓሳ ዔኪ
ጌልዜኔ።

17 ካኣቲ ዒማና ሃንጎ ዉዱራሢዳፓ ቢያ ዒዞ ባሼ
ናሽኬኔ፤ ዒዛ ሃንጎዋቶይዳፓ ቢያ ባሼ ካኣቲ ቤርታ
ቦንቺንታያማዒጴዼኔ፤ ዬያሮካኣቲዒዞኮቶኦካካኣቱሞ
ማኣራ ቦንቺ ዓጎ ባኮ ዔኪ ዓጋዖ ዓስፂኖ ቤዛ ዒዞ ጌኤሾ
ማሄኔ።

18 ዬካፓ ካኣቲ ዓስቲሮ ቦንቺ ዼኤፒ ሙኡዚና ዑሺና
ጊኢጊሺሳዖ ዒዛኮ ዶንዞ ማዔ ቢታንታ ዓኣ ዓሶና ዱማ
ዱማ ፓቆና ዓጮ ዎይሣ ዓሶና ቢያ ዔኤሌኔ፤ ዒዚ
ካኣታዺ ዎይሣ ዓጮ ጋራ ዓኣ ዓጮ ቢያይዳ ዎዛ ቦንቾ
ዓሳ ቦንቻንዳጉዲ ኪኢታ ዳኬኔ፤ ዒዚ ፔኤኮ ዓኣ ባካፓ
ኮሹሞና ዒንጎ ዒንጊሢያ ዓሶም ዒንጌኔ።

ሜርዴኪዮሴ ካኣቲ ሼምፖ ዓውሴሢ
19ኩሙፆ ዉዱሮ ናኣቶ ካኣቲ ማኣሪ ላምዓሶ ዔኤሊ

ቡኩሶዋኣናሜርዴኪዮሴካኣቲማኣሮ ካሮ ጶኦኮይዳ ፔቴ
ሱኡጋቶ ማዾ ዒንጊንቴም ዶኦሪንቲ ዴዒ ዓኣኔ።

20 ዓስቲራ ዬያ ሄላንዳኣና ዒዛ ዓይሁዴ ዓሲታሢ
ኬኤዙዋዖ ዓኣቺ ዓኣኔ፤ ሜርዴኪዮሴ ዒዞም ዬያ ዒዛ
ዓሲም ኬኤዙዋጉዲ ላቲናኣኮኬ፤ ዒዛ ናይ ዓኣዖ ዒዛ
ማኣራ ዲጫኣና ቢያ ባኣዚና ዓይሢንታሢጉዲ ዒማናኣ
ዒዛም ዓይሢንቴኔ።

21 ሜርዴኪዮሴ ካኣቱሞ ማኣሮ ካራ ዴዒ ዓኣንቴ
ካኣቲ ዎርቃ ኬኤፆ ጌሎ ካሮ ካፓ፥ ቢግታኔንታ ቴሬሼ

2:6 2ካኣቶ. ማ 24፡10-16፤ 2ፆኦሲ. ዓሃኬ 36፡10።

ጌይንታላምዖዓሲስኬንሢካኣቱሞማኣራዓሽቲንቂማዾ
ማዻያታዖ ካኣቲ ዓርፄክሲሴ ዒፂ ዎዻኒ ዎላ ዞርቴኔ።

22 ሜርዴኪዮሴ ዬያ ጌኖ ማሊፆ ዔራዖ ጌኤሾ
ዓስቲሮም ኬኤዜኔ፤ ዒማና ዓስቲራ ዬያ ሃይሶ
ሜርዴኪዮሴፓ ዋይዜሢ ፔጋሲ ካኣቲም ኬኤዜኔ።

23 ዬካፓ ዬያ ሃይሶኮ ጎኑማ ዛጊንታዛ ዬይ ባካ ጎኔ
ማዒ ጴዼኔ፤ ዬያሮ ዬያታ ላምዖ ፑርቶ ዓሳ ሱፂንቲ
ሃይቃንዳጉዲ ዎጊንቴም ዎዺንቴኔ፤ ዬይ ባካ ካኣቲ
ዛሎ ሃይሶ ፃኣፒ ጌሦ ቤዛ ፃኣፒንቲ ዴዓንዳጉዲ ካኣቲ
ዓይሤኔ።

3
ሃማ ዓይሁዴ ዓሶ ባይዛኒ ማሌ ጌኖ ማሊፆ

1 ዬካፓ ካኣቲ ዓርፄክሲሴ ሃሜዳታ ናኣዚ ዓጋጌ ዓሲ
* ማዔሢ፥ ሃማ ሃንጎ ቢታንታ ዓኣ ዓሶይዳፓ ቢያ ዑሣ
ቢያሢ ዓይሣያ ማሂ ዶኦሬኔ።

2 ካኣቲ ፔ ዓጮይዳ ቢታንታ ዓኣ ዓሳ ቢያ ጉምዓቲ
ሃማምዚጊቦንቾዔኤሊሢዔኤላንዳጉዲዓይሤኔ፤ዬያሮ
ቢታንታ ዓኣ ዓሳ ቢያ ዓይሢንቴ ጎይፆ ማዼኔ፤ ዬያይዳኒ
ሜርዴኪዮሴ ሌሊዒፄኔ።

3ካኣቱሞማኣራማዻቢታንቶና ዓኣ ዓሳሜርዴኪዮሴ
ኮይላ፦ «ካኣቲ ዓይሤ ዓይሢፆ ኔኤኒ ዓይጎሮ ዒፃይ?»
ጌዒ ጌዒ፥

4ቢያ ኬሊዒዚ ፔማሊፆ ላኣማንዳጉዲዒዛ ዞራኔ፤
ዒዚ ጋዓንቴ ዔያቶም ዋይዞ ዒፄኔ፤ ዬያ ሌሊቱዋንቴ
ዒዚ፦ «ታኣኒ ዓይሁዴ ዓሲማዔሢሮ ሃማምታዚጋንዳያ
ኮይሱዋሴ» ጌዒ ጋፒ ኬኤዜሢሮ ዬና ዞራ ዓሳ፦
«ሜርዴኪዮሴኮ ሃያ ዖቶርሙሞ ዎዲ ዛጊ ጊቦንዶይ?»
ጌይ ሃይሶ ዼኤፒሲ ሃማምኬኤዜኔ።

5ሜርዴኪዮሴዒዛምጉምዓቲዚጊባኣሢ ሃማዋይዛዖ
ዒናፓ ዻጋዼኔ።

6 ሃሣ ሜርዴኪዮሴ ዓይሁዴ ዓሲ ማዔሢያ ዔሪ
«ዎዎዻንዳኔ» ጌይ ማላዖ ሜርዴኪዮሴ ሌሊ ዎዺፃ
ዔኤቢ ማይንዱዋኣሢ ማሊ ዔኬኔ፤ ዬያሮ ጉቤና ፓርሴ
ካኣቱሞ ዓጮይዳ ዓኣ ሜርዴኪዮሴ ዒጊኖ፥ ዓይሁዶ ዓሶ
ቢያ ዎዾንዶ ካራ ኮዔኔ።

7 ዓርፄክሲሴ ካኣታዼንቴ ታጶ ላምዓሳ ሌዖኮ ኒሳኔ
ጌይንታ ቤርታሳ ዓጊኖና «ፑሪሜ» ጎዖያ ዱማሲ ዔራኒ
ዓጎ ባካ ዓጊንቶ ዓርቃንዳጉዲ፤ ሃሣ ዓይሁዶ ዓሶ
ባይዛኒ ማሎና ማሊፆ ኩንሦንዶሢ ዎማ ዓጊኖና ኬሎና
ጊኢጋንዳቴያ ዓሳ ዒፃ ዓጋንዳጉዲ ሃማ ዓይሤኔ፤ ዬና
ዒፄላ ዓዳሬ ጌይንታ ታጶ ላምዓሳ ዓጊኖኮ ታጶ ሃይሣሳ
ኬሎና ማዓሢ ዔርዜም ዒማና ማዓንዳጉዲ ጌስቲ
ዔቂሲንቴኔ።

8 ዬያሮ ሃማ ካኣቲ ዓርፄክሲሴም፦ «ኔኤኒ ካኣታዺ
ዎይሣዓጮይዳዱማዱማዓጫዜርቂንቲ ናንጋ ፔቴ ፃጲ
ዴሬ ዓኣኔ፤ ዬኖ ዴሮኮሜሌዓሶፓዱማዎጌዓኣያኬ፤ ዬያ
ሌሊቱዋንቴ ኔና ካኣታሢኮ ዎጎም ዔያታ ዓይሢንቱዋያ
ማዔኔ፤ ዬያሮ ዬያጉዴ ዴሮ ዚቲ ጌይ ኔኤኒ ዛጌቴ ኔኤም
ፑርታንዳኔ፥ ጊኢጋዓኬ፤

9 ካኣቲዮ! ኔኤኒ ዔኤዓቴ ዬና ዴራ ሃይቃንዳጉዲ
ዎጊሳንዳ ዓይሥሢ ኪኢታ ኬስኮንጎ፤ ኔኤኒ ዬያይዴቴ
ታኣኒ ኔ ካኣታዺዎይሣዓጮይዳማዺንታ ባኮማዺሻንዳ
ሃይሦ ፄኤታና ዖይዲታሚ ሺያ ኪሎ ማዓ ሹቺ ቢራ
ጊኢሪሺ ጌልዛኒጫኣቃኔ» ጌዔኔ።

10 ዬያሮ ካኣቲ ዒዚ ዓይሢፆ ኬሴያ ማዒፆ ዔርዛ
ዒዛኮ ኬኤሎ ዢራሢ ማላታ ማዒ ኬሶና ዓይሢፆይዳ
ጳርቂንታንዳጉዲ ዓጋጌ ዓሢ፥ ሃሜዳታ ናኣዚ፥ ዓይሁዶ
ሞርካሢ፥ ሃማም ዒንጌኔ።

11 ካኣቲ ዒማና፦ «ሚኢሾ ታ ኮዑዋሴ፤ ጋዓንቴ ዴሮ
ናሽኬ ባኣዚ ማማዼ» ጌይ ዓይሤኔ።

12 ዬያሮ ቤርታሳ ዓጊኖኮ ታጶ ሃይሣሳ ኬሎና ካኣቲኮ
ፃኣፖ ባኮ ፃኣፓ ዓሶ ሃማ ዔኤሊ ዔኪ ሙኬኔ፤ ዬካፓ
ዬያታ ዓሳ ሃማኮ ዓይሢፆ ቢያ ዱማ ዱማ ፓቂንቴ
ዓጮይዳ ፃኣፖ ፒዳሎና ዱማ ዱማ ዴሮሙኡጮና ዓጮ
ዎይሣ ዎይሣ ዓሶም፤ ሃሣ ቢታንታ ዓኣ ሱኡጎም ሱኡጎም
ፃኣፔኔ። ዬይ ፃኣፒንቴ ዓይሢፃ ካኣቲ ዓርፄክሲሴ ሱንፆና
ፃኣፒንቲ ዒዛኮ ዢኢራሢ ማላታ ማሂ ጊዳ ጳርቂንቴም
ዳኪንቴኔ።

13 ዬያ ፃኣፒንቴ ኪኢቶ ጳሺ ሩኡሪና ጳሽካ ዓሳ ካኣቲ
ዎይሣ ዓጮ ጉቤሢ ሄሊሳንዳጉዲ ዓይሢንቴም ዔኪ
ዴንዴኔ፤ ዬኖ ዓይሢፆ ኪኢቴሎይዳ፦ «ዓዳሬ ጌይንታ
ታጶ ላምዓሳ ዓጊኖኮ ታጶ ሃይሣሳ ኬሎና ዓይሁዴ ዓሲ
ጌይንታያ ቢያ፤ ዼጌ፥ ጋርቺ፥ ላኣሊንታ ናይንታ ዓይሱዋዖ
ዎዺጋፒሲባይዙዋቴ!» ጋዓያዓኣኔ፤ ሃሣ፦ «ዔያቶኮዓኣ
ባካኣ ቢያ ቡሪንቶንጎ!» ጋዓ ዓይሥሢያ ዓኣኔ።

14ዬና ጌይንቴ ኬሌላ ሄላዛ ዓሲ ቢያ ጊኢጊንቲ ካፓኒ
ፃኣፒዳኮናኪኢቶዛጎምጶኦኮይዳጌሢንታንዳጉዲካኣቲ
ዎይሣ ዓጮቢያ ዓይሤኔ።

15ካኣቲዓይሤምዬናኪኢቴላካኣቲካኣታዺዴዒዓኣ
ካታሞ ሱኡሳይዳ ዓሲ ቢያ ዛጋንዳጉዲ ጌሢንቴኔ፤ ጳዦ
ጳሽካ ሩኡሮ ዓሳኣ ካኣቲ ዓጮ ቢያ ዬያ ኪኢቶ ሄሊሴኔ፤
ዬያሮ ካኣቲ ካኣታዺ ዓኣ ሱኡሳ ካታማ ጎይሢ ባይዚ
ዓኣንቴካኣቲና ሃማናፔቴቤስካዴዒዎይኔዑሺዑሽካኔ።

4
ዓስቲራ ዔያቶ ማኣዳንዳጉዲ ሜርዴኪዮሴ

ዖኦጬሢ
1 ሜርዴኪዮሴ ዬያ ማዺንቴ ባኮ ቢያ ዋይዛዖ ዖዪ

ፔኤኮማኣዓሢዳርዜኔ፤ ዬካፓሲዬፓቲሌማይንቲቶኦካ
ፔኤኮ ዲቢንሢ ዋሂ ዑኡዞ ዼጊዲ ዒላቲ፥ ዒናፓ ዬኤኪ
ዬኤኪ ካታሞ ጌሌኔ።

2 ዓይጎ ዓሲያኣ ማዖም ሲዬ ፓቲሌ ማኣዒ ካኣቱሞ
ማኣሪ ጌሉዋጉዲ ላኣጋ ዎጌ ዓኣሢሮ ካኣቱሞ ማኣሮኮ
ካሮሙኪ ሄላዖ ጋሮ ጌላኒ ዒ ዳንዳዒባኣሴ።

3 ካኣቲኮ ዓይሢፆ ኪኢታ ሄሌ ዓጮ ቢያሢዳ ዓኣ
ዓይሁዶዓሳ ዼኤፒ ዖዪሢ ዖዬኔ፤ ዔያታሙኡዚሙውዋዖ
ሃሺ፥ ዑኡዞዋ ፔኤኮ ዼጊዲዬኤፒ ዓርቄኔ፤ ባሼ ዓሳ ሲዬ
ፓቲሌ ማኣዒ፥ ቶኦካ ፔኤኮ ዲቢንሢ ዋሂ ዴዔኔ።

4 ዓስቲሮም ማዻ ላኣሎንታ ዒዞ ካፓ ዓሽቲሞ
ዓቲንቃኣሜርዴኪዮሴዬያማዻባኮቢያሙኪዓስቲሮም
ኬኤዛዛ፥ ዓስቲራ ዒናፓ ዖዬኔ፤ ሜርዴኪዮሴ ሲዮ ፓቲሎ
ማይንቴሢ ሃሺ ሜሌ ማኣዖ ማይንታንዳጉዲ ማኣዖ ዒዛ
ዳኬኔ፤ ዒዚ ጋዓንቴ ዬያ ዒፄኔ።

5 ዬካፓ ዒዛ ካኣቱሞ ማኣራ ዓሽቲንቂ ማዻ ዓሶ
ባኣካፓ ዒዞም ሌሊ ባሼ ማዻንዳጉዲ ካኣቲ ዓይሤ፥
ሃታኬ ጎዖሢ ዔኤሊ ዔኪ ሙካዖ ሜርዴኪዮሴ ኮይላ
ዎዎይቴቴያ ዖኦጮም ዳኬኔ።

* 3:1 ዓጋጌ ዓሲ፦ ዬይ ዓጋጌ ጎዖሢ ዓማሌቄ ዓሶ ካኣቲኬ፤ ዬያ ዓሢ ፃጳ ሚናንካፓ ዒስራዔኤሌ ዓሶና ዎላ ሞርኬ ማዒ ናንጋያኬ፤ ፆኦሲ ማሊፆ ኬኤዛ

ሳሙዔኤሌ ዬያ ካኣታሢ ዎዼያ ማዔሢሮ ሞርኮ ማዒፃ ዜርሢ ዛላና ማዓንዳኣፓዓቴምሜርዴኪዮሴ ዒፂ ሌሊማዾናያቱዋሴ (1ሳሙ. 15፡33።)

6ሃታኬዒማናካኣቱሞማኣሪጌሎካሮኮይላዓኣዴራ
ቡካ ቤዞሜርዴኪዮሴ ባንሢሙኬኔ።

7ዬያሮሜርዴኪዮሴዒዛይዳማዺንቴባኮቢያፓይዲ
ፓይዲ ኬኤዜኔ፤ ሃማ ዓይሁዶ ዓሳ ቢያ ዒዛም ሃይቃያ
ማዔቴ ካኣቱሞ ማኣሮኮ ሜሆ ጌሦ ኬኤፆ ዎማጉዴ
ሚኢሼ ዔኪ ጌልዛንዳቴያ ካኣቲም ጫኣቄሢያ ጊዳ
ኬኤዜኔ።

8 ዓይሁዶ ዓሶ ኩርሳኒ ሱኡሳ ካታሞይዳ ፃኣፒንቲ
ጌሦናሢፓ ዔኪ ፃኣፖናያ ሃታኬም ዒዚ ዒንጌኔ፤
ዬይ ካኣቲ ኬሴ ዓይሢፆ ኪኢታፓ ዔኪ ፃኣፖናሢ
ዓስቲሮም ዒዚ ዒንጋንዳጉዲና ማዺንቴ ባኮ ቢያ
ዒዞም ኬኤዛንዳጉዲ፤ ዬያጉዲ ሃሣ ዒዛ ካኣቲ ኮይላ
ጌሊ ዒዞኮ ዴሮ ካኣቲ ማኣራንዳጉዲ ሺኢቆም ጌይ
ኬኤዛንዳጉዲ ሃዳርሴኔ።

9ሜርዴኪዮሴ ጌዔ ባኮ ቢያ ሃታኬ ማዺኩንሤኔ፤
10ዓስቲራ ጊንሣ ሃሣሜርዴኪዮሴም ሃታኬ ዑፃ፦
11 «ኔኤኒ ዔራሢጉዴያ ዓቲንቄያ ማዖም ላኣሊ፥ ዓይጎ

ዓሲያ ዔኤሊንቱዋዖ ካኣቱሞ ማኣሮኮ ሳዛ ዓኣ ዴራ ቡካ
ቤዞ ጌላኒና ካኣቲ ዛጋኒ ማሌቴ ዎዎዾኔ፤ ዎጋ ያኣዼ
ማዔሢ ካኣቲ ዞራ ዓሶፓ ዓርቃዖ ዴንዲ ዴሮ ሄላንዳኣና
ዖኦኒያ ዬያ ዔራያኬ፤ ዎጎ ጎይፆና ሃይቁዋዖ ዓታንዳሢ
ዓይጎ ዓሲያ ማዖም ዒኢካ ጌላዛ ካኣቲ ፔኤኮ ዎርቆ
ኮኦሎ ባንሢ ሎይሴ ዓሶማ ሌሊኬ፤ ታኣኒ ካኣቲ ኮይላ
ጌላኒ ዔኤሊንቴንቴ ሃይሢታሚ ኬሊፓ ዑሣ ዓኣዼኔ»
ጌይ ኪኢታ ማሂ ዳኬኔ።

12ሜርዴኪዮሴ ዓስቲሮ ኪኢቶ ዔኬስካፓ፥
13 ጊንሣ፦ «ኔኤኒ ካኣቱሞ ማኣሮይዳ ናንጋኒ

ዳንዳዒፆናሜሌዓይሁዶዓሳ ጋፔም ኔኤኒ ቶሊዓታንዳያ
ኔኤምማሎፓ፤

14 ሃያጉዴ ባኣዚ ሙካኣና ቦሂ ኔኤኒ ዚቲ ጌዔቴ
ዓይሁዶ ዓሶም ሜሌ ቤስካፓ ማኣዳ ሙኪ ዓታዓኬ፤
ዔያታ ዻቃንዳሢ ዔርቴያኬ፤ ጋዓንቴ ኔኤኒ ሃይቃንዳኔ፤
ኔ ዓዶ ማኣሮኮዋ ሱንፃ ባይቃንዳኔ፤ ጎዖንቴ ሂንዳ ማሌ፥
ኔኤኒ ጌኤሾ ማዔሢ ሃያ ሜቶይዳ ኑኡኒ ጌላኣና ኑና
ማኣዶምማዾናቴያ ዖዔሬይ?» ጋዓላቲሢኪኢታዳኬኔ።

15ዒማና ዓስቲራ ሜርዴኪዮሴም፦
16 «ዴንዲ ሱኡሳይዳ ዓኣ ዓይሁዶ ዓሶ ፔቴይዳ

ቡኩሴ፤ ዎሊም ኬኤዚጋፓ ሙኡዚ ሃሻዖ ታኣም
ሺኢቁዋቴ፤ ዴንዲ ሃይሦ ሮኦሪና ዋንቴና ማዓንዳኣና
ዓይጎ ሙኡዚያ ሙይፖቴ፥ ዓይጎ ዑሺያ ዑሽኪፖቴ፤
ታናንታ ታኣም ማዻ ላኣሎንታ ኑዋ ዒማይዳንዳኔ፤ ዬካፓ
ዓካሪ ዎጋ ዓይሡዋያ ማዔቴያ ጫርቂ ካኣቲ ኮይላ ታ
ጌላንዳኔ፤ ታ ዬያይዲፆና ሃይቄቴያ ሃይቂንቶንጎ!» ጌይ
ኪኢቴኔ።

17 ዬያሮ ሜርዴኪዮሴ ዴንዲ ዓስቲራ ጌዔ ባኮ ቢያ
ማዼኔ።

5
ዓስቲራ ካኣቲንታ ሃማንታሙኡዚሮ ዔኤሌሢ

1 ዓስቲራ ሙዖ ሃሼማፓ ሃይሣሳ ኬሎና ካኣቶ ማኣሮ
ማኣዓሢማይንቲ ካኣቱሞ ዖይታ ዓኣ ኬኤፆኮ ቤርቶ ዛላ፥
ካኣቱሞ ማኣሮ ሳዛ፥ ዓሳ ቡካ ቤዛ ጌሊ ዔቄኔ፤ ዒማና
ካኣቲ ዬኖ ኬኤፆ ጌሎ ካሮና ፒዜ ጊኢጊሺ ጌሦና ካኣቱሞ
ዖይታ ዴዒ ዓኣኔ።

2ዓስቲራ ዬኖኬኤፆኮዙላሙኪዔቄሢካኣቲዴንቃዖ
ዒዛ ቦንቺንታ ዓሲ ማዒ ዒዛም ጴዼሢሮ ዎርቆ ኮኦሎ

ዒዞ ባንሢ ሎይሴኔ፤ ዬያሮ ዒዛ ባንሢ ዶጪ ዎርቆ
ኮኦሎኮ ቤርቶ ካኣሜኔ።

3 ካኣቲ ዒዞ ኮይላ፦ «ዓስቲሬ፥ ኔ ዓይጋ ሙኬይ?
ኔ ኮዓ ባኮ ታኣም ኬኤዜ፤ ታ ካኣታዺ ዎይሣ ዓጮኮ
ሄካሢታቴያ ታ ኔኤም ዒንጋንዳኔ» ጌዔኔ።

4 ዓስቲራ፦ «ካኣቲዮ! ኔኤኒ ዔኤዓያታቴ ሃኖ ዒባኒ
ታኣኒ ጊኢጊሻንዳ ካዋሢ ሙዓኒ ኔናንታ ሃማንታ ሙኬቴ
ታኣም ቃራኬ» ጌዔኔ።

5ዬካፓ ካኣቲ ዑካዺ ሃማ ዔኤሊሳዖ ዓስቲራ ጊኢጊሼ
ካዋሢሮ ዴንዳኒ ዔያቶ ኮይሳሢ ኬኤዜኔ፤ ዬያሮ ካኣቲና
ሃማና ዓስቲራ ጊኢጊሼሙዖ ቤዞ ዴንዴኔ።

6ዒኢካ ዔያታ ዎይኖ ዑዦ ዑሽኪቤቃ ካኣቲ ዓስቲሮ
ኮራ፦ «ዓይጎ ባኣዚያ ማዖም ኔ ኮዔ ባኣዚ ታና ዖኦጬ፥
ታ ኩንሣንዳኔ፤ ታ ካኣታዺ ዎይሣ ዓጮኮ ሄካሢያማዖም
ኔ ዖኦጬቴ ታ ዒንጋንዳሢ ዔርቴያኬ!» ጌዔኔ።

7-8 ዓስቲራ ዒዛም ማሃዖ፦ «ኔና ቦንቺንቴ ካኣታሢ
ቤርታ ታኣኒ ቦንቺንታ ዓሲ ማዔም ዖኦጬ ባኣዚ ቢያ ኔ
ኩንሣኒ ዳንዳዓያ ማዔቴ ዚሮ ጊንሣ ታኣኒ ጊኢጊሻንዳ
ካዋሢዳ ኔናንታ ሃማንታ ሙካንዳጉዲ ታ ዒንሢ ቦንቺ
ሺኢቃኔ፤ ዒማና ታኣኒ ኮዓ ባካ ዓይጎታቴያ ፔጋሲ ኔኤም
ኬኤዛንዳኔ» ጌዔኔ።

ሃማሜርዴኪዮሴ ዎዻኒ ማሊ ጊኢጊንቴሢ
9 ሃማ ዬያ ሙዖና ዑዦናፓ ኬስኪ ዴንዳኣና ዒናፓ

ዎዛዺ ዎዛዺ ዴንዴኔ፤ ጋዓንቴ ዒዚ ካኣቱሞማኣሮ ጌሎ
ካሮ ኮይላሜርዴኪዮሴ ዴይ ዓኣንቴ ዴንቄኔ፤ ዒዚዒኢና
ዴንዳኣና ዴዔ ቤዛፓ ዔቂ ሜርዴኪዮሴ ዒዛ ቦንቺባኣሢ
ዛጋዖ ዒናፓ ዻጋዼኔ፤

10 ጋዓንቴ ዒዚ ዬያ ዻጎ ሜታዺ ጊቢ ፔ ማኣሪ ዴንዲ
ሄሌኔ፤ ዬካፓ ዒዛኮ ላጎ ዒዛ ማኣሪ ሙኮም ዔኤሊሳዖ
ዒዛኮ ማቻ፥ ዜሬሻ ዔያቶና ዎላ ዴዓንዳጉዲ ዓይሤኔ።

11 ዒዚ ዒማና ዒዛኮ ዖርጎቹሞንታ ናኣቶንታኮ
ዺቡሞ፤ ሃሣ ካኣቲ ዒዛም ቢታንቶ ዼጊዲ ዒንጌ
ጎይፆንታ፥ ሜሌ ቢታንታ ዓኣ ዓሶፓ ዒ ባሼ ማዒፆ
ዖቶርሙሞና ሄርሺ ሄርሺ ዬያ ዓሶም ኬኤዜኔ፤

12 ሃሣ ዒ ቃሲ ኬኤዛዖ፦ «ዬያ ሌሊቱዋንቴ ጌኤሻ፥
ዓስቲራ ጊኢጊሼ ሙዖይዳ ካኣቲና ታኣና ሌሊ ዒዛ
ዔኤሌኔ፤ ሜሌ ዓይጎ ዓሲያኣ ዔኤሊባኣሴ፤ ዚሮ ጊንሣ
ሃሣ ዒዛሙኡዚሙዖም ኑና ዔኤሌኔ፤

13 ጋዓንቴ ዬይ ዓይሁዶ ዓሢ፥ ሜርዴኪዮሴ ካኣቱሞ
ማኣሮ ጌሎ ካሮ ኮራ ዴዒ ዓኣንቴ ታ ዛጋዛ ሃይ ታኣኮ
ቦንቾና ዼኤፑሞና ዔኤቢ ታኣም ማሎዒፄኔ» ጌዔኔ።

14 ዬያሮ ማቾንታ ዒዛኮ ላጎንታ ቢያ፦ «ዖዶሱማ
ዶንጊታሚ ዋዻ ማዔ፥ ዓሲ ሱሎንዶ ሚሢ ጊኢጊሺጋፓ
ዚሮ ጉቴ ሜርዴኪዮሴ ሱፃኒ ካኣቲ ዖኦጫኒ ኔ ዳንዳዓኔ፤
ዬካፓ ዓካሪ ዎዛና ሙዖ ቤዞ ዓኣዼቴራ» ጋዓ ማሊሢ
ሺኢሼኔ። ዬይ ዞራ ሃማም ኮሺ ማዔሢ ዒዚ ዛጊ ዔኪ
ሱፆንዶ ሚፆ ጊኢጊሼኔ።

6
ካኣቲ ዓርፄክሲሴሜርዴኪዮሴ ሱኡጌ ማሂ ዶኦሬሢ

1 ዬኖ ዋንቴሎ ካኣቲኮ ማሊሢታዖ ጊንዖ ባይዜሢሮ
ካኣቱሞ ማኣራ ፃኣፒ ፃኣፒ ጌሦና ሃይሶ ዓሳ ዒዛም
ናባባንዳጉዲ ዓሶ ዒዚ ዓይሤኔ።

2 ናባቢንቴ ሃይሶ ባኣካ ካኣቲ ናንጋ ኬኤፆ ካፓ፥
ቢግታኔና ቴሬሼ ጌይንታ ዓሽቲንቂ ካኣቲ ማኣራ ማዻ

6:2 ዓስቲ. 2፡21-22።

ላምዖ ዓሶንሢ ካኣቲ ዎዻኒማሌጌኖማሊፆሜርዴኪዮሴ
ዔሪ ኬኤዚ ቶሊሴ ሃይሴ ጴዼኔ።

3 ዬያሮ ካኣቲ፦ «ሂዳዖ ሜርዴኪዮሴ ዬያ ማዼሢሮ ኑ
ዒዛም ዓይጎ ቦንቾ ዒንጊ ዼኤፒሴይ?» ጌይ ዖኦጬኔ።
ዒዛም ማዻ ዓሳ፦ «ዒዛም ማዺንቴ ባኣዚ ፔቴታዖ

ባኣሴ» ጌዔኔ።
4 ካኣቲ ጊንሣ፦ «ካኣቱሞ ማኣሮይዳ ታኣኒ ዒንጌ

ቢታንቶና ዓኣ ዓሶፓ ሃካ ዓሲ ዓኣ?» ጌይ ዖኦጬኔ።
ሃማዒማናዒኢኒ ጊኢጊሼ፥ ሱፆሚፆይዳሜርዴኪዮሴ

ሱፃኒ ካኣቲ ዖኦጮሮ ካኣቱሞ ማኣሮይዳ ዓሳ ቡካ ቤዞ
ጌሎ ጌላኔ፤

5 ዬያሮ ካኣቲም ማዻ ዓሳ፦ «ሃይሾ ሃማ ኔና ዔኤቢ
ዖኦጫኒ ኮዓኔ» ጌዔኔ።
ካኣቲ ዔያቶም፦ «ሃኒ ጌሌ፥ ጎውዋቴ» ጌዔኔ።
6ሃማካኣቲኮይላ ጋሮጌላዛ፥ ካኣቲዒዛኮራ፦ «ታኣኒ

ዼኤፒሲ ቦንቺሳኒ ኮዔ ፔቴ ዓሲ ዓኣኔ፤ ዬያ ዓሢም ታ
ዓይጎ ማዼቴ ቃራዳይ?» ጌይ ዖኦጬኔ።
ሃማ፦ «ካኣቲ ታና ቦንቺሳንዳስካይ! ሜሌ ዓይጎ ዓሲ

ዓኣዖ?» ጌይ ፔ ዒኖና ማሌኔ።
7-8 ዬያሮ ካኣቲም፦ «ዬያጉዴ ዓሢም ካኣቱሞ ማኣዖ

ኔኤኒ ማኣዔዞንሢ ዔኪ ዬዓንዳጉዲ ዓይሤ፤ ኔኤኒ ቶጌ
ፓራሢኮቶኦካካኣቱሞቦንቾምዓጎማላቶ ዓሶ ዓጊሲሴ፤

9ዼኤፖሱኡጋፓፔቴዓሲዔኤሊሲዔኪሙኡሴ፤ዬይ
ዓሢ ካኣቱሞ ማኣዓሢ ዒዛ ማይሲ፥ ጊኢጊሾና ፓራሢያ
ቶጊሲ ዒዛኮ ቤርታ ቤርታ ካታሞይዳ ዓሳ ቡካ ጶኦኮ
ኬስኮንጎ፤ ላምዓሢ ዎላ ዴንዳኣና ዬይ ፓራሢኮ ቤርታ
ዓኣዻ ሱኡጋሢ፦ ‹ካኣቲ ቦንቺሳኒ ኮዔ ዓሢ ጎኦቢሼ ጎይፆ
ዛጉዋቴ!› ጌይ ጌይ ዒላቶንጎ» ጌዔኔ።

10ካኣቲዒማና ሃማም፦ «ቃራኬ፥ ሂንዳዑካዺሩኡሬ፤
ካኣቱሞ ማኣዓሢንታ ፓራሢንታ ጊኢጊሺ፥ ዬያ ኔ ሃሢ
ቦንቺሲ ዼኤፒሴ ጎይፆማ ዓይሁዶ ዓሢ ሜርዴኪዮሴም
ማዼ፤ ዒዚ ሃሢ ካኣቱሞ ማኣሪ ጌሎ ካሮ ኮይላ ዴዒ
ዓኣሢሮኔ ሃሢታኣምኬኤዜባካፓፔቴታዖዓይሱዋዖቢያ
ጋፒሲ ዒዛምማዼ» ጌይ ዓይሤኔ።

11 ዬያሮ ሃማ ካኣቱሞ ማኣዓሢና ፓራሢያ
ጊኢጊሼስካፓ ማኣዓሢ ሜርዴኪዮሴ ማይሲ፥ ፓራሢያ
ቶጊሴኔ፤ ሜርዴኪዮሴ ፓራሢ ቶጋዛ ሃማ ዒዛኮ ቤርታ
ቤርታ ዓኣዺ፦ «ካኣቲ ቦንቺሳኒ ኮዔ ዓሢ ጎኦቢሼ ጎይፆ
ዛጉዋቴ!» ጌይ ጌይ ዔኪ ሃንቴኔ።

12ዬካፓ ጊንሣ ሃሣሜርዴኪዮሴ ካኣቱሞማኣሪ ጌሎ
ካሮሙካዛ፥ ሃማዑሣ ዓኣዼ ቦርሲንቴሢሮ ፔ ዓኣፖ ካሮ
ዓፒላና ጉኡሊንቲ ዑካዺ ፔ ማኣሪ ዴንዴኔ።

13 ዒኢካ ዴንዳዖ ዒዛኮ ማቾና ላጎናም ዒዛይዳ
ማዺንቴ ቦርሲሳ ባኮ ቢያ ኬኤዜኔ፤ ዒዛኮ ማቾንታ
ጪንጮ ማዔ ዒዛ ዞራ ላጎንሢንታ፦ «ማይ ኔ ኩቻ
ኔኤኒ ኔኤኮ ቢታንቶ ሜርዴኪዮሴምዒንጋኒ ዑኬኔ፤ ዒዚ
ዓይሁዴ ዓሲ ማዔሢሮ ኔ ዒዛ ቃዛዓኬ፤ ኔና ዒ ባሺ
ዓቱዋሴ!» ጌዔኔ።

ሃማ ሃይቃንዳጉዲ ዎጊንቴሢ
14 ዔያታ ዬያ ጌስታ ጎይሣ ዓኣንቴ ካኣቱሞ ማኣራ

ዓሽቲንቂማዻዓሳሙኪዓስቲራዔኤሌሙዖቤዞዑኬና
ሃማ ዔኪ ዴንዴኔ።

7
1ዬያሮካኣቲንታ ሃማንታላምዓሲዓስቲሮና ዎላሙይ

ዑሽካኒ ዴንዴኔ፤

2 ዔያታ ዎይኖ ዑዦ ዑሽካንቴ ካኣቲ፦ «ዓስቲሬ! ኔ
ዓይጎ ኮዓቴያ ታኣም ኬኤዜ፤ ኔ ኮዔ ባኣዚ ቢያ ታ ኔኤም
ማዻንዳኔ፤ ታኣኒ ካኣታዺ ዎይሣ ዓጮኮ ሄካሢታቴያ ታ
ኔኤም ዒንጋንዳኔ» ጌይ ሃሣ ዖኦጬኔ።

3 ዓስቲራ ዒማና፦ «ካኣቲዮ! ኔ ቤርታ ታኣኒ ቦንቺንታ
ዓሲ ማዒ ጴዼያ ማዔም ሼሌዑሞና ታ ዖኦጫ ዖኦጪፆ
ኔኤኒ ዔካኒ ዔኤዔቴ ታኣኒ ሃሢ ኮዓሢ ታናንታ ታ ዴሮንታ
ሼምፔና ቶሊ ዓቲ ኑ ናንጋዳንጉዲኬ፤

4 ሃይሾ ታናንታ ታ ዴሮንታ ዎዺ ጋፒሲ ባይዚሢም ኑ
ሻንቺንቴኔ፤ ኑ ዓይሌ ማዓኒ ሻንቺንቴያታቴ ታ ዚቲ ጋዓኒ
ዳንዳዓያታንቴኬ፤ ዎይቲ ጌዔቴ ዎንዴ ዬያጉዴ ባኣዚታቴ
ታኣኒ ካኣቲ ሜታሲንዱዋኣያታንቴኬ!» ጌዔኔ።

5 ዬካፓ ካኣቲ ዓርፄክሲሴ፦ «ዬያይዳኒ ጫርቃሢ
ዎዚጉዴ ዓሲዳይ! ሃሢ ዬይ ዓሢ ዎካ ዓኣይ?» ጌይ
ጌኤሾ፥ ዓስቲሮ ዖኦጬኔ።

6 ዓስቲራ፦ «ኑኡኮ ሞርኬ ማዒ ኑ ሃይቃንዳጉዲ
ዎጌሢ ሃያ ፑርቶ ዓሢ፥ ሃማኬ!» ጌዔኔ።
ሃማ ዒማና ዎኦቶንዶ ጎይሢ ባይዚ ዲቃታዖ፦ ካኣቲና

ጌኤሾናኮ ዓኣፓ ዓኣፓ ዛጊሢ ዓርቄኔ፤
7 ካኣቲ ዒናፓ ዻጋዺ ሙዖ ሃሺ ዔቃዖ ዓኣ ኬኤፃፓ

ዙሎኬስኪካኣቱሞማኣሮካራቱኮናሚፆባኣኮዴንዴኔ፤
ሃማ ዬያይዴሢሮ ካኣቲ ዒዛይዳ ሜቶ ዓጋኒ ጋፒ ዔቄሢ
ዒዚ ዔራዖ ዒዛ ሼምፖ ዓስቲራ ዓውሳንዳጉዲ ሺኢቃኒ
ጊንሢም ጋራ ዓቴኔ።

8 ዒዚ ዒማና ዓስቲራ ዒዛ ማኣዳንዳጉዲ ጌይ ዒዛ
ዴዒ ዓኣ፥ ቃሚፆ ሻኣሎይዳ ባሊቲና ሎኦሜኔ፤ ቱኮና ሚፃ
ዓኣ ቤዛፓ ካኣቲ ማዒ ጋሮ ጌላንቴ ሃማ ዬያይዲ ዓኣሢ
ዛጋዖ ዑሣ ዓኣዼ ዻጋዺ፦ «ሃይ ዓሢ ሃይሾ ታኣኮ ካኣቱሞ
ማኣሮይዳ ታ ቤርታ ጌኤሾ ዓዓርቃኒ ኮዓ!» ጌዔኔ።
ካኣቲ ዬማ ጋጋዓማና ዓሽቲሚማዒ ካኣቲ ማኣራ ማዻ

ዓሳ ሃማኮ ዓኣፖ ካሮ ዓፒላና ካንቂ ዓኣቼኔ።
9 ዬያቶ ባኣካፓ ፔቴ ሃርቦና ጎዖሢ፦ «ካኣቲዮ! ዬያ

ሌሊቱዋንቴ ሃይ ሃማ፥ ኔና ሃይቢፓ ዓውሴ ሜርዴኪዮሴ
ሱፂ ዎዻኒ ጊኢጊሼ ሚሢ ዒዛኮ ካራ ዾቂንቲ ዓኣኔ፤
ዬያ ጊኢጊሾና ሚፃሢኮ ዖዶሱማ ዶንጊታሚ ዋዻኬ» ጌይ
ኬኤዜኔ።
ዬያሮ ካኣቲ፦ «ሃማ ዔኪ ዴንዲ ዒዞ ሚፃ ሱፁዋቴ!»

ጌይ ዓይሤኔ።
10 ሃማ ሜርዴኪዮሴ ሱፃኒ ጊኢጊሼ ሚፆይዳ ዓሳ ዒዛ

ዔኪ ዴንዲ ሱፄኔ፤ ዬካፓ ካኣቲኮ ዻጋ ማዔኔ።

8
ዓይሁዳ ፔኤኮ ሞርኮ ዖላንዳጉዲ ኬኤዚንቴሢ

1 ካኣቲ ዓርፄክሲሴ ዓይሁዶ ሞርካሢ፥ ሃማኮ
ቆሎ ቢያ ዒማ ኬሎና ዓስቲሮም ዒንጌኔ፤ ዓስቲራኣ
ሜርዴኪዮሴ ዒዞኮ ዑኬ ዒጊኒ ማዔሢ ካኣቲም
ኬኤዜኔ፤ ዬማፓ ዓርቃዖ ሜርዴኪዮሴ ካኣቲ ቤርቶ
ኬስካንዳጉዲ ዓይሢንቴኔ፤

2 ካኣቲ ፔኤኮ ዒዛሮ ማዒፆ ዔርዛ ማላታ ዓኣ
ዢኢራሢ፥ ሃማ ኬኤላፓ ኬሲሲ ዔኬሢ ሜርዴኪዮሴም
ዒንጌኔ፤ ዓስቲራኣ ሃማሮ ማዔ ባኮ ቢያ ሜርዴኪዮሴ
ሱኡጌ ማዒ ቆላንዳጉዲ ዶኦሬኔ።

3 ሃሣ ጊንሣ ዓስቲራ ካኣቲኮ ቶካ ሎኦሚ ዬኤኪ
ዬኤኪሺኢቄኔ፤ዒዛሺኢቄሢ፦ዓጋጌዜርፆማዔሢ፥ሃማ
ዓይሁዶማዻኒማሌ ፑርቶ ጌኖ ላኣጊሳኒ ፔቴ ባኣዚ ካኣቲ
ማዻንዳጉዲኬ።

4ዒማናካኣቲዒዞምፔኤኮዎርቆ ኮኦሎዻዌኔ፤ ዬያሮ
ዒዛ ዒዛኮ ቤርታ ዔቃዖ፦

5 «ካኣቲዮ! ኔና ዎዛሳያ ማዒ ጴዼቴ፤ ሃሣ ታኣማኣ
ኔኤኒ ማላያ ማዔቴ ታ ኔኤም ሺኢሻ ማሊፃ ፒዜ ማዒ
ጴዼቴ ታ ኔና ሺኢቃ ባኣዚ ዓኣኔ፤ ዬይ ዓይጎዳይ ጌዔቴ
ኔ ካኣታዺ ዎይሣ ዓጮይዳ ቢያ ናንጋ ዓይሁዶ ዓሶ
ጉቤ ባይዛንዳጉዲ ዓጋጌ ዜርፃሢ፥ ሃሜዳታ ናኣዚ፥
ሃማ ዓይሢ ዳኬ ዓይሢፆ ላኣጊሻ ኪኢታ ኔ ኬሲ
ዳካንዳጉዲኬ።

6ዬያጉዴ ባይሲንታ ታ ዴሮ ሄላኣና፤ ጊንሣ ሃሣ ታዒጊና
ዎዺንታኣና ዎዲ ታ ጊባንዳይ?» ጌዔኔ።

7 ዬካፓ ካኣቲ ዓርፄክሲሴ ጌኤሾ ዓስቲሮና ዓይሁዶ
ዓሢ ሜርዴኪዮሴናም፦ «ሃማ ዓይሁዶ ዓሶም ማዼ ጌኖ
ማዾዛሎሮሚፆይዳታዒዛሱፂሲዒዛኮዓኣቆሎዋቢያ
ዓስቲሮም ታ ዒንጌኔ፤

8 ሃሢያ ማዖም ካኣቲ ሱንፆና ፃኣፒንቴ ባኣዚና
ዢኢራሢማላቶ ጊዳ ዓይሦና ኪኢታ ማዾይዳ ፔኤቁዋዖ
ዓቱዋኣሢሮ ዒንሢም ሃሢ ኮሺ ማዒ ጴዼ ጎይፆማ ሜሌ
ኪኢታ ካኣቲ ሱንፆና ፃኣፒ፥ ዢኢራሢ ማላቶዋ ጊዳ
ዓይሡዋቴ» ጌዔኔ።

9ሜርዴኪዮሴዒማና ካኣቲኮ ፃኣፖ ባኮ ፃኣፓ ዓሶ ቢያ
ዔኤሊሲዓይሁዶዓሶም፤ ሃሣጊንሣ ሂንዴ ዓጫፓዴንዲ
ዒቶጲያ ሄላንዳኣና ዓኣ ፄኤታና ላማታሚ ላንካይ ማዓ
ዓጮ ዎይሣ ዓሶንታ ዱማ ዱማ ቢታንታ ዓኣ ዓሶንታም
ዳኪንታንዳ ኪኢታ ፃኣፒሴኔ፤ ዬና ኪኢታ፦ ፔቴ ፔቴ
ዓጮኮሙኡጮና፥ ሃሣ ፃኣፒንታ ጎይፆና፤ ዬያጉዲ ጊንሣ
ዓይሁዶ ዓሶ ሙኡጮናኣ ፃኣፖ ጎይፆጉዴያ ፃኣፒንቴኔ፤
ዬይ ያኣዼ ማዺንቴሢ ሲዋኔ ጌይንታ ሃይሣሳ ዓጊና
ፄኤሬንቴ ላማታሚ ሃይሣሳ ኬሎናኬ።

10 ሜርዴኪዮሴ ዬያ ኪኢቶ ቢያ ካኣቲ ዓርፄክሲሴ
ሱንፆና ፃኣፒሲካኣቲማኣራፓኬስኬኪኢታማዒፆዔርዛ
ማላቶዋ ጊዳ ዓይሤኔ፤ ዬይ ኪኢቶ ዋርቃታ ካኣቱሞ
ማኣሮይዳ ዛጊ ሙኡዚ ዲቾና ሩኡሪ ጳሽካ ፓራሢ ቶጊ
ጳሽካ ዓሶ ዑፃ ዳኪንቴኔ።

11 ዬና ካኣቲ ማኣራፓ ኬስኬ ኪኢቴላ ዓይሁዶ ዓሳ
ናንጋካታሞይዳቢያቡኪንቲፔጊዳሙካባኮ ዖሊማሃኒ
ዳንዳዒሳ ቢታንቶ ዔያቶም ዒንጋያኬ፤ ዬይ ቢታንታ
ዓይጎ ፃጲፓኣማዖም ዓጪፓዔያቶኮ ላኣሎንታ ናኣቶንታ
ባይዛኒ ሙካ ዖልዚ ዓሲ ዔያታ ዖሊ ባይዛንዳጉዲ፥
ዎዺያ ጋፒሳንዳጉዲ፤ ጊንሣ ሃሣ ዔያቶ ሞርኮኮ ዓኣ
ባኮዋ ዲዒ ዔካንዳጉዲ ዒንጊንቴያኬ።

12ዬይካኣቲዓይሤያማዔዓይሢፃዓዳሬጌይንታታጶ
ላምዓሳ ዓጊኖኮ ታጶ ሃይሣሳ ኬሎና፤ ጊይፃ፦ ዓይሁዳ
ዎዺንታንዳጉዲጌይንቴኬሎፓርሴዓጮካኣቲካኣታዺ
ዎይሣ ዓጮ ጉቤሢዳ ፔጌና ኬኤዚንቴም ማዾይዳ
ፔኤቃንዳጉዲ ዓይሢንቴኔ።

13 ዬይ ዓይሢፃ ቢያ ዓጮይዳ ዎጌ ማዒ ዴሮም
ኬኤዚንቴም ዓይጎ ዓሲያ ማዖም ቢያ ዔራንዳጉዲ
ማዺንቴኔ፤ ዔባ ቢያ ያኣዼ ማዔሢሮ ዬና ኬሌላ ሄላዛ
ዓይሁዶ ዓሳ ፔ ሞርኮ ኮሚ ኮይሳ ባኣዚ ማዻንዳጉዲ
ዔያቶም ጊኢጋያ ማዔኔ።

14 ፓራሢ ቶጌ ዓሳ ዒማና ካኣቲ ዓይሤም ዬያ ኪኢቶ
ዔኪ ፓራሢ ቶጋዖ ሩኡሪ ጳሽኬኔ፤ ዬይ ካኣቲ ዓይሤ
ዓይሢፃ ካኣቲ ካኣታዺ ዴዒ ዓኣ ካታሞ፥ ሱኡሳይዳኣ
ዴሮም ፔጌና ኬኤዚንቴኔ።

15ሜርዴኪዮሴያ ዒማናጮልዔና ቦኦሬማዔካኣቱሞ
ማኣራ ማይንቶ ማኣዖ ማይንቲ፥ ጋላፒ ዼኤፒ ኮኦቴ ጊዳ
ማይንቲ፤ ሃሣ ሚርጌ ሚዛጳያ ቦንቾሮ ቶኦካ ዓጎ ባኮ

ዎርቄና ኮሾናያ ዓጊ ካኣቱሞ ማኣራፓ ዓሶ ፔጎ ኬስኬኔ፤
ዬያሮ ሱኡሳ ካታሞይዳ ዒላሺሢና ዎዛፓ ዔቄያና ዼግ
ጌዔ ዑኡሲ ዋይዚንቴኔ።

16 ዬይ ዓይሁዶ ዓሶም ኮሹሞና ዎዛና፤ ጊንሣ ሃሣ
ቦንቾዋ ማዔኔ።

17ዒማና ዓይጎ ዓጪዳኣማዖምካታማይዳዬይ ካኣቲ
ኪኢታ ናባቢንቴ ቤዞ ቢያይዳ ዓይሁዶ ዓሶም ዼኤፒ
ኮሹሞና ዎዛና ማዔኔ፤ ዬያይዳፓ ዔቄያና ዓሳ ዓይሁዶ
ዓሶ ዒጊጪ ሜሌ ዴሮ ማዔ ዓሶፓ ሚርጌ ዓሲ ዓይሁዶ
ካኣዦይዳ ጌሌኔ።

9
ዓይሁዳ ፔኤኮ ሞርኮ ዎዺ ባይዜሢ

1ዓዳሬጌይንታዓጊኔሎኮታጶሃይሣሳኬላሄሌኔ፤ዬና
ኬላ ዓይሁዶኮሞርኮማዔዓሳቢያ ዓይሁዶ ዓሶ ፔ ዴማ
ጌልዛንዳጉዲ ካኣቲ ዓይሤ ዓይሢፆ ኩንሣኒ ጊኢጊንቴ
ኬሎኬ፤ ጋዓንቴ ዬይ ሃይሳ ጊንሣ ሺርቲ ዓይሁዶ ዓሳ
ዔያቶ ዖሊ ባሼ ኬሊማዔኔ።

2 ካኣቲ ካኣታዺ ዎይሣ ዓጮ ካታሞይዳ ካታሞይዳ
ዓይሁዶ ዓሳ ፔኤኮ ናንጎ ጉርዶይዳ ቢያ ዔያቶ ባይዛኒ
ኮዓ ዓይጎ ዓሲዳኣ ዖልዚቡላኒ ዳንዳዓ ጎይሢና ጊኢጊንቲ
ዴዔኔ፤ ቢያ ቤዛ ናንጋ ዴራ ጉቤዔያቶዒጊጬሢሮዓይጎ
ዓሲያኣ ዔያቶ ዖላኒጫርቂባኣሴ።

3 ዬያ ሌሊቱዋንቴ ዓጮ ዓጮ ዎይሣ ዓሶንታ ዱማ
ዱማ ሱኡጎንታ ካኣቲ ዶኦሪ ፔ ማዾም ጌሤ ዓሳኣ
ጉቤ ዓይሁዶ ማኣዴኔ፤ ዬያ ዔያታ ማዼሢ ሜርዴኪዮሴ
ዒጊጪኬ።

4 ሜርዴኪዮሴ ካኣቲ ካኣታዺ ዎይሣ ዓጮይዳ
ካኣቱሞ ማኣራ ዼኤፒ ቢታንቶ ዒንጊንቴ ዓሲ ማዔሢና
ዎልቃዺያ ዶዲ ዶዲ ዴንዴሢ ዔርቴኔ።

5 ዬያሮ ዓይሁዶ ዓሳ ፔ ሞርኮ ኮዔ ባኣዚ ማዻኒ
ዳንዳዔኔ፤ጬንቾ ዓፓሮናኣ ዓሶ ዎዺ ዎዺ ኩርሴኔ።

6ዔያታ ዒማና ካኣቲ ካኣታዺ ዴዔ፥ ሱኡሳ ካታሞይዳ
ሌሊ ዶንጎ ፄኤታ ዓሲ ዎዺ ኩርሴኔ።

7-10 ዬያ ዎዺንቴ ዓሶ ባኣካ፦ ፓርሻንዳታ፥ ዳልፖኔ፥
ዓስፓታ፥ ፓራታ፥ ዓዳሊያ፥ ዓሪዳታ፥ ፓርማሽታ፥ ዓሪሳዬ፥
ዓሪዳዬንታ ዋይዛታ ጌይንታ ሃሜዳታ ናኣዚ ዓይሁዶኮ
ሞርካሢ ማዔ ሃማ ናኣታኣ ዓኣኔ፤ ዓይሁዶ ዓሳ ዬያ ቢያ
ማዻዖ ጋዓንቴ ዓሶኮ ዓኣ ባኮ ቡሪባኣሴ።

11 ዬኖ ኬሎ ዎዺንቴ ዓሶኮ ሚርጉማ ዋኣዼታቴያ
ካኣቲም ዒማና ኬኤዚንቴኔ።

12 ዬያሮ ጌኤሾ፥ ዓስቲሮም ካኣቲ፦ «ሃይሾ ዓይሁዶ
ዓሳ ታኣኒ ካኣታዺ ዴዔ ካታሞ፥ ሱኡሳይዳ ሌሊ ዎዼ
ዓሶኮሚርጉማ ሃማኮ ታጶ ዓቲንቆ ናኣቶ ጊዳ ቃሶዛ ዶንጎ
ፄኤታ ሄሌኔ፤ዱማዱማዓጫዔያታዎዼዓሳዬያቶይዳፓ
ዑሣ ዓኣዼ ባሹዋ ዓታዓኬ፤ ሂንዳ ሃሢ ሜሌ ኔ ዓይጎ
ባኣዚ ኮዓይ? ኔኤም ታ ኩንሣንዳኔ፤ ኔ ኮዓ ባኮ ታኣም
ኬኤዜ፥ ታ ዒንጋንዳኔ!» ጌዔኔ።

13 ዓስቲራ ዒማና፦ «ኔና፥ ካኣቲ ዎዛሳያ ማዒ
ጴዼያታቶ ሱኡሳ ካታሞይዳ ናንጋ ዓይሁዳ ሃኖ
ማዼማጉዲ ዚሮዋ ዒማይዶም ዔያቶ ሂንዳ ዓይሤ፤ ሃሣ
ሃማኮ ታጶ ዓቲንቆ ናኣቶ ሌዛ ሚሢዳ ሱፂንታንዳጉዲ
ዓይሤ» ጌዔኔ።

14 ዬይ ቢያ ማዺንታንዳጉዲ ካኣቲ ዓይሤኔ፤ ሱኡሳ
ካታሞይዳ ላሚ ሃሣኪኢታ ዳኪንቴኔ፤ ሃማኮ ታጶ ዓቲንቆ
ናኣቶ ሌዛ ዓሲ ቢያ ዴንቃንዳጉዲ ፔጋኣ ሱፂንቴኔ።

15 ዬያሮ ዓዳሬ ጌይንታ ዓጊኔሎኮ ታጶ ዖይዳሳ ኬሎና
ሱኡሳይዳ ናንጋ ዓይሁዳ ሃሣ ዎላ ቡኪንቲ ዖልዚም
ጊኢጊንታዖ ቃሲ ሃይሦ ፄኤታ ዓሲ ዎዼኔ፤ ያዺ ዔያታ
ማዼቴያ ዓሶኮ ዓኣ ባኮ ሃሣኣ ዔያታ ቡሪባኣሴ።

16 ዬያይዲ ካኣቲ ዎይሣ ዓጮ ጋራ ዓኣ ዓይሁዳ ቢያ
ፔቱሞና ዎልቆ ፔኤኮ ዶዲሺ ዔቂ ዔያቶ ባንሢ ሙካ
ሞርኮ ፔኤኮ ዖሌኔ፤ ዔያቶ ዒፃ ዓሶፓ ላንካይታሚ ዶንጎ
ሺያ ዓሲ ዎዺ፥ ዔያቶኮ ሞርኮ ኩጫፓ ፔና ዓይሴኔ፤ ያዺ
ማዔቴያ ፔቴታዖ ዔያታ ዓሲኮ ዓኣ ባኣዚ ቡሪባኣሴ።

17 ዬይ ያዺ ማዺንቴሢ ዓዳሬ ጌይንታ ዓጊኖኮ ታጶ
ሃይሣሳ ኬሎናኬ፤ ሄሊሴ ታጶ ዖይዳሳ ኬሎና ጋዓንቴ
ፔቴታዖዓሲዎዹዋዖዎዛኬሊማሂቦንቺዔያታፔኤቄኔ።

18ሱኡሳካታሞይዳናንጋዓይሁዳጋዓንቴታጶሃይሣሳ
ኬሎንታ ታጶ ዖይዳሳ ኬሎንታይዳ ቢያ ዓሲ ዎዺ ፔኤቃዖ
ታጶ ዶንጋሳ ኬሎና ሃውሼሢሮ ዬኖ ታጶ ዶንጋሳ ኬሎና
ዎዛዺ ቦንቺ ፔኤቄኔ።

19 ሜሌ ዻኮ ዻኮ ካታሞይዳ ናንጋ ዓይሁዳ ዓዳሬ
ዓጊኖኮታጶ ዖይዳሳኬሎዎዛዺቦንቾኬሊማሂሙኡዚ
ሙዒ፥ ዑሺያ ዑሽኪ፤ ጊንሣ ሃሣ ዎሊም ሙዖ ባኣዚያ
ዒንጊ ዒንጊ ቦንቼኔ።

ፑሪሜ ጎዖ ቦንቾ ኬሎ
20ሜርዴኪዮሴ ዬያ ማዺንቴ ሃይሶ ቢያ ፃኣፒ ፓርሴ

ዓጮ ካኣቲ ዎይሣ ዓጮ ቢያይዳ ዑኬያ ማዖም ሃኬይዳ
ናንጋ ዓይሁዶ ዓሶም ኪኢታ ዋርቃታ ዳኬኔ።

21 ሌዓ ሌዓ ዓዳሬ ዓጊኖኮ ታጶ ዖይዳሳ ኬሎና
ታጶ ዶንጋሳ ኬሎ ዎዛዺ ቦንቻንዳጉዲ ዔያቶም ዒዚ
ኬኤዜኔ።

22 ዬንሢ ኬሎንሢ ዓይሁዶ ዓሳ ዖልቲ፥ ፔ ሞርኮ
ኩጫፓ ዓቲ ሃውሾ ዴንቄ ኬሊኬ፤ ዔያቶኮ ዖዪፆንታ
ሃጋኣ ዎዛ ባኣ ዓሲ ማዒ ዔያታ ዴዔሢፓ ዎዛዼ ዓጊና
ዒዞይዳኬ፤ ዬንሢ ኬሎንሢ ዔያታ ቦንቺ ሙኡዚያ
ሙዒ፥ ዑሺያ ዑሽኪ ዑሽኪ ዎዛዺ፤ ሃሣ ጊንሣ ዎሊም
ሙዖ ባኣዚ ዒንጊ ዒንጊ፥ ማንቆ ዓሶማኣ ዔኤቢ
ዒንጋንዳጉዲ ዔያቶም ኬኤዚንቴኔ።

23 ዬያሮ ዓይሁዶ ዓሳ ሜርዴኪዮሴ ዔያቶ ዓይሤ
ዓይሢፆ ዔኬኔ፤ ዬያይዲ ዔርቴ ቦንቾዋ ሌዓ ሌዓ ቦንቻኒ
ዔኤዔኔ።

24 ዬኖ ዎዶና ዓይሁዶኮ ሞርካሢ፥ ዓጋጌ ዜርፃሢ፥
ሃሜዳታ ናኣዚ፥ ሃማ ፑሪሜ ጌይንታ ዒፃሢ ዓጊ ዓይሁዴ
ዓሲ ቢያ ዓጫፓ ባይቃንዳጉዲ ባይዞንዶ ኬሎ ዔራኒ
ማሌኔ።

25 ጋዓንቴ ዓስቲራ ካኣቲ ቤርቶ ሺኢኬም፥ ካኣቲ
ዓይሥሢ ፃኣፒ ኬሲ ዳኬኔ፤ ዬይ ዓይሢፃ ማዼ ባካ
ዓይጎዳይ ጌዔቴ ሃማ ዓይሁዶ ዓሶ ባይዛኒ ማሌ ጌኖ
ማሊፆ ዒዛ ባንሢ ሺርሼኔ፤ ዒዛንታ ዒዛኮ ታጶ ዓቲንቆ
ናኣቶንታ ሚሢዳ ዓሳ ሱፄኔ።

26 ዬንሢ ቦንቾ ኬሎንሢ «ፑሪሜ» ጌይንቴሢ
ዬያሮኬ፤ ሜርዴኪዮሴ ዳኬ ኪኢቶ ጎይፆና፤ ሃሣ ጊንሣ
ዔያታፔዓኣፖና ዛጌ ባኮንታዔያቶ ሄሌባኮዋቢያዔያታ
ማሊ ጶቂሢ፥

27 ዔያቶንታ ዔያቶኮ ዜርፆንታ ዓይሁዴ ዓሲ ማዓኒ
ኮዓ ዓሲምቢያ ዳምቤማሂ ዬኖ ቦንቾ ዓርቄኔ፤ ዬያ ቦንቾ
ሌዓሌዓጌይንቴዎዶማሄላዛሜርዴኪዮሴዔያቶዓይሤ
ጎይፆና ዬንሢ ላምዖ ኬሎንሢ ዋሉዋዖ ቦንቻኔ።

28 ዬንሢ ፑሪሜ ኬሎንሢ ሾይንቶ ፃጶይዳ ፃጶይዳ፥
ፔቴ ፔቴ ማኣሮይዳ፥ ዓጮይዳ ዓጮይዳ፤ ጊንሣ ሃሣ
ካታሞይዳ ካታሞይዳ ቦንቺንታንዳጉዲ ጌይንቴኔ፤
ዬንሢኬላ ቦንቺንቱዋዖ ዓታኒ ኮይሱዋሴ፤ዔያቶኮዜርፃ
ዬያ ጶቂሢ ቦንቻ፥ ዬይ ቦንቻ ባይቁዋኣያ ማዓንዳጉዲ
ማዺንቴኔ።

29ዬያ ቢያ ባኮኮ ጊንፃ ዓቢሃይሌ ናኣ፥ ጌኤሻ፥ ዓስቲራ
ሜርዴኪዮሴና ዎላ ማዒ ፑሪሜ ቦንቾ ዛሎሜርዴኪዮሴ
ቤርታ ፃኣፒ ዳኬ ኪኢቶ ዶዲሺ ዒዞኮ ዓኣ ቢታንቶዋ
ዔርዛ ኪኢታ ዓርቄ ዋርቃታ ፃኣፒ ዳኬኔ።

30 ዬና ኪኢታ ፃኣፒንቴሢ ዓይሁዶ ዓሶም ፃኣፒንቴያ
ማዓዛ ጊዳፓ ዔኪ ፃኣፖናሢ ጋዓንቴ ፓርሴ ዓጮ
ካኣቲ ዎይሣ ዓጮይዳ ዓኣ ፄኤታና ላማታሚ ላንካይ
ማዓ ዓጮም ቢያ ዳኪንቴኔ፤ ዋርቃቴሎኮ ዼኤፖ ኪኢታ
ዓይሁዶ ዓሶምኮሹሞንታ ቃራ ናንጊዔያታ ናንጋንዳጉዲ
ዓኣ ማሊሢ ዓኣያኬ።

31 ዬኖና ዎላ ካንሢጋፓ ዬያኮ ቤርታ ሙኡዚ ሃሺሢ
ዳምቤንታ ዖዪሢዳምቤያዔያታኬሴ ጎይፆ ዬንሢ ፑሪሜ
ኬሎንሢ ዔያቶዋ ማዖም ሃጊ ዔያቶ ጊንፃፓ ኬስካንዳ
ዜርፃኣ ሌዓ ሌዓ ቦንቻንዳጉዲ ዔያቶም ላታያኬ፤ ዬይ
ዓይሢፃ ጌኤሾ፥ ዓስቲሮንታ ሜርዴኪዮሴንታ ፔቴ ዒኔና
ጊኢጊ ላምዓሢ ዳኬያኬ።

32 ፑሪሜ ቦንቾንዶ ዎጎና ዳምቦና ዛሎ ኬኤዚንቴሢ
ዶዲሻኒ ጌኤሻ፥ ዓስቲራ ዳኬ ኪኢቶ ዓይሢፃ ዱማ
ማዔ ቢራና ጌይንታ ማሪንታ ባኮይዳ ፃኣፒንታንዳጉዲ
ማዺንቴኔ።

10
ካኣቲ ዓርፄክሲሴና ሜርዴኪዮሴናኮ ቦንቺንቲ

ዼኤፒፆ
1 ካኣቲ ዓርፄክሲሴ ዒዚ ካኣታዺ ዎይሣ ዓጮኮ

ዴንዲ ዼኤፖ ባዞ ሱኮ ሄላንዳኣና ዓኣ ዓጮ ዴሮ ቢያይዳ
ጊኢራ ዓጌኔ።

2 ዒዚ ማዼ ዼኤፖ ዼኤፖ ባኮንታ ሄርሺሳ ባካ፥
ሜርዴኪዮሴያኣ ዒ ዼግ ዼጊዲ ዎይቲ ቦንቺሴቴያ፥ ዬያ
ባኮ ቢያ ኬኤዛ ሃይሴ ፓርሴና ሜዶኔ ካኣቶናኮ ሃይሳ
ፃኣፒንታ ማፃኣፓ ፃኣፒንቴኔ።

3ዒማናዓይሁዶዓሢ፥ሜርዴኪዮሴቦንቺንታቢታንቶ
ጎይፆና ካኣቲ ዓርፄክሲሴፓ ሄሊሴ ላምዓሳ ዓሲ ማዔኔ፤
ሃሣዒዚዒዛኮዒጊና ዓይሁዶዓሳዒዛኮሺቦንቺ ናሽካ
ዓሲ፥ ዒዛኮ ዒጊኖንታ ዜርፆንታ ኮሺ ናንጊ ናንጋንዳጉዲ
ሚርጌና ላቢ ማዼ ዓሲ ማዔኔ።

9:24 ዓስቲ. 3፡7።



ዒዮቤማፃኣፖ 1:1 414 ዒዮቤማፃኣፖ 1:16

ዒዮቤማፃኣፖ
ዓይፆ ካሮ

ዒዮቤ ማፃኣፖይዳ ኑ ዛጋ ሃይሳ ዼኤፒ ሜቶና
ባይሲንታና ሄሌ ፔቴ ኮሺ ዓሲስኬያ ዛላኬኤዛያኬ፤ ዬይ
ዓሢፔኤኮ ናኣቶና ቆሎቢያናፓዓቴያማዒፆሌሊቱዋንቴ
ቶኦሶ ኪሢና ሜታዼኔ፤ ካላሊ ጎይሢ ሃይሦ ፓቂ ፓቂ
ጌስቶናጌኤሲናዒዮቤንታዒዛኮላጎንታዬይሜታዔያቶ
ማሊሼሢ ኬኤዛኔ፤ ጋፒንፃ ፆኦሲ ፔኤሮ ዒዮቤም ፔጋዺ
ጴዼኔ።
ዒዮቤኮ ላጎንሢ ዒማና ዒዮቤይዳ ሄሌ ሜቶ ዛሎ

ጌስቴ ሃይሳ ፆኦሲ ካኣሽካኔ ጋዓ ዓሳ ጌስታ ዔርቴ ማሊፆ
ጎይፆኬ፤ ዬያሮ ዔያታ፦ «ፆኦሲ ኮሺ ዓሲም ኮሺ ባኣዚ
ዒንጋዖ ፑርታ ዓሲ ሜታሳኔ፤ ዬያ ጎይፆና ዬይ ቢያ ሜታ
ዒዮቤ ሄሌሢ ዒ ጎሜ ማዼሢሮ ናንዳኔ» ጋዓኔ፤ ጋዓንቴ
ዒዮቤ ፂሎ፥ ሃሣ ኮሺ ዓሲያኣ ማዔሢሮ ዬያጉዴ ዴኤሢ
ሜታ ዒዛም ኮይሳያቱዋንቴኬ፤ ባሼ ዔርቱዋያ ዓኣቺሢ
ማዔ ባካ ዒዛጉዴ ኮሺ ዓሲዳ ዬያጉዴ ዴኤፆ ሜታ
ሄሊፆኬ፤ዎዚዒዮቤኮፆኦሲጉሙርቂፃዓጊፂባኣያታቴያ
ፆኦሲ ፒዜ ዎጌ ዎጊ ዬያይዳፓ ዒዛ ኬሲ ቤርታ ዒ
ዓኣ ጎይፆ ዒዛ ማሃንዳጉዲ ፆኦሲ ዶዲ ዖኦጪሢዳፓ ዒ
ጊንሢም ጌይባኣሴ።
ዒዮቤ ዖኦጬ ባኮ ዛሎ ቢያ ፆኦሲ ፓይዲ ፓይዲ

ማሂባኣቴያ ዒዮቤኮዒዛ ጉሙርቂፆ ዶዱሞ ሄርሺ ሄርሺ
ፔኤኮ ፆኦሱሞ ዎልቆና ቢታንቶና ዲቃሢ ሄርሺሳያ ማዓ
ካላሊ ጎይሢና ፔጋሲ ዔርዜኔ፤ ዬካፓ ዒዮቤ ፆኦሲ
ዼኤፒ፥ ሃሣ ቢታንቶ ዓኣያ ማዔሢ ዔራዖ ጫርቂ ሚርጌ
ጎሪንቲ ጎሪንቴሢሮ ዻቢንቶ ዔሪ ጎሞ ፔኤኮ ቡኡፄኔ።
ጋፒንፆይዳ ካላሊቱዋ ጎይሢና ፃኣፒንቴ ባካ፦ ዒዮቤ

ሚና ቤርታ ዓኣ ጎይፆ ማዔሢና ቆሎዋ ቤርታኣስካፓ ባሼ
ዴንቄሢኬ፤ ዬያሮ ዒዮቤኮ ላጎንሢዒዛይዳ ሄሌሜታሢ
ዓይጎ ዛላናታቴያ ዔያቶም ዔርቲባኣሢሮ ፆኦሲ ዔያቶ
ኮሺ ዶዲና ጎሬኔ፤ ሜሌ ፆኦዞ ካኣሽካ ዓሶ ማሊፆይዳፓ
ፆኦሲ ባሼ ማዔሢዔሬሢ ዒማና ዒዮቤ ሌሊኬ።
ማፃኣፔላዱማዱማዓርቄ ባኮ
ዒዮቤ ቆልሞንታ ማኣሮ ዓሶንታ ባይዚ ፔኤሮዋ
ሃርጌሢ (1፡1—2፡13)

ዒዮቤ ፔኤኮ ሾይንቴ ኬሎ ጋዳንቄሢ (3፡1-26)
ቤርታሲ ጌስቲንቴ ጌኤዞ (4፡1—14፡22)
ላምዓሲ ጌስቲንቴ ጌኤዞ (15፡1—21፡34)
ሃይሣሲ ጌስቶና ጌኤዞ (22፡1—26፡14)
ዒዮቤኮ ጋፒንፆ ሃይሶ (27፡1—30፡31)
ዒዮቤ ፔኤኮ ዻቢንቲ ባኣሢ ዔርዚ ኬኤዜሢ (31፡1-
40)

ዔሊሁ ጎዖሢ ጌስቴ ጌኤዞ (32፡1—37፡24)
ፆኦሲ ቤርታሲ ጌስቴ ጌኤዞ (38፡1—39፡30)
ፆኦሲ ላምዓሲ ጌስቴ ጌኤዞና ዒዮቤኮዋማሂፆ (40፡1
—42፡6)

ፆኦሲ ዒዮቤኮ ናንጎንታ ቆሎንታ ማኣሮ ዓሶንታ ጊንሣ
ዓንጄሢ (42፡7-17)

ፃላሄ ዒዮቤ ዎይታቴያ ዛጋኒ ጌሼሢ

1 ዖኦፄ ጌይንታ ዓጫ ናንጋ፥ ፔቴ ዒዮቤ ጎዖ ዓሲ ዓኣኔ፤
ዬይዓሢፑርታባኣዚፓቢያ ሃኪ ፆኦሲዒጊጫያ፥ዾንኪሳ
ባኣዚ ባኣያ፥ ፒዜ ዓሲኬ።

2ዒዛኮ ላንካይ ዓቲንቄና ሃይሦ ዉዱሮ ናይና ዓኣኔ።
3 ቆሎ ዛሎናታቴያ፦ ላንካይ ሺያ ማራይ፥ ሃይሦ ሺያ

ጋኣሎ፥ ዶንጎ ፄኤታ ዋኣፃ ጌማይና ዶንጎ ፄኤታ ሃሬያ
ዒዛኮ ዓኣኔ፤ ዬያጉዲ ሃሣ ዒዛኮ ማዾ ማዻ ሚርጌ
ዓሲያኣ ዓኣኔ፤ ዬይ ዓሢዓባኬስካባንፆና ዓኣ ዓጫናንጋ
ዓሶይዳፓ ቢያ ዒዛጉዴ ዖርጎቺንታ ዼኤፒ ዓሲያ ባኣያኬ።

4ዬኖ ዎዶና ዒዛኮ ዓቲንቆ ናኣታ ፔቴ ፔቴሢ ፔ ማኣራ
ማኣራሙኡዚጊኢጊሺ ዎሊዑፃ ቡኪንቲ ዎዛዻኔ፤ ዒማና
ዔያቶኮ ሃይሦ ጌሮንሢያኣ ዔያታ ዔኤሊሲ ዔኤሊሲ
ዔያቶና ዎላሙይ ዑሽካኔ።

5 ዬይ ሙዖ ኬላ ጋፔስካፓ ዒዮቤ ጉቶማ ኬስኪ
ፔቴ ፔቴ ዒዛኮ ናኣቶ ዔኤሊሲ ዔኪ ሙኪ ዔያቶኮ
ሱንፆና ፆኦሲም ዒንጎ ባኣዚ ሺኢሻኔ፤ ዬያ ዒ ማዻሢ
«ጎዖንቴ ታኣኮ ናኣታፓ ፆኦሲጫሽኪዻቤይ ናንዳኔ!» ጋዓ
ዒጊቹሞና ፔኤኮ ናኣቶ ጎሜፓጌኤሻኒ ጌይኬ፤ዒዮቤዬያ
ዳምቦ ሃሹዋዖ ቢያ ዎዴ ማዺኩንሣኔ።

6 ፔቴ ዓቢና ጫሪንጮ ኪኢታንቻ ናንጊና ናንጋ ጎዳ
ቤርቶ ሺኢካኣና ፃላሄያኣ ዔያቶና ዎላ ሺኢኬኔ።

7 ናንጊና ናንጋ ጎዳ ዒማና ፃላሃሢ ኮይላ፦ «ዓንካፓ ኔ
ሙኬይ?» ጌይ ዖኦጬኔ።
ፃላሃሢ ማሃዖ፦ «ዓጫ ማዔ ካሮና ቢያ ሴካ ሃንጋ ታ

ሃንቴኔ» ጌዔኔ።
8 ናንጊና ናንጋ ጎዳ፦ «ታ ዓይላሢዒዮቤኮሺ ኔ ዛጊያ?

ዒዛጉዴ ጉሙርቂንታያና ኮሺ ዓሲና ሳዖይዳ ባኣሴ፤ ዒዚ
ፑርታ ባኣዚ ቢያይዳፓ ሃኪ፥ ታና ዒጊጫ ፒዜ ዓሲኬ»
ጌዔኔ።

9 ፃላሄጊንሣ፦ «ዒዮቤ ኔና፥ ፆኦሲዒጊጫሢጉሪ ኔኤም
ማላ?

10ዒዚኔናዒጊጫሢዒዛንታ ናኣቶንታ ሃሣዒዛኮዓኣ
ባኮዋ ቢያ ኮሺና ኔ ዒዛም ካፒ፥ ጊንሣ ዒ ማዼ ባኮዋ
ቢያ ኔ ዒዛም ዓንጄሢሮና ሜርጌ ባይ ቆሎዋ ኔ ዒዛም
ዒንጌሢሮቱዋዓዳ?

11 ጋዓንቴ ኔ ኩጮና ኔ ካኣሚ ዒዛኮ ዓኣ ባኮ ቢያ
ባይዜቴ ኔና ዒዚ ዒጊጩዋዖጫሽካንዳኔ» ጌዔኔ።

12ናንጊና ናንጋ ጎዳ ፃላሃሢም፦ «ዔኤዔ፤ ያኣዼማዔቴ
ዒዮቤይዳ ሌሊ ፔቴ ሜቶዋ ሄሊሲፖ፥ ጋዓንቴ ዒዛኮ
ዓኣ ቆሎ ቢያይዳ ኔ ኮዔ ባኣዚ ማዻኒ ዳንዳዓኔ» ጋዓዛ፥
ፃላሃሢ ፆኦሲ ቤርታፓ ኬስኪ ዴንዴኔ።

ዒዮቤኮ ናኣታ ሃይቄሢና ቆላኣ ቢያ ጋፔሢ
13 ዬካፓ ፔቴ ኬሊ ዒዮቤኮ ናኣታ ዔያቶኮ ቶይዲ

ማኣራ ቡኪንቲ ሙኡዚ ሙይ፥ ዎይኔ ዑሺያ ዑሽኪ
ዎዛዻኔ።

14ዬኖኬሎናፔቴኪኢታዓሲጳሽኪጳሽኪዒዮቤኮራ
ሙካዖ፦ «ኑኡኒ ጌማቶዋኣፂ ጎሽካንቴ፥ ሃራዒማና ኑ ኮራ
ሄንቃኔ፤

15 ኑ ማሊያ ማሊባኣንቴ ሳኣባ ዓጪ ዓሲ ሙኪ ኑና
ዖላዖቢያ ባኮዔኬኔ፤ ሃሣ ኔኤኮዓይሎዋጬንቾዓፓሮና
ዎዼም፥ ዔያቶ ባኣካፓ ታኣኒ ሌሊ ቶሊ ዬያ ባኮ ኔኤም
ኬኤዛኒሙኬኔ» ጌዔኔ።

16 ዬይ ኪኢቶ ዓሢ ሃይሶ ሃጊ ኬኤዚ ጋፑዋንቴ ሜሌ
ኪኢታ ዓሲ ጳሽኪ ሙካዖ፦ «ኔኤኮ ማራቶና ሄንቃ ዓሶና
ጉቤጉጉንሢጫሪንጫፓዱኪዎዼም፥ ዬያቶይዳፓ ታኣኒ
ሌሊ ቶሊ ዬያ ባኮ ኔኤም ኬኤዛኒሙኬኔ» ጌዔኔ።

1:6ማዢ. ማፃ 6፡2። 1:11 ዮሃ. ፆፔዻ 12፡10።

17ዬይያኣኬኤዚጋፑዋንቴሜሌኪኢታዓሲሙካዖ፦
«ካላዳ ዓጮ ዓሲታዖ ቡራ ዓሳ ሃይሦ ቤሲ ፓቂንቲ ኑ
ዔሪባኣንቴ ኑና ዖሊ፥ ኔኤኮ ጋኣላሢ ቢያ ዔካዖ፥ ኔኤኮ
ዓይሎዋቢያጬንቾ ዓፓሮና ዎዼም ታኣኒ ሌሊ ቶሊዬያ
ባኮ ኔኤም ኬኤዛኒሙኬኔ» ጌዔኔ።

18 ዬይ ኪኢቶ ዓሢያ ሃጊ ኬኤዚ ጋፑዋንቴ ሜሌ
ኪኢታ ዓሲሙካዖ፦ «ናኣታ ኔኤኮ ዔያቶኮ ቶይዲማኣራ
ቡኪንቲሙዖሙይ፥ ዎይኖ ዑዦዋ ዑሽኪ ዎዛዻንቴ፥

19 ዓሲ ናንጉዋ ዳውላፓ ዔሩዋንቴ ዓልጋ ሙካዖ
ማኣሮ ጉቤ ዶይሳዛ ማኣራ ዔያቶ ዑፃ ዶዔሢሮ ዔያታ
ሃይቄኔ፤ ታኣኒ ሌሊ ዔያቶ ባኣካፓ ቶሊ ዬያ ባኮ ኔኤም
ኬኤዛኒሙኬኔ» ጌዔኔ።

20 ዬያ ቢያ ባኮኮ ጊንፃፓ ዒዮቤ ዔቃዖ ዖዪሢና ፔኤኮ
ማኣዓሢ ዳርዚ፥ ቶኦኮዋ ፔኤኮ ጉኡሊንቴኔ፤ ባሊቶናኣ
ሳዖ ሄሊሲ ዚጋዖ፦

21 «ታ ዒንዶ ጎጳፓ ካሎ ታ ሾይንቴኔ፤ ሃይቃዖዋ ካሎ
ታ ዓኣዻንዳኔ፤ ናንጊና ናንጋ ጎዳ ታኣም ዒንጌኔ፤ ዒዚ
ሃሣ ማሂ ዔኬኔ፤ ዬያሮ ዒዛ ሱንፃ ጋላቲንቴያ ማዖንጎ!»
ጌዔኔ።

22ዬያቢያናዒዮቤዻቢንቲጎሜማዺባኣሴ፤ ፆኦሲዳኣ
ፑርታ ባኣዚ ጌስቲባኣሴ።

2
ፃላሄ ዒዮቤ ዛጋኒ ላሚ ጌሼሢ

1ሜሌ ዓቢና ሃሣ ጫሪንጮ ኪኢታንቻ ናንጊና ናንጋ
ጎዳ ቤርቶ ሺኢካዛ፥ ፃላሄያኣ ዔያቶና ዎላ ሺኢኬኔ።

2 ናንጊና ናንጋ ጎዳ ፃላሃሢ ኮይላ፦ «ዓንካፓ ኔ
ሙኬይ?» ጌይ ዖኦጬኔ።
ፃላሃሢ ማሃዖ፦ «ዓጫ ማዔ ካሮና ቢያ ሴካ ሃንጋ ታ

ሃንቴኔ» ጌዔኔ።
3 ናንጊና ናንጋ ጎዳ ፃላሃሢም፦ «ታ ዓይላሢ፥ ዒዮቤ

ኮሺ ኔ ዛጊያ? ዒዛጉዴ ጉሙርቂንታያና ኮሺ ዓሲ
ሳዖይዳ ባኣሴ፤ ዒዚ ፑርታ ባኣዚ ቢያፓ ሃኪ፥ ታና ዒጊጫ
ፒዜ ዓሲኬ፤ ዒዛ ኔ ባይዛንዳጉዲ ታ ኔና ዓይሦም ኔ
ታና ዒዛይዳ ዔቂሴሢ ጉሪኬ፤ ሃኣዛጌ፤ ዒዮቤ ሃሢያ
ጉሙርቂንቲፆና ዶዴ ጎይሣኬ» ጌዔኔ።

4ዬካፓ ፃላሃሢ፦ «ዓሲ ታልዔ ባኣዚ፤ ጊንሣ ሃሣ ኮሺ
ባኣዚ ማዼ ዛላ ማሂ ዔኤቢ ዒንጋሢጉዲ ዓሲ ፔኤኮ
ሼምፓሢ ዓይሳኒ ጋዓዖ ዓኣ ባኮ ቢያ ዒዒንጋስካይ።

5 ጋዓንቴ ሃሢ ኔኤኒ ኔ ኩጮና ዒዛኮ ዑፆ ካኣሚ
ፔቴ ሜቶ ዒዛይዳ ሄሊሴቴ ጎኔና ኔና ዒ ዒጊጩዋዖ
ጫሽካንዳኔ!» ጌዔኔ።

6ናንጊና ናንጋ ጎዳጊንሣ፦ «ኮሺኬ፤ዎዺዒዛዎዺፖ፥
ጋዓንቴ ኔ ኮዔ ባኣዚ ዒዛይዳ ማዻኒ ዳንዳዓኔ» ጌዔኔ።

7ዬካፓ ፃላሄ ናንጊና ናንጋ ጎዳቤርታፓኬስኪዒዮቤኮ
ቶኦኮ ጋፓናፓ ዴንዲ ቶኮ ፁንጎ ሄላንዳኣና ቶኦሶ ኪሢና
ሜታዻንዳጉዲ ዶርዖ ዓጌኔ።

8ዬያይዳፓ ዔቄያና ዒዮቤ ፔኤኮ ዴማ ቢዲንሢ ኩሊ
ዑፃ ዴይ፥ ዑፆ ፔኤኮ ቦኦቆ ሜቂሢና ዋኣጪሢ ዓርቄኔ።

9 ዒማና ማቻ ዒዛኮ ዒዛ ኮራ፦ «ሃይማ ሄላንዳኣና
ኔኤኮ ፆኦሲዳ ዓኣ ጉሙርቂፃ ዶዴ ጎይሣዳ? ሃያይዳፓ
ፆኦሲ ጉሙርቂፆ ሃሺጋፓ ሃይቄ!» ጌዔኔ።

10ዒዮቤ ዒዞም፦ «ዎይቲ ኔኤኒ ዔኤያ ላኣሊ ጌኤሲ
ጌስታይ? ፆኦሲ ኑም ኮሺ ባኣዚ ዒንጋኣና ዎዛና ኑ ዔካኔ፤
ሃሢ ሜቶ ኑም ዒ ዔኪ ሙካዛ ዒዛይዳ ጉንዱማንዳያ
ኑም ኮይሳ?» ጌዔኔ።

ዒዮቤይዳ ዎዚ ዬያ ቢያ ሜታሢና ዋኣዪፃ ሄሌቴያ
ፆኦሲ ዑፃ ፑርታ ጌስቲ ዒ ጎሜማዺባኣሴ።

ዒዮቤኮ ሃይሦ ላጎንሢ ዒዛ ዖኦጫኒሙኬሢ
11 ቴማኔ ዓጮ ዓሢ ዔልፓዜንታ ሹሃ ዓጮ ዓሢ

ቢልዳዴና ናዒማ ዓጮ ዓሢ ፆፓሬና፤ ዬንሢ ሃይሦንሢ
ዒዮቤኮ ላጎንሢኬ። ዔያታ ዒዮቤይዳ ሄሌ ዋኣዪሳ
ሜታሢ ዋይዛዖ ዒዛ ዛሎ ዔያታ ዖዬያ ማዔሢና ዒዛ
ዶዲሻኒ ፔኤኮ ዓጫፓ ዓጫፓ ዎሊ ዔኤሊ ዔኪ ዎላ
ዒዮቤ ኮይላሙኬኔ።

12ዔያታ ሙኮ ሙኪ ሃጊ ሃኬ ዓኣዖ ዒዮቤ ዴንቄኔ፤
ጋዓንቴ ዬይ ዒዛታሢ ቤዞና ዱማሲ ዔራኒ ዔያታ
ዳንዳዒባኣሴ። ጊንፃፓ ዒዛ ማዔሢ ዔራዖ ዖዪ ፔኤኮ
ማኣዓሢ ዔያታ ዳርዜኔ፤ ሲላሊያ ሌካ ጫሪንጮ ባንሢ
ላኣሊ ላኣሊ፥ ጊንሣ ፔኤኮ ቶኦኮይዳ ሲላሎ ዋሂ ዋሂ
ዒላቲ ዬኤኪሢ ዓርቄኔ።

13 ዒዛና ዎላ ዔያታ ላንካይ ሮኦሪና ላንካይ ዋንቴና
ሳዓይዳ ዴዔኔ፤ ዒዛኮ ዋኣዪፃ ዴኤሢ ማዔሢያ ዔያታ
ዔሬኔ፤ ዬያሮ ዔያቶይዳፓ ፔቴ ባኣዚያ ዒዛም ጌዔይ
ባኣሴ።

3
ዒዮቤ ፔ ሾይንቴ ኬሎ ጋዳንቄሢ

ዒዮቤ
1 ዬካፓ ዒዮቤ ጌስቲፆ ዓርቃዖ ፔ ሾይንቴ ኬሎ ሂዚ

ጌይ ጋዳንቄኔ፦
2-3 «ታ ዒንዶኮ ዑፃ ታ ዓቴ ዋንቴላ

ታ ሾይንቴ ኬሌላኣ ጋዳንቂንቴያ ማዖም!
4ዬና ኬሌላ ዹሚ ባንሢ ላኣሚንቶም፤

ጫሪንጮ ፆኦዛሢ ዒዞምማሎፓ፤
ፖዒ ፔቴታዖ ዒዞይዳ ጴዾፓ።

5ቃኣዮና ሻኔ ዹሚና ዒዛ ካንቂቴያ ማዖም፤
ዒዞኬሌሎኮፖዓሻኣሬዹሚናካንቂንቴያማዖም፤

6ዬኖ ኬሌሎ ሻኔ ዹሚ ካንቆንጎ፤
ሌዖ ጋራ ዓኣ ኬሎና ዎላ ፓይዲንቶፓ፤
ዓጊኖ ባኣኮዋ ጌሊ ዒዛ ዓዺንቶፓ።

7ዬኖ ኬላ ዓሲ ሾይንቱዋ ኬሊማዖንጎ፤
ዎዛ ዑኡሲያ ዒዞይዳ ዋይዚንቶፓ።

8ሌዋታኔ* ጌይንታ ቦዖ ጴቻኒ ዳንዳዓዞንሢና
ኬሎ ጋዳንቃ ማርሾ ዓሳ ዬኖ ኬሎ ጋዳንቆንጎ።

9ዬኖ ዋንቶኮ ካሪፆ ዦኦጋሢ ዹሞንጎ፤
ፖዒኮ ሃጊ ማዓንዳ ዎዛኣ ዒኢካ ጴዾፓ፤
ካሪሢ ዓቢያ ዒዞይዳ ፆርቆፓ።

10ዬና ዋንቴላ ታኣኒ ታ ዒንዶ ጎጳፓ ኬስኩዋጉዲ
ሃሣሜቶዋ ታ ዓኣፓፓ ዓኣቻኒ
ሾይፆ ካሮ ታ ጊዳ ዎዺባኣሢሮ ጋዳንቂንቴያ
ማዖንጎ።»

11 «ዎንዴ ታ ዒንዶ ጎጳ ዓኣዖ
ሃሣ ዒንዶ ጎጳፓ ታ ኬኬስካዖ ሃይቄቴ ዓይጎ?

12ታ ዒንዳ ፔ ጉባዛ ዓይጋ ታና ጎዴይ?
ዓይጋ ታና ዒዛ ፔ ዻንፆ ዻንሢሤይ?

13ዒማና ታ ሄኤዶ ሃይቂ ላሄያታቶ
ሄኤዶ ታ ሃውሼያ ናንዳንቴኬ።

14 ሃሢ ሻሂንቲ ዓኣ ቤዞ ፔኤም ጌዒ ኮሼ
ዓጮ ካኣቶንታ ዔያቶኮ ዞራ ዓሶንታ ዎላ
ሄኤዶ ታ ላሂ ሃውሾ ዴንቄያ ናንዳንቴኬ።

* 3:8 ሌዋታኔ ጌይፃ፦ ሚናኣ ዎዴና ዓኣኔ ጌይንታያ ጉርጉሮ ማላ ዼኤፒ ቦዖኬ። 3:9 ዔር. 20፡14-18።

15ፔኤኮ ማኣሮ ዎርቄና ቢራና ኩንሤ ሱኡጎና ዎላ
ታ ሄኤዶ ላሄያ ናንዳንቴኬ፤
16 ሃጊ ዓጊኒ ሄሊባኣንቴ ሾይንቲ ዱኡቴያ

ፖዒያ ፔቴታዖ ዛጊባኣ ናይጉዲ ታ ማዔቴ ዓይጎ?
17ፑርታ ዓሲ ዱኡኪንቲና ፔኤኮ ፑርቶ ማዾ ሃሻኔ፤

ማዾ ማዺ ላቤ ዓሳኣ ዱኡፖይዳ ሃውሻኔ።
18ቱኡዞ ዓሳታዖ ዒኢካ ኮሹሞ ዴንቃኔ፤

ዔያቶ ማዺሻ ዓሶ ጎሪንታፓ ዔያታ ዻቃኔ።
19ዻኮንታ ዼኤፖ ዼኤፖ ዓሶንታ ዒኢካ ፔቴይዳ ዓኣኔ፤

ሃሣ ካራማኣ ዒኢካ ዔያቶ ዎይሣ ዓሶ ዓይላታፓ
ኬስካኔ።»

20 «ዋኣዪሢዳ ዓኣዞንሢም ፖዒ
ናንጋጫንቄ ዖዪሢና ኩሜ ዓሶም
ሼምፔ ዓይጋ ዒንጊንታይ?

21ዺቢ ቆሎፓ ባሼ
ሃይቢ ኮዒ ዴንቁዋኣዞንሢም
ሼምፔ ዓይጋ ዒንጊንታይ?

22ዱኡኪንታ ዎዶና ዎዛዻዞንሢም
ሼምፓ ዓይጋ ዒንጊንታይ?

23 ጎይፃ ባይቄሢም
ፆኦሲ ካራ ዎዼ ዓሢም
ፖዒ ዓይጋ ዒንጊንታይ?

24ሙዖሙዖንዶ ቤዞ ታ ዖዪሢና ሜታዻኔ፤
ዒላታ ታኣኮ ዓልቂ ጋፑዋ ዋኣሢጉዲኬ።

25ታ ዒጊጬ ባካ ታ ኮይላሙኬኔ፤
ዓልቲ ታ ማሌ ባካ ታና ሄሌኔ።

26ኮሹሞና ሃውሺሢና ታኣኮ ባኣሴ፤
ታ ሜቶኮዋ ጋፒንሢ ባኣሴ።»
ቤርታሲ ጌስቲንቴ ጌኤዞ

4
(4፡1—14፡22)

ዔልፓዜ
1ቴማኔ ዓጮ ዓሢ ዔልፓዜ ሂዚ ጌይ ማሄኔ፦

2 «ዒዮቤ! ፔቴ ዓሲጫርቂ ኔኤም ኬኤዜቴ
ጊቢ ኔ ዋይዛንዳ?
ጋዓንቴ ኬኤዚሢዳፓ ዖኦኒ ጊንሢም ጋዓንዳይ?

3ሚርጌ ዓሲ ኔ ዔርዜኔ፤
ላቤ ኩጮዋ ኔ ዶዲሼኔ።

4 ኔ ጌኤዛ ዹቂንታ ዓሶዋ ማኣዳኔ፤
ጎጋይቃ ጉኡዦዋ ኔ ዶዲሻኔ።

5 ሃሢሜታ ኔና ሄሌሢሮ
ሃጊ ማዓ ዎዛ ባኣ ዓሲ ኔ ማዔኔ፤
ሜታ ኔኤኮ ዴኤፄሢሮ
ሃጋኣ ማዓ ዎዞ ኔ ቲቄኔ።

6 ፆኦሲ ዒጊቹማ ኔኤኮ ጌኤቂንቶ ባኮ
ፒዜ ጎይፃ ኔኤኮ
ሃጊ ማዓ ዎዞቱዋዓዳ?

7ጌኤሺ ዓሲታንቴ ፆኦሲ ፑርታ ሜቶ ዓጌ ዓሲ
ፂሎ ዓሲታንቴ ፆኦሲ ባይዜ ዓሲ
ዓኣቴ ሂንዳ ማሌ።

8ታ ዔራ ጎይፆና
ፑርቱሞ ጎሽካዞንሢና ሜቶ ዜርቃዞንሢና
ጊንሣ ዒንሢ ዔካኔ።

9ዔያታ ፆኦሲ ዑኡዞና ባይቃኔ፤

ዒዛኮ ዻጎ ዋኣፆ ጉዳሢናሙይንታኔ።
10ፑርቶ ዓሳ ዓዳ ዞቢጉዲ ጉዻኔ፤

ዑኡዞዋ ፔኤኮ ዔያታ ዼጊዲ ዒላታኔ፤
ፆኦሲ ዔያቶኮ ጋዓንቴ ዓጮሜንሤኔ።

11ዞቢ ኬሚሙዓ ባኣዚ ባይዛዖ
ሃይቃሢጉዲ ዔያታ ሃይቃኔ፤
ዞቤሎኮ ናኣታ ዣኣላሢጉዲ ዔያቶ ናኣታኣ
ዣኣላኔ፤»

12 «ፔቴ ዓቢና ዓኣሺንቴ ኪኢታ ታና ሄሌኔ፤
ዬያ ኪኢቶ ካሽካሺና ታ ዋይዜኔ።

13ዓሶ ዼኤፒ ጊንዓ ዓርቂ
ሜታሲ ዹማ ባልባሣ ዎዶና

14ዒጊቹሞና ጎጋይቂሢና ታና ዓርቄኔ፤
ታኣኮ ሜጌፆ ቢያ ጎቃይሴኔ።

15ዢባሬ ታ ቤርቲና ዢባርሺ ዓኣዼኔ፤
ዲቃቲሢና ቶኦኮ ጋማ ታኣኮ ጋማሽኬኔ።

16ዒኢካ ፔቴ ባኣዚ ዔቂ ዓኣንቴ ታ ዛጌኔ፤
ጊዥ ጌይ ታ ዛጌቴያ
ዓይጎሞ ዔራኒ ታ ዳንዳዒባኣሴ።
ዒማና ዔዌ ቤስካፓ

ሂዚ ጋዓ ዑኡሲ ታ ዋይዜኔ፦
17 ‹ፆኦሲ ቤርቲዳ

ፂሎ ማዒ ጴዻኒ ዳንዳዓ ዓሲ ዓኣ?
ሃሣ ማዤሢቤርቶይዳ

ጌኤሺ ማዓንዳ ዓሲ ጴዻንዳኣ ናንዳ?
18 ፆኦሲ ፔኤኮ ማዻዞንሢ ጉሙርቁዋያ ማዔቴ

ዒዛኮ ኪኢታንቾይዳታዖ ዻቢንቲ ዒ ዴንቃቴ
19ዓካሪ ራዔሙዑዋንቴ ሻሂንታዞንሢ

ፃጳ ዔያቶኮ ዓጪና
ዢኢጬዓጪና ኮሺንቴ ማኣሪዳ ናንጋዞንሢ
ዎይቲ ዒ ጉሙርቃንዳይ?

20ዋንቴና ጉቴናኮ ባኣካ ዔያታ ሜቃኔ፤
ዔርቱዋንቴ ናንጊና ዔያታ ባይቂ ዋሊንታኔ።

21 ፃውና ቱጊንቴ ዓፒሎና ኮሾና ማኣሪጉዲ
ዔራቶ ባኣያ ዔያታ ሃይቃኔ።› »

5
1 «ዒዮቤ! ማሂ ኔኤም ኬኤዛንዳ ዓሲ ኔ ዴንቄቴ

ሂንዳ ዔኤሊንቴ፤
ኔና ማኣዳንዳጉዲ

ፆኦሲ ኪኢታንቾፓ ዎያ ባንሢ ኔ ዛጋይ?
2ዔኤያ ዓሲ ዻጋ ዎዎዻኔ፤

ቂኢሩሞዋ ዒኔባኣ ዓሲ ባባይዛኔ።
3ዔኤያ ዓሲ ፃጲ ዳኪ ናንጋንቴ ታ ዛጌኔ፤

ፆኦሲ ጎሪንቲና ማኣራ ዒዛኮ ዔሩዋንቴ ሻሂንቴኔ።
4 ናኣታ ዒዛኮ ኮሺ ናንጊ ዴንቃዓኬ፤

ዓሳ ቡካ ጶኦኮይዳ ዔያቶ ዛሎ ጌስታንዳ ዓሲ
ዔያታ ዴንቂንዱዋኣሢሮ ፑርታ ባኣዚ ዔያቶ ሄላኔ።

5ዒዛኮ ሃኣኮ ናይዺንቴ ዓሲሙዓኔ፤
ዓንጊፆ ባኣካ ባቃሌ ሃኣኮታዖ ዒዛም
ሃሺንዱዋኣሴ፤

ዼኤቢንቴ ዓሳኣ ዒዛኮ ቆሎ ዔካኒ ዓፃዻኔ።
6ሜታ ዓጪዳፓ ኬስኩዋኣሴ፤

ሜታ ሃሣ ሳዓይዳፓ ባቃሉዋኣሴ።
7ታሚ ቄንሢዳፓ ፂንቂ ዓኣዻሢጉዲ

3:21 ዮሃ. ፆፔዻ 9፡6። 4:13ዒዮ. 33፡15።

ዓሲያኣ ሜቶም ሾይንታኔ።»

8 «ዎንዴ ታኣኒ ኔናታቴ ፆኦሲ ባንሢ ሺኢኪ
ሜታሢ ታኣኮ ቢያ ዒዛም ታ ኬኤዜያ ናንዳኔ።

9ዒዚ ፓይዲንቱዋያ ማዔ ዒዛ ዎልቆና ማዺንታ ማዾ
ሃይማኬ ጌይ ዔርቱዋ ዼኤፒ ባኣዚ ማዻኔ።

10 ሳዖይዳ ዒርዚ ዋርቂሳኔ፤
ጎዦዋ ዋኣሢና ሎጪሳኔ።

11ቶኦቺንቴዞንሢ ቦንቺሲ ዼጊዳኔ፤
ዖዬዞንሢያ ዶዲሺ ዎዛሳኔ።
12ዔያቶኮማዻጊኢጉዋጉዲጌኖ ዓሶኮማሊፆ ጉሪ
ማሃኔ።

13 ዔሮ ዓሶ ዔያቶኮ ጌና ፒሮጉዲ ዓርቃንዳጉዲ ዒ
ማሃኔ፤

ጌኖ ዓሶኮ ማሊፃኣ ሩኡሪና ባይቃኔ።
14 ሮኦራ ዔያቶም ዹሚማዓኔ፤

ሃጊ ዓባ ሳዛ ዓኣንቴ፥ ዋንቶ ዹሞይዳ ዓኣያጉዲ
ዔያታ ዹቃዻኔ።

15 ማንቆ ዓሶ ዔያቶ ሞርኮኮ ጬንቾ ዓፓራፓ ፆኦሲ
ዓውሳኔ፤

ሜታዼ ዓሶዋ ሄርቂ ሜታሳ ዓሶ ዴማፓ ዒ ኬሳኔ።
16ማንቆ ዓሶም ሃጊ ማዓንዳ ዎዛ ዒንጋኔ፤

ዋይዚ ዒፂሢያ ዒዚ ዓጪፓ ጋፒሲ ባይዛኔ።»

17 «ፆኦሲ ዞሪ ጎራ ዓሲ ዓንጂንቴያኬ!
ዬያሮ ዼኤፖ ፆኦዛሢኮ ጎሮ ቦሂፖ።

18 ፆኦሲ ኔና ሜንሤቶ ማሂ ዒ ኔና ኮኦላኔ፤
ፔቴ ኩጮና ኔና ዒሜንሤቶ ባጎ ኩጮና ኔና ፓሣኔ።

19 ባይዛ ሜቶ ላሆይዳፓ ዒ ኔና ዓውሳንዳኔ፤
ላንካሳሢናኣ ዓይጎ ሜታኣ ኔና ሄላዓኬ።

20 ናዮ ዎዶና ሼምፔና ኔና ዒ ጌሣኔ፤
ዖሎ ዎዶናኣ ሃይቢፓ ኔና ዒ ዓውሳኔ።

21 ፆኦሲ ፑርታ ዒንዲርሲዳፓ ኔና ካፓኔ፤
ባይሲንታሙኬቴያ ኔ ዒጊጫዓኬ።

22 ፑርታ ዖልዚና ናይዚና ሙኬ ዎዶና ኔኤኒ
ሚሚኢጫንዳኔ፤

ካዮ ቦዖዋ ኔ ዒጊጫዓኬ።
23 ኔ ጎሽካ ጎዣ ሹቺ ማዒ ኔና ሜታሳዓኬ፤

ካዮ ቦዖና ዎላ ኔ ኮሺና ናንጋንዳኔ።
24ማኣሮይዳ ኔኤኮ ኮሹሞ ኩማንዳሢ ኔ ዔራንዳኔ፤

ማራቶኮ ባርቶ ኔ ዛጋኣና ቢያሢ ኮሺ ዓኣንቴ ኔ
ዴንቃንዳኔ።

25 ኔኤኮ ሾይንታ ሚርጋንዳሢያ ኔ ዔራንዳኔ፤
ዜርፃ ኔኤኮ ቦኦሎ ማኣቶጉዲሚርጋንዳኔ።

26ዛርጎ ቲሻሢ ካፃንዳኣና ጎዣ ኔጋሢጉዲ
ኔኤኒያ ጋርቻንዳያ ሄላንዳኣና ሚርጌ ሌዔ
ናንጋንዳኔ።

27 ኑኡኒ ዬይ ቢያ ጎኔ ማዔሢ ዛጊ ዔሬኔ፤
ዬያሮ ኔኤኒ ማሊ ጶቂሢጋፓ ማዾይዳ ፔኤሼ።»

6
ዒዮቤ

1ዬካፓ ዒዮቤ ሂዚ ጌይ ማሄኔ፦
2 «ዖዪፃ ታኣኮ ዴኤሡሞ ዔሮ ባኮይዳ ጌሢንቴያታቴ

ዓይጎ!

ሜታሢያ ቢያ ታኣኮ ዴኤሡሞ ዔሮ ባኮና
ዛጊንቴያታቴ ዓይጎ!

3 ባዞ ማኣሻሎይዳፓ ባሼ ዴኤፃንዳንቴኬ።
ዬያሮ ዳንዳዒፃ ፓጬ ታኣኮ ጌኤዛ ኔና ዲቃሢ
ሄርሺሳንዳያ ኮይሱዋሴ።

4ቢያ ባኮ ዳንዳዓ ጎዳሢ ፔ ሂኢዦና ታና ዱኬኔ፤
ዬያ ሂኢዦኮ ዳኣና ዑፆ ታኣኮ ዓኣዺ ሃሼኔ፤
ፆኦሲኮ ዲቃሣያ ማዔ ባይዛ ባካ ኮይሎ ታኣኮ
ማንጌኔ።

5ኪርሞሌማኣቲ ዋዺ ዴንቄቴ
ጌማይያኣ ዖሃ ዴንቄቴ ጉዹዋሴ፤

6 ሶኦጌ ዋሂንቲባኣ፥ ዓኣፁዋ ካሣሙይንታ?
ጱኡላኮ ሃሎ ዋኣፃ ዓኣፃ?

7ታኣኒ ታ ዛሎና ዬያጉዴሙዖ ሻሻኣኪንታኔ፤
ታሙዔታቴያ ታኣም ኮሽኩዋሴ።»

8 «ፆኦሲ ታ ኮዓ ባኮ ታኣም ዒንጋቴ ዓይጎ!
ታኣኮ ሺኢጲፆዋ ዒ ዋይዛቴ ዓይጎ!

9 ሃያ ቢያይዳፓ ዒ ታና ዎዼቴ ኮሺቱዋኣዓዳ?
ፔ ኩጮዔቂሲ ዒ ታና ባይዜቴ!
ዬይ ታኣም ዶዲሢዒንጋንዳንቴኬ።

10ዓይዲማዔቴያዱማዼፆኦዛሢኮቃኣሎታሃሺባኣሢሮ
ዎዚ ታኣኮ ሜታሢሚርጌቴያ
ዎዛና ታ ኮኦማንዳንቴኬ።

11ሼምፔና ናንጋኒ ታና ማሃ ዓይጎ ዶዱሞ ታኣኮ ዓኣይ?
ሃጊ ማዓ ዎዛ ታኣኮ ባኣያ ማዔቴ ታ ዓይጋ ናንጋይ?

12ታኣኒ ሹቺጉዲ ዶዳያዳ?
ታኣኮ ዑፃኣ ሞኦና ዓንጊጉዲጪኢሊዳ?

13ታኣኒ ታና ማኣዳኒ ዎልቄ ታኣኮ ፔቴታዖ ባኣሴ፤
ታኣኮ ዓኣ ዎልቃ ቢያ ዔውቴኔ።»

14 «ፔ ላጋሢም ዓኣ ጉሙርቂንቲፆ ፓጪሳ ዓሲ
ፆኦሲ ዒጊቹሞ ሃሼ ዓሲኬ።

15ታ ላጎንሢ ጋዓንቴ ዲጲ ዴንዴስካፓ ሚጫያና
ጉሙርሱዋኣ ዎሮጉዲ ጌጌሻያኬ።

16ዎሮይዳ ባርጎ ዎዶና
ሻጫኩሊንታኔ።

17 ዖጎፆና ጋዓንቴ ዓልቂ ዴንዲ ባይቃኔ፤
ዎራኣ ሚጪጉሪ ማዓኔ።

18ጫኣኖጫኣና ቆልሞ ዒሺ ዒሺ ጎይፆ ዓኣዻ ዓሳ
ጎይፃፓኬስኪዋኣፆ ኮይፆ ዓሳ ናንጉዋዳውሎጌሊ
ዒኢካ ሃይቃኔ።

19ቴማ ዓጫፓ ሃንቲፆ ዴንዳ ዓሳ ዋኣሢ ኮዓኔ፤
ሳኣባ ዓጮኮ ኮርሞ ኮርማ ዓሳኣ ዋኣሢ ዴንቃኒ
ሃጋኣ ዎዛ ጌሣኔ።

20 ዔያታ ጉሙርቄ ዎራ ሚጪ ጴዻዛ ሃጋኣ ዎዛ ዔያታ
ቲቃኔ፤

ዒኢካ ቤዞ ሄላዖ ዔያታ ዻዻጋዻኔ።
21ዒንሢ ሃሢ ታኣም ዬንሢሚጬዎሮንሢጉዲኬ፤

ታና ሄሌ ሜታሢ ዛጊ ዒጊቹሞና ጊንሢም ዒንሢ
ዶጬኔ።

22ዔዛታ ሃያ፥ ዬያ ታኣም ዒንጉዋቴ፤
ሃሣ ጊንሣ ዒንሢኮ ቆሎና ታና ዓውሱዋቴ ታ ዒንሢ
ጌይያ?

23ታ ሞርኮ ኩጫፓ ታና ዓውሱዋቴ፤
ታና ሄርቂ ዎይሣ ዓሶ ኩጫፓኣ ታና ዓውሱዋቴ ታ
ዒንሢ ጌይያ?»

24 «ዒንሢ ታና ዔርዙዋቴ፥ ታ ዚቲ ጋዓንዳኔ፤
ዻቢንቶዋ ታኣኮ ታኣም ኬኤዙዋቴ።

25 ጎኔ ሃይሴጫንቺታቴያ ዔውታያኬ፤
ዒንሢኮ ቦሂፆ ጌኤዛ ጋዓንቴ ፔቴታዖ ፓሡዋያኬ።

26ዒንሢ ታ ጌኤዞ ዛጋሢ ጉሪ ዢባሬ ማሂኬ፤
ሂንዳ ታና፥ ሃጋኣ ዎዛ ቲቄሢም ዓይጎ ማሂ ዒንሢ
ኬኤዛኒ ኮዓይ?

27ዜኤሮ ናኣቶይዳ ዒፃ ዒንሢ ዓጋኔ፤
ዒንሢኮ ላጎ ዒንሢ ሻንቻኒ ሻንቾንዶ ባኮ ዛሎማርማኔ!
28 ሃዳራቴ ታኣኮ ዓኣፖ ካሮ ዛጉዋቴ፤

ዒንሢ ቤርታ ታ ሉኡቃ?
29ዻቢንቲ ዒንሢኮ ማዑዋጉዲ ሃሹዋቴ፤

ሃሢ ሃሹዋቴ፤ ታኣኒ ፒዜኬ።
30 ጎኔና ታ ዒንዲርዛ ዻቢንቲ ዓኣ?

ታዻንጋጌኖማሊፆዱማሲዔራኒዳንዳዑዋኣዓዳ?»

7
1 «ዓሲኮ ናንጊ ሳዖይዳ ዶዲማሹምቦቱዋኣዓዳ?

ኬላ ዔያቶኮ ማዾ ማዼም ዓጊኒና ጪጎ ኬሎ
ጉዲቱዋኣዓዳ?

2ዔያታ ሺቢ ዴንካ ሃውሻኒ ኮዓ ማዾ ማዻ ዓሲና
ማዼሢዛሎጪጎሚኢሾዔካኒካፓማዻዞንሢጉዲ
ቱዋኣዓዳ?

3ታኣኒ ላቤ ዓጊና ታና ማኣዱዋኣያ ማዔኔ፤
ታኣኮ ሜታሢ ዒባኖንሢ ታኣም ዋኣዪሢ ዋንታ
ማዔኔ።

4ታኣኒ ላሃ ዎዶና
ዓይዶ ካሬም ታ ዔቃንዳይ ጋዓኔ፤
ጋዓንቴ ዋንታ ታኣም ዖዶቃኔ፤
ካራንዳያ ሄላንዳኣና ጉሪ ሺሪ ሺሪ ታ ላሃኔ።

5ዑፃ ታኣኮ ቢያ ዛኣሌ ኩሜኔ፤
ዓሽካ ታኣኮ ጎኦጌ ዒልዒ ሌሊማዔኔ፤
ዹኡቂያኣ ጊኢሽኬኔ።

6ታኣኮ ናንጎ ሌዓ ሃርፖኮ ሞኮኬይዳፓ ባሼ ሩኡራኔ፤
ፔቴታዖ ሃጊ ማዓንዳ ዎዛ ባኣያ ማዒ ጋፒንፆ ሄላኔ።

7 ፆኦሲዮ! ታኣኮ ሼምፓሢ ዑኡሲ ዔኪሢፓ ቃሚቄሢ
ማሌ፤

ሃካፓ ሴካ ፔቴታዖ ኮሺ ባኣዚ ታ ዛጋዓኬ።»

8 «ሃሢ ታና ዛጋሢ ላሚ ዛጋዓኬ፤
ኮዔቴያ ዒ ታና ዴንቃኒ ዳንዳዑዋሴ።

9ሻኣሬ ላኣሊንቲ ባይቃሢጉዲ
ሃይቂ ዱኡኪንታ ዓሲ ማዒ ጊንሣሙኩዋሴ፤

10ጊንሣ ሃሣ ፔ ማኣሪያ ማዑዋሴ፤
ዒዛ ዔራ ዓሳኣ ቢያ ዒዛ ዋላኔ።

11ማይ ሃካፓ ሴካ ታኣኒ ዚቲ ጋዓዓኬ!
ታኣኮ ዓያኖ ዋኣዪፆይዳፓ ዔቄያና ታ ኬኤዛኔ፤
ሼምፓሢ ታኣኮ ሜታዼሢሮ ታ ጉንዱማኔ።»

12 «ሃያይዲ ኔ ታና ካፖ ዓሲ ማዓንዳጉዲማሄሢ
ታኣኒ ባዚዳ? ሃሣ ባዛ ናንጋ ዼኤፖ ቦዖዳ?

13 ‹ታኣኮ ሻኣላ ታና ዶዲሻኔ፤
ታኣኮ ላሆ ቤዛኣ ሃርጋሢ ዳንዳዒሳኔ፤›
ጌይ ታ ማሌኔ።

14 ኔኤኒ ጋዓንቴ ዓውቲና ታና ዒጊቻኔ፤
ባልባቲሢናኣ ኔ ታና ዲቃሣኔ።

15 ሃያ ዋኣዪፃ ዺቤ ዑፆ ኬዲ ሃንቲፃፓ

ሱፂንቲ ታ ሃይቃኒ ኮዓኔ።
16 ሃጊ ማዓ ዎዛ ታ ቲቄኔ፤ ናንጋኒያ ታ ኮዑዋሴ፤
ታኣኮ ናንጎ ዎዳ ቃሚሢታሢሮ ታና ሃሼ።»
17 «ሃኣዺኬ ኔ ጋዓኒና

ዔያቶ ዛሎ ኔ ማላንዳጉዲ ዓሲ ዓይጎ ባኣዚዳይ?
18ጉቴ ጉቴ ኔ ዔያቶ ማሂ ዛጋንዳጉዲ

ሃሣ ቢያ ዎዴ ዎይታቴያ ዛጋንዳጉዲ ዓሲንሢ ዓይጎ
ባኣዚዳይ?

19ጩጮታዔኤዻንዳኣናታዖ
ዻካ ዎዴ ኔ ታና ሃሹዋዓዳ?

20 ኔኤኒ ዓሲሙሪ ዛጋ ፆኦዛሢዮ፥
ታኣኒ ጎሜ ማዼሢሮ ኔኤም ዓይጌ ፑርቴይ?

ታጊዳ ኔ ቲፕ ጌይ ዓይጋ ዔቄይ?
ያዺ ማዓንዳኣና ታ ኔኤም ኬዲማዒያ?

21 ጎሞ ኔ ታኣኮ ፔቴታዖ ዓቶም ጎውዋዓዳ?
ታ ማዼ ዻቢንቶ ኔ ታኣኮ ባይዙዋዓዳ?

ዱኡኪንቲፃ ታኣኮ ሄሌኔ፤
ሃካፓ ሴካ ኔ ታና ኮዔያታቴያ ታ ጴዻዓኬ።»

8
ቢልዳዴ

1ሹሃ ዓጮ ዓሢ፥ ቢልዳዴ ሂዚ ጌይ ማሄኔ፦
2 ኔኤኮ ዒንዲርዛፓ ኬስካ ሃይሳ ዓልጎ ዢባሬጉዲኬ፤

ዎማ ሄላንዳኣና ዬማይዲ ኔ ጌስታንዳይ?
3 ፆኦሲ ፔቴታዖ ዎጌ ዎቢሱዋሴ፤

ቢያሢ ዳንዳዓ ጎዳሢ ቢያ ዎዴ ፒዜ ባኣዚ ማዻኔ።
4 ናኣታ ኔኤኮ ፆኦሲም ዻቤያ ማዔቴ

ዔያታ ዔያቶም ኮይሳ ሜቶ ዔኬኔ ጌይሢኬ።
5 ጋዓንቴ ፆኦሲ ባንሢ ኔ ማዔቴ

ቢያ ባኮ ዳንዳዓ ጎዳ ኔ ሺኢቄቴ
6ፒዜ ሃሣ ኔ ጌኤሺ ማዔቴ

ዒዚ ዑኬና ኔና
ኔኤም ኮይሳ ቤዞ ጊንሣ ማሃንዳኔ።

7ዓይፃ ኔኤኮ ዻካ ማሊ ጴዼቴያ
ሴካ ቤርታኣ ናንጋ ኔኤኮ ዑሣ ዓኣዼ ማዓንዳኔ።

8 «ሂንዳ ቤርታኣ ሾይንቶ ዖኦጬ፤
ሃሣ ቤርታኣ ዓዶንሢ ማዼ ጎይፆዋ ዛጌ።

9ሌዓ ኑኡኮ ሃጊ ዻካታሢሮ ፔቴ ባኣዚታዎ ኑ ዔሩዋሴ፤
ናንጎ ሌዓ ኑኡኮ ሺቢጉዲ ቤዛፓ ዴንዳያኬ።

10ዔያታ ኔኤም ዔርዛሢና ኬኤዛሢ
ዔያታ ማሊ ጶቂሤሢፓ ዔኪቱዋዓዳ?

11 ጎኔና ጫሬ ማዒባኣ ቤሲዳ ማጫሬ ኬስካ?
ዋኣሢባኣ ቤሲዳ ሃሣ ፒሌ ኬስኪ ዑጋ?

12 ያዺ ማዒባኣቶ ዑጊ ጲሺንታንዳሢኮ ቤርታ
ሜሌ ባቃላ ባኮፓ ቢያ ቤርታዺሜላኔ።

13 ፆኦሲ ዋላ ዓሲኮ ቢያ ጋፒንፃ ዒማጉዲኬ፤
ሃሣ ፆኦሲባኣሴጋዓዓሶኮ ሃጊማዓዎዛቲቂንታኔ።

14ዔያታ ሻንጌ ፓቲሌጉዲዱጳ ባኣዚና ጉሙርቂንታኔ፤
ሃጋ ማዓ ዎዛ ዔያታ ጌሣ ባኣዚ ዓኣታቴያ ቤዞና
ባይቃኔ።

15 ሻንጎ ፓቲሎይዳ ዔያታ ጌኤቂንቴቴ ዶዲ ዔያታ
ዔቃዓኬ፤

ዬያ ሻንጎ ፓቲሎ ዔያታ ዓርቄቴ ዱዱጳንዳኔ።»

16 «ሆኦሪ ዓቢና ኬስኪ ጎሺዳ ዺባሢጉዲ
ፑርታ ዓሲ ዒማዺሚርጋኔ።

7:17 ዓይኑ. 8፡4፤ 14፡3።

17 ፃጳ ዔያቶኮ ኬኤላ ሹቺ ዑስካ ማርታኔ፤
ሃሣ ዼኤፖ ሹጮዑፃኣ ዓዓርቂንታኔ።

18ፔቴ ዓሲ ዓኣ ቤዛፓ ዔያቶ ቱጌቴ
ቤርታ ዓኣ ቤዛ ዔያቶኮ ዔርቱዋሴ።

19 ጎሞ ዓሶኮ ዎዛ ያዺ ማዓኔ፤
ሜሌ ዓሲ ዔያቶ ቤዞ ዔካኔ።»

20 «ፆኦሲ ኮዦ ዓሶ ኬኤሩዋሴ፤
ሃሣ ፑርቶ ዓሶዋ ማኣዱዋሴ።

21ዬያሮ ኔኤኒያ ዎዛና ሚኢጫንዳጉዲና
ዒላሻንዳጉዲያኣ ኔና ማሃንዳኔ።

22 ኔና ዒፃ ዓሳ ጋዓንቴ ቦርሲንታንዳኔ፤
ፑርቶ ዓሶኮዋ ማኣራ ባይቃንዳኔ።»

9
ዒዮቤ

1ዒዮቤ ሂዚ ጌዒማሄኔ፦
2 «ሂዮ! ዬይ ቢያ ጎኔታሢ ታ ዔራኔ፤

ጋዓንቴ ዓሲ ፆኦሲ ቤርቲዳ
ዎይቲ ጌኤሺ ማዓኒ ዳንዳዓይ?

3ዒዛና ዎላ ማርማኒ ዳንዳዓሢ ዖናዳይ?
ዒዚ ፔቴ ሺያ ዖኦጪሢ ዖኦጬቶ
ዒንሢዳፓ ፔቴማታዎ ማሃኒ ዳንዳዓ ዓሲ ባኣሴ።

4 ፆኦሲ ዔሮ፥ ሃሣ ዎልቄና ዓኣያኬ፤
ዖናዳይ ዒዛ ቃዛኒ ጌይ ባሺንቲባኣይ?

5ዔርቲባኣንቴ ዹኮ ዒ ዓዓጊሣኔ፤
ፔኤኮ ዻጎና ዒ ዶይሳኔ።

6 ፆኦሲ ሳዖ ዓኣ ቤዛፓ ጎቃይሳኔ፤
ሃሣ ሳዖኮ ቱርቱሮዋ ዒ ሪቂንሣኔ።

7ዓባ ፆርቁዋጉዲ ዒማሃኒ ዳንዳዓኔ፤
ዦኦጋሢያ ፖዑዋጉዲ ዒማሃኔ።

8 ዖኦኒያ ዒዛ ማኣዱዋንቴጫሪንጮዒ ቡሊ ዳሬኔ፤
ዒዚ ባዞ ጉዳሢዳ ሃሃንታኔ።

9ዛኣፖንታ ፑንጫሮንታ
ዬያጉዲ ሃንጎ ዦኦጎዋ ቢያ
ቡኪሲጫሪንጫ ጌሤሢዒዛ ፆኦሲኬ።

10ዒማዻዲቃሢ ሄርሺሳ ባኮ
ኮሺ ማሂ ዛጊ ኑ ጶቂሣኒ ዳንዳዑዋሴ፤

ፔ ዎልቆና ዒ ማዺኩንሣ ዓኮ ባኮ
ኑ ፓይዳኒ ዳንዳዑዋሴ።»

11 «ፆኦሲ ታ ኮይሌና ዓኣዻቴ ታ ዒዛ ዴንቃዓኬ፤
ዒ ታ ባንሢ ዑኬቴያ ዒዛ ማዔሢ ታ ዱማሲ
ዔሪንዱዋሴ፤

12ዒ ኮዔ ባኣዚ ዔኬቴ ዖኦኒያ ዒዛ ላኣጉዋሴ፤
‹ሃያ ኔ ዓይጋ ሂዳይ?› ጌይ
ጫርቂ ዒዛ ዖኦጫይ ባኣሴ።

13 ፆኦሲ ዻጋዼቶ ማዑዋሴ፤
ሬዓቤ ጌይንታ ባዞ ቦዖ ማኣዳ ቦዓታዖ
ዒዛኮ ቶኮ ዴማ ጉምዓታኔ።

14ዓካሪ ታ ዒዛምማሂ ኬኤዛኒ ዎዲ ዳንዳዓንዳይ?
ዒዛና ዎላ ማርማኒ ዓይጎ ዑኡሲ ታ ዴንቃንዳይ?

15ጌኤሺማዒ ታ ጴዼቴታዖ
ዎጎ ዎጋ ጎዳሢ ታና ማኣራንዳጉዲ
ታ ዒዛ ሺኢቃንዳፓዓቴም
ማሂ ታ ዒዛም ኬኤዛኒጫርቁዋሴ።

16ዒዛኮ ሱንፆ ታ ዔኤሌምማሂ ታኣም ዒ ኬኤዜቴታዖ
ጌኤዞ ታኣኮ ዒ ዋይዛንዳኔ ጌይ ታ ጉሙርቁዋሴ።

17ዓልጎ ዢባሮና ታና ዒሜንሣኔ፤
ታ ዎኦቴ ባኣዚ ባኣንቴ ኪፆ ታኣኮ ዒ ዳልጊሻኔ።

18ዑኡሲ ዔኮምታዖ ዻካ ታኣም ቤሲ ዒንጉዋሴ፤
ሼምፓሢ ታኣኮ ሜቶና ዒ ኩንሤኔ።

19ታኣኮዓኣዎልቆናማሹምቦታዒዛዓርቆምጎዑዋጉዲ
ዎልቄና ዒዛ ዓርቂ ቃዛይ ባኣሴ፤
ሞኦቲ ታ ዒዛ ላሣንዳኔ ጎዑዋጉዲ
ዎጎ ዓሶ ቤርቶ ዒዛ ሺኢሻኒ ዳንዳዓ ዓሲ ባኣሴ።

20ታኣኒ ጌኤሺ ሃሣ ጎኔ ዓሲኬ፤
ጋዓንቴ ጌኤዛ ታኣኮ ታና ዻቢንቴያ ማሃኔ፤
ታ ጋዓ ባካ ቢያ ታ ዑፃ ዎጋኔ።

21ዎዚ ታ ፂሎታቴያ
ታ ዛሎ ታ ማሉዋሴ፤
ታ ሼምፓሢያ ታኣኒ ሻኣኪንታኔ።

22 ፆኦሲ ፂላሢንታ ዻቢንቴሢንታ ዎላ ባይዛሢሮ
‹ፔቴታዖ ዱሙሞ ባኣሴ›
ታ ጌዔሢ ዬያሮኬ።

23ዓሲ ፔቴ ባኣዚና ቤዛ ሃይቄቴ
ፆኦሲ ዬያ ጌኤዦ ዓሢኮሜቶሚኢጪ ዓዓማላኔ።

24 ሳዓ ፑርቶ ዓሶ ኩጫ ዓኣሢ ዒንጊንታዛ
ዒዚ ዎጎ ዎጋ ዓሶኮ ዓኣፖ ካንቃኔ፤

ዓካሪ ዬያ ቢያ ማዼሢ ፆኦሲቱዋቴ
ሃንጎ ዖናዳይ?»

25 «ታኣኮ ናንጎ ሌዓ ጳሽካ ዓሲዳፓ ባሼ ሩኡራኔ፤
ፔቴታዖ ዎዛ ታ ዴንቁዋንቴ ዓኣዻኔ።

26 ዔያታ ማጫሬና ኮሺንቴ ዋኣፆና ፒንቆ ጎንጎጉዲ
ጳሽካኔ፤

ሃሣ ዓርቂ ዔካ ኮኦኬጉዲያኣ ሩኡራኔ።
27ታ ሜታሢኬኤዚ ሺሪፆ ታ ዋሎም

ዓኣፖ ካሮዋ ታኣኒ ቱኪፆ ሃሺሙስታንዳኔ ጋዓዛ፥
28 ፆኦሲ ጌኤሺ ማሂ ታና ፓይዲንዱዋሢ ታ ዔራሢሮ

ሜቶና ዋኣዪሢና ታና ሄላንዳኔ ጌይ ታ ዒጊጫኔ።
29ዓካሪ ዻቢንቴያ ማዒ ታ ፓይዲንቴቴ

ጉሪ ታኣኮ ላቢፃ ዓይጎሮዳይ?
30ዑፆ ታኣኮ ታ ሳኣሙናና ማስቴቴ

ኩጮዋ ታኣኮ ታ ዖንዶዴና ጌኤሼቴ፤
31ዬይ ቢያ ማዺንቴቴያ

ኔ ታና ዔኪ ቶርጴይዳ ኬኤራኔ፤
ታኣኮ ማኣዓሢታዖ ታና ሻኣኪንታኔ።

32ዒዚ ታጉዲ ዓሲቱዋኣሢሮ
ዎጎ ዎጋ ዓሶ ኮይላ ኑ ዎላ ዴንዲ
ሞኦቶም ታ ዒዛ ጋዓኒ ዳንዳዑዋሴ።

33-34ታኣኮ ዙላፓ ፆኦሲ ፔ ኮኦሎ ዔቂሳንዳጉዲና
ዒዛኮ ዓውካራ ታና ዒጊቹዋጉዲ
ፔኤኮ ኩጮ ኑና ላምዓሢ ዑፃ ጌሣ ሱኡጌ ጴዻቴ
ዓይጎ!

35ታኣኒ ዓሳ ታና ማላ ጎይፆጉዲ ማዒባኣሢሮ
ታ ዒዛ ዒጊጩዋዖ ኬኤዜያ ናንዳንቴኬ።»

10
1 «ናንጊ ታና ዒሤኔ፤

ታ ሃሢ ናንጋጫንጮ ናንጎ
ፔጌና ታ ዋይዚሲ ኬኤዛኔ።

2 ፆኦሲ ታ ሂዚ ጋዓንዳኔ፦
ኔ ታና ዓርቄ ባካ ዓይጎናታቴያ

9:2ዒዮ. 4፡17። 9:9ዒዮ. 38፡31፤ ዓሞ. 5፡8።

ፔጋሲ ታኣም ዻዻዋንዳፓዓቴም
ዻቢንቴያኬ ጌይ ዎዎጊፖ!

3 ሃያይዲ ኔ ዒዛሜታሳሢ ኮይሳያዳ?
ኔኤኒ ኔ ኩጮና ማዤ ዓሢ ቶኦቻኒ ኔኤም ኮይሳ?
ፑርቶ ዓሶኮ ጌኖ ማሊፃ ኔና ዎዛሳ?

4 ኔ ዓኣፓ ዓሲ ዓኣፒጉዲዳ?
ኔ ዛጋሢ ዓሲ ዛጋ ጎይሢዳ?

5 ኔ ኬላ ዓሲ ኬሊጉዴያዳ?
ሃሣ ሌዓ ኔኤኮ ዓሲ ሌዔጉዲ ቃሚሢዳ?

6ታ ዻቢንቶ ኔ ዛጋሢ፥
ጎሞዋ ኔ ታኣኮ ኮጲሳሢ ዓይጎሮዳይ?

7ታኣኒ ዻቢንቲ ባኣያ ማዔሢና ኔ ኩጫፓኣ ታና
ዖኦኒያ ዻቂሻኒ ዳንዳዑዋኣሢ ኔ ዔራኔ።»

8 «ጪጊቺንታ ማሎንታ ዒንጊ ታና ኮሼሢ ኔ ኩጮኬ፤
ዓካሪ ሃሢ ዬንሢ ኔ ኩጮንሢ ጊንሣ ታና ሻሃንዳ?

9ዓጪና ኮሾና ሜሄጉዲ ዓጪፓ ኔ ታና ኮሼሢማሌ፤
ሂዳዖ ሃሢ ጊንሣ ኔ ታና ሲላሊማሂ ጋኣጫኒዳ?

10ዓዳ ዲኢቂጉዲ ዋኣፂሲ
ሜቄ ዲኢቂ ጉዴያኣ ኔ ታና ሜቂሴኔ።

11ዑፆ ኔ ታኣኮ ዒልዒና ዓሽኪና ማሂ ካንቄኔ፤
ሜጌሢና ሻሺና ማሂያ ካንሢ ኔ ኮሼኔ።

12ሼምፔንታ ናንጊና ናንጋ ናሹሞዋ ኔ ታኣም ዒንጌኔ፤
ኔኤኮ ካፒፃኣ ዓያኖ ታኣኮ ዶዲሼኔ።

13 ሃይሾ ዬያ ባኮ ኔ ዒና ኔ ዓኣቺ ዓርቄኔ፤
ኔኤኮ ማሊፃ ዬያ ማዔሢ ታ ዔሬኔ።

14ዻቢንቲ ታ ማዼቴ ኔ ታና ዛዛጋኔ፤
ታኣኮ ጎሞሮዋ ኔ ፑርታና ዎጉዋዖ ሃሻዓኬ።

15 ጎሜ ታ ማዼቴ ቤዞና ሜቶይዳ ታ ሎኦማኔ፤
ኮሺ ባኣዚ ታ ማዼቴያ ታ ጋላቲንቱዋሴ፤
ኮሺ ታኣኒ ሜታዼም
ቦርሲንቲ ታና ሄሌኔ።

16ዒና ታኣኮ ጊንሣ ዶዴያ ማዔቴ
ዞቢጉዲ ኔ ታና ኬሚ ዓርቃኔ፤
ታና ባይዛኒ ኔ ዎልቆና ማዺንታ ዓኮ ባኮ
ላሚ ላሚ ኔ ማዻኔ።

17ታ ጊዳ ማርካዻንዳ ዓሲ
ቢያ ዎዴና ኔ ዴንቃኔ፤
ታ ጊዳ ኔ ዻጋዻ ዻጋ
ቃሲንቲ ቃሲንቲ ዓኣዻኔ፤
ኔ ታና ዖላኒ ቢያ ኬሊ ዓኪ ዓኪ ማሊሢ
ዖልዚ ዓሲጉዲ ኔ ዳካኔ።»

18 «ፆኦሲዮ! ዓይጋ ኔ ታኣኒ ሾይንታንዳጉዲማሄይ?
ዖኦኒያ ታና ዛጊባኣንቴ ታ ሃይቄያ ማዔቴ
ኮሺታንቴኬ!

19ማዢንቲ ባኣዖ ታ ዓታኣባሽ፤
ዒንዶ ጎጳፓ ኬኬስካዖ ዱኡፒ ባንሢ ታ ዔውቴቴ
ቃራታዖኬ።

20ታ ናንጎ ዎዳ ቃሚሢቱዋዓዳ?
ዬማ ቃሚፆ ዎዶማካ ዻካታዎ ታ ዎዛዻንዳጉዲ

ሃዳራ ታና ሃሼቴራ!
21ዬያ ኔ ሃሻንዳሢ ላሚ ታ ማዓኑዋ ቤዞ፥ ሃይቢ ሺቢና

ሻኔያ ማዔ ዓጮ ታ ዴንዳንዳሢኮ ቤርታኬ።
22ታ ዴንዳ ቤዛ ዹሚኮ ሺቢና ዣሎና ኩሜ ሳዓኬ፤

ዬካ ዓኣ ፖዓኣ ዹሞጉዴያኬ።»

11
ፆፓሬ

1 ናዕማታ ዓጮ ዓሢ ፆፓሬ ሂዚ ጌዔኔ፦
2 «ሃያ ቢያ ጉሪ ጌይንቴ ባኮኮ ማሂ ኬኤዛይ ባኣዓዳ?

ፔቴዓሲ ሃያጉዴ ጋፑዋ ባኣዚጌስቲሢናፒዜማዓኒ
ዳንዳዓ?

3ዒዮቤ! ጉሪ ኔ ጌስቴ ባኮኮማሂ ኔኤምኬኤዞንዶባኣዚ
ባኣያ ማላ?

ሃያይዲኔቶኦቺጌስታዛኔና ጎራንዳዓሲባኣያ ኔኤም
ማላ?

4 ኔኤኒ ኔ ማሊፆና፦ ‹ታኣኒ ፒዜኬ› ጋዓኔ፤
ፆኦሲማኣ ኔኤኒ፦ ‹ታ ኔ ቤርታ ጌኤሺኬ› ጋዓኔ።

5 ፆኦሲ ኔኤምማሂ
ፒዜ ማዔ ባኮ ኬኤዛቴ ዓይጎ!

6ዔራቶኮ ጎይሢሚርጌታሢሮ
ዔራቶኮ ዓኣሺንቴ ባኮ ኔና ፆኦሲ ዔርዜቴ ዓይጎ!
ዓካሪ ፆኦሲ ኔና ሜቶይዳ ዓጌሢ
ኔኤም ኮይሳሢዳፓ ዻኪሲማዔሢዔሬ።»

7 «ፆኦሲ ዓኣቺ ዓርቄ ባኮ ኔ ዔራኒ ዳንዳዓ?
ቢያ ባኮ ዳንዳዓ ጎዳሢ ዎዚዒታቴያ
ማርማሪ ዔራኒ ኔ ዳንዳዓ?

8ዒዛኮ ዼኤፑማጫሪንጮኮ ዑሣኬ፤
ኔ ዒዛ ዎዳኒ ዳንዳዓይ?
ሊካ ዔቱማ ዒዛኮ ዱኡፖ ዔታፓ ዴማኬ፤ ኔ ዓይጎ
ዔራይ?

9 ፆኦሲኮ ዼኤፑማ ሳዖይዳፓ ባሼ ዖዶቃኔ፤
ዼኤፖ ባዞ ዋኣፃፓ ባሼ ዳልጋኔ።

10 ፆኦሲሙኪ ቱኬቴ
ዎጎ ዎጋ ዓሶ ቤርቶዋ ሺኢሼቴ
ዖ ዒዛ ላኣጋንዳይ?

11 ፆኦሲ ፓሡዋ ዓሶ ዔዔራኔ፤
ዻቢንቲ ዒ ዴንቄ ዎዶና ዚቲ ጌይ ዛጉዋሴ።

12ዔኤያ ዓሲ ዔራ ማዓያይዳፓ
ኪርሞሌ ዓሲ ማዒ ሾይንታቴ ሼሌዔኬ።»

13 «ጋዓንቴ፥ ዒኖ ኔኤኮ ኔ ፒዜ ማሄቴ
ሃሣ ኩጮ ኔኤሲ ኔ ዔቂሲ ፆኦሲ ሺኢቄቴ

14 ጎሞ ኔጊዳፓ ኔ ሃኪሴቴ
ፑርታ ባኣዚያ ኔ ማኣራፓ ኔ ባይዜቴ

15ዬማ ዎዶና ኔ ዼግ ጌዒ
ቦርሲንቲባኣያ ቢያ ባኣዚ ኔ ዛጋንዳኔ፤
ሃሣ ዒጊቹሞ ባኣያ ዶዲ ኔ ዔቃኒ ዳንዳዓኔ።

16ሜቶ ኔኤኮ ኔ ቢያ ዋላንዳኔ፤
ኔ ማሊ ጶቂሣንዳሢ ኩሚ ዓኣዼ
ዲጲጉዲ ሌሊኬ።

17 ናንጋ ኔኤኮ ዓቢ ዹኡሲ ፖዒፓ ባሼ ፖዓንዳኔ፤
ዹማ ጊንሣ ሃሣ ጉታኣ ፖዒጉዲማዓንዳኔ።

18ሃጊማዓንዳዎዛኔኤኮዓኣሢሮጉሙርቂኔ ናንጋንዳኔ፤
ፆኦሲ ኔና ካፓያታሢሮ ሂርጋባኣያ ሃውሺ ኔ
ናንጋንዳኔ።

19 ዖናኣ ዒጊጩዋዖ ኔ ላሃንዳኔ፤
ሚርጌ ዓሲ ኔ ቤርታ ቦንቺንቲ ዴንቃኒ ኮዓንዳኔ።

20ፑርቶ ዓሶኮ ዓኣፓ ባይቃንዳኔ፤
ዔያታ ቶላንዳ ጎይፃ ዔያቶኮ ቢያ ዲርቂንቴያ
ማዓንዳኔ፤

ዔያቶኮ ጋፒንፃኣ ሃይቢኬ።»

12
ዒዮቤ

1ዬካፓ ዒዮቤ ሂዚ ጌይ ማሄኔ፦
2 «ጎኔኬ ዒንሢ ኮሺጪንጫኬ፤

ዒንሢ ሃይቃኣና ዔራቶ ዒንሢና ዎላ ሃይቃያ
ዒንሢምማላኔ!

3 ያዺ ማዔቴያ
ታኣኮ ዒንሢጉዲማሊ ጶቂሣ ዒኔ ዓኣያኬ፤
ፔቴታዖ ዒንሢዳፓ ዓይጎናኣ ታ ዻኩዋያኬ፤
ዒንሢ ኬኤዛ ባኮ ዓሲ ቢያ ዔራያኬ።

4 ፆኦሲ ታኣኒ ዔኤሌምማሂ ታኣም ዒኬኤዜ ዎዴ ዓኣኔ፤
ሃሢ ታኣኒ ታ ላጎና ሚኢጪንታያ ማዔኔ፤
ዻቢንቲ ባኣያ ታኣኒ ፒዜ ዓሲታዖ ዓሲ ቢያኮ

ዓማሎ ባኣዚ ታ ማዔኔ።
5ሜታ ሄሊባኣ ዓሲ ኮርካ

ሜታዼ ዓሲኮሜቶ ቶኦቺሢ ሼሌዔኬ።
ጋዓንቴ ሎኦማኒ ጋኣዲንታ ዓሢ ዒንሢ ሂሂዓኔ።

6ፔኤኮ ዎልቆ ፆኦሲ ማሂ ፓይዳ
ዉዞንታ ፆኦሲ ሃሼ ዓሶንታታዖ ኮሺና ናንጋኔ። »

7 «ሂንዳ ቆልሞ ዖኦጬ ኔና ዔርዛንዳኔ፤
ጫሪንጮ ካፖዋ ዖኦጬ ኔኤምኬኤዛንዳኔ።

8 ሳዖም ኬኤዜ፥ ኔና ዔርዛንዳኔ፤
ባዞ ሞላሢያ ኔኤም ኬኤዛንዳኔ።

9ዬያቶ ቢያሢፓ ናንጊና ናንጋ ጎዳኮ ኩጫ
ዬያ ማዤሢዔሩዋይ ዖናዳይ?

10ሼምፓ ዓኣ ማዢንታ ቢያ
ሃሣ ፔቴ ፔቴ ዓሶኮዋ ሼምፓሢ
ፆኦሲ ቢታንቶ ዴማኬ።

11ዒንዲርሲ ዓኣሢ ካሣዱማሲ ዔራሢጉዲ
ዋይዚያኣ ዎዚ ጌይ ጌስቲንቴቴ ዔሪ ዱማሳኔ።»

12 «ዔራቶ ጋርቻቶና
ማሊ ጶቂሥሢያ ሚርጌ ሌዔ ናንጊሢፓ ጴዻኔ።

13ዔራቶና ዎልቄና ፆኦሲኮ ዓኣኔ፤
ዞሮና ማሊ ጶቂሥሢና ጴዻሢ ፆኦሲ ኮራፓኬ።

14 ፆኦሲ ሻሄሢ ጊንሣ ማሂ ኮሻኒ ዖኦኒያ ዳንዳዑዋሴ፤
ፆኦሲ ቱኬሢ ዖኦኒያ ቡላኒ ዳንዳዑዋሴ፤

15 ፆኦሲ ዒርዚ ላኣጌቴ ሳዓ ቦኦሪ ሜላኔ፤
ዒሮ ዒ ላኣሊ ሃሼቴ ጋዓንቴ ዓጫዲጲና ባይቃኔ።

16 ፆኦሲ ዶዲ ሃሣ ዖልዚናኣ ባሻያኬ፤
ጌሺንታሢታቴያ ጌሻሢ
ላምዓሢዒዛ ቢታንቶ ዴማኬ።

17ዒዚ ዞራ ዓሶ ዔራቶ ላኣጋኔ፤
ዴሮ ሱኡጎዋ ዔኤያ ማሃኔ።

18ዒዚ ካኣቶ ካኣቱሞ ዓልጋፓ ኬይሳኔ፤
ጊልዲማ ሌሊ ቱኬ፥ ቱኡሲ ዓሲ ዔያቶ ዒ ማሃኔ።

19ቄኤሶ ቢታንታፓ ኬይሲ ዒ ዳውሳኔ፤
ቢታንታ ዓኣ ዓሶዋ ቢቲ ማዒፆይዳፓ ኬይሳኔ።

20ዔርቴ ጉሙርቂንታ ዓሶ ዚቲዳኔ፤
ጋርቾ ዓሶይዳፓኣ ማሊ ጶቂሣ ዒኖ ዔካኔ።

21 ዖሎ ዓሶ ዓይሣ ዓሶዋ ቦርሲሳኔ፤
ዎልቆ ዓሶኮዋ ዎልቆ ባይዛኔ።

22ዹሚዳ ዓኣቺንቴ ባኮዋ ፔጋሳኔ፤
ሻኔ ዹሞዋ ፖዒ ባንሢ ላኣማኔ።

23ካኣቶ ዎልቄ ዓኣያ፥ ዔርቴያ ማሃኔ፤
ጋዓንቴ ጊንሣ ዔያቶ ዒ ባሺ ባይዜኔ፤
ዴሮ ዒ ዺቢሻኔ፤ ዜርቂያኣ ባይዛኔ።

24ሱኡጎኮ ማሊ ጶቂሢፃ ፓጫንዳጉዲና

ጎይሢባኣ ዳውሎ ቦኦሎይዳ ዣኣሊ ሃንታንዳጉዲ
ማሃኔ።

25ፖዒ ባይዚ ዹሚዳዹቂንታንዳጉዲና
ማሢንቴ ዓሲጉዲ ጋኣዲንታንዳጉዲያኣ ዒ
ማሃኔ።»

13
1 «ሃይሾ፤ ሃያ ቢያ ታኣኮ ዓኣፓ ዛጊናኣኮኬ፤

ዋያኣ ታኣኮ ዋይዚ ዒና ዔኬኔ።
2ዒንሢ ዔራሢጉዲ ታኣኒያ ዔዔራኔ፤

ፔቴታዖ ታ ዒንሢዳፓ ዻካያቱዋሴ።
3 ጋዓንቴ ታኣኮ ጌኤዛ ዼኤፖ ፆኦዛሢናኬ፤

ታ ዒዛና ማርማኔ።
4ዒንሢ ጋዓንቴ ሉኡዙሞና ኩሜያኬ፤

ዒንሢ ዼኤሻ ዔራያታዖ
ዖናኣ ዓውሳኒ ዳንዳዑዋ ዓሲጉዲኬ።

5 ሃያይዳፓ ዚቲ ዒንሢ ጌዔያታቴ
ዒንሢ ዔራ ማዒ ጴዻንዳያታዖኬ!»

6 «ታኣኒ ማርማማርማሢ ዋይዙዋቴ፤
ታና ሄሌምታኣኒሞኦታሞኦቶዚቲጌይዋይዙዋቴ።

7ዓይጎሮ ዒንሢ ፆኦሲ ሱንፆና ሉኡዙሞ ጌስታይ?
ፆኦሲ ጌሺሢና ዒንሢ ዒዛ ዎዛሳያ ማላ?

8 ሃንጎ ዒዛ ዛላ ዒንሢማዓኒ ማላ?
ዒዛኮ ታርዤማዒዒንሢ ዔቃ?

9ዒዚዒንሢ ባኮ ዛጋያ ማዔቴ
ዒንሢዳፓፔቴባኣዚታዎኮሺዒዴንቃንዳኣሲንታኔ?

ዓሶ ዒንሢ ዔኤያሳሢጉዲ
ዒዛ ዒንሢ ዔኤያሳንዳያ ዒንሢምማላ?

10ዴሜና ዓኣሺንቲ ዓሲ ዒንሢዱማሳያ ማዔቴ
ጎኔና ፆኦሲ ዒንሢ ጎራንዳኔ።

11ዒዛኮ ቦንቻ ዒንሢ ዒጊቹዋዓዳ?
ዒዛኮ ዼኤፑማ ዒንሢዲቃሡዋዓዳ?

12 ዒንሢ ኮኦኪንሦና ጌስታ ጌኤዛ ፓሡዋያ
ዲቢንሢጉዲኬ፤

ዒንሢኮ ማርማሢያ ዓጪዳፓ ኮሾና ሜሄጉዲ
ሃይቃያኬ።

13 ሂንዳ ዚቲ ጎዑዋቴ፤
ታኣኒያ ጌስቶም ታኣም ቤሲ ጌሡዋቴ፤
ዬካፓ ማዓ ባኣዚ ማዖንጎ። »

14 «ታኣኒ ዓጮ ዻይሜታዺ ናንጋሢ ዓይጎሮዳዖ?
ታኣኮ ዬያይዲፃ ታሼምፓሢ ባይዚ ማዓኔ።

15 ፆኦሲ ታና ዎዼያታቴያ
ዒዛ ጉሙርቂፆ ታ ሃሻዓኬ፤
ያዺ ማዔቴያ ታ ዓኣ ጎይፆዋ ዒዛም ኬኤዛንዳኔ።

16 ጎሜና ዓኣ ዓሲ ፆኦሲ ቤርቶ ሺኢካኒ ዳንዳዑዋኣሢሮ
ጎዖንቴ ሃይ ታኣኮ ጫርሹማ ዻቂንታ ካራ ማዓኒ
ዳንዳዓኔ።

17 ሂንዳ ታ ኬኤዛ ባኮ ዒና ዔኩዋቴ፤
ታ ሺኢሻ ማርካቶዋ ኮሺ ዋይዙዋቴ።

18ጌኤዞ ታኣኮ ኮይሳ ጎይፆ ዔኪ ታ ሺኢሼኔ፤
ታኣም ዎጊንታንዳሢያ ታ ጉሙርቃኔ።

19ታና ዎጎና ዓይሢሳ ዓሲ ዓኣያ ማዔቴ
ታ ማርሙዋዖ ዚቲ ጌይ ሃይቃንዳኔ።

20 ፆኦሲዮ! ኔ ቤርታፓ ታ ዓኣሺንቱዋጉዲ
ሃንሢ ላምዖ ባኮንሢ ታኣም ማዼ፤

21ዬንሢያ፦ ኔኤኮ ሜታሳ ኩጮ ታጊዳፓ ዔቂሴ፤
ኔኤኮ ዒጊቻያ ማዔ ዼኤፑሞና ታና ዲቃሢፖ።»

22 «ፆኦሲዮ! ቤርታዺ ኔ ኬኤዜ፤
ታ ኔኤኒ ኬኤዜ ባኮኮ ማሂፆ ኬኤዛንዳኔ፤
ሃንጎ ቤርታዺ ታ ኬኤዜም
ኔኤኒ ታ ኬኤዜ ባኮኮ ማሂ ታኣም ኬኤዜ።

23ታ ማዼ ዻቢንቶና ጎሞና ዎማጉዴያዳይ?
ሂንዳ ታ ዻቢንቶና ጎሞና ታኣም ኬኤዜ።

24ዓይጎሮ ታጊዳፓ ኔ ሃካይ?
ሃሣ ዓይጎሮ ታና ኔኤኮ ሞርኬ ማሂ ኔ ዛጋይ?

25ዢባሬ ዲኢኒሻ ዋላሺና ሜልዚ ጎቦናጉዲ
ዓይጋ ዒጊቺ ኔ ታና ዳውሳይ?»

26 «ኔ ታ ዑፃ ዻቢንቲኬ ጌዒ ኮሺጫንቺ ባኣዚ ፃኣፔኔ፤
ናይ ዓኣዖ ታ ዻቢንቴ ዻቢንቶታዖ ኔ ዓይሲባኣሴ፤

27ቶኮ ኔ ታኣኮ ዱፄና ቱኬኔ፤
ፔቴ ፔቴ ታ ሃንታ ሃንቲፆ ኔ ታኣኮ ፓይዳኔ፤
ታ ሄርቄ ኮጲዞዋ ኔ ዛጋኔ።

28ዬያሮ ታኣኒ ዎዔ ባኣዚ ማዒ ዓታኔ፤
ቢላሙዔማኣዖጉዲያኣ ታኣኒ ባይቃኔ።»

14
1 «ዓሲኮ ናንጎ ሌዖማ ቃሚሢኬ፤

ያዺታቴያ ሜታ ኩሜያኬ።
2ቡኒጉዲ ጴዻዖ ቤዞማና ዲኢናኔ፤

ሺቢጉዲሚርጌ ኔጉዋዖ ቤዛፓ ዑኬና ሺራኔ።
3ዓካሪ ዬያጉዴ ዓሢ ኔ ኮጲሲ ሺራንዳያዳ?

ኔ ቤርቶ ዎጌም ኔ ሺኢሻንዳያዳ?
4ዒኢቴ ባኣዚፓ ጌኤሺ ባኣዚ ዴንቃኒ ዳንዳዓ

ዓይጎ ዓሲያኣ ባኣሴ።
5ዓሲኮ ናንጊ ሌዔ ዔርቲ ጌሢንቴያኬ፤

ናንጋ ዓጊናኣ ኔ ቤርታ ፓይዲንቴያኬ፤
ኔ ናንጋንዳጉዲ ጌሤማፓ ዑሣ ዓኣዻይ ባኣሴ።

6ሚኢሾም ጌይ ማዻሢማዻ ኬሎ ጋፒሲ ሃውሻሢጉዲ
ዓሲያ ፔኤኮ ላቢፆ ዎዶይዳ ዎዛዻንዳጉዲ ጊቢ
ዳንዳዔ።»

7 «ቲቂንቴ ሚሢዱርሚኮታዖ
ሃጋ ማዓንዳ ዎዛ ዓኣኔ፤
ዎይቲ ጌዔቴ ላሚ ቶሻኒና
ካኣፒ ኬሳኒ ዳንዳዓሢሮኬ።

8ዎዚ ፃጳ ሳዖ ዴማ ጋርቼቴያ፤
ሃሣ ዱርማ ዓጮ ዴማ ዎዔቴያ

9 ሳዓ ዎዒ ዴንቄቴ ጊንሣ ቶሻኔ፤
ሃጊ ቱቱኮና ሚሢጉዲ ካኣፒ ኬሳኔ።

10ዓሲ ጋዓንቴ ሃይቃዖ ባኣያ ማዓኔ፤
ዒ ሃይቄስካፓ ማይ ዓንካዳይ?»

11 «ዴዔ ዋኣሢ ሱኡሌና ዔቂ ጋፓሢጉዲ
ዎርዚ ዋኣሢያ ሚጫሢጉዲ

12ዬያጉዲ ዓሲያኣ ሃይቄስካፓ ጊንሣ ማዑዋሴ፤
ጫሪንጫኣ ባይቃንዳያ ሄላንዳኣና ጴጩዋሴ፤
ጊንዓስካፓኣ ዔቁዋሴ።»

13 «ሄኤዶ ኔ ታና ዱኡፓ ዓኣቼያታቶ!
ዻጋ ኔኤኮ ጋፓንዳያ ሄላንዳኣና ኔ ታና ዓኣቼያታቶ!
ኬሊ ኔ ታኣምሜንሢማሌያታቴ ዓይጎ!

14ዓሲ ሃይቄስካፓ ጊንሣ
ሼምፔና ናንጋኒ ዳንዳዓ?
ጊንሣ ታና ዓካሲ ኮሾንዶ ዎዳ ሄላንዳኣና

ሃያ ታኣኮ ማሹምባሢ ናንጎኮ ጋፒንፆ
ጊቢ ታ ካፓንዳኔ።

15ዬኖ ዎዶና ኔ ታና ዔኤላንዳኔ፤
ታኣኒያ ኔኤም ዬሃንዳኔ፤
ኔኤኮ ማዢንቲ ማዔሢ፥ ታና ኔ ዛጋኒ ጶቂሣንዳኔ።

16 ሃሢ ኔ ታኣኮ ሃንቲፆ ቢያ ዛጋኔ፤
ጋዓንቴ ጎሞ ኔ ታኣኮ ዓርቁዋሴ።»

17 «ዔኤቢ ጋርካ ቱኪንቲ ኬኤሪንታ ቡኡራጉዲ
ዻቢንቶ ቢያ ታኣኮ ኔ ሺኢሻንዳኔ፤
ጎሞዋ ታኣኮ ኔ ባይዛንዳኔ።

18 ሃኖ ዓጮይዳ ጋዓንቴ
ዹኬዲኢሞ ዶዓሢጉዲ
ዼኤፖ ሹጫቤዛፓ ቡምባላሢጉዲ

19ዋኣሢ ሹቺ ቦኦኪ ቦኦኪ ኩርሳሢጉዲ፤
ሃሣ ዼኤፒ ዒርዚያ ሳዖ ዛራሢጉዲ
ኔኤኒያ ላቤ ዓሲኮ ዬያጉዲ ሃጊ ማዓንዳ ዎዞ
ባይዛኔ።

20 ኔኤኮ ዎልቃ ናንጊና ዒዛይዳ ዶዳኔ፤
ዒዚያ ባኣያ ማዓኔ፤
ዒዛኮ ማላሢ ኔ ላኣሚ ኔ ቤርታፓ ባይዛኔ።

21ዒዛኮ ናኣታ ቦንቾ ዴንቄቴያ ዒ ዔሩዋሴ፤
ዔያታ ዻውሲንቴቴያ ዒ ዴንቁዋሴ።

22ዒዛም ዒዛ ዑፆ ሜታሢ ዔርታኔ፤
ዒዚ ፔ ቶኦኮ ሜታሢሮ ሌሊ ዬኤካኔ።»
ላምዓሲ ጌስቲንቴ ጌኤዞ

15
(15፡1—21፡34)

ዔልፓዜ
1ቴሜና ዓጮ ዓሢ፥ ዔልፓዜ ሂዚ ጌይ ማሄኔ፦

2 «ሂንዳ ማሌ፤ ዔራ ዓሲ
ዢባሬጉዲ ዓርቂንቱዋ ባኣዚ ጌስታ?
ዓባኬስካባንፆዢባሮጉዲጉሪማሊሢዓኣያማዓኒ
ኮይሳ?

3ዔራ ዓሲ ዔኤቢ ፓሡዋ ጌኤሲና
ማኣዳ ባኣዚባኣ ሃይሴና ማርሚ ሺራ?

4 ሂዳያ ማዔቴ ፆኦሲ ዒጊቹሞ ኔኤኒ ሃሼኔ ጌይሢኬ፤
ሃሣ ሜሌ ዓሶዋ ፆኦሲ ካኣሽኩዋጉዲ ኔ ማሃያኬ።

5 ኔ ዻቢንቴያ ማዔሢ ኔኤኮ ጌኤዛፓ ዔርታኔ፤
ጋዓንቴ ጪንጩሞ ሃይሴና ዬያ ዓኣቺ ካንቃኒ ኔ
ማላኔ።

6 ኔ ጊዳ ዎጋሢ ኔ ዒንዲርዞ ማዓንዳፓዓቴም ታናቱዋሴ፤
ኔ ጌኤዛ ኔና ፔጋሲ ዔርዛኔ። »

7 «ዓሲኮ ቤርታ ሾይንቴሢ ኔናዳ?
ዹካማዢንታንዳሢኮዋ ቤርታ ኔ ሾይንቲናኣኮዳ?

8 ፆኦሲኮ ዓኣሺንቴ ባኮ ኔ ዋይዚናኣኮዳ?
ዓሲ ዔራ ባኣዚ ቢያ ዔራሢ
ኔና ሌሊ ኔኤምማላ?

9 ኑ ዔራሢዳፓ ዱማ ኔ ዔራ ባካ ዓይጎዳይ?
ኑጊዳፓ ዓኣሺንቲ ኔኤም ፔጋዼ ዓይጎ ዔራቶ ዓኣይ?

10ሾይንቶና ኔ ዓዶይዳፓ ባሻያ
ቶኦካ ቡኡቄ ጋርቻ
ማሊፆና ኑኡና ዎላኬ።»

11 «ኑ ዛሎና ኔኤም ኬኤዚንታ
ፆኦሲዳፓ ኔኤም ዒንጊንታ ዶዱማ ኔኤም ጊዳዓዳ?

12ዒና ኔኤኮ ሜሌ ቤሲ ዓይጋ ዓኣዻይ?
13:27ዒዮ. 33፡11።

ሃሣ ኔ ጎሪንቲ ዓይጋ ዓኣፖ ኔኤኮ ኬሳይ?
13 ፆኦሲ ዑፃ ኔ ዻጋዻንዳጉዲ

ሃያጉዴ ባኣዚ ኔ ዻንጋፓ ኬስካንዳጉዲ
ኔና ማሄሢ ዓይጌንዴዳይ?»

14 «ዓሲ ጌኤሺማዓኒ ዳንዳዓ?
ዓሲ ሾዔ ዓሲያኣ ፂሎ ማዓኒ ዳንዳዓ?

15 ፆኦሲ ፔኤኮ ኪኢታንቾታዖ ጉሙርቁዋሴ፤
ጫሪንጫታዖ ዒዛ ቤርታ ጌኤሺቱዋሴ፤

16ዓካሪ ፑርቱሞ ዋኣሢጉዲ ዑሽካያ
ዒሣያና ዒኢቴ ዓሲ
ዎዲ ጉሙርቂንታንዳይ?»

17 «ዒዮቤ! ሂንዳ ዋይዜ ታ ኔኤም ኬኤዛንዳኔ፤
ታኣኒ ዔራ ባኮ ቢያ ኔና ዔርዛንዳኔ።

18ዔሮ ዓሳ ፔ ዓዶንሢዳፓ ዔኬሢ
ዓኣቹዋዖ ዔያታ ታኣም ኬኤዜ ባኮ ታ ኔኤም
ኬኤዛኔ።

19ዓጬላ ዔያቶም ሌሊዒንጊንቴኔ፤
ሜሌ ዓጪ ዓሲ ዔያቶ ባኣካ ዔያቶና ዎላ
ሲኢሪንቲባኣሴ።»

20 «ዓሲ ሄርቂ ዎይሢ ናንጌ ፑርታ ዓሲ
ዒ ዓኣ ዎዶማና ሜታ ዒዛይዳፓ ሺኢኩዋሴ፤

21ዒዛኮ ዋዮይዳ ዲቃሣ ሃይሴ ቢያ ዎዴ ዋይዚንታኔ፤
‹ታ ኮሺ ናንጋኔ› ጌዒማላ ዎዶና ሱላ ዒዛይዳሜቶ
ዓጋኔ።

22ጬንቾ ዓፓሮና ዎዻ ዓሳ ዒዛ ካፓሢሮ
ዹማፓ ቶላኒ ሃጊ ማዓ ዎዛ ዒዛኮ ባኣሴ።

23ዒዛኮ ዓሽካ ሃምፑራሢኮሙኡዚማዓኔ፤
ዬይ ዓሢዹማዒዛም ዑኬሢዔራኔ።

24ማሊሜታዺሢና ዖዪሢና ዒዛ ዒጊቻኔ፤
ዖላኒ ጊኢጌ ካኣቶጉዲ ዒዛይዳ ዔያታ ዎልቃዻኔ።»

25 «ዎይቲ ጌዔቴ ዬይ ዓሢ ፆኦሲዳ ሻሎ ፔኤኮ ዻዌኔ፤
ቢያ ባኮ ዳንዳዓ ጎዳሢ ዒ ሄርቄኔ።

26ዓንዲሪና ዶዲ ጊቲማ ዓርቂ
ፆኦሲ ቃዛኒ ዒ ኬስኬኔ።

27ዓኣፖ ካራ ዒዛኮ ሃኣቤና ካንቂንቴኔ፤
ኬርና ዒዛኮ ዓንዲርሙሞናሙሊንቴኔ።»

28 «ዬይ ዓሢ ናንጋ ካታማ
ዖልዚና ሻሂንታንዳኔ፤
ዒ ናንጋ ማኣራኣ ባዓ ማዓኔ።

29 ዖርጎቹሞና ዒሚርጌ ዎዴ ናንጋዓኬ፤
ቆላ ዒዛኮ ዒዛና ዎላ ኔጋዓኬ፤
ዒዛኮ ዓኣ ባካ ሳዖይዳ ዳልጋዓኬ።

30ዹሚዳፓ ዒ ቶላኒ ዳንዳዑዋሴ፤
ካኣፓ ታሚና ሚጬያ፤
ፆኦሲኮ ዑኡዛኣ ዒዛ ጊልፒ ባይዜያ ማዓንዳኔ።

31ጉሪ ባኣዚ ጉሙርቂ ፔና ጌሾፓ፤
ዬያይዲፆና ዒ ጉሪ ማዒ ዓታኔ።

32ዎዴ ሄሊባኣንቴ ሹላያና
ካኣፓኣ ዋርቁዋ ሚሢዒማዓኔ።

33 ሃጊ ካፂባኣንቴ ሶያፓ ዓኣፖ ፔኤኮ ዲኢኒሻ ዎይኔ
ሚሢጉዲ፤

ሃሣ ጊንሣ ቡናኣ ዲኢና ዛይቶ ሪሚቶ ዒማዓኔ።»

34 «ፆኦሲ ዒጊጩዋ ዓሶኮ
ዜርሢ ኬስካዓኬ፤
ዴሚና ዔኮና ባኮና ማዦና ማኣሮዋ ታሚ
ሙዓንዳኔ።

35ዬያጉዴ ዓሳ ፑርቱሞ ማሊ ቱካኔ፤
ጌኔ ማዾዋ ማዺኩንሣኔ፤
ዒና ዔያቶሲ ጌሺሢማሊሢና ኩሜያኬ።»

16
ዒዮቤ

1ዬካፓ ዒዮቤ ሂዚ ጌይ ማሄኔ፦
2 «ሃያ ማላ ሃይሴሚርጌ ዎዴ ታ ዋይዜኔ፤

ዒንሢ ታና ዶዲሻያ ማሊ ዖዪሢዳ ዖዪሢ ታኣም
ቃሴኔ።

3 ሃያ ዒንሢኮ ፓሡዋ ጌኤዞኮ ጋፒንሢ ባኣያዳ?
ሃያይዲ ዒንሢ ታኣና ማርማንዳጉዲ
ዒንሢማሄሢ ዓይጎዳይ?

4ዒንሢ ታ ቤዛ ማዔም
ታ ዎንዴ ዒንሢ ቤዛ ማዔያታቴ

ቦሂሢና ቶኦኮ ታኣኮ ታ ዓጊሢ ዓጊሢ፤
ሃሢ ዒንሢ ጋዓ ባኮ ቢያ
ዒንሢዳ ሚዛጲሲ ጌስታኒ ታ ዳንዳዔያ
ናንዳንቴኬ።

5ዬያጉዲ ሃሣ ታ ዒንሢ ዞሬያና
ዒንሢ ዶዲሻኒ ታ ሚርጌ ባኣዚ ጌስታኒ ዳንዳዔያ
ናንዳንቴኬ።»

6 «ጋዓንቴ ሚርጌ ታ ጌስቴታቶዋ ሃርጋ ታኣኮ
ሼሌዒንዱዋሴ፤

ዚቲ ጌይ ታ ጊቤቴያ ዋኣዪፃ ታኣኮ ጋፒንዱዋሴ።
7 ፆኦሲዮ! ዓካሪ ኔ ታና ላቢሴኔ፤

ታኣኮ ማኣሮ ዓሶዋ ቢያ ኔ ባይዜኔ።
8ዑፆኮ ታኣኮ ጉርሚፃ ማርካ ማዔኔ፤

ሜጌፆ ጴዺ ዖኦፒፃኣ ‹ኔ ጎሜ ዓሲኬ› ጌይ ታጊዳ
ማርካዻኔ።

9 ፆኦሲ ዻጋዺ ዑፆ ታኣኮ ቲቄኔ፤
ታና ዒፂፆና ዓጮ ፔኤኮ ዒ ዻዔኔ፤
ታኣኮ ሞርካሢ ፔ ዓኣፖና ታና ጎዜኔ።

10ዓሳ ታ ኮይላ ቡኪ ታና ሚኢጫኔ፤
ቦሂ ቦሂ ባዒያ ታና ባዓኔ።

11 ፆኦሲ ፑርቶ ዓሶም ታና ዓኣሢ ዒንጌኔ፤
ዋይዞ ዒፃ ዓሶ ኩጫ ታና ኬኤሬኔ።

12ኮሺ ታ ናንጋንቴ
ዒዚ ፔ ዻጎና ታና ሜንሤኔ፤

ባቃኖ ታኣኮ ዺዺ ዓርቂ ታና ጋኣጬኔ፤
ታና ዒ ባይዛኒ ታጊዳ ዔቄኔ።

13ዒዛኮ ሂኢዦ ዓሳ ታና ማንጌኔ፤
ሚጪንቱዋዖ ጳላሢ ታኣኮ ዔያታ ዱኡዜኔ፤
ጪሾዋ ታኣኮ ዔያታ ሳዓ ላኣሌኔ፤

14ላሚ ላሚዒ ታና ዱኬኔ፤
ዶዲ ዖልዚ ዓሲ ማዒ ኮኦሚ ታጊዳ ዒሙኬኔ።

15ታኣኮ ዖዪፃ ሚርጌሢሮ ሲዬ ማኣዖ ታ ማይንቴኔ፤
ባሺንቲ ታኣኒ ሲላሊዳ ሎኦሜኔ።

16ሚርጌና ታ ዬኤኬሢሮ ዓኣፖ ካራ ታኣኮ ዞቄኔ፤
ሻኔ ዹሚ ዓኣፖ ዴምዔራሢ ታኣኮ ካንቂ ዓርቄኔ።

17ዬይ ቢያ ማዔቴያ ታ ማዼ ዻቢንቲ ባኣሴ፤
ፆኦሲ ታ ሺኢቃሢያ

ጌኤሺ ዒናናኬ።»

18 «ሳዔሌ! ታጊዳ ሄሌ ጌኖ ማዾ ካንቂፖ!
ታኣኮ ሃዳሮ ዒላታ ሹኡሚንቲ ዓታንዳጉዲማሂፖ!

19ዓካሪ ታኣም ማርካዻንዳያና
ታርዤ ታኣኮ ማዓንዳሢጫሪንጮይዳ ዓኣኔ።

20ታኣኮ ላጋ ቶኦቺ ታና ዛጋኔ፤
ታ ጋዓንቴ ሌካ ፆኦሲ ባንሢ ዒላታኔ።

21ፔቴ ዓሲና ባጊና ጌስቲ ቡኩሳይ ዓኣሢጉዲ ቢያ
ፆኦሲና ዓሲና ጌስቲ
ቡኩሳይ ዓኣቶ ዓይጎ ጎዖንዶይ!

22ታ ናንጎ ሌዖኮ ጋፒንፃ ሄሊ ሄሊኬ፤
ማዒ ታሙኪንዱዋ ቤሲ ዓኣዻኒኬ፤
ዻካ ዎዴ ሌሊ ታኣኮ ዓቴኔ።»

17
1 «ዑኡዞ ዔካኒ ታኣኒ ባሺንቲ

ናንጎ ዎዳ ታኣኮ ጋፓኒ ዑኬኔ፤
ዓካሪ ዱኡፒ ታና ካፔኔ።

2ታና ቦሃ ዓሳ ማንጌኔ፤
ዓኣፓ ታኣኮ ዔያታ ታና ዒፃሢ ዛጋኔ።

3 ፆኦሲዮ! ኔጊዳፓ ዓታዛ
ሜሌ ታኣም ዔቄያ ባኣሴ፤
ኔኤኒ ኔኤሮ ታኣም ዋኣሴ ማዔ።

4ዔያታ ማሊ ጶቂሡዋጉዲ
ዒኖ ኔ ዔያቶኮ ዓርቄኔ፤
ዬያሮ ዔያታ ባሻንዳጉዲማሂፖ።

5ሚኢሼ ዴንቃኒ ጌዒ
ፔ ላጋሢ ዓኣሢ ዒንጋ ዓሲ
ዒማዼ ጌና ናኣቶ ሄላኔ።

6 ፆኦሲ ታና ዓሲ ዓማላንዳጉዲማሄኔ፤
ዓሳ ፔኤኮ ጩጮ ዒዛኮ ቤርታ ጩታ ዓሲጉዲ ታ
ማዔኔ።

7ታኣኮ ዖዪፃፓ ዔቄያና ዓኣፓ ታኣኮ ዴይ ዓቴኔ፤
ዑፃ ታኣኮ ጉቤ ሺቢጉዲማዔኔ።

8ፔና ጎኔ ዓሲኬ ጋዓ ዓሳ ሃያ ባኮና ዲቃቴኔ፤
ጌኤዦ ዓሳኣ ፆኦሲ ጉሙርቁዋ ዓሶይዳ ዻጋዼኔ።

9 ያዺ ማዔቴያ ፂሎ ዓሳ ጎኑሞ ጎይፃፓ ሺኢኩዋሴ፤
ጌኤዦንሢያ ዶዱሞይዳ ዶዱሞ ቃሳኔ።

10ዒንሢ ቢያሢ ላሚሙኪ ታ ቤርታ ማርሜቶ
ዒንሢ ባኣኮይዳፓ ፔቴታዖ ማሊ ጶቂሣ ዓሲ ታ
ዴንቃዓኬ።»

11 «ታኣኮ ናንጎ ዎዳ ጋፔኔ፤
ታ ቱኬቱኡዞና ታኣኮዒኖማሊፆና ጉሪማዒዓቴኔ።

12 ሃኣታ ዓሳ ዹሞ ‹ሮኦሪኬ› ጋዓኔ፤
ሮኦሮ ሃሣ ‹ዹማኒ ዑኬኔ› ጋዓኔ።

13 ሃካፓ ሴካ ታኣኮ ዓኣማ
ሃይቂ ዱኡኪንቲሢ ሌሊኬ፤
ዒኢካ ዹሞይዳ ሻኣሎ ታኣኮ ታ ሂኢሣንዳኔ።

14ዬካፓ ዱኡፖ፦ ‹ዓዴ› ጌይ ታ ዔኤላንዳኔ፤
ታናሙዓ ዛኣሎ፦ ‹ታ ዒንዴ፤ ታ ጌሮ› ታ ጋዓንዳኔ።

15ዓካሪ ዓይጎ ሃጊ ማዓ ዎዛ ታኣኮ ዓኣይ?
ታኣኮ ሃጊ ማዓ ዎዞ ዖ ታኣም ዴንቃንዳይ?

16ታኣኒ ሊካ ሃይቄ ዓሳ ዓኣ ቤዞ ኬዳኣና
ሃጊ ማዓንዳ ዎዛ ታኣና ዎላ ኬዳንዳ?
ሃሣ ታኣና ዎላ ዱኡፓ ኑ ጌላንዳ?»

18
ቢልዳዴ

1ሹሃ ዓጮ ዓሢ፥ ቢልዳዴ ሂዚ ጌይ ማሄኔ፦
2 «ዔዞ ዒዮቤ! ዓይጎሮ ሃያጉዴ ጌኤሲ ኔ ሚርጊሻይ?

ሂንዳ ኮሺ ዋይዜ፤ ኑዋ ጌስቶም።
3ዓይጎሮ ኔ ኑና ቆልሞ ማሂ ፓይዳይ?

ሃሣ ዓይጋ ኔ ኑና ዋይዚ ባይቄያ
ማሉዋ ዓሲ ማሂ ዛጋይ?

4 ኔኤኒ ዻጋዼቴ ኔና ኔ ባይዛንዳፓዓቴም
ኔ ዻጎና ሳዓ ዓጊፃዓኬ፤
ጊንሣ ሃሣ ላላኣ ዓኣ ቤዛፓ ዶጫዓኬ።»

5 «ጎሞ ዓሶኮ ፖዓ ባይቃንዳኔ፤
ታማ ዔኤታሢያ ላሚ ጴዻዓኬ።

6ዔያቶኮ ማኣሮይዳ ዓኣ ፖዓ ሃይቃንዳኔ፤
ዬይ ፖዓ ዹማንዳኔ።

7ዔያታ ዶዲ ሄርቂ ታኣኪ ሃንታ ሃንቲፃ
ኬዲ ኬዲሙካንዳኔ፤
ዔያቶኮ ጌኖ ቱኡዛኣ ዔያቶ ዔኪ ኬኤራንዳኔ።

8ፔ ሃንቲፆና ዔያታ ፒሮይዳ ጌላንዳኔ፤
ዔያቶኮ ቶካኣ ሱዞና ቡኡዲንታንዳኔ።

9ቡኡዶ ፒራሢ ዔያቶኮ ቶኮ ዓርቃንዳኔ፤
ዶንቂ ዓርቃ ፒራሢያ ካራ ባይዚ ዔያቶ ዓርቃንዳኔ።

10 ሳዖይዳ ዔያቶም ቡኡዶ ፒራ ፒሪንቴኔ፤
ጎይፆይዳ ዔያቶም ፒራ ጊኢጊንቴኔ።»

11 «ኮይሎ ዔያቶኮ ዒጊቻ ባኣዚ ማንጌኔ፤
ጊንፆ ዓኣዺ ዓኣዺ ዬይ ዔያቶ ዳውሳኔ።

12ዎልቃ ዔያቶኮ ናዮና ጋፔኔ፤
ባይዛ ባካ ዔያቶ ባይዛኒ ጊኢጌኔ።

13ዶርዓሢ ዑፆ ዔያቶኮ ዖኦፒሴኔ፤
ሃይቢ ጋፒንሢ ዔያቶ ዔካንዳኔ።

14 ሂርጋባኣያ ጉሙርቂ ናንጋ ማኣራፓ
ዔያታ ዳውሲንታንዳኔ፤
ዓሲ ቢያ ዎይሣያ ማዔ ሃይቢ ባንሢ ዔያታ
ዔውታኔ።

15ዔያቶኮ ማኣሮይዳ ዓይጎ ባኣዚያ ዔያቶም ዓታዓኬ፤
ዔያታ ናንጋ ማኣሮይዳ ታሚ ሙርቁንሢ
ዋሂንታንዳኔ።

16 ፃጳ ካራፓ ሜላያ፤
ካኣፖ ዒላዣኣ ዲኢና ሚሢጉዲ ዔያታ ማዓንዳኔ።

17 ሳዖይዳ ዔያቶ ማሊ ጶቂሣንዳ ዓሲ ጴዺንዱዋሴ።
ዔያቶኮ ዔርቴ ሱንፃ ዓጫፓ ባይቃንዳኔ።

18ፖዓፓ ዹሞ ባንሢ ዔያታ ዳውሲንታንዳኔ፤
ዓሳ ናንጋ ዓጫፓኣ ዔያታ ባይቃንዳኔ።

19ዔያቶኮ ዒጊኖ ባኣኮይዳ ዔያቶ ዻካላያ ማዓ
ሾይንቲ ዔያቶም ጴዻዓኬ፤
ዔያቶኮ ማኣሮይዳ ዜርሢ ዓታዓኬ።

20ዓባ ጌላ ዛሎንታ ኬስካ ባንፆንታይዳ ዓኣ ዓሳ
ዔያቶይዳ ሄሌሜታሢና ዒጊጪ ጎጋይቄኔ።

21ዓይዲማዔቴያ ፑርታ ዓሲኮ ጋፒንፃ ያዺኬ፤
ፆኦሲ ዒጊጩዋ ዓሲያ ሄላማ ዬማኬ።»

19
ዒዮቤ

1ዬካፓ ዒዮቤ ሂዚ ጌይ ማሄኔ፦
2 «ዒንሢ ዓይዲ ሄላንዳኣና ታና ሜታሳይ?

ሃሣ ዓይዲ ሄላንዳኣና ጌኤዞና ዒኖ ታኣኮ ዒንሢ
ዱኡዛይ?

3 ሃይሾ ዒንሢ ታጶ ማይንቲ ታናጫሽካኔ፤
ቦርሲንቱዋዖ ታና ዒንሢ ቶኦቻኔ።

4 ጎኔና ታ ዻቢንቴያ ማዔቴ
ዻቢንታ ሜታሳንዳሢ ታና ሌሊኬ።

5 ጎኔና ዒንሢ ዒንሢ ቶኦኮ ዼግ ዼጊዳኔ፤
ታኣኮ ሜቶይዳ ጌሊፃ፦
ታኣኒ ዻቤም ፆኦሲ ታጊዳ ዓጌያኬ ጌይ
ዬያ ባኮ ማርካ ማሂ ዔኪ ታና ዒንሢሞኦታኔ።

6 ጋዓንቴ ሃይ ሜታሢ ታና ሄሌሢና
ቡኡዳሢ ሱዞይዳ ታና ኬኤሬሢ
ፆኦሲታሢ ዒንሢ ዔራንዳጉዲ ታ ኮዓኔ።

7ታ ሜታዼኔ ጌይ ዒላቴያታቶዋ
ታኣሲ ዋይዛ ዓሲ ታ ዴንቂባኣሴ፤
ዑኡዞ ታ ዼጊዲ ዒላቴቶዋ
ፒዜ ዎጌ ታ ዴንቂባኣሴ።

8 ጎይፆ ታኣኮ ቢያ ፆኦሲ ዲርቄሢሮ
ታ ኬስካንዳ ጎይሢ ባኣሴ፤
ታ ዓኣዻ ጎይፆዋ ዹሚና ዒ ካንቄኔ።

9ቦንቾዋ ታኣኮ ቶኦካፓ ጉሲ ታና ቦርሲሴኔ።
10ዑፆ ታኣኮ ቢያ ዛሎና ዹይ ዹይ

ጋፒሲ ሾኦሌኔ፤
ታኣኮ ሃጊ ማዓ ዎዞ ፃጳፓ ቱጊንቲ ዶዓ
ሚሢጉዲዒማሄኔ።

11 ፆኦሲኮ ዻጋ ታጊዳ ታሚጉዲ ዔኤቴኔ፤
ዓዳ ሞርኬጉዲ ታና ዒ ፓይዴኔ።

12ታና ባይዛኒ ፔኤኮ ዖላ ዓሶ ዒ ዳኬኔ፤
ዔያታ ታ ማኣሮኮ ዙሎ
ዋርዲ ዴዒ ታና ማንጌኔ።»

13 «ፆኦሲ ታ ጌርሲንሢ ታ ኮራፓ ሃኪሴኔ፤
ታና ዔራ ዓሳ ቢያ ፃንጎ ማሂ ታና ዛጌኔ።

14ታኣኮ ዒጊና ታጊዳፓ ዱማዼኔ፤
ታኣኮ ላጋኣ ታና ዋሌኔ።

15ታ ማኣራ ሾኦቺንሢ ታ ዔኬ ዓሳ
ቢያ ታና ዋሌኔ፤
ታኣኮ ማዾ ማዻ ላኣላ ቢያ ሙፒ ዓሲ ማሂ ታና
ፓይዴኔ፤

ሜሌ ፃንጎ ዓሲ ማሂ ታና ዛጌኔ።
16ታኣኮ ዓይላሢ ታ ዔኤላዛ ታኣም ዬሁዋሴ፤

‹ሃዳራ ታና ማኣዴቴራ› ጌይ ታ ዒዛ ሺኢቃዛታዖ
ዒ ታኣም ዔኤዑዋሴ።

17ታ ማቻ ታኣኮ ካሶ ዒፄኔ፤
ታኣኮ ጌርሲንሢያ ታና ሻኣኪንቴኔ።

18ዻኮ ናኣታታዖ ታና ቶቶኦቻኔ፤
ታና ዔያታ ዛጋ ዎዶናኣ ቦቦሃኔ።

19ታኣኮ ዑኬ ላጋ ታና ሻኣኪንቴኔ፤
ሚርጌና ታ ናሽካ ዓሳኣ
ታኣኮ ሞርኬ ማዒ ዔቄኔ።

20ዓሽካ ታኣኮ ጋፒ ዒልዓ ሜጌፆይዳ ፓፄኔ፤
ታኣኒ ጉቤና ጋፔዖ ዻካሮ ዓቴኔ።»

21 «ታ ላጎንሢዮቴ! ፆኦሲ ኩጫ ታና ጳርቄሢሮ
ዒንሢ ታኣም ዖዪ፥ ሚጪንቱዋቴ!

22 ፆኦሲ ታና ዳውሳሢጉዲ
ዒንሢያ ሃሣ ታና ዓይጋ ዳውሳይ?
ሃያ ሄላንዳኣና ዒንሢ ታና ሜታሴሢ ጊዳኑዋይ?»

23 «ሃይማ ሄላንዳኣና ታ ጌስቴ ባኮ ማሊ ጶቂሣያና
ማፃኣፔይዳኣ ፃኣፓ ዓሲ ጴዼቴ
ዎዚ ታና ዎዛሳንዳዖ ዓቴይ!

24ዓንጊና፤ ሃሣ ዒርሳሴ ጌይንታ ባኮና ፃኣፒንቴቴ
ዬያጉዲ ሹቺዳ ቆኦቂንቲ
ናንጊና ናንጋንዳጉዲጌሦናቴ ዎዚ ታና ዎዛሳንዳይ!

25 ጋዓንቴ ታና ዓውሳሢ ባይቁዋያ ማዔሢና
ጋፒንፆ ዎዶና ታና ዓውሳኒ
ሳዖይዳ ዒ ዔቃንዳሢ ታ ዔራኔ።

26ዒልዓ ታኣኮሙይንቲ ጋፔቴያ
ዓሽካፓ ታ ዱማዺ
ፆኦሲ ዛጋንዳሢ ታ ዔራኔ።

27ዒዚያ ታኣኒ ታኣሮ ዒዛ ዛጋንዳሢኬ፤
ታ ዓኣፓ ዒዛ ዛጋንዳኔ፥ ሜሌቱዋሴ፤
ታኣኮ ዒና ዬኖ ኬሌሎሚርጌና ጶቂሣኔ።»

28 «ታ ላጎንሦ! ሜቶማዤሢዒዛታሢሮ
‹ኑ ዒዛ ዳውሶም› ዓይጎሮ ዒንሢ ጋዓይ?

29 ፆኦሲኮ ዻጋጬንቻ ዓፓሮና ሜቶና ዔኪሙካሢሮ
ጬንቾ ዓፓራ ዒንሢ ዎዹዋጉዲ ዔሩዋቴ።
ፆኦሲ ዎጋ ዎጌ ዓኣሢያ ዔሩዋቴ።»

20
ፆፓሬ

1 ናዕማታ ዓጮ ዓሢ ፆፓሬ ሂዚ ጌይ ማሄኔ፦
2 «ዒዮቤ! ታ ዒና ታና ዻጋሲ ኔኤም ኬኤዛንዳጉዲ ታና

ማሄኔ፤
ዬያሮኬ ኔጉዋዖ ታ ኔኤም ኬኤዛኒ ሩኡሬሢ።

3ታኣኒ ዋይዛሢ ታና ዻውሲሳ ጎሮኬ፤
ማሊ ጶቂሢፆ ዔራታ ታኣኮ
ማሂ ኔኤም ኬኤዛንዳጉዲ ታና ሂዓኔ።»

4 «ዓሲ ሳዖይዳ ጴዼሢዳፓ ዓርቃዖ
ሚናፓ ሃይማዒታሢ ኔ ዔራኔ።

5ፑርታ ዓሲኮ ሄርሺንቲ ዻካ ዎዴምኬ፤
ፆኦሲ ሃሻ ዓሶኮዋ ዎዛ ባይቃሢ ዓኣፒ
ጊኢጳማጉዴያናኬ።

6ፑርታ ዓሲ ዎዚ ዖቶርሙሞና
ጫሪንጮ ሄላንዳኣና ዼግ ጌዔቴያ
ሃሣ ቶኦካ ዒዛኮ ሻኣሮ ሄሌቴያ

7ዒዚ ፔኤኮ ሺዖጉዲ ጋፒ ዑጪንታንዳኔ፤
ዒዛ ቤርታ ዛጌ ዓሳ ‹ዒ ዎካ ዓኣይ?› ጋዓንዳኔ።

8ዓውቲጉዲ ፒው ጌይ ባይቃንዳሢሮ ዒ ጴዻዓኬ፤
ጊንዒ ዓኣንቴ ጴዼ ባኣዚጉዲ ዒ ባይቃንዳኔ።

9ዒ ናንጋ ቤዛፓ ቤሲ ባይቃንዳሢሮ
ፔቴና ዒዛ ዛጌ ዓሲ ላሚዒዛ ዛጋዓኬ።

10 ናኣታ ዒዛኮ ሺኢቂ ሺኢቂ
ዓዴ ማንቆ ዓሶይዳፓ ጌኔና ቡሪ ዔኬ ሚኢሾ
ጪጋንዳኔ።

11ዎልቆና ዓኣ ዒዛኮ ዼጋቶ ዑፃ
ዻካ ዎዴኮ ጊንፃፓ ዓጪማዓንዳኔ።»

12 «ዎዚ ዒዛኮ ፑርቱማ ዻንጎይዳሙኡዚጉዲ
ዒዛም ዓኣፄቴያ
ዒንዲርዞና ዒ ጊኢጊሼቴያ

13 ጋፑዋጉዲ ፔ ዻንጋ ዓርቂ
ጮንቂጮንቂ ዒ ኔጌቴያ

14ዒዛኮ ጎጶ ጋራ ጋዓንቴ ዬይጫንቃንዳኔ፤
ዓዳ ሾኦሺኮ ዎዻ ዳኣኖጉዲማዓንዳኔ።

15ፑርታ ዓሲ ዓሲኮሙዔ ባኮ ዎልቄና ማሃንዳኔ፤

ዒዛኮ ጎጶ ጋራ ዓኣ ባኮ ቢያ ፆኦሲ ዒዛ
ጮኦሻንዳኔ።

16ፑርታ ዓሲሙዓ ባካ ቢያ ዒዛ ዎዻ ዳኣኒ ማዓንዳኔ፤
ያዺ ማዒ ዒዛ ዎዻንዳኔ።

17 ሪሚታፓ ኮሾ ዛይታ ዲጲጉዱ ዎታሢ
ዔኤዞና ዲኢቆና ዎርዚ ዋኣሢጉዲ ጎዓሢ
ዛጉዋዖ ዒ ሃይቃንዳኔ።

18ዒዛ ላቢፆኮ ዓኣፖ ሜሌምዒዚዒንጋንዳፓዓቴም
ዒሙይንዱዋሴ፤
ኮርሚ ዒ ዴንቄ ቆሎና ዎዛዺንዱዋሴ።

19ዬይ ማዓንዳሢማንቆ ዓሶ ዒ ሄርቄሢሮና
ዓሳ ማዤ ማኣሮዋ ጌኖ ማሊፆና ዒ ቡሪ
ዔኬሢሮኬ።

20 ጎጋይቂፃ ዒዛ ሃውሾ ባሼኔ፤
ዒ ቡኩሴ ባካኣ ዒዛ ዓውሳኒ ዳንዳዑዋሴ።

21ዒዛኮ ቡኩሶና ባካ ቢያ
ዓቱዋዖ ጋፓንዳሢሮ
ዒዛ ፔኤሻንዳሙኡዚታዖ ዒ ዴንቃዓኬ።

22ዎዚ ዒ ዖርጎጬቴያ ዻጋሳ ባኣዚ ዒዛ ሄላንዳኔ፤
ሚርጌ ሜታ ዒዛ ሄላንዳኔ፤
ሜቶና ዋኣዪሢና ዒዛምሚርጋንዳኔ።

23 ‹ሙይ ታሚሽካንዳኔ›ዒ ጋዓኣና
ፆኦሲ ፔኤኮ ዼኤፖ ዻጎ
ዒዛይዳ ኬይሳንዳኔ፤
ባይዛ ፑርቶ ባኮዋ ዒዛይዳ ዋርቂሳንዳኔ።

24ዓንጎጬንቾ ዓፓሮፓ ዒ ቶሌቴ
ሞኦኖ ዓንጎ ሂኢዦና ዒ ዱኡታንዳኔ፤

25 ሂኢዣ ዒዛኮ ጊዴና ሶፒ ኬስካንዳኔ፤
ሂኢዦኮ ቤርቶ ፖዓሢ ማዮ ዒዛኮ ዱኡዚ
ዓኣዻንዳኔ፤

ዼኤፒ ዒጊቹሞና ዒና ዒዛኮ ዲቃታንዳኔ።
26ዒ ቡኩሴ ቆላ ቢያ ሻኔ ዹሞይዳ ጋፓንዳኔ፤

ዓሲ ዔኤሢባኣ ታሚ ዒዛሙዓንዳኔ፤
ዒዛኮ ማኣሮይዳ ዓቴ ባኮዋ ቢያ ላይ ባይዛንዳኔ።

27ዒማዼ ጎሞ ቢያጫሪንጫ ፔጋሲ ዻዋንዳኔ፤
ሳዓኣ ዒዛኮ ሞርኬ ማዒ ዔቃንዳኔ።

28 ፆኦሲኮ ዻጎ ኬሎና
ዒዛኮ ማኣራ ዓኣ ባካ ቢያ ዲጲና ዔውታንዳኔ።

29ዋይዞ ዒፄ ዓሶም ፆኦሲ ማሊ ጌሤ ባካ
ፑርቶ ዓሶማኣ ዒንጎንዶ ባካ ዬያኬ።»

21
ዒዮቤ

1ዒዮቤ ሂዚ ጌይ ማሄኔ፦
2 «ሂንዳ ታኣኮ ጌኤዞ ኮሺ ዋይዙዋቴ፤

ዒንሢ ያዺዴቶ ታና ዒንሢ ዶዲሼያ ማዒ
ዒንሢም ፓይዲንታንዳኔ።

3 ሂንዳ ታ ጌስታንዳጉዲ ፔቴና ቤሲ ታኣም ሃሹዋቴ፤
ዬካፓ ዒንሢ ኮዔሢጉዲ ቦሃኒ ዳንዳዓኔ።»

4 «ታኣኒ ቆፃሢ ዓሲቱዋንቴ ፆኦሲኬ፤
ዓካሪ ሃሢጊቢዳንዳዒፆ ታኣኒ ሃሼቴ ዓይጌ ዓኣይ?

5 ሂንዳ ታ ባንሢ ዛጉዋቴ፤
ጌስታኒ ዒንሢ ባሻንዳያ ሄላንዳኣና
ታኣኮ ጊታ ዒንሢኮ ዑስካ ጌላንዳኔ።

6ታ ማላዛታዖ ታና ዲቃሣኔ፤
ዑፆ ታኣኮ ዒጊቹሞና ጎጋይቂሳኔ። »

7 «ፑርቶ ዓሶኮ ሌዓ ዖዶቂ፥ ቆላኣ ሚርጊ
ዓይጎሮ ዔያታ ሳዓ ናንጋይ?

8ዔያቶኮ ናኣቶና ናኣቶኮ ናኣቶና
ዲጪ ኮሺና ናንጋሢ ዓይጋ ዔያታ ዛጋይ?

9ፔቴታዖ ሂርጋባኣያ ኮሺና ዔያታ ናንጋኔ፤
ፆኦሲኮ ባይዛ ፑርቶ ባካ ዔያቶ ሄሊ ቤቂባኣሴ፤

10 ባኣታ ዔያቶኮ ፔቴታዖ ሜታባኣያ ቆሊንታኔ፤
ዒንዶ ባኣታ ዔያቶኮ ዓጊሱዋዖ ሾዓኔ።

11 ናኣቶ ዔያታ ፔኤኮ ማራይጉዲ ሄንቃኔ፤
ዓኣሎ ናኣታኣ ዔያቶኮ ማራናይጉዲ ፂካኔ።

12ካራቤ ዔያታ ባዒ ባዒ
ጎኦላኣ ዋርቂ ዋርቂ
ዲንኮዋ ዋርቂ ዎዛና ዔያታ ኮርጋኔ።

13ዔያታ ፔኤኮ ናንጎ ሌዖ ኮሹሞና ሃሣ ዎዛና ጋፒሳኔ፤
ዋኣዪሢባኣያ ሃያ ሳዖይዳፓ ሃይቢና ዔያታ
ዱማዻኔ።»

14 «ዬይ ያዺታንቴ ፆኦሲ ዔያታ፦
‹ኑ ኮይላፓ ሃኬ፤ ጎይፆዋ ኔኤኮ ኑ ዔራኒ ኮዑዋሴ›
ጋዓኔ።

15ዬያጉዲ ሃሣ፦ ‹ኑ ዒዛ ካኣሽካንዳጉዲ
ቢያ ባኮ ዳንዳዓ ጎዳሢ ዒ ዖናዳይ?
ዒዛ ሺኢቂፃ ኑና ዓይጎ ማኣዳይ?› ጋዓኔ።

16ዬያ ዔያታ ጋዓሢ፦ ዔያቶኮ ኩጫ ዓኣ ቆላ ቢያ
ዔያቶ ላቢሢና ጴዼያ ዔያቶም ማላሢሮኬ፤
ታ ጋዓንቴ ፑርቶ ዓሶኮ ማሊፆ ዔካዓኬ።»

17 «ጌኤዞ ጋሳ ፑርቶ ዓሶኮ ፖዒ ባይቂ ቤቂያ?
ሃሣ ባይዛ ባኣዚ ዔያቶይዳ ኬዲ ዔራ?
ፆኦሲ ዔያቶ ፔ ዻጎና ሜታሲ ቤቂያ?

18ዔያታ ጎቦጉዲዢባሬና ዔውቴ ዎዴ
ሲላሊጉዲ ዓልጎና ፒፂንቴ ዎዴ ዓኣ?»

19 «ዒንሢ፦ ‹ፆኦሲ ዓዶንሢ ዻቢንቶሮ
ዔያቶኮ ናኣቶ ሜታሳኔ› ጋዓኔ፤
ሂንዳ ፆኦሲ ጎሞ ዓሶ ሆቲና ዔያቶ ሜታሶንጎ፤
ያዺ ማዔያታቴ ዻቢንቴያ ማዔሢ ዔያታ ዔራኒ
ዳንዳዓኔ።

20 ጎሞ ዓሳ ዔያታ ፔኤሮ ማዼ ዻቢንቶሮ
ሜቶ ዔያታ ዔኮንጎ፤
ቢያ ባኮዳንዳዓ ጎዳሢፔዻጎዔያቶይዳኬይሶንጎ፤

21ዓሲ ሃይቄስካፓ
ፔ ናኣቶ ዛሎ ዓይጎ ማላ ባኣዚ ዓኣይ?

22 ፆኦሲ ዼኤፖ ዼኤፖ ዓሶይዳታዖ ዎዎጋኔ፤
ዓካሪ ዓሲ ዒዛ ዎጌ ዎጊሢ ዔራቶ ዔርዛኒ
ዳንዳዓ?»

23 «ፔቴ ፔቴ ዓሳ ናንጎ ጋፖ ሄላንዳኣና
ፔቴታዖሜታዔያቶ ሄሉዋንቴ ዶዲ፥ ሃሣ ኮሺማዒ

24ዑፃኣ ዔያቶኮ ዓንዲርቄ ጎይሣ ዓኣንቴ
ሜጌፃ ዔያቶኮ ሶሬና ኩሙሢ ዓኣ ጎይሣ ዓኣንቴ
ሃይቃኔ።

25ዛላ ጋዓንቴ ዶዲ ዖዪሢ ዔያቶፓ ዱማዹዋንቴ
ሜቶና ቁራይኒንቴ ጎይሣ ኮሺ ባኣዚ ዴንቁዋዖ
ሃይቃኔ።

26ቢያሢዱኡኪንታዖ ዓጪማዓኔ፤
ዛኣሌያ ዔያቶኮ ዑፆ ባይዛኔ።»

27 «ሃሢ ታና ሜታሳኒ ማሊሢና
ዒንሢ ዒኖና ዒንሢማሌ ጌኖ ማሊፆ ታ ዔራኔ።

28ዒንሢ፦ ‹ዬያ ዼኤፖ ዓሢኮ ማኣራ ዎካ ዓኣይ?
ፑርቶ ዓሢኮ ናንጎ ቤዛ ዓንካዳይ?› ጋዓኔ።

29 ጎይፆ ሃንታ ዓሶ ዒንሢ ዖኦጪባኣዓዳ?
ዔያታ ኬኤዜማርካቶ ዒንሢ ዔኩዋዓዳ?

30ዔያታ፦ ‹ባይዛ ባካሙካኣና ፑርቶ ዓሶሜታ ሄሉዋሴ፤
ፆኦሲኮ ዻጋ ፔጋዺ ጴዻ ዎዶና ዔያታ ቶቶላኔ›
ጌዔኔ።

31ፑርቶ ዓሢ ፑርቶ ማዼሢ ዛሎ ‹ኔ ፑርታኬ›
ጋዓንዳሢ ዖናዳይ?
ዒዛኮ ፑርቶ ማዾሮ ዒዛይዳ ሜቶ ዖ ዓጋንዳይ?

32ዒ ሃይቄስካፓ ሌዛ ዒዛኮ ዱኡፖ ቤዞ ዔውታኔ፤
ዬካፓ ዱኡፓ ዒዛኮ ካፒንታኔ፤

33 ዒዚ ዱኡኪንታኣና ዒዛ ዑፃ ማሆ ዓጫ ዒዛ
ዴኤፃዓኬ፤

ዓሳ ዒዛኮ ጊንፆሙካንዳኔ፤
ሃሣ ኮሺሚርጌ ዴሬ ቤርታ ዒዛኮ ዓኣዻንዳኔ።»

34 «ዓካሪ ዒንሢ ጉሪ ማዔ ሃይሴና
ዓይጋ ታና ዶዲሻኒ ኮዓይ?
ዒንሢ ታኣምማሂ ኬኤዛ ባካ ቢያ ሉኡዚኬ።»
ሃይሣሲ ጌስቲንቴ ጌኤዞ

22
(22፡1—26፡14)

ዔልፓዜ
1ቴሜና ዓጮ ዓሢ፥ ዔልፓዜ ሂዚ ጌይ ማሄኔ፦

2 «ዓሲ ፆኦሲ ማኣዳ ባኣዚ ዓኣ?
ሜሌ ዓታዛ ዒ ዔራ ማዔታቶዋ ፔኤም
ማዓንዳፓዓቴም

ፆኦሲምማዓያቱዋሴ።
3 ኔኤኮ ኮዦ ማዻ ቢያ ባኮ ዳንዳዓ ጎዳሢም ዓይጎ

ማኣዳይ?
ኔኤኮ ፒዜ ናንጋ ዒዛም ዓይጎ ዎኦታይ?

4ዓካሪ ኔጊዳ ዎጌሢና
ሃያይዲ ኔና ጎሬሢ
ኔኤኒ ፆኦሲኮ ላጌ ማዔሢሮዳ?

5 ሃይ ቢያ ጌና ኔና ሄሌሢ ፑርቱማ ኔኤኮ ዺቤሢሮ
ጎማኣ ኔኤኮ ኩዱዋኣያ ሚርጌታሢሮቱዋዓዳ?

6 ኔኤኮ ጌርሲንሢ ዎኦቴ ባኣዚ ባኣንቴ
ዓይሢ ባኣዚ ማሂ ዔያቶ ባኮ ኔ ዔኬኔ፤
ዛሎ ዓሶኮ ማኣዓሢ ጉሲ ካሎ ኔ ዔያቶ ዓይሴኔ።

7 ናይዺ ዼኤቢንቲ ላቤዞንሢ
ካሣንታ ዋኣሢንታ ኔ ላኣጌኔ።

8 ሳዔላ ዎልቄና ዓኣ ዓሶ ቆሎ
ዻካ ዓሲኮ ሌሊ ዴኔ ማዔኔ።

9ዜኤሮይንዶ ኩቺ ጉሪ ኔ ዳኬኔ፤
ዜኤሮ ናኣቶኮዋ ዔያቶ ዎይሣ ባኮ ኔ ባይዜኔ።

10ዬያሮ ኮይላ ኔኤኮ ፒሮና ማንጊንቴኔ፤
ዔርቲባኣ ሜታኣ ኔና ዲቃሣንዳኔ፤

11ዛጋኒ ኔና ባሻንዳያ ሄላንዳኣና ዹሚ ኔና ዓርቄኔ፤
ዲጲ ዋኣሢያ ኔና ዔኤዼኔ።»

12 «ፆኦሲ ዼግ ጌዔጫሪንጮይዳ ናንጋያቱዋዓዳ?
ዦኦጋሢ ዎዚ ዼግ ጌዔ ቤስካ ዓኣያ ማዔቴያ
ዒዚ ዔያቶኮ ዑፃ ማዒ ዔያቶ ዛጋኔ።

13 ኔኤኒ ጋዓንቴ፦ ‹ፆኦሲ ዓይጎ ዔራይ?
ሻኔ ዹሞኮ ሶ ሱካ ዔቂ
ዎዲ ኑጊዳ ዎጋኒ ዳንዳዓይ?

14ጫሪንጮኮ ዑፃ ዒ ሃንታኣና
ሻኔ ዹማ ዒዛ ዓኣቻሢሮ
ዒ ዛጋኒ ዳንዳዑዋሴ› ጋዓኔ።»

15 «ጎሞ ዓሳ ሃንቴ
ሚናኣ ጎይፆ ኔ ሃንታ?

16ዔያታ ዎዳ ዔያቶኮ ሄሉዋንቴ ኩዴኔ፤
ዲጲ ዋኣሢናኣ ፒፂንቲ ባይቄኔ።

17ዔያታ ቢያ ባኮ ዳንዳዓ ጎዳሢ፦ ‹ኑ ኮይላፓ ሃኬ፤
ኔ ኑም ዓይጎ ማዻኒ ዳንዳዓይ?› ጌዔኔ።

18 ጋዓንቴ ማኣሮ ዔያቶኮ ዖርጎቹሞና ኩንሤሢ ፆኦሲኬ።
ዬያሮ ታኣኒ ፑርቶ ዓሶኮ ማሊፆ ዔኩዋሴ።

19ፑርቶ ዓሳ ሜታዻሢ ዛጊ ዛጊ
ኮዦ ዓሳ ዎዛዻኔ፤
ፒዜ ዓሳ ሂዚ ጌይ ጌይ ዔያቶ ሚኢጫኔ፦

20 ‹ጎኔ፥ ኑኡኮ ሞርካ ባይቄኔ፤
ዔያቶኮ ዓኣ ባካ ቢያ ታሚና ሚጪ ጋፔኔ።›»

21 «ዬያሮ ዒዮቤ፥ ኔና ፆኦሲም ዎይሤ፤
ኔኤኮ ዒዛና ዎላ ኮሹሞ ዓኣያ ማዖንጎ፤
ኔ ያዺዴቴ ኮሺ ባኣዚ ዴንቃንዳኔ።

22 ፆኦሲ ኔና ዔርዛ ዔርዚፆ ዋይዜ፤
ዒዛኮ ቃኣሎዋ ዒና ዔኬ።

23 ኔ ቶኦኮ ኔኤኒ ቢያሢ ዳንዳዓ ጎዳ ባንሢ ማሄቶ
ኔኤኒ ቤርታኣሲ ጎይፆ ማዓንዳኔ፤
ኔ ማኣራፓ ፑርቶ ማዾ ባይዜ።

24ዎርቆ ሲላሎይዳ ኬኤሬ፤
ዖፔሬ ዓጮ ዎርቆዋ ዎርዚ ሹቺጉዲዹይ ዳኬ፤

25ዬኖ ዎዶና ቢያሢ ዳንዳዓ ጎዳሢ ኔኤም
ዎርቄና ጌኤሺ ቢራና ማዓንዳኔ።

26ቢያሢ ዳንዳዓ ጎዳሢና ኔ ዎዛዻንዳኔ፤
ዒዛ ኔ ጉሙርቂ ናንጋዳኔ።

27ዒዛ ኔ ሺኢቃ ዎዶና
ኔ ሺኢቄ ባካ ቢያ ኔኤም ማዺንታዳሢሮ
ናኣቦ ኔኤኮ ኔጪጋንዳኔ።

28ማሊፃ ቢያ ኔኤኮ ጊኢጋንዳኔ፤
ጎይፃኣ ቢያ ኔኤኮ ፖዒ ማዓንዳኔ።

29 ፆኦሲ ዖቶርቃ ዓሶ ዻውሲሳንዳኔ፤
ሼሌዔ ዓሶ ጋዓንቴ ዓውሳንዳኔ።

30 ኔኤኒ ዎንዴ ፂሎ ማዔያታቴ
ፆኦሲ ኔ ዛሎሮ ጌይ ፑርቶ ዓሶ ዓውሳንዳኔ።»

23
ዒዮቤ

1ዒዮቤ ሂዚ ጌይ ማሄኔ፦
2 «ሃሢያ ታኣኮ ዖዪፃ ጫንቺኬ፤

ሜታዺሜታዺ ታ ዒላቴቴያ
ፆኦሲኮ ኩጫ ታጊዳ ዴኤፂ ዴኤፂ ዓኣኔ።

3ዒዚ ጴዻ ቤዞ ዎንዴ ታ ዔራያታቶ
ዎዚ ታኣም ኮሽካንዳይ?
ዒዚ ናንጋ ቤዞ ታ ሄሌቶ ዎዚ ታ ዎዛዻንዳይ?

4ታኣኮ ዓኣ ሜቶ ታ ዒዛም ኬኤዛንዳንቴ፤
ታ ዒዛ ሞኦታ ሞኦቶዋ ፓይዲ ፓይዲ
ታ ዒዛም ሺኢሻንዳንቴኬ።

5ዎዚ ጌይ ዒ ታኣም ማሃቴያ
ሃሣ ዒ ታኣም ዎዚ ጋዓቴያ ታ ዔራንዳንቴኬ።

6 ጎዖንቴ ፆኦሲ ፔኤኮ ዼኤፖ ዎልቆና ታና ሞኦታንዳኖ?
22:3ዒዮ. 35፡6-8።

ታ ሺኢቃ ባኮ ታኣም ዒ ዋይዛንዳፓዓቴም
ዬያ ዒ ማዻዓኬ።

7ዒኢካ ፒዜ ዓሲ ዒዛና ሞኦታንዳኔ፤
ታኣኮ ጌኤዞ ጌስታ ፆኦዛሢ
ናንጊና ታና ሜታ ባኣያ ማሂ ኬሳንዳኔ።»

8 «ጋዓንቴ ዓባ ኬስካ ባንፆ ታ ዓኣዼቴያ
ዒ ዬካ ባኣሴ፤
ጊንሣ ዓባ ጌላ ባንፆ ታ ማዔቴያ
ዒዛ ዴንቃኒ ታ ዳንዳዒባኣሴ።

9ዒዚኬዶ ዛሎና ማዾ ፔኤኮ ማዻኔ፤
ጋዓንቴ ታ ዒዛ ዴንቂባኣሴ፤
ዾኦሎ ዛሎ ታ ሺሬቴያ
ዒዛ ዴንቃኒ ታ ዳንዳዒባኣሴ።

10ዒ ታኣኮ ሄፆ ቢያ ዔራኔ፤
ዒ ታና ዎይታቴ ዛጌቶዋ
ዎርቄጉዲ ጌኤሺማዔሢ ዴንቃዳኔ።

11ቶካ ታኣኮ ዒዚ ናሽካ ጎይፆ ዓኣዻኔ፤
ሻውላሚዛቂ፥ ሴካ ሃንጋ ታ ጎዑዋሴ።

12ቢያ ዎዴ ዒዛኮ ዓይሢፆ ታ ካፓኔ፤
ቃኣሎዋ ታ ዒዛኮ ዒና ካፒ ዓኣኔ።»

13 «ፆኦሲ ላኣሚንቱዋሴ፤
ዒዛም ዋይዚ ዒፃይ ባኣሴ፤
ዒ ናሽኬ ባኣዚ ቢያ ማዻኔ።

14ታኣም ዒማሌ ባኮ ቢያ ማዺኩንሣንዳኔ፤
ዬያጉዴ ሚርጌ ማሊሢዒዛኮ ዓኣኔ።

15ዬያሮ ዒዛ ቤርታ ዔቂፃ ኮሺ ታና ዒጊቻኔ፤
ዬያ ታ ማላዖ ጎጎጋይቃኔ።

16 ፆኦሲ ታኣኮ ዒኖ ባይዜኔ፤
ቢያ ባኮ ዳንዳዓ ጎዳ ታና ዲቃሤኔ።

17ዎዚ ሻኔ ዹማ ዓኣፖ ታኣኮ ዓርቄቴያ
ዹሞኮ ዎልቃዺፃ ጌስቲፆ ታና ባሺባኣሴ።»

24
1 «ፆኦሲ ዎጎ ዎጋ ዎዶ ዓይጎሮ ሜንሡዋይ?

ዒዛኮ ማዻዞንሢ ዬያ ዎጎ ቃኣሎ
ዓይዲ ሄላንዳኣና ካፓይ?»

2 «ፑርቶ ዓሳ ፔ ቤዞ ዳልጊሻኒ ዛጶ ሻሃኔ፤
ማራቶ ቡሪ ዔኪ ዔኪ ፔ ቆልሞና ዎላ
ሲኢሪ ሲኢሪ ሄንቃኔ።

3ዜኤሮ ናኣቶኮ ሃሮ ዔያታ ቡሪ ዔካኔ፤
ዜኤሮ ዒንዴሎኮ ቆሎማዔ ጌሜ
ዔኤቢኮ ዓይሢማሂ ዔካኔ።

4ማንቆ ዓሶ ሻኣኪንቲሢና ጎይፃፓ ዔያታ ዳውሳኔ፤
ዔያቶኮ ቤርታፓ ጳሽኪ ዓኣሺንታንዳጉዲማሃኔ።»

5 «ማንቆ ዓሳ ዓሲ ናንጉዋ ዳውሎይዳ
ዓኣ ኪርሞሌጉዲ
ፔኤኮ ናኣቶም ሙኡዚ ኮዓኒ ኬስኪ ሜታዺ
ሃንታኔ፤

6 ዔያታ ቆልማ ሙዓ ባኮ ፔኤሮ ሙዓኒ ፔኤም
ቡኩሳንዳኔ፤

ፑርቶ ዓሶሮ ማዔ ዎይኖ ጎዣፓ
ዔያታ ዚንጋንዳኔ።
7ዔያታ ዋንቶ ጉቤ ካሎ ላሂ ዎርቃኔ፤

ጪኢዦሮ ዔያታ ማይንታ ማኣዓ ዔያቶኮ ባኣሴ።
8ዹኮይዳ ዋርቃ ዒሮና ዑፃ ዔያቶኮ ዎዓኔ፤

ማኣሪ ዔያታ ባይዚ ዼኤፖ ሹጮ ባንሢ ዶጪ
ዎርቃኔ።»

9 «ፑርቶ ዓሳ ዓዴባኣ ዜኤሮ ናኣታ ዔያቶም ማዻያ
ማዓንዳጉዲ

ዒንዶንሢኮ ዻንፃፓ ናኣቶ ቡሪ ዔካኔ፤
ሜታዼ ዓሲኮዋ ናዖ ጋሌጪጎያኮ ዓይሢ ባኣዚማሂ
ዔካኔ።

10ማንቆ ዓሳ ፔቴታዖ ማኣዓ ባኣንቴ
ማዾይዳ ካሎኬስካኔ፤
ማኣሎ ቡሮ ዎዶና ናኣሮ ኬዲኬዲ፤
ሃሣ ባሲ ባሲ ዔያታ ፔኤሮ ናናይዺንታኔ።

11ፑርቶ ዓሶኮ ዔቦ ቱኮ ጎዦይዳ
ሪሚቶ ዓኣፓፓ ኮሾ ዛይቶ ዔያታ ኬሳኔ፤
ዎይኖ ካፆ ሶያፓ ዔኪ ዑዦዔያታ ኮሻኔ፤
ጋዓንቴ ዔያታ ዼኤቢንታኔ።

12ካታማ ካታማ ሃይቃኒ
ሳዞ ጋሽካ ዓሳ ዚኢሊንታኔ፤
ሜቄ ዓሳኣ ማኣዶ ዖኦጪሢና ዒላታኔ፤
ፆኦሲ ጋዓንቴ ዔያቶይዳ ማዺንቴ ጌኖ ዛጊባኣሴ።»

13 «ፖዒ ዒፃ ዓሲ ዓኣኔ፤
ፖዒ ዓይጎ ማዔቴያ ዔያታ ዔሩዋኣሢሮ
ፖዖኮ ጎይፆ ዔያታ ሃንቱዋሴ።

14ዓሲ ዎዻ ዓሲ ሃጊ ዹሚ ዓኣንቴ ሚኢሪ ዔቂ
ማንቆ ዓሶንታ ሜታዼ ዓሶንታ ዎዻኔ፤
ዹሚ ዓኣንቴ ዉሱሞይዳኣ ኬስካኔ።

15ዞኦስካ ኮኦማ ዓሲ ሳዓ ዓማንዳማ ካፓኔ፤
ዓይጎ ዓሲያ ዛጉዋጉዲ
ዓኣፖ ካሮ ፔኤኮ ካንቃኔ።

16ዉሲዹሚና ማኣሪ ቦኦኪ ዉኡቃኒ ጌላኔ፤
ሮኦሮ ጋዓንቴ ዓኣሺንቲ ፔኤቃኔ።
ፖዒያኣ ዔያታ ዒዒፃኔ።

17ዹሚናሜቶ ማዢሢዔያቶ ዎዛሳሢሮ
ቢያሢም ሻኔ ዹማ ካሬያ ማዓኔ» ጌዒማሄኔ።

[ዬካፓ ፆፓሬ፦]
18 «ፑርቶ ዓሳ ዲጲ ዋኣሢና ፒፂንቲ ዔውታንዳኔ፤

ዔያቶኮ ዓጫ ጋዳንቂንቴያ ማዓንዳኔ፤
ዔቦ ቱኮ ቤዞዋ ዔያቶኮ ካኣማ ዓሲ ባኣሴ።

19ሻቺ ዖይዺና ዓልቄም ዋኣፃኣ ሚጪ ባይቃሢጉዲ
ጎሞ ዓሳ ሃይቂ፥ ሃይቄ ዓሶ ዓጮዴንዲ ባይቃንዳኔ።

20ዓሲ ቢያ ዔያቶ ዋላንዳኔ፤
ዔያቶ ዒንዶንሢታዖ ማሊ ጶቂሢንዱዋሴ፤
ዓሽኮ ዔያቶኮ ዛኣሌሙዓንዳኔ፤
ዔያቶኮ ፑርቱሞ ማዻ
ዶዔሚሢጉዲሜቂ ዓታንዳኔ።

21ዬይ ቢያ ዔያቶ ሄሌሢ
ዔያታ፦ ናኣታባኣ ዞኦካሢ ላኣሎ ቡሪፆና
ዜኤሮ ዒንዶንሢ ማዔ ላኣሎም
ፔቴታዖ ሚጪንቲባኣሢሮኬ።

22 ፆኦሲ ጋዓንቴ ፔ ዎልቆና
ቢታንቶይዳ ዓኣ ዓሶ ባይዛንዳኔ፤
ሃሣ ዒ ዻጋዺ ዔቄ ዎዶና
ፑርቶ ዓሳ ሼምፔና ዓታዓኬ።

23ዔያታ ኮሺና ናንጋንዳጉዲ ፆኦሲ ዓይሤቴያ
ዔያታ ዓኣዻ ጎይፆ ቢያ ኮሺ ዒ ዛጋኔ።

24ፑርቶ ዓሳ ዻካ ዎዴም ዖርጎጫኔ፤
ጋዓንቴ ቤዞማና ሆኦሪጉዲ ሹሊ ባይቃኔ፤
ሃኣኮኮዋ ቶኦኪጉዲ ዔያታ ታይዚንታኔ።

25 ‹ዬይ ያዺ ማዓኒ ዳንዳዑዋሴ› ጋዓ ዓሲ ዓኣ?
ታ ጌዔ ባካ ‹ሉኡዚኬ› ጋዓ ዓሲ ዓኣ?» ጌይማሄኔ።

25
ቢልዳዴ

1ሹሃ ዓጮ ዓሢ፥ ቢልዳዴ፦
2 «ቢታንቶንታ ዒጊጪንታያ ማዒሢንታ ፆኦሲሮኬ፤

ማዢንታ ቢያ ዒጊቹሞና ዒዛም ዎርቃያኬ።
ዒዚ ፔኤኮጫሪንጮ ካኣቱሞ ኮሹሞና ካፓኔ።

3ዒዛኮ ዖላ ዓሶ ሚርጉማ ፓይዲባኣያኬ፤
ፆኦሲኮ ፖዓ ሄሉዋ ቤሲያኣ ባኣሴ።

4ዓሲ ፆኦሲ ቤርቲዳ ዎይቲ ፂሎ ማዓኒ ዳንዳዓይ?
ዓሲ ማዒማዢንታዖ
‹ታ ጌኤሺኬ› ጌይ ሄርሺንታኒ ዳንዳዓ ዓሲ ዓኣ?

5ዬያሮ ፆኦዛሢ ቤርታ
ዓጊኖ ፖዓታዖ ጌኤሽኪ ፖዓያቱዋሴ፤
ዦኦጋሢያ ዒዛ ቤርታ ጌኤሺቱዋሴ።

6ዓካሪ፦ ፁርቃሌና ዛኣሌናጉዲማዔ ዓሲንሢ
ዎማጉዲ ዻካንዳያ ናንዳይ?» ጌዔኔ።

26
ዒዮቤ

1ዬካፓ ዒዮቤ፦
2 «ዬያ ኔኤኒ ጌስቲፆና

ላቤሢማኣዴያ ኔኤም ማላ?
ኩጫ ላቤሢ ዶዲሼጉዲ ኔኤም ጋዓ?

3ዔራታ ፓጬሢም ዓይጎ ዞሮ ኔ ዞሬይ
ዓይጎ ባኣዚ ኔ ዒዛ ዔርዜይ!

4ዓካሪ ሃያ ኔ ጌስታንዳጉዲ ኔና ማኣዴሢ ዖናዳይ?
ኔና ማሊሲ ዔቂሴሢያ ዖ ዓያናዳይ?» ጌዔኔ።

[ቢልዳዴ]
5 «ሃይቄ ዓሶኮ ሼምፓሢ

ዼኤፖ ባዞኮ ዴማ ዓኣዖ
ሚርጌና ዒጊጪሢዳ ዓኣኔ።

6 ሃይቄ ዓሳ ናንጋ ዓጫ
ፆኦሲ ቤርታ ፔጋኣኬ፤
ዓይጎ ባኣዚያ ዬያ ዓኣቻኒ ዳንዳዑዋሴ።

7 ፆኦሲ ኬዶ ዛሎጫሪንጮ
ጉሮ ዢባሮይዳ ሂኢሤኔ፤
ዬያጉዲ ሃሣ ሳዖዋ ዢባራ ሱፄኔ።

8ሻኣራ ዋኣሢ ዓርቃንዳጉዲ ፆኦሲ ማሄኔ፤
ዬይ ዋኣፃ ዴኤፂ ሻኣሮ ዳርዙዋሴ።

9ዒዚ ዓጊኖኮ ፖዖ ሻኣሮና ዓኣቻኔ።
10ፖዖና ዹሞና ዱማሳኒ

ዼኤፖ ባዞ ዋኣፆኮ ቤርቶይዳ
ጫሪንጮና ሳዖና ካኣማያ ማላ ቤዞዋ ዛጲ ማሂ
ሂኢሤኔ።

11ዒዚ ዔያቶ ጎራ ዎዶና
ጫሪንጮኮ ቱርቱራ ዲቃቲፆና ዓጊፃኔ።

12ፔ ዎልቆና ባዞ ዒ ዚቲዳኔ፤
ፔኤኮ ዔራቶናኣ ሬዓቤ ጌይንታ
ዼኤፖ ቦዓሢ ዎዺ ባይዛኔ።

13ፔኤኮ ዑኡዞና ዒጫሪንጮ ጌኤሻኔ፤
ፔ ኩጮና ዶርቢንታ ሾኦዣሢያጫርጋኔ።

14ዬይ ቢያ ፆኦሲ ማዻ ባኮፓ ዻኮንሢኬ፤
ኑ ዋይዛሢ ዒዛኮ ካሽካሺፆ ሌሊኬ፤

ዒዛኮ ዎልቆ ጉጉንሢፆ ዖኦኒ ማሊ ጶቂሣኒ
ዳንዳዓይ?» ጌይ ማሄኔ።
ዒዮቤኮ ጋፒንፆ ሃይሶ

27
(27፡1—30፡31)

ዒዮቤ
1ዒዮቤ ቃሲ ኬኤዛዖ ሂዚ ጌዔኔ፦

2 «ፒዜ ዎጌ ዎጊሢ ዒፂ
ናንጎ ታኣኮጫንቺ ማሄ
ቢያ ባኮ ዳንዳዓ ፆኦሲ ሃይቆ!

3ሼምፓሢኮ ዑኡሲ ታኣም ፆኦሲ ዒንጌም
ታ ዓኣ ዎዶማና

4ፔቴታዖ ፑርታ ባኣዚ ታ ዻንጋፓ ኬስካዓ፤
ታ ዒንዲርዞና ሉኡዙሞ ታ ጌስታዓ።

5ዒንሢ ጌዔ ባኮ ቢያ ፒዜኬ ጌይ
ፔቴታዖ ታኣኒ ዔካዓ፤
ታኣኒ ሃይቃንዳያ ሄላንዳኣና ጎኑሞናዶዲፆታ ሃሻዓ።
»

6 « ‹ታ ፒዜኬ› ጌይፆይዳፓ ዎይቴቴያ ጊንሢም ታ ጋዓዓ፤
ታ ናንጋ ዎዶይዳ ቢያ ታ ዒና ታና
‹ዬያ ቢያና ኔ ዻቤኔ› ጎዑዋሴ።»

7 «ታና ዒፃ ዓሶና ማካ ዓሳኣ ቢያ
ጌኔ ዓሲና ዔኤቢ ዋይዚ ዒፃ ዓሲጉዲ
ዔያቶም ዓጊንታ ሜቶ ዔኮንጎ።

8 ፆኦሲ ሼምፓሢ ዔያቶኮ ዓሽካፓ ዱማሲ
ናንጎ ዔያቶኮ ቃሚሤ ዎዶና
ፆኦሲ ዋላ ዓሶኮ ዓይጎ ሃጊ ማዓ ዎዛ ዓኣይ?

9ሜታ ዔያቶ ሄሌ ዎዶና
ፆኦሲ ዔያቶኮ ዒላቶ ዋይዛንዳ?

10ቢያ ባኮ ዳንዳዓ ጎዳሢና ዔያታ ዎዛዻ?
ቢያ ዎዴ ፆኦሲኮ ሱንፆ ዔያታ ዔኤላ?»

11 «ፆኦሲ ዎልቃ ዎዚጉዲ ዼኤፒታቴያ
ታ ዒንሢ ዔርዛንዳኔ፤
ቢያ ባኮ ዳንዳዓ ጎዳ ማሌ ባኮ ፔጋሲ ታ ዒንሢም
ኬኤዛንዳኔ፤

12ዒንሢ ዬያ ቢያ ዔዔራያኬ፤
ዓካሪ ሃያ ማዑዋ ባኮ ዓይጋ ዒንሢ ጌስታይ?»
ጌዔኔ።

[ፆፓሬ]
13 «ቢያ ባኮ ዳንዳዓ ጎዳ

ፑርቶ ዓሶና ጌኖ ዓሶ ዎጋሢ ዬያ ጎይፆኬ፤
14 ናኣታ ዔያቶኮ ሚርጌቴያ ዖልዚና ጋፓንዳኔ፤

ዜርፃ ዔያቶኮሙኡዚ ባይዚ ናይዺንታንዳኔ።
15ዬያይዳፓ ዓቴዞንሢ ሃርጌና ጋፓንዳኔ፤

ዜኤሮይንዶ ማዔዞንሢያ ዔያቶ ዬኤካዓኬ።
16ፑርቶ ዓሶኮ ማኣሻላጉዲ ፓይዲባኣ

ሚኢሼንታ ማኣዖንታ ዓኣያ ማዓኒ ዳንዳዓኔ፤
17 ጋዓንቴ ፑርቶ ዓሳ ቡኩሴማኣዓሢ

ፂሎ ዓሳ ማይንታንዳኔ፤
ዔያታ ቡኩሴ ቆሎዋ ጌኤዦ ዓሳ ጊሽቲ ዔካንዳኔ።

18ዔያታ ማዣማኣራ ሻንጌ ፓቲሌና ማዦናያ
ጎሺ ዉዲጉዲያኣ ሻኣሂንታንዳኔ።

19ፑርቶ ዓሳ ጋፒንሢ ዖርጎቺ ማዒ ሻኣሎይዳ ላሃንዳኔ፤
ጊንዓስካፓ ዔያታ ጴጫኣና ጋዓንቴ
ቆላ ቢያ ዔያቶኮ ባይቃንዳኔ።

20ዲቃቲሢዲጲጉዲዔሩዋንቴ ዔያቶ ሄላንዳኔ፤
ዋንቶና ዓልጎ ዢባሬ ዔያቶ ዔካንዳኔ።

21ዓባ ኬስካ ባንፆ ዢባራ
ዔያታ ናንጋ ቤዛፓ ፒፂ ዔኪ ዓኣዺ ዔያቶ
ባይዛንዳኔ፤

22 ጳሽኪ ዔያታ ቶላኒ ማላ ዎዶና
ፔቴታዖ ሚጪንቲሢ ባኣያና ዢባራ ዔያቶይዳ
ዶዳንዳኔ።

23ዬይ ዢባራ ቶኦቺሢና ኩጮ ፔኤሲ ባዒ ባዒ
ሃሣ ሱኡሩንሢናኣ ዔያቶ ዒጊቻንዳኔ።»

28
ዔራቶ ጋዳይሲሢና ጌስቶና ካላሊ

1 «ቢሮ ዓንጎ ኬሳኒ ማዒዲኔ ጌይንታ ባካ ቦኦኪንታያንታ
ዎርቄ ሼኤሾ ቤሲያ ዓኣኔ።

2ዓንጊ ሳዓይዳፓ ቦኦኪንቲ ጴዻኔ፤
ማዳኣቤ ጌይንታ ባካኣ ሹቺዳፓ ሼኤሺንታኔ።

3ዓሳ ዹሞይዳ ዓኣ ባኮ ፔጋሲ ኬሳኔ፤
ዴንዲ ሳዖኮ ዴሞ ሄሊ ሻኔ ዹሞይዳ ዓኣ
ማዒዲኖ ሹጮ ኮዓኔ።

4ዓሲ ናንጋ ቤዛፓ ሃኪ ዴንዲ
ዓሲ ሄሊ ቤቂባኣ ቤሲ ሄላኔ።
ዒኢካ ኮሺ ዔታዻ ዔቴ ቦኦካኔ፤
ሱሲዳኣ ሹላሊ ሹላሊ ዓሲዳፓ ዱማዺ ፔኤኮ
ማዻኔ።

5 ሳዓሙኡዚምማዓ ሃኣኮ ባቃልሳኔ፤
ዒዞኮ ጋራ ጋዓንቴ ታሚና ዓልቂ ባይቃኔ።

6ሴኔፔሬ ጌይንታ ቦንቺንታ ሹጫ
ዒዞይዳ ዓኣ ሹጮ ባኣካፓ ጴዻኔ፤
ዒኢካ ዓኣ ዓጮይዳፓኣ ዎርቄ ጴዻኔ።

7ዬያ ማዒዲኖ ባንሢ ዔኪ ዓኣዻ ጎይፆ
ኪላንቄያ ዔሩዋሴ፤
ሃምፑራኣ ዴንቁዋሴ።

8ፑርቶ ቦዓ ዬኖ ባንሢ ዓኣዺያ ዓኣዹዋሴ፤
ዞቢያ ዒኢና ሃንቱዋሴ።»

9 «ዓሲ ሳዖ ቦኦካኣና ፔ ኩጮና ዓጬሹጮቡጋኔ፤
ዹኮዋ ማዢንቶ ፃጳፓ ዶይሳኔ።

10ላሎ ቆኦቂ ኬስኮ ጎይሢ ኮሻኔ፤
ቦንቺንታያ ማዔ ማዒዲና ኬስካ ሹጮዋ ዒኢፓ
ዴንቃኔ።

11ዋኣሢ ዬያ ማዒዲኖ ባንሢ ዎቱዋጉዲ
ዎራ ዔቃ ካሮ ዲርቂ ቃዛኔ፤
ሳዖ ዴማ ዓኣቺንቲ ዓኣ ቆሎዋ ዴንቃኔ።

12ዓካሪ፦ ዔራቶ ዓንካፓ ጴዻይ?
ማሊ ጶቂሥሢኮዋ ቤዛ ዓንካዳይ?»

13 «ዔራቶ ሼምፓ ዓኣ ማዢንታ ናንጋ ሳዖይዳ ጴዹዋሴ፤
ዒዛ ዋኣዺም ሻንቺንታቴያ ዔራይ ባኣሴ።

14ዼኤፖ ባዞንታ ዳልጎ ዋኣፆንታ
‹ዔራቶ ኑ ኮራ ባኣሴ› ጋዓኔ።

15ዔራቶ ጌኤሺ ዎርቄና ሻንቂንቱዋሴ፤
ዒዛ፦ ‹ያኣዼ ቢራ ዔካንዳኔ› ጌይንቱዋሴ።

16ዔራቶ፦ ዖፔሬ ጌይንታ ዎርቆንታ ሜሬጊዴንታ
ሴንፔሬ ጌይንታ ሚዛጶ ሹጮፓኣ ባሼ
ቦንቺንታያኬ።

17ዎርቄንታ ጌኤሺ ሌማሌኤሼያ ዒዞና ቤቃያቱዋሴ፤
ዎርቄፓ ኮሾና ፓልሞናኣ ላኣሚንታያቱዋሴ።

18ዔራቶ ኪቤና ዓልማዞ ጌይንታ ባኮፓ ቢያ ባሼኬ፤
ዞቄ ሚዛጶ ሹጮፓኣ ዑሣ ባሻያኬ።

19 ‹ቶጳዚዮኔ› ጌይንታ ዒቶጲያኮ ሚዛጶ ሹጫ ዒዞ
ሄሉዋሴ፤

ኮሺ ጌኤሺማዔ ዎርቄናኣ ማላቲንቱዋሴ።
20 ሂዴቶ፦ ዔራቶ ዓንካፓሙካይ?

ማሊ ጶቂሥሢያ ዎካፓ ጴዻይ?»
21 «ሼምፓ ዓኣ ማዢንቲ ቢያፓ ዒዛ ዓኣሺንቴያኬ፤

ጫሪንጫ ባራና ካፓታዖ ኮይ ዴንቁዋያኬ።
22 ባይሲንታና ሃይቢና፦

‹ኑ ዒዞ ዛሎ ዔራሢ
ኬኤዚንታ ሃይሴና ሌሊኬ› ጋዓኔ።»
23 «ዔራቶ ባንሢ ዔኪ ዓኣዻ ጎይፆና

ዒዛ ናንጋ ቤዞዋ ፆኦሲ ሌሊ ዔራኔ።
24ዓይጎሮ ጌዔቴ ፆኦሲ ሳዖኮ ጋፖ ሄላንዳኣና ቢያ ዛጋኔ፤

ጫሪንጮኮዋ ዴማ ዓኣ ባኮ ቢያ ዴንቃኔ።
25ዢባሮኮዋ ዎልቆ ዒ ማዤ ዎዶና

ዳልጎ ባዞ ዋኣፆዋ ዒ ማኬ ዎዶና
26ዒሮና ጉጉንፆናም

ዳምቦ ዒ ጊኢጊሼ ዎዶና
27 ፆኦሲ ዔራቶ ዛጌኔ፤

ቦንቺሲ ዼጊሴኔ፤
ማሂ ማሂያ ዛጊያ ዶዲሼኔ።»

28 «ዒማና ፆኦሲ ዓሲም፦
‹ዓካሪ ዔራቶ ጌይሢ ፆኦሲ ዒጊጪሢኬ፤
ማሊ ጶቂሥሢ ጌይሢያ ፑርቱሞፓ ሃኪሢኬ› »
ጌዔኔ።

29
ዒዮቤኮ ጋፒንፆ ሃይሶ

1ዒዮቤ ኬኤዛዖ፦
2 «ታኣኮ ሃሣኣ ናንጋ

ፆኦሲ ታና ቤርታ ካፓ ዎዶጉዲማዔቴ
ዎዚ ታና ዎዛሳንዳይ!

3ዬያ ዎዶና ዹማ ታ ዓኣዻኣና
ፆኦሲ ፔኤኮ ፖዖ ታኣም ፖዔም
ፖዒዳ ታ ሃንታኔ።

4 ፆኦሲ ታኣና ታ ማኣሮ ዓሶና ካፓ
ታኣኮ ዼጋቶ ዎዶጉዲታቴ
ታ ዓይጎ ጋዓንዳይ!

5ቢያ ባኮ ዳንዳዓ ጎዳ ሃጊ ታጊዳፓ ዱማዺባኣሢሮ
ናኣታ ታኣኮ ቢያ ኮይላ ዓኣኔ።

6ቶኮ ታኣኮ ታ ዲኢቂና ማስታንዳያ ሄላንዳኣና
ሚርጌ ዲኢቂ ታ ዴንቃኔ።
ታኣኮ ሪሚቶሚፃ ሃኣቾ ሳዖይዳ ቱኪንቴንቴታዖ
ዲጲጉዲ ዎታ ሚርጌ ዛይቴ ታ ዔካኔ።

7ካታማ ዓሳ ቡኪንታ ጶኦኮ ታ ዓኣዺ
ዎጎ ዎጋ ቤዛ ዴዔ ዎዶና

8ዼጌሢ ታና ዛጋዖ ቦንቾና ታ ቤርታፓ ሺሺኢካኔ፤
ጋርቾ ዓሳኣ ታና ቦንቺ ዴዔ ቤዛፓ ዔቃኔ።

9ዴሮም ጌስቲ ጌስቲ ዓኣ ሱኡጋኣ ታና ዛጋኣና
ኩጮና ፔኤኮ ዻንጎ ዓርቂ ዚቲዮ ጋዓኔ።

10ዓጮኮ ቢቶ ማዔ ዓሳ ታ ዓኣ ቤዞይዳ ዚቲ ጋዓኔ፤
ዒንዲርዛ ዔያቶኮ ቱኡቲ ጌስታኒ ዔያቶ ባሻኔ።»

28:28 ዓይኑ. 111፡10፤ ዒሲ. 1፡7፤ 9፡10።

11 «ዋይዜ ዓሲ ቢያ ታና ሄርሻኔ፤
ዛጌሢያ ቢያ ታና ጋላታኔ።

12ዬይ ያዺ ማዔሢ፦
ማንቆ ዓሶኮ ዒላቶ ታ ዋይዚ ዓውሳያና
ዜኤሮ ናኣቶዋ ታ ማኣዳሢሮኬ።

13 ሃይቃኒ ዑኪ ዓኣ ዓሶ ታ ማኣዴሢሮ
ዔያታ ታና ዓንጄኔ፤
ዜኤሮ ዒንዶ ማዔ ላኣሎዋ ታ ማኣዳሢሮ
ዎዛና ዔያታ ፆኦሲ ቦንቾም ዓይኑሞ ዓይናዻኔ።

14 ፂሉሞ ዓዳ ማኣዖጉዲ ታ ማይንቴኔ፤
ፒዜ ዎጌያ ዓዳ ዼኤፒ ኮኦቴጉዲ
ቃሲ ታ ማይንቴኔ፤ ቆኦቤጉዲያኣ ቶኦካ ታ ዓጌኔ።

15ዓኣፓ ባይቄሢም ዓኣፒ
ዎቦ ዓሶኮዋ ታኣኒ ቶኪኬ።

16ማንቆ ዓሶኮ ታኣኒ ዓዶ፤
ታ ዔሩዋ ዓሶማኣ ታኣኒ ታርዤኬ።

17ጌናሢኮ ባንጋሎ ታሜንሤኔ፤
ሙዓኒ ዒ ዓርቄሢ ዻንጋፓ ታ ኬይሲሴኔ።»

18 « ‹ታኣኮ ናንጎ ሌዓ ማኣሻላጉዲሚርጌም
ታ ማኣራ ቦንቾና ዓኣዖ ታ ሃይቃንዳኔ› ታ ጌዔኔ።

19 ፃጳ ታኣኮ ቢያ ዎዴ ዋኣሢ ዴንቃያና
ካኣፓኣ ዖልካዻ ሚሢጉዲኬ።

20ቢያ ዎዴ ቦንቺንቴ ጎይሣ ታ ናንጋኔ፤
ዎልቃኣ ታኣኮ ቢያ ዎዴ ዓኪ ማዓኔ።

21ዓሳ ታኣም ዋይዚ ዚቲ ጋዓኔ፤
ታ ዞሮ ዚቲ ጌይ ዒናፓ ዔያታ ዋይዛኔ።

22ጌኤዛ ታኣሲ ዔያቶኮ ዼኤቦ ዛኣራያታሢሮ
ታ ጌስቴስካፓ ሜሌ ጌስታ ዓሲ ባኣሴ።

23 ጎሽካ ዓሲ ሌዔ ዒርዚ ዴንቃኒ ኮዓሢጉዲ
ዔያታ ታ ጌኤዞ ዋይዛኒ ዻንጎ ፔኤሲ ሃሺ ካፓኔ።

24ታ ዓኣፖ ካሮ ፖዒሲ ታኣኒሙስታዛ
ካርቴ ዓኣፖ ካራ ዔያቶኮ ቡሊንቲ ፖዓኔ።

25ታኣኒ ታ ኮዔሢ ጎይፆ ዔያቶ ዎይሣኔ፤
ዖሎ ዓሶ ፔኤኮ ዔኪ ዓኣዻ ካኣቲጉዲ
ታ ዔያቶ ዔኪ ዓኣዻኔ፤
ዔያታ ዖያ ዎዶናኣ ታ ዔያቶ ዶዲሻኔ።»

30
1 «ሃሢ ጋዓንቴ ታጊዳፓ ናንጎና ሃቶ ማዔ ዓሳ ታና

ሚኢጫኔ፤
ዔያቶኮ ዓዶንሢ ታኣኮ ማራቶ ሄንቃ
ካናቶና ዎላታዖ ሶኦፓኒ ኮይሱዋ ዓሲኬ።

2ዎልቃ ላቤያና ዑፃ ዔያቶኮ ዖኦፔያ ማዔሢሮ
ታና ዔያታ ዓይጎዋ ማኣዱዋሴ።

3ሜታሢና ናዮና ሚርጌሢሮ
ዓሲ ናንጉዋ ዳውሎዔያታ ዓኣዺ ዓኣዺ
ሚሢኮ ፃጲ ኮይ ኮይ ዻዓኔ።

4ዳውሎይዳ ሶኦጌ ሶኦጌ ጋዓ
ዱማዱማዒላዦ ዔያታ ማንፃኔ፤

ዓኣፁዋያ ማዔ ሳሪንጎ ፃጶ ዔያታሙዓኔ።
5ዓሲ ዉሲ ዒላቲ ዒላቲ ዳውሳሢጉዲ

ዔያቶዋ ሃንጎ ዓሶ ባኣካፓ ዳውሲ ዳውሶኔ፤
6ዔያታ ናሽኪባኣዖ ፔኤኮ ናንጎ ቤዞ ዴኖ ዔቶና

ማጎ ዴማ ቆኦፓዼ ዔቶይዳ ማሄኔ።
7 ሃሣ ዔያታ ካያ ሃንቲ ሃንቲ ሃሬጉዲጫኣጋኔ፤

ጊንሣ ቶሾ ዴማኣ ዶጪ ዶጪዎርቃኔ።
8 ዢራፓና ጳርቂንቲ ጳርቂንቲ ዓጫፓ ዔያታ

ዳውሲንቴሢሮ

ሱንሢ ባይቂ፥ ማሊሢባኣያ ማዒ ዔያታ ናንጌኔ።»
9 «ታኣኒ ዔያቶኮ ሚኢጪ ዓማሎ ባኣዚ ማዔኔ።
10ሻኣኪንቲ ታ ኮይላፓ ዔያታ ሺኢካኔ፤

ፔቴታዖ ቦርሲንቲባኣያ ታ ቤርታ ዔያታጩታኔ።
11 ፆኦሲ ዎልቆ ታኣኮ ላቢሲ ታና ዻውሲሴሢሮ

ዔያታ ቢፃላ ቶሌ ፓሮጉዲ
ታ ዑፃ ፂኪ ሺራኔ።

12 ጎሪ ዲቺቦኦ ናኣታ ታና ማንጌኔ፤
ቶኮ ታኣኮ ዔያታ ኮሪ ኬኤሪ
ሜቶ ታና ሄሊሳኒ ጊኢጊንቴኔ።

13ታ ሃንታ ጎይፆ ዲርቂ
ታና ባይዛኒ ዔያታ ኮዓኔ፤
ዬያ ማዺፆ ቃዛ ባኣዚያ ዔያቶ ባኣሴ።

14ዲጲ ዑሪ ጌላሢጉዲ
ኬኤሎዲፆ ታኣኮ ዔያታ ዳርዚ ጌሌኔ፤
ቢያባኮሜንሢባይዚባይዚታጊዳዔያታሙኬኔ።

15ሚርጌና ታ ዲቃቴኔ፤
ቦንቻ ታኣኮ ዢባሬ ዢባርሻያጉዲማዒ ዓኣዼኔ፤
ታኣኮ ዻቂንቶኮዋ ሃጊ ማዓ ዎዛ
ሊኢሎጉዲ ላኣሊንቲ ባይቄኔ።»

16 «ሜታሢ ታኣኮ ኮሺሚርጌሢሮ
ሼምፓሢ ታኣኮ ሃይቃኒ ዑኪሜታዼኔ።

17ዋንቶ ዋንቶ ዶዲ ሃርጌ
ሜጌፆ ታኣኮ ጋኣጫኔ፤
ሜታሢያ ታኣኮ ታና ሃውሺሱዋሴ።

18 ሃርጋ ታኣኮ ዖይዼሢሮ
ዓፒላ ታኣኮ ጉርሚ ፑርቴኔ፤
ሆሌ ዓርቃ ማኣዖጉዲ ታናጩኡሊ ዓርቄኔ።

19 ፆኦሲ ታና ዾቃላ ዢቢ ኬኤሬሢሮ
ሲላሊና ዲቢንሢና ታ ማላኔ።»

20 «ታ ፆኦዛሢዮ! ታ ኔ ባንሢ ዒላቴኔ፤
ኔ ታኣም ጋዓንቴ ማሂባኣሴ፤
ዔቂ ታ ኔና ሺኢቄኔ፤
ጋዓንቴ ኔ ታኣም ዋይዚባኣሴ።

21ኮሺ ኔ ታኣም ዶዴኔ፤
ኔኤኮ ዼኤፖ ዎልቆና ኔ ታና ዳውሴኔ።

22ዢባራ ዔቂሲ ዔካንዳጉዲ ኔ ታና ማሄኔ፤
ዓልጎ ዢባሬናኣ ኔ ታና ቡምባልሴኔ።

23ዓሲ ቢያም ዓቱዋያ ማዔ ሃይቢም
ኔ ታና ዓኣሢ ዒንጋንዳሢ ታ ኔና ዔሬኔ።

24ሎኦሚሜቄ ዓሲሜታዺማኣዶሮ
ኩጮ ፔኤሲ ዔቂሲ ዒላታዛ
ዶዳ ዓሲ ዓኣ?

25ታኣኒ ሜታዼ ዓሶ ዬኤኪባኣዓዳ?
ማንቆ ዓሶዋ ሚጪንቲ ታኣኒ ማኣዲባዓዳ?

26ኮሺ ባኣዚ ዴንቃንዳኔ ጌይ ታ ማላዛ
ፑርታ ባኣዚ ታና ሄሌኔ፤
ፖዒ ታኣም ኬስካንዳኔ ጌይ ታ ካፔንቴ
ሮኦራ ታኣም ዹሜኔ።

27ማሊፆና ታ ሜታዼኔ፤
ኮሹሞ ታ ዴንቃኒ ዳንዳዒባኣሴ፤
ኬላ ኬላ ዋኣዪፃ ታኣኮ ሚርጊ ሚርጊ ዓኣዼኔ።

28ዑፃ ታኣኮ ዓቢሚቼምቱዋንቴ
ዖዪፆና ካርቴኔ፤
ዓሳ ቡኪንታ ጶኦኮይዳኣ ዔቂ ማኣዶ ታ ዖኦጫኔ።

29ዓሲዳፓ ዱማዺዉኡኮኮ ታ ጌርሲ ማዔኔ፤
ቱኡቲኮዋ ታ ላጌ ማዔኔ።

30ታኣኮ ካርቴ ዑፃ ጎኦጊ ጎኦጊ ኬዳኔ፤
ዑፃ ታኣኮ ቆሦና ዔኤታኔ።

31ዎዞ ታኣኮ ታ ፔጋሲ ዔርዛ
ፔቴ ሻዦና ዋርቆ ጎኦሎና ዲንካሢና
ሃሢ ታኣኮ ዖዪፆ ታ ቃዪ ዋይዚሳ ዓንጋሞ ማዔኔ።»

31
1 «ሚዛጲ ዉዱሮ ናይና ላሃኒ ታና ሱኡካሱዋጉዲ

ታ ዓኣፖና ‹ዛጋዓ› ጌይ ታጫኣቄኔ።

2ዬያ ዛሎ ፆኦሲ ሎፓ ታኣም ዓይጎ ዒንጌይ?
ጫሪንጫ ዓኣ ቢያ ባኮ ዳንዳዓ ፆኦዛሢዳፓ
ታኣም ጎዖና ባካ ዓይጎዳይ?

3ፑርቶ ዓሶይዳ ዱማዱማሜታ
ዻቢንቴ ዓሶይዳኣ ባይሲንታ
ሄላሢ ዔርቴያቱዋዓዳ?

4 ፆኦሲ ታ ማዼ ባኮ ቢያ ዛጉዋዓዳ?
ሃሣ ታ ሃንቴ ሃንቲፆዋ ዒ ፓይዱዋዓዳ?»

5 «ሉኡዚ ባኣዚ ታኣኒ ጌስቲባኣያታሢ
ዓሲያ ታኣኒ ጌሺባኣያታሢ ታኣኒጫኣቃኔ፤

6ዬይ ጎኔ ማዒፆ፦ ፆኦሲ ዴኤሡሞዔሮ ባኮ
ፒዜሢዳ ጌሢ ታና ዛጎንጎ፤
ታኣኮ ፂሉሞና ዶዲፆዋ ዔሮንጎ።

7ፒዜ ጎይፃፓ ታ ኬስኬያ ማዔቴ
ዓኣፓ ታኣኮ ዛጌሢ ቢያ ዒና ታኣኮ ዓፃዼያ ማዔቴ
ሃሣ ኩጫኣ ታኣኮ ጎሜና ኪንቄያ ማዔቴ፥

8ታ ጎሽኬ ሃኣኮ ሜሌ ዓሲሙዖንጎ፤
ታ ባቃላ ቢያ ቱጊንቲ ባይቆንጎ።

9ዒና ታኣኮ ሜሌ ላኣሊ ናሹሞና
ዲዒንቲ ዔውቴያ ማዔቴ
ታኣኮ ዓሺናሢ ማቾ ዴንቃኒ
ዒዛኮ ካራ ካቲ ታ ዴዔያ ማዔቴ

10ታ ማቻሜሌ ዓሲም ዎንሢ ዎዻያ ማዒማዾንጎ፤
ሃሣ ዒዛሜሌ ዓቲንቄና ላሆንጎ።

11ዬይ ማዻ ዎጌና ዓይሢሳያታሢሮ
ዼኤፒ ዻቢንቲኬ።

12ዬይ ጎማ ታሚጉዲሚቺ ባይዛያታሢሮ
ታኣኒ ዬያ ማዼያ ማዔቴ ታኣኮ ቆልሞ ቢያ
ዬይ ጋፒሴያ ናንዳኔ።»

13 «ታኣኮ ማዾ ማዻ ዓቲንቆና ላኣሎና
ታ ዔያቶም ጌስታንዳጉዲ ታኣም ዔያታ ኬኤዜንቴ
ታ ቶኦቼያ ማዔቴ

14 ፆኦሲ ፔኤኮ ዻጎና ታና ዎጋኒ ዔቄ ዎዶና
ዓይጌ ታኣም ኮሽካንዳይ?
ዎጎና ታና ዒ ዖኦጫ ዎዶና
ታና ዖኦጮ ዖኦጪፆም ዎዚ ጌይ ታ ማሃንዳይ?

15ዒንዶ ጎጶይዳ ታና ማዤሢ
ታኣኮ ማዻ ዓሶዋ ማዤሢቱዋዓዳ?
ኑና ቢያሢ ኑ ዒንዶንሢ ጎጶይዳ ጎጶይዳ
ማዤሢዒዛ ቱዋዓዳ?»

16 «ማንቆ ዓሳ ሺኢቃ ባኮ ላኣጊ ታ ዔሩዋሴ፤
ዜኤሮ ዒንዶንሢያ ዶዲሺሢዳፓ
ጊንሢም ጌይ ታ ዔሩዋሴ፤

17ዜኤሮ ናኣታ ጉሪ ዎርቃንቴ
ታ ታኣሮሙይ ዎርቄ ዎዴ ባኣሴ።

18ታኣኮ ዼጋቶ ዎዶይዳፓ ዓርቃዖ

ታ ዔያቶኮ ዓዶ ማዒ ናንጌኔ፤
ታ ናንጎ ዎዶ ቢያይዳ ዜኤሮ ዒንዶንሢ ታ ማኣዴኔ።

19ሜታዼ ዓሳ ማኣዖ ባኣዚ ባይዚ፥
ካላዺ፤ ሃሣጪኢሺና ዔያታ ሜታዻንቴ ታ ዛጊ

20ታኣኮ ማራቶ ጋፓኖና ኮሺንቴ ማኣዓሢ
ታ ዔያቶም ዒንጉዋዖ ዓቴ ዎዴ ባኣሴ።
ዬያሮ ዔያታ ጉቤ ዒናፓ ታና ጋጋላታኔ።

21ዓሳ ቡካ ጶኦካ ታኣኒ ዔርቴያኬ ጌዒ
ዜኤሮ ናኣቶ ታ ኩጮና ታኣኒ ሌኤቂንሤያ ማዔቴ

22ሻላ ታኣኮ ጌኤታፓ ኬስኮንጎ፤
ካኣላሢዳፓኣ ሾኦሊንቲ ኬዶንጎ።

23ዬያ ታ ማዻሢ ፆኦሲኮ ጎሪንቶ ታ ዒጊጫሢሮና
ዒዛኮ ዲቃሣ ዼኤፑሞሮ
ዒዛ ቤርታ ዔቃኒ ታ ዳንዳዑዋሢሮኬ።»

24 «ታኣኒ ታ ቆሎና ጉሙርቂንቲ ቤቂባኣሴ፤
ጊንሣ ጌኤሺ ዎርቄያ ታኣኮ ጌኤቂንቶያ ታ
ማሂባኣሴ።

25 ‹ታኣኮ ቆላ ሚርጌኔ፤
ዖርጎቹሞንታ ሚርጌ ሚኢሼንታ ታ ዴንቄኔ›
ጌይ ታ ዎዛዺ ቤቂባኣሴ።

26ዓቦኮ ፖዒፆ ሚዛጱሞ
ዓጊኖኮዋ ዖይዺ ፖዒፆ ታኣኒ ዛጊ

27ዒና ታኣኮ ጋርሲና ዬያቶና ዲዒንቲባኣሴ፤
ታ ኩጮዋ ታኣኒ ፒሺ ሄርቂሢና
ቦንቾ ታ ዔያቶም ዒንጊባኣሴ።

28ዬያ ማዺፃ ሎ ዑፃ ዓኣ ጎዳም
ጉሙርቂንቱዋያ ማዒሢታሢሮ
ዬንሢ ማዺፃ ሃይቢ ዔኪሙካ ጎሜኬ።»

29 «ታና ዒፃ ዓሳ ሎኦሜሢሮ ታ ዎዛዺባኣሴ፤
ፑርታ ባኣዚያ ዔያቶ ሄላዛ ታ ኮኦሚባኣሴ፤

30 ‹ታ ሞርካ ባይቆም› ጌይ ጋዳንቂሢና
ፔቴታዖ ታ ጎሜ ማዺባኣሴ።

31ቢያ ዎዴ ሾኦቺ ታ ዔካያ ማዔሢ
ታኣኮ ማዻ ዓሳ ታኣም ማርካዻኔ።

32 ጎይሢ ዴንዳንቴ ሳዓ ዓሜ ዓሲ ዙልካ ዎርቁዋጉዲ
ታ ማኣሪ ዔኪ ዓኣዺ ታ ዔያቶ ዎይሣኔ። »

33 «ዻቢንቲ ታ ጋራ ታኣኒ ዱኡኪባኣሴ፤
ሜሌ ዓሶጉዲ ታ ጎሜ ታ ዓኣቺባኣሴ።

34ዴሮኮ ሚርጉማ ታና ዒጊቼም
ታ ማኣሮ ዓሶኮዋ ቶኦቺፃ ታና ዲቃሤም
ታማኣሮይዳ ዻንጋ ባይቂ ታ ዓኣሺንቴ ዎዴ ባኣሴ።»

35 «ታኣም ዋይዛ ዓሲ ታ ዴንቃቶ ዓይጎ!
ታኣኒ ጎኔ ጋዓኔ፤
ቢያ ባኣዚ ዳንዳዓ ጎዳ ታኣም ማሆንጎ!
ታና ዎጎና ዓይሢሳሢ፦ ዒ ዓይሢሳ ባኮ
ፓይዲ ፓይዲ ሺኢሼም ታ ዛጋቴ ዓይጎ!

36ታኣም ዒንጎና ባኣዚጉዲ ጌኤታ ታ ጌሣንዳንቴኬ፤
ቦንቾሮ ቶኦካ ዓጎ ባኮጉዲያኣ ቶኦካ ታ ዓጌያ
ናንዳኔ።

37ቢታንቶ ዓኣ ዓሲጉዲ ፆኦሲ ቤርቶይዳ ታጫርቂ ዔቂ
ታ ማዼ ባኮ ቢያ ፓይዲ ፓይዲ ኬኤዛንዳንቴኬ።»

38 «ዓሲኮ ጎሺ ታኣኒጩቦና
ቡሪ ዔኪ ጎሽኬያ ማዔቴ፥

39ዬኖ ጎዦይዳ ባቃሌ ሃኣኮ ዔኤቢጪጉዋዖ
ቡኪሲ ዔኪ ታሙዒዔያቶ ዖዪሴያ ማዔቴ፥

40ዬኖ ጎዤሎይዳ ዛርጋሢ ዛሎ ዓንጊሢ፤
ዔልዓሢ ቤዞ ሆኦሪ ባቃሎንጎ!» ጌዔኔ።

ዬያይዲ ዒዮቤኮ ጌኤዛ ጋፔኔ።
ዔሊሁ ጎዖሢ ጌስቴ ጌኤዞ

32
(32፡1—37፡24)

1 ዒዮቤ፦ «ታኣኒ ፂሎ ዓሲኬ» ጌዒ ፔ ማሊፆና
ዶዴሢሮ ሃይሦ ዓሶንሢ ጌኤዞ ሃሼኔ።

2ዒዮቤፔና ፂሎማሂ፥ ፆኦሲዻቢንቴያማሂፓይዴሢሮ
ራሜዜርፃፓማዔቡዛዓሲማዔባርኬሌናኣዚ፥ዔሊሁ
ሚርጌና ዻጋዼኔ።

3 ዒዮቤኮ ላጎንሢ ዒዮቤ ዔያቶ ዖኦጫሢኮ
ኮይሳሢጉዲማሂኬኤዚዒዛላሣኒዳንዳዒባኣዖዒዮቤ
ዻቢንቴያ ሌሊ ማሂ ፓይዴሢሮ ዔሊሁ ሃሣ ሚርጌና
ዻጋዼኔ።

4 ዔሊሁ ሃንጎዋቶይዳፓ ናኣቶ ማዔሢሮ ቢያሢ
ዒዮቤም ኬኤዚ ጋፒሳንዳያ ሄላንዳኣና ዒ ጌስታንዳ ዎዶ
ጊቢ ዚቲ ጌይ ካፔኔ።

5 ሃይሦ ዓሳ ዒዮቤ ዖኦጬሢኮ ኮይሳሢጉዴያ ማሂ
ኬኤዛኒ ዳንዳዒባኣሢ ዒ ዛጋዖ ሚርጌና ዻጋዼኔ።
6ዬካፓ ዔሊሁ፦
«ታኣኒ ዒንሢዳፓ ጌኤዛታያኬ፤

ዒንሢ ጋዓንቴ ጋርቺኬ፤
ዬያሮ ታ ማሊፆ ታ ዒንሢምኬኤዛኒ ዒጊጬኔ።

7 ‹ጋርቻ ቤርታዺ ጌስቶንጎ፤
ዔያታ ናንጌ ዖዶዞ ሌዖይዳ ዴንቄ ዔራቶ
ዒዛ ዔርዞንጎ› ታ ጌዔኔ።

8 ጋዓንቴ ዓሲ ጋርካ ማዒ ዔራቶ ዒንጋሢ
ዼኤፖ ፆኦዛሢኮ ሼምፖ ዒንጋ ዑኡዞኬ።

9ዓሲ ዔራ ማሃሢ ጋርቻቶቱዋሴ፤
ፒዜ ባኣዚ ማሊ ጶቂሣኒያ ማኣዳሢ
ሚርጌ ሌዔ ናንጊሢቱዋሴ።»

10 «ዬያሮ ታኣኒያ ታ ማሊፆ ዒንሢምኬኤዞም፤
ዒንሢያ ዒናፓ ዋይዙዋቴ።

11ዒንሢ ጌስታ ዎዶና
ታ ጊቢ ዒንሢሲ ዚቲ ጌይ ዋይዜኔ፤
ዔራቲ ጌስቶ ጎይፆ ዒንሢ ኮዓኣናኣ
ታ ዒንሢሲ ዋይዜኔ።

12ዒናፓ ታ ዒንሢሲ ዋይዜኔ፤
ጋዓንቴ ዖኦኒያ ዒዮቤ ጌስቲ ማሃኒ ዳንዳዔይ
ባኣሴ፤

ዒንሢዳፓ ዒ ጌስቴ ጌኤዞም ጊዳያ ማሂ
ዒዛም ኬኤዜ ዓሲ ባኣሴ።

13ዒዮቤም ጊዳያ ማሂ ኬኤዛኒ ዳንዳዓይ
ፆኦሲዳፓዓቴም ዓሲቱዋሢሮ
ዒንሢ ‹ዔራቶ ኑ ዴንቄኔ› ጌይ ጉሪ ሄርሺንቲፖቴ።

14 ዒዮቤ ማርሜሢ ዒንሢና ማዓንዳፓዓቴም
ታኣናቱዋሴ፤

ታኣኒ ዒንሢጌስቴ ጎይፆ ዒዛምማሂኬኤዛዓኬ።»
15 «ዬያ ዒ ጌዔሢሮ ዔያታ ዲቃቲ

ጎዖንዶ ጎይሢ ባይዜሢሮ
ፔቴታዖ ዔኤቢ ጋዓኒ ዔያታ ዳንዳዒባኣሴ።

16ማይሃይሾዔያታ ጎዖንዶባኣዚባይዚዚቲጌይዔቄኔ፤
ዓካሪ ዔያታ ዚቲ ጌዔቴ
ታኣኒያ ጊቢ ዚቲ ጌይ ካፓንዳያ ኮይሳ?

17 ያዺቱዋሴ! ታ ዛሎና ማሂ ታ ዒዛም ኬኤዛንዳኔ፤
ታኣኮ ዓኣ ማሊፆዋ ታ ዒዛም ፔጋሲ ኬኤዛንዳኔ።

18ሚርጌ ታ ኬኤዛ ባኣዚ ዓኣሢሮ

ማይ ታኣኒ ዚቲ ጋዓኒ ዳንዳዑዋሴ።
19 ጎጳ ታኣኮ ዹኡቃኒ ዑኬ

ሺሜ ዎይኖ ዑዦ ዋሆና ሱርባጉዲ ጋኣቤኔ።
20ታ ጌስቴም ዬይ ጋፖንጎ፤

ታ ዻንጎና ማሂ ታ ዒዛም ኬኤዛንዳያ ኮይሳኔ።
21 ሃያ ጌኤዞና ዖ ዛላ ማዒያኣ ታ ጌስታዓ፤

ሃሣ ዖናኣ ታ ጋዳይሳዓኬ።
22ታኣም ዓሲ ጋዳይሲሢማዑዋሴ፤

ዬያ ታ ማዻያታቴ
ታና ማዤሢ ዑኬና ባባይዛንዳኔ።»

33
1 «ዔኤዞ ዒዮቤ! ታ ኔኤም ኬኤዛሢ ዋይዜ፤

ታ ኔኤም ጋዓ ባኮዋ ኮሺ ዒና ዔኬ።
2ታ ኔኤምማሂ ኬኤዛኒ ጊኢጊንቴኔ፤

ዒንዲርዛኣ ታኣኮ ጌስታኒኬ።
3ታ ጋዓ ባካ ዒኖኮ ታኣኮ ፒዙሞ ዔርዛኔ፤

ዒንዲርዛኣ ታኣኮ ጎኑሞ ጌስታኔ።
4ታና ማዤሢ ፆኦሲ ዓያናኬ፤

ሼምፖ ታኣም ዒንጌሢ ቢያ ባኮ ዳንዳዓ ጎዳኮ
ዑኡዞኬ።»

5 «ኔ ዳንዳዓያ ማዔቴ ታ ጋዓ ሃይሶ ማሂ ታኣም ኬኤዜ፤
ማርማሢ ጊኢጊሺ ዔቂ ታኣና ማርሜ።

6 ኔናንታ ታናንታ ፆኦሲ ቤርታ ኑ ሄኮኬ፤
ላምዓሢ ኑ ማዢንቴሢ ዓጪዳፓኬ።

7ዬያሮ ኔ ታና ዒጊጫንዳያ ኮይሱዋሴ፤
ታኣኒ ኔኤና ማርሚፆና ኔኤም ጌኤታዻያ ማዓኒ
ኮዑዋሴ።»

8 «ጎኔኬ፤ ኔ ኬኤዜ ባኮ ቢያ ታ ዋይዜኔ፤
ኔ ዒንዲርዛፓ ኬስኬ ባኮዋ ታ ዔኬኔ።

9 ኔኤኒ ኬኤዛዖ፦ ‹ዻቢንቲና ዔኤቢያ ታኣኮ ባኣያ፥
ታ ጌኤሺ ዓሲኬ፤
ፔቴታዖ ታ ጎሜ ማዺባኣያ ፂሎ ዓሲኬ፤

10 ጋዓንቴ ፆኦሲ ታና ሜታሳኒ
ታ ጋዓ ባኣዚ ዋይዛኒ ኮዓኔ፤
ዓዳ ፔኤኮ ሞርኬጉዲ ታና ማሄኔ።

11ቶኮ ታኣኮ ዱፄና ዓይሣኔ፤
ታ ዓኣዻ ጎይፆዳ ቢያ ዒ ታና ዛጋኔ› ኔ ጌዔኔ።»

12 «ዔኤዞ ዒዮቤ! ዬይ ሃይሳ ኔኤኮ ዻቢንቲ ማዔሢ
ታ ኔና ዔርዛኒ ኮዓኔ፤
ፆኦሲ ዓሲዳፓ ቢያ ባሼኬ።

13ዓካሪ፦ ‹ፆኦሲ ዓሲ ሃይሴ ዋይዙዋሴ› ጌይ
ዓይጋ ኔ ፆኦሲዳ ዻጋዻይ?

14ዓሲ ማሊ ጶቂሡዋፓዓቴም
ፆኦሲ ዱማዱማ ጎይሢና ኬኤዛኔ።

15ዋንታ ዓሲ ፔኤኮ ሻኣሎይዳ ላሂ
ዼኤፒ ጊንዖይዳ ዓኣንቴ
ፆኦሲ ዓውቲና ፔ ዻዋ ባኣዚና ኬኤዛኔ።

16ዒማና ዓሳ ዒዛኮ ቃኣሎ ዋይዛንዳጉዲ ዒማሃኔ፤
ዔያቶም ኬኤዛ ላቲፆና ዔያቶ ዲቃሣኔ።

17ዬያይዲ ዓሳ ጎሜማዺሢዳፓ ካፒንታንዳጉዲማሃኔ፤
ዖቶርሙሞዋ ዔያቶይዳፓ ባይዛኔ።

18ሼምፓሢ ዔያቶኮ ባይሲንታፓ ዒ ካፓኔ፤
ዱማዱማ ዎዻ ዶርዖፓኣ ዓውሳኔ።

19ጊንሣ ሃሣ ዓሶኮ ሜጌፆ ጋራ ጋፑዋ ዶርዓ ጌሌም
ሻኣሎይዳ ላሂ ሜታዻንዳጉዲማሃኔ።

20 ዬያይዲ ሃርጊንቴ ዓሲ ሙኡዚ ዻንጋ ጌሡዋጉዲ
ዒሣኔ፤

ዓኣሢሙኡዚታዖ ዒዛ ዒዒሣኔ።
21ዑፃ ዒዛኮ ዖኦፒ ላይታኔ፤

ዓንዲርሙማ ባይቂ ሜጌፃ ጴዻኔ።
22 ናንጋ ዒዛኮ ጋፒ

ሼምፓሢያ ዒዛኮ ሃይቄ ዓሶ ዓጮኬዳኒ ዑኬኔ።»

23 «ዓሲም ፒዜ ጎይሢ ዻዋያ
ሺያና ፓይዲንታ ፆኦሲ ኪኢታንቾፓ ፔቴይ
ዒዛ ባንሢሙኪዒዛማኣዳንዳያ ናንዳኔ፤

24ኪኢታንቻሢ ዒዛሚጪንቲ፦
‹ታ ዒዛ ዓይሳንዳ ጎይሢ ዴንቄሢሮ

ዒ ዱኡኪንቱዋጉዲ ዒዛ ሃሼ!› ጌዒ
ሃይቢ ዓይሣንዳኔ።

25ዬያሮ ዑፃ ዒዛኮ ጊንሣ ናይ ዑሢማዓንዳኔ፤
ዑፃ ዒዛኮ ቤርታ ዼጌ ዓኣሢጉዲማዓንዳኔ።

26ዒማና ዒ ፆኦሲ ሺኢቃንዳኔ፤
ሺኢጲፆዋ ፆኦሲ ዒዛኮ ዋይዛንዳኔ፤
ዒዚያ ፆኦሲኮ ዓኣፖ ካሮ ዛጊ ዎዛዻንዳኔ፤
ፆኦሲያ ዒዛኮ ፂሉሞ ዛሎ
ዒዛምማዓ ባኣዚጪጋንዳኔ።

27ዬያሮ ዒዚ ዓሶ ቤርታ፦
‹ታ ጎሜማዼኔ፤
ፒዜ ባኮዋ ታ ዎቢሤኔ፤
ፆኦሲ ጋዓንቴ ታኣም ታኣኮ ዻቢንቶጉዴያ ሜቶ
ዒንጊባኣሴ።

28 ሃይቄ ዓሶ ዓጮኬዲሢፓ ዒ ታና ዓውሴኔ፤
ዓካሪ ሃሢ ሼምፔና ዓኣያ ማዒ ፖዒ ታ ዛጋኔ›
ጌይ ዓይናዻንዳኔ።»

29 «ሃሢ ፆኦሲ ዬያ ባኮ ቢያ
ዓሲምማሂ ማሂ ማዻኔ።

30 ናንጊኮ ፖዒ ዛጋንዳጉዲ
ሼምፓሢዱኡፓፓ ዒዛኮ ማሃኔ።»

31 «ዔኤዞ ዒዮቤ! ታ ኔኤም ኬኤዛሢ ኮሺ ዋይዜ፤
ሂንዳ ኔ ዚቲ ጌዔ፥ ታ ኔኤም ኬኤዞም።

32 ኔ ጋዓ ባኣዚ ዓኣቶ ማሂ ታኣም ኬኤዜ፤
ታ ኔና ዓይላቶፓ ኬሳኒ ኮዓሢሮ ኔ ጌስቴ።

33 ሃንጎ ዚቲ ጌይ ታ ጋዓሢ ዋይዜ፤
ታ ኔና ዔራቶ ዔርዛንዳኔ» ጌዔኔ።

34
1ዔሊሁ ጊንሣ ጌስታዖ፦

2 «ዒንሢ ሃይ ዔሮ ዓሳ ታ ጋዓሢ ዋይዙዋቴ፤
ዒንሢ ሃይጪንጮ ዓሳ ታኣሲ ዒናፓ ዋይዙዋቴ።

3ሙኡዚ ዎማዺታቴያ ዒንዲርሲዳ ዔርታሢጉዲ
ጌኤሲ ጌስቶ ጎይሢያ ዋይዚዳ ዱማዺዔርታኔ።

4ፒዜ ማዔ ባኣዚ ኮሺ ኑ ዛጊ ዶኦሮም፤
ኮሺ ማዔ ባኣዚያ ዎላ ኑ ዔሮም።

5ዒዮቤ፦ ‹ታኣኒ ጌኤሺኬ፤
ፆኦሲ ጋዓንቴ ፒዜ ዎጊሢ ታኣም ዒፄኔ።

6ታኣኒ ጎኔ ዓሲታዖ
ሉኡዚ ዓሲ ማዒ ፓይዲንቴኔ።
ፔቴታዖ ዻቢንቲ ታኣኮ ባኣንቴ

ፓፁዋ ኪሢና ታ ሜታዻኔ› ጌዔኔ።»

7 «ዒዮቤጉዲ ፆኦሲዳ ሌቂ ጌስታ ዓሲ
ጎዖንቴ ጴዻንዳኣሲንታኔ?

8ዒዛኮ ላጎንሢ ፑርታ ማዻያኬ፤
ዒ ፔኤቃሢያ ፑርቶ ማዻዞንሢናኬ።

9 ‹ፆኦሲ ዎዛሲሢ
ዓሲም ዓይጎዋ ማኣዱዋሴ›ዒ ጋዓኔ።»

10 «ሂንዳ ዒንሢማሊ ጶቂሣያ ማዔ ዓሳ ዋይዙዋቴ!
ፆኦሲ ፑርታ ባኣዚ ማዻኒ
ዻቢንቲያ ማዻኒ ቢያ ባኮ ዳንዳዓ ጎዳፓ ሃኮም!

11 ፆኦሲ ዓሲም ዓሢማዼማ ጉዴያጪጋኔ፤
ዒ ሃንቴማ ጎይፆዋ ኮይሳሢጉዴያ ማዻኔ።

12ቢያ ባኮ ዳንዳዓ ጎዳሢ
ፔቴታዖ ፑርታ ባኣዚ ማዹዋሴ፤
ዖጊዳኣ ዒ ዎጌ ዎቢሱዋሴ።

13ዓጮ ፆኦሲ ዎይሣንዳጉዲ
ፆኦሲም ሃዳራና ዒንጌ ዓሲ ባኣሴ፤
ዓጮዑፆይዳ ዒዛ ሱኡጌ ማሂ ዶኦሬ ዓሲያ ባኣሴ።

14 ፆኦሲ ፔኤኮ ዓያኖንታ ዑኡዞዋ
ፔ ባንሢ ማሃኒ ማሌቴ፥

15ዓሲ ዜርሢ ፔቴና ቢያ ባይቄያናንዳኔ፤
ጊንሣ ዓጮ ባንሢያ ማዔያ ናንዳኔ።

16 ኔ ማሊ ጶቂሣያታቴ ሃያ ዋይዜ፤
ታ ጌኤዞዋ ዒናፓ ዋይዜ።

17ፒዜ ዎጌ ዒፃያ ዎይሣኒ ዳንዳዓ?
ፂላሢና ዼኤፖ ፆኦዛሢና ኔኤኒ ዻቢንቴያኬ ጋዓኒ
ዳንዳዓ?

18ካኣቲ ኮይላ፦ ‹ኔ ፓሡዋያኬ›
ፖኦሊሶ ዓይሣ ሱኡጎዋ፦
‹ዒንሢ ፑርታኬ› ዔያቶ ጋዓይ ዖናዳይ?

19ቢያሢማዤሢ ፆኦሲታሢሮ
ዒዚ ፖኦሊሶ ሱኡጎ ዛላ ሌሊ ዔቃዓኬ፤
ዖርጎጫሢማንቃሢፓ ዱማሳዓኬ።

20 ሳዓ ጊዲሚሺማዓዛ ዓሲ ቤዛ ሃይቃኒ ዳንዳዓኔ፤
ዒዚ ጎጋይቃንቴ ሼምፓሢ ዒዛኮ ኬስካኔ፤
ዎልቆና ዓኣ ዓሳ
ዓሲ ዔያቶ ፔ ኩቻ ካኣሙዋንቴ ባይቃንዳኔ።

21 ፆኦሲ ዓሲኮ ቢያ ሃንቲፆ ፓይዲ ዛጋኔ።
ፔቴ ፔቴሢኮ ሃንቲፆዋ ዒ ካፓኔ።

22ፑርቶ ማዻ ዓሳ ዓኣሺንታ ቤሲ፥
ሻኔ ዹሚያኣ ፔቴታዖ ባኣሴ።

23 ፆኦሲ ዓሲ ዎጌም ፔ ቤርቶ ሺኢሻኒ
ሺኢካንዳ ኬሊ ጌሡዋሴ።

24ዎይሣ ዓሶ ቢታንታፓ ኬይሲ
ዔያቶ ቤዛሜሌ ጌሣኒ
ዔሮንዶ ጎይሢያ ዖኦጪ ዛጋኒ ዒዛ ኮይሱዋሴ።

25ዬያሮ ማዾ ዔያቶሲ ዔሪ
ፔቴ ዋንቴና ቢታንታፓ ዒ ኬይሲ ባይዛኔ።

26ዔያታ ማዼ ዋይዞ ዒፆ ዛሎሮ
ጎሞ ዓሶ ዓሲ ቤርታ ዒሜታሳንዳኔ።

27ዬያ ዔያቶይዳ ዒ ማዻሢ
ዒዛ ጊንፆ ሃንቲፆ ዔያታ ሃሼሢሮና
ዒዛኮ ዓይሢፆዋ ዔያታ ቶኦቼሢሮኬ።

28ማንቆ ዓሶ ዔያታ ሄርቂሢና
ፆኦሲ ባንሢ ዒላታንዳጉዲማሄኔ፤
ፆኦሲያ ማንቆ ዓሶኮ ዒላቶ ዋይዜኔ።»

34:3ዒዮ. 12፡11። 34:11 ዓይኑ. 62፡12።

29-30 «ፆኦሲ ጉሙርቁዋያ
ፔኤኮ ዴሮም ዔቴ ቦኦካ ካኣታ ካኣታዻዛ
ፆኦሲ ዚቲ ጌይ ዛጌቴ
ዴራ ዓይጎ ዎኦታኒ ዳንዳዓይ?»

31 «ዓሲ ፆኦሲም ሂዚ ጌዔቴ ኮሺኬ፦
‹ታኣኒ ዻቢንቴያኬ፤ ጋዓንቴ
ሃካፓ ሴካ ታኣኒ ዻቢንታዓኬ፤

32ታኣኒ ማዼ ጎማ ዎኖታቴያ ታና ዔርዜ፤
ታ ዻቤያ ማዔቴ ማይ ላሚ ታኣኒ ማዻዓኬ›
ጌዔ ዓሲ ዓኣ?

33ዓካሪ ኔኤኒ ፆኦሲ ማኪ ጌስቲፆ ሃሾ ዒፄኔ፤
ዬያሮ ዒዚ ኔና ሜታሴ ጎይሣ ዴዓንዳጉዲ ኔ ኮዓ?
ዬያ ዛሎ ዔራሢ ኔናኬ፥ ታናቱዋሴ፤
ሂንዳ ኔ ጋዓ ባኮ ማሂ ታኣም ኬኤዜ።»

34 «ታኣም ዋይዛ ዓሳ ሂዚ ታኣም ጋዓኔ፤
ጶቂሢ ማላ ዓሳኣ ሂዚ ጋዓኔ፦

35 ‹ዒዮቤ ኬኤዛሢ ዔሩዋዖኬ፤
ዒዛኮ ሃይሳኣ ካኣፒኬ›

36ፑርቶ ዓሶጉዲ ዒማሂ ኬኤዛሢሮ
ዒ ጋፒንፆ ሄላንዳኣና ዎይታቴያ ዛጊንታቴ ዓይጎ!

37ዒ ጎሜይዳ ጎሜ ቃሳኔ፤
ኑ ባኣኮይዳታዖ ቦሂሢና ኩቺ ዒ ባዓኔ፤
ፆኦሲ ዑፆይዳ ማኪሢ ጌኤሲ ዒ ጌስታኔ።»

35
1ዔሊሁ ሃሣ ጌስታዖ፦

2 «ዔዞ ዒዮቤ! ኔኤኒ ፆኦሲ ቤርታ ታኣኒ ፂሎኬ ጌይፃ
ኔኤኮ ፒዜዳ?

3 ‹ጎሜ ታ ማዺባኣቴ ታና ዓይጎ ማኣዳንዳይ?
ሃሣ ዓይጎ ታ ዴንቃንዳይ?›
ጌይ ፆኦሲ ኔ ዖኦጫያ ናንዳኔ።

4 ሃሢ ታኣኒ ኔናንታ ኔኤና ዎላ ዓኣ
ኔኤኮ ላጎም ማሂ ታ ኬኤዛንዳኔ። »

5 «ሌካ ዼግ ጌይጫሪንጮ ባንሢ ዛጌ፤
ሌካ ዑፃ ኔኤኮ ዓኣ ሻኣሮ ኮሺ ማሊ ዛጌ።

6 ጎሜ ኔ ማዼቴ ፆኦሲኮ ኔ ዓይጎ ዎኦታንዳይ?
ዻቢንቲ ኔ ሚርጊሼቴያ ዒዛ ኔ ዎዳንዳይ?

7 ፂሎ ኔ ማዔቴ ዒዛም ኔ ዓይጎ ዒንጋንዳይ?
ዒዚ ኔጊዳፓ ዓይጎዋ ኮዑዋሴ።

8 ጎሜ ኔ ማዼቴ ኔ ፑርቲሳንዳሢ ኔናጉዴ ዓሲኬ፤
ኮሺ ማዾ ኔ ማዼቴ ዓሲ ኔ ፓሣንዳኔ።

9 ሄርቂ ዎይሥሢሚርጋዛ ዓሲ ዒዒላታኔ፤
ዔያቶይዳ ዎልቃዻሢ ኩጫፓ ዔያቶ ዓውሳንዳያ
ዴንቃኒ

ኑና ዓውሴ ጌይ ዒላታኔ።
10 ጋዓንቴ ዔያቶይዳፓ ፔቴ ዓሲታዖ፦

‹ዎዛ ዓይኑሞ ዹሞና ኑ ዓይናዻንዳጉዲማሃ፥
ኑናኣ ማዤ ፆኦዛሢ ዓንካ ዓኣይ?› ጌይ ዖኦጫይ
ባኣሴ።

11 ቆልሞይዳፓ ባሼ ማሂ ኑና ዔርዛሢ
ካፖይዳፓኣ ዑሣ ዓኣዼ ዔሮ ኑና ማሃሢ ዒዛኬ።

12ዔያታ ዒላታኔ፤
ዒዚ ጋዓንቴ፦ ዔያታ ዖቶርቃያና ፑርታ ማዔሢሮ
ማሂ ዔያቶም ዒ ኬኤዙዋሴ።

13 ጎኔና ፆኦሲ ዒናፓ ማዒባኣ ዒላቲ ዋይዙዋሴ፤
ቢያ ባኮ ዳንዳዓ ጎዳሢ ዬያ ዛጋያቱዋሴ።»

14 «ዎዚ ‹ታኣኒ ፆኦሲ ዛጋዓ› ኔ ጌዔቴያ
ኔ ሃይሳ ዒዛ ቤርታታሢሮ
ኔ ዒዛ ጊቢ ዳንዳዒ ካፓንዳያ ኮይሳኔ።

15 ፆኦሲ ዓሲ ዻጋዺ ጎሩዋያ
ሃሣ ዓሲኮ ጎሜያ ቄል ጌይ ሃሻያ ኔኤም ማላ?

16ዔዞ ዒዮቤ! ኔ ጉሪ ሃይሴሚርጊሻኔ፤
ዔራቶ ባኣያ ጉሪ ዑኡሲና ኔ ጌስቲ ሺራኔ።»

36
1ዔሊሁ ሃሣ ጌስታዖ፦

2«ፆኦሲዛላባኣዚታኬኤዛንዳሃጊሜሌባኣዚዓኣሢሮ
ቡሊ ታ ኔኤም ኬኤዛንዳጉዲ ዻካ ጊቢ ዋይዜ።

3ታኣኒ ዔሬ ዔራታ ሃያኬ ጌይንቱዋኣያኬ፤
ታና ማዤ ፆኦዛሢ ፂሎ ማዔሢ ታ ኔኤም
ኬኤዛንዳኔ።

4ጌኤዛ ታኣኮ ሉኡዚቱዋኣሢ ጎናሲ ዔሬ፤
ኔኤና ዎላ ጌስታሢ፥ ታኣኒ ኩሙሢ ዔራቶና
ዓኣያታሢ ዔሬ።»

5 «ጎኔና ፆኦሲ ዼኤፒኬ፤
ዖናኣ ዒ ቶኦቹዋኣያኬ፤
ቢያ ባኮ ዒ ማሊ ጶቂሣያኬ።

6ዒዚ ፑርቶ ዓሶ ሼምፔና ጌሡዋኣሴ፤
ሄርቂንቲ ዎርቃ ዓሶም ጋዓንቴ ዒ ፒዜ ዎጋኔ።

7 ፆኦሲ ኮዦ ዓሶ ካፓኔ፤
ካኣቶጉዲ ካኣቱሞ ዓልጎይዳ ዔያቶ ዒ ዴይሣኔ፤
ናንጊና ዒ ዔያቶ ዼግ ዼጊዳኔ።

8 ጋዓንቴ ዓሲ ካኒ ቢራታና ቱኡቴቴ
ሃንጎ ሃሣ ሜቶ ፒሮና ዓዺንቴቴ

9ዔያታ ፔኤኮ ዖቶርሙሞና ማዼ ጎሞ
ፔጋሲ ዻዋኔ።

10ዔያታ ዞሮ ዋይዛንዳጉዲ ዋዮ ዔያቶኮ ዒ ቡላኔ፤
ዔያታ ፔኤኮ ፑርቶማዻፓማዒ ጎሞቡኡፃንዳጉዲ
ዓይሣኔ።

11 ፆኦሲም ዔያታ ዓይሢንቲ ዒዛም ዔያታ ማዼቴ
ዔያታ ናንጋኒ ዓኣ ዎዶ ዖርጎቹሞና ዎዛና ናንጊ
ዓኣሣንዳኔ።

12 ዒዛም ዔያታ ዋይዚባኣቴ ጬንቻ ዓፓሮና ዔያታ
ባይቃንዳኔ፤

ዔኤቢ ዔሪባኣ ጎይሣ ዓኣዖ ዔያታ ሃይቃንዳኔ።»

13 «ፔኤኮ ዒኖና ‹ፆኦሲ ኑ ዔሩዋሴ› ጋዓ ዓሳ
ቢያ ዎዴ ዎዛዺሢባኣ ናንጊ ናጋኔ፤
ዔያታ ሜቶይዳ ጌሌቴታዖ ማኣሪንቲሢ ዴንቃኒ ዒዛ
ሺኢቁዋኣሴ።

14ዞኦስካ ኮኦሚፆና ቦርሲሳ ናንጊ ዔያታ ናንጋሢሮ
ሃጊ ዼጌ ዓኣዖ ዔያታ ሃይቂ ባይቃንዳኔ።

15 ፆኦሲ ዋኣዪንቲሢዳ ዓኣ ዓሶ ዋኣዪፆፓ ዓውሳኔ።
ዔያቶ ሄሌሜታሢና ዔያቶ ዒጪንጪሳኔ።»

16 «ሃሢ ፆኦሲ ማላ ማሊፃ
ሜቶይዳፓ ኔና ኬሲ
ዶኦሪንቴያ ማዔሙዖ ባንሢ ኔና ዔኪ ዓኣዻኒኬ።

17 ሃሢ ዻቢንቴ ዓሲም ዎጊንታ ዎጌ ኔጊዳ ዎጊንቴሢሮ
ኔኤም ኮይሳ ሜቶ ኔ ዔኪሢዳኬ።

18ዓይጎ ዓሲያ ቆሎሚርጉሞና ኔና ዻቢሱዋጉዲ
ዴሜና ዒንጎ ሚኢሼና ኔና ጌሹዋጉዲ ኔና ዔሬ።

19 ኔኤኮ ቆሎና ቢታንቶና ዎዚዒ ዼጌ ማዔቴያ

35:8ዒዮ. 22፡2-3።

ዋኣዪሢዳፓ ኔና ዬይ ዓውሱዋኣሴ።
20ዴራ ፔኤኮ ዓኣ ቤዛፓ ባይቃንዳ

ዹሞ ዎዳሙካንዳጉዲ ኮዒፖ።
21 ፑርታ ባኣዚ ኔ ማዻሢዳፓ ሜታዺ ኔኤኮ ዋኣዪንቲፃ

ኮሺኬ፤
ላሚ ጊንሣ ፑርታ ባኣዚ ኔ ማዹዋጉዲ ኮሺ ኔና
ዔሬ።

22 ፆኦሲኮ ዎልቃ ዎዚጉዲ ዼኤፒታቴ ማሊ ጶቂሤ፤
ዔርዛያፓ ቢያ ዒዚ ባሼ ዔርዛያኬ።

23 ‹ሃያይዴ› ጌይ ዒዛ ዓይሣይ
‹ፑርታማዾኔማዼኔ›ጌይያኣዒዛጎራንዳይ ዖናዳይ?

24ዓሳ ቢያ ዎዴ ዒ ማዼ ማዾሮ
ዓይኑሞና ዒዛ ጋላታሢጉዲ
ኔኤኒያ ዒዛኮ ማዾ ዓይኑሞና ጋላቴ።

25 ፆኦሲኮ ማዾ ዓሲ ዜርሢ ቢያ ዛጌኔ፤
ዓሳ ሃኬና ዬያ ዴንቃኔ።

26ዒዛኮ ዼኤፑሞ ዖኦጪ ኑ ዔራኒ ዳንዳዑዋኣሴ፤
ዒ ናንጋ ዎዳኣ ሃይማዼኬ ጌይ ፓይዲ
ዔርታያቱዋኣሴ።»

27 «ፆኦሲ ባዞ ዋኣፆ ሱኡሌና ሌካ ዔቂሳኔ፤
ጫሪንጫፓ ዒርዚ ማሂያ ዋርቂሳኔ።

28ሻኣሮይዳፓ ዒራ ዲጲጉዲ ዎታኔ፤
ዓሶ ዑፆይዳኣ ሚርጌና ዋርቃኔ።

29 ያዺ ማዔቴያ ፆኦሲ ሻኣሮ ዎማይዲ ላይሣቴያ
ሃሣ ጉጉንፆና ማዒ ዎማይዲ ጌስታቴያ
ዖኦኒ ዔራኒ ዳንዳዓይ?

30 ፆኦሲ ዔቶ ባዞ ካንቂ
ዜኤሊንፆዋጫሪንጮ ቢያ ዳካ ጎይፆ ዛጌ።

31ዬያይዲ ፆኦሲ ዴሮ ዎይሣኔ፤
ሙኡዚያ ሚርጌና ዔያቶም ዒ ጊኢጊሻኔ።

32ዜኤሊንፆ ፔ ኩጮና ዒ ዓርቃኔ፤
ጌይንቴ ጊንፆ ባንሢ ዓኣዻንዳጉዲያኣ ዓይሣኔ።

33ጉጉንሢ ዼኤፒ ዒርዚ ዬዓሢ ዔርዛኔ፤
ቆልሞዋ ዢኢፓ ዒርዚሙካሢዔዔራኔ።»

1 «ዢኢፖ ዒሮ ዎልቆና ዒና ታኣኮ ዲቃቴኔ፤

ዒጊቹሞናኣ ጎጋይቄኔ።
2ዒዛኮ ዻንጋፓ ኬስካ ዑኡዞ ዋይዙዋቴ፤

ጉጉንፆጉዲ ጉጉንሣ ቃኣሎ ዒዛሲ ዋይዙዋቴ።
3ዜኤሊንፆጫሪንጮ ዴሞ ቢያ ዳካኔ፤

ሳዖኮ ጋፖ ሄላንዳኣና ዳኪ ሄሊሳኔ።
4ዬካፓ ፔኤኮ ዎልቆ ዑኡዞ ዒ ጉኡሚሳኔ፤

ዒጊቻ ዑኡዞዋ ጉጉንሢጉዲማሂ ዋይዚሳኔ፤
ዜኤሊንፃ ዒዛኮ ላሚ ላሚዜኤሊንሣኔ።
ዲቃሣያ ማዔ ዑኡዞና ዒ ጉጉንሣኔ፤
ዑኡዞዒዋይዚሳዎዶናዜኤሊንፆዒዚላኣጉዋሴ።

5 ፆኦሲ ዲቃሢ ሄርሺሳያ ማዔ ዑኡዞና ጉጉንሣኔ፤
ኑ ዔራኒ ዳንዳዑዋ ዼኤፒ ዼኤፒ ባኣዚ ዒማዻኔ።

6ሻቺ ሳዖይዳ ዒ ኬይሳኔ፤
ዼኤፒ ዒርዚያኣ ዋርቃንዳጉዲ ዓይሣኔ።

7ዒማዤ ዓሳ ዒዛ ማዾ ዔራንዳጉዲ
ዓሲ ቢያ ፔ ማዾ ሃሻንዳጉዲ ዒማሃኔ።

8ዒማና ካዮ ቦዓ
ዓኣሺንቲ ፔኤኮ ዓኣሺንቶ ቤዞ ጌላኔ፤
ዔያታ ፔኤኮ ዔታኣ ዔታ ዓኣሺንታኔ።

9ዼኤፒ ዢባሬ ዾኦሎ ዛላፓ ዔቃኔ፤
ሺሜዢባሬያ ኬዶ ዛላፓሙካኔ።

10 ፆኦሲ ዑኡዛ ዋኣፆ ሺሚሻኔ፤
ሻቺ ማሂያኣ ላኣማኔ።

11ሻኣራ ዋኣሢ ዓርቃንዳጉዲ ዒማሃኔ፤
ዬያ ባኣካ ዜኤሊንሢያ ዜኤሊንሢሳኔ።

12 ናንጊና ናንጋ ጎዳ ዓይሤም ሻኣራ ዓጮቢያ ሺራኔ፤
ዒ ዓይሣ ባኮዋ ማዺኩንሣኒ ዔያታ ሃንታኔ።

13 ፆኦሲ ዒርዚ ዋርቂሻሢ፦
ሳዖ ሎጪሳኒ

ዓሶ ሜታሳኒ
ሃንጎ ፔ ናሹሞ ቤኤዛኒኬ።»

14 «ዔዞ ዒዮቤ! ሂንዳ ሊኢጊ ዋይዜ፤
ፆኦሲ ማዻ ዲቃሢ ሄርሺሳ ማዾ
ዒና ዔኪ ጶቂሤ።

15 ፆኦሲ ሻኣሮ ዎማይዲ ፓይዲ ዛጋቴያ
ዜኤሊንፆዋ ዎማይዲ ዜኤሊንሢሳቴያ ኔ ዔራ?

16ሻኣሮ ሌካ ዢባሮ ዑፃ ዒ ማሃሢና
ቢያ ባኮ ዔራ ፆኦሲኮዲቃሢ ሄርሺሳማዾ ኔ ዔራ?

17ጫሪንጫሞኦና ዓንጊጉዲ ዶዴ ዎዶና
ኔኤኒ ዓሲ ናንጉዋ ዳውሎ ዢባሮ ዖይዾና
ዓልቃንዳኔ።

18 ፆኦሲ ጫሪንጮ ዓልቄ ሌማሌኤሼጉዲ ቡሊ ዼጊዲ
ሂኢሤቴ

ኔ ዒዛኮ ኮራ ማዒማኣዳኒ ዳንዳዓ?
19 ኑኡኮ ዒና ዹሚማዔም

ኑኡኮ ሜቶ ኑ ሺኢሻኒ ዳንዳዑዋኣሢሮ
ፆኦሲም ዓይጎ ኑ ኬኤዛኒ ኮይሳቴያ ኔ ኑም ኬኤዜ፤

20 ፆኦሲም ኬኤዛንዳኔ ጌዒ ዖኦጪሢና
ዒ ታና ባይዛንዳጉዲ ዓይጋ ታ ዒዛ ዔቂሳይ?»

21 «ዢባራ ሻኣሮጫሪንጫፓ ዳኪ ፖዒሴ ዎዶና
ዖኦኒያ ዓቦ ጊዥ ጌይ ዛጋኒ ዳንዳዑዋኣሴ።

22ኬዶ ዛላፓ ዎርቄጉዲ ጌኤሺ ፖዔሙካንዳኔ፤
ፆኦሲያ ዲቃሢ ሄርሺሳ ዼኤፑሞና ፔጋዺ
ጴዻንዳኔ።

23 ፆኦሲ ዛጊንታኒ ዳንዳዓያቱዋሴ፤
ቢታንታ ዒዛኮ ዼኤፒኬ፤
ዒዚ ፒዜዎጋያኬ፥ ዒዚ ዖናኣ ሄርቂ ዎይሡዋኣሴ።

24ፔ ማሊፆና ‹ኑ ዔራኬ› ጋዓዞንሢ ዒ ቦሃሢሮ
ዓሲ ቢያ ዒዛ ዒጊጫኔ።»

38
ናንጊና ናንጋ ጎዳ ዒዮቤምማሂ ኬኤዜ ባኮ

1 ናንጊና ናንጋ ጎዳ ዓልጎ ዢባሬና ማዒ ዒዮቤም ሂዚ
ጌዔኔ፦
ናንጊና ናንጋ ጎዳ
2 «ሃይ ዔራቶባኣያ ጌስቲንታ ጌኤሲና

ታኣኮ ዞሮ ሼሌዒሲ ዛጋሢ ዒ ዖናዳይ?
3 ሂንዳ ታ ቤርታ ዓቲንቄ ማዒ ቱኡቲ ዔቄ፤

ታ ኔና ዖኦጫንዳኔ፥ ታኣም ማሂ ኬኤዜ።
4 ጎዖንቴ ታኣኒ ሳዖ ማዣኣና

ኔኤኒ ዒኢካ ዓኣ?
ኔኤኒ ዔራያ ሃሣ ጶቂሣያ ማዔቴ ሂንዳ ታኣም
ኬኤዜ።

5 ሳዓ ዬማዺማዖንጎ ጌዔሢ ዖናዳይ?
ዒዞኮ ዳልጉሞና ዖዶሱሞና ዔራኒ
ዋርቆ ሱዞ ዓርቄሢ ዖናታቴያ ኔ ዔራ?

6 ሳዖኮ ቱርቱሮ ዶዲሺ ዓርቄ ዎልቃ ዓይጌንዴዳይ?

ሳዖ ማዣኒ ቦኦኮልቄሢያ ዖናዳይ?
7ካሪፆ ዦኦጋሢ ፔቱሞና ዓይናዻኣና

ኪኢታንቻ ቢያ ዒላሻኣና ኔኤኒ ዓንካዳይ?»
8 «ባዛ ሳዖ ዴማፓ ዹኡቂ ኬስኬ ዎዶና

ዑርቴ ካሮ ዎዼሢ ዖናዳይ?
9 ባዞ ሻኣሮና ካንቄሢ

ሻኔ ዹሞናኣ ካንቂ ባይዜሢ ታናኬ።
10 ባዛ ማዓንዳ ዛጶ ኮሼሢ

ካራና ቤሲና ዓኣያ ማዓንዳጉዲማሄሢ ታናኬ።
11 ሃይማ ሄላንዳኣናሙኬ!

ሃይማፓ ዑሣ ዓኣዺፖ! ኔኤኮ ዼኤፖ ጉዳሢዢባራ
ሃይማካ ዔቆም! ጌዔሢ ታናኬ።

12ዔዞ ዒዮቤ!
ኔ ናንጌ ዎዶይዳ ቢያ ፔቴታዖ ሳዓ ካራንዳጉዲ
ዓይሢ ቤቂያ?

ሳዖ ካሪፆኮ ጌኤሽካ ቤዞ ኔ ጌሢያ?
13ዬይ ካሪፃ ሳዖም ፖዓንዳጉዲ

ፑርቶ ዓሶዋ ዓኣሺንቴ ቤዛፓ ፔጋሲ ዻዋንዳጉዲ
ኔኤኒ ዓይሢ ቤቂያ?

14 ሳዖ ካሪፆ ፖዓ ጌሜሮና ዶኦጮና
ጳንጪንቴ ዓፒላጉዲማዒ ጴዻንዳጉዲማሃኔ።
ዢኢጬ ዓጪና ቆኦቂ ኮሾና ማላታጉዲ ማሂያኣ
ዼኤፒሲ ዻዋኔ።

15ፑርቶ ዓሳ ፖዒ ዴንቁዋጉዲ ላኣጊንቴኔ፤
ዋይዞ ዒፂሲ ጌኤታሳ ቃሳ ዔያቶኮ ሜቄኔ።»

16 «ሊካ ባዞ ዋኣፆ ዔቶ ኔኤኒ ኬዲያ?
ዼኤፖ ዋኣፆኮ ዴማ ዓኣ ሳዓ ኔ ሃንቲ ቤቂያ?

17 ሃይቄ ዓሶ ዓጮማዔዹሞ ዓጮኮ
ጌሎ ካራ ኔኤም ፔጋዺ ጴዼም ኔ ዛጊያ?

18 ሳዓ ዎዚዒ ዼኤፒታቴያ ኔ ዔራኒ ዳንዳዓ?
ሂንዳ ዬያ ቢያ ዔራያ ማዔቴ ታኣም ኬኤዜ። »

19 «ፖዖ ባንሢ ዔኪ ዓኣዻ ጎይፃ
ሃሣ ዹማኣ ዓንካ ናንጋቴ ኔ ዔራ?

20ፖዖንታ ዹሞንታ ፔ ቤዞ ቤዞ ዔኪ ኔ ዓኣዻኒ ዳንዳዓ?
ዔያቶኮ ናንጎ ቤዞ ዔኪ ዓኣዻ ጎይፆ ኔ ዔራ?

21 ሳዓ ማዢንቴ ዎዶና ኔኤኒ ሾይንቲ ዓኣሢሮ
ጎኔኬ ኔኤኒ ዔራኔ!
ሚርጌ ሌዔያ ኔኤኒ ናንጌያኬ!»

22 «ሻጮ ጌሦማኣሮ ኔኤኒ ጌሊያ?
ጊንሣ ሃሣ ቡኩሲ ጌሦና ሻጮ ኔኤኒ ዛጊያ?

23ዬያ ሻጮ ዖልዚ ዖልታኒ
ሜቶ ዎዴም ታኣኒ ጌሤያኬ።

24ፖዒ ዳኪንታ ቤዛ ዎካፓዳይ?
ሃሣ ጊንሣ ዖይዺ ዢባሬ ሳዖ ባንሢ ዳኪንታሢ
ዓንካፓዳይ?»

25 «ዒሮም ኬዶንዶ ጎይፆ ጊኢጊሼሢ
ጉጉንፆና ዎላ ዓኣ ዢኢፖ ዒሮም
ጎይፆ ኮሼሢ ዖናዳይ?

26ዬያጉዲ ዖኦኒያባኣ ሳዖይዳ
ዓሲ ናንጉዋ ዳውሎ ቦኦላ

27ዒርዚ ዋርቂሻሢ ዖናዳይ?
ካዮና ጉሮ ሳዖና ሎጪ
ሳዓ ማኣቲ ባቃልሳንዳጉዲማሃሢ ዖናዳይ?

28ዒሮንታ ዖልኮንታ

ማዤሢ ዖናዳይ?
29ዼኤፖ ሻጮንታ ዻኮንታ

ማዢኬሳሢ ዖናዳይ?
30ጪኢዣ ዋኣፆ ሹቺጉዲ ዶዲሻኔ፤

ዼኤፖ ዋኣፆኮ ዴሞ ሻቺጉዲ ዶዲሻኔ።»

31 «ፑንጫሮ ዦኦጎ ፔቴይዳ ኔ ቱካኒ ዳንዳዓ?
ዛኣፖ ዦኦጋሢያ ጋሢንቲ ዓኣ ሱዞ ዱኡዛኒ ኔ
ዳንዳዓ?

32ዦኦጋሢ ቢያ ፔ ዎዶና ዎዶና ኔ ኬሳኒ ዳንዳዓ?
ዦኦጎኮ ዓኒና ማቾና ዎላ ኔ ዔኪ ዓኣዻኒ ዳንዳዓ?

33ጫሪንጫ ዎዚጉዴ ዳምቤና ዎርቃያታቴ ኔ ዔራ?
ዬይ ዳምባ ሳዖይዳ ማዺንታንዳጉዲ ማሃኒ ኔ
ዳንዳዓ?»

34 «ሚርጌ ዒርዚ ኔኤም ዋርቂሳንዳጉዲ
ሻኣሮ ኔኤኒ ዓይሣኒ ዳንዳዓ?

35ዜኤሊንፃ ኔ ዓይሥሢና ዜኤሊንሣ?
ዔያታ፦ ‹ሃይሾ ኑሙኬኔ› ኔ ኮይላ ጋዓ?

36ዒሮ ማቻ ዒርዚ ዋርቃኒ ጋዓኣና ዖኦላንዳጉዲና
ኮይዳኣ ቂኢቃንዳጉዲ ዔያቶም ኬኤዛሢ ዖናዳይ?

37-38ፔ ዔራቶና ሻኣሬ ፓይዳኒ ዳንዳዓይ ዖናዳይ?
ኩሊንቴ ዓጫ ዎዒ ቶርጴ ማዓንዳጉዲ
ዴዔ ቤዞጫሪንጫፓ ዋኣፆ ሊካ ላኣላሢ ዖናዳይ?

39ካዮይዳ ካቲ ላሂ ዓኣንቴ
ዒንዴ ዞቢምኬሞ ኔኤኒ ኬማ?
ዒዞኮ ናይዼ ናኣቶሙኡዛኒ ኔ ዳንዳዓ?

40ዔያታ ዴኖ ቆኦፖይዳ ካፒ ዴዓኔ፤
ዴኤሎ ካዮ ባኣካኣ ላሃኔ።

41 ናኣታ ዒዞኮሙኡዚ ባይዚሜታዺ
ታ ባንሢ ዔያታ ዒላታኣና
ቁራኬሎምሙኡዚዒንጋሢ ዖናዳይ?»

39
1 «ሹኡጌ ሾዓ ዎዴ ኔ ዔራ?

ዎሻ ባኒ ሾዓንቴ ኔ ዛጊ ቤቂያ?
2ዎዚጉዴ ዎዴ ዒዛ ካኣሽኪ ዴዓቴ

ሃሣ ዓይዴ ሾዓቴያ ኔ ዔራ?
3ጉምዓቲ ባኒ ናዖ ዒዛ ሾዓሢ

ዓይዲታቴያ ኔ ዔራ?
4 ናኣታ ዒዞኮ ካያ ዲጪዶዳኔ፤

ኬስኪ ዓኣዼስካፓ ላሚ ጊንሣ ፔ ዒንዶ ባንሢ
ማዑዋኣሴ።»

5 «ሚርዳሢ ፔ ሼኔጉዴያ ናንጋንዳጉዲማሄሢ ዖናዳይ?
ቱኡዛፓ ዔያቶ ቡሌሢያ ዖናዳይ?

6ዓሳ ናንጉዋዳውሎሄንቆቤሲማሂታዔያቶምዒንጌኔ፤
ሶኦጋ ዓኣ ቦኦላ ታ ዔያቶ ናንጊሼኔ።

7ዣላ ዑኡሲባኣ ካታማፓ ሃኪ ዔያታ ናንጋኔ፤
ጊንፃ ዔቂ ዒላቲ ዒላቲ ዒሻ ዓሲ ዔያታ
ናሽኩዋኣሴ።

8ዔያታ ዹኮይዳ ሄንቃኔ፤
ዒኢካ ዔያታ ሄንቃንዳ ዓኣዔ ማኣቲ ኮዓኔ። »

9 «ካዮይዳ ናንጋ ሜኤኒ
ኔና ማኣዲ ዔኤቢማዻያ ማዓንዳ?
ኔኤኮ ባርቶ ጋራ ዎርቃኒያ ዳንዳዓ?

10ሜኤኒ ኔኤኒ ዋኣፄም ካዶ ጎቺ
ጎሽካንዳጉዲ ኔ ማሃኒ ዳንዳዓ?

11ዒዛኮ ዼኤፖ ዶዱሞሮ ኔ ዒዛ ጉሙርቃ?
ዴኤፆ ማዾ ዒዛም ኔኤኒ ሃሻንዳ?

12 ሃኣኮ ኔኤም ዒጮኦራንዳያና
ሺርኮ ቆይዶ ዔኪ ኔኤም ሙካንዳኔ ጌይ ኔ
ጉሙርቃ?»

13 «ቱኡቴ ፔኤኮ ጋኣዞ ዑኬና ዔቂሳኔ፤
ጋዓንቴ ዒዛ ቦኦኮጉዲ ባራኑዋኣሴ።

14ቱኡቴ ጱኡላ ሳዓይዳ ጱኡላኔ፤
ሳዖ ዴማ ዴዒ ዖይዻንዳጉዲ ጌሣኔ።

15 ‹ዒኢና ዓኣዻ ባኣዚ ቶኪና ሄርቂ ዎዻንዳኔ፤
ካይዚ ቦዖዋ ሄርቂ ጋኣጫንዳኔ› ጌይ ዒዛ
ማሉዋኣሴ።

16 ናኣታ ዒዞሮቱዋኣያጉዲሚጪንቱዋኣያ ዒዛ ማዓኔ፤
ላቢፃ ዒዞኮ ጉሪ ዓቴቴያ ዬይ ዒዞኮ
ዔኤቢቱዋኣሴ።

17ዬያይዲ ዔራቶ ዒዞ ላኣጌሢና
ዔኤያ ዒዞ ማሄሢ ታናኬ።

18ዒዛ ዔቂ ጳሺ ጳሽካ ዎዶና ጋዓንቴ
ፓሮንታ ፓራሢ ቶጋ ዓሶንታ ሄሌሎ ዓርቃኒ ማሌቴ

ዒዛ ዔያቶ ሚሚኢጫኔ።»

19 «ዔዞ ዒዮቤ! ፓራሢም ዎልቆ ዒንጌሢ
ዖዶዞ ጋኣሳሢና ዔያቶ ፓልሚሴሢ ኔናዳ?

20ዓቢሢጉዲ ኮኦሚ ኮኦሚ ኩኡኪጫኣጊፆና
ዓሶ ዔያታ ዲቃሣንዳጉዲማሃሢ ኔናዳ?

21ፓራሢ ዖሎ ቤዞ ቶጊ ዓኣዾዋኣና
ፔኤኮ ዎልቆ ጉሙርቂ ካኣናዺ ታኣካኔ።

22ዒጊቹሞ ጎዖ ባኣዚ ፔቴታዖ ዔያታ ዔሩዋኣሴ፤
ዓይጎ ባኣዚያ ዔያቶ ዲቃሡዋኣሴ፤
ዔያቶም ጬንቻ ዓፓሮ ቱጎናቴያ ጊንሢም ዔያታ
ማዑዋኣሴ።

23ዔያቶ ቶጊ ዓኣ ዖሎ ዓሳ ዓርቄ ዓንጋማ
ዓቦይዳ ፖዒ ፖዒ ዎላ ካኣሚያ ዹይንቲ ዖኦላንቴ
ዋይዚንታኔ።

24ዲንካሢ ዋርቂንታኣና ዔያቶ ዎዛሳዛ
ጫርሹሞና ሃሣ ዻጋዺ ዖሎ ቤዞ ዡኡዣኔ።

25 ዲንካሢ ዋርቂንታኣና ዋርቂንታኣና ዎዛና ዔያታ
ዖኦላኔ፤

ሃኬ ዓኣዖ ዼሄና ዔያታ ዖሎ ዔራኔ፤
ዖሎ ዓሶ ዓይሣ ዓሳ ዓይሣ ዓይሢፆና
ዖሎ ዓሶኮ ሄርሺንቶ ጌኤዞ ዔያታ ዋይዛኔ።

26 ጎኔና ፂላ ባራናሢ
ጋኣዞ ፔኤኮ ዔቂሲ ዾኦሎ ዛሎ ባንሢ ባራናሢ
ኔ ዔራቶናዳ?

27ኮኦኬ ሌካ ኬስኪ ባራናሢና
ዼጌ ቤሲዳ ፔኤኮ ማኣሮ ማዣሢ ኔ ዓይሤምዳ?

28ኮኦኬ ፑኡፒ ሹቺ ባኣካ ናንጋኔ፤
ዒኢካ ማኣሮዋ ፔኤኮ ማዣኔ።
ዬይ ፑኡፖ ሹጫ ዔኤቢዳፓ ዲርቂ ዒዛ ቃዛያ
ማዓኔ።

29ዒኢካ ዓኣዖ ዒ ዓርቂ ዔካንዳ ባኣዚ ዛጋኔ፤
ዓኣፓ ዒዛኮ ሃኬ ዓኣ ባኣዚ ዴንቃኔ።

30ኮኦኬ ዬያይዲ ሃይቄ ባኣዚ ኮይላ ቡካኔ፤
ዔያቶኮ ናኣታኣ ዬያ ባኮኮ ሱጉፆ ዑሽካኔ።»

40
1 ሄሊሳዖ ሃሣ ናንጊና ናንጋ ጎዳ ዒዮቤም፦

2 «ዔዞ ዒዮቤ! ሂንዳ ቢያ ባኮ ዳንዳዓ ፆኦዛሢ፥ ታኣና
ዓሲ ማርሚ ላሣንዳያ ኔኤምማላ?

ታና፥ ፆኦሲና ዎላ ማርማሢ ኔናታሢሮ
ሂንዳ ማሂ ታኣም ኬኤዜ» ጌዔኔ።

ዒዮቤ
3ዬካፓ ዒዮቤ፦
4 «ናንጊና ናንጋ ጎዳሢዮ! ታኣኒ ፓሡዋያ ላኣፓ ዓሲኬ፤

ሃካፓ ሴካ ታ ዻንጎ ታ ኩጮና ታ ዓርቂ
ዚቲ ጋዓንዳኣፓዓቴም
ማሂ ታ ኔኤም ኬኤዛ ባኣዚ ባኣሴ።

5ፔቴና ሃሣ ጊንሣ ላሚያኣ ታ ጌስቴኔ፤
ሃካፓ ሴካ ፔቴታዖ ታ ጌስታዓኬ» ጌዔኔ።

6 ናንጊና ናንጋ ጎዳ ዓልጎ ዢባሬና ማዒ ዒዮቤም ሂዚ
ጌዔኔ፦

ናንጊና ናንጋ ጎዳ
7 «ዔቂጋፓ ኬርኖ ኔኤኮ ዓቲንቄ ማይ ቱኡቴ፤

ታ ኔና ዖኦጫንዳኔ፤ ታኣም ማሂ ኬኤዜ።
8ታና ኔኤኒ ዻቢንቲ ዎጋያ ማሂ ጌስቲ ጌስቲ

ኔና ኔኤኒ ጌኤሺ ማሃኒ ማላ?
9ዓካሪ ዎልቃ ኔኤኮ ታ ዎልቆጉዴያ ዶዲዳ?

ሃሣ ዑኡዛ ኔኤኮ ታ ዑኡዞጉዴያ ዎልቃዻያዳ?
10 ያዺ ማዔያታቴ ኔ ቶኦኮ ዒጊቻያ ማሂ ቦንቺሴ፤

ቦንቾና ዼኤፑሞና ኔ ዔኬ።
11 ዖቶርቃ ዓሶ ዛጊ ዔያቶ ቦርሲሴ፤

ኔኤኮ ዻጎዋ ዔያቶ ዑፃጮኦሽኬ።
12ቢያሢ ኮሺ ዛጊ ዔያቶ ቦርሲሴ፤

ፑርቶ ዓሶ ዔያታ ዓኣ ቤዛ ዓኣንቴ ባይዜ።
13ዓጪዔያቶ ዑፃ ማሂ

ቢያሢ ፔቴይዳ ዱኡኬ።
14ዬካፓ ታኣኒ ታ ዛሎና

ኔኤኒ ኔ ዎልቄና ዖሊ ባሻያ ማዔሢማርካዻንዳኔ።»

15 «ታኣኒ ኔናንታ ሃይላሻሢንታ ማዤኔ፤
ሃይላሻሢ ጌማይጉዲማኣቲ ሄንቃኔ።

16ዒዛኮ ጊኢሮይዳ ዓኣ ዶዱሞና
ጎጶ ጋራ ዓኣ ሻዦ ዶዱሞዋ ዛጌ።

17ዑንካ ዒዛኮ ዚቢቂ ሚሢጉዲ ፒዝ ጌዔያኬ፤
ጉባዞ ሻዣ ዒዛኮ ዓንዲሪ ሃሣ ዶዲኬ።

18ሜጌፃ ዒዛኮ ሞኦና ዓንጊጉዲኬ፤
ሃሣ ዓንጊ ኮኦሎጉዲያኣ ዶዲኬ።»

19 «ታ ማዤማዢንቶይዳፓ ቢያ ዒ ዎልቄና ዓኣያኬ፤
ታጊዳፓዓቴም ዒዛ ባሻይ ባኣሴ።

20ካዮ ቦዓ ፂካ ዹካ
ዒዛም ሄንቆ ማኣቶ ባቃልሳኔ።

21ሚሢሺቢና ማጫሬና ባኣካ
ሃሣጫሮ ባኣካኣ ዒ ላሃኔ።

22ሺባ ዓኣ ሚፃ ፔ ሺቦና ዒዛ ዓኣቻኔ፤
ዎሮ ዓጫ ባቃላ ዓሃያ ጌይንታ ሚፃኣ ዒዛ ዓኣቻኔ።

23ዎሮይዳ ዋኣፆ ኩሙፃ ዒዛ ፔቴታዖ ዲቃሡዋኣሴ፤
ዮርዳኖሴ ዎራታዖ ዓጮ ኬስኪ ሄላንዳኣና ኩሜቴያ
ዒዚ ዒጉጩዋኣሴ።

24ዓኣፖ ዒዛኮ ዎዺ ሲኢዾዋ ዒዛኮ ዑሪ
ዒዛ ዓርቃኒ ዳንዳዓይ ዖናዳይ?»

39:30ማቲ. 24፡28፤ ሉቃ. 17፡37።

41
1 «ሌዋታኔ ጌይንታ ባዞ ቦዓሢ

ዓንጊ ኪሬና ባዛፓ ኔ ዓርቃኒ ዳንዳዓ?
ዒንዲርዞ ሱሲና ኔ ዒዛኮ ቱካንዳ?

2ዒዛኮ ሲኢዾይዳ ዱንዶ ዓኣሢ
ባንጋሎዋ ዒዛኮ ዓንጊ ኪሬና ጫርጊ ዓርቃኒ ኔ
ዳንዳዓ?

3ዒዛ ማኣሪ ሃሻንዳጉዲ ዒ ኔና ሺኢቃንዳ?
ኮሺ ዑኡሲና ዒ ኔና ሺኢቃዳ?

4 ናንጊና ዓይሌ ማዒ ኔኤምማዻኒ
ኔኤና ዎላ ዒ ጌስቲ ጊኢጋንዳ?

5ካፒጉዲ ዒዛ ኔ ቱጊ ጌሢ
ዉዱሮ ናኣቶ ኔኤኮ ዓማልሳንዳጉዲ ቃዛኒ ዳንዳዓ?

6ሞላሢ ኮርማ ዓሳ ዒዛ ባሺ ዔካንዳኔ ጌይ
ዎላ ማንዲንታ?
ቲቂያ ዎሊና ዒዛ ዔያታ ጊሽታ?

7 ኔ ኮዔ ካራና ዒልዖ ዒዛኮጫርጊ ዑራኒና
ቶኦኮዋ ዒዛኮ ኔ ዓጬ ዓንጊና ጫርጊ ዑራኒ
ዳንዳዓ?

8 ሂንዳ ዳንዳዓቴ ኩጮና ዒዛ ካኣሜ፤
ኔ ዒዛ ዓርቃኒ ማዺ ሺሬ ባኮ ፔቴታዖ ዋላዓኬ፤
ላሚ ዒዛ ኔ ዓርቃኒያ ኮዓዓኬ።»

9 «ሌዋታኔ ዓርቂ ቃዛኒ ማዺንታ ባኣዚ ቢያ ጉሪኬ፤
ዒዛ ዛጌሢ ቢያ ዒጊቹሞና ጎጋይቃኔ።

10ዒዛይዳ ፑርታ ባኣዚ ማዺሢ ዬያይዲሜታያ ማዔቴ
ዓካሪ ታኣም ዋይዚ ዒፃኒጫርቃንዳይ ዖናዳይ?

11ጫሪንጮኮ ዴማ ዓኣ ባካ ቢያ ታኣሮኬ፤
ዓካሪ ታ ማሃንዳጉዲ ታኣም ታልዔሢ ዖናዳይ?»

12 «ሌዋታኔኮ ቶኮንታ ዶዶ ዎልቆንታ
ሚዛጳ ዑፆ ዛሎ ታ ኬኤዙዋዖ ሃሻዓኬ።

13ዒዛኮ ዾዾ ዒልዖ ሹካኒ
ሃሣ ባንጋሎዋ ዒዛኮ ሾኦላኒ ዖ ዳንዳዓይ?

14ኮሺ ዒጊቻ ዓጫ ዓኣ ዻንጎ ዒዛኮ ቡሊ
ባንጋሎዋ ዒዛኮ ሾኦካኒ ዳንዳዓይ ዖናዳይ?

15ዒዛኮ ጊኢሮ ዒልዓ ዎሊ ሄሊሲ ጌሦና ጊቲማጉዲኬ፤
ኮሺ ዎሊ ዓርቄያ ማዔሢሮ ዓንጊጉዲ ዶዳያኬ።

16ፔቴይ ሜሌሢና ዎላ ዳዳዼያታሢሮ
ዔያቶኮ ባኣኪና ዢባሬታዎ ዓኣዻኒ ዳንዳዑዋኣሴ።

17ቢያሢ ዎላ ዓርቂንቴያታሢሮ
ዓይጎ ባኣዚያ ፔቴታዖ ዔያቶ ዱማሳኒ
ዳንዳዑዋኣሴ።

18ዒዚ ፒኢዝጋ ዎዶና
ፖዒ ዜኤሊንሢ ጴዻኔ፤
ዓኣፓ ዒዛኮ ፆርቄ ዓቢጉዲ ፖዓኔ።

19ዻንጋፓ ዒዛኮ ታሚሎስታ ኬስካኔ፤
ታሚ ቄንሢያ ፂንቂ ጴዻኔ።

20ዲስቴ ዴይሦና ናኣቦይዳ ሻርሻጩባሢጉዲ
ሲኢዻፓ ዒዛኮጩቢኬስኪ ጴዻኔ።

21ዒዛኮ ዑኡዞ ዖይዹማ ቃኣጫዔዔኤሣኔ፤
ታሚሎስታ ዒዛኮ ዻንጋፓ ኬስካኔ።

22ዒዛኮ ዴዔ ባቃና ዎልቄና ዓኣያኬ፤
ዓኣፖ ካራኣ ዒዛኮ ሚርጌና ዒጊቻያኬ።

23ዓሽካ ዒዛኮ ዎሊ ዑፃ ናቲንቴያ ዳዶታሢሮ
ዑፃ ዒዛኮ ዓንጊጉዲ ዶዳኔ።

24ዒና ዒዛኮ ሹቺጉዲኬ፤
ዶዱማኣ ዎንሢ ሹቺጉዲኬ።

25ዬይ ቦዓሢ ዔቃ ዎዶና
ዎልቆ ዓሳታዖ ዒጊጪ ጎጎጋይቃኔ።

26ዓይጎጉዴጬንቻ ዓፓሮንታ ዎርሢንታ
ሂኢሺንታጫርጎ ባኣዚያ ዔኤቢ ዒዛ ዎኦቱዋሴ።

27ዒዚ ዓንጎ ማኣቲጉዲሜንሣኔ፤
ሞኦኖ ዓንጎዋሙርዔሚሢጉዲ ጋኣጫኔ።

28 ሂኢሺ ዱኮናቴታዖ ዒጊጪዒ ጳሽኩዋኣሴ፤
ዎራ ሹቺ ዒዛ ኮይላ ጎቦጉዲኬ።

29ኮኦሎ ዒዚ ዓዳ ማኣቲ ማሂ ዛጋኔ፤
ዓሳ ዒዛ ዎርፆና ዶርባኣና ዒ ቦሂ ሚሚኢጫኔ።

30ዾቃሎይዳ ዒ ኮላዻኣና ዓጬማዔዒልዓ ዒዛኮ
ሳዖ ማራሻጉዲ ጳላኔ።

31 ባዞ ዋኣፆዋ ፔንታ ዋኣሡጉዲ ቡርቂሻኔ፤
ዖቲ ጋርካ ፔንታ ዛይቴጉዲያኣ ዒ ቡርቂሻኔ።

32ዒዚ ዓኣዻ ጎይፃ ፖፖዓኔ፤
ባዞ ዋኣፆዋ ዒ ዱባሳኔ።

33ዒዚዒጊቹሞ ዔሩዋ ማዢንቲታሢሮ
ዓጪዳ ዒዛ ማላ ማዢንቲ ፔቴታዖ ባኣሴ።

34ሚርጌና ዼኤፖ ማዔማዢንቶታዖ ዒ ቦሃኔ፤
ዒዚ ካዮ ቦዖ ቢያኮ ዑፃ ካኣቲኬ።»

42
1ዬካፓ ዒዮቤ ናንጊና ናንጋ ጎዳም ሂዚ ጌይ ማሄኔ፦

ዒዮቤ
2 «ናንጊና ናንጋ ጎዳሢዮ!

ኔኤኒ ቢያ ባኣዚ ማዻኒ ዳንዳዓሢ ታ ዔራኔ፤
ኔ ማሊፆ ዹቂሳኒ ዳንዳዓይ ባኣሴ።

3ታኣኒ ዔራ ባካ ኮሺ ዻካታንቴ
ዓይጎሮ ታ ሚርጌ ጌስታቴያ ኔ ታና ዖኦጬኔ፤
ጎኔና ታ ዔሩዋ ባኣዚንታ
ሚርጌና ዲቃሢ ሄርሺሳ ባኣዚ ታ ጌስቴኔ።

4 ‹ዋይዚጋፓታ ዖኦጫሢማሂታኣምኬኤዜ› ኔ ታና ጌዔኔ፤

5ታ ሃኖ ሄላንዳኣና ኔ ዛሎ ዔራሢ
ዓሳ ታኣም ኬኤዜ ባኮ ዋይዚሢና ሌሊኬ፤
ሃሢ ጋዓንቴ ታ ዓኣፒና ታ ኔና ዛጌኔ።

6ዬያሮ ታ ጌስቴ ባካ ታና ዒጊቼሢሮ
ዲቢንሢና ሲላሊናዳይዳ ዴዒ ታ ቡኡፃኔ።»
ጋፒንሢ

7ናንጊና ናንጋ ጎዳዒዮቤናዎላዬንሢባኮጌስቴስካፓ
ቴሜና ዓጮ ዓሢ ዔሊፓዜ ኮይላ፦ «ዒንሢ ታ ዓይላሢ፥
ዒዮቤጉዲታዛሎፒዜባኣዚጌስቲባኣሢሮ ታኣኒ ኔናንታ
ላምዖ ኔ ላጎንሢንታይዳ ዻጋዼኔ።

8ዬያሮ ሃሢላንካይዚያ ጌማይና ላንካይ ዓዴማራይና
ዔኪጋፓ ታ ዓይላሢ ዒዮቤ ኮራ ዓኣዹዋኣቴ፤ ዒኢካ
ዒንሢኮ ጎሞ ዛሎ ሚቺ ዒንጎ ዒንጊሢ ማሂ ሺኢሹዋቴ፤
ታ ዓይላሢ፥ ዒዮቤያ ዒንሢም ሺኢቃንዳኔ፤ ታኣኒ ዒዛኮ
ሺኢጲፆ ዋይዛንዳኔ፥ ዒንሢ ዻቢንቶጉዴያ ዒንሢዳ ሜቶ
ታ ዓጋዓኬ፤ ዒንሢ ዒዮቤጉዲ ታ ዛሎ ፒዜ ማዔ ባኣዚ
ኬኤዚባኣሴ» ጌዔኔ።

9 ዬካፓ ቴሜና ዓጮ ዓሢ ዔሊፓዜንታ ሹሃዌ ዓጮ
ዓሢ ቢልዳዴንታ ናዕማታ ዓጮ ዓሢ ፆፓሬንታ ዴንዲ
ናንጊና ናንጋ ጎዳ ዔያቶ ዓይሤ ጎይፆ ማዼም፥ ፆኦሲ
ዒዮቤኮ ሺኢጲፆ ዋይዜኔ።

41:1 ዓይኑ. 74፡14፤ 104፡26፤ ዒሲ. 27፡1። 42:3ዒዮ. 38፡2። 42:4ዒዮ. 38፡3።

10ዒዮቤ ሃይሦ ዒዛኮ ላጎንሢም ሺኢቄስካፓ ናንጊና
ናንጋ ጎዳ ዒዛ ጊንሣ ዖርጎቼኔ፤ ቤርታ ዒዛኮ ዓኣ
ባኮይዳፓ ባሼ ጳንጬማሂ ዒዛም ዒንጌኔ።

11 ዒማና ዒዮቤኮ ጌርሲንሢንታ ጌሮንሢንታ ቤርታ
ዒዛ ዔራ ዓሳኣ ቢያ ዒዛ ዖኦጫኒ ሙኬኔ፤ ዬያታ ዒዛኮ
ማኣሮይዳ ዒዛና ዎላ ሙኡዚ ሙዒ ዒዛይዳ ናንጊና
ናንጋ ጎዳ ሄሊሴ ዶዶ ሜታሢ ዛሎ ዖያያ ማዔሢ ዔርዚ
ዒዛ ዶዲሼኔ፤ ዬካፓ ፔቴ ፔቴሢ ቢራና ዎርቄናፓ ኮሾና
ዢኢሮ ዒዛም ዒንጌኔ።

12 ናንጊና ናንጋ ጎዳ ዒዮቤኮ ጋፒንፆ ናንጎ
ቤርታኣስካፓ ዑሣ ዓኣሢ ዓንጄኔ፤ ዬያሮ ዒዮቤኮ ታጶ
ዖይዶሺያማራይ፥ ላሆሺያ ጋኣላ፥ ፔቴሺያዋኣፃ ጌማይ፤
ሃሣ ፔቴ ሺያ ዒንዴ ሃሬያ ዓኣያ ማዔኔ።

13ዬያጉዲ ሃሣ ላንካይ ዓቲንቄና ሃይሦ ዉዱሮ ናይና
ዒ ጊንሣ ሾዔኔ።

14ዒዛኮዉዱሮ ናኣቶፓቤርታሳዜሎኮሱንፆ ዪሚማ፥
ላምዓሳዜሎኮ ቄፂዓ፥ ሃይሣሳዜሎኮ ቄሬንሃፑኬ ጌይዒ
ጌሤኔ።

15 ዒዮቤ ዉዱሮ ናኣቶጉዲ ሚዛጱሞና ዔያቶ ቤቃ
ላኣሊ ዓጪዳ ባኣያ ማዔኔ፤ ዔያቶኮ ዓዴ ዔያቶንታ
ጌርሲንሢንታም ቢያ ፔ ሳዖ ፓቂ ፓቂ ዒንጌኔ።

16 ዬካፓ ዒዮቤ ፄኤታና ዖይዲታሚ ሌዔ ናንጌኔ፤
ናኣቶኮ ናኣቶ፥ ዴንዲ ዖይዶ ሾይንቲ ሄላንዳኣና ዛጋኒ
ዳንዳዔኔ።

17ሚርጌ ሌዔ ናንጊ ጋርቼስካፓ ዒ ሃይቄኔ።

42:10ዒዮ. 1፡1-3።

ዓይኑሞማፃኣፖ
ዓይፆ ካሮ

ሃና ዓይኑሞ ማፃኣፓ ጌኤዦ ማፃኣፖ ጋራ ዓኣ
ማፃኣፖይዳፓ ቢያ ዺቢ ዓይሢ ዓኣ ዳልጊ ማፃኣፔኬ።
ዬይሚርጌ ዓይኑማ ፔቴ ዓሲ ፔኤሮ፥ ጊንሣ ሃሣ ፔቱሞና
ዓይናዻያ ሃሣ ናባባያኬ።
ሃኖ ማፃኣፔሎ ጋራ ፄኤታና ዶንጊንታሚና ዓይኑሞ

ዓኣኔ። ዬያ ዓይኑሞ ባሼሢ ፃኣፔሢ ካኣቲ ዳውቴኬ።
ዬያ ዓይኑሞ ዎላ ቡኩሲ ጊኢጊሻኒ ሚርጌ ዎዴ ዔኬያ
ማዓዛ ዒስራዔኤሌ ዴራ ፆኦሲ ካኣሽካ ዳምቦኮ ዬይ
ኮሺ ኮይሳያ ማዔኔ። ዬያ ዓይኑሞፓ ፔቴ ፔቴ ዓይኑማ
ዎዚጉዴ ዓንጋሞና፥ ሃሣ ዎዚም ዓይናዺንታንዳቴያ
ዓይኑሞ ዓይናዻ ዓሶኮ ሱኡጋሢም ዬይ ፔኤሮ ዔርዛኔ።
ኮኦኪንሢና ዓይኑሞ ማፃኣፖ ዓይሢ ዖይዶና ዖይዲታሚ
ዶንጎናይዳ ዛጋኒ ዳንዳዓኔ። ዬያቶ ዓይኑሞይዳ ፆኦሲ
ሄርሺሢ፥ ጋላቲሢ፥ ጉሙርቂሢ፥ ሃጊ ማዓ ዎዛ ጌሥሢ፥
ዻቢንቲ ማዺንቴ ጎሜ ዛላ ዖዪሢ፥ ፆኦሲኮ ጉሙርቂንታያ
ማዒፆንታ ዒ ማኣዳ ማኣዲፆንታ፤ ዬያጉዴ ዼኤፒ ዼኤፒ
ማዔ ጌኤዦማፃኣፖ ማሊፃ ዓኣያ ማዔኔ።
ዬያ ዓይኑሞኮ ዼኤፖ ማሊፃ ዓሲ ፆኦሲ ዒናፓ

ጉሙርቃንዳጉዲኬ፤ ዬያ ዓይኑሞ ፃኣፔ ዓሳ ፆኦሲ
ጋላቲሢና፥ ጊንሣ ሃሣ ፔኤኮ ሜታሢያ ዒዛም ኬኤዚሢና
ዔያቶኮ ዒኖ ማሊፆ ፔጋሲ ዔርዛኔ።
ሚናኣ ዎዶናዒስራዔኤሌዓሳ ዬያ ዓይኑሞዱማዱማ

ጎይሢና ማዾይዳ ፔኤሻኔ፤ ዬይያ፦
1. ዓይኑሞማፃኣፖኮዓይ. 105ይዳዓይናዺንቴ ጎይፆ

ፆኦሲ ጋላታኒ፤
2. ዓይኑሞ ማፃኣፖኮ ዓይ. 13ይዳ ዓይናዺንቴ ጎይፆ

ዖዪሢ ዔርዛኒ፤
3. ዓይኑሞ ማፃኣፖኮ ዓይ. 1ይዳ ዓይናዺንቴ ጎይፆ

ዱማዱማ ባኣዚ ዔርዛኒ፤
4. ዓይኑሞ ማፃኣፖኮ ዓይ. 72ይዳ ዓይናዺንቴ ጎይፆ

ዒስራዔኤሌ ካኣታ ፒዙሞና ዎጋንዳጉዲ ሺኢጲሢሮ፤
5. ዓይኑሞ ማፃኣፖኮ ዓይ. 47ይዳ ዓይናዺንቴ ጎይፆ

ፆኦሲኮቢታንታዒማዤባኮቢያኮዑፃማዔሢዔርዛኒ፤
6. ዓይኑሞማፃኣፖኮዓይ. 122ይዳዓይናዺንቴ ጎይፆ

ዬሩሳላሜ ናሽካያ ማዒፆ ዔርዛኒ፤
7. ዓይኑሞማፃኣፖኮዓይ. 126ይዳዓይናዺንቴ ጎይፆ

ቦንቾ ኬሊያኣ ቦንቻኒኬ።
ጎኔና ሚርጌ ዓይኑሞኮ ማሊፃ ፔቴ ማሊሢዳፓ ዑሣ

ማዓኒ ዳንዳዓኔ። ኑ ጎዳ ዬሱስ ኪሪስቶሴ ቃኣሎ
ኬኤዜያና፥ ጊንሣ ሃሣ ዱማዱማ ባኮ ዔርዜያና ዓይኑሞ
ማፃኣፖፓ ዔኪ ዔኪ ሚርጌ ባኣዚ ኬኤዜኔ። ዓኮ
ጫኣቁሞ ማፃኣፖ ፃኣፔ ዓሳኣ ሚርጌ ቤስካ ዬያ ዓይኑሞ
ዔኪ ዔኪ ፃኣፔኔ። ዬያ ሌሊቱዋንቴ ቤርታዺ ኪሪስቶሴ
ጉሙርቂ ዔኬ ዓሳኣ ፆኦሲ ዬሱስ ኪሪስቶሴ ዛሎና ማዼ
ኮዦ ባኮ ዬያ ዓይኑሞና ኬኤዚ ኬኤዚ ፆኦሲ ካኣሽኬኔ።
ዬያኮ ኮኦኪንሢ ማዓይ ዓይኑሞ ማፃኣፖ ዓይ. 118ኮ
ፓይዲ 22ይዳ ዓኣማሊፃ ዓኮጫኣቁሞማፃኣፖይዳ ላሆ
ማይንቲ ፃኣፒንቲፆኬ።

ማፃኣፔላ ዱማዱማ ዓርቄ ባኮ
ዓይኑሞ ማፃኣፓ ዻካ ዻካ ቤሲ ዶንጎ ፓቂንታኔ፤

ዬያቶይዳፓ ባሼዞንሢ ጌይፃ ቤርታሶና ላምዓሶ ማዒ

ፓቂንቴ ማሊፆ ፃኣፔሢ ካኣቲ ዳውቴኬ። ሃይሣሶ ማዒ
ፓቂንቴ ዓይኑሞ ፃኣፔሢ ዓሳኣፔ፥ ሃንጎ ቆሬኬ ጌይንታኔ።
ዓይሢ 120—134ሄላንዳኣናዓኣዓይኑማቦንቾኬሊ

ቦንቺንታኣና ዓይናዺንታ ዓይኑሞኬ። ሃካፓ ዴማ ዓይኑሞ
ማፃኣፓ ዻካ ዻካ ዶንጎ ቤሲ ፓቂንቴ ጎይፃ ኬኤዚንታኔ፦
ዓይኑሞ ማፃኣፖ ዓይ. 1—41
ዓይኑሞ ማፃኣፖ ዓይ. 42—72
ዓይኑሞ ማፃኣፖ ዓይ. 73—89
ዓይኑሞ ማፃኣፖ ዓይ. 90—106
ዓይኑሞ ማፃኣፖ ዓይ. 107—150

ቤርታሳ ፓቂፆ

1
(ዓይኑሞ ማፃኣፖ ዓይ. 1—41)
ኮሺ ዓሲና ፑርታ ዓሲናኮ ናንጊ

1ፑርቶ ዓሶ ዞሮ ዋይዙዋኣሢ
ጎሞ ዓሳ ሃንታ ጎይፆ ሃንቱዋኣሢ
ፆኦሲ ባኮ ቦሃ ዓሶና ፔቴ ማዒባኣሢ ዓንጂንቴያኬ።

2ዬያ ጉዴ ዓሢ
ናንጊና ናንጋ ጎዳኮ ዎጎና ዎዛዻኔ፤
ዬያ ዎጎዋ ዋንቶና ሮኦሮና ፔ ዒኖና ማላኔ።

3ዒዚ፦
ዎዶና ዎዶና ዓኣፒ ዓኣፓያ
ዒላዣኣ ዲኢኑዋያ
ዓልቃ ዋኣሢ ዓሽካ ቱኪንቴ ሚሢጉዲማዓኔ፤
ዒዚ ማዻ ባካኣ ቢያ ዒዛም ጊኢጋኔ።

4ፑርቶ ማዻ ዓሳ ጋዓንቴ ያዺቱዋሴ፤
ዢባሬ ፒፂ ዔኪ ዓኣዻ ዲልባጉዲኬ።

5ዬያሮ ፑርቶ ማዻ ዓሳ
ፆኦሲ ዎጎ ዎጋ ኬሎና ቶላዓኬ፤
ጎሞ ዓሳኣ ፂሎ ዓሶ ባኣካ ጴዻዓኬ።

6 ፂሎ ዓሳ ሃንታ ጎይፆ ናንጊና ናንጋ ጎዳ ዔራኔ፤
ፑርቶ ማዻ ዓሶ ጎይፃ ጋዓንቴ ባይሲንታ ባንሢ ዔኪ
ዓኣዻያኬ።

2
ፆኦሲ ዶኦሚ ካኣታሤ ካኣቲ

1ዴራ ዓይጎሮ ጉንዱማይ?
ዓሳኣ ጌኔ ማዻኒ ዓይጋ ዞርታይ?

2ዓጮ ካኣታ ዔቄኔ፤
ዔያቶ ዎይሣ ዓሳኣ ናንጊና ናንጋ ጎዳና
ዒዚ ዶኦሚ ካኣታሤ ካኣቲናም ጌኔ ማዻኒ
ሂዚ ጌይ ዞርቴኔ፦

3 «ኑና ዔያታ ቱኬ ዓንጎ ዱፆ ቶካፓ ኑ ቲቆም፤
ሱዞዋ ዱኡዚ ኑኡኒ ኬኤሮም» ጌዔኔ።

4ጫሪንጫ፥ ካኣቱሞ ቤዛ ዴዔሢ ዔያቶ ሚኢጫኔ፤
ዬያ ዔያቶኮ ፓሡዋ ማሊፆ ናንጊና ናንጋ ጎዳ
ቶኦቻኔ።

5 ሃካፓ ሴካ ዒዚ ፔ ዻጎና ዔያቶ ጎራንዳኔ፤
ታሞጉዴ ዻጎና ዔያቶ ዒዚ ዒጊቻንዳኔ።

6 «ታኣኮ ዱማዼ ፂዮኔ ዹኮይዳ
ታኣኒ ዶኦሜ ካኣቲ ታ ካኣታሤኔ» ጋዓንዳኔ።

1:3 ዔር. 17፡8። 2:2 ዳኪ. ማዾ 4፡25-26።

7 «ናንጊና ናንጋ ጎዳ ጌዔ ባኮ ዒላቲ ታ ኬኤዛንዳኔ፤
ዒዚ ታኣም ሂዚ ጌዔኔ፦
‹ኔኤኒ ታኣኮ ናዓሢኬ፤
ታ ኔና ሃኖ ሾዔኔ፤

8ታና ሺኢቄ፤ ዴራ ቢያ
ኔ ቢታንቶ ዴማ ዎርቃንዳጉዲ ታ ማሃንዳኔ፤
ዓጪማዔ ካራና ቢያ ኔ ዴኔ ማዓንዳኔ።

9ዓንጊ ኮኦሎና ኔ ዔያቶ ጳርቃንዳኔ፤
ዓጪና ማዢንቴ ሜሄጉዲ ኔ ዔያቶ ጋኣጫንዳኔ› »
ጌዔኔ።

10ዒንሢ፥ ካኣታ ማሊ ጶቂሡዋቴ፤
ዒንሢ፥ ዓጮ ዎይሣ ዓሳ ዒንሢና ዔሩዋቴ።

11 ናንጊና ናንጋ ጎዳም ዒጊቹሞና ማዹዋቴ፤
ጎጋይቂ ጎጋይቂያኣ ዒዛ ቢታንቶ ዴማ ዎርቁዋቴ።

12ዻጋ ዒዛኮ ዔኤታንዳሢኮ ቤርታ
ዒንሢያ ዒ ባይዙዋንቴ ቤርታ
ጎጋይቂ ጎጋይቂ ናዓሢም ዳዲ ባዑዋቴ፤
ዒዛ ፑኖ ካይዚ ማሃዞንሢ ቢያ ዓንጂንቴያኬ።

3
ዳውቴ ፔ ናኣዚ ዓብሴሎሜፓ ቶላኒ ጳሽኬያና

ዓይናዼ ዓይኑሞ
ማኣዶሮ ጉቴና ሺኢቂንቴ ሺኢጲሢ
1 ናንጊና ናንጋ ጎዳሢዮ! ሞርካ ታኣኮ ዎዚሚርጌዖ!

ዓኣፒኒ ዓሲ ታ ዑፃ ፑርቱሞና ዔቄዖ!
2ሜርጌ ዓሳ፦ «ፆኦሲ ዒዛ ዓውሲንዱዋሴ» ጌይ ጌይ

ታ ዛሎ ጌስታኔ።

3 ናንጊና ናንጋ ጎዳሢዮ! ኔኤኒ ታኣኮ ጊቲማሢኬ፤
ታ ባሻንዳጉዲማሂ ቦንቾ ታኣም ዒንጌሢ ኔናኬ።

4ታኣኒ ዑኡዞ ዼጊዲ ናንጊና ናንጋ ጎዳ ባንሢ ዒላታኔ፤
ዒዚያኣ ፔኤኮ ዱማዼ ዹኮ ዑፃ ማዒ ታ ዒላቶ
ዋይዛኔ።

5ታ ላሃኔ፥ ጊንዓኔ፤
ናንጊና ናንጋ ጎዳ ዋንቶ ቢያ ታና ካፔሢሮ
ጊንዓስካፓኣ ጊንሣ ታኣኒ ጴጫኔ።

6ዓጮ ታኣኮ ማንጊ ዓኣ
ፓይዲንቱዋ ታ ሞርኮ ታኣኒ ዒጊጩዋሴ።

7 ናንጊና ናንጋ ጎዳሢዮ! ዔቄ!
ታ ፆኦዛሢዮ!ሙኪ ታና ዓውሴ!
ታ ሞርኮኮ ባንጋሎሜንሤ፤
ዓጮዋ ዔያቶኮ ኬይሴ።

8ዓሲ ዓውሳይ ናንጊና ናንጋ ጎዳኬ፤
ፆኦሲዮ! ዓንጃ ኔኤሲ ኔ ዴሮም ማዖንጎ።

4
ዓይኑሞ ሱኡጋሢ ዓይሣ ጎይፆና ጎኦላና ዓይናዺንታ

ዳውቴ ዓይኑሞ
ፆኦሲ ጉሙርቂ ሺኢቂንታ ሺኢጲሢ
1ታኣኮ ፂሎ ፆኦዛሢዮ!

ታኣኒ ዔኤላ ዎዶና ታኣም ዬሄ፤
ሚርጌና ታ ዋኣያ ዋኣዪፆፓ ታና ሃውሺሴ፤

ታና ማኣሬ፥ ሺኢጲፆዋ ታኣሲ ዋይዜ።

2ዒንሢ፥ ሃይ ዓሳ
ዎማ ሄላንዳኣና ታና ዒንሢ ቶኦቻይ?
ዓይዴ ሄላንዳኣና ፓሡዋ ባኣዚ ዒንሢ ናሽካይ?
ዎማ ሄላንዳኣናዳዖ ሉኡዙሞ ዒንሢ ኮዓሢ?

3 ናንጊና ናንጋ ጎዳ ጉሙርቂንታ ዓሶ ፔኤምማሂ ዶኦሬሢ
ዔሩዋቴ፤

ዬያሮ ታኣኒ ዒዛ ሺኢቃ ዎዶና ዒዚ ታኣም ዋይዛኔ።

4ዎዚ ዒንሢ ዻጋዼቴያ ጎሜ ማዺፖቴ፤
ዒንሢ ላሃ ቤዛ ዓኣዖ ዚቲ ጌይ
ዒኖ ዒንሢኮ ኮሺ ማሂ ዛጉዋቴ።

5 ናንጊና ናንጋ ጎዳም
ፒዜ ማዔ ዒንጎ ባኣዚ ሺኢሹዋቴ፤
ዒዛ ጉሙርቁዋቴ።

6 «ዓይጌ ኑና ኮሺ ባኣዚ ዻዋንዳይ?»
ጋዓ ዓሳ ሚርጌኬ፤

ናንጊና ናንጋ ጎዳሢዮ!
ኔ ዓኣፖ ካሮ ፖዓ ኑኡም ፖዖንጎ *

7ሜሌ ዓሳ ሃኣኮንታ ዎይኖ ዓኣፖዋ ዴንቃዖ ዎዛዻ ዎዛፓ
ኔኤኒ ታ ዒኖ ዎዛሴሢ ባሼኬ።

8 ናንጊና ናንጋ ጎዳሢዮ!
ኮሺ ናንጊ ታና ናንጊሻሢ ኔናታሢሮ
ሂርጋ ባኣያ ታ ላሃኔ፥ ጊንዒያ ታ ጊንዓኔ።

5
ዓይኑሞሱኡጋሢ ዓይሣ ጎይፆና ሹሉንጎና ዓይናዺንታ

ዳውቴ ዓይኑሞ
ፆኦሲ ማኣዳንዳጉዲ ሺኢቂንታ ሺኢጲሢ
1 ናንጊና ናንጋ ጎዳሢዮ! ታ ዑኡዞ ዋይዜ፤

ጋርሲና ታ ዚኢሊንቲ ጋዓ ባኮ ዔኬ።
2ታ ካኣቲዮ፥ ታኣኮ ፆኦዛሢዮ!

ታ ኔና ሺኢቃሢሮ
ታና ኔ ማኣዳንዳጉዲ ታ ዒላታ ዒላቶ ዋይዜ።

3 ናንጊና ናንጋ ጎዳሢዮ!
ጉቶ ጉቶ ታ ሺኢቃ ሺኢጲፆ ዋይዜ፤
ኔኤኒ ታኣም ዎዚ ጋዓቴያ ጉሙርቂ ታ ካፓኔ።

4 ኔኤኒ ፑርታ ማዾና ዎዛዻ ፆኦሲቱዋሴ፤
ፑርቶ ማዻ ዓሳኣ ኔኤና ዎላ ናንጉዋሴ።

5 ዖቶርቃ ዓሳ ኔ ቤርታ ዔቁዋሴ፤
ፑርቶ ማዻ ዓሶዋ ቢያ ኔኤኒ ዒፃኔ።

6ሉኡዙሞ ጌስታ ዓሶ ቢያ ኔ ባይዛኔ፤
ዓሲ ዎዻ ዓሶንታ ጌሻ ዓሶዋ ኔኤኒ ሻኣኪንታኔ።

7ታኣኒ ጋዓንቴ ኔኤኮ ዼኤፖ ማኣሪፆና ኔ ማኣሪ ጌላንዳኔ፤
ኔኤም ዱማዼ ጌኤዦ ማኣሮ ባንሢያ ቦንቾና ታ
ዚጋንዳኔ።

8 ናንጊና ናንጋ ጎዳሢዮ! ታኣኮ ሚርጌ ሞርኬ ዓኣሢሮ
ኔ ፂሉሞና ኔኤኒ ታና ዔኪ ዓኣዼ፤

2:7 ዳኪ. ማዾ 13፡33፤ ዔብ. 1፡5፤ 5፡5። 2:9 ዮሃ. ፆፔዻ 2፡26-27፤ 12፡5፤ 19፡15። 3:8 2ሳሙ. 15፡13—17፡22። 4:4 ዔፕ. 4፡26።
* 4:6 ኔ ዓኣፖ ካሮ ፖዓ ኑኡም ፖዖንጎ ጋዓዞ፦ ዒስራዔኤሌ ዓሳ ፆኦሲፓ ዓንጆ ዴንቃኒ ኮዓዖ ሂዚ ጌይ ሺኢቃ ሺኢጲሢኬ።

ኔ ጎይፆዋ ኔኤኒ ታኣም ኮሼ።

9ዔያታ ጌስታ ጌኤዞይዳ ጎኑሞ ባኣሴ፤
ማሊፆ ዔያቶሲዳ ጌኔ ኩሜያኬ፤
ቆርጫ ዔያቶሲ ሲንሢንቲባኣ ዱኡፒ ዔቴጉዲኬ፤
ዻንጋ ዔያቶሲያኣ ዓሲ ጌሻያኬ።

10 ፆኦሲዮ! ዔያቶ ዒንሢ ዻቢንቴያኬ ጌዔ፤
ጌኖ ማዻ ዔያቶሲ ዔያቶ ባይዞንጎ፤
ዔያቶኮ ጎማሚርጌሢሮ ዔያቶ ባይዜ።

11 ኔና ፑኖ ካዮ ማሃዞንሢ ቢያ ዎዛዾንጎ፤
ናንጊና ዔያታ ዒላሾንጎ፤
ሱንፆ ኔኤኮ ናሽካ ዓሳ ቢያ ዒናፓ ዎዛዻንዳጉዲ
ኔኤኒ ዔያቶኮ ጊቲማማዒ ካፔ።

12 ናንጊና ናንጋ ጎዳሢዮ! ኔኤኒ ፂሎ ዓሶ ዓንጃኔ፤
ኔኤኮ ሚጪንቲፆና ጊቲማ ማዒ ኔ ዔያቶ ዓውሳኔ።

6
ዓይኑሞ ሱኡጋሢ ዓይሣ ጎይፆና ሳሊ ሻሺ ጎኦላና

ዓይናዺንታ ዳውቴ ዓይኑሞ
ሜቶ ዎዴና ሺኢቂንታ ሺኢጲሢ
1 ናንጊና ናንጋ ጎዳሢዮ! ኔ ዻጎና ታና ጎሪፖ፤

ኔኤኮ ታሞጉዴ ዻጎና ታጊዳ ሜቶ ዓጊፖ።
2ናንጊና ናንጋ ጎዳሢዮ! ታኣኒ ላኣፓታሢሮታናሚጪንቴ፤

ሜጌፃ ታኣኮ ኮልኮልቄሢሮ ሃዳራ ታና ዓውሴ።

3 ናንጊና ናንጋ ጎዳሢዮ!
ሼምፓሢ ታኣኮ ጉቤ ካራ ባይዚሜታዼኔ፤
ኔኤኒ ማኣዱዋዖ ዴዓሢ ዎማ ሄላንዳኣናዳይ?

4 ናንጊና ናንጋ ጎዳሢዮ! ጊንሣ ማዒ ታና ዓውሴ፤
ኔኤኮ ናንጊና ናንጋ ናሹሞና ታና ፓሤ።

5 ሃይቄ ዓሶይዳፓ ኔና ማሊ ጶቂሣይ ባኣሴ፤
ዱኡኪንቴ ቤዛ ዓኣዖ ኔና ጋላታይ ዖናዳይ?

6 ዖዪፆ ሚርጊፆፓ ዔቄያና ታኣኒ ላቤኔ፤
ዬኤፓ ታኣኮ ሚርጌሢሮ ዋንቶ ሻኣላ ታኣኮ ዎዓኔ፤
ኬራኣ ታኣኮ ማስኪንታኔ።

7ታ ሞርኮኮ ማኪፃፓ ዔቄያና
ሚርጌ ታ ዬኤኬሢሮ ዓኣፓ ታኣኮ ዴይ ዔቴኔ፤
ዴንቃኒያ ታኣኒ ዳንዳዑዋሴ።

8 ናንጊና ናንጋ ጎዳ ዬኤፖ ዒላቶ ታኣኮ ዋይዜሢሮ
ዒንሢ ፑርቶ ማዻ ዓሳ ታ ኮራፓ ባይቁዋቴ!

9 ናንጊና ናንጋ ጎዳ ሺኢጲፆ ታኣኮ ዋይዜኔ፤
ታ ሺኢቄ ሺኢጲፆዋ ዒዚ ዔኬኔ።

10ሞርካ ታኣኮ ቢያ ቦርሲንታንዳኔ፤
ማሊባኣዖ ዻውሲንቲ ጊንሢም ዔያታ ጳሽካንዳኔ።

7
ዳውቴ ቢኢኒያሜ ዓሢ ኩዛ ዛሎ ፆኦሲም ዓይናዼ

ዓይኑሞ
ፒዚ ዎጌ ዎጊንታንዳጉዲ ሺኢቂንቴ ሺኢጲሢ
1 ናንጊና ናንጋ ጎዳ ማዔ ታ ፆኦዛሢዮ!

ኔኤኒ ታኣኮ ዓኣሺንቲ ቶሎ ካያሢኬ፤
ታና ዳውሳ ዓሶ ቢያሢፓ ማኣዲ ዓውሴ።

2 ኔኤኒ ዬያይዲባኣያ ማዔቴ
ዔያታ ታና ዓዳ ዞቢጉዲ ሾኦላንዳኔ፤
ዓውሳ ዓሲባኣ ቤስካ ዳርዚ ታና ዔያታ ላኣላንዳኔ።

3-4 ናንጊና ናንጋ ጎዳ ማዔ ታ ፆኦዛሢዮ!
ፔቴ ዓሲምታዎ ፑርታ ባኣዚ ታ ማዼቴ
ታ ላጋሢ ታኣም ማዼ ኮዦ ባኮ ዛሎ ፑርታ ማዺ ታ
ማሄቴ

ታ ሞርካሢ ዚቲ ጋዓዖ ታኣኒ ቡሬያ ማዔቴ
ዬያ ባኮ ቢያይዳፓ ፔቴማታዎ ታ ማዼያታቴ፥

5ታ ሞርካሢ ዳውሲ ታና ዓርቆንጎ!
ሲላሎይዳ ኮላሲ ቦንቾ ታኣኮ ባይዞንጎ፤
ዒዚ ታና ዎዎዾንጎ።

6 ናንጊና ናንጋ ጎዳሢዮ! ኔ ዻጎና ዔቄ፤
ታ ሞርኮኮ ዻጎ ኔኤኒ ባይዜ፤
ዎጋ ፒዜ ማዓንዳጉዲ ኔኤኒ ዓይሤ ጎይፆና
ታና ማኣዳኒ ዔቄ።

7ሜሌ ዴሮ ኔ ባንሢ ቡኩሲ
ዑፃ ዔያቶኮ ካኣቲ ማዒ ዎይሤ።

8 ናንጊና ናንጋ ጎዳ ሜሌ ዴሮ ዑፃ ዎጋኔ፤
ናንጊና ናንጋ ጎዳሢዮ! ታ ፂሉሞጉዴያ ታኣም ዎጌ፤
ዼኤፖ ፆኦዛሢዮ! ታ ፒዙሞጉዴያ ታኣም ዒንጌ።

9ዓሲኮ ዒኔና ማሊሢና ዛጋ ፂሎ ፆኦዛሢዮ!
ፑርቶ ዓሶኮ ዋይዞ ዒፂፆ ባይዜ፤
ፂሎ ዓሶ ጋዓንቴ ኔኤኒ ካፔ።

10ታኣኮ ጊቲማሢ፥ ዼኤፖ ፆኦዛሢኬ፤
ዒኖ ፒዜ ዓሶ ዒዚ ዓውሳኔ።

11 ፆኦሲ ፂሎ ዎጌ ዎጋያኬ፤
ዻጎዋ ፔኤሲ ኬላ ኬላ ፔጋሲ ዻዋያኬ።

12ዓሲ ፔኤኮ ጎሞ ቡኡፂ ሃሹዋያ ማዔቴ
ዒዚጬንቾ ዓፓሮ ፔኤሲ ዋርቃኔ፤
ሂኢዦዋ ፔኤኮ ዓኣሣኔ።

13ዒዚ ፔኤኮ ዎዻ ዖሎ ዓንጋሞ ኮሻኔ፤
ታሚጉዲ ዔኤታ ሂኢዦዋ ጊኢጊሻኔ።

14ፑርቱሞ ማሊማሊ ዓኣ ዓሲ
ጌኔ ማዾ ጎጳዺ፥ ሉኡዙሞ ሾዓኔ።

15ሜሌ ዓሲምኬሴ ዔቴ ቦኦካ ዓሲ
ዬያ ዒ ቦኦኬ ዔታ ፔኤሮ ጌላኔ።

16ዒዚማዼ ጌኖ ማዻ ዒዛምማዓኔ፤
ዒ ማዼ ፑርቶ ባካ ዒዛ ቶኦካ ኬዳኔ።

17 ናንጊና ናንጋ ጎዳኮ ፂሉሞሮ ታ ዒዛ ጋላታንዳኔ፤
ዼኤፖ ፆኦዛሢ ሱንፆ ቦንቺ ጋላታ ዓይኑሞ ታ
ዓይናዻንዳኔ።

8
ዓይኑሞሱኡጋሢ ዓይሣ ጎይፆና ሹሉንጎና ዓይናዺንታ

ዳውቴ ዓይኑሞ
ፆኦሲ ዼኤፑሞና ዓሲኮዋ ቦንቾ
1 ናንጊና ናንጋ ጎዳ ማዔ ኑ ፆኦዛሢዮ!

ሱንፃ ኔኤኮ ሳዖ ቢያይዳ ዼኤፒ ዔርቴያኬ።
ኔኤኮ ቦንቻኣጫሪንጮኮ ዑፃ ማዒ ዼጌኔ።

2 ኔ ሞርኮኮ ዻንጎ ባይዛኒ

5:9 ሮሜ 3፡13። 6:1 ዓይኑ. 38፡1። 6:8ማቲ. 7፡23፤ ሉቃ. 13፡27። 7:9 ዮሃ. ፆፔዻ 2፡23። 8:2ማቲ. 21፡16።

ዻኮ ናኣቶንታ ዻንፆ ዻንቃ ናኣቶንታ ኔና
ጋላታንዳጉዲ ኔ ማሄኔ።

3 ኔ ማዤጫሪንጮ ታ ዛጋኣና
ፔ ቤዛ ቤዛ ኔኤኒ ጌሤ

ዓጊኖንታ ዦኦጋሢንታ ታ ዛጋኣና
4 ኔ ማሊ ጶቂሣንዳጉዲ ዓሲንሢ ዓይጎ ባኣዚዳይ?

ሃሣ ኔ ዔያቶ ዛሎማላንዳጉዲ ዓሲ ዓይጌንዴዳይ?

5ኪኢታንቻ ዓኣ ጎይፃፓ ዻካሮ ኔ ዔያቶ ኬይሴቴያ
ቦንቾና ዼኤፑሞና ኔ ዔያቶም ዒንጌኔ።

6 ኔ ማዤ ባኮኮ ቢያ ዑፃ ማሂ
ዔያቶ ኔኤኒ ዶኦሬኔ፤
ቢያ ባኮ ዔያታ ዎይሣንዳጉዲ ኔኤኒ ማሄኔ።

7ማራቶንታ ባኣቶንታ፥ ካዮ ቦዖዋ ዓይሱዋዖ
8ጫሪንጮ ካፖንታ ባዞ ሞላሢንታ

ባዞ ዋኣፆ ዴማ ናንጋ ባኮ ቢያ
ዔያታ ዎይሣንዳጉዲ ኔኤኒ ማሄኔ።

9 ናንጊና ናንጋ ጎዳ ማዔ ኑ ፆኦዛሢዮ!
ሱንፃ ኔኤኮ ሳዖ ቢያይዳ ዼኤፒ ዔርቴያኬ።

9
ዓይኑሞሱኡጋሢዓይሣ ጎይፆና «ናኣዚ ሃይቦና» ጌይ

ዓይናዾ ዳውቴ ዓይኑሞ
ፒዜ ዎጋያ ማዔ ፆኦሲም ሺኢካ ጋላታ
1 ናንጊና ናንጋ ጎዳሢዮ! ጉቤ ዒናፓ ታ ኔና ጋላታኔ፤

ኔኤኮዲቃሢሄርሺሳማዾዛሎቢያታኣኒኬኤዛኔ።
2 ኔኤና ዔኤቢ ታኣም ኮሽካሢሮ ታ ዎዛዻኔ፤

ዼኤፖ ፆኦዛሢዮ!
ኔ ሱንፆ ጋላታ ዓይኑሞና ታ ሄርሻኔ።

3 ኔኤኒ ፔጋዺ ጴዻኣና ታ ሞርካ ጊንሢምማዓንዳኔ፤
ዹቂንቲ ሎኦሚ ኔ ቤርታፓ ዔያታ ባይቃንዳኔ።

4 ኔኤኮ ካኣቱሞ ዖይቶይዳ ኔኤኒ ዴዒ
ፒዜ ዎጌ ዎጋያኬ፤
ታ ጌኤዞዋ ጌስቲ ፒዜና ኔ ታኣም ዎጋንዳኔ።

5ሜሌ ዴሮ ኔኤኒ ጎሬኔ፤
ፑርቶ ማዻ ዓሶዋ ኔ ባይዜኔ፤
ሱንፆዋ ኔ ዔያቶኮ ናንጊና ዲርካቺ ባይዜኔ።

6ሞርካ ኑኡኮ ናንጊና ባይቄኔ፤
ካታሞዋ ኔ ዔያቶኮ ዶይሲ ጋፒሴኔ፤
ማሊ ዔያቶ ጶቂሦ ባኣዚ ባኣያ ማዒ ባይቄኔ።

7 ናንጊና ናንጋ ጎዳ ጋዓንቴ ካኣታዺ ናኣናና ናንጋኔ፤
ካኣቱሞ ዖይቶዋ ዒኢካ ዴዒ ዎጋኒ ዒዚ ጊኢጊሼኔ።

8ዓጮምዒዚ ፂሉሞና ዎጋንዳኔ፤
ሜሌ ዴሮዋ ፒዙሞና ዒ ዎይሣንዳኔ።

9 ናንጊና ናንጋ ጎዳ ሄርቂንቲ ዎርቃ ዓሶም ፑኖ ካይዚኬ፤
ሜታሢ ዎዶና ዼጌ ቤዞ ማዒ ዒዚማኣዳኔ።

10ሱንፆ ኔኤኮ ዔራ ዓሳ ኔና ጉሙርቃኔ፤
ናንጊና ናንጋ ጎዳሢዮ! ኔና ኮዓ ዓሶዋ ኔ ሃሹዋሴ።

11 ፂዮኔይዳ ናንጋ፥ ናንጊና ናንጋ ጎዳም
ጋላታ ዓይኑሞ ዓይናዹዋቴ!

ዒዛኮ ዲቃሢ ሄርሺሳ ማዾዋ
ዴሮ ባኣካ ኬኤዙዋቴ!

12ሱጉፆ ማሃሢ ዔያቶምማሌኔ፤
ሄርቂንቲ ዎርቃ ዓሶኮ ዒላቶ ዒዚ ዋሊባኣሴ።

13 ናንጊና ናንጋ ጎዳሢዮ!
ታኣኮ ሞርካ ታና ሜታሳ ሜቶ ዛጌ!

ታኣምሚጪንቴ!
ሃይቦ ቤዛፓኣ ዔኪ ታና ማሄ።

14ዬያ ኔኤኒ ታኣም ማዼቴ
ፂዮኔይዳ ዓሳ ቡካ ቤዛ

ዼጊዲ ታ ኔና ጋላታንዳኔ፤
ኔኤኒ ታና ዓይሴሢሮዋ ታ ዎዛዻንዳኔ።

15ሜሌ ዴራ ፔ ቦኦኬ ዔታ ፔኤሮ ሎኦሜኔ፤
ዔያታ ዓኣቺ ፒሬ ፒራሢዳ ቶካ ዔያቶኮ ዓዺንቴኔ።

16 ናንጊና ናንጋ ጎዳ ፒዜ ዎጊሢና ዔርቴያኬ፤
ፑርቶ ማዻ ዓሳ ፔኤኮ ፑርቶ ማዾ ፒራሢና
ዓዺንቴኔ።

17ፑርቶ ማዻ ዓሳ ሃይቄ ዓሶ ዓጮ ዴንዳንዳኔ፤
ፆኦሲ ዋሊ ሃሻ ዓሳኣ ቢያ ዒማዒማዓንዳኔ።

18ሜታዻ ዓሳ ጋዓንቴ ቢያ ዎዴ ዋሊንቲንዱዋሴ፤
ማንቆ ዓሶኮ ሃጊ ማዓ ዎዛኣ ናንጊና ጉሪ ማዒ
ዓቱዋሴ።

19 ናንጊና ናንጋ ጎዳሢዮ! ዓሲ ፔ ዶዱሞና
ኔጊዳፓ ዑሣ ዎልቃዻንጉዲማሂፖ፤
ኔኤኒ ዔቄ፥ ሜሌ ዴሮ ዑፃ ኔ ዎጌ።

20 ናንጊና ናንጋ ጎዳሢዮ!
ዲቃሣ ባኣዚ ዔያቶ ዑፃ ኬይሴ፤
ዔያታ ዓሲማዒማዢንቴሢያ ኔኤኒ ዔያቶ ዔርዜ።

10
ፒዜ ዎጌ ዎጊንታንዳጉዲ ሺኢቂንቴ ሺኢጲሢ

1 ናንጊና ናንጋ ጎዳሢዮ!
ዓይጎሮ ኔኤኒ ሃያይዲ ሃኪ ዔቄይ?
ሜታሢ ዎዶና ዓይጋ ኔ ዓኣሺንታይ?

2ፑርቶ ማዻ ዓሳ ዖቶርቃኔ፥ ማንቆ ዓሶዋ ዔያታ ዳውሳኔ፤
ሜሌዓሶምዔያታፒራፒራሢዳፔኤሮዓዺንቶንጎ።

3ፑርቶ ዓሳ ፔኤኮ ፑርቶ ዓፁሞና ሄርሺንታኔ፤
ዔኤቢጊዴኔ ጎዑዋጎጋይቂሺራዓሶዔያታዓንጃኔ፤
ናንጊና ናንጋ ጎዳ ዔያታጫጫሽካኔ።

4ፑርቶ ማዻ ዓሳ ፆኦሲ ዔኤቢኬ ጎዑዋሴ፤
ዔያታ ፔ ዖቶርሙሞና ፆኦሲ ባኣሴ ጌይ ማላኔ።

5ፑርቶ ዓሶም ዔኤቢ ቢያ ዎዴ ጊኢጋኔ፤
ፆኦሲ ዎጎ ዔያታ ዔራኒ ዳንዳዑዋሴ፤
ዬያሮ ዒዚ ፔ ሞርኮ ሚሚኢጫኔ።

6ዔያታ ፔ ማሊፆና፦ «ኑና ዓጊሣንዳይ ባኣሴ፤
ዓይጎ ሜታኣ ባኣያ ቢያ ዎዴ ኑ ዎዛዻንዳኔ» ጋዓኔ።

7ዔያታ ጌስታ ጌኤዞይዳ
ጋዳማንታ ሉኡዙሞንታ ዚርቂሢያ ኩሜያኬ፤
ጌኔ ባኣዚንታ ፑርቱሞዋ ዔያቶ ዻንጋኬ።

8:4ዒዮ. 7፡17-18፤ ዓይኑ. 144፡3፤ ዔብ. 2፡6-8። 8:6 1ቆሮ. 15፡27፤ ዔፕ. 1፡22፤ ዔብ. 2፡8። 10:7 ሮሜ 3፡14።

8ጉርዶኮ ጎይፆ ዓጫ ካቲ ዔያታ ዴዓኔ፤
ፂሎ ዓሶዋ ዉቱንቃ ካርካ ዔያታ ዎዻኔ፤
ዓኣፓ ዔያቶኮ ማንቆ ዓሶ ፑርቱሞና ዛጋኔ።

9ካይዚዳ ናንጋ ዞቢጉዲ ዓኣሺንቲ ዔያታ ዴዓኔ፤
ማንቆ ዓሶ ዓርቃኒ ዒኢካ ካታኔ፤
ዔያቶኮ ፒራሢና ዓይሢ ጎቺ ዔያታ ዔካኔ።

10ማንቆ ዓሶ ጳርቂ ዔያታ ኬኤራኔ፤
ማኣዳይ ባኣ ላቤ ዓሳ
ዔያቶ ኩጮ ጋሮ ጌሊሎኦሚ ዓታኔ።

11ፑርታ ማዻ ዓሲ ፔ ዒኖና፦
«ፆኦሲ ታና ዋሌኔ፤
ዓኣፖ ካሮ ፔኤኮ ካንቂ ታና ዴንቁዋሴ!» ጋዓኔ።

12 ናንጊና ናንጋ ጎዳሢዮ ዔቄ!
ፆኦዛሢዮ ኔኤኮ ዎልቆ ኩጮዔቂሴ!
ሄርቂንቲ ዎርቃ ዓሶ ዋሊፖ።

13ፑርቶ ማዻ ዓሳ
ፆኦሲ ዑፃ ዓይጋ ፑርታ ጌስታይ?
ፔ ዒኖና፦
«ታ ማዻ ባኮሮ ዒ ታጊዳ ሜቶ ዓጋዓኬ» ዓይጋ
ጋዓይ?

14 ፆኦሲዮ! ኔኤኒ ጋዓንቴ ሜቶና ዋኣዮና ዛጊ
ዬያ ሼሌዒሶንዶ ጎይሢ ጊኢጊሻኔ፤
ሜታዼ ዓሳ ፔና ኔኤም ሃሻኔ፤
ዜኤሮ ናኣቶዋ ኔኤኒ ማኣዳኔ።

15 ጎሞ ዓሶንታ ፑርቶ ዓሶንታኮ ዎልቆ ላቢሴ፤
ሃካፓ ሴካ ፑርታ ባኣዚ ዔያታ ማዹዋጉዲ
ዔያታ ማዻ ፑርቶ ማዾሮ ሜቶ ዔያቶይዳ ዓጌ።

16 ናንጊና ናንጋ ጎዳ ካኣቲ ማዒ ናኣናና ናንጋኔ፤
ሜሌ ፆኦዞም ዚጋ ሜሌ ዴራ ጋዓንቴ
ሳዖይዳፓ ጋፒ ባይቃንዳኔ።

17 ናንጊና ናንጋ ጎዳሢዮ!
ኔኤኒ ማንቆ ዓሶኮ ሺኢጲፆ ዋይዛኔ፤
ዔያታ ሺኢቃ ሺኢጲፆ ዋይዚ ኔ ዔያቶ ዶዲሻኔ።

18 ሳዖይዳ ዓሲ ማዒማዢንቴ ዓሲ
ሜሌ ዓሶ ዲቃሡዋጉዲ
ዜኤሮ ናኣቶንታ ሄርቂንቲ ዎርቃ ዓሶንታ ዛሎ

ኔኤኒ ሞኦታኔ።

11
ዓይኑሞ ሱኡጋሢ ዓይሣ ጎይፆና ዓይናዺንታ ዳውቴ

ዓይኑሞ
ፆኦሲ ጉሙርቂሢ
1 ናንጊና ናንጋ ጎዳ ታኣኮ ፑኖ ካያሢኬ፤

ዓካሪ ዒንሢ ታኣኮ ሼምፔሎ
«ካፒጉዲ ዹኮ ባንሢ ባራኒ ዓኣሺንቴ» ዓይጎሮ
ጋዓዖ?

2ፑርቶ ማዻ ዓሳ ሃይሾ ቆኦዞ ፔኤኮ ዴንሤኔ፤
ዒና ፒዜ ማዔዞንሢዹሞና ዔያታ ዱካኒ
ሂኢዦ ዔያታ ዓኣሤኔ።

3 ፃጲ ማዔ ባካ ዶዓዛ
ፂሎ ዓሲ ዓይጎ ዎኦታኒ ዳንዳዓይ?

4 ናንጊና ናንጋ ጎዳ ፔኤኮ ዱማዼማኣራ ዓኣኔ፤
ካኣቱሞ ዖይታ ዒዛኮጫሪንጮይዳኬ፤

ዒዚ ዓሶ ቢያ ዛጋኔ፤
ጊዥ ጌይ ዛጊፆና
ዓሳ ዓይጎ ማዻቴያ ዓኣፓ ዒዛኮ ዴንቃኔ።

5 ናንጊና ናንጋ ጎዳ
ፂሎ ዓሶንታ ጎሞ ዓሶዋ ዎይታቴያ ዛጋኔ፤
ፑርቱሞ ናሽካ ዓሶ ጋዓንቴ ዒዚ ዒዒፃኔ።

6ዒዚ ፑርቶ ማዻ ዓሶ ዑፃ
ታሚ ቄንሢናሙርቁንሢና ኬይሳኔ፤
ዔያቶም ዓጊንቴ ባካ ታሚጉዲሼሼኤላዢባሬኬ።

7 ናንጊና ናንጋ ጎዳ ፂሎማዔሢሮ ፂሉሞማዾዒ ናሽካኔ፤
ፒዜ ማዾ ማዻ ዓሲ ቢያ ዒዛኮ ዓኣፖ ካሮ
ዛጋንዳኔ።

12
ዓይኑሞ ሱኡጋሢ ዓይሣ ጎይፆ ሳሊ ሻሺና ዴንሦ

ጎኦላና ዓይናዺንታ ዳውቴ ዓይኑሞ
ማኣዶ ዴንቃኒ ሺኢቂንቴ ሺኢጲሢ
1 ናንጊና ናንጋ ጎዳሢዮ! ማኣዴ፤

ዓሶ ባኣካ ፔቴታዖ ጉሙርቂንታ ዓሲ ጴዹዋሴ።
2ዎሊምዔያታ ሉሉኡቃኔ፤

ላምዖ ዒኔና ማዒ ዎሊ ጌሺ ዔያታ ጌስታኔ።

3ጌሺሢ ጌሻ ዻንጋንታ ሃይሴሚርጊሻ ዒንዲርሲያ
ናንጊና ናንጋ ጎዳ ባይዞንጎ!

4ዔያታ፦ «ኑኡኒ ጌስቲፆና ኮዔ ባኣዚ ዴንቃንዳኔ፤
ሼኔ ጌዔ ጎይሢያኣ ኑኡኒ ጌስታንዳኔ፤
ላኣጋኒ ኑና ዳንዳዓሢ ዖናዳይ?» ጋዓኔ።

5 ናንጊና ናንጋ ጎዳ ጋዓንቴ
«ሜታዼ ዓሳ ካራ ባይዜኔ፤
ዳውሲንቴ ዓሳኣ ሜታሢ ዺቡሞፓ ዔቄያና
ዚኢሊንታኔ፤

ዬያሮ ዔያቶ ሄላ ባካፓ ጎኦቢ ቃዛኒ ታ ዔቃንዳኔ» ጋዓኔ።

6 ናንጊና ናንጋ ጎዳኮ ሃጊ ማዓንዳ ዎዞ ቃኣላ
ጉሙርቂንታያኬ፤

ናኣቦ ታሚዳ ላንካይ ማይንቲ ሼኤሾና ቢራ
ዓንጊጉዲ ጌኤሺኬ።

7 ናንጊና ናንጋ ጎዳሢዮ!
ኔኤኒ ቢያ ዎዴ ኑና ካፔ፤
ፑርታ ማዔ ሃያ ዎዶ ዓሶይዳፓ ኔ ኑና ዓውሴ።

8ፑርታ ማዺሢ ዓሲ ጋላቲሳ ዎዴይዳ
ፑርቶ ማዻ ዓሳ ዖቶርቂ ታኣካኔ።

13
ዓይኑሞ ሱኡጋሢ ዓይሣ ጎይፆና ዓይናዺንታ ዳውቴ

ዓይኑሞ
ማኣዶ ዴንቃኒ ሺኢቂንቴ ሺኢጲሢ
1 ናንጊና ናንጋ ጎዳሢዮ!

ዎማ ሄላንዳኣና ኔኤኒ ታና ዋላይ?
ናኣናና ጋፒ ኔ ታና ዋላንዳ?

ዎማ ሄላንዳኣና ታ ዓኣፓፓ ኔኤኒ ኔና ሺርሻይ?
2ታ ማሊፆና ታኣኒ ሞኦቲንታሢ

ታ ዒኖና ሮኦሮ ጉቤ ታኣኒ ዖያሢ
ዓይዲ ሄላንዳኣናዳይ?

ዓይዲ ሄላንዳኣና ታ ሞርካሢ
ታና ባሺ ናንጋንዳይ?

3 ናንጊና ናንጋ ጎዳ ማዔ ታ ፆኦዛሢዮ!
ሃዳራ ታና ዛጌ፥ ታ ጋዓ ባኮ ዋይዜ፤
ሃይቄያ ማዒ ጊንዒ ታ ዓቱዋጉዲ
ዶዱሞ ታኣም ዒንጌ።

4ታ ሞርካ፦ «ኑ ዒዛ ባሼኔ» ጌይ ሄርሺንታንዳጉዲ
ታ ሎኦሚፆና ዔያቶ ዎዛሲፖ።

5ታኣኒ ኔኤኮ ጋፑዋ ናሹሞ ጉሙርቃኔ፤
ዒና ታኣኮ ኔ ዓውሴሢሮ ዎዛዻኔ።

6 ናንጊና ናንጋ ጎዳሢዮ!
ኔኤኒ ታኣም ኮሺ ባኣዚ ማዼሢሮ
ኔ ቦንቾም ታ ዓይናዻኔ።

14
ዓይኑሞ ሱኡጋሢ ዓይሣ ጎይፆና ዓይናዺንታ ዳውቴ

ዓይኑሞ
ዓሲኮ ፑርቱሞ

(ዓይኑ. 53)
1ዔኤዮ ዓሳ ፔ ዒኖና፦ «ፆኦሲ ባኣሴ» ጋዓኔ፤

ዬያጉዴ ዓሳ ማኣሳኔ ዓሲኬ፤
ዔያታ ሻኣካ ማዾ ማዻኔ፤
ዔያቶ ባኣኮይዳ ኮሺ ባኣዚ ማዻ ዓሲ ፔቴታዖ
ባኣሴ።

2ማሊ ጶቂሣ ዓሲንታ
ናንጊና ናንጋ ጎዳ ኮዓ ዓሲያኣ ዓኣቶ ዴንቃኒ
ናንጊና ናንጋ ጎዳጫሪንጫፓ ሊካ ዓሶ ዛጌኔ።

3 ጋዓንቴ ዓሳ ቢያሢ ዣኣሌኔ፤
ጉቤሢ ፔቴ ማዒ ፑርቴኔ፤
ዔያቶይዳፓ ፔቴ ዓሲታዎ ኮሺ ማዻይ ባኣሴ።

4 ናንጊና ናንጋ ጎዳ፦ «ፆኦሲ ዔሪ ሺኢቁዋ ዓሶኮ
ታኣኮ ዴሮ ዓዳ ካሣጉዲሙዓ
ፑርቶማዻ ዓሶኮማሊጶቂሣዒኔ ባኣዓዳ?» ጋዓኔ።

5 ናንጊና ናንጋ ጎዳ ፂሎ ዓሶ ባኣካ ዓኣሢሮ
ዔያታ ዓኣ ቤዛ ዓኣዖ ዲቃቲ ጋፔኔ።

6ዒንሢማንቆ ዓሶኮ ማሊፆ ዹቃኒ ማሌያታቴያ
ናንጊና ናንጋ ጎዳ ጋዓንቴ ዔያቶኮ ጊቲማሢኬ።

7ዒስራዔኤሌ ዓሶም ዻቂንታ ፂዮኔይዳፓሙካቴ ዓይጎ!
ናንጊና ናንጋ ጎዳ ፔ ዴሮኮ ዲዒንቴ ባኮ ማሃ ዎዶና

ያይቆኦቤ ዎዛዻንዳኔ፤
ዒስራዔኤሌ ዴራኣ ዒላሻንዳኔ።

15
ዳውቴ ዓይኑሞ

ናንጊና ናንጋ ጎዳ ዓሲዳፓ ኮዓ ባኣዚ
1 ናንጊና ናንጋ ጎዳሢዮ!

ኔኤኮ ጌኤዦማኣሪ ጌላኒ ዖኦኒ ዳንዳዓይ?
ኔኤኮ ዱማዼዹኮይዳ

ናንጋኒ ዳንዳዓሢ ዖናዳይ?

2 ሃይ ፓጬኔ ጌይሳ ባኣዚ ባኣ ዓሲ
ፂሎማዾማዻ ዓሲ
ዒናፓ ጎኔ ማዔ ባኣዚ ጌስታ ዓሲ፥

3ጌስታ ጌኤዞና ዓሲ ጌሹዋ ዓሲ
ፔ ላጎም ፑርታ ባኣዚ ማዹዋ ዓሲ
ፔ ዓሺኖ ዾንኩዋ ዓሲ፥

4ፑርቶ ማዻ ዓሶኮ ማሊፆ ዔኩዋ ዓሲ
ናንጊና ናንጋ ጎዳም ዓይሢንታ ዓሶ ጋዓንቴ ቦንቻ
ዓሲ

ዎዚ ዴኤፃያ ማዔታቴያ ጫኣቄ ጫኣቁሞ ማዺ ኩንሣ
ዓሲ፥

5ሚኢሾ ፔኤሲ ሾይቺና ዔካኒ ታልዑዋ ዓሲ
ፂሎ ዓሶ ሜቶይዳ ዓጋኒ ዴሜና ሚኢሼ ዔኩዋ ዓሲ

ያኣዼ ማዔ ዓሲ ፔቴታዖ ዓጊፃዓኬ፤
ኮሺ ናንጊ ናንጋንዳኔ።

16
ዳውቴ ካላሎ

ፆኦሲ ጉሙርቂ ሺኢቂንቴ ሺኢጲሢ
1 ፆኦሲዮ!

ታኣኒ ኔና ጉሙርቃሢሮ ታና ካፔ።
2 ናንጊና ናንጋ ጎዳም ታኣኒ፦ «ኔኤኒ ታኣኮ ጎዳኬ፤

ኔኤፓ ዓታዛ ኮሺ ባኣዚ ታኣም ባኣሴ» ጌዔኔ።

3 ፆኦሲምዱማዼያ ማዒ ሳዖይዳ ናንጋ ዓሳ
ቦንቺንቴያኬ፤ ታኣኒያኣ ዔያቶ ዛጋዖ ዎዛዻኔ።

4ሜሌ ፆኦዞ ካኣሽካ ዓሶ
ሚርጌ ዖዪሳ ባኣዚ ሄላንዳኔ፤

ታኣኒ ዬያጉዴ ሜሌ ፆኦዞ ሹኪ ዑሻዓኬ፤
ዬያቶም ታኣኒ ዚጊያኣ ካኣሽካዓኬ።

5 ናንጊና ናንጋ ጎዳሢዮ! ታኣኮ ዴናሢንታዑዣሢያ ኔናኬ፤
ታ ዛላ ባኣዚ ቢያ ኔ ኩጮ ጋራኬ።

6ታኣም ዴኖ ፓቃኒ ዓጊንቴ ሱዛ ኮሺ ቤስካ ኬዴኔ፤
ጎኔና ታና ዎዛሳ ኮሺ ዴኔ ታና ሄሌኔ።

7ታና ዞራ ናንጊና ናንጋ ጎዳ ታኣኒ ጋላታኔ፤
ዋንቶ ማዔቴያ ዒና ታኣኮ ፒዜ ማዔ ባኣዚ ታና
ዔርዛኔ።

8ቢያ ዎዴ ታኣኒ ናንጊና ናንጋ ጎዳ ቤርታሳኔ፤
ዒዚ ታኣኮ ሚዛቆ ዛሊናታሢሮ ታኣኒ ዓጊፃዓኬ።

9ዬያሮ ዒና ታኣኮ ኮሺ ዎዛዻኔ፤
ዑፃኣ ታኣኮ ሂርጋ ባኣያ ሃውሻኔ።

10 ኔኤኒ ሼምፓሢ ታኣኮ ዱኡፖ ዔታ ሃሺንዱዋሴ፤
ኔኤም ዱማዼሢያኣ ኔኤኒ ዎዒሲንዱዋሴ።

11 ኔኤኒ ናንጊ ጎይሢ ታና ዻዋንዳኔ፤
ኔ ኮራ ሚርጌ ዎዛ ኩሜያኬ፤
ኔኤኮ ሚዛቆ ዛላ ናንጊና ሃውሺሢያኣ ዓኣኔ።

17
ዳውቴ ሺኢጲፆ

ጌኤሺ ዓሲኮ ሺኢጲሢ
1 ናንጊና ናንጋ ጎዳሢዮ!

14:3 ሮሜ 3፡10-12። 16:10 ዳኪ. ማዾ 13፡35። 16:11 ዳኪ. ማዾ 2፡25-28።

ፒዜ ዎጌ ታኣም ዎጊንታንዳጉዲ
ታ ሺኢቃ ሺኢጲፆ ዋይዜ፤
ዒላቶዋ ታኣኮ ዒና ዔኬ፤

ጌሺሢናቱዋንቴ ጎኔና ታ ኔና ሺኢቃሢ ዋይዜ።
2ዓኣፓ ኔኤኮ ታ ፒዙሞ ዴንቃኒ ዳንዳዓሢሮ

ኔኤኒ ሌሊ ታኣም ዎጋኒ ዳንዳዓኔ።

3ዒኖ ኔ ታኣኮ ዛጌያታቴያ
ዋንቶ ኔ ታናሙኪ ዖኦጬቴያ
ታ ዎይታቴ ኔኤኒ ዛጌቴያ
ፑርቱሞ ታኣፓ ኔኤኒ ዴንቃዓኬ፤
ዻንጋ ታኣኮ ዻቢንታያቱዋሴ።

4ዓሳ ማዻ ጎይፆቱዋንቴ
ኔኤኒ ኬኤዛ ቃኣሎ ጎይፆና

ዋይዞ ዒፃ ዓሳ ሃንታ ጎይፃፓ
ታኣኒ ታና ካፔኔ።

5ቢያ ዎዴ ኔ ጎይፆ ታ ሃንታኔ፤
ቶካ ታኣኮ ኔ ጎይፃፓ ኬስኪ ዣኣሊባኣሴ።

6 ፆኦሲዮ!
ሺኢጲፆ ኔ ታኣኮ ዋይዛሢሮ
ኔና ታኣኒ ሺኢቃኔ፤
ዋዮ ኔኤሲ ታ ባንሢ ማሄ፤
ታኣኒ ጋዓ ባኮ ዋይዜ።

7ፔ ሞርኮፓ ቶላኒ ኔና ፑኖ ካይዚ ማሃዞንሢ
ኔኤኮ ሚዛቆ ኩጮና ዓውሳ ፆኦዛሢዮ!
ናንጊና ናንጋ ናሹሞ ኔኤሲ ዲቃሢ ሄርሺሳ ጎይሢና
ፔጋሲ ዻዌ።

8ዓኣፒኮጪልሼ ካፖማጉዲ ታና ካፔ፤
ኔኤኮ ጋኣዞ ዴማ ታና ዓኣቼ።

9ታና ሜታሳ ፑርቶንሢዳፓ
ዎዻኒ ታና ማንጌ ታኣኮ ሞርካፓ ታና ዓኣቼ።

10ሚጪንቱዋያ ማዒ ዒኖ ዔያታ ፔኤሲ ዎዺ ሃሼኔ፤
ዻንጋ ዔያቶሲ ዖቶርሙሞ ጌስታኔ።

11ዳውሲ ዔያታ ታና ሄሌኔ፥ ማንጊያኣ ማንጌኔ፤
ዎዺ ሳዓ ዔያታ ታና ሚጫኒ ጎዚ ዔቄኔ።

12ዔያታ ዓርቂ ዔካኒ ኮዓ ዞቢጉዲ
ዓኣሺንቲ ካቲ ዴዔ ሃጊ ዔቃ ዞቢጉዲኬ።

13 ናንጊና ናንጋ ጎዳሢዮ! ዔቂ ዔያቶ ዓርቂ ዓጌቴራ፤
ኔኤኮጬንቾ ዓፓሮና ፑርቶ ዓሶፓ ታና ዓውሴ።

14 ናንጊና ናንጋ ጎዳሢዮ!
ዔያታ ናንጋ ናንጋ ሃያ ዓጮ ባኣዚም ሌሊማዔ

ዓሶ ኩጫፓ ታና ዓውሴ።
ኔኤኒ ናሽካ ዓሶምሙኡዚዒንጌ፤
ናኣታ ዔያቶኮ ሚርጎንጎ፤
ናኣቶኮ ናኣቶም ማዓንዳሙኡዚ ዔያቶም ዒንጌ።

15ታኣኒ ፂሉሞና ዓኣፖ ካሮ ኔኤኮ ዛጋንዳኔ፤
ጊንዓሢፓ ታኣኒ ጴጫዖ ኔኤኮ ዓውካሮ ዛጊ
ዎዛዻንዳኔ።

18
ዓይኑሞ ሱኡጋሢ ዓይሣ ጎይፆና ዓይናዺንታ

ፆኦሲ ዓይላሢ ዳውቴ ዓይኑሞ፤ ፆኦሲ ሳኣዖኦሌና

ዒዛኮ ሞርኮናይዳፓ ዒዛ ቶሊሴያና ፆኦሲ ቦንቾም
ዓይናዺንቴያኬ።
ዳውቴ ባሺሢ ዴንቃዖ ዓይናዼ ዓይኑሞ

(2ሳሙ. 22፡1-51)
1 ናንጊና ናንጋ ጎዳሢዮ!

ታኣም ዎልቄ ዒንጋሢ ኔናታሢሮ ታ ኔና ናሽካኔ።

2 ናንጊና ናንጋ ጎዳ ታኣኮ ላላሢ
ታኣኮ ዹካሢንታ ታና ዓውሳሢያኬ፤
ታ ፆኦዛሢ ታኣኮ ዓኣሺንቶ ካያሢኬ፤
ዒዚ ታኣኮ ጊቲማሢና ጉራናሢኬ።

3 ጋላታ ኮይሳ ናንጊና ናንጋ ጎዳ ታኣኒ ሺኢቃኔ፤
ዒዚ ታ ሞርኮይዳፓ ታና ዓውሳኔ።

4 ሃይቢ ካራ ባይዚ ታና ሜታሴኔ፤
ባይሲንታ ዲጲያ ታና ዱኡኬኔ።

5ዱኡፒ ሱሲ ታና ማሬኔ፤
ሃይቢ ፒሮጉዲ ታኣም ፒሪንቴኔ።

6ታኣኒ ሜታዼ ዎዶና ናንጊና ናንጋ ጎዳ ዔኤሌኔ፤
ታና ዒ ማኣዳንዳጉዲ ታ ፆኦሲ ታኣኒ ሺኢቄኔ፤

ዒዚያ ፔኤኮ ጌኤዦማኣራ ዓኣዖ ዑኡዞ ታኣሲ ዋይዜኔ፤
ታኣኮ ዒላቶዋ ዒዚ ዒና ዔኬኔ።

7 ሳዓ ዚምባሪ ጎጋይቄኔ፤
ዹኮኮዋ ፃጳ ዓጊፂፆና ኮሬኔ፤
ናንጊና ናንጋ ጎዳ ዻጋዼሢሮ ዔያታ ዓጊፄኔ።

8ዒዛኮ ሲኢዻፓ ዻጎጩባ ኬስኬኔ፤
ዻንጋፓ ዒዛኮሙሙዓ ታሚሎስቶና
ሚሚቻ ቄንሢያኣ ኬስኬኔ።

9ጫሪንጮ ዳርዚ ሊካ ዒ ኬዴኔ፤
ዒዛኮ ቶኮ ዴማዲም ጌዔ ሻኣሬ ዓኣኔ።

10ዒዚ ኪሩቤኤሎ ዑፃ ዴይ ባራኔኔ፤
ዢባሮ ጋኣዞና ባራኒ ሌካ ዒ ኬስኬኔ።

11ፔና ዒዚዹሞና ዓኣቼኔ፤
ካርሤ ሻኣራኣ ዒዛ ካንቂ ዓኣኔ።

12ዒዛኮ ዓኣ ፖዖፓ ዔቄያና ሻቺንታ ታሚ ፖዒንታ
ዲም ጌዔ ሻኣሮ ባኣኪና ሶፒ ኬስኬኔ።

13 ናንጊና ናንጋ ጎዳጫሪንጫፓ ጉጉንሤኔ፤
ዼኤፖ ፆኦዛሢ ዑኡዞ ፔኤሲ ማኣሚሴኔ።

14ዒዚ ሂኢዦ ፔኤሲና ዱኪሞርኮ ላኣሊሼኔ፤
ጉጉንፆ ሚርጊሺ ካራ ባይዚ ዔያቶ ዳውሴኔ።

15 ናንጊና ናንጋ ጎዳሢዮ!
ኔኤኒ ኔኤኮ ሞርኮ ጎሬ ዎዶና
ዻጎ ዑኡዞ ኔኤኮ ኔ ዋይዚሴ ዎዶና
ዼኤፖ ባዞኮ ዴማ ፔጋዺ ጴዼኔ፤
ሳዖኮዋ ማዢንቶ ዓይፆ ካራ ፔጋ ኬስኬኔ።

16 ናንጊና ናንጋ ጎዳ ሎኦፓ ኩጮ ዳኪ ታና ዓርቄኔ፤
ሚርጌና ዔቴ ማዔ ዋኣፆፓ ጎቺ ታና ዒ ኬሴኔ።

17ታጊዳፓ ዎልቆና ባሼ ማዔ ታ ሞርኮፓ
ታና ዒዚ ዓውሴኔ፤
ታና ዒፃ ዓሶ ቢያሢ ኩጫፓ
ዒዚ ታና ዓይሴኔ።

18ዔያታ ታኣኒ ሜታዼ ዎዶና ታኣኮ ሞርኬ ማዒ ዔቄኔ፤
ናንጊና ናንጋ ጎዳ ጋዓንቴ ታና ካፔኔ።

19ዒዚ ታና ዳልጊ ቤሲ ኬሴኔ፤
ዒዛ ታኣኒ ዎዛሴሢሮ ዒ ታና ዓውሴኔ።



ዓይኑሞ ማፃኣፖ 18:20 448 ዓይኑሞ ማፃኣፖ 19:7

20 ናንጊና ናንጋ ጎዳ ታኣም ታ ፂሉሞጉዲጪጋንዳኔ፤
ታ ጌኤሹሞጉዲያኣ ማሂ ታኣም ዒንጋንዳኔ።

21 ናንጊና ናንጋ ጎዳኮ ጎይፆ ታ ሃንቴኔ፤
ፑርታ ባኣዚ ማዻኒ
ታ ዓኣፖ ካሮ ታ ፆኦዛሢ ቤርታፓ ሺርሺባኣሴ።

22ዒዛኮ ዎጎ ቢያ ታኣኒ ማዺ ኩንሣኔ፤
ዳምቦዋ ታ ዒዛኮ ቦንቺፆ ሃሺባኣሴ።

23ዒዚ ታና ዛጌ ጎይፆ ታኣኒ ፂሎኬ፤
ጎሜይዳፓ ታና ታኣኒ ካፔኔ።

24 ናንጊና ናንጋ ጎዳ ታኣኮ ፂሉሞጉዴያ
ኩጫኣ ታኣኮ ጌኤሺ ማዔሢጉዴያ
ታኣም ኮይሳ ባኮ ዒዚጪጌኔ።

25 ናንጊና ናንጋ ጎዳሢዮ! ኔኤም ጉሙርቂንታዞም
ኔኤኒያኣ ጉሙርቂንታያኬ፤
ጎኔ ዓሲ ማዔዞንሢም ኔኤኒያኣ ጎኔ ማዓያኬ።

26ጌኤዦ ዓሶም ኔኤኒ ጌኤሺኬ፤
ዎቦ ዓሶም ጋዓንቴ ዔያቶም ኮይሳሢ ኔ ዒንጋኔ።

27ዒኖ ሼሌዔ ዓሶ ኔኤኒ ዓውሳኔ፤
ዖቶርቃዞንሢ ጋዓንቴ ኔኤኒ ዻውሲሳኔ።

28 ናንጊና ናንጋ ጎዳሢዮ! ታኣኮ ኔኤኒ ፖዓሢኬ፤
ታ ፆኦዛሢዮ! ዹሞ ታኣኮ ኔ ፖዒሣኔ።

29 ኔ ዎልቆና ዖሎ ዖላ ዓሶ ባሺ ታኣኒ ሄርቄኔ፤
ኔ ዎልቆና ኬኤሎዲሮና ጱሊ ታ ጌሌኔ።

30 ፆኦሲ ጎይፃ ሃይማ ፓጬኔ ጌይሳ ባኣዚ ባኣያ ፒዜኬ!
ቃኣላኣ ዒዛሲ ጌኤሺኬ!
ዒዛና ካናዻ ዓሶም ዒዚ ጊቲማሢኬ።

31 ናንጊና ናንጋ ጎዳፓ ዓታዛ ዖናዳይ ፆኦሲ?
ዒዛይዳፓ ዓታዛ ላሌ ማዓሢ ዖናዳይ?

32ታኣም ዶዱሞዒንጋሢንታ
ጎይፆዋ ታኣኮ ፒዚሳሢ ፆኦሲኬ።

33ዒዚ ቶኮ ታኣኮ ዎሾ ቶኪጉዲ ዶዲሻኔ፤
ጌሜሮይዳ ሂርጋ ባኣያ ታና ዒዚ ዔቂሳኔ።

34ኩጮ ታኣኮ ዒ ዖልዚ ዖሎንዶ ጎይሢ ዔርዛኔ፤
ኩጫ ታኣኮ ሞኦኖ ዓንጎ ቆኦዞ ጎቻንዳጉዲ ዒ
ዶዲሻኔ።

35 ኔኤኮ ባሺፆ ጊቲሞ ኔኤኒ ታኣም ዒንጌኔ፤
ኔኤኮ ሚዛቆ ኩጫኣ ታና ካፓኔ፤
ኔኤኒ ታና ማኣዳኒሙኪ ዼኤፒ ማዾማዼኔ።

36ታ ሃንታንዳ ጎይፆ ኔኤኒ ታኣም ዳልጊሼኔ፤
ቶካኣ ታኣኮ ዹቂንቲባኣሴ።

37ሞርኮ ታኣኮ ታኣኒ ዳኪ ዓርቄኔ፤
ጋፒሲ ባይዙዋዖ ጊንሢም ታኣኒ ማዒባኣሴ።

38ላሚ ጊንሣ ዔያታ ዔቁዋጉዲ ታኣኒ ዔያቶ ጋኣጬኔ፤
ዔያታ ታኣኮ ቶኮ ዴማኣ ሎኦሜኔ።

39 ዖላንዳጉዲ ዎልቄ ኔኤኒ ታኣም ዒንጌኔ፤
ታ ሞርኮ ታ ቶኮ ዴማ ኔኤኒ ጉምዓሤኔ።

40ታ ሞርካ ጊንሢም ባሺንቲ ጳሽካንዳጉዲ ኔ ማሄኔ፤
ታኣኒያ ታና ዒፃዞንሢ ጋፒሲ ባይዜኔ።

41ዔያቶ ማኣዳ ዓሲ ኮይ ዔያታ ዒላቴኔ፤
ጋዓንቴ ዔያታ ዴንቂባኣሴ፤

ናንጊና ናንጋ ጎዳ ባንሢ ዔያታ ዒላቴኔ፤
ዒዚ ጋዓንቴ ዔያቶም ዋይዚባኣሴ።

42ዢባሬ ፒፂ ዔኪ ዓኣዻ ሲላሊማዓንዳያ ሄላንዳኣና
ታኣኒ ዔያቶ ጋኣጬኔ፤
ጎይሢዳ ዓኣ ዾቃሌጉዲ ታ ዔያቶ ሄርቄኔ።

43ዋይዞ ዒፃ ዴሮይዳፓ ኔኤኒ ታና ዓውሴኔ፤
ዴሮ ዑፃ ኔ ታና ዶኦሬኔ፤
ታኣኒ ዔሩዋ ዴሬ ታ ቢታንቶ ዴማ ዎርቃኔ።

44 ፃንጎ ማዔ ዓሳ ታኣም ዚጋኔ፤
ታ ማዻ ባኮ ዋዋይዛዖ ታኣም ዔያታ ዓይሢንታኔ።

45ዒጊቹሞና ካራ ዔያታ ባይዛኔ፤
ፔኤኮ ዋርዲዮ ቤዛፓ ጎጋይቂ ጎጋይቂ ኬስኪ
ሙካኔ።

46 ናንጊና ናንጋ ጎዳ ባይቁዋያኬ!
ታ ፆኦዛሢ፥ ታኣኮ ላላሢ ቦንቺንቶንጎ!
ታና ዓውሴ ዎልቆ ፆኦዛሢ ዼግ ዼግ ጎዖንጎ።

47ዒዚ ታ ሞርኮ ኮሜ ኮፃኔ፤
ዴሮዋ ታ ዴማማሂ ታኣም ዒ ዎይሣኔ።

48ዒዚ ታኣኮ ሞርካፓ ታና ዓውሳኔ፤
ታ ሞርኮኮ ዑፃ ማሂ ኔኤኒ ታና ዼጊሳኔ፤
ጎርቲኖ ማዻ ዓሶይዳፓ ኔ ታና ዓውሳኔ።

49 ናንጊና ናንጋ ጎዳሢዮ! ዬያሮ ዴሮ ባኣካ
ታኣኒ ኔና ጋላታኔ፥ ሱንፆዋ ታ ኔኤኮ ዓይኑሞና
ሄርሻኔ።

50ዒዚ ካኣታሤ ካኣቲም ዼኤፒ ባሺሢዒንጋንዳኔ፤
ዒ ፔኤሮ ዶኦሜ ካኣቲም ናንጊና ናሹሞ ፔኤሲ ዒ
ቤኤዛንዳኔ፤

ዳውቴና ዜርፆናም ናንጊና ዬያ ዒ ማዻንዳኔ።

19
ዓይኑሞ ሱኡጋሢ ዓይሣ ጎይፆና ዓይናዺንታ ዳውቴ

ዓይኑሞ
ማዢንታ ቢያ ፆኦሲኮ ቦንቾ ፔጋሲ ዔርዛያ ማዒፆ
1ጫሪንጫ ፆኦሲኮ ቦንቾ ኬኤዛኔ፤

ሳዓፓሌካዼጌቤዛኣዒዛኮማዾዒላቲዋይዚሳኔ።
2ፔቴ ኬላሜሌኬሎም ዬያ ኬኤዛኔ፤

ዋንታኣ ሄላ ዋንቶም ዔራቶ ዒዛሲ ሃይሳታኔ።
3ዔያታ ጌስታ ሃይሴንታሙኡቺያ ባኣሴ፤

ዔያቶኮ ዑኡሲያ ዋይዚንቱዋሴ።
4 ያኣዼ ማዔቴያ ዔያቶኮ ኪኢታ ዓጮቢያ ሄላኔ፤

ሳዓ ማዔ ካሮ ሄላንዳኣና ዋይዚንታኔ፤
ፆኦሲጫሪንጮይዳ ዓቢምማኣሪ ማዤኔ።
5ዑኡቱሞማርካፓ ዑኡታ ኬስካሢጉዲ

ዓቢያኣ ጌኤሺ ማዒ ፆርቃኔ፤
ጳሺ ጳሽካ ዓሲ ሄሌሎ ጳሽካኒ ዎዛዻሢጉዲ
ዎዛዻኔ።

6ዓባ ፆርቃሢጫሪንጮኮ ዓይፆ ካራፓኬ፤
ሺሪ ዴንዲ ጌላሢ ባጎ ዛሎ ጋፖይዳኬ፤
ዬያኮ ሩኡጶ ዖይዻፓ ቶሊ ዓታኒ ዳንዳዓይ ባኣሴ።

ናንጊና ናንጋ ጎዳኮ ዎጎ
7 ናንጊና ናንጋ ጎዳ ዎጎኮ

ሃይማ ፓጬኔ ጌይሳ ባኣዚ ባኣያኬ፤
ሼምፔ ማሂ ጊንሣ ዓካሳኔ፤

ዓይሢፃ ዒዛኮ ጉሙርቂንታያኬ፤
ዔኤዮ ዓሶ ዔሮ ማሃኔ።

18:33ዒምባ. 3፡19። 18:49 ሮሜ 15፡9። 19:4 ሮሜ 10፡18።

8 ናንጊና ናንጋ ጎዳኮ ዎጋ ፒዜኬ፤
ዓሲኮ ዒና ዎዛሳኔ፤

ዓይሢፃ ዒዛኮ ጌኤሺኬ፤
ዓሲኮ ዓኣፒማኣ ፖዒ ማዓኔ።

9 ናንጊና ናንጋ ጎዳ ዒጊጪሢ
ናንጊና ናንጋ ጌኤሹሞኬ፤
ዒ ዎጋ ዎጊፃ ፔቴ ፔቴሢ ጎኔ፥ ሃሣ ፂሎኬ።

10ዬይ ዒ ዎጋ ዎጋ ጌኤሺ ዎርቄፓ ባሼ ዋኣጌ ኬሳያኬ፤
ዔኤሲ ፆሎሊዳፓ ባሼ ዓኣፃያኬ።

11 ኔኤም ማዻሢ ዬይ ዎጋ ዞራኔ፤
ዬያ ካፒሢና ዼኤፒ ባኣዚ ዒዚ ዴንቃኔ።

12ፔ ዻቢንቲ ዴንቃ ዓሲ ባኣሴ፤
ናንጊና ናንጋ ጎዳሢዮ!
ታኣኮ ዓኣሺንቴ ዺቢንቶፓ ታና ጌኤሼ።

13ታኣኒ ኔኤኮ ዓይላሢጫርቂ ማዻ ጎሞይዳፓ ታና ካፔ፤
ዬይ ጎማ ታና ቆሉዋጉዲ ኔኤኒ ታና ማኣዴ።

ኔኤኒ ያዺዴያታቴ ታኣኒ ዻቢንቲ ባኣያ ማዓንዳኔ፤
ዼኤፖ ዻቢንቶይዳፓኣ ታኣኒ ጌኤሽካንዳኔ።

14ታኣኮ ላላሢንታ ታና ዓውሳ ናንጊና ናንጋ ጎዳሢዮ!
ታኣኮ ጌኤዞንታ ዒኖ ማሊፆንታ ኔኤም ኮሽካያ
ማዖንጎ።

20

ዓይኑሞ
ባሺሢ ዴንቃኒ ሺኢቂንቴ ሺኢጲሢ
1 ኔኤኒ ሜታዻኣና ናንጊና ናንጋ ጎዳ ኔኤኮ ሺኢጲፆ

ዋይዞንጎ!
ያይቆኦቤ ፆኦዛሢ ኔና ካፖንጎ!

2ፔኤኮ ጌኤዦማኣራፓ ማኣዶ ኔኤም ዒ ዳኮንጎ፤
ፂዮኔ ዹካፓ ኔና ዒ ማኣዶንጎ።

3 ኔ ዒዛም ዒንጋ ባኮ ቢያ ኔኤኮ ዒ ዔኮንጎ፤
ኔ ሚቺ ዒንጋ ባኮናኣ ዒዚ ዎዛዾንጎ።

4 ኔ ዒና ዓፃዺ ማላ ባኮ ኔኤም ዒዚዒንጎንጎ፤
ማሊፆ ኔኤኮ ቢያ ዒ ኩንሦንጎ።

5 ኔኤኮ ባሺፆና ኑኡኒ ዎዛዻኔ፤
ኑ ፆኦዛሢ ሱንፆና ባንዲሮ ዼጊዲ ኑ ዓርቃኔ፤
ናንጊና ናንጋ ጎዳ ኔ ሺኢቃ ባኮ ቢያ ኔኤም
ኩንሦንጎ።

6 ናንጊና ናንጋ ጎዳ ዶኦሚ ካኣታሤ ካኣቲ
ዒዚማኣዳንዳሢ ታኣኒ ዔራኔ፤
ዒዛኮ ሚዛቆ ኩጮና ዒዛ ኔኤኒ ባሺሲ
ኔኤም ዱማዼ፥ ጫሪንጫፓ ሺኢጲፆ ኔ ዒዛኮ
ዋይዛንዳኔ።

7ፔቴ ፔቴ ዖሎ ዓሳ ፔኤኮ ዖሎ ሳርጌሎ ዖይቶና
ዓቴ ዓሳ ሃሣ ፔኤኮ ፓራሢና ሄርሺንታኔ፤

ኑኡኒ ጋዓንቴ ናንጊና ናንጋ ጎዳ ማዔ
ኑ ፆኦዛሢ ዎልቆ ጉሙርቃኔ።

8ዔያታ ዹቂንቲ ሎኦማንዳኔ፤
ኑኡኒ ጋዓንቴ ዔቃንዳኔ፥ ዶዲያኣ ኑ ዓታንዳኔ።

9 ናንጊና ናንጋ ጎዳሢዮ!
ካኣታሢ ዒዛኮ ሞርኮ ኩጫፓ ዓውሴ፤

ኑኡኒያኣ ኔና ዔኤላ ዎዶና ኑኡም ዋይዜ።

ዓይኑሞ
ባሼ ባሺሢሮ ጋላቲንቴ ጋላታ
1 ናንጊና ናንጋ ጎዳሢዮ!

ዎልቄ ኔ ዒዛም ዒንጌሢሮ ካኣቲ ዎዛዼኔ፤
ኔ ዒዛ ባሺሴሢሮዋ ሚርጌና ዒዚ ዎዛዻኔ።

2ዒዛኮ ዒና ማሌ ባኮ ኔ ዒዛም ዒንጌኔ፤
ዒዚ ኔና ሺኢቄ ባኮዋ ኔ ዒዛ ላኣጊባኣሴ።

3ሚርጌ ዓንጆ ኔ ዒዛም ዒንጊ ሾኦቺንሢ ዔኬኔ፤
ዒዛኮ ቶኦኮይዳ ጌኤሺ ዎርቄና ኮሺንቴ ቦንቾ ባኮ
ኔ ዓጌኔ።

4 ናንጊ ዒዛም ኔኤኒ ዒንጋንዳጉዲ ዒዚ ኔና ሺኢቄኔ፤
ኔኤኒ ዒዛም ዖዶሲ ሌዔንታ
ጋፑዋ ናንጊያኣ ዒንጌኔ።

5 ኔ ዒዛ ባሺሴሢሮ ቦንቻ ዒዛኮ ዼኤፒ ማዔኔ፤
ቦንቾንታ ዼኤፑሞንታ ኔኤኒ ዒዛም ዒንጌኔ።

6 ናንጊና ጋፑዋ ዓንጆ ኔ ዒዛም ዒንጌኔ፤
ኔኤኒ ዒዛና ዎላ ማዒፆና ዒዛ ኔኤኒ ዎዛሳኔ።

7ካኣታሢ ናንጊና ናንጋ ጎዳ ጉሙርቃኔ፤
ዼኤፖ ፆኦዛሢ ጋጋፑዋ ናሹሞና
ዒዛ ናሽኬሢሮ ዒዚ ዓጊፂንዱዋሴ።

8 ኔ ኩጫ ኔኤኮ ሞርኮ ቢያ
ኔኤኮሚዛቆኩጫኣ ኔናዒፃዞንሢቢያ ዓርቃንዳኔ።

9ፔጋዺ ኔኤኒ ጴዻ ዎዶና ናኣቦፓ ኬስካ
ታሚ ላኣፁሚጉዲ ኔ ዔያቶ ሚቻንዳኔ፤

ናንጊና ናንጋ ጎዳኮ ዻጎ ሼኤላኣ ዔያቶ ጋውላንዳኔ፤
ታማኣ ዔያቶሙዓንዳኔ።

10ዜርፆ ኔኤኒ ዔያቶኮ ሳዖይዳፓ ባይዛንዳኔ፤
ሜሌ ዴሮ ባኣካፓ ዱማሲ ኔ ዔያቶ ዎዺ
ኩርሳንዳኔ።

11 ኔኤም ፑርታ ማዻኒ ዔያታ ማሌያታቴያ
ጌኔ ማሊሢያኣ ማሊ ቱኬቴያ ዔያቶም ጊኢጋዓኬ።

12ዔያታሙኬ ጎይፆና ማሂ ኔኤኒ ዔያቶ ጳሻንዳኔ፤
ኔኤኮ ሂኢዦናኣ ዔያቶ ኔ ዱካንዳኔ።

13 ናንጊና ናንጋ ጎዳሢዮ!
ኔኤኒ ኔ ዶዱሞና ዼግ ዼጊ ጌዔ፤
ዎልቆ ኔኤኮ ኑኡኒ ሄርሻኔ፥ ዓይናዺያ ኑ ዓይናዻኔ።

ዓይኑሞ ሱኡጋሢ ዓይሣ ጎይፆና ካሪፆ ዎልቄ ዛላ

ዓይናዺንታ ዳውቴ ዓይኑሞ
ዖዪሢ ዒላቲና ጋላታ ዓይኑሞና
1ታ ፆኦዛሢዮ! ታ ፆኦዛሢዮ! ኔ ታና ዓይጋ ሃሼይ?

ኔኤኒ ታና ዓውሲፆ ሃሺ ሃኬሢ ዓይጎሮዳይ?
ታኣኮ ዚኢሊንቲፆ ዑኡዞይዳፓ ዓይጋ ኔ ሃኬይ?

2ታ ፆኦዛሢዮ! ሮኦሮ ታ ኔ ባንሢ ዒላታኔ፤
ኔኤኒ ጋዓንቴ ታኣም ዋይዙዋሴ፤
ዋንቶዋ ታ ዔኤሊንታኔ፥ ሃውሺያ ታኣኮ ባኣሴ።

3 ኔኤኒ ጋዓንቴ ዒስራዔኤሌ ዓሳ ኔና ጋላታያ

ኔኤኮ ካኣቱሞ ዖይቶይዳ ዴዒ ዎይሣ ዱማዼ
ፆኦሲኬ።

4 ኑኡኮ ቤርታኣ ዓዶንሢ ኔና ጉሙርቄኔ፤
ዔያታ ኔና ጉሙርቄም ኔኤኒያ ዔያቶ ዓውሴኔ።

5 ኔ ማኣዳንዳጉዲ ዔያታ ኔ ባንሢ ዒላቴ ዎዶና
ኔኤኒ ዔያቶ ዓውሴኔ፤
ዔያታ ኔና ጉሙርቄሢሮ ኔ ዔያቶ ቦርሲሲባኣሴ።

6ታኣኒ ጋዓንቴ ዓሲዳፓ ቢያ ላኣፓ፥ ዛኣሌ ማዔያኬ፤
ዓሳ ታና ሚኢጫኔ፥ ዓሲ ባኣካ ታኣኒ ቶኦቺንቴያኬ።

7ታና ዛጋ ዓሳ ቢያ ቦሂ ሺራኔ፤
ዔያታ ቶኦኮ ፔኤሲ ዓጊሢ ዓጊሢ
ሂዚ ጌዒ ታና ሚኢጫኔ፦

8 «ናንጊና ናንጋ ጎዳ ዒዛ ዓውሳንዳኔ ጌዒ
ዒዚ ጎዳ ጉሙርቃኔ፤
ሂንዳ ዒዚ ዒዛ ናሽካያታቴ ዓውሶንጎ» ጋዓኔ።

9ኮሺና ታ ሾይንታንዳጉዲማሄሢ ኔናኬ፤
ናይ ማዒ፥ ታ ዒንዶኮ ዻንፆ ታ ዻንቃንቴያ
ታ ጉሙርቄሢ ኔናኬ።

10ታ ዒንዶ ጎጳፓ ኬስካዖ ኔ ዑፃ ታ ሃሺንቴኔ፤
ታ ዒንዳ ታና ሾዔማፓ ዓርቃዖ ታኣኮ ኔ ፆኦዛሢኬ።

11ታና ሜታ ሄላኒ ዑኬሢሮ፥ ሃሣ ታና ማኣዳያኣ ባኣሢሮ
ሃዳራ ኔኤኒ ታ ኮራፓ ሃኪፖ!

12ሚርጌ ሞርካ ዓዳ ዹዋ ጌማይጉዲ ታና ማንጌኔ፤
ዎልቆናዓኣባኣሳኔዓጮዚዮጌማቶጉዲማንጊታና
ዔቄኔ።

13ኬሚ ዎዺ ሾኦሊሙዓንዳ ዞቢ ጉዻሢጉዲ
ዻንጎ ፔኤኮ ዔያታ ታ ዑፃ ሻዔኔ።

14ዎልቃ ታኣኮ ላቢ ዓዳ ዋኣሢማዔኔ፤
ሜጌፃኣ ታኣኮ ቢያጪጊጫፓ ኮልኮልቄኔ፤
ጋሮይዳ ዒና ታኣኮ ሾፒጉዲ ዓልቄኔ።

15ዎልቃ ታኣኮ ሃይቄ ቦኦቆ ሜቂሢጉዲ ዶዴኔ፤
ዒንዲርዛ ታኣኮ ፃኣዺ ሆንጎላሢዳ ዓዺንቴኔ፤
ኔኤኒ ታና ሃይቄ ዓሲጉዲ ሲላሎይዳ ሃሼኔ።

16ፑርቶ ማዻ ዓሳ ካኒ ቡኪ ማንጋሢጉዲ ታና ማንጌኔ፤
ዞባ ታኣኮ ኩጮንታ ቶኮንታ ፔ ፁንጎና ፃጴኔ።

17ሜጌፃ ቢያ ታኣኮ ፓይዲንታያ ማዒ ፔጋዺ ጴዼኔ፤
ታ ሞርካ ታና ጊዥ ጌዒ ቶኦቺሢና ዛጌኔ።

18ዓፒሎ ዔያታ ታኣኮ ጊሽቲ ዔኬኔ፤
ታኣኮ ዖዶዞ ዓፒሎይዳኣ ዱማሲ ዔሮ ባኮ ዓጌኔ።

19 ናንጊና ናንጋ ጎዳሢዮ! ታ ኮራፓ ሃኪፖ፤
ታና ማኣዳሢዮ! ታና ማኣዳኒ ዑካዼ።

20ሼምፓሢ ታኣኮጬንቾ ዓፓሮና
ዬያቶ ካናቶ ዎልቆናፓ ዓውሴ።

21ዞቦ ዻንጋፓ ታና ዓይሴ፤
ጫርጋ ሜኤኖ ጉራናፓ ታና ካፔ።

22 ኔ ሱንፆኮ ዼኤፑሞ ታ ዒጊኖም ታ ኬኤዛንዳኔ፤
ዔያታ ቡኪንቴ ቤዛ ታ ኔና ጋላታንዳኔ።

23ዒንሢ ናንጊና ናንጋ ጎዳ ዒጊጫ ዓሳ ጋላቱዋቴ!
ዒንሢ ያይቆኦቤ ዜርፃ ቢያ ዒዛ ቦንቹዋቴ!

ዒንሢዒስራዔኤሌዜርፃ ቢያ ዒጊቹሞና ዒዛ ዼግ
ዼጊዱዋቴ!

24ዒዚ ሄርቂንቲ ዎርቃ ዓሶኮ ሜቶ ቶኦቺባኣሴ፤
ዬያ ዔያቶኮ ዒ ዛጊ ሻኣኪንቲባኣሴ፤
ፔኤኮ ዓኣፖ ካሮዋ ዔያቶይዳፓ ዒ ሺርሺባኣሴ፤
ጋዓንቴ ፔና ማኣዳንዳጉዲ ዒላታ ዒላቶ ዋይዜኔ።

25 ኔኤኒ ማዼ ኮዦማዾሮ
ሚርጌ ኔ ዴራ ቡኬ ቤዛ ታ ኔና ጋላታንዳኔ፤
ኔና ዒጊጫ ዓሶ ቤርታ ታ ዔቂ
ታኣኒ ናኣቤ ናኣቦ ኩንሣንዳኔ።

26ማንቆ ዓሳ ሚሽካንዳያ ሄላንዳኣናሙዓኔ፤
ናንጊና ናንጋ ጎዳ ኮዓዞንሢያ ዒዛ ጋላታኔ፤
ዒና ዔያቶኮ ዔያታ ናንጋ ዎዶ ቢያይዳ ዎዛዻኔ።

27ዓጮኮ ጋፖ ሄላንዳኣና ዓኣ ዓሳ ቢያ ማሊ ጶቂሥሢና
ናንጊና ናንጋ ጎዳ ባንሢ ማዓኔ፤

ዓጮይዳ ዓኣ ዴራ ቢያ ዒዛም ዚጋንዳኔ።
28ቢታንቶ ቢያ ኔኤሮኬ፤

ዴሬ ቢያ ኔኤም ዎርቃኔ።

29 ናንጊና ናንጋ ጎዳሢዮ! ሚርጌ ቆሎዓኣ ዓሳቢያ ኔኤም
ዚጋንዳኔ፤

ሃይቂ ዱኡታኒ ዑኪ ዓኣሢያ ቢያ ሙኪ ኔ ቤርታ
ጉምዓታንዳኔ።

30ሙካንዳ ሾይንታ ዒዛምማዻንዳኔ፤
ሴካ ቤርታኣ ሾይንቶማኣ ፆኦሲ ባኣዚ
ኬኤዚንታንዳኔ።

31 ሃጊ ሾይንቲባኣ ዴሬም
ዔያታ ዒዛኮ ፂሉሞማዾ
«ናንጊና ናንጋ ጎዳ ዴሮ ፔኤሲ ዓውሴኔ» ጌዒ ጌዒ
ኬኤዛንዳኔ።

ናንጊና ናንጋ ጎዳ ኮሺ ሄንቃያ ማዒፆ
1 ናንጊና ናንጋ ጎዳ ታና ሄንቃሢኬ፤

ፔቴታዖ ታኣም ፓጫ ባኣዚ ባኣሴ።
2ዒዚ ታና ዋሻሌ ቤስካ ቃኣቲሳኔ፤

ኮሺ ማዔ ዎታ ዎርዚ ባንሢ ዔኪ ዓኣዻኔ።
3 ናንጎ ዒ ታኣኮ ዓኪ ማሃኔ፤

ፔ ሱንፆሮ ጌዒ ፂሎ ጎይሢ ታና ዔኪ ዓኣዻኔ።
4ሻኔ ዹሚማዔ ዶኦቺናታዖ ታ ዓኣዼታቴያ

ኔኤኒ ታኣና ዎላ ማዔሢሮ ዓይጎ ፑርታ ባኣዚ ታ
ዒጊጫዓኬ።

ኔኤኮ ኮኦላ ታና ዶዲሻኔ።

5ታ ሞርካ ዛጋንቴሙኡዚ ኔ ታኣም ጊኢጊሻኔ፤
ቶኦኮዋ ኔ ታኣኮ ዛይቶ ቲዦና ቲሽካኔ፤
ታኣኮ ዑዦ ዓንጎ፥ ዑዣ ኩሚ ላኣሊንታኔ።

6ታ ናንጎ ዎዶ ቢያይዳ ኮሹሞና ናሹሞና ዓኣያ ማዓንዳኔ፤
ናንጊና ናንጋ ጎዳ ማኣራ ቢያ ዎዴ ታ ናንጋንዳኔ።

22:7 ማቲ. 27፡39፤ ማር. 15፡29፤ ሉቃ. 23፡35። 22:8 ማቲ. 27፡43። 22:18 ማቲ. 27፡35፤ ማር. 15፡24፤ ሉቃ. 23፡34፤ ዮሃ. 19፡24።
22:22 ዔብ. 2፡12። 23:2 ዮሃ. ፆፔዻ 7፡17።

ዼኤፖ ካኣታሢ
1 ሳዖንታ ዒኢካ ዓኣ ባካ ቢያ

ዓጮንታ ጋሮይዳ ዓኣ ባካ ቢያ
ናንጊና ናንጋ ጎዳሮኬ።

2ዒዚ ሳዖ ባዞ ዑፃ ማዤኔ፤
ዬያ ዋኣፆ ዑፆይዳ ዶዲሺዲይሤሢያ ዒዛኬ።

3ሌካ ናንጊና ናንጋ ጎዳኮ ዹኮ ዖኦኒ ኬስካንዳይ?
ዒዛኮ ዱማዼ ቤዞይዳ ዖ ዔቃንዳይ?

4ዬያ ማዻኒ ዳንዳዓሢ
ጌኤሺ ኩቺና ፒዜ ዒኔና ዓኣያ
ሜሌ ፆኦዞ ካኣሽኩዋያ
ሉኡዙሞናጫኣቁዋዞንሢኬ።

5ዬይ ዓሳ
ናንጊና ናንጋ ጎዳይዳፓ ዓንጆ
ዻቂሻያ ማዔ ፔ ፆኦዛሢዳፓ ማኣዶዋ ዴንቃንዳኔ።

6 ናንጊና ናንጋ ጎዳ ባንሢ ዑካንዳዞንሢና
ያይቆኦቤ ፆኦዛሢ ኮዓንዳዞንሢ
ዬንሢጉዴ ዓሶንሢኬ።

7ዒንሢ ዼኤፖ ዓሳ ጌሎ ካሮ ቡሉዋቴ፤
ናንጊና ናንጋ ጌሎ ካራ ቡሊንቶንጎ፤
ቦንቺንቴ ካኣታሢያ ጌሎንጎ።

8ዬይ ቦንቺንታ ካኣቲ ዖናዳይ?
ናንጊና ናንጋ ጎዳኬ፤
ዒዚ ዶዳሢና ዖሎናኣ ዔርቴሢኬ።

9ዒንሢ ዼኤፖ ዓሳ ጌሎ ካሮ ቡሉዋቴ፤
ናንጊና ናንጋ ጌሎ ካራኣ ቡሊንቶንጎ፤
ቦንቺንታ ካኣታሢያ ጌሎንጎ።

10ዬይ ቦንቺንታ ካኣታሢ ዖናዳይ?
ዬይ ቦንቺንታ ካኣቲ
ቢያ ባኮ ዎይሣ ጎዳሢኬ።

ሜቶ ዎዴና ሺኢቂንቴ ሺኢጲሢ
1 ናንጊና ናንጋ ጎዳሢዮ!

ታኣኮ ዒኖ ማሊፆ ታ ኔኤም ሺኢሻኔ።
2ታ ፆኦዛሢዮ! ታኣኒ ኔና ጉሙርቃኔ፤

ታ ሞርካ ታና ባሻንዳጉዲማሂ ታና ቦርሲሲፖ።
3 ኔና ጉሙርቃዞንሢ ቦርሲንቱዋሴ፤

ቦርሲንታዞንሢ
ኔኤም ዋይዞ ዒፆሮ ሩኡራዞንሢኬ።

4 ናንጊና ናንጋ ጎዳሢዮ! ኔ ኮጲዞ ታና ዔርዜ፤
ኔ ጎይፆዋ ኔኤኒ ታና ዻዌ።

5 ኔኤኒ ታና ዓውሳ ፆኦዛሢኬ፤
ኔኤኮ ጎኑሞ ጊንፆ ሃንቲ ናንጋንዳጉዲ ታና ዔርዜ፤
ታኣኒ ቢያ ዎዴ ጉሙርቃሢ ኔናኬ።

6 ናንጊና ናንጋ ጎዳሢዮ!
ሚናፓ ዓርቃዖ ኔ ዻዋ
ሚጪንቲፆንታ ናንጊና ናንጋ ናሹሞዋ ማሌ።

7ታኣኒ ዼጌ ዓኣዖ ማዼ ጎሞ
ዻቢንቶዋ ታኣኮ ማሊፖ፤
ናንጊና ናንጋ ጎዳሢዮ! ኔኤኮ ኮሹማ
ሚርጌ ጎይፆ፥ ኔ ሚጪንቲፆጉዲያኣ ታኣም ማሌ።

8 ፆኦሲ ኮሺ፥ ሃሣ ፒዜ ማዔሢሮ
ጎሞ ዓሳ ዓኣዻኒ ኮይሳ ጎይፆ
ዒዚ ዔዔርዛኔ።

9ሼሌዔማዔዞንሢ ፒዜ ጎይሢ ዒ ዔኪ ዓኣዻኔ፤
ጎይፆዋ ዔያቶ ዒ ዔርዛኔ።

10ዒዛኮጫኣቁሞና ዳምቦና ካፓዞንሢም
ጎይፃ ቢያ ናሹሞና ጉሙርቂንቲሢናኬ።

11 ናንጊና ናንጋ ጎዳሢዮ! ጎማ ታኣኮ ዼኤፒታሢሮ
ኔኤኮ ሱንፆ ቦንቾሮ ጌዒጋፓ ዓቶንጎ ታኣም ጌዔ።

12 ናንጊና ናንጋ ጎዳ ዒጊጫሢ ዖናዳይ?
ዔያታሃንታኒኮይሳጎይፆዶኦራንዳጉዲዒዚዔያቶ
ዔርዛኔ።

13ዬይ ዓሳ ዎዶ ቢያ ዖርጎቹሞና ናንጋንዳኔ፤
ዔያቶኮ ናኣታኣ ሳዖ ዔካንዳኔ።

14 ናንጊና ናንጋ ጎዳ ዒዛም ዓይሢንታዞንሢኮ ቢያ
ላጌኬ፤

ዔያቶም ዒዚጫኣቄጫኣቁሞዋ ዶዲሻኔ።

15ዒዚ ታና ፒራሢዳፓ ቢያ ዓውሴሢሮ
ቢያ ዎዴ ታ ዒዛ ባንሢ ዛጋኔ።

16ታኣኒ ታኣሮ ሌሊማዒሜታዻያ ማዔሢሮ
ታ ፆኦዛሢዮ! ኔ ሃንጋ ታ ባንሢ ማዔ፤
ታኣም ኮሺ ባኣዚያ ማዼ።

17ታኣኮ ዒኖ ሜታሢሚርጌኬ፤
ዋኣዪፃፓኣ ታና ሃውሺሴ።

18ታኣኮ ዋኣዪፆንታ ሜታሢንታ ኔ ዛጌ፤
ጎሞዋ ቢያ ኔ ታኣም ዓቶም ጌዔ።

19ሞርካ ታኣኮ ዎማጉዲሚርጌቴያ
ዔያታ ታና ዎማይዲ ዒፃቴያ
ኔኤኒ ሂንዳ ዛጌ።

20ሼምፓሢ ታኣኮ ካፔ፥ ታና ዓውሴ፤
ኔና ታኣኒ ታኣኮ ፑኖ ካያሢ ማሄሢሮ
ታና ቦርሲሲፖ።

21ታኣኒ ኔና ሃጊ ማዓ ዎዛ ማሂ ጌሤሢሮ
ፂሉሞንታ ፒዙሞንታ ታና ካፓንዳጉዲማሄ።

22 ፆኦዛሢዮ! ዒስራዔኤሌ ዓሶ
ሜቶ ቢያይዳፓ ዓውሴ!

26
ዳውቴ ዓይኑሞ

ጌኤሺ ዓሲ ሺኢጲሢ
1 ናንጊና ናንጋ ጎዳሢዮ! ፒዙሞና ሴካ ሃንጋ ዓጊፁዋዖ

ኔና ጉሙርቂ ታ ናንጌሢሮ ታኣም ዎጌ።
2 ናንጊና ናንጋ ጎዳሢዮ! ታዒና ዎማዺታቴያ ዓጊሢዛጌ፤

ታኣኒ ሱኡካዻ ሱኡኮንታ ታኣኮ ማሊፆዋ ዛጊ ዔሬ።
3 ኔኤኮ ጋፑዋ ናሹማ ታ ዓኣፓፓ ባይቁዋሴ፤

ቢያ ዎዴ ታናዔኪዓኣዻሢ ኔኤኮጉሙርቂንቲፆኬ።

4ጌሻ ዓሶና ዎላ ታኣኒ ላጋቲባኣሴ፤

ፔና ጌኤሺ ማሃ ዓሶና ዎላ ታ ሶኦሪባኣሴ።
5ፑርቶ ማዻ ዓሶኮ ቡኪንቶ ታኣኒ ዒፄኔ፤

ዬያ ዓሶና ዎላ ታ ዴዓኒያ ናሽኩዋሴ።

6 ናንጊና ናንጋ ጎዳሢዮ!
ታኣኒ ጌኤሺ ማዔሢዔርዛኒ
ኩጮ ታኣኮ ታኣኒ ማስታኔ፤

ዒንጎ ባኮ ኔኤም ሺኢሾ ቤዞኮ
ዓጮ ታ ሺሪ ሺሪ ኔና ካኣሽካኔ።

7 ጋላታ ዓይኑሞ ዓይናዺ ዓይናዺ
ኔ ዎልቆና ማዺንታ ዓኮ ባኮ ቢያ ታ ኬኤዛኔ።

8 ናንጊና ናንጋ ጎዳሢዮ!
ኔኤኒ ናንጋ ማኣሮና
ቦንቻኣ ኔኤኮ ጴዻ ቤዞ ታ ናሽካኔ።

9ሼምፓሢ ታኣኮ ሱጉፆ ላኣላ ዓሶሲና ዎላ ዔኪፖ፤
ናንጎዋ ታኣኮ ዓሶ ዎዻ ዓሶና ዎላ ባይዚፖ።

10ዬያቶኮ ኩጫ ጌኔ ማዾ ማዻኒ ዔቄያ
ሚዛቆ ኩጫኣ ዔያቶኮ ዴሜና ዒንጎ ሚኢሼ
ቡኩሳያኬ።

11ታኣኒ ታ ዛሎና ፓጬ ባኣዚባኣ ፒዜ ናንጊ ናንጋኔ፤
ታና ሚጪንቴ፥ ዓውሲያ ዓውሴ!

12ቶካ ታኣኮ ባኣሲንቲ ጊኢጌ ቤሲዳ ዔቄኔ፤
ሚርጌ ቡኬ ኔ ዓሶ ባኣካ ናንጊና ናንጋ ጎዳ ታ
ጋላታኔ።

ጋላታ ሺኢጲሢ
1 ናንጊና ናንጋ ጎዳ ታኣኮ

ፖዓሢና ዼኤሻሢናታሢሮ ዖናኣ ታ ዒጊጩዋሴ፤
ናንጊና ናንጋ ጎዳ ታ ናንጎኮ

ሺባሢታሢሮ ዖኦኒያ ታና ዒጊቹዋሴ።

2ፑርቶ ማዻ ዓሳ ባሺ ታና ዎዻኒ ማላኔ፤
ጋዓንቴ ፔኤሮ ዔያታ ዹቂንቲ ሎኦማኔ።

3ሚርጌ ዖላ ዓሳ ታና ማንጌታቴያ ታኣኒ ዒጊጩዋሴ፤
ታኣኮ ሞርካ ታና ዖሌታቴያ
ታኣኒ ፆኦሲ ጉሙርቂፆ ሃሻዓኬ።

4 ናንጊና ናንጋ ጎዳ ታኣኒ ፔቴ ባኣዚ ሺኢቃኔ፤
ዬና ታ ሺኢቃዛ
ታ ናንጎ ዎዶ ቢያይዳ ፆኦሲ ማኣራ ናንጋኒ
ናንጊና ናንጋ ጎዳኮዲቃሢ ሄርሺሳያማዒፆዋ ዛጋኒ
ዒዛኮጌኤዦማኣሮይዳኣሺኢቃኒዳንዳዓንዳጉዲኬ።

5ሜታሢኬሎና ዒዚ ታና ፔ ሺቦ ዴማ ዓኣቻኔ፤
ዬያ ዒዛ ማኣሮኮ ጋሮይዳ ታና ዒ ጌልዚ ጌሣኔ፤
ላሌ ሹቺዳኣ ዼጊዲ ታና ዔቂሳኔ።

6 ሃሢ ታ ኮሮይዳ ዓኣ ታ ሞርኮ ዑፃ
ታኣኒ ታና ዼግ ዼጊዴኔ፤
ዎዛና ታ ዒላሺ ዒላሺ
ዒዛኮ ጌኤዦ ማኣሮይዳ ዒንጎ ዒንጊሢ ታ
ሺኢሻንዳኔ፤

ዓይናዺ ዓይናዺ ናንጊና ናንጋ ጎዳ ጋላታንዳኔ።

7 ናንጊና ናንጋ ጎዳሢዮ!
ዑኡዞ ታኣኒ ዼጊዲ ዒላታኣና ኔኤኒ ዋይዜ!
ማኣሪያ ታና ማኣሬ፤ ሺኢጲፆዋ ታኣኮ ዋይዜ!

8ዒና ታና «ዒዛኮ ዓኣፖ ካሮ ኮዔ» ጌዔኔ፤
ናንጊና ናንጋ ጎዳሢዮ! ታኣኒ ኔኤኮዓኣፖካሮኮዓኔ።

9 ኔኤኮ ዓኣፖ ካሮ ታጊዳፓ ማሂፖ፤
ዻጋዺ ኔ ዓይላሢ፥ ታና ኔኤፓ ሃኪሲፖ፤

ዎይቴቴያ ኔኤኒ ታኣኮ ማኣዳሢኬ፤
ታና ዓውሳ ታ ፆኦዛሢዮ!
ታና ኬኤሪፖ፥ ሃሺያ ሃሺፖ።

10ታ ዓዶና ታ ዒንዶና ታና ሃሼቴያ
ናንጊና ናንጋ ጎዳ ታ ቶኦኮ ዛጋንዳኔ።

11 ናንጊና ናንጋ ጎዳሢዮ! ጎይፆ ኔኤሲ ታና ዔርዜ፤
ታኣኮሚርጌሞርኬ ዓኣሢሮ ኮሺ ጎይሢና ታና ዔኪ
ዓኣዼ።

12ሉኡዙሞና ማርካዻ ዓሳ ፑርቱሞ ጌስቲ ጌስቲ ታ ዑፃ
ዔቄሢሮ

ታ ሞርካ ኮዓ ጎይፆ ዓኣሢ ታና ኔ ዔያቶምዒንጊፖ።

13ሼምፓሢና ዓኣ ዓሳ ናንጋ ሳዔሎይዳ ታ ዓኣ ዎዶና
ናንጊና ናንጋ ጎዳኮኮሹሞታዛጋንዳሢጉሙርቃኔ።

14 ናንጊና ናንጋ ጎዳ ጉሙርቄ፤
ዶዴ፥ ዎዛ ቲቂፖ፤
ናንጊና ናንጋ ጎዳ ጉሙርቄ።

ማኣዶ ዴንቃኒ ሺኢቂንቴ ሺኢጲሢ
1 ናንጊና ናንጋ ጎዳሢዮ! ኔ ባንሢ ታ ዒላታኔ፤

ታኣኮ ላላሢዮ፥ ዋይዜዖ ታኣም ዋይዚባኣያ ማዒፖ፤
ኔኤኒ ታኣም ዚቲዮ ጌዔያታቴ

ዔቴይዳ ዱኡኪንቴ ዓሲ ታኣኒ ማዓንዳኔ።
2ማኣዶሮ ኔ ባንሢ ታ ዒላታ ዎዶና

ኔኤኮ ዱማዼ ጌኤዦማኣሮ ባንሢ
ኩጮ ታኣኮ ታ ዔቂሳኣና
ሺኢጲፆ ታኣኮ ዋይዜ።

3ዔያቶኮ ዒኖ ጋራ ጌኔ ባኣዚ ዓኣታንቴ
ፔ ላጎና ዎላ ኮሺ ጌስታ ፑርቶ ማዻ ዓሶና
ዋይዞ ዒፃ ዓሶና ዎላ ጎቺ ታና ዔኪ ዓኣዺፖ።

4ዔያቶኮ ማዾ ጉዴያ
ዔያታ ማዼ ፑርቱሞ ጉዴያ
ዔያቶምጪጌ፤
ዔያታ ማዼሢ ጉዴያ ዔያቶም ማሂ ዒንጌ።

5 ናንጊና ናንጋ ጎዳ ዔያታ ዔኤቢኬ ጎዑዋሢሮ
ዒዚማዼማዾዋ ዔያታ ማሉዋሢሮ
ዒዚ ዔያቶ ሻሃንዳኔ፤
ጊንሣ ማሂያ ዒ ዔያቶ ኮሻዓኬ።

6ታኣኮ ሺኢጲፆ ዒዚ ዋይዜሢሮ
ናንጊና ናንጋ ጎዳ ዓንጂንቴያ ማዖንጎ።

7 ናንጊና ናንጋ ጎዳ ታኣኮ ዎልቃሢና ጊቲማሢናኬ፤
ዒና ታኣኮ ዒዛ ጉሙርቃኔ፤
ዒዚያ ታና ማኣዴኔ፤
ዒና ታኣኮ ኮሺ ዋዛዼኔ፥ ዓይኑሞናኣ ታ ዒዛ
ጋላታንዳኔ።

8 ናንጊና ናንጋ ጎዳ ፔ ዴሮኮ ዎልቃሢኬ፤
ዒዚ ዶኦሚ ካኣታሤሢማኣ ዻቂንታ ማዓ ዼጌ
ዹካሢኬ።

9ዴሮ ኔኤኮ ዓውሴ!
ኔኤሮ ማዔ ዓሶዋ ዓንጄ፥ ዔያቶ ሄንቃሢ ኔና ማዔ፤
ናንጊና ዔያቶ ቶኦኮ ዛጋያ ማዔ።

ናንጊና ናንጋ ጎዳ ዑኡዞኮ ዎልቆ
1ዒንሢ ፆኦሲኪኢታንቻ! ናንጊና ናንጋ ጎዳምዒንጉዋቴ፤

ቦንቾና ዶዱሞና ዒዛሮኬ ጎዑዋቴ።
2ዒዛኮ ሱንፆም ኮይሳ ቦንቾ ዒንጉዋቴ፤

ዒዛኮ ዱማዼ ዼኤፑሞሮዋ ዒዛም ዚጉዋቴ።

3 ናንጊና ናንጋ ጎዳኮ ዑኡዛ ዋኣፆ ዑፃ ማኣማኔ፤
ቦንቺንታ ፆኦዛሢያ ጉጉንሣኔ፤
ናንጊና ናንጋ ጎዳ ዼኤፖ ዋኣፆ ዑፃ ጉኡማኔ።

4 ናንጊና ናንጋ ጎዳኮ ዑኡዛ ዎልቄና ዓኣያኬ፤
ዒዛኮ ዑኡዛ ዼኤፒ ዲቃሣያኬ።

5 ናንጊና ናንጋ ጎዳኮ ዑኡዛ ዴኤሎ ዚቢቆሜንሣኔ፤
ዑኡዛ ዒዛኮ ሊባኖኦሴ ሚፆዋ ሾኦላኔ።

6ሊባኖኦሴ ዹኮ ማርሶ ዻንቄ ናኣሪጉዲ
ሲሪዮኔ ዹኮዋ ዖሶ ናይጉዲ
ዎዛሲ ፂኪሳኔ።

7 ናንጊና ናንጋ ጎዳኮ ዑኡዛ
ታሚሎስቶጉዲ ፖዓኔ።

8 ናንጊና ናንጋ ጎዳኮዑኡዛ ዓሲ ናንጉዋ ዳውሎዓጊሣኔ፤
ቃዴሴኮዋ ዓሳ ናንጉዋ ሳዖ ጎቃይሳኔ።

9 ናንጊና ናንጋ ጎዳኮ ዑኡዛ ዶቆዞ ሾይዣኔ፤
ሚፆኮዋ ዋላዦዲኢኒሻኔ፤
ዒዛኮ ዱማዼ ቤዞይዳ ዓኣዞንሢ ዑኡዞ ዒዛሲ
ዋይዛዖ፦

«ቦንቾ ፆኦሲምማዖንጎ!» ጋዓኔ።
10 ናንጊና ናንጋ ጎዳ ዼኤፖ ዋኣፆ ዎይሣሢኬ፤

ዒዚ ናንጊና ካኣታዺ ዬያ ዑፃ ዴዓኔ።
11 ናንጊና ናንጋ ጎዳ ፔ ዴሮም ዎልቄ ዒንጋኔ፤

ዒዚ ዴሮ ፔኤሲ ኮሹሞና ዓንጃኔ።

30
ጌኤዦማኣሮዓንጂማዾምጊኢጊሾኬሎዓይናዺንቴ

ዳውቴ ዓይኑሞ
ጋላታ ሺኢጲሢ
1 ናንጊና ናንጋ ጎዳሢዮ! ሂርኬ ቤዛፓ ኔ ታና ዔቂሴሢሮ

ታሞርካ ታኣኮሜቶና ዎዛዻንዳጉዲ ኔማሂባኣሢሮ
ታ ኔና ዼግ ዼጊዳኔ።

2 ናንጊና ናንጋ ጎዳ ማዔ ፆኦዛሢዮ!
ኔ ታና ማኣዳንዳጉዲ ታ ኔና ዔኤሌም
ኔኤኒያ ታና ፓሤኔ።

3 ናንጊና ናንጋ ጎዳሢዮ! ሼምፓሢታኣኮ ሄሊንቱዋያማዔ
ዹሞዔታፓ ኔኤኒ ኬሴኔ፤
ሊካ ዱኡፖ ዔቶ ኬዲፆይዳፓ ኔ ታና ካፔኔ።

4ዒንሢ ዒዛም ጉሙርቂንታያ ማዒማዻዛንሢ ቢያ
ናንጊና ናንጋ ጎዳ ዓይኑሞና ጋላቱዋቴ!
ዒዛኮ ዱማዼ ሱንፆማኣ ጋላታ ሺኢሹዋቴ።

5ዒዚ ዻጋዻሢ ቃሚሢ ዎዴምኬ፤
ኮሹማ ዒዛኮ ጋዓንቴ ናንጊና ናንጋያኬ፤

ዋንቶ ዬኤኬ ጎይሣ ዎርቂንቴቴያ
ጉቶ ዎዎዛዺንታኔ።

6ታና ጉሙርሳ ዓሢ ታኣኒ ዔራሢሮ
«ፔቴታዖ ታ ባሺንታዓኬ» ጌዔኔ።

7 ናንጊና ናንጋ ጎዳሢዮ! ኔ ዼኤፑሞና ዹካ ታኣሲ ዶዴኔ፤
ኔኤኮ ዓኣፖ ካሮ ታ ጊዳፓ ኔ ማሄ ዎዶና ዒና ታኣኮ
ዲቃቴኔ፤

8 ናንጊና ናንጋ ጎዳሢዮ! ኔና ታ ዔኤላኔ፤
ኔ ባንሢ ሂዚ ጌዒያ ታ ሺኢቄኔ፦

9ታኣኮ ዱኡኪንቲፆና ሃይቦና ዓይጎ ኔና ማኣዳንዳይ?
ዓጪ ኔና ጋላታ?
ኔኤኒ ጉሙርቂንታያ ማዔሢ ዓጫኬኤዛንዳ?

10 ናንጊና ናንጋ ጎዳሢዮ! ታኣም ዋይዜ፥ ታና ሚጪንቴ፤
ናንጊና ናንጋ ጎዳሢዮ! ታና ማኣዳሢ ኔና ማዔ።

11 ዖዪፆ ኔኤኒ ታኣኮ ዎዛና ላኣሜኔ፤
ሲዮ ፓቲሎ ኔኤኒ ታኣኮ ጉሲ
ፓልሞ ኔ ታና ማይሴኔ።

12ዬያያሮ ታኣኒ ዚቲ ጋዓዓኬ፤
ጋላታ ዓይኑሞ ኔኤም ታ ዓይናዻንዳኔ፤

ናንጊና ናንጋ ጎዳሢዮ! ኔኤኒ ታ ፆኦዛሢኬ፤
ዬያሮ ናንጊና ታኣኒ ኔና ጋላታንዳኔ።

31
ዓይኑሞ ሱኡጋሢ ዓይሣ ጎይፆና ዓይናዺንታ ዳውቴ

ዓይኑሞ
ሜቶ ዎዴና ፆኦሲ ጉሙርቂ ሺኢቂንታ ሺኢጲሢ
1 ናንጊና ናንጋ ጎዳሢዮ!

ኔኤኒ ታኣኮ ፑኖ ካያሢ ማዓንዳጉዲ
ታ ኔ ባንሢሙኬኔ፤

ዬያሮ ታና ቦርሲሲፖ፤
ኔኤኮ ፂሉሞና ታና ዓውሴ።

2ዋዮ ኔኤኮ ታ ባንሢ ማሂ ታኣም ዋይዜ፤
ዑካዺሙኪ ታና ዓውሴ፤
ታኣኮ ጌኤቂንቲ ዔቆ ላላሢማዔ፤
ታና ዓውሳኒ ታኣኮ ዶዶ ዋርዲዮ ቤዛሢያ ማዔ።

3 ኔኤኒ ታኣኮ ዓኣሺንቶ ዋርዲዮ ቤዛሢኬ፤
ኔኤኮ ሱንፆሮ ጌዒጋፓ ታና ዔኪ ዓኣዼ፤
ታኣኒ ዓኣዻንዳ ጎይፆዋ ኔ ታና ቤኤዜ።

4 ኔኤኒ ታኣኮ ፑኖ ካያሢ ማዔሢሮ
ታሞርካታኣምዓኣቺፒሬፒራሢዳፓታና ኔ ቶሊሴ።

5 ጎኑሞ ፆኦሲ ማዔ ናንጊና ናንጋ ጎዳሢዮ!
ታኣኮ ሼምፓሢ ታ ኔኤም ሃሼኔ፤
ታና ኔኤኒ ዓውሴ።

6ዔኤቢ ፓሡዋያ ማዔሜሌ ፆኦዞም
ዚጋዞንሢ ቢያ ኔኤኒ ዒዒፃኔ፤
ታኣኒ ጋዓንቴ ኔና ጉሙርቃኔ።

7 ኔኤኮ ናንጊና ናንጋ ናሹማ ታና ዎዎዛሳኔ፤

ሚርጌናኣ ታ ዎዛዻኔ፤
ሜታሢ ኔ ታኣኮ ዛጌኔ፥ ዋኣዪፆዋ ታኣኮ ኔ ዔራኔ።
8ሞርኮም ዓኣሢ ኔ ታና ዒንጊባኣሴ፤

ጋዓንቴ ኔኤኒ ታኣም ዳልጊ ጎይሢ ጲሼኔ።

9 ናንጊና ናንጋ ጎዳሢዮ! ታኣኒ ሜቶይዳታሢሮ
ታና ሚጪንቴ፤

ዓኣፓ ታኣኮ ዖዪፆና ላቤኔ፤
ሼምፓሢንታ ዑፆንታ ታኣኮ ዶጬኔ።

10ታኣኮ ናንጋ ሜቶና፥ ሌዓኣ ታኣኮ ዚኢሊንቲሢና ጋፔኔ፤
ሜታ ታኣኮ ሚርጌሢሮ ዎልቄ ታኣኮ ባይቄኔ፤

ሜጌፃኣ ታኣኮ ላቤኔ።

11ታኣኒ ታኣኮ ሞርኮምሚኢቺ
ታኣኮ ዓሺኖማኣ ዲቃሣያ
ታና ዔራ ዓሶም ታኣኒ ዒጊቻያ
ጎይፃ ታና ዔያታ ዴንቃዖ ታ ጋይቴ ዓዓኣሺንታኔ።

12ዓዳ ሃይቄ ዓሲጉዲ ታኣኒ ዋሊንቴኔ፤
ሃይቄም ኬኤሮና ቦኦቆና ዖቲናጉዲ ታ ማዔኔ።

13ሚርጌ ዓሲ ካሽካሻንቴ ታኣኒ ዋይዜኔ፤
ጉቤ ባንፆና ዒጊቻያ ማዔኔ፤

ታና ባይዛኒ ዔያታ ዎሊና ጌስታኔ፤
ዎዻኒያ ዎላ ዔያታ ዞርታኔ።

14 ናንጊና ናንጋ ጎዳሢዮ! ኔኤኒ ታኣኮ ፆኦዛሢኬ፤
ታኣኒ ኔና ጉሙርቃኔ።

15ታኣኒ ቢያ ዎዴ ኔ ኩጫኬ፤
ታኣኮ ሞርኮና ዒፂ ታና ዳውሳዞንሢናፓ ቢያ ታና
ዓውሴ።

16 ኔኤኮ ዓይላሢ፥ ታና ጌኤሺ ዓኣፒ ካራና ዛጌ፤
ኔኤኮ ጋፑዋ ናሹሞና ታና ዓውሴ።

17 ናንጊና ናንጋ ጎዳሢዮ!
ታኣኒ ኔና ዔኤላ ዎዶና ኔ ታና ቦርሲሲፖ፤

ፑርቶ ማዻ ዓሳ ጋዓንቴ ቦርሲንቶንጎ፤
ዔያታ ዓጊፁዋያ ማዒሊካዹሞዔታሎኦሞንጎ።

18 ፂላሢዳ ዔያታ ሆኦሊንቲሢና ዖቶርሙሞና ጌስታሢሮ
ዔያቶኮ ሉኡቃ ዻንጎ ዚቲዴ።

19 ኔ ዴማ ዓታኒ ኔ ባንሢ ዑካዞንሢም
ዓሶ ቢያ ቤርታ ኔ ዒንጋ
ኔና ዒጊጫዞንሢም ኔ ጊኢጊሼ ኮሹማ

ዎዚ ዼኤፓይ!
20ዓሳ ዔያቶ ባይዛኒ ዞርታሢዳፓ ኔ ማኣሮ ዴማ ኔ ዔያቶ

ዓኣቼኔ፤
ማርማሢዳፓ ዔያቶ ዓውሳኒ ኔ ኬኤፆ ጋሮ ኔ ዔያቶ
ጌልዜኔ።

21ማንጊንቴ ካታሜሎ ጋራ ታኣኒ ዓኣንቴ
ዲቃሢ ሄርሺሳ ናሹሞ ኔኤኒ ታና ዻዌኔ፤
ናንጊና ናንጋ ጎዳ ዓንጂንቶንጎ!

22ታኣኒ ሚርጌና ዲቃቴሢሮ
ኔ ዓኣፓፓ ኔ ታና ጋፒ ሂዔያ ታኣም ማሌኔ፤

ጋዓንቴ ታ ኔ ባንሢ ማኣዳሢ ኮዒ ዒላታዛ
ዒላቶ ኔ ታኣሲ ዋይዜኔ።

23ዒንሢ ዒዛምዱማዼ ዓሳ ቢያ
ናንጊና ናንጋ ጎዳ ናሽኩዋቴ፤

ዒዚ ጉሙርቂንታዞንሢ ካፓኔ፤
ዖቶርቃዞንሢም ጋዓንቴ ሜቶ ዒ ዓጋኔ።

24ዒንሢ ናንጊና ናንጋ ጎዳ ሃጋኣ ዎዛ ማሂ ጌሣ ዓሳ ቢያ
ዒጊጪፖቴ፤ ዒናኣ ዒንሢኮ ዶዶንጎ።

32
ዳውቴ ኬኤዚ ዔርዜ ባኮ

ጎሜ ቡኡፂ ማኣሪንቲሢ
1 ጎሞ ዓቶም ጌይንቴዞንሢና

ዻቢንቶዋ ካንቆና ዓሳ
ዓንጂንቴያኬ።

2 ናንጊና ናንጋ ጎዳ ጎሞ ዒዛኮ ዓርቂባኣሢ
ሉኡዙሞ ሉኡቁዋ ዓሲያ ዓንጂንቴያኬ።

3 ጎሞ ታኣኮ ታኣኒ ቡኡፁዋዖ ሃሼ ዎዶና
ሮኦሮ ጉቤ ታኣኒ ዚኢሊንታሢሮ ዑፃ ታኣኮ ላቤኔ።

4 ሮኦሮና ዋንቶና ኔ ታና ኮሺሜታሴኔ፤
ሎጪ ባኣዚኮ ሎጩማ ዖጎሢና ሜላሢጉዲ
ዎልቃ ታኣኮ ጋፒ ባይቄኔ።

5 ጎሞ ታኣኮ ታኣኒ ኔኤም ቡኡፄኔ፤
ዻቢንቶዋ ታኣኮ ታኣኒ ዓኣቺባኣሴ፤

ጎሞ ታኣኮ ቢያ ኔኤም ታ ቡኡፃኒ ማሌኔ፤
ኔኤኒያ ጎሞ ታኣኮ ቢያ ዓቶም ጌዔኔ።

6ዬያሮ ፂሎ ዓሲ ቢያ ሜቶ ዎዴና ኔና ሺኢቆንጎ፤
ዎልቄና ዓኣ ዶዲዲጲ ኩሚሙካ ዎዶና

ዬይ ዲጳ ዒዛ ዔኤቢ ዎኦታዓኬ።
7 ኔኤኒ ታኣኮ ፑኖ ካያሢኬ፤

ሜታስካፓ ኔ ታና ካፓንዳኔ፤
ኔኤኒ ታና ዓውሴሢሮ ዒላቲ ዎዛና ታኣኒ ዓይናዻኔ።

8 ናንጊና ናንጋ ጎዳ ታኣም፦ «ታኣኒ ኔና ዔርዛንዳኔ፤
ኔኤኒ ሃንታንዳ ጎይፆዋ ታ ኔና ዻዋንዳኔ፤
ታ ኔና ዞራንዳኔ፥ ካፒያ ካፓንዳኔ» ጌዔኔ።

9ዔያቶ ዓርቂ ቃዛኒ፥ ቢፃልቂያ ጫኣናኒ
ጎቺ ዓኣዾ ፓሮና ባቁሎናጉዲ
ጊኢጉዋያ ማዒፖቴ።
ፓሮና ባቁሎና ዒንሢ ዬያይዲባኣቴ
ዒንሢ ባንሢ ዑካዓኬ።

10 ጎሞ ዓሶኮ ሜታሢሚርጌኬ፤
ናንጊና ናንጋ ጎዳ ጉሙርቃ ዓሳ ጋዓንቴ
ዒዛኮ ናንጊና ናንጋ ናሹሞና ካንቂንታንዳኔ።

11 ፂሎ ዓሲዮቴ! ናንጊና ናንጋ ጎዳና ዎዛዹዋቴ፤
ዒኖ ፒዜዞንሢዮቴ! ዒላሹዋቴ።

33
ጋላታ ዓይኑሞ

1 ዒንሢ ፂሎ ዓሳ! ናንጊና ናንጋ ጎዳ ማዼ ባኮሮ
ዎዛዹዋቴ፤

ፒዜዞንሢ ዒዛ ጋላታንዳያ ኮይሳኔ።
2 ጎኦላ ዋርቂ ናንጊና ናንጋ ጎዳ ጋላቱዋቴ፤

ታጶ ሻዦ ዴንሢ ዋርቆ ጎኦሎናኣ ዒዛም
ዓይናዹዋቴ።

3ዓኪ ዓይኑሞ ዒዛም ዓይናዹዋቴ!
32:2 ሮሜ 4፡7-8።

ጎኦሎሚዛጲሲ ዴንሢ ዋርቁዋቴ፤
ዎዛናኣ ዒላሹዋቴ።

4 ናንጊና ናንጋ ጎዳኮ ቃኣላ ጎኔ ቃኣላኬ፤
ማዻኣ ቢያ ዒዛኮ ጉሙርቂንታያኬ።

5 ናንጊና ናንጋ ጎዳ ፂሉሞና ፒዜ ዎጊሢና ናሽካኔ፤
ዒዛኮ ናንጊና ናንጋ ናሹማ ሳዖ ኩማኔ።

6 ናንጊና ናንጋ ጎዳሢ ቃኣሎና
ጫሪንጫማዢንቴኔ፤
ዒዛኮ ዑኡዞና ዓቦንታ ዓጊኖንታ
ዦኦጋሢያ ማዢንቴኔ።

7 ባዞ ዋኣፆ ቢያ ዒ ፔቴ ቤስካ ቡኩሲ ዴይሤኔ፤
ዼኤፖ ዔቶ ባዞ ዋኣፆማኣ
ዴዓንዳ ቤሲ ዒዚ ጊኢጊሼኔ።

8 ሳዖይዳ ናንጋ ዓሳ ቢያ ናንጊና ናንጋ ጎዳ ዒጊጩዋቴ፤
ዓጮይዳ ዓኣ ሜሌ ዴራ ቢያ ዒዛ ቦንቹዋቴ።

9ዒዚ «ማዖም» ጋጋዓዛ ሳዓ ማዢንቴኔ፤
ዒዛኮ ዓይሢፆና ቢያ ባካ ዶዲ ዔቄኔ።

10 ናንጊና ናንጋ ጎዳ
ዴሮኮ ጌኖ ማሊፆ ቱኡዞ ሁርዲሳኔ፤
ዔያቶኮ ማሊፆዋ ፓሡዋያ ማሃኔ።

11 ናንጊና ናንጋ ጎዳ ቱኬ ቱኡዛ ናንጊና ዶዲ ናንጋያኬ፤
ዒዛኮ ማሊፃኣ ሾይንቲፓ ሜሌ ሾይንቲ ሄላያኬ።

12 ናንጊና ናንጋ ጎዳ ማዔ ፆኦዛሢ ዓሲ ማዔያና
ዒዚ ፔ ዓሲ ማሂ ዶኦሬ ዴሬ ዓንጂንቴያኬ!

13 ናንጊና ናንጋ ጎዳጫሪንጫፓ ሊካ ዛጋኔ፤
ዓሲ ዜርሢ ቢያ ዒ ዴዴንቃኔ።

14ዒዚ ፔኤኮ ካኣቱሞ ዖይታ ዴዒ
ሳዖይዳ ዓኣ ዓሶ ቢያ ዛጋኔ።

15ዒዚ ቢያሢኮ ዒኖ ማዤሢኬ፤
ዔያታ ማዻ ባኮዋ ቢያ ዛጋኔ።

16ካኣታ ፔ ዖሎ ዓሶ ሚርጉሞና ዖሊ ባሹዋሴ፤
ዖሎና ዔርቴሢ ፔኤኮ ዼኤፖ ዎልቆና ሃይባፓ
ቶሉዋሴ።

17ፓራሢና ዖሊ ባሻንዳኔ ጌዒ ዎዛ ጌሥሢ ጉሪኬ፤
ዔያታ ዬያ ዎልቆና ዖናኣ ዓውሳኒ ዳንዳዑዋሴ።

18 ናንጊና ናንጋ ጎዳ ዒዛ ዒጊጫዞንሢና
ዒዛኮ ናንጊና ናንጋ ናሹሞ ሃጋኣ ዎዛ ማሃዞንሢ
ዛጋኔ።

19 ሃይቦይዳፓ ዒዚ ዔያቶ ዬያና ዓውሳኔ፤
ናዮ ዎዶናኣ ሼምፔና ዒዚ ዔያቶ ዓይሳኔ።

20ሼምፓሢ ኑኡኮ
ናንጊና ናንጋ ጎዳ ሃጊ ማዓ ዎዛ ማሂ ካፓኔ፤
ኑና ማኣዳሢና ኑኡኮ ጊቲማሢያኣ ዒዛኬ።

21ዒዛኮ ዱማዼ ሱንፆ ኑ ጉሙርቃሢሮ
ዒዚ ኑና ዎዛሳኔ።

22 ናንጊና ናንጋ ጎዳሢዮ!
ኑኡኮ ሃጊ ማዓ ዎዞ ኔና ኑ ማሄ ጎይፆና

ኔኤኮ ጋፑዋ ናሹማ ኑኡምማዖንጎ።

34
ዳውቴ ዓቤሜሌኬ ቤርቶ ዣኣዦ ማሊ ሙኬሢሮ

ዳውሴምዒ ጳሽካዖ ዓይናዼ ዓይኑሞ
ናንጊና ናንጋ ጎዳኮ ኮሹሞሮ ጋላቲንታ ጋላታ
1ታኣኒ ቢያ ዎዴ ናንጊና ናንጋ ጎዳ ጋላታኔ፤

ታ ዒዛ ጋላቴ ጎይሣ ዴዓኔ።
2ታኣኒ ታኣኮ ጉቤ ዒናፓ ናንጊና ናንጋ ጎዳና ሄርሺንታኔ፤

ዒኖ ሼሌዞንሢ ዬያ ዋይዚ ዎዛዻኔ።
3 ሃኒሙኩዋቴ፥ ታኣና ዎላ ናንጊና ናንጋ ጎዳ ኑ ቦንቾም፤

ኑኡኒ ዎላ ሱንፆ ዒዛኮ ዼግ ዼጊዶም።

4 ናንጊና ናንጋ ጎዳ ታና ማኣዳንዳጉዲ
ታኣኒ ኮዓዛ ዒ ታኣም ዋይዜኔ፤
ታ ዒጊጫ ባኮ ቢያይዳፓ ታና ዒ ዓውሴኔ።

5ዒዛ ባንሢ ዛጋ ዓሶኮ ቢያ ዓኣፖ ካራ ፖዔኬ፤
ፔቴታዖ ቦርሲንቲ ዔያታ ቦርሲንቱዋሴ።

6ሜታዺማኣዶ ኮዓ ዓሢ ዒላቴኔ፤
ናንጊና ናንጋ ጎዳኣ ዒዛኮ ዬያ ዋይዜኔ፤
ሜታሢዳፓኣ ቢያ ዒዛ ዓውሴኔ።

7 ናንጊና ናንጋ ጎዳኮ ኪኢታንቻሢ
ፆኦሲ ዒጊጫ ዓሶኮ ዓጮማንጊ ዔቂ ካፓኔ፤
ዔያቶኮ ኮይላ ማዒ ፑርታ ሜቶይዳፓ ዓውሳኔ።

8 ናንጊና ናንጋ ጎዳኮ ኮሹሞ ሂንዳ ዛጉዋቴ፤
ዒዛ ፔኤኮ ጊቲማማሃ ዓሳ ዓንጂንቴያኬ።

9ዒንሢዱማዼ ዓሳ ዒዛ ዒጊጩዋቴ፤
ናንጊና ናንጋ ጎዳ ዒጊጫዓሶም ፓጫ ባኣዚ ባኣሴ።

10ዞባ ካራ ባይዛኒና ናይዺንታኒያ ዳንዳዓኔ፤
ናንጊና ናንጋ ጎዳ ኮዓዞንሢም ጋዓንቴ
ኮሺ ባኣዚ ፔቴታዖ ፓጫዓኬ።

11ታ ናይዮቴ! ሃኒሙኪ ዋይዙዋቴ፤
ናንጊና ናንጋ ጎዳ ዒጊጮንዶ ጎይሢ ታ ዒንሢ
ዔርዛንዳኔ።

12ዒንሢዳፓ ናንጊ ናንጋኒ ናሽካያና
ሚርጌ ዎዴ ኮሺ ባኣዚ ዛጋኒ ኮዓሢ ዖናዳይ?

13 ያዺ ማዔቴ ዻንጎ ኔኤኮ ፑርታ ባኣዚ ጌስቱዋጉዲ
ዓርቄ፤

ዒንዲርዛ ኔኤኮሉኡዙሞባኣዚጌስቱዋጉዲካፔ።
14ፑርታ ባኣዚዳፓ ሺኢኬ፤

ኮሺ ባኣዚ ማዼ፤
ኮሹሞ ኮዔ፥ ጊንፆማ ዒዞኮ ዓኣዼ።

15 ናንጊና ናንጋ ጎዳሢኮ ዓኣፓ ፂሎንሢ ባንሢ ዛጋኔ፤
ዋያ ዒዛሲ ዒላቶ ዔያቶኮ ዋይዛኒ ቡሊንቴያኬ።

16 ሳዓፓ ዔያቶ ማሊሲ ጶቂሣ ባኣዚ ባይዛኒ
ዓኣፓ ዒዛኮ ፑርቶ ማዻዞንሢዳኬ።

17 ፂሎ ዓሳ ዒላታዛ ናንጊና ናንጋ ጎዳ ዋይዛኔ፤
ዔያቶኮ ዓኣ ሜታስካፓ ዒ ዔያቶ ዓውሳኔ።

18 ናንጊና ናንጋ ጎዳ ዒኖ ሜቂ ማላዞንሢም ዑኬኬ፤
ካራ ባይቂ ማላዞንሢያ ዒ ዓውሳኔ።

19 ፂሎ ዓሶኮ ሜታሚርጌኬ፤
ናንጊና ናንጋ ጎዳ ጋዓንቴ ዬያ ቢያይዳፓ ዔያቶ
ዓውሳኔ።

20ዔያቶኮ ሜጌፆ ቢያ ዒ ካፓሢሮ
ዬያቶይዳፓ ፔቴ ሜጌሢታዖ ሜቁዋሴ።

34:1 1ሳሙ. 21፡13-15። 34:8 1ጴፂ. 2፡3። 34:16 1ጴፂ. 3፡10-12። 34:20 ዮሃ. 19፡39።

21ፑርቶ ማዻ ዓሶ ፑርቱማ ዎዻኔ፤
ኮዦ ዓሶ ዒፃ ዓሳ ሜቶ ዛጋንዳኔ።

22 ናንጊና ናንጋ ጎዳ ዒዛም ማዻዞንሢኮ ሼምፓሢ
ዓውሳንዳኔ፤

ዒዛ ጉሙርቃ ዓሶ ፑርታ ባኣዚ ሄላዓኬ።

35
ዳውቴ ዓይኑሞ

ሜታዼ ዓሲ ሺኢቄ ሺኢጲሢ
1 ናንጊና ናንጋ ጎዳሢዮ! ታና ዒፂ ማካ ዓሶ ኔ ማኬ፤

ታና ዖላ ዓሶዋ ኔኤኒ ዖሌ።
2 ኔኤኮ ዖሎ ዓንጋሞንታ ጊቲሞንታ ዓርቄ፤

ሙኪያ ታና ማኣዴ።
3ዒፂ ታና ዳውሳ ዓሶም
ኔኤኮ ዎርፆንታጬንቾ ዓፓሮንታ ቱጊ

«ታኣኒ ኔና ዓውሳሢኬ» ጌዒ ጎናሲ ኬኤዜ።
4ታና ዎዻኒ ኮዓዞንሢም ቢያ

ቦርሲንቲና ዻውሲንቲና ማዖንጎ!
ታኣም ፑርታ ማዻኒ ዎሊና ዞርታዞንሢ ቢያ

ዻውሲንቲ ጊንሢምማዖንጎ!
5 ናንጊና ናንጋ ጎዳኮ ኪኢታንቻ ዔያቶ ዳውሳኣና

ዢባሬ ፒፂ ዔኪ ዓኣዻ ዱባጉዲ ዔያታ ማዖንጎ!
6 ናንጊና ናንጋ ጎዳኮ ኪኢታንቻ ዔያቶ ዳውሳኣና

ጎይፃ ዔያቶሲ ዹሜያና ሃሊፃያና ማዖንጎ!

7ታኣኒ ዔኤቢ ፑርቲሴ ባኣዚ ባኣንቴ
ፒሮ ዔያታ ታኣም ዓኣቺ ፒሬኔ፤
ታና ሎንሣኒ ዔቴያ ቦኦኬኔ።

8ዔያታ ማሊባኣ ባይሲንታ ዔያቶ ሄሎም፤
ዔያታ ዓኣቼ ፒራሢ ዔያቶ ዓርቆም፤
ዔያታ ቦኦኬ ዔቶይዳ ፔኤሮ ሎኦሞንጎ!

9ሼምፔላ ታኣኮ ናንጊና ናንጋ ጎዳሢና ዎዛዻኔ፤
ዒዚ ዓውሴሢሮሚርጌና ዎዛዻኔ።

10 ናንጊና ናንጋ ጎዳሢዮ! ኔኤኒ ማዤ ታኣኮ ዑፃ፦
«ሄርቂንቲ ዎርቃ ዓሶ ሄርቃ ዓሶይዳፓ ዓውሳያ
ማንቆ ዓሶንታ ሜታዻ ዓሶንታ ቡራ ዓሶይዳፓ ካፓያ
ኔጉዴያ ዖኦኒ ዓኣይ?» ጋዓኔ።

11ፑርቶ ዓሳ
ታኣኒ ማዺባኣ ዻቢንቲሮ ዎጌና ታና ዓይሢሴኔ፤
ታኣኒ ዔሩዋ ባኣዚ ሉኡዙሞና ታ ዑፃ ማርካዼኔ።

12ታኣኒ ኮሺ ማዼሢ ዛሎ ፑርታ ታኣም ዔያታ ማሄኔ፤
ታና ታኣሮ ሌሊማሂ ዔያታ ሃሼኔ።

13 ታኣኒ ጋዓንቴ ዔያታ ሃርጊንቴ ዎዶና ሲዬ ፓቲሌ
ማይንቴኔ፤

ታኣኮ ዑፆዋሙዖ ሃሾ ዳምቦና ታ ዖኦፒሴኔ፤
ታኣኒ ሺኢቄ ሺኢጲፃ ዋይዚንቱዋያ ማዒ ዓቴኔ።

14ታኣኒ ዖዬ ዖዪፃ
ታኣኮ ላጌም ጊንሣ ሃሣ ጌርሲም ዖያያጉዲኬ፤

ዒንዳ ሃይቄ ዓሲ ዖያሢጉዲ
ታኣኒ ሱሊ ዴዒ ዬኤኬኔ።

15ታኣኒ ዹቂንቴ ዎዶና ዔያታ ዎዛና ቡኬኔ፤

ታኣኒ ዔሩዋ ጌኔ ማዻ ዓሲሙኪ
ታና ሚኢጫዖ ጋፒ ዒፄኔ።

16ፑርቶ ማዻ ዓሳ ማዻ ጎይፆ
ፑርቱሞና ታና ሚኢጪ
ሃኣሚያ ታኣም ዔያታ ዻዔኔ።

17 ናንጊና ናንጋ ጎዳሢዮ!
ዎማ ሄላንዳኣና ዚቲዮ ጌይ ኔ ታና ዛጋይ?

ዔያቶኮ ፑርቶ ማዻፓ ታና ዓውሴ፤
ሃንሢ ዞቦጉዲ ቂኢሮንሢዳፓ ኔ ታና ካፔ!

18ሚርጌ ቡኬ ኔ ዴሮ ባኣካ ታኣኒ ኔና ጋላታንዳኔ፤
ዬያ ቡኬ ዓሶ ቤርታ ታ ኔና ቦንቻንዳኔ።

19ዔኤቢማዺንቴ ባኣዚ ባኣንቴ ታና ዒፃ ታ ሞርካ
ታ ሜቶ ዛጊ ዎዛዻንዳጉዲማሂፖ፤
ዔያታ ታና ዓኣፒ ዎዺ ዓማሊሺራንዳጉዲ ሃሺፖ።

20ዔያታ ጌስታ ጌኤዛ ሞርኬ ጌስታንዳ ጌኤሲኬ፤
ኮሺ ዓሲ ዑስካ ጌኔ ማሊሢማሊዔያታ ቱካኔ።

21 «ሂዮ! ቃራ!
ኑኡኒ ኑ ቶኦኪና ኔ ማዼሢ ዛጌኔ!»
ጌዒ ጌዒ ዒላቲና ቶኦኪ ዔያታ ታኣኮ ባይዜኔ።

22 ናንጊና ናንጋ ጎዳሢዮ!
ኔኤኒ ዬያ ዛጌኔ፤

ዬያሮ ናንጊና ናንጋ ጎዳሢዮ!
ኔኤኒ ዚቲዮ ጌዒፖ! ታ ኮራፓኣ ሃኪፖ!

23ታኣኮ ናንጊና ናንጋ ጎዳ ማዔ ፆኦዛሢዮ!
ታ ዛሎ ኔኤኒ ሞኦቲንቴ፤
ዎጊያ ታኣም ዎጌ።

24 ናንጊና ናንጋ ጎዳ ማዔ ታ ፆኦዛሢዮ!
ኔኤኮ ፂሉሞጉዴያ
ጎኑሞና ታኣም ዎጌ፤
ታ ሞርካ ታ ሜቶና ዎዛዻንዳጉዲማሂፖ።

25 «ሂዮ! ቃራ! ኑ ማሊፆጉዲ ማዔኔ!» ጌዒ ዔያታ
ማላንዳጉዲ

ጊንሣ ሃሣ «ኑኡኒ ዒዛ ባሼያንቴ!» ኔኤኒ ዔያቶ
ጌይሲፖ።

26ታና ሄሌሜታሢና ዎዛዺ ቶኦቺሢና ዛጋ ዓሳ ቢያ
ቦርሲንቶንጎ፥ ዔርቶ ዒፂ ካራ ዔያቶም ባይቆንጎ፤

ታ ዑፃ ፔና ዼግ ዼጊዳዞንሢ ቢያ
ቦርሲንቲ ዻውሲንቶንጎ።

27ታኣኮ ባሺፃ ዎዛሳ ዓሳ ቢያ ዎዛዾንጎ፤
«ናንጊና ናንጋ ጎዳ ዼኤፒኬ!
ዒዛምማዻ ዓይላሢም ዔባ ቢያ ጊኢጋዛ
ናንጊና ናንጋ ጎዳኣ ዎዎዛሳኔ!» ጎዖንጎ።

28ታኣኮ ዻንጋ ሮኦሮ ጉቤ
ኔኤኮ ፂሉሞና ጋላቶና ዛላ ኬኤዛኔ።

36

ዓይላሢ ዳውቴ ዓይኑሞ
ጎሞ ዓሶኮ ፑርቱሞና ፆኦሲኮዋ ኮሹሞ
1ፑርታ ባኣዚ ማዻ ዓሲ ፔ ዒኖና ዬያ ፑርቱሞ ማላኔ፤

ፆኦሲ ዒጊጩዋሴ፥ ቦንቺያ ቦንቹዋሴ።
2ፑርቶ ማዻ ዓሢ ዒዛኮ ፑርቱማ ሳልማሳሢሮ

ፔኤኮ ጎሞ ዛጋኒታቴያ ዒፃኒ ኮዑዋሴ።
3ጌኤዛ ዒዛኮ ጌኔ ማሊሢና ሉኡዙሞና ኩሜያኬ፤

ማሊ ጶቂሥሢና ኮሺ ባኣዚ ማዺሢያ ዒዛ ባሼኔ።
4ላሄ ቤዛ ዓኣዖ ጌኔ ባኣዚ ማሊ ቱካኔ፤

ፔና ዒ ፑርታ ጎይሢ ዔኪ ዓኣዻኔ፤
ፑርቱሞ ባኮዋ ፔ ኮራፓ ሃኪሱዋሴ።

5 ናንጊና ናንጋ ጎዳሢዮ!
ኔኤኮ ናንጊና ናንጋ ናሹማጫሪንጮ
ጎኑማኣ ኔኤኮ ሻኣሮ ዴንዲ ሄላኔ።

6 ናንጊና ናንጋ ጎዳሢዮ!
ዓሶንታ ቆልሞንታ ሜቶይዳፓ ኔኤኒ ዓውሳኔ፤

ፂሉማ ኔኤሲ ዓዳ ዹኮጉዲ ኮሺ ዼግ ጌዔያኬ፤
ኔኤኮ ዎጋ ባዚ ዔታዻጉዲ ዔታዻያኬ።

7 ፆኦዛሢዮ!
ኔኤኮ ናንጊና ናንጋ ናሹማ ዎዚ ቦንቺንታያዳይ!
ዓሶ ኔኤኒ ካፓሢሮ ኔ ዴማ ካፒንቲ ዴዓኔ።

8 ኔ ማኣራ ጊዲ ዑሣ ዓኣዻሙኡዚ ዔያታሙዓኔ፤
ኔኤኮ ዎዛሳ ዎራፓ ዋኣፆ ዔያቶ ኔ ዑሻኔ።

9 ኔኤኒ ናንጊኮ ቢያ ዓልቃ ካራኬ፤
ኔኤኮ ፖዓ ፖዓሢሮ ኑ ዛጋኔ።

10 ኔና ዔራዞንሢም ናንጊና ናንጋ ናሹማ ኔኤኮ ጋፖፓ፤
ዓውሲፃኣ ኔኤኮዒኖፒዜዞንሢምጋፑዋያማዖንጎ።

11 ዖቶርቃ ዓሶኮ ቶካ ታና ሄርቃንዳጉዲ
ፑርቶ ማዻ ዓሳ ዎልቃዺ ታና ዳውሳንዳጉዲ
ታና ሃሺፖ።

12ፑርቶ ማዻ ዓሳ ዎማይዲሎኦሚ ላሄቴያ ዛጌ!
ዔያታ ኬኤሪንቴኔ፥ ዔቃኒያ ያፓ ዳንዳዑዋሴ።

ፑርቶ ዓሶንታ ኮዦ ዓሶዋ ካፒ ዓኣ ባኣዚ
1ፑርቶ ማዻ ዓሶ ዛጊ ዻጋዺፖ፤

ጎሞማዻዓሶሲዛጊ «ዔያቶምዬይዓይጋማዔይ!»
ጌይ ማሊፖ።

2ዔያታ ማኣቲጉዲ ዑኬና ሜላንዳኔ፤
ዋላሺጉዲያኣ ሹሊዲኢናንዳኔ።

3 ናንጊና ናንጋ ጎዳ ጉሙርቂ ኮሺ ባኣዚ ማዼ፤
ዓጮይዳ ኮሺና ኔኤኒ ናንጋንዳኔ።

4 ናንጊና ናንጋ ጎዳና ዎዛዼ፤
ዒዚያ ኔኤኮ ዒና ኮዓ ባኮ ዒንጋንዳኔ።

5ዒዚ ኔና ዔኪ ዓኣዻንዳጉዲ
ናንጊና ናንጋ ጎዳም ሃዳርሲ ኔና ዒንጌ፤
ዒዛ ጉሙርቄ፥ ዒዚ ኔና ማኣዳንዳኔ።

6ዒዚ ፂሉሞ ኔኤኮ ፖዒጉዲ
ኔኤም ዎጊንታ ዎጎዋ
ዓቢ ዹኡሲጉዲ ፖዒሳንዳኔ።

7ጊቢ ዳንዳዒሢና ዶዲ
ናንጊና ናንጋ ጎዳ ማዻ ባኮ ዛጋኒ ካፔ፤
ሜሌ ዓሶኮ ፑርቶ ማሊፃ ዔያቶም ጊኢጌያ ማዔቴያ
ሮኦጋዺፖ።

8ዻጋ ፑርታ ባኣዚዳ ሄሊሳሢሮ

ዻጋይዳፓ ኔና ማሄ፥ ሮኦጋዺሢዳፓኣ ካፒንቴ።
9ፑርቶ ማዻ ዓሳ ዎዺንታንዳኔ፤

ናንጊና ናንጋ ጎዳ ጉሙርቃዞንሢ ጋዓንቴ ሳዖ
ዔካንዳኔ።

10ዻካ ዎዴምማዓንዳፓዓቴም
ፑርቶ ማዻ ዓሳ ሩኡሪና ባይቃንዳኔ፤
ኔኤኒ ዔያቶ ኮዔያታቴያ ዴንቃዓኬ።

11ዒኖ ሼሌዔዞንሢ ዓጮዔካንዳኔ፤
ዖርጎቹሞና ኮሹሞና ዴንቂ ዔያታ ዎዛዻንዳኔ።

12ፑርቶ ማዻ ዓሢ ኮዣሢ ባይዛኒ
ሜሌ ዓሶ ፑርቱሞና ዒዛ ዑፃ ዔቂሳኔ፤
ዒዛ ዒፂሢና ሃኣሚ ዻዓኔ።

13ፑርቶ ማዻ ዓሳ ባይቃንዳ ኬላ ዑኬሢዔራሢሮ
ናንጊና ናንጋ ጎዳ ዔያቶ ሚኢጫኔ።

14ፑርቶ ማዻ ዓሳ
ማንቆ ዓሶንታ ሜታዻ ዓሶዋ ዎዻኒ
ኮዦማዾማዻዞንሢያ ሹካኒ
ፔኤኮጬንቾ ዓፓሮ ቱጋኔ፤
ሂኢዦዋ ፔኤኮ ጊኢጊሻኔ።

15 ጋዓንቴ ዔያቶኮጬንቾ ዓፓራ
ዔያቶ ሳዞ ማዒጫርጋንዳኔ፤
ሂኢዣኣ ዔያቶሲሜቃንዳኔ።

16ፑርታ ማዻ ዓሲኮሚርጌ ቆሎይዳፓ
ኮሺ ዓሲኮ ዻኮ ቆሎንሢ ባሼኬ።

17ፑርቶ ማዻ ዓሶኮ ቃሳ ሜቃንዳኔ፤
ፂሎ ዓሶ ጋዓንቴ ናንጊና ናንጋ ጎዳ ዶዲሻንዳኔ።

18 ናንጊና ናንጋ ጎዳ ፂሎ ዓሳ ናንጋንዳ ዎዶ ዔዔራኔ፤
ዴና ዔያቶሲ ዔያቶም ማዒ ቢያ ዎዴ ናንጋንዳኔ።

19ፑርታ ኬሊሙኬቴሜታ ዔያቶ ሄላዓኬ፤
ሉማሢ ዎዶናሙኡዚ ዴንቂ ዔያታ ሚሽካንዳኔ።

20ፑርቶ ማዻ ዓሳ ጋዓንቴ ባይቃንዳኔ፤
ናንጊና ናንጋ ጎዳኮ ሞርካ ቡኒጉዲዲኢናንዳኔ፤
ዓዳጩቢ ባይቃሢጉዲ ዓኣፓፓ ባይቃንዳኔ።

21 ጎሜ ማዻ ዓሲ ዓሲዳፓ ታታልዓኔ፤
ጋዓንቴ ማሂ ዬያጪጉዋሴ፤
ፂሎ ዓሲ ጋዓንቴ ሚጪንታኔ፤
ማሂያኣ ዒንጋኔ።

22 ናንጊና ናንጋ ጎዳ ዓንጄ ዓሳ ሳዖ ዔካንዳኔ፤
ዒዚ ጋዳንቄ ዓሳ ጋዓንቴ ባይቃንዳኔ።

23ዓሲኮ ናንጊ ናንጊና ናንጋ ጎዳ ዎዛሳያ ማዔቴ
ዒዚ ዬያ ዓሢኮ ናንጋ ፒዜ ማዒፆ ጎናሳኔ።

24ዬይ ዓሢዹቂንቴቴያ ሎኦማዓኬ፤
ናንጊና ናንጋ ጎዳ ፔ ኩጮና ኬኤሊንቂ ዒዛ
ዓርቃንዳኔ።

25ዼጋቶይዳፓ ጋርቻንዳያ ሄላንዳኣና ታ ናንጌኔ፤
ዬያይዳ ናንጊና ናንጋ ጎዳ ኮሺ ዓሲ ሃሼም
ናኣታ ዒዛኮሙኡዚ ባይዚ ሺኢቃንቴ
ፔቴታዖ ታኣኒ ዛጊባኣሴ።

26ኮሺ ዓሲ ቢያ ዎዴና ዓሲም ዔኤቢ ጉሪ ዒዒንጋኔ፤

37:11ማቲ. 5፡5።

ዒዛኮ ናኣታኣ ዓንጂንቴያ ማዓንዳኔ።

27ፑርታ ማዾፓ ሃኬ፥ ኮሺ ባኣዚ ማዼ፤
ናንጊና ኔኤኒ ናንጋንዳኔ።

28 ናንጊና ናንጋ ጎዳ ፒዜ ዎጌ ናሽካኔ፤
ዒዛም ጉሙርቂንታዞንሢ ዒ ሃሹዋሴ፤

ናንጊና ዔያቶ ዒ ካፓኔ፤
ፑርቶ ማዻ ዓሶኮ ዜርፃ ጋዓንቴ ባይቃንዳኔ።

29 ሳዓ ፂሎ ዓሶም ዓታንዳኔ፤
ዒዞይዳ ዔያታ ናንጊና ናንጋንዳኔ።

30 ፂሎ ዓሲ ፔ ዻንጋፓ ዔራቶ ኬሳኔ፤
ዒንዲርዛ ዒዛኮ ፒዙሞ ጌስታኔ።

31ዒዛ ፆኦዛሢኮ ዎጋ ዒዛኮ ዒናኣኬ፤
ቶካ ዒዛኮ ቡኡዲንቱዋሴ።

32ፑርታ ማዻ ዓሲ ፂላሢ ካታኔ፤
ዎዻኒያ ዒዛ ዒ ኮዓኔ።

33 ናንጊና ናንጋ ጎዳ ጋዓንቴ
ዒዛኮ ሞርኮም ዓኣሢ ዒንጊንዱዋሴ፤
ዓሲ ቡካ ቤዞይዳ ሞኦቶና ዓሳ ዒዛ ላሢንዱዋሴ።

34 ናንጊና ናንጋ ጎዳኮ ማኣሮ ካራ ዴዔ፤
ጎይፆዋ ዒዛሲ ካፔ፤
ዒዚ ሳዖ ኔኤም ዻካልሲ ኔና ቦንቺሳንዳኔ፤
ፑርቶ ዓሳ ባይቃንቴ ኔ ዛጋንዳኔ።

35ፑርታ ማዻያና ቂኢሮ ዓሲስኬይ
ዓዳ ሊባኖኦሴ ሚፆጉዲ ዋርቂ ዓኣንቴ ታ ዛጌኔ፤

36ጊንሣ ሃሣሜሌ ዓቢና ዒኢና ታ ዓኣዻንቴ
ዒኢካ ዬይ ሚፃሢ ባኣሴ፤
ኮዒያ ታ ዒዛ ዴንቂባኣሴ።

37ኮሺ ማዔ ዓሢና ፒዜ ማዔሢያ ዒናፓ ዛጌ፤
ኮሺ ማዔ ዓሲኮ ሃጊ ማዓ ዎዛ ዓኣኔ።

38 ጎሞ ማዻ ዓሳ ጋዓንቴ ጋፒ ሃይቃንዳኔ፤
ዜርፃኣ ዔያቶሲ ባይቃንዳኔ።

39 ፂሎ ዓሲኮ ዻቂንታሙካንዳሢ ናንጊና ናንጋ ጎዳፓኬ፤
ሜታሢ ዎዶና ፑኖ ካያሢ ዔያቶኮ ዒዛኬ።

40 ናንጊና ናንጋ ጎዳ ዔያቶ ማኣዳኔ፥ ዓውሲያ ዓውሳኔ፤
ፑርቶ ማዻ ዓሶ ኩጫፓ ዔያቶ ዒ ኬሳንዳኔ፤
ዔያታ ዒዛ ፔኤኮ ፑኖ ካያሢ ማሄሢሮ
ዒዚ ዔያቶ ዓውሳንዳኔ።

38
ዓይሁዶኮ ሃውሾ ኬሎ ማሊ ጶቂሢ ዓይናዾ ዳውቴ

ዓይኑሞ
ሜቶ ዎዴና ሺኢቂንታ ሺኢጲሢ
1 ናንጊና ናንጋ ጎዳሢዮ! ኔ ዻጎና ታና ጎሪፖ፤

ኔኤኮ ዼኤፖ ዻጎና ታጊዳ ሜቶ ዓጊፖ።
2 ኔ ሂኢዦና ኔ ታና ዱኬኔ፤

ኔኤኮ ዶዶ ኩጮና ኔ ታና ጳርቄኔ።

3 ኔኤኒ ጎሪንቴሢሮ ዑፃ ታኣኮ ኮሺቱዋሴ።
ታ ጎማፓ ዔቄያና ዒቢሊ ታኣኮ ባኣሴ።

4ዻቢንታ ታኣሲ ታና ዴኤፃያኬ፤
ዬይ ታኣኒ ኬዳኒ ዳንዳዓሢፓ ዑሣኬ።

5ታኣኮ ዔኤያቶና ታ ማዼ ዻቢንቶሮ
ኪፃ ታኣኮ ጊኢሽኪ ዛዓኔ።

6ታኣኒ ጊኢራፓ ዎቤኔ፥ ሚርጌና ታ ኩንቲ ሃንቴኔ፤
ኬሎ ቢያ ዖዪሢና ታ ፔኤቄኔ።

7ጊኢራ ታኣኮ ታሚጉዲ ዔኤቴኔ፤
ዑስካኣ ታኣኮ ኮሽኩዋሴ።

8ሚርጌና ታ ላቤኔ፥ ጋፒ ታኣኒ ሺኢቴኔ፤
ዒና ታኣኮ ሜታዼያታሢሮ ታ ዚኢሊንታኔ።

9 ናንጊና ናንጋ ታ ጎዳሢዮ! ታኣኒ ኮዓ ባኮ ቢያ ኔ ዔራኔ፤
ታኣኮ ዚኢሊንቲፃ ኔኤም ዓኣሺንቴያቱዋሴ።

10 ሳዛ ታኣኮ ዑኮ ዑኮ ዹዓኔ፥ ቆሳኣ ታኣኮ ጌላኔ፤
ዓኣፓ ታኣኮ ዛጎ ዒፄኔ።

11ታኣኮ ዒጊኖንታ ላጎንታ ኪፆ ታኣኮ ሻኣኪንቴኔ፤
ታ ዒጊና ታ ኮራፓ ሃኬኔ።

12ታ ሼምፓሢ ባይዛኒ ኮዓዞንሢ ፒሮ ታኣም ፒራኔ፤
ፑርታና ታና ሜታሳኒ ማላዞንሢያ ባይዛኒ ታኣም
ዚርቃኔ፤

ሮኦሮ ጉቤ ታና ባይዛኒ ጌኔ ማሊሢ ሱካኔ።

13ታኣኒ ዋይዚ ባይቄያ
ጌስታኒያ ዳንዳዑዋያ
ዻንጋ ባይቄ ዓሲጉዲኬ።

14 ጎኔና ዋይዚ ባይቄ ዓሲና
ዻንጋ ቡሊንቲ ጌስቱዋ ዓሲጉዲ ታ ማዔኔ።

15 ናንጊና ናንጋ ጎዳሢዮ! ኔና ታ ጉሙርቃኔ፤
ናንጊና ናንጋ ጎዳ ማዔ ታ ፆኦዛሢዮ! ኔ ታኣም ማሂ
ኬኤዛንዳኔ።

16 «ሞርካ ታኣኮ ቶኦቺ ታና ዛጋንዳጉዲና
ቶካ ታኣኮ ሃሊፄም ፔና ዔያታ ጎኦቢሣንዳጉዲ
ማዺፖ!»

ጌዒ ታ ኔና ሺኢቃኔ።
17ሎኦማኒ ታ ዑኬኔ፤

ታኣኮ ዋኣዪፆይዳፓ ፔቴታዖ ታ ኬስኪባኣሴ።

18ዻቢንቶ ታኣኮ ታ ቡኡፃኔ፤
ጎማ ታኣኮ ታና ሜታሴኔ።

19ታኣኮ ዶዶ ሞርካ ሚርጌኬ፤
ታ ዔኤቢ ዎኦቲባኣንቴ ታና ዒፃዞንሢኮ ፓይዲ
ባኣሴ።

20ታኣኒ ኮሺ ማዾ ማዼሢሮ
ዬያ ኮዦማዾ ዛሎ ፑርታ ታኣም ማዺማሃ ዓሳ
ታኣኮ ሞርኬ ማዒ ዔቄኔ።

21 ናንጊና ናንጋ ጎዳሢዮ! ታና ሃሺፖ፤
ታ ፆኦዛሢዮ! ታ ኮራፓ ሃኪፖ።

22ታ ዼኤሻሢማዔ ናንጊና ናንጋ ጎዳሢዮ!
ታና ዑካዺማኣዴ።

39
ዓይኑሞ ሱኡጋሢ ዓይሣ ጎይፆና ዔዶታሜ ዛሎ

ዓይናዺንቴ ዳውቴ ዓይኑሞ
ዓሲሜታ ሄላዛ ዔልቃሚጉዲ ሺኢቃ ሺኢጲሢ
1ታኣኒ፦ «ታ ማዾንታ ዒንዲርዞዋ ጎሜፓ ካፓንዳኔ፤

ፑርቶ ማዻ ዓሳ ታ ኮራ ዓኣ ዎዶና ዻንጎ ታኣኮ ታ
ቢፃልቃንዳኔ»

ጌዒ ታጫኣቄኔ።
2ዻንጋ ባይቄ ዓሲጉዲ ዚቲ ታ ጌዔኔ፤

ኮሺ ባኣዚ ጌስታኒታዖ ዻንጎ ታኣሲ ታ ዓርቄኔ፤
ዬይ ያዺማዔታቴያሜታሢ ታኣኮ ሃቺምሚርጌኔ።

3ዒና ታኣኮ ጋራ ዖይዼኔ፤
ማሊፆ ታ ማሌሢሮ ዬይ ታማ ዔኤቴኔ፤
ዬካፓ ዻንጎ ቡሊ ሂዚ ጌይ ታ ኬኤዜኔ፦

4 «ናንጊና ናንጋ ጎዳሢዮ!
ናንጎኮ ታኣኮ ጋፒንፆ ሌዖኮዋ ፓይዶ ታና ዔርዜ፤
ታኣኒ ዓኣዻያና ባይቃያ ማዔሢ ታ ዔሮም።»

5 «ሃይሾ ታኣኒ ናንጋንዳ ዎዶኬኤላና ዋርቂ ኔ ዛጊ ሃሼኔ፤
ታኣኒ ናንጋ ሌዓ ኔ ቤርታ ዔኤቢ ማዒ
ፓይዲንቱዋሴ፤

ጎኔና ዓሲኮ ናንጊ ቢያ ዓዳ ሱኡሌጉዴያኬ።
6ዓሲ ናንጊ ሺቢዳፓ ዱማቱዋሴ፤

ጉሪ ላቢንታኔ፥ ቆሎዋ ቡኩሳኔ፤
ጋዓንቴ ዬይ ቆላ ዖኦም ማዓንዳቴያ ዔሩዋሴ።»

7 «ናንጊና ናንጋ ጎዳሢዮ!
ሂዴቴ ታኣኮ ሃጊ ማዓ ዎዛሢ ዖናዳይ?
ናንጊና ናንጋ ጎዳቱዋዓዳ?

8ታኣኮ ጎማፓ ቢያ ታና ዓውሴ፤
ዔቦ ዔሩዋ ዓሶምሚኢቺ ታና ማሂፖ።

9 ሃያ ቢያ ማዼሢ ኔናታሢሮ
ታኣኒ ዚቲዮ ጋዓንዳኔ፤
ዻንጎዋ ታኣኮ ታ ቡላዓኬ።

10ቃሶ ኔኤኮ ታ ዑፃፓ ዔቂሴ፤
ኩጫ ኔኤኮ ታና ጳርቄሢሮ ሚርጌና ታ ላቤኔ።

11ዓሶ ዔያቶኮ ጎሞ ዛሎሮሜታሳኒ፥ ኔ ዔያቶ ጎራኔ፤
ቆሎዋ ኔ ዔያቶኮ ቢሎና ባይዛኔ፤
ጎኔና ዓሲኮ ናንጊ ሱኡሌይዳፓ ባሼቱዋሴ።»

12 «ናንጊና ናንጋ ጎዳሢዮ!
ሺኢጲፆ ታኣኮ ዋይዜ፥ ዒላቶዋ ዔኬ፤
ታ ዬኤካኣና ዑኬና ታና ማኣዴ፤
ዻካ ዎዴም ታ ኔኤኮ ሾኦቺኬ፤

ታኣኒ ታኣኮ ቤርታኣ ዓዶንሢጉዲ ቤሲባኣያ ማዒ
ናንጌያኬ።

13 ሃይቂ ታኣኒ ማዑዋ ቤዞ ዓኣዻንዳሢኮ ቤርታ
ሃዳራ ታ ዎዛዻንዳጉዲ ዻካ ታኣም ጌዔቴራ።»

40

ዓይኑሞ
ጋላታ ዓይኑሞ
1 ናንጊና ናንጋ ጎዳ ታና ማኣዳንዳጉዲ ጊቢ ዳንዳዒ ታ

ካፔኔ፤
ዒዚያ ታ ባንሢ ሺሪ፥ ሺኢጲፆ ታኣኮ ዋይዜኔ።

2ዓጊፃጫሬና ቶኦጶ ማዔ
ሃሊፃ ዔታፓ ዒ ታና ኬሴኔ፤
ቶኮ ታኣኮ ላሎ ሹጮዑፃ ዔቂሲ
ዶዲ ታ ዔቃንዳ ቤሲ ዒ ታኣም ዒንጌኔ።

3ታ ዻንጎይዳ ዓኪ ዓይኑሞ
ኑ ፆኦዛሢም ጋላታ ዓይኑሞ ታኣም ዒ ዒንጌኔ፤

ዬያ ሚርጌ ዓሳ ዒጊጪ ዛጊ
ናንጊና ናንጋ ጎዳ ጉሙርቃንዳኔ።

4 ናንጊና ናንጋ ጎዳ ሌሊ ጉሙርቃዞንሢ
ሜሌ ፆኦዞ ካኣሽኪሮ ሺሩዋዞንሢ
ዬያ ሜሌ ፆኦዞ ጊንፆ ሃንታ
ዋይዞ ዒፃ ዓሶና ዎላ ፔቴ ማዑዋዞንሢ
ዓንጂንቴያኬ።

5 ናንጊና ናንጋ ጎዳ ማዔ ታ ፆኦዛሢዮ!
ኔኤኒ ሚርጌና ዲቃሢ ሄርሺሳ ባኣዚ ኑም ማዼኔ፤
ዖኦኒያ ኔኤና ቤቃይ ባኣሴ፤
ኔኤኒ ኑም ማሌ ኮዦ ባኮ
ዖኦኒያ ፓይዲ ዔራኒ ዳንዳዑዋሴ፤

ኬኤዛኒና ሃይሳዻኒ ታ ዓርቄታቴያ
ፓይዳ ታኣም ዔርቱዋያ ማዓንዳኔ።

6 ኔኤኒ ሚቺ ዒንጎ ዒንጊፆንታ ሜሌ ዒንጊፆዋ ኮዑዋሴ፤
ቆልማሚቺ ዒንጎ ቤዞይዳ ሚቺንታንዳጉዲ
ጊንሣ ሃሣ ጎሞ ጌኤሻኒ ዒንጊንታ ዒንጊፃኣ
ኔኤም ዒንጊንታንዳጉዲ ኔ ኮዑዋሴ፤
ዬያ ማዾንዶ ቤዞ ዓይሢፆ ኔኤኮ ዋይዚ
ኔኤም ታ ማዻንዳጉዲ ኔ ታና ማሄኔ።

7ዬያሮ ታኣኒ፦ «ዎጎማፃኣፖይዳ ታ ዛሎ ፃኣፒንቴ ጎይፆና
ሃይሾ ታኣኒሙኬኔ።

8ታ ፆኦዛሢዮ! ማሊፆ ኔኤሲ ማዺኩንሣኒ ታ ኮዓኔ፤
ዎጋኣ ኔኤኮ ታ ዒኖይዳኬ» ጌዔኔ።

9ዼኤፖ ቡኪንቶ ቤዛ ፒዜ ባኣዚ ታ ኬኤዜኔ፤
ናንጊና ናንጋ ጎዳሢዮ! ኔኤኒ ዔራሢጉዲ
ታ ኬኤዛ ባኮ ኬኤዚፆ ሃሻዓኬ።

10ኮሹሞ ኔኤሲ ታ ዒና ታ ዓኣቻዓኬ፤
ኔኤኒ ጉሙርቂንታያና ዓውሳያ ማዔሢ ታ ኬኤዜኔ፤

ዬያ ዼኤፖ ቡኪንቶ ቤዛ ኔኤኮ ናንጊና ናንጋ
ናሹሞንታ ጎኑሞንታ ታ ዓኣቺባኣሴ።

11 ናንጊና ናንጋ ጎዳሢዮ! ኔ ማኣሪፆ ታጊዳፓ ሃኪሲፖ፤
ኔኤኮ ናሹሞንታ ናንጊና ናንጋ ጉሙርቂንቲፃኣ
ናንጊና ታና ካፖንጎ።

12ሚርጌሜታ ታና ዋኣዪሳኔ!
ዻቢንታ ታኣኮ ሚርጌሢሮ ዛጋኒ ታ ዳንዳዑዋሴ፤
ዬይ ታኣኮ ቶኦኮ ጋፓናፓ ባሻያኬ፤
ዬያሮ ታ ዒና ታና ዒፂ ሃሼኔ።

13 ናንጊና ናንጋ ጎዳሢዮ! ሃዳራ ታና ዓውሴ፤
ፆኦዛሢዮ! ዑካዺ ታና ማኣዴ።

14ታና ዎዻኒ ኮዓ ዓሳ ቢያ ቦርሲንቶንጎ፤
ዔርቶ ዒፂ ካራ ዔያቶም ባይቆንጎ፤
ታና ፑርታ ባኣዚ ሄላንዳጉዲማላዞንሢም ቢያ
ቦርሲንቲ ማዖንጎ።

15ታ ሎኦሜሢሮ፦ «ሂዮ! ማዳ!» ጋዓዞንሢ
ፔኤሮ ቦርሲንቲና ዲቃቶንጎ።

16 ኔና ኮዓዞንሢ ጋዓንቴ ቢያ ዎዛዾንጎ፤
ኮሺ ዑሣ ዓኣዼያ ዎዛዾንጎ፤

ቢያ ዎዴ ኔ ዓውሲፆ ናሽካዞንሢ
«ናንጊና ናንጋ ጎዳ ዼኤፒኬ!» ጎዖንጎ።

17ታ ፆኦዛሢዮ! ታኣኒ ሜታዼ ዓሲኬ፤
ጋዓንቴ ኔኤኒ ታና ዋሊባኣሴ፤

ኔኤኒ ታኣኮ ማኣዳሢና ዓውሳሢማዔ ጎይፆና
ሃሢያ ዑኬና ታና ማኣዴ።

40:6 ዔብ. 10፡5-7።

41
ዓይኑሞ ሱኡጋሢ ዓይሣ ጎይፆና ዓይናዺንታ ዳውቴ

ዓይኑሞ
ዓሲ ሃርጊንታዖ ሺኢቃ ሺኢጲሢ
1ማንቆ ዓሶ ማኣዳ ዓሳ ዓንጂንቴያኬ፤

ዔያታ ሜታዼ ዓቦና ናንጊና ናንጋ ጎዳ ዔያቶ
ማኣዳኔ።

2ዒዚ ዔያቶ ካፓኔ፤
ሼምፔናኣ ጌሣኔ፤
ሳዖይዳ ዔያቶ ዓንጃኔ፤
ዔያቶኮ ሞርኮማኣ ዓኣሢ ዒንጉዋሴ።

3 ሃርጊንቲ ዔያታ ላሃዛ ናንጊና ናንጋ ጎዳ ዔያቶ ማይሣኔ፤
ፓሢያ ዔያቶ ፓሣኔ።

4ታኣኒያ፦ «ናንጊና ናንጋ ጎዳሢዮ!
ታ ዻቤሢሮ ታና ሚጪንቲ ማኣሬ፤
ሃርጎይዳፓኣ ታና ፖዒሴ» ጌዔኔ።

5ታ ሞርካ ታ ዑፃ ፑርቱሞ ጌስታዖ፦
«ዓይዲ ዒዚ ሃይቃንዳይ?
ሱንፃ ዒዛኮ ሳዖይዳፓ ዋሊንታንዳሢ ዓይዲ
ናንዳይ» ጋዓኔ።

6ታና ዔያታ ዖኦጫኒሙካሢዒናፓቱዋሴ፤
ታ ዑፃ ፑርታ ባኣዚ ጌስታኔ፤
ዱማ ዱማ ቤዞ ሃንቲ ሃንቲ ሱንፆ ዔያታ ታኣኮ
ፑርቲሳኔ።

7ሞርካ ታኣኮ ዎላ ፔቴ ማዒጋፓ ታ ዑፃ ካሽካሻኔ፤
ፑርታ ታና ሄላንዳጉዲ ፑርቱሞ ማላኔ።

8ዔያታ ማላዖ፦ «ዒዚ ሃርጊንቲ ሃይቃኒ ዑኬኔ፤
ማይ ላሄ ቤዛፓ ዒዚ ዔቃዓኬ» ጋዓኔ።

9ታኣኮ ካሦ ታኣና ዎላሙዔሢ
ታ ጉሙርቃ ዑኬማዔ ላጋሢ
ዬይያ ዓቱዋዖ ሞርኬ ማዒ ታ ጊዳ ዔቄኔ።

10 ናንጊና ናንጋ ጎዳሢዮ! ኔኤኒ ጋዓንቴ ታና ሚጪንቴ፤
ታ ሞርኮ ኮሜ ታ ኮፃንዳጉዲ ታና ፓሤ።

11ታ ሞርካ ታና ባሺፆና ዎዛዺ ዴዒንዱዋሴ፤
ዬያና ኔኤኒ ታና ናሽካያ ማዔሢ ታ ዔሬኔ።

12ታኣኮ ፂሉሞሮ ኬልቂ ኔ ታና ዓርቄኔ፤
ናንጊና ኔ ኮራ ኔኤኒ ታና ናንጊሻንዳኔ።

13 ናንጊና ናንጊ ሄላንዳኣና
ናንጊና ናንጋ ጎዳ ማዔ ዒስራዔኤሌ ፆኦዛሢ
ጋላቲንቶንጎ!

ዓኣሜን! ዓኣሜን!
ላምዓሳ ፓቂፆ

42
(ዓይኑ. ማፃ ዓይ. 42—72)
ዓይኑሞ ሱኡጋሢ ዓይሣ ጎይፆና ቆሬ ናኣታ ኬኤዚ

ዔርዜ ባኮ
ዒፂ ዳውሶ ዎዴና ሺኢቆ ሺኢጲሢ
1 ሮኦቶ ዼኤቢንቲ ዓልቃ ዋኣሢ ዴንቃኒ ኮዓሢጉዲ

ፆኦሲዮ! ታሼምፓሢያ ኔና ዴንቃኒዼኤቢንቲኮዓኔ።
2ታ ሼምፓሢ ፆኦሲ፥ ናንጊና ባይቁዋ ፆኦዛሢ ዼኤቤኔ፤

ዓይዲ ታኣኒ ሄሊ ፆኦሲኮ ዓኣፖ ካሮ ዛጋንዳይ?

3ዓሳ ቢያ፦ «ፆኦዛሢ ኔኤኮ ዎካዳዖ?» ጋዓ ዎዶና
ዓቢፃ ታኣኮ ሮኦሮንታ ዋንቶዋሙኡዚማዔኔ።

4ታኣኒ ዓሶኮ ዓርና ማዒ
ሚርጌ ዓሶና ዎላ ፆኦሲ ማኣሪ ዴንዳኔ፤
ቦንቾ ኬሎ ቦንቻ ዓሳ ዓይኑሞና ዒላሺሢና
ናንጊና ናንጋ ጎዳ ጋላታኔ፤
ዬያ ታኣኒ ሚናኣ ናንጎ ማላዛ
ዒና ታኣኮ ዖዪሢና ዋኣፃኔ።

5ታኣኒ ዓይጎሮ ዎዛ ቲቃንዳይ?
ዓይጌንዴሮ ታ ሜታዻንዳይ?
ታኣኒ ፆኦሲ ጉሙርቃኔ፤
ዒዚ ታና ማኣዳሢሮዋ ታ ጋላታኔ።

6ታ ፆኦዛሢዮ! ታ ዎዛ ቲቄኔ፤
ሼምፔላ ታኣኮ ዖዬኔ፤

ዬያሮ ዮርዳኖሴንታ ዓርሞኒዔሜ ዓጮይዳ ዓኣ
ሚዛሬ ዹካ ዴዒ ታ ኔና ማላኔ።

7 ኔኤኮ ሶኦሪንታ ዋኣፆኮ ጉኡሚፃፓ ዔቄያና
ፔቴ ቁልባ ባጎ ቁልቦ ዔኤላኔ፤
ኔኤኮ ዋኣፆ ጉዳሢዢባራ ዱኡኪ ታና ባይዜኔ።

8 ናንጊና ናንጋ ጎዳ ፔ ማኣሪፆ ሮኦራ ዳካኔ፤
ዋንቶ ታ ዒዛም ዓይናዻ ዓይኑሞ ታኣኮ ዓኣኔ፤
ታ ናንጎኮ ፆኦዛሢያ ታ ሺኢቃኔ።

9ታኣኒ ታ ፆኦዛሢ፥ ታኣኮ ላላሢም፦
«ኔኤኒ ታና ዓይጋ ዋሌይ?
ሞርካ ታና ዋኣዪሴም ዓይጋ ታ ዖዪ ሃንታዖ?»
ጋዓንዳኔ።

10ሞርካ ታኣኮ ቢያ ዎዴ፦ «ፆኦዛሢ ኔኤኮ ዎካ ዓኣዖ?»
ጌዒ

ቶኦቻ ዎዶና ሜጌፃኣ ታኣኮ ዓቱዋዖ ቆፃኔ።

11ታኣኮ ሼምፔሌ ዓይጋ ኔ ዖያይ?
ዓይጋ ኔኤኒ ሻሊንታይ?

ጉሙርቂፆ ዎዞ ኔኤኮ ፆኦዛሢዳ ማሄ፤
ታና ዓውሳያ ማዔ ታ ፆኦዛሢ ሃጋኣ ታኣኒ
ጋላታንዳኔ።

43
ዒፂ ዳውሶ ዎዴና ሺኢቆ ሺኢጲሢ

1 ፆኦሲዮ! ታኣም ዎጌ፤
ኔና ጉሙርቁዋ ሜሌ ዴሮና ዎላ ታ ዛሎሞኦቲንቴ፤
ፑርቶ ማዻ ዓሶና ጌሻ ዓሶናይዳፓ ታና ዓውሴ።

2ታ ፆኦዛሢዮ! ኔኤኒ ታኣኮ ዶዶ ዋርዲያሢኬ፤
ኔኤኒ ታና ዓይጋ ሃሻይ?

ሞርካ ታና ዓይጋ ሮኦጋሲ ዖዪሳይ?

3 ኔኤኮ ፖዖና ጎኑሞና ታኣም ዳኬ፤
ዔያታ ታና ዔኪ ኔኤኮ ዱማዼዹኮ
ኔኤኮ ዎርቆ ማኣሮዋ ታና ሄሊሶንጎ።

4ታኣኒ ፆኦሲም ዒንጎ ባኮ ሺኢሾ ቤዞ ዓኣዻንዳኔ፤
ሃይማ ፓጬኔ ጌይሱዖ ዎዛሳ ፆኦዛሢ ባንሢ ታ
ዴንዳንዳኔ፤

ናንጊና ናንጋ ጎዳ ማዔ ታ ፆኦዛሢዮ!

41:9ማቲ. 26፡23፤ ማር. 14፡18፤ ሉቃ. 22፡21፤ ዮሃ. 13፡18። 41:13 ዓይኑ. 106፡48።

ሚርጌ ሻዦ ዴንሦ ጎኦሎ ዋርቂ ዋርቂ ታ ኔና
ጋላታንዳኔ።

5ታኣኮ ሼምፔሌ ዓይጋ ኔ ዖያይ?
ዓይጋ ኔኤኒ ሻሊንታይ?

ጉሙርቂፆ ዎዞ ኔኤኮ ፆኦዛሢዳ ማሄ፤
ታና ዓውሳሢማዔ ፆኦዛሢ ሃጊ ታ ጋላታንዳኔ።

44
ዓይኑሞ ሱኡጋሢ ዓይሣ ጎይፆና ቆሬ ናኣታ ኬኤዚ

ዔርዜ ባኮ
ማኣዶ ኮዒ ሺኢቆና ሺኢጲሢ
1 ፆኦሲዮ!

ሚናኣ ዎዶና ኔኤኒ ማዼ ባኮ ቢያ
ኑኡኒ ኑ ዋዮና ዋይዜኔ፤

ኑኡኮ ቤርታኣ ዓዶንሢ ዔያቶ ዎዶና
ኔኤኒ ዔያቶምማዼዲቃሣ ዓኮ ባኮ ኑምኬኤዜኔ።

2ሚናኣ ዎዶና ኔኤኒ ማዼ ባኮ ቢያ
ኑ ዓዶንሢ ኑም ኬኤዜኔ፤
ዬይያ፦ ኑ ዓዶንሢ ቤዞ ጌልዛኒ

ሜሌ ዴሮ ኔኤኒ ዳውሴኔ፤
ዔያቶ ጊኢጊሺ ዴይሣኒ ቤርታ ዒኢካ ናንጋ ዓሶ ኔ
ባይዜኔ።

3 ዓጬሎ ዔያታ ዓርቄሢ ዔያቶኮ ጬንቾ ዓፓሮና
ዖሊቱዋሴ፤

ባሺ ዔያታ ዔኬሢያ ዔያቶ ዎልቄናቱዋሴ፤
ዬያ ቢያ ዔያታ ማዼሢ ኔኤኒ ዔያቶ ናሽኬሢሮና

ዔያቶና ዎላ ማዒ ኔኤኮ ዎልቆና ዶዱሞና
ዔያቶ ኔ ማኣዴሢሮኬ።

4 ኔኤኒ ታኣኮ ካኣቲኬ፤
ጊንሣ ሃሣ ኔ ታኣኮ ፆኦዛሢኬ፤

ያይቆኦቤ ዜርፆ ማዔ ኔ ዴራ
ባሻንዳጉዲማዼሢ ኔናኬ።

5 ኔ ኑና ማኣዴም ኑ ሞርኮ ኑ ባሻኔ፤
ኑ ዑፃ ዔቃ ዓሶ ኔ ሱንፆና ኑ ዻውሲሳኔ።

6ታኣኒ ታኣኮ ሂኢዦ ጉሙርቁዋሴ፤
ታኣኮጬንቾ ዓፓራኣ ታና ዓውሱዋሴ።

7 ኑ ሞርካፓ ኑና ዓውሳንዳሢ ኔናኬ፤
ኑና ዒፃ ዓሶ ቦርሲሳንዳሢያ ኔናኬ።

8 ፆኦሲዮ! ኔኤና ኑ ሄርሺንታኔ፤
ሱንፆዋ ኑ ኔኤኮ ናንጊና ጋላታኔ።

9 ሃሢ ጋዓንቴ ኔ ኑና ኬኤሬኔ፥ ቦርሲሲያ ቦርሲሴኔ፤
ኑኡኮ ዖሎ ዓሶና ዎላ

ኔኤኒ ኬስኪፆዋ ሃሼኔ።
10 ኑኡኮ ሞርኮ ቤርታፓ ዓኣሺንቲ ጳሽካንዳጉዲ ኔ ኑና

ማሄኔ፤
ኑ ሞርካኣ ኑኡኮ ዓኣ ባኮ ቢያ ቡሬኔ።

11 ኔ ኑና ሹኪንታ ማራይጉዲማሄኔ፤
ሜሌ ዴሮ ዓጫ ኔ ኑና ዜርቄኔ።

12ዴሮ ኔኤኮ ኔ ዻካ ሚኢሼም ሻንቼኔ፤
ዬያ ኔ ሻንቺፆና ቃሲ ዴንቄ ባኣዚ ባኣሴ።

13 ኑኡኮ ዓሺና ኑና ጫሽካንዳጉዲ
ኑ ኮሮይዳ ዓኣ ዓሶማኣ ኑ ሚኢቺ
ሃሣ ዓማሊ ባኣዚ ማዓንዳጉዲ ኔ ማዼኔ።

14ዴሬ ኑ ዛላ ጌስቲ ዓማላያ
ቶኦቺሢና ቶኦኮዋ ፔኤኮ ዓጊሣንዳጉዲ ኔ ማዼኔ።

15ቢያ ኬላ ዓኣፖ ካራ ታኣኮ ዻውሲንቲናኬ፤
ቢያ ባኣዚና ታ ቦርሲንታያ ማዔኔ።

16ታኣኒ ያዺ ማዔሢ
ሞርካ ታኣኮ ኮሞ ኮፃ ዎዶና
ሜሌ ዓሳ ቄኤዺ ታና ቶኦቻሢ ዋይዜሢሮኬ።

17ዬይ ቢያ ኑና ሄሌሢ
ኔና ኑ ዋሊባኣንቴ፥ ኔኤኮ ጫኣቁሞ ኑ ሃሺ
ሻሂባኣንቴኬ።

18ዒና ኑኡኮ ኔኤም ጉሙርቂንታ ጎይሣ ዓኣንቴኬ፤
ቶካኣ ኑኡኮ ኔ ጎይፃፓ ኬስኪባኣሴ።

19 ኔኤኒ ጋዓንቴ ቦዓ ፔኤቃ ቤዛሜንሢ ኑና ኬኤሬኔ፤
ሻኔ ዹሚና ኔ ኑና ባይዜኔ።

20 ኑ ፆኦዛሢኮ ሱንፆ ኑ ዋሊ
ኩጮዋሜሌ ፆኦዞ ባንሢ ዔቂሴያ ኑ ማዔቴ፥

21 ኑ ፆኦዛሢ ዬያ ዔሩዋዓዳ?
ዒዚዒናይዳ ዓኣ ባኣዚ ዔዔራያኬ።

22 ጋዓንቴ ኔ ዛሎ ኬላ ኬላ ኑ ሃይቄዖ ዓቲ ዓቲ ዓኣኔ፤
ሹኪንታ ማራይጉዲያ ኑ ፓይዲንቴኔ።

23 ናንጊና ናንጋ ጎዳሢዮ! ዔቄ! ዓይጋ ኔ ጊንዓይ?
ዔቄ! ናንጊና ኑና ኔ ኬኤሪ ሃሺፖ!

24 ኔኤኮ ዓኣፖ ካሮ ኑ ጊዳፓ ኔ ዓይጋ ሺርሻይ?
ኑኡኮ ሜታዺፆና ሄርቂንቲ ዎይፆዋ ዓይጋ ኔ ዋላይ?

25 ሳዖ ኬዲ ሄላኒ ዑኪ ኑ ኩንቴኔ፤
ዒኢካ ኑ ሎኦሚ ላሄኔ።

26ዔቂጋፓ ኑና ማኣዳኒሙኬ!
ኔኤኮ ናንጊና ናንጋ ናሹሞሮ ጌይጋፓ

ጊንሣ ማሂ ኑና ሻንቂ ዔኪ ዓውሴ!

45
ዓይኑሞ ሱኡጋሢ ዓይሣ ጎይፆና ዛዬና ዓይናዺንቴ

ቆሬ ናኣታ ዔርዜ ባኮ
ናሹሞ ዛላ ካላሊ
1ዒና ታኣኮ ኮሺ ማሊሢኬሳኔ፤

ታኣኒ ጊኢጊሼ ካላሎ ካኣቲም ዋይዚሳንዳኔ፤
ዻንጋ ታኣኮ ዔሮ ዓሲ ዓርቂ ፃኣፓ ቢዒሬጉዲኬ።

2ሚዛጱማ ኔኤሲ ዓሲዳፓ ቢያ ባሼኬ፤
ኔኤኒ ጌስታ ጌኤዛኣ ሄርሺሳያኬ፤
ዬያሮ ናንጊና ናንጋ ጎዳ ኔና ዓንጄኔ።

3ቦንቾና ዲቃሥሢና ኩሜ ዎልቆ ካኣቲዮ
ጬንቾ ዓፓሮ ኔኤሲ ቱኬ።

4 ጎኑሞንታ ፒዜ ዎጌንታ ፂሉሞንታ ዛላ
ኔኤኮ ዲቃሣ ፑኡፑሞና ባሻኒ ቱኡቲ ኬስኬ፤
ሚዛቆ ኩጫ ኔኤኮ ዲቃሣ ዓኮ ባኮ ማዾንጎ።

5 ሂኢዣ ኔኤሲ ዋርቂንቴያኬ፤
ኔ ሞርኮኮ ሳዞ ዱካንዳኔ፤

ዓጮ ካኣታ ባሺንቲ ኔ ቢታንቶ ዴማሎኦማንዳኔ።

6 ፆኦዛሢዮ! ኔኤኮ ካኣቱሞ ዖይታ ናንጊና ናንጋኔ፤
ካኣቱሞ ኔኤሲ ፒዙሞና ኔ ዎይሣያኬ።

7 ፂሉሞ ኔኤኒ ናሽካኔ፤

44:22 ሮሜ 8፡36።

ዋይዚ ዒፂሢ ኔኤኒ ናሽኩዋሴ፤
ዬያሮ ናንጊና ናንጋ ጎዳ ማዔ ፆኦዛሢ ኔና ዶኦሬኔ፤

ኔ ላጎይዳፓ ባሼ
ቶኦኮ ኔኤኮ ዎዛ ዛይቴና ዒ ቲሽኬኔ።

8ኬርቤንታ ዒሬቴንታ ቢሬጉዴንታፓ ኮሺንቴ ሳውቃ ባካ
ኔኤኮ ካኣቱሞ ዓፒሎይዳ ፑኡኪንቴኔ፤
ዳርዞ ዓጮና ሚዛጲሶና ካኣቱሞ ማኣራ
ሚርጌሻዦዴንሢዋርቆጎኦሎዋርቆዛኔናዎዛሳኔ።

9 ኔኤኮ ካኣቱሞ ማኣራ ዓኣ ዉዱሮ ናኣቶ ባኣካ
ካኣቶ ናኣቶ ማዔ ዉዱራሢ ዓኣኔ፤
ጌኤሻ ጌኤሺ ዎርቄና ሚዛጲሶና
ሚዛጲ ዓፒላ ማይንቲ
ኔኤኮ ካኣቱሞ ዖይቶኮ ሚዛቆ ዛላ ዔቄኔ።

10 ኔኤኒ ታ ናዔሌ!
ታኣኒ ኔኤም ጋዓ ባኮ ዋይዜ፥ ሃይሶዋ ታኣኮ ዒናፓ
ዋይዜ፤

ኔኤኮ ዓዶ ማኣሮንታ ዴሮንታ ዋሊ ሃሼ።
11ሚዛጱማ ኔኤኮ ካኣቲ ዒኖ ባይዜኔ፤

ጋዓንቴ ዒዚ ኔኤኮ ጎዳታሢሮ ዒዛ ቦንቼ።
12 ፂሮሴኮ ዉዱሮ ናኣታ ዒንጎ ባኣዚ ኔኤም ዔኪ ዬዓኔ፤

ዖርጎጮ ዓሳኣ ቃይሺ ኔና ሺራኔ።
13 ካኣቲኮ ናኣ ቶኦካፓ ቶኮ ሄሊ ፓልሚ ዑኡቱሞ ማኣራ

ዓኣኔ፤
ማኣዓሢያ ዒዞኮ ዎርቄ ሌሊኬ።

14ዒዛ ፔኤኮሚዛጶ ማኣዓሢማኣዒ
ካኣቲ ኮራ ዔውቲ ዓኣዻኔ፤
ዒዞኮ ዔርጎና ዉዱራሢያኣ ዒዞ ጎኦቢሣኔ።

15ኮሺ ዎዛዺ ዎዛዺ
ካኣቲ ማኣሪ ዎላ ዔያታ ጌላንዳኔ።

16ዓቲንቆ ናኣታ ኔኤኮ ዓዶንሢ ቤዞ ካኣቱሞ ጌላንዳኔ፤
ዎይሣንዳ ዓሶ ማሂ ዓጮ ቢያይዳ ኔ ዔያቶ
ዶኦራንዳኔ።

17ሱንፆ ታ ኔኤኮ ሾይንቶ ቢያሢምማላታ ማሃንዳኔ፤
ዬያሮ ዴሬ ናኣናና ኔና ሄርሼ ጎይሣ ናንጋንዳኔ።

46
ዓይኑሞ ሱኡጋሢ ዓይሣ ጎይፆና ዓላሞዜሦ

ዓይናዺንታ ቆሬ ናኣቶ ዓይኑሞ
ፆኦሲኮ ኑኡና ዎላ ማዒፆ
1 ፆኦሲ ኑኡኮ ፑኖ ካያሢና ዎልቃሢናኬ፤

ኑና ሄላሜታሢናቢያ ኑኡኮዑኬማዒማኣዳሢኬ።
2ዬያሮ ሳዓ ዓጊፄቴታዖ

ዹካኣ ዔቶ ባዛ ዔኤዺንቴቴያ ኑ ዒጊጩዋሴ።
3 ባዞ ዋኣፃ ጉኡሚ ዓጊፄቴያ

ዹካ ዬያ ዋኣፆ ኩሚፃፓ ዔቄያና ዓጊፄቴያ
ኑኡኒ ዲቃታዓኬ።

4 ፆኦሲኮ ካታሞ
ዼኤፖ ፆኦዛሢኮ ዱማዼማኣሮ
ዎዛሳያ ማዔ ዎታ ዋኣሢ ዓኣኔ።

5 ፆኦሲ ዬኖ ካታሜሎ ባኣካኬ፤
ዒዛ ዓጊፂያ ዓጊፃዓኬ፤
ጉቶ ዓማ ዒዞ ዒማኣዳንዳኔ።

6ዴሬ ዎኦቶንዶ ካራ ባይዜኔ፤
ካኣታኣ ሎኦሜኔ፤

ናንጊና ናንጋ ጎዳ ዑኡዞ ፔኤሲ ዋይዚሴ ዎዶና
ሳዓ ዓልቃኔ።

7ቢያ ባኮ ዎይሣ ጎዳ ኑኡና ዎላኬ፤
ያይቆኦቤ ፆኦዛሢ ኑኡኮ ፑኖ ካያሢኬ።

8 ናንጊና ናንጋ ጎዳኮ ማዾ
ሳዖይዳኣ ዒ ማዼ ዓኮ ባኮ ዛጋኒ ሃኒሙኩዋቴ።

9ዓይፃፓ ዴንዲ ጋፖ ሄላንዳኣና
ሳዓፓ ዖልዚ ዒ ባይዛንዳኔ፤
ሂኢዦሜንሣንዳኔ፤
ዎርፆዋ ጋኣጫንዳኔ፤
ጊቲሞዋ ታሚና ሚቻንዳኔ።

10 ሃውሹዋቴ፥ ታኣኒ ፆኦሲ ማዔሢያ ዔሩዋቴ፤
ታኣኒ ዴሮ ቢያ ባኣካ ዼግ ዼጊ ጋዓንዳኔ፤
ሳዖ ዑፃኣ ታኣኒ ፑኡፒ ጴዻንዳኔ።

11ቢያ ባኮ ዎይሣ ጎዳሢ ኑኡና ዎላኬ፤
ያይቆኦቤኮ ፆኦዛሢ ኑኡኮ ፑኖ ካያሢኬ።

47
ዓይኑሞሱኡጋሢዓይሣጎይፆና ዓይናዺንታቆሬ ናኣቶ

ዓይኑሞ
ፆኦሲ ዓጮኮ ቢያ ካኣቲ ማዔሢ
1ዴሬዮቴ ቢያ ኩጮዒንሢኮ ባዑዋቴ!

ዑኡዞዋ ዒንሢኮ ዼጊዲ
ፆኦሲም ዒላሹዋቴ!

2ዓጮቢያይዳ ዼኤፒ ማዔ ካኣታሢ
ዼኤፒ ማዔ ናንጊና ናንጋ ጎዳ ዒጊቻያኬ።

3ዒዚ ዴሮ ኑ ቢታንቶ ዴማማሄኔ፤
ካኣታ ኑ ዴማ ማዒ ዎርቃንዳጉዲማዼኔ።

4ዒዚ ናሽካ ያይቆኦቤም ቦንቾ ማዔ
ኑኡኮ ዴኔሎዋ ዒዚ ኑም ዶኦሬኔ።

5ዓሳ ዒላሻኣና፥ ዛያሢያኣ ዋርቃኣና
ፆኦሲ ፔ ካኣቱሞ ዖይቶ ቤዞ
ናንጊና ናንጋ ጎዳ ሌካ ዒ ዴዓ ቤዞ ኬስኬኔ።

6ዓይናዹዋቴ፥ ኑ ፆኦዛሢም ዓይናዹዋቴ!
ዓይናዹዋቴ፥ ኑ ካኣቲም ዓይናዹዋቴ!

7 ኑ ፆኦዛሢ ዓጮቢያኮ ካኣቲኬ፤
ዬያሮ ጋላታ ዓይኑሞ ዒዛም ዓይናዹዋቴ!

8 ፆኦሲ ፔኤኮ ዱማዼ ካኣቱሞ ዖይታ ዴዔኔ፤
ዓጮ ዴሮዋ ዎይሣሢዒዛኬ።

9ዓብራሃሜ ፆኦዛሢ ዴሮና ዎላ
ዓጮ ዴሮኮ ሱኡጋ ቡኪንቴኔ፤
ዓጮ ካኣታኣ ዒዛሮኬ፤
ዒዚያ ኮሺ ዼግ ዼጊ ጌዔያኬ።

48
ቆሬ ናኣቶ ዓይኑሞ

ፆኦሲ ካታሞማዔ ፂዮኔ
1 ናንጊና ናንጋ ጎዳ ዼኤፒኬ፤

ኑ ፆኦዛሢ ካታሞይዳ፥ ዒዛምዱማዼዹካ
ዼጊ ጌዔ ጋላታ ዒዛም ጋላቲንታንዳያ ኮይሳኔ።

2ዓጮቢያኮ ዎዛ ማዔ

45:7 ዔብ. 1፡8-9። 48:2ማቲ. 5፡35።

ኬዶ ባንፆና ሃኬና ጴዻ ዼጌ ቤዞይዳ ሚዛጳ ፂዮኔ
ዹካ

ዼኤፖ ካኣታሢ ካታሞኬ።
3 ፆኦዛሢ ዒዞኮ ዋርዲዮ ጋራ ማዒ

ዒዞኮ ጊቲማሢማዒፆ ማርካሴኔ።

4ካኣታ ዎላ ቡኪንቲሙኬኔ፤
ዔያታ ዎሊ ዑፃ ዖሎሮ ጎዔኔ።

5 ጋዓንቴ ዔያታ ዬኖ ካታሜሎ ዛጋዖ ዲቃቴኔ፤
ዒጊጪያ ጳሽኬኔ።

6ሾይቺ ዓርቄ ላኣሊጉዲ
ዒኢካ ጎጋይቂ ዔያታ ዚኪንቴኔ።

7ዓባ ኬስካ ባንፆ ዢባራ
ቴርሴሴ ዓጮኮ ዋኣፆ ካኣሚሎሜንሣሢጉዲ
ኔኤኒያ ዔያቶኮ ዎልቆ ላቢሲ ጎቃይሴኔ።

8 ናንጊና ናንጋ ጎዳ ማዼ ባኮ ኑ ዋይዜሢጉዲ
ቢያ ባኮ ዳንዳዓ ጎዳሢ ካታማ ዬኖ ጎይፆ ማዓንቴ
ኑ ዓኣፒና ኑ ዛጌኔ፤
ዒዚ ዬኖ ካታሜሎ
ናንጊና ዶዲሺ ዴይሣንዳኔ።

9 ፆኦሲዮ! ኑኡኒ ኔኤኮ ጌኤዦማኣሮይዳ ማዒ
ኔኤኮ ማኣሪፆ ኑ ማላኔ።

10 ፆኦዛሢዮ! ኔና ጋላቲፃ ዓጫማዔ ካሮና ሄሌሢጉዲ
ሱንፃኣ ኔኤኮ ዒማ ጎይፆ ማዔኔ።

11 ኔኤኒ ፒዜ ዎጋያ ማዔሢሮ
ፂዮኔይዳ ናንጋ ዴራ ዎዛዻኔ፤
ዪሁዳ ካታማ ናንጋ ዓሶዋ ዎዛሳኔ።

12ዎሊ ጊንፆ ኬስኪ ፂዮኔ ሺሩዋቴ፤
ዒዞ ዴዒ ካፖ ሴኤሎዋ ፓይዱዋቴ።

13ዒንሢሙካ ሾይንቶም ኬኤዛኒ
ዒዞኮ ዶዶ ኬኤሎዲፆዋ ማሊ ጶቂሡዋቴ፤
ዋርዲዮ ቤዞዋ ዛጉዋቴ።

14ዒንሢ ዔያቶም ኬኤዛንዳሢ፦ «ፆኦሲ ያዺኬ፤
ኑ ፆኦዛሢ ናንጊና ናንጋያኬ፤
ሴካ ቤርቲማኣ ዒ ኑና ዔኪ ዓኣዻንዳኔ» ጌዒኬ።

ዓይኑሞሱኡጋሢዓይሣጎይፆና ዓይናዺንታቆሬ ናኣቶ

ዓይኑሞ
ቆሎ ጉሙርቂሢ ዔኤዩሞ ማዒፆ
1ዓሳ ቢያሢ ዋይዙዋቴ!

ዓጮይዳ ናንጋ ዴራ ቢያ ዋይዙዋቴ!
2ዒንሢ ሂርኬ ዓሶንታ ዼጌ ዓሶንታ

ዖርጎጮንታ ማንቆንታ
ሃያ ዋይዙዋቴ።

3ዻንጋ ታኣኮ ዔራቶ ጌኤሲ ጌስታኔ፤
ታኣኮ ዒኖ ማሊፃኣ ማሊ ጶቂሥሢዔርዛኔ።

4ዋዮ ታኣሲ ታኣኒ ኮኦኪንሦ ባንሢ ማሃንዳኔ፤
ታኣኮ ዓኣቺፆዋ ሚርጌ ሻዦ ዴንሢ ዋርቆ ጎኦሎ
ዋርቂ ታ ፔጋሳንዳኔ።

5ፑርታ ኬሊሙኬም ፑርቶ ዓሳ ታና ማንጋኣና
ታኣኒ ዓይጋ ዒጊጫይ?

6ዬያጉዲ ሃሣ ፔኤኮ ቆሎ ጉሙርቃዞንሢና
ፔ ዖርጎቹሞና ሄርሺንታ ፑርቶ ዓሳ

ታና ማንጌቴያ ዓይጋ ታ ዒጊጫዖ?
7ሜሌሢኮ ሼምፓሢማሂ ሻንቂ ዓውሳኒ ዳንዳዓ ዓሲ

ጊንሣ ሃሣ ዬያ ማሂፆ ሚኢሾ ፆኦሲም ጪጋኒ
ዳንዳዓ ዓሲ

ፔቴታዖ ባኣሴ።
8ዓሲኮ ሼምፔ ዛላ ሚኢሼጪጊሢሚርጌሜቶኬ፤

ዎዚጉዴሚርጌ ሚኢሼጪጊንቴቴያ ጊዱዋሴ።
9 ሃይቁዋጉዲ፥ ዱኡኪንቱዋጉዲ

ናንጊና ናንጋያ ማሃኒ
ዎዚጉዴሚርጌ ሚኢሼጪጊንቴቴያ ጊዱዋሴ።

10ዔሮ ዓሳ ሃይቃያ ማዔሢዔርቴያኬ፤
ዬይዔሮ ዓሳዔኤዮናቤልፆ ዓሶና ዎላ ሄኮ ሃይቃኔ፤
ዬያታ ቢያ ቆሎ ፔኤኮ ሃሺ ዴንዳኔ።

11ሚርጌዴኖምዔያታፔሱንሢሱንሢጌሢዔኤሌታቴያ
ዔያቶኮ ዱኡፓ ናንጊና ናንጎ ማኣሮ

ሾይንታፓ ሾይንቲ ሄላንዳኣና
ዬይ ዔያቶኮ ናንጎ ቤዞ ማዓንዳኔ።

12ዓሲ ፔኤኮ ቆሎና ቦንቺንቴ ጎይሣ ጋፒንሢ ሄሉዋሴ፤
ጴዺ ባይቃ ቆልሞማላኔ።

13ዬይ ፔና ጉሙርቃ ዔኤዮ ዓሶና
ዔያታ ጋዓ ባኮ ዋይዚ ዔካ ዓሶናኮ
ጋፒንፆ ካሮኬ።

14ማራይጉዲ ሳዓ ዴሜምዔያታ ጊኢጌያኬ፤
ሃይቢ ዔያቶ ማራይ ሄንቆሢጉዲ ሄንቃንዳኔ፤
ፒዜ ዓሳ ጉቴና ዔያቶ ዎይሣንዳኔ፤
ፔኤኮ ቦንቺንቴ ማኣራፓ ሃኪ ሳዖ ዴማ ዔያታ
ዎዓንዳኔ።

15 ፆኦሲ ጋዓንቴ ሼምፓሢ ታኣኮ ሳዖ ዴማፓ
ማሂ ሻንቂ ዔካንዳኔ፤
ጎኔና ዒዛ ቤርታ ታኣኒ ዔርቴያኬ።

16ዓሲ ዖርጎቺ ማዓዛ
ዖርጎቹማኣ ሚርጊ ሚርጊ ዓኣዻዛ
ዒዛ ዒጊጪፖ።

17ዒዚ ሃይቄ ዎዶና ዔኪ ዓኣዻንዳ ፔቴ ባኣዚታዖ ባኣሴ፤
ዬይ ቆላ ዒዛና ዎላ ዱኡቲንዱዋሴ።

18ዓሲ ፔኤኮ ናንጋ ዎዶማና ዎዛዼያታቴያ
ቢያ ባካ ዒዛም ጊኢጌሢሮ ዒ ጋላቲንታያ ማዔቴያ፥

19 ሃይቂ ላሚ ዒ ፖዒ ዛጉዋ ቤሲ
ፔኤኮ ቤርታኣ ዓዶንሢ ባንሢ
ዒዚ ዓኣዻንዳኔ።

20ማሊ ጶቂሥሢ ባኣ ዖርጎቺ ዓሲ
ካይዚ ቦዖጉዲ ጉሪ ሃይቂ ባይቃያኬ።

ዓሳኣፔ ዓይኑሞ

ፆኦሲ ዎዛሳ ጎኔ ካኣሺ
1ዼኤፖ ፆኦዛሢ ማዔ ናንጊና ናንጋ ጎዳ ኬኤዛኔ፤

ዓባ ኬስካ ካራፓ ዴንዲ ጌላ ካሮ ሄላንዳኣና
ሳዖይዳ ዓኣ ዓሶ ቢያ ዒዚ ዔኤላኔ።
2 ፆኦሲ ሚርጌና ሚዛጳያ ማዔ

ፂዮኔ ካታማፓ ሼኤሪ ፖዓኔ።

3 ኑ ፆኦሲሙካንዳኔ፥ ዚቲ ጋዓዓኬ፤
ዒዛኮ ቤርታ ዔኤታ ታሚ ዓኣኔ፤
ኮሮይዳኣ ዎልቄና ዓኣ ዓልጎ ዢባሬ ዓኣኔ።

4ዒዚ ፔ ዴሮ ዎጋ ዎዶና

ጫሪንጮንታ ሳዖንታ ማርካ ማሂ ዔኤላንዳኔ።
5 «ዒንጎ ባኮ ታኣም ሺኢሺፆና ታኣና ዎላጫኣቄ ዓሶ

ታኣም ጉሙርቂንታያ ማዔ ታ ዓሶ
ታ ቤርታ ቡኩሱዋቴ» ጋዓኔ።

6 ፆኦሲ ፔኤሮ ዎጋያ ማዔሢሮ
ጫሪንጫዒዛኮ ዼጊ ጌዔ ፂሉሞ ኬኤዛኔ።

7 «ዒስራዔኤሌ! ታ ኔ ዑፃ ማርካዾም፤
ዒንሢ ታ ዴራ! ዋይዙዋቴ ታ ኬኤዞም፤
ታኣኒ ናንጊና ናንጋ ጎዳ ማዔ ኔ ፆኦዛሢኬ።

8 ኔኤኒ ታኣም ዒንጋ ዒንጊፆሮ ታ ኔና ቦሁዋሴ፤
ቢያ ዎዴ ሚቺ ኔ ዒንጋ ዒንጊፃ ታ ቤርታ ጴዻኔ።

9ታኣኒ ጋዓንቴ ኔኤኮ ሞኦፃፓ ዚዮ ጌማቶ
ኔኤኮ ባርታፓ ኮላቶ ኮዑዋሴ።

10ካዮ ቦዓ ቢያ
ዹካ ሄንቃ፥ ሺያና ፓይዲንታ ቆልማ ታኣሮኬ።

11ጫሪንጮ ካፖ ቢያ ታኣኒ ዔራኔ፤
ዓሳ ናንጉዋ ዳውሎይዳ ዓኣ ቦዓኣ ታኣሮኬ።

12 ሳዖንታ ዒኢካ ዓኣ ባካ ቢያ ታኣሮታሢሮ
ዔያታ ናይዺንቴቴያ ታ ኔኤም ኬኤዙዋሴ።

13ታኣኒ ዚዮ ጌማቶኮ ዓሽኮሙዓ?
ኮላቶ ሱጉፆዋኣ ታኣኒ ዑሽካ?

14 ፆኦሲም ጋላታ ዒንጊሢ ሺኢሼ፤
ናኣቦዋ ኔኤኮ ዼኤፖ ፆኦዛሢምዒንጌ።

15ሜታ ኔና ሄሌ ዎዶና ታና ዔኤሌ፤
ታኣኒ ኔና ዓውሳንዳኔ፤
ዬካፓ ኔ ታና ጋላታንዳኔ» ጋዓኔ።

16 ጎሞሲም ጋዓንቴ ፆኦሲ፦
«ኔኤኒ ታኣኮ ዎጎ ናባባኒ
ታኣኮጫኣቁሞ ኔ ዻንጎና ኬኤዛኒ
ዓይጎ ዔራቶ ኔኤኮ ዓኣይ?

17 ጎሪ ታ ኔና ዞራ ዞሮ ኔ ዒፃኔ፤
ቃኣሎ ታኣሲ ጊንሢምኬኤራኔ።

18ዉሲ ዓሲ ኔ ዴንቃዖ ዎላ ጳሽካኔ፤
ዞኦዛ ኮኦማ ዓሶና ዎላ ፔቴ ኔ ማዓኔ።»

19 «ኔ ዻንጋ ፑርታ ባኣዚ ጌስታንዳጉዲ ኔ ሃሻኔ፤
ጌኤዛ ኔኤኮ ቢያ ጌሺሢ ሌሊኬ።

20ዴዒጋፓ ኔኤኒ ኔ ጌርሲ ዾንካኔ፤
ኔ ዒንዶ ናዖኮዋ ሱንፆ ፑርቲሳኔ።

21ዬያ ኔ ማዼንቴያ ታኣኒ ዚቲዮ ጌዔኔ፤
ዬያሮ ታኣኒ ኔጉዲ ማዔያ ኔኤምማላኔ፤
ሃሢ ጋዓንቴ ፔጌና ታ ኔና ጎሪ ዞራኔ። »

22 «ዒንሢ ታና ቶኦቻ ዓሳ ቢያ ሃያ ዒና ዔኪ ዋይዙዋቴ፤
ሃንጎ ታ ዒንሢ ባይዛንዳኔ፤
ዒንሢ ዓውሳንዳያኣ ባኣሴ።

23ታኣም ጋላታ ዒንጊሢ ሺኢሻሢ ታና ቦንቻኔ፤
ጎይፆ ፔኤሲ ፒዚሳሢም

ፆኦሲኮ ዓውሲፆ ታኣኒ ቤኤዛንዳኔ» ጋዓኔ።

ዓይኑሞ ሱኡጋሢ ዓይሣ ጎይፆና ዓይናዺንታ ዳውቴ

ዓይኑሞ፤ ዳውቴ ቤርሳቤሄ ዒኢሴያና ፆኦሲ ማሊፆ
ኬኤዛ ናኣታኔሙኪዒዛ ጎሬኔ።
ማኣሪንታኒ ሺኢቂንቴ ሺኢጲሢ
1 ፆኦሲዮ! ኔኤኮ ኮሹሞጉዴያ ታና ማኣሬ፤

ኔኤኮ ሚጪንቲፆ ሚርጉሞና
ዻቢንቶ ታኣኮ ዓቶም ጌዔኔ።

2ዻቢንቶ ታኣኮ ጋፒሲ ማስኬ፤
ታ ጎማፓ ታና ጌኤሼ።

3ታኣኒ ታኣኮ ዻቢንቶ ዔራኔ፤
ቢያ ዎዴ ጎማ ታኣሲ ታ ቤርታ ታኣም ጴዻኔ።

4ታኣኒ ዋይዞ ዒፄሢ ኔኤምኬ፤
ታ ኔ ቤርታ ፑርታ ባኣዚ ማዼኔ፤
ኔኤኒ ዒፃ ባኮ ታ ማዼኔ፤

ዬያሮ ኔኤኒ ታኣም ዎጌ ዎጊፆና
ሜታሢያ ሄሊሴሢ ፒዜኬ።

5ታ ዒንዳ ታና ጎጳዼማፓ ታኣኒ ጎሜናኬ፤
ሾይቴማፓ ዓርቃዖ ታ ዻቢንቴያኬ።

6 ኔኤኒ ፒዜ ማዒሢና ጎኑሞና ናሽካሢሮ
ኔ ዔራቶኮ ዓኣሺንቴ ባኮ ታና ዔርዜ።

7 ሂሶጴ ዒላዦና ታና ኮርዴ፤
ታኣኒያ ጌኤሽካንዳኔ፤
ታና ማስኬ፥ ሻቺዳፓ ባሼ ታኣኒ ቦኦራንዳኔ።

8ዎዛ ዑኡሲ ኔ ታና ዋይዚሴ፤
ኔ ታኣኮ ሜንሤሜጌፃ ዎዛዻንዳኔ።

9ታኣኮ ጎሞ ዛጊፖ፤
ዻቢንቶዋ ታኣም ዓቶም ጌዔ።

10ታ ፆኦዛሢዮ! ጌኤሺ ዒና ታኣም ዒንጌ፤
ፒዜ ማዔ ዓያና ጋራ ታኣኮ ጌሤ።

11 ኔ ቤርታፓ ታና ሺኢሺፖ፤
ኔኤኮ ዱማዼ ዓያኖዋ ታጊዳፓ ዔኪፖ።

12 ኔኤኒ ታና ዓውሴ ዎዶና ዒንጌ ዎዞጉዴ ዎዛ ታኣም
ዒንጌ፤

ዓይሢንታያ ማዓንዳጉዲ ታና ማኣዴ።
13ዬካፓ ታኣኒ ዓይሢፆ ኔኤኮ ካፑዋ ዓሶ ዔርዛንዳኔ፤

ጎሞ ዓሳኣ ኔ ባንሢ ማዓንዳኔ።

14ታኣኮ ዼኤሻሢማዔ ታ ፆኦዛሢዮ!
ዓሲ ዎዺሢዳፓ ታና ኔ ካፔ፤
ኔኤኒዓውሳያማዔሢሮጋላታዓይኑሞታዓይናዻኔ።

15 ናንጊና ናንጋ ጎዳሢዮ! ዻንጎ ታኣኮ ቡሌ፤
ታኣኒያ ኔና ጋላታንዳኔ።

16ዎንዴ ኔ ዒንጎ ባኣዚ ናሽካያ ማዔቴ
ታኣኒ ኔኤም ዒንጌያ ናንዳኔ፤
ሚቺ ዒንጎ ዒንጊፃኣ ኔና ዎዛሱዋሴ።

17 ፆኦሲም ዒንጊንታ ዒንጊሢሜቄ ዒኔኬ፤
ሜቄያና ሂርኪ ጌዔ ዒና ዒዚ ቦሁዋሴ።

18 ፆኦዛሢዮ!
ፂዮኔ ማኣዳኒ፥ ዬሩሳላሜኮዋ ኬኤሎዲፆ ኮሻኒ
ሃዳራ ኔኤኒ ጌዔሢጉዲማዖንጎ።

19ዬማ ዎዶና ፒዜ ዒንጎ ዒንጊፆንታ
ሚቺ ዒንጎ ዒንጊፆናኣ ኔኤኒ ዎዛዻንዳኔ፤
ኑኡኒያ ኔኤም ዒንጎ ባኮ ዒንጎ ቤዛ ዚዮ ጌማቶ
ሺኢሻንዳኔ።

52
ዓይኑሞ ሱኡጋሢ ዓይሣ ጎይፆና ዔራቶና ካላሊንታ

ዳውቴካላሎ፤ዔዶኦሜዓሢዶይቄሳኣዖኦሌኮራሙኪ፥
«ዳውቴ ዓቤሜሌኬ ማኣሪ ሙኬኔ» ጌይ ኬኤዜያና
ዓይናዺንቴያኬ።
ፆኦሲኮ ዎጎና ኮሹሞና
1ዔዞ ዎልቆሶ ፑርቱሞና ዓይጋ ኔጪኢዺንታይ?

ፆኦሲ ዓኣፓ ኔኤኒ ቶኦቺንቴያታዖ
ቢያ ዎዴ ዎይቲ ኔ ዖቶርቃይ?
2 ኔኤኒ ጌሺሢ ታኣኮ ማዾኬ ጌዒ ዓርቄሦ

ዻንጋ ኔኤኮዓጬሺጊሬጉዲባይሲንታሱኪሺራኔ።
3ኮሹሞይዳፓ ባሼ ፑርቱሞ

ጎኑሞይዳፓ ሉኡዙሞ ባሼ ኔኤኒ ዶኦራኔ።
4 ኔኤኒ ዓሶ ጌሻ ዓሢ

ዓሲ ማኣሳንሦንዶ ጎይሢ ጌስታኒ ናሽካኔ።

5ዬያሮ ፆኦሲ ኔና ጋፒ ባይዛንዳኔ፤
ኔ ማኣራፓ ኬሲ ኔና ዒዚ ዳውሳንዳኔ፤
ዓሳ ናንጋ ሳዓፓ ኔና ቱጊ ኬኤራንዳኔ።

6 ፂሎ ዓሳ ዬያ ዛጊ ዒጊጫንዳኔ፤
ሚኢቺያ ሂዚ ጌዒ ዔያታ ሚኢጫንዳኔ፦

7 «ፆኦሲ ፔኤኮ ጊቲማጉዲማሂባኣ
ፔ ቆሎሚርጉሞና ሄርሺንቴ
ፔ ፑርቱሞናኣ ዶዴ
ሃያ ዓሢ ዛጉዋቴ።»

8ታኣኒ ጋዓንቴ ፆኦሲ ማኣሮይዳ
ዋርቂ ዓኣ ዛይቶ ሪሚቶጉዲኬ፤

ዒዛኮ ጋፑዋ ናሹሞ
ናኣናና ታ ጉሙርቄ ጎይሣ ናንጋንዳኔ።

9 ፆኦሲዮ!
ኔኤኒ ማዼ ኮዦ ባኮሮ ቢያ ናንጊና ታ ኔና ጋላታኔ፤
ሱንፃ ኔኤኮ ኮሺታሢሮ ኔ ሱንፆ ታ ሃጋኣ ዎዛ ማሃኔ፤
ኔኤም ዱማዼ ዓሶ ባኣካ ታ ኔና ጋላታኔ።

53
ዓይኑሞ ሱኡጋሢ ዓይሣ ጎይፆና ዔራቶና ካላሊንቴ

ዳውቴ ዓይኑሞ
ዓሲኮ ፑርቱሞ
1ዔኤያ ዓሲ ፔ ዒናና «ፆኦሲ ባኣሴ» ጋዓኔ፤

ዬያታ ፑርታ ዓሲኬ፤
ማዻ ዔያቶኮ ሻኣካያኬ፤
ዔያቶ ባኣካ ፔቴታዖ ኮሺ ማዻይ ባኣሴ።

2ማሊ ጶቂሣ ዓሲና ፆኦሲ ኮዓ ዓሲያ ዓኣቴ ዛጋኒ
ዒዚጫሪንጫፓ ዓሶ ዛጌኔ።

3 ጋዓንቴ ቢያሢ ዣኣሌኔ፤
ዔያታ ፔቴ ማዒያ ፑርቴኔ፤

ዔያቶይዳ ፔቴታዖ ኮሺ ባኣዚ ማዻይ ባኣሴ።

4ዓሲ ካሣሙዓሢጉዲ ዴሮ ታኣኮሙዓ ዓሳ
ታና ዔኤሊ ዔሩዋ ዓሳ

ዬያታ ፑርቶ ማዻ ዓሳ
ፔቴታዖ ዔኤቢ ዛጊ ዔሩዋዓዳ?

5 ፆኦሲ ፔ ዴሮ ሞርኮ ሜንሤሢሮ
ዎኖ ዎዳፓኣ ባሼ ዒጊቹሞ ዔያታ ዓርቄኔ፤
ዒዚ ዔያቶ ዒፄሢሮ ጋፒ ዔያታ ቦርሲንታንዳኔ።

6 ፂዮኔይዳፓ ዒስራዔኤሌም ዻቂንታ ዬዓያታቴ ዓይጎ!
ፆኦሲ ፔ ዴሮኮ ዲዒንቴ ባኮ ማሃ ዎዶና

ያይቆኦቤ ናኣታ ዎዛዻንዳኔ፤
ዒስራዔኤሌ ዴራኣ ኮሺ ዎዛዻንዳኔ።

54
ዓይኑሞ ሱኡጋሢ ዓይሣ ጎይፆና ጎኦላና ዓይናዺንታ

ዳውቴ ዓይኑሞ፤ ዜፓ ዓሳ ሳኣዖኦሌ ኮራሙኪ፥ «ዳውቴ
ፑኒ ኑ ኮራ ዓኣኔ» ጌዒ ኬኤዜያና ዓይናዺንቴያኬ።
ሞርኮ ኩጫፓ ዓታኒ ሺኢቂንቴ ሺኢጲሢ
1 ፆኦሲዮ! ኔ ሱንፆና ታና ዓውሴ፤

ኔ ዎልቆና ታኣም ዎጌ።
2 ፆኦሲዮ! ሺኢጲፆ ታኣኮ ዋይዜ!

ታኣኒ ጋዓ ባኮዋ ዒና ዔኬ።
3 ፃንጎ ዓሳ ታኣም ዔቄኔ፤

ጌኔ ማዻ ዓሳ ሼምፓሢ ታኣኮ ዼሂ ሃንታኔ፤
ፆኦሲ ዔያታ ዔኤቢኬ ጎዑዋሴ።

4 ጋዓንቴ ፆኦሲ ታና ማኣዳሢኬ፤
ናንጊና ናንጋ ጎዳኣ ታና ኬኤሊንቂ ዓርቄኔ።

5ዔያቶኮ ጌኖ ማዾ ታና ዋኣዪሳ ታ ሞርኮምማሄ፤
ዔያቶ ባይዚ፥ ኔኤኒ ጉሙርቂንታያ ማዒፆ ዻዌ።

6 ኔኤም ዒንጎ ባኣዚ ታ ሼኔና ታ ዒንጋንዳኔ፤
ናንጊና ናንጋ ጎዳሢዮ!
ዬይ ኮይሳያ ማዔሢሮ ታ ኔና ጋላታኔ።

7ታ ሜታፓ ቢያ ኔ ታና ዓውሴኔ፤
ታ ሞርኮኮዋ ሎኦሚፆ ታ ዛጌኔ።

55
ዓይኑሞ ሱኡጋሢ ዓይሣ ጎይፆና ጎኦላና ዓይናዺንታ

ዳውቴ ኬኤዚ ዔርዜ ባኮ
ላጌ ዒፄ ዓሲ ሺኢቄ ሺኢጲሢ
1 ፆኦሲዮ! ሺኢጲፆ ታኣሲ ዋይዜ፤

ታ ኔና ሺኢቃ ሺኢጲፆ ቶኦዛዺፖ!
2ታ ባንሢ ዛጌ፥ ዋይዚያ ታኣም ማሄ፤

ጋርሲና ታኣኒ ዲቃቴኔ፥ ዓጊፂያ ዓጊፄኔ።
3ታ ሞርካ ታኣም ዚርቃሢሮ ታ ዒጊጬኔ፤

ፑርቶ ሄርቂ ዎይሢፃ ታና ሺኢቼኔ፤
ዔያታ ፑርታ ሜቶ ታ ጊዳ ዔኪሙካኔ፤

ዒፂ ዻጋና ታና ዔያታ ዛጋኔ።

4ዒና ታኣኮ ታና ማሊሢና ዋኣዪሳኔ፤
ታኣኒ ሃይቄኔ ጌይሲ ታና ዒጊቺ ዓርቄኔ።

5ዒጊቹሞና ዲቃቲሢና ታ ዓርቄኔ፤
ዑፃ ታኣኮ ማዔ ካራና ዲቃታኔ።

6ዶኦሌጉዲ ጋኣሲ ታኣኮ ዓኣቴ ዓይጎ!
ባራኒ ዴንዲ ታ ሃውሼያ ናንዳኔ።

7 ሄኤዶ ቤቲ ታኣኒ ሃኬ ዓኣዼቴ

ዓሳ ናንጉዋ ዳውሎይዳ ታ ናንጋንዳቴኬ።
8ዓልጋሢዢባሮና ዢኢፖናፓ ታ ጳሽኪ

ሩኡሪና ታ ማኣሮ ባንሢ ታ ሄሌያ ናንዳኔ።
9 ናንጊና ናንጋ ጎዳሢዮ!

ካታሜሎይዳ ጌኔ ማዾና ዣሎና ታ ዛጋሢሮ
ዲቃሢ ካራ ዔያቶኮ ባይዜ፤
ጌስታሙኡጮዋ ዔያቶሲ ሲኢሬ።

10ዒዛሜቶና ባይሲንታና ኩሜ ካታማኬ፤
ፑርቶ ዓሳ ዋንቶንታ ሮኦሮንታ ዒዞኮ ኬኤሎ ዲፆ
ዑፃ ሃንታኔ።

11 ባይሲንታ ዒዞይዳ ዓኣኔ፤
ጌኔ ማዾና ጌሺሢና ዓሳ ቡካ ጶኦካፓ ዒዞኮ
ባይቁዋሴ።

12ታናጫሽካሢ ታ ሞርካሢቱዋሴ፤
ዎንዴ ዬያታቴ ጊቢ ታ ዳንዳዔያ ናንዳኔ፤
ታ ዑፃ ዖቶርቃሢያ ዒዛቱዋሴ፤
ዒዛታቴ ቤርታፓ ታ ዒዛኮ ዓኣሺንቴያ ናንዳኔ።

13 ጋዓንቴ ዬያ ማዻሢ ታ ኔና ጉሙርቃ
ታኣኮ ላጋሢና፥ ዒጊናሢ ማዔ ኔናኬ።

14 ኑኡኒ ፆኦሲ ማኣራ ዴሮ ባኣካ ዎላ ሃንቴኔ፤
ዎዛሳ ናሹሞዋ ኑኡኮ ዓኣኔ።

15ዒና ዔያቶኮ ፑርቱሞ ቡኬ ቤሲታሢሮ
ታ ሞርኮይዳ ዔያታ ዔሩዋንቴ ሃይቢ ዬዖንጎ!
ሳዛና ዓኣዖዋ ዱኡኪንቶንጎ!

16ታኣኒ ጋዓንቴ ፆኦሲ ባንሢ ዒላታኔ፤
ናንጊና ናንጋ ጎዳሢ ታና ዓውሳኔ።

17ዋንቶንታ ጉቶንታ ሮኦሮንታ
ታኣኒ ዔኤሊንታኔ፥ ዚኢሊንቲያ ታ ዚኢሊንታኔ፤
ዑኡዞዋ ዒ ታኣኮ ዋይዛኔ።

18ታና ማኪ ዔቄ ዓሳ ሚርጌኬ፤
ታኣም ማሎና ዖላፓ ሼምፓሢ ታኣኮ ዒዚ

ማሂ ሻንቂ ዔኪ ዓውሳንዳኔ።
19ዔያታ ፔኤኮ ሃንቲፆ ላኣሚባኣሴ፤

ፆኦሲያ ዔያታ ዒጊጩዋሴ፤
ሚናፓ ዓርቃዖ ፔኤኮ ካኣቱሞይዳ ዓኣ ፆኦዛሢ
ዋይዚ ዔያቶ ዒ ዻውሲሳንዳኔ።

20ታኣኒ ዒዛ ታ ላጌኬ ጋዓ ዓሢ
ፔ ላጎ ጳርቃኒ ፔ ኩጮዔቂሴኔ፤
ዎላጫኣቄጫኣቁሞዋ ሃሼኔ።

21ዻንጋ ዒዛኮ ዖይሲዳፓ ባሼ ሺኢታኔ፤
ዒና ጋዓንቴ ዒዛኮ ዖልዚ ማላኔ፤

ዑኡዛ ዒዛኮ ዛይቴይዳፓ ባሼ ኮሽካኔ፤
ጋዓንቴ ቱጊንቴጬንቻ ዓፓሮጉዲኬ።

22 ኔና ዴኤፃ ባኮ ቢያ ናንጊና ናንጋ ጎዳም ሃሼ፤
ዒዚ ኔ ቶኦኮ ዛጊ ዓርቃንዳኔ፤
ዒዚ ኮዦ ዓሶ
ፔቴታዖ ሜታዻንዳጉዲሜቶም ዓኣሢ ዒንጉዋሴ።

23 ፆኦሲዮ! ኔኤኒ ጋዓንቴ ፑርቶ ዓሶ
ባይሲንታ ዔቴይዳ ኬኤራንዳኔ፤
ዬያታ ዓሶ ዎዻ ዓሶና ጌሻ ዓሳ
ዔያታ ናንጋኒ ኮይሳ ሌዖኮ ሄካሢታዖ ናንጋዓኬ፤

ታኣኒ ጋዓንቴ ኔና ጉሙርቃኔ።

ዓይኑሞ ሱኡጋሢ ዓይሣ ጎይፆ ካላሊንቴ ዳውቴ ካላሎ
(ፒሊስፄኤሜ ዓሳ ጌኤቴይዳ ዳውቴ ዓርቄያና ዒ
ካላሌያኬ።)
ፆኦሲ ጉሙርቂ ሺኢቂንታ ሺኢጲሢ
1 ፆኦሲዮ! ዓሳ ታና ዋኣዪሳሢና

ሞርካኣ ታኣኮ ታና ቢያ ዎዴ ዳውሳሢናሮ
ታኣምሚጪንቴ።

2 ዖቶርሙሞና ታና ዖላ ዓሳ ሚርጌኬ፤
ሞርካ ታኣኮ ሮኦሮ ጉቤ ታ ዑፃ ዔቄኔ።

3ታና ዒጊቻ ዎዶና
ታኣኮ ጉሙርቂፆ ታ ኔጊዳ ማሃኔ።

4ታኣኒ ፆኦሲ ጉሙርቃሢሮ ዒጊጫዓ፤
ታኣም ዒንጊንቴ ሃጊ ማዓ ዎዞሮ ዒዛ ታ ጋላታኔ፤
ታኣኒ ዒዛ ጉሙርቃሢሮ
ዔዞ ዓሲ ታና ዎዳንዳይ?

5ሞርካ ታኣኮ ሮኦሮ ጉቤ
ታ ዻቢንቴቴ ዓርቃኒ ኮዒ ሃንታኔ፤
ቢያ ዎዴ ታና ባይዛኒ ዎላ ዞርታኔ።

6ቡኪንቲ ታና ዔያታ ካታኔ፤
ሄፆ ቢያ ዔያታ ታኣኮ ኮጲሳኔ፤
ሼምፓሢ ታኣኮ ባይዛኒ ኮዓኔ።

7 ፆኦሲዮ! ዎይቴቴያ ዔያታ ቶሊ ዓቱዋጉዲማዼ!
ያቶ ዴሮ ኔኤኮ ጎሪንቶና ዻውሲሴ።

8ቃያሢ ታኣኮ ፃኣፒ ዓርቄ፤
ዓቢፆዋ ኔ ዶሎዞይዳ ቃዼ፤
ቢያሢ ፃኣፒ ዓርቆ ቤዛ ዓርቂንቴያቱዋዓዳ?

9 ኔ ባንሢ ታኣኒ ዔኤሊንታ ኬሎና
ሞርካ ታኣኮ ጊንሢምማዓኔ፤

ዬያና ፆኦሲ ታኣኮ ኮራ ማዔሢ ታ ዔራኔ።
10ዬይ ታኣና ዎላ ማዔ ፆኦዛሢ

ቃኣሎ ታ ዒዛኮ ጋላታሢና ቦንቻ ፆኦዛሢኬ።
11ታኣኒ ዒዛ ጉሙርቃሢሮ ዒጊጫዓ፤

ዓሲ ታና ዓይጎ ዎዳንዳይ?

12 ፆኦሲዮ!
ኔኤም ታኣኒ ናኣቤ ናኣቢ ዓኣኔ፤
ዬይያ ጋላታ ታ ኔኤም ሺኢሻያኬ።

13 ሃይቢዳፓ ኔኤኒ ታና ዓውሴኔ፤
ዹቂንቲ ታኣኒ ሎኦሙዋጉዲ ኔ ታና ማኣዴኔ፤

ዬያሮ ሼምፖና ዓኣ ዓሶ ዑፃ ፖዓ ፖዖይዳ
ፆኦሲ ቤርታ ታኣኒ ሃንታኔ።

ዓይሣ ጎይፆ ካላሊንቴ ዳውቴ ካላሊ (ዳውቴ ሳኣዖኦሌ
ቤርታፓ ፑኒ ዴኖ ዔቶ ጌሌያና ዓይናዼያኬ።)
ፆኦሲ ማኣዳንዳጉዲ ሺኢቂንቴ ሺኢጲሢ
1 ፆኦሲዮ! ታኣምሚጪንቴ፥ ታና ማኣሬ፤

ታ ሼምፓሢኮ ፑኖ ካያሢ ኔናኬ፤
ሜቶ ዲጳ ዓኣዻንዳያ ሄላንዳኣና

ኔኤኮ ጋኣዞ ዴሞ ታኣኒ ጌላንዳኔ።

2ታኣም ማሌ ባኮ ማዺኩንሣ ፆኦዛሢ
ዒዛ ዼኤፓሢ ባንሢ ታኣኒ ዒላታኔ።

3 ፆኦሲ ፔ ሚጪንቲፆና ጉሙርቂንቲፆዋ
ጫሪንጫፓ ዳኪ ታና ዓውሳንዳኔ፤
ታና ሜታሳ ዓሶ ዒዚ ዻውሲሳንዳኔ።

4ሼምፔላ ታኣኮ ዞቢና ማንጊንቴኔ፤
ሾኦሊ ታናሙዓ ቦዖ ባኣካ ታ ኬዴኔ፤
ዓጫ ዔያቶኮ ዎርሢና ሂኢሺናጉዲ
ዒንዲርዛኣ ዔያቶሲ ዋርቂንቴጬንቻ ዓፓሮኬ።

5 ፆኦሲዮ!
ሌካጫሪንጮኮ ዑፃ ዼግ ዼጊ ጌዔ፤
ቦንቻ ኔኤሲ ሳዖ ቢያይዳ ኩሞንጎ።

6ሞርካ ታኣኮ ታና ዓይሣኒ ፒሮ ታኣም ፒሬኔ፤
ታና ጉቤና ዎቢሳ ዎዛ ቲቂሢ ታና ሄሌኔ፤

ዔያታ ታኣኮ ጎይፆይዳ ዔቴ ቦኦኬኔ፤
ጋዓንቴ ዬያ ዔቶይዳ ፔኤሮ ዔያታ ሎኦሜኔ።

7 ፆኦዛሢዮ! ዒና ታኣኮ ዶዲኬ፤
ካላሊያ ካላሊ ታኣኒ ዓይናዻኔ።

8ታኣኮ ሼምፔሌ ጴጬ!
ጎኦሎንታ ሃንጎ ዓይኑሞ ዓንጋሞንታ ዔቁዋቴ!
ታኣኒያ ሚኢሪ ዔቃንዳኔ።

9 ናንጊና ናንጋ ጎዳሢዮ! ዴሮ ባኣካ ታ ኔና ጋላታንዳኔ፤
ታ ዴሮ ባኣካኣ ታ ኔኤም ጋላታ ዓይኑሞ
ዓይናዻንዳኔ።

10 ኔኤኮ ናንጊና ናንጋ ናሹማጫሪንጮ ሄላያኬ፤
ጉሙርቂንቲፃኣ ሻኣሮ ሄላኔ።

11 ፆኦሲዮ! ጫሪንጮኮ ዑፃ ዼግ ዼጊ ጌዔ፤
ቦንቻ ኔኤኮ ሳዖ ቢያይዳ ማዖንጎ።

ዓይሣ ጎይፆ ካላሊንቴ ዳውቴ ካላሎ
ፆኦሲ ፑርቶ ዓሶ ዎጋንዳጉዲ ሺኢቂንቴ ሺኢጲሢ
1ዒንሢ ዎይሣ ዓሳ!

ፒዜ ዒንሢ ጌስታ?
ዓሶም ጎኑሞና ሄኮ ዒንሢ ዎጋ?
2ዬያ ዒንሢ ሃሺ ዒኖና ዒንሢ ፑርታ ባኣዚ ማሊ ቱካኔ፤

ሳዖይዳ ዒንሢማዻ ባካ ቢያ ፑርታ ሌሊኬ።

3ፑርቶ ዓሳ ዒንዶ ጎጳ ዓኣዖ ዣኣሌያኬ፤
ሾይንቴማፓ ዓርቃዖ ዻባኔ፥ ሉኡዙሞዋ ዔያታ
ጌስታኔ።

4ዔያታ ሾኦሺጉዲ ዳኣኒናኬ፤
ዋይዚ ባይቄ ጎፖ ሾኦሺ ጉዴያኬ።

5 ጎፖ ሾኦዣ ዋዮ ፔኤሲ ቱጫሢ
ሾኦዦ ማርሻ ዓሶንታ ሳጎ ዓሶንታኮ ዑኡዞ ዋይዞ
ዒፂኬ።

6 ፆኦሲዮ! ዬያቶ ዞቦጉዴ ፑርቶ ዓሶንሢኮ ዓጮሜንሤ፤
ባንጋሎዋ ዔያቶሲ ሾኦሌ።

7ላኣሊንታዖ ጋፓ ዋኣሢጉዲ ዔያታ ባይቆንጎ!
ሂኢዦ ዔያታ ዱካዛ ዻዻቦንጎ!

8 ሃንታዖ ማኣሽኪ ጋፓ ዻኣዼጉዲ
ጊንሣ ሃሣ ፖዒ ዛጉዋ፥ ቡሊሢጉዲ
ዔያታ ማዖንጎ!

9ዔያታ ዔርቲባኣንቴ ዓንጊሢጉዲ
ቱጊንቲ ኬኤሪንታንዳኔ፤
ፆኦሲ ፔኤኮ ዼኤፖ ዻጎና
ሼምፔና ዓኣንቴ ዜርቂ ዔያቶ ባይዛንዳኔ።

10 ጎሞ ዓሶኮ ኮማ ኮፂንታኣና ዛጋዖ
ፂሎ ዓሳ ዎዛዻኔ፤
ዔያታ ቶኮ ፔኤሲ ፑርቶ ዓሶ ሱጉፆና ማስታኔ።

11ዬኖ ዎዶና ዓሳ፦ «ፂሎ ዓሳ
ፔኤኮ ኮዦማዾ ዛሎዒንጎ ባኮ ዔኬኔ፤
ሳዖይዳ ዎጋ ፆኦሲ ጎኔና ዓኣኔ» ጋዓንዳኔ።

59
«ባይዚፖ» ጌይንታ ዓይኑሞና ዓይኑሞ ሱኡጋሢ

ዓይሣ ጎይፆ ካላሊንቴ ዳውቴ ካላሊ (ዳውቴ ዎዻኒ
ማኣሮ ዒዛኮ ማንጋንዳጉዲ ሳኣዖኦሌ ዓሶ ዳኬያና ዒ
ዓይናዼያኬ።)
ፆኦሲ ካፓንዳጉዲ ሺኢቂንቴ ሺኢጲሢ
1 ፆኦሲዮ! ታኣኮ ሞርኮይዳፓ ታና ዓውሴ፤

ታና ማኣሳንሣኒ ዔቄ ዓሶይዳፓ ካፔ።
2ፑርቶ ማዻ ዓሶይዳፓ ሄሊ ታና ዓይሴ፤

ዓሶ ዎዻ ዓሶይዳፓኣ ታና ዓውሴ።

3ዔያታ ታና ካቲ ዓኣ ጎይፆ ዛጌ!
ፆኦሲዮ! ሚጪንቱዋ ዓሳ
ታ ዻቤ ባኣዚንታ ጎሜያ ታኣኮ ባኣንቴ
ታ ዑፃ ቡኪ ዔያታ ዞርቴኔ።

4ዔያታ ታ ዻቤ ባኣዚ ባኣንቴ ታናማኣሳንሣኒ ጊኢጊንቴኔ፤
ኔኤኒ ዬያ ዛጊጋፓ ዔቂ ታና ማኣዴ።

5 ኔኤኒ ቢያ ባኮ ዎይሣ ጎዳ ማዔ ዒስራዔኤሌ
ፆኦዛሢኬ፤

ሜሌ ዴሮይዳ ሜቶ ዓጋኒ ኬስኬ፤
ዔያታ ፔኤኮ ጌኖ ማዾና ማዻ ባኮሮዋ

ሚጪንቱዋዖ ሜቶ ዔያቶይዳ ኬኤሬ።

6ካታሞይዳ ዔያታ ዓዳ ካኒጉዲ
ቦጪ ሃንቲ ሺራኣ ሺራ ፔኤቂ ዒባኒ ማዓንዳኔ።

7ዻንጋፓ ዔያቶኮ ኬስካ ባኮ ኔኤኒ ዋይዜ፤
ዻንጋ ዔያቶኮጬንቻ ዓፓሮ ዓኣኔ፤
ዔያታ፦ «ዖኦኒያ ኑኡሲ ዋይዙዋሴ» ጋዓኔ።

8 ናንጊና ናንጋ ጎዳሢዮ!
ኔኤኒ ጋዓንቴ ዔያቶ ሚሚኢጫኔ፤
ሜሌ ዴሮ ቢያ ቶኦቺ ኔ ዛጋኔ።

9ታኣኮ ዶዱማሢዮ! ታና ኔ ካፔ፤
ፆኦዛሢዮ! ኔኤኒ ታኣኮ ፑኖ ካያሢኬ።

10 ፆኦሲ ፔ ማኣሪፆና ታኣና ካኣማንዳኔ፤
ታ ጎዳሢ ታ ሞርኮኮ ሎኦሚፆ ታና ዻዋንዳኔ።

11 ናንጊና ናንጋ ጎዳ ማዔ ኑ ጊቲማሢዮ!
57:11 1ሳሙ. 22፡1፤ 24፡3። 59:1 1ሳሙ. 19፡11።

ታኣኮ ዒጊና ኔኤኒ ኮሜ ኮፃያ ማዔሢ ዋሉዋጉዲ
ዔያቶ ዎዺፖ፤

ጋዓንቴ ኔኤኮ ዎልቆና ዔያቶዜርቄ፥ ሃሣ ዻውሲሴ።
12ፔኤኮ ዔያታ ዻንጋፓ ኬሳ ጎሞሮ

ፔሙሱሮና ዔያታ ጌስታ ዑኡዞሮ
ዔያታ ጋዳንቂ ሉኡቃሢሮ

ፔ ዖቶርሙሞና ዓዺንቶንጎ።
13 ኔኤኮ ዻጎና ዔያቶ ባይዜ፤

ዔያቶ ጋጋፒሴ፤
ያዺ ማዓዛ ፆኦሲ ዒስራዔኤሌ ዓሶ ዎይሣያ ማዔሢ

ዓጮኮ ጋፖ ሄላንዳኣና ዔርቴያ ማዓንዳኔ።
14ታኣኮ ሞርካ ጉሪ ካታሞይዳ

ካኒጉዲ ቦጪ ሃንቲ ሺራኣ ሺራ
ዒባኒ ማዒሙካኔ።

15ሙዖ ባይዚ ዔያታ ጳሽኪ ሺራኔ፤
ዔያታ ሚሽኪባኣያታቴ ጉሪ ቦጪሺራኔ።

16ታኣኒ ጋዓንቴ ኔኤኮ ዎልቆ ዛሎ ዓይናዻንዳኔ፤
ኔኤኒ ታኣኮ ፑኖ ካያሢኬ፤
ታና ሜቴ ኬሎ ኔ ታኣኮ ዹካሢኬ።

17 ፆኦዛሢዮ! ኔ ታኣኮ ዱማዼሢኬ፤
ኔኤኒ ታኣኮ ፑኖ ካያሢኬ፤
ኔኤኮ ናንጊና ናንጋ ናሹሞ ኔ ታና ቤኤዛኔ፤
ዬያሮ ጋላታ ዓይኑሞ ታ ኔኤም ሺኢሻኔ።

60
ዓይኑሞ ሱኡጋሢ ዓይሣ ጎይፆና «ሳሌ ቡኒ» ጌይንታ

ዓይኑሞና ዓይናዺንታ ዳውቴ ካላሊ (ኬዶ ዛሎኮ ዓባ
ጌላ ባንፃ ዓኣ ሜሴፖታሚያና ሶኦሪያ ዓጮኮ ሳዞይዳ
ናንጋ ዓራማ ዓሳ ዒስራዔኤሌ ዓሶ ዖሌያና፥ ጊንሣ
ሃሣ ዒዮዓኣቤያ ሶኦጎ ዶኦጮይዳ ታጶ ላምዖ ሺያ
ማዓ ዔዶኦሜ ዓሶ ዎዼያና ዓሶ ዔርዛኒ ዳውቴ ካላሌ
ካላሊኬ።)
ፆኦሲ ዓውሳያ ማዒፆ ዔርዛ ሺኢጲሢ
1 ፆኦሲዮ! ኔ ኑና ኬኤሬኔ፥ ሜንሢያ ጋኣጬኔ፤

ኔ ኑና ጎሬኔ፤
ሃሢ ጋዓንቴ ማሂ ኑና ኮሼ።
2 ሳዔሎ ኔ ዓጊሢ ፃሂሲ ዳርዜኔ፤

ሴካ ሃንጋ ዒዛ ጋዓሢሮ ዒዞ ኮኦሌ።
3 ኔኤኮ ዴሮ ሜቶ ኔ ዻዌኔ፤

ማሣ ዎይኔ ዑሺ
ኑ ዑሽካንዳጉዲ ኔ ዒንጌኔ።

4ፔኤኮ ሞርኮ ዓንጋፓ ቶሊ ዓታንዳጉዲ
ኔና ዒጊጫዞንሢ ዴንቂ ፔና ካፓንዳንጉዲ
ማላታ ማሂ ኔ ዔያቶም ዒንጌኔ።

5 ኔ ናሽካ ዴራ ዻቃንዳጉዲ
ሚዛቆ ኩጮና ኑና ማኣዴ፥ ማሂያ ኑም ኬኤዜ።

6 ፆኦሲ ፔ ናንጋ ዱማዼ ማኣራፓ ኬኤዛዖ፦
«ታኣኒ ዎዛና ሴኬሜ ሳዖ ጊሽካንዳኔ፤
ሱኮቴ ዶኦጮዋ ፓቃንዳኔ።

7ጌሌዓዴንታ ሚናኣሴ ዓጮንታ ታኣሮኬ፤
ዔፕሬኤሜ ዖሎሮ ታኣኮ ቶኦካ ዓጎ ዓንጎኬ፤
ዪሁዳ ታኣኮ ካኣቱሞ ዎልቆኮ ማላታኬ።

8ሞዓኣቤ ታኣኮ ዑፆ ማስቶ ጎንጎኬ፤
ዔዶኦሜ ታኣሮ ማዒፆ ዔርዛኒ ዱርዞ ታኣሲ

ዒኢካ ታ ጌሣንዳኔ፤
ፒሊስፄኤሜ ዓሳኣ ታ ዴማ ዎርቃንዳኔ» ጌዔኔ።

9ኬልቂ ዲርቂንቴ ካታሜሎ ዖ ታና ዔኪ ዓኣዻንዳይ?
ዴንዲ ዔዶሚያሴ ሄላኒ ዖ ታና ካኣሌሣንዳይ?

10 ፆኦሲዮ! ኑና ኬኤሬሢ ኔናኬ፤
ኑኡኮ ዖሎ ዓሶና ዎላ ኬስኪፆ ኔ ሃሼኔ።

11ዓሲ ዓሲ ማኣዳሢ ዔኤቢ ፓሡዋያኬ፤
ዬያሮ ሞርኮ ኑኡኮ ኑ ባሻንዳጉዲ ኔ ኑና ማኣዴ።

12 ፆኦሲ ኑኡና ዎላ ማዔያታቴ ኑ ባሻንዳኔ፤
ዒዚ ሞርኮ ኑኡኮ ዻውሲሳንዳኔ።

61
ዓይኑሞ ሱኡጋሢ ዓይሣ ጎይፆ ጎኦላና ዓይናዺንታ

ዳውቴ ዓይኑሞ
ሜቶፓ ቶሊ ኬስካኒ ሺኢቂንቴ ሺኢጲሢ
1 ፆኦሲዮ! ዒላቶ ታኣኮ ዒናፓ ዋይዜ፤

ሺኢጲፆዋ ታኣኮ ዔኬ።
2ዒና ታኣኮ ዶጬዎዶና

ሳዖኮ ጋፓ ዓኣዖ ታኣኒ ኔና ዔኤላኔ፤
ታ ጊዳፓ ባሼ ዼግ ጌዔ ላላሢ ባንሢ
ዔኪ ታና ዓኣዼ።

3 ኔኤኒ ታኣኮ ፑኖ ካያሢኬ፤
ታ ሞርካፓ ታ ዓኣሺንታ ዶዲ ኬኤሌ ኔ ታኣኮ
ማዔኔ።

4 ኔ ማኣሮይዳ ናንጊና ታ ናንጎም፤
ኔ ጋኣዞ ሺቦ ዴማ ታኣኒ ዔቆም።

5 ፆኦሲዮ ናኣቦ ኔ ታኣሲ ዋይዜኔ፤
ኔኤኮ ሱንፆ ዒጊጫ ዓሶም ኔ ጊኢጊሼ ዓንጆ

ታኣማኣ ኔ ዒንጌኔ።

6ካኣቲ ናንጎይዳ ሚርጌ ሌዔ ቃሴ፤
ሚርጌ ዎዴ ዒዛ ናንጊሼ!

7 ኔ ቤርታ ናንጊና ዒ ካኣታዾንጎ፤
ዒዛካፓንዳጉዲኔኤኮማኣሪፆንታጉሙርቂንቲፆዋ
ዒዛም ጊኢጊሼ።

8ኬላ ኬላ ኔኤም ታ ናኣቤ ናኣቦ ሺኢሺሢና
ቢያ ዎዴ ጋላታ ዓይኑሞ ታ ኔኤም ዓይናዻንዳኔ።

62
ዓይኑሞ ሱኡጋሢ ዓይሣ ጎይፆና ዔዶታኣሜ ዛሎ

ዓይናዺንቴ ዳውቴ ዓይኑሞ
ፆኦሲ ሌሊ ጉሙርቂሢ
1ሼምፓሢ ታኣኮ ሃውሾ ዴንቃሢ ፆኦሲና ሌሊኬ፤

ዻቂንታ ታኣምሙካሢዒዛይዳፓኬ።
2ታኣኮ ላሎ ሹጫሢና ዼኤሻሢ ዒዛ ሌሊኬ፤

ታኣኮ ፑኖ ካያሢያ ዒዛኬ፤
ፔቴታዖ ታ ዓጊፃዓኬ።

3ዓሲ ዒንሢማኣሳንሣሢ ዓይዲ ሄላንዳኣናዳይ?
ሃያ ዢኢፔ ኮጮና ዓጊፃ ዲሮ
ዒንሢ ቢያሢ ሂዒ ዶይሳኒ ኮዓ?

4ዔያታ ኮዓሢ ዒዛ ቦንቻፓ ሺኢሻኒ ማዔሢሮ

60:12 2ሳሙ. 8፡13፤ 1ፆኦሲ. ዓሃኬ 18፡12።

ዒዛይዳ ሉኡዙሞ ጌስታኒ ዔያታ ናሽካኔ፤
ዔያታ ዻንጎና ዒዛ ዓንጃኔ፤

ዒኖና ጋዓንቴ ዒዛ ጋጋዳንቃኔ።

5ታኣኮ ሼምፔሌ ሃውሺጋፓ ፆኦሲ ሌሊ ካፔ፤
ታኣኮ ሃጊ ማዓ ዎዛሙካሢዒዛይዳፓኬ።

6ታኣኮ ላሎ ሹጫሢና ዼኤሻሢ ዒዛ ሌሊኬ፤
ፑኖ ካያሢያ ታኣኮ ዒዛኬ፤
ታኣኒ ዓጊፃዓኬ።

7ታኣኮ ዻቂንቶና ቦንቾና ፆኦሲናኬ፤
ዶዶ ላላሢንታ ዓኣሺንቶ ቤዛሢያ ዒዛኬ።

8ዓሲዮቴ! ቢያ ዎዴና ዒዛ ጉሙርቁዋቴ፤
ዒኖ ዒንሢሲ ዒዛ ቤርቶ ሺኢሹዋቴ፤
ዒዚ ኑኡኮ ፑኖ ካያሢኬ።

9ቶኦቺንቴ ዜርሢዳፓ ሾይንቲሢ ጉሪኬ፤
ቦንቺንቴ ዜርሢዳፓኣ ሾይንቲሢያ ሉኡዙሞኬ፤
ዴኤሡሞዔሮ ባኮይዳ ዴኤፂ ጴዼያታቴያ
ዬይ ቢያ ዎሊ ዑፃ ዢባሬይዳፓ ሼሌዓያኬ።

10ቡሪ ዔኮና ባኣዚና ሄርሺንቲፖቴ፤
ዒንሢ ሳሪ ዔኬ ባኮናኣ ቦንቺንታኒ ዎዛዺፖቴ፤
ቆላ ዒንሢኮሚርጌታቴያ ዬያና ጉሙርቂንቲፖቴ።

11ዎልቄ ፆኦሲሮኬ፤
ዒዚ ፔቴ ባኣዚ ኬኤዛንቴ
ላምዒማይንቲ ታ ዋይዜኔ።

12 ናንጊና ናንጋ ጎዳሢዮ! ሚጪንቲሢ ኔኤሮኬ፤
ኔኤኒ ፔቴ ፔቴሢምማዾጉዴያጪጋንዳኔ።

63
ዳውቴ ዓሲ ናንጉዋ ዪሁዳ ቦኦሎይዳ ዓኣና ዓይናዼ

ዓይኑሞ
ፆኦሲ ኮዒሢ
1 ፆኦሲዮ! ኔኤኒ ታ ፆኦዛሢኬ፤

ዒናፓ ታ ኔና ዴንቃኒ ኮዓኔ፤
ዑፃ ታኣኮ ኔና ሱኡካዻኔ፤

ዋኣሢ ባይዚሜሊ ፃሄ ሳዓጉዲ
ሼምፓሢ ታኣኮ ኔና ዼኤቤኔ።

2ታኣኒ ኔና ኔ ማኣሮይዳ ዛጌኔ፤
ኔኤኮ ዎልቆንታ ቦንቾዋ ታ ዴንቄኔ።

3ሚጪንቲፃ ኔኤኮ ናንጊዳፓ ባሼታሢሮ
ዻንጋ ታኣኮ ኔና ጋላታኔ።

4ዓካሪ ናንጎ ዎዶይዳ ቢያ ኔና ታ ጋላታኔ፤
ኔ ሱንፆና ታ ኩጮ ታኣኒ ሌካ ዔቂሳኔ።

5ሼምፓሢ ታኣኮ
ዔኤሲና ማሊናሙዒ ዎዛዻ ዓሲጉዲ ዎዛዻኔ፤
ዻንጋ ታኣኮ ዎዛና ጋላታ ዓይኑሞ ኔኤም ዓይናዻኔ።

6ታ ላሄ ቤዛ ዓኣዖ ኔና ማላኔ፤
ዋንቶ ቢያ ኔ ባኣዚ ታ ሱካኔ።

7 ኔኤኒ ታና ማኣዳሢታሢሮ
ኔኤኮ ጋኣዞ ሺቦ ዴማ ዔቂ ዎዛና ታ ዓይናዻኔ።

8ሼምፔላ ታኣኮ ኔናጩጫምቢ ዓርቄኔ፤
ኔኤኮ ሚዛቆ ኩጫኣ ታና ኬልቄኔ።

9ታና ዎዻኒ ኮዓሢ ቢያ
ሃይቂ ዱኡኪንታንዳኔ።

10ጬንቾ ዓፓሮና ዔያታ ዎዺንታንዳኔ፤
ሌዞ ዔያቶኮ ቦዖሙዓንዳኔ።

11 ፆኦሲ ዒዛም ባሺሢዒንጋሢሮ
ካኣቲ ዎዛዻኔ፤

ፆኦሲ ሱንፆና ጌፓ ዓሳ ቢያ
ዒዛ ጋላታንዳኔ፥ ሉኡቃ ዓሶ ዻንጋ ጋዓንቴ
ዓርቂንታንዳኔ።

ዓይኑሞ ሱኡጋሢ ዓይሣ ጎይፆና ዓይናዺንታ ዳውቴ

ዓይኑሞ
ሜታፓ ቶሊ ኬስካኒ ሺኢቂንቴ ሺኢጲሢ
1 ፆኦሲዮ! ታኣኮ ሜቶሮ ኔና ታ ሺኢቃሢ ዋይዜ፤

ታ ሞርካ ታና ዒጊቻሢዳፓ ታና ካፔ።
2ፑርቶ ዓሳ ታ ጊዳ ጌኔ ማሊሢና ዔቄሢፓ

ዔያቶኮ ዎጎ ዎጋኒ ቡኮሢዳፓኣ ታና ዓይሴ።
3ዔያታዒንዲርዞፔኤኮዓዳጬንቻዓፓሮጉዲዋርቃኔ፤

ዔያቶኮጫንጮዑኡዛ ሂኢሺጉዲዱካኔ።
4ካቲ ዴዒ ፂሎ ዓሶ ዔያታ ዱካኔ፤

ዓሳ ማሊባኣንቴ ዒጊጩዋዖ ዱካኔ።
5ፑርታ ባኣዚ ማዻኒ ዎላ ዞርታኔ፤

ፒራሢያ ዓኣቺ ፒራኒ ዔያታ ጌስታኔ፤
ዔያታ ዬያ ቢያ ሂዳዖ፦

«ዖኦኒያ ዴንቃኒ ኑና ዳንዳዑዋሴ» ጋዓኔ።
6ዔያታ ጌኔ ማሊሢማሊ ቱኬስካፓ፦

«ዓካሪ ፑርታ ማሊሢ ዶዲ ኑኡኒ ቱኬኔ» ጋዓኔ።
ዬይያ፦

ዓሲኮ ዒናንታ ማሊሢያ ጌኔ ባኣዚና ኩሜያ ማዒፆ
ዔርዛኔ።

7 ፆኦሲ ጋዓንቴ ዔያቶ ፔ ሂኢዦና ዱካንዳኔ፤
ዔያታ ማሊባኣዖ ማኣሳናንዳኔ።

8ፔ ዻንጎና ዔያታ ዹቂንታንዳኔ፤
ባይሲንታ ዔያቶ ሄላንዳኔ፤
ዬያሮ ዔያቶ ዛጋ ዓሳ ቢያ ዔያቶ ዾንኪ
ቶኦኮ ፔኤሲ ዓጊሣንዳኔ።

9ዓሲ ቢያ ዒጊጫንዳኔ፤
ፆኦሲ ማዼ ባኮ ፔጌና ዔያታ ኬኤዛንዳኔ፤
ዒናፓኣ ዔያታ ማላንዳኔ።

10 ፂሎ ዓሳ ፆኦሲና ዎዛዾንጎ፤
ዒዛ ፔኤኮ ፑኖ ካያሢ ማሄ ዓሳ

ዒኖ ፒዜዚንሢያ ቢያ ዎዛዾንጎ።

ዓይኑሞሱኡጋሢ ዓይሣ ጎይፆና ዓይናዺንታ ዳውቴኮ

ጋላታ ዓይኑሞ
ፆኦሲ ጋላቲሢና ቦንቺሢ
1 ፆኦሲዮ! ፂዮኔይዳ ጋላታ ኔኤም ኮይሳኔ፤

ኔኤም ኑኡኒ ናኣቤ ናኣቦዋ ዒንጊ ኩንሣንዳኔ።
2 ኔኤኒ ሺኢጲሢ ዋይዛያ ማዔሢሮ

ዓሲ ቢያ ኔ ባንሢሙካንዳኔ።
3 ጎማ ኑና ኩሚ ባይዜ ዎዶና

ኔኤኒ ኑ ዻቢንቶ ዓቶም ጌዔኔ።
4 ኔኤኒ ዶኦሬ፥ ኔ ባንሢያ ኔ ዑኪሴ

ዓሳ ቡካ ጶኦካ ኔ ጌሤዞንሢ ዎዛዾንጎ፤
ኔኤኮ ዱማዼ ጌኤዦማኣራፓ

ኔ ኬኤፃፓ ዓንጆ ኑ ሚሽካንዳኔ።

5 ኑና ዓውሳ ፆኦዛሢዮ!
ኔኤኮ ዲቃሣ ፂሉሞና ኑኡም ማሄ፤

ኔኤኒ ሳዖኮ ጋፖም ቢያ
ሃኬ ዓኣ ባዞማኣ ጉሙርሳ ዎዛሢኬ።

6ዹኮ ኔኤኒ ኔ ዶዱሞና ማዤኔ፤
ዎልቆዋ ኔኤኮ ኔኤኒ ቱኡቴኔ።

7 ኔኤኒ ባዞኮ ዖኦዢፆ
ባዞ ጉዳሢኮዋ ጉኡሚፆ
ዴሮኮዋ ዣላሢ ኔ ዚቲዳኔ።

8 ሳዖኮ ጋፓ ሃኬ ዓኣሢ
ኔኤኮ ዲቃሣ ዓኮ ማዾሮ ዲቃታኔ፤
ካሪፆንታ ዓሚፆንታሙካኣና
ዎዛዺ ዒላሻንዳጉዲ ኔ ማሃኔ።

9 ሳዖም ዒርዚ ኔ ዋርቂሻኔ፤
ዔባ ዓኣፓንዳጉዲማሂሢና ዖርጎቻኔ፤

ዎሮ ዋኣሢና ኔ ኩንሣኔ፤
ሳዖይዳ ሃኣኮ ኔ ባቃልሳኔ፤
ዬያ ኔ ማዻሢያ ሂዲኬ፦

10 ጎሽኪንቴ ጎዦይዳ ዒርዚ ኔ ዋርቂሳኔ፤
ሂርኪ ዼግ ጋዓ ቤዞ ኔ ጊኢጊሻኔ፤

ሳዖ ዓጮዒሮኮ ዑኡፖና ኔ ዎዒሳኔ፤
ባቃሎ ባቃልሲ ኔ ዑጊሳኔ።

11 ኔ ኮሹሞና ካፃ ሃኣካ ዎዚሚርጋይ!
ኔ ዓኣ ቤዛ ቢያ ሚርጌ ሃኣኮ ዓኣኔ።

12ዓሳ ናንጉዋ ዳውላሚርጌ ማኣቲ ዋርቄኔ፤
ጌሜራኣ ዎዛና ኩሜኔ።

13ቦኦላዻ ጊንፃ ቆልሞ ሌሊማዔኔ፤
ዶኦጮ ጊንፃኣ ሃኣኮና ኩሜኔ፤
ዬያሮ ቢያሢ ዎዛዺ ዒላሺሢና ኔኤም ዓይናዻኔ።

ዓይኑሞ ሱኡጋሢ ዓይሣ ጎይፆና ዓይናዺንታ ፆኦሲ

ሄርሺሢ ዓይኑሞ
ዎላ ቡኪ ጋላቶ ጋላታ
1ዒንሢ ሳዖይዳ ዓኣ ዓሳ ቢያ

ፆኦሲም ዒላሺ ጋላቱዋቴ።
2ሱንፆ ዒዛኮ ቦንቺ ዓይናዹዋቴ፤

ጋላታና ዒዛ ቦንቹዋቴ።
3 ፆኦሲም ሂዚ ጎዑዋቴ፦

«ማዻ ኔኤኮ ዎዚዲቃሢ ሄርሺሳያዳይ!
ዎልቃ ኔኤኮ ዼኤፒታሢሮ
ኔ ሞርካ ኔ ቤርቶይዳ ዒጊቹሞና ጎጋይቃኔ።

4 ሳዖይዳ ዓኣ ዓሳ ቢያ ኔኤም ዚጋኔ፤
ኔኤም ዔያታ ጋላታ ዓይኑሞዋ ሺኢሻኔ፤
ሱንፆዋ ኔኤኮ ቦንቺሢና ዓይናዻኔ።»

5 ሃኒሙኪ ፆኦሲ ማዼ ባኮ ዛጉዋቴ፤
ዓሶ ባኣካ ዒዛኮ ማዻ ዒጊቻያኬ።

6 ባዞ ዒዚ ሳዓ ማሄኔ፤
ኑኡኮ ቤርታኣ ዓዶንሢ ዎሮ ቶኪና ፒንቄኔ፤

ዒዚ ማዼ ባኮና ኑኡኒያ ዎዛዼኔ።
7ፔኤኮ ዎልቆና ዒዚ ናንጊና ዎይሣኔ፤

ዓኣፖና ዴሮ ጊዥ ጌዒ ዛጋኔ፤
ዬያሮ ዋይዞ ዒፃ ዓሳ ዒዛ ዑፃ ዔቂባኣቴ ቃራኬ።

8ዒንሢ ዴራ ቢያ ኑ ፆኦዛሢ ቦንቹዋቴ፤
ዑኡዞ ዒንሢሲ ዼጊዲ ዒዛም ጋላታ ሺኢሹዋቴ።

9 ኑና ሼምፔና ጌሣሢ
ቶኮዋ ኑኡኮ ሃሊፁዋጉዲ ካፓሢ ዒዛኬ።

10 ፆኦሲዮ! ኑ ዎይታቴያ ኔ ኑና ዛጌኔ፤
ዓዳ ቢራ ዓንጊጉዲ ኔ ኑና ሼኤሼኔ።

11ፒሮይዳ ኔ ኑና ዓይሤኔ፤
ዴኤሢ ባሲ ኑና ኔ ባሲሴኔ።

12 ኑኡኮ ሞርካ ኑና ጎይሢ ባይዚ ሄርቃንዳጉዲ ኔ ኑና
ማሄኔ፤

ታሚና ዲጲናኮ ባኣኪና ኑ ዓኣዼኔ፤
ሃሢ ጋዓንቴ ዖርጎቹሞ ኩሜ ዳልጎ ቤዞ ዔኪ ኔ ኑና
ሙኬኔ።

13 ኔ ማኣሪ ሚቺ ዒንጎ ዒንጊፆ ዔኪ ታ ጌላንዳኔ፤
ታኣኮ ናኣቦዋ ታ ኔኤም ሺኢሻንዳኔ።

14ፑርታ ሜታ ታና ሄሌ ዎዶና
«ኔኤም ታ ዒንጋንዳኔ» ጌዔ ናኣቦ ታ ሺኢሻንዳኔ።

15 ሶቦሮ ጌማቶሚቺ ዒንጎ ዒንጊሢማሂ
ዓዶ ማራቶዋ ሳውቃ ዒንጊሢማሂ
ታ ኔኤም ሺኢሻንዳኔ፤
ዚዮ ጌማቶንታ ኮላቶንታ ታ ኔኤም ሹካንዳኔ።

16ዒንሢ ፆኦሲ ዒጊጫ ዓሳ ሃኒሙኪ ዋይዙዋቴ፤
ታ ሼምፔሎም ዒዚ ማዼ ባኮ ታ ዒንሢም
ኬኤዞም።

17ታኣኒ ዒዛ ባንሢ ዒላቴኔ፤
ታ ዻንጎናኣ ታ ዒዛ ጋላቴኔ።

18 ጎሞ ታኣኮ ታ ቡኡፁዋዖ ዎንዴ ዒና ዓኣቼያታቴ
ናንጊና ናንጋ ጎዳሺኢጲፆታኣኮዋይዚንዱዋንቴኬ።

19 ሃሢ ጋዓንቴ ፆኦሲ ጎኔና ዋይዜኔ፤
ታኣኒ ሺኢቃ ዑኡዞ ዒናፓ ዒ ዋይዜኔ።

20ሺኢጲፆ ታኣኮ ቦሂባኣሢ
ሚጪንቲፆዋ ታና ሃሺባኣሢ
ዬይ ፆኦዛሢ ጋላቲንቶንጎ።

67
ዓይኑሞ ሱኡጋሢ ዓይሣ ጎይፆ ጎኦላና ፆኦሲ ሄርሺ

ዓይናዾ ዳውቴ ዓይኑሞ
ጋላታ ዓይኑሞ
1 ፆኦሲ ኑና ሚጪንቶንጎ፥ ዓንጆንጎ፤

ዒዛኮ ዓኣፖ ካራ ኑም ፖዖንጎ።
2 ጎይፃ ኔኤሲ ሳዖ ዑፃ

ዓውሲፃኣ ኔኤሲ ዴሮ ባኣካ ዔርቶንጎ።

3 ፆኦሲዮ! ዴራ ኔና ጋላታኔ፤
ዓሲ ቢያኣ ኔኤም ጋላታ ሺኢሻኔ።

4ዴሮም ፒዙሞና ኔ ዎጋሢሮ
ዓሶዋ ሳዖይዳ ኔ ዔኪ ዓኣዻሢሮ
ዴራ ዎዛዾንጎ፤
ዒላሺያ ኔኤም ዓይናዾንጎ።

5 ፆኦሲዮ! ዴሬ ኔና ጋላቶንጎ፤
ዓሳ ቢያኣ ኔኤም ጋላታ ሺኢሾንጎ።

6ዬካፓ ሳዓ ሃኣኮ ካፂሳንዳኔ፤
ናንጊና ናንጋ ጎዳ ማዔ ኑ ፆኦሲ ኑና ዓንጃንዳኔ።

7 ፆኦሲ ኑና ዓንጆንጎ፤
ዓጫማዔ ካራና ቢያ ዒዛ ዒጊጫንዳኔ።

68
ዓይኑሞ ሱኡጋሢ ዓይሣ ጎይፆ ፆኦሲ ሄርሺ ዓይናዾ

ዳውቴ ዓይኑሞ
ባሻዖ ዓይናዾ ዓይኑሞ
1 ፆኦሲ ዔቆንጎ!

ሞርካ ዒዛኮ ላኣሊንቶንጎ!
ዒዛ ዒፃዞንሢ ዒዛ ቤርታፓ ጳሽኮንጎ!

2ጩቢ ላኣሊንቲ ባይቃሢጉዲ ዔያቶ ፒፒንፂዴ፤
ታሚ ሾፒ ዓልቂሳሢጉዲ ፑርቶ ዓሳ ፆኦሲ ቤርታፓ
ባይቆንጎ።

3 ፂሎ ዓሳ ጋዓንቴ ዎዛዾንጎ፤
ዒዛ ቤርታ ዔያታ ኮኦሞንጎ፤
ዎዛና ዔያታ ኮርጎንጎ!

4 ፆኦሲም ዓይናዹዋቴ፤
ዒዛ ሱንፆም ጋላታ ዓይኑሞ ሺኢሹዋቴ፤
ሻኣሮይዳ ሃንታሢም ጎይሢ ጊኢጊሹዋቴ፤

ሱንፃ ዒዛኮ ናንጊና ናንጋ ጎዳኬ፤
ዒዛ ቤርታ ዎዛዹዋቴ!

5ዒዛምዱማዼ ጌኤዦማኣራ ዓኣ ፆኦዛሢ
ዓዴባኣ ናኣቶም ዓዶኬ፤
ዜኤሮንዳሢ ዛሎዒሞኦቲንታሢኬ።

6 ፆኦሲ ሴሎ ዓሶ ማኣሪ ዓሲ ባኣካ ጌሣኔ፤
ቱኡዞ ዓሶ ቱኡዛፓ ቡሊ ዎዛሲ ኮኦሚሳኔ፤

ዋይዞ ዒፃ ዓሳ ጋዓንቴ ዓሲ ናንጎዋ ዳውሎይዳ
ናንጋንዳኔ።

7 ፆኦሲዮ! ዴሮ ኔኤኮ ኔ ዔኪ ዓኣዼ ዎዶና
ዓሳ ናንጉዋ ዳውሎይዴና ሃንቲሴ ዎዶና

8ሲና ዹኮ ፆኦዛሢ ቤርታ
ዒስራዔኤሌ ፆኦዛሢኮዋ ቤርታ
ሳዓ ዓጊፄኔ፥ ጫሪንጫኣ ዒሪዶኦቦ ዋርቂሴኔ።

9 ፆኦሲዮ! ጊዳ ዒርዚ ኔ ዋርቂሴኔ፤
ፃኣዺሜሌ ኔ ዓጮ ኔ ዑሼኔ።

10 ኔ ዴራ ዒኢካ ማኣሪ ማዢ ዴዔኔ፤
ኔኤኒ ፆኦሲ ኔ ዓንጃፓ ማንቆ ዓሶም ዒንጌኔ።

11 ናንጊና ናንጋ ጎዳ ሂዚ ጋዓ ዓይሥሢኬሴኔ፤
ዒዛኮ ዓይሢፆ ኬኤዛዞንሢ ኮሺሚርጌኬ።

12ዔያታ ሂዚ ጌዔኔ፦
«ካኣቶንታ ዔያቶኮ ዖሎ ዓሳኣ ዑኬና ፑኒ ጳሽኬኔ!
ዖሎ ኬስኩዋዖ ማኣራ ዓቴ ላኣላ ዲዖና ባኮ ጊሽቲ
ዔኬኔ።

13ዲዒዔኮና ባኮ ባኣካ፦ ዑፃ ቢራ ዓንጊና ማዢንቴ
ዓኣፓ ዱካ ዎርቄና ጋኣዛ ኮሺንቴ
ዶኦሌ ማሊሲ ኮሾና ባኣዚያ ዓኣኔ።
ዓሳ ዖሎ ዖላኣና ዒንሢዳፓ ዛሎ ዓሳ

ዓይጎሮ ማራቶ ሞኦፃ ዴዔይ?

14ቢያ ባኮ ዳንዳዓ ፆኦዛሢ ካኣቶ ላኣሌ ዎዶና
ሻቺ ፃልሞኔ ዹኮ ቶኦካ ኬዳንዳጉዲማሄኔ።»

15 «ባኣሳኣኔ ዹካሚርጌ ዛሬና ጌሜሪያ ኩሜ
ዒጊቻያ ማዔዹካኬ።

16ዒንሢ ያዺማዔዹካ
ፆኦሲ ናንጋኒ ዶኦሬ ዹኮ
ቂኢሪ ዒንሢ ዛጋሢ ዓይጎሮዳይ?

ዬካ ናንጊና ናንጋ ጎዳ ናኣናና ናንጋንዳኔ።»

17 «ፆኦሲ ሚርጌ ሺያና ፓይዲንታ
ዼኤፖ ሳርጌሎ ዖይቶና ሲና ዹካፓ
ፔኤኮ ዱማዼ ጌኤዦማኣሪሙካንዳኔ።

18ሌካጫሪንጮ ኔ ዓኣዼኔ፤
ዲዒሢ ኔ ቡኩሴኔ፤
ናንጊና ናንጋ ጎዳሢዮ! ኔኤኒ ዒኢካ ናንጋኒ

ዋይዞዒፃ ዓሶይዳፓኣ ዓይሱዋዖ ዒንጎ ባኣዚ ኔ ዔኬኔ።»

19 «ባሶ ኑኡኮ ኬላ ኬላ ኬዳ
ኑና ዓውሳ ፆኦዛሢ ዓንጂንቶንጎ።

20 ኑ ፆኦዛሢ ኑና ዓውሳ ፆኦሲኬ፤
ሃይቢፓ ቶሊ ዓታኒ ዳንዳዒንታሢያ

ናንጊና ናንጋ ጎዳናኬ።
21 ጎኔና ፆኦሲ ፔ ሞርኮኮ
ጎሞና ዶዲ ናንጋ ዓሶኮ

ቶኦኮ ዒ ዳኣፃንዳኔ።»
22 ናንጊና ናንጋ ጎዳ፦

«ታ ዔያቶ ባኣሳኣኔፓ ማሂ ዔኪሙካንዳኔ፤
ባዞ ዔቶይዳፓ ኬሲ ዔኪ ዬዓንዳኔ።

23ቶካ ኔኤሲ ሞርኮኮ ሱጉፆይዳ ሄርቃንዳኔ፤
ኔ ካናታኣ ዬያ ሱጉፆ ላዓንዳኔ» ጋዓኔ።

24 ፆኦሲዮ! ኔኤኮ ቦንቺንታ ሃንቲፃ ጴዼኔ፤
ዬይያ ታኣኮ ፆኦዛሢና ካኣታሢ ጌኤዦ ማኣሪ
ዓኣዻኣና

ሃንታ ሃንቲፆኬ።
25ዓይኑሞ ዓይናዻ ዓሳ ቤርቲና

ዓይኑሞ ዓንጋሞ ዋርቃ ዓሳ ጊንሢና
ካራባሢ ባዓ ዉዱራሢያ ዔያቶኮ ባኣካ ዓኣኔ።

26ዔያታ፦ «ዒዛ ዓሳ ቡኬ ቤዛ ፆኦሲ ጋላቱዋቴ!
ናንጊና ናንጋ ጎዳ ዴሬ ማዔ
ዒስራዔኤሌ ዓሳ ቡኬ ቤዛ ዒዛ ጋላቱዋቴ!»
ጋዓኔ።

27ዔኪ ዔያቶ ዓኣዻሢ ዻኮ ፃጳሢ ቢኢኒያሜኬ፤
ዒኢካሚርጌና ፓይዲንታ ዪሁዳ ዓሶ ሱኡጋ
ዬያጉዲ ሃሣ ዛብሎኦኔንታ ኒፕታሌሜንታ ሱኡጋኣ
ዓኣኔ።

28 ፆኦሲዮ! ዎልቆ ኔኤሲ ቤኤዜ፤
ሚና ኔ ኑኡምማዼ ጎይፆ ሃሢያ ዶዱሞ ኔኤሲ ዻዌ።

29ዬሩሳላሜይዳ ዓኣ ኔኤኮ ጌኤዦማኣሮም
ዒንጎ ባኣዚ ካኣታ ኔኤም ዔኪ ዬዓንዳኔ።

30ፒሎ ባኣካ ዓኣ ካዮ ቦዖ
ዚዮ ጌማቶና ናኣሮ ማላ ካኣቶ ጎሬ፤
ቢያሢ ጉምዓቲ ቢሮ ኔኤም ጊኢራንዳጉዲማዼ፤

ዖሎ ዖላኒ ናሽካ ዴሮዋ ኔ ላኣሌ።
31ጊብፄ ዓጫፓ ፖኦሊሶ ሱኡጋ ዬዓንዳኔ፤

68:8ኬሲ. ማፃ 19፡18። 68:18 ዔፕ. 4፡8።



ዓይኑሞ ማፃኣፖ 68:32 472 ዓይኑሞ ማፃኣፖ 69:30

ዒቶጲያ ዓሳኣ ኩጮሌካ ፆኦሲ ባንሢዔቂሳንዳኔ።

32ዒንሢ ዓጮ ካኣታ ቢያ ፆኦሲም ዓይናዹዋቴ፤
ናንጊና ናንጋ ጎዳም ዓይኑሞ ሺኢሹዋቴ።

33ሚናፓ ዓርቃዖ ዓኣጫሪንጮኮ ዑፆ ኬስኬሢም
ፔኤኮ ዼኤፖ ዑኡዞና ጉኡማሢም ዓይናዹዋቴ።

34ዲቃሢ ሄርሺሲፃ ዒዛኮ ዒስራዔኤሌይዳ
ዎልቃኣ ዒዛሲ ሻኣሮኮ ዑሣ ማዔሢሮ
ፆኦሲኮ ዶዱሞኬኤዙዋቴ።

35 ፆኦሲዮ! ኔኤኒ ኔኤኮ ጌኤዦ ማኣራ ዲቃሢ
ሄርሺሳያኬ፤

ዒስራዔኤሌ ዓሶኮ ፆኦዛሢ ፔ ዴሮም
ዎልቄና ዶዱሞና ዒንጋኔ፤

ፆኦሲም ጋላታ!

69
ዓይኑሞ ሱኡጋሢ ዓይሣ ጎይፆ ዛዬና ዓይናዺንታ

ዳውቴ ዓይኑሞ
ማኣዶ ዴንቃኒ ሺኢቂንቴ ሺኢጲሢ
1 ፆኦሲዮ! ታና ዓውሴ፤

ዋኣፃ ታኣኮ ቆርጮ ሄሌኔ።
2ቶኪ ዔቃ ቤሲባኣ ዔቴ ቶኦጶይዳ

ታኣኒ ጌሊ ዔኤዺንቴኔ፤
ዔታዻ ቁልቤ ዋኣሢዳ ታ ጌሌኔ፤

ዋኣፆ ጉዳሢያ ታና ዔኤዼኔ።
3ዒላቲና ታ ላቤኔ፤

ቆርጫኣ ታኣኮ ፃኣዼኔ፤
ታ ፆኦዛሢኮ ጎይፆ ታ ዛጋንቴ ዓኣፓ ታኣኮ ታይሬኔ።

4ታኣኒ ማዼ ባኣዚባኣንቴ ታና ዒፃ ዓሳ
ታ ቶኦኮ ጋፓናፓ ባሼ ሚርጌኔ፤

ሼምፓሢ ታኣኮ ባይዛኒ ኮዓ ዓሳ
ጉሪ ታና ዒፃ ዓሳ ሚርጌ ማዔኔ፤
ዉኡቂ ታኣኒ ዔኪባኣ ባኣዚ
«ማሂ ዔኪ ዬዔ» ጌይንቴኔ።

5 ፆኦሲዮ! ኔኤኒ ታኣኮ ዔኤያቶ ዔራኔ፤
ታ ዻቢንታ ኔኤም ዓኣሺንቴያቱዋሴ።

6ቢያ ባኮ ዎይሣ ጎዳሢዮ!
ኔና ዎዛ ማሂ ካፓ ዓሳ

ታ ጊዳ ማዺንታ ባኮ ዛጊ ቦርሲንቶፓ፤
ናንጊና ናንጋ ጎዳ ማዔ ዒስራዔኤሌ ፆኦዛሢዮ!
ኮሺ ኔና ኮዓ ዓሳ ታ ጊዳ ማዺንታ ባኮ ዛጊ
ዻውሲንቶፓ።

7 ኔ ጋይቴ ጌዒጫሺ ታ ጊቤኔ፤
ቦርሲንቲና ዓኣፖ ካራ ታኣኮ ቦኦሬኔ።

8ታ ጌርሲንሢም ዓዳ ፃንጎ ዓሲጉዲ
ታኣኮ ዒንዶ ናኣቶማኣ ሾኦቺ ታ ማዔኔ።

9 ኔ ማኣሮ ዛሎ ባካ ታና ሻላኔ፤
ኔና ጫሽኮጫዣ ታ ዑፃ ማዔኔ።

10ሼምፓሢ ታኣኮ ታሙዖ ሃሾ ዳምቦና ሜታሴኔ፤
ዬያሮዋ ዔያታ ታና ፓሴኔ።

11ሲዮ ፓቲሎ ታ ማይንቴ ዎዶና

ዔያታ ታና ዓማሊማሂሚኢጬኔ።
12ዲሮ ካራ ዴዓ ዓሶም ጌኤሲ ጌስቶያ

ማሢንቴ ዓሶማኣ ኮሢ ኮርጎያ ታ ማዔኔ።

13 ናንጊና ናንጋ ጎዳሢዮ!
ኔ ናሽካ ዎዶና ታ ኔና ሺኢቃንዳኔ፤

ፆኦሲዮ! ኔኤኮ ዼኤፖ ማኣሪፆና
ኔኤኮ ዓውሲፆ ጎኑሞና ታኣም ዋይዜ።

14ቶኦጳሢዳፓ ታና ኬሴ፤
ዔኤዺንታንዳጉዲ ታና ሃሺፖ፤

ዋኣፆ ዔታፓ
ዬያቶንታ ታና ዒፃዞንሢናፓ ሄሊ ዓውሴ።

15ዲጳ ኩሚዔኪ ታና ዓኣዾፓ፤
ዋኣፆ ዔታኣ ታና ዔኤዾፓ፤
ዔታ ዶዒ ካሮ ታኣኮ ባይዞፓ።

16 ናንጊና ናንጋ ጎዳሢዮ! ማኣሪፃ ኔኤኮ ሚርጌ ማዔሢሮ
ታኣም ዋይዜ፤
ኔኤኮ ሚጪንቶሚርጉሞና
ታ ባንሢ ሺሬ።

17ታና ኔ ዓይላሢዳፓ ዓኣፖ ኔኤሲ ሺርሺፖ፤
ታኣኒ ሜቶይዳታሢሮ ዑኬና ታኣም ዋይዜ።

18ታ ባንሢሙኪጋፓ ታና ዓውሴ፤
ታ ሞርኮ ኩጫፓኣ ታና ጊንሣ ማሂ ሻንቂ ዓይሴ።

19ታና ሄሌጫዦንታ ቦርሲንቶንታ
ዻውሲንቶዋ ኔ ዔራኔ፤
ታኣኮ ሞርኮዋ ፔቴ ፔቴ ኔ ዔራኔ።

20ጫዣዒኖ ታኣኮ ሜንሤኔ፤
ዎዛ ባይቂ ታኣኮ ጋፔኔ፤
ታኣምሚጪንታ ዓሲ ታ ኮዔኔ፤
ጋዓንቴ ታ ዴንቂባኣሴ።

ታና ዶዲሻ ዓሲያ ታ ኮዔንቴ
ፔቴታዖ ባኣሴ።

21ዔያታሙዖ ታኣኮጪሼና ሲኢሬኔ፤
ታ ዼኤቢንታዛ ሶልኪ ዑሺ ታኣም ዒንጌኔ።

22ዔያቶም ሺኢሾና ካፃ ፒሮ ዔያቶም ማዖንጎ፤
ዔያቶኮሙዖሮ ቡኪንቲፃኣ ባይሲንታ ካራ ማዖንጎ።

23ዓኣፓ ዔያቶሲ ዛጉዋጉዲዹሞንጎ፤
ጊኢራ ቢያ ዎዴ ዎቦንጎ።

24ዱማዱማ ኔኤኮ ዎዻ ባኮ ዔያቶ ዑፃ ኬይሴ፤
ዔያታ ዔሪባኣንቴ ኔ ዻጎ ዔያቶ ዑፃጮኦሽኬ።

25ጉርዳ ዔያቶሲ ዳውሌማዖንጎ፤
ዓፒሎና ማዦና ማኣራ ዔያቶኮ ዓሲ ናንጎፓ።

26 ኔ ጳርቄ ዓሶ ዔያታ ዳውሴኔ፤
ኔ ኪፃሴ ዓሶኮ ሜታሢ ዔያታ ዳልጊሼኔ።

27ዻቢንቶይዳ ዔያቶኮ ዻቢንቲ ቃሴ፤
ኔ ፂሉሞ ባንሢያ ዑኮፓ።

28 ናንጎ ማፃኣፓፓ ዔያታ ቃኣጪንቶንጎ፤
ፂሎ ዓሶና ዎላ ፃኣፒንቶፓ።

29 ጋዓንቴ ታኣኒ ሜቶ ዋኣዪሢዳ ዓኣኔ፤
ፆኦሲዮ! ኔኤኮ ዓውሲፃ ኬልቂ ታና ዓርቆንጎ።

30 ፆኦሲኮ ሱንፆ ጋላቲሢና ታ ዓይናዻንዳኔ፤
ጋላቲሢና ታኣኒ ዼግ ዼጊዳንዳኔ።

69:4 ዓይኑ. 35፡19፤ ዮሃ. 15፡25። 69:9 ዮሃ. 2፡17፤ ሮሜ 15፡3። 69:21 ማቲ. 27፡48፤ ማር. 15፡36፤ ሉቃ. 23፡36፤ ዮሃ. 19፡28-29።
69:23 ሮሜ 11፡9-10። 69:25 ዳኪ. ማዾ 1፡20። 69:28ኬሲ. ማፃ 32፡32፤ ዮሃ. ፆፔዻ 3፡5፤ 13፡8፤ 17፡8።

31ዬይያ ጌማይዳፓ ባሼ
ጉራኒንታ ሹቁሊንታ ኬሴ
ዚያ ጌማይ ዒዛም ዒንጊሢዳፓ ባሼ

ናንጊና ናንጋ ጎዳ ዎዛሳኔ።
32ማንቆ ዓሳ ዬያ ዛጋዖ ዎዛዻንዳኔ፤

ዒንሢ ፆኦሲ ኮዓ ዓሳ ዒና ዒንሢኮ ዶዶንጎ።
33 ናንጊና ናንጋ ጎዳ ሜታዼ ዓሶኮ ዒላቶ ዋይዛኔ፤

ቱኡቲ ዓኣ ዓሶዋ ዒዚ ቶኦዛዺ ዛጉዋሴ።

34ጫሪንጮንታ ሳዖንታ ባዞንታ
ዬያኮ ጋሮይዳ ዓጊፃ ባካ ቢያ
ፆኦሲ ጋላቶንጎ።

35 ፆኦሲ ፂዮኔ ዓውሳንዳኔ፤
ዪሁዳ ካታሞዋ ማሂ ጊንሣ ማዣንዳኔ፤

ዬካፓ ዴራ ዒዛኮ ዒኢካ ናንጋንዳኔ፤
ሳዔሎዋ ዔያታ ፔኤሮ ማሃንዳኔ።

36ዒዛ ዓይሎ ዜርፃ ዬኖ ዻካላንዳኔ፤
ዒዛ ናሽካዞንሢያ ቢያ ዒኢካ ናንጋንዳኔ።
ማኣዶ ዴንቃኒ ሺኢቂንቴ ሺኢጲሢ

70
(ዓይኑ. 40፡13-17ይዳ ዓኣሢና ዎሊማላያኬ)

ዓይኑሞ ሱኡጋሢ ዓይሣ ጎይፆና ማሊ ጶቂሥሢሮ
ዓይናዺንታ ዳውቴ ዓይኑሞ
1 ፆኦሲዮ! ታና ዓውሳኒ ታ ባንሢ ሺሬ!

ናንጊና ናንጋ ጎዳሢዮ! ታና ማኣዳኒ ሩኡሬቴራ!
2ታኣኮ ሼምፓሢ ባይዛኒ ኮዓዞንሢ

ቦርሲንቶንጎ፥ ዲቃቲ ካራ ባይዞንጎ፤
ታኣኮ ባይሲንቶ ካፓዞንሢ

ዻውሲንቲ ጊንሢምማዖንጎ።
3ታ ዑፆይዳ፦ «ማዳ ዒዛም!» ጋዓዞንሢ

ቦርሲንቲ ጊንሢምማዖንጎ።

4 ጋዓንቴ ኔና ኮዓዞንሢ ቢያ ኔኤና ሚርጌና ዎዛዾንጎ፤
ኔኤኮ ዓውሲፆ ናሽካዞንሢ ቢያ ዎዴ፦
«ፆኦሲ ዼኤፒኬ!» ጎዖንጎ።

5 ፆኦሲዮ! ታኣኒ ጋዓንቴ ማንቆ፥ ሃሣ ሜታዼ ዓሲኬ፤
ናንጊና ናንጋ ጎዳሢዮ! ሩኡሪና ታና ሄሌ፤

ታና ማኣዳሢና ዓውሳሢያ ኔናታሢሮ
ፆኦሲዮ! ኔኤኒ ኔጊፖ!

71
ፆኦሲ ካፓንዳጉዲ ሺኢቂንቴ ሺኢጲሢ

1 ናንጊና ናንጋ ጎዳሢዮ! ታ ኔና ታኣኮ ጊቲማሢማሄሢሮ
ፔቴታዖ ታኣኒ ቦርሲንታዓኬ።

2 ኔ ፂሉሞና ቶሊሲ ታና ዓውሴ፤
ዋዮ ኔኤኮ ታ ባንሢ ማሂ ታና ዓይሴ።

3ዓይጎ ዎዴናኣ ታ ዓኣሺንቲ ጌኤቂንታ ላላሢታኣኮማዔ፤
ኔ ታኣኮ ዋርዲዮ ላሎ ሹጫሢኬ፤
ዬያሮ ታና ዓውሳንዳ ዓይሥሢኬስኮንጎ።

4 ፆኦሲዮ! ፑርቶ ዓሶ ኩጫፓ
ሚጪንቱዋ ጌኔ ማዻ ዓሶፓ ታና ዓውሴ።

5 ናንጊና ናንጋ ጎዳሢዮ!
ኔኤኒ ታኣኮ ሃጊ ማዓ ዎዛሢ
ናኣቱማፓ ዓርቃዖ ኔ ታኣኮ ጌኤቂንቶሢኬ።

6ታኣኒ ሾይንታፓ ዓርቃዖ ኔ ዑፃ ጌኤቂንቴኔ፤
ታ ዒንዶ ጎጳፓ ታና ኔ ኬሴኔ፤
ቢያ ዎዴ ታኣኮ ጋላቶሢ ኔናኬ።

7 ኔኤኒ ታ ዛሎ ዶዲ ዖልታሢማዔሢሮ
ናንጋ ታኣኮ ሚርጌ ዓሶም ማላታ ማዔኔ።

8 ሮኦሮ ጉቤ ኔኤኮ ቦንቾ ኬኤዛኒ
ዻንጋ ታኣኮ ጋላታ ሌሊማዔኔ፤

9 ሃሢ ታ ጋርቼቴያ ታና ኬኤሪፖ፤
ዎልቃ ታኣኮ ጋፓዛኣ ታና ሃሺፖ።

10ሞርካ ታኣኮ ዎላ ጌስቴኔ፤
ሼምፓሢ ታኣኮ ባይዛኒ ኮዓ ዓሳ ዎሊና ዞርቴኔ።

11ዔያታ ዒማና፦ «ፆኦሲ ዒዛ ሃሼኔ፤
ዒዛ ዓውሳንዳይ ባኣሢሮ
ዳውሲ ዒዛ ዓርቁዋቴራ» ጌዔኔ።

12 ፆኦሲዮ! ኔ ታ ኮራፓ ሃኪፖ፤
ታ ፆኦዛሢዮ! ታና ማኣዳኒ ሩኡሬ።

13ማኪ ታና ዒፃዞንሢ ዒጊጪ ባይቆንጎ፤
ማኣሳንሣኒ ኮዓዞንሢያ ቶኦቺንቲ ዻውሲንቶንጎ።

14ታኣኒ ጋዓንቴ ቢያ ዎዴ ኔና ጉሙርቃኔ፤
ቃሲ ቃሲ ጋላታ ታ ኔኤም ሺኢሻኔ።

15ዻንጋ ታኣኮ ኔ ፂሉሞ ሮኦሮ ጉቤ
ኔ ዻቂሺፆ ኬኤዛኔ፤
ጌኤዞ ዎማካ ዔቂሶንዶቴያ ታኣም ዔርቲባኣሴ።

16ታኣኒሙኪ ናንጊና ናንጋ ጎዳኮ
ዶዶ ማዾ ኬኤዛንዳኔ፤
ኔ ፂሉሞ ሌሊ ታኣኒ ኬኤዛንዳኔ።

17 ፆኦሲዮ! ኔኤኒ ታና ናኣቱሞፓ ዓርቃዖ ዔርዜኔ፤
ታኣኒያ ሃኖ ሄላንዳኣና ኔኤኮ ሄርሺሲ ዲቃሣ ዓኮ
ማዾ ኬኤዛኔ።

18 ፆኦሲዮ! ታኣኒ ጋርቺ ቡኡቄቴያ
ኩጮ ኔኤኮሙካ ሾይንቶም
ዎልቆዋ ጊንፃ ኬስካ ዴሮም
ቢያ ታ ኬኤዛንዳያ ሄላንዳኣና ኔ ታና ሃሺፖ።

19 ፆኦሲዮ! ፂሉማ ኔኤሲጫሪንጮ ሄላያኬ፤
ኔኤኒ ዼኤፒ ዼኤፒ ባኣዚ ማዼኔ፤
ፆኦዛሢዮ! ኔጉዴያ ዖናዳይ?

20 ኔኤኒ ታና ሚርጌ ሜቶና ዋኣዪሢና ሄሊሴታቴያ
ናንጎ ታኣሲ ኔ ጊንሣ ዓካሳንዳኔ፤
ሳዖ ዴሞ ዔቶይዳፓ
ላሚ ታና ኔ ኬሳንዳኔ።

21ታኣኮ ቦንቾ ታኣም ኔ ቃሳንዳኔ፤
ማሂ ኔ ታና ጊንሣ ዶዶሻንዳኔ።

22 ፆኦሲዮ! ኔኤኮ ጉሙርቂንቲፆ ዛሎ
ጎኦላ ዋርቂ ታ ኔና ጋላታንዳኔ፤
ዒስራዔኤሌ ዓሶኮ ፆኦዛሢዮ!
ዓይኑሞ ዓንጋሞና ጋላታ ዓይኑሞ ታ ኔኤምሺኢሻኔ።

23ታኣኒ ኔኤም ዓይኑሞ ዓይናዻ ዎዶና
ሙሱራ ታኣኮ ዎዛና
ኔኤኒ ማሂ ሻንቂ ዓውሴ ሼምፔላኣ ዒላሻኔ።

24ዻንጋ ታኣኮ ኔ ፂሉሞ ዛሎ ሮኦሮ ጉቤ ኬኤዛኔ፤
ታና ሜታ ሄላንዳጉዲ ኮዓዞንሢ
ቦርሲንቴኔ፥ ጋፒ ዻውሲንቴኔ።

ሃጊ ሙካ ካኣታሢ ፆኦሲ ማኣዳንዳጉዲ ሺኢቂንቴ

ሺኢጲሢ
1 ፆኦሲዮ! ኔኤኮ ዎጎ ካኣቲም

ፂሉሞዋ ኔኤኮ ካኣቲ ናኣዚም ዒንጌ።
2ዒዚ ኔ ዴሮኮ ጌኤዞ ፂሉሞና ዛጋንዳኔ፤

ሜታዼዞንሢማኣ ፒዙሞና ዎጋንዳኔ።
3ዹካ ዖርጎቹሞ

ጌሜራኣ ዴሮም ፂሉሞ ዓኣፒ ዔኪ ዬዓንዳኔ።
4ዒዚሜታዼ ዴሮም ሞኦቲንታንዳኔ፤

ማንቆ ዓሶዋ ዓውሳንዳኔ፤
ዓሶ ሄርቂ ዎይሣ ዓሶዋ ዒ ጋኣጫንዳኔ።

5ዓባ ዓኣ ዎዶይዳ ቢያ
ዓጊናኣ ፖዓ ዎዶይዳ ቢያ
ሾይንቲፓ ሾይንቲ ሄላንዳኣና ዒዚ ናንጋንዳኔ።

6 ሃኣኮ ቡሪንቴም ማኣሊዳ ዋርቃ ዒርዚጉዲ
ዒ ዋርቃንዳኔ፤
ዓዳ ፁቢ ዒርዚጉዲ ሳዓ ጌላንዳኔ።

7ዒዛ ካኣቱሞና ፂሉሞሚርጋንዳኔ፤
ዓጊና ፖዖ ሃሻንዳያ ሄላንዳኣና
ዖርጎቹማ ዒዛኮ ሚርጊ ዴዓንዳኔ።

8ዒዛ ዓጮኮ ዛጳ ባዛፓ ባዞ ሄላንዳኣና
ዔፕራፂሴ ዎራፓ ዴንዲ ዓጮ ጋፖ ሄላንዳኣናኬ።

9ዳውሎ ዓጮ ዓሳ ዒዛም ዚጋንዳኔ፤ *
ሞርካዒዛኮዒዛቤርታሎኦሚዓጪኩኡላንዳኔ።

10ቴርሴሴንታ ዋኣፆ ሳዛ ዓኣ ዓጮ ካኣታኣ
ጊኢራ ሚኢሼ ዒዛም ዔኪ ዬዓንዳኔ፤
ዓሬቤንታ ሳኣባ ዓጮካኣታኣዔኤቢዒንጋኒዒዛም
ሺኢሻንዳኔ።

11ካኣታ ቢያ ዒዛም ዚጋንዳኔ፤
ዴራኣ ቢያ ዒዛም ዎርቃንዳኔ።

12ሜታዼሢዒላታ ዎዶና
ማንቆ ዓሶንታ ማኣዳይ ባኣ ዓሶዋ ዒዚ ሄሊ
ዓውሳንዳኔ።

13ማንቆንታ ሜታዼ ዓሶንታም ዒሚጪንታንዳኔ፤
ዬያቶ ሃይቢዳፓኣ ዒ ዓውሳንዳኔ።

14 ሄርቂንቲ ዎርቆ ዎይፆይዳፓ ዒዚ ዔያቶ ኬሳኔ፤
ሱጉፃ ዔያቶሲ ዒዛ ቤርታ ቦንቺንቴያኬ።

15ካኣታሢሚርጌ ሌዔ ናንጎም!
ሳኣባ ዓጮይዳፓ ዎርቄ ዒዛም ሺኢኮም፤
ሺኢጲሢያ ቢያ ዎዴ ዒዛም ሺኢቂንቶም፤
ቢያ ዎዴ ፆኦሲኮ ዓንጃ ዒዛምማዖም።

16ዓጫዒዛሲሚርጌ ሃኣኮ ካሦም፤
ዹካ ዒዛኮ ሃኣኮ ባቃልሶም፤
ሊባኖኦሴ ዹኮጉዲማሊማዖም፤

ሃኣኮኮ ናታ ዒዛኮ ማኣቲጉዲሚርጎም።
17ሱንፃ ዒዛሲ ናንጊና ዶዲ ናንጎም!

ዔርቲፃ ዒዛኮ ዓቢ ናንጋሢጉዲማዖም፤
ዴሬ ቢያ ዒዛና ዓንጂንቶም፤

ዴራ ቢያ፦ «ኔኤኒ ዓንጂንቴያኬ!» ዒዛ ጎዖም።
18ፔኤሮ ሌሊ ሄርሺሲዲቃሣ ዓኪ ባኣዚ ማዻ

ናንጊና ናንጋ ጎዳ ማዔ ዒስራዔኤሌ ፆኦዛሢ
ዓንጂንቶም!

19ዒዛኮ ቦንቾ ሱንፃ ናንጊና ዓንጂንቶም፤
ዓጫ ቢያ ዒዛኮ ቦንቾና ኩሞም!

ዓኣሜን! ዓኣሜን!

20ዒሴዬ ናኣዚ ዳውቴ ሺኢጲፃ
ሃይማ ሄሊ ጋፔኔ።

ሃይሣሳ ፖቂፆ

ዓሳኣፔ ዓይኑሞ

ፆኦሲኮ ፒዜ ዎጊፆ
1ዒና ጌኤሺ ማዔዒስራዔኤሌ ዓሶም

ፆኦሲ ዎዚ ኮሺዳይ!
2ታኣኒ ጋዓንቴ ቶካ ታኣኮ ዹቂንታኒ

ሃሊፄምሎኦማኒ ዻካሮ ዓቴኔ።
3ታኣኒ ፑርቶ ዓሶም ዔባ ኮሽካዛ ዛጊ

ዋይዞ ዒፃ ዓሶማኣ «ዬይ ዎዲማዔዖ»
ጌይ ማሌኔ።

4ፔቴታዖ ሜታ ዔያቶኮ ባኣሴ።
ዑፃ ዔያቶሲ ኩሙሢ ኮሺኬ።

5ዓሲ ሄላ ፑርታ ሜታ ዔያቶ ሄሉዋሴ፤
ዓይጎ ዓሲዳኣ ማዓሜታ ዔያቶ ዑፃ ማዑዋሴ።

6ዬያሮ ዖቶርሙሞዔያቶኮ ቆርጫማይንቶ ፓልሞኬ፤
ዋይዚ ዒፂሢያ ዓዳ ዔያታ ማኣዖጉዲማይንቴኔ።

7ዔያቶኮ ማሌ ዓኣፓ ቴልዮ ጌይ ዛጋኔ፤
ዒናኣ ዔያቶሲ ፑርታ ማሊሢኬሳኔ።

8ቶኦቺሢና ፑርቱሞ ዔያታ ጌስታኔ፤
ሌካጪኢዺንቲጪኢዺንቲዋይዞዒፂፆናዚርቃኔ።

9ጫሪንጫ ዓኣ ፆኦዛሢ ማኪ ዔያታ ጌስታኔ፤
ጌኤዛ ዔያቶኮ ሳዓ ማዔ ካሮ ሄላኔ።

10ዬያሮ ፆኦሲ ዴራኣ ዓቱዋዖ ዔያቶ ባንሢ ጎዓኔ፤
ዋኣፆዋ ዔያቶኮ ካራባኣ ጎይሢና ዑሽካኔ።

11 «ዓካሪ ፆኦሲ ዎይቲ ዔራይ?
ዼኤፖ ፆኦዛሢ ኮራ ዔራቶ ዓኣ?» ዔያታ ጋዓኔ።

12ፑርቶ ዓሳ ያዺ ማላኔ፤
ዔያቶኮ ዓኣ ቆላ ጊዳያኬ፤
ዬያይዴንቴያ ቃሲ ቆሎ ዔያታ ዴንቃኔ።

13 ሃይሾ ዒኖ ታኣኮ ታ ጌኤሺ ማሄሢ ጉሪኬ፤
ዔኤቢ ታ ካኣሚባኣዋይ ጌዒ ኩጮ ማስታሢያ
ጉሪኬ።

14 ሮኦሮ ጉቤ ታ ሜታዼኔ፤
ጉቶ ጉቶዋ ሜቶ ታ ዔኬኔ።

15ታኣኒ ሃያይዲ ጌስታንዳኔ ጌዔያ ማዔያታቶ
ኔኤኮ ናኣቶ ሾይንቶይዳ ሄኤዶ ፑርታ ባኣዚ
ማዼያናንዳኔ።

16ዬያ ባኮ ታ ዔራኒ ማሌ ዎዶና
ላቢሢማዾማሊ ታኣም ጴዼኔ።

17ዬይያ ፆኦሲኮ ዱማዼማኣሮ ታ ጌላንዳያ ሄላንዳኣና
ጋፒንፆዋ ዔያቶኮ ታ ዛጋንዳያ ሄላንዳኣናኬ።

18 ጎኔና ሃሊፃ ቤስካ ኔ ዔያቶ ጌሤኔ፤
ባይሲንታ ባንሢያ ኔ ዔያቶ ኬይሴኔ።

19ዔያታ ቤዞና ሩኡሪ ዎይቲ ባይቄይ?
ዲቃቲ ጋፒ ዔያታ ኩዴኔ።

20ዓሲ ዓውቲዳፓ ዲቃታዖ ዎኦታሢጉዲ
ናንጊና ናንጋ ጎዳሢዮ!

ኔኤኒ ዔቃ ዎዶና ባልባቲሢጉዲ ጉሪ ኔ ዔያቶ ማሃንዳኔ።

21ማሊፃ ታኣኮ ሚርጌናጫንቄኔ፤
ዒናኣ ታኣኮ ሜቄኔ።

22ማሊሢባኣያና ዔሩዋ ዓሲያ ታ ማዔኔ፤
ኔ ቤርታ ቆልሞጉዲ ታ ማዔኔ።

23 ያዺ ማዔያታቴያ ቢያ ዎዴ ታ ኔኤና ዎላኬ፤
ኔኤኒያ ታኣኮ ሚዛቆ ኩጮ ዓርቄኔ።

24 ኔ ዞሪፆና ዔኪ ታና ኔ ዓኣዼኔ፤
ጊንፃፓ ኔ ታና ቦንቺሳንዳኔ።

25ጫሪንጮይዳ ኔኤፓ ዓታዛ ታኣኮ ዖኦኒ ዓኣይ?
ሳዖይዳ ኔ ጊዳፓ ሜሌ ታ ኮዓይ ባኣሴ።

26ታኣኮ ዑፆንታ ዒኖንታ ላባኒ ዳንዳዓኔ፤
ፆኦሲ ጋዓንቴ ዒኖኮ ታኣኮ ዶዱማሢና
ናንጊና ታኣሮ ማሂ ታ ዔኬሢኬ።

27ዓካሪ ኔኤፓ ሃካዞንሢ ባይቃንዳኔ፤
ኔኤኒ ኔኤም ጉሙርቂንቱዋዞንሢ ቢያ ባይዛንዳኔ።

28ታኣም ጋዓንቴ ፆኦሲ ባንሢ ዑኪሢ ኮይሳኔ፤
ናንጊና ናንጋ ጎዳ ጊቲማሢ ታኣኮ ታ ማሄኔ፤
ኔኤኮ ማዾ ዛሎዋ ታኣም ኬኤዛኒ ኮሺኬ።

74
ዓሳኣፔ ዔራቶና ካላሌ ካላሊ

ዴራ ኮሺ ናንጋንዳጉዲ ሺኢቂንቴ ሺኢጲሢ
1 ፆኦሲዮ!

ናንጊና ኔ ኑና ዓይጋ ኬኤሬይ?
ሄንቆ ቦኦሎይዳ ዓኣ ኔ ማራቶይዳ ዻጋ ኔኤኮ ዓይጋ
ዔኤቴይ?

2ሚናፓ ዓርቃዖ ኔ ዶኦሬ
ኔ ዒጊኒ ማዓንዳጉዲ ዓይላታፓ ሻንቂ ኔ ኬሴ
ዴሮ ኔኤኮ ማሌ፤

ሃያኮ ቤርታ ኔኤኮ ናንጎ ቤሲ ኔ ማሄ
ፂዮኔ ዹኮምማሌ።

3 ሄፆ ኔኤኮ ናንጊና ቆይዳ ማዔ ቤዞ ባንሢ ማሄ፤
ሞርካ ኔኤኮ ጌኤዦማኣራ ዓኣ ባኮ ቢያ ፑርቲሴኔ።

4ሞርካ፦ «ኑ ባሼኔ» ጌዒ
ኔኤኮ ጌኤዦማኣሮይዳ ሄርሺንታኔ፤

ባሺፆ ዔርዛ ዔያቶኮ ባንዲሮዋ ሱፄኔ።
5ካዮ ባኣካ ሚሢ ቆፃኒ

ሄርጋ ዓርቄ ዓሲ ዔያታ ማላኔ።
6ሚፆ ቃርፂ ኮጫ ሱፆና ባኮ

ሄርጋና ቆፂ፥ ሞቶሾናኣ ጳርቂ ሜንሤኔ።
7 ኔኤኮ ጌኤዦማኣሮ ሚቺ ዔያታ ባይዜኔ፤

ኔ ሱንፆኮ ዎይፆ ቤዞዋ ዒኢሴኔ።
8ዔያታ ፔኤኮ ዒኖና፦

«ጋፒንሢ ሄርቂ ኑ ዔያቶ ዎይሣንዳኔ» ጌዔኔ፤
ሳዔሎይዳ ፆኦሲ ካኣሽኪንታ ቤዞ ቢያ ዔያታ
ሚቼኔ።

9ማይ ኑ ዛጋንዳ ማላታ ማዓ ባኣዚ ባኣሴ፤
ፔቴታዖ ፆኦሲ ማሊሢኬኤዛኒ ኬስካ ዓሲያ ባኣሴ፤
ሃይ ዎማ ሄላንዳኣና ሃማይዲ ዴዓቴያ
ዔራይ ኑ ባኣካ ባኣሴ።

10 ፆኦሲዮ! ሞርካሚኢጫሢ ዎማ ሄላንዳኣናዳይ?
ኔ ሱንፆ ጫርቂ ዔያታ ቶኦቻሢ ዎማካ ጋፓይ?

11ኩጮ ኔኤኮ ኔ ዓይጋ ማሂ ዔካይ?
ሚዛቆ ኩጮ ኔኤኮ ሾኦጶ ዴማ ዓይጋ ዳካይ?

12 ፆኦሲዮ! ሚናፓ ዓርቃዖ ኔ ታኣኮ ካኣቲኬ፤
ሳዖይዳ ኔኤኮ ዓውሲፆ ማዾ ኔ ማዼኔ።

13 ኔኤኮ ዎልቆና ባዞ ፓቄሢ ኔናኬ፤
ባዞይዳ ናንጋ ቦዖኮዋ ቶኦኮ ዋኣፆይዳ ኔ ዳኣፄኔ።

14ሌዋታኔ ጌይንታ ቦዖኮ ቶኦኮ ኔ ጋኣጬኔ፤
ዓሲ ናንጉዋ ዳውሎማዢንቶማዋኣ *
ሙኡዚማሂ ኔ ዒንጌኔ።

15ዓልቃ ዋኣፆንታ ዎታ ዎሮንታ ዑሬሢ ኔናኬ፤
ቢያ ዎዴ ዎታ ዎሮ ኔ ሚጪሴኔ።

16 ሮኦሮንታ ዋንቶንታ ኔኤሮኬ፤
ዓጊኖና ዓቦና ኔኤኒ ዶዲሺ ዴይሤኔ።

17 ሳዖኮ ማዓ ካሮ ጌሤሢ ኔናኬ፤
ዖጎፆንታ ባርጎንታ ኔኤኒ ኬሴኔ።

18 ናንጊና ናንጋ ጎዳሢዮ!
ኔ ሞርካ ኔና ቦሂ ዓማላሢ ዛጌ፤
ዔያታ ዔኤያ ማዔሢሮ ኔ ሱንፆይዳጫርቃኔ።

19 ኔኤም ዎርቃ ሼምፓሢ ቦዖም ዓኣሢ ዒንጊፖ፤
ኔኤም ማዻዞንሢኮሜቶ ናንጊና ዋሊፖ!

20ጫኣቁሞ ኔኤሲ ማሌ፤
ዋይዚ ዒፂሢ ቡኬ ቤሲ

ሳዔሎኮ ዹሜ ጊንፃ ኩሜኔ።
21 ሄርቂንቲ ዎርቃዞንሢ ቦርሲንቲ ማዖፓ፤

ማንቆንታ ሜታዼ ዓሶንታ ሱንፆ ኔኤሲ ጋላቶንጎ።

22 ፆኦሲዮ! ዔቄ!
ኔ ጌኤዞ ዛሎሞኦቲንቴ፤

ፓሡዋ ዓሳ ሮኦሮ ጉቤ
ኔና ቶኦቻሢ ዛጌ።

23 ኔ ሞርኮኮ ሄርሺንቶ
ቢያ ዎዴ ዺቢዺቢ ዓኣዻ ሆኦሊንቶ
ዔያቶኮ ኔኤኒ ዋሊፖ።

75
«ባይዚፖ» ጌይንታ ዓይኑሞና ዓይኑሞ ሱኡጋሢ

ዓይሣ ጎይፆ ዓይናዺንቴ ዓሳኣፔኮ ፆኦሲ ሄርሺፆ ዓይኑሞ
ፆኦሲ ዎጋያ ማዒፆ
1 ፆኦሲዮ! ኑኡኒ ኔና ጋላታኔ፤

ኔኤኒ ሃንጋ ኑ ባንሢ ዑኬሢሮ
ኔ ሱንፆም ኑ ጋላታ ሺኢሻኔ፤
ኔ ማዼ ዲቃሢ ሄርሺሳ ማዾ ኑ ኬኤዛኔ።

2 ኔኤኒ፦ «ታኣኒ ዎጌ ዎጋንዳ ኬሊሜንሤኔ፤
ዬኖ ዎዶና ፒዜ ታ ዎጋንዳኔ።

3 ሳዓ ዓጊፄታቴያ
ዒኢካ ዓኣ ማዢንታ ጎጋይቄቴያ

ታኣኒ ሳዖኮ ዓይፆ ዶዲሻኔ።
4 ዖቶርቃዞንሢያ ‹ዒንሢ ሄርሺንቲፖቴ›

ፑርቶ ዓሶዋ ‹ጪኢዺንቲፖቴ› ታኣኒ ጋዓንዳኔ፤
5 ፆኦሲ ዑፆይዳ ኔና ዼግ ዼጊዲፖ፤

ሃንጎ ሃሣ ዖቶርቂ ጌስቲፖ» ጌዔኔ።
6ዎጌ ዓባ ኬስካ ባንፃፓ ማዖም ጌላ ባንፃፓ

ጊንሣ ሃሣ ዓሲ ናንጉዋ ዳውላፓሙኩዋሴ።
7ፔቴሢ «ዻቤኔ» ጌዒ ዎጋሢ

ባጋሢ «ዔኤቢ ኔኤኮ ባኣሴ» ጌዒ
ፒዜ ዎጋሢ ፆኦሲኬ።

8ዑዦ ዑሽኮ ዓንጋ ናንጊና ናንጋ ጎዳኮ ኩጫ ዓኣኔ፤
ኮይሳሢጉዲ ጊኢጊሾና ዱባዻ ዎይኖ ዑዣ ኩሚ
ዓኣኔ፤

ዬያ ዒ ዓንጋፓ ላኣላዛ ሳዖይዳ ዋይዞ ዒፃ ዓሳ
ሞጮዋ ዓይሱዋዖ ጋፒሲ ዑሽካንዳኔ።

9ታኣኒ ጋዓንቴ ዬያ ናንጊና ኬኤዛንዳኔ፤
ያይቆኦቤ ፆኦዛሢም ዓይኑሞ ሺኢሻንዳኔ።

10ፑርቶ ዓሶኮ ካኣሮ ቢያ ታ ሜንሣንዳኔ፤
ፂሎ ዓሶሲ ጋዓንቴ ዼግ ጋዓንዳኔ።

76
ዓይኑሞ ሱኡጋሢ ዓይሣ ጎይፆ ጎኦላና ዓይናዺንቴ

ዓሳኣፔኮ ፆኦሲ ሄርሺፆ ዓይኑሞ
ፆኦሲ ባሻያ ማዔሢ
1 ፆኦሲ ዪሁዳ ዓጫዔርቴኔ፤

ሱንፃ ዒዛኮ ዒስራዔኤሌይዳ ዼኤፒኬ።
2ጌኤዦማኣራ ዒዛኮ ዬሩሳላሜይዳ (ሳሌሜይዳ)

ዒዚ ዎርቃ ቤዛኣ ፂዮኔይዳ።
3ዒኢካ ዱኪንታ ሂኢዦንታ ጊቲሞንታ

ዎርፆዋ ዒሜንሤኔ።

4 ፆኦሲዮ! ኔኤኒ ዒጊቻያኬ፤
ኔኤኮ ዲቃሢ ሄርሺሲፃ ዼኤፖ ዹካፓ ባሼኬ።

5 ዖሎና ዔርቴ ፖኦሊሳ ዲዒ ዔኬ ባካ
ጊንሣ ቡሪንቲ ዔውቴኔ፤
ኩጮዔያታ ዔቂሶ ባሺንቲ
ጋፒ ጊንዖ ጊንዔኔ።

6 ያይቆኦቤ ፆኦዛሢዮ!
ኔኤኒ ዔያቶ ጎሬ ዎዶና
ፓራሢ ቶጌ ዓሳ ፓራሢና ዎላ ሃይቄኔ።

7ዒጊጮንዶያ ኮይሳሢ ኔና ሌሊኬ፤
ኔኤኒ ዻጋዼ ዎዶና ኔ ቤርታ ዖኦኒ ዔቃኒ
ዳንዳዓንዳይ?

8 ኔኤኒጫሪንጫፓ ዎጎ ኬኤዜም
ሳዔላ ዋይዚ ዒጊቹሞና ዚቲዮ ጌዔኔ።

9 ፆኦሲዮ! ዬይ ያዺ ማዔሢ
ኔኤኒ ሳዖይዳ ሜታዼ ዓሶ ዓውሳኒ
ዎጎሮ ዔቄ ዎዶናኬ።

10ዓሲሜቶ ዓጊ ኔኤኒ ጎሬቴያ ኔ ቦንቾም ማዓኔ፤
ዬያ ጎሪንቶፓ ቶሌዞንሢያ ሪኢራኔ።

11 ናንጊና ናንጋ ጎዳ ማዔ ዒንሢ ፆኦዛሢም ናኣቡዋቴ፤
ዒንሢ ናኣቤ ናኣቦዋ ኩንሡዋቴ፤

ዒዛኮ ዑኬ ዓኣ ዓሳ ቢያ
ዒጊቻያ ማዔሢምዒንጎ ባኣዚ ሺኢሾንጎ።

12ዒዚ ዖቶርቃ ሱኡጎ ዻውሲሳኔ፤
ዼኤፖ ዼኤፖ ካኣቶዋ ጎቃይሳኔ።

ዓይኑሞ ሱኡጋሢ ዓይሣ ጎይፆ ዔዶታሜ ዛሎ

ዓይናዺንቴ ዓሳኣፔ ዓይኑሞ
ሜቶፓ ቶላኒ ሺኢቂንቴ ሺኢጲሢ
1ዑኡዞ ታኣኮ ዼጊዲ ፆኦሲ ባንሢ ዒላቴኔ፤

ዒዚታኣምዋይዛንዳጉዲዒዛባንሢዔኤሊንቴኔ።
2ታኣኮ ሜታሢ ኬሎና

ናንጊና ናንጋ ጎዳ ታ ኮዔኔ፤
ዋንቶ ላቢሢ ባኣንቴ ኩጮ ታ ዒዛ ባንሢ ዔቂሴኔ፤
ሼምፔላ ጋዓንቴ ታኣኮ ዶዲፆ ዒፄኔ።

3 ፆኦሲ ዛሎ ታ ማላ ዎዶና ታ ዖዬኔ፤
ዒናፓ ታ ማላዛ ዒና ታኣኮ ዶጬኔ።

4ዋንቶ ጉቤ ኔ ታና ጴቼኔ፤
ዖዪፃ ታኣኮ ሚርጌሢሮ ጌስታኒ ታ ዳንዳዒባኣሴ።

5ጊንሢም ዓኣዼ ኬሎ ታ ማሌኔ፤
ሚና ዓኣ ሌዖዋ ማሊ ታ ጶቂሤኔ።

6ዋንቶ ታ ዓይናዼ ዓይኑሞ ማሌኔ፤
ታኣኮ ዒኖና ታ ጌስቴኔ፤
ታ ዓያኖና ታ ማላዖ፦

7 «ናንጊና ናንጋ ጎዳ ኑና ጋፒ ኬኬኤሪያ?
ሃካፓ ሴካ ፔ ኮሹሞ ዒ ፔቴታዖ ዻዋዓዳ?

8ዒዛኮ ማኣሪፃኣ ኑኡም ናንጊና ባይቂያ?
ጫኣቁማኣ ሃካፓ ሴካ ዶዲ ዴዑዋዓዳ?

9 ፆኦሲ ፔኤኮ ኮሹሞ ዋሊያ?
ዻጎይዳፓ ዔቄያና ሚጪንቶ ዒ ሃሺያ?» ጌዔኔ።

10 ታኣኒ፦ «ዼኤፖ ፆኦዛሢኮ ሚዛቆ ኩጫ ላኣሚንቴያ
ማሂ ማሊፃ

ታኣኮ ላቢሢኬ» ጌዔኔ።

11 ናንጊና ናንጋ ጎዳኮ ማዾ ታ ጶቂሣኔ፤
ሚና ዒ ፔ ዎልቆና ማዻ ዲቃሣ ማዻ
ጎኔና ታኣም ጶቃኔ።

12ማዾ ቢያ ታ ኔኤኮ ማላኔ፤
ዲቃሣ ዓኮ ማዾ ቢያ ማሊ ታ ሱካኔ።

13 ፆኦሲዮ!
ኔኤኒ ማዻ ባካ ቢያ ዱማዼያኬ፤
ኔጉዴያ ዼኤፒ ፆኦሲ ዖናዳይ?

14 ኔ ዎልቄና ማዺንታ ዓኪ ባኣዚ ማዻይ ኔናኬ፤
ሜሌ ዴሮ ባኣካ ኔ ዎልቆ ኔ ፔጋሲ ዻዋኔ።

15 ያይቆኦቤንታ ዮሴፔንታ ናኣቶ
ኔ ዎልቆና ዴሮ ኔኤኮ ማሂ ሻንቂ ኔኤኒ ዓውሴኔ።

16 ፆኦሲዮ!
ዋኣፃ ኔና ዛጋዖ ዒጊጬኔ፤
ዔቶ ባዞ ዋኣፃኣ ጎጋይቄኔ።

17ሻኣራ ዒሮ ዋርቄኔ፤
ጫሪንጫ ጉጉንፃ ጉጉንሤኔ፤
ዜኤሊንፃኣ ጫሪንጫፓ ቢያ ባንፆና ፖዔኔ።

18 ኔኤኮ ጉጉንሣ ዑኡዛ ዓልጋሢዢባሮይዳ ዋይዚንቴኔ፤
ዜኤሊንፃ ኔኤኮ ዓጮ ፖዒሴኔ፤
ሳዓ ጎጋይቂ ዓጊፄኔ።

19 ኔኤኮ ጎይፃ ባዞ ዋኣፆይዴና ዓኣዻኔ፤
ኔ ሃንቲፃ ዼኤፖ ዋኣፆይዳኬ፤
ኮጲሲ ጋዓንቴ ኔኤኮ ጴዺባኣሴ።

20ሙሴና ዓኣሮኔና ዎላ ኔ ማዒ
ዴሮ ኔኤኮ ዓዳ ማራይጉዲ ዔኪ ኔ ዓኣዼኔ።

78
ዓሳኣፔ ዔራቶና ካላሌ ካላሊ

ፆኦሲና ዒዛኮ ዴሮና
1ታ ዴሬዮቴ! ታ ዔርዛ ባኮ ዋይዙዋቴ፤

ታ ቃኣሎዋ ዒና ዔኩዋቴ።
2 ሃይሶ ታኣኮ ታኣኒ ኮኦኪንሢና ዓርቃንዳኔ፤

ሚናፓ ዓኣቺ ዓማሎ ዓማሊና ታ ኬኤዛንዳኔ።
3ዬይ ኑኡኒ ዔሬሢና ዋይዜሢኬ፤

ኑ ዓዶንሢያ ኑኡም ኬኤዜሢኬ።
4ዬንሢ ባኮ ኑ ናኣቶም ኑ ዓኣቻዓኬ፤

ናንጊና ናንጋ ጎዳኮ ዎልቆ ዛሎ
ዒዚማዼ ዼኤፖ ማዾና
ዒ ፔ ዎልቆና ማዼ ዲቃሢ ሄርሺሳ ባኮ
ሙካ ሾይንቶም ኑ ኬኤዛንዳኔ።

5ዒዚ ያይቆኦቤም ዳምቤ ኬሴኔ፤
ዒስራዔኤሌይዳኣ ዎጌ ዒ ጌሤኔ፤

ናኣቶ ፔኤኮ ዔያታ ዔርዛንዳንጉዲ
ኑ ዓዶንሢም ዓይሤኔ።

6ዬያሙካ ሾይንታ ዔራንዳጉዲ
ዔያታ ፔ ዎዶና ዔያቶኮ ናኣቶም
ሃጊ ሾይንታዞንሢማኣ ኬኤዛንዳጉዲኬ።

7ዬያይዶናሢሮ ዔያታ ፆኦሲ ጉሙርቃንዳኔ፤
ዒዛኮ ማዾዋ ዔያታ ዋላዓኬ፤
ዓይሢፆዋ ዔያታ ካፓንዳኔ።

8 ጋዓንቴ ዔያታ ፔ ዓዶንሢጉዲ ዋይዚፆና
ዓይሢንቲፆዋ ዒፃ፥ ዒኖዋ ፔኤኮ ፒዚሲባኣ
ዓያናኣ ፆኦሲ ጉሙርቁዋ ሾይንቲ ማዓዓኬ።

9 ሂኢዦና ዖላ ዔፕሬኤሜ ናኣታ
ሂኢዦ ዓርቄያ ማዔያታቴያ
ዖሎ ኬሎና ጊንሢም ዔያታ ማዔኔ።

10 ፆኦሲጫኣቄጫኣቁሞ ዔያታ ካፒባኣሴ፤
ዒዛኮ ዎጎ ጎይፆ ዓኣዺፆዋ ዒፄኔ።

11ዒዚማዼማዾ
ዔያቶ ዒ ዻዌ ዲቃሣ ዓኮ ባኮዋ ዔያታ ዋሌኔ።

12ዓዶንሢ ዔያቶኮ ፔ ዓኣፖና ዛጋንቴ
ጊብፄ ዓጫ ፆዓኔ ጌይንታ ቤዛ

ዒ ፔ ዎልቆና ማዺንታ ዓኪ ባኣዚ ማዼኔ።
13 ባዞ ፓቂ ዔያቶ ዒ ፒንሤኔ፤

ዋኣፆዋ ናቲጉዲ ዔቂሴኔ።
14 ሮኦሮ ሻኣሬና ዔኪ ዔያቶ ዓኣዼኔ፤

ዋንቶዋ ቢያ ታሚ ፆምፔ ዔያቶም ፖዔኔ።
15ዓሳ ናንጉዋ ዳውሎይዳ ላሎዹኡሴኔ፤

ዬካፓ ባዚ ዋኣሢጉዴ ሚርጌ ዋኣሢ ዒ ዔያቶ
ዑሼኔ።

16ሹጮ ዼኤፓፓ ዓልቃ ዋኣሢ ዑሬኔ፤
ዋኣፆ ዎርዚጉዲ ዎይሴኔ።

17ዔያታ ጋዓንቴ ዓሲ ናንጉዋ ዳውሎይዳ
ዼኤፖ ፆኦዛሢም ዋይዞ ዒፂፆና ጎሜ ማዺሢዳፓ
ማዒባኣሴ።

18ኮሺ ዔያቶ ዓፃሴሙኡዚ ዖኦጪሢና
ዔያታ ዒኖና ዔሬያታዖ «ፆኦሲ ዎይታቴያ» ጌዒ
ዛጌኔ።

19 ፆኦሲ ዑፃ ጉንዱሚ ጌስቴሢ
«ፆኦሲ ዓሲ ናንጉዋ ዳውሎይዳ ሙኡዚ ጊኢጊሺ
ዒንጋኒ ዳንዳዓ?

20ዒዚ ላሎዹኡሲሢና ዋኣፆ ዲጲጉዲ ዎይሴሢ ጎኔኬ፤
ሂዴቴያ ሙኡዚ ኑም ዒንጋኒና ዓሽኪ ጊኢጊሻኒ
ዳንዳዓኔ ጌይሢዳ?» ጌዔኔ።

21 ናንጊና ናንጋ ጎዳ ዬያ ዋይዛዖ ሚርጌና ዻጋዼኔ፤
ያይቆኦቤ ዑፆይዳ ታሚ ዔኤቴኔ፤
ዻጋ ዒዛኮ ዒስራዔኤሌይዳ ዔቄኔ።

22ዔያታ ዒዛ ጉሙርቂባኣሴ፤
ዒዛኮ ዓውሲፆናኣ ጌኤቂንቲባኣሴ።

23ዒዚ ጋዓንቴ ሎፓ ሻኣሮ ዓይሤኔ፤
ጫሪንጮኮዋ ካሮ ቡሌኔ።

24ዔያታሙዓንዳጉዲማና ዒዲኢኒሼኔ፤
ጫሪንቺዳ ዓኣሙኡዚ ዔያቶም ዒንጌኔ።

25ዓሲ ኪኢታንቾ ካሦሙዔኔ፤
ሚሽኪ ዶምባ ዓይሳንዳያ ሄላንዳኣና

ሙዖ ዔያቶም ዒንጌኔ።
26ጫሪንጫፓ ዓባ ኬስካ ባንፆ ዢባሮ ዒ ዔቂሴኔ፤

ዾኦሎ ባንፆ ዢባሮዋ ዔኪሙኬኔ።
27ዓሽኪ ዔያቶም ዓጪጉዲ

ባራና ካፖዋ ባዞ ዓጮማኣሻሎጉዲዒኬይሴኔ።
28ዔያቶኮ ጉርዶ ባኣኮይዳ

ዓፒሎና ማዢንቴ ማኣሮ ኮራኣ ኬይሴኔ።
29ዔያታ ሚሽካንዳያ ሄላንዳኣናሙዔኔ፤

ዔያታ ሚርጌና ዓፃዼ ባኮ ዔያቶም ዒ ዒንጌኔ።
30 ጋዓንቴ ሃጊ ሱኡካ ዔያቶኮ ማዑዋንቴ

ሙዓ ዔያቶኮ ዻንጋ ዓኣ ጎይሣ ዓኣንቴ
31 ፆኦሲኮ ጎሪንታ ዔያቶ ዑፃሙኬኔ፤

ዔያቶ ባኣካፓ «ኑ ዶዲኬ» ጋዓ ዓሶ ዎዼኔ፤
ሃጋ ቡኖ ማዔ ዼጌሢያ ማንፄኔ።

32ዬይ ቢያ ማዔንቴያ ዔያታ ፔኤኮ ዻቢንቶና ዶዴኔ፤
ዒዚ ማዻዲቃሣ ባኮዋ ዔያታ ጉሙርቂባኣሴ።

33ዬያሮ ዎዶ ዔያታ ፔኤሲ ጉሪ
ናንጎዋ ዲቃቲሢና ጋፒሴኔ።

34ዒዚ ዔያቶ ዎዼ ዎዶና ዔያታ ዒዛ ኮዔኔ፤
ዒናፓ ኮዒሢና ዒዛ ባንሢ ማዔኔ።

35 ፆኦሲ ዔያቶኮ ላላሢማዔሢዔያታ ጶቂሤኔ፤
ዼኤፖ ፆኦዛሢ ዔያቶ ዓውሳሢማዔሢያ ማሌኔ።

36 ጋዓንቴ ዔያታ ፔ ዻንጎና ዒዛ ጌሼኔ፤
ዬያ ዻንጎና ዒዛም ዔያታ ሉኡቄኔ።

37ዒና ዔያቶኮ ዒዛና ዶዲባኣያኬ፤
ዒዛኮጫኣቁሞማኣ ጉሙርቂንቲባኣሴ።

38ዒዚ ጋዓንቴ ማኣራያ ማዔ ጎይፆና
ዻቢንቶ ዔያቶሲ ዓቶም ጌዔኔ፤
ዔያቶ ዒዚ ባይዚባኣሴ፤
ዻጎዋ ሚርጌ ዎዴ ቲኢሬኔ፤
ዱማዱማ ዎዻ ባኮዋ ዔያቶይዳ ዒ ኬይሲባኣሴ።

39ኬስካዖ ማዑዋ ዢባሬጉዲ

ዔያታ ዓሲ ማዔሢያ ዒ ማሌኔ።

40 ዓሲ ናንጉዋ ዳውሎይዳ ዎማይዲ ዔያታ ዋይዞ
ዒፄይ!

ዬያ ዳውሎይዳ ዎማዼ ዒዛ ዖዪሴይ!
41 ፆኦሲ ዎይታቴያ ጌዒ ላሚ ላሚዔያታ ዛጌኔ፤

ዒስራዔኤሌኮ ዱማዼሢያ ዔያታ ዻጋሴኔ።
42ዔያቶ ዬኖ ዎዶና ሞርካፓ ዒ ዓውሴሢ

ዬያ ዎልቆ ዒዛኮ ዔያታ ማሊ ጶቂሢባኣሴ።
43ጊብፄ ዓጫዒ ፔ ዎልቆና ማዻ ዓኮ ባኮ ማላቶ

ፆዓኔ ጌይንታ ዓሳ ናንጉዋ ዳውላ
ዒዚ ዻዌ ዲቃሢ ሄርሺሳ ማዾ ዔያታ ማሊባኣሴ።

44ዎሮ ዋኣፆ ዔያቶኮ ዒ ሱጉሢማሄኔ፤
ዛሮ ዋኣፆ ዑሽካኒ ዔያታ ዳንዳዒባኣሴ።

45ሻኣሬጉዴ ሶኦፆምቦ ዉፃሌ ዔያቶም ዒ ዳኬኔ፤
ዬይ ሶኦፆምባሢያ ዔያቶ ዻዔኔ፤
ፓንቆዋ ዔያቶም ዳኬኔ፤
ዬይያ ዓሶኮ ካራ ባይዜኔ።

46 ባቃሎ ዔያቶኮ ማኮም
ሃኣኮዋ ዔያቶኮ ዒ ዓቢሢምዒንጌኔ።

47ቱኮና ዎይኖ ዔያቶኮ ሻቺና
ቤሌሶ ሚፆዋ ቃኣዮና ዒ ዎዺሺ ባይዜኔ።

48 ባኣቶ ዔያቶኮ ሻቺና
ሃንጎ ቆልሞዋ ጉጉንሢና ዎዼኔ።

49ፔኤኮ ዒ ዶዶ ዻጎ ዔያቶ ዑፃ ዳኬኔ፤
ዱማ ዱማ ዎዻ ባኮንታ ዒ ሌሊ ካኣሽኪንታኒ ኮዓ
ዻጎዋ ኬይሴኔ፤

ዖሊ ባይዛ ኪኢታንቾዋ ዔያቶይዳ ዳኬኔ።
50 ጎሪንቲም ጎይሢ ዒዚ ጲሼኔ፤

ዔያቶኮ ሼምፓሢ ሃይቢዳፓ ዓውሲባኣሴ፤
ሼምፓሢ ዔያቶኮ ዱማ ዱማ ዎዻ ባኮም ዓኣሢ
ዒንጌኔ።

51ዔያቶ ዼጋቶ ዎልቆኮ ቤርቶ ማዔዞንሢ
ካኣሜኮ ዓፒሎና ኮሾና ማኣራ
ቶይዶ ናኣቶዋ ዔያቶኮ ቢያ ጊብፄ ዓጫ ዒ ጋፒሲ
ዎዼኔ።

52ዴሮ ፔኤኮ ዓዳ ማራይጉዲ ሄንቃኒ ኬሴኔ፤
ዓሲ ናንጉዋ ዳውሎይዳ ማራይ ጎይሢ ሄንቄኔ።

53ኮሺና ዔያቶ ዒ ዔኪ ዓኣዼሢሮ ዔያታ ዒጊጪባኣሴ፤
ሞርኮ ዔያቶኮ ጋዓንቴ ባዛሙዔኔ።

54ዒዛኮሚዛቆ ኩጮና ዒ ዓርቄ ዹኮ ባንሢ
ዒዛምዱማዼ ዓጬሎዋ ዔያቶ ዒ ጌልዜኔ።

55ሜሌ ዴሮ ዔያቶ ቤርታፓ ዳውሴኔ፤
ዬያ ዓሶኮ ዓጮዔያቶ ዴኔ ማሂ ዒዚ ጊሽኬኔ፤
ዒስራዔኤሌ ዓሶ ፃጶ ዔያቶ ሞርኮ ማኣራ
ናንጊሼኔ።

56ዔያታ ጋዓንቴ ዼኤፖ ፆኦዛሢ ዎይታቴያ ጌይ ዛጌኔ፤
ዋይዚያ ዒዛም ዔያታ ዒፄኔ፤
ዳምቦዋ ዒዛሲ ካፒባኣሴ።

57ዔያቶኮ ዓዶንሢጉዲዒዛም ዋይዙዋያ ማዔኔ፤
ጉሙርሱዋ ዎቦ ሂኢሺጉዲ ዔያታ ማዔኔ።

58ጌሜሮይዳሜሌ ፆኦዞ ካኣሽኮ ቤዞ ኮሺሢና
ዔያታ ዒዛ ዻጋሴኔ፤
ዓርሲ ኮሾና ሜሌ ፆኦዞ ካኣሽኪፆና
ዻጎ ዒዛኮ ዔያታ ዔቂሴኔ።

59 ፆኦሲ ዬያ ዋይዜ ዎዶና ሚርጌና ዻጋዼኔ፤
ዒስራዔኤሌ ዓሶዋ ጋፒ ዒዚ ሃሼኔ።

60ዓሶ ባኣካ ዒዚ ዾቄ ዓፒላፓ ኮሾና ማኣሮ
ሴኤሎይዳ ፔኤኮ ዎርቆ ቤዞ ዒ ሃሼኔ።

61ዒዛኮ ዎልቆ ማላታ ማዔጫኣቁሞ ታኣቦቶ ዲዒሴኔ፤
ዒዛኮ ቦንቾዋ ሞርኮም ዓኣሢ ዒንጌኔ።

62ዴሮ ፔኤሲ ዒዚጬንቾ ዓፓሮም ማሄኔ።
ፔ ዴሮይዳ ሚርጌና ዒ ዻጋዼኔ።

63ዼጌሢ ዔያቶኮ ታሚሙዔኔ፤
ዉዱሮ ናኣቶማኣ ዔፒ ጋኣዴ ጋኣዲንቲባኣሴ።

64ቄኤሳ ዔያቶኮጬንቻ ዓፓሮና ዎዺንቴኔ፤
ዔያቶ ላኣላ ዬኤካኒ ዔያቶ ዳንዳዒባኣሴ።

65 ናንጊና ናንጋ ጎዳ ጊንዓፓ ጴጫ ዓሲጉዲ
ዳጋሢማሤ ዓሲማሢንታዖጫርቃሢጉዲ
ጫርሺ ዓሲ ማዒ ዔቄኔ።

66ሞርካ ዒዛኮ ባሺንቲ ጊንሢም ጳሽካንዳጉዲና
ናንጊና ጋፑዋ ቦርሲንቲ ቦርሲንታንዳጉዲማሄኔ።

67ዮሴፔኮ ዓፒሎና ማዢንቴ ማኣሮ ዒዚ ሃሼኔ፤
ዔፕሬኤሜ ፃጶዋ ዒዚ ዶኦሪባኣሴ።

68 ጋዓንቴ ዪሁዳ ፃጶ
ዒዚሚርጌና ናሽኬ ፂዮኔ ዹኮ ዶኦሬኔ።

69ፔኤኮ ጌኤዦማኣሮ ኮሺ ዼጋያ
ናንጊና ናንጋያ ማሂ ሳዖ ዒ ዶዲሺ ማዤ ጎይፆ
ማዤኔ።

70ፔኤኮ ዓይላሢ ዳውቴ ዒ ዶኦሬኔ፤
ማራቶ ሄንቆ ቤዛፓ ዒ ዔኬኔ።

71ፔ ዴሮ ያይቆኦቤ
ዒዛ ዴኖ ማዔ ዒስራዔኤሌ ሄንቃንዳንጉዲ
ማራቶ ሄንቂፃፓ ዔኪሙኬኔ።

72ዬካፓ ዒዚ ፒዜ ዒናና ዔያቶ ሄንቄኔ፤
ዔራቶናኣ ዔኪ ዔያቶ ዓኣዼኔ።

79

ዴሮኮ ኮሹሞ ዛላ ሺኢቂንቴ ሺኢጲሢ
1 ፆኦሲዮ! ሜሌ ዴራ ዴኖ ኔኤኮ ዓርቄኔ፤

ኔኤኮ ዱማዼ ጌኤዦማኣሮዋ ዔያታ ዒኢሴኔ፤
ዬሩሳላሜ ሻሂ ዔያታ ባይዜኔ።

2 ኔ ዓይሎኮ ሌዞጫሪንጮ ካፖም
ኔኤኮ ዱማዼዞንሢኮዋ ዓሽኮ ካዮ ቦዖም
ሙኡዚማሂ ዔያታ ዒንጌኔ።

3 ሱጉፆ ዔያቶኮ ዬሩሳላሜይዳ ዓዳ ዋኣሢጉዲ ዔያታ
ላኣሌኔ፤

ዬያ ዓሶ ዱኡካ ዓሲያ ጴዺባኣሴ።
4 ኑኡኒ ኑ ዓሺኖምሚኢቺ

ኑ ኮይላ ዓኣ ዓሶማኣ ዓማሊ ባኣዚ ማዔኔ።

5 ናንጊና ናንጋ ጎዳሢዮ! ሃይ ዓይዲ ሄላንዳኣናዳይ?
ኔኤኒ ዻጋዻሢ ናንጊና ጋፑዋያዳ?
ሜሌ ካኣሽኪንቱዋጉዲ ኮዓ ኔ ማሊፃ ታሚጉዲ
ዔኤቴ ጎይሣ ናናንጋ?

6 ኔና ዔሩዋ ሜሌ ዴሮ ዑፃ
ሱንፆዋ ኔኤኮ ዔኤሉዋ ካኣቶ ዑፃ
ዱማዱማ ኔኤኮ ዎዻ ባኮ ዳኬ።

7ዔያታ ያይቆኦቤሙዔኔ፤
ዔያቶኮ ናንጎ ቤዞዋ ዓሲ ናንጉዋ ዳውሌማሄኔ።

8 ኑ ዓዶንሢ ጎሞ ኑ ዑፃ ማሂፖ፤
ማኣሪፃ ኔኤኮ ዑኬና ኑ ባንሢሙኮንጎ፤
ኑኡኒ ዓኣሢያ ሜቶይዳኬ።

9 ኑና ዓውሳያ ማዔ ፆኦዛሢዮ!
ኔ ሱንፆ ቦንቾሮ ጌዒ ኑና ማኣዴ፤
ኔ ሱንፆሮ ጌዒያ ሄሊ ኑና ዓውሴ፤
ጎሞዋ ኑኡኮ ዓቶም ጌዔ።

10ዴራ፦ «ፆኦዛሢ ዔያቶኮ ዎካዳዖ?» ዓይጎሮ ጋዓይ?
ኔኤም ማዻ ዓሶ ሱጉፆ ዛሎ ኮሞ ኮፄ፤
ኑ ዓኣፓ ዛጋንቴ ዬያ ማዼ።

11ቱኪንቲ ዓኣ ዓሶኮ ሜቶ ዒላታ ኔ ቤርቶ ሄሎንጎ፤
ሃይቆንጎ ጌይ ዎጊንቴ ዓሶዋ ኔ ዎልቆና ዓውሴ።

12 ናንጊና ናንጋ ጎዳሢዮ! ኑ ዓሺና ኔና ሚኢጬሚኢጮ
ላንካይ ጳንጬማሂ ዔያቶ ኮንቂሴኔ።

13 ኑኡኒ ኔኤኮ ዴራ፥ ኔኤኒ ሄንቃ ማራታ
ናንጊና ጋላታ ኔኤም ሺኢሻኔ፤
ሾይንታፓ ሾይንቲ ሄላንዳኣና
ኔ ኑም ማዼ ባኮ ኑ ኬኤዛንዳኔ።

80
«ጫኣቁሞ ቡኒ» ጌይንታ ዓይኑሞና ሱኡጋሢ ዓይሣ

ጎይፆ ዓይናዺንታ ዓሳኣፔ ዓይኑሞ
ዒስራዔኤሌ ካኣታ ጊንሣ ዶዳንዳጉዲ ሺኢቂንቴ
ሺኢጲሢ
1 ዮሴፔ ማራይጉዲ ሄንቃ፥ ዒስራዔኤሌያ ሄንቃሦ ኑም

ዋይዜ!
ኪሩቤኤሎይዳ ዓኣ ካኣቱሞ ዖይታ ዴዓሦ
ኔኤኮ ፖዖና ፔጋዺ ጴዼ።

2ዔፕሬኤሜንታ ቢኢኒያሜንታ ሚናሴንታም
ኔና ፔጋሲ ዻዌ፤
ዎልቆ ኔኤሲ ዓጊሤ፤
ሙኪያ ኑና ዓውሴ።

3 ፆኦሲዮ! ኑና ማሄ፤
ኑ ዻቃንዳጉዲ ኔ ዓኣፖ ካሮ ኑኡም ፖዒሤ።

4ቢያ ባኮ ዎይሣ ጎዳ ማዔ ዼኤፖ ፆኦዛሢዮ!
ኔ ዴሮኮ ሺኢጲፆ ዋይዞ ዒፂ
ጎሪንቶ ኔኤኮ ኔ ቤኤዛሢ ዎማ ሄላንዳኣናዳይ?

5 ዖዪሢ ዓዳሙኡዚጉዲ
ዓቢሢያ ዑሺጉዲሚርጌና ኔ ዔያቶ ዑሼኔ።

6 ኑ ዓሺኖም ኔ ኑና ዑራ ማዣ ዓሲማሄኔ፤
ኑኡኮ ሞርካኣ ኑና ሚኢጬኔ።

7ቢያ ባኮ ዳንዳዓ ፆኦዛሢዮ! ኑና ማሄ፤
ኑ ዻቃንዳጉዲ ኔ ዓኣፖ ካሮ ኑም ፖዒሴ።

8ጊብፄ ዓጫፓ ዎይኔ ዞንዜ ኔ ዔኪሙኬኔ፤
ሜሌ ዴሮ ዳውሲ ዔያቶ ቤዛ ዬያ ኔ ቱኬኔ።

9ዬይ ዑጋንዳ ቤዞ ኔ ጲሺ ጊኢጊሼኔ፤
ዬያሮ ፃጲ ዳኪ ዓጬሎ ባልጊ ኩሜኔ።

10ዹካ ዬያ ዒላዦና ሺቢንቴኔ፤
ዼኤፖ ዚቢቃኣ ዬያ ካኣፖ ዴማ ዔቄኔ።

11ዬይ ካኣፓ ዴንዲ ባዞ ሄላንዳኣና
ቶሻኣ ዔፕራፂሴ ዎሮ ሄላንዳኣና ጋምፒንቴኔ።

12ዓካሪ ዒኢና ሊካ ሌካ ጋዓሢ ዓኣፖ ዬያ ማንፃንዳጉዲ
ዲፆ ኔኤኒ ዓይጋ ሻሄይ?

13ጉዱንፃ ካያፓ ኬስኪ ዬያ ፑርቲሳንዳኔ፤
ቆልማ ሄንቃ ቤዛ ዲርጋ ቆልማ ቢያሙዓንዳኔ።

14ቢያ ባኮ ዎይሣ ጎዳሢዮ! ዓካሪ ኑ ባንሢ ማዔ፤
ጫሪንጫፓ ሊካ ኑ ባንሢ ዛጌ፤
ሃኖ ኔኤኒ ቱኬ ዎይኔሎ ዛጊ ካፔ።

15 ሃይ ኔኤኮ ሚዛቆ ኩጫ ቱኬ ባቃላ
ኔ ዛላ ማሂ ኔ ባቃልሴ ናዓሢኬ።

16ዬይ ዎይናሢ ቲቂንቲ ታሚዳሚጬኔ፤
ኔ ዻጎ ጎሪንታ ኔ ዓሶ ባይዛንዳኔ።

17 ኔኤሮ ማሂ ኔኤኒ ዶዲሺ ዔቂሴ ዓሢ ዑፃ
ኔኤኮ ሚዛቆ ዛላ ዓኣ ኔ ናዓሢ ዑፃ

ኔ ኩጫማዖንጎ።
18 ሃይካፓ ሴካ ኔና ሃሺ ጊንሢም ኑ ማዓዓኬ፤

ናንጊና ባይቁዋያ ኑና ማሄ፤
ኑኡኒያ ኔና ካኣሽካንዳኔ።

19 ናንጊና ናንጋ ጎዳ ማዔ ዼኤፖ ፆኦዛሢዮ!
ኑና ጊንሣ ቤዞ ማሄ፤
ኑኡኒ ዻቃንዳጉዲ ኔ ዓኣፖ ካሮ ኑም ፖዒሴ።

81
ዓይኑሞ ሱኡጋሢ ዓይሣ ጎይፆ ሹሉንጎና ዓይናዺንታ

ዓሳኣፔ ዓይኑሞ
ቦንቾ ኬሊና ዓይናዺንታ ዓይኑሞ
1 ኑኡኮ ዶዱማሢማዔ ፆኦዛሢም ዓይናዹዋቴ!

ያይቆኦቤ ፆኦዛሢምዒላሹዋቴ!
2ዓይኑሞ ዓርቁዋቴ፥ ታምቡሮዋ ባዑዋቴ፤

ፔቴ ሻሺና ዴንሢ ዋርቆ ጎኦሎንታ
ሜሌ ዓይኑሞ ዓንጋሞዋ ዴንሢ ኮሺ ዑኡሲና
ዓይናዹዋቴ።

3ዓጊና ፄኤራኣና ጊንሣ ዋኣፃ ጌላኣና
ዼኤፖ ቦንቾ ኬሎናይዳኣ ዛዬ ዋርቁዋቴ።

4ዬይ ዒስራዔኤሌ ዓሶም ዒንጊንቴ ዳምቤ
ያይቆኦቤ ፆኦዛሢ ኬሴ ዎጌኬ።

5ዒዚ ጊብፄ ዓጮይዳሜቶ ዓጌ ኬሎና
ዬይ ዮሴፔም ኬሶናያኬ፤

ታ ዔሩዋሙኡቺና ሂዚ ጋዓንቴ ታ ዋይዜኔ፦

6 «ጌኤቶ ታ ዒዛኮ ኬዲዳፓ ሃውሺሴኔ፤
ኩጫዒዔካ ዴኤፆ ባኮ ታ ዒዛ ሃሺሴኔ።

7 ኔና ሜቴ ዎዶና ኔ ታና ዔኤሌኔ፤
ታኣኒያ ኔና ዓውሴኔ፤

ታ ዓኣሺንቲ ዓኣ ዹሞ ሻኣሮ ጉጉንፆሲ ባኣካ ዓኣዖ
ታ ኔኤም ዋይዜኔ፤

80:1ኬሲ. ማፃ 25፡22። 81:3 ፓይ. ማፃ 10፡10።

ዣላሢ ዎሮኮ ዋኣፃ ዓልቃ ቤዛ
ኔ ዎይታቴያ ጌዒ ታ ኔና ዛጌኔ።

8ታ ዴሬዮቴ! ታ ላታ ባኮ ዋይዙዋቴ፤
ዒስራዔኤሌ! ኔ ታኣም ዋይዛቴ ዓይጎ!

9 ኔ ካኣሽካ ፃንጎ ፆኦሲ
ሃሣ ዔርቱዋ ፆኦሲ ኔኤኮ ባኣያ ማዖንጎ፤

ዬያ ካኣሽኪፖ።
10ጊብፄ ዓጫፓ ኔና ኬሴ ናንጊና ናንጋ ጎዳ ማዔ

ኔ ፆኦዛሢ ታናኬ፤
ዻንጎ ኔኤሲ ኮሺ ሾኦኬ፤
ታኣኒ ኩንሢ ኩልሳንዳኔ።»

11 «ታኣኮ ዴራ ጋዓንቴ ታኣም ዋይዚባኣሴ፤
ዒስራዔኤሌ ዓሳኣ ታኣም ዓይሢንቲባኣሴ።

12ዬያሮ ዔያታ ማሌማሊፆጉዴያ ዓኣዻንዳጉዲ
ዔያቶኮ ባይቄ ዒኖም ዓኣሢ ታ ዔያቶ ዒንጌኔ።

13ታ ዴራ ዎንዴ ታኣም ዋይዜያ ማዔያታቴ
ዒስራዔኤሌ ዓሳ ታ ጎይፆና ዓኣዼያታቴ

14ቤዞና ታ ዔያቶኮ ሞርኮ ባሼያ ናንዳንቴኬ፤
ዔያቶ ሞርኮ ዑፃ ታ ኩጮ ታ ዔቂሴያ ናንዳንቴኬ።

15 ፆኦሲም ዋይዞ ዒፃ ዓሳ ዒዛ ቤርታ ዻውሲንታንዳኔ፤
ዔያቶ ሄላ ሜታሢያ ናንጊና ጋፑዋያ ማዓንዳኔ።

16ዒንሢ ታ ጋዓንቴ ኮሺ ዛርጌሙኡዛንዳኔ፤
ዑታሢ ዔኤዞና ታ ዒንሢሚሻንዳኔ።»

82
ዓሳኣፔ ዓይኑሞ

ፆኦሲ ቢያፓ ዑሣ ማዔሢ
1 ፆኦሲጫሪንጮ ቡኪንቶይዳ

ሜሌ ፆኦዛ ቡካ ቡኪንቶይዳ
ሙኪ ጴዺ ዎጌ ዎጋኔ፦

2 «ዎጎ ዒንሢ ፒዜ ዎጉዋኣሢ ዎማ ሄላንዳኣናዳይ?
ፑርቶ ዓሶ ማኣዲ ዒንሢ ጌስታሢ ዓይዲ
ሄላንዳኣናዳይ?

3ዎልቃባኣ ዓሶና ዜኤሮ ናኣቶናም ፒዜ ዎጉዋቴ፤
ሜታዼሢና ማንቃሢና ሄርቂንቱዋጉዲማዹዋቴ።

4ዒጊኒ ባኣሢና ሜታዼሢና ሄሊ ዓውሱዋቴ፤
ሄርቂ ዎይሣ ዓሶይዳፓ ዔያቶ ዓይሱዋቴ።»

5 «ዔራቶና ማሊ ጶቂሥሢና ዒንሢኮ ባኣሴ፤
ዹሚዳ ሴካ ሃንጋ ዒንሢ ሃንታኔ፤
ሳዖኮዋ ዴማ ቢያ ካራና ዓጊፄኔ።

6ታኣኒ፦ ‹ዒንሢ ፆኦዞኬ፤
ቢያሢ ዒንሢ ዼኤፖ ፆኦዛሢ ናኣቶኬ› ጌዔኔ።

7 ጋዓንቴ ዒንሢ ዓሲ ሃይቃ ጎይሢ ሃይቃንዳኔ፤
ዎይሣ ሱኡጎ ጎይፆ ጉሪ ዒንሢሎኦማንዳኔ።»

8 ፆኦሲዮ! ዔቄ፤
ሳዖ ዴሮ ዑፃ ቢያ ዎጌ፤
ዴራኣ ቢያ ኔኤሮኬ።

ዒስራዔኤሌኮ ሞርካ ባሺንታንዳጉዲ ሺኢቂንቴ

ሺኢጲሢ
ዓሳኣፔኮ ፆኦሲ ሄርሺፆ ዓይኑሞ
1 ፆኦሲዮ! ኔኤኒ ዚቲዮ ጌዒፖ፤

ፆኦሲዮ! ኔኤኒጬዊዮ ጌዒፖ።
2ሞርካ ኔኤኮ ዎማይዲ ዔቄያታቴ ዛጌ፤

ኔና ዒፃ ዓሳ ቶኦኮ ፔኤሲ ዎማይዲዼጊሴቴያ ዛጌ።
3 ኔኤኮ ዴሮ ዑፃ ጌኔ ማዻኒ ዓኣቺ ጌስታኔ፤

ኔኤኒ ካፓ ዓሶ ኮምባኒ ዔያታ ዞርታኔ።
4 «ሃካፓ ሴካ ዒስራዔኤሌ ዓሶ ሱንፃ ዔርቱዋጉዲ

ሃኒ ሙኩዋቴ ዴሬ ማዑዋጉዲ ኑ ዔያቶ ጋፒሶም»
ጋዓኔ።

5ፔቴ ማሊሢና ዎላ ጊኢጊ ዔያታ ዞርቴኔ፤
ኔ ዑፃ ዔቃኒ ዎላጫኣቄኔ።

6ዔያታ፦ ዔዶኦሜ፥ ዒስማዔኤሌ፥ ሞዓኣቤ፥ ዓጋሪያኔ፥
7 ጌባሌ፥ ዓሞኔ፥ ዓማሌቄ፥ ፒሊስፄኤሜንታ ፂሮሴ

ዴሮንታኬ።
8ዓሶኦሬ ዓሳኣ ዔያቶና ዎላ ፔቴ ማዔኔ፤

ሎኦፄ ናኣቶዋ ዔያታ ማኣዳያ ማዔኔ።

9ሚዲያሜ ዓጮይዳ ኔ ማዼ ጎይፆ ዔያቶይዳ ማዼ፤
ቂሶኔ ዎራ ሲሳራና ዒያቢሴናይዳ ኔ ሄሊሴ ባካ
ዔያቶ ሄሎንጎ።

10ዔያታ ዓይኔዶሬ ጌይንታ ቤዛ ባይቄኔ፤
ዓዳ ሳዓይዳ ኬኤሪንቴ ቡኡራ ማዔኔ።

11 ዖሬቤና ዜቤ ዓሶና ዑፃ ኔ ማዼ ጎይፆ
ሃያ ዓሶ ሱኡጎ ዑፃኣ ማዼ፤

ዜባሄና ፃልሙናዔ ዓሶና ዑፃ ኔ ማዼ ጎይፆ
ሃያ ዓሶ ዎይሣ ዓሶይዳኣ ማዼ።

12ዔያታ፦ «ፆኦሲ ዓሶ ቤዞ
ኑኡኒ ኑኡሮ ማሃንዳኔ» ጌዔኔ።

13ዬያሮ ታ ፆኦዛሢዮ! ዔያቶ ሲላሊጉዲ
ዢባሬ ዔኪ ዓኣዻ ዲልባጉዲ ላኣሌ።

14ታሚ ዴኤሊ ካይዚሙዓሢጉዲ
ታሚኮሎስታ ዹካ ዓርቃሢጉዲ

15 ኔኤኮ ጉዳሢዢባሮና ዔያቶ ዳውሴ፤
ዓልጎ ዢባሮናኣ ዲቃሤ።

16 ናንጊና ናንጋ ጎዳሢዮ! ዔያታ ሱንፆ ኔኤሲ ኮዓንዳጉዲ
ቦርሲንቲ ዔያቶይዳ ዋሄ።

17 ናንጊና ዔያታ ካራ ባይዚ ቦርሲንቶንጎ፤
ዻውሲንቲ ዔያታ ባይቆንጎ።

18ሱንፃ ኔኤኮ ናንጊና ናንጋ ጎዳ ማዔሢ ኔ ሌሊ
ሳዖ ቢያይዳ ዼኤፓሢ ኔና ማዔሢያ ዔያታ ዔሮንጎ።

ዓይኑሞ ሱኡጋሢ ዓይሣ ጎይፆና ቆሬ ናኣታ ሹሉንጎና

ዓይናዼ ዓይኑሞ
ፆኦሲኮ ጌኤዦማኣሮ ጶቂሥሢ
1ቢያ ባኮ ዎይሣ ጎዳሢዮ!

ኔ ዎርቃ ማኣራ ዎዚጉዲ ናሽኪንታያዳይ!
2ሼምፓሢ ታኣሲ ናንጊና ናንጋ ጎዳ ካራ

ዓሳ ቡካ ጶኦኮ ጶቂሣኔ፤
ታኣኮ ዒኖንታ ዑፆንታ ናንጊና ባይቁዋ ፆኦዛሢም
ዒላሹዋቴ።

3ቢያ ባኮ ዎይሣ ጎዳ ማዔ ፆኦዛሢዮ፥ ታ ጎዳ!
ኔኤም ዒንጎ ባኮ ሺኢሾ ቤዞ ኮራ
ሱኡታታዖ ናንጋ ማኣሪ
ዶኦሌያ ፔ ናኣቶ ዴይሣ ማኣሪ ማዣኔ።

81:7ኬሲ. ማፃ 17፡7፤ ፓይ. ማፃ 20፡13። 81:10ኬሲ. ማፃ 20፡2-3፤ ላሚ. ዎማ 5፡6-7። 82:6 ዮሃ. 10፡34። 83:9 ሱኡጎ. ማፃ 4፡6-22፤
7፡1-23። 83:11 ሱኡጎ. ማፃ 7፡25፤ 8፡12።

4 ኔ ማኣራ ናንጋዞንሢ ዓንጂንቴያኬ፤
ናንጊና ዔያታ ኔና ጋላታኔ።

5 ኔና ፔኤኮ ዎልቃሢማሄዞንሢ
ዒኖና ፔኤኮ ፂዮኔ ጎይፆ ማላዞንሢ
ሚርጌና ዓንጂንቴያኬ።

6 ባካ ጌይንታ ዋኣፃ ባኣ ዶኦጮና ዔያታ ፒንቃ ዎዶና
ዓልቃ ዋኣሢ ፆኦሲ ዔያቶም ዑራኔ፤
ሲሎ ዒራኣ ቦቆሎ ዔቶ ዋኣሢና ኩንሣንዳኔ።

7ዎልቄይዳ ዎልቄ ዔያታ ቃሳንዳኔ፤
ፔቴ ፔቴሢ ፂዮኔ ዹኮይዳ ዓኣ ፆኦሲ ቤርቶ
ሺኢካንዳኔ።

8ቢያ ባኮ ዎይሣ ጎዳሢዮ! ሺኢጲፆ ታኣኮ ዋይዜ፤
ያይቆኦቤ ፆኦዛሢዮ! ታኣም ዋይዜ።

9 ፆኦሲዮ! ዶኦሪ ኔ ኑም ዶኦሜ ካኣቲ ዓንጄ፤
ዒዚ ኑኡኮ ጊቲማማዔሢሮ ዒዛ ዛጌ።

10ሜሌቤስካ ሺያ ኬሊ ዴይሢዳፓ
ኔ ጌኤዦማኣሮ ካራ ፔቴ ኬሊ ፔኤቂሢ ኮሺኬ፤

ፑርቶ ዓሶ ማኣራ ናንጊፆይዳፓ
ፆኦሲ ማኣሮ ካፓያ ማዒ ናንጋኒ ታ ኮዓኔ።

11 ኑኡኮ ጎዳሢና ፆኦዛሢዮ!
ኔኤኒ ዓዳ ዓቢና ጊቲማና ጉዲኬ፤
ኔ ኮሹሞና ኔ ቦንቾና ኔ ኑና ካፓኔ፤
ኮሺ ማዻ ዓሲም ዓይጎዋ ኮሺ ማዔ ባኣዚ ኔ
ላኣጉዋሴ።

12ቢያ ባኮ ዎይሣ ጎዳሢዮ!
ኔና ጉሙርቃዞንሢ ዎዚ ዓንጂንቴያዳይ!

ዓይኑሞ ሱኡጋሢ ዓይሣ ጎይፆና ቆሬ ናኣታ ዓይናዼ

ዓይኑሞ
ኮሹሞ ዛላ ሺኢቂንቴ ሺኢጲሢ
1 ናንጊና ናንጋ ጎዳሢዮ!

ኔ ሳዖም ኔኤኒ ኮሺ ባኣዚ ማዼኔ፤
ያይቆኦቤኮ ዲዒንቴ ዓሶ ማሂ ኔ ዓንጄኔ።

2 ኔ ዴሮኮ ጎሞ ዓቶም ኔኤኒ ጌዔኔ፤
ጎሞ ዔያቶሲ ቢያ ኔ ካንቄኔ።

3 ኔኤኮ ዎዻ ባኮ ቢያ ኔ ሺኢሼኔ፤
ዼኤፖ ዻጎይዳፓኣ ኔ ማዔኔ።

4 ኑኡኮ ዼኤሻሢማዔ ፆኦዛሢዮ!
ኑና ኑ ቤዞ ማሄ፤
ኑ ዑፃ ዔቃኒ ማላ ዻጎ ኔኤኮ ሺርሼ።

5 ኔ ኑና ጎሬ ጎይሣ ናኣናና ናንጋ?
ዻጋ ኔኤሲ ሾይንቲፓ ሾይንቲ ሄሄላኒዳ?

6ዴራ ኔኤኮ ዎዛዻንዳጉዲ
ኔ ኑም ጊንሣ ሼምፖ ዒንጋዓዳ?

7 ናንጊና ናንጋ ጎዳሢዮ!
ኔኤኮ ማኣሪፆ ኑና ዻዌቴራ፥ ኑና ዓውሴ።

8 ናንጊና ናንጋ ጎዳ ማዔ ፆኦዛሢ ኬኤዛ ባኮ ታ
ዋይዛንዳኔ፤

ኑኡኒ ኑኡኮ ዔኤዩሞ ጎይፆ ማዒ ዴንዲባኣቴ
ዒዚ ኑና ፔ ዴሮ፥ ዱማዼዞንሢም ኮሹሞ ዒንጋኒ
ጫኣቄኔ።

9ቦንቻ ዒዛኮ ኑ ሳዖይዳ ናንጋንዳጉዲ
ዒዛ ዒጊጫዞንሢም ዓውሲፃ ዒዛኮ ዑኬኬ።

10ማኣሪሢና ጉሙርቂንቲሢና ዎላ ካኣማያኬ፤
ፂሉሞና ኮሹሞና ዎሊ ዔካያኬ።

11ጉሙርቂንቲሢ ሳዓፓ ሌካ ባቃላኔ፤
ፂሉሞጫሪንቺፓ ሊካ ዛጋኔ።

12 ናንጊና ናንጋ ጎዳ ኮሺ ባኣዚ ዒንጋኔ፤
ዓጬላ ኑኡኮ ጎሽኮዛ ሚርጌ ባኣዚ ካሣኔ።

13 ፂሉማ ዒዛኮ ቤርታ ቤርታ ዓኣዻኔ፤
ሃንታንዳጉዲ ጎይፆ ዒዛም ጊኢጊሻኔ።

ዳውቴኮ ሺኢጲፆ

ፆኦሲ ማኣዳንዳጉዲ ሺኢቂንቴ ሺኢጲሢ
1 ናንጊና ናንጋ ጎዳሢዮ!

ዋዮ ኔኤሲ ታ ባንሢ ማሂ ዋይዜ፤
ታኣኒ ማንቆ ሃሣሜታዼ ዓሲኬ።

2 ኔኤም ታኣኒ ዱማዼ ዓሲታሢሮ ሼምፓሢ ታኣኮ ካፔ፤
ኔኤኒ ታኣኮ ፆኦዛሢኬ፤
ኔና ጉሙርቃ ኔኤኮ ዓይላሢ፥ ታና ዓውሴ።

3 ናንጊና ናንጋ ጎዳሢዮ! ታና ሚጪንቴ፤
ሮኦሮ ጉቤ ታ ኔ ባንሢ ዒላታኔ፤

4 ኔ ዓይላሢኮ ሼምፓሢ ዎዛሴ፤
ናንጊና ናንጋ ጎዳሢዮ! ታ ሼምፓሢ ታ ኔኤም
ዒንጋኔ።

5 ናንጊና ናንጋ ጎዳሢዮ! ኔኤኒ ሚጪንታያና ዓቶም
ጋዓያናኬ፤

ኔና ዔኤላዞንሢም ቢያ ሚጪንቲፆኮ ዛጲ ኔኤኮ
ባኣሴ።

6 ናንጊና ናንጋ ጎዳሢዮ! ሺኢጲፆ ታኣኮ ዒናፓ ዋይዜ፤
ታ ሜታዺ ሺኢቃ ሺኢጲፆ ዋይዜ።

7 ኔኤኒ ታኣም ማሂ ኬኤዛያታሢሮ
ታኣኮ ሜታሢኬሎ ታ ኔ ባንሢ ዒላታኔ።

8 ጎዳሢዮ! ሜሌ ፆኦዞ ባኣካ ኔጉዴይ ባኣሴ፤
ኔ ማዾና ቤቃ ማዾዋ ባኣሴ።

9 ጎዳሢዮ! ኔኤኒ ማዤ ዴራ ቢያ
ኔ ቤርቶሙኪ ኔኤም ዚጋንዳኔ፤
ኔ ሱንፆም ቦንቾዋ ዒንጋንዳኔ።

10 ኔኤኒ ዼኤፒ ማዔሢሮ
ኔ ዎልቄና ማዺንታ ዓኪ ባኣዚ ኔ ማዻኔ፤
ኔኤኒ ሌሊ ፆኦሲኬ።

11 ናንጊና ናንጋ ጎዳሢዮ!
ኔኤኮ ጎይፆ ታና ዔርዜ፤
ኔ ጎኑሞና ታ ዓኣዻንዳኔ፤
ሱንፆ ኔኤኮ ታ ዒጊጫንዳጉዲ ኩሙሢ ዒኔ ታኣም
ዒንጌ።

12 ናንጊና ናንጋ ጎዳ ማዔ ታ ፆኦዛሢዮ!
ጎኔ ዒናፓ ታ ኔና ጋላታኔ፤
ናንጊና ሱንፆ ታ ኔኤኮ ቦንቻኔ።

13 ኔ ታና ሚጪንቴሚጪንቲፃ ኮሺ ዼኤፒኬ!
ሼምፓሢ ታኣኮ ኔ ሄሊንቱዋ ዔታፓ ዓውሴኔ።

14 ፆኦሲዮ! ዖቶርቃ ዓሳ ታ ጊዳ ፑርቱሞና ዔቄኔ፤
ዒጊቻ ፑርቶ ዓሳ ዎዻኒ ታና ኮዓኔ።

86:9 ዮሃ. ፆፔዻ 15፡4።

ኔና ዔያታ ዔኤቢኬ ጌይባኣሴ።
15 ጎዳሢዮ!

ኔኤኒ ጋዓንቴ ኮሺ ሃሣሚጪንታ ፆኦሲኬ፤
ሩኡሪና ዻጋዹዋያ፥ ኮሹሞንታ ጉሙርቂንቲፃኣ
ኔኤኮ ሚርጌኬ።

16ታ ባንሢ ዛጊ ታና ሚጪንቴ፤
ታና ኔ ዓይላሢም ዎልቄ ዒንጌ፤

ታና፥ ኔ ዓይሌሎ ናዓሢ ዓውሴ።
17ታና ዒፃ ዓሳ ዛጊ ቦርሲንታንዳጉዲ

ኔኤኮ ሚጪንቲፆ ማላቶ ታና ዻዌ፤
ናንጊና ናንጋ ጎዳሢዮ!
ኔ ታና ማኣዴኔ፥ ዶዲሼኔ።

87
ቆሬ ናኣቶኮ ጋላታ ዓይኑሞ

ዬሩሳላሜ ሄርሾና ሄርሺሢ
1 ናንጊና ናንጋ ጎዳ ካታሞ ፔኤሲ

ዱማዼዹኮ ቶኦካ ዔቂሴኔ።
2 ናንጊና ናንጋ ጎዳ ያይቆኦቤኮ ዎርቆ ማኣራፓ ባሼ

ፂዮኔኮ ጌሎ ካሮ ናሽካኔ።
3 ፆኦሲ ካታሜሌ!

ቦንቾማዔባኣዚሂዚጌይ ኔ ዛሎኬኤዚንታንዳኔ፦

4 «ታና ዔራዞንሢ ባኣካ
ጊብፄንታ ባብሎኔንታ ታኣኒ ፃኣፓንዳኔ፤

ፒሊስፄኤሜንታ ፂሮሴንታ ዒቶጲያ ዓሳኣ ዒኢካ
ሾይንቴኔ።

5 ጎኔና ፂዮኔ ዛሎ፦ ‹ሃያ ዴሮንታ ዬያ ዴሮንታ ዒዞይዳ
ሾይንቴኔ፤

ዼኤፖ ፆኦዛሢ ፔኤሮ ዒዞ ዶዲሺ ዔቂሳንዳኔ›
ጌይንታንዳኔ።

6 ናንጊና ናንጋ ጎዳ ዴሮ ፔኤሲ ፃኣፓ ዎዶና
‹ሃይ ዴራ ሾይንቴሢ ዒኢካኬ› ጌይ ፃኣፒንታንዳኔ።

7ዓይኑሞ ዓይናዻ ዓሶንታ ኮፆ ኮርጋ ዓሳ
‹ሃያ ዓንጆኮ ቢያ ካሬላ ፂዮኔኬ› ጌይ ጌይ
ዎዛና ዓይናዻንዳኔ።»

88
ቆሬ ናኣቶኮ ጋላቶ ዓይኑሞ

ዓይኑሞ ሱኡጋሢ ዓይሣ ጎይፆና ዎሊም ዓጊ ዓጊ
ዓይናዾያ፥ዒዝራዔኤሌዓሢዔማኔካላሎ፥ ፆኦሲማኣዶ
ዴንቃኒ ሺኢቂንቴ ሺኢጲሢ
1 ናንጊና ናንጋ ጎዳ ማዔ ታና ዓውሳ ፆኦዛሢዮ!

ሮኦሮና ዋንቶና ታ ኔ ቤርታ ዒላታኔ።
2ሺኢጲፃ ታኣሲ ኔ ቤርቶ ሄሎንጎ፤

ዋዮ ኔኤኮ ታ ዒላቶ ባንሢ ማሄ!

3ሚርጌሜታ ታና ሄሌሢሮ
ሃይቃኒ ታኣኒ ዑኬኔ።

4 ሃይቂ ዱኡኪንታ ዓሶና ዎላ ታኣኒ ፓይዲንቴኔ፤
ፔቴታዖ ማኣዳ ዓሲባኣያ ታ ማዔኔ።

5 ሃይቄ ዓሶ ባኣካ ኬኤሪንቴ ዓሶጉዲ
ዎዺዱኡኮና ዓሲጉዲ ታ ላሄኔ፤
ሃካፓ ሴካ ኔ ማሊ ጶቂሡዋ ዓሶጉዲ

ኔ ኩጫፓ ኬስኪ ኬኤሪንቴ ዓሶጉዲ ታ ማዔኔ።
6 ኔ ታና ዔቶ ቶርጳሢዳ ኬኤሬኔ፤

ዹሚ ዔቴይዳ ኔ ታና ዓጌኔ።
7 ኔ ጎሪንቶ ዴኤሡማ ታ ዑፃ ማዔኔ፤

ኔኤኮ ዋኣፆ ጉዳሢና ኔ ታና ዱኡኬኔ።

8ታኣኮ ዑካ ላጎ ታ ኮራፓ ኔ ሃኪሴኔ፤
ዔያታ ታና ሻኣኪንታንዳጉዲ ኔ ማዼኔ፤
ታ ማንጊንቴኔ፥ ቶላኒያ ታ ዳንዳዒባኣሴ።

9ዓኣፓ ታኣኮ ዖዪፆና ዴዒ ዓቴኔ፤
ናንጊና ናንጋ ጎዳሢዮ! ታ ኔ ባንሢ ዒላታኔ፤
ኩጮዋ ታ ኔ ባንሢ ዔቂሳኔ።

10 ኔኤኮ ዲቃሢ ሄርሺሳ ማዾ ሃይቄ ዓሶም ኔ ቤኤዛ?
ሃይቄ ዓሶኮ ዔኤዣ ዔቂ ኔና ጋላታ?

11ሚጪንቲፃ ኔኤኮ ዱኡፒ ቤስካ
ጉሙርቂንቲፃኣ ባይሲንታ ቤስካ ኬኤዚንታ?

12ዲቃሢ ሄርሺሳ ማዻ ኔኤኮ ዹሞ ቤዛ
ፂሉማኣ ኔኤሲ ዋሊንቴ ሳዓይዳ ዔርታ?

13 ናንጊና ናንጋ ጎዳሢዮ!
ኔ ታና ማኣዳንዳጉዲ ኔ ባንሢ ታ ዒላታኔ፤
ጉቶዋ ሺኢጲፆ ታኣኮ ታ ኔ ቤርቶ ሺኢሻኔ።

14 ናንጊና ናንጋ ጎዳሢዮ! ዓይጋ ኔ ታና ሃኪሳይ?
ኔኤኮ ዓኣፖ ካሮዋ ታ ጊዳፓ ዓይጋ ኔ ሺርሻይ?

15ታኣኒ ናኣቱሞፓ ዓርቃዖ ሜታዼያና
ሃይቃኒያ ዑኬያኬ፤
ኔ ታና ሚርጌና ዲቃሤኔ፤
ዔርቲያ ታኣም ዒፄኔ።

16 ኔ ጎሪንታ ዑፆ ታኣኮ ካንቄኔ፤
ዱማዱማ ባይዛ ባካኣ ታና ኩርሴኔ።

17 ሮኦሮ ጉቤ ዓዳ ዲጲጉዲ ታና ማንጌኔ፤
ጋፒ ታና ዬይ ዔኤዼኔ።

18ታኣኮ ዒጊኖንታ ላጎንታ ኔኤኒ ታ ኮራፓ ሃኪሴኔ፤
ዹሚ ሌሊ ታኣኮ ላጌ ማዒ ዓቴኔ።

89
ዒዝራዔኤሌ ዓሢ ዔታኔኮ ካላሎ

ሜቶ ዎዴና ዓይናዺንቴ ዓይኑሞ
1 ናንጊና ናንጋ ጎዳኮ ሚጪንቶ ዛሎ ዓይናዼ ጎይሣ ታ

ናንጋንዳኔ፤
ታ ዻንጎና ኔኤኮ ጉሙርቂንቲፆ ሙካ ሾይንቶም ታ
ኬኤዛንዳኔ።

2ሚጪንቲፃ ኔኤኮ ናንጊና ናንጋያ ማዔሢ
ጉሙርቂንቲፆዋ ጫሪንጫ ኔ ዶዲሻሢ ታ
ኬኤዛንዳኔ።

3 ኔኤኒ ቤርታሲ፦ «ታኣኒ ዶኦሬ ዓሢና ዎላጫኣቄኔ፤
ታ ዓይላሢ ዳውቴም ታ ሳላዼኔ» ጌዔኔ።

4 ኔ ዒዛም ሳላዼ ሳላ፦
«ኔ ዜርፃፓ ናንጊና ካኣታዻንዳይ ኬስካንዳኔ፤
ካኣቱሞ ዖይቶ ታኣኒ ሾይንቲፓ ሾይንቲ ሄላንዳኣና
ዶዲሻንዳኔ» ጋዓያኬ።

5 ናንጊና ናንጋ ጎዳሢዮ! ጫሪንጫ ኔኤኮ ዲቃሢ ሄርሺሳ
ማዾ

89:4 2ሳሙ. 7፡12-16፤ 1ፆኦሲ. ዓሃኬ 17፡11-14፤ ዓይኑ. 132፡11፤ ዳኪ. ማዾ 2፡30።

ጉሙርቂንቲፆዋ ኔኤኮ ኔኤም ማዻ ኪኢታንቻ ፔ
ቡኪንታ ሄርሾንጎ።

6 ናንጊና ናንጋ ጎዳና ጫሪንጮይዳ ዖኦኒ ቤቃይ?
ዒዛኮ ኪኢታንቾይዳፓ ዒዛጉዴይ ዖናዳይ?

7ዒዛምዱማዼ ኪኢታንቾ ባኣካ ሚርጌና ዒጊጪንታያ
ዒዛ ኮራ ዓኣዞንሢዳፓ ቢያ ዑሣ ዒዲቃሣያኬ።

8 ናንጊና ናንጋ ጎዳ ማዔ ዼኤፖ ፆኦዛሢዮ!
ኔጉዴያ ዖኦኒ ዓኣይ!

ናንጊና ናንጋ ጎዳሢዮ! ኔኤኒ ዼኤፒኬ፤
ኔኤኮ ጉሙርቂንቲፃኣ ኮሮ ማንጊ ዓኣኔ።

9 ኔኤኮ ቢታንቶና ባዛ ዓጊፃሢ ኔ ዔቂሳኔ፤
ባዞ ጉዳሢያ ኔኤኒ ዚቲዳኔ።

10 ሬዓባ ጌይንታ ቦዓሢ ጳርቂ ኔ ዎዼኔ፤
ኔኤኮ ዼኤፖ ዎልቆና ሞርኮ ኔኤኮ ኔ ላኣሌኔ።

11ጫሪንጮንታ ሳዖንታ ኔኤሮኬ፤
ዓጮንታ ዒኢካ ዓኣ ባኮ ኔኤኒ ማዤኔ።

12ኬዶ ባንፆንታ ዾኦሎ ባንፆዋ ማዤሢ ኔናኬ፤
ታቦኦሬንታ ሄርሞኔ ዹኮንታ ኔ ሱንፆና ዎዛዻኔ።

13ቢታንታ ኔኤኮ ኮሺ ዶዲኬ፤
ኩጫኣ ኔኤሲ ዎልቄናኬ፤
ሚዛቆ ኩጫኣ ኔኤኮ ዼግ ዼጊ ጌዔያኬ።

14ካኣቱሞ ዖይታ ኔኤኮ ፂሉሞና ፒዜ ዎጌና ዶዲሾናያኬ፤
ሚጪንቲፆንታ ጉሙርቂንቲፆንታ ኔኤኮ ቤርታ
ቤርታ ዓኣዻኔ።

15 ናንጊና ናንጋ ጎዳሢዮ! ዎዛና ዒላሻዞንሢና
ኔኤኮ ፖዓ ናንጋዞንሢ ዓንጂንቴያኬ።

16 ሮኦሮ ጉቤ ኔ ሱንፆና ዔያታ ዎዛዻኔ፤
ኔ ፂሉሞናኣ ዔያታ ኮሺ ዎዛዻኔ።

17ዔያቶ ዶዱሞኮ ቦንቻሢ ኔናኬ፤
ኔ ኮሹሞና ካኣሮ ኑኡኮ ኔኤኒ ዼግ ዼጊዴኔ።

18 ኑኡኮ ጊቲማሢ ናንጊና ናንጋ ጎዳሮኬ፤
ኑኡኮ ካኣቲያ ዒስራዔኤሌኮዱማዼ ፆኦዛሢሮኬ።

ፆኦሲ ዳውቴምጫኣቄጫኣቁሞ
19 ኔኤኒ ፔጋሲ ዻዋ ባኮና

ሚና ኔ ናኣቶም ኔ ኬኤዛዖ ሂዚ ጌዔኔ፦
«ዖሎና ዔርቴሢ ታኣኒ ማኣዴኔ፤

ዴሮ ባኣካፓ ዶኦሪንቴሢ ታኣኒ ዼግ ዼጊዴኔ።
20ታኣኮ ዓይላሢ ዳውቴ ታ ዴንቄኔ፤

ዱማዼ ዛይቶ ቲዦና ታ ዒዛ ቲሽኪ ዶኦሜኔ።
21ታ ኩጫኬልቂ ዒዛ ዓርቃንዳኔ፤

ቃሳ ታኣኮ ዒዛ ዶዲሻንዳኔ።
22ዒዛኮ ሞርካ ዒዛ ባሻዓኬ፤

ፑርቶ ማዻ ዓሳኣ ሄርቂ ዎይሣዓኬ።
23ሞርኮ ዒዛኮ ታኣኒ ዒዛ ቤርታ ጋኣጫንዳኔ፤

ዒዛ ዒፃዞንሢ ታ ሺርኪ ባይዛንዳኔ።
24ታኣኮጉሙርቂንቲፆንታሚጪንቲፃኣዒዛናማዓንዳኔ፤

ታ ሱንፆና ካኣራ ዒዛኮ ዼግ ዼጊ ጋዓንዳኔ።
25ዒዚ ዎይሣ ዓጮሜዲቴራኒያ ባዞ ሄላንዳኣና

ዒዛ ዓጮኮዛጶ ፄግሮሴናዔፕራፂሴ ዎሮ ሄላንዳኣና
ታኣኒ ዳልጊሻንዳኔ።

26ዒዚ ታና፦ ‹ኔ ታኣኮ ዓዶኬ፤
ኔ ታኣኮ ፆኦዛሢና ዻቂንቶ ላላሢናኬ› ጋዓንዳኔ።

27ታኣኒ ዒዛ ታኣኮ ናኣዚ ቶይዲማሃንዳኔ፤
ዓጮ ካኣቶይዳፓ ዑሣ ዼጊ ዒ ጋዓንዳኔ።

28ሚጪንቲፆ ታኣኮ ናንጊና ዒዛም ታ ማሃንዳኔ፤
ታ ዒዛናጫኣቄጫኣቁማ ዶዲ ናንጋንዳኔ።

29ዒዛኮ ዜርፆ ናንጊና ታኣኒ ናንጊሻንዳኔ፤
ካኣቱሞዋጫሪንጫናንጋማጎይፆታዶዲሻንዳኔ።»

30 «ጋዓንቴ ዜርፃ ዒዛኮ ታ ዎጎ ዑሣ ዓኣዼቴ
ታ ዳምቦና ዔያታ ናንጊባኣያታቴ፥

31ታኣኒ ቱኬ ዳምቦ ዑሣ ዔያታ ኬስኬቴ
ታኣኮ ዓይሢፆዋ ካፒባኣቴ፥

32ዔያቶኮ ጎሞሮ ታ ዔያቶ ኮኦሎና
ዻቢንቶሮዋ ታ ዔያቶ ዢራፓና ጳርቃንዳኔ።

33ሂዴያታቴያሚጪንቲፆ ታኣኮ ታዒዛይዳፓሺኢሻዓኬ፤
ታ ጉሙርቂንቲፆዋ ታ ዒዛም ፓጪሳዓኬ።

34ታ ዒዛናጫኣቄጫኣቁሞ ሻሃዓኬ፤
ታ ዻንጋፓ ታ ኬሴ ባኮዋ ማሃዓኬ።»

35 «ፔቴና ታኣኮ ጌኤሹሞና ታጫኣቄኔ፤
ዳውቴም ታኣኒ ሉኡቃዓኬ።

36ዒዛኮ ዜርፆ ናንጊና ታኣኒ ናንጊሻንዳኔ፤
ካኣቱማኣ ዒዛኮ ዓቢ ናንጋማጉዲ ታ ቤርታ ዶዲ
ናንጋንዳኔ።

37 ጫሪንጮይዳ ጉሙርቂንታ ማርካ ማዒ ናንጋ
ዓጊኒጉዲ

ዒዛኮ ካኣቱማ ናንጊና ዶዲ ዴዓያ ማዓንዳኔ።»
ካኣቲ ዳውቴ ባሺንቴሢሮ ሄሌ ዖዪሢ

38 ሃሢ ኔ ጋዓንቴ ዒዛ ቶኦቺ ሃሼኔ፤
ኔኤኒ ዶኦሚ ካታሤሢያ ሚርጌና ጎሬኔ።

39 ኔ ዓይላሢና ኔ ጫኣቄጫኣቁሞዋ ሻሄኔ፤
ቦንቾሮ ቶኦካ ዓጎ ባኮዋ ሲላላ ኔ ኬኤሬኔ።

40ዒዛኮ ኬኤሎዲፆ ቢያ ኔ ሻሄኔ፤
ዋርዲዮ ቤዞዋ ዶይሲ ኔ ባይዜኔ።

41ዒኢና ቱሮ ሊካ ዓኣዻሢያ ቢያ ዒዛ ቡሬኔ፤
ዒዛኮ ዓሺኖማኣ ዓማሊዒማዔኔ።

42ዒዛ ሞርኮኮ ሚዛቆ ኩጮ ኔ ዼግ ዼጊዴኔ፤
ዒዛ ዒፃ ዓሶ ቢያ ኔ ዎዛሴኔ።

43ዒዛጬንቾ ዓፓሮኮ ዓጪፆ ኔ ቱኒሴኔ፤
ዖሎ ዎዶና ኔ ዒዛ ማኣዲባኣሴ።

44ዓሶ ዒዛኮ ዲቃሣ ዼኤፑሞ ኔ ባይዜኔ፤
ካኣቱሞ ዖይቶዋ ኔኤኒ ሳዓ ኬኤሬኔ።

45 ኔ ዒዛኮ ዼጋቶ ዎዶ ቃሚሤኔ፤
ቦርሲሲያ ኔ ዒዛ ዴይሤኔ።

ዻቂንታሮ ሺኢቂንቴ ሺኢጲሢ
46 ናንጊና ናንጋ ጎዳሢዮ!

ኔ ኑም ፔጋዹዋዖ ናንጊና ናናንጋኒዳ?
ዻጋ ኔኤኮ ታሚጉዲ ዔኤታሢ ዓይዲ
ሄላንዳኣናዳይ?

47ታኣኮ ናንጎ ሌዓ ዎዚ ቃሚሢታቴያ ሂንዳ ማሌ፤
ዓሲ ኔ ማዤሢዔኤቢ ጉሪ ባኣዚምዳ?

48 ሃይቢ ሃይቁዋዖ ናንጋንዳ ዓሲ ዓኣ?
ፔ ቶኦኮ ዱኡፒፓ ዓውሳንዳይ ዖናዳይ?

49 ናንጊና ናንጋ ጎዳሢዮ!
ዳውቴም ኔኤኮ ጉሙርቂንቲፆና ኔ ጫኣቄሢ
ኔኤኮ ሚናኣ ሚጪንቲፃ ዎካ ዓኣይ?

50 ጎዳሢዮ!
ዓይላሢ ኔኤኮ ዎማይዲ ቶኦቺንቴቴያ

ሚርጌ ዓሶኮ ቦሂፆ ዒዚ ዔኤዼሢያ ማሌ።
51 ናንጊና ናንጋ ጎዳሢዮ!

ሞርካ ኔኤኮ ዒዛሚኢጬሢ
ኔኤኒ ካኣታሤ ዓሢኮ ሄፆ ዔያታ ቶኦቼሢ
ሂንዳ ማሌ።

52 ናንጊና ናንጋ ጎዳ ጋላቲንቴ ጎይሣ ዴዖም!

ዓኣሜን! ዓኣሜን!
ዖይዳሳ ፖቂፆ

90

ፆኦሲ ዓሢሙሴኮ ሺኢጲፆ

ፆኦሲና ዓሲናኮ ናንጎ ሌዖ ዱሙሞ
1 ናንጊና ናንጋ ጎዳሢዮ!

ኔኤኒ ሾይንቲፓ ሾይንቲ ሄላንዳኣና
ኑኡኮ ፑኖ ካያሢኬ።

2ዹኮማዻንዳሢና ዓጮዋ ኔ ማዣንዳሢኮ ቤርታ
ኔኤኒ ናኣናና ናናንጋ ፆኦሲኬ።

3ዓሶ ኔኤኒ ሳዖ ባንሢ ማሃኔ፤
«ዓሲዮቴ! ዒንሢ ቤዞ ማዑዋቴ!» ጋዓኔ።

4ሺያ ሌዔ ኔኤም ካሪ ዓኣዼ ዚጊናኣ ኬሊጉዲኬ፤
ዻካ ዴዓዖ ካራ ዹሚጉዲኬ።

5ዲጲጉዲ ፒፂ ኔ ዔያቶ ዔኪ ዓኣዻኣና
ዓውቲጉዲ ዔያታ ማዓንዳኔ፤
ጉቶ ጉቶ ባቃላ ማኣቲጉዲ ዔያታ ዋርቃኔ።

6ማኣታ ጉቶ ባቃላዖ ዓኣዓኔ፤
ዓቦ ጌሎ ሹሊሜላኔ።

7 ኔኤኮ ጎሪንታ ኑና ኩርሴኔ፤
ዱማዱማ ዎዻ ባኮናኣ ኑ ዲቃቴኔ።

8 ጎሞ ኑኡሲ ኔ ቤርታ ኔ ጌሣኔ፤
ኑኡኮ ዓኣሺንቴ ዻቢንቶ ኔኤም ጴዻ ቤስካ ኔኤኒ
ዴይሣኔ።

9 ኑኡኮ ናንጎ ዎዳ ቢያ ኔ ጎሪንቶና ጋፔኔ፤
ናንጎ ኑኡሲ ኑ ጎኦሺንቴ ጎይሣ ጋፒሳኔ።

10 ናንጎ ሌዓ ኑኡኮ ላንካይታሚ ሌዔ፤
ሚርጌኔ ጌዔያታቴ ሳሊታሚ ሌዔኬ፤

ዬካፓ ዑሣ ዓኣዼያ ማዔቴ
ላቢሢና ሜቶና ሌሊማዓያኬ፤
ናንጋ ኑኡኮ ዑኬ ጋፓኔ፥ ኑኡኒ ዓዓኣዻኔ።

11 ኔኤኮ ዻጎ ዎልቆ ዖኦኒ ዔራይ?
ዱማዱማ ዎዻ ባካ ኔኤኮ ዒጊቺፆጉዴያ ዼኤፒኬ።

12 ኑኡኮ ናንጎ ሌዖንሢዳ ዔራቶና ኑ ናንጋንዳጉዲ
ዔራቶ ዓኣ ዒኔ ኑም ዒንጌ።

13 ናንጊና ናንጋ ጎዳሢዮ! ኔኤኒ ማዔ፤
ሃይ ዓይዲ ሄላንዳኣና ሃኣዺ ማዓንዳይ?
ኔኤኮ ማዻ ዓይሎምሚጪንቴ።

14 ኑኡኮ ናንጎ ዎዶይዳ ቢያ ኑ ዎዛዻንዳጉዲ
ኔኤኮ ሚጪንቲፆ ጉቴና ጉቴና ዺቢሺ ዻዌ።

15ሜታሢ ኔ ኑና ዻዌ ሌዖጉዴያ

ፑርቶ ባኮዋ ኑ ዛጌ ሌዖጉዴያ
ኑና ዎዛሴ።

16ማዻ ኔኤኮ ኔ ዓይሎም
ቦንቻኣ ዔያቶኮ ናኣቶም ፔጋዺ ጴዾም።

17 ናንጊና ናንጋ ጎዳ ማዔ ኑ ፆኦዛሢኮ ኮሹማ
ኑ ዑፃ ማዖም!
ኑ ማዻ ባኮዋ ኑኡም ዓንጄ፤
ሂዮ ኑኡም ዓኣፒሴ።

91
ፆኦሲኮ ካፒፆ

1 ናንጊና ናንጋ ጎዳ ፑኖ ካይዚ ማሂ ናንጋ ዓሲ
ቢያ ባኮ ዳንዳዓ ፆኦዛሢ ሺባ ዎርቃኔ።

2ታኣኒ ዒዛ፦ «ታኣኮ ፑኖ ካያሢ፥ ዋርዲዮ ቤዛሢ፤
ጊንሣ ሃሣ ጉሙርቆ ፆኦዛሢ ጋዓኔ።

3ዒዚ ዓኣቺንቴ ፒራሢና
ዎዻኒ ዳንዳዓ ዶርዓሢናይዳፓ
ኔና ካፓኔ።

4ዒዚ ፔ ጋፓኖና ኔና ዓኣቻንዳኔ፤
ዒዛኮ ጋኣዞ ዴማ ዓኣሺንቶ ቤሲ ኔ ዴንቃንዳኔ፤
ጉሙርቂንቲፃ ዒዛሲ ጊቲማጉዲ ኔና ቃዛያ
ማዓንዳኔ።»

5 «ዹሞኮዲቃሢፆይዳፓ
ሮኦሮናኣ ዱኮ ሂኢዦ ኔ ዒጊጫዓኬ።

6ዹሚና ሃንታ ፑርታ ባኣዚዳፓ
ዓቢ ሮኦሪሙካ ባይሲንታኣ ኔ ሂርጋዓኬ።»

7 «ኮይሎይዳ ኔኤኮ ሺያ፤
ሚዛቆ ዛሎና ታጶ ሺያ ሎኦማንዳኔ፤
ጋዓንቴ ዬይ ኔ ባንሢ ዑካዓኬ።

8 ኔኤኒ ኔኤኮ ዓኣፖና ሌሊ ዬያ ዛጋንዳኔ፤
ፑርቶ ዓሳ ሜታሢ ዔካሢ ዛጊ ኔ ዛጋንዳኔ።»

9 «ናንጊና ናንጋ ጎዳ ኔኤኮ ዓኣሺንቶ ቤዛሢ
ዼኤፖ ፆኦዛሢያ ፑኖ ካያሢ
ኔኤኒ ማሄኔ።

10ዬያሮ ፑርታ ባኣዚ ኔና ሄላዓኬ፤
ባይዛ ሃይቢያ ኔ ማኣሪ ጌላዓኬ።

11 ኔ ሃንታ ጎይፃ ቢያ ኔና ዒ ካፓንዳጉዲ
ኪኢታንቾ ዒዚ ኔኤም ጌዒ ዓይሣንዳኔ።

12ቶካ ኔኤኮ ሹጮይዳ ዹቂንቱዋጉዲ
ዔያታ ፔኤኮ ኩጮና ኔና ኬዲ ዓርቃንዳኔ።

13ዞቦንታ ዶርቦ ሾኦዦንታይዳ ኔ ሄርቃንዳኔ፤
ሃጊ ዔቃ ዓዶ ዞቦንታ ቃራሢያ ኔኤኒ
ዒማይዳንዳኔ።»

14 ናንጊና ናንጋ ጎዳ ሂዚ ጋዓኔ፦
«ታና ዒ ናሽኬሢሮ ታ ዒዛ ሄሊ ዓውሳንዳኔ፤
ታ ሱንፆ ዒዚ ዔሬሢሮ ታ ዒዛ ጎኦቢ ዓይሳንዳኔ።

15ዒዚ ታና ዔኤላኣና ታ ዋይዛንዳኔ፤
ዒዛኮ ሜታሢ ዎዶና ዒዛና ማዓንዳኔ፤
ታ ዒዛ ዓውሳንዳኔ፥ ቦንቻንዳኔ።

16ሚርጌ ሌዔ ዒዛ ታ ናንጊሻንዳኔ፤
ታኣኮ ዓውሲፆዋ ዒዛም ዻዋንዳኔ።»

90:4 2ጴፂ. 3፡8። 91:11ማቲ. 4፡6፤ ሉቃ. 4፡10። 91:12ማቲ. 4፡6፤ ሉቃ. 4፡11። 91:13 ሉቃ. 10፡19።

92
ዓይሁዶኮ ሃውሾ ኬሎና ዓይናዺንታ ዓይኑሞ

ጋላታ ዓይኑሞ
1 ናንጊና ናንጋ ጎዳ ጋላቲሢ ኮሺኬ፤

ዼኤፖ ፆኦዛሢዮ! ኔ ሱንፆም ዓይናዺሢያ ቃራኬ።
2ሚጪንቲፆ ኔኤሲ ጉቴ ጉቴ

ጉሙርቂንቲፆዋ ዋንታ ዋንታ ኬኤዚፃ ኮሺኬ።
3ታጶ ሻዦ ዴንሢ ዋርቆ ጎኦሎና

ዬያጉዴ ዓይኑሞ ዓንጎና ዓይናዺ ኬኤዚፃ ቃራኬ።
4 ናንጊና ናንጋ ጎዳሢዮ!

ኔኤኮ ማዾና ታ ዎዛዼሢሮ
ኔ ኩጮና ኔ ማዼ ማዾሮ ዎዛና ታ ዓይናዻኔ።

5 ናንጊና ናንጋ ጎዳሢዮ!
ማዻ ኔኤኮ ዎዚ ዼኤፒዳይ!
ማሊፃኣ ኔኤኮ ዎዚጉዴ ሄሊንቱዋያዳይ!

6ቦኦዛ ዓሲ ዔራኒ
ዔኤያ ዓሲያ ማሊ ጶቂሣኒ
ዬያ ዳንዳዑዋሴ።

7ፑርቶ ማዻ ዓሳ ማኣቲጉዲ ባቃላያ ማዔቴያ
ጌኔ ማዻ ዓሳ ቡኔቴያ
ናንጊና ዔያታ ባይቃንዳኔ።

8 ናንጊና ናንጋ ጎዳሢዮ!
ኔኤኒ ጋዓንቴ ዼኤፒ ማዒ ናንጋያኬ።

9 ናንጊና ናንጋ ጎዳሢዮ! ሞርካ ኔኤኮ ባይቃንዳኔ፤
ፑርቶ ማዻዞንሢያ ቢያ ላኣሊንታንዳኔ።

10ታኣኮ ካኣሮ ጋዓንቴ ዖሶ ካኣሪጉዲ ኔ ዼጊሴኔ፤
ሃጊ ጊሲንቴ ዛይቴና ኔኤኒ ታና ቲሽኬኔ።

11ታ ሞርኮኮ ሎኦሚፆ ዓኣፓ ታኣኮ ዛጌኔ፤
ዋያ ታኣኮ ፑርቶ ሞርኮኮ ባሺንቲፆ ዋይዜኔ።

12 ፂሎ ዓሳ ዓዳ ሜኤፄጉዲ ጋምፒንታኔ፤
ሊባኖኦሴ ሚፆጉዲያኣ ዑጋኔ።

13ዔያታ ናንጊና ናንጋ ጎዳ ማኣራ ቱኪንቴኔ፤
ዓሳ ቡካ ጶኦካኣ ጋምፒንታንዳኔ።

14 ጋርቼ ዎዶናታዖ ዔያታ ዓኣፓንዳኔ፤
ዓኣዓያ ማዒ ዶዴ ጎይሣ ናንጋንዳኔ።

15 «ናንጊና ናንጋ ጎዳ ፒዜኬ፤
ዒዚ ታኣኮ ላላሢኬ፤
ዒዛኮ ዻቢንቲ ባኣያኬ» ዔያታ ጋዓንዳኔ።

93
ፆኦሲ ካኣቲ ማዔሢ

1 ናንጊና ናንጋ ጎዳ ካኣቲኬ፤
ዒዚዲቃሣ ዼኤፑሞማይንቴኔ፤

ዶዱሞዋ ቱኡቶ ባኣዚጉዲ ቱኡቴኔ፤
ሳዓ ዓጊፁዋጉዲ ዒ ዶዲሼኔ፤
ዖኦኒያ ዬያ ዓጊሡዋሴ።

2 ኔኤኮ ካኣቱሞ ዖይታ ሚናፓ ዓርቃዖ ዶዲኬ፤
ኔኤኒ ናኣናና ዓኣያኬ።

3 ናንጊና ናንጋ ጎዳሢዮ! ዎራ ዑኡዞ ዼጊዴኔ፤
ዋኣፃ ዼጊ ጌዒ ጉኡሜኔ፤
ዎራ ጉኡማ ጉዳሢዢባሮኮ ዑኡዞ ማኣሚሴኔ።

4ሚርጌ ጉኡማ ዋኣፆይዳፓ ባሼ

ባዞ ጉዳሢዢባራፓ ዑሣ
ናንጊና ናንጋ ጎዳኮ ዎልቃ ዼጊ ጌዔያኬ።

5ዳምባ ኔኤሲ ዶዴያኬ፤
ናንጊና ናንጋ ጎዳሢዮ!

ጌኤዦማኣራ ኔኤኮ ዱማዼያና ሚዛጳያ ማዒ
ናኣናና ናናንጋያኬ።

94
ፆኦሲ ቢያሢም ዎጋያ ማዔሢ

1 ናንጊና ናንጋ ጎዳ ማዔ ኮሜ ኮፃ ፆኦዛሢዮ!
ኮሜ ኮፃ ፆኦዛሢዮ! ፖዒ ፔጋዺ ጴዼ።

2 ሳዖይዳ ዎጋያ ማዔሦ ዔቄ!
ዖቶርቃ ዓሶም ዔያቶ ማዾጉዴያ ዒንጌ።

3 ናንጊና ናንጋ ጎዳሢዮ!
ፑርቶ ማዻ ዓሳ ዓይዲ ሄላንዳኣናዳይ ፂካንዳሢ?

4ዔያታ ሄርሺንቲ ዑኡሲሚርጊሻኔ፤
ፑርቶ ዓሳ ሆኦሊንቲ ዺቢሻኔ።

5 ናንጊና ናንጋ ጎዳሢዮ!
ዔያታ ዴሮ ኔኤኮ ላቢሳኔ፤
ዓሶ ኔኤሲያ ዋኣዪሳኔ።

6ዜኤሮይንዶንሢና ቤዛባኣ ዓሶዋ ዔያታ ዎዻኔ፤
ዜኤሮ ናኣቶኮዋ ሼምፓሢ ባይዛኔ።

7ዬያይዳዖ ዔያታ፦
«ናንጊና ናንጋ ጎዳ ኑና ዴንቁዋሴ፤
ያይቆኦቤ ፆኦዛሢ ዬያ ዔሩዋሴ» ጋዓኔ።

8ዒንሢ ዒዛ ዴሮ ባኣካ ዓኣ ማሉዋ ዓሳ
ሂንዳ ኮሺ ማሉዋቴ፤
ዒንሢ ዔኤዮ ዓሳ ዔራ ዒንሢ ማዓንዳሢ
ዓይዲዳይ?

9ዋዮ ዾቄሢ ፔኤሮ ዋይዙዋያዳ?
ዓኣፖ ማዤሢያ ዛጉዋዓዳ?

10ዴሮ ጎሪ ዞሪ ፔ ጎይፆ ባንሢ ማሃሢ
ዔራቶ ዓሲም ዒንጋሢሜቶ ዓጋዓዳ?

11 ናንጊና ናንጋ ጎዳ ዓሲኮ ማሊሢ
ዔኤቢ ፓሡዋያ ጉሪ ማዔሢዔራኔ።

12 ናንጊና ናንጋ ጎዳሢዮ! ኔኤኒ ጎሪ ዞራ ዓሲ
ኔ ዎጎዋ ኔ ዔርዛ ዓሲ ዓንጂንቴያኬ።

13 ጎሞ ዓሳ ሎኦማንዳ ዔቴ ቦኦኪንታንዳያ ሄላንዳኣና
ኔኤኒ ዒዛ ፑርታ ሜቶፓ ሃውሺሳንዳኔ።

14 ናንጊና ናንጋ ጎዳ ዴሮ ፔኤሲ ኬኤሩዋሴ፤
ፔ ዓሶዋ ሃሹዋሴ።

15ዎጌ ጊንሣ ፒዜ ጎይሢና ዎጊንታንዳኔ፤
ዒኖ ፒዜ ዓሳ ቢያ ዬያ ጊንፆ ዓኣዻንዳኔ።

16ፑርቶ ዓሶ ታኣም ቃዛንዳያ ዖናዳይ?
ፑርቶ ማዻ ዓሶና ታ ዛሎሞኦቲንታንዳያ ዖናዳይ?

17 ናንጊና ናንጋ ጎዳ ዎንዴ ታና ማኣዲባኣያታቴ
ቤዞና ታ ሄኤዶ ሃይቄ ዓሶ ሳዖ ኬዴያ ናንዳኔ።

18ታኣኒ «ታና ሃሊፄኔ» ጌዔ ዎዶና
ናንጊና ናንጋ ጎዳሢዮ!
ኔኤኮ ሚጪንቲፃ ላባዒ ታና ዓርቄኔ።

19ማሊፃ ታኣኮ ሚርጌ ጎይፆ
ኔኤኮ ዶዲሺፃ ሼምፓሢ ታኣኮ ዎዛሳኔ።

94:11 1ቆሮ. 3፡20።

20ዎጌ ሱንሢና ጊኢጊሺንቴ ጌኔ ማዾና
ዎቢሲ ዎጊንቴ ዎጌና ፔቴ ኔ ማዓንዳ?

21 ፂሎ ዓሶ ዑፃ ጌኔ ጌስቲ ዔያታ ኬስካኔ፤
ጌኤዦ ዓሳ ሃይቃንዳጉዲ ዔያታ ዎጋኔ።

22ታኣም ጋዓንቴ ናንጊና ናንጋ ጎዳ ዋርዲዬ ቤሲ፤
ታኣኮ ፆኦዛሢያ ፑኖ ካይዚ ማዔኔ።

23ዒዚ ዻቢንቶ ዔያቶሲ ዔያቶም ማሃንዳኔ፤
ዔያቶ ፑርቱሞሮ ዒ ባይዛንዳኔ፤
ናንጊና ናንጋ ጎዳ ማዔ ኑ ፆኦዛሢ ዔያቶ
ጋጋፒሳንዳኔ።

95
ጋላታ ዓይኑሞ

1 ሃኒሙኩዋቴ፤ ዎዛና ኑ ናንጊና ናንጋ ጎዳም ዓይናዾም!
ኑኡኮ ዻቂንቶ ላላሢም ኑ ዒላሾም!

2ዒዛምማዓ ጋላታ ዓይኑሞ ዔኪ
ኑ ዒዛ ቤርቶ ሺኢኮም!
ዓይኑሞና ኑ ዒዛ ሄርሾም፤

3 ናንጊና ናንጋ ጎዳ ዼኤፒ ፆኦሲታሢሮ
ሜሌ ፆኦዛፓ ዑሣ ዒ ዼኤፒ ካኣቲታሢሮ።

4 ሳዖ ዴማኣ ቢያ ዒዛ ኩጮ ጋራኬ፤
ዹኮኮ ቶኦካኣ ዒዛሲኬ።

5ዒዚማዤሢሮ ባዛ ዒዛሮኬ፤
ኩጫዒዛኮ ሳዖ ኮሼኔ።

6 ሃኒሙኩዋቴ፤ ኑ ዒዛ ካኣሽኪ ዚጎም!
ኑና ማዤ ናንጊና ናንጋ ጎዳ ቤርታ ኑ ጉምዓቶም።

7ዒዚ ኑኡኮ ፆኦዛሢኬ፤
ኑ ዒዛ ኩጮ ካፒፆ ዴማ ዓኣ ማራቶ
ኑና ዒ ሄንቃ ዒዛኮ ዴሮኬ፤

ዬያሮ ዒዚ ሃኖ ሂዚ ጌዒ ኬኤዛሢ ዋይዙዋቴ፦

8 «ዬያ ዓሳ ናንጉዋ ዳውላሜሪባና ማሳ ጌይንታ ቤዛ
ዒንሢኮ ቤርታኣ ዓዶንሢ ማዼሢጉዲ
ዒንሢያ ዋይዚ ዒፃያ ማዒፖቴ።

9ዔያታ ማዾ ታኣሲ ዛጌያ ማዔያታቴያ
‹ታ ዎይታቴያ› ጌዒ ታና ዔያታ ዛጌኔ፤
ማሂ ማሂ ታና ዔያታ ዎይታቴያ ዛጌኔ።

10ዬኖ ሾይንቶ ዖይዲታሚ ሌዔ ጉቤ ታኣኒ ሻኣኪንቴኔ፤
ዒማና ታኣኒያ፦ ‹ዒና ዔያቶኮ ታና ሃሼ ዴሬኬ፤
ጎይፆዋ ታኣሲ ዔያታ ዔሩዋሴ› ጌዔኔ።

11ዬያሮ፦ ‹ፔቴታዖ ታኣኮ ሃውሾይዳ ዔያታ ጌላዓኬ›
ጌዒ ታኣኮ ዻጎና ታጫኣቄኔ።»

96
ፆኦሲ ቢያሢኮ ዑፃ ማዔሢ
(1ፆኦሲ. ዓሃኬ 16፡23-33)

1 ናንጊና ናንጋ ጎዳም ዓኪ ዓይኑሞ ዓይናዹዋቴ!
ዓጫ ቢያ ናንጊና ናንጋ ጎዳም ዓይናዹዋቴ!

2 ናንጊና ናንጋ ጎዳም ዓይናዹዋቴ፥ ዒዛኮ ሱንፆ
ዓንጁዋቴ፤

ዒዛኮ ዓውሲፆ ጉቴ ጉቴ ኬኤዙዋቴ።
3ቦንቾ ዒዛኮ ዴሮ ባኣካ

ዲቃሢ ሄርሺሳማዾዋ ዓሲ ቢያ ቤርታ ኬኤዙዋቴ!

4 ናንጊና ናንጋ ጎዳ ዼኤፒኬ፤

ዒዛ ሄርሻኒያ ኮይሳያኬ፤
ሜሌ ካኣሽኮ ፆኦዛፓ ቢያ ዑሣ
ዒዚ ዒጊጪንታንዳያ ኮይሳኔ።

5ሜሌ ዴሮ ፆኦዛ ቢያ ፃላሄሮኬ፤
ናንጊና ናንጋ ጎዳ ጋዓንቴጫሪንጮማዤኔ።

6ቦንቾና ዼኤፑሞዋ ዒዛ ኮራኬ፤
ዒዛኮ ጌኤዦማኣራ ዶዱሞና ሚዛጱሞና ዓኣኔ።

7 ሳዖይዳ ናንጋ ዴራ ናንጊና ናንጋ ጎዳ ጋላቱዋቴ!
ዒዛኮ ቦንቾና ዎልቆናሮ ዒዛ ጋላቱዋቴ።

8 ናንጊና ናንጋ ጎዳ ሱንፆም ቦንቾ ዒንጉዋቴ፤
ዒንጎ ባኣዚ ዓርቂ ዒዛኮ ዓሳ ቡካ ጶኦኮ ጌሉዋቴ።

9ዒዛኮ ዱማዼያ ማዔ ዼኤፑሞሮ ዒዛም ዚጉዋቴ፤
ሳዓ ቢያ ዒዛ ቤርታ ጎጋይቁዋቴ።

10 ዴሮ ቢያሢ ባኣካ፦ «ናንጊና ናንጋ ጎዳ ካኣታዼኔ!»
ጎዑዋቴ፤

ሳዔላ ዶዲና ማዢንቴሢሮ ዓጊፃዓኬ፤
ዓሲም ቢያ ዒ ፒዙሞና ዎጋኔ።

11ጫሪንጫ ዎዛዹዋቴ! ሳዔሌ ኔኤኒያ ዎዛዼ!
ባዞንታ ዬያይዳ ዓኣ ባካ ቢያ ዑኡዞ ዋይዚሱዋቴ።

12 ጎዦንታ ጊዳ ዓኣ ባካኣ ቢያ ፂኩዋቴ!
ያዺ ማዓዛ ካዮ ሚፃ ቢያ ዎዛና ዓይናዻንዳኔ።

13ዒዚሙካንዳኔ፤
ናንጊና ናንጋ ጎዳ ቤርታ ዔያታ ዓይናዻንዳኔ፤
ሳዖይዳ ዎጋኒ ዒሙካንዳኔ፤
ሳዖይዳ ፂሉሞና ዴሮ ዑፃ ጎኑሞና ዎጋንዳኔ።

97
ፆኦሲ ቢያፓ ዑሣ ማዒፆ

1 ናንጊና ናንጋ ጎዳ ካኣቲኬ!
ሳዔሌ ኔኤኒ ዎዛዼ፤

ዒንሢ ባዞ ሳዛ ዓኣ ዓጫ
ቢያ ዎዛዹዋቴ!

2ዒዛኮ ኮሮ ሻኣሬንታ ዹሜ ቃኣዮንታ ካንቂ ዓኣኔ፤
ካኣቱሞ ዖይታ ፂሉሞና ፒዜ ዎጌና ጌሢንቴኔ።

3ዒዛኮ ቤርታ ታሚ ዓኣዻኔ፤
ኮይሎ ዒዛኮ ማንጊ ዓኣ ሞርኮዋ ሚቻኔ።

4ዜኤሊንፃ ዒዛኮ ዓጮ ፖዓኔ፤
ሳዓ ዬያ ዛጋዖ ጎጋይቃኔ።

5ዹካ ናንጊና ናንጋ ጎዳ ቤርታ
ሳዓኣ ቢያ ዓዳ ሾፒጉዲ ዓልቄኔ።

6ጫሪንጫ ፂሉሞ ዒዛሲ ኬኤዛኔ፤
ዴሬ ቢያ ቦንቾ ዒዛሲ ዛጋኔ።

7ዓርሲ ኮሾና ማላቶም ዚጋዞንሢ
ሜሌ ካኣሽኮ ፆኦዞና ሄርሺንታዞንሢ
ቢያ ቦርሲንቶንጎ፤
ዒንሢ ሃይ ሜሌ ፆኦዛ ዒዛም ዚጉዋቴ።

8 ናንጊና ናንጋ ጎዳሢዮ!
ዎጋ ኔኤሲፒዜማዔሢሮ ፂዮኔ ዴራዋይዚዎዛዼኔ፤
ዪሁዳ ዓጮ ካታማኣ ሚርጌና ዎዛዼኔ።

9 ናንጊና ናንጋ ጎዳሢዮ! ኔኤኒ ሳዖይዳ ቢያ ዼኤፒኬ፤
ሜሌ ፆኦዞፓ ቢያ ኮሺ ኔኤኒ ዼጊ ጋዓያኬ።

95:8 ዔብ. 3፡15፤ 4፡7። 95:9ኬሲ. ማፃ 17፡1-7፤ ፓይ. ማፃ 20፡2-13። 95:11 ፓይ. ማፃ 14፡20-23፤ ላሚ. ዎማ 1፡34-36፤ 12፡9-10፤ ዔብ.
4፡3-5። 97:9 ዓይኑ. 29፡1-2።



ዓይኑሞ ማፃኣፖ 97:10 487 ዓይኑሞ ማፃኣፖ 101:5

10ዒንሢ ናንጊና ናንጋ ጎዳ ናሽካ ዓሳ
ፑርታ ባኣዚ ሻኣኪንቱዋቴ፤

ጉሙርቂንታዞንሢኮ ዒዚ ሼምፓሢ ካፓሢሮ
ዋይዞ ዒፃ ዓሶ ኩጫፓ ሄሊዒዔያቶ ዓውሳንዳኔ።

11ፖዓ ፂሎ ዓሶም
ዎዛኣ ዒና ፒዜ ማዔዞንሢምኬስኪ ጴዻኔ።

12ዒንሢ ፂሎ ዓሳ ናንጊና ናንጋ ጎዳና ዎዛዹዋቴ!
ዒዛኮ ዱማዼ ሱንፆዋ ጋላቱዋቴ።

98
ዓይኑሞ

ፆኦሲ ዓጮ ዎይሣያ ማዔሢ
1 ናንጊና ናንጋ ጎዳም ዓኪ ዓይኑሞ ሺኢሹዋቴ፤

ፆኦሲ ፔ ዎልቄና ማዺንታ ዓኪ ባኣዚ ማዼኔ፤
ዒዛኮ ሚዛቆ ኩጮንታ ዱማዼ ቃሳኣ
ዻቂንታ ዔኪሙኬኔ።

2 ናንጊና ናንጋ ጎዳ ዻቂሺፆ ፔኤሲ ዔርዜኔ፤
ፂሉሞ ፔኤሲ ዴሮ ቤርታ ፔጋሴኔ።

3ዒስራዔኤሌ ዓሶም ፔኤኮ ሚጪንቲፆ
ጉሙርቂንታያ ማዒፆዋ ማሌኔ፤

ዓጫማዓ ካሮና ቢያ ኑ ፆኦዛሢኮ ዓውሲፆ ዛጌኔ።

4 ሳዓ ናንጋ ዴራ ቢያ ናንጊና ናንጋ ጎዳም ዒላሹዋቴ!
ሄርሺሢያ ዒዛም ሚርጊሹዋቴ፥ ዎዛና ዓይናዺ
ጋላቱዋቴ።

5 ናንጊና ናንጋ ጎዳም
ሚርጌ ሻዦ ዴንሢ ዋርቆ ጎኦሎና ዓይናዹዋቴ፤
ዓይኑሞ ዓንጋሞና ዑኡሲ ኬሲ ዒዛም
ዓይናዹዋቴ።

6ዲንኮና ዛዬ ዑኡሲና
ናንጊና ናንጋ ጎዳ ማዔ ካኣታሢ ቤርታ ዒላሹዋቴ።

7 ባዞንታ ዬያይዳ ዓኣ ባካ ቢያ
ሳዖንታ ዒኢካ ናንጋ ባካ ቢያ
ዑኡዞ ዋይዚሱዋቴ!

8ዎራ ኩጮ ፔኤኮ ባዖንጎ፤
ዹካኣ ዎሊ ዑፃ ዓይናዾንጎ።

9ዬያታ ፆኦዛሢ ቤርታ ዓይናዾንጎ፤
ዒዚ ሳዖይዳ ዎጋኒሙካንዳኔ፤

ዓጮ ዑፃ ዒዚ ፂሉሞና
ዴሮ ዑፃኣ ጎኑሞና ዎጋንዳኔ።

99
ፆኦሲ ዼኤፒ ካኣቲ ማዔሢ

1 ናንጊና ናንጋ ጎዳ ካኣታዼኔ፤
ዴራ ጎጋይቆንጎ፤

ዒዚ ኪሩቤኤሎ ዑፃ ዓኣ ካኣቱሞ ዖይታ ዴዔኔ፤
ሳዓኣ ዓጊፆንጎ።

2 ናንጊና ናንጋ ጎዳ ፂዮኔይዳ ዼኤፒኬ፤
ዴሮኮ ቢያ ዑሣ ዒ ዼግ ዼጊ ጌዔኔ።

3 ኔኤኮ ዔያታ ዼኤፑሞና ዒጊቻ ሱንፆና ሄርሾንጎ፤
ዒዚ ዱማዼያኬ።

4ፒዜ ዎጌ ናሽካ ዎልቆ ካኣቲዮ!
ኔኤኒ ፒዜ ባኣዚ ማዺንታንዳጉዲማሄኔ፤

ፒዜ ዎጊሢና ፂሉሞና ያይቆኦቤ ዓሶም ዔኪ
ሙኬኔ።

5 ናንጊና ናንጋ ጎዳ ማዔ ኑ ፆኦዛሢ ዼግ ዼጊዱዋቴ!
ቶካ ዒዛኮ ሄርቃ ሳዖይዳ ዚጉዋቴ!
ዒዚዱማዼያኬ።

6ዒዛም ቄኤሶ ማዔዞንሢ ባኣካሙሴና ዓኣሮኔና ዓኣኔ፤
ሃሣ ዒዛ ሺኢቄዞንሢ ባኣካፓ ሳሙዔኤሌ
ፔቴሢኬ፤

ዔያታ ናንጊና ናንጋ ጎዳ ዔኤላዛ
ዒዚ ዔያቶምማሂ ዬሄኔ።

7ቱርቱሮጉዲ ዔቄ ሻኣሮ ባኣኮይዳ ዒ ጌስቴኔ፤
ዔያታኣ ዒዚዔያቶምዒንጌ ዳምቦና ዎጎና ካፔኔ።

8 ናንጊና ናንጋ ጎዳ ማዔ ኑ ፆኦዛሢዮ!
ኔኤኒያ ዔያቶም ዬሄኔ፤
ኔ ዔያቶኮ ዻቢንቶሮ ኮሜ ኮፃያ ማዔቴያ

ኔኤኒ ዔያቶም ዓቶንጎ ጋዓ ፆኦሲኬ።
9 ናንጊና ናንጋ ጎዳ ማዔ ኑ ፆኦዛሢ ዼግ ዼጊዱዋቴ!

ዒዛኮ ዱማዼዹካ ዒዛም ዚጉዋቴ፤
ናንጊና ናንጋ ጎዳ ማዔ ኑ ፆኦዛሢ ዱማዼያኬ።

ጋላታ ዓይኑሞ

1 ሳዓ ቢያ ናንጊና ናንጋ ጎዳም ዒላሹዋቴ!
2 ናንጊና ናንጋ ጎዳም ዎዛና ማዹዋቴ!

ዎዛ ዓይኑሞ ዓይናዺሢና ዒዛ ቤርቶ ሺኢኩዋቴ።

3 ናንጊና ናንጋ ጎዳ ፆኦሲ ማዔሢዔሩዋቴ፤
ኑና ማዤሢዒዛኬ፥ ኑኡኒ ዒዛሮኬ፤
ኑኡኒ ዒዛ ዴሮ፥ ዒዚ ሄንቃ ማራቶኬ።

4 ጋላታና ዒዛ ካሮ ባንሢ
ሄርሺሢና ዓሳ ቡካ ጶኦኮዋ ጌሉዋቴ፤
ጋላቱዋቴ፥ ሱንፆዋ ዒዛሲ ዓንጁዋቴ።

5 ናንጊና ናንጋ ጎዳ ኮሺ
ሚጪንቲፃኣ ዒዛኮ ናንጊና ናንጋያኬ፤
ዒዛኮ ጉሙርቂንቲፃ ሾይንቲፓ ሾይንቲ ሄላኔ።

ካኣታ ፆኦሲምጫኣቃጫኣቁሞ
1 ኔኤኮ ሚጪንቲፆና ፒዜ ዎጊፆና ዛሎ ታ ዓይናዻኔ፤

ናንጊና ናንጋ ጎዳሢዮ! ጋላታ ዓይኑሞ ታ ኔኤም
ሺኢሻኔ።

2ዻቢንቲባኣ ጎይፄሎ ዶዲሺ ታ ዓርቃንዳኔ፤
ኔኤኒ ታ ኮራ ዓይዲ ዬዓንዳይ?
ታ ማኣሮ ዓሶና ዎላ ፒዜ ዒኔና ታ ናንጋንዳኔ።

3ፑርታ ባኣዚ ማዺንቴም ታ ዛጊ ዚቲ ጋዓዓኬ፤
ፆኦሲዳፓ ሃኬ ዓሳ ማዻ ባኮ ቢያ ታ ዒፃኔ፤
ፔቴታዖ ታ ዔያቶና ዎላ ካኣማዓኬ።

4ዎቦ ዒና ዓኣ ዓሳ ታ ኮራፓ ሺኢኮንጎ፤
ፑርቱሞና ዎላ ታኣኮ ፔቱሞ ባኣሴ።

5ፔ ላጋሢ ካሽካሺ ዾንካሢ ታ ጎራኔ፤
ዖቶርቃ ዓኣፒና ሄርሺንታ ዒኔያ ዓኣ ዓሢ ታ
ቲኢሩዋሴ።

99:1 ኬሲ. ማፃ 25፡22። 99:7 ኬሲ. ማፃ 33፡9። 100:5 1ፆኦሲ. ዓሃኬ 16፡34፤ 2ፆኦሲ. ዓሃኬ 5፡13፤ 7፡3፤ ዒዝ. 3፡11፤ ዓይኑ. 106፡1፤
107፡1፤ 118፡1፤ 136፡1፤ ዔር. 33፡11።

6ታኣና ዎላ ናንጋንዳጉዲ
ታኣኮ ዓኣፓ ሳዖይዳ ጉሙርቂንታዞንሢዳኬ፤
ጌኤሺ ጎይሢና ሃንታሢ ዒዚ ታኣም ማዻንዳኔ።

7ጌሻያ ማዔ ዓይጎ ዓሲያ ታ ማኣሮይዳ ናንጋዓኬ፤
ሉኡዙሞ ጌስታሢያ ታ ቤርታ ፒዝ ጌዒ ዔቃዓኬ።

8 ሳዖይዳ ፑርቶ ማዻ ዓሶ ቢያ
ጉቴ ጉቴ ታ ባይዛንዳኔ፤
ፑርቶ ማዻ ዓሶ ቢያ
ናንጊና ናንጋ ጎዳ ካታማፓ ታ ጋፒሳንዳኔ።

ሜታዼዓሲዖዪሢናናንጊና ናንጋ ጎዳሺኢቃሺኢጲሢ

ሜታዼ ዓሲ ሺኢቃ ሺኢጲሢ
1 ናንጊና ናንጋ ጎዳሢዮ! ሺኢጲፆ ታኣሲ ዋይዜ፤

ታኣኒ ዒላታ ዒላታ ኔ ኮራ ሄሎንጎ።
2ታኣኒ ሜታዼ ኬሎና ዓኣፖ ኔኤሲ ታ ጊዳፓ ማሂፖ!

ዋዮ ኔኤኮ ታ ባንሢ ማሄ፤
ታኣኒ ኔና ዔኤላ ኬሎና ሩኡሪና ታኣም ዬሄ።

3 ናንጎ ዎዳ ታኣኮጩቢጉዲ ዴንዲ ጋፓኔ፤
ሜጌፃ ታኣኮ ዓዳ ናኣቦጉዲ ዖይዼኔ።

4ዒና ታኣኮ ቃኣያ ዎዼ ማኣቲጉዲሜሌኔ፤
ካሣሙኡዚያ ታ ዋሌኔ።

5ታኣኮ ዒላታፓ ዔቄያና
ዑፃ ታኣኮ ሜሊ ዓቴኔ።

6ዓሳ ናንጉዋ ዳውሎይዳ ዓኣሙኡታሌ ታ ማሌኔ፤
ዶዔ ባዓ ቤስካ ዓኣ ኩኩቴ ማዔኔ።

7ጊንዓ ባኣያ ታ ዎርቃኔ፤
ማኣሮኮ ሄላሢዳ ፔኤሮ ዓኣ
ሚኢሻካፒ ታ ማዔኔ።

8ሞርካ ታኣኮ ሮኦሮ ጉቤ ታና ሚኢጫኔ፤
ታና ፑርቲሳ ዓሳ ሱንፆ ታኣኮ ጋዳንቂንቴያ ማሂ
ዛጋኔ።

9ዲቢንሢ ታኣኒ ዺኢሊጉዲ ኩኡሌኔ፤
ዑዦ ታኣኮ ታኣኒ ዓቢፆና ሲኢሬኔ።

10 ኔኤኮ ጎሪንቶና ዻጎናፓ ዔቄያና
ሌካ ታና ኔ ኬሴ ቤዛፓ ሊካ ኬኤሬኔ።

11 ናንጎ ሌዓ ታኣኮ ዓቢ ጌሊ ዔኤዤጉዲኬ፤
ታኣኒያ ማኣቲጉዲ ሹሌኔ።

12 ናንጊና ናንጋ ጎዳሢዮ!
ኔኤኒ ጋዓንቴ ናንጊና ኔኤኮ ካኣቱሞ ዖይታ ዴዔኔ፤
ሱንፃ ኔኤኮ ሾይቲፓ ሾይንቲ ሄላንዳኣና ናንጋኔ።

13 ኔ ዔቃንዳኔ፥ ፂዮኔያ ሚጪንታ ዓኣፒና ዛጋንዳኔ፤
ዒዞም ኔኤኒ ኮሹሞ ኔኤሲ ዻዋ ዎዶ ማዔሢሮ
ኔ ጌዔ ዎዳ ሄሌኔ።

14 ኔኤኮ ዓይላ ሹጮዒዞኮ ዛጊ ዎዛዻንዳኔ፤
ሳዖ ዓጮማኣሚጪንታንዳኔ።

15ዴራ ናንጊና ናንጋ ጎዳሢ ሱንፆ
ሳዖ ካኣታኣ ቢያ ቦንቾ ኔኤሲ ዒጊጫንዳኔ።

16 ናንጊና ናንጋ ጎዳ ፂዮኔ ጊንሣ ማሂ ማዣንዳኔ፤
ፔኤኮ ቦንቾና ፔጋዺ ጴዻንዳኔ።

17ዒዚማንቆ ዓሶ ሺኢጲፆ ባንሢ ዛጋንዳኔ፤

ዔያታ ሺኢቃ ሺኢጲፆ ዒ ቦሃዓኬ።

18 ሃጊ ሾይንቲባኣ ዓሳ ዒዛ ጋላታንዳንጉዲ
ሃያ ናንጊና ናንጋ ጎዳ ማዼ ዲቃሢ ሄርሺሳ ባኮ
ሙካ ሾይንቶም ፃኣፑዋቴ።

19 ናንጊና ናንጋ ጎዳ ዼጌ ቤዛ ዓኣ
ናንጎ ማኣራፓ ሊካ ዛጌኔ፤
ጫሪንጮይዳ ዓኣዖ ሳዖ ዛጌኔ።

20ዬያ ዒ ማዼሢ
ቱኡቴ ዓሶኮ ዒላቶ ዋይዛኒ
ሃይቆም ዎጊንቴ ዓሶዋ ዓውሳኒኬ።

21ዬያሮ ናንጊና ናንጋ ጎዳኮ ሱንፃ ፂዮኔይዳ
ጋላታኣ ዬሩሳላሜይዳ ኬኤዚንታንዳኔ።

22ዬይያ ዴሮንታ ካኣቶንታ
ናንጊና ናንጋ ጎዳ ካኣሽካኒ
ፔቱሞና ቡኪንታኣና ማዓንዳኔ።

23ዶዱሞ ታኣኮ ጎይፃ ዓይሴኔ፤
ናንጎ ታኣኮ ዒ ዑኬና ጋፒሴኔ።

24ዬካፓ ታኣኒያ፦ «ፆኦሲዮ ኔኤኒ ናንጋሢ
ሾይንቲፓ ሾይንቲ ሄላንዳኣናታሢሮ
ናንጎ ታኣሲ ታኣኒ ጋፒሲባኣንቴ
ታ ናንጋ ሃጊ ዓኣ ጎይሣ ዓኣንቴ
ታና ዔኪፖ» ጌዔኔ።

25 ኔኤኒ ሚና ቤርታ ሳዖ ማዤኔ፤
ጫሪንጫኣ ኔ ማዤሢኬ።

26ዔያታ ባይቃንዳኔ፤
ኔኤኒ ጋዓንቴ ዶዲ ናንጋንዳኔ።
ዬይ ቢያሢ ማኣዖጉዲጪንቃንዳኔ፤
ዓፒላጉዲያኣ ኔ ዔያቶ ላኣማንዳኔ፤
ዔያታ ቤዞና ኬኤሪንታንዳኔ።

27 ኔኤኒ ጋዓንቴ ኔናኬ፤
ሌዓኣ ኔኤኮ ፔቴታዖ ጋፑዋሴ።

28 ኔ ዓይሎኮ ናኣታ ዔያቶም ጊኢጌም ናንጋንዳኔ፤
ዜርፃ ዔያቶኮ ኔ ቤርታ ዶዲ ዴዓንዳኔ።

103
ዳውቴ ዓይኑሞ

ፆኦሲ ናሹሞ
1ታኣኮ ሼምፔሌ! ናንጊና ናንጋ ጎዳ ዓንጄ!

ታኣኮ ጋሮዑፃኣቢያዒዛኮዱማዼሱንፆ ጋላቱዋቴ።
2ታኣኮ ሼምፔሌ! ናንጊና ናንጋ ጎዳ ዓንጄ፤

ኔኤም ዒማዼ ባኮ ቢያ ዋሊፖ።
3 ጎሞ ቢያ ኔኤኮ ዓቶም ጋዓሢ

ሃርጎ ኔኤኮ ቢያ ፓሣሢ፥
4 ናንጎ ኔኤኮ ባይሲንቶ ዔቶፓ ዓውሳሢ

ፔኤኮሚጪንቲፆና ኮሹሞና ኔና ጎኦባሢ፥
5 ጋርቼ ዎልቆ ኔኤኮ ዓዳ ኮኦኬ ጎይሢ ዓካሳሢ

ኔኤኒ ማላ ባኮ ፔ ኮሹሞና ኩንሣሢ
ኔኤም ዒዛኬ።

6 ናንጊና ናንጋ ጎዳ ሄርቂንቲ ዎርቃዞንሢም ቢያ
ፒዜ ዎጌ ዎጋኔ።

7 ጎይፆ ፔኤሲሙሴም
ማዾዋ ፔኤሲ ዒስራዔኤሌ ዓሶም ዒ ቤኤዜኔ።

8 ናንጊና ናንጋ ጎዳ ሚጪንታያና ዓቶም ጋዓያ

102:27 ዔብ. 1፡10-12። 103:8 ያይ. 5፡11።

ዻጋዻኒ ሩኡሩዋያና ናሹማኣ ሚርጌያኬ።
9ዒዚ ቢያ ዎዴ ዻቢንቲሙሪ ሃንቱዋሴ፤

ዻጋዼ ጎይሣኣ ዴዑዋሴ።
10ዒዚ ኑም ኑኡኮ ጎሞጉዴያ ማሂ ዒንጊባኣሴ፤

ኑ ዻቢንቶጉዴያኣጪጊባኣሴ።
11ጫሪንጫ ሳዓፓ ሌካ ዼጋሢጉዲ

ዒዛኮሚጪንቲፃ ዒዛ ዒጊጫ ዓሶም ዼኤፒኬ።
12ዓባ ኬስካ ባንፃ ጌላ ባንፃፓ ሃካሢጉዲ

ዻቢንቶ ኑኡሲ ኑፓ ዒ ሃኪሴኔ።
13ዓዴ ፔኤኮ ናኣቶ ሚጪንታሢጉዲ

ናንጊና ናንጋ ጎዳ ዒዛ ዒጊጫዞንሢሚጪንታኔ።
14ዒዚ ኑኡኮ ማዢንቶ ዔዔራኔ፤

ኑኡኒ ሲላሊማዔሢያ ማላኔ።

15ዓሲኮ ናንጎ ዎዳ ማኣቲጉዴያኬ፤
ካይዚዳ ዑጊ ቡና ቡኒጉዲኬ።

16ካይዚቡኒዢባሬዢባርሻዎዶናቤዞናዲኢኒ ባይቃኔ፤
ዬይ ዎንዴ ዒኢካ ዓኣያ ማዔሢያ ዔርቱዋሴ።

17 ናንጊና ናንጋ ጎዳኮ ሚጪንቲፃ ጋዓንቴ
ናኣናና ዒዛ ዒጊጫዞንሢምኬ፤
ዒዛኮ ፂሉማኣ ናዖኮ ናዖ ሄላንዳኣናኬ።

18ዒዚ ዬያ ማዻሢጫኣቁሞ ካፓዞንሢና
ዓይሢፆዋ ዶዲ ካፓዞንሢምኬ።

19 ናንጊና ናንጋ ጎዳኮ ካኣቱሞ ዖይታጫሪንጫ ዶዴኔ፤
ካኣቱማኣ ዒዛሲ ቢያሢ ዎይሣኔ።

20ዒንሢ ዒዛኮ ቃኣሎም ዓይሢንታ ኪኢታንቻ
ዒዛኮ ዓይሢፆ ማዺኩንሣ ዎልቆሮንሢ
ናንጊና ናንጋ ጎዳ ዓንጁዋቴ።

21ዒንሢ ዒዛኮ ማሊፆ ማዺኩንሣ
ጫሪንጫ ዓኣ ማዢንታ
ናንጊና ናንጋ ጎዳ ዓንጁዋቴ።

22ዒንሢ ዒዚ ዎይሣ ዓጫ ናንጋ ዓሳ ቢያ
ማዢንታኣ ቢያ ናንጊና ናንጋ ጎዳ ዓንጁዋቴ፤

ታ ሼምፔሌ! ዒዛ ዓንጄ።

104
ማዤ ፆኦዛሢም ሺኢኬ ጋላታ

1ታ ሼምፔሌ! ናንጊና ናንጋ ጎዳ ዓንጄ!
ናንጊና ናንጋ ጎዳ ማዔ ታ ፆኦዛሢዮ! ኔኤኒ ኮሺ
ዼኤፒኬ፤

ቦንቾና ዼኤፑሞና ኔ ማይንቴኔ።
2 ኔ ኔና ፖዒና ካንቄኔ፤

ጫሪንጮ ኔኤኒ ዓፒላጉዲ ዳሬኔ።
3ማኣሮ ኔኤሲ ኔኤኒ ሎ ዋኣፆ ዑፃ ማዤኔ፤

ሻኣሮ ኔኤኮ ሳርጌሎ ዖይቶ ማሄኔ፤
ዢባራ ኔኤኮ ጋኣሲ ማዔም ኔ ባራናኔ።

4ኪኢታንቾ ኔኤኮ ኔ ዢባሬ
ዓይሎ ኔኤሲ ታሚሎስቴ ኔኤኒ ማሄኔ።

5 ናንጊና ዓጊፁዋጉዲ
ሳዖ ማዢንቴ ቤዛ ዶዲሺ ኔ ዴይሤኔ።

6 ባዞና ዓፒላጉዲ ሳዖ ኔ ካንቄኔ፤
ዋኣፃ ዹኮኮ ቶኦኪና ማዔኔ።

7ዔያቶ ኔ ጎሬ ዎዶና ጋዓንቴ ቤዞና ሺኢኬኔ፤
ኔኤኮ ጉጉንፆ ዑኡዞ ዔያታ ዋይዛዖ

ጳሽኪ ፑኔኔ።
8ዹኮኮ ዑፃ ዔያታ ላኣሊንቴኔ፤

ኔኤኒ ዔያቶም ጊኢጊሼ፥ ዶኦጫዼ ጊንፆ ዎቴኔ።
9ጊንሣ ዔያታ ሳዖ ዔኤዺ ባይዙዋጉዲ

ዑሣ ኬስኪያ ላኣሊንቱዋጉዲ
ጌዲ ኔ ጌሤኔ።

10ዓልቃ ዋኣፃ ዶኦጫዼ ጊንፆ ዎታንዳጉዲ ኔ ማሄኔ፤
ዹኮኮዋ ባኣኮና ዔያታ ዎታኔ።

11ካዮ ቦዓ ዒኢካፓ ዑሽካኔ፤
ኪርሞላ ዒኢካፓ ዼኤቦ ፔኤሲ ዛኣራኔ።

12ካፓ ማኣሮ ፔኤኮ ዎሮ ዓጫማዣኔ፤
ሚፆ ካኣፖ ባኣካኣ ዱላኔ።

13 ኔኤኒ ሎ ኔ ማኣራፓ ዹኮ ዑሻኔ፤
ሳዓኣ ኔ ማዾ ዓኣፖሙይሚሽካኔ።

14 ቆልሞም ሳዓፓ ማኣቲ ኔ ባቃልሳኔ፤
ዓሲም ሙኡዚ ማኣዳንዳ ዱማ ዱማ ባኣዚ ኔ
ኬሳኔ።

15ዓሲ ዎዛሳ ዎይኔ
ዓኣፖ ካሮዋ ዓኣዒሳ ዛይቴ
ዎልቄ ዒንጊ ዶዲሻ ሃኣኮዋ ዒኢፓ ጴዻኔ።

16ዬያጉዲ ሃሣ ናንጊና ናንጋ ጎዳኮ ሚፃ
ዒዚ ቱኬሊባኖኦሴ ሚፃ ዋኣፆ ዑሽኪሚሽካኔ።

17ካፓ ፔኤኮ ማኣሮ ዒኢካ ማዣኔ፤
ቦኦካሢ ዚቢቆ ባኣካ ዎርቆ ቤሲ ዴንቃኔ።

18 ዖዶዞ ዹካ ዎሻ ናንጋ ቤሲ
ላሎ ቆኦፓኣ ሾኦና ጌላ ቤሲኬ።

19ዓጊና ዎዶ ዱማሳንዳጉዲ ኔ ማዼኔ፤
ዓባኣ ፔ ጌላ ዎዶ ዔዔራኔ።

20 ሳዓ ኔ ዓሚሻዛ ዹሚማዓኔ፤
ዒማና ካዮ ቦዓ ቢያ ኬስኪ ዲርጊ ሺራኔ።

21 ሃጊ ዔቃ ዞባሙዖ ኮይ ጉዻኔ፤
ሙዖንዶ ባኮዋ ፆኦሲዳፓ ኮዓኔ።

22ዓባ ፆርቃኣና ዓኣሺንቲ ካዮ ጌላኔ፤
ፔኤኮ ቡኡላ ቡኡላ ጌሊ ላሃኔ።

23ዬካፓ ዓሳ ማዾይዳ ሶኦፓኔ፤
ሳዓ ዓማንዳያ ሄላንዳኣና ፔኤቃኔ።

24 ናንጊና ናንጋ ጎዳሢዮ!
ማዻ ኔኤኮ ዎዚሚርጋይ!
ዬያ ቢያ ኔኤኒ ኔ ቢታንቶና ኮሼኔ፤
ሳዓ ኔኤኒ ማዤማዢንቶና ኩሜኔ።

25 ሃይ ዼኤፖ ባዛ ዳልጊና ሚጪንቴያኬ፤
ዼኤፒንታ ዻካ ቦዖንታ ፓይዲባኣ ዓጊፃ ባኣዚዒኢካ
ዓኣኔ።

26ዋኣፆ ካኣሚላ ዒኢካ ዑፃ ሃንታኔ፤
ኔኤኒ ማዤ ሌዋታኔያ *ዒኢካ ዴማ ዓማላኔ።

27ዔያታሙዓንዳ ባኮ ዎዶና ኔ ዔያቶም ዒንጋኔ፤
ዬይ ቢያ ዎዛና ኔና ካፓኔ።

28 ኔኤኒ ዔያቶም ዒንጋ ዎዶና ዬያ ዔያታ ቡኩሳኔ፤
ኔኤኮ ኩጮ ኔ ቡላ ዎዶና
ኮሺ ባኣዚሙዒዔያታ ሚሽካኔ።

104:4 ዔብ. 1፡7። * 104:26 ሌዋታኔ ሌዋታኔ ጌይንታ ቦዓሢ ጉርጉሮጉዴያ ዼኤፒ ቦዖ ዋኣሢዳ ናንጋያኬ። 104:26 ዒዮ. 41፡1፤ ዓይኑ.

29ዔያቶይዳፓ ዓኣፖ ካሮ ኔኤኮ ኔ ሺርሻዛ
ዲቃቲሢ ሌሊዔያታ ሚርጋኔ፤
ሼምፓሢ ኔ ዔያቶኮ ዔካዛ ሃሃይቃኔ፤
ኬስኬ ዓጮ ባንሢያ ማዓኔ።

30 ኔኤኮ ዓያኖ ኔ ዳካዛ ዔያታ ማማዢንታኔ፤
ሳዖዋ ኔኤኒ ዓኪ ማሃኔ።

31 ናንጊና ናንጋ ጎዳኮ ቦንቻ ናንጊና ዶዲ ናንጎም፤
ዒዚ ፔኤኮ ማዼ ማዾና ዎዛዾንጎ።

32 ሳዖ ዒዚ ዛጋዛ ዓዓጊፃኔ፤
ዹኮዋ ካኣማዛጩጩባኔ።

33ታኣኒ ሼምፔና ዓኣና ናንጊና ናንጋ ጎዳም ዓይናዻንዳኔ፤
ዔቂ ታ ሃንታ ዎዳ ዒዛ ታ ዓኣሣንዳኔ።

34ታኣኒ ናንጊና ናንጋ ጎዳና ዎዛዻሢጉዲ
ታ ማሊፃ ዒዛ ዎዛሶንጎ።

35 ጎሞ ዓሳ ሳዓፓ ባይቆንጎ!
ዋይዞ ዒፃ ዓሳ ማይ ሃይፓ ሴካ ጴዾፓ!

ታ ሼምፔሌ! ናንጊና ናንጋ ጎዳ ዓንጄ!
ጋላቲያ ዒዛ ጋላቴ።

105
ፆኦሲና ዒዛኮ ዴሮና
(1ፆኦሲ. ዓሃኬ 16፡8-22)

1 ናንጊና ናንጋ ጎዳ ጋላቱዋቴ፤
ሱንፆ ዒዛኮ ዔኤሉዋቴ፤
ማዾዋ ዒዛሲ ዴሮ ባኣካ ፔጋሲ ዻውዋቴ።

2 ናንጊና ናንጋ ጎዳም ጋላታ ዓይኑሞ ዓይናዹዋቴ፤
ዒዛኮ ዲቃሢ ሄርሺሳ ማዾዋ ቢያ ኬኤዙዋቴ።

3ዱማዼ ሱንፆ ዒዛኮ ሄርሹዋቴ!
ናንጊና ናንጋ ጎዳ ኮዓ ዓሳ ቢያ ዎዛዾንጎ።

4 ናንጊና ናንጋ ጎዳንታ ዶዱሞዋ ዒዛኮ ኮዑዋቴ፤
ቢያ ዎዴ ዓኣፖ ካሮ ዒዛሲ ኮዑዋቴ።

5-6 ፆኦሲ ዓይላሢ ዓብራሃሜ ናይዮቴ!
ዒንሢ ያይቆኦቤ ናኣታ!

ፆኦሲ ማዼ ዲቃሢ ሄርሺሳ ባኮንታ ዒዚ ዒንጌ ዎጎንታ
ዒ ማዼዲቃሢ ሄርሺሳ ባኮዋ ማሊ ጶቂሡዋቴ።

7ዒዚ ናንጊና ናንጋ ጎዳ ማዔ ፆኦዛሢኬ፤
ዎጋ ዒዛሲ ዓጮቢያይዳኬ።

8ዒጫኣቄጫኣቁሞ ዒዛሲ ናንጊና
ዒ ዓይሤ ቃኣሎዋ ሺያ ሾይንቲ ሄላንዳኣና
ማሌ ጎይሣኬ።

9ዓብራሃሜና ዒዚጫኣቄጫኣቁሞ
ዪሳኣቄም ሳላዺ ዒ ዒንጌ ዎዞ ዋሉዋሴ።

10 ያይቆኦቤም ዒ ዬያ ዳምቤማሂ
ዒስራዔኤሌማኣ ናንጊናጫኣቄያ ማሂ ዶዲሼኔ።

11ዒማና ዒዚ፦ «ኔ ዴኔ ማሂ
ካኣናኔ ታ ኔኤም ዒንጋንዳኔ» ጌዔኔ።

12ዬይ ያዼ ማዔሢዔያቶኮ ፓይዳ ሚርጊባኣንቴ

ዬኖ ዓጬሎምዔያታ ሾኦቺ ማዒ ዓኣንቴኬ።
13ዬያ ዴሮ ኮራፓ ሜሌ ዴሬ ባንሢ

ፔቴ ዓጮፓሜሌ ዓጪ ባንሢ
ቤቲ ቤቲ ዔያታ ሜታዼኔ።

14 ዖኦኒያ ጌኔማዾዔያቶዑፃማዻንዳጉዲዒ ሃሺባኣሴ፤
ዔያቶ ዛሎሮ፦

15 «ታ ዶኦሜዞንሢ ሄሊፖቴ፤
ታ ማሊፆ ኬኤዛዚንሢ ዑፃ ፑርታ ማዺፖቴ» ጌዒ
ካኣቶ ጎሬኔ።

16ዓጮይዳ ዒ ናይዚ ዔኤሌኔ፤
ሃኣኮ ጎዖ ባኣዚያ ቢያ ባይዜኔ።

17ዓይሌ ማዒ ሻንቺንቴ ዓሢ
ዮሴፔ ዔያቶኮ ቤርታሲ ዳኬኔ።

18ዒማና ቶካ ዒዛኮ ዓንጊ ዱፄና
ዒዛኮ ዑፃኣ ዓንጊና ቱኡቴኔ።

19ዒዛምሎንሢንቴ ቃኣላ ኩማንዳያ ሄላንዳኣና
ናንጊና ናንጋ ጎዳኮ ቃኣላ ዮሴፔ ዎይታቴያ ጌዒ
ዛጌኔ።

20ዬካፓ ካኣቲ ዓሲ ዳኪ ዒዛ ቡሊሴኔ፤
ዓሶ ዎይሣሢያ ዒዛ ኬሴኔ።

21ማኣሮኮ ዓዳሢ
ፔኤኮ ዓኣ ባኮ ቢያ ዎይሣያ ዒዛ ማሄኔ።

22ዬይያ ሱኡጎ ዒ ፔ ዔራ ጎይፆ ማዺሻንዳጉዲ
ዼኤፖ ዓሶዋ ዔራቶ ዔርዛንዳጉዲኬ።

23ዒስራዔኤሌ ጊብፄ ዓኣዼኔ፤
ያይቆኦቤያ ካኣሜ ዓጫሙኬ ዓሲማዒ ናንጌኔ።

24 ናንጊና ናንጋ ጎዳ ዴሮ ፔኤሲ ኮሺሚርጊሼኔ፤
ዔያቶኮ ሞርኮይዳፓ ባሼ ዶዲማሄኔ።

25ፔኤኮ ዴሮ ዬይ ዓሳ ዒፃንዳጉዲ
ዒዛ ዓሶ ዑፃ ፑርቱሞ ማላንዳጉዲ
ዒኖ ዔያቶኮ ዱማሴኔ።

26ዒዛኮ ዓይላሢሙሴ
ዒዚ ዶኦሬ ዓኣሮኔያ ዳኬኔ።

27ዔያታ ፆኦሲ ፔ ዎልቆና ማዻ ማላቶ ዬያቶ ባኣካ
ዲቃሢ ሄርሺሳ ባኮዋ ካኣሜ ዓጮይዳ ማዼኔ።

28 ፆኦሲ ሳዖ ዹማንዳጉዲማሂ ዹሚሼኔ፤
ያዺ ማዔቴያ ጊብፄ ዓሳ ዓይሢፆ ዒዛሲ
ኩንሢባኣሴ።

29ዋኣፆ ዔያቶኮ ዒ ሱጉሢማሄኔ፤
ሞላሢያ ዎዼኔ።

30ዔያቶኮ ዓጮንታ ካኣቲ ማኣራኣ ዓቱዋንቴ
ፓንቃ ኩሚ ካራ ባይዜኔ፤

31 ፆኦሲ ዓይሣዛ፥ ዉፃሌ ሻኣሬጉዴያሙኬኔ፤
ጉኡኔያ ዓጮዔያቶኮ ባይዜኔ።

32ዒሮ ዔያቶኮ ዒ ሻቺ ማሄኔ፤
ሳዖ ዔያቶሲ ቢያ ጉጉንሢ ዱኬኔ።

33ዎይኖ ሚፆንታ ቤሌሶዋ ባይዜኔ፤
ዓጫ ዓኣ ሚፆ ሜንሢ ዒ ጋኣጬኔ።

34 ፆኦሲ ዓይሣዛ ዓቢሢሙኬኔ፤
ሃይማኬ ጌይንቱዋ ማካ ቤዞና ዬዔኔ።

35 ሳዖይዳ ባቃሌ ባኮ ቢያሙዔኔ፤
ዔያቶኮ ጎሽኮና ጎዦዋ ፒፂ ባይቄኔ።

36ዔያቶኮ ዓጮይዳ ዓኣ ቆልሞኮ ቤርቶ ናኣቶንታ
ዓሶኮዋ ቶይዶ ናኣቶ ቢያ ዎዼኔ።

37ዒማና ዒስራዔኤሌ ዓሳ ቢሮንታ ዎርቆንታ
ጫኣኒ ዔኪ ኬስካንዳጉዲ ዒማዼኔ፤
ዔያቶ ዜርፃፓ ፔቴታዖ ጊንሢም ዓቲባኣሴ።

38ጊብፄ ዓሳ ዔያቶ ሚርጌና ዒጊጬሢሮ
ኬስኪ ዔያታ ዓኣዻኣና ዎዛዼኔ።

39ሻኣሮ ዔያቶም ጎኦቦ ዓቢላጉዲ ጌሤኔ፤
ዋንቶ ታሚ ዔያቶም ዒ ፖዒሴኔ።

40ዔያታ ዒዛ ዖኦጫዛ ፑሮ ዔያቶም ዒ ዳኬኔ፤
ጫሪንጮ ካሦዋሙኡዚሚሼኔ።

41ላሎ ዒ ዳርዜም ዋኣሢ ጎዔኔ፤
ዓሲ ናንጉዋ ዳውሎይዳ ዎርዚጉዲ ዎቴኔ።

42ፔኤኮ ዓይላሢ ዓብራሃሜምዒዒንጌ
ዱማዼ ዎዞ ቃኣሎማሌኔ።

43ዴሮ ፔኤኮ ዎዛና
ዒ ዶኦሬዞንሢያ ዒላሺሲ ኬሴኔ።

44ሜሌ ዴሮ ዓጮዔያቶም ዒንጌኔ፤
ዬያታ ላቤ ላቢፆ ሃኣታ ዔኬኔ።

45ዬይያ ዳምቦ ዒዛኮ ዔያታ ካፓንዳጉዲ
ዎጎ ዒዛሲያ ማዺኩንሣንዳጉዲኬ።

ናንጊና ናንጋ ጎዳም ጋላታ!

106
ፆኦሲ ፔ ዴሮም ኮሽካ ኮሹሞ

1 ናንጊና ናንጋ ጎዳ ጋላቱዋቴ!
ዒዚ ኮሺታሢሮና ናሹማኣ ናንጊና ናንጋያታሢሮ
ዒዛ ጋላቱዋቴ!

2 ናንጊና ናንጋ ጎዳ ማዻ ዼኤፖ ማዾ ዛሎ
ዖኦኒ ኬኤዛኒ ዳንዳዓይ?
ዒዛምማዓ ጋላቶዋ ቢያ ዖ ኬኤዚ ጋፒሳንዳይ?

3ፒዜ ዎጌ ዎቡዋጉዲ ካፓዞንሢ
ቢያ ዎዴ ፂሎ ማዔዞንሢ
ዓንጂንቴያኬ።

4 ናንጊና ናንጋ ጎዳሢዮ!
ኔኤኮ ዴሮ ኔ ማኣዳ ዎዶና ማሊ ጶቂሤ፤
ዔያቶ ኔ ዓውሳ ዎዶና ታና ማሌ።

5ዬይያ ኔኤኒ ዶኦሬዞንሢኮ ዖርጎቹሞ ታ ዛጋኒ
ኔ ዴሮ ዎዞና ታ ዎዛዻኒ
ኔ ዓሶና ዎላ ታ ኔና ሄርሻንዳጉዲኬ።

6 ኑኡኒ ኑ ዓዶንሢጉዲ ጎሜማዼኔ፤
ኑ ዻቢንቴኔ፥ ፑርታ ማዼኔ።

7 ኑኡኮ ዓዶንሢ ጊብፄ ዓጫ ዓኣዖ
ኔ ዎልቆና ማዺንታ ዓኮ ባኮ ማሊ ጶቂሢባኣሴ፤
ኔኤኮ ሚጪንቲፆ ሚርጉሞዋ ዔያታ ማሊባኣሴ፤
ዞቄ ባዞ ዓጫ ዋይዚ ኔኤም ዒፄኔ።

8ዒዚ ጋዓንቴ ፔ ዎልቆኮ ዼኤፑሞ ቤኤዛኒ
ፔ ሱንፆሮ ዔያቶ ዒ ዓውሴኔ።

9ዞቄ ባዞ ዒ ጎሬኔ፤
ባዛኣ ሚጬኔ፤

ዓሲ ናንጉዋ ዳውሌ ቦኦሊና ዓኣዾሢጉዲ
ዋኣፆ ዔቶኮ ባኣኪና ዔኪ ዔያቶ ዒ ዓኣዼኔ።

10ዔያቶ ዒፃ ዓሶ ኩጫፓ ዒ ዓውሴኔ፤
ሞርኮ ኩጫፓኣ ዒ ሄሊ ዓይሴኔ።

11ሞርኮ ዔያቶኮ ዋኣፃሙዔኔ፤
ዬያ ሞርኮይዳፓ ፔቴታዖ ቶሊ ዓቲባኣሴ።

12ዬካፓ ዔያታ ዔያቶም ኬኤዞና ቃኣሎ ጉሙርቄኔ፤
ዓይኑሞናኣ ዒዛ ጋላቴኔ።

13 ጋዓንቴ ዔያታ ዒ ማዼ ባኮ ቤዞና ዋሌኔ፤
ዒዛኮ ዞሮና ዓኣዻኒ ጊቢ ዳንዳዒባኣሴ።

14ዓሳ ናንጉዋ ዳውሎይዳ ሱኡካዺሢዔያታ ዓርቄኔ፤
ዒኢካ ፆኦሲ ዎይታቴያ ጌዒ ዒዛ ዛጌኔ።

15ዒዚ ዔያታ ዒዛ ዖኦጬሢዔያቶም ዒንጌኔ፤
ጋዓንቴ ዔያቶ ዖኦፒሳ ዶርዓ ዳኪንቴኔ።

16ጉርዶይዳ ዔያታ ዓኣዖ
ሙሴንታ ፆኦሲምዱማዼ ዓኣሮኔንታ
ማዻ ማዾ ዛጊ «ዬይ ዔያቶም ሌሊ ዓይጋ ማዔይ»
ጌዒማሌኔ።

17 ሳዓ ዳርዒ ዳኣታኔ ጎዖሢ ዔኤዼኔ፤
ዓቤሮኔንታ ዒዛኮ ማኣሮ ዓሶዋ ጉኡፔኔ።

18ዔያቶኮ ቡኪንቶ ባኣካ ታሚ ዔኤቴኔ፤
ሎስታሢ ፑርቶ ዓሶ ሚቺ ባይዜኔ።

19ዔያታ ኮሬቤ ጌይንታ ቤዛ ዓኣዖ ዎርቄና ናኣሪ ኮሼኔ፤
ዬያ ዓንጎ ሼኤሺ ማዦና ፆኦዞም ዚጌኔ።

20ዔያቶኮ ቦንቾ ማዔ ፆኦዛሢ ዔያታ
ማኣቶ ሄንቃ ቆልሞማላ ባኮና ላኣሜኔ።

21ጊብፄ ዓጮይዳ ዼኤፒ ባኣዚ ማዺ
ዔያቶ ዓውሴ ፆኦዛሢ ዔያታ ዋሌኔ።

22ዒዚ ጋዓንቴ ካኣሜ ዓጮይዳ ዲቃሣማዾ
ዞቄ ባዞይዳኣ ዲቃሢ ሄርሺሳ ባኣዚ ማዼኔ።

23ዬያሮ ዱማዱማ ዎዻ ባኮና
ዔያቶ ዒ ባይዙዋጉዲማዻኒ

ዒዚ ዶኦሬሙሴ ፆኦሲንታ ዔያቶንታ ባኣኮ ጌሊ
ዒዛኮ ቤርታ ዔቂባኣያታቴ
ዔያቶ ዒ ባይዛንዳሢ ኬኤዜያኬ።

24ዬካፓ ዔያታ ኮዦ ዓጬሎ ቶኦቼኔ፤
ዒዚ ዔያቶም ዒንጌ ዎዞ ቃኣሎዋ ጉሙርቂባኣሴ።

25ዔያታ ዓፒሎና ማዢንቴ ፔ ማኣራ ማኣራ ጉንዱሜኔ፤
ናንጊና ናንጋ ጎዳሢ ዑኡዞዋ ዋይዚባኣሴ።

26ዓሳ ናንጉዋ ዳውሎ ቦኦላ ዔያቶ ኬኤራኒ
ኩጮ ፔኤሲ ዔቂሲ ዒጫኣቄኔ።

27ዜርፆ ዔያቶኮ ዒሜሌ ዴሮ ባኣካ ሃሻኒ
ዱማዱማ ዓጮዔያቶ ላኣላኒጫኣቄኔ።

28ዔያታ ፔና ቢዔልፔጎሬና ዎላ ፔቴ ማሄኔ፤

ሼምፓባኣ ፆኦዞም ሹኮና ዓሽኮዋሙዔኔ።
29ዔያታ ፔ ማዾና ናንጊና ናንጋ ጎዳ ዻጋሴኔ፤

ዱማዱማ ባይዛ ባካ ዔያቶ ሄሌኔ።
30 ጋዓንቴ ፒንሃሴ ዔቂ

ዻቢንቶ ማዼ ዓሶ ዎዼ ዎዶና
ዱማዱማ ዎዻ ባካ ዎዺፆ ሃሼኔ።

31ዬይያ ሾይንቲፓ ሾይንቲ ሄላንዳኣና
ናንጊና ዒዛም ፂሉሞማዒ ፓይዲንቴኔ።

32ዬያጉዲ ሃሣሜሪባ ጌይንታ ዋኣፆ ዓጫ
ናንጊና ናንጋ ጎዳ ዔያታ ዻጋሴኔ፤
ሙሴያ ዬያ ዛሎና ሜቶይዳ ኬዴኔ።

33ሙሴዔያታ ዻጋሴሢሮ
ዒዚ ኮይሱዋ ዑኡሲ ፔ ዻንጋፓ ኬሴኔ።

34 ናንጊና ናንጋ ጎዳ ዔያቶ ዓይሤ
ሜሌ ዴሮ ባይዚፆ ዔያታ ሃሼኔ።

35ዔያታ ሜሌ ዴሮና ዎላ ሲኢሪንቴኔ፤
ዬይ ዓሳ ማዺ ሃንታ ባኮ ዔያታኣ ዔሬኔ።

36ዬያቶኮ ካኣሽኮ ፆኦዞዋ ዔያታ ካኣሽኬኔ፤
ዬይ ዔያቶም ፒሮ ማዔኔ።

37ዔያቶኮ ዓቲንቆንታ ዉዱሮ ናኣቶንታ
ፑርቶ ዓያኖም ዔያታ ሹኬኔ።

38ዔያቶኮ ዓቲንቆንታ ዉዱሮ ናኣቶንታኮ ጌኤዦ ሱጉፆ
ሜሌ ካኣናኔ ፆኦዞም ላኣሊፆና
ሳዔሎ ሱጉሢ ሳዓ ማሂ ዔያታ ዒኢሴኔ።

39ዔያታ ፔ ማዾና ዒኢቴኔ፤
ዞኦስካ ኮኦማ ላኣሊጉዲ ፔ ፆኦዛሢም ዔያታ
ጉሙርቂንቲባኣሴ።

40ዬያሮ ናንጊና ናንጋ ጎዳኮ ዻጋ
ዒዛ ዴሮ ዑፃ ዔኤቴኔ፤
ፔ ዓሶዋ ዒ ሻኣኪንቴኔ።

41ዔያቶ ዒዚሜሌ ዴሮም ዓኣሢ ዒንጌኔ፤
ሞርካ ዔያቶኮ ዔያቶ ዎይሣያ ማዔኔ።

42ሞርካ ሄርቂ ዔያቶ ዎሣያ ማዔኔ፤
ፔ ቢታንቶኮ ዴማማሄኔ።

43ዒዚሚርጌ ዎዴና ዔያቶ ሄሊ ዓውሴኔ፤
ዔያታ ጋዓንቴ ዋይዚ ዒፂሢ «ኑ ሃሻዓኬ» ጌዔኔ፤
ፔ ጎሞና ዔያታ ዻውሲንቴኔ።

44 ጋዓንቴ ዒላቶ ዔያቶኮ ዒ ዋይዜ ዎዶና
ሜታሢ ዔያቶኮ ዛጌኔ።

45ዔያቶሮ ጌይጋፓጫኣቄጫኣቁሞ ዒማሌኔ፤
ዒዛኮ ዓኣ ሚጪንቲፆ ሚርጉሞጉዴያ
ዻጋፓ ዒ ማዔኔ።

46ዔያቶ ዲዒ ዔኬ ዓሳ ቢያ
ሚጪንታንዳጉዲ ዒማዼኔ።

47 ናንጊና ናንጋ ጎዳ ማዔ ኑ ፆኦዛሢዮ! ዓውሴ ኑና፤
ኔኤኮ ዱማዼ ሱንፆም ጋላታ ኑ ሺኢሻንዳጉዲ

ኔና ኑ ኬኤዚ ሄርሻንዳጉዲ
ዴሮ ባኣካፓ ቡኩሲ ኑና ኔ ዔኪ ዬዔኔ።

48 ናንጊና ናንጋ ጎዳ ማዔ ዒስራዔኤሌ ፆኦዛሢ
ናንጊፓ ናንጊ ሄላንዳኣና ዓንጂንቶንጎ!

ዴራ ቢያ ዓኣሜን ጎዖንጎ፤
ናንጊና ናንጋ ጎዳ ጋላቱዋቴ!

ዶንጋሳ ፓቂፆ

ፆኦሲ ኮሹሞ ዛሎ ጋላቲንቴ ጋላታ

1ኮሺ ማዔሢሮ ናንጊና ናንጋ ጎዳ ጋላቱዋቴ፤
ሚጪንቲፃ ዒዛኮ ናንጊና ናንጋያኬ።

2 ናንጊና ናንጋ ጎዳ ማሂ ሻንቂ ዓውሴ ዓሳ
ዒዚሞርኮ ኩጫፓ ሄሊ ዓውሴ ዓሳ
ሂዚ ጎዖንጎ፦

3ዓባ ኬስካ ባንፃፓ
ጌላ ባንፃፓ
ኬዶ ዛሎና ዾኦሎ ዛሎናይዳፓ
ዓጮቢያይዳፓ ቡኬ ዓሳ ሂዚ ጎዖንጎ።

4ፔቴ ፔቴዞንሢ ዓሲ ናንጉዋ ዳውላ ዣኣሊ ሃንቴኔ፤
ዔያታ ናንጋ ካታሞ ሄሊሳ ጎይፆዋ ባይዜኔ።

5 ናይዺንቴኔ፥ ዼኤቢንቴኔ፤
ማሊፃኣ ዔያቶኮ ላቤኔ።

6ዔያታ ሜታዼ ዎዶና ናንጊና ናንጋ ጎዳ ባንሢ ዒላቴኔ፤
ዒዚያ ሜታሢዳፓ ዔያቶ ዓውሴኔ።

7ዔያታ ናንጋ ካታሞ ባንሢ
ፒዜ ጎይሢና ዔኪ ዓኣዼኔ።

8 ናንጊና ናንጋ ጎዳኮ ሚጪንቲፆ ዛሎሮ
ዓሶማኣ ዒ ማዼዲቃሢ ሄርሺሳ ማዾሮ
ዒዛ ጋላቶንጎ።

9ዒዚ ዼኤቢንቴ ዓሶኮ ዼኤቦ ማሃኔ፤
ናይዺንቴ ዓሶዋ ኮሺ ባኣዚሙኡዚሚሻኔ።

10ፔቴ ፔቴ ዓሳ ካኒ ቢራታና ቱኡቲ
ሄርቂንቲያ ሜታዺ
ሻኔ ዹሚዳኣ ዴዔኔ።

11 ፆኦሲ ቃኣሎ ዋይዞ ዒፂፆና
ዼኤፖ ፆኦዛሢኮ ዞሮ ዔያታ ቶኦቼኔ።

12ዬያሮ ዎልቄማዾማዺሲሢናዒኖዔያቶኮዒላቢሴኔ፤
ጋፒ ዔያታ ላቤኔ፥ ማኣዳያ ጴዺባኣሴ።

13ዔያታ ሜታዼ ዎዶና ናንጊና ናንጋ ጎዳ ባንሢ ዒላቴኔ፤
ዒዚያ ሜታሢዳፓ ዔያቶ ዓውሴኔ።

14ሻኔ ዹሞይዳፓ ዔያቶ ዒ ኬሴኔ፤
ቱኮና ካኖ ቢራቶዋ ሜንሤኔ።

15 ናንጊና ናንጋ ጎዳ ዒዛኮ ጋፑዋ ሚጪንቲፆሮ
ዓሶማኣ ዒ ማዼዲቃሢ ሄርሺሳ ማዾሮ
ዔያታ ዒዛ ጋላቶንጎ።

16ዒዚሞኦኖ ዓንጎና ዎዾና ካሮ ሜንሤኔ፤
ዓንጎ ጋጋርዞዋ ሾኦሌኔ።

17ፔቴ ፔቴ ዓሳ ዋይዞ ዒፂፃፓ ዔቄያና ዔኤያ ማዔኔ፤
ዻቢንታፓ ዔቄያናኣ ሜቶይዳ ኬዴኔ።

18ዑፃ ዔያቶኮ ዱማዱማሙዖ ሻኣኪንቴኔ፤
ሃይቃኒ ዔያታ ዑኬኔ።

19ዔያታ ሜታዼ ዎዶና ናንጊና ናንጋ ጎዳ ባንሢ ዒላቴኔ፤

100፡5፤ 106፡1፤ 118፡1፤ 136፡1፤ ዔር. 33፡11።

ዒዚያ ዔያቶ ሜታሢዳፓ ዓውሴኔ።
20ዒዚ ፔ ቃኣሎ ዳኪ ዔያቶ ፓሤኔ፤

ዱኡካኒ ዔኪ ዓኣዾንቴያ ዓውሴኔ።
21 ናንጊና ናንጋ ጎዳ ዒዛኮ ጋፑዋ ሚጪንቲፆሮ

ዓሶማኣ ዒ ማዼዲቃሢ ሄርሺሳ ማዾሮ
ዔያታ ጋላቶንጎ።

22 ጋላታ ዒዛም ዒንጎ ባኣዚ ማሂ ዔያታ ሺኢሾንጎ፤
ማዾ ዒዛኮ ዎዛሳ ዓይኑሞና ፔጋሲ ዔርዞንጎ።

23ፔቴ ፔቴ ዓሳ ዋኣፆ ካኣሚሎና
ባዞ ባንሢ ኬዴኔ፤
ዼኤፖ ዋኣፆ ዑፃኣ ፔ ማዾ ማዼኔ።

24 ናንጊና ናንጋ ጎዳኮ ማዾ ዒኢካ ዔያታ ዛጌኔ፤
ዒዛኮ ዲቃሢ ሄርሺሳ ማዾ ዼኤፖ ዋኣፆይዳ
ዴንቄኔ።

25ዒዚ ዓይሢ ዓልጎ ዢባሮ ዢባርሺሴኔ፤
ዢባራኣ ዋኣፆ ዓጊሢ ዴቼኔ።

26ሌካጫሪንጮኬስኬኔ፥ ሊካ ዴሞዋ ኬዴኔ፤
ሜታሢዳፓ ዔቄያና ጎጳ ዔያቶኮ ዋኣፄኔ።

27ዓዳ ማሢንቴ ዓሲጉዲ ዓኣፓ ሺሬም
ሴካ ሃንጋ ዔያታ ቡኡዲንቴኔ፤

ጎዖንዶ ጎይፆንታ ማዾንዶሢኮዋ
ካራ ዔያቶም ባይቄኔ።

28ዔያታ ሜታዼ ዎዶና ናንጊና ናንጋ ጎዳ ባንሢ ዒላቴኔ፤
ዒዚያ ሜታሢዳፓ ዔያቶ ዓውሴኔ።

29ዓልጋሢዢባሮ ዒ ዚቲዴኔ፤
ባዞ ጉዳሢያ ዓጊፆ ላኣጌኔ።

30ዬይ ዚቲዮ ጌዔሢሮ ዔያታ ዎዛዼኔ፤
ዔያታ ዔቂሳኒ ማሌ ዋኣፆ ካኣሚሎ ቤዞ
ዒ ዔያቶ ሄሊሴኔ።

31 ናንጊና ናንጋ ጎዳ ዒዛኮ ጋፑዋ ሚጪንቲፆሮ
ዓሶማኣ ዒዚማዼዲቃሢ ሄርሺሳ ማዾሮ
ዔያታ ዒዛ ጋላቶንጎ።

32ዴራ ቡኪንታ ቤዛ ዒዛ ዼግ ዼጊዶንጎ፤
ጋርቾ ዓሶ ቡኪንቶይዳኣ ዒዛ ሄርሾንጎ።

33ዎሮ ዒዚ ዓሳ ናንጉዋ ዳውሎ ባንሢ
ዓልቃ ዋኣፆዋ ዶዲ ሳዓ ማሄኔ።

34ዒኢካ ናንጋ ዓሶኮ ፑርቱማፓ ዔቄያና
ኮዦ ዓጬሎ ሶኦጌና ሲኢሪንቴያ ዒ ማሄኔ።

35ዓሲ ናንጉዋ ዳውሎ ቦኦሎ ዋኣሢ ዴዓያ
ሜሎ ሳዖዋ ዓልቃ ዋኣሢ ዒማሄኔ።

36 ናይዺንቴ ዓሶ ዒ ዒኢካ ጌሤኔ፤
ዔያታ ናንጋ ካታማኣ ማዤኔ።

37 ጎዦይዳ ዔያታ ዜርቄኔ፥ ዎይኔያ ቱኬኔ፤
ሚርጌ ባኣዚያ ካፂሴኔ።

38ዔያቶ ዒ ዓንጄኔ፥ ኮሺያ ዔያታ ሚርጌኔ፤
ዔያቶኮ ባኣቶ ፓይዶዋ ዒ ዻኪሲባኣሴ።

39ካራ ዔያታ ባይዚሜታዺ ዖዪሢና
ፓይዳ ዔያቶኮ ዻኬም ቦርሲንቴኔ፤

40ቢቶ ዓሶ ፆኦሲ ዻውሲሴኔ፤
ዓሳ ናንጉዋ ዳውሎማኣሻሎይዳ
ሜታዺ ሃንታንዳጉዲማዼኔ።

41ሜታዼ ዓሶ ጋዓንቴ ሜታሢዳፓ ጎቺ ዒ ኬሴኔ፤
ዔያቶኮ ማኣሮ ዓሶዋ ማራይጉዲሚርጊሼኔ።

42ዒኖ ፒዜ ዓሳ ዬያ ዛጊ ዎዛዻኔ፤
ፑርቶ ማዻ ዓሳ ጋዓንቴ ቦርሲንቲ ዚቲ ጋዓኔ።

43ዓካሪ ዖኦኒያጪንጫማዔቴ
ሃያ ባኮ ዒና ዔኮንጎ፤
ዬያይዳሢ ናንጊና ናንጋ ጎዳኮ ሚጪንቲፆ ማሊ
ጶቂሦንጎ።

108
ዳውቴኮ ጋላቶ ዓይኑሞ

ፆኦሲዳፓ ማኣዶ ዴንቃኒ ሺኢቂንቴ ሺኢጲሢ
(ዓይኑ. 57፡7-11፤ 60፡5-12)

1 ፆኦሲዮ! ዒና ታኣኮ ኔና ጉሙርቂ ሂርጉዋሴ፤
ታኣኒ ዓይናዻንዳኔ፤
ጎኔ ዒናፓኣ ታ ዓይናዻንዳኔ።

2ሚርጌ ሻዦ ዴንሢ ዋርቆ ጎኦሎንታ
ሜሌ ዓይኑሞ ዓንጋማኣ ዔቁዋቴ፤
ታኣኒያ ሚኢሪ ዔቃንዳኔ።

3 ናንጊና ናንጋ ጎዳሢዮ! ዴሮ ባኣካ ታ ኔና ጋላታኔ፤
ዓሶ ባኣካኣ ታ ኔኤም ዓይናዻኔ።

4ሚጪንቲፃ ኔኤኮጫሪንጫፓ ዑሣ ዼኤፒኬ፤
ጉሙርቂንቲፃኣ ሌካ ሻኣሮ ሄላኔ።

5 ፆኦሲዮ! ኔኤኒጫሪንጫፓ ዑሣ ሌካ ዼግ ዼጊ ጌዔ፤
ቦንቻ ኔኤሲ ሳዖ ዑፃ ቢያ ማዖንጎ።

6 ኔ ናሽካ ዴራ ዻቃንዳጉዲ
ኔኤኮ ሚዛቆ ኩጮና ታና ዓውሴ፤
ታኣም ዋይዜ።

7 ፆኦሲ ፔኤኮ ዱማዼማኣራፓ ሂዚ ጌዔኔ፦
«ታኣኒ ባሺ ሴኬሜ ዶኦጮ ፓቃንዳኔ፤
ሱኩቴ ዶኦጮዋ ታ ዴሮም ታ ጊሽካንዳኔ።

8ጌሌዓዴንታ ሚናሴንታ ታኣሮኬ፤
ዔፕሬኤሜ ታኣኮ ዖሎሮ ቶኦካ ዓጎ ዓንጎ ቆኦባሢኬ፤
ዪሁዳ ታኣኮ ካኣቱሞ ኮኦሎኬ።

9ሞዓኣቤ ታኣኮ ዋኣፆ ማስቶ ጎንጎኬ፤
ዔዶኦሜይዳ ታ ዱርዞ ታኣኒ ኬሲ ጌሣንዳኔ፤
ፒሊስፄኤሜ ዓሶ ባሺ ታኣኒ ሜርታንዳኔ።»

10 ኬልቂ ዲርቆና ካታሜሎ ባንሢ ዖ ታና ዔኪ
ዓኣዻንዳይ?

ዔዶኦሜያ ዖ ታና ሄሊሳንዳይ?
11 ፆኦሲዮ! ኬኤሪ ታና ሃሼሢ ኔናቱዋዓዳ?

ኑኡኮ ዖላ ዓሶና ዎላ ኬዞ ኔ ዒፄኔ።
12 ሃሢያ ዓሲ ዓሲ ዓውሳኔ ጎዖሢ ጉሪኬ፤

ኑ ሞርኮ ኑ ባሻንዳጉዲ ኔ ኑና ማኣዴ።
13 ፆኦሲ ኑና ማኣዳዛ ዶዲ ኑ ማዓንዳኔ፤

ኑ ሞርኮ ኑ ቶኮ ዴማ ሄርቂሳንዳሢ ዒዛኬ።

109
ዓይኑሞ ሱኡጋሢ ዓይሣ ጎይፆ ዓይናዺንታ ዳውቴ

ዓይኑሞ
ሜቶይዳ ዓኣ ዓሲ ሺኢቃ ሺኢጲሢ
1ታ ኔና ጋላታ፥ ፆኦዛሢዮ!

ሃዳራ ዚቲዮ ጌዒፖ።
2ፑርቶ ዓሶና ጌሻ ዓሶና ታና ማኬኔ፤

ታ ጊዳ ሉኡዙሞና ጌስታኔ።
3ዔያታ ታና ዒፃ ዑኡሲና ማንጌኔ፤

ታ ማዼ ባኣዚ ባኣንቴ ታና ዔያታ ዖሌኔ።
4ታ ዔያቶ ናሽኬቴያ ዔያታ ታና ፑርታ ማሃኔ፤

ታኣኒ ጋዓንቴ ዔያቶም ሺኢቄኔ።
5ታ ዔያቶም ኮሺ ማዼሢሮ ፑርታ

ታኣኒ ናሽኬሢሮ ዒፂ ታና ዔያታ ዒፄኔ።

6ዒዛም ዎጋንዳያ ፑርታ ዓሲ ጌሤ፤
ዓሲ ዒዛ ዎጌና ዓይሢሳንዳጉዲማዼ።

7ዎጎና ጌስቶ ቤዛ ዻቢንቴያ ማዒ ዒ ጴዾንጎ፤
ዒዚ ሺኢቃ ሺኢጲፃኣ ዒዛ ዎጋያ ማዖንጎ።

8 ናንጎ ዎዳ ዒዛኮ ቃሚቆንጎ፤
ሱኡጋቶ ዒዛሲሜሌ ዔኮንጎ።

9 ናኣታ ዒዛኮ ዓዴ ባኣያ ማዒ ዓቶንጎ፤
ማቻኣ ዜኤሪንዶ ማዖንጎ።

10 ናኣታ ዒዛሲ ካራ ባይዚሜታዾንጎ፤
ሺኢቂ ሃንታያ ማዖንጎ፤
ዔያቶኮ ሻሂንቴ ማኣራፓ ዳውሲንቲ ባይቆንጎ።

11ዒዛ ባኮ ቢያ ጋሌ ዓኣ ዓሲ ዔኮንጎ፤
ዒዚ ላቢ ዴንቄ ባኮ ፃንጎ ዓሲ ቡሮንጎ።

12 ዖኦኒያ ዒዛምሚጪንቶፓ፤
ዒዛኮ ዜኤሮ ናኣቶም ዓይጎ ዓሲያ ማሎፓ።

13ዜርፃ ዒዛሲ ዱማዺ ባይቆንጎ፤
ሱንፃዔያቶሲሙካሾይንቶባኣካፓዲርካቺንቶንጎ።

14ዒዛኮ ዓዶንሢ ዻቢንቶ
ናንጊና ናንጋ ጎዳ ዓርቃያ ማዖንጎ፤
ዒንዶ ጎማኣ ባይቆፓ።

15 ሳዓፓ ዜርሢ ዔያቶኮ ባይዛኒ
ጎማ ዔያቶሲ ናንጊና ናንጋ ጎዳ ቤርታ
ዔርቴያ ማዒ ዴዖንጎ።

16ዓይጎሮ ጌዔቴ ዒዚሜታዼ ዓሶንታ ማንቆ ዓሶንታ
ሃሣ ዒና ሜቄ ዓሶዋ
ሃይቃንዳያ ሄላንዳኣና ዳውሳንዳኣፓ ዓቴም
ሚጪንቲባኣሴ።

17 ጋዳማ ዒዚ ናሽኬሢሮ ዒዛ ባንሢሙኬኔ፤
ዓንጆ ናሽኪባኣሢሮ ዒዛፓ ሃኬኔ።

18 ጋዳማ ዓዳ ማኣዖጉዲ ዒማይንቴኔ፤
ዬይ ዋኣሢጉዲ ዒዛኮ ዑፆ ጋሮ
ዛይቴጉዲያ ዒዛኮ ሜጌፆና ዓኣዼኔ።

19ዑፆ ዒዛኮ ዒ ዓኣቻ ማኣዓሢጉዲ
ቢያ ዎዴ ዒ ቱኡታ ቃልሾጉዲ ዬይ ማዖንጎ።

20ታና ፑርታ ማሃ ዓሶም
ታ ሼምፓሢዳ ፑርታ ጌስታዞንሢም
ናንጊና ናንጋ ጎዳጪጋንዳ ባካ ዬያ ማዖም።

21 ኔኤኒ ጋዓንቴ ናንጊና ናንጋ ጎዳሢዮ!
ኔ ሱንፆሮ ጌዒ ኮሹሞና ታና ዛጌ፤
ሚጪንቲፃ ኔኤኮ ዼኤፒታሢሮ ታና ዓውሴ።

22ታኣኒ ማንቆ፥ ሜታዼ ዓሲኬ፤
ጋሮ ዒና ታኣኮ ኪፃዼኔ፤

23ዋኣንታኣ ዔኤዤጉዲ ታ ዛጋማፓ ሺሬኔ፤
ታኣኒ ዓቢሢጉዲ ሃርፒንቴኔ።

24ሙዖ ሃሺፆ ዳምቦና ዎልቃ ታኣኮ ላቤኔ፤
ዑፃኣ ታኣኮ ዖኦፒ ዲቢንሢማዔኔ።

25ታ ዔያቶኮ ሚኢቺ ማዔኔ፤
ታና ዔያታ ዛጋዖ ቦሂ ቶኦኪ ዓጊሣኔ።

26 ናንጊና ናንጋ ጎዳ ማዔ ታ ፆኦዛሢዮ! ታና ማኣዴ፤
ኔ ሚጪንቲፆና ታና ዓውሴ።

27 ናንጊና ናንጋ ጎዳሢዮ! ኔ ኩጮኬ ሃያይዴሢ
ኔኤኒ ማዼያ ማዔሢዔያታ ዔሮንጎ።

28ዔያታ ጋጋዳንቃኔ፥ ኔ ጋዓንቴ ዓንጃኔ፤
ዔያታ ዔቃዖ ዻውሲንታኔ፤

ኔኤኮ ዓይላሢ ጋዓንቴ ዎዛዻኔ።
29ታና ፑርታ ማሃ ዓሳ ዻውሲንቶንጎ፤

ቦርሲንቲና ዔያታ ቦኦሪ ዴዖንጎ።

30 ናንጊና ናንጋ ጎዳ ታ ዻንጎና ታኣኒ ጋላታኔ፤
ሚርጌ ዓሶ ባኣካ ታ ዒዛ ሄርሻኔ።

31ዓይጎሮ ጌዔቴ ዎዻኒ ዎጋ ዓሶይዳፓ ዓውሳኒ
ዬያ ሜታዼ ዓሢኮሚዛቆ ዛላ ዒ ዔቃሢሮኬ።

110
ዳውቴ ዓይኑሞ

ናንጊና ናንጋ ጎዳ ዶኦሬ ካኣቲ
1 ናንጊና ናንጋ ጎዳ ታ ጎዳሢም (ሜሲሄም)

«ኔ ሞርኮ ኔኤኒ ቶኪና ሄርቃንዳጉዲ
ታ ኔኤምማሃንዳ ሄላንዳኣና
ሚዛቆ ዛላ ታኣኮ ዴዔ» ጌዔኔ።

2 ናንጊና ናንጋ ጎዳ ኔኤኮ ዶዶ ካኣቱሞ
ፂዮኔይዳፓ ኬስኪ ዙሎ ሄላንዳኣና ዳልጊሻንዳኔ፤
ዒዚ፦ «ኔ ሞርኮ ኔ ዴማ ማሂ ዎይሤ» ጋዓንዳኔ።

3 ዖልዚ ዖላኒ ኔ ኬስካ ዎዶና
ኔኤኮ ዖሎ ዓሳ ናሽኪ ኔኤና ኬስካንዳኔ፤

ካሪፆ ዑፃ ኔሙኪ
ኔኤኮ ዲቃሢ ሄርሺሳ ዒጊቺፆና ፖዓኣና
ዖሎ ዼጌሢ ዓዳ ፆፆርቃ ዓቢጉዲማዒሙካንዳኔ።

4 «ኔኤኒ ሜልኬ ፃዲቄጉዲ
ናንጊና ቄኤሴ ማዒ ናንጋንዳኔ» ጌዒ
ናንጊና ናንጋ ጎዳጫኣቄኔ፤
ዒዚ ፔኤኮ ማሌማሊፆ ሺርሹዋሴ።

5 ናንጊና ናንጋ ጎዳ ኔኤኮ ሚዛቃኬ፤
ፔኤኮ ጎሪንቶ ዓቦና ካኣቶ ዒ ጋኣጫንዳኔ።

6ዴሮ ባኣካ ዒዚ ዎጋንዳኔ፤
ዖሎ ቤዞዋ ሌሲ ሌሊማሃንዳኔ፤
ሳዖይዳ ዓኣ ካኣታ ቢያ ጋፒ ባይቃንዳኔ።

7ዒዚ ጎይፆ ዓጫ ዓኣ ዓልቃ ዋኣፆ ዑሽካንዳኔ፤
ዬያሮ ዒዚ ዼግ ዼጊ ጋዓንዳኔ።

111
ናንጊና ናንጋ ጎዳ ጋላቶና ጋላታ

1 ናንጊና ናንጋ ጎዳም ጋላታ!
ፒዜ ዓሳ ቡኪንታ ቤዞይዳ
ናንጊና ናንጋ ጎዳ ታኣኒ ጉቤ ዒናፓ ጋላታንዳኔ።

2 ናንጊና ናንጋ ጎዳኮ ማዻ ዼኤፒኬ፤
ዬያና ዎዛዻ ዓሳ ቢያ ዬያ ማላኔ።

3ማዻ ዒዛሲ ቦንቺንታያና ዲቃሢ ሄርሺሳያናኬ፤
ፂሉማ ዒዛኮ ዶዲ ናንጋያኬ።

109:8 ዳኪ. ማዾ 1፡20። 109:25ማቲ. 27፡39፤ ማር. 15፡29። 110:1ማቲ. 22፡44፤ ማር. 12፡36፤ ሉቃ. 20፡42-43፤ ዳኪ. ማዾ 2፡34-35፤
1ቆሮ. 15፡25፤ ዔፕ. 1፡20-22፤ ቆላ. 3፡1፤ ዔብ. 1፡13፤ 8፡1፤ 10፡12-13። 110:4 ዔብ. 5፡6፤ 6፡20፤ 7፡17፤21።

4ዲቃሢ ሄርሺሳ ዓኮ ማዻ
ማሊንቲ ናንጋንዳጉዲ ዒማዼኔ፤
ናንጊና ናንጋ ጎዳ ኮሺ፥ ሃሣ ሚጪንታያኬ።

5ዒዛሚጪንታዞንሢምሙኡዚዒዒንጋኔ፤
ዒዚ ዔያቶምጫኣቄጫኣቁሞ ዋሉዋሴ።

6ዒዚ ፔ ዴሮምሜሌ ዴሮ ዴኖ ዒንጊሢና
ፔ ማዾኮ ዶዱሞ ቤኤዜኔ።

7ማዻ ዒዛኮ ጎኔ፥ ሃሣ ፒዜኬ፤
ዳምባ ዒዛሲ ቢያ ጉሙርቂንታያኬ።

8ዬይ ናኣናና ዶዲ ዴዓያኬ፤
ጎኑሞና ፒዙሞና ማዺንቴያኬ።

9ፔ ዴሮም ዻቂንታ ዒዚ ዳኬኔ፤
ናንጊና ዶዲ ዴዓጫኣቁሞ ዒጫኣቄኔ፤
ሱንፃ ዒዛሲ ዱማዼያና ዒጊጪንታያኬ።

10ዔራቶኮ ካራ ማዓ ባኣዚ
ናንጊና ናንጋ ጎዳ ዒጊጪሢኬ፤

ዓይሢፆ ዒዛሲ ማዺኩንሣዞንሢኮ
ማሊ ጶቂሣ ዒኔ ዓኣያ ማዓኔ፤

ናንጊና ናንጋ ጎዳ ጋላቲንቴ ጎይሣ ናንጋንዳኔ!

112
ኮሺ ዓሲኮ ዎዛ

1 ናንጊና ናንጋ ጎዳም ጋላታ!
ናንጊና ናንጋ ጎዳ ዒጊጫያና
ዓይሢፆ ዒዛኮ ኩንሢፆና ዎዛዻሢ
ዎዚ ዓንጂንቴያዳይ!

2ዬያ ዓሢኮ ዜርፃ ሳዓ ዼኤፒ ማዓንዳኔ፤
ፒዜ ዓሶ ሾይንታ ዓንጂንታንዳኔ።

3 ቆሎንታ ዖርጎቹሞንታ ማኣሮ ዒዛኮ ኩማንዳኔ፤
ፂሉማ ዒዛኮ ናንጊና ናንጋንዳኔ።

4ዒዚ ኮሺ፥ ሚጪንታያ፤ ሃሣ ፂሎ ማዔ ጎይፆና
ፒዜ ዓሲምዹሞይዳ ፖዒ ፖዓኔ።

5ዔኤቢ ዒንጋያና ሂርጉዋ ታልዓያም
ማዾ ፔኤሲ ፒዜማዻሢም
ኮሺ ባኣዚ ማዓንዳኔ።

6ዬይ ዓሢ ናንጊና ዓጊፃዓኬ፤
ፂሎ ዓሲኮ ማዻ ማሊንቴ ጎይሣ ዴዓንዳኔ።

7ፑርታ ሃይሴ ዒዛ ዲቃሡዋሴ፤
ዒና ዒዛኮ ናንጊና ናንጋ ጎዳ ጉሙርቂ ዶዴያኬ።

8ዒና ዒዛኮ ዶዲኬ፥ ፔቴታዖ ዒጊጩዋሴ፤
ጋፒንፆይዳ ሞርካ ዒዛኮ ሎኦማሢዒ ዛጋንዳኔ።

9ማንቆ ዓሶም ፔ ሼኔና ዒዚ ዒንጌኔ፤
ፂሉማ ዒዛሲ ናንጊና ናንጋንዳኔ፤
ዒዚ ቦንቺንቲ ዎልቄና ዼግ ዼጊ ጋዓንዳኔ።

10ፑርቶ ዓሳ ዬያ ዛጋዖ ሮኦጋዻንዳኔ፤
ዓቺ ዻይ፥ ዖኦፒ ዖኦፒ ዓኣዻንዳኔ፤
ዬያ ዓሶኮ ማሊፃ ጉሪ ማዓንዳኔ።

113
ናንጊና ናንጋ ጎዳኮ ኮሹሞ ዔርዛ ጋላታ

1 ናንጊና ናንጋ ጎዳም ጋላታ!
ዒንሢ ናንጊና ናንጋ ጎዳ ዓይላ ጋላቱዋቴ!

ሱንፆ ዒዛኮ ሄርሹዋቴ።
2 ሃናፓ ዓርቃዖ ናንጊና ናንጊ ሄላንዳኣና

ናንጊና ናንጋ ጎዳኮ ሱንፃ ጋላቲንቶንጎ።
3ዓባ ፆርቃ ካራፓ ጌላ ካሮ ሄላንዳኣና

ናንጊና ናንጋ ጎዳኮ ሱንፃ ጋላቲንቴያ ማዖም!
4 ናንጊና ናንጋ ጎዳ ዴራፓ ዑሣ ዼግ ጌዔያኬ፤

ዒዛኮ ቦንቻጫሪንጮኮ ዑሣኬ።

5 ናንጊና ናንጋ ጎዳ ማዔ ኑ ፆኦዛሢጉዲ ዖኦኒያ ባኣሴ፤
ዒዛኮ ካኣቱሞ ዖይታ ቢያፓ ባሼኬ።

6ጫሪንጮና ሳዖናይዳ ዓኣዞንሢ ዛጋኒ
ፔ ቶኦኮ ሂርኪዳይ ዖናዳይ?

7ዒዚማንቆ ዓሶ ሳዖ ሲላላፓ ዔቂሳኔ፤
ሜታዼሢያ ዲቢንሢፓ ዼግ ዼጊዳኔ።

8ቦንቺንታ ዓሶና ዎላ ሄኮ ማሃኔ፤
ዴሮኮ ሱኡጎና ዎላ ዒዛ ዴይሣኔ።

9ዞኦኮ ላኣሎዋ ማኣሪንዶ ማሂ ዴይሣኔ፤
ዎዛዻያ፥ ሃሣ ናይንዶዋ ማሃኔ።

ናንጊና ናንጋ ጎዳም ጋላታ!

114
ዑሣ ዓኣዺፆ ቦንቾ ኬሎማሊ ዓይናዺንቴ ዓይኑሞ

1ዒስራዔኤሌ ዴራ ጊብፄ ዓጫፓ
ያይቆኦቤ ማኣራ ፃንጎ ማዔ ሜሌ ዴሮ ባኣካፓ
ኬስኬያና፥

2ዪሁዳ ዴራ ፆኦሲኮ ዱማዼማኣሮ
ዒስራዔኤሌያ ዒዛ ዴማ ዎርቃያኬ።

3 ባዛ ዒዛ ዛጋዖ ጊንሢም ፑኒ ጳሽኬኔ፤
ዮርዳኖሴ ዎራኣ ጊንሢምማዔኔ።

4ዹካ ዓዳ ዓዴ ማራይጉዲ
ጌሜራኣ ዓዴ ማራናይጉዲ ፂኬኔ።

5 ባዚዮ! ዓይጋ ኔ ፑኒ ጳሽኬይ?
ዮርዳኖሴ ዓይጋ ኔ ጊንሢምማዔይ?

6ዒንሢዹካ ዓዴ ማራይጉዲ
ጌሜራኣ ዓዴ ማራናይጉዲ ዓይጋ ፂኬይ?

7ዔዞ ሃይ ሳዓ!
ጎዳ ቤርታ
ያይቆኦቤ ፆኦዛሢ ቤርታ
ዒጊቹሞና ጎጋይቄ።

8ዒዚ ላሎ ዴዔ ዋኣሢ ባንሢ
ዼኤፖ ሹጮዋ ዓልቃ ዋኣሢ ባንሢ ማሄኔ።

115
ፆኦሲም ኮይሳ ጋላታ

1 ናንጊና ናንጋ ጎዳሢዮ!
ኑጋይቴቱዋንቴ ኔኤኮ ናንጊና ናንጋ ናሹሞና
ጉሙርቂንቲፆናሮ ሱንፆ ኔኤሲ ቦንቼ።

2ሜሌ ዴራ፦
«ዔያቶ ፆኦዛሢ ዎካ ዓኣዖ?» ዓይጋ ጋዓንዳይ?

3 ኑ ፆኦዛሢጫሪንጫኬ፤
ዒዚ ፔና ዎዛሳ ባኣዚ ማማዻኔ።

111:10 ዒዮ. 28፡28፤ ኮኦኪ. 1፡7፤ 9፡10። 112:9 2ቆሮ. 9፡9። 114:1 ኬሲ. ማፃ 12፡51። 114:3 ኬሲ. ማፃ 14፡21፤ ዒያ. 3፡16።
114:8ኬሲ. ማፃ 17፡1-7፤ ፓይ. ማፃ 20፡2-13።

4ዔያቶኮ ካኣሽኮ ፆኦዛ ጋዓንቴ
ዓሲ ኩቻ ቢራና ዎርቄናፓ ኮሺንቴያኬ።

5ዻንጋ ዔያቶኮ ዓኣኔ፥ ጌስቲ ጌስቱዋሴ፤
ዓኣፒያ ናንጊኬ፥ ጋዓንቴ ዛጉዋሴ፤

6ዋይዚ ዓኣኔ፥ ዋይዛያቱዋሴ፤
ሲኢዺ ናንጊታዖ ዼሁዋያኬ፤

7ኩቺያ ናንጊኬ፥ ጋዓንቴ ሄሊ ዓርቁዋሴ፤
ቶኪ ናንጊታዖ ሃንቲ ሃንቱዋሴ፤
ፔ ጎርዦና ዑኡሲያ ዔያታ ኬሳኒ ዳንዳዑዋሴ።

8ዬያጉዴ ባኮ ኮሻ ዓሳ
ዬያቶ ጉሙርቃ ዓሳኣ ቢያ
ዔያቶጉዴያ ማዖንጎ።

9ዒስራዔኤሌ ዓሲዮቴ! ናንጊና ናንጋ ጎዳ ጉሙርቁዋቴ፤
ዒንሢማኣዳሢና ጊቲማሢያ ዒንሢኮ ዒዛኬ።

10ዓኣሮኔ ዓሲዮቴ! ናንጊና ናንጋ ጎዳ ጉሙርቁዋቴ፤
ዒንሢማኣዳሢና ጊቲማሢያ ዒንሢኮ ዒዛኬ።

11 ዒንሢ ናንጊና ናንጋ ጎዳ ዒጊጫ ዓሳ ዒዛ
ጉሙርቁዋቴ፤

ዒንሢማኣዳሢና ጊቲማሢያ ዒንሢኮ ዒዛኬ።

12 ናንጊና ናንጋ ጎዳ ኑም ማላኔ፤
ዓንጂያ ኑና ዓንጃንዳኔ፤
ዒዚ ዓኣሮኔንታ ዒስራዔኤሌንታ ማኣሮ
ዓንጃንዳኔ።

13 ናንጊና ናንጋ ጎዳ ዒዛ ዒጊጫዞንሢ ቢያ
ዼኤፖንታ ዻኮንታ ዓንጃንዳኔ።

14 ናንጊና ናንጋ ጎዳ ዒንሢንታ ዒንሢኮ ናኣቶንታ
ዓንጂ ዒዚ ዒንሢሚርጊሾንጎ!

15ጫሪንጮንታ ሳዖንታ ማዤ፥ ናንጊና ናንጋ ጎዳ
ዒንሢ ዓንጆንጎ!

16ጫሪንጮኮጫሪንጫ ናንጊና ናንጋ ጎዳሮኬ፤
ሳዖ ጋዓንቴ ዓሲም ዒዚዒንጌኔ።

17 ናንጊና ናንጋ ጎዳ ጋላታዞንሢ
ሃይቄ ዓሶቱዋሴ፤
ዚቲዮ ጌዔ፥ ዱኡፖ ጌሌ ዓሶዋቱዋሴ።

18 ሃናፓ ዓርቃዖ ዒዛ ዓንጃንዳዞንሢ ኑናኬ።

ናንጊና ናንጋ ጎዳም ጋላታ!

116
ሃይቢፓ ዓቴ ዓሲ ፆኦሲም ጋላቴ ጋላታ

1ታኣኮ ዒላቶንታ ሺኢጲፆዋ ዋይዜሢሮ
ናንጊና ናንጋ ጎዳ ታ ናሽካኔ።

2ዋዮ ፔኤሲ ዒ ታ ባንሢ ማሄሢሮ
ታ ናንጎ ዎዶ ቢያይዳ ታ ዒዛ ባንሢ ዒላታንዳኔ።

3 ሃይቢ ፒራ ታና ዓርቄኔ፤
ዱኡፖኮ ዒጊቺፃ ታና ሜታሴኔ፤
ዖዪሢንታ ሜቶንታ ታና ባሼኔ።

4ታኣኒ ናንጊና ናንጋ ጎዳ ሱንፆ ዔኤላዖ፦
«ናንጊና ናንጋ ጎዳሢዮ! ታኣኮ ሼምፓሢ
ኔ ዓውሳንዳጉዲ ታ ሺኢቃኔ» ጌዔኔ።

5 ናንጊና ናንጋ ጎዳ ኮሺ፥ ሃሣ ፂሎኬ፤

ኑ ፆኦዛሢሚጪንታያኬ።
6 ናንጊና ናንጋ ጎዳ ዒና ሼሌዔዞንሢ ካፓኔ፤

ታኣኒ ሚርጌና ሜታዺ ዓኣንቴ ዒ ታና ዓውሴኔ።
7 ናንጊና ናንጋ ጎዳ ኮሺ ባኣዚ ኔኤምማዼሢሮ

ታ ሼምፔሌ! ኔኤኮ ሃውሾሢ ባንሢማዔ።

8ዒዚ ሼምፓሢ ታኣኮ ሃይቢፓ
ዓኣፖዋ ታኣኮ ዓቢሢዳፓ
ቶኮ ታኣኮ ዹቆይዳፓ ዓይሴኔ።

9ዬያሮ ሼምፔና ዓኣ ዓሳ ናንጋ ቤዛ
ናንጊና ናንጋ ጎዳ ኮራ ታ ናንጋንዳኔ።

10 «ኮሺ ታ ሜታዼኔ» ጌዔ ዎዶናታዖ
ኔና ጉሙርቂፆ ታ ሃሺባኣሴ።

11ካራ ታኣም ባይቄ ዎዶና
«ዓሲ ቢያ ሉኡዚኬ» ታ ጌዔኔ።

12ዒዚ ታኣምማዼ ኮዦ ባኮሮ ቢያ
ናንጊና ናንጋ ጎዳም ታ ዓይጎጪጋንዳይ?
13 ናንጊና ናንጋ ጎዳ ታና ዓውሴሢሮ ጋላታንዳኔ፤

ዎይኖ ዑዦ ዒንጊሢማሂ ታ ዒዛም ሺኢሻንዳኔ።
14ቡኬ ዴሮ ቢያሢ ቤርታ ኬስኪ

ታ ናኣቤ ናኣቦ ኩንሣንዳኔ።

15 ፆኦሲምዱማዼ ዓሶኮ ሃይባ
ናንጊና ናንጋ ጎዳ ቤርታ ቦንቺንቴያኬ።

16 ናንጊና ናንጋ ጎዳሢዮ! ታኣኒ ኔኤኮ ዓይላሢኬ፤
ታ ኔ ዓይሌሎ ናኣዚ፥ ኔኤም ማዻሢኬ፤
ታኣኮ ቱኡዛፓ ኔ ታና ቡሌኔ።

17ታ ኔኤም ዒንጎ ባኣዚ ማሂ ጋላታ ሺኢሻኔ፤
ሱንፆዋ ኔኤኮ ታ ዔኤላኔ።

18ቡኬ ዴሮ ቢያሢ ቤርታ
ናንጊና ናንጋ ጎዳም ታ ናኣቤ ናኣቦ ኩንሣንዳኔ።

19ዬሩሳላሜ! ታኣኒ ኔ ጋራ
ናንጊና ናንጋ ጎዳ ማኣሮኮ ዓሳ ቡካ ጶኦካ
ዬያ ማዻንዳኔ።

ናንጊና ናንጋ ጎዳም ጋላታ!

117
ፆኦሲ ጋላቶና ጋላታ

1ዒንሢሜሌ ዴራ ቢያሢ
ናንጊና ናንጋ ጎዳ ጋላቱዋቴ!
ዴራ ቢያ ዒዛ ጋላታና ዼግ ዼጊዱዋቴ።

2ዒዚ ኑና ናሽካ ናሹማ ዶዲኬ፤
ጉሙርቂንቲፃኣ ዒዛኮ ጋፑዋያኬ።

ናንጊና ናንጋ ጎዳም ጋላታ!

118
ናንጊና ናንጋ ጎዳ ቢያ ዎዴ ሚጪንታያ ማዔሢ

1 ናንጊና ናንጋ ጎዳ ኮሺ ማዔሢሮ
ዒዛ ጋላቱዋቴ፤
ሚጪንቲፃ ዒዛኮ ናንጊና ዶዲ ናንጋኔ።

2ዒስራዔኤሌ ዴራ ቢያ

«ሚጪንቲፃ ዒዛኮ ናንጊና ናንጋያኬ» ጎዖንጎ።
3ዓኣሮኔ ማኣሮ ዓሳ

«ሚጪንቲፃ ዒዛኮ ናንጊና ናንጋያኬ» ጎዖንጎ።
4ዒዛ ዒጊጫ ዓሳ ቢያ

«ሚጪንቲፃ ዒዛኮ ናንጊና ናንጋያኬ» ጎዖንጎ።
5ታኣኒ ሜታዼ ዎዶና ናንጊና ናንጋ ጎዳ ዔኤሌኔ፤

ዒዚያ ታኣም ማሂ ዬሄኔ፤
ኩንዒንቲፃፓ ዒ ታና ኬሴኔ።

6 ናንጊና ናንጋ ጎዳ ታኣና ዎላኬ፤
ታኣኒ ዒጊጫዓኬ፤
ዓሲ ታና ዓይጎ ዎኦታንዳይ?

7ታና ማኣዳኒ ዒዚ ታኣና ዎላኬ፤
ታ ሞርካ ሎኦማሢ ታ ዛጋንዳኔ።

8ዓሲዳ ጌኤቂንቲሢዳፓ ባሼ
ናንጊና ናንጋ ጎዳ ፑኖ ካይዚ ማሂሢ ቃራኬ።

9ዎይሣ ዓሶ ጉሙርቂፆይዳፓ ባሼ
ናንጊና ናንጋ ጎዳ ፑኖ ካይዚ ማሂፃ ቃራኬ።

10ዴራ ቢያ ታና ማንጌኔ፤
ጋዓንቴ ታ ዔያቶ ናንጊና ናንጋ ጎዳ ሱንፆና ባይዜኔ።

11ማንጊፆ ዔያታ ቢያ ዛሎና ታና ማንጌኔ፤
ጋዓንቴ ታ ዔያቶ ናንጊና ናንጋ ጎዳ ሱንፆና ባሼኔ።

12ዓዳ ማሢጉዲዔያታ ታ ዑፃ ቁንዴኔ፤
ጋዓንቴ ዓንጊሢ ታሚዳዔኤታሢጉዲዔያታ ጋፔኔ፤
ጎኔና ናንጊና ናንጋ ጎዳ ሱንፆና ታ ዔያቶ ባይዜኔ።

13 ሂዖም ሎኦማኒ ታ ጋኣዲንቴኔ፤
ጋዓንቴ ናንጊና ናንጋ ጎዳ ታና ማኣዴኔ።

14 ናንጊና ናንጋ ጎዳ ታኣኮ ዶዱማሢና ዓይናዾሢናኬ፤
ዒዚ ታኣኮ ታና ዓውሳሢኬ።

15 ፂሎ ዓሶኮ ማኣራ ዒላሺሢና ሶራይቲና ዋይዚንታኔ፤
ዑኡዛ ሂዚ ጋዓኔ፦
«ናንጊና ናንጋ ጎዳኮ ዎልቃ ዶዲማዾማዼኔ!»

16 ናንጊና ናንጋ ጎዳኮ ሚዛቆ ኩጫ ዼግ ዼጊ ጌዔኔ፤
ዬይ ኩጫ ዶዲማዾማዼኔ።

17 ቶሊ ዓቲ ሼምፔና ናንጋንዳኣፓ ዓቴም ታ
ሃይቂንዱዋሴ፤

ናንጊና ናንጋ ጎዳኮ ማዾ ታ ሃጋኣ ኬኤዛንዳኔ።
18 ጎሪፆ ናንጊና ናንጋ ጎዳ ታና ኮሺ ጎሬኔ፤

ጋዓንቴ ሃይቢም ዓኣሢ ታና ዒዚ ዒንጊባኣሴ።

19 ፂሉሞኮ ካራ ታኣም ቡሉዋቴ *፤
ዬያና ጌሊ ታ ናንጊና ናንጋ ጎዳ ጋላታንዳኔ።

20ዬና ካሬላ ዒዛ ካራኬ፤
ፂሎ ዓሳ ዒዞና ጌላኔ።

21ዋይዚ ኔ ታኣም ማሄኔ፤
ታና ኔ ዓውሳሢማዔሢሮዋ ታ ኔና ጋላታኔ።

22ማኣሮ ሹጮና ማዣ ዓሳ ቶኦቼ ሹጫሢ
ማኣሮኮ ሄላሢማዔኔ።

23ዬያ ናንጊና ናንጋ ጎዳ ማዼኔ፤
ዬይ ኑ ዓኣፖምዲቃሣያኬ።

24 ናንጊና ናንጋ ጎዳ ማዤኬሌላ ሃኖኬ፤
ዬያሮ ኮሺ ኑ ዎዛዾም!

25 ናንጊና ናንጋ ጎዳሢዮ! ሃዳራ ኑና ዓውሴ!
ናንጊና ናንጋ ጎዳሢዮ! ሃዳራ ኑኡም ጊኢጊሼ።

26 ፆኦሲ ሱንፆናሙካሢ ዓንጂንቴያኬ!
ናንጊና ናንጋ ጎዳ ማኣራፓ ኑ ዒንሢ ዓንጄኔ።

27 ናንጊና ናንጋ ጎዳ ፆኦሲኬ፤
ፔኤኮ ፖዖ ዒ ኑ ዑፃ ፖዔኔ፤

ዒንሢ ቦንቾ ኬሎሮ ዔኪሙካ ባኮ
ዒንጊፆ ሺኢሾ ባኮኮ ጉራኖና ዓይሢ ቱኩዋቴ።

28 ኔኤኒ ታኣኮ ፆኦሲኬ፥ ታ ኔና ጋላታኔ፤
ኔኤኒ ታኣኮ ፆኦሲኬ፥ ታ ኔና ዼግ ዼጊዳንዳኔ።

29ዒዚ ኮሺማዔሢሮ ዒዛ ጋላቱዋቴ!
ሚጪንቲፃ ዒዛኮ ናንጊና ዶዲ ናንጋያኬ።

119
ፆኦሲ ዎጌ

1 ናንጋ ናንጎና ዔኤቢ ቦሂሳ ባኣዚ ባኣዞንሢ
ናንጊና ናንጋ ጎዳ ዎጎና ሃንታዞንሢ
ዓንጂንቴያኬ።

2ዒዛኮ ዓይሢፆ ካፓዞንሢ
ፔኤኮ ጎኔ ዒናፓ ኮዓዞንሢ
ዓንጂንቴያኬ።

3ዻቢንቲ ባኣዚ ዔያታ ማዹዋሴ፤
ጋዓንቴ ዒዛ ጎይፆና ዓኣዻኔ።

4ዛጊ ኑ ካፓንዳጉዲ
ዳምቦ ኔኤኮ ኔ ኑና ዓይሤኔ።

5ዳምቦ ኔኤኮ ኑ ካፓንዳጉዲ
ጎይፃ ታኣሲ ዶዲ ታኣም ማዔቴ ዓይጎ!

6 ኔ ዓይሢፆ ባንሢ ታ ዛጋኣና ቦርሲንቱዋሴ።
7 ኔኤኮ ፂሉሞ ዎጎ ታ ዔራ ዎዶና

ፒዜ ዒኔና ጋላታ ታ ኔኤም ሺኢሻንዳኔ።
8ዎጎ ኔኤሲ ታ ካፓንዳኔ፤

ኔኤኒ ታና ጋፒ ሃሺፖ።

ፆኦሲ ዎጎም ዓይሢንቲሢ
9ዼጌሢ ጎይፆ ፔኤሲ ዎማይዲ ጌኤሻንዳይ?

ኔኤኮ ቃኣላ ጋዓ ጎይፆ ናንጊሢናኬ።
10ታኣኒ ጉቤ ዒናፓ ኔና ኮዔኔ፤

ኔ ዓይሢፃፓ ታ ዓጊፁዋጉዲ ታና ካፔ።
11ታ ኔኤም ዋይዞ ዒፂ ዻቢንቱዋጉዲ

ቃኣሎ ኔኤሲ ታ ዒና ታኣኒ ዓኣቼኔ።
12 ናንጊና ናንጋ ጎዳሢዮ! ኔኤኒ ዓንጂንቴያኬ፤

ዳምቦ ኔኤሲ ኔ ታና ዔርዜ።
13 ኔ ዻንጋፓ ኬስካ ዎጎ ቢያ

ታ ዻንጎና ታኣኒ ኬኤዛንዳኔ።
14ዓሲ ፔ ቆሎና ዎዛዻሢጉዲ

ኔ ዓይሢፆጉዴያ ሃንቲፃ ታና ዎዎዛሳኔ።
15 ኔኤኮ ዳምቦ ታኣኒ ታ ዒኖና ማላኔ፤

ዒኖ ታኣሲ ታኣኒ ኔ ጎይፃ ማሄኔ።

16ዳምባ ኔኤሲ ታና ዎዛሳኔ፤
ቃኣሎዋ ኔኤኮ ታ ዋሉዋሴ።

ፆኦሲ ዎጋፓ ጴዻ ዎዛ
17 ናንጊና ናንጋኒ ቃኣሎ ኔኤኮ ታ ካፓንዳንጉዲ

ታና ኔኤኮ ዓይላሢም ኮሺማዼ።
18 ኔኤኮ ዎጋፓ ዲቃሢ ሄርሺሳ ባኣዚ ታ ዛጋንዳጉዲ

ዓኣፖ ታኣሲ ቡሌ።
19ታኣኮ ሳዖይዳ ቤሲባኣ ዓሲኬ፤

ኔኤኮ ዓይሢፆ ታ ጊዳፓ ዓኣቺፖ።
20ቢያ ዎዴ ዎጎ ኔኤኮ ጶቂሥሢና

ሼምፓሢ ታኣኮ ኮሺ ዶጬኔ።
21 ኔኤኮ ዓይሢፆይዳፓ ዻቢንቴዞንሢ

ሄርሺንታዞንሢና ጋዳንቂንቴዞንሢና ኔ ጎራኔ።
22 ኔኤኮ ዓይሢፆ ታ ካፔሢሮ

ዔያቶኮጫዦና ቶኦቺፆና ታኣፓ ሺኢሼ።
23ዎይሣ ዓሳ ዴዒ ታና ባይዛኒ ዞርቴያታቴያ

ኔኤኮ ዓይላሢ ዳምቦ ኔኤሲ ዒኖና ማላኔ።
24ዓይሢፃ ኔኤኮ ታኣም ዎዛኬ፤

ዞሪያ ታና ዞራያኬ።

ፆኦሲ ዎጎ ማዺ ኩንሣኒ ዔቂሢ
25ታኣኒ ሳዖ ዓጮና ፔቴ ማዒ ዓዺንቴኔ፤

ኔኤኮ ቃኣሎ ጉዴያ ሼምፔና ማሂ ታና ጌሤ።
26ታ ናንጎ ጎይፆ ታ ኔኤም ኬኤዜኔ፤

ኔኤኒ ታኣሲ ዋይዜኔ፤
ዳምቦ ኔኤኮ ታና ዔርዜ።

27 ኔ ዳምቦ ማሊ ታ ጶቂሣንዳጉዲ ታና ማሄ፤
ታኣኒያ ኔኤኮ ዲቃሢ ሄርሺሳ ማዾ ማላኔ።

28ማሊፃፓ ዔቄያና ዒና ታኣኮ ላቤኔ፤
ኔ ቃኣሎ ጉዴያ ታና ዶዲሼ።

29ሉኡዙሞ ታ ጊዳፓ ሺኢሼ፤
ኔ ኮሹሞና ዎጎ ኔኤሲ ታና ዔርዜ።

30ታኣኒ ጉሙርቂንታያ ማዓኒና
ዎጎዋ ኔኤሲ ካፓኒ ጋፒ ታ ዔቄኔ።

31 ናንጊና ናንጋ ጎዳሢዮ!
ኔ ዎጎ ታኣኒ ዶዲሺ ዓርቄኔ፤
ሃዳራ ታና ቦርሲሲፖ።

32ታ ዒኖ ዓርቃ ባኣዚፓ ኔ ኬሴሢሮ
ኔ ዓይሤ ጎይፆና ታ ጳሽካንዳኔ።

ማሊ ጶቂሥሢ ዴንቃኒ ሺኢቂንቴ ሺኢጲሢ
33 ናንጊና ናንጋ ጎዳሢዮ! ኔ ዎጎ ጎይፆ ታና ዔርዜ፤

ታኣኒያ ጋፒንፆ ሄላንዳኣና ካፓንዳኔ።
34ዎጎ ኔኤሲ ታ ካፓንዳጉዲና

ጉቤ ዒናፓ ታ ዓይሢንታንዳጉዲ
ማሊ ጶቂሥሢ ኔ ታኣም ዒንጌ።

35ዬያና ታ ዎዛዻሢሮ
ኔ ዓይሢፆ ጎይፆ ዔኪ ታና ዓኣዼ።

36ታኣም ኮይሳ ባኣዚዳ ጎጋይቂሢዳፓ ባሼ
ዒኖ ታኣሲ ኔ ዓይሢፆ ባንሢ ማሄ።

37ዔኤቢ ፓሡዋ ባኣዚ ዛጊሢፓ ዓኣፖ ታኣሲ ማሄ፤
ኔኤኮ ቃኣሎ ጉዴያ ናንጎ ታኣኮ ዓካሴ።

38 ኔ ዒጊጪንታያ ማዓንዳጉዲ
ታና ኔ ዓይላሢም ኔ ዒንጌ ዎዞ ቃኣሎማዺኩንሤ።

39ዎጋ ኔኤሲ ፒዜ ማዔሢሮ
ታ ዒጊጫ ዻውሲንታፓ ታና ካፔ።

40ዓይሢፆ ታ ኔኤኮ ካፓኒ ኮዓኔ፤
ኔኤኒ ፂሎ ማዔሢሮ ናንጎ ታኣኮ ዓካሴ።

ፆኦሲ ዎጎና ጌኤቂንቲሢ
41 ናንጊና ናንጋ ጎዳሢዮ! ሚጪንቲፃ ኔኤኮ ታ ባንሢ

ሙኮንጎ፤
ኔኤኮ ዓውሲፃኣ ኔ ቃኣሎጉዴያ ታኣም ዳኪንቶንጎ።

42 ኔ ቃኣሎ ታ ጉሙርቃሢሮ
ታናጫሽካ ዓሶም ማሂ ታ ኬኤዛንዳኔ።

43ዎጎ ኔኤኮ ታ ጉሙርቃኔ፤
ጎኑሞ ሃይሴ ታ ዻንጋፓ ፔቴታዖ ሺኢሺፖ።

44 ናኣናና ናንጊ ሄላንዳኣና
ቢያ ዎዴ ዎጎ ታ ኔኤሲ ካፓንዳኔ።

45ዳምቦ ታ ኔኤኮ ኮዓኔ፤
ታ ሼኖጉዴያ ሃንጋ ሴካ ታ ሃንታንዳኔ።

46ዓይሢፆ ኔኤኮ ታኣኒ ካኣቶም ኬኤዛንዳኔ፤
ዬያ ታ ማዼሢሮ ቦርሲሳ ባኣዚ ታና ባኣሴ።

47ታ ኮሺ ናሽካ ኔ ዓይሢፆና ዎዛዻኔ።
48ኩጮ ታኣሲ ታኣኒ ናሽካ ኔ ዓይሢፆ ባንሢ ዔቂሳኔ፤

ዳምቦዋ ኔኤሲ ማሊ ታ ጶቂሣኔ።

ፆኦሲ ዎጎና ጉሙርቂንቲሢ
49 ሃጋኣ ዎዛ ታ ማሃሢ ዬያይዳ ማዔሢሮ

ታና ኔኤኮ ዓይላሢም ኔ ዒንጌ ቃኣሎ ማሌ።
50 ኔኤኮ ቃኣላ ታና ናንጋያ ማሃኔ፤

ዬይ ታኣኮ ሜታሢ ዎዶና ዶዱሞማዓያኬ።
51 ዖቶርቃ ዓሳ ሚርጌና ታና ሚኢጬኔ፤

ታኣኒ ጋዓንቴ ኔኤኮ ዎጋፓ ዓጊፃዓኬ።
52 ናንጊና ናንጋ ጎዳሢዮ!

ሚናፓ ዓኣ ዎጎ ኔኤኮ ታ ማሌኔ፤
ዬያና ታኣኒ ታና ዶዲሼኔ።

53ዎጎ ኔኤሲ ሃሼ ፑርቶ ዓሶይዳፓ ዔቄያና
ዻጋሲ ታና ዻጋሳኔ።

54ታኣኮ ሾኦቹሞ ዓጫ
ዳምባ ኔኤሲ ታኣኮ ዓይኑሞኬ።

55 ናንጊና ናንጋ ጎዳሢዮ!
ዋንቶና ሱንፆ ኔኤኮ ታ ማላኔ፤
ዎጎ ኔኤሲያ ታ ካፓኔ።

56 ኔ ዳምቦ ጎይፆ ታ ሃንታኔ፤
ዬይ ታኣኮ ማዾ ማዔኔ።

ፆኦሲ ዎጎም ዓይሢንቲሢ
57 ናንጊና ናንጋ ጎዳሢዮ! ታኣኒ ኮዓሢ ኔና ሌሊኬ፤

ኔኤኮ ዎጎዋ ካፓኒ ታጫኣቃኔ።
58ጉቤ ዒናፓ ታ ኔ ዓኣፖ ካሮ ኮዔኔ፤

ኔኤኮ ቃኣሎጉዴያ ኮሹሞ ኔኤሲ ታና ዻዌ።
59ታኣኒ ጎይፆ ታኣሲ ዛጌኔ፤

ታ ሃንቲፆዋ ኔ ዓይሢፆ ባንሢ ታ ማሄኔ።
60 ኔ ዓይሢፆ ታኣኒ ካፓኒ ሩኡሬኔ፤

ኔጊያ ታ ኔጉዋሴ።
61ፑርቶ ዓሶኮ ሱዛ ታና ማሬኔ፤

ታኣኒ ጋዓንቴ ዎጎ ኔኤሲ ዋሊባኣሴ።
62 ኔኤኮ ፂሎ ዎጎ ዛሎሮ

ሳዖኮ ጊዲሚዣ ኔና ጋላታኒ ታ ዔቃኔ።
63ታኣኒ ኔና ዒጊጫዞንሢም ቢያ

ዳምቦዋ ኔኤሲ ካፓዞንሢኮ ታ ላጌኬ።
64 ናንጊና ናንጋ ጎዳሢዮ! ሳዓ ኔኤኮሚጪንቲፆና ኩሜኔ፤

ዳምቦዋ ኔኤሲ ታና ኔ ዔርዜ።

ፆኦሲ ዎጋ ቦንቺንቴያ ማዒፆ
65 ናንጊና ናንጋ ጎዳሢዮ! ኔኤኮ ቃኣሎጉዴያ

ኔ ዓይላሢም ኮሺ ባኣዚ ኔ ማዼኔ።
66 ኔኤኮ ዓይሢፆ ታ ጉሙርቃኔ፤

ኮሺ ማሊሢንታ ዔራቶዋ ታና ዔርዜ።
67ኔ ታጊዳሜቶዓጋንዳሢኮቤርታ ጎይፆዻቢታዓኣዼኔ፤

ሃሢ ጋዓንቴ ቃኣሎ ኔኤኮ ታ ካፓኔ።
68 ኔኤኒ ኮሺኬ፥ ኔ ማዻ ባካኣ ኮሺኬ፤

ዬያሮ ዳምቦ ኔኤሲ ታና ዔርዜ።
69 ዖቶርቃ ዓሳ ሱንፆ ታኣኮ ሉኡዙሞና ፑርቲሴኔ፤

ታኣኒ ጋዓንቴ ዓይሢፆ ኔኤኮ ጉቤ ዒናፓ ካፓኔ።
70ዒና ዔያቶኮ ባይቂ ዶጬያኬ፤

ታኣኒ ጋዓንቴ ኔ ዎጎና ዎዛዻኔ።
71ዳምቦ ኔኤሲ ታ ዔራንዳንጉዲ

ሜታሢዴና ኬዛ ታኣም ኮሺ ማዔኔ።
72ፓይዲባኣ ቢራና ዎርቄናይዳፓ ባሼ

ኔ ዻንጋፓ ኬስካ ዎጋ ታኣም ኮሺኬ።

ፆኦሲ ዎጎኮ ፒዙሞ
73 ኔ ኩጫ ታና ማዤኔ፥ ኮሺያ ታና ኮሼኔ፤

ኔኤኮ ዓይሢፆ ታ ዔራንዳጉዲ
ማሊ ጶቂሥሢ ታኣም ዒንጌ።

74 ኔኤኮ ቃኣሎ ሃጋኣ ዎዛ ማሂ ታ ጌሤሢሮ
ኔና ዒጊጫዞንሢ ታና ዛጊ ዎዛዾንጎ።

75 ናንጊና ናንጋ ጎዳሢዮ! ኔ ዎጋ ፂሎ ዎጌኬ፤
ኔ ታና ሜታሴሢያ ኔኤኮ ጉሙርቂንቲፆናታሢ ታ
ዔሬኔ።

76ታና ኔኤኮ ዓይላሢም ኔጫኣቄ ጎይፆና
ኔ ሚጪንቲፃ ታና ዶዲሻያ ማዖንጎ።

77 ኔኤኮ ዎጋ ታኣኮ ዎዞኬ፤
ሼምፔና ታ ናንጋንዳጉዲ ኮሹማ ኔኤሲ ታኣም
ሙኮንጎ።

78 ዖቶርቃ ዓሳ ሉኡዙሞና
ታና ሜቶይዳ ጌልዜሢሮ ቦርሲንቶንጎ፤
ታኣኒ ጋዓንቴ ዓይሢፆ ኔኤሲ ማላኔ።

79 ኔና ዒጊጫዞንሢ
ዓይሢፆዋ ኔኤሲ ዔራዞንሢ
ሃንጋ ታ ባንሢሙኮንጎ።

80ታኣኒ ቦርሲንቱዋጉዲ
ዒና ታኣኮ ኔ ዎጎ ካፒፆና ፒዜ ማዖንጎ።

ዻቂንታ ዴንቃኒ ሺኢቂንቴ ሺኢጲሢ
81ታ ሼምፓሢ ኔ ዻቂሺፆ ሚርጌና ኮዔኔ፤

ቃኣሎ ኔኤኮ ታኣኒ ሃጋኣ ዎዛ ማሃንዳኔ።
82 «ዓይዲ ኔ ታና ዶዲሻንዳይ?» ጌዒ ጌዒ

ዓኣፓ ታኣኮ ኔ ቃኣሎ ካፒፆና ላቤኔ።
83 ታኣኒ ጩቢዳ ሱፂንቴ ዎይኔ ዓርሦ ሱርባጉዲ

ማዔያታቴያ
ዳምቦ ኔኤኮ ታ ዋሊባኣሴ።

84 ኔ ዓይላሢ ዎማ ሄላንዳኣና ሜታዺ ዴዓንዳይ?
ታና ዳውሳዞንሢዳሜቶ ኔ ዓጋንዳሢ ዓይዲዳይ?

85 ኔኤኮ ዎጋ ጋዓ ጎይፆ ዓኣዹዋያታዖ ዖቶርቃዞንሢ
ዔቴ ታኣም ቦኦኬኔ።

86ዓይሢፃ ቢያ ኔኤኮ ጉሙርቂንታያኬ፤
ዓሳ ታና ታ ማዼ ባኣዚ ባኣንቴ ዳውሳሢሮ
ኔኤኒ ታና ማኣዴ።

87 ሳዖይዳፓ ዔያታ ታና ባይዛኒ ዻካ ዓቴኔ፤
ታኣኒ ጋዓንቴ ዓይሢፆ ኔኤሲ ሃሺባኣሴ።

88 ኔ ሚጪንቲፆጉዴያ ጊንሣ ማሂ ታና ሼምፔና ጌሤ፤
ታኣኒያ ኔ ዓይሢፆ ካፓንዳኔ።

ፆኦሲ ዎጎና ጉሙርቂንቲሢ
89 ናንጊና ናንጋ ጎዳሢዮ! ቃኣላ ኔኤኮጫሪንጮይዳ

ናኣናና ዶዲ ናንጋያኬ።

90 ኔኤኮ ጉሙርቂንቲፃ ሾይንቲፓ ሾይንቲ ሄላንዳኣና
ናንጋኔ፤

ሳዖ ኔ ማዤኔ፥ ዬይ ዶዲ ናንጋኔ።
91ቢያሢ ኔ ዓይሌ ማዔሢሮ

ኔ ዎጋ ሃኖ ሄላንዳኣና ዶዲ ናንጋኔ።
92ዎጋ ኔኤሲ ታኣኮ ዎዛ ማዒባኣያታቴ

ሜታሢ ዎዶና ታ ሄኤዶ ባይቄያ ናንዳኔ።
93ዬያና ኔ ታና ሼምፔና ማሄሢሮ

ኔ ዓይሢፆ ፔቴታዖ ታኣኒ ዋላዓኬ።
94ታኣኒ ኔኤሮታሢሮ ሃዳራ ታና ዓውሴ!

ኔኤኮ ዎጎዋ ታኣኒ ኮዔኔ።
95ፑርቶ ዓሳ ታና ባይዛኒ ካቴኔ፤

ታኣኒ ጋዓንቴ ዎጎ ኔኤሲ ማሌኔ።
96ፒዙሞኮ ቢያ ዛጲ ዓኣሢ ታ ዛጌኔ፤

ዓይሢፃ ጋዓንቴ ኔኤሲ ኮሺ ዳልጊኬ።

ፆኦሲ ዎጎ ናሽኪሢ
97ዎጎ ኔኤሲ ታ ኮሺ ናሽካኔ፤

ሮኦሮ ጉቤያ ታኣኒ ማላኔ።
98 ኔኤኮ ዓይሢፃ ዓይጎ ዎዴናኣ ታኣፓ ዱማዹዋኣሢሮ

ታ ሞርኮይዳፓ ባሼ ታና ኔ ማሊ ጶቂሣያ ማሄኔ።
99 ኔ ዎጎ ታኣኒ ማላሢሮ

ታና ዔርዛ ዓሶይዳፓ ባሼ ማሊ ጶቂሣ ዒኔ ታ
ዔኬኔ።

100 ኔኤኒ ኬሴ ዎጎ ጊንፆ ታ ዓኣዻሢሮ
ጋርቼ ዓሶይዳፓ ባሼ ታኣኒ ዔራ ማዔኔ።

101 ኔኤኮ ቃኣሎ ታኣኒ ካፓኒ
ቶኮ ታኣኮ ታ ፑርታ ጎይሢዳፓ ቃዜኔ።

102 ኔኤኒ ኔኤሮ ታና ዔርዜሢሮ
ኔ ዎጎይዳፓ ታ ኬስኪባኣሴ።

103ቃኣላ ኔኤሲ ዎዚ ዓኣፃይ!
ፆሎሊ ዔኤሲዳፓኣ ባሼ ዓኣፃኔ።

104 ኔ ዎጎይዳፓ ማሊ ጶቂሥሢ ታኣኒ ዴንቄኔ፤
ዬያሮ ሉኡዙሞ ጎይፆ ቢያ ታኣኒ ዒፄኔ።

ፆኦሲ ዎጋፓ ጴዻ ፖዒ
105ቃኣላ ኔኤሲ ታ ቶኮኮ ፆምፔ

ታ ጎይፆኮዋ ፖዔኬ።
106 ኔኤኮ ፂሎ ዎጎ ታኣኒ ካፓኒጫኣቄሢሮ

ዬያ ታኣኒ ዶዲሺ ዓርቃንዳኔ።
107ሚርጌና ታ ሜታዼኔ፤

ናንጊና ናንጋ ጎዳሢዮ! ኔ ቃኣሎጉዴያ
ጊንሣ ማሂ ሼምፔና ታና ጌሤ።

108 ናንጊና ናንጋ ጎዳሢዮ! ታ ሼኔና ታ ኔኤም ሺኢሼ
ታኣኮ ጋላቶ ዒንጊፆ ኔ ዔኬ፤
ኔኤኮ ዎጎዋ ታና ዔርዜ።

109ሼምፔላ ታኣኮ ቢያ ዎዴ ሜቶይዳኬ፤
ጋዓንቴ ታ ኔኤኮ ዎጎ ዋሊባኣሴ።

110ፑርቶ ዓሳ ቡኡዶ ፒሮ ታኣም ፒሬኔ፤
ታኣኒ ጋዓንቴ ዳምቦኮ ዑሣ ዓኣዺባኣሴ።

111 ኔ ዎጋ ናንጊና ታኣኮ ዻካሊ ባኣዚ ማዔኔ፤
ዬያና ዒና ታኣኮ ሚርጌና ዎዛዻኔ።

112ዓይሢፆ ኔኤሲ ናንጊና ናንጊ ሄላንዳኣና
ማዺ ታ ኩንሣኒ
ዒኖ ታኣሲ ዬያ ባንሢ ማሄኔ።

113ላምዖ ማሊሢና ዓኣ ዓሶ ታ ዒፃኔ፤
ታኣኒ ጋዓንቴ ኔ ዎጎ ናሽኬኔ።

114 ኔኤኒ ታኣኮ ፑኖ ካያሢና ጊቲማሢናኬ፤
ቃኣሎ ኔኤሲ ታ ዎዛና ካፓኔ።

115ታ ፆኦዛሢኮ ዎጎ ታኣኒ ካፓንዳጉዲ
ዒንሢ ፑርቶ ዓሳ ታ ኮራፓ ሃኩዋቴ።

116 ኔኤኮ ቃኣሎጉዴያ ታና ኬልቂ ዓርቄ፤
ታኣኒ ሼምፔና ናንጋንዳኔ፤
ዎዛ ታኣኮ ጉሪ ማዔም ታ ቦርሲንቱዋጉዲ።

117 ሂርጋ ባኣያ ታ ናንጋንዳጉዲ ኬልቂ ታና ዓርቄ፤
ኔ ዳምቦዋ ቢያ ዎዴ ታ ዛጋንዳኔ።

118ማሊፃ ዔያቶኮ ጌኔና ሉኡዙሞና ኩሜያ ማዔሢሮ
ኔ ዎጋፓ ዒፂ ኬስካዞንሢ ቢያ ኔያ ዒፃንዳኔ።

119 ሳዖይዳ ፑርቶ ዓሶ ቢያ ቡኡራጉዲ ኔ ሺኢሼኔ፤
ዬያሮ ታ ኔኤኮ ዳምቦ ናሽኬኔ።

120ዑፃ ታኣኮ ኔና ዒጊቹሞና ጎጋይቃኔ፤
ኔ ዎጎዋ ሚርጌና ታ ዒጊጬኔ።

121ፒዙሞና ፂሉሞና ዓኣ ባኣዚ ታ ማዼኔ፤
ሄርቂ ዎይሣ ዓሶም ዓኣሢ ታና ዒንጊፖ።

122ታና ኔ ዓይላሢኮ ዻቂንቶ ጎናሴ፤
ዖቶርቃዞንሢ ታና ሄርቂ ዎይሣንዳጉዲማሂፖ።

123ዓኣፓ ታኣኮ ኔ ዓውሲፆንታ
ፂሉሞ ቃኣሎዋ ካፒሢና ላቤኔ።

124ታና ኔ ዓይላሢም ናሹሞ ኔኤሲ ቤኤዜ፤
ኔ ዎጎዋ ታና ዔርዜ።

125ታኣኒ ኔ ዓይላሢኬ፤
ኔ ዳምቦ ዔራንዳጉዲ ታና ማሄ።

126 ናንጊና ናንጋ ጎዳሢዮ!
ዎጋ ኔኤሲ ሃሺንቲዳ ዓኣሢሮ
ኔኤኒ ማዾ ማዻንዳ ዎዳ ሃሢኬ።

127ዓይሢፆ ኔኤሲ ዎርቄይዳፓ ባሼ ታ ናሽካኔ፤
ጎኔኬ ጌኤሺ ዎርቄይዳፓኣ ባሼሚጪንታኔ።

128 ኔ ዓይሢፃ ቦሂሳ ባኣዚ ባኣያ
ፒዜኬ ታ ጋዓኔ፤
ዬያሮ ሉኡዙሞ ጎይፆ ታ ዒዒፃኔ።

ፆኦሲ ዎጎ ቦንቻኒ ናሽኪሢ
129ዳምባ ኔኤኮ ዲቃሢ ሄርሺሳያኬ፤

ዬያሮ ታ ሼምፓሢ ዬያ ካፓኔ።
130 ኔ ቃኣሎኮ ቡሊፃ ፖፖዓኔ፤

ዔሩዋ ዓሶ ማሊ ጶቂሣያ ማሃኔ።
131ዓይሢፆ ታ ኔኤኮ ኮሺ ናሽካሢሮ

ሱኡኮና ታ ዻንጎ ታ ዋሊ ዴዓኔ።
132ሱንፆ ኔኤኮ ናሽካዞንሢም ቢያ ኔ ማዻ ጎይፆ

ታ ባንሢ ማዒጋፓ ታኣምሚጪንቴ።
133 ሃንቲፆ ታኣኮ ኔ ቃኣሎጉዴያ ፒዚሴ፤

ጎሜ ታና ዎይሣንዳጉዲ ሃሺፖ።
134 ኔ ዓይሢፆ ታ ካፓኒ ዳንዳዓንዳጉዲ

ዓሲ ታና ማኣሳንሣያይዳፓ ዓውሴ።
135ታና ኔኤኮ ዓይላሢም ዓኣፖ ካሮ ኔኤኮ ፖዒሴ፤

ዳምቦዋ ኔኤኮ ታና ዔርዜ።
136ዎጋ ኔኤኮ ቦንቺንቲባኣሢሮ

ዓቢፃ ታኣኮ ዋኣሢጉዲ ዎታኔ።

ፆኦሲ ዎጋ ፒዜ ማዔሢ
137 ናንጊና ናንጋ ጎዳሢዮ! ኔኤኒ ፂሎኬ፤

ዎጊፃኣ ኔኤኮ ፒዜኬ።
138 ኔ ዓይሢፆ ኔኤኒ ፂሉሞና ኬሴኔ፤

ዬይያ ኮሺ ጉሙርሳያኬ።
139ታ ሞርካ ቃኣሎ ኔኤሲ ዔኪባኣሢ

ኮሺ ታና ሮኦጋሳኔ።
140ቃኣላ ኔኤኮ ኮሺ ጊሶናያኬ፤

ታኣኒ ኔ ዓይላሢ ዬያ ናሽኬኔ።

141ታኣኒ ፓሡዋያና ቶኦቺንቴያናኬ፤
ጋዓንቴ ታ ኔኤኮ ዓይሢፆ ዋሊባኣሴ።

142 ፂሉማ ኔኤኮ ናንጊና ናንጋያኬ፤
ዎጋኣ ኔኤሲ ጎኔኬ።

143ሜቶና ዋኣዪሢና ታና ሄሌኔ፤
ጋዓንቴ ኔ ዓይሢፃ ታኣኮ ዎዛኬ።

144ዓይሢፃ ኔኤሲ ናንጊና ፂሉሞ ዓይሥሢኬ፤
ሼምፔና ታ ናንጋንዳጉዲ ማሊ ጶቂሥሢ ታኣም
ዒንጌ።

ሞርኬ ኩሽካፓ ዻቃኒ ሺኢቂንቴ ሺኢጲሢ
145 ናንጊና ናንጋ ጎዳሢዮ! ጉቤ ዒናፓ ታ ዒላታኔ፤

ኔ ታኣም ዋይዜ፤
ዳምቦዋ ኔኤኮ ታ ካፓንዳኔ።

146ታ ኔ ባንሢ ዒላታሢሮ ታና ዓውሴ፤
ዓይሢፆዋ ታ ኔኤኮ ካፓንዳኔ።

147 ኔ ታና ማኣዳንዳጉዲ
ዓባ ፆርቁዋንቴ ጴጪ ታ ዒላታኔ፤
ኔ ቃኣሎዋ ሃጋኣ ዎዛ ማሂ ታ ጌሣኔ።

148 ኔኤኮ ቃኣሎ ታ ማላኒ
ዓኣፓ ታኣኮ ዋንቶ ጉቤ ዱኡሚንቱዋዖ ዎርቃኔ።

149 ኔ ኮሹሞጉዴያ ዑኡዞ ታኣሲ ዋይዜ፤
ናንጊና ናንጋ ጎዳሢዮ! ኔ ዎጎጉዴያ
ጊንሣ ማሂ ታና ሼምፔና ናንጋያ ማሄ።

150ፑርታ ባኣዚ ታኣም ቱካ ዓሳ ታ ባንሢ ዑኬኔ፤
ጋዓንቴ ዔያታ ኔ ዎጎኮ ዙላኬ።

151 ናንጊና ናንጋ ጎዳሢዮ!
ኔኤኒ ጋዓንቴ ዑኬኬ፤
ዓይሢፃኣ ኔኤሲ ቢያ ጎኔኬ።

152 ናንጊና ኔኤኒ ዬያ ኔ ዎጎ ዶዲሺ ኬሴያ ማዔሢ
ሚርጌ ዎዴኮ ቤርታፓ ታ ዔሬኔ።

ፆኦሲ ሺኢጲሢ
153ታኣኒ ዎጎ ኔኤኮ ዋሊባኣሴ፤

ዋኣዪፆ ታኣኮ ዛጌ፤
ሄሊያኣ ታና ዓውሴ።

154ታ ዛሎ ኔ ሞኦቲንቴ፥ ታና ዓይሴ፤
ኔ ቃኣሎ ጎይፆ ሼምፔና ታና ናንጊሼ።

155ዳምቦ ኔኤሲ ዔያታ ኮዑዋኣሢሮ
ዻቂንታ ፑርቶ ዓሶይዳፓ ሃኬኬ።

156 ናንጊና ናንጋ ጎዳሢዮ! ሚጪንታ ኔኤኮ ዼኤፒኬ፤
ኔ ዎጎጉዴያ ሼምፔና ታና ናንጊሼ።

157ታና ዳውሳ ሞርካ ሚርጌኬ፤
ታኣኒ ጋዓንቴ ኔኤኮ ዓይሢፃፓ ሺኢኪባኣሴ።

158ዔያታ ቃኣሎ ኔኤሲ ካፑዋሴ፤
ዬያሮ ጉሙርቂንቱዋ ዓሶ ዛጊ ታ ሻኣኪንቴኔ።

159 ናንጊና ናንጋ ጎዳሢዮ!
ኔኤኮ ዓይሢፆ ታ ናሽካያ ማዔሢ ዛጌ፤
ኔኤኮ ናንጊና ናንጋ ናሹሞና ሼምፔና ታና ጌሤ።

160 ኔኤኮ ቃኣላ ጉቤና ጎኔኬ፤
ኔኤኮ ፂሎ ማዔ ዎጋኣ ናንጊና ናንጋያኬ።

ፆኦሲ ዎጎም ዓይሢንቲሢ
161ሱኡጋ ታኣኒ ዔኤቢ ማዺባኣንቴ ዳውሴኔ፤

ታ ጋዓንቴ ቃኣሎ ኔኤኮ ዒጊቹሞና ቦንቻኔ።
162ዔኤቢሚርጌ ዲዒ ዔኬ ዓሲጉዲ

ቃኣላ ኔኤኮ ታና ዎዛሴኔ።
163ሉኡዙሞ ታ ዒፃኔ፥ ሻሻኣኪንታኔ፤

ዎጎ ኔኤሲ ጋዓንቴ ናሽካኔ።
164 ኔኤኮ ፂሎ ማዔ ዎጎ ዛሎ

ፔቴ ኬሊዳ ላንካይ ማይንቲ ታ ኔና ጋላታኔ።
165 ኔኤኮ ዎጎ ናሽካ ዓሶምሚርጌ ኮሹሞ ዓኣኔ፤

ዹቃ ባኣዚያ ዔያቶ ባኣሴ።
166 ናንጊና ናንጋ ጎዳሢዮ! ዓውሲፆ ኔኤሲ

ዎዛ ጌሢ ታ ካፓኔ፤
ኔ ዓይሢፆዋ ማዺ ታ ኩንሣንዳኔ።

167ሼምፓሢ ታኣኮ ኔ ዓይሢፆ ካፓኔ፤
ሚርጌና ዬያ ታ ናሽካኔ።

168 ጎይፃ ታኣኮ ጉቤ ኔ ቤርታ ፔጋኣኬ፤
ዬያሮ ኔኤኮ ዎጎንታ ዓይሢፆንታ ታ ካፓኔ።

ማኣዶ ዴንቃኒ ሺኢቂንቴ ሺኢጲሢ
169 ናንጊና ናንጋ ጎዳሢዮ! ታ ዒላታ ኔ ቤርቶ ሄሎንጎ፤

ኔ ቃኣሎጉዴያ ማሊ ጶቂሥሢ ታኣም ዒንጌ።
170ሺኢጲፃ ታኣሲ ኔ ቤርቶ ሄሎንጎ፤

ኔ ቃኣሎጉዴያ ሄሊ ታና ዓውሴ።
171 ኔ ዎጎ ኔ ታና ዔርዜሢሮ

ዻንጋ ታኣሲ ጋላታ ዓልቂሳኔ።
172ዓይሢፃ ኔኤሲ ቢያ ፂሉሞ ዓይሥሢታሢሮ

ዒንዲርዛ ታኣሲ ኔ ቃኣሎ ዛሎ ዓይናዾንጎ።
173 ኔኤኮ ዓይሢፆ ታ ዶኦሬሢሮ

ኩጫ ኔኤሲ ታና ማኣዳኒ ጊኢጌያ ማዖንጎ።
174 ናንጊና ናንጋ ጎዳሢዮ! ዓውሲፆ ታ ኔኤሲ ኮዔኔ፤

ኔኤኮ ዎጋ ታና ዎዛሳያኬ።
175ታ ኔና ጋላታኒ ሼምፔና ናንጎም!

ኔ ዎጋኣ ታና ማኣዶንጎ።
176ዓዳ ዣኣሌ ማራይጉዲ ታ ማዔኔ፤

ዓይሢፆ ታ ኔኤሲ ዋሊባኣሢሮ
ታና ኔ ዓይላሢ ኔኤኒ ኮዔ።

ሉኡቃ ዓሲና ጌሻ ዓሲናፓ ቶላኒ ሺኢቂንታ ሺኢጲሢ
1ሜታዺ ካራ ታኣኒ ባይዛዖ

ናንጊና ናንጋ ጎዳ ባንሢ ዒላቴኔ፤
ዒዚያኣ ታኣኮ ሺኢጲፆ ዋይዜኔ።

2 ናንጊና ናንጋ ጎዳሢዮ!
ሉኡቃ ዓሶና ጌሻ ዓሶናፓ ታና ዓውሴ።

3ዒንሢ ጌሺማልታ ዓሳ!
ፆኦሲ ዒንሢ ዎዎዴቴ ኮሺኬ ጎዖንዶይ?
ዎዚጉዴሜቶ ዒንሢዳ ቃሴቴ ታኣም ጊኢጋንዳይ?

4ዒዚዒንሢ ዓጬ ሂኢዦና ዱካንዳኔ፤
ታሚ ቄንሢናኣ ዒንሢ ዒሚቻንዳኔ።

5 ቄዳሬ ዓጮ ዴሮ ባኣካ
ጊንሣ ሃሣሜሼኬ ዴሮ ባኣካ
ሙፒ ዓሲ ማዒ ታ ናንጌሢሮ ታና ባዴዔ!

6ኮሹሞ ዒፃ ዴሬና ዎላ
ሚርጌ ሌዔ ታኣኒ ናንጌኔ።

7ታኣኒ ኮሹሞ ኮኮዓኔ፤
ታኣኒ ኮሹሞ ዛላ ጌስታኣና
ዔያታ ዖልዚ ሃይሴ ሌሊ ዔካኔ።

ፆኦሲ ኑና ፑርታፓ ካፓያ ማዒፆ
1ታ ሌካ ዼኤፖ ዹኮ ባንሢ ዛጋኔ፤

ሃንጎሾ፥ ታኣኒ ማኣዶ ዓንካፓ ዴንቃንዳዖ?

2ማኣዳ ታኣምሙካሢ
ጫሪንጮና ሳዖና ማዤ ናንጊና ናንጋ ጎዳፓኬ።

3 ኔና ካፓሢ ቢያ ዎዴ ጴቺ ዴይ ካፓሢሮ
ቶኮ ኔኤኮ ሃርቻቼ ዔኪ ኔና ሎንሣዓኬ።

4ዒስራዔኤሌ ካፓሢ ፔቴታዖ ጊንዑዋሴ፤
ሃውሻኒ ጌይያኣ ላሁዋሴ።

5 ኔና ካፓሢ ናንጊና ናንጋ ጎዳኬ፤
ኔኤኮ ሚዛቆ ዛላ ዒ ሺቢማዒ ዓኣኔ።

6 ሮኦሮና ዓባ ኔና ሚቻዓኬ፤
ዒባኖናኣ ዓጊና ፔቴታዖ ፑርታ ባኣዚ ሄሊሳዓኬ።

7 ናንጊና ናንጋ ጎዳ ፑርታ ባኣዚ ቢያይዳፓ ኔና ካፓንዳኔ፤
ኔኤኮ ሼምፓሢ ኮሺና ዒዚ ካፓያኬ።

8 ኔ ማኣራፓ ኬስኪ ኔኤኒ ዴንዳኣና
ጊንሣ ኔኤኒ ዬካፓ ማዓኣና
ሃኖዋ ማዖም ሃጊያ ናንጊና ዒ ኔና ካፓንዳኔ።

ዬሩሳላሜ ሄርሺ ዓይናዺንቴ ዓይኑሞ
1 «ናንጊና ናንጋ ጎዳሢማኣሪ ኑ ዓኣዾም!» ዔያታ ጋዓኣና

ሚርጌና ታና ዎዛሴኔ።
2ዬሩሳላሜ!

ካሮና ኔኤኮ ኑኡኒ ጌሊ ጋራ ዔቄኔ።
3ዬሩሳላሜ ካታማ

ዎላ ካንሢ ጋጋሦናጉዲ ዶዲሺ ማዢንቴ
ካታማኬ።

4ዒስራዔኤሌምዒንጊንቴ ዳምቦ ጎይፆጉዲ
ናንጊና ናንጋ ጎዳሢም ጋላታ ሺኢሻኒ

ፆኦሲ ፃጳ ቢያ ቡካሢ
ሃኖ ካታሜሎይዳኬ።

5ዳውቴ ፃጳፓ ካኣታዼ ካኣታ ቢያ
ፔኤኮ ዴሮም ዎጎ ዎጋኒ
ሃኖ ካታሜሎይዳ ዴዓኔ።

6ዬሩሳላሜ ካታሞይዳ ኮሹሞ ዓኣያ ማዓንዳጉዲ
ሂዚ ጌይ ፆኦሲ ሺኢቁዋቴ፦
«ኔና ናሽካ ዓሳ ቢያ ጊኢጎንጎ፤

7 ኔኤኮ ኬኤሎዲፃ ቢያ ኮሺ ማዒ ዴዖንጎ፤
ኔኤኮ ካኣቶ ማኣራ ሜታ ባኣያ ኮሺ ናንጎንጎ።»

8ታኣኮ ዒጊኖንታ ታ ላጎንታሮ
«ዬሩሳላሜ! ኮሹሞ ኔኤም ማዖንጎ!» ታኣኒ
ጋዓንዳኔ።

9ዬሩሳላሜ!
ናንጊና ናንጋ ጎዳ ማዔ ኑ ፆኦዛሢ ማኣሮ ዛሎሮ
ኔኤም ኮሺሙካንዳጉዲ ታ ኮዓኔ።

ፆኦሲ ሚጪንቲ ማኣዳንዳጉዲ ሺኢቂንቴ ሺኢጲሢ
1ጫሪንጫ ካኣቱሞ ዖይታ ዴዒ ዓኣሢዮ!

ኔ ባንሢ ታኣኒ ዛጋኔ።
2 ናንጊና ናንጋ ጎዳ ማዔ ኑ ፆኦዛሢዮ!

ዓይሎማዒማዻ ዓቲንቃ ማኣሮ ዓዶ ኩጮ
ላኣላ ጊንሣ ማኣሮ ዒንዶ ኩጮ

ዛጋሢጉዲ ኔኤኒ ኑና ሚጪንቲ ማኣዳንዳያ ሄላንዳኣና
ኔ ማኣዳሢሙካንዳ ጎይፆማ ኑ ካፓኔ።

3 ናንጊና ናንጋ ጎዳሢዮ! ሚርጌና ኑጫሽኪንቴሢሮ
ሃዳራ ኑና ሚጪንቲ ማኣዴ።

4 ዖቶሮ ዓሳ ኑና ቦሃ ቦሂፃ
ዖርጎጮ ዓሳ ኑና ቶኦቻ ቶኦቺፃ

ሚሺ ኑና ቴኤቄኔ።

ፆኦሲ ፔ ዓሶ ካፓያ ማዒፆ
1 ናንጊና ናንጋ ጎዳ ኑኡና ዎላ ማዒባኣቴ

ኑ ዎዎይታንዳዖ ዓቴይ?
ዒስራዔኤሌ ሂዚ ጎዖንጎ፦
2 «ዎንዴ ናንጊና ናንጋ ጎዳሢ ኑኡና ማዒባኣቴ

ኑኡኮ ሞርካ ኑና ባይዛኒሙኬያና፥
3ዼኤፖ ዻጎና ኑጊዳ ዔያታ ዔቄያና

ሼምፔና ዔቂ ዓኣንቴ ኑና ዔያታ ዔዔኤዼዖ ዓቴኔ፤
4ዲጳ ኑና ዔኤዺ ጋፔያታንቴ

ዬይሴኤሊንቲ ዴንዳ ዋኣፃ ኑናሙይ ጋፔያታንቴኬ፤
5ሩኡሪና ዴንዳ ዲጳ ፒፂ ኑና ዔኪ ዴንዴናንዳንቴኬ።»
6 ኑኡኮ ሞርካ ዓጮና ኑና ዻይ ሾኦሉዋጉዲ ካፔ

ናንጊና ናንጋ ጎዳሢ ጋላቲንቶም።
7 ኑኡኒ ካፒጉዲ ኑኡም ፒሮና ፒራስካፓ ቶሌኔ፤

ዬይ ፒራሢሜቄም፥ ኑኡኒ ዓዺንቱዋዖ ዓቴኔ።
8ዬያይዲ ኑና ማኣዴሢ

ጫሪንጮና ሳዖና ማዤ ናንጊና ናንጋ ጎዳ ሱንፆኬ።

ፆኦሲ ፔ ዓሶ ጉሙርሳያ ማዒ ካፓ ካፒሢ
1 ናንጊና ናንጋ ጎዳ ጉሙርቃ ዓሳ

ፔቴታዖ ዓጊፁዋዖ ናኣናና ናንጋ
ፂዮኔ ዹኮጉዲ ዶዲ ዴዓያኬ።

2ዹካ ዬሩሳላሜኮ ኮይሎ ቢያ ዲርቂ ዓኣሢጉዲ
ሃናኣፓ ዓርቃዖ ዴንዲ ናንጊና ናንጋንዳያና
ፆኦሲ ፔ ዴሮኮ ኮይሎዲርቂ ዓኣኔ።

3 ፂሎ ዓሳ ፑርታ ባኣዚ ማዺ ዓርቁዋጉዲ
ፑርቶ ዓሳ ፂሎ ዓሶ ሳዖይዳ ዴይ
ዎይሣንዳሢሚርጌ ናንጋዓኬ።

4 ናንጊና ናንጋ ጎዳሢዮ!
ኔኤኮ ዓይሢፆ ካፒ ኩንሣ
ኮዦ ዓሶም ኮሺ ባኣዚ ማዼ።

5ዎቦ ጎይፆ ባንሢ ጊንሣ ማዓ ዓሶ ጋዓንቴ
ፑርቶ ማዻ ዓሶና ዎላ ፆኦሲ ባይዛንዳኔ።

ኮሹሞ ዒስራዔኤሌምማዖንጎ!

ዲዒንቲፓ ማዓዖ ዎዛና ዓይናዺንቴ ዓይኑሞ
1 ናንጊና ናንጋ ጎዳ ኑና ፂዮኔ ዔኪ ማሄያና

ዓውቲ ኑኡምማሌኔ፥ ጎኔ ባኣዚኬ ኑ ጌይባኣሴ።
2ዻንጋ ኑኡኮ ሚኢቺ ሌሊሚኢጫያ

ዎዛና ዓይኑሞ ሌሊ ዓይናዻያ ማዔኔ፤
ዬያሮ ሜሌ ዴራ፦

«ናንጊና ናንጋ ጎዳ ዼኤፒ ባኣዚ ዔያቶም ማዼኔ»
ጌዔኔ።

3ጎኔና ናንጊና ናንጋ ጎዳሚርጌዼኤፒባኣዚኑኡምማዼኔ፤

ዬያሮ ሚርጌና ኑኡኒ ዎዛዻኔ።
4 ናንጊና ናንጋ ጎዳሢዮ!

ዒራ ዋርቃዛ ዾኦሎ ዛሎይዳ ዓኣ
ዓሲ ናንጉዋ ዳውሎም ዲጶ ዋኣፆ ዔኪ ሙካ
ዎሮጉዲ

ኑ ባኮ ኑኡምማሂ ዒንጊ ዎንዴ ኑ ዓኣ ጎይፆ ማሄ።
5ዬኤኪ ዬኤኪ ዜርቄ ዓሳ

ዎዛና ዒላሺ ዒላሺ ማኣሎ ቡራንዳኔ።
6ዜርፆ ዔኪ ዴንዳኣና ዬኤኬ ዓሳ

ናኣሮ ኬዲ ዎዛና ማዒሙካንዳኔ።

ፆኦሲኮ ኮሹሞሮ ጋላቲንቴ ጋላታ
1 ናንጊና ናንጋ ጎዳ ኬኤሢማዢባኣንቴ

ማኣሮ ማዣኔ ጋዓ ዓሳ ላባሢ ጉሪኬ።
ናንጊና ናንጋ ጎዳ ካታሞ ካፒባኣንቴ

ካታሞ ካፓኔ ጋዓ ዓሳ ጉሪ ላባኔ።
2ጉቴ ዹቡርታ ዔቂ

ጊንሣ ሃሣ ዒባኒ ላሆንዶ ዎዶ ዓኣሢ
ሳዖይዳ ዓኣ ናንጎሮ ላቢፃ ጉሪኬ።

ናንጊና ናንጋ ጎዳ
ዒዚ ናሽካ ዓሶም ሃውሾ ዒንጋኔ።

3 ናይ ናንጊና ናንጋ ጎዳ ዒንጋ ባኣዚኬ፤
ጎኔ ፒዜ ማዔ ዓንጆኬ።

4ዓሲ ዼጌ ዓኣዖ ሾዓ ዓቲንቄ ናይ
ዖልዚ ዓሲኮ ኩሽካ ዓኣ ሂኢሺጉዴያኬ።

5ካቲላ ዬያጉዴ ሂኢዦና ኩሜ ዓሲ
ጎኔና ባሊቲ ዓኣ ዓሲኬ፤

ፔ ሞርኮና ዎላ ካታሞ ጌሎ ካራ ማርማኣና
ባሺንቲ ቦርሲንቱዋያኬ። *

ፆኦሲም ዓይሢንቲና ጴዻ ዓንጆ
1 ናንጊና ናንጋ ጎዳ ዒጊጫዞንሢና

ዓይሢፆዋ ካፓዞንሢ ዓንጂንቴያኬ።
2 ኔ ማዺ ላቤጮጋጮ ኔኤሲ ኔኤኒሙዓንዳኔ፤

ኔ ዓንጂንታንዳኔ፥ ዔኤቢ ቢያ ኔኤም ጊኢጋንዳኔ።
3 ኔኤኮ ላኣሌላ ማኣሮይዳ ዓሚ ካፃ ዎይኔ ማዓንዳኔ፤

ኔኤኮ ናኣታኣ ካሦሙዖ ጎንጎ ዓጮይዳ
ፑሪ ኬስኬ ዛይቶ ሪሚቶ ናኣቶጉዲማዓንዳኔ።

4 ናንጊና ናንጋ ጎዳ ቦንቺ ዒጊጫ ዓሲ
ያዺ ዓንጂንታያ ማዓንዳኔ።

5 ናንጊና ናንጋ ጎዳ ፂዮኔፓ ኔና ዓንጆንጎ!
ዬሩሳላሜኮ ዖርጎቹሞ ኔ ናንጋ ዎዶ ቢያይዳ
ኔና ዻዎንጎ!

6 ኔ ናኣቶኮ ናኣቶ ሄላንዳኣና
ኔና ዒዚ ዛጊሶንጎ!

ኮሹሞ ዒስራዔኤሌምማዖም!

* 127:5 ዬኖ ዎዶና ማዺንታ ጎይፆ፦ ዬይ ዺቦ ዓቲንቆ ናኣታ ዓዶና ዎላ ዓዶ ዛሎማርማኒሙካያ ማዒፆ ዔርዛያኬ።

ዒስራዔኤሌኮ ሞርኮፓ ቶላኒ ሺኢቂንቴ ሺኢጲሢ
1 ናኣቶፓ ዓርቃዖ ፑርታ ባኣዚ ታና ሄሌኔ፤

ዒስራዔኤሌ ዓሳ ሂዚ ጎዖንጎ፦
2 «ታኣኒ ናኣቶ ዓኣንቴ ዓርቃዖ

ታኣኮ ሞርካ ታና ሚጪንቲቃይዶ ዳውሳኔ፤
ጋዓንቴ ታና ዔያታ ባሺባኣሴ።

3ታኣኮ ዙሎ ዔያታ ዢራፓና ጳርቂ
ጎሺ ጎሽኮማጉዲ ሹኬኔ።

4 ናንጊና ናንጋ ጎዳ ቢያ ዎዴ ፒዜኬ፤
ዬያቶ ሚጪንቱዋ ፑርቶ ዓሶ ቱኡዛፓ ታና ዒ
ቡሌኔ።»

5 ፂዮኔ ዒፃ ዓሲ ቢያ
ቦርሲንቲ ጊንሢምማዖም።

6ማኣሪ ዑሢዳ ባቃሌ ማኣቲጉዲ
ሃጊ ዑጉዋዖ ሹሊ ባይቃያ ማዖም።

7ዬያጉዴ ማኣታ ዎዻ ዓሲኮ ኩጮኩሙዋያ
ጌኤቴ ማሂ ቱካኒ ጋዓሢማኣ ኮኦማ ኩሙዋያ
ማዖም።

8ዔያቶኮ ኮይሊና ዴንዳ ዓሲ ቢያ ፂዮኔኮ ሞርኮ፦
«ናንጊና ናንጋ ጎዳ ዒንሢ ዓንጆንጎ!
ኑኡኒያ ናንጊና ናንጋ ጎዳ ሱንፆና ዒንሢ ዓንጃኔ!»
ዔያቶ ጋዓዓኬ።

ፆኦሲ ማኣዳንዳጉዲ ሺኢቂንቴ ሺኢጲሢ
1 ናንጊና ናንጋ ጎዳሢዮ! ዼኤፒ ዖዪሢዳ ዓኣዖ

ኔ ታና ማኣዳንዳጉዲ ኔ ባንሢ ታ ዒላታኔ።
2 ጎዳሢዮ! ታ ሺኢቃ ሺኢጲፆ ዋይዜ፤

ኔ ዋያ ታኣኮ ዒላቶ ዋይዛያ ማዖም።
3 ኔኤኒ ኑኡኮ ጎሞ ኮጲሳያ ማዔቴ

ዖኦኒ ፒዜ ማዒሜቶ ዔኩዋ ዓታንዳይ?
4 ጋዓንቴ ኔና ኑ ቦንቻንዳጉዲ

ኑኡኮ ጎሞ ኔኤኒ ዓቶም ጋዓኔ።
5ታኣኒ ናንጊና ናንጋ ጎዳ ጶቂሢ ካፓኔ፤

ታ ሼምፓሢያ ዒዛ ጊቢ ካፓኔ፤
ዒዛኮ ቃኣሎዋ ታ ጉሙርቃኔ።

6ዛቤ ካፓ ዓሲ ሳዓ ካራንዳጉዲ ኮዓያይዳፓ ባሼ
ታኣኒ ናንጊና ናንጋ ጎዳ ጶቂሢ ካፓኔ።

7ዒስራዔኤሌ! ዒዛኮ ናሹማ ናንጊና ናንጋያ ማዔሢሮ
ዓሲ ዓውሳኒያ ዎልቄ ዓኣያ ማዔሢሮ
ናንጊና ናንጋ ጎዳይዳ ሃጋ ዎዛ ጌሢ ጉሙርቄ።

8 ናንጊና ናንጋ ጎዳ ፔኤኮ ዴሮ ዒስራዔኤሌ
ዔያቶኮ ጎሞ ቢያይዳፓ ዓውሳያኬ።

ፆኦሲ ጉሙርቂሢ
1 ናንጊና ናንጋ ጎዳሢዮ! ታ ዒኖይዳ ዖቶርሙሞ ባኣሴ፤

ዓኣፓ ታኣኮ ዖቶርሙሞና ዛጌ ጎይሢ ባኣሴ፤
ዒና ታኣኮ ኮይሱዋ ዼኤፓቶ ኮዒባኣሴ፤

ታኣም ሃናኑዋ ባኣዚ ሄላኒ ታጪኢዺንቲባኣሴ።

2ዻንሢፓ ጉኡጴ ናይ ዒንዶኮ ዳዳ ሊች ጌይ ዴዓሢጉዲ
ታኣኒ ዔኤቢያ ጎዑዋዖ ዚቲ ጌዔኔ።

3ዒስራዔኤሌ! ሃሢፓ ዓርቃዖ ናንጊና ናንጊ ሄላንዳኣና
ናንጊና ናንጋ ጎዳሢ ጉሙርቂ ናንጌ!

ጌኤዦማኣሮ ዛሎ ዓይናዺንቴ ዓይኑሞ
1 ናንጊና ናንጋ ጎዳሢዮ!

ታና ዳውቴያ ማሊ ጶቂሣዎ፤
ዒዚሜታዺ ዓኣሤሜቶዋ ቢያ ሃዳራ ዋሊፖ።

2 ናንጊና ናንጋ ጎዳሢዮ! ኔኤና ዎላ ዒጫኣቄጫኣቁሞና
ቢያ ባኮ ዳንዳዓ፥ ያይቆኦቤ ፆኦዛሢ፥ ኔኤም
ሂዚ ጌይ ዒጫኣቂ ናኣቤ ናኣቦ ማሊ ጶቂሤ፦

3-5 «ናንጊና ናንጋ ጎዳሢምኬኤሢ ታኣኒ ማዣንዳኣና
ቢያ ባኮ ዳንዳዓ ያይቆኦቤ ፆኦሲም ማኣሪ ታ
ኮሻንዳኣና

ታ ኬኤፆ ታኣኒ ጌላዓኬ፤
ታ ዓርሶይዳኣ ታኣኒ ላሃዓኬ፤
ሃውሺ ጊንዖ ጋዓ ባኣዚያ ታ ጊንዓዓኬ።»

6ዔፕራታይዳ ኑ ዓኣዖ
ዒዚጫኣቁሞጫኣቄ ሳኣፂኖ ዛሎ ኑ ዋይዜኔ፤
ቂሪያትይዓሪሜይዳ ዬያ ሳኣፂኖ ኑኡኒ ዴንቄኔ።

7ዬካፓ ኑኡኒ፦ «ናንጊና ናንጋ ጎዳሢኮማኣሪ ኑ ዓኣዾም፤
ቶካ ዒዛኮ ሄርቃ ሳዖይዳ ሂርኪ ጌይ ኑ ዒዛም
ዚጎም» ጌዔኔ።

8 ናንጊና ናንጋ ጎዳሢዮ!
ኔኤኮ ዎልቆ ፔጋሲ ዔርዛያ ማዔ
ጫኣቁሞ ሳኣፂኖና ዎላ ኔኤኒ ሃውሻ ቤዞ
ኔኤኮ ጌኤዦማኣሮ ጌሌ።

9 ኔኤም ማዻ ቄኤሳ ፂሎ ማዾማዾም!
ኔኤም ጉሙርቂንታያ ማዔዞንሢ ዎዛና ኔና ቦንቺ
ዓይናዾም!

10 ኔ ዓይላሢ ዳውቴ ጋይቴ ጌይጋፓ
ኔኤኒ ካኣታሣኒ ቲሽኪ ዶኦሜሢ ሃሺፖ።

11 ናንጊና ናንጋ ጎዳ ዳውቴም
ሂዚ ጌይ ላኣሚንቱዋጫኣቁሞጫኣቄኔ፦

«ኔ ናኣቶፓ ፔቴሢ ታኣኒ ካኣታሣንዳኔ፤
12 ኔኤኮ ናኣታ ታኣኒ ዔያቶምጫኣቄጫኣቁሞንታ

ታ ዔያቶ ዓይሤ ባኮንታ ካፒ ኩንሣያ ማዔቴ
ዔያቶኮ ናኣታ ሃሣ ኔና ሄሊሲ

ናንጊና ካኣታዺ ናንጋያ ማዓንዳኔ።»
13 ናንጊና ናንጋ ጎዳ ፂዮኔ ፔኤምማሂ ዶኦሬኔ፤

ዒኢካ ማኣሪ ማሂ ናንጋኒያ ኮዔኔ።
14 ሃና ታኣኮ ናንጊና ሃውሺ ናንጎ ቤሲኬ፤

ሃይካ ታኣኒ ናንጋኒ ሚርጌ ኮዔያታሢሮ
ሃኖ ቤዞ ታ ማኣሪ ታኣኒ ማሄኔ።

15 ፂዮኔ ታ ኮሺ ዑሣ ዓኣሢ ዓንጃንዳኔ፤
ማንቆ ዓሶሙኡዚ ታኣኒ ሚሻንዳኔ።

16ቄኤሶ ታኣኒ ዻቂንታ ማኣዖጉዲማይሳንዳኔ፤
ዒኢካ ናንጋ፥ ጉሙርቂንታ ዓሳኣ ዎዛና
ዓይናዻንዳኔ።

17ዳውቴ ዜርፃፓ ካኣቲ ማዓያ ታኣኒ ኬሳንዳኔ፤
ታኣኒ ዶኦሚ ካኣታሤሢም ዼኤፒ ዎልቄ ታ
ዒንጋንዳኔ።

130:8 ማቲ. 1፡21፤ ቲቶ 2፡14። 132:10 2ፆኦሲ. ዓሃኬ 6፡41-42። 132:11 2ሳሙ. 7፡12-16፤ 1ፆኦሲ. ዓሃኬ 17፡11-14፤ ዓይኑ. 89፡3-4፤
ዳኪ. ማዾ 2፡30። 132:17 1ካኣቶ. ማ 11፡36።

18ዒዛኮ ሞርኮ ታኣኒ ቦርሲንቲ ዓፒላንቲኖ ማይሳንዳኔ፤
ጋዓንቴ ዒዛኮ ቶኦካ ታኣኒ ዓጋንዳ ቦንቾ ባካ ዓኣፓ
ዱካያ ማዓንዳኔ።

133

ፔቱሞና ናሽኪንቲ ናንጊሢ ዛላ ዓይናዺንቴ ዓይኑሞ
1 ፆኦሲ ዓሳ ዎላ ፔቱሞና ናንጋዛ

ሚርጌና ኮሺኬ፥ ዎዛሳያኬ።
2ዓኣሮኔኮ ቶኦካ ዋሆዛ

ቡኡጮ ባኣፆና ጌይ
ዓፒሎማጫሮ ሄላኒ ሻኣዺ ዴንዳ
ኮሺ ሳውሞ ዓኣ ሪሚቶ ዛይቶ ጉዴያኬ።

3ዬያጉዲ ሃሣ
ሄርሞኔ ዹካፓ ፂዮኔ ጌሜሮ ጎኦባ ፆዻ ዖልኮጉዲኬ፤
ናንጊና ናንጋ ጎዳሢ ባይቁዋያ ማዒ ናንጋ
ኮሺ ናንጊንታ ዓንጆንታ ዒኢካ ማዓንዳጉዲ
ዓይሤኔ።

134

ፆኦሲ ጋላታኒ ዓይናዺንታ ዓይኑሞ
1ዒንሢ ናንጊና ናንጋ ጎዳም ማዻ ዓይላ

ዹሞና ጌኤዦማኣራ ዔቂ ዒዛምማዻ ዓሳ ቢያ
ሃኒ ዬይ ናንጊና ናንጋ ጎዳ ጋላቱዋቴ።

2ጌኤዦማኣሮይዳ ኩጮዒንሢኮ ሌካ ዔቂሲ
ናንጊና ናንጋ ጎዳሢ ጋላቱዋቴ።

3ጫሪንጮና ሳዖና ማዤ፥ ናንጊና ናንጋ ጎዳሢ
ፂዮኔፓ ዒንሢ ዓንጆንጎ!

1 ናንጊና ናንጋ ጎዳ ጋላቱዋቴ!

ዒንሢ፥ ናንጊና ናንጋ ጎዳኮ ዓይላ
ዒዛኮ ሱንፆ ቦንቺ ጋላቱዋቴ።

2 ኑ ፆኦዛሢኮ ጌኤዦማኣሮይዳ
ናንጊና ናንጋ ጎዳኮ ማኣሮ ጋሮይዳ
ሙኪዔቂ ማዾማዻ ዓሳ ዒዛ ጋላቱዋቴ።

3ዒዚ ኮሺማዔሢሮ ናንጊና ናንጋ ጎዳ ጋላቱዋቴ፤
ዒዚ ሚጪንታያ ማዔሢሮዋ ሱንፆ ዒዛሲ ቦንቺ
ዓይናዹዋቴ።

4ዒዚ ያይቆኦቤ ፔኤምማሂ
ዒስራዔኤሌ ፔሚኢሼማሂ ዶኦሬኔ።

5 ናንጊና ናንጋ ጎዳ ዼኤፒታሢ
ኑ ጎዳ ሜሌ ፆኦዞፓ ቢያ ባሻያ
ዼኤፒ ፆኦሲ ማዔሢ ታ ዔራኔ።

6 ናንጊና ናንጋ ጎዳጫሪንጮይዳ ሳዖይዳ
ዬያጉዲ ዼኤፖ ባዞይዳ
ኮይሴ ባኣዚ ቢያ ዒ ማማዻያኬ።

7ዒርዚና ዓኣ ሻኣሬ ሳዖኮ ጋፓፓ ዔኪ ዬዓኔ፤
ዒራ ዋርቃኣና ዜኤሊንሢ ዒዚ ዜኤሊንሢሳኔ፤
ዢባሮዋ ፔ ኮናፓ ኬሲ ዳካኔ።

8ጊብፄ ዓጮይዳ ዓሶንታ ቆሎንታኮ

ቶይዶ ናኣቶ ዎዼሢ ዒዛኬ።
9ጊብፄ! ኔ ጊዳ ኔኤኮ ካኣቲንታ

ዒዛምማዻ ዓሶ ቢያሢዳሜቶ ዓጋኒ
ፔ ዎልቆና ማዺንታ ባኣዚንታ
ዲቃሢ ሄርሺሳ ባኣዚ ናንጊና ናንጋ ጎዳ ዳኬኔ።

10ዒዚሜሌሚርጌ ዴሬ ዎዺ ኩርሴኔ፤
ዼኤፖ ዼኤፖ ካኣቶዋ ዎዼኔ።

11ዓሞራ ዓሶ ካኣቲ ሲሆኔ
ባኣሳኣኔ ዓሶ ካኣቲ ዖኦጌ
ካኣናኔ ዓጮ ካኣቶዋ ቢያ ዒዚ ዎዼኔ።

12ዬያቶ ዓሶኮ ሳዖ ፔ ዴሮ ዒስራዔኤሌም
ዴኔ ማሂ ዒዚ ዒንጌኔ።

13 ናንጊና ናንጋ ጎዳሢዮ! ሱንፃ ኔኤኮ ናንጊና ናንጋያኬ፤
ዎዶና ዎዶና ኬስካ ዓሳ ቢያ ኔና ዋሉዋ ጶቂሣንዳኔ።

14 ናንጊና ናንጋ ጎዳ ፔ ዴሮም ፒዜ ዎጌ ዎጋኔ፤
ዒዛምማዻ ዓይሎማኣ ሚጪንታኔ።

15ሜሌ ዴሮኮ ፆኦዛ
ቢራ ዓንጊና ዎርቄናይዳፓ ዹይ ኮሾናያኬ።

16ዬያ ፆኦዞኮ ዻንጋ ዓኣዖ ጌስቱዋያ
ዓኣፒ ዓኣዖዋ ዴንቁዋያኬ።

17ዋይዚያ ዓኣኔ፥ ጋዓንቴ ዋይዙዋሴ፤
ፔ ሲኢዾና ዑኡሲ ዔካኒ ዳንዳዑዋያኬ።

18ዬያቶ ኮሼ ዓሶንታ ጉሙርቃ ዓሳኣ ቢያ
ዬያቶ ፆኦዞጉዲማዒ ዓቶንጎ።

19ዒስራዔኤሌ ዴሬዮቴ!
ናንጊና ናንጋ ጎዳ ጋላቱዋቴ፤
ዒንሢ፥ ናንጊና ናንጋ ጎዳም ማዻ ቄኤሳ!
ናንጊና ናንጋ ጎዳሢ ጋላቱዋቴ።

20ዒንሢ ሌዊ ፃጶ ማዔ ዓሳ!
ናንጊና ናንጋ ጎዳ ጋላቱዋቴ፤
ዒንሢ፥ ናንጊና ናንጋ ጎዳሢ ቦንቻ ዓሳ ቢያ ዒዛ
ጋላቱዋቴ።

21 ናንጊና ናንጋ ጎዳ ፂዮኔይዳ ጋላቱዋቴ፤
ዒዚ ናንጋ፥ ዬሩሳላሜይዳኣ ጋላቱዋቴ።

ናንጊና ናንጋ ጎዳ ጋላቱዋቴ!

1ዒዚ ኮሺማዔሢሮ ናንጊና ናንጋ ጎዳ ጋላቱዋቴ፤
ዒዛኮ ሚጪንቲፃ ናንጊና ናንጋያኬ።

2 ፆኦዞኬ ጌይ ካኣሽኮ ባኮይዳፓ ቢያ ባሼ ማዔ ፆኦዛሢ
ጋላቱዋቴ፤

ዒዛኮ ሚጪንቲፃ ናንጊና ናንጋያኬ።
3 ጎዳቶኮ ቢያ ጎዳ ማዔ ፆኦዛሢ ጋላቱዋቴ፤

ዒዛኮ ሚጪንቲፃ ናንጊና ናንጋያኬ።
4ዒዚ ፔኤሮ ሌሊ ዼኤፒ ዲቃሢ ሄርሺሳ ባኣዚ ማዻኔ፤

ዒዛኮ ሚጪንቲፃ ናንጊና ናንጋያኬ።
5ዒ ፔ ዔራቶናጫሪንጮማዤኔ፤

ሚጪንቲፃ ዒዛኮ ናንጊና ናንጋያኬ።
6ዼኤፖ ዋኣፆይዳ ሳዖ ቦኦኮልቂ ዒዚ ዾቄኔ፤

ሚጪንቲፃ ዒዛኮ ናንጊና ናንጋያኬ።
7ዼኤፖ ዼኤፖጫሪንጮ ፖዖ ዒ ማዤኔ፤

ሚጪንቲፃ ዒዛኮ ናንጊና ናንጋያኬ።
8ዓቢ ሮኦራ ፖዓንዳጉዲ ዓይሤኔ፤

ሚጪንቲፃ ዒዛኮ ናንጊና ናንጋያኬ።

136:1 1ፆኦሲ. ዓሃኬ 16፡34፤ 2ፆኦሲ. ዓሃኬ 5፡13፤ 7፡3፤ ዒዝ. 3፡11፤ ዓይኑ. 100፡5፤ 106፡1፤ 107፡1፤ 118፡1፤ ዔር. 33፡11። 136:5ማዢ. ማፃ
1፡1። 136:6ማዢ. ማፃ 1፡2። 136:9ማዢ. ማፃ 1፡16።

9ዓጊኖንታ ዦኦጋሢንታ ዹማ ፖዓንዳጉዲ ዓይሤኔ፤
ሚጪንቲፃ ዒዛኮ ናንጊና ናንጋያኬ።

10ጊብፄ ዓጮ ዓሶኮ ቶይዶ ናኣቶ ዒ ዎዼኔ፤
ሚጪንቲፃ ዒዛኮ ናንጊና ናንጋያኬ።

11ዒስራዔኤሌ ዴሮ ጊብፄ ዓጫፓ ዒዚ ዔኪኬሴኔ፤
ሚጪንቲፃ ዒዛኮ ናንጊና ናንጋያኬ።

12 ዒዛኮ ዎልቄ ዓኣያ፥ ሃሣ ቢታንቶ ዓኣያ ማዒፆና
ዬያይዴኔ፤

ሚጪንቲፃ ዒዛኮ ናንጊና ናንጋያኬ።
13ዞቄ ባዞ ዒዚ ፓቄኔ፤

ሚጪንቲፃ ዒዛኮ ናንጊና ናንጋያኬ።
14ዒስራዔኤሌ ዓሶ ባዞኮ ባኣኪና ዳኬኔ፤

ሚጪንቲፃ ዒዛኮ ናንጊና ናንጋያኬ።
15ጊብፄ ካኣቲንታ ዖሎ ዓሶንታ ዞቄ ባዛ ዱኡኬኔ፤

ሚጪንቲፃ ዒዛኮ ናንጊና ናንጋያኬ።
16ፔኤኮ ዴሮ ዓሲ ናንጉዋ ዳውላ ዔኪ ሃንቴኔ፤

ሚጪንቲፃ ዒዛኮ ናንጊና ናንጋያኬ።
17ዼኤፖ ዼኤፖ ካኣቶ ዒ ዎዼኔ፤

ሚጪንቲፃ ዒዛኮ ናንጊና ናንጋያኬ።
18ዎልቆና ዓኣ ካኣቶ ዲርካቺ ባይዜኔ፤

ሚጪንቲፃ ዒዛኮ ናንጊና ናንጋያኬ።
19ዓሞራ ዓሶ ካኣቲ፥ ሲሆኔ ዒዚ ዎዼኔ፤

ሚጪንቲፃ ዒዛኮ ናንጊና ናንጋያኬ።
20 ባኣሳኔ ዓሶ ካኣቲ፥ ዖኦጌ ዒ ዎዼኔ፤

ሚጪንቲፃ ዒዛኮ ናንጊና ናንጋያኬ።
21ዬያ ዓሶኮ ሳዖ ቢያ ፔ ዴሮም ዴኔ ማሂ ዒንጌኔ፤

ሚጪንቲፃ ዒዛኮ ናንጊና ናንጋያኬ።
22ፔ ዓይላሢ ዒስራዔኤሌ ዒዚ ዻካልሴኔ፤

ሚጪንቲፃ ዒዛኮ ናንጊና ናንጋያኬ።
23 ዖሎና ኑ ባሺንቴያና ኑና ዒ ዋሊ ሃሺባኣሴ፤

ሚጪንቲፃ ዒዛኮ ናንጊና ናንጋያኬ።
24 ኑ ሞርኮ ኩጫፓ ቶሊሲ ኑና ዒዚ ዓውሴኔ፤

ሚጪንቲፃ ዒዛኮ ናንጊና ናንጋያኬ።
25ማዢንቲም ቢያሙኡዚ ዒዚዒንጋኔ፤

ሚጪንቲፃ ዒዛኮ ናንጊና ናንጋያኬ።
26ጫሪንጮ ፆኦዛሢ ጋላቱዋቴ፤

ሚጪንቲፃ ዒዛኮ ናንጊና ናንጋያኬ።

ዲዒንቲ ዴንዲ ዓኣ ዒስራዔኤሌ ዓሶኮ ዬኤፖ

1 ኑኡኒ ባብሎኔ ዎሮ ዓጫ ዴዒ
ፂዮኔ ማሊ ጶቂሣዖ ዬኤኬኔ።

2ዒኢካ ዓሃይያ ጌይንታ ሚፆ ዑፃ
ጎኦሎ ኑኡኮ ኑ ሱፂ ሃሼኔ።

3 ኑና ዲዒ ዔኪ ዴንዲሜታሳ ዓሳ
ዓይኑሞ ዓይናዺ ኑ ዔያቶ ዎዛሳንዳጉዲ
«ፂዮኔይዳ ዒንሢ ዓይናዻ ዓይኑሞፓ ፔቴ ሂንዳ
ዓይናዹዋቴ» ጌዔኔ።

4 ናንጊና ናንጋ ጎዳ ቦንቺ ዓይናዾ ዓይኑሞ
ዓሲ ዓጪዳ ዴይ ዎይቲ ኑ ዓይናዻንዳይ?

5ዬሩሳላሜ! ኔና ታ ዋሌያ ማዔቴ
ታኣኮ ጎኦሎ ዋርቃ ሚዛቆ ኩጫ ዞዲ ዓቶም።

6ዬሩሳላሜ! ታ ኔና ጶቂሡዋዖ ዓቲ፥ ጊንሣ ሃሣ
ታና ጋፒንሢ ዎዛሳያ ማዓሢ ኔና ማሂ ታ ዔኪባኣቴ
ዒንዲርዛ ታኣኮ ሆንጎላሢና ዎላ ዓዺንቶም።

7 ናንጊና ናንጋ ጎዳሢዮ! ዬሩሳላሜ ዓዺንቴ ዓቦና

ዔዶኦሜ ዓሳ ማዼ ባኮ ማሊ ጶቂሤ፤
«ሹጮና ኬልቆና ዲፆ ፃጳፓ ቱጊ ዶይሱዋቴ!» ጌይ

ዔያታ ዒላቴ ዒላቶ ጶቂሤ።
8 ባብሎኔ! ኔኤኒ ሻሂንቲ ባይቃንዳኔ፤

ኔኤኒ ኑጊዳ ማዼ ጌኖ ማዾ ቢያሢ ዛሎ
ኮሞ ኮፃሢ ጋላቲንቴያኬ።

9 ኔኤኮ ናኣቶ ዔኪ ዔኪ
ላሎ ሹጮይዳ ጳዺሲ ዳኣፃሢ ጋላቲንቴያኬ።

ዳውቴ ዓይኑሞ

ጋላታ ሺኢጲሢ
1 ናንጊና ናንጋ ጎዳሢዮ! ጉቤ ዒኔፓ ታ ኔና ጋላታኔ፤

ሜሌ ፆኦዛ ዛጋንቴ ኔኤም ታኣኒ ጋላታ ዓይኑሞ
ዓይናዻኔ።

2 ኔኤኮ ናንጊና ናንጋ ናሹሞንታ ፒዙሞንታ
ኔኤኮ ሱንፆ ዼኤፑሞንታ፥ ሃሣ ኔ ዓይሢፆ
ፑኡፑሞንታ

ፔጋሲ ኔኤኒ ታኣም ዻዌሢሮ
ኔኤምዱማዼ ኔኤኮ ጌኤዦማኣሮ ባንሢ ሺሪ

ሂርኪ ጌይ ዚጊ ዚጊ ታ ኔና ጋላታኔ።
3ታ ኔና ዔኤላዛ ኔ ታኣኮ ሺኢጲፆ ዋይዜኔ፤

ኔ ዶዱሞና ኔኤኒ ታና ዶዲሼኔ።
4 ናንጊና ናንጋ ጎዳሢዮ!

ኔ ጌዔ ቃኣሎ ዔያታ ዋይዜሢሮ
ዓጮ ካኣታ ቢያ ኔና ጋላታኔ።

5 ኔ ማዼ ባኮ ቢያሢንታ
ኔኤኮ ዼኤፖ ቦንቾንታሮ
ዓይናዺ ዔያታ ዼኤፒሳኔ።

6 ኔኤኒ ሌካ ዼጌ ቤዛ ዓኣያ ማዔቴያ
ሂርኬ ማዔ ቦሂንቴዞንሢ ኔ ዛጋኔ፤
ዖቶሮ ዓሶ ሃኬ ዓኣ ቤዛ ዓኣዖ ኔኤኒ ዔራኔ።

7ታኣኒ ሜቶኮ ባኣኮ ጌሌቴያ
ኔኤኒ ሼምፔና ታና ጌሣኔ።

ዻጋዺ ታጊዳ ዔቄ ሞርኮ ኔኤኒ ማካኔ፤
ኔኤኮ ዼኤፖ ዎልቆና ኔ ታና ዓውሳኔ።

8 ናንጊና ናንጋ ጎዳ ታኣም ማሌማሊፆ ኩንሣንዳኔ፤
ናንጊና ናንጋ ጎዳሢዮ! ኔኤኮ ናሹማ ናንጊና
ናንጋያኬ፤

ኔ ኩጮና ኔኤኒ ማዤሢ ዋሊ ሃሺፖ።

ዓይኑሞ
ፆኦሲ ቢያ ዎዴ ዑኬማዒፆ
1 ናንጊና ናንጋ ጎዳሢዮ! ኔ ታናሙሪ ዛጊ ዔሬኔ።
2ታኣኒ ዴዓኣና ማዖም ዔቃኣና ኔ ታና ዔራኔ፤

ታኣኮ ማሊፆ ሃኬ ዓኣዖ ኔኤኒ ዔዔራኔ።
3ታ ሃንታ ቤዞንታ ዴይ ሃውሻ ቤዞ ኔ ዋሉዋሴ፤

ታ ማዺ ሃንታ ባኮ ቢያ ኔ ዔራኔ።
4 ናንጊና ናንጋ ጎዳሢዮ! ታኣኒ ሃጊ ኬኤዛንዳሢኮ ቤርታ

ታ ዎዚ ጋዓኒ ጋዓቴያ ኔ ዔራኔ።
5ታ ኮይሎይዳ ቢያ ኔኤኒ ዓኣኔ፤

ኔ ኩጮና ጎኦቢ ፑርታፓ ኔ ታና ካፓኔ።

136:10ኬሲ. ማፃ 12፡29። 136:11ኬሲ. ማፃ 12፡51። 136:15ኬሲ. ማፃ 14፡21-29። 136:19 ፓይ. ማፃ 21፡21-30። 136:20
ፓይ. ማፃ 21፡31-35። 137:8 ዮሃ. ፆፔዻ 18፡6።

6 ኔኤኮ ዔራታ ኮሺጪሊል ጋዓያኬ፤
ታኣኒ ማሊ ጶቂሢ ዔራንዳሢኮ ዑሣኬ።

7ዓንኮዋ ታ ዓኣዺ ኔኤፓ ቶላኒ ዳንዳዑዋሴ፤
ኔ ቤርታፓ ዓንኮዋ ታ ዴንዲ ፑናንዳ ቤሲ ባኣሴ።

8ጫሪንጮ ታ ኬስኬቶ ኔኤኒ ዒኢካ ዓኣኔ፤
ሳዖ ዴሞ ዓሶ ኮይላ ታኣኒ ጌሌቴያ ኔ ዒኢካኬ።

9ዓባ ኬስካ ባንፆ ታኣኒ ባራኒ ዴንዴቴያ
ባዞ ዼኤፖ ሶፒ ዴንዲ ታ ናንጌቴያ፥

10ዒኢካ ኔ ዓኣያ ማዒ ኔ ኩቻ ኔ ታና ጎቺ ሃንቲሳኔ፤
ኔኤኮ ሚዛቆ ኩጮና ኔ ታና ዶዲሺ ዓርቃኔ።

11ታኣኒ፦ «ዹማ ታና ዓኣቺ ዓይሳንዳኔ፤
ታ ኮይላ ዓኣ ፖዓ ዹሞንጎ» ጌዔቴያ፥

12ዹማ ኔኤኮ ዓኣፖ ዴንቂ ላኣጉዋሴ፤
ዹማ ኔ ኮይላ ሮኦሪጉዲ ፖዓኔ፤
ኔ ኮይላ ዹሚንታ ሮኦሪንታ ዱማዹዋያኬ።

13ታና ጉቤና ማዤሢ ኔናኬ፤
ታ ዒንዶ ጎጳ ታ ዑፆ ዎላ ካንሢ ማዤሢ ኔናኬ።

14ዲቃሢሄርሺሳ ጎይሢናታማዢንቴሢሮታ ኔና ጋላታኔ፤
ኔኤኮ ማዻ ቢያ ሄርሺሲዲቃሣያ ማዔሢ ጋፒ ታኣኒ
ዔራኔ።

15ጴዹዋያ ማዔ ዓኣሺንቴ ቤዛ ታ ማዢንቴያና
ሳዖ ዴሞ ማዔ ቤዞይዳኣ ታ ዑፃ ፔቴይዳ ዎላ
ካንሢንቴያና

ታ ዑፃ ኔ ዓኣፓፓ ዓኣቺንቲ ማዢንቴያቱዋሴ።
16ታ ዒንዶ ጎጳ ታኣኒ ሱጉሢ ዓኣንቴ ኔ ታና ዴንቄኔ፤

ታኣም ጎዖና ኬላ ሃጊ ፔቴ ጌይ ዓርቂንቱዋንቴ
ኔኤኮ ማዝጋቦይዳ ፃኣፒንቲ ዴዔኔ።

17 ፆኦሲዮ! ኔ ታኣም ማላ ማሊፃ ኮሺ ዼኤፒኬ፤
ፓይዳኣ ኮሺ ዺባያኬ።

18 ኔ ታኣም ማላ ማሊፃ ፓይዲንቴቴ
ባዚ ዓቺ ማኣሻላፓ ባሻያኬ፤
ታኣኒ ጊንዒ፥ ጊንሣ ጴጫኣናኣ
ሃይሾ ኔ ታ ኮይላ ዓኣ ጎይሣኬ።

19 ፆኦሲዮ! ፑርቶ ዓሶ ባይዜቴራ!
ዒንሢ ሃይ፥ ሱጉፆ ዼኤቤዓሳ ታ ኮይላፓ ባይቁዋቴ!

20ዔያታ ኔኤም ፑርታ ጌኤሲ ጌስታኔ፤
ኔኤኮ ሞርኬ ማዒ ኔ ሱንፆ ፑርቲሲ ዔያታ ዾንካኔ።

21 ናንጊና ናንጋ ጎዳሢዮ! ኔና ዒፃ ዓሶ ዒናፓ ታ ዒፃዓዳ?
ኔኤም ጌኤታዻ ዓሶ ኮሺ ታኣኒ ሻኣኪንታዓዳ?

22ጉቤ ዒናፓ ጋፒ ታ ዔያቶ ዒፃኔ፤
ታ ሞርኬ ማሂ ታ ዔያቶ ዛጋኔ።

23 ፆኦሲዮ! ታናሙሪ ዛጊ፥ ታ ዒኖ ዴንቄ፤
ታ ዎዚምታቴያ ዛጊ፥ ታ ሜታዺማላ ማሊፆ ዔሬ።

24ፑርታ ጎይሢ ማላ ዒኔ ታኣኮ ዓኣቴ ዛጊ ዴንቄ፤
ናንጊና ናንጋ ጎይፆ ታ ዓኣዻንዳጉዲ ታና ዻዌ።

ዓይኑሞ
ፆኦሲ ማኣዳንዳጉዲ ሺኢቂንታ ሺኢጲሢ
1 ናንጊና ናንጋ ጎዳሢዮ! ፑርቶ ዓሶፓ ታና ዓውሴ፤

ጌኖ ማዻ ዓሶ ኩጫፓኣ ታና ቶሊሴ።
2ዔያቶኮ ዒና ፑርታ ማዾንዳያ ማሊ ቱካኔ፤

ቢያ ዎዴ ዑራ ሌሊ ዔያታ ማዣኔ።
3ዔያቶኮ ዒንዲርዛ ፑርታ ሾኦሺጉዲ ዻዻዓያኬ፤

ዔያታ ዻንጋፓ ኬሳ ባካ ዶርባ ሾኦሺ ማርዜኬ።
4 ናንጊና ናንጋ ጎዳሢዮ! ፑርቶ ዓሶ ኩጫፓ ታና ዓውሴ፤
ታኣኮ ቶኮ ቡኡዳኒ ማላ ጌኖ ዓሶፓ ቶሊሴ።
5 ዖቶሮ ዓሳ ፒሮ ታኣም ዓኣቺ ፒሬኔ፤

ፒሮ ሱሲ ታና ቡኡዳኒ ዔያታ ታ ቤርታ ዋሄኔ፤
ፒራሢና ታና ዓይሣኒታኣኒ ሃንታ ጎይፃዔያታፒሬኔ።

6 ናንጊና ናንጋ ጎዳሢ፥ «ታኣኮ ኔኤኒ ፆኦሲኬ» ታ ጋዓኔ፤
ናንጊና ናንጋ ጎዳሢዮ! ታ ኔና ሺኢቂ ዒላታ ዒላቶ
ዋይዜ።

7ዎልቄና ዓኣያ ማዒ ታና ዓውሳ
ናንጊና ናንጋ ታ ጎዳ ማዔ ፆኦዛሢዮ!

ዖሎ ዓቦና ጊቲማ ማዒ ሂኢዣ ታና ዓይዱዋጉዲ
ቃዜ።

8ፑርቶ ዓሶም ዔያታ ኮዓ ባኮ ዒንጊፖ፤
ዔያታ ማሊ ቱካ ቱኡዞ ዔያቶም ሃኒሲፖ።

9ታና ማንጌ ታ ሞርካ ታና ባሻንዳጉዲማሂፖ፤
ዔያታ ማዻኒ ማላ ጌኖ ማዾ ዔያቶ ባንሢ ሺርሼ።

10ታሚ ቄንሢ ዔያቶ ዑፃ ኬዶም፤
ዬካፓ ዔያታ ቶሊ ኬስኩዋጉዲ ታሚዳ ዓጊንቶም፤
ኮሺ ዔታዻያ ቶርጴ ዓኣ ዔቴይዳ ኬኤሪንቶም።

11ሉኡዙሞና ዓሲ ፑሽኪ ሃንታ ዓሲ ሳዖይዳ ናንጎፓ፤
ጌኔ ማዻ ፑርቶ ዓሶ ፑርታ ባኣዚ ኬሚ ባባይዞም።

12 ናንጊና ናንጋ ጎዳሢዮ! ማንቆ ዓሶም ፒዜ ዎጌ ኔ
ዎጋሢንታ

ሄርቂንቲ ዎይሢፆና ሜታዻ ዓሶ ዛሎ ኔ ሞኦታሢ ታ
ዔራኔ።

13ኮዦ ዓሳ ጎኔና ኔና ጋላታኔ፤
ኔ ዓኣ ቤዞይዳ ኔኤና ዎላ ዶዲ ዔያታ ናንጋንዳኔ።

ፆኦሲ ዓውሳንዳጉዲ ሺኢቂንታ ሺኢጲሢ
1 ናንጊና ናንጋ ጎዳሢዮ! ታ ኔ ዋይዞም ዒላታኔ፤

ኔጉዋዖ ዑኬና ታና ማኣዴ፤
ታኣኒ ኔ ዋይዞም ዒላታሢ ዋይዜ።

2ታኣኒ ሺኢቃ ሺኢጲፃ ዑንጄ ኔኤምጩቢሾያጉዲ
ኔ ባንሢ ዔቂሳ ኩጫኣ ዒባናኣና ዒንጎ ዒንጊፆጉዲ
ማዖም።

3 ናንጊና ናንጋ ጎዳሢዮ! ታ ዻንጎ ካፓ ዓሲ ጌሤ፤
ታሙሱሮዋ ቃዛንዳ ዓሲ ዔቂሴ።

4ፑርቶ ዓሶና ዎላ ፑርታ ማዾ ታ ማዹዋጉዱ
ታኣኮ ዒኖ ፑርቱሞ ባንሢ ማሊሲፖ፤
ዔያቶና ዎላ ዴይሙዎሙኡዚያ ታናሙዒሲፖ።

5 ፂሎ ዓሲ ታና ፁንቆንጎ፥ ዬይ ታና ሚጪንቲሢኬ፤
ዒዚ ታና ጎሮንጎ፥ ዬይ ታ ቶኦኮ ዖይሲና ቲሽኪሢኬ፤
ጋዓንቴ ታ ቢያ ዎዴ ፑርቶ ዓሶ ማዾ ማኪ ማኪ
ሺኢቃኔ።

6ሱኡጋ ዔያቶኮ ዼኤፖ ላሎማጋ ኬኤሪንታኣና
ታ ጋዓ ባካ ጎኔታሢ ዔያታ ዔራንዳኔ።

7 ሳዓ ጎሽኪንታኣና ቦኪ ቡርሺንታሢጉዲ
ዔያቶኮ ሜጌፃ ዱኡፖ ካራ ካራ ዜርቂንታንዳኔ።

8 ናንጊና ናንጋ ጎዳ ማዔ ታ ፆኦዛሢዮ!
ታኣኒ ጋዓንቴ ኔና ጉሙርቂፆ ሃሻዓኬ፤
ኔ ታና ዓኣቻንዳጉዲ ታ ኮዓሢሮ ሃይቆም ጌይ ታና
ሃሺፖ።

9ዔያታ ዓኣቺ ፒሬ ፒራስካፓ ታና ቶሊሴ፤

140:3 ሮሜ 3፡13። 141:2 ዮሃ. ፆፔዻ 5፡8።

ፑርቶ ማዻ ዓሶኮ ዹቃስካፓ ታና ዓይሴ።
10ታኣኒ ኮሺና ዖኦኪ ዴንዳዛ

ፑርቶ ዓሳ ዔያታ ፒሬ ፒራስካ ፔኤሮ ዓዺንቶንጎ።

142
ዳውቴዴኖዔቶይዳዓኣዎዶናዔራቶናካላሌካላሎ

ፆኦሲ ማኣዳንዳጉዲ ሺኢቆ ሺኢጲሢ
1ዑኡዞ ታኣኒ ዼጊዲ ናንጊና ናንጋ ጎዳ ዋይዞምዒላታኔ፤

ታና ዒዚሚጪንታንዳጉዲ ታ ሺኢቃኔ።
2ታ ዒዛ ሃዳርሳ ባኮ ቢያ ዒዛ ቤርቶ ሺኢሻኔ፤

ሜቶዋ ታኣኮ ቢያ ታ ዒዛም ኬኤዛኔ።
3ዒና ታኣኮ ጋፒ ዖያኒ ዑካኣና

ታኣኒ ዓይጎ ዎዳኒ ኮይሳቴያ ዒዚ ዔዔራኔ፤
ታኣኒ ዴንዳ ጎይፆይዳ

ሞርካ ታኣም ፒሮ ዓኣቺ ፒሬኔ።
4ኮይሎ ታ ሺሪ ዛጋንቴ ታና ዓኣቻንዳ ካይዚ ባይቄኔ፤

ፔቴታዖ ታና ማኣዳ ዓሲ ባኣያ ማዔኔ፤
ታና ካፓያና ታ ዛሎ ሂርጋ ዓሲያኣ ባኣሴ።

5 ናንጊና ናንጋ ጎዳሢዮ! ኔኤኒ ታና ማኣዳንዳጉዲ
ታኣኒ ኔ ባንሢ ዒላታኔ፤

ናንጊና ናንጋ ጎዳሢዮ! ኔኤኒ ታኣኮ ፑኖ ካያሢኬ፤
ሼምፖናዓኣዓሳ ናንጋዓጮይዳታኣኮዓኣያማዔሢ
ኔናኬ።

6ታኣኒ ጋፒ ዎዛ ቲቂ ዴዔሢሮ
ኔ ታና ማኣዳንዳጉዲ ኔ ባንሢ ታ ዒላታሢ ዋይዜ፤
ዑሣዓኣዼታኣምዔያታዎልቃዼሢሮታሞርኮፓታና
ዓውሴ።

7ታኣኒ ኔና ጋላታንዳጉዲ ሃያ ቱኡዛፓ ታና ቡሌ፤
ኔኤኒ ታኣም ማዼ ኔኤኮ ኮሹሞማዾ ዛጋዖ
ፂሎ ዓሳሙኪ ታ ኮይላ ቡካንዳኔ።

ፆኦሲፓ ማኣዶ ዴንቃኒ ሺኢቆ ሺኢጲሢ
1 ናንጊና ናንጋ ጎዳሢዮ! ሺኢጲፆ ታኣኮ ዋይዜ፤

ታኣኒ ኔና ሺኢቃ ሺኢጲፆ ባንሢ ዋይዚ ጌሤ፤
ኔኤኒ ጉሙርቂንታያ፥ ሃሣ ፒዜ ማዔ ጎይፆና
ታ ሺኢቃ ባኮ ታኣም ዒንጌ።

2 ኔ ቤርታ ፔቴታዖ ፂሎ ማዓ ዓሲ ባኣሢሮ
ታና ኔ ዓይላሢ ዎጌሮ ኔ ቤርቶ ዔኪ ሺኢሺፖ።

3ታ ሞርካሢ ታና ዎዻኒ ዳውሳኔ፤
ዹሚዳ ጌልዚ ቱኪ ታኣኮ ካራ ባይዜኔ፤
ሚርጌ ዎዴኮ ቤርታ ሃይቂ ዱኡቴ ዓሶጉዲ ታኣኒ
ማዔኔ።

4ታኣኮ ጋሮይዳ ዓኣ ሼምፓሢ ባኣያ ማዔኔ፤
ዒና ዲቃቴም ካራ ታኣኮ ባይቄኔ።

5ታኣኒ ሚናኣ ዎዶ ጶቂሢማሌኔ፤
ኔኤኒ ማዼ ማዾዋ ሺርሺ ሺርሺ ታ ማሌኔ፤
ኔ ዎልቆና ኔ ማዼ ባኮዋ ቢያ ታ ጶቂሴኔ።

6ታ ኩጮ ኔና ሺኢቂ፥ ኔ ባንሢ ታ ዔቂሴኔ፤
ዳውሌ ዓጪዳ ዋኣሢ ዼኤባሢጉዲ
ታኣኮ ሼምፔላ ዒማዺ ኔና ዼኤቤኔ።

7 ናንጊና ናንጋ ጎዳሢዮ! ሼምፓሢ ታኣኮ ላቤሢሮ
ኔጉዋዖ ታ ሺኢቃ ባኮ ታኣም ዒንጌ፤

ኔ ዓኣፖ ካሮ ታ ባንፃፓ ሺርሺፖ፤
ኔ ዬያይዴቴ ሳዖ ዴሞ ኬዳ ዓሶጉዲ ታኣኒ
ማዓንዳኔ።

8ታኣኒ ጉሙርቃሢ ኔና ማዔሢሮ
ኬላ ኬላ ኔኤኮ ናንጊና ናንጋ ናሹሞ ታና ዔርዜ፤

ታ ሼምፓሢ ሃዳርሲ ታ ኔኤም ዒንጌሢሮ
ታኣኒ ዴንዳንዳ ጎይፆ ታና ዻዌ።

9 ናንጊና ናንጋ ጎዳሢዮ! ታኣኒ ኔና ፑኖ ካያሢ ማሄሢሮ
ታኣኮ ሞርኮይዳፓ ታና ማኣዲ ዓውሴ።

10 ኔኤኒ ታኣኮ ፆኦዛሢኬ፤
ኔ ጋዓ ባኮ ታኣኒ ማዺ ኩንሣንጉዲ ታና ዔርዜ፤
ኔኤኮ ኮዦ ዓያኖና ኮሺ ጎይሢ ታኣም ዻዌ።

11 ናንጊና ናንጋ ጎዳሢዮ! ኔ ቦንቾም ጌይ ታ ሼምፓሢ
ካፔ፤

ኔኤኮ ፒዙሞ ማዾና ታኣኮ ሜቶይዳፓ ቢያ ታና
ኬሴ።

12 ኔኤኮ ናንጊና ናንጋ ናሹሞ ፔጋሲ ታኣም ዻዋኒ
ታኣኮ ሞርኮ ዎዺ ባይዜ፤

ታኣኒ ኔኤኮ ዓይላሢታሢሮ
ታኣም ፑርታ ባኣዚ ማዻ ዓሶ ቢያ ኩርሴ።

ባሺሢ ዴንቃዖ ዓይናዾ ዓይኑሞ
1 ናንጊና ናንጋ ጎዳ ማዔ ታኣኮ ላላሢ ጋላቲንቶንጎ!

ዒዚ ታና ዖልዚ ዖሎ ጎይሢ ዔርዚ፥ ዖልዚም
ጊኢጊሻኔ።

2 ናንጊና ናንጋ ጎዳ ታና ካፓያ ታኣኮ ጊቲማኬ፤
ታኣኮ ፑኖ ካያሢ፥ ሃሣ ታና ዓውሳሢኬ፤

ታኣኒ ዒዛ ጉሙርቂ ኮሺ ናንጋኔ፤
ዴራኣ ታኣም ዓይሢንታንዳጉዲማሃሢ ዒዛኬ።

3 ናንጊና ናንጋ ጎዳሢዮ!
ዓሲንሢ ዓይጎኬ ጌይ ኔ ሃያይዲ ቶኦኮ ዛጋይ?
ሃያይዲ ኔ ሂርጊዔያቶምማላሢዓይጎኬጌይዳይ?

4ዓሲ ዢባሬጉዴ ባኣዚኬ፤
ናንጋ ዎዳኣ ዔኤዤ ሺቢጉዴ ዴንዲ ባይቃያኬ።

5 ናንጊና ናንጋ ጎዳሢዮ! ጫሪንጮ ዳርዚ ሊካ ኬዴ፤
ዹኮ ኔ ኩጮና ካኣሚጩቢሼ።

6 ኔኤኮ ዜኤሊንፆ ዜኤሊንሢ ኔ ሞርኮ ዳውሲ ባይዜ፤
ኔኤኮ ሂኢዦና ዔያቶ ዱኪ ዳውሴ።

7 ኔ ኩጮሎኦፓ ሊካ ዳኬ፤
ዼኤፖ ዋኣፆ ዴማፓ ታና ጎቺ ኬሲ፥ ዓውሴ፤
ፃንጎ ማዔሜሌ ዓጮ ዓሶፓ ታና ዓይሴ።

8ዔያታ ፔቴታዖ ጎኔ ባኣዚ ጌስቱዋሴ፤
ሚዛቆ ኩጮዔያታ ዔቂሲ ሉኡዙሞናጫኣቃኔ።

9 ፆኦሲዮ! ዓኪ ዓይኑሞ ኔና ቦንቺ ታ ዓይናዻንዳኔ፤
ታጶ ሻሺ ዴንሢንታ ጎኦሎዋ ዋርቂ ታኣኒ
ዓይናዻንዳኔ።

10 ዖልዚና ባሻንዳጉዲ ካኣቶም ኔኤኒ ዎልቄ ዒንጋኔ፤
ኔ ዓይላሢ ዳውቴያ ጬንቾ ዓራፖ ዓጬሢፓ ኔ
ዓውሳያኬ።

11 ፃንጎ ማዔሜሌ ዓጮሞርኮይዳፓ ታና ዓውሴ፤
ዔያቶኮ ዻንጋ ሉኡዚ ባኣዚ ጌስታያኬ፤
ሚዛቆ ኩጮ ዔያታ ሉኡዙሞ ጫኣቁሞሮ
ዔዔቂሳኔ።

142:7 1ሳሙ. 22፡1፤ 24፡3። 143:2 ሮሜ 3፡20፤ ጋላ. 2፡16። 144:3ዒዮ. 7፡17-18፤ ዓይኑ. 8፡4።

12 ኑኡኮ ዼጌ ናኣታ ሃጊ ዔቃኣና
ሃጊ ባቃሊ ዑጊ ዴንዳ ሚሢጉዲማዖንጎ፤

ኑኡኮ ዉዱሮ ናኣታ ካኣቱሞ ማኣሮኮ ጎንጃሢ ዎላ ካኣማ
ካሮይዳ

ዾቂንቲ ኬኤፆ ሚዛጲሳ፥ ዓርሲ ኮሾና ፒዜ
ቱርቱሮጉዲማዖንጎ።

13ኮና ኑኡኮ ዱማዱማ ቶኦኪ ሃኣኮና ኩሜያ ማዖንጎ፤
ሄንፆሮ ዞኦዞ ኬስኬ ኑኡኮ ማራታ
ሚርጌ ሺያና ፓይዲንታ ማሪናይ ሾይ ዺቦንጎ።

14 ባኣታ ኑኡኮ ካኣሽኮንጎ፤
ቡሉዋዖ ሾይ ሾይ ዺቦንጎ፤
ኑና ዲዒ ዔኪ ዴንዳ ባኣዚ ባይቆንጎ፤
ኑ ካታሞኮ ሳዞ ጎይፆ ዼኤፖይዳ ዬኤፒ ዑኡሲ
ዋይዚንቶፓ።

15ዬያጉዴ ዓንጆ ዒንጊንቴ ዴሬ ጋላቲንቴያኬ፤
ናንጊና ናንጋ ጎዳ ዔያቶኮ ፆኦሲ ማዔ ዴሬ
ዓንጂንቴያኬ።

145
ዳውቴ ዓይኑሞ

ጋላታ ዓይኑሞ
1ታ ፆኦዛሦ፥ ታ ካኣቲዮ!

ታ ኔኤኮ ዼኤፑሞ ሄርሺ ኬኤዛንዳኔ፤
ናንጊና ታ ኔ ሱንፆ ጋላቴ ጎይሣ ናንጋንዳኔ።

2ቢያ ኬላ ኬላ ታ ኔና ጋላታንዳኔ፤
ናንጊና ታ ኔኤኮ ሱንፆ ቦንቼ ጎይሣ ናንጋንዳኔ።

3 ናንጊና ናንጋ ጎዳ ዼኤፒኬ፤
ፑኡፒ ጋላታ ዒዛም ኮይሳያኬ፤
ዒዛኮዼኤፑማዓሲዔራኒዳንዳዓያይዳፓዑሣኬ።

4ዎዶና ዎዶና ኬስካ ዓሳ ኔኤኮ ማዾ
ሄሊሲሙካ ዓሶም ኬኤዚ ዔርዛንዳኔ፤
ኔኤኮ ዲቃሢ ሄርሺሳ ማዾዋ ፔጋሲ ዔያታ
ኬኤዛንዳኔ።

5ዴራ ኔኤኮቦንቾንታ ቦንቺንቶኮዋዼኤፑሞኬኤዛንዳኔ፤
ታኣኒያ ኔኤኮ ዲቃሢ ሄርሺሳ ማዾ ማሊ ማሊ
ናንጋንዳኔ።

6 ዴራ ኔኤኮ ዲቃሢ ሄርሺሳ ዼኤፖ ማዾ ዛሎ
ኬኤዛንዳኔ፤

ታኣኒያ ኔኤኮ ዼኤፖ ማዾ ሄርሺ ዼጊዲ
ኬኤዛንዳኔ።

7ዔያታ ኔኤኮ ኮሹሞሚርጊፆ ኬኤዛንዳኔ፤
ኔኤኮ ፂሉሞ ዎልቆ ዛሎ ዼግ ጌዔ ዑኡሲና
ዓይናዻንዳኔ።

8 ናንጊና ናንጋ ጎዳ ኮሺ፥ ሃሣ ሚጪንታያኬ፤
ዻጋዻኒ ሩኡሩዋያ፥ ናሹማኣ ናንጊና ጋፑዋያኬ።

9ዒዚ ቢያ ባኮም ኮሺኬ፤
ዒ ማዤ ባኮ ቢያ ሚጪንታያኬ።

10 ናንጊና ናንጋ ጎዳሢዮ!
ኔ ማዤ ባካ ቢያ ኔና ጋላታንዳኔ፤
ኔኤም ዱማዼ ኔ ዴራ ቢያ ኔና ዼኤፒሲ ሄርሻንዳኔ።

11 ኔኤኮ ካኣቱሞ ቦንቾ ዛሎ ኬኤዛንዳኔ፤
ኔኤኮ ዎልቆ ዛሎዋ ሄርሺ ጌስታንዳኔ።

12ዬያይዲ፥ ዓሲ ቢያ
ኔ ዎልቆና ኔኤኒ ማዼ ዼኤፖ ማዾንታ
ጊንሣ ሃሣ ኔኤኮ ካኣቱሞ ቦንቾ ዼኤፑሞዋ
ዔራንዳኔ።

13ኬስካ ዎዶ ቢያይዳ ዎይሣ ካኣታሢ ኔናኬ፤
ኔኤኮ ካኣቱማ ናንጊና ባይቁዋያኬ።

ናንጊና ናንጋ ጎዳ ጋዓ ባኮ ጉሙርቂንቲ ኩንሣያኬ፤
ዒዚ ማዻ ባካ ቢያ ኮሺኬ።

14ሎኦማኒ ቡኡዲንታ ዓሶ ዒ ኬኤሊንቃኔ፤
ሳዓ ሎኦሚ ዓኣ ዓሶዋ ዔቂሳኔ።

15ቢያሢ ጉሙርቂ ኔና ዛጋኔ፤
ኔኤኒያ ዔያቶም ኮይሳ ዎዶና

ዔያታሙዓንዳሙዖ ዒንጋኔ።
16 ኔኤኒ ኔኤኮ ኩጮቡሊ

ፔቴ ፔቴ ሼምፔና ዓኣ ባኮም
ኮይሳ ባኮ ዒንጊ ዒኖ ዔያቶኮ ሃውሺሳኔ።

17 ናንጊና ናንጋ ጎዳ ማዻ ባኮና ቢያ ፂሎኬ፤
ጊንሣ ሃሣ ኮሺኬ።

18 ናንጊና ናንጋ ጎዳ ዒዛ ሺኢቃዞንሢም ቢያ
ጎኔ ዒኔፓ ሺኢቃዞንሢም ቢያ ዒ ዑኬኬ።

19ቦንቺ ዒዛ ዒጊጫዞንሢም
ኮይሳ ባኮ ቢያ ዒዚ ዒንጋኔ፤
ሜታዺ ዒላታ ዒላቶዋ ዋይዚ ዔያቶ ማኣዳኔ።

20ዒዛ ናሽካዞንሢ ቢያ ዒ ፑርታፓ ካፓኔ፤
ፑርቶ ዓሶ ጋዓንቴ ዒዚ ዎዺ ባይዛኔ።

21ታኣኒ ቢያ ዎዴ ናንጊና ናንጋ ጎዳ ጋላታንዳኔ፤
ዒዚ ማዤ ባካ ቢያ
ዒዛኮ ዱማዼ ጌኤዦ ሱንፆ ሄርሺ ሄርሺ ናንጎንጎ።

146
ዻቂሻ ፆኦሲም ሺኢካ ጋላታ

1 ናንጊና ናንጋ ጎዳም ጋላታ!
ታ ሼምፔሌ! ናንጊና ናንጋ ጎዳ ጋላቴ።

2 ሼምፔና ዓኣ ዎዶ ቢያይዳ ናንጊና ናንጋ ጎዳ ታ
ጋላታንዳኔ፤

ናንጋ ዎዶ ቢያይዳ ታ ፆኦዛሢ ታኣኒ ቦንቺ
ዓይናዻንዳኔ።

3ዻቂሻኒ ዳንዳዑዋ፥ ዓሲ ማዢንቲ ማዔ ዓሶና
ሱኡጎ ማዒ ዎይሣ ዼኤፖ ዓሶ ጉሙርቂፖቴ።

4ዔያታ ሃይቃዖ ሳኣ ዴሚ ጌላኔ፤
ዒማ ኬሎይዳ ዔያታ ማዻኒ ማሌ ባካ ቢያ ጉሪ
ባይቃኔ።

5 ያይቆኦቤ ፆኦሲ ዒዛ ማኣዳያ ማዔ ዓሢ
ናንጊና ናንጋ ጎዳ ማዔ ፔ ፆኦዛሢዳ ጌኤቂንቴሢ
ዎዛዾንጎ።

6 ናንጊና ናንጋ ጎዳጫሪንጮንታ ሳዖንታ
ዼኤፖ ባዞንታ ጊዳ ዓኣ ባኮ ቢያ ማዤሢኬ፤
ናንጊና ጉሙርቂንቴ ጎይሣ ናንጋያኬ።

7 ሄርቂንቲ ዎርቃ ዓሶም ፒዜ ዎጌ ዎጋኔ፤
ናይዺንቴዞንሢምሙኡዚዒንጋኔ፤
ናንጊና ናንጋ ጎዳ ቱኡቴ ዓሶዋ ቱኡዛፓ ዒ ቡላኔ።

8 ናንጊና ናንጋ ጎዳ ዓኣፓ ባይቄ ዓሶኮ ዓኣፖ ቡላኔ፤
ሎኦሚ ዓኣ ዓሶ ሳዓፓ ዔቂሳኔ፤
ፂሎ ማዔ ዓሶዋ ዒዚ ናሽካኔ።

9 ናንጊና ናንጋ ጎዳ ሜሌ ዓጪፓ ሙኬ ዓሲ ማዒ ናንጋ
ዓሶ ካፓኔ፤

ዜኤሪንዶ ማዔ ላኣሎንታ ዜኤሮ ናኣቶዋ ማኣዳኔ፤
ፑርቶ ዓሶኮ ጌኖ ማሊፆ ጉሪ ማሃኔ።

146:6 ዳኪ. ማዾ 4፡24፤ 14፡15።

10 ናንጊና ናንጋ ጎዳ ካኣቲ ማዒ ናንጋያኬ፤
ፂዮኔ! ኔ ፆኦዛሢ ኬስካ ዎዶ ቢያይዳ ካኣታዺ
ናንጋኔ።

ናንጊና ናንጋ ጎዳም ጋላታ!

147
ቢያ ባኮ ዳንዳዓ ፆኦሲም ሺኢካ ጋላታ

1 ናንጊና ናንጋ ጎዳ ጋላቱዋቴ!
ኑ ፆኦሲ ቦንቺ ጋላታ ዓይኑሞ ዓይናዺሢ ቃራኬ፤
ዒዛ ጋላቲፃ ዎዛሳያ፥ ሃሣ ኮይሳያኬ።

2 ናንጊና ናንጋ ጎዳ ዬሩሳላሜ ጊንሣ ዓካሲ ማዣኔ፤
ዒስራዔኤሌፓ ዳውሲንቲ ዴንዴ ዓሶ ጊንሣ ዒ
ማሃኔ።

3ዒኔ ሜቂ ዖዬ ዓሶ ዒዚ ዶዲሻኔ፤
ኪፆዋ ኑኡኮ ዒ ፓሣኒ ማራኔ።

4ዦኦጋሢኮሚርጉሞ ዒዚ ፓይዲ ዔራኔ፤
ፔቴ ፔቴሢኮዋ ሱንፆ ዒ ጌሣኔ።

5 ናንጊና ናንጋ ኑ ጎዳሢ ዼኤፒ፥ ሃሣ ዎልቄና ዓኣያኬ፤
ዒዚ ዔራ ዔራታ ሃይማኬ ጌይንቱዋያኬ።

6ዒኖ ሼሌዔ ዓሶ ዒዚ ቦንቺሲ ዼጊሳኔ፤
ፑርቶ ማዻ ዓሶ ጋዓንቴ ሳዓ ኬኤሪ ዻውሲሳኔ።

7 ናንጊና ናንጋ ጎዳ ቦንቺ ዓይኑሞ ዓይናዹዋቴ፤
ጎኦላዋርቂዋርቂያኣ ኑ ፆኦዛሢዓይናዺቦንቹዋቴ።

8ዒዚ ሻኣሮጫሪንጮይዳሚጫኔ፤
ሳዖይዳ ዒርዚ ዋርቂሳኔ፤
ዹኮይዳ ማኣቲ ኬሲ ዓኣዒሳኔ።

9ካዮ ቦዖንታ ቆሎንታም ቢያሙኡዚ ዒንጋኔ፤
ሙኡዚ ባይቄም ዒላታ ቁራኮ ናኣቶ ዒሙኡዛኔ።

10ዒዚ ዎዛዻሢ ዶዶ ፓራሢንታ
ዖሎ ዓሶንታኮ ዎልቆ ዛጊቱዋሴ።

11ዒዛ ዎዛሳሢ
ዒዛ ቦንቺ ዒጊጫዞንሢና
ናንጊና ናንጋ ናሹሞ ዒዛኮ ጉሙርቃዞንሢኬ።

12ዬሩሳላሜ! ናንጊና ናንጋ ጎዳ ጋላቴ!
ፂዮኔ! ኔ ፆኦዛሢ ፑኡፒሲ ዒላሼ!

13ዒዚ ኔኤኮ ማርሾ ካሮኮ ጋጋርዞ ዶዲሺ ካፓኔ፤
ኔ ጋራ ዓኣ ዴሮ ዒዚ ዓንጃኔ።

14ዒዚ ኔ ዓጮኮ ዛጶ ኮሺ ማሂ ካፓኔ፤
ቃራ ዛርጌ ካፂሲ ኔና ዒ ሚሻኔ።

15 ሳዖ ፔ ቢታንቶና ዒዚ ዓይሣኔ፤
ዒዚ ጋዓ ባካ ኔጉዋዖ ማዺንቲ ኩማኔ።

16ዼኤፖ ሻጮ ዎዺንቴ ፑኡታጉዲ ሳዓ ዒዚሚጫኔ፤
ሊኢሎጉዲላሃ ዖልኮዋዲቢንሢጉዲሳዓ ላኣላኔ።

17ሻጮ ቃንፆጉዲ ሳዓ ዒዚዲኢኒሻኔ፤
ዬያ ኬዳ ሻጮ ቤርታ ዖኦኒያ ጫርቂ ዔቃኒ
ዳንዳዑዋሴ።

18ዬካፓ ዒዚ ዓይሥሢ ዓይሣኔ፤
ዬይ ላኣዳዺ ዴይ ዓኣ ሻጫ ዓልቃኔ፤
ዢባሬ ዒዚዢባርሺሴም ዋኣሢ ዒኢፓ ጎዓኔ።

19ፔ ቃኣሎ ያይቆኦቤ ናኣቶም
ዒዛኮ ዎጎንታ ዳምቦንታ ዒስራዔኤሌም ፔጋሲ
ዔርዛኔ።

20ዬያ ቢያ ዒዚሜሌ ዓይጎ ዴሬማኣ ማዺባኣሴ፤
ዬያታ ዒዛኮ ዎጎ ዔሩዋሴ።

ናንጊና ናንጋ ጎዳም ጋላታ!

148
ማዢንቲ ቢያ ፆኦሲ ጋላታንዳያ ኮይሳሢ

1 ናንጊና ናንጋ ጎዳጫሪንጫፓ ጋላቱዋቴ!
ሎ ዼጌጫሪንጫ ዓኣ ማዢንታ
ናንጊና ናንጋ ጎዳሢ ጋላቱዋቴ።

2ዒንሢ፥ ዒዛኮ ኪኢታንቻ ዒዛ ጋላቱዋቴ፤
ጫሪንጮይዳ ዓኣ ዒዛኮ ዖሎ ዓሳ ቢያ ዒዛ
ጋላቱዋቴ።

3ዓቦንታ ዓጊኖንታ ጋላቱዋቴ፤
ጫሪንጫ ፖዓ ዦኦጋሢያ ዒዛ ጋላቱዋቴ።

4ሌካ ዼግ ጌይ ዓኣጫሪንጫዒዛ ጋላቱዋቴ፤
ዼጌ ቤዞኮ ዑፃ ዓኣ ዋኣፃኣ ጋላቱዋቴ።

5ቢያ ባካ ናንጊና ናንጋ ጎዳ ጋላቶንጎ!
ዒዚ ዓይሤም ዬይ ባካ ቢያ ማዢንቴኔ።

6ኬስካ ዎዶይዳ ቢያ ላኣሚንቱዋ ዳምቤና
ናንጊና ናንጋንዳጉዲማዢዶዲሺዔያቶዒጌሤኔ።

7 ባዞይዳ ዓኣ ዼኤፖ ቦዖንታ
ኮሺ ዔታዻ ቁልቦ ዋኣፃኣ ቢያ
ሳዓፓ ናንጊና ናንጋ ጎዳ ጋላቱዋቴ።

8ዜኤሊንፃ፥ ዻኮ ሻጫ፥ ሻጮ ዼኤፖንታ ሻኣሮንታ
ዒዛኮ ዓይሢፆ ማዺኩንሣ ዼኤፖ ዓልጋሢ ቢያ
ናንጊና ናንጋ ጎዳ ጋላቱዋቴ።

9ጌሜሮንታ ዹኮንታ
ዓኣፓሙይንታ ሚፆንታ
ዴኤሎ ካያ ዓኣ ሚፃኣ ቢያ ዒዛ ጋላቱዋቴ።

10ካዮ ቦዖንታ ጋራ ዓኣ ቆልሞንታ
ሳዖይዳ ጎቺንቲ ሃንታ ባኮንታ ጋኣዞና ባራና ባካ ቢያ
ናንጊና ናንጋ ጎዳሢ ጋላቱዋቴ።

11ካኣቶንታ ሳዖይዳ ዓኣ ዴራ ቢያ
ቢታንታ ዓኣ ሱኡጎንታ ዎጎ ዎጋ ዓሳኣ ቢያ ዒዛ
ጋላቱዋቴ።

12ዓቲንቆ ዼጌሢንታ ዉዱራሢንታ
ጋርቾንታ ናኣቶንታ ቢያ ዒዛ ጋላቱዋቴ።

13ዒዛኮ ሱንፃ ሜሌ ሱንፆ ቢያፓ ባሻሢሮ
ዒዛኮ ቦንቻ ሳዖና ጫሪንጮናፓ ባሼ ዼኤፒታሢሮ
ቢያሢ ናንጊና ናንጋ ጎዳ ጋላቶንጎ!

14ዒዛኮ ዒኖና ዎላ ቱኡቴያ ማዔ ዒዛ ዴሮ
ዒስራዔኤሌ ዒዚ ዼጊዲ ቦንቺሴኔ፤
ጋላታ ጋላታንዳጉዲያኣ ዒዚ ዔያቶ ማሄኔ።

ናንጊና ናንጋ ጎዳ ጋላቱዋቴ!

149
ጋላታ ዓይኑሞ

1 ናንጊና ናንጋ ጎዳ ጋላቱዋቴ!
ናንጊና ናንጋ ጎዳሢም ዓኪ ዓይኑሞ ኬሲ ዓይናዹዋቴ!

ፆኦሲ ዓሳ ቡኬቤዞይዳዒዛ ቦንቾም ዓይናዹዋቴ!
2ዒስራዔኤሌማዤ ፆኦሲና ዎዛዾንጎ!

ፂዮኔ ዴራኣ ካኣቲሮ ኮኦሚ ዎዛዾንጎ!
3ዒዛ ቦንቾም ዓጊፂ ዓጊፂ ጋላቶንጎ፤

ካራቤ ባዒ፥ ጎኦላኣ ዋርቂ ዋርቂ ዒዛ ጋላቶንጎ።
4 ናንጊና ናንጋ ጎዳ ፔ ዴሮ ዛጋዖ ዎዛዻኔ፤

ባሺሢ ዒንጊ፥ ዒኖ ሼሌዔ ዓሶ ዒዚ ቦንቺሳኔ።
5 ፆኦሲ ዴራ ዬያ ቦንቺንቴ ቦንቾሮ ዎዛዾንጎ፤

ዋንቶ ላሄ ቤዛ ቢያ ዎዛዺ ዓይናዾንጎ።
6ጬንቻ ዓራፖ ዔያቶኮ ኩጫ ዓኣኔ፤

ዬያሮ ዔያታ
ዒላሺ ዒላሺ፥ ዼግ ጌዔ ዑኡሲና ፆኦሲ ጋላቶንጎ።

7ዔያታ ዬያይዴቴ
ሜሌ ካኣቶ ባሻኒ
ሜሌ ዴሮይዳ ዼኤፒ ሜቶ ዓጋኒ፥

8ዬያ ዴሮኮ ካኣቶ ካኒ ቢራታና
ዼኤፖ ዼኤፖ ሱኡጎዋ ዱፄና ዓርቂ ቱካኒ፥

9 ናንጊና ናንጋ ጎዳ ዔያቶይዳ ዎጌ ዎጎ ማዺ ኩንሣኒ
ናንጊና ናንጋ ጎዳኮ ዴራ ባሺሢ ዎልቄ ዴንቃንዳኔ።

ናንጊና ናንጋ ጎዳ ጋላቲንቶም!

150
ናንጊና ናንጋ ጎዳ ጋላቱዋቴ!

1 ናንጊና ናንጋ ጎዳሢ ጋላቱዋቴ!
ዒዛምዱማዼ ጌኤዦማኣሮይዳ ፆኦሲ ጋላቱዋቴ!

ዒዛኮ ዲቃሢ ሄርሺሳ ዎልቃ ዓኣ ጫሪንጮይዳኣ
ዒዛ ጋላቱዋቴ!

2ዒዚማዼዲቃሢ ሄርሺሳ ማዾሮ ጋላቱዋቴ፤
ቤቃያ ባኣያ ማዔ ዼኤፑሞሮ ዒዛ ጋላቱዋቴ።

3ዛዬ ዋርቂ ዒዛ ጋላቱዋቴ፤
ጎኦላንታ ዺቢ ሻሺና ዴንሢ ዋርቆ ጎኦሎዋ
ዋርቂ ዋርቂ ዒዛ ጋላቱዋቴ።

4ካራቤ ባዒ ዒዛ ቦንቾም ዓጊፂ ዓጊፂ ጋላቱዋቴ፤
ጎኦላንታ ሹሉንጎንታ ዋርቂ ዒዛ ጋላቱዋቴ።

5ዑኡቱቡሎ ዎሺ ዎሺ ዒዛ ጋላቱዋቴ፤
ዑኡዛ ኮሺሚዛጳ ዑኡቱቡሎናኣ ዒዛ ጋላቱዋቴ።

6ሼምፔና ዓኣያ ማዔማዢንታ ቢያ
ናንጊና ናንጋ ጎዳ ጋላቱዋቴ!

ናንጊና ናንጋ ጎዳ ጋላቲንቶም!

ኮኦኪንሢማፃኣፔ
ዓይፆ ካሮ

ኮኦኪንሦ ማፃኣፓ፦ ቶሴና ኮኦኪንሢ ሃይሴና ጌስቶ
ጎይሢና ጊኢጊንቴያ፥ ዓሲ ናንጊ ጎይሢንታ ካኣሺ ባኣዚ
ዛላንታ ዔርዛያኬ። ባሼና ኬኤዛሢ፦ ዓሲ ናንጋ ናንጎይዳ
ኬላ ኬላ ማዓ ባኣዚ ዛላኬ፤ «ዔራቶኮ ቤርቲ ናንጊና
ናንጋ ጎዳ ዒጊጪሢኬ» ጋዓ ዳምቦ ዔራንዳጉዲ
ኬኤዚሢና ዓርቃኔ። ማፃኣፔላ ዔርዛሢ፦ ካኣሺ ማዾ
ባኣዚ ሌሊቱዋንቴ ዓሲ ናንጋ ናንጎይዳ ኬላ ኬላ ማዺ
ኩንሣኒ ኮይሳ ኮሺማሊሢንታ ኮሺማዾዋ ቃሲ ዔርዛኔ።
ሃኖ ማፃኣፔሎይዳ ሼሌዑሞ ዛላንታ ጊቢ ዳንዳዒሢ
ዛላንታ ዓሲኮ ሚጪንቲሢ ዛላና ጉሙርቂንቲሢ ዛላንታ
ሚርጌ ባኣዚ ኮኦኪንሢና ኬኤዚንቴኔ።
ማፃኣፔላዱማዱማዓርቄ ባኮ
ኮኦኪንሦ ዓይጎ ጎይሢና ማዾይዳ ፔኤሾንዶቴያ (1፡1-
6)

ዔራቶ ኮዒሢ ዛላኮ ዞሮና ዞሮ (1፡7—7፡27)
ዔራቶ ሄርሺሢና ኬኤዚንቴ ዓይኑሞ (8፡1—9፡18)
ሴሎሞኔ ኮኦኪንሦ (10፡1—29፡27)
ዓጉሬ ጌስቴ ጌኤዞ (30፡1-33)
ካኣቲሊሙዔኤሌምዒንዳኬኤዚዔርዜባኮ (31፡1-
31)

ኮኦኪንሢኮ ማኣዶ
1 ሃይ ኮኦኪንሣ ዳውቴ ናኣዚ፥ ዒስራዔኤሌ ካኣቲ

ሴሎሞኔ ኬኤዜያኬ።
2 ኮኦኪንሣ፦ ዔራቶና ኮሺ ዞሮና ዔራኒ፥ ኮሺ ዴኤሢ

ማሊሢ ዓኣ ዔራቶ ጌኤሲ ዔራኒያ ማኣዳያኬ።
3ዬያታ፦ ጎኑሞንታ ፒዜ ዎጌንታ ፒዙሞዋ ማዺሺሢና

ዳምቤና ዔራቶና ሚርጌ ዓኣ ናንጊ ባንሢ ዔኪ ዓኣዻኔ።
4 ኮሺ ዔኤቢ ዔሪባኣሢም ጪንጩሞ ዔራቶ፤

ዼጌዞንሢማኣ ዔራቶና ማሊ ጶቂሥሢና ዴንቂሳኔ።
5ሃይ ኮኦኪንሣ፦ዔሮ ዓሳዔራቶ ፔኤሲ ቃሳንዳጉዲ፥

ማሊ ጶቂሣዞንሢያ ቃሲ ዔያቶም ዳምቤ ማዓ ዞሮ
ዴንቃንዳጉዲማሃኔ።

6ዔርቲባኣያ ማዔ ኮኦኪንሦኮ ዓኣሺንቴ ባኮ ዔሮ ዓሳ
ሺኢሻ ዓኣቺፆ ባኮ ዬያና ዔራንዳጉዲ ዳንዳዒሳያኬ።

ዼጌ ዓሶ ዞሮና ዞሮ
7ዔራቶኮቤርቲ ናንጊና ናንጋ ጎዳዒጊጪሢኬ፤ዔኤዮ

ዓሳ ጋዓንቴ ዔራቶና ዳምቤና ቦቦሃኔ።
8 ታ ናዓሢዮ! ኔ ዓዶ ዞሮ ዋይዜ፤ ኔ ዒንዳ ኔና ዔርዛ

ባኮ ቢያ ቦሂፖ።
9 ዬይ ዞራ፦ ኔና ቦንቺሳያ ቶኦካ ዓጎ ባኮጉዲ፤ ሃሣ

ባቃኖዋ ሚዛጲሳያ ቂንቴ ኔኤም ማዓንዳኔ።
10 ታ ናዓሢዮ! ጎሞ ዓሳ ኔኤኒ ዔያቶና ዎላ

ዓኣዻንዳጉዲ ኔና ጌሼቴ ዔያቶም ዔኤዒፖ።
11 ጎዖንቴ ዔያታ ኔና፦ «ዻቢንቲባኣ ጌኤሺ ዓሲ ‹ጎይፃ

ካቲ ዴዒ ኑ ዎዾም፥ ኑኡና ዎላ ሃኒ ዬዔ!
12 ሃይቄ ዓሲዱኡፒ ዔኤዻሢጉዲ ኑኡኒያ ዔያታ ኮሺ

ሼምፔና ዓኣንቴ ዔኤዾም፤ ዔቴይዳ ሎኦማ ዓሲጉዴያ ኑ
ዔያቶ ማሆም!

13 ጴዹዋያ ማዔ ሚርጌ ዱማ ዱማ ኮሺ ባኣዚ ኑ
ዔካንዳኔ፤ ቡሪ ኑ ዔካ ባኮና ኑኡኮ ማኣሮ ኑ ኩንሣንዳኔ፤

14 ሃኒ ዬዒ ኑኡና ዎላ ፔቴ ማዔ፤ ዉኡቂ፥ ሃሣ ቡሪ ኑ
ዴንቃ ቆሎ ኑ ዎላ ዔካንዳኔ› » ጋዓንዳያ ናንዳኔ።

15 ታ ናዓሢዮ! ዬያጉዴ ዓሶና ዎላ ዓኣዺፖ፤
ዬያቶይዳፓ ሺኢኬ።

16ዔያታ ፑርታ ባኣዚማዻኒ ጳሽካኔ፤ ሃሣ ዓሲዎዻኒያ
ሩኡራያኬ።

17ፒሪ ኔ ዓይሣኒ ኮዓ ካፔላ ኔና ዛጋንቴ ኔ ፒሬ ፒራሢ
ኔና ማኣዳያቱዋሴ።

18ዬያማዻዓሳዔያታዓዺንቲ ሃይቃንዳፒራሢፔኤም
ፒራኔ።

19 ዔርቲባኣ ጎይሢና ቆሎ ቡኩሳ ዓሶ ዬይ ዔያታ
ቡኩሴ ቆላ ዔያቶኮ ሼምፓሢ ባይዛንዳኔ። ጎርቲኖና
ዖርጎጫ ዓሶኮ ጋፒንፃ ዬማዼኬ።

ዔራቶ ዔኤላ ዔኤሊሢ
20 ዔራቶ ጎይሢዳ ዔቂ ዔኤሊንታኔ፤ ዓሳ ቡካ

ጶኦኮይዳኣ ዑኡዞ ፔኤሲ ዼጊዲ ዋይዚሳኔ።
21 ዓሲ ሚርጌ ዓኣ ጎይፆይዳኣ ዒላታኔ፤ ካታሞ ጌሎ

ካሮኮ ዴራ ቡካ ቤዞይዳ ጌኤዞ ፔኤሲ ጌስታኔ፤ ሂዚያ
ጋዓኔ፦

22 «ዒንሢ ሃይ ዔራታ ፓጬ ዓሳ! ዓይዴ ሄላንዳኣና
ዔኤያ ማዒ ዒንሢ ናንጋኒ ኮዓይ! ዒንሢ ቦሃ ዓሳ! ዎማ
ሄላንዳኣናዒንሢቦሂፆናዎዛዺዒንሢናንጋንዳይ! ዒንሢ
ዔኤዮ ዓሳ! ዎማ ሄላንዳኣና ዔራቶ ዒንሢ ዒፃይ?

23 ታ ዞሮ ዒንሢ ዔካቶ ታ ማሊፆ ታ ዒንሢም
ፔጋሴያ ናንዳንቴኬ፤ ታኣኮ ቃኣሎዋ ታ ዒንሢ
ዔርዜያናንዳንቴኬ።

24 ታ ባንሢ ዒንሢ ሙካንዳጉዲ ታ ኩጮ ቤኤዚ ታ
ዒንሢዔኤሌኔ፤ ዒንሢ ጋዓንቴ ታ ዔኤሊፆ ዋይዚባኣሴ።

25ታ ዞሮ ዒንሢ ቶኦቼኔ፤ ታ ጎሮዋ ዒንሢ ዔኪባኣሴ።
26 ዬያሮ ሜታ ዒንሢ ሄሌ ዎዶና ታ ሚኢጫንዳኔ፤

ባይሲንታ ዒንሢዳ ሄሌ ዎዶና ታኣኒ ቦሂ ዓዓማላንዳኔ።
27 ዲቃቲሢ ጉዶ ዢባሬጉዲ ዒንሢዳ ዢባርሻኣና፥

ሜታኣ ዓልጎ ዢባሬጉዲ ዒንሢ ጊልፓኣና፥ ዋኣዪሢና
ሜቶና ዒንሢ ሄላዛ ታ ዒንሢሚሚኢጫንዳኔ።

28ዬኖ ዎዶና ዒንሢ ታና፥ ዔራቶ ጋዓዞ ዔኤላንዳኔ፤ ታ
ጋዓንቴ ዒንሢም ዬሃዓኬ፤ ዱማ ዱማ ቤስካ ዒንሢ ታና
ኮዓንዳኔ፤ ጋዓንቴ ዒንሢ ታና ዴንቃዓኬ።

29 ዔራቶ ዒንሢ ዒፄኔ፤ ናንጊና ናንጋ ጎዳ ዒጊጫኒያ
ዒንሢ ናሽኪባኣሴ።

30ታ ዞሮ ዒንሢ ኮዒባኣሴ፤ ታ ጎሮዋ ዒንሢ ቦሄኔ።
31 ዬያሮ ዒንሢም ኮይሳ ሜቶ ዒንሢ ዔካንዳኔ፤

ዒንሢኮ ጌኖ ማዾኮ ዓኣፖዋ ዒንሢ ዴንቃንዳኔ።
32ዔራቶ ፓጬ ዓሳ ዔራቶም ዋይዞ ዒፂ ዋያ ኬኤሎ

ዳኬሢሮ ዔያታ ሃይቃንዳኔ፤ ዔኤዮ ዓሳ ቄል ጌይፆፓ
ዔቄያና ባይቃንዳኔ።

33 ታኣም ዋይዛሢ ጋዓንቴ ሂርጋ ባኣያ ናንጋንዳኔ፤
ዒጊቻ ባኣዚያ ባኣያ ሃውሻንዳኔ።»

2
ዔራቶፓ ጴዻ ዓንጆ

1 ታ ናዓሢዮ! ታ ኔና ዔርዛ ባኮ ዔኬ፤ ታ ዓይሢፆዋ ኔ
ዒና ዓርቄ።

2ዔራቶ ኬኤዛ ሃይሴ ዒናፓ ዋይዜ፤ ዛጊ ማሊ ዔኪ
ጶቂሤ።

1:1 1ካኣቶ. ማ 4፡32። 1:7ዒዮ. 28፡28፤ ዓይኑ. 111፡10፤ ኮኦኪ. 9፡10። 1:21 ኮኦኪ. 8፡1-3።

3ማሊ ጶቂሥሢ ዔኤሌ፤ ዔራቶም ሃሣ ዑኡዞ ኔኤኮ
ዼጊዲ ዒላቴ።

4ቢራ፤ ሃሣጊንሣዓኣቾናሚኢሼዴንቃኒ ኔኮዓሢጉዲ
ዔራቶ ዶዲ ኮዔ።

5 ዬያ ቢያ ኔ ማዼቴ ናንጊና ናንጋ ጎዳ ዒጊጪሢ
ዓይጎታቴያ ኔ ዔራንዳኔ፤ ፆኦሲ ዔራቶዋ ኔ ዴንቃንዳኔ።

6ዔራቶ ዒንጋሢ ናንጊና ናንጋ ጎዳኬ፤ ዔራቶንታ ማሊ
ጶቂሥሢንታ ጴዻሢያ ዒዛይዳፓኬ።

7ዒዚ ፒዜ ዓሶም ኮሺ ዔራቶ ዒንጋኔ፤ ማዻ ማዾይዳ
ቦሂሳ ባኣዚባኣ ዓሶም ዒ ጊቲማኬ።

8 ዒዚ ፒዜ ዎጌ ዎጊንታ ጎይፆ ዛጋኔ፤ ዒዛም
ጉሙርቂንቲ ማዻዞንሢ ዒ ካፓኔ።

9ታ ኔኤም ጋዓ ባኮ ቢያ ኔ ዋይዜቴ ፂሉሞ፥ ፒዜ ዎጌ፥
ጎኔ ማዾዋ ኔ ዔራንዳኔ፤ ኔ ማዻኒ ኮይሳ ባኮዋ ቢያ ኔ
ዔራንዳኔ።

10 ዔራ ዓሲ ኔ ማዓንዳኔ፤ ዔራታ ኔኤም ዎዛ
ዒንጋንዳኔ።

11ሃኪሲማሊሢኔና ካፓኔ፤ማሊዒናዔኪሢያኣ ፑርታ
ባኣዚፓ ኔና ዓይሳኔ።

12ዔራቶ ኔና ፑርቶ ዓሶ ጎይፆና ዔያቶኮ ዎቦ ጌኤዞናፓ
ዓውሳንዳኔ።

13 ዬያጉዴ ዓሳ ጎሞ ዹሞይዳ ናንጋኒ ፂሉሞ ጎይፆ
ሃሼዞንሢኬ።

14ዬያዓሶዎዛሳባኣዚ፦ፒዜባኮዎቢሲሢናጌኔማዔ
ፑርታ ማዾ ማዺሢኬ።

15ዔያታ ጉሙርቂንቱዋያ ዎቦ ዓሲኬ።
16 ዓካሪ ታኣኒ ኔኤም ጋዓ ባኮ ኔ ዋይዜቴ ሺኢቲ

ጌስቲሢና ኔና ፒራ ዞኦዛ ኮኦማ ላኣሎፓ ቶላኒ ኔ
ዳንዳዓኔ።

17 ዬያጉዴ ላኣላ ዒዛ ዼጌ ዓኣዖ ሌዔ ዓኒም ዓኣ
ጉሙርቂንቲፆ ፓጪሳያና ፆኦሲ ቤርታ ዒዛ ጫኣቄ
ጫኣቁሞ ዋላያኬ።

18 ዒዞ ማኣሪ ኔ ዓኣዼቴ ጎይፃ ኔኤሲ ሃይቢ ባንሢ
ዓኣዺሢማዓንዳኔ፤ ዒዞ ባንሢዓኣዺፃ፦ ሃይቄ ዓሶ ዓጮ
ባንሢ ኬዲሢጉዲኬ።

19ዒዞ ባንሢ ዓኣዻሢ ቢያ ማዑዋሴ፤ ናንጊ ጎይሢያ
ዴንቃኒ ዳንዳዑዋሴ።

20ዬያሮ ኮዦ ዓሳ ሃንቴ ጎይፆ ሃንታኒና ዬይ ዓሳ ናንጌ
ጎይፆ ናንጋኒ ኔና ኮይሳኔ።

21 ሃኖ ዓጬሎይዳ ናንጋኒ ኮይሳዞንሢ ዒኖ
ፒዜዞንሢና ኮዦ ዓሶንሢናኬ።

22 ፑርቶ ዓሶ ጋዓንቴ ፆኦሲ ሳዓፓ ሃይቢና ዓርቂ
ዔካንዳኔ፤ ዒዛም ጉሙርቂንቱዋ ዓሶ ሆኦሪጉዲ ዒ ቱጊ
ባይዛንዳኔ።

3
ዼጌ ዓሶ ዞሮና ዞሮ

1 ታ ናዓሢዮ! ታ ኔና ዔርዛ ባኮ ዋሊፖ፤ ታ ዓይሣ
ዓይሢፆዋ ኔ ዒና ዓርቄ።

2 ታ ዔርዚፃ ኔኤም ሚርጌ ዖዶሲ ሌዔንታ ኮሹሞንታ
ዎዛንታ ዒንጋንዳኔ።

3 ጉሙርቂንቲሢና ጎኑሞና ሃሺፖ፤ ኔ ሆላ ማይንታ
ቂንቴጉዲ ዛጊ ዓርቄ፤ ኔኤኮ ዒኖ ጋራ ፃኣፔ።

4ዬያ ኔ ማዼቴ ፆኦሲና ዓሲና ቤርታ ናሽኪንቲሢና ኮሺ
ሱንሢና ዴንቃንዳኔ።

5 ጉቤ ዒናፓ ናንጊና ናንጋ ጎዳ ጉሙርቄ፥ ኔ ዔራቶና
ሄርሺንቲፖ።

6 ኔ ማዻ ባኮና ቢያ ናንጊና ናንጋ ጎዳ ኔኤኮ ቤርታሴ፤
ዒዚ ኔና ፒዜ ጎይሢ ዔኪ ዓኣዻንዳኔ።

7 «ታኣኒ ዔሮኬ» ጌይፖ። ዬያይዳፓ ናንጊና ናንጋ ጎዳ
ዒጊጬ፤ ፑርታ ባኣዚዳፓ ሃኬ።

8ዬያ ኔማዼቴዑፃ ኔኤኮማዓንዳኔ፤ሜጌፆማኣዶዱሞ
ኔ ዴንቃንዳኔ።

9 ኔኤኮ ቆሎና ጎዣኣ ኔኤኮ ካፂሳ ባኮናፓ ቢያ ቤርቶ
ናንጊና ናንጋ ጎዳም ዒንጊ ዒዛ ቦንቼ።

10 ኔ ዬያይዴቴ ኮና ኔኤኮ ሃኣኮና ኩማንዳኔ፤ ዎይኖ
ጩኡጶ ቤዞይዳ ዓኪ ሃጊ ጩኡጶ ዎይኖ ዑዣ ኩሚ
ላኣሊንታንዳኔ።

11ታ ናዓሢዮ! ናንጊና ናንጋ ጎዳ ጎሪ ዞራ ዞሮ ቶኦቺፖ፤
ኔና ዒ ጎሪ ዞራ ዎዶና ዒናፓ ዻጋዺፖ።

12 ዓዴ ፔኤኮ ናሽካ ናዖ ጎሪ ዞራሢጉዲ ናንጊና ናንጋ
ጎዳ ዒ ናሽካ ዓሶ ጎሪ ዞራኔ።

ዔራቶኮ ኮሺ ኮይሳያ ማዒፆ
13 ዔራቶ ዴንቃያና ማሊ ጶቂሥሢ ሚኢሼ ማሂ ዛጋ

ዓሲ ዓንጂንቴያኬ።
14 ዬያሮ ዔራቶ ቢራ ዓንጊፓ ባሼ ባኣዚ ኔኤም

ጴዺሳኔ፤ ሃሣ ዎርቄይዳፓኣ ዑሣ ዓኣዼ ባኣዚ ኔኤም
ዴንቂሳንዳኔ።

15 ዔራቶ፦ ኮሺ ሚዛጳ ሹጫፓ ባሼ ቦንቺንታያኬ፤
ኔኤኒዴንቃኒኮዓባኮይዳፓቢያዒዞናቤቃባኣዚፔቴታዖ
ባኣሴ።

16 ዔራቶ ፔኤኮ ሚዛቆ ኩጫ ሚርጌ ሌዔ፤ ሻውሎ
ኩጫ ሃሣ ዖርጎቹሞንታ ቦንቾንታ ዓርቄኔ።

17ጎይፃዒዞኮዎዛጎይሢኬ፤ ሃንቶ ጎይፃኣቢያኮሹሞ
ኩሜያኬ።

18 ዔራቶ፦ ዒዞ ዛጊ ዓርቃ ዓሲም ናንጊ ዒንጋያኬ፤
ዒዞ ሚኢሼማሂ ዛጋ ዓሳ ዓንጂንቴያኬ።
19 ናንጊና ናንጋ ጎዳ ዔራቶና ሳዖ ማዤኔ፤

ማሊ ጶቂሥሢናጫሪንጮ ዶዲሺ ዔቂሴኔ።
20ዒዛ ዔራቶና ዎሮ ዋኣፃ ዎታኔ፤

ሻኣራ ሳዖም ዒሮ ዋርቂሳኔ።
21 ታ ናዓሢዮ! ኮሺ ዔራቶና ሃኪሲ ማሊ ጶቂሥሢና

ዶዲሺ ዓርቄ፤ ኔጊዳፓ ዔያቶ ሃኪሲፖ።
22 ዔያታ ኔኤም ዖዶሲ ናንጊንታ ኮሺ ናንጊያ

ዒንጋንዳኔ።
23 ኔኤኒ ዓኣዻ ጎይፆ ዒጊቹሞ ባኣያ ጉሙርቂ ዓኣዻኒ

ዳንዳዓኔ፤ ፔቴታዖ ኔኤኒ ዹቂንታዓኬ።
24 ኔኤኒ ላሃ ዎዶና ዒጊጫዓኬ፤ ዋንቶ ጉቤ ኮሺ ጊንዖ

ኔ ጊንዓንዳኔ።
25 ፑርቶ ዓሶ ዑፃ ዔሩዋንቴ ሄላ ሜታሢና ባይሲንቶና

«ታና ሄላንዳኔ» ጌይ ኔ ዒጊጫዓኬ።
26 ናንጊና ናንጋ ጎዳ ኔኤኮ ጉሙርቂንቶሢ ማዒ ፒሮና

ኔ ዓርቂንቱዋጉዲ ኔና ካፓንዳኔ።

ዓሲና ዎላ ኮሺ ናንጊሢ
27 ኔ ማኣዳኒ ኮይሳ ዓሲም ኔ ዳንዳዔሢጉዴያ ኮሺ

ባኣዚ ማዺሢፓ ጊንሢም ጌይፖ።
28 ሜታዼ ኔ ዓሺናሢ ሃኖ ኔ ማኣዳኒ ዳንዳዓያታዖ

«ቃራኬ፥ ዚሮ» ጌይ ጌይ ሃንቲሲ ዒዛ ላቢሲፖ።

29 ኔና ጉሙርቂ ኔ ኮይላ ናንጋ ኔ ዓሺናሢዳጌኔና ፑርታ
ባኣዚ ማዻኒ ማሊፖ።

30 ዓይጎዋ ፑርታ ማዺባኣ ዓሲ ዔኤቢ ማዺባኣንቴ
ዎጌና ዓይሢሲፖ።

31 ጌኖ ማዻ ዓሶ ቂኢሪፖ፤ ሃሣ ዔያታ ማዻ ጌኖ ማዾ
ጎይፆ ማዺፖ።

32 ናንጊና ናንጋ ጎዳ ፑርቶ ማዻ ዓሶ ዒዒፃኔ፤ ዒኖ
ፒዜዞንሢም ጋዓንቴ ፔኤኮ ዒና ዓኣ ባኮ ዒዚ ፔጋሲ
ኬኤዛኔ።

33 ናንጊና ናንጋ ጎዳ ፑርቶ ማዻ ዓሶ ማኣሪ ጋዳማ
ዳካኔ፤ ኮዦ ዓሶ ማኣሮ ጋዓንቴ ዓንጃኔ።

34ናንጊና ናንጋ ጎዳቦሂዓማላዓሶቶኦቻኔ፤ሼሌዔዓሶ
ጋዓንቴ ቦንቺሳኔ።

35 ዔራ ማዔ ዓሳ ኮሺ ቦንቾ ዴንቃንዳኔ፤ ዔኤዮ ዓሳ
ጋዓንቴ ዻውሲንታንዳኔ።

4
ዔራቶፓ ጴዻ ባኣዚ

1 ታ ናይዮቴ! ዒንሢ ዓዶንሢኮ ዞሮ ዋይዙዋቴ፤ ኮሺ
ዒናፓ ዋይዙዋቴ፤ ማሊ ጶቂሥሢያ ዒንሢ ዴንቃንዳኔ።

2 ታኣኒ ዒንሢ ዔርዛ ዔርዚፃ ኮሺ ማዔሢሮ ቄል
ጌይፖቴ።

3 ታኣኒ ታ ዓዶና ዎላ ዻካ ናይ ዓኣዖ ናንጌኔ፤ ታ
ዒንዶኮዋ ታ ፔቴኬ።

4ዒማና ታ ዓዴ ታና ሂዚ ጌይ ዔርዛኔ፦ «ታ ኬኤዛ ባኮ
ጉቤ ኔዒናዓርቄ፤ ታኣኮዓይሢፆዋማዺኩንሤ፤ሼምፔና
ኔ ናንጋንዳኔ።

5ዔራቶናማሊጶቂሥሢናዴንቃኒ ዶዴ፤ ታ ኔና ጋዓ ባኮ
ዋሊፖ፤ ሃሣ ቄል ጌይፖ።

6ዔራቶ ሃሺፖ፤ ዒዛ ኔና ካፓንዳኔ፤ ዒዞ ናሽኬ፤ ሜቶ
ቢያይዳፓ ኔና ዓይሳንዳኔ።

7 ዔራቶ ቢያይዳፓ ዑሣ ማዔሢሮ ዒዞ ሚኢሼ ማሂ
ዛጌ፤ ኔኤኮ ዓኣ ባኮ ቢያ ኔና ጪጊሻያ ማዔቴያ ማሊ
ጶቂሥሢ ዴንቃኒ ዶዴ።

8 ዔራቶ ቦንቼ፤ ዒዛ ኔና ዼግ ዼጊዳንዳኔ፤ ዶዲሺ ኔ
ዒዞ ዓርቄቴ ኔና ቦንቺሳንዳኔ።

9 ቦንቾሮ ቶኦካ ዓጎ ባኮ ኔና ዒዛ ዓጊሲሳንዳኔ፤ ሃሣ
ሚዛጲማዔ ካኣቶ ቶኦካ ዓጎ ባኮዋ ኔኤም ዒንጋንዳኔ።»

10 ታ ናዓሢዮ! ዋይዜ፤ ታ ኔኤም ኬኤዛ ባኮ ዋይዜ፤
ናንጎ ሌዔ ኔኤኮ ዖዶቃንዳኔ።

11 ኔና ታኣኒ ዔራቶ ጎይሢ ዻዌኔ፤ ፒዜ ጎይሢ ታ ኔና
ዔኪ ዓኣዼኔ።

12 ዔራቶና ኔ ሃንቴቴ ታኣካ ኔኤኮ ቃዚንታዓኬ፤ ኔ
ጳሽኬቴያ ዹቂንታዓኬ።

13ኔዔሬዔራታሼምፔኔኤምዒንጋሢሮዶዲሺዓርቄ፤
ሃሺፖ፤ ኮሺ ዛጊ ካፔ።

14 ፑርቶ ዓሳ ዓኣዻ ጎይፆና ዓኣዺፖ፤ ዔያታ ማዻ
ጎይፆዋ ማዺፖ።

15ዒኢፓሺኢኬ፤ዒኢና ሃንቲፖ፤ ዬያፓ ሃኪ ኔ ጎይሢና
ዓኣዼ።

16 ፑርታ ባኣዚ ማዺባኣንቴ ዔያቶኮ ሃውሾ ባኣሴ፤
ዓሲዳ ሜቶ ዔያታ ሄሊሲባኣቴ ዋንቶ ጉቤ ጊንዓባኣያ
ዔያታ ዎርቃኔ።

17 ዋይዚ ዒፂሢና ጌኔ ማዾና ዔያቶኮ ሙኡዚና
ዑሺናጉዴያኬ።

18 ኮዦ ዓሶኮ ጎይፃ፦ ካሪሢ ፖዔጉዲኬ፤ ሮኦሮ ፖዓ
ጉቤ ፖዓንዳያ ሄላንዳኣና ዬይ ቃሲንቲ ቃሲንቲ ዓኣዻኔ።

19 ፑርቶ ዓሶ ጎይፃ ጋዓንቴ ሻኔ ዹሚጉዲኬ፤ ዔያታ
ሎኦማኔ፤ ዔያቶ ሎንሤ ባካ ዓይጎታቴያ ዔያታ ዔሩዋሴ።

20 ታ ናዓሢዮ! ታ ጋዓሢ ዒና ዔኪ ዋይዜ፤ ታ ኬኤዛ
ባኮዋ ዚቲ ጌይ ኮሺ ዋይዜ።

21 ኔኤኮ ዓኣፓፓ ዔያቶ ሺኢሺፖ፤ ኔ ዒና ዔያቶ ዓርቂ
ካፔ።

22 ዬያታ ዔያቶ ማሊ ጶቂሣዞንሢም ናንጊ ዒንጋኔ፤
ዑፆዋ ኔኤኮ ማሃንዳኔ።

23ዒኔናንጊኮካራማዔሢሮዒኖኔኤኮቢያባኣዚዳፓ
ባሼ ማሂ ዛጊ ካፔ።

24ፑርታ ጌኤሲ ኔ ዻንጋፓኬሲፖ፤ ሉኡዙሞና ጌሺሢና
ኔኤፓ ሃኪሴ።

25 ዓኣፓ ኔኤኮ ፒዜ ዛጎንጎ፤ ሻውላ ሚዛቃ ጎውዋዖ
ሴካ ቤርቲም ዛጌ።

26 ቶካ ኔኤኮ ፒዜ ጎይሢ ሃንቶንጎ፤ ኔ ሃንታ ጎይፃ ቢያ
ኔኤም ጊኢጋንዳኔ።

27ኔ ዴንዳ ጎይፆሚዛቂ፥ ሻውላጌይሲፖ፤ ፑርታ ባኣዚ
ባንሢ ዓኣዺሢፓ ቶኮ ኔኤኮ ማሄ።

5
ዞኦስካ ኮኦሚሢዳፓ ሃኪሢ ዛላ

1ታ ናዓሢዮ! ታ ኔኤምኬኤዛ ዔራቶና ማሊ ጶቂሢፆና
ኮሺ ዒናፓ ዋይዜ።

2ዬያ ኔ ማዼቴ ጶቂሢዔራያ ኔ ማዓንዳኔ፤ ጌኤዛ ኔኤኮ
ዔራቶ ዓኣያ ማዔሢ ፔጋሲ ዻዋንዳኔ።

3 ዞኦስካ ኮኦማ ላኣሊኮሙሱራ ፆሎሊ ዔኤሲ ፆዻያ
ማላኔ፤ ጌኤዛ ዒዞኮ ዛይቶ ቲዣፓ ባሼ ሺኢታያኬ።

4ጋፒንፃ ጋዓንቴዒዛ ዋላንጋጉዲጫንቃያና ላምዖ ዛላ
ዓጬማዔጬንቻ ዓፓሮጉዲ ቲቃያኬ።

5 ጎይፃ ዒዞሲ ሃይቢ ባንሢ ዔኪ ሄሊሳያ፤ ዒዛ ሄርቃ
ፔቴ ፔቴ ታኣካ ሃይቄ ዓሶ ዓጮ ባንሢ ዔኪ ዴንዳያኬ።

6 ናንጊ ባንሢዔኪ ዓኣዻ ጎይፆ ባንሢ ዴንዱዋሴ፤ ጉሪ
ዒዛ ዣዣኣላኔ፤ ጋዓንቴ ዬያ ዣኣሊፆ ዒዛ ዔሩዋሴ።

7ታ ናዓሢዮ! ዋይዜ፤ ታ ኔኤም ኬኤዛ ባኮፓ ሃኪፖ።
8 ዬኖጉዴ ላኣሎፓ ሃኬ፤ ዒዞ ማኣሮ ካሮ ባንሢታዖ

ዑኪፖ።
9ኔ ያዺዲባኣቴ፦ ኔኤኮዓኣቦንቾሜሌዓሲዔካንዳኔ፤

ሃጊ ኔ ዼጌ ዓኣዖ ፑርታ ዓሲ ኩሽካ ሃይቃንዳኔ፤
10 ቆሎ ኔኤኮ ቢያ ፃንጎ ዓሲ ዔካንዳኔ፤ ኔ ላቤ ባካ

ሜሌ ዓሲምማዓንዳኔ።
11 ዑፃ ኔኤኮ ሙይንቲ ጋፓንዳሢሮ ሃይቃኒ ኔ ሳዛ

ጋሽካንዳኔ፤
12ኔዒማና፦ «ዓሲጋዓባኣዚታዋይዚባኣሢናዓሲጎራ

ጎሪ ፔቴታዖ ታ ዔኪባኣሢ ዓይጎሮዳይ!
13 ታና ዔርዛ ዓሳ ጋዓ ባኮ ታ ዋይዛኒ ኮዒባኣሴ፤

ዔያቶኮ ዞሮዋ ታ ዔኪባኣሴ።
14ዬያሮ ዴራ ቡኪንታ ጶኦኮይዳ ባይሲንታ ባንሢ ሄላኒ

ታ ዑኬኔ» ጋዓንዳኔ።

ማቾ ናሽኪሢ ዛላ
15ኔ ቦኦኬዔቶዋኣፆና ዓልቃዋኣፆናፓ ኔዑሽኪዼኤቦ

ዛኣራሢጉዲ ኔ ማቾም ጉሙርቂንታያ ማዒ ዒዞ ሌሊ
ናሽኪሢና ዎዛዻያ ማዔ።

16ላኣሊ ጌዔሢ ጉቤ ዑሽካ ዓልቃ ዋኣሢማዒፖ።

17ኔኤኒ ቦኦኬዔቶዋኣፆና ዓልቃዋኣፆ ኔኤናዎላዱይ
ዑሽካ ዓሲባኣያ ኔኤሮ ሌሊማዖንጎ።

18 ዬያሮ ዼጋቶና ዓኣዖ ኔ ዔኬ ማቻ ቃራ ዓልቃ ዋኣሢ
ማዔሢሮ ኔኤም ዓንጂንቶንጎ፤ ዒዞና ዎላ ዎዛዼ።

19 ዒዛ ናሻ ሞይሌ፤ ሃሣ ጊንሣ ሚዛጲ ጌንዖ ኔኤም
ማዖንጎ። ዒዞኮ ሚዛጱማ ቢያ ዎዴ ኔና ዎዛሳያ ማዖንጎ፤
ሃሣ ዒዞኮ ናሹሞና ቢያ ዎዴ ዎዛዼ።

20 ታ ናዓሢዮ! ዞኦዛ ኮኦማ ላኣሎና ኔ ዓይጋ ዲዒንቲ
ዔውታይ? ሜሌ ዓሲ ላኣሊና ዎላ ኔ ዓይጋ ላሃይ?

21 ፆኦሲ ዓሲ ማዻ ባኣዚ ቢያ ዛዛጋኔ፤ ሃሣ ዓኣዻ
ጎይፆዋ ቢያ ዴንቃኔ።

22 ጎሜ ዓሲ ዒዛኮ ፑርቱማ ፒሪ ዓርቃኔ፤ ፔኤኮ ጎሞ
ሱዞና ዒ ማርታኔ።

23ቢያፓ ዑሣ ማዔ ዔኤያቶና ጎይፆ ፔኤኮ ዻባኔ፤ ፔና
ዓርቂ ካፓኒ ዳንዳዖ ባሺንታፓ ዔቄያና ሃይቃኔ።

6
ሜሌ ዓሲም ጋሌጪጊሢ ዛላ ላቶና ላቲሢ

1 ታ ናዓሢዮ! ፔኤኮ ጋሎ ጪጋኒ ዳንዳዒባኣ ዓሲም
ዒዛ ዛሎ ኔ ጪጋኒ ጫኣቂ፥ ኔ ጌስቴ ጌኤዞና ፒሮጉዲ ኔ
ዓርቂንቴቴ፥

2 ኔ ጫኣቄጫኣቁሞናኣ ዓዺንቴያ ማዔቴ፥
3ታ ናዓሢዮ! ዬያ ዓሢኮ ቢታንቶ ዴማ ኔ ጌሌኔ፤ ዬያሮ

ዒዛ ዴማፓ ኔ ኬስካኒ ኮዔቴ ሩኡሪና ዒዛ ኮይላ ዴንዲ፥
ኔ ዋኣሶ ማዔሢዒ ሃሻንዳጉዲ ዒዛ ሺኢቄ።

4ዬያይዱዋዖ ላሂፖ፤ ጊንዓኣ ኔና ዓርቆፓ።
5 ጌንዓ ኬሞ ዓሲዳፓ፥ ካፒያኣ ፒሮይዳፓ ቶላሢጉዲ

ኔኤኒያ ኔና ዓውሴ።

ቤልፁሞ
6 ኔኤኒ ሃይ ቤልፃሢ ዓንካ ዓኣ ቤሲ ዴንዲ ዒዛ ማዻ

ባኮ ዛጊ ዔራቶ ዔኬ።
7ዓንኮ ዔኪ ዓኣዻ ሱኡጌንታ ዎይሣያንታ ባኣሴ፤
8ጋዓንቴ ዔያታ ፔኤኮሙዖ ዖጎፆና ቡኩሳኔ፤ ሃኣካ ካፄ

ዎዶናኣ ዔያቶም ኮይሳሙዖ ዔያታ ቡኩሳኔ።
9ዓካሪ ሃይ ኔ ቤልፃሢ! ኔ ላሃሢ ዎማ ሄላንዳኣናዳይ?

ጊንዓስካፓ ኔ ጴጫንዳሢ ዓይዴዳይ?
10 «ዻካ ታ ላሂ፥ ጊንዓንዳኔ፤ ኩጮና ማዾ ሃሺ ዻካ ታ

ሃውሻንዳኔ» ኔኤኒ ጌዒ፥
11 ሃጊ ኔ ላሄ ቤዛ ዓኣንቴ ማንቃቶና ዔኤቢኮ

ባይቂሢ ዖልዚ ዓንጋሞ ቱኡቴ ሱላጉዲ ኔ ዔሩዋንቴ ጊዳ
ሙካንዳኔ።

ሉኡዙሞና ዓሲ ጌሻ ዓሲ
12 ፓሡዋ ዓሲና ፑርታ ዓሲና ቢያ ቤሲ ሃንቲ ሃንቲ

ጌኤሲ ዺዺሺራኔ።
13 ዒዚ ጌሺሢና ዓኣፒ ዎዻኔ፤ ቶኪናኣ ዻዋኔ፤ ፔ

ኩጮናኣ ኬኤላሲ ዻዋኔ።
14 ቢያ ዎዴ ፔኤኮ ዎቦ ማሊፆና ፑርታ ባኣዚ ማዻኒ

ማላኔ፤ ሃሣ ቢያ ዎዴ ዑራ ማዣኔ።
15ዬያሮ ዒ ዔሩዋንቴ ባይሲንታ ዒዛ ሄላንዳኔ፤ ዻቃኒ

ዒ ዳንዳዑዋ ጎይሢና ዓኣፒ ጊኢጳማጉዴያና ጋፒ ዒ
ባይቃንዳኔ።

ፆኦሲ ዒፃ ላንካይ ባኣዚ
16 ናንጊና ናንጋ ጎዳ ዒፃ ላሆ ባኣዚ ዓኣኔ፤ ላሆ

ሌሊቱዋንቴ ዒዚ ዒፃ ባካ ላንካይኬ፤ ላንካሳዞ ዒዚ
ዒናፓ ዒፃኔ፤ ዬንሢ ሃካፓ ዴማ ፓይዲንታዞንሢኬ፦
17ቦሂሢና ዛጋ ዓኣፒ

ሉኡዙሞ ጌስታ ዒንዲርሲ
ጌኤሺ ዓሲ ዎዻ ኩቺ
18ፑርታ ማሊሢማላ ዒኔ
ፑርቱሞ ባንሢ ጳሽካኒ ሩኡራ ቶኪ
19ሉኡዙሞይዳ ሉኡዙሞ ቃሲ ቃሲ ኬኤዛ ማርካና
ዎሊኮ ላጌ ማዔ ዓሲ ባኣካ ዑራ ማዢሲሳ ዓሲናኬ።

ዞኦስካ ኮኦሚሢዳፓ ሃኪሢ
20ታ ናዓሢዮ! ኔ ዓዶኮ ዓይሢፆማዺኩንሤ፤ ኔ ዒንዳ

ኔና ዔርዜ ባኮ ፔቴታዖ ሃሺፖ።
21 ዔያቶኮ ዳምቦ ጎይፆ ቢያ ዎዴ ሃንቴ፤ ዔያታ ጌዔ

ባኮ ቢያ ዎዴ ካፔ፤
22 ዔያታ ኔና ዔርዜ ባካ ኔ ዓኣዻ ጎይፆ ኔና ዔኪ

ዓኣዻንዳኔ፤ ዋንቶ ኔ ላሃኣና ኔና ካፓንዳኔ፤ ሮኦሮዋ ኔና
ዞራንዳኔ።

23 ናንጊና ናንጋ ጎዳኮ ዓይሢፃ ፆምፔጉዲ፥ ዒ ዔርዛ
ባካኣ ፖዒጉዲ ኔኤም ፖዓንዳኔ፤ ዒዛኮ ጎሪ ዞሮ ዞራ
ዎማይዲ ኔ ናንጋኒ ዳንዳዓቴያ ኔና ዔርዛንዳኔ።

24 ፑርቶ ላኣሎይዳፓ ኔ ሃካንዳጉዲና ሜሌ ዓሶ
ላኣሎኮ ዻቢሳ ጌኤዞይዳፓ ኔ ካፒንታንዳጉዲ ኔና
ማኣዳንዳኔ።

25 ዔያቶኮ ሚዛጱሞ ዛጊ ዓፃዺፖ፤ ዓኣፖ ዔያታ
ዎዻሢና ጌሺንቲ ዔውቲፖ።

26 ፔቴ ዓቲንቄ ዞኦስካ ኮኦማ ላኣሊ ፔቴ ካሣ ሻንቆ
ሚኢሼና ዴንቃኒ ዳንዳዓኔ፤ ሜሌ ዓሲ ላኣሊና ዞኦስካ
ኮኦሚሢ ጋዓንቴ ሼምፔጪጊሲሳኔ።

27 ቶኪ ባኣካ ታሚ ዓርቂ ማኣዓ ሙይንቱዋንቴ ቶላ
ዓሲ ዓኣ?

28 ሃሣ ታሚ ቄንሢ ሄርቂ ዴንዳዖ ቶኪ ሚቺንቱዋ ዓሲ
ዓኣ?

29ሜሌ ዓሲ ላኣሊና ላሃ ዓሲ ዬያጉዲኬ፤ ሜሌ ዓሲ
ላኣሊና ካኣማይሜቶ ሄሉዋዖ ዓቱዋሴ፤

30ዉሲ ናይዺንታዖ ካሣ ዉኡቄቴ ዓሲ ዲቃሢ ሄርሺሳ
ባኣዚቱዋሴ።

31ዒ ዓርቂንቴምዒዛኮማኣራ ዓኣ ባኮ ቢያ ሻንቺሳያ
ማዔቴያ ላንካይ ጳንጬማሂ ዒዚጪጪጋንዳኔ።

32 ዓሲ ላኣሊና ላሃሢ ጋዓንቴ ዒና ባይቄ ዓሲኬ፤
ሼምፓሢ ፔኤኮ ዒ ጉሪ ባይዛንዳኔ።

33 ዻውሲንቲና ጳዺና ዒዛ ሄላንዳኔ፤ ቢያ ዎዴ
ቦርሲንቴ ጎይሣ ዒ ናንጋንዳኔ።

34 ዬኖ ላኣሌሎ ዓኒኮ «ታጊዳፓ ሜሌም ማዓኒ
ኮይሱዋሴ» ጋዓ ዻጎ ዔቂሳንዳኔ፤ ዒ ኮሞ ዔካ ዎዶና ዬያ
ዓሢምሚጪንቲንዱዋሴ።

35 ዓይጎጉዴ ዻቦዋ ዒ ዔካኒ ኮዒንዱዋሴ፤ ዒዛም
ዒንጎ ባኮኮ ሚርጉማ ዻጎ ዒዛኮ ሺሚሱዋሴ።

7
ጉሙርቂንቱዋ ማቾ

1 ታ ናዓሢዮ! ቃኣሎ ታኣኮ ካፔ፤ ታኣኮ ዓይሢፆዋ ኔ
ዒና ዓርቄ።

2 ሼምፔና ናንጋኒ ታ ዓይሢፆ ካፔ፤ ታ ኔና ዔርዛ ባኮ
ቢያ ዓኣፖኮ ኔኤኮ ካርፆማጉዲ ዛጊ ካፔ፤

3 ኬኤሎይዳ ዓኣ ዢኢራሢጉዲ ካፔ፤ ኔኤኮ ዒኖ
ሳሌዶይዳ ባይቁዋ ጎይሢ ፃኣፔ።

4 ዔራቶ ኔኤኮ ጌሮጉዲ፥ ማሊ ጶቂሥሢያ ዑኬ
ዒጊኒጉዲማሂ ፓይዴ።

6:11 ኮኦኪ. 24፡33-34።

5ዬንሢ ባኮንሢ ዞኦዛ ኮኦማ ላኣሎፓ ኔ ሃካንዳጉዲና
ሜሌ ዓሶ ላኣሎኮ ዻቢሳ ጌኤዞይዳፓ ኔ ካፒንታንዳጉዲ
ማሃንዳኔ።

ዞኦዛ ኮኦማ ላኣሊኮ ጌሺሢ
6 ፔቴ ኬሊ ታ ማኣሮኮ ፑልቶ ካሮና ሴካ ዙሎ ታ

ዛጋንቴ፥
7ዔራቶ ፓጬ ዓሶ ባኣካፓ ዼጌስኬንሢ ታኣም ጴዼኔ፤

ዬያቶ ባኣካፓ ፔቴ ዒናባኣ ዼጌስኬያ ታ ዴንቄኔ።
8 ፔቴ ላኣሊስኬና ናንጋ ማኣሪኮ ኮይላ ጎይፃ ቃሳዻ

ካራና ዒ ዓኣዻኔ፤ ዒዚ ዒዞኮ ማኣሮ ባንፆና ዴንዳኔ።
9ዬያ ዒዚማዻሢ ዓባ ጌሌም ሳዓ ሃባርታንቴኬ፤
10ዬካፓ ላኣሌላ ኬስካዖ ዼጌሢ ዴንቄኔ፤ ዒዛ ማኣዔ

ጎይፃዞኦስካኮኦማላኣሊማዔሢዔርዛያኬ፤ዒዞኮዓሲ
ዻቢሻንዳ ማሊሢያ ዓኣኔ።

11ዒዛዒጊቹሞባኣያ፥ጫርሺላኣሊኬ፤ዒዞኮማኣራ
ዴይፃ ዒዞ ዎዛሱዋኣሢሮ ቢያ ዎዴ ሃንቲ ሺራኔ፤

12 ጎይፃ ቃሳዻ ካሮንታ ጎይፆንታይዳ፤ ሃሣ ቦኦካ
ጶኦካይዳኣ ዔቂ ዔቂ ካፓኔ።

13ዬያዼጌሢዒዛኮንቂዓርቂሄርቄኔ፤ ዬካፓቦርሲንቲ
ባኣያና ሂዚ ዒዛ ጌዔኔ፦

14 «ታኣኒ ፔቱሞና ዒንጎ ዒንጊሢ ፆኦሲም ዒንጋኔ፤ ሃኖ
ታኣኮ ናኣቢ ታ ዒንጋያኬ፤

15ዬያሮ ታ ኔና ዔካኒ ሃይካ ኬስኬኔ፤ ታ ኔና ኮሺ ኮዒ፥
ሃይሾ ታ ዴንቄኔ!

16 ጊብፄ ዓጮይዳፓ ሙኬ ሚዛጶ ዓንሦሎ ሻኣላ ታ
ሂኢሤኔ።

17 ኬርቤንታ ዓልሙኔንታ ቄሬፓ ጌይንታ ሳውቃ
ባኮንታይዳፓ ኮሺንቴ ሳውዎ ባኮ ታ ፑኡኬኔ።

18 ዬያሮ ሃኒ ሙኬ፥ ዒባኒ ሳዓ ካራንዳያ ሄላንዳኣና ኑ
ዎላ ናሹሞና ዎዛዾም፤ ኑ ዎሊ ኮንቂያ ዎዛዾም!

19ታኣኮ ዓኒ ማኣራ ባኣሴ፤ ዒዚ ሃኬ ዓጪ ዓኣዼኔ፤
20ሚርጌሚኢሼዒዔኪዓኣዼሢሮላምዖ ቃልሾኬሊ

ጋርካ ዒ ማዓዓኬ።»
21 ሂዚ ጌይ ኮሽካ ጌኤሲና ዒዛ ማዢሴኔ፤ ሺኢቺ

ዑኡሲናኣ ዒዛ ዒዛ ጌሼኔ።
22 ጌማይ ሹኪንታ ቤሲ ዒሺንቲ ዴንዳሢጉዲ፥

ዶቆሲያኣ ሩኡሪ ፒሮይዳ ጌላሢጉዲ ቤዞማና ዒ ዒዞ
ጊንፆ ዴንዴኔ፤

23 ሂኢሺ ጎጲ ዱካሢጉዲ ማዔኔ፤ ፒሮይዳ ጌላ
ካፒያኣ ዒ ማዔኔ፤ ዬይ ያዺ ማዓኣና ሼምፓሢ ዒዛኮ
ሜቶይዳ ኬዳኒ ዑኬሢዒዔሪባኣሴ።

24ዓካሪ፦ ታ ናዓሢዮ! ሂንዳ ዋይዜ፤ ታ ኔኤም ጋዓ ባኮ
ዒና ዔኪ ዋይዜ፤

25ዬኖጉዴ ላኣሎና ዒና ኔኤኮ ጌሺንቲ ዔውቶፓ፤ ዒዞ
ጎይፆ ሃንቲ ዻቢንቲፖ።

26 ዒዛ ሚርጌ ዓሲኮ ባይሲንታ ካራ ማዔኔ፤ ኮሺ
ሚርጌ ዓሲ ዒዞና ዲዒንቲ ባይቄኔ።

27 ዒዞ ማኣሮ ባንሢ ዔኪ ዓኣዻ ጎይፃ፦ ሃይቢና
ዱኡፒና ባንሢ ዔኪ ኬይሳ ዳልጊ ጎይሢኬ።

8
ዔራቶ ዔኤላ ዔኤሊሢ

1ዋይዙዋቴ! ዔራቶ ዔኤሊንታኔ፤
ማሊ ጶቂሥሢያ ዑኡዞ ፔኤኮ ዋይዚሳኔ።

2 ጎይፆ ኮይላ ዓኣ ጌሜሮና
ጎይፃ ዎላ ካኣማ ካኣማ ካራኣ ዔቃኔ፤

3ካታሞ ጌሎ ካራ ዔቂ ሂዚ ጌይ ዒዛ ዔኤሊንታኔ፦
4 «ዓሲዮቴ! ዒንሢና ቢያ ታ ዔኤላኔ፤

ዓሲ ዜርሢ ቢያ ታ ዔኤላኔ፤
5ዒንሢ ዔራቶባኣ ዓሳ፥ ዔራቶ ዴንቃኒ ኮዑዋቴ፤

ዒንሢ ዔኤዮ ዓሳ፥ ማሊ ጶቂሥሢ ሚኢሼ
ማሁዋቴ።

6ታ ዒንሢምኬኤዛ ዼኤፒ ባኣዚ ዓኣሢሮ ዋይዙዋቴ፤
ታ ዻንጋፓ ፒዜ ባኣዚ ኬስካኔ።

7ታኣኒ ጎኔ ማዔ ባኣዚ ኬኤዛኔ፤
ፑርቱሞ ታ ኮራ ዒፂንቴ ባኣዚኬ።

8ታኣኒ ኬኤዛ ባካ ቢያ ጎኔኬ፤
ዎቦ፤ ጊንሣ ሃሣ ዺዺንቴያቱዋሴ።

9ማሊ ጶቂሥሢ ዓኣ ዓሲም ቢያ ባካ ፔጋኣኬ፤
ዔራቶ ዓኣ ዓሲማኣ ፒዜ ማዒ ጴዻኔ።

10ቢራይዳፓ ባሼ ታ ዞሮ ዶኦሩዋቴ፤
ጌኤሺ ዎርቄይዳፓ ባሼ ዔራቶ ዶኦሩዋቴ።»

11 «ታኣኒ፥ ዔራቶ ሚዛጶ ሹጫፓ ባሼ ማዔሢሮ
ዓይጎ ባኣዚያ ዒንሢ ዓፃዼቴ ታኣና ዎላ ሄካንዳይ
ፔቴታዖ ባኣሴ።

12ታና፥ ዔራቶኮ ማሊ ጶቂሥሢ ዓኣኔ፤
ዔራቶና ፒዜ ጌስቲሢና ታኣሮኬ።

13ፑርታ ባኣዚ ዒፂሢ ናንጊና ናንጋ ጎዳ ዒጊጪሢኬ፤
ታኣኒ ዖቶርሙሞና ሄርሺንቲና ዒዒፃኔ፤
ፑርታ ጎይሢና ዎቦ ጌኤሲና ታ ናሽኩዋሴ።

14ዞሮና ኮሺ ዔራቶና ታጊዳፓ ጴዻኔ፤
ማሊ ጶቂሥሢና ዶዱሞና ታኣሮኬ።

15ታ ዎልቄና ካኣታ ዎይሣኔ፤
ሱኡጎ ማዒ ዶኦሪንቴ ዓሳ ፒዜ ዳምቤ ጊኢጊሻኔ።

16ታ ማኣዴም ሱኡጋ ዎይሣኔ፤
ሃሣ ዖሎ ዓሶ ሱኡጋኣ ዓጮ ዎይሣኔ።

17ታኣኒ ታና ናሽካዞንሢ ናናሽካኔ፤
ታና ኮዓዞንሢ ዴንቃንዳኔ።

18 ዖርጎቹሞና ቦንቾና ታ ኮይላ ዓኣኔ፤
ጋፑዋ ቆሎና ዲጪሢና ታኣሮኬ።

19ታጊዳፓ ዒንሢ ዴንቃ ባካ፦
ጌኤሺ ዎርቄና ሼኤሺ ጊኢጊሾና ቢራናፓኣ ባሻያኬ።

20ታ ጎይፃ ፂሉሞ ጎይሢኬ፤
ታ ሃንታሢ ፒዜ ዎጌ ጎይሢኬ።

21ታና ናሽካዞንሢም ቆሎ ታ ዒንጋንዳኔ፤
ማኣሮ ታ ዔያቶኮ ዖርጎቹሞና ኩንሣንዳኔ።»

22 «ናንጊና ናንጋ ጎዳ ቢያ ባኣዚኮ ቤርታ ታና ማዤኔ፤
ሚና ዓዓርቃዖ ዒዛ ማዾኮ ታና ቤርቲ ማሄኔ።

23 ሳዓ ማዢንታንዳሢኮ ቤርታ
ሚርጌ ዎዴኮዋ ቤርታ ታ ዶኦሪንቴኔ።

24ዓልቃ ዋኣፃ ዓልቃንዳሢኮ
ዼኤፖ ባዞ ዋኣፃኣ ጴዻንዳሢኮቤርታ ታ ሾይንቴኔ።

25ዹኮና ጌሜሮና ማዢንታንዳሢኮ ቤርታ ታ ሾይንቴኔ።
26 ፆኦሲ ሳዖ ቢያ ማዣንዳሢኮ ቤርታ

ሃሣጊንሣቤርታሳዓጫታዖማዢንታንዳሢኮቤርታ
ታ ሾይንቴኔ።

27 ናንጊና ናንጋ ጎዳጫሪንጮ ዼጊዲሚጬዎዶና
ሳዖኮ ዑፃ ዓኣ ጉሮ ቤዞዋ ዼኤፖ ባዞኮ ዑፃ ማሂ
ጊኢጊሼ ዎዶና

ታኣኒ ዒኢካ ዒዛና ዎላኬ።

8:3 ኮኦኪ. 1፡20-21። 8:22 ዮሃ. ፆፔዻ 3፡14።

28ሻኣሮ ሳዖኮ ዑፃ ጉሮ ቤዛ ዒ ጌሤ ዎዶና
ዼኤፖ ባዞኮ ዓልቃ ካሮ ቡሌ ዎዶና

29 ባዞ ዋኣፃ ዔያቶም ጌይንቴ ቤዛፓ ዑሣ
ሌካ ዼግ ጎዑዋጉዲ ዒ ዓይሤ ዎዶና
ሳዖኮ ዓይፆ ካሮ ዒ ዶዲሺማዤ ዎዶና
ታኣኒ ዒኢካ ዒዛና ዎላኬ።

30ዒማና ታኣኒ ዔርቴ ማዻ ዓሲ ማዒዒዛና ዎላ ዓኣኔ፤
ቢያ ኬሊ ታ ዒዛ ዎዛሳኔ፤
ታኣኒያ ዒዛ ቤርታ ዎዛዻኔ።

31ዒዚማዤ ዓጮሮ ታ ዎዛዻኔ፤
ዓሶ ዜርፆሮዋ ታ ኮኦማኔ።»

32 «ታ ናይዮቴ! ዋይዙዋቴ፤
ታ ጎይፆ ሃንታዞንሢ ዎዎዛዻኔ።

33ታ ዞራ ዞሮ ማሊ ጶቂሡዋቴ፤
ጪንጫማዑዋቴ፥ ቄል ጌይፖቴ።

34ታኣም ዋይዛሢ
ቢያ ዎዴ ታ ካሮይዳ ዶዲ ጴዻሢ
ታ ማኣሪ ጌሎ ካሮ ኮይላ ታና ካፓ ዓሢ
ዓንጂንቴያኬ።

35ታና ዴንቃሢ፥ ሼምፖ ዴንቃኔ፤
ናንጊና ናንጋ ጎዳይዳፓኣ ቦንቺንቲ ዴንቃንዳኔ።

36ታና ዴንቁዋ ዓቴሢ ፔጊዳሜቶ ዔኪ ዬዓኔ፤
ታና ዒፃሢ ሃይቢ ናሽካኔ።»

9
ጪንጩሞና ዔኤያቶና

1 ዔራቶ ማኣሪ ፔኤኮ ማዤኔ፤ ዬያ ማኣሮኮ ላንካይ
ቱርቱሪ ዒዛ ዾቄኔ።

2 ዒዛ ሶቦሪ ሹኬኔ፤ ዓኣሢ ዎይኔ ዑሺያ ዓሌኔ፤
ሙኡዚያ ጊኢጊሼኔ።

3ዒዞምማዾማዻ ላኣላ ካታሞኮ ዼጌ ቤዛ ዔቂ፦
4 «ዒንሢ ሃያኮቤርታዔኤቢዛጊዔሪባኣ ዓሳቢያ ሃኒ

ዬዑዋቴ!» ጌይጌይዔኤላንዳጉዲዒዛዓይሣኔ፤ዔኤዮ
ዓሶም ዒዛ ሂዚ ጋዓኔ፦

5 «ዔኤዛይ፥ ሃኒ ዬይ ታ ጊኢጊሼሙዖሙዔ! ታ ዓሌ
ዎይኖ ዑዦዋ ዑሽኬ!

6 ዔራታ ፓጬ ዓሶይዳፓ ዱማዼ! ሼምፔና ኔ
ናንጋንዳኔ፤ ማሊ ጶቂሥሢ ጎይፆማና ቤርቲም ዓኣዼ።»

7 ዖቶርቃ ዓሲ ኔ ዞሬቴጫሺ ዔካንዳኔ፤ ፑርታ ዓሲያ ኔ
ጎሪ ዞሬቴ ሜታ ኔና ሄላንዳኔ።

8 ዖቶርቃ ዓሲ ጎሪ ኔ ዞሬቴ ኔና ዒዒፃንዳኔ፤ ዔራ ዓሲ ኔ
ዬያይዴቴ ጋዓንቴ ኔና ናሽካንዳኔ።

9ዔራ ዓሲም ኔዔራ ባኮኬኤዜ፥ ባሼዔሮማዓንዳኔ፤
ኮሺ ዓሲማኣ ኬኤዚ ዔርዜ፥ ዒ ዔራቶ ቃሳንዳኔ።

10ዔራቶኮ ቤርቲ ናንጊና ናንጋ ጎዳ ዒጊጪሢኬ፤ ዬያ
ዱማዼሢዔሪፃኣ ማሊ ጶቂሥሢኬ።

11 ታ ዛሎና ናንጋ ሌዓ ኔኤኮ ዖዶቃንዳኔ፤ ሼምፔና ኔ
ናንጋንዳ ሌዓኣ ኔኤም ቃሲንታንዳኔ።

12ዔራቶ ኔኤኮ ዓኣቶ ኔና ኔ ፓሣንዳኔ፤ ቦሂ ኔ ዓማላያ
ማዔቴ ኔጊዳ ኔ ሜቶ ዔኪ ዬዓንዳኔ።

13 ዔራቶ ባኣያ ማዒሢ ጉሪ ጌኤሲ ጌስቲ ሺራያ፥
ፔቴታዖ ዔኤቢ ዔሩዋያ ዋይዚ ባይቄያ፤ ቦርሲንቲባኣ
ላኣሊጉዲማዒሢኬ።

14ዒዛ ፔ ማኣሮኮ ካራ፥ ሃንጎ ካታሞኮ ዼጌ ቤዞይዳ
ኬስኪ ዴዓኔ፤

15ማዾ ፔኤኮ ፒዙሞና ማዺ ማዺ ጎይፆና ዓኣዻ ዓሶ
ቢያ ሂዚ ጌይ ዒዛ ዔኤሊንታኔ፦

16 «ሃይ ዒንሢ ዔራታ ፓጬ ዓሳ ታ ኮይላ ሃኒ
ሙኩዋቴ!» ጊንሣ ሃሣ ዔኤዮ ዓሢማኣ ዒዛ ሂዚ
ጋዓንዳኔ፦

17 «ዉኡቂ ዑሽኮ ዋኣሢ ዓዓኣፃኔ፤ ዓኣሺንቲ ሙዖ
ካሣኣ ዎዎዛሳኔ።»

18ዒዛዔኤሌዓሳቢያ ሃይቃያታሢና ሃይማሄላንዳኣና
ዒዞ ማኣሪ ጌሌ ዓሳ ሃይቄ ዓሶ ዓጮ ኬዴሢ ዒዚ ዬይ
ዔኤያሢ ዔሩዋሴ።

10
ሴሌሞኔ ኬኤዜዱማዱማ ኮኦኪንሢ

1 ሃይ ሴሎሞኔ ኬኤዜ ኮኦኪንሢኬ፦
ዔራ ናይ ፔ ዓዶ ዎዛሳኔ፤

ዔኤያ ናይ ጋዓንቴ ፔ ዒንዶ ዖዪሳያ ማዓኔ።
2ኮይሱዋ ካራና ጴዼ ቆሎ ፓሡዋያኬ፤

ፂሉሞ ጋዓንቴ ሼምፖ ሃይቢፓ ዓውሳኔ።
3 ናንጊና ናንጋ ጎዳ ኮሺ ዓሲ ናይዺሱዋሴ፤

ፑርቶ ዓሶ ጋዓንቴ ዔያታ ማሊ ኮዓ ባኮ
ዴንቂሱዋሴ።

4ቤልፁሞ ዓሲማማንቂሳኔ፤
ዶዲ ማዺሢ ጋዓንቴ ዖዖርጎቻኔ።

5ጪንጫ ዓሲ ሃኣኮ ፔኤኮ ዎዴና ቡኩሳኔ፤
ማኣሎ ቡሮ ዎዶና ላሃ ዓሲ ጋዓንቴ ዻውሲንታኔ።

6ኮሺ ዓሲ ዓንጆ ዴንቃኔ፤
ፑርታ ዓሲ ጋዓንቴ ፔ ፑርቱሞ ኮሺ ጌኤሲና ካንቂ
ዓኣቻኔ።

7 ፂሎ ዓሲኮ ሙካ ዎዶይዳ ኬኤዚንታ ባካ ዓንጆም
ማዓኔ፤

ፑርቶ ዓሶ ሱንፃ ጋዓንቴ ቤዞማና ዋሊንታኔ።
8 ጎኔና ዔራ ማዔ ዓሲ ዓይሢፆ ዔዔካኔ፤

ማሉዋዖ ጌኤሲ ጌስታ ዔኤያ ዓሲ ጋዓንቴ ባይሲንታ
ባንሢ ዓኣዻኔ።

9ቢያ ባኣዚና ጉሙርቂንታያማዓ ዓሲ ሂርጋባኣያ ናንጋኔ፤
ዎቦ ዓሶኮ ጋዓንቴ ዎቡሞ ናንጋ ፔጋዺ ጴዻኔ።

10ዓሲ ኬኤላሲ ሺሪሢሜቶ ዔኪሙካኔ፤
ፔጌና ጎሪ ኬኤዚሢ ጋዓንቴ ኮሹሞ ዴንቂሳኔ።

11ኮሺ ዓሲኮ ጌኤሲ ሼምፖኮ ካራኬ፤
ፑርታዓሲጌኤሲጋዓንቴፑርቱሞካንቂዓኣቻያኬ።

12ዎሊ ዒፂሢዣሎማዣኔ፤
ናሹሞ ጋዓንቴ ዻቢንቲ ቢያ ዛጌዖ ዓቶም ጌይሳኔ።

13ዒናዼ ዓሲ ማሊዔኪ ጌስታኔ።
ዔኤያ ዓሲ ጋዓንቴ ሜቶ ዔካኒ ኮይሳያኬ።

14 ዔሮ ዓሳ ዔያቶም ዳንዳዒንታ ጎይፆና ቢያ ዔራቶ
ቡኩሳኔ፤

ዔኤዮ ዓሳ ጌስታ ዎዶና ጋዓንቴ ባይሲንታ ሙኪፃ
ዓቱዋያኬ።

15 ዖርጎቺ ዓሲኮ ቆላ ዋርዲያ ማዒ ዒዛ ካፓኔ፤
ማንቆ ዓሲ ጋዓንቴ ማንቃታ ባይዛኔ።

16ኮሺ ዓሲም ኮዦማዻ ናንጊ ዒንጋኔ፤
ጋዓንቴፑርታዓሲኮ ጎማሜቶዒዛይዳዔኪዬዓኔ።

17 ጎሪ ዞሮ ዞሮ ዔካ ዓሲ ናንጊ ጎይሢ ባንሢ ዓኣዻኔ፤
ፔ ዻቢንቶ ዔሩዋ ዓሲ ጋዓንቴ ሜቶይዳ ኬዳኔ።

18ዓሲ ሼናዻ ዒኖ ፔኤኮ ዓኣቻ ዓሲ ሉኡዚኬ፤
ዾንኮ ጌስቲ ሺራ ዓሲ ዔኤያኬ።

9:10ዒዮ. 28፡28፤ ዓይኑ. 111፡10፤ ኮኦኪ. 1፡7። 10:12 ያይ. 5፡20፤ 1ጴፂ. 4፡8።

19ሚርጌ ጌኤሲዳ ዻቢንቲ ባይቁዋሴ፤
ዬያሮ ማሊ ጶቂሣ ዓሲሚርጌ ጌስቱዋሴ።

20ኮሺ ዓሲኮ ጌኤሲ ሼኤሺ ኮሾና ቢራ ዓንጊጉዲኬ፤
ፑርታ ዓሲኮ ማሊሢ ጋዓንቴ ዔኤቢ ፓሡዋያኬ።

21ኮሺ ዓሲኮ ጌኤሲሚርጌ ዓሲ ማኣዳያኬ፤
ዔኤዮ ዓሳ ጋዓንቴ ማሊ ጶቂሥሢ ፓጪሢና
ሃይቃኔ።

22 ናንጊና ናንጋ ጎዳኮ ዓንጃ ዓሲ ዖዖርጎቻኔ፤
ዓሲኮ ላቢ ማዺሢ ዬያይዳ ማዻ ባኣዚ ባኣሴ።

23ዻቢንቲ ማዾ ማዺ ዎዛዺሢዔኤዩሞኬ፤
ዒናዼ ዓሲ ዎዛዻሢ ዔራቶ ዴንቂሢናኬ።

24ኮሺ ዓሲ ኮዓ ባኮ ዴንቃኔ፤
ፑርታ ዓሲ ጋዓንቴ ሚርጌና ዔያታ ዒጊጬ ባካ
ዔያቶ ሄላኔ።

25ዓልጋሢ ዔቄ ዎዶና ፑርቶ ዓሳ ፒፂንቲ ዴንዳኔ፤
ኮዦ ዓሳ ጋዓንቴ ቢያ ዎዴ ዶዲ ናንጋኔ።

26 ሶልኪ ባኣዚ ዓቺ፥ጩቢ ዓኣፒ ማኣሳንሣሢጉዲ
ቤልፃ ዓሲያ ዒዛ ማዺሻሢምዒማዺኬ።

27 ናንጊና ናንጋ ጎዳ ዒጊጪሢ ናንጎ ሌዖ ዖዶሳኔ፤
ፑርታ ዓሲ ጋዓንቴ ናንጎ ሌዓ ዓኣ ጎይሣ ዓኣንቴ
ሃይቃኔ።

28 ኮዦ ዓሶኮ ሃጊ ማዓ ዎዛ ዎዛ ባንሢ ዔያቶ ዔኪ
ዴንዳኔ፤

ፑርቶ ዓሶኮ ሃጊማዓ ዎዛ ጋዓንቴ ጉሪማዒ ዓታኔ።
29 ናንጊና ናንጋ ጎዳ ፂሎ ዓሶኮ ጊቲማኬ፤

ፑርቶ ማዻ ዓሶ ጋዓንቴ ዒ ባይዛኔ።
30ኮሺ ዓሲ ቢያ ዎዴ ዓኣ ቤዛፓ ዓጊፁዋሴ፤

ፑርቶ ዓሳ ጋዓንቴ ሳዖይዳ ናንጉዋሴ።
31ኮሺ ዓሲ ዔራቶ ጌኤሲ ጌስታኔ፤

ዎቦ ባኣዚ ጌስታ ዒንዲርሲ ጋዓንቴ ቲቂንታኔ።
32ኮሺ ዓሲኮ ጌኤዛ ጊጊኢጋያኬ፤

ፑርታ ዓሲኮ ጌኤዛ ጋዓንቴ ዎቦኬ።

11
1 ዴኤሡሞ ዔሮ ባኮና ጌሺ ሺራ ዓሶ ናንጊና ናንጋ ጎዳ

ዒፃኔ፤
ዴኤሡሞ ዔሮ ባኮና ፒዜ ማዻ ዓሶና ጋዓንቴ ዒዚ
ዎዛዻኔ።

2 ዖቶርሙሞ ዻዻውሲሳኔ፤
ሼሌዑሞ ጋዓንቴ ዔራቶ ዴንቂሳኔ።

3 ፂሉሞ ዓርና ማዒ ፒዜ ዓሶ ዔኪ ዓኣዻኔ፤
ጉሙርቂንቱዋ ዓሶ ጋዓንቴ ዔያቶኮ ዎቡማ
ባይዛኔ።

4 ኔኤኒ ሃይቃኒ ዑኬ ኬሎና ቆላ ኔኤኮ ኔና ፓሣዓኬ፤
ፂሉሞ ጋዓንቴ ሃይቢዳፓ ዓውሳኔ።

5ኮሹሞ ኮሺ ዓሲኮ ናንጎ ፒዚሳኔ፤
ፑርታ ዓሲ ጋዓንቴ ፔ ፑርቱሞና ሎኦማኔ።

6ፒዜ ዓሲ ፔ ኮሹሞና ዻቃኔ፤
ጉሙርቂንቱዋዓሲጋዓንቴዒዛኮፑርቶማሊፃፒሮ
ማዒ ዒዛ ዓርቃኔ።

7 ፑርታ ዓሲ ሃይቃኣና ዒዛኮ ሃጊ ማዓ ዎዛ ዒዛና ዎላ
ሃይቃኔ፤

ጊንሣ ዒዚ ፔ ዎልቆና ሄርሺንታ ሄርሺንታኣ ዒዛና
ዎላ ባይቃኔ።

8 ፂሎ ዓሲሜቶይዳፓ ዻቃኔ፤
ዬይ ሜታ ጋዓንቴ ፑርቶ ዓሶ ሄላኔ።

9ናንጊና ናንጋ ጎዳካኣሽኩዋዓሳፔጌኤዞናዓሲባይዛኔ፤
ፂሎ ዓሳ ጋዓንቴ ዔራቶና ዻቃኔ።

10 ፂሎ ዓሶም ቢያ ባካ ጊኢጋዛ ካታሞይዳ ዎዛ ማዓኔ።
ፑርቶ ዓሳ ሃይቃኣና ዒላሺሢሚርጋኔ።

11 ጎኔ ዓሳ ዓንጂንቴ ዓንጆ ዛሎና ካታማ ዲጪ ዲጪ
ዴንዳኔ፤

ፑርቶ ዓሶኮ ፑርቶ ጌኤዛ ጋዓንቴ ባይሲንታይዳ
ጌልዛኔ።

12ቦሂ ጌስቲ ዓሲ ዻውሲሳሢ
ማሊሢ ፓጬዓሲኬ፤
ማሊ ጶቂሣ ዓሲ ጋዓንቴ ዚቲ ጋዓኔ።

13ዾንኮ ዾንካ ዓሲ ጌኤሲ ዒና ዓርቁዋሴ፤
ጉሙርቂንታ ዓሲ ጋዓንቴ ዬያጉዴ ጌኤዞዒና ዓኣቺ
ዓርቃኔ።

14ዞራ ዓሲባኣ ካኣታ ሎሎኦማኔ፤
ሚርጌ ዞራ ዓሲ ዓኣ ካኣቶ ጋዓንቴ ሜታ ሄሉዋሴ።

15 ኔ ዔሩዋ ዓሲኮ ጋሌጪጋኒ ዋኣሴ ማዔቴ
ሜቶይዳ ኔኤኒ ኬዳንዳኔ፤
ጋዓንቴ ዋኣሶ ኔ ማዑዋ ዓቴቴ ኮሺ ኔኤም
ማዓንዳኔ።

16ሚጪንታ ኮሺ ላኣሊ ቦቦንቺንታኔ፤
ዎልቄና ፑርታ ማዻ ዓሲ ቆሎ ሌሊ ዴንቃኔ።

17ሚጪንታ ዓሲ ኔኤኒ ማዔቴ ኔና ኔ ማኣዳኔ፤
ጌኔ ማዻ ዓሲ ኔኤኒ ማዔቴ ኔና ኔ ሜቶይዳ ዓጋኔ።

18ፑርታ ዓሲ ዴንቃንዳ ባኣዚ ባኣሴ፤
ፒዜ ማዔ ባኣዚ ኔ ማዼቴ
ኔኤኮ ኮዦማዾ ዛሎዒንጎ ባኮ ኔ ዴንቃንዳኔ።

19ኮሺ ማዾ ዒናፓ ማዻ ዓሲ ሼምፔና ናንጋኔ፤
ፑርቱሞ ማዺሺራ ዓሲ ጋዓንቴ ሃይቃኔ።

20 ናንጊና ናንጋ ጎዳ ዒኖ ዎቦ ዓሶ ሻሻኣኪንታኔ፤
ቦሂሳ ባኣዚባኣ ጎይሢና ዴንዳ ዓሶና ዎዛዻኔ።

21ፑርቶ ዓሶ ጎኔና ሜታ ሄሊሢ ዓቱዋያኬ፤
ኮዦ ዓሶ ዜርፃ ጋዓንቴ ሜቶፓ ዻቃኔ።

22ማሊ ጶቂሥሢ ፓጬሚዛጶ ላኣሌላ
ዒዞኮሚዛጱማጉዱንሢኮሲኢዾይዳዎርቄዱንዶ
ዓኣሥሢጉዲኬ።

23 ፂሎ ዓሶኮ ማሊፃ ኮሺና ኩማያኬ፤
ፑርቶ ዓሶ ማሊፃ ጋዓንቴ ባይሲንታ ዔኪሙካኔ።

24ፔቴ ፔቴ ዓሳ ኮሹሞና ሚኢሾ ፔኤኮ ዒንጊ ላኣላኔ፤
ጋዓንቴ ቆላ ዔያቶኮ ሚርጊ ሚርጊ ዓኣዻኔ፤
ሃንጎ ዓሳ ሃሣፔኤኮሚኢሾዑሣዓኣዼዱኡዻዻኔ፤
ጋዓንቴ ማንቁማ ዔያቶኮ ሚርጊ ሚርጊ ዴንዳኔ።

25ኮሹሞና ዒንጋያ ማዔ፤ ኔኤኒ ዖርጎጫንዳኔ፤
ሜሌ ዓሶ ማኣዴ፤ ኔኤኒያ ማኣዲንታንዳኔ።

26 ቆኦዙሚ ጌሢ ዺቢ ሚኢሼም ሻንቻኒ ሃኣኮ ናቲ ጌሣ
ዓሲ፥

ዴራ ዒዛ ጋዳንቃያ ማዓኔ፤
ጋዓንቴ ሃኣኮ ቦኦኮ ኬሳ ዓሢ
ዴራ ጋላታያ ማዓኔ።

27ኮሺ ባኣዚ ዶዲ ኮዓሢ ኮሺ ባኣዚ ዴንቃንዳኔ፤
ፑርታ ባኣዚ ማዻሢ ጋዓንቴ ፑርታ ሄላንዳኔ።

28ፔ ቆሎና ጉሙርቂንታ ዓሳ ዒላሺጉዲዲኢናኔ፤
ጎኑሞ ዓኣ ዓሳ ጋዓንቴ ቱኮና ኮሺ ሚሢጉዲ
ዓኣዓኔ።

29ፔ ማኣሮይዳ ዣሎማዣ ዓሲ
ዬይ ማኣዳንዳ ባኣዚ ባኣሴ፤

ዔኤዮ ዓሳ ቢያ ዎዴ ዔሮ ዓሶም ማዻያ ማዓኔ።
30 ፂሎ ዓሶኮ ማዻ ናንጊና ናንጊ ዴንቂሳኔ፤

ዋይዚ ዒፂሢ ጋዓንቴ ሼምፖኮ ባይሲንታ ካራ
ማዓኔ።

31 ኮዦ ዓሳ ሳዖይዳ ዓኣዖ ኮዦ ማዾ ዛሎ ዒንጎ ባኮ
ዴንቃኔ፤

ፑርቶ ዓሶንታ ጎሞዓሶንታ ጋዓንቴሚርጌዶዲሜቶ
ዔካኔ።

12
1ዔራቶ ናሽካ ዓሲ ዻቢንቲዳፓ ዔሪ ማዓኒ ኮዓኔ፤

ዞሮ ዒፃ ዓሲ ጋዓንቴ ዔኤያ ዓሲኬ።
2 ናንጊና ናንጋ ጎዳ ኮሺ ዓሲ ቦንቻኔ፤

ፑርታ ማሊሢ ዓኣ ዓሶ ጋዓንቴ ዒዚ ፑርታና ዎጋኔ።
3ዓይጎ ዓሲማዔቴያ ፑርቱሞናዶዲዔቃኒዳንዳዑዋሴ፤

ጎኔ ዓሲኮ ፃጳ ዓጊፁዋሴ።
4ማሊ ጶቂሣ ላኣሌላ ዓኒኮ ቦንቾኬ፤

ፔኤኮ ዓኒ ቦርሲሳ ላኣሌላ ጋዓንቴ ሜጌፆ ቆፂሳ
ሃርጌጉዲኬ፤

ሃሣ ጊንሣሜታሳ ዒሶ ዶርዖጉዴያኬ።
5 ጎኔ ዓሲኮ ማሊሢ ፒዜኬ፤

ፑርቶ ዓሶኮ ዞራ ጋዓንቴ ጌሺሢኬ።
6ፑርቶ ዓሳ ዓሲ ባይዛኒ ፔ ጌኤዞና ፒራኔ፤

ፒዜ ዓሶኮ ጌኤዛ ጋዓንቴ ዻዻቂሻኔ።
7ዋይዞ ዒፃ ዓሳ ሎኦሚ ቤሲ ባይቃኔ፤

ኮዦ ዓሶኮ ሾይንታ ጋዓንቴ ዶዲ ናንጋኔ።
8ዓሲ ፔኤኮ ዔራቶና ጋላቲንታኔ፤

ማሊፃ ዎቦ ማዔ ዓሲ ጋዓንቴ ቶቶኦቺንታኔ።
9 ዖርጎቺ ማላዖሙዖ ባኣዚባኣ ዓሲዳፓ

ዔርቲባኣዓሲማሊማዾናፔ ናንጎ ሂዓዓሲባሼኬ።
10ኮሺ ዓሲ ፔ ማኣራ ዓኣ ቆልሞምሚሚጪንታኔ፤

ፑርታ ዓሲኮ ሚጪንቲፃ ጋዓንቴ ጌኔ ማዺሢኬ።
11ጎሺዶዲጎሽካዓሲኮሚርጌሙዖባኣዚዓኣያማዓኔ፤

ፓሡዋ ማሊሢና ናንጊሢ ዔኤያቶኬ።
12ፑርታ ዓሲኮ ማሊፃ ቢያ ዎዴ ፑርታ ባኣዚ ማዻኒኬ፤

ኮሺ ዓሲ ጋዓንቴ ቱኮና ኮሺ ሚሢጉዲ ቃራ ዓኣፒ
ዓኣፓኔ።

13ፑርታ ዓሲ ዒዛኮ ፑርቶ ጌኤዛ ፒሮ ማዒዒዛ ዓርቃኔ፤
ኮሺ ዓሲ ጋዓንቴ ሜቶይዳፓ ቶላኔ።

14 ኔኤኒ ዴንቃ ዓንጃ ኔኤኮ ኮዦ ጌኤዞና ማዾናፓኬ፤
ዬያ ጎይፆና ኔኤም ኮይሳሢ ኔኤኒ ዴንቃኔ።

15 ማሊ ጶቂሥሢ ፓጬ ዓሳ ማዻ ባካ ቢያ ዎዴ ፒዜ
ዔያቶም ማላኔ፤

ዔሮ ዓሲ ጋዓንቴ ኮሺ ዞሮ ዔካኔ።
16ዔኤያ ዓሲኮ ዻጋ ቤዞና ዔርታኔ፤

ጪንጫዓሲጋዓንቴዒዛጫሽኮጫዦዔዔኤዻኔ።
17 ጎኑሞ ጌስታ ዓሲ ቢያ ጉሙርቂንታ ማርካቶ

ማርካዻኔ፤
ሉኡዙሞማርካዻይ ጋዓንቴ ዓሲ ጌሻኔ።

18ማሊባኣዖ ጌስቲንቴ ጌኤሲጬንቻ ዓራፖጉዲ ቲቃኔ፤
ዔራቶና ጌስቲንቴ ጌኤሲ ጋዓንቴ ፓፓሣኔ።

19 ጎኑሞ ናንጊና ዶዲ ናንጋኔ፤
ሉኡዙሞ ጋዓንቴ ዶዲ ናንጉዋሴ።

20ፑርቱሞ ማላ ዓሶኮ ዒኖይዳ ጌኔ ማሊሢ ዓኣኔ፤
ኮሹሞ ዴንቃኒ ዞራ ዓሳ ጋዓንቴ ዎዛ ዴንቃኔ።

21ኮሺ ዓሲ ፔቴታዖ ፑርታ ባኣዚ ሄሉዋሴ፤
ፑርታ ዓሲኮ ጋዓንቴ ሜታሚርጋኔ፤
ዔያታ ዴንቃ ባኣዚያ ባኣሴ።

22 ናንጊና ናንጋ ጎዳ ሉኡዙሞ ሉኡቃ ዒንዲርሲ
ሻሻኣኪንታኔ፤

ጎኑሞ ዓኣ ዓሶና ጋዓንቴ ዎዎዛዻኔ።
23ማሊጶቂሣዓሳ «ኑዔራኬ»ጌይጌይፔናኬኤዙዋሴ፤

ዔኤዮ ዓሳ ጋዓንቴ «ኑ ዔራኬ» ጌይፆና ፔኤኮ
ዔኤያቶ ፔጋሲ ዻዋኔ።

24ማዾና ዶዲማዒሢ ዎይሣ ሱኡጌ ማሃኔ፤
ቤልፃ ማዒሢ ጋዓንቴ ዓሲ ዴንካ ዎርቃያ ማሃኔ።

25ማሊሢናሜታዺሢ ዖዪሢ ዔኪሙካኔ፤
ኮሺ ጌኤሲ ጋዓንቴ ዎዎዛሳኔ።

26 ጎኔ ዓሲ ፔ ላጋሢ ዞሪ ፒዜ ጎይሢ ዔኪ ዓኣዻኔ፤
ዋይዞ ዒፃ ዓሶ ጎይፃ ጋዓንቴ ጎኑሞፓ ሃኪሳያኬ።

27ቤልፃ ዓሲሙዓኒ ካሣንዳ ባኣዚ ባኣሴ፤
ዶዲ ማዻ ዓሲ ጋዓንቴ ዖርጎጫኔ።

28 ፂሉሞ ጎይሢዳ ሼምፔና ናንጊሢ ዓኣኔ፤
ዬኖ ጎይፆይዳ ሃይቢ ባኣሴ።

13
1ጪንጫ ናይ ፔ ዓዶኮ ዞሮ ዋዋይዛኔ፤

ቶኦቻያ ጋዓንቴ ጎሪ ዞራ ዞሮ ዋይዙዋሴ።
2ዓሲ ፔኤኮ ኮሺ ጌስቴ ጎይፆ ዒንጎ ባኮ ዔካኔ፤

ጌሻ ዓሶ ሱኡካ ጋዓንቴ ጌኔ ማዾ ማዺኩንሣኒኬ።
3ማሊዔኪ ጌስታ ዓሲ ፔ ሼምፓሢ ካፓኔ፤

ማሉዋዖ ጌስታሢ ጋዓንቴ ባይቃኔ።
4ቤልፃ ዓሲ ፔቴ ባኣዚ ዴንቃኒ ኮሺ ኮዓኔ፤

ያዺ ማዔቴያ ዒዚ ዴንቁዋሴ፤
ዶዲ ማዻ ዓሲ ጋዓንቴ ኮዔ ባኮ ቢያ ዴንቃኔ።

5ኮሺ ዓሲ ሉኡዙሞ ዒዒፃኔ፤
ፑርቶ ዓሶኮ ጌኤዛ ጋዓንቴ ቦርሲሳያና
ዻውሲሳያናኬ።

6ኮዦ ዓሶ ዔያቶኮ ኮሹማ ካፓኔ፤
ጎሞ ዓሶ ጋዓንቴ ዔያቶኮ ጎማ ባይዛኔ።

7ፔቴ ፔቴ ዓሳ ፔቴታዖ ዓኣ ባኣዚ ባኣንቴ
ዖርጎቺ ዓሲ ማዒ ጴዻኒ ኮዓኔ፤
ሃንጎ ዓሳ ሃሣ ሚርጌ ቆሎ ዓኣንቴ
ፔቴታዖ ቆሎባኣ ዓሲ ማሊ ናንጋኔ።

8 ዖርጎቺ ዓሲ ፔኤኮ ሼምፓሢሚኢሼና ዻቂሻኒ ማላኔ፤
ማንቆ ዓሲ ጋዓንቴ ዔውታንዳ ቆሎ ዒዛኮ ባኣሢሮ
ማሊሜታዹዋሴ።

9 ፂሎ ዓሶኮ ፖዓ ዓኣፓ ዱዱካያኬ፤
ጎሞ ዓሶኮ ፖዓ ጋዓንቴ ሃሃይቃኔ።

10 ዖቶርሙሞዑራ ማዣኔ፤
ዔራቶ ጋዓንቴ ዞሮ ዋይዛ ዓሲ ኮይላ ጴዻኔ።

11ላቢንቲባኣዖ ዴንቆና ቆሎ ቤዞና ባይቃኔ፤
ዶዲ ማዼም ጴዼ ቆሎ ጋዓንቴ ሚርጊ ሚርጊ
ዓኣዻኔ።

12 ሃጊ ማዓ ዎዛ ባይቂ ኔጋዖ ዒና ዖዪሳኔ፤
ዴንቃኒ ማሎና ባኣዚ ኩማዛ ጋዓንቴ ዎዎዛሳኔ።

13ዓሲ ዑሣ ዓኣዼሢ ዓንካሙዓኔ፤
ዓይሥሢ ቦንቻሢ ጋዓንቴ ዬያ ዛሎ ዒንጎ ባኮ
ዴንቃኔ።

14ዔሮ ዓሳ ዔርዛ ባካ ናንጊኮ ካራኬ፤
ኔኤኮ ሼምፓሢሜቶይዳ ጌሌያታቴያ
ኔኤኒ ቶሊ ኬስካንዳጉዲ ኔና ማኣዳያኬ።

15ማሊ ጶቂሣያ ማዒሢ ዓሲ ቦቦንቺሳኔ፤
ጉሙርቂንቱዋያ ማዒሢ ባይሲንታይዳ ጌልዛኔ።

16ማሊ ጶቂሣ ዓሳ ማዾ ማዻኒ ቤርታ ማሊ ቱኪማዻኔ፤
ማሊ ጶቂሥሢ ፓጬ ዓሳ ጋዓንቴ ዔኤቢ ዔሩዋያ
ማዒፆ ፔጋሲ ዔርዛኔ።

11:31 1ጴፂ. 4፡18።

17ጉሙርቂንቱዋ ኪኢታ ዓሲሜቶ ዔኪ ዬዓኔ፤
ጉሙርቂንታያ ማዔ ኪኢታ ዓሲ ኮሹሞ ዴንቂሳኔ።

18ዞሮ ናሽኩዋ ዓሲ ማንቃቶና ዻውሲንቲና ሄላኔ፤
ጎሪ ዞሮ ዞሮ ዔካ ዓሲ ጋዓንቴ ቦንቺንታኔ።

19ዴንቃኒ ዓፃዾና ባኣዚ ዴንቂሢሚርጌና ዎዛሳኔ፤
ማሊ ጶቂሥሢ ፓጬ ዓሳ ጋዓንቴ ፑርታ ባኣዚፓ
ሃካኒ ኮዑዋሴ።

20ጪንጫ ዓሲና ላጋታ ዓሲ ዔሮ ዓሲ ማዓኔ፤
ማሊ ጶቂሥሢ ፓጬ ዓሲና ላጋታ ዓሲ ጋዓንቴ
ሜሜታዻኔ።

21 ጎሞ ዓሳ ዴንዳ ቤዞ ቢያ ሜታ ዔያቶ ጊንፆ ዓኣዻኔ፤
ኮዦ ዓሳ ጋዓንቴ ፔኤኮ ኮዦማዾ ዛሎሮ ዒንጎ ባኮ
ዔካኔ።

22ኮሺ ዓሲ ፔኤኮ ናኣዚ ናኣቶም ሄላንዳ ቆሎ ቆላኔ፤
ጎሞ ዓሶ ቆሎ ጋዓንቴ ፒዜ ዓሳ ዻካላኔ።

23ማንቆ ዓሲኮ ጎዣ ዑሣ ዓኣዼ ሚርጌ ሃኣኮ
ካፃኒ ዳንዳዓንዳያ ናንዳኔ፤
ጋዓንቴ ፒዜ ዎጌ ባይቄያ ማዓዛ ዬይ ባካ ዔውቲ
ባባይቃኔ።

24 ናዖ ፔኤሲ ጳርቁዋ ዓሲ ናሽኩዋሴ ጌይሢኬ፤
ናዖ ፔኤኮ ናሽካሢ ጋዓንቴ ጳርቂ ዲቻኔ።

25 ጎኔ ዓሳሙዓኒ ኮዓሢጉዴያሙሙዓኔ፤
ጎሞ ዓሳ ጋዓንቴ ቢያ ዎዴ ናናይዺንታኔ።

14
1ዔራ ላኣሊ ማኣሮ ፔኤኮ ዛጊ ማዣኔ፤

ዔኤያ ላኣሊ ጋዓንቴ ፔ ኩቻ ማኣሮ ሻሻሃኔ።
2 ሃንቲፃ ፒዜ ማዔ ዓሲ ናንጊና ናንጋ ጎዳ ዒጊጫያኬ፤

ጎይፃ ዎቦ ማዔ ዓሲ ጋዓንቴ ናንጊና ናንጋ ጎዳ
ቶቶኦቻኔ።

3ዔኤያ ዓሲኮ ጌኤዛ ዒዛሜቶይዳ ዓጋኔ፤
ዔሮ ዓሶ ጋዓንቴ ዔያቶኮ ኮዦ ጌኤዛ ካፓኔ።

4 ኔኤኮ ጎሽካ ጌማይ ባኣቴ ኮና ጉሪ ማዓኔ፤
ጌማይ ኔኤኮ ዓኣቴ ኮና ኔኤኮ ሃኣኮና ኩማኔ።

5ጉሙርቂንታ ማርካ ሉኡቁዋሴ፤
ሉኡዚ ማርካዻይ ጋዓንቴ ኬኤዛሢ ሉኡዚ
ባኣዚኬ።

6 ዔኤቢ ቦሂ ሺራ ዓሲ ዔራቶ ኮኮዓኔ፥ ጋዓንቴ ዒ
ዴንቁዋሴ፤

ማሊ ጶቂሣ ዓሳ ጋዓንቴ ዔራቶ ሼሌዔና ኮርማኔ።
7ዔያቶይዳፓ ኔ ዔራንዳ ዔራቶ ባኣሢሮ

ዔኤዮ ዓሶይዳፓ ሃኬ።
8ጪንጮ ዓሲኮ ዔራታ ጎይፆ ዒዛ ዣኣሊሱዋሴ፤

ዔኤያ ዓሲ ጋዓንቴ ዒዛኮ ዔኤያታ ጎይፆ
ዣዣኣሊሳኔ።

9ዔኤዮ ዓሳ ጎሜማዻኣና ዖዮንዶ ቤዞ ቦሂ ዓዓማላኔ፤
ኮዦ ዓሳ ጋዓንቴ ጎማ ዔያቶኮ ዓቶም
ጌይንታንዳጉዲ ኮዓኔ።

10 ኔኤኮ ዎዞ ማዔቴያ ዖዪፃ ኔኤሮኬ፤
ዖኦኒያ ኔኤና ጊሽታንዳይ ባኣሴ።

11ፑርታ ዓሲኮ ማኣራ ሻሂንታኔ፤
ኮሺ ዓሲኮ ማኣራ ጋዓንቴ ዶዲ ናንጋኔ።

12ዓሲም ፒዜማሊ ጴዻ ጎይሢ ዓኣኔ፤
ጋፒንፃ ጋዓንቴ ሃይቢ ባንሢ ዔኪ ዴንዳያኬ።

13ሚኢቺሚኢጪንታኣናታዖ ዒኔ ዖዖያኔ፤
ዎዛኮዋ ጋፒንሢ ዬኤፒኬ።

14ዎቦ ዓሳዔያቶኮ ፑርቶማዾዛሎዒንጊንታ ባኮዔካኔ፤

ኮዦ ዓሳ ጋዓንቴ ፔኤኮ ኮዦ ማዾ ዛሎ ዒንጊንታ
ባኮ ዴንቃኔ።

15ዔኤያ ዓሲ ዒዛም ኬኤዞ ባኮ ቢያ ጉሙርቂ ዔካኔ፤
ጪንጮ ዓሳ ጋዓንቴ ፔኤኮ ሃንቲፆ ሺርሺ ዛጋኔ።

16ዔራ ዓሲ ፔና ካፓኔ፥ ፑርታፓኣ ሃካኔ፤
ዔኤዮ ዓሳ ጋዓንቴ ፑርታ ባኣዚፓ ፔና ካፑዋኣያ፥
ሩኡራያኬ።

17ዻጋ ዻጋዻ ዓሲ ዔኤያቶ ማዾ ማዻኔ፤
ፔ ዒኖና ጌኔ ባኣዚ ሱካሢ ዓሲ ናሽኩዋሴ።

18ዔራቶ ፓጬ ዓሳ ፔኤኮ ቤልፁሞ ዛሎ ዒንጊንታ ባኮ
ዔካኔ፤

ጪንጮ ዓሳ ጋዓንቴ ዔራቶ ፔኤኮ ቶኦካ ዓጎ ቦንቾ
ባኮጉዲ ዓጋኔ።

19ፑርቶ ዓሳ ኮዦ ዓሶ ቤርታ ጉምዓታኔ፤
ጎሞ ዓሳ ፂሎ ዓሶ ካራ ጉምዓቲ ዚጋኔ።

20ማንቆ ዓሲ ፔኤኮ ዓሺኖ ኮይላታዖ ዒፂንታያኬ፤
ዖርጎቺ ዓሲኮ ጋዓንቴ ሚርጌ ላጌ ዓኣኔ።

21ዓሲ ቶኦቻያ ጎሜ ማዻያኬ፤
ማንቆ ዓሶምሚጪንታሢ ጋዓንቴ ዓንጂንቴያኬ።

22ፑርቱሞ ማሊ ቱካ ዓሳ ዻቢንቴ ዓሲቱዋዓዳ?
ኮሺ ባኣዚ ማሊ ቱካ ዓሳ ጋዓንቴ ማኣሪንቲሢና
ጉሙርቂንቲና ዴንቃኔ።

23ዶዲማዺሢዔኤቢማኣዳንዳ ባኣዚ ጴዺሳኔ፤
ጉሪ ሃይሴ ዓሲ ማዒሢ ጋዓንቴ ማማንቂሳኔ።

24ጪንጮዓሶኮ ቶኦካ ዓጎ ቦንቾ ባካ ዔያቶኮ ዔራቶኬ፤
ዔኤዮ ዓሶኮ ፓልማሢ ጋዓንቴ ዔያቶኮ ዔኤያቶኬ።

25 ጎኑሞ ኬኤዛ ማርካ ሼምፔ ዓውሳኔ፤
ሉኡዙሞ ኬኤዛ ማርካ ጋዓንቴ ጌሻያኬ።

26 ናንጊና ናንጋ ጎዳ ዒጊጫ ዓሲ
ፔ ቶኦኮና ፔ ማኣሮ ዓሶናም ዶዲ ጉሙርቆያ፥ ሃሣ
ጌኤቂንቶ ጎንጃኬ።

27 ናንጊና ናንጋ ጎዳ ዒጊጪሢ ናንጊኮ ካራኬ፤
ዬያሮ ሃይቢ ፒሮይዳፓ ቶላኒ ኔ ኮዔቴ ናንጊና ናንጋ
ጎዳ ዒጊጬ።

28 ካኣቶኮ ዼኤፑማ ዛጊንቲ ዔርታሢ ዒዚ ዎይሣ ዴሮ
ሚርጉሞናኬ፤

ዒዛም ዎርቃ ዴሬ ባኣያ ማዔቴ ጋዓንቴ ካኣቲም
ባይሲንታኬ።

29 ጊቢ ዳንዳዓ ዓሲ ኔ ማዔቴ ማሊ ጶቂሣ ዓሲ ማዔሢ
ፔጋሲ ኔኤኒ ዻዋኔ፤

ዻጋዻ ዓሲ ማዔቴ ጋዓንቴ ቦኦዙሞ ኔኤኮ ኔኤኒ
ፔጋሳኔ።

30ኮሹሞ ዓኣ ዒኔ ዑሢኮ ዒቢሊማሃኔ፤
ቂኢሩሞ ጋዓንቴ ሜጌሢ ጋኣጫኔ።

31ማንቆ ዓሶ ሄርቂ ዎይሢፃ ማዤሢ ቶኦቺሢኬ፤
ማንቆ ዓሶም ኮሺ ባኣዚ ማዺሢ ጋዓንቴ
ፆኦሲ ቦንቺሢማዒ ፓይዲንታኔ።

32ሜታ ሄላዛ ፑርቶ ዓሳ ሎሎኦማኔ፤
ፂሎ ዓሳ ጋዓንቴ ዔያታ ሃይቄቴያ
ፔኤኮ ጉሙርቂንቲፆና ካፒንታኔ።

33ማሊ ጶቂሣ ዓሶኮ ዒና ዔራቶና ኩሜያኬ፤
ጋዓንቴ ዔኤዮ ዓሶ ዒኖይዳ ዔራቶ ዔርቱዋያኬ።

34 ጎኑሞ ፔቴ ዴሬ ዼኤፒ ማሃኔ፤
ጎሜ ጋዓንቴ ዓይጎ ዴሬያ ማዖም ዻዻውሲሳኔ።

35ካኣታ ዔራቶና ማዻ ዓሶ ዛሎና ዎዎዛዻኔ፤
ቦርሲሳያ ማዔማዻ ዓሳ ጋዓንቴ ካኣቲ ዻጋሳኔ።

14:12 ኮኦኪ. 16፡25።

15
1ሺኢቲ ጌስቲሢ ዻጋ ሺሚሻኔ፤

ዻጋ ዑኡሲ ጋዓንቴ ዻጎ ሃቺም ዶዲሻኔ።
2 ዔሮ ዓሲ ጌስታ ጌኤሲ፦ ዓሲ ዔራቶ ኮዓንዳጉዲ

ማሃኔ፤
ዔኤያ ዓሲ ዻንጋፓ ጋዓንቴ ጉሪ ዔኤያቶ ባኣዚ
ኬስካኔ።

3 ናንጊና ናንጋ ጎዳ ቢያ ቤስካ ማዺንታ ባኮ ጉቤ ዛጋኔ፤
ኮሺ ማዔቴያ ፑርታ ባኣዚ ማዺንታሢ ዒዚ
ዴዴንቃኔ።

4ኮሺ ጌኤሲ ናንጊኮ ዼኤሻኬ፤
ጌኔ ኩሜ ጌኤሲ ጋዓንቴ ዒኔ ሜንሣኔ።

5ዔኤያ ዓሲ ፔ ዓዶኮ ዞሮ ቶቶኦቻኔ፤
ጎሪ ዞሮ ዞሮ ዔካሢ ጋዓንቴ ማሊ ጶቂሣ ዓሲኬ።

6ኮሺ ዓሲኮ ማኣራ ሚርጌ ቆሎና ኩማኔ፤
ፑርቶ ዓሳ ዴንቃ ባካ ጋዓንቴ ሜቶ ዔያቶም ዔኪ
ዬዓኔ።

7ዔራቶ ዳልጊ ዴንዳሢ
ጪንጮዓሶናማዓንዳፓዓቴምዔኤዮዓሶናቱዋሴ።

8 ናንጊና ናንጋ ጎዳ ጎሞ ዓሳ ዒዛም ዒንጋ ባኮ
ሻሻኣኪንታኔ፤

ዒኖ ፒዜዞንሢኮ ሺኢጲፃ ጋዓንቴ ዒዛ ዎዎዛሳኔ።
9 ናንጊና ናንጋ ጎዳ ፑርቶ ዓሶኮ ጎይፆ ዒፃኔ፤

ፒዜ ማዻ ዓሶ ጋዓንቴ ዒ ናሽካኔ።
10ፒዜማዔ ጎይፆ ሃሺ ዻቢንቲ ማዔ ባኣዚማዻሢሜቶ

ዔካኔ፤
ጎሪ ዞሮ ዞሮ ዒፃሢያ ባይቃኔ።

11 ናንጊና ናንጋ ጎዳ ሃይቄ ዓሳ ዓኣ ቤዞንታ
ባይሲንቶ ቤዞንታይዳ ዓኣ ባኮ ዛጋያ ማዔቴ
ኑኡኮ ዒኖ ጋራ ዓኣሢ ዎይቲ ዒዚ ዛጊንዱዋይ?

12ዔኤቢ ቦሂ ሺራ ዓሲ ዞሮ ናሽኩዋሴ፤
ዔሮ ዓሲዳፓ ዞሮ ዖኦጩዋሴ።

13ዒና ዎዛ ዓኣፒ ካራ ፖዒሣኔ፤
ዒና ዖዪሢ ጋዓንቴ ጎጲ ዋኣፂሳኔ።

14ማሊ ጶቂሣ ዒኔ ዓኣ ዓሲ ዔራቶ ኮኮዓኔ፤
ዔኤዮ ዓሳ ጋዓንቴ ፔዔኤያቶ ኮሺማሂ ዎዎዛዻኔ።

15 ሄርቂንቲ ዎርቃ ዓሶኮ ናንጋ ቢያ ዎዴ ሜቶናኬ፤
ዎዛዻዓሳጋዓንቴቢያዎዴፔናንጋጊኢጌምናንጋኔ።

16 ዖርጎቺታዖ ዣሎና ናንጊሢዳፓ
ማንቆማዒናንጊና ናንጋ ጎዳቦንቺ ናንጊሢኮሺኬ።

17ዎሊ ዒፂሢ ዓኣ ቤስካ ማሊ ዓሽኪሙይሢዳፓ
ናሹሞ ዓኣ ቤስካ ኮልፖሙይሢ ቃራኬ።

18 ጎሪንቲ ዣሎማዣኔ፤
ጊቢ ዳንዳዒሢ ጋዓንቴ ዑራጪጪኢሻኔ።

19ቤልፃ ዓሲኮ ጎይሢሜቶ ዓንጊሢና ዲርቂንቴያኬ፤
ፒዜ ዓሲኮ ጎይፃ ጋዓንቴ ባኣሶና ዳልጊ
ጎይሢጉዴያኬ።

20ጪንጫ ናይ ፔ ዓዶ ዎዎዛሳኔ፤
ዔኤያ ናይ ጋዓንቴ ፔ ዒንዶ ቶኦቻኔ።

21ማሊ ጶቂሥሢ ፓጬዓሳ ፔ ዔኤያቶና ዎዛዻኔ፤
ጪንጮ ዓሳ ጋዓንቴ ፒዜ ማዔ ባኣዚ ማዻኔ።

22ኮሺዞሮ ኔዋይዚዔኬቴቢያባኣዚኔኤምጊኢጋንዳኔ፤
ዞሮ ኔ ዋይዚባኣቴ ዓይጎ ባኣዚያ ኔኤም ጊኢጋዓኬ።

23ኮይሳ ጌኤሲ ኮይሳ ቤስካ ጌስቲሢሚርጌና ዎዛሳኔ።
24 ጪንጮ ዓሳ ሌካ ዔኪ ዓኣዻ ሼምፓሢ ጎይፆ

ዓኣዻኣፓዓቴም
ሊካ ኬይሳ ሃይቢ ጎይፆ ዓኣዹዋሴ።

25 ናንጊና ናንጋ ጎዳ ዖቶርቃ ዓሶኮ ማኣሮ ባይዛኔ፤

ዜኤሮ ዒንዶኮ ዛጳ ሂዒንቱዋጉዲ ዒዚ ካፓኔ።
26 ናንጊና ናንጋ ጎዳ ፑርታ ማሊሢዒፃኔ፤

ጌኤሺ ማዔ ሃይሴና ጋዓንቴ ዒ ዎዛዻኔ።
27 ጋኣዶና ዔኤቢጊዳ ቃሲ ዴንቃኒ ኔኤኒ ማሌቴ

ኔ ማኣሮ ዓሶ ሜቶይዳ ኔኤኒ ኬኤራንዳኔ፤
ዴሚና ዒንጎ ሚኢሼ ዔኪፖ፤ ሚርጌ ዎዴ ኔኤኒ
ናንጋንዳኔ።

28ኮሺ ዓሲ ጌስታንዳሢኮ ቤርታ ማማላኔ፤
ፑርቶ ዓሳ ጋዓንቴ ሩኡሩሞና ፑርታ ሃይሴ ጌስታኔ።

29 ናንጊና ናንጋ ጎዳ ፑርቶ ዓሶ ሺኢጲፆ ቄል ጋዓኔ፤
ኮዦ ዓሳ ዒዛ ሺኢቃዛ ጋዓንቴ ዒ ዋዋይዛኔ።

30ዎዛዼ ዓኣፒ ካራ ዒና ዎዎዛሳኔ፤
ኮሺ ሃይሴያ ማሊሢ ዓካሲ ዶዲሻኔ።

31 ናንጊ ዒንጋ ዞሮ ዋይዚ ዔካሢ
ዔሮ ዓሲኮ ላጌ ማዓኔ።

32 ጎሪ ዞሮ ዞሮ ዒፃሢ ፔና ሜቶይዳ ዓጋኔ፤
ጎሪ ዞሮ ዞሮ ዔካሢ ጋዓንቴ ዔራቶ ቃሳኔ።

33 ናንጊና ናንጋ ጎዳ ዒጊጪሢዔራቶ ዴንቂሢኬ፤
ቦንቾ ዴንቃኒ ቤርታዺ ሼሌዔማዓኒ ኮይሳኔ።

16
1ዓሲ ማሊሢማሊ ቱካኔ፤

ጋዓንቴ ዬይ ማሊፃ ማዾይዳ ፔኤቃሢ
ናንጊና ናንጋ ጎዳ «ማዖንጎ» ጌይ ዓይሣዛ ሌሊኬ።

2ዓሲ ማዻ ባካ ቢያ ዬያ ማዻ ዓሢም ፒዜ ማዔያ ማላኒ
ዳንዳዓኔ፤

ጋዓንቴ ናንጊና ናንጋ ጎዳ ዬይ ማሊፃ ዎዚምታቴያ
ዛጋኔ።

3 ኔ ማዻ ባኮ ቢያ ናንጊና ናንጋ ጎዳም ሃዳርሲ ዒንጌ፤
ኔ ማሊ ቱኬ ቱኡዛ ቢያ ኔኤም ጊኢጋንዳኔ።

4 ናንጊና ናንጋ ጎዳ ማዤ ባኮ ቢያ ጉሪ ማዢባኣሴ፤
ፑርቶ ዓሶታዖ ዒዚ ባይዛኒ ኬሊ ጌሤኔ።

5 ናንጊና ናንጋ ጎዳ ሄርሺንታ ዓሶ ቢያ ሻሻኣኪንታኔ፤
ሜቶይዳፓ ዔያቶ ዒ ቶሊሲንዱዋሴ።

6 ናሹሞና ጉሙርቂሢና ጎሜ ጌጌኤሻኔ፤
ፆኦሲ ዒጊጪሢና ዓሲ ፑርታ ባኣዚፓ ሃካኔ።

7ዓሲ ፔ ሃንቲፆና ናንጊና ናንጋ ጎዳ ዎዛሳያ ማዔቴ
ዬይ ዒዛኮ ሞርኮናታዖ ዒዛ ኮሺ ናንጊሻኔ።

8ፒዚ ዎጌ ዎቢሺ ዴንቆ ሚርጌ ቆሎይዳፓ
ጎኑሞና ጴዻ ዻካ ቆሎ ባሼኬ።

9ዓሲ ማሊሢማሊ ቱካኔ፤
ጋዓንቴ ዬይማሊፃ ጋፒንሢ ሄላሢ ናንጊና ናንጋ ጎዳ
ማኣዴምኬ።

10ካኣታዎጋሢናንጊና ናንጋ ጎዳይዳፓዔኬቢታንቶናኬ፤
ዬያሮ ዒዚ ጌስቲ ቲቃ ባካ ቢያ ዎዴ ፒዜ ማዓኒ
ኮይሳኔ።

11 ዔቦኮ ዴኤሡሞ ዔሮ ባኮንታ ማኮ ባኮንታ ፒዜ
ማዓንዳጉዲ፤

ሻንቺንቶምኬሶባካኣቢያፒዜናሻንቺንታንዳጉዲ
ናንጊና ናንጋ ጎዳኮ ዓይሥሢኬ።

12ካኣታ ዶዲ ዴዓሢ ፒዜ ዎጊሢናታሢሮ
ፑርታ ማዾ ሱኡጎ ዒዒሣያኬ።

13ካኣታ ጎኑሞ ሃይሴና ዎዛዻኔ፤
ጎኑሞ ጌስታ ዓሲያ ዔያታ ቦቦንቻኔ።

14ካኣቶ ዻጋ ሃይቢኮ ኪኢታ ዓሲኬ፤
ጪንጫ ዓሲ ጋዓንቴ ዒዛኮ ዻጎ ሺሚሻኔ።

15ካኣቶኮ ዓኣፒ ካራ ፖዒሲፃ ዎዛዼያ ማዒፆ ዔርዛኔ፤

ዒዛና ናሽኪንታያ ማዒፃ ዓዳ ባርጊ ዒርዚጉዲ
ዓኣዒሳያ ማዓኔ።

16ዎርቄ ዴንቂሢዳፓ ዔራቶ ዴንቂሢ ባሼኬ፤
ቢራ ዴንቂሢዳፓኣ ዔራቶ ዴንቂሢ ኮሺኬ።

17ኮሺ ዓሲ ፑርታባኣ ጎይሢና ዓኣዻኔ፤
ሃንቲፆ ፔኤኮ ኮሻሢ ሼምፓሢ ፔኤኮ ካፓኔ።

18 ዖቶርሞ ባይሲንታ ባንሢ ዔኪ ዓኣዻኔ፤
ሄርሺንቲያ ሎኦሞ ሄሊሳኔ።

19 ዖቶሮ ዓሲና ዎላ ቡሪ ዔኮና ባኣዚ ጊሽቲ ዔኪሢዳፓ
ሼሌዔ ዓሲ ማዒማንቂ ናንጊሢ ኮሺኬ።

20ዒዛምኬኤዚንታ ዞሮ ዋይዛሢ ዖርጎጫንዳኔ፤
ናንጊና ናንጋ ጎዳ ጉሙርቃሢያ ዓንጂንቴያኬ።

21 ማላ ማሊፆና ዒናዼ ዓሲ ማዒሢ ዔራ ዓሲ ማዒፆ
ዔርዛኔ፤

ኮሺ ማዓ ዑኡሲና ጌስቲሢ ሜሌ ዓሶ ዔኤቢ
ዔርዛኔ።

22ዔራቶ ሚኢሼማሂ ዓርቄሢም ናንጊኮ ካራኬ፤
ዔኤዮ ዓሳ ጋዓንቴ ፔኤኮ ዔኤያቶና ሜቶ ዔካኔ።

23ዔሮ ዓሲኮ ዒና ዒ ጌስታ ጌኤዞ ካፒ ጌስቲሳኔ፤
ዒዛ ዻንጋፓ ኬስካ ጌኤዛ ሚርጌ ባኣዚ ዔርዛያ
ማዓኔ።

24ኮሺ ጌኤሲ ዔኤሲ ፆሎሊጉዲ ዓኣፃኔ፤
ዑሢኮዋ ዻቂንታኬ።

25ዓሲም ፒዜማሊ ጴዻ ጎይሢ ዓኣኔ፤
ጋፒንፃ ጋዓንቴ ሃይቢ ባንሢ ዔኪ ዓኣዻያኬ።

26 ዓሲ ዶዲ ማዻንዳጉዴያ ማሃሢ ዒዚ ሙዓኒ ማላ
ማሊፆኬ፤

ናይዚ ሃሣ ማዾም ዓሲ ዔቂሳኔ።
27ሱላ ፑርታ ባኣዚ ማሊ ቱካኔ፤

ጌኤዛ ዒዛኮ ታሚጉዲሚቻኔ።
28ጌኔ ዓሲ ዑራ ማዣኔ፤

ዾንኮ ዾንካ ዓሲ ዎላ ፔቴ ማዔ ላጎ ዎሊፓ
ዱማሳኔ።

29ዑራ ኮዓ ዓሲ ዓሲ ጌሺ
ባይሲንታ ባንሢ ዔኪ ዓኣዻኔ።

30 ዓሲዳ ዓኣፒ ዎዺ ሺራይ ጌኔ ማዾ ማዻኒ ማሊ
ቱኬያኬ፤

ሃኣሚ ፔኤኮ ዻዓሢያ ፑርቱሞ ባንሢ ዓኣዻያኬ።
31ቡኡቂ፦ ፆኦሲ ዓሲም ዒንጋ ዼኤፒ ቦንቾኬ፤

ዬይ ጴዻሢያ ዱማዺ ናንጎ ናንጊናኬ።
32 ዎልቃዻያ ማዒሢዳፓ ባሼ ጊቢ ዳንዳዓያ ማዒሢ

ኮሺኬ፤
ሚርጌካታማ ዖሊባሺዓርቂሢዳፓፔናዔሪ ቆሊሢ
ባሼኬ።

33 ናንጊና ናንጋ ጎዳኮ ማሊፆ ዔራኒ ዓሳ ዒፃ ዓጋኔ፤
ጋዓንቴ «ማዖንጎ» ጌይ ጎናሳሢ ዒዛኬ።

17
1ዑራና ማርሞና ሚርጌ ማኣሪዳ

ጊኢጊሾና ዼኤፒሙኡዚሮ ዴይሢፓ
ኮሹሞ ዓኣ ማርካ ሜልዚ ላኣዳ ቡርሺሢ ሙይሢ
ቃራኬ።

2ማኣሮ ዓዶ ማዒ ዎይሣሢኮ ናዓ ፓሡዋያ ቦኦዛ ማዔቴ
ዓይሌ ማዒ ማዻ ጪንጮ ዓሲ ፔ ጎዳ ናዖኮ ዑሢ
ማዓኔ፤

ዬያ ናማኮ ጌርሲንሢጉዲ ዓዶ ባኮ ዻካላያ ማዓኔ።

3ዎርቄና ቢራና ታሚዳ ሼኤሺ ዶዱሞዔሮሢጉዲ
ናንጊና ናንጋ ጎዳ ዓሲኮ ዒኔ ዬያይዲ ዛጋኔ።

4ፑርታ ዓሲ ፑርታ ባኣዚ ዋይዛኔ፤
ሉኡዚ ዓሲያ ሉኡዙሞ ባኣዚ ዒናፓ ዋይዛኔ።

5ማንቆ ዓሶ ኔኤኒ ቶኦቻያ ማዔቴ
ዔያቶ ማዤ ጎዳጫሽኪሢማዓኔ፤
ሜሌ ዓሲ ዑስካ ሄላ ሜቶና ኔኤኒ ዎዛዻያ ማዔቴ
ኔኤኒያ ሜቶ ዔካንዳኔ።

6 ጋርቾ ዓሳ ፔኤኮ ናኣቶኮ ናኣቶና ሄርሺንታሢጉዲ
ናኣታኣ ፔኤኮ ዓዶንሢና ሄርሺንታኔ።

7ዔኤያ ዓሲ ዔራቶ ጌኤሲ ጌስቱዋሴ፤
ቦንቺንታ ዓሲ ሃሣ ሉኡዙሞ ጌኤሲ ጌስታያቱዋሴ።

8 ፔቴ ፔቴ ዓሶም ዴሚና ዒንጎ ሚኢሼ ዓዳ ማርሻጉዲ
ማዻያ ማላኔ፤

ዴሚና ዒንጎ ሚኢሼ ዒንጊሢና ቢያ ባካ ኑኡም
ጊኢጋንዳኔ ጌይ ዔያታ ጉሙርቃኔ።

9ዻቤሢም ዓቶም ጋዓሢ ላጋቶ ዶዲሻኔ፤
ዻቢንቲ ማሂ ማሂ ኬኤዛ ዓሲ ጋዓንቴ ፔኤኮ ዑኬ
ላጋሢ ሴካ ዳካኔ።

10 ዔኤያ ዓሲ ፄኤታ ማይንቲ ዢራፓና ጳርቂንቲ ዔኤቢ
ዔራያይዳፓ

ማሊ ጶቂሣ ዓሲ ፔቴይዳፓ ዓኣዹዋያና ጎሪ ዞሮ
ዞሮና ዔራሢ ባሻያኬ።

11ፑርታ ዓሲ ቢያ ዎዴ ዋይዚ ዒፃያኬ፤
ዬያሮ ዒዛም ማኣሪሢ ዔሩዋ ኪኢታ ዓሲ *
ዳኪንታኔ።

12ዔኤያ ዓሲ ዔኤዩሞ ማዾማዻንቴ ካኣሚሢፓ
ናይ ዔውቴ ዲቤ ጌይንታ ቦዖና ካኣሚፃ ቃራኬ።

13ኮሺ ባኣዚ ማዺንቴንቴ ፑርታ ባኣዚ ማሃሢኮ
ፑርታ ባኣዚ ቢያ ዎዴ ማኣራፓ ሺኢኩዋሴ።

14ዑራ ማዢሢ፦ ቃዚ ዴይሦና ዋኣሢ ዑሪሢጉዲኬ፤
ዬያሮ ዑራ ማዢንታንዳሢኮ ቤርታ ማርሞ ሃሼ።

15ጌኤሺ ዓሲ ፑርታ ማሂ ዎጊሢንታ
ዻቢንቴ ዓሲ ጌኤሺማሂ ዎጊሢንታ
ዬንሢ ላምዖ ባኮ ናንጊና ናንጋ ጎዳ ዒፃ ማዾኬ።

16ዔኤያዓሲኮማዢንቲፓዓርቃዖማሊጶቂሥሢማሊሢ
ባኣሢሮ

ፔኤኮ ሚኢሾ ዔራቶ ሻንቃኒ ኬሴያታቴያ ዬይ ዒዛ
ማኣዳንዳ ባኣዚ ባኣሴ።

17ላጌ ዓይጎ ዎዴናታቴያ ፔ ላጋሢ ናናሽካኔ፤
ጌርሲንሢማዒ ሾይንታሢያ ሜቶ ዎሊኮ ኬዳኒኬ።

18ማሊ ጶቂሥሢ ፓጬ ዓሲ ዔሩዋ ዓሲኮ ጋሌ ጪጋኒ
ጫኣቃኔ፤

ፔና ዋኣሴ ማሂያኣ ሺኢሻኔ።
19ዑራ ናሽካሢ ጎሜ ናሽካኔ፤

ዼጊዲ ኮሾና ማርሻ ካራጉዲ ፔና ዼጊሳ ዓሲ
ሎኦሚሢዔኤላኔ።

20ፑርታ ማላ ዒኔና ዓኣ ዓሲም ጊኢጋ ባኣዚ ባኣሴ፤
ጌሺሢ ጌኤሲ ጌስታ ዓሲያኣ ሜቶይዳ ሎኦማኔ።

21ቤልፃ ናይ ሾዔ ዓሲ ዖዖያኔ፤
ፑርታ ናይ ዓዶኮ ዎዛ ባኣሴ።

22ዎዛዻያ ማዒሢዒኔም ኮሺ ዼኤሻኬ፤
ዖዪሢ ጋዓንቴ ዓሲኮ ዎልቄ ባይዛኔ።

23ፑርታ ዓሲ ዎጌ ዎቢሳኒ
ዴሜና ዒንጎ ሚኢሾ ዔካኔ።

16:25 ኮኦኪ. 14፡12። * 17:11ማኣሪሢ ዔሩዋ ኪኢታ ዓሲ ጋዓዞ፦ ፔቴ ፔቴ ማፃኣፓ «ሃይቢ» ጋዓኔ።

24ማሊ ጶቂሣ ዓሲ ፔ ዓኣፖ ካሮ ዔራቶ ባንሢ ሺርሻኔ፤
ዔኤያ ዓሲኮ ዓኣፖ ካራ ጋዓንቴ ቢያ ዛሎጉሪሊሲ
ሊሲ ዛጋኔ።

25ቤልፃ ናይ ፔ ዓዶ ዖዪሢዳ ጌልዛኔ፤
ፔ ዒንዶማኣ ፑርታ ማሊሢዔኪሙካኔ።

26ጌኤሺ ዓሲ ዻቦጪጊሺሢ፤
ሃሣ ጊንሣ ቦንቺንታ ዓሲ ዢራፓና ጳርቂሲሢ
ኮይሳያቱዋሴ።

27ጌኤዞ ፔኤኮ ቃዚ ጌስታሢ ዔራኬ፤
ታሣ ማሊሢ ዓኣ ዓሲ ማሊ ጶቂሣ ዓሲኬ።

28ዔኤያ ዓሲ ዚቲ ጋዓዛ ዔራ ዓሲ ማላኔ፤
ፔቴታዖ ዒዚ ጌስቱዋዖ ዓቴቴ ጪንጫ ዓሲ ማዒ
ፓይዲንታኔ።

18
1ፔና ናሽካ ዓሲ ፔ ማሊፆ ጎይፆማ ሌሊ ዓኣዻኔ፤

ሜሌ ዓሲዳፓ ዒዛም ኬኤዚንታ ፒዜ
ማሊሢታቴታዖ ዒፂ ማማካኔ።

2ዔኤያ ዓሲ ፔ ኬኤዛ ባኮማ ሌሊ ፔጋሳኒ ኮዓፓዓቴም
ዔራቶ ሜሌ ዓሲዳፓ ዔኪሢዒዛ ዎዛሱዋሴ።

3 ጎሜና ቦርሲንቲና ዎሊፓ ዱማዹዋ ባኣዚኬ፤
ኔኤኒ ቦንቺንቲ ባኣቴ ቦቦርሲንታንዳኔ።

4ዓሲ ዻንጋፓ ኬስካ ዔራቶ ጌኤሲ
ኮሺ ዔታዼ ዔቴይዳ ዓኣ ዋኣሢጉዲኬ፤
ሃሣ ዓልቃ ዋኣሢጉዲያኣ ዓኣፃያኬ።

5ዻቤ ዓሲ ማኣዲ ጌስቲሢና
ጌኤሺ ዓሲ ፒዜ ዎጌ ዴንቁዋጉዲ ማዺሢ
ኮይሳያቱዋሴ።

6ዔኤያ ዓሲ ጌኤሲ ዑራ ማዣኔ፤
ዒዚ ጉሪ ጌስቲ ሺራ ባካ ኮኦሎና ጳርቂሳኔ።

7ዔኤያ ዓሲ ጌስታኣና ፔና ሜቶይዳ ዓጋኔ፤
ዒዛኮ ጌኤዛ ፒሮ ማዒ ዒዛ ዓርቃኔ።

8ዾንኮ ዓሲኮ ጌኤዛ ዓኣሢሙኡዚጉዲ
ዎዛሲ ዎዛሲ ዴንዲ ዓሽኮ ጋሮ ሄላያኬ።

9ቤልፃ ዓሲ ዔኤቢ ፑርቲሴ ዓሲፓ ዱማዺ ዛጊንቱዋሴ፤
10 ናንጊና ናንጋ ጎዳኮ ሱንፃ ዶዲ ዋርዲያ ቤሲጉዲኬ፤

ዬያሮ ኮሺ ዓሲ ዬያ ባንሢ ዶጪጋፓ ዻቃኔ።
11ዖርጎጮዓሳጋዓንቴዔያቶኮቆላካታሞዙላዓኣዼጌ፤

ሃሣ ጊንሣ ዶዲኬኤሌማዒዔያቶ ካፓያ ዔያቶም
ማላኔ።

12ሎኦሞኮ ቤርታ ዓሲኮ ዒኔ ዖዖቶርቃኔ፤
ሼሌዔ ዓሲ ቦቦንቺንታኔ።
ሼሌዑሞ ጋዓንቴ ቦንቾፓ ቢራኔ።

13ዋይዚ ዔኩዋዖ ማሂ ኬኤዚሢ
ዔኤያ ማሃኔ፤ ሃሣ ቦርሲሳያኬ።

14 ሃርጌ ሃርጋ ዎዴና ዶዲሢማማኣዳኔ፤
ላቢ ሺኢታያ ማዔቴ ማኣዳ ባኣዚ ባኣሴ።

15ዔራ ዓሲኮ ዒኔ ዔራቶ ሚኢሼማሃኔ፤
ማሊ ጶቂሣ ዓሶኮ ዋያ ዔራቶ ኮዓኔ።

16ዒንጊሢ ዒንጋሢም ጎይሢ ቡላኔ፤
ዼኤፖ ዓሶ ቤርቶዋ ዒዛ ኬሳኔ።

17ዓሳ ቡካ ጶኦካ ቤርታዺ ኬስኪ ጌስታ ዓሢ
ዒዛና ሞኦታሢሙኪዒዛ ዖኦጫንዳያ ሄላንዳኣና
ቢያ ዎዴ ዒዚ ሌሊ ፒዜማዔያ ዒዛምማላኔ።

18ዒፃ ዓጊሢ ዑራ ሺሚሳኔ፤
ላምዖ ዶዲማርማዞንሢያ ዎላ ቡቡኩሳኔ።

19 ኔ ጌርሲ ማኣዴ፤
ዒዚ ካታሞኮ ዙላ ዓኣ ዶዲ ኬኤሌጉዲ ኔና ካፓኔ፤

ዒዛና ኔ ፑርቴቴ ጋዓንቴ ካሮ ኔኤም ዒ ዎዻንዳኔ።
20 ኔኤኮ ኮዦ ጌኤዛ ዔኪሙካ ባኮና

ኔኤኒ ዎዛዺ ናንጋኔ።
21 ኔ ዻንጋ ሼምፓሢ ኔኤኮ ዓውሳኒና ባይዛኒያ ዳንዳዓኔ፤

ዬያሮ ኔ ዻንጎና ላጌ ኔኤኮ ኔ ማዤቴ ዎዛዺ
ናንጋንዳኔ።

22ማቻ ናንጊና ናንጋ ጎዳይዳፓ ዒንጊንታ ዓንጆ ማዔሢሮ
ማቾ ኔኤኒ ዔኬቴ ኮሺ ባኣዚ ኔ ዴንቄኔ ጌይሢኬ።

23ማንቆ ዓሲ ፔና ሂርኪሲ ሼሌዑሞና ጌስታኔ፤
ዖርጎቺ ዓሲ ጋዓንቴ ሄርሺንቲና ማሂ ኬኤዛኔ።

24ዎሊኮ ላጌቱዋዖ ላጌ ማሊ ጴዻ ዓሲ ዓኣኔ፤
ጎኔ ላጌ ጋዓንቴ ጌርሲዳፓ ባሼኬ።

19
1ጌኤዛ ዎቦ ማዔ ፓሡዋ ዓሲዳፓ

ፒዜና ናንጋ ማንቆ ዓሲ ባሼኬ።
2ዔራቶጊዳቃሲንቲባኣንቴዶዲማዺሢማኣዳያቱዋሴ፤

ሩኡሪ ጳሽካ ዓሲ ጎይፆ ዻዻባኔ።
3ፔቴ ዓሲ ዒዛ ዔኤያቶና ባይሲንታ ዒዛ ሄላዛ

ዒዚ ጋዓንቴ ናንጊና ናንጋ ጎዳ ዑፃ ዻጋዻኔ።
4ዓሲ ፔ ቆሎና ሚርጌ ላጌ ማዣኔ፤

ማንቆ ዓሶኮ ጋዓንቴ ዔያቶኮ ዓኣ ዻኮ ላጎንሢታዖ
ዔያቶይዳፓ ሃካኔ።

5ሉኡዙሞና ማርካዻ ዓሲሜቶ ዔኩዋዖ ዓቱዋሴ፤
ሉኡዙሞ ጌስታ ዓሲሜቶፓ ቶላዓኬ።

6ሚርጌ ዓሲ ቦንቺንታ ዓሲኮ ላጌ ማዓኒ ኮዓኔ፤
ዔኤቢ ዒንጋ ዓሲም ቢያሢ ዒዛኮ ላጌኬ።

7ማንቃሢ ዒዛኮ ጌርሲንሢታዖ ዒዛ ዒዒፃኔ፤
ዒዛኮ ላጋኣ ዒዛ ባሼና ሃኪሲ ዱማሳኔ፤
ዔያቶኮ ዒዚ ጊንፆ ሃንቲ ሺኢቂንቴቴያ ላጌ ዒዛኮ
ባኣያ ማዓኔ።

8ዔራቶ ሻንቃ ዓሲ ፔና ናሽካኔ፤
ዔራቶ ኮሺ ዶዲሺ ዓርቃሢ ዖርጎጫኔ።

9ሉኡዙሞማርካዻ ዓሲሜቶ ዔኩዋ ዓቱዋሴ፤
ሉኡዙሞ ጌስታሢያ ባይሲንታ ሄላኔ።

10ዔኤያ ዓሲም ኮሺ ናንጊ ኮይሱዋሴ፤
ዓይሌ ማዔ ዓሳ ዔያቶ ዎይሣ ዓሶ ሺሪ ዎይሣያ
ማዒፃ ዎዚ ፑርታይ?

11 ጎሪንቲ ሼኔ ዓርቂ ቃዛሢማሊ ጶቂሥሢኬ፤
ዻቤ ዓሲም ዓቶም ጌይሢያ ዒኔና ዓኣ ዓሲ
ማዒሢኬ።

12ካኣቲኮ ጎሪንቲ ዞቢ ጉዻጉዲ ዒጊቻያኬ፤
ካኣቶ ቤርታ ዓሲ ማዒ ጴዺፃ ጋዓንቴ
ማኣቲ ዓኣዒሳ ዖልኬጉዲኬ።

13ዔኤያ ናይ ፔ ዓዶ ባይሲንታይዳ ጌልዛኔ፤
ጎሪንቲ ሺራ ማቻ ፆዻ ማኣሪጉዲኬ።

14ፔቴ ዓሲ ማኣሪና ቆሎና ሾዔ ዓሶፓ ዻካላኒ ዳንዳዓኔ፤
ማሊ ጶቂሣ ማቾ ዒንጋሢ ጋዓንቴ ናንጊና ናንጋ ጎዳ
ሌሊኬ።

15ቤልፁሞ ሃይቄያጉዲ ጊንዒሻኔ፤
ዬያሮ ቤልፃ ዓሲ ናናይዺንታኔ።

16 ናንጊና ናንጋ ጎዳኮ ዓይሢፆ ካፓሢ ሼምፔና ናንጋኔ፤
ዒዛኮ ቃኣሎ ቶኦቻሢ ጋዓንቴ ባይቃኔ።

17ማንቆ ዓሲም ዒንጋሢ
ናንጊና ናንጋ ጎዳም ታልዔያ ማዓኔ፤

ናንጊና ናንጋ ጎዳኣ ዒ ማዼ ኮዦማዾ ዛሎጪጋኔ።

18 ሃጊ ዔያታ ናኣቶ ዓኣንቴ ናኣቶ ኔኤኮ ሻርሼ፤
ኔ ሻርሺባኣቶ ጋዓንቴ ባይሲንታም ኔ ዔያቶ ዓኣሢ
ዒንጌያ ማዓኔ።

19 ኔጉዋዖ ዻጋዻ ዓሲ ዓኣቶ
ዒዛኮ ዻጎ ዛሎ ዒንጎ ባኮ ዴንቃንዳጉዲ ሃሼ፤

ፔቴና ሜታሢዳፓ ኬሳኒ ኔ ዒዛ ማሌያታቴ
ሜሌ ዎዴናኣ ዒማይዲፃ ኔኤኮ ዓታዓኬ።

20ዞሮ ኔ ዋይዜቴ፥ ሃሣ ዔራኒያ ናሽካያ ማዔቴ
ናንጊቤቃ ዔራቶ ዴንቂሢ ኔ ዓታዓኬ።

21ዓሲሚርጌ ባኣዚ ማሊ ቱካኔ፤
ማዺንቲ ኩማሢ ጋዓንቴ ናንጊና ናንጋ ጎዳ
«ማዖንጎ» ጋዓዛኬ።

22ዓሲዳፓ ኮይንታማ ጉሙርቂንቲሢኬ፤
ሉኡዚዓሲማዒሢዳፓማንቆ ዓሲማዒሢባሼኬ።

23 ናንጊና ናንጋ ጎዳ ኔ ዒጊጬቴ ናንጎ ሌዓ ኔኤኮ ዖዶቃኔ፤
ሜታ ኔና ሄሊባኣንቴ ዎዛዺ ኮሹሞና ኔኤኒ
ናንጋንዳኔ።

24ፔቴ ፔቴ ዓሳ ኮሺ ቤልፃኬ፤
ሜሌዓቴም ዔያታ ዓንዳ ኩጮ ዳኬሢ
ማሂ ዔኪ ካሦ ኩኡሊፃ ዔያቶ ባባሻኔ።

25ቦሂ ዓማሊ ሺራ ዓሲ ኔኤኒ ሻርሼቴ
ዔኤያ ዓሲ ዬያ ዛጊጪንጫማዓኔ፤

ማሊ ጶቂሣ ዓሲ ጎሪ ኔ ዞሬቴ ባሼ ዔራቶ ቃሳኔ።
26ቦርሲሳያና ዻውሲሳያ ማዔ ናይ ፔ ዓዶ ላቢሳኔ፤

ፔኤኮ ዒንዶዋ ማኣራፓ ዳውሳኔ።
27ታ ናዓሢዮ! ዞሮ ታኣኮ ኔ ዋይዚባኣቴ

ኔ ዔራ ዔራቶታዖ ዑኬና ዋሊ ኔ ዻቢንታንዳኔ።
28ሜሌ ዓሲም ፑርታ ማዻኒ

ሉኡዙሞና ማርካዻ ዓሲ ዓኣቶ
ፒዜ ዎጌ ባይቃኔ።
ዋይዚ ዒፃ ዓሳኣ ፑርቱሞ ማዾሚርጊሻኔ።

29ቦሂ ዓማሊ ሺራ ዓሶም ፑርታ ዎጌ
ዔኤዮ ዓሶማኣ ዢራፓና ጳዺ ጊኢጊንቴኔ።

20
1ዎይኔ ዑሺ ዒኔ ዣኣሊሳኔ፥ ካፄ ዑሺያ ዑዑራሳኔ፤

ዬያ ዑዦ ሱኡኮና ዓዺንቴ ዓሳ ዔራ ዓሲ ማዓኒ
ዳንዳዑዋሴ።

2ካኣቲ ዻጋ ጉዻ ዞቢጉዲ ዒጊቻያኬ፤
ዒዛኮ ዻጎ ዒቂሳሢ
ፔና ዎዻኒ ዔቄያ ማዒ ፓይዲንታኔ።

3ዔኤያ ዓሲ ጎሪንቲ ዑራ ማዣኒ ዳንዳዓኔ፤
ዓሲ ቦንቺሳይ ጋዓንቴ ማርሞይዳፓ ሃኪሢኬ።

4 ጎዦ ፔኤኮ ዎዶማና ጎሽኩዋ ቤልፃ ዓሲ
ማኣሎ ቡሮ ዎዶና ዒ ቡኩሳንዳ ሃኣኮ ባኣሴ።

5ዓሲኮ ማሊሢ ኮሺ ዔታዻ ዔቴይዳ ዓኣ ዋኣሢጉዲኬ፤
ያዺማዔቴያማሊጶቂሥሢዓኣዓሲዬያዱዱዓኔ።

6ዓሲ ቢያ ፔ ጉሙርቂንቲፆማ ኬኤዛኔ፤
ጋዓንቴ ጎኔና ጉሙርቂንታ ዓሲ
ዖኦኒ ዴንቃኒ ዳንዳዓይ!

7 ፂሎ ዓሲ ፒዙሞና ናንጋኔ፤
ናኣታ ዒዛሲያ ዓንጂንቴያኬ።

8ፔኤኮ ዎጎ ዖይታ ዎጊፆሮ ዴዔ ካኣቲኮ
ፑርታ ማዔ ባኮ ቢያ ጌኤሺ ዔራ ዓኣፒ ዓኣኔ።

9 «ማሊፃ ታኣኮ ጌኤሺኬ፤
ጎሜ ታኣኮ ባኣሴ» ጋዓ ዓሲ ናንዳ?

10 ናንጊና ናንጋ ጎዳ ሉኡዚ ማዔ ዴኤሡሞዔሮ ባኮና

ፒዜ ማዒባኣ ማኮ ባኮና ማዺ ሃንታ ዓሶ ዒዒፃኔ።
11ዓኣላ ናይታዖ ኮሺ፥ ሃሣ ፒዜ ዓሲ ማዒፃ

ማዻ ባኮና ፔጋዺ ዔዔርታኔ።
12ዋይዛ ዋይዚና ዛጋ ዓኣፒና

ማዤሢ ናንጊና ናንጋ ጎዳኬ።
13ዎዶ ኔኤኮ ኔኤኒ ጊንዖና ኩርሴቴ ኔ ማንቃንዳኔ፤

ዶዲ ኔ ማዼቴ ጋዓንቴ ጊዳ ሙኡዚ ኔኤኮ ዓኣያ
ማዓኔ።

14ዔኤቢ ሻንቃ ዓሲ ቢያ ዎዴ «ፑርታኬ» ጌይ ጌይ ሻንቆ
ባኬሎ ዻኪሳኔ፤

ሻንቂ ዴንዴስካፓ ጋዓንቴ «ላኣፓና ታ ሻንቄያዋይ»
ጌይ ሄሄርሻኔ።

15ዔራቶና ጌስቶ ጌኤሲ
ዎርቄና ቦንቺንታ ሹጮናፓ ባሼ፥ ጴዹዋያኬ።

16 ዓይጎ ዓሲያኣ ዔርቱዋ ዓሲኮ ዋኣሴ ማዔቴ ማኣዓሢ
ዒዛኮ ዔኬ፤

ዬይ ዔርቱዋ ዓሢ ዛሎ ዓይሢ ባኣዚ ማዓንዳጉዲ
ኔ ኮይላ ጌሤ።

17ሉኡቂ ጋኣዲሢና ኔ ዴንቃ ባካ
ዓኣሢሙኡዚጉዲ ኔና ዎዛሳኒ ዳንዳዓኔ፤
ዎርቂ ፔኤቃዖ ጋዓንቴ ዻንጋ ኔኤኮ ማኣሻላጉዲ
ማዓንዳኔ።

18ኮሺ ዞሮ ኔ ዋይዚ ዔኬቴ
ቢያ ባኣዚ ኔኤም ጊኢጋንዳኔ፤

ዬያሮ ኮሺ ዞሮ ዋይዚ ዔኩዋዖ ዖልዚ ዖላኒ ዓኣዺፖ።
19ዾንኮ ዾንካ ዓሲ ዓኣቾንዶ ሃይሴ ዒና ዓርቁዋሴ፤

ዬያሮ ጉሪ ጌስቲ ሺራ ዓሶይዳፓ ሃኬ።
20ፔኤኮ ዓዶ፥ ሃንጎ ዒንዶጫሽካያኮ

ናንጋ ሻኔ ዹሚዳ ባይቃ ፖዒጉዲማዓኔ።
21ቤርታ ላቢንቲቦኦንቴ ሼሌዔና ዴንቆና ቆሎ

ጋፒንፆይዳ ዓንጂንቱዋሴ።
22 ኔኤም ፑርታ ማዼ ዓሲም

ኔኤኒያ ማሂ ፑርታ ዒዛምማዺፖ፤
ናንጊና ናንጋ ጎዳ ጉሙርቄ፤ ዒዚ ኔና ዓውሳንዳኔ።

23 ናንጊና ናንጋ ጎዳ ጊኢጊባኣ ማኮ ባኮንታ
ሉኡዚ ማዔ ዴኤሡሞዔሮ ባኮዋ ሻሻኣኪንታኔ።

24 ናንጊና ናንጋ ጎዳ ኑኡኒ ሃንታንዳ ጎይፆ ማሊ ጌሤኔ፤
ዓካሪ ዓሲ ናንጎ ፔኤኮ ዎኖ ባንሢ ዔኪ ዓኣዻንዳቴ
ዎይቲ ዔራኒ ዳንዳዓይ?

25 ፆኦሲም ሩኡሪ ናኣቢ ናኣባዖ
ጊንሣ «ዓይጋ ታ ናኣቤይ» ጌይ ማሊሢ ዓሲኮ
ፒሮኬ።

26ጪንጫካኣቲ ዋይዞ ዒፃ ዓሶ ዱማሲ ዔራኔ፤
ዔያቶ ዒሚጪንቱዋዖ ሜታሳኔ።

27ዓሲኮ ዒኔ ናንጊና ናንጋ ጎዳ ዓሲም ዒንጌ ፖዒታሢሮ
ዓሲኮ ጋሮ ዒኖ ቢያ ዔራኒ ዛጋኔ።

28ኮሹሞና ጉሙርቂንቲሢና ፑርታ ባኣዚፓ ካኣቲ ካፓኔ፤
ዒዛኮ ካኣቱማ ጎኑሞና ዶዲ ናንጋኔ።

29ዼጌ ዓሳ ሄርሺንታሢ ፔኤኮ ዎልቆናኬ፤
ጋርቾ ዓሳ ፔኤኮ ቡኡቆና ቦንቺንታኔ።

30ኪፃሲ ጳርቆ ጳዺ ፑርታ ባኣዚ ባይዛኔ፤
ዢራፓና ጳዺያኣዒኔይዳ ዓኣ ፑርታ ባኣዚጌኤሻኔ።

21
1ካኣቲኮ ዒና ናንጊና ናንጋ ጎዳ ኩጮይዳኬ፤

ናንጊና ናንጋ ጎዳ ዒዛ ዎታ ዋኣሢጉዲ ኮዔ ቤሲ
ባንሢ ዔኪ ዓኣዻኔ።

2ዓሲ ማዻ ባካ ቢያ ዬያ ማዻ ዓሢም ፒዜማላኔ፤

ናንጊና ናንጋ ጎዳ ጋዓንቴ ዓሲኮ ዒኖ ማሊፆ ዛጊ
ዔራኔ።

3 ፆኦሲም ዒንጎ ባኣዚ ዒንጊሢዳፓ ባሼ
ፒዜና ጎኔ ማዔ ባኣዚና ማዺሢ ናንጊና ናንጋ ጎዳ
ዎዛሳኔ።

4ፑርቶ ዓሳ ዔርታሢ
ዖቶርሙሞና ሄርሺንቲናኬ፤

ዬይ ጎሜኬ።
5 ኮሺ ማሊ ቱኮና ቱኡሲና ማዺንታ ማዾ ሚርጌ ባኣዚ

ጴዺሳኔ፤
ማሊሢ ባኣያ ሩኡሩሞና ማዾ ማዾ ጋዓንቴ
ማማንቂሳኔ።

6ሉኡዙሞና ጴዻ ቆሎ ባባይቃ ሱኡሌጉዴያ፤
ጊንሣ ሃሣ ዎዻ ፒሮጉዴያኬ።

7ዋይዚ ዒፃ ዓሳ ኮሺ ማዔ ባኣዚ ማዺሢ ናሽኩዋኣሢሮ
ዔያቶኮ ጌኖ ማዾና ዔያታ ባይቃኔ።

8 ጎሞ ዓሳ ዎቦ ጎይሢና ዓኣዻኒ ናሽካኔ፤
ዒኖ ጌኤዦ ዓሳ ጋዓንቴ ኮሺ ባኣዚ ማዻኔ።

9 ጎሪንቲ ሺራ ላኣሊና ዎላ ፔቴ ማኣሪዳ ናንጊሢዳፓ
ማኣሮኮ ኮጮዙላ ናንጊሢ ቃራኬ።

10 ዋይዞ ዒፃ ፑርቶ ዓሳ ቢያ ዎዴ ፑርታ ባኣዚ ማዻኒ
ናሽካኔ፤

ዓይጎ ዓሲማኣ ዔያታ ሚጪንቱዋሴ።
11ቦሂ ዓማሊ ሺራ ዓሲ ሻርሺንታ ዎዶና
ዔኤያ ዓሲ ዬያ ዛጋዖ ዔራቶ ዴንቃኔ፤

ጪንጫ ዓሲ ዔርዞ ዎዶና ባሼ ዔራ ማዓኔ።
12 ፂሎ ፆኦዛሢ ፑርቶ ዓሶ ማኣሮይዳ ማዾ ባኮ ቢያ

ዛዛጋኔ።
ፑርቶ ዓሶ ዒዚ ኬዲኬኤሪ ባይዛኔ።

13ማንቆ ዓሲኮ ዒላቶ ዋይዛኒ ናሽኩዋ ዓሲ
ዒዚያ ሜታዺ ዒላታ ዎዶና ዒዛ ማኣዳንዳ ዓሲ
ዴንቂንዱዋሴ።

14ዻጋዼ ዓሲም ዓኣቺ ዒንጎ ባኣዚ ዒንጊንታኣና
ዻጋ ዒዛኮ ሺሺማኔ፤
ዴሚና ዓኣቺ ዒንጊንታ ዒንጊሢያ ዻጋጪኢሻኔ።

15ፒዜ ዎጌ ዎጊንታ ዎዶና
ኮዦ ዓሳ ዎዎዛዻኔ፤
ፑርቶ ዓሶ ጋዓንቴ ዲዲቃሣኔ።

16ማሊ ጶቂሥሢዳፓ ሃካ ዓሲ
ሃይቢ ካፓኔ።

17ዔኤቢ ቃውቲሢ ናሽካ ዓሲ ማማንቃኔ፤
ዎይኔ ዑሺንታ ዛይቶ ቲዦንታ ናሽካ ዓሲ ዎይቴቴያ
ዖርጎጩዋሴ።

18ኮዦ ዓሶይዳ ሄላኒ ዓኣ ሜታሢ ፑርቶ ዓሶ ሄላኔ፤
ፒዜ ዓሶ ሄላኒ ዓኣ ሜታሢያ ጉሙርቂሢባኣ ዓሶ
ሄላኔ።

19 ጎሪንቲ ሺራ ማቾና ዎላ ናንጊሢዳፓ
ዓሲ ናንጉዋ ዳውሎይዳ ናንጊሢ ቃራኬ።

20ጪንጫ ዓሲሚርጌ ቆሎንታ
ሚርጌ ሚኢሼ ኬሳ ባኣዚንታ ፔ ማኣራ ቡኩሳኔ፤
ማሊ ጶቂሥሢ ፓጬ ዓሲ ጋዓንቴ ፔኤኮ ዓኣ ባኮ ቢያ

ላኣሊ ባይዛኔ።
21 ፂሉሞና ናሹሞና ጋዓ ጊንፆ ማዻ ዓሲ

ናንጊንታ ዖርጎቹሞንታ፥ ሃሣ ቦንቺንቲያኣ ዴንቃኔ።
22 ዖሎ ዓሶኮጪንጮሱኡጌ

ዶዲ ዖላ ዓሲና ካፒንታ ካታሞ ዖሊ ባሺ ዓዓርቃኔ፤
ጉሙርቂንታ ዋርዲዮ ቤዞዋ ዶይሳኔ።

23ሜቶይዳፓ ቶላኒ ኮዓ ዓሲ
ፑርታ ጌስቲሢ ሃሻኔ።

24 ዖቶርቃያና ሄርሺንታያና ማዔ ዓሲ ቦኦዛኬ፤
ማዻ ዒዛኮ ዖቶርሙሞሌሊኬ።

25ማዾማዻኒ ኮዑዋ ቤልፃ ዓሲ
ፔና ዎዼ ዓሲ ማዒ ፓይዲንታኔ።

26ቤልፃ ቢያ ዎዴ ኮዓሢሚርጌ ባኣዚ ዴንቃኒኬ፤
ኮሺ ዓሲ ጋዓንቴ ኮሹሞና ዒዒንጋኔ።

27ዋይዞ ዒፃ ዓሳ ዒንጋ ዒንጊፃ ፆኦሲ ሻኣካያኬ፤
ዬያፓባሼፑርታማሊሢናዔቂዒንጎዒንጊፃሚርጌና
ዒዛ ዒሣያኬ።

28ሉኡዚ ዓሲኮ ማርካቶ ዔውቱዋያ ማዓኔ፤
ኮሺ ማሊ ጌስታ ዓሲኮ ጌኤዛ ጋዓንቴ ጎናዻኔ።

29 ጎኔ ዓሲ ፔ ማዻ ባኮ ዛሎ ኮሺ ዔራኔ፤
ፑርታ ዓሲ ጋዓንቴ ዻቤዖ «ታ ዻቢባኣሴ» ጌይ ማዖ
ዒፂ ዶዳኔ።

30 ዓሲ ፔ ዔራቶና ፔኤኮ ማሊ ጶቂሢፆና፤ ሃሣ ቱካ
ቱኡዞና

ናንጊና ናንጋ ጎዳ ቃዛኒ ዳንዳዑዋሴ።
31 ዖልዚ ዖሊሢሮ ፓሮ ጊኢጊሻኒ ዳንዳዓኔ፤

ባሺሢ ዒንጋሢ ጋዓንቴ ናንጊና ናንጋ ጎዳኬ።

22
1ኮሺ ሱንሢሚርጌ ቆሎይዳፓ

ዓሲና ናሽኪንቲሢያ ቢራና ዎርቄናፓ ባሻኔ።
2 ዖርጎጫሢታቴያ ማንቃሢ
ማዤሢ ናንጊና ናንጋ ጎዳታሢሮ

ላምዓሢ ፔቴኬ።
3ጪንጫ ዓሲሜታሙካሢ ዛጋዖ ዓዓኣሺንታኔ፤

ማሊጶቂሥሢፓጬዓሲጋዓንቴማሉዋዖሜቶይዳ
ኬዳኔ።

4 ናንጊና ናንጋ ጎዳ ዒጊጪሢንታ ኮሺ ማዒሢንታ
ቆሎና ቦንቾና ናንጊያኣ ዴንቂሳኔ።

5ፑርቶ ዓሶኮ ጎይፆይዳ ዓንጊሢና ፒሮና ዓኣኔ፤
ፔ ቶኦኮ ካፓሢ ጋዓንቴ ዬያፓ ሃካኔ።

6 ናይ ዎማይዲ ናንጋኒ ኮይሳቴያ ኔ ዔርዜያቴቴ
ፔ ናንጎ ዎዶ ቢያይዳ ዬኖይዳፓ ሺኢካዓኬ።

7ማንቆ ዓሲ ዖርጎቺ ዓሲምማዻያኬ፤
ሚኢሼ ታልዓሢ ታልዒሴሢኮ ዓይሌኬ።

8 ጎሜ ዜርቃሢሜቶጮኦሪ ዔካኔ፤
ዻጋ ዒዛኮ ዓንኮዋ ዒዛ ሄሊሲንዱዋሴ።

9ፔኤኮሙዖ ማንቆ ዓሶና ዎላ ዒዚ ጊሽታሢሮ
ዔኤቢ ዒንጋ ዓሲ ዓንጂንቴያ ማዓኔ።

10ዔኤቢ ቦሂ ሺራ ዓሲ ኔኤኒ ዳውሴቴ ዑራ ጋፓኔ፤
ዑራንታጫሺንታ ባኣያ ማዓኔ።

11ዒና ጌኤሹሞንታ ኮሺ ጌኤሲንታ ናሽካ ዓሲ
ካኣቶና ናሽኪንታያ ማዓኔ።

12 ናንጊና ናንጋ ጎዳኮ ዓኣፓ ዔራቶና ዓኣ ዓሶ ኮሺ ዛጋኔ፤
ጉሙርቂፃባኣ ዓሳ ቱኬ ቱኡዞ ጋዓንቴ ዒ ጉሪ
ማሃኔ።

13 ቤልፃ ዓሲ፦ «ካራ ዞቢ ዓኣኔ፤ ታ ኬስኬቴ ታና
ሙዓንዳኔ» ጋዓኔ።

14ዞኦስካ ኮኦማ ላኣሊኮ ዻንጋ ኮሺ ዔታዻ ዔቴጉዲኬ፤
ናንጊና ናንጋ ጎዳ ዒፄ ዓሳ ዓዺንቲ ዬያ ዔቶይዳ
ሎኦማኔ።

15 ናይ ዒኔይዳ ዔኤዩሞ ዓኣኔ፤

ጎሪ ዞሪሢ ዣኣቺ ጋዓንቴ ዬያ ዒኖ ዒዛይዳፓ
ሺኢሻኔ።

16 ዖርጎቺ ዓሲም ዔኤቢ ዒንጋሢ
ጊንሣ ሃሣ ቆሎ ዴንቃኒ ጌይ
ማንቆ ዓሶ ሄርቂ ዎይሣ ዓሲ ኩፓታንዳኔ።

ዔሮ ዓሲ ዞሬ ዞሮ
17 ዔሮ ዓሳ ኬኤዜ ባኮ ታ ኔና ዔርዞም ዋይዜ፤

ዔያቶይዳፓ ኔ ዔካ ዔራቶ ባንሢ ዒኖ ኔኤኮ ማሄ፤
18ቢያ ዎዴ ኔ ማሊማሊማዾይዳ ፔኤሻያ ማዔቴ ኔና

ዎዛሳንዳኔ፤
19 ዬያ ታ ኔኤም ኬኤዛሢ ጉሙርቂፃ ኔኤኮ ናንጊና

ናንጋ ጎዳይዳ ማዓንዳጉዲኬ።
20ሃኣዛጌ፦ ታ ኔኤም ሃይሢታሚዳምቤ ፃኣፔኔ፤ ዬያታ

ዔራቶንታ ኮሺ ዞሮንታ ዓኣያኬ፤
21ጎኑሞ ዓይጎማዔቴያ ኔና ዔያታዔርዛንዳኔ፤ «ጎኑሞ

ኮይ ዔኪሙኬ» ጌይ ኔና ዖኦጮናያታቴ ፒዜ ባኣዚ ማሂ
ኔኤኒ ኬኤዛንዳኔ።

1
22 ፔቴታዖ ዔያቶኮ ዔኤቢባኣሢሮ ማንቆ ዓሶ ቡሪፖ፤

ሄርቂንቲ ዎርቃ ዓሶዋ ዎጎ ዎጋ ዓሶ ቤርታ ላቢሲ ሺሪፖ።
23 ዓይጎሮ ጌዔቴ ናንጊና ናንጋ ጎዳ ዔያቶ ዛሎ

ሞኦታንዳሢሮና ዔያቶ ሄርቂ ሜታሳ ዓሶዋ ዒ
ሜታሳንዳሢሮኬ።

2
24 ሮኦጋዻያና ጎሪንታ ዓሲና ዎላ ላጌ ማዒፖ፤
25 ኔኤኒ ዒዛ ባኮ ዔሬቴ ዬያፓ ቶሊ ኬስካዓኬ።

3
26ሜሌ ዓሲኮ ጋሌጪጋኒ ዋኣሴ ማዒፖ፤
27ጪጋኒኔኤኒዳንዳዒባኣቴ ኔላሃሻኣላታዖዓቱዋንቴ

ዓኣ ቆላ ኔኤኮ ቢያ ዔውታንዳኔ።

4
28ሚና ኔኤኮቤርታኣ ዓዶንሢጌሤዛጶዚጎሺኢሺፖ።

5
29ማዾ ፔኤኮ ኮሺ ማዺ ዔሬ ዓሲ ኔ ዛጋ? ዬያጉዴ

ዓሲ ጉሪ ዓሲ ጌይንታ ዓሲ ቤርታቱዋንቴ ካኣቶ ቤርታ
ማዾ ማዻኒ ዔቃንዳኔ።

23
6

1 ቢታንቶ ዓኣ ዓሲና ዎላ ሙኡዚሮ ፔቴይዳ ኔኤኒ
ዴዔቴ ዒዚ ዖናታቴያ ዋሊፖ፤

2 ዎዚ ኔኤኒ ዓልቱንቂ ሙዓያታቴያ ሚርጌ ሙይፆ
ሃሼ።

3ጎዖንቴዒዚ ኔና ኔ ዎይታቴያ ዛጋኒ ዳንዳዓሢሮ ኔኤም
ሺኢካ ኮዦሙዖ ዓልቱንቂሙይፖ።

7
4 ዖርጎጫኒ ጳሽኪ ላቢፖ፤ ዬያጉዴ ዓልቱሙሞይዳፓ

ሃካኒ ዔራ ማዔ፤
5 ዬያጉዴ ቆላ ኔኤኒ ዛጋ ጎይሣ ዓኣንቴ ቤዞና

ባይቃንዳኔ፤ ጫሪንቺዳ ባራና ኮኦኬጉዲ ጋኣሲ ኬሲ
ባራናንዳኔ።

8
6ዱኡዺ ዓሲ ካሣ ሙይፖ፤ ዒዚ ኔኤም ሺኢሻ ካሣ

ኔናጮኦዻሱዋጉዲ፤

7ዒዚፔኤኮዒናፓቱዋንቴካሦ ኔዒዛምሃሻንዳጉዲ
ኮዒ ጎኔ ጋዓያ ማሊሲ፦ «ሙዔ፥ ዑሽኬ» ኔና ጋዓኔ።

8 ኔ ዬያ ሙዔሢታዖ ጩታንዳኔ፤ ዒዛ ኔኤኒ ሳልማሲ
ጌስቴ ሃይሳኣ ኔኤኮ ጉሪ ማዓንዳኔ።

9
9ዔራቶ ዓኣ ዞሮ ኔኤኮዒ ቶኦቻንዳሢሮዔኤያ ዓሲም

ዔኤቢ ቃራ ባኣዚ ኬኤዚፖ።

10
10ሚርጌ ዎዴ ናንጌ ዛጶ ዚጎ ሺኢሺፖ፤ ዬያጉዲ ሃሣ

ዜኤሮ ናኣቶኮዋ ጎዦ ዎልቄና ዔኪፖ፤
11 ፆኦሲ ዔያቶኮ ዶዶ ጎንጃሢ ማዔሢሮ ዔያቶ ዛሎ

ዒሞኦቲንታኔ።

11
12 ማሊፆ ኔኤኮ ዔራቶይዳ፤ ዋያኣ ኔኤኮ ዔራቶ

ዋይዛንዳጉዲ ሺርሼ።

12
13 ናዖ ኔኤኮ ዳምቤና ሻርሺሢ ሃሺፖ፤ ዣኣቺና ኔ

ጳርቄቴ ሃይቃዓኬ።
14ዣኣቺና ኔኤኒ ጳርቄቴ ሼምፓሢ ሃይቢዳፓ ዓውሳኒ

ኮሺ ጎይሢ ዒዛምማዓንዳኔ።

13
15ታ ናዓሢዮ! ዔራ ኔ ማዔቴሚርጌና ኔ ታና ዎዛሳኔ፤
16ፒዜ ጌኤሲ ኔ ጌስታ ዎዶና ታና ዖዖቶርሳኔ።

14
17 ጎሞ ዓሶ ቂኢሪፖ፤ ናንጊና ናንጋ ጎዳ ዒጊጪሢ ቢያ

ዎዴ ኔኤኮ ማሊሢማዖንጎ፤
18 ዬያ ኔ ማዼቴ ሴካ ኔኤኮ ቤርታኣ ናንጋ ጊኢጌያ

ማዓንዳኔ፤ ሃጊ ማዓ ዎዛኣ ባይቃዓኬ።

15
19 ታ ናዓሢዮ! ዋይዜ፤ ጪንጫ ማዔ፤ ፆኦሲ ጎይፃፓ

ሺኢኪፖ፤
20 ሚርጌ ዎይኔ ዑሽካ ዓሲና ሚርጌ ሙኡዚ ሙዓ

ዓሲና ዎላ ላጌ ማዒፖ፤
21ማሢንታ ዓሶና ጎጳ ሚሽኩዋ ዓሶና ማንቃኔ፤ ማዻ

ጊንዖ ሌሊማዔ ዓሢያ ማንቂ ቱርጫማኣዓኔ።

16
22 ኔና ሾዔሢዒዛታሢሮ ኔ ዓዶኮ ዞሮ ዋይዜ፤ ዒንዳኣ

ኔኤኮ ጋርቼ ዎዶና ዒዞ ቶኦቺፖ።
23 ጎኑሞ፥ ዔራቶ፥ ጎሪ ዞሮ ዞሮንታ ማሊ ጶቂሥሢንታ

ሚኢሼማሂ ዓርቄ፤ ሃሺፖ።
24 ዒኔና ዓኣ ናይኮ ዓዴ ዼኤፒ ዎዛ ዎዛዻኔ፤ ሃሣ

ጪንጫ ናይ ሾዔ ዓሲ ዖዖቶርቃኔ።
25 ኔ ዓዶና ኔ ዒንዶና ኔ ዛላ ዎዛሳያ ማዖንጎ፤ ኔ ዒንዳኣ

ኔ ዛሎና ዎዛዾንጎ።

17
26 ታ ናዓሢዮ! ዒናፓ ዋይዜ፤ ታ ናንጌ ናንጋ ኔኤም

ማላታ ማዖንጎ፤
27ዞኦዛኮኦማላኣሎና ፓሡዋላኣሎናኬሴፒሮጉዲ

ሃይቢ ባንሢ ዔኪ ዴንዳኔ።
28ዓዳ ሱላጉዲ ካቲ ኔና ዔያታ ካፓኔ፤ ሚርጌ ዓቲንቆ

ዔያታ ዔፖ ሳሎ ሻሂሲሴኔ።

18

29 ዖዪሢና ዬኤፒና ዖና ሄላይ? ቢያ ዎዴ ማርሞና
ጎሪንቲና ዔቂሳሢ ዖናዳይ? ዎይቲታቴያ ዔርቱዋንቴ
ዑርቲ ጴዻሢ ዖናዳይ? ዓኣፓ ዞቃሢ ዖኦኮዳይ?

30 ዬይ ቢያ ባካ ሄላሢ ሚርጌ ዎይኖ ዑዦ ዑሽኪፆና
ሲኢሪንቴ ካፄ ዑዦ ዑሽኪፆና ዎዶ ፔኤኮ ጉሪ ጋፒሳ
ዓሶይዳኬ።

31ዬያሮ ዎዚቡርጩቆይዳ ዞቃያ ማዒጴዼቴያ ዔያታ
ዑሽካኣናኣ ዻንጋ ጌላ ጎይፃ ኔና ጮኦዻሶፓ።

32 ጋፒንፆይዳ ሾኦሺጉዲ ኔና ዬይ ዻዓንዳኔ፤ ጎፖ
ሾኦሺጉዲያኣ ዳኣኖ ኔ ዑፃ ፑኡካንዳኔ፤

33 ዓኣፓ ኔኤኮ ሺራንዳሢሮ ዓኪ ዓኪ ባኣዚ ኔ
ዛጋያ ኔኤም ማላኔ፤ ጋዓንቴ ኔኤኒ ፒዜ ማላኒና ጌስታኒ
ዳንዳዑዋሴ።

34 ባዚዳ ኔ ዓኣያና ባዞ ጉዳሢና ሂዒንቲ ሜታዻ ዋኣፆ
ካኣሚሎ ቱርቱሮና ኔ ዒጊንቴያ ኔኤም ማላንዳኔ።

35 ዬያጉዲ ሃሣ፦ «ታ ጳዺንቴኔ፤ ጋዓንቴ ታኣኒ
ዔኤቢ ዎኦቲባኣሴ፤ ጳዺንቶ ታኣኒ ጳዺንቴኔ፤ ጋዓንቴ ታና
ሃርጊባኣሴ፤ ታ ጴጫንዳሢ ዓይዴዳይ? ቃሲ ሃሣ ታኣኒ
ዓይዲ ዑዦ ዑሽካንዳይ?» ኔ ጋዓንዳኔ።

24
19

1ፑርቶ ዓሶ ቂኢሪፖ፤ ዔያቶና ዎላ ላጌማዓኒያ ኮይፖ፤
2ዔያታ ቢያ ዎዴ ፔማሊፆና ጌኔ ማሊ ቱካኔ፤ ዻንጎናኣ

ጌጌሻኔ።

20
3 ማኣሪ ዔራቶና ማዢንታኔ፤ ማሊ ጶቂሥሢና ዶዲ

ናንጋኔ።
4ዔራቶ ዓኣያ ማዓዛ ማኣሪ ቦንቺንታያና ሚዛጲ ማዔ

ሜሄና ኩማኔ።

21
5 ዶዲ ማዒሢዳፓ ጪንጫ ማዒሢ ባሼኬ፤ ጎኔና

ዔራቶ ዎልቄይዳፓ ዑሣኬ፤
6 ዖልዚም ጊኢጊ ኬስኪፆኮ ቤርታ ማዾንዶ ጎይፆ ኮሺ

ዛጊ ቱካንዳያ ኮይሳኔ፤ ሚርጌ ዞራ ዓሲ ዴንቄያ ኔ ማዔቴ
ባሺሢ ኔ ዓታዓኬ።

22
7ማሊጶቂሥሢፓጬዓሲዔራቶዔራኒዳንዳዑዋሴ፤

ዓሳ ኮይሳ ባኣዚ ጌስታኣና ዒዚ ሺኢሻ ማሊሢ ባኣሴ።

23
8ቢያዎዴፑርቱሞቱኪሃንታ ዓሲ «ጌኔ ዓሲ»ጌይንቲ

ዔርታኔ፤
9ዔኤያ ዓሲ ቢያ ዎዴ ማላሢ ጎሜ ማዻኒኬ፤ ዔኤቢ

ቦሂ ሺራ ዓሢ ዓሲ ቢያ ዒዒፃኔ።

24
10ሜታ ኔና ሄላ ዎዶና ዶዳኒ ኔኤኒ ዳንዳዑዋያ ማዔቴ

ፔቴታዖ ዶዱሞ ኔኤኮ ባኣሴ ጌይሢኬ።

25
11ኮይሱዋጎይሢናሃይቢምዔውታዓሶዓውሴ፤ዎዻኒ

ሂዒ ዔኪ ዓኣዻ ዓሶ ኩጫፓ ቶሊሴ።
12ጎዖንቴ «ታዔሩዋሴ» ኔ ጋዓኒዳንዳዓኔ፤ ጋዓንቴዒኖ

ዛጋሢ ዬያማሊ ጶቂሣዓዳ? ዒዚ ኔኤኮ ሼምፓሢካፓሢ

ዬያ ዔራዓዳ? ሃሣ ፔቴ ፔቴሢም ፔኤኮ ማዾጉዴያ ዒዚ
ጪጋዓዳ?

26
13 ታ ናዓሢዮ! ኮሺታሢሮ ዔኤሲ ሙዔ፤ ዔኤሲኮ

ፆሎሊ ዻንጋም ዓኣሢኬ።
14ዔራቶ ኔኤኮ ሼምፓሢምኮሺማዔሢዔሬ፤ ዔራቶ

ኔኤኒ ዴንቄቴ ሴካቤርታኣ ናንጋ ኔኤኮ ጊኢጌያማዓንዳኔ፤
ሃጊ ማዓንዳ ዎዛኣ ኔኤኮ ባይቃዓኬ።

27
15 ዋይዞ ዒፃ ዓሶጉዲ ፂላሢኮ ማኣሮ ቡራኒ ካቲፖ፤

ሃሣ ማንጊፖ።
16 ፂሎ ዓሲ ላንካይ ማይንቲ ሎኦሜታቴያ ጊንሣ

ዔዔቃኔ፤ ዋይዞ ዒፃ ዓሶ ጋዓንቴ ባይሲንታ ሄላኔ።

28
17 ኔኤኮ ሞርካሢ ዹቂንታኣና ኔና ዎዛሶፓ፤ ዒ ሎኦማ

ዎዶናኣ ዎዛዺፖ።
18 ዬያ ባኮና ኔ ዎዛዼቴ ጋዓንቴ ናንጊና ናንጋ ጎዳ ኔ

ዖዪሳኔ፤ ኔ ሞርካሢዳ ዒዚ ዻጋዼ ዻጎዋ ሃሻኔ።

29
19 ፑርቶ ዓሶ ማዾሮ ኔኤኒ ማሊ ሜታዺፖ፤ ዔያቶ

ቂኢሪፖ፤
20 ዋይዚ ዒፃ ዓሲ «ሃጊ ታኣኒ ሃያ ዴንቃንዳኔ» ጌይ

ሃጊ ማዓ ዎዛ ጌሣ ባኣዚ ባኣሴ።

30
21ታ ናዓሢዮ! ፆኦሲዒጊጬ፥ ካኣቲያ ቦንቼ፤ ዔያቶም

ዋይዞ ዒፃ ዓሶና ዎላ ፔቴ ማዒፖ።
22 ዬንሢ ዋይዞ ዒፃዞንሢዳ ዼኤፒ ባይሲንታ

ዔርቲባኣንቴ ሄላኔ፤ ፆኦሲንታ ካኣቲንታዔያቶይዳ ዓጋንዳ
ሜታ ዓይጎታቴያ ዔራ ዓሲ ባኣሴ።

ዔሮ ዓሳ ቃሲ ዞሬ ዞሮ
23ዔሮ ዓሳ ቃሲ ጌዔ ባካ፦
ዎጌ ዎጊንታ ዎዶና ፔቴሢ ዛላ ማዒ ጌስቲሢ

ዻቢንቲኬ፤
24ዻቢንቴሢ ጌኤሺ ማሂ ዎጋ ሱኡጋሢ ዓሳጫሽካኔ፤

ሜሌ ዴራኣ ዒዛ ዒፃኔ።
25ዻቢንቴሢፒዜናጌስቲዎጋሱኡጋሢምጋዓንቴኮሺ

ማዓንዳኔ፤ ሚርጌ ዓንጆዋ ዴንቃንዳኔ።
26ዔኤቢፒዜናማሂኬኤዛዓሲዒናፓዎሊናሽካላጌ

ማዒ ፓይዲንታኔ።
27 ቤርታዺ ኔ ሳዖይዳ ኔ ናንጎም ኮይሳ ባኮ ቢያ

ጊኢጊሼ፤ ዬካፓ ማኣሪ ማዤ።
28 ዓይጎ ዓሲዳኣ ማዖም ዔርቴ ባኣዚ ባኣንቴ

ማርካዺፖ፤ ዒዛይዳ ሉኡዚ ባኣዚያ ጌስቲፖ።
29«ዓሲታኣምፑርታማዼማጉዴያታኣኒያ ፑርታ ባኣዚ

ዒዛምማዻንዳኔ! ታኣኒ ኮሞ ማሃንዳኔ!» ጌይፖ።
30ቤልፃና ማሊ ጶቂሥሢ ፓጬ ዓሲናኮ ጎዦና ዎይኖ

ቱኮ ቤዞዋ ታኣኒ ዓኣዼኔ፤
31ዒማና ዬያ ጎዦይዳሆኦሪና ቶሻና ኩሚዓኣኔ፤ ዓጮ

ዲርቆና ኬኤሎዲፃኣ ዶዔኔ።
32ዬያ ታኣኒ ዛጌ ዎዶና ዬያ ዛሎ ታ ማሌኔ፤ ታኣኒ ዛጌ

ባኮይዳፓኣ ዔራቶ ዔኬኔ።
33 «ዻካ ታ ሊጵሊጵ ጎዖም፤ ዻካ ታ ጊንዖም፤ ኩጮዋ

ታኣኮ ታኣኒ ጳንጪ ዻካ ሃውሾም» ኔ ጌዔቴ፥
24:34 ኮኦኪ. 6፡10-11።

34 ሃጊ ኔ ላሂ ዓኣንቴ ማንቃቶና ዔኤቢኮ ባይሲንታና
ዖልዚ ዓንጋሞ ዓርቄ ሱላጉዲ ዔሩዋንቴ ኔ ጊዳ
ሙካንዳሢ ዔሬ።

25
ሴሌሞኔ ኬኤዜሜሌ ኮኦኪንሦ

1 ሃይካፓ ሊካ ኬኤዚንታ ኮኦኪንሣ ሴሌሞኔ ኬኤዜ
ሜሌ ኮኦኪንሢኬ፤ ዬይ ኩቻ ፃኣፒንቴሢ ዪሁዳ ካኣቲ
ሂዚቂያሴኮ ካኣቱሞ ማኣራ ዓኣ ዓሶ ዛሎናኬ።

2 ፆኦሲ ቦንቺንታሢ ዔኤቢ ዓኣቺ ዓርቃያ ማዒፆናኬ፤
ካኣታ ቦንቺንታሢ ጋዓንቴ ዔቦ ዛጊ ፔጋሲፆናኬ።

3 ካኣቲ ማላ ባኮ ኔኤኒ ዔራኒ ዳንዳዑዋሴ፤ ካኣቲኮ
ማሊሢጫሪንጮጉዲ ዼጋያ፥ ሃሣ ዼኤፖ ባዞ ዋኣፆጉዲ
ዔታዻያኬ።

4 ቢሮ ዓንጎፓ ሳልፒፆ ባይዜ፤ ዬካፓ ዓንጎ ሼኤሺ
ኮሻሢ ኮሻንዳኔ።

5ካኣቲቤርታፓፑርቶዓሶሺኢሼ፤ዒዛኮካኣቱማፒዜ
ዎጌና ዶዲ ናንጋንዳኔ።

6 ኔኤኒ ካኣቲ ቤርታ ዔቃ ዎዶና ሄርሾያና ዔርቴ ዓሲ
ማዓኒ ማሊፖ፤ ዼኤፖ ዓሶ ቤዞ ባንሢ ዼግ ዼግ ጋዓኒ
ኮይፖ።

7 ኔኤፓ ባሼዓሲም ኔቤዞ ኔኤኒ ሃሻንዳጉዲሱኡጌ ኔና
ዖኦጬም ኔ ቦርሲንታንዳሢዳፓ፦ «ሃኒ ሃይካ ዼጌ ቤዞ
ኬስኬ!» ኔ ጌይንቴቴ ቃራኬ።

8 ኔኤኒ ማርካዼስካፓ ሜሌ ዓሲ ኔ ማርካታ ዻቢንቴያ
ማዔሢ ዔርዜም ኔ ቦርሲንታንዳሢሮ ኔ ዛጌ ባኮ ዛሎ
ማርካዻኒ ሩኡሪና ዎጎ ዎጎ ቤዞ ዓኣዺፖ።

9ኔኤና ኔ ላጋሢናባኣካማርማዔቄቴዒዛናዎላጌስቲ
ዒንሢ ማርሚሳ ባኮ ጊኢጊሻንዳፓዓቴም ሜሌ ዓሲኮ
ዓኣሺንቴ ባኣዚ ኬሲፖ።

10 ኔ ዬያይዲባኣቴ ኔኤኒ ጌኤሲ ዒና ዓርቁዋያ ማዔሢ
ዔራ ሜሌ ዓሲ ኔና ዻውሲሳንዳኔ፤ ኔኤኮ ባይቃኒ
ዳንዳዑዋ ፑርታ ሱንሢ ኬስካንዳኔ።

11 ዬኖ ዎዶና ፒዜና ጌስቲንቴ ባካ ቢራ ዓንጊ ዑስካ
ዎርቄ ፓልሞ ኮሾናጉዲሚዛጲማዓንዳኔ።

12 ዋይዛኒ ናሽካያ ማዔ ዓሲም ጪንጫ ዓሲ ጎሪ ዞራ
ዞሮ ዎርቄ ዱንዶፓ፤ ጊንሣ ሃሣ ቃራ ዎርቄይዳፓ ኮሺንቴ
ፓልሞይዳፓ ባሼ ናሽኪንታያ ማዓኔ።

13ሺሜዋኣሢዖጎሢናዼኤቢማሃሢጉዲጉሙርቂንታ
ኪኢታ ዓሲ ዳኬ ዓሢምዒማዒማዓኔ።

14 ዔኤቢ ዒንጉዋያታዖ «ታ ዒንጋኔ» ጌይ ጉሪ
ሆኦሊንታ ዓሲ ዒርዚባኣ ሻኣሬና ዢባሬናጉዲኬ።

15ጊቢዳንዳዒሢናሺኢቲጌስቲሢዼኤፒማኪዒፂሢ
ሺሚሻኔ፤ ሱኡጌታዖ ማሊፆና ዔኤዓንዳጉዲማሃኔ።

16ሚርጋዖ ኔና ዒሡዋጉዲ ኮይሳሢዳፓ ዑሣ ዓኣሢ
ዔኤሲሙይፖ፤

17 ኔ ዓሺናሢ ማኣሪ ቢያ ኬሊ ዓኣዺፖ፤ ሼናዺ ኔና
ዒፃኒ ዳንዳዓኔ።

18 ፔ ላጋሢ ዑፃ ሉኡዙሞና ማርካዻ ዓሲ ጬንቻ
ዓፓሮ፥ ኮኦሎ፤ ሃሣ ዋርቂንቴ ሂኢሺጉዲ ዬያ ዓሢ
ማኣሳንሣኒ ዳንዳዓኔ።

19 ሜቶ ዎዴና ጉሙርቂንቱዋ ዓሲዳ ጌኤቂንቲሢ
ዓጊፃ ዓቺና ዔኤቢ ዻይሢ፤ ሃሣ ቶኪ ሜጌሢ ሜቄንቴ
ሃንቲሢጉዲኬ።

20 ዖያ ዓሲምኮርጊሢ፦ጪኢሺኬሊናማኣዖኬሲሢና
ኪሢዳ ዱካ ባኣዚ ዋሂሢናጉዲ ፑርታያኬ።

21ሞርካሢ ኔኤኮ ናይዺንቴቴ ዒዛሙኡዜ፤ ሃሣ ዒዛ
ዼኤቤቴያ ዑሼ፤

22 ዬያ ኔ ማዼቴ ቦርሲንቲ ታሚና ኔ ዒዛ ሚቻኔ፤
ኔኤም ጋዓንቴ ናንጊና ናንጋ ጎዳ ኔ ማዼ ኮዦ ማዾ ዛሎ
ጪጋንዳኔ።

23ኬዶ ዛሎ ዢባራ ዒርዚ ዔኪ ዬዓሢጉዲ ዾንኮዋ
ጎሪንቲ ዔኪ ዬዓሢ ዔርቴያኬ።

24 ጎሪንቲ ሺራ ማቾና ዎላ ፔቴ ማኣሪዳ ናንጊሢዳፓ
ማኣሮኮ ዙላ ናንጊሢ ቃራኬ።

25 ሃኬ ዓጪዳፓሙኬኮሺ ሃይሴ ዋይዚሢ ላቤ ዓሲ
ሺሜ ዋኣሢ ዑሽኪ ዼኤቢ ማሃሢጉዲ ዎዛሳያኬ።

26 ፑርታ ዓሲኮ ፑርቶ ማዾ ዛጊ ዔካ ኮሺ ዓሲ
ዱኡሊንቄ ዓልቃ ዋኣሢጉዲ፤ ጊንሣ ሃሣ ፑርቴ ቦቆሊ
ዋኣሢጉዲኬ።

27ሚርጌ ዔኤሲ ሙይሢ ኮሺቱዋሴ፤ ዬያጉዲ ሃሣ
ዓሲዳፓ ቦንቾ ዴንቃኒ ኮይሢያ ዓሲ ቦንቺሱዋሴ።

28 ዻጎ ኔኤኮ ኔ ቃዛኒ ዳንዳዒባኣቴ ቃዛ ቲኢሢባኣያ፤
ሃሣ ሞርኬም ፔጋዼ ካታማጉዲ ኔኤኒ ማዓንዳኔ።

26
1 ሻቺ ዖጎሢ ዓጊኒና፥ ዒርዚ ሃሣ ማኣሊ ቡሪሢና

ኮይሱዋኣሢጉዲ ዔኤያ ዓሲም ቦንቾ ኮይሱዋሴ።
2 ካፓ ሴካ ሃንጋ ባራናዖ ፔቴታዖ ሜቶ ኔጊዳ ሄሊሳኒ

ዳንዳዑዋኣሢጉዲ ጉሪ ጋዳማ ፔቴታዖ ሜቶ ኔጊዳ
ሄሊሳዓኬ።

3 ፓሮ ጳርቂሢ፥ ባቁሎ ቢፃልቂሢ ኮይሳሢጉዲ ቤልፃ
ዓሲም ጳዺ ኮይሳኔ።

4 ፓሡዋ ዖኦጪሢ ኔና ዖኦጫ ዔኤያ ዓሲም፥ ኔኤኒያ
ዒዛጉዲማዑዋጉዲማሂ ዒዛም ኬኤዚፖ።

5 ጋዓንቴ «ታ ዔራኬ» ጌይ ሙኩዋጉዲ ዒዚ ዔኤያ
ማዔሢ ፔጋሲ ዒዛምማሂ ኬኤዜ።

6ዔኤያ ዓሲኪኢታሮዳኪሢፔቶኮ ቲቂሢጉዴያ፤ ሃሣ
ዎዻ ዼኤሻ ዑሽኪሢጉዲኬ።

7ዔኤያ ዓሲኮ ኮኦኪንሢና ጌስቲፃ ዎቦ ዓሲዎቦ ቶኮና
ሃንታሢጉዴያኬ።

8ዔኤያ ዓሲ ቦንቺሢ ሹቺ ዎራይዳ ዓይሢ ቱኪ ዎራኒ
ማሊሢጉዴያኬ።

9 ዔኤያ ዓሲኮ ኮኦኪንሢና ኬኤዚፃ ማሢንቴ ዓሲ
ፔኤኮ ኩጫጫርጌ ዓንጊሢ ኬሳኒ ላባሢጉዴያኬ።

10ጎይሢና ዓኣዻዔኤያ ዓሲ፤ ጊንሣ ሃሣማሢንቴ ዓሲ
ቢያ ማዾም ዔኪ ማዺሻ ሱኡጌ ዴንቄ ዓሲ ቢያ ሂኢሺና
ዱካ ዓሲጉዲኬ።

11ፔኤኮ ዔኤያቶ ላሚ ላሚ ፔጋሲ ዻዋ ዔኤያ ዓሲ ፔ
ጮኦሽኬጮኦዦ ጊንሣሙዓ ካኒጉዲኬ።

12ፔ ማሊፆና ዔራማዔያ ማላ ዓሢዳፓ ዔኤያ ዓሲኮ
ሃጊ ማዓ ዎዛ ዓኣኔ።

13ቤልፃ ዓሲ፦ «ዞቢ ጎይፆይዳ ዓኣኔ፤ ኮሺዒጊቻዞቢ
ዳልጎ ጎይፆይዳ ሃንታኔ» ጋዓኔ።

14 ካሮ ሳንቃ ጳንጪንታ ዓንጎይዳ ሺራሢጉዲ ቤልፃ
ዓሲ ፔኤኮ ሻኣሎይዳ ሴካ ሃንጋ ሺሪ ሺሪ ላሂሢ
ሚርጊሻኔ።

15ፔቴፔቴዓሳኮሺቤልፃኬ፤ሜሌዓቴምዔያታዓንዳ
ኩጮ ዳኬሢማሂ ዔኪ ካሦ ኩኡሊፃ ዔያቶ ባባሻኔ።

16 ቤልፃ ዓሲ ጊዳያ ማዓ ላንካይ ዓሲ ማርካዻያፓ
ዒዚ ባሼ ማሊ ጶቂሣ ዓሲ ማዔያ ዒዛምማላኔ።

17 ኔና ኮይሱዋ ባኣዚዳ ጌሊ ማርሚሢ ጎይሢና ዓኣዻ
ካኒኮ ዋይዚ ዓርቂሢጉዲኬ።

18-19ዓሲ ጌሺጋፓ «ታ ዓማሊማዼኔ» ጋዓ ዓሲ ፑርታ
ዖልዚ ዓንጋሞና ዓማላ ዣኣዦ ዓሲጉዲኬ።

20ሃንፂሌባኣቴታሚሃሃይቃኔ፤ኬኤሴዓሲባኣቴዑራ
ባይቃኔ።

21ቃኣጫቄንሢ፤ ሃንፂሌሃሣታሚዔኤሣሢጉዲዑራ
ማዣ ዓሲ ዑራ ዳልጊሻኔ።

22 ኬኤሴ ዓሲኮ ሃይሳ ዓኣሢ ሙኡዚጉዲ ኮሽኪ
ኮሽኪ ኬዲ ዑፆኮ ጋሮ ጌላኔ።

23 ዒኖ ጋሮና ፑርቱሞ ዓኣንቴ ዻንጎና ሺኢቲ ጌስታ
ዓሲ ዙላሚዛጳ ቢራ ዓንጊ ሼኤሾናያና ቲሽኪሚዛጲሶና
ዓጪፓ ኮሾና ሜሄጉዴያኬ።

24 ጌኔ ዓሲ ዻንጋና ጌሻኔ፤ ፔኤኮ ዒኖና ጋዓንቴ ጌኖ
ማሊፆ ሱካኔ።

25ዒዛኮዒናዒሡሞናኩሜያማዔሢሮጌሻዑኡሲና
ኔና ዒ ሳልማሴቴ ዒዛ ጉሙርቂፖ፤

26ዒዚ ፔኤኮ ዒፂፆ ዓኣቼያታቴያ ዒ ማዻ ፑርቶ ማዻ
ዓሲ ቢያኮ ቤርታ ፔጋኣኬ።

27 ሜሌ ዓሲም ፒሮ ፒራ ዓሳ ፔኤሮ ዬያና
ዓርቂንታንዳኔ፤ ዓሶይዳ ዔያታ ኮላሲ ዳካ ሹዋ ማዒ
ጊንሣ ዔያቶ ዳኣፃንዳኔ።

28ሉኡቃ ዓሲ ዒዚ ሉኡቂ ኬኤዛ ዓሶ ዒፃኔ፤ ሃሣ ጌኔ
ማዾ ዔያቶም ማዻኔ።

27
1ኬሊ ዔኪሙካ ባኣዚ ዔርቱዋኣሢሮ ዚሮ ማዓንዳ

ባኣዚና ሄርሺንቲፖ።
2ሜሌ ዓሲ ኔና ጋላታንዳኣፓዓቴም ኔኤኒ ኔና ጋላቲፖ፤

ዓሲ ኔ ዛሎ ማርካዻንዳኣፓዓቴም ኔኤኒ ኔ ዛሎ ኮሹሞ
ኬኤዚፖ።

3 ሹቺና ማኣሻላና ዴኤሢኬ፤ ዔኤያ ዓሲ ዔቂሳ ዻጋ
ጋዓንቴ ዬያይዳፓ ባሼ ዴኤፃኔ።

4 ዻጋ ሚጪንቲሢ ባኣያ፥ ሃሣ ሮኦጋዻያ ማሃኔ፤
ቂኢሩሞ ጋዓንቴ ዻጋፓ ባሼኬ።

5 ፔጌና ጎሪ ኬኤዚንታ ዞሮ ዓኣሺንቴ ናሹሞይዳፓ
ቃራኬ።

6 ላጌኮ ጌኤሲና ዖዪሲሢ ኮሹሞምኬ፤ ሞርኬኮ ሄሢ
ጋዓንቴ ባይዛኒኬ።

7 ሚሺ ዓሲ ዔኤሲ ናሹዋሴ፤ ናይዼ ዓሲም ጋዓንቴ
ጫንቺባኣዚታዖ ዓዓኣፃኔ።

8 ፔ ማኣሮፓ ሃኪ ዓኣዻ ዓሲ ማኣራፓ ሃኪ ዴንዲ ጉሪ
ባራኒ ሺራ ካፒ ማዓኔ።

9 ሳውቃ ቲሺና ቃራ ሳውሞ ዓኣ ዑንጄና ዓሲም
ኮሽካሢጉዲ ላጌኮ ዞሮ ዬያጉዲ ዎዛሳኔ።

10 ኔ ላጌ ማዔያ፥ ሃሣ ኔኤኮ ዓዶ ላጌ ማዔያ ዋሊፖ፤
ሜታ ኔና ሄላዛ ኔ ጌርሲ ኔና ማኣዶም ኮዒ ዓኣዺፖ፤ ሃኬ
ዓኣ ጌርሲዳፓ ዑኬ ዓኣ ዓሺኒ ማማኣዳኔ።

11 ታ ናዓሢዮ! ዔራ ኔ ማዔቴ ታና ዎዛሳኔ፤ ታና
ጫሽካሢም ቢያ ታኣኒ ማሂ ኬኤዛ ባኣዚ ዓኣኔ።

12ጪንጫዓሲሜታሙካሢዛጋዖዓዓኣሺንታኔ፤ማሊ
ጶቂሥሢፓጬዓሲጋዓንቴዬያሜቶይዳጌሌስካፓጊንፃ
ዖያኔ።

13 ዓይጎ ዓሲያ ዔርቱዋ ዓሲም ዋኣሴ ጌሌቴ
ማኣዓሢ ዒዛኮ ዔኬ፤ ዬያ ዔርቱዋ ዓሢኮ ዓይሢ ባኣዚ
ማዓንዳጉዲ ኔ ኮይላ ጌሤ።

14 ጉቴ ዓሚ ዼግ ጌዔ ዑኡሲና ፔኤኮ ዓሺኖ ዔኤሎ
ዔኤሊሢ ዓዳ ጋዳማማዒ ፓይዲንታኔ።

15 ጎሪንቲ ሺራ ማቻ ፆዻ ማኣሪጉዲኬ፤
16 ዢባሬ ቃዛኒ፥ ጊንሣ ሃሣ ዛይቴ ቲሺያ ኩቺና

ዱኡሚ ዓርቂንቱዋኣሢጉዲ ዬኖ ላኣሌሎ ዚቲዳኒ
ዳንዳዒንቱዋሴ።

17ዓንጊ ዓንጊ ዴንሣሢጉዲዓሲያኣ ፔቴይ ባጋሢዳፓ
ዔኤቢ ዔራኔ።

18 ቤሌሴ ሚፆ ኮሺ ዛጊ ኔኤኒ ዓርቄቴ ዒዞኮ ዓኣፖ
ኔኤኒ ሙዓንዳኔ፤ ፔኤኮ ዎይሣሢኮ ቶኦኮ ዛጋ ማዻሢያ
ቦንቺንታንዳኔ።

19 ዋኣሢ ሌማሌኤሼጉዲ ዓኣፖ ካሮ ኔኤኮ
ቤኤዛሢጉዲ ኔኤኮ ዒና ሌማሌኤሼ ማዒ ኔና ማሂ
ዻዋኔ።

20 ሃይቢና ዱኡፒና ኑኡም ጊዴኔ ጎዑዋኣሢጉዲ ዓሲ
ማሊሢያ ዒማጉዲኬ።

21 ዎርቄንታ ቢሮ ዓንጎንታ ታሚና ዛጊንቲ ዔያቶኮ
ጌኤሹማ ዔርታሢጉዲ ዓሲኮዋ ኮሹማ ዒዛ ጋላቲንታ
ጋላቶ ዔካ ጎይፆና ዛጊንቲ ዔርታኔ።

22 ሃኣኮ ዑዳይዳ ዑዲንታሢጉዲ ዔኤያ ዓሲ
ሃይቃንዳያ ሄላንዳኣና ጳርቄቴያ ዔኤያቶ ዒዛይዳፓ
ባይዛኒ ኔኤኒ ዳንዳዑዋሴ።

23ማራቶ ኔኤኮ ኮሺ ዛጊ ዔሬ፤ ባኣቶኮዋ ኔኤኮ ቶኦኮ
ኮሺ ዛጌ።

24 ቆሎ ቢያ ዎዴ ናንጋ ባኣዚቱዋሴ፤ ሃሣ ካኣታኣ
ናንጊና ናንጋያቱዋሴ።

25 ማኣታ ባቃሊ ኬስኩዋንቴ ሃንጎ ማኣቶ ዎዼ፥
ዹኮይዳ ዋርቂ ዓኣ ማኣቶዋ ዎዺ ዔኪ ዬይ ቡኩሴ፤

26 ኔ ዬያይዴቴማራታ ኔኤኮ ዓፒላ ኮሾንዶ ጋፓኔ ኔኤም
ኬሳንዳኔ፤ ዋኣሮይዳፓኣ ዛላ ሻንቺ ጎሺ ሻንቆንዶሚኢሼ
ኔኤኒ ዴንቃንዳኔ።

27ዓቴ ዋኣራ ኔኤና ኔ ማኣሮ ዓሶናም፤ ጊንሣ ሃሣ ማዾ
ማዻ ላኣሎማኣ ጊዳንዳ ዲኢቂ ሶርቃንዳኔ።

28
1 ጎሜ ዓሲ ዖኦኒያ ዔያቶ ዳውሱዋንቴ ጳሽካኔ፤ ኮሺ

ዓሲ ጋዓንቴ ዓዳ ዞቢጉዲጫርቃኔ።
2ፔቴዴሬዋይዚዒፃያማዓዛ፥ሱኡጌዔያቶላኣሚንቲ

ላኣሚንቲ ዎይሣኔ፤ ዔራና ማሊ ጶቂሣ ሱኡጌና ዓኣያ
ማዓዛ ጋዓንቴ ሚርጌ ሌዔ ዶዲ ዴሬ ማዓኔ።

3ማንቆ ዓሶ ሄርቂ ዎይሣ ሱኡጌ ሃኣኮ ባቃሊ ዲርካቺ
ባይዛ ዼኤፒ ዒርዚጉዴያኬ።

4ዎጎ ቦንቹዋ ዓሳ ፑርቶ ዓሶ ጋጋላታኔ፤ ዎጎ ቦንቻ ዓሳ
ጋዓንቴ ፑርቶ ዓሶ ማኪ ዒፃኔ።

5 ፑርቶ ዓሳ ፒዜ ዎጌ ዓይጎታቴያ ዔሩዋሴ፤ ናንጊና
ናንጋ ጎዳ ኮዓ ዓሳ ጋዓንቴ ጉቤና ዒዛ ማሊ ጶቂሣኔ።

6 ዖርጎቺታዖ ጌሻያ ማዓ ዓሲዳፓ ማንቆታዖ
ጉሙርቂንታ ዓሲ ማዒሢ ኮሺኬ።

7 ዎጌ ቦንቻ ናይ ዔራ ናይኬ፤ ፓሡዋኣያ ማዓዞሢና
ዎላ ላጌ ማዓ ናይ ጋዓንቴ ፔኤኮ ዓዶ ዻውሲሳኔ።

8ሚኢሼ ሾይቺና ማሆም ታልዓሢና ዓሲኮ ዔኤቢቡሪ
ዔኪ ቦንቺንታ ዓሲኮ ቆላ ቢያ ማንቆ ዓሶምዒንጋ ዓሲም
ዒንጊንታኔ።

9ፔቴ ዓሲዎጌ ቦንቹዋያማዔቴሺኢጲፃዒዛኮ ፆኦሲ
ቤርታ ሻኣካያ ማዓኔ።

27:1 ያይ. 4፡13-16።

10 ጎኔ ዓሲ ጌሺ ዔኪ ፑርታ ባንሢ ዓኣዻሢ ዒ ፒሬ
ፒራሢዳ ዓርቂንታኔ፤ ጌኤሺ ዓሲ ጋዓንቴ ኮዦ ማዾ ዛሎ
ዒንጎ ባኮ ዴንቃንዳኔ።

11 ዖርጎቺ ዓሲ ቢያ ዎዴ ዔሮ ማዔያ ዒዛም ማላኔ፤
ማሊ ጶቂሣያ ማዔ ማንቃሢ ጋዓንቴ ዬያ ዓሢ ዛጊ
ዔዔራኔ።

12 ኮዦ ዓሳ ባሻ ዎዶና ዓሲ ቢያ ዎዎዛዻኔ፤ ፑርቶ
ዓሳ ቢታንቶ ዓርቃ ዎዶና ጋዓንቴ ዓሲ ቢያ ዖዪሢና ቶኦኪ
ሱሊሳኔ።

13ፔኤኮ ጎሞ ዓኣቻሢም ናንጊ ጊኢጉዋሴ፤ ፔኤኮ ጎሞ
ቡኡፃዖ ላሚ ጎሜ ማዺሢ ሃሻሢ ጋዓንቴ ፆኦሲኮ ማኣሪፆ
ዴንቃንዳኔ።

14 ቢያ ዎዴ ናንጊና ናንጋ ጎዳ ዒጊጫ ዓሲ
ዓንጂንቴያኬ፤ ዒፃያ ማዔ ዓሲ ጋዓንቴ ሜቶይዳ
ኬዳንዳኔ።

15ማንቆ ዓሶ ሄርቂ ዎይሣ ሱኡጌ ጉዻ ዞቢና ናይዺንቲ
ሙዖ ፔኤኮ ኬማኒ ካቲ ዴዔዲቤ ጌይንታ ቦዖጉዴያኬ።

16 ማሊ ጶቂሥሢ ፓጬ ሱኡጌ ቡራያና ቂኢራያና
ማዓኔ፤ ቡሪሢ ዒፃ ሱኡጌ ጋዓንቴ ሚርጌ ዎዴ
ዎይሣንዳኔ።

17 ዓሲ ዎዼ ዓሲ ሃይቃንዳያ ሄላንዳኣና ጳሽኪ ጳሽኪ
ናንጋኔ፤ ዓይጎ ዓሲያ ዒዛ ፔ ባንሢ ዑኪሱዋሴ።

18ጉሙርቂንታያ ኔ ማዔቴ ኮሺና ናንጋንዳኔ፤ ዎቦ ዓሲ
ማዔቴ ጋዓንቴ ዑኬና ኔኤኒ ሎኦማንዳኔ።

19 ጎሺ ዶዲ ጎሽካ ዓሲኮ ጊዳ ሙኡዚ ዓኣያ ማዓኔ፤
ዎዶ ፔኤኮ ጉሪ ጋፒሳ ዓሲ ጋዓንቴ ቢያ ዎዴ ማንቄ ጎይሣ
ናንጋንዳኔ።

20 ጉሙርቂንታ ዓሲኮ ዎዛና ኩሜ ናንጊ ዓኣያ
ማዓንዳኔ፤ ዖርጎቺማዓኒ ጎጋይቃ ዓሲጋዓንቴሜታሄላኔ።

21ዎጎ ዎቢሲሢና ፔቴሢ ማኣዲፃ ኮይሳያቱዋሴ፤ ፔቴ
ፔቴ ዓሲ ጋዓንቴ ካሣ ቡንፂሢ ዴንቃኒ ጋዓዖ ፔቴሢ ዛላ
ማዓኔ።

22 ዱኡዺ ዓሲ ዖርጎጫኒ ሩኡራኔ፤ ማንቃቶ ዑኬና
ሙካሢዔሩዋሴ።

23 ዓሲ ሳልማሲሢዳፓ ዞሪ ዞሪ ጎራ ዓሢ ጋፒንፆይዳ
ዬይ ዓሢ ጋላታንዳኔ።

24 ፔ ዓዶና ፔ ዒንዶናፓ ዉኡቂ፦ «ታኣኒ ጎሜ
ማዺባኣሴ» ጋዓ ዓሲ ዓይጎ ባኣዚያ ማዖም ፑርቲሴ
ዓሲዳፓ ዱማቱዋሴ።

25 ዱኡዺ ዓሲ ዑራ ማዣኔ፤ ናንጊና ናንጋ ጎዳ
ጉሙርቃ ዓሲ ጋዓንቴ ዖርጎጫኔ።

26 ፔና ጉሙርቃ ዓሲ ዔኤያኬ፤ ዔራቶና ዓኣዻ ዓሲ
ጋዓንቴ ኮሺ ናንጊ ናንጋኔ።

27ማንቆ ዓሲም ዒንጋሢ ሜታዺንዱዋሴ፤ ማንቆ ዓሶ
ዛጎ ዒፂ ዓኣፖ ካሮ ሺርሻሢ ጋዓንቴ ዓሳ ጋዳንቄ ዓሲ
ማዓንዳኔ።

28ፑርቶዓሳሱኡጌማዒዶኦሪንታዛዓሳዓዓኣሺንታኔ፤
ዔያታ ኬዳ ዎዶና ጋዓንቴ ፂሎ ዓሳ ሚርጊ ናንጋኔ።

29
1 ሚርጌ ዎዴ ጎሪ ዞሮናንቴ ዋይዞ ዒፄ ዓሲ

ዔርቲባኣንቴ ሜቃኔ፤ ፓሣንዳ ባኣዚያ ባኣያ ማዓኔ።
2ኮዦዓሳሱኡጌማዒዶኦሪንቴዎዶናዴራዎዎዛዻኔ፤

ፑርቶ ዓሳ ሱኡጌ ማዒ ዶኦሪንታኣና ጋዓንቴ ዴራ ማሊ
ሜታዻኔ።

3ዔራቶ ናሽካዓሲፔዓዶዎዛሳኔ፤ ዞኦዛኮኦማላኣሎ
ጊንፆ ሃንታሢ ጋዓንቴ ፔኤኮ ቆሎ ላላኣላኔ።

4ካኣታ ፒዜ ዎጌ ዎቡዋጉዲ ማሃ ዎዶና ዓጮ ፔኤኮ
ዶዲሻኔ፤ ዴሮ ቡራ ሱኡጌ ጋዓንቴ ዓጮ ፔኤኮ ባይሲንታ
ባንሢ ዔኪ ዓኣዻኔ።

5ፔኤኮ ላጎ ሳልማሳ ዓሲ ዬያቶኮ ቶኮም ፒሮ ፒራኔ።
6 ፑርታ ዓሲ ዒዛኮ ጎማ ፒሮ ማዒ ዓርቃኔ፤ ኮሺ ዓሲ

ጋዓንቴ ፆኦሲ ቦንቾም ዓይናዺ ዓይናዺ ዎዛዻኔ።
7 ኮሺ ዓሲ ማንቆ ዓሶም ፒዜ ዎጌ ዎጊንታንዳጉዲ

ማሊሜታዻኔ፤ ፑርቶ ዓሳ ጋዓንቴ ዬያጉዴ ባኮ ዔኤቢኬ
ጎዑዋሴ።

8 ሜሌ ዓሶ ዛሎ ዔኤቢኬ ጎዑዋ፥ ቦሂ ሺራ ዓሳ
ካታሞይዳዣሎማዣኔ፤ ዔሮ ዓሲ ጋዓንቴዱኡላዼ ናንጎ
ማሂ ጊንሣ ጊኢጊሻኔ።

9 ዔራ ዓሲ ዔኤያ ዓሲ ዎጌና ዓይሢሲ ዎጎ ማኣሪ
ሺኢሼቴ ዔኤያሢ ጎሪንቲ፤ ሃንጎ ሚኢጪ ጌኤዞ
ፑርቲሳኔ።

10ሼምፔዎዻዓሳጌኤዦዓሶዒፃኔ፤ ኮዦዓሶዋዎዻኒ
ኮዓኔ።

11 ዔኤዮ ዓሢ ፔኤኮ ዻጎ ዒኖ ፔጋሲ ዔርዛኔ፤ ዔራ
ዓሲ ጋዓንቴ ፔኤኮ ዻጎ ጊቢ ዳንዳዒሢና ቃዛኔ።

12 ፔቴ ሱኡጌ ሉኡዙሞ ሃይሴ ዔካያ ማዔቴ ዒዛኮ
ዶንዞ ማዔ ቢታንታ ዓኣ ዓሳ ቢያ ጌኔ ማዻ ዓሲ ማዓኔ።

13 ማንቃሢና ዒዛ ሄርቂ ዎይሣሢናም ዓኣፖ ፖዖ
ዒንጋሢ ፆኦሲ ማዔሢሮ ቢያሢ ፖዖና ሄኮ ዛጋኔ።

14ፔቴ ካኣቲ ማንቆ ዓሶም ፒዜና ዎጋያ ማዔቴሚርጌ
ሌዔ ዒዚ ዎይሣኔ።

15 ናይ ጎሪሢና ሻርሺሢና ዔራቶ ዴንቂሳኔ፤ ናይ ዳኪ
ሃሾምዲጫያ ማዔቴ ጋዓንቴ ፔ ዒንዶ ቦርሲሳኔ።

16 ፑርታ ዓሲ ቢታንቶ ዓርቃዛ ዎጌ ሄርቂሢ ሚርጋኔ፤
ኮሺ ዓሲ ጋዓንቴ ፑርቶ ዓሶኮ ሎኦማሢ ዛጉዋዖ
ሃይቁዋሴ።

17 ናዖ ኔኤኮ ሻርሼ፤ ሃውሾና ኮሹሞና ኔኤኒ ዴንቂ
ዎዛዻንዳኔ።

18 ፆኦሲ ፔጋሲ ዻዋ ባኣዚ ባኣቴ ዴሬ ዳኪ ሃሾናያ
ማዓኔ፤ ፆኦሲኮ ዎጎ ቦንቻ ዓሢ ጋዓንቴ ዓንጂንቴያኬ።

19 ፔቴ ዓይሌ ዻንጋ ዞሪሢና ሌሊ ኮሻኒ
ዳንዳዒንቱዋሴ፤ ኔዒዛምጋዓ ባካዔርቴታቶዋዒ ኔኤም
ዓይሢንታዓኬ።

20 ማሊ ዔኩዋዖ ሩኡሪና ጌስታ ዓሲዳፓ ባሼ
ዔኤያሢኮ ሃጊ ማዓ ዎዛ ዓኣኔ።

21 ፔቴ ካራሚ ናኣቱሞፓ ዓርቃዖ ዖቶርቂ ዲጬቴ
ጋፒንፃ ዒዛኮ ኮሽኩዋሴ።

22 ዻጋ ዓሲ ዑራ ማዣኔ፤ ዑኬና ዻጋዻ ዓሲ ሚርጌ
ዻቢንቲ ማዾ ማዻኔ።

23 ሄርሺንቲ ሎሎንሣኔ፤ ሼሌዔ ኔኤኒ ማዔቴ ጋዓንቴ
ቦንቺንታንዳኔ።

24 ዉሲና ዎላ ፔቴ ማዓ ዓሲ ፔና ዒፄ ዓሲኬ፤ ዒዚ
ጫኣቄቴያ ጎኔ ባኣዚ ዒ ኬኤዙዋሴ።

25 ዓሲ ዒጊጫሢ ሜቶይዳ ኬዳኔ፤ ናንጊና ናንጋ ጎዳ
ጉሙርቃሢ ጋዓንቴ ኮሺና ናንጋኔ።

26ሚርጌ ዓሲ ቢታንታ ዓኣ ዓሶፓ ማኣዶ ኮዓኔ፤ ፒዜ
ዎጌ ጴዻሢ ጋዓንቴ ናንጊና ናንጋ ጎዳይዳፓ ሌሊኬ።

27 ፑርቶ ዓሶ ኮዦ ዓሳ ዒፃኔ፤ ሃሣ ኮዦ ዓሶዋ ፑርቶ
ዓሳ ዒዒፃኔ።

30

1 ማሳ ዓጮ ዓሢ፥ ያቄ ናኣዚ፥ ዓጉሬ ዒናፓ ኬኤዜ
ሃይሳ ሃካፓ ዴማ ኬኤዚንታ ጎይፆኬ፦
«ፆኦሲ ታኣና ዎላቱዋሴ፤

ጎኔና ፆኦሲ ታኣና ዎላቱዋሴ፤
ዬያሮ ታና ማኣዳያ ታ ባይዚ ሃጊ ማዓ ዎዛ ታኣኒ
ቲቄኔ።

2ዓሲ ማዒፃ ታኣኮ ጋፔም ቆልሞ ታኣኒ ማዔኔ፤
ዓሲኮ ዓኣያ ማዓኒ ኮይሳ ማሊ ጶቂሳ ዒኔ ታኣኮ
ባኣሴ።

3ፔቴታዖ ዔራቶ ታኣኒ ዔሪባኣሴ፤
ፆኦሲ ዛላ ታ ዔራ ዓይጎ ባኣዚያ ባኣሴ።

4ሌካጫሪንቺ ኬስኪ ጊንሣ ኬዴሢ ዖናዳይ?
ዢባሬ ኩቺና ዱኡሚ ዓርቄያ፥
ሃሣ ዋኣሢ ፔኤኮ ዓፒላ ዖሼያ፥

ዓጫማዔ ካሮና ማሂ ዶዲሼሢ ዖናዳይ?
ዬያ ዓሢኮ ሱንፃ ዖናዳይ?
ናዖ ሱንፃ ዒዛኮ ዖና ጌይንታይ?
ኔኤኒ ዔራቶ ታኣም ኬኤዜ።

5 «ፆኦሲ ኬኤዛ ቃኣላ ቢያ ጎኔኬ፤ ዒዛ ጉሙርቃሢም
ቢያ ዒዚ ጊቲማኬ።

6ዒዚጌይባኣ ባኣዚ ‹ዒጌዔኔ› ኔ ጌዔቴ ዒ ኔና ጎራኔ፤
ኔ ሉኡዚ ዓሲ ማዔሢያ ኔኤኮ ፔጋዺ ዔርታንዳኔ።»

ሜሌሚርጌ ኮኦኪንሢ
7 ናንጊና ናንጋ ጎዳሢዮ! ታኣኒ ሃይቃንዳሢኮ ቤርታ

ሃካፓ ዴማ ዓኣ ላምዖ ባኮንሢ ኔ ታና ላኣጉዋጉዲ ታ ኔና
ሺኢቃኔ፦

8 ማልቴና ሉኡዙሞና ጌኤሲናፓ ታና ካፔ፤ ታኣም
ኮይሳሢጉዴያ ሙኡዚ ኔ ዒንጋንዳማፓ ዓታዛ ዖርጎቺ
ሃንጎ ማንቆ ታና ማሂፖ።

9 ሚርጌ ቆሎ ታኣኮ ዓኣቴ፦ «ናንጊና ናንጋ ጎዳ
ዖናዳይ» ጌይ ታ ኔና ዔሩዋሴ ጋዓንዳኔ፤ ጊንሣ ሃሣ ማንቆ
ታኣኒ ማዔቴ ዉኡቃንዳያናንዳኔ፤ ዬያይዲፆና ኔና ታኣኮ
ፆኦዛሢኮ ሱንፆ ታኣኒ ጫሽኪሳንዳኔ።

10 ኔ ጋዳንቂንቱዋጉዲና ሜቶይዳ ኔኤኒ ኬዱዋጉዲ
ፔቴ ዓሲምማዾማዻሢማዺሻሢ ቤርቶይዳ ዾንኪፖ።

11 ፔኤኮ ሾዔ ዓዶንሢ ጫሽካያ፤ ሃሣ ዒንዶንሢያ
ጋላቱዋ ዓሲ ዓኣኔ።

12ዔያታ ጎሜና ዓኣያታዖ ጌኤሺ ማዔያ ዔያቶም ማላ
ዓሲ ዓኣኔ።

13ዑሣ ዓኣዼ ዖቶርቃያና ዓሲ ቶኦቻ ዓሲ ዓኣኔ።
14ዓጫዔያቶኮጬንቻዓፓሮጉዲ፥ባንጋላኣዔያቶሲ

ቁምፓይቴ ማዒ ማንቆ ዓሶንታ ሜታዼ ዓሶንታ ጌኔና ቡራ
ዓሲ ዓኣኔ።

15 ቁሉሢኮ፦ «ታኣም ዒንጌ! ዒዒንጌ!» ጌይ ጌይ
ዒላታ ላምዖ ዉዱሮ ናይ ዓኣኔ፤
ዬያጉዲ ሃሣ ፔቴታዖ ሚሽኩዋያና «ኑኡም ጊዴኔ»

ጎዑዋ ሃይሦ ባኣዚ ዓኣኔ፤ ዬንሢ ሌሊቱዋንቴ ዖይዶ
ባኣዚኬ፦

16ዬንሢያ፦
«ዱኡፒ፥ ናይ ሾዓኒ ዓፃዻ ዞኦኮ ላኣሊ፥

ዒርዚ ዋርቃዛ ዎዑዋ ሳዓና
ዎዺንታኒ ዳንዳዑዋ ካይዚ ዓርቄ ታሚናኬ።»

17ፔኤኮ ዓዶ ቶኦቻያና ዒንዳኣ ጋርቻዛዒዞ ቦሃ ዓሲኮ
ማጊዳ ናንጋ ቁራካ ዓኣፖ ዒዛኮ ቆሂ ቆሂ ኬሳንዳኔ፤ ሃሣ
ሃምፑራኣ ዒዛሙዓንዳኔ።

18 ታኣኒ ማሊ ጶቂሣኒ ዳንዳዑዋ ሚርጌና ዓኣሺንቴያ
ማዔ ሃይሦ ባኣዚ ዓኣኔ፤ ዬንሢ ሌሊቱዋንቴ ዖይዶ
ባኣዚኬ።

19ዬንሢያ፦
«ጫሪንጫ ባራና ኮኦኬ፥

ላሌ ዑሢዳ ሃንታ ሾኦሺ፥
ባዚ ዑሢዳ ሃንታ ዋኣሢ ካኣሚሌና
ላኣሊ ናሽኪ ላጌሦ ዓርቄ ዓቲንቄናኬ።»

20 ጉሙርቂንቱዋ ማቾ ዛላኣ ዒማጉዲኬ፤ ዔኤቢ
ሙዓዖ ሙሱሮ ዑጫ ዓሲጉዲ ዒዛ ዓኒ ዒዞኮ ዓኣንቴ
ዞኦዜይዳ ኮኦሚጋፓ ጌኤሺ ዓሲ ፔና ማሊሲሢና፦
«ፔቴታዖ ዻቢንቲ ባኣዚ ታኣኒ ማዺባኣሴ» ጋዓኔ።

21 ሃይሦ ባኣዚ ዛላና ሳዓ ዓጊፃንዳኔ፤ ዬያ ኔኤኒ ጊቢ
ዳንዳዒንዱዋሴ፤ ሃይሦ ሌሊቱዋንቴ ዖይዶኬ፤
22ዬንሢያ፦ «ካራሚ ካኣታዻዛ፥ ቦኦዛ ዓሲሚሽካዛ፥
23ዒፂንቴ ላኣሊ ዓሲም ሌዓዛ፤

ላኣሊ ካራሚታዖ ማኣሮ ዒንዶ ቤዛ ማቾ
ማዓዛኬ።»

24ዓጪዳጪንጩሞናዔርቴ ዖይዶዻካዻካማዢንቲ
ዓኣኔ፤
25ዬንሢዳፓ ፔታሳዖ ዓንኮ፤

ዓንካ ዻካ ባኣዚኬ፥ ጋዓንቴ ዔያታ ፔኤኮ ሙዖ
ዖጎፆና ቡኩሳኔ።

26ላምዓሳዖ ሾኦኖ፤ ሾኦና ዶዲ ቦዖቱዋሴ፤
ጋዓንቴ ዔያታ ፔኤኮ ናንጎ ቤዞ ላሌ ባኣካ ኮሻኔ።

27 ሃይሣሳዖ ዓቢሢ፤ ዓቢሢኮ ካኣቲ ባኣሴ፤
ጋዓንቴ ቢያሢ ዳምቤና ባራኒ ሃንታኔ።

28 ዖይዳሳዖ ሞዾ፤ ሞዻኩቺና ዓዺንታኒ ዳንዳዓ፥ ፓሡዋ
ማዢንቲ ማሊ ጴዼቴያ

ካኣቶ ማኣሮይዳታዖ ዓቱዋ ቢያ ቤስካ ጴዻኔ።
29 ሃንቲፃ ዎዛሳያ ማዔ ሃይሦ ባኣዚ ዓኣኔ፤ ዬንሢ

ሌሊቱዋንቴ ዖይዶኬ፤
30ዬንሢ ባካ፦ ካዮ ቦዖይዳፓ ዎልቄና ማዔያ፥ ሃሣ ዓይጎ

ባኣዚያ ዒጊጪ ዓኣፖ ካሮ ሺርሹዋ ዞቢ፤
31 ዖቶርቂ ታኣካ ኮይዳ ዓዴና ዚያ ኮላይና፤

ዬያጉዲ ሃሣ ፔኤኮ ዴሮ ቤርታ ቦንቺንቲ ጴዻ
ካኣቲ።

32 ኔኤኮ ዔኤዩማ ኔና ሄርሺንታያ ማዓንዳጉዲ ማሄም
ፑርታ ባኣዚ ማዻኒ ኔ ቱኪ ዔቄቴ ታክ ጌይ ማሌ።
33ዲኢቂ ዴቺንቴቴ ዖይሲ ኬስካኔ፤

ዓሲኮ ሲኢዺዹይንቴቴ ሶሶርቃኔ፤
ጎሪንቲ ማዢንቴቴ ዑራ ኬስካኔ።

31
ካኣቲ ሊሙዔኤሌምዒንዳ ዞሬ ዞሮ

1 ሃካፓ ሊካ ኬኤዚንታሢ ማኣሳ ዓጮ ካኣቲ፥
ሊሙዔኤሌምዒንዳ ዞሬ ዞሮኬ።

2 «ናኣቢና ታኣኒ ሾዔ ናኣዚዮ፥ ሊሙዔኤሌ! ሂንዳ
ኮሺ ዒናፓ ዋይዜ፤

3ሚርጌ ላኣሊ ዔኪ ዎልቆ ኔኤኮ ጋፒሲፖ፤ ዬያጉዴ
ማዻ ካኣቶዋ ዓይሱዋዖ ዻውሲሴኔ።

4 «ሊሙዔኤሌ! ካኣታ ዎይኖ ዑዦ ዑሽካኒ፤ ሱኡጋኣ
ካፄ ዑሺ ዑሽካኒ ሱኡካዻንዳያ ኮይሱዋሴ።

5ዔያታ ዑሽኪ ማሢንቴቴ ዎጎ ዋላኔ፤ ሜታዼ ዓሶኮዋ
ጌኤዞ ቄል ጋዓኔ።

6 «ሃይቃኒ ሳዛ ጋሽካ ዓሶና ዋኣዪ ናንጋ ዓሶናም ዎይኖ
ዑዦንታ ማሣ ዑዦንታ ዒንጉዋቴ።

7 ዔያታ ፔኤኮ ዋኣዪፆና ማንቃቶና ዋላንዳጉዲ
ዑሽኮንጎ።

8 «ታ ናዓሢዮ! ፔሜታሢዛሎኬኤዛኒ ዳንዳዑዋ ዓሶ
ዛሎ ኔኤኒ ጌስቴ፤ ፒዜ ዎጌ ዴንቁዋዖ ሜታዼ ዓሶ ዛሎ
ኔኤኒ ሞኦቲንቴ።

9 ዔያቶ ዛሎ ኔ ጌስቴ፤ ፒዜ ዎጌ ዔያቶም ዎጌ፤
ማንቆና ሜታዼ ዓሶ ዛሎናሮ ሞኦቴ።»

ፆቃማ ላኣሊ
10ኮሺላኣሊዖኦኒዴንቃኒዳንዳዓይ? ዒዛቦንቺንታያ

ማዔ ሹጮፓ ባሼ ቦንቺንቴያኬ።
11 ዓኒ ዒዞኮ ዒዞ ጉሙርቃኔ፤ ዒ ኮዔ ባኣዚ ቢያ

ዒዞይዳፓ ዴንቁዋ ዓቱዋሴ።
12 ዒዛ ናንጋ ዎዶ ቢያይዳ ኮሺ ባኣዚ ዒዛም

ማዻንዳኣፓዓቴም ፑርታ ባኣዚ ማዺንዱዋሴ።
13ማራይጋፓኔናጉኡፂሲሱኮናፓቲሌናዓፒላዹይሲ፥

ዒዞም ኮሽኬያ ማዔምማዾ ሌሊማዻኔ።
14 ኮርሞ ኮርማ ዓሶኮ ዋኣፆ ካኣሚሎጉዲ ሃኬ ቤሲ

ዓኣዺዱማዱማሙኡዚዒዛ ቡኩሳኔ።
15ዒዛ ፔ ማኣሮ ዓሶም ሙዖ ጊኢጊሻኒና ዒዞኮ ማዾ

ማዻ ዓሶምማዾ ጊሽካኒ ሃጊ ሳዓ ካሩዋንቴ ዔቃኔ።
16ኮሺሳዓኮይዒዛሻንቃኔ፤ዒዛማዺዴንቃሚኢሾና

ዎይኔ ቱኮንዶ ቤሲ ጊኢጊሻኔ።
17 ዒዛ ጪንጫ ማዻያ ማዒፆ ሌሊቱዋንቴ ማዾናኣ

ዶዲኬ።
18 ዒዛ ማዻ ባካ ቢያ ዒዞ ማኣዳያ ማዔሢ ዒዛ

ዔራኔ፤ ዋንቶ ማዼ ጎይሣ ዒዛ ዎርቃሢሮ ፖዓ ዒዞኮ
ሃይቁዋሴ፤

19ዒዛ ፔኤኮ ቢላቢጮና ሱኪ ዓፒሎዹይሳኔ።
20ማንቆና ሜታዼ ዓሶናም ዒዛ ዒንጋኔ።
21 ዒዞ ማኣሮ ዓሶኮ ቢያ ዖይዻ ማኣዓ ዓኣሢሮ ሻቺ

ዋርቄቴታዎ ዒዛ ዓልቱዋሴ።
22 ሻኣሎ ዑፃ ሂኢሦ ዓፒሎ ዒዛ ማዣኔ፤ ዞቄ ዲንኪ

ሼኤሜና ኮሾና ሚዛጲማኣዖ ዒዛ ማኣዓኔ።
23ዓኒዒዞኮ ዓጮጋርቻቡኪንታ ጶኦካ ቦንቺንታያኬ።
24 ሻኣዣሲ ሱኪ ዹይሶና ዓፒሎ ዒዛ ሻንቻኔ፤ ኬርና

ቱኮ ቃልሾዋ ኮርሞ ኮርማ ዓሳ ዒዞ ኮይላፓ ዔኪ ዴንዲ
ኮርማኔ።

25ዒዛ ዶዲ፥ ሃሣ ቦንቺንታያኬ፤ ሙካ ዎዶይዳ ቢያ
ዒዛ ዎዛዺ ናንጋኔ።

26ዒዛዔራቶና ጌስታኔ፤ ጊንሣ ሃሣኮሺዞሮዋ ዞራኔ።
27ቢያ ዎዴ ማዾ ማዺማኣሮ ዓሶ ቶኦኮ ዒዛ ዛጋሢሮ

ቤልፁሞዒዞኮ ባኣሴ።
28ናኣታዒዞኮዒዞ ሄርሻኔ፤ ሃሣ ዓኒያኣዒዞ ጋላታኔ።
29 «ኮሺማቾማዔሚርጌ ላኣሊ ዓኣኔ፤ ኔኤኒ ጋዓንቴ

ቢያፓ ባሼኬ»ዒዞም ጋዓኔ።
30 ሚዛጱሞ ጉሪኬ፤ ሱጉሢ ዴንቃ ዓሲ ማዒፃኣ

ባባይቃኔ፤ ናንጊና ናንጋ ጎዳ ዒጊጫ ላኣሊ ጋዓንቴ
ጋላቲንታንዳያ ኮይሳኔ።

31ዒዛማዻ ባኮቢያ ዛጊዒዞ ጋላቱዋቴ፤ ዒዞኮ ኮዦ
ማዾና ዓሲ ቢያ ቤርታ ዒዛ ቦንቺንታኒ ኮይሳኔ።

ማክቢቤማፃኣፖ
ዓይፆ ካሮ

ማክቢቤ ማፃኣፖይዳ ፃኣፒንቲ ዓኣሢ ዓሲ ናንጋ
ዎዴ ቃሚሢ ማዔሢ ሌሊቱዋንቴ ኬስኪሢ ኬዲሢና
ሜቶና ዺቤያ፥ ዎጌ ዎቢሢንታ ሂርጋንታ ኩሜያ ማዒፆ
ዔሪፆይዳፓ ዔቄያና «ዓሲኮ ናንጊ ጉሪ ባኣዚኬ» ጌይ
ኬኤዜ ፔቴ ዔሮ ዓሲስኬያኮ ማሊሢኬ። ዬይ ዓሢ ዓሲ
ናንጊኮ ጋፒንሢ ዎማካታቴያ ዔሪ ዎይሣ ፆኦሲኮ ማሊፆ
ዔራኒ ዳንዳዒባኣሴ፤ ያዺ ማዔያታቴያ ናንጊንታ ዎዶ
ቢያና ዓሲም ዳንዳዒንታማጉዲ ዶዲ ማዺሢና ፆኦሲ
ዒንጋ ባኮና ዎዛዻንዳያ ኮይሳሢ ዓሶ ዒ ዞራኔ።
ዬያ ዓሢኮ ማሊፆኮ ባሼሢ ዎሊና ካኣሙዋ ማሊሢ

ዓኣያ፥ ጊንሣ ሃሣ ሃጊ ማዓ ዎዛ ቲቂሢ ማሊሢያ
ኩሜያኬ፤ ያዺ ማዔታቴያ ሃና ማፃኣፔላ ጌኤዦ
ማፃኣፖይዳ ዓኣያ ማዒፃ ጌኤዦ ማፃኣፖኮ ጎኑማ ሜሌ
ዓታዛ ዬያ ዎሊና ካኣሙዋያ ማዔማሊፆንታ ሂርጎ ማሊፃ
ኩሜማፃኣፖዋ ቃሲ ዓርቄያ ዳልጊ ማዔሢዔርዛኔ። ሃይ
ማክቢቤ ማፃኣፓ ዓሲኮ ናንጊ ሌማሌኤሼጉዲ ዻዋሢሮ
ሚርጌ ዓሲ ሃኖ ማፃኣፖፓ ዶዱሞ ዴንቄኔ፤ ዬያጉዲ ሃሣ
ዬያ ማሊፆ ዔርዛ፥ ሃና ፔቴ ጌኤዦ ማፃኣፔላ ናንጊም
ዼኤፒ ቤሲ ዒንጋ ፆኦሲዳ ሃጊ ማዓ ጉሙርቂሢ ጌሣኒ
ዳንዳዓያ ማዒፆ ዞራያታሢ ዔያታ ዔሬኔ።
ማፃኣፔላዱማዱማዓርቄ ባኮ
ናንጊ ጌይሢ ዎዚ ጌይሢታቴያ (1፡1—2፡26)
ቢያ ባኣዚኮ ዎዴ ዓኣያ ማዔሢ (3፡1-8)
ናንጊቢያዎዴኮሺማዑዋታሢሮዔራቶና ናንጊሢዛላ
(3፡9—6፡12)

ሼምፔ ዛላ ማሊሢ (7፡1—8፡17)
ሴካ ቤርቲም ዓይጌ ማዓንዳቴያ ዖኦኒያ ዔሩዋያ
ማዔሢ (9፡1—11፡8)

ፆኦሲ ቦንቺሢና ዒዛም ዓይሢንቲሢ ዛላ (11፡9—
12፡14)

ቢያ ባኣዚ ጉሪ ማዔሢ
1 ዬሩሳላሜይዳ ካኣታዼ፥ ዔራሢ፥ ዳውቴ ናኣዚ

ኬኤዜ ዔራቶ ሃይሳ ያዺኬ፤
2 ዒዚ ሂዚ ጌዔኔ፦ ቢያ ባኣዚ ጉሪ፥ ጉሪፓኣ ጉሪ

ባኣዚኬ፤ ቢያ ባኣዚ ጎኔና ጉሪኬ።
3 ዓሲ ናንጋ ዓጮይዳ ማዺ ላቢንታ ባኮኮ ዴንቆንዶ

ባካ ዓይጎዳይ?
4ፔ ዎዶና ዓኣ ዓሳ ጋፔምሜሌዓሲቤዛኬስካኔ፤ ሳዓ

ጋዓንቴ ላኣሚንቱዋዖ ናንጊና ዶዲ ናንጋኔ።
5 ዓቢ ኬስኪ ጌላኔ፤ ጊንሣ ሃሣ ኬስኬ ቤዞ ባንሢ

ሄላኒ ሩኡራኔ።
6ዢባሬ ሊካ፥ ጊንሣ ሃሣ ሌካ ዢባርሻኔ፤ ሺራኣ ሺራ

ጊንሣ ማዓኔ።
7 ዎሮ ዋኣፃ ቢያ ባዞ ባንሢ ጎዓኔ፤ ባዛ ጋዓንቴ

ኩሙዋኣሴ፤ዋኣፃዓልቂኬስካቤዞጊንሣማዒዴንዳኔ።
8 ቢያ ባኣዚ ላቢሲ ሼሼናሳያኬ፤ ዬያ ሼናሲፆ ዓሲ

ሃያኬ ጌይ ኬኤዚ ጋፒሳኒ ዳንዳዑዋያኬ፤ ዓኣፒ ዛጊ፥
ዋይዚያ ዋይዚ ታኣም ጊዴኔ ጎዑዋሴ።

9ሚናቤርታማዔባካጊንሣሺሪማዓኔ፤ ሃሢማዺንታ
ባካ ቢያ ቤርታኣ ማዺንቴያ ዔርታ ባኣዚኬ፤ ዬያሮ ዓጪ
ማዔ ካራናይዳ ቢያ ዓኪ ጌይንታ ባኣዚ ባኣሴ።

10 ዓይጎ ዓሲያኣ፦ «ሃይሾ ሃይ ዓኪ ባኣዚኬ!» ጌዔቴ
ዬይ ባካ ኑ ሾይንታንዳሢኮቤርታ ዓኣያ ማዒዔርታያኬ።

11 ጊንሢም ዓኣዼ ዎዶይዳ ማዺንቴ ባኮ ቢያ ጶቂሢ
ዔራይ ባኣሴ፤ ዬያቶ ሄሊ ጊንፆ ሙካ ባኮ ማዔቴያ ሙካ
ዎዶይዳ ዓኣ ዓሶም ማላታ ማዓ ባኣዚ ባኣሴ።

ዔሮ ዓሢ ፔ ናንጎይዳፓ ዴንቄ ዔራቶ
12 ታኣኒ፥ ሃያ ሃይሶ ኬኤዛሢ ዬሩሳላሜይዳ ዴዒ

ዒስራዔኤሌ ዓሶ ዎይሤ ካኣቲኬ፤
13 ጫሪንጮኮ ዴማ ማዺንቴ ባኮ ቢያ ኮሺ ዛጊ

ዔራኒ ታኣኒ ማሌኔ፤ ሃያ ዴኤሢ ጫኣና ዓሲ ናይ ኬዲ
ላቢንታንዳጉዲ ፆኦሲ ዔያቶም ዒንጌኔ።

14 ዓካሪ ሃያ ዓጮይዳ ማዺንቴ ባኮ ቢያ ታ ዛጌኔ፤
ጋዓንቴ ቢያ ባካ ጉሪ ማዔሢ ታ ዴንቄኔ፤ ቢያ ባካ ዢባሬ
ኩቻ ዱኡሚ ዓርቃኒ ጌይሢጉዲኬ።

15 ዎቦ ባኣዚ ፒካኒ ዳንዳዑዋሴ፤ ባኣ ባኣዚያ
ፓይዲንታኒ ዳንዳዑዋሴ።

16 ታኣኒ ታ ዒኖና፦ «ታኣኮ ቤርታ ዬሩሳላሜ
ዎይሤዞንሢፓ ቢያ ባሼ ዼኤፒና ዔራ ዓሲያኣ ታ ማዔኔ፤
ዔራቶና ጪንጩሞና ዓይጎታቴያ ሚርጌና ታ ዛጌኔ»
ጌዔኔ፤

17ዔራቶና ጪንጩሞና፥ ጊንሣ ዣኣሹሞና ዔኤያቶና
ዔራኒ ታኣኒ ታ ዒኖና ኮሺ ማሌኔ፤ ዬይያ፦ ዢባሬ ኩቻ
ዱኡሚ ዓርቃኒ ማሊሢጉዴያ ማዔሢ ታ ዔሬኔ።

18 ጪንጩሞ ሚርጌ ዎዶና ማሊሢ ሚርጋኔ፤ ዔራቶ
ሚርጋዛኣ ማሊሜታዺዺባኔ።

2
ሳዓይዳ ዓኣ ዎዛ ጉሪ ማዔሢ

1 ታኣኒ ታና ዎዛሳኒና ዎዛ ጌይሢ ዓይጎ ማዔቴያ ዛጊ
ዔራኒ ማሌኔ፤ ጋዓንቴ ዬይ ጉሪ ማዔሢ ታ ዴንቄኔ።

2ሚኢቺዔኤያቶይዳፓዱማዺባኣያ፥ ጊንሣ ሃሣዎዛኣ
ፓሣ ባኣዚ ባኣያ ማዔሢ ታ ዔሬኔ።

3 ዬይ ቢያ ማዔቴያ ጪንጩሞ ዴንቃኒ ታኣኮ ዓፃዻ
ማሊፆ ጊንፆ ዓኣዺ ዒኖ ታኣኮ ዎይኖ ዑዦና ዎዛሲ ዎዛሲ
ሃውሻንዳ ዎዴ ዓኣያ ማሃኒ ታ ዒኖና ታኣኒ ማሌኔ፤ ዓሲ
ቢያ ሳዖይዳ ናንጋ ቃሚፆ ናንጎማ ጋራማዼቴኮሺማዓንዳ
ባኣዚ ዓይጎታቴያ ታ ዔራኒ ኮዔኔ።

4 ፔቴ ዼኤፒ ባኣዚ ታኣኒ ማዼኔ፤ ዬይያኣ፦ ናንጎንዶ
ማኣሪ ታ ማዤኔ፤ ዎይኔያ ታኣኒ ቱኬኔ፤

5ዱማዱማዓኣፒዓኣፓሚሢንታሚዛጲቡኒንታሜሌ
ሚሢያ ቱኮንዶ ቤሲ ታ ጊኢጊሼኔ፤

6 ዑጋ ሚፆ ዑሻኒ ዋኣሢ ዴይሦንዶ ቦቆሊያኣ ታኣኒ
ቦኦኬኔ፤

7 ዓቲንቄንታ ላኣሊ ካራሚያኣ ታ ሻንቄኔ፤ ሜሌ ሃሣ
ማኣራ ታኣኮ ማዻ ዓሳ ሾዔ ዓይሌ ታኣኮ ዓኣኔ፤ ታኣኮ
ቤርታዬሩሳላሜይዳ ናንጌዓሶፓቢያ ባሼሚርጌባይንታ
ዋኣሪንታ ማራይያኣ ታ ቆሌኔ።

8 ታኣኒ ዎይሣ ዓጮኮ ዱማ ዱማ ፓቂንቴ ዓጮይዳፓ
ቢራንታዎርቄንታቡኩሲዺቢቆሎታዴንቄኔ፤ ታና ዓኣሢ
ዓኣሢ ሄርሺ ኮርጋንዳ ዓቲንቄንታ ላኣሊንታ ታኣኮ ዓኣኔ፤

1:16 1ካኣቶ. ማ 4፡29-31። 2:4 1ካኣቶ. ማ 10፡23-27፤ 2ፆኦሲ. ዓሃኬ 9፡22-27። 2:7 1ካኣቶ. ማ 4፡23። 2:8 1ካኣቶ. ማ 10፡10፤
14፡22። 2:9 1ፆኦሲ. ዓሃኬ 29፡25።

ዓሲም ኮሺንታና ዎዛና ዒንጋኒ ዳንዳዓ ሚርጌ ላኣሊያ
ታኣኒ ቡኩሲ ዔኬኔ።

9 ዬያይዳፓ ዔቄያና ታኣኮ ቤርታ ዬሩሳላሜይዳ ናንጌ
ዓሶፓ ቢያ ባሼ ዼኤፒ፥ ቦንቺንቴ ዓሲ ታኣኒ ማዔኔ፤
ዔራታኣ ታኣኮ ታኣና ዶዲ ናንጌኔ።

10 ዓኣፓ ታኣኮ ዛጌሢንታ ዒና ታኣኮ ዓፃዼ ባኮ ቢያ ታ
ዴንቄኔ፤ ታ ዑፆም ኮይሳ ዎዛ ቢያ ታ ላኣጊባኣሴ፤ ላቢ
ታ ማዼ ባኮና ቢያ ታኣኒ ዎዛዻሢሮ ዓካሪ ታኣም ጎዖናማ
ዬማኬ።

11 ዬያ ቢያ ታ ማዼስካፓ ዬያ ታኣኒ ዴንቃኒ ላቢ ማዼ
ማዾ ቢያ ዛጋዛ ዔኤቢ ፓሡዋ ባኣዚ ማዔሢ ታ ዛጌኔ፤
ዬያሌሊቱዋንቴዢባሬኩቻዱኡሚዓርቃኒማሊሢጉዴያ
ጉሪ ባኣዚ ማዔሢ ታ ዴንቄኔ።

12 ዎይቴቴያ ካኣታ ማዻኒ ዳንዳዓሢ ዒዛኮ ቤርታ
ዓኣ ካኣታ ማዼሢ ዛጊሢናኬ፤ ዬያሮ ታኣኒያ ዔራቶንታ፥
ዔኤያቶንታ ዣኣሹሞዋ ዓይጎታቴያ ዛጊ ዔራኒ ታ ኮሺ
ማሌኔ።

13 ዬካፓ ታ ሂዚ ጌዔኔ፦ «ጎኔና ፖዒ ዹሚዳፓ ኮሺ
ማዔጎይፆዔራቶዋዔኤያቶይዳፓኮሺማዔሢታዛጌኔ።

14 ዔራ ዓሲ ዔቄ ቤዞንታ ዴንዲ ሄላንዳ ቤዞንታ
ዔራኔ፤ ዔኤያ ዓሲ ጋዓንቴ ዬያ ቢያ ዔሩዋሴ» ያዺ
ማዔቴያዔራሢንታዔኤያሢንታ፥ ላምዖንሢካፔባካፔቴ
ባኣዚ ማዔሢ ታ ዔሬኔ።

15ዬያሮ፦ «ዔኤያሢ ሄላ ባካ ታናኣ ሄላንዳያኬ፤ ዬያሮ
ሃያይዲ ታኣኮ ዔሮ ማዒፃ ዓይጎ ታና ማኣዴይ?» ጌይ
ታ ዒኖና ታ ማሌኔ። ቤዞማና ታኣኒ፦ «ዬይ ቢያ ጉሪኬ!»
ጌዔኔ።

16 ዔራሢ ማዔቴያ ዔኤያሢ፥ ላምዓሢ ሚርጌ ዎዴ
ማሊ ዔያቶ ጶቂሣንዳ ዓሲ ባኣሴ፤ ሃጊ ሙካ ዎዶይዳ
ኑኡኒ ቢያሢ ዋሊንቲ ዓታንዳኔ፤ ዔሮ ዓሶ ማዔቴያ ዔኤዮ
ዓሶ፥ ኑና ቢያሢ ሃይቢ ካፒ ዓኣኔ።

17ሜቶይዳፓ ዓታዛ ታኣኒ ዴንቄ ባኣዚ ባኣሢሮ ናንጊ
ጌይሢ ዎዚ ጌይሢታቴያ ታኣም ዔርቲባኣሴ፤ ዬይ ጉሪ
ማዔሢሮ ዢባሬ ኩቻ ዱኡሚ ዓርቃኒ ማሊሢጉዴያኬ።

18 ታኣኮ ዓኣ ቆሎ ቢያ ታ ቤዛ ጌላሢም ሃሺ ታ
ዓኣዻንዳሢሮ ሃያ ሳዖይዳ ታኣኒ ላቤሢንታ ዺቢሺ ታ
ዴንቄ ባካ ቢያ ጉሪኬ፤

19ታኣኮጊንፆሙካንዳሢዔራማዓቴያዔኤያዱማዺ
ዔርቱዋሴ፤ ያዺ ማዔቴያ ታኣኒ ላቤሢንታ ዺቢሺ ታ
ዴንቄ ባኮ ቢያ ዒዚ ዔኪ ዓዶ ማዓንዳኔ፤ ዬይያ ጉሪኬ።

20 ዬያሮ ሃያ ዓጮይዳ ታ ማዼሢንታ ላቤ ባኮ ቢያ ታ
ማላዛ ሃጊ ማዓ ዎዛ ባኣ ዓሲ ታና ማሄኔ።

21 ኔኤኮ ዓኣ ዔራቶና ኔ ዴንቄ ጪንጩሞና ኔ ሜታዺ
ዴንቄ ባኮ ቢያ ፔቴታዖ ላቢባኣ ዓሲም ሃሺ ኔ ዓኣዻንዳኔ፤
ዬይያ ጉሪ ማዔሢሮ ጉሪ ላቢሢኬ።

22ሂዳዖ፥ ዓሲማሊሜታዺፔናንጎዎዶይዳላባባኮኮ
ቢያ ዴንቃንዳ ባካ ዓይጎዳይ?

23 ዓሢ ፔ ናንጋ ዎዶማና ዒ ማዻ ባካ ቢያ ዒዛ
ዖዪሳያና ማሊሳያ ማዓማፓ ዓታዛ ፔቴታዖ ዒዛ ማኣዳንዳ
ባኣዚ ባኣሴ፤ ዬያ ሌሊቱዋንቴ ዋንቶታዎ ማሊፃፓ ዒ
ሃውሻዓኬ፤ ዬይ ቢያ ጉሪኬ።

24 ዓካሪ፥ ዓሲም ማዓንዳ ባኣዚ ዓይጎዳይ ጌዔቴ
ላቢንቲ ማዺ ዴንቄ ባኮ ቢያ ሙይ ዑሽኪሢና ፔና
ዎዛሲሢኬ፤ ዬይያ ፆኦሲዳፓ ዒንጊንቴያ ማዔሢ ታ
ዔሬኔ።

25ዒዚ ጌይባኣንቴ ሙይ፥ ዑሽኪያ ዑሽኪ ኮሹሞንታ
ዎዛንታ ዴንቃኒ ዖኦኒ ዳንዳዓይ?

26ዒዛ ዎዛሴ ዓሲም ፆኦሲ ዔራቶንታ ጪንጩሞንታ
ዎዛኣ ዒንጋኔ፤ ጎሜ ዓሲም ጋዓንቴ ላቢሢ ሌሊ ማዓኔ፤
ዬያሮ ዒዚ ቡኩሴ ቆሎ ቢያ ላቢንቲባኣያ፥ ጊንሣ ሃሣ
ፆኦሲ ዎዛሴሜሌዓሲም ሃሺ ዓኣዻንዳጉዲዒዛማሃኔ፤
ዬይያ ቢያ ጉሪ ማዔሢሮ ዢባሬ ኩቻ ዱኡሚ ዓርቃኒ
ማሊሢጉዴያኬ።

3
ቢያ ባኣዚኮ ዎዴ ዓኣያ ማዔሢ

1 ሃይካ ሳዓ ማዺንታ ዓይጎ ባኣዚያ ቢያ
ማዺንታንዳጉዲ ፆኦሲ ጌሤ ሌዔና ዎዴና ዓኣኔ፤
2ዬያሮ ፆኦሲ ጌሤ ጎይፆና፦

ሾይንታኒ ዎዴ ዓኣኔ፤
ሃይቃኒ ዎዴ ዓኣኔ፤
ቱካኒ ዎዴ ዓኣኔ፤
ቱጋኒያኣ ዎዴ ዓኣኔ።

3ዎዻኒ ዎዴ ዓኣኔ፤
ፓሣኒያ ዎዴ ዓኣኔ፤
ማዣኒ ዎዴ ዓኣኔ፤
ሻሃኒያኣ ዎዴ ዓኣኔ።

4ዬኤካኒ ዎዴ ዓኣኔ፤ሚኢጫኒ ዎዴ ዓኣኔ፤
ሲያኒ ዎዴ ዓኣኔ፤
ኮርጋኒያኣ ዎዴ ዓኣኔ።

5ሹጮቡኬ ቤዛፓ ላኣላኒ ዎዴ ዓኣኔ፤
ጊንሣ ቡኩሳኒያኣ ዎዴ ዓኣኔ፤
ኮንቃኒ ዎዴ ዓኣኔ፤
ሃሺ ዱማዻኒያኣ ዎዴ ዓኣኔ።

6ዔኤቢ ኮዓኒ ዎዴ ዓኣኔ፤
ኮዑዋዖ ሃሻኒያኣ ዎዴ ዓኣኔ፤
ቡኩሲ ዓርቃኒ ዎዴ ዓኣኔ፤
ላኣሊ ባይዛኒያኣ ዎዴ ዓኣኔ።

7ዳርዛኒ ዎዴ ዓኣኔ፤
ሲካኒያኣ ዎዴ ዓኣኔ፤
ዚቲ ጋዓኒ ዎዴ ዓኣኔ፤
ጌስታኒያኣ ዎዴ ዓኣኔ።

8 ናሽካኒ ዎዴ ዓኣኔ፤
ዒፃኒያኣ ዎዴ ዓኣኔ፤
ዖልዚኮ ዎዴ ዓኣኔ፤
ኮሹሞኮዋ ዎዴ ዓኣኔ።

9ዓካሪ፥ ማዻሢ ፔ ላቢፃፓ ዴንቃ ባካ ዓይጌንዴዳይ?
10ዓሲናይማዺላቢንታንዳጉዲፆኦሲዔያቶምዒንጌ

ዴኤፆ ኬዶ ታኣኒ ዛጌኔ።
11 ፆኦሲ ፔቴ ፔቴ ባካ ማዺንታንዳጉዲ ዎዴ ጌሢሥና

ቢያ ባኮ ሚዛጲ ማሂ ኮሼኔ፤ ዓሲ ናንጊና ናንጋያ ማዔሢ
ዔራንዳጉዲ ዒኔ ዒንጌኔ፤ ዓሲ ጋዓንቴ ዬያ ዒ ማዼ ባኮ
ቢያ ጋፒሲ ዔሩዋጉዲ ዒማሄኔ።

12 ዓሲ ሼምፔና ዓኣዖ ዎዛዺሢና ኮሺ ባኣዚ
ማዺሢናፓ ባሼ ባኣዚ ባኣሢ ታ ዔሬኔ።

13 ዓሲ ሜታዺ ላቢ ዴንቄሢ ዛሎ ሙይ ዑሽኪ
ዎዛዻንዳጉዲ ፆኦሲ ዒንጌኔ።

14 ፆኦሲ ማዼ ባካ ቢያ ናናንጋያታሢ ታ ዔሬኔ፤ ዬያይዳ
ቃሲንታ ባኣዚያ ማዖም ዔኪንታ ባኣዚያኣ ባኣሴ፤ ፆኦሲ
ዬያ ማዼሢ ዓሲ ዒዛ ዒጊጫንዳጉዲኬ።

15 ሃሢ ዓኣ ባካ ቢያ ዎንዴ ቤርታ ዓኣ ባኣዚኬ፤ ሴካ
ቤርታ ማዺንታ ባካ ሚና ዓኣያኬ፤ ፆኦሲ ዬያ ቤርታኣ ባኮ
ጊንሣ ማዺንታንዳጉዲ ኮኮዓኔ።

ሳዖይዳ ፒዜ ዎጌ ዎጊንቱዋያ ማዒፆ
16 ሳዖይዳ ሜሌ ባኣዚ ታ ዛጋኔ፤ ዬይያ፦ ፒዙሞ

ማዺንታንዳ ቤዛ ዋይዚ ዒፂሢ፥ ፒዜ ዎጌ ዎጎንዶ ቤዞ
ጌኔ ማዾ ዺቤሢ ታ ዴንቄኔ።

17ታኣኒያ፦ «ቢያ ባኣዚኮ ጋፒንሢ ዎዴ ዓኣሢሮ ዋይዞ
ዒፃ ዓሶይዳ ማዖም ፒዜ ዓሶ ዑፃ ፆኦሲ ዎጋንዳኔ» ጌይ
ማሌኔ።

18 ዬያ ሌሊቱዋንቴ፦ «ዓሲ ቆልሞይዳፓ ዓይጎናኣ
ዱማዹዋኣሢዔያታዔራንዳጉዲ ፆኦሲዔያቶዱማዱማ
ባኣዚዳ ጌልዚ ዛጋኔ» ጌይ ታኣኒ ማሌኔ።

19 ጎኔና ዓሲና ቆልሞና ካፒ ዓኣማ ፔቴ ባኣዚኬ፤
ዓሳ ሃይቃሢጉዲ ቆልማኣ ሃይቃኔ፤ ላምዖንሢኮ ዑኡዞ
ዔኪፃ ዎሊማላያኬ፤ ዓካሪ፥ ላምዖንሢዔኤቢጉሪ ባኣዚ
ማዔሢሮ ዓሲ ቆልሞይዳፓ ዱማቱዋሴ።

20 ዓሲ ማዔቴያ ቆልሞ ላምዖንሢ ፔቴ ቤሲ
ዓኣዻንዳኔ፤ ዬይያ፦ ዔያታ ዓጪዳፓ ኮሺንቴያ ማዔሢሮ
ጊንሣ ዓጪ ባንሢማዓንዳኔ።

21 ሂዳዖ፥ ዓሲኮ ሼምፓ ሌካ ዓኣዻሢና ቆልሞንታ
ቦዖንታኮ ሼምፓ ሊካ ሳዖ ጌላሢዱማሲዔራሢ ዖናዳይ?

22 ዓሲ ካፒ ዓኣማ ፔኤኮ ማዼ ማዾና ዎዛዺሢታሢሮ
ዬያፓ ባሼ ባኣዚ ባኣሢ ታኣኒ ዛጌኔ፤ ዬያኮ ጊንፃፓ
ማዓንዳ ባኮ ላሚ ጊንሣ ዒ ዛጋንዳጉዲ ማሃንዳሢ
ዖናዳይ?

4
ሄርቂንቲ ዎርቂሢ፥ ላቢ ማዺሢ፥ ላጌ ባኣያ ማዒሢ

1ሃያ ሳዖይዳ ዎጌኮ ፒዙሞ ፓጪሢንታ ጌኔማዾንታ ታ
ዛጌኔ፤ ሄርቂንቲዎርቃዓሳዔያቶዶዲሻያ ባይዚዬኤካኔ፤
ኮዔ ባኣዚ ማዻኒ ቢታንታ ዔያቶ ዎይሣ ዓሶ ኩጫታሢሮ
ዔያቶ ማኣዳንዳ ዓሲ ዬይ ዓሳ ዴንቂ ባኣሴ።

2 ዬያሮ ታኣኒ፦ «ሃያይዲ ሼምፔና ናንጋዞንሢፓ ሚና
ቤርታ ሃይቄ ዓሳ ዎዛዺ ናንጋኔ» ጌዔኔ።

3 ጋዓንቴ ዬንሢ ላምዖንሢፓ ሃጊ ሾይንቲባኣያ፥
ጊንሣ ሃሣ ሃያ ዓጮይዳ ሄርቂ ዎይሢፆና ጌኖ ማዾዋ
ዛጊባኣዞንሢ ባሊቲና ዓኣያኬ።

4 ሜሌ ሃሣ፦ ዓሲ ፔ ኮዔ ባኮ ዴንቃኒ ዶዲ ማዺ
ላባሢንታ ማዻኣ ጊኢጋሢ፥ ፔኤኮ ላጎ ዛጊ «ታኣም
ማዓኣቢሽ» ጌይሢና ማዔሢያ ታ ዔሬኔ፤ ዬይ ቢያ
ጉሪታሢሮ ዢባሬ ኩቻ ዓርቃኒ ማሊሢጉዴያኬ።

5ኩቺ ማርቲ ዴዓ ቤልፃ ዓሲ ፔና ናይዚና ዎዻኔ።
6ዢባሬ ኩቻ ዓርቃኒ ማሊሢጉዴያ ዔርቲባኣ ማሊሢና

ሚርጌ ባኣዚ ዴንቃኒ ላቢንቲፓ ሂርጋባኣ ሃውሺሢና ዻካ
ዴንቃኒ ማዺሢ ቃራኬ።

7 ጊንሣ ሃሣ ሃያ ሳዖይዳ ማዺንታ ሜሌ ጉሪ ባኣዚ ታ
ዛጌኔ፤

8 ናይ፥ ሃሣ ጌርሲባኣያ ፔኤሮ ሌሊ ናንጋ ፔቴ ዓሲ
ዓኣኔ፤ ያዺ ማዔቴያ ቢያ ዎዴ ዒዚ ማዾና ላቢንቲፓ
ጊንሢም ጎዑዋሴ፤ ጊንሣ ዴንቃ ቆላ ጊዴኔ ጌይ ዔሩዋሴ፤
ዬያ ሌሊቱዋንቴ «ታ ላባሢ ዖኦምዳይ? ታ ታኣሮ ታና
ዎዛዺፆ ላኣጋሢ ዓይጎሮዳይ?» ጌይ ፔና ዖኦጫኔ፤ ዬይ
ቢያ ጉሪ ባኣዚ፥ ጊንሣ ሃሣሜቶ ናንጊኬ።

9ዔያቶማዾኮዓኣፓኮሺማዓኒዳንዳዓሢሮፔቴሌሊ
ማዒሢፓ ላምዖ ማዒሢ ባሼኬ።

10 ላምዖ ዓሲፓ ፔቴማ ሎኦሜቴ ባጋሢ ዔቂሳንዳኔ፤
ፔኤሮ ሌሊ ማዔ ዓሲ ሎኦሜቴ ዬያ ዔቂሳንዳ ዓሲ
ባኣሢሮ ዒዛ ባዴዔ።

11 ላምዖ ዓሲ ዎላ ላሄቴ ዖዖይዻኔ፥ ፔኤሮ ላሄ ዓሲም
ዎዲ ዖይዻንዳይ?

12 ፔቴ ዓሲ ፔኤሮ ሌሊ ማዒ ቃዛኒ ዳንዳዑዋ ባኣዚ
ላምዖ ማዒ ቃዛኒ ዳንዳዓኔ፤ ሃይሦ ማሂ ቢኢሪ ሱኪንቴ
ሻላታዖ ዑኬና ዱጱዋሴ።

13ዞሮዔኩዋዔኤያማዔጋርቺካኣቲፓጪንጫማዔ
ማንቆ ዼጌ ባሼኬ።

14 ፔቴ ዓሲ ካይዞይዳፓ ሾይንቴቴያ ቱኡሲ ማርካፓ
ኬስኬያ ማዔቴያ ካኣታዻኒ ዳንዳዓኔ።

15 ሃያ ሳዖይዳ ናንጋ ዓሳ ቢያ ካኣቲ ቤዛ ጌሊ
ካኣታዻንዳ ፔቴ ዼጌስኬያኮ ጊንፆ ዓኣዻንቴ ታ ዛጌኔ።

16 ዬይ ካኣታዺ ዎይሣ ዎዶና ዒዛም ዎርቃ ዴራ ኮሺ
ሚርጌኬ፤ ዒ ካኣቱማፓ ኬዴ ዎዶና ጋዓንቴ ዒ ማዼ ባኮ
ዛሎዒዛጋላታንዳፔቴዓሲታዎጴዻዓኬ፤ ዬይያ፥ዢባሬ
ኩቻ ዓርቃኒ ማሊሢጉዴያ ጉሪ ባኣዚኬ።

5
ፆኦሲ ዒጊጪሢ

1 ፆኦሲ ካኣሽካኒ ፆኦሲ ማኣሪ ኔ ጌሌ ዎዶና
ኮሺ ካፒንቴ፤ ዒኢካ ዴንዳዖ ኮዦ ፑርቶይዳፓ ዱማሲ
ዔሩዋዖ ዔኤዮ ዓሳ ማዻ ጎይፆ ፆኦሲም ዒንጎ ዒንጊፆ
ሺኢሺፆይዳፓ ዞሮ ዑኡሲ ዋይዛኒ ጊኢጊንቴያ ማዒፃ
ባሼኬ።

2 ኔ ጌስታንዳሢኮ ቤርታ ማሌ፤ ፆኦሲም ፔቴ ባኣዚ
ዒንጋኒ ሩኡሩሞና ናኣቢ ናኣቢፖ፤ ፆኦሲ ጫሪንጫ፥ ኔኤኒ
ጋዓንቴ ሳዓ ማዔሢማሊጋፓ ኔ ጌስታ ባካ ዻካ ማዖንጎ።

3ማዾሚርጋዛ ዓውቲ ዓውታሳሢጉዲሚርጌ ዑኡሲ
ዓኣ ቤስካ ዔኤያቶ ጌኤሲ ፔጋዺ ዔርታኔ።

4 ፆኦሲ ዔኤዮ ዓሶና ዎዛዹዋሴ፤ ፆኦሲም ፔቴ ባኣዚ
ዒንጋኒ ኔ ናኣቤ ዎዶና ቤዞማና ናኣቤ ባኮ ዒንጊ ኩንሣኒ
ጊኢጌ።

5 ናኣቢ ኩንሡዋዖ ሃሺሢዳፓ ቤርታ ናኣቢባኣቴ
ቃራኬ።

6ጎሜ ባንሢ ኔናዔኪዓኣዹዋጉዲዻንጋ ኔኤኮሚርጌ
ጌስታንዳጉዲ ሃሺፖ፤ ፆኦሲም ማዻ ዓሶ ቤርታ «ሃያ
ታ ጌዔሢ ዔሩዋዖኬ» ጌይፖ፤ ፆኦሲም ኔ ዒንጋኒ ናኣቤ
ዑኡዞና ኔ ባኮ ኔኤኒ ባይዛያ ማሃኔ።

7ሚርጌ ዓውቲና ሚርጌ ጌኤሲና ጉሪኬ፤ ዬያይዳፓ
ፆኦሲ ዒጊጬ።

ዖርጎቹሞ ጉሪ ባኣዚ ማዔሢ
8 ፔቴ ዓጪዳ ጌኔ ማዺንታኣና፥ ፒዜ ዎጌያ ፓጬም

ማንቆ ዓሳ ሄርቂንታሢ ዛጋዖ ዲቃቲ ሄርሺፖ፤ ዓይጎሮ
ጌዔቴ ፔቴ ፔቴ ዎይሣ ዓሶኮ ዑፃ ማዒ ዛጋይ ዓኣኔ፤ ሃሣ
ቢያሢኮ ዑፃ ማዒ ዛጋይ ሜሌያኣ ዓኣኔ።

9 ጎሺዳፓ ጴዻ ባኣዚ ቢያሢ ማኣዳኔ፤ ካኣቲያ
ማኣዲንታሢ ዬያ ጎዣፓኬ።

10ቢራ ናሽካ ዓሲ ቢራ ዴንቃዖዋ ሚሽኩዋሴ፤ ዖርጎቺ
ማዓኒ ኮዓ ዓሲያኣ ዔኤቢ ዴንቄዖ ታኣም ጊዴኔ ጎዑዋሴ፤
ዬይያኣ ጉሪኬ።

5:4 ዓይኑ. 66፡13-14።

11 ቆሎ ሚርጋዛ ሚርጌሢጉዴያ ሙዓይ ሚርጋኔ፤
ዓካሪ፥ ዛጊ ዎዛዺሢዳፓ ዔቦ ዓዶም ዓይጎ ዎኦታ ባኣዚ
ዓኣይ?

12ሚኢሼጪጊንቴምማዾማዻዓሲሚርጌ፥ ሃንጎዻካ
ሙዔቴያ ኮሺ ጊንዖ ጊንዒ ዎርቃኔ፤ ዖርጎጮ ዓሶኮ ቆሎ
ሚርጉማ ጋዓንቴ ጊንዖ ባይዛኔ።

13-14 ሃያ ዓጮይዳ ኮሺ ዖዪሳ ፑርታ ባኣዚ ሃሣ ታ
ዛጌኔ፤ ዬይ ዓይጎዳይ ጌዔቴ፦ ዓሲ ሜቶ ኬሊና «ኑና
ማኣዳንዳኔ» ጌይ ቆሎ ቡኩሳኔ፤ ጋዓንቴ ፔቴ ዔርቲባኣ
ፑርታ ባኣዚ ቆሎ ዔያቶኮ ባይዛዛ ዔያቶኮ ናኣቶም
ዒንጎንዶ ባኣዚያ ዓቱዋያ ማዒፆኬ።

15 ዓሲ ዒንዶ ጎጳፓ ካሎ ሾይንታኔ፤ ዒ ሃይቃዖ
ሾይንቴማ ጎይፆ ካሎ ማዒ ዴንዳኔ፤ ዒ ሜታዼ ባካፓ
ፔቴታዖ ኩጫዔኪ ዓኣዻኒ ዳንዳዑዋሴ።

16 ካሎ ዒ ሾይንቴማጉዲ ሃይቃዖዋ ካሎ ዓኣዺፃ
ሚርጌና ዖዪሳያኬ፤ ዒዛኮ ላቢፃ ቢያ ዢባሬ ኩቻ ዓርቃኒ
ማሊሢጉዴያ ጉሪ ማዓቴ ዬይ ዓካሪ ዓይጎ ማኣዳይ?

17 ፔኤኮ ዒ ናንጎ ዎዶ ጋፒሴሢ ዹሚ ዓቴ ናንጊዳ
ዖዪሢና፥ ማሊሜታዺሢና፥ ሮኦጎናኬ።

18ዓካሪ፥ ታኣኒ ዛጌ ኮሺማዔ ባኣዚ ዓይጎዳይ ጌዔቴ
ዓሲ ሃያ ሳዖይዳ ዓኣዖ ፆኦሲ ዒንጌ ዻኮ ናንጎማ ጋራ
ፔኤኮ ላቤ ባኮ ቢያ ሙይ ዑሽኪ ዎዛዺሢኬ፤ ዓሲም
ዓይሢንቴማኣ ዬማ ሌሊኬ።

19 ፆኦሲ ዓሲም ቆሎና ዖርጎቹሞና ዒንጌሢ ዒ ላቤ
ጎይፆ ዴንቂሙይዑሽኪዎዛዻንዳጉዲኬ፤ ዬይያኣ ፆኦሲ
ዓሲም ዒንጌ ዒንጊሢኬ።

20 ፆኦሲ ዓሲኮ ዒኖ ዎዛሳሢሮ ዓሲ ዻካ ናንጌቴያ፤
ጊንሣ ሃሣሚርጌ ናንጋሢሮዋ ኮሺሜታዺማሉዋሴ።

6
1 ሃያ ሳዓ ዓሲዳ ቢያ ሄላ ሚርጌና ፑርታ ባኣዚ ታኣኒ

ዛጌኔ።
2 ፆኦሲ ዓሲም ቆሎንታ ዖርጎቹሞንታ ቦንቾዋ ቢያ

ዒንጋኔ፤ ኮይሳ ባኣዚዳፓ ዓይጎዋ ፓጪሲባኣሴ፤ ያዺ
ማዔታቴያ ዓሲም ዒንጊንቴ ቆሎና ቢያ ዓሲ ዎዛዹዋሴ፤
ዒዚ ላቢንቲ ቆሌሢና ሜሌ ዓሲ ዎዛዻኔ፤ ዬይ ጉሪ
ላቢሢ፤ ጊንሣ ሃሣሚርጌ ፑርታ ባኣዚኬ።

3 ፔቴ ዓሲ ፄኤታ ናይ ሾዔቴ፥ ዖዶሲ ሌዔ ዴይ
ሚርጌ ዎዴ ናንጌቴያ፥ ዒዚ ዎዛዻንዳጉዲ ኮይሳ ባካፓ
ቢያ ዒዛም ማዓያ ዒ ዴንቁዋዖ ጋፒንፃ ቦንቺንቲ
ዱኡኪንቱዋዖዋ ዓቴቴ ዬይማሊሳያኬ፤ ዬያጉዴ ዓሢዳፓ
ሃይቄያ ማዒ ሾይንቴያ ባሼኬ ታ ጌዔኔ።

4 ዓይጎሮ ጌዔቴ ዬይ ሃይቂ ሾይንቴሢ ጉሪ ማኣዳ
ባኣዚባኣያማዒኬዴኔ፤ ጊንሣ ሃሣዹሚናዱኡቴኔ፤ ሱንፃ
ዒዛኮ ፔጋዺ ዔርቲባኣሴ።

5 ዒዚ ዓቢ ፖዒያኣ ዛጉዋዖ፥ ናንጊ ዓይጎ ማዔቴያ
ዔሩዋዖ ሃይቄሢ ዬይ ሃንጎያይዳፓ ፔቴና ሃሃውሼኔ።

6ዓካሪ ላምዖ ጳንጬሺያሌዔዎዛባኣያ ናንጌቴ ዓይጎ
ዒዛ ማኣዳንዳይ? ሺራኣ ሺራ ላምዖንሢ ዓኣዻሢ ፔቴ
ቤሲኬ።

7 ዓሲ ማዺ ላባሢ ሙዖ ባኣዚ ዴንቃኒኬ፤ ያዺ
ማዔቴያ ማሊፃ «ታኣም ጊዴኔ!» ጌይ ሃውሹዋሴ።

8ጪንጫዓሲዔኤያሢዳፓባሻሢዓይጎናዳይ? ማንቆ
ዓሲ ዎማይዲ ናንጋንዳቴያ ዔሪፃ ዓይጎ ዒዛ ማኣዳይ?

9 ዓፃዺሢ ማሊሢና ዣኣሽኪ ሺሪሢዳፓ ዓኣፒና
ዛጊሢ ቃራኬ፤ ዬይያ ሃሣ ጉሪ፥ ዢባሬ ኩቻ ዓርቃኒ
ማሊሢጉዴያኬ።

10ሃሢ ዓኣ ባኮኮቢያ ሱንሢቤርታ ጌሢንቴያኬ፤ ዓሲ
ዎዚጉዴ ማዢንቲታቴያ ቤርታ ዔርቴያኬ፤ ፔጊዳፓ ዑሣ
ዶዲማዔያና ዖልዚ ዖልታኒ ዓይጎ ዓሲያኣ ዳንዳዑዋሴ።

11ሚርጌ ኑ ጌስቴ ዎዶና ጎኔ ዓኣፖ ማዓ ጌኤዞንሢ
ዻካኬ፤ ዓካሪ ዬይ ዓሲም ዓይጎ ቃሳይ?

12 ዻካ ማዔያ፥ ሺቢጉዲ ዓኣዻ ዎዶይዳ ዓሲም
ኮሺ ማዓንዳ ባኣዚ ዔራሢ ዖናይዳ? ጊንሣ ሃሣ ዓሲ
ሃይቄስካፓ ሃያ ሳዖይዳ ዓይጌ ማዓንዳቴያ ዖኦኒ ኬኤዛኒ
ዳንዳዓይ?

7
ናንጊ ዛላ ማሊሢ

1ኮሺሱንሢሚርጌሚኢሼኬሳሳውቃቲሺፓባሼኬ፤
ሾይንቲ ኬሊዳፓ ሃይቢ ኬሊ ኮሺኬ።

2 ሃይቢ ዓሲ ቢያኮ ጋፒንሢ ማዔሢ ሼምፔና ዓኣ ዓሲ
ዒናዔኪዔራንዳጉዲሙኡዚማኣሪ ዓኣዺሢዳፓ ዬኤፒ
ዓኣ ማኣሪ ዓኣዺሢ ቃራኬ።

3ሚኢቺዳፓ ዖዪሢ ኮሺኬ፤ ዖዪንቴ ዓኣፒ ካራ ዒናም
ቃራኬ።

4ጪንጫ ዓሲኮ ዒና ዬኤፒ ዓኣ ማርካ ማዓኔ፤ ዔኤዮ
ዓሶ ዒና ጋዓንቴ ዎዛ ቤስካ ማዓኔ።

5 ዔኤዮ ዓሶ ኮፆ ዋይዚፆይዳፓ ጪንጮ ዓሶኮ ዞሮ
ዋይዚፃ ኮሺኬ።

6 ዔኤያ ዓሲኮ ሚኢቺ፦ ዖቲ ዴንካ ዔኤቲ ፂንቃ
ዓንጊሢጉዲማዔሢሮ ቡሊሢባኣ ጉሪ ባኣዚኬ።

7 ጌኔ ማዾ ጪንጫ ዓሲ ዔኤያ ማሃኔ፤ ዴሜና ዒንጎ
ሚኢሼ ዓሲኮ ዒኔ ባይዛኔ።

8 ፔቴ ባኣዚኮ ዓይሢዳፓ ጋፒንሢ ኮሺኬ፤ ሆኦሊንቲ
ጌስታ ዓሲዳፓ ዔኤቢ ጊቢ ዳንዳዓ ዓሲ ቃራኬ።

9ዻጋ ዔኤያ ዓሲኮ ዑኬታሢሮ ዻጎ ማሊፆ ኔኤኮ ጊቢ
ዳንዳዔ።

10 ሃያጉዴ ዖኦጪሢጪንጫ ዓሲ ዖኦጩዋኣሢሮ «ሃያ
ዎዶይዳፓሚናኣዎዶናማዺንቴባካቢያዎዚኮሽካይ?»
ጌይ ዖኦጪፖ፤

11 ዔኤቢ ዻካሊ ዔኪሢዳፓ ዔራቶ ዴንቂሢ ባሼ
ማዔሢሮ ሃያ ዓጮይዳ ናንጋ ዓሳ ቢያ ጪንጫማዓንዳያ
ኮይሳኔ፤

12 ሚኢሼ ዓሲኮ ጎንጄ ማዒ ማኣዳሢጉዲ ዔራቶ
ያዺኬ፤ ዬያፓ ባሼ ፔ ቆሎማሂ ዔራቶ ዓርቄሢምሼምፖ
ካፒ ዓይሳኔ።

13ሂንዳ፥ ፆኦሲማዾማሊጶቂሤ፤ ፆኦሲዎቢሼቴ ዖኦኒ
ፒሻኒ ዳንዳዓይ?

14ዎዳ ኮሺማዓዛ ኔና ዎዛሶንጎ፤ ዎዳ ፑርታዛ ጋዓንቴ
ማሊ ጶቂሤ፤ ሃያንታ ዬያንታ ማዼሢ ፆኦሲኬ፤ ዬያሮ ዓሲ
ዓይጎዋ ማዖም ሃጊ ሴካ ቤርታ ማዓንዳ ባኣዚ ዔራኒ
ዳንዳዑዋሴ።

15 ታ ናንጌ ዻኮ ዎዶማይዳ ፑርታ ማዻ ዓሲ ማዻ
ዻቢንቶና ሚርጌ ሌዔ ናንጋንቴ፥ ኮሺ ዓሲ ፔ ኮሹሞና
ባይቃንቴ ሚርጌ ታኣኒ ዛጌኔ፤

16 ዬያሮ ኔኤኒ ባይቁዋጉዲ ሚርጌና ጪንጫ ዓሲ፥
ጊንሣሚርጌና ፂሎ ዓሲኬያኣ ጌይ ኔና ዛጊፖ።

17 ዎዳ ኔኤኮ ሄሉዋንቴ ሃይቢና ኔ ካኣሙዋጉዲ
ሚርጌ ፑርታ፥ ጊንሣ ሃሣ ዔኤያኣ ማዒፖ።

18 ፔቴዞ ዓርቃዖ፥ ሜሌዞዋ ሃሺባኣቴ ቃራኬ፤ ፆኦሲ
ዒጊጫ ዓሲ ፔቴማ ሌሊ ባሼኬ ጌይ ዶዱዋሴ።

19ፔቴካታማይዳ ናንጋ፥ ዓሲዎይሣታጶ ዓሲዳፓ ባሼ
ማሊ ጶቂሣ ዓሲም ዔራቶ ዎልቄ ዒንጋኔ።

20 ፔቴታዖ ዻቢንቱዋዖ ቢያ ዎዴ ኮሺ ባኣዚ ማዻ ፂሎ
ዓሲ ሳዓይዳ ባኣሴ።

21 ጌስቲንታ ሃይሶ ቢያ ዋይዛኒ ኮይፖ፤ ጎዖንቴ ኔኤኮ
ዓይላሢ ኔና ጫሽካንቴ ኔ ዋይዛንዳያ ናንዳኔ።

22 ሚርጌ ዎዴ ኔኤኒ ኔ ቶኦኪና ሜሌ ዓሶ ጫሽኪ
ጫሽኪ ናንጌሢ ዒና ኔኤኮ ዔራኔ።

23ታኣኒ ታኣኮ ዓኣዔራቶና ሃያ ቢያ ዛጊዔራኒማሌኔ፤
ሚርጌናጪንጫ ዓሲማዓኒያኣ ታ ኮዔኔ፤ ጋዓንቴ ዬይ ታ
ኮይላፓ ሃካያ ማዔኔ።

24ጪንጩሞዎይቴቴዎይቴቴያ ሄሊንቱዋ፥ ሃኬታሢሮ
ዖኦኒ ዬያ ሄላኒ ዳንዳዓይ?

25 ዬያሮ ጪንጩሞና ዔኤቢ ቢያኮ ጎይሢ ዛጊ ዔራኒ
ታ ማሌኔ፤ ዬይያኣ ፑርታ ማዾ ዔኤዩሞ ማዔሢ፥ ጊንሣ
ሃሣ ዔኤዩሞ ዣኣሹሞማዔሢ ታና ዔርዜኔ።

26 ሃይቢዳፓ ባሼ ጫንቃያ ሜሌ ባኣዚ ታ ዴንቄኔ፤
ዬይያኣላኣሊፒራፒሮኬ፤ላኣሊሮኦጮሱዞማላያማዔ
ናሹሞፒራሢናዓቲንቆ ፒራኔ፤ ጊንሣ ሃሣዓንጊዱፄጉዴያ
ማዔ ዒዞኮ ቃሶና ማሪ ዓርቃኒ ኮዓኔ፤ ፆኦሲ ዒጊጫ ዓሲ
ሌሊዒዞይዳፓ ቶላኒ ዳንዳዓኔ፤ ጎማዼ ዓሲ ጋዓንቴዒዞ
ፒራሢዳ ዓዺንታንዳኔ።

27ጪንጮ ዓሢ ሂዚ ጌዔኔ፦ «ሃይሾ፥ ታኣኒ ኮሺ ዛጊ
ዴንቄ ሜሌ ባኣዚ ሃሣ ያዺኬ፤

28ዬይ ባካኮሺታዛጊፆይዳ ዓኣዖ ዴንቂባኣ ባኣዚኬ፤
ሺያ ዓቲንቄይዳፓ ፒዜ ዒና ዓኣኔ ጌይንታኒ ኮይሳ ፔቴ
ዓቲንቄ ሌሊ ታኣኒ ዴንቄኔ፤ ላኣሎ ባኣካፓ ጋዓንቴ ፔቴ
ላኣሊታዎ ታኣኒ ዴንቃኒ ዳንዳዒባኣሴ።

29ታ ኮሺዛጊዔሬሜሌባኣዚ ዓይጎዳይ ጌዔቴ ፆኦሲ
ዓሲኮዒና ፒዜማሂማዤሢኬ፤ ዓሲ ጋዓንቴሚርጌ ጌኔ
ማዾ ጎይሢማዢማዢኬሴኔ።»

8
1ጪንጫ ዓሲጉዴይ ዖናዳይ? ዔኤቢኮ ቢያ ቡሊሢ

ዔራይ ዖናዳይ? ዔራቶ ዓሲኮ ዓኣፒ ካራ ፖዒሣኔ፤ ካርቴ
ዓኣፖ ካሮዋ ቡቡላኔ።

ካኣቲም ዓይሢንቲሢ
2 ካኣቲም ታኣኒ ዓይሢንታንዳኔ ጌይ ፆኦሲም ኔኤኒ

ጫኣቄሢሮ ካኣቲም ጉሙርቂንታያ ማዔ።
3 ካኣቲ ቤርታፓ ዒ ጋዓ ባኮ ዋይዚ ዒፂ ሩኡሪና

ኬስኪፖ፤ ዒዚ ናሽኬ ባኣዚ ማዻኒ ዳንዳዓሢሮ ፑርታ
ማዾና ዶዲፖ።

4ካኣቲኮ ቢያ ባኣዚ ማዻኒ ቢታንቶ ዓኣሢሮ «ዓይጎሮ
ኔ ሃያ ማዼይ?» ጌይ ዒዛ ዖኦጫንዳይ ባኣሴ።

5ዒዛኮ ዓይሢፆ ማዺ ኔ ኩንሤቴ ሜታ ኔና ሄላዓኬ፤
ዬይ ቢያ ማዺንታንዳ ዎዶና ማዓንዳ ጎይፆዋ ዱማሲ
ዔራሢጪንጫ ዓሲ ሌሊኬ።

6ሜታ ቢያ ዎዴ ዓሲ ሜታሳያ ማዔቴያ ቢያ ባኣዚኮ
ዎዴንታ ማዓ ጎይሢንታ ዓኣኔ።

7 ሃጊ ሴካ ቤርቲም ማዓንዳ ባኣዚ ዱማሲ ዔራ ዓሲ
ባኣሢሮ «ያዺ ማዓንዳኔ» ጌይ ኬኤዛንዳይ ዖናዳይ?

8 ሼምፖ ዓይሳኒና ሃይቢ ኬሊ ቦካኒ ዳንዳዓይ
ዖኦኒያ ባኣሴ፤ ዓይጎ ዓሲያኣ ዖልዚ ቤሲዳፓ ዓኣዻኒ
ዳንዳዑዋኣሢጉዲ ፑርቱሞዋ ፑርቶ ማዻ ዓሶ ሃሹዋሴ።

ፑርታ ዓሲና ኮሺ ዓሲና ዛላ ባኣዚ
9ሃያ ሳዖይዳማዺንታ ባኮዒናፓ ታ ዛጋዖ ሃያ ባኮማሊ

ታ ጶቂሤኔ፤ ፔቴ ዓሲ ባጋሢ ባይዛኒ ቢታንቶና ዎይሣ ዎዴ
ዓኣኔ።

10 ፑርቶ ማዻ ዓሳ ቦንቾና ዱኡታሢያ ታ ዛጌኔ፤ ፆኦሲ
ዓሳ ጋዓንቴ ፆኦሲም ዱማዼ ካታማፓ ኬስኪ ዓኣዺ
ዋሊንታኔ፤ ዬይያኣ ቢያ ጉሪኬ።

11ዓሳ ዔሬዖ ዓይጋ ፔና ዎጌና ዖኦጪሳ ባኣዚ ማዻይ?
ዬያማዺሻሢሜሌቱዋንቴዬያማዻዓሶዑፃዑኬናኮይሳ
ጎይፆ ዎጊንቱዋኣሢሮኬ።

12 ጎሜማዻ ዓሲ ዎጌና ዖኦጪሳ ባኣዚ ፄኤታማይንቲ
ማዼዖሚርጌ ዎዴ ናንጋያማዓያታቴያ ፆኦሲዒጊጫዓሶና
ቦንቻ ዓሶም ቢያ ባኣዚ ኮሽካሢ ታኣኒ ዔሬኔ።

13 ፑርቶ ማዻ ዓሶም ጋዓንቴ ዓይጎ ባኣዚያኣ
ጊኢጉዋሴ፤ ዔያታ ፆኦሲ ዒጊጩዋኣሢሮ ናንጋ ዔያቶሲ
ሺቢጉዲ ዓኣዻኔ፤

14 ዬያ ሌሊቱዋንቴ ሳዖይዳ ማዺንታ ሜሌ ጉሪ
ባኣዚያኣ ዓኣኔ፤ ፔቴ ፔቴ ዎዴና ኮሺማዻ ዓሳ ፑርቶማዻ
ዓሶ ሄላንዳ ሜቶ ዔካኔ፤ ፑርቶ ማዻ ዓሳ ሃሣ ኮዦ ማዻ
ዓሶሄላንዳባኣዚዔካኔ፤ ዬይያኣቢያጉሪኬታኣኒጌዔኔ።

15 ዬያሮ ዓሲ ሃያ ሳዖይዳ ናንጋኣና ኮይሳሢ ሙኡዚ፥
ዑሺና ፔና ዎዛሲሢናታሢ ታ ዔሬኔ፤ ፆኦሲ ሃያ ሳዖይዳ
ናንጊሻ ዎዶማና ዒ ማዻ ማዾና ዎዛዺ ናንጋኔ።

16ዔራማዓኒና ሃያ ሳዖይዳማዺንታ ባኮቢያ ኮሺዛጊ
ዔራኒ ታ ማሌ ጎይፆና ዓሲ ዋንቴና ሮኦሪና ሃውሾ ባኣያ
ላቢሢና ናንጋያታሢ ታ ዴንቄኔ።

17 ፆኦሲ ማዼ ባኮ ቢያ ታ ዛጌኔ፤ ሃያ ሳዖይዳ ማዺንታ
ባኮ ዖኦኒያ ዔራኒ ዳንዳዑዋሴ፤ ዓሲ ሚርጌ ባኣዚ
ኮሺ ዛጊ ዔራኒ ዎዚ ላቢንቴቴያ ፔቴ ባኣዚያ ዴንቃኒ
ዳንዳዑዋሴ፤ ጎኔና ጪንጮ ዓሳ «ሃያ ኑ ዔራኔ» ጋዓኒ
ጫርቃንዳያ ናንዳኔ፤ ጋዓንቴ ዔያታ ዔራ ባኣዚ ባኣሴ።

9
1 ዬያ ባኮሮ ሚርጌ ዎዴ ኮሺ ታኣኒ ማሌስካፓ ፂሎ

ዓሶንታ ጪንጮ ዓሶንታኮ ማዻ ፆኦሲ ኩጫ ማዔሢ ታ
ዛጌኔ፤ ዬያሮ ሃጊ ሴካቤርቲምማዓንዳ ባካ ናሹሞታቴያ
ዒፂሢ ቤርታዺ ዔራ ዓሲ ባኣሴ።

2 ዓይጎናኣ ዱማሱዋዖ ፂሎንታ ጎሞሲንታ፥ ሃሣ
ኮዦ ማዻ ዓሶንታ ፑርቶ ማዻ ዓሶንታ፥ ጌኤዦ
ዓሶንታ ጌኤዦቱዋ ዓሶንታ፥ ፆኦሲም ዒንጎ ባኮ
ዒንጋ ዓሶንታ ዒንጉዋ ዓሶንታማኣ ዒንጊንታንዳ ባካ
ዎሊጉዴያኬ፤ ዬይያኣ ኮዦ ዓሢም ማዺንታ ጎይፆ
ጎሞሲማኣ ማማዺንታኔ፤ ጫኣቁሞ ዒጊጪ ቦንቻሢንታ
ቦንቹዋኣሢንታም ማዺንታንዳ ባካ ሄኮኬ።

3ሳዓይዳማዺንታባኮኮቢያፑርቱማዬያኬ፤ቢያሢኮ
ጋፒንፃ ፔቴኬ፤ ዓሳ ናንጋ ዎዶ ቢያይዳ ማሊፃ ዔያቶሲ
ፑርቱሞናዒኖይዳኣ ዔያቶኮዣኣሹሞኩሜያኬ፥ ጋፒንፃ
ዔያታ ሃይቃንዳኔ።

4 ሃይቄ ዞቢዳፓ ሳዛና ዓኣ ካኒ ባሼ ማዓሢጉዲ
ሼምፔና ናንጋ ዓሶ ባኣካ ናንጋ ዓሲኮ ሃጊማዓዎዛዓኣኔ።

5 ሼምፔና ዓኣ ዓሳ ፔቴ ኬሊ ሃይቃንዳሢ ዔያታ
ዔዔራኔ፤ ሃይቄ ዓሳ ጋዓንቴ ፔቴ ባኣዚታዎ ዔሩዋሴ፤
ጋፒንሢ ዔያታ ዋሊንቴያ ማዔሢሮ ፓሣ ባኣዚ ባኣያኬ።

6ዔያቶኮ ናሹሞንታ ዒፆንታ ቂኢሩሞንታ ቢያ ዔያቶና
ዎላ ሃይቄኔ፤ ሃያ ዓጫ ማዺንታ ባኮ ናንጊና ዔያታ
ማዹዋያ ማዓኔ።

7 ፆኦሲ ሚና ቤርታ ኔኤም ዓይሤሢ ሃያታሢሮ ዓኣዼ፤
ሙዖ ኔኤኮ ሙዔ፥ ዎይኖ ዑዦዋ ዑሽኪ ዼኤቦ ዛኣሪ
ዎዛዼ።

8ቢያ ዎዴ ቦኦሬ ዓፒላ ማይንቲ ቶኦኮዋ ኔኤኮ ቲሽቴ።
9 ሃያ ሳዓ ፆኦሲ ኔኤም ዒንጌ ጉሪ ማዔ ናንጎይዳ ቢያ

ኔኤኒ ኔኤኮ ናሽካ ማቾና ዎላ ዎዛዼ፤ ኔኤኮ ሳዖ ሜታሢ
ናንጎይዳ ኔ ላባ ባኮኮ ቢያ ኔኤም ዒንጊንቴማ ዬያኬ።

10 ኩጫ ኔኤኮ ማዻ ባኮ ቢያ ማዺ ኩንሤ፤ ኔ ሃይቂ
ዱኡቴስካፓማዾንታማዻኒማሊቱኪሢንታጪንጩሞዋ
ባኣሴ።

11ሜሌ ሃሣ ሳዖይዳ ታ ዛጌ ባኣዚ ዓኣኔ፤ ዬይያኣ፦
ሩኡሪ ጳሽካ ዓሳ ቢያ ዎዴ ባሺ ቢሩዋኣሢ፥ ዖሎና
ዔርቴ ዓሳ ቢያ ዎዴ ዖሊ ባሹዋኣሢ፥ ዔሮ ዓሳ
ሙዖንዶ ባኣዚ ቢያ ዎዴ ዴንቁዋኣሢ፥ ጪንጮ ዓሳ
ቢያ ዎዴ ቆሎ ዴንቁዋኣሢ፥ ዔራቶ ዓኣ ዓሳኣ ቢያ ዎዴ
ቦንቺንቱዋኣሢኬ፤ ጋዓንቴ ቢያሢ ፔቴ ፔቴና ፑርታ ባሊቲ
ሄላኔ።

12 ያዺ ማዔቴያ ፔቴ ፔቴ ዓሳ ዬይ ፑርቶ ባካ ዓይዶ
ዔያቶ ሄላንዳቴያ ዔሩዋሴ፤ ካፒ ፒሮና ዓዺንታሢጉዲ፥
ሞላኣ ፑርታ ባሊቲና ፒራሢዳ ጌሊ ዓዺንታሢጉዲ ዓሲ
ቢያ ማሊባኣዖ ፑርታ ባኣዚና ዓዺንታኔ።

ዔራቶ ዔኤያቶይዳፓ ባሼ ማዔሢ
13ዬያጉዲ ሃሣ ሳዖይዳ ታኣኒ ዛጌ ሜሌ ባኣዚ ዓኣኔ፤

ዬይያኣ፦ ዔራቶ ዼኤፒ ኮኦኪንሢማዔሢኬ።
14 ዻካ ዴሬ ናንጋ ፔቴ ዻካ ካታማስኬና ዓኣኔ፤ ዬኖ

ካታሜሎ ፔቴ ዎልቄና ዓኣ ካኣቲ ዖላኒ ዔሩዋንቴ ሙኪ፥
ዙሌና ዼኤፒ ዋርዲዬ ቤሲ ኮሺ ዒዞ ማንጌኔ።

15ዒማና ዬኖ ካታሜሎይዳ ናንጋ ፔቴ ጪንጫ ማንቆ
ዓሲስኬይካታሜሎፔጪንጩሞናዓይሴኔ፤ ጋዓንቴ ዬያ
ማንቃሢ ዖኦኒያ ማሊ ጶቂሢባኣሴ።

16 ታኣኒ ዒማና ጪንጩሞ ዎልቄይዳፓ ባሼ ማዔሢ
ዔሬኔ፤ ጋዓንቴ ማንቆ ዓሢኮ ጪንጩማ ዱኡኪንቴኔ፤
ዑኡዛኣ ዒዛሲ ዋይዚንቲባኣሴ።

17 ዔኤዮ ዓሶ ዎይሣ ዓሲ ዔያቶ ባኣካ ዒላታሢዳፓ
ታሢ ኬኤዚንታጪንጫ ዓሲኮ ዑኡዛ ዋዋይዚንታኔ።

18ጪንጩሞዖልዚዓንጋሞይዳፓባሼኬ፤ ጋዓንቴፔቴ
ጎሜ ዓሲሚርጌ ኮሺ ባኣዚ ፑርቲሳኔ።

10
1 ሃይቄ ዉፃሌ ሳውቂሲ ኮሾና ቲዦ ዛይቶ ዛዛዒሳኔ፤

ዬያጉዲ ዻካ ዔኤያቶ ዼኤፖ ዔራቶና ቦንቾና ባይዛኔ።
2 ጪንጫ ዓሲኮ ዒና ፒዜ ማሊሢዳ ማዓዛ፥ ዔኤያ

ዓሲኮ ጋዓንቴ ዻቢንቴ ማሊሢዳማዓኔ።
3ዔኤያ ዓሲ ሃንታ ጎይፆይዳ ቢያ ማሊሢ ባኣያ ማዓኔ፤

ዬያይዲፆና ዓሲም ቢያ ፔኤኮ ዔኤያቶ ፔጋሲ ዔርዛኔ።
4ዚቲ ጌይ ጊቢ ዳንዳዒሢ ዼኤፒ ዻቢንቲ ጋጋፒሳሢሮ

ኔኤኮ ሱኡጋሢ ኔና ጎራ ዎዶና ኔኤኒ ማዻ ቤዛፓ ዓጊፂፖ፤
5 ሃሣ ሳዖይዳ ሜሌ ፑርታ ባኣዚ ታ ዛጌኔ፤ ዬይያ ዓሶ

ዎይሣ ዓሳ ማዻ ጌኖ ማዾኬ።
6ዔኤዮ ዓሳ ዼግ ጌዔ ቢታንቶ ዴንቃዛ፥ ዖርጎጮ ዓሳ

ጋዓንቴ ኬኤሪንቴያ ማዒ ሂርኬ ቤሲዳ ማዓኔ።
7ሱኡጋ ሚኢሼጪጎም ማዻ ዓሶጉዲ ቶኪና ሃንታዛ፥

ዬይ ማዻ ዓሳ ጋዓንቴ ፓሮ ቶጊ ዓኣዻያ ታ ዛጌኔ።
8 ዔቴ ቦኦካ ዓሲ ፔኤሮ ዬያ ዔታ ሎኦማኒ፥ ቲኢሢ

ሻሃሢያኣ ሾኦሺና ዻይንታኒ ዳንዳዓኔ፤

9 ሹቺ ቦኦኪ ኮላሳ ዓሲ ፔኤሮ ፃኣማዻኔ፤ ሚሢ
ጳላሢያኣ ዒ ጳላ ሚፃ ዒዛይዳ ሜቶ ሄሊሳኔ።

10 ሄርጋ ቱኒ ዋርቂንቲባኣቴ ሚርጌ ዎልቄ ጋፒሳኔ፤
ጪንጩሞ ጋዓንቴ ማዻ ማዻ ዓኣፓንዳጉዲማሃኔ።

11ማርሾና ኔዶሊሳንዳሢኮቤርታሾኦሺኔናዻዔያታቴ
ማርሻ ዓይጎዋ ኔና ማኣዱዋሴ።

12ጪንጫ ዓሲ ፔ ጌኤዞና ቦቦንቺንታኔ፤ ዔኤያ ዓሲ
ጋዓንቴ ፔ ጌኤዞና ባይቃኔ፤

13 ዔኤያ ዓሲ ጌኤዞ ዔኤያቶና ዓርቃዖ ዼኤፒ
ዣኣሹሞና ጋፒሳኔ።

14ዔኤያ ዓሲ ካራባኣ ሃይሴሚርጊሻኔ።
ሃጊ ሴካ ማዓንዳ ባኮ ዔራ ዓሲ ባኣሴ፤ ዓሲ

ሃይቄስካፓ ማዺንታ ባኮ ዒዛም ኬኤዛይ ባኣሴ።
15 ዔኤያ ዓሲኮ ማዻ ዒዛ ላላቢሳኔ፤ ካታሞ ባንሢ

ዔኪ ዓኣዻ ጎይፆ ዒ ዔሩዋሴ።
16ዔና፤ ካኣቲ ኔኤኮ ናይ ማዔዜ፥ ሱኡጋኣ ኔኤኮ ጉቴና

ዓኣንቴሙኡዚ ጊኢጊሻ ዓጬሌ ኔና ባዴዔ።
17 ኔኤኒ ካኣቲ ኔኤኮ ቦንቺንታ ዜርፃፓማዔ፥ ዶዱሞና

ዎልቄና ዴንቃኒ ሌሊ ዻካና ሙይ ዑሽካ ሱኡጋ ዓኣ
ዓጬሌ ኔ ዓንጂንቴያኬ።

18ፔቴ ዓሲቤልፃማዔቴማኣራዒዛኮዛላዻኔ፥ ፆዺያ
ፆፆዻኔ።

19 ሙኡዚ ሚኢቺም ጊኢጊሻኔ፥ ዎይኔ ዑሺያ ኔና
ዎዛሳያ ማዓኔ፤ ያዺ ማዔቴያ ሚኢሼ ባኣንቴ ዬይ ቢያ
ጴዹዋሴ።

20 ታና ዋይዛ ዓሲ ባኣሴ ጌይ ዓኣሺንቲታቶዋ ካኣቲ
ዾንኪፖ፤ ኔ ላሃ ቤዛ ሻኣላ ዓኣዖ ዖርጎጫሢ ጫሽኪፖ፤
ጌይንታ ባኮ ዴሜና ዋይዛ፥ ጌኤዞ ዔኪ ሃንታ ዓሳ
ካፒጉዲ ጋኣሲና ባራኒ ዴንዲ ዬያ ኔኤኮ ኬኤዛኒ
ዳንዳዓኔ።

11
ዔሮ ዓሲ ማዻኒ ኮይሳ ባኣዚ

1 ዒንጋኒ ኮይሳሢም ኮሹሞና ዚቲ ጋዓዖ ዒዒንጌ፤
ሚርጌ ዎዴኮ ጊንፃፓ ኔ ዬያ ዛሎ ዴንቃንዳኔ።

2 ሴካ ቤርታ ሳዖይዳ ዓይጎ ባኣዚ ማዓንዳቴያ ኔ
ዔሩዋሴ፤ ዬያሮ ኔኤኮ ዓኣ ቆሎ ላንካይ፥ ሃንጎ ሳሊ ቤሲ
ፓቂ ጌሤ።

3 ሻኣሬ ሚርጌ ካርቴ ዎዶና ዒርዚ ዋዋርቃኔ፤ ሚሢ
ሊካማዔቴያ ሌካ ዶዔቴ ዒኢካ ዶዔ ቤዛ ዓታኔ።

4ዢባሬ ካፓሢ ዜርሢ ዜርቁዋሴ፤ ሻኣሬ ዛጋሢ ሃኣኮ
ካሢ ዓርሡዋሴ።

5ዢባሬ ሃንታ ጎይሢንታ ዓሲኮ ሼምፓ ዒንዶ ጎጶይዳ
ማዢንታጎይፆዋ ኔዔሩዋኣሢጉዲቢያባኮማዣፆኦዛሢ
ፔ ማዾ ዎማይዲማዻቴያ ዔራኒ ኔ ዳንዳዑዋሴ።

6 ጉቴ ማዔቴያ ዓቦ ጌላ ዜርሢ ዜሪፆ ሃሺፖ፤ ቢያሢ
ባቃላንዳሞ ባቃሊንዱዋሞ ዎኖ ዎዶና ዜርቄቴ ባቃሊ
ካፃንዳቴያ ዱማሲ ኔ ዔራኒ ዳንዳዑዋሴ።

7 ፖዒ ዛጊ ሚሽኩዎ ባኣዚኬ፤ ዬያሮ ሮኦሮ ፖዖ ዛጊ
ዛጊ ዎዛዺፃ ኮሺኬ።

8 ዓሲ ዎዚ ሚርጌ ሌዔ ናንጌቴያ ዬንሢ ዒዛም
ዒንጊንቴ ዎዶንሢዳ ቢያ ዎዛዻኒ ዒ ዳንዳዓኔ፤ ጋዓንቴ
ሚርጌ ዹሚ ኬሊያኣ ዓኣሢ ማሎንጎ፤ ዬይ ኬላ
ሚርጌኬ፤ሙካንዳ ባካ ቢያ ጉሪ ባኣዚኬ።

ዼጌምማዓ ዞሮ

10:8 ዓይኑ. 7፡15፤ ኮኦኪ. 26፡27።

9 ዼጌዞ! ኔኤኒ ዼጌ ዓኣ ዎዶማና ዎዛዼ፤ ኔኤኮ ዼጋቶ
ዎዶማና ዒኖ ኔኤኮ ዎዛሴ፤ ኔ ሼና ጌዔ ጎይፆ ዓኣፓ ኔኤኮ
ዛጋ ባኮ ቢያ ማዼ፤ ጋዓንቴ ዬያ ቢያ ባኮሮ ፆኦሲ ኔና ዎጌ
ቤሲ ዔኪሙካንዳሢ ዔሬ።

10 ዬያሮ ማሊ ሂርጊሢ ዒናፓ ኔኤኮ ባይዜ፤ ፑርታ
ባኣዚያኣ ኔጊዳፓ ሺኢሼ፤ ዼጋቶ ናንጊና ሄርሺንቲሢ ጉሪ
ባኣዚኬ።

12
1ሜታሳዎዴ ሄሊባኣንቴ፥ «ታና ዎዛሱዋሴ» ኔ ጋዓሌዓ

ሙኩዋንቴ፥ ዼጋቶ ዎዶና ኔና ማዤሢማሌ።
2ዓቦንታ ዓጊኖንታዦኦጋሢፖዓኣ ኔኤምዹሙዋንቴ፥

ዒራ ዋርቄስካፓ ሻኣራ ቤዛፓ ዔቁዋንቴ፥
3 ማኣሮ ካፓ ዓሳ ጎጋይቃ ዎዶና፥ ዶዲ ማዔ ዓሳ

ጊኢራፓ ዎቢ ኩንታ ዎዶና፥ ሃኣኮ ዎዻ ዓሳ ዻካ
ማዒፆይዳፓዔቄያና ሃኣኮ ዎዾዔያታ ሃሻዛ፥ ፑልቶካሮና
ዛጋ ዓሶኮ ዓኣፓ ቴሊዮ ጌይ ዣኣሊ ዛጋዛ፥

4 ዓሳ ቡካ ጶኦኮ ባንሢ ኬስካ ካራ ዎዺንታዛ፥ ዎንፃ
ዖኦላ ዑኡዛ ባይቃዛ፥ ዓሲያ ካፒ ዖኦሌም ጴጫዛ፥
ዓይኑማኣ ቢያ ላባዛ፥

5 ሌካ ዹኮ ኬዛ ዒጊቻዛ፥ ቶኮና ሃንቲፃ ሜታሳያ
ማዓዛ፥ ሌውዜ ጌይንታ ሚፃ ቡናዛ፥ ዓቢፃ ዬያኮ ቶኦኮ
ጎቻዛ፥ ኮይሳያ ማዓ ባኣዚ ባይቃዛ፤
ዬኖ ዎዶና ዓሲ ፔኤኮ ናንጊና ናንጎ ማኣሪ ዓኣዻንዳኔ፤

ዬኤፖ ዬኤካ ዓሳ ጶኦካ ዬኤኪ ዬኤኪ ሺራንዳኔ።
6 ቢሮ ዓንጋፓ ኮሾና ቂንታሢ ዱጱዋንቴ፥ ዎርቆፓ

ኮሺንቴ ፖዖ ጌሦ ሻርና ሜቁዋንቴ፥ ዋኣፆ ዱዎ ጉዛ ዓልቃ
ዋኣፆ ካራ ሃይቁዋንቴ፥ ዔታፓ ዋኣፆ ጎቾ ሱዛዱጱዋንቴ፥

7 ዓሽካ ሊካ ዓጮ ባንሢ ማዒባኣንቴ፥ ሼምፓሢያ
ሌካ ማዤ ፆኦዛሢ ባንሢ ዓኣዺባኣንቴ ኔና ማዤ ፆኦዛሢ
ማሌ።

8ዔራሢኬኤዛዖ፦ «ጉሪ፥ ቢያ ባኣዚ ጉሪኬ!» ጌዔኔ።
ጋፒንሢ ሃይሴ

9 ዔራሢ ጪንጩሞ ሌሊቱዋንቴ ዔራቶዋ ዴሮ
ዔርዚሢ ዓርቄኔ፤ ሚርጌ ኮኦኪንሢ ኮሺ ዛጊ ዔሬስካፓ
ዎሊ ሄሊሲ ጊኢጊሼኔ፤

10ዔራሢ ፒዜ ማዔ ሃይሶ ዴንቃኒ ኮሺ ዛጌኔ፤ ዬያሮ
ዒዚ ፃኣፔ ባካ ቢያ ጎኔ፥ ሃሣ ፒዜ ባኣዚኬ።

11 ዔሮ ዓሶኮ ጌኤዛ ጌማቶ ጎሽኮሮ ዓጪሶና
ዓንጎጉዲኬ፤ ዬይ ፔቴይዳ ቡኩሲንቴ ኮኦኪንሣ ኮሺ
ጌልዚጳርቆና ፃውናጉዲማዓዛ፥ዬይቢያሢቆልሞሄንቃ
ፔቴ ዓሲ ኬኤዜምዔኮናያኬ።

12 ታ ናዓሢዮ! ሃያ ጌይንቴሢፓ ዑሣ ዓይጎ ባኣዚ
ማዔቴያ ኔና ዔሬ፤ ሃያይዳ ፔቴ ባኣዚታዎ ቃሲፖ፤ ሚርጌ
ማፃኣፔ ፃኣፒ ኩርሳኒ ፔቴታዖ ዳንዳዒንቱዋሴ፤ ዔኤቢ
ዔራኒ ሚርጌ ማሊ ሃንቲሢ ኔና ላቢሳኔ።

13 ዓካሪ ሃይሾ፥ ቢያ ባካ ኬኤዚንቴኔ፤ ቢያ ባኮኮ
ጋፒንፃ ዬያኬ፤ ፆኦሲ ዒጊጬ፤ ዓይሢፆዋ ዒዛኮ ካፔ፤
ዬይ ዓሲ ማዻኒ ኮይሳ ባኣዚኬ።

14ኮሺማዾማዔቴያ ፑርታማዾ፥ ዓኣሺንቴ ባኮዋቢያ
ዓይሱዋዖ ፆኦሲ ዎጌ ቤሲ ዔኪ ሺኢሻንዳኔ።

ቢያፓ ባሼማዔ ዓይኑሞ
ዓይፆ ካሮ

«ቢያፓ ባሼ ማዔ ዓይኑሞ» ጌይንቴ፥ ሃና ማፃኣፓ
ናሹሞካላሊጊኢጊሾናያኬ፤ ዬንሢካላሎንሢዳፓባሼሢ
ፃኣፒንቴሢዓይኑሞ ጎይሢማዓዛዓቲንቃሢላኣሌሎም፥
ላኣሌላ ሃሣዓቲንቃሢምዓይናዼያኬ። ሃናማፃኣፔላ ፔቴ
ፔቴቡሊፆማፃኣፖይዳ «ሴሎሞኔኮቢያፓ ባሻ ዓይኑሞ»
ጌይንታዛ ሜሌ ማፃኣፖይዳ ጊንሣ «ዓይኑሞይዳፓ ቢያ
ባሼ ኮሽካ ዓይኑሞ» ጌይንቲ ዔርታኔ፤ ሜሌ ቡሊፆ
ማፃኣፖይዳ ሃሣ «ሴሎሞኔ ዓይኑሞ» ጌይንታኔ፤ ዓይጎሮ
ጌዔቴ ዔብሬ ዓሶ ሙኡጮ ማፃኣፖይዳ ዬይ ዓይኑማ
ሴሎሞኔሮ ማዔያታሢ ዔርቴሢሮኬ።
ሃና ዓይኑማ ኪሪስቶሴና ሺኢጲፆ ማኣሮና ባኣካ ዓኣ

ናሹሞ ዔርዛ ኮኦኪንሢ ዓርቄያኬ፤ ዓይሁዶ ዓሳ ጋዓንቴ
«ፆኦሲና ዒስራዔኤሌ ዴሮና ባኣካ ዓኣ ናሹሞ ዔርዛ
ኮኦኪንሢ ዓርቄያኬ» ጋዓኔ።
ማፃኣፔላዱማዱማዓርቄ ባኮ
ቤርታሳ ዓይኑሞ (1፡1—2፡7)
ላምዓሳ ዓይኑሞ (2፡8—3፡5)
ሃይሣሳ ዓይኑሞ (3፡6—5፡1)
ዖይዳሳ ዓይኑሞ (5፡2—6፡3)
ዶንጋሳ ዓይኑሞ (6፡4—8፡4)
ላሃሳ ዓይኑሞ (8፡5-14)
1ሴሎሞኔ ዓይናዼ፥ ቢያፓ ባሻ ዓይኑሞ

ቤርታሳ ዓይኑሞ
ዑኡቴሎ ዓይኑሞ
2 ናሹማ ኔኤሲ ዎይኖ ዑዣፓ ባሼ ታና ዎዛሳያ ማዔሢሮ

ኔሙሱራ ታና ሄርቆንጎ።
3 ኔኤኒ ቲሽቴ ቲዣ ቃራ ሳውቃያኬ፤

ሱንፆ ኔኤኮ ዔኤሊፃ ሳውቃ ቲዦ ፑኡኪሢጉዲኬ፤
ዉዱራሢ ኔና ናሽካሢ ዬያሮኬ።

4ኩጮ ታኣኮ ዓርቂ ጎቺ ታና ዔኪ ዓኣዼ፤
ኑ ዎላ ዑካዺ ዓኣዾም፤

ካኣቲ ፔ ቆልዖ ጋሮ ታና ዔኪ ጌልዜኔ።
ዑኡቴሎኮ ላጎ ዓይኑሞ
ኔኤኮ ናሹማ ኮሺ ኑና ዎዛሳኔ፤

ዎይኖ ዑዦይዳፓ ባሼ ናሹሞ ኔኤሲ ኑ ሄርሻኔ።
ዑኡቴሎ ዓይኑሞ
ዔያታ ኔና ሃያይዲ ናሽካሢ ፒዜኬ።
5ዒንሢ ዬሩሳላሜ ዓጮዉዱራሢ ዋይዙዋቴ!

ታኣኒ ካርሢኬ፤
ማዔቴያ ታኣኒ ሚዛጲኬ፤
ካርሡማ ታኣኮ ቄዳሬይዳ ዓፒሎና ማዢንቴ
ማኣሮጉዲኬ፤

ሚዛጱማ ታኣኮ ጋዓንቴ ሴሎሞኔኮ ካኣቱሞ ማኣሮ
ጎኦቦ ዓፒሎጉዲኬ።

6ታና ካርሤሢ ዓቦ ሩኡጶኬ፤
ታኣኒ ካርቴሢሮ ታና ቶኦቺፖቴ፤
ታ ዒንዶ ናኣቶ ማዔ ታ ጌርሲንሢ ታኣና ፑርቴሢሮ
ዎይኖ ጎዦ ታና ዔያታ ካፒሴኔ፤
ዬያሮ ታኣኒ ታ ዎይኖ ጎዦ ካፒፆ ሃሼኔ።

7ታ ዒሼ! ታኣም ሂንዳ ኬኤዜ፤

ኔኤኮ ማራቶ ኔኤኒ ዓንካ ሄንቃይ?
ዓባ ሳዛ ማዓኣና ኔ ዔያቶ ዓንካ ቃኣቲሳንዳቴያ
ታኣም ኬኤዜ፤

ታ ኔና ኮይፆ ኔ ላጎ ቆልሞ ጊንፆ ዓኣዺሢና
ዓፒላ ቶኦኪና ጉኡሊንቴ ላኣሊጉዲማዒሢና
ዣኣሊ ሺራሢ ዓይጎሮዳይ?

ዑኡቴሎኮ ላጎ ዓይኑሞ
8 ኔኤኒ ላኣሎይዳፓ ቢያ ባሼሚዛጴሌ!

ቤዞ ኔ ዔሩዋያ ማዔቴ
ማራቶ ኮጲዞ ዓርቂ ዓኣዼ፤

ዋናናኣቶ ኔኤኮ
ሞኦፆ ናኣቶ ጉርዶ ዓጫ ሄንቄ።

ዑኡታሢ ዓይኑሞ
9ታ ሚሼ! ጊብፄ ካኣቲኮ ሳርጌሎ ዖይቶ ጎቻ

ፓራሢ ባኣካ ዓኣ ዒንዶ ፓሮ ኔኤኒ ማላኔ፤
10 ጋንጋራ ኔኤኮ ሚዛጲሙሊሢሹቺጉዲኬ፤

ባቃና ኔኤኮ ሚዛጶ ፓልማሢና ማዒ ዴንቃያኬ።
11 ኑኡኒ ጋዓንቴ ቢራ ዓንጊ ፓልሞ

ዎርቄና ሚዛጲሶናያ ኔኤም ኮሻንዳኔ።

ዑኡቴሎ ዓይኑሞ
12ካኣቲ ቃሚፆ ሻኣሎይዳሙዖሮ ዴይ ዓኣንቴ

ታኣኮ ሳውቃ ቲዦ ሳውማ ጋሮ ዒዛኮ ዔኬኔ።
13ታ ዒሼ፥ ታኣኮ ዻንፆ ባኣካ ላሃ

ሳውማዒዛኮ ዖሺንቲ ዓኣ ኬርቤጉዲኬ።
14ታ ዒሼ፥ ዒንጌዴ ጌይንታ ዎይኖ ቱኮ ቤዛ

ባቃሊ ዓኣ ቦኦሊ ቡኒጉዲኬ።

ዑኡታሢ ዓይኑሞ
15ታ ሚሼ! ዎዚ ኔኤኒ ሚዛጳይ!

ዓውካራ ኔኤኮ ዎዚ ኮሽካይ!
ዓኣፓ ኔኤኮ ዶኦሌ ዓኣፒጉዲሚዛጳኔ።

ዑኡቴሎ ዓይኑሞ
16ታ ዒሼ! ኔኤኒያ ሚዛጲታንቴሞ፤

ኮሺ ኔ ታና ዎዛሳኔ፤
ሻኣላ ኑኡኮ ዋርቂ ዓኣ ማኣቲጉዲ ዎዛሳያኬ።

ዑኡታሢ ዓይኑሞ
17ማኣሮኮ ኑኡኮ ቱርቱራ ሊባኖኦሴ ሚፆኬ፤

ሳካኣ ዚቢቆ ሚፆና ማዢንቴያኬ።

2
ዑኡቴሎ ዓይኑሞ
1ታኣኒ፥ ሳኣሮኔ ቦኦሎ ቡኖጉዲ

ዶኦቺዳ ባቃሌሚዛጲ ቡኒጉዲኬ።

ዑኡታሢ ዓይኑሞ
2ታኣኮ ሚሼላ፥ ኔኤኒ ዉዱራሢ ባኣካ ጴዻ ዎዶና

ዓንጊሢ ባኣካ ዓኣ ሚዛጲ ቡኒጉዲኬ።

ዑኡቴሎ ዓይኑሞ
3ታኣኮ ዒሼ፥ ሜሌ ዼጌሢና ዎላ ቤኤዞዛ

ካዮ ሚፆ ባኣካ ሚዛጲ ጴዻ ጋሲጉዲኬ፤
ታኣኒያ ሚርጌ ታና ዎዛሴም ዒዛኮ ሺባ ዴይ ሃውሼኔ፤

ዓኣፖዋሙይ ታኣኒ ዎዛዼኔ።

4ዒዛኮሙዖሙዎ ዳልጎ ኬኤፆ ታና ዒ ጌልዜኔ፤
ዒ ታ ዑፃ ባንዴራ ማሂ ዓርቄ ባካ ናሹሞኬ።

5ታ ዒዛ ናሽኪ ሃርጊንቴሢሮ
ዎይኖኮ ሜሌ ዓኣፖሙኡዚ ታና ዶዲሹዋቴ፤
ጋዞ ዓኣፖዋሙኡዚ ታና ዎዛሱዋቴ።

6ፔኤኮ ሻውሎኩጮኬሬ ማሂ ጌሣኔ፤
ሚዛቆ ኩጮና ታና ዒ ኮንቃኔ።

7ዒንሢ፥ ዬሩሳላሜ ዉዱራሢ!
ዒዚ ፔኤሮ ኮዓንዳያ ሄላንዳኣና
ዒዛ ዒንሢ ካኣሚ ጴቹዋጉዲ፤
ካዮ ቦዖ፥ ዶቆዞና ሞይሎ * ሱንፆና
ታኣኒ ዒንሢ ሺኢቃኔ።

ላምዓሳ ዓይኑሞ
ዑኡቴሎ ዓይኑሞ
8ታ ዒሼዹኮና ጌሜሮና ዑፃ ኮኦሚ ኮኦሚሙካኣና

ዑኡዛ ዒዛሲ ታኣም ዋይዚንታኔ።
9ታኣኮ ዒሼ፥ ሞይሌና ዶቆሲናኮ ናይ ማላኔ፤

ሃይሾ ኑ ማኣሮኮ ቲኢፆ ዓጫዒዔቂ ዓኣኔ፤
ማኣሮኮ ፑልቶ ካሮና ጋሮ ባንሢ ዒ ዛጋኔ፤

ፑልቶ ካራ ጋሲ ኮሾና ፂኢኖና ሞኦኪ ዒ ታና ዛጋኔ።
10ታ ዒሼ ሂዚ ታኣም ጋዓኔ፦

ዑኡታሢ ዓይኑሞ
ታ ሚሼሌ! ዔቄ፤

ታኣኮ ሚዛጴሌ! ሃኒ ዬኤ ኑ ዎላ ዓኣዾም፤
11ማይ፥ ባርጋ ጋፔኔ፤

ዒራኣ ሻንቄኔ፤
12ዱማዱማ ቦኦሎ ቡና ቡኒፆ ዓርቄኔ፤

ዓይናዺ ኮርጎ ዎዳ ሄሌኔ፤
ዶኦሎ ዱላሢያኣ ኑ ዓጫ ዋይዚንታኔ።

13ቤሌሶሚፃ ዓሚፆ ዓርቄኔ፤
ዎይኖ ቡኖ ሳውማ ሳዖ ዔኬኔ፤

ዬያሮ ታ ሚሼሌ! ዔቄ፤
ታኣኮ ሚዛጴሌ! ሃኒ ዬኤ ኑ ዎላ ዓኣዾም።

14 ጋጋ ዓኣ ላሎ ዛኣዚንፆይዳ
ዓኣሺንቲ ዴዔ ታኣኮ ዶኦሌሌ

ሂንዳ ዓኣፖ ካሮ ኔኤኮ ታና ዻዌ፤
ዑኡዞዋ ኔኤኮ ታና ዋይዚሴ፤
ዑኡዛ ኔኤኮ ታና ዎዛሳያ
ኔኤኒ ኮሺሚዛጳያኬ።

ዑኡቴሎኮ ጌርሲንሢ ዓይኑሞ
15ዎይኖ ጎዣ ቡኒ ዓኣ ዎይኖ ፑርቲሳ

ዬያ ዻኮ ዻኮ ዉኡካሢ
ፒሪ ኑም ዓርቁዋቴ።

ዑኡቴሎ ዓይኑሞ
16ታ ዒሼ ታኣሮኬ፥ ታኣኒያ ዒዛሮኬ፤

ዒዚሚዛጶ ቡኖ ባኣካ ቆልሞ ፔኤኮ ሄንቃኔ።
17ዹማ ካራንዳያ ሄላንዳኣና

ጉቶ ዢባራ ዢባርሻንዳያ ሄላንዳኣና
ታ ዒሼ! ሞይሌ ናይ፥ ጊንሣ ሃሣ ዶቆሲ ናይጉዲ

ጋጎ ማዔዹኮ ቶኦካ ኮኦሚ ኮኦሚማዒሙኬ።

3
1ዋንቶ ጉቤ ሻኣሎይዳ ታ ላሃዖ

ዒናፓ ታ ናሽኬሢ ታኣኒ ኮዔኔ፤
ታ ኮዔኔ፥ ጋዓንቴ ታ ዒዛ ዴንቂባኣሴ።

2 ሃሢ ታኣኒ ዔቂ ካታሞ ኬስካንዳኔ፤
ዼኤፖ ጎይፆና ዓሳ ቡካ ጶኦኮናይዳ ታ ሃንታንዳኔ፤

ዒናፓ ታ ናሽኬሢ ታ ኮዓንዳኔ፤
ታ ዒዛ ኮዔኔ፥ ጋዓንቴ ታኣኒ ዴንቂባኣሴ።

3ዒማና ካታሞ ሳዛ ሃንታ
ካታሞ ካፓ ዓሳ ታና ዴንቄኔ፤

ታኣኒያ ዔያቶ ኮራ
«ዒናፓ ታ ናሽካ ናዓሢ ዒንሢ ዴንቂያ?» ጌይ
ዖኦጬኔ።

4ዔያቶይዳፓ ዻካ ታ ዓኣዻዖ
ዒናፓ ታ ናሽካሢ ታኣኒ ዴንቄኔ፤
ቶሉዋጉዲ ዶዲሺ ታ ዒዛ ዓርቄኔ፤

ዬካፓ ታ ዒንዶ ማኣሪ ታ ዒዛ ዔኪ ዓኣዺ
ታና ፔ ጎጳ ኬዴ፥ ታ ዒንዶ ቆልዖ ሄሊሳንዳኣና
ታ ዒዛ ሃሺባኣሴ።

5ዒንሢ ዬሩሳላሜ ዉዱራሢ!
ታ ናሽካሢ ፔኤሮ ኮዓንዳያ ሄላንዳኣና
ዒንሢ ዒዛ ካኣሚ ጴቹዋጉዲ
ካዮ ቦዖ፥ ዶቆዞና ሞይሎ * ሱንፆና
ታ ዒንሢ ሺኢቃኔ።

ሃይሣሳ ዓይኑሞ
6ኮርሞ ዓሶኮ ሳውቃ ዼኤሾጉዲ ቃራ ሳውሞ ዓኣ

ዑንጄና ኬርቤጩቦናጉዲ ዔቂ
ዓሳ ናንጉዋ ዳውላፓሙካዛ ዬና ዖናዳይ?

7 ሃይሾ፥ ሴሎሞኔኮ ሳርጌሎ ዖይታሙኪሙኪኬ፤
ዒስራዔኤሌኮ ዖሎናዔርቴ ዓሶ ባኣካፓ ዶኦሪንቴያ
ዒዞ ካፓ ላሂታሚ ፖኦሊሴ ዎላ ዓኣኔ።

8ቢያሢጬንቾ ዓፓሮና ዖልቶ ጎይፆ ዔሬያ
ዖልዚናኣ ኮሺ ዔርቴያኬ፤

ዹሞና ሄላኒ ዳንዳዓ ሜቶ ቃዛኒ
ፔቴ ፔቴጬንቻ ዓፓሮ ኬርና ዔያታ ቱኡቲ ዓኣኔ።

9ካኣቲ ሴሎሞኔ ፔኤም ሳርጌላ ዖይታ ኮሼኔ፤
ዒዚ ኮሼሢያ ሊባኖኦሴ ሚፆናኬ።

10ዬያ ዖይቶኮ ቶካ ቢራ ዓንጊና ጳርቂንቴያኬ፤
ቶኦኮ ጌኤቂሶሢያ ዎርቄና ኮሾናያኬ፤

ዒ ዴዓ ቤዛኣ ዞቄ ዲንኪ ሻኣዣ ዓፒላና ካንቂንቴያኬ፤
ኬኤፆ ጋራ ዬሩሳላሜ ዉዱራሢሚዛጲሴያኬ።

11 ዒንሢ ፂዮኔ ዉዱራሢ! ካኣቲ ሴሎሞኔ ዛጋኒ ሃኒ
ኬስኩዋቴ፤

ካኣቲ ሴሎሞኔ ፔኤኮ ቦንቾሮ ዓጎ ባኮ ዓጊ ዓኣሢ
ዛጉዋቴ፤

ዒዛኮ ዬይ ቦንቾሮ ዓጎ ባካ ዒና ዒዛኮ ዎዛዼ
ዒዛኮ ዔፖ ዓቤሎና ዒንዳ ዒዛኮ ቶኦካ ዓጌ ቦንቾ
ባኮኬ።

4
ዑኡታሢ ዓይኑሞ
1ታ ሚሼሌ! ዎዚ ኔ ሚዛጳይ!

ዎዚ ኔኤኒ ኮሽካይ!
* 2:7 ዶቆዞና ሞይሎ ዬንሢ ቦዖንሢ ሚናኣ ጫኣቁሞ ዎዶና ጌኤሺ ቦዖኬ ጌይ ካኣሽኪንታሢሮ ዔያቶኮ ዱማ ዎልቄ ዓኣኔ ጌይ ዬኖ ዎዶ ዓሳ ጉሙርቃኔ።

* 3:5 ዶቆዞና ሞይሎ ጋዓዞ፦ ዓይሢ 2፡7ይዳ ዛጌ።



ቢያፓ ባሼ ዓይኑሞ 4:2 541 ቢያፓ ባሼ ዓይኑሞ 5:8

ዓኣፖ ካሮ ኔኤኮ ካንቆና ባኮ ባኣኪና ዓኣፓ ኔኤኮ ጴዻኣና
ዶኦሌ ዓኣፒጉዲሚዛጳያኬ፤

ቶኦኮ ጋማ ኔኤኮ ጌሌዓዴ ዹካፓ ጎዒ ኬዳ
ዺቢ ዋኣሪጉዲኬ።

2ዓጫ ኔኤኮ ዔያቶ ባኣካ ሴኤካባኣ
ጉቤሢሜንቴ ሜንቴ ሾዓ

ጋፓኖ ታይዛዖዋ ዋኣሢና ማስታ
ቦኦሬ ማራይጉዲሚዛጳያኬ።

3ሙሱራ ኔኤኮ ዲንኪ ዞቄ ፓቲሌጉዲሚዛጳኔ፤
ኔ ጌስታኣና ሚርጌና ኮሽካኔ፤

ኔኤኮ ላምዖ ዛሎ ጋንጋራ
ዓኣፖ ካሮ ካንቆና ባኮ ባኣኪና ጴዻኣና

ላምዖ ፓቂንቴ ሮኦማኔ ዓኣፒ ማላያኬ።
4 ባቃና ኔኤኮ ሺያና ፓይዲንታ ዖሎና ዔርቴ ዓሶኮ

ጊቲሞና ዖሎ ዓንጋሞና ሱፂንቲ ዴዓ
ዖልዚም ዋርዲያ ማዓንዳጉዲ ኮሺንቴያ

ዳውቴኮ ዼጌ ቤዞ ማላኔ።
5ላምዖ ዻንፃ ኔኤኮ ሜንቴ ማይ ሾይንቴያ

ሚዛጶ ቡኖ ባኣካ ሄንቃ
ሞይሌ ናይ ማላኔ።

6 ሳዓ ካራንዳያ ሄላንዳኣና
ዹማ ፖዓንዳያ ሄላንዳኣና
ሌካ ኬርቤ ዹኮ
ጊንሣ ሃሣ ዑንጆ ጌሜሮ ታ ዴንዲ ሃውሻንዳኔ።

7ታ ሚሼሌ! ጉቤ ካራና ኔኤኒ ሚዛጲኬ፤
ሃይማ ፓጬኔ ጎዖንዶ ባኣዚ ኔኤኮ ባኣሴ።

8ታኣኮ ዑኡቴሌ! ሊባኖኦሴፓ ታ ባንሢ ሃኒ ዬዔ፤
ሂዮ፥ ሊባኖኦሴፓ ታ ኮይላሙኬ።

ዓማኣና ዹኮ ቶኦካፓ ኬዴ፤
ዞቢና ማኣኪናኮ ናንጎ ቤዞ ማዔ

ሴኒሬና ሄርሞኔ ዹኮናፓ ኬዲ ሃኒ ዬዔ።
9ታኣኮ ናሽኪንታያ ሜዔ ዑኡቴሌ

ፔቴና ኔኤኒ ታና ዛጌ ዛጎና
ኔኤኮ ቆርጮይዳ ዓኣ ሚዛጶ ፓልማሢና
ዒኖ ታኣኮ ኔኤኒ ዲዔኔ።

10ታኣኮ ናሽኪንታ ዑኡቴሌ!
ናሹማ ኔኤሲ ዎዚ ታና ዎዛሳይ!

ናሹማ ኔኤሲ ዎይኖ ዑዣፓ ባሼ ታኣም ኮሽካኔ፤
ሳውቃ ቲዦኮ ሳውማ ሳዎ ቲዦ ቢያፓ ባሼኬ።

11ታኣኮ ዑኡቴሌ! ኔኤኮሙሱራፓ ዔኤሲ ፆሎሊ ፆዻኔ፤
ዻንጋፓ ኔኤኮ ዔኤሲና ዲኢቂና ዓልቃኔ፤
ዓፒሎኮ ኔኤኮ ሳውማ ሊባኖኦሴይዳ ዓኣ ሳውቃ
ዼኤሾጉዲኬ።

12 ኔኤኒ ታኣኮ ናሽኪንታ ዑኡቴሌ!
ኔኤኒ ዲርቆና ዱማዱማ ባኣዚ ቱኮ ጎሺ
ጊንሣ ሃሣ ኮይላ ዲርቂንቴ ዓልቃ ዋኣሢኬ።

13 ኔኤኮ ሃንቶ ጎይፃ ዓኣሢ ዓኣፒ ኩሜ
ሮኦማኖ ሚፃ ዓኣ ጎሺጉዲኬ።

14 ናርዶኦሴ፥ ሃምባልታ፥ ዳጅሳኣሬንታ ቄሬፓንታ
ዬያጉዲ ሳውማ ዑንጄጉዲማዔ
ዱማዱማ ቱኮና ባኣዚ ዒዞይዳ ዓኣኔ፤

ኬርቤንታ ዋላንጎ ቡኒንታ
ዱማዱማ ሳዊ ዼኤሻ ዒኢካ ባቃላኔ።

15ኔኤኒቱኪንቴዱማዱማባኮዑሻዓልቃዋኣሢጉዲኬ፤
ዓልቃ ዋኣሢ ዓኣ ዋኣሢ ዔቴጉዲኬ፤

ዬያ ሌሊቱዋንቴ ሊባኖኦሴ ዹኮ ዴማፓ ዓልቃ
ዎርዚጉዲኬ።

ዑኡቴሎ ዓይኑሞ
16ኬዶ ባንፆ ዢባራሢዮ! ጴጪዔቄ!

ኔኤኒ ሃሣ ዾኦሎ ባንፆ ዢባራሢዮ! ሃኒሙኬ!
ታኣኮ ዱማዱማ ባኮ ቱኮና ቤዞይዳ ዢባርሼ፤
ዬይ ዢባራ ኮሺ ሳውሞ ዓኣያ ማዖንጎ፤

ታ ዒሼ፥ ዱማዱማ ባኮ ቱኮና ቤዞሙኮንጎ፤
ኮሺ ዓኣፃያ ማዔሚፆ ዓኣፖዋሙዖንጎ።

5
ዑኡታሢ ዓይኑሞ
1ታኣኮ ናሽኪንታ ዑኡቴሌ!

ሃይሾ ታኣኒ ታኣኮ ዱማ ዱማ ባኮ ቱኮና ጎዦ ጋሮ
ጌሌኔ፤

ኬርቤንታ ዱማዱማ ሳውቃ ቡኖ ታኣኒ ማንፄኔ፤
ዔኤዞ ፆሎሎ ሾፖና ዎላ ታኣኒሙዔኔ፤
ዎይኖ ዑዦንታ ዲኢቆንታ ታኣኒ ዑሽኬኔ።

ዑኡቴሎ ላጎንሢ ዓይኑሞ
ኑ ላጎንሢዮቴ!

ናሹሞ ዒንሢ ዒና ዓኣሣንዳያ ሄላንዳኣና
ሙይ፥ ዑሽኩዋቴ።

ዖይዳሳ ዓይኑሞ
ዑኡቴሎ ዓይኑሞ
2ታኣኒ ጊንዓዛ፥ ዒና ታኣኮ ጋዓንቴ ጴቺኬ፤

ታ ዒሼ ሂዚ ጌይ ዔኤሊንታንቴ ታ ዋይዜኔ፤
«ታኣኮ ናሽኪንታ ዑኡቴሌ!
ሃይማ ፓጬኔ ጌይሳ ባኣዚ ባኣ ዶኦሌሌ!
ሃዳራ ካሮ ታኣም ቡሌ፤
ቶኦካ ታኣኮ ዖልካዼኔ፤
ጋማኣ ታኣኮ ዋንታኣ ቃኣያሢና ዎዔኔ።»

3ማኣዓሢ ታኣኮ ታኣኒ ኬሴኔ፤
ማይ ጊንሣ ታኣኒ ማኣዖንዶ?

ቶኮዋ ታኣኮ ታኣኒ ማስቴኔ፤
ዓካሪ፥ ጊንሣ ዎዲ ፑርቲሶንዶይ?

4ታ ዒሼ ፂኢኖና
ኩጮ ፔኤሲ ዳኬኔ፤
ዒና ታኣኮ ዒዛ ጋይቴ ዱጴኔ።

5ዬያሮ ታ ዒሾም ካሮ ቡላኒ ታኣኒ ዔቄኔ፤
ካሮ ጎቺ ቡሎ ባኮ ታኣኒ ዓርቃዛ
ኩጫ ታኣኮ ኬርቤ ፆዺሴኔ፤
ኬኤላኣ ታኣኮ ዬያ ሌሊማዔኔ።

6ታ ዒሾም ካሮ ታኣኒ ቡሌኔ፤
ጋዓንቴ ታ ዒሼ ባኣሴ፥ ዴንዴኔ፤

ዬያሮ ዒና ታኣኮ ኮሺ ዱጴኔ፤
ሚርጌና ታ ኮዔኔ፥ ጋዓንቴ ዒዛ ዴንቃኒ
ዳንዳዒባኣሴ፤

ታ ዒዛ ዔኤሌኔ፥ ጋዓንቴ ዒ ታኣም ዬሂባኣሴ።
7ካታሞ ሳዞ ሃንቲ ሃንቲ ካፓ ዓሳ ዒማና ታና ዴንቄኔ፤

ዔያታ ታና ጳርቂ ማኣሳንሤኔ፤
ኬኤሎዲፆ ዑፃ ዴዒ ካታሞ ካፓ ዓሳ

ዖዶዞ ማኣዓሢ ታኣኮ ጉሲ ዔኬኔ።

8ዒንሢ ዬሩሳላሜ ዉዱራሢ

ታ ዒሾ ዒንሢ ዴንቄያ ማዔቴ
ታኣኒ ዒዛ ማሊፃፓ ዔቄያና ሃርጊንቴያታሢ

ዒንሢ ዒዛምኬኤዛንዳጉዲ ታ ሺኢቃኔ።

ዑኡቴሎ ላጎንሢ ዓይኑሞ
9 ኔኤኒ ላኣሎ ቢያይዳፓ ሚዛጴሌ!

ጎኔና ዒሼ ኔኤኮ ሃንጎ ዓሶይዳፓ ዱማዻ?
ኔ ዒዛ ዛሎ ሃያይዲ ሃዳርሳሢ?

ዒዚሜሌ ዓሶይዳፓ ዱማዻሢ ዓይጎናዳይ?

ዑኡቴሎ ዓይኑሞ
10ዒሼ ታኣኮ ኮሺሚዛጳያ ሃሣ ሃርጌ ባኣያኬ፤

ታጶ ሺያ ዓቲንቄ ባኣካፓ
ዒዛ ሄላያ ባኣሴ።

11ቶኦካ ዒዛኮ ጌኤሺ ዎርቄ ማላኔ፤
ጋሞ ዒዛኮ ጋምፒ ማዦናያ ቁራኬጉዲ ካርታያኬ።

12ዓኣፓ ዒዛኮ ዎርዚ ዓቺዳ ዓኣ
ዑፆ ፔኤኮ ዲኢቂና ማስቴ ዶኦሌ ማላኔ።

13 ጋንጋሮ ሚዛጱማዒዛኮ ዱማዱማ ሳውቃ ዼኤሻ
ባቃሊ ዓኣ ጎሺጉዲኬ።

ሙሱራ ዒዛኮ ቃራ ሳውሞ ዓኣ ኬርቤ ጌይንታ ዼኤሾ
ፆዺሳ ሚዛጶ ቡኖጉዲኬ።

14 ቃሳ ዒዛኮ ሚዛጶ ሹዎና ሚዛጲሶና ዎርቄ
ኮኦሎጉዲኬ፤

ዑፃዒዛኮሴንፔሬጌይንታሚዛጶሹዎናሚዛጲሶና
ዳርሲ ዓቺጉዲኬ።

15ቶካ ዒዛኮ ዎርቄይዳ ዾቂንቴ
ዒብኔቤሬዴ ጌይንታ ሹዎ ቱርቱሮ ማላኔ፤

ማላሢ ዒዛኮ ሊባኖኦሴ ሚፆና ሚዛጲሶና
ሊባኖኦሴ ዹኮጉዲኬ።

16ዻንጋ ዒዛኮ ዔኤሲጉዲ ዓኣፃያኬ፤
ጉቤና ዒዚ ኮሺሚዛጳኔ፤

ዒንሢ፥ ዬሩሳላሜ ዉዱራሢዮቴ
ታኣኮ ዒሼ ያዺኬ፤ ታ ላጋሢያ ዒዛኬ።

6
ዑኡቴሎ ላጎንሢ ዓይኑሞ
1 ኔኤኒ ላኣሎ ቢያይዳፓ ሚዛጴሌ!

ኔ ዒሼ ዎዚም ዓኣዼይ?
ኑ ዎላ ዒዛ ኮዓንዳጉዲ

ዒ ዴንዴ ባንፆ ኔ ኑም ኬኤዜ።

ዑኡቴሎ ዓይኑሞ
2ታኣኮ ዒሼማራቶ ሄንቃኒና

ሚዛጶ ቡኖ ዔካኒ
ዱማዱማ ሳውቃ ዼኤሻ ቱኪንቴ ቤዞ ዓኣዼኔ።

3ታ ዒሼ ታኣሮኬ፥ ታኣኒያ ዒዛሮኬ፤
ዒዚሚዛጶ ቡኖ ባኣካ ቆልሞ ሄንቃኔ።

ዶንጋሳ ዓይኑሞ
ዑኡታሢ ዓይኑሞ
4ታ ሚሼሌ! ኔኤኒ ቲርፃ ካታሞጉዲሚዛጳኔ፤

ዬሩሳላሜ ካታማ ኮሽካሢጉዲ ኔኤኒ ኮሽካኔ፤
ዖሎ ባንዲሮ ዓርቂ ኬስኬ ዓሶጉዲ

ዓውካራ ኔኤሲ ዓሲ ዲቃሣያኬ።
5ታ ሚሼሌ፥ ሃዳራ ዓኣፖ ኔኤኮ ታጊዳፓ ሺርሼ፤

ዬይ ዓኣፓ ኔኤኮ ታና ዲዒዔኪ ቱኡሲ ዓሲማሄኔ።
ቶኦኮ ጋማ ኔኤኮ ጌሌዓዴ ዹካፓ

ጎዒ ኬዳ ዋኣሪጉዲኬ።
6ዓጫ ኔኤኮ ዔያቶ ባኣካ ፔቴታዖ ሴኤካባኣ

ሜንቴ ሜንቴ ሾዓያና ዋኣሢና ማስቴ
ቦኦሬ ማራይጉዲ ዎዛሳያኬ።

7 ኔኤኮ ላምዖ ዛሎ ጋንጋራ
ዓኣፖ ካሮ ካንቆና ባኮ ባኣኪና ጴዻኣና
ላምዖ ፓቂንቴ ሮኦማኔ ዓኣፒ ማላኔ።

8ላሂታሚ ጌኤሾንሢንታ ሳሊታሚ ሌጎንሢንታ
ፓይዳ ዔርቱዋያ ማዔ ሚዛጲ ዉዱሮ ናይ ዓኣያ
ማዓኒ ዳንዳዓኔ፤

9 ጋዓንቴ ታኣኒ ናሽካዛ ፔቴዞ ሌሊኬ፤
ዒዛ ሃይማ ፓጬኔ ጌይንታ ባኣዚባኣ
ዶኦሌጉዲሚዛጳያኬ፤

ዒዛ ፔ ዒንዶኮ ፔቴኬ፤
ዒዞ ሾኤ ዒንዳ ቢያፓ ዑሣ ዓኣሢ ዒዞ ናሽካኔ፤

ዉዱሮ ናኣታ ዒዞ ዛጊ ዛጊ «ኔ ዓንጂንቴያኬ» ጋዓኔ፤
ጌኤሾንሢንታሜሌሌጎንሢማዔ ካኣቲ ላኣላ ዒዞ
ሄርሻኔ።

10 ሃና ፖዒጉዲ ፖዒ ጴዻዛ
ዓጊኒ ዖይዺ ፖዓያጉዲ ፖዓዛ
ዓቢጉዲ ፖዒ ጴዻዛ
ዖሎ ባንዲሮ ዓርቂ ኬስኬ ዖሎ ዓሶጉዲ
ዓውካራ ዒጊቻያ ማዔዛ
ሃና ዖናዳይ?

11ዶኦጮይዳ ባቃሊ ዋርቂ ዓኣ ባኮ ታኣኒ ዛጋኒ
ዎይና ቱሼቴ፥ ሮኦማናኣ ቡኔቴ ዛጋኒ
ሌውዞ ጎዦ ታኣኒ ኬዴኔ፤

12ታ ዬያ ዔሪባኣንቴ፥ ታኣኮ ዓፃዺፃ ታና
ሳርጌሎ ዖይቶይዳ ካኣቲ ናይጉዲ ዔኪ ዴይሤኔ።

ዑኡቴሎ ላጎንሢ ዓይኑሞ
13 ኔኤኒ ሱላሜ ዓሲ ማዔዜሌ! ዔዞ ሃኒ ማዔቴራ፤

ኔና ኑ ኮሺ ዛጎም ሃዳራ ማዔቴራ።

ዑኡቴሎ ዓይኑሞ
ማሃናይሜ ኮፆ ዛጋ ዓሲ ማሂ

ሱላሜ ዓሴሎዒንሢ ዓይጋ ዛጋይ?

7
ዑኡታሢ ዓይኑሞ
1ካኣቲ ናዔሌ!

ዱርዞ ዓኣሢ ዓኣ ቶካ ኔኤኮ ዎዚሚዛጳይ!
ጉባዛ ኔኤኮ ዓንጎ ሼኤሺ ኮሻ ዓሳ ሚዛጲሲ ኮሼ
ፓልሞማላኔ።

2ጉልዓ ኔኤኮ ዎይኔ ዑሺ ዓርሦና ቢሪሌ ማላኔ፤
ኬርና ኔኤኮ ሚዛጲ ቡኒ ሺርሺ ቱኮና
ዛርጎ ናቲጉዲኬ።

3ላምዖ ዻንፃ ኔኤኮ ሜንቴ ሾይንቴ ሞይሌ ናይ ማላኔ።
4 ባቃና ኔኤኮ ዳርሲ ዓቺና ሚዛጲሶና ዼጌ ቤዞጉዲኬ፤

ዓኣፓ ኔኤኮ ዼኤፖ ካታሞ ሃሴቦኦኔ ጌሎ ካራ ዓኣ
ቦቆሎ ዋኣፆ ማላኔ።

ሲኢዻ ኔኤኮ ዒኢካ ዴዒ ዴማስቆ ዛጋኒ
ኮሾና ሊባኖኦሴይዳ ዓኣ ዼጌ ቤዞጉዲኬ።

5 ኔኤኮ ቶኦካ ቄርሜሎሴዹኮጉዲኬ፤
ኔኤኮ ማዢንቴ ቶኦኮ ጋማ ጉኡፂሲ ሱኮና ቃጪና
ማላኔ።

ካኣቲ ኔኤኮ ዬያ ማዢንቴ ቶኦኮ ሚዛጱሞና
ዲዒንቴኔ።

6ታ ሚሼሌ! ዎዚ ኔኤኒ ሚዛጳይ?
ዎዚ ኔኤኒ ኮሽካይ?
ኔ ናሽካ ናሹማ ዎዚ ዎዛሳይ?

7ዔጳ ኔኤኮ ሜኤፄጉዲኬ፤
ዻንፃ ኔኤኮ ሜኤፆ ዓሞ ማላኔ።

8ሜኤፆ ሚፆ ታኣኒ ጊዒ
ዓኣፖ ማንፂፆ ናሽካኔ፤

ዻንፃ ኔኤኮ ዎይኖ ዓሞጉዲኬ፤
ካሳ ኔኤኮ ጋሲ ካሢ ሳውቃያጉዲኬ።

9ዻንጋ ኔኤኮ ቃራ ዎይኔ ዑሺጉዲኬ።

ዑኡቴሎ ዓይኑሞ
ያዺማዔቴ ኮዦ ዎይኖ ዑዣ
ታ ዒሾኮሙሱሮና ዓጮ ባኣኪና

ሻኣዺ ኬዳያ ማዖንጎ።
10ታኣኒ ታ ዒሻሢሮኬ፤

ዒዚያ ዓፃዺ ማላሢ ታናኬ።
11ታ ዒሼ! ሃኒ ዬዔ፤

ካታማፓ ዙሎኬስኪ ኑ ዎላ ዓኣዾም፤
ዒባኖ ዒኢካ ኑ ዴንዲ ዎርቆም።

12ሚኢሪ ዔቂ ዎይኖ ጎዦ ኑ ዓኣዾም፤
ዎይኖ ቡና ዹኡቄያ ማዔቴ
ሮኦማናኣ ቡኔቴ ኑ ዛጎም፤
ዒኢካ ታና ታኣኒ ኔኤም ጉቤና ዓኣሢ ዒንጋንዳኔ።

13ማንዳሪክሴ* ጌይንታ ሚፆ ቡኖ ሳውሞንታ
ሃሢ ዱኡዞናሢ ማዔቴያ ካፄ ሚፆ ዓኣፓኣ
ኑ ካራ ኩሚ ዓኣኔ፤

ታ ዒሼ! ዬያይዳፓ ታ ኔኤም ጌሤኔ።

8
1 ኔኤኒ ታ ዒንዶ ዻንፆ ዻንቄ

ታ ጌርሲጉዲማዔቴ ዓይጎ፤
ጎይፃ ታ ኔኤና ካኣሚ ሄርቄቴ

ዓይጎ ዓሲያኣ ታና ቶኦቺንዱዋንቴኬ።
2ታ ዒንዶ ማኣሪ ታ ኔና ዔኪ ጌልዜም

ዒኢካ ናሹሞ ዛላ ኔ ታና ዔርዛንዳያታንቴኬ፤
ታኣኒ ሮኦማኖ ዓኣፖጩኡጴ

ዓኣፆ ዎይኖ ዑዦ ኔና ዑሼያናንዳንቴኬ።

3ዒዚ ሻውሎኩጮኬሬ ማሂ ታኣም ጌሣኔ፤
ሚዛቆ ኩጮና ታና ዒ ኮንቃኔ።

4ዒንሢ ዬሩሳላሜ ዉዱራሢ!
ታ ዒሻሢ ፔኤሮ ዔቂ ኮዓንዳያ ሄላንዳኣና
ዒንሢ ዒዛ ካኣሚ ጴቹዋጉዲ ሃዳራ ታ ዒንሢ
ጋዓኔ።

ላሃሳ ዓይኑሞ
ዑኡቴሎ ላጎንሢ ዓይኑሞ
5ፔ ላጋሢኮ ጌኤታ ጌኤቂንቲ

ዓሳ ናንጉዋ ዳውላፓሙካዛ ሃና ዖናዳይ?

ዑኡቴሎ ዓይኑሞ
ሚና ኔ ዒንዳ ኔና ባኒ ሾዔ ቤዞ

ጋዞ ዴማፓ ታ ኔና ጴቼኔ።
6 ጋፑዋ ናሹሞና ኔ ዒኖ ጋራ ታና ኮንኮጉዲጫርጊ ሃሼ፤

ኔኤኮ ኩጮይዳኣ ዒማይዲ ታና ሌሊ ዓርቄ።
ናሹሞ ሃይቢጉዲ ዎልቄና ዓኣያኬ፤

ዒናፓ ናሽኮ ናሹሞዋ ዱኡፒጉዲ ፑርታኬ፤
ናሹሞ ሼኤላሢ ፆኦሲ ታሞ ሼኤሎጉዲኬ።

7ሚርጌ ዋኣሢ ናሹሞ ታሚ ዎዻኒ ዳንዳዑዋሴ፤
ዬይ ዺቦ ዋኣፃ ዔኤዻኒያ ዳንዳዑዋሴ፤

ዓሲ ፔኤኮ ዓኣ ቆሎና ቢያ ናሹሞ ሻንቃኒ ማሌቴ
ናሹሞ ሚኢሼና ሻንቂንቱዋኣሢሮ ዬይ ሚሚኢቻ
ባኣዚ ማዓኔ።

ዑኡቴሎኮ ጌርሲንሢ ዓይኑሞ
8 ሃጊ ኮንቾ ዴይሢባኣ ዻካ ጌኤዳ ኑኡኮ ዓኣኔ፤

ዓሲ ዒዞ ጎቻኒ ኑና ዖኦጬቴ
ኑ ዓይጎ ባኣዚ ማዻኒ ዳንዳዓይ?

9ዎንዴ ዒዛ ኬኤሌዲሢማዔያታቴ
ዒዞ ዑፃ ቢራ ዓንጊ ሴኤላ ኑ ኮሼያናንዳኔ፤

ዒዛ ካታሞ ጌሎ ካሮ ማዔያታቴ
ሊባኖኦሴ ሚፆ ዓርሶና ላሾ ጋጋርዞና ኑ
ዎዼያናንዳኔ።

ዑኡቴሎ ዓይኑሞ
10ዓካሪ ታኣኒ ኬኤሌዲሢኬ፤

ዻንፃ ታኣኮ ሹዎና ኮሺንቴ ካፒፆ ካፖ ዼጌ ቤዞኬ፤
ታኣኒ ዒዛና ዎላ ማዓኣና ታ ዒሾ ሃውሺሳያኬ።

ዑኡቴሎኮ ላጎ ዓይኑሞ
11ሴሎሞኔኮ ባዓልሃሞኔይዳ ዎይኔ ጎሺ ዓኣኔ፤

ዬያ ዎይኖ ጎዦ ጎሽኪ ዎርቃ ዓሶም
ሚኢሼጪጊጪጊ ጎሽካንዳጉዲ ዒዚዒንጌኔ፤

ዬይፔቴፔቴዓሳፔቴሺያማዓሹቺቢራዒዛምጪጋኔ።
ዑኡቴሎ ዓይኑሞ
12ታኣኮ ዎይኖ ጎዣ ታኣሮኬ፤

ዔዞ ሴሎሞኔ! ኔኤኒ ፔቴ ሺያ ሹቺ ቢራ
ጎዦ ጎሽካ ዓሳኣ ላምዖ ፄኤታ ሹቺ ቢራ ዔካኒ
ዳንዳዓኔ።

ዑኡታሢ ዓይኑሞ
13 ኔኤኒ ታ ዑኡቴሌ! ዱማዱማ ባኮ ቱኮና ቤዞ ኬስኬቴ

ታ ላጋ ኔኤኮ ዑኡዞ ዋይዛኒ ኮዓኔ፤
ታኣም ሂንዳ ኔኤኮ ዑኡዞ ዋይዚሴ።

ዑኡቴሎ ዓይኑሞ
14ታ ዒሼ! ዑኬና ታ ባንሢሙኬ፤

ሳውቃ ዼኤሻ ባቃላ ዹኮ ዑፃ
ፂካ ሮኦታሢንታ ሞይላሢ ናኣቶጉዲማዔ።

* 7:13ማንዳሪክሴ ጋዓዞ፦ ማዢ. ማፃ 30፡14ይዳ ዛጌ።

ዒሲያሴማፃኣፖ
ዓይፆ ካሮ

ፆኦሲ ማሊፆ ኬኤዛ ዒሲያሴ ማፃኣፓ ኪሪስቶሴ
ሾይንታንዳሢኮ ቤርታ ፄኤቶ ፄኤቶ ሌዖ ፓይዶኮ ሳላሳ
ፄኤቶ ሌዖ ጋፒንፃ ዬሩሳላሜይዳ ናንጋ ፆኦሲ ማሊፆ
ኬኤዛ ዼኤፖ ዓሢ ሱንፆና ዔኤሊንቴያኬ፤ ሃና ማፃኣፔላ
ሃይሦ ዼኤፒ ቤሲ ፓቂንታኒ ዳንዳዓኔ። ዬንሢያ፦
1. ዓይሢ 1—39 ሄላንዳኣና ዓኣዜላ ዓጮኮ

ዾኦሎ ዛሎ ዪሁዳ ካኣታ ዎልቄና ማዔ ዒዞኮ ዓሺኖ
ዓሶኦሬ ዓጮ ካኣቲ ዒዞ ዖላንዳያ ማዔሢ ኬኤዛያኬ።
ዒማና ሜታሢ ዪሁዳ ሄሌሢ ዓሶኦሬ ዓጮ ካኣቲኮ
ዎልቃዺፆፓቱዋንቴ ዴሮኮ ጎሞና ፆኦሲም ዓይሢንቲፆ
ዒፂፆናሮ፤ ዬያጉዲ ሃሣ ዔያቶኮ ፆኦሲዳ ዓኣ ጉሙርቂፃ
ፓጬያ ማዔሢ ዒሲያሴ ዛጌኔ፤ ፔጋዺ ዔርቴያ ማዔ
ጌኤሲና ማዾና ዴሮንታ ዔያቶኮ ሱኡጎንታ ፂሉሞና ፒዜ
ማዔ ዎጌና ናንጊና ባንሢ ማዓንዳጉዲ ማሊሺሢና
ፆኦሲም ዓይሢንቱዋ ዓቲፃ ላኣፑሞና ባይሲንታና ዔኪ
ሙካንዳሢ ዒሲያሴ ዔያቶም ላታኔ። ቃሲ ሃሣ ዒሲያሴ
ዒማና ኬኤዛዖ ሙካንዳ ዎዶይዳ ዓጪ ማዔ ካራናይዳ
ቢያ ኮሺ ናንጊ ሚርጋንዳሢና ጎኑሞና ጌኤሹሞና
ዎይሣንዳ ዳውቴ ዜርፃፓ ማዔ ካኣቲ ሙካንዳ ዎዴ
ዓኣሢያ ኬኤዛኔ።
2. ዓይሢ 40—55 ሄላንዳኣና ዓኣ ቤዞኮ ባሼሢ

ዪሁዳ ዴራ ባብሎኔዲዒንቲ ዔውቲሎኦሞንታ ሃጊማዓ
ዎዛ ቲቂሢንታ ዔያቶ ሄላንዳሢ ዛሎዋ ኬኤዛኔ፤ ፆኦሲ
ማሊፆ ኬኤዛሢ ፆኦሲ ፔኤኮ ዴሮ ዓይላታፓ ኬሳንዳሢና
ሜሌ ዓኪ ናንጊ ናንጋኒ ሃንጋ ዬሩሳላሜ ማዖንዶ ዎዴ
ዑኬሢያ ኬኤዛኔ፤ ዬንሢ ዓይፆንሢዳ ዼኤፒ ጴዻ ማሊፃ
ሃይሶኮ ቢያ ዓዴ ፆኦሲ ማዔሢንታ ፔኤኮ ዴሮም ዒዛኮ
ዓኣ ማሊፃ ዒስራዔኤሌ ዓሶ ዛሎና ሜሌ ዴሮም ቢያ
ዓንጆ ማዓኒ ኮይሳያ ማዔሢ ኬኤዛ ቤዞኬ። «ፆኦሲ
ዓይላሢ ዛሎ» ፃኣፒንቴ ባካ ሚና ጫኣቃሢ ማፃኣፓ
ኬኤዚንቴ ዼኤፖ ኪኢቶ ባኣካ ማዒ ፓይዲንታያኬ።
3. ዓይሢ 56—66 ሄላንዳኣና ዓኣ ማሊፆኮ

ባሼሢ ኬኤዛሢ ዬሩሳላሜ ዔያታ ማዒ ዓኣዼሢንታ
ፆኦሲ ዒስራዔኤሌ ዓሶም ዒንጌ ሃጊ ማዓ ዎዞ ቃኣላ
ቢያ ማዺንቲ ኩማንዳያ ማዒፆኮ ጎኑሞ ዔራኒ ኮዓ
ዴሮ ዛሎኬ፤ ዱማዺ ዛጊንታንዳጉዲ ኮዒንቴ ማሊፃ
ፂሉሞንታ፥ ፒዜ ዎጌንታ፥ ሃውሾ ኬሎ ቦንቺሢንታ፥
ፆኦሲም ዒንጎ ባኣዚ ዒንጊሢንታ፥ ዬያጉዲ ሃሣ
ሺኢጲሢና ዶዲሢ ዛላኬ። ዬኖ ቤዞፓ ዔርቴያ ማዔ ቤዛ
ዓይሢ 61፡1-2 ማዓዛ፥ ዬሱሴ ፔኤኮ ማዾ ዓይፆይዳ
ዒዛኮዔኤሊንቲፆ ዛሎማርካማሂኬኤዜማሊፃዒኢካ
ዓኣኔ።
ማፃኣፔላዱማዱማዓርቄ ባኮ
ዓይፆ ካሮ (1፡1-31)
ዪሁዳና ዒስራዔኤሌ ዓሶና ዛሎ ኬኤዚንቴ ኪኢታ
(2፡1—5፡30)

ዪሁዳና ዒስራዔኤሌ ዓሶናም ቃሲ ኬኤዞና ኪኢታ
(6፡1—12፡6)

ፆኦሲ ሜሌ ዴሮይዳ ሜቶ ዓጋንዳያ ማዔሢ (13፡1—
23፡18)

ዋኣዪፆይዳ ዓኣ ፆኦሲ ዴሮም ሃጊማዓንዳ ዎዛ ኪኢታ
(24፡1—27፡13)

ፆኦሲዋይዞዒፃዴሮይዳሜቶዓጋንዳያማዔሢ (28፡1
—31፡9)

ፆኦሲዔኤዶሜዓጮይዳሜቶዓጊ፥ዬሩሳላሜጋዓንቴ
ዓንጃንዳያ ማዔሢ (32፡1—35፡10)

ዓሶኦሬ፥ ባብሎኔ፥ካኣቲሂዚቂያሴንታዒሲያሴንታዛላ
(36፡1—39፡8)

ፆኦሲ ፔኤኮ ዴሮ ዓውሳንዳያ ማዒፆ (40፡1—48፡22)
ፆኦሲ ዓይላሢ ዛላ (49፡1—53፡12)
ፆኦሲ ጫኣቄ ጫኣቁሞ ካፓንዳያ ማዒፆ (54፡1—
55፡13)

ዴሬ ጉቤ ፆኦሲ ዒጊኒ ማዓኒ ዳንዳዓሢ (56፡1-8)
ፆኦሲም ጉሙርቂንቱዋ ሱኡጎይዳ ሜታ ሄላንዳያ
ማዒፆ (56፡9—59፡21)

ዬሩሳላሜ ሃጋ ቦንቺንታንዳ ቦንቾ (60፡1—62፡12)
ፆኦሲኮ ዲቃሢ ሄርሺሳ ዓኮ ማዢንቶ (63፡1 —
66፡24)

1 ዪሁዳ ዓጮ ካኣቶ ዖዚያንታ፥ ዒዮዓታሜንታ፥
ዓካኣዜንታ ሂዚቂያሴንታ ዎዶና ዓሞፄ ናኣዚ ዒሲያሴ
ዪሁዳና ዬሩሳላሜና ዛሎ ፆኦሲ ፔጋሲ ዻዌም ዛጌ ባካ
ያዺኬ፦

ዋይዞ ዒፄ ዴሮ
2 ናንጊና ናንጋ ጎዳ፦ «ጫሪንቺዮ ዋይዙዋቴ፤ ሳዔሌ

ዋይዜ፤ ናይ ታ ሾዒ ዓርቂ ዲቼ ታ ናኣታ ታኣም ዋይዙዋያ
ማዔኔ፤

3 ጌማይ ፔኤኮ ዓዶ ዔራኔ፤ ሃሬያ ፔ ጎዳኮ ባርቶ
ዔዔራኔ፤ ዒስራዔኤሌ ዴራ ጋዓንቴ ዓይጎዋ ዔሩዋሴ፤ ታ
ዴራኣ ማሊ ጶቂሡዋሴ» ጋዓኔ።

4 ዒንሢ ጎሞ ዓሳ፥ ዻቢንቶ ኬዴ ዜርፃ! ሃሣ
ፑርቶ ማዻ ዓሶ ሾይንታ! ናንጋ ዒንሢኮ ፑርቴ ዴራ
ዒንሢና ባዴዔቴ! ናንጊና ናንጋ ጎዳ ዒንሢ ሃሼኔ፤
ዒስራዔኤሌኮዋ ዱማዼሢ ቶኦቺ ዒዛም ዙሎ ዒንሢ
ሺርሼኔ።

5 ዒንሢ ዋይዞ ዒፂ ዒፂ ላሚ ሜቶ ዔካኒ ዓይጎሮ
ኮዓይ? ዒንሢኮ ቶኦካ ቆፃያ፥ ዒናኣ ዒንሢኮ ላቢሢም
ጊኢጌያ ማዔኔ።

6 ዬያፓ ዔቄያና ቶኮ ፁንጋፓ ዴንዲ ቶኦኮ ጋሞ
ሄላንዳኣና ዒንሢኮ ኮሺ ማዔ ዑሢ ባኣሴ፤ ኪሢንታ፥
ዱንጫንታ፥ ጊኢሺ ዴዒኩሜያማዔኔ፤ ዬያ ዒንሢኮኪፆ
ፓፂሳኒና ዛይቶ ቲዦናታዖ ሎጪሻኒያ ዳንዳዒንቱዋያኬ።

7 ዓጫ ዒንሢኮ ዓሲ ናንጉዋ ዳውሌ ማዔኔ፤ ካታማ
ዒንሢኮ ታሚና ሚጪ ጋፔኔ፤ ዒንሢኮ ጎዦ ቤዞ ዓኣፓ
ዒንሢሲ ዛጋንቴ ዙሌ ሞርኬ ዔካንዳኔ፤ ቢያ ባኮ ባይዚ
ሳዖ ዒንሢኮ ዔያታ ቆይዳ ማሃንዳኔ።

8 ፂዮኔኮ ዉዱሮ ናዔላ ዎይኖ ቱኮና ቤዞይዳ ዓኣ
ዉልሻጉዲ፥ ሃሣ ቦቶ ባልጊ ባኣካ ዓኣ ዉዲጉዲ፥ ጊንሣ
ሃሣ ማንጊንቴ ካታማጉዲማዔኔ፤

9ቢያ ባኮ ዎይሣ ጎዳሢ ባይሲንታፓ ዓታ ዜርሢ ኑኡኮ
ዓይሲባኣያ ማዔቴ ሶኦዶሜጉዲ ኑ ማዔያ ናንዳኔ፤ ጊንሣ
ሃሣ ጋሞኦራኣ ኑ ማሌያ ናንዳንቴኬ።

10ዒንሢ ሶኦዶሜ ሱኡጋ! ናንጊና ናንጋ ጎዳኮ ቃኣሎ
ዋይዙዋቴ፤ ዒንሢ ጋሞራ ዴራ! ኑ ፆኦዛሢኮ ዔርዚፆ
ዒናፓ ዋይዙዋቴ፤

1:1 2ካኣቶ. ማ 15፡1-7፤ 15፡32—16፡20፤ 18፡1—20፡21፤ 2ፆኦሲ. ዓሃኬ 26፡1—32፡33። 1:9ማዢ. ማፃ 19፡24፤ ሮሜ 9፡29። 1:10 ዓሞ.
5፡21-22።

11 ናንጊና ናንጋ ጎዳ ሂዚ ጋዓኔ፦ «ዒንሢኮ ታኣም
ዒንጊፆ ሚርጉማ ዓይጎ ማኣዳንዳይ? ሃኖ ሄላንዳኣና
ዒንሢ ታኣም ሺኢሼ ዓዶ ማራቶንታ፥ ሚቺ ዒንጎ
ዒንጊፆንታ፥ ሶቦሮማላኣ ታኣም ጊዴኔ፤ ጌማቶዚዮና ዓዶ
ማራናኣቶ፥ ሃሣ ዋኣሮ ኮላቶናኮ ሱጉፆና ታ ዎዛዹዋሴ።

12 ታኣና ዒንሢ ካኣማኒ ሙካንዳጉዲና ታኣኮ ዱማዼ
ቤዞኮ ዾኦኮ ሄርቃንዳጉዲ ዖ ዒንሢ ዖኦጬይ?

13 ዬያ ማላ ጉሪ ዒንጊሢ ሃካፓ ሴካ ሺኢሺፖቴ፤ ታ
ቤርታዒንሢጩቢሻዑንጃ ታና ሻኣካያኬ፤ ዓጊና ፄኤሬም
ዒንሢ ቦንቻ ቦንቾንታ ሃውሾ ኬሎንታ፥ ታና ካኣሽካኒ
ጌዒ ዒንሢ ቡካ ቡኪንታኣ ጎሜና ሲኢሬንቴያ ማዔሢሮ
ታ ዒንሢኮ ናሽኪባኣሴ።

14 ሃሣ ዒንሢኮ ዓጊኖ ፄኤሮንታ ቦንቾ ኬሎንታ ታ
ዒፄኔ፤ ዬያታ ዴኤሢ ኬዲጉዲ ታኣም ማዔሢሮ ጊባኒ ታ
ዳንዳዑዋሴ።

15 «ኩጮ ዒንሢኮ ሺኢጲፆሮ ታ ባንሢ ዒንሢ
ዔቂሴቴ ታ ዒንሢ ባንሢ ዛጋዓኬ፤ ኩጫ ዒንሢኮ
ሱጉሢና ቱርጲንቴያ ማዔሢሮ ዎዚ ዒንሢ ሺኢጲሢ
ሚርጊሼታቴያ ታ ዒንሢም ዋይዛዓኬ፤

16 ዒንሢ ሃሢ ማስቲ ጌኤሺ ማዑዋቴ፤ ዒንሢኮ
ፑርቶ ማዾ ቢያ ታ ቤርታፓ ሺኢሹዋቴ፤ ዻቢንቲ ማዺፆዋ
ሃሹዋቴ።

17ኮሺ ባኣዚማዺሢዔሩዋቴ፤ ፒዜዎጌፓጩዋጉዲ
ማሁዋቴ፤ ሄርቂንቲ ዎርቃ ዓሶ ዓውሱዋቴ፤ ዜኤሮ
ናኣቶም ዔቁዋቴ፤ ሃሣ ዜኤሮ ዒንዶንሢ ጌኤዞዋ
ዋይዙዋቴ።»

18 ናንጊና ናንጋ ጎዳ፦ «ሂንዳ ሃኒ ሙኩዋቴ ኑ ዎላ
ጌስቶም፤ ጎማ ዒንሢኮ ሱጉሢጉዲ ዞቄቴያ ታ ማስኬም
ሻቺጉዲ ጌኤሽካንዳኔ፤ ዑሣ ዓኣዼ ዞቄያ ማዔቴያ
ፓኣቶና ፑኡታጉዲ ቦኦራንዳኔ።

19ዔኤዔጌይ ታኣምዒንሢዓይሢንቴቴ ሳዓዒንሢም
ዒንጋ ዓንጆ ዒንሢሙዓንዳኔ፤

20 ዔይዔ ጌይ ዋይዞ ታኣም ዒንሢ ዒፄቴ ጋዓንቴ
ጬንቻ ዓፓሮና ዒንሢ ሃይቂኩዳንዳኔ፤ ሃያ ኬኤዛሢታና
ናንጊና ናንጋ ጎዳኬ።»

ጎማ ኩሜ ካታሜሎ
21ጉሙርቂንታያ ማዔ ካታሜላ ዎይቲ ዞኦስካ ኮኦማ

ላኣሊ ማዔይ! ሚና ዒዛ ፒዜ ፂሎ ዓሲ ናንጋ ቤሲኬ፤
ሃሢ ጋዓንቴ ዓሲ ዎዻ ዓሲ ኩሜያ ማዔኔ።

22 ቢራ ኔኤኮ ሳልፔኔ፤ ዎይኖ ዑዣኣ ኔኤኮ ዋኣሢና
ሲኢሪንቴኔ።

23ሱኡጋ ኔኤኮ ዋይዚ ዒፃያና ዉዞና ዎላ ፔቴ ማዔኔ፤
ዔያታ ፔቴ ፔቴሢ ቢያ ዎዴና ዔኤቢ ዒንጎ ባኣዚና ዴሜና
ዔኮ ሚኢሼ ዔካኔ፤ ዜኤሮ ናኣቶ ዛሎ ዔቁዋሴ፤ ዜኤሮ
ዒንዶንሢ ጌኤዞዋ ዔያታ ዋይዙዋሴ።

24 ዬያሮ ዒስራዔኤሌኮ ዎልቃሢ፥ ናንጊና ናንጋ ጎዳ
ማዔ ፆኦዛሢ ሂዚ ጋዓኔ፦ «ታኣኮ ሞርኮ ዑፆይዳ ታኣኮ
ዎልቆ ጎሪንቶ ኬይሲ ዋይዞ ታኣም ዒፃዞንሢኮ ኮሞ ታ
ኮፃንዳኔ።

25 ታኣኮ ዴኤፆ ጎሪንቶና ታ ኔና ሜታሳንዳኔ፤ ኔኤኮ
ሳልፒፆ ታ ሼኤሺ ኮሻንዳኔ፤ ዒኢቲፆዋ ታ ኔኤኮ ባይዚ ታ
ኔና ጌኤሻንዳኔ።

26 ሚና ቤርታ ኔኤኮ ዓኣ ሱኡጎና ዞራ ዓሶዋ ጊንሣ
ታ ኔኤም ዔቂሳንዳኔ፤ ዬካፓ፦ ‹ጎኑሞ ዓኣ ጉሙርቂንታ
ካታማ› ጌይንቲ ኔ ዔኤሊንታንዳኔ።»

27 ፂዮኔ ካታማ ፒዜ ዎጌና፥ ጎሞ ፔኤኮ ቡኡፂ ማዓ
ዴራኣ ፂሉሞና ማሂ ሻንቂንቲ ዔውታንዳኔ።

28 ጎሞ ዓሶና ዋይዞ ዒፃ ዓሶ ጋዓንቴ ፔቱሞና ዒዚ
ሜንሢባይዛንዳኔ፤ጊንሣሃሣናንጊና ናንጋ ጎዳሃሻዞንሢ
ቢያ ባይቃንዳኔ።

29 ዒንሢ ናሽኪ ዴማ ዴዒ ካኣሽካ ሚፃ ዒንሢ
ቦርሳንዳኔ፤ ሃሣ ዒንሢ ዶኦሬ ቱኮ ባኮ ቱኮ ቤዛኣ
ሴልቂንቲ ዒንሢም ጴዻንዳኔ፤

30 ጋፒንፆይዳ ዋላዣ ዲኢኔ ሻኣቢና ዋኣሢባኣ ዔኤቢ
ቱኮ ቤሲጉዲ ዒንሢማዓንዳኔ።

31 ዶዳሢ ጎቦጉዲ፥ ዒዛኮ ማዻኣ ዜኤሊንሢ ጴዺ
ባይቃሢጉዲ ማዓንዳኔ፤ ላምዖንሢ ዎላ ሚጫንዳኔ፥ ዬያ
ታሞ ዎዻንዳያ ባኣሴ።

2
ናንጊና ናንጋ ኮሹሞ
(ሚኪ. 4፡1-3)

1 ዓሞፄ ናኣዚ ዒሲያሴ ዪሁዳ ዓጮና ዬሩሳላሜ
ካታሞ ዛሎኬኤዜ ሃይሳ ያዺኬ፦
2ዎዶኮ ጋፒንፃ ሄላዛ

ናንጊና ናንጋ ጎዳኮ ጌኤዦማኣራ ማዢንቴ ዹካ
ሃንጎ ዹኮይዳፓ ቢያ ባሺ ጴዻንዳኔ፤
ጌሜሮይዳፓ ቢያ ኮሺ ዼጊ ጋዓንዳኔ፤
ዴሬ ቢያ ዬያ ባንሢ ጎዓንዳኔ።

3ዬያሮ ሚርጌ ዴራ፦
«ዎጌ ፂዮኔይዳፓ፥ ፆኦሲ ቃኣላ ዬሩሳላሜይዳፓ
ጴዻንዳሢሮ

ሃኒሙኩዋቴ፥ ናንጊና ናንጋ ጎዳ ዹኮ ኑ ኬስኮም፤
ያይቆኦቤ ፆኦዛሢ ጌኤዦማኣሪ ኑ ዓኣዾም፤
ዒዚ ፔ ማሊፆ ኑ ማዻንዳጉዲ ኑና ዔርዛንዳኔ፤
ኑኡኒያ ዒዛ ጎይፆና ዓኣዻንዳኔ» ጋዓንዳኔ።

4 ዒዚ ሚርጌ ዴሮ ባኣካ ዎጊሢና ዎሊፓ ዱማሳ ባኮ
ባይዛንዳኔ፤

ዬያሮጬንቾ ዓፓሮ ዔያታ ማራሻ፥ ዎርፆ ሃሣ ባኣቺ ማሂ
ዔያታ ዹይሳንዳኔ፤

ፔቴ ካኣታ ባጋሢ ዑፃ ዖልዚ ዔቂሳዓኬ፤ ዬካፓ ዖልዚ ዛላ
ዔራኒ ኮዓያ ባኣያ ማዓንዳኔ።

5ዒንሢ ያይቆኦቤ ናኣታ!
ሃኒሙኩዋቴ! ፆኦሲ ፖዓ ኑ ሃንቶም!

ፆኦሲ ኬሊ
6 ፆኦዛሢዮ! ያይቆኦቤ ዜርፆ ማዔ ኔ ዴሮ ቴርፄይዲ

ኔ ሃሼኔ፤ ዬያ ኔ ማዼሢ ሳዔላ ዓባ ኬስካ ባንፆ ዓጮ ዓሶ
ዦዋቶና ፒሊስፄኤሜዓሶማርሾና ኩሜሢሮ፥ ሃሣ ኔ ዴራ
ሜሌ ዴሮና ዎላ ፔቴ ማዔሢሮኬ።

7 ሳዓ ዔያቶኮ ቢራና ዎርቄና ኩሜሢሮ፥ ቆላ ዔያቶኮ
ኮሺሚርጌኔ፤ዓጫዔያቶኮፓራኩሜኔ፥ዔያቶኮሳርጌሌ
ዖይታኣ ፓይዲንቱዋያኬ።

8 ዬያ ሌሊቱዋንቴ ሳዓ ዔያቶኮ ሜሌ ፆኦዞና ኩሜኔ፤
ዔያታ ፔ ኩጮና ማዤ ባኮም ዔያታ ዚጋኔ።

9 ዬያፓ ዔቄያና ዔያቶ ቢያሢዳ ቦርሲንቲና ዻውሲንቲ
ሄላንዳኔ፤ ናንጊና ናንጋ ጎዳሢዮ! ዻቢንቶ ዔያቶም ዓቶም
ጌይፖ!

2:4ዒዩ. 3፡10። 2:10 ዮሃ. ፆፔዻ 3፡10፤ 6፡15፤ 2ቴስ. 1፡9።

10 ናንጊና ናንጋ ጎዳኮ ጎሪንቶና ዒዛኮ ዒጊቻ
ዼኤፑማፓኣ ቶላኒ ላሎ ቆኦፖና ሳዖ ዔቶናይዳ
ዓኣሺንቱዋቴ!

11 ዖቶርቃ ዓሳ ቦርሲንታንዳኔ፤ ሄርሺንታ ዓሳኣ
ዻውሲንታንዳኔ፤ ዬኖ ኬሎና ናንጊና ናንጋ ጎዳ ሌሊ
ቦንቾና ዼጊ ዼጊ ጋዓንዳኔ።

12 ቢያ ባኮ ዎይሣ ጎዳ ዖቶርቃ ዓሶና ሄርሺንታ ዓሳ
ዻውሲንታንዳ ኬሊሜንሤኔ።

13ዒዚ ዼኤፖ ዼኤፖ ሊባኖኦሴ ሚፆና ባኣሳኔ ዓጮኮ
ሻኣቦ ባይዛንዳኔ።

14 ዼኤፖ ዼኤፖ ዹኮና ጌሜሮ ጌሜሮ ሂርኪዲ ቦኦሊ
ማሃንዳኔ።

15ካታሞኮ ኬልቂ ኮሾና ዲፆንታ ዋርዲዮ ቤዞዋ ቢያ
ሂርኪዳንዳኔ፤

16ሚርጌና ሚዛጲሶና ሜሆንታ ቴርሴሴ ዓጮ ዋኣፆ
ካኣሚሎዋ ዒ ዔኤዺሳንዳኔ፤

17-18 ዓሶኮ ዖቶሩሙማ ባይቃንዳኔ፤ ሄርሺንቲ
ሆኦሊንቲፃኣ ዔያቶኮ ጋፓንዳኔ፤ ሜሌ ፆኦዛኣ ቢያ
ባይቃንዳኔ፤ ዬኖ ዎዶና ናንጊና ናንጋ ጎዳ ሌሊ ቦንቾና
ዼጊ ዼጊ ጋዓንዳኔ።

19 ናንጊና ናንጋ ጎዳ ሳዖ ዓጊሣኒ ሙካ ዎዶና ዒዛኮ
ጎሪንቶና ዒጊቻ ዼኤፑማፓ ቶላኒ ላሎ ቆኦፖና ሳዖ
ዔቶናይዳ ዓኣሺንታኒ ዔያታ ማላንዳኔ።

20ዓሳዬያቶምዚጋንዳጉዲፔኩጮናሚዛጲሲኮሾና
ቢሮና ዎርቆ ማላቶ ዖኦቻሢና ፓቃቶናም ኬኤሪ ዔያታ
ዓኣዻንዳኔ።

21 ናንጊና ናንጋ ጎዳ ሳዖ ዓጊሣኒ ሙካ ዎዶና ዒዛኮ
ጎሪንቶና ዒጊቻ ዼኤፑማፓ ዓኣሺንቲ ቶላኒ ላሎ ቆኦፖና
ሳዖ ዔቶናይዳ ዔያታ ዓኣሺንታንዳኔ።

22ዓካሪ ሲኢዺናዑኡሲዔካ፥ ሃይቃ ዓሲና ጉሙርቂፃ
ዒንሢኮ ዓቶንጎ፤ ዬይ ዓይጎዋ ፓሡዋሴ።

3
ዬሩሳላሜና ዪሁዳናይዳ ሄላንዳ ሜቶ

1 ዓካሪ ቢያ ባኮ ዎይሣ ጎዳ ማዔ ፆኦዛሢ ዒዛኮ ዴራ
ዎልቄና ዶዱሞና ዴንቂ ናንጋንዳ ሙኡዚንታ ዋኣሢንታ
ሜሌባኣዚቢያዬሩሳላሜናዪሁዳናይዳፓባይዛንንዳኔ።

2 ዖሎና ዔያቶኮ ዔርቴ ዓሳ፥ ዖሎ ዓሶንታ ዔያቶኮ
ሱኡጋ፥ ፆኦሲ ማሊፆ ኬኤዛ ዓሳ፥ ማርሾ ዓሶንታ
ጋርቾንታ፥

3 ዖሎ ዓሶ ዓይሣ ዓሶንታ ዞራ ዓሳ፥ ዦዎንታ ዓማቶንታ
ቢያ ቱጊ ዒ ባይዛንዳኔ።

4 ሃጊ ዲጫያ ማዔዞንሢና ዒናዺባኣ ናኣቶ ዔያቶኮ
ሱኡጌ ማሂ ዒዚ ዶኦራንዳኔ።

5 ዴራ ዎሊና ፔቴይ ባጋሢ ሄርቂ ዎይሣኒ ላጋሢ ፔ
ላጋሢ ዑፃ ዔቃንዳኔ፤ ዼጌሢ ጋርቻሢ ቦንቺንዱዋሴ፤
ቶኦቺንቲ ናንጋ ዓሢ ቦንቺንታ ዓሢ ዑፃ ዖቶርቃንዳኔ።

6ማኣሮ ዓሳ ፔኤኮ ዓዶ ማኣሮ ዓሶይዳፓ ፔቴ ጌርሲ
ዶኦራዖ፦ «ኔኤኒ ሜሌ ዓቴቶ ኔኤኮ ማኣዖ ዓፒላ ዓኣኔ፤
ዬያሮ ሃዳራ ኔ ኑኡኮ ሱኡጌ ማዔ፥ ሃያ ዶዔ ካታሞ ኔ
ዎይሤ» ጋዓንዳኔ።

7 ዬይ ዓሢ ዬማ ዓቦና ዑኡዞ ፔኤሲ ዼጊዲ፦ «ታ
ማኣሮይዳ ጊዳ ሙኡዚንታ ማኣዖንታ ባኣሢሮ ካራ ታ
ዒንሢም ዴንቂሳኒ ዳንዳዑዋሴ! ዬያሮ ሱኡጌ ታና
ማሂፖቴ!» ጌዒማሃንዳኔ።

8 ዬሩሳላሜ ዹቂንቲ ሎኦማኒ ጋኣዲንቲሢዳኬ፤ ሃሣ
ዪሁዳ ሎኦማኒ ዑኬኔ፤ ዓይጎሮ ጌዔቴ ዔያታ ጌስታሢ

ማዔቴያ ማዻሢ ቢያ ናንጊና ናንጋ ጎዳ ዎይታቴያ ዛጋኒ
ማዔሢሮ ቦንቾ ዒዛኮ ዔያታ ዻኪሴኔ።

9ዔያቶ ዛጋ ዓሲም ዓኣፖ ካራ ዔያቶሲማርካዻንዳኔ፤
ሶኦዶሜ ዓሶጉዲ ጎሞ ፔኤሲ ዓኣቹዋዖ ፔጌና ዔያታ
ኬኤዛኔ፤ ዔያታ ፔ ቶኦካ ባይሲንታ ዔኪሙኬሢሮዔያቶ
ባዴዔ።

10 ቢያ ባኣዚ ዔያቶም ጊኢጋንዳሢሮና ኮዦ ማዾ
ዛሎ ዔያታ ዴንቃንዳሢሮ ፂሎ ዓሶ ዒንሢ ዓንጂንቴያኬ
ጎዑዋቴ።

11 ዓይጎ ባኣዚያ ዔያቶም ጊኢጊንዱዋሢሮ ዔያቶኮ
ፑርቶ ማዾ ዛሎሮ ዔያታ ዴንቃንዳ ባኮሮ ፑርቶ ዓሶም
ባዴዔ!

12 ሚኢሾ ታልዓ ዓሳ ዴሮ ታኣኮ ካላሳኔ፤ ሾይቺና
ማሃንዳጉዲታልዓዓሳዔያቶጌሻኔ፤ ታዴሬዮቴ፥ዒንሢኮ
ሱኡጋ ዒንሢ ዻቢሻኔ፤ ዒንሢ ሃንታ ጎይፆዋ ዔያታ
ዎቢሳኔ።

ናንጊና ናንጋ ጎዳ ዴሮ ዑፃ ዎጋሢ
13 ናንጊና ናንጋ ጎዳ ፔኤኮ ዎጎ ዎጋ ሻኣሎይዳ ዴዔኔ፤

ዴሮ ዑፃ ዎጋኒ ዒዚ ጊኢጊንቴኔ።
14 ዬያሮ ዴሮኮ ሱኡጎና ጋርቾዋ ዎጎ ባንሢ ሺኢሺ፦

«ዎይኖ ቱኮ ቤዞ ዒንሢ ቡሬኔ፤ ማንቆ ዓሶይዳፓ ቡሮና
ቆሎና ማኣሮ ዒንሢኮ ዒንሢ ኩንሤኔ።

15 ታ ዴሮ ዒንሢ ዓይጋ ጋኣጫይ? ማንቆ ዓሶ ዒንሢ
ሲላላ ዓይጋ ኮላሳይ? ሃያኬኤዛሢታኣኒቢያ ባኮ ዎይሣ
ጎዳ ማዔ ፆኦዛሢኬ» ጋዓኔ።

ዬሩሳላሜ ላኣሎምኬኤዚንቴ ላቲሢ
16 ናንጊና ናንጋ ጎዳ፦ «ዬሩሳላሜ ላኣላ ዖቶርሙሞ

ሚርጊሼኔ፤ ባቃኖ ፔኤኮ ዖዶሲ ዖዶሲዓኣፖዎሊምዎዻኔ፤
ሃሣ ሌቂ ታኣኪ ቶኮይዳ ፔኤኮ ዓኣሦና ሂቻሢ ዖኦዢሲ
ዖኦዢሲ ሃንታኔ።

17 ታ ዔያቶኮ ቶኦኮ ባሊሳያና ዹኡሳ ኪሢ ዓጋንዳኔ፤
ዔያቶኮ ሴልሳ ዑፃ ፔጋ ማዒ ጴዻንዳኔ» ጋዓኔ።

18 ናንጊና ናንጋ ጎዳ ፂዮኔኮ ላኣላ ሄርሺንታ ቦንቾ
ፓልማሢ ቢያ ባይዛ ዎዴ ሙካንዳኔ፤ ዬይያ ዔያቶኮ ቶኮ
ሂቻሢንታ ቶኦኮ ዖሾሢንታ ቆርጫማኣዖ ፓልማሢንታ፥

19 ኩጮ ጋዎንታ ዋዮ ዱንዳሢንታ ዓኣፖ ካሮ
ዖሾሢንታ፥

20 ቶኦካ ዓጎ ቆኦቦንታ፤ ቃሶይዳ ዓኣሦ ፓልማሢንታ
ኬርና ቱኮ ጪራሢንታ ሳውቃ ቲዦ ዶሎዞንታ ዔያቶኮ
ዦዋቶሮ ባሊቶይዳ ጌሦ ፃኣፖና ባኮ፥

21ዔያቶኮ ኬኤሎዢኢራሢና ሲኢዾ ዱንዳሢ፤
22ሌዖ ቦንቾም ማዓ ኮዦ ማኣዓሢ፥ ቦንቾ ማኣዓሢና

ዼኤፖ ኮኦታኣ፥ ኩጫ ዓርቆ ቃርፂታኣ፥
23 ሌማሌኤሻሢንታ ጉኡፂሲ ሱኪ ዹይሶና ዴማ

ማይንቶ ዓፒሎንታ ቶኦካኣማሮማርፆንታ ጊዳዴርጊ ኮሾ
ባኮ ቢያ ታ ባይዛንዳኔ።

24 ዬያሮ ሳዎ ቲዦ ቤዛ ዛዒ፥ ኮዦ ቃልሾ ቱኮንዶ
ዛሎሱሲ፥ቶኦኮ ጋፓኖዲቾንዶቤዞጉኡሊንቲ፥ ቦንቺንታ
ማኣዖ ቤሲ ሲዬ ፓቲሌ፥ ሚዛጶንዶ ቤሲ ዲኢዳዺሢ
ዔያቶምማዓንዳኔ።

25 ኔኤኮ ዼጌ ናኣታጬንቻ ዓፓሮና ዖሎና ዔርቴ ዓሳኣ
ዖሎ ቤዛ ሃይቃንዳኔ።

26 ዬሩሳላሜኮ ጌሎ ካራ ካሎ ዴዒ ዬኤኪ ዖያ
ላኣሊጉዲማዓንዳኔ።

4
1 ዬኖ ዎዶና ላንካይ ላኣሊ ፔቴ ዓቲንቄ ዓርቃዖ፦

«ሙኡዚናታቴያ ማኣዖና ኑ ቶኦኮ ኑ ዳንዳዒ ዎርቃንዳኔ፤
‹ዓኒ ዔያቶኮ ባኣሴ› ጌይንቲ ጫሽኪንቶፓ ኑ ኔ ማቾንሢ
ጌይንቲ ዔኤሊንታንዳጉዲ ሌሊ ኔ ዔኤዔቴራ!» ጌይ
ዒዛ ሺኢቃንዳኔ።

ዬሩሳላሜ ላሚ ዓካሶናሢ
2 ዬኖ ኬሎና ናንጊና ናንጋ ጎዳ ዓጬሎይዳ ዓኣ

ቱኮና ሚፆ ካኣፖኮ ዋዻሚዛጴያና ቦንቺንቴያ ማሃንዳኔ፤
ዒስራዔኤሌፃጶኮባይሲንታፓዓቴዞንሢቢያሳዔላካሣ
ሃኣኮና ዎዛዺ ዖቶርቃንዳኔ።

3 ዬሩሳላሜይዳ ፒኢጫዺ ዓቴዞንሢና ዒኢካ
ናንጋንዳጉዲ ዓይሦናዞንሢ ዖኦሲምዱማዼ ዴሬ ጌይንቲ
ዔኤሊንታንዳኔ።

4 ዬሩሳላሜኮ ዒኢቲፆ ሻቲንሣንዳኔ፤ ዒ ዎጋ ዎጎና
ታሞጉዲ ሚቻ ፔኤኮ ዓያኖ ዎልቆና ዓሲ ዎዺሢ ዒዞ
ባኣካፓ ባይዛንዳኔ።

5ዬካፓ ናንጊና ናንጋ ጎዳካታሞጉቤና፥ዒኢካቡኪንታ
ቢያሢዳ ሮኦሮና ዹሜ ሻኣሬ፥ ዋኣንቶና ታሚ ሎስቶ ፖዒ
ዳካንዳኔ። ፆኦሲኮ ቦንቻ ካታሜሎ ዼኤፒ ዓፒላፓ ኮሾና
ማኣሪጉዲ ካንቂ ካፓንዳኔ።

6 ዒዛኮ ቦንቻ ካታሜሎ ሮኦሮና ዓባ ሚቻሢዳፓ
ሺባንዳኔ፤ ሃሣዒርዚና ጉዶዢባሬናይዳፓ ቶሊዓቶቤሲ
ማዓንዳኔ።

5
ዎይኔ ቤሲ ዛላ ካላሊንቴ ካላሊ

1ታ ላጋሢና ዒዛኮ ዎይኖ ቤዞ ዛሎ
ታኣኒ ካላላ ካላሎ ዋይዙዋቴ፤
ታ ላጋሢኮ ሚርጌና ማሊ ጌሜሪ ጎሺዳ ቱኮና ዎይኔ
ዓኣኔ።

2 ሳዖ ዒ ቦኦኪ ሹጮዋ ቡኩሲ ኬሲ
ቃራ ዎይኔ ዞንዜ ዒ ቱኬኔ፤

ባኣኮይዳ ካፒፆም ማዓ ሴኤላ ሴኤሌኔ፤
ሃሣ ዔቴያ ቦኦኪ ዎይኖ ዓኣፖ ሄርቆንዶ ቤዞዋ
ኮሼኔ፤

ዬካፓ ኮሺ ዓኣፒ ዓኣፓንዳኔ ጌዒ ዒ ካፔኔ፤
ጋዓንቴ ሶልኪ ዓኣፔኔ።

3 ዬያሮ ታ ላጋሢ ሂዚ ጋዓኔ፦ «ዒንሢ ዬሩሳላሜና
ዪሁዳ ዴሬዮቴ! ሂንዳ ታኣና ታኣኮ ቱኮና ዎይኖ ቤዞ ባኣካ
ዓኣ ባኮ ዛሎ ዎጉዋቴ፤

4 ዓካሪ ታኣኒ ዬያ ቤዞም ማዺ ባኣ ባኣዚ ዓኣ?
ሃያይዳፓ ሜሌ ታ ማዻንዳያ ኮይሳ ባኣዚ ዓይጎዳይ?
ታኣኒ ኮሺ ዓኣፒ ዓኣፓንዳኔ ጌዒ ካፓዛ ዓይጎሮ ሶልኪ
ዓኣፒ ዓኣፔይ?

5 «ማይ ታኣኒ ታኣኮ ዎይኖ ቤዞይዳ ማዻንዳ ባኮ ታ
ዒንሢም ኬኤዞም፤ ዙላ ዓኣ ዲፆ ታ ቱጌም ቆልሞ ሄንቃ
ቤሲ ማዓንዳኔ፤ ጊንሣ ኬኤሎ ዲፆዋ ታ ሻሄም ቆልሞኮ
ፔኤሺ ቤሲማዓንዳኔ።

6ዬካፓ ቦኦኪንቱዋያና ሃርሚንቱዋዋኣሄ ታማሃንዳኔ፤
ጋውዲና ዓንጊሢና ባቃላንዳኔ፤ ዒርዚ ዋርቂሱዋጉዲ
ሻኣሮ ታ ላኣጋንዳኔ።»
7 ቢያ ባኮ ዎይሣ ጎዳ ማዔ ፆኦዛሢኮ ዎይኖ ቤዞ

ጌይንቴሢ
ዒስራዔኤሌ ዴሮኬ፤

ዒዚያ ቱኬሢና ዎዛዻሢ
ዎይኖ ዞንዛሢ ዪሁዳ ዴሮኬ።
ኮሺ ማዾ ዔያታ ማዻንዳጉዲ ሃጋ ዎዛ ማሄኔ፤
ዔያታ ጋዓንቴ ዓሲ ዎዻያ ማዔኔ፤
ፂሎ ማዾ ዛጋኒ ዒ ኮዔኔ፤
ጋዓንቴ ዴሮኮ ዒላታ ሚርጌኔ።

ዓሶኮ ፑርቱሞ
8 ዓጬሎይዳ ናንጋኒ ኮይሳሢ ዒንሢም ዒንሢ ሌሊ

ማላኔ፥ ቤርታ ዒንሢኮ ዓኣ ቤዞና ዎላ ካንሣኒ ዓሶ ቢያ
ዒንሢ ኬሲ ኬሲ ማኣሮ ማኣሮና፥ ጎዦዋ ጎዦና ካንሢ
ዒንሢሮ ማሃኒ ኮዓዞንሢዮ ዒንሢም ባዴዔ!

9ቢያ ባኮ ዎይሣ ጎዳ ማዔ ፆኦዛሢ ሂዚ ጌዒ ጫኣቂ
ኬኤዛንቴ ታ ዋይዜኔ፦ «ሚዛዺሶና ዼኤፖ ዼኤፖ ማኣራ
ቢያ ሻሂንቲ ባዔ ማዓንዳኔ፤ ናንጋ ዓሲያ ጴዻዓኬ።

10 ታጶ ዋኣፃ ጌማይ ጎሽኬ ዎይኖ ቤዛፓ ሳሊ ዶሎዜ
ሌሊ ማዓ ዎይኔ ጩኡጲንታንዳኔ፤ ፔቴ ፄኤታና ሳሊታሚ
ኪሎ ማዓ ሃኣኮ ዜርቂንቴ ጎሺዳፓ ታጶ ሳሊ ኪሎ ሌሊ
ማዓ ሃኣኮ ዔውታንዳኔ።»

11 ዑሽኪ ማሢንታኒ ሚኢሪ ዑዦ ማኣሪ
ዓኣዻዞንሢም፥ ዎይኖ ዑዣ ሳዛ ዔኤታንዳያ ሄላንዳኣና
ዋኣንቶ ቢያ ዒኢካ ናንጋኒ ማላዞንሢም ባዴዔ!

12 ዔያቶኮ ሙዖ ቤዛ ሚርጌ ሻዦና ፔቴ ሻዦ ዴንሢ
ዋርቆ ጎኦሎንታ ካራባሢንታ ዲንካሢንታ ዎይኖ ዑዣኣ
ዓኣኔ፥ ጋዓንቴ ናንጊና ናንጋ ጎዳኮ ማዾ ዒ ዔያቶም ማዼ
ባኮ ዔያታ ማሊ ጶቂሢባኣሴ፤

13 ዬያሮ ታኣኮ ዴራ ዔራቶ ዓቲሢና ዲዒንቲ ዔኪ
ዓኣዺንታንዳኔ፤ ዔያቶኮ ቦንቺንቴ ሱኡጋኣ ሃይቃንዳያ
ሄላንዳኣና ናይዺንታንዳኔ፤ ዓቴ ዴራ ዋኣፆ ዼኤቦና
ሜላንዳኔ።

14ዱኡፖ ዔታ ጎጶ ፔኤኮ ዳልጊሺ ካሮዋ ቡሊ ዔያቶ
ካፓኔ፤ ዼኤፖ ዓሳ፥ ጋርቻ፥ ዖርጎጮንታ ዎዛዺ ኮርጋ
ዓሶንታ ዒኢካ ዔኤዺንታንዳኔ።

15ዓሲቢያ ዻውሲንቴያማዓንዳኔ፥ ዖቶርቃያማዔሢያ
ቢያ ቦርሲንታንዳኔ።

16 ቢያ ባኮ ዎይሣ ጎዳሢ ጋዓንቴ ፒዙሞ ዎጎና ዼግ
ዼግ ጋዓንዳኔ፤ ዒ ፔኤኮ ዱማዼ ጎኑሞና ዱማዼያ ማዒፆ
ፔጋሲ ዔርዛንዳኔ።

17ማራናኣታ ሚና ሄንቃ ቤዛ ሄንቃንዳኔ፤ ማሌ ሶቦሮና
ዋኒናኣታኣ ሻሂንቴ ቤዞ ማኣቶ ሄንቃንዳኔ።

18 ጌሺሢ ሱሲና ጎሜ፥ ሳርጌሎ ዖይቶ ሱዞና ጌኔ
ጎቻዞንሢም ባዴዔ!

19«ኑኡኒ ኑ ዓኣፖናዛጋንዳጉዲፆኦሲማዻኒማሌባኮ
ዑኬና ማዾንጎ፤ ኑ ዔራንዳጉዲ ዒስራዔኤሌኮ ዱማዼሢ
ማሊ ቱኬ ባካ ማዺንቲ ኩሞንጎ» ጋዓዞንሢም ቢያ
ባዴዔ!

20 ፑርቶ ኮሺ ኮዦ ፑርታ ጋዓዞንሢም፥ ዹሞ ፖዒ
ፖዖዋ ዹሚ ማሊሳ ዓሶም፥ ዓኣፆ ጫንቺ፥ ጫንጮ ዓኣሢ
ማሃዞንሢም ባዴዔ!

21ፔናጪንጫማሂ፥ፔኤሮፔናዔራማሂፓይዳዞሢም
ባዴዔ!

22 ዎይኖ ዑዦ ዑሽኪፆና ዔርቴያ፥ ማሣ ዑዦ ሲኢሪ
ዑሽካኒያ ጫርቃዞንሢም ባዴዔ!

23 ዴሜና ዔኮ ሚኢሼ ዔኪ ዻቢንቶ ማዼሢ ጉሪ
ሃሺሢና፥ ዻቢንታ ሄሌሢም ፒዜ ዎጊፆ ሃሻ ዓሶም ባዴዔ!

24 ቢያ ባኮ ዎይሣ ዒስራዔኤሌኮ ዱማዼ ጎዳ ማዔ
ፆኦዛሢ ዓይሤ ዎጎና ዔርዜ ዳምቦ ሼሌዒሴሢሮ ጎቦና
ሜሌ ዖሃኣ ታሚና ሚጪ ባይቃሢጉዲ ዔያቶኮዋ ዓይፆ
ፃጳ ዎዒ ባይቃንዳኔ፤ ቡናኣ ዔያቶኮ ሜሊ ሲላሊጉዲ
ዔቃንዳኔ።

25 ናንጊና ናንጋ ጎዳኮ ዻጋ ፔኤኮ ዴሮ ዑፃ ታሚጉዲ
ዔኤቴኔ፤ ዒዛኮ ዎልቁሞጉዴያ ዒ ዔያቶ ሜታሳንዳኔ፤
ዹካ ዓጊፃንዳኔ፤ ሃይቄ ዓሶኮ ሌዛ ቡኡራጉዲ ጎይፆ ዓጫ
ኬኤሪንታንዳኔ፤ ዬይ ቢያ ማዔቴያ ዻጋ ዒዛኮ ማዓዓኬ፤
ዔያቶ ዒሜታሳኒ ጊንሣ ጊኢጊንቴኔ።

26 ናንጊና ናንጋ ጎዳ ሜሌ ዴሮ ሃኬይዳፓ ዔኤላንዳ
ማላታ ዾቃንዳኔ፥ ሳዖኮ ጋፓፓ ቢያ ዔያቶ ዒ ዔኤላንዳኔ፤
ዔያታኣ ዑኬና ጳሽኪ ጳሽኪሙካንዳኔ።

27 ዔያቶ ባኣካ ላቤያና ዹቂንታያ ጴዻዓኬ፤ ላሃያና
ጊንዓያ ባኣሴ፤ ቱኮና ዓንጋሞዋ ዔያታ ቡላዓኬ፤ ዔያቶኮ
ዱርዞ ቱኮ ሱዛኣ ዱጱዋያኬ።

28 ሂኢዣ ዔያቶኮ ዋርቆናያ፥ ቆኦዞ ሻዣ ሂኢዦ ዓኣሢ
ጎቾናያ፤ ዔያቶኮ ፓራሢኮ ካኣና ሳቆ ሹቺጉዲ፤ ሳርጌሎ
ዖይቶኮ ሺራ ቶካ ዓልጎ ዢባሬጉዲ ሺራያኬ።

29 ዒላታ ዔያቶሲ ዞቢሮጉዲኬ፤ ዔያታ ሃጊ ዔቃ
ዓዴ ዞቢጉዲ ጉዻኔ፤ ኬሚ ዓርቂ ዔካዖ ዖርዳኔ፤ ዖኦኒያ
ዔያቶይዳፓ ቶሊሲ ኬይሳኒ ዳንዳዑዋሴ።

30ዬኖ ዓቦና ባዚጉዶጉዲ ዒስራዔኤሌ ዴሮ ዑፃ ዶዒ
ዔያታ ሙካንዳኔ፤ ዬካፓ ዒስራዔኤሌ ዓሳ ሳዖ ዛጋኣና
ዹሚና ሜቶና ማንጊንቴሢ ዴንቃንዳኔ፤ ሻኣሮይዳፓ
ዔቄያና ፖዓ ዹማንዳኔ።

6
ፆኦሲ ዒሲያሴ ፔ ማሊፆ ኬኤዛያ ማሂ ዔኤሌሢ

1 ካኣቲ ዖኦዚያ ሃይቄ ሌዖና ናንጊና ናንጋ ጎዳ ዼጊ
ጌዔያና ቦንቺንቴ ካኣቱሞ ሻኣሎይዳ ዴዒ ዓኣንቴ ታኣኒ
ዛጌኔ፤ ዒማና ዒዛኮ ዖዶዞ ማኣዓሢ ጌኤዦ ማኣሮኮ ጋሮ
ኩሚ ዓኣኔ።

2 ሱራፔሌ ጌይንታ ኪኢታንቻ ዒዛኮ ዓጮ ሺሪ ዔቂ
ዓኣኔ፤ ዬያቶፔቴፔቴኪኢታንቾኮላሆጋኣሲዓኣኔ፤ ላምዖ
ጋኣዞና ፔኤኮ ዓኣፖ ካሮ ካንቃኔ፤ ሃሣ ላምዖ ጋኣዞና ቶኮ
ካንቃኔ፤ ጊንሣ ዓቴ ላምዖ ጋኣዞና ባራናኔ።

3 ዒማና ፔቴ ኪኢታንቻሢ ባጋሢና ዎሊም ዓኣሢ
ዓኣሢ፦ «ቢያ ባኮዎይሣ ጎዳሢዱማዼያኬ፥ዱማዼያኬ፥
ዱማዼያኬ!
ዒዛኮ ቦንቻኣ ዓጮ ቢያ ኩሜያኬ!» ጋዓኔ።

4ዔያቶኮዑኡዞዒላታፓዔቄያናጌኤዦማኣሮኮሬኤካ
ዓጊፄኔ፤ ጋራኣ ሃሣጩቢና ኩሜኔ።

5ዬካፓታኣኒ፦ «ዻንጋዒኢቴዴሮ ባኣካ ታ ናንጋያ፥ ሃሣ
ታኣኒያ ዔያቶ ጉዴሢኬ፤ ታኣኒ ካኣቲ፥ ቢያ ባኮ ዎይሣ ጎዳ
ታ ዓኣፖና ዛጌሢሮ ታ ባይቄኔ፤ ታና ባዴዔ!» ጌዔኔ።

6ዬማናዬንሢኪኢታንቾንሢዳፓፔቴይባራኒታባንሢ
ሙኬኔ፤ ዒዚ ዒማና ዒንጊፆ ዒንጎ ቤዛፓ ቃጶና ፔ ኩጫ
ዓርቄ ቄንሢ ታሚ ዓኣኔ።

7ዬያ ታሞ ቄንፆና ሙሱሮ ታኣኮ ካንሣዖ፦ «ዓካሪ ሃይ
ታሞ ቄንፃ ኔኤኮሙሱሮ ካኣሜሢሮ ዻቢንታ ኔኤኮ ጋፔኔ፤
ጎማኣ ኔኤኮ ዓቶም ጌይንቴኔ» ጌዔኔ።

8 ዬካፓ ናንጊና ናንጋ ጎዳ፦ «ዖና ታ ዳካንዳይ? ኑም
ኪኢታ ዓሲ ማዓንዳሢ ዖናዳይ?» ጋዓንቴ ታ ዋይዛዖ
«ሃይሾ ታ ዓኣዻንዳኔ፤ ታና ዳኬ!» ጌዔኔ።

9 ዒዚ ማሃዖ፦ «ያዺ ማዔቴ ዬያ ዴሮ ባንሢ
ዴንዲጋፓ፦ ‹ዋይዞ ዒንሢ ዋይዛኔ፤ ጋዓንቴ ማሊ ዒንሢ
ጶቂሡዋሴ፤ ዛጊያ ዒንሢ ዛጋኔ፥ ጋዓንቴ ዒንሢ ዒና
ዔኩዋሴ› ዔያቶም ጌዔ» ጌዔኔ።

10ሄሊሳዖ፦ «ዔያታዴንቁዋጉዲ፥ ሃሣዋይዙዋጉዲና
ማሊያ ጶቂሡዋጉዲ፥ ፔ ዓኣፖና ዛጊ፥ ዋዮና ዋይዚ፥
ዒኖና ማሊ ጶቂሢ ታ ባንሢ ማዒ ዔያታ ዻቁዋጉዲ ሃያ
ዴሮኮ ዒና ዶጬያ፥ ዋያ ባይቄያ፥ ዓኣፓ ዱኡሚንቴያ
ማዓንዳጉዲማሄ» ጌዔኔ።

11 ታኣኒያ ማሃዖ፦ «ጎዳሢዮ ሃዳራ፥ ዬይ ያዺ
ማዓንዳሢ ዓይዴ ሄላንዳኣናዳይ?» ጌዒ ታ ዖኦጬኔ፤
ዒዚያ፦ «ካታማ ሻሂንታንዳኣና፥ ማኣሮይዳኣ ናንጋ

ዓሲ ባይቄም ባዓ ማዓንዳኣና ዓጬላ ባይቂ ጉሪ
ማዓንዳያ ሄላንዳኣናኬ።

12ዴሮታኣኮታኣኒ ሃኬዓጪዔኪዓኣዻንዳኔ፤ ዓጬላ
ጉሪ ማዓንዳኔ።

13ታጶ ዓሲዳፓ ፔቴ ዓሲ ሳዔሎይዳ ዓቴቴ ዬይ ዓሢያ
ባይቃንዳኔ፤ ጋዓንቴ ሻሪንታ ሻኣቢንታ ቲቂንታዛ ዱርሚ
ዓታሢጉዲ ዱማዼ ዜርሢ ዬያጉዲ ሳዔሎይዳ ዱርሚ
ማዒ ዓታንዳኔ» ጌዔኔ።

7
ካኣቲ ዓካኣዜም ሄሌ ኪኢቶ

1 ዖኦዚያኮ ናኣዚ ዒዮዓታሜፓ ሾይንቴ ዓካኣዜ
ዪሁዳይዳ ካኣታዼ ዎዶና፥ ሶኦሪያ ዓጮ ካኣቲ ሬፂኔንታ
ዒስራዔኤሌ ካኣቲ ሬማሊያ ናኣዚ ፓኣቁሄንታ ዖልዚሮ
ኮዒ ዬሩሳላሜ ሙኬኔ፤ ጋዓንቴ ዔያታ ዬሩሳላሜ ባሻኒ
ዳንዳዒባኣሴ።

2 ሶሪያ ዓጫ ዒስራዔኤሌ ካኣቶና፥ ዎላ ፔቴ ማዒ
ዖላኒጫኣቄሢ ዪሁዳ ካኣቲ ዋይዜ ዎዶና ዒዛንታ ዒዛኮ
ዴሮንታ ዲቃቲ ዢባሬና ሂዒንታ ሚሢጉዲ ዓጊፄኔ።

3 ዬካፓ ናንጊና ናንጋ ጎዳ ዒሲያሴም ሂዚ ጌዔኔ፦
«ኔናንታ ናኣዚ ኔኤኮ ሼሪያሹቤንታ ካኣቲ ዓካኣዜና
ካኣማኒ ማኣዓሢ ማስካ ዓሢኮ ጎዦ ባንሢ ዔኪ ዓኣዻ
ጎይፆኮ ዓኣ ኬዶ ዛሎ ቦቆሎ ዋኣፆ ዻዋሢ ዎታ ካሮ
ኬስኩዋቴ።

4ዒዚታሣንዳጉዲ፤ ሃሣዒዚዒጊጩዋጉዲ፤ታሚዳ
ዔኤቲሚጪጩባዱርሚጉዲማዔ፥ ዻጎ ዻጋዻ ሬዚኔና
ሶሪያ ዓጮ ዓሢ ሬማሊያ ናኣዚ ዛሎሮ ዲቃቲ ዒ ካራ
ባይዙዋጉዲ ዒዛምኬኤዜ።

5 ሶኦሪንታ ዔፕሬኤሜንታ ሬማሊያ ናኣዚ ባይዛኒ ሂዚ
ጌዒ ዞርቴኔ፤

6 ዪሁዳ ኑ ዖሊ ዓርቆም፥ ዓሶዋ ኑ ፓቂ ፓቂ ዣኣሊሲ
ዓጬሎ ኑ ጊሽቲ ዎይሦም፤ ዬካፓ ፃቢዔኤሌ ናኣዚ ኑ
ካኣታሣንዳኔ።»

7 ጋዓንቴ ናንጊና ናንጋ ጎዳ ሂዚ ጋዓኔ፦ «ዬይ ዔያቶኮ
ዞርቲፃ ጎኔ ማዓዓኬ፤ ፔቴታዖ ማዺንቲንዱዋያኬ፤

8 ዓይጎሮ ጌዔቴ፥ ሶሪያ ዓጮኮ ዑፆ ማዓዛ ዴማስቆ
ማዓዛ፥ ዴማስቆኮ ዑፆ ማዓሢ ሬፂኔኬ፤ ጊንሣ
ዒስራዔኤሌ ዓሶ ዛሎታቴ ላሂታሚ ዶንጎ ሌዔ ጋርካ
ቤሲ ዔያቶኮ ባይቂ ካኣቶ ዓጪማዒዔርቲፃ ዓታንዳኔ።

6:1 2ካኣቶ. ማ 15፡7፤ 2ፆኦሲ. ዓሃኬ 26፡23። 6:3 ዮሃ. ፆፔዻ 4፡8። 6:4 ዮሃ. ፆፔዻ 15፡8። 6:10ማቲ. 13፡14-15፤ ማር. 4፡12፤ ሉቃ.
8፡10፤ ዮሃ. 12፡40፤ ዳኪ. ማዾ 28፡26-27። 7:1 2ካኣቶ. ማ 16፡5፤ 2ፆኦሲ. ዓሃኬ 28፡5-6።

9 ዬያጉዲ ሃሣ ዒስራዔኤሌኮ ዑፆ ማዓዛ ሳማሪያ፥
ሳማሪያኮ ዑፃ ማዒ ዎይሣንዳሢ ካኣቲ ፓቁሄኬ።
«ዒንሢኮ ዶዲ ጉሙርቂሢ ባኣያታቴ ዒንሢያ

ዶዳዓኬ።»
ዓማኑዔኤሌኮሙኪፆ ዔርዛ ማላቶ

10 ናንጊና ናንጋ ጎዳ ላሚ ዓካኣዜምኬኤዛዖ፦
11 «ሳዖኮሊካ ዴማፓማዔቴያጫሪንጮኮሌካዑፃፓ

ፔቴማላታ ኔኤምዒንጋንዳጉዲ ናንጊና ናንጋ ጎዳ ሺኢቄ»
ጌዔኔ።

12 ዓካኣዜ ጋዓንቴ፦ «ማላታ ታኣም ዒንጌ ጌይ ታ
ዖኦጫዓ፤ ፆኦሲ ዎይታቴያ ዛጋኒ ታ ኮዓዓኬ» ጌዔኔ።

13 ዬያሮ ዒሲያሴ ማሃዖ ሂዚ ጌዔኔ፦ «ዒንሢ ካኣቲ
ዳውቴ ማኣሮ ዓሳ! ዋይዙዋቴ፤ ዓሶ ዒንሢኮ ሼናሲፃ
ዻኬም ፆኦሲ ዒንሢ ዖዪሳኒ ኮዓ?

14ዓካሪ ናንጊና ናንጋ ጎዳ ዒንሢምማላታዒንጋንዳኔ፤
ኩሙሢ ዉዱሮናይ ጎጳዻንዳኔ፤ ዓቲንቄ ናይያ ዒዛ
ሾዓንዳኔ፤ ዒዛኮ ሱንፆ ዒዛ ‹ዓማኑዔኤሌ›* ጌዒ
ጌሣንዳኔ፤

15 ዒዚያ ፑርታ ባኣዚ ሃሺ ኮሺ ባኣዚ ዶኦራኒ
ዳንዳዒሳ ዔራቶ ዴንቄ ዎዶና ዔኤሲና ዲኢቂና ሙዒ
ዑሽካንዳኔ።

16 ዓካሪ ዬይ ናዓሢ ኮዦ ፑርቶይዳፓ ዱማሲ
ዔራንዳሢኮቤርታ ኔኤኒዒጊጫዬንሢላምዖካኣቶንሢኮ
ዓጫ ዓሲ ናንጉዋ ዳውሌማዓንዳኔ።

17 «ናንጊና ናንጋ ጎዳ ዒስራዔኤሌ ዓሳ ዪሁዳ
ዓሶይዳፓ ዱማዼ ዎዳፓ ዓርቃዖ ዛጊንቲ ቤቂባኣ ሜቶ
ዎዴ ኔኤና ኔ ዴሮናይዳ፥ ኔ ዓዶ ካኣቱሞ ማኣሮ ዓሶይዳ
ዔኪ ሙካንዳኔ፤ ዬይያ ዓሶኦሬ ዓጮ ካኣቲ ኔ ጊዳ ዔኪ
ዬዓንዳኔ ጌይሢኬ።

18 «ዬኖ ዎዳ ሄላዛ ሃኬ ዓኣ ዓባዬ ዎሮ ዓጫፓ ጊብፄ
ዓሳ ሚርጌ ዉፃሌጉዲ፥ ዓሶኦሬ ዓሳ ሃሣ ፔ ዓጫፓ
ማሢጉዲ ሻዺሙኮም ፆኦሲ ዔያቶ ዉቲ ዔኤላንዳኔ።

19 ዔያታ ዲርጊ ሙኪ ዳውሎ ዶኦጮና ላሎ
ቆኦፖናይዳ፥ ዓንጊፆ ቶሾና ባኣታ ሄንቃ ማኣቶናይዳ
ቁንዳንዳኔ።

20 «ዬና ዎዳ ሄላዛ ናንጊና ናንጋ ጎዳ ዔፒራፂሴ ዎሮኮ
ሶኦ ሱካፓ ዔርጌ ዋኣዳ ጌይፃ ዓሶኦሬ ካኣቲ ዒንሢኮ
ቶኦኮ ጋሞንታ ቡኡጮንታ ዑፆ ጋሞዋ ቢያ ሜኤዳንዳኔ።

21 «ዬኖ ዎዶና ፔቴ ዓሲ ፔቴ ማሮና ላምዖ ማራይና
ቆላንዳኔ፤

22ዬያታ ሚርጌ ማኣፃ ዲኢቃፓ ዒዛም ኮይሳሙኡዚ
ቢያዒዴንቃንዳኔ፤ ዬያሮዓጬሎይዳሚርጌዓሶኮሙይ
ዑሽኮሢ ዔኤሲና ዲኢቂና ማዓንዳኔ።

23 «ዬኖ ዓቦና ሺያ ቢራ ኬሳንዳኔ ጌይ ማሎና ፔቴ
ሺያዶኦሪንቴዎይኔቱኮና ጎዦይዳቢያጋውዲናዓንጊሢና
ባቃላንዳኔ።

24 ዓጬላ ጋውዲና ዓንጊሢና ኩሜያ ማዓንዳሢሮ
ዴራ ዬያ ካዮ ጌላንዳሢ ቆኦሲና ሂኢሺያ ዓርቂኬ።

25 ሃያኮ ቤርታ ባላሻና ቦኦኪንቴም ሃኣካ ካፃ
ጌሜራ ቢያ ጋውዲና ዓንጊሢና ባቃልሴም ዖኦኒያ ዒኢካ
ዓኣዺንዱዋሴ፤ ጋዓንቴ ባይና ማራይና ሄንቃ ቤሲ
ማዓንዳኔ።»

8
ዒሲያሴ ናኣዚ ዴሮ ዲዒንቶኮ ማርካ ማዒፆ

1 ናንጊና ናንጋ ጎዳ ታኣም፦ «ዼኤፒ ሳሌዳ ዔኪጋፓ
‹ማሄር-ሻላል-ሃሽ-ባዝ›* ጌይ ዼኤፒሲ ፃኣፔ።

2 ጉሙርቂንታያ ማዔ ላምዖ ዓሲ፥ ጌይፃ ቄኤሳሢ
ዖኦሪዮኔና ቤራኪዮ ናኣዚ ዛካሪያሴ ማርካ ማሂ ዴይሤ»
ጌዔኔ።

3 ዬካፓ ዻካ ጋዓዖ ፆኦሲ ማሊፆ ኬኤዛ ታ ማቻ ጎጳዺ
ዓቲንቄናይሾዔኔ፤ዒማናናንጊና ናንጋ ጎዳታኣም፦ «ሱንፆ
ዒዛኮ ‹ማሄር-ሻላል-ሃሽ-ባዝ› ጌይ ጌሤ ጌዔኔ።

4 ናዓሢ ሃጊ ዓዴ፥ ዒንዴ ጌይ ዔኤላኒ ዳንዳዓንዳሢኮ
ቤርታ ዴማስቆ ዓጮሲንታ ሳማሪያ ዓጮ ቆሎዋ ዓሶኦሬ
ካኣቲ ቡሬምዲዒንቲ ዔውታንዳኔ» ጌዔኔ።

ዓሶኦሬ ካኣቲኮ ዖሎሮሙኪፆ
5 ናንጊና ናንጋ ጎዳ ላሚ ታኣም ኬኤዜኔ፤ ሂዚ ጌዔኔ፤
6«ታሢዎታሴሊሆሜኮዓልቃዋኣፆዔያታ ሃሺካኣቲ

ሬፂኔና ፓቁሄና ዔያታ ናሽኬኔ፤
7 ሃሢ ታኣኒ ዓሶኦሬ ካኣቲ ዒዛኮ ዎልቃዻያ ማዔ ዖሎ

ዓሶና ዎላ ዔያቶ ዑፃ ዔቂሳንዳኔ፤ ዒዛኮ ዖሎ ዓሶኮ
ሙኪፃ ዔፒራፂሴ ዎራ ኩሚ ዓጮ ቢያ ባይዛሢጉዲ
ማዓንዳኔ።

8ዒዚ ዎልቄና ዲጲጉዲ ኩሚ ዪሁዳ ዓጮ ጌላንዳኔ፤
ቢያ ባኣዚ ባይዚ ዱኡኪፆ ሌሊቱዋንቴ ኩሚፃ ኬስኪ
ቆርጮሄላንዳኔ፤» ያዺማዔቴያ ፆኦሲ ኑኡናዎላኬ፤ዒዚ
ኮይዳፔኤኮ ናኣቶ ጋኣዞዴማዓኣቺካፓሢጎይፆ ዓጬሎ
ካፓንዳኔ።

9 ዒንሢ ሃይ ዴራ ዖሎ ዒላቱዋቴ! ጋዓንቴ ዒንሢ
ባይቃንዳኔ፤ ሃሣ ዒንሢ ሃኬ ዓጮ ዓሳ ቢያ ዋይዙዋቴ!
ጋዓንቴ ዒንሢ ዓታዓኬ፤ ሃሢያ ዖልዚም ጊኢጊንቱዋቴ፤
ጋዓንቴ ዒንሢ ጋፓንዳኔ።

10 ዖልዚ ዖላኒያ ማሊ ቱኡቱዋቴ፤ ጋዓንቴ ዒንሢ ማሌ
ጎይፆ ዒንሢም ጊኢጋዓኬ፤ ዒንሢ ኮዔ ጎይፆ ጌስቱዋቴ፤
ፆኦሲ ኑኡና ዎላታሢሮ ዞርቲፃ ዒንሢሲ ጎናዻዓኬ።

ፆኦሲ ፔ ማሊፆ ኬኤዛሢም ላቴሢ
11 ታኣኒ ዴራ ዴንዴ ጎይፆ ዓኣዹዋጉዲ ናንጊና ናንጋ

ጎዳ ታና ፔኤኮ ዶዶ ዎልቆና ላቲ ሂዚ ጌዔኔ፦
12 «ዔያታ ‹ሃይ ዋይዚ ዒፃኒ ማሎናያኬ› ጋዓ ጎይፆ

ዒንሢያ ያዺ ጌዒፖቴ፤ ዒንሢ ዔያታ ዒጊጫ ባኮዋ
ዒጊጪፖቴ፤ ዲቃቲፖቴ።

13 ታኣኒ ቢያ ባኮ ዎይሣ ጎዳሢ ዱማዼያ ማዔሢ
ማሉዋቴ፤ ዒንሢ ዒጊጫኒ ኮይሳሢ ታና ሌሊኬ።

14 ታኣኒ ዱማዼ ጌኤሺ ሹቺኬ፤ ጋዓንቴ ሃያ ዴሮም ታ
ሎሎንሣ ሹቺ፥ ጊንሣ ሃሣ ዹቃ ላሌኬ፤ ዬይያ ዪሁዳንታ
ዒስራዔኤሌ ካኣቶ፥ ሃሣ ዬሩሳላሜይዳ ናንጋ ዓሶዋ ታ
ዓርቃ ፒሮኬ፤

15 ዬያሮ ሚርጌ ዓሳ ዹቂንታንዳኔ፤ ሎኦሚያ
ሜቃንዳኔ፤ ፒራሢናኣ ዓዺንታንዳኔ» ጌዔኔ።

ዦዎና ጎርሞይቶናም ኬኤዚንቴ ላቲሢ
16ዒዛኮማርካቶካፒዓርቄ፤ ታኣኮጊንፆ ሃንታ ናኣቶኮ

ዒኖ ጋራ ዓይሢ ሃሼ።
17 ናንጊና ናንጋ ጎዳ ዒስራዔኤሌ ዓሶይዳፓ ፔኤኮ

ዓኣፖ ካሮ ሺርሼኔ፥ ያዺማዔቴያ ታኣኒ ዒዛ ጉሙርቃኔ።

18 ዓካሪ ታኣና ናንጊና ናንጋ ጎዳ ታኣም ዒንጌ
ናኣቶና ፂዮኔ ዹኮይዳ ናንጋ ቢያ ባኮ ዎይሣ ጎዳይዳፓ

* 7:14 ዓማኑዔኤሌ ጌይፃ፦ ዔብሬ ዓሶሙኡጮና «ፆኦሲ ኑኡና ዎላኬ» ጌይሢኬ። 7:14ማቲ. 1፡23። * 8:1ማሄር-ሻላል-ሃሽ-ባዝ ጋዓዛ፦
ዔብሬ ዓሶሙኡጮና «ዲዒሢ ሩኡሬኔ፥ ቡራ ዑካዼኔ» ጌይሢኬ። 8:13 1ጴፂ. 3፡14-15። 8:15 1ጴፂ. 2፡8። 8:17 ዔብ. 2፡13።

ዒስራዔኤሌ ዓሶም ዒንጊንቴ ማላታና ዓኪ ዲቃሣ
ባኣዚናኬ።

19 «ዒላቲ ሃሣ ካሽካሺ ኬኤዛ ማርሾ ዓሶና ሃይቄ
ዓሶ ዔኤላ ጎርሞይቶ ዖኦጩዋቴ» ጌዒ ጌዒ ዒንሢ ጌሻ
ዓሲ ዓኣኔ፤ ዓካሪ ሼምፖና ዓኣ ዓሶ ዛሎ ሃይቄ ዓሶ
ዖኦጪፆይዳፓ ዴራ ፆኦዛሢ ዖኦጫኒ ኮይሱዋዓዳ?

20 ዒንሢ ዎጎና ማርካቶ ቃኣሎና ባንሢ ዓኣዹዋይ!
ዬያ ቃኣሎ ዔያታ ኬኤዚባኣቴ ጎኔና ካሪሢ ፖዒ ዔያቶም
ፖዒንዱዋሴ።

ሜቶ ዎዴ
21ዴራ ሃጊማዓ ዎዞ ቲቂ፥ ሃሣ ናይዺንታዖ ሳዔሎይዳ

ሴካ ሃንጋ ሜታዺ ሃንታኔ፤ ዔያቶ ናይዼሢሮ ዻጋዺ ሌካ
ጫሪንጮዛጊ ዛጊ ፔኤኮ ካኣቲንታሜሌ ፆኦዞዋጫሽኪ
ጋዳንቃኔ።

22 ዬካፓ ዔያታ ሊካ ሳዖ ባንሢ ዛጋንዳኔ፤ ዔያታ
ዛጋንዳሢ ዋኣዪሢ፥ ዹሚንታ ዒጊቻ ቃኣዮንታኬ፤ ሻኔ
ዹሚዳኣ ዔያታ ኬኤሪንታንዳኔ።

9
ሃጊ ካኣታዻንዳ ኮሺ ካኣቲ

1 ዬንሢ ቤርታ ሜታዼዞንሢ ጋዓንቴ ላሚ ሜታ
ሄላዓኬ።
ሚናኣ ዎዶና ዛብሎኦኔንታ ኔፒታኣሌሜንታ ዓጫ

ቶኦቺንቲ ናንጌኔ፤ ሙካ ዎዶይዳ ጋዓንቴ ሜዲቴራኒያ
ባዞኮ ዓባ ኬስካ ባንፃፓ ዓርቃዖ ዴንዲ ዮርዳኖሴ ሱኮ
ሄላንዳኣና ዓኣ፥ ባሼ ሜሌ ዴራ ማዢ ዴዔ ጌሊላ ዓጫ
ቦንቺንታንዳኔ።
2ዹሞይዳ ናንጋ ዴራ

ሃሢ ዼኤፒ ፖዒ ዛጌኔ፤
ሃይቦ ሺቦ ዓጮይዳ ናንጋዞንሢማኣ ቢያ ፖዒ
ኬስኬኔ።

3 ናንጊና ናንጋ ጎዳሢዮ! ዴሮ ኔኤኮ ኔ ሚርጊሼኔ፤
ዔያቶም ዎዛ ኔ ዺቢሼኔ፤
ዓሲ ማኣሊ ቡራ ዎዶና
ሃንጎ ዔኤቢ ዲዒ ዔካኣና ዎዛዻሢጉዲ
ኔኤኮ ዴራኣ ኔ ማዼ ባኮና ዎዛዻኔ።

4ሚና ቤርታ ኔ ሚዲያሜ ዓሶ ባሼሢጉዲ
ሃሢያ ኔኤኮ ዴሮ ባቃና ጌሢ ዎይሦ ቃንባሮንታ
ዔያቶኮ ጊኢሮ ጳርቃ ኮኦሎ ኔ ሜንሤኔ፤
ሃሣ ዴሮ ኔኤኮ ዋዪሲ ዎይሣሢያ ኔ ባሼኔ።

5 ዖሎ ዓሶኮ ዱርዛ ቢያ
ዔያቶኮ ሱጉፆሙላኮና ዓፒላኣ ቢያ
ታሚዳሚቺንታያ ማዓንዳኔ፤
ሃንፂሌጉዲማዒያ ዔኤሢንታንዳኔ።

6 ሃይሾ ናይ ኑኡም ሾይንቴኔ፤
ዓቲንቄ ናይያ ኑኡም ዒንጊንቴኔ፤
ዒዚያ ሱኡጌ ማዓንዳኔ፤
ሱንፃ ዒዛኮ፦ «ዞሪፆና ዲቃሢ ሄርሺሳያ፥ ዎልቄና
ዼኤፒ ፆኦሲ፥

ናንጊና ናንጋ ዓዶ፥ ኮሹሞኮዋ ሱኡጌ»
ጌይንታንዳኔ።

7ዒዛኮ ካኣቱሞ ቢታንቶኮ ዛጲ ባኣሴ፤
ካኣቱማ ዒዛኮ ናንጊና ኮሹሞ ኩሜያ ማዓንዳኔ፤
ሃኖይዳፓ ዓርቃዖ ናንጊና ናንጊ ሄላንዳኣና
ዳውቴኮ ካኣቱሞ ዖይታ ዾቂንቲ ዶዳንዳጉዲ
ማሃንዳኔ፤

ቢያ ባኮ ዎይሣ ጎዳ ማዔ ፆኦዛሢኮ
ፔጊዳፓሜሌካኣሽኪንቶምኮዑዋዒና ዬያማዻኒ
ማሊ ቱኬኔ።

ፆኦሲ ዒስራዔኤሌ ዴሮ ሜታሳንዳያ ማዔሢ
8 ናንጊና ናንጋ ጎዳ ያይቆኦቤ ዜርፆ ዒስራዔኤሌ ዑፃ

ዎጋንዳዎጌቃኣላዳኬኔ፤ዬይዎጋማዾይዳፔኤቃንዳኔ።
9 ዒስራዔኤሌ ዴሮና ሳማሪያ ካታማ ናንጋዞንሢ ቢያ

ዬያ ማዼሢ ፆኦሲታሢ ዔራንዳኔ፤ ጋዓንቴ ዖቶርቃ ዓሲና
ዋይዚ ዒፃ ዓሲ ማዒ፦

10 «ፁኡቤ ጌይንታ ባኮይዳፓ ኮሺንቴ ኬኤላ ዶዔኔ፤
ኑኡኒ ጋዓንቴ ጊንሣ ዓርሲንቴ ሹቺና ኬልቃንዳኔ፤ ቦኦቦ
ሚፆና ኮሺንቴ ቱርቱራ ሜቄኔ፤ ኑኡኒ ጋዓንቴ ዶኦሪንቴ
ሊባኖኦሴ ሚፆ ቤዛ ዓኣሣንዳኔ» ጋዓንዳኔ።

11 ናንጊና ናንጋ ጎዳ ዔያቶኮ ሞርኮ ማዔ ዓሶ ዔቂሲ
ዔያቶ ዖሊሻንዳኔ።

12 ሶኦሪያ ዓሶ ዓባ ኬስካ ባንፃፓ፥ ፒልስፄኤሜ ዓሶ
ዓባ ጌላ ባንፃፓ ዳኪ ዒስራዔኤሌ ዓሶኮ ካራ ታይዚ
ዓርቂሴኔ፤ዬይቢያ ያዺማዔንቴ ፆኦሲኮዻጋሺሚባኣሴ፤
ዒዛኮ ዔያቶ ሜታሳኒ ዔቄ ኩጫማዒባኣሴ።

13ዴራ ጋዓንቴ ዔያቶ ሜታሴ ናንጊና ናንጋ ጎዳ ባንሢ
ማዒባኣሴ፤ ጊንሣ ዒዛ ኮዓያ ማዒያ ጴዺባኣሴ።

14 ዬያሮ ናንጊና ናንጋ ጎዳ ፔቴ ኬሊዳ ዒስራዔኤሌ
ዓሶባኣካቶኦኪ ሃሣዑንኪማዔዓሶ፤ ጊንሣ ሃሣሜኤፄና
ካኣፖናጉዲ ፓይዲንታዞንሢ ቲቂ ሺኢሻንዳኔ።

15 ቶኦኮ ጌዒንቴዞንሢ ጪሞና ቦንቺንታ ሱኡጎናኬ፤
ዑንኮ ጌይንቴዞንሢ ሉኡዙሞና ፆኦሲ ማሊፆ
ኬኤዛዞንሢኬ።

16 ሃያ ዴሮ ዔኪ ዓኣዻ ዓሳ ዻቢሼኔ፤ ዴራኣ ጎይፃፓ
ኬስኪ ዣኣሌኔ።

17 ዬያሮ ናንጊና ናንጋ ጎዳ ዼጌሢ ሜታሳንዳኔ፤
ላኣሎ ዜኤሮ ዒንዶንሢና ዲቻ ዓሳባኣ ዜኤሮ ናኣቶም
ሚጪንቲንዱዋሴ፤ ፔቴ ፔቴሢቢያ ጋኣዳያና ፑርታ ማዻያ
ማዔኔ፤ ፔቴ ፔቴ ዓሶ ዒንዲርዛፓ ጌስቲንታ ሃይሳ ጌኔ
ኩሜያኬ፤ዬይቢያማዔቴያ ፆኦሲኮዻጋ ሃጋሺሚባኣሴ፤
ዒዛኮ ዔያቶ ሜታሳኒ ዔቄ ኩጫማዒባኣሴ።

18 ዴሮኮ ፑርቱማ ታሚጉዲ ዔኤታኔ፤ ጋውዶንታ
ዓንጊፆንታ ዴኤሎ ካዮዋ ሙዓኔ፤ ዬያኮ ጩባ ኬስካኣና
ሙሊንቲ ቱርቱሪ ዔቄያ ማላኔ።

19 ቢያ ባኮ ዎይሣ ጎዳሢ ዻጋዼኔ፤ ዒዚ ዓጋ
ሜታሢ ዓጬሎይዳ ቢያ ታሚጉዲ ዔኤታንዳኔ፤
ዴራ ዒማና ሃንፂሌጉዲ ማዓንዳኔ፤ ጌርሲ ጌርሲም
ሚጪንቲንዱዋሴ።

20 ፔቴ ዛሎና ዔያታ ሙዓኔ፥ ጋዓንቴ ዔያታ ናይዼ
ጎይሣኬ፤ ዬያጉዲ ባጎ ዛሎና ሹኡሪ ኩኡላኔ፥ ጋዓንቴ
ዔያታ ሚሽኩዋሴ፤ ፔቴ ፔቴ ዓሳ ፔኤኮ ዒጊኖ ዓሽኮ
ሙሙዓኔ።

21 ዬይያ፦ ሚናኣሴ ዔፕሬኤሜ፥ ዔፕሬኤሜያ ሚናኣሴ
ሙዓንዳኔ፤ ላምዖ ፃጳ ዎላ ፔቴ ማዒ ዪሁዳ ዖላኒ
ኬስካንዳኔ፤ ዬይ ቢያ ማዔንቴ ናንጊና ናንጋ ጎዳኮ
ዻጋ ሃጊ ሺሚባኣሴ፤ ዔያቶ ሜታሳኒ ዒዛኮ ዔቄ ኩጫ
ቤዛኣኬ።

10
1ዴሮ ታኣኮ ሄርቂ ዎይሣ፥ ፒዜ ማዒባኣ ዎጎ ኬሳ ዓሳ

ዒንሢና ባዴዔቴ!
9:1ማቲ. 4፡15። 9:2ማቲ. 4፡16፤ ሉቃ. 1፡9። 9:7 ሉቃ. 1፡32-33።

2ማንቆ ዓሳ ቶኦኪ ባይቃንዳጉዲና ጌኤዞና ዓሳ ፒዜ
ዎጌ ዴንቁዋጉዲ ዒንሢ ማዻ ጎይፃ ዬያኬ፤ ዒንሢኮ ዬያ
ማዾና ላኣሎ ዜኤሮ ዒንዶንሢና ዲቻ ዓሳባኣ ዜኤሮ
ናኣቶኮ ቆሎ ዒንሢ ቡራኔ።

3 ዒንሢኮ ዬያ ቢያ ጌኖ ማዾሮ ፆኦሲ ዒንሢ ሜታሳ
ዎዶና ዒንሢ ዎይታንዳይ? ዒንሢ ዑፃ ሄላንዳ ባይሲንታ
ሃኬ ዓጫፓ ሙካ ዎዶና ዓይጌ ዒንሢም ኮሽካንዳይ?
ዒማና ማኣዶ ዒንሢ ዴንቃኒ ዖ ባንሢ ዓኣዻንዳይ? ሃሣ
ቆሎ ዒንሢኮ ዒንሢ ዓንካ ዓኣቻንዳይ?

4ዲዒንቲሢና ሃይቢናይዳፓ ዎይቲ ዒንሢ ቶላንዳይ?
ዬይ ቢያ ማዔንቴ ናንጊና ናንጋ ጎዳኮ ዻጋ ሃጋ ማዒባኣ
ጎይሣኬ፤ዒንሢሜታሳኒዒዛኮዔቄኩጫኣማዒባኣሴ።

ዓሶኦሬ ዓጮ ካኣቲ ፆኦሲኮ ዓንጋሞ ማዔሢ
5 ናንጊና ናንጋ ጎዳ፦ «ታኣኮ ዻጎ ኮኦሎ፥ ሃሣ ዣኣጮ

ማዔ ዓሶኦሬ ኔና ባዴዔ!
6 ቆሎ ዔያቶኮ ቡራንዳጉዲ፥ ዲዒ ዔካ ባኮዋ

ጋኣዛንዳጉዲ፥ ጎይሢዳ ዓኣ ዾቃሌጉዲ ዒ ዔያቶ
ሄርቃንዳጉዲ፥ ፆኦሲ ካኣሽኩዋ ዴሮ ማዔ ታና ዻጋሳ ዓሶ
ዖላንዳጉዲ ታ ዳካንዳኔ።»

7 ዒዛ ማሊፃ ጋዓንቴ ዬያቱዋሴ፤ ዬይ ባካ ዒዛ
ማሊፆይዳ ባኣሴ፤ ዒዛ ማሊፃ ዛላ ዻኮንሢ ሌሊቱዋንቴ
ሚርጌ ዴሮ ባይዛኒኬ።

8 ዬይ ካኣታሢ፦ «ታኣኮ ዖሎ ዓሶ ዓይሣ ዓሳ ቢያ
ካኣቶቱዋዓዳ?

9 ታኣኒ ካሊኖኔ፥ ካርካሚሼ፥ ሃማቴንታ ዓርፓዴ
ካታሞዋ ባሼኔ፤ ሃሣ ሳማሪያንታ ዴማስቆንታ ታ ዴማ
ታኣኒ ማሄኔ።

10 ሃያኮ ቤርታ ታኣኒ ዬሩሳላሜና ሳማሪያናይዳፓ ባሼ
ካኣሽኮ ሜሌ ፆኦዛ ኩሜ ካኣቶ ባሼኔ።

11 ሳማሪያ ዓጮና ዒዞኮ ካኣሽኮ ሜሌ ፆኦዞ ታኣኒ
ማዼሢጉዲ ዬሩሳላሜና ዒኢካ ዚጎ ማላቶ ዑፃ ታኣኒ
ማዺንዱዋዓዳ!» ጌዒ ሄርሺንቴኔ።

12 ጋዓንቴ ናንጊና ናንጋ ጎዳ፦ «ዬሩሳላሜና ፂዮኔ
ዹኮይዳ ታኣኒ ማዻንዳ ባኮ ቢያ ማዺ ኩንሤስካፓ
ዒዛኮ ሄርሺንቶና ዖቶርሙሞ ቢያ ዛሎሮ ዓሶኦሬ ካኣቲ
ታ ሜታሳንዳኔ» ጌዔኔ።

13 ዓሶኦሬ ካኣቲ ሄርሺንቶና ኬኤዛዖ፦ «ሃያ ቢያ
ታኣኒ ማዼሢ ታኣኒ ታኣሮኬ፤ ታኣኒ ዶዲ፥ ጊንሣ ዔራና
ጪንጫኬ፤ ካኣቶ ዓጮኮ ባኣካ ዓኣ ዛጶ ታኣኒ ሺኢሼኔ፥
ዔያታ ቡኩሴ ቆሎ ቢያ ታኣኒ ዔኬኔ፤ ዬንሢ ዓጮንሢዳ
ናንጋ ዴሮ ቢያ ታኣኮ ዎልቆና ታ ዔያቶ ዻውሲሴኔ።

14 ዓጮ ካኣታ ቢያ ታ ቤርታ ካፒ ማኣሪጉዲ ማዔኔ፤
ሜታ ባኣያ ጱኡላ ቡኩሲንታሢጉዲ ቆሎ ታ ቢያ ዔያቶኮ
ቡኩሲዔኬኔ፤ዬያታኣኒማዼዎዶናካፒፔጱኡሎላኣጋኒ
ባራኒሺራሢጉዲ፤ ጊንሣሙሱሮና ቆንቃኒ ጋዓሢጉዲታዖ
ዓጊፄይ ባኣሴ» ጌዔኔ።

15ናንጊና ናንጋ ጎዳ ሂዚጋዓኔ፦ «ሄርጋሚሢቆፃዎዶና
ቆፃ ዓሢዳ ዔቃኒ ዳንዳዓ? ጊንሣ ማጋኣዜ ጌይንታ ዓንጋ
ሚፆ ፑኡሳ ዓሢዳ ዔቃኒ ዳንዳዓ? ዬያጉዲ ኮኦሎኮዋ
ዔኪ ሃንታ ዓሢ ዑፃ ዎልቄ ባኣሴ።»

16 ዬያሮ ቢያ ባኮ ዎይሣ ጎዳሢ ዎልቆና ዓኣ ዖላ
ዓሶይዳ ዖኦፒሳ ሃርጌ ዳካንዳኔ፤ ዑፆ ጋራ ታሚጉዲሚቻ
ቆሢያ ዔኤሣንዳኔ።

17 ዒስራዔኤሌ ዓሶኮ ፖዖ ማዔ ፆኦዛሢ ፔኤሮ
ዬያ ዓሶም ታሚ ማዓንዳኔ፤ ዒስራዔኤሌ ዓሶኮ ዱማዼ

ፆኦዛሢ ፔኤሮ ፔቴ ኬሊና ጋውዶና ሃንጎ ዓንጊፆዋ
ዓይሱዋዖ ቢያ ሚቺ ጋፒሳ ታሚሎስቶጉዲማዓንዳኔ፤

18 ዎዻ ዶርዓ ዓሲ ዖኦፒሲ ዎዻሢጉዲ፥ ዲም ጌዔ
ዴኤሎ ካዮና ማሎ ጎዣኣ ጋፒ ባይቃንዳኔ።

19ዴኤሎ ካዮይዳ ዓታ ሚፃ ፓይዶና ዻካንዳሢሮ ዻካ
ናይታዖ ፓይዳኒ ዳንዳዓኔ።

ሃይባፓ ዓቴ ዒስራዔኤሌ ዓሶ
20ዒማና ዒስራዔኤሌኮ ፒኢጫዺ ዓቴ፥ ያይቆኦቤኮ

ባይሲንታፓ ዓቴ ዴራ ዔያቶ ሜታሢ ሄሊሴ ዓሶኦሬ ዓሶ
ጉሙርቂንዱዋሴ፤ ዬያ ዓሶ ጉሙርቆ ሃሺዒስራዔኤሌኮ
ዱማዼ ፆኦዛሢ ጎኔና ዔያታ ጉሙርቃንዳኔ።

21 ያይቆኦቤኮ ፒኢጫዺ ዓቴዞንሢ ዎልቆና ዓኣ
ፆኦዛሢ ባንሢ ጎኑሞና ማዓንዳኔ።

22 ዎዚ ዒስራዔኤሌ ዓሶኮ ሚርጉማ ባዞ
ማኣሻሎጉዲ ማዔያታቴያ ዔያቶ ባኣካፓ ዻቃንዳዞንሢ
ዻኮንሢ ሌሊኬ፤ ዴሮ ባይዛኒ ኮይሳያ ማዔ ጎኑሞ ዎጌያ
ጊኢጊንቴኔ።

23ሂዮ! ቢያባኮዎይሣጎዳማዔፆኦዛሢዓጬሎይዳ
ቢያ ዓጋንዳኔ ጌዒ ማሌ ባይሲንቶ ዔኪሙካንዳኔ።

ፆኦሲ ዓሶኦሬ ዓሶይዳ ሜቶ ዓጋንዳሢ
24 ቢያ ባኮ ዎይሣ ጎዳ ማዔ ፆኦዛሢ ፂዮኔይዳ

ናንጋ ዴሮም፦ «ዎዚ ሃያኮ ቤርታ ጊብፄ ዓጫ ዒንሢ
ሄርቂ ዎይሤሢጉዲዔያታ ዒንሢ ሄርቂ ዎይሣያ ማዔቴያ
ዓሶኦሬ ዓሶ ዒጊጪፖቴ።

25ዻካኬሊኮጊንፃፓዒንሢዳታዻጋዻዻጋ ጋፓንዳኔ፤
ዬካፓ ጊንሣ ሺሪ ዔያቶ ታ ባይዛንዳኔ።

26ታኣኒ ቢያ ባኮ ዎይሣ ጎዳ ማዔ ፆኦዛሢ ዖሬቤ ላሎ
ዓጮይዳ ሚኢዲያሜ ዓሶ ጳርቄሢጉዲ ዓሶኦሬ ዓሶዋ
ዢኢራፖና ታ ጳርቃንዳኔ፤ ጊብፄይዳ ታ ማዼ ጎይፆ ታኣኮ
ኮኦሎ ታኣኒ ዔፒራፂሴ ዎሮይዳኣ ዔቂሳንዳኔ።

27 ዬኖ ዎዶና ታኣኒ ዒንሢ ዓሶኦሬ ዓሳ ሄርቂ
ዎይሣሢዳፓ ኬሳንዳኔ፤ ዬካፓ ዔያቶኮ ሄርቂ
ዎይሦ ቃንባራ ዒንሢኮ ዓንዱርሙሞይዳፓ ዔቄያና
ሜሜቃንዳፓዓቴም ባቃኖይዳ ዋኣፂንቴ ጎይሣ ዴዓዓኬ»
ጋዓኔ።

ዖሎሮሙኬ ዓሳ ዖሌ ዖሎ
28 ዬይ ዖሎ ዓሳ ዓያቴ ጌይንታ ካታሞ ጌሌኔ፤ ዬካፓ

ሚጊሮኔ ጊዴና ጌይ ዓኣዻኣና ዔያታ ፔኤኮ ዓርቄ ባኮ
ሚክማሴይዳ ጌሤኔ።

29 ዒኢና ዓኣዻ ጎይፆና ቲቂ ዓኣዺ ዓዳኣሬ ጌይንታ
ቤዛ ዔያታ ዎርቃዛ፥ ራኣሜ ካታሞይዳ ናንጋ ዓሳ ቢያ
ዲቃቴኔ፤ ካኣቲ፥ ሳዖኦሌ ካታሞ ጊቢዓይዳ ናንጋ ዓሳ ቢያ
ዓኣሺንቴኔ።

30ዔኤዛታ ጋኣሊሜ ዴሬዮቴ! ዉውይ ጎዑዋቴ! ሃሣ
ላዪሻሜ ዴሬዮቴ! ዋይዙዋቴ! ዓናቶቴ ዓሲዮቴ! ማሂ
ኬኤዙዋቴ!

31ማዲሜናሄና ጌቢሜ ዴራ ፔኤኮ ሼምፓሢ ዓይሳኒ
ጳሽኪ ጳሽኪኬ።

32ሞርካ ሃኖ ኖኦቤካታሞይዳዓኣዖ ዬሩሳላሜካታሞ
ማዔ ፂዮኔ ጌሜሮ ዒጊቺሢሮ ኩጮ ዓጊሢ ዓጊሢኬ።

33ቢያ ባኮ ዎይሣ ጎዳሢሚሢዳፓ ቲቂንቴ ካኣፒጉዲ
ሜንሢ ሜንሢ ዔያቶ ኬይሳንዳኔ፤ ጊንሣ ዔያቶ
ባኣካፓ ዖቶርቃያ ማዔሢና ኮሺ ዼጊ ጌዒ ዖቶርቃሢ
ዻውሲንታንዳኔ።

34 ዴኤሊ ካይዚዳ ዓኣ ሚሢ ሄርጋና ቆፂንቲ
ዶዓሢጉዲ ናንጊና ናንጋ ጎዳ ዔያቶዋ ቆፃንዳኔ፤
ዶኦሪንቴያማዔሊባኖኦሴሚፃቆፂንቲዶዓሢጉዲዔያታ
ዎልቆ ፆኦዛሢ ዔያቶ ቆፄም ዶዓንዳኔ።

11
ኮሺ ማዔ ካኣቶ ዎዴ

1ሚሢኮ ዱርሚ ቶሻሢና ዴማፓ ካኣፒ ኬሳሢጉዲ፥
ዬያጉዲ ዒሴዬ ዜርፃፓ ፔቴ ካኣቲ ኬስካንዳኔ፤

2 ናንጊና ናንጋ ጎዳኮ ዓያና ዒዛ ዑፃ ናንጋንዳኔ፤
ዔራቶና ማሊ ጶቂሥሢ ዓያና
ዞሮና ዎልቄ ዓያና
ዔራቶና ናንጊና ናንጋ ጎዳዒጊጪሢዓያናናዒዛይዳ
ሃውሻንዳኔ።

3 ናንጊና ናንጋ ጎዳ ዒጊቹሞና ዒ ዎዛዻንዳኔ፤
ዒዚ ዛጋሢና ሌሊ ዎጊንዱዋሴ፤
ዋይዜሢና ሌሊያ ዒ ጌስቲ ዔቂሲንዱዋሴ።

4 ጋዓንቴ ማንቆ ዓሶም ጎኑሞና ዎጋንዳኔ፤
ማኣዳያ ባኣዞንሢም ታርዤማዒ

ዔያቶ ዛሎ ጌስቲ ዔያቶ ዒ ቦንቺሳንዳኔ፤
ዻንጋፓ ኬስካ ኮኦሎና ሳዖ ዒ ጳርቃንዳኔ፤
ፔኤኮ ዻንጎ ዑኡዞና ፑርቶ ዓሶ ዒ ዎዻንዳኔ።

5ዒ ፔኤኮ ዴሮ ዎይሣኒ ኬርና ቱካሢ ጎኑሞ
ኬርና ዒ ማራሢያ ጉሙርቂንቲሢ ማዓንዳኔ።
6 ያኣዮና ማራይና ፔቴይዳ ናንጋንዳኔ፤

ማኣካኣ ዋናናኣቶና ሄንቃንዳኔ፤
ናኣሪና ሃጊ ዔቃ ዓዴ ዞቢና ዎላ ሄንቃንዳኔ፤
ዻካ ናይ ዔያቶ ዒሺ ዒሺ ሃንታንዳኔ።

7 ባይና ዲቤ ጌይንታ ቦዖና ዎላ ኬስካንዳኔ፤
ናኣሮና ዞቦ ናኣቶና ዎላ ፔኤቃንዳኔ፤
ዞባ ጌማይጉዲ ጎቦሙዓንዳኔ።

8ዻንቃ ናይ ሾኦዦኮ ዔቶ ዓጫ ዓማላንዳኔ፥
ዻንሢ ጉኡጴ ናይ ጎፖ ዔቶይዳ ፔ ኩጮ ዳካንዳኔ።

9 ናንጊና ናንጋ ጎዳኮ ዱማዼ ዹኮ ዓይጎ ሜታኣ
ሄሊንዱዋሴ፤

ባዚ ዋኣሢና ኩማሢጉዲ
ሳዓ ናንጊና ናንጋ ጎዳ ዔራዞንሢና ቦንቻዞንሢና
ኩማንዳኔ።

ሼንፔና ዓቴ ዲዒንቴ ዓሶኮ ማዒፆ
10 ዒማና ዒሴዬ ዜርፃሢ ዴሮኮ ማላታ ማዒ

ዔቃንዳኔ፤ ዴራዒዛኮዓንዳኔ፤ዒ ናንጋማኣራቦንቺንቴያ
ማዓንዳኔ።

11 ዬኖ ዎዶና ናንጊና ናንጋ ጎዳ ላሚ ጊንሣ ዎልቄ
ማዾማዻንዳኔ፤ ዬይያ፦ ዓሶኦሬይዳ፥ ጊብፄይዳ፥ ጳፂሮሴ
ዓጮይዳ፥ ዒቶጲያይዳ፥ ዔኤላሜይዳ፥ ባብሎኔና
ሃማቴናይዳ፤ ዬያጉዲ ሃሣ ባዞ ኮይሎ ዓጮና ዋኣፆ
ሳዞናይዳ ናንጋ ፒኢጫዺ ዓቴ ዓሶ ፔ ዓጮማሃንዳኔ።

12 ዴሮም ዒ ማላታ ዾቂ ዔቂሳንዳኔ፤ ዒስራዔኤሌኮ
ዜርቂንቲ ዴንዴ ዓሶ ማሂ ዔኪ ሙካንዳኔ፤ ዬያጉዲ
ዜርቂንቲ ዓኣ ዪሁዳ ዴሮዋ ዓጮኮ ዖይዶ ባንፃፓ
ቡኩሳንዳኔ።

13 ዬካፓ ዔፕሬኤሜኮ ጌኖ ማዻ ጋፓንዳኔ፤ ዪሁዳኮ
ሞርካኣ ባይቃንዳኔ፤ ዪሁዳኣ ዔፕሬኤሜዒፂፆ ሃሻንዳኔ።

14 ላምዖንሢ ዎላ ፔቴ ማዒ ዓባ ጌላ ባንፆና
ፒሊስፄኤሜ ዓሶይዳ ዔቃንዳኔ። ዓባ ኬስካ ባንፆና ናንጋ
ዴሮኮዋ ቆሎ ዔያታ ቡራንዳኔ፤ ሃሣ ዔኤዶሜና ሞዓኣቤ
ዴሮ ዔያታ ባሻንዳኔ፤ ዬካፓ ዓሞኦኔ ዴራ ዔያቶም
ዓይሢንታያ ማዓንዳኔ።

15 ናንጊና ናንጋ ጎዳ ጊብፄ ባዞኮ ሳዖ ዛሪ ጌሌ
ዋኣፆ ሚጪሳንዳኔ፤ ዓይጎ ዓሲያ ቶኪና ፒንቃኒ
ዳንዳዓንዳንጉዲ ዔፒራፂሴ ዎሮ ዶዲ ዢባሬ ዢባርሺሲ
ላንካይ ዻካ ዻካ ዛሬ ማሂ ፓቃንዳኔ።

16 ፆኦሲ ዔያቶኮ ቤርታ ዓዶንሢ ጊብፄ ዓጫፓ ኬሴ
ዎዶናማዼ ጎይፆ ሃሢያ ባይሲንታፓዓቴዒስራዔኤሌዴሮ
ዓሶኦሬ ዓጫፓ ኬስካንዳ ጎይፆ ዔያቶም ጊኢጊሻንዳኔ።

12
ጋላታ ዓይኑሞ

1 ዬኖ ዎዶና ኔ ሂዚ ጌይ ናንጊና ናንጋ ጎዳ ቦንቾም
ዓይናዻንዳኔ፦

«ናንጊና ናንጋ ጎዳሢዮ! ሃያኮ ቤርታ ኔ ታና ጎሬኔ፤
ሃሢ ኔ ጋዓንቴ ዻጎ ኔኤኮ ማሂ
ታና ዶዲሼሢሮ ታ ኔና ጋላታኔ።

2 ጎኔና ፆኦሲ ታኣኮ ዼኤሻሢኬ፤
ዒዛ ታ ጉሙርቃሢሮ ታና ዒጊቻያ ባኣሴ፤
ናንጊና ናንጋ ጎዳሢ ታኣኮ ዎልቃሢና ዶዱማሢናኬ፤
ዒዚ ታኣኮ ዼኤሻሢያ ማዔኔ።

3ዻቂንቶኮ ዓልቃ ዋኣፆ
ዎዛና ዒንሢዱዓንዳኔ።»

4ዬኖ ኬሎና ሂዚ ዒንሢ ጋዓንዳኔ፦
«ናንጊና ናንጋ ጎዳ ጋላቱዋቴ!
ዒዛኮ ሱንፆዋ ቦንቹዋቴ!
ዴሮ ባኣካ ዒዚማዼ ባኮ ኬኤዙዋቴ!
ዒዛኮ ዼኤፑሞዋ ማርካዹዋቴ!

5 ዒዛኮ ዼኤፖ ማዾሮ ናንጊና ናንጋ ጎዳ ቦንቾም
ዓይናዹዋቴ!

ዬይ ዒዛኮ ዼኤፖ ማዻ ዓጮ ቢያይዳ
ዔርታንዳጉዲማሁዋቴ።

6 ዒንሢ ባኣካ ዓኣ ዒስራዔኤሌ ዓሶኮ ዱማዼሢ ዼኤፒ
ማዔሢሮ

ፂዮኔይዳ ናንጋ ዓሳ ቢያ ዎዛና ዒላሹዋቴ!»

13
ፆኦሲ ባብሎኔ ዓጮይዳሜቶ ዓጋንዳሢ

1 ዓሞፄ ናኣዚ፥ ዒሲያሴ ፆኦሲ ዒዛም ፔጋሲ ዻዌም
ባብሎኔ ዓጮ ዛሎኬኤዜ ፆኦሲ ማሊፃ ያዺኬ፤

2 ዔኤቢ ፔቴታዖ ባቃሉዋ ዹኮ ቶኦካ ዔቂጋፓ ማላታ
ማዓ ባኣዚ ዾቁዋቴ፤ ዑኡዞ ዒንሢኮ ዼጊዲ ዒላቱዋቴ፤
ሱኡጋ ጌላ ካሮና ዔያታ ጌላንዳጉዲ ኩቻ ቤኤዙዋቴ።

3 ዻጎ ታኣኮ ማዾይዳ ዔያታ ፔኤሻንዳጉዲ ታኣም
ዱማዼዓሶ ታ ዓይሤኔ፤ ታኣኮ ባሺፆና ዎዛዻ፥ ታኣኮዔርቴ
ዎልቆና ዓኣ ዓሶ ታ ዔኤሌኔ።

4 ዹኮይዳ ዒላቲንታ ዒላቶ ዋይዙዋቴ፤ ዬይ ዒላታ
ፔቴይዳ ቡኬ ሜሌ ዴሮ ካኣቶኮ ዣላሢኬ፤ ቢያ ባኮ
ዎይሣጎዳሢፔኤኮ ዖሎዓሶ ዖልዚምጊኢጊሺጊኢጊሺኬ፤

11:1 ዮሃ. ፆፔዻ 5፡5፤ 22፡16። 11:4 2ቴስ. 2፡8። 11:5 ዔፕ. 6፡14። 11:6 ዒሲ. 65፡25። 11:9 ዒምባ. 2፡14። 11:10 ሮሜ
15፡12። 11:15 ዮሃ. ፆፔዻ 16፡12። 12:2ኬሲ. ማፃ 15፡2፤ ዓይኑ. 118፡14። 13:1ዒሲ. 47፡1-15፤ ዔር. 50፡1—51፡64።

5 ዔያታ ዓጮኮ ጋፖ ማዔ ሃኬ ዓጫፓ ሙኬያኬ፤
ናንጊና ናንጋ ጎዳ ዓጬሎ ጉቤ ባይዛኒ ዻጎኮ ዓንጋሞ
ማዔ ዖሎ ዓሶ ኬሴኔ።

6 ቢያ ባኮ ዎይሣ ጎዳ ባይሲንታ ዔኪ ሙካ ኬላ
ዑኬሢሮ «ኑና ዎኦ!» ጌይ ጌይ ዬኤኩዋቴ።

7 ዒጊቹሞይዳፓ ዔቄያና ጉቤ ዓሶኮ ዔኤቢ ዎልቃ
ጌላንዳኔ፤ ቢያሢያ ዒጊቹሞና ጎጲ ዋኣፃንዳኔ።

8ሾዓ ላኣሊ ሾይጮናሜታዻሢጉዲዔያታ ዒጊቹሞና
ሜታዻንዳኔ፤ ዬያ ሌሊቱዋንቴ ዎሊዔያታዒጊቹሞናሴካ
ሃንጋ ዛጋንዳኔ።

9 ናንጊና ናንጋ ጎዳኮ ኬላ ዑኬኔ፤ ዒዛኮ ዻጎንታ
ዱማ ዱማ ባይዛ ባኮንታ ኩማንዳ ዬና ኬላ ሚርጌና
ዒጊቻያኬ፤ ዬኖ ዎዶና ዒዞይዳ ናንጋ ጎሞ ዴራ ሃይቂ
ጋፓንዳሢሮ ሳዓላ ጉሪ ማዓንዳኔ።

10 ዦኦጎ ቢያሢንታ ዎሊ ዑፃ ቡኬ ዦኦጋሢያ ፖዖ
ፖዒፆ ሃሻንዳኔ፤ ዓባ ሃጊ ፆፆርቃዖ ዹማንዳኔ፤ ዓጊናኣ
ፖዓዓኬ።

11 ናንጊና ናንጋ ጎዳ ሂዚ ጋዓኔ፦ «ዓጮ ፑርቱሞ
ዛሎሮ፥ ሃሣ ፑርቶ ዓሶ ዔያቶኮ ጎሞሮ ታ ሜታሳንዳኔ፤
‹ዓይጌ ታኣኮ ዓኣይ› ጌዒ ዖቶርቃ ዓሶ ታ ዻውሲሳንዳኔ፤
ዖቶርቃ ዓሶኮ ዖቶርሙሞ ታ ሃሺሳንዳኔ፤ ሄርቂ ዎይሣ
ዓሶኮዋ ሄርሺንቶ ታ ላኣላንዳኔ።

12 ቶሊ ዓቴ ዓሳ ዎርቄፓ ባሼ ቦንቺታያ ማዓንዳኔ፤
ዓሲ ዖኦፔሬ ዓጮ ዎርቆይዳፓ ባሼ ቦንቺንታንዳጉዲ ታ
ማሃንዳኔ፤

13 ታኣኒ ቢያ ባኮ ዎይሣ ጎዳ ዻጎ ታኣኮ ታ ፔጋሲ ዻዋ
ዎዶናጫሪንጮ ታ ጎቃይሳንዳኔ፤ ሃሣ ሳዖዋ ዓኣ ቤዛፓ ታ
ዓጊሣንዳኔ።

14 «ኬሞ ዓሲ ዳውሴ ዶቆሲና ሄንቃ ዓሲባኣ
ማራይናጉዲ ዣኣሌ ዓሳ ቢያ ፔ ዒጊኖ ባንሢ ማዓንዳኔ፤
ፔ ዓጮ ባንሢያ ጳሽካንዳኔ።

15 ዲዒንቴ ዓሲ ቢያ ጫታንዳኔ፥ ዓርቂንቴሢያ ቢያ
ጬንቾ ዓፓሮና ዎዺንታንዳኔ።

16 ናኣታ ዔያቶኮ ቤርቶይዳ ጪርኪንታንዳኔ፤ ማኣራ
ዔያቶኮ ቡሪንታንዳኔ፤ ላኣላኣ ዔያቶሲ ዔያቶኮ ቤርታ
ዓርቂንታንዳኔ።»

17 ናንጊና ናንጋ ጎዳ ሂዚ ጋዓኔ፦ «ሜዶኔ ዓሶ ታኣኒ
ባብሎኔ ዓሶይዳ ዔቂሳንዳኔ፤ ዔያታ ቢራ ዔኤቢኬ
ጋዓያቱዋሴ፤ ዎርቄናኣ ዔያታ ጌሺንቱዋሴ።

18 ዔያታ ፔኤኮ ሂኢዦና ዼጌሢ ዎዻንዳኔ፤
ዓኣሎ ናኣቶታዖ ዔያታ ሃሺንዱዋሴ፤ ዻኮ ናኣቶማኣ
ሚጪንቲንዱዋሴ።

19 ባብሎኔ ካኣቲ ካኣቶ ቢያይዳፓ ሚርጌና
ሚዛጳያኬ፤ ዴራኣ ዬያና ሄርሺንታያኬ፤ ጋዓንቴ ታኣኒ
ናንጊና ናንጋ ጎዳ ባብሎኔ ሴዶሜና ጋሞራናጉዲ ዡጊ
ኬኤራንዳኔ!

20ዎዶቢያይዳ ዓሲዒኢካ ናንጋዓኬ፤ ዓሬቦ ዓጮዓሳ
ዓፒላፓ ኮሾ ማኣሮ ፔኤኮ ዒኢካ ዾቃዓኬ፤ ቆልሞ ሄንቃ
ናኣታኣ ቆልሞ ዒኢካ ሞኦሢ ዓርሣዓኬ።

21 ዳውሎ ቦኦሎ ቦዖኮ ፂኪሢ ቤሲ ዒዛ ማዓንዳኔ፤
ኩኩቴ ዒኢካ ማኣሪ ማዣንዳኔ፤ ሙኡታሌያ ዒኢካ
ናንጋንዳኔ፤ ሃሣ ዒዞኮ ዶዔ ቦኮይዳ ፑርቶ ዓያኖ
ኮኦኪንሦ ማዔሞይላሢ ፂካንዳኔ።

22 ዼኤፖ ዼኤፖ ሹጮና ማዦና ማኣሮንታ ካኣቱሞ
ማኣሮ ጋሮንታይዳ ጉዱሪና ያኣዮናኮ ዑኡሲማኣማንዳኔ፤
ዓካሪ ዬያይዲ ባብሎኔ ባይቃንዳ ዎዳ ሄሌኔ።»

14
ዒስራዔኤሌ ዓሶኮ ዲዒንታፓ ማዒፆ

1 ናንጊና ናንጋ ጎዳ ያይቆኦቤም ሚጪንታንዳኔ፥
ዒስራዔኤሌያጊንሣዒዶኦራንዳኔ፤ ዔያቶ ዓጮይዳኣዒ
ዔያቶ ናንጊሳንዳኔ፤ሜሌዓጪፓሙኬዓሳኣ ያይቆኦቤና
ዎላ ጊኢጊ ናንጋንዳኔ።

2 ሜሌ ካኣታ ዒስራዔኤሌ ዴሮ ናንጊና ናንጋ ጎዳ
ዔያቶም ዒንጌ ዓጮ ማዓንዳጉዲ ማኣዳንዳኔ፤ ሜሌ
ዴራ ካራሚጉዲ ማዒ ዒስራዔኤሌ ዴሮም ማዻንዳኔ፤
ቤርታ ዒስራዔኤሌ ዓሶ ዲዔ ዓሶ ሃሢ ዒስራዔኤሌ ዓሳ
ዲዓንዳኔ፤ ዬያሮ ዒስራዔኤሌ ዴራ ቤርታ ዔያቶ ሄርቂ
ዎይሤ ዓሶ ቢያ ዎይሣኒ ቢታንቶ ዓኣያ ማዓንዳኔ።

ባብሎኔ ካኣቲ ሃይቄሢ
3 ናንጊና ናንጋ ጎዳ ሜቶና ዋኣዮና ዒንሢ ናንጋ

ካራሙሞ ናንጋፓ ኬሴ ዎዶና፥
4 ባብሎኔ ካኣቲዳ ሂዚ ጌዒ ዒንሢሚኢጫንዳኔ፦
«ሃኣዛጉዋቴ ሄርቂ ዎይሣ ካኣቲ ሎኦሜኔ! ሃካፓ ሴካ

ዖናኣ ዒዚ ሄርቂ ዎይሢንዱዋሴ!
5 ናንጊና ናንጋ ጎዳ ፑርቶሱኡጎኮ ዎልቆንታቢታንቶንታ

ባይዜኔ፤
6 ዬንሢ ሱኡጎንሢ ፔኤኮ ጎርቲኖ ማዾና ዴሮ ሄርቂ

ናንጌኔ፤ ዔያታ ባሺ ፔ ዴማ ማሄ ዓሶዋ ሃውሾ ባኣያ
ሜታሴኔ፤

7 ዬካፓ ዓጫ ቢያ ኮሺ ሃውሾ ዴንቄኔ፤ ቢያሢ ዎዛ
ዓይኑሞ ዓይናዼኔ።

8ሊባኖኦሴሚፆንታዚቢቆንታኣዶዔካኣቲሮዎዛዻኔ፤
ዒዚ ኬዴሢሮ ሃካፓ ሴካ ሄርጋና ዔያቶ ቆፃንዳ ዓሲ
ባኣሴ።

9 «ሃይቄ ዓሶ ዓጫ ባብሎኔ ካኣቲ ዔካኒ ጊኢጊንቴኔ፤
ሃይቄ ዓሶኮ ዔኤዣ ቢያ ዒዛ ሞኦካኒ ዓጊፃኔ፤ ሳዖይዳ
ዎልቄና ዓኣ ዓሶንታ ካኣቶንታ ዔያቶኮ ካኣቱሞ ሻኣላፓ
ዒዛ ዔኮሮ ዔቃኔ።

10 ሂዚ ዔያታ ዒዛም ጋዓኔ፦ ‹ኔኤኒያ ሃሣ ኑጉዲ
ላቢያ! ኑናጉዲ ኔ ማዒ ሃሺያ!

11ሚና ኔኤኮ ቦንቾሮ ጎኦሎ ዋርቂ ዓይናዾሢ ጋፔኔ፤
ሃሢ ኔኤኒ ኔኤኮ ዖቶርሙሞና ሃይቄ ዓሶ ዓጮ ኬዴኔ።
ዬያሮ ሻኣላ ኔኤኮ ራዔ፥ ማኣዓሢያ ኔኤኮ ፁርቃሌ
ማዔኔ።› »

12 ኔኤኒ ፖዓ ካሪፆ ዦኦጋሢና ማላቲንቴ ባብሎኔ
ካኣቲዮ! ጫሪንጮጉዲ ዼጊ ጌዔ ኔኤኮ ቦንቻፓ ዎይቲ ኔ
ሎኦሜይ! ካኣቶ ቢያ ኔ ቦርሲሳኔ፤ ሃሢ ጋዓንቴ ሊካ ሳዖ
ባንሢ ኔ ኬኤሪንቴኔ።

13 ኔኤኒ፦ «ሌካ ጫሪንጮ ታኣኒ ኬስኪ ፆኦሲኮ
ዦኦጋሢ ዑፃ ታ ካኣቱሞ ዖይቶ ጌሣንዳኔ፤ ዓጮኮ ኬዶ
ባንፆ ጋፖይዳ ካኣሽኪንታ ሜሌ ፆኦዛ ቡካ ዹኮይዳ ታ
ዴዓንዳኔ።

14ሻኣሮኮዑፃ ታኬስኪዼኤፖ ፆኦዛሢናታቤቃንዳኔ»
ጌይ ማሌኔ።

15 ጋዓንቴ ሊካ ሃይቄ ዓሶ ዓጮ፥ ሄሊንቱዋ ዔቶ ኔ
ኬዴኔ።

13:6 ዒዩ. 1፡15። 13:10 ሂዚ. 32፡7፤ ማቲ. 24፡29፤ ማር. 13፡24-25፤ ሉቃ. 21፡25፤ ዮሃ. ፆፔዻ 6፡12-13። 13:13 ማዢ. ማፃ 19፡24።
13:21ዒሲ. 34፡14፤ ሶፖ. 2፡14፤ ዮሃ. ፆፔዻ 18፡2። 14:12 ዮሃ. ፆፔዻ 8፡10፤ 9፡1። 14:15ማቲ. 11፡23፤ ሉቃ. 10፡15።

16 ሃይቄ ዓሳ ኔኤኮ ጊቶ ዛጊ ዲቃቲ ሄርሻዖ፦ «ዬይ
ዓጮ ዓጊሣሢና ካኣቶ ዲቃሣ ዓሢ ሃያዳ?

17 ካታሞ ባይዚ ዓጫ ዳውሌ ማዓንዳጉዲ ማሄ
ዓሢ ሃያዳ! ቱኡዞ ዓሳ ቡሊንቱዋጉዲና ፔኤኮ ማኣሪ
ጌሉዋጉዲማሄሢ ዒዛቱዋዓዳ?» ጋዓንዳኔ።

18ሜሌ ዴሮ ካኣታ ሃይቃኣና ቦንቾና ዱኡኪንታኔ።
19 ኔኤኒ ጋዓንቴ ቶኪና ሄርቂንታ ሚሢ ዋላሺጉዲ

ኬኤሪንቴያ ማዔኔ፤ ሌዛ ኔኤኮ ዖሎይዳ ሃይቄ ዓሶ ሌዞና
ካንቂንቴኔ፤ ዬያቶ ሌዞና ዎላ ሹጫዻ ዔቶይዳ ኬኤሪ
ሄርቂንቴኔ።

20 ኔኤኒ ዓጮ ኔኤኮ ባይዚ፥ ኔ ዴሮ ኔ ዎዺ ጋፒሴኔ፤
ዬያሮ ኔኤኒ ሃንጎ ካኣቶጉዲ ዱኡፒ ቤሲ ዴንቃኒ ካራ
ኔኤኮ ባኣሴ፤ ፑርታ ማዻ ማኣሪ ዓሲ ባኣካፓ ዓታ ዜርሢ
ባኣሴ።

21 ዒዛኮ ናኣቶ ሹኮንዶ ቤሲ ሃሢ ጊኢጊንቶንጎ፤ ሃያ
ካኣቲኮ ናኣቶ ዔያቶኮ ቤርታኣ ዓዶንሢ ጎሞሮ ሃይቢ ዎጌ
ካፒ ዓኣኔ፤ ሃካፓ ሴካ ዔያቶይዳፓ ዖኦኒያ ሳዖ ዻካላኒ
ማዔቴያ ካታማማዣኒ ዳንዳዑዋሴ።

ፆኦሲ ባብሎኔ ባይዛንዳሢ
22ቢያ ባኮ ዎይሣ ጎዳ ማዔ ፆኦዛሢ፦ «ባብሎኔይዳ

ታኣኒሞርኬማዒዔቂ ሻሃንዳኔ፤ ፔቴ ባኣዚታዖ ታዒዞኮ
ዓይሳዓኬ፤ ዒዞኮ ዜርሢም ዓታንዳ ሾይንቲታዖ ባኣያ
ማዓንዳኔ፤ ሃያ ታኣኒ ናንጊና ናንጋ ጎዳ ኬኤዜኔ።

23ባብሎኔታኣኒጫሬቤሲማሃንዳሢሮጊርሻዎርቃያ
ማዓንዳኔ፤ ጋፒሲ ፒፃ ሃኣፂና ታ ዒዞ ፒፃንዳኔ፤ ሃያ ታኣኒ
ቢያ ባኮ ዎይሣ ጎዳሢ ኬኤዜኔ» ጌዔኔ።

ፆኦሲ ዓሶኦሬ ዓሶ ባይዛንዳሢ
24 ቢያ ባኮ ዎይሣ ጎዳ ማዔ ፆኦዛሢ፦ «ታኣኒ ማሊ

ቱኬ ባካ ቢያ ማዺንቲ ኩማያ ማዓንዳኔ፤ ታ ማዻኒ ጌዔ
ባካኣ ማዺንታንዳኔ።

25 ዓሶኦሬ ዓሶ ታኣኒ ዒስራዔኤሌ ዓሶም ዒንጌ
ሳዔሎይዳ ኩርሳንዳኔ፤ ታ ዹኮ ዑፃ ታኣኒ ዔያቶ
ሄርቃንዳኔ፤ ዓሶኦሬ ዓጮ ዓሳ ዎይሣ ቃንባሮና ዴኤፆ
ኬዶናፓ ታኣኮ ዴሮ ታኣኒ ኬሳንዳኔ።

26ዓጮቢያሢዛሎታኣኮዓኣማሊፃ ሃያኬ፤ሜሌዴሮ
ካኣቶ ታ ሜታሳኒ ኩጮ ታኣኮ ታ ዔቂሴኔ» ጌይጫኣቄኔ።

27ቢያባኮዎይሣጎዳማዔፆኦዛሢዬያማዻኒቱኬኔ፤
ዬይማዑዋጉዲማሃንዳይ ዖናዳይ? ሜታሳኒዒዚፔኤኮ
ኩጮዔቂሴኔ፤ ላኣጊ ዒዛ ቃዛኒ ዳንዳዓይ ዖናዳይ?

ፆኦሲ ፒሊስፄኤሜ ዓሶ ባይዛንዳያ ማዒፆ
28 ካኣቲ ዓካኣዜ ሃይቄ ሌዖና ኬኤዚንቴ ፆኦሲ ቃኣላ

ሂዚኬ፤
29 ፒሊስፄኤሜ ዓሲዮቴ! ሃኣዛጉዋቴ፥ ዒንሢ

ጳርቂንቴ ኮኦላ ሜቄኔ፤ ጋዓንቴ ዎዛዻንዳያ ዒንሢም
ኮይሱዋሴ፤ ፔቴሾኦሺ ሃይቃዛሜሌዒዛይዳፓባሼዒዛ
ቤዛ ኬኬስካኔ፤ ሾኦሺ ጱኡላይዳፓ ጋኣሲና ባራና ታሚ
ማላ ቃሮ ቃንቂንታኔ።

30 ጋፒንሢ ኩፒ ማዔዞንሢ ዎርቆ ቤሲ ዴንቃንዳኔ፤
ማንቃታ ሜታሴ ዓሳ ዖቶርቂ ናንጋንዳኔ፤ ዒንሢ ናኣቶ
ጋዓንቴታኣኒ ናይዚናዎዻንዳኔ፤ ዓቴዞንሢታባይዛንዳኔ።

31 ጌሎ ካራ ዔቂጋፓ «ባዴዔ ኑና!» ጎዑዋቴ፥
ካታሞ ጋራ ማዒጋፓ «ዉውይ!» ጎዑዋቴ፤ ፖኦሊሶይዳፓ
ፔቴታዖ ጊንሢም ጌይንዱዋ ዎልቄና ዓኣ ሞርኬ ዓጮኮ

ኬዶ ባንፃፓ ሙኬሢሮ ፒሊስፄኤሜ ዓሳ ቢያ ዒጊቹሞና
ጎጋይቆንጎ!

32 ፒሊስፄኤሜ ዓጫፓሙካ ኪኢቶ ዓሶም ኑ ጋዓንዳ
ባካ ዓይጌንዴዳይ? ናንጊና ናንጋ ጎዳ ፂዮኔ ጊንሣ
ዔቂሲፆና ዋኣዪ ናንጋ ዒዛኮ ዴራኣ ናንጊ ቤሲ ዴንቂ
ኮሺና ናንጋንዳጉዲማሂንቴሢ ኑ ዔያቶም ኬኤዛንዳኔ።

15
ሞዓኣቤ ዓጮምኬኤዚንቴ ፆኦሲ ቃኣላ

1ሞዓኣቤ ዓጮምኬኤዚንቴ ፆኦሲ ቃኣላ ያዺኬ፤
ዬይያ፦ዔኤሬና ቂሬ ካታማፔቴዋኣንቴይዳ ባይቄሢሮ

ሞዓኣቤ ዓጫጬዊዮ ጌዔኔ።
2 ፂቦኦኔ ዴራ ዔያቶኮ ሜሌ ፆኦዞ ካኣሽኮ ማኣሮይዳ

ዬኤካኒ ሌካ ጌሜሮ ኬስካኔ፤ ሞዓኣቤ ዴራ ዔያቶኮ
ኔኤቦናሜዳባ ካታሞናሮሚርጌ ዖዪ ዬኤካኔ፤ ዬያ ዖዪፆና
ፔኤኮ ቶኦኮ ጋሞና ቡኡጮዋሜኤዲ ጉኡሊንቴኔ።

3ጎይፃጴዻዓሳሲዬፓቲሌማይንቴያኬ፤ዔያቶኮኩቦ
ማኣሮ ዑፃ ዓኣ ቤዞና ዓሳ ቡኪንታ ጶኦካቢያ ዓቢቲ ዓቢቲ
ዔያታ ዬኤካኔ።

4 ሃሴቦኦኔንታ ዔልዓሌ ዴራ ዒላታኔ፤ ዔያቶኮ ዒላታ
ያሃፄ ጌይንታ ቤዞ ሄላንዳኣና ዋይዚንታኔ፤ ሞዓኣቤ
ፖኦሊሳኣ ዓቱዋዖ ጫርሹማ ዔያቶኮ ባይቂ ዒጊቹሞና
ጎጋይቄኔ።

5ሞዓኣቤ ዓጮ ዛሎ ዒናፓ ታ ዬኤኬኔ፤ ዴራ ዒዞኮ
ፆዓሬናዔጊላቴሼልሺያቤቴኔ፤ዛሎንሢሌካሉሂቴሴኤሮ
ኬስኬኔ፤ ዒማና ዔያታ ኬዞ ኬስካዖ ዬኤካኔ፤ ዛላ ሃሣ
ዑኡዞ ፔኤሲ ዼጊዲ ፔኤኮ ባይሲንቶ ዛሎ ዬኤኪ ዬኤኪ
ሆሮናይሜ ጌይንታ ቤዞ ቶሊ ዓኣዻኒ ማሌኔ።

6 ዒማና ኒምሪሜ ዎራ ሚጬኔ፤ ዓይጎዋ ዓኣዔ ባኣዚ
ዓቱዋዖ ዓጮይዳ ዓኣ ማኣታ ቢያ ሜሌኔ።

7 ዴራ ቡኩሴ ቆሎ ዔኪ ዓሃያ ጌይንታ ሚፃ ዓኣ
ዶኦጮና ፒንቂ ዓኣዼኔ፤

8ሞዓኣቤ ዓጮኮ ዛጳኣ ቢያ ቤዛ ዒላቲ ዋይዚንታኔ፤
ዬይ ዒላታ ዔጊላይሜንታ ዴንዲ ቢዔርዔሊሜያኣ
ሄሌኔ።

9 ዲቦኔ ጌይንታ ካታሞ ዎራ ዓሲ ሱጉሢና ኩሜኔ፤
ጋዓንቴ ዲቦኔይዳ ፆኦሲ ዬያይዳፓ ባሼ ባኣዚ ዔኪ
ሙካንዳኔ፤ ሞዓኣቤይዳፓ ፑኒንቲ ቶላዞንሢና ሃይባፓ
ዓቴንዞንሢያ ቢያ ዞቢ ዳኪ ዒ ባይዛንዳኔ።

16
ሞዓኣቤኮ ሃጋኣ ዎዛ ቲቂንቴያ ማዒፆ

1 ሞዓኣቤ ዴሬዮቴ! ፂዮኔ ዹኮ ዑፃ ዓኣ ዓጬሎኮ
ሱኡጋሢም ሴኤላ ካታማፓ ዓሳ ናንጉዋ ዳውሎ ባንፆና
ዓዶ ማራናኣቶ ዒንጊሢማሂ ዳኩዋቴ።

2 ማኣራፓ ዳውሲንቲ ጌሎንዶ ቤሲ ባይዜ ካፒጉዲ
ሞዓኣቤ ላኣላ ዓርኖኦኔ ዎሮ ፒንቆ ካራ ያዺ ማዓንዳኔ።

3 ሞዓኣቤ ዓጮ ኪኢቶ ዓሳ ዪሁዳ ዴሮም
ጋዓንዳኔ፦ «ዓይጎ ማዻኒ ኑኡም ኮይሳያታቴያ ኑና
ዞሩዋቴ፤ ዓቦ ሮኦሮና ዒንሢኮ ዔኤዦ ሺባ ኑና ዋኣንታ
ዹሚጉዲ ሺቦንጎ፤ ፑኒፆይዳ ዓኣዞንሢ ዓኣቹዋቴ፥
ዳውሲንቴዞንሢያኣ ዓኣሢ ዒንጊፖቴ።

4ሞዓኣቤ ዓሶኮ ዳኪንቴ ዓሳ ዒንሢ ባኣካ ናንጎንጎ፤
ዔያቶ ባይዛኒ ኮዓ ዜርፆይዳፓ ዒንሢ ዔያቶ ዓይሳያ

ማዑዋቴ።» ሄርቂ ዎይሣ ዓሳ ሃካፓ ሴካ ናንጋዓኬ፤
ዓጪኮ ሻሂንቲሢያ ጋፓንዳኔ፤ ዖላኒ ጌላ ዓሳኣ
ባይቃንዳኔ።

5ዬኖዎዶና ፔቴካኣቲ ናንጊና ናንጋ ናሹሞናዔቃንዳኔ፤
ካኣቱሞ ሻኣሎይዳ ዳውቴ ዜርፃፓ ፔቴ ጉሙርቂንታያ፥
ጊንሣ ፒዜ ዎጌ ኮዓያና ፒዜ ባኣዚ ማዻኒ ሩኡራያ ማዔ
ካኣቲ ካኣታዻንዳኔ።

6 ዒማና ዪሁዳ ዴራ፦ «ሞዓኣቤ ዴራ ዎዚጉዴ
ዖቶርቃያ፥ ሆኦሊንታያ፥ ሃሣ ሄርሺንታያና ቶኦቻያ ማዒፆ ኑ
ዋይዜኔ፤ ጋዓንቴ ሆኦሊንታ ቢያ ጉሪኬ» ጋዓኔ።

7ዬያሮ ሞዓኣቤ ዓሳ ዬኤኮንጎ፤ ዬያ ሌሊቱዋንቴ ዓሲ
ቢያ ሞዓኣቤ ዛሎ ዬኤኮንጎ፤ ቂርሄሬሴ ካታማ ዓኣ ዓሶ
ማሊማሊ ዼኤፒ ዖዪሢና ዔያታ ዬኤካኔ።

8 ሃሴቦኦኔ ጎዦና ሲቤማኮ ዎይኖ ቱኮና ቤዛ ባይቄኔ፤
ዬይ ዎይኖ ቱኮ ቤዛ ሜሌ ዴሮ ሱኡጎ ማሣ ዎይኖ ዑዦ
ጊኢጊሻኒ ማዓያኬ፤ ዬያኮ ቤርታ ዬንሢ ዎይኖ ሚፃ ዴንዲ
ዒያዒዜሬ ካታሞ ሄላንዳኣና ባልጌያኬ፤ ዬያጉዲ ዓባ
ጌላ ባንፆና ዴንዲ ሼምፔና ዓኣ ባኣዚ ናንጉዋ ባዞኮ
ሱኮና ጌይ ዓባ ኬስካ ባንፃ ዓኣ ዓሲ ናንጉዋ ዳውሎ
ሄላኔ።

9 ታኣኒ ያዕዜሬ ዛሎ ዬኤካሢጉዲ ሲቢማሬኮ ባልጌ
ዎይኖማኣ ዬኤካኔ፤ ሃሴቦኦኔንታ ዔልዔኤሌንታ! ዓቢፆ
ታኣኮ ታ ላኣሊ ዒንሢ ዎዛሳንዳኔ፤ ዱማ ዱማሚፃ ኔኤኮ
ዓኣፔ ዎዶና ዓኣ ኮፃ፥ ሃኣካኣ ኔኤኮ ካፃ ዎዶና ዓኣ ዎዛ
ባይቄኔ።

10 ሃኣካ ካፃ ጎዦይዳ ፔቴታዖ ዎዛዻ ዓሲ ባኣሴ፤
ዎይኖ ቱኮ ቤዞይዳ ዒላሺሢንታ ዓይኑሞ ዑኡሲያ
ዋይዚንቱዋሴ፤ ዎይኖ ዓኣፖ ጩኡጲ ዑዦ ኮሻኒ ሄርቃ
ዓሶኮ ኮፆ ታ ባይዜኔ።

11ዬያሮ ዒና ታኣኮ ሞዓኣቤ ዓሶም፥ ሼምፓሢያ ታኣኮ
ቂርሄሮሴ ዓሶ ዛሎማሊሜታዻኔ።

12ሞዓኣቤ ዴራ ዔያቶኮ ሜሌ ፆኦዞ ካኣሽኮ ማኣሮና
ዚጊፆሮ ኮሾና ዹኮ ሺኢጲፆሮ ሃንቲ ሃንቲ ዑፆ ፔኤኮ
ላቢሴኔ፤ ጋዓንቴ ዬይ ቢያ ፔቴታዖ ዔኤቢ ዔያቶም
ጴዺሳያቱዋሴ።

13 ናንጊና ናንጋ ጎዳ ቤርታዺ ሞዓኣቤ ዓጮ ዛሎ
ኬኤዜ ቃኣላ ያዺኬ፤

14 ሃሢ ጋዓንቴ ናንጊና ናንጋ ጎዳ፦ «ሚኢሼ ዔኪ
ዔኪ ዻካ ዎዴሮ ማዺቤቃ ማዺሻ ዓሢ ሃሻዛ ጋፓሢጉዲ
ሞዓኣቤ ዓጮኮ ቦንቾንታ ዴሮ ሚርጉማኣ ሃይሦ ሌዔ
ጋርካ ላኣፓንዳኔ፤ ዒዞኮ ዴሮይዳፓ ዓታንዳዞንሢ ኮሺ
ዻካያና ላቤያ ማዓንዳኔ» ጋዓኔ።

17
ፆኦሲዴማስቆንታዒስራዔኤሌዓጮዋሜታሳንዳሢ

1 ዴማስቆ ካታሞ ዛሎ ኬኤዚንቴ ፆኦሲ ቃኣላ ሂዚ
ጋዓያኬ፦ «ዓካሪዴማስቃሃካፓሴካካታማማዒፃዓቴም
ዶዔ ቦኪኮ ናቲ ማዓንዳኔ፤

2 ሶኦሪያ ዓጮ ካታማ ዓሲ ናንጉዋ ባዓ ማዓንዳኔ፤
ማራቶንታ ባኣቶንታ ዒኢካ ሄንቃንዳኔ፤ ዔያቶ ዲቃሣ
ባኣዚ ባኣያ ማዓንዳኔ።

3 ኬልቂ ዲርቂንቴ ካታሞ ዔፕሬኤሜይዳፓ፤ ካኣቱሞ
ቢታንታኣ ዴማስቆይዳፓ ኬዳንዳኔ፤ ሶኦሪያ ዓጮኮ ዓቴ
ዓሳዒስራዔኤሌዓሶኮ ቦንቾጉዴያማዓንዳኔ» ጋዓኔ ቢያ
ባኮ ዎይሣ ጎዳ ማዔ ፆኦዛሢ።

4 «ዬኖ ኬሎና ዒስራዔኤሌ ዓሶኮ ዼኤፑማ
ቶኦቺንታንዳኔ፤ ዖርጎቹማኣ ዔያቶኮ ባይቂ ማንቆ
ማዓንዳኔ።

5 ዒስራዔኤሌ ዓሳ ማኣሊ ቡሪንቴስካፓ ጉሪ
ማዓሢጉዲ፥ ራፓይሜ ዶኦጫኣ ፔጋዻሢጉዲማዓንዳኔ።

6 ሪሚቶሚፆ ሃርፖዛ ላምዖ ሃንጎ ሃይሦ ዓኣፒ ካኣፖኮ
ቶኦካዓታሢጉዲ፥ዺቦዓኣፖዓርቄሶዮይዳፓዖይዶሃንጎ
ዶንጎ ዓኣፒ ሌሊ ዓታሢጉዲ ዻካ ቃኣሉሚ ዓታንዳኔ፤
ታኣኒ ቢያ ባኮ ዎይሣ ጎዳማዔዒስራዔኤሌ ፆኦዛሢ ሃያ
ኬኤዜኔ።»

7 ዬና ኬላ ሄላዛ ዴራ ማኣዶ ዴንቃኒ ዔያቶ ማዤሢ፥
ዒስራዔኤሌኮ ዱማዼ ፆኦዛሢ ባንሢ ዛጋንዳኔ፤

8ዬካፓዔያታፔኩጮናኮሼዒንጎባኮሺኢሾቤዞንታ
ዑንጆጩቢሾቤዞዋጉሙርቂፆ ሃሻንዳኔ፤ ዓሼራጌይንታ
ዔያቶኮ ካኣሽኮ ፆኦዜሎማላቶዋ ዔያታ ቦንቻዓኬ።

9ዬማ ዎዶና ዒስራዔኤሌ ዓሳ ዔያቶ ዖሌም ሂዋዌንታ
ዓሞራንታ ካታማ ጉሪ ማዔሢጉዴያ ዒንሢኮዋ ዶዶ
ካታማ ዓሲ ናንጉዋ ጉሪ ቤሲ ማዓንዳኔ።

10ዒስራዔኤሌ ዓሲዮቴ! ዶዲ ላሌጉዲ ቃዛያ ማዒ
ዒንሢ ዓውሴ ፆኦዛሢ ዒንሢ ዋሌኔ፤ ዬያሮ ሻንቾናቴ
ዺቢ ሚኢሼ ኬሳንዳ ሄርሺሳያ ማዔ ቱኮ ባኣዚ ዒንሢ
ቱኬያታቴያ፥ ዓኪ ዜርሢ ዒንሢ ዜርቄታቴያ፥

11ዒማዒንሢ ቱኬ ዓቦማና ዑጊ ቡኔያታቴታዖ ፔቴታዖ
ዒንሢ ካፂሲ ዔካዓኬ፤ ዬያይዶንዶ ቤዞ ሜቶንታ ሃሹዋ
ሃርጌያኣ ዒንሢ ዔካንዳኔ።

ፆኦሲ ፔኤኮ ዴሮ ዛላ ዔቃንዳሢ
12 ባዞ ጉዳሢ ዢባሮ ዑኡዞጉዲ፥ ጊንሣ ሃሣ ዼኤፖ

ዋኣፆጉዲ ጉኡማ ዴሮ ዺባ ዒንሢና ባዴዔ!
13ዴራዎልቄዓኣዋኣሢጉዲጉኡሜታቴያ ፆኦሲዔያቶ

ጎራዛ ጌሜሪ ዑስካ ፒዺሶና ዲልባ ዢባሬ ዔካሢጉዲ፥
ጊንሣ ሃሣ ዓልጎ ዢባሬ ፒፂ ዔኪ ዴንዳ ሲላሊጉዲዔያታ
ማዓንዳኔ።

14ሳዓዓማኣናዲቃቲሢማዓንዳኔ፤ ሳዓካራኣናዔያታ
ባይቃንዳኔ፤ ኑና ቡሪ ዔካ ዓሶኮ ጋፒንፃ ዬማዺኬ።

18
ፆኦሲ ዒቶጲያ ዓጮ ዛሎኬኤዜ ቃኣላ

1ዒቶጲያኮ ዎሮ ሱካ፥ ዡኡዣ ጋኣሲ ዑኡሲ ዋይዚንታ
ዓጬሎም ባዴዔ!

2 ዬና ዓጬላ ኪኢቶ ዓሶ ማጫሬና ኮሺንቴ ዋኣፆና
ፒንቆ ጎንጊ ዓባዬ ዎሮና ዳካኔ፤ ዴራ ዒዞኮ ዖዶሲ፥ ዑፃኣ
ሺኢቺ፤ ዓጫዔያቶኮ ዎርዚና ፓቂንቴያ፥ ዶዲ ጊንሣ ሃሣ
ዎልቄና ዓኣያማዔያታሢሮዓጮቢያይዳ ናንጋ ዓሶ ባንሢ
ዒንሢ ሩኡራ ኪኢቶ ዓሳ ዓኣዹዋቴ።

3 ሳዖይዳ ናንጋ ዓሳ ቢያ ዋይዙዋቴ! ዹኮ ቶኦካ
ዾቂንቴ ባንዲራ ዓጊፃኣና ማሊ ጶቂሡዋቴ! ዛዬ
ዋርቂንታኣናኣ ዋይዙዋቴ፤

4 ናንጊና ናንጋ ጎዳ ታኣም ሂዚ ጌዔኔ፦ «ዓባ ሳዛ ማዔ
ዎዶና ሜታ ባኣያ ፖዓ ዓቢጉዲ፥ ሃሣ ማኣሎ ቡሮ ዓጊኖና
ሱኡላዋኣንቶኬዳ ዖልኬጉዲታኣኒ ታኣኮጫሪንጫናንጋ
ኬኤፃፓ ዓጊፁዋዖ ዚቲ ጌይ ዛጋንዳኔ።

5 ዎይና ካፄም ቲቂ ዔኮንዶሢኮ ቤርታ ቡና
ዲኢኒ ዓሚ ካፄ ዎዶና ዎይኖ ሚፆኮ ሶያ ዓንጊና
ቲቂንቲ ኬኤሪንታሢጉዲ ፆኦሲ ዬኖ ዓጬሎ ዴሮ ቲቂ
ባይዛንዳኔ።

17:3 ዔር. 49፡23-27፤ ዓሞ. 1፡3-5፤ ዛካ. 9፡1። 18:1 ሶፖ. 2፡12።

6 ዔያቶ ፖኦሊሶኮ ሌዛ ጫሪንጮ ካፖና ዓሳ ናንጉዋ
ዳውሎቦዖምሙኡዚማዓንዳኔ፤ ዖጎፆና ካፓ፥ ባርጎና ሃሣ
ካዮ ቦዓሙዒ ሻኣጫንዳኔ።»

7ቢያ ባኮ ዎይሣ ጎዳ ማዔ ፆኦዛሢ ዓጮቢያ ዲቃሢ
ዒጊቻዎልቃ ዓኣ፥ ዑፃሺኢቺማዔ፥ዔጳኣ ዖዶሲ፥ ዎልቄና
ዶዲ ማዔ፥ ዎሮና ፓቂንቴ ሳዓ ዓኣ ዬያ ዴሮይዳፓ ዒንጎ
ባኣዚ ዔኪንታ ኬሊ ሙካንዳኔ፤ ዔያታ ቢያ ባኮ ዎይሣ
ጎዳ ማዔ ፆኦዛሢ ካኣሽኪንታ ፂዮኔ ጌሜሮ ዬዓንዳኔ።

19
ጊብፄ ዓጮ ዛላ ኬኤዚንቴ ፆኦሲ ቃኣላ

1 ጊብፄ ዓጮ ዛሎ ኬኤዚንቴ ናንጊና ናንጋ ጎዳ ቃኣላ
ሃካፓ ዴማ ዓኣሢኬ፦
ናንጊና ናንጋ ጎዳ ሻኣሬና ማዒ ሩኡሪ ጊብፄ ዓጮ

ሙካንዳኔ፤ ዒማና ጊብፄ ዓሶኮ ካኣሽኮ ሜሌ ፆኦዛ
ዒዛ ቤርታ ካራ ባይዛንዳኔ፤ ጊብፄ ዴራኣ ዒጊቹሞና
ጎጋይቃንዳኔ።

2 ናንጊና ናንጋ ጎዳ፦ «ጊብፄ ዓጮይዳ ዓሳ ዎሊ ዖልዚ
ዓርቃንዳጉዲ ታ ማሃንዳኔ፤ ጌርሲ ጌርሲዳ፥ ዓሺናሢ
ፔ ዓሺናሢዳ ሞርኬ ማዒ ዔቃንዳጉዲ ታ ማሃንዳኔ፤
ካታማ ካታሞይዳ፥ ካኣታ ካኣቶይዳ ሞርኬ ማዒ ዔቂ
ዖልታንዳኔ።

3 ጊብፄ ዓሳ ሃጊ ማዓ ዎዛ ቲቃንዳኔ፤ ዔያታ ማሊ
ቱኬ ባካ ማዾይዳ ፔኤቁዋጉዲ ታ ማሃንዳኔ፤ ዬኖ
ዎዶና ዔያቶ ማኣዳንዳጉዲ ዔያቶኮ ካኣሽኮ ሜሌ ፆኦዞ
ዔያታ ሺኢቃንዳኔ፤ ዔያቶኮ ዦዎ ኮራኣ ዓኣዺ ዔያታ
ዦኦቻንዳኔ፤ ሃይቄዓሶኮዔኤዦዔኤላጎርሞይቶናዔያታ
ዞርታንዳኔ።

4ዔያቶ ታኣኒ ሄርቂ ዎይሣ ካኣቶም ዓኣሢዒንጋንዳኔ፤
ታኣኒ ቢያ ባኮ ዎይሣ ጎዳ ማዔ ፆኦዛሢ ሃያ ኬኤዜኔ»
ጌዔኔ።

5 ዓባዬ ዎሮኮ ዋኣፃ ዓኣ ቤዛፓ ኬዳንዳኔ፤ ዬካፓ ዎራ
ታሢ ታሢሚጫንዳኔ፤

6ዎሮ ዋኣፃ ዛዓንዳኔ፤ ጊብፄኮ ዻዋሢዋኣፃ ታሢኬዲ
ኬዲሚጫንዳኔ፤ ዬካፓ ፒሎና ማጫሮና ሹላንዳኔ።

7 ዓባዬ ዎሮ ዓጫ ዓኣ ቱኮና ባካ ቢያ ሃይቃንዳኔ፤
ዎሮኮ ዓጫ ዜርቂንቴ ሃኣካኣ ቢያ ሜሌም ዢባሬ ዔኪ
ዓኣዻንዳኔ።

8ሞላሢ ዓርቆ ዓንጎ ኪሮ ዓባዬ ዎሮይዳ ዓጊ ፒራ ዓሳ
ዖያንዳኔ፤ ዬኤካንዳኔ፤ ሞላሢ ዓርቆ ሮኦጮ ማላ ሱዞና
ፒራዞንሢያ ዎዛ ቲቃንዳኔ፤

9 ታልቦ ጎሎና ማኣዓሢ ማዣዞንሢንታ ቦኦሬ ፑኡቶ
ሻላሢና ዓፒሎዹዓዞንሢያ ዎዛ ቲቃንዳኔ።

10ዶርዞምካራባይቃንዳኔ፤ሚኢሾጪጎምማዻዓሳኣ
ዒላቲ ዒላቲ ዬኤካንዳኔ።

11 ፆዓኔ ጌይንታ ካታማ ዓኣ፥ ካኣቲ ቢታንቶ ዒንጌ ዓሳ
ጋፒንሢ ዔኤያኬ፤ ጊብፄ ካኣቲ ዞራ ዔሮ ዶንዛ ፓሡዋ
ባኣዚ ዞራኔ፤ ካኣቲም ዎይቲ ዔያታ፦ «ኑኡኒ ጪንጫ
ዓሲኬ፤ ኑኡኮዜርፃሚናቤርታካኣታፓዓርቂሙኬያኬ»
ጋዓዖ?

12ጊብፄካኣቲዮ! ዬንሢጪንጮዞራዞንሢዓንካዳዖ?
ቢያ ባኮ ዎይሣ ጎዳ ጊብፄይዳ ማዻኒ ማሊ ቱኬሢ ኔኤም
ዔያታ ኬኤዞንጎ።

13ፆዓኔካታሞካኣቲቢታንቶዒንጌዓሳዔኤያማዔኔ፤
ሜምፒሴ ሱኡጋኣ ጌሺንቴኔ፤ ዒዞኮ ዴሮ ዞራ ዼኤፖ ዓሳ
ጊብፄ ዻቢሼኔ።

14 ዔያታ ዎቦ ዞሮ ዞራንዳጉዲ ዔያቶ ማሄሢ ናንጊና
ናንጋ ጎዳኬ፤ ጋፒንፆይዳ ጊብፄ ዓሳ ቢያ ባኣዚና
ዻቢንቲ ፔኤኮ ጮኦዣ ሃሊፂ ሎንሣ ማሢንቴ ዓሲጉዲ
ጋኣዲንታንዳኔ።

15ጊብፄ ዓጮይዳ ዖርጎቺማዔቴያማንቆ፥ ዔርቴ ዓሲ
ማዔቴያዔርቱዋዓሲዓይጎ ባኣዚያማዻኒዳንዳዑዋሴ።

ጊብፄ ዓጮ ዛሎኬኤዚንቴ ሎንሦ
16 ጊብፄ ዓጮ ዴራ ዒጊቹሞና ላኣሊጉዲ ማዓንዳ

ዎዴ ሙካንዳኔ፤ ቢያ ባኮ ዎይሣ ጎዳ ማዔ ፆኦዛሢ
ዔያቶ ሜታሳኒ ዎልቆ ፔኤኮ ዻዋ ዎዶና ዒጊቹሞና ዔያታ
ጎጋይቃንዳኔ፤

17 ዪሁዳ ዓጫ ጊብፄ ዴሮ ዒጊቻያ ማዓንዳኔ፤ ዪሁዳ
ዓጮኮሱንፃዔኤሊንታዛታዖሚርጌናዔያታዲቃታንዳኔ፤
ዬይ ያዺማዓሢቢያ ባኮ ዎይሣ ጎዳማዔ ፆኦዛሢዔያቶ
ሜታሳኒ ጊኢጌሢ ዔያታ ዔራሢሮኬ።

18 ዬኖ ዎዶና ጊብፄ ዓጮይዳ ዓኣ ዶንጎ ካታሞንሢ
ዔብሬ ዓሶ ሙኡጮ ጌስታንዳኔ፤ ዒኢካ ናንጋ ዴራ ቢያ
ባኮ ዎይሣ ጎዳ ማዔ ፆኦዛሢ ሱንፆና ጫኣቃንዳኔ፤ ዬንሢ
ካታሞንሢዳፓ ፔቴዜላ «ባይሲንታ ካታማ» ጌይንቲ
ዔኤሊንታንዳኔ።

19 ዒማና ጊብፄ ዓጮኮ ሳዞይዳ ናንጊና ናንጋ ጎዳም
ሚቺ ዒንጎ ቤሲ ኮሺንታንዳኔ፤ ዬያጉዲ ሃሣ ዓጮኮ
ዛጶይዳ ዒዛ ሱንሢና ዻኣቦ ሹቺ ዾቂንታንዳኔ።

20ቢያ ባኮ ዎይሣ ጎዳ ማዔ ፆኦዛሢ ጊብፄ ዓጮይዳ
ዓኣያ ማዒፆኮ ዬንሢ ባካ ማላታና ማርካና ማዓንዳኔ፤
ሃሣ ዒኢካ ናንጋ ዴራ ሜታ ዔያቶ ሄላኣና ናንጊና ናንጋ
ጎዳ ዔያቶ ማኣዳንዳጉዲ ሺኢቃ ዎዶና ዔያቶ ዓውሳንዳ
ዓሲ ዒ ዔያቶም ዳካንዳኔ፤ ዔያቶኮ ሞርካፓ ዬይ ዔያቶ
ዓውሳንዳኔ።

21ናንጊና ናንጋ ጎዳጊብፄዴሮምፔና ፔጋሲዻዋንዳኔ፤
ዒማና ዔያታ ዒዛኮ ፆኦሱሞ ዔሪ ዒዛም ዚጋንዳኔ፤
ሚቺ ዒንጎ ዒንጊሢና ሜሌ ዒንጊሢያ ዒዛም ዔያታ
ሺኢሻንዳኔ፤ ፆኦሲምዔያታ ናኣቢያ ናኣባንዳኔ፤ ዬያዔያታ
ናኣቤ ናኣቦዋ ማዺኩንሣንዳኔ።

22 ናንጊና ናንጋ ጎዳ ጊብፄ ዓሶይዳ ሜቶ ዓጋንዳኔ፤
ጋዓንቴ ማሂ ዒዚ ዔያቶ ዓውሳንዳኔ፤ ዔያታ ዒዛ ባንሢ
ማዔምዒዚዔያቶኮ ሺኢጲፆ ዋይዚ ዓውሳንዳኔ።

23ዬኖ ዎዶና ጊብፄና ዓሶኦሬ ዓጮናኮ ባኣኮይዳ ዳልጊ
ጎይሢ ኬስካንዳኔ፤ ዬንሢ ላምዖ ዓጮንሢኮ ዴራ ሴካ
ሃንጋ ዎሊ ዓጮ ጌላያ ማዓንዳኔ፤ ዬካፓ ላምዖ ዴሮኮ
ካኣዣ ፔቴ ማዓንዳኔ።

24ዬኖ ዎዶናዒስራዔኤሌጊብፄና ዓሶኦሬ ዓጮና ዎላ
ካኣሚሃይሣሳዓጪማዓንዳኔ፤ ዬንሢሃይሦዴሮንሢሳዖ
ቢያም ዓንጆ ማዓንዳኔ።

25ቢያባኮዎይሣጎዳማዔፆኦዛሢያ፦ «ታዴራጊብፄ
ዓሳ፥ ታኣኒ ማዤ ዓሶኦሬ ዓሳ፥ ታ ዶኦሬ ዒስራዔኤሌ ዴራ
ዓንጂንቴያ ማዑዋቴ» ጋዓንዳኔ።

20
ካሎ ሃንቴ ፆኦሲ ማሊፆ ኬኤዛሢኮ ማላቶ ማዒፆ

1ዓሶኦሬካኣቲማዔሳርጎኦኔ ዓይሤምዒዛኮ ዖሎዓሶ
ዓይሣሢ ፒሊስፄኤሜ ካታሞማዔዞ ዓሽዶኦዴ ዖሌኔ፤

2 ዒማና ናንጊና ናንጋ ጎዳ ዓሞፄ ናኣዚ ዒሲያሴ፦
«ኔኤኮዱርዞናሲዮማኣዓሢናኬሲቶኪጉሪ ሃንቴ»ጌዒ
ዓይሤኔ። ዬያሮ ቃኣሎም ዓይሢንቲሢና ካሎ፥ ጊንሣ ሃሣ
ቶኪ ጉሪ ዒ ሃንቴኔ።

19:25 ዔር. 46፡2-26፤ ሂዚ. 29፡1—32፡32።

3 ናንጊና ናንጋ ጎዳ፦ «ታኣም ማዻሢ ዒሲያሴ ካሎ፥
ሃሣ ቶኪ ጉሪ ሃይሦ ሌዔ ጉቤ ጊብፄና ዒቶጲያ
ዓጮናይዳ ሄላንዳ ባኮኮ ማላታ ማዒ ሃንቴሢጉዲ፥

4 ዓሶኦሬ ካኣቲ ዬንሢ ላምዖ ዓጮንሢዳፓ ዲዒ
ዔኬ ዓሶ፥ ዼጌሢንታ ጋርቾንታ ጊብፄ ዓጮኮ ዻውሲንቲ
ማዓንዳጉዲ ዑሢ ካሎ ሃሣ ቶኪ ጉሪያ ሃንቲሲ ዔኪ
ዓኣዻንዳኔ።

5 ጉሙርቂፆ ዒቶጲያይዳ ጌሣዞንሢና ጊብፄይዳ
ጌኤቂንቲ ሄርሺንታዞንሢ ቢያ ካራ ዔያቶኮ ባይቄም
ዻውሲንታንዳኔ።

6 ዬኖ ዎዶና ባዞ ዓጫ ናንጋ ዓሳ፦ ‹ኑና ዓሶኦሬ
ካኣቲዳፓ ዻቂሻንዳኔ ጌዒ ኑ ጉሙርቂ፥ ዔያቶ ባንሢያ
ዶጬ ዓጫ ዎዎይቴቴያ ሂንዳ ዛጉዋቴ! ኑኡኒ ዓካሪ
ዎይቲ ቶላንዳይ?› ጋዓንዳኔ» ጌዔኔ።

21
ባብሎኔ ሎኦማንዳ ጎይፆ ፆኦሲ ፔጋሲ ዻዌሢ

1 ሃይ ባብሎኔ ዛሎ ኬኤዚንቴ ፆኦሲ ቃኣላኬ፤
ዓጮኮ ዾኦሎ ባንፃፓ ሙካ ዓልጎ ዢባራ ቢያ ባኣዚ

ፒፂ ዔኪ ዓኣዻሢጉዲ ዒጊቻያ ማዔ ዖልዚ ዓሲ ፔቴ
ዳውላዻ ዓጪፓሙካንዳኔ።

2 ዒጊቻያ ማዔ፥ ፆኦሲ ፔጋሲ ዻዋ ባኣዚ ታኣም
ጴዼኔ፤ ዬይያ ፔቴይ ባጋሢ ዓኣሢ ዒንጋንዳኔ፤ ፑርቲሳሢ
ፑርቲሳንዳኔ፤ ቡራሢያ ቡራንዳኔ።
ዔኤላሜ ዓጪ ዓሲዮቴ! ዖላኒ ኬስኩዋቴ፤ ሜዶኔ

ዓጪ ዓሲዮቴ! ካታሞ ማንጉዋቴ፤ ባብሎኔ ዔኪ ሙኬ
ፑርቶ ባኮ ፆኦሲ ባይዛንዳኔ።

3ዬያሮዑፃታኣኮ ሃርጊንቴኔ፤ ሾይሢዓርቄላኣሊጉዲያ
ታና ሜታሴኔ፤ ታኣኒ ዋይዛ ባኮና ዲቃቴኔ፤ ሃሣ ታ ዛጋ
ባኮና ካራ ታኣም ባይቄኔ።

4 ታና ዲቃሣኔ፤ ዒጊቹማፓ ዔቄያና ታ ጎጋይቃኔ፤ ሳዓ
ታኣም ዑኬና ዓማንዳጉዲ ታ ኮዓኔ፤ ጋዓንቴ ዬይያ ታና
ሚርጌ ዒጊቻያ ማዔኔ።

5 ፆኦሲ ፔጋሲ ዻዌም ታ ዛጌ ባካ ያዺኬ፦ ሾኦቺም
ሙኡዚ ጊኢጊንቴኔ፥ ዴዖንዶ ዜዺያ ሂኢሢንቴኔ፤ ዬይ ዓሳ
ሃጊሙዒዑሽካ ጎይሣ ዓኣንቴ፥ «ዒንሢ ዖሎ ዓሶ ሱኡጋ!
ጊቲሞ ዒንሢኮ ዑጪ ጊኢጊሹዋቴ!» ጋዓ ዓይሥሢ
ማሊንቲባኣንቴ ዔያቶም ኬኤዚንቴኔ።

6 ዬካፓ ናንጊና ናንጋ ጎዳ ታኣም፦ «ዓኣዼ፤ ዔቦ ቢያ
ዛጊ ዛጊ ዔሪ ኔኤም ኬኤዛንዳ ዓሲ ጌሤ።

7 ፓራሢ ቶጋ ዖሎ ዓሳ ዋኣፃ ማዒ ማዒ ቶጋኣና፥ ሃሣ
ሃሮና ጋኣላሢና ቶጋ ዓሶዋ ቢያ ኮሺ ዔያቶ ዒ ዛጎንጎ!»
ጌዔኔ።

8 ካፒፆ ካፓሢያ፦ «ታ ጎዳሢዮ! ታኣኒ ታኣኮ
ሴኤሎይዳ ዴዒ ዋንቴና ሮኦሪና ካፒሢዳኬ።

9 ዋኣፃ ማዒ ማዒ ፓራሢ ቶጋ ዖሎ ዓሳ ማሊቦኦንቴ
ሙካንዳኔ» ጌዒ ዒላቴኔ፤ ጊንሣ ዒዚ፦ «ሃይሾ ባብሎኔ
ዶዔኔ! ዔያቶም ዓሳ ዚጋ ሜሌ ፆኦዛ ቢያ ሜቂ ሜቂ
ጋፔኔ!» ጋዓ ሃይሴ ዋይዚሳኔ።

10 ታኣኮ ዴሬዮ ዒስራዔኤሌ! ዛርጋሢ ቆይዶይዳ
ሺርኪንታሢጉዲ ዒንሢያ ሺርኪንቴኔ፤ ሃሢ ጋዓንቴ ቢያ
ባኮዎይሣጎዳማዔዒስራዔኤሌ ፆኦዛሢፓታኣኒዋይዜ
ኮዦ ሃይሶ ቃኣሎ ዒንሢም ታ ኬኤዛኔ።

ዔዶኦሜ ዛሎኬኤዚንቴ ቃኣላ

11ዔዶኦሜ ዓጮ ዛሎ ኬኤዚንቴ ቃኣላ ያዺኬ፤ ፔቴ
ዓሲ ዔዶኦሜፓ ታና ዔኤላዖ፦ «ካፒፆ ካፓሢዮ! ሳዓ
ዹሜሢ ዓይዲ ካራንዳይ? ዹማ ካራኒ ዎማጉዴ ዎዴ
ዓቴታቴያ ታኣም ኬኤዜ» ጋዓኔ።

12 ካፒፆ ካፓሢያ ማሃዖ፦ «ሳዓ ካራኒ ዑኬኔ፤ ጋዓንቴ
ጊንሣ ዹማንዳኔ፤ ላሚ ዒንሢ ዖኦጪ ዔራኒ ኮዔታቴ
ጊንሣ ማዒሙኬ» ጌዔኔ።

ዓሬቦ ዓጮ ዛሎኬኤዚንቴ ቃኣላ
13 ዓሬቦ ዓጮ ዛሎ ኬኤዚንቴ ቃኣላ ያዺኬ፤ ዒንሢኮ

ዔቦ ጫኣና ጋኣላሢና ዎላ ዓሬቦ ዳውሎይዳ ዱንኪ ዴዓ
ዴዳኔ ዴሬዎቴ፥

14 ዼኤቢንቲ ዒንሢ ባንሢ ሙካሢም ቢያ ዋኣሢ
ዒንጉዋቴ፤ ዒንሢ ቴኤማ ዴሬዮቴ ዒፂ ዳኪንታዞንሢም
ሙኡዚዒንጉዋቴ።

15 ዴራ ቢያ ዎዻ ጬንቾ ዓፓራፓ፥ ዔያቶ ዱካኒ
ዓኣሢንቲ ዓኣ ሂኢዦና ፑርቶ ዖሎናፓ ቶላኒ ዔያታ
ዓኣሺንታኔ።

16 ናንጊና ናንጋ ጎዳ ታኣም፦ «ማዾ ማዻ ዓሲኮ ማዻኒ
ጌስቶና ኬላ ጋፓሢጉዲ ፔቴ ሌዔይዳ ቄዳሬ ዓሶኮ ቦንቻ
ጋፓንዳኔ።

17 ቄዳሬ ዓጮኮ ሂኢዦና ዖላ ዔርቴ ዓሶፓ
ዓታንዳዞንሢ ዻካኬ፤ ታኣኒ ናንጊና ናንጋ ጎዳ ማዔ
ዒስራዔኤሌ ፆኦዛሢ ሃያ ኬኤዜኔ» ጌዔኔ።

22
ዬሩሳላሜ ዛሎኬኤዚንቴ ሎንሦ

1 «ዖኦሲ ፔጋሲ ዻዋ ባኮ ዶኦጮ» ጌይንታ ቤዞ ዛሎ
ኬኤዚንቴ ቃኣላ ያዺኬ፤ ዒንሢ ፔቴ ፔቴሢ ማኣሮኮ ዑፃ
ዓኣ ዼጌ ቤዞይዳ ኬስኪ ዴዔሢ ዓይጌ ዎይቴምዳይ?

2ዣሎና ዒላቲና ኩሜያ፥ ዎዛዻ ዓሳኣ ኮርጋ ካታሜላ
ሃና ኔ! ኔኤኮ ሃይቄ ዓሳጬንቾ ዓፓሮና ጊንሣ ሃሣ ዖልዚና
ሃይቄያቱዋሴ።

3 ሱኡጋ ኔኤኮ ጉቤ ፔቴይዳ ጳሽኪ ፑኔኔ፥ ፔቴ
ሂኢሺታዖ ዱኩዋ ጳዦይዳ ዓኣዖ ዲዒንቴኔ፤ ሞርካ ሃጊ
ሃኬ ዓኣንቴ ፑኔ ዓሳ ቢያ ዓዺንቲ ፔቴይዳ ቱኡቴኔ።

4 ታኣኮ ሃይቄ ዴሮሮ ዒናፓ ሜቂ ታኣኒ ዬኤካንዳጉዲ
ታና ሃሹዋቴ፤ ዶዲሺፖቴ።

5 ዬኖ ፆኦሲ ፔጋሲ ዻዋ ባኮ ዶኦጬሎይዳ፦
ሜታዺሢ፥ ሄርቂንቲዎርቂሢ፥ዲቃቲሢዎዴማዔኔ፤ ዬይ
ቢያ ኑ ጊዳ ኩማንዳጉዲ ዓይሤሢ ቢያ ባኮ ዎይሣ ጎዳ
ማዔ ፆኦዛሢኬ፤ ኑኡኮ ካታሞኮ ኬኤሎ ዲራ ሻሂንቲ
ዶዔኔ፤ ማኣዶ ዴንቃኒ ዒላቲንታ ዒላታ ዹኮ ሄላንዳኣና
ማኣማኔ።

6 ዔላኣሜ ዓጮ ፖኦሊሳ ፓራሢ ጎቻ ሳርጌሎ ዖይቶና
ፓራሢ ቶጊ ቆኦሲና ሂኢሺያ ዓርቂ ሙኬኔ፤ ሃሣ ቂኢሬ
ዓጮ ፖኦሊሳ ጊቲሞ ፔኤኮ ጊኢጊሼኔ።

7ዪሁዳ ዓጮኮ ኮዦ ዶኦጫ ሳርጌሎ ዖይቶና ኩሜኔ፤
ፓራሢ ቶጌ ዓሳኣ ዬሩሳላሜኬኤሎዲሮኮ ሆታ ዔቄኔ።

8 ዪሁዳ ዓሶኮ ዋርዲዮ ቤዛ ቢያ ዶዒ ባይቄኔ፤ ዬኖ
ዎዶና ዖሎ ሜሆ ጌሦ ማኣሮይዳ ቡኩሲንቴ ዖሎ ዓንጋሞ
ዒንሢ ዔኬኔ።

9 ዳውቴ ካታማ ዶዔም ቦካ ሚርጌሢ ዒንሢ ዛጌኔ፤
ዾኦሎ ዛሎ ቦቆሎ ዋኣፆዋ ዒንሢ ዴይሤኔ።

21:9 ዮሃ. ፆፔዻ 14፡8፤ 18፡2።

10 ዒንሢ ዬሩሳላሜይዳ ዓኣ ማኣሮ ቢያ ሃንቲ ሃንቲ
ፓይዴኔ፤ ኬኤሎ ዲፆዋ ዓካሳኒ ፔቴ ፔቴ ማኣሮ ዒንሢ
ሻሄኔ።

11 ቤርታኣ ቦቆላፓ ዎታ ዋኣፆ ዴይሣኒ ላምዖ ዲፆኮ
ባኣካ ዔቴ ቦኦኪ ዒንሢ ኮሼኔ፤ ጋዓንቴ ዬያ ቢያ ማዼሢ
ዒንሢ ዛጊባኣሴ፥ ዬይ ባካ ማዺንታንዳጉዲ ቤርታዺ
ቱኬሢ ፆኦሲ ማዔሢያ ዒንሢ ጶቂሲባኣሴ።

12 ዬኖ ዎዶና ቢያ ባኮ ዎይሣ ጎዳ ማዔ ፆኦዛሢ
ቶኦኮዒንሢኮዒንሢጉኡሊንቲ፥ ጊንሣ ሃሣሲዬ ፓቲሌያ
ማይንቲ ዖያንዳጉዲና ዬኤካንዳጉዲዒንሢዒዔኤሌኔ፤

13ዒንሢ ዒዛኮ ዔኤሊፆ ዔኮንዶሢ ሃሺ ቦንቾ ኬሊ
ሜንሤኔ፤ሙዖንዶማራይና ጌማይና ዒንሢሹኬኔ፤ ዎይኖ
ዑዦዋዒንሢዑሽኪ፦ «ዚሮ ኑኡኒ ሃይቃንዳኔ፥ ዬያሮ ሃኖ
ኑሙይ ዑሽኮም!» ዒንሢ ጌዔኔ።

14ቢያ ባኮ ዎይሣ ጎዳ፦ «ዔያታ ሼምፔና ዓኣንቴ ሃይ
ፑርቶ ዻቢንታ ዔያቶም ዓቶም ጌይንታዓኬ፤ ታኣኒ ቢያ
ባኮ ዎይሣ ጎዳ ሃያ ኬኤዜኔ» ታኣም ጌዔኔ።

ሼቢና ጎዖሢም ኬኤዚንቴ ቃኣላ
15ቢያ ባኮ ዎይሣ ጎዳካኣቲኮ ካኣቱሞማኣሮይዳ ዓሶ

ሙዖ ሙኡዛሢ ማዒ ዶኦሪንቴ ሼቢና ባንሢ ዓኣዺጋፓ
ሂዚ ዒዛም ጌዔ ታኣም ጌኤኔ፦

16 «ዔኤዛይ ሼቢና! ጌሜሮይዳ ኔኤኮ ዱኡፖ ዔቶ
ላሎ ቆኦቂ ኔ ማዣኒ ዖኦኒ ኔኤም ቢታንቶ ዒንጌይ!

17 ‹ታኣኒ ዎልቄና ዓኣ ዓሲኬ› ኔ ጋዓያ ናንዳኔ፤ ጋዓንቴ
ፆኦሲ ኔና ፔ ኩጮናጩኡጲ ዓርቂ ዔኪ ኬኤራንዳኔ።

18 ኔኤኒ ሃይቃንዳ ቤዞንታ ኔኤኮ ሳርጌሎ ዖይታኣ ዔቂ
ዓታንዳ ቤዞ ኩዋሴጉዲ ሙሊ ዔኪ ዳልጎ ቦኦላ ኔና ዒ
ኬኤራንዳኔ፤ ኔኤኒ ኔ ጎዳሢም ዻውሲንቲ ማዓንዳኔ።

19 ናንጊና ናንጋ ጎዳ ኔኤኮ ዓኣ ቢታንታፓ ኔና
ኬይሳንዳኔ፤ ማዻፓኣ ኔና ዒ ዳውሳንዳኔ።

20 «ዬኖ ዎዶና ታኣኮ ማዻሢ ሂልቂያ ናኣዚ፥
ዔኤሊያቄሜ ታ ዔኤሊሳንዳኔ፤

21 ኔኤኮ ዓኣ ቦንቾማኣዓሢዒዛ ታማይሳንዳኔ፤ ኔኤኮ
ቱኮ ባኮዋ ዒዛም ታ ዒንጋንዳኔ፤ ኔኤኮ ዓኣ ቢታንቶ ቢያ
ዒዛምታዒንጋንዳኔ፤ ዒዚዪሁዳና ዬሩሳላሜናይዳ ናንጋ
ዴሮኮ ዓዶ ማዓንዳኔ።

22 ዳውቴ ማኣሮኮ ቡሎ ቁልፖ ታ ዒዛም ዒንጋንዳኔ፤
ዒዚ ቡላሢ ዎዻኒ፥ ዒዚ ዎዻሢያ ቡላኒ ዳንዳዓይ ባኣያ
ማዓንዳኔ።

23 ታኣኒ ዒዛ ማኣሪኮ ጉሙርቂንታ ቱርቱሪ ማሂ
ዾቃንዳኔ፤ ዒዛኮ ማኣሮ ዓሶም ቢያ ቦንቾ ዒ ማዓንዳኔ።

24 «ጋዓንቴ ዒዛኮ ዑኬ ዒጊኖና ሃካያ ማዔ ዒጊና ቢያ
ዒዛምዴኤሢባሲማዓንዳኔ፤ ሲኢኔፓ ዓርቃዖ ዴንዲ ዖቲ
ሄላንዳኣና ዓኣ ማኣሮ ሜሆ ቢያ ዻንኮይዳ ሱፆሢጉዲ
ዔያታ ዒዛ ዑፃ ሱፂንታንዳኔ።

25 ቢያ ባኮ ዎይሣ ጎዳ፦ ‹ሃይ ባካ ቢያ ማዺንቲ
ኩማ ዎዶና ዶዶ ሜሆ ሱፆ ዻንካ ሾኦሊንቲ ኬዳንዳኔ፤
ዻንኮይዳ ሱፂንቲ ዓኣ ሜሃ ቢያ ኬዲ ሃይቃንዳኔ።› » ሃያ
ኬኤዜሢ ታና ናንጊና ናንጋ ጎዳኬ።

23
ፂኢሮሴ ካታሞ ዛሎኬኤዚንቴ ሎንሦ

1 ፂኢሮሴ ካታሞ ዛሎ ኬኤዚንቴ ሎንሣ ያዺኬ፤
ፂኢሮሴ ዶዒ ባይቄሢሮ፥ ማኣሪንታ ዋኣፆ ካኣሚላ ዔቃ

ቤሲያባኣያማዔሢሮዒንሢቴርሴሴዓጮዋኣፆካኣሚላ
ዒላቱዋቴ፤ ቆጲሮሴ ዓጫፓ ኬኤዚንቴ ሃይሳ ዬያኬ።

2 ዒንሢ ዋኣፆ ዑፃ ሃንታ ዓሳ ዖርጎቼ ዓሳ! ዋኣፆ
ሳዞ ዓጮይዳ ናንጋ ዓሳ፥ ሲኢዶና ዓጮ ኮርሞ ዓሳ ዚቲ
ጎዑዋቴ!

3 ጊብፄ ዓጮይዳ ጎሽኪንታ ሃኣካ ዼኤፖ ባዞ ባንፆና
ሙኪፂኢሮሴካታሞምሚርጌሚኢሼጴዺሳያኬ፤ ዬያሮ
ፂኢሮሴሚርጌ ዓጪኮ ቦኦካ ቤሲማዔኔ።

4 ባዛ፦ «ታኣኒ ኔና ባኒ ሾይባኣሴ፤ ዓቲንቄንታ ዉዱሮ
ናይንታኣ ታኣኒ ዲቺባኣሴ» ጌዔሢሮ ኔኤኒ ሲኢዶና
ካታሜሌ! ኔኤኒ ባዞ ዓጫ ማዢንቴ ዋርዲዬሌ
ቦርሲንቴ።

5ፂኢሮሴዶዒባይቄሢጊብፄዓሳዋይዜዎዶናዲቃቲ
ካራ ባይቃንዳኔ።

6 ዒንሢ ባዞ ዓጫ ናንጋ ዴራ! ዒላቲ ዬኤኪ ዬኤኪ
ቴርሴሴ ፒንቁዋቴ።

7 ሚርጌ ዎዴኮ ቤርታ ማዢንቴ ካታሜላ፥ ዴራ
ዒዞኮ ሃኬ ዓጪ ዓኣዺ ማዢ ናንጋኒ ዳንዳዔ፥ ዎዛንታ
ኮሹሞንታ ዓኣ ካታማማዒ ናንጌዛ ሃማይዲ ዓቲያ?

8 ቦንቾሮ ቶኦካ ዓጎ ባኮ ዓጊሳ ካታሜሎ፥ ዔቦ ሻንቻ
ዓሶና ሻንቃ ኮርሞ ዓሳ ዒዞኮ ሱኡጎ ማዔ ፂኢሮሴይዳ
ሃይ ቢያ ማዓንዳጉዲማሊ ቱኬሢ ዖናዳይ?

9 ሃያ ማሊ ቱኬሢ ቢያ ባኮ ዎይሣ ጎዳኬ፤ ዒዚ ሃያ
ማሊ ቱኬሢ ዔያታ ማዼ ባኮና ዖቶርሙሞ ሃሻንዳጉዲ
ማሃኒና ቦንቺንቴ ዓሶዋ ዻውሲሳኒ ጌዒኬ።

10ዒንሢ ቴርሴሴ ዴራ! ሃካፓ ሴካ ዒንሢ ቃዛ ባኣዚ
ባኣሢሮ ዓባዬ ዎሮጉዲ ሳዖ ኔኤኮ ቢያ ባይዚ ዴዔ።

11 ናንጊና ናንጋ ጎዳኮ ዎልቃ ካኣቶ ዲቃሢ ዲቃሢ
ዴንዲ ባዞኮ ሱኮ ሄሌኔ፤ ካኣናኔ ዓጮይዳ ዓኣ ዋርዲዮ
ቤዛ ሻሂንታንዳጉዲ ዒ ዓይሤኔ።

12 «ኔኤኒ ሃና ሲዶና ካታሜሌ! ኔኤኮ ዎዞ ሌዓ ጋፔኔ፤
ዴራ ኔኤኮሄርቂንቲዎርቃኔ፤ ቆጲሮሴዓጮፑኒቶሌታቶዋ
ዒኢካ ኮሺ ኔ ናንጋዓኬ» ጌዔኔ።

13 ባብሎኔ ዓሶ ሳዖ ዛጉዋቴ፤ ዴራ ቢያ ፓሡዋያ ማዒ
ዓቴኔ፤ ዓሶኦሬ ዓሳ ሳዔሎ ካይዚ ቦዖ ፂካ ቤሲ ማሄኔ፤
ዒዞኮ ዋርዲያሢ ዶይሲ ሳዔሎ ዶዔ ቦኪ ኩሊንቴያ
ማሂ፥ ፔኤኮ ዋርዲዮ ዒኢካ ኮሼኔ።

14ዒንሢ ባዞ ዑፃ ሃንታ ቴርሴሴ ዓጮዋኣፆ ካኣሚላ!
ዒንሢኮ ዋርዲዮ ቤዛ ሻሂንቴሢሮ ዒላቲ ዬኤኩዋቴ!

15 ፂኢሮሴ ዓጫ ላንካይታሚ ሌዔጉዴያ ዋሊንቲ
ናንጋንዳዎዴሙካንዳኔ፤ዬይያፔቴካኣታዎይሣሌዔኬ፤
ዬንሢ ሌዓ ዓኣዼስካፓ ፂኢሮሴ ዓጫ ዞኦስካ ኮኦማ
ላኣሊጉዲ ቶሴና ሂዚ ጌይ ጌስቲንታያ ማዓንዳኔ፤
16 ኔኤኒ ሃና ዋሊንቴ፥ ዞኦዛ ኮኦማ ላኣሌላ

ፔቴ ሻዦና ዴንሦ ጎኦሎ ካታሞይዳ ዋርቂ ዋርቂ
ሺሬ!

ኔና ዔያታ ጶቂሣንዳጉዲ ኮሺ ዑኡሲ ዋይዚሴ፤
ሚርጌ ዓይኑሞዋ ዓይናዼ።

17ላንካይታሚሌዔኮጊንፃፓ ፆኦሲ ፂኢሮሴ ዓጮሚና
ቤርታኣ ማዾ ባንሢ ማሃንዳኔ፤ ሳዖይዳ ዓኣ ካኣቶና ቢያ
ዒዛ ዞኦዛ ኮኦማያ ማዓንዳኔ።

18 ዒዛ ኮርሞና ዴንቃ ሚኢሻ ቢያ ፆኦሲም ዱማዼያ
ማዓንዳኔ፤ ፔኤም ዒዛ ጌሡዋዖ ፆኦሲኮ ማዾ ዓሶም
ኮይሳሙኡዚና ኮሺ ማኣዖዋ ሻንቆያ ማሃንዳኔ።

22:13 1ቆሮ. 15፡32። 22:22 ዮሃ. ፆፔዻ 3፡7። 23:18 ሂዚ. 26፡1—28፡19፤ ዒዮ. 3፡4-8፤ ዓሞ. 1፡9-10፤ ዛካ. 9፡1-4፤ ማቲ. 11፡21-22፤
ሉቃ. 10፡13-14።

ፆኦሲ ሳዖይዳ ሜቶ ዓጋንዳያ ማዒፆ

1 ዓካሪ ናንጊና ናንጋ ጎዳ ሳዖ ሻሂ ጉሪ ማሃንዳኔ፤ ዬያ
ሳዖኮ ጊቶ ላኣሚ ዴሮዋ ዒ ላኣላንዳኔ፤

2 ቄኤሶንታ ዴሮንታ፥ ማዾ ዓሶንታ ዔያቶ ዎይሣ
ዓሶንታ፥ ማኣሮ ዒንዶንታ ዒዞም ማዻዞንታ፥ ሻንቃ
ዓሶንታ ሻንቻ ዓሶንታ፥ ታልዒሳ ዓሶንታ ታልዓ ዓሶንታ፥
ጋሎጪጊሳሢንታጪጋሢንታ ቢያ ፔቴ ማዓንዳኔ።

3 ሳዓ ቡሪንቲ ጉሪ ማዒ ዓታንዳኔ፤ ሃይ ቢያ ናንጊና
ናንጋ ጎዳ ኬኤዜ ቃኣላ ማዔሢሮ ማዺንቲ ኩማንዳኔ።

4ሳዓሚርጌናሜሊ ዓኣዔ ባካ ቢያ ሹላንዳኔ፤ ዓጮኮ
ዼኤፖ ዓሳኣ ላባንዳኔ።

5 ዓሳ ዎጎ ካፑዋ ሃሺፆና፥ ዳምቦኮዋ ዑሣ ዓኣዺፆና፥
ፆኦሲኮ ናንጊና ናንጋ ጫኣቁሞዋ ሻሂፆና ሳዖ ዒኢሴኔ።

6ዬይጋዳማሳዖ ባይዛንዳኔ፤ ዴራዻቤዻቢንቶና ኮይሳ
ሜቶ ዔካንዳኔ፤ ዬያሮ ሳዖይዳ ናንጋ ዓሳ ባይቃንዳኔ፤
ዓታንዳዞንሢ ዻካኬ።

7ዎይኖሚፃሜሌኔ፥ ዎይኖ ዑዣኣ ዻኬኔ፤ ሃያኮ ቤርታ
ዬያና ዎዛዻ ዓሳ ቢያ ሃሢ ዖያያ ማዔኔ፤

8ዎዛሳዲንካሢንታኮፆንታታምቡሮኮዑኡዛባይቄኔ፤
ቦንቾ ኬሊ ቦንቺሢያ ቢያ ጋፔኔ።

9 ዎይኖ ዑዦ ዑሽኪ ዑሽኪ ኮርጊ ዎዛዺሢ ባኣሴ፤
ማሣ ዑዣ ዑሽካሢምጫንቃያ ማዔኔ።

10 ሻሂንቴ ካታሜላ ጉሪ ማዔኔ፤ ዓይጎ ዓሲያ
ጌሉዋጉዲማኣሮኮ ካራ ቢያ ዎዺንቴኔ።

11 ላሚ ማይ ዎይኖ ዑዣ ጴዺንዱዋሢሮ ዓሳ ቡኪንታ
ጶኦካ ጶኦካ «ዎይኔዑሺዮ!» ጌዒጌዒዒላታንዳኔ፤ ዎዛና
ናንጊያ ባይቄኔ፤ ዎዛ ጎዖ ባኣዚ ሳዖይዳ ጴዹዋሴ።

12 ካታሜላ ዶዔ ቦኮኮ ናቲ ማዔኔ፤ ካራ ዒዞኮ ሜቂ
ሜቂ ጋፔኔ።

13ዛይቶ ሪሚቶሚፆ ዓኣፓ ዑፃፓ ቢያ ማንፂንቲ፥ ሃሣ
ዎይናኣ ሶያፓ ቲቂንቴስካፓ ቃኣሉሚ ዓታሢጉዲ ዓጮ
ካኣቶ ቢያይዳ ሄላንዳ ባካ ያዺኬ።

14 ባይሲንታፓ ዓቴዞንሢ ዎዛና ሂላሻንዳኔ፤ ዓባ ጌላ
ባንፃፓኣ ፆኦሲኮ ዼኤፑሞ ዔያታ ኬኤዛኔ።

15 ዬያሮ ዓባ ኬስካ ባንፃፓ ናንጊና ናንጋ ጎዳም
ቦንቾ ዒንጉዋቴ፤ ዋኣፆ ሳዛ ዓኣ ዓጮይዳ ዓኣ ዓሳ ቢያ
ናንጊና ናንጋ ጎዳ ማዔዒስራዔኤሌ ፆኦዛሢኮ ሱንፆ ዼግ
ዼጊዱዋቴ።

16 «ፂላሢም ቦንቾ ማዖንጎ» ጋዓ ፆኦሲ ቦንቾ ዓይኑሞ
ዓጮኮ ጋፓፓ ዋይዚንታኔ፤ ታኣኒ ጋዓንቴ፦ «ኮሺ ዖኦፒ
ኪርዔያታሢሮ ታና ባዴዔ! ዋይዞ ዒፃ ዓሳ ዒማና ዶዴኔ፤
ዬያ ማዺፆና ዑሣ ዓኣዼ ዔያታ ፑርቲ ፑርቲ ዴንዴኔ።»

17 ዒንሢ ሳዖይዳ ናንጋ ዓሳ ቢያ! ታኣም ዋይዙዋቴ!
ዲቃቲሢንታ ዔቴንታ ሃሣ ፒሮንታ ዒንሢ ካፒ ዓኣኔ።

18 ዲቃሣ ዑኡዛፓ ዓኣሺንታሢ ቦኦኪንቴ ዔቶይዳ
ሎኦማንዳኔ፤ ዬያ ዔቶይዳፓ ጱሊ ቶላኒ ማላሢ ፒራሢዳ
ዓዺንታንዳኔ፤ጫሪንጫፓዶዲዒርዚዋርቃሢሮ ሳዖኮዋ
ማዢንታ ዓጊፄኔ።

19 ሳዓ ጋፒ ዓጊፄኔ፤ ዳርዒያ ፓቂንቴኔ።
20 ሳዓ ዓዳ ማሢንቴ ዓሲጉዲ ጋኣዲንታኔ፤ ዓልጎ

ዢባሬ ሂዔ ዉዲጉዲ ዓጊፃኔ፤ ጎሞ ኬዳ ዒዞ ዴኤፃሢሮ
ሎኦማንዳኔ፤ ዬካፓ ዔቃኒያ ዳንዳዑዋሴ።

21 ናንጊና ናንጋ ጎዳ ዬኖ ዎዶና ጫሪንጫ ዎልቆና
ዓኣዞንሢዳ፥ዴማሳዖይዳዓኣካኣቶይዳዓኣቤዛዓኣንቴ
ሜቶ ዓጋንዳኔ።

22ዔቴይዳ ቱኡቴ ዓሲጉዲ ፔቴ ቱኡሲማኣሪዳ ዔያታ
ዓርሢንታንዳኔ፤ ካራ ዔያቶ ዑፃ ዎዺንቲ ሚርጌ ኬሊ
ዴዔስካፓ ዎጌም ዔያታ ሺኢካንዳኔ።

23 ቢያ ባኮ ዎይሣ ጎዳ ፂዮኔ ዹኮና ዬሩሳላሜናይዳ
ካኣታዼምዓጮጪማቦንቾዒዛኮዛጋንዳኔ፤ ዬያሮ ዓጊና
ሴልቂንታንዳኔ፥ ዓባኣ ቦርሲንታንዳኔ።

25
ፆኦሲ ቦንቾም ማዓ ጋላታ ዓይኑሞ

1 ናንጊና ናንጋ ጎዳ! ኔኤኒ ታ ፆኦዛሢኬ፤
ታኣኒ ኔና ዼግ ዼጊዳኔ፤
ኔኤኮ ሱንፆ ታኣኒ ጋላታኔ፤
ኔኤኒ ኮሺ ዲቃሣ ዓኪ ማዾማዼኔ፤
ሚናኣፓ ዓርቃዖ ኔኤኒ ማሌ ባኮ ቢያ
ሃይማ ፓጬኔ ጌይሱዋ ጉሙርሳ ጎይሢና ኔ ማዼኔ።

2ካታማ ሻሂንቲ ጉሪ ማዓንዳጉዲ ኔ ማሄኔ፤
ዔያቶኮ ዋሪዲዮ ቤዞዋ ኔኤኒ ሻሄኔ፤
ኑኡኮ ሞርካማዤካኣቱሞማኣራ ባዓማዒ ዓቴኔ፤
ማይ ናንጊና ላሚ ጊንሣ ማዢንታዓኬ።

3ዼኤፖ ካኣቶ ዴራ ኔና ቦንቻንዳኔ፤
ሄርቂ ዎይሣ ካኣቶ ካታሞይዳ ናንጋዞንሢ ቢያ ኔና
ዒጊጫንዳኔ።

4ማንቆ ዓሶና ሜታዼዞንሢናም
ዔያቶኮ ሜታሢ ዎዶና ፑኒ ቶሎ ቤሲ ኔ ማዔኔ፤
ዓልጋሢ ዢባራ ዔኪ ዓኣዹዋጉዲ ቃዛ ጎንጃ
ዓቦ ሩኡጶሮ ዴማ ዴዖ ሺቢ ኔኤኒ ዔያቶም ማዔኔ፤
ሄርቂ ዎይሣ ዓሶኮ ጎሪንታ ባርጊ ዒርዚ ዢኢፓ
ኮጬ ሂዓሢጉዴያኬ።

5ዔያታ ዖጎሢ ቤሲዳ ዓኣ ዑሱሚጉዲኬ፤
ኔኤኒ ጋዓንቴ ፃንጎ ዓሶኮ ሄርሺንቶ ዚቲዳኔ፤
ዓቢ ዖይዺ ሻኣሬ ሺቤም ሺማሢጉዲ
ፑርቶ ዓሶኮ ኮፃ ያዺ ዚቲ ጋዓንዳኔ።

ፆኦሲ ጊኢጊሻ ዼኤፒሙኡዚ
6ቢያ ባኮ ዎይሣ ጎዳ ሃኖ ፂዮኔ ዹኮይዳ ዓጮ ዴሮም

ቢያ ዼኤፒሙኡዚጊኢጊሻንዳኔ፤ ዬያሙዖቤዛ ዶኦሪንቴ
ዎይኔ ዑሺንታ ፓጫ ባኣዚ ባኣሙኡዚ ጊኢጊሻንዳኔ።

7ሃኖዹኬሎይዳዴሮቢያ ጎኦቦ ዓፒላጉዲካንቄ ዖዪፆ
ዒ ሺኢሻንዳኔ።

8 ናንጊና ናንጋ ጎዳ ሃይቢኮ ዎልቆ ናንጊና ባይዛንዳኔ!
ዓሶ ቢያኮ ዓኣፓፓ ዓቢፆ ዑጫንዳኔ፤ ዒዛኮ ዒጊና ዓጮ
ቢያይዳ ዻውሲንቴ ዻውሲንቶ ዒዚ ሺኢሻንዳኔ፤ ናንጊና
ናንጋ ጎዳ ሃያ ኬኤዜኔ።

9 ዬይ ማዺንቲ ኩማ ዎዶና ዒዛኮ ዴራ ቢያ፦ «ሃይሾ
ዒዚ ኑኡኮ ፆኦዛሢኬ፤ ዒዛ ኑ ጉሙርቄሢሮ ዒዚ ኑና
ዓውሴኔ፤ ዒዚ ናንጊና ናንጋ ጎዳኬ፥ ኑ ዒዛ ጉሙርቄኔ፤
ዒዚ ኑና ዓውሴሢሮ ኑኡኒ ዎዛዾም!» ጋዓንዳኔ።

ፆኦሲ ሞዓኣቤ ዓጮይዳሜቶ ዓጋንዳሢ
10 ናንጊና ናንጋ ጎዳኮ ዎልቃ ፂዮኔ ዹኮ ካፓንዳኔ፤

ሞዓኣቤ ዴራ ፑቃ ቶርጶና ዎላ ሄርቂንታሢጉዲ
ሄርቂንታንዳኔ።

25:8 1ቆሮ. 15፡54፤ ዮሃ. ፆፔዻ 7፡17፤ 21፡4።

11 ፁቦ ፁባ ዓሲ ኩጮ ፔኤኮ ዋኣሊንሣሢጉዲ
ፆኦሲዔያቶኮዖቶርሙሞሮዔያቶዻውሲሳንዳሢሮኩጫ
ዔያቶሲ ዶጪ ላባንዳኔ።

12 ሞዓኣቤ ዓጮኮ ዋርዲያ ዼኤፖ ሹጮ ኬልቂ
ዲርቆናሢና ዎላ ሻሂንታንዳኔ፤ ዬይ ሜቂ ሜቂ ሳዖ
ሲላሎይዳ ኬዳንዳኔ።

26
ባሺሢ ዓይኑሞ

1 ዬኖ ዎዶና ዪሁዳ ዓጮይዳ ሃካፓ ዴማ ዓኣ ዓይኑማ
ዓይናዺንታንዳኔ፦

ኑኡኮ ዶዲ ካታማ ዓኣኔ፤
ኬኤሌዲሢናዋርዲያናማዒኑ ፆኦዛሢ ኑና ካፓኔ።

2ጉሙርቂሢና ዶዴ፥ ፂሎ ማዔ ዴራ ጌላንዳጉዲ
ካታሜሎኮ ካሮ ቡሊ ሃሹዋቴ።

3ናንጊና ናንጋ ጎዳሢዮ! ጉሙርቂ ኔጊዳጌኤቂንቴዓሶም
ኩሙሢ ኮሹሞዒንጊ ኔ ዔያቶ ካፓኔ።

4 ናንጊና ናንጋ ጎዳ ጉሙርቂ ናንጉዋቴ፤
ዒዚ ኑኡኮ ናንጊና ዶዶ ላላሢኬ።

5ዒዚ ዖቶርቃ ዓሶ ዻውሲሳኔ፤
ዼግ ዼጊ ጌዔ ካታሜሎዋ ሻሃኔ፤
ሳዖ ሲላሎይዳ ዔኪ ዒኬኤራኔ።

6 ሄርቂንቲ ናንጌ ዓሳ ዒዞይዴና ሃንታንዳኔ፤
ማንቆ ዓሳኣ ፔ ቶኮና ዒዞ ሄርቃንዳኔ።

7 ፂሎ ዓሶኮ ጎይፃ ፒዜኬ፤
ኔኤኒ ፒዜ ማዔሢዮ! ፂሎ ዓሶኮ ጎይፆ ኔ ፒዚሳኔ።

8 ፆኦሲዮ ዎጎ ኔኤኮ ኑ ካፒ ካፒ ሃጊ ማዓ ዎዛ ኔጊዳ ኑ
ጌሣኔ፤

ኑኡኮ ዒና ማላሢ ኔኤኮ ሱንፃ ኬስኪ
ቦንቺንታንዳጉዲኬ።

9 ኔኤኒ ሳዖይዳ ፒዜ ዎጎ ዎጋኣና
ዓጮ ዴራ ጎኑሞ ዔራንዳኔ፤
ታኣኮ ሼምፓሢ ዋኣንቶና ኔና ጶቂሣኔ፤
ታኣኮ ጋሮ ዓያና ኔና ኮዓኔ።

10ፑርቶ ዓሳ ኔ ዔያቶም ኮሺ ባኣዚ ማዼቴታዖ
ኮሺ ማዺሢዔያታ ዔሪ ዔሩዋሴ፤

ሃያ ፂሉማ ኩሜ ሳዖይዳ ዓኣዖታዖ
ፑርቱሞ ማዺሢዳፓ ጊንሢም ጎዑዋሴ፤
ሃሣ ኔኤኮ ዼኤፑሞዋ ዔያታ ማሉዋሴ።

11 ናንጊና ናንጋ ጎዳሢዮ፥ ኔ ዔያቶ ጳርቃኒ ዔቂሴ ኩጮ
ኔና ዒፃ ዓሳ ዴንቂባኣሴ፤
ኔኤኮ ዴሮ ኔ ናሽካ ናሹሞ ዛጊ ዔያታ ቦርሲንቶንጎ፤
ኔ ሞርኮም ጊኢጊንቴ ታማ ዔያቶሙዖንጎ።

12 ናንጊና ናንጋ ጎዳሢዮ፥ ኑኡም ኔኤኒ ኮሹሞሚርጊሼኔ፤
ኑኡኮ ማዾ ቢያ ማዺ ኑኡም ኩንሤሢ ኔናኬ።

13 ናንጊና ናንጋ ጎዳ ማዔ ኑ ፆኦዛሢዮ!
ኔኤፓ ሜሌሚርጌ ጎዳታ ኑና ዎይሤኔ፤
ጋዓንቴ ኑኡኒ ኔ ሱንፆ ሌሊ ቦንቻኔ።

14 ያታ ቢያ ሃይቄኔ፥ ላምዓንሦ ሼምፔና ዔያታ
ናንጊንዱዋሴ፤

ኔኤኒ ሜቶ ዔያቶይዳ ዓጌም ጋፒ ዔያታ ባይቄኔ፤
ላሚ ዔያታ ሼምፔና ዓኣያ ማዓዓኬ፤

ዔያቶ ጶቂሣያ ማዓ ባኣዚ ባኣያ ማዓንዳጉዲ ኔ
ባይዜኔ።

15 ናንጊና ናንጋ ጎዳሢዮ! ኑ ዓጮኮ ዛጶ
ቢያ ዛሎና ኔኤኒ ዳልጊሼኔ፤
ኑኡኮ ዴሮዋ ኔኤኒ ሚርጊሼኔ፤
ዬያይዲፆና ኔኤኒ ቦንቺንታያ ማዔኔ።

16ናንጊና ናንጋ ጎዳሢዮ! ዔያቶኮሜታሢዎዶና ኔናዔያታ
ኮዔኔ፤

ኔዔያቶጎሬዎዶናሺኢጲሢናዔያታኔባንሢሺሬኔ።

17 ናንጊና ናንጋ ጎዳሢዮ! ጎጲንዳ ሾይቺ ዑካኣና ማሊ
ሜታዻሢጉዲ

ሾይፆ ቆፂፆናኣ ሜታዺ ዒላታሢጉዲ
ኑኡኒ ኔ ቤርታ ዒማጉዲማዔኔ።

18 ጎጳዼ ላኣሌሎጉዲ ኑ ማዔኔ፥ ሾይሢያ ኑና ዓርቄኔ፤
ጋዓንቴ ፔቴታዖ ናይ ኑ ሾዒባኣሴ፤
ኑ ሳዖም ዻቂንታ ኑ ዔኪ ዬዒባኣሴ፤
ሳዖ ዻካላንዳ ዓሲያ ኑ ኬሲባኣሴ።

19 ኔኤኮ ሃይቄ ዓሳ ሃይባፓ ዔቂ ሼምፔና ናንጋንዳኔ፤
ዒንሢ ዱኡፖይዳ ናንጋ ዓሳ፥ ዔቂ ፆኦሲ ቦንቾም
ዎዛ ዓይኑሞ ዓይናዹዋቴ!

ዖልካ ኔኤኮ ካሪሢ ዖልኬጉዲኬ፤
ሳዓ ሃይቄ ዓሶ ሾይ ኬሳንዳኔ።

ፆኦሲ ዎጋ ዎጎንታ ዴሮኮዋ ዲዒንታፓ ማዒፆ
20 ታ ዴሬዮቴ፥ ዒንሢኮ ማኣሪ ማኣሪ ጌሊጋፓ ጊንሢና

ካሮ ዒንሢ ዑፃ ዎዹዋቴ፤ ፆኦሲኮ ዻጋ ዓኣዻንዳያ
ሄላንዳኣና ዻካ ዎዴም ዒንሢና ዓኣቹዋቴ፤

21 ሳዖይዳ ናንጋ ዴሮይዳ ዔያቶኮ ጎሞ ዛሎሮ ሜቶ
ዓጋኒ ናንጊና ናንጋ ጎዳ ጫሪንጫ ፔኤኮ ናንጋ ቤዛፓ
ፔጋዺ ጴዻንዳኔ፤ ሳዖይዳ ሼምፓሢ ዎዼ ዓሶኮ ማዻ
ፔጋዺ ኬስካንዳኔ፤ ሳዔላ ዒኢካ ሃይቄ ዓሶ ዓኣቻዓኬ።

27
1 ዬኖ ዓቦና ናንጊና ናንጋ ጎዳ ፔኤኮ ዶዲ፥ ዼኤፒ፥

ሃሣ ዎልቄና ዓኣ ጬንቾ ዓፓሮና ሌዋታኔ ጎዖ ዶርቢንታ
ሾኦዣሢ፥ማሪንታ ቃራሢዎዻንዳኔ፤ ባዞይዳ ናንጋ ዼኤፖ
ቦዓሢያ ቲቃንዳኔ።

2ዒማና ኮሺ ማዔ ዎይኖ ቱኮ ጎዦ ዛሎ ዓይናዹዋቴ፤
3 ታኣኒ ናንጊና ናንጋ ጎዳ ዬያ ጎዦ ካፓንዳኔ፤ ቢያ ዎዴ

ዋኣሢ ታ ዑሻንዳኔ፤ ዓይጎ ዓሲያ ፑርቲሱዋጉዲ ዋኣንቴና
ሮኦሪና ታ ካፓንዳኔ።

4 ታኣኒ ዻጋዻዓኬ፤ ዬያ ጎዦ ፑርቲሳኒ ጋውዲንታ
ዓንጊሢንታ ኬስካኣባሽ፥ ዖሊ ታ ዔያቶ ታሚና
ሚቺባኣታቴ።

5ዬይዔቦቱኮ ጎዣታካፓንዳያማዒፆጉሙርቄያታቴ
ዒዚ ታኣኮ ላጌ ማዓንዳኔ፤ ታኣና ዎላ ኮሺ ናንጋንዳኔ።

6 ሙካ ዎዶይዳ ያይቆኦቤ ፃጲ ዳካንዳኔ፥
ዒስራዔኤሌያ ቶሺ ቡናንዳኔ፤ ዓኣፒያ ዓኣፓንዳኔ፤ ዬይ
ዔያቶኮ ዓኣፓ ሳዖ ኩማንዳኔ።

7 ዒስራዔኤሌ ጳዺንቴሢ ዒዞኮ ሞርኮ ናንጊና ናንጋ
ጎዳ ጳርቄ ጎይፆቱዋሴ፤ ዒዞ ሞርኮኮ ሃይቄ ዓሶጉዲ
ሚርጌ ዓሲያ ዎዺንቲባኣሴ።

8ናንጊና ናንጋ ጎዳ ፔኤኮዴራዲዒንቲዔውታንዳጉዲ
ማሂ ሜታሴኔ፤ ዬይያ ዎልቄና ዓኣ ዓባ ኬስካ ባንፆ
ዓልጋሢዢባሮጉዲ ፒፂ ዔኪ ዔያቶ ዳኬኔ።

25:12 ዒሲ. 15፡1—16፡14፤ ዔር. 48፡1-47፤ ሂዚ. 25፡8-11፤ ዓሞ. 2፡1-3፤ ዛካ. 2፡8-11። 26:11 ዔብ. 10፡27። 26:19 ዳኣኔ. 12፡2።
27:1ዒዮ. 41፡1፤ ዓይኑ. 74፡14፤ 104፡26።

9ዒኢካ ያይቆኦቤ ናኣታ ፔ ጎሞኮ ማኣሪንቲሢ ዴንቃኒ
ዳንዳዓሢ ሜሌ ዴራ ፔ ፆኦዞም ዒንጎ ባኮ ሺኢሻ ሹጮ
ቦኦሪንቶ ጎይሢ ጋኣጪ፥ ዑንጆ ጩቢሾ ቤዞንታ ዓሼራ
ጌይንታ ላኣሎ ፆኦዜሎማላቶዋ ቱጊ ባይዜቴኬ።

10ኬልቂዲርቆና ካታሜላሻሂንቴኔ፤ ዓሲ ናንጉዋጉሪ
ዳውሌ ማዔኔ፤ ባይ ሄንቃ ቤሲ ማዔሢሮ ዒኢካ ናኣሪ
ናኣታ ሚፆኮ ካኣፖሙዒሙዒ ቃኣዓንዳኔ።

11 ዬይ ካኣፓ ሜላዖ ሜቃንዳኔ፤ ላኣላ ዬያ ሃንፂሌ
ሃኣካንዳኔ፤ ማሊ ጶቂሥሢ ፓጬ ዴሬታሢሮ ማዤ
ፆኦዛሢ ዔያቶ ሚጪንታዓኬ፤ ማኣሪያ ማኣራዓኬ።

12 ጎሽካሢ ዛርጎ ዓኣፖ ዲልባፓ ሺርኪ ጌኤሻሢጉዲ
ዬኖ ኬሎና ዔፒራፂሴ ዎራፓ ዓርቃዖ ዴንዲ ጊብፄ ዓጮ
ሄላንዳኣና ዓኣ ፔኤኮዴሮ፥ዒስራዔኤሌዓሶ ናንጊና ናንጋ
ጎዳ ፔቴይዳ ቡኩሳንዳኔ።

13 ዬኖ ዎዶና ዼኤፒ ዛዬ ዋርቂንታንዳኔ፤ ዓሶኦሬ
ዓጮይዳ ባይቄዞንሢና ዳውሲንቲ ጊብፄ ዴንዲ ናንጋ
ዒስራዔኤሌ ዓሳ ማዒ ሙኪ፥ ዬሩሳላሜይዳ ናንጊና
ናንጋ ጎዳም ዱማዼዹኮ ዑፃ ዒዛም ዚጋንዳኔ።

28
ዔፕሬኤሜም ላቲንቴ ላቲሢ

1 ዔፕሬኤሜኮ ማሢንታ ዓሶም ማላታ ማሂ ቦንቾሮ
ቶኦካ ዓጎ ባኮ ማዔዞ፥ ማሎ ዶኦጮኮ ኬዴ ዴዒ ዓኣ
ዒዛኮቦንቾኮሚዛጱሞማዔሹሌቡኔሎም፤ዎይኖዑዣ
ዔያቶ ዜርፆም ሄርሺንቲሮ ማዔ ዬኖ ካታሜሎም ባዴዔ!

2 ናንጊና ናንጋ ጎዳኮ ዎልቄ ዓኣያና ዶዲ ማዔ ባኣዚ
ዓኣኔ፤ ዬይያ ሻቺ ዢኢፓጉዲ፥ ባይዛ ዓልጎ ዢባሬ፥
ዎልቄና ኩሚዴንዳ ዶዲዋኣሢንታ ዼኤፒዒርዚንታጉዲ
ዎልቄና ዔኪ ዒዞ ሳዓ ኬኤራንዳኔ።

3 ዔፕሬኤሜኮ ማሢንቴ ዓሳ ዖቶርሙሞሮ ቶኦካ ዓጋ
ቦንቺንቴ ባካ ቶኪና ሄርቃንዳኔ።

4 ማሎ ዶኦጮኮ ኬዴ ዓኣ ሳማሪያ ካታማ ቤዞማና
ፔኤኮ ቦንቻፓ ዓታንዳኔ፤ ዒዛ ዲኢና ቡኒና ቤሌሶ ሚፃ
ካፃ ዓጊኖና ቤርታ ካፂ ጴዼሢሮ ማንፂንቲ ሙይንታ
ዓኣፖጉዲማዓንዳኔ።

5ዬኖ ዎዶና ቢያ ባኮ ዎይሣ ጎዳሢፒኢጫዺዓቴዒዛ
ዴሮም ቶኦካ ዓጎ ቦንቾ ባኮ ማዓንዳኔ።

6 ዎጎ ዎጊፆ ማዾ ማዻዞንሢም ፒዜ ዎጊሢ ዔራቶ
ዒንጋንዳኔ፤ ካታሜሎ ሞርኮይዳፓ ካፓዞንሢማኣ ዎልቄ
ዒዚ ዒንጋንዳኔ።

ጊቴቃይዶ ማዻ ሱኡጋ ሜቶ ዔካንዳያ ማዒፆ
7 ፆኦሲ ማሊፆ ኬኤዛዞንሢንታ ቄኤሳኣ ዓቱዋዖ

ማሢንቲ ጋኣዲንታኔ፤ ሚርጌ ዎይኔ ዑሺና ማሣ ጫርሺ
ዑሺ ዔያታ ዑሽኬሢሮ ሶራ ዔያቶ ማሊፆ ባሺንቲ
ዹቃዻኔ፤ ፆኦሲ ማሊፆ ኬኤዛዞንሢማሢንቲዣኣሌሢሮ
ፆኦሲ ዔያቶም ፔጋሲ ዻዋ ባኮ ዔያታ ማሊ ጶቂሡዋሴ፤
ቄኤሳኣ ሚርጌና ማሢንታሢሮ ዔያቶም ሺኢካ ሃይሶ
ኮይሳ ጎይፆ ጌስታኒ ዔያታ ዳንዳዑዋሴ።

8 ዔያታ ሙዖ ሙዓ ጋባዳ ቢያ ጮኦሺና ኩሜኔ፤
ፑርቲባኣ ጌኤሺ ቤሲ ፔቴታዖ ባኣሴ።

9ዔያታ ሂዚ ጋዓንዳኔ፦ «ዒዚ ዖናዔርዛንዳይ? ኪኢቶ
ዒ ዖኦም ፔጋሲ ኬኤዛንዳይ? ዒንዶንሢ ሃጊ ጉኡጲሼ፥
ዻኮ ናኣቶም ዒ ኬኤዛንዳሞ?

10ዒዚኑናዔርዛሢዓይሥሢዳዓይሥሢዳምቤይዳ
ዳምቤ ቃሲሢና፥ ሃካኣ ዬካኣ ዻካ ዻካ ዔርቱዋ ባኣዚ
ኬኤዚሢናኬ።»

11 ፆኦሲ ሃያ ዴሮም ዔርቲባኣ ሜሌ ዓኪ ሙኡቺና
ኬኤዛንዳኔ።

12ዒዚ፦ «ሃና ሃውሾ ቤሲኬ፤ ላቤሢ ሃውሾንጎ፤ ሃና
ዑኡሲ ዔኮ ቤሲኬ» ጌዔኔ፥ ዔያታ ጋዓንቴ ዋይዞ ዒፄኔ።

13 ናንጊና ናንጋ ጎዳ ቃኣላ፦ ዓይሥሢዳ ዓይሥሢ
ዳምቤይዳ ዳምቤ ቃሲሢና፥ ሃካኣ ዬካኣ ዻካ ዻካ
ዔርቱዋ ባኣዚ ኬኤዚሢ ማዓንዳኔ፤ ዬይያ፦ ዴንዲ
ዔያታ ጊንሢምሎኦማንዳጉዲ፥ ሜቃንዳጉዲና ፒራሢዳ
ዓዺንታንዳጉዲኬ።

ፂዮኔኮ ሄሎ ማዔ ሹጫሢ
14ሃያ ዴሮዑፃ ዶኦሪንቲ ዬሩሳላሜዎይሣ፥ ዓማላ ዓሳ

ናንጊና ናንጋ ጎዳ ጋዓ ባኮ ዋይዙዋቴ፤
15 «ሃይቢና ኑ ዎላ ጌስቲ ቱኬኔ፥ ሃይቄ ዓሶ ዓጮና ኑ

ዎላጫኣቄኔ» ጌዒ ጌዒዒንሢ ሄርሺንታኔ፤ ዬያጉዲ ሃሣ
«ጌሺሢ ዓዳ ማኣሪጉዲ፥ ሉኡዙሞ ፑኖ ካይዚ ማሄሢሮ
ዱማዱማባይሲንታሙካዎዶና ኑና ሄሉዋዖ ዓኣዻንዳኔ»
ጌዒ ዒንሢማላኔ።

16 ዬያሮ ናንጊና ናንጋ ጎዳ ጋዓሢ ያዺኬ፦ «ዓካሪ
ታኣኒ ማኣሪ ማዢሮ ዓይፆይዳ ጌሦ ዶዲ ሹቺ ፂዮኔይዳ
ዾቃንዳኔ፤ ዒዚያ ዒዛም ማርካዺንቴያ፥ ቦንቺንቴ ሄሎ
ሹቺ ማዓንዳኔ፤ ዒዛ ጉሙርቃሢ ቢያ ዻውሲንታዓኬ።

17ዒዛኮ ዋርቆ ዎዳራ ፒዜ ዎጌ፥ ፒዙሞ ሚፆ ዓንጋኣ
ፂሉሞ ማዓንዳኔ፤ ዒንሢኮ ፑኖ ካዮ ማዔ ሉኡዙሞ ሻቺ
ዒርዚ ፒፂ ዓኣዻንዳኔ፤ ዒንሢኮ ዓኣሺንቶ ቤዞዋ ዲጳ
ባይዛንዳኔ።

18 ሃይቦና ዎላ ዒንሢ ጌስቲ ቱኬሢ ሃይሳ ጉሪ
ማዓንዳኔ፤ ሃይቄ ዓሶ ዓጮና ዎላ ጫኣቄ ጫኣቁማኣ
ዒንሢኮ ሻሂንታንዳኔ፤ ዱማ ዱማ ባይሲንታ ዔሩዋንቴ
ሙካኣና ዒንሢኮ ጋፒንሢ ማዓንዳኔ።

19 ዬይ ዓኣዻ ዎዶና ቢያ ዒንሢ ዔኪ ዴንዳንዳኔ፤
ጉቶንታ ሮኦሮንታ ዒባኖንታ ዬይና ዓኣዻንዳኔ፤ ዬያ ኪኢቶ
ዋይዚፃ ዒንሢምዲቃቲሢሚርጊሻያ ማዓንዳኔ።»

20 ፒሺንቲ ላሁውጉዲ ሻኣሎማ ቃሚሢኬ፤ ዑፆ
ፔኤኮ ጉቤ ካንቁዎጉዲ ዓፒሎማ ዻካኬ ጌይንታ ሃይሳ
ዒንሢዳ ኩማንዳኔ።

21 ናንጊና ናንጋ ጎዳ ጳራፂሜ ጌይንታ ዹኮ ቶኦኮና
ጌባዖኔ ዶኦጮናይዳ ማዼ ጎይፆ ሃሢያ ፔኤኮ ዔርቲባኣ
ማዾ ማዻኒና ዓሲም ዓኪ ማዔ ማዾ ማዺ ኩንሣኒ
ዔቃንዳኔ።

22 ቢያ ባኮ ዎይሣ ጎዳ ዓጬሎ ጉቤ ባይዛኒ ኬሊ
ጌሤሢታኣኒ ዋይዜሢሮዒንሢኮ ዓማሎ ሃሹዋቴ፤ ዒንሢ
ሂዲባኣቴ ቱኡሲ ዒንሢ ካፓንዳኔ።

ፆኦሲ ዔራይቶ
23 ታኣኒ ዒንሢም ኬኤዛ ባኮ ዋይዙዋቴ፤ ታኣኒ

ዒንሢም ጋዓ ባኮዋ ቢያ ዒናፓ ዋይዙዋቴ።
24 ጎዦይዳዜርሢዜርቃኒና ዔኤቢ ቱካኒ ጊኢጊሻ ዓሲ

ቢያ ዎዴ ጎሽኪ ጎሽኪ ቦኮዋ ዎዺ ጋልጋሊ ጋልጋሊ ሌሊ
ናንጋ?

25 ፔቴና ጎዦ ጊኢጊሼስካፓ ካርፆ ሴኤፃ፥ ኬሙኔ
ጌይንታ ሳውቃ ዼኤሻ፥ ዛርጋሢ፥ ዔልዓ፥ ዓጃ ጌይንታ
ባኮንታዬያጉዴባኮዱማዱማዛኣራናቱዋዓዳዜርቃሢ?

26ዬያ ጎሽካዓሢዔርዛሢፆኦሲኬ፥ፒዜማዔጎይፆዋ
ዒዛ ዻዋኔ።

27 ካርፆ ሴኤፃ ዔቦ ሺርካ ዓንጎና ሺርኪንቱዋሴ፥
ኬሙኔሺርካኒያ ሳርጌሎ ዖይቶና ሄርቂንቱዋሴ፤ ዬያ ባኮ
ሺርካኒ ዻካ ኮኦሎጉዴሚሢና ጳርቂንታኔ።

28 ፓራሢ ጎቻ ሳርጌሎ ዖይታ ጊዶ ሃንታኣና ዛርጎንታ
ዔልዓሢንታ ሺሺርኪንታኣፓዓቴም ዎዎዺንቱዋሴ።

29ዬያ ቢያኮ ዔራታ ጴዻሢ ቢያ ባኮ ዎይሣ ጎዳፓኬ፤
ዒዚዲቃሢ ሄርሺሳ ዞሮ ዓኣያ፥ ዔራቶዋ ኩሜያኬ።

29
ዳውቴ ካታሜሎም ባዴዔ!

1 ዓሪዔኤሌ* ጌይንታ ዳውቴ ካታሜሎም ባዴዔ!
ሌዔፓ ሌዔ ቃሲንቶንጎ፤ ቦንቾ ኬሊያ ሌዓ ሌዓ
ቦንቺንቶንጎ።

2 ጋዓንቴ ታኣኒ ዓሪዔኤሌ ማንጋንዳኔ፤ ዒዛ
ዬኤካንዳኔ፥ ዉኡዉይ! ጌይ ዒላታንዳኔ፤ ዒዛ ታኣም
ዒንጎ ባኮ ሺኢሾ ቤዞጉዲማዓንዳኔ።

3 ዒዞኮ ዙሎ ታኣኒ ማንጊ፥ ዋርዲያ ቤሲያ ኮሺ
ሜታሳንዳኔ። ዑፃ ዴዒ ካፒፆ ካፖ ቤዞይዳ ካፓ ዓሲ ታ
ዔቂሳንዳኔ፤ ኬኤሎዲሮ ጊዖ ሳና ታ ኮሻንዳኔ።

4 ዒዛ ሄሊንቱዋ ዔቶ ጋራ ዓኣዖ ጌስታንዳኔ፤
ሳዖ ሲላሎይዳፓ ጌኤዛ ዒዞኮ ኬስካንዳኔ፤ ዑኡዛ
ዒዞኮ ዔኤዤ ዔኤላ ዓሲ ዑኡሲጉዲ ሳዖ ዴማፓ
ቱሮ ሙካንዳኔ፤ ሲላሎይዳፓ ዒዞኮ ሻካቴ ዑኡሲ
ዋይዚንታንዳኔ።

5ዬሩሳላሜ! ኔ ዑፆይዳ ሞርኬ ማዒ ዔቄ ዺቦ ሞርካ
ሲላሊጉዲ ዴንዲ ባይቃንዳኔ፤ ሚርጌና ዔያቶኮ ዒጊቻ
ዖሎ ዓሳ ማሊንቲባኣንቴ ዢባሬ ዔኪ ዓኣዻ ዱባጉዲ
ማዓንዳኔ።

6 ቢያ ባኮ ዎይሣ ጎዳ ማዔ ፆኦዛሢ ጉጉንሢ፥
ሳዓ ዓጊፂሢ፥ ዼኤፒ ዑኡሲ፥ ዓልጎ ዢባሬ፥ ዋኣሢ
ጉዶንታ ሚቻ ዔዔኤታ ታሚያ ኔ ሞርኮ ዑፃ ዳኪሢና ኔና
ዓውሳንዳኔ።

7 ፆኦሲም ዒንጎ ባኮ ሺኢሾ ቤዞ ማዔ ካታሜሎ ዖሊ
ሜታሳ ሜሌ ካኣቶኮ ዺቦ ዖሎ ዓሳ ቢያ ዓውቲጉዲ
ባይቃንዳኔ።

8 ፂዮኔ ዹኮ ዖላኒ ቡኪንቴ ሜሌ ካኣቶ ዺባ ቢያ
ዓውቲና ሙዔ ጎይሣ ዎርቃዖ ጉቴ ጴጫኣና ፔቴታዖ
ዻንጋ ዔኤቢ ጌሢባኣ ዓሲጉዲ፥ ዬያጉዲ ሃሣ ዓውቲና
ዑሽኬጎይሣ ዎርቃዖ ጉቴ ጴጫኣና ቆርጫ ዋኣፆ ዼኤቦና
ፃኣዺዓኣ ዓሲጉዲማዓንዳኔ።

9 ዋዮና ዓኣፖና ባይቄ ጎይሣ ዓቱዋቴ! ፔቴታዖ
ዎይኔ ዑሺ ዑሽኩዋዖ ማሢንቱዋቴ! ዓይጎዋ ማሣ ዑሺ
ካኣሙዋዖ ጋኣዲንቱዋቴ!

10 ናንጊና ናንጋ ጎዳ ዒንሢዳ ጊንዖ ዓጌኔ፥ ዒንሢኮ
ዓኣፖ ማዔ ፆኦሲ ማሊፆ ኬኤዛ ዓሶ ዒዚ ዱኡሚሴኔ፤
ዒንሢኮ ቶኦኮ ማዔ ፆኦሲ ፔጋሲ ዻዋ ባኮ ዛጋ ዓሶ
ማሊፆዋ ዒዚ ካንቂ ዓኣቼኔ።

11 ፆኦሲ ፔጋሲ ዻዋ ባካ ቁሪንቴ ማፃኣፔ ጋርካ
ቡሊንቱዋጉዲ ዓይሢ ሃሾናያ ዒንሢም ማዔኔ፤ ዬያ

ማፃኣፖ ናባባኒ ዳንዳዓ ዓሲም፦ «ሃዳራ ኑም ናባቤቴራ»
ጌይ ዒንሢ ዒንጋዛ፦ «ቡሊንቱዋጉዲ ዓይሢ ሃሾናሢሮ
ታኣኒ ዳንዳዑዋሴ» ጋዓንዳኔ።

12ጊንሣ ሃሣ ቁሪንቴ ማፃኣፔሎ ናባቢ ዔሩዋ ዓሲም፦
«ሃዳራ ኑም ናባቤቴራ» ጌዒ ዒንሢ ዒንጋዛ፥ ዒዚያ
«ታኣኒ ናባቢ ዔሩዋሴ» ጋዓንዳኔ።

13 ናንጊና ናንጋ ጎዳ፦ «ሃይ ዴራ ዻንጎና ታና ቦንቻኔ፤
ዒና ጋዓንቴ ታጊዳፓ ሃኬያኬ፤ ታናዔያታ ካኣሽካሢዓሲ
ኬሴ ዎጌና ዳምቤና ዔርዚ ዔርዚኬ።

14ዲቃሢሄርሺሳ፥ ታዎልቄናማዺንታዓኪባኣዚዎሊ
ጊንፆ ታማዺሢና ሃያ ዴሮዲቃሢታኣኒ ሄርሺሳንዳኔ፤ ዔሮ
ዓሶኮ ዔራታ ዓኣሺንታንዳኔ፤ ማሊ ጶቂሣ ዓሶኮዋ ጶቂሢፃ
ባይቃንዳኔ» ጋዓኔ።

ሴካ ቤርቲም ማዓንዳ ዎዛ
15ዔያቶኮማሊፆ ናንጊና ናንጋ ጎዳፓዓኣቻኒዹሞይዳ

ማዺማዺ «ዖ ኑና ዛጋይ? ዖኦኒ ኑና ዔራይ?» ጋዓ ዓሶም
ባዴዔ!

16 ዒንሢ ዔኤቢ ሺሬ ባኣዚ ማዻኔ፤ ማኒ ዖቶይዳፓ
ባሹዋዓዳ? ፔቴ ማዺንቴ ማዾ ማዼሢ ኮራ «ኔ ታና
ማዺባኣሴ» ጋዓ? ሃሣ ጊንሣ ማዢንቴ ዖቲ ማኒ ኮራ
«ኔኤኒ ኔ ማዼ ባኮ ዔሩዋሴ» ጋዓ?

17 ዻካ ዎዴይዳ ሊባኖኦሴ ካያ ጎሺ ቤሲ ማዓንዳኔ፤
ጊንሣ ጎዦ ቤዛ ካይዚ ማዓንዳኔ።

18 ዋዮ ባይቄ ዓሳ ናባቢንታ ማፃኣፖ ዋይዛኒ
ዳንዳዓንዳ ዎዴ፥ ዹሞይዳ ናንጋ ዓኣፖ ባይቄ ዓሳኣ ፖዒ
ዛጋንዳ ዎዴሙካንዳኔ።

19 ሼሌዔዞንሢንታ ሜታዼዞንሢንታ ናንጊና ናንጋ
ጎዳ ማዔ ዒስራዔኤሌኮ ዱማዼ ፆኦዛሢ ማዼ ባኮና
ዎዛዻንዳኔ።

20 ሚጪንቱዋዞንሢና ቦሂ ሺራዞንሢ ባይቃንዳኔ፤
ፑርቶ ማዻዞንሢያ ቢያ ሃይቂ ኩዳንዳኔ።

21ሉኡዙሞማርካቶና ፒዜ ዓሲዻቢንቴያማሃዞንሢ፥
ጊንሣ ሃሣ ፂሎ ዓሲ ፒዜ ዎጌ ዴንቁዋጉዲ ዹቆ
ማዓዞንሢ ባይቃንዳኔ።

22 ዬያሮ ዓብራሃሜ ሜታሢዳፓ ዓውሴ ናንጊና ናንጋ
ጎዳሢ ያይቆኦቤ ማኣሮም፦ «ታ ዴሬዮቴ! ሃካፓ ሴካ
ዻውሲንቲና ቦርሲንቲ ዒንሢምማዓዓኬ።

23 ታኣኮ ኩጮ ማዾ ማዔ ዔያቶኮ ናኣቶ ዔያቶ
ባኣካ ዔያታ ዛጌ ዎዶና ታኣኮ ሱንፆ ዔያታ ዱማዼያ
ማሃንዳኔ፤ ዒስራዔኤሌኮዱማዼ ፆኦዛሢ ዔያታ ዒጊጪ
ቦንቻንዳኔ።

24 ዒና ዣኣሌዞንሢ ማሊ ጶቂሲሢ ዴንቃንዳኔ፤
ቢያዎዴ ጉንዱማዞንሢያ ዔራቶ ዔካንዳኔ።»

30
ጊብፄና ዎላጫኣቆና ፓሡዋጫኣቁሞ

1 ናንጊና ናንጋ ጎዳ፦ «ዋይዞ ዒፄያ ማዔ ናኣቶም
ባዴዔ! ታኣኒ ዔያቶም ጌዒባኣ ማሊሢና ዓኣዻኒ ዔያታ
ኮዓኔ፤ ታ ማሊፆይዳፓ ዙላ ማዔ ጫኣቁሞ ጫኣቃኔ፥
ጎሜይዳኣ ዔያታ ጎሜ ቃሳኔ።

2ዔያታ ታኣና ጌስቱዋዖማኣዶ ዖኦጫኒ ጊብፄ ዓኣዻኔ፤
ጊብፄ ዔያቶኮ ዎልቆ ማዓንዳጉዲ ኮዒሢና ጊብፄ ካኣቲ
ዔያታ ጉሙርቃኔ።

* 29:1 ዓሪዔኤሌጌይፃ፦ ዬሩሳላሜካታሞኮ ባጎ ሱንፆኬ። 29:10 ሮሜ 11፡8። 29:13ማቲ. 15፡8-9፤ ማር. 7፡6-7። 29:14 1ቆሮ. 1፡19።
29:16ዒሲ. 45፡9።

3 ጋዓንቴ ጊብፄ ካኣቲ ዔያቶ ካፓ ካፒፃ ቦርሲንቲ
ባንሢ፥ ዔያቶኮ ጊብፄ ጉሙርቂፃ ዻውሲንቲዳ ዔያቶ
ጌልዛንዳኔ።

4ዔያቶኮ ጊብፄ ዓጮ ዳኮና ኪኢቶ ዓሳ ፆዓኔና ሃኔሴ
ጌይንታ ጊብፄ ካታሞ ሄሌኔ።

5ዓይጎዋዔያቶፓሣባኣዚናማኣዶዋማዓኒዳንዳዑዋ
ዴሮ ባንሢ ዴንዲፃ ዔያቶም ቦርሲንቲና ዻውሲንቲ
ማዓንዳኔ» ጋዓኔ።

6 ኔጌቤ ጌይንታ ዳውሎይዳ ናንጋ ካዮ ቦዖም
ኬኤዚንቴ ፆኦሲ ቃኣላ፦ «ኪኢቶ ዓሳ ዞባ ናንጋ ቤዞ፥
ዳኣኖጉዴ ሾኦዦና ዞኦጋ ቃራሢ ጳሽኪ ሺራ ፑርቶ ዓጮ
ጊዴና ቲቂ ዓኣዼኔ፤ ዔያታ ፔኤኮ ሃሮና ጋኣላሢና ዓሲም
ዒንጎ ዱማ ዱማ ኮሺ ባኣዚ ጫኣኒ ዓይጎዋ ማኣዶ
ዔያቶም ማዓኒ ዳንዳዑዋ ዓጪ ዴንዳኔ።

7 ጊብፄ ማኣዳንዳኔ ጌይ ካፒፃ ጉሪኬ፤ ዬያሮ ጊብፄ
ዓጮም፦ ‹ዳኣኒባኣሾኦሺ› ጋዓያዓማሊሱንሢታጌሤኔ»
ጌዔኔ።

ዓይሢንቱዋ ዴሬ
8 ፆኦሲ፦ «ሃሢ ዓኣዺጋፓ ሃይ ባካሙካዎዶምዔርቴ

ማርካ ማዓንዳጉዲ ዔያታ ዛጋንቴ ሳሌዳና ማፃኣፔናይዳ
ፃኣፔ» ታኣም ጌዔኔ።

9 «ዔያታ ቢያ ዎዴ ፆኦሲኮ ዳምቦ ዋይዛኒ ኮዑዋ፥
ዋይዚ ዒፃያና ጌጌሻ ጉሙርቂንቱዋ ዜርሢኬ።

10 ፆኦሲ ማሊፆ ኬኤዛዞንሢም ዔያታ ሂዚ ጋዓኔ፦
‹ፒዜ ማዔ ባኣዚ ኑም ኬኤዚፖቴ፤ ሉኡዚ ባኣዚታቴያ
ኑኡኒ ዋይዛኒ ኮዓዞንሢ ሌሊ ኑም ኬኤዙዋቴ።

11 ኑኡኮ ጎይፃፓ ሴካ ሺኢኩዋቴ፤ ኑኡኮ ናንጎም ዹቆ
ማዒፖቴ፤ ኑኡኒዒስራዔኤሌኮዱማዼ ዖኦዛሢዛላ ላሚ
ዋይዛኒ ኮዑዋሴ።› »

12ዬያሮዒስራዔኤሌኮዱማዼፆኦዛሢቃኣላ ሂዚኬ፦
«ዒንሢ ታኣኮ ላቲፆ ቶኦቺ ‹ኑና ማኣዳንዳኔ› ጌዒ ጌኔ
ማዾና ጌሺሢና ጉሙርቄኔ።

13 ዬያሮ ዬይ ዒንሢኮ ዻቢንታ ዳርዒ ጎኦጊ ኬዳኒ
ዑኬያ፥ ዶዒፃኣ ሩኡሪና ማዓንዳ ሹቺና ኬልቂ ዲርቆና
ዖዶሲ ዲሢጉዲማዓንዳኔ።

14ሃይቄስካፓታሚካኣሾንዶኩንዔ፥ጊንሣሃሣዋኣሢ
ዱዓኒ ማዓ ኩንዔያ ዔኪንቲንዱዋጉዲ ሃይቂ ጋኣጪንቴ
ዖቲ ዒንሢማዓንዳኔ።»

15 ዒስራዔኤሌኮ ዱማዼ ናንጊና ናንጋ ጎዳ ማዔ
ፆኦዛሢ፦ «ዒንሢታባንሢማዒ፥ሃውሺያሃውሺዻቂንታ
ዴንቃንዳኔ፤ ጊንሣ ሃሣዚቲጌዒሢናጉሙርቂሢናኣ ዎልቄ
ዒንሢ ዴንቃንዳኔ፤ ዒንሢ ጋዓንቴ ዋይዚ ዒፄኔ።

16 ዬያይዶንዶሢ ሃሺ ሩኡራ ፓሮ ቶጊ ዒንሢኮ ሞርኮ
ኩጫፓ ቶላኒ ዒንሢ ማላኔ፤ ዬያሮ ዒንሢ ጳሽካንዳኔ፤
ዒንሢ፦ ‹ፓራሢ ኑኡኮ ሚርጌና ሩኡራያኬ› ጋዓንዳኣ
ናንዳኔ ጋዓንቴ ዒንሢ ዳውሳ ዓሳ ዒንሢዳፓ ባሼ ሩኡራያ
ማዓንዳኔ።

17ዹኬ ቶኦካ ዾቂንቴ ባንዲራጉዲ፥ ጌሜሪዳ ዔቂሶና
ማላታ ማዒ ዒንሢ ዓታንዳያ ሄላንዳኣና ፔቴ ዓሲ
ሄርሺንቴ ሄርሺንቶሮዒንሢኮሺያ ዓሲ ጳሽካንዳኔ፤ ዶንጎ
ዓሲ ሄርሺንቴያሮ ዒንሢ ቢያሢ ጳሽኪ ፑናንዳኔ።

18ዬይቢያማዔቴያ ናንጊና ናንጋ ጎዳዒንሢምዓቶም
ጋዓኒ ጊኢጊንቴኔ፤ ናንጊና ናንጋ ጎዳ ማዔ ዖኦዛሢ ፒዜ
ዎጋያ ማዔሢሮ ዒንሢምሚጪንታኒ ናሽኬኔ፤ ዬያሮ ዒዛ
ጉሙርቃዞንሢ ቢያ ዓንጂንቴያኬ» ጋዓኔ።

ፆኦሲ ዴሮ ፔኤኮ ዓንጃንዳሢ
19ዒንሢዬሩሳላሜኮ ፂዮኔይዳ ናንጋ ዴራ! ሃካፓ ሴካ

ዒንሢ ዬኤካዓኬ፤ ፆኦሲ ሚጪንታያታሢሮ ዒዛኮ ማኣዶ
ኮዒ ዒንሢ ዒላታ ዎዶና ዋይዚ ዒንሢምዒማሃንዳኔ።

20 ሚርጌ ሜቶ ጊዴና ዒንሢ ዓኣዻንዳጉዲ ናንጊና
ናንጋ ጎዳ ማዼቴያ ዒዚ ዒንሢዳፓ ዓኣሺንታዓኬ፥ ዓኣፓ
ዒንሢሲ ዒዛ ዛጋንዳኔ።

21 ዒንሢ ጎይፃፓ ኬስኪ ሚዛቂ ሻውላ ጌዔቴያ
ዒንሢኮ ጊንፆ ዛሎና «ፒዜ ጎይፃ ሃኖኬ! ሃይና
ዓኣዹዋቴ!» ጋዓ ዑኡሲ ዒንሢ ዋይዛንዳኔ።

22ቢሮና ዎርቆና ዒንሢኮ ጳርቂ ኮሾና ሜሌ ፆኦዞ «ኑ
ኮራፓ ሴካ ሃኩዋቴ» ጌዒ ዓዳ ዒኢቴ ባኣዚጉዲ ኬኤሪ
ዒንሢ ዳካንዳኔ።

23ዒንሢ ዜርፆ ዜርቃ ዎዶና ባቃሎ ዒንሢኮ ዑጊሳኒና
ሚርጌ ሃኣኮ ዒንሢ ዴንቃንዳጉዲ ማሃኒ ፆኦሲ ዒሮ
ዒንሢምዳካንዳኔ፤ ሃሣ ባኣታዒንሢኮሚርጌ ሄንቆቤሲ
ዴንቃንዳኔ።

24ዒንሢኮ ጎሽካ ጌማቶና ሃሮና ኬሌቺና ኮይዚ ዔኪ
ጌሦና ሶኦጌጉዲ ዓኣፃ ጎቦንታሜልዚ ዖሃንታሙዓንዳኔ።

25 ዴሮይዳ ባይሲንታ ሄላ ዎዶና፥ ኬልቂ ዲርቆና
ዲፃኣ ሻሂንታኣና ዼኤፖ ዹኮና ጌሜሮናይዳፓ ዎታ ዋኣሢ
ጎዓንዳኔ።

26 ፆኦሲ ዴሮኮ ሜቂፆ ኮኦላኣና፥ ዒዚ ኪፃሴሢያ
ፓሣኣና ዓጊና ዓቦጉዲ ፖዓንዳኔ፤ ጊንሣ ሃሣ ዓቦኮ ፖዓ
ላንካይ ኬሊ ዓቢ ፔቴና ፖዒሶጉዲ ዖይዺ ፖዓንዳኔ።

ፆኦሲ ዓሶኦሬይዳ ሜቶ ዓጋንዳሢ
27 ናንጊና ናንጋ ጎዳ ታሚ ሎስቶና፥ ጩጩባ ዻጎና

ሃኬፓ ሙካኔ፤ ዒዚ ኬኤዛኣና ዑኡዛ ዒዛኮ ታሚጉዲ
ዔዔኤታኔ።

28 ዑኡዛ ዒዛኮ ዖዲ ባቃኖ ሄላንዳኣና ዓኣ ዎርዚ
ዲጲጉዲ ፒፂ ዔኪ ዓኣዻያኬ፤ ዎንፒቴና ሃኣኮ
ጌኤሾሢጉዲ ዴሮ ዒ ፒዺሲ ባይዛንዳኔ፥ ዔያቶኮ
ዻንጎይዳ ጎይፆ ዻቢሳ ቢፃላኣ ኩልሳንዳኔ።

29 ዒንሢ ጋዓንቴ ዎዛዻንዳኔ፤ ዖኦሲም ዱማዼ ቦንቾ
ኬሎና ዓይናዻሢጉዲ ዒንሢ ዓይናዻንዳኔ፤ ናንጊና ናንጋ
ጎዳኮ ዹኮ፥ ዒስራዔኤሌኮ ላላሢ ባንሢያ ሹሉንጎ ዋርቂ
ዋርቂ ዎዛና ኬስካ ዓሶጉዲ ዒንሢያ ዎዛዻንዳኔ።

30 ናንጊና ናንጋ ጎዳ ፔኤኮ ቦንቾ ዑኡዞ ዒንሢ
ዋይዚሳንዳኔ፤ ዒዛኮ ዎልቆ ታሚጉዲ ዔኤቲ ሚቻ
ዻጎ፥ ዢኢፖ፥ ጉጉንፆ፥ ሹቺጉዴ ሻጮዋ ኬይሲሢና
ዔርዛንዳኔ።

31 ናንጊና ናንጋ ጎዳኮዑኡዛ ዓሶኦሬ ዓሶዲቃሣንዳኔ፤
ዒዛኮ ኮኦላኣ ዔያቶ ጳርቃንዳኔ።

32ዓሶኦሬ ዓሶይዳ ዒሜቶ ዓጋኣና ናንጊና ናንጋ ጎዳኮ
ዴራ ካራቤ ባዒ፥ ፔቴ ሻሺና ዴንሦ ጎኦሎዋ ዋርቃንዳኔ፤
ዓሶኦሬ ዖላሢ ፔኤሮ ፆኦሲኬ።

33ሚርጌሌዔኮቤርታዓሶኦሬካኣቲሚቺንታንዳቤሲ
ጊኢጊንቴኔ፤ ዬናቤዜላዳልጊ፥ዔቴ፥ ሃሣሚርጌ ሃንፂሌና
ታሚያ ዓኣ ቤሲኬ፤ ፆኦሲኮ ዑኡዛ ሙርቁንሢጉዲ ዬያ
ሙዓንዳኔ።

31
ጊብፄ ጉሙርቂፃ ጉሪ ማዒፆ

1ሚርጌ ፓራሢንታ ሳርጌሎ ዖይቶንታ ፖኦሊሳኣ ዓኣ
ዶዶ ማዔ ጊብፄኮ ዖሎ ዓሶ ጉሙርቂ ማኣዳሢ ዴንቃኒ
ዒኢካዴንዳ ዓሶም ባዴዔ! ዔያታዒስራዔኤሌኮዱማዼ

ናንጊና ናንጋ ጎዳ ማኣዶ ሺኢቁዋሴ፥ ሃሣ ዒዛኮ ዳምቦዋ
ዔያታ ዔኩዋሴ።

2 ጋዓንቴ ናንጊና ናንጋ ጎዳ ዔሮኬ፤ ዱማ ዱማ ባይዛ
ባኣዚያ ዒ ዔኪ ሙካኔ፤ ዒ ኬኤዜ ቃኣሎ ጊንሢም
ማሁዋሴ፤ ፑርቶ ዓሶ ማኣሮና ዬያ ፑርቶ ዓሶ ማኣዳ ዓሶ
ባይዛኒ ዒ ዔቃኔ።

3 ጊብፄ ዓሳ ዓሲ ማዓንዳፓዓቴም ፆኦሲቱዋሴ፤
ፓራሢያ ዔያቶኮ ሃይቃ ሼምፔና ዓኣያ ማዓንዳፓዓቴም
ዓያናቱዋሴ፤ ናንጊና ናንጋ ጎዳ ዻጋዺ ዔቃ ዎዶና ማኣዳያ
ማዔ ካኣቲ ዹቂንታንዳኔ፥ ማኣዲንታ ካኣቲያ ዶዓንዳኔ፥
ላምዓሢ ዎሊ ዔኪ ባይቃንዳኔ።

4 ናንጊና ናንጋ ጎዳ ታኣም ሂዚ ጌዔኔ፦ «ዞቢ ቆልሞ
ዎዺ ጉዻ ዎዶና ቆልሞ ሄንቃ ናኣታ ዎሊ ዔኤሊ ዎዚ
ዒላቴቴያ ዔያቶኮ ዒላታ ዞባሢ ዒጊቹዋሢጉዲ ታኣኒያ
ቢያ ባኮ ዎይሣ ጎዳ ፂዮኔ ዹኮና ጌሜሮናይዳ ዖልዚሮ
ኬዳንዳኔ።

5 ካፒ ፔኤኮ ማኣራ ዓኣ ናኣቶ ዔኤቢ ዔካያይዳፓ
ቃዛኒ ባራኒ ዓጮ ሺራሢጉዲ ታኣኒ ቢያ ባኮ ዎይሣ
ጎዳ ዬሩሳላሜ ዔኤቢ ሄሉዋጉዲ ቃዛንዳኔ፥ ላኣጋንዳኔ፥
ዓውሳንዳኔ፥ ዑፃኣ ሺሪያ ታ ዒዞ ዻቂሻንዳኔ።

6 «ዒስራዔኤሌ ዴሬዮቴ! ጋፒ ዒንሢ ዒፄሢ ባንሢ
ማዑዋቴ!

7ዒንሢኮ ጎሞ ኩጮና ቢሮንታ ዎርቆንታይዳፓ ዒንሢ
ኮሼሜሌፆኦዞቢያዢቢዒንሢሃሻንዳዎዴሙካንዳኔ።

8 ዓሶኦሬ ዓሳ ዓሲሮ ማዒባኣ ጬንቻ ዓፓሮና
ሃይቃንዳኔ፤ ዬያ ጬንቾ ዓፓሮ ቤርታ ዔያታ ዔቃዓኬ፤
ዔያቶኮ ዼጌ ዓሳ ዎልቄና ማዺሾ ማዾማዻንዳኔ።

9 ዲቃሣ ባኣዚ ሙካ ዎዶና ዔያቶኮ ዋርዲያ
ዶዓንዳኔ፤ ዔያቶ ዖሎ ዓሶኮ ሱኡጋ ፔኤኮ ባንዴሮ ሃሺ፥
ጎጋይቂ ጎጋይቂ ጳሽካንዳኔ።» ታማ ፂዮኔይዳ፥ ናኣባና
ዬሩሳላሜይዳ ማዔ ናንጊና ናንጋ ጎዳሢ ሃያ ኬኤዜኔ።

32
ፂሉሞና ዎይሣ ካኣቲ

1 ፂሎና ዎይሣንዳ ካኣቲ ኬስካንዳ ዎዴ ሙካንዳኔ፤
ቢታንታ ዓኣ ዓሳኣ ፒዜና ዎጋንዳኔ።

2ዬያታ ፔቴ ፔቴሢ ዢባሬፓ ካናዺ ቶሎያ፥ ዢኢፓፓኣ
ዓይሳ ቤሲ ማዓንዳኔ፤ ዋኣፃ ባኣ ዳውሎይዳ ዓልቃ
ዋኣሢጉዲ፥ ዓባ ሜታሳ ዳውሎይዳኣ ዼኤፒ ላሌ
ሹቺጉዲ ሺቢማዓንዳኔ።

3ዛጋዓሳዓኣፖማይዱኡሚንዱዋሴ፤ዋይዛኒዳንዳዓ
ዓሶኮዋ ዋያ ዋይዛንዳኔ።

4ሩኡራዓሳጊቢዳንዳዓንዳኔ፥ዔራኣማዓንዳኔ፤ዻንጋ
ቁንጫልቃ ዓሳ ፒዚሲ ጌስታንዳኔ።

5ዔኤያ ማዔ ዓሲ ሃካፓ ሴካ ጫዋ ጌይንቲንዱዋሴ፤
ፓሡዋማዔ ዓሳኣ ቦንቺንታዓኬ።

6 ዔኤዮ ዓሳ ዔኤያቶ ሃይሴ ጌስታኔ፤ ዒና ዔያቶኮ
ቢያ ዎዴ ዻቢንቲ ማዻኒ ማላያኬ፤ ናንጊና ናንጋ ጎዳ
ዛሎ ዣኣሌ ሃይሴ ዔያታ ዳልጊሻኔ፤ ናይዺንቴ ዓሶ
ሙኡዚ ዔያታ ላኣጋኔ፤ ዼኤቢንቴ ዓሶማኣ ዋኣሢ ዔያታ
ዒንጉዋሴ።

7 ፓሡዋ ዓሶኮ ማዻ ፑርቱሞኬ፤ ዎዚ ማንቆ ዓሶኮ
ጌኤዛ ፒዜ ማዔታቴያ ሉኡዙሞ ኬኤዚሢና ማንቆ ዓሶ
ባይዛኒ ፑርቱሞ ማሊዔያታ ቱካኔ።

8 ጫዋ ዓሲ ጫዋኬ፤ ዒዚ ፔኤኮ ጫዋቶና ዶዲ
ናንጋኔ።

ዖቶርቂ ናንጋ ላኣሌሎምኬኤዚንቴ ላቲሢ

9ዒንሢ፥ ዔኤቢ ቢያ ዒንሢም ኮሽኬም ዖቶርቂ ናንጋ
ላኣላ ዔቂጋፓ ታ ዑኡዞ ዋይዙዋቴ፤ ዒንሢኮ ዓኣ ባኮ
ጉሙርቂ ናንጋ ላኣላ ሃይሶ ታኣኮ ዋይዙዋቴ።

10 ዒንሢ ዒንሢኮ ዓኣ ባኮ ጉሙርቄ ላኣላ ሌዔ
ኩሚባኣ ጋርሲዳ ዎዛ ቲቂሳ ሜታ ዒንሢ ሄላንዳኔ፤
ዎይኖይዳፓ ማዔቴያ ሜሌ ቱኪንቴ ባኮ ቢያፓ ጊዳ ዓኣፒ
ዒንሢ ዔካዓኬ።

11 ሃይማ ሄላንዳኣና ማሊ ሜታዺሢና ዋዪሢና ባኣያ
ማዒ ዖቶርቂ ዒንሢ ናንጌኔ፤ ሃሢ ጋዓንቴ ዒጊቹሞና
ጎጋይቁዋቴ! ዓፒሎ ዒንሢኮ ጉሲ ሲዬ ፓቲሌ
ማኣዑዋቴ።

12 ዎዛሳያ ማዔ ማሎ ጎዦሮ፥ ዎይኖ ቱኮ ቤዛኣ ቢያ
ባይቄሢሮ ዒንሢኮ ዳዶ ዱሊዱሊ ዬኤኩዋቴ።

13ዓንጊሢቶሻና ጋውዲና ታኣኮ ዴሮ ጎዣባቃሌኔ፤ ዓሳ
ዎዛና ናንጋ ማኣሮና ኮሢ ሌሊ ማዔ ሃኖ ካታሜሎ ዛሎ
ዬኤኩዋቴ!

14 ካኣቱሞ ማኣራኣ ዓቱዋዖ ባዓ ማዓንዳኔ፤ ካኣቲ
ካኣታዻ ካታሜላ ዔኤቢ ባኣ ዓሲ ናንጉዋ ዳውሌ
ማዓንዳኔ፤ ዒኢካ ናንጎ ማኣሮንታ ካፒፆ ካፖ ሴኤላኣ
ዶዓንዳኔ፥ ዬካፓ ኪርሞሌ ፂካ ቤሲና ቆልሞ ሄንቃ ቤሲ
ማዓንዳኔ።

15 ዬይ ማዓንዳሢ ፆኦሲ ፔ ዓያኖ ሎፓ ላኣላንዳኣና፥
ዓሳ ናንጉዋ ዳውላኣ ማሊ ዓጪ፥ ማሎ ሳዓኣ ካይዚ
ማዓንዳያ ሄላንዳኣናኬ።

16 ዓጬሎይዳ ቢያ ጎኑሞና ፒዜ ዎጌና ማዺንታያ
ማዓንዳኔ።

17 ፂሉሞ ማዻ ኮሹሞ ዔኪ ሙካንዳኔ፤ ዬያ
ፂሉሞኮ ዓኣፓ ዲቃቲሢ ባኣያና ጉሙርቂ ናኣናና ናንጊሢ
ማዓንዳኔ።

18 ፆኦሲ ዴራ ማሊ ሜታዺሢና ዋኣዪሢናይዳፓ
ኬስካንዳኔ፤ ማኣራ ዔያቶኮ ሂርጋ ባኣያ ኮሹሞና ናንጎያ
ማዓንዳኔ።

19 ሻቺ ዒርዚና ዴኤሎ ካያ ሻርቢንቲ ጋፒ፥ ካታሜላኣ
ዶዒ ፑርቴቴያ፥

20ዒንሢ ዎሮ ዓጫ ዓጫ ጎዦ ጎሽካንዳሢሮ፥ ዒንሢኮ
ባኣቶና ሃሮናም ሄንቆ ቤሲ ጊዳ ዴንቃንዳሢሮ ዒንሢ
ዓንጂንቴያኬ።

33
ማኣዶ ዴንቃኒ ሺኢቂንቴ ሺኢጲሢ

1 ዖኦኒያ ኔና ባይዙዋንቴ ባይዛሢዮ! ዖኦኒያ ኔኤም
ጌኔ ማዺባኣንቴ ጌኔ ማዻሢዮ ኔና ባዴዔ! ኔኤኒ ባይዚፆ
ሃሻኣና ኔኤሮ ኔ ባይቃንዳኔ፤ ጌኖ ማዾ ኔ ሃሻኣና ኔኤም ጌኔ
ማዺንታንዳኔ።

2 ናንጊና ናንጋ ጎዳሢዮ! ኑና ማኣሬ፥ ኔና ኑኡኒ
ጉሙርቃኔ፤ ኬላ ኬላ ኔኤኮ ካፒፃ ኑኡፓ ሺኢኮፓ፥ ኑ
ሜታዻኣና ኑና ዓውሴ።

3 ኔኤኮ ዑኡዛ ጉጉንሣኣና ዴራ ዓኣሺንታኔ፤ ኔኤኒ
ዔዔቃኣና ካኣታ ዴንዲ ባይቃኔ።

4 ዓቢሢ ቡኩሲንታሢጉዲ ሜሌ ዴራ ዲዒንቲ
ዔውታንዳኔ፤ ማካ ኮኦማሢጉዲ ዓሳ ዲዒፆሮ
ሩኡራንዳኔ።

5 ናንጊና ናንጋ ጎዳ ቢያኮ ዑፃኣኬ! ጫሪንጮይዳ ዒ
ናንጋኔ፤ ፂዮኔይዳ ፂሉሞና ፒዜ ዎጌና ኩሙሢማዺንታያ
ዒ ማሃንዳኔ።

6 ዴሮኮ ፃጳሢ ዒዛኬ፤ ዴሮም ዻቂንታንታ ዔራቶንታ
ዒዚ ዒንጋኔ፤ ዒዛ ዒጊጪፃ ዔያቶኮ ዼኤፒ ቆሎ
ማዓንዳኔ።

7 ዔያቶ ዼጌሢ ማኣዶ ዴንቃኒ ጎይፆይዳ ዎማይዲ
ዒላታቴ፥ ኮሹሞ ኪኢቶ ዔኪ ዓኣዼዞንሢ ዎማይዲ
ጎጋይቂ ዬኤካያታቴያ ሂንዳ ዛጉዋቴ።

8ዳልጎጎይፃጉሪማዔኔ፤ዬያ ጎይፆናዓኣዻዓሲባኣሴ፤
ጫኣቆናጫኣቁማ ሃሺንቴኔ፤ ሳላዾና ሳላኣ ሻሂንቴኔ፤ ዞሮ
ዞራ ዓሳ ቶኦቺንቴኔ።

9 ሳዔላ ሜሌኔ፤ ጉሪያ ማዔኔ፤ ሊባኖኦሴ ዴኤላ ሹሊ
ቦርሳያ ማዔኔ፤ ሳኣሮኔ ዶኦጫ ዳውሌማዔኔ፤ ባኣሳኔንታ
ቄርሜሎሴዹኮንታይዳ ዓኣ ሚፆኮ ዒላዣዲኢኔኔ።

10 ናንጊና ናንጋ ጎዳ ሂዚ ጋዓኔ፦ «ዓካሪ ታኣኒ
ዔቃንዳኔ፥ ቦንቺንታንዳኔ፥ ዼግ ዼጊያ ጋዓንዳኔ።

11 ዒንሢ ሃኣኮኮ ጎቦ ጎጳዺ ዲልባ ሾዓኔ፤ ዑኡዛ
ዒንሢኮ ታሚማዒዒንሢ ጌኤካኔ።

12 ዒንሢ ቦኦሪንቶ ኬሳኒ ሚቺንታ ሹጮጉዲ፥ ጊንሣ
ሃሣ ታሚዳሚቺንታ ዓንጊሢጉዲማዓንዳኔ።

13ዒንሢ ሃኬይዳ ዓኣዞንሢ ታ ማዼ ባኮ ዋይዙዋቴ፤
ዒንሢ ዑኬ ዓኣ ዓሳ ዎልቆ ታኣኮ ዔሩዋቴ።»

14ፂዮኔይዳ ዓኣ ጎሞዓሳዒጊጫኔ፤ «ኑዒዛዔሩዋሴ»
ጋዓ ዓሳ ጎጋይቃኔ፤ «ኑ ባኣኮይዳፓ ሚቻ ታሚና ዎላ፥
ጊንሣ ሃሣ ናንጊና ዔኤቴ ጎይሣ ዴዓ ታሚናኣ ዎላ ናንጋኒ
ዳንዳዓይ ዖናዳይ?» ጋዓኔ።

15-16 ፂሎ ባኣዚማዻዞንሢ፥ ፒዜ ባኣዚ ጌስታዞንሢ፥
ጌሺሢና ዴንቆ ሚኢሼ ቦሂ ሃሻዞንሢ፥ ዴሜና ዒንጎ
ሚኢሼ ኩቻ ካኣማኒ ኮዑዋዞንሢ፥ ዓሲ ዎዻኒ ዞርቶ
ዞሮ ዋይዛኒ ናሽኩዋዞንሢንታ ፑርታ ባኣዚ ዛጊሢፓ ፔ
ዓኣፖ ሺርሻዞንሢ ዼጌ ቤሲዳ ናንጋንዳኔ፤ ዔያቶ ጎኦቢ
ዓውሳሢ ዼኤፖ ሹጮ ማዓንዳኔ፥ ሙዖ ባኣዚያ ዔያታ
ዴንቃንዳኔ፥ ዑሽኮ ዋኣፃኣ ዔያቶኮ ባይቃዓኬ።

17ዒንሢ ዒንሢ ዓኣፖና ቦንቺንቴ ካኣታሢ ዛጋንዳኔ፤
ዒዚ ዎይሣንዳ ዳልጎ ዓጮ ሃኬና ዒንሢ ዛጋንዳኔ።

18ዒንሢዳሃያኮቤርታሄሌሜታሢጶቂሲ፦ «ሱኡጋሢ
ዎካ ዓኣይ? ጊኢሮ ጊኢሪሻሢ ዓንካዳይ? ካፒፆ ካፓ
ዓሶኮ ሱኡጋሢያ ዎካዳይ?» ዒንሢ ጋዓንዳኔ።

19 ዒንሢ ማሊ ጶቂሣኒና ዔራኒያ ዳንዳዑዋ ሻኣካ
ዻንጎና ሄርሺንታ ሜሌ ዴሮ ማይ ሃይፓ ሴካ ዒንሢ
ዛጋዓኬ።

20 ዔርቴ ካኣዦ ቦንቾ ኑኡኒ ቦንቻ ፂዮኔ ካታሞ
ዛጉዋቴ፤ ኮሹሞና ዒንሢ ናንጋንዳጉዲ ጊኢጊንቴ
ዬሩሳላሜ ዛጉዋቴ! ፃውና ዒዞኮ ቱጊንቱዋ፥ ሱዛ ዒዞኮ
ዱጱዋያና ቤዛፓ ዓጊፁዋ ዓፒላ ማኣሪ ዒዛ ማዔኔ።

21 ናንጊና ናንጋ ጎዳ ኑኡኮ ዎልቃሢ ማዔም ዒኢካ
ዖኦኒያ ዋኣፆና ፒንቆ ጎንጎ ዒሺ፥ ዼኤፖ ዋኣፆ ካኣሚሎዋ
ቶጊ ኑና ዖላኒ ሙኩዋ ዳልጊ ዎርዚ ኑኡኮ ዓኣያ
ማዓንዳኔ።

22ናንጊና ናንጋ ጎዳ ኑኡኮዎጋሢ፥ዎጎ ኑኡምዒንጋሢና
ካኣታሢናኬ፤ ኑና ዻቂሻሢያ ዒዛኬ።

23 ዴራ ዒንሢኮ ጋዓንቴ ቱርቱሮ ሱዛ ዴልፔያ፥
ቱርቱራኣ ዶዲሺ ዾቂንቲባኣ፥ ሻሮ ጌይንታ ባካኣ ዑፃ
ዓጊንቲባኣ ዋኣሢ ካኣሚሌጉዲኬ፤ ዬያሮ ሚርጌ ባኣዚ
ዲዒንቲ ዔውታንዳኔ፤ ዎቦ ዓሳኣ ዓቱዋዖ ጌሊዔካንዳኔ።

24 ፂዮኔይዳ ናንጋ ዓሶ ባኣካፓ፦ «ታና ሃርጌኔ!»
ጋዓንዳይ ባኣሴ፤ ዬካ ናንጋ ዓሳ ቢያ ጎሜፓ ማኣሪንቲሢ
ዴንቃንዳኔ።

34
ፆኦሲ ፔ ሞርኮይዳ ሜቶ ዓጋንዳያ ማዒፆ

1 ዒንሢ ሃይ ዴራ ሃኒ ሙኪ ዋይዙዋቴ፥ ዒንሢ ሃይ
ዓሳ ማሊ ጶቂሡዋቴ፤ ሳዖና ዒኢካ ዓኣ ማዢንታ ቢያ
ዋይዞንጎ።

2 ናንጊና ናንጋ ጎዳ ዴሮ ቢያሢ ዑፃ ዻጋዼኔ፤ ዒዛኮ
ዼኤፖዻጋዔያቶኮ ዖሎ ዖላ ዓሶቢያይዳኬ፤ ጋፒሲዔያቶ
ዒ ባይዛንዳኔ፤ ዔያታ ጬንቾ ዓፓሮና ሃይቃንዳጉዲ
ዓኣሢ ዔያቶ ዒዚ ዒንጋንዳኔ።

3 ሌዛ ዔያቶኮ ቢያ ቤስካ ኬኤሪንቲ ዎዎዓንዳኔ፥
ዱኡኪንቲንዱዋሴ፤ ዹካ ዔያቶኮ ሱጉሢ ሌሊ
ማዓንዳኔ።

4 ዓቦንታ ዓጊኖንታ ዦኦጋሢያ ቢያ ባይቃንዳኔ፤
ጫሪንጫ ዜዺጉዲ ቁሪንቲ ዴንዳንዳኔ፤ ዦኦጋሢያ
ዎይኖናቤሌሶሚፆናኮዒላዣዲኢናሢጉዲዲኢናንዳኔ።

5ናንጊና ናንጋ ጎዳኮጬንቾዓፓራጫሪንጮይዳዓኣዖ
ሱጉፆ ዑሽኪሚሽኬኔ፤ ዓካሪ ዔዶኦሜና ዒ ጋዳንቄ ዴሮና
ባንሢ ባይዛኒ ኬዳንዳኔ።

6 ናንጊና ናንጋ ጎዳም ዒንጎያ ማዒ ሺኢኬ ማራቶና
ዋኒናኣቶና ሹኪንታ ዎዶና ዔያቶኮ ሱጉፆንታ ሃኣቦንታ
ጬንቾ ዓፓሮ ማራሢጉዲ ጬንቾ ዓፓራ ዔዶኦሜ ዓሶ
ሱጉፆና ሃኣቦና ማሪንታንዳኔ፤ ፆኦሲ ዬያ ዒንጊፆም ሺኢካ
ባኮቦፄራካታሞይዳ፥ዬያዼኤፖሹፖዔዶኦሜዓጮይዳ
ሺኢሻንዳኔ።

7 ዒማና ዔዶኦሜ ዓሳ ሜኤኒንታ ዚያ ጌማይንታ
ዎፓናንታጉዲ ሎኦማንዳኔ፤ ዓጬላ ዔያቶኮ ሱጉፆ
ዑሽኪሚሽካንዳኔ፥ ዔያቶኮ ሃኣባ ሳዖ ማሊሻንዳኔ።

8ናንጊና ናንጋ ጎዳ ፂዮኔዓሶዛሎዔቃኒናኮሞዋማሃኒ
ሙካንዳ ሌዖና ኬሎና ቱኬኔ።

9 ዔዶኦሜ ዓጮኮ ዎራ ሺዲ ባንሢ፥ ሳዖ ዓጫኣ
ሙርቁንሢ ባንሢ ላኣሚንታንዳኔ፤ ዬካፓ ዓጬላ ጉቤ
ሚጫንዳኔ።

10 ዬይ ታማ ሮኦሪና ዋንቴና ዔኤታንዳኔ፤ ጩባ
ዒዞይዳፓ ኬስኪፆ ናኣናና ጋፑዋያ ማዓንዳኔ፤ ሳዔላ
ኬስካ ዎዶ ቢያይዳ ፓሡዋያ ጉሪ ማዒ ዓታንዳኔ፤ ላሚ
ዒዞ ጊዴና ቲቂ ዓኣዻንዳ ዓሲያ ባኣሴ።

11 ዬካፓ ኪላንቄና ጊርሾና ቤዞ ዔካንዳኔ፤ ኩኩቴና
ቁራኬኮዋ ዖኦሎ ቤሲ ማዓንዳኔ፤ ዒዞኮ ሻሂንቴ ቤዞ
ዋርቂ ዛጎያ ማዔ ሱሲና፥ ጉሪ ማዒፆ ዔራኒ ዛጎ ቱምቢ
ጌይንታ ዓንጋ ዒኢካ ዓጊንታንዳኔ፤

12 ዓጬሎ ዎይሣ ካኣቲ ጴዻዓኬ፤ ሱኡጋ ዒዞኮ ቢያ
ባይቃንዳኔ።

13ዒዞኮ ካኣቱሞማኣሮና ኬልቂዲርቆና ካታሞናይዳ
ቢያ ዓንጊሢ ባቃላንዳኔ፤ ዉኡኮንታሙኡታሌንታኮ ናንጊ
ቤሲ ማዓንዳኔ።

14 ዱማ ዱማ ካዮ ቦዖንታ ጉዱሪንታ ዎላ ዒኢካ
ናንጋንዳኔ፤ ሞይላሢ ዒኢካ ዎሊ ዔኤላንዳኔ፤ ዹሞና
ሃንታ ፃላሆ ዓያኔላ ዒኢካ ናንጋንዳኔ።

15 ዒኢካ ኩኩቴ ማኣሪ ማዢ ጱኡላ ጱኡላንዳኔ፤
ጱኡሎዋ ፔኤኮ ቃሂ፥ ጋኣዞ ዴማ ሃጲ ዲቻንዳኔ፤
ሃምፑራሢያ ፔኤኮ ላጎና ዎላ ዬካ ቡካንዳኔ።

16ዓካሪ ዬያ ሼምፓ ዓኣ ማዢንቶ ቢያሢ ዛሎ ናንጊና
ናንጋ ጎዳኮ ማፃኣፖይዳ ፃኣፒንቴሢ ኮዒ ናባቡዋቴ፤ ዬያ
ማዢንቶይዳፓ ፔቴታዖ ባይቃዓኬ፤ ፔኤኮ ዎላ ናንጋንዳ
ላጌ ባይዚፔኤሮሌሊ ናንጋያ ጴዻዓኬ፤ ናንጊና ናንጋ ጎዳ

ፔኤሮ ዬይ ያዺማዓንዳጉዲዓይሤሢሮዒዚዔያቶ ዎላ
ናንጊሻንዳኔ።

17 ናንጊና ናንጋ ጎዳ ዬይ ባካ ፔቴ ፔቴሢ ዎካ ናንጋኒ
ኮይሳቴያቤዞጊሽኪጊሽኪዒንጌኔ፤ ሾይንቲዳፓ ሾይንቲ
ሄላንዳኣና ዬይ ቤዛ ናኣናና ዔያቶሮ ማዓንዳኔ።

35
ማሂ ሻንቂንቲ ዔውቴ ዴሮ ዎዛ

1ዓሲ ናንጉዋ ዳውሎንታ ሃንጎ ሳዓኣ ዎዛዻንዳኔ፤
ዬያ ዳውሎይዳ ቡኒ ቡናንዳኔ።

2ዳውላ ዹኡቄ ቡኖና ኩማንዳኔ፤
ዎዛ ዓይኑሞ ዔያታ ዓይናዻንዳኔ፤
ዓዳሊባኖኦሴዹኮጉዲዲቃሣያ ዔያታማዓንዳኔ፤
ቄርሜሎሴ ዹኮጉዲ፥ ሃንጎ ሳኣሮኔ ዶኦጮጉዲ
ሚዛጳያ ማዓንዳኔ፤

ቢያሢ ናንጊና ናንጋ ጎዳኮ ቦንቾንታ
ኑ ፆኦዛሢኮ ዲቃሣያ ማዒፆዋ ዛጋንዳኔ።

3ዒንሢኮላቤኩጮንታኮልኮልቄጉኡዦዋዶዲሹዋቴ።

4ዒጊጫዒና ዓኣዞንሢም፦ «ዓካሪ ዒንሢ ፆኦዛሢ
ዒንሢሞርኮኮሜዔካኒናዔያቶዻቢንቶኮኮይሳሢ
ዒንጋኒ

ሙኪ ዒንሢ ዒዚ ዻቂሻንዳሢሮ ዶዱዋቴ!
ዒጊጪፖቴ!» ጎዑዋቴ።

5ዒማና ዓኣፖ ባይቄ ዓሳ ዛጋንዳኔ፤
ዋዮ ባይቄ ዓሳኣ ዋይዛንዳኔ።

6ቶኮ ዎቦ ዓሳ ጌንዖጉዲ ፂካንዳኔ፤
ዻንጎ ባይቄ ዓሳ ዎዛ ዓይኑሞ ዓይናዻንዳኔ፤
ዓሳ ናንጉዋ ዳውሎይዳ ዋኣሢ ዑርታንዳኔ።

7ሙርቁንፆጉዴ ማኣሻላ ቦቆሊ ማዓንዳኔ፤
ሜሎ ሳዓ ዓልቃ ዋኣሢና ሎጫንዳኔ፤
ዉኡካሢ ፂካ ቤዞይዳ ዓኣዔ ማኣቲና ማጫሬና
ኬስካንዳኔ።

8ዒኢና ዳልጊ ጎይሢ ኬስካንዳኔ፤
ዱማዼ ጎይሢያ ጌይንታንዳኔ፤
ዬይ ጎይፃሢ ፆኦሲ ዓሶም ማዓንዳኔ፤
ጌኤሺ ማዒባኣ ዓሲ ዬኖ ጎይፆና ዓኣዹዋሴ፤
ዔኤዮ ዓሳኣ ዒዞና ዓኣዻኒ ዳንዳዑዋሴ።

9ዞቢ ማዔታቴያ ሜሌ ፑርታ ቦዖ ዬይና ዓኣዹዋሴ፤
ዬኖ ጎይፆና ሃንታዞንሢ ፆኦሲ ዓውሴ ፃጶ ሌሊ
ማዓንዳኔ።

10 ፆኦሲ ዓውሴ ዓሳ ማዒ ጊንሣሙካንዳኔ፤
ፆኦሲ ቦንቾም ዓይናዺ ዓይናዺ ፂዮኔ ዔያታ
ጌላንዳኔ፤

ቢያ ዎዴና ዎዛዼ ጎይሣ ዔያታ ናንጋንዳኔ፤
ኮሹሞና ዎዛና ዔያታ ዴንቃንዳኔ፤
ዖዪሢና ሂርጋና ዔያቶፓ ሃካንዳኔ።

36
ዬሩሳላሜ ባይዛኒ ሴናክሬሜ ዚርቄሢ
(2ካኣቶ. ማ 18፡13-27፤ 2ፆኦሲ. ዓሃኬ 32፡1-19)

1 ሂዚቂያሴ ዪሁዳይዳ ካኣታዼ ታጶ ዖይዳሳ ሌዖና
ዓሶኦሬ ዓጮ ካኣቲ ሴናክሬሜ ኬልቂ ዲርቂንቴ ዪሁዳ
ካታሞ ዖሊ ዓርቄኔ።

2ካኣቲሂዚቂያሴኩጮዒንጎምዖኦጫንዳጉዲዓሶኦሬ
ካኣቲ ፔኤኮ ዖሎ ዓሶ ዓይሣሢ ሚርጌ ዖላ ዓሲና ዎላ
ላኪሼ ካታማፓ ዬሩሳላሜ ዳኬኔ፤ ዒማና ዬይ ዖሎ ዓሶ
ዓይሣሢ ማኣዓሢ ማስካ ዓሢኮ ጎዦ ባንሢ ዔኪ ዓኣዻ
ጎይፆኮ ዓኣ ኬዶ ዛሎ ቦቆሎዋኣፆ ዻዋሢዎታ ካሮ ሄላዖ
ዔቄኔ።

3ዒዛና ካኣማኒ ካኣቱሞ ማኣሮ ዎይሣ፥ ሂልቂያ ናኣዚ
ዔኤሊያቄሜንታ ፃኣፖ ባኮ ፃኣፓ ሺቢናንታ ዱማ ዱማ
ሃይሶ ፃኣፒ ፃኣፒ ጌሣ ዓሳኣፔ ናኣዚ ዮዓሄንታ ዒዞ ቤዞ
ሙኬኔ።

4 ዖሎ ዓሶ ዓይሣሢ፦ «ካኣቲ ሂዚቂያሴም ሂዚ ጌዒ
ኬኤዙዋቴ፤ ዓሶኦሬ ካኣቲ ሂዚ ጋዓኔ፦ ‹ሃያይዲ ኔኤኒ
ጉሙርቄ ባካ ዓይጌንዴዳይ?

5ታኣኮ ዖልዚዔራቶናዎልቄናዓኣዓሲያዓኣኔ ኔ ጋዓኔ፤
ጋዓንቴ ኔኤኒ ፓሡዋ ባኣዚ ጌስታኔ፤ ሂንዳ ኔኤኒ ታኣም
ዋይዞ ዒፄሢ ዖና ጉሙርቂዳይ?

6ጊብፄ ታና ማኣዳንዳኔ ጌዒ ዎዛ ኔኤኒ ጌሤያ ናንዳኔ፤
ጋዓንቴ ዒዞ ጉሙርቂፃ ሃይቄ ፒሌ ኮኦላዺሢጉዲ
ማዔሢ ዔሬ፤ ጳሪንቲ ኩጮ ኔኤኮ ጫርጋንዳማፓ ዓታዛ
ሃይቄ ፒሌ ዓይጎዋ ኔና ማኣዱዋሴ፤ ጊብፄ ካኣቲዳ
ጉሙርቂፃ ኔና ዬያይዳንዳኣኬ› » ጌዔኔ።

7 ዬይ ዓሢ ጌስታዖ፦ « ‹ታኣኒ ጉሙርቃሢ ናንጊና
ናንጋ ጎዳኬ› ኔኤኒ ጋዓያ ናንዳኔ፤ ሂዚቂያሴ ኔናቱዋዓዳ
ዪሁዳንታ ዬሩሳላሜንታ ዴራ ሃይማካ ፔቴ ፆኦሲም ዒንጎ
ቤዛ ሌሊ ካኣሽኪንታንዳጉዲ ኮዒ ሜሌ ፆኦዞም ዒንጎ
ባኮ ሺኢሾ ቤዞና ካኣሽኮ ቤዞዋ ሻሂሴሢ?

8 ዬያሮ ታኣኒ ኔኤም ኮሽካንዳ ባኣዚ ዓሶኦሬ ካኣቲ
ሱንፆና ኬኤዛኔ፤ ቶጊ ሳጋራኒ ጫርቃ ዓሲ ኔኤኮ ዓኣታቴ
ላምዖ ሺያ ፓሮ ታኣኒ ዒንጋንዳኔ።

9 ኔኤኒ ዓሶኦሬ ዓጮይዳ ቢታንታ ዓኣ ዓሶይዳፓ
ሂርኬቤዛማዻፖኦሊሶሱኡጎታዖ ቃዛኒዳንዳዓያቱዋሴ፤
ጋዓንቴ ኔኤኒ ‹ጊብፄ ዓሳ ታኣም ሳርጌሎ ዖይቶና ፓራሢና
ዳካንዳኔ› ጌይ ዎዛና ካፓኔ።

10ታኣኒ ሃያዓጮዖሊዓርቃኒናባይዛኒሙኬሢናንጊና
ናንጋ ጎዳ ማሊሢ ባኣንቴጉዲ ኔኤም ማላ? ኔኤኒ ዎይሣ፥
ዓጬሎ ዖሊ ባይዛንዳጉዲ ታና ዓይሤሢ ናንጊና ናንጋ
ጎዳኬ» ጌዔኔ።

11 ዬካፓ ዔኤሊያቄሜንታ ሺቢናንታ ዮዓሄንታ ዬያ
ዖሎ ዓሶ ዓይሣሢም፦ «ኑኡኒ ቡሊፆ ዔራሢሮ ሶኦሪያ
ዓጮሙኡጮና ኔ ኬኤዛንዳጉዲ ኑ ኔና ሺኢቃኔ፤ ኬኤሎ
ዲፆ ዑፃ ዓኣ ዴራ ቢያ ዋይዛ፥ ዔብሬ ዓሶሙኡጮና ኑም
ኬኤዚፖ» ጌዔኔ።

12 ዒማና ዬይ ዓሢ፦ «ታ ጎዳ፥ ዓሶኦሬ ካኣቲ ሃያ
ቢያ ዒንሢንታ ዒንሢኮ ካኣቲም ሌሊ ታ ኬኤዛንዳጉዲ
ታና ዳኬያ ዒንሢም ማላ? ፔቴታዖ ያዺቱዋሴ፤ ዓዳ
ዒንሢጉዲ ፔኤኮ ሺዖ ሙዓኒና ሼኤዦዋ ዑሽካኒ ኮይሳ
ዴራ ዓቱዋዖ ዋይዛንዳጉዲ ታኣኒ ኬኤሎ ዲፆ ጋራ ዓኣ
ዴሮም ቢያ ኬኤዛኔ» ጌዔኔ።

13 ዬያ ጋዓዖ ዴዔ ቤዛፓ ዒ ዔቂ ዑኡዞ ፔኤኮ ዼጊዲ
ዔብሬ ዓሶሙኡጮናኬኤዚሢዓርቄኔ፦ «ዼኤፖ ዓሶኦሬ
ካኣቲ ጌዔ ባኮ ዋይዙዋቴ!

14 ዒንሢ ሂዚቂያሴ ጌሾፓ፤ ዒዚ ዒንሢ ዓውሳኒ
ፔቴታዖ ዳንዳዑዋሴ፤

35:3 ዔብ. 12፡12። 35:6ማቲ. 11፡5፤ ሉቃ. 7፡22። 36:6 ሂዚ. 29፡6-7።

15 ሂዚቂያሴ፦ ‹ናንጊና ናንጋ ጎዳ ጉሙርቁዋቴ፤ ዒዚ
ኑና ዓውሳንዳኔ፤ ኑኡኮ ካታሞዋ ዓሶኦሬ ዓሶኮ ዖሎ ዓሶ
ኩጫ ጌሉዋጉዲ ዒዚ ኑም ላኣጋንዳኔ› ጌዒ ጌሻሢ
ዋይዚፖቴ።

16 ሂዚቂያሴ ዒንሢም ጋዓ ባኮ ዋይዚፖቴ! ጋዓንቴ
ዓሶኦሬ ካኣቲ ሂዚ ጋዓኔ፦ ‹ሃንጋ ታ ባንሢ ሙኪጋፓ
ታኣና ዎላ ጊኢጊ ናንጉዋቴ፤ ዬያ ዒንሢ ማዼቶ ዒንሢ
ፔቴ ፔቴሢ ዒንሢኮ ዎይኖንታ ቤሌሶ ሚፆኮዋ ዓኣፖ
ዒንሢ ሙዓንዳኔ፤ ዒንሢኮ ዋኣፆ ዔታፓ ዋኣሢ ዒንሢ
ዑሽካንዳኔ።

17ዬይ ማዓንዳሢ ካኣቲ ዒንሢ ዓጮማላ ሳዓ ዒንሢ
ዔኪ ዓኣዺ ዴይሣዛኬ፤ ዬኖ ሳዔሎይዳ ዎይኖ ቱኮ
ቤሲንታሙኡዚም ጊዳ ሃኣኮ ካፃ ጎሺያ ዓኣኔ።›

18 ሂዚቂያሴ፦ ‹ናንጊና ናንጋ ጎዳ ኑና ዓውሳንዳኔ!›
ጌዒ ጌዒ ዒንሢ ዔኤያሶፓ፤ ዒንሢ ዔራንቴ ሜሌ ዴሮኮ
ካኣሽኮ ፆኦዞፓ ፔቴይታዖ ዓሶኦሬ ካኣቲ ኩጫፓ ዓጮ
ፔኤሲ ዓውሳኒ ዳንዳዔይ ዓኣ?

19 ዓካሪ ሂንዳ ዬያታ ሃማቴና ዓርፓዴ ዓጮናኮ ፆኦዛ
ዎካዳይ? ሃሣ ሴፓሬዋይሜ ፆኦዛኣ ዋኣ ጌሌይ?
ዬያቶይዳፓ ፔቴይታዖ ታ ኩጫፓ ሳማሪያ ዓውሳኒ
ዳንዳዒያ?

20 ዬንሢ ዓጮኮ ፆኦዛ ታ ኩጫፓ ፔ ዓጮ ዓውሳኒ
ዳንዳዔ ዎዴ ዓኣኖ? ያዺ ማዔያታቴ፦ ‹ናንጊና ናንጋ ጎዳ
ዬሩሳላሜ ዓውሳንዳኔ› ጌይ ዒንሢማላሢ ዎይቲዳዖ?»

21 ዔያታ ዔኤቢ ጉዑዋጉዲ ዴሮም ካኣቲ ሂዚቂያሴ
ቤርታዺ ኬኤዜሢሮ ዴራ ፔቴታዖ ዔኤቢ ጎዑዋ ዚቲዮ
ጌዔኔ።

22 ዬካፓ ካኣቱሞ ማኣሮ ዎይሣ ሂልቂያ ናኣዚ
ዔኤሊያቄሜንታ ፃኣፓሢ ሺቢናንታ ዱማ ዱማ ሃይሶ
ፃኣፒ ፃኣፒ ጌሣ፥ ዓሳኣፔ ናኣዚ ዮዓሄንታ ዖዪ ፔኤኮ
ማኣዓሢ ዳርዜኔ፤ ካኣቲ ሂዚቂያሴ ባንሢሙካዖ ዓሶኦሬ
ዓጮኮ ዖሎ ዓሶ ዓይሣሢ ጌዔ ባኮ ቢያ ኬኤዜኔ።

37
ካኣቲ ሂዚቂያሴ ዒሲያሴ ዖኦጬ ዞሮ
(2ካኣቶ. ማ 19፡1-7)

1ካኣቲሂዚቂያሴዬያቢያዋይዛዖ ዖዪ፥ማኣዓሢፔኤኮ
ዳርዜኔ፤ ሲዬ ፓቲሌ ማይንቲ ናንጊና ናንጋ ጎዳኮ ጌኤዦ
ማኣሪ ዓኣዼኔ።

2 ካኣቱሞ ማኣሮ ዎይሣ ዔኤሊያቄሜንታ ካኣቱሞ
ማኣሮኮ ፃኣፓሢ ሺቢናንታ ቄኤሶ ባኣካፓ ዔርቴያ
ማዔስኬንሢንታ ዓሞፄ ናኣዚ፥ ፆኦሲ ማሊፆ ኬኤዛ
ዒሲያሴ ባንሢ ዳኬኔ፤ ዬያታ ዒማና ሲዬ ፓቲሌማይንቲ
ዓኣዼኔ።

3 ዔያታ ሂዚቂያሴይዳፓ ዔኪ ዒሲያሴም ኬኤዜ
ኪኢታ ያዺ ጋዓያኬ፦ «ሃኖ ዼኤፒ ሜቶ ኬሊኬ፤ ቦርሲሳ
ሜቶና ዻውሲንቲያ ኑና ሄሌኔ፤ ሾይቺ ኬሊ ኩዴም ባናኒ
ዎልቄ ባይቄ ላኣሊጉዲ ኑኡኒ ማዔኔ፤

4 ናንጊና ናንጋ ጎዳጫሽካንዳጉዲ ዓሶኦሬ ዓጮካኣቲ
ፔኤኮ ዖሎ ዓሶ ዓይሣሢዳኬኔ፤ ኔኤኮ ፆኦዛሢ ዬያጫዦ
ዋይዚ ጫሽኬሢዳ ሜቶ ዓጋንዳያ ናንዳኔ፤ ዬያሮ ኑኡኮ
ዴሮ ባኣካፓ ፒኢጫዺ ዓቴዞንሢም ሃዳራ ኔ ፆኦዛሢ
ሺኢቄ።»

5 ካኣቲ ሂዚቂያሴ ዳኬ ኪኢቶ ዓሳ ሙኪ ዒሲያሴም
ኬኤዛዛ ዒሲያሴ ዋይዛዖ፥

6ዒንሢኮ ጎዳሢም ሂዚ ጎዑዋቴ፦ «ናንጊና ናንጋ ጎዳ
ሂዚ ጋዓኔ፥ ‹ዓሶኦሬ ዓጮ ካኣቲኮ ካራማ ታና ዒንሢ
ዒ ዓውሲንዱዋሴ ጌዒ ጫሽኬ ጫዦ ኔ ዋይዜሢና ካራ
ባይዚ ዒጊጪፖ።›

7ዒዛ ዒጊቻንዳ ዓያና ታኣኒ ዒዛይዳ ጌልዜም፥ ዒዚ
ካሽካሺንታ ሃይሴ ዋይዚ፥ ፔ ዓጮ ማዒ ዴንዳንዳኔ፤
ዬካፓጬንቻ ዓፓሮና ታ ዒዛ ዎዺሻንዳኔ» ጌዔኔ።

ዓሶኦሬ ዓሳ ቃሲ ዚርቂሢ ኪኢታ ዳኬሢ
(2ካኣቶ. ማ 19፡8-19)

8 ዓሶኦሬ ካኣቲ ላኪሼ ካታሞ ሃሺ ዬኖኮ ኮራ ዓኣ
ሊቢናካታሞዓኣዺዒኢካዖልቲሢዳዓኣሢዓሶኦሬዓጮ
ዖሎ ዓሶ ዓይሣሢ ዋይዜኔ፤ ዬያሮ ዒዚያ ዒኢካ ዓኣዼኔ።

9 ዒቶጲያ ዓጮ ካኣቲ፥ ቲርሃቄ ጎዖሢ ዓሶኦሬ ዓጮ
ዖላኒ ሙካሢ ዓሶኦሬ ካኣቲ ዋይዜኔ፤ ዬያ ዒ ዋይዛዖ
ሂዚቂያሴም ሂዚ ጋዓ ዳብዳቤ ፃኣፒ ኪኢታ ዓሲ ዑስካ
ዳኬኔ፦

10 «ዪሁዳ ካኣቲዮ ሂዚቂያሴ! ኔኤኒ ጉሙርቃ
ፆኦዛሢ፦ ‹ዬሩሳላሜ ዓሶኦሬ ካኣቲ ኩጫ ጌላዓኬ!› ጌይ
ኔና ጌሾፓ።

11 ዓሶኦሬ ዓጮ ካኣቲ ፔቴ ዓጪ ባይዛኒ ኮዓ ዎዶና
ቢያ ዎማይዲ ባይዛያታቴያ ኔኤኒ ዋይዜኔ፤ ዓካሪ ኔኤኒ
ዬያይዳፓ ቶላንዳያ ኔኤም ማላ?

12 ታ ማዖንሢ ጎዛኔንታ ካራኔንታ ሬፄፔኔ ጌይንታ
ካታሞዋ ባይዜኔ፤ ጊንሣ ሃሣ ቴላሳሬ ጌይንታ ካታማ
ናንጋ ዔዴኔ ዴሮዋ ዔያታ ዎዼኔ፤ ዬይ ቢያ ማዓኣና ያቶኮ
ፆኦዞይዳፓ ፔቴይታዖ ዔያቶ ዓውሳኒ ዳንዳዒያ?

13ሜሌ ሃሣ ሃማቴ፥ ዓርፓዴ፥ ሴፓሪዋይሜ፥ ሄናዒንታ
ዬዒዋ ጌይንታ ካታሞ ካኣታኣ ሃሢ ዎካ ዓኣይ?»

ሂዚቂያሴ ፆኦሲ ሺኢቄ ሺኢጲፆ
14 ካኣቲ ሂዚቂያሴ ዳብዳቦ ኪኢቶ ዓሶ ኩጫፓ ዔኪ

ናባቤኔ፤ ዬካፓ ዳብዳቤሎ ዔኪ ጌኤዦ ማኣሪ ዓኣዺ
ናንጊና ናንጋ ጎዳ ቤርታ ቡላዖ፥

15 ሂዚ ጌዒ ፆኦሲ ሺኢቄኔ፦
16«ቢያ ባኮዎይሣ ጎዳማዔዒስራዔኤሌ ፆኦዛሢዮ!

ኔኤኮ ካኣቱሞ ሻኣሎ ቦንቺንቴ ኪሩቤኤሎ ዑፃ ጌሤ
ፆኦሲ ኔና ሌሊኬ፤ ዓጮካኣቶኮዋቢያ ፆኦሲ ኔና ሌሊኬ፤
ጫሪንጮና ሳዖና ማዤሢያ ኔናኬ።

17 ናንጊና ናንጋ ጎዳሢዮ! ሴናክሬሜ ዎማይዲ ኔና፥
ናንጊና ናንጋ ጎዳጫሽኬቴያ ኔ ዋዮ ማሂ ዋይዜ፥ ኔ ዓኣፖ
ሺርሺ ዛጌ።

18 ናንጊና ናንጋ ጎዳሢዮ! ዓሶኦሬ ዓጮ ካኣታ ሚርጌ
ካኣቶ ጋፒሲ፥ ዓጮዋ ዔያቶኮ ባይዜሢ ጎኔኬ።

19 ሚሢና ሹቺናፓ ዓሲ ኩቻ ኮሺንቴ ጉሪ ማዔ
ሜሌ ፆኦዞ ታሚና ሚቺ ዔያታ ባይዜኔ፤ ጋዓንቴ ዬያታ
ፆኦሲቱዋያኬ።

20 ናንጊና ናንጋ ኑ ጎዳሢዮ! ኔኤኒ ሌሊ ፆኦሲ ማዔሢ
ዓጮዴራ ቢያ ዔራንዳጉዲ ሃሢ ዓሶኦሬ ዓሶ ኩጫፓ ኑና
ዓውሴ።»

ዒሲያሴ ካኣቲ ሂዚቂያሴም ዳኬ ኪኢቶ
(2ካኣቶ. ማ 19፡20-37)

21 ዬካፓ ዓሞፄ ናኣዚ፥ ዒሲያሴ ካኣቲ ሂዚቂያሴም
ሂዚ ጋዓ ኪኢታ ዳኬኔ፦ «ናንጊና ናንጋ ጎዳ ማዔ
ዒስራዔኤሌ ፆኦዛሢ ሂዚ ጋዓኔ፦ ‹ዓሶኦሬ ካኣቲ
ሴናክሬሜ ዚርቄሢሮ ኔኤኒ ሺኢቄ ሺኢጲፆ ታኣኒ
ዋይዜኔ›፥

37:16ኬሲ. ማፃ 25፡22።

22 ታኣኒ ናንጊና ናንጋ ጎዳ ዒዛ ዛሎ ጋዓሢ ያዺኬ፦
‹ዔኤዛይ ሴናክሬሜ! ዬሩሳላሜ ዴራ ኔና ዻኪሲ ቦሃኔ፤
ኔኤኒ ጳሽካ ዎዶና ኔኤኮ ጊንሢና ዔያታ ዔቂ ቶኦቺ ኔና
ሚኢጫኔ።

23ዓኣፖ ኔኤኮ ኔ ዖቶርሙሞና ዼጊዲ ዛጌሢ፥ ዒላቲያ
ኔኤኒ ጫሽኬሢ ዖና ኔኤም ማላይ? ዒስራዔኤሌ ዓሶኮ
ዱማዼሢታንቴሞ!›

24 ኔኤኮ ማዻ ዓሶ ኔኤኒ ዳኪ ናንጊና ናንጋ ጎዳ ኔኤኒ
ጫሽኬኔ፤ ሃሣ ኔኤኒ፦ ‹ታኣኮ ሳርጌሎ ዖይቶ ዺቡሞፓ
ዔቄያና ዼጌ ማዔ ሊባኖኦሴ ዹኮ ታ ኬስኬኔ፤ ዖዶዞ
ሊባኖኦሴ ሚፆንታ ሚዛጶ ዚቢቆዋ ታኣኒ ቆፄኔ፤ ዼጌ ቤዛ
ዓኣ ዹሜ ዴኤሎ ታኣኒ ጌሌኔ፤

25ሜሌ ፃንጎ ማዔ ዓሶ ዓጫ ዋኣሢ ዔቴ ታኣኒ ቦኦኪ
ዑሽኬኔ፤ ጊብፄ ዓጮኮ ዎሮ ዋኣፆ ታ ቶኮና ታኣኒ ሄርቂ
ሚጪሴኔ።›

26 «ሚርጌ ሌዔኮ ቤርታፓ ዬያ ቢያ ማሊ ቱኬሢ
ታናታሢ ኔኤኒ ዋይዚባኣዓዳ? ዬያ ማሊፆ ሃሢ ጋፒንፆ
ሄሊሴሢ ታናኬ፤ ኬልቂዲርቂንቴ ካታሞ ዶዔ ቦኪኮ ናቲ
ኔ ማሃንዳጉዲ ዎልቄ ኔኤም ዒንጌሢ ታናኬ።

27 ያቶ ዴሮኮ ዎልቃ ላቤኔ፤ ዔያታ ዎዛ ቲቂ ቦርሲንቴኔ፤
ቦኦሎ ቡኖጉዲ፥ ዋሻሌጉዲ፥ ጊንሣ ሃሣ ሹቺ ዑስካ
ባቃሌ ማኣቲና ሃጊ ዓዓኣፓና ታሚላሻ ዎዼ ሃኣኮጉዲያኣ
ማዔኔ።

28 «ታኣኒ ኔ ዛሎ ባኮ ዔራኔ፤ ኔኤኒ ዓይጎ ማዻንዳቴያ
ዎዚም ኔ ዓኣዻንዳቴያ ታ ኔና ዛጋንዳኔ፤ ታ ዑፃ ኔኤኒ ዻጋና
ዔቄሢ ታኣኒ ዔሬኔ።

29ታ ዑፃ ኔኤኮ ዻጋዺዔቂፆና ዖቶርሙሞዋቢያ ታኣኒ
ዛጌኔ፤ ዬያሮ ሲኢዾይዳ ዓንጊ ኪሬ፥ ዻንጋ ሃሣ ኔኤኮ
ቢፃላ ኩልሲ ኔኤኒሙኬ ጎይፆና ታ ኔና ማሃንዳኔ።»

30 ዒሲያሴያ ካኣቲ ሂዚቂያሴም ሂዚ ጌዔኔ፦
«ዬይ ቢያ ማዺንቲ ኩማንዳሢኮ ማላታ ያዺኬ፥
ሃኖና ሄሌ ሌዖናይዳ ዔርጋንታ ኬልማዺ ካፄ ሃኣኮ
ዒንሢ ሙዓንዳኔ፤ ሃይሣሳ ሌዖና ጋዓንቴ ዒንሢ ጎሽኪ
ካፂሳንዳኔ፤ ዎይኔያ ቱኪ ዓኣፖ ዒንሢሙዓንዳኔ።

31ዪሁዳ ዓጮይዳ ፒኢጫዺ ዓቴዞንሢ ቢያ ሊካ ሳዖ
ዴሞ ፃጲ ዳኪዲጪሢና ዓኣፒ ዓኣፓንዳኔ።

32 ናንጊና ናንጋ ጎዳ ዬያ ማዻኒ ዒናፓ ዔቄሢሮ
ዬሩሳላሜና ፂዮኔ ዹኮናይዳ ናንጋ ዓሶፓ ፒኢጫዺ
ዓታንዳጉዲማሃንዳኔ።

33 «ዬያሮ ናንጊና ናንጋ ጎዳ ዓሶኦሬ ዓጮ ካኣቲ ዛሎ
ኬኤዜ ቃኣላ ያዺኬ፦ ‹ሴናክሬሜ ሃኖ ካታሜሎ ጌሊያ
ጌላዓኬ፤ ፔቴ ሂኢሺታዖ ዒዚ ዱካዓኬ፤ ሃሣ ጊቲማ
ዓርቄ ፖኦሊሴያ ዒዞ ባንሢ ዑካዓኬ፤ ዓጪኩሊያ ዒዛ
ማንጊንታዓኬ።

34ዒዚ ሃኖ ካታሜሎ ባንሢ ጌሉዋዖ ሙኬ ጎይፆማና
ማዒ ዓኣዻንዳኔ፤ ሃያ ጌዔሢ ታና ናንጊና ናንጋ ጎዳኬ።

35 ታ ቦንቾሮና ታ ዓይላሢ ዳውቴሮዋ ጌዒ ሃኖ
ካታሜሎ ታኣኒ ታኣሮ ዲሢማዒ ዓውሳንዳኔ።› »

36ዬኖዋኣንቴሎናንጊና ናንጋ ጎዳኮኪኢታንቻዓሶኦሬ
ዓሶኮ ዖሎዓሳዓኣቤዞጌላዖ ፄኤታና ሳሊታሚዶንጎሺያ
ዓሲዎዼኔ፤ዚሮጉቴሎጉቴዓማኣዓሳጴጫንቴ ዖሎዓሳ
ዓኣ ቤዛ ሌሲ ሌሊማዔኔ።

37ዬያሮ ዓሶኦሬ ካኣቲ ሴናክሬሜ ጊንሢም ማዒ ኔኔዌ
ካታሞ ዴንዴኔ።

38 ፔቴ ኬሊና ሴናክሬሜ ፔ ፆኦዛሢ ኒስሮኬኮ ካኣዦ
ማኣራ ዚጊፆይዳ ዓኣንቴ ዒዛኮ ናኣታ ዓዲራሜሌኬና
ሳሪፄሬ ጌይንታዞንሢጬንቾ ዓፓሮና ዒዛ ዎዼኔ፤ ዬካፓ

ዔያታ ቶሊ ዓራራቴ ዓጮ ዴንዴኔ፤ ዒዛ ቤዛ ዒዛ
ናኣቶይዳፓ ፔቴ ዓስራዶኔ ጌይንታሢ ካኣታዼኔ።

38
ሂዚቂያሴ ሃርጋፓ ዻቄሢ
(2ካኣቶ. ማ 20፡1-11፤ 2ፆኦሲ. ዓሃኬ 32፡24-26)

1 ዬኖ ዎዶና ካኣቲ ሂዚቂያሴ ሃርጊንቲ ሃይቃኒ ዑኬኔ፤
ዬያሮ ዓሞፄ ናኣዚ ፆኦሲ ማሊፆ ኬኤዛ ዒሲያሴ ዒዛ
ዖኦጫኒዒዛ ኮራ ዓኣዻዖ፦ «ናንጊና ናንጋ ጎዳ፥ ‹ኔኤኒ ሃያ
ሃርጋፓ ዓቲንዱዋኣሢሮ ኔኤኮ ማኣሮ ዔልቃሚ ጊኢጊሼ›
ኔኤም ጌዔኔ» ጌዒ ኬኤዜኔ።

2 ዒማና ሂዚቂያሴ ፔኤኮ ዓኣፖ ካሮ ኮጮ ባንሢ
ማሃዖ፦

3 «ናንጊና ናንጋ ጎዳሢዮ! ታኣኒ ጉሙርቂሢና ጉቤ
ዒናፓ ኔኤም ማዼሢንታ ኔኤኒ ዎዛዻ ባኣዚ ታ ማዼሢያ
ማሌ» ጌዒ ሺኢቃዖ፥ ዒናፓ ዬኤኬኔ።

4ዬካፓ ናንጊና ናንጋ ጎዳ ዒሲያሴም፦
5 «ሂዚቂያሴ ኮራ ዓኣዺጋፓ ሂዚ ጌዔ፤ ‹ታኣኒ ናንጊና

ናንጋ ጎዳ ማዔ ኔኤኮ ቤርታኣ ዓዳሢ፥ ዳውቴ ፆኦዛሢ
ሺኢጲፆ ኔኤኮ ዋይዜኔ፤ ዓቢፆዋ ታ ኔኤኮ ዛጌኔ፤ ዬያሮ
ታኣኒ ኔኤኮ ሌዖይዳ ታጶ ዶንጎ ሌዔ ቃሳንዳኔ፤

6 ኔናንታ ሃኖ ዬሩሳላሜ ካታሜሎንታ ዓሶኦሬ ካኣቲ
ኩጫፓ ታኣኒ ታኣሮ ዲሢማዒ ዓውሳንዳኔ› » ጌዔኔ።

7 ዒሲያሴ ዒዛም፦ «ናንጊና ናንጋ ጎዳ ጌዔ ቃኣሎ
ማዺኩንሣንዳያ ማዒፆኮ ኔኤም ዒንጋ ማላታ ያዺኬ፤

8 ካኣቲ ዓካኣዜ ጌዳሲ ጌዳሲ ኮሼ ኬኤሎ ዑፃ ሺባ
ሺቦ ፆኦሲ ታጶ ጌዲ ጊንሢም ሊካ ኬይሲ ሺቢሳንዳኔ»
ጌዔኔ፤ ዒማና ዬይ ሺባ ጌይንቴ ጎይፆ ሊካ ኬዲ ሺቤኔ።

9 ዬካፓ ሂዚቂያሴ ሃርጎይዳፓ ፖዓዖ ሃካፓ ዴማ ዓኣ
ጋላቶ ዓይኑሞ ፃኣፔኔ፤
10ሌዓ ታኣኮ ጊዴዶንዛታንቴ ታኣኒ ናንጉዋጉዲ ላኣጊንቲ

ሃይቄ ዓሶ ዓጮኬዳንዳሢ ታኣም ማሊንቴኔ።
11ሼምፔና ዓኣ ዓሳ ናንጋ ሃኖ ዓጫ ዓኣዖ

ናንጊና ናንጋ ጎዳንታ ሼምፔና ዓኣ ማዢንቶ ቢያሢ
ባኣካፓ

ዓሲ ላሚ ታ ዛጋዓ ጌዔንቴኬ።
12ማኣራ ታኣኮ

ቆልሞ ሄንቃ ዓሶኮ ዓፒሎና ማዦና ማኣራ ቱጊንቲ
ሙሊንታሢጉዲ

ዹይንቲ ጋፑዋንቴ ዶርዜ ዓፒላ ቲቃሢጉዲ
ናንጊና ናንጋ ጎዳ ናንጎ ታኣኮ ቃሚሢ ጋፒሴያ
ማሌንቴኬ።

13 ሳዓ ካራንዳያ ሄላንዳኣና ዒላቴ ጎይሣ ታ ዎርቃኔ፤
ዞቢጉዲሜጌፆ ኔ ታኣኮ ሜንሤኔ፤
ዋኣንቴና ሮኦሪና ዋኣዪሢም ዓኣሢ ኔ ታና ዒንጌኔ።

14ቦዖጉዲ ታኣኒ ዖኦላኔ፤
ዶኦሌጉዲ ዖዪ ታኣኒ ኩኩታኔ፤
ጫሪንጮ ባንሢ ዼጊ ጌዒ ዛጊፆና ዓኣፓ ታኣኮ
ሚርጌና ላቤኔ፤

ናንጊና ናንጋ ጎዳሢዮ! ሃዳራ ሃያ ሜታሢዳፓ ታና
ዓውሴ!

15 ሃያ ቢያ ማዼሢ ናንጊና ናንጋ ጎዳታሢሮ
ታኣኒ ዓይጎ ጋዓኒ ዳንዳዓይ?
ታኣኮ ዖዪፆይዳፓ ዔቄያና ጊንዓ ታኣኮ ባይቄኔ።

16ሼምፓሢ ኔጊዳፓ ታኣኮ ናንጊ ዴንቄኔ፤
ኔኤኒ ታኣኮ ዓያኖም ሃውሺሢዒንጌኔ፤
ኔኤኒ ታና ኮሺ ማሄኔ፤
ናንጊያ ታኣም ዒንጌኔ።

17ሜታሢ ታና ሄሌሢ ጎኔና ታኣኮ ዻቂንታምኬ፤
ሜቶይዳፓ ቢያ ሼምፓሢ ኔኤኒ ታኣኮ ዓውሴኔ፤
ጎሞዋ ኔ ታኣኮ ቢያ ዓቶም ጌዔኔ።

18 ሃይቄ ዓሶ ዓጫ ኔና ጋላቱዋሴ፤
ሃይቄ ዓሳኣ ኔና ጋላታኒ ዳንዳዑዋሴ፤
ዱኡቴ ዓሳ ኔኤኮ ጉሙርቂንታያ ማዒፆ ዎዛ ማሂ
ካፑዋሴ።

19ታኣኒ ኔና ጋላታሢጉዲ
ኔና ጋላታኒ ዳንዳዓሢ ሼምፔና ዓኣዞንሢ ሌሊኬ፤
ዓዶንሢፔኤኮ ናኣቶም ኔኤኮ ጉሙርቂንታያማዒፆ
ኬኤዛኔ።

20 ናንጊና ናንጋ ጎዳ ታና ዓውሳንዳኔ፤
ዬያሮ ኑኡኒ ኑኡኮ ናንጎ ዎዶይዳ ቢያ
ዴንሦና ሻሺ ዓኣ ጎኦላና
ፆኦሲ ቦንቾም ማዓ ዓይኑሞ
ፆኦሲኮ ጌኤዦማኣራ ኑ ዓይናዻንዳኔ።

21ቤሌሶ ዓኣፓፓ ኮሺንቴ ቲሺና ካኣቲኮ ኪፄ ዱንጮይዳ
ቲሽኬቴ ፓፃንዳያ ማዒፆ ዒሲያሴ ዬያኮ ቤርታ
ዓሶም ኬኤዜኔ።

22 ካኣቲ ሂዚቂያሴያ፦ «ታኣኒ ፖዒ ጌኤዦ ማኣሪ ዓኣዻኒ
ዳንዳዒፆ ዔርዛ ማላታ ዓይጎናንዳይ?» ጌዒ
ዒሲያሴ ኮራ ዖኦጬኔ።

39
ባብሎኔ ዓጫፓ ካኣቲ ኮራሙኬኪኢቶ ዓሶ
(2ካኣቶ. ማ 20፡12-19)

1 ዬኖ ዎዶና ባብሎኔ ዓጮ ካኣቲ ባልዳኣኔ ናኣዚ፥
ሜሮዳኬ ባልዳኣኔ ጎዖሢ ካኣቲ ሂዚቂያሴ ሃርጊንቲ
ፖዔሢ ዋይዜኔ፤ ዬያሮ ሂዚቂያሴም ዒንጎንዶ ባኣዚንታ
ዳብዳቤያ ፃኣፒ ዳኬኔ።

2 ሂዚቂያሴ ዒዛ ኮይላ ሙኬ ዓሶንሢ ዎዛና ዔኬኔ፤
ዬካፓ ካኣቱሞ ማኣሮኮ ሜሆ ጌሦ ማኣሮይዳ ዓኣ
ባኮ ጉቤ ቢሮንታ ዎርቆንታ ዱማ ዱማ ሳውቃ ዼኤሾና
ሳውቂሶና ቲዦንታ ዖሎ ዓንጋሞንታ ሜሆ ቢያ ዬያ ዓሶ
ቤኤዜኔ፤ ዒዛኮ ካኣቱሞ ማኣሮኮ ሜሆ ጌሦ ማኣራ
ማዔቴያዒዚዎይሣ ዓጮይዳ ዓኣ ዓይጎ ቤስካ ዓኣ ቆሎ
ቢያ ሂዚቂያሴ ዬያ ዓሶም ቤኤዙዋዖ ሃሼ ፔቴ ባኣዚታዖ
ባኣሴ።

3ዒማና ፆኦሲማሊፆኬኤዛዒሲያሴ ካኣቲ ሂዚቂያሴ
ኮራ ዓኣዻዖ፦ «ዬንሢ ዓሶንሢ ዓንካፓ ሙኬይ? ሃሣ
ዔያታ ዓይጎ ኔኤም ኬኤዜይ?» ጌዒ ዖኦጬኔ።
ሂዚቂያሴያ ማሃዖ፦ «ዔያታ ሙኬሢ ባብሎኔ ጌይንታ

ሃኬ ዓጪፓኬ» ጌይ ማሄኔ።
4 ዒሲያሴ ጊንሣ፦ «ካኣቱሞ ማኣራ ዔያታ ዓይጎ

ዛጌይ?» ጌይ ዖኦጬኔ።
ሂዚቂያሴያ፦ «ዔያታ ቢያ ባኣዚ ዛጌኔ፤ ሜሆ ጌሦ

ማኣሮይዳ ዓኣ ባኮይዳፓ ቢያ ታኣኒ ዔያቶም ቤኤዙዋዖ
ሃሼ ዓይጎ ባኣዚያ ባኣሴ» ጌዔኔ።

5ዬካፓዒሲያሴካኣቲም፦ «ቢያ ባኮዎይሣ ጎዳማዔ
ፆኦዛሢ ጋዓሢ ዋይዜ፦

6 ኔኤኮ ቤርታ ዓዶንሢ ሙኪ ሃኖ ሄላንዳኣና ቡኩሴ
ቆላካኣቱሞማኣሮይዳፓኔኤኮቢያፒፂንቲዔኪባብሎኔ
ዓጮ ዓኣዺንታንዳ ዎዴሙካንዳኔ፤ ፔቴ ባኣዚታዖ ኔኤም
ዓታዓኬ።

7 ኔኤኮዜርፆይዳፓ ፔቴ ፔቴዞንሢባብሎኔ ዓጮዲዒ
ዔኪ ዓዺንቲ፥ ዬያ ዓጮኮ ካኣቱሞ ማኣራ ዓሽቲሚማዒ
ማዻንዳጉዲ ዔያቶ ማሆንዶኔ» ጌዔኔ።

8 ካኣቲ ሂዚቂያሴ ጋዓንቴ ዒዚ ዎይሣ ዎዶና ዓጫ
ኮሺ ማዒ ዴዓንዳሢ ዔርቴያ ማዔሢሮ፦ «ናንጊና ናንጋ
ጎዳይዳፓ ዔኪሙኪ ኔኤኒ ታኣም ኬኤዜ ቃኣላ ኮሺኬ»
ጌዔኔ።

40
ፆኦሲኮ ዴሮ ዶዲሻ ቃኣላ

1 ኑ ፆኦዛሢ ሂዚ ጋዓኔ፦
«ዴሮ ታኣኮ ዶዲሹዋቴ! ዶዲሹዋቴ!

2ዓይሌ ማዒ ዒዞኮ ማዾ ዎዳ ጋፔኔ፤ ዒዞኮ ጎሞ ዛሎሮ
ቢያ ፆኦሲዳፓ ጳንጬ ሜቶ ዒዛ ዔኬሢንታ
ጎማኣዒዞኮዓቶምጌይንቴሢዬሩሳላሜምሌፔ
ዑኡሲና ኬኤዙዋቴ።»

3 ሂዚ ጋዓ ዑኡሲ ዋይዚንታኔ፦
«ዓሲ ናንጉዋ ዳውሎይዳ ናንጊና ናንጋ ጎዳኮ ጎይፆ
ጊኢጊሹዋቴ!

ዳውሎይዳ ኑ ፆኦዛሢም ጎይፆ ጲሺ ኮሹዋቴ!
4ዔታዻ ቤዞና ዶኦጫዻ ቤዛ ኩሚ ጊኢጎንጎ፤

ዹኮንታ ጌሜሮንታ ቢያ ሂርኪዲ ባኣሲንቶንጎ፤
ጌሜሮንታ ጌሊ ኬስኪ ጌዔ ሳዓኣ ቢያ ጊኢጎንጎ።

5ዬኖ ዎዶና ናንጊና ናንጋ ጎዳኮ ቦንቻ ፔጋዺ ጴዻንዳኔ፤
ናንጊና ናንጋ ጎዳ ዬያ ኬኤዜያ ማዔሢሮ
ዓሳ ቢያ ዬያ ፔቱሞና ዛጋንዳኔ።»

6ፔቴ ዑኡሲ ታና «ዒላቴ!» ጌዔኔ፤
ታኣኒያ ማሃዖ፦ «ዎዚ ጌዒ ታ ዒላቶንዶይ!» ጌዒ
ዖኦጬኔ፤

ዬና ዑኡዜላ «ዓሲ ቢያ ማኣቲጉዲኬ፤
ቦንቻኣ ቢያ ካይዚ ቡኒጉዲኬ፤
7 ናንጊና ናንጋ ጎዳኮ ዢባራ ዢባርሻ ዎዶና

ማኣታ ሜላሢና ቡና ዲኢናሢጉዲ
ዓሲያ ዬያጉዴያኬ።

8 ጎኔና ማኣታ ሜላኔ፥ ቡናኣ ዲኢናኔ፤
ናንጊና ናንጋ ጎዳሢኮ ቃኣላ ጋዓንቴ ናንጊና ዶዲ
ናንጋኔ።»

9ዒንሢ ፂዮኔም ኮዦ ባኮ ኬኤዛ ዓሳ!
ሌካ ዼጌ ዹኮ ኬስኩዋቴ!
ዒንሢ ዬሩሳላሜም ኮዦ ሃይሶ ኬኤዛ ዓሳ!
ዑኡዞ ዒንሢኮ ዼጊዲ ዒላቱዋቴ!
ዒላቱዋቴ ዒጊጪፖቴ!
ዪሁዳ ካታሞም፦ «ፆኦዛሢ ዒንሢኮ ሃይሾ!»
ጎዑዋቴ።

10 ናንጊና ናንጋ ጎዳ ፔኤኮ ዼኤፖ ዎልቆና ዎይሣኒ
ሙካንዳኔ፤

ዒዚ ሙካሢ ዒንጋኒ ማሌ ባኮንታ ማዼሢ ዛሎ
ጪጎንዶሢያ ዔኪኬ።

11 ቆልሞ ሄንቃ ዓሲጉዲ ዒዚ ሄንቃንዳኔ፤
ላኣቆ ማራናኣቶ ፔቴይዳ ዒ ቡኩሳንዳኔ፤

ፔኤኮ ቃሶይዳ ኮንቂ ዔያቶ ዔካንዳኔ፤

ናኣቶ ዻንሢሣዞንሢያ ጉኡዱዋዖ ታሢ ዒሻንዳኔ።

ዒስራዔኤሌ ፆኦሲና ዖ ቤቃይ?
12ዼኤፖ ባዞ ዋኣፆ ፔኤኮ ቃኣቆ ጋራ

ጫሪንጮዋ ፔ ኬኤላና
ሳዖ ዓጮማኪዔራኒ ዳንዳዓሢ ዖናዳይ?

ዹኮንታ ጌሜሮንታ ዴኤሡሞ ዔሮ ባኮና ዛጊ
ዔራንዳሢ ዖናዳይ?

13ናንጊና ናንጋ ጎዳ፦ «ሂዲማዼ»ጌዒዓይሣሢዖናዳይ?
ዒዛ ዔርዛኒና ዞራኒያ ዳንዳዓያ ዖናዳይ?

14ዒዛምኬኤዛንዳጉዲ ፆኦሲ ዖኦና ዞርቴይ?
ፒዜ ዎጎ ዔርዜሢዒዛ ዖናዳይ?
ዔራቶ ዒዛ ዔርዜሢንታ
ማሊ ጶቂሦ ጎይፆዋ ዖ ዒዛ ዻዌይ?

15 ናንጊና ናንጋ ጎዳኮ ቤርታ ዴራ ፔቴ ዖቲ ጋርካ ፆዼ
ዋኣሢጉዲኬ፤

ዴኤሡሞዔሮባኮይዳዓኣሲላሊጉዲፓይዲንታኔ፤
ዋኣፆ ሳዛ ዓኣ ሳዓኣ ዒዛ ቤርታ ዓዳ ሲላሊ
ሊኢቃጉዲ ሼሌዓያኬ።

16 ሊባኖኦሴይዳ ዓኣ ሚፃ ሚቺ ዒንጎ ዒንጊፆ ታሞ
ዔኤሣኒ

ቆልማኣ ዒዞኮሚቺ ዒንጎ ዒንጊፆም ጊዳያቱዋሴ።
17 ፆኦሲ ቤርታ ዴሮኮ ፓይዳ ባኣያኬ፤

ላኣፒፃፓ ዔቄያና ፓይዲዳ ጌሉዋያኬ።

18 ፆኦሲ ዒንሢ ዖኦና ዎላ ቤኤዛይ?
ዖኦና ዎላ ዒንሢ ዒዛ ሄካሳይ?

19ሜሌ ፆኦዞ ሃኣሚ ቆኦቂ ኮሻኔ፤
ዎርቆ ኮሻሢያ ጳርቂ ጊኢጊሻኔ፤
ቢሮ ዓንጎዋ ካኒ ቢራታ ኮሺ ማይሳኔ።

20ዔኤቢባኣ ማንቃሢ ኮሳዹዋሚሢ ዶኦራኔ፤
ዶዑዋ ማላታ ዒዛም ኮሺንታንዳጉዲ
ዔርቴ ሃኣሚ ዓሲ ዒ ኮዓኔ።

21ፔቴታዖ ዬያ ዔሩዋዓዳ? ዒንሢ ዋይዚባኣዓዳ?
ሚናኣፓ ዓርቃዖ ዒንሢምኬኤዚንቲባኣዳ?
ሳዓ ማዢንቴማኣፓ ዓርቃዖ ማሊ ዒንሢ
ጶቂሡዋዓዳ?

22 ሳዓ ማዔ ካሮይዳ ፆኦሲ ፔ ሻኣሎ ጌሢ ዴዔሢ
ጫሪንጮ ዓዳ ጎኦቦ ዓፒላጉዲ ዳሬሢ
ዓፒላፓ ኮሾ ናንጎ ማኣሮጉዲ ዾቄሢ
ዓጮዴራ ፃቆጉዲዻካማዔሢያዔሩዋዓዳዒንሢ?

23ዒዚ ዼኤፖ ዓሶ ዻውሲሳኔ፤
ሃያ ዓጮ ሱኡጎ ባኣያ ማሃኔ።

24ዔያታ ሃጊ ባቃሌያና ፃጲ ዳኪባኣ ባቃሊጉዲኬ፤
ናንጊና ናንጋ ጎዳ ዢባሮ ፔኤኮ ዳካዛ ቤዞና ዔያታ
ሜላኔ፤

ዲልባጉዲ ላኣሊንቲያ ዔያታ ባይቃኔ።

25 «ሂዳዖ ታና ዒንሢ ዖኦና ዎላ ቤኤዛይ?
ዖኦና ዎላ ዒንሢ ታና ሄካሳይ?» ጋዓኔ ዱማዼ
ፆኦዛሢ።

26ዼጊ ጌዒጫሪንጮሌካ ዛጉዋቴ፤
ዒንሢ ዛጋ ዦኦጋሢማዤሢ ዖናዳይ?
ዒዚ ዖልዚ ዖላ ዓሲጉዲ ዔያቶ ዔኪ ዓኣዻኔ፤
ዎማዼታቴያ ፓይዶ ዔያቶኮ ዒዚ ዔራኔ፤

ፔቴ ፔቴሢ ፔ ሱንሢና ዔያቶ ዔኤላኔ፤
ዒዛኮ ቢታንቶንታ ዎልቆንታ ሚርጌና ዼኤፒኬ፤

ዬያሮ ዔያቶይዳፓ ፔቴታዖ ባይቃዓኬ።

27 ያይቆኦቤ፥ ዓይጋ ኔ ሃያ ጋዓይ?
ዒስራዔኤሌ፥ ዓይጋ ኔ ሂዚ ጌዒ ጌስታይ?
«ጎይፃ ታኣሲ ፆኦሲ ዓኣፓፓ ዓኣሺንቴኔ፤
ናንጊና ናንጋ ጎዳ ታኣም ዎጋንዳሢያ ሃሼኔ» ዓይጋ ኔ
ጋዓይ?

28ፔቴታዖ ኔኤኒ ዔሩዋዓዳ?
ዋይዚያ ኔኤኒ ዋይዚባኣዓዳ?
ፆኦሲ ናንጊና ናንጋ ጎዳኬ፤

ዓጮ ቢያ ማዤሢዒዛኬ፤
ዒዚ ፔቴታዖ ላቢንቱዋሴ፥ ማሊፆዋ ፔኤኮ
ሺርሹዋሴ።

29ላቤዞንሢምዒዚ ዶዱሞዒንጋኔ፤
ዎልቃ ኬዴዞንሢማኣ ዎልቄ ቃሳኔ።

30 ጶሾራ ላላባኔ፥ ዎልቄባኣያ ማማዓኔ፤
ዼጌሢያ ባሺንቲ ሎሎኦማኔ።

31 ናንጊና ናንጋ ጎዳ ጉሙርቂ ናንጋዞንሢኮ ጋዓንቴ
ዎልቃ ጊንሣ ዶዳንዳኔ፤
ዓዳ ኮኦኬጉዲ ጋኣሲና ባራናንዳኔ፤
ጳሽኪያ ጳሽካንዳኔ፥ ላቢንዱዋሴ፤
ሃንታንዳኔ፥ ላቢንቲ ዔያታ ሎኦማዓኬ።

41
ፆኦሲ ዒስራዔኤሌ ዓሶም ዒንጌ ሃጊ ማዓ ዎዛ

1 ፆኦሲ ሂዚ ጋዓኔ፦ «ዒንሢ ዋኣፆ ሳዞ ዓጫ ናንጋ ዴራ!
ዚቲ ጌዒጋፓ ዋይዙዋቴ!
ዴራ ዎልቆ ፔኤሲ ጊንሣ ዶዲሺ፥ ሃኒ ሙኪያ
ኬኤዞንጎ፤

ዎጎ ቤዛ ዎላ ኑ ካኣሞም።»

2 «ዎልቆሲ ዓባ ኬስካ ባንፃፓ ዔቂሲ ዔኪሙኬሢ
ዒዛምማዻንዳጉዲ ዔኤሌሢ ዖናዳይ?
ዴሮ ዓኣሢ ዒዛም ዒንጌኔ፤
ካኣቶዋ ዒዛ ዴማ ዎርቃንዳጉዲማሄኔ፤
ዒዛኮጬንቾ ዓፓሮም ዔያቶ ዒ ሲላሊማሂ
ሂኢዦማኣ ዲልባ ማሂ ዓኣሢ ዒንጌኔ።

3ዬያኮ ቤርታ ፔ ቶኦኪና ዔያታ ዓኣዺ ቤቂባኣ ጎይሢና
ዔያቶዒ ዳውሴኔ፥ ፔቴታዖ ዒዛ ቃዜ ባኣዚ ባኣሴ።

4ዬይ ማዓንዳጉዲ ዓይሤሢ ዖናዳይ?
ዓይፃፓ ዓርቃዖ ዓሲኮ ሾይንቶ ፓይዲ ዔራሢ
ዖናዳይ?

ታኣኒ ናንጊና ናንጋ ጎዳ ቤርታኣፓ ዓኣኔ፤
ጋፖይዳ ጴዻሢያ ታናኬ።»

5 «ዋኣፆ ሳዛ ዓኣ ዓጮይዳ ናንጋ ዴራ
ታኣኒ ማዼ ባኮ ቢያ ዛጌኔ፤
ዬያሮ ሚርጌና ዔያታ ዲቃቲ ጎጋይቄኔ፤
ፔቱሞና ቡኪ ታ ባንሢ ዔያታሙኬኔ።

6ፔቴሢ ባጋሢማኣዳኔ፤
ጌርሲ ፔ ጌርሲ፦ ‹ሃይ ኔ ዎይታይ ዶዴ!› ጋዓኔ።

7 ሃኣማሢ ዎርቆ ሼኤሻሢ ዶዲሻኔ፤
ሜሌ ፆኦዞ ሞቶሾና ዹይ ጊኢጊሻሢያ

ሚስማሮና ጳርቃሢም፦
‹ሃይ ኔዎይታይዶዴ! ኔ ቃራዺሽኪዓይሤኔ!› ጋዓኔ፤

ሜሌ ፆኦዞ ዓጊፁዋጉዲ ሚስማሮና ዔያታ
ጳርቃኔ።»

8 «ጋዓንቴ ኔኤኒ ታ ዓይላሦ ዒስራዔኤሌ!
ታ ኔና ዶኦሬሦ ያይቆኦቤ!
ታ ላጋሢ ዓቢራሃሜ ዜርፃሢዮ!

9 ሳዓ ማዔ ካራፓ ታ ኔና ዔኪሙኬኔ፤
ዓጮኮ ጋፓፓ ታኣኒ ኔና ዔኤሌኔ፤
‹ኔ ታ ዓይሌኬ› ጌዒ ታ ኔና ዶዶኦሬኔ፤
ታኣኒ ኔና ኬኤሪባኣሴ።

10ታኣኒ ኔኤና ዎላታሢሮ ዒጊጪፖ!
ታ ኔኤኮ ፆኦዛሢኬ፥ ሃጊ ማዓ ዎዛ ቲቂፖ!
ታኣኒ ኔና ዶዲሻንዳኔ፥ ማኣዳንዳኔ፤
ታኣኮ ዶዶ ኩጮና ታ ኔና ዓርቃንዳኔ።

11 ኔ ዑፃ ዻጋዻ ዓሳ ቢያ
ባሺንቲ ቦርሲንታንዳኔ፤
ኔና ሜታሳኒ ዔቃዞንሢያ ቤሲ ባይቃንዳኔ።

12ሞርኮ ኔኤኮ ኔ ኮዓንዳኔ፤
ጋዓንቴ ኔኤኒ ዔያቶ ዴንቃዓኬ፤
ኔ ዑፃ ዖሎ ቡሌዞንሢ
ጋፒ ባይቃንዳኔ።

13 ‹ሃይ ኔኤኒ ዎይታይ፥ ዲቃቲፖ፤
ኔኤኮ ሚዛቆ ኩጮ ዓርቂ ታ ኔና ማኣዳንዳኔ›
ጌዒ ኔና ዶዲሻሢ፥ ታና ኔኤኮ ናንጊና ናንጋ ጎዳማዔ
ፆኦዛሢኬ።»

14 ናንጊና ናንጋ ጎዳ፦
«ኔኤኒ ዛኣሌጉዲማዔሦ ያይቆኦቤ!
ላኣፓ ማዔሦ ዒስራዔኤሌ!
ዒጊጪፖ ታ ኔና ማኣዳንዳኔ፤
ኔና ዓውሳ ዒስራዔኤሌኮ ዱማዼሢ ታናኬ» ጋዓኔ።

15 ዓኪ፥ ዓጬ ማዔ ቶኪ ዓኣ ሃኣኮ ሺርካ ዓንጎጉዲ ታ
ኔና ማሃንዳኔ፤

ዹኮ ቢያ ኔኤኒ ሺርኪ ባይዛንዳኔ፤
ጌሜሮዋ ሄርቂ ዳኣፂ ሲላሊ ኔ ማሃንዳኔ።

16 ኔኤኒ ዔያቶ ፒዺሳንዳኔ፤
ዢባራኣ ፒፂ ዔያቶ ዔኪ ዓኣዻንዳኔ፤
ዓልጋሢዢባራ ዔያቶ ላኣላንዳኔ፤
ኔኤኒ ጋዓንቴ ናንጊና ናንጋ ጎዳና ዎዛዻንዳኔ፤
ዒስራዔኤሌኮ ዱማዼሢ፥ ታና ጉሙርቂ ኔ
ዖቶርቃንዳኔ።

17 «ማንቆንታ ሜታዼ ዓሶንታ ዋኣሢ ኮዓንዳኔ፥ ጋዓንቴ
ዴንቃዓኬ፤

ቆርጫ ዔያቶኮ ዼኤቦና ፃኣዼኔ፤
ታኣኒ ናንጊና ናንጋ ጎዳ ሺኢጲፆ ዔያቶሲ
ዋይዛንዳኔ፤

ታኣኒ ዒስራዔኤሌኮ ፆኦዛሢ ፔቴታዖ ዔያቶ
ሃሻዓኬ።

18ቦኦሬ ጌሜሮይዳፓ ዎርዚ ታ ዎይሳንዳኔ፤
ዶኦጫዻ ጊንፆይዳ ዋኣሢ ታ ዑራንዳኔ፤
ዳውላዻ ዓጫ ቦቆሊ ታ ዴይሣንዳኔ፤
ሳዖ ሜላ ዋኣሢ ዓልቃያ ማዓንዳኔ።

19ሊባኖኦሴሚፆንታ ሻሮንታ
ባርሴኔቴ ጌይንታ ሚፆንታ ዛይቶ ሪሚቶንታ
ዳውሎይዳ ታ ባቃልሳንዳኔ፤

ዓሲ ናንጉዋ ዳውላ ዴኤሎ ዚቢቆንታ ዓስታ
ጌይንታ ሚፆንታ

ሪሚቲንታ ዱማ ዱማ ሚሢ ኩሜ ዴኤሊ ታ
ኬሳንዳኔ።

20 ዬያ ታኣኒ ማዻንዳሢ ታና ናንጊና ናንጋ ጎዳኮ ኩጫ
ማዼያ ማዒፆ

ታኣኒ ዒስራዔኤሌኮ ዱማዼሢ ዬያ ማዤያ ማዒፆ
ቢያሢዛጊዔራንዳጉዲናማሊጶቂሣንዳጉዲኬ።»

21 ናንጊና ናንጋ ጎዳ ሂዚ ጋዓኔ፦
«ዒንሢኮ ጌኤዞ ሂንዳ ሺኢሹዋቴ፤
ማርኮዋ ዒንሢኮ ዔኪ ሙኩዋቴ ጋዓኔ፥ ያይቆኦቤ
ካኣቲ።

22ዒንሢኮሜሌ ፆኦዞዋ ዔኪሙኪ
ማዺንቲ ኩማንዳ ዎዶ ኑ ዔራንዳጉዲ
ሴካ ቤርቲም ማዓንዳ ባኮ ቢያ ሂንዳ ኑኡም ዔያታ
ኬኤዞንጎ፤

ሃጊማዓንዳ ባካ ዓይጎታቴያማሊኑ ጶቂሣንዳጉዲ
ሚና ቤርታኣ ባካ ዎማዺታቴያ ኑኡም ዔያታ
ኬኤዞንጎ።

23ዒንሢሜሌ ፆኦዞ ማዔሢ ኑ ዔራንዳጉዲ
ሴካ ቤርቲም ማዓንዳ ባኮ ቢያ ሂንዳ ኑኡም
ኬኤዙዋቴ፤

ኑ ዲቃቲ ፔቱሞና ዒንሢ ዛጋንዳጉዲ
ኮሺማዔቴያ ፑርታ ባኣዚ ሂንዳ ማዹዋቴ።

24 ሃይሾ ዒንሢ ዔኤቢዳ ፓይዲንቱዋያኬ፤
ማዻኣ ዒንሢኮ ዔኤቢ ፓሡዋያኬ፤
ዒንሢ ዶኦሬ ዓሳኣ ሻኣካያኬ።»

25«ታኣኒፔቴሱኡጌኬዶባንፃፓዔቂሴምሃይሾሙኬኔ፤
ዒዚ ታ ሱንፆ ቦንቻያ ማዒ ዓባ ኬስካ ባንፃፓ
ሙካያኬ።

ማኒ ዢኢጮ ዓጮ ቶርጳሢ ሄርቃሢጉዲ
ዒዚያ ሱኡጎ ቢያ ሄርቃንዳኔ።

26 ኑኡኒ ዒዛ ዔራንዳጉዲና ዒዚ ፒዜኬ ጋዓንዳጉዲ
ቤርታኣፓ ዓርቃዖ ዬያ ኬኤዜሢ ዖናዳይ?
ዬያ ባኮ ዛሎ ሃኣዺኬ ጌዒ ኬኤዜያ፥ ዒላቴያ
ዒንሢዳፓ ፔቴ ዑኡሲታዖ ኬሴይ ባኣሴ።

27ቤርታዺ ሃያ ሃይሶ ፂዮኔም ፔጋሲ ኬኤዜሢ ታናኬ፤
ዬሩሳላሜማኣ ኮዦ ሃይሶ ኬኤዛሢ ዳኬሢያ
ታናኬ።

28ሺሪ ታኣኒ ዛጌ ዎዶና ዖኦኒያ ባኣሴ፤
ሜሌ ፆኦዞይዳፓ ዞሮ ዒንጋያ ባኣሴ፤
ታኣኒ ዖኦጫዛ ማሂ ኬኤዛያ ባኣሴ።

29ዬያሮ ሃይ፥ ሜሌ ፆኦዛ ቢያ ጉሪኬ፤
ፔቴ ባኣዚታዖ ማዻኒ ዔያታ ዳንዳዑዋሴ፤
ዔያቶ ማሊሲማዦና ባካ ጉሪ ዢባሬኬ።»

42
ፆኦሲ ዓይላሢ

1 ናንጊና ናንጋ ጎዳ ሂዚ ጋዓኔ፦
«ታኣኒ ማኣዳሢና ዶኦሬሢ
ዒዚ ታና ዎዛሳ ታኣኮ ዓይላሢ ሃያኬ፤
ታኣኮ ዓያኖ ዒዛይዳ ታ ናንጊሻንዳኔ፤
ዒዚ ዴሮም ቢያ ፒዜ ዎጌ ዻዋንዳኔ።

2ዒዚዒላቲ ኬኤዛዓኬ፤
ፔኤኮ ዑኡዞዋ ዞኦዜይዳ ዋይዚሳዓኬ።

41:8 2ፆኦሲ. ዓሃኬ 20፡7፤ ያይ. 2፡23። 42:1ማቲ. 3፡17፤ 17፡5፤ ማር. 1፡11፤ ሉቃ. 3፡22፤ 9፡35።

3 ሃይቂ ጳሬ ፒሎዋ ዒዚሜንሣዓኬ፤
ሃይቃኒ ዑኬ ፆንፖዋ ዎዻዓኬ፤
ጉሙርቂንቲሢና ፒዜ ዎጌ ዒዚ ዻዋንዳኔ።

4 ሳዖይዳ ፒዜ ዎጌ ዎጊንታንዳጉዲማሃንዳያ ሄላንዳኣና
ዒ ላባዓኬ፥ ሃጊ ማዓ ዎዛኣ ቲቃዓኬ፤
ሜሌ ዴራ ዒዛኮ ዔርዚፆ ዋይዛኒ ጶቂሣኔ።»

5 ጫሪንጮ ማዤሢና ሳዖኮ ጋፓፓ ጋፖ ሄላንዳኣና
ዔቂሴሢ፤

ሳዖና ዒዞይዳ ናንጋ ባኮ ቢያ ኮሼሢ
ሼምፔና ዑኡሲና ዔያቶም ዒንጌሢ
ናንጊና ናንጋ ጎዳ ሂዚ ጋዓኔ፦

6 «ታኣኒ ናንጊና ናንጋ ጎዳ ፂሉሞና ኔና ዔኤሌኔ፤
ታ ኔኤኮ ኩጮ ዓርቂ ካፔኔ፤
ታኣኮ ዒጊኖምጫኣቁሞጉዴያ
ሜሌ ዴሮም ታ ኔና ፖዒ ማሄኔ።

7ዬያሮ ዓኣፓ ባይቄ ዓሶኮ ዓኣፖ ኔ ፖዒሳንዳኔ፤
ዹሞ ዔቶ ቱኡዞ ማኣራ ዓኣ ቱኡቴ ዓሶ ኔ
ኬሳንዳኔ።»

8 «ሱንፃ ታኣኮ ናንጊና ናንጋ ጎዳኬ፤
ታኣኮ ቦንቾ ታኣና ጊሽታያ ሜሌ ፆኦሲ ባኣሴ፤
ሜሌ ፆኦዛ ታኣኮ ጋላቶ ታኣና ዎላ ጊሽታንዳጉዲ ታ
ኮዑዋሴ።

9ዓካሪ ታኣኒ ቤርታዺዒንሢምኬኤዜ ባካ ቢያማዺንቲ
ኩሜኔ፤

ሃሢ ጋዓንቴ ሴካ ቤርቲምማዓንዳ ዓኮ ባኮ ዛሎ
ማዺንቲ ኩማንዳሢኮ ቤርታዺ ታ ኬኤዛኔ።»

ፆኦሲ ቦንቾም ማዓ ጋላታ ዓይኑሞ
10 ናንጊና ናንጋ ጎዳ ቦንቾም ማዓ ዓኪ ዓይኑሞ

ዓይናዹዋቴ!
ዓጮ ዴራ ቢያ ጋላታ ዓይኑሞ ዒዛም ሺኢሹዋቴ!

ባዞ ሳዛ ናንጋ ዓሳ ቢያ
ዓጮኮ ጋፖይዳ ናንጋ ዓሳኣ ቢያ ዒዛ ጋላቶንጎ!

11ዳውሎና ዳውላዻ ቤዞናይዳ ዓኣ ካታማ
ዬያጉዲ ሃሣ ቄዳኣሬ ዴራ ናንጋ ጉርዳዑኡዞ ፔኤኮ
ዼጊዶንጎ፤

ሴኤላ ካታማ ናንጋ ዓሳ ዎዛና ዓይናዾንጎ፤
ዹኮ ቶኦካ ዔቂ ሂላሾንጎ።

12ዔያታ ናንጊና ናንጋ ጎዳ ቦንቾንጎ፤
ጋላቶ ዒዛሲ ዋኣፆ ሳዞይዳ ዓኣ ዓጮም
ዋይዚሶንጎ።

13 ናንጊና ዖልዚና ዔርቴ ፖኦሊሴጉዲኬስካኔ፤
ዖላ ዓሲጉዲጫርቂ ዔቃኔ፥ ሶራይቲያ ሶራይታኔ፤
ፔኤኮ ሞርኮዋ ባሻኔ።

ፆኦሲ ፔ ዴሮ ማኣዳኒ ዒንጌ ሃጊ ማዓ ዎዞ
14 «ናንጊና ናንጋ ጎዳ ሂዚ ጋዓኔ፦ ዖዶሲ ዎዴ ታኣኒ ጊቢ

ዴዔኔ፤
ዚቲዮ ጌዒ ታና ታኣኒ ዓርቄኔ፤
ሃሢ ጋዓንቴ ሾይሢ ዓርቄ ላኣሊጉዲ ታ ዒላታኔ፤
ዑኡዞ ታ ሆኦሚንቲ ዔካኔ።

15ዹኮንታ ጌሜሮንታ ታኣኒ ዶይሳንዳኔ፤
ዬያቶይዳ ባቃሌ ባኮ ቢያ ታኣኒ ሜልዛንዳኔ፤
ዎሮ ዋኣፆ ባዚ ሳዛ ዓኣ ሳዓ ማሃንዳኔ፤
ቦቆሎ ዋኣፆዋ ታኣኒ ሚጪሳንዳኔ።»

16 «ዓኣፖ ባይቄ ዓሶ ዓኣዺ ቤቂባኣ ጎይሢና ታ ዔኪ
ዓኣዻንዳኔ፤

ቤርታ ዔያቶኮ ጎኦቢንቴ ዹሞዋ ታ ፖዒሳንዳኔ፤
ጌሊ ኬስኪ ጌዔ ቤዞ ታኣኒ ጊኢጊሻንዳኔ፤
ዬይ ታኣኒ ማዺ ኩንሣንዳ ባኮኬ፤
ታኣኒ ዔያቶም ዬያይዱዋዖ ሃሻዓኬ።

17ሜሌ ፆኦዞ ጉሙርቃዞንሢ
ዔያቶኮ ማላቶዋ ‹ዒንሢ ኑ ፆኦዞኬ› ጋዓዞንሢ
ጋፒ ቦርሲንታንዳኔ።»
ዒስራዔኤሌ ዴራ ፆኦሲም ዋይዞ ዒፄሢ

18 «ዒንሢ ዋዮ ባይቄ ዓሳ ዋይዙዋቴ!
ዒንሢ ዓኣፓ ባይቄ ዓሳኣ ጊዥ ጌዒ ዛጉዋቴ!

19ታ ዓይላሢዳፓ ዓታዛ ዓኣፒ ባይቄይ ዖናዳይ?
ታኣኮ ኪኢቶ ናዓሢዳፓ ዓታዛ ዋይዚ ባይቄይ
ዖናዳይ?

ፔና ታኣም ጉሙርቂንታያ ማሄ ዓሢጉዲ ዓኣፒ
ባይቄይ ዖናዳይ?

ፆኦሲ ዓይላሢጉዲ ዓኣፒ ባይቄያ ማዔይ ዖናዳይ?
20ዒስራዔኤሌ ዓሲዮቴ! ሚርጌ ባኣዚ ዒንሢ ዛጌኔ፤

ጋዓንቴ ዒናፓ ማሊዒንሢ ጶቂሢባኣሴ፤
ዋያ ዒንሢኮ ቡሊሢኬ፥ ጋዓንቴ ዒንሢ
ዋይዙዋሴ።»

21 ናንጊና ናንጋ ጎዳ ፔ ፂሉሞሮ ጌዒ
ፔኤኮ ዎጎ ዼኤፒ፥ ሃሣ ቦንቺንታያ ማሃኒ ኮዔኔ።

22 ሃይ ዴራ ጋዓንቴ ዎልቄና ቡሪንቴያኬ፤
ዴኔ ዔቴ ጋርሲ ጌልዚ ዔያቶ ዑፃ ካራ ዎዾናያኬ፤
ቱኡሲ ማርካ ዔያቶ ዓኣቾናኔ፤
ዎልቄና ዔያቶ ቡሮናኔ፤
ዖኦኒያ ዔያቶ ዓውሳኒ ዳንዳዒባኣሴ።

23ዒንሢ ባኣካፓ ዬያ ባኮ ዛሎ ቶኦኪ ኬሲ
ሙካ ዎዶም ዛጊ ዒናፓ ዋይዛይ ዖናዳይ?

24 ያይቆኦቤ ቡሪንታንዳጉዲ
ዒስራዔኤሌያ ዲዒንቲ ዔውታንዳጉዲ

ዓኣሢ ዒንጌሢ ዖናዳይ?
ዬያ ማዼሢ ናንጊና ናንጋ ጎዳቱዋዓዳ?
ዬይ ማዺንቴሢ ኑኡኒ ዒዛም ዋይዞ ዒፄሢሮ
ዒዚ ናሽካ ጎይፆዋ ኑ ዓኣዺባኣሢሮ
ዒዛኮ ዎጎዋ ዓይሢንቲ ኑ ካፒባኣሢሮኬ።

25 ዬያሮ ዒዛኮ ዔኤታ ዻጎንታ ዒጊቻ ዖሎዋ ኑኡም ዒ
ዳኬኔ፤

ዓጮ ኑኡኮ ሺርሺ ታሚ ዓጌኔ፤
ኑኡኒ ጋዓንቴ ዬያ ቢያ ዔሪባኣሴ፤
ኑና ሚቼኔ፥ ጋዓንቴ ዒና ኑ ዔኪባኣሴ።

43
ፆኦሲ ፔኤኮ ዴሮ ዓውሳኒ ዒንጌ ዎዞ

1ዒንሢ ያይቆኦቤ ናኣታ ዒስራዔኤሌ ዓሳ!
ዒንሢማዤ ናንጊና ናንጋ ጎዳ ሂዚ ጋዓኔ፤
«ታኣኒ ዓውሴያ ማዔሢሮ ዒጊጪፖቴ፤
ዒንሢ ታኣሮኬ፤
ዒንሢኮ ሱንፆና ታኣኒ ዒንሢ ዔኤሌኔ።

2ዼኤፖ ዋኣፆና ዒንሢ ፒንቃ ዎዶና
ታኣኒ ዒንሢና ዎላ ማዓንዳኔ፤

ዬያ ዎሮና ዒንሢ ፒንቃ ዎዶና

42:4ማቲ. 12፡18-21። 42:5 ዳኪ. ማዾ 17፡24-25።

ዬይ ዋኣፃ ዒንሢ ዔኤዻዓኬ፤
ታሞ ጊዴና ዒንሢ ዓኣዻ ዎዶና
ዒንሢሚቻዓኬ፥ ሌኤባኣ ዒንሢ ሼኤላዓኬ።

3ታኣኒ ናንጊና ናንጋ ጎዳ ማዔ ዒንሢኮ ፆኦዛሢኬ፤
ዒስራዔኤሌኮ ዱማዼያ ማዔ፥ ዒንሢ ዼኤሻሢኬ፤
ዒንሢዓውሳኒ ጊብፄንታዒቶጲያንታ ሳኣባ ዓጮዋ
ታ ዒንሢምዒንጌኔ።

4ዒንሢ ታኣኮ ቦንቺንታያና ጴዹዋ ማዔሜሄኬ፤
ታኣኒ ዒንሢ ናሽካሢሮ ዒንሢ ሼምፓሢ ዓውሳኒ
ሜሌ ዴሮንታ ካኣቶንታ ሼምፓሢ
ዖኦካ ማሂ ዒንሢ ቤዛ ታኣኒ ዎዼኔ።

5ታኣኒ ዒንሢና ዎላታሢሮ ዒጊጪፖቴ፤
ዓባ ኬስካ ባንፆና ጌላ ባንፆናፓ ዒንሢንታ ዒንሢኮ
ናኣቶንታ

ቡኩሲ ዔኪ ታሙካንዳኔ።»

6 «ታኣኮ ዓቲንቆ ናኣታ ሃኬ ዓጪፓሙካንዳጉዲ
ዉዱሮ ናኣታኣ ዓጮኮ ጋፓፓ ዬዓንዳጉዲ

ኬዶ ባንፆና ዓኣ ዓጮ፦ ‹ዒንሢ ዔያቶ ሃሹዋቴ›
ዾኦሎ ባንፆ ዓጮዋ ‹ዒንሢ ዔያቶ ዓርቂፖቴ› ጌዒ
ታ ዓይሣንዳኔ።

7ዔያታ ታ ሱንፆና ዔኤሊንቴዞንሢና ታ ቦንቾም ታ ዔያቶ
ማዤ

ታ ኩጮና ታኣኒ ኮሼዞንሢና ማዤ ዴሮ ‹ታኣም ሃኒ
ባዑዋቴ› » ጋዓንዳኔ።

ዒስራዔኤሌ ዓሳ ፆኦሲኮ ማርካ ማዒፆ
8 ፆኦሲ ሂዚ ጋዓኔ፦

«ዓኣፒ ዓኣንቴ ዛጉዋ
ዋይዚ ዓኣንቴ ዋይዙዋ
ታ ዴሮ ዔኪ ኬሱዋቴ።

9ዴራ ቢያ ፔቴይዳ ቡኪንቶንጎ፤
ዔያቶ ባኣካፓ ሃኖ ዎዶንታ ሚና ቤርታኣ ባኮ
ቤርታዺ ኬኤዜያና ፔጋሲ ዔርዜያ ዖናዳይ?
ፂላኒ ማርካ ዔያታ ዔኪሙኮንጎ፤
ዓሳኣ ዬያ ዋይዚ ጎኔኬ ጎዖንጎ።»

10 «ታኣኒ ፆኦሲ ማዔሢዔሪ
ታና ዒንሢ ጉሙርቃንዳጉዲ
ታኣኒ ዶኦሬ፥ ማርኮ ማዔ ዓይላ ዒንሢኬ፤
ጎኔና ታ ጊዳፓ ዓታዛ ሜሌ ፆኦሲ ባኣሴ፤
ሃያኮ ቤርታኣ ባኣሴ፤ ሴካ ቤርቲማኣ ናንጋዓኬ።»

11 «ታኣኒ ናንጊና ናንጋ ጎዳኬ፤
ታ ጊዳፓ ሜሌ ዒንሢ ዓውሳንዳይ ባኣሴ።

12ታኣኒ ሴካ ቤርቲምማዓንዳ ባኮ ቤርታሲ ኬኤዜኔ፤
ዒንሢ ዓውሴሢ ታናኬ፤
ሜሌ ፆኦዛፓ ፔቴይታዖ ዬያ ማዺባኣሴ፤
ዬያ ቢያ ዛሎ ዒንሢ ታኣኮ ማርኮኬ።

13ታኣኒ ሚናፓ ዓርቃዖ ታኣኒ ታናኬ፤
ታ ኩጫፓ ቶላኒ ዳንዳዓይ ዖኦኒያ ባኣሴ፤
ታኣኒ ማዻ ባኮ ዖኦኒ ታና ላኣጋኒ ዳንዳዓይ።»

ፆኦሲኮ ማኣሪፆንታ ዒስራዔኤሌ ዓሶኮዋ
ጉሙርቂንቱዋያ ማዒፆ
14 ዒንሢ ዓውሴ፥ ዒስራዔኤሌኮ ዱማዼ፥ ናንጊና ናንጋ

ጎዳ ሂዚ ጋዓኔ፦
«ዒንሢሮ ጌዒ ታኣኒ ባብሎኔ ዓሶ ዖላንዳ ዓሲ
ዳካንዳኔ፤

ዔያታ ሄርሺንታ ዋኣፆ ካኣሚሎ ታ ዔያቶኮ
ሜንሣንዳኔ፤

ሜሌ ዓጪ ዳውሲንቲ ዴንዴ ዓሲጉዲ ዔያታ
ዻውሲንታንዳኔ።

15ታኣኒ ናንጊና ናንጋ ጎዳ ዒንሢኮ ዱማዼ ፆኦዛሢኬ፤
ዒስራዔኤሌ ዓሲዮቴ! ታኣኒ ዒንሢማዤኔ፤
ዒንሢኮ ካኣታሢያ ታናኬ።»

16 ናንጊና ናንጋ ጎዳ ባዞ ሳዞይዳ ጎይሢ ኬሴኔ፤
ዋኣፆ ጉዳሢዳ ሃንቶንዶ ጎይሢ ኮሼኔ።

17 ሳርጌሎ ዖይቶንታ ፓራሢንታ
ዖሎ ዖላ ዓሶንታ ዖሎና ዔርቴ ዓሶንታ

ባይሲንታ ባንሢ ዒ ዔኪ ዓኣዼኔ፤
ዔያታ ሎኦሜኔ፥ ላሚ ዔቃዓኬ፤
ዑኡዞዛ ሃሃይቃ ፆምፔጉዲ ዔያታ ማዔኔ።

18 ናንጊና ናንጋ ጎዳ ሂዚ ጋዓኔ፦
«ማዺንቲ ዓኣዼ ባኮ ጶቂሢፖቴ፤
ሃያኮ ቤርታ ማዔ ባኮዋ ማሊፖቴ።

19ዬያ ሃሺጋፓ ታኣኒ ማዻ ዓኮ ባኮ ዛጉዋቴ፤
ዬይ ሃሢ ማዺንቲ ኩማንዳያ ማዔሢሮ ዒንሢ
ዛጋንዳኔ፤

ዳውሎይዳ ጎይሢ ታ ኬሳንዳኔ፤
ዓሲ ናንጉዋ ዳውላኣ ዋኣሢ ታ ዑራንዳኔ።

20ታኣኮ ዶኦሪንቴ ዴሮም ዋኣሢ ዒንጋኒ
ዳውሎይዳ ታኣኒ ዎርዚ

ዓሲ ናንጉዋ ዳውሎይዳ ዋኣሢ ታ ዑራኣና
ካዮ ቦዓኣ ዓቱዋዖ ታና ቦንቻንዳኔ፤
ዉኡካሢንታሙኡታላኣ ታና ጋላታንዳኔ።

21ዔያቶ ታኣኒ ታኣም ማዤ ታ ዴሬ ማዔሢሮ
ዔያታ ታና ጋላታንዳኔ።»

22 ናንጊና ናንጋ ጎዳ ሂዚ ጋዓኔ፦
«ዒንሢ ያይቆኦቤ ናኣታ ዒስራዔኤሌ ዓሳ!
ዒንሢ ታና ካኣሽኪፆ ሃሼኔ፤
ታኣም ማዺፆዋ ዒንሢ ላቤኔ።

23 ሚቺ ዒንጎ ዒንጊፆ ማዓ ማራቶ ዒንሢ ታኣም
ሺኢሺባኣሴ፤

ዒንጎ ባኮ ሺኢሺፆና ታና ዒንሢ ቦንቺባኣሴ፤
ዒንሢ ታኣምዒንጎ ባኣዚ ሺኢሻንዳጉዲ ታዒንሢ ዖኦጪ

ባሲ ታኣኒ ዒንሢኮ ማዒባኣሴ፤
‹ዑንጆ ታኣም ጩቢሹዋቴ› ጌዒ ታ ዒንሢና
ሜታሲባኣሴ።

24 ዒንሢኮ ሚኢሾና ሳውቃ ዑንጄ ዒንሢ ታኣም
ሻንቂባኣሴ፤

ሃኣቦ ማሎሚቺ ዒንጊፆና ዒንሢ ታና ዎዛሲባኣሴ፤
ጋዓንቴ ዒንሢኮ ጎሞ ሚርጉሞና ታኣኮ ዒንሢ ባሲ
ማዔኔ፤

ዒንሢኮ ዻቢንቶ ሚርጉሞና ታና ዒንሢ ሼናሴኔ።
25ዬይ ቢያ ማዔንቴያ

ጎሞ ዒንሢኮ ዓቶም ጋዓ ፆኦሲ ታናኬ፤
ዬያ ታኣኒ ማዻሢ ዒንሢሮቱዋንቴ ታኣኒ ታና
ማዔሢሮኬ፤

ጎሞ ታ ዒንሢኮ ዓርቃዓኬ።»

26 «ሂንዳ ቤርታ ማዺንቴ ባኮ ታኣም ጶቂሡዋቴ፤
ጌኤዞ ዒንሢኮ ታና ዋይዚሲ ዒንሢ ፂሎ ማዒፆ
ማርካሡዋቴ።

27ዒንሢኮ ቤርታኣ ዓዳሢ ጎሜማዼኔ፤
ዒንሢኮ ዔርዛዞንሢያ ዻቢንቲ ማዺ ታና ዖዪሴኔ።

28ዬያሮ ዒንሢኮ ጌኤዦማኣሮ ሱኡጎ ታ ዻውሲሳንዳኔ፤
ያይቆኦቤ ባይቃንዳጉዲ፥ ዒስራዔኤሌያ
ጋዳንቂንታንዳጉዲ ታ ማሃንዳኔ።»

44
ፆኦሲጉዴ ሜሌ ፆኦሲ ባኣያ ማዒፆ

1 ታ ዓይላሦ ያይቆኦቤ! «ታኣኒ ዶኦሬ ዒስራዔኤሌ
ዋይዙዋቴ!

2 ኔና ማዤሢ፥ ዒንዶ ጎጶይዳኣ ኔናሙሌሢ
ኔና ማኣዳሢ
ናንጊና ናንጋ ጎዳ ሂዚ ጋዓኔ፦
ታ ዓይላሦ ያይቆኦቤ! ታኣኒ ዶኦሬ ዒስራዔኤሌ!
ዒጊጪፖ።»

3 «ሜሊ ፃኣዼ ዓጮም ዋኣሢ ታኣኒ ዒንጋንዳኔ፤
ዳውሎ ዓጮይዳ ዎርዚ ታ ጎዒሳንዳኔ፤
ታኣኮ ዓያኖ ኔኤኮ ናኣቶይዳ ታ ላኣላንዳኔ፤
ዓንጆዋ ኔኤኮ ናኣዚ ናኣቶም ታ ዒንጋንዳኔ።

4ዔያታ ዋኣሢ ኮሺ ዑሽኬማኣቲጉዲ
ዓልቂ ዎታ ዋኣፆ ዓጫ ዓኣ ዓሃያ ሚፆጉዲ
ቢያ ዎዴና ዋርቄያ ማዓንዳኔ።»

5 «ፔቴሢ፥ ‹ታኣኒ ናንጊና ናንጋ ጎዳሮኬ› ጋዓንዳኔ፤
ባጋሢ ሃሣ ‹ታኣኒ ያይቆኦቤ ሱንፆና ዔኤሊንቴኔ›
ዓቴሢ ሃሣ ‹ታኣኒ ናንጊና ናንጋ ጎዳ ዓሲኬ›
ጌዒ ፔ ኩጮዑፃ ኮንኮጫቶ ጎይሢጫታንዳኔ፤
ዒስራዔኤሌ ጌይንታ ሱንፆናኣ ዔኤሊንታኔ።»

6ቢያ ባኮ ዎይሣ ጎዳ ማዔ
ዒስራዔኤሌ ካኣታሢና ዓውሳ ጎዳሢ ሂዚ ጋዓኔ፦
«ዓይፆና ጋፒንፃሢና ታናኬ፤
ታ ጊዳፓ ዓታዛ ሜሌ ፆኦሲ ባኣሴ።

7ታጉዴያ ዖናዳይ?
ሂንዳ ዓኣቴ ኬኤዞንጎ፤
ሃንጎ ማርኮ ዔኪ ታ ቤርቶ ሺኢሾንጎ፤
ሃጊ ማዓንዳ ባኣዚ ቤርታዺ ኬኤዜይ ዖናዳይ?
ሂንዳ ሴካ ቤርቲምማዓንዳ ባኮ ኬኤዞንጎ።

8ዒንሢ ዒጊጪፖቴ፥ ዲቃቲፖቴ፤
ሚናኣ ዎዳፓ ዓርቃዖ ቤርታዺ ታኣኒ ዒንሢም
ኬኤዚባኣዓዳ?

ዬያኮ ዒንሢ ታኣኮ ማርካኬ፤
ታ ጊዳፓ ሜሌ ፆኦሲ ዓኣ?
ታኣፓ ሜሌ ዶዲ ላሌ ባኣሴ፤
ዖናኣ ታኣኒ ዔሩዋሴ።»

ሜሌ ፆኦዛ ፓሡዋያ ማዒፆ
9 ሜሌ ፆኦዞ ካኣሽካ ዓሳ ጉሪኬ፤ ዼኤፒኬ ጌዒ

ካኣሽኮሜሌፆኦዛዔኤቢፓሡዋያኬ፤ዬያቶዛሎኬኤዛ
ዓሳ ዓኣፒ ባይቄያኬ፤ ዬያ ማዾና ቦርሲንቲ ዔያቶም
ማዓንዳኔ።

10ዔኤቢፓሡዋባኮ ፆኦሲጌዒቆኦቂ ኮሺካኣሽካሢ
ዎይቴ ዓሲዳይ?

11 ዬያቶ ካኣሽካ ዓሳ ቢያ ቦርሲንታንዳኔ፤ ካኣሽኮ
ሜሌ ፆኦዞ ኮሻሢ ዓሲዳፓ ዓቴም ሜሌቱዋሴ፤ ቢያሢ
ቡኪንቲ ታ ቤርታ ዔቆንጎ፤ ዬያይዴቴ ቢያሢ ዒጊቹሞና
ካራ ባይቃንዳኔ፥ ቦርሲንቲያ ቦርሲንታንዳኔ።

12ዓንጎሼኤሻሢሜሌካኣሽኮ ፆኦዞኮሻኒ ዓንጊዔኪ
ዹይ ታሚና ሼኤሻኔ። ዬያ ዓንጎ ፔቴ ባኣዚ ማሃኒ ፔኤኮ
ዶዶ ዎልቆና ሞቶሾ ዓርቂ ዹዓኔ፤ ዬያ ዒዚ ዹዓ ዎዶና
ዒዛ ዼኤባኔ፥ ናይዺያ ናይዻኔ፥ ጊንሣ ላቢሳኔ።

13ሚፆዓርሳሃኣማቤርታሚፆዎዳራናሚፃኔ፥ማላታኣ
ሃኣዚ ኮሻኔ፥ ዡኡዳ ባኣዚና ዡኡዲ ሃሊፂሳኔ፥ ፒዜ
ማዒፆ ዔራኒ ዓንጊና ሚፂ ዛጋኔ፤ ዬካፓ ዓሲ ማላያ ማሂ
ሚዛጲሲ ኮሺ፥ ፆኦዞ ካኣዦ ማኣራ ጌሣኔ።

14 ዬያ ማዻኒ ሊባኖኦሴ ሚፆ ሃንጎ ዴኤሎ ዚቢቆ፥
ዓቴቴ ሻኣቢ ካያፓ ዶኦሪ ዔካኔ፤ ዬይ ማዒባኣቴ ሃኣሚ
ጊኢጊሺ ቱኬም ዒርዚ ዋርቃዛ ዑጋ ኮምቤሌ ጌይንታ
ሚፆ ካያ ቱካኔ።

15 ዓሲ ፔቴ ሚሢዳፓ ዛሎ ሃንፂሌ፥ ዛሎ ሜሌ ዖኦሲ
ማሂ ኮሻኔ፤ ዛሎ ዔኤሢ ካሽታኒና ዔኤቢ ካሦ ሃንፂሌ
ማሃኔ፤ ዓቴ ዱንጮ ፆኦሲ ማሂ ኮሺ ዬያኮ ቤርታ ዚጋኔ።

16ዛሎዔኤሢካሣካሣኔ፤ ዓሽኪያሚቺሚሽካንዳያ
ሄላንዳኣና ሙዓኔ፤ ካሽቴሢዳፓ «ታሚቱዋዓ! ዎዚ
ዖይዻይ?» ጋዓኔ።

17 ዓቴ ዱንጮ ሜሌ ፆኦዞ ማሂ ኮሻዖ ዬያኮ ቤርታ
ባሊቲና ሎኦሚ ዚጊ ካኣሽካኔ፤ «ኔኤኒ ታኣኮ ፆኦዛሢኬ፤
ታና ዓውሴ!» ጌዒ ጌዒ ዬያ ሺኢቃኔ።

18 ዬያጉዴ ዓሳ ፔቴታዖ ዔራ ባኣዚ ባኣሴ፤
ዔያታ ዛጉዋጉዲ ዓኣፓ ዔያቶኮ ዱኡሚንቴኔ፤ ማሊ
ጶቂሡዋጉዲዒና ዔያቶኮ ዹሜኔ።

19 «ሃያ ሚፆኮ ዛሎ ታኣኒ ዔኤሤኔ፤ ቄንፆና ካሣ ታ
ካሤኔ፤ ዓሽኪያ ታ ሚቺሙዔኔ፤ ዓካሪ ዓቴ ቲቂንቴ ሚፆ
ካኣሽኮ ፆኦሲ ማሆንዶ? ዬያኮ ቤርታ ሎኦሚ ዚጎንዶ?»
ጌዒ ማላንዳጉዲ ዔራቶንታ ማሊ ጶቂሥሢንታ ዓኣ ዓሲ
ፔቴታዖ ባኣሴ።

20ዔኤቲዲቢንሢማዓሚሢካኣሽኮንዶያ ሄላንዳኣና
ዓሲ ዎይቲ ዔኤያ ማዓይ? ዒዛኮ ዔኤያቶ ማሊፃ ዒዛ
ዻቢሼኔ፤ ፔናኣ ዓውሳኒ ዒ ዳንዳዑዋሴ፤ ጊንሣ «ሃይ
ታኣኮሚዛቆኩጫዓኣባካሜሌፆኦዞማዓንዳኣፓዓቴም
ጎኔ ፆኦሲቱዋኣሴ» ጋዓኒ ዳንዳዑዋሴ።

ናንጊና ናንጋ ጎዳ ቢያ ባኮ ማዤሢና ዓውሳሢያ
ማዒፆ
21 ናንጊና ናንጋ ጎዳ ሂዚ ጋዓኔ፦

«ዒስራዔኤሌ! ኔኤኒ ታ ዓይሌኬ፤
ያይቆኦቤ! ዬያ ማሊ ጶቂሤ፤
ታኣኒ ኔና ማዤኔ፥ ኔ ታ ዓይሌኬ፤
ዒስራዔኤሌ! ታ ኔና ዋላዓኬ።

22ዻቢንቶ ኔኤኮ ሻኣሬጉዲ፥ ጎሞ ኔኤኮ ጉታኣ ቃኣዮጉዲ
ታኣኒ ዔቂሲ ዳኬኔ፤

ታኣኒ ኔና ዓውሴሢሮ ኔኤኒ ታ ባንሢ ማዔ።»
23ጫሪንቺዮቴ!

ናንጊና ናንጋ ጎዳ ያይቆኦቤ ዓውሴኔ፤
ዒስራዔኤሌይዳ ፔ ቦንቾ ፔጋሲ ዻዌኔ፤
ዬያሮ ዎዛና ፆኦሲ ቦንቾም ማዓ ዓይኑሞ
ዓይናዹዋቴ፤

ዴማ ዓኣ ሳዔሌ ዒላሼ፤
ዹኮንታ ካዮንታ ዒኢካ ዓኣ ሚፃ ቢያ

ዎዛ ዑኡሲ ዋይዚሲ ዋይዚሲ ጱሉዋቴ።
24 ኔኤኮ ዒንዶ ጎጳ ኔና ማዤ ዓውሳሢ
ናንጊና ናንጋ ጎዳ ሂዚ ጋዓኔ፦

44:6ዒሲ. 48፡12፤ ዮሃ. ፆፔዻ 1፡17፤ 22፡13።

«ታኣኒ ቢያ ባኮ ማዤ፥ ጫሪንጮዋ ታኣሮ ሌሊ
ሚጬሢ

ሳዖዋ ታኣሮ ሌሊ ሂኢሤሢ ታኣኒ ናንጊና ናንጋ
ጎዳኬ።

25ሉኡዙሞና ፆኦሲ ማሊፆ ኬኤዛዞንሢኮ ማላቶ
ማርሾ ማርሻ ዓሶኮዋ ዦዋቶ ጉሪ ታ ማሃንዳኔ።
ዔሮ ዓሶኮ ዔራቶ ታኣኒ ሺርሻንዳኔ፤
ዔያቶኮ ዔራቶ ታኣኒ ዔኤያቶ ማሃንዳኔ።

26ታኣኮ ማዻ ዓሶኮ ኪኢቶ ታ ዶዲሻንዳኔ፤
ታ ማሊፆ ኬኤዛ ዓሶ ሎንሦ ታ ኩንሣንዳኔ፤
ዔያታ፦ ‹ዬሩሳላሜ ሚርጌ ዴሬኮ ናንጊ ቤሲ
ማዓንዳኔ፤

ዪሁዳይዳ ዓኣ ካታማ ጊንሣ ማዢንታንዳኔ፤
ዶዔ ካታማኣ ጊንሣ ዓካዻንዳኔ› ጋዓንዳኔ።

27ዼኤፖ ባዞም፦ ‹ታኣኒ ዋኣፆ ኔኤኮ ሚጪሳንዳሢሮ
ኔኤኒ ሃይቄ› ታ ጋዓንዳኔ፤

28ቂኢሮሴም፦ ‹ኔኤኒ ታኣኮ ቆልሞ ሄንቃሢኬ፤
ታኣኮ ማሊፆ ቢያ ኔኤኒ ማዺ ኩንሣንዳኔ›
ዬሩሳላሜም፦ ‹ኔኤኒ ጊንሣ ኬልቂ ማዢንታንዳኔ›
ጌኤዦ ማኣሮኮዋ፦ ‹ዓይፆ ሹጫ ጌሢንቶንጎ› ታ
ጋዓንዳኔ።»

45
ናንጊና ናንጋ ጎዳ ቂኢሮሴ ካኣቱሞም ዶኦሜሢ

1ዴራ ዒዛ ቢታንቶ ዴማማዒ ዎርቃንዳጉዲ
ካኣቶ ቢታንታፓ ኬይሳንዳጉዲ
ካታሞኮዋ ጌሎዲሮ ካሮ ዒዛም ቡላኒ
ሚዛቆ ኩጮ ዓርቂ ዶኦሚ ዒ ካኣታሤ ካኣቲ
ቂኢሮሴም

ናንጊና ናንጋ ጎዳ ሂዚ ጋዓኔ፦
2 «ታኣኒ ኔኤኮ ቤርታ ዓኣዻንዳኔ፤

ዹኮ ታኣኒ ኔኤም ሂርኪዲ ባኣሳንዳኔ፤
ሞኦኖ ዓንጎና ኮሾና ካሮንታ ዓንጎ ጋጋርዞዋ ታኣኒ
ሜንሣንዳኔ።

3ጴዹዋዓኣሺንቴቤዛቡኪንቴቆሎታኔኤምዒንጋንዳኔ፤
ዬያሮ ኔኤኮሱንፆና ኔና ዔኤላዒስራዔኤሌ ፆኦዛሢ
ናንጊና ናንጋ ጎዳ ታናታሢ ኔኤኒ ዔራንዳኔ።

4ታ ዓይላሢ ያይቆኦቤሮ ጌዒ
ታኣኒ ዶኦሬ ዒስራዔኤሌሮ ጌዒ
ኔኤኒ ታና ዔሩዋያታቴያ ኔ ሱንፆና ታ ኔና ዔኤሌኔ፤
ቦንቺንቲ ሱንሢያ ታ ኔኤም ጌሤኔ።

5 ታኣኒ ናንጊና ናንጋ ጎዳኬ፤ ታ ጊዳፓ ዓታዛ ሜሌ ፆኦሲ
ባኣሴ፤

ኔኤኒ ታና ዔሩዋያ ማዔያታቴያ ዶዱሞ ታ ኔኤም
ዒንጋንዳኔ።

6ዬያ ታኣኒ ማዻሢ ዓጫ ጉቤ
ታኣኒ ሌሊ ናንጊና ናንጋ ጎዳ ማዔሢ

ታ ጊዳፓዓቴምሜሌ ፆኦሲያ ባኣሢ ዔራንዳጉዲኬ።
7ፖዖ ታኣኒ ማዤኔ፥ ዹሞዋ ታ ማዤኔ፤

ዓንጆንታ ባይሲንታንታ ታ ዔኪሙካኔ፤
ታኣኒ ናንጊና ናንጋ ጎዳ ዬያ ቢያ ማዻኔ።

8 ዒንሢ ሎ ዓኣ ጫሪንጫ! ፂሉሞ ዒርዚጉዲ ሎኦፓ
ዋርቁዋቴ፤

ዒንሢ ሻኣራ ሊካ ፆዺሡዋቴ፤
ሳዔላ ቡሊንቶንጎ፥ ኮሹሞዋ ኬስኮንጎ፤

ታኣኒ ናንጊና ናንጋ ጎዳ ዬያ ማዤያታሢሮ

ፂሉሞዋ ዬያና ዎላ ዲጮንጎ።»
ናንጊና ናንጋ ጎዳኮ ዼኤፖ ዎልቆ

9ማዤሢና ዎላ ማርማሢም ባዴዔ!
ዒዚ ዓጪና ማዢንቴ ሜሆይዳፓ ፔቴሢኬ፤

ፔቴ ዓጪና ማዦና ሜሄ ማዤሢ ኮራ፦
«ሃይ ኔኤኒ ዎዎዳይ?
ኩጫ ዓርቃ ኬሌጫ ዎካዳይ?» ጌይ ዖኦጫኒ
ዳንዳዓ?

10 ናይ ሾዔ ዓዶ ኮራ፦
«ኔኤኒ ታና ዓይጋ ሾዔይ?»
ፔኤኮ ዒንዶ ኮራኣ «ዓይጋ ኔ ታና ሃያይዲ ሾዔይ?»
ጋዓሢም ባዴዔ!

11ቢያ ባኮ ማዤ ናንጊና ናንጋ ጎዳሢ
ዒስራዔኤሌኮ ዱማዼ ፆኦዛሢ

ሃጊ ማዓንዳ ባኮ ዛሎ ሂዚ ጋዓኔ፦
«ታኣኮ ናኣቶ ዛሎ ዒንሢ ታና ዖኦጫኒና
ታ ኩጫ ማዻሢኮ ታኣኒ ዓይጎ ማዻንዳያ
ኮይሳያታቴያ

ዒንሢ ታና ዓይሣኒ ኮዓ?
12 ሳዖ ማዤሢንታ

ዓሲያ ማዢዒዞይዳ ናንጋንዳጉዲማሄሢ ታናኬ፤
ጫሪንጮ ታኣኮ ዎልቆና ዳሬሢ
ዒኢካ ዓኣ ማዢንቶዋ ዛጊ ዎይሣሢ ታናኬ።»

13ቢያ ባኮ ዎይሣ ጎዳሢ ሂዚ ጋዓኔ፦
«ቂኢሮሴ ፂሉሞማዾማዻንዳጉዲ ታ ዔቂሴኔ፤
ጎይፆዋ ታ ዒዛም ጊኢጊሻንዳኔ፤
ታ ካታሜሎ ዬሩሳላሜ ጊንሣ ዒዚ ኮሻንዳኔ፤
ዳኪንቴ ቤዛ ዓኣ ታኣኮ ዴሮ ዓይላታፓ ዒዚ
ኬሳንዳኔ፤

ዬያ ዒዚ ማዻንዳሢ ዖኦኒያ ሚኢሼጪጋንዳጉዲና
ማዼባኮዛሎዋዔኤቢዒዛምማሃንዳጉዲቱዋሴ።»

14 ናንጊና ናንጋ ጎዳ ሂዚ ጋዓኔ፦
«ጊብፄ ዓጮ ቆሎና ዒቶጲያ ዓጮኮ ኮርሞ ባካ
ኔኤም ዓኣሢንቲ ዒንጊንታንዳኔ፤
ዔጳ ዖዶሲ ማዔ ሳኣባ ዓሳ
ካኒ ቢራታና ቱኡቲ ኔ ጊንፆሙካንዳኔ፤
ዔያታ ሂርኪ ጌዒ ዚጊያ፦ ‹ፆኦሲ ዓኣሢ ኔ ኮራ
ሌሊኬ፤

ሜሌ ዓንካኣ ባኣሴ፥ ዒዛይዳፓ ዓታዛ ሜሌ ፆኦሲ
ባኣሴ› ጋዓንዳኔ።»

15ዓውሳ ዒስራዔኤሌ ፆኦዛሢዮ!
ኔ ማዻ ዓሲም ዔርቱዋያ ዓኣሺንቴያኬ።

16ሜሌ ፆኦዞ ካኣሽካ ዓሳ ቢያ ቦርሲንታንዳኔ፤
ዻውሲንታንዳኔ፥ ቢያሢ ቶኦኪ ባይቃንዳኔ።

17ዒንሢ ዒስራዔኤሌ ዴራ ጋዓንቴ
ናንጊና ናንጋ ጎዳፓ ጴዻ ናኣናና ናንጋ ዻቂንቶና
ዻቃንዳኔ፤

ናንጊና ቦርሲንቲንታ ዻውሲንቲያ ፔቴታዖ ዒንሢ
ሄላዓኬ።

18ጫሪንጮማዤ፥ ናንጊና ናንጋ ጎዳሢ
ሳዖ ማዤሢንታ ዶዲሼሢ

ዓሲ ናንጋ ቤሲ ማዓንዳኣፓዓቴም
ኮሽኩዋያና ጉሪ ማዓንዳጉዲማዢባኣሢ

ናንጊና ናንጋ ጎዳ ሂዚ ጋዓኔ፦

«ታኣኒ ናንጊና ናንጋ ጎዳኬ፤ ታ ጊዳፓ ዓታዛ ሜሌ
ባኣሴ።»

19ዹሚማዔ ዓጪዳ ዓኣቺ ታኣኒ ኬኤዚባኣሴ፤
ያይቆኦቤ ናኣቶም «ጉሪ ታና ኮዑዋቴ» ታ
ጌዒባኣሴ፤

ታኣኒ ናንጊና ናንጋ ጎዳ ፂሎ ማዔ ባኣዚና
ፒዜ ማዔ ባኣዚ ኬኤዛኔ።

20 «ዒንሢሜሌ ዓጮ ዳኪንቴ ቤዛፓ ፒኢጫዺ ዓቴ ዓሳ
ፔቱሞና ቡኪንቲ ሺኢኩዋቴ!
ኩቻ ማዢንቴ ሜሌ ፆኦዞ ኬዲ ሃንታዞንሢና
ዓውሳኒ ዳንዳዑዋ ፆኦዞ ሺኢቃዞንሢኮ ዔራቶ
ባኣያኬ።

21 ሂንዳ ሃኒ ሺኢኪ ኬኤዞንጎ፤
ፔቴይዳ ቡኪ ዞርቶንጎ፤

ሚርጌ ዎዶኮ ቤርታ ሃያ ፔጋሲ ዻዌያና ኬኤዜይ ዖናዳይ?
ዬያ ፔጋሲ ዻዌሢንታ ኬኤዜሢ ታናቱዋዓዳ?
ታ ጊዳፓ ዓታዛ ሜሌ ዖኦኒያ ባኣሴ፤
ታ ጊዳፓ ዓታዛ ሜሌ ፆኦሲ ባኣሴ፤
ታኣኒ ፂሎ፥ ሃሣ ዓውሳ ፆኦሲኬ። »

22 «ታ ጊዳፓ ዓታዛ ሜሌ ፆኦሲ ባኣሢሮ
ዴንዲ ሳዖኮ ጋፖ ሄላንዳኣና ዓኣ ዓሳ ቢያ
ታ ባንሢ ማዒጋፓ ዻቁዋቴ።

23 ‹ጉኡሺ ቢያ ታ ቤርታ ጉምዓታንዳኔ፤
ዒንዲርሲ ቢያ ታ ሱንፆና ጫኣቃንዳኔ›
ጌዒ ታ ሱንፆ ጌፒ ታጫኣቄኔ፤
ጊንሢም ማዑዋ ቃኣላ ታ ዻንጋፓ ፂሉሞና
ኬስኬኔ።»

24 «ፂሉሞና ዎልቄ ጴዻሢ ፆኦሲዳፓ ሌሊኬ
ጌዒ ታ ዛሎ ዔያታ ኬኤዛንዳኔ፤

ታና ዒፃ ዓሳ ቢያ ቦርሲንታንዳኔ፤
ታ ባንሢያ ዔያታሙካንዳኔ።

25 ጋዓንቴ ዒስራዔኤሌ ናኣታ ቢያ
ታና ናንጊና ናንጋ ጎዳና ቦንቺንቲንታ ፂሉሞዋ
ዴንቃንዳኔ።»

46
ባብሎኔ ዓጮይዳ ካኣሽኪንታ ሜሌ ፆኦዞ

1 «ቤኤሌና ኔኤቦ ጌይንታ ፆኦዛ ዻውሲንቴኔ፤
ዬይ ፆኦዛ ቆልሞናጫኣኒንቴኔ፤
ዒንሢ ኬዲ ሃንታ ማላታ ላቤ ቆልሞም ዴኤፃያኬ።

2 ጫኣኖ ጫኣና ቆልማ ዴኤሡማፓ ዔቄያና ጉኡሺና
ጉምዓቴኔ፤

ዬያ ጫኣኒንቴ ባኮ ዓውሳኒ ዳንዳዒባኣሴ፤
ዬይ ፆኦዛ ጋዓንቴ ፔናታዖ ዓውሳኒ ዳንዳዒባኣሢሮ
ዲዒንቲ ዔውቴኔ።»

3 «ዒንዶ ጎጳፓ ዓርቂ ታኣኒ ካፔ፥ ሾይንቶይዳፓ ዓርቃዖ
ታ ማኣዴ ያይቆኦቤ ናኣቶ ማዔ ዒስራዔኤሌኮ
ፒኢጫዺ ዓቴዞንሦ! ዋይዙዋቴ።

4ዒንሢ ጋርቺ ቡኡቃንዳያ ሄላንዳኣና ካፓሢ ታናኬ፤
ታኣኒ ዒንሢ ማዤኔ፥ ታ ዒንሢ ኬዳንዳኔ፤
ታ ማኣዳንዳኔ፥ ፑርታ ባኣዚዳፓኣ ታ ካፓንዳኔ።»

5 «ዒንሢ ታና ዖኦና ዎላ ቤኤዛንዳይ?

ዖኦና ዎላ ዒንሢ ታና ሄካሳንዳይ?
ዖና ማሊሲ ዖኦና ዎላ ታና ዒንሢ ቤኤዛንዳይ?

6ፔቴ ፔቴ ዓሳ ቡራሾ ፔኤሲ ቡሊ
ዔያቶኮ ዒና ጌዔሢጉዴያ ዎርቄ ኬሳኔ፤
ፔኤኮ ቢሮዋ ዴኤሡሞዔሮ ባኮና ዛጋኔ፤
ፆኦዞ ማሂ ዔያቶም ኮሻንዳጉዲ ዓንጎ ሼኤሻሢም
ጪጋኒ ጌስታኔ፤

ዬይ ኮሺንቴሢዳፓ ዚጊ ዚጊ ዔያታ ካኣሽካኔ።
7ዬያ ዔያታ ዔኪ ፔኤኮ ጌኤታ ኬዳኔ፤

ፔቴ ቤስካ ጌሦዛ ዒማካ ዔቂ ዓታኔ፤
ዬይ ዓኣ ቤዛፓ ዓጊፃኒ ዳንዳዑዋሴ፤
ዓይጎ ዓሲ ዬያ ሺኢቄታቴያ ማሂ ኬኤዙዋሴ፤
ዓይጎ ዓሲያ ባይሲንታፓ ዓውሳኒ ዬይ
ዳንዳዑዋሴ።»

8 «ዒንሢ ዻቢንታ ዓሳ! ዬያ ማሊዒና ዓርቁዋቴ፤
ዒንሢኮ ዒናፓ ባይዚፖቴ።

9ታኣኒ ሌሊ ፆኦሲ ማዔሢ
ታጊዳፓ ዓቴምሜሌ ፆኦሲ ባኣሢ

ዒንሢ ዔሩዋቴ፤
ሚናኣዎዶናማዺንቴቤርታኣ ባኮማሊጶቂሡዋቴ፤
ታኣኒ ፆኦሲኬ፤ ታጉዴያ ሜሌ ባኣሴ።

10 ጋፒንፃ ማዓንዳ ባኮ ቤርታሲ ታኣኒ ኬኤዜያኬ፤
ሴካ ቤርቲም ዓይጌ ማዓንዳቴያ ዓይፃ ታኣኒ
ዔርዜያኬ፤

ማሊፃ ታኣኮ ዶዴያ ማዓንዳኔ፤ ታ ሼኔ ጌዔ ባኣዚያ
ማዻንዳኔ።

11ዓባ ኬስካ ባንፃፓ ኪላንቄጉዲ
ዓርቂ ዔካያ ማዔ ዓሲ

ታኣኒ ዔኤላንዳኔ፤
ዒዚያ ታኣኮ ማሊፆ ኩንሣኒ ሃኬ ዓጪዳፓ
ሙካያኬ፤

ታኣኒ ኬኤዜ ባኮማዻንዳኔ፤ ማሊ ቱኬ ባኮዋማዺ
ኩንሣንዳኔ።»

12 «ዒንሢ ፂሉሞፓ ሃኬ
ባቃኖ ዴይሤ ዓሳ ዋይዙዋቴ።

13ታኣኮ ፂሉሞ ታ ዔኪሙኪሙኪኬ፤
ዬይ ሃካያቱዋሴ፤
ዓውሲፃ ታኣኮ ኔጋዓኬ፤
ፂዮኔም ዻቂንታ፥ ዒስራዔኤሌማኣ ቦንቾ ታ
ዒንጋንዳኔ።»

47
ባብሎኔ ዓጫሎኦማንዳያ ማዒፆ

1 ናንጊና ናንጋ ጎዳ ሂዚ ጋዓኔ፦
«ሃና ኔ ባብሎኔኮ ኩሙፆ ዉዱሮ ናዔሌ!
ኬዲሲላላ ዴዔ፤
ካኣቱሞ ሻኣሎይዳቱዋንቴ ኬዲ ሳዓ ዴዔ፤
ሃካፓ ሴካሚዛጲ፥ ሃሣ ሃጊ ዔቃዞ ጌይንቲፃ ኔኤኮ
ዓታንዳኔ።

2ዓካሪ ዎንሢ ዔኪጋፓ ሃኣኮ ዎዼ፤
ኔኤኮ ቶኦኮ ዖሾሢ ቡሌ፥ ዖዶዞ ማኣዓሢያ ኔኤኮ
ኬሴ፤

ሺንቺኖ ኔኤኮ ቃኣሪጋፓ ሙርታሢ ጴዺሲ ዎሮና
ፒንቄ።

3ዴራ ቢያ ኔኤኮ ካሉሞ ዛጋንዳኔ፤

ፆኦዛ ማዤ ዑፃ ኔኤኮ ጴዻንዳኔ፤
ታኣኒ ዖናኣ ቲኢሩዋዖ ኮሞ ዔካንዳኔ።»

4 ኑና ዓውሳሢ ዒስራዔኤሌኮ ዱማዼሢኬ፤
ሱንፃ ዒዛኮ ቢያ ባኮ ዎይሣ ጎዳኬ።

5 «ዔና ባብሎኔኮ ዉዱሮ ናዔሌ! ዹሞ ጌሊጋፓ ዚቲዮ
ጌዒ ዴዔ፤

ሃካፓሴካ፦ ‹ካኣቶኮጌኤሾ›ጌዒ ኔዔኤሊንታዓኬ፤
6ታኣኒ ታኣኮ ዴሮ ዑፃ ዻጋዼኔ፤

ዔያቶዋ ታኣኒ ዓዳ ዒኢቴ ባኣዚጉዲ ፓይዲ
ኔኤም ዓኣሢ ታ ዒንጌኔ፤

ኔኤኒ ጋዓንቴ ዔያቶ ሚጪንቲባኣሴ፤
ጋርቼ ዓሶ ዑፃታዖ ኔኤኮ ሄርቂ ዎይሢፆ ቃንባሮ ኔ
ዴኤፂሴኔ።

7 ‹ታኣኒ ናንጊና ጌኤሾ ማዒ ናንጋንዳኔ› ኔኤኒ ጌዔኔ፤
ኔኤኒ ማዼ ማዾሮ ዓይጎዋ ኔ ማሊባኣሴ፤
ኔ ማዾኮ ዓኣፓ ዓይጎ ማዓንዳቴያ ማሊ ኔ
ጶቂሢባኣሴ።»

8 «ኔኤኒ ዔኤቢ ኔኤም ጊኢጌም ሌሊ ናንጋኒ ኮዓዜ፥
ኔና ኔ ጉሙርቂ፥ ኔ ዒኖና፦ ‹ታጉዴያ ዖኦኒያ ባኣሴ፤

ዜኤሪንዶጉዲማዒ ታ ናንጋዓኬ፤
ናይ ታኣኮ ሃይቃዓኬ› ጋዓዜሌ

ሃያ ዋይዜ!
9ዎዚ ኔኤኮ ማርሻ ዼኤፒ፥ ዦዋታኣ ሚርጌ ማዔታቴያ

ዬንሢ ላምዖ ባኮንሢ፥ ናይ ሃይቄያ ማዒሢና
ዜኤሪንዶ ማዒሢ ፔቴ ኬሊዳ ዔርቲባኣንቴ ኔና
ሄላንዳኔ፤»

10 «ኔኤኮ ፑርቱሞና ኔኤኒ ዖቶርቂ
‹ዖኦኒያ ታና ዴንቁዋሴ› ጌዔኔ፤
ኔኤኮ ዔራቶና ጎኦቡሞና ኔና ዻቢሼኔ፤
ኔኤኮ ዒኖና ኔ፦ ‹ታናኬ፥ ታ ጊዳፓ ዓቴም ሜሌ
ባኣሴ› ጌዔኔ።

11 ኔኤኮ ማርሾና ኔኤኒ ባይዛኒ ዳንዳዑዋ ፑርታ ባኣዚ
ኔኤኒ ቃዛኒ ዳንዳዑዋ ዴኤሢሜታ
ኔኤኒ ማሊባኣ ባይሲንታ ዔሪባኣንቴ ኔና ሄላንዳኔ።

12 ጎኦንቴ ኔኤም ዻካታዎ ጊኢጋንዳያ ማዔቴ
ኔኤኮ ሞርኮዋ ኔኤኒ ዒጊቻኒ ዳንዳዓንዳያታቴ

ሂንዳ ዓካሪ ኔኤኮ ናኣቱማፓ ዓርቃዖ
ማዺማዺ ኔ ናንጌ፥ ሚርጌ ማርሾ ማርሼ።

13 ኔኤኒ ዔኬ ዞራ ላላቢሴያፓ ዓቴም ዓይጎዋ ኔና
ማኣዲባኣሴ፤

ዓጊኖኮ ፄኤራ ፄኤራ ዦኦጋሢ ዛጊ
ፓይዳ ዓሳ ሂንዳ ሃኒሙኮንጎ፤
ኔና ሄላንዳ ሜታሢዳፓ ዔያታ ኔና ዓውሶንጎ።»

14«ዔያታዲኢሪዲልባጉዴያኬ፥ታሚዔያቶሙዓንዳኔ፤
ፔ ቶኦኮዔያታ ታሞሼኤላፓ ዓውሳኒ ዳንዳዑዋሴ፤
ዓሲ ዓጫ ዴዒ ካሽታ ታሚ ባኣሴ።

15 ናኣቱማፓ ዓርቃዖ ዔያቶና ዎላ ኔ ላቤዞንሢ
ዎላ ኔኤኒ ኮርሞ ኮርሜዞንሢ

ማዻኒ ዳንዳዓማ ዬማ ሌሊኬ፤
ዔያታ ፔቴ ፔቴሢ ፔ ቤዞ ዓኣዻንዳኔ፤
ኔና ዓውሳንዳያ ጋዓንቴ ባኣሴ።»

48
ዋይዞ ዒፄ ዒስራዔኤሌ ዓሶ

1 «ዒንሢ ያይቆኦቤ ማኣራ!
ዒስራዔኤሌ ሱንፆና ዔኤሊንቴ ዓሳ
ዪሁዳ ዜርፃፓሙኬ ዓሳ
ፆኦሲ ሱንፆና ጫኣቃ ዓሳ
ጎኑሞና፥ ሃሣ ፂሉሞናቱዋንቴ
ናንጊና ናንጋ ጎዳ ማዔ ዒስራዔኤሌ ፆኦዛሢ
ካኣሽካ ዓሳ

ሃያ ዋይዙዋቴ።
2ዱማዼ ካታሜሎ ሱንፆና ዔኤሊንቴ ዓሳ

ሱንፃ ቢያ ባኮ ዎይሣ ጎዳ ማዔ ዒስራዔኤሌ
ፆኦዛሢ ጉሙርቃ ዓሳ

ሃያ ዋይዙዋቴ።»

3 «ሴካ ቤርቲም ማዓንዳ ባኮ ዛሎ ሚርጌ ሌዔኮ ቤርታ
ታኣኒ ኬኤዜኔ፤

ታ ዻንጋፓ ኬስኬም ዔርታንዳጉዲ ታ ማሄኔ፤
ዔርቲባኣንቴ ዬያ ታ ማዼኔ፥ ዬይያ ማዺንቲ ኩሜኔ።

4ዎማዒ ኔ ዋይዚ ዒፃያታቴያ ታኣኒ ዔራኔ፤
ኔኤኮ ባቃኖ ሻዣ ዓንጊጉዲ
ባሊታኣ ኔኤኮ ሞኦናጉዲኬ።

5 ሃያ ባኮ ቢያ ቤርታሲ ታኣኒ ኔኤም ኬኤዜኔ፤
ሃይ ማዺንቲ ኩማንዳሢኮ ቤርታ ታኣኒ
ዔርዚናኣኮኬ፤

ዬያ ታኣኒ ማዼሢ ‹ኑኡኮ ሜሌ ፆኦዛ ሃያ ማዼኔ፤
ሚፆና ዓንጎናኮ ማላታ ሃያ ጌስቲ ቱኬኔ› ኔኤኒ
ጎዑዋጉዲኬ።»

6 «ታኣኒ ኬኤዜሢ ኔ ዋይዜኔ፤
ዬይያ ማዺንቲ ኩሜሢ ኔኤኒ ዛጌኔ፤
ማሊ ጶቂሢጋፓ ጎኑሞ ዔሬ፤
ሃናፓ ዓርቃዖ ቤርታዺ ዓኣሽንቲ ዓኣ
ኔኤኒ ዔሪባኣ ዓኪ ባኣዚ ታ ኔና ቤኤዛንዳኔ።

7 ዬያታ ሚርጌ ዎዴኮ ቤርታቱዋንቴ ሃሢ ማዢንቴ
ባኣዚኬ፤

ኔኤኒ፦ ‹ቤርታዺ ታ ዔሬኔ› ጎዑዋጉዲ
ሃያ ቤርታ ፔቴታዖ ኔ ዋይዚባኣያኬ።

8ታኣኒ ኬኤዜሢ ኔ ዋይዚባኣሴ፥ ዔሪባኣሴ፤
ሚናፓ ዓርቃዖ ዋያ ኔኤኮ ባይቄያኬ፤
ኔኤኒ ዒንዶ ጎጳፓ ዓርቃዖ ጌሻያ ማዔሢ
ናኣቱሞ ዎዳፓ ዓርቃዖ ዋይዙዋ ማዔሢ
ታኣኒ ኔና ዔራኔ።»

9 «ታ ሱንፃ ቦንቺንታንዳጉዲ ታኣኮ ዻጎ ታኣኒ
ጫኪሳንዳኔ፤

ዓሳ ታና ጋላታንዳጉዲ ታኣኮ ዻጎና ኔና ባይዚፆ ታ
ሃሻንዳኔ።

10 ቢራ ዓንጊጉዲ ማዒባኣቶዋ ሜቶ ታሚና ታ ኔና
ሼኤሼኔ፤

ባይቁዋ ሜቶ ታሞና ታ ኔኤኮ ዶዱሞ ዛጌኔ።
11ታ ጋይቴ ጌዒ ታኣኒ ታኣሮ ዬያ ማዻንዳኔ፤

ታና ታ ዓይጎሮ ዻውሲንቲም ዓኣሢ ዒንጋንዳይ?
ታኣኮ ቦንቾ ዖኦማኣ ታ ዒንጋዓኬ።»
ናንጊና ናንጋ ጎዳ ዶኦሬ ሱኡጌ

12 ናንጊና ናንጋ ጎዳ ሂዚ ጋዓኔ፦

47:9 ዮሃ. ፆፔዻ 18፡7-8። 48:12ዒሲ. 44፡6፤ ዮሃ. ፆፔዻ 1፡17፤ 22፡13።

«ያይቆኦቤ! ታኣኒ ዔኤሌሦ ዒስራዔኤሌ ዋይዜ፤
ታኣኒ ታናኬ፤ ዓይፆይዳ ዓኣሢንታ ጋፒንፃ ዓኣሢያ
ታናኬ።

13 ሳዖ ታ ኩጫማዤኔ፤
ጫሪንጮዋ ዳሬሢ ታኣኮ ሚዛቆ ኩጮኬ፤
ታ ዔኤላ ዎዶና ዑካዺ ታ ቤርቶ ዔያታሙካኔ።»

14 «ዒንሢ ቢያሢ ቡኪንቲሙኪ ዋይዙዋቴ!
ሃያ ባኮ ዛሎቤርታዺኬኤዜይሜሌ ፆኦዞ ባኣካፓ
ዎያዳይ?

ፆኦሲ ናሽኪ ዶኦሬሢ
ፆኦሲ ማሊፆ ባብሎኔይዳ ማዺኩንሣንዳኔ፤
ዬያኮ ዎልቃኣ ባብሎኔ ዓሶ ባይዛንዳኔ።

15ታኣኒ ታኣሮ ኬኤዜኔ፥ ታ ዒዛ ዔኤሌኔ፤
ዔኪ ታሙካንዳኔ፥ ዔባ ዒዛም ጊኢጋንዳኔ።

16 ሃንጋ ታ ባንሢሙኪጋፓ ሃያ ዋይዙዋቴ፤
ቤርታፓ ዓርቃዖ ታ ኬኤዜሢ ዓኣቺ ዴሜናቱዋሴ፤
ዬይ ማዔ ዎዳፓ ዓርቃዖ ታኣኒ ዒኢካኬ።

ሃሢያ ታና ናንጊና ናንጋ ጎዳ ማዔ ፆኦዛሢንታ
ዒዛኮ ዓያኖንታ ዳኬኔ።»

17 ኔና ዓውሳ ዒስራዔኤሌኮ ዱማዼሢ
ቢያ ባኮ ዎይሣ ጎዳሢ ሂዚ ጋዓኔ፦

«ኔና ፓሣ ባኣዚ ቢያ ዔርዛሢ
ኔኤኒ ዓኣዻኒ ኮይሳ ጎይፆ ዔኪ ኔና ዓኣዻሢ

ናንጊና ናንጋ ጎዳ ማዔ ታና ኔ ፆኦዛሢኬ።»

18 «ዎንዴ ታኣኮ ዓይሢፆ ኔ ኮሺ ዋይዜያታቴ
ኮሹሞ ኔኤምሚጩዋ ዎርዚ ዋኣሢጉዲ
ኔኤኮ ፂሉማኣ ባዞ ዋኣፆጉዲማዓንዳንቴኬ።

19ዜርፃ ኔኤኮ ዓዳ ማኣሻላጉዲማዓንዳንቴ
ናኣታ ኔኤኮ ሳዖ ዓጮጉዲማዓንዳያታንቴ
ሱንፃኣዔያቶኮታኮራፓዋሊንቲባይቂንዱዋንቴኬ!»

20ዓካሪ ባብሎኔይዳፓ ኬስኩዋቴ፤
ባብሎኔ ዓሶፓ ቶላኒ ጳሽኩዋቴ፤
ዬያ ዒላሺሢና ዴንዲ ዓጮኮ ጋፖ ሄላንዳኣና
ኬኤዙዋቴ፤

«ፆኦሲ ፔ ዓይላሢ ያይቆኦቤ ዓውሴኔ» ጎዑዋቴ።
21 ፆኦሲ ዔያቶ ዓሳ ናንጉዋ ዳውሎይዴና ዔኪ ዓኣዼያና

ዋኣሢ ዔያቶ ዼኤቢባኣሴ፤
ዋኣፆ ዔያቶም ላላፓ ዒ ዓልቂሴኔ፤
ላሎ ጳሊ ዋኣፆ ዔያቶም ዹኡሴኔ።

22 «ፑርቶ ዓሶም ኮሹሞ ባኣሴ» ጋዓኔ፥ ናንጊና ናንጋ
ጎዳሢ።

49
ፆኦሲ ዓይላሢ

1ዋኣፆ ሳዛ ዓኣ ሳዖይዳ ናንጋ ዴራ ዋይዙዋቴ!
ዒንሢ ሃኬ ዓጫ ዓኣ ዓሳ ማሊ ጶቂሡዋቴ፤
ናንጊና ናንጋ ጎዳ ታኣኒ ሾይንቱዋንቴ ቤርታ ታና
ዔኤሌኔ፤

ዒንዶ ጎጳ ዓኣንቴ ሱንፆ ታኣኮ ዒ ጌሤኔ።
2 ዒንዲርዞ ታኣኮ ዓዳ ዋርቂንቴ ጬንቾ ዓፓሮጉዲ

ማሄኔ፤

ፔኤኮ ኩጮሺቦ ዴማ ታና ዓኣቼኔ፤
ዓጬ ሂኢሺማሂ ካቲሎይዳ ዒ ታና ዓጌኔ።

3ዒዚ ታና፦ «ዒስራዔኤሌ! ኔኤኒ ታኣኮ ዓይላሢኬ፤
ኔ ዛሎሮ ሜሌ ዴራ ታና ቦንቻንዳኔ» ጌዔኔ።

4ታኣኒ ጋዓንቴ፦ «ጉሪ ላቤኔ፤
ዔኤቢ ፓሣ ባኣዚ ባኣንቴ ጉሪ ዎልቆ ታ ጋፒሴኔ፤
ጋዓንቴ ዬያ ዛሎ ፆኦሲ ታኣም ዎጋንዳኔ፤
ታ ላቢፆኮ ዒንጎንዶ ባካ ናንጊና ናንጋ ጎዳ ኮራኬ»
ጌዔኔ።

5 ናንጊና ናንጋ ጎዳ ቤርታ ታኣኒ ቦንቺንቴኔ፤
ዒዚ ታኣኮ ዎልቃሢማዔኔ።

ዒዛ ዓይሌ ማዓንዳጉዲ ዒንዶ ጎጳ ዓኣንቴ ታና ማዤሢ
ያይቆኦቤ ታኣኒ ዒዛ ባንሢ ማሃንዳጉዲ
ዒስራዔኤሌያ ዒዛ ባንሢ ቡኩሳንዳጉዲ

ታና ዶኦሬ ጎዳሢ ሂዚ ጋዓኔ፦
6ዒዚ፦

«ያይቆኦቤ ፃጶኮ ቦንቾ ጊንሣ ማሂፃ
ፒኢጫዺ ዓቴ ዒስራዔኤሌ ዓሶ ማሂ ዔኪሙኪፃ
ታ ዓይሌ ማዒ ኔኤኮ ማዺፃ
ኔኤም ኮሺ ሼሌዔ ባኣዚኬ፤

ዬያፓ ባሼ ጋዓንቴ
ታኣኮ ዓውሲፃ ዴንዲ ዓጮኮ ጋፖ ሄላንዳጉዲ
ሜሌ ዴሮም ቢያ ፖዒ ኔ ማዓንዳጉዲ
ታኣኒ ኔና ዬያም ዒንጌኔ» ጌዔኔ።

7 ኔና፥ ዴሮና ቶኦቺንቴሢና ዒፂንቴሢናም
ዎይሣ ዓሶኮ ዓይሌ ማዒማዻሢም
ዒስራዔኤሌ ዓውሳ ዱማዼ ፆኦዛሢ ሂዚ ጋዓኔ፦
«ካኣታ ኔና ዛጋዖ ኔኤም ዔቃንዳኔ፤
ካኣቶ ናኣታ ኔኤም ዚጋንዳኔ፤
ዬይ ያዺ ማዓንዳሢ ኔና ዶኦሬ
ዒስራዔኤሌኮ ዱማዼ ጉሙርቂንታ ፆኦዛሢ
ዛሎሮኬ።»

ዒስራዔኤሌ ዓሶኮ ጊንሣ ፔ ቤዞ ማዒፆ
8 ናንጊና ናንጋ ጎዳ ሂዚ ጋዓኔ፦

«ታኣኒ ኮዓ ዎዶና ኔ ሺኢጲፆ ዋይዛንዳኔ፤
ኔኤኮ ዻቂንቶ ኬሎና ኔና ታ ማኣዳንዳኔ፤

ዓጬሎ ጊንሣ ማሂ ኔ ዔቂሳንዳጉዲ
ቆይዳ ማዔ ሳዖ ኔኤኒ ጊኢጊሻንዳጉዲ

ታኣኒጫኣቂ ዴሮም ኔና ዒንጌኔ።
9 ኔኤኒያ ቱኡዞ ዓሶ፦ ‹ቡሊንቲ ዓኣዹዋቴ›

ዹሞይዳ ዓኣ ዓሶዋ፦ ‹ሃኒ ፖዖ ኬስኩዋቴ›
ጋዓንዳኔ፤

ጎይፆ ዓጫዔያታሙዖ ባኣዚ ዴንቃንዳኔ፤
ቦምቦንቄያ ማዒ ናንጌ ጌሜራ ዔያቶም ሄንቆ ቤሲ
ማዓንዳኔ።

10 ናይዚና ዼኤቢና ዔያቶ ሄላዓኬ፤
ዳውሎኮ ዖይዾ ዢባራ፥ ጊንሣ ሃሣ ዓባኣ ዔያቶ ዔኤቢ

ዎኦታዓኬ፤
ዬይ ያዺ ማዓንዳሢ ዔያቶ ሚጪንታሢ
ዓልቃ ዋኣፃ ዓኣ ቤዞ ዔኪ ዓኣዻንዳሢሮኬ።»

11 «ዹኮ ታኣኮ ታ ባኣሲ ጎይሢማሃንዳኔ፤
ዳልጎ ጎይፃኣ ሌካ ዼጊ ጋዓንዳኔ።

12ዴራ ሃኬ ዓጪፓሙካንዳኔ፤

ፔቴ ፔቴ ዓሳ ኬዶ ባንፃፓ
ዛላ ዓባ ጌላ ባንፃፓ
ሃንጎዋታ ሃሣ ሲኒሜይዳፓ *ሙካንዳኔ።»

13 ናንጊና ናንጋ ጎዳ ዴሮ ፔኤኮ ዶዲሻሢሮ
ሜታዺ ዋኣያዞንሢማሚጪንታንዳሢሮ
ጫሪንቺዮ! ዓይናዹዋቴ፥ ሳዔሌ! ዎዛዼ፥ ዹካኣ
ዒላሹዋቴ።

14 ፂዮኔ ዴራ ጋዓንቴ
«ናንጊና ናንጋ ጎዳ ኑና ሃሼኔ፤
ኑ ፆኦዛሢ ኑና ዋሌኔ» ጌዔኔ።

15 ናንጊና ናንጋ ጎዳ ሂዚ ጋዓኔ፦
«ዒንዳ ፔኤኮ ዻንሢሣ ናይ ዋላኒ ዳንዳዓ?
ዒዛ ፔኤኮ ሾዔ ናዖ ሚጪንቱዋዓዳ?
ዒዛ ዋላኒ ዳንዳዓኔ፤
ታኣኒ ጋዓንቴ ዒንሢ ዋላዓኬ።

16ዬሩሳላሜ! ታ ኩጮኮ ቃኣቆይዳ ታ ኔና ቆኦቄኔ፤
ኔኤኮ ኬኤሎዲሮዋ ቢያ ዎዴ ታ ጶቂሣኔ።»

17 «ኔና ጊንሣ ማዣንዳዞንሢ ዑኬናሙካንዳኔ፤
ዶይሲ ኔና ባይዜዞንሢ ጋዓንቴ ዴንዲ ባይቃንዳኔ።

18ዼጊ ጌዒ ኮሮ ኔኤኮ ዛጌ፤
ናኣታ ኔኤኮ ቡኪ ሃንጋ ኔ ባንሢሙካኔ፤
ታኣኒ ናንጊና ናንጋ ጎዳ ባይቁዋያ ማዔ ጎይፆና ሂዚ
ጋዓኔ፦

‹ቢያሢማኣዖጉዲ ኔኤኒ ዔያቶ ማይንታንዳኔ፤
ዑኡታ ፓልሞ ፓልማሢጉዲ ኔኤኒያ ዔያቶ
ፓልማንዳኔ።›»

19 «ሻሂንቲ ኔኤኒ ጉሪ ማዓንዳጉዲ
ሳዓ ኔኤኮ ካይሲ ማዓንዳጉዲ

ዔያታ ማዼያታቴያ
ማዒ ሙካ ኔ ጊዳ ናንጋዞንሢም ኩንዓያ ኔኤኒ
ማዓንዳኔ፤

ኔና ሻሂ ዶይሴ ዓሳ ኔጊዳፓ ሃኪ ዓኣዻንዳኔ።
20ሾይ ዎዺሼያ ማዒ ኔ ዓኣንቴ ሾይንቴ ናኣታ

ኔኤኮ ዋያ ዋይዛንቴ፦
‹ሃይ ቤዛ ኑኡምሚርጌ ኩንዔያ ማዔሢሮ
ኑኡኒ ናንጋንዳ ዳልጊ ቤሲ ኑኡም ዒንጌ› ጋዓንዳኔ።
21 ኔኤኒያ ኔ ዒኖና ሂዚ ጋዓንዳኔ፦

‹ሃያ ናኣቶ ዖ ታኣም ሾዔይ?
ሚርጌ ናይ ታ ባይዚ ናይ ባኣያ ማዔንቴ
ዳውሲንቲ ዴንዲ፥ ታና ናሽካ ዓሲያ ታ ባይዜንቴ
ዓካሪ ሃያ ናኣቶ ዲቼሢ ዖናዳይ?
ታኣኒ ታኣሮ ሌሊ ዓኣንቴ
ዓካሪ ሃይ ናኣታ ዓንካፓሙኬይ?› »

22 ናንጊና ናንጋ ጎዳ ሂዚ ጋዓኔ፦
«ኔኤኮ ዓቲንቆ ናኣቶ ዔያታ ፔ ሾኦጳ ቃልሲ
ዉዱሮ ናኣቶዋ ፔ ጌኤቶይዳ ኬዲሙካንዳጉዲ
ካኣቶም ታኣኒ ማላታ ቤኤዛንዳኔ፤
ዴሮማኣ ታኣኒ ባንዲራ ዻዋንዳኔ።

23ዬይ ካኣታ ኔና ዲቻ ዓዶንሢ ማዓንዳኔ፤
ዔያቶኮ ጌኤሾንሢያ ዲቻ ዒንዶንሢ ማዓንዳኔ፤

ዔያታ ፔኤኮ ባሊቶ ሳዖ ባንሢ ሂርኪዲ ኔኤም
ዚጋንዳኔ፤

ኔኤኮ ቶኮ ሲላሎ ዔያታ ላኣዓንዳኔ፤
ዬያሮ ታኣኒ ናንጊና ናንጋ ጎዳ ማዔሢ ኔ ዔራንዳኔ፤
ታኣኮ ማኣዳሢ ጉሙርቂ ካፓዞንሢ ፔቴታዖ
ቦርሲንታዓኬ።»

24 ጎኦባ ዓሲ ኩቺዳፓ ዲዒ ዔካኒ ዳንዳዒንታ?
ሃንጎ ሃሣ ጫርሺ ዓሲ ኩሽካፓ ዲዒንቴሢ ቶሊሳኒ
ዳንዳዒንታንዳ?

25 ናንጊና ናንጋ ጎዳ ጋዓንቴ ሂዚ ጋዓኔ፦
«ዶዲ ማዔ ጎኦቦ ዓሶይዳፓ ዲዒንቴ ዓሳ
ዔዔውታኔ፤

ጫርዦ ኩጫፓኣ ዲንቴሢ ቶቶሊሲንታኔ፤
ኔና ዖላዞንሢ ታኣኒ ዖላንዳኔ፤
ናኣቶዋ ታ ኔኤኮ ዓውሳንዳኔ።

26ሄርቂ ኔና ዎይሣዞንሢ ፔ ዓሽኮ ታ ዔያቶሙኡዛንዳኔ፤
ዎይኔዑሽኪማሢንቶሢጉዲፔሱጉፆዑሽኪዔያታ
ማሢንታንዳኔ፤

ዬያሮ ታኣኒ ናንጊና ናንጋ ጎዳ ኔኤኮ ዼኤሻሢና ዓውሳሢ
ያይቆኦቤኮዋ ዼኤፖ ፆኦዛሢታሢ ዓጮ ዴራ ቢያ
ዔራንዳኔ።»

50
1 ናንጊና ናንጋ ጎዳ ሂዚ ጋዓኔ፦

ዒንሢኮ ዒንዶ ታ ዓንጄያ ማዒፆ ዔርዛ ዋርቃታ
ዎካዳይ?

ዒንሢ ታኣኒ ዎያ ታኣምሚኢሾ ታልዔሢምሻንቼይ?
ዒንሢ ዒንሢኮ ጎሞሮ ሻንቺንቴኔ፤
ዒንሢ ዻቢንቶሮ ዒንሢኮ ዒንዳ ዓንጂንቴኔ።

2 «ታኣኒሙኬያና ዓይጎ ዓሲያ ባኣሢ ዓይጎሮዳይ?
ታኣኒ ዔኤሊንቴያና ዓይጎ ዓሲያ ዬሂባኣሢ
ዓይጎሮዳይ?

ታኣኒ ዓውሳኒ ዳንዳዑዋዓዳ?
ዻቂሻኒ ዎልቄ ታኣኮ ባኣዓዳ?
ባዞ ታኣኒ ጎሪ ሚጪሳንዳኔ፤
ዎሮዋ ዓሲ ናንጉዋ ዳውሌ ታ ማሃንዳኔ፤
ዬካ ዓኣ ሞላሢያ ዋኣፃ ባኣሢሮ ሃይቂ ዎዓንዳኔ።

3ጫሪንጮ ታኣኒ ዹሚሻንዳኔ፤
ሲዬ ዓፒላና ታ ዒዞ ጎኦቢ ዓኣቻንዳኔ።»
ፆኦሲ ዓይላሢኮ ዓይሢንቲፆ

4ላቤዞንሢ ቃኣሎና ዶዲሺሢ ታ ዔራንዳጉዲ
ናንጊና ናንጋ ጎዳ ኮይሳ ባኣዚ ታ ጌስታንዳጉዲ

ዔራቶና ጌስታ ዒንዲርሲ ታኣም ዒንጌኔ፤
ጉቶ ጉቶ ጊንዓስካፓ ዒዚ ታና ጴቻኔ፤
ዔኤቢ ዋይዚ ዔሪሢዳ ዓኣ ዓሲሮጉዲ

ዋዮ ታኣኮ ዒዚ ቡላኔ።
5 ናንጊና ናንጋ ጎዳ ማሊ ጶቂሥሢ ታኣም ዒንጌኔ፤

ታኣኒያ ዋይዚ ዒፃያ ማዒ ዒዛይዳፓ ሃኪባኣሴ።
6ዢራኣፖና ታና ጳርቃ ዓሶም ዙሎ

ቡኡጮ ታኣኮ ሜኤዳ ዓሶም ጋንጋሮ
ዓኣሢ ታኣኒ ዒንጌኔ፤

ጫሽኪ ታናጩታ ዓሶይዳፓ
ዓኣፖ ካሮ ታኣኮ ታ ሺርሺባኣሴ።

* 49:12 ሲኒሜይዳፓ ዬና ሲኒሜ ጌይንታዛ፥ ሃሢ ጊብፄ ዓጮይዳ ዓስዋኔ ጌይንታ ካታማኬ። 50:6ማቲ. 26፡67፤ ማር. 14፡65።

7ናንጊና ናንጋ ጎዳሢታናማኣዳሢሮታዻውሲንቲንዱዋሴ፤
ታኣኒ ታና ዓዳ ሳቆ ሹቺጉዲ ዶዲሻንዳኔ፤
ታኣኒ ቦርሲንቲንዱዋሢያ ታ ዔራኔ።

8ታኣም ዎጋንዳ ፆኦዛሢ ዑኬኬ፤
ዓካሪ ታኣና ሞኦታሢ ዖናዳይ?
ኑ ዎላ ሂንዳ ዎጎ ቤዞ ሺኢኮም።

9ታና ማኣዳሢ ናንጊና ናንጋ ጎዳኬ፤
ዖ ታና ኔ ዻቤኔ ጋዓንዳይ?
ታና ሞኦታ ዓሳ ማኣዖጉዲጪንቃንዳኔ፤
ቢላኣ ዔያቶሙዓንዳኔ።

10ዒንሢ ባኣካፓ ናንጊና ናንጋ ጎዳ ዒጊጫይ
ዒዛኮ ዓይላሢ ቃኣሎም ዓይሢንታሢ ዖናዳይ?
ፖዒባኣ ዹሚዳ ሃንታሢ
ናንጊና ናንጋ ጎዳ ጉሙርቆንጎ፤
ዒዚ ፔኤኮ ጉሙርቂፆ ፆኦዛሢዳ ማሆንጎ።

11 ሃሢ ጋዓንቴ ዒንሢ ታሚ ዔኤሤኔ፤
ቶኦካ ቶኦካ ዒንሢኮ ዔኤታ ኩሻ ዒንሢ ዓርቄኔ፤
ዓካሪ ዬያ ዒንሢኮ ታሞ ፖዖይዳ ዓኣዹዋቴ፤
ዒንሢ ዓይሤ ኩሾ ፖዓ ሃንቱዋቴ፤

ዒንሢ ታ ኩጫፓ ዔካንዳ ባካ ዬያኬ፤
ዬያ ሜቶና ዒንሢ ካራ ባይቃንዳኔ።

51
ናንጊና ናንጎ ዻቂንታ ፂዮኔም ዬዓንዳሢ

1 ናንጊና ናንጋ ጎዳ ሂዚ ጋዓኔ፦
«ታናንታ ታኣኮ ፂሉሞዋ ኮዓዞንሢ ዋይዙዋቴ፤

ዒንሢ ዓርሲንቲ ኬስኬ ሹጫሢ
ቦኦኪንቲ ዒንሢ ኬስኬ ዔታሢ ዛጉዋቴ።
2ዒንሢኮ ዓዳሢ ዓብራሃሜንታ

ዒንሢ ሾዔ ዒንዴሎ ሳኣራኣ ዛጉዋቴ፤
ዓብራሃሜ ታኣኒ ዔኤላኣና ናይ ዒዛኮ ባኣሴ፤
ጋዓንቴ ታኣኒ ዒዛ ዓንጄኔ፤
ዜርፆዋ ታ ዒዛምሚርጊሼኔ።»

3 «ታኣኒ ናንጊና ናንጋ ጎዳ ፂዮኔንታ
ዒዞኮ ጉሪ ሳዓ ማዔ ቤዞዋ ቢያ ዶዲሻንዳኔ፤

ዒዞኮ ዓሳ ናንጉዋ ዳውሎ ታኣኒ ዔዴኔ
ዳውሎ ሳዖዋ ፆኦሲ ዱማ ዱማ ሚፆ ቱኬ ቤዞ ታ
ማሃንዳኔ፤

ዒኢካ ኮሹሞና ዎዛና ዓኣያ ማዓንዳኔ፤
ጋላታ ዓይኑሞዋ ዓይናዺንታንዳኔ።»

4 «ታ ዴሬዮቴ! ዋይዙዋቴ!
ታኣኒ ዒንሢም ጋዓሢ ዒና ዔኩዋቴ፤

ዎጌ ታ ኮራፓ ጴዻንዳኔ፤
ታኣኮ ዎጊፃ ታ ዴሮም ቢያ ፖዒ ማዓንዳኔ።

5ታኣኒ ሩኡሪናሙኪዒንሢ ዓውሳንዳኔ፤
ዓኣፒ ጊኢጳማና ታኣኒ ባሻንዳ ዎዴሙካንዳኔ፤
ታኣኮ ዎልቆና ዴሮ ቢያ ታኣኒ ዎይሣንዳኔ፤
ዋኣፆ ሳዛ ዓኣ ዓጮይዳ ናንጋ ዴራ
ታና ሃጋኣ ዎዛ ማሂ ካፓኔ፤
ዔያታ ታኣኮ ዎልቆዋ ጉሙርቃኔ።

6ዼጊ ጌዒ ሌካጫሪንጮ፥ ሊካ ሳዖዋ ዛጉዋቴ፤
ጫሪንጫጩቢጉዲ ላኣሊንቲ ባይቃንዳኔ፤
ሳዓ ዓዳ ማኣዖጉዲጪንቃንዳኔ፤
ዒዞይዳ ናንጋዞንሢያ ቢያ ዉፃሌጉዲ ሃይቃንዳኔ፤

ታኣኮ ዓውሲፃ ጋዓንቴ ናንጊና ናንጋያኬ፤
ታ ፂሉሞኮዋ ጋፒንሢ ባኣሴ።»

7 «ዒንሢ ፒዜማዔ ባኮ ዔራዞንሢና
ታኣኮ ዎጋ ዒንሢኮ ዒኖይዳ ዓኣ ዓሳኣ ዋይዙዋቴ፤
ዓሲኮ ቦሂፆ ዒጊጪፖቴ፤ ዔያቶኮ ጫዦና
ዲቃቲፖቴ።

8ዔያታ ቢላሙዔ ዓፒላጉዲ
ዛኣሌሙዔ ሱኡፔ ዓፒላጉዲያ ማዓንዳኔ፤
ታኣኮ ዓውሲፃ ጋዓንቴ ናንጊና ናንጋያኬ፤
ታ ፂሉማ ሾይንቲፓ ሾይንቲ ሄላያኬ።»

9 ናንጊና ናንጋ ጎዳሢዮ! ዔቄ! ዔቂ ዎልቆ ኔኤኮ ፔጋሴ!
ሚና ቤርታኣ ዎዶና ዓኣ ሾይንቶ ባኣካ ዓዳ ኔ ማዼ
ጎይፆ ዔቄ፤

ሬዓቤ ጌይንታ ባዞ ቦዓሢጪርኬሢ
ዼኤፖ ቃራሢያጫርጌሢ ኔናኬ።

10 ኔኤኒ ዓውሴ ዓሳ ባዞና ፒንቃንዳጉዲ
ዼኤፖ ዋኣፆ ሚጪሲ
ዬያይዴና ጎይሢ ኬሴሢ ኔናኬ።

11 ኔኤኒ ናንጊና ናንጋ ጎዳሢ ዓውሴ ዓሳ ቢያ
ዎዛና ዓይናዺ፥ ዒላሺያ ዒላሺ ፂዮኔ ማዓንዳኔ፤
ዒኢካ ዔያታ ናንጊና ናንጋ ዎዛ ቶኦካ ዓጊ
ቦንቺንታንዳኔ፤

ኮሹሞንታ ባይቁዋ ዎዛንታ ዔያታ ዴንቃንዳኔ፤
ዖዪሢንታ ዬኤፒንታ ዔያቶፓ ባይቃንዳኔ።

12 «ዒንሢ፥ ታ ዴሮ ዶዲሻሢ ታኣኒ ታኣሮኬ፤
ዓካሪ ማኣቲጉዲ ሹላያና ሃሃይቃ ዓሲ ዒንሢ
ዒጊጫሢ ዓይጎሮዳይ?

13 ሳዖ ቦኦኮልቄሢናጫሪንጮ ዳሬ
ዒንሢማዤ ናንጊና ናንጋ ጎዳ ዒንሢ ዋሌኔ፤
ዒንሢ ባይዛኒ ጊኢጌ፥ ሄርቂ ዎይሣ ዓሶኮ ጎሪንቶሮ
ቢያ ዎዴ ዒንሢ ዒጊቹሞና ናንጋኔ፤
ሃሢ ዔያቶኮ ጎሪንታ ዬይ ዓንካዳይ?

14ቱኪንቲ ዓኣ ዓሳ ሩኡሪና ዓይላታፓ ኬስካንዳኔ፤
ዔያታ ቱኡቲ ዓኣ ዔቶይዳ ሃይቂንዱዋሴ፤
ዔያታሙዓንዳ ካሣኣ ባይቃዓኬ።»

15 «ዋኣፃ ዓጊፃንዳጉዲ ዼኤፖ ባዞ ዓጊሣሢ
ታኣኒ ናንጊና ናንጋ ጎዳ ማዔ ዒንሢኮ ፆኦዛሢኬ፤
ሱንፃ ታኣኮ ቢያ ባኮ ዎይሣ ጎዳኬ።

16ታኣኒ ታኣኮ ቃኣሎ ዻንጋ ኔኤኮጩታንዳኔ፤
ኔና ታኣኮ ኩጮሺቦና ታ ሺባንዳኔ፤
ጫሪንጮ ዳሬሢ፥ ሳዖዋ ቦኦኮልቄሢ ታናኬ፤
ፂዮኔም፦ ‹ኔኤኒ ታ ዴሬኬ› ታ ጋዓንዳኔ።»
ፆኦሲኮ ጎሪንቶ ዑዦ ዓንጎ

17 ኔኤኒ ናንጊና ናንጋ ጎዳ ኩጫፓ
ማሢ ጋኣዲሳ ጎሪንቶ ዑዦ ዼኤፖ ዓንጎና
ጋፒሲ ዑሽኬ ዬሩሳላሜ!
ጴጬ፤ ላዓ ጌዒ ዔቄ!

18 ኔኤኒ ሾዒ ዲቼ ናኣቶይዳፓ ቢያ
ኩጮ ኔኤኮ ዓርቂ ዔኪ ዓኣዻንዳያ ጴዺባኣሴ።

19ጊዳ ጊዳ ቃሲንታ ባይሲንታ ኔና ሄሌኔ፤
ዓካሪ ዖ ኔና ዶዲሻንዳይ?

ዬይ ባካ ዶዒ ባይቂሢንታ ናይዚንታ ዖልዚንታኬ፤
ዬያሮ ታ ኔና ዎዲ ዶዲሻንዳይ?

50:9 ሮሜ 8፡33-34። 51:17 ዮሃ. ፆፔዻ 14፡10፤ 16፡19።

20ዓቲንቆ ናኣታ ኔኤኮ ዓዳ ፒሮይዳ ዓዺንቴ ጋፒሪጉዲ
ጎይፆኮ ዓሳ ቡካ ጶኦካ ላቢንቲ ሎኦሜኔ፤
ዔያቶ ዑፃ ናንጊና ናንጋ ጎዳኮ ዻጋ ሾኦቴኔ፤
ኔ ፆኦዛሢኮዋ ጎሪንታ ኬዴኔ።

21ዎይኖ ዑዦ ዑሽኪቱዋንቴ ጉሪ ማሢንቴ
ሜታሢና ቡኡዲንቴ ዓሳ ሃያ ዋይዙዋቴ።

22 ናንጊና ናንጋ ጎዳሢ
ፔ ዴሮ ዛሎሞኦታ ዒንሢ ፆኦዛሢ ሂዚ ጋዓኔ፦

«ዓዳ ማሢንቴ ዓሲጉዲ ጋኣዲሳ
ሜታሢ ዑዦ ዓንጎ ታ ዒንሢ ኩጫፓ ዔኬኔ፤
ሃካፓ ሴካ ዬያ ዑዦ ዓንጋፓ ዒንሢ ዑሽካዓኬ።

23ዬያ ታኣኒ ዔኪ ኔና ሜታሳ ዓሶም ዒንጌኔ፤
ዔያታ፦ ‹ኑ ኔ ጊዴና ሄርቂ ሃንታንዳጉዲላሄ› ጌዔኔ፤
ኔኤኒያ ዔያታ ሃንታንዳጉዲ ዙሎ ኔኤኮ ዔያቶም
ሃሼኔ።»

52
ፆኦሲ ዬሩሳላሜ ዓውሳንዳያ ማዒፆ

1 ፂዮኔ! ጴጬ! ዔቄ፤
ዎልቆ ኔኤኮ ዓዳ ማኣዖጉዲማይንቴ!
ዱማዼ ካታሜሌ ዬሩሳላሜ! ኔኤኮ ሚዛጶ ማኣዓሢ
ማይንቴ፤

ሃካፓ ሴካ ዓቲንቶ ቤርቶ ቲቂንቲባኣዞንሢና
ዳምቦ ጎይፆና ጌኤሽኪባኣ ዓሳ ኔኤኮ ኬኤሎ ዲሮ
ጋሮ ጌላዓኬ።

2ዲዒንቲ ዔውቲ ዓኣዼ ዬሩሳላሜ!
ዔቂጋፓ ሲላሎ ኔኤኮ ሃርፔ፤
ካኣቱሞ ሻኣሎይዳ ዴዔ፤
ዒንሢ ፂዮኔፓ ዲዒንቲ ዔውቴ ዓሳ!
ዒንሢ ቱኡቴ ካኖ ቢራቶ ባቃናፓ ቡሉዋቴ።

3 ናንጊና ናንጋ ጎዳ ሂዚ ጋዓኔ፦ «ሚኢሼ ዔኩዋዖ ጉሪ
ዒንሢ ሻንቺንቴኔ፤ ዒንሢ ማሂ ዔውታንዳሢያ ሚኢሼ
ጪጉዎንቴኬ።

4 ታ ዴራ ሃያኮ ቤርታ ሙኬ ዓሲ ማዒ ናንጋኒ ጊብፄ
ዓጮ ኬዴኔ፤ ዬካፓ ዓሶኦሬ ዓሳ ካራባኣ ጎይሢና ሄርቂ
ዔያቶ ዎይሤኔ።

5ታኣኮ ዴራዔኤቢጪጉዎዖዔውታንቴ ታ ዛጌኔ፤ ሃሢ
ታኣኒ ዓይጎ ማዻንዳ ባኣዚ ዓኣይ? ዔያቶ ዎይሣ ዓሳ ቦሂ
ዔያቶና ዓማላኔ፥ ሱንፆዋ ታኣኮ ዬና ዓሳ ጫሽኬ ጎይሣ
ፔኤቃኔ።
6ዬያሮ ታ ዴራ ታ ሱንፆ ዔራንዳኔ፤

ዬኖ ዓቦና ዬያ ቤርታዺ ኬኤዜሢ ታና ማዔሢ
ጶቂሣንዳኔ፤

ሂዮ፤ ታኣኒ ታናኬ።»

7ዹኮ ዑፆና ጌዒ ኮዦ ሃይሶ ዔኪሙካ ቶካ
ኮሹሞ ዛላኣ ኬኤዛዞንሢ
ዻቂንቶ ዛሎ ዒላቲ ኬኤዛዞንሢ
ፂዮኔማኣ፦ «ኔ ፆኦዛሢ ካኣታዼኔ!» ጋዓዞንሢ ዎዚ
ሚዛጳይ!

8 ካታሞ ኔኤኮ ካፓ ዓሳ ዑኡዞ ፔኤኮ ዼጊዲ ዒላታሢ
ዋይዜ!

ፔቱሞና ዔያታ ዎዛዺ ዓይናዻኔ፤
ናንጊና ናንጋ ጎዳ ፂዮኔ ማዒ ሙካኣና ፔ ዓኣፖና
ዔያታ ዛጋንዳኔ።

9 ናንጊና ናንጋ ጎዳ ፔኤኮ ዴሮ ዶዲሼኔ፤
ዬሩሳላሜያ ዒ ዓውሴኔ፤
ዬያሮ ዒንሢ ዬሩሳላሜኮ ዶዔ ቦካ!
ቡኪንቲ ፔቱሞና ዎዛዺ ዓይናዹዋቴ።

10 ናንጊና ናንጋ ጎዳ ዴሮ ቢያሢኮ ቤርታ
ዒ ዎልቄናታሢ ፔጋሲ ዔርዛንዳኔ፤
ዓጫ ጉቤ ዒዛኮ ዓውሲፆ ዛጋንዳኔ።

11ዒንሢ ጌኤዦማኣሮ ሜሆኬዳ ዓሳ!
ባብሎኔይዳፓ ኬስኩዋቴ፥ ዱማዹዋቴ፤
ቄፄ ማዔ ባኮ ካኣሚፖቴ፤
ዒዞፓ ኬስኪ ጌኤሺማዑዋቴ።

12 ናንጊና ናንጋ ጎዳ ዒንሢኮ ቤርታ ማዒ ዔኪ ዒንሢ
ዓኣዻንዳሢሮ

ዒስራዔኤሌ ፆኦዛሢ ጊንፆ ዛሎና ማዒ ዒንሢ
ካፓሢሮ

ጳሺና ዒንሢ ኬስካዓኬ፤ ዓኣሺንቲያ ዒንሢ
ዓኣዻዓኬ።

ሜታ ሄላንዳ ፆኦሲ ዓይላሢ
13 ናንጊና ናንጋ ጎዳ፦

«ዓካሪ ታ ዓይላሢማዻ ባኮ ዔሪ ማዻንዳኔ፤
ዼግ ዼጊ ጌዒ ቦንቺንታንዳኔ፤
ሱንሢ ኬስኪሚርጌና ዔርቴያ ማዓንዳኔ።

14ሚርጌ ዓሲ ዒዛ ዛጊ ዲቃታንዳያ ሄላንዳኣና
ዒዛኮ ዓውካራ ዓሲ ቢያፓ ዱማዼያ ማዒ ዖኦፔኔ።

15ቤርታዔያቶምኬኤዚንቲባኣባኣዚዔያታዛጋንዳሢሮ
ዋይዚባኣ ባኣዚ ማሊ ጶቂሣንዳሢሮ
ሚርጌ ዴራ ታ ዓይላሢ ዛሎዲቃቲ ሄርሻንዳኔ፤
ካኣታኣ ጎዖንዶ ባኣዚ ባይዚ ዻንጋ ዓርቃንዳኔ»
ጌዔኔ።

53
1ዴራ ሂዚ ጋዓንዳኔ፦

«ኑኡኒ ኬኤዛ ባኮ ዖኦኒ ጎኔኬ ጌዔይ?
ናንጊና ናንጋ ጎዳኮ ዎልቃ ዖኦም ፔጋዺ ጴዼይ?

2 ፆኦሲ ዓይላሢ ፃኣዺ ሳዓይዳ ባቃሌ
ባቃሊጉዲ ፃጲ ዳኪ ዑጌኔ፤
ኑ ዛጋንዳጉዲሚዛጱሞንታ
ቦንቾዋ ዒዛኮ ባኣሴ፤
ዒዛ ኑ ናሽካንዳጉዲ
ዒዛኮ ሱጉሢሚዛጱዋሴ።

3ዒዚ ዓሲና ቦሂንቴያና ዒፂንቴያኬ፤
ዒዚሜታዻያና ዖዖያ ዓሲኬ፤
ዓሳ ዒዛ ዛጋኒ ዓኣፖ ሺርሻንዳያ ሄላንዳኣና
ዒዚ ቦሂንቴያኬ፥ ኑኡኒያ ዒዛ ቦንቺባኣሴ።»

4 «ጎኔና ዒዚ ኑኡኮ ዶርዓሢ ዔኬኔ፥ ሃርጎዋ ዒዚ ኑኡኮ
ኬዴኔ፤

ኑኡኒ ጋዓንቴ ፆኦሲ ዒዛ ጳርቄም
ሎኦሜያና ኪፃዼያ ማሂ ዛጌኔ።

5ዒዚ ጋዓንቴጫርጊንቲ ኪፃዼሢ ኑኡኒ ፑርቴሢሮኬ፤
ዒዚ ጋኣጪንቴሢያ ኑ ዻቢንቶሮኬ፤

ኑኡኒ ዻቄሢ ዒዚ ዔኬሜታሢናኬ፤
ዒዛ ኪፃዺፆና ኑ ፓፄኔ።

6 ኑ ቢያሢ ማራይጉዲዣኣሌኔ፤
ቢያሢ ኑኡኒ ኑ ማሊፆ ጎይፆ ዓኣዼኔ፤
ናንጊና ናንጋ ጎዳ ጋዓንቴ ኑና ቢያሢኮ ዻቢንቶ ዒዛ
ኬዲሴኔ።»

7 «ዒዛ ጌኔ ማዾና ሜቶና ሄሌኔ፤
ያዺ ማዔቶዋ ዔኤቢያ ዒ ጌዒባኣሴ፤
ሹኪንታኒ ዔኪ ዓኣዺንታ ማራናይና
ዑፃፓ ጋፓኖ ታይዛ ዓሶ ቤርታ ዚቲ ጋዓ ማራይጉዲ
ዚቲ ጌዔያፓ ዓቴም ዔኤቢ ጌዒባኣሴ።

8ዻቤ ባኣዚ ባኣንቴ ጌኔ ዎጌና ዒ ሃይቄኔ፤
ዬይማዓንዳሢቤርታዺዔሪ ጶቂሣኒ ዖ ዳንዳዔይ?
ጋዓንቴ ታኣኮ ዴሮ ዻቢንቶሮ ዒ ጳርቂንቴኔ፤
ዓሳ ናንጋ ዓጫፓ ዒዚ ሺኢኬኔ።

9ዔኤቢ ፑርታ ባኣዚ ማዹዋዖ
ዒዛኮ ዻንጋፓኣ ሉኡዙሞ ኬስኩዋንቴ
ዒዚ ሃይቦና ፑርቶ ዓሶ ባኣካ ፓይዲንቴኔ፤
ዖርጎጮናኣ ዎላ ዒዚዱኡቴኔ።»

10ዬይ ጋኣጪንቲፆና ሜታዺፃ ዒዛ ሄሌሢ
ናንጊና ናንጋ ጎዳኮ ማሊሢማዔምኬ፤
ዒዚ ዒዛኮ ሼምፓሢ ጎሜሮ ዒንጎ ዒንጊሢ

ማሂ ሺኢሼቴያ
ዒዚ ፔ ዜርፆ ዛጋንዳኔ፥ ናንጎ ሌዓኣ ዒዛኮ
ዖዶቃንዳኔ፤

ናንጊና ናንጋ ጎዳኮ ማሊፃ ዒዛና ኩማንዳኔ።
11 ታኣኮ ፂሎ ማዔ ዓይላሢ ዋኣዬስካፓ ናንጎ ፖዖ ዛጊ

ዎዛዻንዳኔ፤
ፔኤኮ ዔራቶና ሚርጌሢ ዒ ፂሊሳንዳኔ፤
ዔያቶኮ ዻቢንቶዋ ዒዚ ኬዳንዳኔ።

12ዒዚ ፔኤኮ ሼምፓሢ ሃይቢም ዓኣሢ ዒንጌኔ፤
ፑርቶ ማዻ ዓሶና ዎላ ዒ ፓይዲንቴኔ፤
ያዼ ማዔያታቴያ ዒዚሚርጌ ዓሶኮ ጎሞ ኬዴኔ፤
ዻቢንቶ ዓሶ ዛሎዋ ዒ ቃይሼኔ፤
ዬያሮ ታኣኒ ዒዛ ዼኤፖ ዓሶ ባኣካ ማሂ ዒዛ ሄላ
ዛሎ ዒንጋንዳኔ፤

ዔርቴ ዓሶና ዎላ ዲዒንቴ ባኮ ዒ ጊሽታንዳጉዲ ታ
ማሃንዳኔ።

54
ፂዮኔ ቦንቺንታንዳ ቦንቾ

1 ናንጊና ናንጋ ጎዳ ሂዚ ጋዓኔ፦
«ኔኤኒ ዞኦኬሌ፥ ናይ ሾይ ዔሩዋዜሌ ዓይናዼ፤
ዒላሼ፥ ዎዛናኣ ዒላቴ፤
ኔኤኒ ባኒ ዔሩዋዜሌ፥
ዓኒ ዓኣዜሎፓ ባሼ ዒፂንቴዜሎ ናኣታ
ሚርጋንዳኔ።»

2 ኔኤኒ ናንጋ ዓፒሎና ማዢንቴ ማኣሮ ኔኤኮ ዳልጊሼ፤
ኔኤኮ ጎኦቦ ዓፒሎዋ ቡሊ ዳሬ፥ ኩንዒሲፖ፤
ዓፒሎና ማዦማኣሮ ዳሮ ሱዞዋ ዖዶሴ፤
ፃውኖ ማዓ ዓንጎዋ ዶዲሼ።

3ቢያ ዛሎና ዛጶ ኔኤኮ ኔ ዳልጊሻንዳኔ፤
ዜርፃ ኔኤኮ ሜሌ ዴሮ ዓጮዔካንዳኔ፤

ዶዔያ ማዔ ካታሞዋ ፔ ቤሲማሂ ናንጋንዳኔ።
4 ቦርሲንቲ ማዔቶዋ ዻውሲንቲ ኔና ሄሊንዱዋሢሮ

ዒጊጪፖ፤
ሃጊ ኔ ዉዱሮ ዓኣንቴ ኔና ሄሌ ቦርሲንቶ ኔ ዋላንዳኔ፤
ዜኤሪ ዒንዶጉዲ ኔኤሮ ኔ ማዒ ዓኣሤ፥ ጫዦ ዎዶ
ማሊ ኔ ጶቂሣዓኬ።

5 ኔኤኮ ዓኒ ኔና ማዤሢኬ፤
ሱንፃ ዒዛኮ ናንጊና ናንጋ ጎዳ ማዔ ፆኦዛሢኬ፤
ኔና ዓውሳሢ ዒስራዔኤሌኮ ዱማዼሢኬ፤
ዒዚ ዓጮቢያኮ ፆኦሲ ጌይንታኔ።

6 ኔኤኒ ዉዱሮታዖ ሎዔንቴ ዓኒ ዒፂ ዓንጄም
ዒና ዖዬ ላኣሊጉዲኬ፤
ጋዓንቴ ናንጊና ናንጋ ጎዳ ማዔ ኔ ፆኦዛሢ
ጊንሣ ኔና ፔ ባንሢ ዔኤሊ ሂዚ ጋዓኔ፦

7ዻካ ዎዴም ሌሊ ታኣኒ ኔና ሃሼኔ፤
ጋዓንቴ ዼኤፒ ሚጪንቲሢና ታ ኔና ማሃንዳኔ።

8ሚርጌና ታኣኒ ዻጋዼሢሮ ዻካ ዎዴም ታ ኔና ሃሼኔ፤
ጋዓንቴ ታኣኮ ናንጊና ናንጋ ናሹሞና ታ ኔና
ሚጪንታንዳኔ፤

ጋዓኔ፥ ኔና ዻቂሻ ናንጊና ናንጋ ጎዳሢ።
9 « ‹ኖሄ ዎዶና ዓጮ ዋኣሢና ዔኤዺሲ ታ ባይዜሢጉዲ

ላሚማይ ታ ሳዖ ባይዛዓ› ጌዒ ታጫኣቄሢጉዲ
ሃሢያ ‹ኔ ጊዳ ላሚማይ ታ ዻጋዻዓኬ›
ጌዒ ታ ኔኤምጫኣቃኔ፤
ሃካፓ ሴካ ጎሪያ ታ ኔና ጎራዓኬ።

10ዹኮንታ ጌሜሮንታ ዓጊፃኒና ዶዓኒ ዳንዳዓኔ፤
ታኣኒ ኔና ናሽካ ናሹማ ጋዓንቴ ናንጊና ዶዲ
ናንጋንዳኔ፤

ኮሹሞጫኣቁሞ ናንጊና ታ ካፓንዳኔ» ጋዓኔ
ኔና ሚጪንታ ናንጊና ናንጋ ጎዳሢ።

11 ናንጊና ናንጋ ጎዳ ሂዚ ጋዓኔ፦
«ኔኤኒ ዋኣዬዜ፥ ዓልጋሢዢባሮና ዓጊፄዜ፤
ዶዲሺንቲባኣ ዬሩሳላሜ ካታሜሌ!
ታኣኒ ቦንቺንቴ ሹቺና ኔና ማዣንዳኔ፤
ማዢፆኮ ዓይፆ ሴኔፔሬ ሹጮ ጌሢ ታ ዓርቃንዳኔ።

12 ኔኤኮ ኬኤሎዲፆ ዑፃ ዓኣ ዼጌ ቤዞሜሬጊዴ ሹጮና
ኬኤሎዲፆ ካሮዋ ዋልጪንቃ ሚዛጶ ሹጮና
ዙሎ ሺሪ ዓኣዻ ዲሮዋ ቦንቺንቴ ሹጮና ታ ኔኤኮ
ኬልቃንዳኔ።»

13 «ናኣታ ኔኤኮ ቢያ ናንጊና ናንጋ ጎዳይዳፓ ዔሬያ
ማዓንዳኔ፤

ኔ ናኣቶም ኮሹሞሚርጌያ ማዓንዳኔ።
14ፒዜ ዎጌና ጎኑሞናይዳ ዔቄያ ኔ ማዓንዳኔ፤

ጌኔ ማዾና ሄርቂ ዎይሥሢ ኔ ጊዳፓ ባይቃንዳኔ፤
ኔና ዒጊቻንዳ ባኣዚያ ባኣሴ፤
ዲቃሣ ባኣዚያ ኔኤፓ ሃካንዳኔ፥ ኔ ባንሢያ
ዑካዓኬ።

15 ኔና ዖላኒ ዔቃያ ዓኣታቴ
ታኣኒ ዔያቶ ዳኪባኣያታሢሮ ባሺንቲ ኩቺ ኔኤም
ዒንጋንዳኔ።»

16 «ቃኣጮ ቄንፃ ዔኤታንዳጉዲ ጊልፖ ጊልፓ
ዓንጎ ሼኤሻሢማዤሢ ታናኬ፤
ዒዚያ ዓንጎ ዹይ ዓንጋሞ ኮሻሢ

53:6 1ጴፂ. 2፡25። 53:7 ዮሃ. ፆፔዻ 5፡6። 53:8 ዳኪ. ማዾ 8፡32-33። 53:9 1ጴፂ. 2፡22። 53:12 ማር. 15፡28፤ ሉቃ. 22፡37።
54:1 ጋላ. 4፡27። 54:9ማዢ. ማፃ 9፡8-17። 54:11 ዮሃ. ፆፔዻ 21፡18-21። 54:13 ዮሃ. 6፡45።



ዒሲያሴ ማፃኣፖ 54:17 583 ዒሲያሴ ማፃኣፖ 56:11

ዬይ ዓንጋ ማዻንዳጉዲ ጌይንቴ ማዾ
ማዻንዳጉዲኬ፤

ባይዛንዳጉዲ ባይዛሢያ ማዤሢ ታናኬ።
17 ኔና ባይዛኒ ኮሺንታ ዓንጋማ ፑርታንዳኔ፤

ኔና ሞኦታ ዓሶ ቢያ ኔኤኒ ላሣንዳኔ፤
ታ ዓይሎም ጌይንቴ ዓጫ ዬያኬ፤
ታ ጊዳፓ ዔያቶም ጴዻንዳ ፂሉማ ዬያኬ» ጋዓኔ፥
ናንጊና ናንጋ ጎዳሢ።

55
ዼኤቢንቴ ዓሶ ዔኤሎና ዔኤሊሢ

1 ናንጊና ናንጋ ጎዳ ሂዚ ጋዓኔ፦
«ዒንሢ ዼኤቢንቴ ዓሳ ቢያ ሃንጋ ዋኣፆ ባንሢ
ሙኩዋቴ!

ዒንሢ ሻንቃኒ ሚኢሻ ባኣ ዓሳ!
ሃኒሙኪ ሻንቂሙዑዋቴ! ሃኒሙኪጋፓ
ሚኢሼ ጪጊባኣያታዖ ዲኢቆና ዎይኖ ዑዦና
ዑሽኩዋቴ።

2ፓሡዋሙኡዚምሚኢሾዒንሢኮ ዓይጋዒንሢኬሳይ?
ሚሻኑዋ ባኣዚም ዎልቆ ዒንሢሲ ዓይጋ ዒንሢ
ጋፒሳይ?

ሃሢ ታ ጋዓ ባኮ ኮሺ ዋይዚጋፓ ኮሺ ማዔ ሙዖ
ሙዑዋቴ፤

ዶኦሪንቴ ኮዦሙዖሙይ ዎዛዹዋቴ።»

3 «ዋዮ ዒንሢሲ ቡሊ ታ ባንሢ ዑኩዋቴ፤
ሼምፔና ናንጋኒ ቃኣሎ ታኣሲ ዋይዙዋቴ፤
ታኣኒ ዳውቴ ናሽኬሢጉዲ
ዒንሢም ጉሙርቂንታያ ማዒ ናሽካኒ
ናኣናና ናንጋ ጫኣቁሞ ዒንሢና ታጫኣቃንዳኔ።

4ዓካሪ ታኣኒ ዒዛ ሜሌ ዴሮምማርካ፥
ሱኡጌ፥ ቢታንቶና ዎይሣያኣ ማሄኔ።

5 ኔኤኒ ዔሩዋ ካኣቶ ኔ ዔኤላንዳኔ፤
ናንጊና ናንጋ ጎዳ ማዔ ኔ ፆኦዛሢ
ዒስራዔኤሌኮዋ ዱማዼሢ ኔና ዼግ ዼጊዴሢሮ
ኔና ዔሩዋ ካኣታ ሩኡሪና ኔ ባንሢሙካንዳኔ።»

6 ናንጊና ናንጋ ጎዳ ጴዻ ዎዶማና ዒዛ ኮዑዋቴ፤
ዒዚ ዑኬ ዓኣማና ዒዛ ዔኤሉዋቴ።

7ፑርቶ ዓሳ ፔኤኮ ሃንቲፆ
ጎሞ ዓሳኣ ፔኤኮ ፑርቶ ማሊፆ ሃሾንጎ፤
ማኣሪፃ ዒዛኮ ሚርጌታሢሮ ዓቶም ዒ ጋዓንዳጉዲ
ሃንጋ ናንጊና ናንጋ ኑ ጎዳ ባንሢ ዔያታሙኮንጎ።

8 ናንጊና ናንጋ ጎዳ ሂዚ ጋዓኔ፦
«ታኣኮ ማሊፃ ዒንሢማሊፆጉዲ
ታ ጎይፃኣ ዒንሢ ጎይፆጉዲቱዋሴ።

9ጫሪንጫ ሳዓፓ ዼጋሢጉዲ
ታኣኮ ጎይፃ ዒንሢ ጎይፃፓ
ታ ማሊፃኣ ዒንሢማሊፃፓ
ሚርጌና ዼግ ጌዔያኬ።»

10 «ዒርዚና ሻቺናጫሪንጫፓ ኬዲ
ሳዖ ዎዒሲ ዓኣፒ ዓኣፓንዳጉዲማሃሢ
ዜርፆ ዜርቃሢም ዜርሢ
ሙዓሢም ካሣ ጴዺሹዋዖ ሌካ ማዑዋሢጉዲ፥

11ታ ዻንጋፓ ኬስካ ቃኣላ ዬያጉዴያኬ፤

ማዻንዳጉዲ ታኣኒ ዳኬ ማዾማዹዋዖ
ኪኢቲንቴ ኪኢቶዋ ማዺ ኩንሡዋዖ ታ ባንሢ
ማዓዓኬ።»

12 «ዒንሢ ባብሎኔ ዓጫፓ ዎዛና ኬስኪ
ኮሺና ዒንሢ ዓጮማዓንዳጉዲ ታ ማዻንዳኔ፤
ዹኮናጌሜሮናዒንሢኮቤርታዓይናዺኮኦማንዳኔ፤
ካዮ ሚፃኣ ቢያ ኩቺ ባዓንዳኔ።

13ዓንጊፆ ቤዛ ዚቢቂ፥ ጋውዶ ቤዛ
ቤርሴኔቴ ጌይንታ ሚፃ ባቃላንዳኔ፤
ዬይ፥ ናንጊና ናንጋ ጎዳ ቤርቶይዳ
ዒዛ ማዾ ጶቂሣ ማላታ ማዒ
ናንጊና ባይቁዋዖ ዴዓንዳኔ።»

56
ዓይሢንታዞንሢ ቢያ ዻቂንታ ዴንቃያ ማዒፆ

1 ናንጊና ናንጋ ጎዳ ፔ ዴሮም ሂዚ ጋዓኔ፦ «ታኣኮ
ዻቂሺፆና ፂሉሞማዾናዑኬሢሮፒዜዎጌዎጉዋቴ፤ ፒዜ
ማዔ ባኣዚያ ማዹዋቴ።

2 ዬያ ማዻሢ፥ ዶዲሺያ ዓርቃሢ፥ ሃውሾ ኬሎዋ
ላኣሙዋዖ ካፓሢ፥ ፔኤኮ ኩጮዋ ፑርታ ባኣዚ
ማዺሢዳፓ ካፒንታ ዓሲ ዓንጂንቴያኬ።»

3 ናንጊና ናንጋ ጎዳ ባንሢ ዑኬ ሜሌ ፃንጎ ዓሲ፦
«ናንጊና ናንጋ ጎዳ ፔ ዴሮይዳፓ ታና ዱማሳንዳኔ» ጌዒ
ማሎፓ፤ ዓሽቲሚ ማዔ ዓሲያ ናይ ሾይባኣሢሮ «ታኣኒ
ሜልዚሚሢጉዲኬ» ጎዖፓ።

4 ናንጊና ናንጋ ጎዳ «ታኣኮ ሃውሾ ኬሎ ካፓዞንሢም፥
ታኣኒ ናሽካ ባኣዚ ዶኦራዞንሢና ታኣኮ ጫኣቁሞና ዶዳ
ዓሽቲሞም፥

5 ታኣኮ ጌኤዦ ማኣሮና ታ ዲሮ ጋሮናይዳ ዓቲንቆና
ዉዱሮ ናኣቶናይዳፓ ባሼ ዔያቶ ጶቂሣ ማላታና
ዋሊንቱዋዖ ናንጋ ሱንሢያ ታ ዒንጋንዳኔ» ጋዓኔ።

6ሜሌ ፃንጎ ዓጪዳፓሙኪ፥ ናንጊና ናንጋ ጎዳ ባንሢ
ዑኪሢና ዒዛ ናሽካዞንሢና ዒዛም ማዻዞንሢ፥ ዒዛኮ
ሃውሾ ኬሎ ላኣሙዋዖ ቦንቺሢና ዒዛኮ ጫኣቁሞ ካፓ
ሜሌ ፃንጎ ዓሶም ናንጊና ናንጋ ጎዳ፦

7 «ዔያቶ ታኣኒ ታኣኮ ዱማዼ ዹኮ ባንሢ ዔኪ
ዬዒ ሺኢጲፆ ማኣሮይዳ ታ ዔያቶ ዎዛሳንዳኔ፤ ታኣም
ሚቺ ዒንጎ ቤዞይዳ ሺኢሺንታ ሚቺ ዒንጎ ዒንጊፆና
ሜሌ ዒንጊፆዋ ቢያ ታ ዔያቶሲ ዔካንዳኔ፤ ዬያ ታ
ማዻንዳሢማኣራ ታኣኮ ዴሬም ቢያ ሺኢጲሢማኣሪ ጌይ
ዔኤሊንታንዳሢሮኬ» ጌዔኔ።

8 ዜሪንቲ ዓኣ ዒስራዔኤሌ ዓሶ ቡኩሳ ናንጊና ናንጋ
ጎዳ «ቡኪንቴዞንሢዳፓ ቃሲ ሜሌዞንሢያ ቡኩሲ ዔኪ
ታ ዔያቶ ባንሢሙካንዳኔ» ጋዓኔ።

ፆኦሲ ፑርቶ ዒስራዔኤሌ ሱኡጎ ጎሬሢ
9ዒንሢ ካዮ ቦዓ ቢያ ሃኒሙኪ፥ ዓጮና ዔያቶ ሾኦሊ

ሙዑዋቴ፤
10 «ዒስራዔኤሌ ሄንቃ ዓሳ ዓኣፒ ባይቄያኬ፤ ዔያቶ

ቢያሢኮ ዔራቶ ባኣሴ፤ ቢያሢ ዑኡሲ ባኣ ካኒጉዲኬ፥
ቦጫኒ ዳንዳዑዋሴ፤ ፔና ኬኤሪ ላሂ ዓውቲ ዓውታዻኔ፥
ጊንዖዋ ናሽካኔ።

11 ዔያታ ሙዒ ሚሽኩዋ ካናቶጉዲኬ፤ ሃሣ ማሊ
ጶቂሡዋ ቆልሞ ሄንቃ ዓሲኬ፤ ቢያሢ ፔ ጎይፆ ጎይፆ
ዓኣዻኔ፥ ፔና ማኣዳ ባኣዚያ ዳኪ ሃንታኔ።

55:1 ዮሃ. ፆፔዻ 21፡6፤ 22፡17። 55:3 ዳኪ. ማዾ 13፡34። 55:10 2ቆሮ. 9፡10። 56:7ማቲ. 21፡13፤ ማር. 11፡17፤ ሉቃ. 19፡46።

12ዔያታ፦ ‹ሃኒ ሙኩዋቴ ዎይኔ ዑሺ ኑ ኮዖም!፥ ካፄ
ዑሺና ዼኤቦ ኑ ማሆም! ዚሮዋ ሃናኣሲጉዲ ማዓንዳኔ፤
ዬያፓ ዑሣ ዓኣዼ ዱማዼያ ማዓንዳኔ!› ጋዓኔ።»

57
ዒስራዔኤሌሜሌ ፆኦዞ ካኣሽኩዋጉዲ ላኣጊንቴሢ

1ፂሎዓሶኮ ሃይቦማሊዒናዔካዓሲባኣሴ፤ ኮዦዓሳ
ሃይቃኣና ፑርታ ባኣዚዳፓ ዔያታ ዻቃንዳጉዲ ዔውቴያ
ማዔሢ ዓይጎ ዓሲያ ማሊ ጶቂሣኒ ዳንዳዑዋሴ።

2ፒዜ ናንጊ ናንጋ ዓሶኮኮሹሞዓኣያማዓንዳኔ፤ዔያታ
ሃይቃ ዎዶና ሃውሺሢ ዴንቃንዳኔ።

3 ዒንሢ ማርሾ ማርሻ ዓሶንታ ዞኦዛ ኮኦማ
ዓሶንታይዳፓ ዱማቱዋ ዓሳ ሃኒሙኩዋቴ!

4ዒንሢ ቦሂ ሺራ ዓሳ፥ ዻንጎ ዒንሢኮ ዒንሢ ሻዓሢና
ዒንዲርዞ ዒንሢ ኬሳሢ ዖ ዑፃኣዳይ? ዒንሢ ዋይዞ ዒፃ
ዓሶና ሉኡቃ ዓሶ ናኣቶቱዋዓዳ?

5 ዒንሢ ሻኣቦ ባኣኮና ዒላዣ ዋርቄ ዱማ ዱማ ሚፆ
ዴማ ዓኒ ሃሣ ማቾ ማዒባኣያና ላሃኒ ማላኔ፤ ዬያጉዲ
ሃሣ ዶኦጫዻ ጊንፆይዳ ዼኤፖ ሹጮባኣካ ናኣቶ ዒንሢኮ
ዒንሢሜሌ ፆኦዞም ሹካኒ ጊኢጊሻኔ።

6 ዶኦጮይዳ ዓኣ ሃሊፆ ሹጮፓ ዶኦሪ ኑኡኮ ካኣሽኮ
ፆኦዞኬ ጌዒ ዑሺንታ ሃኣኮ ዒንጊሢንታ ዒንሢ ዬያቶም
ሺኢሻኔ፤ ዓካሪ ዬይ ባካ ታና ዻጋሳዓዳ?

7 ዼኤፖ ዹኮ ቶኦካ ዓኒ ሃሣ ማቾ ማዒባኣያና ላሃኒ
ሜሌ ፆኦዞም ዒንጎ ባኮ ዒንሢ ሺኢሻኒ ኬስካኔ።

8ዒንሢኮ ካሮና ካሮ ሬኤኮናኮ ዙላ ዙላ ሜሌ ፆኦዞ
ማላቶ ዒንሢ ጌሤኔ፤ ታና ዒንሢ ሃሺ ዓኒ ሃሣ ማቾ
ማዒባኣያና ላሃኒ ሻኣሎ ዒንሢ ኬስኬኔ፤ ዓኒ ሃሣ ማቾ
ማዒባኣዞንሢም ዒንሢ ዑፆ ዒንሢ ሻንቺ ዔያቶና ዎላ
ላሄኔ።

9ሚርጌዛይቶ ቲዦና ሳውቃ ባኮዒንሢቲሽቲሞሎኬ
ጌይንታ ፆኦዛሢ ባንሢ ዓኣዻኔ፤ ዒንሢ ካኣሽካ ሜሌ
ፆኦዞ ኮዓኒ ዒንሢኮ ኪኢቶ ዓሶ ሃኬ ቤሲ፥ ሃይቄ ዓሶ
ዓጮዋ ዓይሱዋዖ ዒንሢ ዳኬኔ።

10 ዖዶዞ ጎይፆ ሃንቲፆና ዒንሢ ላቤኔ፥ ጋዓንቴ «ሃይ
ኑና ማኣዳ ባኣዚቱዋሴ» ጌዒባኣሴ፤ ጊንሣ ዎልቄ ዴንቂ
ዶዴሢሮ ዒንሢ ላቢባኣሴ።

11 «ታና ማሊ ጶቂሡዋዖ፥ ታ ዛሎ ማሉዋዖ ዒንሢ
ሉኡቄሢዖናዒጊጪዳይ? ታናዒንሢዒጊጪባኣሢሚርጌ
ዎዴም ታኣኒ ዚቲዮ ጌዔሢና ዛጊባኣጉዲማዔሢሮዳ?

12ዒንሢፒዜኬጌዒማዻማዾታፔጋሳንዳኔ፤ዒንሢኮ
ካኣሽኮ ፆኦዛ ዒንሢማኣዳኒ ዳንዳዑዋሴ።

13 ማኣዶ ዒንሢ ዴንቃኒ ዒላታ ዎዶና ሂንዳ ዒንሢ
ቡኩሴ ዒንሢኮ ካኣሽኮ ፆኦዛ ዒንሢ ዓውሶንጎ!
ዢባሬ ዔያቶ ፒፂ ባይዛንዳኔ፥ ዻካ ዢባሬያ ዔያቶ
ዔኪ ዓኣዻንዳኔ፤ ታና ጉሙርቃሢም ጋዓንቴ ዓጬላ
ዔያቶሮ ማዓንዳኔ፤ ታኣኮ ዱማዼ ዹኮዋ ዔያታ ፔ ዓጪ
ማሃንዳኔ።»

ማኣዳ ዓሲባኣ ዓሶ ፆኦሲ ዓውሳንዳያ ማዒፆ
14 ናንጊና ናንጋ ጎዳ፦ «ጊኢጊሹዋቴ፥ ጎይፆ ጲሹዋቴ!

ታኣኮ ዴራ ዓኣዻ ጎይፃፓ ዹቃሢያ ባይዙዋቴ!» ጋዓኔ።
15ዼጌሢናቢያፓባሼማዔናንጊና ናንጋዱማዼሢሂዚ

ጋዓኔ፦ «ታኣኒዱማዼያና ዼጌቤዞይዳ፤ ዬያጉዲ ሃሣዒና
ሜቄዞንሢና ሼሌዔ ዓያና ዓኣዞንሢና ዎላ ናንጋኔ፤ ዬይያ
ዔያቶኮ ሼሌዔ ዓያኖና ሜቄ ዒኖዋ ዶዲሻኒኬ።

16 ታኣኒ ቢያ ዎዴ ዓሲ ‹ዻቤኔ› ጌዒ ናንጉዋሴ፥ ዻጋዼ
ጎይሣኣ ታ ዴዑዋሴ፤ ታ ዬያይዴያታቴ ታኣኒ ማዤ ዓሶኮ
ዓያና ላባንዳያታንቴኬ።

17ዔያቶኮ ጎሞና ‹ታ ዻቆ› ጋዓ ማሊፆናሮ ዔያቶ ዑፃ ታ
ዻጋዺሜቶ ዓጌኔ፤ ዔያታ ጋዓንቴ ፔ ጎይፆፓ ማዖ ዒፄኔ።

18 «ታኣኒ ማዾ ዔያቶኮ ቢያ ዛጌኔ፤ ጋዓንቴ ታ ዔያቶ
ዓውሳንዳኔ፤ ዔኪያ ታ ዔያቶ ዓኣዻንዳኔ፤ ታኣኒ ዔያቶ
ዛሎ ዬኤካዞንሢም ጉቤ ዶዱሞዒንጋንዳኔ።

19 ዒስራዔኤሌኮ ዬኤካ ዓሶ ዻንጋፓ ጋላታ ታኣኒ
ኬሳንዳኔ፤ ሃኬና ዑኬናይዳ ዓኣዞንሢም ቢያ ኮሹሞ
ማዖንጎ! ታኣኒ ታኣኮ ዴሮ ፓሣንዳኔ።

20 ፑርቶ ዓሳ ጋዓንቴ ዓጊፃ ዼኤፖ ባዞ ዋኣፆጉዲኬ፤
ዬይ ዋኣፃ ቡኡሮናሙዹሮዋ ዓጊሢ ዔቂሳኔ።

21 ‹ፑርቶ ዓሶም ኮሹሞ ባኣሴ› » ጋዓኔ፥ ታ ፆኦዛሢ።

ሙኡዚ ሃሾ ጎኔ ዳምቤ

1 ናንጊና ናንጋ ጎዳ፦ «ዑኡዞ ኔኤኮ ቆኦዙሙዋዖ
ዒላቴ! ታ ዴሮም ዔያቶኮ ዋይዞ ዒፂፆ፥ያይቆኦቤ
ማኣሮም ዔያቶኮ ጎሞ ኬኤዜ።

2ዔያታ ጋዓንቴ ታናኬላኬላ ኮዓኔ፤ ታኣኮ ጎይፆ ዔሪፃ
ዔያቶ ዎዛሳኔ፤ ቢያ ዎዴ ፂሉሞ ማዻያጉዲ ታና ዔያቶኮ
ፆኦዛሢ ዓይሢፆ ሃሺባኣ ዴሬጉዲ ታ ጊዳፓ ፒዜ ዎጌ
ዔያታ ሺኢቃኔ፤ ፆኦሲ ዔያቶ ባንሢ ዑካንዳጉዲ ናሽካያ
ማላኔ» ጋዓኔ።

3ዴራ፦ «ሃይሾ፥ ኑኡኒሙዖ ሃሾ ዳምቦ ኩንሣኔ፤ ኔኤኒ
ጋዓንቴ ኑና ዛጉዋሴ፤ ኔኤኒ ኑና ዛጉዋያታንቴ ዑፆ ኑኡኮ
ኑ ዓይጋ ሃያይዲ ላቢሴይ?» ጋዓኔ።
ናንጊና ናንጋ ጎዳ ማሃዖ፦ «ዒንሢ ሙዖ ሃሾ ዳምቦ

ኩንሣኬሎናዒንሢዒና ናሽኬባኮማዻኔ፤ ዒንሢኮማዾ
ማዻ ዓሶ ቢያ ዒንሢሜታሳኔ፤

4 ዒንሢኮ ሙዖ ሃሾ ዳምቦኮ ጋፓ ዑራና ጎሪንቲና
ማዔሢሮ ሚጪንቱዋዖ ኩቺ ሙሊ ዎሊ ዒንሢ ዱላኔ፤
ዬያ ማዺጋፓ ዒንሢ ሙዖ ሃሺ ሺኢቃ ሺኢጲፃ ሎ
ጫሪንጮይዳ ዋይዚንቱዋሴ።

5 ዒንሢ ሙዖ ሃሾ ዳምቦ ኩንሣ ዎዶና ዑፆ ዒንሢኮ
ዒንሢ ላቢሳኔ፤ ዒንሢና ዒንሢ ማጫሬጉዲ ሊካ
ሱኡዱንቂሳኔ፤ ቶኦካ ቢዲንሢ ዋሂ ሲዬ ፓቲሌያ ዒንሢ
ማኣዓኔ፤ ሙኡዚ ሃሺሢ ዳምቤኬ ዒንሢ ጋዓሢ ዬያዳ?
ታኣኒ ዬያጉዴሙዖ ሃሾ ዳምቦና ዎዛዻያ ዒንሢምማላ?

6 «ታኣኒ ዎዛዻ ሙዖ ሃሺፆ ዳምባ ሄርቂ
ዎይሦ ካኖ ቢራቶ ዒንሢ ዱኡዛንዳጉዲ፥ ዋኣፆ
ሱዞ ዒንሢ ቡላንዳጉዲ፥ ሄርቂንቲ ዎርቃ ዓሶ
ዒንሢ ቱኡዛፓ ኬሳንዳጉዲ፥ ቃንባሮዋ ቢያ ዒንሢ
ሜንሣንዳጉዲቱዋዓዳ?

7 ሙዖ ዒንሢኮ ናይዺንቴ ዓሶና ዎላ ዒንሢ
ጊሽታንዳጉዲ፥ ዎርቆ ቤሲባኣ ማንቃሢ ዒንሢኮ ማኣራ
ዒንሢ ዎይሣንዳጉዲ፥ ካላዼሢ ዒንሢ ማይሳንዳጉዲ፥
ዒንሢኮ ዑኬ ማዔ ዒጊኖይዳፓ ዒንሢ ዓኣፖ ካሮ
ሺርሹዋጉዲቱዋዓዳ?

8 «ዬያ ዒንሢ ማዼያታቴ ፖዓ ዒንሢኮ ፆርቃ ዓቢጉዲ
ፖዓንዳኔ፤ ዻቂንታ ዒንሢም ሩኡሪናሙካንዳኔ፤ ዒንሢም
ጌስቲ ዎጋሢ ዒንሢኮ ቤርታ ዓኣዻንዳኔ፤ ናንጊና ናንጋ
ጎዳኮ ቦንቻ ጊንፆ ዛሎና ማዒ ዒንሢ ካፓንዳኔ።

9 ዒንሢ ሺኢቃንዳኔ፥ ታኣኒያ ዒንሢኮ ሺኢጲፆ
ዋይዛንዳኔ፤ ማኣዳንዳጉዲ ዒንሢ ዒላታንዳኔ፥ ታኣኒያ
ዒንሢም ‹ሃይሾ ታ› ጋዓንዳኔ፤ ዒንሢ ሄርቂ ዎይሣ
ዎይሢፆ፥ ኬኤላና ዻዊሢንታ ጌኖ ጌኤዞዋ ዒንሢ
ሃሼያታቴ፥

10 ሙዖ ዒንሢኮ ናይዺንቴ ዓሶም ዒንሢ ጊሽኬቴ፥
ሜታዼ ዓሶም ሚጪንቲ ኮይሳ ባኮ ዒንጊ ዒንሢ
ሃውሺሴቴ፥ ፖዓ ዒንሢኮ ዹሞይዳ ፖዓንዳኔ፤ ዹማ
ዒንሢኮ ዓቢ ዹኡሲጉዲማዓንዳኔ።

11 ታኣኒ ቢያ ዎዴና ዒንሢ ዔኪ ዓኣዻንዳኔ፤
ሜሎ ቤዞይዳ ዒንሢ ኮዓ ባኮ ዒንጊሢና ታ ዒንሢ
ሃውሺሳንዳኔ፤ ሜጌፆዋ ታ ዒንሢኮ ዶዲሻንዳኔ፤ ዋኣሢ
ዑሾ ዔኤቢ ቱኮ ቤሲጉዲና ሚጩዋ ዓልቃ ዋኣሢጉዲ
ዒንሢማዓንዳኔ።

12ሚናቤርታ ዶዔማኣሮ ቢያ ዴራ ጊንሣማሂ ቤርታኣ
ቤዞይዳ ማዣንዳኔ፤ ዬያሮ ዒንሢ ‹ኬኤሎ ዲሮ ጊንሣ
ኮሻያና ዶዒ ዓኣ ማኣሮ ዓካሳ ዴሬ› ጌይንታንዳኔ።»

13 ናንጊና ናንጋ ጎዳ ሂዚ ጋዓኔ፦ «ታኣኮ ዱማዼ ሃውሾ
ኬሎይዳ ዒንሢ ባኣዚ ዳውሲሢና ታኣኮ ሃውሾ ኬሎ
ላኣሚሢፓ ዒንሢ ካፒንቴቴ፥ ታኣኮ ሃውሾ ኬሎ ‹ዎዛሳ
ኬሊ›፤ ናንጊና ናንጋ ጎዳኮኬሎዋ ‹ቦንቺንቴኬሊ›ዒንሢ
ጌዔያታቴ፤ ዒንሢ ኮዓ ባኮንታ ዒንሢ ሜቶንታ ኩንሣኒ
ዒንሢ ሼና ጋዓ ጎይፆ ዓኣዺፆ ሃሺ ታኣኮ ሃውሾ ኬሎ
ቦንቼያታቴ፥

14 ታና ናንጊና ናንጋ ጎዳና ዒንሢ ዎዛዻንዳኔ፤ ሳዖይዳ
ዼጌቤስካታዒንሢናንጊሻንዳኔ፤ዒንሢኮቤርታኣዓዳሢ
ያይቆኦቤም ታ ዻካልሴ ዓጮይዳፓ ጴዻ ሃኣኮና ታ ዒንሢ
ሚሻንዳኔ።» ሃያ ኬኤዜሢ ታና ናንጊና ናንጋ ጎዳኬ።

ፆኦሲ ማሊፆ ኬኤዛሢ ዴሮኮ ጎሞ ማዺፆ ማኬሢ

1 ናንጊና ናንጋ ጎዳ ዓሲ ዻቂሻኒና ዓሲኮ ሺኢጲፆ
ዋይዛኒ ባሺንቲባኣሴ።

2 ዒንሢኮ ዻቢንታ ዒንሢና ፆኦሲናኮ ባኣኮ ጌሊ
ጎኦቤኔ፤ ጎማኣ ዒንሢኮ ፆኦሲዳፓ ዒንሢ ዱማሴሢሮ
ሺኢጲፃ ዒንሢሲ ዋይዚንቱዋሴ።

3 ኩጫ ዒንሢኮ ሱጉሢና፥ ኬኤላ ዒንሢኮ ዻቢንቲና
ዒኢቴኔ፤ ዻንጋ ዒንሢኮ ሉኡዙሞ ጌስታኔ፤ ዒንዲርዛኣ
ዒንሢኮ ፑርታ ባኣዚ ኬሳኔ።

4 ፒዜ ዎጌ ኮዓይ ባኣሴ፤ ጌኤዞ ፔኤሲ ፒዜ ጎይሢና
ሺኢሻይ ባኣሴ፤ ፓሡዋ ባኣዚ ጉሙርቃኔ፥ ሉኡዙሞ
ጌስታኔ፤ ጌኔ ጎጳዺ፥ ዻቢንቲ ሾዓኔ።

5 ዔያታ ሾኦሺ ጱኡላ ሃጳኔ፤ ሻንጌ ፓቲሌ ዔያታ
ዴርጋኔ፤ ዬያ ጱኡሎ ሙዓ ዓሳ ሃይቃኔ፤ ቃንቂንታ
ጱኡሎይዳፓኣ ሾኦሺ ኬስካኔ።

6 ሻንጌ ፓቲሌ ዓፒላ ዹይሢም ማዑዋሴ፤ ዬያ ዓይጎ
ዓሲያ ዓፒላ ዹይሳኒ ዔኩዋሴ፤ ማዻ ዔያቶኮ ዻቢንቲ
ማዾኬ፥ ኩጫዔያቶኮ ጌኔ ማዾ ማዻያኬ።

7 ዔያታ ፔኤኮ ፑርቶ ማዾ ባንሢ ጳሽካኔ፤ ጌኤሺ
ዓሲኮ ሱጉሢ ላኣላኒ ሩኡራኔ፤ ዔያታ ማላ ማሊፃ ፑርታ
ማሊሢኬ፤ ባይዚሢና ሻሂሢ ዔያቶኮ ማዾኬ፤

8 ኮሹሞ ጎይሢ ዔያታ ዔሩዋሴ፤ ማዻ ዔያቶኮ
ፒዜቱዋያኬ፤ ዎቦ ማዔ ሃንቲሢ ዔያታ ሃንታሢሮ ዒኢና
ዓኣዻ ዓሲ ቢያ ኮሹሞ ዴንቁዋሴ።

ዴሮኮ ጎሞ ቡኡፂፆ
9ዴራ ሂዚ ጋዓኔ፦ «ፒዜ ዎጌ ኑኡም ባይቄኔ፤ ፂሉሞዋ

ኑ ባንሢ ዑኩዋሴ፤ ፖዒ ኑኡም ፖዓንዳጉዲ ኑ ኮዓኔ፤
ጋዓንቴ ቢያ ኑኡም ዹሜኔ፤ ዬያሮ ሻኔ ዹሚዳ ኑ ሃንታኔ።

10 ኩቻ ዓርቂ ዛጊ ኑኡኒ ሃንታኔ፤ ጎይፆዋ ኑኡኮ
ኑ ዓኣዻሢ ዓርቂ ዛጊ ዛጊኬ፤ ሳዓ ሃባርቴያጉዲ ዓቦ
ሮኦሮና ኑ ዹቂንታኔ፤ ዎልቆና ዓኣ ዓሶ ባኣካ ኑኡኒ ሃይቄ
ዓሲጉዲኬ።

11ኑኡኒቢያሢዲቤጎዖ ቦዖጉዲዖኦሌኔ፥ ዶኦሌጉዲያ
ኩኩቲ ዒናፓ ዬኤኬኔ፤ ፒዜ ዎጌንታ ዻቂንታኣ ኑ ዴንቃኒ
ካፔኔ፤ ዬይ ባካ ጋዓንቴ ኑ ኮራፓ ሃኪ ባይቄኔ።»

12 «ዻቢንታ ኑኡኮ ኔ ቤርታ ሚርጌ ማዔሢ ኑ ጎማ ኑ
ዑፃ ማርካዻኔ፤ ቢያ ዎዴ ኑ ዻቢንታኔ፤ ኑኡኮ ዻቢንቶዋ ኑ
ዔራኔ።

13 ናንጊና ናንጋ ጎዳይዳ ኑኡኮ ዓኣ ጉሙርቂንቲፆ
ፓጪሲሢና ዋይዚ ኑ ዒፄኔ፤ ኑ ፆኦዛሢ ኑ ሃሺ ጊንሢም
ኑ ዶጬኔ፤ ጌኔ ማዾና ዋይዚ ዒፂሢና ኑ ሚርጊሼኔ፤ ኑ
ዒኖይዳ ኑኡኒ ሱኬ ሉኡዙሞ ፔጋሲ ኬኤዜኔ።

14 ዬያሮ ፒዜ ዎጌ ኑ ጊዳፓ ሃኬኔ፤ ፂሉሞዋ ሃኬ
ዔቄኔ፤ ጎኑሞሙኪሄሉዋዖጎይፃዹቂንቲዓቴኔ፤ፒዙሞዋ
ኑ ኮራ ጌላኒ ዳንዳዒባኣሴ።

15 ጎኑሞ ባይቄኔ፤ ፑርታማዾ ሃሺ ፔና ካፔሢቡሪንታያ
ማዔኔ፤ ናንጊና ናንጋ ጎዳ ፒዜ ዎጌ ባኣሢ ዛጊ ዖዬኔ።

16 ዖኦኒያ ባኣሢ ዒ ዛጌኔ፤ ዒዛ ሺኢቃ ዓሲያ
ጴዺባኣሢሮ ዲቃቲ ሄርሼኔ፤ ዬያሮ ዒዛኮ ዎልቃ ዻቂንታ
ዒዛምዔኪሙኬኔ፥ዒዛፂሉማኬኤሊንቂዒዛዓርቄኔ።

17ፂሉሞዓዳዒዚዳዲዳማይንቶዖልዚዓንጋሞጉዲ
ማይንቴኔ፤ ዓውሲፆዋ ቶኦኪዳ ዓጎ ዓንጋሞጉዲ ዓጌኔ፤
ኮሜኮፂሢማኣዖማይንቴኔ፤ ዻጎዋዼኤፖኮኦቶጉዲዑፃ
ቃሲ ማይንቴኔ።

18 ዒዛ ዒፃ ዓሶይዳ ዻጋዺ፥ ዒዛኮ ሞርኮና ዓጮኮ
ዛጶይዳ ናንጋዞንሢና ኮሜ ኮፂ ዔያቶኮ ማዾ ጎይፆጉዴያ
ዔያቶም ዒንጋንዳኔ።

19ዢባሬዒሺሙካዲጲጉዲዒዚማዔሢሮዓባጌላ
ባንፆና ዓኣ ዴራ ናንጊና ናንጋ ጎዳኮ ሱንፆ፥ ዓባ ኬስካ
ባንፆና ዓኣዞንሢያ ቦንቾ ዒዛኮ ዒጊጫንዳኔ።»

20ናንጊና ናንጋ ጎዳ ፔኤኮዴሮም፦ «ፂዮኔና ጎሞፔኤኮ
ቡኡፃ ያይቆኦቤ ማኣሮም ዻቂንታሙካንዳኔ» ጋዓኔ።

21«ታዔያቶናዎላጫኣቃንዳጫኣቁማያዺኬ»ጋዓኔ፥
ናንጊና ናንጋ ጎዳሢ። «ኔ ጊዳዓኣ ታዓያና፥ ኔ ዻንጋ ታጌሤ
ቃኣላ፦ ሃናፓ ዓርቃዖ ናንጊና ናንጊ ሄላንዳኣና ኔ ዻንጋፓ፥
ኔ ናኣቶ ዻንጋፓ፥ ዔያቶ ዜርፆ ዻንጋፓኣ ቢያ ባይቃዓኬ»
ጋዓኔ፥ ናንጊና ናንጋ ጎዳሢ።

60
ዬሩሳላሜ ሃጊ ቦንቺንታንዳ ቦንቾ

1ዬሩሳላሜ!
ፖዓ ኔኤኮሙኬሢሮ ዔቂጋፓ ፖዒሤ፤
ናንጊና ናንጋ ጎዳኮ ቦንቻ ኔ ጊዳ ፖዓኔ።

2 ሳዖ ቢያ ዹሚ፥ ሻኔ ዹሚያ ሜሌ ዴሮ ካንቃንዳኔ፤
ጋዓንቴ ናንጊና ናንጋ ጎዳ ኔ ጊዳ ፖዓንዳኔ፤
ዒዛኮ ቦንቻ ኔኤም ፔጋዺ ጴዻንዳኔ።

3ሜሌ ዴራ ሃንጋ ኔኤኮ ፖዖ ባንሢ
ካኣታኣ ኔኤኮ ፆርቂ ኬስኬ ዓቦ ባንሢሙካንዳኔ።

4ዼጊ ጌዒጋፓ ኔኤኮ ኮይሎይዳ ዓኣ ባኮ ዛጌ!
ቢያሢ ቡኪንቲ ኔ ባንሢሙካንዳኔ፤
ዓቲንቆ ናኣታ ኔኤኮ ሃኬ ዓጪዳፓ ዬዓንዳኔ፤
ዉዱሮ ናኣታኣ ኔኤኮ ሾኦጴይዳ ቃልሲንቲ
ሙካንዳኔ።

5 ኔኤኒ ዬያ ዛጊጋፓ ዎዛናሙስታንዳኔ፤
ዼኤፖ ባዞይዳፓ ጴዻ ዓንጆና
ዴሮይዳፓ ጴዻንዳ ቆላኣ ኔኤሮ ማዓንዳሢሮ
ዒናፓ ማዔሚርጌ ዎዛ ኔኤኒ ዎዛዻንዳኔ።

6ሚኢዲያሜና ዔፖ ዓጮናፓ
ሙካ ጋኣላሢ ሳዖ ኔኤኮ ኩማንዳኔ፤
ዎርቄንታ ዑንጆንታ ዔኪ ሳኣባ ዓጮይዳፓ

ሙኬ ዓሳ ቢያ
ናንጊና ናንጋ ጎዳ ዼጊ ጌዔ ዑኡሲና ጋላታንዳኔ።

7 ቄዳሬ ጌይንታ ዓጮኮማራታ ቢያ ኔ ባንሢሙካንዳኔ፤
ኔባዮቴ ዓጮይዳ ዓኣ ዓዶ ማራታ ሚቺ ዒንጎ
ዒንጊፆም ማዓንዳኔ፤

ዒንጊፆ ታኣም ሺኢሾ ቤዞይዳ ታና ዎዛሳ ዒንጊሢ
ማዓንዳኔ፤

ቦንቺንቴያ ማዔ ታኣም ዱማዼ ማኣሮ ታኣኒ
ሚዛጲሳንዳኔ።

8ዶኦላ ፔኤኮ ማኣሮ ባንሢ ባራናሢጉዲ
ሻኣሬያ ሴካ ሃንጋ ሃንታሢጉዲ
ዬንሢ ሃንታዞንሢ ዖናንሢዳይ?

9ዒዚ ኔና ቦንቺሴሢሮ
ናንጊና ናንጋ ጎዳ ማዔ ኔ ፆኦዛሢ ሱንፆና
ዒስራዔኤሌኮ ዱማዼሢ ቦንቻኒ
ኔኤኮ ናኣቶ ሃኬ ዓጮይዳፓ
ዔያቶኮ ቢሮና ዎርቆና ዎላ ዔኪሙካኒ
ዋኣፆ ሳዞ ዓጮንታ ቴርሴሴኮ ዋኣፆ ካኣሚሎንታ
ቤርታዺ ጊኢጊ ካፓኔ።

10ታኣኒ ታ ዻጎና ሜቶ ኔና ሄሊሴኔ፤
ሃሢ ጋዓንቴ ታኣኒ ኔኤምሚጪንታንዳኔ፤
ሜሌ ዓጮዴራኬኤሎዲፆ ኔኤኮ ጊንሣ ኮሻንዳኔ፤
ዔያቶኮ ካኣታኣ ኔኤም ማዻንዳኔ።

11 ኔኤኮ ጌሎ ካራ ቢያ ዎዴ ቡሊንቴያ ማዓንዳኔ፤
ሮኦሮታቴያ ዋኣንቶ ፔቴታዖ ዎዺንታዓኬ፤
ዬይ ያዺ ማዓንዳሢ ዴሮኮ ቆሎንታ
ዲዒንቴ ካኣቶንታ ዔኪ ዬዒ ጌልዛኒኬ።

12 ኔኤም ዓይሢንቲ ማዹዋ ዴሮና ካኣቶና ጋዓንቴ ጋፒ
ባይቃንዳኔ።

13ታኣኮ ጌኤዦማኣራ ዓኣ ቤዞ ሚዛጲሳኒ
ሊባኖኦሴ ዓጮኮ ቦንቾ ማዔ ዚቢቆንታ
ዴኤሎይዳ ዓኣ ዓስታ ጌይንታ ሚፆንታ ዚቢቆንታ
ዔያታ ኔኤም ዔኪሙካንዳኔ፤
ታኣኒያ ታኣኮ ቶካ ሄርቃ ቤዞ ቦንቻንዳኔ።

14 ኔና ሄርቂ ዎይሣ ዓሶኮ ዜርፃ ኔ ባንሢሙካንዳኔ፤
ቦንቾ ዔኤሊሢያ ኔና ዔኤላንዳኔ፤
ኔና ቶኦቼ ዓሳ ቢያ ኔኤኮ ቶኮ ዴማ ጉምዓታንዳኔ፤
ዔያታ ኔና፦ «ዒስራዔኤሌኮ ዱማዼ፥ ናንጊና ናንጋ
ጎዳ ካታሞ ፂዮኔ!» ጋዓንዳኔ።

15 «ሃያኮ ቤርታ ሃሺንቴያና ዒፂንቴያ

ዓይጎ ዓሲያ ኔጊዴና ዓኣዹዋያ ኔ ማዔያታቴያ
ናንጊና ሄርሺንቶያናሙካ ሾይንቶኮ ቢያ
ዎዛ ቤሲ ታ ኔና ማሃንዳኔ።

16 ናይ ፔኤኮ ዒንዶ ዻንፆ ዻንቃሢጉዲ
ኔ ናኣታ ዴሮንታ ካኣቶንታኮ ቆሎ ዔኪ
ዔያቶሮ ማሃንዳኔ፤
ኔኤኒያ ታኣኒ ናንጊና ናንጋ ጎዳ፥ ኔና ዓውሳሢታሢ
ያይቆኦቤኮዋ ዼኤፖ ፆኦዛሢማዔሢዔራንዳኔ።»

17 «ታኣኒ ሞኦኖ ዓንጎ ቤዞ ዎርቄ
ዓንጎ ቤዞ ቢራ ዓንጊ
ሚፆ ቤዞ ሞኦና ዓንጊ
ሹጮቤዞ ዓንጊ ዔኪሙካንዳኔ።
ኮሹሞ ዓዳ ኔና ዎይሣ ቢቲ ማሂ
ፂሉሞ ዓዳ ኔኤኮ ሱኡጌ ማሂ ታ ጌሣንዳኔ።

18 ሃካፓ ሴካ ሳዖይዳ ኔኤኮ ዋይዚ ዒፂሢ ዑኡሲ
ኔኤኮ ዛጶይዳ ባይሲንታ ሃንጎ ሻሂንቲሢ
ዋይዚንታዓኬ፤

ጋዓንቴ ኬኤሎዲሮ ኔኤኮ ኔ ‹ዻቂንታ›
ኬኤሎ ዲሮ ካሮዋ ‹ጋላታ› ጌይ ኔ ሱንሢ
ጌሣንዳኔ።»

19 «ሃካፓ ሴካ ሮኦሮና ዓቢ ኔኤም ኮይሱዋሴ፤
ዋኣንቶ ዓጊኒ ኔኤም ፖዓዓኬ፤
ጋዓንቴ ናንጊና ናንጋ ጎዳ ኔኤኮ ፖዓሢ
ፆኦዛሢያ ኔኤኮ ቦንቾ ማዓንዳኔ።

20 ናንጊና ናንጋ ጎዳ ኔኤም ፖዔ ጎይሣ ናንጋንዳሢሮ
ዓባ ኔኤኮ ፔቴታዖ ጌላዓኬ፥ ዓጊናኣ ፖዒፆ ሃሻዓኬ፤
ኔኤኮ ሜታሢ ዎዳ ጋፓንዳኔ።

21ዴራ ኔኤኮ ፂሎ ማዓንዳኔ፤
ዓጬሎዋ ናኣናና ዔያቶሮ ማሂ ዻካላንዳኔ፤
ታና ዔያታ ጋላታንዳጉዲ ታኣኒ ዔያቶ ማዤኔ፤
ታኣኒ ዔያቶ ባቃልሲ ቱኬያኬ።

22 ኔኤኮ ዻካ ፃጲማዔዞንሢሚርጌሺያና ፓይዲንታ ዴሬ
ማዓንዳኔ፤

ቢያፓ ጋፒንሢ ላኣፓ ማዔዞንሢ ዎልቄና ዓኣ ካኣቶ
ማዓንዳኔ፤

ታኣኒ ናንጊና ናንጋ ጎዳ ዬይ ዎዳ ሄላዛ
ዬያ ሩኡሪና ማዺ ኩንሣንዳኔ» ጌዔኔ።

61
ዻቂንታ ዛላ ኬኤዛ ኮሺ ሃይሴ

1 ናንጊና ናንጋ ጎዳኮ ዓያና ታኣና ዓኣኔ፤
ማንቆ ዓሶም ኮዦ ሃይሶ ታ ኬኤዛንዳጉዲ
ዒዚ ታና ዶኦሚ ቲሽኬኔ፤
ዒና ሜቄዞሢ ታ ኮኦላንዳጉዲ
ዲዒንቲ ዔውቴ ዓሶም ዓይላታፓ ኬስኪሢ
ቱኡቲ ዓኣ ዓሶም ቡሊንቲሢ
ሃይሴ ታ ኬኤዛንዳጉዲ ዒ ታና ዳኬኔ።

2 ናንጊና ናንጋ ጎዳኮ ማኣሪፆ ሌዖና
ኑ ፆኦዛሢ ኮሞ ኮፃንዳ ኬሎ ዛሎዋ ታ
ኬኤዛንዳጉዲ

ዬኤካ ዓሶ ቢያ ታ ዶዲሻንዳጉዲ
3 ፂዮኔይዳ ዖያ ዓሶም ኮይሳ ባኮ ዒንጋንዳጉዲ

ዲቢንፆ ቤዛ ሚዛጶ ቶኦካ ዓጎ ባኮ ታ ዔያቶም
ዓጋንዳጉዲ

ዬኤፖ ቤዛ ዎዛሳ ዛይቶ ቲዦ ዔያቶ ቶኦካ ታ
ዋሃንዳጉዲ

ዖያ ዓያኖ ቤዛ ጋላታ ዓይኑሞ ታ ዒንጋንዳጉዲ ዒዚ
ታና ዳኬኔ።

ዔያታ ዒዛኮ ቦንቾ ፔጋሳያ ማዓንዳጉዲ
«ናንጊና ናንጋ ጎዳ ቱኬ ፂሎ ሻኣቢ» ዔያታ
ጌይንታንዳኔ።

4ዔያታ ሚና ዶዒ ሻሂንቴ ካታሞ ማሂ ማዣንዳኔ፤
ቤርታዺ ጋፒ ባይቄ ባኮ ጊንሣ ዔያታ ኮሻንዳኔ፤
ኬስኬ ኬስኬ ሾይንቶና ሻሂንቴ ካታሞ ዔያታ
ዓካሳንዳኔ።

5ሜሌ ዓጫፓሙኬ ዴራ ዒንሢኮ ቆልሞ ሄንቃንዳኔ፤
ጎዦዋ ዒንሢኮ ዔያታ ጎሽካንዳኔ፤
ዎይኖዋ ዔያታ ኮሺ ኮሺ ካፓንዳኔ።

6 ዒንሢ ጋዓንቴ «ናንጊና ናንጋ ጎዳኮ ቄኤሶ»
ጌይንታንዳኔ፤

ዓሳኣ ዒንሢ «ፆኦሲምማዻዞንሢ» ጋዓንዳኔ፤
ዴሮኮ ቆሎ ዔኪ ዒንሢ ዎዛዻንዳኔ፤
ዔያቶ ዖርጎቼ ባኮ ዒንሢሮ ማሂጋፓ ዒንሢ
ቦንቺንታንዳኔ።

7ታ ዴራ ቦርሲንቴ ቤዞ ጳንጬ ቦንቾ ዴንቃንዳኔ፤
ዻውሲንቴ ቤዞዋ ዔያቶም ዒንጊቴ ባኮና
ዎዛዻንዳኔ፤

ዔያቶኮ ቤርታኣ ሳዖፓ ጳንጬማዔ ሳዓ ዔካንዳኔ፤
ናንጊና ናንጋ ዎዛኣ ዔያቶም ማዓንዳኔ።

8ታኣኒ ናንጊና ናንጋ ጎዳ ፒዜ ዎጌ ናሽካኔ፤
ቡሪሢና ፑርታ ማዾ ታ ዒዒፃኔ፤
ዔያታ ማዼሢ ዛሎ ዔያቶም ኮይሳሢጉዴያ
ዒንጋንዳኔ፤

ዔያቶና ዎላ ናንጊና ናንጋጫኣቁሞ ታጫኣቃንዳኔ።
9ዔያቶኮ ዜርፃ ካኣቶና

ናኣታኣ ዔያቶኮ ዴሮ ባኣካ ዔርቴያ ማዓንዳኔ፤
ዛጋ ዓሳ ቢያ ናንጊና ናንጋ ጎዳ ዔያቶ ዓንጄያታሢ
ዔራንዳኔ።

10ታኣኒ ናንጊና ናንጋ ጎዳና ኮሺ ዎዛዻኔ፤
ሼምፓሢ ታኣኮ ፆኦዛሢና ዎዛዻኔ፤
ዑኡታሢ ፔና ኮሻኒ ዓፒላ ቶኦካ ማራሢጉዲ
ዑኡቴላ ፔኤኮ ሚዛጶ ፓልማሢና ፓልሚንታሢጉዲ
ዻቂንታ ዓፒላ ታና ዒ ማይሴኔ፤
ፂሉሞ ማኣዖዋ ዒ ታ ዑፃ ቃሲ ቃሲ ኩሌኔ።

11 ሳዓ ዔኤቢ ባቃልሳሢጉዲ
ቱኮ ባኣዚ ቱኮ ጎዣ ዱማዱማሚፆ ዑጊሳሢጉዲ
ናንጊና ናንጋ ጎዳ ፂሉሞንታ ጋላታንታ
ዴሮፓ ቢያ ዓልቃንዳጉዲማሃንዳኔ።

62
ፂዮኔኮ ዓኮ ሱንፆ

1ዒዞም ዎጊንታንዳ ዎጋ ሳዓ ካሪሢጉዲ ፖዓንዳኣና
ዻቂንታ ዔኤታ ኩሻጉዲ ፖዒሳንዳያ ሄላንዳኣና
ታኣኒ ፂዮኔ ዛሎ ዚቲ ጋዓዓኬ፤
ዬሩሳላሜ ዛሎዋ ማሊፆ ሃሺ ሃውሻዓኬ።

2ዴራ ኔኤም ዎጊንታ ዎጎ፥ ካኣታኣ ቦንቾ ኔኤኮ ዛጋንዳኔ፤

ናንጊና ናንጋ ጎዳ ኔኤም ጌሣ ዓኮ ሱንፆና ኔኤኒ
ዔኤሊንታንዳኔ።

3 ኔኤኒ ናንጊና ናንጋ ጎዳኮ ኩጮይዳ ዓኣ
ካኣታ ቶኦካ ዓጋ ቦንቾ ባኮጉዲማዓንዳኔ።

4 ሃካፓ ሴካ ኔ «ሃሺንቴዞ» ጌይ ዔኤሊንታዓኬ፤
ሳዓኣ ኔኤኮ «ጉሪ ቤሲ» ጌይንቲንዱዋሴ፤
ኔኤኒ ዔኤሊንታንዳ ዓኮ ሱንፃ፦
«ናንጊና ናንጋ ጎዳ ኔኤና ዎዛዻኔ» ጌይንታያ
ማዓንዳኔ፤

ሳዔላኣ ኔኤኮ «ዓኒ ዓኣያ» ጌይንታንዳኔ፤
ናንጊና ናንጋ ጎዳ ኔኤና ዎዛዻንዳኔ፤
ሳዔላ ኔኤኮ ዓኒ ዓኣ ላኣሊጉዲማዓንዳኔ።

5ዼጌ ኩሙሢዉዱሮ ናይ ዔኪ ዑኡታዻሢጉዲ
ኔኤኮ ናኣታ ኔና ዔካንዳኔ፤

ዑኡታሢ ዑኡቴሎ ዔኬሢሮ ዎዛዻሢጉዲ
ፆኦሲ ኔኤና ዎዛዻንዳኔ።

6ዬሩሳላሜ! ኔኤኮኬኤሎዲፆዑፃ ካፓ ዓሶ ታ ዴይሤኔ፤
ሮኦሮንታ ዋኣንቶንታ ፔቴታዖ ዔያታ ዚቲ ጋዓዓኬ፤
ዒንሢ ናንጊና ናንጋ ጎዳ ሺኢቃዞንሢ
ሃውሺ ዚቲ ጌይፖቴ።

7ዬሩሳላሜ ዒ ጊንሣ ማዣንዳያ ሄላንዳኣና
ዓጮ ቢያይዳ ዔርቴ ካታማ ዒዞ ዒ ማሃንዳያ
ሄላንዳኣና

ሃውሹዋዖ ዒዛም ኬኤዙዋቴ።

8 ናንጊና ናንጋ ጎዳ ፔኤኮ ዎልቄና ቢታንቶና ሂዚ ጌዒ
ጫኣቄኔ፦

«ሃካፓ ሴካ ሃኣኮ ኔኤኮ ሞርካ ሙዓንዳጉዲ ታ
ዒንጋዓኬ፤

ኔኤኒ ላቤዎይኖዑዦኔኤኮሜሌዓጫፓሙኬዓሳ
ዑሽካንዳጉዲ ታ ማሃዓኬ።

9 ጋዓንቴ ኮና ዔያታ ዋሄ ሃኣኮ ፔኤሮሙዒ
ታና ናንጊና ናንጋ ጎዳ ጋላታንዳኔ፤
ዎይኖ ቲቂ ዔኪ ኮሼ ዎይኖ ዑዦ ዔያታ ፔኤሮ
ዓሳ ቡካ፥ ታኣም ዱማዼ ጶኦካ ዑሽካንዳኔ።

10ጌሎዲሮ ካሮ ባንፆና ዓኣዹዋቴ፤
ዓሶም ጎይፆ ጊኢጊሹዋቴ፤
ዳልጎ ጎይፆዋ ኮሹዋቴ፤
ሹጮዋ ቡጊ ኬሱዋቴ፤
ባንዴሮዋ ዴሮም ዼጊዲ ሱፁዋቴ።»

11 ናንጊና ናንጋ ጎዳ ዓጮምቢያ፦
«ዓውሳሢ ኔኤኮሙካኔ፤
ማዼሢ ዛሎ ዓሶምዒዚጪጋንዳያና ዒንጋንዳ ባኮ
ዔኪ ዬዓኔ

ጌዒ ፂዮኔ ዉዱሮ ናዔሎምኬኤዙዋቴ» ጌዔኔ።
12ዬኖ ዎዶና ዔያታ፦ «ፆኦሲምዱማዼ ዴሬ፤

ናንጊና ናንጋ ጎዳ ዓውሴዞንሢ» ጌይንታንዳኔ፤
ኔኤኒ ኮይንታያ፥ ሃካፓ ሴካ ሃሺንቱዋ ካታማ
ጌይንታንዳኔ።

63
ፆኦሲኮ ባሺፆና ዓውሳ ዎልቆና

1 ሃይ፥ ዔዶኦሜ ዓጫ ዓኣ ባሶራ ካታማፓ ዼኤፖ ዞቄ
ዖዶዞ ማኣዓሢ ማይንቲ ሙካሢ ዖናዳይ? ሃይ ዼኤፖ
ዎልቆና፥ ጊንሣ ሃሣ ዲቃሢ ሄርሺሳ ማኣዓሢ ማይንቲ

ሙካሢ ዖናዳይ? «ፂሉሞና ጌስታያ፥ ዻቂሻኒያ ዎልቃ
ዓኣሢ፥ ታና ናንጊና ናንጋ ጎዳኬ።»

2 «ኔኤኮ ማኣዓሢ ዎይኖ ሄርቂ ጩኡጳ ዓሶ
ማኣዓሢጉዲ ዓይጋ ዞቄይ?»

3 ናንጊና ናንጋ ጎዳ ሂዚ ጌዒ ማሃኔ፦ «ታኣኒ ታኣሮ
ሌሊ ዴሮ ቢያ ዎይኖጉዲ ሄርቄኔ፤ ዬያ ታኣኒ ማዻ ዎዶና
ዴሮይዳፓ ታኣና ዎላ ዖኦኒያ ባኣሴ፤ ታኣኒ ታኣኮ ዻጎና
ዔያቶ ሄርቄኔ፤ ታኣኮ ዱማ ዱማ ባይዛ ባኮና ታ ዔያቶ
ጋኣጬኔ፤ ዬማና ዔያቶኮ ሱጉፃ ዓፒላ ታኣኮ ፑኡኪንቴኔ።

4 ታኣኒ ኮሞ ኮፃንዳ ኬሊ ሜንሤኔ፤ ታኣኒ ታኣኮ ዴሮ
ዓውሳንዳ ዎዴ ሄሌኔ።

5 ታኣኒ ታኣኮ ኮሮ ዛጋንቴ ታና ማኣዳንዳይ ዖኦኒያ
ባኣሴ፤ ዬያሮ ዲቃቲ ታኣኒ ሄርሼኔ፤ ታኣኮ ዼኤፖ ዻጎና
ታኣኒ ታኣሮ ሌሊ ዖሊ ባሼኔ።

6ዓሶ ታኣኒ ታ ዻጎና ዓኪ ኬኤሬኔ፤ ታኣኮ ዼኤፖ ዻጎ ታ
ዔያቶ ዔርዜኔ፤ ዔያቶኮ ሱጉፆዋ ሳዖይዳ ታኣኒ ላኣሌኔ።»

ናንጊና ናንጋ ጎዳ ዒስራዔኤሌ ዓሶ ሚጪንቴሢ
7 ናንጊና ናንጋ ጎዳኮ ኮሹሞ

ዒዚ ኑኡምማዼ ባኮ ቢያ
ዒዛኮ ጋላቲሳ ማዾ
ዒዛኮ ናሹሞና ኮሹሞሚርጉሞጉዴያ
ዒስራዔኤሌማኣሮም ዒማዼ ባኮ
ሂዮ ዒ ማዼ ኮዦ ባኮ ታኣኒ ኬኤዛንዳኔ።

8 ናንጊና ናንጋ ጎዳ፦ «ጎኔና ዔያታ ታ ፃጲና ሉኡቁዋ
ታኣኮ ዓቲንቆ ናኣቶኬ» ጌዔኔ። ዔያቶ ዒዚ ዓውሳሢ
ማዔኔ።

9 ዔያቶኮ ሜታሢ ዎዶና ቢያ ዒዚ ሜታዼኔ፤ ዒዛኮ
ቤርታ ዔቃ ኪኢታንቻሢ ዔያቶ ዓውሴኔ፤ ዒ ፔ ናሹሞና
ፔማኣሪፆና ሄሊዔያቶማሂ ሻንቄኔ፤ሚናዔያቶዒ ሳዓፓ
ዔኪ ኬዴኔ።

10 ጋዓንቴ ዔያታ ዒዛም ዋይዞ ዒፂ ጌኤዦ ዓያኖዋ
ዖዪሴኔ፤ ዬያሮ ዒዚ ዔያቶ ባንሢ ሺሪ፥ ፔኤሮ ዔያቶ ዒ
ዖሌኔ።

11ዬካፓ ዴራ ናንጊና ናንጋ ጎዳ ዓይላሢ፥ ሙሴ ናንጌ
ዎዶ ማሊ ጶቂሥሢና ሂዚ ጌዔኔ፦ ዒዛኮ ቆልሞ ሄንቃ
ሱኡጎና ዎላ ባዛፓ ዔኪ ኬሴሢ ዓንካ ዓኣይ? ፔኤኮ
ጌኤዦ ዓያኖዋ ኑ ባኣካ ማሄሢ ዓንካ ዓኣይ?

12ዒዛኮቦንቺንቴዼኤፖዎልቆሙሴናዎላዒማሄኔ፤
ዒዛኮ ናንጊና ናንጋ ሱንሢ ማዓንዳጉዲ ዋኣፆ ዔያቶኮ
ቤርታ ዒ ፓቄኔ።

13 ፓራ ቦኦሊዳ ሃንታያጉዲ ዔያቶ ዒ ዼኤፖ ዋኣፆ
ቁልቦና ዔኪ ፒንሤኔ፤ ዬያሮ ዔያታ ዹቂንቲባኣሴ።

14 ዶኦጫዻ ቤሲና ዓኣዻ ቆልሞጉዲ ናንጊና ናንጋ
ጎዳኮ ዓያና ሃውሺሢ ዔያቶም ዒንጌኔ፤ ዒዛኮ ሱንፃ
ቦንቺንታንዳጉዲ ዴሮ ዒዛሲ ዒ ዬያይዲ ዔኪ ዓኣዼኔ።

ማኣሪሢና ማኣዶና ዴንቃኒ ሺኢቂንቴ ሺኢጲሢ
15 ናንጊና ናንጋ ጎዳሢዮ! ኔኤኮ ዱማዼ ቤዞና

ቦንቺንቴ፥ ኔኤኒ ናንጋ ጫሪንጫፓ ሊካ ዛጌ፤ ኔኤኒ ሌሊ
ካኣሽኪንታኒኮዓማሊፆንታዎልቆንታኔኤኮዓንካዓኣይ?
ኔኤኮ ኮሹሞ ማሊፆንታ ሚጪንቲፆንታ ዎካዳዖ? ዬንሢ
ኑ ኮራፓ ሃኬኔ።

16 ዓብራሃሜ ኑና ዔሪባኣያታቴያ፥ ዒስራዔኤሌ ዓሳ
ኑና ማሊ ጶቂሢባኣያታቴያ ኔኤኒ ኑኡኮ ዓዶኬ፤ ናንጊና

ናንጋ ጎዳሢዮ! ኔ ኑ ዓዳሢኬ፤ ሚናኣፓ ዓርቃዖ ኑና
ዓውሳሢ ኔ ሱንፆኬ።

17 ናንጊና ናንጋ ጎዳሢዮ! ኔኤኒ ዓይጎሮ ኔ ጎይፆ ኑና
ዻቢሴይ? ኔና ኑ ዒጊጩዋጉዲያ ዒኖ ኑኡኮ ኔ ዓይጋ
ባይዜይ? ኔ ዓይሎሮ ጌዒ፥ ኔ ዴኖሮዋ ጌዒጋፓ ሃዳራ ኑ
ባንሢ ማዔ።

18ዻካ ዎዴምሌሊ ኔኤኮ ጌኤዦማኣራ ኔኤምዱማዼ
ዴሮሮ ማዔኔ፤ ሃሢ ጋዓንቴ ኑኡኮ ሞርካ ዒኢካ ጌሌኔ።

19 ኑኡኒ ኔኤና ቆሊንቲባኣያና ኔ ሱንፆና ዔኤሊንቲባኣ
ፃጲጉዲማዔኔ።

64
1ጫሪንጮ ኔኤኒ ዳርዚ ኬዴቴ ዓይጎ፤ ዹካ ኔ ቤርታ

ዓጊፄቴ ዓይጎ፤
2 ሻርሻ ታሚዳ ዔኤቲ ዋኣሢ ፔንቲሳሢጉዲ ኔኤኮ

ሱንፃ ሞርኮም ዔርታንዳጉዲ ኬዴ፤ ካኣታኣ ኔ ቤርታ
ጎጋይቃንዳጉዲማዼ።

3ሃያኮቤርታ ኔኤኒሙኪኑኡኒማሊባኣባኣዚሚርጌና
ዒጊቻያ ማዔ ባኮ ማዼ ዎዶና ዹካ ኔና ዛጊ ዒጊቹሞና
ዓጊፄኔ።

4 ሚናፓ ዓርቃዖ ኔና ጉሙርቃ ዜርፆም ዬያ ቢያ
ዲቃሣ ዓኮ ባኮ ማዼ ፆኦሲ ኔ ጊዳፓ ዓቴም ሜሌ
ዋይዚንቲባኣሴ፤ ጴዺያ ጴዺባኣሴ።

5 ኔኤኮ ጎይፆ ማሊ ጶቂሢ ኔ ማሊፆ ዎዛና ማዺ
ኩንሣዞንሢኔኤኒማኣዳኔ፤ ኔማሊፆፓዻቢንቲኬዞኑኡኒ
ዓርቄ ዎዶና ኔኤኒ ኑና ጎሬኔ፤ ዓካሪ ኑኡኒ ዎዲ ዻቃኒ
ዳንዳዓንዳይ?

6 ኑኡኒ ቢያሢ ጎሜና ዒኢቴኔ፥ ፂሉማኣ ኑኡኮ ኪንቄ
ቱርጫጉዲማዔኔ፤ ኑኡኮ ጎሞሚርጉማፓዔቄያናዢባሬ
ዲኢኒሻ ዒላሺጉዲ ኑ ማዔኔ።

7 ኔኤኒ ማኣዳንዳጉዲ ኔና ሺኢቃ ዓሲ ባኣሴ፤ ኔኤም
ጉሙርቂንታያ ማዓኒ ማላያኣ ባኣሴ፤ ዬያሮ ዓኣፖ ካሮ
ኑኡፓ ኔኤኒ ሺርሼኔ፥ ኑ ጎሞሮዋ ኑና ኔ ሃሼኔ።

8 ያዺ ማዔያታቴያ ናንጊና ናንጋ ጎዳሢዮ! ኔኤኒ ኑኡኮ
ዓዶኬ፤ ኑኡኒ ዢኢጮ ዓጮማዓዛ ኔ ኑና ማዣሢኬ፤ ኑና
ቢያሢ ኔ ኩጫማዤያኬ።

9 ናንጊና ናንጋ ጎዳሢዮ! ኔኤኒ ዑሣ ዓኣዼ ዻጋዺፖ፤
ኑኡኮ ጎሞዋ ናንጊና ዓርቂ ዴዒፖ፤ ኑኡኒ ቢያሢ ኔ ዴሬ
ማዔሢማሌ።

10 ኔኤኮ ዱማዼ ካታማ ዓሲ ናንጉዋ ዳውሌ ማዔኔ፤
ፂዮኔያ ዒማጉዲ፥ ጊንሣ ሃሣ ዬሩሳላሜያ ፔጌ ማዔኔ።

11ኑኡኮቤርታዓዶንሢ ኔና ጋላቴ፥ዱማዼያና ቦንቺንቴ
ጌኤዦ ማኣራ ኑኡኮ ታሚና ሚቺንቴኔ፤ ሚዛጲ ማዒ ዓኣ
ቤዛኣ ቢያ ኑኡኮ ዶዒ ባይቄኔ።

12 ናንጊና ናንጋ ጎዳሢዮ! ዬይ ቢያ ማዓዛ ኔ ኑ ባንሢ
ሺሩዋዓዳ? ኔኤኒ ዚቲዮ ጌዒ ዑሣ ዓኣዼ ሜቶይዳ ኑና
ጌጌልዛ?

65
ፆኦሲ ዎጋ ዎጎንታ ዓውሳ ዓውሲፆንታ

1 ናንጊና ናንጋ ጎዳ ሂዚ ጋዓኔ፦ «ታና ዖኦጪባኣ ዓሶሞ
ታ ፔጋዼኔ፤ ታና ኮዒባኣዞንሢም ታ ጴዼኔ፤ ታና ካኣሽካኒ
ኮዒባኣ ዴሮም ‹ዮኦ፥ ታኣኒ ሃይካኬ› ጌዔኔ።

2 ፔኤኮ ፑርቶ ማሊፆ ጊንፆ ዓኣዺ ኮሺ ማዔ ጎይፆ
ሃንቱዋ፥ ዋይዞዋ ዒፃ ዴራ ታ ባንሢሙካንዳጉዲ ሮኦሮ
ጉቤ ኩጮ ታኣኒ ዔያቶም ቤኤዜኔ።

63:3 ዮሃ. ፆፔዻ 14፡20፤ 19፡13፤ 15። 63:5 ዒሲ. 59፡16። 63:12 ኬሲ. ማፃ 14፡21። 64:4 1ቆሮ. 2፡9። 65:1 ሮሜ 10፡20።
65:2 ሮሜ 10፡21።

3ዬይ ዓሳዔቦ ቱኮ ጎዦ ጋራሜሌ ፆኦዞምዒንጎ ባኣዚ
ሺኢሺሢና፥ ጊንሣ ሃሣ ዢኢጮ ዓጮና ኮሺንቴ ቤዞይዳ
ዑንጆጩቢሺሢና ታና ዻጋሳያኬ።

4 ዬያጉዲ ሃሣ ዔያታ ዱኡፒ ቤስካ ዴዓያ፥ ዓኣሺንቴ
ቤሲዳ ዋኣንቶ ዎርቃያ፥ ጉዱንሢ ዓሽኪሙዓያ፥ ዔያቶኮ
ዖቶ ጋራ ዒኢቴ ዓሽኮ ዋኣፆ ጌሣያኬ።

5 ዔያታ ፔና ‹ኑኡኒ ዱማዼያ ማዔሢሮ ኑ ባንሢ
ዑኪፖቴ!› ጋዓኔ፤ ዬይ ባካ ሮኦሮ ጉቤ ታሚጉዲ ዔኤታ
ታኣኮ ዼኤፖ ዻጎ ዔቂሳኔ።

6 «ዬይ ታ ቤርታ ፃኣፒንቲ ዓኣኔ፤ ጎኔና ጉቤ ታ ዔያቶም
ማሂጪጋንዳኣፓዓቴም ዚቲ ጋዓዓኬ።

7 ዔያቶ ጎሞንታ ዔያቶኮ ዓዶንሢ ጎሞንታሮ ታ
ኮሜ ኮፃንዳኔ፤ ዹኮ ዑፆይዳ ዒንጎ ባኮ ሜሌ ፆኦዞም
ሺኢሼሢሮ፥ጌሜሮዑፆይዳታናዔያታጫሽኬሢሮዔያታ
ማኬባኮናዔያቶምማኪንታንዳኔ፤ዔያታማዼማዾጉዴያ
ዔያታ ዔካንዳኔ» ጋዓኔ ናንጊና ናንጋ ጎዳሢ።

8 ናንጊና ናንጋ ጎዳ ሂዚ ጋዓኔ፦ «ዎይና ዓሚ ዓኣንቴ
‹ኮሺ ማዔ ዎይኖ ዑዣ ዒኢፓ ኬስካንዳሢሮ ቲቂፖቴ›
ጋዓሢጉዲ፥ ታኣኒያ ታኣኮ ማዻ ዓሶሮ ጌዒጋፓ ዴሮ ጉቤና
ባይዛዓኬ።

9 ያይቆኦቤም ናይ ታ ዒንጋንዳኔ፤ ዪሁዳ ታኣኒ ታኣኮ
ዹኮ ዓጮ ዻካልሳንዳኔ፤ ታኣኒ ዶኦሬዞንሢ ዓጬሎ
ዔካንዳኔ፤ ታ ዓይላ ዒኢካ ናንጋንዳኔ።

10ሳኣሮኔ ጌይንታ ቤዛ ታና ዒናፓ ኮዓ ዜርፆምማራቶ
ሄንቆ ቤሲ፥ ዓኮሬ ዶኦጫኣ ባኣቶ ሄንቆ ቤሲ ማዓንዳኔ።

11 «ታና ናንጊና ናንጋ ጎዳ ዒንሢ ሃሺ፥ ታኣኮ ዱማዼ
ዹኮዋ ዋሊ ‹ሎንሦ ኬኤዛ› ጌይንታ ሜሌ ፆኦዛሢም
ሙኡዚ ዒንሢ ጊኢጊሼኔ፤ ሃሣ ‹ኮሺ ባሊቲ› ጌይንታ
ፆኦዛሢም ሲኢሪንቴ ዎይኖ ዑዦና ዑዦ ዓንጎ ዒንሢ
ኩንሤኔ።

12 ታኣኒ ዔኤሌ ዎዶና ዒንሢ ታኣም ዬሂባኣሢሮ፥ ታ
ኬኤዜዎዶናዒንሢዋይዚባኣሢሮ፥ ታኣምዓይሢንቶ ሃሺ
ፑርታ ማዻኒ ዒንሢ ዶኦሬሢሮ ዒንሢም ኮይሳማ ዎዻ
ዓሲኮ ቤርታ ጉምዓቲጬንቾ ዓፓሮና ቲቂንቲሢኬ።»

13 ናንጊና ናንጋ ጎዳ ማዔ ፆኦዛሢ ሂዚ ጋዓኔ፦ «ታ
ዓይላሙዓንዳኔ፥ዒንሢጋዓንቴናይዺንታንዳኔ፤ታዓይላ
ዑሽካንዳኔ፥ ዒንሢ ጋዓንቴ ዼኤቢንታንዳኔ፤ ታ ዓይላ
ዎዛዻንዳኔ፥ ዒንሢ ጋዓንቴ ቦርሲንታንዳኔ።

14 ታ ዓይላ ዔያቶኮ ዒኖ ዎዛፓ ዔቄያና ዓይናዻንዳኔ፤
ዒንሢ ጋዓንቴ ዒንሢኮ ዒና ዖያንዳሢሮ ዬኤካንዳኔ፤
ዓያና ዒንሢኮ ሜቃንዳሢሮ ‹ዉኡዉይ!› ጌዒ ዒንሢ
ዒላታንዳኔ።

15 ታኣኒ ናንጊና ናንጋ ጎዳ ሃይቢም ዓኣሢ ዒንሢ
ዒንጋንዳኔ፤ ዒንሢኮ ሱንፃ ታና ዶኦሬ ዓሶ ኮራ ጋዳማ
ሱንሢ ማዓንዳኔ፤ ታ ዓይሎም ጋዓንቴ ሜሌ ሱንሢ ታ
ጌሣንዳኔ።

16ቤርታኣሜታዋሊንቴሢሮናታዓኣፓፓዓኣሺንቴሢሮ
ዓጬሎይዳ ዓንጆ ዓንጃ ዓሲ ታና ጉሙርቂንታ ፆኦዛሢ
ሱንፆና ዓንጃንዳኔ፥ ጫኣቃሢያ ታ ሱንፆና ጫኣቃንዳኔ።»

ዓኪጫሪንቺና ዓኪ ሳዓና
17 «ታኣኒ ዓኪጫሪንቺና ዓኪ ሳዓና ማዣንዳኔ፤ ሃያኮ

ቤርታ ዓኣሢ ቢያ ዋሊንታንዳኔ፤ ማሊንቲያ ማሊንታዓኬ።

18 ጋዓንቴ ታኣኒ ማዣ ባኮና ዎዛዹዋቴ፤ ናንጊና
ዎዛዺናንጉዋቴ፤ ዬሩሳላሜዎዛም፥ዒዞኮዴሮዋዎዛዺ
ናንጋንዳጉዲ ታኣኒ ማዣንዳኔ።

19 ታኣኒ ታ ቶኦኪና ዬሩሳላሜና ታኣኮ ዴሮናሮ
ዎዛዻንዳኔ፤ ሃካፓ ሴካ ዬኤፒታቴያ ዒላቲ ዑኡሲ ዒኢካ
ዋይዚንታዓኬ።

20 ዒኢካ ዻካ ዎዴ ሌሊ ሼምፔና ናንጋንዳ ናይ፥
ናንጎ ሌዖዋ ሚሽኪባኣ ጋርቺ ጴዻዓኬ፤ ፔቴ ፄኤታ ሌዔ
ኩሜዓሲ ሃይቄቴ ቃሚሢና ሃይቄያማዒፓይዲንታንዳኔ፤
ፔቴ ዓሲኮ ፄኤታ ሌዔ ኩሚባኣንቴ ሃይቄያታቴ ጋዳማና
ሃይቄያጉዲ ፓይዲንታንዳኔ።

21 ታኣኮ ዴራ ፔኤም ማኣሪ ማዢ ናንጋንዳኔ፤ ዎይኖ
ቱኪ ዓኣፖዋሙዓንዳኔ።

22ዔያታ ማዤ ማኣሮይዳ ሜሌ ዓሲ ጌላዓኬ፤ ዔያታ
ቱኬ ዓይጎ ባኣዚያ ማዖም ሜሌ ፃንጎ ዓሲ ሙዓዓኬ፤
ታኣኮ ዴራ ሚሢጉዲ ዖዶሲ ሌዔ ናንጋንዳኔ፤ ታኣኒ ዶኦሬ
ዓሳ ላቢንቲማዺዴንቄ ባኮናሚርጌዎዴምዎዛዻንዳኔ።

23 ማዻ ዔያቶኮ ጉሪ ማዓዓኬ፤ ዔያታ ሾዔ ናኣቶና
ናኣቶኮዋ ናኣቶ ጎዳ ዓንጄያ ማዓንዳሢሮ ናኣቶ ዔያቶኮ
ባይሲንታ ሄላዓኬ።

24 ሃጊ ዔያታ ታና ዔኤሉዋንቴ ታ ዬሃንዳኔ፤ ኬኤዚ
ዔያታ ጋፑዋንቴ ታ ዋይዛንዳኔ።

25 ያኣዮና ማራናይና ዎላ ሄንቃንዳኔ፤ ዞቢ ጌማይጉዲ
ሾዳ ሙዓንዳኔ፤ ሾኦሺያ ሲላሊ ሌሊ ላዓንዳኔ፤ ታኣኮ
ዱማዼ ዹኮይዳ ዔያታ ፔቴታዖ ዔኤቢ ዎኦታዓኬ፤ ዓሲ
ዔያታ ዻዓዓኬ፥ ሙዓዓኬ» ሃያ ኬኤዜሢ ታና ናንጊና
ናንጋ ጎዳኬ።

66
ፆኦሲ ጎኑሞና ካኣሽኪንታንዳያ ማዒፆ

1 ናንጊና ናንጋ ጎዳ ሂዚ ጋዓኔ፦ «ጫሪንጫ ታኣኮ
ካኣቱሞ ዖይቶኬ፤ ሳዓ ታኣኮ ቶካ ሄርቃ ቤዞኬ፤ ዓካሪ
ታኣምዒንሢዎዚጉዴማኣሪማዣንዳይ? ታኣኒ ሃውሻንዳ
ቤዛኣ ዎዚጉዴያዳይ?

2ቢያ ባኮማዤሢታናኬ፤ ዬያሮቢያሢታኣሮኬ፤ ታኣኒ
ዛጋሢዒናሼሌዔማዔዓሶናታኣኮቃኣሎዋቦንቺዒጊጫ
ዓሶ ባንሢኬ።»

3 «ጌማቶ ታኣም ሹኪ ሺኢሻ ዓሳ ዓሲ ዎዻ
ዓሲጉዲኬ፤ ማራናኣቶ ታኣም ሺኢሻሢ ካኒኮ ባቃኖ ዺዺ
ሜንሣያጉዲኬ፤ ሃኣኮ ዒንጊፆ ሺኢሻሢ ጉዱንሢ ሱጉሢ
ሺኢሻያጉዲኬ፤ ዑንጆ ታኣም ጩቢሻሢ ሜሌ ፆኦዞ
ካኣሽካ ዓሲጉዲኬ፤ ዔያታ ፔ ሼና ጌዔ ጎይፆ ጎይፆ
ዶኦሬኔ፥ ዔያቶኮ ሼምፓሢ ዬያ ዒኢቴ ባኮና ዎዛዻኔ።

4 ታኣኒ ዔኤሊንታኣና ዖኦኒያ ዬሂባኣሢሮ፥ ታ ኬኤዛና
ዖኦኒያ ዋይዚባኣሢሮ፥ ታ ቤርታ ፑርታ ማዔ ባኮ ማዺ
ታና ዎዛሱዋ ባኣዚ ዔያታ ዶኦሬሢሮ ዔያቶ ዑፃ ሜቶ
ታ ዓጋንዳኔ፤ ዔያታ ዓልቴ ባኮዋ ታ ዔያቶይዳ ዔኪ
ሙካንዳኔ።»

5ዒዛኮ ቃኣሎ ዒጊጪ ቦንቻ ዓሳ ናንጊና ናንጋ ጎዳኮ
ቃኣሎ ዋይዙዋቴ፦ «ታ ሱንፆሮ ጌዒ ዒንሢ ዒፃ ዓሶና
ዱማሳ ዓሳ ዒንሢ ኮራ፥ ‹ዒንሢ ዎዛዻኣና ኑ ዛጋንዳጉዲ
ሂንዳ ናንጊና ናንጋ ጎዳ ፔኤኮ ቦንቾ ፔጋሲዻዎንጎ› ጋዓኔ፤
ጋዓንቴ ቦርሲንታንዳ ዓሳ ዬያቶኬ።

6 ሂንዳ ካታማ ዒላቶ ዑኡዞ፥ ጌኤዦማኣራፓኣ ኬስካ
ዑኡዞ ዋይዙዋቴ፤ ዬይ ዑኡዛ ታኣኒ ናንጊና ናንጋ ጎዳ ታ
ሞርኮይዳ ሜታሢ ዓጋ ዑኡዞኬ።»

7 ሾይሢ ዓርቂንቲ ሜታዹዋዖ ዒዛ ሾዔኔ፥ ቆፂፆናኣ
ሜታዹዋዖ ዓቲንቄ ናይ ሾዔኔ።

8 ዬያጉዴ ባኣዚ ዋይዜያ፥ ሃሣ ዛጌያ ዖናዳይ? ፔቴ
ዓጪ ፔቴ ኬሊዳ ዴሬ ዓኣፒ ጊኢጳማጉዴያና ሾዒ ኬሳኒ
ዳንዳዓ? ጋዓንቴ ፂዮኔ ሾይፆ ባኒፃ ዓዓርቃማና ሾዓ
ላኣሊጉዲኬ።

9ናንጊና ናንጋ ጎዳሂዚጋዓኔ፦ «ሾይፆኬላሄላንዳጉዲ
ታኣኒ ማሄ ላኣሌሎ ናይ ዒዛ ሾዑዋጉዲ ታኣኒ ላኣጋንዳ?
ዒዛ ጎጳዻንዳጉዲ ማሄ ላኣሌሎኮ ሾይፆ ካሮ ታኣኒ
ዎዻንዳ?
10ዒዞ ናሽካ ዓሳ ቢያ ዬሩሳላሜና ዎላ ዎዛዹዋቴ!

ዒዞ ዛሎ ዎዛዹዋቴ!
ዒዞ ዛሎ ዬኤኬ ዓሳ ቢያ ዒዞና ዎላ ሚርጌና
ዎዛዹዋቴ!

11 ዬያ ዒንሢ ማዻንዳሢ ዒዞኮ ዶዲሻ ዻንፆ ዻንቂ
ሚሽካኒ፥ ዒዞኮ ቦንቺንቴ ዳዳፓኣ ኮሺ ሚርጌ
ዲኢቆ ዻንቂ ዎዛዻኒኬ።»

12 ናንጊና ናንጋ ጎዳ «ኮሹሞ ታ ዒዞኮ ዎሮ ዋኣፆጉዲ
ሚርጊሻንዳኔ፤ ዴሮኮ ዖርጎቹሞ ዛሬ ዋኣሢጉዲ ታ
ኩንሣንዳኔ፤ዒዞኮኩጫጎዲንቲዒንሢዻንቃንዳኔ፤ዒዛ
ዒንሢ ፔኤኮ ጉባዛ ዓርቂ ጎዳንዳኔ።

13 ዒንዳ ፔኤኮ ናዖ ጌሻሢጉዲ ታኣኒያ ዒንሢ
ዬሩሳላሜይዳ ጌሺ ዶዲሻንዳኔ።

14 ዬይ ማዔም ዛጋ ዎዶና ዒንሢ ዎዛዻንዳኔ፤ ዑፃኣ
ዒንሢኮ ዓዳ ማኣቲጉዲ ዓኣዓንዳኔ፤ ናንጊና ናንጋ ጎዳኮ
ዎልቃ ዒዛም ማዻ ዓሶና ዎላ፥ ዻጋ ዒዛኮ ጋዓንቴ ዒዛ
ዒፃ ዓሶ ዑፃ ማዓንዳሢ ዔርቴያኬ» ጌዔኔ።

15ናንጊና ናንጋ ጎዳ ፔኤኮዼኤፖዻጎና ኮሞኮፃኒ ታሞ
ሎስታሢና ጎሪሮ ታሚናማዒሙካንዳኔ፤ ሳርጌሎ ዖይታኣ
ዒዛኮ ዓልጎ ዢባሬጉዲኬ።

16ናንጊና ናንጋ ጎዳዓሶዑፃቢያታሚናጬንቻዓፓሮና
ዔኪ ኬዳንዳኔ፤ ዬያ ፆኦሲጬንቾ ዓፓሮና ሃይቃንዳ ዓሳ
ሚርጌኬ።

17 ናንጊና ናንጋ ጎዳ ሂዚ ጋዓኔ፦ «ጉዱንፆ ዓሽኮንታ
ዒኢፆንታ፥ ዬያጉዲ ሜሌ ሻኣካ ባኮዋ ሙዓ ዓሳ ዔያቶ
ባኣካዓኣፔቴሢጊንፆቱኮባኮቱኮ ጎዦጌላኒፔናዱማሲ
ጌኤሻ ዓሳ ፔቴና ባይቃኔ።

18 ታኣኒ ዔያቶኮ ማዾንታ ማሊፆንታ ዔራሢሮ ዱማ
ዱማሙኡጮ ጌስታ ዴሮ ቢያ ታ ቡኩሳንዳኔ፤ ያታ ሙኪ
ቦንቾ ታኣኮ ዛጋንዳኔ።

19ዔያቶባኣኮይዳማላታታኣኒዻዋንዳኔ፤ ሃይባፓዓቴ
ዓሶ ባኣካፓ ታ ዛሎዋይዚባኣ ዓሶና ታኣኮ ቦንቾዋ ዛጊባኣ
ዴሮ ባንሢ ጌይፃ፦ ቴርሴሴ ዓጮ፥ ሊኢቢያ ዓጮ፥ ሂኢዦ
ዱካ ሊኢዲያ ዓሶ ዓጮ፥ ቱባኣሌ ዓሶ ዓጮ፥ ጊሪኬ
ዓሶንታ ዋኣፆ ሳዞይዳ ዓኣ ሃኬ ዓጮ ታ ዔያቶ ዳካንዳኔ፤
ዔያታኣ ዬያ ዴሮ ባኣካ ቦንቾ ታኣሲ ፔጋሲ ዻዋንዳኔ።

20 ዒንሢኮ ጌርሲንሢ ቢያ ዬሩሳላሜይዳ ዓኣ ታኣኮ
ዱማዼ ዹኮ ባንሢ ፓራሢና፥ ሳርጌሎ ዖይቶና፥ ጋኣሮ
ጌይንታ ባኮና፥ ባቁሎና፥ ጋኣላሢናኣ ጫኣኒ ዱማ ዱማ
ዓጫፓ ናንጊና ናንጋ ጎዳም ዒንጎ ባኮ ሺኢሻንዳኔ፤ ዔያታ
ዔኪ ሙካንዳሢ ዒስራዔኤሌ ዓሳ ሃኣኮ ዒንጊፆ ዳምቦ
ጎይፆና ጌኤሽኬ ሜሄይዳ ታና ናንጊና ናንጋ ጎዳኮ ጌኤዦ

ማኣራ ሺኢሻ ጎይፆኬ፤ ሃያ ኬኤዜሢ ታና ናንጊና ናንጋ
ጎዳኬ።

21 ታኣኒያ ዔያቶይዳፓ ፔቴ ፔቴ ዓሲ ቄኤሴና ሌዊ
ዓሲያ ማዒ ማዻንዳጉዲ ዶኦራንዳኔ፤ ጋዓኔ ናንጊና ናንጋ
ጎዳሢ።

22 «ታኣኒ ማዣ ዓኮ ጫሪንጮንታ ሳዖንታ ታ ቤርታ
ዶዲናንጋንዳሢጉዲዒንሢኮዜርፆንታሱንፃኣ ባይቁዋዖ
ዶዲ ናንጋንዳኔ፤ ጋዓኔ ናንጊና ናንጋ ጎዳሢ።

23ዓጊኖ ፄኤራ ፄኤራ፥ ጊንሣ ሃሣ ሃውሾኬላኬላዴራ
ቢያ ዓኮ ዬሩሳላሜይዳ ታኣም ዚጋኒ ሙካንዳኔ» ጋዓኔ
ሃያ ኬኤዜሢ ታና ናንጊና ናንጋ ጎዳኬ።

24 «ኬስኪ ዔያታ ሃንታኣና ታኣም ዋይዞ ዒፄሢሮ
ዎዺንቴ ዓሶኮ ሌዞ ዛጋንዳኔ፤ ያቶ ሙዓ ዛኣላ
ሃይቁዋያኬ፤ ሚቻ ታማኣ ባይቁዋያኬ፤ ዬያሮ ዔያቶ ዛጋ
ዓሲኮ ቢያ ዑስካ ጌላንዳኔ» ጌዔኔ።

ዔርሚያሴ
ዓይፆ ካሮ

ፆኦሲ ማሊፆ ኬኤዛ፥ ዔርሚያሴ ናንጌሢ፦ ኪሪስቶሴ
ሾይንቱዋንቴ ላንካሳ ፄኤቶ ሌዖኮ ጋፒንፆ ዎዶና ላሃሳ
ፄኤቶ ሌዖኮ ዓይፆይዳኬ፤ ዔርሚያሴ ዬያ ዖዶሲ ማዼ
ዎዶይዳሜሌ ፆኦዞ ካኣሽኪፆና ጎሞማዺፆና ዛሎ ፆኦሲ
ዴሮይዳ ዼኤፒ ባይሲንታ ሙካንዳሢ ላቲ ላቲ ኬኤዛኔ፤
ዒ ኬኤዜ ፆኦሲ ማሊፆይዳፓ ዒ ሼምፔና ዓኣዖ ባብሎኔ
ካኣቲ፥ ናብካዳናፆኦሬ ዬሩሳላሜ ዓርቂ ካታሞንታ ጌኤዦ
ማኣሮንታ ሻሄሢና ዪሁዳ ካኣቲ ፔኤኮ ዴሮፓ ዺቢ ዴሬና
ዎላ ዲዒንቲ ባብሎኔ ዔውቴሢያ ዛጌኔ። ዔርሚያሴ ዬኖ
ዎዶና ዴራ ዬያ ዳውሲንቲ ዴንዴ ቤዛፓ ማዓንዳሢና
ዒስራዔኤሌ ዓጮ ካኣታ ጊንሣ ካኣታዻንዳሢ ቤርታዺ
ኬኤዜኔ።
ዔርሚያሴ ኬኤዜ ፆኦሲ ማሊፃ ዖይዶ ቤሲ ፓቂንታኒ

ዳንዳዓኔ።
1. ዒዮሲያሴ፥ ዒዮዓቄሜ፥ ዮዓኪኔንታ ሴዴቂያሴንታ

ካኣታዺ ዎይሤ ዎዶይዳ ዪሁዳ ዴሮና ዔያቶኮ ሱኡጎናም
ፆኦሲ ኬኤዜ ቃኣላ።
2. ዱማ ዱማ ኬኤዚንቴ ፆኦሲ ማሊሢና ዔርሚያሴ

ናንጌ ዎዶይዳ ማዼ ዼኤፒ ዼኤፒ ባኣዚንታ ዔርሚያሴም
ዔቦ ፃኣፒ ዓርቃ ባኣሮኬ ፃኣፒ ጌሤ ባኮፓ ጴዼ ባኣዚ።
3. ዱማ ዱማ ፃንጎ ማዔ ዴሮም ፆኦሲ ኬኤዜ ሎንሦ

ቃኣላ።
4. ዬሩሳላሜ ዓርቂንቴሢና ዴራኣ ዲዒንቲ ባብሎኔ

ዔውቴሢ ዛሎኬኤዛ ሃይሴ።
ዔርሚያሴ ዴሮ ዒናፓ ኮሺ ናሽካያ፤ ጊንሣ ሃሣ

ዔያቶይዳ ዻቢንቴያ ማዒፆ ዎጋኒያ ሚርጌና ዒፃ ዓሲኬ።
ፆኦሲ ፔማሊፆኬኤዛያ ማሂ ዒዛዔኤሌሢሮዔርሚያሴ
ማሊ ሜታዺፆና ፔጋሲ ኬኤዜ ዖዪሢ ሃይሴ ሃኖ
ማፃኣፔሎይዳ ሚርጌ ቤስካ ኬኤዚንቴኔ፤ ዬያጉዲ
ሃሣ ፆኦሲ ቃኣሎ ዒዚ ፔ ዒና ዓኣቺ ዓርቂ ቃዛኒ
ዳንዳዒባኣሢያ ፔጋሲ ኬኤዜኔ።
ሃኖ ማፃኣፔሎይዳ ፆኦሲ ማሊሢ ማዒ ኬኤዚንቴ

ዼኤፖ ዼኤፖ ሃይሶፓ ዛላሚርጌሜቶና ኩሜዔርሚያሴ
ዎዶ ጊዴና ሶፒ ዴንዲ ፆኦሲ ፔ ዴሮም ጫኣቄ ዓኮ
ጫኣቁማ ማዾይዳ ፔኤቃንዳሢያ ዔርዛያኬ፤ ዬና ዓኮ
ጫኣቁማዴሮኮዒኖይዳ ፃኣፒንታንዳሢሮዔያቶምጶቂሢ
ኬኤዚ ዔርዛ ዓሲባኣንቴ ፔኤሮ ዔያታ ዬያ ካፓንዳኔ።
(ዔር. 31፡31-34)
ማፃኣፔላዱማዱማዓርቄ ባኮ
ፆኦሲ ዔርሚያሴ ዶኦሬሢ (1፡1-19)
ፆኦሲ ዪሁዳና ዔስራዔሌ ዴሮናይዳ ሜቶ ዔኪ
ዬዓንዳያ ማዒፆ (2፡1—25፡38)

ፆኦሲማሊፆ ኬኤዛኔ ጌይ ሉኡቃ ዓሶ ዔርሚያሴማኪ
ጌስቴ ጌኤዞ (26—29)

ፆኦሲ ፔኤኮ ዴሮ ዔያቶ ዓጮ ባንሢ ማሃንዳሢ ዛሎ
(30—33)

ዔርሚያሴ ማዼ ዱማዱማማዾ (34—38)
ዬሩሳላሜ ካታሞኮ ሎኦሚፆና ዪሁዳይዳኣ ማዺንቴ
ባኮ (39—42)

ዔርሚያሴ ጊብፄ ዓጮይዳ (43—44)
ባኣሮኬም ዳኪንቴ ኪኢታ (45)

ፆኦሲ ማሊፆ ኬኤዛ ዔርሚያሴ ዱማ ዱማ ዴሮም
ኬኤዜ ፆኦሲ ማሊፆ (46—51)

ዬሩሳላሜኮሎኦሚፆ ዛሎቃሲኬኤዚንቴ ሃይሴ (52)
1 ቢኢኒያሜ ፃጶ ዴኖ ዓጮይዳ ዓኣ ዓናቶቴ ጌይንታ

ጉርዳስኬኖይዳ ናንጋ ቄኤሶፓ ፔቴ ሂልቂያ ጎዖሢኮ ናኣዚ
ዔርሚያሴ ሃካፓ ሊካ ኬኤዚንታ ባኮ ኬኤዜኔ፤

2 ናንጊና ናንጋ ጎዳኮ ዬይ ቃኣላ ዔርሚያሴም
ኬኤዚንቴሢ ዓሞኦኔ ናኣዚ ዒዮሲያሴ ዪሁዳይዳ
ካኣታዼንቴ ታጶ ሃይሣሳ ሌዖናኬ።

3 ዬያጉዲ ዒዮሲያሴ ናኣዚ ዒዮዓቄሜ ካኣታዺ
ዎይሤ ዎዶና፤ ጊንሣ ሃሣ ዒዮሲያሴ ናኣዚ ሴዴቂያሴ
ካኣታዺ ታጶ ፔቴ ሌዔ ዎይሤ ዎዶ ሄላንዳኣና፤ ዬኖ
ሌዖኮዋ ዶንጋሳ ዓጊኖና ዬሩሳላሜ ዴራ ዲዒንቲ ዔውቴ
ዎዶ ሄላንዳኣና ዬይ ፆኦሲ ቃኣላ ዔርሚያሴ ዛሎና
ኬኤዚንቲ ኬኤዚንቲ ዴዔኔ።

ዔርሚያሴኮ ፆኦሲ ማዾም ዔኤሊንቲፆ
4 ናንጊና ናንጋ ጎዳኮ ቃኣላ ሂዚ ጋዓያና ታኣም

ኬኤዚንቴኔ፦
5 «ዔርሚያሴ!

ኔና ሃጊ ዒንዶ ጎጳ ታኣኒ ማዡዋዖ
ቤርታ ታ ኔና ዔሬኔ፤

ኔ ሾይታንዳሢኮ ቤርታ ታ ኔና ዱማሲ
ዴሮም ታማሊሢ ኔኬኤዛንዳጉዲ ታ ኔና ዶኦሬኔ» ጌዔኔ።

6 ታኣኒ ዒማና፦ «ናንጊና ናንጋ ጎዳ ማዔ ቢያ ባኮ
ማዤሢዮ! ታኣኒ ሃጊ ናይታሢሮ ዎዚም ጌስቶቴያ ታኣኒ
ዔሩዋሴ» ጌዔኔ።

7 ናንጊና ናንጋ ጎዳ ጋዓንቴ ታኣም፦ « ‹ታኣኒ ሃጊ
ናይኬ› ጌይፖ፤ ኔ ዴንዳንዳሢ ታ ኔና ዳካ ቤሲኬ፤ ኔ
ኬኤዛንዳሢያ ታ ኔና ዓይሤ ባኮ ቢያኬ፤

8 ታኣኒ ኔኤና ዎላ ማዒ ኔጊዳ ሙካ ባኣዚፓ ቢያ
ዓውሳንዳሢሮ ዔያቶ ፔቴታዖ ዒጊጪፖ፤ ዬያ ጋዓሢ ታና፥
ናንጊና ናንጋ ጎዳኬ!» ጌዔኔ።

9 ናንጊና ናንጊና ናንጋ ጎዳ ፔ ኩጮና ታኣኮ ሙሱሮ
ካኣማዖ፦ «ዓካሪ ኔ ኬኤዛንዳ ቃኣሎ ታ ኔኤም ዒንጌኔ፤

10 ዬያሮ ቱጋኒና ሻሃኒ፥ ባይዛኒና ሴካ ሃንጋ ማሂ
ሺርሻኒ፥ ኬልቂ ኮሻኒና ቱካኒያ ኔ ዳንዳዓንዳጉዲ ዴሮ
ቢያሢና ካኣቶና ዑፃ ቢታንቶ ታ ኔኤም ዒንጌኔ» ጌዔኔ።

ዔርሚያሴም ፆኦሲ ፔጋሲ ዻዌ ላምዖ ባኣዚ
11 ናንጊና ናንጋ ጎዳ ታና፦ «ዔርሚያሴ! ኔኤም ጴዻ

ባካ ዓይጎዳይ?» ጌይ ዖኦጬኔ።
ታኣኒ ማሃዖ፦ «ሌውዜ ጌይንታ ሚፄሎ ካኣፒ ታኣም

ጴዻኔ» ጌዔኔ።
12 ናንጊና ናንጋ ጎዳ ዒማና፦ «ፒዜ ኔ ዴንቄኔ፤ ታኣኒያ

ዬያጉዲ ታኣኮ ቃኣሎ ማዺ ኩንሣኒ ቢያ ዎዴ ጊኢጊ
ዓኣያኬ» ጌዔኔ።

13 ላሚ ሃሣ ናንጊና ናንጋ ጎዳ፦ «ሜሌ ኔ ዴንቃ ባኣዚ
ዓይጎዳይ?» ጌይ ታና ዖኦጬኔ።
ዬያሮ ታኣኒ፦ «ዓጮኮ ኬዴኖ ዛሎይዳ ፔቴ ዖቲዳ

ዋኣሢ ቡርቃያ ታ ዴንቃኔ፤ ዬና ቡርቄ ዋኣፃ ሃንጋ
ሾኦታንዳጉዲ ዖታ ዛላዺ ዓኣኔ» ጌይ ማሄኔ።

14 ናንጊና ናንጋ ጎዳ ታኣም ኬኤዛዖ፦ «ዓጮኮ ኬዴኖ
ዛሎይዳፓባይሲንታቡርቂኬስኪሃኖዓጫናንጋዓሶይዳ
ቢያ ዲጲጉዲሙካንዳኔ፤

15ዬኖ ኬዶ ዛሎይዳ ናንጋ ዴሮ ሃይካ ዬዓንዳጉዲ ታ
ዔኤላንዳኔ፤ ዬሩሳላሜንታ ኮይሎይዳ ዓኣ ዪሁዳ ካታሞ

1:2 2ካኣቶ. ማ 22፡3—23፡27፤ 2ፆኦሲ. ዓሃኬ 34፡8—35፡19። 1:3 2ካኣቶ. ማ 23፡36—24፡7፤ 24፡18—25፡21፤ 2ፆኦሲ. ዓሃኬ 36፡5-8፤
11፡21።

ዖሊዔያታፔዴማማሂዓርቃንዳኔ፤ ዬካፓዬሩሳላሜጌሎ
ካሮይዳ ፔኤኮ ካኣቱሞ ዖይቶ ዔያታ ጌሣንዳኔ።

16 ታ ዴራ ጎሜ ማዼሢሮ ታ ዔያቶይዳ ሜቶ ዓጋንዳኔ፤
ዔያታ ታና ሃሺ ሜሌ ፆኦዞም ዑንጆ ጩቢሻኔ፤ ዬያቶ
ፆኦዞኮ ማሎማዓ ባኣዚ ማዢ ዬያቶም ዚጋኔ።

17 ዬያሮ ዔርሚያሴ! ታ ኔና ዓይሣ ባኮ ቢያ ዔያቶም
ኬኤዛኒዔያቶኮይላዴንዲሮጊኢጌ፤ ታ ኔና ታኣኒማዻንዳ
ባኮ ዛሎ ማሊ ሜታዻንዳጉዲ ማሂባኣንቴ ዔያቶይዳ
ማዺንታንዳ ባኮሮ ማሊሜታዺፖ።

18-19 ዔርሚያሴ! ሂንዳ ታ ጋዓሢ ኮሺ ዋይዜ! ሃኖ
ዓጮይዳ ናንጋ ዓሳ ቢያ፤ ጌይፃ፦ ዪሁዳ ካኣታ፥ ቢታንታ
ዓኣ ዓሳ፥ ቄኤሶንታ ዴሮንታ ዓቱዋዖ ኔጊዳ ሞርኬ ማዒ
ዔቃንዳኔ፤ ያዺ ማዔቴያ ዔያቶ ዖሊ ቃዛንዳ ዎልቄና
ዶዱሞና ታ ኔኤም ዒንጋንዳኔ፤ ዙሎ ኬልቂ ዲርቆና
ካታማጉዲ፥ ዓንጊ ቱርቱሪጉዲ፥ ሞኦና ዓንጊና ኮሾና
ኬኤሌ ዲሢጉዲያኣ ታ ኔና ዶዲ ማሃንዳኔ፤ ታ ኔኤና
ዎላ ማዒ ኔና ሄላ ባኣዚ ቢያፓ ጎኦቢ ካፓንዳሢሮ ዔያታ
ፔቴታዖ ኔና ባሻዓኬ፤ዬያ ጋዓሢታና፥ ናንጊና ናንጋ ጎዳኬ»
ጌዔኔ።

2
ዒስራዔኤሌ ዴራ ፔ ፆኦሲ ሃሼሢ

1 ናንጊና ናንጋ ጎዳኮ ቃኣላ ሂዚ ጋዓያና ታኣም
ኬኤዚንቴኔ፦

2 «ዴንዲጋፓ ዒስራዔኤሌ ዴሮም ዑኡዞ ዼጊዲ ሂዚ
ጌይ ኬኤዜ፤ ‹ሃያኮ ቤርታ ዓሲ ናንጉዋ ዳውሎ ቦኦሎ፥
ዔኤቢ ባቃሉዋኣሢዳ ታ ዓሲ ማዒ ዒንሢ ሃንቴኔ፤
ዬኖ ዎዶና ፔቴ ዑኡታ ፔኤኮ ዑኡቴሎ ናሽካ ናሹሞና
ጉሙርቂንታ ጉሙርቂንቲፆጉዴያና ኔ ታኣና ዎላ ናንጌሢ
ታ ጶቂሣኔ።
3 ዒስራዔኤሌ! ኔኤኒ ሌዖ ሃኣኮኮ ቤርቶጉዲ ታኣም

ዱማዺ ዓኣያኬ፤
ታኣም ዱማዼያ ታ ዴኔ ኔ ማዒ ዓኣያኬ፤

ዬያሮ ኔና ቆኦዻኒ ኮዓ ዓሶ ቢያሢዳ
ሜቶና ፑርታ ዶርዖና ታ ዓጌኔ።›

ዬያ ጋዓሢ ታና፥ ናንጊና ናንጋ ጎዳሢኬ።»
ዒስራዔኤሌ ዴሮኮ ቤርታኣ ዓዶንሢ ማዼ ጎሞ

4ዒንሢ ያይቆኦቤ ናኣቶ ማዔ ዓሳ፤
ዒስራዔኤሌ ፃጳ ቢያሢ!
ናንጊና ናንጋ ጎዳ ኬኤዜ ቃኣሎ ዋይዙዋቴ፤

5 ናንጊና ናንጋ ጎዳ ሂዚ ጋዓኔ፦
«ዒንሢኮ ቤርታኣ ዓዶንሢ ታኣፓ ሃኪ ዓኣዼሢ
ታጊዳ ዓይጎ ዻቢንቲ ዴንቂዳይ?
ዔያታ ጉሪማዔ ፆኦዞ ካኣሽኪ፥ ፔናኣ ጉሪ ዓይሴኔ።

6ታኣኒ ዔያቶ ጊብፄ ዓጫፓ ኬሴኔ፤
ዓሲ ናንጉዋ ቦኦሎይዳኣ ታ ዔያቶ ዔኪ ዓኣዼኔ፤
ዔቴ ሌሊ ማዔ ጎይፆና ሻኔ ዹሚ ዓኣ ዓሲ ናንጉዋ
ዳውሎይዴና

ዖኦኒያ ናንጉዋያ፥ ሃሣ ሃንቱዋያማዔ ሳዖና ታዔያቶ
ዔኪ ዓኣዼኔ፤

ዔያታ ጋዓንቴ ‹ዬያ ቢያ ማዼ ናንጊና ናንጋ ጎዳ ዎካ
ዓኣይ?› ጌይታዖ ዖኦጪባኣሴ።

7 ካፂሳ ሃኣኮና ሜሌ ኮዦ ባኮዋ ቢያ ዴንቂ ዔያታ
ዎዛዻንዳጉዲ

ማሊማዔ ሳዔሎ ታ ዔያቶ ዔኪ ጌልዜኔ፤
ዔያታ ጋዓንቴ ታኣኮ ሳዖ ፑርቲሴኔ፤

ታ ዔያቶም ዒንጌ ዓጮዋ ዔያታ ዒኢሴኔ።»

8 ቄኤሳ ዒማና፦ «ናንጊና ናንጋ ጎዳ ዎካ ዓኣሲንታይ?»
ጌይ ዖኦጪባኣሴ፤

ዎጎ ዔራ ዔሮ ዓሳታዖ ታና ዔሪባኣሴ፤
ታ ዴሮ ሄንቃ ዓሳ ታኣም ዋይዚ ዒፄኔ፤

ፆኦሲ ማሊፆ ኬኤዛ ዓሳኣ ባዓኣሌ ሱንፆና ኬኤዚ
ዓርቄኔ፤

ጉሪ ማዔ ፆኦዞዋ ካኣሽኬኔ።

ፆኦሲ ፔ ዴሮ ጌኤዞናጫርጌጫጮ
9 «ዬያሮ ታኣኒ፥ ናንጊና ናንጋ ጎዳሢ

ሃጊ ዒንሢምጫቺ ሃይሴ ጌስታንዳኔ፤
ዒንሢ ናኣቶማኣ ታጫርጋንዳኔ፤

10 ሃያጉዴ ባኣዚ ሃያኮ ቤርታ ፔቴታዖ ማዺንቲ ቤቂባኣሢ
ዒንሢ ዔራንዳጉዲ

ሂንዳ ዓቦኮ ጌሎ ባንፆና ዋኣፆ ሳዛ ዓኣ ቆጵሮሴ
ዓጮ ዴንዱዋቴ፤

ዓባ ኬስካ ባንፆናኣ ቄዳሬ ዓጮ ኪኢታ ዓሲ ዳኪ
ሙሩዋቴ።

11ዔያቶኮ ፆኦዛ ጎኔ ፆኦሲ ማዒባኣያታቴያ
ፔኤኮ ፆኦዞ ሃሺሜሌና ላኣማ ዴሬ ባኣሴ፤

ታኣኮ ዴራ ጋዓንቴ ታና፥ ዔያቶ ቦንቺሴ፥ ናንጊና ናንጋ
ጎዳሢ

ፔቴታዖ ዔያቶ ማኣዲንዱዋ ጉሪ ማዔ ፆኦዞና
ላኣሜኔ።»

12 ናንጊና ናንጋ ጎዳ ሂዚ ጋዓኔ፦
«ጫሪንቺዮ! ዬያሮ ዲቃቱዋቴ፤
ሚርጌ ዒጊቹሞናኣ ጎጋይቁዋቴ።

13ታኣኮ ዴራ ላምዖ ጎሜማዼኔ፤
ዬይ ዓይጎዳይ ጌዔቴ፦ ዓልቃ ዋኣሢ ማዔሢ ታና
ዔያታ ሃሼኔ፤

ዋኣሢ ዓርቂ ቃዛኒ ዳንዳዑዋ ሄሮ ዔቴ ዔያታ
ቦኦኬኔ።»

ጉሙርቂሢ ባይሱሞኮ ዓኣፒ
14 «ዒስራዔኤሌ ሻንቂንቲ ዔውቴ ዓይሌቱዋሴ፤

ማኣራ ሾሾይንቴ ዓይሌያኣቱዋሴ፤
ሂዳዖ፦ ዒዞኮ ሞርካ ዒዞ ቦዖጉዲ ኬማሢ
ዓይጎሮዳይ?

15ዒዞኮ ሞርካ ዒዞይዳ ሃጊ ዔቃ ዞቢጉዲ ጉዻኔ፤
ዓጮዒዞኮ ዓሲ ናንጉዋ ዳውሌማሂ ላኣሜኔ፤
ዒዞኮ ካታማኣሚቺንቲ ዓሲባኣ ባዔ ቤሲማዔኔ።

16ሜምፒሴ ካታሞ ዓሶንታ ፃፕናሴ ካታሞ ዓሶንታ
ቶኦኮኮ ሶፖ ኔኤኮ ሜኤዳንዳኔ።

17 ዒስራዔኤሌ! ዬይ ቢያ ኔጊዳ ሄሌሢ ኔ ማዼ
ባኣዚናኬ፤

ፒዜ ጎይፆ ዔኪ ዴንዳ ታና፥ ናንጊና ናንጋ ጎዳ ማዔ
ኔ ፆኦዛሢ ኔ ሃሼሢሮኬ።

18ጊብፄ ዓጮ ኔኤኒ ዴንዲ ዓባዬ ዎራፓ
ዋኣፆ ዑሽካኒ ኮዔሢ ዓይጎ ኔና ማኣዳንዳ ባኣዚ
ዴንቃኒዳይ?

ዓሶኦሬ ዓጮዋ ዴንዲ ዔፕራፂሴ ዎራፓ
ዋኣፆ ዑሽካኒ ኔ ኮዔሢ ዓይጎ ኔ ዴንቃንዳጉዲ
ጋዓዛዳይ?

19 ሃይሾ ዓካሪ ኔ ፑርቱማ ኔጊዳ ሜቶ ዔኪ ዬዓንዳኔ፤
ኔኤኒ ‹ዔሩዋሴ› ጌዔ ጌይፃ ኔጊዳ ዎጋንዳኔ፤
ታና፥ ናንጊና ናንጋ ጎዳ ማዔ ኔ ፆኦዛሢ ኔኤኮ ሃሺፃ
ታና ኔ ቦንቻ ቦንቾ ኔኤኮ ሃሺፃ
ኔጊዳ ዎማዺ ዴኤሢ፥ ሃሣ ፑርታ ዻቢንቲ ማዔቴያ
ኔ ዔራንዳኔ፤

ዬያ ጌዔሢ ታና፥ ቢያ ባኮ ማዤ ጎዳ ማዔ
ፆኦዛሢኬ።»

ዒስራዔኤሌ ዓሳ ፆኦሲ ካኣሽኪፆ ዒፄሢ
20 «ዒስራዔኤሌ! ሚርጌ ዎዴኮ ቤርታኣፓ ዓርቃዖ

ታኣም ዓይሢንቲፆና ታኣም ማዺፆ ኔ ሃሼኔ፤
ጎኔና ኔኤኒ ዹኮና ዼኤፖ ዼኤፖ ሚፆናኮ ሺባ
ሜሌ ፆኦዞ ካኣሽኪሢና ዞኦስካ ኔ ኮኦማያ ማዔኔ።

21ታኣኒ ኔና ቃውቲ ዔኮና ዜርሢፓ ዔኪ ቃራ ዎይኔ ሚሢ
ማሂ ቱኬኔ፤

ኔኤኒ ጋዓንቴ ያዺ ማዒፆ ሃሺ ሶልኪ ዓኣፒ ዓኣፓያ
ማዔኔ።

22ዎዚ ኔኤኒ ዓንጪጬናኣ ማዖም ሳኣሙናና ማስቴቴያ
ኔኤኮ ፑርቲፃ ፔጋ ታኣም ኪንቂ ጴዻኔ።

23 ሂዳዖ ኔኤኒ፦ ‹ታኣኒ ታና ፔቴታዖ ዒኢሲባኣሴ፤
ባዓኣሌ ጌይንታ ፆኦዞማኣ ታ ዚጊ ካኣሽኪባኣሴ›
ዎዲ ኔ ጌይ ማርማኒ ዳንዳዓይ?

ዶኦጮይዳጎሞማዺፆና ኔኤኒዒኢቴዒኢቲፆ ሂንዳማሌ፤
ዓኪንታኒ ኮዓ ኪርሞሌጉዲ
ሴካ ሃንጋ ኔ ጳሽኪ ሺራኔ።

24ዳውሌይዳ ናንጊ ዔሬ ኪርሞሌኮ
ዓኪንታኒ ኮዒፃ ዔቄቴ ዓይጌ ቃዛኒ ዳንዳዓይ?

ዓዶ ኪርሞላ ዓኣ ቤዞ
ፔኤሮ ዼሂ ዴንዲ ዒዛ ሄላሢሮ
ዔያታ ዒዞ፥ ዬኖ ኮይ ላባንዳያ ኮይሱዋሴ።

25ዒስራዔኤሌ! ሜሌ ፆኦዞና ዎላ ዞኦዛ ኔ ኮኦማኒ
ቢያ ቤዞ ሃንቲ ሃንቲ ዱርዞ ኔኤኮ ሙኡዚ
ኩርሲፖ፤

ሆላኣ ኔኤኮ ዋኣፆ ዼኤቦና ፃኣዺሜሎፓ፤
ኔኤኒ ጋዓንቴ፦ ‹ታኣኒ ፃንጎ ማዔ ፆኦዞ ናሽኬሢሮ

ዔያቶ ጊንፆ ታ ዴንዳንዳኔ!› » ጌዔኔ።
26 «ዉሲ ዓርቂንታዖ ቦርሲንታሢጉዲ፥ ዒንሢ

ዒስራዔኤሌ ዴሮንታ ካኣቶንታ ዴሮኮ ሱኡጎንታ፤ ሃሣ
ቄኤሶንታ ታ ማሊፆ ኬኤዛ ዓሶንታ ቢያ ቦርሲንታንዳ ዎዴ
ዬዓንዳኔ።

27 ዓርሲ ኮሾና ሚፆ ኮይላ፦ ‹ኑኡኮ ዓዴ!›፤ ጊንሣ ሃሣ
ላሎ ሹጮ ኮይላ፦ ‹ኑና ሾዔ ዒንዴሌ!› ጋዓ ዓሳ ቢያ
ዒንሢ ቦርሲንታንዳኔ። ዬይ ያዺ ማዓንዳሢ፦ ታ ባንሢ
ማዖዒንሢዒፂታኣፓ ሃኬሢሮኬ፤ ሃጋሜታ ሄላዛ ጋዓንቴ
ታ ዒንሢሙኪማኣዳንዳጉዲ ታና ዒንሢ ዖኦጫንዳኔ።

28 «ዒንሢ ኩቻ ዒንሢ ማዤ ፆኦዛ ዎካዳይ? ዔያታ
ሂንዳ ዳንዳዓያታቴ ሜታ ዒንሢ ሄላኣና ሙኪ ዒንሢ
ዓውሶንጎ፤ ዪሁዳ! ኔኤኮ ካታማ ሚርጌሢጉዴያ ካኣሽኮ
ፆኦዛኣ ዒማዺሚርጌኔ።»

29 ናንጊና ናንጋ ጎዳ ሂዚ ጋዓኔ፦ «ቢያሢ ዒንሢ ታኣም
ዋይዚ ዒፄኔ፤ ሂዳዖ ታኣና ዒንሢማርማሢ ዎይቲዳዖ?

30 ዒንሢ ዔሪ ዒና ዔኩዋ ዓሲታሢሮ ታ ዒንሢዳ
ሜቶ ዓጋሢ ጉሪ ባኣዚ ማዔኔ፤ ዒንሢ ዻጋዼ ዞቢ ማዒ
ዒንሢም ታ ማሊፆ ኬኤዛ ዓሶጬንቾ ዓራፖና ዎዼኔ።

31 ዒንሢ ሃኖ ዎዶና ዓኣ ዒስራዔኤሌ ዴራ! ታኣኒ
ናንጊና ናንጋ ጎዳሢ ዒንሢም ጋዓ ባኮ ዋይዙዋቴ፤ ታኣኒ
ዒንሢም ዓሲ ናንጉዋ ዳውሌ፤ ጊንሣ ሃሣ ሻኔ ዹሚና
ባይቄ ዓጪማዒያ? ሂዳዖ፦ ‹ኑኡኒ ኮዔ ባኣዚማዻንዳኔ፤
ኔ ባንሢ ኑ ማዓዓኬ›ዒንሢ ጋዓሢ ዓይጎሮዳይ?

32 ሂንዳ ማሉዋቴ፦ ዉዱሮ ናይ ፔኤኮ ፓልማሢ፤
ዑኡታኣ ፔኤኮ ዑኡቱሞ ማኣዓሢ ዋላኖ? ታኣኮ ዴራ
ጋዓንቴ ፓይዲንታኒ ዳንዳዑዋ ዺቢ ዎዴይዳ ታና ዋሌኔ።

33 ኔኤኒ ዔናኣሬ ኔና ናሽኪ ኮዓ ላጎ ጊንፆ ጳሽካኒ ዎዚ
ጪንጫይ? ሜሌ ላኣላ ኔ ማዻ ጎይፆ ማዻንዳጉዲ ኔኤኒ
ዬያ ፑርቶ ማዾ ዔያቶም ዻዋኔ።

34-35 ኔኤኮ ማኣዓሢ ጌኤዦ ዓሶና ማንቆ ዓሶናኮ
ሱጉፆና ፑርቴኔ።
«ጋዓንቴ ኔ ዬያ ባኮ ቢያ ማዻዖ፦ ‹ታኣኒ ጌኤሺኬ፤

ናንጊና ናንጋ ጎዳ ጎኔና ታጊዳዻጋዻዓኬ!› ጋዓኔ፤ ጋዓንቴ፦
‹ታኣኒ ጎሜ ማዺባኣሴ› ጌይፆና ታኣኒ፥ ናንጊና ናንጋ ጎዳ
ኔና ሜቶይዳ ዓጋንዳኔ።

36 ማዒባኣ ባኣዚና ኔኤኒ ዴንዳ ጎይፆ ሃሺ ዓይጋ
ኔ ሜሌ ካራ ዴንዳይ? ሃያኮ ቤርታ ዓሶኦሬ ዓሳ
ኔና ቦርሲሴሢጉዲ፥ ሃሣ ጊንሣ ጊብፄ ዓሳኣ ኔና
ቦርሲሳንዳኔ።

37ኩጮ ኔኤኮ ኔኤኒ ቶኦካ ዋሂ፥ ቦርሲንቲ ዬኖ ቤዛፓ
ዓኣዻንዳኔ፤ ታኣኒ፥ ናንጊና ናንጋ ጎዳ ኔኤኒ ጉሙርቃ ባኮ
ቢያ ዒፄሢሮ ዬያ ባኮይዳፓ ኔ ዴንቃንዳ ባኣዚ ባኣሴ።»

3
ዒስራዔኤሌ ዓሶኮ ጉሙርቂንታ ዓሲቱዋያ ማዒፆ

1 ናንጊና ናንጋ ጎዳ ሂዚ ጋዓኔ፦ «ዓሲ ፔኤኮ ማቾ
ዓንጄም ዒዛ ዴንዲ ሜሌ ዓሲም ሌዔቴ፥ ዬይ ዓንጄ
ዓሢ ዒዞ ጊንሣ ዔካኒ ዳንዳዓ? ዬይ ያዺ ማዔቴ
ጉቤና ሳዖ ዒዒኢሳያ ማዓኔ። ዒስራዔኤሌ! ኔኤኒ ሜሌ
ፆኦዞ ሚርጌሢ ናሽኬኔ፤ ሃሢ ኔኤኒ ታ ባንሢ ማዓኒ ማይ
ዳንዳዓ?

2 ሂንዳ ሌካ ዼጊ ጌይ ጌሜሮ ዑፆ ዛጌ፤ ኔኤኒ ሜሌ
ፆኦዞም ዚጊ ካኣሽኪባኣ ቤሲ ፔቴታዖ ጴዻንዳኣናንዳ?
ዓሲ ናንጉዋ ዳውሎይዳ ዓሲ ቡሪ ቡሪ ባዲባሌ ሃንታ
ዓሬቦ ዓሶጉዲ ጎይፆ ዓጫ ዴዒ ኔኤኒ ናሽካ ዓሶ ካፒ ካፒ
ዬያቶና ላሂ ሳዖዋ ኔኤኒ ዒኢሴኔ።

3 ሌዖ ዒሮንታ ሲሎ ዒሮንታ ዋርቁዋዖ ዓቴሢ ኔኤኒ
ሴኤሉሞ ባይዚ ዞኦዛ ኮኦማ ላኣሌሎጉዲማዔሢሮኬ።

4 «ሃሢ ኔኤኒ ታና፦ ‹ታ ዓዴ፥ ታኣኮ ናኣቱሞ ዎዶ ላጋሦ›
ጌይ ዔኤሊባኣዓዳ?

5 ጊንሣ ሃሣ ኔኤኒ፦ ‹ዒዚ ቢያ ዎዴ ዻዻጋዻ? ዼኤፖ
ዻጋ ዒዛኮ ጋፑዋያዳ?› ጌዔኔ፤ ጋዓንቴ ኔኤኒ ኔ ዒና ኮዔ
ጎይፆጉዴያ ፑርቶ ባኮ ማዻኔ።»

ዒስራዔኤሌንታ ዪሁዳ ዴሮንታ ጎሞ ቡኡፃንዳጉዲ
ኬኤዚንቴሢ

6 ዒዮሲያሴ ካኣታዺ ዓኣንቴ ናንጊና ናንጋ ጎዳ
ታኣም ሂዚ ጌይ ኬኤዜኔ፦ «ጉሙርቂንቱዋያ ማዔ፥
ዒስራዔኤሌ ማዼ ባኮ ኔ ዛጊያ? ዒዛ ታጊዳፓ ዱማዺ
ዹኮ ዹኮ ቶኦኮና ሚፆ ዼኤፖ ሺቦናይዳ ሜሌ ፆኦዞ
ካኣሽኪ ፔና ዒኢሴኔ።

7 ዬያ ቢያ ዒዛ ማዼስካፓ ጊንሣ ታ ባንሢ ማዓንዳሞ
ጌይ ታ ማሌኔ፤ ዒዛ ጋዓንቴ ማዒባኣሴ፤ ጉሙርቂንቱዋያ
ማዔ፥ ዒዞኮ ጌራ ዪሁዳኣ ዬያ ቢያ ዛጌኔ።

8 ዒስራዔኤሌ ታና ካኣሽኪፆ ሃሺ ሜሌ ፆኦዞ ጊንፆ
ዓኣዼኔ፤ ዒዛ ዬያይዴሢሮ ታ ዒዞ ዓንጄሢ ዒዞኮ ጌራ
ዪሁዳ ዴንቄኔ፤ ጉሙርቂንቱዋያ ማዔዛ፥ ዒስራዔኤሌኮ
ጌሬላ፥ ዪሁዳ ዬያ ዒጊጪባኣሴ፤ ዒዛኣ ሜሌ ፆኦዞ
ካኣሽካያ ማዔኔ።

9ፔቴታዖዒዛ ቦርሲንቲባኣሴ፤ ዬያሌሊቱዋንቴሹቺና
ሚሢና ካኣሽኪ ሳዖ ዒዛ ዒኢሴኔ።

3:6 2ካኣቶ. ማ 22፡1—23፡30፤ 2ፆኦሲ. ዓሃኬ 34፡1—35፡27።

10ዬያ ቢያ ዒዛማዼስካፓ፦ ጉሙርቂንቱዋያማዔዛ፥
ዒስራዔኤሌኮጌሬላ፥ ዪሁዳጊንሣታባንሢማዓኒኮዓያ
ማሊ ጴዼሢ ዒናፓቱዋንቴ ዑሣ ጌሺሢናኬ፤ ዬያ ጌዔሢ
ታና፥ ናንጊና ናንጋ ጎዳሢኬ።»

11 ዎዚ ዒስራዔኤሌ ታጊዳፓ ዱማዼያ ማዔያታቴያ
ጉሙርቂንቱዋያ ማዔዞ፥ ዪሁዳይዳፓ ኮሺ ማዓ ካራ
ዒዞኮ ዓኣሢ ናንጊና ናንጋ ጎዳ ታኣም ኬኤዜኔ።

12 ዬያሮ ናንጊና ናንጋ ጎዳ ኬዶ ዛሎ ዓጮ ታ
ዴንዲ ዒስራዔኤሌም ኬኤዛንዳጉዲ ታና ዓይሤሢ
ሂዚ ጋዓያኬ፦ «ጉሙርቂንቱዋያ ማዔዜ፥ ዒስራዔኤሌ!
ታ ባንሢ ማዔ፤ ታኣኮ ማኣሪፃ ዺቢታሢሮ ታ ኔጊዳ
ዻጋና ዔቃዓኬ፤ ታ ኔጊዳ ዻጋዻሢያ ናንጊና ናንጊ
ሄላንዳኣናቱዋሴ።

13 ኔኤኒ ዻቢንቴያ ማዔሢና ናንጊና ናንጋ ጎዳ ማዔ ኔ
ፆኦዛሢም ኔ ዋይዞ ዒፄማ ሌሊ ጎኔኬ ጌይ ዔኬ፤ ሜሌ
ፃንጎ ማዔ ፆኦዞና ዎላ ዋርቂ ዓኣ ሚፆ ዼኤፖ ሺቦይዳ
ዞኦዛ ኮኦማ ላኣሎጉዲ ማዺ ሃንቴ ዒኢቲፆ ማዾንታ ታ
ጋዓ ባኮ ዋይዞ ኔ ዒፄሢያ ቡኡፄ፤ ዬያ ጌዔሢታና፥ ናንጊና
ናንጋ ጎዳኬ።

14«ዒንሢጉሙርቂንቱዋያማዔታዴራ! ታኣሮዒንሢ
ማዔሢሮ ታ ባንሢ ማዑዋቴ፤ ዒንሢኮ ፔቴ ፔቴ ካታሞፓ
ፔቴ፥ ፔቴ ፔቴማኣራፓ ላምዖ ላምዖ ዓሲ ታኣኒ ዶኦሪ ፂዮኔ
ዹኮ ዔኪ ኬሳንዳኔ።

15ታኣም ዓይሢንታያ፥ ዒንሢ ካፓንዳ ዓሲ ታዒንሢም
ዒንጋንዳኔ፤ ዔያታ ዔራ፤ ሃሣ ጶቂሣ ሱኡጌ ማዒ ዒንሢ
ዔኪ ዓኣዻያ ማዓንዳኔ።

16 ዬኖ ዓጬሎይዳ ዒንሢኮ ፓይዳ ሚርጋኣና ታኣኮ
ጫኣቁሞ ሳኣፂኖ ዛሎ ኬኤዛንዳ ዓሲ ጴዻዓኬ፤
ዔያታ ጶቂሣኒያ ዳንዳዒንዱዋሴ፤ ዔያታ ኮዒንዱዋሴ፤
ኮይሱዋያ ማዒ ዔያቶ ኮይላ ጴዻንዳሢሮ ጊንሣ ሜሌ
ኮሻኒ ዔያታ ኮዓዓኬ።

17 ዬኖ ዎዶና ዬሩሳላሜ ፔኤሮ፦ ‹ናንጊና ናንጋ ጎዳኮ
ካኣታዺ ዴዖ ዖይቶ› ጌይንቲ ዔኤሊንታንዳኔ፤ ሜሌ ዴራ
ቢያ ታና ካኣሽካኒ ዒኢካ ቡካንዳኔ። ዬካፓ ዋይዞ ዒፃ
ፑርቶ ማሊፆኮ ዓልቃ ካሮ ማዔ፥ ዔያቶ ዒኖ ጊንፆ ዔያታ
ዓኣዻዓኬ።

18 ዒስራዔኤሌና ዪሁዳና ፔቴ ማዓንዳኔ፤ ላምዓሢ
ፔቴይዳ ኬዶ ዛላ ዓኣ ዓጫ ዲዒንቲ ዔያታ ዴንዴስካፓ
ማዓንዳኔ፤ ዔያቶኮ ቤርታኣ ዓዶንሢም ናንጊና ዔያቶ ዴኔ
ማሂ ታ ዒንጌ ዓጬሎዔያታ ማዒ ጌላንዳኔ።»

ፆኦሲ ዴራ ሜሌ ፆኦዞ ካኣሽኬ ካኣዦ
19 ናንጊና ናንጋ ጎዳ ሂዚ ጋዓኔ፦

«ዒስራዔኤሌ! ኔና ታኣኒ ታ ናይ ማሂ ዛጊ ዔኪ
ዓጮ ቢያይዳፓ ዑሣ ዓኣዼ ሚዛጲ፥ ማሊ ዓጪ ታ
ኔኤም ዒንጋኒ ኮዔኔ፤

‹ዓዴ› ጌይ ኔ ታና ዔኤላንዳኔ፤ ሃሣ ታጊዳፓኣ ኔ ሃካዓኬ
ጌይ ማሊኬ ታ ዬያ ማዼሢ።

20 ኔኤኒ ጋዓንቴ ጉሙርቂንታ ማቾጉዲ ታኣም
ጉሙርቂንታያ ማዒባኣሴ፤

ዬያ ታና፥ ናንጊና ናንጋ ጎዳኬ ጌዔሢ።»

21ዓኣዔ ባኣዚ ጴዹዋ ጌሜሮ ቶኦካ ዑኡሲ ዋይዚንታኔ፤
ዬይ ዑኡዛ፦ ዒስራዔኤሌ ዴራ ፔኤኮ ናንጊና ናንጋ
ጎዳ ማዔ ፆኦዛሢ ዋሊ

ጎሜማዼሢሮ ሃሢ ዓይጋ ኑ ዬያይዴይ ጌዒ
ዬኤካ ዬኤፒና ሺኢጲሢ ሺኢቃያናኮ ዑኡሲኬ።

22 ዒንሢ ሃሢ ናንጊና ናንጋ ጎዳ ሃሺ ዓኣ ዓሳ ቢያ
ማዑዋቴ፤

ዒዚ ዒንሢ ፓሣንዳኔ፤ ጉሙርቂንታ ዓሲያ ዒንሢ
ዒማሃንዳኔ።

ዒንሢ ሂዚ ጌዔኔ፦ «ሂዮ! ናንጊና ናንጋ ጎዳ ኑኡኮ
ፆኦዛሢታሢሮ ዒዛ ባንሢ ኑ ማዓንዳኔ፤

23 ጌሜሮ ቶኦኮይዳ ጎይሢባኣያ ሜሌ ፆኦዞ ኑ
ካኣሽካኔ ጌይ ማዺ ሃንቴ ባካ ኑና ማኣዴ ባኣዚ ባኣሴ፤
ዒስራዔኤሌም ዻቂንታ ጴዻሢ ናንጊና ናንጋ ጎዳ ማዔ ኑ
ፆኦዛሢዳፓ ሌሊኬ።

24 ጋዓንቴ ቦርሲሳያ ማዔ ሜሌ ፆኦዞም ኑኡኮ ዚጊ
ካኣሽኪፃ፦ ባኣቶንታ ዋኣሮንታ ቢያ፥ ዓቲንቆና ዉዱሮ
ናኣቶንታ ቢያ፥ ሚናፓ ዓርቃዖ ኑኡኮ ቤርታኣ ዓዶንሢ ቆሊ
ኑና ዻካልሴ ቆሎ ቢያ ኩርሲ ኩቺ ጉሪ ዴዓንዳጉዲ ዬይ
ኑና ማሄኔ።

25 ኑናንታ ኑኡኮ ቤርታኣ ዓዶንሢንታ ላሚ ላሚ ጎሜ
ማዺሢና ናንጊና ናንጋ ጎዳማዔ ኑ ፆኦዛሢ ኑኡኒ ዖዪሴኔ፤
ዒዛኮ ዓይሢፆዋ ኑ ማዺ ኩንሢባኣሴ፤ ዬያሮ ቦርሲንቲና
ኑ ሎኦሚ ላሄም ሞኦሪንቲሢ ዓፒላጉዲ ኑና ካንቃንዳያ
ኮይሳኔ።»

4
ዒስራዔኤሌዓሳ ፆኦሲባንሢማዓንዳጉዲዔኤሎና

ዔኤሊሢ
1ናንጊና ናንጋ ጎዳ ሂዚጋዓኔ፦ «ዒስራዔኤሌዴሬዮቴ!

ዓካሪ ዒንሢ ታ ባንሢ ማዓያታቴ ማዑዋቴ፤ ታኣኒ
ዒፃ፥ ሜሌ ፆኦዞ ዒንሢ ባይዚ ታኣም ሌሊ ዒንሢ
ጉሙርቂንታያ ማዔቴ፥

2 ጎኑሞና ፂሉሞና ሃሣ ፒዜ ዒኔና፦ ‹ናንጊና ናንጋ ጎዳ
ሃይቆ!› ጌይ ጫኣቄቴ፥ ሜሌ ዴራ ዬያና ታና ጋላታንዳኔ፤
ታኣኒያ ዔያቶ ዓንጃንዳኔ።»

3 ናንጊና ናንጋ ጎዳ ዪሁዳና ዬሩሳላሜ ዴሮናም ሂዚ
ጋዓኔ፦ «ሻፓዼ ማኣሎ ዒንሢኮ ዋርፃፒ ጊኢጊሹዋቴ፤
ዜርፆ ጉሪ ዓንጊፆ ባኣካ ዜርቂፖቴ!

4ዒንሢ ዪሁዳና ዬሩሳላሜናይዳ ናንጋ ዓሳ! ዒንሢኮ
ዓቲንቶቤርቶቲቁዋቴ፤ዒንሢኮዒናዓኣፑርቶባኮዋቲቂ
ሺኢሺማሊፆዒንሢኮጌኤሺጉቤናዒንሢኮዑፆ ናንጊና
ናንጋ ጎዳምዎርቃያማሁዋቴ፤ዒንሢዬያይዲባኣቴዒንሢ
ማዻ ፑርቶ ማዾ ዛሎና ታኣኮ ዻጋ ታሚጉዲዔኤታንዳኔ፤
ዬይ ታኣኮ ዻጋ ዔኤቴቴ ዖኦኒያ ዬያ ዎዻንዳይ ባኣሴ።»

ዪሁዳ ካታሞ ጌሊ ዓርቃኒ ሞርኮኮ ዚርቂፆ
5ዬኖ ዓጮ ዓሶ ቢያሢም ዛዬ ዋርቁዋቴ!

ዑኡዞ ዒንሢኮ ዼጊዲ ዒላቱዋቴ!
ዬይ፥ ዪሁዳና ዬሩሳላሜና ዴራ ዙላ ኬልቂንቲ ዲርቂንቴ

ካታሞ ጳሽኪ ቶላንዳጉዲ ኬኤዙዋቴ።
6 ፂዮኔም ጎይፆ ዻውዋቴ!

ኔጉዋዖሼምፖዒንሢኮዓይሳንዳቤሲባንሢጳሽኪ
ፑኑዋቴ!

ናንጊና ናንጋ ጎዳ ኬዶ ዛሎ ዓጫፓ ዼኤፒ ባይሲንታ
ዳካኒኬ።

7ዞቢ ጌሊ ዓኣ ዴኤሊፓ ኬስካጉዲ
ዴሮ ባይዛይ ዔቃንዳኔ፤

ዒዚ ዬይ፥ ዪሁዳ ባይዛኒሙካንዳኔ፤
ዪሁዳ ካታማ ዶዒ ባይቃንዳኔ፤
ዒኢካ ናንጋንዳ ዓሲያ ጴዻዓኬ።

4:3 ሆሴ. 10፡12።

8 ናንጊና ናንጋ ጎዳኮ ዼኤፖ ዻጋ ዪሁዳፓ ሺኢኪባኣሢሮ
ሲዬ ፓቲሌ ማይንቲ፥ ቃዪ ዬኤኩዋቴ።

9 ናንጊና ናንጋ ጎዳ ሂዚ ጋዓኔ፦ «ዬኖና ካኣቲንታ
ዶንዞንታይዳ ዒጊቹሞ ጌላንዳኔ፤ ቄኤሳ ዒጊጪ
ጎጋይቃንዳኔ፤ ታ ማሊፆ ኬኤዛ ዓሳኣ ዲቃታንዳኔ።»

10 ታኣኒ ዒማና፦ «ናንጊና ናንጋ ጎዳ ማዔ ፆኦዛሢዮ!
ዬይ ዬሩሳላሜ ዴሮ ጌሺሢ ማዓዓዳ? ‹ዒንሢም ኮሺ
ማዓንዳኔ› ኔ ጌዔያንቴ፤ ሃሢ ጊንሣ ‹ጬንቻ ዓፓሮ ሆላ
ዔያቶኮ ጌሢንቴኔ› ታ ጌዔም ጊኢጋንዳ?» ጌዔኔ።

11 ዒማና ሃያ፥ ዒስራዔኤሌ ዴሮም ሂዚ ጌይ
ኬኤዚንታንዳኔ፦ «ታኣኮ ዴሮይዳ ሙሙዓ ዖይዺ ዢባሬ
ዓሲ ናንጉዋ ዳውሎ ዹካፓ ዢባርሻንዳኔ፤ ዬይ ፒዺሲ፥
ጊንሣ ሃሣ ሶኦሪ ጌጌኤሻ ዢባሬቱዋሴ።

12 ናንጊና ናንጋ ጎዳ ዓይሤምሙካ ዢባሬታሢሮ ቢያ
ዢባሬፓ ዶዳያማዓንዳኔ፤ ዬያ ዔያቶይዳ ጌስቲ ዎጌሢታ
ቶኦኪና ታና፥ ናንጊና ናንጋ ጎዳኬ።»

ዪሁዳኮ ሞርኮና ማንጊንቲፆ
13 «ሃይሾ ሞርኮኮ ዖሎ ዓሳ ሻኣሬጉዲ ሙካኔ፤

ዔያቶኮ ዖሎ ሳርጌሎ ዖይታ ዓልጎጉዲ ሩኡራያኬ፤
ዔያቶኮ ፓራሢያ ኮኦኬፓ ባሼ ባራናያኬ፤ ኑና ባዴዔ! ኑ
ኩዴኔ!»

14 ዬሩሳላሜ! ዻቂንታ ኔ ኮዔቴ ፑርቱሞ ቢያ ኔኤኮ
ዒናፓ ማስኪ ባይዜ፤ ሂንዳ ኮሺ ዋይዜ ጎሜ ማሊሢ ኔ
ዒናፓ ባይቁዋዖ ዴዓሢ ዎማ ሄላንዳኣናዳይ?

15 ዳኣኔ ዓጮና ዔፕሬኤሜ ጌሜሮናፓ ፑርታ ባኣዚ
ኬኤዛኒ ዒላታ ዒላቲ ዑኡሲ ዋይዚንታኔ፤

16 ዪሁዳ ካታሞ ጌሊ ዓርቃኒ ኮዓ ሞርካ ዖልዚ
ቡላኒ ኬኤዚ ኬኤዚ ሃኬ ዓጪፓሙኪዳ ዓኣሢ ዴሮም
ዔርዙዋቴ! ዬሩሳላሜ ዴሮማኣ ኬኤዙዋቴ!

17ዴራ ናንጊና ናንጋ ጎዳም ዋይዞ ዒፄሢሮ ጎሺዳ ሌዖ
ሃኣኮ ካፓ ዓሲ ጎይሢ ዬሩሳላሜ ሞርካ ማንጋንዳኔ፤ ዬያ
ጌዔሢ ታና፥ ናንጊና ናንጋ ጎዳኬ።

18ዪሁዳ! ዬይ ቢያ ኔና ሄሌሢ ኔ ሃንታ ሃንቲፆና ኔኤኮ
ፑርቶ ማዾ ዛሎናኬ፤ ዬይ ቢያ ጫንጮ ሜታሢ ኔጊዳ
ሙኬሢ ኔ ጎሞ ዛሎና ማዔሢሮ ኔ ዑፆ ጌሊ ዒኖ ኔኤኮ
ኪፃሴኔ።

ዔርሚያሴ ዴሮ ዛሎ ዖዬሢ
19 ሃያጉዴ ባኣዚ! ታ ዎዎይታንዳይ!

ሃያ ቢያ ሜቶ ታ ዎዲ ጊቢ ዳንዳዓንዳይ!
ቻዓ ታ ሳዜሌ! ታኣኮ ሳዛ ዎዚ ሩኡሪ ዹዓይ?
ዛዬ ዑኡሲና ዖልዚ ዑኡሲና ታ ዋይዚ ዋይዚ
ዚቲ ጌይ ጊባኒ ታ ዳንዳዑዋሴ።

20 ባይዛ ዶርዓ ቃሲንቲ ቃሲንቲ ጊዳ ኬዳኔ፤
ሳዔላ ቢያ ባይቂ ዓሲ ናንጉዋ ካይዚ ማዔኔ፤

ኑኡኮ ዓፒሎና ማዦና ማኣራ ዶዒ ባይቂ ጋፔኔ፤
ጎኦቦ ዓፒላኣዓኣፒጊኢጳማጉዴያና ዳርዒባይቄኔ።

21 ዖልዚ ባንዲራ ዡጊንታሢ
ዖልዚ ዛዬ ዑኡሲያ ዋይዚንታሢ
ዓይዲ ሄላንዳኣና ታ ዋይዚ ዋይዚ ናንጋንዳይ?

22 ናንጊና ናንጋ ጎዳ ሂዚ ጋዓኔ፦
«ታኣኮ ዴራ ታና ዔሩዋያ፥ ዔኤያ ማዔኔ፤
ጶቂሢዔራ ባኣዚ ባኣሢሮ ናይጉዲ ጌሺንታያ ዔያታ
ማዔኔ፤

ፑርታ ባኣዚ ማዻኒ ዓሲ ዔሩዋ ጎይሢጪንጮኬ፤
ኮሺ ባኣዚ ማዻኒ ጋዓንቴ ፔቴታዖ ዔያታ
ዳንዳዑዋሴ።»

ሙካንዳ ባይሲንቶዔርሚያሴም ፆኦሲ ፔጋሲ ዻዌሢ
23 ሳዖ ታኣኒ ዛጌኔ፤

ጋዓንቴ ሃይማኬ ጌይ ዔርታ ባኣዚ ባኣያ
ሃሣ ፔቴታዖ ዔኤቢባኣያ ጉሪ ማዒ ዓኣኔ፤
ጫሪንጮዋ ታኣኒ ዛጌኔ፤
ዒኢካ ፖዒ ጋዓ ባኣዚያ ጴዹዋሴ።

24ዹኮ ታኣኒ ዛጌኔ፤
ዔያታ ጎጋይቂሢዳኬ፤
ጌሜሮዋ ታ ዛጌኔ፤
ካራ ባይዚ ሴካ ሃንጋ ጌይሢዳኬ።

25ዓሲ ጋዓ ባኣዚ ባኣሢያ ታ ዴንቄኔ፤
ካፓ ዒኢካፓ ቢያ ባራኒ ዴንዲ ባይቄኔ።

26ዓኣዔ ሳዓ ዳውሌ ቦኦሊማዒ ላኣሚንቴኔ፤
ናንጊና ናንጋ ጎዳኮ ዼኤፖ ዻጋፓ ዔቄያና
ካታማ ቢያ ዶዒ ባይቄኔ።

27 ሳዔላ ዓሲ ናንጉዋ ዳውሌ ቦኦሊ ማዓንዳሢ፤
ጋዓንቴ ጋፒሲ ዒ ባይዚንዱዋኣሢ ናንጊና ናንጋ ጎዳ
ኬኤዜኔ።
28 ሳዓ ዬዬኤካኔ፤

ጫሪንጫኣ ዹሚና ዓኣቺንታንዳኔ፤
ዬያ ናንጊና ናንጋ ጎዳ ጌዔኔ፤

ዒ ጌዔ ባካ ሺራያቱዋሴ፤
ዒዚ ጋፒ ጌስቲ ቱኬኔ፤
ጊንሢም ዒማዓያቱዋሴ።

29 ፓራሢና ዖላ ዓሶንታ ሂኢዦና ዱካ ዓሶንታኮ ካኣኖ
ዋይዛዖ

ካታማ ናንጋ ዓሳ ቢያ ጳሽኪ ፑናንዳኔ፤
ፔቴ ፔቴ ዓሳ ካይዚ ጳሽካንዳኔ፤
ዛላ ጊንሣ ዼኤፖ ላሎ ሹጮ ጊዓንዳኔ፤

ፔቴ ፔቴ ካታማ ዓሲ ናንጉዋ ባዔ ቤሲማዓንዳኔ፤
ዒኢካ ናንጋንዳ ዓሲ ጴዺንዱዋሴ።

30 ባይቃኒ ጊኢጌዜ፥ ዬሩሳላሜ! ኔና ባዴዔ!
ኔኤኒ ዞቄ ማኣዓሢማይንቴሢ ዓይጎሮዳይ?
ኔኤኒ ፓልሚንቲ ዓኣፖዋ ቲሽኪ ሚዛጲሴሢ
ዓይጎሮዳይ?

ኔኤና ኮኦማ፥ ኔኤኮ ላጋ ኔና ዒፂ ዎዻኒ ኮዓኔ።
31ሾይቺ ዓርቄ ላኣሊ ዒላታ ዑኡሲጉዴያ ታ ዋይዜኔ፤

ሾይ ቤቂባኣዖ ቤርቲ ናይ ሾዓ ላኣሊ
ዒላታ ዑኡሲጉዴያ ዒላቲ ታ ዋይዜኔ፤

ዬይ ዑኡዛ ዒስራዔኤሌኮ ዑኡዛ ቲቂንቴም
ፔኤኮ ኩጮሌካ ዔቂሲ «ባዴዔ ታና! ታ ጋፔኔ!
ሃይሾ ታና ዔያታ ዎዻኒ ሙኬኔ!» ጌይ ጌይ ዒላታ
ዑኡዞኬ።

5
ጉሙርቂንታ ዓሲና ፒዜ ዓሲናኮ ባይሱሞ

1ዒስራዔኤሌ ዴሬዮቴ!
«ሂንዳ ዬሩሳላሜ ካታሞኮ ጎይፆ ጎይፆ ሃንቲ
ዛጉዋቴ!

ፒዜዎጌዎጋያና ጎኑሞኮዓዓሲፔቴታዖዒንሢዴንቃንዳ?
ሂንዳ ዓሳ ቡካ ጶኦካ ኮዑዋቴ!
ዒንሢ ዴንቄያ ማዔቴ ታኣኒ ዬሩሳላሜማኣራንዳኔ።

2 ‹ናንጊና ናንጋ ጎዳ ሃይቆ!› ጌይ ዒንሢጫኣቃኔ፤
ጋዓንቴ ዒንሢጫኣቃሢ ሉኡዙሞናኬ።»

3 ናንጊና ናንጋ ጎዳሢዮ! ዓኣፓ ኔኤኮ ጎኔ ባኣዚ
ዴንቃያቱዋዓዳ?

ኔ ዔያቶ ሃርጌና ጳርቄኔ፤ ዔያታ ጋዓንቴ ዔኤቢኬ
ጌይባኣሴ፤

ኔ ዔያቶ ጋኣጬኔ፤ ዔያታ ፔ ዻቢንታፓ ዔራኒ
ኮዒባኣሴ፤

ዋይዚ ዒፂ ዒኖ ዔያታ ዶዲሼኔ፤ ጎማፓ ዔያታ ማዓኒ
ዳንዳዒባኣሴ።

4ዬካፓ ታኣኒ፦
«ዔያቶ ፆኦዛሢኮ ዎጎ ዔያታ ዔሪባኣሢሮ
ናንጊና ናንጋ ጎዳኣ ዓይሣ ጎይፆ ሃንቱዋኣሢሮ
ሃይ ዓሳ ማንቆ፥ ማሊያ ጶቂሡዋያ፥ ቤልፃኬ።

5ዓካሪ ታኣኒ ቢቲ ማዒ ዎይሣ ዓሶ ኮይላ ዴንዲ
ዔያቶና ዎላ ጌስታንዳኔ፤
ዔያታ ናንጊና ናንጋ ጎዳኮ ጎይፆና ዔያቶ ፆኦዛሢኮ
ዎጎዋኣ ዔራያዋይ»

ጌይ ማሌኔ።
ጋዓንቴ ዔያታኣ ሃንጎ ዓሶ ማዒ ዴዔኔ፤

ፆኦሲም ዓይሢንቶዋ ኮይባኣሴ።
6 ዴራ ፆኦሲኮ ዎጎ ዓይሢንቲ ኩንሦ ሚርጌ ዎዴ ዒፂ፥

ዺቢ ጎሜማዼኔ፤
ዬያሮ ዔያቶኮ ሞርካ ካይዚፓ ኬስካ ዞቢጉዲ
ሃሣ ዳውሌ ያኣዮጉዲ ዔያቶይዳሜቶ ሄሊሳንዳኔ፤
ዬያታ ሞርካ ካታሞሙኪ ካቲ
ዬካፓ ኬስካ ዓሶ ቢያ ማኣኪጉዲ ቡኡጪ ቡኡጪ
ሾኦላንዳኔ።

7 ናንጊና ናንጋ ጎዳ ሂዚ ጋዓኔ፦
«ታኣኮ ዴራ ታና ሃሺ ሉኡዚማዔ ፆኦዞ ካኣሽካኔ፤
ሂዳዖ ታኣኒ ዔያቶኮ ጎሞ ዓቶም ጋዓንዳሢ ዓይጎ
ዛላዳይ?

ታኣኒ ታ ዴሮም ኮይሳሙኡዚ ቢያ ዒንጊ ሚሼኔ፤
ዔያታ ጋዓንቴ ዞኦስካ ኮኦማያ ማዔኔ፤
ዔያቶኮ ዎርቆ ማኣራ ዞኦዛ ኮኦማ ላኣሎ ማኣሮ
ማዔኔ።

8ማርካ ሙኡዚ ዲቾና ፓሮጉዲ ላኣሊ ሱኡኬና ዔያታ
ሜታዼኔ፤

ፔቴ ፔቴሢ ፔኤኮ ላጎ ላኣሎ ዓርቂ ዓማላኒ ኮዓኔ።
9 ዬያሮ ታኣኒ ዔያቶይዳ ሜቶ ዓጋንዳያ ታኣም

ኮይሱዋዓዳ?
ዬያጉዴ ዋይዞ ዒፃ ዴሮ ታኣኒ ኮሜ ኮፃኒ
ዳንዳዑዋዓዳ?

10 ታ ዴሮኮ ዎይኖ ቲቂ ቲቂ ፑርቲሳንዳ ሞርኬ ታኣኒ
ዳካንዳኔ፤

ጋዓንቴ ዎይኖኮ ፃጶ ቱጊ ታ ባይዚሳዓኬ፤
ካኣፓ ታኣሮቱዋኣሢሮ

ቲቂ ዔያታ ኬኤራንዳጉዲ ታ ዓይሣንዳኔ።
11ዒስራዔኤሌና ዪሁዳና ዴራ ጋፒ ታኣም ዋይዞ ዒፄኔ፤

ዬያ ጌዔሢ ታና፥ ናንጊና ናንጋ ጎዳኬ።»

ናንጊና ናንጋ ጎዳ ዒስራዔኤሌ ዴሮ ሃሼሢ
12 ናንጊና ናንጋ ጎዳ ዴራዒዛይዳሉኡዙሞና ሂዚጌይ

ጌስቲሢ ዓርቄኔ፦ «ናንጊና ናንጋ ጎዳ ኑና ፔቴታዖ ዔኤቢ
ዎኦታዓኬ፤ፑርታባኣዚያ ኑና ሄላዓኬ፤ ዖልዚንታናይዚንታ
ሙካዓኬ፤

13 ናንጊና ናንጋ ጎዳ ዔኤቢ ኬኤዚባኣ፥ ዒዛ ማሊፆ
ኬኤዛ ዓሳ ኬኤዛ ባካ ቢያ ዢባሬጉዲታሢሮ ዔያታ
ኬኤዜ ባካ ቢያ ዔያቶ ሄላንዳኔ።»

14 ቢያ ባኮ ዎይሣ ጎዳ፦ «ዔርሚያሴ! ዴራ ያዺ
ጌዔሢሮ ታኣኮ ቃኣላ ኔ ዻንጎይዳ ታሚ ማዓንዳኔ፤ ዬካፓ
ዴራ ሃንፂሌ ማዔም ዬይ ታማ ዔያቶ ሙዓንዳኔ» ሂዚ
ጌይ ታኣም ኬኤዜኔ።

15ዒስራዔኤሌ ዴሬዮቴ! ናንጊና ናንጋ ጎዳ ዒንሢዳ
ሜቶሄሊሳንዳዓሲ ሃኬዓጪፓዔኪዬዓንዳኔ፤ ዬይዴራ
ዻንጎ ዔያቶሲዒንሢዔሩዋያ፥ ጌስታ ጌኤዞዋዒንሢዔሪ
ዔኪንዱዋያ፥ ሚናኣ ዓሲ ማዔ ዶዲ ዴሬኬ።

16 ሂኢዦና ዒንሢ ዱካንዳ ዓሳ ሚጪንቱዋዖ ዎዎዻ
ዶዲ ዖልዚ ዓሲኬ።

17 ዒንሢኮ ሃኣኮንታ ሙዖንታ ቢያ ፒፂ ሙይ
ባይዛንዳኔ፤ ዓቲንቆንታ ዉዱሮ ናኣቶንታ ዒንሢኮ ቢያ
ዔያታ ዎዻንዳኔ፤ ማራቶንታ ባኣቶንታ ቢያ ዒንሢኮዔያታ
ሹኪሙዓንዳኔ፤ ዎይኖንታ ቤሌሶ ሚፆንታኮ ዓኣፖሙይ
ባይዛንዳኔ፤ ዬይ ዖሎዓሳዒንሢጉሙርቃ፥ኬኤሎዲፆና
ዲርቂንቴ ካታሞ ቢያ ዒንሢኮ ሻሂ ዶይሳንዳኔ።

18 ናንጊና ናንጋ ጎዳ ሂዚ ጋዓኔ፦ «ዬይ ቢያ ማዓኣና
ዬንሢ ኬሎንሢዳ ታኣኮ ዴሮ ጋፒሲ ታ ባይዛዓኬ፤

19ዔርሚያሴ! ዴራ፦ ‹ናንጊና ናንጋ ጎዳ ሃያ ቢያ ኑጊዳ
ዔኪሙኬሢ ዓይጎሮዳይ?› ጌይ ዖኦጫ ዎዶና ታና ዔያታ
ሃሺ ፔ ዓጮይዳ ሜሌ ፆኦዞ ካኣሽኬማጉዴያ ዔያታ ፔ
ቶኦኪና ዔያቶሮ ማዒባኣ ዓጪ ዴንዲ ፃንጎ ዴሬኮ ዓይሌ
ማዒፃ ዓቲንዱዋኣሢ ዔያቶም ኬኤዜ።»

ናንጊና ናንጋ ጎዳ ዴሮም ላቲ ኬኤዜ ባኮ
20 ናንጊና ናንጋ ጎዳ ሂዚ ጋዓኔ፦ «ያይቆኦቤ ዜርፆም

ሃያ ዋይዚሱዋቴ፤ ዪሁዳ ማኣሮማኣ ሂዚ ጌይ ዒላቲ
ኬኤዙዋቴ፤

21 ዒንሢ ዓኣፒ ዓኣንቴ ዴንቁዋ ዓሳ፥ ዋይዚ ዓኣንቴ
ዋይዙዋዓሳ፤ዒንሢዔኤያ፥ ሃሣዋይዚዒናዔኩዋዴራ!
ሃያ ዋይዙዋቴ።

22ታኣኒ ናንጊና ናንጋ ጎዳኬ፤ ሂዳዖ ታና ዒንሢዎይታዛ
ቦንቹዋይ? ታ ቤርታ ዒንሢ ዎይታዛ ዒጊጪ ጎጋይቁዋይ?
ማኣሻሎይዴና ዋኣፃ ሶፒ ዴንዱዋጉዲ ናንጊና ዼኤፖ
ባዞኮ ዓጮ ዴኔ ማሂ ኮሼሢ ታናኬ፤ ዬይ ዼኤፖ ባዛ
ዎዚ ዓጊፄቴያ፥ ባዞ ጉዳሢንታ ዢባሮንታ ዋኣፆ ዴቼቴያ፥
ጉኡሜቴያ ዬያ ዛጲ ማዒ ዓኣ ማኣሻሎ ዴኖይዴና ሶፒ
ዴንዳኒ ዳንዳዑዋሴ።

23ዒንሢጋዓንቴ ዋይዚዒፃያ ፑርታ ዴሬማዔሢሮታና
ዒንሢ ሃሺ ቤቴኔ።

24ሌዖዒሮንታሲሎዒሮንታዎዶናዒንሢምዒንጋሢ፥
ሌዖ ጎሽኮ ዎዶዋ ሌዓ ሌዓ ዔኪ ሙካሢ ታናኬ፤ ዒንሢ
ጋዓንቴ ታና ቦንቾ ዒፄኔ።

25ዒንሢኮ ዻቢንታ ዓንጆ ዒንሢኮ ባይዜኔ፤ ዒንሢኮ
ጎሞዺቡማ ኮሺ ባኣዚ ዴንቁዋጉዲ ዒንሢ ላኣጌኔ።

26 «ታ ዴሮ ባኣካ ናንጋ ፑርታ ዓሲ ዓኣኔ፤ ዬና ዓሳ ፒሮና
ካፒ ዓርቃ ዓሲጉዲኬ፤ ዬያሮ ዔያታ ዓሲ ዓይሣኒ ፒራሢ
ሱዞ ጊኢጊሺ ካታኔ።

27 ኬሞ ዓሲ ካፒ ዓርቃዖ ጌሦ ቤሲዳ ቡኩሲ
ጌሣሢጉዲዔያታፔኤኮማኣሮዓሲዳፓቡሪዔኮባኣዚና
ኩንሣኔ፤ ዔያታ ዶዲ፥ ሃሣ ዖርጎቺ ማዔሢ ዬያሮኬ።

28ዔያታ ጋርካ ቃዚሙኡዞና ቡዋጉዲማሌኔ፤ ዔያታ
ማዻፑርቶማዾኮሃይማኬጌይንታባኣዚባኣያኬ፤ዜኤሮ
ናኣቶ ዛሎዔያታዔቂ ጌስቱዋሴ፤ማንቆ ዓሶም ፒዜዎጌ
ዔያታ ዎጉዋሴ።

29 «ዬያሮ ታኣኒ፥ ናንጊና ናንጋ ጎዳ ዬያ ባኮ ቢያሢሮ
ዔያቶይዳ ሜቶ ዓጋንዳያ ታኣም ኮይሱዋዓዳ? ዬያጉዴ
ዴሮ ኮሜ ኮፂፃ ታኣም ፒዜቱዋዓዳ?

30 ዑስካ ጌላያና ዲቃሣያ ማዔ ባኣዚ ሃኖ ሳዖይዳ
ማዺንቴኔ።

5:21ዒሲ. 6፡9-10፤ ሂዚ. 12፡2፤ ማር. 8፡18። 5:22ዒዮ. 38፡8-11።

31 ‹ፆኦሲ ማሊሢ ኑ ኬኤዛያኬ› ጋዓ ዓሳ ሉኡዙሞና
ኬኤዛኔ፤ ቄኤሳ ዬይ፥ ፆኦሲ ማሊፆ ኬኤዛ ዓሳ ዞራ ዞሮና
ዎይሣኔ፤ ዴራ ዬያ ባኮቢያዒፂማኩዋሴ፤ ዓካሪ ዬያ ቢያ
ባኮኮ ጋፒንፃሙካኣና ዒንሢ ዓንኮ ጌላንዳይ?»

6
ዬሩሳላሜ ካታሞኮ ሞርኮና ማንጊንቲፆ

1 ዔዛታ ቢኢኒያሜ ዴራ! ሼምፖ ዒንሢኮ ዓውሳኒ
ጳሽኪ ቶሉዋቴ! ዬሩሳላሜፓ ኬስኩዋቴ! ቴቆዓይዳ ዛዬ
ዋርቁዋቴ፤ ቤትሃካሬሜይዳ ማላታ ማዓንዳጉዲ ታሚ
ዔኤሡዋቴ! ዎዺኩርሳ ዶርዖና ባይሲንታና ዓጮኮኬዶ
ዛላፓሙካኒኬ።

2 ሚዛጲ፤ ሃሣ ጋዳይሲንታያ ማዔ ፂዮኔ ካታሜላ
ባይቃንዳኔ።

3 ቆልሞ ናኣታ ፔ ቆልሞና ዎላ ዒኢካ ዴዓንዳኔ፤
ፔኤኮ ዓፒሎና ማዦ ማኣሮ ካታሜሎኮ ኮይሎይዳ ቢያ
ዾቃንዳኔ፤ ፔቴ ፔቴሢፔሼና ጌዔቤዛ ቆልሞ ሄንቃንዳኔ።

4 ዒዞኮ ሞርካ ሂዚ ጋዓንዳኔ፦ «ዬሩሳላሜ ኑ ዖላኒ
ጊኢጎም! ዔቁዋቴ! ዓባ ሳዛ ጫርጋኣና ኑ ዖሎ ቡሎም!
ጋዓንቴ ኑ ሃሢ ናጌኔ፤ ማይ ሳዓ ዓማኒ ዑኬኔ፤ ዓባ ጌላኒ
ዑኬሢሮ ሺባ ዖዶቂ ዖዶቂ ዴንዴኔ።

5ያዺማዔቴያ ጊኢጉዋቴ፤ዹሞና ኑ ዖሊካታሜሎሻሂ
ዶይሶም።»

6 ቢያ ባኮ ማዤ ጎዳሢ ሂዚ ጋዓኔ፦ «ሚፆ ቲቁዋቴ፤
ዬሩሳላሜ ካታሞኮ ኬኤሎ ዲፆይዴና ጊዒ ጌላኒ
ዬያ ሚፆና ሳና ኮሹዋቴ፤ ዒዞይዳ ጌኔ ማዾ ሚርጌና
ማዺንታሢሮ ፑርታ ሜታ ዒዞይዳ ዓጊንታንዳያ ኮይሳኔ፤

7 ዋኣሢ ዔቴ ዋኣሢ ዓልቂሲ ኬሳሢጉዲ ዬሩሳላሜ
ካታማ ፑርታ ባኣዚኮ ቢያ ዓልቃ ቤሲ ማዔኔ፤ ዒዞይዳ
ታ ዋይዛሢ ጌኔ ማዾና ቡሪሢና ባኣዚ ሌሊኬ፤ ቢያ ዎዴ
ዒዞይዳ ጴዻማ ሃርጌና ኪፃዺሢናኬ።

8 ዒንሢ ዬሩሳላሜ ዴራ! ሃይ ቢያ ሜታ ዒንሢም
‹ዒንሢና ዔሩዋቴ› ጋዓያ ማዖም፤ ሃንጎ ታኣኒ ዒንሢ ታ
ዓኣፓፓ ሺኢሻንዳኔ፤ ካታሞ ዒንሢኮ ታኣኒ ዳውሌ ቦኦሊ
ማሂ፥ ዒኢካ ናንጋ ዓሲ ባኣያ ማሃንዳኔ።»

ዒስራዔኤሌኮ ዋይዞ ዒፆ
9ቢያ ባኮማዤ ጎዳሢ ሂዚ ጋዓኔ፦ «ዒስራዔኤሌይዳ

ፒኢጫዺ ዓቴ ዓሶ ዎይኖ ሶያፓ ዓኣፖ ማንፆማጉዲ
ማንፁዋቴ፤ ማንፄ ጎይሣ ዴዴዓ ዓሲጉዲ ኩጮ ዒንሢኮ
ዒኢካ ካኣፖ ባንሢ ሌይሱዋቴ።»

10 ታኣኒ ዒማና፦ «ታ ዔያቶም ኬኤዜቴያ ላቲ ላቲ
ኬኤዜቴያ ዖ ዋይዛንዳይ? ዔያታ ፑርታ ዶዲ ዓሲታሢሮ
ኔኤኮ ቃኣሎ ዔያታ ዋይዛኒ ኮዒንዱዋሴ፤ ኔ ቃኣሎ ታ
ዔያቶም ኬኤዛኣና ዔያታ ሚኢጪ ዓማላንዳኔ፤ ታኣኒ
ኬኤዛ ባካ ዔያቶ ዎዛሳዓኬ።

11 ናንጊና ናንጋ ጎዳሢዮ! ኔ ዔያቶይዳ ዻጋዼ ዻጋ
ታናኣ ዻጋሲ ሳዛ ታኣኮ ዔኤታኔ፤ ፔቴታዖ ዬያ ታ ጊባኒ
ዳንዳዑዋሴ» ጌዔኔ።
ናንጊና ናንጋ ጎዳ ታኣም፦ «ጎይፆይዳ ዓኣ ናኣቶንታ

ቡኪንቲ ዓኣ ዼጌዞንሢንታ ዑፃ ታኣኮ ዻጎ ጮኦሽኬ፤ ዓኒ
ማዔቴያ ማቻ፥ ጋርቾ ማዔቴያ ባሺንቴ ጋርቻኣ ታ ዓጋ
ሜታሢፓ ቶሊ ዓታዓኬ» ጌይ ኬኤዜኔ።

12 ናንጊና ናንጋ ጎዳ ሂዚ ጋዓኔ፦ «ታኣኒ ሃኖ ዓጬሎ
ዴሮይዳ ሜቶ ዓጋ ዎዶና ዔያቶኮ ማኣራ፥ ጎዦንታ
ላኣሎንታ ዓቱዋዖ ሜሌ ዓሲምዒንጊንታንዳኔ።

13ዼኤፖ ዓሶ ማዔቴያ ዻካኬ ጌይንታ ዓሳ ፔቴ ፔቴሢ
ዎጌባኣ ጎይሢናፔኤምማዓንዳባኣዚቡኩሳኔ፤ ታማሊፆ
ኬኤዛ ዓሶንታ ቄኤሶንታ ዓቱውዖ ዴሮ ጌሻኔ፤

14 ታኣኮ ዴራ ሜቄሢ ዔያታ ዛጌዖ ኮኦሊፆ ሃሺ፥
ኮሺባኣ ቤስካ ‹ኮሺኬ፤ ኮሺኬ› ጋዓኔ።

15 ዬያ ቢያ ሻኣካ ባኮ ማዻዖ ዔያታ ቦርሲንቴኖ?
ቦርሲንቲፃ ዓታዛ ዓኣፖ ካሮታኣ ዻካሮ ዔያታ
ሺርሺባኣሴ፤ ዬያሮ ሃንጎ ዓሳ ሎኦሜሢጉዲ ዔያታኣ
ሎኦማንዳኔ፤ ታ ዔያቶይዳ ፑርቶ ባኮ ዓጋ ዎዶና ዬማ
ዔያቶኮ ዻውሲንቶ ኬሎ ማዓንዳኔ፤ ዬያ ጌዔሢ ታና፥
ናንጊና ናንጋ ጎዳኬ።»

ዒስራዔኤሌ ዴራ ናንጊና ናንጋ ጎዳ ጎይፃፓ ሃሺ
ኬስኬሢ

16 ናንጊና ናንጋ ጎዳ ዴሮም ሂዚ ጋዓኔ፦ «ጎይፃ ዎላ
ካኣማ ካራ ካራ ዔቂ ዛጉዋቴ፤ ሚናኣ ጎይፆ ማዔዞና ኮሺ
ማዔ ጎይፄላ ዎኖታቴያ ዖኦጪ ዔሩዋቴ፤ ዒንሢ ዴንቄ
ዎዶና ዒኢና ዓኣዹዋቴ፤ ኮሺ ናንጊ ዒንሢ ናንጋንዳኔ።»

ዴራ ጋዓንቴ «ዬኖ ጎይፆ ኑ ዓኣዻዓኬ!» ጌዔኔ።
17 ዬካፓ ናንጊና ናንጋ ጎዳ ላቲ ኬኤዛኒ ዋርቆ ዛዬ

ዋርቃንዳ፥ ካፓ ዓሲ ዒኢካ ዔቂሴኔ፤ ዔያታ ጋዓንቴ «ኑ
ዋይዛዓኬ» ጌዔኔ።

18ዬያሮ ናንጊና ናንጋ ጎዳሂዚጌዔኔ፦ «ዒንሢሃይዴራ
ዋይዙዋቴ! ታ ዴሮይዳ ማዺንታንዳ ባኮ ኮሺ ዛጊ ዒና
ዔኩዋቴ።

19 ሳዔሌ! ዋይዜ! ዔያታ ታኣኒ ዔያቶ ዔርዜ
ዳምቦ ዒፂ ማኬሢሮ፤ ሃሣ ጊንሣ ታ ዎጎም ዔያታ
ዓይሢንቲባኣሢሮ ዔያቶኮ ፑርቶ ማሊፆ ቢያሮ ጌይ ሜቶ
ዔያቶይዳ ዓጋኒ ፑርታ ባኣዚ ታ ዔኪ ዬዓንዳኔ።

20 ሳኣባ ጌይንታ ዓጫፓ ታኣም ዔያታ ዔኪ ሙካ
ዑንጃ፤ ሃሣ ጊንሣ ሃኬ ዓጮይዳፓ ዔያታ ታኣም
ዔኪ ሙካ ሳውቃ ዼኤሻ ታኣም ዓይጎ ዎኦታንዳያዳይ?
ዔያታ ዒንጋ ባኮ ታ ዔካዓኬ፤ ሚቺ ዒንጋ ባካኣ ታና
ዎዛሳያቱዋሴ።

21 ዬያሮ ሃያ ዴሮ ዹቂሲ ታኣኒ ሎንሣንዳኔ፤ ዓዶንታ
ናኣቶንታ፥ ዎሊኮ ላጎ ማዓ ዓሶንታ ዓሺኖ ማዓ ዓሶንታ
ፔቴይዳ ዎላ ሃይቃንዳኔ።»

ዓጮኮ ኬዶ ዛላፓሙካኒ ጊኢጋ ዖልዚ
22 ናንጊና ናንጋ ጎዳ ሂዚ ጋዓኔ፦ «ኬዶ ዛሎና ዓኣ

ዓጫፓ ዖሊ ዓርቃንዳ ዓሲ ሙካንዳኔ፤ ሃኬይዳ ዎልቄና
ዓኣ ዴሬ ዖልዚም ጊኢጊንቴኔ፤

23ዔያታ ፔኤኮ ሂኢዦ ኩጫ ዔኪ ዓኣኔ፤ ዔያታ ዓሲ
ሚጪንቱዋዖ ዎዎዻያኬ፤ዔያታ ቶጋ ፓራሢኮካኣናዢባራ
ዴቻ ባዞ ዋኣፆጉዲኬ። ሃይሾ ዔያታ ዬሩሳላሜ ዖላኒ
ጊኢጊንቴኔ።»

24ዬሩሳላሜዴራሂዚጋዓኔ፦ «ዬያ ሃይሶ ኑዋይዜሢሮ
ጎጳ ኑኡኮ ዋኣፄኔ፤ ሾይቺ ዓርቄ ላኣሊጉዲ ካራ ኑም
ባይቄኔ፤

25 ጎዦ ዴንዲፖቴ፤ ጎይፆይዳኣ ሃንቲፖቴ፤ ቢያ ካሮና
ሂርጊሻባኣዚዓኣሢሮሞርኮዓራፓፓዒንሢናካፑዋቴ።»

26 ናንጊና ናንጋ ጎዳ ፔ ዴሮም ሂዚ ጋዓኔ፦ «ዒንሢ
ባይዛኒ ሙኬ ሞርካ ዔሩዋንቴ ዒንሢዳ ዖልዚ ቡላኒ
ጋዓሢሮ ሲዬ ፓቲሌ ማይንቲ ዲቢንሢዳ ኮላዹዋቴ፤
ናዖማ ፔቴ ሜቴታዖ ሃይቄ ዓሲጉዲሜቂ ዬኤኩዋቴ፤

6:14 ሂዚ. 13፡10። 6:15 ዔር. 8፡10-12። 6:16ማቲ. 11፡29።

27 ዔርሚያሴ! ዓንጊኮ ጎኔ ዓንጊ ማዒፃ ዱማ ዱማ
ጎይሢና ዛጊንቲ ዔርታሢጉዲ ታኣኮ ዴሮ ዬያይዲ ዛጊ
ዔያታ ዎዚዺታቴያ ዔሬ፤

28 ዔያታ ቢያሢ ሞኦና ዓንጊና ሜሌ ዓንጎናጉዲ
ዶዲኬ፤ ዔያታ ታኣም ዋይዚያ ዋይዙዋኣያ፥ ፑርታ፥ ጌኔ
ማዾ ማዻ ዓሲ ማዔኔ፤ ቢያሢ ዾንኮ ሱኡኬና ዓኣያኬ።

29ዓንጊሼኤሻኒ ጊልፓ ዎልቄና ጊልፒንታኔ፤ ፑርቶ ዓሳ
ሺኢኪ ባይቂባኣሢሮ ዬይ ዓንጎ ሼኤሻሢ ጉሪ ላባኔ።

30 ታኣኒ፥ ናንጊና ናንጋ ጎዳ ዔያቶ ኬኤሬሢሮ
‹ጌኤሺ ማዒባኣሢሮ ኬኤሪንቴ ቢራ ዓንጊ› ዔያታ
ጌይንታንዳኔ።»

7
ዔርሚያሴ ጌኤዦማኣራ ኬኤዜ ባኮ

1 ናንጊና ናንጋ ጎዳ ዔርሚያሴም፦
2 «ናንጊና ናንጋ ጎዳ ማኣሮ ካራ ዔቂ፥ ሂዚ ጌይ ዴሮም

ዒላቲ ኬኤዜ» ጌዔኔ።
«ፆኦሲ ካኣሽካኒ ሃንሢ ካሮንሢና ጌላ ዪሁዳ ዴራ

ቢያሢ ናንጊና ናንጋ ጎዳ ኬኤዛ ባኮ ዋይዙዋቴ።
3ዒስራዔኤሌ ፆኦዛሢ ማዔ ቢያ ባኮ ማዤ ጎዳ ሂዚ

ጋዓኔ፦ ‹ዒንሢ ናንጋ ናንጎና ማዻ ማዾና ጊኢጊሹዋቴ፤
ዒንሢ ዬያይዴቴ ሃይካ ታ ዒንሢ ናንጊሻንዳኔ።

4 ሃይ ናንጊና ናንጋ ጎዳኮ ጌኤዦማኣሮኬ! ሃይ ናንጊና
ናንጋ ጎዳኮ ጌኤዦ ማኣሮኬ! ሃይ ናንጊና ናንጋ ጎዳኮ
ጌኤዦማኣሮኬ፤ዬያሮ ኑኡኒኮሺናንጊ ናንጋኔ!› ጌይጌይ
ጉሪ ዒንሢ ጌስታ ጌኤዞና ጉሙርቂንቲ ዴይፖቴ።

5 «ዒንሢ ናንጋ ናንጎንታ ማዻ ማዾንታ ላኣሚ
ጊኢጊሹዋቴ፤ ዎላ ሴካና ሃንጋና ኮሺ ማዒ ናሹሞና ዎላ
ቱኡቲ ናንጉዋቴ፤

6 ሜሌ ዓጫፓ ሙኬ ዓሶንታ ዜኤሮ ናኣቶንታ
ዜኤሮይንዶንሢንታኮ ካራ ባይዚ ቡሪ ዔያቶ ሙይ
ሺሪፖቴ፤ ሃያ ዓጮይዳ ናንጋ ፒዜ ዓሶ ጌኔ ጎይሢና
ዎዺፖቴ፤ ዒንሢ ባይቁዋጉዲ ሉኡዚ ማዔ ፆኦዞ ዚጊ
ካኣሽኪፖቴ።

7 ዬያይዲ ናንጎ ዒንሢሲ ዒንሢ ላኣሚ ጊኢጊሼቴ
ዒንሢኮ ቤርታኣ ዓዶንሢም ናንጊና ዔያቶ ዴኔ ማሂ ታ
ዒንጌ ሳዖይዳ ታኣኒ ዒንሢ ናንጊሻንዳኔ።

8 «ዛጉዋቴ! ዒንሢ ጉሪ ጌጌሾ ጌኤሲ፥ ሎንሦ
ኬኤዚንቲባኣ ባኣዚ ጉሙርቃኔ።

9 ዒንሢ ዉዉኡቃኔ፥ ዓሲያ ዎዻኔ፥ ዓኒ ሃሣ ማቾ
ማዒባኣያና ላሃኔ፥ ሉኡዙሞና ዒንሢ ጫኣቃኔ፥ ባዓኣሌ
ጌይንታ ፆኦዞም ዒንጎ ባኣዚ ዒንሢ ዒንጋኔ፤ ሃያኮ ቤርታ
ዒንሢ ዔሩዋ ፆኦሲ ዒንሢ ካኣሽካኔ።

10 ታ ዒፃ ባኮ ዬያ ጉቤ ማዻዖ ታ ሱንፃ ካኣሽኪንታ
ጌኤዦ ማኣሪ ሙኪ ታ ቤርታ ዒንሢ ዔቂጋፓ፦ ‹ኑ
ባይሲንታፓ ቶሌኔ!› ጋዓኔ።

11ታኣኮሱንፃካኣሽኪንታጌኤዦማኣራዉሲዓኣሺንታ
ቤሲ ዒንሢ ኮይላ ማሊያ? ዒንሢ ማዻ ባኮ ቢያ ሃይሾ
ታኣኒ ታ ቶኦኪና ዛጌኔ፤

12 ታኣኒ ካኣሽኪንታንዳጉዲ ቤርታዺ ታኣኒ ዶኦሬ
ቤዜሎ፥ ሴኤሎ ዴንዱዋቴ፤ ታ ዴሮ፥ ዒስራዔኤሌ ዓሶ
ጎሞሮ ጌይ ታኣኒ ዒኢካ ማዼ ባኮ ዛጉዋቴ።

13ዒንሢ ሃያ ዻቢንቶ ቢያማዻዖ ላሚላሚታዒንሢም
ኬኤዜም ዋይዛዓ ዒንሢ ጌዔኔ፤ ታ ዒንሢ ዔኤላዛኣ
ዒንሢ ዬሂባኣሴ።

14ዬያሮ ሴኤሎይዳ ታ ማዼ ባኮ ሃያ ዒንሢ ጉሙርቃ፥
ታኣኮ ጌኤዦ ማኣሮይዳ ታ ማዻንዳኔ፤ ሴኤሎይዳ
ታ ማዼማ ጊንሣ ላሚ ዒንሢኮ ቤርታኣ ዓዶንሢንታ
ዒንሢንታም ታኣኒ ዒንጌ ቤዛ ማዻንዳኔ።

15ዒንሢኮ ጌርሲንሢ ማዔ ዔፕሬኤሜ ዴሮ ቢያ ታኣኒ
ዳውሲ ባይዜሢጉዲ ዒንሢያ ታኣኒ ታ ቤርታፓ ዳውሲ
ባይዛንዳኔ፤ ዬያ ጌዔሢ ታና፥ ናንጊና ናንጋ ጎዳኬ።»

ዴሮኮ ዋይዞ ዒፆ
16 ናንጊና ናንጋ ጎዳ ሂዚ ጋዓኔ፦ «ዔርሚያሴ! ሃያ

ዴሮም ሺኢቂፖ፤ ሃያ ዓሶም ሺኢቃኔ ጌይ ዒላቲፖ፤ ታ
ኔኤም ቃይሺንቲንዱዋኣሢሮ ኔ ታና ቃይሺ ሺኢቃንዳያ
ኮይሱዋሴ፤

17 ዬያ ሃሺጋፓዖ ዬሩሳላሜኮ ሃንቶ ጎይፆና ዪሁዳ
ካታሞናይዳ ዔያታ ማዻ ባኮ ቢያ ኔ ዛጉዋዓዳ?

18ናኣታ ሃንፂሌ ሃኣካኔ፤ ዓዶንሢታሞዔኤሣኔ፤ ላኣላ
ጊንሣ፦ ‹ጫሪንጮጌኤሾ›ጌይንታ ፆኦዜሎምካሣካሣኒ
ዺኢሎ ዲርካኔ፤ ታና ዻጋሳኒ ሜሌ ፆኦዞም ዔያታ ዎይኖ
ዑዦ ዔኪ ሺኢሻኔ።

19 ዬያና ዔያታ ታና ዻጋሳንዳያ ዔያቶም ማላ? ዔያታ
ሜቶይዳ ጌላኒ ቦርሲንቲ ፔ ባንሢ ዔኤላኔ፤

20 ዬያሮ ታኣኒ፥ ቢያ ባኮ ማዤ ጎዳሢ ዬያ ቤዞይዳ
ዶዶ ዻጎ ታኣኮ ታ ጮኦሽካንዳኔ፤ ዓሶንታ ቆልሞንታይዳ፥
ሚፆንታ ሃኣኮንታ ቢያሢዳ ታኣኮ ዻጎ ታ ዉዻንዳኔ፤ ታኣኮ
ዻጋ ዖኦኒያ ዎዻኒ ዳንዳዑዋ ታሚጉዲማዓንዳኔ።»

21«ታኣኒ፥ዒስራዔኤሌኮፆኦዛሢማዔቢያባኮማዤ
ጎዳ ሂዚ ጋዓኔ፦ ‹ዒንሢ ዒንጋኒ ጊኢጊሼ ቤዞይዳ ሚቺ
ዒንጋኒና ሜሌ ዒንጊፆዋ ዒንሢ ዔኪ ሺኢሼሢኮ ዓሽኮ
ቡኩሲ ዔኪ ዒንሢሮሙውዋቴ።›

22 ታኣኒ ዒንሢኮ ቤርታኣ ዓዶንሢ ጊብፄ ዓጫፓ ዔኪ
ኬሴ ዎዶና ሚቺ ዒንጎ ዒንጊሢንታሜሌዒንጎ ባኮ ዛላኣ
ፔቴታዖ ታ ኬኤዜ ባኣዚ ባኣሴ፤

23 ጋዓንቴ ታኣኒ ዔያቶኮ ፆኦሲ ማዓዛ ዔያታ ታኣኮ
ዴሬ ማዓኒ ታኣም ዓይሢንታኒ ኮይሳሢ ሌሊ ታ ዔያቶም
ኬኤዜኔ፤ ቢያ ባካ ዔያቶም ጊኢጋንዳጉዲ ዔያታ ኮዔቴ
ታ ዓይሤ ዳምቦ ጎይፆማ ዔያታ ናንጋንዳጉዲ ታ ዔያቶ
ዓይሤኔ።

24 ዔያታ ጋዓንቴ ዋይዛኒ ኮይባኣሴ፤ ዔኤቢኬያ
ጌይባኣሴ፤ ዔያታ ፔኤኮ ዋይዞ ዒፃ ፑርቶ ዒና ዓይሣ
ጎይፆ ኮይሴ ባኣዚ ማዼኔ፤ ቤርቲምቱዋንቴ ዔያታ
ጊንሢም ዴንዴኔ።

25 ዒንሢኮ ቤርታኣ ዓዶንሢ ጊብፄፓ ኬስኬማፓ
ዓርቃዖ ሃይማ ሄላንዳኣና ታኣም ማዻ፥ ታ ማሊፆ ኬኤዛ
ዓሶ ዎሊ ሄሊሲ ሄሊሲ ታኣኒ ዳኪሢፓ ጊንሢም
ጌይባኣሴ።

26 ጋዓንቴ ታኣም ዋይዜ ዓሲንታ ዓይሢፆዋ ታኣኮ
ዔኤቢኬ ጌዔ ዓሲ ባኣሴ፤ ዔያቶኮ ቤርታኣ ዓዶንሢፓ
ዑሣ ዓኣዼ ዋይዚ ዒፃ፥ ፑርታ ዓሲ ዔያታ ማዔኔ።

27 «ኔኤኒ ዔርሚያሴ! ሃያ ቢያ ቃኣሎ ታ ዴሮም
ኬኤዛንዳኔ፤ ጋዓንቴ ዔያታ ዋይዛዓኬ፤ ኔ ዔያቶ
ዔኤላንዳኔ፥ ዔያታ ኔኤም ዬሃዓኬ።

28 ሃይ ዴራ ታና፥ ናንጊና ናንጋ ጎዳ ዔያቶኮ ፆኦሲም
ዋይዙዋያ፤ ሃሣታዔያቶይዳዓጌሜታሢዳፓፒዜዳምቤ
ዔሪዔካኒኮዑዋያማዔኔ፤ ዬያ ዛሎና ጎኑሞ ጋፒ ባይቄኔ፤
ዒዞ ዬኖ ጎኑሞ ዛላ ጌስታ ዓሲያኣ ፔቴታዖ ባኣሴ።
29 «ዬሩሳላሜ ዴሬዮቴ!

ቶኦኮ ዒንሢኮሜኤዲ ላኣሊ ዖዩዋቴ፤

ሚሢ ባቃሊባኣ ጌሜሮ ቶኦኮ ኬስኪ ቃዩዋቴ፤
ታኣኒ፥ ናንጊና ናንጋ ጎዳሢ ዻጋዼኔ፤

ሃኖ ዎዶ ዓሶ ታኣኒ ታ ቤርታፓ ዔኪዢቤኔ።»

ሄኖሜ ዶኦጮይዳ ማዺንቴ ፑርታ ማዾ
30 «ዪሁዳ ዴራ ፑርታ ባኣዚ ማዼኔ፤ ዎዎዴይ ጌዔቴ

ታኣኒ ዒፃ ሜሌ ፆኦዞ ጌኤዦ ማኣሪ ዔኪ ጌልዚ ታኣኮ
ጌኤዦማኣሮ ዒኢሴኔ።

31 ዓቲንቆንታ ዉዱሮ ናኣቶንታ ታሚና ሚቺ ዒንጋኒ
ሄኖሜ ዶኦጮይዳ ‹ቶፔቴ› ጌይንታ ዒንጎ ቤሲ ዔያታ
ጊኢጊሼኔ፤ ዬይታኣኒዔያቶዓይሣዓቴምፔቴታዖማሊባኣ
ባኣዚኬ።

32 ዬያሮ ዬኖ ቤዜሎኮ ሱንፃ ቤን-ሄኖሜ ዶኦጮ፤ ሃሣ
ጊንሣ ቶፔቴ ጌይንቲፃ ዓቴም ሹፒ ዶኦቺ ጌይንታንዳ
ዎዴ ሙካንዳኔ፤ ሜሌ ዱኡፒ ቤሲ ጴዺንዱዋሢሮ ዬና
ዶኦጬላ ዴሮኮ ዱኡፒ ቤሲማዓንዳኔ።

33ዔያቶኮ ሌዛ ካፖንታ ቦዖንታኮሙኡዚ ማዓንዳኔ፤
ዬያ ባኮሙይፆ ላኣጊ ዳውሳንዳ ባኣዚያ ባኣሴ።

34 ሳዔላ ጉሪ ሳዓ ማዒ ዓታንዳኔ፤ ዬሩሳላሜኮ ዓሳ
ሃንታ ጎይፆና ዪሁዳ ካታሞናይዳ ቢያ ዔፒ ኮሢንታ ዎዛ
ዑኡሲያ ፔቴታዖ ዋይዚንቱዋጉዲ ታ ባይዛንዳኔ።»

8
1 «ዒማና ዪሁዳ ዓጮ ካኣቶንታ ዼኤፖ ዼኤፖ

ሱኡጎንታ፤ ዬያጉዲ ቄኤሶንታ ታ ማሊፆ ኬኤዛ ዓሶንታ
ሃንጎ ዬሩሳላሜይዳ ናንጋ ዓሶ ሃይቄሢኮ ሜጌፃ ቢያ
ዱኡፓፓ ቱጊንቲ ኬስካንዳኔ።

2 ዬይ ሜጌፃ ቡኩሲ ዱዱኡኪንቱዋዖ ላላኣሎ
ቡኡራጉዲ ፔጌይዳ ጉሪ ኬኤሪንታንዳኔ፤ ዬይ ሜጌፃ፦
ዴራ ካኣሽኪ ካኣሽኪ፤ ሃሣ ዔኤቢ ዔያቶ ኮይላ ዖኦጪ
ዦኦቺ ዦኦቺ ናሹሞና ዔያታ ማዼ ዓቦንታ ዓጊኖንታ
ዦኦጋሢንታ ቤርታ ላኣሊንቲ ዴዓንዳኔ።

3 ዬያ ፑርቶ ሾይንቶ ማዔ ዓሶይዳፓ ዓቲ ታኣኒ ዜርቂ
ዳኬቤዛ ናንጋ ዴራ ናንጊሢዳፓ ሃይቢዓፃዻንዳኔ» ጋዓኔ፤
ናንጊና ናንጋ ጎዳ ማዔ ቢያ ባኮ ማዤ ጎዳሢ።

ጎሜ ዔኪሙኬሜቶ
4 ናንጊና ናንጋ ጎዳ ሂዚ ጌይ ዴሮም ኬኤዛንዳጉዲ

ታና ዓይሤኔ፦ «ሎኦሜ ዓሲ ላሚ ዔቃኒ ዳንዳዑዋዓዳ?
ጎይሢ ዣኣሌ ዓሲ ጊንሣ ማዑዋዓዳ?

5 ሂዳዖ ታኣኮ ዴራ ታ ባንሢ ማዖ ሃሺ ሴካ ሃኪ ዴይ
ዚቲዮዒንሢጌዔሢዓይጎሮዳይ? ታባንሢማዖዒፂሜሌ
ፆኦዞ ባንሢ ዒንሢ ሺሬኔ።

6ዒንሢጋዓሢዋይዛኒታኣኒኮሺካፔኔ፤ዒንሢጋዓንቴ
ጎኔ ጌስቲባኣሴ፤ ዒንሢ ባኣኮይዳ ፑርቶ ማዾ ዛሎሮ ዖዬ
ዓሲ ፔቴታዖ ባኣሴ፤ ‹ታ ዓይጎ ማዺ ዻቤይ?› ጌይ ዖኦጬ
ዓሲያኣ ባኣሴ፤ ዒንሢ ፔቴ ፔቴሢ ዖልዚዳ ሩኡሪ ጳሽካ
ፓሮጉዲ ዒንሢ ካራና ካራና ሌሊ ጳሽካኔ።

7 ቦኦኮ ጌይንታ ካፓታዖ ዔያታ ዴንዴ ቤዛፓ ማዓንዳ
ዎዶ ዔዔራኔ፤ ኪሬንታ ቦኮሮንታ ቡራይኖንታ ዎላ ቡኪ
ዔያታ ቤቲ ዴንዳንዳ ዎዶዋ ዔራኔ፤ ዒንሢ ሃይ ታ ዴራ
ጋዓንቴ ዒንሢ ዓይሢንቲ ዎርቃንዳጉዲ ታኣኒ ዒንጌ ዎጎ
ዔሩዋሴ።

8 ሂዳዖ፦ ‹ኑኡኒ ዔራኬ፤ ናንጊና ናንጋ ጎዳኮ ዎጎ ኑ
ዔራኔ› ዎይቲ ዒንሢ ጋዓይ? ዒንሢኮ ዔቦ ፃኣፓኔ ጋዓ
ሉኡዞ ዓሳ ዎጎ ታኣኮ ዎቢሴሢዒንሢ ዛጉዋዓዳ?

9 ዒንሢኮ ዔሮ ዓሳ ቦርሲንቴኔ፤ ፒሮና ዔያታ ዓዺንቲ
ዎኦቶንዶ ካራ ባይዜኔ፤ ዔያታ ታኣኮ ቃኣሎ ሃሼኔ፤ ሂዳዖ
ዔያቶኮ ዎዚጉዴ ዔራቶ ዓኣያ ማዓኒ ዳንዳዓይ?

10 ዬያሮ ዔያቶኮ ጎዦ ሜሌ ዓሲ ዎልቄና ዔካንዳኔ፤
ላኣሎ ዔያቶኮ ሜሌ ዓሲም ታኣኒ ዒንጋንዳኔ፤ ዔያቶኮ
ዼኤፖ ጎዖ ዓሶንታ ዻኮ ዓሶንታ ፔቴ ፔቴ ዓሳ ጌሺሢና
ፔኤም ማዓ ባኣዚ ቡኩሳኔ፤ ታ ማሊፆ ኬኤዛ ዓሶንታ
ቄኤሶንታ ዴሮ ሉኡዙሞና ጌሺ ጌሺ ሺራኔ፤

11 ታኣኮ ዴራ ሜቄሢ ዔያታ ዛጌዖ ኮኦሊፆ ሃሺ፥
ኮሺባኣ ቤስካ ‹ኮሺኬ፤ ኮሺኬ› ጋዓኔ።

12 ታ ዴሬዮቴ! ዬያ ዒንሢ ቢያ ማዻዖ ዻካሮታዎ
ቦርሲንቴኖ? ዒንሢ ቦርሲንታ ዓታዛ ዓኣፖ ካሮታዖ
ሺርሺባኣሴ፤ ዬያሮ ሜሌ ዓሳ ሎኦሜሢጉዲ ዒንሢያ
ሎኦማንዳኔ፤ ታ ዒንሢዳ ሜቶ ዓጋኣና ዬማ ዒንሢኮ ጋፖ
ማዓንዳኔ፤ ዬያ ጌዔሢ ታና፥ ናንጊና ናንጋ ጎዳኬ።

13 «ጎሺ ጎሽካ ዓሲ ፔኤኮ ሃኣኮ ቡኩሳሢጉዲ ታኣኮ
ዴሮ ታ ቡኩሳኒ ኮዔኔ፤ ዔያታ ጋዓንቴ ሶዮይዳ ካፄ
ባኣዚባኣ ዎይኔጉዲ፥ ዓኣፒያ ዓኣፒባኣ ቤሌሴሚፆጉዲ፤
ጊንሣ ሃሣዋላዣዲኢኒቲልቤሚሢታኣምማዔኔ፤ ዬያሮ
ታኣኒ ዔያቶም ዒንጌ ሳዔሎ ፃንጎ ዓሲ ዔካንዳኔ።»

14 ናንጊና ናንጋ ጎዳኮ ዴራ ሂዚ ጋዓኔ፦ «ዚቲ ጌይ ኑ
ዴዓሢ ዓይጎሮዳይ? ናንጊና ናንጋ ጎዳማዔ ኑ ፆኦዛሢ ኑና
ዻንጋዓይሤኔ፤ዒዛምኑፑርቲዻቤሢሮፑርቲዶርዖማዣ
ዋኣሢ ኑና ዒ ዑሼኔ። ሃኒ ዬዑዋቴ! ኬኤሎና ዲርቂንቴ
ካታሞ ኑ ጳሽኪ ዴንዲ ዒኢካ ሃይቆም፤

15 ኮሹሞ ኑ ዴንቃንዳኔ ጌይ ጉሙርቂ ካፔኔ፥
ጋዓንቴ ኮሺ ባኣዚ ጴዺባኣሴ፤ ዶርዓሢፓ ፖዓንዳኔ ጌይ
ጉሙርቂ ኑ ካፔኔ፥ ጋዓንቴ ሂርጊሻ ባኣዚ ዺቤኔ።

16 ኑኡኮ ሞርካ ዳኣኔ ካታሞ ሙኪ ሄሌኔ፤ ፓራሢ
ዔያቶኮ ሲኢዾ ዋርቃሢ ዋይዚንታኔ፤ ዲጬ ፓራሢ
ዔያቶኮኩኡኪዖኦላዛሳዓዓጊፃኔ፤ ኑኡኮሞርካሙኬሢ
ኑና ፔቴታዖ ዓይሱዋዖ ኑኡኮ ዴሮንታ ካታሞንታ፤ ዒኢካ
ዓኣ ባኮዋ ቢያ ባይዚ ኩርሳኒኬ።»

17 ናንጊና ናንጋ ጎዳ ሂዚ ጋዓኔ፦ «ዒንሢና ዔሩዋቴ!
ሃይሾ፥ ማርሾ ማርሻ ዓሳ ማርሺ ቃዛኒ ዳንዳዑዋ ፑርታ
ዱማዱማሾኦሺንታ ጎፖንታታኣኒዒንሢባኣኮዳካንዳኔ፤
ዬይ ሾኦዣ ዒንሢ ዻዓንዳኔ።»

ዔርሚያሴ ዴሮ ዛሎ ዖዪ ጌስቴ ጌኤዞ
18ታና ዶዲሻንዳ ባኣዚጴዻኑዋዴኤሢ ዖዪሢታና ሄሌኔ፤

ዒና ታኣኮ ኮሺ ዖዬኔ።
19 ሂንዳ ዋይዙዋቴ! «ናንጊና ናንጋ ጎዳ ላሚ ፂዮኔይዳ

ጴዻዓዳ?
ፂዮኔ ካኣታሢ ላሚ ዒኢካ ሙኪ ናንጋዓዳ?» ጌይ
ጌይ

ታኣኮ ዴራ ሳዔሎይዳ ቢያ ዒላታንቴ ታ ዋይዛኔ።
ዔያቶኮ ካኣታሢ ማዔ ጎዳሢ፦

«ዒንሢ ካኣሽካ ባኮ ካኣሽኪፆና፤ ሃሣ ዒንሢኮ
ሜሌ ፆኦዞም ዚጊፆና

ታና ዒንሢ ዻጋሳሢ ዎይታዛዳይ?» ጋዓንዳኔ፤
20ዴራ፦ «ሃኣካ ካፃ ሌዓ ጋፔኔ፤ ዖጎፃኣ ኩዴኔ፤

ኑኡኒ ጋዓንቴ ዻቂባኣሴ!» ጌይ ጌይ ዒላታንዳኔ።
21ታኣኮ ዴራ ሜቄሢሮ ታ ዒናኣ ሜቄኔ፤

ታጊዳ ዒጊቹሞ ጌሌም ታ ዬኤካኔ።
22ጌሌዓዴይዳ ቲሺ ማዓ ዼኤሻ ባኣዓዳ?

7:31 ሌዊ. ዓኬ 18፡21፤ 2ካኣቶ. ማ 23፡10፤ ዔር. 32፡35። 7:34 ዔር. 16፡9፤ 25፡10፤ ዮሃ. ፆፔዻ 18፡23። 8:11 ሂዚ. 13፡10። 8:12
ዔር. 6፡12-15።

ዒኢካ ዼኤሻ ዔራ ዓሲ ጴዹዋዓዳ?
ሂዳዖ ዴራ ታኣኮ ፓፁዋሢ ዎይቲዳይ?

9
1ዎዾና ታ ዴሮ ዛሎ ሮኦሮንታ ዋንቶንታ ታ ዬኤኮም

ታኣኮ ቶኦካ ዋኣሢ ዔቴ ማዔቴ
ዓኣፓኣ ታኣኮ ዓቢሢ ዓልቃያ ማዔቴ

ታ ዓይጎ ጋዓንዳይ!
2 ታኣኮ ዴራ ዓኒ ሃሣ ማቾ ማዒባኣያና ላሃያ፤ ሃሣ ጌሻያ

ማዔሢሮ
ዔያቶባኣካፓዓሲናንጉዋዳውሌታዱማዺዴንዲ
ናንጋንዳ

ጎይሢ ዓሲ ዎርቃ ማኣሪ ታ ዴንቄቴ ዎዚ ታና
ዎዛሳንዳይ!

3ዔያታ ፔ ዻንጎና ሉኡዙሞ ባኣዚ ጌስታኒ ጊኢጌያኬ፤
ዬያሮ ሳዔሎይዳ ጎኑሞ ቤዞ ሉኡዙሞ ካኣታዼኔ።

ናንጊና ናንጋ ጎዳ ሂዚ ጋዓኔ፦
«ታኣኮ ዴራ ፔቴ ጎሜማዻዖ ጊዴና ሜሌይዳ ፒንቃኔ፤

ታኣኒ ፆኦሲ ማዔሢዔሪ ዔያታ ታና ቦንቺባኣሴ።»

4ፔቴ ፔቴ ዓሳ ፔ ላጎኮ ጌኖ ዔሪ ፔና ካፖንጎ፤
ፔኤኮ ጌርሲ ማዔቴያ ዒ ጉሙርቃኒ ኮይሱዋሴ፤

ጌርሲ ጌይንታሢ ቢያ ጌሻያ ማዔኔ፤
ዒጊኖ ጎዖናሢ ቢያ ፔ ላጋሢኮ ሱንፆ ባይዛኔ።

5ቢያሢ ፔኤኮ ላጎ ዔኤያሲ ጌሻኔ፤
ጎኔ ጌስታ ዓሲያ ባኣሴ፤

ዻንጎ ዔያታ ሉኡዙሞ ጌስቲሲ ዔርዜኔ፤
ጎሜ ማዺማዺዑፆ ዔያታ ፔኤኮ ላቢሳኔ።

6ጌኔይዳ ጌኔ፥ ጌሺሢዳ ጌሺሢዔያታ ቃሲ ቃሲ ዓኣዻኔ፤
«ታኣኒ ዔያቶኮ ፆኦሲ ማዔሢዔሪ
ዔኮ ዔያታ ዒፄኔ» ጋዓኔ ናንጊና ናንጋ ጎዳ።

7ዬያይዳፓዔቄያና ናንጊና ናንጋ ጎዳማዔቢያ ባኮማዤ
ጎዳሢ ሂዚ ጋዓኔ፦

«ዴሮ ታኣኮ ታ ጌኤሻኒ ዓንጊጉዲ ሼኤሻንዳኔ፤
ዴራ ታኣኮ ፑርታ ባኣዚ ማዼሢሮ
ዬማይዳፓ ሜሌ ታ ዔያቶ ዎዎዳንዳይ?

8ዻንጋ ዔያቶኮ ቢያ ዎዴ ጌኔ ባኣዚ ጌስታሢሮ
ፑርታ ሂኢሺጉዲኬ፤
ፔቴፔቴሢፔኤኮላጎናዎላ ናሹሞዑኡሲናጌስታኔ፤
ጋዓንቴ ዴሚና ዎሊም ፒሮ ፒራኔ።

9 ሂዳዖ ዬያ ቢያ ባኮሮ ዔያቶይዳ ታ ሜቶ ዓጋኒና
ዬያጉዴ ዓሶ ኮሜ ኮፃኒ ታና ኮይሱዋዓዳ?
ዬያ ጌዔሢ ታና፥ ናንጊና ናንጋ ጎዳኬ።»

10ታኣኒ ሂዚ ጌዔኔ፦
«ቢያሢባዔማዔሢሮ፤ ሃሣዒኢካሴካ ሃንጋ ሃንታ
ዓሲያ ባኣሢሮ

ዹኮ ዛላ ታና ማሊሻኔ፤ ቦኦሎ ዛሎዋ ታ ዬዬኤካኔ፤
ቆልሞኮ ዑኡሲያ ዒኢካ ዋይዚንቱዋሴ፤

ጫሪንጫ ባራና ካፖንታ ካዮ ቦዖንታ ቢያ ዒኢካፓ
ቤቲ ዴንዲ ባይቄኔ።»

11 ናንጊና ናንጋ ጎዳ ሂዚ ጋዓኔ፦
«ዬሩሳላሜ ካታሞይዳ ዓኣ ማኣሮ ቢያ
ታኣኒ ዶዔያ ሌሊማሃንዳኔ፤
ዉኡካ ኮኦሚ ሺራ ቤሲ ታ ማሃንዳኔ፤
ዪሁዳ ካታሞ ሃሣ ታኣኒ ዖኦኒያ ናንጉዋያ ጉሪ ቤሲ
ማሃንዳኔ።»

12 ናንጊና ናንጋ ጎዳ ኮይላ ታኣኒ፦ «ሳዔላ ዖኦኒያ
ዒኢካ ሃንታኒ ዳንዳዑዋያ ዳውሌቦኦሊ፤ ሃሣዔፄካይዚ
ማዔሢዓይጎሮዳይ? ዬያማሊ ጶቂሢዔራኒ ዳንዳዓዔሮ
ዖናዳይ? ሜሌ ዓሶም ፔጋሲ ኬኤዚ ዔርዛንዳጉዲ ኔኤኒ
ዖኦም ፔጋሲ ዻዌይ?» ጌዔኔ።

13 ናንጊና ናንጋ ጎዳ ታኣም ሂዚ ጌይ ማሄኔ፦ «ዬይ
ቢያ ማዓኒ ዳንዳዔሢ ታኣኮ ዴራ ታ ዔያቶም ዒንጌ ዎጎ
ሃሼሢሮኬ፤ ዔያታ ታኣም ዓይሢንቲባኣሴ፤ ታ ዔያቶም
ኬኤዜ ባኮዋ ቢያ ዔያታ ማዺኩንሢባኣሴ።

14 ዬያይዶንዶሢ ሃሺ ዋይዚ ዒፃ ፑርታ ዓሲ ማዔኔ፤
ዔያቶኮ ዓዶንሢ ዔያቶ ዔርዜ ጎይፆና ባዓኣሌ ማሊሲ
ኮሾና ባኮ ዔያታ ዚጊ ካኣሽኬኔ።

15 ዬያሮ ታኣኒ፥ ዒስራዔኤሌ ፆኦዛሢ ማዔ ቢያ ባኮ
ማዤ ጎዳ ማዻንዳ ባኮ ታ ዒንሢም ኬኤዞም፤ ሃይ ዴራ
ሙዓንዳሙዖጫንቺ፥ ሃሣዑሽካንዳዋኣፆዋፑርቲዶርዖ
ማዣ ዋኣሢ ታ ማሃንዳኔ።

16 ዔያቶንታ ዔያቶኮ ቤርታኣ ዓዶንሢንታ ዔሩዋያ፥
ሜሌ ዴሬ ባኣካ ታ ዔያቶ ዜርቃንዳኔ፤ ዔያቶ ጬንቻ
ዓራፖና ዎዻንዳ ሞርኬ ታኣኒ ዳኪ ዎዺ ዔያቶ
ባይዛንዳኔ።»

ዬሩሳላሜ ዴራ ማኣዶ ዴንቃኒ ዒላታ ዒላቶ
17ቢያ ባኮ ማዤ ጎዳ ሂዚ ጋዓኔ፦

«ሂንዳ ዓካሪ ኮሺ ማሉዋቴ፤
ቃዮ ቃያንዳ ላኣሊ ፔቴይዳ ቡኩሱዋቴ፤

ዓይዳዺ ቃያ ላኣሊያ ዔኤሉዋቴ።»

18ዴራ ሂዚ ጌዔኔ፦
«ዓኣፓ ኑኡኮ ዓቢሢና ኩማንዳጉዲ
ጋጋጮ ዑፆና ሊካ ኬዳንዳጉዲ
ቃዪ ኑና ዬውሳ ላኣላ ዑኬና ቃያንዳጉዲ
ኬኤዙዋቴ።»

19 ፂዮኔይዳ፦ «ባዴዔ፥ ኑ ኩዴኔ!
ጋፒ ኑ ቦርሲንቴኔ!
ኬኤፃ ኑኡኮ ሻሂንቴሢሮ ዓጮ ኑ ሃሺ
ዴንዲናኣኮኬ»

ጌይ ጌይ ዬኤኪንታ ዒላቶ ዑኡዞ ዋይዙዋቴ።
20ታኣኒያ ሂዚ ጌዔኔ፦

«ዒንሢ ሃይ ላኣላ! ናንጊና ናንጋ ጎዳ ጋዓሢ
ዋይዙዋቴ፤

ጌይንታ ባኮ ዓርቂ ዔካኒ ጊኢጌያ ማዑዋቴ፤
ዔያታ ዎማይዲ ቃዪ ዬኤካንዳያ ኮይሳቴያ ዒንሢኮ

ዉዱሮ ናኣቶም ኬኤዙዋቴ፤
ቃያሢ ቃዮ ጎይፆ ዒንሢ ባጎንሢም ኬኤዚ
ዔርዙዋቴ።

21 ሃይቢ ኑ ኬኤፆኮ ፑልቶ ካሮና ካሮና ጌሌኔ፤
ኑኡኮ ካኣቶ ማኣሮ ማኣሮዋ ጌሌኔ፤
ናኣቶ ጎይፆይዳ፥ ዼጌ ዓሶዋ ዓሳ ቡካ ጶኦኮይዳ
ማኣሳንሢ ጋፔኔ።

22ዓሲኮ ሌሲ ፔጌይዳ ላላኣሊንታ ቡኡራጉዲ
ቢያ ቤስካ ኬኤሪንቴኔ፤

ሃኣኮጮኦራ ዓሳጮኦራዖ ኬይሲ ሃሼም
ሜሌ ዓሲ ዴንቂ ዚንጉዋ ሃኣኮ ዬይ ማዔኔ፤

ናንጊና ናንጋ ጎዳ ታና ኬኤዞም ጌዔሢ ዬያኬ።»

23 ናንጊና ናንጋ ጎዳ ሂዚ ጋዓኔ፦
«ዔራሢ ፔ ዔራቶና
ዶዳሢ ፔ ዎልቆና



ዔርሚያሴ ማፃኣፖ 9:24 601 ዔርሚያሴ ማፃኣፖ 10:21

ዖርጎጫሢያ ፔ ቆሎና ዖቶርቆፓ፤
24ፔቴ ዓሲ ዖቶርቃንዳያ ኮይሳያ ማዔቴ

ሳዖይዳ ማኣሪሢ ዳካያ፤
ፒዜ ዎጌ ዎጊሢንታ ጎኑሞ ማዾንታ ማዺንቲ
ጴዻንዳጉዲማሃ

ታና፥ ፆኦሲ ዔሪፆና ዖቶርቆንጎ፤
ታና ዎዛሳሢያ ዬያኬ፤
ዬያ ጌዔሢ ታና፥ ናንጊና ናንጋ ጎዳኬ።»

25 ናንጊና ናንጋ ጎዳ ሂዚ ጋዓኔ፦ «ሄርሺንቲሮ ዓቲንቶ
ቤርቶ ሌሊ ቲቂንቴዞንሢዳ ሜቶ ታ ዓጋንዳ ዎዴ
ዬዓንዳኔ፤

26 ጊብፄ ዓጮ ዓሶ፥ ዪሁዳ ዓሶ፥ ዔዶኦሜ ዓሶ፥
ዓሞኦኔ ዓሶ፥ ሞዓኣቤንታ ዓሲ ናንጉዋ ዳውሎ ኮይላ
ናንጋያ ሻውሎናሚዛቆዛሎጋንጋሮይዳዓኣ ጋፓኖሜኤዳ
ዴሮንታ፤ ዬያጉዲ ሃሣ ዒስራዔኤሌ ዴራኣ ዒኖይዳ
ዓኣ ፑርቶ ቲቂ ሺኢሺባኣሢሮ ዬያቶ ቢያሢዳ ሜቶ ታ
ዓጋንዳኔ።»

10
ፆኦዞ ጌይ ካኣሽኮ ሜሌ ባኮ ዛሎ ፆኦሲ ጌዔ ባኮ

1 ዒስራዔኤሌ ዴሬዮቴ! ናንጊና ናንጋ ጎዳ ዒንሢም
ኬኤዛ ባኮ ዋይዙዋቴ፤

2 ናንጊና ናንጋ ጎዳ ሂዚ ጋዓኔ፦
«ሜሌ ዓሳ ናንጋ ጎይፆ ናንጊፖቴ፤

ፑርታ ባኣዚ ሙካንዳያ ማዒፆ ዔያቶም ዔርዛ
ባኣዚ

ጫሪንጫ ጴዻማና ዒጊቹሞና ጎጋይቂሢና ዔያቶኮ
ዳምቤኬ፤

ዒንሢ ጋዓንቴ ዬያ ዒጊጪሴካ ሃንጋ ጌይፖቴ።
3 ሜሌ ዓሶኮ ዔያታ ጉሙርቂ ካኣሽኪ ናንጋ ባካ ጉሪ

ባኣዚኬ፤
ሚሢ ዴኤሊዳፓ ቲቂንታኔ፤
ዓርሲ ዔራ ሃኣሚ ዛንቃሬና ዑሪ ጊኢጊሻኔ፤

4ዬያ ዔያታ ቢራ ዓንጊና ሃሣ ዎርቄና ጳርቂ ሚዛጲሳኔ፤
ዓጊፁዋጉዲሚስማሬና ጳርቂ ዓይሣኔ።

5ዬይ ባካ ቲኢኪንታ ካፒንታ ዬያጉዴ ባኮዋ ዒጊቻኒ
ጎሺዳ ጌሦ ባኣዚ ጉዴያኬ፤

ዬይ ባካ ጌስታኒ ዳንዳዑዋያኬ፤
ሃንታኒያ ዳንዳዑዋኣሢሮ ዓሲ ኬዲ ዬያ ሃንታኔ፤
ፑርታ ባኣዚ ሄሊሳኒና ዔኤቢማኣዳ ባኣዚ ጴዺሳኒ
ዬይ ባካ ዳንዳዑዋኣሢሮ ዬያ ባኮ ዒጊጪፖቴ።»

6 ናንጊና ናንጋ ጎዳሢዮ! ኔጉዴያ ዖኦኒያ ባኣሴ፤
ኔኤኒ ዼኤፒኬ፤
ኔኤኮ ሱንፃ ዼኤፒ፥ ሃሣ ዎልቄና ዓኣያኬ።

7 ካኣቶኮ ቢያ ኔኤኒ ካኣቲ ማዔሢሮ ኔና ዒጊጩዋይ
ዖናዳይ?

ዴሮኮ ዔሮ ዓሶንታ ዔያቶኮ ካኣቶንታ ባኣካ
ኔናጉዴያ ባኣሢሮ ቦንቾ ኔኤም ኮይሳኔ።

8ቢያሢ ዔራቶ ባይቂ ዔዔኤያንዳኣፓዓቴም
ሚሢና ዔኤቢ ማሊሲ ኮሾና ባኮፓ ዓይጎ ዔያታ
ዔኪ ዔራንዳይ?

9 ዬይ ማሊሲ ኮሾና ባካ ቴርሴሴፓ ዔኪ ሙኮና ቢራ
ዓንጊና፤

ሃሣ ዑፓዜ ጌይንታ ቤዛፓ ጴዼ ዎርቄና ጳርቂ
ኮሺንቴያኬ፤

ዔሮ ማዔ ሃኣሞ ዓሳ ዬያ ኮሼያኬ፤
ዬያጉዲ ዔሮ ዓሶንታ ዶርዞንታ ዹዔ

ዲንኪ ዓፒላና ጋላፒ ሚዛጲ ዓፒላና ዬያ ካንቆናኔ።
10 ናንጊና ናንጋ ጎዳሢዮ! ኔኤኒ ጋዓንቴ ጎኔ ፆኦሲኬ፤

ኔኤኒ ባይቁዋ ፆኦሲ፥ ናንጊና ናንጋ ካኣቲኬ፤
ኔኤኒ ዻጋዻ ዎዶና ዓጪማዔ ካራና ቢያ ዓጊፃኔ፤

ዓሶኮ ካኣታ ኔ ዻጎ ጎሪንቶ ጊቢ ዶዲ ዔቃኒ
ዳንዳዑዋሴ።

11 «ሜሌ ፆኦዛጫሪንጮና ሳዖና ማዢባኣያ ማዒፆ፤
ሃሣ ኔኤኒ ናንጊና ናንጋ ጎዳሢ ሜሌ ፆኦዞ ጌይንታ
ካኣሽኮ ባኮ

ቢያ ባይዛንዳሢዔያቶምኬኤዜ» ታኣም ኔ ጌዔኔ።

ናንጊና ናንጋ ጎዳ ጋላቶና ጋላታ
12 ፆኦሲ ፔ ዎልቆና ሳዖ ማዤኔ፤

ፔ ዔራቶና ዓጮ ቢያ ማዤኔ፤
ዒዛኮ ማሊ ጶቂሣ ዒኖናኣ ጫሪንጮ ዼጊዲ ዒ
ዳሬኔ፤

13 ዒዛ ዓይሥሢና ጫሪንጮ ዑፃ ዓኣ ዋኣፃ ዴቺንታ
ዑኡሲ ዋይዚሳኔ፤

ዓጫማዔ ካራፓ ዒዚ ሻኣሬ ዔኪሙካኔ፤
ዒራ ዋርቃኣና ዜኤሊንሢ ዒዚ ዜኤሊንሢሳኔ፤
ዢባሮ ፔ ኮናፓ ዒ ዳካኔ።

14ቢያሢ ዔራቶ ባይዚ ዔዔኤዬኔ፤
ዔያታማሊሲኮሼባካሉኡዚባኣዚ፥ ሃሣሼምፔያ
ባኣሢሮ

ዓንጎ ሼኤሺ ዹዓሢ ዒ ማዤ ፆኦዞ ዛጋዖ
ቦርሲንቴኔ።

15ዬይ ፆኦዞ ማሂ ኮሾና ባካ
ዔኤቢ ፓሣ ባኣዚ ባኣያ ዓማሊ ባኣዚኬ፤
ናንጊና ናንጋ ጎዳ ዬያቶ ፆኦዞ ማሂ ኮሾና ባኮይዳ

ሜቶ ዓጋኒሙኪ ጴዻ ዎዶና ዬይ ባካ ባይቃንዳኔ።
16 ያይቆኦቤ ፆኦሲ ጋዓንቴ ዬያቶጉዲቱዋሴ፤

ያይቆኦቤ ፆኦሲ ቢያ ባኮ ማዤሢኬ።
ዒስራዔኤሌ ፔ ዴሬ ማዓንዳጉዲ ዒ ዶኦሬኔ፤

ሱንፃ ዒዛኮ ቢያ ባኮ ማዤ ጎዳኬ።

ሙካኒ ዑኪ ዓኣ ዎዛ
17ዒንሢማንጊንቲ ዓኣ፥ ዬሩሳላሜ ካታማ ናንጋ ዴራ!

ዒኢካፓ ኬስካኒ ዒንሢኮ ዓኣ ባኮ ዑኬና ቡኩሱዋቴ!
18 ናንጊና ናንጋ ጎዳ ሂዚ ጋዓኔ፦

«ሃኖ ዓጫ ናንጋ ዓሶ ታኣኒ ኬሲ ዳካንዳኔ፤
ዔያቶኮ ታኣኒ ካራ ባይዚ ዲዒንታንዳጉዲ
ማሃንዳኔ።»

19ዬሩሳላሜ ዴራ ዒላቲ ዒላቲ ሂዚ ጋዓንዳኔ፦
«ሜቂማኣሳኒ ኑ ኪፃዼሢሮ ኑና ባዴዔ!
ኪፃ ኑኡኮ ፓፃንዳያቱዋሴ፤
ኑኮራ ኑኡኒ ሃያሜቶቢያጊቢዳንዳዓንዳያማሌኔ።

20 ኑኡኮ ዓፒሎና ማዦና ማኣራ ሻሂንቴኔ፤
ፃጲ ኑ ቱካ ሱዛኣ ቲቂንቴኔ፤

ናኣታ ኑኡኮ ቢያ ዳውሲንቲ ዴንዲ ባይቄኔ፤
ኑኡኮ ዓፒሎና ማዦማኣሮ ጊንሣ ዾቃንዳያና
ጎኦቦ ዓፒሎዋ ሱፃንዳያ ፔቴታዖ ዓቲባኣሴ።»

21ታኣኒ ማሃዖ ሂዚ ጌዔኔ፦
«ኑኡኮ ሱኡጋ ዔኤያ ማዔሢሮ
ማኣዶ ዔያታ ናንጊና ናንጋ ጎዳ ኮይላ ዖኦጪባኣሴ፤

ዴራ ኑኡኮ ሎኦማኒ ዳንዳዔሢና ዜርቂንቲ ባይቂ
ዓቴሢ ዬያሮኬ።

22ዋይዙዋቴ፤ ዓኪ ሃይሴ ኬኤዚንታኔ!
ኬዴኖ ዛሎ ካኣቲ ዪሁዳ ካታሞ ጉሪ ቦኦሊ ዳውሌ
ጊንሣ ሃሣ ዉኡካ ኮኦሚ ዓማላ ቤሲ ማሃኒ
ጳሺዳኬ።»

23 ናንጊና ናንጋ ጎዳሢዮ! ዓሲኮ ሼምፓ ዬያ ዓሢ ኩጫ
ማዒባኣሢ

ዒ ናንጋ ናንጎዋ ፔኤሮ ፒዚሲ ዔኪ ዓኣዻኒ
ዳንዳዑዋኣሢ ታ ዔራኔ።

24 ናንጊና ናንጋ ጎዳሢዮ! ኔኤኒ ፒዜ ዎጋያ ማዔሢሮ ኑና
ዞሪ ጎሬ፤

ጋዓንቴ ኑኡኒ ጋፒ ባይቁዋጉዲ ኔኤኒ ዻጋዺ ዓኣንቴ
ዬይ ማዖፓ።

25 ኔኤኮ ዻጎ ኔና ዔሩዋ ዓሶና ኔ ሱንፆ ዔኤሊ ካኣሽኩዋ
ዴሮይዳጮኦሽኬ፤

ዔያታ ኔኤኮ ዴሮ ኩርሴኔ፤
ኑና ቢያሢ ዔያታ ጋፒሲ ባይዚ፥ ዓጮ ኑኡኮ ጉሪ
ማሂ ሃሼኔ።

11
ፆኦሲ ፔ ዴሮና ዎላጫኣቄጫኣቁማ ካፒንቲባኣሢ

1 ናንጊና ናንጋ ጎዳ ሃካፓ ሊካ ኬኤዚንታ ጎይፆጉዴያና
ዔርሚያሴም ዒ ጋዓ ባኮ ኬኤዜኔ፦

2 «ታኣኒ ታ ዴሮና ጫኣቄ ጫኣቁሞኮ ሃያ ማሊፆ ኮሺ
ዋይዚዔኪጋፓዪሁዳዴሮና ዬሩሳላሜይዳ ናንጋ ዓሶናም
ኬኤዜ።

3 ሃያ ጫኣቁሞ ዓይሢንቲ ማዺ ኩንሡዋይ ቢያ
ጋዳንቂንቴያ ማዖም።

4 ሃያ ጫኣቁሞ ቃኣሎ ጊልፖ ዶኦቺጉዴ ዓጬሎ፥
ጊብፄይዳፓ ታ ዔያቶ ኬሴ ዎዶና ዒንሢኮ
ቤርታኣ ዓዶንሢም ታ ኬኤዜያኬ፤ ታኣም ዔያታ
ዓይሢንታንዳጉዲና ታ ዔያቶም ጋዓ ባኮ ቢያ ዔያታ
ማዺ ኩንሣንዳጉዲ ታ ዔያቶም ኬኤዜኔ፤ ዔያታ ታኣም
ዓይሢንታያ ማዔቴ ዔያታ ታ ዴሬ ማዓንዳሢና ታኣኒያ
ዔያቶኮ ፆኦሲማዓንዳሢታዔያቶምፔጋሲዬያጫኣቁሞ
ቃኣሎና ዻዌኔ።

5 ዬይ ያዺ ማዔቴ ሃሢ ዔያታ ዓኣ፥ ዔኤዞና ዲኢቆና
ኩሜማሎዓጬሎዔያቶኮ ቤርታኣ ዓዶንሢ ታ ዻካልሴ
ዎዶናታዔያቶምኬኤዜሃጊማዓንዳዎዞቃኣሎታማዺ
ኩንሣንዳኔ።»
ታኣኒዒማና፦ «ዔኤዔ፥ ቃራኬ ናንጊና ናንጋ ጎዳሢዮ!»

ጌዔኔ።
6 ዬካፓ ሃሣ ታኣም ናንጊና ናንጋ ጎዳ ሂዚ ጌዔኔ፦

«ዪሁዳ ካታሞንታ ዬሩሳላሜ ካታሞ ጎይፆ ጎይፆ ዴንዲ
ታኣኮ ጫኣቁሞ ቃኣሎ ዔያታ ዋይዛንዳጉዲና ታኣኮ
ዓይሢፆ ዔያታ ማዺ ኩንሣንዳጉዲ ላቲ ዔያቶም ዑኡዞ
ኔኤኮ ዼጊዲ ኬኤዜ፤

7 ዔያቶኮ ቤርታኣ ዓዶንሢ ታኣኒ ጊብፄ ዓጫፓ ኬሴ
ዎዶና ታኣም ዔያታ ዓይሢንታንዳጉዲ ላኣቲ ላኣቲ ታ
ዔያቶምዶዲሺኬኤዜኔ፤ ዴሮም ሃኖ ሄላንዳኣና ‹ዒንሢና
ዔሩዋቴ› ጌይሢ ታ ሃሺ ቤቂባኣሴ።

8 ጋዓንቴ ዔያታ ታ ጋዓሢ ዋይዛኒና ዓይሢንታኒያ
ኮዒባኣሴ፤ ዬያ ሃሺ ፔቴ ፔቴሢቤርታኣስካፓ ባሼ ዋይዚ
ዒፃ ፑርታ ዓሲ ማዔኔ፤ ታ ዔያቶና ጫኣቄ ጫኣቁሞ ካፒ
ዔያታ ኩንሣንዳጉዲ ታ ዔያቶ ዓይሤኔ፤ ዔያታ ጋዓንቴ
ዒፄኔ፤ ዬያሮ ታኣኮ ጫኣቁሞ ቃኣሎይዳ ፃኣፒንቴ ጋዳሞ
ታ ዔያቶ ሄሊሳንዳኔ።»

9 ሄሊሳዖ ሃሣ ናንጊና ናንጋ ጎዳ ሂዚ ጌዔኔ፦ «ዪሁዳና
ዬሩሳላሜና ዴራ ታኣም ዋይዚ ዒፃኒ ዎላ ዞርቲ ታጊዳ
ዔቄኔ፤

10ታኣኒዔያቶዓይሤባኮኩንሦዒፃ፥ዔያቶኮቤርታኣ
ዓዶንሢጉዲ ጎሜ ዔያታ ማዻኔ፤ ፃንጎ ማዔ ሜሌ ፆኦዞ
ዔያታ ካኣሽካኔ፤ ዒስራዔኤሌና ዪሁዳ ዴሮና ፔቱሞና
ዎላ ዔቂ ዔያቶኮ ቤርታኣ ዓዶንሢና ዎላ ታ ጫኣቄ
ጫኣቁሞ ካፖ ዒፂ ሃሼኔ።

11 ዬያሮ ሃይሾ ታኣኒ፥ ናንጊና ናንጋ ጎዳ ዔያቶይዳ
ባይሲንታ ዔኪ ዬዓኔ፤ ዬያ ባይሲንታፓ ዔያታ ቶላኒ
ዳንዳዑዋሴ፤ ታ ዔያቶ ማኣዳንዳጉዲ ዔያታ ዒላቴቴታዖ
ታ ዔያቶም ዋይዛዓኬ።

12 ዬያሮ ዪሁዳና ዬሩሳላሜ ዴሮና ዒንጎ ባኮ ዔያታ
ዒንጋ፥ ሜሌ ፆኦዞ ኮይላ ዴንዲ ማኣዶ ዖኦጪሢ
ዒላታንዳኔ፤ ጋዓንቴ ዬይ ባይሲንታ ዔያቶይዳ ሙካኣና
ዬይ ፆኦዛ ዔያቶ ማኣዳኒ ዳንዳዑዋሴ።

13ዪሁዳኮካታማሚርጌሢጉዴያ ካኣሽኮ ፆኦዛኣ ያዺ
ዺቢ ዒንሢኮ ዓኣኔ፤ ዬሩሳላሜ ካታሞኮ ጎይፃ ሚርጌ
ዓኣሢጉዲ ዒሣያ ማዔ፥ ባዓኣሌ ጌይንታ ፆኦዞም ዒንጎ
ባኮ ዒንጎ ቤሲሚርጌ ዒንሢ ኮሼኔ።

14ዔርሚያሴ፤ ዔያታሜታዻዖ ታ ዋይዞምዒላታኣና ታ
ዔያቶም ዋይዚንዱዋኣሢሮ ሃያ ዴሮ ዛሎ ታና ሺኢቂፖ፤
ዔያቶ ዛሎ ቃይሻያ ማዒ ታኣም ዔኤቢ ኬኤዚፖ።»

15 ናንጊና ናንጋ ጎዳ ዪሁዳ ዴሮም ታ ሂዚ ጌይ
ኬኤዛንዳጉዲ ጌዔኔ፦ «ዒንሢ ታኣኒ ዒንሢ ናሽካ
ዴሬኬ፤ ጋዓንቴ ዒንሢ ሃያጉዴ ፑርታ ባኣዚ ማዺ ማዺ
ሃያ ታኣኮ ጌኤዦ ማኣሮ ሙኪ ጴዻንዳያ ኮይሱዋሴ፤
ዒንሢታኣም ቆልሞሹኪዒንጋዒንጊፃ ባይሲንታፓዒንሢ
ዓውሳኒ ዳንዳዑዋሴ፤ ዬያሮ ታኣኮ ጌኤዦ ማኣሮይዳ
ዬያይዲ ዎዛዻንዳኔ ጌይፆ ሃሹዋቴ።

16 ‹ሚርጌ ዓኣፒ ዓኣፔ ሚዛጲ ዛይቴ ሪሚቲ ሚሢ›
ጌይ ሱንሢ ታ ዒንሢኮ ጌሤኔ፤ ጋዓንቴ ዻካ ኬሊ ጋርካ
ጉጉንሢጉዲ ዹዹኡቃንዳ ታሚና ታኣኒ ዬኖ ሚፄሎኮ
ካኣፖ ሚቺ ባይዛንዳኔ።

17 «ታኣኒ ቢያ ባኮ ማዤ ጎዳኬ፤ ዒንሢ ዪሁዳና
ዬሩሳላሜና ዴራ ታኣኒ ዒንሢ ቱኬ ሚሢኬ፤ ጋዓንቴ
ባዓኣሌ ጌይንታ ፆኦዞም ዒንሢ ዒንጎ ባኮ ዒንጊፆና
ታና ዻጋሴኔ፤ ዬያሮ ሃሢ ባይሲንታ ታ ዒንሢዳ ዔኪ
ዬዓንዳኔ።»

ዔርሚያሴ ዎዻኒ ማሎና ጌኔ ማሊሢ
18 ዒማና ዔያታ ማዻ ባኮ ናንጊና ናንጋ ጎዳ ታኣም

ፔጋሲ ዻዌሢሮ ታ ዔያቶኮ ጌኖ ማሊፆ ዔሬኔ።
19 ታኣኒ ሹኪንታኒ ዔውቲ ዴንዳ ማራናይጉዲ ማዒ፥

ዔያታታኣም፦ «ዒዛኮሱንፃላሚኬስኪዋይዚንቱዋጉዲ
ሚፃሢ ዓኣፖና ዎላ ኑ ቲቂ ባይዞም፤ ሼምፔና ዓኣ
ዓሳ ናንጋ ዓጫፓ ኑ ዒዛ ሺኢሾም» ጌይ ዎላ ጌኖ
ዞርታሢ ናንጊና ናንጋ ጎዳ ታኣም ፔጋሳንዳሢኮ ቤርታ
ታኣኒ ዔሪባኣሴ።

20ታኣኒ፦ «ቢያ ባኮማዤጎዳሢዮ! ኔኤኒ ዓሲኮዒኔና
ጎጲና ዛጊ ዔሪ ፒዜ ዎጊሢ ዎጋያኬ፤ ሃይሾ ታ ሜቶ ታ
ኔኤም ኬኤዜኔ፤ ዬያሮ ሃያ ዴሮይዳ ኔኤኒ ዔካ ኮሞ ታና
ዛጊሴ» ጌይ ፆኦሲ ሺኢቄኔ።

21 «ናንጊና ናንጋ ጎዳ ሱንፆና ፆኦሲ ማሊፆ ኔ
ኬኤዜያታቴ ኑ ኔና ዎዻንዳኔ» ጌይ ዔርሚያሴኮ ሼምፖ
ባይዛኒ ኮዓ ዓናቶቴ ዓሶ ዛሎ ናንጊና ናንጋ ጎዳ ሂዚ
ጋዓኔ፦

22 «ታኣኒ ታ ቶኦኪና ሜቶ ዔያቶይዳ ዓጋንዳኔ፤ ዼጌሢ
ዔያቶኮ ዖልዚዳ ጬንቾ ዓራፖና ኩዳንዳኔ፤ ዓቲንቆና
ዉዱሮ ናኣቶና ዔያቶኮ ናይዚና ሃይቂ ጋፓንዳኔ።

23 ዓናቶቴ ዓሶ ባይዛንዳ ባኮ ታ ዔያቶይዳ ዓጋ ዎዳ
ሄላኣናዔያቶይዳፓፔቴዓሲታዎዜርሢማዒዓታዓኬ።»

12
ናንጊና ናንጋ ጎዳ ኮይላ ዔርሚያሴ ዖኦጬ ዖኦጪሢ

1ናንጊና ናንጋ ጎዳሢዮ! ታኣኒ ኔቤርታ ኔናሞኦቲጌስታሢ
ኔኤኒ ፒዜ ማዔሢዔሬዖኬ፤

ሃሢ ኔኤኒ ፒዜ ዎጋ ዎጊፆይዳ ታ ዖኦጫ ባኣዚ
ዓኣኔ፤

ጎሜ ዓሲኮ ናንጋ ፒዜ ማዒ ዓኣዻሢ ዎይቲዳይ?
ጌሺ ናንጋ ዓሶ ቢያሢኮ ዔባ ቢያ ጊኢጋሢ
ዎይቲዳይ?

2 ኔኤኒ ዔያቶ ቱኬም ዔያታ ፃጲ ዳኬኔ፤
ዑጊ ዓኣፒያ ዓኣፔኔ፤

ዻንጋና ኔና ዔያታ ቦንቻኔ፤
ዒና ጋዓንቴ ዔያቶኮ ኔጊዳፓ ሃኬያኬ።

3 ናንጊና ናንጋ ጎዳሢዮ! ታና ጋዓንቴ ኔ ዔራኔ፤
ኔ ዛሎ ታ ማላ ማሊፆ ኔ ዛጊ ዱማሲ ዴንቃኔ፤
ሃኣቶፑርቶዓሶሹካኒዔኪዴንዶማራይጉዲዒሼ፤
ሹኮንዶ ኬሎምዱማሲዔያቶ ዔቂሴ።

4 «ኑ ማዻ ባኮ ቢያ ናንጊና ናንጋ ጎዳ ዛጉዋሴ» ጋዓ
ዴሮኮ ፑርቱማፓ ዔቄያና ኑኡኮ ሳዓ ሉማዻሢ፤
ጊንሣ ሃሣ

ካዮይዳ ዓኣ ማኣታ ሜሊ ኩዳሢ ዎማ
ሄላንዳኣናዳይ?

ዬያ ዛሎና ካዮ ቦዖንታ ካፖንታ ቢያ ጋፒ ዴንዲ
ባይቄኔ።

ናንጊና ናንጋ ጎዳ ማሂ ኬኤዜ ባኮ
5 ናንጊና ናንጋ ጎዳ ሂዚ ጋዓኔ፦

«ዔርሚያሴ! ቶኪና ሄሌሎ ጳሽካ ዓሶና ዎላ
ጳሽኪፃ ኔና ላቢሳያ ማዔቴ
ፓራሢና ዎላ ኔ ዎዲ ሄሌሎ ጳሽካንዳይ?
ዔኤቢባኣ ፔጎይዳ ጳዦ ባሺንቲ ሎኦማያ ማዔቴ
ዮርዳኖሴ ዎሮ ዓጫ ዓኣ ዴኤሎ ካዮ ባኣካ ኔ
ዎዎይታንዳይ?

6 ኔኤኮ ጌርሲንሢንታ ኔኤኮ ዑኬ ዒጊኖንታ ኔና ሃሼኔ፤
ኔና ዔያታ ዒፂ ማኪ ጌስቴኔ፤
ዬያሮ ኔ ቤርታ ዔያታ ኮሺ ባኣዚ ጌስቴቴያ ዔያቶ
ጉሙርቂፖ።»

ዴሮኮ ዻቢንታ ናንጊና ናንጋ ጎዳ ዖዪሴሢ
7 ናንጊና ናንጋ ጎዳ ሂዚ ጋዓኔ፦

«ታኣኮ ማኣሮንታ ታ ዴኖንታ ታ ሃሼኔ፤
ታኣኒ ናሽካ፥ ታ ዴሮዋ
ዔያቶኮ ሞርኮም ታ ዓኣሢ ዒንጋንዳኔ።

8ታ ዴራ ታጊዳ ፑርቱሞና ዔቂ ካይዚ ዞቢጉዲ ጉዻኔ፤
ዬያ ማዾ ዔያቶኮ ታ ዒፃኔ።

9ታኣኒ ዶኦሬ፥ ታ ዴራ ቢያ ዛሎና
ዜኤጌ ካቲ ዔቄ ካፒ ማዔኔ፤
ዬያሮ ሜሌ ካዮ ቦዓሙኪ ዓሽኮ ዔያቶኮሙይ
ዎዛዻንዳጉዲ ዬያ ቦዖ ዔኤሉዋቴ።

10ሜሌ ዴሮ ሱኡጋ ታኣኮ ዎይኖ ጎዦ ፑርቲሲ ባይዜኔ፤

ታ ዴኖ ማዔ ሳዖዋ ሄርቂ ዲርካቼኔ፤
ዎዛሳያ ማዔ ሳዔሎዋ ዓሲ ናንጉዋ ዳውሌ ማሂ
ሃሼኔ።

11ዓሲ ናንጉዋ ዳውሌማሂ ዔያታ ሃሼሢሮ ታ ቤርታ ጉሪ
ሳዓ ማዒ ዒዛ ዓቴኔ፤

ዓጬላ ካራና ዓሲ ናንጉዋ ዳውሌማዒ ጋፔኔ፤
ዒዞ ዔኤቢኬ ጌይ ዛጋ ዓሲ ፔቴታዖ ባኣሴ።

12ዓሲ ናንጉዋ ዳውሌማዒ ዓኣ ዹካፓ
ባይዛንዳ ዖልዚ ዓሲሙካንዳኔ፤
ናንጊና ናንጋ ጎዳ ዳኬጬንቻ ዓፓሮ ዓጬሎኮ
ካራፓ ካሮ ሄላንዳኣና ዓሶ ባይዛንዳሢሮ
ኮሺ ናንጊ ናንጋንዳ ዓሲ ፔቴታዖ ባኣሴ።

13ዴራ ታኣኮ ዛርጌ ዜርቃዖ ማርካፄ ዓንጊሢጮኦሬኔ፤
ማዾና ዔያታ ላባዖ ዔያቶም ማዓንዳ ባኣዚ ፔቴታዖ
ዴንቂባኣሴ፤

ታኣኮ ዶዶ ዻጋፓ ዔቄያና ዔያቶኮ ሃኣካ ባይቄሢሮ
ዔያታ ዖዬኔ።»

ዪሁዳ ዴሮ
14 ናንጊና ናንጋ ጎዳ ሂዚ ጋዓኔ፦ «ታ ዴሮ

ዒስራዔኤሌም ታዒንጌ ዓጬሎባይዜ፥ ዒስራዔኤሌኮ
ዓሺኖ ዓጮም ታ ጋዓ ባኣዚ ዓኣኔ፤ ዬያቶ ፑርቶ ዓሶ
ዔያቶኮ ዓጫፓ ዓጫፓ ቱጊ ዔኪ ታ ዓኣዻንዳኔ፤ ዪሁዳ
ዴሮዋ ዔያቶ ባኣካፓ ዋቂ ታ ኬሳንዳኔ።

15 ጋዓንቴ ዔያቶኮ ዓጫፓ ታ ዔያቶ ኬሴስካፓ ጊንሣ
ዔያቶም ታ ሚጪንቲ ዔያቶ ማኣራንዳኔ፤ ፔቴ ፔቴ ዴሮ
ፔኤኮ ሳዖና ፔኤኮ ዓጮና ባንሢ ታ ማሂ ዔኪ ዬዓንዳኔ።

16ታ ዴራ ሃንታ ጎይፆ ጉቤ ዒኔና ዔያታ ሃንታኒ ዔኤዒ
ዔያታ ሃያኮ ቤርታ ታኣኮ ዴሮ ባዓኣሌ ሱንፆና ዔኤቢ
ሳላዺሢ ዔርዜማ ጎይፆ ‹ናንጊና ናንጋ ጎዳ ሃይቆ!› ጌይ
ዔያታ ሳላዻያማዔቴ ታዴሮ ባኣካ ታዔያቶ ናንጊሻንዳኔ፤

17ዔያቶ ባኣካ ታኣም ዋይዙዋ ዴሬ ዓኣቴ ጋዓንቴ ቱጊ
ዳኪ ታኣኒ ባይዛንዳኔ፤ ዬያ ጌዔሢ ታና፥ ናንጊና ናንጋ
ጎዳኬ።»

13
ታልቦ ጎልዚዳፓ ኮሺንቴያ ኬርና ቱኮ ባኣዚ

1 ናንጊና ናንጋ ጎዳ ሂዚ ጋዓኔ፦ «ታልቦ ጎልዚፓ
ዎጋሮጉዲ ኮሾና ኬርና ቱኮ ባኮ ሻንቂ ዔኪ ቱኡቴ፤
ዋኣሢና ጋዓንቴ ካንሢፖ።»

2ዬያሮ ናንጊና ናንጋ ጎዳ ታና ዓይሤ ጎይፆና ዬኖ ኬርና
ቱኡቶ ባኬሎ ሻንቂ ታ ቱኡቴኔ፤

3ዬካፓ ጊንሣ ናንጊና ናንጋ ጎዳ ታና፦
4 «ፔራቴ* ዎሮ ዴንዲጋፓ ዬኖ ኬርና ቱኡቶ ባኬሎ

ላሌኮ ፃሂዳ ጌልዚ ዓኣቼ» ጌይ ዓይሤኔ።
5 ዬያሮ ታኣኒ ናንጊና ናንጋ ጎዳ ዓይሤ ጎይፆና ዴንዲ

ፔራቴ ዎሮ ዓጫ ዬኖ ኬርና ቱኮ ባኬሎ ዓኣቼኔ።
6ሚርጌ ዎርቄስካፓ ናንጊና ናንጋ ጎዳ ታና፦ «ፔራቴ

ዎሮ ጊንሣ ዴንዲ ዬኖ ኬርና ቱኮ ባኬሎ ዔኬ» ጌይ
ዓይሤኔ።

7 ታኣኒ ዒማና ዴንዲ ዬኖ ኬርና ቱኮ ባኬሎ ዓኣቼ
ቤዛፓ ዴንቄኔ፤ ዬና ኬርና ቱኮ ባኬላ ፑርቲ፥ ማኣዳንዳ
ባኣዚ ባኣያ ማዒ ዓኣንቴ ታ ዔኬኔ።

8ዬካፓ ሃሣ ናንጊና ናንጋ ጎዳ ታኣም፦
9 «ዪሁዳኮ ሄርሺንቶና ዬሩሳላሜኮ ዼኤፖ ዖቶርሞ

ታኣኒ ዬያይዲ ባይዛንዳኔ፤

* 13:4 ፔራቴ ዬኖ ዎሬሎና ዔፕራፂሴ ጌይንታ ዎሮና ዔኤሊንታኣና ሱንፃ ዎሊ ማላያኬ።

10ዬይ ፑርቶማዻዴራ ታኣምዋይዞዒፄኔ፤ ዒኖ ፔኤኮ
ዔያታ ሹቺ ማሂ ዶዲሼኔ፤ ሜሌ ፆኦዞ ካኣሽኪ ዬያቶም
ማዻኔ፤ ዬያይዳፓ ዔቄያና ዔያታ ማኣዳንዳ ባኣዚ ባኣያ
ማዒ ዓቴ ዬኖ ኬርና ቱኡቶ ባኬሎጉዲማዓንዳኔ።

11 ኬርና ቱኮ ባካ ኬርኔይዳ ቱኡቲ ዴዓሢጉዲ
ዪሁዳ ዴሮ፥ ሃሣ ዒስራዔኤሌ ዴሮዋ ታ ኬርና ታኣኒ
ዶዲሺ ቱኬኔ፤ ዬያ ታ ማዼሢ ታኣኮ ዴሬ ዔያታ
ማዓንዳጉዲና ታና ጋላቲ ቦንቻንዳጉዲኬ፤ ዔያታ ጋዓንቴ
ታኣም ዋይዚባኣሴ» ጌዔኔ።

ዎይኖ ዑዦ ዖቶ
12 ዒስራዔኤሌኮ ፆኦዛሢ ማዔ ናንጊና ናንጋ ጎዳ

ታኣም ሂዚ ጌዔኔ፦ «ዔርሚያሴ! ‹ፔቴ ፔቴ ዖታ ዎይኖ
ዑዦና ኩማንዳኔ› ጌይ ዒስራዔኤሌ ዴሮም ኬኤዜ፤
ዒማና ዔያታ ኔ ኮይላ፦ ‹ዖቶ ዎይኖ ዑዣ ኩማሢ ኑኡኒ
ዔሩዋያ ኔኤም ማላ?› ጋዓንዳኔ።

13 ዬካፓ ታኣኒ፥ ናንጊና ናንጋ ጎዳ ሃኖ ዓጮይዳ ናንጋ
ዴሮ ቢያ ማሢንታንዳያ ሄላንዳኣና ዎይኖ ዑዦ ዑሺ
ኩንሣኒ ማሌሢ ዔያቶም ኬኤዜ፤ ዬኖ ዎዶና ዳውቴ
ካኣቱሞ ዖይቶይዳ ዴዓ ካኣታ፥ ቄኤሳ፥ ታ ማሊፆ ኬኤዛ
ዓሶንታዬሩሳላሜይዳ ናንጋ ዓሶዋቢያዎይኖዑዦናታኣኒ
ማሢሳንዳኔ።

14ዒማና ታኣኒ ዓዶንሢንታ ናኣቶንታ ቢያሢ ዖቶጉዲ
ዎላ ጋኣጪሳንዳኔ፤ ታኣኒ ዔያቶሚጪንቱዋዖ፥ ቲኢሩዋዖ፥
ማኣሩዋዖ ባይዛንዳኔ።»

ዳውሲሢሙካንዳያ ማዒፃ ላቲ ኬኤዚንቴሢ
15 ናንጊና ናንጋ ጎዳ ኬኤዜሢሮ

ዒንሢኮ ዖቶርሞ ሃሺ ዋይዙዋቴ፤
ዒና ዔኪ ኮሺ ዋይዙዋቴ።

16ሳዖዒዹሚሼምዴንቆ ባሺንቲዒንሢዹቂንታንዳሢኮ
ቤርታ

ዒንሢ ሃጊ ማዓንዳ ዎዛ ጌሢ ዓኣ ፖዖ ዒንሢኮ ሻኔ
ዹሚ ባንሢ፤

ጊንሣ ሃሣ ዲም ጌዔ ሻኣሬ ባንሢ ዒ ሺርሹዋንቴ
ቤርታ

ናንጊና ናንጋ ጎዳማዔዒንሢኮ ፆኦዛሢ ቦንቹዋቴ።
17ዒንሢ ዋይዛዓ ጌዔቴ ጋዓንቴ

ዒንሢኮ ዖቶርሞ ዛሎ ፑኒ ዔቂ ታ ዬኤካንዳኔ፤
ናንጊና ናንጋ ጎዳኮ ቆልማዲዒንቲ ዔውቴሢሮ
ታኣኒ ዒኔ ሜቂ ዬኤካንዳኔ፤ ዓቢፃኣ ታኣኮ ጋፑዋያ
ማዒ ሾኦታንዳኔ።

18 ናንጊና ናንጋ ጎዳ ታኣም፦ «ካኣቱሞሮ ቦንቺ ዓጎ
ባካ ዔያቶ ቶኦካፓ ኬዴሢሮ ካኣቲንታ ዒዛኮ ዒንዶ፥
ጌኤሾንታ ካኣቱሞ ዖይታፓ ኬዲ ዴዓንዳጉዲ ኬኤዜ።

19 ዾኦሎ ዛሎይዳ ዓኣ ዪሁዳ ካታማ ሞርኬና
ማንጊንቴሢሮ ዖኦኒያ ዒኢካ ጌላኒና ዒኢፓ ኬስካኒ
ዳንዳዑዋሴ፤ ዪሁዳ ዴራ ካራና ቢያ ዲዒንቲ
ዔውታንዳኔ።

20 ዬሩሳላሜ! ኬዴኖ ዛሊና ኔኤኮ ሞርካ ሙኬሢ
ዛጌ፤ ታ ኔኤምዒንጌሚዛጶ ቆልማዓካሪ ዎዎይታንዳይ?»
ጌዔኔ።

21 ኔ ላጎ ማሂ ኔ ኩቻ ኔ ማዤ ዓሳ ኔና ዎይሣንዳጉዲ
ዒዔኪሙካያ ማዔኔ፤ ዓካሪ ኔ ዎዚ ጋዓይ? ሾይቺሮ ባና
ላኣሊጉዲ ኔ ማዒባኣዓዳ?

22ዬይ ቢያ ታጊዳ ሄሌሢ ዓይጎ ዛላናዳይ? «ማኣዓሢ
ታኣኮ ዳርዚ ዓሳ ታና ዒኢሴሢ ዓይጎሮዳይ?» ጌይ ኔ
ዖኦጬቴ፥ ዬይ ቢያ ኔጊዳ ሄሌሢ ጎማ ኔኤኮ ዑሣ ዓኣዼ
ፑርታ ማዔሢሮታሢ ዔሬ።

23 ዒቶጲያ ዓሲ ፔኤኮ ማላሢ፥ ማኣኪ ፔኤኮ
ቦርጩሞ ላኣማኒ ዳንዳዑዋሴ፤ ዬያጉዲ ዒንሢ ፑርታ
ማዾ ማዺ ዔሬሢሮ ኮሺ ማዾ ማዺሢ ዒንሢም
ማዑዋያኬ።

24 ሃሢ ጋዓንቴ ዳውሌ ዢባሬ ሃኣኮ ዲልባ ፒፂ ዔኪ
ዴንዳሢጉዲ ናንጊና ናንጋ ጎዳ ዒንሢ ዜርቃንዳኔ።

25ዒንሢምጌይንቴ ባኮማ ዬማታሢ ናንጊና ናንጋ ጎዳ
ኬኤዜኔ፤ ዒዛ ዒንሢ ዋሊ ሉኡዚ ማዔ ፆኦዞ ዒንሢ
ጉሙርቄሢሮ ዒንሢዳ ዒ ዬያይዳኒ ማሊ ዔቄኔ።

26 ናንጊና ናንጋ ጎዳ ፔኤሮ ዒንሢኮ ማኣዓሢ ዑፃፓ
ጉሲ ካሎዒንሢ ዓይሳንዳኔ።

27ዒዚ ዒፃ ባኣዚ ዒንሢ ማዻሢ ዒ ዴንቄኔ፤ ፔኤኮ
ላጋሢኮ ማቾና ላሃኒ ዓፃዻ ዓሲጉዲ፥ ሃሣ ጊንሣ ዒንዴ
ፓሮ ኮዓ ዲቺ ፓሮ ዓዴጉዲ ዒንሢ ሜሌ ዴሮ ፆኦዞ ጊንፆ
ዓኣዺ ጌሜሮ ጌሜሮ ቶኦኮንታ ቦኦሎንታይዳ ማዺ ሺሬ
ባኮዒዴንቄኔ።ዬሩሳላሜዴሬዮቴ፤ ባዴዔዒንሢ! ጉቤና
ዒንሢ ጌኤሺማዓኒ ዳንዳዓሢ ዓይዲናንዳይ?

14
ቂኢጮ ሉማ

1 ናንጊና ናንጋ ጎዳ ሃጊሙካንዳ ሉማ ዛላ ሂዚ ታኣም
ጌዔኔ፦
2 «ዪሁዳ ዖዪሢዳኬ፤

ካታማ ዒዞኮ ቢያ ሃይቢሮ ሳዛ ጋሽኪሢዳኬ፤
ዴራ ዒዞኮ ዖዬሢሮ ሳዖ ሲላላ ዴዒ ዬኤካኔ፤

ዬሩሳላሜያ ናንጊና ናንጋ ጎዳ ባንሢ ዒላቲሢዳኬ።
3 ዖርጎጮ ዓሳ ዋኣሢ ዴንቃኒ ፔኤኮ ማዻ ዓሶ ኮይሲሢ

ዳካንዳኔ፤
ዬያሮ ዬይ ማዻ ዓሳ ዋኣፆ ዔቶ ዔቶ ቤዞ
ዴንዳንዳኔ፤

ጋዓንቴ ፔቴታዖ ዔያታ ዋኣሢ ዴንቂንዱዋኣሢሮ ጉዞ ጉሪ
ኬዲማኣሪሙካንዳኔ፤

ዎዛ ቲቂ፥ ካራ ዔያታ ባይዛንዳሢሮ
ዖዪ ፔኤኮ ቶኦኮ ዔያታ ዔኤቢና ካንቂ ዓኣቻንዳኔ።

4ዒርዚ ባይቃንዳሢሮ ሳዓ ፃኣዺ፥ ፃሃንዳኔ፤
ጎሽኪ ዎርቃ ዓሳኣ ዎዛ ባይዚ
ዖዪሢና ፔኤኮ ቶኦኮ ዔኤቢና ካንቂ ዓኣቻንዳኔ።

5ማኣቲ ጋዓባኣዚኮ ዜርሢ ባይቃንዳሢሮ
ሮኦቶ ሾሾዓዖ ናዖ ቦኦላ ሃሺ ፔ ጎጲ ባኣዚ ኮይሢ
ዓኣዻንዳኔ።

6ኪርሞሎዺባ ዋኣፆ ዼኤቦና ሜታዻንዳሢሮ
ጌሜሮ ቶኦኮ ቶኦኮ ኬስኪ ዉኡኮጉዲ ሆጊንቲ
ሃንታንዳኔ፤

ሙዖንዶ ባኣዚ ዔያታ ዴንቂንዱዋኣሢሮ ዛጎ
ባሺንታንዳኔ።

7ታ ዴራ ታ ባንሢ ሂዚ ጌይ ዒላታንዳኔ፦
‹ዎዚ ኑኡኮ ዻቢንቶ ሚርጉማ ኑጊዳ ማርካዼያ
ማዔቴያ

ናንጊና ናንጋ ጎዳሢዮ! ኔና ኑ ቦንቻንዳጉዲ ኑና
ማኣዴ፤

ኔጊዳፓ ኑ ሃኬኔ፤ ኔና ኑ ዖዪሴኔ።
8 ዒስራዔኤሌ ዓሳ ዓውሳንዳኔ ጌይ ጉሙርቃሢ ኔና

ሌሊኬ፤
ካራ ኑም ባይቃኣና ካሮ ጌሣሢ ኔናኬ፤

ሂዳዖ ኔኤኒ ኑኡኮ ሳዖይዳ ሾኦቺ፤
ጊንሣ ሃሣ ፔቴ ኬሊ ዎርቃዖ ዴዴንዳያ
ጎይሢ ዓሲ ማዔሢ ዓይጎሮዳዖ?

9ዶዲፖኦሊሴታዖ ካራ ባይዜያ፥ ሃሣሜሌዓሲማኣዳኒ

ዳንዳዒባኣ ፖኦሊሴጉዲ ኔ ዓይጋ ማዓይ?
ናንጊና ናንጋ ጎዳሢዮ! ኔኤኒ ኑ ባኣካ ዓኣኔ፤
ኔ ሱንፆና ኔና ኑ ዔኤላኔ፤
ሃዳራ ኑና ኬኤሪፖ።› »

10ናንጊና ናንጋ ጎዳ ሃያዴሮዛሎሂዚጋዓኔ፦ «ታጊዳፓ
ዔያታ ሃኪ ዓኣዻኒ ናሽካኔ፤ ፔና ዔያታ ቃዚ ቆላያቱዋሴ፤
ዬያሮ ታና ዔያቶ ባካ ዎዛሱዋሴ፤ ዔያታማዼዻቢንቶቢያ
ማሊ ጶቂሢ ጶቂሢ ዔያቶ ጎሞ ዛሎሮ ታ ዔያቶይዳ ሜቶ
ዓጋንዳኔ።»

11 ናንጊና ናንጋ ጎዳ ታኣም፦ «ሃያ ዴሮም ኮሺ ባኣዚ
ማዺንታንዳጉዲ ሺኢቂፖ፤

12 ዔያታ ሙኡዚ ሃሺ ሺኢቄቴያ ታ ዔያቶም
ዋይዛዓኬ፤ ሚቺ ዒንጎ ዒንጊሢታቴያ ሃኣኮ ዒንጊፆዋ
ዔያታ ታኣም ዒንጌቴታዖ ዔያቶ ባካ ታና ዎዛሳዓኬ፤ ታ
ዔያቶ ዖልዚና ናይዚና፤ ሃሣ ፑርታ ዶርዖና ኩርሲሳንዳኔ»
ጌይ ኬኤዜኔ።

13 ታኣኒ ዒማና፦ «ናንጊና ናንጋ ጎዳ ማዔ ቢያ ባኮ
ማዤጎዳሢዮ! ኔማሊፆኬኤዛኔ ጋዓሜሌዓሳ ‹ዖልዚንታ
ናይዚንታ ሙካዓኬ› ጌይ ጌይ ዴሮም ኬኤዛኔ፤ ዔያታ
‹ኑኡኮ ሳዖይዳ ባይቁዋዖ ዴዴዓ ኮሹሞ ሌሊ ማዓንዳሢ
ኔኤኒ ኬኤዜኔ› ጋዓኔ» ጌኤኔ።

14 ናንጊና ናንጋ ጎዳ ሂዚጌይማሄኔ፦ «ዬያታ ታማሊፆ
ኬኤዛኔ ጋዓ ዓሳ ታ ሱንፆና ሉኡዙሞ ባኣዚ ኬኤዚሢ
ዓርቄኔ፤ ታ ዔያቶ ዳኪባኣሴ፤ ታ ዔያቶ ዓይሤ ባኣዚያ
ባኣሴ፤ ፔቴ ባኣዚታዎ ታ ዔያቶም ኬኤዚባኣሴ፤ ፆኦሲ
ፔጋሲ ዻዌም ኑ ዴንቄኔ ዔያታ ጋዓ ባካ ቢያ ታጊዳፓ ታ
ዻዌያቱዋሴ፤ ዔያታ ሎንሣ ሎንሣ ቢያ ሉኡዙሞ ባኣዚ፥
ፔ ዦዋቶ፥ ሜሌ ካኣሽኮ ካኣዦፓ ዔያታ ዔኬያና ፔ
ማሊሢፓ ኬሲ ኬኤዛያ ጉሪ ባኣዚኬ።

15 ታኣኒ ዔያቶ ዳኩዋንቴ ፔኤሮ፦ ‹ኑ ሳዖይዳ
ናይዚታቴያ ዖልዚ ሙካዓኬ› ጌይ ጌይ ታ ሱንፆና ሎንሦ
ኬኤዛ ዬኖ ዓሶ ታኣኒ፥ ናንጊና ናንጋ ጎዳ ዖልዚና፤ ሃሣ
ናይዚና ዎዺ ኩርሲሳንዳኔ።

16 ዬይ ሎንሣ ኬኤዚንቴ ዴራኣ ቢያ ናይዚና፥
ሃሣ ዖልዚና ኩዳንዳኔ፤ ዔያቶኮ ሌዛ ቢያ ዬሩሳላሜ
ካታሞይዳ ጎይፃ ጎይፃ ኬኤሪንቲ ዓታንዳኔ፤ ዔያቶ
ዱኡካንዳ ዓሲ ጴዻዓኬ፤ ዬይ ዔያቶኮ ላኣሎይዳ፥
ዓቲንቆ ናኣቶይዳ፤ ሃሣ ዉዱሮ ናኣቶይዳኣ ዓቱዋዖ
ቢያሢዳ ማዺንቲ ኩማንዳኔ። ዔያታ ማዼ ዻቢንቶጉዴያ
ኮይሳ ሜቶ ታ ዔያቶይዳ ዓጋንዳኔ።»

17ዬኖ ዛሎ ዴሮም ታኣኒ ሂዚ ጌይ ኬኤዛንዳጉዲ
ናንጊና ናንጋ ጎዳ ታና ዓይሤኔ፦

«ዴራ ታኣኮ ፑርታ ጎይሢ ሜቂ ኪፃዼኔ፤ ጋፒ
ማኣሳኔኔ፤

ዬያሮ ዓኣፓፓ ታኣኮ ሮኦሮንታ ዋንቶንታ ቢያ ዓቢሢ
ዎታኔ፤

ሃሺሢባኣያ ታኣኒ ዬኤካኔ።
18ካታማፓታኣኒኬስካዖ ዖልዚናሃይቄዓሲሌሲዴንቃኔ፤

ካታሞ ጊንሣ ታ ጌላኣና ናይዚና ሃይቃኒ ሳዛ ጋሽካ
ዓሲ ታኣም ጴዻኔ፤

ታ ማሊፆ ኬኤዛ ዓሶንታ ቄኤሶንታ ፔ ሜቶሮ ሌሊ
ጳሽካኔ፤

ዔያታ ዎካ ዓኣዻቴያ ዔሩዋሴ።»

ዴራ ፆኦሲ ቃይሼ ቃይዦ

19 ናንጊና ናንጋ ጎዳሢዮ! ዪሁዳ ጋፒ ኔኤኒ ኬኤራኒዳ?
ፂዮኔ ዴሮዋ ዒፃዖ ኔ ጋጋፒያ?

ዻቃኒ ኑ ዳንዳዑዋ ጎይሢ
ሃያይዲ ኑና ኔ ማኣሳንሤሢ ዓይጎሮዳዖ?

ኮሹሞ ኑ ዴንቃንዳኔ ጌይ ኑ ሃጋኣ ዎዛ ጌሤኔ፥
ጋዓንቴ ፔቴታዖ ኮሺ ባኣዚ ኑም ጴዺባኣሴ፤

ኑና ፓሣንዳ ባኣዚ ኑ ዴንቃንዳኔ ጌይ ሃጋኣ ዎዛ ኑ ጌሤኔ፥
ጋዓንቴ ሂርጊሻ ሜታ ኑጊዳ ዺቢዺቢ ዓኣዼኔ።

20 ናንጊና ናንጋ ጎዳሢዮ! ኑኡኮ ዻቢንቶ ኑ ዔሬኔ፤
ኑ ዓዶንሢ ማዼ ጎማኣ ኑኡም ዔርቴኔ፤
ጎኔና ኔ ቤርታ ጎሜ ኑ ማዼኔ።

21 ኔ ኑና ጉሙርሴ ቃኣሎ ኔኤኮ ቢያ ማሊ ጶቂሢጋፓ ኑና
ቦሂ ሃሺፖ፤

ኔኤኮ ዼኤፑማ ፔጋዺ ዔርታ፥ ኔኤኒ ቦንቺንቲ ዴዓ
ካኣቱሞ ዖይታ ጌሢንታ ዬሩሳላሜሞኦሪሲፖ፤

ኑኡና ዎላ ኔ ሳላዺጫኣቄጫኣቁሞማሊ ጶቂሤ።
22ሜሌ ዴሮ ፆኦዞ ባኣካፓ

ፔቴ ፆኦሲታዖ ዒርዚ ዋርቂሳኒ ዳንዳዑዋሴ፤
ጫሪንጫኣ ፔ ሼኔና ዒርዚ ፆዺሡዋሴ፤

ናንጊና ናንጋ ጎዳ ማዔ ኑ ፆኦዛሢዮ!
ዬያ ቢያ ማዻሢ ኔናታሢሮ
ኑኡኒ ጉሙርቃሢ ኔናኬ።

15
ዪሁዳ ዴራ ሃይቃንዳያ ማዒፃ ኬኤዚንቴሢ

1ዬካፓ ናንጊና ናንጋ ጎዳ ታኣም ሂዚ ጌዔኔ፦ «ሙሴና
ሳሙዔኤሌናታዖ ታ ቤርቶ ሺኢኪ ታና ቃይሼቴ ሃያ ዴሮ ታ
ማኣራዓኬ፤ ዬያሮ ታ ቤርታፓ ዔያቶ ሺኢሺ ዳኬ።

2 ‹ሂዳዎ ኑዎካዓኣዾንዶዖ?› ጌይ ኔናዔያታ ዖኦጬቴ፥
ሃያኮ ቤርታ ሂዚ ጌይ ኔ ኬኤዜሢዔያቶም ጶቂሤ፤
‹ዎዾንጎ ጌይ ዳኮና ባኮና ሃይቆም ጌይንቴ ዓሳ ዬያና

ሃይቃንዳኔ!
ዖልዚና ሃይቆም ጎዖና ዓሳኣ ዖልዚና ሃይቃንዳኔ!
ናይዚና ኩዶም ጌይንቴ ዓሳ ናይዚና ኩዳንዳኔ፤
ዲዒንቲ ዓሲ ኩቺዳ ጌሊ ቱኡቶም ጎዖና ዓሳኣ
ዲዒንቲ ዔውታንዳኔ።›

3 ታኣኒ፥ ናንጊና ናንጋ ጎዳ ዔያቶይዳ ዖይዶ ፑርታ ባኣዚ
ሄላንዳጉዲማሊ ቱኬኔ፤ ዬያሮ ዔያታ፦
ዖልዚና ሃይቃንዳኔ፤
ሌዞ ዔያቶኮ ካኒ ጎቻንዳኔ፤
ካፓ ዔያቶኮ ዬያ ዓሽኮሙዓንዳኔ፤
ዬያፓ ዓቴሢ ካዮ ቦዓሙዓንዳኔ።
4 ሂዚቂያሴ ናኣዚ፥ ሚናኣሴ ዪሁዳይዳ ካኣታዼ ዎዶና
ዬሩሳላሜይዳ ዒ ማዼ ፑርቶ ባኮ ዛሎሮ ቢያ ዔያቶይዳ
ሄሌ ባኮ ዛሎና ዓጮ ቢያሢዳ ዓኣ ዓሶኮ ዑስካ ዬይ
ጌላንዳጉዲ ታ ማሃንዳኔ።»
5 «ናንጊና ናንጋ ጎዳ ሂዚ ጋዓኔ፦

ዬሩሳላሜ ዴሬዮቴ! ዖ ዒንሢ ዛሎ ሚጪንቲ
ማላንዳይ?

ዒንሢዳ ማዔ ባኮና ዖኦኒ ዖዪ ዬኤካንዳይ?
ዻካሮታዎ ዔቂ ዬያ ማዔ ባኮ ዛሎ ዖኦጫንዳይያኣ
ዖና ናንዳይ?

6ዒንሢ ታና ሃሼያኣዋይ፤
ጊንሢም ዒንሢማዔያዋይ፤
ሃይካፓ ሴካ ታ ዒንሢም ዓቶም ጌይ ማኣራዓኬ፤

15:1 ኬሲ. ማፃ 32፡11-14፤ ፓይ. ማፃ 14፡13-19፤ 1ሳሙ. 7፡5-9። 15:2 ዮሃ. ፆፔዻ 13፡10። 15:4 2ካኣቶ. ማ 21፡1-16፤ 2ፆኦሲ. ዓሃኬ
33፡1-9።

ታ ኩጮ ዳኪ ታ ዒንሢ ጋኣጫንዳኔ።
7 ሃኣኮ ዲልባ ዢባሬይዳ ዴንዳሢጉዲ

ሳዔሎይዳ ዓኣ ካታሞ ቢያ ታ ዒንሢ ዜርቄኔ፤
ፑርቶ ማዾ ሃሺ ዒንሢማዓኒ ዳንዳዒባኣሢሮ
ዒንሢ፥ ታኣኮ ዴሮ ታ ኩርሴኔ፤
ላኣሎኮ ሾይፆ ታኣኒ ባይዜኔ።

8ዒንሢ ሳዖይዳ ዓኣ ዓኒንሢ ሃይቄ ላኣሎኮሚርጉማ
ባዞ ማኣሻሎፓ ባሻያ ማዓንዳኔ፤
ዓባ ሳዛ ማዒዹኡቃኣና ዼጌ ማዔ ዓሶ ዎዴባኣያ ታ
ዎዻንዳኔ፤

ዒንዶንሢ ዬያ ዛሎና ሚርጌ ሜቶይዳ ኬዳንዳኔ፤
ዔያቶይዳ ሂርጊሻ ባኣዚና ማሊ ሜታዺሢያ ታ
ዳካንዳኔ።

9ላንካይ ናይ ሾዔ ዒንዴላ
ዼኤፒ ዎዛ ቲቂሢና ዑኡሲ ዔካኒ ባሺንቲ
ሜታዺሢዳኬ፤

ሮኦሮ ፖዓ ዒዞምዹሚማዒ ዴዔኔ፤
ሞኦሪንቲሢና ቦርሲንቲና ዒዞምማዔኔ፤
ሃጊ ሃይቂባኣዖ ሼምፔና ዓኣዞንሢያ
ዔያቶኮ ሞርኮና ታ ዎዺሻንዳኔ፤
ዬያ ጌዔሢ ታና፥ ናንጊና ናንጋ ጎዳኬ።»

ዔርሚያሴ ዒዛ ዖዪሴ ባኮ ጎዳም ፔጋሲ ኬኤዜሢ
10 ታ ዒንዴ፥ ታና ባዴዔ! ታና ኔ ዓይጋ ሾዔይ? ሃኖ

ዓጮ ዴሮ ቢያሢና ዎላ ማርሚ ዣሊሢ ታኣም ዒንጊንቴ
ባኣዚ ማዔኔ፤ ታኣኒ ሚኢሼ ዖኦማኣ ታልዒባኣሴ፥ ሃሣ ዖ
ኮይላፓኣ ታኣኒ ታልዒ ዔኪባኣሴ፤ ጋዓንቴ ዓሲ ታና ቢያ
ጋዳንቃኔ።

11 ዬካፓ ናንጊና ናንጋ ጎዳ ሂዚ ጌዔኔ፦ «ጎኔና ኮሺ
ማሊሢሮ ታ ኔና ዓውሳንዳኔ፤ ሜቶና ካራ ባይዛ ባኣዚና
ሄሌ ዎዶና ሞርካ ቶላኒ ኔና ሺኢቃንዳጉዲ ታ ማሃንዳኔ።

12 ዪሁዳ ዴሬዮቴ! ሞኦና ዓንጊና ዎላ ካንሢ
ዹዖና ዓንጊ ሜንሣኒ ዒንሢ ዳንዳዑዋኣሢጉዲ ዓጮኮ
ኬዴኖ ዛላፓ ሞርካ ዒንሢ ዖላኒ ጊኢጌሢ ዒንሢ ቃዛኒ
ዳንዳዑዋሴ።»

13 ናንጊና ናንጋ ጎዳ ታኣም ሂዚ ጌዔኔ፦ «ዓጬሎይዳ
ጉቤ ዒንሢ ማዼ ጎሞ ዛሎና ዒንሢኮ ዓኣ ቆሎና ዓኣ
ባኮና ሜሌ ዒንሢም ዒንጎ ባኣዚባኣንቴ ሞርኮም ታ ዔኪ
ዒንጋንዳኔ።

14 ታኣኮ ዻጋ ሃይቃኒ ዳንዳዑዋ ታሚጉዲኬ። ዬያሮ
ሜሌ ፃንጎ ዓጪዳ ዒንሢ ሞርኮኮ ታ ዒንሢ ዓይሌ
ማሃንዳኔ።»

15ታዒማና ሂዚጌዔኔ፦ «ናንጊና ናንጋ ጎዳሢዮ! ኔኤኒ
ቢያ ባኣዚ ዔራኔ፤ ሃዳራ ታና ማሊ ጶቂሤ፤ ታና ማኣዴ፤
ታና ዳውሳ ዓሶ ኮሜ ኮፄ፤ ኔኤኒ ሚርጌና ጊቢ ዳንዳዓያ
ማዒፆና ታና ሞርካ ባይዛንዳጉዲ ሃሺፖ፤ ሃይጫዣ ታና
ሄሌሢ ኔ ዛላናኬ።

16 ናንጊና ናንጋ ጎዳ ማዔ ቢያ ባኮ ማዤ ፆኦዛሢዮ!
ታኣኒ ኔ ሱንፆና ዔኤሊንቴኔ፤ ኔ ኬኤዜ ቃኣላ ሙኪ ታና
ሄሌ ዎዶና ጉቤ ዒናፓ ታ ዔኤዒ ዔኬኔ፤ ታ ዒኖና ታኣኒ
ሚርጌና ዎዛዼኔ።

17 ዎዛዺ ኮኦሚ ሺራ ዓሶና ዎላ ታ ዒጊንቲባኣሴ፤
ዔያቶና ዎላ ታኣኒ ዎዛዺባኣሴ፤ ኔኤኮ ዻጋ ታጊዳታሢሮ
ታኣሮ ሌሊ ታ ዴዔኔ።

18 ሃርጋ ታኣኮ ፖዑዋኣሢ፤ ጊንሣ ሃሣ ኪፃኣ ታኣኮ ፓፂ
ዻቁዋኣሢ ዓይጎሮዳይ? ዖጎሢና ሚሚጫ ዎርዚጉዲ ሃጊ
ማዓ ዎዛ ኔ ታኣኮ ባይዜንቴሞ?»

19 ናንጊና ናንጋ ጎዳ ታኣም ሂዚ ጌይ ማሄኔ፦ «ታ
ባንሢ ኔኤኒ ጎሞ ኔኤኮ ቡኡፂ ማዔቴ፥ ታ ኔና ታ ዓሲ ማሂ
ዔካንዳኔ፤ ላሚ ሃሣ ኔኤኒ ታኣም ማዻያ ማዓንዳኔ፤ ጉሪ
ማዔ ባኣዚ ኬኤዚ ሃንቲፆ ሃሺ ዓኣፒ ባኣዚ ማዔ ኪኢታ
ኔኬኤዛያማዔቴ፥ ጊንሣ ሃሣ ኔኤኒ ታማሊሢኬኤዛዓሲ
ማዓንዳኔ፤ ዴራ ኔ ባንሢ ሙካንዳኔ፥ ኔኤኒ ዔያቶ ባንሢ
ዓኣዻዓኬ።

20 ዔያቶ ኔ ቃዛኒ ዳንዳዓንዳጉዲ ሞኦና ዓንጊና
ዲርቆና ዲሢጉዲ ታ ኔና ዶዲሻንዳኔ፤ ኔና ማኣዳኒና
ዓውሳኒ ታ ኔኤና ዎላ ዓኣሢሮ ፑርታ ባኣዚ ኔጊዳ ዔያታ
ማዼቴያ ኔና ዔያታ ባሻዓኬ።

21 ፑርቶ ዓሶፓ ታ ኔና ዓውሳንዳኔ፤ ዓሲም ሚጪንቱዋ
ጌኖዓሶፓታ ኔናቶሊሳንዳኔ፤ዬያጌዔሢታና፥ ናንጊና ናንጋ
ጎዳኬ።»

16
ዔርሚያሴኮ ናንጋ ዪሁዳ ዓሶም ማላታ ማዔሢ

1 ናንጊና ናንጋ ጎዳ ጊንሣ ሃሣ ታኣም ሂዚ ጌዔኔ፦
2 «ሃይካ ኔ ዓኣ ቤዛ ዓኣዖ ላኣሊ ዔኪፖ፤ ናይያኣ

ሾይፖ፤
3 ሃኖ ቤዛ ሾይንታ ናኣቶና ዔያቶ ሾዓ ዓዶንሢናይዳ

ታኣኒ ሄሊሳንዳ ባኮ ታ ኔኤም ኬኤዛንዳኔ፤
4 ዓሲኮ ዑስካ ጌላ ፑርታ ዶርዖና ቢያሢ ሃይቃንዳኔ፤

ዔያቶ ዬኤካንዳ ዓሲንታ ዱኡካንዳ ዓሲያ ጴዻዓኬ፤
ዔያቶኮ ሌዛ ቡኡራጉዲ ቦኦሊዳ ጉሪ ኩሊንታንዳኔ፤
ዖልዚና፥ ሃሣ ናይዚና ዔያታ ኩዳንዳኔ፤ ዔያቶኮ
ሌዛ ጫሪንጫ ባራና ካፖንታ ካዮ ቦዖንታኮ ሙኡዚ
ማዓንዳኔ።

5 «ዬኤፒ ዓኣ ማኣሪ ጌሊፖ፤ ዓይጎ ዓሲ ሃይቄቴያ
ዖኦቺ ዴንዲ ካዒፖ፤ ሃይካፓ ሴካ ታኣኮ ዴሮ ታኣኒ ኮሺና
ዓንጃዓኬ፤ ናንጊና ናንጋ ናሹሞንታማኣሪሢያ ታዔያቶም
ፔጋሲ ዻዋዓኬ፤

6 ሃኖ ዓጮይዳ ዓኣ ዖርጎጮንታ ማንቆንታ ቢያ
ሃይቃንዳኔ፤ ዬኤኪ ዔያቶ ዱኡካንዳ ዓሲያ ዔያታ
ዴንቃዓኬ፤ ዔያቶ ዛሎ ዖዪ ዓኣፖ ካሮ ፔኤኮ
ቡኡጫንዳያና ቶኦኮ ፔኤኮ ጉኡላንዳ ዓሲ ባኣያ
ማዓንዳኔ።

7ዒጊናሃይቄሢዶዲሻኒሾቺዔኪዓኣዺዎላሙዓንዳ
ዓሲና ዑሽካንዳ ዓሲያ ባኣሴ፤ ሜሌ ዓታዛ ዒንዶንታ
ዓዶንታ ሃይቄ ዓሲሙኪ ዶዲሻንዳ ዓሲ ጴዻዓኬ።

8 «ዓሲ ዎላ ሙኡዚ ሙይ ዎዛዻ ማኣሪ ጌሊፖ፤
ሙዓኒና ዑሽካኒ ዔያቶና ዎላ ዴይፖ።

9ታኣኒ፥ዒስራዔኤሌፆኦዛሢማዔቢያባኮማዤጎዳ
ጋዓሢ ዋይዜ፤ ኔኤኒ ሃሢ ዓኣ ዎዶይዳ ዎዛንታ ዔፒንታ
ኮሢንታኮ ዑኡሲ ዋይዚንቱዋጉዲ ታ ማሃንዳኔ።

10 «ዬያ ቢያ ኔ ዔያቶም ኬኤዛ ዎዶና ዔያታ፦ ‹ናንጊና
ናንጋ ጎዳ ኑጊዳ ዬያጉዴ ዴኤሢባይሲንታ ዓይጎሮ ዓጌይ?
ኑ ዓይጎ ዻቤይ? ናንጊና ናንጋ ጎዳ ማዔ ኑ ፆኦዛሢ ቤርታ
ኑ ማዼ ጎማ ዓይጎዳይ?› ጌይ ኔና ዖኦጫንዳኔ።

11 ዒማና ናንጊና ናንጋ ጎዳ ሂዚ ጋዓኔ ጌይ ዔያቶም
ኬኤዜ፦ ‹ዒንሢኮ ቤርታኣ ዓዶንሢ ታጊዳፓ ዱማዺ
ሉኡዚ ማዔ ሜሌ ፆኦዞ ካኣሽኪ ዬያቶም ማዼኔ፤ ታና
ዔያታ ሃሼኔ፤ ታኣኮ ዎጎዋ ዔያታ ካፒ ኩንሢባኣሴ።

12 ዒንሢ ሃሣ ዒንሢኮ ዓዶንሢፓ ባሼ ፑርታ ባኣዚ
ማዼኔ፤ ዒንሢ ቢያሢ ዋይዚ ዒፃያ ፑርታ ዓሲ ማዔኔ፤
ታኣማኣ ዒንሢ ዓይሢንቱዋሴ።

16:9 ዔር. 7፡34፤ 25፡10፤ ዮሃ. ፆፔዻ 18፡23።

13 ዬያሮ ሃኖ ዓጮፓ ታ ዒንሢ ኬሲ፥ ዒንሢንታ
ዒንሢኮ ቤርታኣ ዓዶንሢንታ ዔሩዋ ዓጪዳ ዢባንዳኔ፤
ዒኢካ ዒንሢ ሉኡዚ ማዔ ፆኦዞ ሮኦሮንታ ዋንቶንታ
ቢያ ካኣሽካንዳኔ፤ ፔቴታዖ ታ ዒንሢም ዓቶንጎ ጌይ
ማኣራዓኬ።› »

ዒስራዔኤሌ ዴሮኮ ዲዒንታፓ ማዒፆ
14 ናንጊና ናንጋ ጎዳ ሂዚ ጋዓኔ፦ « ‹ዒስራዔኤሌ ዴሮ

ጊብፄፓ ዔኪ ኬሴ፥ ባይቁዋ ፆኦዛሢ ሃይቆ!› ጌይ ዔያታ
ጌፒንዱዋ ዎዴሙካንዳኔ፤

15ዬያ ጎዖ ዔያታ ሃሺ፦ ‹ዒስራዔኤሌዴሮኬዶዓጮና
ሜሌ ዒ ዔያቶ ዜርቄ ዓጫፓ ቢያ ዔኪ ኬሴ፥ ባይቁዋ
ፆኦዛሢ ሃይቆ!› ጌይ ጌፓንዳኔ፤ ዔያቶሮ ማዔ ዓጮና
ዔያቶኮቤርታኣ ዓዶንሢምታዒንጌ ዓጮታዔያቶ ጊንሣ
ዔኪማሃንዳኔ፤ ዬያ ጌዔሢ ታና፥ ናንጊና ናንጋ ጎዳኬ።»

ፆኦሲ ዳካኒ ጊኢጌሜቶ
16 ናንጊና ናንጋ ጎዳ ሂዚ ጋዓኔ፦ «ሃያ ዴሮ ሞሎጉዲ

ፒራያና ቦዖጉዲ ኬማንዳ ሚርጌ ዓሲ ታኣኒ ዳካንዳኔ፤
ዬይ ዓሳዔያቶዹኮና ጌሜሮና ዼኤፖዼኤፖሹጮኮዴማ
ዓኣ ዔቶናይዳፓ ዳውሲ ኬሚ ዓርቃንዳኔ።

17 ዔያታ ማዻ ባኮ ቢያ ታ ዛዛጋኔ፤ ታኣም ዓኣሺንታ
ባኣዚ ፔቴታዖ ባኣሴ፤ ጎማ ቢያ ዔያቶኮ ታ ቤርታ ፔጋ
ጴዻኔ።

18 ሌሲጉዲ ሼምፔባኣ ፆኦዞና ዔያታ ታኣኮ ዴኖ
ዒኢሴሢሮ፤ ሃሣ ሉኡዚ ባኣዚማዔካኣሽኮ ባኮና ዔያታ
ኩንሤሢሮ ዔያቶኮ ጎሞና ፑርቱሞና ዛሎሮ ጳንጬ ማሂ
ሜቶ ታ ዔያቶይዳ ዓጋንዳኔ።»

ዔርሚያሴ ሺኢቄ ሺኢጲፆ
19 ናንጊና ናንጋ ጎዳሢዮ! ታና ካፓሢና ዶዱሞ

ዒንጋሢያ ኔናኬ፤ ሜቶ ዎዴና ኔ ባንሢ ታ ዶጫ ጎንጃሢ
ታኣኮ ኔናኬ፤ ዓጪ ማዔ ካራፓ ዴሬ ቢያ ኔ ኮይላ ሙኪ
ሂዚ ጋዓንዳኔ፦ «ኑኡኮ ቤርታኣ ዓዶንሢኮ ሉኡዚ ማዔ
ፆኦዞይዳፓዓቴምሜሌ ዓኣ ባኣዚ ባኣሴ፤ ዔያታ ካኣሽካ
ባካ ቢያ ማኣዳ ባኣዚባኣያ ጉሪኬ፤

20 ሂንዳ ዓሲ ፔኤኮ ፆኦሲ ማዣኒ ዳንዳዓኖ?
ዳንዳዓያናንዳኔ፤ ጋዓንቴ ጎኔ ፆኦሱሞ ዎልቄ ዬያ ባኮኮ
ባኣያኬ።»

21 ዬያሮ ናንጊና ናንጋ ጎዳ ማሃዖ፦ «ዴሮ ቢያ ታኣኮ
ዎልቆና ዼኤፑሞና ታኣኒ ዔርዛንዳኔ፤ ሱንፃ ታኣኮ ናንጊና
ናንጋ ጎዳ ማዔሢዔያታ ዔራንዳኔ» ጌዔኔ።

17
ዪሁዳ ዴሮኮ ጎሞንታ ዬያ ዛሎ ዔያቶይዳ ዓጎና ሜቶ

1 ናንጊና ናንጋ ጎዳ ሂዚ ጋዓኔ፦ «ዪሁዳ ዴሬዮቴ! ጎማ
ዒንሢኮ ዓንጊ ቢዒሬና ፃኣፒንቴኔ፤ ዓጬ ማዔ ዓልማዞ
ጌይንታ ባኮና ዒንሢኮ ዒኖ ጋራ፤ ሃሣ ጊንሣ ዒንሢ ዒንጎ
ባኮሺኢሻቤዞኮካኣሮጉዴባኮይዳቆኦቂንቲ ፃኣፒንቴኔ።

2ዒንሢኮዓጮጉቤሢዳጌሜሮናዹኮናይዳ፤ዬያጉዲ
ዼኤፖ ዼኤፖሚፆኮ ዴማዴራ ፔኤኮ ጊንፆ ሾይንቲኬስካ
ናኣቶና ናኣቶና ቢያዒንጎቤሲኮሺ፥ ዻኣቦዋ ዻኣቢ ዓሼራ
ጌይንታ ፆኦዜሎምዚጊ ካኣሽካኔ።

3 ዒንሢኮ ዓጮይዳ ዒንሢ ማዼ ዼኤፖ ጎሞ ዛሎሮ
ዒንሢኮዓኣ ቆሎንታዓኣ ባኮንታ፤ ሃሣጊንሣዒንሢዒንጎ
ባኮዒንጋቤዞዋሞርካዒንሢኮዲዒዔኪዴንዳንዳጉዲ
ታ ማሃንዳኔ።

4 ዻጋ ታኣኮ ታሚ ማዒ ዔኤታንዳጉዲ ዒንሢ
ማዼሢሮ፤ዬይሃሣናንጊናዔኤቲዴዓንዳሢሮታዒንሢም
ዒንጌ ዴና ቢያ ዒንሢኮ ዔውታንዳጉዲና ዒንሢ ዔሩዋ
ዓጪዳ ዒንሢ ሞርኮም ዓይሌ ማዒ ማዻያ ታ ዒንሢ
ማሃንዳኔ።»

ዱማዱማኬኤዚንቴ ኮኦኪንሢ
5 ናንጊና ናንጋ ጎዳ ሂዚ ጋዓኔ፦

«ታና ሃሺ ዓሲ ጉሙርቃይ
‹ታኣኮ ዎልቆ ማዓንዳኔ› ጌይ ዓሲና ዖቶርቃይ
ጋዳንቂንቴያ ማዖም።

6ዬያጉዴ ዓሲ
ዖኦኒያ ናንጋኒ ዳንዳዑዋ ሶኦጌ ሌሊማዔ ሳዖና
ዓሲናንጉዋዳውሎናይዳባቃላዻካካይዚጉዲኬ፤
ዒ ናንጋ ዎዶይዳ ቢያ ፔቴታዖ ኮሺ ባኣዚ
ዴንቃዓኬ።»

7 «ታና ሌሊ ጉሙርቂ ናንጋ ዓሲ ጋዓንቴ ዓንጂንቴያኬ።
8ዬይ ዓሢ ዎታ ዎርዚኮ ዓልቃ ካሮ ኮይላ ቱኪንቴያ

ዋኣፆኮ ዴማ ፃጶ ዳኪ ዓኣ ሚሢማዓንዳኔ፤
ቢያ ዎዴ ዋርቂ ዴዓንዳ ዬይ ሚፃሢ

ዓቢሚቻያ ማዒ ሩኡጴቴያ ሂርጉዋያኬ፤
ዒርዚ ዋርቁዋዖ ዓቴቴያ ዓኣፒ ዓኣፒሢ ዓቱዋሴ።»

9 «ዓሲኮ ዒኔ ቢያ ባኣዚፓ ባሼ
ጌኔ፥ ሃሣ ዎቦኬ፤
ዬያ ጋሮ ቡሊ ዛጊ ዔራንዳይ ዖናዳይ?

10ታኣኒ፥ ናንጊና ናንጋ ጎዳ ጋዓንቴ ዓሲኮ ማሊሢንታ
ዒኔያ ዎዚዒታቴ ዛጋኔ፤
ፔቴ ፔቴ ዓሶኮ ሃንቲፆና ማዾና ጎይፆ ኮይሳ ባኮ ታ
ዒንጋኔ።»

11ዎጌባኣ ጎይሢና ቆሎ ቡኩሳ ዓሲ
ጱኡሊባኣ ጱኡላ ሃጲ ቃንቃ ኮኮጉዲኬ፤
ዒ ናንጋ ሌዖኮ ሄካሢዳ ዓኣዖ ዬያ ቆሎ ቢያ ሃሺ
ዓኣዻንዳኔ።

ጋፒንፆይዳ ዒዛኮ ዔኤዩማ ፔጋዺ ዔርታንዳኔ።

12 ኑኡኮ ጌኤዦማኣራ ማዢንቴ ቤዛ
ቤርታኣፓ ዓርቃዖ ዼግ ጌይ ዓኣ ቦንቺንታ፥ ካኣቶ
ዖይቶኬ።

13 ናንጊና ናንጋ ጎዳሢዮ! ዒስራዔኤሌ ዓሳ ጉሙርቃሢ
ኔናኬ፤

ኔና ሃሻሢ ቢያ ቦርሲንታንዳኔ፤
ናንጊኮ ዓልቃ ዋኣሢ ማዔሢ፥ ኔና፥ ናንጊና ናንጋ ጎዳሢ

ዔያታ ሃሼሢሮ
ሳዓይዳ ፃኣፒንቴ ባኣዚጉዲ ዲርካቺንቲ
ባይቃንዳኔ።

ዔርሚያሴ ሺኢቄ ሺኢጲፆ
14 ናንጊና ናንጋ ጎዳሢዮ! ሃርጎ ታኣኮ ፖዒሴ፥ ኪፆዋ

ታኣኮ ፓሤ፥ ታኣኒ ዻቃንዳኔ፤ ቢያ ዎዴ ታ ኔና ጋላታንዳኔ።
15ዴራ፦ «ዔርሚያሴ! ናንጊና ናንጋ ጎዳ ጌዔኔ ጌይ ኔ

ኑኡም ኬኤዜያንቴ፤ ሂዳዖ ዎይቲ ዬይ ማዺንቲ ኩሙዋ
ዓቴይ?» ጌይ ታና ዖኦጫኔ።

17:8 ዓይኑ. 1፡3። 17:10 ዓይኑ. 62፡12፤ ዮሃ. ፆፔዻ 2፡23።

16 ኔ ዴሮ ሄንቃያ ማዒ ኔኤም ማዺፆ ታኣኒ ሃሼ ዎዴ
ባኣሴ፤ ሜቶ ዎዴ ዬዓኣብሽ ጌይ ታኣኒ ቤቂባኣሴ፤ ናንጊና
ናንጋ ጎዳሢዮ! ኔኤኒ ዬያንታ ታ ጌዔ ባኮዋቢያ ዔዔራኔ።

17 ኔኤኒ ሜቶ ዎዴና ታኣኮ ፑኖ ካያሢ ማዔሢሮ ታና
ዲቃሣያ ማዒፖ፤

18 ናንጊና ናንጋ ጎዳሢዮ! ታና ዳውሳ ዓሶ ቢያ
ቦርሲሴ፤ ታና ጋዓንቴ ቦርሲሲፖ፤ ዔያቶ ዒጊቺ ካራ
ዔያቶኮ ባይዜ፤ ታና ጋዓንቴ ዲቃሢፖ፤ ሜቂ ዔያታ
ጋኣጪንታንዳያ ሄላንዳኣና ላሚ ላሚ ዔያቶ ባይዜ።

ሃውሾ ኬሎ ቦንቺሢ ዛላ
19 ናንጊና ናንጋ ጎዳ ታኣም ሂዚ ጌዔኔ፦ «ዬሩሳላሜ

ካታሞ ካኣቲንታ ዴሮንታ ጌላ ማርሾ ካራ፤ ዬያጉዲ ሃሣ
ሃንጎ ጌሎ ካሮይዳኣ ዴንዲ ዔቄ፤

20ታኣኒ ጋዓ ቃኣሎ ሂዚጌይዔያቶምኬኤዜ፦ ‹ዒንሢ
ዪሁዳ ካኣቶንታ ዴሮንታ! ዬያጉዲ ዬሩሳላሜይዳ ናንጋያ
ማዒ ሃያ ማርሾ ካሮና ጌላ ዓሳ! ናንጊና ናንጋ ጎዳ ጋዓ
ቃኣሎ ዋይዙዋቴ!

21ዒንሢኮሼምፖዓውሳኒታዒንሢምላቲኬኤዛባኮ
ካፑዋቴ፤ ዬያሮ ሃውሾ ኬሎና ዓይጎዋ ማዖም ኬዶ ባኣዚ
ኬዲ ዬሩሳላሜ ጌሎማርሾ ካሮና ካሮና ጌሊፖቴ።

22ታኣኒዒንሢኮቤርታኣዓዶንሢዓይሤጎይፆና ሃውሾ
ኬሎ ታኣም ዱማዼያ ማሂ ቦቦንቹዋቴ፥ ሃውሾ ኬሎና
ዔኤቢ ኬዲ ዒንሢ ጋራፓ ኬስኪፖቴ፤ ሃውሾ ኬሎና
ፔቴታዖ ማዾ ማዺፖቴ።

23 ዒንሢኮ ቤርታኣ ዓዶንሢ ታ ጋዓ ባኮ ታኣሲ
ዋይዚባኣሴ፤ ታ ዓይሢፆዋ ኩንሢባኣሴ፤ ዬያ ሃሺ ዋይዚ
ዒፃ፥ ፑርታ ዓሲ ማዒሢና ታኣም ዓይሢንቲ ታጊዳፓ
ዔኤቢ ዔኪ ዔሪፆዋ ዒፄኔ።

24 « ‹ዓካሪ ዒንሢ ታ ጋዓ ባኮ ዒናፓ ዋይዛያ ማዔቴ
ሃውሾ ኬሎና ዓይጎዋ ማዖም ኬዶ ባኣዚ ኬዲ ካታሞ
ጌሎ ካሮና ካሮና ጌሊፖቴ፤ ሃውሾ ኬሎ ታኣም ዱማዼያ
ማሂ ቦንቹዋቴ፤ ዬኖ ኬሎ ፔቴታዖ ማዾ ማዺፖቴ።

25ዒንሢ ዬያይዴቴ ዳውቴኮ ካኣቱሞ ዖይቶይዳ ዴዔ
ካኣታ ፔኤኮ ዶንዞና ዎላ ዬሩሳላሜ ጌሎ ካሮና ካሮና
ጌላንዳኔ፤ዔያታዪሁዳናዬሩሳላሜናዴራዔያቶኮቤርታ፥
ሃሣ ጊንፃ ማዔም ፓራሢና ሳርጌሎ ዖይቶናይዳ ዴዒ
ጌላንዳኔ፤ ዬሩሳላሜ ካታማ ቢያ ዎዴና ዴሬ ዒኢካ ኩሚ
ናንጋያ ማዓንዳኔ።

26 ዪሁዳ ካታሞና ዬሩሳላሜኮ ኮይላ ዓኣ
ጉርዶናይዳፓ፥ ቢኢኒያሜ ዓሶፓ፥ ጌሜሮ ዴማፓ፥ ዹኮና
ዪሁዳኮ ዾኦሎ ዛሎናፓ ሚቺ ዒንጎ ባኮንታ ሜሌ ዒንጎ
ባኮዋ ዔኪ፤ ሃሣ ሃኣኮ ዒንጊፆንታ ዑንጆንታ ጋላታ
ዒንጊሢያ ዔኪ ዴራ ጌኤዦማኣሪሙካንዳኔ።

27 ጋዓንቴ ዒንሢ ሃውሾ ኬሎ ታኣም ዱማሲ ቦንቾ
ሃሺ ዬያ ኬሎና ዬሩሳላሜ ጌሎ ካሮና ዓይጎዋ ማዖም
ኬዶ ባኣዚ ኬዲ ጌሊ፥ ታኣኮ ዓይሢፆ ዋይዞ ዒንሢ
ዒፄቴ ዬሩሳላሜ ካታሞይዳ ታሚ ታኣኒ ዓጋንዳኔ፤ ዬይ
ታማዒኢካ ዓኣ ማኣሮ ቢያሙዓንዳኔ፤ ዬያ ታሞ ዎዻንዳ
ዓሲያኣ ባኣሴ።› »

18
ዔርሚያሴ ዖቶ ማዣማናሢማኣሪ ዓኣዼሢ

1ዔርሚያሴም ናንጊና ናንጋ ጎዳይዳፓ ሂዚ ጋዓ ቃኣላ
ኬኤዚንቴኔ፦

2 «ሃሢ ዔቂጋፓ ዖቶ ማዣ ማንዚ ማኣሪ ዎቴ፤ ዒኢካ
ታ ኔኤም ኬኤዛንዳ ባኣዚ ዓኣኔ።»

3 ዬያሮ ታኣኒ ዒኢካ ዎታዖ ማንዚ ዖቶ ማዣ ቤዞይዳ
ፔኤኮ ዖቶ ማዣንቴ ዴንቄኔ፤

4 ዬይ ማንዚ ማዣ ዖታ ፑርታ ዎዶና ላሚ ጊንሣ ዬያ
ዢኢጮ ዓጮ ዋኣሢና ዎዒሳዖ ፔ ሼኔ ጌዔ ጎይፆ ሜሌ
ባኣዚ ማዣኔ።

5ዒማና ናንጊና ናንጋ ጎዳ ታኣም ሂዚ ጌዔኔ፦
6«ዒስራዔኤሌዴሬዮቴ! ዖቶማዣማንዚኮዔጎይሢ

ኮዔ ባኣዚማዣሢጉዲታኣኒዒንሢዳኮዔ ባኣዚማዻኒ
ዳንዳዑዋዓዳ? ዬይ ዢኢጮ ዓጫዬያ ማንዚ ኩጮ ጋራ
ዓኣሢጉዲዒንሢያ ታኣኮ ኩጮ ጋራኬ።

7ታኣኒ ፔቴዴሬ፤ ሃንጎ ካኣቶ፦ ‹ቱጊሺኢሻንዳኔ፥ ጊንሣ
ሃሣሜንሢ ባይዛንዳኔ› ጌይ ኬኤዜንቴ፥

8ዬይ ዴራ ፔኤኮ ዻቢንቶ ዔሪ ፑርቱማፓማዔቴ ታኣኒ
ማዻንዳኔ ጌይ ማሌ ፑርቶ ባኮ ዔያቶይዳ ሄሊሳዓኬ።

9 ጊንሣ ሃሣ ታኣኒ ፔቴ ዴሬ ማዔቴያ ካኣቶ፦
‹ዾቂ ዶዲሻንዳኔ፤ ማዢያ ሚዛጲሲ ዔቂሳንዳኔ› ጌዒ
ኬኤዜንቴ፥

10 ዬይ ዴራ ታኣም ዓይሢንቶ ዒፂ ታና ናሹዋ ፑርታ
ባኣዚ ማዻያ ማዔቴ ታኣኒ ዬያ ማዻንዳኔ ጌይ ማሌ ኮዦ
ባኮ ሃሃሻንዳኔ።

11 ዬያሮ ታኣኒ ዔያቶይዳ ፑርታ ባኣዚ ዔኪ ዬዓኒ
ጊኢጊሺሢዳ ማዔሢ ዪሁዳ ዴሮና ዬሩሳላሜ ዴሮናም
ኬኤዜ፤ ዔያታ ጎሜ ማዺሢ ሃሻንዳጉዲ፥ ዔያታ ሃንታ
ሃንቲፆናማዻማዾናቢያ ላኣሚጊኢጊሻንዳጉዲዔያቶም
ዞሪ ኬኤዜ።

12 ዔያታ ጋዓንቴ፦ ‹ጉሪ ላቢፖ፤ ኑ ማሌ ባኮ
ማማዻንዳኔ፤ ሃቺም ኑኡኒ ዋይዞ ዒፃንዳኔ› ጌይ ኔኤም
ማሃንዳኔ።»

ዒስራዔኤሌ ዴራ ናንጊና ናንጋ ጎዳ ሃሼሢ
13ዬያሮ ናንጊና ናንጋ ጎዳ ሂዚ ጋዓኔ፦

«ዬያጉዴ ባኣዚ ሂንዳ ዴሬ ባኣካ ዋይዚንቲ ቤቄያታቴ
ዖኦጩዋቴ፤ ታኣም ዱማዼ፥ ዒስራዔኤሌ ዴራ
ሚርጌና ሻኣካያ ማዔ ባኣዚ ማዼኔ።

14ሊባኖኦሴኮሹቺሌሊማዔዹኮይዳሻቺኬዲላሂባኣ
ዎዴ ዓኣ?

ዬያዹኮይዳፓ ዓልቂ ዎታሺሜዋኣፃሚጪቤቂያ?
15ታኣኮ ዴራ ጋዓንቴ ታና ዋሌኔ፤

ጉሪ ሉኡዚ ማዔ ፆኦዞም ዑንጄጩቢሻኔ፤
ሚናኣ ጎይፆ ዔያታ ሃሺ ሜሌ ጊኢጊባኣ ጎይሢ
ዓኣዼኔ።

16ዔያቶኮ ሳዖይዳ ማዺንታንዳ ባካ ዓሲኮ ዑስካ ጌላያ
ማዓንዳኔ፤

ዒኢና ኮርሲና ዴንዳ ዓሳ ቢያ ዲቃቲ ፔኤኮ ዻንጎ
ዓርቃንዳኔ።

17ዓልጎ ዢባሬጫሪንካ ሲላሊ ፒፂ ዔኪ ዳካሢጉዲ
ታኣኮ ዴሮ ታኣኒ ዔያቶኮ ሞርኮ ቤርታ ዜራንዳኔ።
ባይሲንታ ዔያቶይዳ ሙካኣና ዓኣፖ ካሮ ታ ዔያቶ
ባንፃፓ ማሂ

ዙሎ ታኣኮ ታ ዻዋንዳኔ።።»

ዔርሚያሴ ማዻኒ ማሎና ጌኔ ማዾ
18 ፔቴ ፔቴ ዓሲ ዴሮ ባኣካፓ፦ «ሃኒ ዬዑዋቴ፥

ዔርሚያሴ ኑ ማዻንዳ ባኣዚ ዎላ ዞርቶም! ፆኦሲ ዎጎ
ታማርሳ ቄኤሶንታ ኑና ዞራ ዔሮ ዓሶንታ ፆኦሲ ማሊፆ
ኑኡም ኬኤዛ ዓሶንታፓ ቢያ ዎዴ ኑ ዋይዚ ዔካንዳ

ባኣዚ ባኣዚ ዓኣኔ፤ ዬያሮ ሃይካፓ ሴካ ዔርሚያሴ ጋዓሢ
ዋይዚፆይዳፓዒጌስታጌኤዞናዒዛቡኡዲዻቢሲዎጎና
ኑ ዒዛ ዓይሢሶም» ጌይ ዎላ ጌስቴኔ።

19ዔያታ ዬያማሌሢሮ ታኣኒ፦ «ናንጊና ናንጋ ጎዳሢዮ!
ታ ሺኢቃ ሺኢጲፆ ዋይዜ፤ ታኣኮ ሞርካ ታጊዳ ጋዓ ፑርቶ
ባኮ ዋይዜ።

20 ኮሺ ማዼ ማዾ ዛላ ማሂ ዒንጎማ ፑርታ ማዺሢዳ?
ዔያቶይዳ ኔ ዻጋዺ ዔቁዋጉዲ ታኣኒ ኔ ቤርታ ዔቂ ኔና
ቃይሼሢማሊጶቂሤ፤ ሃኣዛጌ፥ዔያታ ጋዓንቴታኣምታኣኒ
ሎኦሚሜቃንዳ ዔቴ ቦኦኬኔ።

21 ናንጊና ናንጋ ጎዳሢዮ! ሃሢ ጋዓንቴ ዔያቶኮ ናኣቶ
ናይዚና፥ዔያቶዋ ዖልዚናኩርሴ፤ዔያቶኮላኣላዓኒባኣያ፥
ሃሣ ናይ ባኣያ ማዒ ዓቶንጎ፤ ዔያቶኮ ዓቲንቆ ጋርቻ
ሃይቆንጎ፥ ዼጌሢ ጊንሣ ዖልዚና ሃይቂ ኩዶንጎ።

22 ዔያቶ ማንጊ ዖላንዳ ዓሲ ዔርቲባኣንቴ ዔያቶይዳ
ዳኬ፤ ዔያቶ ማኣራ ዒላቲ ዋይዚንቶንጎ፤ ዔያታ ታኣኒ
ሎኦማንዳዔቶታኣምቦኦኬኔ፤ ታኣኒ ዓዺንታንዳ ፒራሢያ
ታኣም ዔያታ ጊኢጊሼኔ።

23 ናንጊና ናንጋ ጎዳሢዮ! ዔያታ ታና ዎዻኒ ማሌ
ጌኖ ማዾ ኔ ዔራኔ፤ ዬያሮ ዔያቶኮ ዻቢንቶ ዓቶም
ጌይፖ፤ ጎማ ዔያቶኮ ጌኤሽካንዳጉዲ ማዺፖ፤ ኔ ቤርታ
ዔያቶ ባሺንቲሲ፥ ኔኤኮ ዼኤፖ ዻጎና ዔያቶ ባይዜ» ጌይ
ሺኢቄኔ።

19
ዖቲ ዎዺ ኮኦኪንሦና ኮኦኪንሢ

1 ናንጊና ናንጋ ጎዳ ታኣም ሂዚ ጌዔኔ፦ «ዴንዲ ማንዚ
ማኣራፓዖቲሻንቄ፤ዬካፓዴሮናቄኤሶናፓጫዋጫዋማዓ
ጪሚዶኦሪ ኔኤና ዎላ ዔኪ ዴንዴ።

2 ሃይቄ ዖቶ ኩንዖ ካሮ ጌይንታዞና ጌይ ሄኖሜ ዶኦጮ
ዴንዴ፤ ዒኢካ ታኣኒ ኔኤምኬኤዛ ቃኣሎ ሂዚ ጌይ ዼጊዲ
ኬኤዜ፦

3 ‹ዪሁዳ ካኣቶንታ ዬሩሳላሜ ዴሮንታ ቢያ ታኣኒ
ዒስራዔኤሌፆኦዛሢ፥ቢያባኮማዤጎዳሢዒንሢምጋዓ
ባኮ ዋይዙዋቴ፤ ሃይሾ ዓካሪ ታኣኒ ዋይዛ ዓሲኮ ዑስካ
ጌላንዳ ፑርታ ባይሲንታ ዒንሢዳ ዓጋንዳኔ።

4 ዬያ ታ ማዻንዳሢ ዴራ ታና ሃሼሢና ሜሌ ፆኦዞም
ዒንጎ ባኣዚዒንጊ ሃያቤዞዒኢሴሢሮኬ፤ዔያቶማዔቴያ
ዔያቶኮ ቤርታኣ ዓዶንሢ ዪሁዳ ካኣታኣ ቢያ ዬያ ዔያታ
ካኣሽካ ፆኦዞ ዛሎ ዔራ ባኣዚ ባኣያኬ፤ ዬያ ሌሊቱዋንቴ
ጌኤሺማዔ ዓሶ ዎዺ ሃያ ቤዞ ሱጉሢ ሳዓ ዔያታ ማሄኔ።

5 ዔያታ ፔኤኮ ናኣቶ ዒንጎ ባኣዚ ማሂ ታሚና ሚቺ
ዒንጋኒ ባዓኣሌ ጌይንታሢም ዒንጎ ቤሲ ኮሼኔ፤ ዔያታ
ዬያይዳንዳጉዲ ታኣኒ ዔያቶ ዓይሢባኣሴ፤ ፔቴታዖ ዬያ
ዛላ ማሊታዎ ታኣኒ ማሊባኣሴ።

6 ዬያሮ ሃይ ቤዛ «ቶፔቴ» ጊንሣ ሃሣ «ሄኖሜ
ዶኦጮ» ጌይንቲፃ ዓቴም «ሹፒ ዶኦቺ» ጌይንታንዳ ዎዴ
ሙካንዳኔ።

7 ዪሁዳ ዴሮና ዬሩሳላሜ ዴሮና ማሊ ቱኬ ባካ ቢያ
ሃኖቤዞይዳማዺንቲኩሙዋጉዲታላኣጋንዳኔ፤ዔያቶኮ
ሞርካ ዔያቶ ባሻንዳጉዲና ዖሊ ዔያቶ ዎዻንዳጉዲ ታ
ማሃንዳኔ፤ ሌዞ ዔያቶኮ ጫሪንጫ ባራና ካፖና ካይዚ
ቦዖና ታሙኡዛንዳኔ።

8 ሃኖ ካታሜሎ ታኣኒ ዶይሲ ባይዚ ዓሲኮ ዑስካ
ጌላያማሃንዳኔ፤ ዒኢና ዴንዳ ዓሲያኣዲቃቲ ፔኤኮዻንጎ
ዓርቃንዳኔ።

9ሞርኬ ካታሜሎ ማንጊ ዴሮ ጋፒሳኒ ሙኪ ዔያቶኮ
ካራ ባይዛንዳኔ፤ ዬኖ ዎዶና ሙዖ ባኣዚ ቢያ ጋፓንዳሢሮ
ዴራ ናይዺንቲዎሊሙዓንዳኔ፤ ዬያሌሊቱዋንቴሾዔዓሳ
ፔኤኮ ናኣቶሙዓንዳኔ።› »

10ዬካፓ ናንጊና ናንጋ ጎዳ ታኣና ዎላ ዓኣዻ ዓሶ ቤርታ
ዖቶ ታኣኒ ጳዺሲ ዎዻንዳጉዲ ዓይሤኔ፤

11 ቢያ ባኮ ዎይሣ ጎዳ ዔያቶም ታና ኬኤዞም ጌይ
ዓይሤሢ፦ «ሃይሃይቄ ዖታሢጊንሣዎላካንሢማዢንታኒ
ዳንዳዑዋኣሢጉዲ ሃያ ዴሮና ሃኖ ካታሞና ዒማይዲ ታ
ቡርሻንዳኔ፤ ዓሳ ፔኤኮ ሃይቄ ዓሶ ዱኡካንዳ ሜሌ ቤሲ
ጴዺንዱዋሢሮ ቶፔቴይዳ ዱኡካንዳኔ።»

12 ናንጊና ናንጋ ጎዳ ሂዚ ጋዓኔ፦ «ቶፔቴይዳ ታ ማዼ
ጎይፆማ ሃኖ ካታሞና ናንጋ ዓሶናይዳ ታ ማዻንዳኔ፤

13 ዬሩሳላሜ ዴሮንታ ዪሁዳ ካኣቶንታ ናንጋ ማኣራ፤
ዬያጉዲሃሣዔያታፔኬኤፆኮዑፃጫሪንጮማዢንቶም
ዑንጆጩቢሻሢንታሜሌ ፆኦዞም ዎይኖ ዑዦ ዋሃ ኬኤፃ
ቢያ ቶፔቴጉዲ ዒኢቴያ ማዓንዳኔ።»

14ዬካፓ ታኣኒ ቃኣሎኬኤዛንዳጉዲ ናንጊና ናንጋ ጎዳ
ዓይሤ፥ ቶፔቴይዳፓ ማዒ ሙኬኔ፤ ናንጊና ናንጋ ጎዳኮ
ጌኤዦ ማኣሮይዳ ዴራ ቡካ ቤዛ ዔቂ ሂዚ ጌይ ታኣኒ
ዔያቶም ኬኤዜኔ፦

15 «ዒስራዔኤሌ ፆኦዛሢ፥ ቢያ ባኮ ዎይሣ ጎዳሢ
ሂዚ ጋዓኔ፤ ‹ዔያታ ዋይዚ ዒፃ ፑርታ ዓሲ ማዔሢሮ
ሃኖ ካታሜሎና ኮይሎይዳ ዓኣ ቤዞ ቢያይዳ ኬዳንዳኔ
ጌይ ታኣኒ ኬኤዜ ፑርቶ ባኮ ቢያ ዔያቶይዳ ታኣኒ ዔኪ
ሙካንዳኔ።›»

20
ዔርሚያሴ ፓሽሁሬ ጌይንታ ቄኤሴስኬያና ማርሜ

ማርሞ
1 ጌኤዦ ማኣሮኮ ሱኡጌ ማዒ ዎይሣ፥ ዒሜሬ ናኣዚ፥

ፓሽሁሬ ጌይንታ ቄኤሴስኬይ ዬያ ዋይዛዖ፥
2 ታና ዓርቂ ዓሳ ጳርቃንዳጉዲ ዓይሤኔ፤ ጌኤዦ

ማኣሮኮ ኬዶ ዛሎና ዓኣ፥ ቢኢኒያሜማርሾ ካሮይዳ ቶኮ
ታኣኮ ዱፄና ቱኪሴኔ።

3ዚሮጉቴሎዬያይዲታናዒቱኪሴዱፃሢዳፓቡላዛ
ታኣኒዒዛም፦ «ሃይካፓሴካ ናንጊና ናንጋ ጎዳ ኔኤኮሱንፆ
ፓሽሁሬ ጌይ ዔኤላዓኬ፤ ኔኤም ናንጊና ናንጋ ጎዳ ጌሤ
ሱንፃ ‹ቢያ ቤስካ ሜቶ ማዣ ሂርጊሻ› ጋዓያኬ።

4 ናንጊና ናንጋ ጎዳ ፔ ቶኦኪና ሂዚ ጌዔኔ፦ ‹ኔናንታ ኔ
ላጎንታም ሂርጊሻ ሜቶ ማዣ ዓሲ ታ ኔና ማሃኒኬ፤ ዔያታ
ቢያ ፔኤኮ ሞርኮኮ ዓራፖና ሃይቃንቴ ኔ ዛጋንዳኔ፤ ዪሁዳ
ዴሮ ቢያ ባብሎኔ ካኣቲ ዴማ ታ ዎይሣንዳኔ፤ ዒዚ ዛሎ
ዔያቶኮ ቱኡሲ ዓሲ ማሂ ዲዒ ዔኪ ባብሎኔ ዓኣዻንዳኔ፤
ዛሎ ዒዚ ሃይካ ዎዎዻንዳኔ።

5 ዬያጉዲ ዔያቶኮ ሞርካ ሃኖ ካታሞ ቆሎ ቢያ
ቡራንዳጉዲ፥ ዒዛ ቆሊ ዴንቄ ባኮዋ ጋኣዚ ዔኪ፤ ዪሁዳ
ካኣቶኮ ዱማ ቆልዓይዳ ቡኩሲ ጌሦና ኮዦ ባኮዋ
ዓይሱዋዖ ፒፂ ዔኪ ባብሎኔ ዴንዳንዳጉዲ ታማሃንዳኔ።

6 ፓሽሁሬ! ኔናንታ ኔ ማኣሮ ዓሶንታ ቢያ ዲዒንቲ
ባብሎኔዴንዳንዳኔ፤ሉኡዙሞና ኔዔያቶምዦኦቄዓሶንታ
ዎላ ቢያ ዒኢካ ኔ ሃይቂ ዱኡታንዳኔ›» ጌዔኔ።

19:2 2ካኣቶ. ማ 23፡10፤ ዔር. 7፡30-32፤ 32፡34-35። 19:5 ሌዊ. ዓኬ 18፡21። 19:9 ዔቃ. ማ 4፡10፤ ላሚ. ዎማ 28፡53።

ዔርሚያሴ ናንጊና ናንጋ ጎዳና ሞኦቴ ሞኦቶ
7 ናንጊና ናንጋ ጎዳሢዮ! ኔ ታና ጌሼኔ፤

ታኣኒያ ጌሺንቴኔ፤
ኔኤኒ ታጊዳፓ ዶዳያ ማዔኔ፤
ዎልቃ ኔኤኮ ታጊዳፓ ዑሣ ዓኣዼ ማይ ባሼኔ፤
ዓሲ ቢያ ኬሊ ታና ሚኢጪ ዓማላያ ማዔኔ።

8ታኣኒ ኬኤዛ ዎዶና ቢያ
ታኣኒ ኬኤዛሢ ፑርቱሞና ባይሲንታና ዛላኬ፤
ናንጊና ናንጋ ጎዳሢዮ! ኔኤኒ ታና ዓይሤ፥ ኔ ማሊፆ
ታ ኬኤዚፆና

ታኣኒ ቢያ ዎዴ ጫሽኪንታኔ፤ ዓሲኮ ዓማሊ ታ
ማዔኔ።

9 ጋዓንቴ ታኣኒ፦ «ሃካፓ ሴካ ናንጊና ናንጋ ጎዳ ማሊ
ጶቂሣዓ፤

ዒዛ ሱንፆና ዔኤቢ ኬኤዛዓ ጋዓኒ ማላዛ፥
ዒዛይዳፓ ታኣም ዳኪንቴ ዒዛ ማሊፆ ቃኣላ
ታኣኮ ዒኖይዳ ታሚጉዲ ዔኤታኔ፤
ታኣኮ ሜጌፆ ጋራኣሙርቁንሢጉዲ ታናሙዓኔ።
ታ ዒና ታኣኒ ዓኣቺ ዓርቃኒ ኮዓዛ
ዱኡኪ ታ ቃዛኒ ዳንዳዒባኣሴ።»

10ሚርጌ ዓሲዒጊጪ ሂዚ ጌይ ካሽካሻንቴ ታ ዋይዜኔ፦
«ሃሢዔርሚያሴ ዎጎና ዓይሢሳኒ ቃራ ካራ ጴዼኔ!»

ታኣኮ ዒጊኖኬ ታኣኒ ጋዓ ዓሳታዖ ታኣኒ ዻቢንቲ ማዾ
ማዻንዳጉዲ ካፒ ዓኣኔ፤

«ዔርሚያሴ ኑ ጌሻኒ ዳንዳዓንዳኣ ናንዳኔ፤ ያዺ
ማዔቴ ዒዛ ኑ ዓርቂ ኮሞ ኮፃንዳኔ» ጋዓኔ።

11ናንጊና ናንጋ ጎዳ ጋዓንቴዔርቴፖኦሊሴማዒታኮይላ
ዓኣኔ፤

ዬያሮ ታና ዳውሳ ዓሳ ሜቶይዳ ኬዲ ዎልቄ
ባይቂሢና ሎኦማንዳኔ።

ዔያታ ሎኦማ ዎዶና ፑርታ ዻውሲንታንዳኔ፤
ዔያቶኮ ዬይ ዻውሲንታሚርጌ ዎዴ ባይቁዋያ ማዒ
ዴዓንዳኔ።

12ቢያ ባኮ ማዤ ጎዳሢዮ!
ፂላሢ ኔኤኒ ዛጊ ጎኔ ማዔሢዔራኔ፤
ዒኖይዳ ዓኣሺንቲ ዓኣ ማሊፆዋ ኮጲሲ ኔ ዴንቃኔ፤
ታኣኒ ኔኤም ዒላቶ ሺኢሻኔ፤
ዬያሮ ታኣኮሞርኮ ኔኤኒ ኮሚማዻ ባኮ ታና ዛጊሴ።

13 ናንጊና ናንጋ ጎዳም ዓይናዹዋቴ!
ዒዛ ጋላቱዋቴ!
ዒዚ ሜታዼ ዓሶ ፑርቶ ዓሶ ኩጫፓ ቶሊሲ
ዓውሳኔ።

14ታኣኒ ሾይንቴ ኬሌላ ጋዳንቂንቴያ ማዖም!
ታኣኮ ዒንዳ ታና ሾዔ ኬላ ዓንጂንቴያ ማዖፓ!

15 ታኣኮ ዓዶ ኮይላ፦ «ዓቲንቄ ናይ ኔኤም ሾይንቴኔ
ዎዛዼ!»

ጌዒ ሃይሶ ኬኤዜሢ ጋዳንቂንቴያ ማዖም!
16 ናንጊና ናንጋ ጎዳ ሚጪንቲሢባኣያና ዶይሲ ባይዚ

ኩርሴ ካታሞጉዲ ዬይ ዓሢማዒ ዓቶንጎ፤
ጉቶና ዒላቲ ዑኡሲ ዒ ዋይዞንጎ፤
ዓባ ዹኡቃኣና ሃሣ ዖልዚ ሃይሴና ካራ ባይቂ
ሜታዾንጎ።

17 ዬይ ታኣኮ ዱኡፒ ቤሲ ማዓንዳጉዲ ታ ዒንዶ ጎጳ
ዓኣንቴ ታና ኔ ዎዎዼቴ ዓይጎ!

ታ ዒንዶኮ ጎጳ ቢያ ዎዴ ያዺ ዼኤፔ ጎይሣ
ዴዴዓንዳንቴኬ።

18 ዖዪሢና ላቢሢና ዛጋኒ
ታኣኒ ናንጋ ዎዶ ቢያ ቦርሲንቲና ኩርሳኒ
ታ ዒንዶ ጎጳፓ ታኣኒ ዓይጋ ሾይንቴይ?

21
ዬሩሳላሜኮ ባሺንቲፆ ዛሎ ኬኤዚንቴ ሎንሦ

1 ዪሁዳ ካኣቲ፥ ሴዴቂያሴ ማልኪያ ናኣዚ ፓሽሁሬና
ሜዕሴያ ናኣዚ ቄኤሳሢ ሶፖኒያሴና ታ ኮይላ ዳካዖ፦

2 «ባብሎኔ ካኣቲ ናብካዳናፆኦሬ ፔኤኮ ዖሎ ዓሶና ዎላ
ኑ ካታሞ ዖላኒ ማንጊሢዳኬ፤ ዬያሮ ጎዖንቴ ናንጊና ናንጋ
ጎዳ ኑና ማኣዲ ኑኡና ዎላ ማዒጋፓ ዒዛ ዎልቆና ማዺንታ
ዼኤፖ ማዾ ማዺ ናብካዳናፆኦሬ ማሂ ዳካንዳያናንዳኔ፥
ዒዛ ኑኡም ዖኦጬ» ጌዔኔ።

3 ታ ኮይላ ዳኪንቲ ሙኬ ዓሳ ሴዴቂያሴም ሂዚ ጌይ
ኬኤዛንዳጉዲ ጌይ ታ ዳኬኔ፦

4«ዒስራዔኤሌፆኦዛሢማዔናንጊና ናንጋ ጎዳሢሂዚ
ጋዓኔ፤ ‹ሴዴቂያሴ! ኔ ካታሞ ዲፆኮ ዙሎ ሙኪ ማንጌ፥
ባብሎኔ ካኣቲንታ ባብሎኔ ዓሶንታ ኔ ዖላኒ ጊኢጌ ዓንጋሞ
ኔ ባንሢ ታኣኒ ሺርሻንዳኔ፤ ዬያ ዖሎ ዓንጋሞ ካታሞኮ
ሳዞይዳ ዔኪ ሺኢሺ ታ ኩላንዳኔ።

5 ታኣኒ ታ ቶኦኪና ዔዔኤታ ዻጋና፥ ጊንሣ ሃሣ ዼኤፒ
ጎሪንቲና ማዒ ታኣኮ ዎልቆና፤ ሃሣ ጊንሣ ታ ቢታንቶና ኔና
ዖላንዳኔ።

6 ሃኖ ካታሞይዳ ናንጋ ዓሶ ማዔቴያ ቆልሞ ቢያ ዓሲኮ
ዑስካ ጌሊ ዒጊቻ ፑርታ ዶርዖና ዎዺ ታ ኩርሳንዳኔ፤

7 ኔናንታ ኔኤና ዎላ ቢቶ ማዒ ማዻ ዓሶንታ ፑርቶ
ዶርዓሢ፥ ናዮንታ ዖሎንታይዳፓቶሊዓቴዴሮዋቢያካኣቲ
ናብካዳናፆኦሬና፤ ጊንሣ ሃሣ ዎዻኒ ዒንሢ ኮዓ ሞርኮና
ዲዒ ዔኪ ዓኣዻንዳጉዲ ታ ማሃንዳኔ፤ ዒዚ ኔና ማኣሪ
ሃንጎ ሃሣ ሚጪንቲ ፔቴ ዓሲታዎ ኔኤም ዓይሳዓኬ፤ ዬያ
ጌዔሢ ታና፥ ናንጊና ናንጋ ጎዳኬ።› »

8 ዬካፓ ናንጊና ናንጋ ጎዳ ዴሮም ታኣኒ ሂዚ ጌይ
ኬኤዛንዳጉዲ ዓይሤኔ፦ «ሂንዳ ዋይዙዋቴ! ታኣኒ፥
ናንጊና ናንጋ ጎዳ ናንጊ ባንሢ ዔኪ ዴንዳ ጎይፆና
ሃይቢ ባንሢ ዔኪ ዴንዳ ጎይፆና ዒንሢ ቤርታ ጌሤኔ፤
ላምዖንሢፓ ፔቴማ ዶኦሩዋቴ፤

9 ሃኖ ካታሞይዳ ዓቴ ዓሳ ቢያ ዖልዚና፥ ናይዚና፤ ጊንሣ
ሃሣ ዱማ ዱማ ዶርዖና ሃይቂ ኩዳንዳኔ፤ ሃሢ ካታሞ
ማንጊ ዓኣ፥ ባብሎኔ ዓሶም ዴንዲ ኩቺ ዒንጌ ዓሲ
ጋዓንቴ ሃይቃዓኬ፤ሜሌ ባካ ዓቴቴ ሼምፓሢ ፔኤኮ ዬይ
ዓውሳንዳኔ፤

10 ሃና ካታማ ባይቃንዳጉዲ ታኣኒ ጌዔኔ፤ ፔቴታዖ
ታ ዔያቶ ማኣራዓኬ፤ ባብሎኔ ካኣቲም ታኣኒ ዓኣሢ
ዒንጋንዳኔ፤ ዒዚ ታሚናዒዞሚቻንዳኔ፤ ዬያ ጌዔሢ ታና፥
ናንጊና ናንጋ ጎዳኬ።»

ዪሁዳ ካኣቲ ማኣሮ ዓሶይዳ ዎጎና ዎጌ
11-12 ዳውቴ ዜርፆ ማዔ፥ ዪሁዳ ካኣቲ ማኣሮ ዓሶም

ኬኤዛንዳጉዲ ናንጊና ናንጋ ጎዳ ታና ዓይሤ ቃኣላ
ያዺኬ፦ «ታኣኒ፥ ናንጊና ናንጋ ጎዳ ዒንሢም ኬኤዛ ባኮ
ዋይዙዋቴ፤ ቢያ ኬላ ኬላ ዒንሢ ዎጋ ዎጎ ዎቢሲፖቴ፤
ፔቴይ ባጋሢ ቡሪ ጌኔ ማዾ ማዹዋጉዲ ካፒ ላኣጉዋቴ፤
ዬያ ዒንሢ ማዺባኣቴ ጋዓንቴ ዒንሢ ማዻ ፑርቶ ማዻፓ

20:18 ዒዮ. 3፡1-19። 21:2 2ካኣቶ. ማ 25፡1-11፤ 2ፆኦሲ. ዓሃኬ 36፡17-21። 21:5 ማቲ. 23፡38፤ ሉቃ. 13፡35። 21:11-12 2ካኣቶ.
ማ 23፡31-34፤ 2ፆኦሲ. ዓሃኬ 36፡1-4።

ዔቄያና ታኣኮ ዻጋ ታሚጉዲ ዔኤታንዳኔ፤ ዬያ ዎዻንዳ
ዓሲያኣ ባኣሴ፤

13 ዬሩሳላሜ! ኔኤኒ ቦኦሊዳ ዓኣ ዼኤፒ ሹቺጉዲ
ዶኦጫዻ ቤዛፓ ዼግ ጌይ ጴዻኔ፤ ጋዓንቴ ታኣኒ ኔና
ዖላንዳኔ፤ ኔኤም ጋዓንቴ ዓይጎ ዓሲያ ማዖም ዎልቄና
ዋርዲዮ ኔኤኮ ሻሂ ጌላንዳያ ማሉዋሴ፤

14 ጋዓንቴ ኔኤኒ ማዼ ባኮ ዛሎና ታኣኒ ኔጊዳ ሜቶ
ዓጋንዳኔ፤ ካኣቶ ማኣራ ኔኤኮ ታሚና ሚቺንታንዳጉዲ
ታኣኒ ማሃንዳኔ፤ ዬይ ታማ ኮይሎይዳ ዓኣ ባኮ ቢያ
ፁኡጋንዳኔ፤ ዬያ ጋዓሢ ታና፥ ናንጊና ናንጋ ጎዳኬ።»

22
ዔርሚያሴ ዪሁዳ ዓጮ ካኣቲ ማኣሮ ዓሶም ኬኤዜ

ቃኣሎ
1-2 ዳውቴ ዜርሢ ማዔ፥ ዪሁዳ ካኣቲ ናንጋ ማኣሮ

ዎቲካኣቲንታካኣቲቢታንቶዒንጌዓሶንታዬሩሳላሜይዳ
ናንጋ ዴሮንታም ሂዚ ጌይ ታኣኒ ኬኤዛንዳጉዲ ናንጊና
ናንጋ ጎዳ ታና ዓይሤኔ፦

3 «ታኣኒ፥ ናንጊና ናንጋ ጎዳ ፒዜ ዎጌና ጎኔ ማዔ
ባኣዚ ዒንሢ ማዻንዳጉዲ ዓይሣኔ፤ ፔቴይ ባጋሢ ቡሪ
ጌኔ ማዾ ማዹዋጉዲ ካፒ ላኣጉዋቴ፤ ሜሌ ዓጪፓ
ሙኬ ዓሶ፥ ዓዶንታ ዒንዶንታ ሃይቄ ዜኤሮ ናኣቶንታ
ዜኤሮይንዶንሢንታኮ ካራ ባይዚ ሜታሲፖቴ፤ ሃይካ
ዬሩሳላሜይዳ ጌኤሺ ዓሲ ዎዺፖቴ።

4ዓዳ ታኣኒ ዓይሤማ ጎይፆ ዒንሢማዼቴ ዳውቴዜርፃ
ካኣቱሞ ዖይታፓ ኬዳዓኬ፤ ሃያኮ ቤርታ ማዺንታ ጎይፆ
ቢታንታ ዒንጊንቴ ዓሶንታ ዴሮንታ ዎላ ማዒ ሳርጌሎ
ዖይቶና ፓራሢና ቶጊ ሃያ ካኣቱሞ ማኣሮ ጌሎ ካሮና ካሮና
ጌላኒ ዒንሢ ዳንዳዓኔ።

5ታዓይሣዓይሢፆዒንሢካፒኩንሡዋኣያማዔቴሃይ
ካኣቶ ማኣራ ሻሂንቲ ዶዓንዳሢ ታና ታ ጌፒጫኣቃኔ፤ ዬያ
ጌዔሢ ታና፥ ናንጊና ናንጋ ጎዳኬ።»

6«ዪሁዳካኣታ ናንጋማኣራጌሌዓዴዓጮናሊባኖኦሴ
ዹኮናጉዲ ታኣም ሚዛጳያኬ፤ ጋዓንቴ ዒኢካ ዓሲ
ናንጉዋ፥ ጉሪ ቤሲ ታኣኒ ዬያ ማሃንዳኔ።

7 ዬያ ማኣሮ ሻሂ ባይዛንዳ ዓሲ ታኣኒ ዳካንዳኔ፤
ዔያታ ፔኤኮ ሄርጎ ዔኪ ዬዓንዳኔ፤ ሊባኖኦሴሚፆና ኮሾና
ቱርቱሮ ቲቂ ቲቂ ታሚዳ ዓጋንዳኔ።

8 «ዬካፓ ዒኢና ዴንዳ ሜሌ ዓጮ ዓሳ፦ ‹ናንጊና
ናንጋ ጎዳ ሃኖ ዼኤፖ ካታሜሎይዳ ሃያጉዴ ባይሲንታ
ዔኪ ዬዔሢ ዓይጎሮናንዳይ?› ጌይ ጌይ ዎሊ ኮይላ
ዖኦጫንዳኔ።

9 ያዺ ጌይ ዖኦጬስካፓ ታና፥ ናንጊና ናንጋ ጎዳ ማዔ
ዒንሢኮ ፆኦዛሢና ዎላ ዒንሢጫኣቄጫኣቁሞ ሃሺሜሌ
ፆኦዞ ዒንሢ ካኣሽኬሢሮና ዬያም ዒንሢ ማዼሢሮ ዬይ
ማዺንቴሢ ዔያታ ዔራንዳኔ።»

ዔርሚያሴ ሻሉሜ ጌይንታ ዓሢ ዛሎኬኤዜ ባኣዚ
10ዪሁዳ ዴሬዮቴ! ካኣቲ ዒዮሲያሴ ዛሎ ዬኤኪፖቴ፤

ዒዚ ሃይቄሢሮ ዖዪፖቴ፤
ጋዓንቴ ዒዮሲያሴ ናኣዚ፥ ሻሉሜ
ላሚማዒሙኪንዱዋ ቤሲ ዔውታሢሮ
ዒ ሾይንቴ ዓጮዋ ላሚ ዛጉዋኣሢሮ
ዒኔ ሜቂ ዒዛ ዬኤኩዋቴ።

11 ዓዶ ቤዛ ዪሁዳይዳ ካኣታዼ፥ ካኣቲ ዒዮሲያሴ
ናኣዚ፥ ዲዒንቲ ዔውቲ ዴንዴ ሻሉሜ ዛሎ ናንጊና ናንጋ
ጎዳ ሂዚ ጋዓኔ፦ «ማይ ላሚዒዚሙካዓኬ፤

12ዒዚ ዒኢካ ዲዒንቲ ዴንዴ ዓጮይዳ ሃይቃንዳሢሮ
ላሚ ሃኖ ዓጮዒ ዛጊንዱዋሴ።»

ዔርሚያሴ ካኣቲ ዒዮዓቄሜ ዛላ ኬኤዜ ባኣዚ
13ካኣቱሞ ማኣሮ ፔኤኮ ጌኔ ጎይሢና ማዢሳሢ

ኩቦ ኬኤፆ ፔኤኮ ፒዜ ዎጌባኣ ጎይሢና ማዣ ዓሢ
ፔዓጪዓሲታንቴዒንጋባኣዚባኣያጉሪማዺሻዓሢ
ዒማዼማዾኮጪጉዋ ዓሢም ባዴዔ!

14 ዬይ ዓሢ፦ «ታኣኒ ታኣኮ ዳልጊ ኩባ ጋርሲና ዓኣ
ማኣሪ ማዣንዳኔ፤ ዬያጉዲ ዳልጊ ዳልጊ ፑልታ ካራ ታኣኒ
ጌሣንዳኔ፤ ዬያ ማኣሮ ታኣኒ ዳልጊ ዳልጊ ዴኤሊ ዚቢቂ
ሚሢናሚዛጲሲ ኮሻንዳኔ፤ ዞቄዲንኪ ቃላሜና ታኣኒ ዬያ
ማኣሮ ቲሽካንዳኔ» ጋዓኔ።
15ሜሌ ዓሳ ማዻሢዳፓ ዑሣ ዓኣዼ

ኮሺ ቃራ ማዔ ዴኤሎ ዚቢቆ ሚፆና ማኣሮ
ማዤሢሮ

ቢያሢፓ ቃራ ካኣቶ ኔኤኒ ማዔያ ኔኤምማላ?
ኔ ዓዴ ኩሙሢ፥ ጊዳ ሌዔ ዎዛና ናንጌኔ፤

ዒዚ ቢያ ዎዴ ፒዜ፥ ሃሣ ጎኔ ዓሲ ማዒፆና
ዒ ማዼ ባካ ቢያ ዒዛም ጊኢጋያ ማዔኔ።

16ዒዚማንቆ ዓሶና ሜታዼ ዓሶናም ፒዙሞና ዎጋሢሮ
ቢያ ባካ ዒዛም ጊኢጋኔ፤
ናንጊና ናንጋ ጎዳ ዔሪሢ ጌይፃ ዬያታሢ ዔሬ።

17 ኔኤኮ ማዻ ጌኤሺ ዓሲ ዎዺሢና ዓሲ ሄርቂ
ዎይሥሢኬ፤

ኔኤኮ ዓኣፖና ዒኖና ዓኣ ቤዛ
ዔርቲባኣ ጎይሢና ጌሺ ዔኤቢ ዺቢ ዴንቂሢዳ
ሌሊኬ።

18ዬያሮ ናንጊና ናንጋ ጎዳ ዪሁዳ ካኣቲ፥ ዒዮሲያሴ ናኣዚ
ዒዮዓቄሜ ዛሎ ሂዚ ጋዓኔ፦
«ዒዚ ሃይቃ ዎዶና

‹ዎኦ! ታዒሼዎኦ!› ጌይ ዖዪ ዬኤካንዳ ዓሲ ባኣሴ፤
ዬያጉዲሃሣ ‹ዎኦ! ኑ ጎዳ፤ ኑካኣቲዮዎኦ!› ጌይያኣ
ዬኤካንዳ ዓሲ ጴዻዓኬ።

19ሌዛ ዒዛኮ ቦንቾባኣያና ጎቺንቲ
ዬሩሳላሜ ካታሞኮ ዲፆ ዙላ ኬሲ
ሃሬ ጎይሢዱኡኪንታንዳኔ።»

ዬሩሳላሜይዳ ሄላንዳ ሜቶ ዛሎ ዔርሚያሴ ኬኤዜ
ቃኣሎ
20ዬሩሳላሜ ዴሬዮቴ!

ዒንሢ ዎሊ ናሽካ ሚሳታ ባሺንቲ ሎኦሜኔ፤
ሊባኖኦሴ ዹኮ ኬስኪ ዒላቱዋቴ፤
ባኣሳኔ ዓጮዋ ዴንዲ ዬኤኩዋቴ፤
ሞዓኣቤ ዹኮ ቶኦካ ኬስኪ ዔቂ ቃዩዋቴ።

21ዒንሢ ዖርጎጪ ናንጋ ዎዶና
ናንጊና ናንጋ ጎዳ ዒንሢምኬኤዜኔ፤
ዒንሢ ጋዓንቴ ዋይዞ ዒፄኔ፤

ዓይፃፓ ዓርቃዖ ዒንሢ ማዻማ ዬማኬ፤
ዒዛም ዓይሢንቶ ዒንሢ ዒፄኔ።

22ዒንሢማዻ ጎሞ ዛሎና
ዢባሬ ዲልባ ፒፂ ዔኪ ዴንዳሢጉዲ
ዒንሢ ሄንቃ ዓሳ ፒፂንቲ ዔውታንዳኔ፤
ዒንሢ ጉሙርቃ፥ ዒንሢኮ ዖሎሚሳታ
ዲዒንቲ ዔርቲባኣ ዓጪ ዴንዳንዳኔ፤
ቦርሲንቲና ዻውሲንቲና ዒንሢምማዓንዳኔ።

22:18 2ካኣቶ. ማ 23፡36—24፡6፤ 2ፆኦሲ. ዓሃኬ 36፡5-7።

23ሊባኖኦሴ ዹካፓ ዔኪሙኮና ዴኤሎ ዚቢቆና ማዦና
ማኣራ ኮሺና ሃሢ ዒንሢ ሃውሺ ናንጋኔ፤

ጋዓንቴሾይቺዓርቄላኣሊጉዲባኒፃዒንሢዓርቃኣና
ዒንሢ ዎዎይታንዳይ?

ዒኮኒያይዳ ዓጊንቴ ሜታሢ
24ዒዮዓቄሜ ናኣዚ፥ ዒኮኒያም ናንጊና ናንጋ ጎዳ ሂዚ

ጌዔኔ፦ «ታ ሼምፓ ሃይቆ! ኔኤኒ ታኣኮ ሚዛቆ ኩጮይዳ
ዓኣሢንቲ ዓኣ ማላቶ ዢኢራሢጉዲማዔቴያ ታ ኔና ኬሲ
ኬኤራንዳኔ፤

25 ኔና ዎዻኒ ኮዓ ዓሶና ኔኤኒያ ኮሺ ዒጊጫ ዴሮ፤
ጌይፃ፦ ባብሎኔ ካኣቲ ናብካዳናፆኦሬንታ ባብሎኔ
ዓሶንታም ታ ኔና ዓኣሢ ዒንጋንዳኔ፤

26 ኔናንታ ኔና ሾዔ ዒንዶንታ ዒንሢ ዳውሲንቲ ዴንዲ
ባይቃንዳጉዲ ታኣኒ ማሃንዳኔ፤ ዒንሢ ቢያሢ ዒንሢ
ሾይንቲባኣ ዓጪ ዴንዲ ዒኢካ ሃይቃንዳኔ።

27 ሃኖ ዓጬሎ ላሚ ዛጋኒ ኔኤኒ ጶቂሣንዳኔ፤ ጋዓንቴ
ላሚ ኔ ማዒሙካዓኬ።»

28 ታኣኒ ዒማና ሂዚ ጌዔኔ፦ «ካኣቲ ዒኮኒያ ቶኦቺንቲ
ሃይቄ ዖቲ ዖኦኒያ ኮዑዋያጉዲ ማዓንዳኔ ጌይሢዳ?
ዒዛንታ ናኣቶንታ ዔያታ ዔሩዋ ዓጪ ዲዒንቲ ዔውታሢ
ዓይጎሮዳይ?»
29ዓጪዮ! ዓጪዮ! ዓጪዮ!

ናንጊና ናንጋ ጎዳ ጋዓ ቃኣሎ ዋይዜ!
30 «ሃይ ዓሢ ናኣታፓ ቢያ ፔኤኮ ጉሪ ዓቲ

ናንጋኣ ዒዛኮ ጊኢጉዋያ ማዓንዳጉዲ ናንጊና ናንጋ
ጎዳ ዎጌኔ፤

ዳውቴኮ ካኣቱሞ ዖይቶ ዻካላኒ
ዪሁዳይዳ ካኣታዻንዳ ዜርሢባኣያ፥ ናይ ሾይባኣ
ዓሲ ጌይ ዒዛ ፃኣፔ፤

ዬያ ጌዔሢ ታና፥ ናንጊና ናንጋ ጎዳኬ።»

23
ሃጊ ማዓንዳ ባኣዚ ዛላ ኬኤዚንቴ ባኣዚ

1 «ታኣኮ ቆልሞ ማዔ፥ ዴሮ ዣኣሊሳ ዓሶና ባይዛ ዓሳ
ዒንሢና ባዴዔ!» ሂዚ ጋዓኔ ናንጊና ናንጋ ጎዳ።

2 ናንጊና ናንጋ ጎዳ፥ ዒስራዔኤሌኮ ፆኦዛሢ ዴሮ
ሄንቃ ዓሶም ሂዚ ጋዓኔ፦ «ዴሮ ታኣኮ ዒንሢ ኮይሳ ጎይፆ
ሄንቂባኣሴ፤ ዒንሢ ታኣኮ ዴሮ ዳውሲዣኣሊሲ ባይዜኔ፤
ዬያሮ ዒንሢ ማዼ ፑርቶ ማዾሮ ቢያ ታ ዒንሢዳ ሜቶ
ዓጋንዳኔ።

3 ፒኢጫዺ ዓቴ ታ ዴሮ ታኣኒ ዜርቂ ሃሼ ዓጮይዳፓ
ቢያ ቡኩሲ ዔያታ ሾይንቴ ዓጮ ዔኪ ዬዓንዳኔ፤ ዔያታ
ሚርጌ ናይ ሾዓንዳሢሮ ፓይዳ ዔያቶኮ ሚርጊ ሚርጊ
ዓኣዻንዳኔ።

4 ዔያቶ ሄንቃንዳ ዓሲ ታኣኒ ዶኦራንዳኔ፤ ታኣኮ ዴራ
ሃካፓ ሴካ ዒጊቹሞና ዲቃቲሢና ባኣያ ናንጋንዳኔ፤ ሃሣ
ዔያቶይዳፓ ፔቴ ዓሲታዎ ሴላዻዓኬ፤ ዬያ ጌዔሢ፥ ታና
ናንጊና ናንጋ ጎዳኬ።»

5 ናንጊና ናንጋ ጎዳ ሂዚ ጋዓኔ፦ «ዳውቴ ዜርፆ ባኣካፓ
ፂሎ ማዔያ ካኣቲ ታኣኒ ዶኦማንዳ ዎዴ ሙካንዳኔ፤ ዬይ
ካኣታሢ ዔራቶና ዎይሣንዳኔ፤ ዓጮይዳ ቢያ ፒዜ፥ ሃሣ
ጎኔ ማዔ ባኣዚ ማዻንዳኔ።

6ዒዚ ካኣታዻ ዎዶና ዪሁዳ ዴራ ዻቂንታ ዴንቃንዳኔ፤
ዒስራዔኤሌ ዴራኣ ኮሺ ናንጊ ናንጋንዳኔ፤ ዒዛኮ ሱንፃ፦
‹ኑኡም ፂሎ ባኣዚማዻ ናንጊና ናንጋ ጎዳ› ጌይንታንዳኔ።

7 «ዓሳ፦ ‹ዒስራዔኤሌ ዴሮ ጊብፄ ዓጫፓ ዔኪ ኬሴ
ናንጊና ናንጋ ጎዳ ሃይቆ!› ጌይ ጌፒንዱዋ ዎዴ ዬዓንዳኔ።

8 ዬያ ሃሺ ዔያታ፦ ‹ዒስራዔኤሌ ዴሮ ኬዶ ዛሎ
ዓጫፓ፤ ጊንሣ ሃሣ ዔያታ ዜርቂንቲ ዓኣ ሜሌ
ዓጫፓ ቡኩሲ ዔኪ ሙኬ ናንጊና ናንጋ ጎዳ ሃይቆ!›
ጌይ ጌፓንዳኔ፤ ዬካፓ ዔያቶ ዓጮ ማዔሢዳ ዔያታ
ናንጋንዳኔ።»

ዔርሚያሴፆኦሲማሊፆኬኤዛኔጌይሉኡቃዓሶዛሎ
ኬኤዜ ባኮ
9 ፆኦሲ ማሊፆ ኬኤዛ ዓሶ ዛሎ ታ ማላዛ ታኣኮ ዒና ዖዪ

ሜሜቃኔ፤
ሜጌፃ ታኣኮ ጎጋይቃኔ፤
ናንጊና ናንጋ ጎዳንታ ዒዛኮ ዱማዼ ቃኣሎንታሮ
ታኣኒ ዎይኖ ዑዦ ዑሽኪ ማሢንቴ ዓሲ ማዔኔ፤

10 ሳዓ ቢያ ናንጊና ናንጋ ጎዳ ሃሺ ዞኦስካ ኮኦማያ ማዔ
ዓሶና ኩሜኔ፤

ፆኦሲ ማሊፆ ኬኤዛ ዓሳ ዒንጊንቴ ቢታንቶና
ጊቴቃይዶ ማዾ ማዻኔ፤

ፑርታ ጎይሢ ዔያታ ዓኣዻኔ፤
ናንጊና ናንጋ ጎዳ ሳዖ ጋዳንቄሢሮ
ሳዔላ ዬኤካኔ፤ ቦኦሎይዳ ቆልማ ሄንቃ ባካ ቢያ
ሜሌኔ።

11 ናንጊና ናንጋ ጎዳ ሂዚ ጋዓኔ፦
«ፆኦሲ ማሊፆ ኬኤዛ ዓሶና ቄኤሴናኮ ዓያናና ናንጎ
ናንጋ ፑርቴኔ፤

ሜሌ ዓታዛ ጌኤዦ ማኣሮይዳታዖ ዔያታ ፑርታ
ባኣዚ ማዻኔ።

12ዬያሮ ዔያታ ዴንዳ ጎይፃ ሃሊሢ ዔያቶምማዓንዳኔ፤
ዹሞና ሃንታኣና ጎይፆ ዣኣሊ ዔያታ ሎኦማንዳኔ፤
ሜቶ ታ ዔያቶይዳ ዔኪ ዬዓኣና ዴኤሢ ባኣዚ
ዳካንዳኔ፤

ዬያ ጌዔሢ ታና፥ ናንጊና ናንጋ ጎዳኬ።
13 ሳማሪያይዳ ዓኣ ታ ማሊፆ ኬኤዛ ዓሳ ማዼ ሻኣካ ባኮ

ታ ዴንቄኔ፤
ዔያታ ባዓኣሌ ሱንፆና ሎንሦ ኬኤዚ ኬኤዚ ታኣኮ
ዴሮ፥ ዒስራዔኤሌ ዻቢሳኔ።

14 ጋዓንቴ ዬሩሳላሜይዳ ዓኣ ታ ማሊፆ ኬኤዛ ዓሳ
ዬያይዳፓ ዑሣ ዓኣዼ ፑርታ ባኣዚማዼሢታ ዛጌኔ፤
ዔያታ ዞኦስካ ኮኦማኔ፤ ሉኡቂያኣ ጌስታኔ፤
ዓሶ ፑርታ ማዾም ዒቂሳኔ፤
ዬያይዳፓ ዔቄያና ዴራ ፑርታ ማዺፓ ጊንሢም
ጎዑዋሴ።

ዬያሮ ዔያታ ታ ቤርቶይዳ
ሶዶሜና ጋሞራ ዓሶናጉዲ ጋፒ ፑርቴኔ።

15 «ዬያሮ ታኣኒ፥ ናንጊና ናንጋ ጎዳማዔቢያ ባኮማዤ
ጎዳሢ ዬሩሳላሜይዳ ዓኣ ታ ማሊፆ ኬኤዛ ዓሶ ዛሎ ሂዚ
ጋዔኔ፦
‹ዓጬሎይዳ ካራና ዒኢሳ ማዾ ዔያታ ዳልጊሼሢሮ
ጫንቺ ዋላሺ ታ ዔያቶ ሙኡዛንዳኔ፤ ዎዎዻ ዼኤሻኣ

ዔያቶ ታ ዑሻንዳኔ።› »
16 ናንጊና ናንጋ ጎዳ ማዔ ቢያ ባኮ ማዤ ጎዳሢ

ዬሩሳላሜ ዴሮም ሂዚ ጋዓኔ፦ «ታ ማሊፆ ኬኤዛኔ ጋዓ
ዓሳኬኤዛባኮዋይዚፖቴ፤ዔያታ ሃጊማዺንታኑዋ ባኣዚ
ኬኤዚ ዒንሢ ጌሻንዳኔ፤ ዔያታ ዒንሢም ኬኤዛንዳሢ

ዔያታ ፔዒኖናማሌ ባኣዚማዓንዳኣፓዓቴምታዔያቶም
ኬኤዜያ ማዓዓኬ፤

17 ታ ቃኣሎ ዋይዞ ዒፃ ዴሮም፦ ‹ዒንሢሮ ዚቲ
ጎዑዋቴ፥ ኮሺ ማዓንዳኔ› ዔያታ ጋዓንዳኔ፤ ዋይዞ ዒፃ
ፑርቶ ዓሢም ዔያታ፦ ‹ዔኤቢ ባኣሴ፥ ፔቴታዖ ሜታ ኔና
ሄላዓኬ› ጋዓንዳኔ።»

18ዔያቶ ባኣካፓ ናንጊና ናንጋ ጎዳ ማዻኒ ማሊ ዞርታ
ዞሮ ዋይዚ፤ ሃሣ ዬያ ጌይንቴ ባኮ ዒና ዔኪ ዓይሢንቴይ
ዖናዳይ?

19 ናንጊና ናንጋ ጎዳኮ ዻጋ ፑርቶ ዓሶ ቶኦኮይዳ ባዞ
ጉዳሢ ዼኤፖ ባዞ ዋኣፆ ሂዓዛ ሙካ ዋኣፆጉዲ፤ ሃሣ
ጊንሣ ዶዲ ዓልጎ ዢባሬጉዲሙኪኬዳሢ ኮሺ ዛጌ።

20 ናንጊና ናንጋ ጎዳ ዒ ማሌ ባኮ ማዺ ኩንሣንዳያ
ሄላንዳኣና ዒዛኮ ዻጋ ማዓያቱዋሴ፤ ሃጋ ዴራ ዬያ ቢያ
ፔጋሲ ጋፒ ዔራንዳኔ።

21 ናንጊና ናንጋ ጎዳ ሂዚ ጋዓኔ፦ «ፔ ሼኔና ዔያታ ሩኡሪ
ዴንዴኔ፥ ዬኖ ታ ማሊፆ ኬኤዛ ዓሶ ታኣኒ ዳኪባኣሴ፤ ታኣኒ
ታ ማሊሢኬ ጌይ ፔቴታዖ ዔያቶም ኬኤዜ ባኣዚ ባኣሴ፤
ዔያታጋዓንቴታሱንፆና ታማሊሢኬጌይዔኤቢኬኤዛኔ፤

22 ዎንዴ ዔያቶ ባኣካፓ ታኣኒ ማዻኒ ማሊ ዞርታ ዞሮ
ዋይዜይ ዓኣያ ማዔቴ ታ ቃኣሎ ዔያታ ኬኤዜያናንዳኔ፤
ታኣኮ ዴሮዋ ዎቦ ጎይፃፓ፥ ጊንሣ ሃሣ ፑርቶ ናንጋፓ ሃሺሲ
ማሄያናንዳንቴኬ።»

23 ናንጊና ናንጋ ጎዳ ሂዚ ጋዓኔ፦ «ታኣኒ ዑኬንታ ሃኬ
ማዔ ቤዞ ቢያሢንታይዳ ዓኣ ፆኦሲኬ።

24ታኣኒጫሪንጮንታሳዖንታኩሚዓኣ ፆኦሲቱዋዓዳ?
ዓሲ ጴዹዋ ቤስካ ዓኣሺንቴቴ ታኣኒ ዴንቁዋ ፆኦሲዳ?

25ታ ሱንፆና ሉኡቂ ኬኤዛ ዓሳ ጋዓ ባኮ ታኣኒ ዋይዜኔ፤
‹ታዓውቲዓውታዼኔ፥ ዓውቲታኣኒ ዛጌኔ›ጌይጌይዔያታ
ዒላታኔ።

26 ዬና ታ ማሊፆ ኬኤዛኔ ጋዓ ዓሳ ፔ ማሊፆና ማዢ
ዔኬ፥ ሉኡዙሞ ባኮና ዴሮ ታኣኮ ዻቢሺ ናንጋሢ ዎማ
ሄላንዳኣናዳይ?

27 ዔያቶኮ ዓዶንሢ ባዓኣሌ ካኣሽኪ ታ ሱንፆ
ዋሌሢጉዲ ዔያታኣ ፔኤኮ ዓውቶ ዎሊም ኬኤዚ ኬኤዚ
ሺሬም ታኣኮ ዴራ ታ ሱንፆ ዋላንዳያ ዔያቶም ማላኔ።

28 ታ ማሊሢ ኬኤዛያታዖ ዓውቲ ዓውታዼ ዓሲ
ዓኣቶ ፔኤኮ ዓውቶማ ሌሊ ኬኤዞንጎ፤ ታኣኮ ቃኣሎ
ዋይዜ፥ ታ ማሊፆ ኬኤዛ ዓሲ ጋዓንቴ ዒማ ዒ ዋይዜማ
ጉሙርቂንቲሢናኬኤዞም፤ዲኢሪናሜይ ዓኣፒናኮ ዓይጎ
ፔቱሞ ዓኣይ?

29 ታኣኮ ቃኣላ ታሚጉዲ፥ ሃሣ ጊንሣ ዶዶ ላሎ ሹዎ
ዹይ ጋኣጫሞቶሻጉዲኬ።

30 ፔቴ ባጋሢፓ ቃኣላ ዉኡቂሢና፦ ‹ሃይ ናንጊና ናንጋ
ጎዳ ኬኤዜ ቃኣላኬ› ጌይ ኬኤዛ፥ ታ ማሊፆ ኬኤዛኔ ጋዓ
ዓሶ ታኣኒ ዒዒፃኔ።

31ዔያታ ፔ ዒናፓ ኬሲ ዔኪ፦ ‹ሃይ ናንጊና ናንጋ ጎዳ
ኬኤዜ ቃኣላኬ› ጌይ ኬኤዛ፥ ታ ማሊፆ ኬኤዛ ዓሶዋ ታ
ዒፃኔ።

32 ሃይሾ ታኣኒ፥ ናንጊና ናንጋ ጎዳ ጋዓሢ ዋይዙዋቴ!
ሉኡዙሞ ሌሊ ማዔ ዓውቶ ፔኤኮ ኬኤዛ፥ ታ ማሊፆ
ኬኤዛኔ ጋዓ ዓሶ ታ ዒፃኔ፤ ዬያ ዓውቶ ዔያታ ኬኤዚ
ኬኤዚ ሉኡዚ ሌሊ ማዔ ፔኤኮ ሆኦሊንቲፆና ታኣኮ ዴሮ
ጎኔ ጎይፃፓ ኬሳኔ፤ ታ ዔያቶ ዳኪባኣሴ፤ ታኣም ዴንዱዋቴ
ታ ጌይባኣሴ፤ ታኣኮ ዴሮም ማኣዳ ባኣዚ ዔያታ ኬኤዛ
ባኣዚያ ባኣሴ፤ ዬያ ጌዔሢ ታና፥ ናንጊና ናንጋ ጎዳኬ።»

ሉኡዚ ባኣዚ ማዔ ባኮ ኬኤዛ ዓሶ

33 ናንጊና ናንጋ ጎዳ ሂዚ ጋዓኔ፦ «ዔርሚያሴ! ታ
ማሊፆ ኬኤዛ ዓሲ፥ ቄኤሴ፤ ሃንጎ ሃሣ ታ ዴሮፓ ፔቴ፦
‹ናንጊና ናንጋ ጎዳኮባሲማዒዴኤፄባካዓይጎዳይ?› ጌይ
ኔና ዖኦጬቴ፥ ‹ናንጊና ናንጋ ጎዳኮ ባሲ ማዒ ዴኤፄ ባካ
ዒንሢኬ፤ ዬያሮ ፔ ቤርታፓ ዒንሢ ዒ ሺኢሻንዳኔ› ጌይ
ዔያቶም ኬኤዜ።

34 ታ ማሊፆ ኬኤዛ ዓሲ፥ ቄኤሴ፤ ሃንጎ ሃሣ ዴሮፓ
ፔቴ ዓሲ፦ ‹ናንጊና ናንጋ ጎዳኮ ባሲ ማዔ ዴኤሢ ባኣዚ›
ጌይኬኤዜቴዬያ ዓሢንታዒዛኮማኣሮ ዓሶንታይዳሜቶ
ታኣኒ ዓጋንዳኔ።

35 ዬያ ጌይፆ ሃሺ ፔቴ ፔቴሢ፦ ‹ናንጊና ናንጋ ጎዳ
ማሂ ኬኤዜ ባካ ዓይጎዳይ? ናንጊና ናንጋ ጎዳ ኑኡም
ዎዚ ጌዔይ?› ጌዒ ፔኤኮ ላጋሢና ዒጊናሢያ ዖኦጫንዳያ
ኮይሳኔ።

36 ‹ናንጊና ናንጋ ጎዳኮ ባሲ ማዔ ዴኤሢ ባኣዚ› ጌይ
ፔቴታዖዔኤቢኬኤዚፖቴ፤ ናንጊና ናንጋ ጎዳኬኤዛቃኣላ
ዎይቲባሲማዒዴኤፃኒዳንዳዓይ? ዒንሢጋዓንቴ ናንጊና
ናንጋ ጎዳ ማዔ ቢያ ባኮ ማዤ ጎዳሢኮ ቃኣሎ ዎቢሳኔ።

37 ኔኤኒ ዔርሚያሴ! ታ ማሊፆ ኬኤዛሢ ኮይላ፦
‹ናንጊና ናንጋ ጎዳ ዎዚ ጌይ ማሂ ኬኤዜይ? ዓይጎ ባኣዚ
ኬኤዜይ?› ጌይ ዖኦጬ።

38 ጋዓንቴ ዔያቶ ባኣካፓ ታኣኮ ዓይሢፆ ዋይዞ ዒፂ፦
‹ናንጊና ናንጋ ጎዳኮ ባሲ ማዔ ዴኤሢ ባኣዚ› ጌይ ዔያታ
ኬኤዛያ፥ ‹ናንጊና ናንጋ ጎዳኮ ባሲ ማዒ ዴኤፃ ባኣዚ
ጌይፖቴ› ጌዒ ታ ዔያቶም ኬኤዜንቴ ዔያታ፦ ‹ፆኦሲኮ
ባሲ ማዔ ዴኤሢ ባኣዚ› ጌዔሢሮ፥

39 ታኣኒ ታ ቶኦኪና ዒንሢንታ ዔያቶንታ፤ ጊንሣ ሃሣ
ዔያቶና ዔያቶኮ ቤርታኣ ዓዶንሢናም ዒንጌ ካታሞ ኬዲ
ዔኪ ታ ቤርታፓ ሺኢሺ ኬኤራንዳሢ ዔያቶም ኬኤዜ።

40 ዔያቶይዳ ታኣኒ ፔቴታዖ ዋሊንታኑዋያ፥ ናንጊና
ናናንጋንዳ ቦርሲንቲና ሞኦሪንቲሢና ዔኪ ዬዓንዳኔ።»

24
ላምዖ ኮታና ጌሢንቴ ቤሌሴሚፆ ዓኣፖ ኮኦኪንሦ

1 ናንጊና ናንጋ ጎዳ ጌኤዦ ማኣሮኮ ሆታ ጌሢንቴ
ቤሌሴሚፆዓኣፖጌሦናያ ላምዖኮታ ታና ዻዌኔ፤ ዬይ ያዺ
ማዔሢ ባብሎኔ ካኣቲ ናብካዳናፆኦሬ ዒዮዓቄሜ ናኣዚ፥
ዪሁዳ ካኣቲ፥ ዒኮኒያኔ ዪሁዳ ዓጮ ዎይሣ ሱኡጎና ዎላ፥
ኩጮናዔቦማዺዔራሃኣሞንታሜሌሜሌባኣዚማዻያ
ማዔ ዔሮ ዓሶዋ ዎላ ዬሩሳላሜፓ ዲዒ ዔኪ ባብሎኔ
ዴንዴሢኮ ጊንፃኣኬ።

2 ፔቴ ቤርታሳ ኮቴሎ ጋራ ሃንጎ ቤሌሶ ሚፆ ዓኣፓፓ
ቤርታ ካፄ፥ ሚዛጲ ዓኣፒ ዓኣያኬ፤ ላምዓሳዞኮ ጊንሣ
ቤሌሴሚፆዓኣፖታዖሙይንታኒዳንዳዑዋጎይሢፑርቴያ
ጋራ ዓኣኔ፤

3 ናንጊና ናንጋ ጎዳ ዒማና ታ ኮይላ፦ «ዔርሚያሴ!
ኔኤም ዓይጎ ባኣዚ ጴዻይ?» ጌይ ዖኦጬኔ።
ታኣኒያ፦ «ታኣኒቤሌሴሚፆኮዓኣፒዴንቃኔ፤ ቃራማዔ

ዓኣፖንሢ ኮሺ ሚዛጳያኬ፤ ፑርቴያ ዓኣኔ፥ ዬያታ ጋዓንቴ
ሙዓኒ ጊኢጉዋያ ጋፒ ፑፑርቴያኬ» ጌይ ማሄኔ።

4ዬያሮ ናንጊና ናንጋ ጎዳ ታኣም ሂዚ ጌዔኔ፦
5 «ታኣኒ፥ ናንጊና ናንጋ ጎዳማዔዒስራዔኤሌ ፆኦዛሢ

ባብሎኔ ዓጮ ታኣኒ ዳኬ ታ ዴሮ ዬንሢ ቃሮ ቤሌሶ ሚፆ
ዓኣፖንሢጉዲማሂ ዛጋኔ፤

6 ዔያቶኮ ሼምፓሢ ታኣኒ ካፒ ሃኖ ዓጮ ማሂ ዔኪ
ዬዓንዳኔ፤ ታ ዔያቶ ማዢ ዔቂሳንዳኔ፤ ታ ዔያቶ ሻሃዓኬ፤
ታ ዔያቶ ሚሢጉዲ ቱካንዳኔ፤ ቱጊ ቱጋዓኬ፤

24:1 2ካኣቶ. ማ 24፡12-16፤ 2ፆኦሲ. ዓሃኬ 36፡10።

7 ታኣኒ ፆኦሲ ማዔሢ ዔያቶ ታ ዔርዛንዳኔ። ዬካፓ
ዔያታ ጉቤ ዒኔና ታባንሢ ማዓንዳሢሮ ዔያታ ታ ዴሬ
ማዓንዳኔ፤ ታኣኒያ ዔያቶኮ ፆኦሲ ማዓንዳኔ።

8 «ዪሁዳ ካኣቲ፥ ሴዴቂያሴንታ ዒዛ ኮይላ ማዒ ዒዛ
ዞራ ቢታንታ ዓኣ ዓሶንታ፤ ዬያጉዲ ሃሣ ዬሩሳላሜይዳ
ናንጋ ዓሶፓ ሃኖ ዓጮይዳ ዓቲ ዓኣ ዓሶንታ ጊብፄ ዓጮ
ዴንዴ ዓሶ ቢያ ጋዓንቴ ሙዓኒ ጊኢጉዋያ ማዒ፥ ፑርቴ
ቤሌሴሚፆ ዓኣፖንሢጉዲ ታኣኒ ማሃንዳኔ።

9ዔያታ ዳውሲንቲ ዴንዳንዳጉዲ ታኣኒ ማሄ ዓጮይዳ
ዓጮ ጉቤሢኮ ካኣታ ዔያቶ ዒፃያ፥ ጫሽኪንታያ፥ ሃይሴ
ማሂ ዔያቶ ጉሪ ኬኤዚ ሺሮያ፥ ሚኢጪ ዓማሎያና
ዒላቶና ዓሲያ ዔያቶ ታ ማሃንዳኔ።

10 ዔያቶንታ ዔያቶኮ ቤርታኣ ዓዶንሢንታም ታኣኒ
ዒንጌ፥ ሃኖ ዓጬሎፓ ዖልዚና፥ ናይዚናዱማዱማዶርዖና
ታ ዔያቶ ኩርሳንዳኔ።»

25
ዓጮኮ ኬዶ ዛላፓ ዖላኒሙኬሞርኬ

1ዒዮሲያሴ ናኣዚ፥ ዒዮዓቄሜዪሁዳይዳ ካኣታዼንቴ
ዖይዳሳ ሌዓ ዪሁዳ ዴሮ ዛሎ ናንጊና ናንጋ ጎዳ ታኣም
ኬኤዜ ባኣዚ ዓኣኔ፤ ዬይ ኬኤዚንቴሢ ባብሎኔ ካኣቲ፥
ናብካዳናፆኦሬ ካኣታዼ ቤርታሳ ሌዖናኬ፤

2 ዬያሮ ታኣኒ ዪሁዳ ዴሮና ዬሩሳላሜ ዴሮናም ሂዚ
ጌዔኔ፦

3 «ዓሞኦኔ ናኣዚ፥ ዒዮሲያሴ ዪሁዳይዳ ካኣታዼንቴ
ታጶሃይሣሳሌዓፓዓርቃዖዴንዲሃማሄላንዳኣናላማታሚ
ሃይሦ ሌዔይዳ ቢያ ናንጊና ናንጊና ጎዳ ታኣም ኬኤዜ
ጎይሣዴዔኔ፤ዒዚጋዓባኮታዒንሢምኬኤዚፓጊንሢም
ጌይባኣሴ፤ ዒንሢ ጋዓንቴ ጶቂሢ ዒና ዔኪባኣሴ፤

4 ናንጊና ናንጋ ጎዳ ዒዛም ማዻ፥ ዒዛ ማሊፆ ኬኤዛ
ዓሶ ዎሊ ሄሊሲዒንሢምዳኬንቴያ ዒንሢዔኤቢኬጌይ
ዒና ዔኪ ዋይዚባኣሴ፤

5 ዬያታ ዒንሢም፦ ‹ናንጊና ናንጋ ጎዳ ዒንሢንታ
ዒንሢኮ ቤርታኣ ዓዶንሢንታም ዒንጌ፥ ሃኖ ዓጬሎይዳ
ናኣናና ዒንሢ ናንጋኒ ዒንሢኮ ፑርቶ ናንጎና ማዾና ሃሺ
ማዑዋቴ፤

6ሜሌ ፆኦዞ ካኣሽኪፖቴ፤ ዔያቶም ማዺፖቴ፤ ዚጊያ
ዚጊፖቴ፤ ዒንሢ ኩቻ ዒንሢ ማዤ ሜሌ ፆኦዞም ዚጊ
ናንጊና ናንጋ ጎዳኮ ዻጎ ዔቂሲፖቴ፤ ዬያ ዓይሢፆ ዒንሢ
ካፔቴዒዚዒንሢዳሜቶ ዓጋዓኬ› ጌይኬኤዚ ናኣኮኬ።

7 ሃሣ ዔያታ ዒንሢም ሂዚ ጌይ ኬኤዜኔ፦ ‹ናንጊና
ናንጋ ጎዳሂዚጋዓኔ፤ዒንሢኩቻዒንሢማዤፆኦዞዛሎና
ታና ዒንሢ ዻጋሴኔ፤ ዒንሢዳዒንሢሮዒንሢ ፑርታ ባኣዚ
ዔኪ ዬዔኔ።›

8 «ኑ ዒዛም ዋይዛዓ ዒንሢ ጌዔሢሮ ቢያ ባኮ ዎይሣ
ጎዳሢ ሂዚ ጋዓኔ።

9 ‹ሃይሾ፥ ታኣኒ ዓጮኮኬዶ ዛላ ዓኣ ፃጶ ባንሢ፤ ጊንሣ
ሃሣ ታኣም ማዻያ ማዔ፥ ባብሎኔ ካኣቲ ናብካዳናፆኦሬ
ባንሢ ኪኢታ ዓሲ ዳካንዳኔ፤ ዪሁዳ ካታሞንታ ዒኢካ
ናንጋ ዓሶዋ፥ ዬያጉዲ ጊንሣ ዓሺኒ ማዔ ዓጮ ዴሮዋ
ዔያታ ዖላንዳጉዲ ታ ዔያቶ ዔኤላንዳኔ፤ ኮይላ ዓኣ
ዓሺኖ ዓጮና ዎላ ሃኖ ዓጬሎ ታኣኒ ባይዛንዳኔ፤ ዛጊም
ዒጊቻያ፥ ዓሲያ ሚኢጪ ዓማላንዳጉዲ ናንጊና ሻሂንቴ
ካታማማዒዴዓንዳጉዲታኣኒሃሻንዳኔ፤ዬያጌዔሢታና፥
ናንጊና ናንጋ ጎዳኬ።

10 ዎዛዾያንታ ዒላሾ ዑኡሲንታ ዔፒ ዑኡሲያ
ዋይዚንቱዋጉዲታኣኒማሃንዳኔ፤ ጊንሣ ሃሣ ሃኣኮዒኢካ
ዎዺንቱዋጉዲ፥ ዹሚና ዒኢካ ታሚ ፖዒያ ፖዑዋጉዲ
ታኣኒ ላኣጋንዳኔ።

11ሳዔላካራና ዶዔካታማና ዓሲያ ናንጉዋያ ጉሪቤሲ
ማዓንዳኔ፤ ዬያታ ዴራ ላንካይታሚ ሌዔ ባብሎኔ ካኣቲ
ዴማ ዎርቃንዳኔ።

12 ዬካፓ ላንካይታሞ ሌዓ ጋፓዛ ባብሌኔንታ ዴሮንታ
ካኣቲንታይዳ ዔያታ ዻቤ ዻቢንቶ ዛሎና ሜቶ ታኣኒ
ዓጋንዳኔ፤

13ታኣኒዴሮቢያሢዳዔኪዬዓንዳኔጌይዔርሚያሴም
ኬኤዜ፥ ሃያ ማፃኣፖይዳ ፃኣፒንቲ ዓኣ ፑርቶ ባኮ ቢያ
ኬይሲ ባብሎኔ ታ ሜታሳንዳኔ።

14 ባብሎኔ ዓሳ ማዼ ፑርቶ ባኮሮ ቢያ ኮይሳማ ታ
ዔያቶም ዒንጋንዳኔ፤ ሜሌ ዴሬ ሚርጌንታ ዼኤፒ ዼኤፒ
ካኣቶንታ ዔያቶ ዓይሌ ማሂ ዎይሣንዳኔ።› »

ናንጊና ናንጋ ጎዳ ሜሌ ዴሮይዳ ዓጋንዳ ፑርቶ ባኮ
15ዒስራዔኤሌኮ ፆኦሲ፥ ናንጊና ናንጋ ጎዳ ሂዚ ታኣም

ጌዔኔ፦ «ታኣኮ ዻጎ ማዔ ሃያ ዎይኖ ዑዦ ኩንሦና ዑዦ
ዓንጎ ታ ኩጫፓ ዔኪ፥ ታኣኒ ኔና ዳካ ዴሮ ኮይላ ዴንዲ
ዔያቶ ዑሼ።

16ዔያታ ዑሽካዖ ዔያቶይዳ ታኣኒ ዳካንዳ ዖሎ ዛሎና
ዒና ባይቂ ዤኤማንዳኔ።»

17 ዬያሮ ዬያ ዑዦና ዓኣ ዓንጎ ታኣኒ ናንጊና ናንጋ ጎዳ
ኩጫፓ ዔኪ ዒዚ ታና ዳኬ ዴሮ ቢያሢ ኮይላ ዴንዲ
ዔያቶ ዑሼኔ፤

18 ዬሩሳላሜ ዴሮንታ ዪሁዳ ካታሞ ዴሮንታ ፔኤኮ
ካኣቶንታ ቢታንታ ዒንጊንቴ ዓሶንታ ዎላ ዬያ ዑዦ
ዓንጎይዳ ዓኣ ዑዣፓ ዑሽኬኔ፤ ዬያይዳፓ ዔቄያና ዬንሢ
ቤዛዛጊምዒጊቻያ፥ ዓሲ ናንጉዋዳውሌ፤ጊንሣ ሃሣዓሲ
ጫሺጫሽካያና ጋዳማ ጋዳንቃ ቤሲ ማዓንዳኔ።

19-26 ዬያ ዑዦ ዑሽካኒ ኮይሳ ሜሌ ዓሳ ሃካፓ ሊካ
ፓይዲንታ ዓሶኬ፦
ጊብፄካኣቲፔኤኮዶንዞናቢታንቶዒዚዒንጌዓሶናዎላ፤
ጊብፄ ዴሮና ጊብፄይዳሙፒ ዓሲ ማዒ ናንጋ ዓሳ ቢያ፤
ዖኦፄ ዓጮይዳ ናንጋ ካኣታ ቢያ፤
ፒሊስፄኤሜ ዓጮ ካታሞኮ ዓስቄሎናይዳ፥ ጋኣዛይዳ፥
ዔቅሮኔና ዓሽዶዴናይዳ፥ ጊንሣ ሃሣሜሌቤዞይዳ ናንጋ፦
ዔዶኦሜ ዴራ፥ ሞዓኣቤንታ ዓሞኦኔ ዴሮንታ ቢያ፤
ፂሮሴና ሲዶና ዓጮ ካኣታ ቢያ፤
ሜድቴራኒያ ባዞ ኮይላ ዓኣ ዓጮ ካኣታ ቢያ፤
ዴዳኔ፥ ቴማኔንታ ቡዜ ካታሞንታ ቢያ፤
ሻውሎና ሚዛቆ ዛሎ ጋንጋሮይዳ ዓኣ ጋፓኖ ሜኤዳ ዴራ

ቢያ፤
ዓሬቤ ዓጮ ካኣታ ቢያ፤
ዳውላዻ ዓጮይዳ ናንጋ ፃጶ ካኣታ ቢያ፤
ዜምሪ፥ ዔላኣሜንታ ሜዶኔ ዓጮ ካኣቶንታ ቢያ፤
ሃንጎ ሃሣ ዓጮኮ ኬዶ ዛሎና ሃኬያ ማዖም ዑኬ ዓኣ

ካኣታ ቢያ ፔ ዎዶና ዎዶና።
ሳዖ ቢያሢዳ ናንጋ ዴራ ጉቤ፤ ዬያ ዑዦ ዓንጎና ዓኣ

ዑዣፓ ዑሽካንዳኔ፤ ጋፒንፆይዳ ባብሎኔ ካኣቲ ዬያ ዑዦ
ዑሽካንዳያ ኮይሳኔ።

27 ናንጊና ናንጋ ጎዳ ታኣም ሂዚ ጌዔኔ፦ «ታኣኒ፥
ቢያ ባኮ ማዤ ጎዳ ማዔ ዒስራዔኤሌ ፆኦዛሢ
ዔያቶይዳ ዔኪ ዬዓንዳ ዖሎ ዛሎና ዔያታ ማሢንቲ
ጮኦሽካንዳያ ሄላንዳኣና፤ ጊንሣ ሃሣ ሎኦሚ፥ ዔቂ

25:1 2ካኣቶ. ማ 24፡1፤ 2ፆኦሲ. ዓሃኬ 36፡5-7፤ ዳኣኔ. 1፡1-2። 25:10 ዔር. 7፡34፤ 16፡9፤ ዮሃ. ፆፔዻ 18፡22-23። 25:11 2ፆኦሲ. ዓሃኬ
36፡21፤ ዔር. 29፡10፤ ዳኣኔ. 9፡2።

ባሺንታንዳያ ሄላንዳኣና ዬያ ዑዦ ዔያታ ዑሽካንዳጉዲ
ታኣኒ ዓይሣንዳሢ ዴሮም ኬኤዜ፤

28 ዬያ ዑዦ ዓንጎና ዓኣ ዑዦ ኔ ኩጫፓ ዔያታ ዔኪ
ዑሽኮ ዒፃያ ማዔቴ፦ ‹ሃያ ዑዦ ዒንሢ ዑሽካንዳጉዲ
ቢያ ባኮ ዎይሣ ጎዳማዔ ፆኦዛሢ ዓይሤኔ› ጌይ ዔያቶም
ኬኤዜ።

29 ሃይሾ፥ ታኣኒ ባይዚፆ ታኣኮ ሱንፃ ዔኤሊንታ
ካታሞፓ ዓርቃንዳኔ፤ ሂንዳ ዓካሪ፥ ዔያታ ታኣኒ ዓጋ
ሜታሢፓ ቶላንዳጉዲ ዔያቶም ማላ? ታኣኒ ዓጮይዳ
ቢያ ናንጋ ዴሮይዳ ዖልዚ ዔኪ ዬዓንዳሢሮ ፔቴታዖ ታኣኒ
ዓጋ ሜታሢፓ ቶላንዳ ዓሲ ባኣሴ፤ ዬያ ጌዔሢ ታና፥ ቢያ
ባኮ ዎይሣ ጎዳኬ።

30«ዔርሚያሴ! ኔኤኒያታኣኒ ኔኤምኬኤዜቃኣሎቢያ
ዼጊዲ ኬኤዛንዳያ ኮይሳኔ፤ ዬያቶ ዴሮም ሂዚ ጌዔ፦
‹ናንጊና ናንጋ ጎዳጫሪንጫፓ ዼኤፒ ዑኡሲ ዋይዚሳኔ፤

ዒዚ ናንጋ፥ ዒዛምዱማዼ ኬኤፃፓ ጉጉንሣኔ፤
ሳዖይዳኣ ዼኤፒ ዑኡሲ ዋይዚሳኔ፤

ዎይኖጩኡጳ ዓሶ ጎይሢ ዼኤፒ ዑኡሲና ጌስታኔ፤
ሳዖይዳ ናንጋ ዓሶም ቢያ ዼኤፒ ዑኡሲ ዋይዚሳኔ።

31 ናንጊና ናንጋ ጎዳ ዴሮ ዞሪ ጎራ ዎዶና
ዋይዚሳ ዑኡዛ
ዴንዲ ዓጮኮ ጋፖ ሄላኔ፤
ሜሌ ዴሮ ቢያሢዳ ጌስቲ ዎጋኔ፤
ፑርቶ ዓሶዋ ዒ ዎዎዻኔ›
ዬያ ጌዔሢ ናንጊና ናንጋ ጎዳኬ።»

32ቢያ ባኮ ማዤ ጎዳሢ ሂዚ ጋዓኔ፦ «ሃይሾ፥ ዴሮይዳ
ቢያ ፔ ዎዴና ዎዴና ባይሲንታ ሙካንዳኔ፤ ዓጮኮ ካራፓ
ቢያ ዼኤፒ ዓልጎ ዢባሬ ዔቃንዳኔ።

33 ዬኖ ዎዶና ናንጊና ናንጋ ጎዳ ዎዻንዳ ዓሶኮ ሌዛ
ሳዖኮ ካራፓ ጋፖ ሄላንዳኣና ኬኤሪንቲ ኩማንዳኔ፤ ዔያቶ
ዬኤካንዳ ዓሲንታ ዬያ ሌዞ ዔያቶኮ ቡኩሲ ዱኡካንዳ
ዓሲያጴዻዓኬ፤ ዬያሮዔያታቡኡራጉዲቦልካኬኤሪንቲ
ዓታንዳኔ።

34 «ዒንሢ፥ ሱኡጋ ዬኤኩዋቴ፤ ዒንሢ፥ ዴሮ ካፓ
ዓሳ ዑኡዞ ዒንሢኮ ዼጊዲ፦ ‹ዎኦ! ዎኦ!› ጎዑዋቴ፤
ዲቢንሢዳ ኮላዺ ኮላዺ ዖዩዋቴ፤ ቢያሢ ዒንሢ
ሹኪንታንዳ ዎዳ ሄሌኔ፤ ዢኢጬ ዓጪና ማዦና
ቦንቺንታያ ማዔ ባኣዚ ኬዲ ሃይቃዖ ቡርሺንታሢጉዲ
ዒንሢያ ያዺ ቡርሺንቲ ላኣሊንታንዳኔ።

35ዬይ ሱኡጋ ፑኒ ጌላንዳ ቤሲ ባኣሴ፤ ዴሮ ካፓ ዓሳኣ
ቶላንዳ ጎይሢ ባኣሴ።

36 ሄንቃ ዓሳ ዒላታንዳኔ፤ ናንጊና ናንጋ ጎዳ ቆልሞኮ
ሄንቆ ቤዞ ባይዜሢሮ ቆልሞ ዓዶንሢ ዒናፓ ዬኤካኔ።

37 ናንጊና ናንጋ ጎዳኮ ዼኤፖ ዻጎ ዛሎና ኮሺ ዔያታ
ናንጋ ማኣራ ዔያቶኮ ሻሂንቴኔ።

38 ሄርቂ ዎይሣ ዓሶኮ ጬንቾ ዓፓሮና ናንጊና ናንጋ
ጎዳኮ ዼኤፖ ዻጎናፓዔቄያና ሳዔላ ዓሲ ናንጉዋ ጉሪቤሲ
ማዔሢሮዞቢናንጋቤዞሃሺፑኒዴንዳሢጉዲዔያታፑኒ
ባይቃንዳኔ።»

26
ዔርሚያሴ ጌኤዦማኣራ ኬኤዜ ባኮ

1-2 ዒዮሲያሴ ናኣዚ፥ ዒዮዓቄሜ ዪሁዳይዳ
ካካኣታዻማና ናንጊና ናንጋ ጎዳ ታኣም ሂዚ ጌዔኔ፦
«ጌኤዦ ማኣሮይዳ ዓሳ ቡካ ቤዛ ዔቂጋፓ ዪሁዳ

ካታሞይዳፓ ቢያ ዚጊ ካኣሽካኒ ሙካ ዴሮም ታኣኒ ኔና
ዓይሣሢ ቢያ ፔቴ ባኣዚታዎ ዓይሱዋዖ ኬኤዜ፤

3 ጎዖንቴ ዴራ ዋይዚ ፑርቶ ማዻፓ ማዓንዳያናንዳኔ፤
ዔያታማዓያማዔቴዔያቶኮፑርቱማፓዔቄያናዔያቶይዳ
ታኣኒ ዔኪ ዬዓኒ ማሌ ባይሲንቶ ሃሻንዳኔ።»

4ዴሮም ሂዚጌይኬኤዞንጎ ጌይ ናንጊና ናንጋ ጎዳ ታና
ዓይሤኔ፦ «ታኣኒ፥ ናንጊና ናንጋ ጎዳ ዒንሢም ዒንጌ ዎጎ
ጎይፆ ዒንሢ ማዺባኣቴ፥ ታኣማኣ ዒንሢ ዓይሢንቲባኣቴ፥

5 ዒንሢ ዋይዚባኣያ ማዔቴያ ታኣም ማዻ፥ ታ ማሊፆ
ኬኤዛ ዓሶ ላሚ ላሚ ታ ዒንሢ ባንሢ ዳኬኔ፤

6 ዋይዞ ዒፆ ሃሹዋያ ዒንሢ ማዔቴ ሴኤሎይዳ ታኣኒ
ማዼ ባኮንሢ ቢያ ሃያ ጌኤዦ ማኣሮይዳ ላሚ ሃሣ ታ
ማዻንዳኔ፤ ዓጮዴራቢያ ሃኖካታሜሎኮሱንፆ ጋዳንቂሢ
ሱንሢማሂ ፓይዳንዳኔ።»

7 ቄኤሶንታ ፆኦሲ ማሊፆ ኬኤዛ ዓሶንታ ዴሮንታ ቢያ
ጌኤዦማኣሮይዳ ዬያ ታ ኬኤዛሢ ዋይዜኔ፤

8 ናንጊና ናንጋ ጎዳ ታና ኬኤዞም ጌይ ዓይሤ ባኮ ቢያ
ኬኤዚ ታ ኩኩርሳኣና ታ ዔሪባኣንቴ ታና ዔያታ ዓርቂ፦
«ሃያ ዎዎዾንዶ ዓሲኬ!» ጌይ ዒላቴኔ፤ ጊንሣ ሃሣ፦

9 « ‹ሃይ ጌኤዦ ማኣራ ሴኤሎ ማዓንዳኔ› ጌይ
ናንጊና ናንጋ ጎዳ ሱንፆና ኔኤኒ ኑኡም ሎንሦ ኬኤዜሢ
ዓይጎሮዳይ? ሃሣ፦ ‹ሃና ካታማ ባይቃንዳኔ፤ ሃካ ናንጋንዳ
ዓሲያ ጴዻዓኬ› ኔኤኒ ጌዔሢ ዓይጎሮዳይ?» ጌይ ታና
ዖኦጬኔ። ዬካፓ ዴራ ቢያ ጌኤዦ ማኣሮይዳ ቡኪንቲ
ታኣኮ ኮይሎሙኪማንጌኔ።

10 ዒማና ዪሁዳ ዓሶ ዎይሣ ሱኡጋ ዬያ ባኮ ዋይዛዖ
ካኣቱሞ ማኣራፓ ኬስኪ ጌኤዦ ማኣሪ ሙኬኔ፤ ዬካፓ
ጌኤዦማኣሮኮ ዓኮ ጌሎ ካሮይዳ ፔ ቤዛ ዴዔኔ።

11 ቄኤሶና ፆኦሲ ማሊፆ ኬኤዛ ዓሶና ዴሮናም ዔያታ
ሂዚጌዔኔ፦ «ሃይዓሢጌዔባኮቢያዒንሢዒንሢቶኦኪና
ዋይዜኔ፤ ኑ ካታሞይዳዒ ፑርታሎንሦ ባኣዚኬኤዜሢሮ
ዒ ዎዺንታንዳያ ኮይሳኔ።»

12 ታኣኒ፥ ዔርሚያሴ ዬያ ዴሮኮ ሱኡጎና ዴሮናም ሂዚ
ጌዔኔ፦ «ሃኖ ካታሞና ሃያ ጌኤዦ ማኣሮናይዳ ዬያ ዒንሢ
ዋይዜ ሎንሦ ቃኣሎ ኬኤዛንዳጉዲ ታና ዳኬሢ ናንጊና
ናንጋ ጎዳኬ።

13 ሃሢ ዒንሢ ናንጋ ናንጎና ዒንሢ ማዻ ማዾና ላኣሚ
ጊኢጊሺ ዒንሢኮ ናንጊና ናንጋ ጎዳ ማዔ ፆኦዛሢም
ዓይሢንታንዳያ ኮይሳኔ፤ ዬያ ዒንሢማዼቴዒንሢዳዒዚ
ዔኪ ዬዓኒ ማሌ ባይሲንቶ ሃሻንዳኔ።

14ታ ዛሎኮታቶ ሃይሾ ታኣኒ ዒንሢኩጫኬ፤ ፒዜ ሃሣ
ቃራ ማሊዒንሢም ጴዼ ባኣዚ ቢያ ታጊዳ ማማዹዋቴ፤

15 ጋዓንቴ ፔቴ ባኣዚ ሌሊዒንሢ ኮሺዔራኒ ኮይሳኔ፤
ዬይያ፦ታናዒንሢዎዼያማዔቴዒንሢንታሃኖካታሞይዳ
ናንጋ ዴሮንታ ቢያ ጌኤሺ ዓሲ ዎዺፆና ሱጉሢ ዓሲ
ማዓንዳኔ፤ ዬያ ላቲፆ ሃይሶ ኬኤዛንዳጉዲ ዒንሢ ባንሢ
ታና ዳኬሢ ጎኔና ፔኤሮ ናንጊና ናንጋ ጎዳኬ።»

16 ዬካፓ ዴሮኮ ሱኡጎና ዴሮና፦ «ሃይ ዓሢ ኑኡም
ኬኤዜሢ ኑ ፆኦሲ ማዔ ናንጊና ናንጋ ጎዳሢ ሱንፆና
ማዔሢሮ ዒ ዎዺንታኒ ኮይሱዋሴ» ጌይ ቄኤሶና ፆኦሲ
ማሊፆ ኬኤዛ ዓሶናም ኬኤዜኔ።

17ሄሊሳዖ ሃሣ ጋርቾጪሞባኣካፓ ፔቴ ፔቴ ዓሲዔቂ፥
ዒኢካ ቡኬ ዴሮም ሂዚ ጌይ ኬኤዜኔ፦

18 «ሂዚቂያሴ ዪሁዳይዳ ካኣታዺ ዓኣንቴ ሞሬሼቱ
ዓጮይዳ ፆኦሲ ማሊፆ ኬኤዛ፥ ሚኪያሴ ቢያ ባኮ ማዤ

26:1-2 2ካኣቶ. ማ 23፡36—24፡6፤ 2ፆኦሲ. ዓሃኬ 36፡5-7። 26:6ዒያ. 18፡1፤ ዓይኑ. 78፡60፤ ዔር. 7፡12-14።

ጎዳሢ ኬኤዜ ሎንሦ ቃኣሎ ዴሮም ሂዚ ጌይ ቤርታ
ኬኤዚናኣኮኬ፦
‹ፂዮኔ ጎሺጉዲ ጎሽኪንታንዳኔ፤

ዬሩሳላሜ ሻሂንቴ ቡኡራ ኩሎናያ ማዓንዳኔ፤
ጌኤዦማኣራማዢንቴጌሜሮይዳኩምቡሊካይዚ
ኬስካንዳኔ።›»

19«ዬያዒጌዔሢሮካኣቲሂዚቂያሴንታዪሁዳዴሮንታ
ሚኪያሴ ዎዺሺያ? ዎዺሺባኣሴ! ሂዚቂያሴ ዒማና
ናንጊና ናንጋ ጎዳ ዒጊጪ ዒዛ ማኣራንዳጉዲ ሺኢቄኔ፤
ናንጊና ናንጋ ጎዳኣ ዔያቶይዳ ዔኪ ዬዓኒ ማሌ ፑርቶ ባኮ
ሃሼኔ፤ ኑኡኒ ሃሢ ጋዓንቴ ፑርቶ ባኮ ኑ ባንሢ ዔኤላኒ
ጊኢጌኔ።»

20 ቂሪያትይዓሪሜይዳ ናንጋ፥ ሼማያ ናኣዚ፥ ዑሪያ
ጌይንታስኬይያኣ ዓኣኔ፤ ዬይ ዓሢዓዳዔርሚያሴኬኤዜ
ጎይፆ ሃኖ ካታሞና ሃኖ ዓጮናይዳ ባይሲንታ ሙካንዳሢ
ናንጊና ናንጋ ጎዳ ሱንፆና ሎንሦ ኬኤዜኔ፤

21 ካኣቲ ዒዮዓቄሜንታ ዒዚ ቢታንቶ ዒንጌ ዓሶንታ
ዖሎ ዓሶ ዓይሣ ሱኡጋሢንታ ዑሪያ ጌዔ ባኮ ዋይዜስካፓ
ዑሪያ ዎዺንታንዳጉዲ ካኣቲ ኮዔኔ፤ ዑሪያ ዬያ ዋይዛዖ
ሚርጌና ዒጊጬኔ፤ ዬያሮ ጊብፄ ዓጮ ፑኒ ዴንዴኔ፤

22 ጋዓንቴ ካኣቲ ዒዮዓቄሜ ዒማና ዓክቦሬ ናኣዚ፥
ዔልናኣታኔና ሜሌ ዓሲና ጊብፄ ዓጮ ዴንዲ ዑሪያ ዔኪ
ዬዓንዳጉዲ ዳኬኔ፤

23 ዬያታ ዓሳ ዑሪያ ዔኪ ካኣቲ ዒዮዓቄሜ ኮይላ
ሙኬኔ፤ ዑሪያ ዎዺንቲ ጋኣጫይዳ ኬኤሪንታንዳጉዲ
ካኣቲ ዓይሤኔ።

24 ታኣኒ ጋዓንቴ ሳኣፓኔ ናኣዚ፥ ዓሂቃሜ ታና ዓሳ
ዎዹዋጉዲ ካፔሢሮ ዴራ ዎዻንዳጉዲ ዓኣሢ ታና
ዒንጊቦኦሴ።

27
ዔርሚያሴ ኬዴ ቃምባሮ

1 ዒዮሲያሴ ናኣዚ፥ ሴዴቂያሴ ዪሁዳይዳ
ካኣታዼስካፓ ኔጉዋዖ ናንጊና ናንጋ ጎዳ ታኣም ሂዚጌዔኔ፦

2 «ዋኣፆ ሱዛ ቃልሾና ኮሺንቴ ሚሢ ቃምባራ ጊኢጊሺ
ኔ ባቃና ዓጌ።

3ዬካፓ ዬሩሳላሜይዳ ናንጋ፥ ዪሁዳ ካኣቲ፥ ሴዴቂያሴ
ኮይላ ሙኬ ኪኢቶ ዓሶ ዑፃ ዔዶኦሜ፥ ሞዓኣቤንታ
ዓሞኦኔንታ፤ ዬያጉዲ ፂሮሴና ሲዶና ዓጮ ካኣቶንታም
ኪኢታ ዳኬ።

4ዔያታ ፔኤኮ ካኣቶም ታና፥ ቢያ ባኮ ዎይሣ ጎዳሢ፥
ዒስራዔኤሌ ፆኦዛሢኮ ሃያ ኪኢቶ ኬኤዛንዳጉዲ ዓይሢ
ዳኬ!

5 ‹ታኣኒ ታኣኮ ዼኤፖ ዎልቆና፥ ሃሣ ዶዱሞና ዓጮ
ቢያሢንታ ዓሲ ዜርሢንታ፤ ዬያጉዲ ሳዖይዳ ናንጋ ባኮ
ቢያ ማዤኔ፤ ሳዖ ሃያ ዎይሣንዳሢ ዖናታቴያ ታኣኒ ዶኦሪ
ጌሣንዳኔ።

6 ሃይ ዴራ ቢያ ባብሎኔ ካኣቲ፥ ታኣም ማዻሢ፥
ናብካዳናፆኦሬ ቢታንቶ ዴማ ዎርቃንዳጉዲ ማዼሢ
ታናኬ፤ ሳዖይዳ ዓኣ ቦዓኣ ዓቱዋዖ ዒዛም ዓይሢንቲ
ዎርቃኔ።

7 ሜሌ ዴራኣ ቢያ ዒዛም ማዻንዳኔ፤ ዬያጉዲ ሃሣ
ዒዛዴራኣ ዬያ ዼኤፑማፓዒኬዳንዳያ ሄላንዳኣናዒዛኮ
ናኣቶና ናኣቶኮ ናኣቶናም ዓይሢንቲ ዎርቃንዳኔ፤ ዬካፓ
ዬያ ናብካዳናፆኦሬኮ ዴራ ዺቢ ዺቢ ዴሬ፤ ጊንሣ ሃሣ
ዼኤፒ ዼኤፒ ካኣቶም ዓይሢንቲ ማዻያ ማዓንዳኔ።›

8 «ጋዓንቴ ዓይጎ ዴሬያ ማዖም ካኣታ፦ ‹ዒዛም
ዓይሢንቲ ማዻዓ፤ ዒዛ ቃምባራ ባቃና ዴዔም ዎርቃዓ›
ጌዔቴ ናብካዳናፆኦሬ ፔኤሮ ዬያ ዴሮንታ ካኣቶንታ
ባይዛንዳጉዲ ታኣኒ ጋዓማ ሄላንዳኣና ዖልዚና ናይዚና፤
ጊንሣ ሃሣ ዱማዱማ ፑርታ ዶርዖና ታኣኒ ኩርሲሳንዳኔ።

9ዒንሢምሎንሦ ባኮኬኤዛ ዓሶንታ፥ ዦዎንታማርሾ
ማርሻ ዓሶንታ፤ ዬያጉዲ ሃይቄ ዓሶኮ ዔኤዦ ዔኤሊ
ጌስታ ዓሶንታ ዓውቶ ዛጋኔ ጋዓ ዓሶንታ ‹ሃጊ ማዓንዳ
ባኮ ቢያ ኑ ዔራኔ› ጋዓሢ ዔያቶሲ ዋይዚፖቴ፤ ዬያታ
ቢያ ዒንሢ ዞራሢ፦ ባብሎኔ ካኣቲም ዒንሢ ዓይሢንቲ
ዎርቂንዱዋሴ ጌይኬ፤

10 ዔያታ ዒንሢም ኬኤዛ ሎንሣ ሉኡዚ ባኣዚኬ፤
ዒንሢ ዬያ ዋይዜያ ማዔቴ ዒንሢ ሾይንቴ ዓጫፓ
ታ ዒንሢ ሃኬ ዓጪ ዳውሲ ዳካንዳኔ፤ ዬያሮ ዒንሢ
ባይቃንዳኔ።

11 ጋዓንቴ ባብሎኔ ካኣቲኮ ቃምባራ ባቃና ዴዔም
ዒዛም ዓይሢንቲ ማዻ ዴሮ ፔኤኮ ሳዖ ጎሽኪ ጎሽኪ
ዴዓንዳጉዲ ታኣኒ ማሃንዳኔ፤ ዬያ ጌዔሢ ታና፥ ናንጊና
ናንጋ ጎዳኬ።»

12 ዪሁዳ ካኣቲ፥ ሴዴቂያሴም ሂዚ ጌይ ታኣኒ
ኬኤዜኔ፦ «ባብሎኔ ካኣቲም ዒንሢ ጊኢሬቴ፥ ዒዛንታ
ዒዛኮ ዴሮንታም ዒንሢ ማዼቴ ሼምፔና ዒንሢ
ናንጋንዳኔ፤

13 ‹ባብሎኔ ካኣቲም ዓይሢንቲ ዎርቃዓ› ጌዔ ዴሮይዳ
ናንጊና ናንጋ ጎዳ ዔኪ ዬዓንዳኔ ጌዔ ዖሎና ናዮና ፑርቶ
ዶርዓሢና ኔናንታ ዴሮንታ ዓይጋ ኩዳይ?

14 ‹ባብሎኔ ካኣቲምዒንሢዓይሢንቲ ዎርቃዓኬ›ጌይ
ሎንሦ ሃይሶ ኬኤዛ ዓሶሲ ዋይዚፖቴ፤ ዔያታ ኬኤዛ
ሎንሣ ሉኡዚኬ።

15 ዒዚ ዔያቶ ዳኪባኣያ ማዔሢና ዔያታ ጊንሣ ዒዛ
ሱንፆና ኬኤዛ ባካ ሉኡዚ ባኣዚታሢ ናንጊና ናንጋ
ጎዳ ፔ ቶኦኪና ዒንሢም ኬኤዜኔ። ዬያሮ ዒዚ ዒንሢ
ዳውሳንዳኔ፤ ዒንሢንታ ሃያ ሉኡዚ ማዔ ባኮ ኬኤዛ
ዓሶንታ ቢያ ባይቃንዳኔ።»

16ዬካፓ ቄኤሶና ዴሮናም ታኣኒ ኬኤዛንዳጉዲ ናንጊና
ናንጋ ጎዳ ሃካፓ ሊካ ጌይንቴ ባኮ ኬኤዜኔ፤ ዬያሮ ታኣኒ
ዔያቶም ሂዚ ጌዔኔ፦ « ‹ጌኤዦ ማኣሮይዳ ማዺንቶ ሜሃ
ቢያ ባብሎኔፓ ማዒ ኔጉዋዖ ሃይካ ዬዓንዳኔ› ጌይ ጌይ
ዒንሢም ሎንሦ ኬኤዛ ዓሳ ጋዓ ባኮ ዋይዚፖቴ፤ ዔያታ
ኬኤዛ ሎንሣ ሉኡዚኬ፤

17 ዬያሮ ዔያቶሲ ዋይዞ ሃሺጋፓ ባብሎኔ ካኣቲም
ዒንሢ ዓይሢንቲ ዎርቄቴ ሼምፔና ዒንሢ ናንጋንዳኔ፤ ሃይ
ካታማ ዒንሢኮ ዓይሢንቶ ዒፂፆና ሻሂንቲ ኩሎና ቡኡራ
ቤሲማዓንዳጉዲ ዓይጋ ዒንሢማዻይ?

18ዔያታ ሂንዳ ጎኔ ሎንሦ ኬኤዛ ዓሲ ማዔቴ፤ ጊንሣ
ሃሣ ታኣኒ ዔያቶም ኬኤዜ ሎንሦ ባኣዚ ዓኣቴ ሃጊ
ዔውቲባኣ ጌኤዦ ማኣሮ ሜሃ፥ ዪሁዳ ካኣቲኮ ካኣቱሞ
ማኣሮና ዬሩሳላሜናይዳ ዓቲ ዓኣ ሜሃ ቢያ ባብሎኔ ዓጮ
ዲዒንቲ ዔውቱዋጉዲ ታኣኒ ላኣጎም ቃይሺ፤ ቢያ ባኮ
ዎይሣ ጎዳ ማዔሢ ታና ዖኦጮንጎ።»

19-20 ባብሎኔ ካኣቲ ናብካዳናፆኦሬ ዪሁዳ ካኣቲ፥
ዒዮዓቄሜ ናኣዚ፥ ዒኮኒያ ዪሁዳና ዬሩሳላሜናይዳ ዓኣ
ዼኤፖ ዼኤፖ ዓሶና ዎላ ዲዒ ባብሎኔ ዔኪ ዴንዴ ዎዶና
ቱርቱሮንታ ሞኦኖ ዓንጎና ኮሾና ዋኣፆ ዴይሦ ጎንጎንታ
ዬያ ባኮ ዴይሦ ባኮንታ ጌኤዦ ማኣሮኮ ሜሌ ሜሄንታ
ዬሩሳላሜይዳ ሃሺ ዴንዴኔ።

26:18ሚኪ. 3፡12። 27:1 2ካኣቶ. ማ 24፡18-20፤ 2ፆኦሲ. ዓሃኬ 36፡11-13።

21«ዬሩሳላሜይዳ፥ ጌኤዦማኣራ፤ ጊንሣ ሃሣካኣቱሞ
ማኣሮይዳ ዓቲ ዓኣ ሜሆ ዛሎ ታኣኒ፥ ቢያ ባኮ ማዤ ጎዳ
ማዔ ዒስራዔኤሌ ፆኦዛሢ ጋዓ ባኮ ዋይዙዋቴ፤

22 ዬይ ባካ ባብሎኔ ዔኪ ዓኣዺንታንዳኔ፤ ታኣኒ ዬያ
ባኮ ጊንሣ ሺሪ ዛጋንዳያ ሄላንዳኣና ዒኢካ ዴዓንዳኔ፤
ዬካፓ ታኣኒ ጊንሣ ማሂ ሃይካ ዔኪ ዬዓንዳኔ፤ ዬያ ጌዔሢ
ታና፥ ናንጊና ናንጋ ጎዳኬ።»

28
ዔርሚያሴና ሎንሦ ኬኤዛ ሃናኒያ ጎዖስኬያና

1 ዬኖ ሌዖይዳ፥ ጌይፃ፦ ሴዴቂያሴ ዪሁዳይዳ
ካኣታዼንቴ ዖይዳሳ ሌዖኮ ዶንጋሳ ዓጊኖና ጌባዖኦኔ ዓሲ
ማዔ ዓዙሬ ናኣዚ፥ ሃናኒያ ጌኤዦ ማኣሮይዳ ታ ኮይላ
ሂዚ ጌዔኔ፤ ቄኤሶንታ ዴሮ ቢያሢንታ ቤርታ ሂዚ ጌዔኔ፦

2 «ዒስራዔኤሌ ፆኦዛሢማዔቢያ ባኮማዤ ጎዳ ሂዚ
ጋዓኔ፤ ‹ባብሎኔ ካኣቲ ዓጌ ቃምባሮ ታኣኒ ሜንሣንዳኔ፤

3 ካኣቲ ናብካዳናፆኦሬ ሃይካፓ ዔኪ ባብሎኔ ዴንዴ
ጌኤዦማኣሮሜሆቢያላምዖሌዔጋርካ ሃይካማሂታኣኒ
ዔኪ ዬዓንዳኔ፤

4 ዬያጉዲ ሃሣ ባብሎኔ ዲዒንቲ ዔውቴ ዴሮና ዎላ
ዒዮዓቄሜ ናኣዚ፥ ዪሁዳ ካኣቲ፥ ዒኮኒያ ማሂ ታኣኒ ዔኪ
ዬዓንዳኔ፤ ሂዮ! ባብሎኔ ካኣቲ ዒንሢዳ ጌሢ ዎይሣ
ቃምባሮታኣኒሜንሣንዳኔ፤›ዬያጌዔሢታና፥ ናንጊና ናንጋ
ጎዳኬ።»

5ታኣኒዒማናቄኤሶንታጌኤዦማኣሮይዳዔቂዓኣዴሮ
ቢያሢንታ ቤርታ ሃናኒያም ሂዚ ጌዔኔ፦

6 «ሂዮ! ኔኤኒ ጌዔ ጎይፆ ናንጊና ናንጋ ጎዳ ማዾንጎ!
ጌኤዦ ማኣሮ ሜሆ ዔኪ ሙኪ፤ ጊንሣ ሃሣ ዲዒንቲ
ዔውቴ ዓሶዋ ማሂ ዔኪ ሙኪ ናንጊና ናንጋ ጎዳ ኔ
ጌዔሢጉዲ ኔ ዻንጎ ኩንሦንጎ።

7 ጋዓንቴ ኔናንታ ዴሮንታም ታ ጋዓሢ ዋይዜ፤
8ሚናኣ ዎዶና ታናንታ ኔናንታኮ ቤርታ ፆኦሲ ማሊሢ

ኬኤዛኔ ጌይ ዔቄ ዓሳ ሚርጌ ዴሬና ዼኤፒ ዼኤፒ
ካኣቶናይዳ ዖልዚ፥ ናይዚንታ ዱማ ዱማ ዶርዖንታ
ሙካንዳኔ ጌይ ሎንሦ ኬኤዜኔ፤

9 ጋዓንቴ ኮሹሞ ዛላ ኬኤዜ ዓሢኮ ዬይ ዓሢ ጎኔ
ናንጊና ናንጋ ጎዳ ዳኬ፥ ሎንሦ ኬኤዛ ዓሲታቴ ዔርታሢ
ዬይ ዒ ጌዔሎንሦ ባካ ጎኔ ማዒ ኩሜቴኬ።»

10 ዬካፓ ሎንሦ ኬኤዛሢ፥ ሃናኒያ ታኣኮ ባቃና ዓኣ
ቃምባሮ ዔኪሜንሤኔ፤

11ዒዚዒማናዴሮቤርታ፦ «ላምዖሌዔጋርካ ባብሎኔ
ካኣቲ፥ ናብካዳናፆኦሬኮ ዴሮይዳ ዒ ዓጌ ቃምባሮ ባቃናፓ
ዔኪ ሃማይዲ ናንጊና ናንጋ ጎዳ ሜንሣንዳሢ ኬኤዜኔ»
ጌዔኔ፤ ዬካፓ ታኣኒ ዬኖ ቤዛፓ ዴንዴኔ።

12ሎንሦ ኬኤዛሢ፥ ሃናኒያ ቃምባሮ ታ ባቃናፓ ዔኪ
ሜንሣዛ ናንጊና ናንጋ ጎዳ ታኣም ሂዚ ጌይ ኬኤዜኔ፦

13 «ዴንዴ! ሃናኒያም ሂዚ ጌይ ኬኤዜ፦ ‹ኔኤኒ ሃሢ
ሚፆ ቃምባሮ ሜንሤኔ፤ ጋዓንቴ ታኣኒ ዬያ ቤዞይዳ ዓንጊ
ቃምባራ ጊኢጊሻንዳኔ፤

14 ሃያ ዴሮ ቢያሢ ባቃኖይዳ ዓንጊ ቃምባራ ታኣኒ
ዓጋንዳኔ፤ ዔያታ ባብሎኔ ካኣቲ፥ ናብካዳናፆኦሬም
ዎርቃንዳኔ፤ ዬይ ዓሳ ዓታዛ ካዮ ቦዓታዖ ቢያ
ዒዛም ዓይሢንቲ ዎርቃንዳጉዲ ታ ማሃንዳኔ፤› ታኣኒ፥
ዒስራዔኤሌ ፆኦዛሢ ማዔ ቢያ ባኮ ማዤ ጎዳ ዬያ
ጌዔኔ።»

15 ታኣኒ ዬያ ሃናኒያም፦ «ሃናኒያ! ዋይዜ፤ ናንጊና
ናንጋ ጎዳ ኔና ዳኪባኣሴ፤ ሃያ ዴሮ ቢያ ሉኡዚማዔ ባኣዚ
ጉሙርቃንዳጉዲ ኔ ማሄኔ፤

16 ዬያሮ ናንጊና ናንጋ ጎዳ፦ ‹ኔና ታኣኒ ሳዖይዳፓ
ዔኪ ሺኢሻንዳኔ፤ ሃይ ዴራ ታና፥ ዔያቶኮ ፆኦዛሢም
ዋይዞ ዒፃንዳጉዲ ኔ ማሄሢሮ ሃይ ሌዓ ጋፑዋንቴ ኔኤኒ
ሃይቃንዳኔ› ጋዓኔ» ጌይ ኬኤዜኔ።

17ዬካፓ ሃናኒያ ዬኖ ሌዖኮ ላንካሳ ዓጊኖና ሃይቄኔ።

ኪኢታ
1ናብካዳናፆኦሬ ዬሩሳላሜፓባብሎኔዲዒዔኪዴንዴ

ቄኤሶም፥ ፆኦሲ ማሊፆ ኬኤዛ ዓሶም፤ ጊንሣ ሃሣ ዴሮኮ
ሱኡጎና ሜሌ ዲዒንቲ ዔውቴ ዓሶም ቢያ ዬሩሳላሜፓ
ታኣኒ ፃኣፒ ዳኬ ኪኢታ ሂዚ ጋዓያኬ፤

2 ዬኖ ኪኢቶ ታኣኒ ፃኣፔሢ ካኣቲ ዒኮኒያኔንታ ጌኤሾ
ማዔ ዒዛኮ ዒንዶንታ ዒዛና ዎላ ማዒ ዒዛም ማዻ
ዓሶንታ፤ ዬያጉዲ ሃሣ ዪሁዳና ዬሩሳላሜናኮ ሱኡጎንታ
ኩቺና ዔኤቢ ማዺ ዔራ ሃኣሞንታ ጊታሢንታ ቢያ
ዲዒንቲ ዔውቴሢኮ ጊንፃኣኬ፤

3ዪሁዳካኣቲሴዴቂያሴባብሎኔካኣቲ ናብካዳናፆኦሬ
ኮይላ ዬያኮ ቤርታ ዳኬ፥ ሻፓኔ ናኣዚ ዔልዓሳና ሂልቂያ
ናኣዚ ጌማሪያና ዑፃ ዬያ ፃኣፖና ኪኢቶ ታኣኒ ዳኬኔ፤ ዬኖ
ኪኢቴሎይዳ ዓኣፒ ማዒ ኬኤዚንቴ ባካ ሂዚ ጋዓያኬ፦

4 «ዬሩሳላሜፓ ዲዒንቲ ባብሎኔ ዴንዳንዳጉዲ ዒዚ
ማሄዴሮቢያሢምዒስራዔኤሌኮ ፆኦዛሢማዔቢያ ባኮ
ዎይሣ ጎዳ ሂዚ ጋዓኔ፤

5 ‹ማኣሪ ማዢ ናንጉዋቴ፤ ቱኮ ዱማ ዱማ ሚሢያ
ቱኩዋቴ፤ ዬያ ሚፆኮ ዓኣፖዋሙዑዋቴ፤

6ላኣሊዔኪ፥ ሃሣሎዒያሎይ ናይ ሾውዋቴ፤ ናኣቶዋ
ዒንሢኮ ላኣሊ ዔኪሲ፥ ሃሣ ዉዱሮ ናኣቶ ሎይሲያ
ሎይሱዋቴ፥ ዔያታ ናይ ሾዖንጎ፤ ዬያይዲ ፓይዳ ዒንሢኮ
ዺዺቦንጎ፥ ዻኮፓ፤

7 ዲዒንቲ ዒንሢ ዔውቲ ዴንዲ ናንጋንዳጉዲ ታኣኒ
ማሄ ካታሞም ዲጪሢ ማዓንዳ ኮሺ ባኣዚ ኮዑዋቴ፤
ዬይ ካታሞ ዓሳ ኮሺ ናንጊ ናንጋንዳጉዲ ታና ሺኢቁዋቴ፤
ዔያታ ኮሺ ናንጊ ናንጌቴ ዒንሢያ ኮሺ ናንጊ ናንጋንዳኔ።

8 ታኣኒ፥ ዒስራዔኤሌ ፆኦዛሢ ማዔ ቢያ ባኮ ማዤ
ጎዳሢ ዒንሢ ባኣካ ናንጋ ሎንሦ ኬኤዛ ዓሶናኣ ማዖም
ሃጋኣ ባኣዚ ኑ ዔራኔ ጋዓ ዓሶና ቢያ ዒንሢጌሺንቱዋጉዲ
ላቲ ታ ዒንሢም ኬኤዛኔ፤ ዔያቶኮ ዓውቶዋ ዔኤቢኬ
ጌይፖቴ።

9ዔያታ ታ ሱንፆና ዒንሢም ኬኤዛ ሎንሣ ቢያ ሉኡዚ
ባኣዚኬ፤ ታ ዔያቶ ፔቴታዖ ዳኪባኣያኬ፤ ዬያ ጌዔሢ ታና፥
ናንጊና ናንጋ ጎዳኬ።› »

10 ናንጊና ናንጋ ጎዳ ሂዚ ጋዓኔ፦ «ባብሎኔይዳ ዒንሢ
ናንጋንዳ፥ ላንካይታሞ ሌዓ ጋፔስካፓ ላሚ ታኣኒ ዒንሢ
ሺሪ ዛጋንዳኔ፤ ዒንሢ ዓጮ ባንሢ ታኣኒ ዒንሢ ማሃኒ
ጫኣቄጫኣቁሞ ኩንሣንዳኔ፤

11 ዒንሢ ዛሎ ታኣኒ ማላ ማሊፆ ታ ዔራኔ፤ ዬይ
ማሊፃ፦ ፑርታ ባኣዚቱዋንቴ ኮሺ ባኣዚ ዒንሢም
ጴዺሳያ፥ ዒንሢ ዎዛ ጌሢ ካፓ ኮዦ ባካኣ ማዺንቲ
ኩማንዳጉዲማሃያኬ፤

28:1 2ካኣቶ. ማ 24፡18-20፤ 2ፆኦሲ. ዓሃኬ 36፡11-13። 29:2 2ካኣቶ. ማ 24፡12-16፤ 2ፆኦሲ. ዓሃኬ 36፡10። 29:10 2ፆኦሲ. ዓሃኬ 36፡21፤
ዔር. 25፡11፤ ዳኣኔ. 9፡2። 29:13 ላሚ. ዎማ 4፡29።

12 ዬካፓ ዒንሢ ታና ዔኤላንዳኔ፤ ታ ባንሢ ዑኪ ታና
ዒንሢ ሺኢቃንዳኔ፤ ታኣኒያ ዒንሢም ዋይዛንዳኔ፤

13ዒንሢ ታና ኮዓንዳኔ፤ ዒንሢ ታና ኮዓሢ ጉቤ ዒኔፓ
ማዔቴ ታና ዒንሢ ዴንቃንዳኔ፤

14 ጎኔ ታ ዒንሢም ጋዓኔ! ታና ዒንሢ ዴንቃንዳኔ፤
ታኣኒ ዒንሢዒንሢኮ ዓጮባንሢማሃንዳኔ፤ ታኣኒ ዒንሢ
ዜርቄ፥ ዓጮ ቢያሢዳፓ ቢያ ቡኩሳንዳኔ፤ ታኣኒ ዒንሢ
ዳውሲሲ ዳካንዳሢኮ ቤርታ ዒንሢ ዓኣ ቤዞ ጊንሣ ታ
ዒንሢማሂ ዔኪ ዬዓንዳኔ፤ ዬያ ጌዔሢ ታና፥ ናንጊና ናንጋ
ጎዳኬ።»

15 «ናንጊና ናንጋ ጎዳ ባብሎኔይዳ ሎንሦ ኬኤዛ ዓሲ
ኑኡም ኬሴኔ» ጌይ ዒንሢ ኬኤዛኔ።

16 ዳውቴኮ ካኣቱሞ ዖይቶ ዻካሊ ዴዒ ዎይሣ፥
ካኣታሢንታ ዒንሢጉዲ ዲዒንቲ ዔውቲባኣያ ማዒ ሃኖ
ካታማ ናንጋ ዒንሢ ዒጊኖ ዛሎ ታኣኒ፥ ናንጊና ናንጋ ጎዳ
ጋዓሢ ዋይዙዋቴ።

17ቢያ ባኮ ዎይሣ ጎዳ ሂዚ ጋዓኔ፦ «ታኣኒ ዔያቶይዳ
ዖልዚ፥ ናይዚንታ ዱማ ዱማ ዶርዖንታ ዔኪ ዬዓኒኬ፤
ሙይንታኒ ዳንዳዑዋያ ማዒ ፑርቴ ቤሌሴ ሚፆ ዓኣፖ ታ
ዔያቶ ማሃንዳኔ፤

18 ዖልዚና፥ ናይዚና፤ ሃሣ ዱማ ዱማ ዶርዖና ታ
ዔያቶ ዳውሳንዳኔ። ዓጮ ጉቤይዳ ናንጋ ሜሌ ዴራ
ቢያ ዔያቶይዳ ማዺንቴም ዛጋ ባኮና ዲቃታንዳኔ፤
ዔያታ ዜርቂንቲ ዴንዳንዳጉዲ ታኣኒ ማሃ ቤዞይዳ ቢያ
ዔያቶይዳ ታ ዔኪ ዬዓ ፑርቶ ባኮ ዛጋ ሜሌ ዴራ ቢያ
ዒጊቹሞናካራባይዛንዳኔ፤ ዬይዴራቢያሚኢጪዓማሎ
ባኣዚ ዔያቶ ማሃንዳኔ።

19 ዬይ ቢያ ዔያቶይዳ ሄላሢ ታኣም ማዻ፥ ታ ማሊፆ
ኬኤዛ ዓሶ ዛሎና ላሚ ላሚ ታ ዔያቶም ኬኤዜ ቃኣሎ
ዔያታ ዋይዚ ዓይሢንቶ ዒፄሢሮኬ።»

20 ዬሩሳላሜፓ ባብሎኔ ዳውሲሲ ታኣኒ ዳኬ ዓሳ
ዒንሢ ቢያሢ ታኣኒ፥ ናንጊና ናንጋ ጎዳ ጋዓ ባኮ
ዋይዙዋቴ።

21 «ናንጊና ናንጋ ጎዳ ሱንፆና ሉኡዙሞ ሎንሦ
ዒንሢም ኬኤዛ፥ ቆላያ ናኣዚ ዓክዓቤና ማዕሴያ ናኣዚ
ሴዴቂያሴና ዛሎዒስራዔኤሌኮ ፆኦዛሢቢያ ባኮ ዎይሣ
ጎዳ ሂዚ ጌይ ኬኤዜኔ፦ ዬያቶ ታኣኒ ባብሎኔ ካኣቲ፥
ናብካዳናፆኦሬም ዓኣሢ ዒንጋንዳኔ፤ ዒዚ ዔያቶ ዒንሢ
ዛጋንቴ ዎዻንዳኔ።

22ዬሩሳላሜፓዲዒንቲ ባብሎኔ ዔውቴ ዴራ ቢያ ፔቴ
ዓሲጋዳንቃኒኮዓዎዶና፦ ‹ባብሎኔካኣቲሼምፔናዓኣንቴ
ታሚና ሚቺ ዎዼ ሴዴቂያሴና ዓክዓቤናጉዲ ፆኦሲ ኔና
ማሆንጎ! ጋዓንዳኔ፤

23 ዔያታ ያዺ ማይ ዓታንዳጉዲ ጌይንቴሢ ዓሲኮ
ዑስካጌላ ጎሜዔያታማዼሢሮኬ፤ዔያታዎዎዴይጌዔቴ
ፔኤኮ ላጎ ማዔ ዓሶኮ ላኣሎ ዒኢሴኔ፤ ታኣኒ ዔያቶ
ዓይሢባኣ ሉኡዚ ባኣዚ ታ ሱንፆና ዔያታ ኬኤዜኔ፤ ዬይ
ታኣኒ ዔያቶ ዓይሤ ባኣዚቱዋሴ፤ ዔያታ ማዼ ባኮ ቢያ ታ
ዔራሢሮ ዬያኮ ታኣኒ ማርካኬ፤ ዬያ ጌዔሢ ታና፥ ናንጊና
ናንጋ ጎዳኬ።› »

ሼማዒያም ፃኣፒ ዳኪንቴ ኪኢታ
24-25 ኔሄላሜ ዓጮይዳ ሾይንቴ ሼማዒያም ሂዚ

ጌዔ፤ ሃይ ቢያ ባኮ ዎይሣ ጎዳሢ ማዔ ዒስራዔኤሌ
ፆኦዛሢ ኬኤዜ ቃኣላኬ፤ ዬሩሳላሜይዳ ናንጋ ዓሶም፥
ማዕሴያ ናኣዚ ቄኤሳሢ ሶፖኒያሴና ሃንጎ ቄኤሶናም ኔ
ሱንሢና ኔኤኒ ሂዚ ጌይ ኪኢታ ዳኬኔ፤ ኔ ዳኬ ኪኢቶይዳ
ሶፖኒያሴም ኔኤኒ ሂዚ ጌዔኔ፦

26 «ቄኤሳሢ፥ ዮዳሄ ቤዛ ናንጊና ናንጋ ጎዳ ኔና ቄኤሴ
ማሂ ዶኦሬኔ፤ ጌኤዦ ማኣሮይዳ ቢቲ ማዒ ዎይሣንዳ

ሱኡጋሢ ኔናኬ፤ ዬያሮ ‹ታኣኒ ፆኦሲ ማሊሢ ኬኤዛያኬ›
ጌይጌይዔኤቢኬኤዚሺራዣኣዦዓሲቢያ ቶኮዱፄና፥
ባቃኖዋ ካኒ ቢራታናጪጭዲ ቱካኒ ኔኤኒ ዳንዳዓኔ፤

27 ሂዳዖ ኔኤኒ፦ ‹ታኣኒ ፆኦሲ ማሊሢ ኬኤዛያኬ› ጌይ
ጌይ ዴሮምዔቦኬኤዚሺራ፥ ዓናቶቴ ዓጮይዳ ሾይንቴ፥
ዔርሚያሴ ኔኤኒ ጎሩዋዖ ዎይታዛ ዚቲ ጌዔይ?

28 ዒዚ ዔኤቢ ኬኤዙዋጉዲ ላኣጊንታኒ ኮይሳኔ፤
ዓይጎሮ ጌዔቴ ባብሎኔ ዓጮ ዲዒንቲ ዔውቴ ዴራ ሃጊ
ሚርጌ ሌዔ ናንጋንዳኔ ጌይ፦ ‹ማኣሪ ማዢ፥ ሜታባኣያ
ናንጉዋቴ፤ ዱማ ዱማ ሚሢያ ቱኩዋቴ፤ ዬያ ሚፆኮ
ዓኣፖዋሙዑዋቴ› ጌይ ዴሮም ዒ ኬኤዜኔ።»

29 ዬያ ፃኣፒንቴ ኪኢቶ ሶፖኒያሴ ታና፥ ዔርሚያሴም
ናባቤኔ፤

30ዬካፓ ናንጊና ናንጋ ጎዳ ታኣም ሂዚ ጌዔኔ፦
31 «ዲዒንቲ ዴንዲ ባብሎኔይዳ ናንጋ ዴሮ ቢያሢም

ሼማዒያ ዛሎ ኬኤዚንቴ፥ ሃያ ሎንሦ ቃኣሎ ሂዚ ጌይ
ዳኬ፦ ‹ሼማዒያ ታኣኒ ዒዛ ዳኩዋንቴ ሎንሦ ኬኤዚ
ሉኡዚ ባኣዚና ዒንሢ ጉሙርሴኔ፤

32 ዬያሮ ታኣኒ፥ ናንጊና ናንጋ ጎዳ ዒዛንታ ዒዛኮ
ዜርፆንታይዳ ሜቶ ዓጋንዳኔ፤ ሃይካፓ ሴካ ዬያ ዓሢኮ
ዒንሢ ባኣካ ቶሊ ዓታንዳ ዜርሢ ባኣያ ማዓንዳኔ፤ ዒዚ
ፔ ቶኦኪና ታ ዴሮም ታኣኒ ኮሺ ባኣዚ ማዻሢ ቢያ
ዛጋንዳ ካራ ባኣሴ፤ ዓይጎሮ ጌዔቴ ዒዚ ታኣም ዒንሢ
ዋይዞ ዒፃንዳጉዲ ማሄኔ፤ ዬያ ጌዔሢ ታና፥ ናንጊና ናንጋ
ጎዳኬ።› »

30
ዒስራዔኤሌ ዴራ ማዒ ሙካንዳያ ማዒፃ

ኬኤዚንቴሢ
1ዒስራዔኤሌኮ ፆኦሲ ማዔ ናንጊና ናንጋ ጎዳ ታኣም

ሂዚጌይኬኤዜኔ፤ዒስራዔኤሌ ፆኦሲማዔ ናንጊና ናንጋ
ጎዳሢ ሂዚ ጋዓኔ፦

2 «ታ ኔኤም ኬኤዜ ባኮ ቢያ ማፃኣፔይዳ ፃኣፔ።
3 ታኣኮ ዴሮ ዒስራዔኤሌንታ ዪሁዳ ዴሮንታ ጊንሣ

ማሂ ታኣኒ ዔኪ ዬዓንዳ ዎዳ ዑኬኔ፤ ዔያቶኮ ቤርታኣ
ዓዶንሢም ታኣኒ ዒንጌ ዓጮ ታ ዔያቶ ማሃንዳኔ፤ ዔያታ
ጊንሣ ዬያ ዓጮ ፔ ዓጪ ማሃንዳኔ፤ ዬያ ጌዔሢ ታና፥
ናንጊና ናንጋ ጎዳኬ።»

4 ናንጊና ናንጋ ጎዳ ዒስራዔኤሌና ዪሁዳ ዴሮናም ሂዚ
ጋዓኔ፦
5 «ኮሺ ዑኢሲቱዋንቴ ካራ ባይቂ

ዒጊቹሞና ጎጋይቂሢ ዑኡሲ ታኣኒ ዋይዛኔ፤
6 ሂንዳጫክ ጌይ ማሉዋቴ!

ዓቲንቄ ባኒ ናይ ሾዓ?
ሂዳዖ ዓቲንቃ ቢያ ሾሾዓ ላኣሊጉዲ

ፔኤኮኩጮናጎጶዓርቂዓኣንቴታዛጋሢዎይቲዳይ?
ፔቴ ፔቴ ዓሶኮ ዓኣፖ ካራ ዎይቲ ቦኦሬይ?

7ዬና ኬላ ዎዚሜታሳያ ማዓንዳይ!
ዬኖጉዴ ኬሊሜሌ ባኣያ ማዓንዳኔ፤
ያይቆኦቤም ዬይሜቶ ዎዴ ማዓንዳኔ፤
ያዺ ማዔቴያ ዔያታ ዬያ ዋኣዪፃፓ ቢያ ዻቃንዳኔ።»

8 ቢያ ባኮ ማዤ ጎዳ ሂዚ ጋዓኔ፦ «ዬኖ ኬላ ሄላኣና
ታኣኮዴሮኮ ባቃና ዓጊዎይሦቃምባሮ ታኣኒሜንሣንዳኔ፤
ዔያታ ቱኪንቴ ካኖ ቢራቶዋ ታኣኒ ዱኡዛንዳኔ፤ ዬካፓ
ዔያታ ሜሌ ፃንጎ ማዔ ዴሮም ዓይሌ ማዒ ዎርቃዓኬ፤

9 ጋዓንቴ ታና፥ ዔያቶኮ ፆኦዛሢም ዔያታ ዚጋንዳኔ፤
ታኣኒካኣቱሞዖይቶይዳጌሣ፥ዳውቴዜርፆማዔዔያቶኮ
ካኣቲም ዔያታ ዎርቃንዳኔ።»

10 «ታኣም ማዻ፥ ያይቆኦቤ ዒጊጪፖ፤
ዒስራዔኤሌዲቃቲፖ፤
ታኣኒ ኔና ሃኬ ማዔ ዓጮይዳፓ
ኔኤኮዜርፆዋዲዒንቲ ዴንዲ ዓኣ ሳዖይዳፓ ዓውሲ
ዔኪማሃንዳኔ፤

ያይቆኦቤ ማዒ ሙኪ ሂርጋ ባኣያ ኮሺ ናንጊ
ናንጋንዳኔ፤

ዒዛ ዒጊቻንዳ ባኣዚያ ባኣሴ።
11ታኣኒ ታኣሮ ዒንሢና ዎላ ማዒ ዒንሢ ዓውሳንዳኔ፤

ታኣኒ ዒንሢ ዜርቂ ዔያቶ ባኣኮ ዳኬ ዴሮ ታኣኒ
ባይዛንዳኔ፤

ዒንሢ ጋዓንቴ ታኣኒ ባይዛዓኬ፤
ያዺ ማዔቴያ ሜቶ ታ ዒንሢዳ ዓጉዋ ሃሻዓኬ፤
ታ ዒንሢዳ ሜቶ ዓጋንዳሢ ዒንሢ ዻቤ
ጎይፆጉዴያኬ፤

ዬያ ጌዔሢ ታና፥ ናንጊና ናንጋ ጎዳኬ።»
12 ናንጊና ናንጋ ጎዳ ሂዚ ጋዓኔ፦

«ኪፃ ዒንሢኮ ፓፁዋያ
ዒንሢ ጋፒ ማኣሳኔኔ።

13ዒንሢ ዛሎሞኦታንዳ ዓሲ ባኣሴ፤
ዒንሢ ኪፆኮ ዼኤሻኣ ጴዻዓኬ፤
ዒንሢ ዻቃዓኬ።

14ዒንሢማኣዲ ዖላ ዓሳ ቢያ ዒንሢ ዋሌኔ፤
ዔያታ ዒንሢ ኮዑዋሴ፤
ጎማ ዒንሢኮ ዺቢ፤
ፑርቱማኣ ዒንሢኮ ዑሣ ዓኣዼ ሚርጌሢሮ
ታ ዒንሢ ታኣኮ ሞርኬጉዲ ጳርቄኔ፤
ሚጪንቱዋዖ ታ ዒንሢዳሜቶ ዓጌኔ።

15 ጎማ ዒንሢኮ ዺቢ፤
ፑርቱማ ዒንሢኮ ዑሣ ዓኣዼ ሚርጌሢሮ
ፓፃንዳ ካራ ዒንሢ ባኣሴ፤
ዬያሮ ዒንሢኮ ኪፆ ዛሎ ጉንዱሚፖቴ፤
ታኣኒ ዬያይዲ ዒንሢሜቶይዳ ዓጋንዳኔ።

16 ጋዓንቴ ጋኣሺ ዒንሢሙዔ ዓሳ ቢያ
ዔያታኣ ፔኤሮ ጋኣሺንቲሙይንታንዳኔ፤
ዒንሢኮ ሞርካ ቢያ ዲዒንቲ ዔውታንዳኔ፤

ዒንሢ ቡራ ዓሳ ቢያ ቡሪንታንዳኔ።
ዒንሢዳፓ ሳሪ ዔቦ ዔኬ ዓሳ ቢያ
ዒማይዲ ሳሪንቲ ዔውታያ ማዓንዳኔ።

17ዒንሢኮ ሞርካ፦ ‹ፂዮኔ ኬኤሪንቲ ዓቴኔ፤
ዒዞም ኮሺ ባኣዚ ማዻያኣ ባኣሴ› ጌዔቴያ፥

ታኣኒ ጊንሣ ዒንሢኮ ዒቢሎማሃንዳኔ፤
ኪፆዋ ታ ዒንሢኮ ፓፂሳንዳኔ፤
ዬያ ጌዔሢ ታና፥ ናንጊና ናንጋ ጎዳኬ።»

18 ናንጊና ናንጋ ጎዳ ሂዚ ጋዓኔ፦
«ዒስራዔኤሌ ናኣቶኮ ማኣሮ ጊንሣ ታኣኒ
ማዣንዳኔ፤

ፔቴ ፔቴ ማኣሮ ታኣኒ ሚጪንቲ ማኣራንዳኔ፤
ዬሩሳላሜ ካታማ ላሚ ጊንሣ ማዢንታንዳኔ፤
ካኣቱሞ ማኣራ ጊንሣሚናኣ ቤዛ ማዢንታንዳኔ።

19ዒኢካ ናንጋ ዴራ ቢያ
ጋላታ ዓይኑሞ ዓይናዻንዳኔ፤
ዎዛናኣ ዒሊሻንዳኔ፤
ታ ዔያቶ ዺዺቢሻንዳኔ፥ ፓይዳ ዔያቶኮ ዻካዓኬ፤
ታ ዔያቶ ቦንቺሳንዳኔ፤ ዬካፓ ዔያታ ቦሂንታዓኬ።

20 ዔያቶኮ ናኣታ ቤርታኣ ዓዶንሢጉዲ ዒጊጪንቲ
ናንጋንዳኔ፤

ዔያታ ዎላ ናንጋ ናንጋኣ ታ ቤርታ ዶዲማዓንዳኔ፤

ዔያቶ ሄርቂ ዎይሣ ዓሶ ቢያ ታኣኒ ሜቶይዳ
ዓጋንዳኔ።

21ዔያቶኮ ዒጊኒ ዔያቶ ባኣካፓ ዔቂ
ዔያቶኮ ሱኡጌ ማዓንዳኔ፤

ታኣኒ ታኣሮ ዒዛ ዔኪ ዬዓንዳሢሮ ታ ባንሢ ዒዚ
ዑካንዳኔ፤

ያዺ ማዒባኣቴ ዖኦኒ ጫርቂ ዑካኒ ዳንዳዓይ?
22ዒንሢ ታ ዴሬ ማዓንዳኔ፤

ታኣኒያ ዔያቶኮ ፆኦሲ ማዓንዳኔ፤
ዬያ ጌዔሢ ታና፥ ናንጊና ናንጋ ጎዳኬ።»

23ዓልጎዢባሬጉዲማዔ፥ ጎዳኮ ዻጋ ዶዲዢባሬጉዲ
ዢባርሺ ፑርቶ ዓሶ ዑፃ ዬዓንዳኔ።

24ናንጊና ናንጋ ጎዳኮዼኤፖዻጋማዻኒማሌባኮማዺ
ኩንሡዋዖ ጊንሣ ማዓዓኬ፤ ዬይ ዎዳ ሄላዛ ዴራ ፔኤሮ
ዬያ ቢያ ፔጌና ዔራንዳኔ።

31
ዒስራዔኤሌ ዴሮኮ ፔ ዓጮማዒሙኪፆ

1 ናንጊና ናንጋ ጎዳ ሂዚ ጋዓኔ፦ «ታኣኒ ዒስራዔኤሌ
ፃጶኮ ቢያ ፆኦሲ ማዓንዳያና ዔያታኣ ታዴሬ ማዓንዳ ዎዴ
ሙካንዳኔ፤

2ጬንቾዓራፖና ሃይቦይዳፓ ቶሌዴራ ቦኦሎጉሮይዳ
ቦንቺንታንዳኔ፤ታኣኒያዒስራዔኤሌዴሮምሃውሾዒንጋኒ
ሙካንዳኔ።

3 ታኣኒ ዔያቶም ሃኬፓ ፔጋዺ ጴዼኔ፤ ዒስራዔኤሌ
ዴሬዮቴ፥ ታኣኒ ዒንሢ ናንጊና ናሽኬኔ፤ ታኣኮ ናንጊና ናንጋ
ኮሹማ ዒንሢም ዶዲ ዴዓንዳኔ።

4 ታ ዴሬዮ ዒስራዔኤሌ፥ ላሚ ጊንሣ ዒንሢ ታኣኒ
ዓካሲ ማዣንዳኔ፤ ዬያሮ ኔኤኒ ማዢንታንዳኔ፤ ጊንሣ
ኔኤኒ ካራቤ ዔካንዳኔ፤ ዎዛዻ ዓሶና ዎላ ኬስኪ ኔኤኒ
ኮርጋንዳኔ።

5 ጊንሣ ኔኤኒ ሳማሪያኮ ጌሜሮይዳ ዎይኖ ቱካንዳኔ፤
ዬያ ዓኣፖ ማዺ ላቤ ዓሳሙዓንዳኔ፤

6 ዬያ ጎዦ ካፓ ዓሳ ዔፕሬኤሜ ዹኮይዳ ዔቂ፦ ‹ሃኒ
ዬዑዋቴ፤ ኑ ፆኦዛሢማዔናንጊና ናንጋ ጎዳ ዓኣቤዞ ፂዮኔ
ኑኡኒ ዴንዶም› ጋዓንዳ ዎዴ ዬዓንዳኔ።»
7 ናንጊና ናንጋ ጎዳ ሂዚ ጋዓኔ፦

«ሜሌ ዴሮ ቢያይዳፓ ኔኤኒ ባሻያታሢሮ ያይቆኦቤ
ዛሎ ዎዛና ዓይናዹዋቴ፤

‹ናንጊና ናንጋ ጎዳ ፔኤኮ ዴሮ ዓውሴኔ፤
ዒስራዔኤሌ ሳዖይዳ ዓቲ ዓኣ ዓሶ ቢያ ፔ ዓሲማሂ
ዔኬኔ›

ጌይ ጌይ ጋላታ ዓይኑሞ ዓይናዹዋቴ።»
8 «ታኣኒ ዓጮኮ ኬዶ ዛላፓ ዔያቶ ዔኪ ዬዓንዳኔ፤

ዓጫማዔ ካራፓ ቢያ ዔኪ ዬይ ቡኩሳንዳኔ፤
ዓኣፓ ባይቄ ዓሳ፥ ዎቦ ዓሳ፥ ጎጶይንዳሢንታ ሾይፆና
ዓዺንቴ ላኣላኣ ቢያ

ዔያቶና ዎላ ዬዓንዳኔ፤
ዺቢ ዴሬ ማዒ ፔ ዓጮዔያታ ማዓንዳኔ፤

9ታኣኒ ዔያቶ ፔ ዓጮ ባንሢ ዔኪ ዬዓኣና
ታኣኮ ዴራ ዎዛፓ ዔቄያና ዬኤኪ ዬኤኪ፤ ሃሣ ታና
ሺኢቂ ሺኢቂ ዬዓንዳኔ።

ዔያታ ዹቂንቲንዱዋ፥ ጊኢጋ ጎይሢና
ቃራ ዓልቃ ዋኣሢ ባንሢ ታ ዔያቶ ዳካንዳኔ።

ታኣኒ ዒስራዔኤሌኮ ዓዶኬ፤
ዔፕሬኤሜያ ታኣኮ ናኣዚ ቶይዲኬ።»

10 ናንጊና ናንጋ ጎዳ ሂዚ ጋዓኔ፦

30:11 ዔር. 46፡27-28።

«ሜሌ ዴራ ዒንሢ ዋይዙዋቴ!
ባዞ ዼኤፖኮ ኮይሎና ሱኮናይዳ ሃኬ ዓኣ ዓጮም

ቃኣሎ ታኣሲ ዼጊዲ ኬኤዙዋቴ፤
ታኣኒ ታኣኮ ዴሮ ሃያኮ ቤርታ ዜርቄኔ፤
ሃሢ ጋዓንቴ ታ ማሂ ዔኪ ዬይ ዔያቶ ቡኩሳንዳኔ፤
ቆልሞ ሄንቃሢ ፔኤኮ ቆልሞ ሄንቃ ጎይፆ ታ ዔያቶ
ሄንቃንዳኔ።

11ታኣኒ ያይቆኦቤ ማሂ ጊንሣ ሻንቂ ዓይላታፓ ኬሴኔ፤
ዼኤፖ ካኣቶኮ ኩጫፓማኣዲ ታ ዔያቶ ዻቂሼኔ፤

12 ዬያሮ ዔያታ ማዒ ሙኪ ፂዮኔ ዹኮይዳ ዎዛና
ዓይናዻንዳኔ፤

ታኣኒ ዔያቶም ዒንጋንዳ ሃኣኮና፥ ዎይኖ ዑዦና፥
ሪሚቶ ዛይቶና

ማራቶና ባኣቶናፓ ዔያታ ዴንቃ ዓንጆና ቢያ
ሜታባኣያ ዎዛዻንዳኔ፤

ጊዳ ዋኣሢ ሙኪ ዑሻ ዎይኔ ጎሺጉዲ ዔያታ
ማዓንዳኔ፤

ሃይካፓ ሴካ ዔያታ ዖያዓኬ።
13ዉዱሮ ናኣታ ዔያቶኮ ዎዛና ኮርጋንዳኔ፤

ዓቲንቆንታ ዼጌሢንታ ጋርቾንታ ዎዛዻንዳኔ፤
ታ ዔያቶ ዶዲሻንዳኔ፤ ዬኤፖ ታ ዔያቶኮ ዎዛ ባንሢ

ዖዪፆዋ ታ ዔያቶኮ ሺርሺ ዎዛ ማሂ ላኣማንዳኔ፤
14ቄኤሶ ታኣኒ ሳዖይዳፓ ጴዻ ዓንጆና ሚሻንዳኔ፤
ታ ዴሮም ታኣኒ ታ ኮሹሞና ዒንጋ ባኮ ዺቢሺዒንጋንዳኔ፤
ዬያ ጌዔሢ ታና፥ ናንጊና ናንጋ ጎዳኬ።»

ናንጊና ናንጋ ጎዳ ዒስራዔኤሌ ዴሮ ማኣሬሢ
15 ናንጊና ናንጋ ጎዳ ሂዚ ጋዓኔ፦

«ዒላቲና ዒናፓ ዬኤኮ ዬኤፒ ዑኡሲ ራኣማይዳ
ዋይዚንቴኔ፤

ራሄላ ፔ ናኣቶ ዛሎ ዬኤካኔ፤
ናኣታ ዒዞኮ ሃይቄሢሮ ዶዲፆ ባሺንቴኔ።

16ዬኤፖ ሃሺ፥ ዓቢፆ ዒንሢኮ ዑጩዋቴ፤
ዒንሢ ናኣቶ ዛሎ ዒንሢ ማዼ ባካ ቢያ ጉሪ
ዓታዓኬ፤

ዔያታ ሞርኮ ዓጫፓ ማዒ ዬዓንዳኔ።
17 ናኣታ ዒንሢኮ ፔ ዓጮማዒሙካንዳሢሮ

ሃጊ ማዓንዳ ዎዛ ዒንሢኮ ዓኣኔ፤
ዬያ ጌዔሢ ታና፥ ናንጊና ናንጋ ጎዳኬ።»

18 «ዔፕሬኤሜ ዖዪሢና ሂዚ ጋዓንቴ ታኣኒ ዋይዜኔ፤
‹ናንጊና ናንጋ ጎዳሢዮ! ኑኡኒ ጎሽኪ ዔርዚቦኦ
ዎፓናጉዲታንቴ

ኔኤኒ ኑና ዓይሢንቲሢ ዔርዜኔ፤
ኔኤኒ ኑኡኮ ፆኦሲታሢሮ
ሃሢ ኔና፥ ኑ ፆኦዛሢ ባንሢ ኑና ማሄ፤ ኑኡኒያ
ማዓንዳኔ።

19 ኔጊዳፓ ኑ ሃኪ ዴንዴቴያ ሃሢ ጎሞ ኑኡኮ ኑ ቡኡፄኔ፤
ኑ ዬያ ማዼ ባኮ ዔሪ ቦርሲንቲና ኑ ቶኦኮ ሂርኪዲ
ዳዶ ኑኡኮ ኑ ዹዓኔ፤

ዼጋቶ ዎዶና ኑ ማዼ ጎማ ኑና ዻውሲሴኔ›»
20«ዔፕሬኤሜ! ታኣኒዒንሢናሽካ፥ ታኣኮዒንሢናኣቶኬ፤

ቢያፓ ባሼ ማሂ ታ ዒንሢ ናሽካያቱዋዓዳ?
ታ ዒንሢማኣራኒ፥ ታ ባንሢ ዑኪሳኒ ኮዓኔ፤
ዬያ ጋዓሢ ታና፥ ናንጊና ናንጋ ጎዳኬ።

21ዒንሢኮ ጎይፆይዳ ማላታ ማዓንዳ ባኣዚ ኮሹዋቴ፤
ጎይፆ ዔርዛንዳ ዻኣቦዋ ዻኣቡዋቴ፤

ዒንሢ ዴንዳ ዚጊሮ ጎይፆ ዒናፓ ኮሺ ዛጉዋቴ፤
ታ ዴሬዮ፥ ዒስራዔኤሌ!
ሃያ ኔኤኮ ካታሞማዒ ጌሉዋቴ።

22ዒንሢ ሃይ ጉሙርቂፃ ፓጬዴራ
ዓይዲ ሄላንዳኣና ዒንሢ ዓልታይ?
ታኣኒ፥ ናንጊና ናንጋ ጎዳ ሳዖይዳ ዓኪ ባኣዚማዤኔ፤
ዬይ ዓይጎዳይጌዔቴላኣሊዓቲንቄማኣዳኒዔቃኔ፤
ዬያ ዱማማዔ ዓኮ ባኮ ታኣኒ ማዤኔ።»

ናንጊና ናንጋ ጎዳ ዴራ ሃጊ ዖርጎጫንዳ ዖርጎቹሞ
23ዒስራዔኤሌ ፆኦዛሢ፥ ቢያ ባኮ ዎይሣ ጎዳሢ ሂዚ

ጋዓኔ፦ «ታኣኒ ዴሮ ፔ ዓጮ ባንሢ ማሄ ዎዶና ዪሁዳና
ካታሞናይዳ ላሚ ጊንሣ ዔያታ ‹ኔኤኒ ጎኑሞ ዎርቃ ቤሲ
ማዔዜ፥ ፆኦሲም ዱማዼ ዹኬሌ ናንጊና ናንጋ ጎዳ ኔና
ዓንጆንጎ› ጋዓንዳኔ።

24 ዪሁዳ ዓጮንታ ካታሞንታ ቢያ ዴራ ናንጋ ቤሲ
ማዓንዳኔ፤ ሳዖ ጎሽካ ዓሲና ቆልሞ ሄንቃ ዓሲና ዒኢካ
ዓኣያ ማዓንዳኔ፤

25 ላቤዞንሢኮ ቢያ ዎልቆ ታኣኒ ዶዲሻንዳኔ፤
ናዮና ካራ ባይቂ ሜታዼዞንሢም ሙኡዚ ዒንጊ ታኣኒ
ሚሻንዳኔ።»

26 ዒማና ታኣኒ ኮሺ ጊንዖ ጊንዒ፥ ጊንዓስካፓ ጴጫዖ
ኮይሎ ዛጌኔ።

27 «ታኣኒ፥ ናንጊና ናንጋ ጎዳ ዒስራዔኤሌንታ
ዪሁዳንታሳዖሚርጌዴሬና፤ ጊንሣሃሣቆልሞናኩንሣንዳ
ዎዴ ዬዓንዳኔ።

28 ዔያቶ ታኣኒ ቱጋኒና ሻሃኒ፤ ሴካ ሃንጋ ሺርሺ
ጉኡፓኒና ባይዛኒ፤ ኩርሳኒያ ዚርቂ ዔቂ ማዼሢጉዲ
ዔያቶ ጊንሣ ዾቂ ዔቂሳኒ ዒማዺ ታኣኒ ማዻንዳኔ።
29ዬኖ ዎዶና፦ ‹ዓዶንሢሙዔ ሶልኮ ዎይኖ ዓኣፓ

ናኣቶ ዓጮ ዎዼኔ› ጌይንቲ ጌስቲንታ
ኮኦኪንሣ ዓታንዳኔ።

30 ዬያ ማዒፃ ዓቴም ሶልኮ ዎይኖ ዓኣፖ ሙዔ ዓሶማኮ
ዒማና ዓጫ ሃይቃንዳኔ፤ ፔቴ ፔቴ ዓሳ ፔ ጎሞማና
ሃይቃንዳኔ።»

31 ናንጊና ናንጋ ጎዳ ሂዚ ጋዓኔ፦ «ሃይሾ ታኣኒ
ዒስራዔኤሌ ዴሮና ዪሁዳ ዴሮና ዎላ ዓኪ ጫኣቁሞ
ጫኣቃንዳ ዎዴሙካንዳኔ፤

32 ዬይ ጫኣቁማ ዔያቶ ታኣኒ ጊብፄ ዓጫፓ ኩጮ
ዔያቶኮ ዓርቂ ዔኪ ኬሴ ዎዶና ጌሌ ጫኣቁሞጉዲ
ማዓዓኬ፤ ታኣኒ ዔያቶኮ ፆኦዛሢታንቴ ዔያታ ታኣኮ ዬያ
ጫኣቁሞ ጉሙርቂንቲ ካፒባኣሴ፤ ዬያሮ ታኣኒ ዔያቶ ቄል
ጌይ ዛጌኔ፤

33ሃሢ ዓካሪ ሃካፓ ሴካዒስራዔኤሌዴሮና ዎላ ታኣኒ
ጫኣቃንዳ ጫኣቁማ ያዺ ማዓንዳኔ፤ ታኣኮ ዎጎ ታኣኒ
ዔያቶኮዒናጌሣንዳኔ፤ዒናታዔያቶኮፃፃኣፓንዳኔ፤ታኣኒ
ዔያቶኮ ፆኦዛሢማዓንዳኔ፤ዔያታኣታኣኮዴሬማዓንዳኔ፤

34 ሃይካፓ ሴካ ‹ናንጊና ናንጋ ጎዳ ዔሬ› ጌይ ፔኤኮ
ላጋሢምታቴያ ጌርሲም ኬኤዚ ዔርዛንዳ ዓሲ ባኣሴ፤
ዼኤፖፓ ዴንዲዻኮ ዓሶ ጌይንታሢ ሄላንዳኣና ቢያሢ ታና
ዔራንዳኔ፤ ዻቢንቶዋ ታ ዔያቶኮ ዓቶም ጋዓንዳኔ፤ ጎሞዋ
ታዔያቶኮዔኤቢኬጌይማሊዔካዓኬ፤ ዬያ ጌዔሢታና፥
ናንጊና ናንጋ ጎዳኬ።»
35ዓቦ ሮኦሮና ፖዒሣሢ

ዓጊኖንታ ዦኦጋሢንታ ዹሞና ፖዓንዳጉዲ ዳምቦ
ኬሴሢ

31:15 ማዢ. ማፃ 35፡16-19፤ ማቲ. 2፡18። 31:29 ሂዚ. 18፡2። 31:31 ማቲ. 26፡28፤ ዔብ. 8፡8-12፤ ማር. 14፡24፤ ሉቃ. 22፡20፤ 1ቆሮ.
11፡25፤ 2ቆሮ. 3፡6። 31:33 ዔብ. 10፡16። 31:34 ዔብ. 10፡17።

ዼኤፖ ባዞዋ ዢባሮና ዴቺ ዓጊሣ፥ ናንጊና ናንጋ
ጎዳሢ

ሂዚ ጋዓኔ፤
ሱንፃኣ ዒዛኮ ቢያ ባኮ ማዤ ጎዳኬ።
36ታኣኒ ዬያ ባኮ ዓይሢማዺሻ ዳምባ ዓታያ ማዔቴ፤

ዓካሪዒስራዔኤሌዜርፃ ታቤርታዴሬማዒናንጊና
ናንጊፃ ዓታንዳኔ።

37 ዒዛኮ ዴራ፥ ዒስራዔኤሌ ማዼ ጎሞ ዛሎና ናንጊና
ናንጋ ጎዳ ዔያቶኬኤራንዳኔ ጌይንታኒ ዳንዳዓሢ

ጫሪንጮኮ ዳልጉማ ዋርቂንቲ ዔርቲ
ሳዖኮዋ ማዢንቴ ካራ ቢያ ዛጊንቲ ዔርታኒ
ዳንዳዒንቴቴ ሌሊኬ።

ዬያ ጌዔሢ ናንጊና ናንጋ ጎዳኬ።
38 ናንጊና ናንጋ ጎዳ ሂዚ ጋዓኔ፦ «ሃናኒዔኤሌ ኬኤሎ

ካራፓ ዓርቃዖ ዴንዲ ኬኤሎ ዲፃ ዎላ ካኣማ ካሮ
ሄላንዳኣና ዬሩሳላሜ ታ ካታማ ማዒ ማዢንታንዳ ዎዴ
ዬዓንዳኔ።

39 ዬያኮ ዛጳ ኬኤሎ ዲፃ ዎላ ካኣማ ካራፓ ጋሬቤ
ጌሜሮባንሢዴንዳያማዓዖዒኢና ጎዓ ባንሢዴንዳንዳኔ።

40 ሼምፓ ሃይቄ ባኮንታ ዲቢንፆንታ ላኣሎ ዶኦጫ
ቢያ ዓባ ኬስካ ባንፆና ዴንዲ ፓራሢ ካሮ ሄላንዳኣና ጉቤ
ናንጊና ናንጋ ጎዳምዱማዼያ ማዓንዳኔ፤ ዬይ ካታማማይ
ላሚ ሻሂንቲ ባይቃዓኬ።»

32
ዔርሚያሴ ሳዖ ሻንቄሢ

1 ዪሁዳ ካኣቲ፥ ሴዴቂያሴ ካኣታዼንቴ ታጳሳ ሌዖና፤
ጊንሣ ሃሣ ባብሎኔ ካኣቲ ናብካዳናፆኦሬ ካኣታዼንቴ ታጶ
ሳላሳ ሌዖና ናንጊና ናንጋ ጎዳ ታና፥ ዔርሚያሴም ሂዚጌይ
ኬኤዜኔ፦

2 ዬና ዎዳ ባብሎኔ ካኣቲ፥ ናብካዳናፆኦሬኮ ዖሎ ዓሳ
ዬሩሳላሜ ዖሊ ዓርቃኒ ሙኪ ማንጌ ዎዴኬ፤ ታኣኒ ዒማና
ካኣቱሞ ማኣሮኮ ዲሮ ጋራ ቱኡሲ ዓሲ ማዒ ዓኣኔ፤

3 ካኣቲ ሴዴቂያሴ ታና ዒኢካ ቱኪ ጌሤሢ፤ ጊንሣ
ሃሣ ዎጎና ዓይሢሴሢ ናንጊና ናንጋ ጎዳ ታኣም ኬኤዜ
ማሊፆ ዒዛም ታ ኬኤዜሢሮ ማዓዛ፥ ዬይ ሂዚ ጋዓያኬ፦
«ባብሎኔካኣቲ ሃኖካታሜሎዎልቄናዓርቃንዳጉዲታኣኒ
ዒዛም ዒንጋኒኬ፤

4ካኣቲ፥ ሴዴቂያሴ ቶላንዳ ካራ ባኣሴ፤ ዒዚ ባብሎኔ
ካኣቲም ዓኣሢ ዒንጊንታንዳኔ፤ ዒዚ ካኣቲኮ ቤርታ ዔቂ
ዬያ ካኣቲ ዛጋንዳኔ፤ ፔኤሮ ዒዚ ዒዛና ዎላ ጌስታንዳኔ።

5 ሴዴቂያሴ ባብሎኔ ዓጮ ዲዒንቲ ዔውታንዳኔ፤
ታ ሙኪ ዒዛኮ ጌኤዞ ጌስታንዳኣና ዒዚ ናንጋንዳኔ፤
ባብሎኔ ዓሶና ዒ ዖልታኒ ኮዔቴያ ዒዛም ሃናዓኬ፤ ዬያ
ጌዔሢ ታና፥ ናንጊና ናንጋ ጎዳኬ።»

6ጊንሣ ሃሣ ናንጊና ናንጋ ጎዳ ሂዚ ጌዔኔ፦
7 «ኔ ዓዶ ዒሾ ሻሉሜ ናኣዚ፥ ሃናሚዔኤሌ ቢኢኒያሜ

ዓጫ ዓናቶቴይዳ ዓኣ ጎዦ ፔኤኮ ኔኤም ሻንቻኒ ኔ ኮይላ
ዬዓንዳኔ፤ ኔ ዒዛኮ ዑኬ ዒጊኒታሢሮ ዬኖ ጎዦ ሻንቃኒ
ኮይሳሢ ኔናኬ።»

8 ናንጊና ናንጋ ጎዳ ጌዔ ጎይፆና ታኣኒ ቱኡቲ ዓኣ፥ ካፓ
ዓሳ ዎርቃኬኤፆ ሃናሚዔኤሌታኮይላሙካዖ፦ «ሻንቃኒ
ኮይሳሢ ኔናታሢሮ ታኣኮ ጎዦ ሻንቄ» ጌዔኔ፤ ዬያሮ ታኣኒ
ናንጊና ናንጋ ጎዳ ታኣም ዬያ ባኮ ኬኤዜያታሢ ዔሬኔ።

9 ዬኖ ጎዦ ሃናሚዔኤሌፓ ሻንቃኒ ቢሮ ታኣኒ ፓይዲ
ዒንጌኔ፤ ዬና ጎዤላ ሻንቂንቴሚኢሻ ላምዖ ፄኤታ ጊራኣሜ
ማዓያ ሹቺ ቢራኬ።

10ዬያ ታኣኒ ሻንቄያ ማዒፆ ዔርዛማርካማዓ ዋርቃታ
ፓራሚ ጊኢጊሼስካፓ ዖሼኔ፤ ኮይሳ ቢሮኮ ዴኤሡሞ ታኣኒ
ዛጊ ዔሪ ዒንጌኔ።

11 ዬካፓ ዬያ ባኮ ፔቴይዳ ዓርቄያ ማሂ ማላቶ
ዓይሢ ጊኢጊሾና ዋርቃቶ ዖሾናሢንታ ጉሮንታ ማላታ
ዓይሢንቲባኣ ሻንቺፆ ዔርዛ ዋርቃቶናኮ ጊዳፓ ዔኪ
ፃኣፖና ላምዖ ዋርቃታ ዔኪ፥

12 ማሂሴያኮ ናኣዚ ናይ ማዔ ኔሪያ ናኣዚ ባኣሮኬም
ታኣኒ ዒንጌኔ፤ ዬንሢ ዋርቃቶንሢ ታኣኒ ዒንጌሢ
ሃናሚዔኤሌንታ ኮርሚንታ ዎዶና ማርካ ማዒ ፓራሜ
ዓሶንታ ዒኢካ ጶኦካ ዓኣ ዓሶንታኮ ቤርታኬ፤

13ዬያ ዓሶ ቢያሢ ቤርታ ባኣሮኬም ታኣኒ ሂዚ ጌዔኔ፦
14 «ዒስራዔኤሌ ፆኦዛሢ ማዔ ቢያ ባኮ ዎይሣ

ጎዳሢ ሂዚ ጋዓኔ፤ ‹ዖሺንቴዞንታ ፔጋ ጴዻያ ማዔ ሻንቺፆ
ዔርዛ ላምዖ ዋርቃቶንሢ ዔኪ ዖቲ ጋርካ ሚርጌ ዎዴ
ዴዓንዳጉዲ ጌሤ፤›

15 ላሚ ጊንሣ ሃኖ ሳዖይዳ ማኣሪ፥ ጎሺንታ ዎይኔ ቱኮ
ቤሲንታ ሻንቃኒ ዳንዳዒንታ ዎዴ ዬዓንዳኔ ጌዔኔ።»

ዔርሚያሴ ሺኢቄ ሺኢጲፆ
16 ዬያ ሻንቂፆ ዔርዛ ዋርቃቶ ኔሪያ ናኣዚ፥ ባኣሮኬም

ታኣኒ ዒንጌስካፓ ሂዚ ጌይ ታኣኒ ሺኢቄኔ፦
17 «ናንጊና ናንጋ ጎዳ ማዔ ፆኦዛሢዮ! ኔኤኮ ዼኤፖ

ቢታንቶና ዎልቆና ኔኤኒ ጫሪንጮንታ ሳዖንታ ማዤኔ፤
ፔቴታዖ ኔና ባሻ ባኣዚ ባኣሴ፤

18ሚርጌ ሺያ ዴሬም ኔኤኮ ናንጊና ናንጋ ናሹሞ ኔኤኒ
ፔጋሲ ዻዌኔ፤ ያዺ ማዔቴያ ዓዶንሢ ማዼ ጎሞሮ ኔኤኒ
ናኣቶይዳ ሜቶ ዓጋኔ፤ ኔኤኒ ዼኤፒ፥ ሃሣ ዎልቄና ዓኣ
ፆኦሲኬ፤ ኔኤኒ ቢያ ባኣዚ ዳንዳዓያ፥ ሱንፃኣ ኔኤኮ ቢያ
ባኮ ማዤ ጎዳኬ፤

19 ኔኤኒ ማሊ ቱካ ማሊፃ ዼኤፒኬ፤ ኔኤኮ ማዻኣ
ፑኡፒኬ፤ ዓሲ ማዢንቲ ቢያ ማዻ ባኮ ኔኤኒ ዛጋኔ፤ ፔቴ
ፔቴ ዓሶም ዓሳ ሃንታ ጎይፆና ማዻ ማዾ ጎይፆ ኔኤኒ ኮይሳ
ባኮ ዒንጋኔ።

20ሚናጊብፄዓጮይዳ ኔዎልቄናማዺንታዓኪባኣዚና
ሄርሺሳ ባኣዚያ ኔኤኒ ማዼኔ፤ ሃሢ ሄላንዳኣና ዬያ ዓኮ
ዲቃሢ ሄርሺሳ ባኮ ዒስራዔኤሌ ዴሮንታ ሜሌ ዴሮንታ
ባኣካ ማዺፆ ኔኤኒ ሃሺባኣሴ፤ ዬያሮ ቢያ ቤዞይዳ ሱንፃ
ኔኤኮ ሄርሺንቲ ዼኤፔኔ።

21ዲቃሢ ሄርሺሳ ማዾዋ ማዺ ኔ ዎልቆና፥ ሃሣ ኔኤኮ
ዼኤፑሞና፤ ዬያጉዲ ሃሣ ኔኤኮ ዒጊቻያ ማዔ ቦንቾና
ኔኤኮ ዴሮ ዒስራዔኤሌ ጊብፄ ዓጫፓ ኔኤኒ ኬሴኔ፤

22 ዔያቶኮ ቤርታኣ ዓዶንሢም ኔኤኒ ጫኣቄ
ጎይፆጉዴያና ሃኖዔኤቢቢያኩሜማሎዓጬሎኔዔያቶ
ዻካልሴኔ።

23 ጋዓንቴ ዔያታ ሃኖ ዓጮ ሙኪ ዻካሌስካፓ ኔኤኮ
ቃኣሎም ዓይሢንቲፆና ኔኤኒ ዔያቶ ዔርዜ ዎጎና ዶዲ
ናንጊፆ ዒፄኔ፤ ኔ ዔያቶ ዓይሤ ባኮ ቢያ ዔያታ ማዺ
ኩንሢባኣሴ፤ ዬያይዳፓ ዔቄያና ዬያ ቢያ ባይሲንቶ ኔ
ዔያቶይዳ ኬይሴኔ።

24 «ሃይሾ፥ ባብሎኔ ዓሳ ካታሜሎ ዓርቃኒ ዓጪ
ዋርዲያ ማሂ ኩሊ ማንጊሢዳኬ፤ ዖልዚ፥ ናይዚንታ ዱማ
ዱማዶርዖንታዔያቶ ባብሎኔ ዓሶኩጮጋሮጌልዛንዳኔ፤
ኔኤኒ ጌዔ ባካ ቢያ ማዺንቲ ኩማንቴ ኔኤኒ ዛጋንዳኔ፤

25 ናንጊና ናንጋ ጎዳ ማዔ ፆኦዛሢዮ! ካታሜሎ
ባብሎኔ ዓሳ ዓርቃኒ ዑካዛ ማርካዻ ጪሞ ቤርታ ጎዦ
ታኣኒ ሻንቃንዳጉዲ ዓይሤሢ ኔናኬ።»

32:1 2ካኣቶ. ማ 25፡1-7።

26 ናንጊና ናንጋ ጎዳ ታኣም ሂዚ ጌዔኔ፦
27 «ዓሲዜርሢቢያኮ ፆኦሲማዔ ናንጊና ናንጋ ጎዳሢ

ታናኬ፤ ታና ባሻ ባኣዚ ፔቴታዖ ዓኣኖ?
28 ሃኖ ካታሜሎ ባብሎኔ ዓሶና ዔያቶኮ ካኣታሢ

ናብካዳናፆኦሬናም ታኣኒ ዓኣሢ ዒንጋንዳኔ፤ ዒዚያ ዒዞ
ዓርቃንዳኔ።

29 ሃኖ ካታሜሎ ማንጌ ባብሎኔ ዓሳ ሙኪ ታሚና
ካታሞ ሚቻንዳኔ፤ ዬያጉዲ ሃሣ ታና ዻጋሳኒ ዔያቶኮ
ማኣሮ ዑፆይዳ ባዓኣሌ ጌይንታ ፆኦዞም ዑንጆ ዔያታ
ጩቢሻሢንታ ሜሌ ፆኦዞማኣ ዔያታ ዑዦ ዒንጋ ኬኤፆዋ
ታሞና ዬይ ዓሳ ሚቻንዳኔ።

30 ዒስራዔኤሌ ዴሮንታ ዪሁዳ ዴሮንታ ዴሬ ማዒ
ዶዴማፓ ዓርቃዖ ፑርታ ማዺሢፓዓቴም ፔቴታዖ ኮሺ
ባኣዚ ማዻያ ባኣሴ። ዒስራዔኤሌ ዴራ ፔ ኩጮና ኮሻ
ፆኦዞ ዛሎና ታና ዻጋሲሢፓ ዓታዛ ፔቴታዖ ሜሌ ማዼ
ባኣዚ ባኣሴ።

31ሃናካታሜላማዢንቴማፓዓርቃዖዴራታናሚርጌና
ዻጋሴሢሮ ሃኖ ካታሜሎ ባይዛኒ ታኣኒ ዚርቂ ዔቄኔ።

32 ዒስራዔኤሌንታ ዪሁዳንታ ዴራ፥ ዔያቶኮ ካኣታ፥
ቢታንታ ዓኣ ዓሳ፥ ዔያቶኮ ቄኤሶንታ ታ ማሊፆ ኬኤዛኔ
ጋዓ ዓሳ፥ ዪሁዳ ዓሶንታ ዬሩሳላሜይዳ ናንጋ ዓሳ ማዼ
ፑርቶ ባኮና ቢያ ታኣኮ ዻጎ ዔያታ ዔቂሴኔ።

33 ዔያታ ታና ሃሺ ዴንዴኔ፤ ቢያ ዎዴ ላሚ ላሚ ታ
ዔያቶም ኬኤዜቴያ ዔያታ ዋይዚባኣሴ፤ ታኣኒ ጎሪ ዞራ
ዞሮዋ ዔያታ ዔኪባኣሴ፤

34 ዬያ ሌሊቱዋንቴ ታኣኮ ሱንፃ ዔኤሊንቲ
ካኣሽኪንታንዳጉዲ ማዢንቴ ጌኤዦ ማኣሮይዳ ሻኣካያ
ማዔ ፆኦዞ ዔያታ ጌልዚ ዔቂሲ ዒኢሴኔ።

35 ዔያቶኮ ዓቲንቆ ናኣቶና ዉዱሮ ናኣቶና ሞሎኬ
ጌይንታ ፆኦዞም ዒንጎ ባኣዚ ማሂ ሺኢሻኒ ሄኖሜ
ዶኦጮይዳ ባዓኣሌም ዒንጎ ባኣዚ ዒንጎ ቤሲ ዔያታ
ኮሼኔ፤ ዔያታ ዬያይዳንዳጉዲ ታኣኒ ዔያቶ ዓይሢባኣሴ፤
ዪሁዳዴሮዋዻቢሲጎሜይዳጌልዛኒዔያታዬያይዳንዳኔ
ጌይ ታኣኒ ማሊባኣሴ።»

ጉሙርሳያ ማዒ ኬኤዚንቴ ባኣዚ
36ዒስራዔኤሌ ፆኦዛሢ ማዔ ናንጊና ናንጋ ጎዳ ሂዚ

ጋዓኔ፦ «ዔርሚያሴ! ዴራ፥ ‹ሃኖካታሞ ዖልዚንታ ናይዚንታ
ዱማዱማዶርዖንታ ባብሎኔ ካኣቲ ኩጮ ጋሮ ጌልዛኒኬ›
ኮዓኔ፤ ጋዓንቴ ታኣኒ ጋዓ ሜሌ ባኣዚ ሃሣ ዋይዜ፤

37 ታሚጉዲ ታኣኮ ዔኤታ ዼኤፖ ዻጎና ታኣኒ ዜርቄ
ዴሮ ታኣኒ ዜሬ ዓጫፓ ቢያ ጊንሣ ዔኪ ዬይ ቡኩሳንዳኔ፤
ኮሺናኣ ታ ዔያቶ ናንጊሻንዳኔ።

38ዔያታ ታኣኮ ዴሬ ማዓንዳኔ፤ ታኣኒያ ዔያቶኮ ፆኦሲ
ማዓንዳኔ፤

39 ፔቴ ማሊሢ ዔያቶኮ ዓኣያ ታኣኒ ማሃንዳኔ፤ ዬያ
ታኣኒ ማዻንዳሢ ዔያቶንታ ዔያቶኮ ናኣቶንታ ቢያ ታና
ቦንቻንዳጉዲኬ፤ ዬይ ዔያቶም ኮሺ ባኣዚ ማዓንዳኔ።

40 ዔያቶና ዎላ ናንጊና ናንጋ ጫኣቁሞ ታኣኒ
ጫኣቃንዳኔ፤ ዔያቶም ኮሺ ባኣዚማዺሢ ታኣኒ ሃሻዓኬ፤
ጎኔና ዔያታ ታና ዒጊጫንዳጉዲ ታኣኒ ማሃንዳኔ። ዬካፓ
ዔያታ ዓኣፖ ካሮ ሜሌ ባንሢ ሺርሻዓኬ።

41 ታኣኒያ ዔያቶም ኮሺ ባኣዚ ማዺሢና ዎዛዻንዳኔ፤
ታኣኒ ታ ሼኔና ሃኖ ዓጮይዳ ጎኔና ማዢ ዔያቶ
ዶዲሻንዳኔ።

42 «ሃያ ዴሮይዳ ሃያ ባይሲንቶ ጉቤ ዔኪ ታኣኒ
ዬዔሢጉዲ፥ ጊንሣ ሃሣ ታኣኒ ዔያቶምጫኣቄ ኮዦ ባኮዋ
ዒንጋንዳኔ፤

43 ‹ሳዔላ ባብሎኔ ዓሶም ዒንጊንቴሢሮ ዓሲንታ
ቆልሞንታ ናንጉዋ ጉሪ ሳዓ ማዓንዳኔ› ዒንሢ ጌዔ፥
ሃኖ ሳዔሎይዳ ጎሺ ሻንቂሢና ሻንቺሢና ጊንሣ
ዓርቂንታንዳኔ።

44ዴራ ጎሺ ፔኤኮ ሻንቃንዳኔ፤ ሻንቺፆ ዔርዛ ዋርቃታኣ
ፓራሚንቲ ማርኮ ዓሶ ቤርታ ዖሺንታንዳኔ፤ ዬይ ባካ
ቢያ ቢኢኒያሜ ዓጮይዳ ዬሩሳላሜ ካታሞ ኮይላ ዓኣ
ጉርዶይዳ፥ ዪሁዳኮ ኮይላ ኮይላ ዓኣ ዻኮ ካታሞይዳ፥
ጌሜራዻቤዞይዳ ዓኣ ካታሞይዳ፥ ጌሜሮዴሞና ዪሁዳኮ
ዾኦሎ ዛሎ ዓጮናይዳ ቢያ ማዺንታንዳኔ። ዴራ ቢያ ፔ
ዓጮ ማዒ ሙኪ ፔኤኮ ዓኣ ቆሎ ዔካንዳጉዲ ታኣኒ
ማሃንዳኔ።»

33
ዴራ ፔ ዓጮማዓንዳያታሢ ኬኤዚንቴሢ

1 ካኣቱሞ ማኣሮኮ ዲሮ ጋራ ታኣኒ ቱኡሲ ዓሲ ማዒ
ዓኣ ጎይሣ ዓኣንቴ ናንጊና ናንጋ ጎዳ ሂዚ ጋዓ ቃኣላ ታኣም
ኬኤዜኔ፤

2 ሳዖ ማዤሢና ጊኢጊሼሢ፥ ኮሺ ማዒ ዴዓንዳጉዲያ
ማሄ ናንጊና ናንጋ ጎዳሢ ታኣም ሂዚ ጌዔኔ፤ ሱንፃ ዒዛኮ
ናንጊና ናንጋ ጎዳኬ፤

3 ዒዚ ሂዚ ታኣም ጌዔኔ፦ «ታ ባንሢ ዒላቲ ታኣም
ኬኤዜ፤ ታ ኔኤም ኔ ኮዓ ባኮማሃንዳኔ፤ ሃያኮ ቤርታ ኔኤኒ
ዔሩዋኣያ፥ ዓሲ ጋፒሲዔራኑዋ ዼኤፒ ዼኤፒ ባኣዚ ፔጋሲ
ታ ኔና ዻዋንዳኔ።

4 ሞርካ ሙኪ ማንጌሢሮ፥ ሃሣ ዖላሢሮ ዬሩሳላሜ
ካታሞይዳ ዓኣ ማኣሮንታ ዪሁዳኮ ካኣቶ ማኣሮንታ
ሻሂንቲ ዶዓንዳኔ፤

5 ዔያቶኮ ፑርቱሞፓ ዔቄያና ታኣኒ ታ ዓኣፖ ካሮ
ሃኖ ካታሜሎፓ ሺርሼሢሮ ዴሮ ባኣካፓ ዔያታ ባብሎኔ
ዓሶና ዖልታኣና ታኣኮ ዻጎና፤ ጊንሣ ሃሣ ታ ዔያቶይዳ
ዓጋንዳ ፑርቶ ባኮና ታ ዎዻንዳ ዓሶኮ ሌዛ ማኣሮ ማኣሮ
ኩማንዳኔ።

6 ያዺ ማዔቴያ ሃኖ ካታሞና ዴሮና ታኣኒ ጊንሣ
ፓሣንዳኔ፤ ዒቢሎዋ ታኣኒ ዔያቶኮ ማሃንዳኔ፤ ቢያ
ቤዞይዳ ሼምፔና ዴይሢ ኮሺ ናንጊያ ታኣኒ ዔያቶ
ናንጊሳንዳኔ፤

7 ዪሁዳና ዒስራዔኤሌናኮ ዲዒ ዔኪ ዓኣዾና ዓሶ
ጊንሣ ታኣኒ ማሃንዳኔ፤ ቤርታ ዔያታ ዓኣ ጎይፆ ጊንሣ
ዒማይዲማሂ ታኣኒ ዔያቶ ጊኢጊሻንዳኔ።

8 ታኣኮ ዎጎ ዔያታ ካፖ ዒፂ ማዼ ጎሞ ቢያ ታ ዔያቶኮ
ጌኤሻንዳኔ፤ ዔያቶኮ ዻቢንቶና ዋይዞ ዒፂፆና ቢያ ታኣኒ
ዓቶም ጋዓንዳኔ።

9ዬሩሳላሜምታኣኒማዻኮዦማዻቢያዬያባኮዋይዛ
ዴራ ታና ዼኤፒሳንዳጉዲ፥ ቦንቻንዳጉዲ፥ ጋላታንዳጉዲ
ማሃንዳኔ፤ ዬሩሳላሜ ዴሮም ታኣኒ ማዻ ኮዦ ባኮና
ካታሜሎም ታኣኒ ዔኪ ሙካ ዖርጎቹሞንታ ኮሹሞንታ
ዋይዛ ዎዶና ዴራ ቢያ ዒጊቹሞና ጎጋይቃንዳኔ።»

10 ናንጊና ናንጋ ጎዳ ሂዚ ጋዓኔ፦ «ዔርሚያሴ! ‹ሃኖ
ዓጬሎይዳ ዓሲታቴያ ቆልሞ ናንጊንዱዋ ጉሪ ቤሲ
ማዓንዳኔ› ኔ ጌዔኔ፤ ጎኔኬ ዪሁዳ ካታሞና ዬሩሳላሜ
ካታሞ ጎይፆናይዳ ዓሲንታ ቆልሞንታ ባኣያ ጉሪ ቤሲ

32:28 2ካኣቶ. ማ 25፡1-11፤ 2ፆኦሲ. ዓሃኬ 36፡17-21። 32:34 2ካኣቶ. ማ 23፡10፤ ዔር. 7፡30-31፤ 19፡1-6። 32:35 ሌዊ. ዓኬ 18፡21፤
2ካኣቶ. ማ 23፡10፤ ዔር. 7፡31።

ማዔኔ፤ ፔቴ ኬሊ ጋዓንቴ ዬያ ቤዞይዳ ዎዛና ዒላሺሢ
ዑኡሲና ዋይዚንታንዳኔ፤

11 ዬኖ ቤዞይዳ ዎዛ ዑኡሲንታ ዔፒንታ ኮሢንታኮዋ
ዑኡሲ ጊንሣ ዋይዚንታንዳኔ፤ ዲዒንቲ ዴንዴ ቤዛፓ ማዔ
ዓሶም ዔያቶኮ ዓኣ ቆሎ ታኣኒ ማሃንዳሢሮ ጋላታ ዒንጎ
ባኣዚ ማሂ ዒንጋኒ ታኣኮ ጌኤዦ ማኣሪ ዔያታ ሙካ
ዎዶና፦ ‹ቢያ ባኮ ዎይሣ ጎዳሢ ጋላቱዋቴ፤ ዒዚ ኮሺኬ፤
ናሹማ ዒዛኮ ናንጊና ናንጋያኬ› ጌይ ጌይ ዼግ ጌዔ
ዑኡሲና ዔያታ ዓይናዻንዳኔ፤ ዬያ ጌዔሢ ታና፥ ናንጊና
ናንጋ ጎዳኬ።»

12ቢያ ባኮ ዎይሣ ጎዳ ሂዚ ጋዓኔ፦ «ዓሲታቴያ ቆልሞ
ናንጉዋ ዳውሎ ቦኦሎ ማዔ ሃኖ ሳዔሎይዳ ሄንቃ ዓሳ
ቆልሞ ሄንቃንዳ ቤሲ ዓኣያ ማዓንዳኔ።

13 ጌሜራዻ ቤዞይዳ ዓኣ ካታሞይዳ፥ ጌሜሮ ዴሞና
ዪሁዳኮ ዾኦሎ ዛሎ ካታሞይዳ፥ ቢኢኒያሜ ዓጮ ማዔ
ካታሞይዳ፥ ዬሩሳላሜኮ ኮይላ ዓኣ ጉርዶና ዪሁዳይዳ
ዓኣ ዻኮ ዻኮ ካታሞንታይዳ ቢያ ቆልሞ ሄንቃ ዓሳ ማራቶ
ፔኤኮቤርታኣሲ ጎይፆ ጊንሣኬሲሄንቃንዳኔ፤ ዬያ ጌዔሢ
ታና፥ ናንጊና ናንጋ ጎዳኬ።»

14ናንጊና ናንጋ ጎዳሂዚጋዓኔ፦ «ዒስራዔኤሌናዪሁዳ
ዴሮናም ሃጊ ማዓ ዎዛ ማሂ ኬኤዜ ቃኣላ ኩማንዳ ዎዳ
ዑኬኔ፤

15 ዬኖ ዎዶና ዳውቴ ዜርፃፓ ማዔያ፥ ፔቴ ፂሎ ካኣቲ
ታኣኒ ዶኦማንዳኔ፤ ዬይ ካኣታሢ ዓጬሎይዳ ፒዜ ማዔ
ባኣዚ ማዻንዳኔ፤ ፒዜ ዎጌያኣ ዎጋንዳኔ።

16ዪሁዳና ዬሩሳላሜና ዴራ ፔኤኮሞርኮኩጫፓቶሊ
ኮሺ ናንጋንዳኔ። ዬኖ ካታሜሎኮ ሱንፃ፦ ‹ኑኡም ፂሎ
ባኣዚ ማዻ ናንጊና ናንጋ ጎዳ› ጌይንታንዳኔ፤

17 ዳውቴ ዜርፃፓ ዒስራዔኤሌይዳ ካኣታዻንዳ
ካኣቲ ፔቴታዖ ባይቂንዱዋኣሢ ታኣኒ፥ ናንጊና ናንጋ ጎዳ
ኬኤዜኔ፤

18 ዬያጉዲ ሃሣ ሚቺ ዒንጎ ዒንጊሢንታ ሃኣኮ
ዒንጊፆንታሜሌዒንጎባኮዋዒንጊታኣምማዻንዳቄኤሴ
ሌዊ ፃጳፓ ፔቴታዖ ባይቃዓኬ።»

19 ናንጊና ናንጋ ጎዳ ታኣም ሂዚ ጌዔኔ፦
20-21 «ታ ዓይላሢ ዳውቴ ቤዛ ካኣታዻንዳ ናይ ታኣኒ

ዒዛም ዒንጋንዳያታሢ ጫኣቄሢንታ ታ ዓይላ፥ ሌዊ ዓሳ
ታኣም ማዻንዳጉዲ ኑ ዎላጫኣቄጫኣቁሞንታ ሃሺንታኒ
ዳንዳዓሢ ሮኦሮና ዋንቶና ዔያታ ማዻንዳጉዲ ጌይንቴ
ዓቦና ታ ዔያቶም ኬሴ ዳምቦ ዒንሢ ባኣካፓ ማዺ
ኩንሡዋዖ ሃሻኒ ዳንዳዓ ዓሲ ኬስኬያታቴኬ።

22 ዬያሮ ታ ዓይላሢ ዳውቴ ዜርፆና ሌዊ ፃጶ ማዔ
ቄኤሶናኮ ፓይዶ ታኣኒ ሚርጊሻንዳኔ፤ ዬይ ዔያቶኮ
ፓይዳ ፓይዲንታኒ ዳንዳዑዋ ባዞ ማኣሻሎና ጫሪንጮ
ዦኦጋሢጉዲማዓንዳኔ።»

23 ናንጊና ናንጋ ጎዳ ታኣም ሂዚ ጌዔኔ፦
24 «ዬይ ዴራ ‹ዒዚ ዶኦሬ ዬያቶ ላምዖ ካኣቶ ናንጊና

ናንጋ ጎዳ ሃሼኔ› ጌይ ታኣኮ ዴሮ ቦሂ ዓሲኬ ዔያቶ
ጎዑዋኣሢ ኔ ዛጊባኣዓዳ?»

25 ሄሊሳዖ ሃሣ ናንጊና ናንጋ ጎዳ ሂዚ ጌዔኔ፦ «ሮኦሮና
ዋንቶና ዎሊም ቤሲ ጌሣንዳጉዲ፥ ጫሪንጮና ሳዖናኮዋ
ናንጊና ናንጋ ዳምቤ ዓኣያ ማዓንዳጉዲጫኣቂ ዶዲሼሢ
ታናኬ፤ ዬያ ታኣኒ ማዺባኣያ ማዔቴ፥

26 ያይቆኦቤንታ ታ ዓይላሢ ዳውቴ ዜርፆዋ ታኣኒ
ሃሼኔ ጌይሢኬ፤ ያዺ ማዓያታቴ ታ ዓይላሢ ዳውቴም
ዓብራሃሜና ዪሳኣቄና ያይቆኦቤና ዜርፆፓ ዒዛ ቤዛ
ካኣታዻንዳ ናይ ፔቴታዖ ታኣኒ ኬሳዓኬ ጌይሢኬ።
ያዺቱዋንቴ ታኣኒ ዔያቶ ማኣራንዳኔ፤ ዔያቶኮ ዲዒንቲ
ዔውቴ ባኮዋ ታኣኒ ማሃንዳኔ።»

34
ሴዴቂያሴ ዛላ ኬኤዚንቴ ፆኦሲ ማሊሢ

1 ባብሎኔ ካኣቲ፥ ናብካዳናፆኦሬና ዒዛኮ ዖሎ ዓሶና
ዒዚ ካኣታዺ ዎይሣ ዓጮ ካኣቶንታ ዴሮንታ ዒዛ
ማኣዴም ዬሩሳላሜ ካታሞና ኮይሎ ካታሞዋ ዖላ ዎዶና
ናንጊና ናንጋ ጎዳ ታኣም ሂዚ ጌይ ኬኤዜኔ።

2ታኣኒ ዪሁዳ ካኣቲ ሴዴቂያሴ ኮይላ ዴንዲ ሂዚ ጌይ
ኬኤዛንዳጉዲዒስራዔኤሌኮፆኦዛሢማዔናንጊና ናንጋ
ጎዳ ታና ዓይሤኔ፦ «ታኣኒ፥ ናንጊና ናንጋ ጎዳ ሃኖ ካታሜሎ
ባብሎኔ ካኣቲም ዓኣሢ ዒንጋንዳኔ፤ ዒዚ ዒዞ ታሚና
ሚቻንዳኔ።

3 ኔኤኒ ቶላኒ ዳንዳዑዋሴ፤ ኔኤኒ ዲዒንቲ
ዔውታንዳኔ፤ ዒዛ ኩጫ ኔኤኒ ዓዺንታንዳኔ፤ ዒዛኮ
ቤርታ ዔቂ ኔ ዒዛ ዛጋንዳኔ፤ ዒዚ ኔኤና ዎላ ጌስታንዳኔ፤
ዬካፓ ኔኤኒ ባብሎኔ ዓኣዻንዳኔ።

4ሴዴቂያሴ! ናንጊና ናንጋ ጎዳ ጋዓ ባኮ ዋይዜ፤ ኔኤኒ
ዖልዚዳ ሃይቃዓኬ፤

5 ኮሺ ሃይቢ ኔኤኒ ሃይቃንዳኔ፤ ኔኤኮ ቤርታ ካኣታዼ፥
ኔኤኮቤርታኣ ዓዶንሢ ሃይቄ ዎዶና ዴራዔያቶ ቦንቺ ታሞ
ዔኤሣሢጉዲ ኔኤማኣ ኔና ቦንቺ ታሞ ዔኤሣንዳኔ፤ ‹ኑ
ካኣቲዮ ኔና ዎኦ!› ጌይ ጌይ ኔና ዬኤካንዳኔ፤ ዬያ ጌዔሢ
ታና፥ ናንጊና ናንጋ ጎዳኬ።»

6 ዬያ ፆኦሲ ማሊፆ ዪሁዳ ካኣቲ ሴዴቂያሴም ታኣኒ
ዬሩሳላሜይዳ ኬኤዛኣና፥

7 ባብሎኔ ካኣቲኮ ዖሎ ዓሳ ዬሩሳላሜንታ፤ ጊንሣ
ዬካፓኣ ዓኣዺ ዪሁዳይዳ ዙሎ ኬኤሎ ዲፆና ዲርቂ
ዋርዲዮና ካታሞፓ ዓቲ ዓኣ ላኪሼና ዓዜቃ ጌይንታ
ካታሞ ዖሊ ዖሊ ዓኣኔ።

ዓይላቶፓ ኬስኪሢ ዛላ
8 ዓይሌ ማዒ ናንጊሢ ዓታንዳጉዲ ዴሮም ኬኤዛኒ

ሴዴቂያሴ ዬሩሳላሜ ዴሮና ዎላ ቡኪ ጌስቲ ጊኢጌስካፓ
ናንጊና ናንጋ ጎዳፓ ሂዚ ጋዓ ቃኣላ ታኣም ኬኤዚንቴኔ።

9ዬይዔያታጌስቴባካ፦ዔብሬዓሲማዔያታዖዔብሬ
ዓሲ ዓይሌማሂ ዎይሣ ዓይሎቢያ፤ ዓቲንቄንታ ላኣሊንታ
ጎዑዋዖ ዓይላቶ ናንጎ ሃሺሳንዳጉዲኬ፤ ዓይጎ ዓሲያኣ
ማዖም ዒስራዔኤሌ ፃጲ ማዔይ ፔ ዒጊኖ ዓይሌ ማሂ
ዎይሡዋጉዲ ዔያታ ዎላ ጌስቲ ዔቂሴኔ።

10 ዴሮንታ ሱኡጎንታ ቢያ ዒማና ፔኤኮ ዓይሎ
ዓይላታፓ ኬሲ ሃሻኒና ጊንሣ ሺሪ ዓይሌ ማሂ
ዔኪንዱዋኣያ ማዒፆዋ ዎላ ጌስቲ ዔኤዔኔ፤ ዬያ ዔያታ
ጌስቲ ጊኢጌ ጎይፆና ቢያ ዓይሎ ዔያታ ዓይላታፓ ኬሴኔ፤

11 ጋዓንቴ ዻካ ጋዓዖ ዔያታ ፔ ማሊፆ ሺርሺ ዬያ ዓሶ
ጊንሣ ዓይሌ ማሂ ዎይሣኒ ዎልቃዺሢ ዓርቄኔ።

12ዬካፓዔርሚያሴምናንጊና ናንጋ ጎዳይዳፓ ሂዚጋዓ
ቃኣላ ኬኤዚንቴኔ፦

13ዒስራዔኤሌ ፆኦዛሢ ማዔ ናንጊና ናንጋ ጎዳ ሂዚ
ጋዓኔ፤ «ታኣኒ ታ ቶኦኪና ዒንሢኮ ቤርታኣ ዓዶንሢ ጊብፄ

ዓጫፓ፥ ዓይላቶ ናንጋፓ ዓውሲ ኬሴ ዎዶና ሂዚ ጌይ ታ
ዔያቶና ዎላጫኣቄኔ።

14 ዬያ ጫኣቁሞ ጎይፆና ፔ ፃጶ ማዔ፥ ዔብሬ ዓሲ
ዓይሌ ማሂ ዔኪ ዎይሣ ዓሲ ቢያ ላሆ ሌዔ ማዼስካፓ
ላንካሳ ሌዖና ዓይላታፓ ኬሳንዳጉዲ ታኣኒ ዓይሤኔ፤
ጋዓንቴ ዒንሢኮ ቤርታኣ ዓዶንሢ ታኣም ዓይሢንታኒና ታ
ጋዓ ባኮ ዋይዛኒያ ኮይባኣሴ፤

15 ሃይሾ ዒንሢያ ሃሢ ዻካ ኬሊኮ ቤርታ ዒንሢ
ማዻ ማዻ ዻቢንቲ ማዔሢ ዔሪ ታና ዎዛሳ ማዾ ማዺሢ
ዓርቄዖኬ፤ ዒንሢ ዎዎዴይ፦ ቢያሢ ዒስራዔኤሌ ፃጲ
ማዔ፥ ዒንሢ ዒጊኖ ዓይላታፓ ኬሳኒ ዎላ ጌስቲ ጊኢጌኔ፤
ታኣኒ ካኣሽኪንታ ጌኤዦ ማኣሮይዳ ቡኪ ታ ቤርታ ዒንሢ
ጫኣቄኔ፤

16ጋዓንቴዒንሢጊንሣዒንሢኮማሊፆሺርሺ ቦርሲሳ
ማዾማዼኔ፤ ዒንሢዎዎዴይጌዔቴ፦ዒንሢቢያሢዒንሢ
ሼኔና ጉሪ ሃሼ ዓይሎ ጊንሣ ዔኪ ዎይሥሢ ዓርቄኔ።

17 ዓካሪ ዋይዙዋቴ፤ ታኣኒ፥ ናንጊና ናንጋ ጎዳ
ዒንሢማኣ ሂዚ ጋዓኔ፦ ‹ታኣም ዒንሢ ዓይሢንቲባኣሴ፤
ዒንሢ ዒጊኖ ማዔ ዒስራዔኤሌ ዓሶ ዓይላታፓ ዒንሢ
ኬሲባኣሴ፤› ዬያሮ ዖልዚ፥ ናይዚንታ ፑርታ ዶርዓኣ ዒንሢ
ኩርሳንዳጉዲታኣኒ ሃሻንዳኔ፤ዒንሢዳታማዻባካዓጪ
ዴሬ ቢያኮ ዑስካ ጌላንዳጉዲ ታኣኒ ማሃንዳኔ።

18ዒንሢኮ ዓይሎ ዒንሢ ሃሻኒ ታ ቤርታጫኣቄ ዎዶና
ፔቴ ናኣሪ ላምዖ ቤሲ ቲቂ ዬያኮ ባኣኪና ዒንሢ ዓኣዼኔ፤
ጋዓንቴ ዒንሢ ዬያ ጫኣቁሞንታ ታኣኒያ ዒስራዔኤሌ
ዴሮና ዎላ ጫኣቄ ጫኣቁሞዋ ኬኤሪ ሃሼኔ፤ ዬያሮ ዒንሢ
ናኣሮማ ማዼ ጎይፆ ታኣኒያ ዒንሢዳ ዒማይዳንዳኔ።

19 ዪሁዳና ዬሩሳላሜናኮ ዼኤፖ ዼኤፖ ዓሶንታ
ካኣቱሞማኣራቢታንቶና ዓኣ ዓሶንታ ቄኤሶንታ ዬያ ናኣሮ
ላምዖ ቤሲ ቲቃዖ ዬያይዴና ሃንቲ ዴንዴ ዬኖ ዓጮ ዴሮዋ
ቢያ፥

20ዔያቶ ዎዻኒ ኮዓ፥ ዔያቶኮሞርኮም ታዔያቶ ዓኣሢ
ዒንጋንዳኔ፤ዔያቶኮሌዞቢያካፖናካዮቦዖናሙዓንዳኔ።

21 «ዪሁዳ ካኣቲ ሴዴቂያሴና ቢታንታ ዓኣ ዓሶና ቢያ
ዔያቶ ዎዻኒ ኮዓ ሞርኮም ታኣኒ ዓኣሢ ዒንጋንዳኔ፤
ታ ዒንሢ ዓኣሢ ዒንጋንዳሢ ዒንሢ ዖሊፆ ዻካሮ ሃሼ፥
ባብሎኔኮ ዖሎ ዓሶምኬ።

22 «ታኣኒ ዔያቶ ዓይሣንዳኔ፤ ዔያታ ሃኖ ካታሞ ጊንሣ
ማዒ ሙካንዳኔ፤ ዬካፓ ዔያታ ዖሊ ዓርቄስካፓ ታሚና
ሚቻንዳኔ፤ ዪሁዳይዳ ዓኣ ካታሞ ቢያ ዓይጎ ዓሲያኣ
ናንጉዋ ቤሲ ታኣኒ ማሃንዳኔ። ዬያ ጌዔሢ ታና፥ ናንጊና
ናንጋ ጎዳኬ።»

35
ሬካባ ዓሶኮ ጉሙርቂንቲፆ

1 ዒዮሲያሴ ናኣዚ፥ ዒዮዓቄሜ ዪሁዳይዳ ካኣታዼ
ዎዶና ናንጊና ናንጋ ጎዳ፦

2 «ሬካባ ዓሶ ማኣሮ ዓሶ ኮይላ ዴንዲ ዔያቶና ጌስቴ፤
ዬካፓ ጌኤዦ ማኣሮኮ ዓኣ ቆልዖፓ ፔቴይዳ ዔያቶ ጌልዚ
ዔያታ ዑሽካንዳ ዎይኔ ዑሺ ዔያቶም ዒንጌ» ጌይ ታኣም
ኬኤዜኔ።

3ዬያሮ ታኣኒ ዔርሚያሴ ናኣዚ ዬዓዛኒያንታ ሃባዲኒያ
ናኣዚንታ ጌርሲንሢንታ ዔያቶኮ ናኣቶንታ ቢያ፥ ሬካባ
ማኣሮ ዓሶ ጉቤ ዔኪ ዴንዴኔ።

4ዬያቶታኣኒጌኤዦማኣሪዔኪዬዒ፥ ሃናኒ ናኣቶቆልዖ
ጌልዜኔ፤ ሃናኒኮ ዓዴ፥ ጌዴሊያ ፆኦሲ ዓሲኬ። ዬና ቆልዓ

ቢታንታ ዓኣ ዓሶ ቆልዖኮ ኮይላ፥ ማዒሴያ ጌይንታ ዓሢ
ቆልዖኮ ኬዴኬ፤ ማዒሴያ ጌኤዦ ማኣሪ ጌሎ ካሮ ካፓ፥
ሼሉሜ ናይኬ።

5ታኣኒ ዒማና ዎይኖ ዑዦ ኩንሢ ጌሦና ዓንጎንታ ዑዦ
ዑሽኮ ዓንጎንታ ሬካባ ዓሶ ቤርታ ጌሢ፦ «ሃያ ዎይኖ ዑዦ
ዑሽኩዋቴ» ጌዔኔ።

6ዔያታጋዓንቴማሃዖ፦ «ኑኡኒዎይኖዑዦዑሽካዓኬ፤
ሬካባ ናይ ማዔሢ፥ ኑኡኮ ዓዳሢ፥ ዒዮናዳኣቤ ኑና
ማዔቴያ ኑኡኮ ዜርፃኣ ቢያ ፔቴታዖ ዎይኔ ዑሺ ጋዓ ባኣዚ
ዑሽኩዋጉዲ ላኣጌኔ።

7 ዬያ ሌሊቱዋንቴ ማኣሪ ኑ ማዡዋጉዲ፥ ጎሺ ኑ
ጎሽኩዋጉዲ፥ ዎይኔ ቱኮንዶ ቤሲያ ዔኪ ኑኡሮ ማሂ ኑ
ኮሺ ዓርቁዋጉዲ ኑና ላኣጌኔ፤ ሾኦቺጉዲ ሌሊ ማዒ ሃያ
ሳዖይዳ ሚርጌ ዎዴ ናንጋንዳጉዲ ዓፒላና ማዦ ማኣሪ ኑ
ማዣኒ ኮይሳሢ ኑኡም ዒዚኬኤዚ ዓይሤኔ።

8ዒዮናዳኣቤ ኑኡምኬኤዚዔርዜ ባኮ ቢያ ኑ ዔኬኔ፤
ዬያሮ ኑና ማዔቴያ ኑኡኮ ላኣላ፥ ኑኡኮ ዓቲንቆንታ ዉዱሮ
ናኣቶንታ ዎይኖ ዑዦ ኑ ዑሽኩዋሴ፤

9ሚርጌ ዎዴ ናንጎ ማኣሪ ኑ ማዡዋዖ ዓፒላና ማዦና
ማኣሪዳ ኑ ናንጋኔ፤ ዎይኔ ቱኮቤሲንታ ሃኣኮ ኑ ጎሽካ ጎሺያ
ኑኡኮ ባኣሴ፤

10 ኑኡኒ ዓፒላናማዦናማኣሪዳ ናንጋኔ፤ ኑኡኮ ቤርታኣ
ዓዳሢ፥ ዒዮናዳኣቤ ኑና ዓይሤ ባኮ ጉቤ ዒኔፓ ኑ
ዓይሢንቲ ካፒ ናንጋኔ።

11 ጋዓንቴ ባብሎኔ ካኣቲ፥ ናብካዳናፆኦሬ ሙኪ
ዓጬሎ ዖሊ ዓርቄ ዎዶና ባብሎኔ ዓሶና ሶኦሪያ ዓሶናኮ
ዖሎ ዓሳፓ ኑኡኒ ፑኒ ቶላኒ ሃይካ ዬሩሳላሜሙኬኔ፤ ሃሢ
ኑኡኒ ሃይካ ዬሩሳላሜይዳ ናንጋሢ ዬያሮኬ» ጌዔኔ።

12-13 ዬካፓ ዒስራዔኤሌ ፆኦዛሢ ማዔ ቢያ ባኮ
ዎይሣ ጎዳ ዪሁዳና ዬሩሳላሜና ዴሮ ኮይላ ዴንዲ ሂዚ
ጌይ ዔያቶ ዓይሣንዳጉዲ ታኣም ኬኤዜኔ፦ «ኬኤዞ
ባኣዚ ዒንሢ ዔኪ ታ ቃኣሎም ዓይሢንታኒ ዒንሢ
ዳንዳዑዋዓዳ?

14 ዒዮናዳኣቤ ዜርፃታዖ ዎይኖ ዑዦ ዑሽኩዋጉዲ
ዔያቶኮ ዓዳሢ ዔያቶ ዓይሤ ቃኣሎ ካፒ ሃኣዛጉዋቴ
ሃይማ ሄላንዳኣና ፔቴታዖ ዎይኔ ዑሺና ካኣሙዋሴ፤ ታኣኒ
ጋዓንቴ ዒንሢም ቢያ ዎዴ ላሚ ላሚ ኬኤዛኔ፤ ዒንሢ
ጋዓንቴ ታኣም ዓይሢንታኒ ኮዑዋሴ፤

15 ታ ማሊፆ ኬኤዛ፥ ታ ዓይሎ ታ ዒንሢ ኮይላ ላሚ
ላሚ ዳኬኔ፤ ዔያታ ዒንሢም ዒንሢ ፑርቶ ማዾ ሃሺ
ፒዜ ባኣዚ ማዻንዳጉዲ ኬኤዜኔ፤ ዒንሢ ሜሌ ፆኦዞም
ዚጉዋጉዲናዔያቶምማዻያዒንሢማዑዋጉዲዒንሢም
ላቲኬኤዜኔ፤ዒንሢናዒንሢኮቤርታኣዓዶንሢናምታኣኒ
ዒንጌዓጬሎይዳዒንሢናንጋንዳጉዲዬያቢያታዒንሢ
ዓይሤኔ፤ ዒንሢ ጋዓንቴ ታኣም ዋይዛኒና ታ ዒንሢም
ኬኤዛ ቃኣሎ ዔኤቢኬ ጋዓኒ ኮይባኣሴ።

16 ሬካቤ ናኣዚ፥ ዒዮናዳኣቤ ዜርፃ ዔያቶኮ ቤርታኣ
ዓዶንሢ ዔያቶ ዓይሤ ባኮ ቢያ ማዺ ኩንሤኔ፤ ዒንሢ ታ
ዴራ ጋዓንቴ ታኣም ዓይሢንቲባኣሴ።

17 ዬያሮ ታኣኒ ዒስራዔኤሌ ፆኦዛሢ ማዔ ቢያ
ባኮ ዎይሣ ጎዳሢ ‹ዒንሢዳ ዓጋንዳኔ› ጌዔ ባይሲንቶ
ቢያ ዪሁዳና ዬሩሳላሜናይዳ ናንጋ ዓሶ፥ ዒንሢዳ ዔኪ
ዬዓንዳኔ፤ ዬያ ታኣኒማዻንዳሢዒንሢምታኣኒኬኤዛንቴ
ዒንሢ ዋይዞ ዒፄሢና ታኣኒ ዔኤላዛኣ ዒንሢ ዬሆ
ዒፄሢሮኬ።»

18 ዬካፓ ታኣኒ ዔርሚያሴ ሬካባ ዓሶም ዒስራዔኤሌ
ፆኦዛሢ ማዔ ቢያ ባኮ ዎይሣ ጎዳሢ ኬኤዜ ቃኣሎ

ሂዚ ጌይ ፔጋሲ ኬኤዜኔ፦ «ዒንሢኮ ቤርታኣ ዓዳሢ፥
ዒዮናዳኣቤዒንሢ ዓይሤ ባኮ ቢያ ማዺዒንሢኩንሤኔ፤
ዒዚዒንሢኬኤዚዔርዜባኮዋቢያዒንሢማዼኔ፤ ዒዚ
ዓይሤ ባኮዋ ቢያ ዒንሢ ዓይሢንቲ ኩንሤኔ፤

19 ዬያሮ ዒስራዔኤሌ ፆኦዛሢ ማዔ ቢያ ባኮ ዎይሣ
ጎዳ ሂዚ ጋዓኔ፦ ‹ሬካባ ናኣዚ፥ ዒዮናዳኣቤኮዜርፃፓ ቢያ
ዎዴና ታኣም ማዻንዳ ዓሲ ባይቃዓኬ።› »

36
ቁሪንቴ ቢራኖ ማፃኣፖ ባኣሮኬ ናባቤሢ

1ዒዮሲያሴ ናኣዚ፥ ዒዮዓቄሜዪሁዳይዳ ካኣታዼንቴ
ዖይዳሳ ሌዖና ናንጊና ናንጋ ጎዳ ታኣም ሂዚ ጌዔኔ፦

2 «ታኣኒ ኔኤና ዎላ ጌስቶ ዓርቄማፓ፤ ጊንሣ
ሃሣ ዒዮሲያሴ ካኣታዼማፓ ዓርቃዖ ሃኖ ሄላንዳኣና
ዒስራዔኤሌ ዴሮ ዛሎ፥ ዪሁዳ ዴሮ ዛሎንታ ሜሌ ዴሮ
ዛሎዋ ቢያ ታ ኔኤም ኬኤዜ ባኮ ቢያ ቢራናይዳ ፃኣፔ።

3 ዪሁዳ ዴራ ታኣኒ ዔያቶይዳ ዔኪ ዬዓኒ
ማሌ ባይሲንቶ ዋይዜ ዎዶና ጎዖንቴ ፑርቶ ማዻፓ
ማዓንዳያናንዳኔ፤ ታኣኒያ ዔያቶኮ ዻቢንቶንታ ጎሞዋ
ዓቶም ጋዓንዳኔ።»

4ዬያሮ ታኣኒ ኔሪያ ናኣዚ፥ ባኣሮኬዔኤሊ ናንጊና ናንጋ
ጎዳ ታኣም ኬኤዜ ባኮ ቢያ ፔቴ ፔቴ ኬኤዜም ዒዚ
ቁሪንታ ቢራናይዳ ፃኣፔኔ።

5 ዬካፓ ታኣኒ ባኣሮኬም ሂዚ ጌይ ኬኤዚ ዓይሤኔ፦
«ሃይካፓ ሴካ ጌኤዦ ማኣሪ ታኣኒ ጌሉዋጉዲ ታና
ላኣጎናኔ፤

6ጋዓንቴ ጊንፃኣ ዓቦ ዴራሙዖ ሃሺሺኢጲፆሺኢቃኣና
ኔኤኒ ዒኢካ ዴንዳንዳጉዲ ታኣኒ ኮዓኔ፤ ናንጊና ናንጋ ጎዳ
ታኣም ኬኤዜ ቃኣሎ ቢያ ፔቴ ፔቴ ታ ኔኤም ኬኤዜም
ቁሪንታ ቢራኖ ማፃኣፖይዳ ኔ ፃኣፔ ባኮ ቢያ ዑኡዞ
ኔኤኮ ዼጊዲ ዔያቶም ናባቤ፤ ካታሞኮ ዙላ ዓኣ ጉርዶ
ጉርዶፓኣ ሙኬ፥ ዪሁዳ ዴራኣ ዓቱዋዖ ቢያሢ ዋይዛንዳ
ቤሲዳ ዔቂ ዬያ ማዼ፤

7 ናንጊና ናንጋ ጎዳ ዒጊቻያ ማዔ ዻጎና ፑርቶ ባኮና
ዴሮይዳ ዔኪ ዬይ ዴሮ ሜቶይዳ ዓጋንዳያ ማዔሢ
ኬኤዜያታሢሮ ጎዖንቴ ዔያታ ፑርቶ ማዼ ማዾ ዔሪ፥ ሃሺ
ናንጊና ናንጋ ጎዳ ሺኢቃንዳያናንዳኔ።»

8ዬያሮ ባኣሮኬ ዓዳ ታ ጌዔማ ጎይፆ ጌኤዦማኣሮይዳ
ናንጊና ናንጋ ጎዳኮ ቃኣሎ ናባቤኔ።

9 ዪሁዳ ካኣቲ፥ ዒዮሲያሴ ናኣዚ ዒዮዓቄሜ
ካኣታዼንቴ ዶንጋሳ ሌዖኮ ታዞጳሳ ዓጊኖና ዬሩሳላሜ
ዴሮንታ ዪሁዳ ካታማፓ ሙኬ ዴሮንታ ናንጊና ናንጋ
ጎዳፓማኣሪሢዴንቃኒሙኡዚሃሺሺኢቆሺኢጲሢኬሊ
ጌሤኔ።

10ዴራዋይዛኒዳንዳዓ ጎይሢናታኣኒዒዛምኬኤዜም
ቢራኖ ማፃኣፖይዳ ዒዚ ፃኣፔ ቃኣሎ ቢያ ባኣሮኬ ዒማና
ዴሮም ናባቤኔ። ጌኤዦማኣሮይዳ ዒዚ ዬኖ ማዼሢ ፃኣፒ
ዓርቆ ባኮ ፃኣፓ፥ ሳኣፓኔ ናኣዚ፥ ጌማሪያኮ ቆልዖ ጋሮና
ጌሊኬ፤ ዬና ቆልዓ ጌኤዦ ማኣሪ ጌሎ «ማርሾ ካሮ ዓኮ»
ጌይንታዞኮ ኮይላ ኬዶ ዛሊና ዴራ ቡካ ቤዞና ዻካ ዖኦኪ
ዓኣያኬ።

ቢራኖ ማፃኣፖይዳ ዓኣ ቃኣላ ቢታንታ ዓኣ ዓሶም
ናባቢንቴሢ

11ሳፓኔኮ ናኣዚ ናዖ ማዔሢ፥ ጌማሪያ ናኣዚ፥ሚኪያሴ
ናንጊና ናንጋ ጎዳኮ ቃኣሎ ቢያ ቢራኖ ማፃኣፓፓ ባኣሮኬ
ናባባሢ ዋይዜኔ።

12 ዬካፓ ዒዚ ካኣቱሞ ማኣሮይዳ፥ ቢታንቶና ዓኣ
ዓሳ ዓኣ ቤዞ ፃኣፓሢ ኬኤፆ ዴንዲ ጌሌኔ፤ ዒማና፦
ፃኣፓሢ ዔሊሻማዔ፥ ሼማዒያ ናኣዚ ዴላያ፥ ዓክቦኦሬ
ናኣዚ ዔልናኣታኔ፥ ሳኣፓኔ ናኣዚ ጌማሪያ፥ ሃናኔ ናኣዚ
ሴዴቂያሴንታ ሜሌ ቢታንቶ ዓኣ ዓሲያኣ ዒኢካ ዴዒ
ዓኣኔ።

13 ዬያሮ ዒዚ ዴሮም ባኣሮኬ ናባባንቴ ዋይዜ ቃኣሎ
ቢያ ዔያቶም ኬኤዜኔ፤

14 ቢታንታ ዓኣ ዓሳ ቢያሢ ዴሮም ዒ ናባቤ፥ ቁሪንቴ
ቢራኖ ማፃኣፔሎ ባኣሮኬ ዔኪ ዬዓንዳጉዲ ኬኤዞም
ጌይ ዪሁዲ ጎዖስኬያ ዳኬኔ፤ ባኣሮኬያ ቁሪንቴ ቢራኖ
ማፃኣፔሎ ዔኪ ዬያቶ ቢታንታ ዓኣ ዓሶ ኮይላ ዬዔኔ፤

15ዔያታ ዒማና፦ «ሂንዳ ዓካሪ ዴይጋፓ ፃኣፒንቴ ባኮ
ናባቤ!» ጌዔኔ፤ ባኣሮኬያ ዓይሢንቴ ጎይፆማ ማዼኔ።

16ዒዚ ናባቢ ጋፒሴስካፓዔያታዲቃቴሢሮዎሊሴካ
ሃንጋ ዛጋዖ፦ «ሃያ ባኮ ካኣቲም ኑኡኒ ዔርዛኒ ኮይሳኔ»
ጌዔኔ፤

17 ዬካፓ ሃሣ ዔያታ፦ «ሃያ ባኮ ኔኤኒ ዎይቲ ፃኣፔቴያ
ሂንዳ ኬኤዜ፤ ሃያ ኔኤኒ ፃኣፔሢ ዔርሚያሴ ፔ ዻንጋና
ኔኤም ኬኤዜምዳ?» ጌይ ባኣሮኬ ዖኦጬኔ።

18 ባኣሮኬ ማሃዖ፦ «ጎኔኬ፥ ቃኣሎ ፔቴ ፔቴ ታኣም
ኬኤዜሢዔርሚያሴኬ፤ ታኣኒያ ዬያ ቃኣሎ ሃያ ቢራኖይዳ
ቃላሜና ፃኣፔኔ» ጌዔኔ።

19 ዔያታ ዒማና፦ «ኔናንታ ዔርሚያሴንታ ማይ ፔቴ
ቤሲ ዴንዲ ፑፑኑዋቴ፤ ዒንሢ ዓኣ ቤዞ ዓይጎ ዓሲያኣ
ዔሮፓ» ጌዔኔ።

ካኣቲ ቢራኖ ማፃኣፖ ሚቼሢ
20 ቢታንታ ዓኣ ዓሳ ቁሪንቴ ቢራኖ ማፃኣፖ ፃኣፓሢ

ዔሊሻማዔኬኤፃ ጌሢ፥ ካኣቲ ዴዒ ዎጎ ዎጋ ቤዞ ዴንዳዖ
ዬያ ሃይሶ ቢያ ኬኤዜኔ፤

21ካኣቲ ዬያ ቁሪንቴ ቢራኖ ማፃኣፖ ዔኪ ዬዓንዳጉዲ
ዪሁዲ ዓይሤኔ፤ ዬያሮ ዒዚ ዬያ ቢራኖ ዔሊሻማዔ
ኬኤፃፓ ዔኪ ካኣቲና ካኣቲኮ ኮይላ ዔቂ ዓኣ፥ ቢታንታ
ዓኣ ዓሶ ቢያሢም ናባቤኔ።

22ታዞጳሳዓጊኖናዬና ዓጊኔላባርጊዓጊኒታሢሮካኣቲ
ዬኖ ዎዶ ዴዒ ዓኣሣ፥ ካኣቱሞ ማኣሮይዳ ታሞ ዔኤሦ
ናኣቦኮ ሆታ ዴዒ ዓኣኔ፤

23 ዪሁዲ ሃይሦ፥ ጊንሣ ሃሣ ዖይዶ ፓቆና ቤሲ ማዓያ
ናባቢ ጋፓማና ጋፓማና ካኣቲ ናባቢንቴ ቢራኖ ማፃኣፖ
ፃኣፓሢኮዓፓሮና ቲቂ ቲቂ ታሞይዳዓጋኔ፤ ዬያይዴ ጎይሣ
ቁሪንቴ ቢራኖ ማፃኣፖ ጉቤሚቼኔ።

24 ካኣቲንታ ቢታንታ ዓኣ ዓሶንታ ዬያ ናባቢንቴ ባኮ
ዋይዛዖ ፔቴታዖ ዒኔ ዱጲ ዒጊጩዋያ ማዔኔ፤ ሃሣ ዖዪ
ፔኤኮ ማኣዓሢያ ዳርዚባኣሴ።

25 ዒማና ዔልናኣታኔንታ ዴላያንታ ጌማሪያንታ ካኣቲ
ዬያ ቢራኖ ማፃኣፖ ሚቹዋጉዲ ሺኢቄንቴያ ካኣቲ
ዔያቶም ዋይዚባኣሴ።

26 ዬካፓ ዒዛኮ ናኣዚ ዪሬሂሜዔኤሌ ፔኤና ዎላ
ዓዝሪዔኤሌ ናኣዚ ሴራያና ዓብዲዔኤሌ ናኣዚ ሼሌሚያ
ዔኪ ታናንታ ባኣሮኬንታ ዓርቃንዳጉዲ ዒ ዓይሤኔ፤ ኑና
ጋዓንቴ ናንጊና ናንጋ ጎዳ ዔያቶ ዓኣፓፓ ዓኣቼኔ።

ዔርሚያሴ ላሚ ጊንሣ ፃኣፔ ቃኣሎ
27-28 ታኣኒ ኬኤዜም ባኣሮኬ ፃኣፔ፥ ቁሪንታ ቢራኖ

ማፃኣፖ ካኣቲ ዒዮዓቄሜሚቼስካፓሜሌ ቁሪንታ ቢራና
ታኣኒ ዔኪ ቤርታ ኬኤዚንቴ ቃኣሎ ፃኣፓንዳጉዲ ናንጊና
ናንጋ ጎዳ ታና ዓይሤኔ።

36:1 2ካኣቶ. ማ 24፡1፤ 2ፆኦሲ. ዓሃኬ 36፡5-7፤ ዳኣኔ. 1፡1-2።

29 ካኣቲማኣ ታኣኒ ሂዚ ጌይ ኬኤዛንዳጉዲ ታና
ናንጊና ናንጋ ጎዳ ዓይሤኔ፦ «ኔኤኒ ቁሪንታ ቢራኖ ማፃኣፖ
ሚቼኔ፤ ‹ባብሎኔ ካኣቲሙኪ ሃኖ ዓጮንታዒዞይዳ ናንጋ
ዴሮንታ፤ ዬያጉዲ ሃሣ ቆልሞዋ ቢያ ባይዛንዳኔ› ጌይ
ዓይጋ ኔኤኒ ፆኦሲ ማሊፆ ኬኤዜይ? ጌይሢና ዔርሚያሴ
ኮይላ ኔኤኒ ዖኦጬኔ፤

30 ካኣቲዮ ዒዮዓቄሜ! ዋይዜ፤ ናንጊና ናንጋ ጎዳ
ኔ ዛሎ ሂዚ ጋዓኔ፦ ‹ኔ ዜርፃፓ ፔቴ ዓሲታዖ ዳውቴኮ
ካኣቱሞ ዖይቶይዳ ዴዒ ካኣታዻዓኬ፤ ኔኤኮ ሌዛ ቦልካ
ዓቦ ሩኡጶና ዒባኖጪኢዦናይዳ ኬኤሪንታንዳኔ፤

31ዒንሢ ማዼ ጎሞ ዛሎ ኔናንታ ኔኤኮ ናኣቶንታ ኔኤኒ
ቢታንቶ ዒንጌ ዓሶንታይዳ ታኣኒ ሜቶ ዓጋንዳኔ። ኔኤኒ፤
ጊንሣ ሃሣ ዬሩሳላሜና ዪሁዳ ዴሮና ታ ዒንሢም ላቲ
ኬኤዜባኮዔኤቢኬዒንሢጌይባኣሴ፤ዬያሮ ሃያኮቤርታ
ዒንሢዳታኣኒ ዓጋንዳኔጌይማሌፑርቶባኮቢያዒንሢዳ
ሄሊሳንዳኔ።› »

32 ዬካፓ ታኣኒ ሜሌ ቁሪንታ ቢራና ዔኪ ታኣኮ ዔቦ
ፃኣፒ ዓርቃ ባኣሮኬም ዒንጌኔ፤ ዒዚያ ዻንጋና ታ ዒዛም
ኬኤዜ ባኮ ቢያ ዒኢካ ፃኣፔኔ፤ ዬያይዲ ዪሁዳ ካኣቲ
ዒዮዓቄሜታሞናሚቼቢራኖይዳፃኣፒንቲዓኣባካጊንሣ
ፃኣፒንቴኔ፤ ዒማናሜሌቤርታኣሲማላሚርጌቃኣላጊዳ
ቃሲንቴኔ።

37
ሴዴቂያሴ ዔርሚያሴ ዖኦጬ ዖኦጪሢ

1 ባብሎኔ ካኣቲ፥ ናብካዳናፆኦሬ ዒዮሲያሴ ናኣዚ
ሴዴቂያሴ ዒኮኒያ ቤዛ ዪሁዳይዳ ካኣታሤኔ፤ ዒዚ
ዒዮዓቄሜ ናይኬ።

2ሴዴቂያሴንታ ሃንጎ ቢታንታ ዓኣ ዓሶንታ፤ ጊንሣ ሃሣ
ዴሮንታ ናንጊና ናንጋ ጎዳ ታኣም ኬኤዜ ቃኣሎም ዔያታ
ዓይሢንታያ ማዒባኣሴ።

3 ካኣቲ፥ ሴዴቂያሴ ሼሌሚያ ናኣዚ ሁካሌና ማዒያ
ናኣዚ ቄኤሳሢ ሶፖኒያሴና ታ ኮይላ ዳኪ፦ «ኑ ዴሮ ዛሎ
ኑኡኮ ፆኦዛሢማዔ ናንጊና ናንጋ ጎዳ ኑኡም ሺኢቄ» ጌይ
ዖኦጪሴኔ።

4 ታኣኒ ዬማና ሃጊ ቱኡዞ ማኣሪ ጌሊ ቱኡቲባኣሴ፤
ዬያሮ ታኣኒ ዴሮ ባኣካ ሜታ ባኣያ ሴካ ሃንጋ ሃንታኔ።

5 ዒማና ሃሣ ባብሎኔ ዓጮኮ ዖሎ ዓሳ ዬሩሳላሜ
ሙኪማንጌኔ፤ ጋዓንቴ ጊብፄ ዓጮ ዖሎ ዓሳ ዛጶና ፒንቂ
ሙካሢዔያታ ዋይዛዖ ዬያ ቤዞ ሃሺ ጊንሢም ዶጬኔ።

6-7 ዬካፓ ዒስራዔኤሌ ፆኦዛሢ ማዔ ናንጊና ናንጋ
ጎዳ ሴዴቂያሴም ኪኢቶ ዓሶንሢ ዑፃ ሂዚ ጌይ ኬኤዚ
ዳካንዳጉዲ ታና ዓይሤኔ፦ «ሃይሾ፤ ኔና ማኣዳኒ ሙኬ፥
ጊብፄ ዓጮ ዖሎ ዓሳ ፔ ዓጮ ጊብፄ ጊንሣ ማዒሢዳኬ።

8 ባብሎኔ ዓሳ ማዒ ጊንሣ ሙካንዳኔ፤ ዔያታ ዖልዚ
ቡሊ ካታሜሎ ዓርቃንዳኔ፤ ታሚናኣ ዔያታ ካታሞ
ሚቻንዳኔ፤

9 ናንጊና ናንጋ ጎዳ ሂዚ ጋዓኔ፦ ‹ባብሎኔ ዓሳ ጊንሣ
ማዒ ዓኣዻንዳኔ› ጌይ ዒንሢና ጌሺፖቴ፤ ዔያታ ማዒ
ዴንዳያቱዋሴ።

10 ባብሎኔ ዓጮ ዖሎ ዓሶ ጋፒ ዒንሢ ባሼያ ማዔቴያ
ዔያቶፓ ዱኡቲ ኪፃዺ ዻካ ቶሊ ዓቲ ፔ ኬኤፆይዳ
ዓኣዞንሢ ጊንሣ ዶዲ ዔቂ ካታሜሎ ታሚና ሚቺ
ባይዛንዳኔ።»

ዔርሚያሴ ዓርቂንቲ ቱኡቴሢ

11 ዬያኮ ቤርታ ጊብፄ ዓጮ ዖሎ ዓሳ ሙኪ ዑኬሢ
ባብሎኔ ዓሳ ዋይዛዖ ቤዞ ሃሺ ጊንሢም ዶጬኔ፤

12 ታኣኒ ታ ማኣሮ ዓሶፓ ታኣም ማዓ ዛላ ማሂ ኑ
ዴኖ ዛሎ ዒንጎ ባኮ ዔካኒ ቢኢኒያሜ ዓጮ ዴንዳኒ
ዬሩሳላሜፓ ዔቄኔ።

13 ጋዓንቴ ቢኢኒያሜ ዓጮ ጌሎ ዲሮ ካሮ ታ ሄላኣና
ካሮ ካፓ ዓሶኮ ሱኡጌ፥ ሱንፃ ዪሪያ ጌይንታ፥ ሃናኒያኮ
ናኣዚ ናይ ማዔ፥ ሼሌሚያ ናይስኬይ፦ «ኔኤኒ ሃይና ፑኒ
ባብሎኔ ዓጮ ዓኣዾ ዓኣዻያቱዋይ!» ጌይ ታና ቃዜኔ።

14ታኣኒ ዒማና፦ «ኔ ጋዓሢጉዲ ታኣኒ ሃይና ፑኒ ዴንዳ
ዓሲቱዋሴ!» ጌይ ማሄኔ፤ ጋዓንቴ ዪሪያ ታ ጋዓሢ ዋይዛኒ
ኮይባኣሴ፤ ቱኪ ታና ዔኪ ቢታንታ ዓኣ ዓሶ ቤርቶ ዔኪ
ዴንዴኔ፤

15 ዔያታኣ ዒናፓ ዻጋዺ ታና ጳርቂሴስካፓ ቱኡሲ
ማኣሪ ማሂ ዔያታ ጊኢጊሼ፥ ፃኣፓሢ ዮናታኣኔ ኬኤፆ ዔኪ
ጌልዚ ታና ቱኬኔ፤

16 ታኣኒ ዒማና ማኣሮ ኮይላ ቦኦኮና ጮኦራ ዔቴይዳ
ሚርጌ ዎዴ ዴዔኔ።

17ዻካ ኔጌስካፓ ካኣቲ፥ ሴዴቂያሴ ኪኢታ ዓሲ ዳኪ ፔ
ኮይላ ዔኪ ሙኡሲ ዒዚ ሌሊ ታኣና ጌስታዖ፦ «ናንጊና
ናንጋ ጎዳ ኔኤምኬኤዜ ባኣዚ ዓኣ?» ጌይ ታና ዖኦጬኔ።
ታኣኒያ፦ «ሂዮ፥ ዓኣኔ!» ጌይ ሃይሶ ኬኤዚ ዓርቃዖ

«ኔኤኒ ባብሎኔ ካኣቲም ዓኣሢ ዒንጊንታንዳኔ» ዒዛም
ጌዔኔ።

18 ዬካፓ ታኣኒ፦ «ቱኡሲ ማርካ ኔ ታና ቱካንዳጉዲ
ኔናንታ ኔኤኒ ቢታንቶ ዒንጌ ዓሶንታ ሃያ ዴሮንታም ታኣኒ
ዓይጎ ፑርቲሴይ?

19 ሂንዳ ዋይዜ፤ ‹ባብሎኔ ካኣቲ ኔናንታ ኔ ዓጮንታ
ዎኦታንዳ ባኣዚ ባኣሴ› ጌይ ሎንሦ ኬኤዜ ዓሳ ሃሢ
ዎካዳይ?

20 ዬያሮ ካኣቲዮ! ኔኤኒ ታ ጋዓሢ ዋይዛንዳጉዲና ታ
ኔና ዖኦጫ ባኮዋ ማዺ ኔ ኩንሣንዳጉዲ ታ ኔና ሺኢቃኔ፤
ዬይ ዓይጎዳይ ጌዔቴ፦ ቱኡዞ ማኣሮ ማዔ፥ ዮናታኣኔ
ኬኤፆ ጊንሣ ታና ማሂ ዳኪፖ፤ ዬካ ኔ ታና ማሂ ዳኬቴ ታ
ሃይቃንዳኔ» ጌይ ዒዛ ዖኦጬኔ።

21 ዬያሮ ካኣቲ፥ ሴዴቂያሴ ካኣቱሞ ማኣሮኮ ዲሮ ጋራ
ቱኡሲ ዓሲ ማዒ ዴዓንዳጉዲ፥ ጊንሣ ሃሣ ካታሞይዳ
ሙዓኒ ካሦ ባኣዚ ጋፒ ባይቃንዳ ኬሎ ሄላንዳኣና ላኣዶ
ላኣዳ ዓሳ ኬላ ኬላ ፔቴ ላኣዳ ታኣም ዒንጋንዳጉዲ ዓሶ
ዒ ዓይሤኔ፤ ዬያሮ ታኣኒያ ዒኢካ ዴዔኔ።

38
ዔርሚያሴጮኦራ ዔቴይዳ ኬኤሪንቴሢ

1 ማኣታኣኔ ናኣዚ ሴፓፂያ፥ ፓሽሁሬ ናኣዚ ጌዳሊያ፥
ሼሌሚያ ናኣዚ ሁካሌና ማልኪያ ናኣዚ ፓሽሁሬ ናንጊና
ናንጋ ጎዳ ታኣም ኬኤዜ ቃኣሎ ዴሮም ታኣኒ ኬኤዚ
ዔርዜሢ ዋይዜኔ፤

2 ታኣኒ ዴሮም ኬኤዜ ቃኣላ፦ «ካታሞይዳ ዓቴ ዓሳ
ቢያ ዖልዚና፥ ናይዚና፤ ዬያጉዲ ሃሣ ዶርዖናኣ ሃይቂ
ኩዳንዳኔ፤ ጋዓንቴ ባብሎኔ ዓጮ ዴንዲ ኩቺ ዒንጌ
ዓሲ ጋዓንቴ ዎዺንታዓኬ፤ ዬይ ፔኤኮ ሼምፓሢ ዬያይዲ
ቶሊሲ ዓይሳንዳኔ» ጋዓያኬ።

3ጊንሣ ሃሣ ታኣኒ ዴሮም ኬኤዛንዳጉዲ ናንጊና ናንጋ
ጎዳ ታኣም ኬኤዜ ቃኣላ፦ «ታኣኒ ሃኖ ካታሞ ባብሎኔኮ
ዖሎ ዓሶም ዓኣሢ ዒንጋንዳኔ፤ ዔያታ ፔ ዴማ ማሂ ዒዞ
ዎይሣንዳኔ» ጋዓያኬ።

37:1 2ካኣቶ. ማ 24፡17፤ 2ፆኦሲ. ዓሃኬ 36፡10።

4 ዬካፓ ቢታንታ ዒንጊንቴ ዓሳ ካኣቲ ኮይላ ዓኣዺ፦
«ሃይ ዓሢ ዎዺንታንዳያ ኮይሳኔ፤ ዒዚ ኬኤዛ ባኮና
ካታሞይዳ ዓቲ ዓኣ ዖሎ ዓሶኮ ጎጶ ዒዚ ዋኣፂሴኔ፤
ካታሞይዳ ዓኣ ዓሶ ቢያሢ ዒዚ ዒማይዳኔ፤ ዒዚ ዴሮ
ባይዛኒ ኮዓ ዓሲኬ፥ ማኣዳኒ ኮዓ ዓሲቱዋሴ» ጌዔኔ።

5 ካኣቲ፥ ሴዴቂያሴ ዒማና፦ «ዒዚ ዒንሢ ኩጮ
ጋራኬ፤ ኮዔ ባኣዚ ዒንሢ ማዼቴ ታ ዒንሢ ላኣጋኒ
ዳንዳዑዋሴ» ጌይ ዔያቶም ኬኤዜኔ።

6 ዬያሮ ዔያታ ታና ዓርቂ ዔኪ ካኣቱሞ ማኣሮኮ ዓሳ
ቡካ ጶኦኮይዳ ዓኣ ካኣቲ ናኣዚ፥ ማልኪያኮ ዋኣፆሮ
ቦኦኮና ጮኦሮ ዔቶይዳ ሱሲና ታና ሊካ ኬይሴኔ፤ ዒኢካ
ዔቶይዳ ቶርጳ ዓኣኔ፥ ዋኣሢ ባኣያኬ፤ ዬያ ቶርጳስካ ታኣኒ
ዓዺንቴኔ።

7 ጋዓንቴ ዓቤሜሌኬ ጌይንታያ፥ ካኣቱሞ ማኣራ
ዓሽቲንቂ ማዻ፥ ፔቴ ዒቶጲያ ዓሲስኬይ ታና ዓሳ ዔታ
ዓጌሢ ዋይዜኔ፤ ዒማና ቢኢኒያሜ ዓጮ ጌሎ ዲሮ ካራ
ዎጎ ዎጎ ቤዞይዳ ካኣቲ ዴይ ዓኣኔ፤

8ዬያሮ ዬይ ዓቤሜሌኬካኣቲ ኮይላ ዴንዲ ካኣቲም፦
9 «ካኣቲዮ! ዬና ዓሳ ዼኤፒ ዻቢንቲ ማዾ ማዼኔ፤

ዔያታዔርሚያሴዔኪጮኦራዔቴይዳዓጌኔ፤ ካታሞይዳ
ሙኡዚባኣሢሮማይዒዚዒኢካ ሃይቄኔ ጌይሢኬ» ጌይ
ኬኤዜኔ።

10ዬካፓካኣቲ፦ «ሃይካፓ ሃይሢታሚዓሲዔኪዓኣዺ
ፆኦሲ ማሊፆ ኬኤዛ፥ ዔርሚያሴ ሃይቁዋንቴ ዋኣፆሮ
ቦኦኮናዔታፓኬሱዋቴ»ጌይዒቶጲዮ ዓሢ፥ ዓቤሜሌኬ
ዓይሤኔ።

11 ዬያሮ ዓቤሜሌኬ ፔኤና ዎላ ዓሲ ዔኪ ዴንዴኔ፤
ዒዚ ዒማና ካኣቱሞ ማኣሮኮ ሜሆ ጌሦ ኬኤፆ ጌላዖ
ዓንዲሪ ቱርጫና ጪሚ ዓፒላና ዴንቂ ዔኪ፥ ሱሲዳ ማሪ
ቱኬስካፓ ታኣም ሊካ ዳኬኔ።

12 ዬይ ሱዛ ታኣኮ ዑፆ ቲልቢሹዋጉዲ ዬያ ቱርጮ
ሾኦጳ ታኣኒ ቱካንዳጉዲ ታኣም ዒዚ ኬኤዜኔ፤ ዬያሮ
ታኣኒ ዒማይዴኔ፤

13 ዬይ ሙኬ ዓሳ ታና ጮኦሮ ዔታፓ ሱዞና ጎቺ ዔኪ
ኬሲ፥ካኣቱሞማኣሮኮዲሮጋሮይዳዓኣቤዛታና ቱኬኔ።

ሴዴቂያሴ ዔርሚያሴፓ ዞሮ ዖኦጬሢ
14 ካኣቲ፥ ሴዴቂያሴ ኪኢታ ዓሲ ዳኪ ታና ዔኤሊሳዖ

ጌኤዦ ማኣሮኮ ሃይሣሳ ካሮ ኮይላ፦ «ፔቴ ባኣዚ ታ ኔና
ዖኦጮም፤ ፔቴታዖ ዓኣቹዋዖ ኔኤኒ ታኣም ኬኤዛንዳጉዲ
ታኣኒ ኮዓኔ» ጌዔኔ።

15 ታኣኒ ዒማና፦ «ታኣኒ ጎኔማ ኬኤዜቴ ኔኤኒ ታና
ዎዻዓዳ? ታ ኔና ዞሬቴ ኔኤኒ ዋይዚ ዔካዓኬ» ጌዔኔ።

16ዬያሮካኣቲ፥ሴዴቂያሴ፦ «ታ ኔና ዎዻዓኬ፤ ታኣኒ ኔና
ዎዻንዳ ዓሶም ዓኣሢ ዒንጊንዱዋያ ማዒፆ ሼምፖ ኑኡም
ዒንጌ፥ ናንጊና ናንጋ ጎዳ ሃይቆ!» ጌይ ዓሲ ዋይዙዋንቴ
ታኣምጫኣቄኔ።

17 ዬካፓ ዒስራዔኤሌ ፆኦዛሢ ማዔ ቢያ ባኮ ዎይሣ
ጎዳ ዒዛ ዛሎ ኬኤዜ ባኮ ቢያ ሂዚ ጌይ ታ ዒዛም
ኬኤዜኔ፦ «ባብሎኔ ካኣቲ ዳኬ፥ ቢታንታ ዓኣ ዓሶም
ኩጮኔኤኒዒንጌቴሼምፓሢ ኔኤኮ ዓታንዳኔ፤ ካታሜላኣ
ታሞናሚቺንቱዋዖዓታንዳኔ፤ ኔናንታ ኔማኣሮዓሶንታቢያ
ሃይቢፓ ቶላንዳኔ፤

18 ዔያቶም ኩጮ ኔኤኒ ዒንጊባኣቴ ጋዓንቴ ሃና
ካታማ ባብሎኔ ዓሶም ዒንጊንታንዳኔ፤ ዔያታ ዒዞ ታሚና
ሚቻንዳኔ፤ ኔኤኒያ ቶላኒ ዳንዳዑዋሴ።»

19 ካኣቲ ዒማና፦ «ታኣኒ ዒጊጫሢ ኑ ዓጫፓ ዒፂ
ሃሺ ዴንዲ፥ ባብሎኔ ዓጮ ጌሌ ኑ ዓሶኬ፤ ዔያቶም ታና

ባብሎኔ ዓሳ ዓኣሢ ዒንጌቴ ታና ዔያታ ሜታሳንዳኔ»
ጌዔኔ።

20ታኣኒ ዒዛም፦ «ዶዴ ዒጊጪፖ! ዬያቶም ኔና ዔያታ
ዓኣሢ ዒንጊንዱዋሴ፤ ናንጊና ናንጋ ጎዳ ኬኤዜ ቃኣሎ
ኔኤኒ ዋይዛንዳጉዲ ታ ኔና ሺኢቃኔ፤ ኔኤማ ዬይ ኮሺ
ማዓንዳኔ፤ ሼምፓሢ ኔኤኮ ሃይቢፓ ቶላንዳኔ።

21ኩጮ ኔኤኒ ዔያቶም ዒንጎ ዒፄቴ ናንጊና ናንጋ ጎዳ
ታኣም ፔጋሲ ዻዌ ባኣዚ ዓኣኔ፤

22ዬይ ዓይጎዳይ ጌዔቴ ዪሁዳ ዓጮኮ ካኣቱሞማኣራ
ዓቲ ዓኣ ላኣላ ቢያ ባብሎኔ ዓጮይዳ ቢታንታ ዓኣ ዓሶ
ኮይላ ዔውቲ ዴንዳንዳኔ፤ ዴንዳ ዎዶና ዔያታ፦
‹ኔኤኮ ዶንዛ ኔና ዻቢሼኔ፤
ዔያታ ኔና ዓይሣ፥ ቢቲ ኔኤኮ ማዔኔ፤
ሃሢ ጋዓንቴ ቶርጶና ኔ ዓርቂንቴሢሮ ሃሺ ኔና ዔያታ

ዓኣዼኔ› ጋዓንዳኔ» ጌይ ኬኤዜኔ።
23 ሃሣ ታ ዒዛም፦ «ኔኤኮ ላኣሎንታ ናኣቶንታ ቢያ

ባብሎኔ ዓጮ ዔውታንዳኔ፤ ኔናኣ ባብሎኔ ካኣቲ ዓርቂ
ቱካንዳኔ፤ ዒዛ ኩጫፓ ፔቴታዖ ኔኤኒ ቶላዓኬ፤ ሃይ
ካታማ ታሚና ሚቺንቲ ባይቃንዳኔ» ጌይ ኬኤዜኔ።

24ሴዴቂያሴ ዒማና ታኣም፦ «ኔና ዓሳ ዎዹዋጉዲ ሃያ
ኑ ጌስቴ ባኮ ዓይጎ ዓሲያ ዔሮፓ፥ ኬኤዚፖ፤

25ቢታንታ ዓኣ ዓሳ ታኣኒ ኔኤና ዎላ ጌስቴሢ ዋይዜቴ
ኔ ኮይላ ሙኪ ኑኡኒ ዓይጎ ጌስቴቴያ ዖኦጫንዳኔ፤ ‹ቢያ
ባኮንሢ ጋፒ ኔኤኒ ኬኤዚባኣቴ ኔና ኑ ዎዻንዳኔ› ጌይ ኔና
ዔያታ ዒጊቻንዳኔ፤

26 ዬያሮ ኔኤኒ፦ ‹ዒኢካ ታኣኒ ሃይቁዋጉዲ ላሚ ታና
ዮናታኣኔ ኬኤፆ ዳኪፖ› ጌይ ጌይ ታ ዒዛ ሺሺኢቄኔ ጌይ
ዔያቶም ኬኤዜ» ጌዔኔ።

27ዬካፓ ቢታንታ ዓኣ ዓሳሙኪ ታና ዖኦጬኔ፤ ታኣኒያ
ካኣቲ ታና ጎዖንጎ ጌዔማ ሌሊ ዔያቶም ኬኤዜኔ፤ ዒማና
ኑኡኒ ካኣቲና ጌስታ ዎዶና ዋይዜ ዓሲ ባኣሢሮ ታና
ዖኦጪፆ ዔያታ ሃሼኔ፤

28 ታኣኒ ዬሩሳላሜ ካታማ ዓዺንቴ ኬሎ ሄላንዳኣና
ካኣቱሞ ማኣሮ ዲሮ ጋራ ቱኡቲ ዴዔኔ።

39
ዬሩሳላሜ ካታማሞርኮና ዓዺንቴሢ

1 ሴዴቂያሴ ዪሁዳይዳ ካኣታዼንቴ ታዞጳሳ ሌዖኮ
ታጳሳ ዓጊኖና ባብሎኔ ካኣቲ ናብካዳናፆኦሬ ፔኤኮ ዖሎ
ዓሶ ቢያሢና ዎላሙኪ ዬሩሳላሜ ካታሞማንጌኔ።

2ሴዴቂያሴካኣታዼንቴታጳሳሌዖይዳ ዖይዳሳዓጊኖኮ
ታዞጳሳ ኬሎና ካታሞኮ ዙሎ ዲርቆና ኬኤሎ ዲፃ
ሻሂንቴኔ።

3 ዬሩሳላሜ ካታማ ዓዺንቴ ዎዶና ባብሎኔ ካኣቲ
ቢታንቶ ዒንጌ ዓሳ ሙኪ ባኣካ ማዔ ማርሾ ካሮይዳ
ቤሲ ቤሲ ዓርቄኔ፤ ዬያቶ ባኣኮይዳ፦ ኔርጋልሻሬፄሬ፥
ሳሚርጋኔቦ፥ ሳርሴኪሜንታ ሜሌ ሃሣ ኔርጋልሻሬፄሬ
ጌይንታስኬያንታ፤ ዬያጉዲሜሌ ዓሲያኣ ዓኣኔ።

4 ካኣቲ ሴዴቂያሴንታ ዖሎ ዓሶንታ ቢያ ዬያ ባኮ ዛጋዖ
ዹማ ካታማፓ ኬስኪ ዴንዳኒ ማሌኔ፤ ካኣቱሞ ማኣሮኮ
ቱኮ ባኮ ቱኮ ጎዦ ባንፆና ጌይ ካታሞኮ ላምዖ ዎላ ካኣማ
ካሮይዳ ዓኣ ካሮና ኬስኪ ዮርዳኖሴ ዶኦጮ ባንሢ ቶላኒ
ዔያታ ጳሽኬኔ።

5 ጋዓንቴ ባብሎኔኮ ዖሎ ዓሳ ጊንፆ ዔያቶኮ ዳውሲ
ዴንዲ ዒያርኮ ኮይሎይዳ ዓኣ ቦኦላ ሄላዖ ሴዴቂያሴ
ዓርቂ ዲዒ ዔኬኔ፤ ዬካፓ ካኣቲ፥ ናብካዳናፆኦሬ ኮይላ
ዔኪ ዬዔኔ፤ ዒማና ካኣቲ፥ ናብካዳናፆኦሬ ሃማቴ ዓጮ

ዴማ ዓኣ ሪቢላ ጌይንታ ካታማይዳ ዓኣኔ፤ ካኣቲ፥
ናብካዳናፆኦሬዒኢካሴዴቂያሴይዳማዺንታኒኮይሳባኮ
ጌስቲ ዎጌኔ።

6 ዬያሮ ዒኢካ፥ ሪቢላይዳ ካኣቲ ሴዴቂያሴ ዛጋንቴ
ዒዛኮ ናኣታ ዎዺንቴኔ፤ ዪሁዳይዳቢታንቶና ዎይሤዓሳኣ
ቢያ ሃይቃንዳጉዲ ጌስቲ ዎጊንቴኔ።

7 ዬያ ቢያ ማዼስካፓ ሴዴቂያሴኮ ዓኣፖ ጳቂ ኬሴኔ፤
ባብሎኔ ዔኪ ዴንዳኒ ካኒ ቢራታናኣ ቱኬኔ።

8ባብሎኔ ዓሳዒማናዬሩሳላሜካታሞኮዙሎዲርቆና
ኬኤሎ ዲፆ ሻሄኔ፤ ካኣቱሞ ማኣሮንታ ዴራ ናንጋ፥ ዓሶኮ
ማኣሮ ጉቤ ታሚና ሚቼኔ፤

9 ጋፒንፆይዳ ባብሎኔ ካኣቲ ካፓ ፖኦሊሶ ሱኡጋሢ፥
ናቡዛርዳኣኔ ካታሞይዳ ዓቲ ዓኣ ዴሮና ዬያኮ ቤርታ ፔ
ዓጮ ዒፂ ዒዛ ኮራሙኪ ጌሌ ዓሶ ቢያ ፔቴይዳ ቡኩሲ
ቱኪ ዔኪ ባብሎኔ ዴንዴኔ፤

10ዒዚ ዒማና ፔቴታዖ ቆሎባኣ፥ ማንቆ ዓሶንሢ ሌሊ
ዪሁዳይዳ ሃሺ ዴንዴኔ፤ ዒዚ ዔያቶም ዎይኔ ቱኮንዶ
ቤሲና ሜሌ ሃኣኮ ዔያታ ጎሽካንዳ ጎሺያኣ ዒንጌኔ።

ዔርሚያሴኮ ቱኡዛፓ ቡሊንቲፆ
11 ናብካዳናፆኦሬ ዒዛ ካፓ ፖኦሊሶ ሱኡጋሢ፥

ናቡዛርዳኣኔ፦
12 «ዴንዲ ዔርሚያሴ ኮይ ዴንቂጋፓ ኮይሳ ባኣዚ

ዒዛም ማዺ፥ ቶኦኮ ዒዛኮ ዛጌ፤ ዒዚ ኮዓ ባኮ ዒዛም
ማዼ፥ ፔቴታዖ ፑርታ ባኣዚ ዒዛይዳ ማዺፖ» ጌይ
ዓይሤኔ።

13ዬያሮ ናቡዛርዳኣኔ ናቡሻዝባኔንታ ኔርጋልሻሬፄሬንታ
ሜሌ ቢታንቶ ዓኣ ዓሲ ፔኤና ዎላ ዔኪሙኪ፥

14 ታኣኒ ቱኡቲ ዓኣ ካኣቱሞ ማኣሮ ዲሮ ጋራፓ ታና
ኬሴኔ፤ ዒማና ሳፓኔኮ ናኣዚ ናዖ ማዔሢ፥ ዓሂቃሜ ናኣዚ
ጌዳሊያ ታ ማኣሪ ታና ዔኪ ዴንዴኔ፤ ዬያሮ ታኣኒ ታ ዴሮና
ዎላ ዒኢካ ናንጌኔ።

ዓቤሜሌኬም ናንጊና ናንጋ ጎዳ ኮሺ ባኣዚ
ማዻንዳያታሢ ኬኤዜሢ

15 ካኣቱሞ ማኣሮኮ ዓሳ ቡካ ጶኦኮይዳ ቱኡቲ ታኣኒ
ዓኣንቴ ናንጊና ናንጋ ጎዳ ሂዚ ጌይ ታኣም ኬኤዜኔ፤

16 ዒስራዔኤሌ ፆኦዛሢ ማዔ ቢያ ባኮ ዎይሣ
ጎዳሢ ዒቶጲዮ ዓሢ ዓቤሜሌኬም ታኣኒ፦ «ዓዳ ሃያኮ
ቤርታ ታኣኒ ኬኤዜማ ጎይፆ ሃኖ ካታሞይዳ ታኣኒ
ዖርጎቹሞቱዋንቴ ባይሲንታ ዔኪ ዬዓንዳኔ፤ ኔኤኒ ሃይካ
ካታማ ዴዒ ዬይ ቢያ ማዺንታሢ ኔ ዓኣፒና ዛጋንዳኔ፤

17ዬኖኬሎናታኣኒ፥ ናንጊና ናንጋ ጎዳ ኔና ዓውሳንዳኔ፤
ኔኤኒ ዒጊጫ ኔ ሞርኮ ኩጮ ጋሮ ኔኤኒ ጌላዓኬ፤

18ታኣኒ ኔና ኮሺና ካፓንዳሢሮ ኔ ሃይቃዓኬ፤ ኔኤኒ ታና
ጉሙርቄሢሮ ሼምፔና ኔ ቶሊ ዓታንዳኔ፤ ዬያ ጌዔሢ ታና፥
ናንጊና ናንጋ ጎዳኬ» ጌይ ኬኤዛንዳጉዲ ዓይሤኔ።

40
ዔርሚያሴ ጌዳሊያና ዎላ ናንጌሢ

1 ካኣቲ ካፓ ፖኦሊሶ ሱኡጋሢ፥ ናቡዛርዳኣኔ ታና
ቱኡዛፓ ቡሊ ራኣማይዳ ሃሼስካፓ ናንጊና ናንጋ ጎዳ
ታኣም ፔ ቃኣሎ ኬኤዜኔ፤ ዬያኮ ቤርታ ታኣኒ ዒኢካ
ዔውቲዴንዴሢዬሩሳላሜፓሃጊዲዒንቲዔውቲ፥ ቱኡሲ
ዓሲ ማዒ ባብሎኔ ዔኪ ዓኣዾና ዴሮ ቢያሢና ዎላ ካኒ
ቢራታና ቱኡቲኬ።

2ካኣቲ ካፓ ፖኦሊሶኮ ሱኡጋሢ ታና ዓሶ ቤርታፓ ዔኪ
ሺርሻዖ ሂዚጌዔኔ፦ «ኔ ፆኦዛሢማዔ ናንጊና ናንጋ ጎዳሢ
ሃኖ ዓጮ ባይዛንዳሢ ቤርታሲ ኬኤዜኔ፤

3ዒዚ ማዻንዳኔ ጌይ ማሌ ባኮ ቢያ ሃሢ ሃይሾ ማዺ
ኩንሤኔ፤ ሃይ ቢያ ማዺንቴሢ ዒንሢ ጎሞ ማዼሢሮና
ናንጊና ናንጋ ጎዳም ዒንሢ ዓይሢንቶ ዒፄሢሮኬ።

4 ሃኣዛጌ፥ ሃሢ ታ ኔና ኩጮ ኔኤኮ ቱኮና ካኖ ቢራቶ
ቡሊ ሃሼኔ፤ ኔኤኒ ታኣና ዎላ ባብሎኔ ዴንዳኒ ኮዔቴ ኔ
ሼና ጌዔሢማዼ፤ ታኣኒ ኔኤምኮይሳ ባኣዚማዺ፥ ኔ ቶኦኮ
ዛጋንዳኔ፤ ዒኢካ ኔ ዴንዳኒ ኮይባኣቴ ዓታኒ ዳንዳዓኔ፤ ሃያ
ዓጮኮ ጉቤ ኔ ኮዔ ቤሲ ዴንዳኒ ዳንዳዓኔ።»

5ታኣኒዒማናማሂዒዛምኬኤዙዋንቴ ናቡዛርዳኣኔ፦
«ሃሢ ኔኤሮ ሳፓኔኮ ናኣዚ ናዖ ማዔ ዓሂቃሜ ናኣዚ
ጌዳሊያ ኮይላ ዴንዴ፤ ባብሎኔ ካኣቲ፥ ናብካዳናፆኦሬ
ዪሁዳ ካታሞ ዎይሣንዳጉዲ ጌዳሊያ ዶኦሬኔ፤ ዬያሮ
ዒዛና ዎላ ዴሮ ባኣካ ኔኤኒ ናንጋኒ ዳንዳዓኔ፤ ያዺ
ማዒባኣቴ ሃሣ ታና ማኣዳንዳኔ ጋዓ ቤሲ ቢያ ኔኤኒ
ዴንዳኒ ዳንዳዓኔ» ጌዔኔ።
ዬካፓ ዒዚ ታኣም ዒንጋኒ ኮዔ ባኣዚና ጎይፆኮዋ ጋላ

ታኣም ዒንጊ ታና ዳኬኔ።
6 ዬያሮ ታኣኒ ጌዳሊያና ዎላ ናንጋኒ ሚፂጳ ዴንዴኔ፤

ዒኢካ ታኣኒ ቤዛ ዓቲ ዓኣ ዴሮና ዎላ ናንጌኔ።

ጌዳሊያ ዪሁዳይዳ ሱኡጌ ማዒ ዶኦሪንቴሢ
(2ካኣቶ. ማ 25፡22-24)

7ዒማናዪሁዳዓጮኮ ዖሎዓሶሱኡጌና ዻካፖኦሊሴና
ሃጊ ኩቺ ዒንጊባኣያ ዓኣኔ፤ ባብሎኔ ካኣቲ ዬኖ ዓጮ
ዎይሣንዳጉዲ ጌዳሊያ ዶኦሬሢና ባብሎኔ ዔውቱዋዖ
ዓቴ፥ ማንቆ ዓሶኮዋ ሱኡጌ ማሄሢ ዔያታ ዋይዜኔ፤

8 ዬያሮ ኔታኒያ ናኣዚ ዒስማዔኤሌ፥ ቃሬሃ ናይ ማዔ
ዮሃናና ዮናታኣኔና፥ ታንሁሜቴ ናኣዚ ሴራያ፥ ኔፆፓይዳፓ
ዔፓዬ ናኣታ፥ ማዒካፓ ዛኒያ ጎዖሢ ፔ ዓሶ ቢያሢና ዎላ
ሚፂጳይዳ ዓኣ ጌዳሊያ ኮይላሙኬኔ።

9 ጌዳሊያ ዔያቶም ሂዚ ጌይ ጫኣቄኔ፦ «ጎኔ ታ
ዒንሢም ጫኣቆም፤ ባብሎኔ ዓሶም ኩጮ ዒንሢ
ዒንጉዋጉዲ ዒንሢ ዒጊቻንዳ ባኣዚ ፔቴታዖ ባኣሴ፤
ሃይካ ዓጮይዳ ዴዒ ናንጉዋቴ፤ ባብሎኔ ካኣቲም ጊኢራ
ጊኢሩዋቴ፤ ዒንሢም ቢያ ባካ ጊኢጋያ ማዓንዳኔ፤

10 ታኣኒ ሃይካ ዒንሢና ዎላ ሚፂጳይዳ ዓኣሢሮ
ባብሎኔ ዓሳ ሙካኣና ታ ዒንሢ ዛሎ ዔቂ ጌስታያ
ማዓንዳኔ፤ ዒንሢ ጋዓንቴ ዒንሢ ናንጋ ጉርዶይዳ ቢያ
ዎይኖ ሶዮና ዎላ ቲቂ ዔኪ ዔኪ፥ ሪሚቶ ዛይቶንታ ሜሌ
ሚፆኮዋ ዓኣፖ ጊኢጊሺ ዔኪ ኮናይዳ ዓርሡዋቴ።»

11 ዬይ ያዺ ማዓዛ ሞዓኣቤይዳ፥ ዓሞኦኔይዳ፥
ዔዶኦሜይዳ፤ ጊንሣ ሃሣ ሜሌ ዓጮይዳኣ ናንጋ
ዒስራዔኤሌ ዓሳ ባብሎኔ ካኣቲ ዻካ ዓይሁዴ ዓሲ
ሌሊ ዓይሲ፥ ዬያቶ ዎይሣንዳጉዲ ጌዳሊያ ሱኡጌ ማሂ
ዶኦሬሢ ዋይዜኔ፤

12ዬያሮ ዔያታ ዜርቂንቲ ዴንዲ ናንጋ ዓጮይዳፓ ቢያ
ሃሺዪሁዳማዒሙኬኔ፤ሚፂጳይዳዓኣ፥ ጌዳሊያኮይላ
ሙኪ ኮሺ ሚርጌ ዎይኔ ሶያፓ ቲቆናያንታ ሜሌ ሚፆኮዋ
ዓኣፖ ማንፂ ቡኩሴኔ።

ጌዳሊያ ዎዾናሢ
(2ካኣቶ. ማ 25፡25-26)

13ዬካፓ ዮሃናኔንታ ዬያኮ ቤርታ ኩጮ ዒንጊባኣ፥ ዖሎ
ዓሶኮ ሱኡጋ ቢያሚፂጳይዳ ዓኣ ጌዳሊያ ኮይላሙካዖ፦

40:9 2ካኣቶ. ማ 25፡22-24።

14 «ኔታኒያ ናኣዚ ዒስማዔኤሌ ኔና ዎዻንዳጉዲ
ዓሞኦኔ ካኣቲ፥ ቤዓሊሴ ዳኬያ ማዔሢ ኔ ዔሩዋዓዳ?»
ጌይ ዖኦጬኔ። ጌዳሊያ ጋዓንቴ ዬያ ጎኔኬ ጌይባኣሴ፤

15 ሃሣ ጊንሣ ዮሃናኔ ሚፂጳይዳ ፔኤሮ ጌዳሊያ ኮይላ
ሙኪ፦ «ዖ ዎዼቴያ ዔርቱዋ ጎይሢና ታኣኒ ዴንዲ ኔታኒያ
ናኣዚ ዒስማዔኤሌ ዎዾም፤ ዎይቲ ኔና ዒዚ ዎዻኒ
ጫርቃይ? ዒዚ ኔና ዎዼቴ ኔና ጉሙርቂ፥ ኔ ኮይላ
ዓኣ ዓይሁዶ ዓሳ ላኣሊንቲ ባይቄኔ ጌይሢኬ፤ ዪሁዳይዳ
ዲዒንቲ ዔውቲባኣዖ ዓቴ ዴራ ዼኤፒ ባይሲንታይዳ
ኬዳንዳኔ» ጌዔኔ።

16 ጌዳሊያ ጋዓንቴ፦ «ዒስማዔኤሌ ዛሎ ዬይ ኔ
ኬኤዛ ባካ ቢያ ጎኔቱዋኣሢሮ ፔቴታዖ ዬያ ኔ ጋዓ ባኮ
ማዺፖ» ጌዔኔ።

41
1ዬኖሌዖኮላንካሳዓጊኖናካኣቲቢታንቶዒንጌዼኤፖ

ዼኤፖ ዓሶፓ ፔቴ፥ ካርናይ ፃጲ ማዔያ፥ ዔሊሻማዔኮ
ናኣዚ ናዖ ኔታኒያ ናይ ዒስራማዔኤሌ ጌይንታሢ ታጶ
ዓሲና ዎላ ዓጬሎዎይሣ ጌዳሊያ ዛጋኒሚፂጳሙኬኔ፤
ዬካፓ ዔያታ ቢያሢ ዎላ ዴዒሙኡዚሙዓንቴ፥

2 ኔታኒያ ናኣዚዒስማዔኤሌንታ ዒዛና ዎላሙኬታጶ
ዓሶንሢንታ ባብሎኔ ካኣቲ ዪሁዳይዳ ሱኡጌ ማሂ ዶኦሬ፥
ጌዳሊያጬንቻ ዓራፖና ዎዼኔ።

3 ዒማና ዒስማዔኤሌ ሚፂጳይዳ ጌዳሊያና ዎላ
ዓኣ ዓይሁዶ ዓሶንታ ዒኢካ ሙኪ ዓኣ ባብሎኔ ዓጮ
ፖኦሊሶዋ ዎዼኔ።

4ዚሬሎ ጌዳሊያ ዎዾናሢ ዖኦኒያ ዔሩዋንቴ፦
5 ሴኬሜይዳፓ፥ ሴኤሎይዳፓ፥ ሳማሪያይዳፓ

ሳሊታሚዓሲዔርቲባኣንቴሙኬኔ፤ዔያታዒማና ዖዪሢና
ቡኡጮ ፔኤኮ ሜኤዲ፥ ማኣዓሢያ ፔኤኮ ዳርዚ፥ ዓኣፖ
ካሮዋ ቡኡጪንቲ ሙኬኔ፤ ጊንሣ ሃሣ ዔያታ ጌኤዦ
ማኣሮይዳ ዒንጎንዶ ሃኣኮንታ ዑንጄንታ ዔኪ ዓኣኔ፤

6 ዬያሮ ኔታኒያ ናኣዚ ዒስማዔኤሌ ሚፂጳፓ ዬኤኪ
ዬኤኪ ዔያቶ ጎይሣ ዔካኒ ኬስኬኔ፤ ዒዚ ዔያቶ ኮይላ
ሙካዖ፦ «ዓሂቃሜ ናኣዚ፥ ጌዳሊያ ማኣሪ ዬዑዋቴ»
ጌዔኔ።

7 ዬንሢ ዓሳ ሙኪ ካታሞ ጌጌላዛ ኔታኒያ ናኣዚ፥
ዒስማዔኤሌንታ ዒዛ ዓሶንታ ዬንሢ ዓሶ ዎዺ ዔቴይዳ
ዓጌኔ።

8ዬንሢ ሳሊታሞዓሶንሢኮ ባኣካፓ ታጶ ዓሲ፦ «ሃዳራ
ኑና ዎዺፖ! ኑኡኒ ጎሺዳዓኣቺጌሤዛርጌ፥ዔልዓ፥ ሪሚቲ
ዛይቴንታ ዔኤሲንታ ዓኣኔ፤ ኔኤም ኑ ዒንጋንዳኔ» ጌይ
ዒስማዔኤሌ ሺኢቄኔ። ዬያሮ ዔያቶ ዒ ዎዹዋዖ ሃሼኔ።

9 ዬያ ዓሶ ዒዚ ዎዺ ኬኤሬ ዔታ ዒስራዔኤሌ ካኣቲ
ባዕሻ ሙኪ ዖሎ ቡሌ ዎዶና ካኣቲ፥ ዓኣሳ ካራ ባይቄቴ
ዒሮ ዋኣፆ ዒኢካ ጌልዚ ዒኢፓ ዔካኒ ማሊ ቦኦኪሴያ
ዼኤፒ ዔቴኬ፤ ኔታኒያ ናኣዚ ዒስማዔኤሌ ዬያ ዔቶይዳ
ሌዞ ዓጊ ኩንሤኔ።

10 ዬካፓ ዒዚ ካኣቲኮ ዉዱሮ ናኣቶንታ ሃንጎ ዓቴ
ዓሶ ሚፂጳይዳ ቱኬኔ፤ ዬይ ዓሳ ቢያ ባብሎኔ ካኣቲ
ካፓ ፖኦሊሶ ዓይሣ፥ ናቡዛርዳኣኔ ጌዳሊያም ዔያቶ
ቶኦኮ ዒ ዛጋንዳጉዲ ሃዳርሲ ዒንጌያኬ፤ ኔታኒያ ናኣዚ
ዒስማዔኤሌ ጋዓንቴ ዬያቶ ዓሶ ቢያ ዲዒ ዔኪ ዓሞኦኔ
ዓጮ ባንሢ ፒንቄኔ።

11 ዮሃናኔንታ ዒዛና ዎላ ዓኣ ዖሎ ዓሶኮ ሱኡጋ ቢያ
ኔታኒያ ናኣዚ ዒስማዔኤሌማዼ ጌኖ ማዾ ዋይዜኔ፤

12ዬያሮ ዔያታ ፔ ዓሶና ዎላ ዒዛ ኮጲሲ ጌባዖኦኔይዳ
ዓኣ ዼኤፒ ቦቆሊ ኮርካ ዓኣንቴ ሄሌኔ።

13 ዒማና ዒስማዔኤሌ ቱኪ ዔኪ ዓኣዻ ዓሳ ቢያ
ዮሃናኔንታ ዒዛና ዎላ ዓኣ ዖሎ ዓሶንታ ዴንቃዖ ሚርጌና
ዎዛዼኔ።

14ዬካፓዔያታ ጊንሢም ጳሽኪዴንዲዬያቶ ዓሶ ባኣኮ
ጌሌኔ፤

15 ኔታኒያ ናኣዚ ዒስማዔኤሌና ሳሊ ዓሲና ጋዓንቴ
ዮሃናኔንሢ ኩጫፓ ቶሊ ዓሞኦኔ ዓጮ ጳሽኪ ጌሊ ፑኔኔ።

16 ዬያይዲ ዮሃናኔንታ ዒዛና ዎላ ዓኣ ዖሎ ዓሶ
ሱኡጎንታ ኔታኒያ ናኣዚ ዒስማዔኤሌ ጌዳሊያ ዎዻዖ
ሚፂጳፓ ዲዒ ዔኬ ፖኦሊሶንታ ላኣሎንታ ናኣቶ ዻኮንታ
ዓሽቲንቂ ማዾ ማዻ ዓሶንታ ቢያ ማሂ ዔኬኔ።

17-18 ዔያታ ዒማና ኔታኒያ ናኣዚ ዒስማዔኤሌ
ባብሎኔ ካኣቲ ዪሁዳ ዓጮ ዎይሣንዳጉዲ ዶኦሬ፥
ጌዳሊያ ዎዼሢሮ ባብሎኔ ዓሳዔያቶይዳ ዖልዚቡላንዳኔ
ጌይ ሂርጊ ዒጊጬኔ፤ ዬያሮ ዔያታ ባብሎኔ ዓሶፓ ፑኒ
ጊብፄ ዓጮ ዴንዳኒ ዔቄኔ፤ ዬካፓ ዔያታ ቤኤቴሌሄሜ
ካታሞ ኮይላ ዓኣ ጌሩትኪምሃሜ ጌይንታ ቤዛ ሃውሼኔ።

42
ዔርሚያሴ ዔያቶ ዛሎ ሺኢቃንዳጉዲ ዴራ ዒዛ

ዖኦጬሢ
1 ቃሬሃ ናኣዚ ዮሃናኔ፥ ሆሻያ ናኣዚ ዓዛሪያሴንታ ዖሎ

ዓሶኮ ሱኡጋ ቢያሢ፤ ዬያጉዲ ዴራኣ ቢያ ዻካ ጌይንታ
ዓሶፓ ዴንዲ ዼኤፖ ዓሶ ሄላንዳኣና ቢያሢ ታ ኮይላ
ሙካዖ፦

2 «ሃዳራ ኑኡኒ ኔና ሺኢቃ ባኮ ኑኡም ማዼ! ናንጊና
ናንጋ ጎዳ ማዔ ኔ ፆኦዛሢ ኑኡም ሺኢቄ! ኑና ሃንሢ
ፒኢጫዺዓቲዓኣዞንሢምቢያሺኢቄ! ሃያኮቤርታ ኑኡኒ
ዺቢኬ፤ ሃሢ ጋዓንቴ ኔኤኒ ዛጋሢጉዲ ኑኡኒ ዻካ ሌሊ
ዓቴኔ፤

3 ዬያሮ ናንጊና ናንጋ ጎዳ ማዔ ኔ ፆኦዛሢ ዓጮኮ ዎኖ
ዛሎ ኑ ዴንዳንዳቴያ፤ ሃሣ ኑኡኒ ዎዎዳንዳቴያ ፔጋሲ
ኑኡም ኬኤዛንዳጉዲ ዒዛ ኑኡም ሺኢቄ» ጌዔኔ።

4 ታኣኒ ዒማና ዔያቶም፦ «ቃራኬ፤ ዒንሢ ሃሢ ጌዔ
ጎይፆማ ታኣኒ ዒንሢም ናንጊና ናንጋ ጎዳ ማዔ ዒንሢኮ
ፆኦዛሢ ሺኢቃንዳኔ፤ ታኣም ዒዚ ፔጋሲ ኬኤዛ ባኮዋ
ፔቴታዖ ዒንሢም ዓኣቹዋዖ ታኣኒ ኬኤዛንዳኔ» ጌይ
ማሄኔ።

5 ዬካፓ ዔያታ ታኣም፦ «ናንጊና ናንጋ ጎዳ ማዔ ኔኤኮ
ፆኦዛሢ ኔኤም ኬኤዜም ኔ ኑና ዓይሣ ባኮ ቢያ ማዺ
ኩንሢዬያቃኣሎምኑኡኒዓይሢንቲባኣቴዒዚፔቶኦኪና
ጎኔ፤ ሃሣ ጉሙርቂንታ ማርካ ማዖንጎ!

6ዬይ ዓይሢፃ ኮሺ ማዔቴያ ማዒባኣቴያ ናንጊና ናንጋ
ጎዳ ማዔ ኑ ፆኦዛሢኮ ቃኣሎ ዋይዚ ኑ ዓይሢንታንዳኔ፤
ኑኡኒ ኔና ዒዛ ኮይላ ዳካሢ ናንጊና ናንጋ ጎዳ ማዔ
ኑ ፆኦዛሢኮ ዓይሢፆ ኑ ቦንቼቴ ቢያ ባኣዚ ኑኡም
ጊኢጋንዳሢሮኬ» ጌይ ኬኤዜኔ።

ዔርሚያሴ ሺኢቄሢሮ ናንጊና ናንጋ ጎዳ ማሄ ማሂፆ
7ታጶ ኬሊኮ ጊንፃፓ ናንጊና ናንጋ ጎዳ ፔ ቃኣሎ ታኣም

ኬኤዜኔ፤
8 ዬያሮ ዮሃናኔንታ ዒዛና ዎላ ዓኣ ዖሎ ዓሶ ሱኡጎንታ

ዴራኣ ቢያ ዻካፓ ዴንዲ ዼኤፖ ዓሶ ሄላንዳኣና ታ ኮይላ
ዬዓንዳጉዲ ታኣኒ ዔኤሌኔ፤

41:3 2ካኣቶ. ማ 25፡25።

9 ዒማና ታ ዔያቶም ሂዚ ጌዔኔ፦ «ታኣኒ ዒዛ
ዖኦጫንዳጉዲዒንሢታና ዳኬ፥ዒስራዔኤሌ ፆኦሲማዔ
ናንጊና ናንጋ ጎዳ ሂዚ ጋዓኔ፤

10 ‹ዒንሢ ሃኖ ዓጮይዳ ናንጋያ ማዔቴ ታኣኒ ዒንሢ
ጊንሣ ማዣንዳኔ፥ ሻሃዓኬ፤ ታኣኒ ዒንሢ ቱቱካንዳኔ፥
ቱጋዓኬ፤ ዒንሢዳ ታኣኒ ዔኪ ዬዔ ባይሲንታ ታናሚርጌና
ዖዪሴኔ፤

11ሃሢዒንሢዒጊጫሢጉዲባብሎኔካኣቲ ሃካፓሴካ
ዒጊጪፖቴ፤ ታኣኒ ዒንሢና ዎላ ዓኣሢሮ ዔያቶ ኩጫፓ
ዒንሢ ዓውሳንዳኔ፤

12 ታ ዒንሢ ሚጪንታንዳኔ፤ ዒዚያ ዒንሢ ሚጪንቲ
ዒንሢ ዓጮ ዒንሢ ማሃንዳጉዲ ታኣኒ ማዻንዳኔ፤ ዬያ
ጌዔሢ ታና፥ ናንጊና ናንጋ ጎዳኬ።›

13 «ጋዓንቴዒንሢዒንሢኮ ፆኦዛሢማዔ ናንጊና ናንጋ
ጎዳም ዋይዞ ዒፂ ሃኖ ዓጫ ዴዓዓ ጌዔቴ፥

14 ጊንሣ ሃሣ፦ ‹ኑኡኒ ዖልዚ ሃይሴና ዛዬ ዑኡሲና
ዋይዚንቱዋያ፤ ናይዚያባኣ፥ ጊብፄ ዓጮ ዴንዲ ኑ ዒኢካ
ናንጋንዳኔ› ጌዔቴ፥

15 ዒንሢ ዪሁዳ ፒኢጬዮቴ! ናንጊና ናንጋ ጎዳ ጋዓ
ቃኣሎ ዋይዙዋቴ፤ ዒስራዔኤሌ ፆኦዛሢ ማዔ ቢያ ባኮ
ዎይሣ ጎዳሢ ሂዚ ጋዓኔ፦ ‹ጊብፄ ዓጮ ዒንሢ ዴንዲ
ዒኢካ ናንጋኒ ኮዔቴ፥

16ዬይ ዒንሢ ዒጊጫ ዖላ ዒንሢዳሙካንዳኔ፤ ዒንሢ
ዒጊጫናያኣዒንሢጊንፆዒኢካዴንዳንዳኔ፤ዒንሢዒኢካ
ጊብፄይዳ ሃይቃንዳኔ።

17 ጊብፄ ዓጮ ዴንዲ ዒኢካ ናንጋኒ ኮዔ ዓሳ ቢያ
ዖልዚና፥ ናይዚና፤ ሃንጎ ዶርዖና ሃይቂ ኩዳንዳኔ፤ ዔያቶፓ
ፔቴ ዓሲታዎ ዓታዓኬ፤ ዔያቶይዳ ታኣኒ ዔኪ ዬዓኒ ማሌ
ፑርቶ ባካፓ ቶላንዳ ዓሲ ባኣሴ።›

18 «ቢያ ባኮ ዎይሣ ጎዳ ማዔ ዒስራዔኤሌ ፆኦዛሢ
ሂዚ ጋዓኔ፦ ‹ጊብፄ ዓጮ ዒንሢ ዴንዳንዳኔ ጌይ ማሊ
ዔቄቴ፥ ሃያኮቤርታዬሩሳላሜዴሮይዳታኣኒኬይሴታኣኮ
ዻጎናፑርቶባኮናዒንሢዳኬዳንዳኔ፤ዒንሢሄሌባካዴሮ
ቢያዒጊቻባኣዚማዓንዳኔ፤ዒንሢዛጌዓሲቢያሚኢጪ
ዓማሎ ባኣዚ ዒንሢ ማሃንዳኔ፤ ሱንፃኣ ዒንሢኮ ዒማዺ
ማዓንዳኔ፤ ሃኖ ቤዞ ላሚ ዒንሢ ዛጋዓኬ።› »

19-20 «ዒንሢ ፒኢጫዺ ዓቴ ዪሁዳ ዴራ! ናንጊና
ናንጋ ጎዳ ኮይላ ታና ዒንሢ ዳኬ ዎዶና ‹ዒዚ ኑና ዓይሣ
ባኮ ቢያ ኑኡም ኬኤዜ፤ ኑኡኒ ማዺ ኩንሣንዳኔ› ጌይ
ማዻኑዋ ባኣዚ ጫኣቂፆና ፑርታ ዻቢንቲ ዒንሢ ዻቤኔ፥
ሃሢያ ናንጊና ናንጋ ጎዳ ‹ጊብፄ ዓጮ ዴንዲፖቴ› ጌይ
ላኣጌሢሮ ታኣኒ ዬይ ጎኔ ማዒፆ ፔጋሲ ላቲ ዒንሢም
ኬኤዛኔ።

21 ሃይሾ፤ ሃኖ ታ ዒንሢም ፔጋሲ ኬኤዜኔ፤ ዒንሢ
ጋዓንቴ ናንጊና ናንጋ ጎዳ ማዔ ዒንሢ ፆኦዛሢ ታኣም
ኬኤዜም ታ ኬኤዜ ባኮ ቢያ ዓይሢንቲ ኩንሢባኣሴ።

22 ዬያሮ ሃሢ ዒንሢ ዴንዲ ናንጋኒ ኮዓ ቤዞይዳ
ዖልዚና፥ ናይዚና፤ ጊንሣ ሃሣ ፑርታ ዶርዖና ሃይቃንዳሢ
ጎኔና ዔሩዋቴ።»

43
ዔርሚያሴ ጊብፄ ዓጮዔውቲ ዓኣዼሢ

1 ዔያቶኮ ናንጊና ናንጋ ጎዳ ማዔ ፆኦዛሢ ዔያቶም
ኬኤዛንዳጉዲ ታና ዓይሤ ባኮ ቢያ ዴሮም ታኣኒ ኬኤዚ
ጋፒሴኔ፤

2ዬካፓ ሆሻያ ናኣዚ ዓዛሪያሴ፥ ቃሬሃ ናኣዚ ዮሃናኔንታ
ዖቶርሙሞና ጋኣቤ ሜሌ ዓሲንታ ቢያ ታ ኮይላ፦ «ኔኤኒ

ሉሉኡቃኔ፤ ናንጊና ናንጋ ጎዳ ማዔ ኑ ፆኦዛሢ ኑኡኒ ጊብፄ
ዴንዲ ዒኢካ ናንጉዋጉዲ ኬኤዞም ኔና ዳኪባኣሴ፤

3 ባብሎኔ ዓሳ ኑና ቢቲ ዎይሣንዳጉዲና ዔያታ
ኮዔቴ ኑና ዎዻንዳጉዲ፥ ሃንጎ ባብሎኔ ዓጮ ዲዒ ዔኪ
ዴንዳንዳጉዲ ኔና ዞሪ ዔቂሴሢ ኔሪያ ናኣዚ ባኣሮኬኬ»
ጌዔኔ።

4ዔያታ ሂዚ ጌዒ ዮሃናኔንታ ዖሎ ዓሶኮ ሱኡጋኣ ቢያ፤
ዬያጉዲ ዴሮይዳፓኣ ፔቴ ዓሲታዖ ዪሁዳይዳ ናንጋኒ
ናንጊና ናንጋ ጎዳኮ ዓይሢፆ ኩንሢባኣሴ፤

5ዬካፓ ዮሃናኔንታ ዖሎ ዓሶኮ ሱኡጎንታ ዪሁዳይዳ ዓቲ
ዓኣ ዓሶ ቢያ ጊብፄ ዓጮ ዔኪ ዴንዴኔ፤ ዬይ ዓሳ ዬያኮ
ቤርታ ሜሌ ዴሮ ባኣካ ዜርቂንቲ ናንጊቤቃ ጊንሣ ዪሁዳ
ዓጮማዒሙኬ ዴሮኬ፤

6 ጊንሣ ቃሲ ጊዳ ዓቲንቆንታ ላኣሎንታ፥ ናኣቶንታ
ካኣቲኮ ዉዱሮ ናኣቶዋ ዔኪ ዴንዴኔ፤ ባብሎኔ ዓጮኮ
ዖሎዓሶሱኡጋሢ፥ ናቡዛርዳኣኔጌዳሊያምዔያቶኮቶኦኮ
ዛጊ ካፓንዳጉዲ ዒንጊ ዓኣዼ ዓሶ ቢያ፤ ጊንሣ ሃሣ
ታናንታ ባኣሮኬንታኣ ዓይሱዋዖ ዔኪ ዴንዴኔ።

7 ዔያታ ናንጊና ናንጋ ጎዳም ዋይዞ ዒፂ ጊብፄ ዓጮ
ዴንዳዖ ፃፕናኣሴ ካታሞ ሄሌኔ።

8ዒማና ናንጊና ናንጋ ጎዳ ታኣም ሂዚ ጌዔኔ፦
9 «ዼኤፒ ዼኤፒ ሹቺ ዻካ ኮይ ዔኪጋፓ ዪሁዳ ዓሶፓ

ዻካ ዓሲ ዛጋንቴ ካታሞኮ ካኣታ ናንጋ ኬኤፆ ቃምዖ ጋራ
ዱኡኪ ሲቢርቶና ሜኤቼ።

10 ዬካፓ ታኣኒ፥ ዒስራዔኤሌ ፆኦዛሢ ማዔ ቢያ
ባኮ ዎይሣ ጎዳ ታኣኮ ዓይላሢ ማዔ ባብሎኔ ካኣቲ
ናብካዳናፆኦሬ ሃይካ ዔኪ ዬዔም ኔኤኒ ዱኡኬ ዬንሢ
ሹጮንሢ ዑፃ ፔኤኮ ካኣቱሞ ዖይቶ ጌሢ ፔኤኮ ካኣቱሞ
ማኣሮኮዋ ዓፒሎና ማዦ ማኣሮ ዾቃንዳያ ማዔሢ
ዔያቶም ኬኤዜ።

11 ናብካዳናፆኦሬ ሙኪ ጊብፄ ዓጮ ዖሊ ባሻንዳኔ፤
ዶርዖና ሃይቂ ኩዳንዳጉዲ ጎዖና ዓሳ ዶርዓሢና ሃይቂ
ጋፓንዳኔ፤ ዲዒንቲ ዔውታንዳጉዲ ጎዖና ዓሳ ዲዒንቲ
ዔውታንዳኔ፤ ዖልዚና ሃይቆም ጎዖና ዓሳኣ ዖልዚና
ሃይቃንዳኔ።

12 ዒዚ ጊብፄይዳ ዓኣ ሜሌ ፆኦዞኮ ካኣዦ ማኣሮ
ሚቻንዳኔ፤ ዬያ ፆኦዞዋ ዲዒ ዔኪ ዴንዳንዳኔ፤ ቆልሞ
ሄንቃ ናይ ጉፓሌይዳ ጉፓሌ ቃሲ ማኣዓሢጉዲ ዒዚ
ፔቴታዖ ሜታባኣያ ፔ ዓጮይዳ ጊብፄ ቃሲ ዔካንዳኔ።

13 ጊብፄ ዓጮይዳ ሄሊዮፖሊሴ ካታማ ሹጮ ቆኦቂ
ኮሾና ዻኣቦዋ ጋኣጪ ዒዚ ባይዛንዳኔ፤ ጊብፄ ዓጮ
ፆኦዞንታ ካኣዦ ማኣሮንታ ቢያ ዒ ታሚና ሚቻንዳኔ።»

44
ጊብፄይዳናንጋዒስራዔኤሌዓሶምናንጊና ናንጋ ጎዳ

ኬኤዜ ቃኣላ
1 ጊብፄ ዓጮኮ ኬዶ ዛሎና ሚግዶኦሌና ፃፕናኣሴና

ሜምፒሴ ጌይንታ ካታሞናይዳ፤ ዬያጉዲ ሃሣ ዾኦሎ
ዛሎና ዱማ ዱማ ቤስካ ዜርቂንቲ ናንጋ ዒስራዔኤሌ
ዓሶም ቢያ ኬኤዛንዳጉዲ ናንጊና ናንጋ ጎዳ ሂዚ ጌዔኔ፤

2ዒስራዔኤሌ ፆኦሲማዔቢያ ባኮ ዎይሣ ጎዳሢ ሂዚ
ጌዔኔ፦ «ዬሩሳላሜና ሜሌ ሃንጎ ዪሁዳ ካታሞናይዳ ቢያ
ታኣኒ ዔኪ ዬዔ ባይሲንቶ ዒንሢ ዒንሢ ቶኦኪና ዛጌኔ፤
ሃሢ ሄላዖ ዔያታ ሻሂንቲ ዶዔ ጎይሣ ዓይ ዓኣኔ፤ ዒኢካ
ዓይጎ ዓሲያኣ ናንጉዋሴ፤

3ዬያ ታኣኒ ማዼሢ ዬንሢ ካታሞይዳ ናንጋ ዴራ ፑርታ
ማዾ ማዺ ታና ዻጋሴሢሮኬ፤ ዔያታ ሜሌ ፆኦዞም ዒንጎ

43:7 2ካኣቶ. ማ 25፡26።

ባኣዚ ዒንጌኔ፤ ዔያቶንታ ዒንሢንታ፥ ዬያጉዲ ዒንሢኮ
ቤርታኣ ዓዶንሢያ ካኣሽኪባኣ ፆኦዞ ዔያታ ካኣሽኬኔ፤

4ታኣኒ ዒፃ፥ ዬያ ሻኣካ ባኮ ዒንሢማዹዋጉዲዒንሢ
ጎሪ ላቲኬኤዛንዳጉዲታኣኮ ዓይሎታማሊፆኬኤዛዓሶ
ታኣኒ ዒንሢ ኮይላ ላሚ ላሚ ዳኬኔ።

5 ዒንሢ ጋዓንቴ ዔያቶም ዋይዛ ዓታዛ ዔያታ ኬኤዛ
ቃኣሎ ዔኤቢኬያኣ ጌይባኣሴ፤ ሜሌ ፆኦዞም ዒንጎ ባኮ
ዒንሢ ዒንጋ፥ ዬያ ፑርቶ ማዾ ዒንሢ ሃሻኒ ኮይባኣሴ፤

6ዬያሮ ዪሁዳ ካታሞና ዬሩሳላሜካታሞኮ ጎይፆናይዳ
ታኣኮ ዻጎና ባይዛ ፑርቶ ባኮና ታኣኒ ላኣሌም ዬይ ዬይካ
ዔኤቴኔ፤ ዬይ ካታማ ሃኖ ዒንሢ ዛጋሢጉዲ ዶዒ ጋፔም፥
ዒኢካ ናንጋ ዓሲያኣ ባኣያ ማዒ ዓኣኔ።

7 «ሃሢያኣ ታኣኒ፥ ዒስራዔኤሌ ፆኦሲ ማዔ ቢያ
ባኮ ዎይሣ ጎዳሢ ሂንዳ ዒንሢ ታኣኒ ዖኦጮም፤ ዒንሢ
ዒንሢሮ ዎይታዛ ሃያ ፑርቶ ባኮ ቢያ ማዻይ? ዪሁዳ
ዴሮይዳፓ ዜርሢ ማዓንዳ ፔቴ ዓሲታዎ ዓቱዋጉዲ
ዓቲንቆንታ ላኣሎንታ ዻኮ ናኣቶንታ ዓኣሎ ናኣቶንታይዳ
ሃይ ባይሲንታ ዬዓንዳጉዲ ዓይጋ ዒንሢ ኮዓይ?

8 ዒንሢ ሙኬ ዓሲ ማዒ ናንጋ ዓጬሎ፥ ጊብፄይዳ
ሜሌ ፆኦዞ ዚጊ ካኣሽኪ፤ ሃሣ ዬያ ዒንሢ ኩቻ ዒንሢ
ማዤፆኦዞምዑንጆጩቢሲፆናዓይጋታናዻጋሳይ? ዓጮ
ቢያይዳ ናንጋ ዓሳ ቢያ ዒንሢ ሚኢጪ ዓማላንዳጉዲ፥
ሱንፆዋ ዒንሢኮ ጋዳማ ሱንሢ ማሃንዳጉዲ ዒንሢሮ
ዒንሢ ዒንሢ ባይዛኒ ኮዓ ዓሲዳ?

9ዪሁዳ ሳዖና ዬሩሳላሜ ካታሞኮ ጎይፆናይዳ ዒንሢኮ
ዓዶንሢንታዪሁዳካኣቶንታዔያቶኮላኣሎንታ፤ዬያጉዲ
ሃሣዒንሢንታ ዒንሢኮ ላኣሎንታ ዒንሢማዼ ፑርቶማዾ
ዒንሢ ዋሊያ?

10ዒንሢ ሃኖ ሄላንዳኣና ዒንሢ ቶኦኮ ሂርኪዲ ሼሌዔ
ዓሲ ማዒባኣሴ፤ ታናኣ ዒንሢ ቦንቺባኣሴ፤ ዒንሢኮ
ቤርታኣ ዓዶንሢንታ ዒንሢንታም ታኣኒ ዒንጌ ዎጎና
ዳምቦና ዶዲ ካፒ ዒንሢ ናንጋኒ ኮይባኣሴ።

11 «ዬያሮ ታኣኒ፥ ዒስራዔኤሌ ፆኦሲ ማዔ ቢያ ባኮ
ዎይሣ ጎዳሢ ዒንሢዳ ዻጋዺ ዔቂ ዪሁዳ ዓጮ ጉቤና
ባይዛንዳኔ፤

12 ዲዒንቲ ዔውቱዋዖ ዪሁዳይዳ ፒኢጫዺ ዓቴ
ዓሶፓ ጊብፄ ዓጮ ዴንዲ ዒኢካ ናንጋኒ ማሌዞንሢ
ቢያ ታኣኒ ባይዛንዳኔ፤ ዻኮ ዓሶ ጌይንታ ዓሶፓ ዴንዲ
ዼኤፖ ሄላንዳኣና ዖልዚና፥ ሃንጎ ጊንሣ ናይዚና ጊብፄይዳ
ሃይቃንዳኔ። ዬይ ዔያቶይዳ ማዺንቴ ባካ ዓሲ ዲቃሣያ
ማዓንዳኔ፤ ዓሲ ቢያ ዔያቶ ሚኢጪ ዓማላያ ዔያታ
ማዓንዳኔ፤ ሱንፃኣ ዔያቶኮ ጋዳማ ሱንሢማዓንዳኔ።

13 ታኣኒ ዬሩሳላሜይዳ ዖልዚና ናይዚና ዱማ ዱማ
ዶርዖዋዔኪዬዒሜቶዔያቶይዳዓጌሢጉዲ፥ጊብፄይዳ
ናንጋ ዓሶይዳኣ ታኣኒ ሜቶ ዓጋንዳኔ፤

14 ዲዒንቲ ዔውቱዋዖ ዪሁዳይዳ ዓቲ፥ ዬካፓ ጊብፄ
ዓኣዺ ናንጋ ዓሶይዳ ፔቴ ዓሲታዎ ቶሊ ዓታንዳይ ባኣሴ፤
ጊንሣ ዔያታ ዒኢካ ሙኪ ናንጋኒ ጶቂሳ ሳዔሎ፥ ዪሁዳ
ማሂዔያቶዔኪዬዓንዳ ዓይጎ ዓሲያኣ ባኣሴ፤ ዻካ ዓሲፓ
ዓቴምማዒሙካንዳ ዓሲ ባኣሴ።»

15 ላኣላ ዔያቶኮ ሜሌ ፆኦዞም ዒንጎ ባኮ ዒንጋሢ
ዔራያማዔዓቲንቃቢያ፤ ጊንሣ ሃሣጊብፄ ዓጮኮዾኦሎ
ዛሎይዳ ናንጋ ዒስራዔኤሌ ዓሶንታ ዒኢካ ዔቂ ዓኣ
ላኣላኣ ቢያ ፔቴይዳ ቡኪ ታ ኮይላ ዬዓዖ፦

16 «ኔኤኒ ናንጊና ናንጋ ጎዳ ሱንፆና ኬኤዜ ባኮ ቢያ ኑ
ዋይዛኒ ኮዑዋሴ፤

17ኑኡኒ ኑኡኮማዻንዳኔጌዒማሌባኮቢያማዻንዳኔ፤
‹ጫሪንጮ ጌኤሾ› ጌይንታ ኑ ፆኦዜሎም ዑንጆ ኑ

ጩቢሻንዳኔ፤ ኑናንታ ኑኡኮ ቤርታኣ ዓዶንሢንታ ኑኡኮ
ካኣቶንታ ሱኡጎንታ ዪሁዳ ካታሞና ዬሩሳላሜ ካታሞናኮ
ጎይፆይዳ ማዻ ጎይፆ ሃሢያኣ ዎይኖ ዑዦ ዔኪ ሺኢሺ ኑ
ዒዞምዒንጋንዳኔ። ሃያኮቤርታ ዬያ ኑኡኒማዻኣናሚርጌ
ባኣዚ ኑኡኮ ዓኣኔ፤ ኑኡኒ ዬያና ዖርጎቺታሢሮፔቴታዖሜታ
ኑኡኮ ባኣሴ።

18ጋዓንቴ ሃሢጫሪንጮጌኤሾምዑንጆጩቢሺፆንታ
ዎይኖ ዑዦ ዒንጎ ባኣዚ ማሂ ዋሂፆ ኑ ሃሼማፓ ዓርቃዖ
ፔቴታዖ ኑኡኒ ቃሲ ዴንቄ ባኣዚ ባኣሴ፤ ኑኡኮ ዴራ ዖልዚና
ናይዚና ኩኩዴኔ» ጌዔኔ።

19 ዬያ ጊዳ ላኣላ ቃሳዖ፦ «ጫሪንጮ ጌኤሾ ማሊሲ
ላኣዶ ኑ ላኣዳ ዎዶና፥ ዒዞም ኑኡኒ ዒንጎ ባኮንታ ዎይኖ
ዑዦዋዒንጎ ባኣዚማሂ ኑዋሃዎዶና ኑ ዓኒንሢዔሩዋንቴ
ኑ ማዼ ባኣዚ ፔቴታዖ ባኣሴ» ጌዔኔ።

20 ዬያይዲ ታኣም ማሂ ኬኤዜ ዓቲንቆንታ ላኣሎንታ
ዴሮንታም ቢያ ታኣኒ ሂዚ ጌዔኔ፦

21 «ዒንሢንታ ዒንሢኮ ቤርታኣ ዓዶንሢንታ፥ ዒንሢኮ
ካኣቶንታ ሱኡጎንታ፥ ዒንሢ ዓጮይዳ ናንጋ ዓሳ ቢያ
ዪሁዳ ካታሞና ዬሩሳላሜናኮ ጎይፆይዳ ዑንጆ ጩቢሻሢ
ናንጊና ናንጋ ጎዳ ጶቂሡዋያ፤ ሃሣ ዋሌያ ዒንሢምማላ?

22 ናንጊና ናንጋ ጎዳ ዒንሢኮ ፑርቶ ማዾ ዛጊ ጊባኒ
ዳንዳዒባኣሢሮ ሃሢዒንሢዛጋሢጉዲሳዓ ጋዳንቂንቴያ፥
ዓሲ ናንጉዋ ጉሪ ሳዓ ማዔኔ።

23ዬይ ፑርቶ ባካ ቢያ ዒንሢዳሙኬሢሜሌ ፆኦዞም
ዒንሢ ዑንጆ ጪቢሼሢሮ፥ ናንጊና ናንጋ ጎዳም ዋይዞ
ዒንሢዒፄሢሮ፥ዒዛኮዎጎና ዳምቦና ዓይሣ ጎይፆዒንሢ
ዓይሢንቲ ማዺባኣሢሮኬ።»

24-25 ዪሁዳ ዓጮይዳፓ ጊብፄ ሙኪ ናንጋ ዴሮም
ታኣኒ ኬኤዛንዳጉዲ ዒስራዔኤሌ ፆኦሲ ማዔ ቢያ ባኮ
ዎይሣ ጎዳሢ ታኣም ኬኤዜ ባኮ ቢያ ዴሮም ቢያ፤ ባሼና
ጊንሣ ላኣሎም ሂዚ ጌይ ታኣኒ ኬኤዜኔ፦ «ዒንሢንታ
ዒንሢኮ ላኣሎንታ ጫሪንጮ ጌኤሾም ዔኤቢ ዒንጋኒ
ናኣቢ ዒንሢ ናኣቤኔ፤ ዒንሢ ዎዎዳኒ ጌዔይ ጌዔቴዒንሢ
ዒዞም ዑንጄ ጩቢሻኒና ዎይኖ ዑዦ ዒንጎ ባኣዚ ማሂ
ዋሃኒያጫኣቄኔ፤ ያዺ ጌይዒንሢዔቄሢሮ ዼዼኤሹዋቴ፤
ዒንሢ ጫኣቄ ቃኣሎ ዒንሢሲ ካፒ፥ ዒንሢ ጌዔ ጎይፆማ
ማዺኩኩንሡዋቴ፤

26ጋዓንቴ ጊብፄይዳ ናንጋ ዒስራዔኤሌ ዓሶ ቢያሢም
ታኣኒ፥ ናንጊና ናንጋ ጎዳ ታኣኮ ዼኤፖ ሱንፆ ዔኤሊ
ጫኣቂ ማዻኒ ቱኪ ዔቄ ባኮ ዋይዙዋቴ፤ ዒንሢዳፓ ፔቴ
ዓሲታዎ፦ ‹ሼምፔና ናንጋ ዼኤፖ ፆኦዛሢ ሃይቆ!› ጌይ ታ
ሱንፆና ዔኤቢጫኣቁዋጉዲ ታኣኒ ላኣጋንዳኔ።

27 ኮሺ ባኣዚቱዋንቴ ፑርታ ባኣዚ ዒንሢም ታኣኒ
ዒንጋንዳኔ፤ ዒንሢዳፓ ፔቴ ዓሲታዎ ዓቱዋዖ ቢያሢ
ዖልዚና፥ ሃሣ ናይዚና ሃይቃንዳኔ፤

28 ጋዓንቴ ዒንሢዳፓ ዻካ ዓሲ ሌሊ ጊብፄ ዓጮይዳ
ሃይቁዋዖ ዓቲ ዪሁዳ ማዒ ዴንዳንዳኔ፤ ጊብፄ ዓጮይዳ
ናንጋኒ ሙኬ ዪሁዳ ዓሶፓ ፒኢጫዺ ዓቴ ዓሳ ዒማና
ታኣኒ ጋዓ ባኮና ዒንሢ ጋዓ ባኮናፓ ዎና ጎናዻቴያ ዱማሲ
ዔራንዳኔ፤

29ዬኖቤዞይዳዒንሢዳሜቶታኣኒ ዓጋ ዎዶና፦ ‹ታኣኒ
ዒንሢ ባይዛንዳ ባኣዚ ዒንሢዳ ዔኪ ዬዓንዳኔ› ጌዔ
ቃኣላ ጎኔ ማዓንዳሢ ታኣኒ፥ ናንጊና ናንጋ ጎዳ ዒንሢም
ፔጋሲ ኬኤዛኔ፤

30ዪሁዳ ካኣቲ፥ ሴዴቂያሴ ታኣኒ ቤርታ ዒዛኮ ሞርኬ
ማዒ ዓኣያ፤ ሃሣ ዒዛ ዎዻኒያ ኮዓ ባብሎኔ ካኣቲ፥
ናብካዳናፆኦሬም ዓኣሢ ዒንጌሢጉዲ ዒዛ ዎዻኒ ኮዓ

ዒዛኮ ሞርኮም ሆፒራ ጌይንታ ጊብፄ ካኣቲ ዓኣሢ ታኣኒ
ዒንጋንዳኔ።»

45
ፆኦሲ ባኣሮኬምማዻኒጫኣቄ ባኮ

1ዒዮሲያሴ ናኣዚ፥ ዒዮዓቄሜዪሁዳይዳ ካኣታዼንቴ
ዖይዳሳ ሌዖና ታኣኒ ኬኤዜም ባኣሮኬ ናንጊና ናንጋ ጎዳኮ
ቃኣሎ ቢራኖ ማፃኣፖይዳ ፃኣፔኔ፤

2 ዒስራዔኤሌ ፆኦሲ ማዔ ናንጊና ናንጋ ጎዳሢ
ባኣሮኬም ኬኤዛንዳጉዲ ታኣም ኬኤዜ ባኮ ሂዚ ጌይ
ታኣኒ ዒዛም ኬኤዜኔ፦

3 ኔኤኒ፦ «ናንጊና ናንጋ ጎዳ ታኣኮ ሜቶይዳ ታና ዖዪሳ
ባኣዚቃሳዛሃውሾታኣኮባይቄሢሮዔኤቢታኣምዹሜም
ታኣኒ ላቤኔ፥ ታና ባዴዔ!» ጋዓኔ።

4 ጋዓንቴ ናንጊና ናንጋ ጎዳ፦ «ታኣኒ፥ ናንጊና ናንጋ ጎዳ
ማዤባኮጊንሣሻሃንዳኔ፤ ቱኬሢያጊንሣታኣኒቱጋንዳኔ፤
ዬያ ታኣኒ ዓጮ ቢያይዳ ማዻንዳኔ፤

5ዬያሮ ኔኤኒ ኔኤምኮሺባኣዚማዺንታንዳጉዲዎይቲ
ኮዓይ? ኔኤኒ ያዺ ማላንዳያ ኮይሱዋሴ፤ ታኣኒ ባይዛንዳ
ባኣዚ ዓሲ ዜርሢ ቢያይዳ ኬይሳንዳኔ፤ ያዺ ማዔቴያ
ኔኤኒ ዴንዳ ቤዞ ቢያይዳ ሜሌ ዓቴቴ ሼምፓሢታዖ ታ
ኔኤኮ ዓይሳንዳኔ፤ ዬያ ጌዔሢ ታና፥ ናንጊና ናንጋ ጎዳኬ»
ጋዓኔ ጌይ ኬኤዜኔ።

46
ጊብፄ ዓጮ ዛላ ኬኤዚንቴ ባኣዚ

1-2 ናንጊና ናንጋ ጎዳ ታኣም ጊብፄፓ ዓርቃዖ ሜሌ
ዓጮ ካኣቶ ዛሎዋ ቢያ ኬኤዜኔ፤ ዒዮዓቄሜ ዪሁዳይዳ
ካኣታዼንቴ ዖይዳሳ ሌዖና ዔፕራፂሴ ዎሮ ኮይላ ዓኣ ቤዞ
ካርካሚሼይዳ፥ ኔኮ ጌይንታ ጊብፄ ዓጮ ካኣቲስኬይ
ዖሎሮ ዔኪ ኬሴ ዓሶ ባብሎኔ ካኣቲ ናብካዳናፆኦሬ ዖሊ
ባሼሢ ዛሎ ናንጊና ናንጋ ጎዳ ሂዚ ጌይ ኬኤዜኔ፦
3 «ጊቲሞንታ ዎርፆንታ ዒንሢኮ ጊኢጊሺ

ዖልዚሮ ዖሎ ጶኦኮ ዴንዱዋቴ፤
4ፓራሢ ዒንሢኮ ቢፃልቂ፥ ዒልካዮ ሄርቂጋፓ ቶጉዋቴ፤

ቶኦካ ዓጎ ዖሎ ዓንጎ ዓጊ ቤሲ ቤሲ ዓርቁዋቴ፤
ዎርፆ ዒንሢኮ ዑጪጊኢጊሹዋቴ፤
ዖሎ ማኣዓሢያ ማይንቱዋቴ።»

5 «ጋዓንቴ ሃይ ታኣኒ ዛጋ ባካ ዓይጎዳዖ?
ዒጊጪ ዓሳ ጊንሢምማዒሢዳኬ፤

ዖሎ ዓሳ ሃይሾ ባሺንቴኔ፤
ቢያ ዛሎና ዒጊቻ ባኣዚና ሂርጊሻ ባኣዚ ዓኣሢሮ
ጊንሢም ሺሪታዖ ዛጉዋዖ ቤርቲም ሌሊ ጳሽኪ
ዔያታ ፑኔኔ።

6ሩኡሪ ጳሽካ ዓሳታዖ ጳሽኪ ቶላኒ ዳንዳዑዋሴ፤
ጎኦባኬ ጌይንታ ዓሳኣ ፔና ዓይሳኒ ዳንዳዑዋሴ፤
ዔፕራፂሴኮ ኬዶ ዛሎይዳ ዹቂንቲ ዔያታ ሎኦሚ
ጋፓኔ።

7 ሃይ ዓባዬ ዎሮጉዲሙካሢና
ዎሮ ዓጮቢያ ኩሚጮኦሽኪ
ዔቦ ቢያ ዔኤዻንዳ ዎርዚ ማዔሢ ሃይ ዖናዳዖ?

8ዓባዬ ዎሮጉዲሙኬሢና
ዎሮ ዓጮኬስኪ ኩሚጮኦሽኪ
ዔቦ ቢያ ዔኤዻያ ማዔዛ፥

ጊብፄ ዓጮኬ፤
ጊብፄ ሂዚጌዔኔ፦ ‹ታኣኒ ዔቂ ዓጮቢያ ዋኣሢጉዲ
ዔኤዺ ባይዛንዳኔ፤

ካታሞንታ ዒኢካ ናንጋ ዴሮንታ ቢያ ኩርሳንዳኔ።›
9ፓራሢ ቤርቲም ዴንዳንዳጉዲ

ሳርጌሎ ዖይታኣ ዒጊቻ ጎይሢና ሺሪ ሺሪ
ዴንዳንዳጉዲ ዒሹዋቴ፤

ዒቶጲያና ሊኢቢያናፓ ጊቲሞ ዔኪሙኬ ዓሶንታ
ሊኢዲያፓሙኬ ሂኢዦዱካ ጎኦቦ ዓሶዋ ቃሲ
ዶዲ ዖላ ዓሲ ጊኢጊሺ ዳኩዋቴ» ጋዓኔ ናንጊና ናንጋ
ጎዳ።

10 ሃና ኬላ ቢያ ባኮ ዎይሣ ጎዳ ዶኦሬ ኬሊኬ፤
ዒዚ ሃኖ ኮሜ ዔካንዳኔ፤
ፔኤኮ ሞርኮይዳ ሜቶ ዓጋንዳኔ።
ዒዛኮጬንቾ ዓፓራ ሚርጌ ዓሲሙዓንዳኔ፤
ሱጉፆዋ ዔያቶኮ ዑሽካንዳኔ፤

ቢያ ባኮ ዎይሣ ጎዳ ማዔ ፆኦዛሢ
ዔፕራፂሴ ዎሮኮ ኬዶ ዛላ ዓኣ ዓሶ
ዒዛም ሹኪ ዒንጎ ባኣዚ ማሂ ሹካንዳኔ።

11ኩሙሢዉዱሮማዒጴዻዜሌ፥ጊብፄ! ጌሌዓዴዓጮ
ዴንዲ

ቲሽቶንዶ ዼኤሻ ኮዔ፤
ኔኤኮ ዼኤሻ ቢያ ጉሪ ባኣዚኬ፤
ኔና ፓሣኒ ዳንዳዓይ ፔቴታዖ ባኣሴ።

12ዴራ ኔኤኮ ዻውሲንቶ ዋይዜኔ፤
ዓጮ ዴሮም ጉቤ ኔኤኮ ዒላታ ሱቴኔ፤
ፔቴፖኦሊሳሢባጋሢዋርቴምቢያሢዎሊዔኪሳዓ
ሎኦማኔ።

ናብካዳናፆኦሬ ዖሎሮ ዬዓንዳሢ ዛላ
13 ባብሎኔ ካኣቲ፥ ናብካዳናፆኦሬ ጊብፄ ዓጮ ዖላኒ

ሙካንዳሢ ዛሎ ናንጊና ናንጋ ጎዳ ሂዚ ጌይ ታኣም
ኬኤዜኔ፦
14 «ጊብፄ ካታሞሚግዶኦሌንታ፥ ሜምፒሴንታ

ፃፕናኣሴንታይዳ ሃያ ቃኣሎ ዼጊዲኬኤዜ፤
‹ዒንሢ ዛሎ ዖልታኒ ጊኢጉዋቴ፤
ዒንሢ ኮይሎይዳ ዓኣ ዖላ ቢያ ባይቃንዳኔ።

15 ዼኤፒኬ ዒንሢ ጋዓ ዓጲሴ ጌይንታ ፆኦዛ ዎይቲ
ዒንሢኮ ሎኦሜይ?

ናንጊና ናንጋ ጎዳ ሂዒ ኬኤሬሢሮቱዋዓዳ?›
16ዔያቶኮ ዖሎዓሳ ፔቴይ ባጋሢዋርቲ ዎላሎኦማንዳኔ፤

ዔያታ ፔቴ ባጋሢ ኮይላ፦
‹ሞርኮኮ ዖላፓ ኑ ጳሽኪ ፑኒ
ኑ ዓጮ ዴሮ ባኣኮ ጌላኒ ሩኡሮም› ጋዓንዳኔ።»

17 «ጊብፄ ካኣቲም፦ ‹ማዾንዶ ባኮ ዳይዲ ሃሼ፥ ጉሪ
ሆኦሊንቲ ሺራያ› ጌይንታ

ዓኪ ሱንሢ ጌሢንታንዳኔ፤
18 ሱንፃ፦ ‹ቢያ ባኮ ዎይሣ ጎዳ ማዔ ፆኦሲ› ጌይንታ

ካኣታሢ ሂዚ ጋዓኔ፤
ታኣኒ ሼምፔና ናንጋያኬ፤ ዹኮ ባኣኮይዳ ታኣቦኦሬ
ዹካ፥ ባዞ ኮይሎዳ ሃሣ ቄርሜሎሴ ዼጊ ጌይ
ጴዻሢጉዲ ዒንሢ ዑፃ ዼግ ዼጊ ጌይ ዒንሢ
ባሻንዳ ዎልቄ ዬዓንዳኔ።»

19 «ጊብፄ ዴሬዮቴ! ዒንሢዲዒንቲ ዔውታንዳሢሮ
ዒንሢኮ ዓኣ ሜሆ ቢያ ታኣጊንቱዋቴ፤

44:30 2ካኣቶ. ማ 25፡1-7። 45:1 2ካኣቶ. ማ 24፡1፤ 2ፆኦሲ. ዓሃኬ 36፡5-7፤ ዳኣኔ. 1፡1-2። 46:1-2ዒሲ. 19፡1-25፤ ሂዚ. 29፡1—32፡32።
46:13 ዔር. 43፡10-13።

ሜምፒሴ ካታማ ሻሂንቲ ዓሲ ናንጉዋ ዳውሌማዒ
ዓታንዳኔ፤

20ጊብፄ ዑፃ ኮሽኪሚዛጴማሮጉዲኬ፤
ኬዶ ዛሎና ሙካ ሶኦፆምቦ ዉፃላ ዒዞ ዑፃ
ቁንዳንዳኔ።

21ሚኢሾሮ ማዺሻኒ ዔኮና ፖኦሊሳ ማሌ ዎፓናጉዲኬ፤
ጊንሢም ሺሪ ዔያታ ጳሽኪ ፑናንዳኔ፤
ዔያቶይዳ ፑርታ ዎጌ ዎጊንቴሢሮና ባይሲንታኣ
ዔያቶ ሄሌሢሮ

ዶዲ ዔቂ ዔያታ ዖላኒ ዳንዳዑዋሴ።
22-23ሞርኮኮ ዖሎ ዓሳሙኪ ዑካኣና

ሾኦሺጉዲሱኡሪንሢዑኡሲ ዋይዚሲ ጊብፄ ጳሽኪ
ፑናንዳኔ፤

ዲም ጌዔ ዓንሢ ካይዚ ዓሲ ጲሻሢጉዲ
ዬይ ዖሎ ዓሳ ሄርጋና ዔያቶይዳ ጌሊ ዔያቶ
ኩርሳንዳኔ።

ዬያ ዓሶኮ ፓይዳ ፓይዲንታኒ ዳንዳዑዋያኬ፤
ዖሎ ዓሶኮ ሚርጉማኣ ዓቢሢዳፓ ባሻያ ማዓንዳኔ።

24ጊብፄ ዴሮ ኬዶ ዛሎይዳ ናንጋ ዴራ ዖሊ ባሻንዳሢሮ
ዔያታ ቦርሲንታንዳኔ፤
ዬያ ጌዔሢ ታና፥ ናንጊና ናንጋ ጎዳኬ።»

25 ዒስራዔኤሌ ፆኦሲ ማዔ ቢያ ባኮ ዎይሣ ጎዳሢ
ሂዚ ጋዓኔ፦ «ጊብፄ ዓጮንታ ዒኢካ ካኣሽኪንታ ፆኦዞንታ
ካኣቶንታ፤ ቴቤሴ ጌይንታ ካታሞኮ ካኣሽኮ ፆኦዛሢንታ
ጊብፄ ካኣቲንታ ዒዛ ጉሙርቃ ዓሶ ቢያሢንታይዳ ሜቶ
ታኣኒ ዓጋንዳኔ።

26 ሃሣ ጊንሣ ዔያቶ ዎዻኒ ኮዓ፥ ባብሎኔ ካኣቲ፥
ናብካዳናፆኦሬና ዒዛኮ ዖሎ ዓሶ ኩጮናይዳ ዓኣሢ ታኣኒ
ዔያቶዒንጋንዳኔ፤ ዬካፓ ዻካ ጋዓዖ ዬያኮቤርታ ዓኣ ጎይፆ
ዓሲ ጊንሣ ጊብፄይዳ ናንጋያ ማዓንዳኔ፤ ዬያ ጌዔሢ ታና፥
ናንጊና ናንጋ ጎዳኬ።»

ናንጊና ናንጋ ጎዳ ዴሮ ዓውሳንዳያ ማዒፃ
ኬኤዚንቴሢ
27 «ታኣኮ ዓይላሢ፥ ያይቆኦቤ ናኣታ!

ዒንሢ ዒስራዔኤሌ ዓሳ! ዒጊጪዎዛ ቲቂፖቴ፤
ዒንሢ ታኣኒ ሃኬ ዓጮይዳፓ
ዒንሢኮ ዜርፆዋ ታኣኒ ዲዒንቲ ዴንዴ ቤዛፓ
ዔኪ ዬይሢና ዓውሳንዳኔ።
ቤርታኣሲጉዲ ዖኦኒያ ዒንሢዲቃሡዋንቴ

ጊንሣ ኮሺ ናንጊ ዒኢካ ናንጋንዳኔ።
28 ታኣኒ ዒንሢና ዎላታሢሮ ዒንሢ ታኣኮ ዓይላ፥

ዒስራዔኤሌ ዓሳ!
ዒጊጪዲቃቲፖ፤
ዒንሢ ዜርቂንቲ ዴንዲ ዔያቶ ባኣካ ዴዓንዳጉዲ
ታኣኒ ማሄ ዴሮ ቢያ ታኣኒ ባይዛንዳኔ፤
ዒንሢ ጋዓንቴ ታኣኒ ጋፒሲ ባይዛዓኬ፤
ያዺ ማዔቴያ ዻካ ታ ዒንሢ ፁንቃንዳኔ፤
ታ ዒንሢ ፁንቁዋዖ ጋዓንቴ ሃሻዓኬ፤ ዬያ ጌዔሢ
ታና፥ ናንጊና ናንጋ ጎዳኬ።»

47
ፒሊስፄኤሜ ዛሎኬኤዚንቴ ፆኦሲ ማሊሢ

1ጊብፄካኣቲጋኣዛ ዖላንዳሢኮቤርታ ናንጊና ናንጋ ጎዳ
ፒሊስፄኤሜ ዓጮ ዛሎ ሂዚ ጌይ ታኣም ኬኤዜኔ፤
2 ናንጊና ናንጋ ጎዳ ሂዚ ጋዓኔ፦

«ሃይሾ፥ ኬዶ ዛላፓ ዺቢ ዋኣሢ
ዎርዚ ኩኩሜዲጲጉዲ ዎታኔ፤
ዬይ ዋኣፃ ሳዖና ሳዖይዳ ዓኣ ባኮ ቢያ

ካታሞንታ ዒኢካ ናንጋ ዴሮንታ ቢያ ዔኤዻንዳኔ።
ዒማና ዴራ ቢያ ማኣዶ ዴንቃኒ ዒላታንዳኔ፤
ሳዖይዳ ናንጋ ዓሳኣ ቢያ ዒኔ ሜቂ ዬኤካንዳኔ።

3 ጳሽኪሙካ ፓራሢ ቶኮኮ ዑኡዞይዳፓ ዔቄያና፤
ሞርኮ ሳርጌሎ ዖይቶኮ ሺራሢ ዋይዚሳ ዑኡዞፓ
ዔቄያና፤

ሃሣ ዬይ ሳርጌሎ ዖይታ ጎዒሙካሢዔያታ ዛጋዖ
ናኣቶኮ ዓዶንሢ ዎልቃ ዔያቶኮ ጌሌም ላባንዳሢሮ
ፔኤኮ ናኣቶታዖ ዓውሳኒ ሺሪ ጊንሢም ዛጋዓኬ።

4ፒሊስፄኤሜ ባይቃንዳ ዎዳ ሄሌኔ፤
ሃይቁዋዖ ቶሊ ዓቲ ፂሮሴና ሲዶናና ማኣዳንዳ ዓሳ
ቢያ

ካኣሙዋያ ማዒ ሃኬ ሃኬ ዴዓንዳ ዎዴ ዑኬኔ።
ታኣኒ፥ ናንጊና ናንጋ ጎዳ ሃይቦፓ ዓቲ ባዞ ዓጫ ዓኣ

ካፕቶኦሬ ዜርፆ ማዔ ፒሊስፄኤሜ ዓሶ ቢያ
ባይዛንዳኔ።

5 ጋኣዛ ዓጮ ዴራ ዖዪ ፔኤኮ ቶኦኮ ሜኤዳንዳኔ፤
ዓስቄሎና ዓሳ ዚቲ ጋዓንዳጉዲማዺንታንዳኔ።
ፒሊስፄኤሜ ዶኦጮይዳ ባይሲንቶፓ ቶሊ ዓቲ ዓኣ
ዓሳ

ዑፆ ፔኤኮ ቲሊንጎና ቲቂ ቲቂ ዖያሢ ዎማ
ሄላንዳኣናዳዖ?

6 ‹ናንጊና ናንጋ ጎዳኮ ጬንቾ ዓራፓሦ! ማዾ ሃሺ ኔ
ሃውሻንዳ ዎዳ ዓይዲዳይ?

ሃዳራኔኤኮጎንጎኖጋሮጌሊሃውሼ›ጌይጌይዒንሢ
ዒላታንዳኔ።

7 ጋዓንቴ ታኣኒ፥ ናንጊና ናንጋ ጎዳ ዒዛም ዒንጌ ማዾ
ኩርሱዋዖ ዎይቲ ዒዚ ሃውሻንዳይ?

ዓስቄሎናናባዞዓጮናይዳናንጋዓሶኩርሳንዳጉዲ
ዒዛ ታኣኒ ዓይሤኔ።»

48
ሞዓኣቤኮ ባይሲንቶ

1ዒስራዔኤሌ ፆኦሲማዔቢያ ባኮ ዎይሣ ጎዳሢ ሂዚ
ጋዓኔ፦
«ኔቦ ካታማ ሻሂንቲ ዶዒ ባይቃንዳሢሮ

ኔቦ ዴሮ ባዴዔ!
ቂሪያታይሜ ካታማኣ ሞርኮ ኩጮ ጋሮ ጌላንዳኔ፤

ዶዲ ማዒ ዓኣ ዒዞኮ ዋርዲዮ ኬኤላ ሻሂንታንዳኔ፤
ዴራኣ ዒዞኮ ዻውሲንታንዳኔ።

2ሞዓኣቤኮ ቦንቺንታ ጋፓንዳኔ፤
ሃሴቦኦኔ ባይዛኒ ዓሳ ዞርቲ ዔቃንዳኔ፤
ዔያታ፦ ‹ሃኒ ዬውዋቴ፥ ሃይካፓ ሴካ ሱንሢ ዒዞኮ
ኬስኩዋጉዲ

ኑኡኒ ዒዞ ባይዞም› ጋዓንዳኔ፤
ዒንሢ ማድሚኔ ካታሞ ዓሳ! ጬንቼ ዓራፖ ዒንሢ

ዳውሳንዳሢሮ
ዔኤቢ ጎውዋዖ ዚቲ ዒንሢ ጋዓንዳኔ።

3ሆሮናይሜ ካታሞይዳ ሄላንዳ ባይሲንቶና
ዔያታ ዒላታንዳ ዒላቶ ዋይዙዋቴ።»

4 «ሞዓኣቤ ካታሞ ዶይሲ ባይዞናኔ፤

46:27 ዔር. 30፡10-11። 47:1 ዒሲ. 14፡29-31፤ ሂዚ. 25፡15-17፤ ዒዩ. 3፡4-8፤ ዓሞ. 1፡6-8፤ ሶፖ. 2፡4-7፤ ዛካ. 9፡5-7። 48:1 ዒሲ.
15፡1—16፡14፤ 25፡10-12፤ ሂዚ. 25፡8-11፤ ዓሞ. 2፡1-3፤ ሶፖ. 2፡8-11።

ዬያሮ ናኣታ ዒዞኮ ዒላታኔ።
5ሌካ ዔያታ ሉሂቴ ካታሞ ዖዳኣና ዒናፓ ዬኤካንዳኔ፤

ሆሮናይሜ ባንሢሊካ ዔያታ ኬዳኣና
ካታማ ዶዒ ባይቄሢሮ ዋኣዪሢ ዑኡሲ
ዋይዚሳንዳኔ።

6 ዔያታ ዎሊ ኮይላ፦ ‹ዒንሢኮ ሼምፖ ዓውሳኒ ሩኡሪ
ጳሽኩዋቴ!

ዓሲ ናንጉዋ ዳውሎ ኪርሞሎጉዲ ባባራኑዋቴ!›»
ጋዓንዳኔ።

7 «ሞዓኣቤ ዴሬዮቴ! ዒንሢ ዒንሢኮ ዎልቆና
ቆሎሚርጉሞናይዳ ጌኤቂንቴኔ፤
ሃሢ ጋዓንቴ ዒንሢዲዒንቲ ዔውታንዳኔ፤
ኬሞሼ ጌይንታ ፆኦዛ ዼኤፖ ሱኡጎና ቄኤሶና ዎላ
ዲዒንቲ ዔውታንዳኔ።

8 ናንጊና ናንጋ ጎዳ ኬኤዜ ጎይፆ
ባይዛሢ ካታሞ ቢያሙካንዳኔ፤

ፔቴታዖ ቶላንዳ ዓሲ ባኣሴ።
ዶኦጮንታ ቦኦሎንታ ኩርሲ፥ ባኣያ ማሃንዳኔ።

9 ሞዓኣቤ ሳዓ ጎሺ ጎሽኪንቱዋያ ጉሪ ሳዓ ማዒ
ዓታንዳጉዲ ሶኦጌ ዒኢካ ላኣሉዋቴ፤

ዬኖ ዓጫ ዓኣ ካታማኣ ዓሲ ናንጉዋያ ጉሪ ቤሲ
ማዓንዳኔ።»

10 ቄል ጌዒ ናንጊና ናንጋ ጎዳኮ ማዾ ዒናፓ ማዺ
ኩንሡዋይ ጋዳንቂንቴያ ማዖም! ናንጊና ናንጋ ጎዳ ዓይሣ
ዎዶና ጬንቾ ዓራፓ ዓሲ ዎዹዋጉዲ ላኣጋ ዓሲያኣ
ጋዳንቂንቴያ ማዖም!

ሞዓኣቤ ካታሞኮ ሻሂንቲ ዶዒፆ
11ናንጊና ናንጋ ጎዳሂዚጋዓኔ፦ «ፔቴዖቲፓሜሌዖቲዳ

ዛኣሪንቱዋዖ ዓታሎና ዎላ ዓኣ ዎይኔ ዑሺ ዓኣፃ ጎይፆማ
ዓኣፂ ዴዴዓኔ፤ ሜሌ ሜሌ ጎዑዋሴ፤ ዬያጉዲ ሞዓኣቤ
ዴራ ዓጫዔያቶኮዔያቶሮማዒዔቄማፓ ዓርቃዖሜታዺ
ሴካሃንጋዓጊፁዋዖዴዔኔ፤ዲዒንቲሜሌዓጪያኣዔያታ
ዔውቲ ቤቂባኣሴ።

12ፔቴ ዓሲዎይኖዑዦ ዖታፓ ላኣሊዬኖ ጉሪማዔ ዖቶ
ዎዻሢጉዲ፥ ታኣኒያ ሞዓኣቤ ካታሞ ዶይሲ ባይዛንዳያና
ዴሮዋ ዔኪ ሜሌ ቤሲ ሺኢሻንዳ ዓሲ ዳካንዳ ዎዴ
ዑኬኔ።

13 ዒስራዔኤሌ ዓሳ ጉሙርቃ፥ ቤኤቴሌይዳ ዻኣቢ
ዔቂሶና ፆኦዞይዳ ማዺንቴ ባኮና ዔያታ ቦርሲንቴሢጉዲ
ሞዓኣቤ ዓሳኣ ኬሞሼ ጌይንታ ፆኦዞይዳ ታ ማዻ ባኮና
ቦርሲንታንዳኔ።»
14 «ሞዓኣቤ ዴሬዮቴ! ‹ኑኡኒ ዖልዚና ዔርቴያ

ዖልዚ ዖሊያ ኑ ዛጊ ሚኒ ኬስኬያኬ› ጌይ ዎይቲ
ዒንሢ ዖቶርቃይ?

15ሞዓኣቤ ካታማ ሃይሾ ሻሂንቲ ዶዔኔ፤
ሚዛጲሚዛጲማዔዼጌሢ ቲቂንታኒ ዒኢካ ዎቴኔ፤
ታኣኒ፥ ካኣታሢ ዬያ ጌዔኔ፤ ሱንፃ ታኣኮ ‹ቢያ ባኮ
ዎይሣ ጎዳ› ጌይንታኔ።

16ሞዓኣቤኮ ባይቂፃ ዑኬኔ፤
ሻሂንቲ ዶዓንዳ ዎዳኣ ሩኡሪ ዬዔኔ።»

17 «ዒዞኮ ዼኤፖ ሱንፆ ዔራያ ማዒ፥ ኮይላ ዑኬ ናንጋ
ዴራ ቢያ፦

‹ዒዞኮ ቢታንቶ ዔርዛ ዼኤፖ ዎልቃ ዎይቲ ጉሪ
ማዔዖ፤

ዶዶ ካኣቱሞ ኮኦላኣ ዎይቲ ሜቄዖ› ጌይ ቃዪ
ዬኤኩዋቴ!

18ዙሎዲርቆናኬኤሎዲፃሻሂንቲዶዔሢኩሊንቴቤሲ
ማዓንዳጉዲ

ሞዓኣቤ ሻሂ ባይዛንዳሢ ሃይሾ፥ ሃይካ ዓኣሢሮ
ዲቦኔ ካታሞይዳ ናንጋ ዓሳ፥ ዒንሢ ቢያሢ
ዒንሢኮ ቦንቾ ቤዛፓ ኬዲ ሳዖ ሲላሎይዳ
ዴውዋቴ፤

19ዒንሢ ዓሮዔኤሬይዳ ናንጋ ዓሳ ቢያ
ጎይፆ ዓጫዔቂ ካፑዋቴ፤
ፑኒ ዴንዳ ዓቲንቆና ቶሊ ዴንዳ ላኣሎና ቢያ ዖኦጪ
ዬይ ዓይጎ ባኣዚታቴያ ዔሩዋቴ።

20ሞዓኣቤ ሻሂንቲ ዻውሲንቲ ሎኦሞሎኦሜሢሮ
ዒላቲ ቃዪ ቃዪ ዬኤኩዋቴ፤
ዒዛ ዓሲ ናንጉዋ ዓጪማዔሢዓርኖኦኔ ዎሮ ኮይላ
ዓኣ ዓጮም ቢያ ኬኤዙዋቴ።

21-24 «ዓሌ ማዔ ቤዞይዳ ማዢንቴ ካታሞ ጌይፃ፦
ሆሎኔ፥ ያሂፃ፥ ሜፓዓቴ፥ ዲቦኔ፥ ኔቦ፥ ቤትዲብላታይሜ፥
ቂሪያታይሜ፥ ቤትጋሙሌ፥ ቤትሜዖኔ፥ ቄሪዮቴንታ ቦፂራ
ጌይንታ ካታሞንታ፤ ዑኬያ ሃኬያ ዓኣያ ማዔ ሞዓኣቤ
ካታሞ ቢያሢዳ ዼኤፒ ሜታ ዬዔኔ፤

25ሞዓኣቤኮዎልቆማዔባካሜቄኔ፤ቢታንታኣዒዞኮ
ዔውቴኔ፤ ዬያ ጌዔሢ ታና፥ ናንጊና ናንጋ ጎዳኬ።»

ሞዓኣቤኮ ዻውሲንቶ
26 ናንጊና ናንጋ ጎዳ ሂዚ ጋዓኔ፦ «ታኣም ዒዛ ዋይዞ

ዒፂ ዖቶርቄሢሮ ሞዓኣቤ ዑሺ ማሢሱዋቴ፤ ዒዛ ፔኤኮ
ጮኦዦይዳኮላዾንጎ፤ ዓሲምዒዛሚኢቺባኣዚማዖንጎ፤

27ሞዓኣቤ! ዒስራዔኤሌ ዉዞና ዎላ ዓዺንቲባኣቴያ
ኔኤኒ ዒዞሚኢጪ፥ዒዞ ዛሎ ኔኤኒኬኤዛዖ ቶኦኮ ኔኤኮ
ኔኤኒ ዓጊሣኔ።

28 «ሞዓኣቤ ካታማ ናንጋ ዴሬዮ! ዒንሢኮ ካታሞ ሃሺ
ማጊ ዓቺዳ ፔኤኮ ማኣሮ ማዣ ዶኦሌጉዲ ዼኤፒ ሹቺ
ባኣካ ዴንዲ ናንጉዋቴ።

29 ሞዓኣቤ ሚርጌና ዖቶርቂ፥ ፔናኣ ዼግ ዼጊዲ
ሆኦሊንታያ ማዒ ዒኖዋ ፔኤኮ ሹቺ ማሄሢ ታኣኒ
ዋይዜኔ።

30ታኣኒ ዒዞኮ ዖቶርሞዔራኔ፤ ሄርሺንቶንታዒዛማዻ
ማዾንታ ጉሪኬ።

31ሞዓኣቤ ዛሎ ታኣኒ ዎኦ! ዎኦ! ጋዓንዳኔ፤ ሞዓኣቤ
ዓሶ ጉቤሢ ዛሎ ዑኡዞ ዼጊዲ ታኣኒ ዒላታንዳኔ፤
ቂሪሄሬሴ ዓሶ ዛሎዋ ዖዪ ታኣኒ ዬኤካንዳኔ።

32ያዕዜሬዴሮዛሎታኣኒዬኤካስካፓባሼሲቢማዴሮ
ዛሎ ዒላቲ ዒላቲ ዬኤካንዳኔ፤ ሲቢማ ካታሜሌ! ኔኤኒ
ኔኤኮ ካኣፓ ባልጊ ዴንዲ ሶኦጌ ባዚና ጌይ ያዕዜሬ ሄሌ
ዎይኔጉዲኬ፤ ጋዓንቴ ኔኤኮ ጎሮኪ ካፄ ዓኣፖ ባይዛሢ
ሃይሾሙኬኔ።

33 ማሊ ማዔ ዓጬሎ፥ ሞዓኣቤይዳፓ ዎዛንታ
ሚኢቺንታ ዔውቴኔ፤ ዎይኖ ጩኡጶ ቤዞ ቢያይዳ ዎይኔ
ጩኡጲንታይ ባኣያ ማዓንዳጉዲ ታኣኒ ላኣጌኔ፤ ዎዛና
ሶራይቲ ሶራይቲ ዒኢካ ዎይኖ ሄርቂ ጩኡጳንዳ ዓሲ
ባኣሴ፤ ዔኤቢኮ ዑኡሲ ዋይዚንታያ ማዔቴያ ዎዛ ዑኡሲ
ዓሲ ዋይዛዓኬ።

34 «ሃሴቦኦኔና ዔሊዔኤሌ ዴሮና ዑኡዞ ፔኤኮ ዼጊዲ
ዒላታኔ፤ ዒላታ ዔያቶኮ ዴንዲ ያሃፄ ሄሊ ሱታኔ፤ ሃሣ
ፆዓሬፓ ዴንዲሆሮናይሜናዔግላትሺሊሺያ ጌይንታቤዛ
ዋይዚንቴኔ፤ ኒሚሪሜ ዋኣፃኣ ሚጬኔ።

35 ሞዓኣቤ ዓሳ ፔ ፆኦዞም ዒንጋ ባኮንታ ዚጋ
ዚጊፆንታ ዑንጆጩቢሻሢያ ታኣኒ ላኣጊ ሃሺሳንዳኔ፤ ዬያ
ጌዔሢ ታና፥ ናንጊና ናንጋ ጎዳኬ።

36 «ሞዓኣቤና ቂሪሄሬሴናይዳ ናንጋ ዴራ ፔኤኮ ዓኣ
ባኮቢያባይዚኩቺጉሪማዓንዳሢሮሹሉንጎዋርቂዋርቂ
ቃያ ዓሲጉዲ ታኣኒ ዔያቶ ቃዪ ዬኤካንዳኔ።

37 ሞዓኣቤ ዴራ ፔኤኮ ማኣሮኮ ዑፆይዳ ዓኣ ዼጌ
ቤዞና ጎይፆ ዓጮናይዳ ዴዒ ዬኤካንዳኔ፤ ዒማና ዓቲንቃ
ፔኤኮ ቡኡጮ ሜኤዳንዳኔ፤ ዴራ ሃሣ ፔኤኮ ቶኦኮ
ጉኡላንዳኔ፤ ኩጮ ዑፆዋ ቲሊንጊና ዔያታ ቲቃንዳኔ፤ ሃሣ
ሲዬ ፓቲሌያኣ ዔያታ ማኣዓንዳኔ።

38 ሞዓኣቤ ታኣኒ ፑርቴ ሜሄጉዲ ዎዼሢሮ ማኣሮኮ
ቶኦካ ዓኣ ዼጌ ቤዞና ዴራ ቡካ ቤዞናይዳ ቢያ
ዬኤፒፓዓቴምሜሌ ዋይዚንታንዳ ዑኡሲ ባኣሴ።

39 ሞዓኣቤይዳ ዓይጎ ዲቃሣ ባኣዚ ሄሌምዳዖ ዒዛ
ዬኤካሢ? ዎይቲ ዒዛ ቦርሲንቲ ዓኣፖ ካሮ ሺርሼዖ?
ዬያሮ ዒዛ ዒዞኮ ዓሺኖ ማዔ ዓጮም ቢያ ሚኢቺ
ሚኢጮያና ዓሶ ዲዲቃሣያ ማዒ ዓቴኔ።»

40 ጋኣዞ ፔኤኮ ፒሺ ሊካ ባራኒ ኬዳ ኮኦኬጉዲ
ሞዓኣቤ ባንሢ ሞርኬ ዡኡዢሙካሢ ናንጊና ናንጋ ጎዳ
ኬኤዜኔ፤

41 ካታሞና ዋርዲዮ ቤዞና ቢያ ዓርቂንታንዳኔ፤ ያዺ
ማዓዛ ሞዓኣቤ ዓጮኮ ዖሎ ዓሳ ሾይቺ ዓርቄ ላኣሊጉዲ
ዒጊቹሞና ሜታዻንዳኔ፤

42 ሞዓኣቤ ታኣም ዋይዞ ዒፂ ዖቶርቄሢሮ ሻሂንቲ
ዶዒ ባይቃንዳኔ፤ ሃይካፓ ሴካ ካኣቲ ዓኣ ዓጪ ማዒ
ዔርታዓኬ።

43 ሞዓኣቤ ዴሬዮቴ! ናንጊና ናንጋ ጎዳ ሂዚ ጋዓኔ፦
«ዒንሢ ካፒ ዓኣሢ ዒጊጪ ካራ ባይቂሢ፥ ዹቂ ሎንሣ
ባኣዚ፥ ዔቴንታ ፒሮንታኬ።»

44 «ዬያ ዒጊቺ ካራ ባይዛ ባኮፓ ቶላኒ ጳሽካሢ
ዔቴይዳ ሎኦማንዳኔ፤ ዔታፓ ኮኦሚ ኬስካሢ ሃሣ ፒሮና
ዓዺንታንዳኔ፤ ሞዓኣቤ ሜቶ ዛጋንዳ ኬሊ ታኣኒ ዔኪ
ዬዓንዳኔ» ጋዓኔ።

45 ፑኒ ቶሎሮ ጳዦና ላቤ ዓሳ ሃሴቦኦኔ ዓጮኮ ሺቦ
ዴማዴዔኔ፤ ዔያታ ዬያይዴሢታሚ ሃሴቦኦኔይዳ፥ ታሚኮ
ሎስታሲሆኔይዳፓዔቂሞዓኣቤዖሎዓሶኮቤርታኬስኪ
ዖላጫርዦ ዓሶንታ ኮይላ ካኣላ ዓሶዋሙዔሢሮኬ።

46 ሞዓኣቤ ዓሶ ዒንሢ ባዴዔቴ! ካሞሼ ጌይንታ
ፆኦዞዚጊካኣሽካዴሮዎዺኩርሶናኔ፤ ዓቲንቆንታዉዱሮ
ናኣቶንታ ዔያቶኮ ዲዒንቲ ዔውቴኔ።

47 «ያዺ ማዔቴያ ሞዓኣቤ ዓጮኮ ዓኣ ቆሎ ታኣኒ
ጊንሣ ማሃንዳ ኬሊ ዬዓንዳኔ» ጋዓኔ፥ ናንጊና ናንጋ ጎዳ፤
ሞዓኣቤይዳ ዓጎና ፑርቶ ባካ ያዺና ጋፔኔ።

49
ዓሞኦኔ ዓጮ ዛሎኬኤዚንቴ ፆኦሲ ማሊሢ

1 ናንጊና ናንጋ ጎዳ ዓሞኦኔ ዓጮ ዛሎ ሂዚ ጋዓኔ፦
«ዒስራዔኤሌ ዓሶኮ ዓቲንቄ ናይ ባኣዓዳ? ዔያቶ
ዻካላያኣ ባኣዓዳ? ሂዳዖ ፆኦዞ ማሂ ካኣሽኮ፥ ሚልኮሜ
ካኣሽካ ዓሳ ጋኣዴ ፃጶ ዳውሲ ዳኪ ካታሞይዳ ዔያቶኮ
ዴዔሢ ዎይቴሢሮዳይ?

2 ዬያሮ ዓሞኦኔ ዓጪ ካታማ ማዔ ራኣባ ዖላኒ ዖላ
ዓሲ ታኣኒ ዔኤላንዳ ኬሊ ዬዓንዳኔ፤ ዒዛ ሻሂንቲ ዶዔ
ባኣዚ ኩሜያ፥ ሃሣ ዓሲ ናንጉዋ ጉሪ ቤሲ ማዓንዳኔ፤
ጉርዳ ዒዞኮ ታሚና ሚቺንታንዳኔ፤ ዬካፓ ዒስራዔኤሌ
ዓሳ ቤርታ ዔያቶ ሳዖ ቡሪ ዔኮናሢጉዲ ዒማይዲ ማሂ
ቡሪ ዔካንዳኔ።

3 ዓይ ካታማ ሻሂንቲ ዶዔሢሮ ዬኤኩዋቴ! ራኣባ
ካታሞኮ ኮይሎ ጉርዶይዳ ናንጋ ዴራ ቢያ ዒላቲ
ዬኤኩዋቴ! ፆኦዞ ማሂ ካኣሽኮ ሚልኮሜ ፔኤኮ ቄኤሶና
ቄኤሶ ማኣዲ ማዻ ዓሶና ዎላ ዲዒንቲ ዔውቴሢሮ ሲዬ
ፓቲሌ ማይንቲ ካታሞኮ ዙሎ ዲሮ ጋሮይዳ ሴካ ሃንጋ
ጳሽኪ ጳሽኪ ዬኤኩዋቴ!

4 ላኣፒ ላኣፒ ዓኣዻ ዎልቆና ዒንሢኮ ዒንሢ ዖቶርቃሢ
ዎይታዛዳይ? ዒንሢ ሃይ ጉሙርቁዋ ዴራ! ‹ኑና ዖላንዳሢ
ዖናዳይ› ጌይ ዒንሢኮ ቆሎዺቡሞና ዒንሢ ዖቶርቄኔ።

5 ታኣኒ ዔያቶይዳ ቢያ ዛሎና ሂርጊሻ ሜቶ ዔኪ
ዬዓንዳኔ፤ ቢያሢ ዒንሢ ፑኒ ጳሽካንዳኔ፤ ቢያሢ ፔ ካራና
ካራና ጳሽኪዴንዳንዳሢሮዬያ ጳሽኬዓሶማሂቡኩሳንዳ
ዓሲ ባኣሴ።

6 «ጋዓንቴ ዬካፓ ታኣኒ ዓሞኦኔ ዓሶኮ ዓኣ ባኮ ጊንሣ
ማሃንዳኔ፤ ዬያ ጌዔሢ ታና፥ ናንጊና ናንጋ ጎዳኬ።»

ዔዶኦሜ ዓሶ ዛሎ ናንጊና ናንጋ ጎዳ ኬኤዜ ባኣዚ
7ቢያ ባኮ ዎይሣ ጎዳ ዔዶኦሜ ዓሶ ዛሎ ሂዚ ጌዔኔ፦

«ቴማኣኔ ካታሞ ዴራ ሃያኮ ቤርታ ዔያቶም ዒንጊንቴ
ዔራቶ ባይዚያ? ዔያቶ ዞራ ዓሳ ዞሪፆ ባሺንቲያ? ዔያቶኮ
ዔራታ ዎካ ዓኣዼይ?

8 ዔኤሳዎ ዜርፆ ታኣኒ ሻርሻ ዎዶና ሜቶ ዔያቶይዳ
ዓጋንዳሢሮ፥ ዒንሢ ዴዳኔ ካታሞ ዴራ! ጊንሢም
ጳሽኩዋቴ፤ ዴንዲ ካይካ ዔቴ ቆኦፔይዳ ፑኑዋቴ!

9 ዓሳ ዎይኖ ዓኣፖ ሶዮና ቲቂ ቲቂ ዔካ ዎዶና
ዎይኖይዳ ዻካ ቃኣሉሚ ሃሻኔ፤ ዉሲ ዹሚና ሙኬቴያ
ዔያታ ኮዓዞንሢ ሌሊዔኪ ዴንዳኔ፤

10ታኣኒ ጋዓንቴዔኤሳዎዜርፆ ጋፒ ካላሳንዳኔ።ዔያታ
ፑኒንታቤዞዋ ታኣኒ ፔጋሳንዳኔ፤ ዬያሮ ሃይካፓሴካዔያታ
ፑናንዳ ካይዚ ዴንቃዓኬ፤ ዔያቶኮ ናኣቶንታ ዒጊኖንታ
ዓሺናኣ ቢያ ባይቃንዳኔ፤ ዔያታኣ ናንጋዓኬ።

11 ዒንሢ ባኣካ ዓኣ ዜኤሮ ናኣቶ ሃሹዋቴ፥ ታኣኒ
ዔያቶ ሼምፔና ናንጊሻንዳኔ፤ ሃሣ ዜኤሮ ዒንዶንሢ ታና
ጉሙርቆንጎ።

12 «ሻርሺሢ ኮይሱዋ ዓሳታዖ ዬያ ሜቶ ዔካያ ማዔቴ
ዒንሢ ሜቶ ዔኪ ሻርሺንቱዋ ዓታንዳያ ዒንሢም ማላ?
ያዺ ማዓዓኬ፤ ዒንሢ ዬያ ሜቶ ዔካንዳያ ኮይሳኔ።

13 ቦፂራ ካታማ ዓሲ ዒዒጊቻ፥ ዓሲ ናንጉዋ ዳውሌ
ማዒ ዓታንዳሢ ታኣኒ ታና ጌፒ ጫኣቄኔ፤ ዓሲ ቢያ ዒዞ
ሚኢቺባኣዚማሃንዳኔ፤ሱንፆዋዒዞኮጋዳማሱንሢማሂ
ዔያታ ኬኤዛንዳኔ። ዒዞኮ ኮይላ ዓኣ ጉርዳ ቢያ ናንጊና
ሻሂንቲ ዶዔያ ማዒ ዓታንዳኔ፤ ዬያ ጌዔሢ ታና፥ ናንጊና
ናንጋ ጎዳኬ።»

14 ፔቴ ኪኢታ ናንጊና ናንጋ ጎዳ ኬኤዜያ ታኣኒ
ዋይዜኔ፤ «ዔዶኦሜ ዴሮ ዖላኒ ቡኩዋቴ! ዖሎሮ
ዔቁዋቴ!» ጌይ ኬኤዛንዳ ኪኢታ ዓሲ ዴሮ ኮይላ
ዳኪንቴኔ።

15«ዓካሪ ታኣኒ ኔና ካኣቶ ባኣካላኣፓ፤ ዴሮ ባኣኮይዳኣ
ቦሂንቴ ዓሲ ማሃንዳኔ።

16 ላሎ ሹጮይዳ ኬስኪ ናንጋዜሌ፥ ዹኮኮዋ ቶኦኮ
ሄሊ ኔና ዼጊሴዜ! ኔኤኒ ዒጊቻያ ማዔሢና ዒናኣ ኔኤኮ
ዖቶርቃያማዔሢኔናጌሼኔ፤ ዎዚ ኔኤኒ ኔኤኮማኣሮኮኦኬ
ማዣ ቤሲዳ ማዤቴያ ታኣኒ ኔና ዬካፓ ጎቺ ኬይሳንዳኔ፤
ጋዓኔ፥ ናንጊና ናንጋ ጎዳ።»

17 ናንጊና ናንጋ ጎዳ ሂዚ ጋዓኔ፦ «ዔዶኦሜይዳ
ማዺንቴ ባኮና ዓሲ ዲቃታያ ማዓንዳኔ፤ ዒኢና ዓኣዻ ዓሲ

ቢያ ዛጋ ዎዶና ዲቃታንዳኔ፤ ዒዞይዳ ሄሌ ባይሲንቶዋ
ዛጊ ዲቃቲ ሄርሻንዳኔ።

18 ሶዶሜንታ ጋሞራ ካታሞንታ ዔያቶኮ ኮይላ ዓኣ
ካታሞና ዎላ ሻሂንቲ ዶዔ ዎዶና ዔያቶይዳ ሄሌ ዬያ
ባይሲንቶጉዲ ዔዶኦሜይዳኣ ባይሲንታ ሄላንዳኔ። ላሚ
ዬኖ ቤዞይዳ ናንጋንዳ ዓሲ ፔቴታዖ ባኣያ ማዓንዳኔ።

19ዲም ጌዔ ዮርዳኖሴ ካዮይዳፓ ዞቢ ኬስኪ ዓኣዔ
ማኣቲ ዓኣ፥ ማራታ ሄንቃ ቤዞ ሙካሢጉዲ ታኣኒያ
ዔርቲባኣንቴ ሙኪ ዔዶኦሜ ዓጮ ሱኡጎ ዳውሳንዳኔ፤
ዬካፓታኣኒ ኮዔሱኡጌዶኦሪጌሣንዳኔ፤ ታጉዴያ ዖናዳይ?
ታና ጫርቂ ዖኦጫያኣ ዖናዳይ? ታ ቤርታ ዔቂ ታና ቃዛንዳ
ቆልሞ ሄንቃኔ ጋዓንዳ ቢቲ ዖናዳይ?

20ዬያሮ ታኣኒዔዶኦሜዴሮማዻኒማሌባኮና ቴማኣኔ
ካታሞ ዴሮይዳኣ ዔኪ ዬዓኒ ማሌ ባኮ ዋይዙዋቴ፤ ናኣታ
ዔያቶኮ ማራናይጉዲ ጎቺንቲ ጎቺንቲ ዔውታንዳኔ፤ ዬያ
ዛሎና ዔያቶ ዛጋ ዓሲ ቢያ ዲቃታንዳኔ።

21ዔዶኦሜ ዓሶኮ ሎኦማሢ ዋይዛዖ ሳዓ ዓጊፃንዳኔ፤
ዲቃቲፆ ዒላታ ዬይካፓ ዴንዲ ዞቄ ባዞ ሄሊ
ዋይዚንታንዳኔ።

22ኮኦኬ ጋኣዞ ፔኤኮ ፒሺዡኡዢኬዳሢጉዲሞርካ
ቦፂራይዳኬዲዴዓንዳኔ፤ ዬኖ ዎዶና ዔዶኦሜኮ ዖሎ ዓሳ
ሾይቺ ዓርቄምሜታዻ ላኣሊጉዲማዓንዳኔ።

ዴማስቆ ዛሎ ኬኤዚንቴ ፆኦሲ ማሊሢ
23 «ሃማቴና ዓርፓዴ ካታሞናይዳ ናንጋ ዴራ ዴማስቆኮ

ባይሲንቶ ሃይሶ ዋይዛዖ ዎኦቶንዶ ጎይሢ ባይዜኔ፤ ሌካ
ሊካ ሂዒንቲ ሺራ ዼኤፒ ፄኤሬ ዋኣሢጉዲ ዒና ዔያቶኮ
ዲቃቲ ካራ ባይዜኔ።

24 ዴማስቆ ዴሮኮ ዎልቃ ላቤኔ፤ ፑናኒ ዔያታ ጊንሢም
ማዔኔ፤ ዔያቶይዳ ዒጊቹሞ ጌሌኔ፤ ሾይቺ ዓርቄ
ላኣሊጉዲ ዔያታ ሜታዼኔ።

25 ዬና ዔርቴያ ማዔ ካታሜላ፤ ሃሣ ዎዛሳያ ማዔ
ካታሜላ ዎይቲ ጉሪ ዓቴራ?

26ዬኖ ኬሎና ዬኖ ካታሞኮ ዖሎ ዖላ ዼጌ ናኣታ ካታሞ
ሳዛ ዓኣ ጎይፆይዳ ዎዺንታንዳኔ፤ ዒዞ ዓጮኮ ዖሎ ዓሳኣ
ዎዺንቲ ኩዳንዳኔ።

27 ዴማስቆ ካታሞኮ ዙሎ ዲፆ ቢያ ታሚና ታኣኒ
ሚቻንዳኔ፤ ካኣቲ፥ ቤኔሃዳዴኮ ካኣቱሞ ማኣሮዋ ታኣኒ
ሚቻንዳኔ፤ ዬያ ጌዔሢ ታና፥ ቢያ ባኮ ዎይሣ ጎዳኬ።»

ቄዳሬና ሃፆሬ ፃጶ ዛላ ኬኤዚንቴ ፆኦሲ ማሊሢ
28 ባብሎኔ ካኣቲ፥ ናብካዳናፆኦሬ ዖሊ ባሼ ቄዳሬና

ሃፆሬና ካኣቶ ዓጮ ዛሎ ናንጊና ናንጋ ጎዳ ሂዚ ጋዓኔ፦
«ዔቁዋቴ፥ ቄዳሬ ዴሮ ዖሉዋቴ፤ ዓባ ኬስካ ባንፃ ዓኣ ዴሮ
ባይዙዋቴ!

29 ዔያቶኮ ዓፒሎና ማዦ ማኣሮ፥ ዔያቶኮ ቆልሞ፥
ዔያቶኮኬኤፆ ጋራ ጎኦቦ ዓፒሎንታ ጋራዔያቶኮዓኣሜሆ
ቢያዔኩዋቴ፤ዔያቶኮ ጋኣላሢያዒንሢሮማሂዔኩዋቴ።
‹ኑና ባይዛ ባኣዚሙኬኔ!› ጌይ ዔያታ ዒላታንዳኔ።»

30 ሃፆሬይዳ ናንጋ ዴሬዮቴ! ናንጊና ናንጋ ጎዳ ሂዚ
ጋዓኔ፦ «ባብሎኔ ካኣቲ፥ ናብካዳናፆኦሬ ዒንሢም ዚርቂ
ዔቄ ፑርታ ባኣዚ ዓኣሢሮ ጳሽኪ ዴንዲ ባይቁዋቴ፤ ኮሺ
ዔታዻ ዴኔ ቆኦፔይዳ ፑኑዋቴ።»

31ናንጊና ናንጋ ጎዳሂዚጋዓኔ፦ «ካሮዎዾኮምባሎንታ
ጋጋርዞንታ ባኣያ፥ ፔኤሮ ሌሊ ማዒ ሜታባኣያ ኮንጋቲ
ኮሺ ዴዒ ዓኣ ዴሮ ዖላኒ ዴንዱዋቴ።

32 ዔያቶኮ ጋኣላሢንታ ሃንጎ ቆልሞንታ ዲዒንቲ
ዔውታንዳኔ፤ ሻውሎና ሚዛቆ ዛሎ ጋንጋሮናይዳ ዓኣ
ጋፓኖ ሜኤዳ ዴሮ ቢያ ዱማ ዱማ ካራና ታ ዜርቂ
ዳካንዳኔ፤ ቢያ ዛሎናሜቶታዔያቶይዳዔኪዬዓንዳኔ።»

33 ዬያሮ ሃፆሬ ናንጊና ዉኡካ ናንጋያ፥ ዓሲ ናንጉዋ
ጉሪ ቤሲ ማዒ ዓታንዳኔ፤ ላሚ ዒኢካሙኪ ማኣሪ ማዢ
ናንጋንዳ ዓሲ ፔቴታዖ ጴዻዓኬ።

ዔኤላሜ ዴሮ ዛሎ ኬኤዚንቴ ፆኦሲ ማሊሢ
34 ሴዴቂያሴ ዪሁዳይዳ ካካኣታዻማና ናንጊና ናንጋ

ጎዳ ዔኤላሜ ዓጮ ዛላ ባኣዚ ታኣም ኬኤዜኔ፤
35ቢያባኮዎይሣጎዳሢታኣምሂዚጌዔኔ፦ «ዔኤላሜ

ሃኣዺ ዎልቃዻያ ማዓንዳጉዲ ማሄ፥ ዒዞ ዛሎ ሂኢዦና
ዖልታ ዓሶ ታኣኒ ዎዺ ባይዛንዳኔ።

36 ቢያ ዛሎና ሴካ ሃንጋ ዒዞ ሂዓንዳ ዢባሬ ታኣኒ
ዢባርሺሻንዳኔ፤ ዴሮ ታ ዒዞኮ ቢያ ቤሲዳ ዜርቃንዳኔ፤
ዬያሮ ዒዞፓ ዳውሲንቲ ዴንዴ ዓሳ ዴንዱዋ ዓታንዳ ዓጪ
ባኣሴ።

37ዔኤላሜ ዴራ ዔያቶኮ ሼምፓሢ ዎዻኒ ኮዓ ሞርኮ
ዒጊጫንዳጉዲ ታኣኒ ጎጳ ሻኣሎ ዔያቶኮ ዋሃንዳኔ።
ዔያቶ ባይዛንዳ፥ ታኣኮ ዼኤፖ ዻጎ ታ ዔያቶይዳ ዔኪ
ዬዓንዳኔ፤ ጋፒ ዔያታ ቲፅ ጋዓንዳያ ሄላንዳኣና ዖልዚና
ዔያታ ዳውሲንታንዳጉዲ ታ ማሃንዳኔ።

38 ዒዞ ዓጮይዳ ካኣታዺ ዓኣ ካኣቲንታ ሱኡጎንታ
ታኣኒ ባይዛንዳኔ፤ ታኣኒ ዒኢካ ካኣታዺ ዎይሣንዳኔ።

39 ያዺ ማዔቴያ ዔላኣሜኮ ዲዒንቲ ዔውቴ ባኮ ቢያ
ታኣኒ ማሃንዳ ዎዴ ዬዓንዳኔ፤ ዬያ ጌዔሢ ታና፥ ናንጊና
ናንጋ ጎዳኬ።»

50
ባብሎኔ ሞርኮና ዓዺንታንዳሢ ዛላ ኬኤዚንቴ ፆኦሲ

ማሊሢ
1ባብሎኔንታዒዞይዳ ናንጋ ዴሮንታ ዛሎ ናንጊና ናንጋ

ጎዳ ታኣም ሂዚ ጌዔኔ፦
2 «ዴሬም ቢያ ዼጊዲ ሃይሶ ኬኤዙዋቴ!

ባንዲራ ዔኪ፥ ዬያ ዛሎ ዓሶም ኬኤዚ ዔርዙዋቴ!
ዓኣቺንታ ባኣዚ ማሂ ፔቴ ባኣዚታዎ ዓይሲፖቴ!

ሃይሾ ባብሎኔ ዓዺንቴኔ፤ ‹ቤሌ› ጌይንታ ፆኦዛ
ዻውሲንቲናኣኮኬ፤

‹ማርዱኬ› ጌይንታ ፆኦዞዋ ሜንሦናኔ፤
ባብሎኔይዳ ካኣሽኮ ሜሌ ፆኦዛ ቦርሲንቴኔ፤

ሻኣካያ ማዔ፥ ዬያ ፆኦዞኮ ማላሢያ ሜንሢ
ኩርሶናኔ።»

3 «ባብሎኔይዳ ዖልዚ ቡሊ
ሳዔሎ ዓሲ ናንጉዋ ጉሪ ሳዓ ማሃንዳ ዓሲ ኬዶ
ዛላፓ ዔቄኔ፤

ዓሲንታ ቆሎንታ ቢያ ዒኢካፓ ፑኒ ዴንዲ ባይቃንዳኔ፤
ዒኢካ ናንጋንዳ ባኣዚ ባኣሴ።»
ዒስራዔኤሌኮ ጊንሣ ፔ ዓጮማዒፆ

4 ናንጊና ናንጋ ጎዳ ሂዚ ጋዓኔ፦ «ዎዶና ኬሎና
ሄላዛ፥ዒስራዔኤሌናዪሁዳና ዴራፔቴይዳታና፥ ዔያቶኮ
ፆኦዛሢ ኮዒ ዬኤኪ ዬኤኪ ዬዓንዳኔ፤

5 ፂዮኔ ባንሢ ዔኪ ዴንዳ ጎይፆ ዔያታ ዖኦጫንዳኔ፤
ዒማዔያቶምዻዎና ጎይፆማዔያታዓኣዻንዳኔ፤ ታኣናዎላ
ዔያታ ናንጊና ናንጋጫኣቁሞጫኣቃንዳኔ፤ ፔቴታዖ ዔያታ
ዬያጫኣቁሞ ሃሻዓኬ።

6 «ዴራ ታኣኮ ዣኣሊ ባይቄ ማራይ ማዔኔ፤ ሄንቃ ዓሳ
ዔያቶዣኣሊሴኔ፤ ዹኮይዳዔያታ ታኣኮማራቶዣኣሊሲ
ባይዜኔ፤ ዹካፓ ጌሜሮ ባንሢ ዣኣሊ ዴንዳ ማራይጉዲ
ታኣኮ ማራታ ዣኣሌኔ፤ ሙኪ ሺሪ ዎርቆ ቤዞዋ ታኣኮ
ማራታ ባይዜኔ።

7ማራቶ ካይዚ ቦዖ ሙዓሢጉዲ ታኣኮ ዴሮ ዴንቄሢ
ቢያ ሾኦሊ ሙዓኔ፤ ዔያቶኮ ሞርካ፦ ‹ኑኡኒ ፔቴታዖ
ማዼ ፑርታ ባኣዚ ባኣሴ፤ ሃይ ቢያ ፑርቶ ባካ ዔያቶይዳ
ሄሌሢ ዔያቶኮ ቤርታኣ ዓዶንሢ ጉሙርቂ ናንጋ፥ ናንጊና
ናንጋ ጎዳሢም ዔያታ ዋይዞ ዒፄሢሮኬ፤ ዔያታኣ
ዔያቶኮቤርታኣዓዶንሢጉዲዒዛምጉሙርቂንታያማዒ
ናንጋንዳያታዖኬ ዓቴሢ።›

8 «ዒስራዔኤሌ ዴሬዮቴ! ባብሎኔፓ ፑኒ ጳሽኪ
ኬስኩዋቴ! ዓጬሎ ሃሺ ዴንዱዋቴ! ዋኣሮኮ ቤርታ
ሶሮፒ ማዒ ጎቻ ኮላይጉዲማዑዋቴ!

9ኬዴኖ ዛሎይዳፓ ዎላ ፔቴ ማዒዔቄ ዴሬና ባብሎኔ
ታኣኒ ዖሊሻንዳኔ፤ ዔያታኣ ዒዞ ዖላንዳኔ፤ ዬካፓ ዔያታ
ዒዞ ዓርቃንዳኔ፤ ዔያቶኮ ሂኢዣ ዱኪንታኣና ዻቡዋዖ
ዱካ፥ ጎኦባ ዖልዚ ዓሲ ሂኢሺጉዲማዓንዳኔ።

10ባብሎኔ ቡሪንታንዳኔ፤ ቡራ ዓሳ ዔያቶም ጊዳንዳያ
ሄላንዳኣና ዴንቄ ባኮ ቢያ ዒኢፓ ዔካንዳኔ፤ ዬያ ጌዔሢ
ታና፥ ናንጊና ናንጋ ጎዳኬ።»

ባብሎኔኮ ሎኦሚፆ
11 ናንጊና ናንጋ ጎዳ ሂዚ ጋዓኔ፦ «ባብሎኔ ዴሬዮቴ!

ታኣኮ ዴሮ ቡሪፆና ዎዛዺ ዒንሢ ዒላሺ ኮኦሜኔ፤
ዞኦዜይዳ ሚሽኪ ፂካ ማሮጉዲ ዒንሢ ፂኪ፥ ዚያ
ፓሮጉዲያ ዒንሢ ኩኡኪ ዖኦሌኔ፤

12 ሃሢ ጋዓንቴ ዒንሢኮ ዼኤፖ ካታሜላ ሚርጌና
ዻውሲንታንዳኔ፤ ዒንሢኮ ዓጬላ ዻውሲንታንዳኔ፤ ሜሌ
ካኣቶ ዓጮይዳፓ ሃቶ ዓጪ ማዓንዳኔ። ዋኣሢ ዒዞይዳ
ባኣያ ማዒ ዓሲ ናንጉዋ ዳውሌ ዒዛ ማዓንዳኔ።

13 ታኣኮ ዻጋፓ ዔቄያና ባብሎኔይዳ ናንጋንዳ ዓሲያኣ
ባኣሴ፤ ሻሂንቴያ ማዒ ዒዛ ዓታንዳኔ፤ ዒኢና ኮርሳ ዓኣዻ
ዓሲ ቢያ ሄርሺ ዲቃታንዳኔ፤ ሚኢጪያሚኢጫንዳኔ።

14 «ዒንሢ ሂኢዦና ዖላ ዓሳ፦ ባብሎኔ ዖላኒሙኪዒዞ
ማንጉዋቴ፤ ታኣኒ፥ ናንጊና ናንጋ ጎዳ ዔያቶ ላኣጌ ባኣዚ
ማዺ ዔያታ ጎማዼሢሮ ዒንሢኮ ሂኢዦና ቢያ ባብሎኔ
ዱኩዋቴ፤ ሂኢዦ ዒንሢኮሚጪንቲፖቴ።

15 ካታሜሎኮ ኮይሎ ሺሪ ሺሪ ዲቃሣ ዑኡሲ
ዋይዚሱዋቴ! ባብሎኔ ኩጮ ዒንጊናኣኮኬ፤ ዴዒ ካፖ
ካፖ ዼጌ ቤዛ ዶዔኔ፤ ኬኤሎ ዲፃኣ ዒዞኮ ሻሂንቴኔ፤
ባብሎኔ ዓሶ ታኣኒ ኮሜ ኮፃንዳኔ፤ ዒንሢያ ዔያቶ ኮሜ
ኮፁዋቴ፤ ሜሌ ዓሶይዳ ዔያታ ሚጪንቱዋዖ ማዼ ጌኖ
ማዾ ዔያቶይዳ ማዹዋቴ።

16 ጎዦይዳ ዜርፆ ዜርቃሢንታ ሃኣኮ ቡኩሳሢንታ
ባብሎኔፓ ባይዙዋቴ፤ ዬያሮ ዬኖ ዓጮይዳ ሙፒ ዓሲ
ማዒ ናንጋ ዓሳ ዬያ ዖላ ዓሶ ዒጊጪፔዒጊኖ ባንሢማዒ
ዴንዳንዳኔ፤ ፔ ዓጮ ጊንሣ ማዒ ፑኒ ዴንዳንዳኔ።»

ዒስራዔኤሌ ዴሮኮ ፔ ዓጮ ጊንሣ ማዒፆ
17 ናንጊና ናንጋ ጎዳ ሂዚ ጋዓኔ፦ «ዒስራዔኤሌ ዴራ

ዞቢ ዳውሲ ዣኣሊሲ ዳካ ማራይጉዲ ማዔኔ፤ ቤርታ
ዔያቶ ዓሶኦሬ ካኣቲ ሾኦሊ ሾኦሊ ሙዔኔ፤ ዬካፓ ሃሣ
ባብሎኔ ካኣቲ ናብካዳናፆኦሬ ሜጌፆ ጋኣሺሙዔኔ።

18 ዬያሮ ታኣኒ፥ ዒስራዔኤሌ ፆኦዛሢ ማዔ ቢያ
ባኮ ዎይሣ ጎዳሢ ዓሶኦሬ ካኣቲ ሜቶይዳ ዓጌሢጉዲ

ናብካዳናፆኦሬንታ ዒዛኮ ዓጮዋ ታኣኒ ሜቶይዳ
ዓጋንዳኔ።

19 ዒስራዔኤሌ ዴሮ ጊንሣ ታኣኒ ዔያቶኮ ዓጮ
ማሃንዳኔ፤ ቄርሜሎሴ ዹኮና ባኣሳኣኔ ዓጮናይዳ
ባቃላንዳባኮቢያዔያታሙዓንዳኔ፤ዔፕሬኤሜናጌሌዓዴ
ዓጮናይዳ ባቃላንዳ ሃኣኮይዳፓ ኮዔሢጉዴያ ዔያታ
ሙዓንዳኔ፤

20 ዬኖ ዎዶና ዒስራዔኤሌና ዪሁዳ ካኣቶ ዓጮ
ዓሶናይዳፓ ቶሊሲ ታኣኒ ዓይሳንዳ ዓሶ ማኣራንዳሢሮ
ጎሜና ዻቢንቲና ዔያቶኮ ኮይንቴቴ ጴዻዓኬ።»

ናንጊና ናንጋ ጎዳ ባብሎኔ ዓጮይዳ ዓጌሜታሢ
21 ናንጊና ናንጋ ጎዳ ሂዚ ጋዓኔ፦ «ሚራታይሜና ፔቆዴና

ዓጮዴሮ ዖሉዋቴ፤ዔያቶዎዎዹዋቴ፥ ባባይዙዋቴ፥ ታኣኒ
ዓይሣ ባኮ ቢያ ዔያቶ ማማዹዋቴ፤ ዬያ ጌዔሢ ታና፥
ናንጊና ናንጋ ጎዳኬ።

22 ዓጬሎይዳ ዖልዚ ዑኡሲ ዋይዚንቴኔ፤ ዼኤፒ
ባይሲንታኣ ኬዴኔ።

23 ዓጪ ዴሬ ካራና ሙቁሣጉዲ ዹይ ጋኣጫዜላ፥
ባብሎኔ ዎይቲ ጋኣጪንቴይ! ዎይቲ ዬያይዲ ሜቄይ!
ሜሌ ዴሮ ባኣካ ባብሎኔ ዎይቲ ጉሪ ማዒ ዓቴይ!

24 ባብሎኔ! ታኣኒ ኔኤም ፒሮ ፒሬኔ፤ ኔኤኒ ጋዓንቴ
ዔሩዋዖ ዬያና ዓዺንቴኔ፤ ኔኤኒ ናንጊና ናንጋ ጎዳ ማካኒ
ኮዔሢሮ ዬያና ፔጋዺ ኔኤኒ ዓዺንቴኔ።

25 ናንጊና ናንጋ ጎዳ ፔኤኮ ዖሎ ዓንጋሞ ጌሦ ኬኤፆ
ቡሊ ፔኤኮ ዻጎ ዓንጋሞ ዔኪ ኬስኬኔ፤ ቢያ ባኮ ዎይሣ
ጎዳ ማዔ ፆኦዛሢ ዬያይዴሢ ካላዳ ዓሶ ዓጮይዳ ዒ
ማዻንዳ ባኣዚ ዓኣሢሮኬ።

26 ቢያ ዛሎና ዬኖ ዓጬሎ ዖላኒ ኬስኩዋቴ፤ ሃኣካ
ዒዞኮ ናቲንቲ ዓኣ ኮኖ ቢያ ቡሉዋቴ፤ ዒኢፓ ዒንሢ
ዲዒ ዔኬ ባኮ ሃኣኮጉዲ ናቲ ኩሉዋቴ፤ ፔቴ ባኣዚታዎ
ዓይሱዋዖ ሳዔሎ ባባይዙዋቴ!

27ዔያቶኮ ዖሎ ዖላ ዓሶ ሹካኒ ዒሺ ዴንዶ ጌማይጉዲ
ዔኪ ዴንዲ ዎዹዋቴ፤ ዔያቶይዳ ሜቶ ታኣኒ ዓጋ ዎዳ
ሄሌሢሮ ባብሎኔ ዓሶ ባዴዔ!

28 «ናንጊና ናንጋ ጎዳ ማዔ ኑ ፆኦዛሢ ዔኬ ኮሞ፤
ዒዚ ፔኤኮ ጌኤዦ ማኣሮ ዛሎ ኮሜ ኮሞ፤ ባብሎኔፓ
ጳሽኪ ቶሊሙኬ ዓሶንታ ዳውሲንቲ ዒኢካ ናንጋ ዓሶንታ
ፂዮኔይዳ ኬኤዛ ባኮ ዋይዙዋቴ።»

29 ናንጊና ናንጋ ጎዳ ሂዚ ጋዓኔ፦ «ሂኢሺና ዱካኒ
ዳንዳዓ ዖልዚ ዓሲ ባብሎኔ ዴንዲ ዖላንዳጉዲ
ዔኤሉዋቴ፤ዔያታካታሜሎሙኪማንጎንጎ፤ ዖኦኒያ ቶሊ
ዴንዱዋጉዲ ኮሺ ካፑዋቴ፤ ዒዛ ማዼ ፑርቶ ዛሎ ማሂ
ዒዞም ዒንጉዋቴ፤ ሜሌ ዓሶይዳ ዒዛ ማዼ ጌኖ ማዾ
ዒዞይዳ ማዹዋቴ፤ ዒዛ ዒስራዔኤሌኮ ጌኤሺ ማዔ
ፆኦዛሢ፥ ታና ቶኦቼኔ።

30 ዬያሮ ዼጌሢ ዒዞኮ ካታሞ ሳዛ ዓኣ ጎይፆይዳ
ዎዺንታንዳኔ፤ ዒዞኮ ዖሎ ዓሳኣ ቢያ ዒማና ዎዺንቲ
ጋፓንዳኔ፤ ዬያ ጌዔሢ ታና፥ ናንጊና ናንጋ ጎዳኬ።

31 «ዖቶሬሌ፥ ባብሎኔ! ታኣኒ፥ ቢያ ባኮ ዎይሣ ጎዳ
ማዔ ፆኦዛሢ ኔ ጊዳ ዔቃንዳኔ፤ ታኣኒ ኔጊዳ ሜቶ ዓጋንዳ
ዎዳ ሄሌኔ።

32ኔኤኒ ሃና ዖቶሬላሎኦሚኔሜቃንዳኔ፤ ኔናኬኤሊንቂ
ዔቂሳንዳ ዓሲ ባኣሴ፤ ካታሞ ኔኤኮ ታኣኒ ታሚና
ሚቺሳንዳኔ፤ ኔ ኮይላ ዓኣ ባኮ ቢያ ታኣኒ ኩርሲሳንዳኔ።»

50:8 ዮሃ. ፆፔዻ 18፡4። 50:29 ዮሃ. ፆፔዻ 18፡6።

33ቢያ ባኮ ዎይሣ ጎዳሢ ሂዚ ጋዓኔ፦ «ዒስራዔኤሌና
ዪሁዳና ዴራ ሄርቂንቴኔ፤ዲዒዔያቶዔኬዓሳቢያ ቶሉዋ
ጎይሢ ዔያቶ ዓርቄኔ፤ ሃሻኒያ ዔያቶ ኮይባኣሴ።

34 ጋዓንቴ ዔያቶ ማኣዲ ዓውሳሢ ዶዲ ዎልቄና
ዓኣያኬ፤ ሱንፃ ዒዛኮ ቢያ ባኮ ዎይሣ ጎዳኬ፤ ዒዚ
ፔ ቶኦኪና ዔያቶ ማኣዳንዳኔ፤ ኮሹሞ ሳዖይዳ ዔያቶም
ዔኪ ዬዓንዳኔ፤ ባብሎኔ ዴሮይዳ ሃጊ ዒዚ ሜቶ ዔኪ
ዬዓንዳኔ።»
35 ናንጊና ናንጋ ጎዳ ሂዚ ጋዓኔ፦ «ባብሎኔም፥ ዒዞ ዓጮ

ዴሮም፥ ሱኡጎንታ ዔሮ ዓሶንታምጬንቻ ዓራፖ
ቱጊንቶንጎ!

36ማርሾ ማርሻ ዓሳ ዔያቶኮ ዔኤያ ማዓንዳጉዲ
ዖሎ ዖላ ዓሳኣ ዒጊጪ ጎጋይቃንዳጉዲ
ጬንቻ ዓራፖ ዔያቶም ቱጊንቶንጎ!

37 ዔያቶኮ ፓራሢንታ ሳርጌሎ ዖይቶንታ ሚኢሾና ማዻ
ፖኦሊሶንታይዳ

ጬንቻ ዓራፖ ቱጊንቶንጎ! ዔያታ ላኣሊጉዲ
ማዖም!

ዔያቶኮ ዖርጎጫ ጬንቻ ዓራፖ ቱጊንቴም
ቡሪንታንዳኔ።

38 ባብሎኔ ሻኣካያና ዓሲ ዣዣኣሻ ሜሌ ፆኦዞና
ኩሜያታሢሮ

ዎሮ ዋኣፃ ዒዞኮ ቢያ ሚጮንጎ!
39 «ዬያሮ ካዮ ቦዓ፥ ዉኡካሢንታ ቱኡቶንታ ዒኢካ

ባብሎኔይዳ ናንጋንዳኔ፤ ዓይዲ ሄላንዳኣና ማዖም
ሾይንቲፓ ሜሌ ሾይንቲ ኬስካንዳኣና ዓሲ ናንጋ ቤሲ
ዒዛ ማዓዓኬ።

40ታኣኒሶዶሜናጋሞራናኮይላዔያቶኮዓኣካታሞንታ
ዎላ ባይዜ ዎዶና ማዺንቴሢጉዲ ባብሎኔይዳ ዓይጎ
ዓሲያኣ ማኣሪ ማዢ ናንጊንዱዋሴ፤ ዬያ ጌዔሢ ታና፥
ናንጊና ናንጋ ጎዳኬ።
41 ሃይሾ፥ ዖልዚ ዖላ ዴሬ ዓጮኮ ኬዶ ዛላፓሙካኔ፤

ሚርጌ ዺቢ ዴሬና ሚርጌ ካኣቶና
ዓጪማዔ ካራፓሙካኒ ዓጊፄኔ።

42ዔያታ ፔኤኮ ሂኢዦንታጬንቾ ዓራፖንታ ዓርቂኬ፤
ዔያታ ዓሲምሚጪንቱዋኣያ ፑርታ ዓሲኬ፤
ዔያቶኮ ፓራሢ ዲርጋኣና ካኣና ባዚ ዴቺንታ
ዑኡሲጉዲኬ፤

ባብሎኔ! ዔያታ ኔና ዖላኒ
ዖልዚሮዋ ጊኢጊሙካ ዓሲጉዲ ኔ ባንሢ ዬይሢዳኬ።
43 ባብሎኔ ካኣቲ ዬያ ሃይሶ ዋይዛዛ

ኩጫዒዛኮ ዎቢ ጉሪ ዉልኪንታያ ማዓንዳኔ፤
ሾይቺ ዓዺንቴ ላኣሊጉዲያኣ ዒዚሜታዻንዳኔ።

44 «ዮርዳኖሴ ዎሮ ዓጮይዳ ዓኣ ዴኤሎ ካያፓ ቆልማ
ሄንቃ ማኣታ ዓኣ ዞኦዞ ኬስካ ዞቢጉዲ ታኣኒ፥ ናንጊና
ናንጋ ጎዳ ሙኪ ባብሎኔ ዓሳ ዔሩዋንቴ ዳውሲ ዔያቶ
ዳካንዳኔ፤ ዬካፓ ታኣኒ ኮዔ ዓሲ ዶኦሪ ጌሣንዳኔ፤ ዓካሪ
ታጉዲ ማዓንዳይ ዖናዳይ? ታና ጫርቂ ዖኦጫንዳሢያኣ
ዖናዳይ? ታና ቃዛንዳ ሱኡጋሢያ ዖና ናንዳይ?

45 ናንጊና ናንጋ ጎዳ ባብሎኔ ዓሶም ቃዼ ባኮና ካላዳ
ዓሶ ዓጮይዳ ዒ ማዻኒ ማሌ ባኮ ዋይዙዋቴ፤ ናኣታታዖ
ዔያቶኮ ማራናይጉዲ ጎቺንቲ ዔውታንዳኔ፤ ዔያታ ዎርቃ
ቤዛኣ ጉሪ ማዓንዳኔ።

46 ባብሎኔ ዓዺንቴሢ ዋይዛዖ ሳዓ ቢያ ዓጊፃንዳኔ፤
ዒዞኮ ዒላታ ሜሌ ዴሮማኣ ዋይዚንታንዳኔ።»

51
ባብሎኔይዳ ናንጊና ናንጋ ጎዳ ቃሲ ዓጋኒ ጊኢጌሜቶ

1 ናንጊና ናንጋ ጎዳ ሂዚ ጋዓኔ፦ «ባብሎኔና ዴሮና ፒፂ
ባይዛንዳ ዼኤፒ ዓልጎ ዢባሬ ታኣኒ ዢባርሺሳንዳኔ፤

2 ዒዞ ሃኣኮጉዲ ሺርካንዳያና ሳዖ ዒዞኮ ባይዛንዳ
ሞርኬ ሜሌ ዓጪፓ ታኣኒ ዳካንዳኔ፤ ዒንሢ ባይቃንዳ
ዎዳ ሄላዛ ዔያታ ቢያ ዛሎና ዖልዚ ዒንሢዳ ቡላንዳኔ።

3 ዒዞ ካፓ ፖኦሊሳ ሂኢዦ ፔኤኮ ዓኣሣንዳኣና፤
ጊንሣ ሃሣ ዖሎ ማኣዓሢያ ማኣዓንዳኣና ዚቲ ጌይ ዔያቶ
ዛጊፖቴ፤ ዼጌሢ ዔያቶኮ ዎዺፆ ሚጪንቲ ሃሺፖቴ፤
ዔያቶኮ ዖሎ ዓሶ ቢያ ዎዺ ኩኩርሱዋቴ።

4 ዔያቶኮ ዖሎ ዓሳ ዔያቶ ካታሞኮ ሳዛ ዓኣ ጎይፃ
ዱኪንቲ ሃይቃንዳኔ፤

5 ታኣኒ፥ ዒስራዔኤሌኮ ጌኤዣሢ ላኣጌ ባኮ ዔያታ
ማዺ ሳዖ ዔያቶኮ ዔያታ ካራና ቢያ ዻቢንቴያ ማሄቴያ
ታኣኒ፥ ቢያ ባኮ ዎይሣ ጎዳ ማዔ ዔያቶ ፆኦዛሢ
ዒስራዔኤሌና ዪሁዳና ዋላዓኬ።

6 ባብሎኔፓ ፑኒ ጳሽኪ ባይቁዋቴ! ዒንሢኮ ሼምፓሢ
ዓውሳኒ ጳሽኩዋቴ! ባብሎኔ ማዼ ጎሞ ዛሎና ጉሪ ሃይቂ
ዒንሢ ጋፒፖቴ! ታኣኒ ዒዞም ኮይሳ ሜቶ ዒንጊ ኮሜ
ዔካንዳ ዎዴኬ።

7 ዓጪ ማዔ ካራና ዓኣ ዓሳ ቢያ ዒዞፓ ዑሽኪ
ማሢንታንዳጉዲ ባብሎኔ ታኣኮ ኩጫ ታኣኒ ዓርቂ ዓኣ
ዎይኖ ዑሽኮ ዓንጎኬ፤ ዴራ ቢያ ዒዞፓ ዎይኖ ዑዦዑሽኪ
ማሢንቲ ዣኣሌኔ።

8 ባብሎኔ ዔርቲባኣንቴ ሎኦሚ ሜቄሢሮ ዒዞ ዛሎ
ዬኤኩዋቴ፤ ጎዖንቴዒዛፖዓንዳያታቴሂንዳቲሽኪዓውሶ
ዼኤሻ ኮዑዋቴ።

9ዒኢካሙፒ ዓሲማዒ ናንጋ ዓሳ፦ ‹ባብሎኔ ኑ ፓሣኒ
ሚርጌካራኮዔኔ፤ዒዛ ጋዓንቴ ፓፂ ፖዓኒ ዳንዳዒባኣሴ፤
ዒዞይዳ ዓጎና ሜታ ሌካ ዼጌ ሻኣሮ ቤዞ፤ ጊንሣ ሃሣ
ጫሪንጮኬስኬያማዔሢሮዒዞ ኑኡኒ ሃሺ ኑ ዓጮዓጮ
ዴንዶም› ጌዔኔ።»

10ዒስራዔኤሌዓሳዒማናዎሊኮይላ፦ «ናንጊና ናንጋ
ጎዳ ኑኡም ባብሎኔ ዓሳ ማዼ ባኮኮ ኮሞ ኮፄሢሮ ሃኒ
ዬውዋቴ! ዬሩሳላሜ ዴንዲ ናንጊና ናንጋ ጎዳ ማዔ ኑ
ፆኦዛሢ ማዼ ባኮ ቢያ ኑ ኬኤዞም» ጌዔኔ።

11 ናንጊና ናንጋ ጎዳኮ ማሊፃ ዒዛኮ ጌኤዦማኣሮይዳ
ማዺንቴ ባኮ ዛሎ ኮሜ ዔካኒታሢሮ ባብሎኔ ባይዛኒ
ዒዚ ሜዶኔ ዓጮ ካኣቶ ዔቂሴኔ፤ ዬያሮ ዒንሢኮ ፓልዖ
ዋርቂ ጊኢጊሹዋቴ! ጊቲሞዋ ዒንሢኮ ኩጫ ዔኪ
ዔቁዋቴ!

12 ባብሎኔኮ ኬኤሎ ዲፆ ሻሃኒ ባንዲራ ዔኪ
ኬስኩዋቴ! ዒንሢና ዶዲ ካፑዋቴ! ዴንዲ ሙራንዳ
ዓሲያኣ ጊኢጊሹዋቴ! ካቲ ዴይ ዱካንዳ ዖልዚ ዓሲያ
ዱማሲ ኬሱዋቴ፤ ዬያ ቢያ ዒንሢ ማዻንዳሢ ባብሎኔ
ዴሮ ናንጊና ናንጋ ጎዳ ማዻኒ ማሌ ባኮ ኩንሣንዳሢሮኬ።

13 ኔኤኒ ዼኤፖ ዼኤፖ ዎሮ ዓጮይዳ ናንጋ ዖርጎጬሌ፥
ባብሎኔ! ኔ ባይቃንዳጉዲ ጌይንቴ ዎዳ ዓካሪ ሄሌኔ።

14 ቢያ ባኮ ዎይሣ ጎዳ ባብሎኔ ዓሶይዳ ሚርጉማ
ዓቢሢጉዲማዔ ዖልዚ ዓሲዔኪ ዬዓንዳሢ ፔ ሱንፆ ጌፒ
ጫኣቄኔ፤ ዬይ ዖሎ ዓሳ ባብሎኔ ባሺሜርታንዳኔ።

ፆኦሲ ቦንቾም ማዓ ዓይኑሞ
15 ናንጊና ናንጋ ጎዳ ፔ ዎልቆና ሳዖ፤ ፔ ዔራቶና ሃሣ ዓጮ

ማዔ ካራና ቢያ ማዤኔ፤

50:39 ዮሃ. ፆፔዻ 18፡2። 50:40 ማዢ. ማፃ 19፡24-25። 51:7 ዮሃ. ፆፔዻ 17፡2-4፤ 18፡3። 51:9 ዮሃ. ፆፔዻ 18፡5። 51:13 ዮሃ.
ፆፔዻ 17፡1።

ዒዛኮ ማሊ ጶቂሣ ዒኖናኣ ጫሪንጮ ዼጊዲ ዒ
ዳሬኔ፤

16 ጫሪንጮይዳ ዓኣ ዋኣፃ ዒዛ ዓይሢሥና ዴቺንቲ
ጉኡማኔ፤

ዒዚ ዓጫማዔ ካራፓ ሻኣሮ ዔኪ ዬዓኔ፤
ዒሮና ዎላ ዜኤሊንፆዋ ዒዚ ዜኤሊንሢሳኔ፤
ዒዛ ኮኖይዳፓ ዢባሮ ዒ ኬሲ ዳኪዢባርሺሳኔ።

17ዓሳ ቢያ ካራና ዔኤቢ ዔሩዋኣያ፥ ዔኤያ ማዔኔ፤
ዓንጎ ሼኤሺ ዹይ ፆኦዞ ኮሻሢ
ዒዚ ፆኦዞ ማሊሲ ኮሼ ባካ ቦርሲሳያ፤
ሃሣ ሼምፔና ማዒ ዑኡሲ ዔኩዋኣሢሮ ዒ
ዻውሲንቴኔ።

18ዬያታ ፆኦዛ ፓሣ ባኣዚ ባኣያ፥ ዓማሊ ባኣዚኬ፤
ናንጊና ናንጋ ጎዳ ዎጋኒ ሙካ ኬሎ ዬይ ባካ
ጋኣጪንቲ ባይቃንዳኔ።

19 ያይቆኦቤ ፆኦሲ ጋዓንቴ ዬያቶጉዲቱዋሴ፤
ዒዚ ቢያ ባኮ ማዤሢኬ፤
ዒዛምዱማዼዴሬማዓንዳጉዲዒዚዒስራዔኤሌ
ዶኦሬኔ፤

ዒዛኮ ሱንፃ ቢያ ባኮ ዎይሣ ጎዳኬ።

ፆኦሲኮ ዓንጎሙቁሦ
20 ናንጊና ናንጋ ጎዳ ሂዚ ጋዓኔ፦ «ባብሎኔ!

ኔኤኒ ታኣኮ ዓንጎሙቁሦና ዖሎ ዓንጋሞናኬ፤
ኔና ታኣኒ ዓንጋሞ ማሂ ዴሮ ጋኣጪናኣኮኬ፤

21ፓራሢንታ ፓራሢና ዖላ ዓሶንታ
ሳርጌሎ ዖይቶንታ ሳርጌሎ ዖይቶ ቶጋ ዓሶዋ
ታኣኒ ኔና ዓንጋሞ ማሂ ጋኣጬኔ፤

22 ኔና ታኣኒ ዓንጋሞ ማሂ ላኣሎንታ ዓቲንቆንታ
ጋርቾንታ ዼጌሢንታ
ዓቲንቆ ናኣቶንታ ዉዱራሢንታ ሜንሢ ባይዜኔ።

23 ቆልሞ ሄንቃሢንታ ቆልሞንታ
ጎዦ ጎሽካሢንታ ዋኣፂንቲ ጎሽካ ጌማቶንታ
ዓጮ ዎይሣ ዓሶንታ ዼኤፖ ዼኤፖ ሱኡጎንታ
ታኣኒ ኔና ዓንጋሞ ማሂኬ ባይዚ ኩርሴሢ።»

ባብሎኔይዳ ሜታ ዓጊንቴሢ
24 ናንጊና ናንጋ ጎዳ ሂዚ ጋዓኔ፦ «ባብሎኔና ዒዞይዳ

ናንጋ ዴሮና ዬሩሳላሜይዳማዼጌኖማዾዛሎሮቢያ ኮሞ
ታኣኒ ዔካንቴ ዒንሢ ዛጋንዳኔ።

25 ባብሎኔ! ዓጮ ካራና ቢያ ባይዛ፥ ባይሲንቶ ዔኪ
ዬዓ ዹኬሌ! ሃኣዛጌ ታ ሃኖ ዬዓኔ፤ ታ ኔና ታ ኩቻ
ዓርቂ ማጎ ኮላሲ ዳካንዳኔ፤ ታ ኔና ታሚና ሚቾና ዹካ
ማሃንዳኔ።

26ማኣሮማዣኒዓርቃዖጌሦዶዶሹጮንታማኣራዎላ
ካኣማ ካሮይዳ ጌሦ ሹጮ ዓሲ ኔጊዳፓ ዴንቂ ዔካዓኬ፤
ኔኤኒ ናንጊና ዓሲ ናንጉዋ ዓጪ ማዒ ዓታንዳኔ፤ ዬያ
ጌዔሢ ታና፥ ናንጊና ናንጋ ጎዳኬ።

27 «ዓጬሎ ቢያ ዖላኒ ዒንሢ ኬስኬሢ ዔርዛኒ
ባንዲራ ዔኩዋቴ! ዴራ ቢያ ዋይዛንዳጉዲ ዛዬ
ዋርቁዋቴ! ባብሎኔ ሙኪ ዔያታ ዖላንዳጉዲ ዴሮ
ዔኤሉዋቴ! ዓራራቴ፥ ሚኒንታ ዓሽኬናዜንታ ዓጮ
ካኣታ ሙኪ ዖላንዳጉዲ ዔያቶማኣ ኬኤዙዋቴ፤ ዖሎ
ዓሶ ዓይሣንዳ ሱኡጌያ ዶኦሩዋቴ፤ ሚርጉማ ዓቢሢማዔ
ፓሮዋ ዔኪ ዬውዋቴ።

28 ባብሎኔ ዖላንዳጉዲ ዴሮ ዔቂሱዋቴ፤ ዱማ ዱማ
ፓቂ ጊኢጊሹዋቴ፤ ሜዶኔ ዓጮ ካኣቶም፥ ዒኢካ ዓኣ
ሱኡጎና ዖሎ ዓሶ ዓይሣ ዓሶናም፤ ዬያጉዲ ዔያታ ፔ ዴማ
ማሂዎይሣ ዓጮይዳ ዓኣ ዖሎ ዓሶማኣሜኤሢዳኩዋቴ።

29ባብሎኔይዳ ዓይጎ ዓሲያ ናንጉዋያ ጉሪ ቤሲማሃኒ
ናንጊና ናንጋ ጎዳማሌማሊፆኩንሣዎዶታሢሮ ሳዓ ዓጊፂ
ጎጋይቃንዳኔ።

30 ባብሎኔኮ ዖሎ ዓሳ ዖሎ ሃሺ ፔ ዋርዲዮይዳ
ዴይ ዚቲ ጌዔኔ፤ ዖልዚ ዖላ ዓቲንቄ ማዖ ዔያታ ባሺንቲ
ላኣሊንቲኖ ማዔኔ፤ ካታሞ ጌሎ ካሮኮ ጋጋርዞ ሚፃኣ
ሜቄኔ፤ ማኣራኣ ዔያቶኮ ታሚና ሚቺንቴኔ።

31ካታማዔያቶኮካራና ዓዺንቴሢሮ ባብሎኔካኣቲም
ኬኤዛኒ ጳዦጳሽካ ፔቴሢባጋሢም፥ኪኢቶዔኪ ሃንታሢ
ፔ ባጋሢምኬኤዛኒ ጳሽኪ ጳሽኪ ሺራኔ።

32ሞርኮኮዖሎዓሳዎሮናፒንቆካሮቲቂዓርቂዔያቶኮ
ዴይ ካፖ ካፖ ቤዞ ታሚና ሚቼኔ፤ ባብሎኔኮ ዖሎ ዓሳ
ዲቃቲ ካራ ባይዜኔ፤

33ባብሎኔ ሃኣኮ ሺርኮ ቆይዳ ማዓንዳኔ፤ ሃኣኮ ሺርካ
ቆልሞጉዲ ዴሮ ዔያቶኮ ሞርካ ሄርቂ ጊዶ ሃንታንዳኔ።
ዬያ ጌዔሢታና፥ ዒስራዔኤሌ ፆኦሲማዔቢያ ባኮዎይሣ
ጎዳሢኬ።»

34 ባብሎኔ ካኣቲ ናብካዳናፆኦሬ ዬሩሳላሜ ካታሞ
ቡሬኔ፥ ሺርኪያ ሺርኪ ዔኤቢባኣ ጉሪ ባኣዚ ማሂ ሃሼኔ፤
ቃሮጉዲ ዬሩሳላሜ ዴሮ ዒዚ ዔኤዼኔ፤ ዒዚ ኮዦ ኮዦ
ዔኤዺ ሃንጎዋቶ ጊንሣ ዻንጋፓ ኬሴኔ።
35ዬያሮ ፂዮኔ ካታሞ ዴራ፦

«ኑና ሄሌ ካሮ ባይዛ ሜታሢ
ባብሎኔ ዓሶ ሄሎንጎ!» ጋዓንዳኔ፤
ዬሩሳላሜ ዴራኣ፦ «ኑኡኮ ሱጉፃ ሾኦቴ ጎይፆማ
ባብሎኔ ዓሶ ሱጉፃኣ ሾኦቶም!» ጋዓንዳኔ።

36ዬያሮ ናንጊና ናንጋ ጎዳዬሩሳላሜዴሮምሂዚጋዓኔ፦
«ታኣኒዒንሢማኣዳንዳኔ፤ ባብሎኔ ዓሶ ታኣኒዒንሢዛሎ
ኮማንዳኔ፤ ባብሎኔ ዓጮይዳ ዓኣ ዓልቃ ዋኣፆንታ ዎታ
ዎሮንታ ጉቤ ታኣኒ ሚጪሳንዳኔ።

37 ዬና ዓጬላ ሻሂንቴ ባኣዚ ኩሊንቴ ቤሲና ዉኡካ
ኮኦሚ ሺራ ቤሲ ማዓንዳኔ፤ ዓሲ ዛጋኣና ዓሲኮ ዑስካ
ጌላያ ዒዛ ማዓንዳኔ፤ ዒኢካ ዓይጎ ዓሲያኣ ናንጋዓኬ፤
ዛጋ ዓሲኮ ቢያ ሚኢቺ ባኣዚ ማዓንዳኔ።

38 ባብሎኔ ዓሳ ቢያ ዞቢጉዲ ጉዻኔ፤ ሃጊ ዔቃ ናኣቶ
ዞቢጉዲያኣ ዖርዳኔ።

39ዔያቶኮ ሆላ ፃኣዻኣና ታኣኒ ዔያቶምዑሺጊኢጊሺ፥
ዑሺዔያቶማሢሳንዳኔ፤ ዬካፓ ዔያታ ጴጪያ ጴጩውዎ
ጊንዖ ናንጊና ጋፒ ጊንዓንዳኔ።

40 ናንጊና ናንጋ ጎዳ ሂዚ ጋዓኔ፦ ዔያቶ ታኣኒ
ማራናይጉዲ፤ ሃሣ ጊንሣ ኮይላጉዲ ሹፒ ቤሲ ዔኪ
ዳካንዳኔ፤ ዬያ ጌዔሢ ታና፥ ናንጊና ናንጋ ጎዳኬ።»

41 ናንጊና ናንጋ ጎዳ ሂዚ ጋዓኔ፦ «ባብሎኔ ካታማ
ዎይቲ ሞርኮና ዓዺንቴይ! ዬና ዓጮ ቢያሢኮ ዖቶርቆዜላ
ዎይቲ ሞርኮ ኩጮ ጋሮ ጌሌይ! ባብሎኔይዳ ሜሌ ዴሮ
ዲቃሣ ማዾ ዎይቲ ማዺንቴይ!

42 ባብሎኔኮ ሞርካ ዼኤፖ ባዞጉዲ ጮኦሽኪ ኬስኪ
ካታሞ ባይዜኔ።

43 ዒዞይዳ ዓኣ ካታማ ዋኣሢ ባኣያ፤ ጊንሣ ሃሣ
ዓይጎ ዓሲያኣ ዒኢካ ናንጋኒና ዒኢና ሃንታኒ ዳንዳዑዋኣያ
ዳውሌ ሳዓ ማዔኔ።

44 ባብሎኔ ዓሳ ፆኦሲ ማሂ ካኣሽካ ቤሌይዳ ታኣኒ
ፑርታ ሜቶ ዓጋንዳኔ፤ ዉኡቂንቲ ዔውቴ ሜሆ ታኣኒ ዒዛ
ኩጫፓ ጊንሣ ማሂሳንዳኔ፤ ሃካፓ ሴካ ሜሌ ዴራ ዒዛም
ዚጊ ዒዛ ካኣሽካዓኬ።»
«ባብሎኔ ካታሞኮ ዙሎዲርቆና ኬኤሎዲፃ ዶዔኔ፤
45 ታ ዴሬዮቴ! ዒኢፓ ጳሽኪ ፑኑዋቴ! ሚርጌና ዒጊቻ፥
ታኣኮ ዼኤፖ ዻጎፓ ዒንሢ ሼምፓሢ ጳሽኪ ዓይሱዋቴ!

46 ሉኡዚ ማዔ ሃይሶ ዋይዚ ዬያና ዲቃቲ ጎጶ ዒንሢኮ
ዋኣፂሲፖቴ፤ሌዓሌዓዬያጉዴ ሃይሴዋይዚንቲ ዓታዓኬ፤
ዓጬሎይዳ ፔቴ ካኣቲ ሜሌ ካኣቶ ዖላንዳያ ማሂ
ኬኤዚንታንዳ ሃይሴ ዓኣኔ።
47 ዬያሮ ታኣኒ ባብሎኔ ዓጮይዳ ዓኣ ሜሌ ፆኦዞ
ሺኢሻንዳ ዎዴ ዬዓንዳኔ፤ ዓጬሎይዳ ቢያ ዻውሲንቲ
ማዓንዳኔ፤ ዓሳ ቢያ ዒዞኮ ዒኢካ ሃይቃንዳኔ።
48 ዓጮኮ ኬዶ ዛሎፓ ባይዛኒ ሙካ ዖሎ ዓሶ ኩጫ
ባብሎኔጌሌስካፓጫሪንጮናሳዖናይዳዓኣ ዖሎዓሳቢያ
ዒላሻንዳኔ።
49 ዓጮ ዴሮ ኩርሲሴዛ ባብሎኔ ማዔኔ፤ ሚርጌ
ዒስራዔኤሌ ዓሲ ዒዛ ኩርሲሴሢሮ ባብሎኔ
ሎኦማንዳያ ኮይሳኔ፤ ዬያ ጌዔሢ ታና፥ ናንጊና ናንጋ
ጎዳኬ።»

ባብሎኔይዳ ዓኣ ዒስራዔኤሌ ዓሶም ዳኪንቴ ኪኢታ
50 ናንጊና ናንጋ ጎዳ ባብሎኔይዳ ዓኣ ዴሮም ሂዚ

ጋዓኔ፦ «ዒንሢ ሃይባፓ ቶሌ ዴራ! ኔጉዋዖ ዴንዱዋቴ!
ሃኬ ዓጮይዳ ዓኣዖ ታና፥ ናንጊና ናንጋ ጎዳ ማሊ
ጶቂሡዋቴ! ዒንሢ ዒኖይዳፓ ዬሩሳላሜ ባይዚፖቴ!

51 ‹ኑ ጫሽኪንቴሢሮ ኑ ቦርሲንቴኔ፤ ፆኦሲኮ ጌኤዦ
ማኣሮይዳ ፆኦሲም ዱማዼ ጌኤዦ ቤዞ ሜሌ ዓጮ ዓሳ
ጌሌሢሮ ቦርሲንቲ ኑ ቁኡሉምቤኔ።› ጎዑዋቴ።

52 ታኣኒ፥ ናንጊና ናንጋ ጎዳ ሂዚ ጋዓኔ። ባብሎኔይዳ
ዓኣሜሌ ፆኦዞይዳፑርታ ባኣዚታኣኒ ዓጋንዳዎዴ፤ ጊንሣ
ሃሣ ዓጬሎይዳ ሜቂ ኪፃዼ ዓሳ ጎኦሺንቲሢ ዑኡሲ
ዋይዚሳንዳ ዎዴ ዬዓንዳኔ፤

53ባብሎኔዎዚጫሪንቺኬስኬቴያ፥ዼጌዋርዲያዒዛ
ኮሼቴያ ታኣኒ ዒዞ ሻሂ ባይዛንዳያ ዳካንዳኔ፤ ዬያ ጌዔሢ
ታና፥ ናንጊና ናንጋ ጎዳኬ።»

ባብሎኔይዳ ሄላንዳ ባኣዚ ላሚኬኤዚንቴሢ
54 ናንጊና ናንጋ ጎዳ ሂዚ ጋዓኔ፦ «ባብሎኔይዳ ዒላቲ

ዑኡሲ፤
ባብሎኔ ዓሶ ዓጮይዳኣ ዼኤፒ ባይሲንታ ኬዴያ
ዋይዚንታንዳኔ።

55ዼኤፖ ባዞኮ ዴቺንታ ዋኣፆጉዴ ዖልዚ ዓሲ
ዔያታ ዔሩዋንቴ ባብሎኔሙኪ
ሄርሺንቲ ዑኡሲ ዋይዚሲጋፓ ዔያቶ ዖላንዳኔ፤
ዬያይዲ ታ ዔያቶ ባይዛንዳኔ፤ ዚቲ ታ ዒዞ
ጌይሳንዳኔ።

56 ባይዛንዳ ዖልዚ ዓሲ ባብሎኔ ዖላኒሙኬሢሮ
ዖሎ ዓሳ ዒዞኮ ዲዒንቲ ዔውቴኔ፤
ዔያቶኮ ሂኢዣኣ ሜቄኔ፤

ታኣኒ ቢያ ዓሲምማዼማጉዴያ ማሂጪጋ ፆኦሲታሢሮ
ባብሎኔ ማዼ ጌኖጉዴያ ታ ዒዞምማሃንዳኔ።

57ዒዞኮሱኡጎ፥ ዔሮ ዓሶ፥ ዎይሣ ዓሶንታ ዖሎ ዓሶ ዓይሣ
ዓሶዋ

ዑሺ ታኣኒ ማሢሳንዳኔ፤
ዬካፓ ዔያታ ጊንዓንዳኔ፤ ናንጊና ዔያታ ያኣፓ
ጴጫዓኬ፤

ዬያ ጌዔሢ ታና፥ ካኣቲኬ፤ ታኣኮ ሱንፃ ቢያ ባኮ
ዎይሣ ጎዳኬ።

58 ባብሎኔኮ ዳልጎ ኬኤሎዲፃ ዶዒ ሳዓ ማዓንዳኔ፤
ዼጊዲኮሾናካታሞጌሎካራታሚናሚቺንታንዳኔ።
ዴራ ላባ ላቢፃ ጉሪ ማዓንዳኔ፤
ዴራ ላቤ ባካ ቢያ ታሚናሙይንታንዳኔ።
ዬያ ጌዔሢ ታና፥ ቢያ ባኮ ዎይሣ ጎዳኬ።»

ዔርሚያሴ ባብሎኔ ዳኬ ኪኢቶ
59 ማዕሴያኮ ናኣዚ ናዖ ማዔሢ፥ ሴራያ ካኣቲ

ሴዴቂያሴም ጉሙርቂንቲ ማዾማዻ ዓሲኬ፤ ሴራያ ኔሪያ
ናይኬ፤ ሴዴቂያሴ ዪሁዳይዳ ካኣታዼንቴ ዖይዳሳ ሌዖና
ሴራያ ዒዛና ዎላ ባብሎኔ ዴንዴኔ፤ ታኣኒ፥ ዔርሚያሴ
ዒማና ሴራያም ኪኢቴ ባኣዚ ዓኣኔ፤

60 ባብሎኔይዳ ሄላንዳ ባይሲንቶ፤ ጊንሣ ሃሣ ባብሎኔ
ካታሞ ዛሎኬኤዚንቴ ባኮ ታኣኒ ማፃኣፔይዳ ፃኣፔኔ፤

61 ዬካፓ ታኣኒ ሴራያም፦ «ዴንዲ ባብሎኔ ሄላዖ ሃኖ
ማፃኣፖይዳ ፃኣፒንቴ ባኮቢያዑኡዞ ኔኤኮዼጊዲዴሮም
ናባቤ፤

62 ጊንሣ ሃሣ ‹ናንጊና ናንጋ ጎዳሢዮ! ኔኤኒ ሃኖ
ቤዜሎ ባይዛንዳሢ ኬኤዜኔ፤ ዬያሮ ሃይካ ሼምፔና
ዓጊፂ ሃንታ ባኣዚ ናንጊንዱዋሴ፤ ዓሲንታ ቆልሞንታ
ሃይፓ ባይቃንዳሢሮ ሃይ ቤዛ ዓሲ ናንጉዋ ዳውሌ ማዒ
ዓታንዳኔ› ጌዔ።

63 ሴራያ! ማፃኣፔሎ ናባቢ ጋፒሴስካፓ ሹቺና ዎላ
ዓይሢማሪ ቱኪ ዔፕራፂሴ ዎሮይዳ ኬኤሬ።

64 ዒማና ሃሣ፦ ‹ዒዞይዳ ናንጊና ናንጋ ጎዳ
ዔኪ ሙካንዳ ባይሲንቶና ባብሎኔ ሃይማ ጎይፆ
ዔኤዺንቲ ሎኦሚ ዓታንዳኔ፤ ጊንሣ ዬካፓ ቶሊ ዔቃኒ
ዳንዳዒንዱዋኣሴ› ጌዔ።» ጌይ ኬኤዜኔ።
ዔርሚያሴ ኬኤዜ ባካ ያዺና ጋፔኔ።

52
ዬሩሳላሜ ካታሞኮ ሎኦሚፆ
(2ካኣቶ. ማ 24፡18-20፤ 25፡1-7)

1 ሴዴቂያሴ ዪሁዳይዳ ካኣታዻኣና ሌዓ ዒዛኮ
ላማታሚ ፔቴኬ፤ ዒዚ ዬሩሳላሜይዳ ዴዒ ታጶ ፔቴ ሌዔ
ዪሁዳዎይሤኔ፤ ዒዛኮዒንዶሱንፃ ሃሙፃኣሎጌይንታኔ፤
ዒዛሊቢና ካታማሾይንቴያ ዔርሚያሴ ጎዖስኬያ ናይኬ።

2 ዬያኮ ቤርታ ካኣቲ ዒዮዓቄሜ ማዼ ጎይፆ
ሴዴቂያሴያኣ ናንጊናን ናንጋ ጎዳ ናሽኩዋ ፑርታ ባኣዚ
ማዼኔ።

3 ዬያሮ ናንጊና ናንጋ ጎዳ ዬሩሳላሜና ዪሁዳ ካታሞ
ዴሮናይዳ ዻጋዺ ፔ ቤርታፓ ዔያቶ ሺኢሼኔ።
ዒማና ሴዴቂያሴ ባብሎኔ ካኣቲ ናብካዳናፆኦሬም

ዋይዞ ዒፄኔ፤
4ሴዴቂያሴካኣታዼንቴታዞጳሳሌዖይዳታጳሳዓጊኖኮ

ታጳሳ ኬሎና ባብሎኔ ካኣቲ ናብካዳናፆኦሬ ፔኤኮ ዖሎ
ዓሶ ዔኪ ዬዒ ዬሩሳላሜ ዖላኒ ማንጌኔ፤ ዒማና ዖሎ
ዓሳ ካታሜሎኮ ዙሎ ማንጊ ዴዔኔ፤ ካታሜሎኮ ኬኤሎ
ዲፆዋ ካናሲ ዓጪኩሌኔ።

5 ሴዴቂያሴኮ ካኣቱማ ዴንዲ ታጶ ፔታሳ ሌዖ
ሄላንዳኣና ዔያታ ካታሜሎማንጊ ዴዔኔ።

6 ዬኖ ሌዖይዳ ዖይዳሳ ዓጊኖኮ ታዞጳሳ ኬሎና ዴራ
ሙዓንዳ ባኣዚ ባይዜሢሮ ፑኡፒ ናይዚ ኬስኬኔ።

7ዒማና ዬይ ማንጊ ዓኣ ዖሎ ዓሳ ካታሜሎኮ ኬኤሎ
ዲፆ ሻሄኔ፤ ዬይ ዓሳ ማንጊ ዓኣንቴ ዪሁዳ ካታሞ ዖሎ
ዓሳ ዹማ ቶሊ ዴንዴኔ፤ ዔያታ ካኣቲኮ ዱማ ዱማ ሚፆ
ቱኮ ጎዦ ባንሢ ዔኪ ዴንዳ ጎይፆሲና ጌይ ካታሞኮ ላምዖ
ኬኤሎ ዲፃ ዎላ ካኣማ ካሮይዳ ዓኣ ካታሞ ጌሎ ካሮና
ኬስኪ ዮርዳኖሴ ዶኦጮ ባንሢ ዴንዴኔ፤

8 ጋዓንቴ ባብሎኔ ዓጮ ዖሎ ዓሳ ሴዴቂያሴኮ ጊንፆ
ዳውሲ ዴንዲ ዒያርኮ ኮይሎይዳ ዓኣ ቦኦላ ዓርቄም
ዒዛኮ ዖሎ ዓሳ ዒዛ ሃሺ ፔ ካራና ካራና ጳሽኬኔ።

51:48 ዮሃ. ፆፔዻ 18፡20። 51:49 ዮሃ. ፆፔዻ 18፡24። 51:64 ዮሃ. ፆፔዻ 18፡21። 52:4 ሂዚ. 24፡2። 52:7 ሂዚ. 33፡21።

9 ዬካፓ ሴዴቂያሴ ናብካዳናፆኦሬ ኮይላ ዔውቲ
ዴንዴኔ፤ ዒማና ናብካዳናፆኦሬ ሃማቴ ዓጮይዳ ሪቢላ
ጌይንታ ካታማይዳኬ፤ ሴዴቂያሴ ዻቢንቴ ዓሲ ማዒፆ
ናብካዳናፆኦሬ ዒኢካ ጌስቲ ዎጌኔ።

10 ዒኢካ ሪቢላይዳ ሴዴቂያሴ ዛጋንቴ ዓቲንቆ ናኣቶ
ዒዛኮ ናብካዳናፆኦሬ ቲቂ ዎዺ፥ ዪሁዳ ካታሞ ሱኡጎዋ
ቃሲ ዎዼኔ።

11 ሴዴቂያሴኮዋ ዓኣፖ ዋቂ ኬሲ፥ ዓንጊ ዱፄና
ቶኮ ቱካዖ ባብሎኔ ዔኪ ዴንዴኔ፤ ሴዴቂያሴ ሃይቃንዳያ
ሄላንዳኣና ዒኢካ ቱኡሲ ማርካ ቱኪ ጌሤኔ።

ጌኤዦማኣሮኮ ሻሂንቶ
(2ካኣቶ. ማ 25፡8-17)

12ናብካዳናፆኦሬ ባብሎኔይዳካኣታዼንቴታጶታዞጳሳ
ሌዖይዳ ዶንጋሳ ዓጊኖኮ ታጳሳ ኬሎና ካኣቲ ካፓ ፖኦሊሶ
ሱኡጋሢ፥ ናቡዛርዳኣኔ ዬሩሳላሜ ካታሞሙኪ ጌሌኔ፤

13 ዒዚ ዒማና ጌኤዦ ማኣሮንታ ካኣቱሞ ማኣሮንታ
ዬሩሳላሜይዳ ናንጋ ዼኤፖ ዼኤፖ ዓሶኮዋ ማኣሮ፤
ዬያጉዲ ሹጮና ኬልቂ ማዦና ዼኤፖ ዼኤፖ ማኣሮዋ
ታሚና ሚቼኔ፤

14 ዬይ፥ ካኣቲ ካፓ፥ ናቡዛርዳኣኔ ዓይሤም ዖላ ዓሳ
ዬሩሳላሜ ካታሞኮ ኬኤሎዲፆ ሻሂ ዶይሴኔ።

15ዒዚ ዬይ ናቡዛርዳኣኔ ፔቴ ፔቴማንቆ ዓሲ፥ ዒኢካ
ካታሞይዳ ቤርታ ዓቲ ዓኣ ዓሲ፥ ሜሌ ዓጮፓዒፂ ዒኢካ
ሙኪ ጌሌ ዓሲንታ ሃኣሚ ማዒ ዒኢካ ማዾ ማዻ ዓሶዋ
ቢያ ዲዒ ዔኪ ዴንዴኔ።

16 ጋዓንቴ ፔቶ ኩፒ ማዔ ዓሶ ዎይኔ ቱካንዳጉዲና
ጎሺያኣ ጎሽካንዳጉዲ ዪሁዳይዳ ሃሺ ዴንዴኔ።

17ዒማና ባብሎኔ ዓጮዓሳ፦ ጌኤዦማኣሮይዳሞኦኖ
ዓንጎና ኮሺንቴ ቱርቱሮንታ ሂዖዛ ቶካ ሺሪ ሺሪ ዓጊፃ
ሜሆ ጌሦ ባኮንታ ሞኦኖ ዓንጎና ኮሺንቴ ዋኣፆ ኩንሢ
ጌሦ ጎንጎዋ ሜንሢ ዱማሲዱማሲ ዬያ ሞኦኖ ዓንጎ ቢያ
ባብሎኔ ዔኪ ዴንዴኔ።

18 ቲኢሎ ዖቶንታ ፆኦሲም ዒንጎ ባኮ ጎኦዒ ፒፂ ጌኤሾ
ዳልጎ ባላሾጉዴ ባኮንታ ታሞ ካኣሾሢንታ ዲቢንፆ ዓርሢ
ጌሦሢንታ ዔቴ ማዔ ዓንጎ ሳኣኖንታ ዱዎ ሙርሶንታ
ሞኦኖ ዓንጎና ኮሺንቴ ጌኤዦ ማኣሮይዳ ማዾ ማዺንቶ
ፆኦሲምዱማዼሜሌሜሆዋ ቢያ ዔኪ ዴንዴኔ።

19 ካኣቲ ካፓ ፖኦሊሶ ሱኡጋሢ፥ ናቡዛርዳኣኔ ዔቴ
ማዔዓንጎሳኣኖ፥ዑንጆጩቢሾባካ፥ሺልዓ፥ቲኢሎዖታ፥
ፖዖ ጌሦ ሻርና፥ ዱዎ ሙርሳ፥ ፆኦሲም ዑዦ ዒንጎ ባካ፥
ዎርቆናኣ ቢሮ ዓንጎና ኮሺንቴ ባኮ ቢያ ዔኪ ዴንዴኔ።

20 ዬያጉዲ ላምዖ ቱርቱሪ፥ ዋኣፆ ዓርሢ ዴይሢ ጌሦ
ፔቴ ዼኤፒ ጎንጊ፥ ዼኤፖ ጎንጎ ዴይሣኒ ጌማይ ማሊሲ
ሞኦኖ ዓንጎና ኮሾና ታጶ ላምዖ ባኮንታ ካኣቲ ሴሎሞኔ
ፆኦሲኮ ጌኤዦ ማኣሮም ኮሺሴ ሺራ ቶኪ ዓኣ ፒዝ ጌይ
ዔቃ ዓንጎንታ ቢያ ዔኪ ዴንዴኔ። ዬይ ባካ ቢያ ማዢንቴ
ሞኦኖ ዓንጋ ኮሺ ዴኤሢ ማዔሢሮ ዴኤሡሞ ዛጊ ዔራኒ
ዳንዳዒንቲባኣሴ።

21 ላምዖ ቱርቱራ ዎሊ ማላያ ማዓዛ ፔቴ ፔቴሢኮ
ዼጉማታጶ ሳሊዋዻ፥ ሺሪ ዎላ ካኣማዳልጉማታጶ ላምዖ
ዋዻኬ፤ ዬያ ቱርቱሮኮ ጋራ ጉሪ ዒቲንሢጉዴያኬ፤ ዾዹማ
ኬኤላ ዋዻ ዖይዶ ማዓያኬ።

22ፔቴፔቴቱርቱሮኮሙስኩላሞኦናዓንጊናኮሺንቴያ
ማዓዖ ዶንጎ ዋዻ ሌካ ዼጋያኬ፤ ዬያ ሮኦጬጉዴ ባኣዚና፥
ሃሣ ሮኦማኣኔ ሚፆ ዓኣፖ ማላ ባኣዚናኣ ሚዛጲሲ
ኮሾናያኬ።

23 ሮኦማኣኔ ዓኣፖ ማሊሲ ኮሾና ባካ ጎኦቦ ዛሊና
ዛጎዛታዙጲታሚላሃሢጴጴዻያኬ፤ዎሊዑፃጉቤዒኢካ
ኮሺንቲ ዓኣ ሮኦማኣኔ ዓኣፖ ማላ ባካ ፔቴ ፄኤታኬ።

ዪሁዳ ዴራ ባብሎኔ ዔውቲ ዴንዴሢ
(2ካኣቶ. ማ 25፡18-21፤27-30)

24ካኣቲ ካፓ ፖኦሊሶ ሱኡጋሢ፥ ናቡዛርዳኣኔ ዬያ ባኮ
ቢያሢና ዎላ ቄኤሶ ቢያኮ ሱኡጋሢ ሴራያንታ ሴራያኮ
ዴሚ ማዒ ቢታንቶና ማዻ ቄኤሳሢ ሶፖኒያሴንታ ሜሌ
ጌኤዦማኣሮ ካፓ ሃይሦ ዓሲያኣ ቱኪ ዔኪ ዴንዴኔ።

25ዬኖ ካታሞይዳ ማዻ ፖኦሊሶ ሱኡጌስኬያንታ ዒማ
ኬሎሄላንዳኣናካኣቲዞራያማዒማዻያታዖዒኢካካታማ
ዓኣላንካይዓሲስኬንሢንታ ዖልዚባኣዚዛላ ፃኣፖ ባኣዚ
ፃኣፓያ፥ ዖሎ ዓሶ ሱኡጋሢኮ ዴሚ ማዒ ማዻስኬያንታ
ሜሌዼኤፒዼኤፒ ላሂታሚዓሲዓርቂዔኪዒዚዴንዴኔ፤

26 ናቡዛርዳኣኔ ዬያ ዓሶ ቢያ ሃማቴ ዓጮይዳ ሪቢላ
ጌይንታ ካታማ ዓኣ ባብሎኔ ካኣቲ ኮይላ ዔኪ ዴንዴኔ፤

27ካኣቲ ዔያቶ ዒኢካ ጳርቂሲ ካራ ባይዚ ዎዼኔ።
ዪሁዳ ካታሞ ዴራ ዬያይዲ ፔ ዓጫፓዲዒንቲ ዔውቲ

ዴንዴኔ፤
28 ናብካዳናፆኦሬ ዲዒ ዔኬ ዓሶኮ ሚርጉማ ሃካፓ

ሊካ ኬኤዚንታ ጎይፆኬ፦ ዒዚ ካኣታዼዖ ላንካሳ ሌዖና
ዲዒ ዔኬ ዓሳ ሃይሦ ሺያና ላማታሚ ሃይሦ ዓሲ
ዪሁዳይዳፓ፥

29 ዒዚ ካኣታዼዖ ታጶ ሳላሳ ሌዖና ሳሊ ፄኤታና
ሃይሢታሚ ላምዖ ዓሲ ዬሩሳላሜፓ፥

30 ዬያጉዲ ሃሣ ዒዚ ካኣታዼንቴ ላማታሚ ሃይሣሳ
ሌዖና ላንካይ ፄኤታና ዖይዲታሚ ዶንጎ ዓሲ ናቡዛርዳኣኔ
ዪሁዳይዳፓ ዲዒ ዔኪ ዴንዴኔ፤ ዬያሮ ዎሊ ዑፃ ዲዒንቲ
ዔውቴ ዓሶኮ ፓይዳ ዖይዶ ሺያና ላሆ ፄኤታናኬ።

31 ዪሁዳ ካኣቲ፥ ዒኮኒያኔ ዲዒንቲ ዔውቲ ዴንዴንቴ
ሃይሢታሚ ላንካሳ ሌዖኮ ታጶ ላምዓሳ ዓጊኖና ዬኖ
ዓጊኖኮ ላማታሚ ዶንጋሳ ኬሎና ባብሎኔይዳ ካኣታዼ
ካኣቲዔዌልሜሮዳኣኬጌይንታሢዒካካኣታዼሌዖና ዬያ
ዒኮኒያኔ ቱኡዛፓ ቡሌኔ።

32 ዔዌልሜሮዳኣኬ ዒኮኒያኔና ዎላ ኮሺ ዑኡሲና
ጌስቴኔ፤ ዒኮኒያኔጉዲ ዲዒንቲ ሙኪ ባብሎኔይዳ ዓኣ
ካኣቶፓ ቢያ ባሼ ዒዛ ዒ ቦንቼኔ።

33 ዬያሮ ዒኮኒያኔ ቱኡዞ ማኣራ ዓኣዖ ማይንታ
ማኣዓሢ ሃሺሲ ሜሌ ማይሲ፥ ዒዚ ዴንዲ ሃይቃንዳያ
ሄላንዳኣናካኣቲሙዓሙዖዎላሙዓንዳጉዲጌይንቴኔ።

34 ዒዚ ናንጌ ሌዖ ቢያይዳ ኬላ ኬላ ዒዛም ኮይሳ
ሙዎ ባኣዚ ሻንቆንዶ ሚኢሼ ዒኮኒያኔም ዒንጊንታኔ።

52:11 ሂዚ. 12፡13። 52:13 1ካኣቶ. ማ 9፡8። 52:17 1ካኣቶ. ማ 7፡15-47።

ዔርሚያሴኮ ቃዮማፃኣፖ
ዓይፆ ካሮ

ዔርሚያሴኮ ቃዮማፃኣፓ፦ ኪሪስቶሴ ሾይንታንዳሢኮ
ቤርታ ዶንጎ ፄኤታና ሳሊታሚ ላሆ ማዓ ሌዖይዳ
ዬሩሳላሜ ካታማ ሻሂንቴሢሮ፤ ጊንሣ ሃሣ ዒኢካ ናንጋ
ዴራኣ ዳውሲንቲ ዴንዴሢሮ ዖዪ ካላሎና ዶንጎ ካላሊ
ዓርቄያኬ። ሃኖ ማፃኣፖይዳ ዓኣ ባካ ባሼ ዬኤፒ ዛላና
ሲዬ ዛላ ኬኤዛያ ማዔቴያ ፆኦሲዳ ጉሙርቂሢ ጌሥሢ
ዛላንታሃጋኣማዓንዳዎዛጌሢናንጊሢዛላኣኬኤዛቤሲ
ዓኣኔ፤ ዬያቶ ካላሎኪሪስቶሴሾይንታዳሢኮቤርታዶንጎ
ፄኤታና ሳሊታሚ ላሃሳ ሌዖና ዓጬሎይዳ ሄሌ ባይሲንቶ
ማሊ ጶቂሣኒ ዓይሁዶ ዓሳሙኡዚ ሃሺሢና ዖዪሢ ካኣሺ
ሌዓ ሌዓ ካኣሽካ ዎዶና ዬያቶ ካላሎ ናባባኔ።
ማፃኣፔላዱማዱማዓርቄ ባኮ
ቤርታሳ ቃዮ፦ ዬሩሳላሜሜታዼሜቶንታ ዖዪንቴ ዖዪፆ
(1፡1-22)

ላማሳ ቃዮ፦ ፆኦሲ ዬሩሳላሜይዳ ዓጌ ዴኤፆ ሜቶ
(2፡1-22)

ሃይሣሳ ቃዮ፦ ሃጊ ማዓንዳ ዎዛ ባኣዚ ዓኣያ ማዒፆ
(3፡1-66)

ዖይዳሳ ቃዮ፦ ዬሩሳላሜኮ ባይሲንቶ (4፡1-22)
ዶንጋሳ ቃዮ፦ ማኣሪሢ ዴንቃኒ ሺኢቂንታ ሺኢጲሢ
(5፡1-22)

ዬሩሳላሜ ካታሞኮሜቶንታ ዖዪፆንታ
1 ሃያኮ ቤርታ ዓሲ ኩሚ ዓኣ ካታሜላ

ሃሢ ዎዎይቴዖ ሃሺንቴ ቤሲ ማዒ ዓቴንቴሞ!
ዓጮ ባኣኮይዳ ዼኤፒ ማዒ ዓኣዛ
ዓኒ ሃይቄ ላኣሊጉዲማዔንቴሞ!
ዱማዱማ ፓቂንቴ ዓጮፓ ጌኤሾ ማዒ ዓኣዛ
ሃሢ ዓይሌ ማዒ ዴዔኔ።

2ዒዛ ዹሞና ዒናፓ ዬኤካኔ፤
ዓቢፃ ዒዞኮ ጋጋጮና ሊካ ኬዳኔ፤
ዒዞ ሃያኮ ቤርታ ናሽካ ዓሶ ቢያሢዳፓ
ዒዞ ዶዲሻ ዓሲ ፔቴታዖ ባኣሴ፤
ዒዞኮ ላጎ ማዔ ዓሳ ቢያ ዒዞ ሃሼኔ፤
ሞርኬ ማዒያኣ ዒዞይዳ ዔቄኔ።

3ዪሁዳ ዴራ ሚርጌ ዋኣዪንቲ ዓይላቶ ማዾዋ ማዼስካፓ
ዲዒንቲ ዔውቴኔ፤
ሃሢ ዔያታ ሜሌ ዴሮ ባኣካ ናንጋኣና
ፔቴታዖ ዔያቶኮ ሃውሾ ባኣሴ፤
ዔያታ ሚርጌና ካራ ባይዚ ዓኣንቴ
ዔያቶ ዳውሳ ዓሳሙኪ ሄሌኔ።

4 ዖኦኒያ ዒኢካ ቦንቺንታ ቦንቾ ቦንቻኒሙኪንዱዋኣሢሮ
ፂዮኔ ዹኮ ባንሢ ዴንዶ ጎይፃ ቦቦይታሳያ ዔዌ
ማዓንዳኔ፤

ዬሩሳላሜ ጌሎ ካሮና ጌላ ዓሲንታ ኬስካ ዓሲያ
ባኣሴ፤

ዒኢካ ዓኣ ቄኤሳ ሜታዺ ፔ ዒኖና ዚኢሊንታኔ፤
ዉዱሮ ናኣታኣ ዖዪ ሜታዻኔ፤
ፂዮኔ ካራ ባይዚሜታዺሢዳኬ።

5ዒዛሚርጌ ጎሜማዼሢሮ
ናንጊና ናንጋ ጎዳ ዒዞሜቶይዳ ዓጌኔ፤
ዒዞኮ ናኣቶ ሞርካ ዲዒ ዔኪ ዴንዴኔ፤
ዒዞኮ ሞርካ ዒዞ ዎይሣያ ማዔሢሮ
ሞርኮም ዔኤቢ ጊኢጌኔ።

6ዬሩሳላሜኮ ቦንቺንታ ቢያ ባይቂ ጋፔኔ፤
ዒዞ ዎይሣሱኡጋ ሄንቆቤሲ ባይዜሞይሌማዔኔ፤
ዔያቶ ኬማ ዓሳ ዳውሳዛ
ዎልቃዔያቶኮ ጋፒላባንዳያ ሄላንዳኣናዔያታ ጳሽኪ
ፑኔኔ።

7ዬሩሳላሜ ዴራ ካራ ባይዚሜታዺ ዋኣዪንታ ዎዶና
ሃያኮ ቤርታ ዔያቶኮ ዓኣ ባኮ ማሊ ጶቂሣንዳኔ፤
ዔያታ ሞርኮ ኩጮ ጋሮ ጌላዛ
ዔያቶ ማኣዳ ዓሲ ባኣያ ማዓዛ
ሞርካ ዔያቶኮ ካታሞ ዶዒፆ ዛጋዖ ሚኢጬኔ።

8ዬሩሳላሜ ዼኤፒ ጎሜማዼኔ፤
ዬያሮ ዒዛ ዒኢቴያ ማዔኔ፤
ዒዛ ዑፆ ካላዺ ዓኣንቴ ዔያታ ዛጌሢሮ
ቦንቻ ዓሳ ቢያ ቦሂ ዒዞ ቶኦቻኔ፤
ዓኣፖ ካሮዋ ዔያቶ ቤርታፓ ዚኢሊንቲ ዒዛ
ሺርሼኔ።

9ሻቱማ*ዒዞኮ ማኣዓሢዳ ጴዼኔ፤
ሃጋ ዒዞ ዓይጌ ሄላንዳቴያ ዒዛ ማሊባኣሴ፤
ዒዞኮ ሎኦሚፃ ዓሲኮ ዑስካ ጌላያኬ፤
ዒዞ ዶዲሻ ዓሲያኣ ፔቴታዖ ባኣሴ፤
ሞርካ ዒዞ ባሼሢሮ
ዬያ ሜቶ ዒዞኮ ዛጋንዳጉዲ ናንጊና ናንጋ ጎዳ ዒዛ
ሺኢቄኔ።

10 ዬሩሳላሜ ዴሮኮ ዼኤፒ ቦንቺንታያ ማዔ ቆሎ ሞርካ
ጌሊ ቡሬኔ፤

ናንጊና ናንጋ ጎዳ ዴሮ ባኣኮ ጌሉዋጉዲ ላኣጊንቴ
ሜሌ ዓሳታዎ ዓቱዋዖ
ጌኤዦማኣሮ ጌላንቴ ዒዛ ዴንቄኔ።

11ዴራ ዒዞኮሙዖንዶ ባኣዚ ባይዚ ዒላቲዳኬ፤
ዔያታ ሃይቁዋዖ ሼምፔና ናንጋኒ
ፔኤኮ ዓኣ ቆሎ ቢያሙኡዚና ዖኦካኔ፤
ዬሩሳላሜ ዴራ «ናንጊና ናንጋ ጎዳሢዮ! ኑም ማሌ!
ኑኡኮ ዻውሲንቶ ቢያ ዛጌ!» ጌይ ዒላታኔ።

12 ናንጊና ናንጋ ጎዳ ፔኤኮ ዼኤፖ ዻጎ ኑጊዳ ጮኦሽኬ
ኬሎና

ኑና ሄሌ ሜቶጉዴያ
ሜታ ሄሌ ዓሲ ዓኣቶ

ሂንዳ ዒንሢ
ጎይፆና ሴካ ሃንጋ ሃንታ ዓሳ ዛጉዋቴ!
ዬይ ባካ ዒንሢም ሼሌዔ ባኣዚ ማላ?

13 «ሎኦፓ ታሚ ዒዚኬይሴኔ፤
ዬይ ታማሚቺሜጌፆ ጋሮ ኑኡኮ ዴንዴኔ፤
ቶኮም ኑኡኮ ቡኡዶ ፒሮ ፒሬኔ፤
ጊንሢም ኑና ጎቺ ማሄኔ፤
ዒኖ ኑኡኮ ባይዚ ፔቴ ኬሊ ጉቤ ዑፆ ኑኡኮ
ዶጪሴኔ።»

14 «ዻቢንታ ታኣኮ ዎሊ ዑፃ ዳፂንቲ
ባቃኖይዳ ቃንባራጉዲ ጌሢንቴኔ፤

* 1:9 ሻቱማ፦ ዬኖ ጌይንቴሢ ዬሩሳላሜኮ ጎሞ ዔርዛ ማላታ ማሂኬ።

ዬይ ሚርጌ ዴኤፃያ ማዔሢሮ ዎልቄ ኑኡኮ ባይዜኔ፤
ኑኡኒ ቃዛኒዳንዳዑዋ ኑኡኮሞርኮምዒዚኑናዔኪ
ዒንጌኔ።»

15 «ኑና ካፓ ፖኦሊሶ ናንጊና ናንጋ ጎዳ ዒፂ፥ ዔኪ
ሺኢሼኔ፤

ኑኡኮ ዼጌሢኮ ዎልቆ ጋኣጫኒ ዖልዚ ዓሲ ኑጊዳ
ዳኬኔ፤

ዖኦኒያ ጫርቂ ጌሊ ቤቂባኣ ካታሞይዳ ናንጋ ኑኡኮ
ዴሮ

ዎይኖ ጩኡጶ ቤዛ ሄርቂንታ ዎይኔጉዲ ሄርቂ ዒዚ
ዳኣፄኔ።»

16 «ሞርካ ኑና ባሼሢሮ ናኣቶም ኑኡኮ ካራ ባይቄኔ፤
ኑና ዶዲሻ ዓሲ ባይቄሢሮ
ዓቢሢ ላኣሊ ላኣሊ ኑኡኒ ዬኤካኔ።»

17 «ፂዮኔ ኩጮ ፔኤኮ ሌካ ዔቂሴኔ፤
ጋዓንቴ ዒዞ ማኣዳ ዓሲያኣ ባኣሴ፤
ዓሺኖ ማዔ ዓጮይዳ ዓኣ ዓሳ ቢያ ያይቆኦቤ
ዜርፆኮ

ሞርኬ ማዓንዳጉዲ ናንጊና ናንጋ ጎዳ ዓይሤኔ፤
ዬሩሳላሜ ዔያቶ ባኣካ ዒኢቴ ባኣዚ ማዔኔ።»

18 «ዒዚ ዓይሤ ባኮ ዔያታ ዋይዞ ዒፄሢሮ
ዒ ማዼ ባኮና ናንጊና ናንጋ ጎዳ ዻቢንቲባኣሴ፤
ዒንሢ ዴራ ቢያ ዋይዙዋቴ፥ ሜቶዋ ታኣኮ ዛጉዋቴ፤
ዼጌ ማዔ ዓቲንቆንታ ዉዱራሢንታ ታኣኮ ዲዒንቲ
ዔውቴኔ።»

19 «ታኣኮ ላጎ ታኣኒ ዔኤሌኔ፤
ዔያታ ጋዓንቴ ታና ዒፄኔ።
ቄኤሶንታ ሱኡጎንታ ቢያ ፔኤኮ ሼምፓሢ ዓውሳኒ
ሙዖ ኮይፆይዳ ዓኣዖ ዒኢካ ካታሞ ሳዛ ጎይፆይዳ
ሃይቄኔ።»

20 «ናንጊና ናንጋ ጎዳሢዮ!
ታኣኒ ካራ ባይቂ ሜታዺ ዋኣዪሢዳ ዓኣሢ ኔ
ዛጉዋዓዳ?

ታኣኒ ኔኤምዋይዞዒፄሢሮጎጳታኣኮዋኣፄኔ፥ዒናኣ
ታኣኮ ዖዬኔ፤

ካታሞ ሳዛ ዓኣ ጎይፆይዳ ማዖም ኬኤፆይዳ ዴራ
ታኣኮ ሃይቂ ኩዳኔ።»

21 «ታኣኒ ሜታዺ ዬኤካ ዬኤፖ ዓሳ ዋይዜኔ፤
ጋዓንቴ ታና ዶዲሻ ዓሲ ፔቴታዖ ባኣሴ፤
ታኣኒ ካራ ባይዚ ዋኣዪንታሢ ሞርካ ቢያ ዋይዜኔ፤
ኔ ማዼ ባኮ ዛሎና ዔያታ ዎዛዼኔ፤
ሃዳራ ኔኤኒ ጌዔ ኬሌላ ዬዖንጎ፤
ዔያቶይዳኣ ታና ሄሌ ባኮጉዴያ ሄሎንጎ።»

22 «ዔያቶኮ ፑርቶ ማዾ ቢያ ዛጌ፤
ታኣኮ ዻቢንቶ ቢያሢሮ ኔኤኒ ታጊዳ ሄሊሴ
ፑርቶ ባኮጉዴያ ዔያቶይዳኣ ሄሊሴ፤
ታኣኮ ሜቶ ዬኤፓ ዺቤኔ፥ ዒናኣ ታኣኮ ላቤኔ።»

2
ናንጊና ናንጋ ጎዳ ዬሩሳላሜይዳ ዓጌሜቶ

1 ናንጊና ናንጋ ጎዳ ፔ ዻጎና ፂዮኔ ዻውሲሴኔ፤
ጫሪንጮሌካ ኬስኪ ዼጊ ጌይ ዴዔዞ
ዒስራዔኤሌኮ ሄርሺንቶዞ ዒዚ ሳዓ ጎቺ ዔኪ
ኬኤሬኔ፤

ዒዚ ዻጋዼ ዓቦና ዒዛኮ ቶካ ሄርቃ ቤዜሎ
ዔኤቢኬያ ጌይ ሺሪ ዛጊባኣሴ።

2 ናንጊና ናንጋ ጎዳ ዒስራዔኤሌኮ ናንጎ ቤዞ ቢያ
ሚጪንቱዋዖ ባይዜኔ፤

ዒዚ ዻጋዺ ዪሁዳ ዴሮኮ ዋርዲዮ ሻሄኔ፤
ዒኢካዓኣካኣቶናቢታንታዓኣዓሶና ሳዓዔኪዢቢ
ዻውሲሴኔ።

3ዒዛኮ ዼኤፖ ዻጎና ዒስራዔኤሌኮ ዎልቆ ቢያ ላቢሴኔ፤
ሞርካ ዒስራዔኤሌይዳ ሙካኣና ዒዚ ዔያቶ
ማኣዶ ሃሺ

ያይቆኦቤ ዜርፆይዳ ፔኤኮ ዻጎ ታሞ ዔኤሤኔ፤
ኮይላ ዓኣ ባኮ ቢያሙዓ ታሚጉዲሙዔኔ።

4ዒዚሞርኬጉዲ ሂኢዦና ፔኤኮ ኑና ዱካኒ ዓኣሤኔ፤
ዒዛኮ ሚዛቆ ኩጫ ኑና ማኣሳንሣኒ ጊኢጌኔ፤
ዬሩሳላሜይዳ ዓኣ፥ ኑኡኒ ናሽካ ዓሶ ቢያ ዒ ዎዼኔ፤
ፔኤኮ ዻጎ ታሚጉዲዒዚ ዔኤሤኔ።

5 ናንጊና ናንጋ ጎዳ ሞርኬጉዲ ማዒ ዒስራዔኤሌ
ባይዜኔ፤

ካኣቱሞ ማኣሮዋ ዶይሲ ኩርሴኔ።
ዋርዲዮ ሻሄኔ፤

ዪሁዳ ዴሮይዳ ዬኤፒና ዒላቲና ዺቢሼኔ።

6 ናንጊና ናንጋ ጎዳ ፔኤኮ ጌኤዦ ማኣሮ ጎሺዳ ዓኣ
ዉልሻጉዲ ሻሄኔ፤

ፂዮኔይዳ ቦንቾ ቦንቾንታ ሃውሾ ኬሎዋ ዓይሴኔ፤
ፔኤኮ ዼኤፖ ዻጎና ካኣቲንታ ቄኤሶዋ ዻውሲሴኔ።

7 ናንጊና ናንጋ ጎዳ ዒዛም ዒንጎ ባኮ ዒንጎ ቤዞ ቦሄኔ፤
ፔኤኮ ጌኤዦማኣሮዋ ሃሼኔ።
ካኣቱሞማኣሮኮኬኤሎዲፆሞርካዶይሳንዳጉዲ
ዒዚ ዓኣሢሞርኮም ዒንጌኔ፤
ዬያሮ ሞርካ ቦንቾ ኬሊና ማዺንታ ጎይሢ
ጌኤዦማኣሮይዳ ዎዛና ኮርጌኔ።

8 ናንጊና ናንጋ ጎዳ ዬሩሳላሜ ካታሞኮኬኤሎዲፆ ሻሃኒ
ጊኢጊ

ሚፆ ሱዞ ሊካ ኬይሴኔ፤
ካታሜሎ ባይዚፃፓ ጊንሢም ጌይባኣሴ፤

ካታሞ ካፖ ዼጌ ኬኤሎዲፃኣ ዹኡቂ ሻሂንቴኔ፤
ዬይ ቢያ ፔቴና ዶዔኔ።

9ካታሞ ጌሎ ካሮ ዎዾ ካራ ሳዖ ዴማ ዱኡኪንቴኔ፤
ኮምባልቂ ዎዾ ጋጋርዛኣ ሜቂሜቂ ጋፔኔ፤
ካኣቲንታ ዒዚ ቢታንቶ ዒንጌ ሱኡጎንታ
ሜሌ ዴሮ ባኣኮይዳ ዳውሲንቲ ዴንዲ ዓኣኔ፤
ሙሴ ዔርዜ ዎጎ ሃካፓ ሴካ ኬኤዚ ዔርዛ ዓሲ
ባኣያ ማዓንዳኔ፤

ፆኦሲ ማሊፆ ኬኤዛ ዓሶም ሃካፓ ሴካ ናንጊና ናንጋ
ጎዳ ፔጋሲ ዻዋንዳ ባኣዚ ባኣሴ።

10ዬሩሳላሜ ካታሞይዳ ዓኣ ጋርቻ ሳዓ ዚቲ ጌይ ዴዔኔ፤

ዔያታ ፔኤኮ ቶኦኮይዳ ሲላሊ ዋሂ፥ ሲዬ ፓቲሌያ
ማኣዔኔ፤

ዒኢካ ካታሞይዳ ዓኣ ዉዱሮ ናኣታ ካራ ባይዚ ሳኣ
ዛጌኔ።

11ዴሮ ታኣኮ ዎዺ ኩርሶናሢሮ
ናኣታ ካታሞ ሳዞ ጎይፆይዳ ላቢ ሎኦማሢሮ
ዬኤኬ ጎይሣ ዓኣፓ ታኣኮ ዶጬኔ፤
ጎጳኣ ታኣኮ ዋኣፄኔ፥ ሃጊ ማዓ ዎዛኣ ታኣኮ ባኣያ
ማዔኔ።

12 ዖልዚ ቦኦሊዳ ዱኡቴ ፖኦሊሴጉዲ
ካታሞ ሳዞ ጎይፆይዳ ላቢ ሎኦሚ ላሂ ላሂ
ዒንዶንሢኮ ቃሶይዳ ጌኤቂንቲ ዴዒ
«ዒንዴ!ሙኡዚ፥ ዋኣሢዒንጌ» ጌይ ዬኤኪ ዬኤኪ
ሼምፓሢ ዔያቶኮ ዬያይዲ ዱጲ ጋፓኔ።

13ታ ዎዚ ጎዖንዶይ? ዓይጎና ታዒንሢ ሄካሳኒ ዳንዳዓይ?
ታኣኒ ናሽካ፥ ዬሩሳላሜ ካታሞ ዴራ!
ታ ዒንሢ ዶዲሻኒ ዓይጎና ታ ዒንሢ ቤቂሶንዶይ?
ዒንሢ፥ ዬሩሳላሜ ካታሞ ዴራ!
ዒንሢዳ ሄላንዳ ባይሲንታ ዳልጎ ባዞጉዲ
ዼኤፒታሢሮ

ዖኦኒ ዒንሢ ዓውሳኒ ዳንዳዓይ?

14 ዒንሢም ሎንሦ ኬኤዛ ዓሳ ዒንሢም ሉኡቂ፥ ሃሣ
ዒንሢ ጌጌሼኔ፤

ዔያታ ሉኡዚ፥ ሃሣ ዻዻቢሻ ሎንሦ ዒንሢም
ኬኤዜኔ፤

ዒንሢም ጊኢጊ ዓኣ ፑርቶ ባካፓ ዒንሢማሃኒ
ዒንሢኮ ዻቢንቶ ዒንሢም ፔጋሲ ኬኤዚባኣሴ።

15 « ‹ኮሺሚዛጲኬ› ጎዖዛ፥ ዓጮ ዴራ ቢያ
ዒኢካሙኪ ዎዛዻዛ፥ ሃኖ ካታሜሎዳ?»
ጌይ ጌይ ጎይፆና ዴንዳ ዓሳ ቢያ
ዬሩሳላሜ ዛጋ ዓሳ ቦሂሢና ኩቺ ባዒ ባዒ

ቶኦኮዋ ፔኤኮ ዓጊሢ ዓጊሢሚኢጫንዳኔ።
16 ዒንሢኮ ሞርካ ቢያ ዒንሢ ጫሽኪ ጫሽኪ ሚኢጪ

ዓማላኔ፤
ዒንሢ ቶኦቺ፥ ዓጮ ፔኤኮ ዻዓኔ፤
ሂዚ ጌይያኣ ዒላታኔ፦ «ኑ ዔያቶ ኩርሲናኣኮኬ!
ሂዮ! ሃይማ ኑ ማሊ ሃይቃ ኬሎማዋይ!
ጋፒንሢ ዑስካ ኑ ዓካሪ ዴንቄያኣዋይ።»

17 ናንጊና ናንጋ ጎዳ ማሌ ባኮ ማዺኩንሤኔ፤
ቤርታ ዒዚ ኬኤዜ ቃኣሎማዾይዳ ፔኤሼኔ፤
ሚርጌ ዎዴኮ ቤርታ ዒ ማሊ ቱኬ ጎይፆ
ማኣሚቃይዶ ሻሄኔ፤

ሞርካ ዒንሢኮ ካሮ ባይዚፆና ዎዛዻንዳጉዲ ዒ
ማሄኔ፤

ዒንሢ ሞርኮኮ ዎልቆ ዒዚ ዶዲሼኔ።

18ዬሩሳላሜ ዴሬዮቴ! ዒንሢኮ ዒላታ
ኬኤሎዲፆይዳ ማኣሞንጎ!
ናንጊና ናንጋ ጎዳ ዋይዛንዳጉዲ ዒላቱዋቴ!
ዓቢፃ ዒንሢኮ ዋንቶንታ ሮኦሮንታ ቢያ ዲጲጉዲ
ዎቶንጎ፤

ፔቴታዖ ሃውሺፖቴ፤ ዓኣፓ ዬኤፖ ሃሻንዳጉዲ ዚቲ
ጌይፖቴ።

19ዹሞና ዎዶ ካፒ ዔቂ ዔቂ ዒላቲ ዒላቱዋቴ፤
ዒንሢም ማሊንታ ባኮ ቢያ ናንጊና ናንጋ ጎዳም
ኬኤዙዋቴ፤

ካታሞ ሳዛ ዎላ ካኣማ ጎይፆይዳ ናይዺ ላቢንቲ
ሎኦማ ናኣቶ ሼምፓሢም

ናንጊና ናንጋ ጎዳ ሺኢቂ፥ ኩጮ ዒንሢኮ ሌካ
ዔቂሱዋቴ።

20 ናንጊና ናንጋ ጎዳሢዮ! ሃዳራ ኑና ዛጌ!
ሃያኮ ቤርታ ሃያይዲ ኔኤኒ ዙሌ ዻዌ ዴሬ ዓኣኖ?
ላኣላ ፔኤኮ ሾይ ዲቼ ናኣቶሙዔንቴሞ!
ፆኦሲኮ ጌኤዦማኣሮይዳ ቄኤሶንታ
ፆኦሲ ማሊፆ ኬኤዛ ዓሶንታ ዎዺንቴንቴሞ!

21 ዼጌሢንታ ጋርቾንታ ዒማ ጎይፆ ዎዺንቲ ጎይፃ
ኬኤሪንቴኔ፤

ዼጌ ዓቲንቆንታ ዉዱራሢንታ ሞርኮኮ ጬንቾ
ዓራፓ ዎዺ ኩርሴኔ፤

ኔኤኒ ዻጋዼ ዓቦና ማኣሚቃይዶ ኔ ዔያቶ
ሹኪሲሴኔ።

22 ቦንቾ ኬሊና ሙኡዚሮ ዔኤሎጉዲ ሞርኮ ቢያ ቤዛፓ
ኔኤኒ ዔኤሌኔ፤

ኔኤኒ ዻጋዼ ዓቦና ፔቴታዖ ሼምፔና ቶሊ ዓቴ ዓሲ
ባኣሴ፤

ታኣኒ ሾይ ዲቼ ናኣቶ ሞርካ ዎዺ ኩርሴኔ።

3
ጎሜ ቡኡፂሢና ዻቆ ዻቂንታ

1 ፆኦሲኮ ዻጎ ኮኦሎና ጳዺንቲ ሜቶ ዛጌ ዓሲ ታናኬ።
2ዒዚ ፔ ቤርታፓ ታና ፔቴታዖ ፖዒባኣ

ዹሚ ቤሲ ዳውሲ ዳኬኔ።
3ኬስኬ ዓባ ጌሊ ካራንዳኣና

ታና ሌሊ ዒዚ ጳርቄ ጎይሣ ዴዔኔ።

4ዒዚ ታኣኮ ዑፆ ዓሽኮንታ ዒልዖንታ ጋርቺሴኔ፤
ሜጌፆዋ ታኣኮ ሜንሤኔ።

5ዒናፓ ዻጋሳ ዻጋና ላቢሢና ታጊዳ ዳኪ ታና ማንጊሴኔ።
6 ሃይቄዖ ሚርጌ ናንጌ ዓሲጉዲ

ዹሚዳ ታና ዴይሢ ሃሼኔ።

7ኮይሎ ታኣኮ ዒዚዲርቄሢሮ ቶላኒ ታ ዳንዳዒባኣሴ፤
ካኒ ቢራታና ታና ዒ ቱኬኔ።

8ታና ዒ ማኣዶም ታኣኒ ዒላቴቴያ
ታኣሲ ዋይዛኒ ዒዚ ኮዒባኣሴ።

9 ጎይፆ ታኣኮ ዓርሲንቴ ዼኤፒ ዼኤፒ ሹቺና ዲርቄኔ፤
ታኣኒ ዴንዳ ካሮዋ ሺርሺ ዎቢሴኔ።

10ዒዚ ታናሙዓኒ ካቲ ዓኣ ዲቤ ጌይንታ ቦዖጉዲ፤
ጊንሣ ሃሣ ታና ዎዻኒ ጊኢጊ ዔቄ ዞቢ ማዔኔ።

11 ጎይፃፓ ታና ጎቺ ዔኪ ሺኢሺ ሾኦሌኔ፤
ታና ማኣዳያኣ ባኣያ ማሂ ሃሺ ዴንዴኔ።።

12ፔ ሂኢዦና ታና ዱካኒ ዓኣሤኔ፤
ሆቲና ታና ዱኪ ዓይዲሳኒ ዒ ጊኢጌኔ።

13 ሂኢዦና ሳዞ ታኣኮ ቂርፂዲ ዱኬኔ።
14ታ ዴሮኮ ታኣኒ ሚኢቺ ባኣዚ ማዔኔ፤

ዔያታ ኮርጋ ኬሎ ዴንዲ ዚሮ ሄላንዳኣና ታና ቦሂ
ቦሂ ኮርጋኔ።

15ሜቶ ታጊዳ ዺቢሲ ናንጎ ታኣኮጫንቂሴኔ፤
ታና ዒዚ ዋላንጋ ላይሲሚሼኔ።

16ቃንፆ ታና ዻይሲ ዓጮ ታኣኮ ሜንሤኔ፤
ሳዖ ሲላሎይዳኣ ታና ሂዒ ኬኤሬኔ።

17 ታኣኮ ሼምፓሢ ኮሹሞ ጋዓ ባኣዚ ዴንቃኒ
ዳንዳዒባኣሴ፤

ዎዛ ጎዖ ባኣዚ ዓይጎታቴያ ታኣም ጶቁዋሴ።
18ዬያሮ ታኣኒ፦ «ቦንቻ ታጊዳፓ ዴንዲ ባይቄኔ፤

ናንጊና ናንጋ ጎዳ ታኣም ሃጊ ዒንጋንዳኣዋይ ታ ጋዓ
ባካ ቢያ

ሙኪ ታና ሄላ ካራ ባኣያ ማዒ ዓቴኔ» ጌዔኔ።

19ታኣኮ ሜቶና ካሮ ባይቂፆና ዛሎ ማሊፃ
ዓዳ ዋላንጋናጪሼናጉዲ ታኣምጫንቄኔ።

20ዬያ ዛሎ ቢያ ዎዴ ታኣኒ ማላኣና
ዒና ታኣኮ ኮሺ ዖያኔ።

21 ጋዓንቴ ፔቴ ታኣኒ ማላ ባኣዚ ዓኣኔ፤
ዬኖ ታ ማላማና ሃጊ ማዓንዳ ዎዛና ዒና ታኣኮ
ሃውሻኔ።

22ዬና ዓይጎዳይ ጌዔቴ፦
ኑኡኒ ባይቁዋዖ ሼምፔና ዓቲ ዓኣሢ
ናንጊና ናንጋ ጎዳኮ ሚጪንቲፃ ፔቴታዖ ጋፑዋያ
ናሹማኣ ናንጊና ናንጋያ ማዔሢሮኬ።

23ዬይ ሚጪንቲፃ ኬላ ኬላ ዓካዻኔ፤
ናንጊና ናንጋ ጎዳ ማዔ ኔኤኮ ጉሙርቂንቲፃ
ዼኤፒኬ።

24 ናንጊና ናንጋ ጎዳ ታኣኮ ጊሽኮና ጊሺ ማዔሢሮ
ዒዛ ሌሊ ታኣኒ ጉሙርቃንዳኔ።

25ዒዛ ጉሙርቂ ሃጋኣ ዎዛ ዒዛይዳ ጌሣዞንሢና
ዒዛ ኮዓዞንሢናም ዒዚ ኮሺኬ።

26ዓሲ ዚቲ ጋዓዖ ናንጊና ናንጋ ጎዳ ዻቂሻ ዻቂሺፆ
ጉሙርቂ ካፔያታቴ ቃራኬ።

27ዓሲ ዼጌ ዓኣዖ ሜቶ ጊቢ
ዳንዳዒ ዔኬቴ ኮሺኬ።

28 ናንጊና ናንጋ ጎዳ ዒዛይዳ ሜቶ ዓጋኣና
ዚቲ ጌይ ፔኤሮ ዒ ዴዔቴ ቃራኬ።

29 ሃጊ ጊንሣ ኮሺ ባኣዚሙካኒ ዳንዳዓሢሮ
ሳዓ ባሊቲና ላሂ ናንጊና ናንጋ ጎዳም ዓይሢንቲ
ዎርቆንጎ።

30 ባዓሢም ጋንጋሮ ዻዊ ሃሾንጎ፤
ጫሺታቴያ ዔዔኮንጎ።

31 ናንጊና ናንጋ ጎዳ ዬያ ቢያ ማዼቴያ
ናኣናና ኬንኬሊዲ ዓሲ ሃሹዋሴ።

32ዎዚ ዓሲዳ ፑርታ ባኣዚ ሄላንዳጉዲ
ዒዛ ማሊሢማዔቴያ
ዒዛኮ ዑሣ ዓኣዼ ዺቦ፥ ናንጊና ናንጋ ናሹሞና
ዓሲም ዒዚሚሚጪንታኔ።

33ዬይ ያዺ ማዓሢዒዚ ፔ ሼኔና
ዓሲዳሜቶና ዖዪሢና ሄሊሱዋኣሢሮኬ።

34ዓጬሎይዳ ቢያ ቱኡቲ ዓኣ ዓሳ ቢያ

ጌኔ ጎይሢና ሄርቂንታሢ፥
35ዼኤፖ ፆኦዛሢ ዛጋንቴ

ዓሲኮ ቶኦኪ ባይዞሢ፥
36ፔቴ ዓሲኮ ጌኤሲ ዎቦ ጎይሢና ዎጊንታሢ

ጎኔና ናንጊና ናንጋ ጎዳ ሃያ ባኮ ዛጉዋዓዳ?

37 ናንጊና ናንጋ ጎዳ ቤርታ ማሊ ቱኪባኣ ባኣዚታቴ
ዒዛ ዓይሢ ፔቴ ባኣዚታዎ ማዺሻኒ ዳንዳዓ ዓሲ
ዖናዳይ?

38ፑርታ ባኣዚታቴያ ኮሺ ባኣዚ ማዺንታሢ
ዼኤፖ ፆኦዛሢ ዓይሤምኬ።

39 ሂዳዖ ዓካሪ ሼምፔና ዓኣ ዓሲ ፔ ጎሞና ሜቶ ዔካዖ
ጉንዱማሢ ዓይጎሮዳዖ?

40 ኑ ሃንታ ሃንቲፆ ማሂ ኑ ዛጎም፤
ናንጊና ናንጋ ጎዳ ባንሢ ኑ ማዖም።

41 ኑኡኮ ዒኖ ኑ ኩጮና ዎላጫሪንጫ ዓኣ
ኑ ፆኦዛሢ ባንሢ ኑ ዔቂሲ፥ ሂዚ ኑ ጎዖም፦

42 «ኑ ፆኦዛሢዮ! ኑኡኒ ኔኤም ዋይዞ ዒፂ
ጎሜማዼኔ፤ ኔኤኒ ኑና ማኣሪባኣሴ።»

43 «ዻጋዺ ፑኡካኒ ዑኪ ኑና ኔ ዳውሴኔ፤
ማኣሚቃይዶ ኑና ኔ ዎዼኔ።

44 ኑ ሺኢጲፃሙኪ ኔና ሄሉዋጉዲ
ዲም ጌዔ ሻኣሬና ኔና ኔኤኒ ዓኣቼኔ።

45ዴሮ ባኣኮይዳ ቡኡራጉዲ ኔ ኑና ላኣሊ ሃሼኔ።»

46 «ኑኡኮ ሞርካ ቢያሢ ኑናጫሽኪጫሽኪ
ሚኢጪ ኑና ዓማሌኔ።

47ዒጊቹሞና ባይሲንታና
ሜቶንታ ሂርጋንታሙኪ ኑና ሄሌኔ።

48ታኣኮ ዴሮይዳ ሄሌ ባይሲንቶ ዛሎ
ዓቢሢ ታኣኮ ዓኣፓፓ ዎርዚ ዋኣሢጉዲ ጎዓኔ።»

49 «ዓኣፓ ታኣኮ ሃውሾ ባኣያ ዬኤካኔ።
50ዬይ ያዺ ማዒ ዴዓንዳሢ

ናንጊና ናንጋ ጎዳ ጫሪንጫፓ ሊካ ዛጊ ዴንቃንዳያ
ሄላንዳኣናኬ።

51ታኣኮ ካታሞይዳ ዓኣ ዉዱሮ ናኣቶ ቢያሢዳ
ሄሌ ባኮ ዛሎና ታኣኒ ካራ ባይቂ ታ ዒኖና ማሊ
ሜታዼኔ።»

52 «ጉሪ ታና ዒፃ ሞርካ
ካፒም ፒሮ ፒሮጉዲ ታኣም ፒሬኔ።

53ታኣኒ ሃይቂባኣንቴ ዔቴይዳ ታና ዓጊ
ዔቶ ካሮ ሹቻ ዔያታ ዎዼኔ።

54ዋኣሢ ታኣኮ ዑሢና ኩሚ ዴንዳኣና
ታኣኒ ሃይቃንዳ ዎዳ ዑኬያ ታኣም ማሌኔ።»

55 «ናንጊና ናንጋ ጎዳሢዮ! ዼኤፖ ዔቶይዳ
ታኣኒ ጌሊ ዓኣዖ ኔና ሺኢቄኔ።

56ታኣኒ፦ ‹ዋዮ ኔኤኮ ታ ባንሢ ማሄ፤
ዑኬና ሙኪ ታና ማኣዴ› ጌይ ሺኢቃሢ ኔኤኒ
ዋይዜኔ።»

57ታኣኒ ኔና ዔኤሌ ዎዶና
ኔኤኒ፦ «ዒጊጪፖ!» ጌይ ታና ዶዲሼኔ።

58 «ናንጊና ናንጋ ጎዳሢዮ! ኔኤኒ ታ ዛሎሞኦቲ
ታና ኔኤኒ ዓውሴኔ።

59 ናንጊና ናንጋ ጎዳሢዮ!
ታኣም ማዾና ጌኖ ቢያ ኔኤኒ ዛጌሢሮ
ታኣም ጌስቲ ዎጌ።

60ታኣኮ ሞርካ ታና ኮማኒ
ዎላ ጌስቲ ቱኬ ቱኡዞ ኔኤኒ ዴንቄኔ።»

61 «ናንጊና ናንጋ ጎዳሢዮ!
ታና ዔያታጫሽኬጫዦና
ታኣም ዔያታ ማሌ ጌኖ ኔ ዋይዜኔ።

62ኬስኬ ዓቢ ዴንዲ ጌሊ ካራንዳያ ሄላንዳኣና
ሞርካ ታና ባይዞንዶ ጎይፆ
ዎላ ካሽካሺ ጌስታኔ።

63ዔያታ ዴዒያ ማዖም ዔቂ ቶሳ ቶሶና
ታና ጫርጋጫጮዔያቶኮ ዛጌ።»

64 «ናንጊና ናንጋ ጎዳሢዮ! ዔያታ ማዼ ባኮ ዛሎ
ኮይሳማጉዴያ ማሂ ዔያቶም ዒንጌ።

65ዔያቶ ጋዳንቂ
ካራ ዔያቶኮ ባይዜ!

66 ናንጊና ናንጋ ጎዳሢዮ! ኔ ዻጎና ዔያቶ ዳውሴ፤
ጫሪንጮ ዴማፓ ጋፒሲ ዔያቶ ኩርሴ!»

4
ዬሩሳላሜይዳ ሄሌሜቶ

1ጌኤዦማኣሮ ማዦና ሹጫ ጉሪ ዞኦስካ ኬኤሪንቴኔ።
ዎዎይቴዖ ዎርቃ ሳልፔንቴሞ!
ጌኤዦ ዎርቃ ሜሌ ባኣዚ ማዔንቴሞ!

2 ፂዮኔይዳ ዓኣ ዓቲንቆ ናኣታ ጌኤሺ ዎርቄጉዲታዖኬ፤
ሃይሾ ሃሢ ማኒ ዢኢጬዓጪና ማዤ
ሜሄ ማዒ ዓቴንቴሞ!

3ዉኡካሢታዖ ፔኤኮ ሾዖና ናኣቶ ዻዻንሢሣኔ፤
ሃይ ታኣኮ ዴራ ዓሲ ናንጉዋ ዳውሎይዳ ዓኣ
ቱኡቴጉዲ

ፔኤኮ ናኣቶምሚጪንቱዋያ ማዔንቴሞ!

4 ናኣቶ ዔያቶኮ ዋኣፃ ዼኤቤሢሮ ናኣቶኮ ዒንዲርዛ
ዻንጎይዳ ዓዺንቲ ዴዔኔ፤
ናኣታ ዔያቶኮሙኡዚ ሺኢቃኔ፤

ጋዓንቴ ፔቴታዖ ዔኤቢ ዔያቶም ዒንጋ ዓሲ ባኣሴ።
5 ሃያኮ ቤርታ ቃውቲ ቃውቲ ኮሺ ባኣዚሙዓ ዓሳ

ካራ ባይዚ ሴካ ሃንጋ ጉሪ ዤኤማኔ።
ጋላፒ ማዔሚዛጶ ማኣዓሢማይንቲ ዲጬዓሳ
ሃሢዲቢንሢ ላኣሎዱባይዳ ፔና ሃሺ ላሄኔ።

6ታ ዴሮይዳ ሄሌሜታ
ዖኦኒያ ካኣሙዋንቴ ዶዒ ባይቄ
ሶዶሜ ካታሞሜታፓ ባሻያኬ።

7ካኣቶ ናኣቶ ማዔ ዔያቶ ሱኡጋ ዔያቶ ኮይላ
ሻቺፓ ባሼ፤ ዲኢቂፓኣ ባሼ ጌኤሽኪ ጴዻያኬ፤
ዔያቶኮ ሚዛጱማ ሴንፔሬ ጌይንታ ሹጮጉዲኬ።

8 ሃሢ ጋዓንቴ ዓኣፖ ካራ ዔያቶኮጪላንቺጉዲ ካርቴኔ፤

ዞኦዛ ዔያታ ሜታዺ ሃንታኣና ዔያቶ ዔራ ዓሲያኣ
ባኣሴ፤

ሜልዚ ሚሢጉዲ ዒልዓ ዔያቶኮ ዑፆይዳ ፓፂ
ባይቄኔ።

9 ናዮና ሃይቂ ኩዳ ዓሶይዳፓ
ጬንቾ ዓራፖና ዎዾ ዓሳ ቃራኬ፤
ሙዓ ባይቄሢሮ ዓሳ ዞኦዛ ናዮና ሜሊ ጉሪ ኩዳኔ።

10 ባይሲንታ ኬዴም ካታማ ካራ ባይቄ ዎዶና
ናኣቶ ሚጪንታ ላኣላ ፔ ኩቻ ፔኤኮ ናኣቶ ካሢ
ሙዔኔ።

11 ናንጊና ናንጋ ጎዳ ፔኤኮ ዼኤፖ ዻጎ ዴንሢ
ፂዮኔኮ ፃጶሙይ ዶዶይሳንዳ ታሚጉዲ
ዔዔኤታ ፑርታ ባኣዚ ኬይሴኔ።

12ዓጮቢያሢዳ ዓኣ ካኣቶዋ ማዖም ዴራ
ዬሩሳላሜ ካታሞኮ ጌሎ ካሮና
ሞርኬ ጌላንዳኔ ጌይ ፔቴታዖ ማሊባኣሴ።

13 ጋዓንቴ ዬይ ያዺ ማዔሢዒኢካ ጌኤዦ ዓሶ ዎዼ
ቄኤሶንታ ፆኦሲ ማሊፆ ኬኤዛ ዓሶ ጎሞ ዛሎናኬ።

14ዔያታ ዬያ ሱጉፆና ዒኢቴያታሢሮ
ዔያቶኮ ማኣዓሢታዖጫርቂ ካኣማ ዓሲ ባኣሴ፤
ዔያታ ዓኣፒ ባይቄ ዓሲጉዲ ጎይፆይዳ ሴካ ሃንጋ
ቴኤም ጋዓኔ።

15ዬያሮ ዴራ፦ «ዴንዲ ባይቁዋቴ!
ዒንሢ ዒኢቴ ዓሲታሢሮ ኑና ሄሊፖቴ!» ጌይ
ዒላታኔ።

ዬያሮ ዔያታ ዒፂ ዳውሶና ዓሲ፥ ሃሣ ቤሲ ባይዜ ዓሲ
ማዔኔ፤

ዴራ፦ «ሃካፓ ሴካ ማይ ዔያታ ኑ ባኣካ
ዴይንዱዋሴ» ጌዔኔ።

16 ናንጊና ናንጋ ጎዳ ዔያቶ ፔኤሮ ዜሪ ዳኬሢሮ
ሃካፓ ሴካ ዒዚ ዔያቶ ዛሎማላዓኬ፤
ቄኤሶዋ ዒዚ ቦንቺሳዓኬ፤
ዒኢካ ዓኣ ጋርቾማኣ ኮሺ ባኣዚ ማዺንታዓኬ።

17 «ኑና ማኣዳንዳያ ሙካንዳኔ» ጌይ ኑ ጎይሢ ዛጋኣና
ላቤኔ፤

ኑና ዓውሳኒ ዳንዳዑዋ ዓሲ ኑኡኮ ሴኤሎይዳ ዔቂ
ኑ ጉሪ ካፔኔ።

18 ኑኡኒ ጎይፆይዴና ሴካ ሃንጋ ሃንቱዋጉዲ
ሞርካ ኑና ዚርቂ ዔቂ ካፓኔ፤
ኑኡኮ ጋፒ ዎዴ ሄሌኔ፥ ኬሊ ኑምሜንሦናኣኬ፤
ኑኡኒ ኩዳኒ ዑኬኔ።

19 ኑና ዳውሳ ሞርካ ኮኦኬይዳፓ ባሼ ሩኡራያኬ፤
ዹኮ ዑፆይዳ ኑና ዳውሴኔ፤
ዓሲ ናንጉዋ ዳውሎ ቦኦሎይዳኣ ኑና ካቴኔ።

20 ናንጊና ናንጋ ጎዳ ካኣቲ ማሂ ዶኦሜ
ኑኡኮ ሼምፓሢኮ ዑኡዞ ማዔሢ
ዔያታ ፔ ፒራሢና ፒሪ ዓይሤኔ፤

ዒዛ ሺቦ ዴማ ዴዒ

4:6ማዢ. ማፃ 19፡24። 4:10 ላሚ. ዎማ 28፡57፤ ሂዚ. 5፡10።

ዴሮ ባኣኮይዳ ናንጋንዳኔ ጌይ ኑኡኒ ማሌንቴኬ።

21ዒንሢ ዑፄይዳ ናንጋ፥ ዔዶኦሜ ዴራ
ዎዛዹዋቴ፥ ዒላሹዋቴ!
ጋዓንቴ ዒንሢም ጊኢጊሾና ጳዻሢ
ፔ ዎዶ ካፒሙኮ ዓታዓኬ፤
ዒንሢያ ማሢንቲ፥ ማኣዓሢ ኬኤሪ ካላዻንዳኔ።

22ዬሩሳላሜ ዴሬዮቴ! ዒንሢ ዻቢንቶሮ
ዒንሢም ዓጎና ፑርቶ ባካ ጊዳንዳኔ፤
ናንጊና ናንጋ ጎዳ ዑኬና ዒንሢ ዳውሲንቲ ዴንዴ
ባዛፓ ማሃንዳኔ፤

ጋዓንቴ ዔዶሚያሴ ዴሬዮቴ! ዒንሢ ዻቢንቶ ዛሎ
ናንጊና ናንጋ ጎዳዒንሢዳሜቶዓጋንዳኔ፤ ዻቢንቶዋ
ዒንሢኮ ፔጋሳንዳኔ።

5
ፆኦሲ ሚጪንታንዳጉዲ ሺኢቂንቴ ሺኢጲሢ

1 ናንጊና ናንጋ ጎዳሢዮ! ኑና ሄሌ ባኮ ዛሎሮ ኑም ማሌ፤
ኑኡኮ ዻውሲንቶ ዛጌ!

2 ኑኡኮ ዴና ዔውቲሜሌ ዓሲምዒንጊንቴኔ፤
ኑኡኮ ኬኤፃ ቢያ ሜሌ ፃንጎ ዓሲ ናንጋ ኬኤሢ
ማዔኔ።

3 ኑኡኒ ዓዴ ሃይቄ ዜኤሪ ማዔም
ኑኡኮ ዒንዶንሢያ ዜኤሪ ዒንዶ ማዔኔ።

4 ኑኡኒ ዑሽካ ዋኣፆንታ
ካያፓ ሃኣኮ ሃንፂሎንታ ሻሻንቃኔ።

5 ኑና ዳውሳ ዓሳ ኑኡኮ ባቃና ዴዒ ዓኣኔ፤
ኑኡኒ ላቤኔ፥ ሃውሾዋ ኑኡኮ ባኣሴ።

6 ኑም ጊዳሙኡዚ ዴንቃኒ ጊብፄ ዓጮና
ዓሶኦሬ ዓጮናም ኩቺ ኑ ዒንጌኔ።

7 ኑ ዓዶንሢ ጎሜማዺ ኑም ሃሼኔ፤
ኑኡኒ ዔያቶም ዓጎና ሜቶ ዔኪሢዳኬ።

8 ሃያኮ ቤርታ ዓይሌ ማዔ ዓሳ ሃሢ ኑና ዎይሣያ ማዔኔ፤
ዔያቶ ኩጫፓ ኑና ዓውሳኒ ዳንዳዓ ዓሲያኣ ባኣሴ።

9ዳውሎ ቦኦሎይዳ ዎዻ ዓሲ ዓኣሢሮ
ኑኡኒሙዖ ባኣዚ ዴንቃኒ ዳንዳዓሢ
«ዎዼቴ ዎዼ፥ ዻቂሼቴ ዻቂሼ» ጌይኬ።

10 ናያ ኑና ባሼሢሮ
ዑፃ ኑኡኮ ናኣቦጉዲጪላንቄኔ።

11 ኑኡኮ ላኣላ ፂዮኔይዳ
ኑኡኮ ዉዱሮ ናኣታኣ ዪሁዳ ካታሞይዳ
ዎልቄና ዓርቂንቴኔ።

12 ኑ ሱኡጎኮ ኩጮ ቱኪ ሱፂ ዎዾናኔ፤
ኑኡኮ ጋርቾዋ ቦንቺቦኦሴ።

13ዓቲንቆ ዼጌሢ ዎልቃዺ ዎንሢ ዎዺሾናኔ፤

ዓቲንቆ ናኣቶዻካኣዴኤሢሃንፂሌኬዲናሜታዼኔ።

14ዓጮ ጋርቻ ዴይ ዎጎ ዎጋ ቤዞ ሃሺ ዴንዴኔ፤
ዼጌሢያ ኮርጋ ኮፆ ሃሼኔ።

15ዎዛ ኑኡኮ ዒናፓ ባይቄኔ፤
ኑ ዎንዴ ዎዛዺ ኮርጋ ኮፆ ባይዚ ዖዪሢ ዓርቄኔ።

16ቦንቻ ኑኡኮ ዔውቲ ባይቄኔ፤
ኑኡኒ ጎሜ ማዼሢሮ ኑና ባዴዔ!

17 ያዺ ማዔሢሮ ኑኡኒ ሃርጌ ዓሲ ማዔኔ፤
ዓኣፓኣ ኑኡኮ ፒዜ ዛጎ ባሺንቲ ላቤኔ።

18 ፂዮኔ ዹካ ዓሲባኣያ ጉሪ ቤሲ ማዒ ዓቴሢሮ
ዉኡካ ዒኢካ ዓማሊ ሺራ ቤሲማዔኔ።

19 ኔኤኒ ጋዓንቴ ናንጊና ናንጋ ጎዳሢዮ! ናኣናና ካኣቲኬ፤
ኔኤኮካኣቱሞ ዖይታሙካዎዶቢያይዳ ባይቃዓኬ።

20 ኔ ኑና ዎይታዛ ጋፒ ዋሊ ሃሼዖ?
ሚርጌ ዎዴ ኔ ኑና ኬንኬሊዲ ሃሼንቴሞ?

21 ናንጊና ናንጋ ጎዳሢዮ! ኔ ባንሢ ኑና ማሄ፥ ኑኡኒ
ማዓንዳኔ፤

ኑኡኒ ናንጋ ናንጎ ቤርታኣ ዎዶጉዲማሂ ጊንሣ ኮሼ።

22 ኔኤኒ ዬያይዲባኣቴ ጋፒ ኑና ኔ ሃሺ
ኑኡኒማዼባኮሮዋዑሣዓኣዼ ኔ ዻጋዼኔ ጌይሢኬ።

ሂዚቄኤሌማፃኣፖ
ዓይፆ ካሮ

ፆኦሲ ማሊፆ ኬኤዛ ሂዚቄኤሌ ዬሩሳላሜ ካታማ
ኪሪስቶሴ ሾይንታንዳሢኮ ቤርታ ዶንጎ ፄኤታና ሳሊታሚ
ላሃሳ ሌዖይዳ ሻሂንቱዋንቴ፥ ጊንሣ ሃሣ ሻሂንቴሢኮዋ
ጊንፃፓ ባብሎኔ ዓጮይዳ ዲዒንቲ ዴንዲ ናንጋያኬ፤
ዒዚ ኬኤዜ ሎንሦ ቃኣላ ኬኤዚንቴሢ ባብሎኔ
ዓጮይዳዲዒንቲዴንዲዓኣ ዓሶንታ ዬሩሳላሜይዳ ናንጋ
ዴሮንታምኬ። ፆኦሲ ማሊፆ ኬኤዛ ሂዚቄኤሌ ማፃኣፖኮ
ዖይዶ ፓቂንታ ዼኤፒ ዼኤፒ ቤሲ ዓኣኔ። ዬይያ፦
1. ፆኦሲ ዎጋ ዴሮይዳ ሙካኒ ዑኬሢና ዬሩሳላሜ

ካታማ ዓርቂንታንዳሢንታ ሻሂንታንዳሢያ ሄሌያ ማዒፆ
ላቲ ኬኤዛ ኪኢታ፥
2. ፆኦሲ ፔኤኮ ዴሮ ሄርቂ ዎይሣ ዓሶና ዔያቶ ዻቢሼ

ዱማ ዱማ ካኣቶይዳ ሜታ ዓጊንታንዳያ ማዒፆ ኬኤዛ
ቃኣላ፥
3. ዬሩሳላሜ ካታማ ዶዔስካፓ ዒስራዔኤሌ ዓሶ

ዶዲሻኒ ኬኤዚንቴ ኪኢታና ሴካ ቤርታ ኮሺ ባኣዚያ
ዒዞምማዓንዳሢ ኬኤዚንቴ ሃጊ ማዓንዳ ዎዛ ቃኣላ፥
4. ጌኤዦ ማኣሮንታ ዒስራዔኤሌ ዓጮ ካኣታኣ

ቤርታኣሲጉዲ ማዓንዳሢ ሂዚቄኤሌ ኮኦኪንሢና
ኬኤዜሢኬ።
ሂዚቄኤሌኮ ዶዲ ጉሙርቂሢና ሃኪሲ ማሊ ጶቂሣ

ማሊሢ ዓኣ ዓሲኬ፤ ሴካ ቤርቲም ማዓንዳ ባሼ ባኮ
ዒ ዛጌሢ ፆኦሲ ፔጋሲ ዻዌ ባኣዚናኬ፤ ኪኢቶኮ ባሼሢ
ኬኤዚንቴሢጌኤሺማዔኮኦኪንሢናማዺንቴያማሂኬ።
ሂዚቄኤሌ ዼኤፒሲ ዻዌሢ ጎኔ ዒናፓ ማዔ ዓያናና ዓኪ
ማዒሢ ኮይሳያ ማዔሢንታ ፔቴ ፔቴ ዓሳ ፔ ቶኦኮ ጎሞሮ
ዖኦጪንታንዳያ ማዒፆኬ፤ ዬያ ሌሊቱዋንቴ ዴሮኮ ናንጋ
ዓካዻኒ ዓኣ ሃጋኣ ዎዞዋ ፔጋሲ ዔርዜኔ፤ ሂዚቄኤሌ
ቄኤሴ፥ ጊንሣ ሃሣ ፆኦሲ ማሊሢ ኬኤዛያ ማዔ ጎይፆና
ጌኤዦ ማኣሮንታ ፆኦሲም ዱማዺፆንታ ኮይሳያ ማዔሢ
ዶዲሺኬኤዜኔ።
ማፃኣፔላዱማዱማዓርቄ ባኮ
ሂዚቄኤሌ ፆኦሲኮ ቦንቾ ዛጌሢና ዒዚያ ፆኦሲ ማሊሢ
ኬኤዛያ ማዓኒ ዶኦሪንቴሢ (1፡1—3፡27)

ዪሁዳናዬሩሳላሜካታማዶዓንዳያማዔሢሂዚቄኤሌ
ኮኦኪንሦና ኬኤዜሢ (4፡1—5፡17)

ባይሲንታ ዑኬሢ (6፡1—7፡27)
ፆኦሲኮ ቦንቻ ጎማዼ ዬሩሳላሜ ሃሺ ሺኢኬሢ (8፡1—
11፡25)

ዪሁዳና ዬሩሳሜናኮ ሎኦሚፆ (12፡1—24፡27)
ሜሌ ዓጮም ዎጊንቴ ዎጎ (25፡1—32፡32)
ዴራ ፔኤኮ ጎሞ ቡኡፂ ማዓንዳጉዲ ሂዚቄኤሌ ላቲ
ኬኤዛንዳያ ኮይሳያ ማዔሢ (33፡1-20)

ዬሩሳላሜ ካታሞኮ ዶዒፆ ሃይሶ (33፡21-33)
ፆኦሲ ፔኤኮ ዴሮ ማሃንዳሢና ዪሁዳ ካታሞ ዒ
ዓውሳንዳያ ማዒፆ ሃጊ ማዓ ዎዞ ኬኤዜሢ (34፡1
—37፡28)

ጎኦጌ ባሺንቴም ዒስራዔኤሌ ዓሳ ዲዒንታፓ
ማዓንዳሢ (38፡1—39፡29)

ሂዚቄኤሌ ሃጊ ማዢንታንዳ ጌኤዦ ማኣሮ ዛሎ ፆኦሲ
ፔጋሲ ዻዌም ዛጌሢ (40፡1—46፡24)

ጌኤዦማኣሮ ዴማፓ ዓልቃ ዋኣፆ ዛሎ (47፡1-12)
ዒስራዔኤሌዓሶምማሂዒንጊንታንዳዔያቶኮቤርታኣ
ዓጮኮ ዛጶንታ ፔቴ ፔቴ ፃጶም ጊኢጊሺንቴ ቤዞ
(47፡13—48፡35)
ፆኦሲ ሂዚቄኤሌምቤርታሲ ፔጋሲ

ዻዌ ባኮ
(1፡1—7፡27)
ፆኦሲ ካኣታዺ ዴዔ ዖይቶ

1ሃይሢታማሳሌዖኮ ዖይዳሳ ዓጊኖና ዓጊኖኮዋዶንጋሳ
ኬሎና ታኣኒ ኬባሬ ዎሮ ዓጫዲዒንቴ ዓይሁዶ ዓሶ ባኣካ
ዓኣዖጫሪንጫቡሊንቴምፆኦሲፔጋሲዻዋባኣዚዛጌኔ።

2 ዬይ ያዺ ማዔሢ ካኣቲ ዮዓኪኔ ጎዖሢ ዲዒንቴንቴ
ዶንጋሳ ሌዖኮ ዶንጋሳ ኬሎናኬ፤

3 ዒማና ካላዳ ዓሶ ዓጫ ኬባሬ ዎሮ ዓጫ ናንጊና
ናንጋ ጎዳኮ ቃኣላ ቡዚ ናኣዚ፥ ታና ቄኤሳሢ ሂዚቄኤሌም
ሂዚ ጋዓያና ኬኤዚንቴኔ፤ ዒዛኮ ዎልቃ ዒማና ታኣና ዎላ
ማዔኔ።

4ዼግጌዒታኣኒዛጋንቴዼኤፒዓልጎዢባሬኬዶዛላፓ
ሙካንቴ ታ ዴንቄኔ፤ ዲም ጌዔ ሻኣሬ ባኣካ ዜኤሊንሢ
ዜኤሊንሤኔ፤ ዬያኮ ኮራ ዓኣ ጫሪንጫ ዞቄኔ፤ ዜኤሊንፃ
ዜኤሊንሣ ቤዞይዳ ፔቴ ባኣዚ ሞኦና ዓንጊጉዲ ፖዔኔ።

5ዬያ ዓልጋሢ ዢባሮኮ ባኣካ ዓሲ ማላያ ሼምፔና ዓኣ
ዖይዶ ባኣዚ ታ ዛጌኔ፤

6 ፔቴ ፔቴ ባኮኮ ዖይዶ ዓኣፒ ካራና ዖይዶ ጋኣሲያ
ዓኣኔ።

7ቶካዔያቶኮፒዝጌዔያማዓዛ፥ ሄርቃሹቁላዔያቶኮ
ጌማይ ሹቁሊጉዲኬ፤ ዬያቶኮ ማላሢ ዑጪ ኮሾና ሞኦና
ዓንጊጉዲ ፖፖዓያኬ፤

8 ዔያቶኮ ዖይዶ ዓኣፖ ካሮና ዖይዶ ጋኣዞይዳፓ ሜሌ
ፔቴ ፔቴ ጋኣዞኮ ዴማ ዓሲ ኩቺ ማላ ዖይዶ ባኣዚ ዓኣኔ።

9 ፔቴ ፔቴ ባኮኮ ላምዖ ጋኣሲ ሻውሎና ሚዛቆናይዳ
ፒሺንቲ፥ ዬያቶኮ ቤርታ ዎሊና ካኣማያኬ፤ ዬያሮ ዑፃ
ዔያቶኮ ሴካ ሃንጋ ጎዑዋዖ ፔቱሞና ዓጊፃኔ።

10 ፔቴ ፔቴ ባኮኮ ዖይዶ ዱማ ዱማ ዓኣፒ ካራ ዓኣኔ፤
ዬይያ፦ቤርቶዛላዓሲዓኣፒካራማላያ፥ሚዛቆዛላዞቢ
ማላያ፥ ሻውሎዛሎና ጌማይማላያ፥ ጊንፆ ዛሎናኣ ኮኦኬ
ማላያኬ፤

11 ፔቴ ፔቴ ቦዖኮ ላምዖ ጋኣሲ ሌካ ፒዝ ጌዒ
ዔያቶይዳፓ ሄሊ ዓኣ ባኮኮ ጋኣዞ ቤርቶና ዎላ ካኣማኔ፤
ዓቴ ላምዖ ጋኣዛ ጋዓንቴ ዑፆ ዔያቶኮ ካንቃኔ።

12 ዬይ ፔቴ ፔቴ ባካ ዖይዶ ባንፆና ዛጋኒ
ዳንዳዓያታሢሮ ቢያሢ ፔቴና ሴካ ሃንጋ ጎዑዋዖ ዓያና
ዓኣዻ ባንፆ ቢያ ባራናኔ።

13ሼምፓሢና ዓኣ ዬያ ማዢንቶኮ ማላሢዔኤታ ታሚ
ቄንሢና ዓይሢንቴኩሻናማላኔ፤ ዬንሢኮ ባኣካ ታሚሴካ
ሃንጋ ጋዓኔ፤ ፖዓኣ ኮሺ ፖዓያኬ፤ ዬያ ታማፓ ዜኤሊንሢ
ዜኤሊንሣኔ።

14 ዬንሢ ባኮንሢ ዜኤሊንሢ ፖዒጉዲ ሩኡሪና ሴካ
ሃንጋ ጋዓኔ።

15 ታኣኒ ዬንሢ ዖይዶ ባኮንሢ ዛጌ ጎይሣ ዓኣንቴ ሺራ
ቶኪና ዓኣ ዖይዶ ባኣዚ ሊካ ሳዖ ባንሢ ኬዲ ዬንሢ

1:1 ዮሃ. ፆፔዻ 19፡11። 1:2 2ካኣቶ. ማ 24፡10-16፤ 2ፆኦሲ. ዓሃኬ 36፡9-10። 1:5 ዮሃ. ፆፔዻ 4፡6። 1:10 ሂዚ. 10፡14፤ ዮሃ. ፆፔዻ 4፡7።
1:15 ሂዚ. 10፡9-13።

ባኮንሢኮ ኮራ ዓጫ ዓጫ ዎሊ ሄሊ ዴዓንቴ ታ ዛጌኔ፤

16ዬንሢሺራ ቶኮና ዓኣ ዖይዶ ባኮንሢዎሊማላያኬ፤
ፔቴ ፔቴሢ ሚዛጶ ሹጮጉዲ ፖፖዓያኬ፤ ዬያጉዲ ሃሣ
ፔቴ ፔቴ ሺራ ቶኮ ጉኡራ ባጎ ጉኡሮኮ ጋርሲና ዎላ ካንሢ
ኮሾናያ ማላኔ።

17 ዔያታ ዖይዶ ዛላፓ ኮዓ ባንፆ ዓኣዻኣና ሴካ ሃንጋ
ጎዑዋዖ ዎላ ዓኣዻኔ።

18 ዬንሢ ሺራ ቶኮና ዓኣ ባኮንሢኮ ዓጮ ዛላ ኮሺ
ዖዶሲ ማዔያ ዒዒጊቻያኬ፤ ዬንሢ ዖይዶ ባኮንሢኮ ማዔ
ካሮና ዓኣፒ ኩሜያኬ።

19 ዖይዶ ቦዖ ማላ ባኮንሢ ዓጊፃ ዎዶና ዔያታ ዎላ
ዴንዳኔ፥ ዖይዶ ባኮንሢ ሳዓፓ ዔቂ ዼጊ ጋዓ ዎዶና ዬንሢ
ሺራ ቶኮና ዓኣ ባኮንሢያ ዎላ ሳዓፓ ዔቃኔ።

20 ዖይዶ ባኮንሢኮ ዓያና ዓኣዻ ባንፆ ቢያ ባራና ዎዶና
ሺራ ቶኮና ዓኣ ባኮንሢያ ዎላ ባራናኔ፤ ዬይ ያዺ ማዓሢ
ዖይዶ ቦዖ ማላ ባኮንሢኮ ዓያና ሺራ ቶኮና ዓኣ ባኮንሢኮ
ጋሮይዳ ማዔሢሮኬ።

21 ዬንሢ ቦዖ ማላ ባኮንሢኮ ዓያና ሺራ ቶካ ዓኣ
ባኮንሢ ጋራ ማዔሢሮ ማዢንቶንሢ ዓጊፃ ዎዶና ዔያታ
ዎላ ዓጊፃኔ፤ ዔቃዛ ዎላ ዔቃኔ፤ ሳዖይዳፓ ሌካ ዔቃኣና
ዎላ ዔቃኔ።

22ቦዖ ማላ ባኮንሢኮ ቶኦኮ ዑፃ ሌማሌኤሼጉዴ ፖዓ፥
ሚዛጶሹጮይዳፓኮሺንቴጫሪንቺማላዼጌቤሲዓኣኔ።

23ዬያ ዼጌ ቤዞኮ ዴማ ፔቴ ፔቴ ቦዓ ኮሮይዳ ዓኣ ቦዖ
ባንፆና ላምዖ ጋኣዞ ፒሺ፥ ዓቴ ላምዖ ጋኣዞንሢና ዑፆ ካንቂ
ካንቂ ዓኣኔ።

24-25ዬንሢ ቦዖ ማላ ዖይዶ ባኮንሢ ባራናኣና ዔያቶኮ
ጋኣዞ ዑኡዞ ታ ዋይዜኔ፤ ዬይ ዑኡዛ ኩሚ ዎታ ዲጲ
ጉኡማሢጉዲ፥ ጊንሣ ሃሣ ቢያ ባኮ ዳንዳዓ ፆኦዛሢ
ዑኡዞና ሚርጌ ዖልዚ ዓሲ ዣላ ዑኡሲናጉዴያኬ፤ ዔያታ
ባራኒፆ ሃሻዖ ጋኣዞ ፔኤኮ ሊካ ላይሣኔ፤ ዒማና ዔያቶኮ
ዑፃ ዓኣ ዼጌ ቤዛፓ ዑኡሲ ዋይዚንቴኔ።

26ዬኖ ዼጌ ቤዞኮ ዑፃ ሴኔፔሬ ጌይንታ ሚዛጶ ሹጫፓ
ኮሺንቴ ካኣቶ ዖይታማላ ባኣዚዓኣኔ፤ ዬያ ዖይቶይዳ ዓሲ
ማላ ባኣዚ ዴዒ ዓኣኔ።

27 ዬያኮ ኬርኖ ማላ ቤዛፓ ዓርቃዖ ሌካሢ ታሚዳ
ዖይዼ ዓንጊጉዲኬ፤ ጊንሣኬርኖኮ ዴማ ታሚማላያታንቴ
ታ ዛጌኔ፤ ኮሺ ፖዓ ፖዒያ ኮሮ ቢያ ሺሪ ዓኣኔ።

28 ዒርዚ ዓቢና ሻኣሮ ዑፃ ዔቂ ጴዻ ዡኡሎጉዲ
ዒዛኮ ኮይሎይዳ ዓኣ ፖዓ ሼኤራያኬ።
ዬይያ፦ ናንጊና ናንጋ ጎዳኮ ቦንቾማሊሲዻዋያኬ፤ ዬያ

ታኣኒ ዛጌ ዎዶና ባሊቶና ሳዓ ሎኦማዖ ፔቴ ኬኤዛ ዓሲኮ
ዑኡሲ ዋይዜኔ።

2
ሂዚቄኤሌ ፆኦሲማሊፆኬኤዛንዳጉዲዔኤሊንቴሢ

1 ዬይ ዓሢ፦ «ዓሲ ናዓሦ! ሌካ ዔቄ፤ ታ ኔኤና
ጌስታንዳኔ» ጌዔኔ።

2 ዒዚ ጌስታኣና ዓያና ታ ዒኖ ጋሮ ጌሊ ታ ቶኮና ታና
ዔቂሴኔ፤ ዒ ጋዓ ባኮዋ ታ ዋይዜኔ።

3ዒማናዒዚሂዚጌዔኔ፦ «ዓሲናዓሢዮ! ታኣምዋይዞ
ዒፄ ዒስራዔኤሌ ዴሮ ባንሢ ታ ኔና ዳካኔ፤ ዔያቶንታ

ዔያቶኮ ቤርታኣ ዓዶንሢንታ ሃኖ ሄላንዳኣና ታኣም ዋይዞ
ዒፄ ጎይሣኬ።

4 ዬና ዴራ ዋይዚ ዒፃያ፥ ባቃና ዴይሤያኬ፤ ታኣኒ ኔና
ዔያቶ ኮራዳካንዳኔ፤ ኔኤኒያዔያቶም፦ ‹ናንጊና ናንጋ ጎዳ
ሂዚ ጋዓኔ› ጌዔ።

5 ዔያታ ዋይዚ ዒፃ ማኣሪ ማዔሢሮ ኔኤም ዔያታ
ዋይዜቴያ ዋይዚባኣቴያ ዔያቶ ባኣካ ፆኦሲ ማሊሢ
ኬኤዛይ ዓኣያ ማዔሢዔያታ ዔራንዳኔ።

6 «ኔኤኒ፥ ዓሲ ናዓሢዮ! ዔያቶ ማዔቴያ ዔያቶኮ
ዑኡዞ ዒጊጪፖ፤ ጋውዲ ዓንጊሢና ሜሌ ዓንጊሢናጉዲ
ኔኤም ዔያታ ማዒ፥ ጊንሣ ሃሣ ኮርኖ ባኣካይዳ ናንጋያ
ኔኤምማሊጴዼቴያዔያቶኮዑኡዞዋማዖምዬንሢዋይዞ
ዒፃዞንሢኮ ቲርኪንቴ ዓኣፖ ካሮ ዒጊጪፖ።

7 ዔያታ ዋይዚ ዒፃ ዴሬ ማዔሢሮ ኔኤም ዋይዜቴያ
ዋይዚባኣቴያ ታኣኒ ኔኤም ኬኤዛ ቃኣሎ ዔያቶም ኔ
ኬኤዛንዳኔ።

8 «ዓሲ ናዓሢዮ! ታ ኔኤም ጋዓ ባኮ ዋይዜ፤ ኔኤኒያ
ዔያቶጉዲ ዋይዞ ዒፃያ ማዒፖ፤ ዻንጎ ኔኤኮ ሾኦኬ፤ ታ
ኔኤም ዒንጋሢያሙዔ።»

9 ዬካፓ ቁሪንቴ ቢራኖ ማፃኣፖ ዓርቄ ኩቺ ታኣም
ማፃኣፖ ዒንጋንቴ ታ ዛጌኔ።

10ዬና ኩጬላ ዬኖ ቁሪንቴ ቢራኖ ማፃኣፔሎ ታ ቤርታ
ቡሌኔ፤ ዬይ ማፃኣፓ ላምዖ ዛሎና ቢያ ፃኣፒንቴያታሢ
ታኣኒ ዛጌኔ፤ ዬያይዳ ዬኤፒንታ ዖዪሢንታ ዒላቲ ቃኣላ
ፃኣፒንቴያኬ።

3
1 ናንጊና ናንጋ ጎዳ፦ «ዓሲ ናዓሢዮ! ኔኤም

ሺኢኬሢሙዔ፥ ሃያ ቁሪንቴቢራኖማፃኣፖሙዔ፤ ዬካፓ
ዒስራዔኤሌ ዴሮ ባንሢ ዴንዲ ኬኤዜ!» ጌዔኔ።

2 ዬያሮ ዻንጎ ታኣኮ ታ ሾኦኬኔ፤ ቁሪንቴ ቢራኖ
ማፃኣፖዋ ታና ዒ ኩልሴኔ፤

3 «ዓሲ ናዓሢዮ! ሃያ ታ ኔኤም ዒንጌ ቁሪንቴ ቢራኖ
ማፃኣፖሙዔ! ጎጶዋ ኔኤኮዬያናኩንሤ!» ጋዓዛ፥ ታኣኒያ
ሙዔ ዎዶና ዓኣሡማዔኤሲ ጉዴያኬ።

4ዬካፓ ናንጊና ናንጋ ጎዳ ሂዚ ጌዔኔ፦ «ዓሲ ናዓሢዮ!
ዒስራዔኤሌዴሮባንሢዴንዲጋፓታ ኔኤምኬኤዛቃኣሎ
ዔያቶም ኬኤዜ፤

5 ታኣኒ ኔና ዳካሢ ዒስራዔኤሌ ዓሶ ባንሢ
ማዓንዳኣፓዓቴም ሙኡጫ ዔርቱዋ ፃንጎ ዴሮ
ባንሢቱዋሴ፤

6 ዔያታ ጌስታ ጌኤዛ ዋይዚንቱዋያና ሙኡጫኣ
ዔርቱዋያ፥ ሃሣዔያታ ጋዓ ባኮ ኔ ዔራኒ ዳንዳዑዋሚርጌ
ዴሬ ባንሢ ታ ኔና ዳኪባኣሴ፤ ዎንዴ ታ ኔና ዬያ ዓሶ ባንሢ
ዳኬያታቴ ጎኔና ሄኤዶ ዬያታ ኔኤም ዋይዜያናንዳኔ።

7 ጋዓንቴ ዒስራዔኤሌ ዓሳ ቢያ ባቃና ዴይሤያ ዋይዚ
ዒፃያ ማዔሢሮ ታኣም ዔያታ ዋይዛኒ ናሽኩዋሴ፤ ሃሣ
ኔኤማኣ ዔያታ ዋይዚንዱዋሴ።

8ጋዓንቴ ኔና ታ ዓዳ ዔያቶጉዲዔያቶ ቤርታ ሺኢቱዋያ
ዶዲማሃንዳኔ።

9 ኔና ፔቴ ቃዛ ባኣዚ ባኣያ ማዓንዳያ ሄላንዳኣና
ታኣኮ ኪኢቶ ኬኤዛኒ ጫርቃያ ኔ ማዓንዳኔ፤ ኔና
ባሼና ታኣኒ ዶዲሼያ ማዔሢሮ ሃንሢ ሄርሺንቲ ዋይዞ
ዒፃያ ማዔዞንሢ ኔኤኒ ዓይጎ ጎይሢናኣ ዒጊጫንዳያ
ኮይሱዋሴ።»

10 ሃሣ ዒዚ ኬኤዛዖ፦ «ዓሲ ናዓሢዮ! ታኣኒ ኬኤዛ
ባኮ ቢያ ዒናፓ ዋይዚ ማሌ።

1:18 ዮሃ. ፆፔዻ 4፡8። 1:22 ዮሃ. ፆፔዻ 4፡6። 1:24-25 ዮሃ. ፆፔዻ 1፡15፤ 19፡6። 1:26 ሂዚ. 10፡11፤ ዮሃ. ፆፔዻ 4፡2-3። 1:27 ሂዚ.
8፡2። 2:10 ዮሃ. ፆፔዻ 5፡1። 3:3 ዮሃ. ፆፔዻ 10፡9-10።



ሂዚቄኤሌ ማፃኣፖ 3:11 650 ሂዚቄኤሌ ማፃኣፖ 4:14

11ዲዒንቲ ዓኣ ኔ ዓጮ ዴሮ ባንሢ ዓኣዺጋፓ ኔኤም
ዔያታ ዋይዜቴያ ዋይዚባኣቴያ ታኣኒ ዼኤፖ ናንጊና ናንጋ
ጎዳ ዔያቶም ጋዓ ባኮ ቢያ ኬኤዜ» ጌዔኔ።

12 ዬካፓ ናንጊና ናንጋ ጎዳኮ ዓያና ሌካ ታና ዼግ
ዼጊዴኔ፤ ዬያሌሊቱዋንቴታኣኮጊንፆና፦ «ጫሪንጫናንጋ
ናንጊና ናንጋ ጎዳም ጋላታና ቦንቾና ማዖንጎ!» ጋዓ ዼኤፒ
ዑኡሲ ታ ዋይዜኔ።

13 ዒማና ቦዖ ማላ ዖይዶ ባኮንሢኮ ጋኣዛ ዢባሮይዳ
ዎላ ካኣማዖ ዖልሳ ዑኡዞ ታ ዋይዜኔ፤ ሺራ ቶኮና ዓኣ
ባኮንሢኮዋ ዲርጋሢ ዑኡዛ ዼጊ ጌዔያኬ።

14 ዓያና ታና ሌካ ዔቂሴ ዎዶና ታኣኒ ሮኦጋዺ ዻጋና
ዓኣኔ፤ ናንጊና ናንጋ ጎዳኮ ዎልቃኣ ታ ጊዳ ዶዲ ጴዼኔ።

15ዬያሮ ኬባሬ ዎሮ ዓጫ ዓኣ ቴሌዓቢቤ ጌይንታ ቤዞ
ታ ሙኬኔ፤ ዬይ ቤዛ ዲዒንቴ ዓሳ ናንጋ ቤዞኬ፤ ታኣኒ
ዛጌሢና ዋይዜ ባካናሮ ቢያ ዲቃቲ ዶጪ ላንካይ ኬሊ
ማዓንዳኣና ዔያቶ ባኣካ ዴዔኔ።

ዒስራዔኤሌም ዒንሢና ዔሩዋቴ ጌይ ኬኤዚንቴ
ባኣዚ

(ሂዚ. 33፡1-9)
16ላንካዎ ኬላ ጋፔስካፓ ናንጊና ናንጋ ጎዳ ሂዚ ታኣም

ጌዔኔ፦
17 «ዓሲ ናዓሢዮ! ታኣኒ ኔና ዒስራዔኤሌ ዴሮ

ሄንቃንዳያማሄኔ፤ ዬያሮ ታኣኒኬኤዛቃኣሎዋይዜ፤ ታኣኒ
ኔኤም ላቲ ኬኤዛ ቃኣሎ ዔያቶም ኬኤዜ።

18 ታኣኒ ዻቢንቴ ዓሲ ማዼ ጎሞሮ ‹ጎኔና ኔኤኒ
ሃይቃንዳኔ› ጌዔም፥ ኔኤኒ ጋዓንቴ ዬይ ዓሢ ፔኤኮ ጎማፓ
ማዒ ዻቃንዳጉዲ ላቲ ኬኤዚባኣቴ ዒዚ ፔኤኮ ጎሞና
ሃይቃንዳኔ፥ ዒዛ ሃይቦና ኔኤኒ ዖኦጪንታንዳኔ።

19ጎሞሲም ኔኤኒ ላቲኬኤዜምዒዚጎማፓማዒባኣቴ
ፔኤኮ ጎሞ ማዺፆና ሃይቃንዳኔ፤ ዓካሪ ኔኤኒ ዒዛ ዛሎ
ዖኦጪንታፓ ኔ ቶኦኮ ኔ ዓውሳንዳኔ።

20 «ፔ ኮሹሞና ዔርቴ ፂሎ ዓሲ ፑርታ ማዾ ማዺሢ
ዓርቄያ ማዔም ታኣኒያ ዬይ ሜቶይዳ ጌላንዳጉዲ ማሄያ
ማዔቴ፥ ኔኤኒ ዒዛም ላቲ ኬኤዚባኣያታቴ ዒዚ ፔኤኮ
ጎሞና ሃይቃንዳኔ፤ ዬያኮ ቤርታ ዒዚ ማዼ ኮዦ ማዻ
ቢያ ዒዛም ማሊንታዓኬ፤ ዒዛ ሃይቦ ዛሎሮ ታኣኒ ኔና
ዖኦጫንዳኔ።

21 ዬይ ኮሹሞና ዔርቴ ፂሎ ዓሢ ጎሞ ማዺፆይዳፓ
ማዓንዳጉዲኔኤኒዒዛምላቲኬኤዜም፥ ኔኤኮዬያ ላቲፆ
ዔኪ ጎሞ ማዺፆይዳፓ ዒዚ ካፒንቴቴ ጎኔና ሼምፔና ዒ
ናንጋንዳኔ፤ ኔኤኒያ ዒዛ ዛሎሮ ዖኦጪንቶይዳፓ ኔ ቶኦኮ
ዓውሳንዳኔ።»

ሂዚቄኤሌ ዴሮም ኬኤዞ ባሺንቴሢ
22 ዒማና ናንጊና ናንጋ ጎዳኮ ዎልቃ ታ ጊዳ ማዔኔ፦

«ዔቂጋፓ ሊካ ዶኦጮ ዓኣዼ፤ ዬካ ታ ኔኤና ጌስታንዳኔ»
ጌዔኔ።

23 ዬያሮ ታኣኒ ዔቂ ሊካ ዶኦጮ ኬዴኔ፤ ቤርታ ታኣኒ
ኬባሬዎሮዓጫዛጌጎይፆጉዴያ ናንጊና ናንጋ ጎዳኮቦንቻ
ፔጋዺ ዒኢካ ታኣም ጴዼኔ፤ ዬማና ታኣኒ ባሊቲና ሳዓ
ሎኦሜኔ፤

24ጋዓንቴ ናንጊና ናንጋ ጎዳኮዓያና ታኣኮዒኖ ጋሮጌሊ
ታ ቶኮና ታና ዔቂሴኔ፤ ዬካፓ ናንጊና ናንጋ ጎዳ፦ «ኔ ማኣሪ
ዓኣዺጋፓ ካሮ ኔ ዑፃ ዎዺ ዴዔ።

25 ዓሲ ናዓሢዮ! ሱሲና ኔ ቱኡታንዳሢሮ ዓሳ ቡኪንታ
ጶኦኮ ኬስካኒ ኔ ዳንዳዒንዱዋሴ፤

26 ሃያ ዋይዞ ዒፃ ዴሮም ላቲ ኔ ኬኤዙዋጉዲ
ዒንዲርዛ ኔኤኮ ቱኡታንዳጉዲ ታ ማሃንዳኔ» ጌዔኔ።

27 ዬካፓ ላሚ ታ ኔኤም ኬኤዛዛ ዒንዲርዞዋ ታ
ኔኤኮ ቡላዛ፦ «ዼኤፖ ናንጊና ናንጋ ጎዳ ሂዚ ጋዓኔ
ኔ ጋዓንዳኔ፦ ‹ዔያታ ዋይዚ ዒፃያ ማዔሢሮ ዋይዛኒ
ናሽካዞንሢ ዋይዞንጎ፥ ዋይዛኒ ናሽኩዋዞንሢያ ሃሾንጎ።›
»

4
ሂዚቄኤሌ ዬሩሳላሜ ማንጊንታንዳሢ ኮኦኪንሦና

ኬኤዜሢ
1 ናንጊና ናንጋ ጎዳ ሂዚ ጌዔኔ፦ «ኔኤኒ ዓሲ ናዓሢዮ!

ፔቴ ኪሊባኣ ፁኡቤ ዔኪጋፓ ኔ ቤርታ ጌሤ፤ ዬኖኮ
ዑፆይዳ ዬሩሳላሜ ካታማ ዓኣ ጎይፆ ማሊሺ ፃኣፒ ኮሼ።

2 ዓዳ ፔቴ ካታማ ማሊሲ ዬኖ ፁኡቤሎይዳ ዖልዚ
ቡላኒ ጊኢጊንቴ፤ ዬኖኮ ኮይሎይዳ ዓጪ ኩሊ ዋርዲያ
ኮሼ፤ ዖሎ ዓሳ ዴዓንዳ ቤሲያ ጊኢጊሼ፤ ቢያ ዛሎና
ካታሜሎኮኬኤሎዲሮጫርጊዶይሶንዶዼኤፒኩርኩሪ
ጊኢጊሺ ጌሤ።

3ዬካፓ ዓንጊ ቦኦቆ ዔኪጋፓ ኔኤና ካታሜሎናኮ ባኣካ
ዲርሲጉዲ ማሂ ዾቄ፤ ኔኤኮ ዓኣፖ ካሮ ካታሜሎ ባንሢ
ሺርሼ፤ካታሜላማንጊንቴያማሎንጎ፤ዒዞማንጋንዳሢያ
ኔናኬ፤ ዬይያ ዒስራዔኤሌ ዴሮምማላታ ማዓንዳኔ።

4 «ኔኤኒ ሻውላ ባንሢ ሺሪ ላሂ ዒስራዔኤሌ ዓሶ ጎሞ
ኬዴ፤ ኔኤኒ ዬያይዲላሃኬሎንሢኮ ፓይዶጉዴያ ኔ ዔያቶ
ጎሞ ኬዳንዳኔ።

5 ዒስራዔኤሌ ዓሳ ጎሞ ማዼ ሌዖ ሚርጉሞጉዴያ
ኬሎኮ ፓይዶ ታ ዓርቄኔ፤ ዬይያ ፔቴ ኬሊ ፔቴ
ሌዔኬ ጌይሢኬ፤ ዬያሮ ሃይሦ ፄኤታና ታዞጲታሚ ኬሊ
ዒስራዔኤሌ ዓሶኮ ጎሞ ኔኤኒ ኬዳንዳኔ።

6 ዬያ ኔኤኒ ጋፒሴስካፓ ጊንሣ ሚዛቆ ባንሢ ሺሪ
ላሂሢና ዪሁዳ ዓሶ ጎሞ ዖይዲታሚ ኬሊ ኔ ኬዳንዳኔ፤
ዬይያ ታኣኒ ዔያቶ ሜታሳንዳ ፔቴ ፔቴ ሌዖና ሄኮ
ማዓንዳኔ ጌይሢኬ።

7 «ዬሩሳላሜ ካታማ ማንጊንቴሢ ጊዥ ጌዒ ዛጌ፤
ኩጮ ኔኤኮ ዔቂሲጋፓ ላቲሢ ማዓ ፆኦሲ ማሊሢ ዒዞም
ኬኤዜ።

8 ዬይ ማንጊፃ ጋፓንዳያ ሄላንዳኣና ፔቴ ባንፃፓ ባጎ
ባንፆ ኔ ሺሩዋጉዲ ሱሲና ታ ኔና ቱካንዳኔ።

9 «ጊንሣ ሃሣ ዛርጌና ዔልዓና፥ ዖምዖሎና ሲሪንጎና፥
ዳይሶናባርቼናዔኬ፤ዬያቢያሢፔቴይዳሲኢሪጋፓላኣዳ
ላኣዴ፤ ዬያ ኔኤኒ ሻውሎ ባንሢ ሺሪ ላሃ ሃይሦ ፄኤቶና
ታዙጲታሞ ኬሎንሢ ጋራሙዓንዳሢኬ።

10ኬላ ኬላ ላምዖ ፄኤታና ሃይሢታሚ ጊራኣሜ ማዓ
ላኣዳ ዔኪ ዔኪ ኔሙዓንዳኔ።

11ኔኤኒዑሽካዋኣፆ ፔቴኬሊዳላምዖቡርጩቆሌሊ
ዔኪ ዑሽካንዳያ ኮይሳኔ።

12 ዓሲ ቢያ ዛጋ ቤስካ ሺኢዢ ሜልዚ ሃንፂሌ ማሂ
ዔኤሢጋፓ ላኣዶ ላኣዲሙዔ።»

13 ናንጊና ናንጋ ጎዳ፦ «ዬይ ዒስራዔኤሌ ዓሳ ሜሌ
ፃንጎ ዓጮቢያይዳ ታኣኒ ዔያቶ ላኣላ ዎዶና ዔያቶኮ ዎጋ
ዔያቶ ሙዑዋጉዲ ላኣጌ ዒኢቴ ሙዖ ዔያታ ሙዓንዳያ
ማዒፆ ዔርዛያኬ» ጌዔኔ።

14ታኣኒያ ማሃዖ፦ «ዼኤፖ ናንጊና ናንጋ ጎዳሢዮ! ዬይ
ፔቴታዖ ማዖፓ! ታኣኒ ቄፄ ባኣዚና ዒኢቲ ማሊ ዔሩዋሴ፤
ናኣቱሞፓ ዓርቃዖ ጉሪ ሃይቄያ፥ ሃንጎ ሃሣ ቦዖ ዎዼ ቆልሞ
ዓሽኪ ታኣኒ ሙዔ ዎዴ ባኣሴ፥ ሻኣካ ሙኡዚያ ታኣኒ
ሙዒባኣሴ» ጌዔኔ።

15 ናንጊና ናንጋ ጎዳ ማሃዖ፦ «ኮሺኬ፤ ያዺ ማዔያታቴ
ዓሶ ሺዖ ቤዞ ሜኤሺ ዔኪ ዬያ ዔኤሢ ላኣዶ ላኣዴ!»
ጌዔኔ።

16 ሃሣ ዒ ኬኤዛዖ፦ «ዓሲ ናዓሢዮ! ዬሩሳላሜ
ካታሞምሙዓጴዻ ካሮ ታ ባይዛንዳኔ፤ ዒኢካ ናንጋ ዴራ
ዒጊቹሞና ዓልቲሢና ማዒ ሙዓ ካሦና ዑሽካ ዋኣፆዋ
ቆኦዙማንዳጉዲ ታ ማዻንዳኔ።

17 ጊዳ ሙኡዚንታ ዋኣሢንታ ባኣያ ታ ማሃንዳኔ፤
ዬያሮ ዓሳ ዎዛ ቲቂሢና ዎሊ ዛጋንዳኔ፤ ዔያቶኮ ዻቢንቶ
ሚርጉማፓ ዔቄያና ዑፃ ዔያቶኮ ዖኦፓንዳኔ» ጌዔኔ።

5
ሂዚቄኤሌኮ ቶኦኮ ጉኡሊንቲፆ

1 ናንጊና ናንጋ ጎዳኬኤዛዖ፦ «ዓሲ ናዓሢዮ! ዋርቂንቴ
ጬንቼ ዓፓሮ ዔኪጋፓ ኔኤኮ ቡኡጮንታ ቶኦኮዋ ጉቤ
ጉኡሌ፤ ዬካፓ ጋፓኖ ዴኤሡሞ ዛጊ ዔሮ ባኮና ዔሪጋፓ
ሃይሦ ቤሲ ፓቄ።

2ካታሜሎኮማንጊንቲፃ ጋፔስካፓ ሃይሦቤሲፓቂንቴ
ጋሞኮ ፔቴ ቤዛ ፓቂንቴ ጋሞ ካታሜሎ ኔኤኒ ማሊሺ
ኮሼ ፁኡቤሎ ዑፃ ታሚና ሚቼ፤ ላምዓሳ ቤዛ ፓቂንቴ
ጋሞ ቲቂጋፓ ካታሜሎ ኔኤኒ ማሊሺ ማዤ ፁኡቤሎኮ
ዓጮሺርሺ ጌሤ። ሃይሣሳ ቤዛ ፓቂንቴ ጋሞዔኪዢባራ
ላኣሌ፤ ዬካፓ ታኣኒጬንቾ ዓፓሮና ዬያ ዳውሳንዳኔ።

3ዬያ ጋማፓ ዻካ ዔኪ፥ ኔ ማኣዔ ዓፒሎኮ ዓጫ ዖሼ።
4 ዬያይዳፓ ጊንሣ ሃሣ ዻካ ዔኪጋፓ ታሚዳ ዓጊ

ሚቼ፤ዒኢካፓዔቃታማዒስራዔኤሌዴሮቢያሄላንዳኔ»
ጌዔኔ።

5 ናንጊና ናንጋ ዼኤፖ ጎዳሢ፦ «ዓካሪ ዬሩሳላሜ ዛጌ!
ዒዛሜሌ ዓጮኮ ባኣካ ማዓንዳጉዲ ታ ዒዞ ጌሤኔ፤

6 ዬሩሳላሜ ጋዓንቴ ታኣኮ ዎጎና ዳምቦና ካፖ ሃሺ፥
ሜሌ ዴሮይዳፓ ባሼ ፑርታያና ኮሮይዳ ዓኣ ዓጮይዳፓ
ባሼ ዋይዞ ዒፃያ ማዒፆ ዔርዜኔ፤ ዬሩሳላሜ ታኣኮ ዎጎና
ዳምቦና ቶኦቼኔ፤ ታኣኮ ዓይሢፆጉዴያ ዒዛ ሃንቲባኣሴ»
ጌዔኔ።

7 ዬያሮ ናንጊና ናንጋ ዼኤፖ ጎዳ ሂዚ ጋዓኔ፦ «ዒንሢ
ዬሩሳላሜይዳ ናንጋ ዓሳ! ዒንሢኮ ኮሮይዳ ዓኣ
ዴሮይዳፓ ባሼ ዒንሢ ዳምቤባኣ ዓሲ ማዔኔ፤ ታኣኮ
ዎጎንታዳምቦዋዒንሢቦንቺባኣሴ፤ዒንሢኮኮሮይዳዓኣ
ዴሮ ዳምቦናታዖ ዒንሢ ዎርቂባኣሴ።

8 ዬያሮ ታኣኒ ናንጊና ናንጋ ዼኤፖ ጎዳ ኔና፥
ዬሩሳላሜይዳ ዻጋና ዔቄያ ማዔሢ ኔኤም ዔርዛንዳኔ፤
ዴሬ ቢያ ዛጋንቴ ታ ኔ ጊዳ ፑርታ ባኣዚ ዓጋንዳኔ።

9ኔኤኒዒኢቴዒኢቲፆሮቢያ ሃያኮቤርታታ ኔናማዺባኣ
ባኣዚና ሴካ ቤርቲማኣ ታ ኔ ጊዳ ሄሊሲንዱዋ ሜቶ ዔኪ
ታ ዬዓንዳኔ።

10ዬያሮ ዬሩሳላሜይዳ ዓኣ ሾዔ ዓሳ ጎኔና ፔኤኮ ናኣቶ
ሙዓንዳኔ፤ ናኣታኣ ዔያቶ ሾዔ ዓሶ ሙዓንዳኔ፤ ዬያይዲ
ታኣኒ ዒንሢ ቢያሢ ሜታሳንዳኔ፤ ዓቴ ዓሶ ሳዖኮ ዖይዶ
ባንፆ ታ ዜርቃንዳኔ።

11 «ዬያሮ ታኣኒ ናንጊና ናንጋ ጎዳ ማዔ ጎይፆና ታኣኒ
ጋዓሢሃያኬ፤ፑርቱሞናዒኢቴባኣዚቢያማዺሢናዒንሢ
ታኣኮ ጌኤዦ ማኣሮ ዒኢሴሢሮ ታኣኒያ ሚጪንቲሢባኣያ
ዒንሢ ዻውሲሳንዳኔ።

12 ዒንሢ ዴሮይዳፓ ሃይሦ ቤሲ ፓቂንቴ ዴሮኮ ፔቴ
ዛላ ናይዚና ሃርጌና ሃይቂ ጋፓንዳኔ፤ ጊንሣ ሃሣ ፔቴ ዛላ

ካታሞኮ ዙላጬንቾ ዓፓሮና ዎዺንታንዳኔ፤ ዓቴ ሃይሣሳ
ዛላ ሳዖኮ ዖይዶ ባንፆና ዜርቂንታንዳጉዲ ማሄስካፓ
ጬንቾ ዓፓሮና ዔያቶ ታኣኒ ዳውሳንዳኔ።

13 «ዬካፓ ዻጋ ታኣኮ ሺማንዳኔ፤ ታ ዔያቶይዳ ዔኪ
ሙኬ ፑርቶ ባካ ማዓንዳኔ፤ ዬያ ታኣኮ ዻጎ ታኣኒ ዔያቶ
ዑፃ ሄሊሴ ዎዶና ታኣኒ ናንጊና ናንጋ ጎዳ ታ ጊዳፓ ሜሌ
ካኣሽኪንታንዳጉዲ ኮዑዋያ ማዒፆና ኬኤዜያ ማዔሢ
ዔያታ ዔራንዳኔ።

14ዬያጉዲ ሃሣ ዓጫዒንሢኮ ጉሪ፥ ዒንሢኮ ኮሮይዳ
ናንጋ ዴሮማኣ ሚኢቺ ታ ዒንሢ ማሃንዳኔ፤ ዬያ ታኣኒ
ማዻንዳሢ ዒንሢኮ ኮርሳ ሃንጋ ሴካ ጋዓ ዓሳ ቢያ
ዛጋንቴኬ።

15 «ታኣኮ ዼኤፖ ዻጎና ዒንሢ ዑፃ ታ ዎጎ ማዺ ታኣኒ
ኩንሣኣና ዒንሢኮ ኮሮይዳ ናንጋ ዴሮም ዒንሢ ሚኢቺና
ዓማሊ ባኣዚና ማዓንዳኔ፤ ጊንሣ ሃሣ ‹ዒንሢና ዔሩዋቴ›
ጋዓ ላቲሢና ዲቃሥሢማ ካራ ዒንሢ ማዓንዳኔ፤ ሃያ
ኬኤዜሢ ታና ናንጊና ናንጋ ጎዳኬ።

16ዎዎዻ ሂኢሺጉዲማዔናይዚዔኪታኣኒዒንሢዑፃ
ሙካንዳሢ ዒንሢ ባይዛንዳጉዲኬ፤ ላሚ ላሚ ናይዚ ታ
ዔኪዬዓንዳኔ፤ዒንሢምሙዓጴዻካሮዋታባይዛንዳኔ።

17 ናይዚንታ ካይዚ ቦዖዋ ታ ዒንሢዳ ዳካንዳኔ፤
ያታ ናኣቶ ዒንሢኮ ዎዻንዳኔ፤ ዖልዚያ ታ ዒንሢዳ ዔኪ
ዬዓንዳኔ፤ ዱማ ዱማ ባይሲንታንታ ዎዻ ባኣዚያ ዒንሢ
ባኣካሚርጋንዳኔ፤ ታኣኒ ናንጊና ናንጋ ጎዳ ሃያ ኬኤዜኔ።»

6
ዒስራዔኤሌ ዓጮዹኮምኬኤዚንቴ ፆኦሲ ማሊፆ

1 ናንጊና ናንጋ ጎዳ ታኣም ሂዚ ጌዒ ኬኤዜኔ፦
2 «ዓሲ ናዓሢዮ! ዒስራዔኤሌ ዓጮዹኮ ባንሢ ዛጌ፤

ዔያቶም ፆኦሲ ማሊሢኬኤዜ።
3 ዒስራዔኤሌ ዓጮ ዹካ ዼኤፖ ጎዳሢኮ ቃኣሎ

ዋይዛንዳጉዲ ኬኤዜ፤ ታኣኒ ዼኤፖ ናንጊና ናንጋ ጎዳ
ኬኤዛሢ ዹኮንታ ጌሜሮንታ ማጋዻ ጊንፆ ዶኦጫ ቢያ
ዋይዞንጎ፤ ዴራ ሜሌ ፆኦዞም ዚጋ ዼጌ ቤዞ ቢያ ባይዛ
ጬንቼ ዓፓሮ ታ ዳካንዳኔ።

4 ዬያቶኮ ዒንጎ ባኮ ሺኢሾ ቤዛ ቢያ ሻሂንታንዳኔ፤
ሃሣ ዑንጆጩቢሾሢያ ቢያ ጋኣጪንታንዳኔ፤ ዎዺንቴ ዓሳ
ዔያቶኮ ካኣሽኮ ፆኦዞ ቤርታ ኬኤሪንታንዳኔ።

5 ዒስራዔኤሌ ዴሮኮ ሌዛ ዔያቶኮ ፆኦዞ ቤርታ
ኬኤሪንታንዳጉዲ ታ ማዻንዳኔ፤ ዬያቶኮ ሜጌፆዋ ዔያታ
ዒንጎ ባኮ ሺኢሻ ቤዞኮ ዓጮሺርሺ ታኣኒ ዜርቃንዳኔ።

6ዒንሢ ናንጋ ካታማ ቢያ ጉሪ ማዓንዳኔ፤ ዒንሢ ዚጋ
ዼጌ ቤዛኣ ሻሂንታንዳኔ፤ ዒንጎ ባኮ ሺኢሻ ቤዛ ሻሂንቲ
ዒንሢኮ ጉሪ ማዓንዳኔ፤ ዒንሢኮ ካኣሽኮ ፆኦዛ ሜቂ
ዶዓንዳኔ፤ዑንጆጩቢሾሢያጋኣጪንታንዳኔ፤ዒንሢማዼ
ባካ ቢያ ቤሲ ባይቃንዳኔ።

7ዎዺንቴዓሳዒንሢኮቢያቤዛኬኤሪንታንዳኔ፤ዬካፓ
ዒንሢ ታኣኒ ናንጊና ናንጋ ጎዳ ማዔሢዔራንዳኔ።

8«ጋዓንቴዒንሢዳፓዻካዓሲታዓይሳንዳኔ፤ዒንሢኮ
ዛላዓሲሜሌዴሮዓጮዓኣዺዖሎይዳፓቶሊዓታንዳኔ።

9 ሃይባፓ ቶሌ ዓሳ ዲዒንቲ ዓኣዼ ሜሌ ዴሮ ባኣካ
ዓኣዖ ታና ማሊ ጶቂሣንዳኔ፤ ዔያታ ታና ጶቂሣንዳሢ ታ
ጊዳፓ ሃኬ፥ ዳምቤ ባኣያ ማዔ ፑርቶ ዒኖንታ ዳምቤ
ባኣያማዔዓኣፓኣዔያቶኮሜሌፆኦዞዛጊሢናታናዔያታ

5:10 ዔቃ. ማ 4፡10። 5:17 ዮሃ. ፆፔዻ 6፡8።

ዖዪሴሢሮኬ፤ ሃሣዔያቶኮዒኢቴማዾናዔያታማዼፑርቶ
ባኮሮ ዔያታ ፔና ሻኣኪንታንዳኔ።

10 ታኣኒ ናንጊና ናንጋ ጎዳ ማዔሢና ባይሲንታ
ዔያቶይዳ ዔኪሙካኒ ‹ዒንሢና ዔሩዋቴ› ጌዔ ላቲፃ ቢያ
ታኣኮ ጉሪ ዚርቂሢማዒባኣያታሢ ዔያታ ዔራንዳኔ።»

11ዼኤፖ ናንጊና ናንጋ ጎዳ ኬኤዛዖ፦ «ዖልዚና ናይዚና
ዱማ ዱማ ዎዻ ሃርጌናኣ ሃይቃንዳ ዒስራዔኤሌ ዓሶኮ
ፑርቶ ዒኢቴ ማዾ ዛሎሮ ቢያ ‹ኑና ባዴዔ!› ጌዒ ጌዒ
ኩጮና ቤኤዚንቲ፥ ቶኮናኣ ሳዖ ዓኪ ዓኪ ዖዪፆ ዒንሢኮ
ፔጋሲ ዻውዋቴ!

12 ሃኬ ዓኣ ዓሳ ሃርጊንቲ ሃይቃንዳኔ፤ ዑኬ ዓኣ
ዓሳ ዖልዚና ሃይቃንዳኔ፤ ዬካፓ ዓቴ ዓሳ ናይዚና ሃይቂ
ጋፓንዳኔ፤ ዬያይዲ ታኣኮ ዎልቃዻ ዻጎ ዔያቶ ዑፃ ታ
ኬይሳንዳኔ።

13 ሌዛ ዔያቶኮ ሜሌ ፆኦዞና ዒንጊፆ ሺኢሾ ቤዞኮ
ኮይላኩሊንታንዳኔ፤ ዼጌ ጌሜሮናዹኮ ቶኦኮና፥ ዬያጉዲ
ሃሣ ዋላዣ ዋርቄ ሚፆና ዼኤፖ ሻኣቦ ዴማ ዔያቶኮ
ካኣሽኮፆኦዞምቃራሳውቃቲዦሺኢሾቤዞይዳቢያሌዛ
ዔያቶሲኬኤሪንታንዳኔ፤ ዬኖ ዎዶና ዓሳቢያ ታኣኒ ናንጊና
ናንጋ ጎዳ ማዔሢዔራንዳኔ።

14 ጎኔና ታኣኒ ኩጮ ታኣሲ ዔቂሲ ዓጮ ዔያቶኮ
ባይዛንዳኔ፤ ዾኦሎ ዛሎይዳ ዓሲ ናንጉዋ ዳውላፓ
ዓርቃዖ ኬዶ ዛላ ዓኣ ዲቢላ ካታሞ ሄላንዳኣና ጉሪ ሳዓ
ታ ማሃንዳኔ፤ ዒስራዔኤሌ ዓሳ ናንጋ ቤዞ ቢያ ፔቴታዖ
ዓይሱዋዖ ታኣኒ ባይዛንዳኔ፤ ዬኖ ዎዶና ታኣኒ ናንጊና ናንጋ
ጎዳ ማዔሢ ዓሳ ቢያ ዔራንዳኔ።»

7
ዒስራዔኤሌ ዓሶኮ ጋፒንፃ ሄሌያ ማዒፆ

1 ናንጊና ናንጋ ጎዳ ሂዚ ጌዒ ታኣም ኬኤዜኔ፦
2 «ዓሲ ናዓሢዮ! ታኣኒ ዼኤፖ ናንጊና ናንጋ ጎዳ

ዒስራዔኤሌ ዓጮ ዛሎ ጋዓሢ ያዺኬ፤ ቢያ ዛሎና ሃኖ
ዓጬሎኮ ጋፒንሢ ባይሲንታ ሄሌኔ።

3 «ዒስራዔኤሌ ዴሬዮቴ! ዒንሢኮ ባይሲንታሙኬኔ፤
ታኣኮ ዻጎ ታ ዒንሢ ዑፃ ጮኦሽካንዳኔ፤ ዒንሢኮ
ሃንቲፆጉዴያ ታኣኒ ዒንሢዳ ዎጋንዳኔ፤ ዒንሢኮ ዒኢቴ
ማዾሮ ቢያ ታ ዒንሢሜታሳንዳኔ።

4ፔቴታዖ ታዒንሢሚጪንታዓኬ፤ዒንሢኮዒኢቴማዾ
ዒንሢማዺማዺዓኣሢሮታዒንሢዳሜቶዓጋንዳኔ፤ ዬኖ
ዎዶና ታኣኒ ናንጊና ናንጋ ጎዳ ማዔሢዒንሢ ዔራንዳኔ።»

5 ዼኤፖ ናንጊና ናንጋ ጎዳ ኬኤዛዖ፦ «ሜቶይዳ ሜታ
ዒንሢም ቃሲንታንዳኔ፤

6 ጋፒንፃ ሄሌኔ፤ ዒንሢዳ ዔቄኔ፥ ሃይሾሙኬኔ።
7ዒንሢዓጬሎይዳናንጋዴሮኮቢያባይሲንታሄሌኔ፤

ዬይ ዎዳ ሄሌኔ፥ ኬላ ዑኬኔ፤ ዬይ ዲቃቲሢ ኬሊ
ማዓንዳኣፓዓቴም ጌሜሮይዳ ኮሢ ኮርጎ ኬሊቱዋሴ።

8 «ሃሢ ታኣኒ ዑኬ ዎዴይዳ ታኣኮ ዻጎንታ ዱማ
ዱማ ባይዛ ባኮ ዒንሢዳ ኬይሳንዳኔ፤ ዒንሢኮ ሃንቲፆ
ጎይፆጉዴያ ታ ዒንሢዳ ዎጋንዳኔ፤ ዬያ ሌሊቱዋንቴ
ዒንሢኮ ሻኣካ ማዾሮ ታ ዒንሢዳሜቶ ዓጋንዳኔ።

9ፔቴታዖ ታዒንሢሚጪንታዓኬ፤ዒንሢኮዒኢቴማዾ
ዒንሢማዺማዺዓኣሢሮታዒንሢዳሜቶዓጋንዳኔ፤ ዬኖ
ዎዶና ታኣኒ ናንጊና ናንጋ ጎዳ ማዔሢዒንሢ ዔራንዳኔ።»

10 ሃይሾ ባይሲንታ ኬሊ ዒስራዔኤሌ ዓሶይዳ
ሙካኒ ዑኬኔ፤ ሄርቂ ዎይሥሢና ዋይዚ ዒፂሢ ሚርጌኔ፤
ዖቶርሙሞዋ ዒኢካ ዼግ ዼጊ ጌዔኔ።

11 ዋይዞ ዒፂፆይዳፓ ዔቄያና ፑርታ ማዾ ዺቤኔ፤
ዬያቶ ባኣካፓ ፔቴታዖ ዓታዓኬ፤ ዔያቶኮ ዖርጎቹሞና ቆሎ
ሚርጌሢናይዳፓ ዓታንዳያ ባኣሴ።

12 ሃይሾ ሃሢ ዎዳ ሄሌኔ፤ ኬላኣ ዑኬኔ፤ ታና ናንጊና
ናንጋ ጎዳኮ ዻጋ ቢያሢ ዑፃ ኬዳንዳሢሮ ሻንቃሢያ
ዎዛዾፓ፥ ሻንቻሢያ ዖዮፓ።

13 ሻንቻሢና ሻንቃሢና ሼምፔና ዓኣ ዎዶማና ሻንቼሢ
ሻንቼባኮማሃኒዳንዳዑዋኣሢጉዲፆኦሲፔጋሲዻዌባካ
ኬኤዚንቴሢቢያሢምታሢሮማዑዋያኬ፤ ዔያቶኮ ጎማፓ
ዔቄያናሼምፓሢዓይሳኒዳንዳዓንዳይፔቴታዖጴዻዓኬ።

14 ዛዬ ዋርቂ፥ ቢያ ባኮ ዔያታ ጊኢጊሼቴያ፤ ናንጊና
ናንጋ ጎዳኮዻጋዓሶቢያሢዑፃሙካንዳሢሮዓይጎዓሲያ
ዖሎሮ ዓኣዻዓኬ።

ዒስራዔኤሌ ዓሳ ጎሞ ማዼሢሮ ሄላንዳ ሜቶ
15 ሶኦፔ ቤዛ ዖልዚ፥ ጊንሣ ማኣሮይዳ ማኣሮይዳ

ሃርጌና ናይዚናዓኣኔ፤ ካታማፓዙላናንጋዓሳቢያ ዖልዚና
ሃይቃንዳኔ፤ ካታሞኮ ጋሮይዳ ዓኣሢያ ሃርጌና ናይዚና
ሃይቂ ጋፓንዳኔ።

16 ዶኦጫዻ ጊንፆይዳ ዓኣ ዶኦላ ፔና ዓውሳኒ ዹኮ
ኬስካሢጉዲ ዓሶ ባኣካፓ ሃይቁዋዖ ዓቴይ ዓኣያ ማዔቴ
ዹኮ ዑፆ ኬስኪ ፔኤኮ ጎሞ ዛሎሮ ዓዳ ዬያ ዶኦሎጉዲ
ዖዪሢና ኩኡካንዳኔ።

17 ዓሲኮ ኩቺ ቢያ ዶጫንዳኔ፤ ዎልቃኣ ቢያ ዋኣሢ
ማዓንዳኔ፤

18 ዓሳ ሲዬ ፓቲሌ ማይንታንዳኔ፤ ዲቃቲሢያ
ዔያቶይዳ ጌላንዳኔ፤ ዓኣፖ ካራ ዔያቶኮ ቦርሲንቴያ
ማዓንዳኔ፤ ቶኦኮዋ ፔኤኮ ዔያታ ጉኡላንዳኔ።

19ቢሮ ዔያታ ፔኤኮ ጎይፃ ላኣላንዳኔ፤ ፔኤኮ ዎርቆዋ
ዓዳ ዒኢቴ ባኣዚጉዲ ፓይዳንዳኔ፤ ቢሮንታ ዎርቆንታ
ዔያቶኮ ናንጊና ናንጋ ጎዳ ዻጎ ዓቦና ዔያቶ ዓውሳዓኬ፤
ናያፓ ዔያቶ ዓይሲ፥ ጎጶ ዔያቶኮ ሚሻዓኬ፤ ጎሞይዳ
ሎኦማሢኮ ካራ ዔያቶም ማዔሢ ዬያ ባኮኬ።

20ዔያቶኮ ሄርሺንቶያ ማዔ ሚዛጶ ፓልማሢና ዒሣያና
ሻኣካ ሜሌ ፆኦዞ ዔያታ ማዤኔ፤ ዬያሮ ዬያ ዔያቶኮ
ፓልማሢ ታ ዔያቶም ዒኢቴያ ማሃንዳኔ።

21 ናንጊና ናንጋ ጎዳ ኬኤዛዖ፦ «ዒንሢኮ ፓልማሢ
ታኣኒ ሜሌ ፃንጎ ዓሳ ዲዒ ዔኪ ዓኣዻንዳጉዲ፥ ሃሣ ጎሞ
ዓሳኣ ቡራንዳጉዲ ዓኣሢ ዒንጋንዳኔ፤ ዔያታኣ ዬያ ባኮ
ዒኢሳንዳኔ።

22 ሱላ ታኣኮ ጌኤዦ ማኣሪ ጌሊ ዒኢሳንዳኔ፤ ዔያታ
ዬያይዲ ዒኢሳኣና ታኣኒ ዔያቶ ላኣጋዓኬ።

23 «ዓጬላ ዓሲ ዎዺሢና፥ ካታሜላኣ ዋይዚ ዒፂሢና
ኩሜሢሮ ኔኤኒ ካኒ ቢራታ ጊኢጊሼ።

24ሜሌ ዴሮ ባኣካፓሚርጌና ፑርቶ ዓሶ ሃይካ ታ ዔኪ
ሙኪ ማኣሮ ዒንሢኮ ዔያታ ዻካላንዳጉዲ ማሃንዳኔ፤
ዎልቆ ዓሶኮ ዖቶርሙሞ ታ ባይዛንዳኔ፤ ዒንሢኮ ካኣዦ
ቤዞዋ ዔያታ ዒኢሳንዳኔ።

25 ሜታዺ ዋኣዪፃ ዒንሢ ሄሌ ዎዶና ኮሹሞ ዒንሢ
ኮዓንዳኔ፤ ጋዓንቴ ዒንሢ ዴንቃዓኬ፤

26ዱማ ዱማ ባይዛ ባካ ዎሊ ሄሊ ሙካንዳኔ፤ ፑርታ
ሃይሴያ ዎሊ ሄሊ ዬዓንዳኔ፤ ፆኦሲ ማሊፆ ኬኤዛ ዓሳ
ፆኦሲ ዔያቶም ፔጋሲ ዻዋ ባኮ ዒንሢም ኬኤዛንዳጉዲ
ዒንሢሺኢቃንዳኔ፤ ቄኤሳ ዴሮዔርዛ ዎጎንታ ጋርቾ ዓሳኣ
ዴሮ ዞራንዳ ዞሮዋ ባይቃንዳኔ።

27 ካኣቲ ዬኤካንዳኔ፤ ካኣቲ ናኣዚያ ሃጊ ማዓ ዎዛ
ቲቃንዳኔ፤ ዴራ ዒጊቹማፓ ዔቄያና ጎጋይቃንዳኔ፤ ዒንሢኮ
ሃንቲፆ ጎይፆጉዴያ ታ ዒንሢዳ ሜቶ ዓጋንዳኔ፤ ሜሌ ዓሶ

ዑፃ ዒንሢ ዎጌሢጉዴያ ታኣኒ ዒንሢዑፃ ዎጋንዳኔ፤ ዬያና
ታኣኒ ናንጊና ናንጋ ጎዳ ማዔሢዒንሢ ዔራንዳኔ» ጌዔኔ።
ፆኦሲ ሂዚቄኤሌምላምዓሶ ፔጋሲ

ዻዌ ባኮ

8
(8፡1—10፡22)
ዬሩሳላሜይዳ ካኣሽኪንቴ ፆኦዞ

1 ኑኡኒ ዲዒንቴንቴ ላሃሳ ሌዖና፥ ላሃሳ ዓጊኖኮ ዶንጋሳ
ኬሎና ዪሁዳ ዓጫፓ ዲዒንቴ ዴሮኮ ሱኡጋ ታ ማኣራ
ታኣና ዎላ ዴዒ ዓኣንቴ ዼኤፖ ናንጊና ናንጋ ጎዳኮ ዎልቃ
ዔርቲባኣ ጎይሢና ታ ዑፃ ኬዴኔ።

2 ዒማና ታኣኒ ዼጊ ጌዒ ዛጋዖ ማላሢ ዓዳ ታሚ
ላኣፁሚጉዲ ፖፖዓ ዓሲ ማላ ባኣዚ ዴንቄኔ፤ ዬያ ዓሶ
ማላ ባካሢኮ ኬርናፓ ሊካሢ ታሚ፥ ጊንሣ ሃሣ ኬርናፓ
ሌካሢ ሼሼኤራያ ጊልፓይዳ ዖይዼ ዓንጊ ማላኔ።

3ዒዚያ ዓሲ ኩቺ ማላ ባኣዚ ታ ባንሢ ሎይሳዖ ታኣኮ
ቶኦኮ ጋሞ ዓርቄኔ፤ ዬያ ፆኦሲ ፔጋሲ ዻዋ ባኮና ናንጊና
ናንጋ ጎዳኮ ዓያና ሳዖይዳፓ ሌካ ታና ጫሪንጮ ኬሳዖ
ዬሩሳላሜ ሄሊሴኔ፤ ዬካፓ ኬዶ ባንፆና ጌኤዦ ማኣሮ
ቆልዖ ዔኪ ጌልዛ ዓሳ ቡካ ጶኦኮ ዲሮ ካሮይዴና ጋዓዖ
ናንጊና ናንጋ ጎዳ ፔ ጊዳፓ ሜሌ ካኣሽኪንታንዳጉዲ
ኮዑዋ ዻጎ ዔቂሳ ፆኦዞኮ ማላሢ ዓኣ ቤሲ ታና ሄሊሴኔ።

4 ዒኢካ ዒስራዔኤሌ ፆኦዛሢኮ ቦንቻ ዓኣኔ፤ ዬይያ
ኬባሬ ዎሮይዳ ፆኦሲ ታኣም ፔጋሲ ዻዌ ጎይፆጉዴ
ባኣዚኬ።

5 ዒማና ፆኦሲ፦ «ዓሲ ናዓሢዮ! ኬዶ ባንፆ ዛጌ!»
ጌዔኔ፤ ታኣኒያ ዛጌ ዎዶና ዲሮ ካሮ ጌሎሢኮ ሆቲና ዓኣ
ፆኦሲምዒንጎባኮሺኢሾቤዞዓጫዖኦሲፔጊዳፓዓቴም
ሜሌካኣሽኪንታንዳጉዲኮዑዋዻጎዔቂሳማላታ ዓኣኔ።

6ዬካፓ ፆኦሲ፦ «ዓሲናዓሢዮ! ማዺንቴባኮቢያ ኔኤኒ
ዛጋ? ዒስራዔኤሌ ዴራ ሃኖ ቤዞይዳ ማዻ ሻኣካ ባኮ
ዛጌ፤ ሃያ ማዾና ታኣኮ ዱማዼ ቤዛፓ ታና ዔያታ ሃኪሴኔ፤
ሃያይዳፓ ባሼ ሚርጌና ዻውሲሳያ ማዔ ባኣዚ ሃጊ ኔ
ዛጋንዳኔ» ጌዔኔ።

7 ዙሎ ዛሎና ዓኣ ዓሳ ቡካ ጶኦኮ ጌሎ ካሮ ባንሢያ
ዔኪታና ዓኣዼኔ፤ ዬካሹጮናኮሾናኬኤሎዲሮዑፃ ፔቴ
ፂኢና ካራ ዓኣኔ፤

8 «ዓሲ ናዓሢዮ! ሃኖ ባንፆና ሃያ ሹጮና ኬልቆና
ኬኤሎዲሮ ሻሄ!» ጌዔም ታ ቡጋዛ ፔቴ ካራ ጴዼኔ፤

9ዒማናዒዚታኣም፦ «ጋሮጌሊጋፓዒኢካዔያታማዻ
ፑርቶ፥ ሃሣ ሻኣካ ባኮዋ ዛጌ!» ጌዔኔ።

10 ዬያሮ ታኣኒ ጋሮ ጌሊ ዛጌኔ፤ ዒኢካ ዬያ ሹጮና
ኬልቆና ኬኤሎ ዲራ ማዓ ካሮናይዳ ቢያ ዳዶና ጎቺንቲ
ሃንታ ጌኤሺ ማዒባኣ ቦዖንታ ዒስራዔኤሌ ዴራ ካኣሽካ
ፆኦዞ ማላታኣ ኮሺንቲ ዓኣኔ።

11 ሻፓኔ ናኣዚ ዓዛኒያ ዓቱዋዖ ላንካይታሞ
ዒስራዔኤሌ ዓሶኮ ሱኡጋ ዒኢካ ዓኣኔ፤ ዒማና ዔያታ
ፔቴ ፔቴሢ ዑንጆጩቢሾ ኩንዖ ዓርቂ ዓኣኔ፤ ዬያጩቢሾ
ኩንዖይዳፓ ሳዋ ኮሺ ማዔ ዑንጄጩባኔ፤

12 ዬካፓ ፆኦሲ፦ «ዒስራዔኤሌ ዓሶ ሱኡጋ ፔኤኮ
ካኣሽኮ ፆኦዞ ማኣሮ ቆልዖ ዹሞይዳ ማዒ ናንጊና ናንጋ
ጎዳ ኑና ዛጉዋሴ! ኑኡኮ ዓጬሎዋ ዒዚ ሃሼኔ ጌይሢና
ማዻ ባኮ ኔኤኒ ዛጋ?» ጌዔኔ።

13 ሃሣ ዒዚ ኬኤዛዖ፦ «ሃያይዳፓ ባሼ ሻኣካ ባኣዚ
ዔያታ ማዻንቴ ኔኤኒ ዛጋንዳኔ» ጌዔኔ።

14ዬካፓ ኬዶ ባንፆና ዓኣ ጌኤዦማኣሪ ጌሎዲሮ ካሮ
ዔኪታናዒ ዓኣዼኔ፤ ዬካ ቴሙዜ *ጌይንታ ፆኦዛ ሃይቄኔ
ጌዒ ላኣላ ዬኤካያ ታና ዻዌኔ።

15ዒማና ዒዚ፦ «ዓሲ ናዓሢዮ! ሃያ ኔኤኒ ዛጋ? ሃጊ
ሃያፓ ባሼ ሻኣካ ባኣዚ ኔ ዛጋንዳኔ» ጌዔኔ።

16 ሃሣ ጌኤዦ ማኣሮኮ ጋሮይዳ ዓኣ ዓሳ ቡካ ጶኦኮ
ዔኪ ታና ዒ ዓኣዼኔ፤ ዒኢካ ጌኤዦ ማኣሮኮ ጌሎ ካሮ
ዓጫፆኦሲምዒንጎ ባኮሺኢሾቤዞናዒኢና ዓኣዾ ጎይፆኮ
ባኣካ ላማታሚ ዶንጎ ማዓ ዓሲ ዓኣኔ፤ ዬና ዓሳ ዙሎ
ፔኤሲ ጌኤዦ ማኣሮ ባንሢ ማሂ ፆርቃ ዓቦ ካኣሽኪሢና
ዓባ ኬስካ ባንፆ ባንሢ ጉምዓቲ ዚጋኔ።

17 ሄሊሳዖ ፆኦሲ፦ «ዓሲ ናዓሢዮ! ሃያ ኔኤኒ ዛጋ?
ሃያታ ዪሁዳ ዴራ ሃያ ቤዞይዳ ኔኤኒ ዛጌ ሻኣካ ባኮ ቢያ
ማዺሢና ዓጬሎይዳ ዋይዞ ዒፂፆ ሚርጊሻ ዔያቶም
ጊዶ ዒፄም ሃይ ጌኤዦ ማኣራኣ ዓቱዋንቴ ዒጊጩዋዖ
ሙኪ ሃያ ቢያ ማዺፆና ጊንሣ ታና ዔያታ ዻጋሳኒ ኮዓኔ፤
ዎማይዲ ዔያታ ታና ጫሽካቶና ታና ዔያታ ዻጋሳኒ
ዔያቶም ዳንዳዒንታ ባኣዚ ቢያ ማዻቴያ ሂንዳ ዛጌ!

18 ዬያሮ ዻጎ ታኣኮ ታ ዔያቶ ዑፃ ጮኦሽካንዳኔ፤
ሚጪንቲያ ታ ዔያቶ ሃሻዓኬ፤ ዑኡዞ ፔኤኮዔያታ ዼጊዲ
ታ ባንሢ ዒላቴቴያ ታ ዔያቶም ዋይዛዓኬ» ጌዔኔ።

9
ሜሌ ፆኦዞ ካኣሽካ ዓሶኮ ዎዺንቲፆ

1 ዬካፓ ናንጊና ናንጋ ጎዳ ዑኡዞ ዼጊዲ፦ «ዒንሢ
ካታሜሎይዳ ሜቶ ዓጋንዳ ዓሳ ሃኒ ሺኢኩዋቴ፤ ዎዺ
ባይዛኒ ጊኢጊንቴ ዒንሢኮ ዖሎ ዓንጋሞ ዓርቂጋፓ ሃኒ
ሙኩዋቴ!» ጌዒ ኬኤዛንቴ ታኣኒ ዋይዜኔ።

2 ዒማና ላሆ ዓሲ ዓሶ ዎዾንዶ ዓንጋሞ ዓርቂ ኬዶ
ባንፆ ባንሢ ሺሬ ኬዴና ጌሎ ካራፓ ሙኬኔ፤ ዔያቶ
ባኣካፓጉኡፂሲሱኪዹይሶናማኣዖማይንቴያና ፃኣፒንቴ
ባኮ ጌሦ ባኣዚ ሾኦጴይዳ ዓርቄ ፔቴ ዓሲ ዓኣኔ። ዬይ
ዓሢ ላሆ ዓሶንሢ ባንሢ ጌሊጋፓ ሞኦኖ ዓንጎና ኮሺንቴ
ፆኦሲም ዒንጎ ባኮ ሺኢሾ ቤዞ ኮራ ዔቄኔ።

3 ዬካፓ ዒስራዔኤሌ ፆኦዛሢኮ ቦንቾ ዔርዛ ፖዓ
ቤርታ ዓኣ ኩርቤኤሎ ዑፆይዳፓ ዔቂ ጌኤዦማኣሪ ጌሎ
ካሮ ባንሢ ዓኣዼኔ፤ ዒማና ናንጊና ናንጋ ጎዳ ጉኡፂሲ
ሱኪዹይሶናማኣዓሢማይንቴ፥ ፃኣፖና ባኮዋ ዓርቄ ዓሢ
ዔኤሌኔ፤

4 ዬካፓ፦ «ዬሩሳላሜ ካታሞ ጉቤ ሺሪ ሃንቴ፤
ካታሜሎጋራማዺንቴሻኣካያናቦርሲሳያማዔባኮይዳፓ
ዔቄያና ካራ ባይዚ ዖያ ዓሶኮ ባሊታ ማላታ ዓይሤ!»
ጌዔኔ።

5 ጊንሣ ሃሣ ፆኦሲ ሃንጎ ዓሶንሢም፦ «ዓካሪ ዒንሢያ
ዔያቶ ጊንፆ ካታሞ ጋሮ ሃንቲ ሃንቲ ቢያሢ ዎዹዋቴ፤
ዖኦማኣ ሚጪንቲ ሃሺፖቴ።

6 ጋርቾ ማዔቴያ ዼጌ ዓቲንቆንታ ላኣሎንታ፥ ዻኮ
ናኣቶንታ ላኣሎንታ ቢያ ዎዹዋቴ፤ ጋዓንቴ ባሊቶይዳ
ማላታ ዓኣ ዓሶይዳፓ ዖናኣ ካኣሚፖቴ፤ ዬያ ዎዺፆ ታኣኮ
ጌኤዦ ማኣራፓ ዓርቁዋቴ» ጋዓንቴ ታ ዋይዜኔ፤ ዬያሮ
ዒኢካ ጌኤዦ ማኣሮይዳ ዔቄ ሱኡጎይዳፓ ዎዺፆ ዔያታ
ዓርቄኔ።

8:2 ሂዚ. 1፡28። * 8:14 ቴሙዜ፦ ዬኖ ዎዶ ላኣላ ቴሙዜጌይንታ ፆኦዛ ዖጎፆና ሃይቂ ባርጎና ዻቃኔ ጌይ ጉሙርቃኔ። 9:4 ዮሃ. ፆፔዻ 7፡3፤ 9፡4፤
14፡1።

7 ናንጊና ናንጋ ጎዳ ኬኤዛዖ፦ «ዓኣዺጋፓ ጌኤዦ
ማኣሮ ዒኢሱዋቴ! ዓሳ ቡኪንታ ጶኦኮዋ ሌሲ ኩሊንቴያ
ማሁዋቴ!» ጋዓዛ፥ ዔያታ ኬስካዖ ካታሜሎ ጋራ ዓኣ ዓሶ
ዎዼኔ።

8ዔያታ ዓሶ ዎዻኣና ታኣኒ ሌሊ ዓቲ ዓኣዖ ባሊቶና ሳዓ
ሎኦሚላሂዒላቲዒላቲ፦ «ዼኤፖ ናንጊና ናንጋ ጎዳሢዮ!
ባዴዔ! ዒስራዔኤሌይዳ ዓቴ ዓሶ ቢያ ኔ ጋፒሳንዳያ
ሄላንዳኣና ዬሩሳላሜ ዓሶይዳ ሃያይዲ ኔ ዻጋዻንዳ?»
ጌዔኔ።

9 ናንጊና ናንጋ ጎዳኣ ሂዚ ጌዔኔ፦ «ዒስራዔኤሌና
ዪሁዳና ዴራ ሚርጌ ፑርታ ጎሜ ማዺሢና ዻቢንቴኔ፤
ዓጬሎይዳኣ ቢያ ዓሲ ዔያታ ዎዼኔ፤ ካታሜሎ ዋይዚ
ዒፃያ ማዓንዳጉዲ ዔያታ ማሄኔ፤ ዔያታ ‹ፆኦሲ ዓጬሎ
ኑኡኮ ሃሼኔ፤ ኑናኣ ዒዚ ዛጉዋሴ› ጋዓኔ፤

10 ዬያሮ ታኣኒ ዔያቶ ሚጪንታዓኬ፥ ማኣሪያ
ማኣራዓኬ፤ ዔያታ ሜሌ ዓሶ ዑፃ ማዼ ባኮ ቢያ ዔያቶ
ዑፃ ማሂ ታኣኒ ማዻንዳኔ።»

11ዬካፓዬይጉኡፂሲሱኪዹይሶናማኣዓሢማይንቴ፥
ፃኣፒ ጌሦ ባኮዋ ዓርቄ ዓሢ ማዒ ሙካዖ፦ «ኔኤኒ ታና
ዓይሤ ባኮ ቢያ ማዺ ታ ኩንሤኔ» ጌዔኔ።

10
ናንጊና ናንጋ ጎዳኮ ቦንቻ ጌኤዦማኣራፓ ዱማዼሢ

1 ታኣኒ ኪሩቤኤሎኮ ሌካ ዑፃ ዓኣ ጫሪንጮ ዛጌኔ፤
ኪሩቤኤሎ ዑፃ ሴኔፔሬ ጌይንታ ሚዛጶ ሹጫፓ ኮሺንቴ
ካኣቶ ዖይታ ማላ ባኣዚ ታ ዴንቄኔ።

2 ናንጊና ናንጋ ጎዳ ጉኡፂሲ ሱኪ ዹይሶና ሻኣዦ
ማኣዓሢማኣዔዓሢኮራ፦ «ኪሩቤኤሎዴማ፥ሺራቶኮና
ዓኣ ባኮንሢ ባኣኪና ዓኣዼ፤ ዒኢካ ዓኣ ታሞይዳፓ ቄንፆ
ኩቻ ዑጪዔኪጋፓ ካታሜሎይዳ ላኣሌ!» ጌዔኔ።
ታኣኒ ዬያ ዛጋ ጎይሣ ዓኣንቴ ዬይ ዓሢ ጌኤዦ ማኣሪ

ጌሌኔ፤
3 ጋሮ ዒዚ ጌላ ዎዶና ኪሩቤኤላ ጌኤዦ ማኣሮኮ

ዾኦሎባንፆና ዔቂ ዓኣኔ፤ ጋሮ ባንፆና ዓኣ ዓሳቡካ ጶኦኮዋ
ሻኣሬ ኩሜኔ፤

4 ዒማና ናንጊና ናንጋ ጎዳኮ ቦንቻ ኪሩቤኤሎይዳፓ
ዔቂ ጌኤዦ ማኣሮ ጌሎ ካራ ዓኣ ዔንዳ ዓኣዼኔ፤ ሻኣራኣ
ጋሮ ኩሜኔ፤ ዓሳ ቡካ ጶኦካኣ ፆኦሲኮ ቦንቾ ፖዖና ኩሜኔ።

5 ኪሩቤኤሎኮ ጋኣዛ ዎላ ካኣማዖ ዖልሳ ዑኡዛ ዙሎ
ባንፆና ዓኣ ዓሳ ጶኦኮይዳኣ ዓቱዋዖ ዋዋይዚንታኔ፤ ዬይ
ዑኡዛ ቢያ ባኮ ዳንዳዓ ጎዳ ዑኡዞ ማላኔ።

6 ናንጊና ናንጋ ጎዳ ዬያ ሻኣዦ ማኣዓሢ ማይንቴ ዓሢ
ኪሩቤኤሎኮ ዴማ፥ ሺራ ቶኮና ዓኣ ባኮንሢኮ ባኣካፓ
ታሞዔካንዳጉዲዓይሣዛዒዚዑኬናጋሮጌሊሺራቶካ
ዓኣ ባኮንሢፓ ፔቴዞ ኮራ ዔቄኔ፤

7 ዬያ ኪሩቤኤሎይዳፓ ፔቴይ ዔያቶኮ ባኣኮይዳ ዓኣ
ታሞይዳ ኩጮ ዳኪ ዻካ ቄንሢ ዔኪጋፓ ሻኣዦ ማኣዓሢ
ማይንቴ ዓሢ ኩጫ ጌሤኔ፤ ዬካፓ ዬይ ዓሢያ ቄንፆ ዔኪ
ዓኣዼኔ።

8 ታኣኒያ ፔቴ ፔቴ ኪሩቤኤሎኮ ዓሲ ኩቺ ማላ ኩቺ
ጋኣዞ ዴማ ዴማ ዓኣያ ማዒፆ ዛጌኔ።

9 ታኣኒ ዛጋንቴ ፔቴ ፔቴ ሺራ ቶኮና ዓኣ ባካ ፔቴ ፔቴ
ኪሩቤኤሎ ኮይላ ዓኣያ ዖይዶ ሺራ ቶኪ ዓኣ ባኣዚ ታ
ዴንቄኔ፤ዬያሺራቶካዓኣባኮኮማላሢዓኣፓዱካሚዛጶ
ሹጮማላያኬ።

10ሺራ ቶካ ዓኣ ዖይዶ ባኮንሢ ዎሊ ማላያኬ፤ ዬያታ
ዎላ ካንሢ ኮሾናጉዴያኬ።

11 ሴካ ቤርቲም ዔያታ ዓጊፃ ዎዶና ዎኖ ባንፆዋ
ሺሩዋዖ ቢያሢ ፒዜ ዓኣዻኔ፤ ሶሮፒ ማዒ ዓኣዻ፥ ሺራ
ቶካ ዓኣ ባካሢ ዎኖ ባንፆ ዓኣዼቴያ ሃንጎዋታ ሴካ ሃንጋ
ጎዑዋዖ ጊንፆማ ዓኣዻኔ።

12ዔያቶኮጉቤዑፆማዔያታቴያዙላ፥ኩጮማዔቴያ
ጋኣዛ፥ ሺራ ጉኡራኣ ዓቱዋዖ ቢያ ዓኣፒ ሌሊኬ፤

13 ዬይ ሺራ ቶካ ዓኣ ባካ ታኣኒ ዋይዛ ጎይሣ ዓኣንቴ
«ሺሺራ ጉኡሪ» ጌይንቴኔ።

14ፔቴ ፔቴኪሩቤኤሎኮ ዖይዶ ዓኣፒ ካራ ዓኣኔ፤ ያቶኮ
ቤርታሳሢሲ ጌማይ ዓኣፒ ካራ፥ ላምዓሳሢሲ ዓሲ ዓኣፒ
ካራ፥ ሃይሣሳሢሲ ዞቢ ዓኣፒ ካራ፥ ዖይዳሳሢሲ ኮኦኬሮ
ማላኔ።

15ኪሩቤኤላሳዓፓሌካዔቄኔ፤ዔያታኬባሬዎሮዓጫ
ታኣኒ ዛጌ ቦዖንሢኬ።

16 ኪሩቤኤላ ዓጊፃዛ ዔያቶኮ ጎኦቦና ዓኣ ሺራ ቶካ
ዓኣ ባካ ዎላ ዓጊፃኔ፤ ኪሩቤኤላ ሌካ ዔቃኒ ጋኣዞ ፔኤኮ
ዔቂሳኣና ዔያቶኮ ጎኦቦና ዓኣሺራ ቶካ ዓኣ ባኮንሢሜሌ
ባንሢ ሺሩዋሴ።

17 ዬያቶ ኪሩቤኤሎኮ ዓያና ሺራ ቶካ ዓኣ ባኮንሢ
ጋሮይዳታሢሮ ኪሩቤኤሎንሢ ሺራ ቶካ ዓኣ ባኮንሢና
ዎላ ዔቃኔ፤ ዬይ ኪሩቤኤላ ሌካ ዔቃኣኔ ሺራ ቶካ ዓኣ
ባኮንሢያ ሜሌ ባንሢ ሺሩዋሴ።

18ዬካፓ ናንጊና ናንጋ ጎዳኮ ቦንቻ ጌኤዦ ማኣሮ ጌሎ
ካሮ ዔንዳፓ ዔቂ ኪሩቤኤሎኮ ዑፃ ዓኣ ቤዛ ኬስኬኔ።

19ታኣኒያ ዬያ ዛጊፆይዳ ዓኣዖ ኪሩቤኤላ ፔኤኮ ጋኣዞ
ዔቂሲ ሳዖይዳፓ ሌካ ኬስካ ዎዶና ዔያቶኮ ጎኦቦና ዓኣ
ሺራ ቶካ ዓኣ ባካ ዔያቶና ዎላ ኬስካንቴ ታ ዴንቄኔ፤
ጌኤዦ ማኣሮኮ ዓባ ኬስካ ባንፆና ዓኣ ጌሎ ዲሮ ካሮ
ሄላዖዔያታዔቄኔ፤ዒስራዔኤሌ ፆኦዛሢኮቦንቻኣዔያቶ
ዑፆይዳ ዓኣኔ።

20 ዬንሢ ኬባሬ ዎሮ ዓጫ ዒስራዔኤሌ ፆኦዛሢኮ
ዴማ ዓኣንቴ ታኣኒ ዛጌ ባኮንሢኬ፤ ታኣኒ ዒማና ዔያታ
ኪሩቤኤሌማዔሢዔሬኔ።

21ዬያቶ ፔቴ ፔቴሢኮ ዖይዶ ዓኣፒ ካራና ዖይዶ ጋኣሲና
ዓኣኔ፤ ዬያ ፔቴ ፔቴ ጋኣዞኮ ዴማ ዓሲ ኩቺ ማላ ባኣዚያ
ዓኣኔ።

22ዔያቶኮዓኣፖካራዬንሢኬባሬዎሮዓጫታኣኒዛጌ
ባኮንሢ ዓኣፖ ካሮ ማላያኬ፤ ፔቴ ፔቴ ኪሩቤኤላ ፒዝ
ጌዒ ሴካ ቤርቲም ዓኣዻኔ።

11
ዒስራዔኤሌ ሱኡጎ ዑፃ ዎጊንቴ ዎጌ

1 ፆኦሲኮ ዓያና ሳዓፓ ሌካ ታና ዔኪ ኬሳዖ ዓባ ኬስካ
ባንፆና ዓኣ ናንጊና ናንጋ ጎዳኮ ማኣሮ ጌሎ ካሮ ዔኪ
ሙኬኔ፤ ዒኢካ ዲሮ ካሮ ዓጮይዳ ላማታሚ ዶንጎ ዓሲ
ታ ዛጌኔ፤ ዬያቶ ባኣኮይዳ ዴሮኮ ሱኡጎ ማዔ ዓዙሬ ናኣዚ
ዓዛኒያንታ ቤናያ ናኣዚ ፔላፂያንታ ዓኣኔ።

2ዒማና ናንጊና ናንጋ ጎዳ ታኣም፦ «ዓሲ ናዓሢዮ! ሃይ
ዓሳ ፑርታ ማሊሢ ማሊ ቱካኔ፤ ሃኖ ካታሜሎይዳኣ ፑርታ
ዞሮ ዔያታ ዞርታኔ፤

3 ‹ማኣሮ ጊንሣ ማሂ ኑ ማዣንዳ ዎዳ ዎርቃዓኬ፤ ሃና
ካታሜላ ዓሽኪ ካሦ ዖቲ ማዓዛ፥ ኑኡኒ ጊንሣ ጋሮይዳ
ዓጊንታ ዓሽኮጉዲማዔኔ› ዔያታ ጋዓኔ፤

10:1 ሂዚ. 1፡26፤ ዮሃ. ፆፔዻ 4፡2። 10:2 ዮሃ. ፆፔዻ 8፡5። 10:9 ሂዚ. 1፡15-21። 10:12 ዮሃ. ፆፔዻ 4፡8። 10:14 ሂዚ. 1፡10፤ ዮሃ.
ፆፔዻ 4፡7።

4 ዬያሮ ዓሲ ናዓሢዮ! ዔያቶም ታ ማሊፆ ኬኤዜ»
ጌዔኔ።

5ዬካፓ ናንጊና ናንጋ ጎዳኮ ዓያና ዎልቄና ታ ጊዳኬዲ፥
ሂዚ ታኣም ጌዔኔ፦ «ናንጊና ናንጋ ጎዳ ሂዚ ጋዓኔ ጌዒ
ኬኤዜ፤ዒስራዔኤሌዴሬዮቴ! ሂዚዒንሢጌዔኔ፤ታኣኒያ
ዒንሢ ዒኖ ማሊፆ ዔራኔ።

6 ሃኖ ካታሜሎይዳ ሚርጌ ዓሲ ዒንሢ ዎዼኔ፤ ጎይፆዋ
ዒንሢ ሌሲ ሌሊማሄኔ።

7«ዬያሮ ታኣኒ ዼኤፖ ናንጊና ናንጋ ጎዳዒንሢምጋዓሢ
ሂዚኬ፦ ‹ዳልጎ ዖቶ ጋራ ዓኣ ዓሽካ ዒንሢ ዎዼ ዓሶኬ፤
ሃና ካታሜላ ዳልጎ ዖቶኬ፤ ጋዓንቴ ካታሜሎይዳፓ ታኣኒ
ዒንሢ ኬሳንዳኔ።

8ዒንሢ ዖልዚ ዒጊጫኔ፤ ታኣኒ ጋዓንቴ ዖልዚ ዒንሢዳ
ዔኪ ዬዓንዳኔ፤ ታኣኒ ናንጊና ናንጋ ጎዳ ሃያ ኬኤዜኔ።

9 ታኣኒ ዒንሢ ካታሜሎይዳፓ ኬሲ ሜሌ ፃንጎ ዓሶም
ዓኣሢ ዒንጊሢና ዒንሢዳሜቶ ዓጋንዳኔ።

10 ዬያሮ ዒንሢ ዒንሢ ዓጮኮ ዛጶይዳ ዖልዚና
ዎዺንታንዳኔ፤ ዒስራዔኤሌ ዛጶይዳ ታ ዒንሢ
ሜታሳንዳኔ፤ ያዺማዓኣና ታኣኒ ናንጊና ናንጋ ጎዳማዔሢ
ዒንሢ ዔራንዳኔ።

11ሃና ካታሜላዒንሢምዳልጊ ዖቲማዓዓኬ፤ዒንሢያ
ሃሣዬኖ ጋሮይዳዓጊንታዓሽኮጉዲማዓዓኬ፤ታዒንሢዳ
ዒስራዔኤሌ ዛጳ ሜቶ ዓጋንዳኔ።

12 ታኣኮ ዒንሢ ዎጎንታ ዳምቦንታ ሃሺ ዒንሢኮ ኮሮ
ዓሺኖ ማዔ ሜሌ ዴሮ ዳምቦ ማዺ ዒንሢ ኩንሤሢሮ
ዒንሢዳሜቶ ዓጌሢታና ናንጊና ናንጋ ጎዳማዔሢዒንሢ
ዔራንዳኔ› » ጌዔኔ።

13 ታኣኒ ፆኦሲ ማሊፆ ኬኤዛኣና ቤናያ ናኣዚ
ፔላፂያ ሎኦሚ ሃይቄኔ፤ ዒማና ታኣኒ ባሊቶና ሳዖይዳ
ሎኦሚ ላሂ ዒላታዖ፦ «ዼኤፖ ናንጊና ናንጋ ጎዳሢዮ!
ዒስራዔኤሌይዳ ፒኢጫዺ ዓቴ ዓሶ ቢያ ኔ ዎዺ
ጋፒሳኒዳ?» ጌዔኔ።

14ዬካፓ ናንጊና ናንጋ ጎዳ ታኣም፦
15 «ዓሲ ናዓሢዮ! ዬሩሳላሜይዳ ናንጋ ዓሳ ኔኤኮ

ዓሽኮ ዒጊኖ ዛሎ፥ ዲዒንቲ ዴንዲ ዓኣ ኔ ዓሶ ዛሎ ጌይፃ
ዒስራዔኤሌ ዴሮ ጉቤሢ ዛሎ ሃሢ ጌስታኔ፤ ዬና ዓሳ
ጌስታሢ፦ ‹ዒስራዔኤሌ ዓሳ ናንጊና ናንጋ ጎዳይዳፓ ሃኪ
ዴንዴሢሮ ፆኦሲ ሳዔሎ ኑ ዴኔ ማሂ ኑኡምዒንጌኔ›ዔያታ
ጋዓኔ» ጌኤኔ።

ዒስራዔኤሌዓሳዲዒንታፓማዓንዳሢኬኤዚንቴሢ
16 ዬያሮ ዼኤፖ ናንጊና ናንጋ ጎዳ ሂዚ ጋዓኔ፦ «ሃኬ

ዓጮይዳ ናንጋ ሜሌ ዴሮ ባኣካ ዔያታ ናንጋንዳጉዲ ታ
ማዺ፥ ዱማዱማ ዓጮይዳ ታኣኒ ዔያቶ ዜርቄያ ማዔቴያ
ዻካ ዎዴም ጋዓንቴ ታኣና ዎላ ዔያታ ካኣማ ጌኤሺማኣሪ
ታ ዔያቶም ማዓንዳኔ።

17 «ዬያሮ ታኣኒ ጋዓ ባኮ ቢያ ዔያቶም ኬኤዜ፤ ዓካሪ
ታኣኒ ዔያቶ ሜሌ ዴሮ ባኣካፓ፥ ጊንሣ ሃሣ ታ ዔያቶ
ዜርቄ ዓጫፓቡኩሳንዳኔ፤ ዒስራዔኤሌ ዓጮዋጊንሣ ታ
ዔያቶም ማሂ ዒንጋንዳኔ።

18ዔያታማዓዖ ዴንቃንዳ ሻኣካያና ዒኢቴያማዔሜሌ
ፆኦዞ ቤዞማና ፒፂ ባይዛንዳኔ።

19 ፔቴ ዒኔ ታ ዔያቶም ዒንጋንዳኔ፤ ዓኪ ዓያና ጋራ ታ
ዔያቶኮጌሣንዳኔ፤ዔያቶኮሹጮጉዲዶዴዒኖኬሲዓዳ
ዓሽኪጉዲ ሺኢታ ዒኔ ታ ዔያቶም ዒንጋንዳኔ።

20ዬማና ታኣኮ ዎጎ ዔያታ ማዺኩንሣንዳኔ፤ ዳምቦዋ
ቢያ ታኣኮ ዔያታ ቦንቻንዳኔ፤ ዔያታ ታ ዴሬ ማዓንዳኔ፤
ታኣኒያ ዔያቶኮ ፆኦዛሢ ማዓንዳኔ።

21 ጋዓንቴ ዒና ዒኢቴያና ሻኣካያ ማዔ ማሌ ፆኦዞ
ካኣሽካዞንሢም ዔያቶኮ ማዾጉዴያ ታ ጪጋንዳኔ፤» ሃያ
ኬኤዜሢ ዼኤፖ ናንጊና ናንጋ ጎዳኬ።

ናንጊና ናንጋ ጎዳኮ ቦንቻ ዬሩሳላሜይዳፓ ዱማዼሢ
22 ዒማና ኪሩቤኤላ ጋኣዞ ፔኤኮ ዔቄሲ ባራኒሢ

ዓርቄኔ፤ ሺራ ቶኮና ዓኣ ባኮንሢያ ዔያቶኮ ጎኦቦ ዛላ
ዓኣኔ፤ ዒስራዔኤሌ ፆኦዛሢኮ ቦንቾ ፖዓ ዑፃ ዔያቶኮ
ጴዻኔ፤

23 ዓኣፓ ዱካ ናንጊና ናንጋ ጎዳኮ ቦንቾ ፖዓ
ካታሜሎይዳፓ ዔቂ ካታሜሎኮ ዓባ ኬስካ ባንፆና ዓኣ
ዹኮ ዑፆ ኬስኬኔ።

24 ፆኦሲ ፔጋሲ ዻዋ ባኮ ታ ዛጋንቴ ናንጊና ናንጋ ጎዳኮ
ዓያናሌካሳዖይዳፓታናዔቂሲባብሎኔዓጫዳኪንቲዓኣ
ዓሶ ባኣኮ ዔኪ ታናሙኬኔ፤ ዬካፓ ዬና ባካ ባይቄኔ።

25 ዒማና ታኣኒ ናንጊና ናንጋ ጎዳ ታና ዻዌሢ ቢያ
ዲዒንቲሙኪ ዓኣ ዓሶም ኬኤዜኔ።

12
ፆኦሲ ማሊፆ ኬኤዛ ሂዚቄኤሌኮ ዳውሲንቲፆ

1ዬካፓ ናንጊና ናንጋ ጎዳ ታኣም፦
2 «ዓሲ ናዓሢዮ! ኔኤኒ ናንጋሢ ዋይዞ ዒፃያ ማዔ ዴሮ

ባኣካኬ፤ ዔያታ ዋይዞ ዒፃያ ማዔሢዳፓ ዔቄያና ዓኣፓ
ዔያቶኮ ዓኣዖ ዴንቁዋያኬ፤ ዋያኣ ዔያቶኮ ዋይዙዋሴ።

3 «ዬያሮ ዓሲ ናዓሢዮ! ኔኤኒ ዳውሲንቴ ዓሲጉዲ
ሜሆ ኔኤኮ ቡኩሲ ቱኪ ሮኦራ ዔያታ ኔና ዛጋንቴ ዓኣዻኒ
ጊኢጊንቴ፤ ኔ ዓኣቤዛፓዔቂሜሌቤሲዓኣዼ፤ ዎዚዔያታ
ዋይዚ ዒፃያ ማዔያታቴያ ዬያ ማሊ ጶቂሣንዳኣናንዳኔ።

4 ሮኦሮና ዔያታ ኔና ዛጋንቴ ሜሆ ኔኤኮ ዳውሲንቴ
ዓሲ ጊኢጊሻያጉዲ ጊኢጊሺ ኬስኬ፤ ዓባ ጌላኣና፥ ዔያታ
ኔና ዛጋ ጎይሣ ዓኣንቴ ዳውሲንቴ ዓሲ ቤቲ ኬስኪ ዓኣዻ
ጎይሢ ዴንዴ።

5ዔያታ ኔናዛጋንቴ ኔኤኮማኣሮኮኮጮቡጊፑልታካራ
ኮሼ፤ ዬካፓ ሜሆ ኔኤኮ ዬማ ፑልቶና ዓኣቺ ኬሴ፤

6ኔኤኒኬስኪዴንዳዓጬሎዓኣፓ ኔኤኮዴንቁዋጉዲ
ቶኦኮ ዖሾሢና ቱኪጋፓ፥ ሜሆዋ ኔኤኮ ጌኤታ ኬዲ
ዹሞና ዔኪ ኔኤኒ ዓኣዻንቴ ዔያታ ኔና ዛጎንጎ፤ ታኣኒ
ዒስራዔኤሌ ዓሶምማላታ ኔና ማሄኔ» ጌዔኔ።

7 ዬካፓ ናንጊና ናንጋ ጎዳ ታና ዓይሤሢ ቢያ ታኣኒ
ማዼኔ፤ ዒማ ኬሎና ዓዳ ዳውሲንቴ ዓሲጉዲሜሆ ታኣኮ
ታ ቡኩሲ ቱኬኔ፤ ሳዓ ዓማዛ ኮጮ ታኣኮ ታ ኩቻ ቡጊ
ፑልታ ኮሺጋፓ ዒማ ካሮና ሜሆ ታ ኬሴኔ፤ ዓሳ ቢያ ዛጋ
ጎይሣ ዓኣንቴ ታኣኮ ቱኪንቴሜሆጌኤታኬዲዹማኣና ታ
ዓኣዼኔ።

8ዬኖኮ ዚሮ ጉቴሎ ናንጊና ናንጋ ጎዳ ሂዚ ጌዒ ታኣም
ኬኤዜኔ፦

9 «ዓሲ ናዓሢዮ! ዬያታ ዋይዞ ዒፃ ዒስራዔኤሌ
ዓሳ፦ ‹ሃሢ ሃይ ኔ ማዻ ባካ ቢያ ዓይጎዳይ?› ጌዒ ኔና
ዖኦጪባኣዓዳ?

10 ዬያሮ ታኣኒ ዼኤፖ ናንጊና ናንጋ ጎዳሢ ጋዓ ባኮ
ቢያ ዔያቶምኬኤዜ፤ ሃይሎንሦ ቃኣላ ዬሩሳላሜ ዎይሣ
ሱኡጋሢና ዒኢካ ናንጋ ዴሮናም ቢያ ኬኤዚንቴያኬ።

11 ዬይ ኔኤኒ ማዼ ባካ ቢያ ዔያቶ ዑፃ ማዺንቲ
ኩማኒ ዑኬ ባኣዚኮ ማላታ ማዔሢ ዔያቶም ኬኤዜ፤
ዔያታ ዓካሪ ዳውሲንቴ ዓሲና ዲዒንቴ ዓሲያ ማዓንዳኔ
ጌይሢኬ።

12 ዒማና ዔያቶ ዎይሣ ሱኡጋሢ ሜሆ ፔኤኮ ሙሊ
ቱኪ ጌኤታ ኬዴም ዔያታ ኮጮ ቡጊ ኮሻ ፑልቶና
ዓኣቺ ኬሲ ዹሞና ዒዛ ዔያታ ዳካንዳኔ፤ ዓኣፓ ዒዛኮ
ዖሺንታንዳሢሮ ዓጬሎዒ ዛጋዓኬ።

13 ጋዓንቴ ታኣኒ ታኣኮ ሮኦጮ ማላ ፒራሢ ሱዞና
ዒዛ ፒራንዳኔ፤ ዬካፓ ዒዚ ፔ ዓኣፖና ዛጉዋዖ ሃይቃንዳ
ባብሎኔ ካታሞ ዔኪ ታ ዒዛሙካንዳኔ፤

14 ዒዛኮ ቦንቺንታ ዞራ ዓሶንታ ዒዛ ካፓ ፖኦሊሶዋ
ቢያ ዱማ ዱማ ባንፆ ታ ዜርቃንዳኔ፤ ታ ዔያቶኮ ጊንፆ
ዛሎና ማዒጬንቾ ዓፓሮና ታ ዔያቶ ዳውሳንዳኔ።

15 «ታኣኒ ዔያቶ ሜሌ ፃንጎ ዓጮ ዴሮ ባኣካ ዜርቃ
ዎዶና ታኣኒ ናንጊና ናንጋ ጎዳ ማዔሢዔያታ ዔራንዳኔ፤

16 ጋዓንቴ ዔያቶይዳፓ ዛላ ዻካ ዓሲ ዖሎይዳፓ፥
ናዮንታ ዱማ ዱማ ዎዻ ባኮንታይዳፓ ታ ዓይሳንዳኔ፤
ዬያይዲ ሜሌ ዴሮ ባኣካ ዔያታ ናንጋኣና ማዻ ዔያቶኮ
ዎዚ ሻኣካያ ማዔያታቴያ ዔያታ ዔራንዳኔ፤ ታኣኒ ናንጊና
ናንጋ ጎዳ ማዔሢያ ዔያታ ዔራንዳኔ» ጌዔኔ።

17ጊንሣ ሃሣ ናንጊና ናንጋ ጎዳ ታኣም ሂዚ ጌዔኔ፦
18 «ዓሲ ናዓሢዮ!ሙዖ ኔሙዓ ዎዶና ዒጊጪዒጊጪ

ሙዔ፤ ኔኤኒ ዑሽካ ዎዶናኣ ዒጊጪሢና ጎጋይቂ ጎጋይቂ
ዑሽኬ፤

19 ሳዔሎይዳ ናንጋ ዴሮም ‹ናንጊና ናንጋ ጎዳ ማዔ
ፆኦዛሢ ዒስራዔኤሌ ዓጫ፥ ዬሩሳላሜይዳ ናንጋ ዴሮም
ሂዚ ጋዓኔ› ጌይ ኬኤዜ፦ ‹ሳዔሎይዳ ናንጋ ዓሶኮ ዋይዞ
ዒፂፆሮ ሳዔላ ጉቤና ካሎ ማዓንዳሢሮ ሙዖ ሙዓ ዓሳ
ዒጊቹሞና ዋኣፆ ዑሽካ ዓሳኣ ሃጊ ማዓ ዎዛ ቲቂሢና
ማዓንዳኔ።

20 ዴራ ኩሚ ዓኣ ካታማ ባይቃንዳኔ፤ ዓጬላ ዓሲ
ናንጉዋ ዳውሌማዓንዳኔ፤ ዬኖ ዎዶና ዔያታ ታኣኒ ናንጊና
ናንጋ ጎዳ ማዔሢዔራንዳኔ።› »

21 ናንጊና ናንጋ ጎዳ ታኣም ኬኤዛዖ፦
22«ዓሲናዓሢዮ! ‹ፆኦሲፔጋሲዻዌባካቢያማዾይዳ

ፔኤቁዋዖ ዬይ ኬላ ዖዶቄንቴሞ› ጌዒ ጌዒ ዒስራዔኤሌ
ዓጮ ዛሎ ጌስቲንታሢ ዓይጎዳይ?

23 ታኣኒ ዼኤፖ ናንጊና ናንጋ ጎዳ ዬያ ዛሎ ጋዓ ባኮ
ዔያቶም ኬኤዜ፤ ዬይ ሃይሳ ጋፓንዳጉዲ ታ ማዻንዳኔ፤
ላሚ ማይ ዒስራዔኤሌ ዓጮይዳ ጌስቲንታዓኬ፤ ኔኤኒ
ጋዓንቴ ‹ሃይሾ ዎዳ ሄሌኔ፤ ሎንሦ ቃኣላ ቢያ ማዺንቲ
ኩማኒኬ!› ጌይ ዔያቶም ኬኤዜ።

24 «ሃካፓ ሴካ ዒስራዔኤሌ ዴሮ ባኣካ ሉኡዙሞና
ኬኤዚንታ ባኣዚ፥ ጊንሣ ሃሣ ማርሻ ማርሾ ባኣዚያ
ፔቴታዖ ጴዻዓኬ።

25 ጋዓንቴ ታኣኒ ናንጊና ናንጋ ጎዳ ኬኤዛንዳኔ፤ ታኣኒ
ኬኤዛ ቃኣላ ቢያማዺንቲ ኩማንዳኔ፤ ሃካፓ ሴካ ፔቴታዖ
ኔጋዓኬ፤ ዒንሢ ዋይዞ ዒፄ ዓሳ፦ ‹ዒንሢዳ ታ ዔኪ
ሙካንዳኔ› ጌዒ ላቲ ዒንሢም ኬኤዜሢ ቢያ ዒንሢ
ናንጎይዳ ማዺ ታ ኩንሣንዳኔ፤ ሃያ ኬኤዜሢ ታና ዼኤፖ
ናንጊና ናንጋ ጎዳሢኬ» ጌዔኔ።

26 ናንጊና ናንጋ ጎዳ ሃሣ ታኣም ኬኤዛዖ፦
27 «ዓሲ ናዓሢዮ! ዒስራዔኤሌ ዓሳ ታ ኔኤም ፔጋሲ

ዻዌባኮንታሎንሦሃይሳኣ ‹ሚርጌዎዴኮጊንፃፓማዺንቲ
ኩማንዳኔ› ጋዓኔ፤

28 ጋዓንቴ ታኣኒ ናንጊና ናንጋ ጎዳ ዔያቶም ጋዓ ባኮ
ኬኤዜ፤ ታ ኬኤዜሢ ቢያ ማዺንቲ ኩማንዳኔ፤ ፔቴታዖ
ኔጋዓኬ፤ ሃያ ኬኤዜሢታና ዼኤፖ ናንጊና ናንጋ ጎዳሢኬ»
ጌዔኔ።

13
ፆኦሲ ማሊፆ ኬኤዛኔ ጋዓ ሉኡቃ ዓሶ

1 ናንጊና ናንጋ ጎዳ ታኣም፦
2«ዓሲ ናዓሢዮ! ፔጊዳፓማዢ፥ሉኡዙሞና ታማሊፆ

ኬኤዛኔ ጋዓ ዒስራዔኤሌ ዓሶም ሎንሦ ኬኤዜ፤ ዬያ
ሃሺጋፓናንጊና ናንጋ ጎዳኮቃኣሎዋይዛንዳጉዲዔያቶም
ኬኤዜ» ጌዔኔ።

3 ዼኤፖ ናንጊና ናንጋ ጎዳ ሂዚ ጋዓኔ፦ «ፔ ጊዳፓ
ማዢሎንሦኬኤዛዞንሢና ታ ፔጋሲ ዻዋ ባኮ ዻዊባኣንቴ
‹ኑኡም ፆኦሲ ፔጋሲ ዻዌ ባኣዚ ዓኣኔ› ጋዓ ዬንሢ ዔኤዮ፥
ሉኡዙሞና ኬኤዚ ሺራዞንሢም ባዴዔ!

4 ዒስራዔኤሌ ዴሬዮቴ! ዒንሢም ታ ማሊፆ
ኬኤዛኔ ጋዓዞንሢ ዶዔ ኬኤሢኮ ቦኪ ባኣካ ናንጋ
ዉኡካሢጉዲኬ።

5 ናንጊና ናንጋ ጎዳሢ ኬሎና ዖሎ ዖሊ ቃዛኒና ዶዔ
ኬኤሎዲሮዋ ጊንሣ ኬልቃኒ ዔያታ ኬስኪባኣሴ።

6 ዔያቶም ፆኦሲ ፔጋሲ ዻዌኔ ጋዓ ባካ ሉኡዚኬ፤
ማርሻኣ ዔያቶኮ ጉሪኬ፤ ናንጊና ናንጋ ጎዳ ዔያቶ
ዳኪባኣንቴ ‹ፆኦሲ ሂዚ ጋዓኔ› ጋኣኔ፤ ዬይ ዔያታ ኬኤዛ
ሃይሳ ማዺንቲ ኩማንዳኔ ጌይ ዔያታ ማላኔ።

7 ታኣኒ ኬኤዚባኣ ባኮ ‹ፆኦሲ ሂዚ ጋዓኔ› ጋዓ ዎዶና
ዒንሢኮ ዬይ ሉኡዙሞና ታ ዻዊባኣ ባኣዚ ዛጌኔ ጌይሢና
ማርሻ ማርሺሢናቱዋዓዳ?» ጋዓኔ።

8ዬያሮ ዼኤፖ ናንጊና ናንጋ ጎዳሢ ሂዚ ጋዓኔ፦ «ዒንሢ
ሉኡዙሞና ኬኤዛሢሮና ታኣኒ ፔጋሲ ዻዊባኣ ባኣዚ
ዛጋኔ ጌይፃ ዒንሢኮ ሉኡዙሞ ማዔሢሮ ታኣኒ ዒንሢዳ
ፑርቱሞና ዔቃንዳኔ፤ ሃያ ኬኤዜሢ ታና ናንጊና ናንጋ
ጎዳሢኬ።

9 ታኣኒ ፔጋሲ ዻዊባኣ ባኮ ዛጋኔ ጋዓ ዓሶና ማርሾ
ማርሻ ሉኡዙሞ ዓሶናይዳ ታ ኩጮ ታኣኒ ዔቂሳንዳኔ፤
ዬካፓ ዔያታ ታኣኮ ዴሮ ባኣካ ማዒ ፓይዲንታዓኬ፤ ዬያ
ሌሊቱዋንቴ ዒስራዔኤሌ ዴራ ፃኣፒንታ ማፃኣፖይዳኣ
ፃኣፒንታዓኬ፤ ዒስራዔኤሌ ዓጮዋዔያታ ጌላዓኬ፤ ያዺ
ማዓ ዎዶና ታኣኒ ዼኤፖ ናንጊና ናንጋ ጎዳ ማዔሢ ዔያታ
ዔራንዳኔ።

10 «ዬያታ ታ ማሊፆ ኬኤዛኔ ጋዓ ዓሳ ጉሙርቂንቱዋያ
ማዔኔ፤ ኮሹሞ ባኣያታንቴ ዔያታ ኮሺኬ ጌዒ ታኣኮ
ዴሮም ኬኤዛኔ፤ ዔያታ ዢኢዼ ኮጬ ቦኦሪንቶና ቲሽኪ
ኮሻ ዓሲ ማላኔ።

11ዒሪዶኦቦ ዒርዚ ዋርቃንዳኔ፤ ዼኤፒ ሹቺጉዴ ሻቺ
ኬዳንዳኔ፤ ዢኢፓ ዒርዚያ ዋርቃንዳኔ፤ ዬያሮ ዬይ ኮጫ
ዶዓንዳያ ማዔሢ ቦኦሪንታሢና ቲሽካ ዓሶም ኬኤዜ።

12 ዬይ ኮጫ ዶዓዛ፥ ‹ዒንሢ ቲሽኬ ቦኦሪንታሢ
ዎዎይቴይ?› ጌዒ ዴራ ዒንሢ ዖኦጪንዱዋዓዳ?»

13 ዬያሮ ዼኤፖ ናንጊና ናንጋ ጎዳሢ፦ «ዬሩሳላሜኮ
ኬኤሎ ዲፆ ዶይሲ ባይዛኒ ታ ዻጎና ታኣኒ ዢኢፓ ዒርዚ
ዋርቂሳንዳኔ፤ ዒሪዶኦቦና ዺቢ ሻቺ ዋርቃንዳኔ።

14 ዒንሢ ቦኦሪንታሢና ቲሽኬ ኮጮ ታኣኒ ሻሃንዳኔ፤
ዬያ ኮጮኮ ፃጳ ፔጋዺ ጴዻንዳያ ሄላንዳኣና ዓጮና ዎላ
ታ ሲኢራንዳኔ፤ ኮጫ ዶዓ ዎዶና ዒንሢያ ጋሮይዳ ሃይቂ

ጋፓንዳኔ፤ ያዺ ማዓኣና ታኣኒ ናንጊና ናንጋ ጎዳ ማዔሢ
ዒንሢ ዔራንዳኔ።

15 «ዬያ ኮጮንታ ቦኦሪንታሢና ቲሽካ ዓሶንታይዳ
ታኣኮ ዼኤፖ ዻጎ ታ ጮኦሽካንዳኔ፤ ዬካፓ ኮጮንታ
ቦኦሪንታሢና ዬያ ቲሽካ ዓሳ ቤሲ ባይቃንዳኔ ታ ዒንሢም
ጋዓኣኬ።

16ዔያታ ዬሩሳላሜ ዛሎ ሎንሦ ኬኤዛዞንሢና ፆኦሲ
ፔጋሲ ዻዋ ባኮ ዛጌኔ ጋዓ፥ ኮሹሞ ባኣንቴ ‹ኮሺኬ›
ጋዓ ዒስራዔኤሌ ዓሶም ሉኡዙሞና ኬኤዛ ዓሶኬ፤ ሃያ
ኬኤዜሢ ታና ዼኤፖ ናንጊና ናንጋ ጎዳሢኬ» ጌዔኔ።

17 ናንጊና ናንጋ ጎዳ ኬኤዛዖ፦ «ሃሢያ ዓሲ ናዓሢዮ!
ኔ ዴሮ ባኣካ ፔ ማዤ ሉኡዙሞና ሎንሦ ኬኤዛ ላኣሎም
ዶዲሺ ታ ማሊፆ ኬኤዜ፤

18 ዼኤፖ ናንጊና ናንጋ ጎዳ ሂዚ ጋዓኔ ጌዒ ዔያቶም
ኬኤዜ፤ ዔያታ ፔኤኮ ኩጮ ፑኡሎይዳ ቱኮ ዦዋቶ ባኮ
ሲካ፥ጊንሣሃሣዓሲኮሼምፖባይዛኒዱማዱማሻኣሻሢ
ጊኢጊሻ ላኣሎም ባዴዔ! ታ ዴሮ ባኣካፓ ዓሶ ፒሪ ዓርቂ
ባይዚ ባይዚ ዒንሢሮ ሼምፔና ዒንሢ ናንጋንዳ?

19 ኩቺኮ ሾኦፓ ማዓ ዔልዓና ቡንፂሢ ካሣና ዴንቃኒ
ጌዒ ሉኡዙሞ ዋይዛ፥ ታኣኮ ዴሮም ሉኡዙሞ ኬኤዚ
ኬኤዚ ሃይቃኒ ኮይሱዋ ዓሶ ዎዺሢና ሼምፔና ናንጋኒ
ኮይሱዋ ዓሶዋ ናንጋንዳጉዲ ማሂሢና ታኣኮ ሱንፃ ታ ዴሮ
ባኣካጫሽኪንታንዳጉዲ ዒንሢማሄኔ» ጌዔኔ።

20 ዬያሮ ዼኤፖ ናንጊና ናንጋ ጎዳ ሂዚ ጋዓኔ፦ «ዒንሢ
ዴሮ ፒራ ዦዋቶ ባኮ ዒንሢኮ ታኣኒ ዒፃኔ፤ ዬያ ዒንሢኮ
ዦዋቶ ባኮ ኩጮ ፑኡላፓ ታ ዱኡዚ ኬኤሪ፥ ካፖጉዲ
ዒንሢ ፒራ ሼምፓሢያ ቶሊሲ ዓይሳንዳኔ።

21ዒንሢኮሻኣሻሢታኣኒዳርዚ፥ታዴሮዒንሢኩጫፓ
ታ ዓውሳንዳኔ፤ ዔያታ ላሚ ዒንሢ ኩጮ ጋሮ ጌላዓኬ፤
ዬካፓ ዒንሢያ ታኣኒ ናንጊና ናንጋ ጎዳ ማዔሢዔራንዳኔ።

22 «ታኣኒ ሃጊ ማዓ ዎዞ ቲቂሲባኣ ፂሎ ዓሶ ዒንሢ
ሉኡዙሞ ኬኤዚሢና ዖዪሲ ዴይሤኔ፤ ፑርቶ ዓሳ ፔኤኮ
ሼምፓሢ ዓውሳኒ ዔያቶኮ ጎማፓ ማዑዋጉዲ ዒንሢ
ዔያቶ ዶዲሼኔ።

23ዬያሮ ሃካፓ ሴካ ሉኡዙሞ ባኣዚ ዒንሢ ዛጌኔ ጌዒ
ኬኤዚ ሺራዓኬ፤ ማርሺሢያ ዒንሢ ማርሻዓኬ፤ ታኣኮ
ዴሮ ዒንሢ ኩጫፓ ታ ዓውሳንዳኔ፤ ዬኖ ዎዶና ታኣኒ
ናንጊና ናንጋ ጎዳ ማዔሢዒንሢ ዔራንዳኔ» ጌዔኔ።

14
ሜሌ ፆኦዞ ካሽኪፆ ፆኦሲ ማኬሢ

1ፔቴ ዓቢዒስራዔኤሌ ዓሶሱኡጎይዳፓ ዻካ ዓሲ ታና
ዞሮ ዖኦጫኒሙኪ ታኣና ዎላ ዴዒ ዓኣንቴ፥

2 ናንጊና ናንጋ ጎዳ ታኣም፦
3 «ዓሲ ናዓሢዮ! ሃይ ዓሳ ዒኖ ፔኤኮ ሜሌ

ፆኦዞም ዒንጊናኣኮኬ፤ ዻቢንታ ዔያቶኮ ዹቆ ዔያቶም
ማዓንዳጉዲዔያታማዼኔ፤ ዬይቢያማዔስካፓታማሊፆ
ዖኦጪፃ ፒዜዳ?» ጌዔኔ።

4 ዬያሮ ዼኤፖ ናንጊና ናንጋ ጎዳ ሂዚ ጋዓኔ ጌይ
ዔያቶም ኬኤዜ፦ «ዒስራዔኤሌ ዴሮ ባኣኮይዳ ዒኖ
ፔኤኮ ሜሌ ፆኦዞም ዒንጌያ፥ ዬይ ሜሌ ፆኦዞ ካኣዣ
ዔያቶም ዹቆ ማዓንዳጉዲ ማዼ ዓሲ ዓኣኔ፤ ዬይ ዓሳ
ታ ማሊፆ ኬኤዛሢ ባንሢሙካያ ማዔታቴ ታኣኒ ናንጊና
ናንጋ ጎዳ ዔያቶኮ ሜሌ ፆኦዛ ሚርጌሢጉዴያ ኮይሳሢ
ማሂ ታ ዔያቶም ኬኤዛንዳኔ።

5ዬያ ታማዻንዳሢታና ሃሺዔያቶኮሜሌ ፆኦዞ ባንሢ
ዓኣዺ ታ ጊዳፓ ዱማዼ ዒስራዔኤሌ ዓሶ ቢያሢኮ ዒኖ
ማሃኒኬ።

6 «ዓካሪ ዒስራዔኤሌ ዴሮም ሂዚ ጌዔ፦ ‹ናንጊና
ናንጋ ጎዳ ሂዚ ጋዓኔ፤ ዒንሢኮ ሜሌ ፆኦዞ ሃሺጋፓ ጎሞ
ቡኡፁዋቴ! ዬያ ሻኣካ ማዻፓኣ ቢያ ማዑዋቴ!›

7 «ዒስራዔኤሌ ዓሶይዳፓ ፔቴ፥ ጊንሣ ሃሣ ዔያቶ
ባኣኮይዳ ናንጋ ሜሌ ፃንጎ ዓሶይዳፓ ፔቴ ታ ጊዳፓ
ዱማዺ ሜሌ ፆኦዞ ካኣሽኪሢና ጎሜ ማዼያ ማዔያታቴ፥
ዬይ ዻቢንታ ዒዛም ዹቆ ማዓንዳጉዲ ማዼያታቴ፤
ዬያይዳዖ ጊንሣ ዞሮ ዖኦጫኒ ሃንጋ ታ ማሊፆ ኬኤዛ ዓሶ
ባንሢ ዒዚ ሙኬያታቴ ታኣኒ ናንጊና ናንጋ ጎዳ ታኣሮ ታ
ዒዛም ኬኤዛንዳኔ!

8 ፑርቱሞና ዬያ ዓሢ ባንሢ ታ ዛጋንዳኔ፤ ዬይ ዓሢ
ዻቢንቲና ሜቶይዳ ጌላ ዓሶኮ ኮኦኪንሢ ማዓንዳጉዲ ታ
ማዻንዳኔ፤ ታኣኮ ዴሮ ባኣካፓ ታ ዒዛ ኬሲ ባይዛንዳኔ፤
ዬይ ያዺ ማዓኣና ታኣኒ ናንጊና ናንጋ ጎዳ ማዔሢ ዒንሢ
ዔራንዳኔ።

9 «ፔቴ ፆኦሲ ማሊሢ ኬኤዛኔ ጋዓ ሉኡዚ ዓሲ ዔቄያ
ማዔታቴ ታኣኒ ናንጊና ናንጋ ጎዳ ዬያ ዒዛኬኤዚሳንዳኔ፤
ጋዓንቴ ታ ዴሮ ባኣካፓ ታ ዒዛ ባይዛንዳኔ።

10 ታ ማሊፆ ኬኤዛሢንታ ዒዛይዳፓ ዞሮ ዖኦጫኒ
ሙካሢዳኣ ሄኮ ሜቶ ታኣኒ ዓጋንዳኔ።

11 ዬያ ታኣኒ ማዻንዳሢ ዒስራዔኤሌ ዴሮ ሃንጋ
ታ ባንሢ ዔኪ ሙካ ጎይፆ ሃካፓ ሴካ ዣኣሉዋጉዲና
ዔያቶኮ ዻቢንቶና ቢያ ላሚ ፔ ቶኦኮ ዔያታ
ዒኢሱዋጉዲኬ፤ ያዺ ዔያታ ዔሪ ማዼቴ ታኣኒ ዔያቶኮ
ፆኦዛሢ ማዓንዳኔ፥ ዔያታኣ ታ ዴሬ ማዓንዳኔ» ጋዓኔ፥
ናንጊና ናንጋ ጎዳሢ።

ዓሲ ቶሊ ዓቲንዱዋ ዎጌ
12 ሃሣ ናንጊና ናንጋ ጎዳ ሂዚ ጌዒ ታኣም ኬኤዜኔ፦
13 «ዓሲ ናዓሢዮ! ፔቴ ዓጪ ዴሬ ታና ጉሙርቁዋያ

ማዒ ጎሜ ማዼያታቴ ካሦ ሃኣኮ ባይዚሢና ናይዚዳ ታ
ዔያቶ ዓጋንዳኔ፤ ዓሶንታ ቆልሞንታ ታ ዎዻንዳኔ።

14 ዬንሢ ሃይሦ ዓሶንሢ ጌይፃ፦ ኖሄንታ ዳኣኔሌንታ
ዒዮቤንታ ዬኖ ዓጬሎይዳ ዓኣያ ማዔያታቶዋ ዔያታ ፔ
ፂሉሞና ዓይሳኒ ዳንዳዓሢ ዔያቶ ሼምፖማ ሌሊኬ፤ ሃያ
ኬኤዛሢ ናንጊና ናንጋ ጎዳ ማዔ ፆኦዛሢኬ።

15 «ዬኖ ዓጬሎ ታኣኒ ካይዚ ቦዖ ዳኪ ዓሲ ባኣያ
ማዓንዳያ ሄላንዳኣና፥ ጊንሣ ሃሣ ዖኦኒያ ዒኢና ዓኣዻኒ
ዳንዳዒንዱዋያ ማዓንዳያ ሄላንዳኣና ዓጬሎ ጉሪ ታ
ማሃንዳኔ።

16 ታኣኒ ናንጊና ናንጋ ጎዳ ባይቁዋ ፆኦሲ ማዔ
ጎይፆና ዬንሢ ሃይሦ ዓሶንሢታዖ ዬካ ዓኣያ ማዔቴ
ዔያታ ፔ ሼምፓሢዳፓ ዓታዛ ዔያቶኮ ናኣቶታዖ ዓውሳኒ
ዳንዳዑዋሴ፤ ዓጬላ ዓሲ ናንጉዋ ዳውሌማዓንዳኔ።

17«ሃንጎ ዬኖዓጬሎይዳዖልዚታዔኪሙኪዓሶንታ
ቆልሞንታ ባይዛያ ማዔያታቴ፥

18 ታኣኒ ናንጊና ናንጋ ጎዳ ባይቁዋ ፆኦሲ ማዔ
ጎይፆና ዬንሢ ሃይሦ ዓሶንሢታዖ ዒኢካ ዓኣቶ ዔያቶ
ሼምፓሢዳፓ ዓታዛ ፔኤኮ ናኣቶዋ ዓውሳኒ ዔያታ
ዳንዳዑዋሴ፤ ጋዓኔ ናንጊና ናንጋ ጎዳሢ።

19 «ሃንጎ ዬኖ ዓጬሎይዳ ዱማ ዱማ ዎዻ ሃርጎ ዳኪ
ታኣኮ ዻጎናሚርጌ ዓሲንታ ቆልሞንታሼምፓ ጋፓንዳጉዲ
ታ ማዻንዳኔ።

20 ታኣኒ ናንጊና ናንጋ ጎዳ ባይቁዋ ፆኦሲ ማዔ ጎይፆና
ኖሄንታዳኣኔሌንታዒዮቤንታታዖዒኢካዓኣያማዔያታቴያ

ዔያታ ፔ ፂሉሞና ፔ ሼምፓሢ ሌሊ ዓውሳንዳኣፓዓቴም
ፔኤኮናኣቶታዖዓውሳኒዳንዳዑዋሴ»ጋዓኔ፥ ናንጊና ናንጋ
ጎዳ ማዔ ፆኦዛሢ።

21 ዓካሪ ዼኤፖ ናንጊና ናንጋ ጎዳ ዖኦዛሢ ሂዚ ጋዓኔ፦
«ዴሮንታ ቆልሞንታ ፔቴይዳ ዎዺ ጋፒሳኒ ዖልዚ፥ ናይዚ፥
ካዮ ቦዖንታ ሚርጌና ፑርቶ ዱማ ዱማ ዎዻ ሃርጎዋ
ዬሩሳላሜይዳ ታኣኒ ዔኪሙካንዳኔ።

22-23 ጋዓንቴ ዬያ ባይሲንታፓ ቶሊ ዓታንዳ ዓቲንቄና
ዉዱሮ ናይና ዓኣኔ፤ ዔያታ ሃንጋ ዒንሢ ባንሢ
ሙካንዳኔ፤ ዒንሢያ ዔያቶኮ ሃንቲፆንታ ማዾንታ
ዛጋ ዎዶና ዬሩሳላሜይዳ ታ ዓጌ ሜታሢንታ ታኣኒ
ሄሊሴ ባይሲንቶንታ ቢያ ፒዜ ጎይሢና ማዔሢ ዒንሢ
ዔራንዳኔ።» ጋዓኔ፥ ናንጊና ናንጋ ጎዳ ማዔ ፆኦዛሢ።

15
ዎይኖ ሚፆ ዛሎ ኬኤዚንቴ ኮኦኪንሢ

1 ናንጊና ናንጋ ጎዳ ታኣም ሂዚ ጌዔኔ፦
2 «ዓሲ ናዓሢዮ! ዎይኖ ዞዓ ሜሌ ካዮይዳ ዓኣ ሚፆ

ካኣፖፓ ዎይቲ ባሻይ?
3 ፔቴ ባኣዚ ማዻኒታዖ ማኣዳ ባኣዚ ዓኣያዳ? ሜሄ

ሱፆያም ማዓሚሢዔካኒ ዳንዳዒንታ?
4 ሃንፂሌ ማዒሢዳፓ ዓታዛ ሜሌ ማኣዳንዳ ባኣዚ

ባኣሴ፤ ላምዖ ዛላ ዔኤቲ ጋፔም ዓቴ ዱንጮና ፔቴ
ባኣዚታዖ ማዺንታኒ ዳንዳዒንታ?

5ዎንዴ ሚጫንዳሢኮ ቤርታታዖ ዔኤቢ ማኣዱዋያኬ፤
ዓካሪ ሃሢ ታማ ሙይ ሃሼስካፓ ዎማጉዲ ማዱዋያ
ማዓንዳይ!»

6ዼኤፖ ናንጊና ናንጋ ጎዳሢ፦ «ካዮሚፆባኣካፓዎይኖ
ዞንዛ ዔውቲ ሃንፂሌ ማዔሢጉዲ ዬሩሳላሜይዳ ናንጋ
ዴሮዋ ታኣኒ ዒማይዳንዳኔ።

7 ታ ዔያቶይዳ ሜቶ ዓጋንዳኔ፤ ዎዚ ዔያታ ታማፓ
ዓቴቴያ ታማ ዔያቶ ሙዓንዳኔ፤ ታ ዔያቶይዳ ሜቶ ዓጋ
ዎዶና ታኣኒ ናንጊና ናንጋ ጎዳ ማዔሢዒንሢ ዔራንዳኔ፤

8 ዔያታ ታኣም ጉሙርቂንታያ ማዒፆ ሃሼኔ፤ ታኣኒያ
ዔያቶኮ ዓጮ ዓሲ ናንጉዋ ዳውሌ ማሃንዳኔ፤ ጋዓኔ፥
ዼኤፖ ናንጊና ናንጋ ጎዳሢ።»

16
ጉሙርቂንቱዋያ ማዔ ዬሩሳላሜ

1 ናንጊና ናንጋ ጎዳ ሂዚ ታኣም ጌዔኔ፦
2 «ዓሲ ናዓሢዮ! ዬሩሳላሜ ማዼ ባካ ሻኣካያ ማዒፆ

ዒዞም ኬኤዜ፤»
3 ዼኤፖ ናንጊና ናንጋ ጎዳ ዒዞ ዛሎ ጋዓሢ ሂዚ ጌዒ

ዒዞምኬኤዜ፦
«ኔኤኒ ሾይንቴሢ ካኣናኔ ዓጮይዳኬ፤ ዓዴ ኔኤኮ

ዓኣሞራ ዓጪ ዓሲ ማዓዛ ዒንዳ ኔኤኮ ሂኢታ ዓጪ
ላኣሊኬ፤

4 ኔኤኒ ሾይንቴ ዎዶና ጉራ ኔኤኮ ቲቂንቲባኣሴ፥
ኔኤኒ ጌኤሽካንዳጉዲ ዋኣሢና ማስኪቦኦሴ፤ ሶኦጌና ኔና
ማስኪ፥ ቱርጫናኣ ካንቂቦኦሴ።

5ዬንሢ ባኮንሢዳፓ ፔቴማታዖማዻኒ ኔኤምሚጪንቴ
ዓይጎ ዓሲያ ባኣሴ፤ ኔኤኒ ሾይንቴያና ዒፂንታያ ማዔሢሮ
ቦኦሊዳ ኬኬኤሪንቴኔ።»

6 «ዒማና ታኣኒ ዒኢና ዓኣዺቤቃ ኔኤኒ ሱጉፆና
ቱርጲንቲ ባርዲንታንቴ ኔና ዴንቄኔ፤ ሱጉፆና ዱኡኪንቲ
ሃይቃኒ ኔ ዑኪ ዓኣንቴ ታ ኔና፦ ሼምፔና ናንጌ! ጌዔኔ።

7 ዖቶርቂ ዑጋ ሚሢ ዑጋሢጉዲ ታ ኔና ዑጊሴኔ፤ ሌካ
ዔጶና ዑጊ፥ ዶዲ ሚዛጲ ዉዱሮ ናይ ኔ ማዔኔ፤ ኮንቾዋ
ኔ ዴይሤኔ፤ ቶኦኮ ጋማኣ ኔኤኮ ዖዶቄኔ፤ ጋዓንቴ ኔኤኒ
ካሎኬ።»

8 «ላሚ ኔ ኮርሳ ታኣኒ ዓኣዻንቴ ዓሲ ኔና ዛጋንዳ ዎዴ
ማዔኔ፤ ኔኤኮ ካሎ ማዔ ዑፆ ታኣኮ ዖዶዞ ዓፒሎና ታ
ካንቄኔ፤ ታኣኒ ዔፒ ዔካዖ ጫኣቆ ጫኣቁሞጉዴያ ኔኤም
ጫኣቂ ታኣሮ ኔና ታማሄኔ» ሃያ ጌዔሢዼኤፖ ናንጊና ናንጋ
ጎዳኬ።

9 «ዬካፓ ኔኤኮ ሱጉፆና ፑርቴ ዑፆ ጉቤ ታ ኔኤኮ
ማስኬኔ፤ ሪሚቶ ዛይቶ ቲዦናኣ ታ ኔና ቲሽኬኔ፤

10ዎርቄና ማይሊንቴ ሚዛጲ ማኣዖዋ ታ ኔና ማይሴኔ፤
ዔርቴያ ማዔ ቃራ ዜዺዳፓ ኮሺንቴ ዱርሲ ታ ኔኤም
ዓኣሤኔ፤ሚዛጲሼኤሜናኮሾና ሻኣሾ ታ ኔና ዖሺሴኔ፤ ኮሺ
ሚዛጳ ዼኤፖ ኮኦቶ ቃሲ ዑፃ ታ ኔና ማይሴኔ።

11ፓልሞ ታ ኔና ፓልሚሴኔ፤ ኩጮኮ ጋዊንታ ቆርጮኮዋ
ቂንቴ ታ ኔና ማይሴኔ።

12 ኔኤኮ ሲኢዾይዳዢኢሮ፥ ዋዮይዳ ጉዴቾ፥ ዬያጉዲ
ቶኦኮይዳኣ ኔ ዓጋንዳ ሚዛጲ ቦንቾሮ ዓጎ ባኣዚ ታ ኔኤም
ዒንጌኔ።

13 ቢራና ዎርቄናይዳፓ ኮሺንቴ ሚርጌ ፓልሞ ኔኤኮ
ዓኣኔ፤ ዱማ ዱማ ሼኤሜይዳፓ ኩቻ ማዢንቴ ሚርጌ
ሚዛጳ ማኣዓ ኔኤኮ ዓኣኔ፤ ዶኦሪንቴያ ማዔ ዺኢሎና
ላኣዶ ሙሊፆ ላኣዶንታ ዔኤሲንታ ሪሚቶ ዛይቶዋ ኔ
ሙዓኔ፤ ሚዛጱማ ኔኤኮ ኮሺ ቃሲንቲ ቃሲንቲ ዓኣዼሢሮ
ኔኤኒ ዓዳ ጌኤሾ ማዓኒ ዳንዳዓኔ።

14 ታኣኮ ዲቃሣ ዼኤፑሞ ኔ ዑፃ ማሂ ታኣኒ ኔና
ሚዛጲሴሢሮ ኔኤኮ ሃይማኬ ጌዒንቱዋ ሚዛጱማፓ
ዔቄያና ዓጮ ቢያይዳ ኔ ዔርቴኔ።» ሃያ ኬኤዜሢ ዼኤፖ
ናንጊና ናንጋ ጎዳኬ።

15 «ጋዓንቴ ኔኤኒ ኔኤኮ ሚዛጱሞና ጉሙርቂንቴኔ፤
ኔኤኮ ዬያ ዔርቴያ ማዒፆ ዞኦስካ ኮኦሚሢም ኔ ማሄኔ፤
ጎይፆ ዓኣዻ ዓቲንቄ ቢያና ላሂ፥ ኔ ሚዛጱሞ ቢያ ዓሲሮ
ኔኤኒ ማሄኔ።

16 ኔኤኮ ማኣዓሢዳፓ ዛላ ዔኪ ሜሌ ፆኦዞም ዚጊ
ካኣሽኮቤዞፓልሚሲኔሚዛጲሴኔ፤ዒኢካዞኦዛኮኦሚፆ
ኔ ዓርቄኔ፤ ዬይ ማዻ ፔቴታዖ ማዺንታኒ ኮይሳያቱዋሴ።

17 ታኣኒ ኔኤም ዒንጌ ቢሮንታ ዎርቆንታይዳፓ ኮሺንቴ
ፓልማሢ ኔ ዔኪ ዓቲንቄ ማሊሲ ማዦ ሜሌ ፆኦዞ ኮሺ
ዔያቶና ዎላ ኔ ላሄኔ።

18 ታኣኒ ኔኤም ዒንጌ ኩቻ ማዢንቴ ማኣዓሢ ኔኤኒ
ዔኪዬያ ፆኦዞማይሴኔ፤ ታ ኔኤምዒንጌ ሪሚቶ ዛይቶንታ
ዑንጆዋ ዬያ ፆኦዞም ኔ ሺኢሼኔ።

19 ዶኦሪንቴያ ማዔ ዺኢሎንታ ሪሚቶ ዛይቶንታ
ዔኤዞዋ ኔ ሙዓንዳጉዲ ታ ዒንጌኔ፤ ኔኤኒ ጋዓንቴ ሜሌ
ፆኦዞ ዎዛሳኒ ሳውማ ቃራ ማዔ ዒንጎ ዒንጊሢ ማሂ
ሺኢሼኔ» ዬይ ማዺንቴኔ፤ ዼኤፖ ናንጊና ናንጋ ጎዳሢ ሃያ
ኬኤዜኔ።

20 «ኔኤኒ ዔያቶና ዞኦዛ ኮኦማሢጊዶዒፃዛ፥ ኔ ታኣም
ሾዔ ዓቲንቆንታ ዉዱሮ ናኣቶንታ ዔኪ ሜሌ ፆኦዞም
ዒንጊሢማሂ ኔ ሺኢሼኔ።

21 ታኣኮ ናኣቶ ሹኪ ሜሌ ፆኦዞም ዒንጊሢ ማሂ ኔ
ሺኢሼኔ።

22 ሚርጌና ሻኣካያ ማዔ ዞኦዛ ኮኦሚፆ ናንጋ ኔኤኮ
ናኣቱሞ ዎዶ ኔና ዋሊሴኔ፤ ጌይፃ ኔኤኒ ካሎማዒ ሱጉፆና
ጩኡጲንቲ ባርዲንቴ ዎዳ ፔቴታዖ ኔኤም ጶቁዋሴ።»

14:21 ዮሃ. ፆፔዻ 6፡8።

23 ዼኤፖ ናንጊና ናንጋ ጎዳ «ባዴዔ ኔና! ባዴዔ!»
ጋዓኔ። ዬያ ቢያ ፑርቶ ባኮ ኔ ማዼስካፓ፥

24 ዼጊ ጌዔ ዔንዴ፥ ዓሳ ቡካ ጶኦካ ሜሌ ፆኦዞ
ካሽኪፆሮ ኔ ጊኢጊሼኔ።

25ዬያይዲ ዳልጎ ጎይፆ ዓጫሜሌ ፆኦዞ ካሽኮ ቤዞዋ
ኮሺ ኔ ሚዛጱሞ ኔኤኒ ዒኢሴኔ፤ ሙካሢም ቢያ ዑፆ
ኔኤኮ ኔ ዓኣሢ ዒንጊ ዒንጊ ኬላ ኬላ ዞኦዛ ኮኦሚፆ ኔ
ሚርጊሼኔ።

26ዞኦዛ ኮኦሚፆ ሱኡካዻ፥ ኔ ዓሺኖ ጊብፄ ዓሶና ዞኦዛ
ኔ ኮኦሜኔ፤ ታና ኔ ዻጋሳኒ ዞኦዛ ኮኦሚፆ ኔ ሚርጊሼኔ።

27 «ሃሢ ጋዓንቴ ኔ ጊዳ ሜቶ ዓጋኒ ኔኤም ማዔ ዓንጆ
ኔኤፓ ፓጪሳኒ ታ ኩጮ ታኣኒ ዔቂሴኔ፤ ዔያታ ኮዔ ባኮ
ማዻንዳጉዲ ኔና ኔኤኮ ሞርኮም፥ ኔኤኮ ዻውሲሳ ማዻ
ዲቃሣ ፒሊስፄኤሜ ዓሶም ዓኣሢ ታ ኔና ዒንጌኔ።

28 «ሜሌ ዓሶና ኔኤኒ ዞኦዛ ኮኦማ ማዻ ጊዳዓ ጌዔም
ሃሣ ዓሶኦሬ ዓሶና ዒዞ ጎይፆ ኔ ማዻኔ፤ ጋዓንቴ ዔያታ
ኔኤኮ ሱኡኮ ማሂባኣሴ፤

29 ኮርሞ ኮርማ ባብሎኔ ዓሶኮዋ ላጌ ኔ ማዒ
ዔያቶና ዎላ ዞኦዛ ኮኦሜኔ፤ ጋዓንቴ ዔያታኣ ኔኤኮ ሱኡኮ
ማሂባኣሴ።»

30ዼኤፖ ናንጊና ናንጋ ጎዳ ሂዚጋዓኔ፦ «ቦርሲንቲባኣያ
ዞኦስካኮኦማላኣሊጉዲዬያቢያ ኔኤኮማዺፃዎዚኔኤኮ
ዒኔ ባይቄምዳይ?

31 ጎይፆኮ ዓጫ ዓጫ ዼጌ ዔንዶ ኔ ኮሻኔ፤ ዓሳ ቡካ
ጶኦካኣ ሜሌ ፆኦዞ ካኣሽኮ ቤዞ ኔኤኒ ጊኢጊሻኔ፤ ያዒ
ማዔያታቴያ ዞኦዛ ኮኦማ ላኣሎጉዲሚኢሼዔካኒ ኔኤኒ
ኮዒባኣሴ።

32 ኔኤኒ ፔኤኮዓኒ ሃሺሜሌዓሲና ላሃ ላኣሊማዔኔ።
33 ዞኦዛ ኮኦማ ላኣሎም ሚኢሼጪጪጊንታኔ፤ ኔኤኒ

ጋዓንቴ ሚኢሾ ዔኮንዶ ቤዞ ኔኤኮ ላጎም ሴካ ኔ ዒንጋኔ፤
ቢያ ዛላፓ ሙኪ ኔኤና ዎላ ላሃንዳጉዲ ጌሺሢ ሚኢሼ
ኔኤኒ ዓቲንቆም ዒንጋኔ።

34 ዬያሮ ኔኤኒ ዔርቴያ ዞኦስካ ኮኦማ ላኣሊ ማዔኔ፤
ጋዓንቴ ኔኤኒ ሂዳንዳጉዲ ኔና ጌሼያ ባኣሴ፤ ሚኢሾ ኔኤኒ
ዔያቶምጪጋኔ፥ ኔኤምጪጋይ ባኣሴ፤ ዬያሮ ኔኤኮ ዞኦዛ
ኮኦሚፃ ጎኔና ዔርቴያኬ።»

ፆኦሲ ዬሩሳላሜይዳ ዎጌ ዎጊፆ
35 ኔኤኒ ዞኦዛ ኮኦማዬሩሳላሜ! ናንጊና ናንጋ ጎዳ ጋዓ

ባኮ ዋይዜ!
36 ዼኤፖ ናንጊና ናንጋ ጎዳ ሂዚ ጋዓኔ፦ «ቆሎ ኔኤኮ

ኔኤኒ ላኣሌሢሮ፥ ኔኤኮ ላጎና ዎላ ሚርጌና ዞኦዛ ኔ
ኮኦሜሢሮና ካሉሞዋ ኔኤኮ ኔ ፔጋሴሢሮ፤ ኔኤኮ ሻኣካ
ሜሌ ፆኦዞንታ ዔያቶም ኔኤኮ ናኣቶ ሱጉፆ ኔ ሺኢሼሢሮ፥

37 ዔያቶና ኔ ዎዛዼ ኔኤኮ ላጋ፥ ኔኤኒ ናሽኬ ዓሶዋ
ማዖምዒፄዓሶቢያ ታኣኒቡኩሳንዳኔ፤ዱማዱማባንፃፓ
ቢያ ኔ ዓጮይዳ ታ ቡኩሳንዳኔ፤ ዬካፓ ኔኤኮ ካሉሞ
ዔያቶ ቤርታ ታ ቃኣሪ ጴዺሳንዳኔ፤ ዔያታ ካሉሞ ኔኤሲ
ዛጋንዳኔ።

38 ዞኦዛ ኮኦማዞንሢና ዓሶ ዎዻ ላኣሎናም ኮይሳ
ዎጎጉዴያ ታ ኔ ጊዳ ዎጋንዳኔ፤ ታኣኮ ታሞጉዴ ዻጎና ታ ኔና
ዎዺ ሱጉፆ ማሃንዳኔ።

39 ታ ኔና ኔኤኮ ላጎም ዓኣሢ ዒንጋንዳኔ፤ ዔያታ ኔኤኮ
ዼጌ ቤዞንታ ካኣዦ ጌሜሮንታ ዶይሳንዳኔ፤ ማኣዓሢ
ኔኤኮ ጉሲ፥ ፓልማሢያ ኔኤኮ ዔኪ ኩቹ ጉሪ ኔና
ዓይሳንዳኔ።

40 «ሹቺና ኔና ዹይ፥ጬንቾ ዓፓሮና ቲቂ ዎዻንዳ ዴሬ
ኔ ዑፃ ዔያታ ዔቂሳኔ፤

41 ማኣሮ ኔኤኮ ዔያታ ታሚና ሚቻንዳኔ፤ ሚርጌ
ላኣሎኮ ቤርታ ኔ ጊዳ ዔያታ ሜቶ ዓጋንዳኔ፤ ታኣኒ
ዬያይዲኔኤኮዞኦዛኮኦሚፆንታ ኔላጎምዔያቶና ኔላሄሢ
ዛሎጪጋ ባኮዋ ሃሺሳንዳኔ።

42 ዬያሮ ታ ኔ ጊዳ ዻጋዼ ዻጋ ጋፓንዳኔ፤ ታኣኒ
ሌሊ ካኣሽኪንታንዳጉዲ ኮዓ ማሊፃኣ ጋፓንዳኔ፤ ላሚ ታ
ዻጋዻዓኬ።

43 ኔኤኮ ናኣቱሞ ዎዶና ታኣኒ ኔኤም ማዼ ባኮ ቢያ ኔ
ዋሌኔ፤ ኔኤኒማዼፑርቶማዾና ታና ዻጋሴኔ፤ ዬያሮ ታኣኒያ
ኔ ማዼ ጎሞጉዴያ ኮይሳሢ ኔኤም ዒንጌኔ፤ ኔኤኒ ማዼ
ሻኣካ ማዾይዳ ዓሶና ላሂ ዒኢቲፆ ዓይጋ ኔ ቃሴይ?» ሃያ
ጌዔሢ ዼኤፖ ናንጊና ናንጋ ጎዳኬ።

44 ናንጊና ናንጋ ጎዳ ሂዚ ጌዔኔ፦ «ዬሩሳላሜ! ዓሳ
ኔ ዛሎ ‹ዒንዳ ዓኣዼ ካሮ ናዓ ዴንዴኔ!› ጌዒ ኮኦኪንሢ
ሃይሴ ጌስታንዳኔ።

45 ጎኔና ኔኤኒ ኔ ዒንዶ ናይኬ፤ ኔኤኮ ዒንዳ ፔ ዓኒንታ
ናኣቶንታ ዒፄኔ፤ ኔኤኒያ ፔኤኮ ዓኒንሢንታ ናኣቶንታ ዒፄ
ኔ ጌሮንሢጉዲኬ፤ ኔናንታ ኔ ጌሮንሢንታኮ ዒንዳ ሂኢታ
ዓጪ ዓሲ፥ ዓዴ ዓሞኦራ ዓጪ ዓሲኬ።

46 «ሚሻ ኔኤኮ ፔ ዉዱሮ ናኣቶና ዎላ ኬዶ ባንፃ ዓኣ
ሳማሪያኬ፤ ጌኤዳ ኔኤኮ ፔ ዉዱሮ ናኣቶና ዎላ ዾኦሎ
ባንፃ ዓኣ ሶኦዶሜኬ፤

47ዔያታዓኣዻጎይፆዓኣዺዔያቶኮሻኣካማዾማዺፆ
ሌሊቱዋንቴ ኔኤኮ ናንጎናቢያዻካጋርካዔያቶይዳፓባሼ
ዻቢንቲ ኔ ማዼኔ።

48 «ታኣኒ ናንጊና ናንጋ ባይቁዋያ ማዔ ፆኦዛሢ ታ
ሱንፆና ጫኣቃኔ፤ ኔ ጌኤዶ ሶኦዶሜንታ ዒዞኮ ዉዱሮ
ናኣቶንታ ኔኤና ኔ ዉዱሮ ናኣቶና ማዼሢዳፓ ዑሣ ዓኣዼ
ፑርታ ባኣዚ ማዺባኣሴ» ጋዓኔ ዼኤፖ ናንጊና ናንጋ
ጎዳሢ።

49 «ኔ ጌኤዶ ሶኦዶሜኮ ዻቢንታ ያዺኬ፤ ዒዞና ዒዞኮ
ዉዱሮ ናኣቶና ዖቶርቄኔ፤ ሚርጌ ሙኡዚ ዓኣያ ማዒ
ዖቶርቂ ዔያታ ናንጋያ ማዔያታቴያ ዔያታ ሜታዼ ዓሶንታ
ማንቆ ዓሶዋ ማኣዱዋሴ።

50 ዔያታ ዖቶርቃያ ማዒ ታኣኒ ዒፃ ባኮ ቢያ ማዼኔ፤
ኔኤኒ ዔራሢጉዲ ታኣኒ ዔያቶ ዎዺ ባይዜኔ።

51 «ሳማሪያታዖ ኔ ማዼሢኮ ሄካሢጉዴያ ጎሜ
ማዺባኣሴ፤ ኔኤሲ ዒዞይዳፓ ባሼሚርጌና ሻኣካያ ማዔ
ጎሜኬ፤ ኔኤኮ ዒኢቴ ማዻ ኔ ጌሮንሢሲና ዎላ ቤኤዞዛ
ዔያታ ዻቢንቲባኣያ ማዓኔ።

52 ዓካሪ ሃሢ ኔኤኒ ኔ ዻውሲንቶ ኬዴ፤ ኔ ጎማ ሚርጌ
ፑርታ ማዔሢዳፓ ዔቄያና ኔ ጌሮንሢ ኔኤና ዎላ ቤኤዞዛ
ፔቴታዖ ዻቢንቲባኣ ጌኤሺ ማዓኔ፤ ኔኤኒ ኔ ጌሮንሢ
ዻቢንቲባኣያ ማሂፆና ዻውሲንቲ ዓዳ ማኣዖጉዲ ቶኦኪና
ዔኪ ዴዔ።»

53 ናንጊና ናንጋ ጎዳ ዬሩሳላሜ ዛሎ ሂዚ ጌዔኔ፦
«ሶኦዶሜንታ ዒዞኮ ዉዱሮ ናኣቶንታም፥ ሳማሪያንታ
ዒዞኮ ዉዱሮ ናኣቶንታም ዔያቶኮ ዲዒንቴ ቆሎ ታ
ማሃንዳኔ፤ ኔ ቆሎዋ ታኣኒ ዒማና ማሃንዳኔ።

54 ኔኤኒ ዻውሲንቶ ኔኤኮ ማይንቲ፥ ኔ ማዾና ኔኤኒ
ቦርሲንታንዳኔ፤ ዒማና ሶኦዶሜና ሳማሪያና ዬያ ኔኤኮ
ዛጋዖ ኔ ጎሞጉዴያ ዔያታ ማዺባኣሢሮ ዶዳንዳኔ።

55 ኔኤኮ ጌሮንሢ ዛሎ ጋዓንቴ ሶኦዶሜንታ ዒዞኮ
ዉዱሮ ናኣቶንታ፥ ሳማሪያንታ ዒዞኮ ዉዱሮ ናኣቶንታ
ሚና ቤርታ ዓኣ ጎይፆ ባንሢ ጊንሣ ማዓንዳኔ፤ ዬያጉዲ

ሃሣ ኔናንታ ኔኤኮ ዉዱሮ ናኣቶንታ ዒንሢ ሚና ዓኣ ጎይፆ
ማዓንዳኔ።

56 ኔኤኒ ሆኦሊንታያ ማዒ ዓኣ ዎዶና ጌኤዳ ኔኤኮ
ሶኦዶሜ ኔና ቦሂ ሚኢጬዞቱዋዓዳ?

57 ዬያ ኔኤኒ ማዼሢ ኔ ዻቢንታ ዔርታንዳሢኮ
ቤርታቱዋዓዳ? ሃሢ ጋዓንቴ ኔኤኒ ሶኦሪያ ካታሞንታ
ዬያቶኮ ዓሺኖንታም፥ ፒሊስፄኤሜ ካታሞንታ ኮሮይዳ
ዓኣ ኔና ቶኦቻዞንሢም ቢያ ሚኢቺ ማዔኔ።

58 ኔኤኒ ማዼ ሻኣካ ማዾሮ ቢያ ሜቶ ኔ ዔካንዳያ
ኮይሳኔ» ሃያ ኬኤዜሢ ናንጊና ናንጋ ጎዳኬ።

59ዼኤፖ ናንጊና ናንጋ ጎዳሢ ሂዚ ጋዓኔ፦ «ታኣና ዎላ
ኔኤኒ ጫኣቄ ጫኣቁሞ ቦሂ ሃሼሢሮ ኔኤም ኮይሳ ሜቶ ታ
ኔኤም ዒንጋንዳኔ።

60 ጋዓንቴ ኔኤኮ ዼጋቶ ዎዶና ታኣኒ ኔኤና ዎላ ጫኣቄ
ጫኣቁሞ ጶቂሣንዳኔ፤ ናንጊና ናንጋያ ማዔ ጫኣቁሞ ታ
ኔኤና ዎላጫኣቃንዳኔ።

61 ኔኤኮ ሚሾንታ ጌኤዶንታ ማዔ ጌሮንሢ ኔኤኮ ዓዳ
ናይጉዲ ማሂ ታኣኒ ኔኤም ዒንጋ ዎዶና ኔኤኮ ሚናኣ
ናንጎ ኔኤኒ ማሊ ጶቂሢጋፓ ቦርሲንታንዳኔ፤ ዬይ ያዺ
ማዓንዳሢ ጋዓንቴ ኔኤና ዎላ ታጫኣቄ ጎይፆናቱዋሴ።

62 ታኣኒ ኔኤና ዎላ ጫኣቁሞ ጊንሣ ዓካሳንዳኔ፤ ኔኤኒ
ዒማና ታኣኒ ናንጊና ናንጋ ጎዳ ማዔሢዔራንዳኔ።

63 ዬያ ታኣኒ ማዻንዳሢ ኔኤኒ ማዼ ዻቢንቶ ቢያ
ታኣኒ ዓቶም ጌዔም ኔኤኮ ማዾ ኔ ማሊ ጶቂሣዖ ዲቃቲ
ዚቲ ጋዓንዳጉዲኬ» ሃያ ኬኤዜሢ ዼኤፖ ናንጊና ናንጋ
ጎዳሢኬ።

17
ኮኦኬና ዎይኔና ማሊሲ ኮኦኪንሢንቴ ኮኦኪንሢ

1 ናንጊና ናንጋ ጎዳ ታኣም ሂዚ ጌዔኔ፦
2 «ዓሲ ናዓሢዮ! ዒስራዔኤሌ ዓሶም ሂዚ ጌዒ

ዓኣቺሢ ዓኣቼ፤ ዬያ ዓኣቺፆ ኮኦኪንሢና ቡሊ ዔያቶም
ኬኤዜ፤

3 ሂዚ ዔያቶም ጌዔ፦ ‹ናንጊና ናንጋ ጎዳ ማዔ ፆኦዛሢ
ሂዚ ጋዓኔ፤ ዼኤፒ ጋኣሲና ጋኣዞ ጋፓናኣ ዖዶሲ ማዔ፥
ቦርጫ ኮኦኬ ሊባኖኦሴ ሙካዖ ዴኤሎ ዚቢቆኮ ቶኦካ
ዴዒ፥

4ካኣፖኮ ፂሎ ሜንሢ ዔካዖ ኮርሞ ዓሶ ዓጮ ዴንዲ፥
ዒኢካ ዬያ ቱኬኔ።

5 ዬይ ኮኦካሢ ዒስራዔኤሌ ዓጫፓ ዜርሢ ዔካዖ
ኮይሳ ዋኣሢ ዴንቂ ባቃላንዳጉዲ ፔቴ ማሊ ቤስካ
ዱኡቄኔ።

6ዬይ ባቃሌስካፓ ሌካ ዖዶቂ ዑጉዋዖ ጋምፒንቴ ዎይኔ
ማዔኔ፤ ካኣፓሌካኮኦካሢባንሢዑጊኬስካዛ፥ ፃጳሊካ
ሳዖ ዴሞ ዴንዴኔ፤ ዬና ዎይኔላ ሚርጌ ካኣፒና ዒላሺና
ዓኣያ ማዔኔ።›»

7 «‹ዬያጉዲ ሃሣ ዼኤፒ ጋኣሲና ሚርጌ ጋፓኔያ ዓኣ
ሜሌ ዼኤፒ ኮኦኬ ዓኣኔ፤ ዬና ቱኮና ዎይኔላ ፃጶንታ
ካኣፖንታ ኮኦካሢ ባንሢ ዳኬኔ፤ ዬና ዎይኔላ ዬያ ማዼሢ
ቱኪንቴ ቤዛፓ ዋኣፆ ዒዞ ዑሻንዳጉዲኬ።

8 ዬና ዎይኔላ ቱኪንቴሢ ዒላሺ ኬሲ፥ ዓኣፒያ ዓኣፒ፥
ሚዛጳ ዎይኔ ማዓንዳ ጊዳ ዋኣሢ ዓኣ ቤስካኬ።›»

9 «ዼኤፖ ናንጊና ናንጋ ጎዳ ሂዚ ጋዓኔ ጌዒ ኬኤዜ፦
‹ሃይ ቱኪንቴ ዎይና ዻቃንዳ? ቤርታኣ ኮኦካሢ ፃጶ ቱጌም
ዓኣፓ ሙርዒ፥ ዋርቄ ዒላዣ ሹሊ ዲኢናዓዳ? ዬያ ፃጶ

ቱጋኒ ዶዲ ዖልዚ ዓንጋሞ ሃንጎ ዎልቄና ዓኣ ዖላ ዓሲ
ኮይሱዋሴ።

10 ዎይኔላ ቱኪንቴኔ፤ ጋዓንቴ ዓርቂ ዑጋኒ ዳንዳዓ?
ዼኤፖ ዳውሎ ዢባራ ዢባርሼ ዎዶና ቱኪንቲ ዓኣ ቤዛ
ዓኣዖ ጋፒ ሜላዓዳ?›»

11 ናንጊና ናንጋ ጎዳ ታኣም ሂዚ ጌዔኔ፦
12 «ኮኦኪንሦኮ ቡሊፆ ዔያታ ዔራያ ማዔቶ ሂንዳ ዬያ

ዋይዞዒፃዓሶ ዖኦጬ፤ሂዚዔያቶምጌዔ፤ባብሎኔካኣቲ
ዬሩሳላሜ ሙኪ ካኣቲንታ ቢታንታ ዒንጊንቴ ሱኡጎንታ
ዲዒ ዔኪ ባብሎኔ ዓኣዼኔ፤

13 ዬይ ባብሎኔ ካኣቲ ዪሁዳ ካኣቲ ማኣሮ ዓሶይዳፓ
ፔቴዔኪዒዛና ዎላጊኢጊ ናንጋኒጫኣቄኔ፤ ዒዚባብሎኔ
ካኣቲም ጉሙርቂንታያ ማዓንዳጉዲ ጋዓ ጫኣቁሞ
ጫኣቂሴኔ፤ ዒዛ ሌሊቱዋንቴ ሜሌ ዔርቴ ዓሲያ ዔኪ
ዓኣዼኔ።

14 ዬያ ዒዚ ማዼሢ ዪሁዳ ካኣቲ ሼሌዑሞና
ዓይሢንታያ ማዒ ጫኣቄ ጫኣቁሞና ዶዲ ናንጋንዳጉዲ
ማሃኒኬ።

15 ጋዓንቴ ዪሁዳ ካኣቲ ዋይዞ ዒፂ ፓሮና ዺቢ ዖልዚ
ዖላዓሲዔኪዒዛምዬዓንዳጉዲኪኢታዓሲጊብፄዓጮ
ዳኬኔ፤ ዓካሪ ዬይ ዒዛኮማሊፃ ዒዛም ጊኢጋንዳ? ዬያና
ቶላኒ ዒዚ ዳንዳዓንዳ? ዒዚ ጫኣቄ ጫኣቁሞ ሃሻያ
ማዔቴሜቶይዳፓ ዒዚ ቶላንዳኖ?

16 «ታኣኒ ዼኤፖ ናንጊና ናንጋ ጎዳ ታ ሱንፆና ጫኣቃኔ!
ዬይ ካኣታሢ ዒዛ ካኣቱሞ ዖይቶይዳ ዴይሤ፥ ባብሎኔ
ካኣቲና ዎላ ጊኢጊ ጫኣቄ ጫኣቁሞ ሃሼሢሮ ዒዚ
ባብሎኔይዳ ሃይቃንዳኔ።

17 ባብሎኔ ዓሳ ሚርጌ ዓሲ ዎዻኒ ዔቴ ቦኦኪ ዓጪ
ኩሊሢና ዋርዲዮ ቤዞ ኮሻ ዎዶና ጊብፄ ካኣቲኮ ዖሎ ዖላ
ዶዶ ዓሶንታ ዺቦ ዖሎ ዓሳታዖ ሙኪ ዒዛ ዖሊ ማኣዳኒ
ዳንዳዒንዱዋሴ።

18ዒዚጫኣቄጫኣቁሞቶኦቺዬያጫኣቁሞሃሼሢሮና
ኩጮዒንጌስካፓ ዬያ ቢያ ባኮማዼሢሮዒዚቶላዓኬ።»

19ዬያሮ ዼኤፖ ናንጊና ናንጋ ጎዳሢ ሂዚ ጋዓኔ፦ «ታኣኒ
ናንጊና ጎዳ ታ ሱንፆና ጫኣቃኔ! ዒዚ ጫኣቄ ጫኣቁሞ
ቶኦቺ ዬያ ሃሼሢሮ ታ ዒዛይዳ ሜቶ ዓጋንዳኔ።

20 ታኣኮ ሮኦጮ ማላ ፒራሢ ሱዞና ፒሪ ታ ዒዛ
ዓይሣንዳኔ፤ ታኣም ዒ ማዼ ዋይዞ ዒፂፆሮ ባብሎኔ ዓጮ
ዔኪ ታ ዒዛሙኪሜቶይዳ ዓጋንዳኔ።

21 ዒዛኮ ዶኦሪንቴያ ማዔ ፖኦሊሳ ዖሎ ቦኦሎይዳ
ዎዺንታንዳኔ፤ ሃይባፓ ቶሌዞንሢያ ዱማ ዱማ ካራና
ዜሪንታንዳኔ፤ ዬይ ያዺማዓኣና ሃያ ኬኤዜሢ ታና ናንጊና
ናንጋ ጎዳ ማዔሢዒንሢ ዔራንዳኔ።»

ፆኦሲ ዒንጌ ሃጊ ማዓንዳ ዎዞ ቃኣሎ
22 ናንጊና ናንጋ ዼኤፖ ጎዳሢ ሂዚ ጋዓኔ፦

«ሊባኖኦሴሚፆ ቶኦካፓ ፔቴ ኪሊ ታኣኒ ዔካንዳኔ፤
ዬያ ሃጊ ዑጋ ሺኢጮኪላፓ ፔቴ ፂንቂ ታ ዔካንዳኔ፤
ታኣኒ ታኣሮ ዼጌ ዹኮ ቶኦካ ዬያ ቱካንዳኔ።

23 ታኣኒ ቱካንዳሢ ዒስራዔኤሌይዳ ዓኣ ዼጌ ዹኮ
ቶኦካኬ፤

ዬያ ታኣኒ ማዻንዳሢ ካኣፒ ኬሲ
ዓኣፒያ ዓኣፒሢና ሚዛጲ ሊባኖኦሴ ሚሢ
ማዓንዳጉዲኬ፤

ዬያይዳ ዱማዱማ ካፒ ናንጋንዳኔ፤
ባራናያ ማዔ ባካ ቢያ ፔኤኮ ማኣሮ ዬያ ሺቦይዳ
ማዣንዳኔ።

17:12 2ካኣቶ. ማ 24፡15-20፤ 2ፆኦሲ. ዓሃኬ 36፡10-13።

24 ዓጬሎይዳ ዓኣ ሚፃ ቢያ ታኣኒ ናንጊና ናንጋ ጎዳ
ማዔሢዔራንዳኔ፤

ታኣኒ ሚፆ ዖዶዞ ቃሚሣንዳኔ፤
ቃሚፆ ሚፆዋ ዖዶሲ ታ ዑጊሳንዳኔ፤

ታኣኒ ዓኣዔሚፆ ሜልዛንዳኔ፤
ሜሎሚፆዋ ዓኣዒሳንዳኔ፤

ታኣኒ ናንጊና ናንጋ ጎዳ ሃያ ኬኤዜኔ፤
ታኣኒ ማዻንዳኔ ጌዔ ባኮ ቢያ ማዺኩንሣንዳኔ።»

18
ጎሜ ማዻ ሼምፓ ሃይቃንዳሢ

1 ናንጊና ናንጋ ጎዳ ታኣም ሂዚ ጌዒ ኬኤዜኔ፦
2« ‹ሾዔዓሳሶልካዎይኖዓኣፖሙዔኔ፤ ጋዓንቴዔያቶ

ናኣቶኮ ዓጫ ሃይቄኔ› ጌይ ዒስራዔኤሌ ዓጮይዳ ላሚ
ላሚኬኤዜንታ ኮኦኪንሣ ሃይ ዓይጌንዴዳይ?

3 «ታኣኒ ናንጊና ናንጋ ጎዳ ታ ሱንፆና ጫኣቃኔ! ዬያ
ኮኦኪንሦ ላሚዔያታዒስራዔኤሌ ዓጫኬኤዛዓኬ፤ ሃያ
ኬኤዛሢ ታና ዼኤፖ ናንጊና ናንጋ ጎዳኬ።

4 ፔቴ ፔቴ ዓሶኮ ሼምፓሢ ታኣሮኬ፤ ሾዔ ዓሶሲ
ማዔታቴያ ናኣቶ ሼምፓሢ ታኣሮ ማዔሢ ዔሩዋቴ፤ ጎሜ
ማዻ ዓሢ ዒ ሌሊ ሃይቃንዳኔ።

5 «ፔቴ ዓሲ ፂሎ፥ ፒዜ ዎጋያና ጉሙርቂንታያ
ማዔያታቴ፥

6 ዒስራዔኤሌ ዓሳ ካኣሽካ ሜሌ ፆኦዞም ዚጋዓኬ፤
ላኣጊንቴ ዚጎ ቤዞይዳ ሹኪንቴ ዓይጎ ዓሽኪያ ሙዓዓኬ፤
ሜሌ ዓሲ ማቾዋ ዒኢሳዓኬ፤ ዑሢ ፑርቴ ላኣሊናኣ
ላሃዓኬ፤

7 ዖናኣ ሄርቂ ዎይሣዓኬ፤ ጋዓንቴ ዔኤቢኮ ዓይሢ
ማሂ ዓርቄ ባኮ ማማሃንዳኔ፤ ቡራዓኬ፤ ናይዼሢያ
ሙኡዛንዳኔ፤ ካላዼሢያ ማይሳንዳኔ፤

8 ፔኤኮ ሚኢሾ ሾይሢና ማሃንዳጉዲ ታልዓዓኬ፤
ሚኢሾኮ ዑሣ ዓኣዼ ሾይቺያ ዔካዓኬ፤ ፑርታ ባኣዚ
ማዺሢዳፓ ፔና ካፓኔ፤ ዎሊና ዱጴ ዓሶዋ ቡኩሳኒ ፒዜ
ዎጌ ዎጋኔ።

9 ዬያጉዴ ዓሢ ዓይሢፆ ታኣኮ ማዺ ኩንሣኔ፤ ታኣኮ
ዳምቦዋ ቦንቻኔ፤ ዬይ ዓሢ ፂሎ ዓሲ ማዔሢሮ ሼምፔና
ናንጋንዳኔ፤ ሃያ ኬኤዛሢ ታና ዼኤፖ ናንጊና ናንጋ ጎዳኬ።

10 «ጋዓንቴ ዬያ ዓሢኮ ዋይዚ ዒፃያና ዓሲ ዎዼያ፤
ጊንሣ ሃሣ ዬንሢ ዻቢንቶንሢዳፓ ፔቴ ማዼ ናይ ዓኣቶ፥

11 ዓዳሢ ዬንሢ ዻቢንቶንሢዳፓ ፔቴማታዖ
ማዺባኣቴያ፤ ዒዛኮ ናዓሢ ጋዓንቴ ዹኮይዳ ሜሌ ፆኦዞ
ካኣሽኮ ቤዛ ሹኪንቴ ዓሽኮ ሙዔያታቴ፥ ዓሲኮ ማቾ
ዒኢሴቴ፥

12 ማንቆ ዓሶና ሜታዼ ዓሶናኮ ካራ ባይዜያታቴ፥
ቡራያ ማዔቴ፥ ሚኢሾ ታልዓኣና ዓይሢ ማሂ ዔኬ ባኮ
ፔኤምዔይሴያታቴ፥ሜሌዓሶኮካኣሽኮቤዛሜሌ ፆኦዞ
ካኣሽኬያታቴ፥ ሻኣካ ባኮ ማዼያ ማዔያታቴ፥

13 ፔኤኮ ሚኢሾ ሾይሢና ታልዒ ዑሣ ዓኣዼ ጪጊሼያ
ማዔያታቴ፤ ዓካሪ ዬያጉዴ ዓሢሼምፔና ናንጋኒ ዳንዳዓ?
ፔቴታዖ ዬይሼምፔና ናንጋኒ ዳንዳዑዋሴ፤ ዬያ ቢያ ሻኣካ
ባኮ ዒዚ ማዼሢሮ ጎኔና ዒ ሃይቃንዳኔ፤ ዬያ ሃይቦኮዋ
ዖኦጪንታንዳሢ ዒዛ ማዓንዳኔ።

14 «ጋዓንቴ ዬያ ዓሢኮ ዓቲንቄ ናይ ዓኣያታዖ ዒዛኮ
ዓዴ ማዼ ጎሞ ቢያ ዛጊ፥ ፔኤኮ ዓዴ ማዼ ጎይፆ
ማዺባኣያታቴ፥

15ዒስራዔኤሌ ዓሶኮ ካኣሽኮ ፆኦዞም ዚጊባኣያታቴ፥
ላኣጊንቴ ዚጎ ቤዛሹኪንቴ ዓይጎ ዓሽኪያሙዒባኣያታቴ፥
ዓሲኮ ማቾ ዒኢሲባኣያታቴ፥

16 ዖናኣ ሄርቂ ዎይሢባኣያታቴ፥ ዓሲኮ ቆሎ ቡሪ
ዔኪባኣያታቴ፥ ሚኢሼ ታልዓዖ ዓይሢ ማሂ ዔኬ ባኮ
ፔኤም ዓይሲባኣያታቴ፥ ናይዼሢ ሙኡዚ ካላዼሢያ
ማይሴያታቴ፥

17 ማንቆ ዓሶ ዑፃ ዓይጎዋ ጌኔ ማዔ ባኣዚ
ማዺባኣያታቴ፥ ሚኢሾ ሾይቺና ማሃንዳጉዲ ታልዓዖ
ዑሣ ዓኣዼ ሚኢሼ ጪጊሺባኣያታቴ፥ ታኣኮ ዎጎ ቦንቼያ
ማዔያታቴ፥ ታኣኮ ዳምቦ ጎይፆ ሃንቴቴ፥ ዬያጉዴ ዓሢ
ጎኔና ሼምፔና ናንጋንዳኣፓ ዓቴም ዓዴ ማዼ ጎሞሮ ዒ
ሃይቃዓኬ።

18 ዓዴ ዒዛኮ ጋዓንቴ ጌሺ ዔኬያና ፔኤኮ ጌርሲያ
ቡሬሢሮ ፔኤኮ ዴሮ ባኣካ ኮሺ ማዒባኣ ባኣዚ ማዼሢሮ
ፔ ዻቢንቶና ሃይቃንዳኔ።

19 « ‹ዓካሪ ናዓ ዓዶ ጎሞሮ ሜቶ ዔኪባኣሢ
ዓይጎሮዳይ?› ዒንሢ ጋዓንዳኣናንዳኔ፤ ናዓ ፒዜ፥ ሃሣ
ኮሺማዔ ባኣዚማዼኔ፤ ታኣኮ ዎጎዋ ቦንቼኔ፤ ዬያሮ ዒዚ
ጎኔና ሼምፔና ናንጋንዳኔ፤

20 ሃይቃንዳያ ኮይሳሢ ጎሜ ማዼ ዓሢ ሌሊኬ፤ ናዓ
ዓዶጎሞሮሜቶዔካዓኬ፤ዓዴያ ናዖ ጎሞሮሜቶዔካዓኬ፤
ኮሺዓሲፔኮሹሞዛሎዒንጎባኮዔካንዳኔ፤ ፑርታዓሲያ
ፔ ፑርቱሞና ሜቶ ዔካንዳኔ።

21 «ፑርታ ዓሲ ጎሜ ማዺሢ ሃሺ ዎጎ ታኣኮ
ካፔያታቴ፥ ፒዜና ኮሺማዔ ባኣዚያ ማዼቴ ጎኔና ሼምፔኔ
ናንጋዳኣፓዓቴም ሃይቃዓኬ፤

22ፒዜማዔ ባኣዚዒዚማዼሢሮዒዚማዼ ጎማቢያ
ዒዛኮ ዓቶም ጌይንቴም ሼምፔና ዒ ናንጋንዳኔ።

23 ታኣኒ ፑርቶ ዓሶኮ ሃይቦና ዎዛዻያ ዒንሢም ማላ?
ያዺቱዋሴ፤ ታኣኒ ዎዛዻሢ ፔኤኮ ጎሞ ቡኡፂ ሼምፔና
ናንጋ ዓሶሮኬ፤ ጋዓኔ፥ ዼኤፖ ናንጊና ናንጋ ጎዳሢ።

24 «ጋዓንቴ ኮሺ ዓሲ ኮሺ ማዾንዶሢ ሃሺ ፑርቶ ዓሳ
ማዻ ፑርቱሞንታ ሻኣካያ ማዔ ባኮዋ ማዺሢ ዓርቄቴ
ሼምፔና ዬይ ናንጋንዳያ ዒንሢም ማላ? ያዺቱዋሴ፤
ዬይ ዓታዛ ቤርታ ዒዚ ማዼ ኮዦ ማዻ ቢያ ዒዛም
ማሊንቲንዱዋሴ፤ ዒዚ ጉሙርቂንቱዋያና ጎሜ ዓሲ
ማዒፆና ሃይቃንዳኔ።

25 «ዬያሮ ዒንሢ ‹ያዺ ማዔያ ማዔታቴ ናንጊና
ናንጋ ጎዳ ማዻ ባካ ፒዜቱዋሴ› ጋዓንዳኣናንዳኔ፤ ዒንሢ
ዒስራዔኤሌ ዓሳ! ታኣሲ ዋይዙዋቴ፤ ታ ማዻ ባካ ቢያ
ፒዜቱዋሴ ጌዒ ዒንሢ ማላ? ጋዓንቴ ፒዜ ማዒባኣሢ
ዒንሢኮ ሃንቲፆኬ።

26ፂሎዓሲኮሺማዺፆ ሃሺፑርታማዾማዺሃይቄቴ፥
ዒዚ ሃይቃሢ ፔኤኮ ጎሞ ዛሎናኬ፤

27ዬያጉዴ ሃሣዓሲ ጎሜማዺሢሃሺፒዜናኮሺማዔ
ባኣዚና ማዼያታቴ ፔኤኮ ሼምፓሢ ዓውሳንዳኔ፤

28 ዒዚ ማዻ ማዻ ጉሪ ባኣዚ ማዔሢ ዔሪጋፓ ጎሞ
ማዺፆ ሃሼሢሮ ጎኔና ዒዚ ሼምፔና ናንጋንዳኣፓዓቴም
ሃይቃዓኬ፤

29 ዒንሢ ዒስራዔኤሌ ዓሳ ጋዓንቴ፦ ‹ዼኤፖ ናንጊና
ናንጋ ጎዳ ማዻ ማዻ ፒዜቱዋሴ› ጋዓኔ፤ ዓካሪ ታ ማዻ

18:9 ሌዊ. ዓኬ 18፡5። 18:20 ላሚ. ዎማ 24፡16።

ፒዜቱዋያ ዒንሢም ማላ? ፒዜ ማዒባኣሢ ዒንሢኮ
ሃንቲፆኬ።

30 «ሃሢ ታኣኒ ዼኤፖ ናንጊና ናንጋ ጎዳ ዒንሢ
ዒስራዔኤሌ ዓሶም ጋዓሢ ሃያኬ፤ ፔቴ ፔቴሢ ታኣኒ
ዒንሢኮ ፑርቶ ማዾሮ ሜቶይዳ ዓጋንዳኔ፤ ዬያሮ ዒንሢ
ማዻ ፑርቶ ማዻፓ ማዑዋቴ፤ ጎሞ ዒንሢኮ ቡኡፁዋቴ!
ያዺ ማዒባኣያታቴ ጎማ ዒንሢኮ ዒንሢ ባይዛንዳኔ።

31 ዒንሢ ቢያሢ ዒንሢኮ ፑርቶ ማዾይዳፓ ዱማዺ
ዓኪ ዓያናና ዓኪ ዒናኣ ዓኣያ ማዑዋቴ፤ ዒንሢ
ዒስራዔኤሌ ዓሳ ዓይጋ ሃይቃይ?

32 ታኣኒ ዖኦኒያ ሃይቃንዳጉዲ ኮዑዋሴ፤ ዬያሮ ዒንሢ
ቢያሢ ዒንሢኮ ጎማፓ ማዒጋፓ ሼምፔና ናንጉዋቴ» ሃያ
ኬኤዜሢ ዼኤፖ ናንጊና ናንጋ ጎዳኬ።

19
ዒስራዔኤሌ ዓሶኮ ሱኡጎ ቃዮና ቃዬ

1 ናንጊና ናንጋ ጎዳ ዒስራዔኤሌ ዓሶኮ ሱኡጎ ሂዚ ጌዒ
ታ ቃያንዳጉዲ ታኣም ኬኤዜኔ፦
2ዒንዳ ኔኤኮ ዞቦ ባኣካ ዎዚጉዴ ዞቢዳይ!

ሃጊ ዔቃ ዓዶ ዞቦ ባኣካ ዒዛ ዖቶርቂ
ናኣቶ ፔኤኮ ዲቼኔ፤

3ዒዞኮ ናኣቶ ባኣካፓ ፔቴ ዛጊ ዒዛ ዲቼኔ፤
ዒዚያ ዶዲ ዞቢ ማዔኔ፤
ኬሞዋ ዔሪ፥ ዓሲሙዒሢያ ዓርቄኔ።

4ዴራ ዒዛ ዑፃ ዒላቴኔ፤
ዔያታ ቦኦኬ ዔቶይዳ ዒ ዓዺንቴኔ፤

ዓንጊ ኪሬና ሲኢዾ ዒዛኮ ዑሪ
ጎቺ ጎቺ ጊብፄ ዓጮዔኪዒዛ ዔያታ ዓኣዼኔ።

5ዒዛኮ ዒንዳ ማሊፃ ዒዞኮ ጊኢጊባኣሢ ዛጊ
ሃጊ ማዓ ዎዛ ቲቃዖ
ናኣቶይዳፓባጋሢዔኪዛጊዲቺሢናዶዲዞቢማሂ
ኬሴኔ።

6ዒዚያ ሜሌ ዞቦና ዎላ ሃንቲሢ ዓርቄኔ፤
ዶዲ ዞቢያ ማዒ ኬሞዋ ዔሬኔ፤
ዓሲሙዒሢያ ዓርቄኔ።

7ዔያቶኮ ዒዚ ዋርዲዮ ሻሄኔ፤
ካታሞዋ ዔያቶኮ ዒዚ ዶይሴኔ፤
ዒዚጉዻዎዶናሳዖንታዒኢካናንጋዓሳቢያዲቃቲ
ካራ ባይዜኔ።

8ሜሌ ዴራ ቢያ ዒዛ ዑፃ ዔቄኔ፤
ቢያሢ ፔ ቤዛፓ ቤዛፓሙኬኔ፤

ዔያቶኮ ሮኦጮማላ ፒራሢ ሱዞዋ ዓጌኔ፤
ዔያቶኮ ዔቶይዳ ዒዚ ዓዺንቴኔ፤

9 ሲኢዾ ዒዛኮ ዓንጊ ኪሬና ዓርቂ ዓንጊ ዲሢ ጋርሲ
ጌልዜኔ፤

ባብሎኔ ካኣቲ ኮራኣ ዔኪ ዓኣዼኔ፤
ላሚ ዑኡዛ ዒዛኮ ዒስራዔኤሌ ዓጮ ጌሜሮይዳ

ዋይዚንቱዋጉዲ
ቱኡሲ ማኣሪ ዔያታ ዒዛ ጌልዜኔ።

10ዒንዳ ኔኤኮ ዋኣሢ ዓቺዳ ቱኪንቴ ዎይኔ ሚሢጉዲኬ፤
ዋኣፆኮ ሚርጉማፓ ዔቄያና
ካኣፒንታ ዓኣፒያ ኩሜ ዎይኔ ሚሢማዔኔ።

11ካኣፓ ዒዞኮ ዶዲማዔሢሮ
ካኣቶ ማዒ ዎይሣያ ዒኢፓ ኬስካንዳያ ሄላንዳኣና
ዑጌኔ፤

ዬይ ዎይና ዲም ጌዔ ዴኤላፓ ዑሣ ባሼ ዼኤፔኔ፤
ዖዶሱማሚርጌ ካኣፖና ዎላ ዼጊ ጌዒ ጴዼኔ።

12 ጋዓንቴ ዻጋና ፃጳፓ ቱጊንቲ ሳዓ ሊካ ኬኤሪንቴኔ፤
ዓሲ ናንጉዋ ዳውላፓ ዔቃ፥ ዓባ ኬስካ ባንፆ ዢባራ ዬያ

ሜልዜኔ፤
ዬያሮ ዓኣፓ ዲኢኔኔ፤
ዶዲ ማዔ ካኣፓኣ ሜሌኔ፤
ታሚያ ዬያሙዔኔ።

13 ሃሢ ጋዓንቴ ዓሲ ናንጉዋ ዳውሎይዳ
ዋኣፃባኣ ሜሎ ሳዓ ቱኪንቴኔ።

14ዬያ ዎይኖኮ ፃጳፓ ታሚ ኬስኬኔ፤
ካኣፖንታ ዓኣፖዋ ቢያ ታማሙዔኔ፤

ካኣፓ ማይ ላሚ ዶዲማዓዓኬ፤
ካኣቶ ማዒ ዎይሣኒያ ዳንዳዑዋሴ፤

ዓካሪ ማሂ ማሂ ቃዪንታንዳ ቃያሢ ዬያኬ፤
ዬይያ ዬኤፒምማዓንዳያኬ።

20
ዋይዞ ዒፄ ዒስራዔኤሌ ዓሶ

1 ኑኡኒ ዓጫፓ ዲዒንቴንቴ ላንካሳ ሌዖና ዶንጋሳ
ዓጊኖኮ ታጳሳ ኬሎይዳ ዒስራዔኤሌ ዴሮኮ ሱኡጎይዳፓ
ፔቴ ፔቴ ዓሲ ናንጊና ናንጋ ጎዳኮ ማሊፃ ዎዚምታቶ ታና
ዖኦጫኒ ታ ኮይላሙኪ ዴዔኔ።

2ዒማና ናንጊና ናንጋ ጎዳ ሂዚ ታኣም ጌዔኔ፦
3 «ዓሲ ናዓሢዮ! ታኣኒ ዼኤፖ ናንጊና ናንጋ ጎዳ ጋዓ

ባኮ ሃያ ዓሶም ሂዚ ጌዒኬኤዜ፤ ‹ዒንሢ ታማሊፆ ዔራኒ
ሙኪያ? ታኣኒ ናንጊና ናንጋ ጎዳ ታ ሱንፆና ጫኣቃኔ!
ዓይጎ ባኣዚያ ዒንሢ ታና ዖኦጫንዳጉዲ ታ ኮዑዋሴ፤
ታኣኒ ዼኤፖ ናንጊና ናንጋ ጎዳ ሃያ ጋዓኔ።›

4 «ዓሲ ናዓሢዮ! ሃያ ዓሶም ኔኤኒ ዎጋኒ ኮዓ?
ያዺ ማዔያታቴ ዔያቶኮ ዓዶንሢ ማዼ ሻኣካ ባኮ ዔያታ
ዔራንዳጉዲ ዔያቶም ኬኤዜ።

5 ሂዚ ዔያቶም ጌዔ፤ ዼኤፖ ናንጊና ናንጋ ጎዳሢ
ሂዚ ጋዓኔ፦ ‹ታኣኒ ዒስራዔኤሌ ዶኦሬ ዎዶና ያይቆኦቤ
ዜርፆምጊብፄ ዓጮይዳ ታና ታዔርዚዔያቶምጫኣቄኔ፤
ዔያቶም ታኣኒ ናንጊና ናንጋ ጎዳ ዒንሢኮ ፆኦዛሢኬ›
ጌዔኔ።

6 ጊብፄ ዓጫፓ ታ ዔያቶ ኬሴኔ፤ ዔያቶም ታኣኒ
ዶኦሬ ዓጬላ ዔኤሲና ዲኢቂና ኩሜያኬ፤ ዬና ዓጬላ
ዓጮይዳፓ ቢያ ባሼ ማሊኬ፤ ዬኖ ዓጬሎ ታ ዔያቶ
ጌልዛኒኬ ዒማና ታ ዔያቶምጫኣቄሢ።

7 ዬኖ ዎዶና ሂዚ ታ ዔያቶም ጌዔኔ፦ ‹ዒንሢ ፔቴ
ፔቴሢዒንሢኮ ቤርታ ጌሢዚጋ ሻኣካሜሌ ፆኦዞ ማላቶ
ሺኢሺ ባይዙዋቴ፤ ጊብፄ ዓጮ ፆኦዞ ካኣሽኪ ዒንሢና
ዒኢሲፖቴ፤ ሃያ ኬኤዜሢ ታና ናንጊና ናንጋ ጎዳ ዒንሢኮ
ፆኦዛሢኬ› ጌዔኔ።

8 ጋዓንቴ ዔያታ ዋይዚ ዒፃያ ማዓንዳኣፓዓቴም ታ
ጋዓሢ ዋይዛኒ ናሽኪባኣሴ፤ ዓኣፓ ዔያቶኮ ዛጋ ሻኣካ
ሜሌ ፆኦዞ ማላቶ ዔያታ ሺኢሺ ባይዚባኣሴ፤ ጊንሣ ሃሣ
ጊብፄ ዓጮ ዓሳ ካኣሽካ ፆኦዞ ካኣሽኪፆዋ ሃሺባኣሴ፤
ዬያሮ ታኣኒ ዔያታ ጊብፄ ዓጮይዳ ዓኣ ጎይሣ ዓኣንቴ ዻጎ
ዔያቶ ዑፃ ኬይሳኒ ማሌዖኬ።

9 ጋዓንቴ ዔያቶና ናንጋ ሜሌ ዴራ ዛጋንቴ ታኣኒ ዔያቶ
ጊብፄ ዓጫፓ ኬሳንዳሢ ዔያቶም ጫኣቄኔ፤ ሱንፃ ታኣኮ
ቶኦቺንቱዋጉዲ ታ ሱንፆ ቦንቾሮ ጌዒ ታ ዻጎ ዔያቶ ዑፃ
ኬይሲፆ ሃሼኔ።

10 «ዬያሮ ጊብፄ ዓጫፓ ታ ዔያቶ ዔኪ ዓሳ ናንጉዋ
ዳውሎሙኬኔ፤

20:6ኬሲ. ማፃ 6፡2-8። 20:11 ሌዊ. ዓኬ 18፡5።

11 ዓይሢንታ ዓሲ ቢያ ሼምፔና ናንጋኒ ዳንዳዓንዳ፥
ታኣኮ ዎጎ ታ ዔያቶም ዒንጌኔ፤ ዳምቦዋ ታ ዔያቶ
ዔርዜኔ።

12 ዔያቶ ታኣም ዱማሳሢ ታና ማዔሢ ዔያታ
ዔራንዳጉዲ ታኣኮ ሃውሾ ኬሎ ቦንቺፃ ታኣና ዔያቶና
ባኣካ ማላታ ማዓንዳጉዲ ታ ማዼኔ።

13 ጋዓንቴ ዒስራዔኤሌ ዓሳ ዓሲ ናንጉዋ ዳውሎይዳ
ዓኣዖ ታኣም ዋይዞ ዒፄኔ፤ ዓይሢንታያ ማዔሢም ቢያ
ሼምፔዒንጋያ ማዔ ታኣኮ ዎጎንታ ዳምቦንታ ዒፂ፥ ዔያታ
ሃሼኔ፤ ታኣኮ ሃውሾ ኬሎዋ ዔያታ ዒኢሴኔ፤ ዬያ ዓሲ
ናንጉዋ ዳውሎይዳ ታኣኮ ዻጎ ታ ዔያቶ ዑፃ ኬይሲ
ባይዛኒ ማሌዖኬ፤

14 ጋዓንቴ ዒስራዔኤሌ ዓሶ ታኣኒ ጊብፄ ዓጫፓ
ኬሳኣና ታና ዛጌ ሜሌ ዴሮ ቤርታ ሱንፃ ታኣኮ
ቶኦቺንቱዋጉዲ ዬያ ቢያ ታኣኒ ማዺባኣሴ።

15 ሃሣ ጊንሣ ‹ዓጮይዳፓ ቢያ ኮሺ ማዔዞ፥ ዔኤዞና
ዲኢቆና ኩሜ ሳዔሎ ታ ዒንሢም ዒንጋንዳኔ› ጌዒ ታ
ዔያቶም ጫኣቄኔ፤ ዬካፓ ዔያታ ዓሲ ናንጉዋ ዳውላ
ዓኣንቴ ዬኖ ዓጬሎ ታ ዔያቶ ጌልዚንዱዋኣሢ ጋፒሲ ታ
ዔያቶም ኬኤዜኔ።

16 ዬያ ታ ማዼሢ ዒና ዔያቶኮ ሜሌ ፆኦዞ ባንሢ
ዓኣዺ፥ ታኣኮ ዎጎና ዳምቦና ዒፂ ሃሼሢሮንታ ሃውሾ
ኬሎዋ ዒኢሴሢሮኬ።»

17 ዬይ ያዺ ማዔንቴያ ታ ዔያቶም ሚጪንቴሢሮ
ዔያቶ ታ ባይዚባኣሴ፤ ዓሳ ናንጉዋ ዳውሎይዳኣ ታዔያቶ
ጋፒሲባኣሴ።

18ዔያቶኮ ናኣቶም ሂዚ ጌዒ ታ ኬኤዜኔ፦ «ዒንሢኮ
ቤርታኣ ዓዶንሢ ኬሴ ዎጎና ናንጊፖቴ፤ ዔያቶኮ ዳምቦና
ዓኣዺፖቴ፤ ጊንሣ ሃሣ ዔያቶኮ ካኣሽኮ ፆኦዞናኣ
ዒኢቲፖቴ፤

19 ታኣኒ ናንጊና ናንጋ ጎዳ ዒንሢኮ ፆኦዛሢኬ፤ ዳምቦ
ታኣሲ ካፑዋቴ፤ ታኣኮ ዎጎማኣ ዛጊ ዓይሢንቱዋቴ።

20 ታኣኒ ዒንሢና ዎላ ጫኣቄ ጫኣቁሞኮ ማላታ
ዒንሢም ማዓንዳጉዲ፥ ጊንሣ ሃሣ ታኣኒ ናንጊና ናንጋ
ጎዳ ማዔ ዒንሢኮ ፆኦዛሢታሢ ዒንሢም ጶቂሣንዳጉዲ
ሃውሾ ኬሎ ታኣምዱማዼ ኬሊማሁዋቴ።

21 «ጋዓንቴ ናኣታ ዔያቶኮ ታኣም ዋይዞ ዒፄኔ፤ ማዺ
ኩንሣሢም ቢያ ሼምፔ ዒንጋ ዎጎዋ ዒፂ ዔያታ ሃሼኔ፤
ታኣኮ ዎጎ ዔያታ ካፒባኣሴ፤ ታኣኮ ሃውሾ ኬሎዋ ዔያታ
ዒኢሴኔ፤ ዬያ ዓሳ ናንጉዋ ዳውሎይዳ ዔያታ ዓኣንቴ
ታኣኮ ዻጎ ዎልቆ ዔያቶ ዑፃ ኬይሲ ቢያሢ ባይዛኒ ታ
ማሌዖኬ፤

22 ጋዓንቴ ታ ዔያቶ ጊብፄ ዓጫፓ ኬሴሢ ዛጌ
ሜሌ ዴሮ ቤርታ ሱንፃ ታኣኮ ቶኦቺንቱዋጉዲ ዬያ ታኣኒ
ማዺባኣሴ።

23 ዱማ ዱማ ሜሌ ዓጮ ዴሮ ባኣካ ታ ዔያቶ
ዜርቃንዳያ ማዔሢያ ሃጊ ዬያ ዓሳ ናንጉዋ ዳውሎይዳ
ዓኣንቴ ታ ዔያቶምጫኣቂ ኬኤዜኔ።

24 ዬያ ታኣኒ ማዼሢ ዔያታ ታ ዎጎኮ ዑሣ ዓኣዼሢሮ፥
ታኣኮ ዳምቦና ዔያታ ዓኣዺባኣሢሮ፥ ሃውሾ ኬሎ
ዒኢሴሢሮንታ ዔያቶኮ ቤርታኣ ዓዶንሢ ካኣሽካ ፆኦዞ
ዔያታ ካኣሽኬሢሮኬ።

25 «ዬካፓ ታዔያቶምኮሺማዒባኣ ዎጌናማዺዔያታ
ኩንሢ ሼምፔና ናንጋኒ ዳንዳዑዋ ዳምቤያ ዒንጌኔ።

26 ዔያታ ፔኤኮ ቶይዶ ናኣቶ ዒንጎ ዒንጊሢ ማሂ ፔ
ፆኦዞም ሺኢሺሢና ፔና ዒኢሳንዳጉዲ ታ ዔያቶ ሃሼኔ፤

ዬያ ታኣኒ ማዼሢ ዔያቶ ባይዛኒና ሜቶ ዔያቶይዳ ዓጋሢ
ታና፥ ናንጊና ናንጋ ጎዳ ማዔሢያ ዔያታ ዔራንዳጉዲኬ።

27 «ዓካሪ ዓሲ ናዓሢዮ! ታኣኒ ዼኤፖ ናንጊና ናንጋ ጎዳ
ጋዓሢዒስራዔኤሌ ዓሶምኬኤዜ፤ ዔያቶኮ ዓዶንሢ ታና
ሃሺፆና ቶኦቼኔ።

28ታኣኒዔያቶምዒንጋኒጫኣቄዓጬሎዔኪታዔያቶ
ሙኬኔ፤ ያዺማዔቴያዔያታ ዼጌጌሜሮንታዒላዣዋርቂ
ዓኣ ሚፆዋ ዴንቄ ዎዶና ቢያ ዒኢካ ዒንጎ ዒንጊሢ ሜሌ
ፆኦዞም ሺኢሼኔ፤ ሚቺ ዒንጎ ዒንጊፆ፥ ሳውማ ኮሽካ
ዑንጆ ዒንጊፆንታ ዑዦ ዒንጊፆዋ ዬያ ፆኦዞም ሺኢሺፆና
ዔያታ ታና ዻጋሴኔ፤

29ታኣኒ ዔያቶ ‹ሃይ ዒንሢ ዓኣዻ ዼጌ ቤዛ ዓይጎዳዖ?›
ጌዒ ዖኦጬኔ፤ ዬይ ቤዛ ሃኖ ሄላንዳኣና ‹ዼጌ ቤዞ›
ጌይንታኔ።

30 ሃሢያ ታኣኒ ዼኤፖ ናንጊና ናንጋ ጎዳ ጋዓሢ
ዒስራዔኤሌ ዓሶም ሂዚ ጌዔ፦ ‹ዒንሢኮ ዓዶንሢጉዲ
ዒንሢ ዓይጋ ዒኢታይ? ሻኣካ ሜሌ ፆኦዞ ካኣሽኪሢና
ዓይጋ ዒንሢ ዻቢንታይ?

31ሃይሾ ሃኖዋዒንሢዬያጉዴዒንጊፆሺኢሻ ጎይሣኬ፤
ናኣቶ ዒንሢኮ ዒንሢ ታሞና ሚቺ ዒንጎ ዒንጊሢ
ማሂ ሺኢሺሢና ዬያ ሚና ካኣሽኮ ፆኦዞ ካኣሽኪ
ዒንሢ ዒኢታኔ፤ ዬያ ቢያ ዒንሢ ማዼስካፓ ዒንሢ ሃይ
ዒስራዔኤሌ ዓሳ ታ ማሊፃ ዓይጎ ማዔያታቴ ዖኦጫኒ
ሙሙካኔ፤ ታኣኒ ዼኤፖ ናንጊና ናንጋ ጎዳ ታ ሱንፆና
ጫኣቃኔ! ዓይጎዋ ዒንሢ ታና ዖኦጫንዳጉዲ ታ ኮዑዋሴ!

32 ዓዳ ሜሌ ዴሮጉዲ፥ ሚፆና ሹጫናም ዚጊ ካኣሽካ
ሜሌ ዓጫ ናንጋ ዴሮጉዲ ማዓኒ ማሊ ዒንሢ ቱኬኔ፤
ጋዓንቴ ዬይ ፔቴታዖ ማዓኒ ዳንዳዑዋሴ።› »

ፆኦሲኮ ሻርሺፆንታ ጎሞዋ ዓቶም ጌዒፆ
33ዼኤፖ ናንጊና ናንጋ ጎዳ ሂዚ ጋዓኔ፦ «ታኣኒ ናንጊና

ናንጋ ጎዳ ታ ሱንፆና ጫኣቃኔ! ታኣኮ ቢታንቶ ታ ዻዊ፥
ዎልቆዋ ፔጋሲ፥ ዻጎ ታኣሲ ዒንሢዳ ኬይሲ ዒንሢኮ ታ
ካኣቲ ማዓንዳኔ።

34 ዒንሢ ዜርቂንቴ ዓጮና ሜሌ ዴሮና ባኣካፓ
ታኣኒ ዒንሢ ቡኩሳንዳኔ፤ ታ ዒንሢ ቡኩሳንዳሢያ ታኣኮ
ቢታንቶ ዻዊ፥ ዎልቆ ፔጋሲ፥ ዒንሢዳ ታኣኮ ዻጎዋ
ኬይሲሢናኬ።

35 ‹ሜሌ ዴሮ ዳውሎ› ጌይንታ ሳዔሎ ዔኪ ታ ዒንሢ
ዬዓንዳኔ፤ ዒኢካ ዓኣፓ ዒንሢኮ ዛጋንቴ ታ ዒንሢዳ
ዎጋንዳኔ፤

36 ጊብፄ ዓጮኮ ዓሳ ናንጉዋ ዳውሎይዳ ዒንሢኮ
ዓዶንሢዑፃ ታሜቶ ዓጌሢጉዲዒንሢዳኣ ታ ዓጋንዳኔ፤»
ሃያ ኬኤዜሢ ታና ዼኤፖ ናንጊና ናንጋ ጎዳኬ።

37«ታቢታንቶዴማታዒንሢማሃንዳኔ፤ ታኣኒዒንሢና
ዎላ ጫኣቄ ጫኣቁሞ ባንሢያ ዎልቄና ታ ዒንሢ ዔኪ
ዬዓንዳኔ።

38 ዋይዞ ዒፃ ዓሶንታ ጎሞ ዓሶዋ ዒንሢ ባኣካፓ
ታ ባይዛንዳኔ፤ ሃሢ ዔያታ ናንጋ ዓጮይዳፓ ታ ዔያቶ
ኬሳንዳኔ፤ ጋዓንቴ ዔያታ ዒስራዔኤሌ ዓጮ ጊንሣ
ፔቴታዖ ማዒንዱዋሴ፤ ዬይ ያዺ ማዓኣና ታኣኒ ናንጊና
ናንጋ ጎዳ ማዔሢዒንሢ ዔራንዳኔ።»

39 ዒስራዔኤሌ ዴሬዮቴ! ዼኤፖ ናንጊና ናንጋ ጎዳ
ዒንሢ ዛሎ ሂዚ ጋዓኔ፦ «ሃሢ ማዔያታቴያ ሃጋ ዒንሢ
ታኣም ዋይዙዋያ ማዔቴ ፔቴ ፔቴሢ ዓኣዺ ዒንሢኮ
ሜሌ ፆኦዞ ካኣሽኩዋቴ! ታኣኮ ዱማዼ ሱንፃ ጋዓንቴ

20:12ኬሲ. ማፃ 31፡13-17። 20:23 ሌዊ. ዓኬ 26፡33።



ሂዚቄኤሌ ማፃኣፖ 20:40 664 ሂዚቄኤሌ ማፃኣፖ 21:21

ሃካፓ ሴካ ዒንሢኮ ሜሌ ፆኦዞና ዒንጎ ዒንጊፆና ዒንሢ
ዒኢሳንዳጉዲ ታ ኮዑዋሴ፤

40 ጋዓንቴ ታኣኒ ዼኤፖ ናንጊና ናንጋ ጎዳ ‹ዬኖ
ዓጬሎይዳ ዓኣ ታኣም ዱማዼ ዹካ ዒስራዔኤሌ ዓሳ
ጉቤ ታና ካኣሽካንዳኔ› ታ ጋዓኔ፤ ዒኢካ ታ ዔያቶ
ዔካንዳኔ፤ ዒንሢኮ ዶኦሪንቴያ ማዔ ዒንጊፆንታ ታኣም
ዱማዼሜሆዒንጊፆዋ ዒኢካ ታ ዒንሢፓ ኮዓኔ።

41ዒንሢ ዜርቂንቲ ዓኣ ሜሌ ዓጮ ዴሮ ባኣካፓ ታኣኒ
ዒንሢኬሲቡኩሳዎዶና ቃራ ሳውቃዑንጄጉዲታዒንሢ
ዔካንዳኔ፤ ሜሌ ዴራ ዛጋንቴ ዒንሢ ባኣካ ታኣኒ ዱማዼያ
ማዒፆ ታ ፔጋሳንዳኔ።

42 ዒንሢኮ ቤርታኣ ዓዶንሢም ዒንጋኒ ታ ጫኣቄ
ዒስራዔኤሌ ዓጮማሂ ታ ዒንሢ ዔኪሙካ ዎዶና ታኣኒ
ናንጊና ናንጋ ጎዳ ማዔሢዒንሢ ዔራንዳኔ።

43 ዬይ ያዺ ማዓኣና ዒንሢ ማዼ ቦርሳ ባኮና
ዒንሢ ዎማይዲ ዒንሢ ዒኢሴቴያ ዬኖ ቤዞይዳ ዒንሢ
ጶቂሣንዳኔ፤ ዒንሢማዼ ፑርቶ ባኮ ዔራዖ ዒንሢና ዒንሢ
ሻኣኪንታንዳኔ።

44 ዒስራዔኤሌ ዴሬዮቴ! ‹ዒንሢኮ ፑርቶ ሃንቲፆና
ፑርቶ ማዾናጉዲቱዋንቴ ታ ሱንፆ ቦንቾሮ ዒንሢም ታኣኒ
ማዻ ማዾ ዒንሢ ዛጋዖ ታኣኒ ናንጊና ናንጋ ጎዳ ማዔሢ
ዒንሢ ዔራንዳኔ።› »

ዾኦሎ ዛሎ ዓጫ ዓጊንታንዳ ታሚ
45 ናንጊና ናንጋ ጎዳ ሂዚ ጌዒ ታኣም ኬኤዜኔ፦
46 «ዓሲ ናዓሢዮ! ኔኤኮ ዓኣፖ ካሮ ዾኦሎ ዛሎ ዓጮ

ባንሢ ማሂጋፓ ፆኦሲ ማሊሢ ኬኤዜ፤ ዾኦሎ ባንፃ ዓኣ
ካዮም ኬኤዜ።

47 ዬያ ዾኦሎ ባንፆ ካዮም ታኣኒ ዼኤፖ ናንጊና ናንጋ
ጎዳ ጋዓ ባኮ ‹ዋይዜ›ጌዒኬኤዜ፤ ‹ሂንዳ ዛጌ! ሃሢታኣኒ
ኔ ጊዳ ታሚ ዓጊሢዳኬ፤ ዬይ ታማ ዓኣዔሢ ማዔያታቴያ
ሜሎ ጎዑዋዖሚፆቢያሙዓንዳኔ፤ ዬያ ዎዻኒ ዳንዳዓንዳ
ዓሲያ ባኣሴ፤ ዓጮኮ ዾኦሎ ባንፃፓ ዴንዲ ኬዶ ባንፆ
ሄላንዳኣና፥ ዴንቄ ባኮ ቢያሙዓንዳኔ።

48 ታኣኒ ናንጊና ናንጋ ጎዳ ዾኦሎ ባንፆ ዓጮ ካዮይዳ
ታሞ ዓጌሢና ዖኦኒያ ዬያ ዎዻኒ ዳንዳዑያ ማዔሢ ቢያሢ
ዛጋንዳኔ።› »

49 ጋዓንቴ ታኣኒ ዒማና፦ «ዼኤፖ ናንጊና ናንጋ
ጎዳሢዮ! ዓሳ ቢያ ታና፦ ‹ዒዚ ዔቦ ኬኤዚ
ዔርዛኣና ኮኦኪንሢና ሌሊ ኬኤዛኔ› ጌዒ ጉንዱማኔ፤ ታ
ዎዎይታንዳይ?» ጌዔኔ።

21
ዬሩሳላሜይዳ ዓጊንታንዳ ሜቶ

1 ናንጊና ናንጋ ጎዳ ታኣም ሂዚ ጌዔኔ፦
2 «ዓሲ ናዓሢዮ! ዓኣፖ ኔኤኮ ዬሩሳላሜ ባንሢ

ማሂጋፓ ዒዞኮ ዱማዼ ቤዞና ዒስራዔኤሌ ዓጮናም
ፆኦሲ ማሊሢኬኤዜ።

3ዒዞም ሂዚ ጌዔ፦ ‹ታኣኒ ኔና ባይዛኒ ዔቄኔ፤ጬንቾ
ዓፓሮጎንጎናፓቱጊጎሞሲንታፂሎንታዓይሱዋዖ ኔባኣካፓ
ዎዺ ታ ባይዛንዳኔ።

4 ኔ ባኣካፓ ጎሞሲንታ ፂሎንታ ዎዺ ባይዛኒ ዓጮኮ
ዾኦሎ ዛላፓ ዴንዲ ኬዶ ሄላንዳኣና ዓኣ ዓሶ ቢያይዳ
ታኣኮ ፖፖዓጬንቾ ዓፓራ ጎንጎናፓ ቱጊንታንዳኔ።

5ታኣኒ ናንጊና ናንጋ ጎዳጬንቾ ዓፓሮ ታኣሲ ቱጌሢና
ጎንጎኖይዳ ማሂ ታ ዾቂንዱዋሢ ዓሲ ቢያ ዔራንዳኔ።›

6 «ዬያሮ ዔያቶኮ ቤርታ ዒና ዱጲ ሚርጌና ዖዪ
ዚኢሊንቴ! ዓሲ ናዓሢዮ! ሜታዺ ጎኦሺንቲ ዑኡሲ
ኬሴ!»

7 «ኔኤኒ ዓይጋ ዚኢሊንታይ?» ጌይ ኔና ዔያታ
ዖኦጬያታቴ፦ «ዋይዚንታንዳ ፑርቶ ሃይሶሮኬ» ኔ
ጋዓንዳኔ፤ «ዬያ ፑርቶ ሃይሶና ዓሲኮ ቢያ ዒና ዋኣፃንዳኔ፤
ኩቺያ ቢያ ዶጫንዳኔ፤ ጫርሹሞ ቢያ ባይቃንዳኔ፤ ዎልቄ
ቢያ ዓዳ ዋኣሢጉዲ ማዓንዳኔ፤ ሃይሾ ዬይ ሃይሳ ሙኪ
ሙኪኬ፤ ጎኔና ማዺንቲ ኩማንዳኔ» ጋዓኔ፥ ዼኤፖ ናንጊና
ናንጋ ጎዳሢ።

8 ናንጊና ናንጋ ጎዳ ሂዚ ታኣም ጌዔኔ፦
9 «ዓሲ ናዓሢዮ! ፆኦሲ ማሊፆ ኬኤዜ፤ ታኣኒ ናንጊና

ናንጋ ጎዳ ጋዓ ባኮ ዴሮምኬኤዜ፤ጬንቻ ዓፓሮ! ዋርቂ፥
ዑጮናጬንቻ ዓፓሮ!
10ዬይ ዓሲ ዎዻኒ ዋርቂንቴኔ፤

ዓዳ ዜኤሊንሢጉዲ ፖፖዓያ ማዒ ዑጪንቴኔ፤
ዴራ ታኣኮ ዔያቶም ኬኤዚንቴ ላቲፆና ዓጊንታንዳ ሜቶ

ቢያ ቦሄሢሮ
ሃካፓ ሴካ ዎዛ ባኣሴ።

11ጬንቾ ዓፓራ ዑጪንቲ ኩጫ ዓርቃንዳጉዲ ዎዻሢም
ዒንጊንቴኔ፤

ዬይ ዓፓራ ዋርቂ፥ ዑጪንቲ ጊኢጊንቴኔ።
12ዓሲ ናዓሢዮ! ዖዪሢና ዒላቴ፤

ሃይጬንቾ ዓፓራ ጊኢጌሢ ታኣኮ ዴሮንታ
ዔያቶ ዒስራዔኤሌ ዓሶኮ ሱኡጎንታ ዎዺ
ባይዛኒኬ፤

ዔያታ ሃንጎ ታኣኮ ዴሮና ዎላ ዎዺንታንዳኔ፤
ዬያሮ ዖዪሢና ዳዶ ኔኤኮ ባዔ።

13ታኣኮ ዴራ ዎይታቴያ ታ ዛጋንዳኔ፤
ጎሞ ቡኡፂፆ ዔያታ ዒፄያታቴ ዬይ ቢያ ዔያቶ
ሄላንዳኔ፤

ታኣኒ፥ ዼኤፖ ናንጊና ናንጋ ጎዳ ሃያ ኬኤዜኔ።

14«ሃሢያ ዓሲ ናዓሢዮ! ፆኦሲማሊፆኬኤዜ፤ኩጮና
ቤኤዚንቴ፤ጬንቾዓፓራሢላሚላሚሺሪዎዻያ፥ዲቃሢ
ካራ ባይዛያና ቲቲቃያኬ፤

15ዴራ ታኣኮ ዒጊቹሞይዳ ጌሊዹቂንቲ ሎኦማንዳኔ፤
ዓዳ ዜኤሊንሢጉዲ ዔኤቲ ፖዓ፥ ዎዻኒያ ጊኢጌ ጬንቻ
ዓፓሮ ዔያቶኮ ካራ ካራ ታ ጌሤኔ።

16 ኔኤኒ ዓጬ ጬንቾ ዓፓራሢዮ! ዓጬ ዛላ ማዔ
ሚዛቆና ሻውሎ ባንፆና ቢያ ቲቲቄ!

17ታኣኒያ ታ ኩጮና ቤኤዚንታንዳኔ፤ ዬካፓ ታኣኮ ዻጋ
ሺማንዳኔ፤ ታኣኒ ናንጊና ናንጋ ጎዳ ሃያ ኬኤዜኔ።»

ባብሎኔ ካኣቲኮጬንቾ ዓፓሮ
18 ናንጊና ናንጋ ጎዳ ታኣም ሂዚ ጌዒ ኬኤዜኔ፦
19 «ዓሲ ናዓሢዮ! ባብሎኔ ካኣቲ ፔኤኮጬንቾ ዔኪ

ሙካንዳላምዖ ጎይፆንሢዳማላታጌሤ፤ ዬንሢ ጎይፆንሢ
ዔቃሢ ፔቴ ዓጪዳፓኬ፤ ላምዖ ጎይፃ ዎላ ካኣማ ካሮይዳ
ካታሞ ባንሢ ዻዋ ማላቶ ዾቄ።

20 ዬያ ዖሎ ዖላ ዓሶም ዓሞኔ ካታሞ ራኣባ ጎዖዞ
ባንሢ ዔኪ ዓኣዻ ጎይፆይዳ፥ ጊንሣ ሃሣ ዪሁዳኮ ኬልቂ
ዲርቂንቴ ካታሞ ዬሩሳላሜ ባንሢዔኪ ዓኣዻ ባንፆይዳኣ
ዻዋ ማላቶ ጌሤ።

21 ባብሎኔ ዓጮ ካኣቲ ዒማና ጎይፃ ዎላ ካኣሚ
ሺራ ካሮኮ ኮይላ ዔቃንዳኔ፤ ዬካፓ ዎኖ ባንፆና ዓኣዻኒ
ኮይሳቴያ ዔራኒ ሂኢዦ ፔኤኮ ዱካንዳኔ፤ ፔኤኮ ካኣሽኮ

ፆኦዞዋ ዖኦጫንዳኔ፤ ዒንጊሢ ማሂ ሹኪንቴ ቆልሞኮዋ
ሩቁንቶ ዔኪ ዒዚ ዋርቃንዳኔ።

22 ዬካፓ ሚዛቆ ኩጫ ዒዛኮ ‹ዬሩሳላሜ!› ጌዒ
ፃኣፖና ባኣዚ ጊዳ ዓኣ ሂኢሺ ዓርቃንዳኔ፤ ዒዚ ኬኤሎ
ዲፆ ጫርጊ ዶይሶንዶ ዼኤፖ ኩርኩሮ ጊኢጊሻንዳጉዲ፥
ዖልዚምዔቂሳዒላቲዒላታንዳጉዲ፥ኬኤሎዲፆጫርጊ
ዶይሶንዶ ዼኤፖ ኩርኩሮ ካታሞ ጌሎ ካሮ ባንሢ
ዶጪሳንዳጉዲ፥ ዓጮ ኩላንዳጉዲና ማንጎንዶ ዋርዲዮ
ኮሻንዳጉዲ ዒዛምኬኤዛንዳኔ።

23 ዬሩሳላሜ ዴራ ባብሎኔ ካኣቲም ጉሙርቂንታያ
ማዓኒ ጫኣቄሢሮ ዓይጎ ዓሲያ ዬያጉዴ ባኣዚ
ማዺንታንዳኔ ጌይማሊባኣሴ፤ ባብሎኔ ካኣቲዲዒዔያቶ
ዔካዎዶና ጋዓንቴ ጎሞዔያቶሲዔያቶምዒ ጶቂሣንዳኔ።

24 ዓካሪ ታኣኒ ዼኤፖ ናንጊና ናንጋ ጎዳ ሂዚ ጋዓኔ፤
ጎማ ዒንሢኮ ፔጋዺ ዔርቴኔ፥ ዒንሢ ዻቢንቴያ ማዔሢ
ዓሲ ዒንሢ ቢያ ዔዔራኔ፥ ዒንሢ ማዻ ማዾና ቢያ
ጎሜ ዓሲ ማዒፆ ዒንሢ ዔርዛኔ፤ ዬያሮ ዲዒንቲ ዒንሢ
ዔውታንዳኔ።

25 «ኔኤኒ ፑርቱሞናዒኢቲሢናኩሜዒስራዔኤሌዓሶ
ሱኡጋሦ! ጋፒንሢ ኔኤኒ ሜቶ ዔካንዳ ኬሊ ሃኣዛጌ
ዑኬኔ።

26 ታኣኒ ዼኤፖ ናንጊና ናንጋ ጎዳ ሃያ ኬኤዜኔ፤ ኔኤኮ
ቶኦካ ዓጊንቲ ዓኣ ቦንቾሮ ዓጎ ባኮ ዔኬ! ቶኦካ ኔኤኒማሬ
ባኮ ቡሌ! ዔባ ዓኣ ጎይፆማ ዴዓዓኬ፤ ሂርኬ ዓኣ ዓሶ
ቢታንቶ ዒንጊ ዼጊሴ፤ ሃሢ ዎይሣያ ማዔ ዓሶዋ ኬይሴ!

27 ባይሲንታ! ባይሲንታ! ሂዮ ጎኔና ካታሜሎ ታ
ባይዛንዳኔ፤ ጋዓንቴ ካታሜሎይዳ ሜታሢ ዓጋንዳጉዲ
ታ ዶኦሬሢ ሙካንዳያ ሄላንዳኣና ዬይ ማዓዓኬ፤ ዒማና
ዬያም ዓኣሢ ታኣኒ ዒዞ ዒንጋንዳኔ።

ዓሞኦኔ ዓሶይዳ ዓጊንታንዳ ሜቶ
28 «ዓሲ ናዓሢዮ! ፆኦሲ ማሊሢ ኬኤዜ፤ ዓሞኦኔ

ዓሶንታ ዔያታ ጫሽካ ጫዦ ዛሎ ታኣኒ ዼኤፖ ናንጊና
ናንጋ ጎዳ ጋዓ ባኮ ሂዚ ጌዒ ዔያቶም ኬኤዜ፤
‹ባባይዛጬንቻ ዓፓሮ ጊኢጊንቴኔ፤

ዎዻኒና ዎዺ ባይዛኒ ዓዳ ዜኤሊንሢጉዲ
ዔኤቲሢሮ ዑጪንቴኔ!›

29 ፆኦሲ ዻዌም ዒንሢ ዛጋኔ ጋዓ ባካ ሉኡዙኬ፤ ዒንሢ
ኬኤዛ ሎንሣኣ ሉኡዚኬ፤ ዒንሢ ፑርቱሞንታ ዒኢቲሢያ
ኩሜ ዓሲኬ፤ ጋፒንሢ ዒንሢሜቶ ዔካንዳ ኬሊ ዑኬኔ፤
ዒንሢኮ ቆርጫጬንቻ ዓፓሮና ቲቂንታኒ ጊኢጌኔ።

30 « ‹ጬንቾ ዓፓሮ ጎንጎኖይዳ ዳኩዋቴ! ዒንሢ
ማዢንቴ ቤዞይዳ፥ ዒንሢ ሾይንቴ ዓጮይዳ ታኣኒ
ዒንሢዳሜቶ ዓጋንዳኔ፤

31 ታ ዻጎኮ ዎልቃ ዓዳ ዔኤታ ታሚጉዲ ዒንሢ ዑፃ
ኬዳንዳኔ፤ ዓሲ ሚጪንቱዋዖ ዎዎዻ ዓሲም ዓኣሢ ታ
ዒንሢ ዒንጋንዳኔ፤

32ታሚናሙይንቲዒንሢባይቃንዳኔ፤ዒንሢኮሱጉፃኣ
ዒንሢ ዓጮይዳ ላኣሊንታንዳኔ፤ ላሚ ዒንሢ ጶቂሣንዳ
ዓሲያ ባኣሴ› » ናንጊና ናንጋ ጎዳ ሃያ ኬኤዜኔ።

22
ዬሩሳላሜ ዴራ ማዼ ጎሞ

1 ናንጊና ናንጋ ጎዳ ታኣም ሂዚ ጌዒ ኬኤዜኔ፦

2«ዓሲናዓሢዮ! ዓሶዎዼዓሳኩሜካታሜሎምዎጋኒ
ኔኤኒ ጊኢጊያ? ያዺ ማዔያታቴ ዒዛ ማዼ ሻኣካ ባኮ ቢያ
ፔጋሲ ዒዞም ኬኤዜ።

3 ካታሜሎም ታኣኒ ዼኤፖ ናንጊና ናንጋ ጎዳ ጋዓሢ
ያዺኬ፤ ኔኤኮ ጋሮይዳሚርጌ ዓሶ ኔ ዎዼሢሮ፥ሜሌ ፆኦዞ
ካኣሽኪፆና ኔና ኔ ዒኢሴሢሮ ኔ ባይቃንዳጉዲ ጌሢንቴ
ዎዳ ዑኬኔ።

4 ኔኤኒ ዓሶ ዎዺፆና ዻቢንቴያ ማዔኔ፤ ኔኤኒ ኮሼ
ሜሌ ፆኦዞ ካኣሽኪፆና ኔ ዒኢቴኔ፤ ዬያሮ ኔ ባይቃንዳ
ዎዳ ዑኬኔ! ዬያ ኬሎ ዑካሴዛ ኔናኬ፤ ሜሌ
ዴራ ኔና ዓማላንዳንጉዲ፥ ሃሣ ዓጪ ቢያ ቶኦቺ ኔና
ሚኢጫንዳጉዲ ታ ኔና ማዼሢ ዬያሮኬ።

5 ሱንፃ ኔኤኮ ባይቄ፥ ዣላሢ ካታሜሌ! ሃኬንታ
ዑኬያኣ ዓኣ ዓጫ ኔና ቶኦቺ ሚኢጫኔ።

6 ኔ ጋሮይዳ ዓኣ ዒስራዔኤሌ ሱኡጋ ቢያ ፔኤኮ ዓኣ
ቢታንቶና ዓሲ ዎዼኔ፤

7 ኔ ጋሮይዳ ዓዶንሢንታ ዒንዶንሢንታ ቶኦቺንታኔ፤
ሜሌ ዓጮ ዓሳ ሄርቂንቲ ዎርቃኔ፤ ዜኤሮ ዒንዶንሢንታ
ዜኤሮ ናኣቶንታም ጌኔ ባኣዚ ማዺንታኔ።

8 ታኣም ዱማዼያ ማዔ ሜሆ ዒንሢ ቦንቹዋሴ፤ ታኣኮ
ሃውሾ ኬሎዋ ዒንሢ ዒኢሴኔ።

9ዒንሢዳፓ ፔቴ ፔቴሢ ሜሌ ዓሶ ዎዺሻኒ ሉኡዙሞ
ባኣዚ ኬኤዛኔ፤ ፔቴ ፔቴ ዓሳ ሃሣ ሜሌ ፆኦዞም
ሹኪንቴሢ ቢያሙዓኔ፤ ዛላ ጊንሣ ዞኦስካ ኮኦማኔ።

10ዛላ ሃሣ ፔኤኮዒንዶሌጎንሢና ላሂ ፔ ዓዶኮ ሻኣሎ
ዒኢሳኔ፤ ዓቴ ዓሳ ጊንሣ ዑሢ ፑርቲ ዓኣ ላኣሎ ዎልቄና
ዓርቂ ላሃኔ።

11 ፔቴ ፔቴ ዓሳ ፔኤኮ ዓሺኖ ላኣሎና ላሃኔ፤ ሃንጎ
ዓሳ ሃሣ ፔኤኮ ናኣዚ ማቾንሢ ዓርቃኔ፤ ዬያጉዲ ሃሣ ፔ
ዓዶንሢ ሾዔ ዉዱሮ ናኣቶ፥ ፔ ጌሮንሢ ዒኢሳኔ።

12ሃሣዛሎዓሳሚኢሼዔኪዓሲዎዻኔ፤ፔቴፔቴሢፔ
ዒጊኖዒስራዔኤሌዓሶዋዓይሱዋዖሾይቺናማሃንዳጉዲ
ሚኢሼ ታልዓኔ፤ ዔያታ ማዒባኣ ጋርቲሢና ዖርጎጫኔ፤
ታናኣ ዔያታ ፔቶ ዋሌኔ» ዼኤፖ ናንጊና ናንጋ ጎዳ ዬያ
ጌዔኔ።

13 «ዒንሢኮ ቡሪፆንታ ሼምፓሢ ዎዺፆዋ ማኪሢና
ዒንሢ ዑፃ ታኣኮ ኩጮ ታኣኒ ዔቂሳንዳኔ።

14ታኣኒዒንሢዳፑርታባኣዚዓጋዎዶናኩሙሢዒኔና
ዒንሢ ዔቃንዳያ ዒንሢምማላ? ታኣኒ፥ ናንጊና ናንጋ ጎዳ
ዬያ ጌዔኔ፤ ታኣኒ ኬኤዜ ቃኣሎማዺ ታ ኩንሣንዳኔ።

15ዴሮኔኤኮታኣኒዱማዱማዓጪዳ፥ጊንሣሃሣሜሌ
ዴሮ ባኣካ ዜርቃንዳኔ፤ ኔኤኮ ፑርቶ ማዾዋ ታኣኒ ጋፒሲ
ጌኤሻንዳኔ፤

16ሜሌዴራኔናዻውሲሳንዳኔ፤ ዬያሮ ታና ናንጊና ናንጋ
ጎዳ ማዔሢ ኔ ዔራንዳኔ።»

17 ናንጊና ናንጋ ጎዳ ታኣም ሂዚ ጌዔኔ፦
18 «ዓሲ ናዓሢዮ! ዒስራዔኤሌ ዓሳ ዓይጎዋ ታና

ፓሣዓኬ፤ዔያታ ታኣምቢራዓንጊ ታሚናሼኤሺንቴስካፓ
ዓልቂ ዓቴ ማዳኣቤ፥ ቆርቆሬ፥ ዓንጊንታ ዒርሳሴ ጌይንታ
ባኮኮ ጊሲንቲ ዓቴ ባኮጉዲኬ።

19 ዬያሮ ዬያታ ማዒዲኔ ጌይንታ ባኮኮ ጊሲንቲ
ዓቴ ባኮጉዲ ማዔሢሮ ቢያሢ ፔቴይዳ ታኣኒ ቡኩሲ
ዬሩሳላሜ ዔኪሙካንዳኔ፤

20 ቢራ ዓንጊንታ ማዳኣቤንታ ዒርሳሴንታ ቆርቆሪንታ
ቡኩሲጊልፖይዳዓጊሼኤሻኒታሚጊልፖሢጉዲታኣኒያ
ታኣኮ ዼኤፖ ዻጎና ቡኩሲ ዒንሢ ሼኤሻንዳኔ።

21 ሂዮ ታኣኒያ ዒንሢ ዬሩሳላሜይዳ ቡኩሳንዳኔ፤
ታሚያኣ ዔኤሢ ታኣኮ ዻጎና ታ ዒንሢ ዓንጎ ጎይፆ
ሼኤሻንዳኔ።

22 ቢራ ዓንጊ ጊልፖ ዶኦጫ ሼኤሺንታሢጉዲ ዔያታ
ካታሜሎይዳ ሼኤሺንታንዳኔ፤ ዬኖ ዎዶና ታኣኒ ናንጊና
ናንጋ ጎዳ ታኣኮ ዻጎ ዎልቆ ዔያቶይዳ ዔኪ ዬዔሢ ዔያታ
ዔራንዳኔ።»

ዒስራዔኤሌ ሱኡጎኮ ዻቢንቶ
23 ናንጊና ናንጋ ጎዳ ሃሣ ታኣም ሂዚ ጌዔኔ፦
24 «ዓሲ ናዓሢዮ! ሳዓ ዔያቶኮ ዒኢቴሢሮ ታኣኮ ዻጎና

ዒርዚዒኢካዋርቁዋጉዲላኣጊሢና ታኣኒዔያቶሜታሳኒ
ጊኢጌያ ማዔሢዒስራዔኤሌ ዓሶም ኬኤዜ፤

25ዔያቶኮሱኡጋ *ቆልሞዎዼዞቢፔዎዼቆልሞዓጫ
ዔቂ ጉዻያጉዲኬ፤ ዴሮዋ ዔያታ ሚጪንቱዋዖ ዎዻኔ፤
ሚኢሼማዔታቴያሜሌቆሎዋማዖምዔያታዴንቄባኣዚ
ቢያዔዔካኔ፤ ዓሶ ዎዺፆናሚርጌ ላኣሎዜኤሪንዶዔያታ
ማሄኔ።

26 ዔያቶኮ ቄኤሳኣ ታኣኮ ዎጎ ዑሣ ዓኣዼኔ፤ ታኣም
ዱማዼያ ማዔ ባኮ ዔያታ ቦንቹዋሴ፤ ታኣም ዱማዼያ
ማዔ ባኮ ዒኢቴ ባካፓ ዱማሱዋሴ፤ ጌኤሺ ማዔሢንታ
ማዒባኣ ባኮኮዱሙሞዔያታዓሶምኬኤዚዔርዙዋሴ፤
ታኣኮ ሃውሾ ኬሎዋ ዔያታ ሼሌዒሳኔ፤ ዬያፓ ዔቄያና
ዒስራዔኤሌ ዴራ ታና ቦንቹዋሴ።

27 ቢታንታ ዓኣ ዓሳ ዎዼ ቆልሞ ሾኦሊ ሙዓ
ያኣዮጉዲኬ፤ ማዒባኣ ጎይሢና ዖርጎጫኒ ዓሲ ዔያታ
ዎዻኔ፤

28ኮጬቦኦሪንቶናሜኤቾሢጉዲቄኤሳዬያ ጎሞቢያ
ዓኣቺ ባይዛኔ፤ ‹ፆኦሲ ፔጋሲ ዻዌ ባኣዚ ኑ ዛጌኔ› ጌይ
ሉኡቂ ጌስታኔ፤ ‹ሃይ ዼኤፖ ናንጊና ናንጋ ጎዳሢ ቃኣላኬ›
ዔያታ ጋዓኔ፤ ጋዓንቴ ታኣኒ ናንጊና ናንጋ ጎዳሢ ዓይጎ
ቃኣላኣ ዔያቶም ኬኤዚባኣሴ።

29 ዓጮ ዓሳ ዔያቶኮ ዓሲ ቡቡራያኬ፤ ማንቆ ዓሶንታ
ሜታዼ ዓሶንታ ሜሌ ዓጪፓ ሙኬ ዓሶንታይዳ ዎጌ
ማዒባኣ ጌኔ ማዾ ዔያታ ማዻኔ።

30ታኣኮ ዻጎና ዓጬሎታባይዛንዳሢኮቤርታኬኤሎ
ዲፆ ጊንሣ ኮሻንዳ ዓሲ፥ ዶዔ ኬኤሎ ዲፆ ካራ ዔቂሢና
ታኣናዴሮናባኣካጌሊዻጎታኣኮሺሚሻንዳዓሲታኮዔኔ፤
ጋዓንቴ ዓይጎ ዓሲያኣ ታኣኒ ዴንቂባኣሴ።

31ዬያሮ ዻጎ ታኣኮ ታኣኒ ዔያቶ ዑፃ ኬይሳንዳኔ፤ ታኣኮ
ዼኤፖ ዻጎና ዔያቶ ታኣኒ ባይዛንዳኔ፤ ዔያቶኮ ዻቢንቶ
ታኣኒ ዔያቶ ቶኦካ ማሃንዳኔ።» ዬያ ጌዔሢ ዼኤፖ ናንጊና
ናንጋ ጎዳሢኬ።

23
ዞኦዛ ኮኦማያ ማዔ ላምዖ ጌሮንሢ

1 ናንጊና ናንጋ ጎዳ ታኣም ሂዚ ጌዒ ኬኤዜኔ፦
2 «ዓሲ ናዓሢዮ! ፔቴ ዒንዳ ሾዔ ላምዖ ጌሮስኬንሢ

ዓኣኔ፤
3 ዔያታ ሃጊ ዼጌ ዓኣዖ ጊብፄ ዓጫ ናንጋኣና ዔያቶኮ

ዓኣ ዉዱርቱሞ ቦንቾ ሃሺ ዻውሲንቲ ዞኦስካ ኮኦሜኔ።

4 ዔያቶይዳፓ ቶይዴላ ዖሆላ ጌይንታኔ፥ ዒዛ
ሳማሪያኬ፤ ጌኤዴላ ዖሆሊባጌይንታኔ፥ ዬና ዬሩሳላሜኬ፤
ታኣኒ ዬንሢ ላምዖንሢ ዔኬም ታኣም ዔያታ ናይ ሾዔኔ።

5 ዖሆላ ታኣኒ ዒዞ ዔኬንቴታዖ ዞኦዛ ኮኦሚፆ
ሃሺባኣሴ፤ ዒዞኮ ላጎ ማዔ ዓሶኦሬ ዓሶ ናሹሞና ዒዛ
ሻሊንቴኔ።

6ዔያታጮልዔዲንኪ ሼኤሜና ዹይሶና ዓፒላ ማኣዔ
ዼኤፒ ሱኡጌ፥ ጊንሣ ሃሣ ዖሎ ዓሶ ዓይሣ ዓሶኬ፤ ዬያቶ
ቢያሢኮ ዼጋቶ ሱጉሢ ዓኣያ፥ ማላሢያኣ ሚዛጲ ፓሮና
ዔያታ ዖላያኬ።

7 ዒዛ ዓሶኦሬ ዓጮኮ ቢታንታ ዓኣ ዓሶና ቢያ ዞኦዛ
ኮኦሜኔ፤ ዬይ ዒዞኮ ሱኡካ ዒዞ ዓሶኦሬ ዓሳ ካኣሽካ
ሜሌ ፆኦዞ ካኣሽኪሢና ፔና ዒኢሳንዳጉዲማሄኔ።

8 ዒዞኮ ዉዱርቱሞ ቦንቾ ዒዛ ባይዜ፥ ጊብፄ ዓጫ
ዓኣዖ ዓርቄ ዞኦዛ ኮኦሚፄሎ ሃሺባኣሴ፤ ዒዛ ዉዱርቴ
ዎዳፓ ዓርቃዖ ዓቲንቄ ቢያ ዒዞ ዞኦስካ ኮኦማያ ማሂ
ዒዞና ላሃኔ።

9 ዬያሮ ሚርጌና ዒዛ ኮዓ ላጎ፥ ዓሶኦሬ ዓሶም ዓኣሢ
ታኣኒ ዒዞ ዒንጌኔ፤

10ዔያታ ዒዞኮ ማኣዓሢ ጉሲ ካሎ ዒዞ ሃሼኔ፤ ዬያ
ሌሊቱዋንቴዒዞኮዓቲንቆ ናኣቶንታዉዱሮ ናኣቶዋዲዒ
ዔኬኔ፤ዒዞዋዔያታጬንቻዓፓሮናዎዼኔ፤ዬይዎጋዒዞ
ዑፃማዺንቴኔ፤ ዬያሮ ላኣላ ቢያዒዞ ሄሌ ፑርቶ ባኮ ዛሎ
ሃዮሴ ጌስቲሢ ዓርቄኔ።

11 «ዒዞኮ ጌራ ዖሆሊባ ዬያ ዛጌያታዖ ሃቺም
ቃሴያፓዓቴም ዲቃቲ ሃሺባኣሴ፤ ዖሆላፓ ፔቶ ባሼ
ዞኦስካ ኮኦማያ ዒዛ ማዔኔ።

12 ዒዛ ፔ ዛሎና ዼኤፖ ዓሶኦሬ ሱኡጎንታ ዖሎ ዓሶ
ዓይሣ ዓሶንታ ጮልዔ ዲንኮ ዓፒሎ ማኣዓ ፖኦሊሶንታ
ማላሢሚዛጳ ፓራሢና ዖላ ዼጌሢያ ናሽኪ ዬያቶ ዓፁሞና
ሻሊንቴኔ።

13 ሃና ላምዓሳዛኣ ዒኢቴኔ፤ ላምዓሢ ዎሊጉዲ ማዒ
ፔቴ ጎይሢ ዓኣዼኔ።

14-15 «ዒዞኮ ዞኦዛ ኮኦሚፃ ሃቺም ሚርጊ ሚርጊ
ዓኣዼኔ፤ ኬርና ፔኤኮ ዔያታ ሚዛጶ ዎጋራሢ ቱኡቲ፥
ቶኦኮይዳኣሚዛጲሶናፓልሞማሪ፥ጮልዔዲንኪቃላሜና
ኮጫኮሺንቴ ዖሎናዔርቴቢታንታ ዓኣ ዓሶኮማላሢዛጊ
ዒዛ ዒኔ ባዒንቴኔ።

16 ዒዛ ዬያ ዛዛጋዖ ናሹሞና ሻሊንቲ ዬይ ዓሳ ናንጋ
ባብሎኔ ዓጮኪኢታ ዓሲ ዳኬኔ፤

17ባብሎኔ ዓሳኣዒዞና ዞኦዛ ኮኦማኒሙኬኔ፤ሚርጌ
ዎዴ ዔያታ ዒዞ ዒኢሴሢሮ ጋፒንፃ ዒዛ ዔያቶ ቢያሢ
ሻኣኪንቲ ዒፄኔ።

18 ዒዛ ካሎ ዓሳ ቡካ ጶኦኮ ኬስኪ ዞኦዛ ኮኦማያ
ማዒፆዓሲቢያቤርታፔጋሲዔርዜሢሮታኣኒጌሮዒዞኮ
ሻኣኪንቴ ጎይፆ ዒዞዋ ሻኣኪንቴኔ።

19 ዒዛ ዉዱሮ ናይ ዓኣዖ ጊብፄ ዓጮይዳ ዞኦዛ
ኮኦማያ ማዔያና ማዻ ባኮ ቢያ ማዺ ሃቺም ዞኦስካ
ኮኦማያ ማዔኔ።

20ቤልፃ ዓዴ ሃሬሮጉዴያ፥ ሾኦታ ዜርፃኣ ጋርሲዳ ቃዞ
ዓዴ ፓሮሮጉዲ ማዒ ዞኦስካ ኮኦሚሢ ዓፃዻ ዓቲንቆ
ዴንቂ ዒዛ ዒኔ ባዒንቴኔ።

21 ዔና ዖሆሊባ! ኔኤኮ ዉዱርቱሞ ዎዶና ጊብፄይዳ
ዓቲንቃ ዻንፆ ኔኤኮ ዓርቂ ዓማሌያና፥ ኩሙሢ ማዒ ኔ
ቦንቺንታ ቦንቾፓ ኔና ዻውሲሴ ዎዶና ኔ ማዻ ዒኢቴ ማዾ
ላሚ ኔ ማዻኒ ኮዓኔ።

* 22:25 ዔያቶኮ ሱኡጋ ጋዓዛ፦ ዔብሬ ዓሶሙኡጮማፃኣፖይዳ «ፆኦሲ ማሊፆ ኬኤዛ ዓሳ» ጋዓኔ። 22:26 ሌዊ. ዓኬ 10፡10።

ጌኤዴሎ ዑፃ ናንጊና ናንጋ ጎዳ ዎጌ ዎጎ
22 «ዖሆሊባ! ታኣኒ ዼኤፖ ናንጊና ናንጋ ጎዳሢ ኔኤም

ሃሢያ ሂዚ ጋዓኔ፤ ዬያ ኔኤኮ ላጎ ኔኤኒ ሻኣኪንቴኔ፤ ጋዓንቴ
ዔያቶ ኔ ዑፃ ታ ዔቂሳንዳኔ፤ ኔና ዔያታ ማንጋንዳጉዲ
ሃይካ ታ ዔያቶ ዔኪ ዬዓንዳኔ።

23 ባብሎኔ ዓሶንታ ካላዳ ዓሶንታ ቢያ ታኣኒ ዔኪ
ዬዓንዳኔ፤ ዬያቶ ሌሊቱዋንቴ ፔቆዲኔንታ ሾዓኔንታ
ቆዓኔንታይዳ ዓኣ ዓቲንቆንታ፥ ዬያጉዲ ዓሶኦሬ ዓጮ
ዓሶዋ ቢያ ዔኪ ታኣኒ ሙካንዳኔ፤ ዬያቶኮ ዼጌ ማዔ
ዓሶንታ ሚዛጲ ማዔ ሱኡጎንታ ዖሎ ዓሶ ዓይሣ ዓሶንታ
ዼኤፖ ቢታንታ ዓኣ ዓሶንታ ዖሎና ዔርቴያ ማዔ ዓሶንታ
ቢያ ፓሮ ቶጊሙካንዳኔ።

24ዔያታ ሚርጌ ሳርጌሌ ዖይታንታ ጋላ ጫኣኒንቴ ፓራ
ጎቻ ዖይታና ቢያ ጊኢጊሙኬ ዖልዚና ዬዒ ቢያ ዛሎና ኔና
ዖላንዳኔ፤ ጊቲማ ዔኪ፥ ጊንሣ ሃሣ ቶኦካ ዓጎ ዓንጊያ ዓጊ
ኔና ዔያታ ማንጋንዳኔ፤ ታኣኒያ ኔና ዔያታ ፁንቆም ዓኣሢ
ዒንጋንዳኔ፤ ዔያታ ፔ ዎጎ ጎይፆ ኔና ማዻንዳኔ።

25 ታኣኒ ኔ ዑፃ ዻጋዼሢሮ ዔያታ ኔና ፔ ዻጎና ኮዔ
ባኣዚማዻንዳጉዲዔያቶም ኔና ታ ሃሻንዳኔ፤ ዬያሮዔያታ
ኔኤኮሲኢዾንታ ዋዮንታ ቲቃንዳኔ፤ ዓቴ ዛሎዓሶጬንቻ
ዓፓሮና ዎዻንዳኔ፤ ኔኤኮ ዓቲንቆንታ ዉዱሮ ናኣቶ ዔያታ
ዓርቂዔካንዳኔ፤ ዛሎዓቴዞንሢታሚናዔያታሚቻንዳኔ።

26ማኣዓሢ ዔያታ ኔኤኮ ቢያ ጉሳንዳኔ፤ ፓልማሢያኣ
ዔያታ ኔኤኮ ቢያ ዔካንዳኔ።

27 ኔኤኮ ዞኦዛ ኮኦሚፆ ማዾ፥ ሃጊ ጊብፄይዳ ዓኣዖ
ዓርቄ ዻውሲሳ ማዾ ታ ኔና ሃሺሳንዳኔ፤ ላሚ ዬማፓ ኔኤኒ
ሜሌ ፆኦዞ ባንሢ ዛጋዓኬ፤ ጊብፄ ዓጮ ዛሎዋ ኔኤኒ
ማላዓኬ።»

28ዼኤፖ ናንጊና ናንጋ ጎዳሢ ሂዚ ጋዓኔ፦ «ዒፂ ኔኤኒ
ሻኣኪንታ ሜሌ ዴሮም ታ ኔና ዓኣሢ ዒንጋንዳኔ፤

29-30 ዔያታ ኔና ዒፆይዳፓ ዔቄያና ኔኤኒ ላቤ ባኮ
ቢያ ኔኤኮ ዔያታ ዔካንዳኔ፤ ካሎ ኔና ዔያታ ማሂ፥
ዞኦስካ ኮኦማ ላኣሊጉዲ ፆኦዛ ማዤ ዑፆ ኔኤኮ ዔያታ
ካላሳንዳኔ፤ ኔኤኮ ዞኦዛ ኮኦሚፆሮ ኮዒ ዓፃዺፆንታ ዬያ
ማዺፃ ዬይ ቢያ ኔጊዳ ማዺንታንዳጉዲ ማሄኔ፤ ሜሌ
ዴሮም ቢያ ዞኦስካ ኮኦሞ ላኣሊ ማዒ ዔያቶኮ ፆኦዞ
ካኣሽኪፆና ኔና ኔ ዒኢሴኔ።

31 ኔ ጌራ ሃንታ ጎይፆ ኔኤኒ ሃንቴሢሮ ዒዛ ዑሽኬ
ዓንጎና ኔናኣ ታኣኒ ዑዦ ዑሻንዳኔ።»
32ዼኤፖ ናንጊና ናንጋ ጎዳሢ ሂዚ ጋዓኔ፦

«ሃይሾ ሃሢ ኔኤኒ ኔ ጌሮ ዑዦ ዓንጋፓ ዑሽካንዳኔ፤
ዬይ ዓንጋ ዼኤፒ፥ ሃሣ ዔታዻያኬ፤

ዓሲ ቢያ ኔና ቄኤዼ ቄኤዺ ዓማሎ ባኣዚ ማሃንዳኔ፤
ዬይ ዑዦ ዓንጋ ሚርጌ ዑሺ ዓርቃያኬ።

33 ኔኤኒ ማሢንቲሢና ዖዪሢና ኩሜያ ማዓንዳኔ፤
ኔ ጌሮ ሳማሪያኮ ባይሲንቶንታ
ዒዞኮ ዶዒ ባይቂፆ ዑዦ ኔኤኒያኣ ዑሽካንዳኔ።

34 ኔኤኒ ዓይሱዋዖ ዑዦ ጋፒሲ ዑሽካንዳኔ፤
ዬያዑዦዓንጎ ኔኤኒሜንሢዬያሜቂፆናዻንፆ ኔኤኮ
ኔ ቲቃንዳኔ፤

ታኣኒ ዼኤፖ ናንጊና ናንጋ ጎዳሢ ዬያ ጌዔኔ።»
35 ዼኤፖ ናንጊና ናንጋ ጎዳ ሃሢያ ሂዚ ጋዓኔ፦ «ኔ

ታና ዋሊ፥ ዙሎ ኔ ታኣም ሺርሼሢሮ፤ ዬያ ሌሊቱዋንቴ
ዞኦዛ ኮኦሚፆሮ ዓፃዺፆንታ ዬያ ማዺፆንታሮ ሜቶ ኔ
ዔካንዳኔ።»

ላምዖ ጌሮንሢዳ ፆኦሲ ዓጋንዳኔ ሜቶ
36 ናንጊና ናንጋ ጎዳ ታኣም ሂዚጌዔኔ፦ «ዓሲ ናዓሢዮ!

ዖሆላና ዖሆሊባናይዳ ዎጋኒ ኔኤኒ ጊኢጊያ? ዔያታ ማዼ
ሻኣካ ባኮ ፔጋሲ ዔያቶም ዻዌ፤

37 ዔያታ ላምዓሢ ዞኦስካ ኮኦማያና ዓሲ ዎዻያናኬ፤
ዔያታ ዞኦዛ ኮኦሜሢሜሌፆኦዞናማዓዛዔያታ ዎዼ ዓሳ
ታኣም ዔያታ ሾዔ ናኣቶኬ፤ ታኣኮ ዓቲንቆ ናኣቶ ዔያቶኮ
ሜሌ ፆኦዞም ዔያታ ሹኬኔ።

38ዔያታ ማዼ ዻቢንታ ዬያ ሌሊቱዋሴ፤ ታኣኮ ጌኤዦ
ማኣሮዋ ዒማና ዔያታ ዒኢሴኔ፤ ታኣኮ ሃውሾ ኬሎዋ
ቦንቺንቱዋጉዲ ዔያታ ማሄኔ።

39ሜሌፆኦዞምዒንጎያማሂሺኢሻኒታኣኮ ናኣቶዔያታ
ዎዼ ኬሎና ታኣኮ ጌኤዦማኣሮሙኪዔያታ ዒኢሴኔ፤ ታ
ማኣራ ዔያታ ማዼ ባካ ዬያኬ።

40 «ዓቲንቆ ሃኬ ዓጪዳፓ ዔኤሊ ዔያቶም ዔኪ
ሙኡሳንዳንጉዲ ኪኢታ ዓሲ ዔያታ ዳኬኔ፤ ዔያታ ኮዔ
ዓቲንቃኣ ሙኬኔ፤ ላምዖ ጌሮንሢ ፔኤኮ ዑፆ ማስቴኔ፤
ዓኣፖዋ ፔኤኮ ቲሽኮ ባኣዚና ቲሽኪ ሚዛጴኔ፤ ፔኤኮ
ፓልማሢያኣ ፓልሜኔ።

41 ሚዛጶ ቃሚፆ ሻኣሎይዳ ሆታ ዔያቶኮ ዔያታ
ዴዔኔ፤ ታኣኒ ዔያቶም ዒንጌ ዑንጆንታ ሪሚቶ ዛይቶንታ
ዓይሱዋዖሚርጌ ኮዦ ባኮ ዼጌሎኦዦ ዖይታ ዎሊቤኤዚ
ዔያታ ጌሤኔ።

42 ዒማና ሚርጌ ዒላቲ ዑኡሲ ዔያቶ ኮይላ
ዋይዚንቴኔ፤ ዔያቶና ዎላ ዓሲ ናንጉዋ ዳውሎይዳፓ
ሙኬማሢንቴ ዓሲያኣ ዓኣኔ፤ ዬይማሢንቴ ዓሳ ላኣሎኮ
ቃሳ ጋዊ፥ ቶኦኮይዳ ሚዛጲ ቦንቾሮ ዓጎ ፓልማሢ ዓጌኔ።

43 ታኣኒ ታ ዒኖና፦ ‹ሃይ ዓቲንቃ ዞኦዛ ኮኦማሢ
ዓቲንቆና ኮኦሚ ዑፆ ፔኤኮ ላቢሲ ጋፔ ላኣሌሎናኬ›
ጌዔኔ።

44 ዓቲንቃ ዞኦዛ ኮኦማ ላኣሎ ባንሢ ዓኣዻ ጎይፆ፥
ዬያታ ዓሲ ናንጉዋ ዳውላፓ ሙኬ ዓቲንቃኣ ዖሆላና
ዖሆሊባ ጌይንታ ዬንሢ ዒኢቴ ላኣሎንሢና ዎላ ላሄኔ።

45 ዔያታ ዞኦዜይዳ ኮኦሚ ዔሬሢሮና ኩጫ ዔያቶኮ
ሱጊሢና ፑርቴሢሮ ዬንሢ ዞኦዛ ኮኦማዞንሢና ዓሶ
ዎዻዞንሢናይዳ ፂሎ ዓሳ ዎጋንዳኔ።»

46 ዼኤፖ ናንጊና ናንጋ ጎዳ ሂዚ ጋዓኔ፦ «ዔያቶይዳ
ዣሎዣላ ዓሲ ቡኩሴ፤ ዔያቶ ቡሪሢና ዲቃቲሢሜቶም
ዓኣሢ ዒንጌ።

47 ዬይ፥ ዣሊ ዒላታ ዓሳ ሹቺና ዹይ ዔያቶ ዎዾንጎ፤
ጬንቻ ዓፓሮና ዔያቶ ቲቆንጎ፤ ዓቲንቆና ዉዱሮ ናኣቶዋ
ዎዾንጎ፤ ማኣሮዋ ዔያቶኮ ታሚና ሚቾንጎ።

48 ዒንሢ ላምዖ ጌሮንሢ ዞኦዛ ኮኦሜሢጉዲ ቢያ
ላኣላሃካፓሴካዞኦዛኮኦሙዋጉዲላቲሢማዓንዳጉዲ
ዓጬሎይዳፓ ቢያ ኮዔሢጉዲ ዞኦስካ ኮኦሚ ሺሪፃ
ባይቃንዳጉዲ ታኣኒ ማዻንዳኔ።

49 ዒንሢ ላምዖ ጌሮንሢ ዒንሢኮ ኮዔሢጉዲ ኮኦሚ
ሺሪፆና ሜሌ ካኣሽኮ ፆኦዞም ዚጊፆና ዒንሢ ማዼ ጎሞሮ
ታኣኒ ዒንሢ ሻርሻንዳኔ፤ ዬኖ ዎዶና ታኣኒ ዼኤፖ ናንጊና
ናንጋ ጎዳታሢ ዒንሢ ዔራንዳኔ።»

24
ቦይራዼ ዓንጎ ዲስቶ

1 ኑኡኒ ዲዒንቴንቴ ታዞጳሳ ሌዓ፥ ታጳሳ ዓጊኖኮ ታጳሳ
ኬሎና ናንጊና ናንጋ ጎዳ ታኣም ሂዚ ጌይ ኬኤዜኔ፦

24:2 2ካኣቶ. ማ 25፡1፤ ዔር. 52፡4።

2 «ዓሲ ናዓሢዮ! ባብሎኔ ዓጮ ካኣቲ ዬሩሳላሜ
ማንጊፆ ዓርቄ ኬሎታሢሮ ሃኖ ኬሌሎ ፃኣፒ ዓርቆ
ባኣዚዳ ፃኣፔ፤

3ታኣኒ ዼኤፖ ናንጊና ናንጋ ጎዳ ዔያቶ ዛሎ ማላቴ ሃያ
ኮኦኪንሦ ዋይዞ ዒፄያ ማዔ ታ ዴሮም ኬኤዜ፤
‹ዲስቴ ናኣቦይዳ ዴይሢጋፓ ዋኣሢ ዋሄ፤
4ጉባዞና ላባዎና ዬያጉዴ ኮዦ ዓሽኮኮ ሜኤሎ ቲቂጋፓ

ኮሺ ማዔሜጌፆዋ ቆፂ ጊዳ ዓጌ።
5 ቆልሞ ባኣካፓ ዶኦሪንቴ ማራይ ዔኪጋፓ ሹኬ፤

ዲስቶኮ ዴማ ሃንፂሎ ዳኬ፤
ዓሽኮና ሜጌፆና ካፃንዳያ ሄላንዳኣና ካሤ።› »

6 ዼኤፖ ናንጊና ናንጋ ጎዳ ሂዚ ጋዓኔ፦ «ዓሶ ዎዻ ዓሶ
ካታሜሎ ባዴዔ! ቦይራሢዳፓ ጌኤሽኪባኣያና ፔቴታዖ
ጌኤሽኩዋ ዓንጊ ዲስቴ ዒዛማዔኔ፤ ዒዞኮ ጋሮይዳ ዓኣ
ሙሪንቴ ዓሽኮ ዶኦሩዋዖ ፔቴ ፔቴ ኬሴ።

7 ካታሜሎይዳ ዓሲ ዎዺንቴኔ፤ ሱጉፃ ሾኦቴሢ ዓጪ
ዓኣቻንዳ ሳዓይዳቱዋሴ፤ ጋዓንቴ ሱጉፃ ሾኦቴሢ ዔኤቢ
ዓኣቹዋ ፔጌ ማዔ ላሌይዳኬ።

8 ዒዛ ላኣሌ ሱጉፃ ፔጎ ላሎ ዑፃ ላኣሊንታንዳጉዲ
ማዺሴሢ ታኣኮ ዼኤፖ ዻጎ ዔቂሴም ኮሜ ታኣኒ
ኮፃንዳጉዲ ጌይኬ።»

9 ዬያሮ ዼኤፖ ናንጊና ናንጋ ጎዳ ጋዓሢ ያዺኬ፦ «ዓሶ
ዎዻ ካታሜሎ ባዴዔ! ዒዞ ሚቾንዶ ሃንፂሎ ታኣኒ ታኣሮ
ሚርጊሺ ዳካንዳኔ።

10ሚርጌ ሃንፂሌ ዔኪ ታኣም ባዔ! ታሞዋ ዔኤሤ፤
ዓሽኮዋ ካሤ! ዓሽኮ ዋኣፆዋ ሳውቂሶ ዼኤሾና ዓኣፂሴ!
ሜጌፆዋ ሚቼ!

11-12ዒዞኮ ቦይራሢኮሚርጊፃ ታሞናታዖ ጋፒባኣሢሮ
ላቢፃ ቢያ ጉሪ ማዔኔ፤ ዬያሮ ሞኦኖ ዓንጎይዳፓማዢንቴ
ጉሮ ዓንጎ ዲስቶ ቄንቄ ቄንፆይዳ ዴይሤ፤ ዬካፓ ዬይ
ቄንሢጉዲ ማዓንዳኣና ዖይዾንጎ፤ ዬያይዴቴ ቦይራሢ
ጋፓኒ ዳንዳዓኔ።

13ዬሩሳላሜ! ኔኤኮ ዞኦዛ ኮኦሚፃ ኔና ዒኢሴኔ፤ ታኣኒ
ኔና ጌኤሻኒ ኮዔንቴ ኔኤኒ ኔኤኮዒኢቲፃፓ ጌኤሽኪባኣሴ፤
ታኣኮ ዻጋ ኔና ፔጋሲ ዻዋንዳያ ሄላንዳኣና ላሚ ኔኤኒ
ጌኤሺ ማዓዓኬ።

14 ታኣኒ ዼኤፖ ናንጊና ናንጋ ጎዳ፦ ‹ፔቴ ባኣዚ
ማዻንዳ ዎዴ ዑኬኔ፤ ታኣኒ ማዓዓኬ፤ ሃሣ ታኣኒ
ሚጪንታዓኬ፤ ማሊፆዋ ታኣኮ ታኣኒ ላኣማዓኬ፤ ኔኤኮ
ሃንቲፆና ማዾናጉዴያ ታኣኒ ኔጊዳ ሜቶ ዓጋንዳኔ› »
ጌዔኔ።

ሂዚቄኤሌኮ ማቻ ሃይቄሢ
15 ናንጊና ናንጋ ጎዳ ታኣም ሂዚ ጌይ ኬኤዜኔ፦
16 «ዓሲ ናዓሢዮ! ኔኤኒ ናሽካ ማዔዞና ኔኤኒ ዛጋ

ኔኤኮማቻዔርቲባኣዖ ሃይቃንዳኔ፤ ዬያና ኔኤኒ ዖዪፖ፤ ሃሣ
ዓቢቲያ ዬኤኪፖ፤

17 ዖዪፆ ዔርዛኒ ዴሜና ጊኢሺንቲ ቃዬ፤ ዬኖ
ሃይቄዜሎሮዼጊዲዬኤኪፖ፤ቶኦካኣ ኔኤኮማሮዓፒሎዋ
ማሬ፤ ዱርዞ ቶካ ኔኤኮ ዓኣሤ፤ ቶኦኪና ጉኡሊንቂ
ማይንቲፖ፤ ዖያ ዓሳሙዓ ካፆዋሙይፖ።»

18 ዬኖኮ ዚሮ ጉቴሎ ዓሶም ታኣኒ ኬኤዜኔ፤ ዬማ
ዋንቶማ ማቻ ታኣኮ ሃይቄኔ፤ ዬኖኮ ጊንፃኣ ዓቤሎ ታኣም
ኬኤዚንቴሢጉዲ ታኣኒ ማዼኔ።

19 ዓሳ ዒማና፦ «ሃያ ኔኤኮ ማዺፃ ዓይጎ ኑና ዔርዛ
ባኣዚ ዓኣይ?» ጌይ ዖኦጬኔ።

20ታኣኒ ዔያቶም ሂዚ ጌይ ማሄኔ፦ «ናንጊና ናንጋ ጎዳ
ታኣም ሂዚ ጌይ ኬኤዜኔ፤

21 ‹ናንጊና ናንጋ ጎዳማዔፆኦዛሢዒስራዔኤሌዓሶም
ሂዚ ጌዔ ታኣም ጌኤኔ፤ ዒንሢኮ ዎልቆ ሄርሺንቶ፥ ዒንሢ
ዓኣፖና ዒንሢ ዛጋ ባኮኮ ሃጊ ማዓ ዎዞና ዒንሢኮ ዒኖኮ
ዎዞ ማዔ ታኣኮ ጌኤዦ ማኣሮ ሜሌ ዓሳ ዒኢሳንዳጉዲ
ታኣኒ ሃሻንዳኔ፤ ዬሩሳላሜይዳ ዒንሢኮ ዓቴ ዓቲንቆና
ዉዱሮ ናኣቶና ዖሎይዳ ዎዺንታንዳኔ።

22 ዬኖ ዎዶና ታኣኒ ማዼ ባኮ ቢያ ዒንሢ ማዻንዳኔ፤
ቶኦኮ ዒንሢ ጉኡሊንቲንዱዋሴ፤ ዖያ ዓሳ ሙዓ ካፆዋ
ዒንሢሙዒንዱዋሴ፤

23 ዒንሢኮ ቶኦኮ ማሮ ዓፒሎዋ ዒንሢ ቡላዓኬ፤
ቶካፓ ዱርዞዋ ኬሲ ቶኪ ጉሪ ዒንሢ ሃንታዓኬ፤ ዖዪ ዖዪ
ዬኤኪያ ዒንሢ ዬኤካዓኬ፤ ዒንሢኮ ጎሞይዳፓ ዔቄያና
ዒንሢ ዖኦፓንዳኔ፤ ዒንሢ ዒማና ፔቴሢ ባጋሢ ዛሎ
ዖዪሢና ዚኢሊንታንዳኔ።

24 ዬያይዲ ሂዚቄኤሌ ዒንሢም ማላታ ማዓንዳኔ፤
ዒዚ ማዼ ጎይፆዋ ዒንሢ ማዻንዳኔ፤› ዬይ ያዺ ማዒ
ኩማ ዎዶና ታኣኒ ዼኤፖ ናንጊና ናንጋ ጎዳ ማዔሢ ዒንሢ
ዔራንዳኔ።»

25 ናንጊና ናንጋ ጎዳ ታኣም ሂዚ ጌዔኔ፦ «ሃሢያ ዓሲ
ናዓሢዮ! ቢያ ዎዴ ዔያታ ዛጋኒና ዖኦጫኒ ኮዓ ባኮ፥
ዔያታሄርሺንታባኮናዎዛዻኮሺዶዲማዔጌኤዦማኣሮ
ዔያቶይዳፓ ታኣኒ ዔካንዳኔ፤ ዔያቶኮ ዓቲንቆና ዉዱሮ
ናኣቶዋ ታኣኒ ዔካንዳኔ።

26 ታኣኒ ዬያ ማዻኣና ባይሲንታፓ ዓቴ ዓሲ ሙኪ ዬያ
ማዾ ዛሎ ቢያ ኔኤም ኬኤዛንዳኔ።

27ዬኖ ዓቦና ዬያኮቤርታ ኔኤኒኬኤዛኒ ባሺንቴጌኤዞ
ማሂ ኔኤኒ ጌስታኒ ዳንዳዓንዳኔ፤ ኔኤኒያ ዬያ ዓሢና ዎላ
ሃይሳታንዳኔ፤ ዴሮማኣ ኔኤኒ ማላታ ማዓንዳኔ፤ ዔያታኣ
ታኣኒ ናንጊና ናንጋ ጎዳ ማዔሢዔራንዳኔ።»

25
ዓሞኔ ዓጮምኬኤዚንቴ ፆኦሲ ማሊፆ

1 ናንጊና ናንጋ ጎዳ ታኣም ሂዚ ጌይ ኬኤዜኔ፦
2 «ዓሲ ናዓሢዮ! ዓሞኔ ዓጮ ባንሢ ሺሪጋፓ ዓሞኔ

ዓሶም ፆኦሲ ማሊሢኬኤዜ።
3 ዓሞኔ ዓሶም ‹ናንጊና ናንጋ ጎዳ ማዔ ፆኦዛሢ ጋዓሢ

ዋይዙዋቴ› ጌዔ፤ ዼኤፖ ናንጊና ናንጋ ጎዳ ሂዚ ጋዓኔ፦
ታኣኮ ጌኤዦ ማኣራ ዒኢታንዳጉዲ ማዺንቴ ዎዶና፥
ዒስራዔኤሌ ዓሶ ዓጫኣ ጉሪ ማዔ ዎዶና፥ ዬያጉዲ ሃሣ
ዪሁዳ ዓሳ ዲዒንቲ ዔውቲ ዓኣዼ ዎዶና ሂዮ ማዳ ዒንሢ
ጌዔኔ።

4 ዬያ ባኮና ቢያ ዒንሢ ዎዛዼሢሮ ዓባ ኬስካ ባንፃፓ
ሙካ ፃጳ ዒንሢ ዖላንዳጉዲ ታኣኒ ማዻንዳኔ፤ ዒንሢ
ዓጮይዳ ዔያታ ዖልዚ ሳፓሬ ጊኢጊሺ ዒኢካ ዴዓንዳኔ፤
ዒንሢ ማኣዳንዳ ሚፆ ዓኣፖ ዔያታ ሙዓንዳኔ፤ ዲኢቆዋ
ዔያታ ዑሽካንዳኔ።

5ራኣባ ካታማ ጋኣላሢ ሄንቃ ቤዞ፥ ዓሞኦኔ ዓጮ ጉቤ
ማራይ ፔኤቃ ቤሲ ታኣኒ ማሃንዳኔ፤ ዬያና ታኣኒ ናንጊና
ናንጋ ጎዳ ማዔሢዒንሢ ዔራንዳኔ።

6«ዼኤፖናንጊና ናንጋ ጎዳጋዓሢያዺኬ፤ዒንሢኮዒኖ
ፑርቱሞፓ ዔቄያና ዒስራዔኤሌ ዓሶኮ ሎኦሚፆሮ ዎዛዺ
ኩጮ ዒንሢ ባዔኔ፤ ኮኦሚ ኮኦሚያኣ ዒንሢ ኮርጌኔ፤
ዓጬሎ ቶኦቺያኣ ዒንሢ ዛጌኔ።

25:1 ዔር. 49፡1-6፤ ሂዚ. 21፡28-32፤ ዓሞ. 1፡13፤ ሶፖ. 2፡8-11።

7 ዬያ ዒንሢ ማዼሢሮ ታኣኮ ዎልቆ ታኣኒ ዒንሢም
ፔጋሲ ዻዋንዳኔ፤ ሜሌ ዴሮም ዓኣሢ ታኣኒ ዒንሢ
ዒንጋንዳኔ፤ ላሚ ዒንሢ ዴሬ ማዒ ዔቂንዱዋጉዲ ጋፒሲ
ታኣኒ ዒንሢ ባይዛንዳኔ፤ ዬካፓ ጊንፃ ታኣኒ ናንጊና ናንጋ
ጎዳ ማዔሢዒንሢ ዔራንዳኔ።»

ሞዓኣቤ ዓጮምኬኤዚንቴ ፆኦሲ ማሊፆ
8 ዼኤፖ ናንጊና ናንጋ ጎዳ ሂዚ ጋዓኔ፦ «ሞዓኣቤንታ

ዔዶኦሜንታ ‹ዪሁዳ ዓጫ ሜሌ ዴሮ ዓጮይዳፓ
ዱማቱዋሴ› ዔያታ ጌዔኔ።

9 ዓጮኮ ዛጶይዳ ዓኣያና ዒዞኮ ቦንቾ ማዔ ካታሞ
ቤትዬሲሞቴንታ ባዓልሜዖኔና ቂርያታይሜፓ ዓርቃዖ
ሞዓኣቤ ዓጮ ዴዒ ካፒፆ ካፖ ካታሞ ቢያ ሞርካ
ዖላንዳጉዲ ታኣኒ ማሃንዳኔ።

10 ሃካፓ ሴካ ዓሞኔ ካኣታ ዓኣ ዓጫ ዓጪ ማዒ
ዔርቱዋጉዲ ዓባ ኬስካ ባንፃፓ ሙካ ፃጳ ሞዓኣቤና
ዓሞኔ ዓጮ ዖሊ ዓርቃንዳጉዲ ታኣኒ ማዻንዳኔ።

11 ታኣኒ ሞዓኣቤ ዓጮይዳ ፑርታ ሜቶ ዓጋንዳኔ፤
ዬካፓ ዔያታ ታኣኒ ናንጊና ናንጋ ጎዳ ማዔሢዔራንዳኔ።»

ዔዶኦሜ ዓጮምኬኤዚንቴ ፆኦሲ ማሊፆ
12ዼኤፖ ናንጊና ናንጋ ጎዳ ሂዚ ጋዓኔ፦ «ዔዶኦሜዴራ

ዪሁዳ ዓሶ ዑፃሚጪንቲሢባኣ ፑርታ ጎይሢና ኮሞ ኮፄኔ፤
ዔያታ ዬያይዲፆና ዻቢንቴያ ማዔኔ» ጋዓኔ ናንጊና ናንጋ
ጎዳ ማዔ ፆኦዛሢ።

13«ዬያሮ ሃሢዔዶኦሜዓሶታኣኒ ሻርሻንዳሢናዒኢካ
ዓኣ ዓሶንታ ቆልሞንታ ጉቤ ታኣኒ ባይዛንዳሢ ታዔያቶም
ዔርዛኔ፤ ቴማኔ ካታማፓ ዴንዲ ዴዳኔ ጌይንታ ካታሞ
ሄላንዳኣና ጉሪ ማዓንዳጉዲ ታኣኒ ማዻንዳኔ፤ ዴራኣ
ዖልዚና ጋፓንዳኔ፤

14ዔዶኦሜ ዓጮ ዓሶ ታኣኒ ኮሞ ኮፃንዳሢ ታኣኮ ዴሮ
ዒስራዔኤሌ ዓሶናኬ፤ ዒስራዔኤሌ ዓሳ ዔዶኦሜ ዓሶ
ዑፃ ታኣኮ ዻጎ ዎልቆጉዴያ ኮሞዔያቶ ኮፃንዳኔ፤ ዔዶኦሜ
ዓሳ ታኣኒ ዔያቶ ኮሞ ኮፄሢዔራንዳኔ፤ ሃያ ኬኤዜሢ ታና
ዼኤፖ ናንጊና ናንጋ ጎዳኬ።»

ፒሊስፄኤሜ ዓጮምኬኤዚንቴ ፆኦሲ ማሊፆ
15 ዼኤፖ ናንጊና ናንጋ ጎዳሢ ሂዚ ጌዔኔ፦

«ፒሊስፄኤሜዓሳሚናፓዓርቃዖሞርኮማዔጎይፆና ኮሞ
ዔያታ ኮፄኔ፤ ዬያ ዔያታ ኮሞ ኮፄሢ ጌኔ ማሊሢዒኔናኬ።

16 ዬያሮ ናንጊና ናንጋ ጎዳ ማዔ ፆኦዛሢ ሂዚ ጋዓኔ፦
‹ፒሊስፄኤሜ ዓሶ ዑፃ ታኣኮ ዎልቆና ታኣኒ ማዻንዳኔ፤
ኬሪታ ዓሶ ዜርፆ ታኣኒ ዎዺ ጋፒሳንዳኔ፤ ዼኤፖ ባዞ ዓጫ
ዓቴ ዓሶ ታኣኒ ባይዛንዳኔ።

17 ዻጋ ታኣኮ ኩሜ ሻርሺፃ ሲኢሪንቴ ዼኤፖ ኮሞ
ኮፂፆና ታኣኒ ዔያቶይዳ ሜቶ ዓጋንዳኔ፤ ታኣኒ ዔያቶ ዑፃ
ሄሊሳ ፑርቶ ሜታሢና ታኣኒ ናንጊና ናንጋ ጎዳ ማዔሢ
ዔያታ ዔራንዳኔ።› »

26
ፂሮሴ ዓጮምኬኤዚንቴ ፆኦሲ ማሊፆ

1 ኑኡኒ ዲዒንቴንቴ ታጶ ፔታሳ ሌዖኮ ዓጊኖ ፄኤራ
ናንጊና ናንጋ ጎዳ ታኣም ሂዚ ጌዒ ኬኤዜኔ፦

2 «ዓሲ ናዓሢዮ! ፂሮሴ ካታማ ናንጋ ዴራ ዎዛዻ ጎይፃ
ያዺ ጌይኬ፤ ዬይያኣ፦ ‹ዬሩሳላሜ ዶዔኔ! ዒዞኮ ኮርሞ

ባኮኮዋ ዎልቃ ጋፔኔ፤ ማይ ሃካፓ ሴካ ኑኡና ዎላ ዒዛ
ቤቃኒፔቴታዖዳንዳዑዋኣሢሮዓካሪ ኑኡኒ ዖርጎጫንዳኔ።›

3 «ዬያሮ ዼኤፖ ናንጊና ናንጋ ጎዳ ሂዚ ጋዓኔ፦ ‹ዔዞ
ፂሮሴ! ታኣኒ ኔ ዑፃ ፑርቱሞና ዔቂ ባዞ ዋኣፃ ዋኣፆ
ጉዳሢዢባሮዔቂሳሢጉዲ ኔዑፃሚርጌሜሌዴሬ ታኣኒ
ዔቂሳንዳኔ።

4ዬያታ ኔኤኮ ካታሞኮ ሹጮና ኮሾና ዲፆ ዶይሳንዳኔ፤
ዬያሌሊቱዋንቴካታሞካፓዓሳዴዓሹጮናኮሾናቤዞዋ
ዶይሳንዳኔ፤ ሳዖ ዑፃፓ ዓጮ ቢያ ታኣኒ ፒፂ ባይዚ ላላ
ሌሊ ጉኡዒንቲ ዓታንዳጉዲማዻንዳኔ፤

5 ዬካ ዳልጎ ባዞ ዋኣፆ ሳዛ ሞላሢ ዓርቃ ዓሳ ፔኤኮ
ሮኦጮ ማላ ሱዞ ሚጫ ቆይዳ ታኣኒ ማሃንዳኔ፤ ታኣኒ
ዼኤፖ ናንጊና ናንጋ ጎዳ ሃያ ኬኤዜኔ፤ ሜሌ ዴራ ፂሮሴ
ዓጮቡራንዳኔ።

6 ዒዞኮ ባዞ ዓጫ ዓኣ ጉርዶይዳ ናንጋ ዴራ ዖልዚና
ጋፒ ባይቃንዳኔ፤ ዬኖ ዎዶና ፂሮሴ ዓሳ ታኣኒ ናንጊና ናንጋ
ጎዳ ማዔሢዔራንዳኔ።› »

7 ዼኤፖ ናንጊና ናንጋ ጎዳ ሂዚ ጋዓኔ፦ «ፂሮሴ
ዓጮ ዖላንዳጉዲ ካኣቶኮ ካኣቲ ማዔ ባብሎኔ ካኣቲ
ናብካዳናፆኦሬ ዓጮኮ ኬዶ ባንፃፓ ዔኪ ታኣኒ ዬዓንዳኔ፤
ዒዚያኣ ሚርጌ ዖላ ዓሲ፥ ሚርጌ ፓሮዋ ሳርጌላ ዖይታኣ
ፓራሢና ዖላ ዓሲያ ፔኤና ዎላ ዔኪሙካንዳኔ።

8ባዞ ዓጫዓኣ ጉርዶይዳ ናንጋያ ማዔሜሌዴራ ቢያ
ዖሎና ሃይቂ ጋፓንዳኔ፤ ዒንሢና ዖሊ ቃዛንዳ ዋርዲያ ቤሲ
ዔያታ ኮሻንዳኔ፤ ዬካፓ ሞርካ ኔኤኮ ኬኤሎዲፆኮ ቶኦኮ
ሄላንዳኣና ዓጪ ኩላንዳኔ፤ ዔያቶኮ ጊቲሞ ሚርጌሢ
ዓርቂ ዖሊ ዖሊ ዳውሲ ዒንሢ ባሻንዳኔ።

9 ዋርዲዮ ዶይሶ ዓንጎና ኬኤሎ ዲፆ ዔያታ
ጫርጋንዳኔ፤ ዬካፓ ዴዒ ካፒፆ ካፖ ሹዎና ኮሾና ቤዞዋ
ዔያታ ዶይሳንዳኔ፤

10ዔያቶኮ ፓራሢ ቶካፓ ዔቃ ሲላላ ሻኣሬጉዲ ማዒ
ሳዖ ካንቃንዳኔ፤ ዔያታ ኔኤኮ ጌሎካሮና ጌላ ዎዶና ፓራሢ
ቶጌ ዓሶንታ፥ ጊንሣ ሃሣ ሳርጌሎ ዖይቶኮ ጉኡሮጉዲሺራ
ፓራሢ ጎቻ ዖይቶኮ ዋይዚንታ ካኣናፓ ዔቄያና ኬኤሎዲፃ
ኔኤኮ ዶዓኒ ዜኤባንዳኔ።

11 ዖሎ ዖላ ዓሳ ፓራሢ ቶኮና ጎይፆ ኔኤኮ ሺርካንዳኔ፤
ዴሮዋ ኔኤኮ ዔያታ ጬንቾ ዓፓሮና ዎዻንዳኔ፤ ኔኤኮ
ዶዱሞ ዔርዛ ማላቶ ማሂ ዻኣቦጉዲ ዾቆና ባካ ሳዖይዳ
ዶዓንዳኔ።

12 ቆላ ኔኤኮ ዲዒንቲ ዔውታንዳኔ፤ ኔኤኮ ኮርሞ ሜሃ
ቡሪንታንዳኔ፤ ኬኤሎ ዲፃኣ ሻሂንታንዳኔ፤ ሚዛጲሶና
ማኣራ ሻሂንታንዳኔ፤ ሹጮንታ ሚፆንታ ሹጮና ማዦና
ማኣሮኮ ቡርሺፃኣ ሊካ ባዛ ኬኤሪንታንዳኔ።

13 ኔኤኮ ኮፆንታ ጎኦሎ ዋርቂፆዋ ቢያ ታኣኒ
ዚቲዳንዳኔ።

14ሞላሢ ዓርቃ ዓሳ ፔኤኮ ሮኦጮ ማላ ፒራሢ ሱዞ
ማስኪሚጫቤሲጉዲ፥ ጊንሣ ሃሣ ኬስኪ ዴዔ ላሌጉዲ
ፔጋዺ ኔኤኒ ዓታንዳኔ፤ ካታሜላ ማይ ላሚ ጊንሣ ዓካሲ
ኮሺንታዓኬ፤ ዬይ ያዺ ማዓንዳሢ ታኣኒ ዼኤፖ ናንጊና
ናንጋ ጎዳ ኬኤዜሢሮኬ።»

15ዼኤፖ ናንጊና ናንጋ ጎዳ ፂሮሴካታሞምሂዚጋዓኔ፦
«ሜቂ ኪፃዼ ዓሳ ዒላቲ ጋኣላኣና፥ ሃሣ ጋራኣ ኔኤኮ ዓሶ
ዎዾዋና ኔኤኮ ባሺንቲ ዒላቶ ዒላቶ ዑኡዞና ባዞ ዓጫ
ናንጋ ጉርዳ ዓጊፃዓዳ?

25:8 ዒሲ. 15፡1—16፡14፤ 25፡10-12፤ ዔር. 48፡1-47፤ ዓሞ. 2፡1-3፤ ሶፖ. 2፡8-11። 25:14 ዒሲ. 34፡5-17፤ ዔር. 49፡7-22፤ ሂዚ. 35፡1-15፤
ዓሞ. 1፡11-12፤ ዓብዲ. 1-14፤ ሚል. 1፡2-5። 25:15 ዒሲ. 14፡29-31፤ ዔር. 47፡1-7፤ ዒዩ. 3፡4-8፤ ዓሞ. 1፡6-8፤ ሶፖ. 2፡4-7፤ ዛካ. 9፡5-7።
26:1ዒሲ. 23፡1-18፤ ዒዩ. 3፡4-8፤ ዓሞ. 1፡9-10፤ ዛካ. 9፡1-4፤ ማቲ. 11፡21-22፤ ሉቃ. 10፡13-14። 26:13 ዮሃ. ፆፔዻ 18፡22።

16 ዳልጎ ባዞ ዋኣፆ ዓጫ ዓኣ ዓጮ ካኣታ ቢያ
ፔኤኮ ካኣቱሞ ሻኣሎይዳፓ ኬዳንዳኔ፤ ዔያቶኮ ዖዶዞ
ማኣዓሢንታ ኩጮናማዦናሚዛጶማኣዓሢያ ዔያታ ጉሲ
ዒጊቹሞና ጎጋይቂ ጎጋይቂ ሳዖይዳ ዴዓንዳኔ፤ ኔ ዑፃ ሄሌ
ኮሺሜታሳ ባኮ ማሊማሊሚርጌና ዔያታ ዲቃቲ ጎይሢ
ባይዛንዳኔ፤ ኔ ዑፃ ማዔ ባኮሮዋ ዔያታ ዲቃታንዳኔ።

17ዬካፓ ሂዚ ጌዒ ኔና ዔያታ ቃያንዳኔ፤
‹ዳልጎ ባዞ ዋኣፆ ዓጫ ዓኣ ዓጮዒንሢዲቃሣ ዓሳ

ዳልጎ ባዞ ዋኣፆ ዑፃ ዎልቄና ማዒ ዔርቴ ካታሜላ!
ዳልጎ ዋኣፆፓ ዎይቲ ኔ ባይቄይ?
18 ሃይሾ ሃሢ ዒዛ ዶዔ ኬሎና

ዋኣፆ ሳዛ ዓኣ ዓጫ ዓጊፄኔ፤
ዒኢካ ናንጋ ዴራኣ ቢያ

ዬያ ዼኤፖ ባይሲንታፓ ዔቄያና ዲቃቴኔ።› »
19 ዼኤፖ ናንጊና ናንጋ ጎዳ ሂዚ ጋዓኔ፦ «ዖኦኒያ

ናንጋኒ ዳንዳዑዋያ ማዒ ባይቄ ካታሜሎጉዲ ጉሪ ታ
ኔና ማሃንዳኔ፤ ዼኤፒ ማዔ ባዞ ዋኣፃፓ ኬስኪ ላኣሊንታ
ዋኣፆና ታኣኒ ኔና ዱኡካንዳኔ፤

20ሊካ ሃይቄ ዓሶ ዓጮ ኔኤኒ ኬዲ ቤርታ ናንጋ ሜሌ
ዴሮናዎላሲኢሪንታንዳጉዲታኔናማዻንዳኔ፤ ሃይቄዓሶና
ዎላ ኔኤኒ ላጌ ማዒ ዒኢካ ናንጋንዳጉዲ፥ ዬካ ሳዖኮ
ዴማ ዓኣ ዓጮይዳ ናንጊና ዶዒ ዓቴ ዓጮና ዎላ ታኣኒ
ኔና ሃሻንዳኔ፤ ዬካፓ ዔቄያና ላሚ ዓሲ ኔ ጊዳ ናንጋዓኬ፤
ሼምፖና ዓኣ ዓሶ ዓጮይዳ ናንጋኒ ቤሲ ኔኤኮ ባኣሴ፤

21ጋፒንፃ ኔኤኮዒጊቻያማዓንዳጉዲታኣኒማሃንዳኔ፤
ዬማ ኔኤኮ ጋፒንሢ ማዓንዳኔ፤ ዓሳ ኔና ኮዔያታቴያ ዬኖ
ዎዳፓ ዓርቃዖ ፔቴታዖ ኔና ዴንቃዓኬ፤» ጌዒ ታኣኒ ዼኤፖ
ናንጊና ናንጋ ጎዳ ኬኤዜኔ።

27
ፂሮሴ ዓጮ ቃዪንቴ ቃዬ

1 ናንጊና ናንጋ ጎዳ ታኣም ሂዚ ጌዔኔ፦
2 «ዓሲ ናዓሢዮ! ፂሮሴ ዓጮ ሂዚ ጌዒ ቃዬ፤
3ዳልጎ ባዞ ዋኣፆ ባንሢ ጌላ ካሮ ጎይፆይዳ ዴዒዱማ

ዱማ ዓጮኮ ዛጳ ዓኣ ካታማፓ ሙካ ኮርሞ ዓሶ ዎላ
ካንሣያ ማዔ ፂሮሴ ዓጮም ናንጊና ናንጋ ዼኤፖ ጎዳ ሂዚ
ጋዓኔ ጌይ ኬኤዜ፤
ዔዞ ፂሮሴ! ‹ታኣኒ ሃይማ ፓጬኔ ጎዑዎ ጎይሢሚዛጲኬ

ኔ ኔና ጋዓኔ።
4 ኔኤኮ ናንጎ ቤዛ ዳልጎ ዋኣፆይዳኬ፤

ኔና ማዤ ዓሳ ሚዛጲ ዋኣሢ ካኣሚሌጉዲ ኮሼኔ።
5 ካሮ ዎዾሢ ኔኤኮ ኮሺንቴሢ ሄርሞኔ ዹካ ዓኣ

ዚቢቆናኬ፤
ቱርቱራኣ ኔኤኮ ኮሺንቴሢሊባኖኦሴ ሚፆናኬ።

6ዋኣፆና ፒንቆ ጎንጎ ዒሾ ሚፃ ኮሺንቴሢ
ባኣሳኔ ዓጫ ዓኣ ሻኣቦናኬ፤

ኔኤኮ ዋኣፆና ፒንቆ ጎንጎኮ ጋሮ ሳዓ ኮሺንቴሢ
ቆጲሮሴ ዓጫ ዓኣ ዱማማዔዚቢቆናኬ፤
ዙላ ማዓ ካሮና ዳርሲ ዓቺና ጳርቂንቴኔ።

7 ኔኤኮ ዋኣፆ ካኣሚሎኮ ዳልጎ ሻራሢ ዓፒላ
ዬይያኣ ዓዳ ኔኤኮ ባንዲሮ ማዔኔ፤

ኩጮና ማዦና ጊብፄ ዓጮኮ ሻኣዦ ዓፒሎጉዲ
ኔኤኮ ጎኦቦ ዓፒላ ቆጲሮሴ ዓጫፓሙኬ
ሚርጌናሚዛጳጮልዔዲንኮሼኤሞናኮሺንቴያኬ፤

8 ኔኤኮ ዋኣፆና ፒንቆ ጎንጎ ዒሻ ዓሳ ሲዶናና ዓርዋዴ
ጌይንታ ካታማፓሙኬያኬ፤

ዔዞ ፂሮሴ! ኔኤኮ ሃኣሞ ዓሳ

ዋኣፆ ካኣሚሎይዳ ዓኣ ዓሶ ዓይሣ ዓሶኬ።
9ዋኣፆናፒንቆጎንጎኮፑርቴሢኮሻኒጌባሌዓጮይዳዔሬ

ሃኣሞ ዓሳ ኔ ባኣካይዳ ዓኣኔ፤
ዋኣፆ ካኣሚሎ ዓሳ ፔኤኮ ዋኣፆ ካኣሚሎና ጌዒ
ኔኤኮ ዋኣፆ ካኣሚላ ዔቃ ቤዞ ሙኪ ሙኪ ኔኤና
ዎላ ኮርሞ ኮርማኔ።›»

10«ፓርሴዓጫፓ፥ሊዲያንታሊቢያዓጮንታፓሙኬ
ፖኦሊሳ ኔኤኮ ዖላ ዓሶ ባኣካ ማዻኔ፤ ዔያቶኮ ጊቲሞና
ቶኦካ ዓጎ ዓንጎ ቆኦቦ ኔኤኮ ዖሎ ዖላ ዓሳ ዓኣ ጶኦካ ዔያታ
ሱፄኔ፤ ዔያታ ኔና ቦንቺሴ ዓሶኬ።

11 ዓርዋዴ ዓጫፓ ሙኬ ፖኦሊሳ ኔኤኮ ኬኤሎ ዲፆ
ካፓኔ፤ ጋማዲሜ ዓጫፓሙኬ ዓሳኣ ኔኤኮ ዋርዲዮ ቤዞ
ካፓኔ፤ ዔያታ ጊቲሞ ፔኤሲ ሹጮና ኮሾና ኬኤሎ ዑፃ
ሱፄኔ፤ ኔና ሚዛጲሴሢያ ዔያቶኬ።»

12 «ኔኤኮ ዖርጎቹማ ሚርጌሢዳፓ ዔቄያና ቴርሴሴ
ዓጮና ዎላ ኔኤኒ ኮርሚ ኮርሚ ኔ ሜሆ ዛሎ ዒዞይዳፓ
ኔኤኒ ቢራ ዓንጊ፥ ቆርቆሬንታ ዒርሳሴ ጌይንታ ባኮዋ
ዔካኔ።

13 ጊሪኮ ዓሶንታ ቱባሌንታ ሜሼኬ ዓሶንታ ዎላ ኔኤኒ
ኮርሞኮርማኔ፤ካራሞማዓዓሶንታሞኦኖዓንጎናኮሺንታ
ሜሆዋ ኔኤኒዔኪ፥ዬያዛሎኮርማኮርሚንታዱማዱማ
ባኮ ዔያቶም ኔኤኒ ዒንጋኔ፤

14 ቤትቶጋርማ ዓጫፓ ዓሲ ናንጎዋ ዳውሎ ዓጮ
ፓራሢንታ ዖሎ ዖላ ፓራሢንታ ባቁሎንታ ኔኤኒ ዔኪጋፓ
ዱማዱማ ኮርሞ ባኮ ዔያቶም ኔኤኒ ዒንጋኔ።

15 ሮዴ ዓጮ ዓሶና ዎላ ኮርሞ ኔኤኒ ኮርማኔ፤ ዳልጎ
ባዞዋኣፆ ዓጫዓኣ ዓጮዴራ ኔኤኮኮርሚኮርሚዓፒሎ
ዔካዖ ዬያ ዛሎ ዳርሲ ዓቺና ዞጲ ጌይንታ ዶዶ ሚፆ ዔኪ
ኔኤምሙካኔ።

16 ሶኦሪያ ዓጮ ዴራ ኔኤኮ ኮርሞ ዓፒሎ ቢያና ሜሌ
ሚርጌ ሜሄ ኔኤፓ ሻንቃኔ፤ ዔያታ ዬያ ዔኬ ሜሆ ዛሎ
ቤሉሬ ጌይንታ ሚዛጶ ሹጮንታ ኩጮና ማዢሚዛጲሶና
ጮልዔ ማኣዓሢንታ ጉኡፂሲ ሱኪ ዹይሶና ዓፒሎና
ኪቤይዳፓ ኮሺንቴ ፓልማሢንታ ዞቄ ሚዛጶ ሹጮዋ
ዔያታ ኔኤም ሻንቻኔ፤

17 ዪሁዳና ዒስራዔኤሌ ዓጮኮ ኮርሞ ኮርማ ዓሳ
ኔኤኮ ኮርሞ ባኮ ዛሎ ሚኒቴ ዓጮ ዛርጋሢ፥ ዳይሳሢ፥
ዔኤዞ፥ ሪሚቶ ዛይቶንታ ዱማዱማ ሳውቃ ዼኤሾ ኔኤም
ጪጋኔ።

18ዴማስቆ ዓጮዴራ ኔኤኮ ኮርሞ ባኮንታሜሌሜሆ
ዛሎ ሄልቦኔ ዓጮ ዎይኖ ዑዦንታ ሳሆሬ ዓጫፓ ሺኢሾ
ማራቶ ጋፓኖ ኔኤም ዔያታ ሻንቻኔ።

19 ዑዛሌ ጌይንታ ዓጫ ናንጋ ዳኣኔ ዓሶንታ ጊሪኬ
ዓሶንታ ሜሆ ኔኤኮ ሻንቃኒና ኮርማኒ ዎላ ጌስቲ ቱኬኔ፤
ዔያታ ኔኤኮ ኮርሞ ባኮ ዛሎ ሼኤሺ ኮሺንቴ ዓንጎንታ
ዱማዱማ ሳውቃ ዼኤሾንታ ዳጅሳኣሮዋ ኔኤም ዒንጋኔ።

20 ሃሣ ዴዳኔ ዓጮ ዴራ ኔኤኮ ኮርሞ ባኮ ዛሎ ኮኦራ
ጊላሴ ዔኪ ኔኤም ዬዓኔ።

21ዓሬቦንታ ቄዳሬ ዓጮሱኡጋ ቢያ ኔኤኮ ኮርሞሜሆ
ዛሎማራናኣቶና ዋኒናኣቶዋ ኔኤም ዔኪሙካኔ፤

22 ሳኣባና ራዒማ ዓጮ ኮርሞ ዓሳ ኔኤኮ ኮርሞ ባኮ
ዛሎ ሚዛጶ ሹጮንታ ዎርቆንታ፥ ዶኦሪንቴያ ማዔ ዱማ
ዱማ ሳውቃ ዼኤሾ ኔኤም ዒንጋኔ።

23 ካኣራኔ፥ ካኔሄንታ ዔዴኔ ካታሞንታ ሳኣባ ዓጮኮ
ኮርሞ ኮርማ ዓሶንታ ጊንሣ ሃሣ ዓሹርናንታ ኪልማዴ
ካታሞንታ ዬይ ቢያ ኔኤና ዎላ ኮርሞ ኮርማኔ።

26:16 ዮሃ. ፆፔዻ 18፡9-10። 26:21 ዮሃ. ፆፔዻ 18፡21።

24ሚዛጲሶና ማኣዓሢንታ ጮልዔ ዓፒሎንታ ኩጮና
ሚዛጲሲ ማዦና ማኣዓሢንታ ጋሮይዳ ሂኢሦ ሚዛጶ
ባኮንታ ኮሺ ሱኮና ሻሺና ዶዲሺ ቱኪ ኔኤም ዔያታ
ሻንቻኔ።

25 ቴርሴሴ ዓጮኮ ዋኣፆ ካኣሚላ ሜሆ ኔኤኮ
ጫኣኒፆና ኔና ማኣዳኔ።»

«ኔኤኒ ዳልጎ ባዞ ዋኣፆ ሳዛ ሚርጌ ኮርሞ ባኮና ኩሜ
ዓጪኬ፤

26ዋኣፆና ፒንቆ ጎንጎ ዒሺ ዓኣዻ ዓሳ ባዞ ቁልባሢ ባንሢ
ዔኪ ኔና ዓኣዼኔ፤

ዼኤፖ ዓባ ኬስካ ባንፆ ዢባራ ባዞ ዋኣፆይዳ ኔና
ሜንሤኔ።

27 ኔኤኮ ኮርሞ ባካ ቢያ
ዋኣፆ ካኣሚሎዒሻ ዓሳ ቢያ

ዋኣፆ ካኣሚሎይዳ ማዻ ዓሳኣ ቢያ
ዬያ ኮሻ ዓሶንታ ኮርሞ ኮርማ ዓሳ ቢያ
ዬኖ ዋኣፆ ካኣሚሎይዳ ዓኣ ፖኦሊሳ ቢያ

ዋኣፆ ካኣሚላ ኔኤኮ ሜቃኣና ቢያሢ ባዞ ቁልባሢዳ
ዔኤዺንታንዳኔ።

28 ዋኣፆ ካኣሚላ ዓኣ ዓሳ ባዞ ቁልባሢዳ ጌሊ
ዔኤዺንታኣና ዒላቴ ዒላታ

ዳልጎ ባዞ ዓጮይዳ ዓኣ ዓጮ ዓጊሤኔ።»

29 «ዬኖ ዎዶና ሜሌ ዋኣፆ ካኣሚሎዔኪ ዓኣዻ ዓሳ
ዬያዒሻዓሶንታዋኣፆካኣሚሎይዳማዻዓሶዓይሣ
ዓሳኣ ቢያ

ኬስኪ ዳልጎ ባዞ ዓጫዔቄኔ።
30ዒማና ዔያታ ቢያ ፔኤኮ ቶኦኮይዳ ሲላሊ ዋሂ

ዲቢንሢዳ ቡምባሊ ቡምባሊ
ዑኡዞ ፔኤሲ ዼጊዲ ኔ ዛሎ ዓሽኮ ፔኤሲ ዱኡዚ
ዬኤካንዳኔ።

31ኔ ዛሎ ዖዪሢናቶኦኮ ጋሞፔኤኮጉኡሊሲዬፓቲሌያኣ
ማይንታንዳኔ፤

ዒናፓ ሜቂ ዖዪሢና ኔና ዔያታ ዬኤካንዳኔ።
32 ዔያታ ፔኤኮ ዖዪፆና ሱንፆ ኔኤኮ ዔኤሊ ዔኤሊ

ዬኤካንዳኔ፤
ኔ ዛሎ ቃዪያ ዔያታ ቃያንዳኔ፤ ዬያ ቃያሢና ሂዚ ዔያታ

ጋዓንዳኔ፦
‹ዳልጎ ባዞ ዋኣፆ ሳዛ ዔኤዺንቲ
ዑኡሲ ባይቄ ዓጪ
ፂሮሴጉዲ ዓይጎ ዓጪዳይ?

33 ኔኤኮ ኮርሞ ኮርሞ ባካ ዱማዱማ ዓጮ ዳኪንታኣና
ዬይ ዱማ ዱማ ዓጮ ዴራ ኮዓ ባኮ ዔያቶም
ኩኩንሣኔ፤

ኔኤም ጊዲ ዑሣ ዓኣዼ ቆሎንታ ኮርሞ ባኮናኣ
ሳዖ ካኣቶ ኔኤኒ ዖርጎጪሴኔ።

34 ሃሢ ኔኤኒ ጋዓንቴ ዔቶ ዳልጎ ባዞይዳ ሜቂ ዓቴኔ፤
ኔኤኮ ኮርሞ ሜሆንታ ኔኤም ማዻ ዓሳኣ ቢያ ኔኤና ዎላ

ባይቄኔ፤›
35 «ዳልጎ ባዞ ዋኣፆ ዓጫ ናንጋ ዓሳ ቢያ ኔ ዑፃ

ማዔ ፑርቶ ባኮይዳፓ ዔቄያና ዲቃቴኔ፤ ዔያቶኮ ካኣታኣ
ዓቱዋዖዎኦቶንዶካራባይዜኔ፤ ፔቴፔቴሢኮዋዓኣፖካራ
ዲቃቲሢና ዒጊቹሞማላታና ጴዻኔ።

36 ዓካሪ ሜሌ ዴሮኮ ኮርሞ ኮርማ ዓሳ ኔና ቦሂ
ሚኢጫንዳኔ፤ ጋፒንፃኣ ኔኤኮ ዲቃሣያ ማዔኔ፤ ናንጊና
ኔኤኒ ጋፒ ባይቃንዳኔ።»

28
ፂሮሴ ካኣቲም ኬኤዚንቴ ፆኦሲ ማሊፆ

1 ናንጊና ናንጋ ጎዳ ታኣም ሂዚ ጌዒ ኬኤዜኔ፦
2 «ዓሲ ናዓሢዮ! ዼኤፖ ናንጊና ናንጋ ጎዳ ፂሮሴ

ካኣቲም ሂዚ ጋዓኔ ጌይ ኬኤዜ፤ ‹ዒና ኔኤኮ ዖቶርቄሢሮ
ታኣኒ ናንጊና ናንጋ ጎዳኬ፤ዳልጎባዞዋኣፆ ሳዛሜሌፆኦዞ
ዖይታ ታኣኒ ዴዓንዳኔ ኔኤኒ ጌዔኔ፤ ዎዚ ኔኤኒ ኔ ማሊፆና
ታኣኒ ፆኦሲኬ ጌዔያታቴያ ኔኤኒ ዓሲ ማዓንዳኣፓዓቴም
ፆኦሲቱዋሴ።

3 ኔኤኒ ዳኣኔሌይዳፓ ባሼ ዔራ ማዔያ፥ ሃሣ ፔቴታዖ
ዔኤቢ ዓኣሺንቲ ዓታ ባኣዚ ኔኤፓ ባኣያ ማሂ ኔ ኔና ማላ?

4 ጎኔኬ ኔኤኒ ኔኤኮ ዔራቶና ሃምዓቶና ሚርጌ ቆሎ
ዴንቄኔ፤ ኔኤኮሜሆጌሦማኣሮይዳሚርጌዎርቄናቢራና
ኔኤኒ ቡኩሴኔ።

5 ኔኤኒ ኮርማ ኮርሞና ማዼ ዼኤፖ ሃምዓቶ ማዾና
ሚርጌ ቆሎ ኔኤኒ ዴንቄኔ፤ ቆላ ኔኤኮ ሚርጌሢዳፓ
ዔቄያና ኔኤኒ ዖቶርቄኔ።›

6 «ዬያሮ ታኣኒ ዼኤፖ ናንጊና ናንጋ ጎዳ ዒዛም ጋዓሢ
ያዺኬ፤ ‹ዓዳ ታኣኒ ናንጊና ናንጋ ጎዳጉዲ ዔራኬ ጌዒ
ኔኤኒ ማሌሢሮ፥

7ሜሌ ዴሮ ባኣካፓ ሚርጌና ሚጪንቲሢ ባኣያ ማዔ
ፃንጎ ሞርኮ ኔ ዑፃ ታኣኒ ዔኪ ሙካንዳኔ፤ ዬያታ ኔኤኮ
ዔራቶና ሃምዓቶና ዴንቂ ኔ ቡኩሴ ሚዛጶ ባኮ ቢያ
ባይዛንዳኔ።

8 ኔና ዔያታ ሄሊንቱዋ ዖዶዞ ዔቶይዳ ዓጋንዳኔ፤ ዳልጎ
ባዞ ሳዛ ፑርታ ሃይቢ ኔ ሃይቃንዳኔ።

9 ዓካሪ ኔና ዎዻኒ ዔያታ ሙካ ዎዶና ሃሣ ኔና ኔኤኒ
ፆኦሲ ማሂ ፓይዳንዳ? ኔና ዎዻ ዓሶና ኔኤኒ ዓዺንታኣና
ዓሲ ኔ ማዓንዳኣፓዓቴም ፆኦሲ ማዒባኣሢ ዔርታንዳኔ።

10ሜሌ ዓጮ ዓሶ ኩጫ ፆኦሲ ጉሙርቁዋ ዓሳ ሃይቃ
ሃይቦ ኔኤኒ ሃይቃንዳኔ፤ ታኣኒ ናንጊና ናንጋ ጎዳ ዬያ
ኬኤዜኔ።› »

ፂሮሴ ዓጮ ካኣቲኮ ዶዒፆ
11 ናንጊና ናንጋ ጎዳ ሂዚ ጌይ ታኣም ኬኤዜኔ፦
12«ዓሲ ናዓሢዮ! ፂሮሴ ዓጮካኣቲ ሄላንዳ ፑርቶ ባኮ

ዛሎቃዮቃዬ፤ ታኣኒዼኤፖ ናንጊና ናንጋ ጎዳ ጋዓ ባኮ ሂዚ
ጌይ ዒዛም ኬኤዜ፦ ‹ኔኤኒ ዔራቶ ኩሜያና ሚርጌናኣ
ሚዛጳያ ማዔሢሮ ፓጫ ባኣዚ ባኣያ ማዔ ባኮኮ ኔኤኒ
ማላታኬ።

13ኔኤኒ ፆኦሲኮዔቦቱኮ ጎዦማዔዔዴኔይዳ ናንጋኔ፤
ዒኢካፔቴፔቴሚዛጶሹጮጌይፃ፦ሴርዲዮኔ፥ ዓልማዛ፥
ቢሪሌ፥ ሜሬጊዴ፥ ዒያስጲዴ፥ ሴንፔሬንታ ቤሉሬ ጌይንታ
ሚዛጶ ሹጮናሚዛጲሶና ዎርቄማኣዖ ኔ ማይንታኔ፤ ኔኤኒ
ማዢንቴ ኬላፓ ዓርቃዖ ዬይ ቢያ ኔኤኮ ዓኣኔ።

14 ኔና ታኣኒ ዓዳ ካፒፆ ካፓ ኪሩቤ ማሂ ዶኦሪ ዒኢካ
ጌሤኔ፤ ታኣኮ ኔኤኒ ዱማዼ ዹኮይዳ ናንጋኔ፤ ሚርጌና
ሚዛጲማዔ ሹጮ ባኣካ ኔ ሃንታኔ።

15 ኔኤኒማዢንቴኬላፓ ዓርቃዖ ፑርቱሞማዺፆ ዓርቄ
ዎዶ ሄላንዳኣና ናንጎይዳ ኔኤኮ ፓጬ ባኣዚ ባኣሴ፤

16 ሻንቂ ሻንቺፆ ማዾይዳ ጳሽኪ ኔኤኒ ሺራኔ፤ ዬይ
ቢያ ሴካ ፑርታ ማዾና ጎሜና ባንሢ ዔኪ ኔና ዓኣዼኔ፤
ዬያሮ ኔኤኒ ታኣኮ ዱማዼ ዹኮ ሃሺ ኬስካንዳጉዲ ታኣኒ
ኔና ዎልቃዼኔ፤ ዬንሢሚዛጶ ሹጮንሢ ባኣካፓ ካፒፆ ካፓ
ኪሩቤ ዳውሲ ኔና ኬሴኔ።

17 ማላሢ ኔኤኮ ሚዛጲ ማዔሢሮ ሚርጌና ኔኤኒ
ዖቶርቄኔ፤ ቦንቾ ኔኤኒ ኮዒሢና ዔራቶ ኔኤሲ ኔኤኒ

27:25 ዮሃ. ፆፔዻ 18፡11-19።

ዻኪሴኔ፤ ዬያፓ ዔቄያና ታኣኒ ኔና ዡጊሊካ ሳዓ ኬኤሬኔ፤
ሜሌ ዓጮ ካኣቶ ዻቢንቶኮ ማላታ ታ ኔና ማሄኔ።

18 ሻንቂፆና ሻንቾናይዳ ኔኤኒ ማዼ ዻቢንቶፓ ዔቄያና
ኔኤኮካኣዦቤዛቢያዒኢቴኔ፤ ዬያሮካታሜሎሚቻታሚ
ዓርቃንዳጉዲ ማሂ ጉቤ ታ ዒዞ ሚቼኔ፤ ሃሢ ኔ ባንሢ
ዛጋሢ ቢያ ኔኤኒ ዲቢንሢ ሌሊማዔሢ ዴንቃንዳኔ፤

19 ሃይሾ ኔኤኒ ባይቄኔ! ናኣናና ኔኤኒ ጴዺንዱዋሴ፤
ቤርታ ኔና ዔራ ዓጫቢያዲቃቲ ካራ ባይዜኔ፤ ኔ ዑፃ ሄሌ
ፑርቶ ባካ ዔያቶ ሄሉዋጉዲ ዔያታ ዒጊጬኔ።› »

ሲዶና ዓጮምኬኤዚንቴ ፆኦሲ ማሊፆ
20 ናንጊና ናንጋ ጎዳ ታኣም ሂዚ ጌዔኔ፦
21 «ዓሲ ናዓሢዮ! ሲዶና ዓጮ ባንሢ ዛጊጋፓ ፆኦሲ

ማሊሢዒዞምኬኤዜ፤
22ዒዞኮ ዴሮማኣ ዼኤፖ ናንጊና ናንጋ ጎዳ ሂዚ ጋዓኔ

ጌዔ፦ ታኣኒ ዒንሢ ዑፃ ፑርቱሞና ዔቄኔ፤ ታኣኒ ዒንሢዳ
ማዻንዳ ማዾና ሜሌ ዴራ ታና ጋላታንዳኔ፤ ታኣኮ ዎጎ
ማዾይዳ ታ ፔኤሻኣና፥ ሃሣ ታኣኮ ዱማዼያ ማዒፆ ፔጋሲ
ታኣኒ ዔርዜ ዎዶና ታኣኒ ናንጊና ናንጋ ጎዳ ማዔሢ ዔያታ
ዔራንዳኔ።

23 ታኣኮ ዱማ ዱማ ዎዻ ባኮ ዒንሢ ዑፃ ታኣኒ ዔኪ
ዬዓንዳኔ፤ዒንሢኮጎይፃ ጎይፃሱጉሢሾኦታንዳጉዲታኣኒ
ማሃንዳኔ፤ ቢያ ባንፆና ዒንሢዳ ዔቃ ዖሎና ዒንሢ ባኣካ
ዓሲ ዎዺንታንዳኔ፤ ሜሌ ዴራ ታኣኒ ናንጊና ናንጋ ጎዳ
ማዔሢዔራንዳኔ።»

ዒስራዔኤሌ ዓሳ ዓንጂንታንዳያ ማዒፆ
24 ናንጊና ናንጋ ጎዳ ሂዚ ጋዓኔ፦ «ቶኦቺ ዒዞ

ዛጋንዳ፥ ዒዞኮ ዓሺኒ ማዒ ዓዳ ጫርጋ ጋውዲና ሜሌ
ዓንጊሢጉዲ ማዒ ዒስራዔኤሌ ሜታሳንዳ ሜሌ ዓጪ
ሃካፓሴካባኣሴ።ታኣኒያዼኤፖ ናንጊና ናንጋ ጎዳማዔሢ
ዔያታ ዔራንዳኔ።»

25ዼኤፖ ናንጊና ናንጋ ጎዳ ሂዚ ጋዓኔ፦ «ዒስራዔኤሌ
ዓሶ ዜርቂንቴ ዱማ ዱማ ዴሮ ባኣካፓ ታኣኒ ቡኩሳ
ዎዶና ሜሌ ዴራ ዬያ ዛጋንቴ ታኣኮ ዱማዼያ ማዒፆ ታ
ፔጋሳንዳኔ፤ ዬካፓ ዔያታ ማዒ ታኣኮ ማዻሢ ያይቆኦቤም
ታኣኒ ዒንጌ ዔያቶኮ ዓጫዔያታ ናንጋንዳኔ።

26ዒኢካሂርጋባኣያዔያታናንጋንዳኔ፤ማኣሪያኣዔያታ
ማዣንዳኔ፤ ዎይኔያ ቱካንዳኔ፤ ዔያቶ ቶኦቺ ዛጋ፥ ዔያቶኮ
ዓሺኖ ዓጮዋ ቢያ ታኣኒ ሻርሻንዳኔ፤ ዒስራዔኤሌ ዓሳ
ጋዓንቴ ሂርጋባኣያ ጉሙርቂንቲ ናንጋንዳኔ፤ ዬኖ ዎዶና
ታኣኒ ዔያቶኮ ናንጊና ናንጋ ጎዳ ማዔ ፆኦዛሢታሢ ዔያታ
ዔራንዳኔ።»

29
ጊብፄ ዓጮምኬኤዚንቴ ፆኦሲ ማሊሢ

1 ኑኡኒ ዲዒንቴንቴ ታጳሳ ሌዖኮ ታጳሳ ዓጊኖና፥ ዬኖ
ዓጊኖኮ ታጶ ላምዓሳ ኬሎና ናንጊና ናንጋ ጎዳ ታኣም ሂዚ
ጌይ ኬኤዜኔ፤

2 «ዓሲ ናዓሢዮ! ዓኣፖ ካሮ ኔኤኮ ጊብፄ ካኣቲ ባንሢ
ማሂጋፓ ዒዛንታ ጊብፄ ዴሮንታም ፆኦሲማሊሢኬኤዜ።

3 ዼኤፖ ናንጊና ናንጋ ጎዳ ጊብፄ ካኣቲም ሂዚ ጋዓኔ
ጌይ ኬኤዜ፤ ዎሮይዳ ቦርጊሦ ላሂ፥ ዒጊቻ ዳልጎ ባዞ ቦዖ
ማሌሢ ሃይ ኔኤኒ! ሃኣዛጌ ታኣኒ ዻጋና ኔ ዑፃ ዔቄኔ፤
‹ዓባዬዎራታኣሮኬ፤ ዬያዎሮማዤሢታናኬ› ኔኤኒ ጋዓኔ።

4 ኔኤኮ ባንጋሎይዳ ዓንጊ ኪሬ ታኣኒ ዳካንዳኔ፤
ዎሮይዳዓኣሞላሢኔኤኮዑፆይዳላጪዓርቂንታንዳጉዲ

ታኣኒ ማሃንዳኔ፤ ዬይ ሞላሢያ ኔኤኮ ዑፃ ዓርቂንቴ ጎይሣ
ዓኣንቴ ዓባዬ ዎራፓ ጎቺ ታኣኒ ኔና ኬሳንዳኔ።

5 ኔናንታ ኔኤኮ ዎሮ ሞላሢያ ቢያ ዓሲ ናንጉዋ ዳውላ
ታኣኒ ዢባንዳኔ፤ ሌዛ ኔኤኮ ዔውቲ ዱኡቱዋጉዲ ቦኦላ
ኔኤኒ ኬኤሪንታንዳኔ፤ ካፖና ቦዖናም ሙኡዚ ታ ኔና
ማሃንዳኔ።

6 ዒንሢ ዒስራዔኤሌ ዓሶም ዓዳ ፒሌ ኮኦሎጉዲ
ፓሡዋያ ማዔሢሮ ዬኖ ዎዶና ዒንሢ፥ ጊብፄ ዴራ ታኣኒ
ናንጊና ናንጋ ጎዳ ማዔሢዔራንዳኔ።

7 ዔያታ ፔ ኩጮና ዒንሢ ዓርቃ ዎዶና ሜቂ ጳሪንቲ
ጌኤቶዔያቶኮዒንሢጫርጌኔ፤ዒንሢዳዔያታጌኤቂንቴ
ዎዶና ዒንሢሜቄም ጊኢራ ዔያቶኮ ጎጋይቄኔ።

8ዓካሪ ታኣኒ ዼኤፖ ናንጊና ናንጋ ጎዳ ኔኤም ኬኤዛሢ
ያዺኬ፦ ‹ጬንቾ ዓፓሮና ኔና ዎዻንዳ ዓሲ ታኣኒ ዔኪ
ሙካንዳኔ፤ ዬይ ዓሳ ኔኤኮ ዴሮንታ ቆልሞንታ ቢያ ዎዺ
ጋፒሳንዳኔ፤

9ጊብፄ ዓጫዓሲ ናንጉዋዳውሌማዒጉሪ ዓታንዳኔ፤
ዬይ ያዺ ማዓኣና ታኣኒ ናንጊና ናንጋ ጎዳ ማዔሢ ዔያታ
ዔራንዳኔ።
«ኔኤኒ ‹ዓባዬ ዎራ ታኣሮኬ፤ ዬያ ዎሮ ማዤሢያኣ

ታናኬ› ጌዔኔ።
10 ታኣኒ ኔኤና ኔ ዎሮና ዑፃ ዻጋና ዔቄኔ፤ ኬዶ ባንፆና

ዓኣሚግዶሌካታማፓዓርቃዖዾኦሎባንፃ ዴንዲዓስዋኔ
ካታሞ ሄላዳኣና፥ ዬያጉዲ ሃሣ ዴንዲ ዒቶጲያኮ ዛጶ
ሄላንዳኣና ጊብፄ ዓጮጉቤዓሲ ናንጉዋ ዳውሌጉሪማሂ
ታኣኒ ዓይሳንዳኔ።

11 ዓሲ ማዔያታቴያ ቆልሞ ዒኢና ፔቴታዖ ዓኣዻዓኬ፤
ዴንዲ ዖይዲታሚ ሌዔ ሄላንዳኣና ዓይጎ ባኣዚያኣ ዬካ
ናንጋዓኬ፤

12 ጊብፄ ዓጮዋ ዳውሎ ጉሮ ማዔ ዓጮይዳፓ ባሼ
ዳውሌ ጉሪ ታ ማሃንዳኔ፤ ጊብፄ ዓጮ ካታማ ዴንዲ
ዖይዲታሚሌዔማዓንዳኣና ዶዔቦኪኩሊንቴቤሲማዒ
ዓታንዳኔ፤ ዒዞኮ ካታሞዋ ሜሌ ዶዔ ካታማፓ ፔቴዞ
ታኣኒ ማሃንዳኔ፤ ዬካፓ ጊብፄ ዓሶ ታኣኒ ዳውሲንቴ ዓሲ
ማሃንዳኔ፤ሜሌዴሮባኣካዚርቂንቲዔያታ ናንጋንዳጉዲ
ታ ማዻንዳኔ።»

13 ዼኤፖ ናንጊና ናንጋ ጎዳ ሂዚ ጋዓኔ፦ «ዖይዲታሚ
ሌዔኮ ጊንፃፓ ጊብፄ ዓሶ ታኣኒ ዜርቄ ዓጫፓ ማሂ ዔኪ
ሙካንዳኔ፤

14 ሚና ዔያታ ናንጋ ዾኦሎ ባንፆ ጊብፄ ዓጫ
ጳፂሮሴይዳ ናንጋንዳጉዲ ታኣኒ ዔያቶ ማሃንዳኔ፤ ዬካ
ላቤ ካኣቶ ዔያታ ማዓንዳኔ፤

15 ዬያ ሌሊቱዋንቴ ቢያፓ ላቤ ካኣቶ ማዓንዳሢሮ
ላሚ ሜሌ ካኣቶ ባሺ ዎይሣኒ ዒዚ ዳንዳዓዓኬ፤ ቢያፓ
ዻኬያ ታኣኒ ማሃንዳሢሮሜሌ ካኣቲ ጊኢራ ጊኢሪሻኒ ዒ
ዳንዳዓዓኬ።

16 ዓካሪ ዒስራዔኤሌ ዓሳ ማኣዶ ኮዒ ጊብፄ
ዓኣዺ ዓኣዺ ዻቢንቴ ዻቢንቶ ዔያቶም ጶቂሣያ
ማዓንዳኣፓዓቴም ማኣዶ ዴንቃኒ ላሚ ጊብፄ ዔያታ
ጉሙርቃዓኬ፤ ዬይ ያዺ ማዓኣና ዒስራዔኤሌ ዓሳ ታኣኒ
ናንጊና ናንጋ ጎዳ ማዔሢዔራንዳኔ።»

ካኣቲ ናብካዳናፆኦሬ ጊብፄ ዓጮ ባሻንዳያ ማዔሢ
17 ኑኡኒ ዲዒንቴንቴ ላማታሚ ላንካሳ ሌዖ፥ ቤርታሳ

ዓጊኖኮ ቤርታሳ ኬሎ ዓይፆይዳ ናንጊና ናንጋ ጎዳ ታኣም
ሂዚ ጌዒ ኬኤዜኔ፦

18 «ዓሲ ናዓሢዮ! ባብሎኔ ካኣቲ ናብካዳናፆኦሬ
ፂሮሴ ዓጮይዳ ዖልዚ ቡላኒ ዔቄኔ፤ ቶኦካ ባላንዳያና
ጌኤታኣ ዔውታንዳያ ሄላንዳኣና ፖኦሊሶ ዔያቶኮ ዔያታ
ዴኤሢ ኬዲ ኬዲሴኔ፤ ያዺ ማዔያታቴያ ዔያቶኮ ካኣቲ
ማዔያታቴያ ዖሎ ዖላ ዓሳ ዬያ ቢያ ላቢፃፓ ፔቴ ባኣዚታዎ
ዴንቄ ባኣዚ ባኣሴ።

19 ዬያሮ ታኣኒ ዼኤፖ ናንጊና ናንጋ ጎዳ ጋዓሢ
ያዺኬ፦ ‹ጊብፄ ዓጮታኣኒ ካኣቲ ናብካዳናፆኦሬም ዓኣሢ
ዒንጋንዳኔ፤ ዒዚያኣ ፔኤኮ ዖሎ ዖላ ዓሶም ማዼሢ ዛሎ
ጪጎሚኢሼማዓንዳጉዲቡሪሢና ካራባኣ ጎይሢና ዴንቃ
ባኮ ቢያ ዔኪ ዓኣዻንዳኔ።

20 ዒዛኮ ዖሎ ዖላ ዓሳ ታኣም ማዼሢሮ ጊብፄ ዓጮ
ዒዚ ላቢ ማዼሢ ዛሎ ታኣኒ ዒዛም ዒንጋንዳኔ፤ ታኣኒ
ናንጊና ናንጋ ጎዳ ሃያ ኬኤዜኔ።›

21 «ዬይ ማዓ ዎዶና ዒስራዔኤሌ ዴሮ ታኣኒ
ዶዲሻንዳኔ፤ ኔኤኒያ ሂዚቄኤሌ! ዓሲ ኔኤም
ዋይዛንዳጉዴ ቤሲዳ ቢያ ዑኡዞ ኔኤኮ ዼጊዲ
ኬኤዛንዳጉዲ ታ ኔና ማሃንዳኔ፤ ዬያ ጎይፆና ታኣኒ ናንጊና
ናንጋ ጎዳ ማዔሢዔያታ ዔራንዳኔ።»

30
ጊብፄ ዓጮይዳ ሄላንዳ ፑርቶ ሜታሢ ዛሎ

1 ናንጊና ናንጋ ጎዳ ሂዚ ጌይ ታኣም ኬኤዜኔ፦
2 «ዓሲ ናዓሢዮ! ታኣኒ፥ ናንጊና ናንጋ ጎዳ ፔጋሲ ኔኤም

ዻዋ ባኮ ቢያ ዔርዚሢና ሃያ ታ ማሊፆ ኬኤዜ፤
‹ዬኖ ኬሌሎም ባዴዔ!› ጌይ ዒዞ ዬኤኬ።
3 ናንጊና ናንጋ ጎዳ ማዾ ማዻ ኬላ ሄሌኔ፤

ዬይ ኬላሜሌ ዓሶም
ዹሜ ሻኣሬና ሜታ ሚርጌያ ማዓንዳኔ።

4ጊብፄ ዓጮይዳ ዖልዚ ኬስካንዳኔ፤
ዒቶጲያይዳ ፑርታ ዋኣዪሳ ሜታሙካንዳኔ፤
ሚርጌ ዓሲ ጊብፄ ዓጫ ዎዺንታንዳኔ፤
ዓጬላ ቡሪንታዛ ዓይፆ ካሮ ማዔ ፃጳ ዜኤቤም
ዒዛ ዶዓንዳኔ።

5«ዬይ ዖላዒቶጲያይዳፓ፥ኩባይዳፓ፥ሊዲያይዳፓ፥
ሊቢያፓ፥ ዓሬቦ ዓጫፓ ታኣና ዎላ ጫኣቂ ታ ዒጊኒ ማዔ
ዴሮ ባኣካፓታዖ ሚኢሼና ማዻኒ ሙኬ ዓሶ ቢያ ዎዺ
ጋፒሳያ ማዓንዳኔ።»

6 ናንጊና ናንጋ ጎዳ ሂዚ ጋዓኔ፦ «ሜግዶኦሌፓ ዓርቃዖ
ዴንዲ ዓስዋኔ ሄላንዳኣና ጊብፄ ዓጮ ማኣዳ ዓሳ ዖሎና
ሃይቂ ጋፓንዳኔ፤ ጊብፄኮ ዖቶርሙሞ ዎልቃ ባይቃንዳኔ፤
ሃያ ታኣኒ ዼኤፖ ናንጊና ናንጋ ጎዳ ኬኤዜኔ።

7 ዓጬላ ጉሪ ዳውሌ ማዔ ዓጮይዳፓ ባሼ ዓሲ
ናንጉዋ ዳውሌ ማዓንዳኔ፤ ዒዞኮ ካታማ ቢያ ሜሌ ዶዔ
ካታማፓ ባሼ ዶዓንዳኔ።

8 ጊብፄ ዓጮ ሚቺ ባይዛንዳ ታሚ ታኣኒ ዓጌ ዎዶና፥
ዬያጉዲ ሃሣ ዔያቶ ማኣዳ ዓሶ ዎልቃ ጋፒ ባይቄ ዎዶና
ታኣኒ ናንጊና ናንጋ ጎዳ ማዔሢዔያታ ዔራንዳኔ።

9 ዬኖ ዓቦና ዒቶጲያ ዓሶ ዒጊቻኒ ኪኢቶ ዓሶ
ታኣኒ ዓይሤም ዔያታ ዋኣፆና ፒንቆ ጎንጎና ኬስካንዳኔ፤
ዒቶጲያ ዓሳ ጊብፄ ዓጮዑፃ ጎኔናሙካ ባይሲንቶ ዛሎና
ሜታዻንዳኔ።»

10 ዼኤፖ ናንጊና ናንጋ ጎዳ ሂዚ ጋዓኔ፦ «ጊብፄኮ
ሚርጌ ዴሮ ባይዛንዳጉዲ ባብሎኔ ዓጮ ካኣቲ
ናብካዳናፆኦሬ ታኣኒ ዳካንዳኔ።

11ዒዚያኣ ሚጪንቱዋ ፔኤኮ ዖሎ ዓሶ ዔኪ ዓጬሎ
ባይዛኒ ሙካንዳኔ፤ ዔያታ ጊብፄ ዓጮ ጬንቾ ዓፓሮና
ቆፃንዳኔ፤ ዓጬላ ሌሲ ሌሊማዓንዳኔ።

12 ታኣኒ ዓባዬ ዎሮ ዋኣፆ ሚጪሳንዳኔ፤ ዬካፓ
ጊብፄ ዓጫ ፑርቶ ዓሶ ቢታንቶ ዴማ ሎኦማንዳጉዲ
ታ ማዻንዳኔ፤ ዬያሮ ሜሌ ዓጮ ዴራ ዓጬሎ ጉቤና
ባይዛንዳኔ፤ ሃያ ታኣኒ ናንጊና ናንጋ ጎዳ ኬኤዜኔ።»

13ዼኤፖ ናንጊና ናንጋ ጎዳ ሂዚ ጋዓኔ፦ «ሜምፒሴይዳ
ዓኣ ካኣሽኮ ሉኡዙሞ ፆኦዞ ቢያ ታኣኒ ባይዛንዳኔ፤ ጊብፄ
ዓጮይዳዎይሣያማዒኬስካይባኣያማዓንዳኔ፤ዴሮይዳ
ዒጊቹሞ ታኣኒ ዓጋንዳኔ።

14 ጊብፄኮ ዾኦሎ ዛላ ዓኣ ጳፂሮሴ ጌይንታ ካታሞ
ታኣኒ ዓሲ ናንጉዋ ዳውሌ ማሃንዳኔ፤ ኬዶ ባንፆና ዓኣ
ፆዓኔ ካታሞይዳ ታሚ ታኣኒ ዓጋንዳኔ፤ ሃሣ ቴብሴ
ካታሞዋ ፑርታ ሜቶና ታ ዋኣዪሳንዳኔ።

15ጊብፄ ዓጮኮ ዔርቴ ዋርዲዮ ቤዞ ማዔ ፔሉስዬሜ
ካታሞይዳ ታኣኮ ዼኤፖ ዻጎ ታ ኬይሳንዳኔ፤ ቴብሴ
ካታሞኮሚርጌ ዴሬ ቢያ ታኣኒ ዎዻንዳኔ።

16ጊብፄዓጮይዳታኣኒታሚዓጋንዳኔ፤ ፔሉስዬሜያኣ
ሚርጌዋኣዪሢናሜታዻንዳኔ፤ ቴብሴኮሹጮናኮሾናዲፃ
ዶዓንዳኔ፤ሜምፒሴካታሞይዳ ጋፑዋዋኣዪሢሄላንዳኔ።

17 ሄሊዮፖሊሴንታ ቡባስቲሴ ካታሞይዳ ዓኣ ዼጌሢ
ቢያ ዖሎና ጋፓንዳኔ፤ ዬንሢካታሞይዳ ናንጋ ዓሳዲዒንቲ
ዔውታንዳኔ።

18ጊብፄ ዓጮኮ ዎልቆ ታኣኒሜንሢዔያቶኮ ሄርሺንቶ
ዶዱሞ ባይዛ ዎዶና ፃፕናሴ ካታማ ዹማንዳኔ፤ ጊብፄ
ዓጫ ሻኣሬና ካንቂንታንዳኔ፤ ዒዞኮ ዱማ ዱማ ካታማ
ናንጋ ዓሳኣ ዲዒንቲ ዔውታንዳኔ።

19 ጊብፄ ዓጮ ታኣኒ ዬያይዲ ሜታሳ ዎዶና ታኣኒ
ናንጊና ናንጋ ጎዳ ማዔሢዔያታ ዔራንዳኔ።»

ዎልቃ ባይቄ ጊብፄ ካኣቲ
20 ኑኡኒ ዲዒንቴንቴ ታጶ ፔታሳ ሌዖኮ ቤርታሳ ዓጊና

ፄኤሬ ላንካሳ ኬሎና ናንጊና ናንጋ ጎዳ ታኣም ሂዚ ጌዒ
ኬኤዜኔ፦

21«ዓሲናዓሢዮ! ታኣኒጊብፄካኣቲኮኩጮሜንሤኔ፤
ፒሌና ኮኦሊ ቱርጫና ማሪ ጊንሣ ዻቂሻንዳ ሃኣሚ ባኣሴ፤
ዬያሮ ሃካፓ ሴካ ዶዱሞ ዴንቂ ጬንቻ ዓፓሮና ዖላኒ
ዳንዳዑዋሴ።

22 ዬያይዳፓ ዔቄያና ታኣኒ ናንጊና ናንጋ ጎዳ ፆኦዛሢ
ሂዚ ጋዓኔ፤ ሃሢ ታኣኒ ጊብፄ ካኣቲዳ ዻጋና ዔቄኔ፤ ዬያሮ
ዒዛኮ ላምዖ ኩጮ፥ ጌይፃ፦ ሃያኮ ቤርታ ሜቄዜሎንታ
ዋሌላኣ ዓቱዋንቴ ሜንሣኒ ታኣኒ ጊኢጌኔ፤ ጬንቾ ዓፓራ
ዒዛኮ ኩጫፓ ኬዳንዳጉዲ ታኣኒ ማዻንዳኔ።

23ጊብፄ ዓሶ ሜሌ ዴሮና ዱማዱማ ዓጮ ዓሶና ባኣካ
ታ ዜርቃንዳኔ፤

24ዬያይዲ ታኣኒ ባብሎኔ ካኣቲኮ ዎልቆ ዶዲሺ ታኣኮ
ጬንቾ ዓፓሮ ዒዛ ኩጫ ዓይሣንዳኔ፤ ጊብፄ ካኣቲኮ
ዎልቆ ጋዓንቴ ታኣኒሜንሣንዳኔ፤ ዒዚያኣዒዛ ዎዎዻንዳ
ኪሢ ኬዴ ዓሲጉዲ ፔኤኮ ሞርኮ ቤርታ ሚርጌና ሜታዺ
ዚኢሊንታንዳኔ።

25 ታኣኒ ጊብፄ ካኣቲ ላቢሲ ባብሎኔ ካኣቲ
ዶዲሻንዳኔ፤ ታኣኒ ባብሎኔ ካኣቲም ዒንጋንዳ ጬንቾ
ዓፓሮና ጊብፄ ዓጮይዳ ዒዚ ሜቶ ዓጋ ዎዶና ዓሲ ቢያ
ታኣኒ ናንጊና ናንጋ ጎዳ ማዔሢዔራንዳኔ።

26 ጊብፄ ዓሶ ሜሌ ዴሮንታ ዱማ ዱማ ዓጮ ዓሶንታ
ባኣካ ታኣኒ ዜርቃንዳኔ፤ ዬካፓ ታኣኒ ናንጊና ናንጋ ጎዳ
ማዔሢዔያታ ዔራንዳኔ።»

31
ጊብፄ ዓጫዚቢቆሚፆና ማላቲንቴሢ

1 ኑኡኒ ዲዒንቴንቴ ታጶ ፔታሳ ሌዖና ሃይሣሳ ዓጊና
ፄኤሬ ቤርታሳ ዓቦና ናንጊና ናንጋ ጎዳ ሂዚ ጌይ ታኣም
ኬኤዜኔ፦

2 «ዓሲ ናዓሢዮ! ጊብፄ ዓጮ ካኣቲና ሚርጌ ዴሮናም
ሂዚ ጌይ ኬኤዜ፤
‹ዼኤፑሞና ዖኦና ዎላ ኔኤኒ ቤቃይ?
3 ኔኤኒ ኮሺ ሺባ ካኣፒ ዓኣያና
ዖዶሱማ ሌካጫሪንጮ ሄላ
ሊባኖኦሴ ሚፆጉዴያኬ።
4ዒኢካሚፆ ዑጊሳኒ ጊዳ ዋኣሢ ዓኣኔ፤
ሳዖ ዴሞይዳ ዓኣ ዔቶ ዋኣፃኣ ሚፃሢ ዑጊሳኔ፤

ዎሮ ዋኣፃ ቦኦሎይዳ ቱኮና ሚፆ ፃጶና ዎታኔ።
5ዬይ ሚፃሢሚርጌ ዋኣሢ ዴንቄሢሮ

ዔጳ ሌካሜሌሚፃፓ ቢያ ዖዶቃያ ማዔኔ፤
ሃሣ ዬያኮ ካኣፓ ዓንዲርቄያና ዖዶቄያ ማዔኔ።

6ዱማዱማካፓቢያዬያካኣፖይዳማኣሮፔኤኮማዣኔ፤
ካዮ ቦዓኣ ናኣቶ ፔኤኮ ዬያኮ ሺቦ ዴማ ሾዔኔ፤
ዼኤፖ ዓሳ ቢያ ሺቦ ዴማ ሃውሻኔ።
7ሚርጌ ዋኣፃ ዓኣ ባንፆ ፃጶ ፔኤሲ ዒዚ ዳኬሢሮ
ዬያኮ ዼኤፑሞና ካኣፖ ጋምፒንቲፃ ዒዛ ሚዛጲሴኔ።
8 ፆኦሲ ሚፆ ቱኬ ቤዜሎይዳ ዓኣ ሊባኖኦሴ ሚፃ ዬያና

ቤቃኒ ዳንዳዑዋሴ፤
ዚቢቆኮ ካኣፓኣ ዬያ ሄሉዋሴ፤
ሻሮ ካኣፓ ዬያ ካኣፖና ዎላ ቤኤዞዛ ዔኤቢ ፓሡዋያኬ፤

ፆኦሲ ሚፆ ቱኬ ቤዞይዳ ዓኣ ሚፆ ባኣካፓ
ፔቴያኮታዖ ካኣፓ ዬያጉዴ ሚዛጳይ ባኣሴ።

9ታኣኒ ዬያ ጋምፒንቴ ካኣፒና ዓኣያ ማሂ ሚዛጲሴኔ፤
ታኣኒ፥ ፆኦሲሚፆ ቱኬዔዴኔይዳ ዓኣሚፆ ቢያ ዒዚ ናሺ

ዎዻያኬ።›

10«ዓካሪዑጊሌካሻኣሮ ሄሌሢሮ ዖዖቶርቃዬያሚፃሢ
ታኣኒ ዼኤፖ ናንጊና ናንጋ ጎዳ ማዻንዳሢ ያዺኬ፤

11 ታኣኒ ዒዛ ቱጊ ኬኤራንዳኔ፤ ሜሌ ዴሮኮ ሱኡጌም
ታኣኒ ዓኣሢ ዒንጋንዳኔ፤ ዒዚያኣ ዒዛኮ ፑርቱሞጉዴያ
ዒዛምማዻንዳኔ።

12 ዓጮ ዴሮይዳፓ ሚርጌ ቂኢራ፥ ሚጪንቱዋያ
ማዔ ዓሳ ሚፃሢ ቲቂ ኬኤራንዳኔ፤ ካኣፓ ዹኮና ዛሮ
ዶኦጮናይዳ ኬዲ ዓታንዳኔ፤ ዬያ ሌሊቱዋንቴ ካኣፓኣ
ሜቂ ሜቂ ዎታ ዋኣፆይዳ ቦርጊሦ ላሃንዳኔ፤ ሺቦ ዴማ
ጌሊ ዓኣ ዓጮ ዴራ ቢያ ዬያ ሃሺ ዓኣዻንዳኔ።

13 ካፓኣ ሙኪ ዶዒ ላሄ ፃጶይዳ ዴዓንዳኔ፤ ካኣፓኣ
ካዮ ቦዖኮ ቡኪ ዔቆ ቤሲማዓንዳኔ፤

14ዎዚጉዴ ዋኣሢዑሽኪዑጌታቴያ ዬያጉዲሌካዑጊ
ሻኣሮ ሄላንዳ ሚሢ ሃካፓ ሴካ ጴዻዓኬ፤ ሃይቃያ ማዔ
ዓሶይዳ ሄላ ሃይቦ ዎጋ ዔያቶ ዑፃኣ ሄላንዳኔ፤ ቢያሢ
ዱኡኪንቲ ሳዖ ዴሞ ጌላንዳኔ።»

15ዼኤፖ ናንጊና ናንጋ ጎዳ ጋዓሢያዺኬ፤ «ዬይሚፃሢ
ቲቂንቲሊካ ሃይቄ ዓሶ ዓጮኬዳዎዶናዼኤፖዔቶዋኣፆ
ካሮ ታኣኒ ዎዼም ዬኤፒና ዓጫ ዒዛይዳ ማሂንታንዳኔ፤
ዎራኣ ቃዚንቲ ዔቃንዳጉዲ ታኣኒ ማዻንዳኔ፤ ዎልቄና ዎታ
ዎሮ ታኣኒሚጪሳንዳኔ፤ ዬያ ዛሎናሊባኖኦሴዹኮ ቶኦካ
ሻኔ ዹሚ ታኣኒ ዔኪ ዬዓንዳኔ፤ ዬያሮ ቦኦሎ ሚፆ ዒላዣ
ቢያ ሹላንዳኔ።

16ታኣኒ ዬያ ሚፃሢ ሃይቄ ዓሶ ዓጮኬይሳ ዎዶና ዬይ
ዶዒፆ ዶዓኣና ዋይዚንታ ጉኡሚፃ ዴሬ ቢያ ጎቃይሳንዳኔ፤
ዒማናሊካሃይቄዓሶዓጮኬዴዔዴኔሚፆና ኮዦዻዋሢ
ዋኣፆ ዑሽካ ዶኦሪንቴሊባኖኦሴሚፃ ቢያ ዬይሊካ ሃይቄ
ዓሶ ዓጮኬዲፆና ዎዛዻንዳኔ፤

17ዬያኮ ሺቦ ዴማ ዓኣዞንሢና ዴሮኮዋ ባኣካፓ ዒዛና
ዎላ ፔቴ ማዔዞንሢንታ ጬንቾ ዓፓሮና ዎዺንቴዞንሢ
ዒዛና ዎላ ሊካ ሃይቄ ዓሶ ዓጮኬዳንዳኔ።

18 «ዬይ ሚፃሢ ጊብፄ ዓጮ ካኣቲና ዒዛኮ ዴሮኮ
ቢያ ማላታኬ፤ ፆኦሲ ቱኬ ሚፆ ባኣካፓታዖ ሌካ ዔጶና
ሚዛጱሞና ዒዛጉዴያ ባኣሴ፤ ሃሢ ጋዓንቴ ዬያ ቤዞይዳ
ዓኣሚፆጉዲሊካሃይቄዓሶዓጮኬዳንዳኔ፤ ዬካ ናንጊና
ናንጋ ጎዳ ጉሙርቁዋዞንሢ ዖሎና ዎዺንቴ ዓሶ ቢያሢና
ዎላ ሲኢሪንታንዳኔ፤» ናንጊና ናንጋ ጎዳ ሃያ ኬኤዜኔ።

32
ጊብፄ ዓጮ ካኣቲ ቃዮና ቃያሢ

1 ኑኡኒ ዲዒንቴንቴ ታጶ ላምዓሳ ሌዖና፥ ታጶ ላምዓሳ
ዓጊኖኮ ፄኤራ ናንጊና ናንጋ ጎዳታኣምሂዚጌዒኬኤዜኔ፦

2 «ዓሲ ናዓሢዮ! ጊብፄ ዓጮ ካኣቲ ሂዚ ጌይ ቃዬ፤
‹ኔኤኒ ዴሮ ባኣካ ዞቢጉዲኬ፤ ሃሣ ባዞ ዋኣፆይዳኣ ዓዳ
ኔ ዒጊቻ ቦዖጉዲኬ፤ ዎሮ ኔኤኒ ኔኤሮ ካኣሺ ዋኣፆ
ሙዹርሳኔ።

3 ታኣኒ ኔና ታኣኮ ሮኦጮጉዴ ሱዞና ፒሪ ዓይሤም፥
ሚርጌ ዴሬ ጎቺ ኔና ባዞ ዓጮኬሳንዳኔ።

4ሳዓ ሲላሎይዳ ታ ኔና ኬኤራንዳኔ፤ ቦኦሎይዳሚጪ
ታ ኔና ሃሻንዳኔ፤ ጫሪንጮ ካፖ ቢያ ኔ ዑፃ ታኣኒ
ቡኩሳንዳኔ፤ ካዮ ቦዓኣ ቡርቲ ኔናሙዓንዳኔ።

5 ታ ኔኤኮ ሌዞና ዹኮንታ ዶኦጫዻ ጊንፆዋ
ኩንሣንዳኔ።

6 ዓጬሎ ዴንዲ ዹኮ ሄላንዳኣና ኔ ሱጉፆና ታ
ኩንሣንዳኔ፤ ዋኣፃ ዎታ ዎራኣ ሱጉሢ ሌሊማዓንዳኔ።

7 ኔና ታኣኒ ባይዛ ዎዶና ጫሪንጮ ታኣኒ ካንቃንዳኔ፤
ዦኦጋሢያኣ ታኣኒ ዹሚሻንዳኔ፤ ዓቦዋ ሻኣሬና ታ
ዓርቃንዳኔ፤ ዓጊና ፖዓዓኬ፤

8ጫሪንጮይዳፓ ኔኤም ፖዓ ፖዖ ቢያ ታ ባይዛንዳኔ፤
ሳዖ ታ ዹሚሻንዳኔ፤ ጋዓኔ፥ ዼኤፖ ናንጊና ናንጋ ጎዳሢ።›

9 «ኔኤኒ ዔሩዋ ዴሮ ባኣካ ኔኤኮ ባይሲንቶ ሃይሶ ታ
ዋይዚሲ፥ ሚርጌ ዴሮኮ ዒኖ ታ ማሊሢና ዋኣዪሳንዳኔ።

10 ሚርጌ ዴራ ኔ ዑፃ ማዔ ባካፓ ዔቄያና
ዲቃታንዳጉዲ ታ ማዻንዳኔ፤ ታኣኮ ጬንቾ ዓፓሮ ታ
ዔያቶ ቤርታ ቱጋኣና ካኣታ ዔያቶኮ ጎጋይቃንዳኔ፤ ኔኤኒ
ሃይቃ ኬሎና ፔቴ ፔቴሢ ፔ ናንጎ ዛሎ ዒጊቹሞና ቢያ
ኬሊ ካራ ባይዛንዳኔ።»

11ዼኤፖ ናንጊና ናንጋ ጎዳ ሂዚ ጋዓኔ፦ «ባብሎኔ ዓጮ
ካኣቲ ኔና ዖላኒሙካንዳኔ።

12 ዴሮይዳፓ ቢያ ሚርጌና ሚጪንቱዋያ ማዔ ዼኤፖ
ዓሶኮ ጬንቾ ዓፓራ ሚርጌ ዓሲ ኔኤኮ ዎዻንዳኔ፤ ዬያታ
ጊብፄ ዓጮኮ ዖቶርሙሞ ባይዛንዳኔ፤ ሚርጌ ዴሬያ
ጋፓንዳኔ።

13 ዋኣፃ ሚርጌ ዓኣ ቤዛ ዓኣ ቆልሞዋ ታኣኒ
ባይዛንዳኔ፤ ዬካፓ ሴካ ቶኪና ሄርቂ ዋኣፆሙዹርሳንዳይ
ፔቴታዖ ባኣሴ።

14 ዋኣፃ ኔኤኮ ጊኢስካንዳኔ፤ ዎራኣ ዛይቴጉዲ ሜታ
ባኣያ ዎታንዳጉዲ ታ ማዻንዳኔ፤ ጋዓኔ፥ ዼኤፖ ናንጊና
ናንጋ ጎዳሢ።

15 ጊብፄ ዓጮ ጉዤ ቦኦሊ፥ ዓሲ ናንጉዋ ዓጪ ታ
ማሃኣና፤ ጊንሣ ሃሣ ዒኢካ ናንጋ ባኮ ቢያ ታ ባይዛኣና
ኔናንታ ኔ ዴሮንታ ታኣኒ ናንጊና ናንጋ ጎዳ ማዔሢ
ዔራንዳኔ።

16ዬይዒዞዔያታ ቃያንዳ ቃዮኬ፤ ዴሮኮ ዉዱሮ ናኣታ
ዬኤካንዳኔ፤ ጊብፄ ዓጮንታ ዒዞኮ ሚርጌ ዖሎ ዓሶሮዋ
ቃያንዳኔ፤ ጋዓኔ፥ ዼኤፖ ናንጊና ናንጋ ጎዳሢ።»

ሃይቂ ዱኡኪንታንዳ ዓሶ ዛሎ
17 ኑኡኒ ዲዒንቴንቴ ታጶ ላምዓሳ ሌዖና ቤርታሳ

ዓጊኖኮ ታጶ ዶንጋሳ ኬሎና ናንጊና ናንጋ ጎዳ ታኣም ሂዚ
ጌይ ኬኤዜኔ፦

18 «ዓሲ ናዓሢዮ! ጊብፄ ዓጮ ዴሮ ሜሌ ዎልቄና ዓኣ
ዴሮና ዎላ ሊካ ሃይቄ ዓሶ ዓጮ ቃዮና ዓኣሢ ዳኬ።»

19ዔያቶምሂዚጌዔ፦ «ሚዛጱማዒንሢሲዖኦፓባሻያ
ዒንሢም ማላይ? ሊካ ሃይቄ ዓሶ ዓጮ ኬዲጋፓ ፆኦሲ
ጉሙርቁዋ ዓሶና ዎላ ዞንጋልቂ ላሁዋቴ።

20 «ጊብፄ ዓጮም ዖልዚ ጊኢጌሢሮ ዒኢካ ዓኣሚርጌ
ዴራጬንቾ ዓፓሮና ዎዺንቴ ዓሶና ዎላ ሃይቃንዳኔ።

21 ጊብፄ ዓጮ ዓሳ ሃይቄ ዓሶ ዓጮ ኬዳ ዎዶና
ሃይቄ ዓሶ ዓጫ ዓኣ ዔርቴ ዼኤፖ ዼኤፖ ዓሳ ጎይሣ
ሞኦኪ ዒንሢዔካንዳኔ፤ ዒማና ዔያታ ዔኮ ዔካዖ ‹ዒንሢ
ዒንሢ ዓሶና ዎላ ሃኒ ኬዱዋቴ! ዖሎና ሃይቄ፥ ፆኦሲ
ጉሙርቁዋዞንሢና ዎላ ኩዱዋቴ!› ጋዓንዳኔ።

22«ዓሶኦሬፔኤኮ ዖሎዓሶናዎላዒኢካዓኣኔ፤ጬንቾ
ዓፓሮና ሃይቄ ዖሎዓሶኮዱኡፓዓጮዒዞኮማንጊዓኣኔ፤

23ዱኡፓ ዔያቶሲ ዔቶኮ ሉ ጋፓኬ፤ ሼምፔና ዓኣ ዓሳ
ናንጋ ዓጮይዳ ዓሶኮ ካራ ባይዛያታዖ ዎዺንቴ ፖኦሊሶኮ
ዱኡፓኣ ኮይሎማንጊ ዓኣኔ።

24 «ዬኖ ቤዞይዳ ሚርጌ ዔላኣሜ ዓጪ ዴሬ ዱኡፒ
ዓኣኔ፤ ዬያታ ሼምፔና ዓኣ ዓሳ ናንጋ ዓጮኮ ካራ
ባይዛያኬ፥ ፆኦሲ ጉሙርቁዋዖዋ ዖሎይዳ ሃይቄዞንሢኬ፤
ዔያታ ፔኤኮ ቦርሲንቶ ዓፒላጉዲ ማኣዒ ሳዖ ዴሞ ኬዳ
ዓሶና ዎላ ኬዴኔ።

25ዔላኣሜ ዓጮ ዖሎ ዓሶንታ ዒዞኮ ሚርጌ ዴሮናም
ጬንቾዓፓሮናዎዾናዓሶባኣካቤሲጊኢጊንቴኔ፤ ፖኦሊሶ
ዱኡፓኣ ዓጮ ማንጊ ዓኣኔ፤ ዔያታ ፆኦሲ ጉሙርቁዋዖ
ዖሎና ሃይቄዞንሢኬ፤ ዔያታ ሼምፔና ናንጋ ዓሶ ዓጮኮ
ካራ ባይዛያታዖ ዖሎና ሃይቄያኬ፤ ሃሢ ጋዓንቴ ዔያቶኮ
ቦርሲንቶ ዓፒላጉዲ ማኣዒ ሳዖ ዴሞ ጌላ ዓሶና ዎላ
ኬዴኔ።

26 «ሜሼኬና ቱባሌ ዓጮናኮ ፖኦሊሶ ዱኡፓ ዒኢካ
ዓኣኔ፤ ዔያታ ዎዺንቴሢ ዖልዚናኬ፤ ዬያታ ቢያሢ ፆኦሲ
ጉሙርቁዋያኬ፤ዔያታሃያኮቤርታሼምፔናዓኣዓሳ ናንጋ
ዓጮኮ ካራ ባይዛዞንሢኬ።

27 ዖሎና ዔርቴ ዓሳ ዱኡታ ዎዶና ፔኤኮ ዖሎ
ዓንጋሞና ዎላ ዱኡታኔ፤ ዬይያ፦ ዔያቶኮ ጊቲማ ዳዳፓ
ሺኢኪባኣንቴ፥ጬንቾዓፓራኣኬሬማሂጌሢንታኔ፤ ዬያታ
ሼምፔና ዓኣ ዓሳ ናንጋ ዓጮኮ ካሮ ባይዛዞንሢ ጋዓንቴ
ዬያቶጉዲ ቦንቺንታ ጎይሢና ዱኡቲባኣሴ።

28 «ኔ፥ ሃይ ጊብፄ ካኣቲዮ! ኔኤኒ ሜቂ ዖሎና ሃይቄ
ዓሶንታ ፆኦሲያኣ ጉሙርቁዋ ዓሶና ዎላ ሃይቃንዳኔ።

29 «ዔዶኦሜ ዓጮ ካኣቶንታ ሱኡጎኮዋ ዱኡፓ
ዒኢካኬ፤ ፔቴ ዎዴናዔያታ ዎልቃዺዔርቴያማዔኔ፤ ሃሢ
ጋዓንቴ ዖሎና ዎዺንቴ፥ ፆኦሲ ጉሙርቁዋዞንሢና ዎላ
ሃይቄ ዓሶ ዓጮዔያታ ኬዴኔ።

30 «ኬዶ ባንፆ ሱኡጎንታ ሲዶና ዓጮ ዓሳኣ ዒኢካ
ዓኣኔ፤ ዔያታ ፔኤኮ ቢታንቶ ጉሙርቂ ዓሲ ዲቃሢ
ሺሬቴያ ዎዺንቴዞንሢና ዎላ ዻውሲንቲና ሊካ ሃይቄ
ዓሶ ዓጮ ኬዴኔ፤ ጬንቾ ዓፓሮና ዎዺንቲ፥ ቦርሲንቶ
ዓፒላጉዲ ማኣዒ ሳዖ ዴሞ ኬዴ ዓሶና ዎላ ፆኦሲ
ጉሙርቂባኣታዖ ዔያታ ሃይቄኔ።

31 «ጬንቾ ዓፓሮና ዎዺንቴ ጊብፄ ካኣቲንታ ዒዛኮ
ዖሎ ዓሳኣ ዬያቶ ዛጋ ዎዶና ሃይቄ ዓሶ ዓጮ ኬዴ፥ ጊብፄ
ዓጮ ዴራሚርጌታሢሮ ካኣቲ ዶዱሞ ዴንቃንዳኔ፤ ጋዓኔ፥
ዼኤፖ ናንጊና ናንጋ ጎዳሢ።

32 «ዬይ ካኣቲያኣ ዓጮይዳ ሼምፔና ናንጋ ዓሶ
ዒጊቺ ካራ ባይዛያታሢሮ ጬንቾ ዓፓሮና ዎዺንቴ ፆኦሲ
ጉሙርቁዋዞንሢ ባኣካ ሚርጌ ማዔ ዴሮና ዎላ ዒዚያ
ሃውሻንዳኔ፤» ዼኤፖ ናንጊና ናንጋ ጎዳሢ ሃያ ኬኤዜኔ።

33
ፔ ዴሮ ካፓያ ማሂ ፆኦሲ ሂዚቄኤሌ ዶኦሬሢ
(ሂዚ. 3፡16-21)

1 ናንጊና ናንጋ ጎዳ ታኣም ሂዚ ጌይ ኬኤዜኔ፦
2 «ዓሲ ናዓሢዮ! ኔኤኮ ዴሮም ሂዚ ጌይ ኬኤዜ፤ ‹ፔቴ

ዓጪዳ ዖልዚኬስካንዳጉዲታኣኒማሄምዬኖ ዓጮዴራ
ፔ ባኣካፓ ዔያቶ ካፓንዳ ዓሲ ዶኦሪ ኬሴቴ፥

3 ዬይ ካፓሢ ሞርካ ሙካኣና ዴንቃዖ ዓሳ ፔና ዔሪ
ዴዓንዳጉዲ ላቲሢ ዛዬ ዓሶም ቢያ ዋርቄንቴ፥

4 ዬያ ላቲፆ ዑኡዞ ዋይዚ ዒና ዔኪባኣዖ ሞርካ
ዒዛይዳ ዖልዚ ቡሌም ዒዚ ሃይቄያ ማዔቴ ዻቢንታ ዬያ
ዓሢሮኬ፤

5ዬያ ዛዮ ዑኡዞ ዋይዚ ፔና ካፒባኣሢሮ ዒዛኮ ሱጉፃ
ዒዛ ቶኦካ ማዓንዳኔ፤ ዎንዴ ፔና ካፔያታቴ ፔና ዒ
ዓውሴያ ናንዳዖኬ።

6ጋዓንቴ ዬይካፓሢሞርካሙካሢዛጋዖ ዓሶምላቲፆ
ዔርዛ ዛዮ ዑኡዞ ዋርቁዋዖ ዓቴም ሞርካሙኪ ዬያ ዓሶ
ባኣካፓ ፔቴ ዎዼያ ማዔያታቴ ዬይ ሃይቄሢ ፔ ጎሞናኬ፤
ታኣኒ ጋዓንቴ ዬያ ዓሢኮ ሱጉፆ ዛሎ ዖኦጪንታንዳጉዲ
ማሃንዳሢ ካፒፆ ካፓ ዓሢኬ።›

7 «ዓሲ ናዓሢዮ! ሃሢ ታኣኒ ኔና ዒስራዔኤሌ ዴሮ
ካፓያ ማሄኔ፤ ታኣኒ ኔኤም ኬኤዛ ላቲፆ ቢያ ዔያቶም ኔ
ኬኤዛንዳያ ኮይሳኔ፤

8 ጎሜ ማዻ ዓሢም ‹ኔኤኒ ጎሞሶ! ጎኔና ኔ ሃይቃንዳኔ›
ታኣኒ ጋዓ ዎዶና ኔኤኒ ዒዚ ፔኤኮ ፑርቶ ማዾፓ
ማዓንዳጉዲ ላቲ ኬኤዚባኣቴ፥ ዬይ ዓሢ ጎሜ ዓሲ ማዔ
ጎይፆና ፔኤኮ ጎሞና ሃይቃንዳኔ፤ ዓካሪ ዒዛ ዓሢ ሃይቦሮ
ታኣኒ ኔና ዖኦጫንዳኔ።

9 ኔኤኒ ዬያ ጎሞ ማዼ ዓሢም ፔኤኮ ፑርቶ ማዻፓ
ማዓንዳጉዲ ላቲ ኬኤዜስካፓ ዒዚ ፔኤኮ ፑርቶ ማዾፓ
ማዑዋዖ ፔ ጎሞና ዶዲ ሃይቄያ ማዔቴ ኔኤኒ ዒዛ ዛሎ
ዖኦጪንቲፃፓ ኔና ዓይሳንዳኔ።

ዓሲ ሼምፔና ናንጋኒ ማዻኒ ኮይሳ ባኣዚ
10 «ዓሲ ናዓሢዮ! ዒስራዔኤሌ ዓሶም ሂዚ ጌዔ፤

‹ዒንሢ ኑኡኮ ዻቢንቶና ጎሞና ኑና ዴኤፄኔ፤ ዬያ ዛሎና ኑ
ዖኦፒ ዖኦፒኬ፤ ዓካሪ ዎዲ ኑ ናንጋኒ ዳንዳዓይ?› ጌዔኔ።

11ታኣኒ ዼኤፖ ናንጊና ናንጋ ጎዳሢታሱንፆናጫኣቃኔ፤
ጎሜ ማዻ ዓሲ ጎሞ ማዺፆ ሃሺ ሼምፔና ናንጋንዳጉዲ
ማዓንዳኣፓዓቴም ፔ ጎሞና ሃይቃንዳጉዲ ታ ኮዑዋሴ፤
ዬያሮ ዒስራዔኤሌ ዓሲዮቴ! ዒንሢኮ ፑርቶ ማዾ
ሃሹዋቴ፤ ሃይቢ ዒንሢ ዓይጋ ኮዓይ? ጌይ ዔያቶም
ኬኤዜ።

12 «ሃሢያ ዓሲ ናዓሢዮ! ኔ ዓሶ ዒስራዔኤሌም ሂዚ
ጌዔ፤ ፂሎ ዓሲታዖ ጎሜ ማዺሢ ዓርቄያታቴ፥ ቤርታ ዒዚ
ማዼ ኮዦ ማዻ ዒዛ ዓውሳኒ ዳንዳዑዋሴ፤ ጊንሣ ሃሣ
ፑርታ ማዾ ማዻ ዓሲታዖ ፑርቶ ማዺፆ ሃሼያታቴ ቤርታ
ዒዚ ማዼ ፑርቶ ማዻ ዒዛም ዹቆ ማዑዋሴ፤ ፂሎ ዓሲ
ጎሜ ማዺሢ ዓርቄያታቴ ዒዛኮ ቤርታኣ ፂሉማ ሃይቢፓ
ዒዛ ዓውሳኒ ዳንዳዑዋሴ።

13 ታኣኒ ፂሎ ዓሢም ‹ጎኔና ኔኤኒ ሼምፔና ናንጋንዳኔ›
ጌዔያ ማዔቴ ዒዚ ዬያ ፂሉሞ ጉሙርቂ ፑርታ ባኣዚ
ማዼያታቴ ዒዛኮ ፂሉሞ ማዻፓ ፔቴ ባኣዚታዎ ዔኤቢኬ
ጌይ ዔኪ ታ ዒዛ ዓውሳዓኬ፤ ዒዚ ፔ ጎሞ ዛሎና
ሃይቃንዳኔ።

14ዬያጉዲ ሃሣ ፑርታማዻ ዓሲ ‹ጎኔ ኔኤኒ ሃይቃንዳኔ›
ታ ጌዔም ዒዚ ፔኤኮ ጎማፓ ማዒ ጌኤሽኪ ፒዜ ማዔ
ባኣዚ ማዼቴ፥

15 ጌይፃ፦ ሜሌ ዓሲም ዔኤቢ ታልዔያሮ ዓይሢ ማሂ
ዔኬባኮማሄቶ፥ዉኡቄባኮዋማሂዒንጌቶ፥ ጎሜማዺሢ
ሃሺ ሼምፖ ዒንጋ ዎጎ ካፒ ኩንሤቴ ጎኔ ዒዚ ሼምፔና
ናንጋንዳኔ ሃይቃዓኬ፤

16ዒዚ ማዼ ጎሞ ቢያ ዓቶም ታኣኒ ጋዓንዳኔ፤ ጎኑሞና
ፒዜ ማዔ ባኣዚ ማዼሢሮ ጎኔና ሼምፖና ዒ ናንጋንዳኔ።

17 «ኔኤኮ ዴራ ጋዓንቴ ታኣኒ ማዻ ባካ ፒዜቱዋሴ
ጋዓኔ፤ ጎኑሞ ጌስቶቴ ፒዜ ማዒባኣሢ ዔያቶ ማዾኬ።

18 ፂሎ ዓሲ ፔኤኮ ፂሉሞ ማዾ ሃሺ ፑርታ ማዾ
ዓርቄያታቴ፥ ዬያ ፑርቶ ማዾ ዛሎና ዒ ሃይቃንዳኔ።

19ፑርታማዻዓሲ ጎሜማዺፆ ሃሺጋፓ ጎኔና ፒዜማዔ
ባኣዚ ማዻያ ማዔቴ ዒዚ ሼምፔና ናንጋንዳኔ።

20 ጋዓንቴ ዒንሢ ዒስራዔኤሌ ዓሳ ‹ናንጊና ናንጋ
ጎዳኮ ጎይፃ ፒዜቱዋሴ› ጋዓኔ፤ ዒንሢ ፔቴ ፔቴሢዒንሢኮ
ሃንቲፆ ጎይፆ ታኣኒ ዎጋንዳኔ።»

ዬሩሳላሜኮ ዶዒፆ ሃይሴ
21 ኑኡኒ ዲዒንቴንቴ ታጶ ላምዓሳ ሌዖኮ ታጳሳ ዓጊና

ፄኤሬ ዶንጋሳ ኬሎና ዬሩሳላሜይዳፓ ቶሊ ሙኬ ፔቴ
ዓሲስኬይ ካታሜሎሞርካ ዓርቄሢ ታኣም ኬኤዜኔ።

22 ዬይ ቶሌ ዓሢ ታ ኮራ ሙካንዳሢኮ ሂኖ ዋንቴሎ
ናንጊና ናንጋ ጎዳኮዎልቃታጊዳሙኪጌሌኔ፤ዚሮጉቴሎ
ዓሢ ታ ኮይላ ሙካንዳሢኮ ቤርታ ናንጊና ናንጋ ጎዳ
ታኣኮ ዻንጎ ቡሌኔ፤ ዬያሮ ዬማፓ ዓርቃዖ ጌስቲሢ ታና
ባሺባኣሴ።

ዒስራዔኤሌ ዴሮኮ ዻቢንቶ
23 ናንጊና ናንጋ ጎዳ ታኣም ሂዚ ጌይ ኬኤዜኔ፦
24 «ዓሲ ናዓሢዮ! ዒስራዔኤሌ ዓጮኮ ዶዔ ዶዔ

ካታሞይዳ ናንጋ ዴራ ሂዚ ጋዓኔ፤ ‹ዓብራሃሜ ፔቴ ፔኤሮ
ሌሊ ማዔ ዓሲታንቴ ዓጬላ ጉቤና ዒዛም ዒንጊንቴኔ፤
ጋዓንቴ ሃሢ ኑኡኒ ሚርጌኬ፤ ዓጬላኣ ኑም ጎኔ ኑ ዴኔ
ማዒ ዒንጊንቴኔ።›

25 «ታኣኒ ዼኤፖ ናንጊና ናንጋ ጎዳ ዔያቶ ዛሎ ጋዓ
ባኮ ሂዚ ጌይ ዔያቶም ኬኤዜ፤ ‹ዓሽኮ ዒንሢ ሱጉፆና
ዎላሙዓኔ፤ሜሌ ፆኦዞዋዒንሢካኣሽካኔ፤ ዓሲያዒንሢ
ዎዻኔ፤ ዬያ ቢያ ዒንሢ ማዻያታዖ ዎይቲ ዓጬላ ኑ ዴኔኬ
ጋዓይ?

26ዒንሢ ዒንሢኮጬንቾ ዓፓሮ ጉሙርቃኔ፤ ሻሻኣካ
ባኣዚ ዒንሢ ማዻኔ፤ ፔቴ ፔቴ ዓሳ ሜሌ ዓሶኮ ላኣሎና
ላሃኔ፤ ሂዳዖ ዒንሢ ዓጬላ ኑ ዓጪኬ ዎይቲ ጋዓይ?

27 «ዓካሪ ታኣኒ ዼኤፖ ናንጊና ናንጋ ጎዳሢ ታ ሱንፆና
ጫኣቃኔ! ‹ዶዔ ካታሞይዳ ናንጋ ዴራ ቢያ ጎኔና
ዎዺንታንዳኔ› ጌዒ ታኣኒ ዔያቶም ላቴያ ማዔሢ ፔጋሲ
ኬኤዜ፤ካታማቱዋጉርዶይዳናንጋዓሶካይዚቦዖሾኦሊ
ሾኦሊሙዓንዳኔ፤ዋርዲዮናዴኖዔቶናይዳዓኣዓሶዱማ
ዱማ ዶርዓ ኩርሳንዳኔ።

28 ዓጬሎ ታኣኒ ዓሲ ናንጉዋ ጉሪ ቤሲ ማሃንዳኔ፤
ዒዞኮ ሄርሺንቶ ዎልቃ ጋፓንዳኔ፤ ዒስራዔኤሌ ዓጮኮ
ዹካ ዒኢና ዖኦኒያኣ ዴንዱዋያ ዔዌ ማዓንዳኔ።

29ዔያታ ማዼ ሻኣካ ማዾ ዛሎና ዓጬሎ ታኣኒ ዓሲ
ናንጉዋ ጉሪ ቤሲ ማሄ ዎዶና ታኣኒ ናንጊና ናንጋ ጎዳ
ማዔሢዔያታ ዔራንዳኔ።»

ፆኦሲ ማሊፆ ኬኤዛ ዓሢኮ ኪኢታ ማዼ ባኮ
30 ናንጊና ናንጋ ጎዳ ሂዚ ጋዓኔ፦ «ዓሲ ናዓሢዮ!

ዴራ ካታሜሎኮ ኬኤሎ ዲፆ ካሮና ፔ ማኣሮ ካሮናይዳ
ጌስታሢኔዛላባኣዚኬ፤ዔያታዎሊኮይላ፥ ‹ናንጊና ናንጋ
ጎዳፓ ዎዚ ጋዓ ቃኣላሙኬቴያ ኬኤዚንታኣና ኑ ዋይዞም›
ጋዓኔ።

31 ዬያሮ ሜሌ ዴራ ማዻ ጎይፆ ታ ዴራኣ ኔኤኒ ዓይጎ
ኬኤዛቴያኣዋይዛኒሌሊቡካኔ፤ ኔኤኒዔያቶምኬኤዛሢ
ቢያ ጋዓንቴ ዔያታ ማዺ ኩንሡዋሴ፤ ዔያታ ኔኤኒ
ዔያቶምኬኤዛቃኣሎናሽካያማሊጴዻኔ፤ ጋዓንቴማልቲ
ዔኤቢ ዔኪሢፓ ጊንሢም ጎዑዋሴ።

32 ኔኤኒ ዔያቶም ኮሺ ዑኡሲና ኮሢ ኮርጋ ዓሲ፥
ዓይኑሞ ዓንጋሞ ሚዛጲሲ ዓማላ ዓሲጉዲኬ፤ ኔኤኒ ጋዓ
ባኮ ዔያታ ዋዋይዛፓዓቴምማዺዔያታ ኩንሡዋሴ።

33 ጋዓንቴ ኔኤኒ ኬኤዜ ዑኡዛ ጎኔና ማዺንቲ
ኩማንዳኔ፤ ጎኔ ማዒ ማዺንቲ ኩማ ዎዶና ዔያቶኮ
ባኣኮይዳ ታ ማሊሢ ኬኤዛይ ዓኣያ ማዒፆ ዔያታ
ዔራንዳኔ።»

34
ዒስራዔኤሌ ሄንቃ ዓሶ

1 ናንጊና ናንጋ ጎዳ ታኣም ሂዚ ጌዒ ኬኤዜኔ፦
2 «ዓሲ ናዓሢዮ! ዒስራዔኤሌ ሄንቃ ዓሶም ታ ማሊሢ

ኬኤዜ፤ ታኣኒ ዼኤፖ ናንጊና ናንጋ ጎዳሢ ዔያቶ ዛሎ ጋዓ
ባኮ ሂዚ ጌይ ኬኤዜ፤ ‹ቆልሞኮ ቶኦኪ ዛጊ ሄንቂፆ ሃሺ
ዒንሢና ሄንቃ፥ ዒስራዔኤሌ ሄንቃ ዓሳ ዒንሢና ባዴዔ!

3 ቆልሞኮ ዲኢቆ ዒንሢ ዑሽካኔ፤ ዔያቶኮ ጋፓኖና
ኮሺንቴ ማኣዓሢ ዒንሢ ማይንታኔ፤ ማሌ ማራቶ ሹኪ
ዒንሢ ሙዓኔ፤ ጋዓንቴ ማራቶ ዒንሢ ኮሺ ቤስካ ማሂ
ሄንቁዋሴ።

4 ላቤዞንሢ ዒንሢ ዶዲሹዋሴ፤ ሃርጌዞንሢ ዒንሢ
ማይሢ ዻቂሹዋሴ፤ ሜቄሢ ዒንሢ ኮኦሉዋሴ፤ ዣኣሊ
ዴንዳሢ ዒንሢ ማሁዋሴ፤ ባይቄሢ ዒንሢ ኮዑዋሴ፤
ዬያይዶንዶሢ ሃሺ ጌኔ ማዾና ሄርቂ ዒንሢ ዎይሣኔ።

5 ማራቶኮ ሄንቃ ዓሲ ባኣሢሮ ፔቴ ፔቴ ዣኣሌኔ፤
ዬያይዲ ዣኣሌሢሮ ካዮ ቦዓ ሾኦሊ ሾኦሊሙዔኔ።

6 ዬያሮ ታኣኮ ማራታ ዼጌ ጌሜሮና ዹኮናይዳ ካራ
ባይዚ ዤኤማኔ፤ ዓጮ ቢያኣ ዜሪንቲ ዴንዴኔ፤ ዔያቶ
ሄንቃያና ኮዒ ዔካ ዓሲያኣ ባኣሴ።›

7 «ዓካሪ ዒንሢ ቆልሞ ሄንቃ ዓሳ! ታኣኒ ናንጊና ናንጋ
ጎዳ ዒንሢም ጋዓሢ ዋይዙዋቴ፤

8 ታኣኒ ዼኤፖ ናንጊና ናንጋ ጎዳሢ ታ ሱንፆና ጫኣቃኔ!
ታኣኮ ቆልሞ ሄንቃ ዓሳ ታ ማራቶ ሄንቂፆ ሃሺ ፔና

33:21 2ካኣቶ. ማ 25፡3-10፤ ዔር. 39፡2-8፤ 52፡4-14። 34:5 ፓይ. ማፃ 27፡17፤ 1ካኣቶ. ማ 22፡17፤ ማቲ. 9፡36፤ ማር. 6፡34።

ሙኡዛሢሮና ባይቄ ቆልሞዋ ኮዓ ዓሲንታ ሄንቃ ዓሲ
ባኣሢሮ ቦዖኮ ዓሽኪ ማዒ ዓቴኔ።

9ዬያሮ ዒንሢ ቆልሞ ሄንቃ ዓሳ ዋይዙዋቴ።
10ታኣኒዼኤፖናንጊና ናንጋ ጎዳታኣኮማራቶሄንቃዓሶ

ዒፂ ማካንዳኔ፤ ታኣኒ ታኣኮ ማራቶ ሄንቃ ዓሶይዳፓ ዔኪ
ሄንፆ ዔያቶ ላኣጋንዳኔ፤ ሃይካፓ ሴካ ዬና ሄንቃ ዓሳ ፔና
ሙኡዚ ሙኡዚ ሺራዓኬ፤ ዔያቶኮዋ ታ ማራታ ሙኡዚ
ማዑዋጉዲ ዻንጋፓ ታ ዔያቶኮ ቶሊሳንዳኔ።

ኮዦ ሄንቃሢ
11«ዼኤፖ ናንጊና ናንጋ ጎዳሢሂዚጋዓኔ፦ ‹ታኣኒ ታኣሮ

ታ ማራቶ ኮዓንዳኔ፤ ኮሺ ዛጊ ታኣኒ ሄንቃንዳኔ፤
12 ማራይ ሄንቃ ዓሲ ሜሌ ማራይ ባኣካ ዣኣሊ ዓኣ

ማራይ ኮዓሢጉዲ፥ ታኣኒያ ታማራቶ ኮዓንዳኔ፤ ሳዓ ሻኣሬ
ማዔም ሃሣ ዹሜያ ማዔ ኬሎና ዣኣሊ ባይቄ ቤዛፓ
ዴንቂ ታ ዔያቶ ዓውሳንዳኔ።

13ሜሌ ዴሮና ዱማ ዱማ ዓጮናፓ ቡኩሲ ኬሲ ዔኪ
ፔ ዓጮ ታ ዔያቶ ባዓንዳኔ፤ ዔያታ ናንጋ ቤዞና ዋኣፃ
ዎታ ቤዞና ዒስራዔኤሌኮ ዹኮናይዳ ማሂ ታ ዔያቶ
ሙኡዛንዳኔ።

14 ኮሺ ቤስካ ማሂ ታ ዔያቶ ሄንቃንዳኔ፤ ዔያቶኮ
ሄንቆ ቤዛኣ ዒስራዔኤሌ ዓጮኮ ዹኮይዳ ዼጌ ጌሜራ
ማዓንዳኔ፤ ዒስራዔኤሌ ዓጮኮ ዹኮይዳ ሄንቂ ኮሺ
ቤስካ ዔያታ ቃኣታንዳኔ።

15 ታኣኒ ታ ማራቶ ታኣሮ ሄንቃንዳኔ፤ ዔያቶ ታኣኒ
ቃኣቲሳንዳኔ፤ ታኣኒ ዼኤፖ ናንጊና ናንጋ ጎዳ ዬያ ጌዔኔ።›

16 «ባይቄዞንሢ ታ ኮዓንዳኔ፤ ዣኣሌሢያኣ ታኣኒ
ኮዒ ዔካንዳኔ፤ ሜቄሢ ታ ኮኦላንዳኔ፤ ላቤዞንሢ ታኣኒ
ዶዲሻንዳኔ፤ ታኣኒ ፒዜ ሄንቃያ ማዔሢሮ ጌኔ ጎይሢና
ሙይማሌዞንሢንታ ዶዶ ማዔጫርዦ ታ ባይዛንዳኔ።

17 «ዼኤፖ ናንጊና ናንጋ ጎዳ ሂዚ ጋዓኔ፦ ‹ዒንሢ ታኣኮ
ቆልሞ ማዔሢሮ ኮዦና ፑርቶ ማራቶና ባኣካ፥ ጊንሣ ሃሣ
ዓዶ ማራቶና ኮላቶና ባኣካ ታኣኒ ዎጋንዳኔ።

18ዒንሢ ኮዦ ቤዛ ማሂንቲ ሄንቃሢ ዒንሢም ዻኪያ?
ዓቴ ቤዞ ዒንሢ ቶኮና ሄርቂ ፑርቲሣሢ? ጊኢዞ ዋኣፆ
ዑሽኬስካፓ ዓቴ ዋኣፆ ዱኡላሳንዳያ ዒንሢም ኮይሳ?

19 ዒንሢ ዬያይዴሢሮ ታኣኮ ዓቴ ማራታ ዒንሢ ሄርቄ
ማኣቶሙዓኒና ዒንሢዱኡላሴ ዋኣፆ ካራ ባይቂ ዑሽካኒ
ዳንዳዔኔ።›

20«ዬያሮ ታኣኒ ዼኤፖ ናንጊና ናንጋ ጎዳዲጮንታ ላቤ
ማራቶንታ ባኣካ ዎጋንዳኔ።

21 ዒንሢ ዒንሢኮ ጎኦቦና ጌኤቶና ሂዒ ሂዒ፥ ላቤ
ቆልሞ ዒንሢኮ ጉራኖና ዹይ ዹይ ሃኪሲ ዳውሲ ዳካኔ።

22 ጋዓንቴ ታኣኒ ታ ማራቶ ዓውሳንዳኔ፤ ሃካፓ ሴካ
ዖኦኒያኣ ቡሪ ዔያቶ ዔካንዳጉዲ ታኣኒ ኮዑዋሴ፤ ኮዦና
ፑርቶ ማራቶና ባኣካ ታኣኒ ዎጋንዳኔ።

23 ዔያቶም ታኣኒ ፔቴ ሄንቃያ፥ ታ ዓይላሢ ዳውቴ
ጉዴያ ዒዛ ዜርፃፓ ታኣኒ ዔቂሳንዳኔ፤ ዒዚ ዔያቶ ዛጊ
ሄንቃንዳኔ፥ ሃሣ ካፓንዳኔ።

24ታኣኒ ናንጊና ናንጋ ጎዳ ዔያቶኮ ፆኦዛሢ ማዓንዳኔ፤
ታ ዓይላሢዳውቴጉዴ ሄንቃሢዔያቶ ዎይሣያማዓንዳኔ፤
ዬያ ጌዔሢ ታና ናንጊና ናንጋ ጎዳኬ።

25 ኮሹሞ ጫኣቁሞ ታኣኒ ዔያቶና ዎላ ጫኣቃንዳኔ፤
ፑርታማዔካዮቦዖታኣኒዔያቶዓጫፓባይዛንዳኔ፤ ዬያሮ
ታኣኮ ማራታ ፔኤኮ ሄንቃ ቦኦሎይዳ ኮሺ ሄንቂ ሄንቂ
ናንጋኒና ዒኢካ ካዮ ባኣካኣ ዎርቃኒ ዳንዳዓኔ።

26 «ዔያቶንታ ታኣኮ ዹኮ ኮይሎይዳ ዓኣ ቤዞ ታኣኒ
ዓንጃንዳኔ፤ ዒሮዋ ዎዶና ታኣኒ ዋርቂሳንዳኔ፤ ዬይ ዒራ
ዓንጆ ዒርዚ ማዓንዳኔ።

27 ዱማ ዱማ ዓኣፓ ሚፃኣ ዓኣፓንዳኔ፤ ጎዣኣ ጊዳ
ሃኣኮ ካፂሳንዳኔ፤ ፔቴ ፔቴሢ ፔ ዓጮይዳ ኮሹሞና
ናንጋንዳኔ፤ ታኣኮ ዴሮኮ ቃንባሮ ታኣኒ ሜንሢ፥ ዔያቶ
ዓይሌ ማሂ ዎይሣ ዓሶ ኩጫፓ ኬሳንዳኔ፤ ታኣኒ ናንጊና
ናንጋ ጎዳ ማዔሢ ዬያና ዔያታ ዔራንዳኔ።

28 ዬካፓ ሴካ ሜሌ ዴራ ዔያቶ ቡራዓኬ፤ ካዮ ቦዓኣ
ዔያቶ ሾኦሊ ሙዓዓኬ፤ ዒጊቻ ባኣዚ ባኣያ ኮሺ ዔያታ
ናንጋንዳኔ፤

29 ሃኣኮ ሚርጌና ካፃ ጎሺ ታ ዔያቶም ጊኢጊሻንዳኔ፤
ላሚ ዔያታ ናይዚና ካኣማዓኬ፤ ሜሌ ዴሮማኣ ሚኢቺ
ማዓዓኬ።

30 ታኣኒ ናንጊና ናንጋ ጎዳ ዔያቶኮ ፆኦዛሢ ዔያቶና
ዎላታሢንታ ዒስራዔኤሌ ዓሳኣ ታ ዴሬ ማዔሢ ዔያታ
ዔራንዳኔ፤ ታኣኒ ዼኤፖ ናንጊና ናንጋ ጎዳ ዬያ ጌዔኔ።

31 «ታኣኒ ሄንቃ ማራቶ ጌይንቴ ዓሳ ዒንሢ
ዒስራዔኤሌ ዴሮኬ፤ ታኣኒ ዒንሢኮ ፆኦዛሢኬ፤ ዬያ
ጌዔሢ ታና ዼኤፖ ናንጊና ናንጋ ጎዳኬ።»

35
ዔዶኦሜ ዓጮምኬኤዚንቴ ፆኦሲ ማሊሢ

1 ናንጊና ናንጋ ጎዳ ሂዚ ጌዒ ታኣም ኬኤዜኔ፦
2«ዓሲናዓሢዮ! ኔኤኮዓኣፖካሮዔዶኦሜዹኮባንሢ

ሺርሺጋፓ ዴሮም ታ ማሊሢኬኤዜ፤
3ታኣኒ ዼኤፖ ናንጊና ናንጋ ጎዳ ጋዓ ባኮ ቢያ ሂዚ ጌዒ

ዔያቶም ኬኤዜ፦
‹ዔዞ ዔዶኦሜ ዓጪዴሬዮቴ!
ታኣኒ ዒንሢ ዒፂ ማካኔ፤
ሳዖ ታ ዒንሢኮ ጉሪ ባዔ ቤሲማሃኒ

ታ ዒንሢም ፑርቲ ዔቄኔ።
4ታኣኒ ዒንሢኮ ካታሞ ሻሂ ባይዛንዳኔ፤
ዓጮ ታ ዒንሢኮ ካይሲ ማሃንዳኔ፤
ዬካፓ ታኣኒ ናንጊና ናንጋ ጎዳ ማዔሢ

ዒንሢ ዔራንዳኔ።›»
5 « ‹ዔያቶኮ ጎሞ ዛሎ ጋፒንሢ ዓጊንቴ ፑርቶ ባኮና

ዔያታ ሜታዻኣና ዒንሢኮሚርጌ ዎዴፓ ዓርቂ ዓኣ ኮሞሮ
ጌዒ ዒስራዔኤሌ ዴሮ ጬንቻ ዓፓሮም ዓኣሢ ዒንሢ
ዒንጌኔ።

6 ዬያሮ ታኣኒ ዼኤፖ ናንጊና ናንጋ ጎዳ ታ ሱንፆና
ጫኣቃኔ! ሃይቢም ታኣኒ ዒንሢ ጊኢጊሻንዳኔ፤ ዒንሢ
ዎዻ ዓሲ ዳውሳንዳኔ፤ ዓሲኮ ሱጉሢ ላኣሊሢ ዒንሢ
ዒፂባኣሢሮ ዎዻ ዓሲ ዒንሢ ዳውሳንዳኔ።

7 ታኣኒ ዔዶኦሜኮ ጌሜራዻ ዓጮ ጉሪ ባዔ ቤሲ
ማሃንዳኔ፤ ዒኢና ዓይጎ ዓሲያኣ ዓኣዹዋጉዲ ታኣኒ
ማዻንዳኔ፤

8 ዹኮ ቢያ ታኣኒ ዎዺንቴ ዓሲ ሌሲና ኩንሣንዳኔ፤
ዖሎና ዎዺንቴ ሌዛ ዒንሢኮ ጌሜሮንታ ዶኦጮንታኮ ቢያ
ቤሲ ባይዛንዳኔ፤

9ናንጊናዓጮዒንሢኮጉሪቤሲማሂታሃሻንዳኔ፤ላሚ
ዒንሢኮ ካታሞይዳ ናንጋ ዓሲ ጴዻዓኬ፤ ታኣኒ ናንጊና
ናንጋ ጎዳ ማዔሢ ዬኖ ዎዶና ዒንሢ ዔራንዳኔ።›»

10 « ‹ታኣኒ ናንጊና ናንጋ ጎዳ ዒኢካ ዓኣያ ማዔታቴያ
ላምዖ ዴሮ ጌይፃ ዪሁዳና ዒስራዔኤሌና፥ ዬያጉዲ
ዔያቶኮ ዓጮዋ ዒንሢሮ ማሂ ዒንሢ ዔካኒ ማሌኔ።

11 ዬያሮ ታኣኒ ዼኤፖ ናንጊና ናንጋ ጎዳ ታ ሱንፆና
ጫኣቃኔ! ታኣኮ ዴሮ ዒንሢኮ ዒፃፓ ዔቄያና ዔያቶይዳ
ዒንሢ ዻዌ ዻጎና ፑርቶ ማዾ ቢያኮ ኮይሳ ሜቶ ታኣኒ
ዒንሢም ዓጋንዳኔ፤ ታኣኒ ዒንሢ ሻርሻ ዎዶና ዒንሢ

ሻርሻሢ ታና ናንጊና ናንጋ ጎዳታሢ ዒስራዔኤሌ ዓሶ ታ
ዔርዛንዳኔ።

12 ዔያቶ ጉሪ ሃሺንቴ ባዔ ማሆናሢሮ ኑ ኩጮ ጋሮ
ዔያቶ ጌልዞናኔ› ጌዒ ዒስራዔኤሌ ዹኮ ቶኦቺ ዒንሢ
ጌስቴ ጌኤዞ ታኣኒ ናንጊና ናንጋ ጎዳ ዋይዜያ ማዔሢ ሃጊ
ዒንሢ ዔራንዳኔ።

13 ታ ዑፃ ዒንሢ ጫርቂ ጌስቴ ባኮንታ ዑሣ ዓኣሢ
ዒንሢ ቦሂ ጌስቴ ባኮ ታኣኒ ዋይዜኔ።»

14 ዬያሮ ታኣኒ ዼኤፖ ናንጊና ናንጋ ጎዳ ሂዚ ጋዓኔ፦
«ዓጪ ማዔ ካራና ቢያ ዎዛዻኣና ዒንሢ ዓጮ ጋዓንቴ
ታኣኒ ጉሪ ባዔ ማሃንዳኔ።

15 ዒስራዔኤሌ ዓጫ ጉሪ ባዔ ማዓዛ ዒንሢ
ዎዛዼሢጉዲ ታኣኒ ሴዒሬዹኮንታ ዔዶኦሜ ዓጮዋቢያ
ጉሪ ባዔቤሲማሃንዳኔ፤ ዬካፓቢያሢ ታኣኒ ናንጊና ናንጋ
ጎዳታሢ ዔራንዳኔ።»

36
ፆኦሲ ዒስራዔኤሌ ዓንጃንዳያ ማዒፆ

1 ናንጊና ናንጋ ጎዳ ሂዚ ጌዔኔ፦ «ዓሲ ናዓሢዮ!
ዒስራዔኤሌ ዹኮም ፆኦሲ ማሊሢ ኬኤዜ፤ ታኣኒ ናንጊና
ናንጋ ጎዳ ዒዛም ጋዓ ባኮ ዋይዛንዳጉዲ ኬኤዜ፤

2 ዼኤፖ ናንጊና ናንጋ ጎዳ ሂዚ ጋዓኔ፦ ዒስራዔኤሌኮ
ሞርካ ‹ሃይሾ፥ ዬይ ሚናኣ ዹካ ኑኡም ማዔኔ› ጌዒ
ሄርሺንቲ ዓርቄኔ።

3 «ዬያሮ ዼኤፖ ናንጊና ናንጋ ጎዳ ሂዚ ጌዒ
ዒስራዔኤሌ ዴሮም ዒዛ ማሊፆ ኬኤዛንዳጉዲ ታና
ዓይሤኔ፦ ዒንሢኮ ፃንጎ ዓጮ ዴራ ቢያ ባንፆና ዒንሢ
ማንጊ ዖሊፆና ካራ ባይዚ ዒንሢ ዓጮ ፔ ዓጪ ማሄኔ፤
ዒንሢያኣ ዓሲኮ ሚኢቺና ዓማሊ ባኣዚ ማዔኔ።

4 ዬያሮ ዒንሢ ዒስራዔኤሌ ዹካ ዼኤፖ ናንጊና ናንጋ
ጎዳኬኤዛቃኣሎዋይዙዋቴ፤ዹኮንታጌሜሮንታም፥ዎታ
ዋኣፆና ዛሮናም፥ ጉሪ ባዔ ቤሲ ማዒ ሃሺንቴ ዓጮንታ
ኮይላ ዔያቶኮ ዓኣ ዓሶም ቢያ ቡሪ ዔኪሢና ሚኢቺናኮ
ካራ ማዔ ካታሞም ዼኤፖ ናንጊና ናንጋ ጎዳሢ ሂዚ
ጋዓኔ፦

5«ታኣኮዼኤፒማዔ፥ዒንሢ ናሽካዒናፓዔቄያናሜሌ
ዴሮናዔዶኦሜዓጮናይዳቢያ ታ ጋዓ ባኣዚ ዓኣኔ፤ ዔያታ
ሚርጌ ዎዛና፥ ሃሣ ዒናፓ ማዔ ቶኦቺሢና ታኣኮ ቆልማ
ሄንቃ ቤዞ ዓርቂ ፔ ዴኔማሄኔ፤ ጋዓኔ፥ ዼኤፖ ናንጊና ናንጋ
ጎዳሢ።

6 «ዒስራዔኤሌ ዓጮም ታ ማሊሢ ኬኤዜ፤ ዴሮም
ሂዚ ጌዔ፦ ዒንሢኮ ዹኮይዳ፥ ጌሜሮይዳ፥ ዎታ ዋኣፆንታ
ዛሮንታይዳሜሌ ዴራማዼ ዻውሲሳማዾሮ ታኣኮ ዼኤፖ
ዻጎ ዒኖና ታ ጋዓ ባኣዚ ዓኣኔ፤ ጋዓኔ፥ ዼኤፖ ናንጊና ናንጋ
ጎዳሢ።

7ዒንሢኮ ኮሮይዳ ዓኣ ዒንሢኮ ዓሺኖማዔ ዓጫቢያ
ዻውሲንታንዳያ ማዔሢ ታኣኒ ዼኤፖ ናንጊና ናንጋ ጎዳ
ጫኣቃኔ።

8ዒንሢ፥ ታ ዴሮ ዒስራዔኤሌ ዓሶ ዛሎ ጋዓንቴ ታኣኒ
ሂዚ ጋዓኔ፤ ዒስራዔኤሌ ዹኮይዳ ዓኣ ዱማ ዱማ ሚፃ
ቢያ ጊንሣ ዓኣዓንዳኔ፤ ዓኣፒያ ዓኣፓንዳኔ፤ ዒንሢያኣ
ዑኬና ዒንሢ ዓጮማዓንዳኔ።

9 ታኣኒ ዒንሢና ዎላኬ፤ ታኣኒ ዒንሢ ሚጪንታንዳኔ፤
ሳዓ ዒንሢኮ ጎሽኪንቲ ዜርሢ ዜርቂንታያ ማዓንዳኔ።

10 ዒስራዔኤሌ ማኣሮ ቢያ ዓይሱዋዖ ዒንሢ ታኣኒ
ሚርጊሻንዳኔ፤ ዶዔያ ማዒ ዓቴ ቤዞ ቢያ ጊንሣ ማዢ
ካታማይዳ ዒንሢ ናንጋንዳኔ።

11ዴሮኮማዔቴያ ቆልሞኮ ፓይዶ ታኣኒ ሚርጊሻንዳኔ፤
ዒንሢ ሚርጌ ናይ ሾዒ ዺባንዳኔ፤ ዒኢካ ሚና ዒንሢ
ናንጌ ጎይፆጉዴያ ናንጋንዳኔ፤ ዎኖ ዎዳፓኣ ባሼ ታ ዒንሢ
ዖርጎቻንዳኔ፤ ታኣኒ ናንጊና ናንጋ ጎዳ ማዔሢ ዬያና ዒንሢ
ዔራንዳኔ።

12 ታ ዴሬዮ ዒስራዔኤሌ! ላሚ ጊንሣ ዒንሢኮ
ዓጮይዳ ናንጋኒ ዳንዳዓንዳጉዲ ማሂ ታ ዒንሢ ዔኪ
ሙካንዳኔ፤ ሳዔላኣ ጊንሣ ዒንሢሮ ማዓንዳኔ፤ ማይ ዒዛ
ናይባኣያ ማዓዓኬ።

13 «ታኣኒ ዼኤፖ ናንጊና ናንጋ ጎዳ ሂዚ ጋዓኔ፤ ሜሌ
ዴራ ሃኖ ሳዔሎ ‹ዓሲሙኤ› ጋዓሢንታ ዒዞኮ ዴሮዋ ‹ናይ
ባኣ ዓሲ› ዔያቶ ዒዛ ማሄኔ ጋዓ ባካ ጎኔኬ።

14 ማይ ሃካፓ ሴካ ጋዓንቴ ሳዔላ ‹ዓሲ ሙኤ›
ማዓዓኬ፤ ናኣቶዋ ዒንሢኮ ዒዛ ሳሪ ዔካዓኬ፤ ታኣኒ
ዼኤፖ ናንጊና ናንጋ ጎዳ ዬያ ጌዔኔ።

15 ዓጬላ ማይ ሃካፓ ሴካ ሜሌ ዴሮኮ ዓማሊ
ማዓዓኬ፤ዔያታቶኦቺሢናዒዞዛጋዓኬ፤ዓጬሎዋላሚ
ናይ ባኣያ ማሃንዳ ባኣዚ ባኣሴ፤ ታኣኒ ናንጊና ናንጋ ጎዳ
ዬያ ጌዔኔ።»

ዒስራዔኤሌ ዓሳ ናንጌ ዓኮ ናንጎ
16 ናንጊና ናንጋ ጎዳ ታኣም ሂዚ ጌዒ ኬኤዜኔ፦
17 «ዓሲ ናዓሢዮ! ዒስራዔኤሌ ዴራ ሃኖ ዓጬሎይዳ

ናንጋኣና ፓሡዋያ ዔያቶኮ ጉሪ ማዔ ናንጎና ፑርቶ ማዾና
ቢያ ሳዔሎዔያታዒኢሴኔ፤ ታኣምዔያቶኮ ናንጋ ላኣሊኮ
ዑሢ ፑርቴ ኬሊዳ ቄፄ ማዒ ዴዓ ጎይፆጉዲኬ።

18 ዓጬሎይዳ ዔያታ ዓሶ ዎዼ ዎዺፆና ሜሌ ፆኦዞ
ካኣሽኪፆና ሳዖ ዔያታ ዒኢሴሢሮ ታኣኮ ዼኤፖ ዻጎ
ዔያቶይዳ ታ ኬይሴኔ።

19 ዔያቶኮ ናንጎንታ ማዾንታ ቢያ ፑርታ ማዔሢሮ ታ
ዔያቶ ዑፃ ዎጌኔ፤ ዔያቶኮ ፃንጎ ማዔ ዓጮይዳ ታ ዔያቶ
ዜሬኔ።

20 ‹ሃኣታ ናንጊና ናንጋ ጎዳ ዴሬ ማዔያታቴያ ዒዚ
ዔያቶም ዒንጌ ዓጫፓ ዔያታ ኬስኬኔ› ጌዒ ዔያታ
ዜሪንቲ ዴንዲ ዓኣ ዓጮ ዴራ ጌስታሢሮ ታ ዴራ ታኣኮ
ዱማዼ ሱንፆጫሽኪሴኔ።

21 ታኣኒ ጋዓንቴ ዒስራዔኤሌ ዴራ ዓኣዺ ዓኣ ሜሌ
ዓጮ ዴሮና ታኣኮ ዱማዼ ሱንፆጫሽኪሲፃ ታና ማሊሳኔ።

22 «ዓካሪ ሃሢ፥ ታኣኒ ዼኤፖ ናንጊና ናንጋ ጎዳ ዔያቶ
ዛሎ ኔኤም ጋዓሢ ቢያ ዔያቶም ኬኤዜ፤ ሃካፓ ሴካ
ታኣኒ ዒንሢ ማዻንዳ ባካ ዒንሢ ዓኣዼ ቤዞይዳ ቢያ
ጫሽኪሴ ታኣኮ ዱማዼ ሱንፆሮ ማዓንዳኣፓዓቴም ዒንሢ
ዒስራዔኤሌ ዓሶ ዛሎ ጌዒቱዋሴ።

23 ሜሌ ዴሮና ጫሽኪንቴ፥ ጌይፃ፦ ዒንሢ ጫሽኪሴ
ታኣኮ ዼኤፖ ሱንፆኮ ዱማዺፆ ታኣኒ ቤኤዛንዳኔ፤ ዬካፓ
ዒንሢ ዛሎና ዬያ ዓሶ ቤርታ ታኣኮ ዱማዺፆ ታኣኒ ፔጋሲ
ዻዋ ዎዶና ሜሌ ዴራ ቢያ ታኣኒ ናንጊና ናንጋ ጎዳ ማዔሢ
ዔራንዳኔ።

24 ሜሌ ዴሮ ካኣቶ ዓጫፓ ቢያ ታ ኬሲ ዔያቶ
ቡኩሲሢና ዔያቶ ዓጮ ባንሢ ታ ዔያቶ ማሃንዳኔ።

25ዒንሢ ዑፆይዳ ታኣኒ ጌኤሺ ዋኣሢ ፑጪ ዒንሢኮ
ሜሌ ፆኦዞ ካኣሽኪፆና ዒኢቴ ማዾናፓ ጌኤሻንዳኔ።

36:26 ሂዚ. 11፡19-20።

26 ዓኪ ዒኔ ታ ዒንሢም ዒንጋንዳኔ፤ ዓኪ ዓያና ዒንሢ
ጋራ ታኣኒ ጌሣንዳኔ፤ ዒንሢኮ ጋራ ሹጮጉዲ ዶዴ ዒኖ
ታኣኒ ኬሲ ዓሽኪጉዲ ሺኢቺ ዒኔ ዒንጋንዳኔ።

27 ታኣኮ ዓያኖ ዒንሢዳ ታኣኒ ዴይሣንዳኔ፤ ታኣኒ
ዒንሢም ዒንጌ ዎጎና ዓይሢፆና ቢያ ኮሺ ዛጊ ማዺ
ኩንሣንዳጉዲ ታ ማሃንዳኔ።

28 ዬካፓ ዒንሢኮ ቤርታኣ ዓዶንሢም ታኣኒ ዒንጌ
ዓጬሎይዳ ዒንሢ ናንጋንዳኔ፤ ዒንሢ ታ ዴሬ ማዓንዳኔ፤
ታኣኒያኣ ዒንሢኮ ፆኦሲ ማዓንዳኔ።

29 ዒንሢኮ ዒኢቲፆፓ ቢያ ታኣኒ ዒንሢ ጌኤሻንዳኔ፤
ሃካፓ ሴካ ናይዚ ዒንሢ ሄሉዋጉዲ ሃኣኮ ሚርጋንዳጉዲ
ታኣኒ ዓይሣንዳኔ።

30ዒንሢኮዱማዱማሚፆንታ ሃኣኮንታኮ ዓኣፖ ታኣኒ
ዺቢሻንዳኔ፤ ዬካፓ ሜሌ ዴሮ ባኣካ ዒንሢ ዻውሲሳ
ናይዚ ሄላዓኬ።

31ዒንሢኮ ፑርቶ ማሊፆንታ ማዾዋ ቢያ ማሊ ዒንሢ
ጶቂሣንዳኔ፤ ዒንሢኮ ጎሞ ማዾንታ ዒንሢ ማዻ ዒኢቴ
ማዻፓ ዔቄያና ዒንሢና ዒንሢ ሻኣኪንታንዳኔ።

32ታኣኒ ማዻ ባኮ ቢያ ዒንሢም ጌዒማዹዋያ ማዔሢ
ዒንሢም ዔርቶንጎ፤ ዬያሮ ዒስራዔኤሌ ዓሲዮቴ! ዒንሢ
ናንጌ ናንጎፓ ዔቄያና ቦርሲንቲና ዻውሲንቲና ዒንሢም
ማዖንጎ።» ዬያ ጌዔሢ ዼኤፖ ናንጊና ናንጋ ጎዳኬ።

33 ዼኤፖ ናንጊና ናንጋ ጎዳሢ ሂዚ ጋዓኔ፦ «ታኣኒ
ዒንሢኮ ጎማፓ ቢያ ዒንሢ ጌኤሻ ዎዶና ዒንሢኮ ዶዔ
ካታሞ ቢያ ጊንሣ ኮሺ ዒንሢ ካታማ ዒንሢ ታኣኒ
ናንጊሻንዳኔ።

34 ዒንሢኮ ጎዦይዴና ቲቂ ዓኣዻ ዓሳ ቢያ ጉሪ ጉዤ
ቤሲኬ ጋዓ ሳዔላ ዓሲ ጎሽካ ሳዓ ማዓንዳኔ።

35ዒማናዬኖ ዛጋሢቢያ ‹ጋፒንሢዓሲ ናንጉዋዳውሌ
ማዔ ሳዔላ ዎይቲ ዔዴኔ ጌኔቴ ማሌይ? ሚና ጉሪ ባዔ
ቤሲ፥ ጊንሣ ሃሣ ዶዔ ባኣዚ ኩሊንቴ ካታማ ዎይቲ ጊንሣ
ዓሲ ናንጋኒና ኬኤሌዲሢያኣ ዲርቂንታ ካታማማዔይ?›
ጋዓንዳኔ።

36 ዬኖ ዎዶና ባይሲንታፓ ቶሊ ዓቴ ዒንሢኮ ዓሺኖ
ዓጮ ዴራ ቢያ ሻሂንቲ ዶዔ ካታሞ ጊንሣ ማሂ ኮሼሢና
ጉሪ ጉዤ ማዔ ቤዞዋ ጎሽኪ ኮሼሢ ታና ናንጊና
ናንጋ ጎዳታሢ ዔራንዳኔ፤ ታኣኒ ናንጊና ናንጋ ጎዳ ዬያ
ቢያ ማዺ ኩንሣንዳሢያ ኬኤዜኔ፤ ሃሣ ማዺያኣ ታኣኒ
ኩንሣንዳኔ።»

37ዼኤፖ ናንጊና ናንጋ ጎዳ ሂዚ ጋዓኔ፦ «ዒስራዔኤሌ
ዓሳ ላሚ ሃሣ ፔቴና ዬያ ታና ሺኢቃንዳጉዲ ታማዻንዳኔ፤
ፓይዶ ዔያቶኮ ታኣኒ ማራይ ዺቢጉዲሚርጊሻንዳኔ።

38ሚና ዬሩሳላሜ ቦንቾኬሎና ፆኦሲምዒንጋኒ ሺኢሾ
ማራቶና ኩማሢጉዲ፥ ሻሂንቲ ዶዔ ካታማ ሚርጌ ዴሬና
ኩሜያ ማዓንዳኔ፤ ዬኖ ዎዶና ታኣኒ ናንጊና ናንጋ ጎዳ
ማዔሢዔያታ ዔራንዳኔ።»

37
ሜጌሢ ቡኬ ዶኦቺ

1 ናንጊና ናንጋ ጎዳኮ ዎልቃ ታ ዑፆ ሙኪ ጌሌኔ፤
ዒዛኮዓያና ታናዔኪሚርጌሜጌሢኩሊንቲዓኣዶኦቺዳ
ጌሤኔ፤

2ዬያ ሜጌፆኮ ባኣኮ ሺርሺ ሃንቲሲ ታና ዻዌኔ፤ ዒኢካ
ጋፒ ሜሌሚርጌሜጌሢ ዓኣኔ።

3 ዬይ ዓያና «ዓሲ ናዓሢዮ! ሃይ ሜጌፃ ላሚ ሼምፔና
ዓኣያ ማዓንዳያ ኔኤምማላ?» ጌዔኔ።

ታኣኒ፦ «ዼኤፖ ናንጊና ናንጋ ጎዳሢዮ! ዬያ ዛሎ
ዔራሢ ኔና ሌሊኬ» ጌዔኔ።

4 ዬካፓ ዒዚ፦ «ሃያ ሜጌፆም ሂዚ ጌይ ፆኦሲ
ማሊሢ ኬኤዜ፤ ዒንሢ ሜጌፃ ናንጊና ናንጋ ጎዳኮ ቃኣሎ
ዋይዙዋቴ፤

5 ታኣኒ ዼኤፖ ናንጊና ናንጋ ጎዳ ዔያቶም ጋዓ ባኮ
ቢያ ሂዚ ጌዒ ኬኤዜ፦ ‹ዒንሢዳ ዑኡሲ ጌልዚ፥ ጊንሣ
ሼምፔና ዓኣያ ማሂ ታ ዒንሢ ናንጊሻንዳኔ።

6 ታኣኒ ዒንሢም ሻሺንታ ዓሽኪንታ ዒንጊ ዒልዒ
ማይሳንዳኔ፤ዒንሢኮጋሮይዳዑኡሲጌልዚላሚሼምፔና
ዓኣያ ማዒ ዒንሢ ናንጋንዳጉዲ ታኣኒ ማዻንዳኔ፤ ታኣኒ
ናንጊና ናንጋ ጎዳ ማዔሢ ዬያና ዒንሢ ዔራንዳኔ።› »

7 ታኣኒያኣ ዓይሢንቴ ጎይፆ ፆኦሲ ማሊሢ ኬኤዜኔ፤
ኬኤዚፆ ታኣኒ ዓዓርቃማና ካሽካሻ ዑኡሲ ታ ዋይዜኔ፤
ዬማና ዬያ ሜጌፆኮ ጪጊጫ ዎላ ካኣሚ ዓዺንቲሢ
ዓርቄኔ።

8ዬያ ታኣኒ ዛጌ ጎይሣዓኣንቴሜጌፃ ሻሺንታ ዓሽኪንታ
ዒልዒያኣ ዓኣያ ማዔኔ፤ ዑኡሲ ጋዓንቴ ዔያቶኮ ባኣሴ።

9 ዬካፓ ናንጊና ናንጋ ጎዳ ታኣም፦ «ዓሲ ናዓሢዮ!
ዢባሮም ታ ማሊሢ ኬኤዜ፤ ዢባራ ሳዖኮ ዖይዶ ዛላፓ
ሙኬም ሃይ ሜጌፃ ሼምፔ ዴንቃንዳጉዲ ዢባርሾም
ኬኤዜ» ጌዔኔ።

10 ታኣኒያ ዓይሢንቴ ጎይፆ ፆኦሲ ማሊሢ ኬኤዜኔ፤
ዬካፓ ዬያቶ ቢያሢዳ ዑኡሲሙኪ ጌሌኔ፤ ዒማና ቢያሢ
ሼምፔ ዴንቂ ዔቄኔ፤ ሚርጌ ዖልዚ ዓሲያኣ ማዔኔ።

11 ናንጊና ናንጋ ጎዳ ታኣም ሂዚጌዔኔ፦ «ዓሲ ናዓሢዮ!
ዒስራዔኤሌ ዴራ ዓዳ ሃያ ሜጌፆጉዲኬ፤ ዔያታ ‹ሃይሾ፥
ሜጌፃ ኑኡኮ ሜሌኔ፤ ሃጊ ማዓ ዎዛ ኑ ባይዜኔ፤ ኑ ባኣዚ
ጋፒ ሃሼያኣዋይ› ጋዓኔ።

12ዬያሮ ታ ዴሮዒስራዔኤሌዓሶምታማሊሢኬኤዜ፤
ታኣኒ ዼኤፖ ናንጊና ናንጋ ጎዳ ዱኡፖ ዔቶ ካሮ ዔያቶኮ
ቡሊ፥ ዔያቶ ቱጊ ኬሲዒስራዔኤሌ ዓጮማሃንዳያታሢ
ዔያቶም ኬኤዜ።

13 ታኣኮ ዴራ ዱኡቴ ዔቶ ቢያ ታኣኒ ቡሊ ቱጊ ዔያቶ
ኬሴ ዎዶና ታኣኒ ናንጊና ናንጋ ጎዳታሢ ዔያታ ዔራንዳኔ።

14 ታኣኮ ዑኡዞ ዔያቶ ጋሮ ታ ጌልዛንዳኔ፤ ሼምፔና
ታ ዔያቶ ናንጊሻንዳኔ፤ ዔያታ ፔ ዓጫ ናንጋንዳጉዲ ታ
ማዻንዳኔ፤ ዬካፓ ሃያ ኬኤዜሢንታ ማዻሢ ታና ናንጊና
ናንጋ ጎዳማዔሢዔያታዔራንዳኔ፤ ታኣኒ ናንጊና ናንጋ ጎዳ
ዬያ ጌዔኔ።»

ዪሁዳና ዒስራዔኤሌና ዓጫ ፔቴ ካኣቶ ማዓንዳሢ
15 ናንጊና ናንጋ ጎዳ ታኣም ሂዚ ጌዒ ኬኤዜኔ፦
16 «ዓሲ ናዓሢዮ! ፔቴ ኮኦሎ ዔኪጋፓ ዒዞይዳ

‹ዪሁዳንታ ዒዞና ዎላ ፔቴማዔዒስራዔኤሌ ዓሶንታም›
ጌይ ፃኣፔ፤ ዬካፓ ሃሣ ሜሌ ኮኦሎ ዔኪ ዬኖ ዑፆይዳ
‹ዮሴፔም ጌይፃ፦ ዔፕሬኤሜንታ ዒዛና ዎላ ፔቴ ማዔ
ዒስራዔኤሌ ዓሶንታም› ጌይ ፃኣፔ።

17 ዬካፓ ዬንሢ ኔኤኮ ኩጮይዳ ፔቴ ማዓንዳጉዲ
ላምዖ ኮኦሎንሢ ፔቴይዳ ካንሢ ዓርቄ።

18 ኔኤኮ ዴራ ኔ ኮራ ዬይ ዓይጎታቴ ኬኤዛንዳጉዲ
ዖኦጫ ዎዶና፥

19 ዼኤፖ ናንጊና ናንጋ ጎዳ ሂዚ ጌዔኔ ጌይ ዔያቶም
ኬኤዜ፦ ‹ዔፕሬኤሜ ኩጮይዳ ዓኣ ዮሴፔ ኮኦሎንታ
ዒዛና ዎላ ፔቴ ማዔ ዒስራዔኤሌ ዓሶ ፃጶ ኮኦሎ ታኣኒ
ዔካንዳኔ፤ ዪሁዳ ኮኦሎና ዎላ ካንሢ ፔቴ ኮኦሎ ታኣኒ
ማሃንዳኔ፤ ዔያታ ታ ኩጫ ፔቴ ኮኦሎማዓንዳኔ።›

37:10 ዮሃ. ፆፔዻ 11፡11።

20 «ኔኤኒ ፃኣፔ ላምዖ ኮኦሎንሢ ኔ ኩጫ ዓርቂ ዴራ
ዬያቶ ዛጋንዳጉዲማዼ።

21ታኣኒ ዼኤፖ ናንጊና ናንጋ ጎዳ ታኣኮ ዴሮ ቢያ ዔያታ
ዜርቂንቴ ሜሌ ዴሮ ባኣካፓ ፔቴይዳ ቡኩሲ ሃንጋ ዔያቶ
ዓጮማሂ ዔኪሙካንዳያታሢ ዔያቶም ኬኤዜ።

22 ዒስራዔኤሌ ዓጮና ዹኮናይዳ ፔቴ ካኣታ ሌሊ
ዓኣያ ታኣኒ ማሃንዳኔ፤ ዔያቶ ቢያሢ ፔቴይዳ ዎይሣንዳ
ፔቴ ካኣቲ ዓኣያ ማዓንዳኔ፤ ላሚ ማይ ዔያታ ላምዖ ዴሬ
ማዓዓኬ፤ ካኣታ ዔያቶኮ ላምዖ ማዒ ፓቂንታዓኬ።

23ላሚማይዔያታ ፔኤኮሜሌ ፆኦዞንታ ሻኣካያማዔ
ማዾንታ ሜሌ ጎሞዋ ማዺ ፔና ዒኢሳዓኬ፤ ታና ሃሺ
ዔያታ ሎኦሜ ሎኦሚፆይዳፓ ኬሲ ታ ዔያቶ ጌኤሻንዳኔ፤
ዔያታ ታኣኮ ዴሬ ማዓንዳኔ፤ ታኣኒያኣ ዔያቶኮ ፆኦዛሢ
ማዓንዳኔ።

24 ታ ዓይላሢ ዳውቴ ዜርፃፓ ፔቴ ካኣቲ ዔያቶኮ
ዓኣያ ማዓንዳኔ፤ ፔቴ ሱኡጌኮ ዴማ ማዒ ታኣኮ ዎጎንታ
ዳምቦንታ ጉሙርቂንቲ ካፒ ዔያታ ኩንሣንዳኔ።

25 ታኣኮ ዓይላሢ ያይቆኦቤም ታኣኒ ዒንጌሢንታ
ዔያቶኮቤርታኣ ዓዶንሢ ናንጋ ሳዓዔያታ ናንጋንዳኔ፤ ዬኖ
ሳዖይዳ ዔያቶንታ ዔያቶኮ ናኣቶንታ ዜርፃ ቢያ ዓቱዋዖ
ናኣናና ናንጋንዳኔ፤ ዓዳ ታ ዓይላሢ ዳውቴጉዴ ካኣቲ ዒዛ
ዜርፃፓ ዔያቶ ዑፃ ናንጊና ካኣታዻንዳኔ።

26 ታኣኒ ዔያቶና ዎላ ኮሹሞ ጫኣቁሞ ጫኣቃንዳኔ፤
ዬይ ጫኣቁማ ናንጊና ናንጋንዳያኬ፤ ዔያቶ ታኣኒ ላሚ
ጊንሣ ዶዲሺ ዔቂሲ ዴሮኮ ፓይዶ ሚርጊሻንዳኔ፤ ታኣኮ
ጌኤዦ ማኣራ ናንጊና ዶዲ ዴዓንዳ ቤዞ ዔያቶ ሳዓ ታ
ማሃንዳኔ።

27ታኣኒ ዒኢካ ዔያቶና ዎላ ናንጋንዳኔ፤ ታኣኒ ዔያቶኮ
ፆኦዛሢ ማዓንዳኔ፤ ዔያታኣ ታ ዴሬ ማዓንዳኔ።

28 ታኣኮ ጌኤዦ ማኣራ ዔያቶ ባኣካ ናንጊና
ናንጋንዳጉዲ ታኣኒ ማሃ ዎዶና ዒስራዔኤሌ ዴሮ ታኣም
ዱማዼ ታ ዴሬ ማሄሢሜሌ ዴራ ዔራንዳኔ።»

38
ጎኦጌ ዴሮ ማካያ ማዒ ኬኤዚንቴ ፆኦሲ ማሊፆ

1 ናንጊና ናንጋ ጎዳ ሂዚ ጌዒ ኬኤዜኔ፦
2 «ዓሲ ናዓሢዮ! ማጎኦጌ ዓጮይዳ ዓኣ ሜሼኬና

ቱባሌና ዴሮ ዎይሣያ ማዔ ጎኦጌ ማካያ ማዒ ታ ማሊሢ
ኬኤዜ፤

3ታኣኒዼኤፖናንጊና ናንጋ ጎዳዒዛዒፂማካያማዔሢ
ዒዛምኬኤዜ።

4ዒዛኮ ባንጋሎይዳ ታኣኒ ዓንጊ ኪሬ ጌልዚ ዒዛንታ
ዒዛኮ ዖሎ ዓሶንታ ጎቺ ዔያታ ሙኬ ቤዞ ጊንሢም
ማሃንዳኔ፤ ዒዛኮ ዖሎ ዓሳ ዒዛኮ ፓራሢንታ ፓራሢና
ዖላ ዖሎ ዓንጋሞ ማይንቴ ዓሳ ኮሺ ሚርጌኬ፤ ፔቴ ፔቴ
ዖሎ ዓሳ ዼኤፒንታ ዻካንታ ማዔ ጊቲማ ዓርቂ፥ ጬንቻ
ዓፓሮዋ ቱኡቴያኬ፤

5 ሃሣ ፓርሴፓ ዒቶጲያና ሊቢያናፓ ሙኬ ዓሳ ቢያ
ጊቲማ ዓርቂ ቶኦኮይዳኣ ዓጎ ቆኦቦዋ ዓጊ ዒዛ ማኣዳኒ
ዒዛና ዎላ ኬስኬኔ።

6 ጎሜሬ ፔኤኮ ዖሎ ዓሶና ቢያ ዎላ፥ ሃኬ ዓኣ ኬዶ
ዛሎ ዓጫፓ ቤት-ቶጋርማንታ ዖሎ ዓሶንታ ዒዛና ዎላኬ፤
ዬያጉዲሃሣሜሌሚርጌዓጪዳፓሙኬዓሲያኣዒዛና
ማዒ ሳልፔኔ።

7 ዬያሮ ዒዚ ጊኢጊንታንዳጉዲ ኬኤዜ፤ ዒዛኮ ዖላ
ዓሶዋቢያዒዚፔዴማማሂዓይሣንዳ ጎይሢጊኢጊንቶም
ኬኤዜ።

8 ጊኢጊንታኒ ዒዛ ኮይሳሢ ዻካ ዎዴኮ ጊንፃፓ
ዖሎና ባይቂ ጉሪ ቤሲ ማዔ ዒስራዔኤሌ ሳዖ ጌሊ
ዓርቃንዳጉዲታዒዛ ዓይሣንዳሢሮኬ፤ሚርጌ ዎዴዒዛ
ጉሪ ባዔ ቤሲ ማዒ ናንጌኔ፤ ዒዞኮ ዴራ ዔያታ ናንጋ
ዓጫፓ ማዔኔ፤ ሃሢ ዒስራዔኤሌ ዓሳ ፔ ዓጮይዳ ዓኣ
ዹኮ ዑፃ ኮሺ ናንጋኔ።

9ዒዛንታዒዛኮ ዖሎዓሶንታ፥ ዬያጉዲሃሣዒዛናዎላ
ዓኣ ሜርጌ ዴሬ ባዚጉዶጉዲ ማዒ ሙካንዳኔ፤ ሳዔሎ
ሻኣሬ ካንቃሢጉዲያ ዔያታ ካንቃንዳኔ።»

10 ዼኤፖ ናንጊና ናንጋ ጎዳ ጎኦጌ ዴሮም ሂዚ ጋዓኔ፤
«ዬይ ዎዳ ሄላዛ ማሊሢ ኔኤም ሙካንዳኔ፤ ፑርታ
ማሊሢያኣ ማሊ ኔ ቱካንዳኔ።

11 ሂዚ ኔ ጋዓንዳኔ፦ ‹ኬኤሎ ዲፃባኣ ጉርዶይዳ ታ
ኬስካንዳኔ፤ ኬኤሌ ዲሢንታ ጋጋርቂ ዎዾ ካራኣ ባኣያ፥
ሺም ጌይ ኮሹሞና ናንጋ ዓሶ ዑፃ ዖልዚ ታ ቡላንዳኔ።

12ሜሌዴሮ ባኣካፓ ማዒሙኬ ዓሳ ሳዖኮ ጉልዖማካ
ናንጋኔ፤ ዔያቶኮ ቆልሞንታ ዱማ ዱማ ባኣዚያኣ ዓኣኔ፤
ጉሪ ባዔ ማዔ ሳዔላ ሃሢ ዓሲ ናንጋያ ማዔኔ፤ ታኣኮ
ማሊፃ ዬያ ባኮ ዲዒ ዔካኒና ዔያቶ ዖሊያ ዖላኒኬ።

13 ሳኣባንታ ዴዳኔንታ፥ ዬያጉዲ ቴርሴሴ ዓጮኮ
ኮርሞ ኮርማ ዓሶንታ ዼጌ ማዔ ዖሎ ዖላ ዓሶንታ ሂዚ ኔና
ጋዓኔ፦ ዲዒዔኮንዶ ባኣዚሮ ኔ ዬዒያ? ቢራንታ ዎርቄንታ
ቆልሞንታ ዱማዱማ ባኮንታ ጌይፃ ዲዒንታንዳ ዺቦ ባኮ
ኔኤም ዔኪ ዴንዳንዳ ሚርጌ ዓሲ ኔ ቡኩሲያ?› »

14 ዬያሮ ዓሲ ናዓሢዮ! ጎኦጌም ሂዚ ጌዒ ታ ማሊፆ
ኬኤዜ፦ «ዼኤፖ ናንጊና ናንጋ ጎዳሢ ሂዚ ጋዓኔ፤ ‹ዬኖ
ዓቦና ታኣኮ ዴራ ዒስራዔኤሌ ዓሳ ኮሹሞና ናንጋ ዎዶና
ኔኤኒ ኔና ጴቺ ዔቂሳንዳኔ።

15 ኬዶ ባንፆና ሃኪ ኔኤኒ ናንጋ ቤዛፓ ፓሮ ቶጊ ዖላ
ሚርጌ ዖልዚ ዓሲ ኔ ዔኪሙካንዳኔ።

16 ታኣኮ ዴሮ ዒስራዔኤሌ ዓሶ ዑፃ ሳዓ ካንቃ
ሻኣሬጉዲ ማዒ ኔ ሙካንዳኔ፤ ዔዞ ጎኦጌ! ታ ሳዖ ባንሢ
ታ ኔና ዔኪ ዬዓንዳ ዎዴሙካንዳኔ፤ ዬያ ታ ማዻንዳሢ ኔ
ዛሎና ታኣኮ ዱማዼያ ማዒፆ ዔያቶ ቤርታ ታ ፔጋሲ ዻዋ
ዎዶና ሜሌ ዴራ ዔራንዳጉዲኬ።› »

17 ዼኤፖ ናንጊና ናንጋ ጎዳ ሂዚ ጋዓኔ፦ «ታኣኒ ታኣኮ
ዴሮ ዒስራዔኤሌ ዑፃ ኔና ዔኪ ሙካንዳያ ማዔሢ ታ
ዓይሎ ማዒ ዒስራዔኤሌ ዓሶም ታ ማሊፆ ኬኤዜ ዓሳ
ሃያኮ ቤርታ ሚርጌ ማይንቲ ኬኤዚናኣኮኬ።»

ፆኦሲ ጎኦጌ ዴሮይዳ ዓጋንዳ ሜቶ
18 ዼኤፖ ናንጊና ናንጋ ጎዳ ሂዚ ጋዓኔ፦ «ጎኦጌ ዴራ

ዒስራዔኤሌ ዴሮ ዖሊ ዓርቃ ዎዶና ታኣኮ ዼኤፖ ዻጋ
ዔቃንዳኔ፤

19 ዒማና ዒስራዔኤሌ ዓጮይዳ ዼኤፒ ሳዓ ዓጊፂሢ
ማዓንዳሢ ታ ዴሮ ናሽካ ዒኖና ታሚጉዲ ዔዔኤታ ዻጎና
ታ ኬኤዛኔ።

20 ፔቴ ፔቴ ሞላሢንታ ካፖንታ፥ ፔቴ ፔቴ ካዮ ቦዖንታ
ቆልሞንታ ሳዖይዳ ናንጋ ፔቴ ፔቴ ዓሳኣ ታና ዒጊጪሢና
ጎጋይቃንዳኔ፤ ዹካ ዶዓንዳኔ፤ ማጋ ዲኢማዻንዳኔ፤ ካታሞ
ኬልቂ ዲርቆና ዲፃኣ ዶዓንዳኔ።

21 ታኣኮ ዹኮይዳ ቢያ ጎኦጌ ዴሮ ዑፃ ጬንቻ ዓፓሮ
ታኣኒ ዔኤላንዳኔ ጋዓኔ ናንጊና ናንጋ ጎዳሢ፤ ፔቴ ፔቴሢኮ
ጬንቾ ዓፓራ ፔ ዒጊኖ ዎዻንዳኔ።

22 ዱማ ዱማ ዎዻ ዶርዖንታ ዎሊ ዎዺሢያ ዔኪ ታ
ዬዓንዳኔ፤ ዬኖ ዓጮንታ ፖኦሊሶንታ ዔያቶና ዎላ ዓኣ

ዓሶይዳኣዒሪዶኦቦንታሚርጌሻቺንታታሚንታታሚኮዋ
ሙርቂንሢያ ታ ዋርቂሻንዳኔ።

23ዬያይዲ ታኣኒ ታኣኮ ዼኤፑሞና ዱማዼያ ማዔሢ ታ
ዻዋንዳኔ፤ ዴሮ ሚርጌሢማኣ ታና ታ ዔርዛንዳኔ፤ ዬካፓ
ዔያታ ታኣኒ ናንጊና ናንጋ ጎዳታሢ ዔራንዳኔ።»

39
ጎኦጌ ዴሮኮ ባሺንቶ

1 ዼኤፖ ናንጊና ናንጋ ጎዳሢ ሂዚ ጋዓኔ፦ «ዓሲ
ናዓሢዮ! ሜሼኬንታ ቱባሌንታ ዴሮኮ ሱኡጋሢ ማዔ
ጎኦጌምታማሊሢኬኤዜ፤ታኣኒዒዛዑፃፑርቱሞናዔቄያ
ማዔሢዒዛምኬኤዜ።

2 ዒዚ ዓኣ ቤዞ ታ ዒዛ ላኣሚሲ፥ ሃኬ ኬዶ
ዛሎ ዓጫፓ ዔቂሲ ዒስራዔኤሌ ዹኮ ዑፆ ዖልዚሮ
ኬስካንዳጉዲማሃንዳኔ፤

3ዬካፓ ታኣኒ ዒዛ ጳርቂ ቆኦዞዒዛኮ ሻውሎኩጫፓ፥
ሂኢዦሚዛቆ ኩጫፓ ኬይሳንዳኔ።

4 ጎኦጌንታ ዖሎ ዓሶንታ፥ ዬያጉዲ ጎኦጌ ማኣዲ ዖላ
ላጋኣ ቢያ ሃይቂ ዒስራዔኤሌኮ ዹኮ ዑፃ ኬኤሪንቲ
ዓታንዳኔ፤ ሌዛ ዔያቶኮ ጫሪንጮ ካፖና ካዮ ቦዖናኮ
ሙኡዚማዓንዳጉዲ ታ ማዻንዳኔ።

5ቦኦሊጉሪዳኬኤሪንቲዔያታ ዓታንዳኔ፤ ታኣኒ ዼኤፖ
ናንጊና ናንጋ ጎዳ ዬያ ጌዔኔ።

6ማጎኦጌ ዓጮና ባዞ ዓጮናይዳ ዓሳ ሂርጋባኣያ ናንጋ
ሳዖይዳ ታሚ ታኣኒ ዓጋንዳኔ፤ ያዺ ማዓኣና ቢያሢ ታኣኒ
ናንጊና ናንጋ ጎዳ ማዔሢዔራንዳኔ።

7 ታኣኮ ዱማዼ ሱንፃ ታ ዴሮ ዒስራዔኤሌ ዓሶም
ዔርታንዳጉዲ ታ ማዻንዳኔ፤ ሃካፓ ሴካ ሱንፃ ታኣኮ
ጫሽኪንታንዳጉዲ ታ ኮዑዋሴ፤ ዬካፓ ዴሬ ቢያ ታኣኒ
ናንጊና ናንጋ ጎዳ ዒስራዔኤሌ ዓሶኮ ዱማዼያ ማዔሢ
ዔራንዳኔ።»

8 ዼኤፖ ናንጊና ናንጋ ጎዳ ሂዚ ጋዓኔ፦ «ዔባ ሙኪ
ሙኪኬ፤ ጎኔና ማዺንቲ ኩማንዳኔ፤ሙካንዳኔ ጌይ ታኣኒ
ኬኤዜ ኬሌላ ዬኖኬ።

9 ዒስራዔኤሌ ካታሞይዳ ናንጋ ዴራ ኬኤሪንቴ ዖሎ
ዓንጋሞ ቢያ ሃንፂሌ ማሂ ሃኣካንዳኔ፤ ጊቲሞ፥ ቆኦዞ፥
ሂኢዦ፥ ዎርፆንታ ኮኦሎንታ ቢያ ዔኪ ዔኤሣንዳኔ፤
ላንካይ ሌዔኮ ዬይ ጊዳ ሃንፂሌ ማዓንዳኔ።

10 ዬያሮ ሜሌ ቤሲፓ ሃንፂሌ ሃኣካኒና ካያፓኣ ሚሢ
ቆፂሢ ዔያቶ ኮይሳዓኬ፤ ዓይጎሮ ጌዔቴ ኬኤሪንቴ ዖሎ
ዓንጋሞቢያ ሃኣኪ ዔያታ ዔኤሣኒ ዳንዳዓኔ፤ ቤርታ ጌኔና
ዔያቶባኮዔኬዓሶንታቡሬዓሶጊንሣዔያታቡሪዓኣባኮ
ዔካኒ ዳንዳዓኔ፤» ዼኤፖ ናንጊና ናንጋ ጎዳ ዬያ ጌዔኔ።

ጎኦጌ ዱኡፖ
11 ናንጊና ናንጋ ጎዳ ሃሣ ሂዚ ጌዔኔ፦ «ዬይ ቢያ

ማዓ ዎዶና ባዞኮ * ዓባ ኬስካ ባንፆና ዓሳ ዴንዳ
ዶኦጮይዳ ጎኦጌም ታኣኒ ዱኡፒ ቤሲ ዒንጋንዳኔ፤
ዱኡፖኮ ሚርጊፆፓ ዔቄያና ጎይፆ ባይዛንዳኔ፤ ጎኦጌንታ
ዖሎ ዓሶንታ ዒኢካ ዱኡታንዳኔ፤ ዬያሮ ዬና ዶኦጬላ
‹ሃሞንጎኦጌ›† ጌይንታንዳኔ።

12 ዒስራዔኤሌ ዓሳ ዬያ ሌዞ ቢያ ዱኡኪ ዓጬሎ
ጊንሣ ጌኤሻኒ ላንካይ ዓጊኒ ኩርሳንዳኔ።

13 ዓጬሎይዳ ናንጋ ዓሳ ቢያ ሌዞ ዱኡኪፆና ዔያቶ
ማኣዳንዳኔ፤ ታኣኮ ቦንቻ ፔጋዺ ጴዻኣና ዔያቶማኣ ቦንቾ
ማዓንዳኔ፤ ታኣኒ ዼኤፖ ናንጊና ናንጋ ጎዳ ዬያ ጌዔኔ።

14ላንካይ ዓጊኒኮ ጊንፃፓ ዬኖ ሳዖይዳ ዓቴ ሌሲ ዓኣቴ
ቢያ ቤዞ ሃንቲ ሃንቲ ኮዒ ዱኡኪሢና ሳዔሎ ጌኤሻንዳ
ዓሲ ጌሢንታንዳኔ።

15 ዬያታ ዓጬሎ ሃንታዖ ዓሲ ሜጌሢ ዴንቃ ዎዶና
ዬያኮ ኮሮይዳ ማላታ ማዓ ባኣዚ ጌሢጋፓ ኮርሳ
ዓኣዻንዳኔ፤ ዱኡፖ ዓሳ ሙኪ ሃሞንጎኦጌ ጌይንታ
ዶኦጮይዳ ዬያ ዱኡካንዳኔ።

16 ዬያይዲ ዓጬላ ላሚ ጊንሣ ጌኤሽካንዳኔ፤ ዒኢካ
ዑኬ ሃሞኔ ‡ ጌይንታ ካታማ ዓኣያ ማዓንዳኔ።»

17 ዼኤፖ ናንጊና ናንጋ ጎዳ ታኣም ሂዚ ጌዔኔ፦
«ኔኤኒ ዓሲ ናዓሢዮ! ዱማ ዱማ ካፖ ዜርፆንታ ካዮ
ቦዖንታም ቢያ ሂዚ ጌዔ፤ ‹ዒስራዔኤሌ ዹኮይዳ ታኣኒ
ዒንሢም ጊኢጊሻንዳ ዒንጎ ባኮ ዒንጎ ዼኤፖ ቦንቾ ኬሎ
ዓሽኮ ሙዓኒና ሱጉፆዋ ዑሽካኒ ቢያ ዛላፓ ቡኪንቲ ሃኒ
ዬዑዋቴ።›

18 ዓዳ ጉኡዳ ቃዞና ባኣሳኔ ዓጮ ማራናኣቶንታ ሎጮ
ኮላቶንታ ዚዮ ጌማቶንታጉዲ ማዔ ዎልቆና ዓኣ ዓሶኮ
ዓሽኮ ዒንሢ ሙዓንዳኔ፤ ዓጮይዳ ዼኤፖ ማዔ ሱኡጎኮ
ሱጉፆዋ ዒንሢ ዑሽካንዳኔ።

19 ታኣኒ ዒንሢም ጊኢጊሻ ዒንጎ ባኮ ዒንጎ ቦንቾ
ኬሎና ዒንሢ ሚሽካንዳያ ሄላንዳኣና ማሎ ሙዓንዳኔ፤
ማሢንታንዳያ ሄላንዳኣና ሱጉፆ ዒንሢ ዑሽካንዳኔ።

20 ታኣኒ ዔያቶም ሺኢሻ ሙዖኮ ፓራሢሲ ማዔቴያ
ፓራሢና ዖላ ዓሶሲ፥ ፖኦሊሶሲ ማዔቴያ ሜሌ ዖሎ ዓሶ
ዓሽኮ ሚሽካንዳያ ሄላንዳኣና ዔያታ ሙዓንዳኔ፤» ዼኤፖ
ናንጊና ናንጋ ጎዳ ዬያ ጌዔኔ።

ዒስራዔኤሌ ዓሳ ዲዒንቴ ዓጫፓ ማዓንዳሢ
21 ሄሊሳዖ ሃሣ ናንጊና ናንጋ ጎዳ ሂዚ ጌዔኔ፦ «ቦንቾ

ታኣኮ ሜሌ ዴሮ ባኣካ ፔጋሲ ታ ዻዋንዳኔ፤ ዬይ ዴራ ቢያ
ታኣኒ ዎጌ ዎጎንታ ዔያቶ ታኣኒ ሻርሼ ዎልቆዋ ዛጋንዳኔ።

22ዒስራዔኤሌ ዓሳ ዬማፓ ዓርቃዖ ታኣኒ ናንጊና ናንጋ
ጎዳ ማዔ ዔያቶኮ ፆኦዛሢታሢ ዔራንዳኔ።

23 ዒስራዔኤሌ ዓሳ ዲዒንቲ ዔውቲ ዴንዴሢ ዔያታ
ታኣም ጉሙርቂንቱዋያ ማዒ ማዼ ጎሞ ዛሎናታሢ ሜሌ
ዴራ ቢያ ዔራንዳኔ፤ ታኣኒ ቄል ጌዔሢሮ ዔያቶኮ ሞርካ
ዖሎና ዔያቶ ባሺ ቢያሢ ዎዼኔ።

24 ዔያቶኮ ዒኢቲፆና ዻቢንቶና ጎይፆ ታ ማዼኔ፤
ማኣዲያኣ ታ ዔያቶ ማኣዲባኣሴ።»

25 ዼኤፖ ናንጊና ናንጋ ጎዳሢ ሂዚ ጌዔኔ፦ «ሃሢ
ጋዓንቴ ያይቆኦቤ ናኣቶ ማዔ ዒስራዔኤሌ ዴሮ ታኣኒ
ሚጪንታንዳኔ፤ ጊንሣታዔያቶ ዖርጎቻንዳኔ፤ ታኣኮዱማዼ
ሱንፃ ጫሽኪንቱዋጉዲ ታ ማዻንዳኔ።

26 ዔያቶ ዒጊቻ ባኣዚ ባኣንቴ ፔ ዓጫ ኮሺ ናንጋ
ዎዶና ዔያታ ማዼ ዻውሲሳ ማዾንታ ታኣም ዔያታ
ጉሙርቂንቱዋያ ማዔሢ ቢያ ዔያታ ዋላንዳኔ።

27ዔያቶ ታኣኒ ሜሌ ዴሮ ባኣካፓ ዔኪ ማሃኣና፥ ጊንሣ
ሃሣ ዔያቶኮ ሞርኮ ዓጫፓ ሚርጌ ሜሌ ዴራ ዔያቶ
ዛጋንቴ ታ ቡኩሳኣና ዔያቶ ዛሎና ታኣኮ ዱማዼያ ማዒፆ
ፔጋሲ ታ ዻዋንዳኔ።

* 39:11 ባዞ፦ ዬና ባዛሼምፔ ዓኣማዢንቲ ናንጉዋ ባዞ ሃንጎ ጊንሣሜዲቴራኒያ ባዞማዓኒ ዳንዳዓያኬ። † 39:11 ሃሞንጎኦጌ፦ ዬና ጌይፃ «ጎኦጌኮ
ሚርጌ ዓሳ ቡኬ ዶኦጮ» ጌይሢኬ፤ ዓይጎሮ ጌዔቴ ሃሞኔ ጌይፃ ሚርጌ ዓሲ ጌይሢ ማዔሢሮኬ። ‡ 39:16 ሃሞኔ ፓይዲ 11ይዳ ዛጌ። 39:17
ዮሃ. ፆፔዻ 19፡17-18።

28 ዔያታ ዲዒንቲ ዔውታንዳጉዲ ማሄሢ ታና
ማዔያታቴያ ሃሢ ዔያቶይዳፓ ፔቴ ዓሲታዖ ጊንሢም
ዓቱዋዖ ፔ ዓጮማዓንዳጉዲ ታ ማዼኔ፤ ዬያሮ ታኣኮ ዴራ
ታኣኒ ናንጊና ናንጋ ጎዳ ዔያቶኮ ፆኦዛሢታሢ ዔራንዳኔ።

29 ታኣኮ ዓያኖ ዒስራዔኤሌ ዴሮይዳ ታኣኒ
ኬይሳንዳኔ፤ ላሚ ታ ዔያቶ ቄል ጋዓዓኬ፤» ዼኤፖ ናንጊና
ናንጋ ጎዳሢ ዬያ ጌዔኔ።

40
ሃጊ ማዢንታንዳ ጌኤዦ ማኣሮ ዛሎ ፔጋሲ ዻዊንቴ

ባኮ
1 ኑኡኒ ዲዒንቴንቴ ላማታሚ ዶንጋሳ ሌዖና ዬሩሳላሜ

ካታማ ሞርኮ ኩጫ ጌሊ ዓዺንቴ ታጶ ዖይዳሳ ሌዖኮ
ቤርታሳ ዓጊና ፄኤሬ ታጳሳ ኬሎና ፆኦሲኮ ዎልቄ ታኣም
ሙኬኔ፤ ዬይ ታና ዔኪ ዬሩሳላሜ ዴንዴኔ፤

2 ፆኦሲ ፔጋሲ ዻዋ ባኮና ታና ዔኤቢ ዔካዖ
ዒስራዔኤሌ ዓጮይዳ ፔቴ ዼጌ ዹካ ዑስካ ዔቂሴኔ፤
ዬካ ሚርጌ ማኣሪ ማዢንቴ ፔቴ ካታማ ማላያ ዹኮኮ
ዾኦሎ ዛላ ታ ዴንቄኔ።

3 ዬይ ዒኢካ ታና ዔኪ ዓኣዻኣና ዓዳ ሞኦና ዓንጊጉዲ
ፖዓዓውካሬዓኣፔቴዓሲታዴንቄኔ፤ዒዚዒማናሚዛጲ
ሱኡፔ ፓቲሌና ሱኪንቴ ሱሲንታ ዔኤቢሚፆ ዖዶሲ ፒሌያ
ኩጫዔኪኬኤሎዲሮ ካራ ዔቂ ዓኣኔ።

4 ዬይ ዓሢ ታኣም፦ «ዓሲ ናዓሢዮ! ሃይካ ኔ
ሙካንዳጉዲ ኔና ማሆናሢ ታኣኒ ኔና ዻዋ ባኮ ቢያ ኔ
ዔራንዳጉዲታሢሮ ኮሺ ዒናፓ ዛጌ፤ ሃሣ ኮሺ ዋይዜ፤
ኔኤኒ ዛጋ ባኮቢያዒስራዔኤሌዴሮምኬኤዜ።»ጌዔኔ።

ዓባ ኬስካ ባንፆና ዓኣ ኬኤሎዲፆ ካሮ
5 ጌኤዦ ማኣሮኮ ዙሎ ሺርሺ ኬልቆና ዲሢ ዓኣኔ፤

ዓሢኮ ኩጮይዳ ዓኣ ዔቦ ዋርቆ ፒሌላ ዬይ ዓሢ ፔ
ኩጮናዋርቃዛላሆዖዶሲዋዻ *ማዓያኬ፤ኬኤሎዲፆኮ
ዓንዲርሙማ ዬኖ ፒሌሎና ዋርቆዛ ፔቴ ማዓያኬ፥ ሌካ
ዔጳኣ ዒማጉዲኬ።

6 ዬካፓ ዬይ ዓሢ ዓባ ኬስካ ባንፃ ዓኣ ኬኤሎ ዲፆ
ካሮ ባንሢ ዴንዴኔ፤ ሌካ ኬስኮ ሳኖጉዴ ኬኤሎ ኬስኪ
ዔቂ ጌሎ ካሮኮ ዓኣ ሳዖ ዋርቃዛ ዬኖ ፒሌሎና ፔቴ ዋዻ
ማዔኔ።

7 ፒሌሎና ዋርቆዛ ሴካ ቦርጊሣሢ ፔቴ፥ ዳልጉማኣ
ፔቴ ዋዻ ማዔያ ካፒፆ ካፓ ዓሳ ሃውሻ ቆልዓኣ ዓኣኔ፤
ዬንሢ ሃውሺፆ ሃውሾ ቆልዖንሢኮ ሳዛ ዓኣ ሃኩማ ዶንጎ
ዋዻኬ፤ ኬኤሎ ዲፆና ጌሎ ካሮኮ ዓኣ ሳዓ ዴንዲ ጋሮ
ሄላንዳኣና፥ ኬኤፆ ዳኣሮኮ ጋፖ ሄላንዳኣና ፒሌሎና ፔቴ
ዋርቂሢ ማዓያኬ።

8-9ጌሎካሮኮ ዓኣኬኤፆ ዳኣሮ ዓሢዋርቃዛ ሳሊዋዻ
ማዔኔ፤ ኬኤሎዲፆኮ ዓንዲርሙማ ላምዖ ዋዻኬ፤ ጌሎ
ካሮኮ ዓኣ ኬኤፆ ዳኣራ ጌኤዦማኣሪ ዔኪ ጌልዛያኬ።

10 ዬንሢ ካፖ ካፓ ዓሳ ሃውሻ ቆልዖንሢ ጎይፆኮ ኮራ
ዓጫ ፔቴ ፔቴሢኮ ሄኮ ማዔ ዳልጉሞ ዓኣያኬ፤ ዬያቶኮ
ባኣካ ዓኣ ኬኤሎኮ ቢያ ሄኮ ማዔ ሃኩሞ ዓኣኔ።

11 ጌላ ካሮ ዋርቆዛ ዳልጉማ ታጶ ዋዻ፥ ዖዶሱማ ታጶ
ሃይሦ ዋዻ ማዔኔ።

12 ፔቴ ፔቴ ሃውሺፆ ቆልዖኮ ሆታ ዼጉማ ፔቴ ዋዻ፥
ዳልጉማዒማዺማዔዻካኬኤሌዓኣኔ፤ ሃውሺፆቆልዖኮ

ዖይዶ ዛላ ዎሊጉዴያ፥ ፔቴ ፔቴ ዛሎኮ ዖዶሱማ ላሆ ዋዻ
ማዓያኬ።

13 ዬካፓ ዒዚ ጌሎ ካሮኮ ፔቴ ሃውሺፆ ቆልዔሎኮ
ዙሎ ዛላ ዴንዲ ላምዓሳ ሃውሾ ቆልዔሎ ዙሌና ኮጫፓ
ኮጮሄላንዳኣናዋርቂላማታሚዶንጎዋዻማዔሢዔሬኔ።

14 ጋፒንፆይዳ ዓኣ ሃውሾ ቆልዔላ ዓሳ ቡካ ጶኦኮ ዔኪ
ጌልዛያኬ፤ ዬኖ ዋርቆዛ ላሂታሚ ዋዻ ማዔኔ።

15ጌሎ ካራፓ ዴንዲኬስኮ ካሮ ሄላንዳኣና ዓኣ ኬኤፆ
ዳኣሮኮ ዖዶሱማ ዶንጊታሚ ዋዻኬ።

16 ሃውሺፆ ሃውሾ ቆልዖንሢንታ ዬያቶ ቱርቱሮኮ ጋሮ
ዛሊና ጋሮ ጉቤሺሬያ ፑልታ ካራና ዻካ ዻካ ፂኢናኣ ዓኣኔ፤
ጋፒንፆይዳ ዓኣ ቆልዖንሢኮ ጋሮ ዛሎና ፑልታ ካራ ዓኣኔ፤
ኮጮኮ ቱርቱሮጉዴ ባኮይዳ ሜኤፄ ማሊሲ ኮሾና ባኣዚ
ዓኣኔ።

ጌኤዦማኣሮኮ ዙላ ዓሳ ቡካ ጶኦኮ
17 ዬካፓ ዓሢ ጌኤዦ ማኣሮኮ ዙላ ዓሳ ቡካ ጶኦኮ

ዔኪ ታና ሙኬኔ፤ ዬያ ጶኦኮኮ ጉቤ ዛሎ ዓጮይዳ
ሹቺ ሂኢሦናያንታ ቆልዓንታ ዓኣኔ፤ ሹጮ ሂኢሦናዞኮ ሆታ
ሃይሢታሚ ቆልዓ ዓኣኔ።

18ሹጮሂኢሦናሢዴንዲዓሳቡካ ጶኦኮኮ ኮይሎቢያ
ሄላያኬ፤ ዙላ ዓሳ ቡካ ጶኦካ ጋሮይዳ ዓኣ ጶኦካፓ ሊካ
ሂርካያኬ።

19ጋሮ ጶኦኮ ባንሢዔኪ ጌልዛ ዼጊዲ ኮሺንቴ ኬኤሌ
ዲሢ ካራ ዓኣኔ፤ ዬይ ዓሢ ላምዖ ዲሮ ካሮንሢኮ ባኣካ
ዓኣ ሃኩሞ ዋርቃዛ ፄኤታ ዋዻ ማዔኔ።

ኬዶ ባንፆ ዲሮ ካሮ
20ዬይ ዔቦ ዋርቃ ዓሢኬዶ ባንፆና ዙሎ ጶኦኮኮ ሆታ

ዓኣ ዲሮ ካሮ ዋርቄኔ፤
21 ሻውሎና ሚዛቆናይዳ ዓኣ ካፒፆ ካፓ ዓሳ ሃውሻ

ሃይሦ ቆልዖንሢንታ ኮጮና ቱርቱሮንታ፥ ዬያጉዲ ሃሣ
ጋፒንፆይዳ ዓኣ ቆልዔሎኮ ዓባ ኬስካ ባንፆና ዲሮ ካሮ
ባንፆና ዓኣዞንሢና ሄኮ ማዔያኬ፤ ዬያ ዲሮ ካሮኮ ሴካ
ቦርጊሣሢ ዎሊ ዑፃ ዶንጊታሚ ዋዻ፥ ዳልጉማ ላማታሚ
ዶንጎ ዋዻኬ።

22 ጋፒንፆይዳ ዓኣ ፑልቶ ካሮንታ ኬኤፆ ዳኣሮንታ
ዑፆይዳ ኮሺንቴ ሜኤፆ ማሊሶና ባኮንሢንታ ዓባ ኬስካ
ባንፆና ዲሮ ካሮይዳ ጴዼዞንሢና ዎሊ ማላያኬ፤ ዬያ
ባንሢዔኪዓኣዻላንካይ ሄርቂኬስኮኬኤሌቤሲዓኣኔ፤
ኬኤፆ ዳኣራኣ ሆታ ዓኣኔ።

23 ዓዳ ዓባ ኬስካ ባንፃ ዓኣዞ ጎይፆ ኬዶ ባንፆ ካሮ
ሆቲና ዓሳ ቡኪንታ ጋሮ ጶኦኮ ጌልዛ ካራ ዓኣኔ፤ ዓሢ ፔቴ
ካራፓ ባጎ ካሮ ሄላንዳኣና ዋርቃዛ ፔቴ ፄኤታ ዋዻማዔኔ።

ዾኦሎ ባንፆ ዲሮ ካሮ
24 ዬካፓ ሃሣ ታና ዾኦሎ ባንፆ ባንሢ ዔኪ ዓኣዼኔ፤

ዒኢና ዾኦሎ ዛሊና ኬስኪንታ ፔቴ ካራ ዓኣኔ፤ ዬይ ዓሢ
ካሮኮ ኮጮ ሬኤኮንታ ጋፒንፆይዳ ዓኣ ኬኤፆ ዳኣሮንታ
ዋርቄኔ፤ ዬያኮ ዳልጉማ ሃንጎዋቶና ዎላ ሄኮ ማዔያኬ።

25ጌሎካሮንታኬኤፆዳኣሮንታኮሃንጎዋቶሲጉዲዻካ
ዻካ ፑልታ ካራ ዓኣኔ፤ ዬያቶኮ ዖዶሱማ ዶንጊታሚ ዋዻ፥
ዳልጉማ ላማታሚ ዶንጎ ዋዻኬ።

26 ኬኤፆ ዳኣሮኮ ሆታ ሄርቂ ኬስኮ ሳናጉዴ ላንካይ
ኬኤሌዓኣኔ፤ ላምዖዛሎናዓኣኮጮኮቱርቱሮዑፃሜኤፄ
ማሊሲ ኮሺንቴ ባኣዚ ዓኣኔ።

40:2 ዮሃ. ፆፔዻ 21፡10። 40:3 ዮሃ. ፆፔዻ 11፡1፤ 21፡15። * 40:5 ዖዶሲ ዋዻ፦ ዬና ጌይፃ ፔቴ ዋዻና ፓልፃና ማዓያኬ፤ ጊንሣ ሃሣ «ጌኤዦማኣሮ

ዋርቆ ዋዻ» ጌይንታኔ። 40:5 1ካኣቶ. ማ 6፡1-38፤ 2ፆኦሲ. ዓሃኬ 3፡1-9።

27 ጋራ ዓሳ ቡካ ጶኦኮ ዔኪ ጌልዛ ዲርሲ ካራ ዓኣኔ፤
ዬይ ዓሢ ዓሳ ቡካ ዙሎ ጶኦኮ ቲቂ ጊዴና ዴንዲ ላምዓሳ
ካሮ ሄላንዳኣና ዓኣ ዳልጉሞ ዋርቄኔ፤ ዬይያኣ ፄኤታ ዋዻ
ማዔኔ።

ጋራ ዓሳ ቡካ ጶኦኮኮ ዾኦሎ ዛሎዲሮ ካሮ
28 ዬይ ዔቦ ዋርቃ ዓሢ ዾኦሎ ዛሎ ዲሮ ካሮና ጌዒ

ጋሮይዳ ዓሳ ቡካ ጶኦኮ ዔኪ ታና ዓኣዼኔ፤ ዒዚ ዲሮ ካሮ
ዋርቃዛ ዳልጉማ ዙሎይዳ ዓኣ ዲሮ ካሮና ሄኮ ማዔኔ።

29 ካፒፆ ካፓ ዓሳ ሃውሻ ቆልዖንሢንታ ኬኤፆ
ዳኣሮንታኮ ዳልጉማ ሃንጎዋቶሲጉዲኬ፤ ካሮንታ ኬኤፆ
ዳኣሮንታኮ ዖዶሱማ ዶንጊታሚ ዋዻ፥ ዳልጉማ ላማታሚ
ዶንጎ ዋዻኬ፤ ዬያ ኬኤፆ ዳኣሮኮ ቢያ ዛሎና ፑልታ ካራ
ዓኣኔ።

30ጋሮይዳ ዓሳቡካ ጶኦኮኮቢያ ዛሎና ላማታሚዶንጎ
ዋዻ ዖዶሱሞና ዶንጎ ዋዻ ዳልጉሞ ዓኣ ኬኤሢ ዳኣሬ
ዓኣኔ።

31 ኬኤፆ ዳኣራ ዙሎይዳ ዓሳ ቡካ ጶኦኮና ዎላ ሆቲ
ማዔያኬ፤ ኮጮ ሬኤኮይዳ ሜኤፄ ማሊሲ ኮሾና ባኣዚ
ዓኣኔ፤ ሌካ ጊዒ ኬስኮ ሳሊ ኬኤሌ ጌዲ ዓኣኔ።

ጋራ ዓሳ ቡካ ጶኦኮኮ ዓባ ቤስካ ባንፆ ዲሮ ካሮ
32 ዔቦ ዋርቃ ዓሢ ዓባ ኬስካ ባንፆ ዲሮ ካሮ ዛሊና

ጌይ ጋራ ዓሳ ቡካ ጶኦኮ ዔኪ ታና ዓኣዼኔ፤ ዒዚ ዬኖዲሮ
ካሮ ዋርቃኣና ቤርታ ሃንጎዋቶሮማጉዲማዔኔ።

33 ካፒፆ ካፓ ዓሳ ሃውሻ ቆልዖንሢንታ ኬኤፆ
ዳኣሮንታኮ ዳልጉማ ዓዳ ሃንጎዋቶሲጉዲኬ፤ ካሮንታ
ኬኤፆ ዳኣሮንታኮ ዖዶሱማ ዶንጊታሚ ዋዻ፥ ዳልጉማ
ላማታሚ ዶንጎ ዋዻኬ፤ ዬኖ ኬኤፆ ዳኣሮኮ ቢያ ዛሊና
ፑልታ ካራ ዓኣኔ።

34ጌሎካሮኮ ዓኣ ቆልዖና ዙላ ዓሳቡካ ጶኦኮና ዎሊኮ
ሆታኬ፤ ኮጮኮ ሬኤኮይዳ ላምዖ ዛሎና ሜኤፄ ማሊሲ
ኮሾና ባኣዚ ዓኣኔ፤ ሌካ ሄርቂ ኬስኮያ ሳሊ ኬኤሌ ዴኔ
ዓኣኔ።

ጋራ ዓሳ ቡካ ጶኦኮኮ ኬዶ ባንፆ ዲሮ ካሮ
35 ዬይ ዓሢ ኬዶ ባንፆ ዲሮ ካሮ ባንሢ ታና ዔኪ

ዓኣዼኔ፤ ዒዚ ዬያ ዋርቃዛ ዳልጉማ ሃንጎዋቶሲጉዲ
ማዔኔ።

36 ካፒፆ ካፓ ዓሳ ሃውሻ ቆልዖንሢንታ ኬኤፆ
ዳኣሮንታኮ ዳልጉማ ሃንጎዋቶሲጉዲኬ፤ ዬያቶኮ ዖዶሱማ
ዶንጊታሚ ዋዻ፥ ዳልጉማ ላማታሚ ዶንጎ ዋዻኬ፤ ኬኤፆ
ዳኣሮኮ ቢያ ዛሊና ፑልታ ካራ ዓኣኔ።

37ጌሎ ካሮኮ ዓኣ ቆልዔላ ዙላ ዓሳ ቡካ ጶኦኮና ዎላ
ሆታ ማዔያኬ፤ ኮጮኮ ሬኤኮይዳ ላምዖ ዛሎና ሜኤፄ
ማሊሲ ኮሾና ባኣዚ ዓኣኔ፤ ሌካ ሄርቂ ኬስኮ ሳሊኬኤሌ
ዴኔ ዓኣኔ።

ኬዶ ባንፆ ዲሮ ካሮ ኮይላ ማዢንቴ ቆልዖ
38 ጌኤዦ ማኣሮኮ ዙላ ዓሳ ቡካ ጶኦኮኮ ኬዶ ባንፆና

ጋሮ ዲሮ ካሮና ዎላ ካኣሜ ሜሌ ቆልዓ ዓኣኔ፤ ዬያኮ ዓሳ
ቡካ ጶኦኮኮ ሆታ ዓኣ ጌሎ ካሮ ባንፆና ጌልዛ ካራ ዓኣኔ፤
ፆኦሲም ሚቺ ዒንጋኒ ሹኪንታ ቆልሞ ዓሽካ ማስኪንታሢ
ዬካኬ።

39 ጌሎ ካሮ ዛሎና ሻውሎና ሚዛቆናኮ ሆታ ላምዖ
ላምዖ ሎኦዤ ዖይታ ዓኣኔ፤ ዬንሢ ሎኦዦ ዖይቶንሢ ዑፃ
ሚቺ ዒንጎ ባኮንታ ጎሞሮ ዒንጎ ባኮንታ ዻቢንቶሮዋ
ዒንጊንታ ቆልማ ሹኪንታኔ።

40ጌሎ ካሮኮ ኬዶ ባንፆ ዲሮ ካሮ ኮራ ላምዓሢ ፔቴ
ዛላ፥ ላምዓሢ ባጎ ዛላ ሆታ ማዒ ጌሢንቴ ዖይዶ ዎሊ
ማላሎኦዦ ዖይታ ዓኣኔ።

41 ዬያሮ ፆኦሲም ዒንጎ ዒንጊሢ ማዒ ሺኢካ ቆልማ
ሹኪንታ ዎሊ ዑፃ ሳሊ ሎኦዤ ዖይታ ዓኣኔ፤ ዔያቶኮዋ
ጌሢንቲፃ ዖይዳሢ ጋሮ ዛላ፥ ዖይዳሢ ጊንሣዙሎ ዛላኬ።

42 ዬያጉዲ ሃሣ ሚቺ ዒንጎ ባኮ ሺኢሻኒ ዓርሲንቴ
ሹቺና ኮሾና ዖይዶ ሎኦዤ ዖይታ ዓኣኔ፤ ዬያቶኮ ዖዶሱማ
ፔቴ ዋዻና ዛላና፥ ዳልጉማ ፔቴ ዋዻና ዛላና፥ ሌካ ዼጉማ
ፔቴ ዋዻኬ፤ ዬያታ ሚቺ ዒንጎ ባኮንታ ሹፖ ሹኮ ባካ
ጌሢንታያኬ።

43ዻኮ ዻኮ ሜሆ ጌሦ ቤሲ ማዓ ዳልጉማ ፔቴ ኬኤላ
ማዔላሾሚሢጋሮባንፆና ኮጮሺርሺኮሾናያኬ፤ሎኦዦ
ዖይቶንሢ ዑፃ ዒንጊፆ ዒንጎና ቆልሞ ዓሽካ ጌሢንታኔ።

44ዬካፓ ዬይ ዔቦ ዋርቃ ዓሢ ታና ጋራ ዓሳ ቡካ ጶኦኮ
ጌልዜኔ፤ዒኢካላምዖ ቆልዓስኬንሢዓኣኔ፤ ዬያቶፓ ፔቴዛ
ኬዶ ባንፆና ጌሎ ካሮኮ ኮይላ ዓኣያታዖ ዾኦሎ ባንሢ
ሺሬያኬ፤ ላምዓሳዛ ዾኦሎ ባንፆና ጌሎ ካሮኮ ኮይላ
ዓኣያታዖ ኬዶ ባንሢ ሺሬያኬ።

45ዬይዓሢ፦ «ዾኦሎባንፆ ባንሢሺሬቆልዔላጌኤዦ
ማኣሮይዳማዻንዳጉዲቢታንታዒንጊንቴ ቄኤሶኮ ሃውሾ
ቤሲኬ።

46 ሌካ ኬዶ ባንፆ ባንሢ ሺሬ ቆልዔላ ፆኦሲም ሚቺ
ዒንጎቤዛማዾምቢታንታዒንጊንቴቄኤሳሃውሻቤሲኬ፤
ዬያታ ቄኤሳ ቢያ ሳዶቄ ዜርፃፓ ሾይንቴ ሌዊ ዓሶ ማዓዛ፥
ፆኦዛሢኮ ቤርታ ዔቂ ዒዛም ማዻንዳጉዲ ዓይሢንቴሢ
ዔያቶም ሌሊኬ» ጌዔኔ።

ጋራ ዓሳ ቡካ ጶኦኮና ጌኤዦማኣሮና ዛላ
47 ዬይ ዓሢ ጋሮይዳ ዓሳ ቡካ ጶኦኮ ዋርቃዛ ዖዶሱማ

ፄኤታዋዻ፥ ዳልጉማኣ ፄኤታ ዋዻማዔኔ፤ ጌኤዦማኣሮኮ
ሆታ ፆኦሲም ዒንጎ ባኮ ሺኢሾ ፔቴ ቤሲ ዓኣኔ።

48 ዬካፓ ጌኤዦ ማኣሮ ዔኪ ጌልዛ ኬኤፆ ዳኣሮ ዔኪ
ታና ሙኬኔ፤ ዬያ ዳኣሮኮ ሬኤኮ ዒ ዋርቄኔ፤ ፔቴ ዛሎ
ሬኤካ ዶንጎ ዋዻ፥ ባጎ ዛላ ዓኣዞኮዋ ዶንጎ ዋዻ ማዔኔ፤
ጌሎ ካሮኮ ዓኣ ቆልዖኮ ዳልጉሞ ዋርቆዛ ታጶ ዖይዶ ዋዻ
ማዔኔ፤ጌሎካሮኮዓኣቆልዖኮኮጮዓንዲርሙማላምዖ
ባንፆና ሄኮ ሃይሦ ሃይሦ ዋዻኬ።

49 ጌሎ ካሮኮ ዓኣ ኬኤፆ ዳኣሮኮ ዖዶሱማ ላማታሚ
ዋዻ፥ ዳልጉማ ታጶ ላምዖ ዋዻኬ፤ ዬያቶኮ ሌካ ሄርቂ
ኬስኮ ታጶ ኬኤሌ ዴኔ ዓኣኔ፤ ሄርቂ ኬስኮ ላምዖ ኬኤሎ
ዴኖንሢኮ ኮይላ ቱርቱሪ ዓኣኔ።

41
1ሄሊሳዖ ዬይ ዓሢ ታና ጌኤዦማኣሮኮ ሳዞማዔዑሣ

ዓኣዼዱማዼቤዞጌልዜኔ፤ ዬኖ ባንሢዔኪጌልዛኬኤፆ
ዳኣሮ ዋርቆዛ ላምዖ ዛሎ ኮጮኮ ዖዶሱማ ላሆ ዋዻኬ።

2 ዳልጉማ ታጶ ዋዻ ማዔኔ፤ ዬያኮ ሻውሎና
ሚዛቆናይዳ ዓኣ ኬልቂ ማዦና ኮጮ ፔቴ ፔቴሢኮ
ዳልጉማዶንጎ ዋዻኬ፤ዱማዼቤዜሎኮ ዖዶሱማዋርቆዛ
ዖይዲታሚ ዋዻ፥ ዳልጉማ ላማታሚ ዋዻ ማዔኔ።

3 ዬይና ጋዓዖ ጋራ ዓኣ ቆልዖ ዒ ጌሌኔ፤ ዬኖ ባንሢ
ጌልዛጎይፆዒዋርቃዛ ዖዶሱማላምዖዋዻ፥ዳልጉማላሆ
ዋዻማዔኔ፤ ሻውሎናሚዛቆናይዳ ዓኣ ኬኤሎኮጮፔቴ
ፔቴሢኮ ዓንዲርሙማ ላንካይ ዋዻኬ።

4 ዒዚ ጋሮይዳ ዓኣ ዑሣ ዓኣዼ ዱማዼ ኬኤፄሎኮ
ዖዶሱሞዋርቃዛላማታሚዋዻ፥ ዳልጉማዙሊናዓኣኮጮ

ቃሳዖላማታሚዋዻማዔኔ፤ዬካፓዒዚታኣም፦ «ሃናዑሣ
ዓኣዼ ፆኦሲምዱማዼ ቤዞኬ» ጌዔኔ።

ጌኤዦ ማኣሮኮ ዙሊና ኮጮ ዓይሢ ማዢ ሺርሾና
ቆልዖ

5 ዔቦ ዋርቃ ዓሢ ሹዎና ማዢንቴ ጌኤዦ ማኣሮኮ
ጋርሲናኬልቂኮሾናኮጮዋርቃዛዓንዲርሙማላሆዋዻ
ማዔኔ፤ ዬካ ዬያ ኬኤሎና ካንሢ ጌኤዦ ማኣሮኮ ዙሎ
ሺርሺ ማዦናያና ፔቴ ፔቴሢኮ ዳልጉማ ዖይዶ ዋዻ ማዔ
ሚርጌ ቆልዓ ዓኣኔ።

6 ዬያ ቆልዖ ፔቴዞ ባጌሎ ዑፃ ማሆናያ ሃይሦ ኩባ
ማዒ ማዢንቲ፥ ዬያ ፔቴ ፔቴ ኩቦኮ ሃይሢታሚ ቆልዔ
ዓኣያኬ፤ ፔቴ ፔቴ ኩቦ ኬኤፆይዳ ዓኣ ጌኤዦ ማኣሮኮ
ዙሊና ኬልቂ ኮሾና ኮጫ ዴሞ ዛላ ዓኣ ኩቦ ኬኤፆኮ
ኬኤሎ ኮጫፓ ሻኣዣዻያኬ፤ ዬይ ያዺ ማዔሢ ሹጮና
ማዦና ጌኤዦ ማኣሮ ኮጮይዳ ዴይሢ ማዦናያቱዋንቴ
ቆልዓ ካንሢ ማዢንቴሢ ዋኣኖ ኬኤሎ ኮጮናታሢሮኬ።

7 ዴሞ ኬኤሎ ኮጫ ኩቦ ኬኤፆ ኮጫፓ ዓንዲሪኬ፤
ጋዓንቴ ዙላፓ ዛጎዛ ሎፓ ሉ ሄላኒ ዓኣ ኬኤሎ ኮጫ
ሄኮ ዓንዲርቃያ ማላኔ፤ ኬኤሎ ኮጫ ሉፓ ዓርቃዖ ሌካ
ሻኣዣዺ ሻኣዣዺ ዴንዳሢሮ ሌካ ኬስኮዛ ቆልዓ ዳልጊ
ዳልጊ ዴንዳኔ፤ ሳዓፓ ሌካዑፆ ኩቦኬስኮሢ ሳዞይዳ ዓኣ
ኩቤሎይዴና ጊዒኬ።

8 ጌኤዦ ማኣሮኮ ዓይፆሮ ዾቆና ሹጫ ላሆ ዋዻ
ዼጋያኬ፤ ጌኤዦ ማኣሮኮ ዙሊና ማዦና ቆልዖኮዋ ዓይፆ
ዾቆና ጎይፃ ዒማዺኬ።

9-10ዙሎቆልዖንሢኮኬኤሎዲፆኮጮዓንዲርሙማ
ዶንጎ ዋዻኬ፤ ጌኤዦ ማኣሮኮ ኮራ ጎኦቦይዳ ዓኣ
ቆልዖንሢሄሊሲማዢንቴማኣሮኮባኣካጉሪቤሲዓኣኔ፤
ዬኖ ጉሮ ቤዜሎኮ ዳልጉማ ላማታሚ ዋዻ ማዓዖ ጌኤዦ
ማኣሮኮ ዙሎ ሺሺራያኬ።

11 ጌኤዦ ማኣሮኮ ኮራ ጎኦባ ዓኣ ቆልዖንሢኮ ካራ
ቡሊንታሢ ዬኖ ጉሮ ቤዜሎ ባንሢ ማዓዛ፥ ፔቴዛ ኬዶ
ዛሊና ባጋ ዾኦሎ ዛሊና ቡሊንታያኬ፤ ጉሮ ቤዜሎኮ ዓጮ
ሺርሺዴንዲኮሾናሢኮዓይፆማሂዾቆናሹጫዶንጎዋዻ
ዼጋያኬ።

12 ዓባ ጌላ ባንፆና ጉሮ ቤዜሎኮ ቶኦኮማካ ፔቴ ሹቻ
ኬልቂ ማዦና ማኣሪ ዓኣኔ፤ ዬኖ ሹጮና ኬልቂ ማዦና
ማኣሬሎኮ ኮጮ ዓንዲርሙማ ሺሪ ዴንዳ ዙላ ዶንጎ
ዋዻ፥ ዳልጉማ ላንካይታሚ ዋዻ፥ ዖዶሱማ ታዞጲታሚ
ዋዻኬ።

ጌኤዦማኣሮ ሹጮና ኬልቂ ማዦና ጎይፆ
13 ዬይ ዓሢ ጌኤዦ ማኣሮ ዋርቃዛ ፔቴ ፄኤታ ዋዻ

ማዔኔ፤ጌኤዦማኣሮኮዙሎዛሊናጉሮቤዜሎይዴናቲቂ
ዴንዲዓባጌላ ባንፃ ዓኣኬኤፆኮ ጋፖ ሄላንዳኣና ዖዶሱሞ
ፔቴይዳ ዋርቃዛ ፔቴ ፄኤታ ዋዻ ማዔኔ።

14ጌኤዦ ማኣሮኮ ዓባ ኬስካ ባንፆና ዓኣ ካሮኮ ሆቲና
ዓኣ ቤዞኮ ዖዶሱማ ላምዖ ባንፆና ዓኣ ጉሮ ቤዞ ቃሳዖ
ፄኤታ ዋዻ ማዔኔ፤

15ላምዖባንፆና ዓኣ ጎይፆንሢያኣቃሳዖ ዓባጌላባንፆና
ዓኣ ማኣሮኮ ዖዶሱማ ዋርቆዛ ፔቴ ፄኤታ ማዔኔ።
ጌኤዦ ማኣሮ ባንሢ ዓኣዾ ጎይፆንታ ፆኦሲም ዱማዼ

ቤዞንታ ጋሮ ጌሊ ዓኣ ዑሣ ዓኣዼ ዱማዼ ቤዞንታ፥
16 ሃይሣሢ ሴካ ጋርሲም ጌሌያ ማዔ ዓጮይዳ ላሾ

ሚሢ ዓኣ ፑልታ ካራ ዓኣኔ፤ ዬያቶኮ ኬልቂ ኮሾና ኮጮኮ
ቆይዶይዳፓ ዴንዲ ፑልቶ ካሮ ሄላንዳኣና ሚሢ ላሾና
ሂኢሢ ኮሾናያኬ፤ ፑልቶ ካሮ ዎዾናሢያ ዬኖ ጎይፆኬ።

17ዬያጉዲ ሃሣ ዙሎ ዛሊና ጌኤዦማኣሮኮ ጋሮ ቆልዖ
ጌልዛ ካሮኮ ኬዴ ዓኣ ቤዛ ላሾ ሚሢና ሂኢሢ ሚዛጲሲ
ኮሾናያኬ፤ ጋርሲና ዓኣዞንታ ሳዞይዳ ዓኣ ቆልዖኮ ዙሎ
ሺራ ኬኤሎ ኮጫ ሚዛጲሲ ቆኦቂ ኮሾና ላሾ ሚፆና
ጊኢጊሾናያኬ።

18ዬያ ዔኤሢንቴያ ማላሢኮ ጊዳ ሜኤፄና ኪሩቤኤሌ
ማሊሲ ኮሾና ባኣዚ ዓኣኔ፤ ቆልዔሎኮ ዙሎይዳ ሜኤፆ
ሚፆና ኪሩቤኤሎ ማላ ባኮና ዎላ ሲኢሪ ኮሺንቴ ባኣዚ
ዓኣኔ፤ ፔቴ ፔቴኪሩቦኮላምዖቤርቲዛላማዓይዓኣያኬ።

19 ፔቴ ዛላ ዓሲ ዓኣፒ ካራ ማላያ ሜኤፄሎ ባንሢ
ዛጋዛ፥ ባጎ ዛሊና ዓዴ ዞቢ ማላያ ሜኤፆሎ ባንሢ ዛጋኔ፤
ዬያታ ጌኤዦማኣሮኮ ዙሎ ቢያ ሺርሺ ኮሾናያኬ።

20 ጋሮኮ ቆይዳፓ ዴንዲ ካሮኮ ኬዴ ዓኣ ቤዞ
ሄላንዳኣና ኮጮ ዑፆይዳ ኪሩቤኤሌና ሜኤፄና ማሊሲ
ቆኦቂ ኮሺንቴይ ዓኣኔ።

21 ጌኤዦ ማኣሮኮ ካሮ ዓጮ ሬኤካ ኮሺንቴሢ ቢያ
ዎሊጉዴያ፥ ዖይዶ ዛላኣ ቢያ ሄኮ ማዔያኬ።

ፆኦሲምዒንጎባኮሺኢሾያማሂሚሢናኮሺንቴባኣዚ
22 ዑሣ ዓኣዼ ዱማዼ ቤዞ ጌሎ ካሮኮ ሆታ ሚሢና

ኮሺንቴ ፆኦሲም ዒንጎ ባኮ ሺኢሾያ ማላ ባኣዚ ጴዻኔ፤
ዬይ ቢያ ዛሎና ሄኮ ማዓዛ፥ ፔቴ ፔቴ ዎላ ካኣማ ካሮኮ
ዳልጉማ ላምዖ ዋዻ ማዓያኬ፤ ሌካ ዔጳ ሃይሦ ዋዻኬ፤
ዱማዱማ ዛላ ዎላ ካኣማ ካሮ ዶዲሺ ዓርቄ ቱርቱሮንታ
ዓይፆ ካሮንታ ጎኦቦ ዛላኣ ቢያ ሚሢና ኮሺንቴያኬ፤ ዬይ
ዓሢ «ሃይ ፆኦሲቤርታጌሢንቲዴዓዼጌሎኦዤዖይታኬ»
ጌዔኔ።

ዱማዱማ ካሮ
23ዱማዼ ቤዞና ዑሣ ዓኣዼ ዱማዼ ቤዞኮ ላምዖ ዎሊ

ዑፃ ጳንጪንቲ ዎዺንታ ካራ ዓኣኔ።
24ፔቴ ፔቴ ካሮኮ ላምዖቡሊንታ ካራ ዓኣኔ፤ ዬይ ጌይፃ

ፔቴ ፔቴ ካሮ ሂዒ ሃንጎ ጎቺ ላምዖ ዛሎና ቡሊንታ ላምዖ
ካራ ዓኣኔ ጌይሢኬ።

25 ኮጮ ዑፆይዳ ቆኦቂ ኮሾና ጎይፆ ፆኦሲም ዱማዼ
ቤዞኮ ካሮይዳኣ ኪሩቤኤሎና ሜኤፆና ማሊሲ ቆኦቂ
ኮሺንቴኔ፤ ጌሎ ካሮኮ ሆታ ዙሎ ባንፆና ሚሢና ኮሺንቴያ
ፂኢና ዺቤ ካራ ዓኣኔ።

26ጌሎካራ ዓኣኬኤፆ ዳኣሮኮ ኮጮይዳ ላምዖ ባንፆና
ሴካ ጋርሲም ጌሌ ሜኤፄ ማሊሲ ቆኦቂ ኮሾና ባኣዚ ጊዳ
ዓኣ ዻካ ዻካ ፑልታ ካራ ዓኣኔ፤ ጌኤዦ ማኣሮኮ ቆልዖ
ጋሮንታ ሚፆና ኮሺንቴ ዔንዳኣ ዒማይዲሚዛጲሶናያኬ።

42
ጌኤዦማኣሮኮ ኮራ ማዢንቴ ላምዖ ቆልዖ

1ዬካፓ ዬይ ዓሢ ጌኤዦማኣሮኮ ዙላ ዓኣ ጶኦኮ ዔኪ
ታና ዓኣዼኔ፤ ጉሮ ቤዜሎኮ ሆቶና ኬዶ ባንፆናይዳ ዓኣ
ማኣሮኮ ሆታ ዓኣ ቆልዖ ዔኪ ታናሙኬኔ።

2 ዬያ ኬዴና ዓኣ ማኣራሢኮ ዖዶሱማ ፄኤታ ዋዻ
ማዓዛ፥ ዳልጉማ ዶንጊታሚ ዋዻኬ።

3 ጋሮይዳ ዓኣ ዓሳ ቡካ ላማታሚ ዋዻ ማዔ ጶኦኮና
ዓኣዺ ዙላ ዓሳ ቡካ ጶኦኮኮ ሹጮ ሳዓ ሂኢሦናሢኮ ሆታ
ማዢንቴቆልዓዎሊጊዳማዢንቴጎይሣሌካሃይሦማኣሪ
ማዔያኬ።

4 ቆልዖንሢኮ ሆቶይዳ ጋሮ ዛሊና ታጶ ዋዻ ዳልጉሞና
ፄኤታ ዋዻ ዖዶሱሞ ዓኣ ጎይሢ ዓኣኔ፤ ጌሎ ካራ ኬዶ
ባንፆናኬ።

5 ሃይሣሳ ኩቦኮ ቆልዓ ላምዓሶና ሳዖ ኩቦናይዳ ዓኣ
ቆልዓፓ ኩንዓያኬ፤ ዬይ ያዺማዔሢ ዬይ ኩባ ሌካ ዖዶቂ
ዖዶቂ ዴንዳ ዎዶና ኬኤፆኮ ዳኣራ ዳልጋያ ማዒፆና ቆልዖ
ኩንዒሻሢሮኬ።

6ዬያታ ሃይሦ ኩባና ማዢንቴያ ማዓዛ፥ ዙሎይዳ ዓኣ
ዓሳ ቡካ ጶኦኮይዳማዢንቴማኣሮጉዲ ቱርቱሪ ባኣያኬ፤
ዬያሮ ዑፆይዳ ዓኣ ኩቤሎኮ ቆልዓ ላምዓሶና ሳዖናይዳ
ዓኣ ማኣሮ ቆልዖፓ ባሼ ሴካ ጋርሲም ጌሌያኬ።

7ዬንሢ ቆልዖንሢኮሆታ ዶንጊታሚዋዻ ዖዶሱሞ ዓኣ
ዙሎ ባንፆና ዓሳ ቡካ ጶኦኮ ቆልዖንሢኮ ሆታ ፔቴ ኬኤሌ
ኮጬዓኣኔ።

8 ዙሎ ባንፆና ዓሳ ቡካ ጶኦካ ዓኣ ቆልዖንሢኮ
ዖዶሱማዶንጊታሚዋዻማዓዛ፥ ጌኤዦማኣሮኮሆታዓኣ
ቆልዖንሢኮ ዖዶሱማ ጋዓንቴ ፄኤታ ዋዻኬ።

9ዴሞይዳዓኣ ቆልዖኮዓባኬስካባንፆናዙላዓሳቡካ
ጶኦኮና ጌይ ጌሎ ካራ ዓኣኔ።

10ዾኦሎባንፆና ሃሣዙላዓሳቡካጶኦኮኮዓኣኬኤሎ
ኮጮኮ ሄሊሲ ጉሮ ቤዜሎና ዒኢካ ዓኣ ማኣሮናኮ ሆታ
ቆልዓ ዓኣኔ።

11 ቆልዖንሢኮ ሆታ ጎይሢ ዓኣኔ፤ ቆልዖንሢኮ
ዓዳ ኬዶ ባንፆና ዓኣ ቆልዖንሢሲጉዲ ዖዶሱሞንታ
ዳልጉሞንታ ሄርቂሌካኬስኮዔንዶንታካሮጌሦና ጎይፃኣ
ዎሊማላያኬ።

12 ዬያሮ ዾኦሎ ዛሊና ዓኣ ቆልዖ ጌሊንታ ካራ ዓባ
ኬስካባንፆይዳዓኣኬኤሎኮጬሎኮጋፒንፃዓኣ ጎይፆና
ጌይኬ።

13ዬይ ዓሢ ሂዚ ታኣም ጌዔኔ፦ «ጌኤዦ ማኣሮኮ ጉሮ
ቤዞኮ ሆታ ኬዶ ባንፆና ዾኦሎ ባንፆናይዳ ዓኣ ቆልዖንሢ
ፆኦሲምዱማዼያኬ፤ ዬንሢዱማዼያማዔሢ ፆኦሲቤርቶ
ሺኢካ ቄኤሳ ፆኦሲም ዱማዼያ ማዔ ዒንጎ ባኮ ሙዓ
ቤዞታሢሮኬ፤ዬንሢቤዞንሢፆኦሲምዱማዼያማዔሢሮ
ሃኣኮ ዒንጊፆንታ ጎሜ ጌኤሻኒ ዒንጎ ዒንጊፆንታ ዻቢንቲ
ዛላ ዒንጊንታ ባካኣ ዒኢካ ጌሢንታኔ።

14ቄኤሳ ፆኦሲምዱማዼቤዜሎማዾሮጌላዖማይንታ
ማኣዓሢ ማይንቴስካፓ ዬያ ማዺንቶ ማኣዓሢ ኬሱዋዖ
ዙሎይዳ ዓሳ ቡካ ጶኦኮ ኬስኩዋሴ፤ ዬይ ማኣዓሢ
ፆኦሲም ዱማዼያ ማዔሢሮ ዬያ ዱማዼ ቤዛፓ ኬስኪ
ዴሮምጌይንቴቤዞ ሄላንዳሢኮቤርታ ቄኤሳሜሌማኣዖ
ማይንታንዳያ ኮይሳኔ።»

ጌኤዦማኣራ ማዢንቴ ቤዞኮ ዳልጉሞ
15ዬይ ዓሢ ጌኤዦማኣሮኮ ጋሮ ቆልዖ ዋርቂ ጋፔስካፓ

ዓባኬስካባንፆዲሮካሮናዙሎታናኬሴኔ፤ ዬካፓጌኤዦ
ማኣሮኮ ቆኦሮ ዋርቄኔ።

16 ዒዚ ዔቦ ዋርቆ ፒሌሎ ዔካዖ ዓባ ኬስካ ባንፆ
ዋርቃዛ ዶንጎ ፄኤታ ዋዻ ማዔኔ።

17ዬካፓኬዶባንፆ ዛሎዒዚፒሌሎናዋርቃዛኣዶንጎ
ፄኤታ ዋዻ ማዔኔ።

18ዾኦሎዛሎናኣዒማ ጎይፆ ዶንጎ ፄኤታ ዋዻማዔኔ።
19 ዓባ ጌላ ባንፆ ዛሎዋ ዋርቃዛ ዶንጎ ፄኤታ ዋዻ

ማዔኔ።
20ፆኦሲምዱማዼቤዞና ሃንጎጉሮቤዞዱማሳኬኤሎ

ኮጮኮ ዖዶሱማዶንጎ ፄኤታ ዋዻ፥ ዳልጉማኣ ዶንጎ ፄኤታ
ዋዻ ማዔኔ።

43
ፆኦሲኮ ቦንቻ ጌኤዦማኣሮ ጊንሣ ማዔሢ

1ዬይ ዓሢ ታና ዓባ ኬስካ ባንፆ ዲሮ ካሮ ባንሢ ዔኪ
ዓኣዼኔ፤

2 ዒኢካ ዒስራዔኤሌ ፆኦዛሢኮ ቦንቻ ዓባ ኬስካ
ባንፃፓ ሃንጋሙካንቴ ታ ዛጌኔ፤ ዬያኮ ዑኡዛ ዼኤፒ ባዚ
ጉዶሮጉዲኬ፤ ዒዛኮ ቦንቻፓ ዔቄያና ሳዓ ፖፖዓኔ።

3 ዬይ ፆኦሲ ፔጋሲ ዻዋ ባካ ሃያኮ ቤርታ ፆኦሲ
ዬሩሳላሜካታሞባይዛኒሙኬያናታኣኒዛጌሢማላያኬ፤
ኬባሬ ዎሮ ዓጫ ታ ዛጌ ባኮናኣ ዎሊ ማላያኬ፤ ዒማና
ታኣኒ ባሊቲና ሳዓ ሎኦሜኔ።

4 ናንጊና ናንጋ ጎዳኮ ቦንቻ ዓባ ኬስካ ባንፆኮ ዲሮ
ካሮና ጌዒ ጌኤዦማኣሪ ጌሌኔ።

5 ፆኦሲኮ ዓያና ዒማና ታና ሌካ ዼጊዲ ሳዓፓ ዔቂሲ
ዔካዖ ጋሮይዳ ዓሳ ቡካ ጶኦኮ ጌልዜኔ፤ ጌኤዦ ማኣራ
ናንጊና ናንጋ ጎዳኮ ቦንቾና ኩሚ ዓኣኔ።

6 ዒኢካ ዬይ ዓሢ ታ ኮሮይዳ ዔቂ ዓኣኔ፤ ናንጊና
ናንጋ ጎዳ ዒማና ጌኤዦ ማኣሮ ጋራፓ ሂዚ ጋዓንቴ ታኣኒ
ዋይዜኔ፤

7ዒዚ ታኣም ሂዚ ጌዔኔ፦ «ዓሲ ናዓሢዮ! ሃይ፥ ታኣኒ
ዒስራዔኤሌ ዓሶ ባኣካ ናንጊና ናንጋንዳ ታኣኮ ካኣቱሞ
ዖይቶንታ ቶኮ ታኣኮ ታ ጌሣ ቤዞንታኬ፤ ዒስራዔኤሌ
ዓሶንታ ዔያቶኮ ካኣቶንታ ሃካፓ ሴካ ሜሌ ፆኦዞ
ካኣሽኪፆና፥ ሃሣ ዔያቶኮ ካኣታ ሃይቃ ዎዶና ማዻ ማዾና
ሱንፆ ታኣኮጫሽኪሳዓኬ።

8ዔያቶኮ ካኣታ ፔኤኮ ካኣቱሞ ማኣሮንታ ጌሎ ካሮኮ
ዓኣ ዼጌ ቤዞ፥ ዬያጉዲ ካሮ ሬኤኮዋ ታኣኮ ጌኤዦ ማኣሮ
ሬኤኮና ካንሢ ማዤሢሮ ታ ማኣሮና ዔያቶሲና ዱማሳማ
ፔቴ ኬኤሌ ኮጬሌሊማዔኔ፤ ዔያታ ማዼ ሻኣካ ማዾና
ቢያ ታኣኮ ዱማዼሱንፆ ዔያታጫሽኪሴኔ፤ ዬያሮ ታ ዻጎና
ታ ዔያቶ ባይዜኔ።

9 ሃካፓ ሴካ ጋዓንቴ ሜሌ ፆኦዞም ዚጊፆ ዔያታ
ሃሻንዳያና ዔያቶ ካኣቶኮ ሜጌፆ ሃይካፓ ሺኢሺ
ባይዛንዳያኮይሳኔ፤ዬያዔያታማዼቴታኣኒዔያቶኮባኣካ
ናኣናና ናንጋንዳኔ።»

10 ሄሊሳዖ ሃሣ ናንጊና ናንጋ ጎዳ ታኣም፦ «ዓሲ
ናዓሢዮ! ዒስራዔኤሌ ዴሮም ጌኤዦማኣሮ ማዢፆ ዛሎ
ኬኤዜ፤ማዦንዶ ጎይፆዔያታ ኮሺዛጊዔሮንጎ፤ ዔያቶኮ
ጎማ ኩሜ ማዾ ዔያቶም ጶቂሲ ዔያታ ቦርሲንታጉዲ
ማሄ።

11 ዔያታ ማዼ ባኮና ቢያ ቦርሲንታያ ማዔያታቴ
ጌኤዦ ማኣራ ማዢንታንዳ ጎይፆ፥ ዎማይዲ ዔቃንዳቴያ
ኮሾና ባኮ፥ ኬዞ ካሮንታ ጌሎ ካሮ፥ ጉቤ ማዺንታ ባኮ
ዛሎ፥ ዒኢካ ማዺንታንዳ ዳምቦንታ ዎጎንታ ቢያ ጌልዚ
ዔያቶም ኬኤዜ፤ ጌኤዦ ማኣራ ማዢንታንዳ ጎይፆ ዛጊ
ዔሪ ዳምቦ ቢያ ማዺኩንሣንዳጉዲዔያቶ ቤርታ ፃኣፔ።

12 ዬያ ጌኤዦ ማኣሮኮ ዎጋ ያዺኬ፤ ዹኮይዳ ዓኣ
ጌኤዦማኣሮኮ ኮይላ ዓኣ ቆኦራ ቢያ ፆኦሲምዑሣ ዓኣዼ
ዱማዼያኬ» ጌዔኔ።

ፆኦሲም ዒንጎ ባኮ ሺኢሾ ቤዞ
13-15 ፆኦሲም ዒንጎ ባኮ ዒንጎ ቤዛ ዖዶዞ ዋዾና *

ዋርቂ ኮሺንቴ ጎይፃ ያዺኬ፤ ፆኦዚንፆ ዋኣፆም ኮሺንቴ
ባኮኮዔታዺፃ ፔቴ ዖዶሲዋዻ፥ ዳልጉማኣፔቴ ዖዶሲዋዻ
ዓኣያ ማዓዛ ዓጮ ሺሪ ዴንዳሢኮ ዳልጉማ ፔቴ ኬኤላ
ዋዻኬ፤ ሳዖይዳ ዾቂንቴ ካራፓ ዔቃዖ ዴንዲ ኬዴ ዑፃ

43:2 ሂዚ. 10፡3-4፤ 18፡19፤ 11፡22-23፤ ዮሃ. ፆፔዻ 1፡15። * 43:13-15 ዖዶዞ ዋዾ፦ ዬኖ ጌይፆ 40፡5ይዳ ዛጌ።



ሂዚቄኤሌ ማፃኣፖ 43:16 686 ሂዚቄኤሌ ማፃኣፖ 44:14

ዓኣ ጌዳዼ ቤዞ ሄላንዳኣና ሌካ ዼጉማ ላምዖ ዖዶሲ ዋዻ፥
ዳልጉማ ፔቴ ዖዶሲ ዋዻ ማዓያኬ፤ ሄሌ ጌዳዻ ቤዜሎኮ
ዼጉማ ዖይዶ ዖዶሲ ዋዻ፥ ዳልጉማ ፔቴ ዖዶሲ ዋዻኬ፤
ሃይሣሳ ጌዳዻ ቤዞኮ ዼጉማ ዖይዶ ዖዶሲ ዋዻ ማዓዛ፥
ዖይዶ ዛሎና ዖይዶ ካኣሪ ዓኣኔ፤ ዬይ ፆኦሲም ዒንጎ ባኮ
ሺኢሾሢኮ ሳዓፓ ዼጉሞኬ።

16 ፆኦሲም ዒንጎ ባኮ ሺኢሾ ቤዞኮ ሃይሣሳ ጌዳዻ
ቤዜሎኮ ዖይዶ ዛላ ቢያ ሄኮ ማዓዛ፥ ዖዶሱማ ታጶ ላምዖ
ዖዶሲ ዋዻ፤ ዳልጉማኣ ታጶ ላምዖ ዖዶሲ ዋዻ ማዓያኬ።

17 ዴማ ላምዓሲ ዓኣ ጌዳዻ ቤዜሎኮ ሃንጎዋቶጉዲ
ዖይዶ ዛላ ቢያ ሄኮ ማዔያኬ፤ ዬይያ ዖዶሱማ ታጶ ዖይዶ
ዖዶሲዋዻ፥ ዳልጉማኣታጶ ዖይዶ ዖዶሲዋዻኬ፤ ዓጮሺሪ
ዴንዴ ፁንጎኮ ዳልጉማ ዛላ ዋዻ ማዓያኬ፤ ዳልጉማ ፔቴ
ዖዶሲዋዻማዓያ ዬያኮ ዓጮሺሪዴንዴ ፆኦዚንፆ ዋኣፆም
ጊኢጊሾና ባኣዚ ዓኣኔ፤ ዬያ ጊዖ ካራ ዓባ ኬስካ ባንፆና
ዓኣኔ።

ፆኦሲም ዒንጎ ባኮ ሺኢሾሢኮ ዱማዺፆ
18 ዼኤፖ ናንጊና ናንጋ ጎዳ ታኣም ሂዚ ጌዔኔ፦ «ዓሲ

ናዓሢዮ! ‹ሚቺዒንጎ ባኮ ሺኢሻኒና ዬያይዳ ሱጉፆ ፑጫኒ
ሃይ ባካ ማዢንታኣና ዬያይዳ ማዺንታ ዳምባ ያዺኬ።

19 ታኣኮ ቤርታ ዔቂ ታኣም ማዻ ሌዊ ፃጶ ማዔ ሳዶቄ
ዜርፃፓ ሾይንቴዞንሢ ጎሞ ጌኤሻኒ ዒንጎ ባኮ ታኣም
ሺኢሻንዳጉዲ ዔያቶም ኔኤኒ ፔቴ ዎፓና ዒንጋንዳኔ›
ጋዓኔ፥ ዼኤፖ ናንጊና ናንጋ ጎዳሢ።

20 ኔኤኒ ዬያ ሱጉፃፓ ዻካ ዔኪ ዒንጊፆ ሺኢሾሢኮ
ቤርታ ዖይዶ ዛሎይዳ ዓኣ ጉራኖንታ ዬያኮ ዔንዳዻ
ቤዞይዳ ቤዞይዳ ዓኣ ዎላ ካኣማ ካሮንታ ዒንጎ ባኮ
ሺኢሾሢኮ ዓጮ ጉቤ ቲሽኬ፤ ዬያይዲ ኔኤኒ ዒንጎ ባኮ
ሺኢሾሢ ጌኤሺዱማሳንዳኔ።

21ጎሞጌኤሺፆምማሂዒንጊንቴ ጌሜዚያሢዔኪጋፓ
ጌኤዦ ማኣሮም ዒንጊንቴ ዱማዼ ቤዞኮ ዙላ ዬያም
ጌይንቴ ቤዛ ኔ ሚቻንዳኔ።

22 ዚሮ ጉቶ ዔኤቢ ቦሂሳ ባኣዚ ባኣ ፔቴ ኮላይ
ዔኪጋፓ ጎሞ ጌኤሺፆሮ ዒንጊንታ ዒንጊፆ ማሂ ኔ
ዒንጋንዳኔ፤ ዚዮ ጌሜኮ ሱጉፆና ኔ ማዼ ጎይፆ ዋኣራሢ
ሱጉፆና ዬያ ዒንጎ ባኮ ሺኢሾሢ ኔኤኒ ጌኤሻንዳኔ።

23 ዬያ ቢያ ኔኤኒ ማዼስካፓ ዔኤቢ ቦሂሳ ባኣዚ ባኣ
ፔቴ ዎፓናና ፔቴ ዓዴ ማራይ ቆልማፓ ዔኪጋፓ፥

24 ላምዖንሢ ታና፥ ናንጊና ናንጋ ጎዳም ኔ ሺኢሻንዳኔ፤
ቄኤሳ ሶኦጌኩስኩሴሢዳፓ ታና ናንጊና ናንጋ ጎዳምሚቺ
ዒንጎ ዒንጊሢማሂ ሺኢሾንጎ።

25 ላንካይ ኬሊ ጉቤ ፔቴ ፔቴ ኬሎይዳ ፔቴ ዋኣሪ፥
ባኣቶይዳፓ ፔቴ ዎፓና፥ ፔቴ ዓዴ ማራይ ጎሜ ጌኤሻ
ዒንጊሢ ማሂ ኔኤኒ ሺኢሻንዳኔ፤ ዬንሢ ቢያ ዔኤቢ ቦሂሳ
ባኣዚ ባኣያ ማዓንዳያ ኮይሳኔ።

26 ዬይ ዒንጊፆ ዒንጎ ቤዛ ጌኤሽኬያ ማዓንዳጉዲ
ላንካይ ኬሊምዱማሲሢ ዳምቤ ዔያታ ማዻንዳኔ፤ ዬያና
ዬና ዒንጊፆ ዒንጎ ቤዜላ ታኣም ዱማዼያ ማዓንዳኔ።

27ዬንሢኬሎንሢኮጊንፃፓ ሳላሳኬላፓዓርቃዖ ቄኤሳ
ሚቺዒንጎዒንጊፆና ፔቱሞናዒንጎዒንጊፆዋሺኢሻንዳኔ፤
ታኣኒያ ዬያ ዔካንዳኔ» ጋዓኔ፥ ዼኤፖ ናንጊና ናንጋ ጎዳሢ።

44
ዓባ ኬስካ ባንፆ ዲሮ ካራ ማዻ ባኮ

1ዬይዓሢዓባኬስካባንፆና ጌኤዦማኣሮኮዙሎካሮ
ታና ዔኪ ዓኣዼኔ፤ ዬና ካሬላ ዒማና ዎዺንቲ ዓኣኔ፤

2 ናንጊና ናንጋ ጎዳ ታኣም፦ «ሃና ካሬላ ዎዺንቴ ቤዛ
ዴዓንዳፓዓቴም ፔቴታዖ ቡሊንታዓኬ፤ ዒስራዔኤሌኮ
ፆኦዛሢ፥ ታኣኒ ናንጊና ናንጋ ጎዳ ጌሌ ካራታሢሮ ዖናታቴያ
ዒዞና ጌላኒ ኬስካኒ ዳንዳዑዋሴ፤ ዬያሮ ዎዺንቴ ቤዛ
ናንጋንዳኔ።

3 ጋዓንቴ ዴሮኮ ሱኡጋሢ ታኣም ዱማዼ ዒንጎ ባኮ
ሙዓኒ ዒኢካ ዴዓኒ ዳንዳዓኔ፤ ጌሎ ካሮኮ ዓኣ ቆልዖኮ
ጋርሲና ጋፖማካ ዓኣ ጎይፆና ጌላኒ ሃሣ ኬስካኒ ዒ
ዳንዳዓኔ» ጌዔኔ።

ጌኤዦማኣሮ ጌላኒና ኬስካኒ ኬሲንቴ ዳምቤ
4 ዬካፓ ዬይ ዓሢ ኬዶ ባንፆ ዲሮ ካሮ ባንፆና ጌይ

ጌኤዦ ማኣሮኮ ሆቶ ታና ዔኪ ዴንዴኔ፤ ታ ዒኢካ ዓኣዖ
ዛጋኣና ናንጊና ናንጋ ጎዳኮ ጌኤዦ ማኣራ ዒዛኮ ቦንቾና
ኩሚ ዓኣኔ፤ ታኣኒ ዒማና ባሊቲና ሳዓ ሎኦሜኔ።

5 ናንጊና ናንጋ ጎዳኣ ታኣም ሂዚ ጌዔኔ፦ «ዓሲ
ናዓሢዮ! ኔኤኒ ዋይዛሢንታዛጋ ባኮዋቢያዒናፓዋይዜ፤
ዓካሪ ታኣኒ ሃሢ ጌኤዦ ማኣሮ ዎጎንታ ዳምቦንታ ዛሎ
ቢያ ኔኤም ኬኤዛንዳኔ፤ ጌኤዦ ማኣሪ ጌላኒና ኬስካኒ
ዓይሢንቴዞንሢ ዎዚጉዴ ዓሲታቴያ ዒና ዔኪ ዔሬ።

6 «ዋይዞ ዒፃ ዒስራዔኤሌ ዓሶም ሂዚ ጌዔ፦
‹ዒስራዔኤሌ ዓሲዮቴ፥ ዒንሢኮ ፑርቶ ማዾ ቢያ
ሃሹዋቴ፤ ታኣኒ ዼኤፖ ናንጊና ናንጋ ጎዳሢ ዬያ ጌዔኔ።

7 ማሎንታ ሱጉፆንታ ታኣም ሙኡዚ ዒንጊሢ ማሂ
ዒንሢ ሺኢሻ ዎዶና ታኣም ዓይሢንታኒ ናሽኩዋ ማዔ፥
ዓቲንቶ ቤርቶዋ ቲቂንቲባኣ ታኣኮ ፃንጎ ማዔ ዓሶ ታኣም
ዱማዼ ጌኤዦ ማኣሪ ዒንሢ ጌልዚ ዒኢሴኔ፤ ታኣኒ
ዒንሢናጫኣቄጫኣቁሞዋ ዒንሢ ሃሼኔ።

8ዒንሢ ዒንሢሮ ማዻኒ ኮይሳ፥ ታኣም ዱማዼ ዳምቦ
ማዺፆ ሃሺ ሜሌ ታኣኮ ፃንጎ ማዔ ዓሳ ዬያ ማዻንዳጉዲ
ቢታንቶ ዒንሢ ዒንጌኔ።› »

9ዬያሮ ዼኤፖ ናንጊና ናንጋ ጎዳሢ ሂዚ ጋዓኔ፦ «ታኣም
ዓይሢንታኒ ናሽኩዋ ማዔ፥ ዓቲንቶ ቤርቶዋ ቲቂንቲባኣ
ታኣኮ ፃንጎ ማዔ ዓሳ ቢያ ዒስራዔኤሌ ዓሶ ባኣካ ናንጋያ
ማዔያታቴያ ታኣም ዱማዼ ቤዞ ዔያታ ጌላንዳያ ዔያቶም
ኮይሱዋሴ።»

ሌዊ ዜርፃ ቄኤሴ ማዒማዻማዻፓ ዳውሲንቴሢ
10 ናንጊና ናንጋ ጎዳ ታኣም ሂዚ ጌዔኔ፦ «ሜሌ

ዒስራዔኤሌ ዴሮና ዎላ ታና ዒፂ ሃሺ ሜሌ ፆኦዞ ዚጊ
ካሽኬ ሌዊ ዜርፆይዳ ታ ሜቶ ዓጋንዳኔ፤

11 ዔያታ ጌኤዦ ማኣሮ ጌሎ ካሮ ካፒሢና፥ ሚቺ
ታኣም ሺኢሾ ባኮንታ ዓሳ ታኣም ዒንጋኒ ዔኪ ሙካ
ቆልሞ ሹኪሢና፥ ዬያጉዲ ዴሮ ዱማ ዱማ ካራና ማኣዲ
ማዻንዳጉዲ ጌይንቴያኬ።

12 ጋዓንቴ ዔያታ ፔ ቶኦኪና ሜሌ ፆኦዞ ካኣሽኪሲፆኮ
ሱኡጌ ማዒ፥ ዴሮ ጎሜይዳ ዔኪ ጌልዜሢሮ ሜቶ
ዔያቶይዳ ዓጋኒ ኮይሳሢ ታኣኒ ታና ጌፒ ጫኣቄኔ» ጋዓኔ፥
ዼኤፖ ናንጊና ናንጋ ጎዳሢ።

13 «ዬያታ ቄኤሴ ማዒ ማዻኒ ታ ቤርቶ ሺኢካዓኬ፤
ኮሺ ዑሣ ዓኣዼ ታኣም ዱማዼ ባኮ ባንሢያኣ ዑካዓኬ፤
ዔያታማዼሻኣካማዾዛሎናዔያቶይዳሄሌዻውሲንቶኮ
ዔያታ ዖኦጪንታያ ማዓኔ።

14 ዬያሮ ቄኤሴ ማዒቱዋንቴ ጌኤዦ ማኣሮይዳ
ማዺንታ ሜሌ ባኮ ቢያ ዔያታ ማዻንዳጉዲ ታ
ማሃንዳኔ።»

43:27ኬሲ. ማፃ 29፡35-37።

ቄኤሴ ማዒማዻኒ ዳንዳዓ ቄኤሶ
15 ዼኤፖ ናንጊና ናንጋ ጎዳ ሂዚ ጌዔኔ፦ «ሃንጎ

ዒስራዔኤሌ ዴራ ታና ሃሺ ታ ቤርታፓ ሃኪ ዴንዴያና፥
ጌኤዦ ማኣሮይዳ ጉሙርቂንቲፆና ዶዲ ታኣም ማዺ
ናንጌ፥ ሌዊ ዜርሢታዖ ሳዶቄ ናይ ማዔ ቄኤሴስኬንሢ
ዓኣኔ፤ ዬያሮ ማሎንታ ሱጉፆ ዒንጊፆንታ ታኣም ሺኢሺ ታ
ቤርታ ማዻኒ ኮይሳዞንሢ ዬያቶኬ፤

16 ታኣም ማዻኒ ታኣኮ ዱማዼ ቤዞ ጌላንዳዞንሢና
ታኣኮ ሙዖ ጋባዶ ባንሢ ሺኢካንዳዞንሢያኣ ዬያቶኬ፤
ዔያታ ታኣኮ ዓይሢፆ ካፓንዳኔ።

17 ጌኤዦ ማኣሮኮ ጋሮይዳ ዓሳ ቡካ ጶኦኮ ዔኪ ጌላ
ዲሮ ካሮና ዔያታ ጌላ ዎዶና ሱኡፔ ፓቲሌና ማዢንቴ
ማኣዖ ማይንታንዳያ ኮይሳኔ፤ ጋሮይዳ ዓሳ ቡኪንታ
ጶኦኮይዳ ማዔያታቴያ ጌኤዦ ማኣሮይዳ ዔያታ ማዻ
ዎዶናዓይጎቶኦኪያኣማዖምማራይጋፓኔናኮሺንቴማኣዖ
ማይንታንዳያ ኮይሳኔ።

18ዔያቶኮ ቶኦኮይዳ ሚዛጲ ሻኣዣ ፓቲሌና ዹይንቴ
ዓፒላ ማሮንጎ፤ ፔኤኮ ኬርኖይዳ ሚዛጶ ሻኣዦ ፓቲሎና
ዹይንቴ ማኣዖ ማኣዓሢ ዴማ ማይንቶንጎ፤ ዎይቴታቴያ
ጮጮጋቻ ማኣዖ ዔያታ ማይንቶፓ።

19ዴራ ዓኣ ቤዞ፥ ዓሳ ቡካ ጶኦኮ ኬስካንዳሢኮቤርታ
ጌኤዦ ማኣሮይዳ ማዾሮ ዔያታ ማኣዔ ማኣዓሢ ኬሲ
ታኣም ዱማዼ ሜሃ ጌሢንታ ኬኤፃ ጌሢ፥ ሜሌ ማኣዖ
ማይንታንዳያ ኮይሳኔ፤ ዬያ ዔያታ ማዻንዳሢ ዴሮም
ኮይሱዋያ ማዔ ዔያቶ ማኣዓሢ ካኣሚ ዴራ ሜቶይዳ
ኬዱዋጉዲኬ።

20 «ቄኤሳ ፔኤኮ ቶኦኮ ጋሞሜኤዳንዳያና ዑሣ ዓኣዼ
ዑጊሳንዳያ ኮይሱዋሴ፤ ጋዓንቴ ቶኦኮ ጋሞ ኮይሳ ጎይሢና
ቃሚሢ ታይዞንጎ።

21ቄኤሳ ዓሳ ቡካ ጋሮ ጶኦኮ ጌላ ዎዶና ዓይጎዋማዖም
ዎይኔፓ ኮሾና ዑሺ ዑሽኮፓ።

22 ቄኤሴ ማዔይ ቢያ ዜኤሪንዶ፥ ጊንሣ ሃሣ ዓኒፓ
ዓንጂንቴ ላኣሊ ዔካንዳያ ኮይሱዋሴ፤ ጋዓንቴ ኩሙሢ
ዉዱሮ ዒስራዔኤሌ ፃጳፓ፥ ሃንጎ ዓኒ ቄኤሴታዖ ሃይቄ
ላኣሊ ዔካኒ ዳንዳዓኔ።

23 «ታኣም ዱማዼያ ማዔ ባኮንታ ማዒባኣ ባኮ፥
ጊንሣ ሃሣ ጌኤሺ ማዔ ባኮንታ ቄፄ ማዔ ባኮ ዱማሲ
ዔራንዳጉዲ ታኣኮ ዴሮ ቄኤሳ ዔርዞንጎ።

24 ዓሶ ዎላ ሞኦቲሳ ባኣዚ ዔቃ ዎዶና ዳምባ ዓይሣ
ጎይፆ ቄኤሳ ዔያቶም ጌስቲ ኩንሦንጎ፤ ታኣኮ ዎጎና
ዳምቦና ጎይፆ ታኣኮ ቦንቾ ኬሎ፥ ዬያጉዲ ሃሣ ሃውሾ
ኬሎዋዱማሲዔያታ ካፖንጎ።

25 «ዒዛ ሾዔ ዓሶይዳፓ ፔቴያ፥ ዒዛኮ ናኣቶይዳፓ
ፔቴያ፥ ጊንሣ ሃሣ ፔኤኮ ጌርሲ ሃንጎ ሎዒባኣ ዒዛኮ ጌሮ
ማዒባኣያታንቴ ዓይጎ ቄኤሴያኣማዖምሜሌዓሲኮሌሲ
ካኣሚ ፔና ዒኢሳንዳያ ኮይሱዋሴ፤

26 ዬያ ዒ ማዼያታቴ ዎጎ ጎይፆና ፔና ጌኤሼቴታዖ
ላንካይ ኬሊ ሄላንዳኣና ፔና ካፒ ዴዓንዳያ ኮይሳኔ፤

27 ማዾሮ ጌኤዦ ማኣሮኮ ጋሮይዳ ዓሳ ቡካ ጶኦኮ፥
ጊንሣ ሃሣ ጌኤዦ ማኣሪያኣ ጌላ ዎዶና ፔ ጎሞ ዛሎ
ዒንጎ ባኣዚሺኢሾንጎ፤ ታኣኒ ዼኤፖ ናንጊና ናንጋ ጎዳ ዬያ
ጌዔኔ።

28 «ዬይ ቄኤሶኮ ዴኖኬ፤ ጌይፃ ታኣኒ ዔያቶኮ
ዴናሢኬ፤ ታኣኒ ዔያቶ ዴኔ ማዔሢሮ ዒስራዔኤሌይዳ
ፔቴታዖ ዔያቶሮ ማዔ ሳዓ ዓኣያ ማዓኒ ኮይሱዋሴ።

29 ሃኣኮ ዒንጊፃ፥ ጎሞንታ ዻቢንቶንታ ጌኤሺፆ ዛሎ
ሺኢሾ ባካ ዔያቶኮ ሙኡዚሮ ማዖንጎ፤ ዒስራዔኤሌ
ዓጮይዳ ታኣምዱማዼያ ማዒሺኢኬ ዓይጎ ባኣዚያ ቢያ
ዔያታ ዔኮንጎ።

30 ሃኣካ ካፄሢኮ ቤርቶ ማዔ ኮዦ ማዔሢንታ ታኣም
ሺኢኬ ዒንጊንቴ ባኮ ቢያ ቄኤሳ ዔኮንጎ፤ ዴራ ቢያ ዎዴ
ሃኣኮ ዎዻኣና ዺኢሎፓ ቤርቶ ቄኤሶም ሺኢሺ ዒንጎንጎ፤
ዬያ ቢያ ማዻ ዴሮኮ ማኣሮ ዓንጆና ታ ኩንሣንዳኔ።

31 ሃይቂ ጴዼያ፥ ጊንሣ ሃሣ ቦዖ ዎዼያ፤ ካፒታቴያኣ
ቆልሞ ዓሽኪ ቄኤሳሙዖፓ።»

45
ሳዓ ጊሽኪንታኣና ፆኦሲምዱማሶና ሳዖ

1ሳዔላ ፔቴ ፔቴ ፃጶም ዴኔ ማዒ ጊሽኪንታ ዎዶና ፔቴ
ዒፃ ናንጊና ናንጋ ጎዳም ዱማዼያ ማዓኔ፤ ዬኖኮ ዖዶሱማ
ላማታሚ ዶንጎ ሺያ ዋዻ፥ ዳልጉማ ላማታሚ ሺያ ዋዻ
ማዓኔ፤ ዬይ ቤዛማዔካሮማና ቢያ ፆኦሲምዱማዼያኬ።

2ዬያ ቤዞይዳፓ ፔቴ ፔቴ ባንፆኮ ዖዶሱማ ዶንጎ ፄኤታ
ዋዻ ማዔያ ዖይዶ ዛላ ዎላ ሄኮ ካኣሜያ ፔቴ ቤሲ ጌኤዦ
ማኣሮሮማዒዒንጊንታኔ፤ ዬያ ቆኦሮ ዓጮሺሪ ዴንዳሢኮ
ዶንጊታሚ ዋዻ ማዔ ጉሪ ቤሲ ዓኣያ ማዓንዳኔ።

3ፆኦሲምዒንጊንቴቤዛፓ ዖዶሱማላማታሚዶንጎሺያ
ዋዻ፥ ዳልጉማታጶሺያዋዻዋርቂታንዳኔ፤ ዬናቤዛቢያፓ
ባሼ ፆኦሲምዱማዼ ጌኤዦማኣሮ ማዢፆኮ ማዓንዳኔ።

4ዬይ ሃንጎ ሳዖቢያይዳፓዱማዼቤሲማዓንዳኔ፤ ዬይ
ሳዓ ናንጊና ናንጋ ጎዳቤርቶሺኢኪጌኤዦማኣሮይዳማዻ
ቄኤሶኮ ማኣሪ ማዦያና ጌኤዦማኣሮዋ ማዦያኬ።

5ዓቴ ዛላ፥ ጌይፃ፦ ዖዶሱማ ላማታሚ ዶንጎ ሺያ ዋዻ፥
ዳልጉማ ታጶ ሺያ ማዔ ቤዛ ሃሣ ጌኤዦ ማኣሮይዳ ዱማ
ዱማማዾም ጌሢንቴ ሌዊ ዓሶ ቤሲ ማዓንዳኔ፤ ዔያቶም
ናንጊ ቤሲ ማዓ ካታማ ዒኢካ ማዢንታንዳኔ።

6 ዬኖ ፆኦሲም ዱማዼ ቤዜሎይዳፓ ሄላዖ ዖዶሱማ
ላማታሚዶንጎ ሺያ ዋዻ፥ ዳልጉማኣ ዶንጎ ሺያ ዋዻማዔ
ቤዛ ዒስራዔኤሌ ፃጶም ቢያ ማዓ ካታማ ቤሲ ማሂ
ቆኦሪንታንዳኔ።

ዴሮኮ ሱኡጋሢምዒንጊንታ ሳዖ
7 ዓጬሎ ዎይሣ ሱኡጋሢም ዒንጊንታንዳሢ ፆኦሲም

ዱማዼ ቤዜሎና ካታሞናሮ ማሂ ቆኦሮና ቆኦሮፓ ሄሊ
ላምዖ ባንፆና ጌይፃ ዓባ ጌላ ባንፆና ዴንዲ ዓጬሎኮ ዛጶ
ሄላያ ማዓዛ፥ ዓባ ኬስካ ባንፆናኣ ዴንዲ ዓጬሎኮ ዛጶ
ሄላያ ማሂ ቆኦሪንቲኬ፤ ዬያኮ ዖዶሱማ ፔቴ ፃጲም ሄላ
ሳዖጉዲማዓያኬ።

8 ዬይ ቤዛ ዒስራዔኤሌ ዓጮ ዎይሣ ሱኡጋሢ ዴኔ
ማዓኔ፤ ዬያሮ ሱኡጋ ዴሮ ሄርቂ ሜታሳንዳያ ኮይሱዋሴ፤
ጋዓንቴ ዓጬሎኮ ዓቴ ሳዖ ቢያ ዒስራዔኤሌ ፃጶም
ሃሻንዳያ ዔያቶ ኮይሳኔ።

ዴሮኮ ሱኡጋሢምኬሲንቴ ዳምቤ
9 ዼኤፖ ናንጊና ናንጋ ጎዳ ሂዚ ጋዓኔ፦ «ዒንሢ

ዒስራዔኤሌ ዓሶ ሱኡጋ! ዒንሢ ሚርጌ ዎዴ ጎሜ

44:17ኬሲ. ማፃ 28፡39-43፤ ሌዊ. ዓኬ 16፡4። 44:19ሌዊ. ዓኬ 16፡23። 44:20ሌዊ. ዓኬ 21፡5። 44:21ሌዊ. ዓኬ 10፡9። 44:22
ሌዊ. ዓኬ 21፡7፤13-14። 44:23ሌዊ. ዓኬ 10፡10። 44:25ሌዊ. ዓኬ 21፡1-4። 44:28 ፓይ. ማፃ 18፡20። 44:29 ፓይ. ማፃ 18፡8-19።
44:31 ሌዊ. ዓኬ 25፡10።

ማዺ ናንጌኔ፤ ሃሢ ጋዓንቴ ጌኖ ማዾንታ ሄርቂ ዎይሢፆዋ
ሃሹዋቴ! ፂሎ፥ ሃሣ ፒዜ ባኣዚ ማዹዋቴ! ዴራ ታኣኮ
ላሚ ፔ ዓጫፓ ዳውሲንቲ ዴንዳንዳጉዲ ማዺፖቴ! ሃያ
ዒንሢምኬኤዛሢ ታና ዼኤፖ ናንጊና ናንጋ ጎዳኬ።

10 «ዒንሢ ፔቴ ፔቴሢኮ ፒዜማዔዔኤቢማኮ ባኣዚ
ዓኣያ ማዖንጎ፤ ዬይያ፦ ፒዜ ዒፔና *፥ ፒዜ ባኣዶሴና †
ማዖንጎ።»

11 «ዒፔና ባኣዶሴናማኮማኪፃቢያ ዎዴ ሄኮማዖንጎ፤
ፔቴ ባኣዶሴ ጎሜሬኮ ‡ ታጶፓ ፔቴ ኩቺ፥ ጊንሣ ሃሣ ፔቴ
ዒፔ ጎሜሬኮ ታጳፓ ፔቴ ኩቺ ማዓኔ፤ ጎሜሬ ዬያቶ ማኮ
ባኮ ላምዓሢኮ ፒዙሞ ዛጊ ዔሮያኬ።»

12 «ፔቴ ሳቂሌ § ላማታሚ ጌራ ማዖንጎ፤
ላማታሚ ሳቂሌይዳ ላማታሚ ዶንጎ ሳቂሌና ታጶ
ዶንጎ ሳቂሌ ቃሲንታዛ

ፔቴ ሚናኣኔ ማዓንዳኔ።
13 «ዒንሢ ዒንጋንዳ ባካ ፔቴ ፔቴ ጎሜሬ ማዓ

ዛርጋሢፓ ላሆፓ ፔቴ ዒፔ፥ ፔቴ ፔቴ ጎሜሮ ዔልዓሢኮ
ላሆፓ ፔቴ ዒፔኬ።

14 ዛይቶይዳፓ ዒንጊንታንዳጉዲ ጌይንቴሢ ፔቴ ፔቴ
ቆሮሶኮ ታጶፓ ፔቴ ባኣቴኬ፤ (ፔቴ ቆሮሴፔቴ ጎሞሬ፥ ጊንሣ
ሃሣ ታጶ ባኣቴ ጌይሢኬ)

15 ዬያጉዲ ሃሣ ዒስራዔኤሌ ዓሶ ማራቶኮ ላምዖ
ፄኤታፓ ዒንጊንታንዳጉዲ ጌይንቴሢ ፔቴ ፔቴ ማራይኬ፤
ዬይ ዔያቶኮ ጎሞ ጌኤሻያ ማዓንዳጉዲ ሃኣኮ ዒንጊፆና
ዎላ ሚቺንታያ፥ ጊንሣ ሃሣ ፔቱሞና ዒንጎ ዒንጊሢ ማዒ
ሺኢካኔ፤ ታኣኒ ዼኤፖ ናንጊና ናንጋ ጎዳ ዬያ ጌዔኔ።

16 ዓጬሎይዳ ናንጋ ዴራ ጉቤ ዬያ ቢያ ዒስራዔኤሌ
ዴሮኮ ሱኡጋሢምዒንጋንዳኔ፤

17 ሚቺ ዒንጎ ዒንጊፆኮ፥ ሃኣኮ ዒንጊፆንታ ዑዦ
ዒንጊፆኮ፥ ሃውሾ ኬሎ ዒንጎሢንታ ቦንቺንታንዳጉዲ
ጌይንቴም ዒስራዔኤሌ ዴራ ቦንቾና ሺኢካኒ ኮይሳ ባኮ
ዴሮኮ ሱኡጋሢ ጊኢጊሻንዳያ ናሽኬም ዒፄም ኮይሳያኬ፤
ዒስራዔኤሌ ዓሶኮ ጎሞ ጌኤሻንዳያ ማዓንዳጉዲ ጎሜ
ዛላ ሺኢካ ባኮ፥ ሃኣኮ ዒንጊፆንታ ሚቺ ሺኢሾ ባኮንታ
ፔቱሞና ዒንጎ ባኮዋ ጊኢጊሻንዳያ ዒዛ ኮይሳኔ።»

ቦንቾ ኬሊ ቦንቾ ጎይሢ
(ኬሲ. ማፃ 12፡1-20፤ ሌዊ. ዓኬ 23፡33-43)

18 ዼኤፖ ናንጊና ናንጋ ጎዳሢ ሂዚ ጋዓኔ፦ «ቤርታሳ
ዓጊና ፄኤሬ ፔታሳኬሎዔኤቢቦሂሳ ባኣዚባኣ ፔቴ ዎፓና
ሹኪ ጌኤዦማኣሮ ኔ ጌኤሻንዳኔ።

19 ቄኤሳሢ ዬያ ጎሞ ጌኤሺፆኮ ዒንጊንቴ ባካፓ ዻካ
ሱጉሢ ዔኪ ጌኤዦ ማኣሮኮ ካሮ ሬኤኮ፥ ዒንጎ ባኮ
ሺኢሾሢኮ ዔንዳዻያ ዖይዶ ዛሎና ዎላ ካኣማ ካሮንታ
ጋሮይዳ ዓሳ ቡኪንታ ቤዞ ዔኪ ጌልዛ ካሮኮ ሬኤኮ
ቲሽኮንጎ፤

20ዓይጎ ዓሲያኣ ዒናፓ ማሊባኣዖ ሃንጎ ዔሪባኣዖ ማዼ
ጎሜሮ ቢያ ላንካሳ ኬሎና ሂዴ፤ ዬያይዲ ጌኤዦ ማኣሮ
ታኣም ዱማሴ።

21 «ቤርታሳ ዓጊና ፄኤሬ ታጶ ዖይዳሳ ኬሎና ዑሣ
ዓኣዺፆ ቦንቾ ኬሎ ዒንሢ ቦንቻንዳኔ፤ ዬያ ቦንቾ ኬሎ

ቦንቻዖ ላንካይ ኬሊ ሄላንዳኣና ሙኑቃ ፃኣዛ ጌሊባኣ
ላኣዳ ዒንሢሙዓንዳኔ።

22 ዬኖ ቦንቾ ኬሎና ቢታንቶይዳ ዓኣ ሱኡጋሢ ፔ
ጎሞንታ ዴሮ ጎሞዋ ጌኤሻኒ ፔቴ ዚያ ጌማይ ጊኢጊሾንጎ።

23 ዬይ ቦንቻ ቦንቺንታ ላንካዎ ኬሎንሢኮ ፔቴ
ፔቴዞንሢዳ ዔኤቢ ቦሂሳ ባኣዚባኣ ላንካይ ዚያ ጌማይና
ላንካይ ዓዴ ማራይ ጉቤና ሚቺ ዒንጊንታኒ ማዓንዳያ ዒ
ጊኢጊሾንጎ፤ ዬያና ዎላፔቴፔቴኬሎይዳ ጎሞጌኤሺሢም
ማዓንዳ ፔቴ ኮላይ ጊኢጊሾንጎ።

24 ፔቴ ፔቴ ዚዮ ጌማቶና ዓዶ ማራቶና ሹኪንታ ዎዶና
ፔቴ ፔቴ ዒፔ ማዓንዳ ሃኣኮ ዒንጊሢና ሃይሦ ሃይሦ
ዶሎዜማዓ ሪሚቲ ዛይቴ ዎላ ሺኢሾንጎ።

25 «ላንካሳ ዓጊና ፄኤሬ ታጶ ዶንጋሳ ኬሎና ቦንቺንቶ
ዓርቃዉልሾዴሞቦንቾኮላንካዎኬሎፔቴፔቴሢዳጎሜ
ጌኤሻኒና ጉቤና ሚቺንታያ ማዓንዳጉዲ ቤርታኣሲጉዴ
ባኣዚ ጊኢጊሾንጎ፤ ሃኣኮንታ ዛይቶ ዒንጊፆዋ ዒማ ጎይፆ
ጊኢጊሾንጎ።»

46
ዒስራዔኤሌ ዓሶኮ ሱኡጋሢንታ ቦንቾ ኬሎዋ

ቦንቺሢንታ ዛላ
1ዼኤፖ ናንጊና ናንጋ ጎዳ ሂዚ ጋዓኔ፦ «ጌኤዦማኣሮኮ

ጋሮይዳ ዓሳ ቡካ ጶኦኮ ዔኪ ጌልዛ፥ ዓባ ኬስካ ባንፆ
ማዒ ዓኣ ካራ ማዻ ማዺንታ ላሆ ኬሎይዳ ዎዺንቲ
ዴዓንዳያ ኮይሳኔ፤ ጋዓንቴ ሃውሾ ኬሎና ዓጊኖ ፄኤሮ
ቦንቾ ኬሎናይዳ ቡሊንቶንጎ።

2 ዴሮኮ ሱኡጋሢ ጌኤዦ ማኣሪ ጌሎ ካሮኮ ዓኣ
ቆልዔሎዛሊና ዓሳ ቡካ ጶኦኮ ጌሊዲሮ ካሮ ሬኤኮ ዓጫ
ዔቆንጎ፤ ቄኤሳ ሃሣ ዬይ ሱኡጋሢ ጊኢጊሼ ሚቺ ዒንጎ
ባኮንታ ፔቱሞና ዒንጎ ባኮዋ ሺኢሻንዳኔ፤ ዬካፓ ሱኡጋሢ
ዒ ዓኣ ዔንዶይዳ ዓኣዖ ዚጊ ታና ካኣሽኮንጎ፤ ዬካፓ ዒ
ኬስኮንጎ፤ ዬና ዲሮ ካሬላ ጋዓንቴ ዴንዲ ሳዓ ዓማንዳኣና
ዎዺንቶፓ።

3 ፔቴ ፔቴ ሃውሾ ኬሎንታ ዓጊኖ ፄኤሮንታይዳ ዴራ
ቢያዓባኬስካባንፆዲሮካራዔቂዚጊታናካኣሽኮንጎ።»

4«ዴሮኮሱኡጋሢሃውሾኬሎናጉቤሚቺዒንጊንታያ፥
ፔቴታዖ ቦሂሳ ባኣዚ ባኣ ላሆ ዓዴ ማራናይና ፔቴ ዓዴ
ማራይና ታና ናንጊና ናንጋ ጎዳም ሺኢሾንጎ።

5 ዬያ ዓዶ ማራዖ ሺኢሾሢና ዎላ ፔቴ ዒፔ ማዓንዳ
ሃኣኮ ዒንጊሢ ሺኢሾንጎ፤ ዬያጉዲ ሃሣ ፔቴ ፔቴ
ዓዶ ማራናኣቶና ዎላ ዒ ኮዔሢጉዴያ ሺኢሾንጎ፤ ዔኪ
ሺኢሺንታ ፔቴ ዒፔዺኢሎና ዎላ ሃይሦ ዶሎዜማዓንዳ
ዛይቴ ሺኢሾንጎ።

6 ፔቴ ፔቴ ዓጊኖ ፄኤራ ዔኤቢ ቦሂሳ ባኣዚባኣ ፔቴ
ዎፓና፥ ላሆ ዓዴ ማራናይና ፔቴ ዓዴ ማራይና ሺኢሾንጎ።

7 ሺኢሺንታ ዎፓኖና ዓዶ ማራቶና ዎላ ፔቴ ዒፔ
ማዓንዳ ሃኣኮ ዒንጊሢ ሺኢኮንጎ፤ ዓዶ ማራናኣቶንሢና
ዎላ ሺኢካ ባካ ሱኡጋሢ ዒንጋኒ ናሽኬሢጉዴያ ማዖንጎ፤
ፔቴ ዒፔ ማዓ ሃኣኮ ዒንጊፆና ዎላ ሃይሦ ዶሎዜ ማዓ
ሪሚቲ ዛይቴ ሺኢኮንጎ።

8 ሱኡጋሢ ጌኤዦ ማኣሪ ጌላኣና ኬኤሢ ዳኣራ ማሂ
ማዦናሢና ጌዒ ጌሎንጎ፤ ኬስካኣናኣ ዒማና ኬስኮንጎ።»

* 45:10 ዒፔ፦ ዬና ባኬላ ሚናኣ ዎዶና ሃኣኮንታ ዬያጉዴ ባኣዚ ማኮያኬ። † 45:10 ባኣዶሴ፦ ዬና ባካ ሚናኣ ዎዶና ዋኣሢጉዴ ባኮ ማኮያኬ።
‡ 45:11 ጎሜሬ፦ ዬና ባኬላ ሚናኣ ዎዶና ሃኣኮንታ ዬያጉዴ ባኣዚ ማኮያኬ። § 45:12 ሳቂሌ፦ ሚና ዔብሬ ዓሶ ዎዶና ሳቂሌ ሚኢሼኮ ዴኤሡሞ

ዛጊ ዔሮያኬ፤ ዬያ ሌሊቱዋንቴ ጌራ፥ ሚናኣኔ፥ ዒፔ፥ ባኣዶሴ፥ ጎሜሬ ሃሣኣ ዎዶና ኑኡኒ ዶሎዜና ኪሎ ጊራኣሜና ዔቦኮ ዴኤሡሞ ዛጊ ዔራሢጉዲ ማዾ

ባኣዚኬ።

9«ዓይጎቦንቾኬሊናኣማዖምዴራናንጊና ናንጋ ጎዳም
ዚጋኒ ሙካ ዎዶና ኬዶ ዛሎ ካሮና ጌሌ ዓሳ ቢያ ዾኦሎ
ባንፆ ዲሮ ካሮና ኬስኮንጎ፤ ዾኦሎ ባንፆ ካሮና ጌሌ ዓሳ
ኬዶ ባንፆ ካሮና ኬስኮንጎ፤ ፔኤኮ ቤርቶይዳ ዓኣ ካሮና
ማዓንዳኣፓዓቴም ዖና ማዔቴያ ፔ ጌሌ ካሮና ኬስኮፓ።

10 ዔያቶኮ ሱኡጋሢያኣ ዴራ ጌላኣና ጌሊ፥ ኬስካኣና
ዎላ ኬስኮንጎ።

11 ዼኤፖ ቦንቾና ዻኮ ቦንቾ ኬሎናይዳ ፔቴ ፔቴ
ሺኢሺንታ ዎፓኖና ዓዶ ማራቶና ዎላ ሺኢካንዳ ሃኣኮ
ዒንጊፃ ፔቴ ዒፔማዓዺኢሊማዖንጎ፤ ፆኦሲምዚጋ ዓሢ
ፔቴ ፔቴ ማራናኣቶና ዎላ ፔ ኮዔሢጉዴ ሃኣኮ ዒንጊሢ
ሺኢሾንጎ፤ ፔቴ ፔቴ ሺኢካ ፔቴ ዒፔ ዺኢሎና ዎላ ሃይሦ
ዶሎዜማዓንዳ ሪሚቲ ዛይቴ ሺኢሾንጎ።»

12 «ቢታንቶና ዓኣ ሱኡጋሢ ጉቤና ሚቺንታ ባኮ
ማዔቴያፔቱሞናዒንጎባኮፔማሊሢናናሽኪናንጊና ናንጋ
ጎዳም ዒንጋኒ ኮዔቴ ጋሮይዳ ዓሳ ቡካ ጶኦኮ ጌልዛ፥ ዓባ
ኬስካ ባንፆ ካራ ዒዛም ቡሊንቶንጎ፤ ዒንጊንታ ዒንጊፆ
ሃውሾኬሎናዒማዻ ጎይፆማዺኩንሦንጎ፤ ዒዚኬስኪ
ዴንዴስካፓ ካራ ዎዺንቶንጎ።»

ቢያ ኬላ ሺኢካ ዒንጊሢ
13 ናንጊና ናንጋ ጎዳ ሂዚ ጋዓኔ፦ «ዴሮኮ ሱኡጋሢ ጉቶ

ጉቶ ሚቺ ዒንጊንታ ዒንጊሢ ማዒ ናንጊና ናንጋ ጎዳም
ሺኢካያ፥ ዔኤቢ ቦሂሳ ባኣዚባኣያ ፔቴ ሌዔማዔማራናይ
ጊኢጊሻንዳያ ኮይሳኔ።

14 ዬያ ማራናዖና ዎላ ቢያ ኬሊ ጉቶ ጉቶ ዓይሱዋዖ
ላሆፓ ፔቴኩቺዒፔማዓ ሃኣኮዒንጊሢናሚዛጶ ሺኢጮ
ዺኢሎ ዲርኪፆኮ ማዓንዳ ፔቴ ዶሎዜ ማዓ ዛይቴያ
ጊኢጊሾንጎ፤ ዬይ ቢያ ዎዴ ማዺንታ ዳምቤማዓንዳኔ።

15ዬያይዲዓዶማራዖማንታ ሃኣኮዒንጊፆንታ ዛይታኣ
ጉቴ ጉቴ ሺኢካኒ ኮይሳ ሚቺ ዒንጎ ዒንጊሢኬ።»

ሱኡጋሢ ዎይሣ ዓጮ ዳምቤ
16ዼኤፖ ናንጊና ናንጋ ጎዳ ሂዚ ጋዓኔ፦ «ቢታንቶና ዓኣ

ሱኡጋሢ ፔኤኮ ዓኣ ዴኖይዳፓ ቲቂ ፔ ናኣቶፓ ፔቴያም
ዒንጌቴ ዬና ዴኔላ ዒዛና ዒዛኮማኣሮ ዓሶናሮ ማዒ ዶዲ
ናንጋንዳኔ።

17 ጋዓንቴ ቢታንቶና ዓኣ ሱኡጋሢ ፔ ዛላ ማዔ
ዴኖይዳፓ ቲቂ ዒዛም ማዻ ዓሶፓ ፔቴያም ዒንጌቴ፥
ዶንጊታሚ ሌዔና ሺሪ ሙካ ዒዮቤልዮ ጌይንታ ሌዖና
ሱኡጋሢም ሳዓ ማዖንጎ፤ ዔባ ዒዛሮ ማዔሢሮ ዬይ ሳዓ
ናኣናና ዒዛና ዒዛ ናኣቶናሮ ሌሊማዓንዳያ ኮይሳኔ።

18 ቢታንቶና ዓኣ ሱኡጋሢ ዴሮ ዑፃፓ ሳዓ ዎልቃዺ
ዔካንዳያ ኮይሱዋሴ፤ዒዚፔኤኮ ናኣቶምፓቂዒንጋቤዛ
ዒዛምጌይንቴሳዓፓሌሊማዓኒኮይሳኔ፤ ዬያይዲዓሶሮ
ማዔ ዴኖ ዎልቃዺ ዔኪሢና ታኣኮ ዴሮ ሄርቂ ዎይሦፓ።»

19 ዬካፓ ዬይ ዓሢ ካሮ ኮራ ዓኣ ካሮና ጌይሲ ኬዶ
ባንፃ ፆኦሲም ዱማዼ ቆልዖ ቄኤሶሮ ማዔዞንሢ ጋሮ ታና
ዔኪ ዬዔኔ፤ ዬንሢ ቆልዖንሢኮ ዓባ ጌላ ባንፆኮ ጋፒንፃ
ዓኣ ፔቴ ቤሲ ታ ዴንቄኔ።

20 ዒዚ ታኣም፦ «ሃይ ቤዛ ዴሮ ዱማዼያ ማሃኒ
ዒንጊንታ ዒንጊፆ ቄኤሳ ዙላ ዓሳ ቡካ ጶኦኮኬሱዋጉዲ፥
ዻቢንቶሮዒንጊንታዒንጊፆንታ ጎሞጌኤሻኒሺኢኬዓሽኮ
ካሦ ቤዞ፤ ጊንሣ ሃሣ ሃኣኮ ዒንጊፆ ማዓ ላኣዶ ላኣዶ
ቤዞኬ» ጌዔኔ።

21ዬካፓ ዒ ታና ዓሳ ቡካ ዙሎ ጶኦኮ ዔኪሙኪ፥ ዬካ
ዖይዶ ዛሎ ቢያ ታና ዔኪ ሺርሼኔ፤ ፔቴ ፔቴ ዎላ ካኣማ
ካሮይዳ ዓሲ ቡካ ፔቴ ፔቴ ጶኦካ ዓኣኔ።

22 ዖይዶ ዛላ ዎላ ካኣማ ካሮይዳ ዓሳ ቡካ ዻኮ
ዻኮ ቤዞንሢ ዎላ ሄኮ ማዔያኬ፤ ፔቴ ፔቴሢኮ ዖዶሱማ
ዖይዲታሚ ዋዻ፥ ዳልጉማ ሃይሢታሚ ዋዻኬ፤

23 ዬንሢ ዓሳ ቡካ ዖይዶ ጶኦኮንሢኮ ዙሎ ሺሬያ ጋሮ
ዛሊና ሂርኬ ማዔ ኬኤሌ ኮጬ ዓኣኔ፤ ዬንሢ ኬኤሎ
ኮጮንሢኮ ዴሞይዳ ታሚ ዔኤሦ ናኣቦ ዓኣኔ።

24 ዬይ ዓሢ ታኣም፦ «ዬይ ቤዛ ዴራ ዔኪ ፆኦሲም
ሺኢሻ ባኮ ጌኤዦ ማኣሮይዳ ማዻ ዓሳ ዒኢካ ካሣያኬ»
ጌዔኔ።

47
ጌኤዦማኣሮኮ ዴማፓ ዓልቃ ዋኣሢ

1 ዬካፓ ዬይ ዓሢ ታና ጌኤዦ ማኣሮ ጌሎ ካሮ ጊንሣ
ዔኪ ማሄኔ፤ ዒኢካ ጌኤዦ ማኣሮኮ ዔንዶ ዴማፓ ዋኣሢ
ዓልቂ ዓባ ኬስካ ባንፆ ጎዓኔ፤ (ዬይ ያዺ ማዔሢ ጌኤዦ
ማኣሮ ካራ ዓባ ኬስካ ባንፆ ባንሢ ሺሪ ዓኣሢሮኬ) ዬይ
ዋኣፃ ዎታሢጌኤዦማኣሮኮዾኦሎባንፆ ዛሊና ዓኣዔንዶ
ዴማፓ ዒንጎ ባኮ ሺኢሾ ቤዞኮ ዾኦሎ ባንፆናኬ።

2 ዬይ ዓሢ ኬዶ ባንፆ ዲሮ ካሮሲና ጌኤዦ ማኣራፓ
ኬሲ ታና ዔኪ ዓኣዼኔ፤ ሴካ ዓባ ኬስካ ባንፃ ዓኣ ዲሮ
ካሮ ባንሢና ዔኪ ታና ሺርሼኔ፤ ዲሮ ካሮኮ ዾኦሎ ባንፆና
ዋኣፃ ዓባ ኬስካሢ ባንሢ ጎዓኔ።

3ዬይ ዓሢ ዔኪ ዓኣ ዋርቆ ሱዞና ዓባ ኬስካሢ ባንሢ
ጎዒዴንዳዋኣፆ ዓጮጌዒፔቴሺያዋዻዋርቄኔ፤ ታና ዬያ
ዋኣፆይዴና ዒ ሃንቲሲ ፒንሤኔ፤ ዋኣፃ ታኣኮ ጋኣራቡቃሢ
ዖዲ ሄሌኔ።

4ላሚጊንሣፔቴሺያዋዻዋርቃዖ ታናዒኢና ሃንቲሴኔ፤
ዬማና ዋኣፃ ታኣኮ ጉኡዦኬስኪ ሄሌኔ፤ ሄሊሳዖ ሃሣ ሺያ
ዋርቃዖ ዋኣፆ ጊዶ ታና ሃንቲሴኔ፤ ዋኣፃ ታኣኮ ኬርኖና
ማዔኔ።

5 ጊንሣ ሃሣ ፔቴ ሺያ ዋዻ ዋርቄኔ፤ ዋኣፃ ኮሺ
ዔታዼሢሮ ታኣኒ ፒንቃኒ ዳንዳዑዋ ዎርዚ ማዔኔ፤ ዬይ
ሃንታኒ ዳንዳዒንቱዋያ፥ ጋዓንቴ ፁቦም ጊዳ ዔታዻያ
ማዔኔ።

6 ዬይ ዓሢ፦ «ዓሲ ናዓሢዮ! ሃያ ቢያ ኔ ዛጋ ባኮ ቢያ
ዒና ዔኬ» ታኣም ጌዔኔ።
ዬካፓ ዬይ ዓሢ ዋኣፆ ዓጮ ጊንሣ ዔኪ ታና ማሄኔ፤
7ዒኢካ ታኣኒ ሄሄላዖ ዎሮኮ ሻውሎና ሚዛቆና ዛጋንቴ

ሚርጌ ሚሢ ዓኣኔ፤
8ዒዚያ ታኣም ሂዚ ጌዔኔ፦ «ሃይ ዋኣፃ ዓጬሎኮ ጋሮ

ዓባ ኬስካ ባንሢንታ ዮርዳኖሴ ዶኦጮንታ ሼምፔና ዓኣ
ባኣዚ ናንጉዋ ባዞንታ ባንሢ ጎዓኔ፤ ሼምፔና ዓኣ ባካ
ናንጉዋ ባዞ ባንሢ ጎዓ ዎዶና ሶኦጎ ባዛ ጌኤሽኪ ኮሺ
ዋኣሢማዓንዳኔ።

9 ዬይ ዋኣፃ ዎታ ቤዞ ቢያይዳ ዱማ ዱማ ቦዖንታ
ቆልሞንታ ሞላኣ ዺቢ ዓኣያ ማዓንዳኔ፤ ጎዒ ጌላ ዋኣፃ
ሼምፔና ዓኣ ባኣዚ ናንጉዋ ባዞ ዓካሲ ጌኤሻንዳኔ፤ ጎዒ
ዴንዲ ዑሻ ቤዞ ቢያይዳ ሼምፔ ዒንጋያ ማዓንዳኔ።

10 ዔንጌዲ ጌይንታ ቤዛፓ ዴንዲ ዔንዔግላይሜ
ሄላንዳኣና ሞላሢ ዓርቃ ዓሳ ዔቃንዳኔ፤ ዬይ ቤዛ ሮኦጮ
ማላ ፒራሢ ሱዛ ፒሪንታ ቤሲ ማዓንዳኔ፤ ሜዲቴራኒያ
ባዞይዳ ዓኣሢጉዲ ዒኢካኣ ዱማ ዱማ ሞላ ዓኣያ
ማዓንዳኔ።

46:17 ሌዊ. ዓኬ 25፡10። 47:1 ዛካ. 14፡8፤ ዮሃ. 7፡38፤ ዮሃ. ፆፔዻ 22፡1።

11 ጋዓንቴ ቶርጳሢንታ ዴዔ ዋኣፆንታ ሶኦጌ ማዒ
ዓታንዳፓዓቴም ጌኤሺ ዋኣሢማዓዓኬ።

12ዎታ ዋኣፆኮ ቢያ ዛሎ ዓጮይዳሙኡዚምማዓንዳ
ዱማ ዱማ ባኣዚ ቱኪንታንዳኔ፤ ዬያቶኮ ዋላዣ ሹሊ
ሜላዓኬ፤ ጋፑዋ ዓኣፒ ዓኣፓንዳኔ፤ ጌኤዦ ማኣሮኮ
ዴማፓ ዎታ ዋኣፆ ዔያታ ዴንቃሢሮ ዓጊና ዓጊና ዔያታ
ዓኣፓንዳኔ፤ ዬያ ሚፆኮ ዓኣፓ ሙኡዚም፥ ዋላዣኣ ዼኤሻ
ማዓንዳኔ።»

ዓጬሎኮ ዛጶ
13 ዼኤፖ ናንጊና ናንጋ ጎዳ ሂዚ ጋዓኔ፦ «ታጶ ላምዖ

ዒስራዔኤሌ ፃጶምዔያቶዴኔማሂ ኔ ጊሽካንዳ ሳዖኮ ዛጳ
ሃካፓ ዴማ ኬኤዚንታ ጎይፆኬ፤ ዮሴፔ ፃጶም ላምዖ ቤሲ
ኮይሳኔ።

14 ታኣኒ ዒንሢኮ ቤርታኣ ዓዶንሢም ሃኖ ዓጬሎ
ዔያቶ ዴኔ ማሂዒንጋኒጫኣቄኔ፤ ሃሢታቴያ ዒንሢቢያሢ
ሄኮ ጊሽቱዋቴ፤ ሃና ሳዔላ ዒንሢ ዴኔ ማዓንዳኔ።

15 «ዓጬሎኮ ዛጳ ያዺ ማዓንዳኔ፦ ኬዶ ባንፆ ዛጳ
ሜዲቴራኒያባዛፓዔቃዖሄትሎኔዛሎናጌይሃማቴዓኣዻ
ጎይፆና ፄዳዲሜ ሄላያ ማዓንዳኔ፤

16 ዴማስቆና ሃማቴናኮ ሳዛ ዓኣ ቤሮታና ሲቢራይሜ
ካታሞ፥ ሃውራኔ ዛጶይዳ ዓኣ ቲኮኔ ካታሞ ዓባ ኬስካ
ባንፆራፆ ሄላያ ማዓንዳኔ።

17 ዬያሮ ዛጳ ሜዲቴራኒያ ባዛፓ ዔቃዖ ዴንዲ
ሃፃርዔኖኔ፥ ዬይያኣ ዴማስቆና ሃማቴናኮ ዛጶኮ ኬዶ
ባንፆና ዓኣ ቤዞ ሄላኔ፤ ዬይ ዓጬሎኮኬዶ ባንፆ ዛጶኬ።

18«ዓባኬስካባንፆ ዛጳዴማስቆና ሃውራኔናኮ ባኣኪና
ዮርዳኖሴና ጌይ ጊልዓዴና ዒስራዔኤሌ ዓጮናኮ ሳዞና
ዴንዲሼምፔና ዓኣ ባካ ናንጉዋ ባዞና ታማሬና ሄላኔ፤ ዬይ
ዓባ ኬስካ ባንፆ ዛጶኬ።

19 «ዾኦሎ ባንፆ ዛጳ ታማሬፓ ዔቃዖ ዴንዲ
ሜሪባቃዴሴ ሄላንዳኣና፥ ዬካፓ ጊብፄ ዓጮኮ
ዶኦጮይዴና ጌይ ሜዲቴራኒያ ባዞ ሄላኔ፤ ዬይ ዾኦሎ
ባንፆ ዛጶኬ።

20 «ዓባ ጌላ ባንፆ ዛጳ ሜዲቴራኒያ ባዞ ማዓዖ
ዴንዲ ሃማቴ ጌሎ ካሮ ባንፆ ሄላንዳኣና ማዓንዳኔ፤ ዬይ
ዓጬሎኮ ዓባ ጌላ ባንፆ ዛጶኬ።

21 «ዬኖ ዓጬሎ ዒስራዔኤሌ ፃጳ ዎሊና ጊሽቲ
ዔኩዋቴ።

22ዒዛናኣናናዒንሢዴኔማዖንጎ፤ ሳዔሎዒንሢጊሽታ
ዎዶና ዒንሢ ባኣካ ናይ ሾዒ ናንጋ ፃንጎ ማዔ ዓሶኮ
ዔያቶ ሄላ ቤሲ ዓኣያ ማዖንጎ፤ ዬና ዓሳ ዓዳ ዒስራዔኤሌ
ዓሶጉዲፓይዲንቲዓጬሎጊሽታዒስራዔኤሌፃጶናዎላ
ዒፃ ዔያቶም ዓጊንታንዳያ ኮይሳኔ።

23ዒስራዔኤሌ ዓጮይዳ ናንጋ ሜሌ ዓጮ ሾይንቶኮ
ቢያ ዔያታ ዎላ ናንጋ ዒስራዔኤሌ ዓሶሲጉዲ ዔያቶ ሄላ
ቤሲያኣ ዓኣያ ማዖንጎ፤ ታኣኒ ዼኤፖ ናንጊና ናንጋ ጎዳሢ
ዬያ ጌዔኔ።»

48
ዓጬላ ጊሽኪንቴ ጎይፆ

1 ዓጬሎ ጊሽታኒ ፃኣፒንቴ ፃጳ ሃካፓ ዴማ
ፓይዲንታዞንሢኬ፤ ዳኣኔ ፃጶም ዓጬሎኮ ኬዶ ዛሊና
ፔቴቤሲ ዓኣያማዓንዳኔ፤ ዬይቤዛ ሄትሎኔፓ ሃማቴ ካሮ
ዔኪ ዴንዳ ዼኤፖ ጎይፆ ዓርቃዖ ሃፃርዔኖኔና ዴማስቆናኮ
ኬዶ ዛሎና ዓባ ኬስካ ባንፃፓ ዴንዲ ጌላ ባንፃ ሄላሢ
ዳኣኔ ዛጶ ማዓንዳኔ።

2 ዓሶኦሬኮዋ፦ ዓባ ኬስካ ባንፃፓ ዴንዲ ዓባ ጌላ
ባንፆና ዳኣኔ ዓጮና ዎላ ዛጲ ማዓ ፔቴ ቤሲ ዓኣያ
ማዓንዳኔ፤

3ኒፕታሌሜኮዋ፦ ዓባኬስካ ባንፃፓ ዴንዲጌላ ባንፆና
ዓሴሬ ዓጮና ዎላ ዛጲ ማዓ ፔቴ ቤሲ ዓኣያ ማዓንዳኔ፤

4ሚናኣሴኮዋ፦ ዓባ ኬስካ ባንፃፓ ዴንዲ ጌላ ባንፆና
ኒፕታሌሜ ዓጮና ዎላ ዛጲ ማዓ ፔቴ ቤሲ ዓኣያ
ማዓንዳኔ፤

5ዔፕሬኤሜኮዋ፦ዓባኬስካባንፃፓ ዴንዲጌላባንፆና
ሚናኣሴ ዓጮና ዎላ ዛጲማዓ ፔቴቤሲ ዓኣያማዓንዳኔ፤

6 ሮኦቤኤሌኮዋ፦ ዓባ ኬስካ ባንፃፓ ዴንዲ ጌላ
ባንፆና ዔፕሬኤሜ ዓጮና ዎላ ዛጲ ማዓ ፔቴ ቤሲ ዓኣያ
ማዓንዳኔ፤

7 ዪሁዳኮዋ፦ ዓባ ኬስካ ባንፃፓ ዴንዲ ጌላ ባንፆና
ሮኦቤኤሌ ዓጮና ዎላ ዛጲ ማዓ ፔቴ ቤሲ ዓኣያ
ማዓንዳኔ፤

ዓጬሎኮ ሳዞይዳ ቆኦሪ ማሆና ቤዞ
8 ዓባ ኬስካ ባንፃፓ ዴንዲ ጌላ ባንፆኮ ዪሁዳ ፃጶ

ዓጮና ዛጲ ማዔ ፔቴ ቤሲ ዱማሲ ሃሹዋቴ፤ ዬኖ ቤዞኮ
ዳልጉማ ላማታሚ ዶንጎ ሺያ ዋዻ፥ ዖዶሱማ ሃንጎ ፃጶም
ማዓ ዛሎና ዎላ ዓባ ኬስካ ባንፆ ኮራፓ ዴንዲ ጌላ ባንፆ
ኮሮ ሄላንዳኣና ሄኮ ማዓንዳኔ፤ ጌኤዦ ማኣራ ማዓንዳሢ
ዬኖ ቤዞኮ ሳዛኣኬ።

9 ዬኖ ቤዜሎኮ ባኣኮ ዖዶሱማ ላማታሚ ዶንጎ ሺያ
ዋዻ፥ ዳልጉማ ታጶ ሺያ ዋዻ ማዔ ቤሲ ፆኦሲምዱማዼያ
ማዓንዳኔ።

10 ዬኖ ዱማዼ ቤዜሎፓ ቄኤሶም ዛላ ቤሲ ዓኣያ
ማዓንዳኔ፤ ዬይያ፦ ዓባ ኬስካ ባንፃፓ ዴንዲ ጌላ ባንፆ
ሄላንዳኣና ላማታሚ ዶንጎ ሺያ ዋዻ ዖዶቃያ ኬዶ ባንፃፓ
ዴንዲዾኦሎዛሎሄላንዳኣና ታጶሺያዋዻዳልጉሞዓኣያ
ማዓንዳኔ፤ ናንጊና ናንጋ ጎዳኮ ጌኤዦማኣራዒኢካ ባኣካ
ማዓንዳኔ።

11 ዬና ቤዛ ሳዶቄ ናኣቶሮ ማዔ፥ ፆኦሲም ዱማዼ
ቄኤሶም ዱማዼ ቤሲ ማዓንዳኔ፤ ዒስራዔኤሌ ዓሶ
ቢያሢና ሃንጎ ሌዊ ዓሶና ታና ሃሺ ዣኣሌ ዎዶና ሳዶቄ
ናኣቶፓ ታኣኮ ዓይሢፆይዳፓ ሺኢኩዋዖ ካፒ ናንጌያኬ
ዔያታ።

12 ዬኖ ዱማዼ ቤዜሎይዳፓ ዬና ቤዛ ዔያቶ ዛላኬ፤
ዬይ ቤዛ ሚርጌና ዱማዼያ ማዓዛ ሌዊ ዓሶ ዓጮ ዛጶና
ዎላ ካኣሜያኬ።

13 ቄኤሶ ቤዞኮ ኮራ ላማታሚ ዶንጎ ሺያ ዋዻ
ዖዶሱሞና ታጶ ሺያ ዋዻ ዳልጊማዔሌዊ ዓሶ ቤሲ ዓኣኔ፤
ቄኤሶሲና ዎሊ ዑፃ ላማታሚ ዶንጎ ሺያ ዋዻ ዖዶሱሞና
ታጶ ሺያ ዋዻ ዳልጉሞ ዓኣያኬ።

14 ናንጊና ናንጋ ጎዳምቆኦሪማሂንቴቤዛ ዓጬሎይዳ
ዓኣ ቤዞ ቢያፓ ባሼ ማዒ ዶኦሪንቴ ቤሲኬ፤ ዬኖይዳፓ
ፓቂንቲ ሻንቺንታያና ላኣሚንታያ፥ ጊንሣ ሃሣ ዖኦማኣ
ዻካልሲንቱዋያኬ፤ ዬያሮ ናንጊና ናንጋ ጎዳም ዬይዱማዼ
ቤሲኬ።

15 ዬኖ ዱማዼ ቤዜሎፓ ፓቂንቲ ዓቴ ቤዞኮ ዖዶሱማ
ላማታሚ ዶንጎ ሺያ፥ ዳልጉማኣ ዶንጎ ሺያ ዋዻኬ፤ ዬይ
ዴሮም ቢያ ማዓያ ማዓንዳኔ፤ ማኣሪ ማዦንዶ ቤሲና
ባይ ሄንቆ ቤሲያኣ ማዓንዳኔ፤ ካታሜላ ዬኖ ቤዞኮ ሳዛ
ማዓንዳኔ።

47:12 ዮሃ. ፆፔዻ 22፡2።

16 ዬኖኮ ዖይዶ ባንፃ ሄኮ ማዔ ዖዶሱሞ ዓኣያ ማዓዖ
ፔቴ ፔቴ ባንፆኮ ዖዶሱማ ዖይዶ ሺያና ዶንጎ ፄኤታ ዋዻ
ማዓንዳኔ።

17 ካታሜሎኮ ዖይዶ ባንፆና ቆልሞ ሄንቆ ቤሲ ዓኣያ
ማዓንዳኔ፤ ቢያ ባንፆና ዓኣ ቆልሞ ሄንቆ ቤዞኮ ዳልጉማ
ላምዖ ፄኤታና ዶንጊታሚ ዋዻኬ።

18 ዱማዼ ቤዜሎፓ ዓባ ኬስካ ባንፆና ታጶ ሺያ
ዋዻ፥ ዓባ ጌላ ባንፆና ታጶ ሺያ ዋዻ ዔውታዖ ካታሜላ
ማዢንቴሢዳፓ ዓታ ቤዛ ካታሜሎይዳ ናንጋ ዴሮኮ ጎሺ
ቤሲማዓንዳኔ።

19 ካታሜሎይዳ ናንጋያ፥ ዎኖ ፃጳፓ ሾይንቴ ዓሲ ቢያ
ዬያ ቤዞ ጎሽካኒ ዳንዳዓኔ።

20 ዬያሮ ዓጬሎኮ ሳዞይዳ ዱማሶና ዱማዼ ዛሌላ
ዎሊ ዑፃ ፔቴ ፔቴ ባንፆኮ ዖዶሱማ ላማታሚ ዶንጎ ሺያ
ዋዻማዓዛ፥ ዬይካታሜላማዢንቴቤዞጉቤፔጋራማሂ
ዓርቃያኬ።

21 ዱማዼ ቤዞና ካታሞናሮ ማዒ ዓኣ ቤዞፓ ላምዖ
ባይፆናዓቴሳዓዴሮሱኡጋሢዛላኬ፤ዬይያኣ፦ዓባኬስካ
ባንፆ ዛሎና ዱማዼ ቤዞ ዛጶይዳፓ ላማታሚ ዶንጎ ሺያ
ዋዻማዓቤዛፓዓርቃዖ ዴንዲዓጬሎኮዛጶ ሄላንዳኣና፤
ዓባ ጌላ ባንፆና ዱማዼ ቤዞ ዛጶ ካሮና ላማታሚ ዶንጎ
ሺያዋዻይዳፓዔቃዖዴንዲዓጬሎኮዛጶሄላንዳኣናኬ፤
ሱኡጋሢ ዛሎ ማዔሢኮዋ ዖዶሱማ ሃንጎ ፃጶሲና ሄኮኬ፤
ዬኖ ጎይፆናዱማዼቤዞናጌኤዦማኣሮናኮዬይቤዛባኣካ
ማዓንዳኔ ጌይሢኬ።

22 ዬያጉዲ ሌዊ ዓሶሲና ካታሜሎ ቤዞና ዓባ ኬስካ
ባንፆና ጌላ ባንፆናይዳሱኡጋሢቤዞማዔሢኮባኣካኣኬ፤
ጊንሣ ሃሣኬዶ ባንፆና ዪሁዳሮማዔቤዞና ዾኦሎ ባንፆና
ቢኢኒያሜሮ ማዔ ቤዞና ዎላ ዛጲኬ።

ሃንጎ ዓቴ ፃጶም ጊሽኪንቴ ሳዖ
23 ሃንጎ ዓቴ ፃጶም ሳዔላ ያዺዲ ጊሽኪንታንዳኔ፦

ቢኢኒያሜምዓባኬስካሢፓዴንዲጌላካሮ ሄላንዳቤሲ
ዓኣያ ማዓንዳኔ፤

24ሲሞኦኔኮዋ፦ዓባኬስካባንፃፓጌላካራቢኢኒያሜ
ዓጮና ዎላ ዛጲ ማዔ ፔቴ ቤሲ ዓኣያ ማዓንዳኔ፤

25 ዪሳኮኦሬኮዋ፦ ዓባ ኬስካ ባንፃፓ ዴንዲ ጌላ ካራ
ሲሞኦኔ ዓጮና ዎላ ዛጲማዔፔቴቤሲ ዓኣያማዓንዳኔ፤

26 ዛብሎኦኔኮዋ፦ ዓባ ኬስካ ባንፃፓ ዴንዲ ጌላ
ካራ ዪሳኮኦሬ ዓጮና ዎላ ዛጲ ማዔ ፔቴ ቤሲ ዓኣያ
ማዓንዳኔ።

27 ጋኣዴኮዋ፦ ዓባ ኬስካ ባንፃፓ ዴንዲ ጌላ ካራ
ዛብሎኦኔ ዓጮና ዎላ ዛጲ ማዔ ፔቴ ቤሲ ዓኣያ
ማዓንዳኔ።

28 ጋኣዴኮ ዾኦሎ ባንፆ ዛጳ ታማሬ ካታሞኮ ዾኦሎ
ባንፃፓ ዔቂ ሜሪባቃዴሴይዳ ዓኣ ዓልቃ ዋኣፆሲ ሄላኔ፤
ዬካፓ ጊብፄ ዓጮኮ ዛጶ ማዔ ዎሮ ዓርቃዖ ዴንዲ
ሜዲቴራኒያ ባዞ ሄላኔ።

29 ዼኤፖ ናንጊና ናንጋ ጎዳ፦ «ዬያይዲ ዒስራዔኤሌ
ፃጶም ቢያ ዴኔ ማሂ ዒንሢ ጊሽካንዳ ሳዔላ ሃኖኬ»
ጌዔኔ።

ዬሩሳላሜ ካታሞ ጌሎዲሮ ካሮ
30-31 ካታሜሎኮ ኬስኮ ካራ ማዔዞንሢ ሃካፓ ዴማ

ኬኤዚንታዞንሢኬ፦ ኬኤሎ ዲፃ ዎላ ካኣማ ካሮይዳ
ካሮይዳ ሃይሦ ሃይሦ ካራ ዓኣያ ማዓዛ ፔቴ ፔቴ ካራ
ፔቴ ፃጲኮ ሱንፆይዳ ጌሢንቴኔ፤ ኬዶ ባንፆና ዖይዶ ሺያና

ዶንጎ ፄኤታ ዋዻ ዖዶሱሞዓኣኔ፤ ዬኖ ባንፃ ዓኣ ሃይሦካራ
ሮኦቤኤሌና ዪሁዳና ሌዊ ሱንፆና ዔኤሊንታኔ።

32 ዓባ ኬስካ ባንፆና ዖይዶ ሺያና ዶንጎ ፄኤታ ዋዻ
ዖዶሱሞ ዓኣኔ፤ ዬኖ ባንፆና ዓኣ ሃይሦ ካራ ዮሴፔና
ቢኢኒያሜና ዳኣኔ ሱንፆና ዔኤሊንታኔ።

33ዾኦሎ ባንፆና ዖይዶሺያና ዶንጎ ፄኤታ ዋዻ ዖዶሱሞ
ዓኣኔ፤ ዬኖ ባንፆና ዓኣ ሃይሦ ካራ ሲሞኦኔና ዪሳኮኦሬና
ዛብሎኦኔ ሱንፆና ዔኤሊንታኔ።

34 ዓባ ጌላ ባንፆናኣ ዖይዶ ሺያና ዶንጎ ፄኤታ ዋዻ
ዖዶሱሞዓኣኔ፤ ዬኖ ባንፆና ዓኣ ሃይሦካራ ጋኣዴና ዓሴሬና
ኒፕታሌሜ ሱንፆና ዔኤሊንታኔ።

35 ዖይዶ ባንፆና ቢያ ካታሜሎኮ ኬኤሎዲፆ ዖዶሱማ
ዎሊ ዑፃ ታጶ ሳሊ ሺያ ዋዻ ማዓኔ፤ ሃካፓ ዓካሪ
ካታሜሎኮሱንፃ «ናንጊና ናንጋ ጎዳ ዒኢካ ዓኣኔ!» ጋዓያ
ማዓንዳኔ።

48:34 ዮሃ. ፆፔዻ 21፡12-13።

ዳኣኔኤሌማፃኣፖ
ዓይፆ ካሮ

ፆኦሲ ማሊፆ ኬኤዜ ዳኣኔኤሌ ማፃኣፓ ፃኣፒንቴሢ
ዓይሁዶ ዓሳ ሜሌ ዴሮ ካኣቶ ዴማ ዎርቃ ዎዴና ዼኤፒ
ዳውሲሢና ሄርቂ ዎይሥሢ ዔያቶ ሄሌም ሜታዺሢዳ
ዓኣንቴኬ። ሃኖ ማፃኣፖ ፃኣፔ ዓሢ ማዺንቴ ሃይሶ
ኬኤዚሢና ጊንሣ ሃሣ ፆኦሲ ዒዛም ፔጋሲ ዻዌ ባኮ
ኬኤዚሢና ዬኖ ዎዶና ዓኣ ዴሮ ዶዲሻኔ፤ ዔያቶ ሄርቂ
ዎይሣ ዓሢ ሺኢሺ ዴራ ፔኑሞ ካፒሲ ናንጋንዳ ናንጊ
ፆኦሲ ዒንጋንዳሢያ ሃጋኣ ዎዛ ማሂ ዒ ኬኤዛኔ።
ማፃኣፔሎኮ ላምዖ ዼኤፒ ዼኤፒ ቤሲ ዓኣያኬ።
1. ዳኣኔኤሌንታ ዒዛና ዎላ ዳውሲንቴ ዻካ
ዓሲስኬንሢንታ ፆኦሲ ዔያታ ዶዲ ጉሙርቄሢሮ፤
ሃሣ ዒዛም ዔያታ ዓይሢንቴሢሮ ዔያቶኮ ሞርካ
ቦርሲንቴ ሃይሴ ኬኤዛይ ዓኣኔ፤ ዬይ ባካ
ማዺንቴሢባብሎኔና ፓርሴና ካኣታ ካኣታዺዎይሣ
ዎዶናኬ።

2. ዳኣኔኤሌም ፆኦሲ ፔጋሲ ዻዌ ዱማ ዱማ ባኮ፤
ዬይ ዻዊንቴ ባካ ባብሎኔ ካኣቱማፓ ዓርቃዖ ዱማ
ዱማ ካኣታ ካኣታዺ ካኣታዺ ጊንሣ ዶዓንዳሢና
ሜሌ ዴሮታዖ ዎይሣ ዓሳ ባይቄም ፆኦሲ ዴራ ፔኤኮ
ቤርታኣ ቤዞ ጊንሣ ማዓንዳሢ ዛላ ዻዎናያኬ።

ማፃኣፔላዱማዱማዓርቄ ባኮ
ዳኣኔኤሌና ዒዛኮ ሃይሦ ላጎንሢ (1፡1-21)
ካኣቲ ናብካዳናፆኦሬኮ ዓውቶ (2፡1-49)
ሲዲራቄ፥ ሚሳቄንታ ዓብዲናኣጎንታ ፆኦሲ ዔኤታ
ታማፓ ዓውሴሢ (3፡1-30)

ናብካዳናፆኦሬ ላንካይ ሌዔ ካኣቱማፓ ኬዲ ዴዔሢ
(4፡1-37)

ካኣቲ ቢልፃሶኦሬና ኮጬይዳ ፃኣፒንቲ ጴዼ ባኣዚና
ዛላ (5፡1-31)

ፆኦሲ ዳኣኔኤሌ ዞባፓ ዓውሴሢ (6፡1-28)
ዳኣኔኤሌም ፆኦሲ ፔጋሲ ዻዌ ዖይዶ ቦዖ ኮኦኪንሢ
(7፡1-28)

ዳኣኔኤሌም ፆኦሲ ፔጋሲ ዻዌ ዓዴ ማራይና ኮላይ
ኮኦኪንሢ (8፡1-27)

ዳኣኔኤሌ ዴሮም ሺኢቄሢ (9፡1-27)
ዳኣኔኤሌ ፄግሮሴ ዎሮ ዓጫ ዴንቄ ፆኦሲ ኪኢታንቻሢ
(10፡1—11፡45)

ጋፒንፆ ዎዶ ዛላ (12፡1-13)

ዳኣኔኤሌና ላጎንሢና ናብካዳናፆኦሬኮ ካኣቱሞ
ማኣሮይዳ

1 ዒዮዓቄሜ ዪሁዳይዳ ካኣታዼንቴ ሃይሣሳ ሌዖና
ባብሎኔ ካኣቲ ናብካዳናፆኦሬ ዖላኒ ሙኪ ዬሩሳላሜ
ማንጌኔ።

2 ናንጊና ናንጋ ጎዳ ዪሁዳ ካኣቲ ዒዮዓቄሜንታ
ጌኤዦ ማኣሮይዳ ማዾ ማዺንቶ ሜሆኮ ዛላንታ ካኣቲ
ናብካዳናፆኦሬም ዓኣሢ ዒንጌኔ፤ ዬይ ካኣታሢ ዬያ
ፆኦሲም ዱማዼ ሜሆ ባብሎኔይዳ ዒዛኮ ካኣሽኮ ፆኦዞ
ማኣራ ዔኪ ዴንዲ ጌሤኔ።

3 ዬካፓ ካኣቲ ናብካዳናፆኦሬ ዓሽፔናዜ ጌይንታያ
ዒዛኮ ዶንዞ ሱኡጌስኬያ ዲዒንቲ ሙኬ ዒስራዔኤሌ
ዓሶ ባኣካፓ ካኣቲማኣሪ ዓሲማዔያና ሱኡጌማዒዎይሣ
ዓሲናኮ ናይ ማዔ ዼጌ ናይ ዻካ ዶኦሪ ዔኪ ዬዓንዳጉዲ
ዓይሤኔ፤

4ዶኦሪንታኒ ኮይሳ ዼጌዞንሢካኣቱሞማኣሮይዳማዾ
ማዻኒ ዳንዳዓያ፥ ሚዛጲ፥ ዔራቶና ጶቂሥሢና ዓኣያ፥
ዔኤቢ ቢያ ዑኬና ዔራኒ ዳንዳዓያ፥ ዑሢ ቢያ ኩሙሢ
ማዔያኬ ጌይንቴኔ፤ ዬንሢ ዼጌዞንሢ ዔኪ ሙካዖ
ባብሎኔ ዓሶ ዻንጎንታ ፃኣፖ ጎይፆዋ ዔርዛንዳጉዲ ካኣቲ
ፔ ዶንዞ ሱኡጋሢ ዓይሤኔ።

5 ጊንሣ ሃሣ ዔያታ ሙዓንዳ ሙዖና ዑሽካንዳ ዎይኖ
ዑዣ ካኣቲም ጊኢጊሾናሢፓ ዔውቲ ዒንጊንታንዳጉዲ
ካኣቲዓይሤኔ፤ዬያይዲዔያታኮይሳባኮሃይሦሌዔዴዒ
ዔሬስካፓ ካኣቲ ቤርቶ ሺኢኪ ጴዺ ካኣቱሞ ማኣሮ ማዾ
ማዻንዳጉዲ ጌይንቴኔ።

6 ዬያቶ ዶኦሪንቴዞንሢ ባኣካ ዪሁዳ ፃጲ
ማዔያ ዳኣኔኤሌ፥ ሃናኒያ፥ ሚሳዔኤሌንታ ዓዛሪያ
ጌይንታስኬንሢ ዓኣኔ።

7 ዬይ ካኣቲኮ ዶንዞ ሱኡጋሢ ዔያቶኮ ሱንፆ
ላኣሚ፦ ዳኣኔኤሌኮ ቢልፃሶኦሬ፥ ሃናኒያኮ ሲዲራቄ፥
ሚሳዔኤሌኮሚሳቄ፥ ዓዛሪያኮ ዓብዲናኣጎ ጌይ ጌሤኔ።

8 ዳኣኔኤሌ ዒማና ካኣቲ ሙዖ ሙዒ ዑዦዋ ዑሽኬቴ
ዒ ካኣሽካ ፆኦሲ ዬያ ዓይሢባኣያታሢ ዔሪ፥ ፔና ዒኢሳዓ
ጌይ ዒፄኔ፤ ዬያ ማሊፆ ዒዛኮ ዓሽፔናዜ ዔኤዓንዳጉዲ
ዒዚ ሺኢቄኔ።

9 ፆኦሲ ዬያ ሱኡጋሢኮ ዒና ዳኣኔኤሌ ቦንቺ
ሚጪንታንዳጉዲ ኮሼኔ።

10ጋዓንቴ ዬይ ዓሽፔናዜ ካኣቲዒጊጬሢሮዳኣኔኤሌ
ኮይላ፦ «ሙዖና ዑዦና ዒንሢም ዒንጋንዳጉዲ ዓይሤሢ
ፔኤሮካኣቲኬ፤ዒንሢሜሌዼጌ ናኣቶፓ ባሼ ዖኦፒጴዼቴ
ካኣቲ ታና ዎዻንዳኔ ጌይ ታ ዒጊጫኔ» ጌዔኔ።

11 ዬካፓ ዳኣኔኤሌ ዒዛንታ ዒዛኮ ላጎ ሃናኒያ፥
ሚሳዔኤሌንታ ዓዛሪያንታ ካፓንዳጉዲ ዓሽፔናዜ ዓይሢ
ጌሤ ዓሲስኬያ ኮይላ ዴንዳዖ፦

12 «ኑኡኒ ሳኣሚ ዋላሺ ሙዒ ሙዒ፥ ሃሣ ዋኣሢ
ዑሽኪ ዑሽኪ ዴዓንዳጉዲ ማሂጋፓ ኑና ዴንዲ ታጶ ኬሊ
ሄላንዳኣና ዛጌ፤

13 ዬያይዴስካፓ ካኣቱሞ ማኣራፓ ዓይሢንቴ ሙዖ
ሙዓዼጌዞንሢና ዎላ ኑና ቤቂሤ፤ ኔ ዛጋንቴ ፓጬባኣዚ
ኑጊዳጴዼቴ ኑና ኔ ዓይሎይዳ ኮይሴ ባኣዚማዼ»ጌዔኔ።

14 ዬይ ዔያቶ ካፓሢ ዬኖ ማሊፆና ዔኤዒ ታጶ ኬሊ
ሄላንዳኣና ዔያታ ጌዔ ጎይፆ ማዺ ዎይታቴያ ዛጌኔ።

15ታጶኬላ ጋፓዛካኣቲማኣሮሙዖሙዓዼጌዞንሢፓ
ባሼ ዔያቶኮ ዓኣፖ ካራ ሚዛጲ፥ ዑፃኣ ዲጪጴዼኔ።

16 ዬማፓ ዓርቃዖ ዬይ ካፓ ዓሢ ካኣቱሞ ማኣራፓ
ዳኪንታ ኮዦ ሙዖና ዎይኖ ዑዦና ሃሺ ዔያቶም ሳኣሚ
ዋላሺና ጊኢጊሾናሙኡዚ ሌሊዒንጊሢ ዓርቄኔ።

17 ፆኦሲ ዬንሢ ዖይዶ ዼጌዞንሢም ዓይጎ ዔራቶዋ
ማዖም ፃኣፖባኣዚያዔራንዳዔራቶና ጶቂሥሢናዒንጌኔ፤
ዳኣኔኤሌ ጊንሣ ዬያቶ ባኣካፓ ፆኦሲ ፔጋሲ ዻዋ ባኣዚንታ
ዓውቲንታ ቡላ ዔራቶ ዓኣ ዓሲ ማዔኔ።

18 ካኣቲ ጌዔ ሃይሦ ሌዓ ጋፓዛ ዓሽፔናዜ ዶኦሪንቴ
ዼጌዞንሢቢያዔኪካኣቲ ናብካዳናፆኦሬቤርቶሺኢሼኔ።

1:1 2ካኣቶ. ማ 24፡1፤ 2ፆኦሲ. ዓሃኬ 36፡5-7። 1:4 2ካኣቶ. ማ 20፡17-18፤ 24፡10-16፤ 2ፆኦሲ. ዓሃኬ 36፡10፤ ዒሲ. 39፡7-8።

19 ካኣቲ ዬያቶ ቢያሢና ጌስቲ ዛጋንቴ ዬያቶ ባኣካ
ዳኣኔኤሌ፥ ሃናኒያ፥ ሚሳዔኤሌንታ ዓዛሪያንታጉዴ
ዼጌ ፔቴታዖ ጴዺባኣሴ፤ ዬያሮ ዔያታ ካኣቲ ማኣራ
ማዻንዳጉዲ ዶኦሪንቴኔ።

20ዔኤቢዔሪሢናጶቂሥሢናካኣቲ ዖኦጫባኮኮካኣቲ
ዎይሣ ዓጮይዳ ዓኣ ዦዎና ማርሾ ማርሻ ዓሶፓ ቢያ ታጶ
ጳንጬማዓያ ዔራ ማዒ ዔያታ ጴዼኔ።

21 ዳኣኔኤሌ ዬያይዲ ዴንዲ ካኣቲ ቂኢሮሴ ካኣታዼ
ቤርታሳ ሌዖ ሄላንዳኣና ካኣቱሞ ማኣራ ማዻያ ማዒ
ዴዔኔ።

2
ናብካዳናፆኦሬ ዓውታዼ ዓውቶ

1ካኣቲ ናብካዳናፆኦሬ ካኣታዼዖ ላምዓሳ ሌዖና ዓውቲ
ዓውታዼኔ፤ ዒዚ ዬያ ዓውቶና ሜታዺ ጊንዖ ባይዜኔ።

2ዬያሮ ዒዛምሙኪ ዬያ ዓውቶ ቡሊ ኬኤዛንዳጉዲ
ዦዪንታ ማርሻ ማርሻ ዓሲንታ ዓማቶንታ ካላዳ ዓጮይዳ
ዦኦጋሢ ፓይዲ ፓይዲ ዔቦ ዔራ ዓሶዋ ዒ ዔኤሊሴኔ፤
ዬይ ዓሳ ዒማናሙኪ ቤርታ ዒዛኮ ዔቄኔ፤

3 ካኣቲ ዔያቶ ኮራ፦ «ታኣኒ ዓውቲ ዓውታዼዖ ዬና
ዓውታ ዓይጎታቴያ ታ ዔራኒ ሚርጌና ማሊ ሜታዼኔ»
ጌዔኔ።

4ዔያታማሃዖ ዓራማይኬሙኡቺና፦ «ካኣቲዮ፥ ናንጊና
ካኣታዺ ናንጌ! ኔ ዓውታዼ ዓውታ ዓይጎታቴያ ኑም
ኬኤዜ፥ ኑ ኔኤም ቡሊፆ ኬኤዛንዳኔ» ጌዔኔ።

5 ካኣቲ ዔያቶም፦ «ቤርታሳዖ ታ ዓውታዼ ዓውቶ
ኬኤዙዋቴ፥ ሄሊሳዖ ዎዚ ጋዓ ቡሊሢ ዓኣቴያኣ
ኬኤዙዋቴ፤ ዒንሢ ኬኤዚባኣቴ ዒንሢ ጪርኪንቴም
ማኣራኣ ዒንሢኮ ፒፆና ቡኡራ ላኣሎ ቤሲ ማዓንዳጉዲ
ታ ጌዔኔ።

6 ታ ዓውታዼ ዓውቶና ቡሊፆና ታኣም ዒንሢ ኬኤዜቴ
ታ ዒንሢም ዒንጎ ባኣዚና ዼኤፒ ቦንቺንቲና ዒንጋንዳኔ፤
ዬያሮ ታ ዓውታዼ ዓውቶንታ ዎዚ ጋዓ ቡሊሢዓኣቴያ ዎላ
ኬኤዙዋቴ» ጌዔኔ።

7 ዔያታ ጊንሣ፦ «ካኣቲዮ! ኔ ዓውታዼ ዓውቶ ኑና ኔ
ዓይሎም ኬኤዜቴራ፥ ኑ ኔኤም ዎዚ ጋዓ ቡሊሢ ዓኣቴያ
ኬኤዞም» ጌዔኔ።

8ካኣቲ ዬያ ዔያታ ጋዓዛ ዋይዛዖ፦ «ታኣኒ ያዺ ማዖንጎ
ጌዔ ባካ ዶዲ ማዔሢ ዒንሢ ዔሪ ዎዴ ጎቻኒ ጌስታሢ ታ
ዔሬኔ፤

9 ዒንሢ ታ ዓውታዼ ዓውቶ ኬኤዛኒ ዳንዳዒባኣቶ
ዒንሢ ቢያሢዳ ፔቴ ሄላንዳ ሜታ ዓኣኔ፤ ታ ዬያ ጌዔ ባኮ
ታኣኒ ጊንሣ ሺርሻንዳያ ዒንሢም ማሌም ሉኡዚ ባኣዚ፥
ሃሣ ጌኔ ባኣዚ ኬኤዚ ኬኤዚ ጉሪ ዎዶ ዒንሢ ጎቻኒ
ማሌኔ፤ ዬያሮ ዒንሢ ዓውቶ ታኣኮ ኬኤዜቴ ቡሊፃ ዒንሢ
ባሺንዱዋኣሢ ታ ዔራኔ» ጌዔኔ።

10ዒማና ካላዳ ዓጮይዳዦኦጋሢ ፓይዲ ፓይዲዔቦ
ዔራዓሳ፦ «ካኣቲዮ! ኔኤኒዔራኒኮዓባኮ ኔኤምኬኤዛኒ
ዳንዳዓ ዓሲ ዓይጎ ዓጪዳኣ ጴዻዓኬ፤ ፔቴ ካኣቲ ዎዚዒ
ዼኤፒ፥ ሃሣዎልቃዻያማዓቴያዬያጉዴ ዖኦጪሢዦዎንታ
ማርሾ ማርሻ ዓሶንታ ዦኦጋሢ ፓይዳ ዓሶ ኮራኣ ዖኦጪ
ቤቂባኣሴ።

11 ካኣቲዮ! ኔ ዬያ ዖኦጬ ዴኤፆ ዖኦጪፆ ፆኦዞ
ጌዒ ካኣሽኮ ባኮፓ ዓቴም ሜሌ ማሂ ኬኤዛንዳ ዓሲ
ባኣሴ፤ ዬይ ፆኦዞ ጌይ ካኣሽኮ ባካ ሃይካ ዓሲባኣካ
ናንጋያቱዋሴ» ጌዔኔ።

12 ዬያሮ ካኣቲ ሚርጌና ዻጋዺ ባብሎኔ ዓጮይዳ ዓኣ
ዔሮ ዓሳ ጉቤ ዎዺንታንዳጉዲ ዓይሤኔ።

13ዔሮዓሶዎዻኒማሊንቴማሊፆናዔቃዖዳኣኔኤሌንታ
ዒዛኮ ላጎዋ ዎላ ዎዻኒ ዔያታ ማሌኔ።

ዓውቶኮ ቡሊፆ ፆኦሲ ዳኣኔኤሌም ፔጋሴሢ
14 ዬያ ዓይሢፆ ማዺ ኩንሣንዳጉዲ ዓይሢንቴሢ

ካኣቲካፓፖኦሊሶዓይሣሢ፥ዓሪዮኬጎዖሢኬ፤ዳኣኔኤሌ
ዒማና ዬያ ዓሢ ኮይላ ዴንዳዖ ዔራቶና፦

15 «ካኣቲ ዬያ ዴኤፆ ዓይሢፆ ዎይታዛ ኬሴይ?» ጌዒ
ዖኦጬኔ፤ዬያሮዓሪዮኬዳኣኔኤሌምጎይፆኮሺኬኤዜኔ።

16 ዬካፓ ዳኣኔኤሌ ኔጉዋዖ ካኣቲ ኮይላ ጌሊ ዓውቶ
ቡሊፆኮ ዻካ ዎዴ ዒንጋንዳጉዲ ሺኢቄኔ።

17ዬያዴስካፓ ዳኣኔኤሌ ፔማኣሪ ዴንዳዖ ጌይንቴ ባኮ
ዒዛኮ ላጎ ማዔ ሃናኒያ፥ ሚሳዔኤሌንታ ዓዛሪያንታም
ኬኤዜኔ።

18 ጊንሣ ሃንጎ ባብሎኔይዳ ዓኣ ዔሮ ዓሶና ዎላ
ዎዺንቱዋጉዲ ጫሪንጮ ፆኦዛሢ ዔያቶ ሚጪንቲ
ማኣዳንዳጉዲና ዬኖ ዓውቶኮ ቡሊፆዋ ፔጋሲ
ኬኤዛንዳጉዲ ሺኢቆም ፔ ላጎንሢ ዒ ዓይሤኔ።

19 ዬኖ ዋንቴሎ ዓኣሺንቴ ባኮ ዳኣኔኤሌም ፆኦሲ
ፔጋሲ ዻዌኔ፤ ዬያሮ ዒዚ ጫሪንጮ ፆኦዛሢ ሂዚ ጌዒ
ጋላቴኔ፦
20 «ዔራቶንታ ዎልቄንታ ዒዛሮ ማዔሢሮ ፆኦሲ ናንጊና

ጋላቲንቶንጎ!
21ዒዚ ዎዶና ሌዖና ላኣሚ ላኣሚ ዔኪ ዬይሳኔ፤

ካኣቶ ካኣቱሞ ዖይታ ዴይሣኔ፤ ዖይታፓኣ ኬሣኔ፤
ዔራቶዔሮ ዓሶም፥ጪንጩሞዋማሊጶቂሣዓሶም
ዒንጋሢ ዒዛኬ።

22 ዒዚ ዔርታኒ ዳንዳዑዋ ባኮንታ ዓኣሺንቴ ባኮዋ
ፔጋሳኔ፤

ዒዛ ኮይላ ቢያ ዎዴ ፖዒ ዓኣሢሮ፥
ዹሚዳ ዓኣሺንቴ ባኮ ዒ ዔራኔ።

23 ታኣኮ ቤርታኣ ዓዶንሢኮ ፆኦዛሢዮ! ታ ኔና ጋላታኔ፤ ታ
ኔና ዼኤፒሳኔ፤

ኔኤኒ ዔራቶንታ ዎልቄንታ ታኣም ዒንጌኔ፤
ኑኡኮ ኔ ሺኢጲፆ ዋይዚ ካኣቲኮ ዓውቶ ኔ ኑም
ፔጋሴኔ።»

ዳኣኔኤሌ ካኣቲኮ ዓውቶ ቡሊፆና ዎላ ኬኤዜሢ
24 ዬካፓ ዳኣኔኤሌ ባብሎኔይዳ ዓኣ ዔሮ ዓሶ

ዎዻንዳጉዲ ካኣቲ ዓይሤ፥ ዓሪዮኬ ኮይላ ዴንዳዖ፦
«ባብሎኔይዳ ዓኣዔሮ ዓሶ ዎዺፖ፤ ሃሢ ታና ካኣቲ ኮይላ
ዔኪ ዓኣዼ፥ ዓውቶኮ ቡሊፆ ታ ዒዛም ኬኤዛንዳኔ»
ጌዔኔ።

25 ዬማና ዓሪዮኬ ዳኣኔኤሌ ኔጉዋዖ ካኣቲ
ናብካዳናፆኦሬ ቤርቶ ዔኪ ሺኢሻዖ፦ «ካኣቲዮ! ኔኤኮ
ዓውቶኮቡሊፆ ኔኤምኬኤዛንዳያዲዒዔኪዬዖናዪሁዳ
ዓሶ ባኣካፓ ፔቴ ዓሲ ታ ዴንቄኔ» ጌይ ካኣቲምኬኤዜኔ።

26 ዬያሮ ቢልፃሶኦሬ ጌይንታ ዳኣኔኤሌ ኮይላ ካኣቲ፦
«ታኣኒ ዓውታዼ ዓውቶንታ ቡሊፆንታ ታኣም ኔ ኬኤዛኒ
ዳንዳዓ?» ጌይ ዖኦጬኔ።

27 ዳኣኔኤሌ ማሃዖ፦ «ካኣቲዮ! ኔኤኒ ዖኦጬ፥ ዬያ
ዓኣሺንቴ ባኮ ዔሮ ዓሶዋ ማዖም ማርሾ ማርሻ ዓሳ፥
ዦዎታቴያ ዓማታ ኔኤም ኬኤዛኒ ዳንዳዑዋሴ።

28 ጋዓንቴ ዓኣሺንቴ ባኣዚ ቢያ ፔጋሲ ዻዋ ፔቴ
ፆኦሲ ጫሪንጫ ዓኣኔ፤ ሃጊ ሴካ ማዓንዳ ባኮ ቢያ ዒዚ

2:2ማዢ. ማፃ 41፡8።

ኔኤም ፔጋሲ ዻዌኔ፤ ኔኤኒ ላሄ ሻኣሎይዳ ዓኣዖ ዓውታዼ
ዓውቶና ኔ ዒኖይዳ ኔኤም ፆኦሲ ፔጋሲ ዻዌ ባካ ያዺኬ፦

29«ካኣቲዮ! ኔኤኒ ኔኤኮሻኣሎይዳላሂዓኣዖ ሃጊሴካ
ቤርታማዓንዳባኣዚማሌኔ፤ዬያሮዓኣሺንቴባኣዚፔጋሲ
ዻዋ ፆኦዛሢ ሃጊ ማዓንዳ ባኮ ኔኤም ዔርዜኔ።

30ዬይ ዓኣሺንቴ ባካ ታኣም ፔጋዺጴዼሢሜሌዓሶፓ
ባሼ ታ ዔራ ማዔሢሮቱዋሴ፤ ጋዓንቴ ኔኤኒ ዬያ ዓውቶኮ
ቡሊፆዔራንዳጉዲና ኔዒኖጋራ ኔሺርሺሺርሺማሌባኮ
ጶቂሢ ኔ ዒና ዔካንዳጉዲኬ።

31 «ካኣቲዮ! ዑሣ ዓኣዼ ዓኣፒዳ ዱካያ፤ ዬያይዳፓ
ዔቄያና ዛጋኒያ ዒጊቻ ፔቴ ዓሲማላዼኤፒ ባኣዚ ኔቤርታ
ዔቂ ዓኣንቴ ኔ ዛጌኔ።

32 ዬያ ባካሢኮ ቶኦካ ጌኤሺ ዎርቄና፥ ዳዶና ኩጮና
ቢራ ዓንጊና፥ ጎጶና ጉባዞና ሞኦና ዓንጊና፥

33 ዞኦላ ዓንጊና፥ ቶኮ ዜዾኮ ዛላ ዓንጊና፤ ዛላ ጊንሣ
ዢኢጬዓጪና ኮሾናያኬ።

34 ኔኤኒ ዬያ ባካሢ ዛጋንቴ ዼኤፒ ሹቺ ዓሲ
ኮላሱዋንቴ ቡጊንታዖ ኮላዺ ኬዴኔ፤ ዬይ ኬዴ ሹጫሢ
ዓንጎና ዢኢጮ ዓጮና ኮሾና ቶኮ ዜዾሜንሤኔ።

35ዬይሹጫ፥ዢኢጮዓጮናማዦናሢ፥ሞኦኖዓንጋ፥
ቢሮ ዓንጎንታ ዎርቆንታ ኔጉዋዖ ሜቂ ጋኣጪንቲ ዖጎሢና
ቆይዳይዳሺርኪ ሃሾናዲልባማዔኔ፤ ዬያዲልቦ ፔቴታዖ
ዓይሱዋዖ ዢባሬ ፒፂ ዔኪ ዴንዴኔ፤ ጋዓንቴ ዬያ ባካሢዳ
ኬዴ ሹጫሢ ዓጮ ቢያ ኩሚ ዼግ ዼግ ጋዓዖ ዼኤፒ ዹካ
ማይ ዴዔኔ።

36 «ዋይዜ፥ ዓውታ ዬያኬ፤ ቡሊፃ ሃካፓ ዴማ
ኬኤዚንታ ጎይፆጉዴያኬ፦

37 ካኣቲዮ! ኔኤኒ ቢያፓ ባሼ ካኣቶኮ ካኣቲኬ፤
ጫሪንጮ ፆኦዛሢ ካኣቱሞ፥ ዎልቄ፥ ቢታንቶንታ ቦንቾንታ
ኔኤም ዒንጌኔ።

38 ዓጮ ቢያ ኔና ዎይሣያ ማሄኔ፤ ዓሲንታ ቦዖንታ
ካፒንታይዳ ቢታንቶ ኔኤም ዒዚ ዒንጌኔ፤ ዬያሮ ዎርቆ
ማዔ ቶኦካሢ ኔናኬ።

39 ኔኤኮ ጊንፃፓ ዼኤፑሞና ኔጊዳፓ ሃታ ካኣታ
ኬስካንዳኔ፤ ዬያፓ ሄሊሳዖ ዓጮቢያ ዎይሣንዳያ፥ ሞኦኖ
ዓንጎና ማሊሶናሢ፥ ሃይሣሶ ቤዞ ዓርቂ ኬስካንዳኔ።

40 ሃሣ ጊንሣ ዬያ ቢያሢ ሜንሢ ጋኣጫያ፥ ዓንጊጉዲ
ዶዳያ፥ ዖይዳሳ ካኣታ ኬስካንዳኔ፤ ዓንጊ ቢያ ባኣዚ
ሜንሢ ጋኣጫሢጉዲ ዒዚ ዒዛኮ ቤርታ ዓኣ ካኣቶ ቢያ
ሜንሢ ጋኣጫንዳኔ።

41 ዔባሢኮ ቶኮ ዜዾና ኬኤሎናኮ ማዢንታ ዛላ
ዓንጊ፥ዛላዢኢጬዓጪናታሢኔዛጌኔ፤ዬይዻዋሢዬይ
ካኣታ ፓቂንቴ ካኣቶታሢኬ፤ ዓንጎንታ ዢኢጮ ዓጮና
ኮሾና ባኮንታሲኢሪንቴንቴ ኔ ዛጌ ጎይፆዬይካኣታዎይሣ
ዓጮኮ ዛላ ሹቺጉዲ ዶዳንዳኔ።

42 ዬያ ባካሢኮ ቶኮ ኬኤሎ ማዢፃ ዛላ ዓንጊ፥ ዛላ
ዢኢጬ ዓጪና ኮሾና ባኣዚ ማዔሢጉዲ ዬይ ካኣታሢ
ዎይሣ ዓጮኮ ዛላ ዶዲ፥ ዛላ ላቤያ ማዓንዳኔ።

43 ዓንጎንታ ዢኢጮ ዓጮና ኮሾና ባኮንታ ዎላ
ሲኢሪንቴንቴ ኔ ዛጌ ጎይፆ ዬንሢ ላምዖ ካኣቶንሢኮ
ዴራ ዎላ ዔፒና ሲኢሪንታንዳኔ፤ ጋዓንቴ ዓንጊና ዢኢጬ
ዓጪና ዎላ ሲኢሪንታኒ ዳንዳዑዋኣሢጉዲ ዬያታ ፔቴ
ማዓኒ ዳንዳዑዋሴ፤

44 ዬንሢ ካኣቶንሢ ዎዶና ፔቴታዖ ዶዓኒ ዳንዳዑዋያ፤
ጊንሣ ሃሣ ሜሌ ዴሬ ጫርቂ ጌሊ ዖላኒ ዳንዳዑዋ ካኣቶ
ጫሪንጮ ፆኦዛሢ ዔቂሳንዳኔ፤ ዬይ ካኣቲ ሜሌ ካኣቶ
ዴንዲ ጋፒንሢ ሄላንዳኣና ባይዛንዳኔ፤ ዒዚ ጋዓንቴ
ናንጊና ዶዲ ናንጋንዳኔ፤

45 ዓሲ ኩቺ ካኣሙዋንቴ ዹኮይዳፓ ቡጊንቲ ኬዲ
ዓንጎና፥ ሞኦኖ ዓንጎና፥ ዢኢጮ ዓጮና፥ ቢሮ ዓንጎና፥
ዎርቆናኣ ማዦና ባኮ ሜንሢ ጋኣጬ ሹጫሢ ዬያ
ካኣታሢኬ፤ ዬያይዲ ዼኤፖ ፆኦዛሢ ሃጊ ማዓንዳ ባኮ
ቢያ ኔኤምዻዌኔ፤ዋይዜ፥ዓውታጎኔዓውቲኬ፤ፒዜማዔ
ቡሊፃኣ ያዺኬ።»

ካኣቲ ዳኣኔኤሌም ዒንጌ ባኮ
46 ዬካፓ ካኣቲ ናብካዳናፆኦሬ ባሊቶ ሳዖ ሄሊሲ

ዳኣኔኤሌምዚጌኔ፤ ዓሳ ዒዛም ሃኣኮዒንጊሢንታ ዑንጄያ
ጩቢሻንዳጉዲ ዓሶ ዓይሤኔ።

47 ካኣቲ ዒማና ዳኣኔኤሌም፦ «ኔኤኮ ፆኦዛሢ
ካኣሽኪንታ ፆኦዞይዳፓ ቢያ ባሼኬ፤ ካኣቶኮ ቢያ ጎዳኬ፤
ዓኣሺንቴ ባኣዚ ቢያ ፔጋሲ ዔርዛኒ ዳንዳዓያኬ፤ ዬያሮ
ኔኤኒ ሃያ ዼኤፖ ዓኣሺንቴ ባኮ ፔጋሲ ዔራኒ ዳንዳዔኔ»
ጌዔኔ።

48 ዬካፓ ካኣቲ ዳኣኔኤሌ ዼኤፒ ቦንቺንታ ቤስካ ዔኪ
ጌሤኔ፤ሚርጌ ባኣዚያዒዛምዒንጌኔ፤ ባብሎኔ ዓጮይዳ
ቢያሢዎይሣያዒዛማሄኔ፤ ባብሎኔይዳዓኣዔሮዓሶኮዋ
ቢያ ዒዛ ሱኡጌ ማሄኔ።

49 ዳኣኔኤሌ ካኣቲም ኬኤዜም ሲዲራቄንታ
ሚሳቄንታ ዓብዲናኣጎንታ ባብሎኔኮ ዱማ ዱማ ፓቆና
ዓጮ ቢያሢዳ ዎይሣ ዓሲ ማሂ ካኣቲ ዔያቶ ዶኦሬኔ፤
ዳኣኔኤሌ ጋዓንቴ ካኣቱሞ ማኣራ ዴዔኔ።

3
ናብካዳናፆኦሬ ዎርቆ ዓንጎና ኮሺሴ ባኮ

1 ካኣቲ ናብካዳናፆኦሬ ሌካ ዔጳ ላሂታሚ ዋዻ፥
ዳልጉማ ላሆ ዋዻ ማዓ ዓሲ ማላ ባኣዚ ዎርቄና ማዢሲ
ባብሎኔ ዓጮይዳ ዓኣ ዱራ ጌይንታ ቦኦሎይዳ ዾቂሴኔ።

2 ዬያ ባካሢ ዓንጂ ማዾይዳ ፔኤሻኒ ጌይ ቦንቺንታ
ቦንቾይዳ ሙካንዳጉዲ ዓጮ ዎይሣ ዓሶ፥ ዼኤፖ ዼኤፖ
ሱኡጎ፥ ዒዛኮ ዶንዞ፥ ዒዛኮ ዓኣ ቆሎ ዎይሣ ሱኡጎ፥ ዎጎ
ዎጋ ዓሶንታ፤ ዬያጉዲ ፔቴ ፔቴ ዓጮይዳ ቢታንታ ዓኣ
ዓሶዋ ዒዚ ዔኤሌኔ።

3 ዬይ ቢታንታ ዓኣ ዓሳ ቢያ ዬኖ ቦንቾ ኬሎ ፔቱሞና
ሙኪ ቡካዖ ዬያ ማዢ ዾቆና ባካሢኮ ቤርታ ዔቄኔ፤

4 ዒማና ፔቴ ዒላቲ ዔኤቢ ኬኤዛ ዓሲስኬይ ፔኤኮ
ዑኡዞ ዼጊዲ፦ «ዒንሢዱማዱማዓጫፓሙኬዴሮንታ
ዱማዱማሙኡጮጌስታ ፃጳ!

5 ዒንሢ ዛዬ፥ ዲንካ፥ ፔቴ ሻሺ ዴንሦ ጎኦላ፥ ዺቢ
ሻሺና ዴንሦ ጎኦላንታ ሹሉንጎንታ፤ ዬያጉዲ ዓይኑሞ
ዓይናዾ ባኣዚኮቢያ ዑኡሲዋይዜዎዶና ሳዓሎኦሚላሂ
ካኣቲ ናብካዳናፆኦሬ ዎርቆና ኮሺ ዾቂ ዔቂሴ ዓሶ ማላ
ባካሢምዚጋንዳጉዲ ካኣቲ ዓይሤኔ!

6ሳዖይዳ ሎኦሚ ላሂ ዚጊባኣ ዓሲ ዓኣቶ ዼኤፖ ዔኤታ
ታሞይዳ ቤዞማና ዓጊንታንዳኔ!» ጌዔኔ።

7ዬያሮ ዴራ ዬያ ዋርቂንታ ባኮኮ ዑኡዞ ቢያ ዋዋይዛዖ
ሳዖይዳሎኦሚላሂካኣቲ ናብካዳናፆኦሬ ዎርቆና ኮሺዾቂ
ዔቂሴ ዓሶ ማላ ባካሢምዚጌኔ።

ዳኣኔኤሌኮ ላጎንሢ ዎጌና ዓይሢሶናሢ
8ዒማና ባብሎኔ ዓጮይዳ ዦኦጎ ዛጊ ዔቦ ዔራ ዔሮ

ዓሶፓ ዛላ ዓሲ ዓይሁዶ ዓሳ ዎጌና ዓርቂንታንዳጉዲ
ካኣቲም ኬኤዜኔ።

9ዔያታካኣቲናብካዳናፆኦሬኮይላሙካዖ፦ «ካኣቲዮ!
ናንጊና ናንጌ!

10ካኣቲዮ! ኔኤኒ ዛዬ፥ ዲንካ፥ ፔቴ ሻሺ ዴንሦ ጎኦላ፥
ዺቢ ሻሺ ዴንሦ ጎኦላ፥ ሹሉንጎንታ ዱማዱማ ዓይኑሞሮ

ዋርቆ ባኮኮ ዑኡዞ ዋይዜ ዓይጎ ዓሲያኣ ሳዖይዳ ሎኦሚ
ላሂ ዎርቆና ኮሺንቴ ዓሶ ማላ ባካሢም ዚጋንዳጉዲ
ዓይሢባይ፤

11 ሃሣ ኔኤኒ ሳዖይዳ ሎኦሚ ላሂ ዚጊባኣ ዓይጎ
ዓሲያኣ ማዖም ዔኤታ ታሞ ዼኤፖይዳ ዓጊንታንዳጉዲ
ዓይሢባይ፤

12 ሃይሾ ሃሢ ባብሎኔ ጋራ ዓኣ ዓጮ ዎይሣንዳጉዲ
ኔኤኒ ዶኦሪ ጌሤ ሲዲራቄንታ ሚሳቄንታ ዓብዲናኣጎ
ጌይንታ ዓይሁዶንሢ ኔኤኮ ዓይሢፆ ኩንሡዋሴ፤ ኔኤኮ
ፆኦዞዋ ካኣሽኩዋሴ፤ ኔ ኮሺ ዔቂሴ ዓሶ ማላ ባካሢማኣ
ዚጉዋሴ» ጌዔኔ።

13 ካኣቲ ዬያ ዋይዛዖ ሚርጌና ዻጋዺ ሲዲራቄ፥
ሚሳቄንታ ዓብዲናኣጎንታ ዔኤሊንታንዳጉዲ ዓይሤኔ፤
ዬያሮ ዔያታ ካኣቲ ቤርቶ ሺኢኬኔ።

14 ናብካዳናፆኦሬ ዔያቶ ኮይላ፦ «ዒንሢ ሲዲራቄ፥
ሚሳቄንታ ዓብዲናኣጎንታ! ታኣኮ ፆኦዞ ዒንሢ
ካኣሽኪባኣሢና ታኣኒ ዎርቆና ኮሺሲ ዔቂሴ ዓሶ ማላ
ባካሢማኣ ዒንሢ ዚጊባኣሢ ጎኔዳ?

15ዛያሢ፥ ዲንካሢ፥ ፔቴ ሻዦ ጎኦላ፥ ዺቦ ሻዦ ጎኦላ፥
ሹሉንጎንታ ዓይኑሞሮ ዋርቆ ባኮ ቢያሢኮ ዑኡዞ ዒንሢ
ዋይዛዖ ታኣኒ ኮሺ ዔቂሴ ዓሶ ማላ ባካሢም ሳዓ ሎኦሚ
ላሂ ዚጌያ ማዔቴ ቃራ፤ ዚጊባኣያ ማዔቴ ጋዓንቴ ዔኤታ
ታሞዼኤፖዔቶይዳቤዞና ሃሢዒንሢኬኤሪንታንዳኔ፤ ታ
ኩጫፓ ዒንሢ ዓውሳንዳ ፆኦሲ ባኣሢ ዔሩዋቴ» ጌዔኔ።

16 ሲዲራቄ፥ ሚሳቄንታ ዓብዲናኣጎንታ ካኣቲም
ማሃዖ፦ «ካኣቲዮ! ዬኖ ዛሎኮ ኑኡኒ ኑና ዓውሳኒ
ሞኦታንዳ ሃይሴ ኬኤዛኒ ኮይሱዋሴ።

17ኑኡኒዒዛምማዺዒዛካኣሽካ፥ ፆኦዛሢሃያዔኤታ
ታሞይዳፓኣ ማዖም ኔ ኩጫፓ ኑና ዓውሳኒ ዳንዳዓኔ፤

18 ካኣቲዮ! ዒዚ ኑና ዓውሳኒ ኮዒባኣቴያ ኔኤኮ
ፆኦዞም ኑ ማዺንዱዋኣሢና ኔኤኒ ዎርቆና ኮሺ ዔቂሴ ዓሶ
ማላ ባካሢም ኑ ዚጊ ካኣሽኪንዱዋኣሢያ ዔሬ» ጌዔኔ።

ዳኣኔኤሌኮ ላጎንሢ ፆኦሲ ጉሙርቂ ታማፓ ኬስኬሢ
19 ዒማና ናብካዳናፆኦሬ ሲዲራቄንታ ሚሳቄንታ

ዓብዲናኣጎንታይዳ ሚርጌና ዻጋዺ ፔኤኮ ዓኣፖ ካሮ
ላኣሜኔ፤ ዬያሮ ዬያ ታሞ ዎንዴ ዔኤታስካፓ ላንካይ
ጳንጬ ማዓንዳያ ባሼ ማሂ ዔኤሣንዳጉዲ ዓሶ ዒ
ዓይሤኔ።

20 ዬካፓ ዬንሢ ሃይሦንሢ ቱኪ ዔኪ ዬያ ዔኤታ
ታሞይዳ ዓጋንዳጉዲ ዒዛኮ ዖሎ ዓሶ ባኣካፓ ዶዲ ዶዲ
ማዓ ዓሶ ዓይሤኔ።

21 ዬያሮ ዬና ዓሳ ዔያታ ማኣዔ ዖዶዞ ማኣዓሢ፥
ቆንፃሢንታ ቶኦካ ዔያታ ማሪ ዓኣ ባኮንታ ማኣዔ ማኣሢ
ቢያሢና ዎላ ቱኪ ዔኪ ዔኤታ ታሞ ዔቶይዳ ዓጌኔ።

22 ካኣቲ ዓይሤ ዶዶ ዓይሢፆጉዴያና ታማ ዎልቄና
ዔኤታሢሮ ሲዲራቄ፥ ሚሳቄንታ ዓብዲናኣጎንታ ዔኪ
ታማ ኬኤሬ ዓሶ ታሞኮ ሼኤላሚቺ ዎዼኔ።

23ዬያታሃይሦንሢጋዓንቴዶዲሺቱኮና ጎይሢናዓኣዖ
ታሞ ዔኤታሢዳሎኦሜኔ።

24 ዒማና ኔጉዋዖ ካኣቲ ናብካዳናፆኦሬ ዴዔ ቤዛፓ
ኮኦሚ ዔቃዖ፦ «ኑኡኒ ቱኪ ዔኪ ዔኤታ ታሞይዳ ዓጌ
ዓሶንሢ ሃይሦ ሌሊቱዋዓዳ?» ጌይ ፔ ዶንዞ ኮይላ
ዖኦጬኔ። ዔያታ፦ «ካኣቲዮ፥ ጎኔኬ!» ጌዔኔ።

25 ካኣቲ ጊንሣ፦ «ሃይሾ ሃኣዛጉዋቴ፥ ታኣኒ ታማ
ፔቴታዖ ዔኤቢ ዎኦቲባኣያ፥ ቱኡዛፓኣ ቡሊንቲ፥ ዔኤታ
ታሞ ባኣካ ሃንታ ዖይዶ ዓሲ ዴንቃኔ፤ ዖይዳሳ ዓሢ ፆኦዞ
ናይ ማላያኬ» ጌዔኔ።

ሃይሦንሢ ታማፓ ኬስኪ ሱኡጋቶ ዶኦሪንቴሢ

26 ዬካፓ ናብካዳናፆኦሬ ዔኤታ ታሞ ዔቶ ባይሢ
ዑካዖ፦ «ዒንሢ ዼኤፖ ፆኦዛሢም ማዻ፥ ሲድራቄንታ
ሚሳቄንታ ዓብዲናኣጎንታ ዋይዙዋቴ! ኬስኪ ሃኒ
ዬዑዋቴ!» ጌይ ዔኤላዛ፥ ዔያታ ታማፓ ኬስኬኔ።

27 ዒማና ዓጮ ዎይሣ ዓሶንታ ቢታንታ ዓኣ ዼኤፖ
ዼኤፖ ዓሶንታ ካኣቲ ዞራ ዶንዞንታ ቢያ ዔያቶ ኮይላ
ሙኪ ቡካዖ ታማ ዔያቶ ፔቴታዖ ዔኤቢ ዎኦቲባኣሢ፥
ቶኦኮ ጋሞኮዋ ፔቴታዖ ሚቺንቲባኣሢ፥ ዔያታ ማኣዔ
ዖዶዞማኣዓሢኮማላቶ ታማላኣሚሲባኣሢናሜሌዓታዛ
ጩቢጩቢ ጌይ ዔያቶኮ ዑፃ ዛዒባኣሢ ዛጌኔ።

28 ዬካፓ ካኣቲ ናብካዳናፆኦሬ፦ «ሲዲራቄንታ
ሚሳቄንታ ዓብዲናኣጎንታ ፆኦዛሢ ጋላቲንቶም! ዒዚ
ፔኤኮ ኪኢታንቻሢ ዳኪ ሃንሢ ዒዛም ማዻዞንሢ
ዓውሴኔ፤ ዔያታ ፔ ፆኦዛሢ ጉሙርቂ ‹ዒዛምቱዋንቴ
ሜሌ ፆኦዞም ኑ ዚጋዓኬ› ጌይሢና ካኣቲኮ ዓይሢፆ ካፖ
ሃሺ ፔኤኮ ናንጎ ፑርታ ባኣዚዳ ዓጌኔ።

29 «ጋዓንቴ ዬያይዲ ዓውሳንዳ ሜሌ ፆኦሲ ባኣሴ፤
ዬያሮ ዓጮ ቢያይዳ ናንጋያ፥ ዱማ ዱማ ሙኡቺ ጌስታ
ዴሮ ቢያሢ ባኣካ ሲዲራቄንታሚሳቄንታ ዓብዲናኣጎንታ
ፆኦዛሢ ጫሽካ ዓሲ ጴዼቴ ዒ ቲቂንቲ ኬኤሪንቴም
ማኣራዒዛኮ ፒፂኬኤሮቡኡራ ላኣሎቤሲማዓንዳጉዲ
ታ ዓይሤኔ» ጌዔኔ።

30 ካኣቲ ዬያ ዓይሢፆ ዳኬስካፓ ሲዲራቄንታ
ሚሳቄንታ ዓብዲናኣጎንታ ባብሎኔ ዓጮይዳ ዼግ ዼጊዲ
ዶኦሪ ሱኡጌ ማሂ ጌሤኔ።

4
ናብካዳናፆኦሬ ላምዓሲ ዛጌ ዓውቶ

1ዓጮይዳ ቢያ ናንጋ ዴሮና ዱማዱማሙኡጮጌስታ
ፃጶም ካኣቲ ናብካዳናፆኦሬ ሂዚ ጋዓ ኪኢታ ዳኬኔ፦
«ዒንሢ ቢያሢ ዎዚ ዓኣይ!
2ዼኤፖ ፆኦዛሢታኣምማዼዲቃሢሄርሺሳ ባኮና ዓኮ

ባኮ ታ ዒንሢምኬኤዛኒ ኮዓኔ።»
3 «ፆኦሲ ዻዋ ዓኮ ባካ ኮሺ ዼኤፒኬ!

ዒዚማዻዲቃሢ ሄርሺሳ ባካኣ ሚርጌና ዶዲኬ!
ፆኦሲ ናንጊና ካኣታዺ ናንጋያኬ፤

ዒዛ ካኣቱሞኮ ጋፒንሢ ባኣያኬ።»
4 «ታኣኒ፥ ናብካዳናፆኦሬ ታኣኮ ካኣቱሞ ማኣሮይዳ

ዖርጎቹሞና ኮሺንታና ታኣም ዺቤም ታ ናንጊቤቃ፥
5ፔቴኬሊታኣኮዓርሶይዳታላሂዓኣዖዒጊቻዓውቲና

ፆኦሲ ፔጋሲ ዻዌያ ዲቃሣ ባኣዚ ዛጌኔ።
6 ዬያሮ ታኣኮ ዓውቶኮ ቡሊፆ ታኣም ኬኤዛንዳጉዲ

ባብሎኔዓጮይዳዓኣዔሮዓሶቢያ ታ ባንሢታዔኤሌኔ።
7ዒማና ዦዋ፥ ማርሾ ማርሻ ዓሳ፥ ዦኦጋሢ ዛጊ ዔቦ

ዔራ ዓሶንታ ዓማቶንታ ቢያ ታ ኮይላሙካዛ ታኣኒ ታኣኮ
ዓውቶ ዔያቶም ኬኤዜኔ፤ ዔያታ ጋዓንቴ ታኣኮ ዓውቶ
ቡሊኬኤዛኒ ዳንዳዒባኣሴ።

8ዬካፓ ታኣኮ ፆኦዞ ሱንፆና ዔኤሊንታ ቢልፃሶኦሬ ጎዖ፥
ዳኣኔኤሌ ታ ኮይላ ጌሌኔ፤ ዬይ ዓሢ ጌኤዦ ፆኦዞኮ ዓያና
ዒዛይዳ ዓኣ ዓሲኬ፤ ታኣኒዒዛምታኣኮ ዓውቶ ሂዚጌይ
ኬኤዜኔ፦

9 ‹ዔሮ ዓሶኮ ሱኡጎ ማዔ ቢልፃሶኦሬ፥ ጌኤዦ
ፆኦዞኮ ዓያና ኔ ጊዳ ዓኣሢሮ ዓኣሺንቴ ባኣዚ ቢያ ኔና
ባሺንዱዋኣሢ ታ ዔራኔ፤ ዋይዜ፥ ታኣኒ ዛጌ ዓውቲ ታ
ኔኤም ኬኤዛንዳኔ ኔኤኒ ታኣም ቡሌ።›

10 «ታኣኒ ታኣኮ ዓርሶይዳ ላሂ ዓኣንቴ ፔቴ ዖዶሲሚሢ
ዓጮቢያሢኮ ሄኮማካ ባቃሌያ ፔጋዺ ታኣም ጴዼኔ።

11ዬይሚፃሢቶኦካዴንዲጫሪንጮሄላንዳኣና፥ዓጪ
ማዔ ካራና ዓኣ ዓሲ ቢያ ዴንቃኒ ዳንዳዓንዳጉዲ ዼኤፒ
ዶዴኔ።

12ዒላዦኮ ዋርቂፃ ሚዛጳያ ማዔኔ፥ ዓኣፓ ጊንሣ ዴሬ
ቢያ ሙዔም ጊዳንዳጉዲ ዺቤኔ፤ ሺባ ካይዚ ቦዖም
ጊኢጋያ ማዔኔ፥ ጫሪንጮ ካፓኣ ካኣፖይዳ ማኣሪ ማዢ
ዴዔኔ፤ሼምፔዓኣባኣዚቢያዬያሚፃሢኮዓኣፖሙዓኔ።

13 «ታኣኒ ታኣኮ ዓርሶይዳ ላሂ ዓኣንቴ ፆኦሲ ታና ፔጋሲ
ዻዌ ጎይፆና ፔቴ ፆኦሲም ዱማዼ ኪኢታንቾ ጫሪንጫፓ
ኬዳንቴ ታ ዴንቄኔ።

14 ዒማና ዬይ ኪኢታንቻሢ ዼጌ ዑኡሲና፦
‹ሚፃሢ ቲቁዋቴ፤ ካኣፖ ካኣፖዋ ሳንጉዋቴ፤ ዒላዦዋ
ዡኡዱዋቴ፤ ዓኣፖዋዱኡዚዱኡዚ ላኣሉዋቴ፤ ካዮ ቦዓ
ዒዛኮ ሺባፓ፥ ካፓኣ ዒዛኮ ካኣፓፓ ቤቲ ዴንዶንጎ።

15 ጪኢሪንቲ ዓቴ ዱንጮ ጋዓንቴ ዓንጊና ሞኦና
ዓንጊናፓ ኮሾና ካኒ ቢራታና ዓጮ ሺርሺ ቱኪ ሳዖይዳ
ሃሹዋቴ፤ ሳዖይዳ ዓኣ ዓኣዔማኣቶ ባኣካዒኢካፖዓዒዛ
ዔቂሲ ሃሹዋቴ።
« ‹ጫሪንጮዖልካዒኢካዒዛይዳፆዾንጎ፤ዬካፖዖይዳ

ቦዖና ዎላ ማኣቲሙይሙይዒ ናንጎንጎ።
16 ዒዛኮ ዓሱሞ ማሊፃ ላኣሚንቴም ዴንዲ ላንካይ

ሌዔ ሄላንዳኣና ቦዖ ማሊሢና ናንጎም።
17 ዬያ ጌስቲ ዔቂሲ ቱኪ ዳኬሢ ፆኦሲም ዱማዼ

ኪኢታንቾኬ፤ ዬይ ያዺ ማዔሢ ዼኤፖ ፆኦዛሢ ሳዖይዳ
ዓኣ ካኣቶኮ ቢቲ ማዔሢ ቢያሢ ዔራንዳጉዲኬ፤
ዒዚ ዬያ ቢታንቶ ኮዔ ዓሲም ዒንጋኔ፤ ሂርኬ ማዒ
ቦሂንቴዞንሢ ዒዚ ዔኪ ቢታንቶ ዓኣያ ማሂ ጌሣኔ።›

18 «ታኣኒ፥ ካኣቲ፥ ናብካዳናፆኦሬ ዛጌ ዓውታ ያዺኬ፤
ዓካሪ ሂንዳ ኔኤኒ ቢልፃሶኦሬ! ታኣም ዬያኮ ቡሊፆ
ኬኤዜ፤ ታኣኒ ካኣታዺዎይሣ ዓጮይዳ ዓኣዔሮ ዓሳ ዬያ
ቡሊ ታኣም ኬኤዛኒ ዳንዳዑዋሴ፤ ኔኤኒ ጋዓንቴ ጌኤዦ
ፆኦዞኮዓያና ኔ ጊዳዓኣሢሮ ኔ ታኣምኬኤዛኒዳንዳዓኔ።»

ዳኣኔኤሌ ካኣቲኮ ዓውቶ ቡሌሢ
19 ዒማና ቢልፃሶኦሬ ጌይንታ ዳኣኔኤሌ ኮሺ ዑሣ

ዓኣዼ ዲቃቴሢሮ፥ ሃሣ ማሊ ሚርጌና ሜታዼሢሮ ዻካ
ዎዴ ዚቲ ጌዔኔ፤ ዬያሮ ካኣቲ፦ «ቢልፃሶኦሬ! ዓውቶንታ
ቡሊፆንታ ጌዔ ባኮ ዛሎሮሜታዺፖ» ጌዔኔ።
ቢልፃሶኦሬያ ካኣቲ ኮይላ፦ «ካኣቲዮ! ዓውቶንታ

ቡሊፆንታ ኔኤም ማዒፃ ዓታዛ ኔኤኮ ሞርኮም ሞርኮም
ማዒባኣቴ ታኣም ኮሺታዖኬ።

20 ያዺኬ፦ ቶኦካ ዴንዲ ጫሪንጮ ሄሌያ፤ ሃሣ ዓጮ
ቢያይዳ ዓኣ ዓሳ ጉቤ ዴንቃንዳ ፔቴ ዼኤፒ ሚሢ ኔኤኒ
ፆኦሲ ኔኤም ፔጋሲ ዻዌም ዛጌኔ፤

21ዬያ ሚፃሢኮ ዒላዦ ዋዻሚርጌና ሚዛጳያኬ፤ ጉቤ
ዴሮ ሙኡዛኒ ዳንዳዓ ሚርጌ ዓኣፒ ዒዛኮ ዓኣኔ፤ ካዮ
ቦዓ ዒዛ ሺቦ ዴማ ናንጎንዶ ቤሲ ዴንቄም፥ ካፓኣ ዒዛኮ
ካኣፖይዳ ማኣሪ ማዢ ናንጋኔ።

22 «ካኣቲዮ! ዖዶሲ፤ ሃሣ ዶዲ ማዔ ዬይ ሚፃሢ
ኔናኬ፤ ኔኤኮ ዼኤፑማ ጫሪንጮ ሄላንዳኣና ዼጊ ጴዼኔ፤
ኔኤኮ ቢታንታኣ ዓጮ ጉቤይዳ ጴዻያ ማዒ ዴዔኔ።

23 ካኣቲዮ! ኔኤኒ ዬያ ዛጋንቴ ፆኦሲም ዱማዼያ
ማዔ ፔቴ ኪኢታንቾ ጫሪንጫፓ ኬዲ፦ ‹ሚፃሢ ቲቂ
ባይዙዋቴ፤ ቲቂንቴ ዱንጮ ጋዓንቴ ዓንጊና ሞኦና
ዓንጊናፓ ኮሾና ካኒቢራታና ዓጮሺርሺቱካዖ ሳዓዒኢካ
ሃሹዋቴ፤ ዬካፓ ዒ ፖዖይዳ ዓኣ ማኣቶ ባኣካ ዴዖንጎ፤
ጫሪንጮ ዖልካሢ ዒዛይዳ ፆዺ ዑፆ ዒዛኮ ዎዒሶንጎ፤

ዴንዲ ላንካይ ሌዔ ሄላንዳኣና ካዮ ቦዖና ዎላ ዒ ናንጎንጎ›
ጌዔኔ፤

24 «ካኣቲዮ! ዋይዜ፥ ቡሊፃ ያዺኬ፤ ዼኤፖ ፆኦዛሢ
ኔና፥ ታ ጎዳሢ፥ ካኣቲዳ ማዺንታንዳጉዲ ማሊ ቱኬ ባካ
ሃካፓ ዴማ ኬኤዚንታ ጎይፆ ማዓንዳኔ፦

25ዴሮ ባኣካፓ ዳውሲንቲዱማዺኔዴንዳንዳኔ፤ ኔኤኮ
ናንጋ ካዮ ቦዖና ዎላ ማዓንዳኔ፤ ላንካይ ሌዔ ዓኣዻንዳያ
ሄላንዳኣና ጌማይጉዲ ማኣቲ ኔ ሄንቃንዳኔ፤ ጫሪንጮ
ዖልካ ኔ ጊዳ ፆዻንዳኔ፤ ዬይ ቢያ ማዺንታንዳሢ ዼኤፖ
ፆኦዛሢ ካኣቶ ቢያኮ ቢቲ ማዔሢና ዒ ኮዔ ዓሲም
ካኣቱሞ ቢያ ዒንጋሢ ኔ ዔራንዳኣናኬ።

26 ዬይ ጪኢሮና ዱንጫ ሳዓ፥ ዒኢካ ዓታንዳጉዲ
ዓይሢንቴሢ ፆኦሲኮ ዓጮ ቢያሢዳ ቢታንቶ ዓኣሢ ኔ
ዔሬስካፓ ላሚ ጊንሣ ኔ ካኣታዻንዳያ ማዒፆ ዻዋያኬ፤

27ዬያሮ ካኣቲዮ! ታ ዛሎና ታ ኔኤም ዞራ ዞሮ ዋይዜ፤
ጎሜ ማዺሢ ሃሺ ኮሺ ማዾ ቢያ ዎዴ ማዼ፤ ፑርቱሞ
ሃሺጋፓሄርቂንቲዎርቃዓሶምሚጪንቲኮሺባኣዚማዼ፤
ኔ ዬያይዴቴ ኮሹሞና ኔ ናንጋንዳ ሌዓ ኔኤኮ ዖዶቃንዳኣ
ናንዳኔ» ጌዔኔ።

28ዬይ ባካ ቢያ ካኣቲ፥ ናብካዳናፆኦሬ ሄሌኔ።
29 ታጶ ላምዖ ዓጊኒኮ ጊንፃ ካኣቲ ባብሎኔይዳ ዓኣ

ፔኤኮ ካኣቱሞ ማኣሮኮ ዼጌ ቤዛ ሃንቲቤቃ፥
30 ሂዚ ጌዔኔ፦ «ሃኖ ዼኤፖ ባብሎኔ ካታሜሎ

ካኣታ ዒኢካ ናንጋንዳጉዲ፤ ሃሣ ዓጬሎኮዋ ዼኤፖ
ካታሞ ዒዛ ማዔም ታኣኮ ቦንቾና ዼኤፑሞና ፔጋዺ
ዔርታንዳጉዲ ታ ቢታንቶና ታ ማዢሴያቱዋኣዓዳ?»

31 ዬያ ጌዒ ዒ ጌስቲ ሃጊ ጋፑዋንቴ ሂዚ ጋዓ ዑኡሲ
ጫሪንጫፓ ሙኬኔ፦ «ካኣቲዮ፥ ናብካዳናፆኦሬ! ኔ ጊዳ
ጌስቲ ቱኮና ሃይሶ ዋይዜ! ካኣቱማ ኔ ጊዳፓ ዔውቴኔ፤

32 ኔኤኒ ዴሮ ባኣካፓ ዳውሲንቲ ኬስኪ ካዮ ቦዖና
ዎላ ናንጋንዳኔ፤ ላንካይ ሌዔ ዓኣዻንዳያ ሄላንዳኣና
ጌማይጉዲ ማኣቲ ኔ ሄንቃንዳኔ፤ ዬይ ያዺ ማዓንዳሢ
ዼኤፖ ፆኦዛሢ ሳዖ ካኣቶ ቢያሢኮ ቢቲ ማዔሢና
ካኣቱሞዋቢያዒኮዔዓሲምዒንጋሢ ኔዔራንዳኣናኬ።»

33 ዬይ ጌይንቴ ባካ ኔጉዋዖ ናብካዳናፆኦሬይዳ
ማዺንቴኔ፤ ዬያሮ ዒ ዴሮ ባኣካፓ ዳውሲንቲ ኬስኬኔ፤
ጌማይጉዲ ማኣቲያ ሄንቄኔ፤ ጫሪንጫፓ ኬዳ ዖልኮናኣ
ዑፃ ዒዛኮ ዎዔኔ፤ ዒዛኮ ዑፆ ጋፓና ዚኢጊሎ ሶሌጉዲ
ዑጌኔ፤ ፁንጋኣ ሃምፑሮ ፁንጋ ማዒ ዴዔኔ።

ናብካዳናፆኦሬ ፆኦሲ ጋላቴ ጋላታ
34 ዬይ ዎዳ ዓኣዼስካፓ ካኣቲ ናብካዳናፆኦሬ ሂዚ

ጌዔኔ፦ «ላንካዎ ሌዓ ኩዳዛ ሌካ ዼግ ጌይ ታኣኒ
ጫሪንጮ ዛጌኔ፤ ዒናኣ ታኣኮ ጊንሣ ዓሲ ዒኔ ማዔኔ፤
ዼኤፖ ፆኦዛሢ ታ ጋላቴኔ፤ ናንጊና ናንጋ ፆኦዛሢም ቦንቾና
ሄርሺሢና ታ ሺኢሼኔ፤

ዒዛኮ ካኣቱማ ናንጊና ናንጋያኬ፤
ዒዛ ካኣቱሞኮ ጋፒንሢ ጎዖይ ባኣያኬ፤

35 ሳዖይዳ ናንጋ ዴራ ቢያ
ዒዛ ኮይላ ዔኤቢ ፓሡዋ ባኣዚኬ፤

ጫሪንጮኪኢታንቾይዳኣ ማዖም
ሳዖይዳ ናንጋ ዴሮይዳ ዒ ኮዔ ባኣዚ ማዻያኬ፤

ዒ ማዻኒ ማሌ ባኮ ላኣጋኒ ዳንዳዓያና
‹ኔ ዓይጎ ማዺ ማዺ ዓኣይ?› ጋዓንዳ ዓሲ ፔቴታዖ
ባኣሴ።»

36 «ታኣኮ ዒና ዓሲ ዒኔ ማዔስካፓ ኔጉዋዖ ታ ካኣቱሞ
ቦንቾንታ ዼኤፑሞንታ ማዒ ጊንሣ ታኣም ዒንጊንቴኔ፤ ታና



ዳኣኔኤሌ ማፃኣፖ 4:37 697 ዳኣኔኤሌ ማፃኣፖ 5:24

ዞራ ዓሶና ታኣኒ ዒንጌ ቢታንታ ዓኣ ዓሳኣ ዎዛና ታና
ዔኬኔ፤ ዎንዳስካፓ ባሼ ታኣኒ ቦንቺንቲ ካኣቱሞናኣ ዶዲ
ዴዔኔ።

37 «ሃይሾ፤ ታኣኒ ናብካዳናፆኦሬ ጫሪንጮ ካኣታሢ
ጋላቲ፥ ቦንቺ፥ ዼኤፒሲያ ታዒዛዼኤፒሳኔ፤ ዒዚማዻባካ
ቢያ ፒዜኬ፤ ዒዛኮ ጎይፃኣ ፂሎ ጎይሢኬ፤ ዖቶርሙሞና
ሃንታ ዓሶ ቢያ ዒ ቦርሲሳኒ ዳንዳዓያኬ።»

5
ካኣቲ ቢልፃሶኦሬ ጊኢጊሼሙዖ

1 ፔቴ ኬሊ ካኣቲ ቢልፃሶኦሬ ቢታንቶ ዒዚ ዒንጌ
ሚርጌ ሺያና ፓይዲንታ ዓሶም ዼኤፒ ሙኡዚ ጊኢጊሼኔ፤
ዒዚ ዬያ ዓሶና ዎላ ዎይኖ ዑዦ ዑሽኪቤቃ፥

2 ዴንዲ ማሣኒ ዑካዛ ዒዛኮ ዓዴ፥ ናብካዳናፆኦሬ
ዬሩሳላሜ ጌኤዦ ማኣራፓ ዔኪ ሙኬ ዎርቆና ቢሮ
ዓንጎናፓ ኮሾና ዑዦ ዑሽኮ ዓንጎ ዔኪ ዬዓንዳጉዲ
ማዻ ዓሶ ዓይሤኔ፤ ካኣቲ ዬያ ማዼሢ ቢታንታ ዓኣ
ዓሶንታ ዒዛኮ ላኣሎንታ ጊንፃኣ ማቾንሢንታ ዬያ ዓንጎና
ዑሽካንዳጉዲኬ።

3ማዻ ዓሳ ዒማና ዬያ፥ ዬሩሳላሜይዳ ፆኦሲኮ ጌኤዦ
ማኣራፓ ዔኪሙኪንቴ ዎርቆና ቢሮ ዓንጎናፓ ኮሾና ዑዦ
ዓንጎ ኔጉዋዖባዔኔ፤ዬያሮካኣቲ፥ቢታንታዓኣዼኤፖዓሳ፥
ዒዛኮ ላኣሎንታ ጊንፃኣ ማቾንሢንታ ዬያ ዓንጎና ዎይኖ
ዑዦ ዑሽኬኔ።

4ዔያታ ዑሽኪፆይዳ ዓኣዖ ዎርቄ፥ ቢራ ዓንጊ፥ ሞኦና
ዓንጊንታሜሌዓንጊ፥ሚሢንታሹቺንታይዳፓኮሾና ፆኦዞ
ፔኤኮ ጋላቴኔ።

5 ዬያይዶ ጎይሣ ዓኣንቴ ዓሲ ኩቺ ማላ ኩቺ ጌኤዦ
ማኣሮይዳ ዓኣ ሻርኖኮ ሆታ ሲልጊዲ ጊኢጊሾና ካኣቱሞ
ማኣሮ ኮጮይዳ ዔርቲባኣንቴ ፃኣፒሢ ዓርቄኔ፤ ዬያ
ፃኣፓሢ ካኣቲ ዴንቄኔ።

6 ዒማና ኔጉዋዖ ዒዛኮ ዓኣፖ ካራ ቦኦሬኔ፤
ዲቃቲፆይዳፓ ዔቄያና ዑፃኣ ጎጋይቄኔ፤ ዎልቃ ጌሌም
ጪጊጫኣ ቢያ ዒዛኮ ላቤኔ።

7 ዬያሮ ማርሾ ማርሻ ዓሶንታ ዦዎንታ ዦኦጋሢ
ዛጋ ዔሮ ዓሶንታ ዓሳ ዔኪ ጌልዛንዳጉዲ ዒዚ ዒላቲ
ኬኤዜኔ፤ ዬይ ዓሳ ዔኤሊንቲ ሙካዛ ዒዚ፦ «ሃያ
ፃኣፒንቴ ባኮ ናባቢ ዎዚ ጋዓቴያ ታኣም ቡሊኬኤዜ ዓሢ
ጮልዔ ሚዛጶ ማኣዓሢ ማይንታንዳኔ፤ ዎርቆ ቂንታሢያ
ሆላ ታዒዛማይሳንዳኔ፤ ሃሣ ጊንሣ ታኣኒ ካኣታዺዎይሣ
ዓጮይዳ ሃይሣሳ ቤዛ ዴዒ ቢታንቶና ዓጮ ዎይሣንዳኔ»
ጌዔኔ።

8 ዬና ዔሮ ዓሳ ካኣቲ ቤርቶ ሺኢኬኔ፤ ጋዓንቴ ዬያ
ፃኣፒንቴ ባኮ ናባባኒና ቡሊኬኤዛኒ ዳንዳዔዓሲፔቴታዖ
ጴዺባኣሴ።

9 ዬያሮ ካኣቲ ቢልፃሶኦሬ ዑሣ ዓኣዼ ማሊ ሜታዼም
ዓኣፖካራዒዛኮ ሃቺምቦኦሪ ቦኦሪ ዓኣዼኔ፤ ቢታንታ ዓኣ
ዼኤፖ ዓሶም ዎኦቶንዶ ጎይሢ ባይቄኔ።

10 ቤርታ ጌኤሾ ማዒ ዓኣ፥ ዒዛኮ ዒንዳ ካኣቲንታ
ቢታንታ ዓኣ ዓሶንታ ጋዓ ባኮ ዋይዚ ሙዖ ሙዎ ኬኤፆ
ጌላዖ፦ «ካኣቲዮ! ናንጊና ካኣታዺ ናንጌ! ሃያ ባኮሮ
ሃያይዲ ማሊ ዓኣፖ ካሮዋ ኔ ቦኦሪሳንዳያ ኮይሱዋሴ፤

11ጌኤዦ ፆኦዞኮ ዓያና ዓኣያ፥ ፔቴ ዓሲ ኔኤኒ ካኣታዺ
ዎይሣ ዓጫ ዓኣኔ፤ ዬይ ዓሢ ኔ ዓዴ ካኣታዺ ዓኣ ዎዶና
ፆኦዞጉዲ ዔራቶና ማሊ ጶቂሥሢያ ኩሜያ ማዒ ጴዼኔ፤
ዬያሮ ኔኤኮ ዓዴ፥ ናብካዳናፆኦሬ ዦዎኮ፥ ማርሾ ማርሻ

ዓሶኮ፥ ዔሮ ዓሶንታ ዦኦጋሢ ዛጋ ዔሮ ዓሶንታኮ ቢያ
ሱኡጌ ማሂ ዒዛ ዶኦሬኔ።

12 ዒዚ ዓውቲ ቡሊሢና፥ ዓኣቺንቴ ባኣዚ ፔጋሲ
ኬኤዚሢናዱማዔራቶ ዓኣያጪንጮ፤ ሃሣ ዔሮ ዓሲኬ።
ዬያሮ ኔ ዓዴ ናብካዳናፆኦሬ ‹ቢልፃሶኦሬ› ጌይ ሱንፆ
ጌሤ፥ ዳኣኔኤሌ ዔኤሊሴ፤ ዒዚ ሃያ ቢያ ቡሊ ኔኤም
ኬኤዛንዳኔ» ጌዔኔ።

ዳኣኔኤሌ ፃኣፖና ባኮኮ ዓኣቺንቴ ማሊፆ ቡሊ
ኬኤዜሢ

13 ዬካፓ ዳኣኔኤሌ ካኣቲ ቤርቶ ሺኢካዛ፥ ካኣቲ፦ «ታ
ዓዴ፥ ካኣቲ፥ ናብካዳናፆኦሬዲዒዔኪሙኬዪሁዳ ዓጮ
ዓሶ ባኣካፓ ፔቴ ዳኣኔኤሌ ጎዖሢ ኔናዳ?

14 ጌኤዦ ፆኦዞኮ ዓያና ኔ ጊዳ ዓኣሢና ጪንጩሞንታ
ዔራቶንታ ኔኤም ዒንጊንቴሢ ታ ዋይዜኔ።

15 ታ ቤርቶ ታና ዞራ ዔሮ ዓሶንታ ማርሾ ማርሻ
ዓሶንታ ቢያ ፃኣፒንቴ ባኬሎ ናባቢ ቡላንዳጉዲ
ዔኤሊንቲ ሺኢኬኔ፤ ጋዓንቴ ዔያታ ታኣም ቡሊ ኬኤዛኒ
ዳንዳዒባኣሴ።

16 ኔኤኮ ዓኣቺንቴ ባኣዚና ሜታሳያ ማዔ ባኣዚ ቢያ
ቡሊ ዔራ ዔራቶ ዓኣሢ ታ ዋይዜኔ፤ ዬያሮ ሃኖ ፃኣፒንቴ
ባኬሎ ናባቢ ቡሊፆዋ ታኣም ኔ ኬኤዜቴ ጮልዔ ሚዛጶ
ማኣዓሢ ታ ኔና ማይሳንዳኔ፤ ዎርቄ ቂንቴያኣ ሆላ ታ ኔኤኮ
ማይሲ ታኣኒ ካኣታዺ ዎይሣ ዓጮይዳ ሃይሣሳ ቤዛ ዴዒ
ኔ ዎይሣዳንጉዲ ዶኦራንዳኔ» ጌዔኔ።

17 ዳኣኔኤሌ ማሃዖ፦ «ካኣቲዮ! ኔ ዒንጋኒ ጋዓ
ባካ ኔኤም ማዖንጎ፤ ኔ ቦንቺ ዒንጋ ባኮዋ ሜሌ ዓሲም
ዒንጌ፤ ጋዓንቴ ታ ኔኤም ሃያ ፃኣፖና ባኮ ናባቢ ቡሊፆዋ
ኬኤዛንዳኔ፤

18 «ካኣቲዮ! ዼኤፖ ፆኦዛሢ ኔ ዓዶ ናብካዳናፆኦሬም
ካኣቱሞና ዼኤፑሞና ቦንቾዋ ዒንጌኔ፤

19ዒዛኮዼኤፑማፓዔቄያናዱማዱማዓጮይዳናንጋ
ዓሶና ዱማ ዱማ ዻንጎ ጌስታ ፃጶና ቢያ ዒዛ ቤርቶይዳ
ዒጊቹሞና ጎጋይቂ ዒዛምዎርቄኔ፤ ዒዚ ኮዔ ዓሲ ዎዻኒና
ዻቂሻኒ፤ ሃሣዒኮዔዓሲሱኡጌማሂዶኦራኒና ሱኡጋታፓ
ኬይሳኒ ዳንዳዔኔ።

20ጋዓንቴዒዚዖቶርቃያ፥ዋይዚዒፃያ፥ ሃሣፑርታዓሲ
ማዒ ጴዼሢሮ ዬይ ቦንቻ ዒዛ ዑፃፓ ጉሲንቴም ካኣቱሞ
ዖይታፓ ዒ ኬዴኔ፤

21ዴሮ ባኣካፓኣ ዒ ዳውሲንቴኔ፤ ዒዛኮዒና ዓሱሞፓ
ላኣሚንቲ ቦዖሮ ማዔኔ፤ ዬያሮ ዒዚ ናሽኪባኣዖ ማኣቲ
ሄንቂ ሄንቂ ኪርሞሌና ዎላ ናንጌኔ፤ ዒዚ ዎርቆ ኬኤሲ
ባይዜም ዑፆ ዒዛኮ ጫሪንጮ ዖልካሢ ዎዒሴኔ፤ ዬይ
ያዺ ማዔሢ ዼኤፖ ፆኦዛሢ ካኣቶ ቢያኮ ዑፃ ቢቲ
ማዔሢና ካኣቱሞ ቢታንቶ ቢያ ዔኪ ኮዔ ዓሲም ዒንጋኒ
ዳንዳዓያታሢ ዔራንዳኣናኬ።

22 «ኔኤኒያ ቢልፃሶኦሬ ሃሢ ኔ ዒዛ ናይ ማዒፆና ዬያ
ቢያ ዔራያታዖ ኔ ቶኦኮ ሂርኪዲ ሼሌዓኒ ዳንዳዒባኣሴ።

23 ኔኤኒ ዬያይዱዋዖ ጫሪንጮ ጎዳሢም ዖቶርቂ ኔና
ኔ ዼግ ዼጊዴኔ፤ ሃሣ ጌኤዦ ማኣራፓ ቡሪ ዔኪ ሙኮና
ዎርቆና ኮሾና ሜሆ ዔኪ ሙኡሲ ኔናንታ ኔኤኒ ቢታንቶ
ዒንጌ ዓሶንታ ኔኤኮ ላኣሎንታ ጊንፃኣ ማቾንሢታ ዎላ
ዎይኖ ዑዦ ዑሽኬኔ፤ ዒንሢ ዑሽኬስካፓ ዛጋኒና ዋይዛኒ
ዳንዳዑዋያ፤ ሃሣ ፔቴ ባኣዚታዎ ዔሩዋ ዎርቆና፥ ቢሮ
ዓንጎና፥ሞኦኖዓንጎናሜሌዓንጎና፥ሚሢናሹቺናጊኢጊሺ
ኮሾና ፆኦዞዒንሢጋላቴኔ፤ ዎዻኒና ዻቂሻኒ ዳንዳዓያ፥ ሃሣ
ኔ ናንጋ ናንጎ ቢያ ኔኤኮ ፓይዲ ኔና ዎይሣ ናንጊና ናንጋ
ጎዳሢ ጋዓንቴ ኔኤኒ ቦንቺባኣሴ።

24 ፆኦሲ ዓሲ ኩቺ ዳኪ ሃያ ባኮ ፃኣፒሴሢ ዬያሮኬ።

25 «ፃኣፒንቴ ባኬላ፦ ‹ማኔ! ማኔ! ቴቄል! ፓሬሴ›
ጋዓያኬ።

26 ዬኖኮ ቡሊፃ ያዺኬ፤ ማኔ ጌይፃ፦ ‹ኔኤኒ
ካኣታዺ ዴዓንዳ ዎዶ ኔኤኮ ፆኦሲ ፓይዲ ዛጊ ጋፒንሢ
ማዓንዳጉዲማሄኔ› ጌይሢኬ።

27 «ቴቄል ጌይፃ፦ ‹ዴኤሡሞ ዔሮ ባኮና ዛጎዛ ኔኤኒ
ሼሌዒ ጴዼኔ› ጌይሢኬ፤

28 «ፓሬሴ ጌይፃ፦ ‹ኔ ካኣታዺ ዎይሣ ዓጫ ፓቂንቲ
ዛላ ሜዶኔ ዓሶም፤ ዛላ ጊንሣ ፓሪሴ ዓሶም ዒንጊንቴኔ›
ጌይሢኬ።»

29 ቢልፃሶኦሬ ዬካፓ ኔጉዋዖ ቦንቺንታያ ማዔ ዼኤፖ
ዖዶዞ ማኣዓሢ ዓሳ ዳኣኔኤሌ ማይሳንዳጉዲ፥ ማይንቶ
ዎርቆዋ ሆላ ማይሳንዳጉዲ፤ ሃሣ ዒ ካኣታዺ ዎይሣ
ዓጮኮ ቢታንቶና ሃይሣሶ ቤዛ ማዒ ዎይሣንዳጉዲማሂ
ጌሤኔ።

30ዬማ ዋንቶ ዓሲ ባብሎኔ ካኣቲ ቢልፃሶኦሬ ዎዼኔ፤
31 ዒማና ላሂታሚ ላምዖ ሌዔ ማዔያ፥ ሜዶኔ ዓጪ

ዓሲ፥ ዳኣሪዮሴ ጎዖስኬይ ዒዛ ካኣቱሞ ዔኪ ቤዛ
ካኣታዼኔ።

6
ዳኣኔኤሌ ዞቦ ዔታ ኬኤሪንቴሢ

1 ዳኣሪዮሴ ዒዚ ካኣታዺ ዎይሣ ዓጮ ቢያ
ዎይሣንዳጉዲ ፄኤታና ላማታሚ ማዓ ሱኡጌ ዶኦራኒ
ኮዔኔ።

2 ሃሣ ጊንሣ ዬያቶ ዓሶ ቢታንቶና ዛጊ ዎይሣንዳጉዲ
ዳኣኔኤሌንታ ሜሌ ላምዖ ዓሲያኣ ዒ ዶኦሬኔ።

3 ዒማና ዳኣኔኤሌኮ ማዾ ማዻኒ ዓኣ ዔራታ ዒዛና
ዎላ ዬኖ ዓጮ ዎይሣ ዓሶንታ ቢታንታ ዓኣ ዓሶንታፓ ቢያ
ባሼ ማዔሢ ዳኣኔኤሌ ማዾና ፔጋሲ ዻዌኔ፤ ዬያሮ ካኣቲ
ካኣታዺ ዎይሣ ዓጮይዳ ቢያ ቢታንቶ ዓኣ ሱኡጌ ማሂ
ዳኣኔኤሌ ዶኦራኒ ማሌኔ።

4ዬካፓ ዒዛና ዎላ ዓጮ ዎይሣሜሌ ዓሶንታ ቢታንታ
ዓኣ ዓሶንታ ዳኣኔኤሌ ዬኖ ዓጮይዳ ዒንጊንቴ ቢታንቶና
ማዻ ባኮይዳ ዻቢንቲ ዴንቂ ዎጌና ዒዛ ዓይሢሳኒ ኮዔኔ፤
ጋዓንቴ ዳኣኔኤሌ ፔና ኮሺ ካፓያ፥ ሃሣ ጉሙርቂንታ
ዓሲ ማዔሢሮ ፔቴታዖ ዻቢንቲ ዔያታ ዒዛይዳ ዴንቃኒ
ዳንዳዒባኣሴ።

5 ዬያሮ ዔያታ ዎላ፦ «ዒዚ ካኣሽካ ፆኦዛሢ ዛሎና
ማዒባኣቴ ዎጌና ኑ ዳኣኔኤሌ ዓይሢሳንዳ ዻቢንቲ ኑ
ዴንቃኒ ዳንዳዒባኣሴ» ጌይ ዞርቴኔ።

6 ዬካፓ ዓጮ ዎይሣ ዓሶና ቢታንታ ዓኣ ዓሶና ዎላ
ጌኔ ጌኤሲ ጌስቲ ቱኪ ካኣቲ ኮይላ ሙካዖ፦ «ካኣቲዮ፥
ዳኣሪዮሴ! ኔኤኒ ናንጊና ካኣታዺ ናንጌ!

7 ኑኡኒ ኔ ካኣታዺ ዎይሣ ዓጮይዳ ዓሶ ዎይሢፆ
ማዾ ማዻ ዼኤፖ ዓሳ፥ ዎጎ ኮሺ ዔራ ዓሳ፥ ሱኡጋ፥
ኔና ዞራ ዶንዞንታ ቢታንታ ዓኣ ዓሳ ኑ ዎላ ፔቴ ጌስቲ
ሙኬ ባኣዚ ዓኣኔ፤ ዬና ዓይጎዳይ ጌዔቴ ሃይማፓ ዓርቃዖ
ዴንዲሃይሢታሚኬሊሄላንዳኣና ኔናቱዋንቴሜሌዓይጎ
ፆኦዞታቴያ ዓሲ ሺኢቂ ካኣሽኩዋጉዲ ኪኢታ ኔ ኬሲ
ዳካንዳጉዲኬ፤ ዬያ ዓይሢፆ ኪኢቶ ዋይዚ ዒፃ ዓሲ
ጴዼቶ ዞቦ ዔታ ዓጊንታንዳጉዲ ዓይሤ።

8 ዋይዜ ካኣቲዮ! ዬይ ዓይሢፆ ኪኢታ ሜዶኔና
ፓሪሴና ዎጎጉዲ ዶዲ፤ ሃሣ ላኣሚንቱዋያ ማዓንዳጉዲ
ኔ ዓይሤያ ማዔሢዔርዛ ማላቶ ጊዳ ዓይሤ» ጌዔኔ።

9 ዬያሮ ካኣቲ ዳኣሪዮሴ ዬያ ዓይሢፆ ኪኢቶ ዒ ጌዔያ
ማዒፆ ዔርዛ ማላቶ ጊዳ ዓይሢ ዶዲማሂ ኬሴኔ።

10 ዳኣኔኤሌ ዒማና ዬይ ዓይሢፆ ኪኢታ ካኣቲ ፔ
ጌዔያ ማዔሢ ዔርዛ ማላቶና ፃኣፒንቲ ኬስኬሢ ዔሬዖ
ዒዚ ናንጋ ኩቦ ኬኤፆ ኬስኬኔ፤ ዒዚ ናንጋ ኩቦ ኬኤፃ
ዬሩሳላሜ ካታሞኮ ሆታ ኬኤፆኮ ፑልቶ ካራ ቡሎዛ
ጴጴዻያታንቴ ዒዚ ቤርታኣፓ ማዻ ጎይፆ ጉኡዦና ሳዓ
ጉምዓቲ ፔኤኮ ፆኦዛሢ ጋላቲ ጋላቲ ፔቴ ኬሊዳ ሃይሢ
ማይንቲ ሺኢቃ ሺኢጲፆ ሺኢቄኔ።

11 ዬያታ ጌኖ ማሊፆ ጌስቴ ዓሳ ዎሊ ዑፃ ሃሣ ዴንዲ
ዳኣኔኤሌ ፔኤኮ ፔና ማዤ ፆኦዛሢ ሺኢቃንቴ ዴንቄኔ።

12 ዬካፓ ዔያታ ፔቴይዳ ካኣቲ ኮይላ ዴንዲ ዓይሢፆ
ኪኢቶ ኬሶናሢ ዳኣኔኤሌ ካፒባኣያ ማዒፆ ሂዚ ጌይ
ኬኤሴኔ፦ «ካኣቲዮ፤ ዴንዲ ሃይሢታሚ ኬሊ ሄላንዳኣና
ኔናቱዋንቴሜሌዓይጎ ፆኦዞዋማዖምዓሲሺኢቂካኣሽካ
ዓሲ ዞቦ ዔታ ዓጊንታንዳጉዲ ዓይሥሢ ኪኢታ ኔ ጌዔያ
ማዒፆ ዔርዛ ማላቶና ዓይሢ ኔ ኬሲባኣዓዳ?»
ካኣቲ ዒማና፦ «ሂዮ፤ ሜዶኔና ፓሪሴና ዎጎጉዲ ዶዲ፥

ሃሣ ላኣሚንቱዋ ዓይሥሢ ኪኢታ ታ ኬሴኔ» ጌዔኔ።
13 ዬያሮ ዔያታ፦ «ሂዳዖ ሃሢ ካኣቲዮ! ዲዒ ዔኪ

ሙኮና ዪሁዳ ዓሶ ባኣካፓ ፔቴሢ ማዔ፥ ዳኣኔኤሌ ኔና
ቦንቹዋሴ፤ ኔኤኒ ማላቶ ጊዳ ዓይሢኬሴ ዓይሢፆ ኪኢቶ
ካፖዒፂ፥ ፔቴኬሊዳ ሃይሢማይንቲ ፔ ፆኦዛሢ ሃይሾዒ
ሺኢቃንቴሞ» ጌዔኔ።

14 ካኣቲ ዬያ ዋይዛዖ ሚርጌና ዖዬኔ፤ ዬካፓ ዳኣኔኤሌ
ዓውሳኒ ማሌኔ፤ ዴንዲ ዓባ ጌላንዳያ ሄላንዳኣና ዒዛ
ዓውሶንዶ ካራ ሚርጌ ኮዔኔ።

15ሃሣዬናዓሳካኣቲኮይላፔቱሞናሙኪ፦ «ካኣቲዮ!
ሜዶኔና ፓሪሴ ዎጎ ጎይፆና ፔቴ ካኣቲ ኬሴ ዓይሥሢ
ኪኢታኣ ማዖም ሜሌ ኪኢታ ላኣሚንታኒ ዳንዳዑዋኣሢ
ዔሬ!» ጌዔኔ።

16ዬያሮ ዳኣኔኤሌ ዓርቂንቲ ዞቦ ዔታ ዓጊንታንዳጉዲ
ካኣቲ ዓይሤኔ፤ ዒማና ዒዚ ዳኣኔኤሌ ኮይላ፦ «ቢያ ዎዴ
ኔ ጉሙርቂንቲ ዒዛም ማዻ ፆኦዛሢ፥ ዒ ኔና ዓውሶንጎ»
ጌዔኔ።

17 ዬካፓ ዬይ ዔቶ ካራ ዼኤፒ ሹቺና ዎዺንቴኔ፤
ዓይጎ ዓሲያኣ ማዖም ዳኣኔኤሌ ዬይፓ ኬሲ ዓውሳኒ
ዳንዳዑዋጉዲ ካኣቲ ዒዚ ዎይሣ ዓጮይዳ ዒ ጌዔያ
ማዒፆ ዔርዛ ማላቶና፤ ሃሣ ዒዛኮ ዶንዛ ጌዔያ ማዒፆ
ዔርዛ ማላቶዋ ጊዳ ዓይሤኔ።

18ዬያይዳዖካኣቲፔኤኮካኣቱሞማኣሪማዒዴንዴኔ፤
ዒማናዒሙኡዚያሙይባኣሴ፤ዒዛዎዛሳንዳባኣዚዓሳ
ዒዛምሺኢሹዋጉዲ ላኣጊ ጊንዖ ዓቲ ዬኖ ዋንቶ ዎርቄኔ።

19 ዬካፓ ሃጊ ሳዓኮ ዲጊቺ ዞዞቃኣና ካኣቲ ጊንዓስካፓ
ዔቂ ኔጉዋዖ ዞቦ ዔቶ ካሮ ዓኣዼኔ።

20 ዒዚ ዒኢካ ሄላዖ ዖዬ ዑኡሲና፦ «ናንጊና ናንጋ
ፆኦዛሢም ማዻሦ፥ ዳኣኔኤሌ! ቢያ ዎዴ ጉሙርቂንቲ
ኔኤኒ ማዻ ፆኦዛሢ ዞቦይዳፓ ኔና ዓውሳኒ ዳንዳዒያ?»
ጌይ ዔኤሊንቴኔ።

21ዳኣኔኤሌማሃዖ፦ «ካኣቲዮ! ናንጊና ካኣታዺ ናንጌ!
22 ዞባ ታና ዔኤቢ ዎኦቱዋጉዲ ፆኦሲ ፔኤኮ

ኪኢታንቻሢ ዳኪ ዻንጎ ዞቦኮ ዓርቄኔ፤ ዬያ ዒ ማዼሢ
ታኣኒ ዒዛ ቤርታ ጌኤሺ ማዔሢሮና ኔኤማኣ ታኣኒ ፑርታ
ባኣዚ ማዺባኣሢ ዔሬሢሮኬ» ጌዔኔ።

23 ዬያሮ ካኣቲ ኮሺ ዎዛዼኔ፤ ዳኣኔኤሌያ ዓሳ
ዞቦ ዔታፓ ኬሳንዳጉዲ ዓይሤኔ፤ ዒዚ ፆኦሲ

5:29ማዢ. ማፃ 41፡42።

ጉሙርቄያታሢሮ ዓሳ ዒዛ ዞቦ ዔታፓ ኬሳኣና ዑፆይዳ
ዒዛኮ ዞባ ፔቴታዖ ዔኤቢ ዎኦቲባኣሢ ዓሳ ዛጊ ዔሬኔ።

24 ካኣቲ ዒማና ጊንሣ ዳኣኔኤሌ ዎጎና ዓይሢሴ ዓሳ
ዓርቂንቲ ዬዓንዳጉዲ ዓሲ ዳኬኔ፤ ዬያሮ ዔያታ ዓርቂንቲ
ዔያቶኮ ላኣሎንታ ናኣቶንታ ዎላ ዞቦ ዔታ ዓጊንቴኔ፤
ዔያታ ሃጊ ዞቦ ዔቶኮ ካሮ ሞሞኦካኣና ዞባ ዔያቶ ሾኦሊ
ላኣሊሜጌፆዋ ቢያ ሜንሤኔ።

25 ዬካፓ ካኣቲ ዳኣሪዮሴ ዓጮይዳ ዓጮይዳ ናንጋ
ዴሮና ዱማ ዱማሙኡጮ ጌስታ ፃጶናም ሂዚ ጋዓያ ፃኣፒ
ኪኢታ ዳኬኔ፦
«ዒንሢ ቢያሢ ዎዚ ኮሺዳ?»
26 ታ ዓጮይዳ ናንጋ ዴራ ቢያ ዳኣኔኤሌ ፆኦዛሢ

ዒጊጫንዳጉዲና ቦንቺ ካኣሽካንዳጉዲ ታ ዓይሤኔ፤

«ዬይ ፆኦዛሢ ሼምፔና ማዒ ናንጊና ናንጋ ፆኦሲኬ፤
ዒዛኮ ካኣቱማኣ ባይቁዋኣያኬ፤
ዒዛ ካኣቱሞኮ ጋፒንሢ ባኣያኬ፤

27ዒዚ ዓውሳኔ፥ ፑርታ ባኣዚፓኣ ካፓኔ፤
ዒዚጫሪንጮና ሳዖናይዳ ፔ ዎልቄና ማዺንታ ዓኪ
ባኣዚ ማዻያኬ፤

ዒዚ፥ ዬይ ፆኦዛሢ ዳኣኔኤሌ ዞቦ ዻንጋፓ ዓውሴኔ።»
28 ዬያሮ ዳኣኔኤሌ ካኣቲ ዳኣሪዮሴ ዎዶና፤ ሃሣ ጊንሣ

ፓሪሴ ካኣቲ ቂኢሮሴ ዎዶናኣ ቢያ ቦንቺንቴ ጎይሣ
ናንጌኔ።

7
ዳኣኔኤሌም ፆኦሲ ፔጋሲ ዻዌ ዖይዶ ቦዖና ዬያኮዋ

ቡሊፆ
(7፡1—12፡3)

1 ባብሎኔ ካኣቲ ቢልፃሶኦሬ ካኣታዼ ቤርታሳ ሌዖና
ዳኣኔኤሌ ፔኤኮ ሻኣሎይዳ ላሂ ዓኣዖ ፆኦሲ ፔጋሲ ዻዌ
ባኣዚ፥ ሃሣ ዓውቲያ ዛጌኔ፤ ዬካፓ ዒ ዬያ ዛጌ ባኮ
ፃኣፔኔ።

2ዒዚ ሂዚ ጌዔኔ፦ «ታኣኒ ዳኣኔኤሌ ዖይዶ ዛላፓ ዔቄ
ዼኤፒጉዳ ባዞ ዋኣፆ ዓጊሣንቴ ፆኦሲዻዌምፔቴዋንቴና
ዛጌኔ።

3ዒማና ዖይዶ ዱማዱማ ዼኤፒ ቦዖ ባዛፓ ኬስኬኔ።
4 ቤርታሳ ቦዓሢ ዞቢ ማላያኬ፤ ዒዛኮ ኮኦኬ ጋኣሲ

ማላ ጋኣሲ ዓኣኔ፤ ዒማና ታ ዛጋ ጎይሣ ዓኣንቴ ዬይ ጋኣዛ
ዒዛኮ ቱጊንቴኔ፤ ዬይ ቦዓሢ ጊንሣ ዼግ ጌይ ዓሲጉዲ
ላምዖ ቶኪና ዔቄኔ፤ ዓሲ ዒኔያ ዒዛም ዒንጊንቴኔ።

5«ላምዓሳ ቦዓሢጊንፆ ቶኮሉኡቢዔቄ፥ዲቤጌይንታ
ቦዓሢማላያኬ፤ዬይፔኤኮዓጮናሃይሦባራንሢሜጌሢ
ዻይ ዓርቂ ዓኣኔ፤ ዒዛም፦ ‹ኔ ኮዔ ዓሽኪ ዚቲ ጋዓዖ
ሙዔ!› ጋዓ ዑኡሲና ኬኤዚንቴኔ።

6 «ዬያ ታ ዛጋ ጎይሣ ዓኣንቴ ሜሌ ማኣኪ ማላ ቦዖ
ኬስኬኔ፤ ዒዛኮዋ ካፒ ጋኣሲ ማላ ዖይዶ ጋኣሲ ዙሎይዳ
ዓኣኔ፤ ሃሣ ዖይዶ ቶኦኪያ ዓኣኔ፤ ዒዛም ዎይሥሢ
ቢታንቶዋ ዒንጊንቴኔ።

7 «ዬካፓ ሃሣ ዖይዳሳ ቦዖ ታ ዴንቄኔ፤ ዬይ ቦዓሢ
ዒጊቻያ፥ ዲቃሣያ፤ ሃሣ ፑኡፒ ዶዲ ቦዖኬ፤ ዬያ ቦዓሢኮ
ጫሃያና ዻይ ሜንሣ ዼኤፒ ዼኤፒ ዓንጊ ዓቺ ዓኣኔ። ዓቴ
ባኮ ዒ ፔኤኮ ቶኮና ሄርቃኔ፤ ሃንጎ ቦዖይዳፓ ቢያ ዱማ
ታጶ ካኣሪ ዒዛኮ ዓኣኔ።

8 ታኣኒ ዬያ ካኣሮ ዛሎ ማላ ጎይሣ ዓኣንቴ ዬያ ካኣሮ
ባኣካ ሜሌ ዻካ ካኣሪ ኬስኬኔ፤ ዬማ ካኣሮማም ቤዞ
ሃሻኒ ዎንዴ ዓኣ ካኣራፓ ሃይሦ ካኣሪ ቱጊንቴኔ፤ ዬማ
ዻኮ ካኣሮማኮ ዓሲ ዓኣፒ ዓኣያ፥ ሃሣ ዖቶርቂ ጌስታ
ዒንዲርሲያኣ ዓኣያኬ።

ናንጊና ሼምፔና ዓኣ ማዒ ናንጋሢ ዛሎ ፔጋሲ ዻዎና
ባኣዚ

9 «ታኣኒ ዬያ ዛጋ ጎይሣ ዓኣንቴ ካኣታ ዴዓ ዖይታ
ጌሢንቴኔ፤ ዬይ ሚናንካፓ ዓኣሢ ዬያ ዖይቶይዳ ዴዔኔ፤
ማኣዓሢ ዒዛኮ ሻቺጉዲ፥ ቶኦኮ ጋማኣ ፑኡታጉዲ
ቦኦራያኬ፤ ዒዚ ዴዔ ካኣቶ ዖይቶኮ ሺራ ቶካ ዔዔኤታ
ታሚጉዲዜኤሊንሣያኬ።

10 ዒዚ ዴዔ ካኣቶ ዖይቶኮ ቤርታፓ ታሚ ዓልቃኔ፤
ዒዛም ማዻ ሚርጌ ሺያና ፓይዲንታ ዓሲ ዓኣኔ፤ ጊንሣ
ሃሣፓይዲፓዑሣዓኣዻዓሲያኣቤርታዒዛኮዔቂዓኣኔ፤
ዒማና ጌኤሲ ጌስቲ ቲቃኒ ሃይሴ ዓርቂንቴኔ፤ ማፃኣፔያ
ቡሊንቴኔ።

11 «ዬማ ዖቶርሙሞና ጌስታ ካኣሮማ ፖኦሊንቲ ጌስታ
ዑኡዞ ታ ዋይዛዖ ዒማ ዛጌኔ፤ ዒማና ታ ዛጋ ጎይሣ ዓኣንቴ
ዬይ ቦዓሢ ዎዺንቲ ታሚዳ ዓጊንታዛ ታማ ዒዛ ሙይ
ባይዜኔ።

12ሜሌ ቦዖኮዋ ቢታንቱሞ ዎልቃ ዔውቴኔ፤ ጋዓንቴ
ዻካሮ ሼምፔና ዔያታ ናንጋንዳጉዲ ዔያቶ ሃሾናኔ።

13«ዬኖታና ፆኦሲፔጋሲዻዌምታዛጌዋንቴሎናዓሲ
ናዓሢማላዓሲሻኣሬዓጮማንጌምሙካያታዛጌኔ፤ዬያ
ዔኪ ናንጊና ናንጋሢ ቤርቶ ሺኢሾናኔ።

14 ዱማ ዱማ ዓጮይዳ ናንጋ ዴሮንታ ዱማ ዱማ
ሙኡጮ ጌስታ ፃጶንታ ዒዛም ማዻንዳጉዲ ቢታንቶ፥
ቦንቾንታ ካኣቱሞንታ ዒዛም ዒንጊንቴኔ፤ ዒ ካኣታዺ
ዎይሣ ዓጫ ባይቁዋያ ናንጊና ናንጋያኬ፤ ዒዛ ካኣቱሞኮ
ጋፒንሢ ባኣያኬ።

ፆኦሲ ፔጋሲ ዻዌ ባኮኮ ቡሊፆ
15 «ታኣኒ ዳኣኔኤሌ ዬኖ ዛጌ ባኬሎ ዛሎ ማሊ ኮሺ

ሜታዼኔ።
16 ዬያሮ ዒኢካ ዔቂ ዓኣዞንሢፓ ፔቴሢ ባንሢ ታኣኒ

ዶጪ ዬያ ቢያ ባኮኮ ጎኔ ቡሊፆ ዖኦጬኔ፤ ዒዚያ ታኣም
ዬያ ቢያኮ ቡሊፆ ኬኤዜኔ።

17 ዒ ታኣም ኬኤዛዖ፦ ‹ሃንሢ ዖይዶ ዼኤፖ ዼኤፖ
ቦዖንሢ ሳዖይዳ ካኣታዻንዳ ዖይዶ ካኣቶኬ።

18ጋዓንቴዼኤፖ ፆኦዛሢምዱማዼዞንሢዬያካኣቱሞ
ዔኪ ናንጊና ዔያቶሮ ማሂ ዓይሳንዳኔ› ጌዔኔ።

19 «ዬካፓ ሃሣ ታኣኒ ሜሌ ቦዖይዳፓ ቢያ ዱማ ማዔ፥
ዖይዳሳ ቦዓሢ ዛሎ ባሼና ዔራኒ ኮዔኔ፤ ዬይ ቦዓሢ
ሚርጌና ዒጊቻያ፥ ኬሚ ዴንቄ ባኮዋ ቢያ ዓንጎ ዓጮና
ዻይ ሜንሢ ሜንሢ ሞኦኖ ዓንጎ ፁንጎናኣ ሾኦሊ ሾኦሊ
ሙዓያ፤ ዓቴሢ ቶኪና ሄሄርቃያኬ።

20 ጊንሣ ታኣኒ ዬያ ቦዓሢኮ ቶኦካ ዓኣ ታጶ ካኣሮ
ዛሎና ጊንፃፓ ኬስኬ ዻኮ ካኣሮማ ዛሎ፤ ሃሣ ዬማ
ዻኮ ካኣሮማም ቤዞ ሃሻኒ ቱጊንቴ ሃይሦ ካኣሮ ዛሎዋ
ዔራኒ ታ ኮዔኔ። ዬማ ዻኮ ማኣሮማኮ ዓኣፒና ዻንጋና
ዓኣያኬ፤ ዒማ ሃንጎዋቶይዳፓ ቢያ ባሼ ዒጊቻያ፥ ዖቶርቂ
ጌስታያኬ።

7:3 ዮሃ. ፆፔዻ 17፡8። 7:6 ዮሃ. ፆፔዻ 13፡2። 7:7 ዮሃ. ፆፔዻ 12፡3፤ 13፡1። 7:8 ዮሃ. ፆፔዻ 13፡5-6። 7:9 ዮሃ. ፆፔዻ 20፡4፤ 1፡14።
7:10 ዮሃ. ፆፔዻ 5፡11፤ 20፡12። 7:13ማቲ. 24፡30፤ 26፡64፤ ማር. 13፡26፤ 14፡62፤ ሉቃ. 21፡27፤ ዮሃ. ፆፔዻ 1፡7፤ 13፤ 14፡14። 7:14 ዮሃ.
ፆፔዻ 11፡15። 7:18 ዮሃ. ፆፔዻ 22፡5። 7:21 ዮሃ. ፆፔዻ 13፡7።

21 «ታኣኒ ዬያ ዛጋ ጎይሣ ዓኣንቴ ዬማ ዻኮ ካኣሮማ
ፆኦሲምዱማዼዞንሢዳ ዖልዚ ቡሊ ዬያቶ ባሼኔ።

22 ዬይ ያዺ ማዔሢ ናንጊና ናንጋሢ ሙኪ ዼኤፖ
ፆኦዛሢም ዱማዼዞንሢም ፒዜ ዎጌ ዎጋንዳማ
ሄላንዳኣናኬ፤ ዬያታ ፆኦሲም ዱማዼዞንሢ ዬያ ካኣቱሞ
ዔካ ዎዳ ሄሌኔ።

23«ዒዚታኣምዬያኮቡሊፆኬኤዛዖ፦ ‹ዖይዳሳ ቦዓሢ
ሳዖይዳ ካኣታዻንዳ ዖይዳሳ ካኣቶኬ፤ ዬይ ካኣታሢካኣቶ
ቢያፓ ባሼ ማዔሢሮ ዓጮ ቢያ ፔ ዴማ ማሂ ዓርቂ ሄርቂ
ዎይሣንዳኔ።

24 ታጶ ካኣሮንሢ ዬያ ካኣታሢ ጋራፓ ኬስካንዳ ታጶ
ካኣቶኬ፤ ዬካፓ ቤርታኣሮንሢፓ ዱማዼያ፥ ሜሌ ካኣቲ
ኬስኪ ዬንሢ ታጶ ካኣቶንሢፓ ሃይሦንሢሎንሣንዳኔ፤

25 ዬይ ካኣታሢ ዼኤፖ ፆኦዛሢም ዋይዞ ዒፂ
ዖቶርቂ ጌስታንዳኔ፤ ዼኤፖ ፆኦዛሢም ዱማዼዞንሢ
ዒ ሜታሳንዳኔ፤ ፆኦሲም ዱማዼያ ማዔ ቦንቾ
ኬሎንታ ዎጎንታ ላኣማኒ ዒ ጊኢጊንታንዳኔ፤ ፆኦሲም
ዱማዼዞንሢያ ሃይሦ ሌዔና ዛላና ዒዛ ቢታንቶ ዴማ
ዎርቃንዳኔ።

26ዬካፓ ዴዒ ዎጌ ዎጎንዶ ካኣቶ ዖይታ ጌሢንታንዳኔ፤
ዬያሮ ዬያ ዖቶሮ ካኣታሢኮ ቢታንቶ ዎልቃ ዔውቴም
ናንጊና ዒ ጋፒ ባይቃንዳኔ፤

27ጫሪንጮቢያኮ ዴማሳዖይዳ ዓኣ ካኣቶኮቢታንታ፥
ዎልቆንታ ዼኤፑሞንታ ቢያ ዔውቲ ዼኤፖ ፆኦዛሢም
ዱማዼዞንሢምዒንጊንታንዳኔ፤ ዬያታ ካኣታዺዎይሣንዳ
ቢታንታ ዔያቶኮ ናንጊና ዶዲ ናንጋንዳኔ፤ ዓጮይዳ
ዓጮይዳ ዎይሣ ዓሳ ቢያ ዒዛም ዓይሢንቲ ማዺ
ናንጋንዳኔ› ጌዔኔ።»

28 ዬያ ታኣኒ ዛጌ ባኮኮ ቡሊፃ ያዺና ጋፔኔ፤ ታኣኒ
ዳኣኔኤሌ ዬያ ባኮ ኮሺ ዒጊጬኔ፤ ዲቃቲፃፓ ዔቄያና
ዓኣፖ ካራ ታኣኮ ቦኦሬኔ፤ ያዺ ማዔቴያ ቢያ ባኮ ታኣኒ ታ
ዒና ዓርቄኔ።

8
ዳኣኔኤሌም ፆኦሲ ፔጋሲ ዻዌ ዓዴ ማራይና ኮላይና

1 ቢልፃሶኦሬ ካኣታዼንቴ ሃይሣሳ ሌዖና ታኣኒ፥
ዳኣኔኤሌ ሃያኮ ቤርታ ዛጌስካፓዱማሜሌባኣዚ ዛጌኔ፤

2 ታኣኒ ዔላኣሜ ዓጮይዳ ኮይሎ ኬኤሎ ዲፆና
ዲርቆና፥ ሱሳ ካታሞይዳ ዓኣያ ፆኦሲ ፔጋሲ ዻዌም ታ
ዛጌኔ፤ ዒማና ታኣኒ ዑላዬ ዎሮ ዓጫዔቂ ዓኣኔ።

3ዬኖ ዎሮ ዓጫላምዖ ዖዶሲካኣሪ ዓኣ ፔቴ ዓዴማራይ
ዔቂ ዓኣኔ፤ ዬንሢ ላምዖ ካኣሮንሢፓ ፔቴ ካኣራ ጊንፃዺ
ኬስኬያ ማዔቴያ ባጎ ካኣሮፓ ባሼ ዖዶቃያ ማዔኔ።

4 ዬይ ማራዓሢ ዬያ ካኣሮና ዹዓኒ ጊኢጊ ዓጮኮ
ዓባ ጌላ ባንሢ፥ ኬዶ ዛሎ ባንሢ፥ ዾኦሎ ዛሎ ባንሢ፤
ጊንሣ ሃሣ ሊኮ ዛሎ ባንሢ ዴንዳኒ ጋዓያ ታ ዛጌኔ፤
ዬያ ማራዓሢኮ ቤርታ ዔቃኒና ዬያኮ ዎልቃፓ ቶሊ ዓታኒ
ዳንዳዔቦዖ ፔቴታዖጴዺባኣሴ፤ ዬይማራዓሢኮዔባኣዚ
ማዺማዺ ሃቺም ዶዴኔ።

5 ዬያ ታ ዛጌ ባኮ ማላ ጎይሣ ዓኣንቴ ላምዖ ዓኣፖኮ
ባኣካ ዼኤፒ ካኣሪ ኬሴ ፔቴ ኮላይ ዓጮ ቲቂ ቶኪና ሳዓ
ሄርቁዋዖ ዓባ ጌላ ባንፃፓ ባራኒሙኬኔ።

6 ዬይ ዋኣራሢ ዎሮ ዓጮይዳ ዔቂ ዓኣንቴ ታ ዛጌ፥
ላምዖ ጉራና ዓኣ ማራዓሢ ባንሢ ዻጋና ጉንጊሙኬኔ።

7 ዒዚ ማራዓሢ ባንሢ ዶጫሢ ታ ዛጌኔ፤ ዬካፓ ዒ
ማራዓሢዳ ዻጋና ዔቂ ዹዋዖ ላምዖ ካኣሮ ማራዓሢኮ
ሜንሤኔ፤ ማራዓሢኮ ዒማና ዒዛ ቃዛንዳ ዎልቄ ባይቄኔ፤
ዬያሮ ዋኣራሢ ዒዛ ሳዓ ዓጊ ቶኪና ሄርቄኔ፤ ዬያ
ዋኣራሢፓ ዒዛ ዓውሳኒ ዳንዳዔ ባኣዚ ባኣሴ።

8ዬይዋኣራሢዑሣዓኣዼዶዳያማዔኔ፤ ዬይዋኣራሢ
ፔቶ ዎልቃዺፆፓ ዔቄያና ዒዛኮ ዶዶ ጉራና ሜቄኔ፤ ዬካፓ
ቤዞይዳ ዖይዶ ዼኤፒ ዼኤፒ ካኣሪ ኬስኬኔ፤ ዬይ ፔቴ ፔቴ
ካኣራ ዖይዶ ዛሎ ባንሢ ቢያ ሺሬያኬ፤

9ዬንሢ ዖይዶ ካኣሮንሢፓ ፔቴማይዳሜሌዻካ ካኣሪ
ኬስኬኔ፤ ዬማ ዻኮ ካኣሮማኮ ዎልቃ ዓጮኮ ዾኦሎ ዛሎ
ባንሢ፥ ዓባኬስካዛሎባንፆና ኮዦዓጬሎባንሢያዑጊ
ዑጊ ዓኣዼኔ።

10 ሃሣ ጊንሣ ጫሪንጫ ዓኣ ዎልቆና ዓኣ ባኮ
ሄላንዳኣናኣ ዼግ ጌይ ዑጌኔ፤ ዑሣ ዓኣዼ ዶዳያ ማዔኔ፤
ዬያጫሪንጮይዳዎልቆና ዓኣ ባኮይዳፓዛሎሳዓኬይሲ
ዒ ቶኪና ሄርቄኔ።

11 ዬማ ካኣሮማ ጫሪንጮይዳ ዎልቆና ዓኣ ባኮኮ
ሱኡጋሢታዖ ሜታሴኔ፤ ቢያ ኬላ ኬላ ዒዛምዒንጎ ባኮዋ
ላኣጊ፥ ጌኤዦማኣሮዋ ዒኢሴኔ።

12 ፑርቱሞፓ ዔቄያና ዬያኮ ዖሎ ዓሶንታ ቢያ ኬሊ
ዒንጎ ባካኣ ዔውቲ ዬማ ካኣሮማም ዒንጊንቴኔ፤ ዒማ
ጎኑሞ ዔኪ ሳዖይዳ ኬኤሬኔ፤ ዒማ ማዻ ባካ ቢያ ዒማም
ጊኢጋያ ማዔኔ።

13 ዬካፓ ፔቴ ጌኤሺ ማዔ ፆኦሲ ኪኢታንቾ ጌስታንቴ
ታ ዋይዜኔ፤ ዒማና ፔቴ ሃሣ ጌኤሺ ኪኢታንቾስኬይ
ዬያ ጌስቴሢ ኮይላ፦ «ዬንሢ ፆኦሲ ፔጋሲ ዻዌ ባኮንሢ
ማዺንቲ ኩማንዳ ዎዳ ዓይዲዳይ? ባይሲንቶ ዔኪ
ሙካ ፑርቶ ባኮንታ ቢያ ዎዴ ዒንጊንታ ዒንጊፆ ላኣጊ
ፔኤም ማሂ ዒ ዴዓሢ ዎማ ሄላንዳኣናዳይ? ሃሣ
ጌኤዦ ማኣሮንታ ጫሪንጫ ዎልቆና ዓኣ ባኮንታ ዒዛም
ዒንጊንቴምሄርቂንቲ ናንጋንዳሢዓይዲሄላንዳኣናዳይ?»
ጌይ ዖኦጬኔ።

14ዬይ ዖኦጪንቴኪኢታንቻሢማሃዖ፦ «ጉቶናዒባኖና
ዒንጎ ዒንጊፃ ዒንጊንቱዋዖ ዴዓንዳሢ ላምዖ ሺያና
ሃይሦ ፄኤታና ኬሊኬ፤ ዬካፓ ዒኢቴ ጌኤዦ ማኣራ
ጌኤሽካንዳኔ» ጋዓንቴ ታ ዋይዜኔ።

ፆኦሲ ፔጋሲ ዻዌ ባኮ ኪኢታንቻሢ ጌብሬኤሌ ቡሊ
ኬኤዜሢ

15 ታኣኒ፥ ዳኣኔኤሌ ዬያ ዛጌ ባኮ ዛሎ ማላ ጎይሣ
ዓኣንቴ ታ ዔሪባኣያ ፔቴ ዓሲ ማላ ባኣዚ ሙኪ ታ ቤርታ
ዔቄኔ።

16 ዒማና ዑላዬ ዎሮኮ ሱካፓ፦ «ጌብሬኤሌ! ዬያ
ዓሢም ፆኦሲ ፔጋሲ ዻዌ ባኮ ዛሎ ቡሊ ኬኤዜ!» ጋዓ
ዑኡሲ ታ ዋይዜኔ።

17ዬያሮጌብሬኤሌሙኪታኮይላዔቃዛታኣኒዲቃቲ
ሳዓሎኦሜኔ።ዬካፓዒዚታኮይላ፦ «ዓሲናይማዔሢዮ!
ኔዛጌባካዓጮኮጋፒንሢዛላማዔሢኮሺዔሬ»ጌዔኔ።

18ዬያ ዒ ኬኤዛኣና ታኣኮ ዒና ዱጲ ባይቄም ባሊቶና
ሳዓ ታ ሎኦሚናኣኮኬ፤ ዒዚ ጋዓንቴ ታኣኮ ዑፆ ፒፂ ሳዓፓ
ታኣኒ ታ ቶኮና ዔቃንዳጉዲማኣዲ ዔቂሳዖ፥

19 «ዬይ ኔ ዛጌ ባካ ዔርዛሢ ዓጮኮ ጋፒንፆ ዛሎ
ማዔሢሮ ፆኦሲኮ ጎሪንቶ ኬሎና ዎዎይታንዳቴያ ታ ኔኤም
ፒዚሲ ኬኤዛንዳኔ።

7:22 ዮሃ. ፆፔዻ 20፡4። 7:24 ዮሃ. ፆፔዻ 17፡12። 7:25 ዮሃ. ፆፔዻ 12፡14፤ 13፡5-6። 7:27 ዮሃ. ፆፔዻ 20፡4፤ 22፡5። 8:10 ዮሃ.
ፆፔዻ 12፡4። 8:16 ሉቃ. 1፡19፤26።

20 «ላምዖ ካኣሮና ዓኣ ዓዶ ማራዓሢ ሜዶኔና ፓሪሴ
ካኣቶና ማላታያኬ፤

21 ኮላዓሢ ጊንሣ ጊሪኬ ዓጮ ካኣቲ ማላታያኬ፤
ዬያጉዲ ሃሣ ላምዖ ዓኣፖኮ ባኣካ ዼኤፖ ጉራኖ ኬሴ
ኮላዓሢ ጊሪኬ ዓጮኮ ቤርታኣ ካኣታሢማላታያኬ።

22 ቤርታኣ ካኣራሢ ሜቃዛ ቤዛ ኬስኬ ዖይዶ
ካኣሮንሢ ዬይ ካኣታሢ ካኣታዺ ዎይሣ ዓጫ ዖይዶ
ካኣቶማዒፓቂንታንዳሢማላታያኬ፤ ዬይፔቴፔቴካኣታ
ቤርታኣ ካኣታሢጉዲ ዶዲማዒንዱዋኣሢያ ዔርዛያኬ።

23 «ዬንሢ ካኣቶንሢኮ ካኣቱሞ ዎዳ ጋፓኣና ሜሌ
ፑርታ፤ ሃሣ ጌኔ ማዻ ካኣቲ ካኣታዻንዳኔ።

24 ዬይ ካኣታሢ ሚርጌና ዎልቃዻያ ማዓንዳኔ፤ ዬያ
ዒ ማዻንዳሢ ፔ ዎልቄናቱዋኣኬ፤ ዒዚ ዛጊም ጊኢጉዋ
ጎይሢ ዓሶ ባይዚ ኩርሳንዳኔ፤ ዒ ማዻ ባካ ቢያ ዒዛም
ጊኢጋንዳኔ፤ ዒዚዼኤፖዼኤፖሱኡጎንታ ፆኦሲምዱማዼ
ዴሮዋ ባይዛንዳኔ።

25 ዒዚ ዑሣ ዓኣዼ ፑርታ ካኣቲ ማዔሢሮ ጌሺሢና
ዖርጎጫንዳኔ፤ ቢያፓ ዑሣ ዒ ፔና ዼግ ዼጊዳንዳኔ፤
ዔራንዳጉዲ ቤርታዺ ኬኤዙዋዖ ሚርጌ ዓሲ ዒዚ
ዎዺ ኩርሳንዳኔ፤ ሃሣ ዒዚ ካኣቶ ቢያኮ ካኣታሢያ
ዖሊ ዛጋንዳኔ፤ ጋዓንቴ ጋፒንፃ ዒ ባይቃንዳኔ፤ ዒዛ
ባይዛንዳሢ ዓሲቱዋሴ።

26 ጉቶና ዒባኖና ዒንጎ ባኮ ዛሎ ኔ ዛጌ ባካ ጎኔ
ባኣዚኬ፤ ጋዓንቴ ዬይ ኔ ዛጌ ባካ ኩማንዳሢ ዖዶሲ
ዎዴይዳ ማዔሢሮ ዬያ ዖኦማኣ ኬኤዙዋዖ ኔ ዒና ዓርቄ»
ጌዔኔ።

27ታኣኒ፥ ዳኣኔኤሌዒማናሚርጌና ላቤሢሮዑፃ ታኣኮ
ሃርጌም ሚርጌ ኬሊ ታ ላሄኔ፤ ዬካፓ ታኣኒ ዔቂ ካኣቲ
ታና ማዾም ዓይሤ ባኮ ማዼኔ፤ ዬያ ታ ዛጌ ባኮ ዛሎ
ኮሺ ታ ማሊ ሜታዼኔ፤ ዬይ ዓይጎ ባኣዚታቴያ ዔራኒ ታ
ዳንዳዒባኣሴ።

9
ዳኣኔኤሌ ፔ ዴሮ ዛሎ ሺኢቄ ሺኢጲፆ

1 ሜዶኔ ዓጪ ሾይንቲ ዓርፄክሲሴ ጎዖሢኮ ናኣዚ
ዳኣሪዮሴ ባብሎኔይዳ ካኣታዼኔ።

2 ዒዚ ካኣታዼንቴ ቤርታሳ ሌዖና ታኣኒ፥ ዳኣኔኤሌ
ጌኤዦ ማፃኣፖ ዛጊ ዛጊ ጌይቤቃ ፆኦሲ ፔ ማሊፆ
ኬኤዛ ዔርሚያሴም ኬኤዜ ጎይፆና ዬሩሳላሜ ካታማ
ዶዒ ሻሂንቴያ ማዒ ዴዓንዳሢ ላንካይታሚ ሌዔታሢ ታ
ዔሬኔ።

3 ዬያሮ ታኣኒ ሲዬ ፓቲሌ ማይንቲ፥ ዲቢንሢዳ ዴይ፥
ሙኡዚሙውዋዖ ሺኢጲሢና ፆኦሲ ባንሢ ታ ዛጌኔ።

4ታኣኒ ፆኦሲም ጎሞ ቡኡፂ ቡኡፂ ሂዚ ጌይ ሺኢቄኔ፦
«ኔና ናሽካዞንሢና ዓይሢፆ ኔኤኮ ካፓዞንሢናም ኔኤኒ

ጫኣቃ ጫኣቁሞና ናንጊና ናንጋ ናሹሞ ኔኤኮ ኔ ዶዲሺ
ካፓያ፥ ኔኤኒ ዼኤፒ፤ ሃሣ ዒጊጪሢያ ኔና ኮይሳያ ናንጊና
ናንጋ ጎዳ ማዔያ ኔኤኒ ፆኦሲኬ።

5 «ኑኡኒ ጋዓንቴ ፑርታ፥ ዋይዚ ዒፃያ ማዒ ጎሜ ማዺ
ኔኤም ዻቤኔ፤ ኔ ዎጎና ዓይሢፆና ኩንሢፆ ቦሂ ኑ ዒፄኔ።

6 ኑኡኮ ካኣቶም፥ ኑና ዎይሣ ዓሶም፥ ኑኡኮ ቤርታኣ
ዓዶንሢንታ ኑ ዓጮይዳ ናንጋ ዴሮም ቢያ ኔ ሱንፆና ኔ
ኪኢቶ ኬኤዜ፥ ኔ ዓይሎም ኑ ዋይዚባኣሴ።

7 ናንጊና ናንጋ ጎዳሢዮ! ኔ ጎኔ ባኣዚማዻያኬ፤ ጋዓንቴ
ኔኤምኑኡኒጉሙርቂንታያማዒባኣሢሮኑናዓጮቢያይዳ
ኔዜርቄምዑኬሃሣሃኬዓጫዴንዲዴንዲዓኣዓይሁዶ

ዴራ ዬሩሳላሜይዳ ናንጋዞንሢንታ ጉቤ ዒስራዔኤሌ
ዴራ ሃሢ ኑ ዼኤፒ ዻውሲንቲ ዻውሲንቴኔ።

8ኑ ጎዳሢዮ! ኑኡኒቢያሢኔቤርታዻቢንቴሢሮኑናንታ
ኑ ካኣቶንታ ኑና ዎይሣ ዓሶንታ ኑኡኮ ቤርታኣ ዓዶንሢንታ
ኑ ዻውሲንቴኔ።

9 ናንጊና ናንጋ ጎዳ ማዔ ኑ ፆኦዛሢዮ! ኑኡኒ ዎዚ
ኔኤም ዓይሢንቶ ዒፄቴያ ኔኤኒ ሚጪንታያና ዓቶም ጋዓ
ፆኦሲኬ።

10 ናንጊና ናንጋ ጎዳ ማዔ ኑ ፆኦዛሢዮ! ኔኤኮ ዎጎ ካፒ
ዓይሢንታያ ኑ ማዒባኣሴ፤ ኔኤኮ ዓይሎ፥ ኔ ማሊፆኬኤዛ
ዓሶ ዛሎና ኔ ኑም ዒንጌ ዓይሢፆ ኑ ካፒባኣሴ።

11 ዒስራዔኤሌ ዓሳ ጉቤ ኔ ዎጎ ካፖ ዒፂ ሄርቄኔ፤
ኔ ጌዔ ባኮ ቢያ ዋይዞ ዒፄኔ፤ ኑኡኒ ኔኤም ዓይሢንቶ
ዒፂ ዻቢንቴሢሮ ኔ ዓይላሢ ሙሴ ዛሎና ዒንጊንቴ ዎጎ
ማፃኣፖይዳ ፃኣፒንቴ ጋዳሞ ቢያ ኑ ጊዳ ኔ ዔኪ ዬዔኔ።

12 ኑኡና ኑ ሱኡጎናይዳ ዼኤፒ ሜቶ ኔ ዔኪ ዬዓኒ
ኬኤዜሢቢያ ኑ ጊዳ ኔ ማዺኩንሤኔ፤ ዬያሮ ዓጪዳቢያ
ዓኣ ካታሞፓ ዬሩሳላሜጉዲ ሜታ ሄሌ ካታማ ፔቴታዖ
ባኣሴ።

13ሙሴ ዎጎይዳ ፃኣፒንቴ ጎይፆ ዬያ ቢያ ሜቶ ኑ ጊዳ
ኔ ዔኪ ዬዔኔ፤ ናንጊና ናንጋ ጎዳ ማዔ ኑ ፆኦዛሢዮ! ዬይ
ቢያ ማዔቴያ ኑኡኒ ጎሞ ቡኡፂ ማዒ፥ ጎኑሞ ዓይሣ ጎይፆ
ዓኣዺ ኔ ማኣሪፆ ዴንቃኒ ኑ ሺኢቂባኣሴ።

14 ናንጊና ናንጋ ጎዳ ማዔ ኑ ፆኦዛሢዮ! ኔኤኒ ማዻ
ባኮና ቢያ ጎኔ ባኣዚ ማዻያኬ፤ ኑኡኒ ጋዓንቴ ኔኤም
ዓይሢንቲባኣሢሮ ሃያ ቢያ ሜቶ ኑ ጊዳ ኔ ዔኪ ዬዔኔ።

15 «ናንጊና ናንጋ ጎዳ ማዔ ኑ ፆኦዛሢዮ! ኔኤኒ ሃያኮ
ቤርታ ኔኤኮ ዼኤፖ ዎልቆና ኔኤኮ ዴሮ ጊብፄ ዓጫፓኬሲ
ሱንፃ ኔኤኮ ሃኖ ሄላንዳኣና ዔርቲ ዴዓንዳጉዲ ኔ ማሄኔ፤
ኑኡኒ ሃኣዛጌ ጎሜ ዓሲ፤ ሃሣ ዻቢንቴ ዓሲ ማዔኔ።

16 ናንጊና ናንጋ ጎዳሢዮ! ኔኤኒ ማዼ ፂሎ ማዾ ዛሎሮ
ቢያ ጌይጋፓ ኔኤም ዱማዼ ዹኬሎ፥ ዬሩሳላሜፓ ኔኤኮ
ዻጎንታ ኔኤኒ ዳኬ ፑርቶ ባኮንታ ሺኢሻንዳጉዲ ኑ ኔና
ሺኢቃኔ፤ ኑ ጎሞና ኑ ዓዶንሢ ዻቢንቶ ዛሎናሮ ዬሩሳላሜ
ካታሞንታ ዴሮንታ ኑኡኮ ዓሺኖ ማዓ ዓጮ ባኣካ ኑ
ዻውሲንቴኔ።

17 ኑ ፆኦዛሢዮ! ታኣኮ ሺኢጲፆንታ ታ ኔ ቤርቶ ዔኪ
ሺኢሻ ባኮዋ ዋይዜ፤ ኔ ሱንፆሮ ጌይባካ ኔኤኮ ሻሂንቴ
ጌኤዦማኣሮምሚጪንቲ ማሌ።

18 ፆኦሲዮ! ሃዳራ ታኣም ዋይዜ፤ ኑኡኮ ሜቶንታ ኔ
ሱንፆና ዔኤሊንታ ካታሜሎኮዋ ባይሲንቶ ሂንዳ ዛጌ፤ ኑ
ኔና ሺኢቃሢ ኔኤኮ ማኣሪፆ ጉሙርቂኬ፤ ኑኡኒ ማዼ ኮሺ
ማዾ ዓኣኔ ጌይ ዬያ ጉሙርቂቱዋሴ።

19 ናንጊና ናንጋ ጎዳሢዮ! ኑም ዋይዜ፤ ፆኦሲዮ! ኑም
ዓቶንጎ ጌዔ፤ ሃዳራ ኑም ዋይዜ፤ ኔ ማዾ ፔጋሲ ዻዌ፤
ፆኦሲዮ! ኔጊፖ፤ ሃኖ ካታሜሎንታ ኔኤኮ ዴሮንታ ኔ ሱንፆና
ዔኤሊንታያኬ።»

ኬኤዚንቴ ፆኦሲ ማሊፆ ፔጋሲ ጌብሬኤሌ ቡሊ
ኬኤዜሢ

20 ታናንታ ታ ዒጊኖ ዒስራዔኤሌ ዓሶንታኮ ጎሞ ታኣኒ
ቡኡፂቡኡፂ ፆኦሲምዱማዼዹኮዛሎዋናንጊና ናንጋ ጎዳ
ማዔ ታ ፆኦዛሢምኬኤዚኬኤዚ ሺኢጲሢ ታ ዓርቄኔ።

21 ዬያ ታ ሺኢቃ ጎይሣ ዓኣንቴ ቤርታ ታኣም ፔጋዺ
ጴዼ፥ ኪኢታንቻሢ ጌብሬኤሌ ታ ባንሢ ዑኬና ባራኒ
ሙኬኔ፤ ዬና ዎዳ ፆኦሲም ዒንጎ ባኮ ዒንጎ ዎዳ ሄሌያ፥
ሳዓ ዒባኔያኬ።

9:2 ዔር. 25፡11፤ 29፡10። 9:21 ሉቃ. 1፡19፤26።

22ዒዚ ታ ኮይላ፦ «ዳኣኔኤሌ! ታኣኒ ሃይካ ሙኬሢ
ዬያ ፆኦሲኬኤዜ ፆኦሲማሊፆኮ ዓኣሺንቴ ባኮ ኔዔራንዳ
ዔራቶና ጶቂሥሢና ኔኤም ዒንጋኒኬ፤

23 ኔ ሃጊ ሺኢጲፆ ዓዓርቃኣና ፆኦሲ ኔኤኮ ሺኢጲፆ
ዋይዜኔ፤ ኔና ዒ ናሽካያ ማዔሢሮ ኔ ሺኢቄ ባኮ ታ ኔኤም
ማሂ ኬኤዛኒ ሙኬኔ፤ ዬያሮ ዓካሪ ታ ኔኤም ኬኤዛ ባኮ
ኮሺ ዋይዚ ፆኦሲ ኬኤዜ ባኮኮ ቡሊፆ ዔሬ።

24 «ላንካይ ማይንቲ ላንካይ ቃልሾ ኬሊ ጌይንቴሢ፦
ፆኦሲ ኔ ዴሮንታ ፆኦሲም ዱማዼ ካታሜሎንታ ጎሜና
ፑርታ ባኣዚናፓ ጌኤሻኒ ማሊ ቱኬ ዎዴኬ፤ ዬንሢ
ዎዶይዳ ዻቢንቲ ዓቶም ጌይንታንዳኔ፤ ናንጊና ፒዜ ባኣዚ
ጌስቲንቲ ዎጊንታ ዎጊሢ ሙካንዳኔ፤ ፆኦሲ ፔጋሲ ዻዌ
ባኣዚንታ ፆኦሲ ማሊሢንታ ኩማንዳኔ፤ ዒኢቴ ጌኤዦ
ማኣራኣ ጊንሣ ሻቲንቂ ዓካዻንዳኔ።

25 ዬያ ዒና ዔኪ ማሊ ጶቂሤ፤ ዬሩሳላሜ ጊንሣ
ዓካዻንዳጉዲ ዓይሢንቴማፓ ዓርቃዖ ፆኦሲ ዶኦሜ
ካኣታሢ ሙካንዳያ ሄላንዳኣና ላንካይ ቃልሾ ኬሊ
ዓኣዻንዳኔ፤ዬያጉዲሃሣላሂታሚላምዖቃልሾኬሊሜቶ
ዎዴ ማዒ ዓኣንቴ ዬያይዳ ዶዲ ዬሩሳላሜ ካታሞኮ ሳዞ
ጎይፆንታዙሎይዳዋርዲያኣቦኦኪንቲኮሺንታንዳኔ፤ዬይ
ዎዳ ቢያ ሜቶ ዎዴ ማዓንዳኔ።

26 ላሂታሚ ላምዖ ቃልሾ ኬሊኮ ጊንፃፓ ፆኦሲ
ዶኦሜ ካኣታሢ ፒዜ ጌኤሲ ጌስቲ ዎጊንቱዋንቴ
ዎዺንቲ ባይቃንዳኔ፤ ቤርታ ዓርና ማዒ ሙካ ዖሎ ዓሶ
ሱኡጋሢና ዒዛ ዓሶና ጌኤዦ ማኣሮንታ ካታሜሎንታ
ሻሂ ቤሲ ባይዛንዳኔ፤ ጋፒንፃ ባይሲንታ ዲጲጉዲ ዒማና
ሙካንዳኔ፤ ባይዛንዳጉዲዓይሥሢዳኪንቴሢሮጋፒንሢ
ሄላንዳኣና ዖልዚ ሌሊማዓንዳኔ።

27 ዬይ ሱኡጋሢ ቃልሾ ኬሊ ጋርካ ሚርጌ ዴሬና
ዎላ ዶዲ ሳሌ ሳላዻንዳኔ፤ ዬኖ ቃልሾ ኬሎኮ ሄካሢዳ
ፆኦሲም ሹኪ ዒንጊንታ ባኮንታ ሃኣኮ ዒንጊፆንታ
ዒንጊሱዋዖ ዒ ዓይሳንዳኔ፤ ዬያ ባኮ ቤዞይዳ ባይሲንታ
ዔኪ ሙካ ፑርታ ባኣዚ ማዺንታንዳጉዲ ዒ ማሃንዳኔ።
ዬይ ያዺማዓንዳሢዬያ ባይዛያማዔሱኡጋሢዳ ዓጊንቴ
ፑርቶ ባካ ማዺንታንዳያ ሄላንዳኣናኬ» ጌዔኔ።

10
ዳኣኔኤሌ ፄግሮሴ ዎሮ ዓጫ ፆኦሲ ዻዌም ዛጌ ባኮ

1 ፓሪሴ ካኣቲ ቂሮሴ ካኣታዼንቴ ሃይሣሳ ሌዖና
ቢልፃሶኦሬ ጌይንታ ዳኣኔኤሌም ሜሌ ባኣዚ ፔጋዺ
ጴዼኔ፤ ዬይ ኬኤዚንቴ ባካ ጎኔ ባኣዚኬ፥ ዬይያ ዼኤፒ
ዖልዚ ዛላኬ፤ ጋዓንቴ ዬይ ኬኤዞና ባካ ሚርጌና ዴኤሢ
ማዔሢሮ ቡሊፃ ጊንሣ ዱማና ፔጋዺ ዒዛም ጴዼኔ።

2ዒማና ታኣኒ፥ ዳኣኔኤሌ ሃይሦ ቃልሾ ኬሊ ጉቤ ዖዪ
ዴዔኔ።

3 ዓሽኪያ ማዖም ሜሌ ዓይጎዋ ኮሺ ሙኡዚ ታ
ሙይባኣሴ፤ዎይኖዑዦዋዑሽኪባኣሴ፤ዬይ ሃይሦቃልሾ
ኬላ ዴንዲ ጋፓንዳያ ሄላንዳኣና ቶኦኮ ታኣኮ ታ ቲሺና
ቲሽኪባኣሴ።

4 ሌዖ ዓይፆይዳ ቤርታሳ ዓጊኖኮ ላማታሚ ዖይዳሳ
ኬሎና ታኣኒ ዼኤፖ ዎራሢ ፄግሮሴ ዓጫዔቄኔ።

5 ዬካፓ ታኣኒ ዼግ ጌይ ዛጋንቴ ሻኣዣ ቦኦሬ ማኣዖ
ማይንቴያ፥ ኬርኖይዳ ዎርቄ ቃልሾ ቱኬ ፔቴ ዓሲ ታ
ዴንቄኔ።

6 ዬያ ዓሢኮ ዑፃ ዒንቁ ጌይንታ ሚዛጶ ሹጮጉዲ
ፖፖዓያኬ፤ ዓኣፖ ካራኣ ዒዛኮ ዜዜኤሊንሣኔ፤ ዓኣፓ
ጊንሣ ታሚጉዲ ዔዔኤታያ ማላኔ፤ ዒዛኮ ቶኮና ኩጮና
ዑጪ ጊኢጊሾና ሞኦና ዓንጊጉዲኬ፤ ዑኡዛ ሃሣ ሚርጌ
ዓሲ ዑኡሲጉዲ ዖዖኦዣያኬ።

7 ዬያ ፆኦሲ ፔጋሲ ዻዌ ባኮ ዛጌሢ ታና፥ ዳኣኔኤሌ
ሌሊኬ፤ ታኣና ዎላ ዓኣ ዓሳ ፔቴታዖ ዴንቄ ባኣዚ ባኣሴ፤
ጋዓንቴ ዔያታ ሚርጌና ዲቃቴሢሮ ጳሽኪ ዴንዲ ፑኔኔ።

8 ታኣኒ ዒማና ዬያ ዲቃሢ ሄርሺሳያ ማዒ ታኣም ጴዼ
ባኮዛጊ ታኣሮሌሊዒኢካዓቴኔ፤ ዎልቃ ታኣኮቢያ ጋፔም
ታ ላቤኔ፤ ዓኣፖ ካራኣ ታኣኮ ቦኦሬኔ።

9 ዬያ ዓሢኮ ዑኡዞ ታ ዋይዛዛ ዒና ታኣኮ ዲቃቲፆፓ
ዔቄያናዱጲ ባይቄም ሳዓ ታኣኒሎኦሜኔ፤ ዒኢካ ባሊቶና
ሳዓ ሎኦሚ ላሂ ታ ዓቴኔ።

10ዬካፓፔቴኩቺታኣኮዑፆካኣሚፒፄኔ፤ ታኣኒዒማና
ጎጋይቂሢዳ ዓኣሢሮ ታና ዒዚ ኬኤሊንቄም ኩጮና ሳዖ
ዓርቂ ታ ቶኮና ታ ዔቄኔ።

11 ዬይ ፆኦሲ ኪኢታንቻሢ፦ «ዳኣኔኤሌ! ፆኦሲ ኔና
ዒናፓ ናሽካኔ፤ ሃኣዛጌ ታኣኒ ኔ ኮይላ ዳኪንቲ ሙኬኔ፤
ኔ ዓኣ ቤዛ ፒዝ ጌይ ዔቄ፤ ታ ኔኤም ኬኤዛ ባኮ ዒና
ዔኪዋይዜ!» ታኣምጌዔኔ። ዬያ ዒ ታኣምኬኤዛዛ ታኣኒ
ጎጋይቂ ጎጋይቂ ሳዓፓ ዔቄኔ።

12 ዒዚ ዒማና፦ «ዳኣኔኤሌ! ዒጊጪፖ፤ ጶቂሥሢ
ዔራቶ ዴንቃኒ ኔ ቶኦኮ ኔ ፆኦሲ ቤርታ ሂርኪዲ ላኣፒሳኒ
ማሌ፥ ቤርታሳ ኬላፓ ዓርቃዖ ሺኢጲፃ ኔኤኮ ዋይዚንቴኔ፤
ታኣኒያ ዳኪንቲ ኔ ኮይላ ሙኬሢ ኔኤኮ ሺኢጲፆኮ ፆኦሲ
ማሄ ማሂፆ ዔኪኬ።

13 ፓሪሴ ዓጮ ካኣቶ ሱኡጌ ማዔ ዓያናሢ ላማታሚ
ፔቴ ኬሊ ጉቤ ታና ማኪ ሜቶ ቤኤዜኔ፤ ታኣኒ ፓሪሴይዳ
ታኣሮ ሌሊማዔሢ ዛጊ ፆኦሲ ኪኢታንቾ ሱኡጎፓ ፔቴሢ፥
ሚካዔኤሌ ታና ማኣዳኒሙኬኔ።

14 ታኣኒ ሃሢ ሙኬሢ ኔ ዒጊኖይዳ ጋፒንፆ ዎዶና
ሄላንዳ ባኮ ኔኤም ፒዚሲ ኬኤዛኒኬ፤ ዬያሮ ሃያ
ሌሊቱዋንቴሃጊማዓንዳባኮፔጋሲዻዋኒጴዻንዳባኣዚ
ሜሌ ዓኣኔ» ጌዔኔ።

15ዬያ ዒ ታኣም ኬኤዛዛ ታ ጎዖንዶ ጎይሢ ባይዚ ሳዖ
ባንሢ ቁኡሉምቢ ዚቲ ጌዔኔ።

16ዬካፓዓሲማላባካሢፔኤኮኩጮታባንሢሎይሲ
ሙሱሮ ታኣኮ ካኣሜኔ፤ ታኣኒ ዒማና፦ «ጎዳሢዮ! ሃይ
ፆኦሲታኣምፔጋሲዻዌ ባካ ታና ኮሺ ሃርጌሢሮዑፃ ታኣኮ
ዶጪ ዓቴኔ።

17 ታኣኒ ኔኤም ማዻያ፥ ኔ ዓይሌ ማዓዖ ኔና ታ ጎዳሢና
ዎላ ዎይቲ ጌስታኒ ዳንዳዓይ? ዑኡዞታዖ ዔኪፃ ባሼም
ሚርጌና ታ ላቤኔ» ጌዔኔ።

18 ዬይ ዓሲ ማላ ኪኢታንቻሢ ላሚ ታኣኮ ዑፆ ካኣሚ
ፒፃዛ ታኣኒ ዶዴኔ።

19ዒዚ ታኣም፦ «ዔኤዛይ! ፆኦሲ ኔና ዒናፓ ናሽካኔ፤
ኔኤም ኮሺ ማዓንዳኔ፤ ዒጊጪፖ፤ ዶዴ!» ጌዔኔ። ዒዚ
ዬያ ጋዓዛ ታኣኒ ዶዳዖ፦ «ጎዳሢዮ! ኔ ታኣም ዶዱሞ
ዒንጌሢሮ ሂንዳ ዓካሪ ታኣም ኬኤዜ» ጌዔኔ።

20-21ዒዚ ሃሣ ጊንሣ፦ «ታ ኔ ኮይላ ዓይጋ ሙኬቴያ
ኔኤኒ ዔራ? ታኣኒ ኔ ኮይላ ሙኬሢ ጎኔ ማፃኣፖይዳ
ፃኣፒንቴ ባኮ ፔጋሲ ኔኤም ኬኤዛኒኬ፤ ሃጊ ጊንሣ
ሃሣ ታኣኒ ሙኪ ፓሪሴ ካኣቶ ሱኡጌ ማዔ ዓያናሢና
ዖልታንዳኔ፤ ታኣኒ ዴንዴስካፓ ጊሪኬ ዓጮ ካኣቶኮ
ሱኡጌ ማዔ ዓያናሢ ሙካንዳኔ፤ ጋዓንቴ ዒስራዔኤሌ

9:27 ዳኣኔ. 11፡31፤ 12፡11፤ ማቲ. 24፡15፤ ማር. 13፡14። 10:6 ዮሃ. ፆፔዻ 1፡13-15፤ 2፡18፤ 19፡2። 10:13 ዮሃ. ፆፔዻ 12፡7።

ካፓ ኪኢታንቻሢ ሚካዔኤሌፓዓቴም ታና ማኣዳንዳይ
ባኣሴ።

11
1 «ሜዶኔ ዓጮ ዓሢ ዳኣሪዮሴ ካኣታዼ ቤርታሳ ሌዖና

ታኣኒ ዒዛ ማኣዳኒና ዶዲሻኒ ዒዛ ኮይላ ዔቄኔ።
2ታኣኒ ሃሢ ኔኤም ኬኤዛ ባካ ጎኔ ባኣዚኬ።»

ጊብፄና ዓሶኦሬ ዓጮና ካኣቶ ዛላ
ዬይ ዓሲ ማላ ኪኢታንቻሢ ሂዚ ጌይ ኬኤዚሢ

ዓርቄኔ፦ «ሜሌ ሃይሦ ካኣታ ፓሪሴ ዓጮይዳ
ካኣታዻንዳኔ፤ ዬያቶፓ ሄሊሲ ካኣታዻንዳ ዖይዳሳ
ካኣታሢ ሃንጎዋቶፓ ቢያ ባሼ ዖርጎቺ ማዓንዳኔ፤ ዒዚ
ዖርጎቺ ማዓንዳያታሢሮ ዎልቃ ዒዛኮ ዶዳዛ ሜሌ ካኣቶ
ዞሪ ፔኤና ዎላ ዔኪ ጊሪኬ ዓጮ ካኣቲ ዒ ዖላንዳኔ።

3«ዬካፓ ዖልዚ ዖላ ፔቴዶዲካኣቲካኣታዻንዳኔ፤ ዬይ
ካኣታዺ ዎይሣንዳ ዓጫ ሚርጌና ዳልጊ ማዓንዳኔ፤ ዒ
ኮዔ ባኣዚ ቢያ ማዻንዳኔ።

4ጋዓንቴ ዎልቃዒዛኮዑሣ ዓኣዼ ዶዲዶዲዓኣዻኣና
ዒ ካኣታዺ ዎይሣ ዓጫ ፑርቲ ዓጮኮ ዖይዶ ዛሎ
ባንሢ ቢያ ፓቂንቲ ፓቂንቲ ዴዓንዳኔ፤ ዒዛ ቤዛ ዒዛ
ዜርሢ ማዒባኣ ካኣታ ካኣታዻንዳኔ፤ ያዺ ማዔቴያ ዬያ
ካኣቶይዳፓ ፔቴ ካኣቲታዖ ዒዛጉዲ ዎልቃዻዓኬ።

5 «ጊብፄ ካኣቲ ዶዲ ማዓንዳኔ፤ ጋዓንቴ ዒዛኮ ዖሎ
ዓሶ ሱኡጎፓ ፔቴ ዒዛፓ ባሼ ዶዳያ ማዓንዳኔ፤ ዒ ዎይሣ
ዓጫኣ ዼኤፒ ማዓንዳኔ።

6 ዻካ ሌዔኮ ጊንፃ ጊብፄ ዓጮ ካኣቲ ሶኦሪያ ዓጮ
ካኣቲና ዎላ ሳሌ ጌሊ ዒጊንታንዳኔ፤ ዒዚ ፔኤኮ ዉዱሮ
ናዖ ሶኦሪያ ዓጮ ካኣቲም ዒንጋንዳኔ፤ ጋዓንቴ ዒዛ ፔኤኮ
ዎልቆ ዶዲሻኒ ዳንዳዒንዱዋኣሢሮ ካኣቲኮ ዎልቃ ዶዶ
ዒፄም ዔያታ ዎላ ጌሌ ሳላ ዶዲ ዴዒንዱዋሴ፤ ዬያሮ
ዒዛ ዒዞ ዓሶንታ ፔኤኮ ናኣቶንታ ማዻ ዓሶንታ ዎላ
ዎዺንታንዳኔ።

7 ዬካፓ ኔጉዋዖ ዒዞኮ ዒጊኒ ማዔ ፔቴ ዓሲ ዔቂ
ካኣታዺ፥ ሶኦሪያ ካኣቲ ዖሎ ዓሶና ዎላ ዖልታንዳኔ፤
ዔያቶኮ ዋርዲዮዋ ዶይሲ ጌሊ ዔያቶ ባሻንዳኔ።

8 ዔያቶ ፆኦዞኮ ማላሢንታ ዎርቆና ቢሮ ዓንጎና ኮሾና
ሜሆንታ ዲዒ ዔኪ ጊብፄ ዓጮ ዒ ዓኣዻንዳኔ፤ ዻካ
ሌዔይዳ ጊብፄ ካኣቲ ሶኦሪያ ካኣቲ ዖላኒ ማሊዔቃዓኬ።

9 ዬካፓ ጊንሣ ሶኦሪያ ካኣቲ ጊብፄ ዓጮ ካኣቲ ዖላኒ
ሙካንዳኔ፤ ጋዓንቴዒሙኬቶኮማና ፔ ዓጮጊንሣማዒ
ዓኣዻንዳኔ።

10 «ሶኦሪያ ካኣቲ ዓቲንቆ ናኣቶ ዖልዚም ጊኢጊሺሢና
ዺቢ ዖልዚ ዓሲ ቡኩሳንዳኔ፤ ዬያታ ዖሎ ዓሳ ዎልቄና ሳዖ
ጉኡዒዴንዳዲጲጉዲሙኪዋርዲዮሻሂጌሊዖላንዳኔ።

11 ዬማና ዓካሪ ጊብፄ ካኣቲ ሚርጌና ዻጋዺ ሶኦሪያ
ካኣቲ ዖላኒ ዔቃንዳኔ፤ ሶኦሪያ ካኣቲ ዖሎም ኬሴ ዖሎ
ዓሶዋ ዒ ባሻንዳኔ።

12 ዒዚ ሚርጌ ዖልዚ ዓሲ ዲዒ ዔካንዳሢሮ ዒና
ዒዛኮ ዖቶርቃንዳኔ፤ ዬካፓ ሚርጌ ሺያና ፓይዲንታ ዓሲ
ዒ ዎዻንዳኔ፤ ያዺ ማዔቴያ ዬያይዲ ዒ ባሺሢና ሌሊ
ዴዓዓኬ።

13 «ዒማና ሶኦሪያ ካኣቲ ፔ ዓጮ ማዒ ዴንዲ
ቤርታኣስካፓ ባሼ ዖልዚ ዓሲ ጊኢጊሻንዳኔ፤ ዻካ ሌዔ
ዴዓዖ ዬያ ዖሎ ዓሶ ኩሙሢ ዓንጋሞ ማይሲ ዖሎሮ ጊንሣ
ሙካንዳኔ።

14ዬካፓ ሚርጌ ዓሲ ጊብፄ ካኣቲም ዋይዞ ዒፃንዳኔ፤
ዳኣኔኤሌ! ሃያ ኔ ዛጌ ባካ ቢያ ኩማንዳጉዲ ኔ ዒጊኖፓኣ

ፔቴ ፔቴ ዓሲ ጉሪ ዣሎ ማዣንዳኔ፤ ጋዓንቴ ዔያቶም
ጊኢጋዓኬ።

15 ዬያሮ ሶኦሪያ ካኣቲ ዙላ ኬኤሌና ዲርቂንቴ ፔቴ
ካታማስኬኖ ማንጊ ዓርቃንዳኔ፤ ጊብፄ ዓጮኮ ዖሎ ዓሳ
ዬያቶ ቃዛዓኬ፤ ዔያቶ ባኣካፓ ዖሎና ዔርቴ ዓሳታዖ ዎልቄ
ባይቂ ባሺንታንዳኔ።

16ኬዶ ዛላፓ ዓጮ ዖሊ ዓርቃኒ ሙካሢ ኮዔ ባኣዚ
ማማዻንዳኔ፤ ዬያ ዔቂ ቃዛንዳይ ባኣሴ፤ ዬይ ሙካሢ
ፆኦሲም ዱማዼ ጌኤዦ ዓጬሎታዖ ዓይሱዋዖ ጌሊ
ዓርቃንዳኔ።

17 «ዒማና ሶኦሪያ ካኣቲ ፔኤኮ ጉቤ ዖሎ ዓሶ ቡኩሲ
ዔኪ ዖሎሮ ማሊ ዔቃንዳኔ፤ ፔኤኮ ሞርኮ ማዔ ካኣቶ
ዓጮ ዖሊ ባይዛኒ ፔኤኮ ዉዱሮ ናዖ ዒንጊ ፔ ሞርኮ
ካኣቶና ዎላ ፔቱሞ ጌኤሲ ጌስቲ ጊኢጋንዳኔ፤ ያዺ ዒ
ማዼቴያ ማሊፃ ዒዛም ኩማዓኬ።

18 ዬካፓ ዒ ባዞ ዓጫ ዓኣ ዓጮ ዖሊ፥ ዬያ ዓጮፓ
ሚርጌ ዓጪ ባሺ ፔ ዴማ ማሂ ዓርቃንዳኔ፤ ጋዓንቴ
ፔቴ ዖልዚ ዓሲኮ ሱኡጌ ዒዛ ዖሊ ባሻንዳሢሮ ዒዛኮ
ዖቶርሙማዒማካጋፓንዳኔ፤ ጎኔናዒ ዖቶርቂጮኦሽኪንቲ
ጌስቴ ጌኤዛ ቢያ ዒዛይዳ ማዒ ኩማንዳኔ።

19ዒዚ ዬካፓ ፔ ዓጫ ዒ ዋርዲ ጊኢጊሼ ቤዞ ማዒ
ዴንዳንዳኔ፤ ዬካ ጎይፃ ዒ ሜቶይዳ ኬዳንዳሢሮ ላሚ
ዬያይዲ ኬስኪ ጴዻዓኬ።

20 «ሜሌ ካኣቲ ዒዛ ቤዛ ካኣታዻንዳኔ፤ ዬይ ካኣታሢ
ፔ ካኣቱሞኮ ቦንቾ ካፒ ዴይሣኒ ፔቴ ጊኢራ ጊኢሪሻንዳ
ዓሲ ዶኦራንዳኔ፤ ያዺ ማዔቴያ ዬይ ካኣታሢ ዻካ ዎዴኮ
ጊንፃ ዎዺንታንዳኔ፤ ዒ ሃይቃንዳሢ ዴሬ ዒፂ ዒዛይዳ
ዔቄም፥ ጊንሣ ሃሣ ዖልዚናኣቱዋሴ» ጌዔኔ።

ፑርቶ ሶኦሪያ ካኣቲ
21 ዬኖ ታኣም ፆኦሲ ፔጋሲ ዻዌ ባኬላ ዎዚ

ጌይሢታቴያ ቡሊ ኬኤዛ፥ ኪኢታንቻሢ ሂዚ ጌዔኔ፦
«ዒዛ ዬያ ካኣታሢኮ ቤዛ ፔቴ ቦሂንቴ ዓሲ ዔቂ
ካኣታዻንዳኔ፤ ጋዓንቴ ካኣቲ ማዒ ቦንቺንቶ ቦንቻ ዒዛም
ዒንጊንቲባኣሴ፤ ዒ ዬይ ዓሢ ጌኔ ጎይሢና ዔርቲባኣንቴ
ካኣቱሞ ቢታንቶ ዔኪ ዴዓንዳኔ።

22 ዬይ ካኣታሢ ቄኤሶ ቢያኮ ዑፃ ማዒ ፆኦሲም ማዻ
ቄኤሳሢያዓይሱዋዖዒዛቤርታሺኢኬዖሎዓሶቢያዎዺ
ፒፂ ባይዛንዳኔ።

23 ማልቲ ዎላ ኮሹሞ ሳሌ ሳላዺ ሜሌ ዓሶ ዒ
ጌሻንዳኔ፤ ዒዛ ዓሲ ማዒ ሃንታ ዓሳ ዻካ ማዔቴያ ዶዲ
ዶዲዒ ዓኣዻንዳኔ።

24ፔቴ ሚርጌና ዖርጎቺ ማዔ ፓቆና ዓጪዔርቲባኣንቴ
ሙኪዒ ዓርቃንዳኔ፤ ዒዛኮ ቤርታኣ ዓዶንሢፓ ፔቴይታዖ
ማዺባኣ ባኣዚ ቢያ ዒ ማዻንዳኔ፤ ዒ ዖሎና ዲዒ ዔኬ
ባኮንታ ቆሎንታ ቢያ ዒዛ ዓሲ ማዒ ሃንታ ዓሶም ዒ
ጊሽካንዳኔ፤ ዓሳ ዋርዲዋርዲዴዔቤዞይዳ ዖልዚቡላኒ
ዒ ማሊሢ ጌሣንዳኔ፤ ጋዓንቴ ዬይ ዒዛኮ ዻካ ዎዴሮ
ማዓንዳኔ።

25 «ዬይ ካኣታሢ ዺቢ ዖልዚ ዓሲ ቡኩሲ ዔኪ
ጫርሹሞና ጊብፄ ዓጮ ካኣቲ ዖላኒ ዴንዳንዳኔ፤ ጊብፄ
ካኣቲያ ፔ ዛሎና ኮሺዺቢ ዖልዚ ዓሲጊኢጊሺዬያሙኬ
ዖሎ ዖሊ ቃዛንዳኔ፤ ጋዓንቴ ጊብፄ ካኣቲም ማዺንታንዳ
ጌኔ ማዾ ዓኣሢሮ ዒዛም ጊኢጋዓኬ።

26ዒዛና ዎላሙዓ፥ ዶንዛ ዒዛ ዎዻንዳኔ፤ ዒዛኮ ዖሎ
ዓሳኣ ጋፓንዳኔ፤ ሚርጌ ዓሲ ዖልዚና ሃይቃንዳኔ።

27 ዬካፓ ዬንሢ ላምዖ ካኣታ ዒኖይዳ ጌኔ ማሊሢ
ዓርቂዓርቂዓኣዖፔቴይዳዎላሙኡዚሮዴዓንዳኔ፤ ፔቴይ



ዳኣኔኤሌ ማፃኣፖ 11:28 704 ዳኣኔኤሌ ማፃኣፖ 12:6

ባጋሢ ጌሻኒ ሉኡዚ ባኣዚ ዔያታ ዎሊም ኬኤዛንዳኔ፤
ጋዓንቴ ጎዖና ዎዳ ሃጊ ሄሊባኣሢሮ ዬያ ዔያታ ማሌ ጎይፆ
ዔያቶም ማዓንዳ ባኣዚ ባኣሴ።

28ዒማና ሶኦሪያ ካኣቲ ዲዒ ዔኬ ባኮ ቢያ ዔኪ ማዒ
ዴንዳንዳኔ፤ ዒና ጋዓንቴ ዒዛኮ ፆኦሲ ዓሳ ካኣሽካ ካኣዦ
ባይዛኒኬ፤ ዒዚኮዔ ባኣዚቢያማዼስካፓ ፔ ዓጮማዒ
ዓኣዻንዳኔ።

29 «ዻካ ዎዴ ዴዓዖ ጊንሣ ዒ ጊብፄ ካኣቲ ዓጮ ዖላኒ
ሙኪ ዓርቃንዳኔ፤ ያዺ ማዔቴያ ቤርታኣሲጉዲ ዒዛም
ጊኢጋዓኬ።

30 ዒማና ሮሜ ዓጮ ዓሳ ዋኣሢ ካኣሚሌና ሙኪ
ዒዛ ዖላንዳሢሮ ሚርጌና ዒ ዲቃታንዳኔ፤ ዒዚ ባሺንቲ
ጊንሢም ዶጫዖ ዼኤፒ ዻጋና ፆኦሲ ዓሳ ካኣሽካ ካኣዦ
ዒኢሳንዳኔ፤ ዬያ ካኣዦዒፂዱማዺዔቄ ዓሶና ዎላ ዒዚ
ዒጊንቶዋ ማዣንዳኔ።

31 ዒዛኮ ዖሎ ዓሳ ጌኤዦ ማኣሮንታ ኮይሎዋ
ቢያ ዒኢሳንዳኔ፤ ቢያ ኬሊ ፆኦሲም ዒንጎ ባካኣ
ዒንጊንቱዋጉዲዒላኣጋንዳኔ፤ ሻኣካያማዔዒኢቴባኣዚ
ዔኪሙኡሲ ዔቂሲ ባይሲንታ ዔኪ ዬዓንዳኔ።

32 ዬይ ካኣታሢ ፆኦሲ ካኣሽኮ ካኣዦ ቤርታ ሃሼ ዓሶ
ቢያጌሺዒዛባንሢማሃንዳኔ፤ ኮይሳ ጎይፆጉዴያና ፆኦሲ
ዔሬ ዓሳ ጋዓንቴ ዶዳንዳኔ፤ ካኣቲ ዔያታ ዶዲ ማካያ
ማዓንዳኔ።

33 ዴሮ ባኣካ ዓኣ ዔሮ ዓሳ ዔያታ ዔራ ባኮ
ዴሮ ዔርዛንዳኔ፤ ጋዓንቴ ዔያታ ዻካ ዎዴሮ ታሚና
ሚቺንታንዳኔ፥ጬንቻ ዓፓሮናጫታንዳኔ፥ ቆላኣ ዔያቶኮ
ቡሪንቲ ዔውቴም ዔያታ ቱኡታንዳኔ።

34 ዬያጉዴ ዴኤፆ ሜታ ዔያቶ ሄላኣና ፔቴ ፔቴ ዓሲ
ዔያቶም ዻካ ባኣዚ ዒንጊ ማኣዳንዳኔ፤ ሚርጌ ዓሲ
ጉሙርቂንቲሢናቱዋንቴ ጉሪ ማሊሲ ማዺሢና ዔያቶና
ዎላ ፔቴ ማዓንዳኔ።

35ዔሮዓሶፓፔቴፔቴዓሳዹቂንታንዳኔ፤ ያዺማዔቴያ
ዔያታ ዬያና ዶዲ ኬስካዖ ዾንኪሳ ባኣዚ ባኣ ዓሲ
ማዓንዳኔ፤ ዬይ ያዺ ማዒ ዴዓንዳሢ ፆኦሲ ጌዔ ጋፒንፆ
ዎዳ ሄላንዳኣናኬ።

36 «ሶኦሪያ ካኣቲ ኮዔ ባኣዚ ቢያ ማዻንዳኔ፤ ዒ ፔና
ፆኦዞማሂካኣሽኮባካፓቢያዼግዼጊዳንዳኔ፤ሜሌፆኦዞ
ቢያኮ ዑፃ ማዔ ፆኦዛሢ ሃያኮ ቤርታ ዋይዚንቲ ቤቂባኣ
ጫሺዒጫሽካንዳኔ፤ ማዺንታንዳጉዲጌይንቴ ባካቢያ
ኩማኒ ኮይሳሢሮ ፆኦሲኮ ጎሪንቶ ዎዳ ሄላንዳኣና ዔባ
ዒዛም ጊኢጋያ ማዓንዳኔ።

37 ዬይ ካኣታሢ ዒዛኮ ቤርታኣ ዓዶንሢ ፆኦዞ ቦሂ
ቶኦቻንዳኔ፤ ላኣላ ናሽካ ፆኦዞዋ ዒ ቦሃንዳኔ፤ ዒዚ ፔና
ቢያፓ ዑፃ ማሂ ፓይዳንዳሢሮ ካኣሽኮ ፆኦዞ ቢያ ዒ ቦሂ
ሃሻንዳኔ።

38 ዬያቶይዳፓ ቢያ ዋርዲዮ ካፓኔ ጌይንታ ሜሌ
ፆኦዞ ባሼ ማሂ ዒ ቦንቻንዳኔ፤ ዒዛኮ ቤርታኣ ዓዶንሢ
ካኣሽኪ ቤቂባኣ ፆኦዞም፦ ቢራ ዓንጊ፥ ዎርቄ፥ ፓልሞ፥
ሚዛጲ ማዒ ቦንቺንታ ሹቺንታ ሜሌ ሚርጌ ሚኢሼም
ሻንቺንታንዳ ባኣዚያ ዔኪ ሺኢሺ ቦንቻያ ማዒ
ካኣሽካንዳኔ።

39 ዒዛኮ ዋርዲዮ ካፓንዳጉዲ ሜሌ ፆኦዞ ካኣሽካ
ዓሶ ዒ ፓይዲ ዓይሣንዳኔ፤ ዒዛ ጎኔ ሱኡጌኬ ጌይ
ዔካዞንሢም ቢያ ዒዚ ዼኤፒ ቦንቾ ዒንጊ ዴሮ

ዎይሣንዳጉዲ ዶኦሪ ጌሣንዳኔ፤ ዒዛም ዔያታ ማዼ ባኮ
ዛሎሮዋ ዴኔ ማሂ ማሂ ዓጪ ቲቂ ጊሽካንዳኔ።

40 «ጌይንቴ ዎዳ ሄላዛ ጊብፄ ካኣቲ ዴንዲ ሶኦሪያ
ካኣቲ ዖላንዳኔ፤ ያዺ ማዔቴያ ሶኦሪያ ካኣቲ፦ ሳርጌሎ
ዖይቶና፥ ፓራሢና፤ ሃሣዋኣፆ ካኣሚሎናኣማኣዲንቲዶዲ
ዖሊዒዛቃዛንዳኔ፤ ጊንሣ ሃሣሳዖጉኡዒዴንዳዲጲጉዲ
ፒፂ ዓጮቢያ ፔ ዴማማሂ ዓርቃንዳኔ።

41 ሚዛጴሎ፥ ሃጋኣ ዎዛ ጌሢንቴ ዓጬሎዋ ዒ
ባሺ ጌሊ ዓርቃንዳኔ፤ ዬያሮ ሚርጌ ዓጪ ዒዛ ኩጮ
ጋሮ ጌላንዳኔ፤ ጋዓንቴ ዔዶኦሜንታ ሞዓኣቤንታ ዓሞኦኔ
ዓጮንታ ዬያ ዖላፓ ቶሊ ዓታንዳኔ።

42 ሶኦሪያ ካኣቲ ዬያይዲ ሚርጌ ዓጮ ቢታንቶና
ዎይሣኣና ጊብፄ ዓጫኣ ዒዛ ኮይላፓ ቶሊ ዓቲንዱዋሴ።

43 ጊብፄ ዓጮኮ ዎርቆንታ ቢሮ ዓንጎንታ ሜሌ
ቦንቺንታያ ማዔ ባኮ ቢያ ዓኣቺንቴ ቤዛፓ ኬሲ ዒ
ዔካንዳኔ፤ ሊኢቢያ ዓጮንታ ዒቶጲያንታ ቢያ ዒ ዖሊ
ባሻንዳኔ።

44 ዬካፓ ዓካሪ ዓባ ኬስካ ዛሎና ኬዶ ዛሎናፓ
ሙካንዳ ሃይሴ ዒዛ ዲቃሣንዳኔ፤ ዒዚ ዬያሮ ዼኤፒ
ዻጋና ዔቂ ሚርጌ ዓሲ ዎዺ ቤሲ ባይዛንዳኔ።

45 ዼኤፖ ባዞና ጌኤዦ ማኣራ ማዢንቴ ሚዛጶ
ጌሜሮናኮ ባኣካ ዓኣ ቤዞይዳ ዼኤፒ ዼኤፒ ካኣቶሮማዓያ
ዓፒላና ማዦማኣሮ ዒ ዾቃንዳኔ፤ ዬያ ቢያ ማዼዖ ጋፒንፃ
ዒ ፔኤሮ ባይቃንዳኔ፤ ዒዛ ማኣዳንዳ ዓሲያ ባኣሴ።»

12
ጋፒንፆ ዎዶ

1 ዬያ ፆኦሲ ታኣም ፔጋሲ ዻዌ ባኮ ቡሊ ኬኤዛ
ኪኢታንቻሢ ላሚ ሃሣ ታኣም ሂዚ ጌዔኔ፦ «ኔ ዴሮ
ካፓ፥ ዼኤፖ ኪኢታንቻሢ፥ ሚካዔኤሌ ዬኖ ዎዶና ፔጋዺ
ጴዻንዳኔ፤ ዓሲ ማዢንቴማፓ ዓርቃዖ ዛጊቤቂባኣ ሜታ
ሙካንዳኔ፤ ጋዓንቴ ሱንፃ ፆኦሲማፃኣፖይዳ ፃኣፒንቲ ዓኣ
ኔ ዴራ ሌሊ ዒማና ዻቃንዳኔ፤

2 ሃይቂ ዱኡኪንቴም ዓጫ ሙዔ ዓሳ ቢያ ሃይባፓ
ዔቃንዳኔ፤ ዬያቶይዳፓ ዛላ ናኣናና ናንጎ ናንጊዳ ጌላዛ፥
ዛላ ጊንሣ ናኣናና ቦርሲንቲና ዻውሲንቲና ናንጎ ቤሲ
ዴንዳንዳኔ።

3ዬኖ ዎዶናጪንጮዓሳጫሪንጫፖዓፖዖጉዲዓኣፓ
ዱካያ ማዒ ፖዓንዳኔ፤ ሚርጌ ዓሶ ዔርዚ ፑርቶ ጎይፃፓ
ኮዦባንሢማሄዓሳቢያጫሪንጫዓኣዦኦጎጉዲ ናኣናና
ፖዒ ናንጋንዳኔ።»

4 ዬካፓ ሃሣ ዒ፦ «ዳኣኔኤሌ! ዓጮኮ ጋፒንፆ ዎዳ
ሄላንዳኣና ሃያ ማፃኣፖ ጉኡፒ፥ ዓሲ ቡሉዋጉዲ ካሮ
ዲርቄ፤ ዬያ ፆኦሲ ማሊሢ ማዒ ኬኤዚንቴ ባኮ ኔ ዒና
ዓኣቺ ዓርቄ፤ ዬኖ ዎዶና ዓሳ ፔቴ ቤዛፓ ሜሌ ቤሲ
ጳሽኪ ሃንታንዳኔ፤ ዔኤቢ ዔራኒ ኮይሢንታ ዔራቶንታ
ሚርጋንዳኔ» ጌዔኔ።

5 ዬካፓ ታኣኒ ዎሮ ዓጮይዳ ላምዖ ዓሲ ሶ ሱኮና ሃኒ
ሱኮናይዳ ዔቂ ዓኣያ ዴንቄኔ፤

6 ዬያቶፓ ፔቴሢ ሻኣዣ ቦኦሬ ዓፒላ ማይንቲ ዎሮኮ
ኬዴና ዔቂ ዓኣ ኪኢታንቻሢ ኮይላ፦ «ሃይ ቢያ
ሄርሺሲ ዲቃሣ ባካ ማዺንቲ ኩማንዳኣና ዎማዺ ዎዴ
ዔካንዳይ?» ጌይ ዖኦጬኔ።

11:31 ዳኣኔ. 9፡27፤ 12፡11፤ ማቲ. 24፡15፤ ማር. 13፡14። 11:36 2ቴስ. 2፡3-4፤ ዮሃ. ፆፔዻ 13፡5-6። 12:1ማቲ. 24፡21፤ ማር. 13፡19፤ ዮሃ.
ፆፔዻ 7፡14፤ 12፡7። 12:2ዒሲ. 26፡19፤ ማቲ. 25፡46፤ ዮሃ. 5፡29። 12:4 ዮሃ. ፆፔዻ 22፡10።



ዳኣኔኤሌ ማፃኣፖ 12:7 705 ዳኣኔኤሌ ማፃኣፖ 12:13

7 ቦኦሬ ሻኣዦ ዓፒሎ ማይንቲ ዎሮኮ ኬዶ ዛሊና
ዔቂ ዓኣ ኪኢታንቻሢ ላምዖ ኩጮ ሌካ ጫሪንጮ ባንሢ
ዔቂሳዖ ናንጊና ናንጋ ጎዳሢሱንፆናጫኣቄስካፓ፦ «ሃይሢ
ሌዔናዛላናዔካንዳኔ፤ ፆኦሲዴሮይዳሄላሜታጋፓዛዬይ
ባካ ቢያ ማዺንቲ ኩማንዳኔ» ጌዔኔ።

8 ዬይ ኪኢታንቻሢ ኬኤዜ ባኮ ቢያ ታ ዋይዜኔ፤
ጋዓንቴዬይዒጌዔባካታኣምዔርቲባኣሴ፤ ዬያሮ ታኣኒ፦
«ታ ጎዳሢዮ! ሃያ ቢያ ባኮኮ ጋፒንፃ ዓይጎ ማዓንዳይ?»
ጌይ ዖኦጬኔ።

9 ዒዚ ታኣም ማሃዖ፦ «ዳኣኔኤሌ! ዓጮኮ ጋፒንፆ
ዎዳ ሄላንዳኣና ዬያ ቃኣሎኮ ማሊፃ ዓኣቺንቲ ጌሢንቴም
ዴዓንዳሢሮ ኔኤሮ ዓኣዼ፤

10 ሚርጌ ዓሳ ሺርኪንቲ ጌኤሽኪ ኬስኪ፥ ዔኤቢ
ዾንኪሳ ባኣዚ ባኣያ ማዓንዳኔ፤ ፑርቶ ዓሳ ጋዓንቴ ማሊ
ጶቂሡዋኣሢሮፑርቱሞይዳፑርቱሞቃሲቃሲናንጋንዳኔ፤
ጶቂሢ ዔራኒ ዳንዳዓንዳዞንሢጪንጮንሢ ሌሊኬ።

11 «ቢያ ኬሊ ፆኦሲም ዒንጎ ዒንጊፃ ዒንጊንቶ ዓቴም
ሻኣካያ ማዔ ፑርቶ ዒኢሳ ባካ ቤዛ ዔቄ ኬላፓ ዓርቃዖ
ፔቴ ሺያና ላምዖ ፄኤታና ታዞጲታሚኬሊ ዓኣዻንዳኔ።

12 ፔቴ ሺያና ሃይሦ ፄኤታና ሃይሢታሚ ዶንጎ ኬላ
ጋፓንዳያ ሄላንዳኣና ፔኤኮ ጉሙርቂፆ ካፒ ናንጌሢ
ዓንጂንቴያኬ።

13«ኔኤኒ ዳኣኔኤሌ! ጋፒንፆ ሄላንዳኣና ኔ ጉሙርቂንታ
ጉሙርቂንቲፆማና ዶዲ ናንጌ፤ ዬካፓ ኔኤኒ ሃውሻንዳኔ፤
ሃይቢፓ ኔኤኒ ዔቂ ጋፒንፆ ኬሎና ቦንቺ ኔኤም ዒንጎ ባኮ
ኔ ዔካንዳኔ» ጌዔኔ።

12:7 ዮሃ. ፆፔዻ 10፡5፤ 12፡14። 12:10 ዮሃ. ፆፔዻ 22፡11። 12:11 ዳኣኔ. 9፡27፤ 11፡31፤ ማቲ. 24፡15፤ ማር. 13፡14።

ሆሴዔ
ዓይፆ ካሮ

ፆኦሲማሊፆኬኤዜሆሴዔኪሪስቶሴሾይንታንዳሢኮ
ቤርታ ሳማሪያ ካታማ ላንካይ ፄኤታና ላማታሚ
ፔቴ ሌዔይዳ ሻሂንታንዳሢኮ ቤርታ ፆኦሲ ማሊፆ
ኬኤዚ ማዼ ዓሲኬ። ዬኖ ዎዶና ኮሺ ሜቶ ዎዴታንቴ
ፆኦሲ ማሊፆ ኬኤዜ ዓሞፄፓ ሄሊሳዖ ዒስራዔኤሌኮ
ኬዴኖ ካኣቶ ዓጮይዳ ፆኦሲ ማሊሢ ዒዚ ኬኤዜኔ።
ሆሴዔ ዒማና ዴራ ሜሌ ፆኦዞ ካኣሽኪ ፆኦሲም
ጉሙርቂንቲባኣያ ማዒፆ ዛሎ ኮሺ ዶዲሺ ኬኤዜኔ፤
ዒዚ ዴሮኮ ዬያ ጉሙርቂንቲፆ ባይሱሞ ፔጋሲ
ዔርዛኒ ጉሙርቂንቱዋያ ማዔ ጎሜሮ ጎዖ ላኣሊስኬኖ
ዒዛኮ ኮኦኪንሢ ማሂ ጌስቴኔ፤ ዬና ላኣሌላ ዒዛም
ጉሙርቂንቲባኣያ ማዔሢጉዲ ናንጊና ናንጋ ጎዳኮ ዴራ
ፆኦሲም ጉሙርቂንቲ ናንጊፆ ሃሼኔ፤ ዬያ ዛሎና ሜታ
ዒስራዔኤሌ ዓሶይዳ ሙካንዳሢ ዒዚ ኬኤዛኔ፤ ዬይ
ያዺ ማዔቴያ ፆኦሲ ፔኤኮ ዴሮ ናሽካ፥ ጋፑዋ ናሹማ
ኮሺ ዶዲ ማዔሢሮ ዴሮ ዒዚ ፔ ባንሢ ማሂ፥ ዒዛና
ዒዛኮ ዴሮና ባኣካ ዓኣ ፔቱሞ ጊንሣ ዓካሳንዳሢ ሆሴዔ
ኬኤዜኔ፤ ዬይ ፆኦሲኮ ዼኤፖ ናሹማ ዓይ. 11፡8ይዳ
«ዒስራዔኤሌ! ታኣኒ ኔና ዎይቲ ኬኤራንዳይ? ዎይቲ
ታ ኔና ሜሌም ዓኣሢ ዒንጋንዳይ?… ታ ኔና ናሽካ ናሹማ
ኮሺ ዶዲታሢሮ ዬያ ቢያ ታኣኒ ማዹዋጉዲ ታ ዒና ታና
ባሼኔ!» ጌይንቲፆና ፔጋዺ ዔርቴኔ።
ማፃኣፔላዱማዱማዓርቄ ባኮ
ሆሴዔ ዔኬ ላኣሌሎና ናኣቶና ጉሙርቂንቱዋያ ማዔ
ፆኦሲ ዴሮኮ ኮኦኪንሢማዒፆ (1፡1—3፡5)

ፆኦሲ ዒስራዔኤሌንታ ዪሁዳንታ ዔያቶኮ ሱኡጎዋ ዞሪ
ጎሬያ ማዒፆ (4፡1—5፡15)

ዴራ ፆኦሲ ባንሢ ማዔያ ማሊሲ ጌሼ ጌሺፆ (6፡1—
7፡12)

ዒስራዔኤሌ ዴራ ፆኦሲ ጉሙርቂፆ ሃሼሢ (7፡13—
8፡14)

ዒስራዔኤሌ ዴራ ኮይሳያ ማዔሜቶዔካንዳያ ማዒፆ
(9፡1-17)

ዒስራዔኤሌ ዴራ ዔራንዳጉዲ ላቲ ኬኤዚንቴ ባኮ
(10፡1-15)

ፆኦሲ ፔኤኮ ዴሮ ናሽካ ናሹሞ (11፡1-11)
ፆኦሲ ፔ ዴሮ ዑፃ ዎጌ ዎጎ (11፡12—13፡16)
ጎማ ዓቶም ጌይንታንዳሢና ዓንጆዋሙካንዳያ ማዒፆ
(14፡1-9)

ሆሴዔኮ ማቾንታ ናኣቶንታ ኮኦኪንሢ ማዒ
ኬኤዚንቴሢ

1 ዪሁዳ ዓጮይዳ ዖኦዚያ፥ ዒዮዓታሜ፥ ዓካኣዜንታ
ሂዚቂያሴንታ ዎሊ ሄሊሲ ካኣታዼ ዎዶና ቢያ፤ ዬያጉዲ
ሃሣ ዮዓሴ ናኣዚ፥ ዒዮርቢዓሜ ዒስራዔኤሌ ዓጫ
ካኣታዼ ዎዶና ናንጊና ናንጋ ጎዳ ቢዔሬ ናኣዚ ሆሴዔም
ፔጋሲ ኬኤዜ ቃኣላ ሂዚ ጋዓያኬ።

2 ናንጊና ናንጋ ጎዳ ሆሴዔ ዛሎና ዒስራዔኤሌ ዴሮም
ፔኤኮ ቃኣሎ ኬኤዚፆ ዓርቃዖ ሆሴዔም፦ «ታኣኮ ዴራ
ታና ሃሺ፥ ሻኣካያ ማዔ ዞኦስካ ኮኦሞ ኮኦሚሢ ዓርቄኔ፤
ሃሢ ኔኤኒዴንዲጋፓዞኦስካኮኦማላኣሊዔኬ፤ዬያይዲ
ዞኦዜ ናይ ሾዔ» ጌዔኔ።

3 ዬያሮ ሆሴዔ ዴንዲ ዲቢላዬ ናዎ፥ ጎሜሮ ጎዖዞ
ዔኬኔ፤ ዒዛ ጎጳዺ ዓቲንቄ ናይ ሾዔኔ።

4 ዬካፓ ናንጊና ናንጋ ጎዳ ሆሴዔም፦ «ዒዩ
ዒይዚራዔኤሌ ዶኦጮይዳ ዎዼ ዓሶኮ ሱጉፆ ማሃኒ ዒዛ
ማኣሮ ዓሶይዳ ሜቶ ታኣኒ ዓጋንዳ ዎዳ ሃኬ ማዓዓኬ፤
ዒስራዔኤሌ ፔ ካኣቲ ዓጪ ማዒ ናንጋ ናንጎዋ ታኣኒ
ባይዛንዳኔ፤ ዬያሮ ዬያ ናማኮ ሱንፆ ዒይዚራዔኤሌ *
ጌይ ጌሤ» ጌዔኔ።

5 ዬማና ዒይዚራዔኤሌ ዶኦጮይዳ ዒስራዔኤሌኮ
ዖሎ ዓሶ ዎዺ ታኣኒ ኩርሳንዳኔ።

6ጎሜራ ሃሣ ጎጲዔኪዉዱሮ ናይ ሾዔኔ፤ ናንጊና ናንጋ
ጎዳሆሴዔም፦ «ሃይካፓሴካዒስራዔኤሌዴሮሚጪንቲ
ታኣኒ ቲኢራዓኬ፤ ዻቢንቶዋ ታ ዔያቶም ዓቶንጎ ጋዓዓኬ፤
ዬያሮ ኔኤኮ ናዖ ሱንፆ ‹ሎሩሃማ›† ጌይ ጌሤ ጌዔኔ።

7 ዪሁዳ ዴሮ ጋዓንቴ ሚጪንቲ ታኣኒ ቲኢራንዳኔ፤
ታኣኒ፥ ናንጊና ናንጋ ጎዳ ማዔ ዔያቶኮ ፆኦዛሢ ዔያቶ
ዓውሳንዳኔ፤ ታኣኒ ዔያቶ ዓውሳንዳሢ ዖልዚናቱዋሴ፤
ጬንቻ ዓራፖ፥ ሂኢሺ፥ ዬያጉዲ ፓሮንታ ፓሮና ዖላ
ዓሲናኣ ዖሊቱዋሴ» ጌዔኔ።

8 ጎሜራ ሎሩሃማ ጉኡጲሼስካፓ ጊንሣ ጎጲ ዔኪ
ዓቲንቄ ናይ ሾዔኔ።

9 ናንጊና ናንጋ ጎዳ ሃሣ ሆሴዔም፦ «ሃይካፓ ሴካ
ዒስራዔኤሌ ዴራ ታኣኮ ዒጊኒቱዋሴ፤ ታኣኒያ ዔያቶኮ
ፆኦሲቱዋሴ፤ ዬያሮ ኔኤኮ ናኣዚ ሱንፆ ‹ሎዓሚ›‡ ጌይ
ጌሤ» ጌዔኔ።

ዒስራዔኤሌዴሮም ሃጋኣ ዎዛማሂኬኤዚንቴ ባኣዚ
10 ያዺ ማዔቴያ ዒስራዔኤሌ ዴራ ፓይዲንታኒና ማኪ

ዔርታኒ ዳንዳዑዋ ባዚ ማኣሻላጉዲ ሚርጋንዳኔ፤ ሃሢ
ፆኦሲ ዔያቶ፦ «ዒንሢ ታ ዴሬቱዋሴ» ጌዔቴያ ዒማ ቤዛ
ጊንሣ «ናንጊና ባይቁዋዖ ናንጋ፥ ፆኦሲ ናኣቶ» ዔያታ
ጌይንታንዳ ዎዴ ዬዓንዳኔ።

11 ዬኖ ዎዶና ዪሁዳ ዴሮንታ ዒስራዔኤሌ ዴሮንታ
ዎላ ፔቴ ማዓንዳኔ፤ ዔያቶ ላምዓሢ ዎይሣንዳ ፔቴ
ሱኡጌ ዔያታ ዶኦራንዳኔ፤ ጊንሣ ዔያታ ፔ ዓጮይዳ
ዔርቴያ ማዒ ዳልጊ ዖርጎጪ ናንጋንዳኔ፤ ዬና ኬሌላኣ
ዒይዚራዔኤሌም ዼኤፒ ኬሊማዓንዳኔ።

2
1 ዬያሮ ዒስራዔኤሌ ዓሶ ማዔ ዒንሢኮ ጌርሲንሢኮ

ሱንፆ «ዓሚ»* ጌሮንሢ ሱንፆ «ሩሃማ»† ጌይ ጌሡዋቴ።

ዒስራዔኤሌ ዴራ ጉሙርቂንቲባኣሢሮ ዔያቶይዳ
ዓጎና ሜቶ

2 ታ ናይዮቴ! ሃይካፓ ሴካ ዒንሢኮ ዒንዳ ታኣኮ
ማቾቱዋኣሢሮ፤ ጊንሣ ሃሣ ታኣኒያ ዒዞኮ ዓኒቱዋኣሢሮ
ዞኦዛ ኮኦማኒ ዒዛ ማላ ማሊፆንታ ሜሌ ዓኒና ዒዛ ላሃ
ላሂፆ ሃሻንዳጉዲ ዞሪ ዒዞ ጎሩዋቴ።

3 ዒዛ ዬያ ሃሺ ማዒባኣቴ ዒዛ ሾይንቴ ኬሎ ዓኣማ
ጎይፆ ካሎ ታ ዒዞ ዓይሳንዳኔ፤ ዒርዚ ዋርቁዋ ሳዓ፥ ጉሪ

1:1 2ካኣቶ. ማ 14፡23—15፡7፤ 15፡32—16፡20፤ 18፡1—20፡21፤ 2ፆኦሲ. ዓሃኬ 26፡1—27፡8፤ 28፡1—32፡33። * 1:4 ዒይዚራዔኤሌ፦ ጌይፃ
«ፆኦሲ ዜርቂ ባባይዛያኬ» ጌይሢኬ። 1:4 2ካኣቶ. ማ 10፡11። † 1:6 ሎሩሃማ፦ ጌይፃ «ጎሜ ዓቶም ጌይ ቲኢሪሢ ኮይሱዋ ዴሬ» ጌይሢኬ።
‡ 1:9 ሎዓሚ፦ ጌይፃ «ታ ዴሬ ማዒባኣያ» ጌይሢኬ። 1:10 ሮሜ 9፡26። * 2:1 ዓሚ፦ ጌይፃ «ታ ዴሬ» ጌይሢኬ። † 2:1 ሩሃማ፦ ጌይፃ
«ጎማ ዓቶም ጌይ ቲኢሪ ሃሺንታ ዴሬ» ጌይሢኬ።

ጉሪ ዳውሌ ታ ዒዞ ማሃንዳኔ፤ ዋኣሢ ዼኤቢና ታ ዒዞ
ዎዺሻንዳኔ።

4 ዞኦዜ ላኣሊፓ ናኣታ ዒዞኮ ሾይንቴሢሮ ናኣቶም
ታኣኒ ሚጪንታዓኬ።

5 ዔያቶኮ ዒንዴላ ዞኦስካ ኮኦማያ ማዔሢሮ ዔያቶ
ዒዛ ሻኣካ ጎይሢና ጎጳዼያኬ፤ ዒዛ ዬያ ማዼሢ «ታኣኒ
ሙዓንዳ ሙዖንታ ዋኣፆንታ፥ ሱኡፖና ታልቦ ጎሎና ኮሾና
ማኣዓሢንታ፥ ዛይቶንታ ታኣኒ ዑሽካንዳ ዑዦዋ ታኣም
ዔያታ ዒንጋያታሢሮ ታ ላጎ ጊንፆ ታኣኒ ዴንዳንዳኔ»
ጌይኬ።

6 ዬያሮ ታኣኒ ጎይፆ ዒዞኮ ዓንጊሢና ዲርቃንዳኔ፤ ካራ
ዴንቂ ዒዛ ኬስኩዋጉዲ ካታሞኮ ዙሎ ታኣኒ ሹቺና
ኬልቂ ዲርቃንዳኔ።

7 ዒዛ ፔ ላጎ ጊንፆ ዓኣዻኒ ዳንዳዓኔ፥ ጋዓንቴ ዒዛ
ዴንዲዔያቶ ሄላዓኬ፤ ዔያቶዒዛ ኮዓንዳኔ፥ ጋዓንቴዒዛ
ዴንቃዓኬ፤ ዬካፓ ዒዛ፦ «ሃያፓ ታኣኮ ቤርታኣ ናንጎማ
ኮሺኬ፤ ዬያሮ ታኣኮ ቤርታኣ ዓኒ ኮይላ ታ ዴንዳንዳኔ»
ጋዓንዳኔ።

8 ታኣኒ ዒዞም ሃኣኮንታ ዎይኖ ዑዦንታ ሪሚቶ
ዛይቶንታ ዒንጌያታሢ ጋፒ ዒዛ ዋሌኔ፤ ታኣኒ ዒዞም ዬያ
ሚርጊሺ ዒንጌ ቢሮንታ ዎርቆንታ «ባዓኣሌ» ጌይንታ
ሜሌ ፆኦዞም ዒንጎ ባኣዚ ማሂ ዒዛ ሺኢሼኔ።

9 ማኣላ ቡሪንታ ዎዶና ሃኣኮ፥ ዎይና ካፃ ዎዶና
ዎይኖ ታ ዒዞይዳፓ ዔካንዳኔ፤ ካሉሞ ዒዛ ፔኤኮ ዓኣቻ
ሱኡፓሢና ታልቦ ጎሎና ኮሾና ማኣዓሢ ታ ዒዞኮ ጉሲ
ዔካንዳኔ።

10 ዒዞኮ ዞኦዛ ዎላ ኮኦሞ ላጎ ቤርታ ታ ዒዞ ካሎ
ዓይሳንዳኔ፤ ታ ኩጫፓ ዒዞ ቶሊሲ ዓውሳንዳይ ባኣሴ።

11 ዒዛ ቦንቺ ቦንቺ ዎዛዻ ቦንቾ ኬሎ ቢያ፤ ጌይፃ፦
ሃውሾ ኬሎንታ ሌዓ ሌዓ ቦንቾሢንታ ዓጊኖ ፄኤሮ
ቦንቾሢንታ ታኣኒ ዓይሳንዳኔ፤ ዬያጉዲ ዱማ ዱማ ዒዛ
ቦንቻ ቦንቾ ቢያ ቦንቹዋጉዲ ታኣኒ ዒዞ ላኣጋንዳኔ።

12 ዒዛ ፔኤኮ ዎላ ዞኦዛ ኮኦማ ላጎፓ ዔኬኔ
ጋዓ ዎይኖንታ ቤሌሶ ሚፆንታ ታኣኒ ዒዞኮ ቱጋንዳኔ፤
ዎይኖንታ ዱማ ዱማ ሚፆ ዓኣፖ ዒዛ ቱካ ጎዦ ታኣኒ
ካይዚ ማሃንዳኔ፤ ዬያ ሚፆ ዓኣፖ ካዮ ቦዓሙዓንዳኔ።

13 «ባዓኣሌ» ጌይንታ ሜሌ ፆኦዞም ዑንጆ ዒዛ
ጩቢሼሢሮና ዒዞና ዎላ ዞኦዛ ኮኦማ ላጎ ጊንፆ ዒዛ
ፓልሚንቲ ዴንዲ ታና ሃሼሢሮሜቶ ታዒዞይዳ ዓጋንዳኔ፤
ጋዓኔ፥ ናንጊና ናንጋ ጎዳሢ።

ፆኦሲ ፔ ዴሮ ናሽካ ናሹሞ
14 ዬያሮ ጊንሣ ታ ዒዞ ዓሲ ናንጉዋ ዳውሎ ዔኪ

ዴንዳንዳኔ፤ ዒኢካ ታ ዒዞ ናሹሞ ዑኡሲና ጌሺ ታ ባንሢ
ማሃንዳኔ።

15ቤርታዒዞፓዔኬዎይኖጊንሣታዒዞምማሃንዳኔ፤
ሜቶ ዶኦቺ ማዔ ቤዞ ሃጊ ኮሺ ባኣዚ ጴዻንዳ ካራ ታ
ዒዞም ማሂ ኮሻንዳኔ፤ ዓካሪ ዒዛ ዒኢካ ሚና ጊብፄ
ዓጫፓ ኬስካኣና ዼጋቶ ዎዶና ዓኣ ጎይፆ ማዒ ዎዛና
ዓይኑሞ ዓይናዻንዳኔ።

16 ዬኖ ኬሎና ዒዛ «ዓኒዮ!» ጌይ ታና ዔኤላንዳኔ፤
ባዓኣሌ ጌይንታ ሜሌ ፆኦዞ ዒዛ ዔኤላ ጎይፆ «ታ ጎዳ!»
ጌይ ዒዛ ታና ዔኤላዓኬ።

17 ዒዞኮ ዻንጋፓ ባዓኣሌ ጌይንታ ሜሌ ፆኦዞኮ
ሱንፆ ታኣኒ ባይዛንዳሢሮ ዔያቶኮ ሱንፆ ጶቂሢ ዒዛ
ዔኤላዓኬ።

18 ዒንሢ ኮሺ ናንጊ ናንጋንዳጉዲ ካዮ ቦዖንታ
ጫሪንጫ ባራና ካፖንታ ካዮ ቦዖ ዻኮንታ ዼኤፖንታ ዎላ
ታኣኒ ሳሌ ሳላዻንዳኔ፤ ዒንሢ ናንጋ ሳዖይዳፓ ዖልዚ
ዓንጋሞና ዖልቶ ዖልዚያኣ ታኣኒ ባይዛንዳኔ።
19ዒስራዔኤሌ! ናንጊና ታማቾማሂ ታ ኔና ናንጊሻንዳኔ፤

ፂሎ ማዾ ማዺሢና ፒዜ ዎጌ ዎጊሢና
ናንጊና ናንጋ ናሹሞና ናሽኪሚጪንቲ
ዓዳ ታ ማቾ ማሂ ታ ኔና ዛጋንዳኔ።

20ታ ማቾ ማሂ ታኣኒ ኔኤና ዎላ ሳላዼ ሳሎ ካፓንዳኔ፤
ታኣኒ፥ ናንጊና ናንጋ ጎዳ ማዔሢ ኔኤኒያ ዔራንዳኔ።

21 ናንጊና ናንጋ ጎዳ ሂዚ ጋዓንዳኔ፦
«ዬኖ ኬሎና ታኣኒ ማሂ ኬኤዛ ባኮ ኬኤዛንዳኔ፤
ታኣኒ ጫሪንጮምማሂ ኬኤዛንዳኔ፤
ጫሪንጫኣ ሳዖም ማሂ ኬኤዛንዳ ባኣዚ ዓኣኔ።

22ሳዓ ሃኣኮንታ ዎይኔንታ ሪሚቲ ዛይቴንታ ጴዺሳያ ማዒ
ዒይዚራዔኤሌምማሂ ኬኤዛንዳኔ።

23ታኣኮ ዴሮ ታኣኒ ሳዔሎይዳ ማዢ ዶዲሺ ዔቂሳንዳኔ፤
ዔያታ ዖርጎጪ ናንጋንዳጉዲያኣ ታኣኒ ማሃንዳኔ፤

‹ጎማ ዓቶም ጌይ ቲኢሪንታዓኬ› ጌይንቴ ዴሮ ሚጪንቲ
ታኣኒ ቲኢራንዳኔ፤

‹ዒንሢ ታ ዴሬቱዋሴ› ጌይንቴ ዴሮ ‹ታ ዴሬኬ› ታኣኒ
ጋዓንዳኔ፤

ዔያታ ዒማና ‹ኔኤኒ ኑኡኮ ፆኦዛሢኬ› ጋዓንዳኔ።»

3
ሆሴዔና ዒዛኮ ዞኦዛ ኮኦማ ላኣሌሎና

1 ናንጊና ናንጋ ጎዳ ታኣም፦ «ዒስራዔኤሌ ዓሳ ሜሌ
ፆኦዞ ባንሢ ሺሪ ዬያቶ ፆኦዞም ዱማሲ ዒንጎ ዎይኖ
ዓኣፖ ሜሌሢ ናሽካያ ማዔቴያ ናንጊና ናንጋ ጎዳ ዔያቶ
ናሽኬሢጉዲ ኔኤኒያ ኔኤኮ ዞኦዛ ኮኦማ ላኣሌሎ ናሽኪ
ዒዞና ዎላ ናንጌ» ጌዔኔ።

2 ዬያሮ ታኣኒ ዒዞ ታጶ ዶንጎ ሹቺ ቢራና ፄኤታና
ዶንጊታሚ ኪሎማዓ ዔልዓና ጊንሣ ሻንቂ ዔኬኔ፤

3 ታኣኒ ዒዞም፦ «ሜሌ ዓሲና ዞኦስካ ኮኦሚ፥ ሜሌ
ዓሲያኣ ናሽኩዋዖ ታኣና ዎላ ሚርጌ ዎዴ ናንጌ፤ ታኣኒያ
ኔኤና ዎላ ናንጋንዳኔ» ጌዔኔ።

4 ዬያ ጎይፆ ዒስራዔኤሌ ዴራ ካኣቲያ ሱኡጌያ ባኣያ፥
ፆኦሲም ዒንጎ ባኣዚያ ባኣያ ዻኣቦዋ ዻኣቡዋዖ፥ ዔፑዴያ
ባኣያ፤ ጊንሣ ሃሣ ካኣሽኮ ፆኦዛ ባኣያ ማዒ ሚርጌ ዎዴ
ናንጋንዳኔ፤

5 ዬካፓ ዒስራዔኤሌ ዓሳ ናንጊና ናንጋ ጎዳ ማዔ
ዔያቶኮ ፆኦዛሢና ዔያቶኮ ካኣቲ ዳውቴና ባንሢ
ሺራንዳኔ፤ ጋፒንፆ ዎዶይዳ ዒጊጪ ጎጋይቂሢና ናንጊና
ናንጋ ጎዳባንሢዔያታዬዓንዳኔ፤ ዓንጂንታዓንጆዋዔያታ
ዔካንዳኔ።

4
ፆኦሲ ዒስራዔኤሌ ዓሶ ማኪ ጌስቴ ጌኤዞ

1 ሃኖ ሳዔሎይዳ ናንጋ ዓሶ ቢያ ናንጊና ናንጋ
ጎዳ ማኪ ጌስታ ጌኤሲ ዓኣኔ፤ ዬያሮ ዒስራዔኤሌ
ዴሬዮቴ! ዒዚ ዒንሢም ጋዓ ባኮ ዋይዙዋቴ፦ «ሃኖ
ሳዖይዳፓ ጉሙርቂንቲሢንታ ናሹሞንታ ፆኦሲ ዔሪሢያ
ጋፒ ባይቄኔ።

2 ዔያታ ዎሊም ሉሉኡቃኔ፥ ጋጋዳንቃኔ፥ ዓሲ ዎዎዻኔ፥
ዉዉኡቃኔ፥ማቾሃሣዓኒማዒባኣያናላሃኔ፥ ዎሊዎዺሢያ
ሚርጊ ሚርጊ ዴንዴኔ።

3 ዬያ ዛሎና ሳዓ ዓቢ ማዔም ዔኤቢያ ሜሊ ጋፓኔ፤
ሳዔሎይዳ ናንጋ ባካኣ ቢያ ዎልቄ ባይቂ ላባኔ፤ ቆልማ፥
ካዮ ቦዓ፥ ካፖንታ ባዞይዳ ናንጋ ሞላሢንታ ቢያ ሃይቂ
ጋፓኔ።»

ፆኦሲ ቄኤሶ ማኪ ጌስቴ ጌኤሲ
4 ናንጊና ናንጋ ጎዳ ሂዚ ጋዓኔ፦ «ታኣኒ ማኪ ጌስታሢ

ዒንሢ፥ ቄኤሶም ማዔሢሮ ዴራ ዔኤቢ ዻቤኔ ጌይ ጌስታ
ዓሲንታ ዴሮ ማኪ ጌስታ ዓሲ ባኣያ ማዖም።

5 ዒንሢ፥ ቄኤሳ! ሮኦሮ ፖዖይዳ ሃንታዖ ዹቂንታኔ፤
ታ ማሊፆ ኬኤዛ ዓሳኣ ዒንሢና ዎላ ዹሞይዳ ሃንታኔ
ጌይዹቂንታኔ፤ ዬያሮ ታኣኒ ዒንሢኮዒንዶማዔ ዓጬሎ
ባይዛንዳኔ።

6 ታኣኮ ዴራ ታና ኮይሳ ጎይፆጉዴያ ዔሪባኣሢሮ
ባይቄኔ፤ ዒንሢያ ታና ዔራኒ ኮይባኣሢሮ ዒንሢ ቄኤሴ
ማዒ ታኣም ማዻንዳጉዲ ታ ኮዑዋሴ፤ ታና፥ ዒንሢኮ
ፆኦዛሢዎጎዒንሢቶኦቼሢሮናዋሊዒንሢሃሼሢሮናኣቶ
ታ ዒንሢኮ ያዺ ዋሊ ሃሻንዳኔ።

7 «ዒንሢ፥ ቄኤሳ! ፓይዳ ዒንሢኮ ዺቢ ዴንዴ
ጎይፆጉዴያ ታኣም ዒንሢ ዓይሢንቶ ዒፂ ዻቤ ዻቢንታኣ
ዒንሢኮ ያዺ ሚርጊ ዴንዴኔ፤ ታኣኒያ ዒንሢኮ ቦንቾ
ባይዚ ዒንሢ ዻውሲሳንዳኔ።

8 ታ ዴሮኮ ጎማ ዒንሢም ዖርጎጪሢኮ ካራ ማዔሢሮ
ዴራ ዺቢ ጎሜማማዻንዳጉዲ ዒንሢ ኮዓኔ።

9 ዒንሢ፥ ቄኤሳኣ ዴሮጉዲ ማዔኔ፤ ዬያሮ ዴሮይዳ
ታኣኒዓጋንዳፑርቶባካዒንሢቄኤሶዋሄላንዳኔ፤ ፔቴፔቴ
ዓሳ ሃንቴ ጎይፆጉዴያ ኮሞ ታኣኒ ኮፃንዳኔ፥ ማዼ ማዾማ
ጉዴያ ሃሣ ማሂ ታኣኒ ዒንጋንዳኔ።

10 ዔያታ ታና ሃሼሢሮ ሙዓኔ፥ ጋዓንቴ ሚሽኩዋሴ፤
ሜሌ ፆኦዞም ዚጎ ቤዞይዳ ዞኦዛ ኮኦማኔ፥ ጋዓንቴ ናይ
ዔያታ ሾዑዋሴ።»

ሜሌ ፆኦዞ ካኣሽኪሢ ዛላ ፆኦሲ ጌስቴ ጌኤሲ
11 ናንጊና ናንጋ ጎዳ ሂዚ ጋዓኔ፦ «ዞኦስካ ኮኦሚሢንታ

ካፄ ዎይኖ ዑዦንታሙርጎንታ ታ ዴሮኮ ዒኖ ባይዜኔ።
12ዬያሮ ሚሢና ኮሺንቴ ሜሌ ፆኦዞ ኮይላ ዞሮ ዔያታ

ዖኦጫኔ፤ ዬይ ሚፃ ዔያቶም ማሂ ዔኤቢ ኬኤዛንዳያ
ማላኔ፤ ዞኦስካ ኮኦማንዳጉዲ ማሃ ዓያና ዔኪ ታና
ዔያቶኮ ፆኦዛሢፓ ሃኪ ዔያታ ዴንዴኔ።

13ዹኮና ጌሜሮናይዳቢያሜሌ ፆኦዞምዒንጎ ባኣዚያ
ዒንጊ፥ዑንጄያዔያታጩቢሻኔ፤ ዬያዔያታማዻሢዼኤፖ
ሚፆ፥ ካኣፓ ጋምፒንቲ ዴንዳ፥ ሺባኣ ኮሺ ጊኢጋያ ማዔ
ሻኣቦንታ ዱማ ዱማ ሚፆ ዴማኬ፤ ዬያ ዒንሢ ማዻሢሮ
ዒንሢኮ ዉዱሮ ናኣቶንታ ናኣዚንሢ ላኣሎንታ ናይ ሾዓኒ
ዞኦስካ ኮኦማያ ማዓንዳኔ።

14ዒንሢኮ ዉዱሮ ናኣቶንታ ናኣዚንሢ ላኣሎንታ ናይ
ሾዓኒ ኮይፆና ዞኦስካ ኮኦማ ዎዶና ታኣኒ ሜቶና ጎሪ
ዔያቶ ማሃዓኬ፤ ዓይጎሮ ጌዔቴ ዒንሢ፥ ዓቲንቃ ጌኤዦ
ማኣሮይዳ ዓኒንሢ ማዒባኣ ዓሶና ላሃ ላኣሎ ጊንፆ ሃንቲ
ሃንቲ ሜሌ ፆኦዞ ዒንሢ ካኣሽካኔ፤ ዬያሮ ማሊ ጶቂሡዋ
ዴሬ ባይሲንታይዳ ኬዳንዳኔ።

15 «ዒስራዔኤሌ ዴሬዮቴ! ዒንሢ ዞኦስካ ኮኦማ
ዓሲማዔቴያ ዪሁዳዴሮ ዻቢንቲዳጌልዚፖቴ፤ ጌልጌላኣ

ማዖም ቤትዓዌ * ዴንዲፖቴ፤ ‹ናንጊና ባይቁዋዖ ናንጋ
ፆኦሲ ሃይቆ!› ጌይጫኣቂፖቴ።

16 ዒስራዔኤሌ ዴራ ዔኤቢ ዓቴኔ ጎዑዋ ማሮጉዲ
ዋይዚዒፄኔ፤ ሂዳዖ ናንጊና ናንጋ ጎዳ ዔያቶ ማራናይጉዲ
ዎይቲ ኮሺ ቤስካ ሄንቃኒ ዳንዳዓይ?

17 ዔፕሬኤሜ ዴራ ሜሌ ካኣሺ ካኣሽኪሢና ሜሌ
ፆኦዞና ዎላ ቱኡቴያ ማዔሢሮ ሼኔ ጌዔ ባኣዚ ማዾንጎ
ዔያቶ ሃሹዋቴ።

18ዎይኖ ዑዦሚርጊሺ ዔያታ ዑሽካዖ ዞኦዛ ኮኦሚፆ
ማዾ ዓርቃኔ፤ ዔያቶኮ ሱኡጋ ቦርሲሳ ማዾ ማዺሢ ዒናፓ
ናሽካኔ።

19 ዔያታ ዓልጎ ዢባሬና ፒፂንቴ ዴንዳ ባኣዚጉዲ
ዔውቲ ዴንዲ ባይቃንዳኔ፤ ሜሌ ፆኦዞም ዒንጎ ባኮ
ዒንጊፆናኣ ዔያታ ዻውሲንታንዳኔ።»

5
ዒስራዔኤሌይዳ ዓጊንታኒ ጊኢጌሜቶ

1 «ዒንሢ ቄኤሳ! ዋይዙዋቴ!
ዒንሢ ዒስራዔኤሌ ዓሳ ኮሺ ዒና ዔኪማሉዋቴ!
ዒንሢ ካኣቶ ማኣሮ ዓሳ ሃያ ኮሺ ዋይዙዋቴ!

ዒንሢዳሜታ ዓጊንታኒ ጊኢጌኔ፤
ሚፂጳይዳ ዓሶኮ ዒንሢ ሆሌ ፒሮ
ታኣቦኦሬይዳ ቶኪ ፒሮ ማዔኔ።

2ዋይዞዒፃ ፑርቶ ዓሳ ዓሲ ዎዺሢሮኬስኬ ዓሲማዔኔ፤
ዬያሮ ቢያሢዳ ታኣኒ ሜቶ ዓጋንዳኔ።»

3 «ዔፕሬኤሜ ዛሎ ቢያ ጋፒ ታኣኒ ዔራኔ፤
ዒስራዔኤሌ ባካኣ ታ ቤርታ ዓኣሺንቴያቱዋሴ።
ዔፕሬኤሜ፥ ኔኤኒ ዞኦስካ ኮኦማያ ማዔኔ፤
ዒስራዔኤሌያ ዒኢቴኔ።»

4 ዞኦስካ ኮኦማንዳጉዲ ማሃ ዓያና ዒስራዔኤሌ ዴሮ
ዒኖይዳ ዓኣሢሮ፥ ናንጊና ናንጋ ጎዳኣ ዔያታ ዔሩዋኣሢሮ
ፆኦሲ ባንሢ ዔያታ ማዑዋጉዲ ዔያታ ማዻ ማዻ ዔያቶ
ላኣጌኔ።

5 ዒስራዔኤሌ ዴሮኮ ዖቶርማ ዔያቶም ፔኤሮ
ማርካዻኔ፤ ጎማዔያቶኮፒሮማዒዔያቶቡኡዲሎንሣኔ፤
ዪሁዳ ዴራኣ ዔያቶና ዎላ ዹቂንቲ ሎኦማኔ።

6ዒንጎባኣዚማሂፆኦሲምሺኢሻኒማራቶንታባኣቶንታ
ዒሺ ዔኪ ዒዛ ኮይፆ ዔያታ ዴንዳኔ፤ ጋዓንቴ ዒዚ
ዔያቶ ቤርታፓ ዱማዺ ዶጪ ዔቄሢሮ ዔያታ ዒዛ
ዴንቂንዱዋሴ።

7 ዔያታ ሜሌ ፆኦዞ ካኣሽካያ ማዔሢሮ ናንጊና ናንጋ
ጎዳም ጉሙርቂንታያ ማዒ ጴዺባኣሴ። ናኣታ ዔያቶኮ
ሜሌ ፆኦዞሮ ማዔኔ፤ ዬያሮ ሃኖ ዓጊኖ ፄኤሮና ዔያቶንታ
ዔያቶኮ ሳዖንታ ቢያ ባይቃንዳኔ።

ዪሁዳና ዒስራዔኤሌና ባኣካ ኬስካንዳ ዖልዚ
8ዖልዚምኬስካንዳጉዲጌባዖኦኔይዳዛዬ፥ራኣማይዳ

ፖሮዚ ዋርቁዋቴ! ቤትዓዌኔይዳ ዔቂጋፓ፦ «ቢኢኒያሜ
ፃጲዮ! ኑኡኒ ኔኤና ዎላኬ» ጌይ ጌይ ዒላቱዋቴ።

9ታኣኒሜቶዓጋኬሎናዔፕሬኤሜሻሂንቲዶዔካታማ
ማዓንዳኔ፤ ዬይ ጎኔና ዒስራዔኤሌ ፃጶ ሄላንዳጉዲ ታኣኒ
ዓጌ ባይሲንታኬ።

10 ናንጊና ናንጋ ጎዳ ሂዚ ጋዓኔ፦ «ዪሁዳ ዓጮ ሱኡጋ
ጌዲ ዎዺ ጎሽካ ዓሲጉዲ ማዔሢሮ ታኣኮ ዻጎ ዲጲጉዲ
ዔያቶ ዑፃ ማሂ ታኣኒ ዳካንዳኔ።

* 4:15 ቤትዓዌ፦ ጌይፃ «ፑርቱሞኮ ማኣሪ» ጌይሢኬ፤ ዬና ቤኤቴሌሜም ጌሢንቴጫቺ ሱንሢኬ።

11 ዔፕሬኤሜ ሜሌ ፆኦዞ ካኣሽኪሢ ናሽኬሢሮ ሄርቂ
ዎይሥሢና ፒዜ ዎጌ ባይቂሢና ዔያቶ ሄሌኔ።

12 ዬያሮ ታኣኒ ዔፕሬኤሜም ቢሎ፥ ዪሁዳ ዴሮም ሃሣ
ኮሴ ማዔኔ።

13 «ዔፕሬኤሜ ሃርጊንቲፆ፥ ዪሁዳኣ ሜቂ ኪፃዼ ኪፆ
ዴንቄኔ፤ ዬካፓ ዔፕሬኤሜ ዓሶኦሬ ዓጮ ዴንዴኔ፤ ማኣዶ
ዖኦጫኒያ ዼኤፖ ካኣታሢ ኮይላ ኪኢታ ዓሲ ዳኬኔ፤
ጋዓንቴ ዬይ ዔያቶ ዓውሳኒንታ ኪፆዋ ዔያቶኮ ፓሣኒ
ዳንዳዒባኣሴ።

14 ዬያሮ ታኣኒ ዞቢጉዲ ዔፕሬኤሜ፥ ጊንሣ ሃሣ ሃጊ
ዔቃ ዞቢጉዲ ዪሁዳ ሜንሢ ጋኣጪ ዴንዳንዳኔ፤ ዓርቂ
ዔኪያኣ ታኣኒ ዴንዳንዳኔ፤ ዔያቶ ዓይጌያ ዬያይዳፓ
ዓውሳዓኬ።

15 «ሜታ ዔያቶ ሄላዛ ታና ዔያታ ኮዓንዳኔ፤ ዬያሮ
ዔያታ ዻቤ ዻቢንቶ ዔሪ ታ ባንሢ ማዓንዳያ ሄላንዳኣና
ዔያቶፓ ታኣኒ ሃኪ ዶጪዔቃንዳኔ።»

6
ዒስራዔኤሌ ዴሮኮ ጎሞ ቡኡፄያ ማሊ ጌሺፆ

1 ዴራ ሂዚ ጋዓኔ፦ «ሃኒ ዬውዋቴ! ናንጊና ናንጋ ጎዳ
ባንሢ ኑ ማዖም! ዒዚ ኑና ሜንሤኔ፥ ዒ ኑና ኮኦሊ
ዓውሳንዳኔ፤ ዒዚ ኑና ኪፃሴኔ፥ ዒ ፔኤሮ ፓፂሳንዳኔ።

2 ዒዛ ቤርታ ሼምፔና ኑ ናንጋንዳጉዲ ላምዖ ኬሊኮ
ጊንፃ ዒ ኑና ዓካሳንዳኔ፥ ሃይሣሳ ኬሎና ሃሣ ዒዚ ኑና
ሼምፔና ዓኣያ ማሂ ዔቂሳንዳኔ።

3 ሃኒ ዬውዋቴ፥ ናንጊና ናንጋ ጎዳሢ ኑኡኒ ዔሮም፤
ሴካ ሃንጋ ጎዑዋዖ ዒዛ ጊንፆ ኑ ሃንቶም፤ ዒዚ ፆፆርቃ
ዓቢጉዲ፥ ሃሣ ጊንሣ ሳዖ ዑሺ ሚሻ ባርጊ ዒርዚጉዲ ኑ
ባንሢ ዬዓኔ።»

4 ናንጊና ናንጋ ጎዳ ሂዚ ጋዓኔ፦ «ዔፕሬኤሜና ዪሁዳና
ዴሬዮቴ! ታ ዒንሢ ዎዎዳንዳይ? ዒንሢ ታና ናሽካ ናሹማ
ጉቴና ጴዻ ሊኢሎና ዖልኬናጉዲ ኔጉዋዖ ባባይቃያኬ።

5 ዬያሮ ታ ማሊፆ ኬኤዛ ዓሶና ታኣኒ ዒንሢ ቲቄኔ፤ ታ
ዻንጋፓ ኬስካ ቃኣሎና ታ ዒንሢ ዎዼኔ፤ ታኣኒ ዒንሢዳ
ዓጌ ፑርቶ ባካ ዜኤሊንሢጉዲዒንሢዳ ፖዔኔ።

6 ታኣኒ ታኣም ዒንጎ ባኣዚፓ ባሼ ዱማ ዱማ ካራና
ላኣሚንቱዋ ናሹሞ ኮዓኔ፤ ሚቺ ዒንጎ ባኮይዳፓኣ ባሼ
ታና፥ ናንጊና ናንጋ ጎዳ ዒንሢ ዔራንዳጉዲ ታኣኒ ኮዓኔ።»

7 «ዓሲ ታኣና ዎላ ጫኣቄ ጫኣቁሞ ሃሼሢጉዲ ዔያታ
ታኣኒ ዔያቶም ዒንጌ ዓጬሎ ጌላዖ ጫኣቄ ጫኣቁሞ
ኬኤሪ ሃሼኔ፤ ታኣም ጉሙርቂንቱዋያ ማዒፆዋ ፔጋሲ
ዔያታ ዻዌኔ።

8ጌሌዓዴ ካታማ ፑርታ ዓሲና ዓሲ ዎዼ ዓሲያኣ ኩሜ
ካታማማዔኔ።

9 ሱላ ዓሲ ዎዻኒ ካታያጉዲ ቄኤሳ ዎላ ማርቲ
ዒማይዳያ ማዔኔ፤ ሴኬኤሜ ዔኪ ዴንዳ ጎይፆይዳታዖ
ካቲ ካቲ ዓሲ ዔያታ ዎዻኔ፥ ቦርሲሳያ ማዔ ጌኔ ማዾዋ
ማዻኔ።

10 ዑስካ ጌላ ባኣዚ ዒስራዔኤሌ ዴራ ማዻያ
ታኣኒ ዴንቄኔ፤ ዔፕሬኤሜ ዞኦስካ ኮኦማያ ማዔኔ፤
ዒስራዔኤሌያ ዒኢቴኔ።»

11 «ዒንሢ፥ ዪሁዳ ዴሬዮቴ!
ታኣኒ ዒንሢዳ ዎጌ ዎጎንዶ ኬሊሜንሤኔ።»

7
1«ታዴሮዒስራዔኤሌታኣኒ ፓሣኒኮዓዛዔፕሬኤሜኮ

ጎማ፥ ሳማሪያኮ ፑርቱማ ፔጋዺ ታኣም ጴዼኔ፤ ዔያታ
ዎሊም ሉሉኡቃኔ፥ ማኣሪ ሜንሢ ጌሊ ዉዉኡቃኔ፥ ዎላ
ማርቲ ፔቱሞና ጉርዶ ዴንዲ ዴንዲ ዓሶ ቡራኔ።

2 ጋዓንቴ ታኣኒ ዬያ ቢያ ፑርቱሞ ዔያቶኮ ዔሬያታሢ
ዔያታ ጶቂሡዋሴ፤ ዬያፓ ዔቄያና ዔያቶኮ ጎማ ዔያቶ
ዱኡኬኔ፤ ዔያታ ማዻ ፑርቶ ማዻ ቢያ ታ ዓኣፓፓ
ዓኣሺንቴያቱዋሴ።»

ካኣቱሞ ማኣሮይዳ ማዺንቴ ጌኔ ማዾ
3 ናንጊና ናንጋ ጎዳ ሂዚ ጋዓኔ፦ «ዔያታ ዔያቶኮ

ፑርቱሞና ካኣቲ ዎዛሲ፥ ሱኡጎ ማዒ ዎይሣ ዓሶዋ ፔ
ሉኡዙሞና ዎዛሳኔ።

4ዔያታ ቢያሢ ዞኦስካ ኮኦማያኬ፤ ካፃንዳጉዲ ዺንቂ
ሃሾናዺኢላካፂ ጋኣባንዳያ ሄላንዳኣና ላኣዶ ላኣዳ ዓሴላ
ታሞ ዴማ ዳካኒ ኮይሱዋ ቦኦቆጉዲ ዔያታ ዖይዺ ቴኤሊ
ዓኣያኬ።

5 ካኣቲኮ ቦንቾ ኬሎና ሱኡጋ ዎይኖ ዑዦ ሚርጊሺ
ዑሽኪ ማሢንቲ ሃርጌኔ፤ ዒዚያ ዬያ ፓሡዋ ዓሶና ዎላ
ፔቴ ማዔኔ።

6 ጌኔ ማዾ ማዾንዶ ካራ ማዣኒ ዒና ዔያቶኮ ናኣቦ
ታሚጉዲ ዖይዻያኬ፤ ጌኖ ማዻ ዔያቶኮ ዒባኖ ቢያ ጩቤ
ጎይሣ ዎርቃኔ፤ ሳዓ ካራዛ ጋዓንቴ ታሚጉዲ ዔዔኤታኔ።

7 «ዔያታ ቢያሢ ፔ ጌኖ ማዾና ናኣቦ ታሚጉዲ ዖይዺ
ፔኤኮ ሱኡጎ ሙዔኔ፤ ዔያቶኮ ካኣቶዋ ፔ ዎዶና ዎዶና
ዎዺ ዔያታ ባይዜኔ፤ ዬይ ቢያ ያዺ ማዓኣና ዬያቶ
ካኣቶ ባኣካፓ ፔቴታዖ ታኣኒ ማኣዳንዳጉዲ ታና ዖኦጬይ
ባኣሴ።»

ዒስራዔኤሌ ዴራሜሌ ዴሮና ዎላ ሲኢሪንቴሢ
8 ናንጊና ናንጋ ጎዳ ሂዚ ጋዓኔ፦ «ዔፕሬኤሜሜሌዴሮና

ዎላ ሲኢሪንቴኔ፤ ዬያሮ ዔያታ ዛኣሩዋዖ ቦኦቆይዳ ሃሾና
ላኣዳጉዲ ፑርቲ ጉሪ ዓቴኔ፤

9 ፃንጎ ማዔ ዴራ ዎልቆ ዔያቶኮ ጉሪ ሙዔኔ፤ ዔያታ
ጋዓንቴ ዬያ ማሊ ዒና ዔኪባኣሴ፤ ሜሌ ዓሳ ዔያቶ
ዎይሣንቴና ቶኦካ ዔያቶኮ ቡኡቄኔ፤ ጋዓንቴ ዬያኣ ዔያታ
ዒና ዔኪባኣሴ።

10ዒስራዔኤሌ ዴራ ዖቶርቄ ዖቶርማ ሺሪ ዔያቶ ዑፃ
ማርካዼኔ፤ ዬይ ቢያ ያዺ ማዔቴያ ታና፥ ናንጊና ናንጋ ጎዳ
ማዔ ዔያቶኮ ፆኦዛሢ ባንሢ ዔያታ ማዒባኣሴ፤ ማዓኒያ
ፔቴታዖ ዔያታ ኮይባኣሴ።

11 ዔፕሬኤሜ ዶኦሌጉዲ ጉሪ ሼሌዔ፥ ጊንሣ ሃሣ
ዒኔያኣ ባኣያ ማዔኔ፤ ዬያሮ ፔና ማኣዳንዳሲኑዋይ ጌይ
ፔቴና ጊብፄ ባንሢ ዒላታኔ፥ ባጌያና ጊንሣ ዓሶኦሬ ባንሢ
ጳሽካኔ።

12ዬያዔያታ ሃንቲሺራቤዞቢያይዳታኣኮፒራሢፒሪ
ካፒጉዲ ታኣኒ ዔያቶ ዓርቃንዳኔ፤ ዔያታ ማዻ ፑርቶ ማዾ
ዛሎ ታ ዔያቶይዳ ሜቶ ዓጋንዳኔ።

13 «ታና ሃሺ ሃኪ ዔያታ ዴንዴሢሮ ዔያቶ ባዴዔ!
ታኣም ዔያታ ዋይዞ ዒፄሢሮ ባይሲንታ ዔያቶይዳ
ሙኮም፤ ታኣኒ ዔያቶ ዓውሳኒ ኮዔያታንቴ ዔያታ ታኣም
ሉኡቃያ ማዔኔ።

14ዔያታ ፔኤኮ ዓርሶይዳ ላሂ ዒላታኣፓዓቴም ዒናፓ
ታና ሺኢቁዋሴ፤ ሃኣኮንታ ዎይኖ ዑዦንታ ዴንቃኒ ፔኤኮ
ዑፆዔያታቲቂኪፃሳኔ፤ ታኣምዔያታዋይዚያዋይዙዋሴ።

6:6ማቲ. 9፡13፤ 12፡7።



ሆሴዔማፃኣፖ 7:15 710 ሆሴዔማፃኣፖ 9:11

15 ዔያቶ ዔርዜሢንታ ዎልቆዋ ዔያቶኮ ዶዲሼሢ
ታናኬ፤ ዔያታ ጋዓንቴ ታኣም ጌኔ ማዾ ማዻኒ ዎላ ቡኪ
ዔቃኔ፤

16ታና ሃሺሜሌፓሡዋካኣሺዳዔያታ ጌሌኔ፤ ዱኮና
ቤዞ ሃሺ፥ ሼኤሊ ዴንዴ ዓኣዛ ዔያታ ማዔኔ፤ ዔያቶኮ
ሱኡጋ ፑርታ ባኣዚ ጌስቴሢሮ ዖልዚዳ ሃይቃንዳኔ፤ ጊብፄ
ዓሶኮ ሚኢቺ ዔያታ ማዓንዳኔ።»

8
ዒስራዔኤሌ ዴሮኮ ሜሌ ፆኦዞ ካሽኪፃ ዻቢንቲ

ማዒፆ
1 ናንጊና ናንጋ ጎዳ ሂዚ ጋዓኔ፦ «ታኣና ዎላ ጫኣቄ

ጫኣቁሞ ታ ዴራ ሃሼሢሮና ታኣኮ ዎጎዋ ካፖ ዒፄሢሮ
ሞርኬ ታ ማኣሮይዳ ሃምፑሮጉዲ ሺራያታሢሮ ዖልዚሮ
ጊኢጉዋቴ ጋዓ ዛዮ ዋርቁዋቴ!»

2 ዒስራዔኤሌ፦ «ፆኦሲዮ! ኑኡኒ፥ ኔኤኮ ዴራ ኔና
ዔራኔ» ጌይ ጌይ ታ ባንሢ ዒላታኔ፤

3ጋዓንቴዒስራዔኤሌዴራኮሺባኣዚዒፄሢሮሞርካ
ዔያቶ ዳውሳንዳኔ።

4 «ታኣኒ ዔሪባኣንቴ ካኣቶ ዔያታ ካኣታሤኔ፤ ታና
ዖኦጪባኣዖ ሱኡጎ ዔያታ ዶኦሬኔ፤ ዔያታ ፔኤኮ ቢሮና
ዎርቆ ዓንጎና ሜሌ ፆኦሲ ኮሺ ፔኤም ዔቴ ቦኦኬኔ።

5 ሳማሪያ ዴሬዮቴ! ናኣሮ ማሊሲ ማዦና ሜሌ ፆኦዞ
ታ ዒንሢኮ ሻኣኪንቴኔ፤ ታኣኮ ዻጋ ዒንሢዳ ታሚጉዲ
ዔኤታንዳኔ፤ ዒንሢ ዻቢንቲፓ ሃኪ ፂሎ ማዑዋኣሢ
ዓይዲ ሄላንዳኣናዳይ?

6 ሃይ፥ ናኣሪ ማሊሲ ኮሾና ሜሌ ፆኦዛ ዓሲ ፔ ኩቺና
ማዤ ባኣዚታሢሮ ፆኦሲማዓኒ ዳንዳዑዋሴ፤ ዬያሮ ናኣሪ
ማሊሲ ኮሾና ሳማሪያ ፆኦዛ ሜቂ ሁርዳንዳኔ።

7 ዔያታ ዢባሬ ዜርቂ ዓልጎ ጮኦራ ዓሲ ማዓንዳኔ፤
ሃውላ ጉሪ ዔቄያኬ፥ ዓኣፔ ባኣዚ ጊዳ ባኣያኬ፤ ዓኣፔ
ባኣዚ ዓኣያ ማዔቴያ ሜሌ ፃንጎ ዓሲሙኪሙዓንዳኔ።

8 ዒስራዔኤሌ ዴራ ሜሌ ዴሮ ባኣካ ዔኤዺንቲ
ባይቄኔ፤ ፓሣ ባኣዚ ባኣ ሜሄ ማዒ ጉሪ ዓቴኔ።

9 ፔኤሮ ዣኣሊ ሃንታ ኪርሞሌጉዲ ዓሶኦሬ ባንሢ
ዔያታ ዴንዴኔ፤ ዔያቶ ዓውሳንዳጉዲ ዔኤቢ ጪጊ ሜሌ
ካኣቶ ዔያታ ሺኢቄኔ፤

10ሜሌካኣቶ ሺኢጲፆ ዔያታ ዔኤቢጪጌያ ማዔቴያ
ታኣኒ ዔያቶ ፔቴይዳ ቡኩሳንዳኔ፤ ካኣቶንታ ሱኡጎንታ
ሄርቂዔያቶዎይሣዎይሢፆናዎልቄባይቂዻኪዻኪዔያታ
ዴንዳንዳኔ።

11 «ዔፕሬኤሜ ፔኤኮ ጎሞ ጌኤሻኒ ታኣም ዒንጎ ባኣዚ
ዒንጎንዶ ቤሲ ሚርጌ ኮሼኔ፤ ጋዓንቴ ዬያታ ዒንጎ ባኮ
ዒንጎ ቤዛ ጎሜማዾ ቤሲማዔኔ።

12 ታኣኒ ዔያቶም ታ ዎጎይዳፓ ሚርጌ ዳምቤ ፃኣፒ
ዒንጌኔ፤ ዔያታ ጋዓንቴ ዓኪ ቢሪ ባኣዚ ማሂ ዛጌኔ።

13 ታኣም ዔያታ ዒንጋኒ ቃራ ቃራ ባኣዚ ዔኪ
ሺኢሼቴያ፥ ዬያ ዒንጊንቴ ባኮኮ ዓሽኮ ዔያታ ሙዔቴያ
ታኣኒ፥ ናንጊና ናንጋ ጎዳ ዬያ ዔያቶኮ ዔካያቱዋሴ። ታኣኒ
ዔያቶኮ ዻቢንቶ ዛጊዔያታማዻ ጎሞሮሜቶታዔያቶይዳ
ዓጋንዳኔ፤ ጊብፄ ዓጮይዳዔያታ ዓይሌማዒ ናንጌ ጎይፆ
ማዓንዳኔ።

14 «ዒስራዔኤሌ ዴራ ፔኤም ዼኤፒ ዼኤፒ ካኣቱሞ
ማኣሪ ማዤኔ፤ ታና ማዤ ፆኦዛሢ ጋዓንቴ ዔያታ ዋሌኔ፤
ዪሁዳ ዴራኣ ሚርጌ ዙሎ ኬልቂ ኮሾና ካታማ ማዤኔ፤

ዬያሮ ዬያ ዔያቶኮ ካታሞንታ ካታሞኮ ዙላ ዓኣ ኬኤሎ
ዲፆንታሙዓንዳ ታሚ ታኣኒ ዒኢካ ኬይሳንዳኔ።»

9
ዒስራዔኤሌ ዓሶይዳ ሜታ ዬዓንዳሢ ሆሴዔ

ኬኤዜሢ
1 ዒስራዔኤሌ ዴሬዮቴ! ሃኣኮ ሺርኮ ቆይዶይዳ

ቆይዶይዳ ዓኒንሢ ማዒባኣ ዓሶና ዒንሢ ኮኦሜሢ ዛሎ
ዒንሢምዒንጊንታ ባካ ባዓኣሌጌይንታ ፆኦዛሢዒንሢም
ዒንጋያ ማሌም ዒንሢ ዎዛዻኔ፤ ዬያ ማዺፆና ዒንሢ
ፆኦዛሢም ዒንሢ ጉሙርቂንታያ ማዒባኣሴ፤ ዬያሮ ሜሌ
ዴሮጉዲ ዎዛዺ፥ ሃሣ ኮኦሚ ሺሪፆ ሃሹዋቴ!

2 ሃይካፓ ሴካ ዒንሢ ሃኣኮ ሺርኮ ቆይዶይዳ ዒንሢም
ጊዳንዳ ሃኣኮ፥ ዎይኖ ጩኡጶ ቤዞይዳኣ ጊዳንዳ ዎይኔ
ዑሺ ዴንቃዓኬ፤ ካፂባኣ ሙርጎ ዎይኖ ዑዣኣ ዒንሢም
ፓጫንዳኔ።

3 ናንጊና ናንጋ ጎዳ ዔያቶም ዒንጌ ሳዖይዳ ዔፕሬኤሜ
ናንጊንዱዋሴ፤ጋዓንቴ ናሽኪባኣዖጊብፄዓጮዔያታማዒ
ዴንዳንዳኔ፤ ዓሶኦሬ ዓጮዋ ዔያታ ዴንዲ ዳምቦ ጎይፆና
ጌኤሺ ማዒባኣ ካሦሙዓንዳኔ።

4 ዒኢካ ዔያታ ናንጊና ናንጋ ጎዳም ዎይኖ ዑዦ
ዒንጎ ባኣዚ ማሂ ዒንጋኒ ዳንዳዑዋሴ፤ ዔያታ ዒንጋ
ባካኣ ናንጊና ናንጋ ጎዳ ዎዛሳያ ማዒንዱዋሴ፤ ዔያቶኮ
ካሣ ዔያታ ፔና ናይዼም ሙሙዓያ ማዓንዳኔ፥ ፆኦሲ
ማኣሪም ዒንጎ ባኣዚ ማዒ ሺኢሺንታያ ማዒንዱዋሴ፤
ዬያሮ ዔያቶኮ ዬይ ካሣ ሌሲ ጋርካ ዓኣንቴ ሙዎ ካሣ
ማዓንዳኔ፤ ዬያሙዔ ዓሲ ቢያ ዒኢታንዳኔ።

5ዓካሪ ዒንሢ ናንጊና ናንጋ ጎዳ ቦንቻኒ ጌሢንቴ ሌዖና
ቦንቾ ኬሎናይዳ ዎዎይታንዳይ?

6ዔያታ ቶሎሮ ጳሽኬቴያ ጊብፄ ዓሳ ካይሌቡኡራጉዲ
ዔያቶ ቡኩሳንዳኔ፤ ሜምፖኦሴያ ዔያቶ ዱኡካንዳኔ፤
ዔያታ ቡኩሴ ቆሎ ሆዼ ሙዔም ጉሪ ዓታንዳኔ፤ ዔያታ
ናንጋ ኬኤፆይዳኣ ዓንጊሢና ዓኣ ቡኡሪንዶ ካይዚ
ባቃላንዳኔ።

7 ሜታሢ ዓጎ ኬላ ሄሌኔ፤ ዒስራዔኤሌ ዓሶ ኮሜ
ኮፆ ኬላ ዑኬሢ ዔያታ ዔሮንጎ፤ ዒንሢኮ ዻቢንቶና
ፑርቱሞናፓ ዔቄያና ፆኦሲ ማሊፆ ኬኤዛሢ ዔኤያ ዓሲ፥
ፆኦሲኮዓያናዎላዓኣዓሢዣኣዦዓሲማሂዒንሢዛጋኔ።

8 ፆኦሲማሊፆኬኤዛሢዔፕሬኤሜካፓንዳጉዲ ፆኦሲ
ዶኦሪጌሤኔ፤ ጋዓንቴ ጎይፆይዳቢያፒራዒዛምፒሪንቴኔ፤
ፆኦሲኮ ጌኤዦማኣሮይዳኣ ዒፂንቲሢ ዒዛ ካፔኔ።

9 ዔያታ ጌባዖኦኔ ዎዶና ዓኣ ዴሮጉዲ ጋፒ ዒኢቴኔ፤
ፆኦሲ ዔያቶኮ ጎሞ ዛጊ ዴንቂ ዔያቶይዳሜቶ ዓጋንዳኔ።

ዒስራዔኤሌ ዴሮኮ ጎሞና ጎማ ዔኪሙኬ ባይሲንቶ
10 ናንጊና ናንጋ ጎዳ ሂዚ ጋዓኔ፦ «ዒስራዔኤሌ ዴሮ

ታኣኒ ዴንቄያና ካፄ ዎይኔ ሶዬና ዓኣያ ዓሲ ናንጉዋ
ዳውሌይዳ ዴንቄያጉዲኬ፤ ዒንሢኮ ቤርታሳ ዓዶንሢ
ታኣኒዴንቄያናቤርቲቤርታካፄቤሌሴዓኣፒዴንቄያጉዲ
ታኣምማዔኔ፤ ዔያታ ባዓልፔዖሬ ጌይንታ ቤዞሙካዖ ዬያ
ሻኣካያ ማዔ ፔዖሬ ፆኦዛሢም ፔና ዱማሲ ዓኣሢ ዒንጊ፥
ዬያ ዔያታ ናሽካ ፆኦዛሢጉዲ ፔኤሮዋ ዒኢቴያ ማዔኔ።

11 ዔፕሬኤሜኮ ቦንቻ ካፒጉዲ ባራኒ ዴንዲ
ባይቃንዳኔ፤ ሃይካፓ ሴካ ሾይሢሮ ላሂሢንታ ጎጳዺሢንታ
ሾይቺያኣ ባኣያ ማዓንዳኔ።

9:7 ሉቃ. 21፡22። 9:9 ሱኡጎ. ማፃ 19፡1-30። 9:10 ፓይ. ማፃ 25፡1-5።

12ዔያታ ናይ ሾዒዲቼቴያ ናኣቶይዳ ፑርታ ዶርዖ ታኣኒ
ዓጊ ዎዺ ኩርሳንዳሢሮ ናይ ባኣያ ዔያታ ዓታንዳኔ፤ ታ
ዔያቶፓ ሃኪ ሺኢኪ ዔቄቶ ዔያቶ ባዴዔ!»

13 ዔፕሬኤሜ ኮሺ ሳዓይዳ ዱኡቂንቴ ሜኤፄ ዓኣፒ
ማዒ ታኣም ጴዼኔ፤ ጋዓንቴ ሃሢ ዔያታ ፔኤኮ ናኣቶ
ሃይቢም ዓኣሢ ዒንጌኔ።

14 ናንጊና ናንጋ ታ ጎዳሢዮ! ሃያ ዴሮም ዓይጎ ዒንጌ
ታ ኔና ጎዖንዶይ? ዑስካፓ ኩርሳ ጎጲና ዲኢቂ ሶርቁዋ
ዻንሢና ዔያቶም ዒንጌ!

ፆኦሲ ዒስራዔኤሌ ዓሶይዳ ዎጌ ዎጎ
15 ናንጊና ናንጋ ጎዳ ሂዚ ጋዓኔ፦ «ዔያቶኮ ፑርቱማ

ጌልጌላይዳ ፔጋዼሢሮ ዒኢካ ታ ዔያቶ ዒፄኔ፤ ዔያታ
ማዼ ፑርቶ ማዾሮ ታ ማኣራፓ ታ ዔያቶ ዳውሳንዳኔ፤
ሃይካፓ ሴካ ታ ዔያቶ ናሽኪንዱዋሴ፤ ዔያቶኮ ሱኡጋኣ
ቢያ ዋይዙዋያ ማዔኔ።

16 ዔፕሬኤሜ ፑርታ ዢባሬና ካኣሚ ፃጳ ሜሌም፥
ዓኣፒ ዓኣፓኒ ዳንዳዑዋ ሚሢ ማዒ ዓታንዳኔ፤ ዔያታ
ናይ ሾዔቴያ ዒናፓ ዔያታ ናሽካ ናኣቶ ታኣኒ ዔያቶኮ
ዎዻንዳኔ።»

ፆኦሲ ማሊፆ ኬኤዛሢ ዒስራዔኤሌ ዓሶ ዛላ ጌዔ
ባኣዚ

17 ዔያታ ዓይሢንቲባኣሢሮ ታ ፆኦዛሢ ዔያቶ
ኬኤራንዳኔ፤ ዔያታ ሜሌ ዴሮ ባኣካ ቤሲ ባይዚ ሴካ
ሃንጋ ሃንታንዳኔ።

10
1ዒስራዔኤሌ ዴራ ሚርጌ ዓሜ ዎይኔ ማዔኔ፤ ዓኣፓ

ዔያቶኮ ዺቤሢ ጎይፆ ሜሌ ፆኦዞም ዒንጎ ባኣዚ ዒንጊ
ካኣሽኮ ሚርጌ ቤሲ ዔያታ ኮሼኔ፤ ሳዓ ዔያቶኮ ኮሽኪ
ዖርጎቺ ሳዓ ማዔሢ ጎይፆ ሜሌ ፆኦዞም ዚጎ ዻኣቦ
ሚዛጲሲ ዔያታ ማዤኔ።

2ዒናዔያቶኮላምዖ ጎይካዓኣያኬ፤ዔያታፔዻቢንቶኮ
ዒንጊንታ ባኮ ዔካንዳኔ፤ ዬያ ሜሌ ፆኦዞም ዔያታ ዒንጎ
ባኮሺኢሻቤዞ ፆኦሲሜንሢሻሃንዳኔ፤ሜሌፆኦዞምዚጎ
ዻኣቦዋ ዔያቶኮ ዒዚ ዶይሳንዳኔ።

3ዴራ፦ «ኑኡኒ ናንጊና ናንጋ ጎዳ ዒጊጪ ቦንቺባኣሢሮ
ካኣቲ ኑኡኮ ባኣያ ማዔኔ፤ ዒ ዎንዴ ካኣቲ ኑኡኮ ዓኣቴያ
ዓይጎ ኑኡም ማዻንዳይ?» ጋዓኔ።

4 ሉኡዙሞ ጫኣቁሞ ጫኣቂ ጫኣቂ ጉሪ ባኣዚ ጌስቲ
ሺራኔ፤ ዬያሮ ጎሺ ሳዛይዳ ሃኣኮ ዎዎዻ ፑርታ ሆኦሪ
ባቃላሢጉዲ ዔያቶ ባኣኮይዳ ዣላ ዺባኔ።

5 ሳማሪያ ካታሞይዳ ናንጋ ዴራ ቤትዓዌኔይዳ * ናኣሪ
ማሊሲ ማዦና ሜሌ ፆኦዞሮ ዒጊጪ ጎጋይቂ ሃይቃኔ፤
ዬያ ፆኦዞኮ ቦንቻ ባይቄሢሮ ዔያታ ዬኤካኔ፤ ዬያ ፆኦዞ
ካኣሽኪ ዞኦስካ ኮኦማያ ማዔ ቄኤሳኣ ዒናፓ ዬኤኪ
ዒላታኔ።

6 ዬይ ፆኦዛ ዓሶኦሬ ዓጮ ዔውቲ ዴንዲ ዼኤፖ
ካኣታሢቤርቶሺኢኪሮዒንጎባኣዚማዒዒንጊንታንዳኔ፤
ዔፕሬኤሜ ቦርሲንታንዳኔ፥ ዒስራዔኤሌ ፔ ዋይዜ ዞሮና
ዻውሲንታንዳኔ።

7 ሳማሪያ ካኣቲ ዋኣሢ ዑሢዳ ዴንዳ ዱባጉዲ ዓኣዺ
ባይቃንዳኔ።

8 ዒስራዔኤሌ ዴራ ቤትዓዌኔ ጌይንታ ካታሞይዳ
ሜሌ ፆኦዞካኣሽኪ ጎሞማዻዼጌዼጌቤዛሻሂንታንዳኔ፤
ዔያታ ፔ ፆኦዞም ዒንጎ ባኮ ዒንጋ ቤዞይዳ ዓንጊሢንታ
ጋውዲንታ ባቃላንዳኔ፤ ዬኖ ዎዶና ዴራ ዹኮ ኮይላ፦
«ኑና ዓኣቹዋቴ!»፥ ጌሜሮ ኮይላኣ፦ «ኑና ካንቁዋቴ!»
ጋዓንዳኔ።

ፆኦሲ ዒስራዔኤሌይዳሜቶ ዓጋንዳያ ማዒፆ
9 ናንጊና ናንጋ ጎዳ ሂዚ ጋዓኔ፦ «ዒስራዔኤሌ ዴራ

ጊቢዓይዳ ጎሞ ማዼማፓ ዓርቃዖ ሃኖ ሄላንዳኣና ታና
ዖዪሲሢፓ ጊንሢም ጌይባኣሴ፤ ጌባዖኦኔይዳ ፑርቶ ማዼ
ዓሶ ዖልዚና ታኣኒ ኩርሲሲባኣዓዳ?

10 ታኣኒ ኮዔ ዎዴና ዔያቶ ፁንቃንዳኔ፤ ሜሌ ዴራ ቢያ
ቡኪ ዔያቶ ባይዛኒ ዔቃንዳኔ፤ ጳንጬ ማሂ ዔያታ ማዼ
ጎሞ ዛሎሜታ ዔያቶይዳ ኬዳንዳኔ።

11 «ዔፕሬኤሜ ሃያኮ ቤርታ ሃኣኮ ሺርኪ ዔሬ
ማሮኬ፤ ጋዓንቴ ታኣኒ ዔያቶኮ ሚዛጶ ባቃኖይዳ ቃምባራ
ጌሣንዳኔ፤ ያዺ ማዔም ዪሁዳ ጎሽካንዳኔ፤ ያይቆኦቤ
ናኣታ ቢያ ዋኣፂንቲጋፓ ሳዖ ጎሽኪ ሺኢቻንዳኔ፤

12ታኣኒ፦ ‹ዓካሪ፥ሻፖጳሉዋቴ፤ ፂሉሞዒኢካዒንሢም
ዜርቁዋቴ፤ ዱማ ዱማ ካራና ላኣሚንቱዋ ናሹሞ ዓኣፒ
ዒኢፓ ጮኦሩዋቴ፤ ታና፥ ዒንሢኮ ፆኦዛሢ ባንሢ ዒንሢ
ማዓንዳ ዎዳ ሃይሾ ሃሢኬ! ታኣኒሙኪ ፒዜ ዎጌ ዒንሢ
ባኣካ ዎጊንታንዳጉዲማሃንዳኔ› ጌዔኔ።

13 «ዒንሢ ጋዓንቴ ዒንሢ ዎልቆና ዒንሢኮ ዔርቴ ዖሎ
ዓሶ ሚርጉሞና ጉሙርቄሢሮ ፑርቱሞ ዜርቂ ጌኔ ማዾ
ጮኦሪ ዒንሢ ዔኬኔ፤ ዒንሢኮ ሉኡዙሞ ዓኣፖ ዒንሢ
ዴንቂ ዔኪሙዔኔ።

14 ዒንሢኮ ዴሮይዳ ዼኤፒ ዖልዚ ማዢንታንዳኔ፤
ዒንሢኮዋርዲዮማሂኬልቂኮሾናዲፃቢያሻሂንታንዳኔ፤
ካኣቲ ሼልማኣኔ ቤትዓርቤኤሌ ካታሞ ዖሊ ሻሂ፥
ዒንዶንሢ ናኣቶና ዎላ ሳዓ ጳዺሲ ዳኣፂ ኩርሴሢጉዴ
ባኣዚ ዒንሢዳኣ ማዺንታንዳኔ።

15ቤኤቴኤሌ ካታሞይዳ ናንጋ ዴሬዮቴ! ዒንሢ ማዼ
ዼኤፖጎሞዛሎናዒንሢዳዬያጉዴባይሲንታሙካንዳኔ፤
ዖላ ዓዓርቃኣና፥ ሃጊ ሳዖኮ ዲጊጫ ዞቃኣና ዒስራዔኤሌ
ካኣቲ ኔጉዋዖ ሞርኮ ኩጫ ሃይቃንዳኔ።»

11
ፆኦሲ ዒዛኮ ዴራ ዋይዞ ዒፄቴያ ናሽኬ ናሹሞ

1 ናንጊና ናንጋ ጎዳ ሂዚ ጋዓኔ፦
«ዒስራዔኤሌ ሃጊ ናይ ዓኣንቴ ታኣኒ ናሽኬኔ፤
ታ ናኣዚ ጊብፄፓ ታኣኒ ዔኤሌኔ።

2 ጋዓንቴ ታ ዴራ፥ ዒስራዔኤሌ
ባሼ ታ ባንሢ ዑካንዳጉዲ ታኣኒ ዔያቶ ዔኤላዛ
ሃቺም ታ ጊዳፓ ሃኪ ሃኪ ዔያታ ዴንዴኔ።

ባዓኣሌ ጌይንታ ሜሌ ፆኦዞም ዒንጎ ባኮ ዒንጊፆንታ
ዬያ ፆኦዞ ማሊሲ ኮሾና ባኮም ዑንጆ ጩቢሺፆ
ዔያታ ሃሺባኣሴ።

3ዔፕሬኤሜኮ ኩጮ ዓርቂ ታኣታሲ
ሃንቲሢ ዔርዜሢ ታናኬ፤
ዔያታ ጋዓንቴ ታኣኒ ዔያቶ ፓሤሢ ዔሪባኣሴ።

4ዓሲ ዓሲሚጪንታሚጪንቲሢና
ናሹሞ ካኒ ቢራታና
ታኣኒ ዔያቶ ጎቺ ዓርቄኔ፤

* 10:5 ቤትዓዌኔ፦ ዬኖ ጌይፃ ዔብሬ ዓሶሙኡጮና «ፑርቱሞኮ ማኣሪ» ጌይሢኬ። 10:8 ሉቃ. 23፡30፤ ዮሃ. ፆፔዻ 6፡16። 10:9 ሱኡጎ. ማፃ
19፡1-30። 10:12 ዔር. 4፡3። 11:1ኬሲ. ማፃ 4፡22፤ ማቲ. 2፡15።

ዔያቶኮ ባቃና ዓኣ ቃንባሮ ዔኪ ሺኢሺ
ታኣኒ ታኣሮ ሂርኪ ጌይ ዔያቶሙኡዜኔ።»

5 «ዔያታ ጋዓንቴ ታ ባንሢ ማዖ ዒፄሢሮ ጊብፄ ዓጮ
ማዒ ዴንዳኔ፤ ዓሶኦሬ ካኣቲያ ዔያቶ ዎይሣያ ማዓንዳኔ።

6 ሞርኮኮ ዖሎ ዓሳ ካታሞ ዔያቶኮ ዖላንዳኔ፤ ካታሞ
ጌሎ ካሮዋ ሜንሣንዳኔ፤ ዔያቶኮ ፑርቶ ዞርቲፃኣ ጉሪ
ማዒ ዓታንዳኔ።

7ታዴራ ታ ባንሢማዖ ባሺንቲ ላምዖ ጎይካዔቄኔ፤ ያዺ
ማዔቴያ ዼኤፒ ማዔሢ ባንሢ ዔያታ ዒላታኔ፤ ጋዓንቴ
ማሊፆ ፔቴይዳ ዔቂሴይ ዖኦኒያ ባኣሴ።»

8 «ዔፕሬኤሜ! ታ ኔና ዎዲ ሃሻንዳይ?
ዎይቲ ታኣኒ ኔና ዓኣሢሜሌምዒንጋንዳይ?

ዓዳኣማና ፄቦይሜ ካታሞናይዳ ታኣኒ ማዼ ጎይፆ
ዎይቲ ታኣኒ ኔጊዳ ማዾንዶይ?
ታኣኒ ኔና ናሽካ ናሹማ ኮሺ ዼኤፒታሢሮ
ዬያ ቢያ ታ ማዻኒ ዳንዳዑዋሴ።

9ታኣኒ ዒንሢ ባኣካ ዓኣ
ዱማዼ ፆኦሲ ማዓንዳኣፓዓቴም ዓሲቱዋሴ።
ዬያሮ ታኣኮ ባይዛ ዻጎ ታ ዒንሢዳ ኬይሳዓኬ፤
ላሚ ታኣኒ ዔፕሬኤሜ ባይዛዓኬ፤
ታ ዻጎና ታኣኒ ዒንሢ ባንሢ ዬዓዓኬ።

10 «ታኣኒ፥ ናንጊና ናንጋ ጎዳ ዔያቶ ዓውሳኒ ጉዻ
ዞቢጉዲ ጉዻዛ ዔያታ ታ ጊንፆ ዬዓንዳኔ፤ ታኣኮ ናኣታ
ጎጋይቂ ጎጋይቂ ዓባ ጌላ ባንፃፓ ዬዓንዳኔ።

11ካፒጉዲጊብፄፓ፥ ዶኦሌጉዲዓሶኦሬፓ ባራኒ ባራኒ
ዔያታ ዬዓንዳኔ፤ ቤርታ ዔያታ ናንጋ ኬኤፆ ማሂ ታኣኒ
ዔያቶጌልዛንዳኔ፤ ዬያ ጋዓሢታና፥ ናንጊና ናንጋ ጎዳኬ።»

ፆኦሲ ፔ ዴሮይዳ ዓጌ ሜቶ
12 ናንጊና ናንጋ ጎዳ ሂዚ ጋዓኔ፦ «ዔፕሬኤሜ

ሉኡዙሞና፥ ዒስራዔኤሌያ ጌሺሢና ታ ኮይሎ ማንጊ
ዔቄኔ፤ ዪሁዳኣ ፆኦሲም ዓይሢንቱዋያ ዒዚ ጉሙርቃ፥
ዱማዼሢያ ማኪ ዒፃያ ማዔኔ።»

12
1«ዔፕሬኤሜዢባሬዓርቃኒ ኮዒኬሎጉቤዓባኬስካ

ዛሎ ዢባሮ ዳውሴ ጎይሣ ጉሪ ዓቴኔ፤ ሉኡዙሞና ጌኔ
ማዾና ዔያታ ሚርጊሼኔ፤ ዬያ ሌሊቱዋንቴ ሪሚቶ ዛይቶ
ጊብፄ ዓጮዔያታ ዳካኔ።»

2 ናንጊና ናንጋ ጎዳ ዪሁዳ ዴሮ ማኪ ጌስታ ጌኤሲ
ዓኣኔ፤ ያይቆኦቤ ናኣቶም ዔያታ ማዼ ማዾ ጎይፆ ሜቶ
ዓጋንዳኔ፤ ዔያታ ማዼ ፑርቶ ማዾጉዴያ ዔያቶም ዒዚ
ማሂጪጋንዳኔ።

3 ያይቆኦቤ ሃጊ ዒንዶ ጎጳ ዓኣዖ ሜንቶ ባጎ ማዔ፥
ዒዛኮ ጌርሲ ቢሪ ኬዳኒ ዲንጊርዦ ዓርቄኔ፤ ዒዚ
ዑጌስካፓ ሃሣ ፆኦሲና ማሹምቦ ዓርቃዖ «ታ ኔና ሃሻዓኬ»
ጌዔኔ፤

4 ፆኦሲኮ ኪኢታንቻሢና ማሹምቦ ዓርቂ ዒዚ ባሼኔ፤
ዒዚዒማናዬኤኪ፥ዬይኪኢታንቻሢዒዛማኣራንዳጉዲ
ሺኢቄኔ፤ ሜሌኬሊና ሃሣ ፆኦሲዒዛ ቤኤቴሌይዳ ዴንቂ
ዒዛና ጌስቴኔ።

5 ቢያ ባኮ ዎይሣ ጎዳ ማዔ ፆኦዛሢኮ ዱማዺ ዔርቶ
ሱንፃ ናንጊና ናንጋ ጎዳኬ።

6 ዬያሮ ዒንሢኮ ፆኦዛሢ ባንሢ ማዑዋቴ፤ ናሹሞንታ
ፒዜ ዎጌ ዎጊሢንታ ኮሺ ዶዲሺ ዓርቁዋቴ፤ ዒንሢኮ
ፆኦዛሢ ዒንሢ ማኣዳንዳያ ሄላንዳኣና ጊቢ ዶዲ
ካፑዋቴ።

7ናንጊና ናንጋ ጎዳሂዚጋዓኔ፦ «ዒስራዔኤሌዴራጌሺ
ማኮ ባኣዚና ኮርማ ካኣናኔ ዓጮኮርሞ ዓሶጉዲማዔኔ፤
ዬያና ዔያታ ዓሶ ጌሺ ጌሺ ሺራኔ፤

8ዔፕሬኤሜ፦ ‹ታኣኒ ዖርጎጬኔ፥ ዉዱንቴኔ፤ ታኣኒ ላቢ
ዴንቄ ሃያ ቆሎይዳ ቢያ ዻቢንቲ ማዒ ታና ጎማንዳ ባኣዚ
ጴዺንዱዋሴ› ጌይ ጌይ ዖቶርቂ ጌስታኔ።

9 ጋዓንቴ ጊብፄ ዓጫፓ ዒንሢ ዔኪ ኬሴሢ ታና፥
ናንጊና ናንጋ ጎዳማዔ ፆኦዛሢኬ፤ዉልሾዴማዴዒቦንቾ
ቦንቾና ዓፒላና ማዦና ማኣሪዳ ዒንሢ ናንጌ ጎይፆ ጊንሣ
ታ ዒንሢ ዒኢካ ናንጊሻንዳኔ።

10 «ታ ማሊፆ ኬኤዛ ዓሳ ዔያቶም ኬኤዛንዳ ባኮ
ታኣኒኬኤዜኔ፤ሚርጌ ባኣዚፔጋሲታኣኒ ዻዌኔ፤ ዬያቶ ታ
ማሊፆ ኬኤዛ ዓሶ ዻንጎና ኮኦኪንሢያኣ ታኣኒ ኬኤዜኔ፤

11 ዬያ ታኣኒ ቢያ ማዼንቴ ጌሌዓዴይዳ ሜሌ ፆኦዞም
ዔያታ ዚጋኔ፤ ዬያ ሜሌ ፆኦዞም ዚጋ ዓሳ ፓሡዋ ዓሲ
ማዓኔ፤ ዎፓኖ ጌልጌላይዳ ዬያ ፆኦዞም ዒንጎ ባኣዚ ማሂ
ዔያታ ሹካኔ፤ ጋዓንቴ ዔያቶኮ ዬይ ዒንጎ ባኮ ዒንጎ
ቤዛ ዶዒ ቡርሺንቲ ጎሺ ሳዛይዳ ኩሊንቴ ሹቺ ማዒ
ዓታንዳኔ።»

12 ኑኡኮ ዓዳሢ፥ ያይቆኦቤ ሜሶፖታሚያ ፑኒ ዴንዴኔ፤
ዒኢካ ላኣሊ ዔኪሮ ጌይ ማራይ ሄንቃ ካራሚማዔኔ።

13 ናንጊና ናንጋ ጎዳ ዳኬ፥ ዒዛኮ ማሊፆ ኬኤዛሢ
ዛሎና ዒስራዔኤሌ ዴሮ ጊብፄፓ ዔኪ ኬሴኔ፤ ዬያ ዒዛ
ማሊፆ ኬኤዛሢ ዛሎና ዔያቶ ዒዚማኣዴኔ።

14 ያዺ ማዔቴያ ዔፕሬኤሜ ናንጊና ናንጋ ጎዳ ሚርጌና
ዻጋሴኔ፤ ዔያታ ዻቤ ዻቢንቶ ዛሎ ዖኦጪንታንዳኔ፤ ዒዛኮ
ሱንፆ ዔያታጫሽኬሢሮዋሜታ ዔያቶይዳ ዓጊንታንዳኔ።

13
ዒስራዔኤሌይዳ ዎጊንቴ ጋፒንሢ ዎጌ

1 ዔፕሬኤሜ ጌስታኣና ዋይዛ ዓሲ ቢያ ዒጊጪ
ጎጎጋይቃኔ፤ ሃሢ ጋዓንቴ ዒኢኒ ባዓኣሌ ጌይንታ ሜሌ
ፆኦዞም ዚጊ ጎሜማዼሢሮ ሃይቄኔ።

2 ዬያ ሃሾ ዒፂ ጎሞ ማዺፆ ዔያታ ዺቢሼኔ፤ ዔያታ
ፔኤኮ ቢሮ ዓንጎ ሼኤሺዔያቶም ፆኦሲማዓንዳያ ኮሼኔ፤
ዬይ ቢያ ዓሲ ፔ ኩቻ ማዤ ባኣዚኬ፤ ዬያ ዓሲ ኩቻ
ማዢንቴ ባኮምዓሳዒንጎ ባኣዚዒንጊ ሄርቂያ ሄርቂ፥ ዬያ
ናኣሮ ማሊሲ ኮሾና ባኮም ዚጋንዳጉዲ ዔያታ ጋዓኔ።

3 ዬያሮ ዔያታ ጉቴና ጴዻ ሊኢሎና ዖልኬናጉዲ ጉሪ
ባይቃንዳኔ፤ ሃኣኮ ሺርኮ ቆይዳይዳፓ ዢባሬና ፒፂንቲ
ዴንዳ ዲልባጉዲ፥ ጊንሣ ሃሣ ፑልታ ካራና ኬስኪ ዴንዳ
ጩቢጉዲ ዴንዲ ዔያታ ባይቃንዳኔ።

4 ናንጊና ናንጋ ጎዳ ሂዚ ጋዓኔ፦ «ጊብፄ ዓጫፓ
ዒንሢ ዔኪ ኬሴሢ፥ ናንጊና ናንጋ ጎዳ ማዔሢ ታና
ፆኦሲኬ፤ ታጊዳፓዓቴም ሜሌ ፆኦሲ ዒንሢኮ ባኣሴ፤
ዒንሢ ዓውሳሢያ ታና ሌሊኬ።

5 ዬያ ሜሎ ዳውሎ ዓጮይዳ ዒንሢኮ ቶኦኮ ዛጊ
ማኣዴሢ ታናኬ።

6 ጋዓንቴ ኮዦ ዓጬሎ ሙኪ ዒንሢ ጌላዖ ሙይ
ሚሽኪሚርጌና ዖቶርቄኔ፤ ታናኣ ዒንሢ ዋሌኔ።

11:8 ላሚ. ዎማ 29፡23። 12:3ማዢ. ማፃ 25፡26፤ ማዢ. ማፃ 32፡24-26። 12:4ማዢ. ማፃ 28፡10-22። 12:9 ሌዊ. ዓኬ 23፡42-43።
12:12ማዢ. ማፃ 29፡1-20። 12:13ኬሲ. ማፃ 12፡50-51። 13:6 ላሚ. ዎማ 8፡11-17።

7 ዬያሮ ታኣኒ ዒንሢም ዞቢ፥ ጊንሣ ሃሣ ጎይሢዳ ካቲ
ዴዔ ማኣኪ ማዓንዳኔ።

8 ናይ ዔውቴ ፑርታ ቦዖጉዲ ማዒ ታ ዒንሢ
ማኣሳንሣንዳኔ፤ ሾኦሊ ሾኦሊ ታ ዒንሢ ላኣላንዳኔ፤
ሙሙዓ ዞቢ ታ ዒንሢ ኮይላ ማዓንዳኔ።

9 «ዒስራዔኤሌ ዴሬዮቴ! ታና፥ ዒንሢ ማኣዳሢ ዑፃ
ፑርቱሞና ዒንሢ ዔቄሢሮ ታ ዒንሢ ባይዛንዳኔ፤

10 ካኣቲንታ ሱኡጌንታ ዒንሢም ዒንጊንታንዳጉዲ
ዒንሢ ዖኦጬኔ፤ ሃሢ ሂዳዖ ዒንሢ ዓውሳ ካኣቶንታ
ማኣዳ ሱኡጎንታ ዎካዳዖ?

11ታኣኒ ዻጋዺ ካኣቶ ዒንሢም ዒንጌኔ፤ ጋዓንቴ ታኣኮ
ዼኤፖ ዻጎና ጊንሣ ታ ዔያቶ ባይዜኔ።

12 «ዔፕሬኤሜኮ ዻቢንታ ናካኣና ኩሊንቴኔ፤ ጎማኣ
ዒዛኮ ፃኣፒንቲ ዓዺንቴኔ።

13 ሾይቺ ዓዺንቴ ላኣሊጉዲ ዒዚ ሜታዻንዳ ዎዴ
ዬዓንዳኔ፤ ዒዚ ሾይንታ ዎዳ ሄላዛ ዒንዶ ጎጳፓ ኬዶ ዒፃ
ናይጉዲ ዔኤያ ማዔኔ።

14 ሳዖ ዴሞ ዎልቃፓ ታ ዔያቶ ዓውሳንዳኖ? ሃይቢፓ
ታ ዔያቶ ዻቂሻንዳኖ? ሃይቢዮ! ኔኤኮ ዎዺ ኩርሳ ባካ
ዎካ ዓኣይ? ሳኣ ዴሚዮ! ኔኤኮ ባይዚፃ ዓንካዳይ? ታኣኒ
ዔያቶምሚጪንቲንዱዋኣዋይ፤

15ዒዚፔኤኮጌርሲንሢባኣካ ዖርጎቺማዔቴያ ናንጊና
ናንጋ ጎዳ ዳካ ፑርቶ ዢባራ፥ ዓባ ኬስካ ዛሎፓ ዔቃሢ
ዒዛ ዓጮ ሙካንዳኔ፤ ዓልቃ ዋኣፃ ዓልቆ ዒፄም፥ ዎራ
ዒዛኮሚጫንዳኔ፤ ዬይዢባራዒዛኮዓኣሚዛጶ ባኮቢያ
ፒፂ ዔኪ ዴንዳንዳኔ።

16 ሳማሪያ ታኣም ዋይዞ ዒፂ፥ ማዼ ዻቢንቶ ዛሎ
ዖኦጪንታያ ማዓንዳኔ፤ ዒዞኮ ዴራ ዖልዚና ኩዳንዳኔ፤
ዻኮናኣታሳዖይዳጳዺንቲዳኣፂንታንዳኔ፤ ጎጶይንዳሢኮዋ
ጎጳ ዳርዚንታንዳኔ።»

14
ዒስራዔኤሌ ዴራ ፆኦሲ ባንሢ ማዓንዳጉዲ ሆሴዔ

ዖኦጬሢ
1 ዒስራዔኤሌ ዴሬዮቴ! ዒንሢኮ ጎማ ዒንሢ ዹቂ

ዣኣሊሴያታሢሮ ናንጊና ናንጋ ጎዳማዔዒንሢኮ ፆኦዛሢ
ባንሢ ማዑዋቴ።

2 ዒንሢ ቡኡፃንዳ ባኮ ዔሪ ናንጊና ናንጋ ጎዳ ባንሢ
ማዑዋቴ፤ ሂዚ ጎዑዋቴ፦ «ኑኡኮ ጎሞ ቢያ ዓቶም ጌዔ፤
ኑና ማኣሪ ዔኬ፤ ኑኡኒያ ኑ ዻንጎና ኮሺ ዓኣፒ ማዔ ጋላታ
ኔኤም ሺኢሻንዳኔ።

3 ዓሶኦሬ ኑና ዓውሳዓኬ፥ ዖሎ ፓራሢያ ኑኡኒ
ጉሙርቁዋሴ፤ ሃይካፓ ሴካ ኑ ኩቻ ኑኡኒ ማዤ ባኮ
‹ፆኦሲ› ጌይ ኑ ዔኤላዓኬ፤ ናንጊና ናንጋ ጎዳሢዮ! ዜኤሮ
ናኣቶ ኔኤኒ ሚጪንታያኬ።»

ፆኦሲ ጎሞ ዓቶም ጋዓንዳያ ማዒፆ ኬኤዜሢ
4 ናንጊና ናንጋ ጎዳ ሂዚ ጋዓኔ፦

«ታ ዴሮኮ ጉሙርቂንቱዋያ ማዒፆ ታኣኒ ጊኢጊሺ
ታ ባንሢ ዔኪማሃንዳኔ።
ዻጋ ታኣኮ ዔያቶ ባንፃፓ ማዔሢሮ
ታኣኒ ታ ሼኔና ጉሪ ዔያቶ ናሽካንዳኔ።

5ዒስራዔኤሌ ዴሮም ታኣኒ ፆፆዻ ዖልኬ ማዓዛ
ዔያታ ቡኒጉዲ ቡናንዳኔ፤

ሊባኖኦሴ ሚፆጉዲ ፃጲ ዔያታ ዳካንዳኔ።
6ዓንታ ዔያቶኮ ዋርቃንዳኔ፤

ዛይቶ ሪሚቶጉዲያኣ ዔያታ ሚዛጲ
ሃሣ ሊባኖኦሴ ዴኤሎጉዲ ኮሺ ሳውሞ ዓኣያ ማዓንዳኔ።
7ጊንሣ ማዒ ታ ሺቦ ዴሞ ዔያታ ጌላንዳኔ፤

ሃጊ ባቃላ ሃኣኮጉዲ ዔያታ ዓኣዒሚዛጳንዳኔ፤
ዎይኔጉዲያኣ ዔያታ ቡናንዳኔ፤

ዔያቶኮ ሳውማ ሊባኖኦሴ ዎይኖ ዑዦሲጉዲ
ዔርቴያ ማዓንዳኔ።

8ዔፕሬኤሜ!
ሜሌ ፆኦዞና ዎላ ታኣኮ ዓይጎ ካኣሚ ዓኣይ?
ዒንሢኮሺኢጲፆዋይዛሢንታቶኦኮዒንሢኮዛጋሢ
ታናኬ፤

ታኣኒ ቢያ ዎዴ ዋርቄ ጎይሣ ዴዓ ዚቢቂጉዲኬ፤
ዒንሢ ዓኣፒሳሢያኣ ታናኬ።»
ጋፒንሢ ሃይሴ

9 ዔራቶ ዓኣ ዓሲ ዬንሢ ባኮ ዒና ዔካንዳኔ፤ ማሊ
ጶቂሣ ዓሲያኣ ዔራንዳኔ፤ ናንጊና ናንጋ ጎዳኮ ጎይፃ
ፒዜኬ፤ ፂሎ ዓሳዒዞና ሃንታኔ፤ ጎሞ ዓሳ ጋዓንቴዹቂንቲ
ዒኢካ ሎሎኦማኔ።

13:10 1ሳሙ. 8፡5-6። 13:11 1ሳሙ. 10፡17-24፤ 15፡26። 13:14 1ቆሮ. 15፡55።

ዒዩዔኤሌ
ዓይፆ ካሮ

ፆኦሲ ማሊፆ ኬኤዜ ዒዩዔኤሌ ዎማ ዎዶይዳ
ናንጌቴያ፤ ሃሣ ዒዚ ናንጌ ጎይፆ ኬኤዛ ሃይሴ ሜርጌ
ዔርታይባኣሴ፤ ያዺማዔቴያማፃኣፓ ፃኣፒንቲዓኣያማዒ
ጴዼሢ ኪሪስቶሴ ሾይንታዳሢኮ ቤርታ ዶንጋሳ ፄኤቶ
ሌዖኮ ሃንጎ ዖይዳሳ ፄኤቶ ሌዖኮ ጋራኣኬ ጌይንታኔ፤ ዬይ
ዎዳ ፓሪሴ ካኣቲ ካኣታዺ ዎይሣ ዎዶናኬ። ዒዩዔኤሌ
ዒስራዔኤሌ ዓጮ ዓቢሢ ሙካንዳሢና ኪሊንኮ ሉማ
ኬስካንዳ ዎዶዋ ፔጋሲ ኬኤዜኔ፤ ናንጊና ናንጋ ጎዳ
ኬላ ሙካኒ ዑኬያ ማዒፆ ዬይ ባካ ዔርዛያታሢ ዒዚ
ኬኤዛኔ፤ ናንጊና ናንጋ ጎዳኮኬላሙካኣና ዒዛኮዱማዼ
ማሊፆ ዒፂ ማካዞንሢዳ ቢያ ሜቶ ናንጊና ናንጋ ጎዳ
ዓጋንዳሢ ቃሲ ዒ ኬኤዛኔ። ፆኦሲ ማሊፆ ኬኤዛሢ ዴራ
ፔኤኮ ጎሞ ቡኡፃንዳጉዲ ፆኦሲ ዔኤላያ ማዒፆ ፔጋሲ
ኬኤዚ፥ ዴራ ጎሞ ፔኤኮ ቡኡፄቴ ዔያታ ዎንዴ ናንጋ
ጎይፆ ባንሢ ማሂ ዓንጃንዳሢ ዒዚ ዔያቶም ኬኤዛኔ።
ዒዚ ኬኤዜ ፆኦሲ ማሊፆይዳ ባሼ ዓኣፒ ማዒ ጴዻ፥
ሃጊ ማዓንዳ ዎዞ ቃኣላ፦ ፆኦሲ ዓቲንቆንታ ላኣሎንታ
ዼጌሢንታ ጋርቾዋ ዓይሱዋዖ ዴሮ ቢያ ዑፃ ፔኤኮ ዓያኖ
ኬይሳንዳሢ ፔጋሲ ኬኤዛሢኬ።
ማፃኣፔላዱማዱማዓርቄ ባኮ
ሳዖ ባይዛኒሙኬ ዓቢፆ (1፡1—2፡17)
ናንጊና ናንጋ ጎዳ ኬሎ (2፡18-32)
ናንጊና ናንጋ ጎዳ ሜሌ ዴሮይዳ ሜቶ ዓጋንዳሢ (3፡1-
21)

ዓቢፃ ዒስራዔኤሌ ዓጮሙይ ባይዜሢ
1 ባኣቱዔኤሌ ናኣዚ ዒዩዔኤሌም ናንጊና ናንጋ ጎዳፓ

ዳኪንቴ ኪኢቶ ቃኣላ ያዺኬ፦
2ዒንሢ ጋርቾ ዓሳ ዋይዙዋቴ!

ዪሁዳ ዓጫ ናንጋ ዓሳ ቢያ ዒናፓ ዋይዙዋቴ!
ዒንሢ ናንጌ ዎዶይዳ ሃያ ጉዴ ባኣዚ፤

ጊንሣ ሃሣ ዒንሢኮ ቤርታኣ ዓዶንሢ ዎዶናኣ ዓሲ
ዛጊ ቤቂያ?

3ዬያ ባኮ ዒንሢኮ ናኣቶም ኬኤዙዋቴ፤
ዒንሢኮ ናኣታ ጊንሣ ፔ ናኣቶም ኬኤዞንጎ፤
ዬያታኣ ዔያቶ ሄሊሙካ ሾይንቶም ኬኤዞንጎ።

4ሜልካሢዳፓ ዓቴ ሃኣኮ ባቃሎ
ሻዻ ዓቢፃሙዔኔ፤
ዬካፓ ዓቴሢ ሃሣ ዢኢፓ ዒርዚጉዲዲኢና
ዓቢፃሙይ ባይዜኔ፤
ዓቴሢያኣ ማካሢሙዔኔ።

5 ሃይካፓ ሴካ ዒንሢ ሙርጎ ዎይኖ ዑዦ ዻንጋ
ካንሢንዱዋኣሢሮ

ዒንሢማሢንታ ዓሳ ጊንዓስካፓ ጴጪ ዬኤኩዋቴ፤
ዒንሢ ቢያ ዎዴ ዎይኖ ዑዦ ዑሽካ ዓሳ!
ዒናፓ ቃዪ ዬኤኩዋቴ።

6ዎልቄና ዓኣ ዑሣ ዓኣዼ ዺቤሜሌ ዴሬ
ታ ዓጮ ዖሊ ባይዛኒሙኬኔ፤
ዬያ ዖሎ ዓሶኮ ዓጫ ዞቢ ዓቺጉዲኬ፤
ባንጋላ ጊንሣ ሃሣ ዒንዴ ዞቢሮጉዲኬ።

7ታኣኮ ቱኮና ዎይኖ ቢያሙይ ባይዜኔ፤
ቤሌሴሚፆዋ ቆፂሙዔኔ፤

ዬያ ሚፆኮ ዛንዞዋ ቦኦሪሺ
ቁኡሮ ቢያ ፒኢቲሙዔኔ።

8ዒዞ ጎቺ ዴዓያታዖ ሃይቄ ዼጌሮ
ሲዬ ፓቲሌ ማይንቲ ዬኤካ
ዉዱሮ ናይጉዲ ዒንሢያ ዬኤኩዋቴ።

9 ናንጊና ናንጋ ጎዳ ማኣሮይዳ ዒንጎ ባኣዚ ማሂ ሺኢሾ
ሃኣኮንታ ዎይኖ ዑዦንታ ባይቄሢሮ
ናንጊና ናንጋ ጎዳም ማዻያ ማዔ ቄኤሳ ዬኤካኔ።

10 ጎዣ ጎሽኪንቴ ጎይሣ ጉሪ ዓቴኔ፤
ሃኣኮ ዒኢካ ባኣያ ማዔኔ፤
ቱኮና ዎይናኣ ሃይቄኔ፤
ዛይታኣ ባይቄኔ፤
ዬያሮ ሳዓ ዬኤካኔ።

11 ዛርጋሢንታ ዔልዖንታ፤ ሜሌ ካፃ ሃኣካኣ ቢያ
ባይቄሢሮ

ዒንሢ ጎዦ ጎሽካ ዓሳ ዖዩዋቴ፤
ዒንሢ ዎይኖ ቱካ ዓሳኣ ዬኤኩዋቴ።

12ቱኮና ዎይኖንታ ቤሌሶ ሚፆንታ ሹሌኔ፤
ሮኦማኣኔ፥ ቴሚሬ ጌይንታ ሚፃ፥ ሙቃሎንታ ሜሌ
ዓኣፖ ዓኣፓ ሚፃ ቢያ ሜሌኔ፤

ዬያሮ ጎኔና ዓሲ ዎዛዻ ዎዛ ባይቄኔ።
13 ዒንሢ ፆኦዛሢም ዒንሢ ዒንጋ ሃኣኮንታ ዎይኖ ዑዦ

ዒንጊፆንታ ባኣሢሮ
ዒንሢ ታ ፆኦዛሢምማዻ ቄኤሳ!
ሃኒ ዬዒ፥ ሲዬ ፓቲሌ ማይንቲ ዋንቶ ጉቤ
ዬኤኩዋቴ፤

ዒንሢ ዒንጎ ባኮ ዒንጎ ቤዞይዳ ማዻ ዓሳ ቃዪ
ዬኤኩዋቴ።

14ሙኡዚ ሃሾ ዱማኬሊሜንሡዋቴ!
ፆኦሲምዱማዼ ቡኪንቲ ዴሮ ቡኩሱዋቴ!
ጋርቾንታ ዓጮይዳ ናንጋ ዓሶዋ ቢያ
ናንጊና ናንጋ ጎዳማዔኑ ፆኦዛሢማኣሪቡኩሱዋቴ፤
ዒኢካ ፆኦሲ ዒንሢም ዋይዛንዳጉዲ ዬኤኩዋቴ።

15 ባዴዔ! ናንጊና ናንጋ ጎዳ ኬላ ዑኬኔ!
ቢያ ባኮ ዳንዳዓ ጎዳሢ ባይሲንታ ዔኬ ሙካ ኬላ
ሄሌኔ።

16 ሃኣኮ ኑ ዓኣፓፓ
ዎዛና ዒላሺሢና ኑ ፆኦዛሢኮ ጌኤዦማኣራፓ
ጋፒ ባይቄኔ።

17ዜርቂንቴ ዜርፃ ቢያ ሳዖይዳሙርዒ ዓቴኔ፤
ሃኣካ ባይቄሢሮ ሃኣኮ ናቶ ቤዛ ቢያ ጉሪ ማዔኔ፤
ኮናኣ ዶዔኔ።

18 ባኣታ ሄንቃንዳ ማኣቲ ባይቄሢሮ ዖኦላኔ፤
ማራታኣ ቢያ ናይዺንቲ ካራ ባይዚ ዓኣኔ።

19 ናንጊና ናንጋ ጎዳሢዮ! ቦኦሎይዳ ዓኣማኣቶቢያ ታሚ
ሙዔሢሮ

ካዮ ሚፆዋ ታሚሚቼሢሮ
ታኣኒ ኔ ባንሢ ዒላታኔ።

20ዎራ ሚጬሢሮ
ቦኦሎማኣታ ቢያ ሜሊ ባይቄሢሮ
ካዮ ቦዓታዖ ዓቱዋዖ ኔ ባንሢ ዒላታኔ።

2
ናንጊና ናንጋ ጎዳ ኬሎሙኮ ዓቢፃ ዔርዛያ ማዒፆ

1 ፂዮኔይዳ ዛዬ ዋርቁዋቴ! ፆኦሲምዱማዼዹኮይዳኣ
ኬስኪ ዒላቱዋቴ!

1:6 ዮሃ. ፆፔዻ 9፡8። 1:15ዒሲ. 13፡6።

ናንጊና ናንጋ ጎዳ ኬላሙካኒ ዑኬሢሮ
ዓጬሎይዳ ናንጋ ዓሳ ቢያ ጎጋይቆንጎ።

2ዬና ኬላ ዹማያና ቃኣያዻ ኬሊ፤
ሻኣራዻያና ሻኒ ዹማኬሊኬ፤
ዓባ ፆርቃኣና ፖዓ ዹኮ ዑፆይዳ ጴዻሢጉዲ
ዺቢ፤ ሃሣ ዎልቃዻ ሜሌ ዴሬ ቢያ ቤዞ ሙኪ
ባይዛንዳኔ።

ዬያጉዴ ባኣዚ ሃያኮ ቤርታ ዛጊንቲ ቤቂባኣሴ፤
ሃካፓ ሴካ ዓይዲያ ጴዻዓኬ።

3 ዔያቶኮ ቤርታ ጴዻ ዓኣዔ ባኮ ቢያ ታሚጉዲ ዔያታ
ሙዓንዳኔ፤

ዔኤታ ታሚጉዲያኣ ሚቻንዳኔ።
ሃጊ ዔያታ ሄሊባኣ፥ ቤርታ ዓኣ ሳዓ
ዔዴኔ ጌይንታ ቤዞጉዴያ ዓኣዔ ባኣዚ ዋርቂ
ዓኣያኬ፤

ዔያታሙይ ጊዴና ዓኣዻ ሳዓ ጋዓንቴ
ጋፒ ባይቄያ ዓሲ ናንጉዋ ዳውሌማዓኔ፤
ዔያቶይዳፓ ቶሊ ዓታንዳ ዓይጎ ባኣዚያ ባኣሴ።

4ዔያቶኮ ማላሢ ፓሮ ማላኔ፤
ዔያታ ዖሎ ፓራሢጉዲያኣ ሳጋራኔ።

5ዓዳ ሳርጌሎ ዖይቶጉዴ ዑኡሲ ዋይዚሲ ዋይዚሲ
ዹኮ ቶኦኮይዳ ኮኦማኔ፤
ሃኣኮኮ ዲኢሪሙዓ ታሚጉዲ
ቢያ ባኮ ዔያታሙዓኔ፤
ዖልዚም ጊኢጊንቴ ዺቢ ዖልዚ ዓሲጉዲ ቤሲ ቤሲ
ዓርቂ ዴዔኔ።

6ዔያቶ ዴንቃ ዴራ ካራ ባይዚ ጎጋይቃኔ፤
ዓሶኮ ቢያ ዓኣፖ ካራ ዒጊቹሞና ቦኦራኔ።

7ዔያታ ዖልዚ ዓሲጉዲ ዔርቲባኣንቴ ዖልዚ ቡላኔ፤
ዖላ ዓሶጉዲያኣ ኬኤሎዲሮ ዑፆ ጊዓንዳኔ፤
ቢያሢ ዔያታ ዓርቄ ጎይፆ ዻቡዋዖ
ዓኣዻ ካሮማና ጎዓንዳኔ።

8ፔቴይ ባጋሢና ዎሊ ሂዑዋሴ፤
ፔቴ ፔቴሢ ፔ ጎይፆማ ዓኣዻኔ፤
ሞርኮኮ ዋርዲዮ ሻሂ ዓኣዻኔ፤
ዔያቶ ቃዛ ባኣዚ ባኣሴ።

9ዔያታ ካታሞ ጌሊ ዓርቃኔ፤
ካታሞኮ ዙሎዲርቆና ኬኤሎዲፆ ዑፃ ጳሽካኔ፤
ጱሊ ጱሊማኣሮ ዑፆዋ ኬስካኔ፤
ዓዳ ዉሲጉዲማኣሮኮ ፑልቶ ካሮና ጋሮ ጌላኔ።

10 ሳዖ ዔያታ ጎቃይሳኔ፤
ጫሪንጮዋ ዔያታ ዓጊሣኔ፤

ዓቦንታ ዓጊኖንታ ዹማኔ፤
ዦኦጋሢያ ፖዑዋያ ማዓኔ።

11 ናንጊና ናንጋ ጎዳ ጉጉንሢጉዴ ዑኡዞ ዬያ ዖሎ ዓሶ
ዋይዚሳኔ፤

ዬይ ዖሎ ዓሳ ዎዚሚርጋይ!
ዓይሢፆ ዒዛኮ ኩንሣ ዬይ ዖሎ ዓሳ ኮሺ ዺቢኬ፤

ዬይ ሚርጌ ዒጊቻያ ማዔሢሮ ዬያ ኬሎና ዖኦኒ
ዳንዳዒ ዔቃንዳይ?

ጎሜ ቡኡፆም ኬኤዚንቴ ኪኢታ
12 ናንጊና ናንጋ ጎዳ ሂዚ ጋዓኔ፦

«ሃሢሙኡዚ ሃሺሢና ዬኤፒና ዖዪሢና
ጉቤ ዒናፓ ታ ባንሢ ማዑዋቴ።

13 ዒንሢ ዖያያ ማዒፆ ዔርዛኒ ማኣዓሢ ዒንሢኮ
ዳርዚፖቴ፤

ጋዓንቴ ዒኖ ዒንሢኮ ሺኢቺ፥ ጎሞ ቡኡፁዋቴ።»
ናንጊና ናንጋ ጎዳ ማዔ ዒንሢኮ ፆኦዛሢ ኮሺ፥
ማኣራያ፥ ሩኡሪና ዻጋዹዋያ

ናንጊና ናንጋ ናሹማዺቢ፤
ፑርታ ባኣዚ ዓጋኒ ሩኡሩዋያ ማዔሢሮ
ዒዛ ባንሢ ማዑዋቴ።

14 ጎዖንቴ ናንጊና ናንጋ ጎዳ ማዔ ዒንሢኮ ፆኦዛሢ ዻጎ
ሃሺ

ዓንጆ ዒንሢምዒንጋንዳያ ናንዳኔ፤
ዒንሢያ ዒማና ናንጊና ናንጋ ጎዳ ማዔ ዒንሢኮ
ፆኦዛሢም

ሃኣኮንታ ዑዦ ዒንጊፆንታ ዔኪ ሺኢሻንዳኔ።

15 ፂዮኔ ዹኮይዳ ዛያሢ ዋርቁዋቴ!
ዴሮ ፆኦሲምዱማዼ ቡኪንቲሮ ዔኤሉዋቴ!
ሙኡዚ ሃሻንዳጉዲያኣ ዴሮም ኬኤዙዋቴ!

16ዴሮ ቢያ ፔቴይዳ ቡኩሲ
ፆኦሲምዱማዼ ቡኪንቲም ጊኢጊሹዋቴ፤
ጋርቾ ዓሶ ዔኤሉዋቴ፤
ዻኮ ናኣቶንታ ዻንፆ ዻንቃ ዓኣሎ ናኣቶዋ ዓይሱዋዖ
ቡኩሱዋቴ፤

ዑኡታኣ ዓቱዋዖ ዑኡቱሞ ኬኤፃፓ ኬስኮንጎ።
17 ናንጊና ናንጋ ጎዳም ማዻ ቄኤሳ

ፆኦሲም ዒንጎ ባኮ ዒንጎ ቤዞና
ጌኤዦ ማኣሮይዳ ዓሳ ቡካ ጶኦኮናኮ ባኣካ ዔቂ
ዬኤኮንጎ፤

ዔያታ፦ «ናንጊና ናንጋ ጎዳሢዮ! ኔኤኮ ዴሮ ሚጪንቴ፤
ሜሌ ዴራ ‹ዒንሢኮ ፆኦዛሢ ዎካ ዓኣይ?› ጌይ
ኑናቶኦቻንዳጉዲናሚኢጪዓማላንዳጉዲማሂፖ»
ጎዖንጎ።

ናንጊና ናንጋ ጎዳ ፔ ዴሮ ጊንሣ ዶዲሺ ዔቂሳንዳሢ
ኬኤዜሢ
18 ናንጊና ናንጋ ጎዳ ሳዔላዒዛሮሌሊማዓንዳጉዲኮዒ

ፔ ዴሮምሚጪንቴኔ፤
19ዬያሮ ዒዚ ሂዚ ጌዔኔ፦

«ሃኣኮንታ ዎይኖ ዑዦንታ ሪሚቶ ዛይቶንታ
ዒንሢ ሚሽካንዳያ ሄላንዳኣና ታ ዒንሢም
ዒንጋንዳኔ፤

ሃካፓ ሴካሜሌ ዴራ
ሚኢጪዒንሢ ዓማላንዳጉዲ ታ ሃሻዓኬ።

20ዓጮኮ ኬዶ ዛላፓሙካዺቦ ዓቢፆ
ታ ዒንሢ ኮይላፓ ሃኪሳንዳኔ፤

ዓሲ ናንጉዋ ዳውሎ ቦኦሎ ታኣኒ ዳውሲ ዳካንዳኔ፤
ዬያቶኮ ሶሮፖ ታኣኒ ሶኦጌ ባዚ፤
ጊንፃ ዓቴሢ ሃሣ ታኣኒ ሜዲቴራኒያ ባዞ ዳውሲ
ጌልዛንዳኔ፤

ዒኢካ ዔያቶኮ ሌዛ ዛዓንዳኔ፤
ጎኔና ታኣኒ፥ ናንጊና ናንጋ ጎዳ ዼኤፒ ባኣዚ ዒንሢም

ማዼኔ።»

21 «ሳዔሌ ዒጊጪፖ፤
ናንጊና ናንጋ ጎዳ ኔኤም ዼኤፒ ባኣዚ ማዼሢሮ
ዎዛዼ!

ሃሣ ዒላሼ።
22ዒንሢ ካዮ ቦዓ ዒጊጪፖቴ፤

2:5 ዮሃ. ፆፔዻ 9፡7-9። 2:10 ዮሃ. ፆፔዻ 8፡12። 2:11 ዮሃ. ፆፔዻ 6፡17።

ዒንሢ ሄንቃ ቤዛ ዓኣ ማኣታ ዋርቄኔ፤
ሚፃኣ ዓኣፔኔ፤
ቤሌሶንታ ዎይኖ ዓኣፖንታ ኮሺሚርጌኔ።»

23 «ዒንሢ ፂዮኔ ዴራ!
ናንጊና ናንጋ ጎዳ ማዔ ዒንሢኮ ፆኦዛሢ ዒንሢም
ማዼ ባኮሮ

ዎዛዹዋቴ፥ ሃሣ ዒላሹዋቴ፤
ዒዚ ፒዜ ዎጌ ዎጊ
ዓዳ ቤርታኣ ጎይፆ ዖጎፆንታ ባርጎ ዓጊኖንታይዳ
ጊዳ ዒርዚ ዒንሢም ዋርቂሴኔ።

24ዒንሢኮ ሃኣኮ ሺርኮ ቆይዶይዳ ሃኣኮ ኩማንዳኔ፤
ዎይኖ ዑዦንታ ሪሚቶ ዛይቶንታ
ዒንሢጩኡጳ ዔቶ ኩሚ ሾኦታንዳኔ።

25ሚርጌ ዎዴ፦ ዺቢ ዖልዚ ዓሲጉዴያ ታ ዒንሢም ዳኬ፥
ዢኢፖ ዒሮጉዲዲኢና ዓቢፃ፥

ማካሢ፥ ሜልካሢንታ ሻዻ ዓቢፆንታ
ዒንሢኮ ሙይ ጋፒሴ ሃኣኮ ቤዛ ታ ዒንሢም
ዒንጋንዳኔ።

26ሚርጌሙይ ዒንሢሚሽካንዳኔ፤
ሚርጌ ዲቃሢ ሄርሺሳ ባኣዚ ዒንሢምማዼ
ታና፥ ናንጊና ናንጋ ጎዳማዔዒንሢኮ ፆኦዛሢዒንሢ
ጋላታንዳኔ፤

ዴራ ታኣኮ ሃካፓ ሴካ ቦርሲንታዓኬ።
27ታ ዴሬዮቴ! ታኣኒ ዒንሢ ባኣካ ዓኣሢ፤

ዒንሢኮ ፆኦዛሢያ ታና ሌሊማዔሢ፤
ታ ጊዳፓ ዓታዛ ሜሌ ፆኦሲ ባኣሢያ ዒንሢ
ዔራንዳኔ፤

ታኣኮ ዴራ ሃካፓ ሴካ ቦርሲንታዓኬ።»

ናንጊና ናንጋ ጎዳ ኬሎ
28 ናንጊና ናንጋ ጎዳ ሂዚ ጋዓኔ፦

«ዓካሪ ታኣኮ ዓያኖ ዓሲ ቢያ ዑስካ ታኣኒ
ኬይሳንዳኔ፤

ዒንሢኮ ዓቲንቆንታ ዉዱሮ ናኣቶንታ ታ ማሊሢ
ኬኤዛንዳኔ፤

ጋርቻ ዒንሢኮ ዓውቲ ዓውታዻንዳኔ፤
ዼጌሢያ ታኣኒ ፔጋሲ ዻዋ ባኣዚ ዛጋንዳኔ።

29ዬያጉዲ ሃሣ ዬንሢ ኬሎይዳ
ታኣም ማዻ ዓቲንቆንታ ላኣሎንታይዳ
ታኣኮ ዓያኖ ታኣኒ ኬይሳንዳኔ።»

30 «ጫሪንጮና ሳዖናይዳ ዲቃሢ ሄርሺሳ ባኣዚ ታኣኒ
ዻዋንዳኔ፤

ሱጉሢንታ ታሚንታ ጩቢያ ሻኣሬጉዲ ላሂ
ጴዻንዳኔ።

31ዼኤፖ፥ ዒጊቻ፥ ጎዳ ኬላሙካንዳሢኮ ቤርታ
ዓባ ዹማንዳኔ፤ ዓጊናኣ ሱጉሢጉዲ ዞቃንዳኔ፤

32 ናንጊና ናንጋ ጎዳ ማኣዳንዳጉዲ ዔኤላሢ ቢያ
ዻቃንዳኔ፤

ናንጊና ናንጋ ጎዳ ኬኤዜ ጎይፆ ፂዮኔ ዹኮና
ዬሩሳላሜናይዳፓ ዼኤሻ ጴዻንዳኔ፤

ዻቃ ዓሶ ባኣኮይዳ ናንጊና ናንጋ ጎዳዶኦሬ ዓሳ ዓኣያ
ማዓንዳኔ።»

3
ናንጊና ናንጋ ጎዳ ሜሌ ዴሮይዳ ዎጋንዳያ ማዒፆ

1 ናንጊና ናንጋ ጎዳ ሂዚ ጋዓኔ፦
«ዬኖ ዎዶና ዬሩሳላሜና ዪሁዳናፓ ዲዒንቴ ባኮንታ
ዓሶንታ ታኣኒ ጊንሣ ማሃንዳኔ፤

2ዒማና ሜሌ ዴሮ ቢያ ታኣኒ ቡኩሲ
ዒዮሳፒፄ ዶኦጮኬይሳንዳኔ፤
ታኣሮ ማዔ ዒስራዔኤሌ ዴሮ
ዔያቶ ባኣካ ዔያታ ዜርቂ ሳዖዋ ጊሽቲ ዔኬሢሮ
ዒዮሳፒፄ ዶኦጮይዳ ፑርታ ዎጌ ዔያቶይዳ ዎጋኒ
ዒኢካ ሺኢሻንዳኔ።

3ዲዒዔኬ ታኣኮ ዴሮ ጊሽታኒ ዒፃ ዔያታ ዓጌኔ፤
ዔያታ ዞኦዛ ኮኦማ ላኣሎና ላሃኒ ዓቲንቆ ናኣቶ፤
ዎይኖ ዑዦ ዑሽካኒያ ዉዱሮ ናኣቶ ዓይሌ ማሂ
ሻንቼኔ።»

4 «ዒንሢ ፂሮሴንታሲዶናንታ ፒሊስፄኤሜዓጮዴራ!
ዒንሢ ማዻ ባካ ዓይጎዳይ? ታና ኮማኒ ዒንሢ ማላ?
ያዺ ማዔቴ ዒንሢ ማዼ ማዾ ኔጉዋዖ ታኣኒ ዒንሢዳ
ሺርሻንዳኔ።

5ታኣኮቢሮዓንጎንታ ዎርቆንታ፤ ዬያጉዲሃሣጴዹዋያ
ማዔ፥ ታኣኮ ቆሎቢያ ዒንሢዔኪዒንሢኮ ካኣሽኮሜሌ
ፆኦዞ ማኣሪ ጌልዜኔ።

6ዪሁዳና ዬሩሳላሜናይዳ ሾይንቴ ዓሶዔያቶኮ ዓጫፓ
ሃኪሲ ዔኪ ዴንዲ ጊሪኬ ዓሶም ዒንሢ ሻንቼኔ።

7 ሃሢ ዓካሪ ታኣኒ ዔያታ ሻንቺንቴ ቤዛፓ ዔያቶ
ዔቂሲ፥ ዬኖ ዓጫፓ ዔያታ ኬስካንዳጉዲ ማሃንዳኔ፤
ዔያቶይዳ ዒንሢ ማዼ ፑርቶ ባኮ ቢያ ዒንሢዳ ታኣኒ
ሺርሺ ዔኪ ዬዓንዳኔ።

8ዒንሢኮ ዓቲንቆንታ ዉዱሮ ናኣቶንታ ዪሁዳ ዴሮም
ሻንቺንታንዳኔ፤ ዬካፓዪሁዳዓጮዓሳሃኬይዳዓኣሳኣባ
ዓሶም ዔያቶ ሻንቻንዳኔ፤ ዬያ ጌዔሢ ታና፥ ናንጊና ናንጋ
ጎዳኬ።»

9 «ዬያ ሜሌ ዴሮም ቢያ ዒላቲ ኬኤዙዋቴ፤
ዖልዚማኣ ጊኢጊንቱዋቴ!
ዖሎና ዔርቴ ዓሶዋ ዔኤሊኬሱዋቴ፤
ዖሎ ዖላ ዓሳ ቢያ ቡኪንቲ ዖሎሮ ኬስኮንጎ።

10 ማራሾ ዒንሢኮ ዹይ ጬንቻ ዓራፖ፥ ባኣጮዋ ዹይ
ዎርሢማሁዋቴ፤

ዎልቄ ባኣሢታቴያ ‹ታኣኒ ዶዲኬ!› ፔና ጎዖንጎ፤
11ዒንሢ ቢያ ዛሎና ዓኣ ሜሌ ዴራ ቢያ፤

ዑካዺ ኬስኩዋቴ!
ዶኦጮይዳ ቡኪንቱዋቴ።»

ናንጊና ናንጋ ጎዳሢዮ! ኔኤኮ ዖሎ ዓሶ ዳኬ።
12 «ሜሌ ዴራ ቢያ ዔቂ ዒዮሳፒፄ ዶኦጮ ዓኣዾንጎ፤

ታኣኒ፥ ናንጊና ናንጋ ጎዳ ቢያ ዛላ ዓኣሜሌዴሮይዳ
ፑርታ ዎጌ ዎጋኒ ዒኢካ ታኣኒ ዴዓንዳኔ።

13ዔያቶኮ ፑርቱማ ዑሣ ዓኣዼ ዺቤኔ፤
ካፄ ሃኣኮ ባኣቺና ጮኦሪንታሢጉዲ ዔያቶ
ጮኦሩዋቴ፤

ዎይና ሶዮና ዎላ ጩኡጶ ቤዞይዳ ኩሚ
ሄርቂንታሢጉዲ ዔያቶ ሄርቁዋቴ።»

14 ናንጊና ናንጋ ጎዳ ዎጎ ዎጎ ዶኦጮይዳ ዎጋ ኬላ ሄሌኔ፤

2:28 ዳኪ. ማዾ 2፡17-21። 2:31 ማቲ. 24፡29፤ ማር. 13፡24-25፤ ሉቃ. 21፡25፤ ዮሃ. ፆፔዻ 6፡12-13። 2:32 ሮሜ 10፡13። 3:4 ዒሲ.
14፡29-31፤ 23፡1-18፤ ዔር. 47፡1-7፤ ሂዚ. 25፡15—28፡26፤ ዓሞ. 1፡6-10፤ ሶፖ. 2፡4-7፤ ዛካ. 9፡1-7፤ ማቲ. 11፡21-22፤ ሉቃ. 10፡13-14። 3:10
ዒሲ. 2፡4፤ ሚኪ. 4፡3። 3:13 ዮሃ. ፆፔዻ 14፡14-16፤ 19፤ 20፤ 19፡15።

ዬያሮ ኮሺሚርጌ ዴሬ ዒኢካ ቡኪንቴኔ።
15ዬኖ ኬሎና ዓቦንታ ዓጊኖንታ ዹማንዳኔ፤

ዦኦጋሢያ ፖዑዋያ ማዓንዳኔ።
16 ናንጊና ናንጋ ጎዳ ፂዮኔ ዹኮይዳ፤ ጊንሣ ሃሣ

ዬሩሳላሜይዳ ዔቂ
ፔኤኮ ዒጊቻ ዑኡዞ ዋይዚሳንዳኔ፤
ጫሪንጮንታ ሳዖንታ ዓጊፃንዳኔ፤
ዒዚ ፔ ዴሮ ዒስራዔኤሌኮ
ካናዾ ዋርዲዮ ማዓንዳኔ።

ፆኦሲ ፔ ዴሮ ዓንጄሢ
17 «ዒስራዔኤሌ ዓሲዮቴ! ዒማና ታኣኒ፥ ናንጊና ናንጋ

ጎዳሢ
ዒንሢኮ ፆኦዛሢታሢ ዒንሢ ዔራንዳኔ፤

ታኣም ዱማዼ ፂዮኔ ዹኮይዳ ታኣኒ ናንጋንዳኔ፤
ዬሩሳላሜያ ታኣም ዱማዼ ካታማማዓንዳኔ፤
ሃካፓ ሴካ ሜሌ ዓጮ ፖኦሊሳ ዖሊ ዒዞ
ዓርቃዓኬ።»

18 «ዬኖ ዎዶና ዹኮይዳ ቢያ ዎይኔ ባቃሊ ኩማንዳኔ፤
ጌሜሮ ዑፆይዳኣ ሚርጌ ማኣፃ ባይ ሄንቃንዳኔ፤

ዪሁዳ ዓጮ ዎራ ቢያ ዋኣሢ ዓኣያ ማዓንዳኔ፤
ናንጊና ናንጋ ጎዳኮ ጌኤዦ ማኣሮይዳፓ ዋኣሢ
ዓልቃንዳኔ፤

ሺፂሜ ዶኦጮዋ ዬይ ዋኣፃ ዑሻንዳኔ።»

19 «ጊብፄና ዔዶኦሜ ዓጮ ዓሶና ዪሁዳ ዴሮ ዑፃ
ጌኔ ማዾ ማዼሢሮ፥ ፂሎ ዴሮዋ ዎዼሢሮ
‹ጊብፄ ዓሲ ናንጉዋ ዓጪማዓንዳኔ፤
ዔዶኦሜያ ዓሲ ናንጉዋ ዳውሌማዓንዳኔ።›

20-21ዬያሮ ሃይማ ሄላንዳኣና ኮሞ ኮፁዋዖ ታኣኒ ሃሼ
ጌኤዦ ዓሶ ሱጉፆ ዛሎ ኮሞ ታኣኒ ኮፃንዳኔ፤

ጋዓንቴ ዬሩሳላሜንታ ዪሁዳንታ ታኣኮ ዴራ ናኣናና ናንጋ
ቤሲ ማዓንዳኔ፤

ታኣኒ፥ ናንጊና ናንጋ ጎዳሢ ፂዮኔ ዹኮይዳ
ናንጋንዳኔ።»

3:16 ዓሞ. 1፡2።

ዓሞፄማፃኣፖ
ዓይፆ ካሮ

ዓሞፄ ጌይንታ ዓሢ ፆኦሲ ማሊሢ ኬኤዚሢና ኮሺ
ዔርቴዓሲቱዋሴ፤ ፆኦሲማሊሢኬኤዚሢዛላታማሪዔሬ
ባኣዚያ ባኣሴ (7፡14)። ጋዓንቴ ኬዶ ዛሎ ዓጮ ካኣቶ
ዴማ ዎርቃ ዴሮም ኪኢታ ዔኪ ዴንዳንዳጉዲ ናንጊና
ናንጋ ጎዳ ዒዛ ዳካዛ ዪሁዳይዳ ቴቆዓ ጌይንታ፥ ዒዚ
ናንጋጉርዶሃሺዴንዴኔ።ዬካፓጊንሣዒስራዔኤሌዓሶኮ
ካኣዦ ካኣሽኮ ዔርቴ ቤዞ፥ ቤኤቴኤሌ ካታሞ ዴንዴኔ።
ሃኖ ማፃኣፖይዳ ቤርታሲጋፓ ዓሞፄ ዬኖ ቤዞይዳ ዓኣ

ሜሌ ዴሮ ዻቢንቴያ ማሂ ጎራኔ፤ ዬካፓ ሃሣ ዒስራዔኤሌ
ዴሮ፥ ባሼና ጊንሣ ዖርጎቹሞና ሜታባኣያ ዖቶርቂ ናንጋ ዓሶ
ጎራኔ። ዔያታ ዴሮ ቡራያ፤ ሃሣ ዓይሌ ማሂ ዎልቄና ዎይሣ
ዓሲኬ። ዬያቶይዳፓ ባሼ ዓሳ ናንጊና ናንጋ ጎዳ ሃሺሜሌ
ፆኦሲካኣሽካያማዔቴያ ናንጊና ናንጋ ጎዳዔያቶካፓንዳኔ
ጌይ ዔያታ ጉሙርቃኔ። ዔያታ ማዼ ጎሞ ዛሎና ናንጊና
ናንጋ ጎዳዔያቶይዳሜቶዓጋንዳያማዒፆዓሞፄዔያቶም
ሂዚ ጌይ ኬኤዜኔ፦
«ፑርታ ዒፁዋቴ፥ ኮሺ ናሽኩዋቴ፤ ዎጎ ዎጎ ጶኦኮይዳ

ፒዜ ዎጊፆ ሃሺ ዎቢሺፖቴ፤ ዬያ ዒንሢ ማዼቴ ናንጊና
ናንጋ ጎዳ ማዔ ቢያ ባኮ ዎይሣ ጎዳሢ ፒኢጫዺ ዓቴ
ዒስራዔኤሌ ዓሶ ጎዖንቴ ማኣራንዳያናንዳኔ።» (5፡15)
ማፃኣፔላዱማዱማዓርቄ ባኮ
ሜሌ ዴራ ማዼ ጎሞ ዛሎ ዔካንዳ ሜቶ (1፡1—3፡2)
ዒስራዔኤሌንታ ሳማሪያ ካታሞንታ ባይቃንዳሢ ዛሎ
(3፡3—6፡14)

ዒስራዔኤሌይዳዓጊንታንዳሜቶዛሎዓሞፄምፆኦሲ
ፔጋሲ ዻዌ ዶንጎ ባኣዚ (7፡1—9፡10)

ዒስራዔኤሌም ሃጊ ቤርታ ዓኣ ጉሙርሳ ዎዛ (9፡11-
15)

1 ዖኦዚያ ጎዖሢ ዪሁዳይዳ፤ ዮዓኣሴ ናኣዚ
ዒዮርቢዓሜ ዒስራዔኤሌይዳ ካኣታዺ ዓኣ ዎዶና ቴቆዓ
ጉርዶይዳ ቆልሞ ሄንቃ ዓሶፓ ፔቴ፥ ዓሞፄ ጌይንታስኬይ
ዒስራዔኤሌ ዓሶ ዛሎ ፆኦሲ ማሊሢ ሂዚ ጌይ ኬኤዜኔ፤
ዬያ ዒ ኬኤዛንዳሢኮ ላምዖ ሌዔኮ ቤርታ ዒኢካ ሳኣ
ዓጊፄኔ።

2ዓሞፄ ዒማና ሂዚ ጌዔኔ፦
«ናንጊና ናንጋ ጎዳ ፂዮኔ ዹኮይዳ ዴይ

ጉጉዻ ዞቢጉዲ ዒጊቻ ዑኡሲ ዋይዚሳኔ፤
ዒ ጋዓ ባካ ዬሩሳላሜፓ ማኣሚ ዋይዚንታኔ፤
ቆልሞ ሄንቃ ዓሳ ሄንቃ ቤዛ ዓኣ ማኣታ ቆልሞኮ
ሹላንዳኔ፤

ቄርሜሎሴ ዹኮይዳኣ ዋርቂ ዓኣ ባካኣ ቢያ
ሜላንዳኔ።»

ናንጊና ናንጋ ጎዳ ዒስራዔኤሌኮ ዓሺኒ ማዔ
ዓጮይዳ ዓጌሜቶ
ሶኦሪያ

3 ናንጊና ናንጋ ጎዳ ሂዚ ጋዓኔ፦ «ዴማስቆ ዴራ ማዼ
ሃይማኬ ጌይንቱዋ ጎሞ ዛሎ ቲኢሩዋዖ ሜቶ ታኣኒ

ዔያቶይዳ ዓጋንዳኔ፤ ዔያታ ዓቺ ማላ ሺራ ቶኪ ዓኣ
ዓንጊና ሃኣኮሺርኮጎይሢጌሌዓዴዴሮኮጊዶሄርቂሃንቲ
ሜቶ ቤኤዜኔ።

4 ካኣቲ ሃዛዔኤሌኮ ካኣቱሞ ባይዛንዳ ታሚ ታኣኒ
ዓጋንዳኔ፤ ዬይ ታማ ካኣቲ፥ ቤንሃዳዴ ኬልቂ ኮሼ ዲፆ
ሙዓንዳኔ።

5 ዴማስቆ ካታሞ ጌሎ ካሮ ዎዾ ዓንጎ ታኣኒ ቢያ
ሜንሣንዳኔ፤ ዓዌኔ ዶኦጮይዳ ናንጋ ዴሮንታ ቤትዔዴኔ
ካኣቲንታ ታኣኒ ባይዛንዳኔ፤ ሶኦሪያ ዴራ ዲዒንቲ ቂኢሬ
ዓጮዔውታንዳኔ።»

ፒሊስፄኤሜ
6 ናንጊና ናንጋ ጎዳ ሂዚ ጋዓኔ፦ «ጋኣዛ ካታሞ ዴራ

ማዼ ሃይማኬ ጌይንቱዋ ጎሞ ዛሎ ቲኢሩዋዖ ሜቶ ታኣኒ
ዔያቶይዳ ዓጋንዳኔ፤ ዔያታ ዲዒ ዔካ ዴሮ ቢያ ዔዶኦሜ
ዓሶም ሻንቼኔ።

7 ዬያሮ ታኣኒ ጋኣዛ ካታሞኮ ኬኤሎ ዲፆይዳ ታሚ
ዓጋንዳኔ፤ ዔያቶኮ ዬያ ዋርዲዮ ዬይ ታማሙዓንዳኔ።

8ዓሽዶዴይዳ ናንጋ ዴሮንታ ዓስቄሎና ካኣቲንታ ታኣኒ
ባይዛንዳኔ፤ ዔቅሮኦኔ ካታማ ናንጋ ዴሮይዳኣ ታኣኒ ሜቶ
ዓጋንዳኔ፤ ፒሊስፄኤሜፓ ቶሊ ዓቴ ዓሳኣ ሃይቃንዳኔ።»

ፂኢሮሴ
9 ናንጊና ናንጋ ጎዳ ሂዚ ጋዓኔ፦ «ፂኢሮሴ ካታሞ ዴራ

ማዼ ሃይማኬ ጌይንቱዋ ጎሞ ዛሎ ቲኢሩዋዖ ታኣኒ ሜቶ
ዔያቶይዳዓጋንዳኔ፤ዔያታዎላሳላዼዴሮቦንቹዋዖዲዒ
ዔኬ ዓሶ ዔዶኦሜ ዓሶም ሻንቼኔ።

10ዬያሮ ፂኢሮሴ ካታሞኮ ኬኤሎዲፆይዳ ታሚ ታኣኒ
ዓጋንዳኔ፤ ዔያቶኮ ዬያ ዋርዲዮ ዬይ ታማሙዓንዳኔ።»

ዔዶኦሜ
11 ናንጊና ናንጋ ጎዳ ሂዚ ጋዓኔ፦ «ዔዶኦሜ ዴራ

ማዼ ሃይማኬ ጌይንቱዋ ጎሞ ዛሎ ቲኢሩዋዖ ሜቶ ታኣኒ
ዔያቶይዳ ዓጋንዳኔ፤ ዔያታ ፔኤኮ ዒጊኖ፥ ዒስራዔኤሌ
ዓሶ ጬንቾ ዓራፖና ዎዺ ዎዺ ዳውሴኔ፤ ዔያቶ ዳውሲ
ዓርቃዖዋ ሚጪንቲቃይዶ ዔያታ ዎዼኔ፤ ዔያቶይዳ ታኣኒ
ዻጋዼ ዻጋ ታኣኮ ማዖ ዒፄኔ፤

12ዬያሮ ቴማኣኔ ካታሞይዳ ታኣኒ ታሚዓጋንዳኔ፤ ዬይ
ታማ ቦፂራ ዋርዲዮዋሙዓንዳኔ።»

ዓሞኦኔ
13 ናንጊና ናንጋ ጎዳ ሂዚ ጋዓኔ፦ «ዓሞኦኔ ዴራ ማዼ

ሃይማኬ ጌይንቱዋ ጎሞ ዛሎ ቲኢሩዋዖ ሜቶ ታኣኒ
ዔያቶይዳ ዓጋንዳኔ፤ ዔያታ ፔኤኮ ዓጮ ዳልጊሻኒ ዖሌ
ዖሎና ጌሌዓዴይዳ ናንጋ፥ ጎጶይንዳሢኮ ጎጶ ዔያታ ዳርዚ
ዳርዚ ላኣሌኔ።

14 ዬያሮ ታኣኒ ራኣባ ካታሞኮ ኬኤሎ ዲፆይዳ ታሚ
ዓጋንዳኔ፤ ዬይ ታማ ዬያ ዋርዲዮ ሙዓንዳኔ፤ ያዺ
ማዔስካፓ ዖሎዓቦናሞርካዔያቶዎዺዎዺሜርቶሌሊ
ሜርታያ ማዓንዳኔ፤ ዖሎ ዖላ ዓሳ ዓልጎ ዢባሬጉዲ ሩኡሪ
ዔያቶይዳ ዬዓንዳኔ፤

1:1 2ካኣቶ. ማ 15፡1-7፤ 14፡23-29፤ 2ፆኦሲ. ዓሃኬ 26፡1-23። 1:2 ዒዩ. 3፡16። 1:3 ዒሲ. 17፡1-3፤ ዔር. 49፡23-27፤ ዛካ. 9፡1። 1:6
ዒሲ. 14፡29-31፤ ዔር. 47፡1-7፤ ሂዚ. 25፡15-17፤ ዒዩ. 3፡4-8፤ ሶፖ. 2፡4-7፤ ዛካ. 9፡5-7። 1:10ዒሲ. 23፡1-8፤ ሂዚ. 26፡1—28፡19፤ ዒዩ. 3፡4-8፤
ዛካ. 9፡1-4፤ ማቲ. 11፡21-22፤ ሉቃ. 10፡13-14። 1:11ዒሲ. 34፡5-17፤ 63፡1-6፤ ዔር. 49፡7-22፤ ሂዚ. 25፡12-14፤ 35፡1-15፤ ዓብዲ. 1-14፤ ሚል.
1፡2-5። 1:13 ዔር. 49፡1-6፤ ሂዚ. 21፡28-32፤ 25፡1-7፤ ሶፖ. 2፡8-11።

15ዔያቶኮካኣቲንታዼኤፖዼኤፖቢታንታዓኣዓሶንታ
ዲዒንቲ ዔውታንዳኔ።» ጋዓኔ ናንጊና ናንጋ ጎዳሢ።

2
ሞዓኣቤ

1 ናንጊና ናንጋ ጎዳ ሂዚ ጋዓኔ፦ «ሞዓኣቤ ዴራ ማዼ
ሃይማኬ ጌይንቱዋ ጎሞ ዛሎ ቲኢሩዋዖ ሜቶ ታኣኒ
ዔያቶይዳ ዓጋንዳኔ፤ ዔያታ ዔዶኦሜ ካኣቲኮ ሜጌፆ
ዲቢንሢማሂ ታሚና ሚቼኔ፤

2 ዬያሮ ሞዓኣቤ ሳዖይዳ ታሚ ታኣኒ ዓጋንዳኔ፤ ዬይ
ታማቂሪዮቴ ዋርዲዮሙዓንዳኔ፤ ዖሎሮሙካዓሳሜርቲ
ሜርቲ፥ዛዬዋርቂሃሣዲቃሣዑኡሲያዋይዚሲዋይዚሲ
ሞዓኣቤ ዴሮ ዎዺ ኩርሳንዳኔ።

3ሞዓኣቤ ዓጮ ዎይሣ ሱኡጎንታ ቢታንታ ዓኣ ዓሶንታ
ታኣኒ ባይዛንዳኔ።» ጋዓኔ ናንጊና ናንጋ ጎዳሢ።

ዪሁዳ
4 ናንጊና ናንጋ ጎዳ ሂዚ ጋዓኔ፦ «ዪሁዳ ዴራ ማዼ

ሃይማኬ ጌይንቱዋ ጎሞ ዛሎ ቲኢሩዋዖ ታኣኒ ሜቶ
ዔያቶይዳ ዓጋንዳኔ፤ ዔያታ ታኣኮ ዎጎ ቦንቺባኣሴ፤ ታኣኒ
ዓይሤ ባኮዋ ካፒ ኩንሢባኣሴ፤ ዔያቶኮ ዓዶንሢ ካኣሽካ
ሉኡዚማዔ ፆኦዛ ዔያቶ ዻቢሼኔ፤

5ዬያሮ ታኣኒ ዪሁዳ ሳዖይዳ ታሚዓጋንዳኔ፤ ዬሩሳላሜ
ካታሞኮ ኬኤሎዲፆ ዬይ ታማሙዓንዳኔ።»

ናንጊና ናንጋ ጎዳ ዒስራዔኤሌ ዓጮይዳ ዓጌሜታሢ
6ናንጊና ናንጋ ጎዳሂዚጋዓኔ፦ «ዒስራዔኤሌዴራማዼ

ሃይማኬ ጌይንቱዋ ጎሞ ዛሎ ቲኢሩዋዖ ታኣኒ ዔያቶይዳ
ሜቶ ዓጋንዳኔ፤ ዔያታ ፂሎ ዓሶ ሚኢሼም፥ ማንቆ ዓሶዋ
ዱርሲና ዖኦኪ ዖኦኪ ሻንቼኔ።

7 ዎልቃባኣ ዓሶና ማኣዳ ዓሲባኣ ዓሶዋ ሳዖይዳ ዔያታ
ሎንሢ ቶኦኮ ሄርቄኔ፤ ዎልቃ ጌላያ ማዔ፥ ሄርቂንቲ ዎርቃ
ዓሶም ፒዜ ዎጌ ዔያታ ዎጉዋሴ፤ ዓዶንታ ናዖንታ ፔቴ
ላኣሊና ላሃኔ፤ ዬያ ዔያታ ማዺፆና ታኣኮ ዱማዼ ጌኤዦ
ሱንፆ ዒኢሳኔ።

8 ጋሌ ጪጋኒ ዳንዳዒባኣ ማንቆ ዓሶኮ ዓፒሎ ዔያታ
ዓይሢ ባኣዚ ማሂ ዔካኔ፤ ፆኦሲም ዒንጎ ባኮ ዒንጎ ቤዞ
ኮይላ ዬያ ዓፒሎ ሂኢሢ ዔያታ ጊዳ ላላሃኔ፤ ጋሎጪጋኒ
ዳንዳዒባኣ ዓሶ ዻቢሲ ዔያታ ዔኬ ዎይኖ ዑዦ ዔያቶኮ
ፆኦሲ ማኣራ ዴይ ዔያታ ዑዑሽካኔ።

9«ታኣኒ ጋዓንቴዒስራዔኤሌዴሮሚጪንቲሊባኖኦሴ
ሚፆጉዲ ዼኤፔ ዓሶ፥ ዎልቆናኣ ዼኤፒ ሻኣቢ ማዒ ዓኣ
ዓሞኦራ ዓሶ ፃጳፓ ቱጊ ኬኤሪ ባይዜኔ፤

10 ጊብፄ ዓጮፓ ታኣኒ ዒንሢ ዔኪ ኬሲ ዖይዲታሚ
ሌዔ ጉቤ ዓሲ ናንጉዋ ዳውሎይዳ ጎይሢ ዒንሢም
ቤኤዚዔኪሃንቴኔ፤ ዓሞኦራዓሶ ዓጮዋዒንሢዴኔማሂ
ታኣኒ ዒንጌኔ።

11 ዒንሢኮ ዓቲንቆ ባኣካፓ ፔቴ ፔቴ ዓሶ ታ ማሊሢ
ኬኤዛያ፥ ዒንሢኮ ዼጌሢ ባኣካፓኣ ፔቴ ፔቴ ናዝራ ዓሲ *
ማዓንዳያዶኦሪ ታኣኒኬሴኔ፤ዒስራዔኤሌዴሬዮቴ! ዬይ
ጎኔ ባኣዚቱዋዓዳ? ዬያ ጌዔሢ ታና፥ ናንጊና ናንጋ ጎዳኬ።

12ዒንሢጋዓንቴ ናዝራ ዓሶ ዎይኖዑዦዑሺዻቢሼኔ፤
ታ ማሊፆ ኬኤዛ ዓሳኣ ዔኤቢ ኬኤዙዋጉዲ ዒንሢ
ላኣጌኔ።

13 ዬያሮ ታኣኒ ዼኤፒ ሹቺ ኮላሶዛ ዴማ ዓኣ ባካ
ዳኣፂንታሢጉዲ ሄርቂ ዒንሢ ዳኣፃንዳኔ።

14ጳዦ ሩኡሪ ጳሽካሢ ጳሽኮ ባሺንታንዳኔ፤ ዶዶ ዓሶኮ
ዎልቃባይቃንዳኔ፤ ዖሎ ዖላዓሳፔና ዓውሳኒዳንዳዓዓኬ።

15 ሂኢዦና ዱካ ዓሳ ቤዛ ዔቂ ዱኪ ቃዛዓኬ፤ ሩኡሪ
ጳሽካ ዓሳኣ ጳሽኪ ቶላዓኬ፤ ፓራሢና ዖላ ዓሳኣ ፔ
ሼምፓሢ ዓይሳዓኬ።

16 ዬኖ ኬሎና ዖሎና ዔርቴ ዓሳታዖ ፔኤኮ ዓንጋሞ
ኬኤሪ ኬኤሪ ጳሽካንዳኔ» ዬያ ጌዔሢ ናንጊና ናንጋ
ጎዳኬ።

3
ዒስራዔኤሌ ዓሶ ላሣኒ ፓይዲንቴ ማርካ

1ዒስራዔኤሌዴሬዮቴ! ዒዚጊብፄፓዔኪኬሴዴሮ፥
ዒንሢ ቢያሢ ዛሎ ናንጊና ናንጋ ጎዳ ዻጋዺ ጌዔ ባኮ
ዋይዙዋቴ፦

2«ዓጮቢያይዳ ናንጋዴሮፓቢያታኣኒዶኦሬሢዒንሢ
ሌሊኬ፤ ዒንሢ ማዻ ጎሞ ዛሎሮ ቢያ ታ ዒንሢዳ ሜቶ
ዓጋሢ ዬያሮኬ።»

ፆኦሲ ማሊሢ ኬኤዛ ዓሲ ፆኦሲፓ ዋይዚ ኬኤዛያ
ማዒፆ

3 ሂንዳ ማሉዋቴ፤ ላምዖ ዓሲ ዎላ ጌስቲ ጊኢጉዋዖ
ጎይሢ ዴንዳኒ ዳንዳዓኖ?

4 ዞቢ ዴኤሊ ካይዚዳ ዔኤቢ ኬሚ ዓርቁዋዖ ጉሪ
ጉዻኖ?
ሃጊ ዔቃ ዞቢያኣ ፔቴታዖ ዔኤቢ ዴንቁዋ ዎርቃ ቤዛ

ዓኣዖ ዑኡሲ ኬሳ?
5ፒራ ፒሪንቲባኣንቴ ካፒ ጉሪ ዓዺንታ?
ዔኤቢ ጊዳ ጌሉዋንቴ ፒራ ጉሪ ዶንቃ?
6 ዖልዚሮ ጊኢጋንዳጉዲ ዛያ ካታሞይዳ ዋርቂንታኣና

ዒጊጪ ጎጋይቁዋ ዴሬ ዓኣ?
ናንጊና ናንጋ ጎዳ ጌይባኣንቴ ካታማይዳ ፑርታ ባኣዚ

ሙኪ ሄላ?
7 ናንጊና ናንጋ ጎዳ ማዔ ፆኦዛሢ ፔ ማሊፆ ዒዛኮ

ዓይሎም ፔጋሲ ዻውዋዖ ፔቴ ባኣዚታዎ ማዹዋሴ።
8ዞቢ ጉዻኣና ዋይዛዖ ዒጊጩዋኣይ ዖናዳይ?
ናንጊና ናንጋ ጎዳ ማዔ ፆኦዛሢ ፔማሊፆ ፔጋሲ ዻዋዛ

ዒዛ ማሊሢኬኤዙዋይ ዖናዳይ?
ሳማሪያ ካታሞኮ ዶዒፆ

9 ዓሽዶዴ ካታሞና ጊብፄ ዓጮናይዳ ዓኣ ኬልቂ
ዋርዲዮና ቤዛ ናንጋ ዓሶም ቢያ ሂዚ ጌይ ዑኡዞ ዼጊዲ
ኬኤዙዋቴ፦ «ሳማሪያ ዹኮይዳ ቡኪንቱዋቴ፤ ዒኢካ
ማዺንታ ጌኖ ማዾና ዣላሢያ ዛጉዋቴ።»

10 ናንጊና ናንጋ ጎዳ ሂዚ ጋዓኔ፦ «ዬይ ዴራ ኮሺ ባኣዚ
ማዺሢ ዔሩዋሴ፤ ጌኔ ማዾና ዔያታ ቡሪ ዔኬ ቆሎና
ፔኤኮ ኬኤሎዲፆ ጋሮ ኩንሤኔ፤

11 ዬያሮ ሞርኬ ሙኪ ዔያቶኮ ዓጮ ማንጋንዳኔ፤
ኬኤሎ ዲፆ ዔያቶኮ ሻሂ ኬኤፆዋ ዔያቶኮ ቡራንዳኔ።»
ጋዓኔ ናንጊና ናንጋ ጎዳ ማዔ ኑ ፆኦዛሢ።

12 ናንጊና ናንጋ ጎዳ ሂዚ ጋዓኔ፦ «ሳማሪያይዳ ናንጋ
ዒስራዔኤሌ ዓሳ ሜቂሢ ሻኣላና ሹልጉዶ ዜዺና ዓኣያ
ማዒ ቶሊ ዓታንዳኔ፤ ዬይያ፦ ቆልሞ ሄንቃ ዓሲ ዞቢ
ሙይ ጋፒሴ ቆልሞኮ ላምዖ ቶኪና ዋይዚዱጲሢና ቶሊሲ
ዔካያጉዲኬ።»

2:1 ዒሲ. 15፡1—16፡14፤ 25፡10-12፤ ዔር. 48፡1-47፤ ሂዚ. 25፡8-11፤ ሶፖ. 2፡8-11። 2:9 ላሚ. ዎማ 3፡8-11። * 2:11 ናዝራ ዓሲ፦ ጋዓዞ
ፓይ. ማፃ 6፡2ይዳ ዛጌ። 2:11 ፓይ. ማፃ 6፡1-8።

13ቢያ ባኮ ዎይሣ ጎዳ ማዔ ፆኦዛሢ ሂዚ ጋዓኔ፦ «ታ
ጋዓ ባኮ ዋይዙዋቴ፤ ያይቆኦቤዜርፃማዼ ባኮኮማርካ ታ
ዒንሢ ፓይዳሢሮ ማርካዹዋቴ።

14ዔያታማዼ ጎሞ ዛሎሮዒስራዔኤሌ ዴሮይዳ ታኣኒ
ሜቶ ዓጋኬሎናቤኤቴኤሌይዳ ዓኣዒንጎ ባኮዒንጎቤዞ
ታኣኒ ሻሃንዳኔ፤ ዬያ ቤዞኮ ካኣሪ ማዒ ዓኣ ኮሺንቴ ባካ
ሳዓ ሜቂ ኬዳንዳኔ።

15 ዔያታ ባርጎንታ ዖጎፆንታ ዒኢካ ዴይ ዓኣሣ ማኣሮ
ቢያ ታ ዔያቶኮ ሻሃንዳኔ፤ ዳርዞ ዓጮና ሚዛጲሲ ኮሾና
ማኣራ ቢያ ሻሂንታንዳኔ፤ ዼኤፖ ዼኤፖ ማኣራኣ ቢያ
ዶዓንዳኔ» ጋዓኔ ናንጊና ናንጋ ጎዳሢ።

4
1 ባኣሳኣኔ ዓጮይዳ ዓኣ ዲጮ ባኣቶ ዒንዶጉዲ ማሌ

ሳማሪያ ካታሞ ላኣላ! ሃያ ባኮ ኮሺ ዋይዙዋቴ! ዒንሢ
ላቤ፥ ዎልቃ ባኣ ዓሶ ዻውሲሳኔ፤ ማንቆ ዓሶኮ ዒንሢ
ካራ ባይዛኔ፤ ዓኒንሢ ዒንሢም ቢያ ዎዴ ማሣ ዑሺ
ዒንጋንዳጉዲ ዒንሢ ዖኦጫኔ።

2 ዬያሮ ናንጊና ናንጋ ጎዳ ማዔ ፆኦዛሢ ፔኤኮ
ዱማዼ ጌኤሹሞ ጌፒ ሂዚ ጌይ ጫኣቄኔ፦ «ዓንጊ ኪሬና
ጎቺ ዔኤቢ ዔኮጉዲ ዒንሢ ዔውታንዳ ዎዴ ዬዓንዳኔ፤
ዒንሢዳ ዓታንዳ ዓሲ ባኣሴ፥ ዓቴኔ ጎዖና ዓሳኣ ሞሎጉዲ
ዓንጊ ኪሬና ዓዺንቲ ዔውታንዳኔ።

3 ዒንሢ ፔቴ ፔቴሢ ሻሆና ኬኤሎ ዲፆኮ ፑልቶና
ጎቺንቲ ዔውቲ ሃርሞኦኔይዳ ኬኤሪንታንዳኔ» ጋዓኔ
ናንጊና ናንጋ ጎዳሢ።

ዒስራዔኤሌ ዓሳ ሪኢራኒ ዳንዳዒባኣሢ
4ናንጊና ናንጋ ጎዳ ሂዚጋዓኔ፦ «ዒስራዔኤሌዴሬዮቴ!

ቤኤቴሌ ዴንዲጋፓ ጎሞ ማማዹዋቴ! ሃሣ ጌልጌላኣ
ዴንዲጋፓ ኮይሴ ጎይሢ ጎሜ ማማዹዋቴ! ኬላ ኬላ
ፆኦሲም ዒንጎ ባኮዋ ዒንጉዋቴ! ሃይሣሳ ኬሎና ታጳፓ
ፔቴ ኬሲ ዒንሢ ዒንጋ ባኮ ዒንጉዋቴ።

5ዒንሢ ማዻኒ ኮዓዛ ዬኖታሢሮ ጋላቶሮ ዒንሢ ዔኪ
ሺኢሻ፥ ሙኑቆ ፃኣዞና ካሢንታ ካሦ ታኣም ሺኢሹዋቴ፤
ዒንሢ ሼኔና ዒንሢ ዔኪ ሙኪ ዒንጋ ባኮሮ ሆኦሊንቲ
ጌስቱዋቴ።»

6 «ዻንጋይዳ ዒንሢ ዳካንዳ ሃኣኮ ባይዚ፥ ካታሞ
ቢያይዳ ናይዚ ታኣኒ ዳኬኔ፤ ዒንሢ ጋዓንቴ ዬያና ሪኢሪ
ታ ባንሢ ማዒባኣሴ።

7 ጎዣ ዒንሢኮ ካፁዋንቴ ሃይሦ ዓጊኒኮ ቤርታ
ዒሮ ታኣኒ ዋርቁዋጉዲ ላኣጌኔ፤ ፔቴ ካታሞይዳ ዋርቃዖ
ባጎይዳ ዋርቁዋጉዲ ታኣኒ ቃዜኔ፤ ፔቴሢ ጎዣ ዒራ
ዋርቃዛ ባጋሢሲኮ ዒርዚ ባይቄም ሃኣኮ ዓቢሜልዜኔ።

8 ዓሳ ዋኣሢ ዑሽኮንዶያ ባይዚ ፔቴ ካታማፓ ሜሌ
ካታሞ ዴንዴኔ፤ ጋዓንቴ ዬይ ዓሳ ጊዳንዳ ዋኣሢ
ዴንቂባኣሢሮ ዑሽኪ ዼኤቦ ዛኣራኒ ዳንዳዒባኣሴ፤ ዬያ
ዛጋዖ ዒንሢ ታ ባንሢ ማዒባኣሴ።

9 «ሃኣኮ ዒንሢኮ ሜልዛንዳ ዶዲ ዢባሬ ታኣኒ
ዢባርሺሴኔ፤ ዒንሢኮ ቱኮና ዱማ ዱማ ባኮንታ
ዎይኖንታ፥ ቤሌሶ ሚፆንታ ዛይቶ ሪሚቶንታ ቢያ ዓቢሢ
ሙዔኔ፤ ዬያሮታዎ ሪኢሪ ዒንሢ ታ ባንሢ ማዒባኣሴ።

10 «ጊብፄ ዓጮይዳ ታኣኒ ዳኬ ባይዛ ባኮጉዴ ባኣዚ
ታ ዒንሢም ዳኬኔ፥ ዼጌሢ ታ ዒንሢኮ ጬንቾ ዓራፖና
ዎዺሼኔ፥ ፓራሢያ ታ ዒንሢኮ ዲዒሴኔ፤ ጊንሣ ሃሣ
ዒንሢኮ ጉርዶይዳ ሃይቄ ዓሶ ሌዞ ዛዖና ሲኢዾ ታኣኒ

ዒንሢኮ ሹኡሜኔ፤ ዒንሢ ጋዓንቴ ታ ባንሢ ማዓኒ
ዳንዳዒባኣሴ።

11 «ሶዶኦሜና ጋሞኦራና ታኣኒ ባይዜሢጉዲ
ዒንሢዳፓ ሚርጌ ዓሲ ታኣኒ ዎዺ ባይዜኔ፤ ዒንሢ ቶሊ
ዓቴሢ ታሚ ጋውሌ ሚሢጉዲ ማዒኬ፤ ዬይ ቢያ ያዺ
ማዔቴያ ታ ባንሢ ዒንሢማዒባኣሴ።

12 ዒስራዔኤሌ ዴሬዮቴ! ታኣኒ ዒንሢዳ ዬያጉዴ
ፑርታ ሜቶ ዓጋንዳኔ፤ ዬያሮ ታና፥ ዒንሢኮ ፆኦዛሢና ዎላ
ካኣማኒ ጊኢጉዋቴ!»
13ታኣኒ፦ ዹኮ ቢያ ማዤ፤ ሃሣ ዢባሮዋ ማዤያ
ታኣኒ ማሌ ባኮ ዓሲም ፔጋሲ ዻዋያ

ሮኦሮ ፖዖ ዹሚማሂ ሺርሻያ
ሳዖኮ ዼጌ ዼጌ ማዔ ጌሜሮይዳ ሃንታያ
ሱንፃ ታኣኮ ቢያ ባኮ ዎይሣ ፆኦሲ ናንጊና ናንጋ ጎዳኬ።

5
ዒስራዔኤሌ ዴራ ጎሞ ቡኡፃንዳጉዲ ኬኤዚንቴሢ

1 ዒስራዔኤሌ ዴሬዮቴ! ታኣኒ ዒንሢዳ ሄላንዳ ባኮ
ዛሎሮ ቃያ ቃዮ ዋይዙዋቴ፦
2ኩሙሢዉዱሮ ማዔዛ ዒስራዔኤሌሎኦሜኔ፤

ላሚ ዬኤፓ ዒዛ ዔቃኒ ዳንዳዑዋሴ።
ዒዞ ኬኤሊንቂ ዔቂሳንዳ ዓሲያ ባኣያ
ፔ ዓጮይዳ ኬኤሪንቴ ዓሲ ማዔኔ።

3 ናንጊና ናንጋ ጎዳ ማዔ ፆኦዛሢ ሂዚ ጋዓኔ፦ «ፔቴ
ዒስራዔኤሌ ካታማፓ ሺያ ዓሲ ዖሎሮ ዴንዳንዳኔ፤
ሃይቁዋዖ ሼምፖና ዓታንዳዞንሢ ጋዓንቴ ፄኤታ ሌሊ
ማዓንዳኔ፤ ሜሌ ካታማፓ ሃሣ ፄኤታ ዓሲ ዖሎሮ
ዴንዳንዳኔ፤ ዬያቶፓኣ ቶሊ ሙካንዳዞንሢ ታጶ ሌሊ
ማዓንዳኔ።»

4ናንጊና ናንጋ ጎዳ ሂዚጋዓኔ፦ «ዒስራዔኤሌዴሬዮቴ!
ታና ኮይ ታ ባንሢ ማዑዋቴ፤ ሼምፔና ዒንሢ ናንጋንዳኔ፤

5 ቤርሳቤ ዴንዲፖቴ፤ ቤኤቴኤሌ ዶዒ ቤሲ
ባይቃንዳኔ፤ ጌልጌላይዳ ናንጋ ዓሳኣ ዲዒንቲ ሜሌ ዓጪ
ዔውታንዳኔ፤ ዬያሮ ቤኤቴሌያ ማዖም ጌልጌላ ዴንዳኒ
ኮይፖቴ።»

6 ዬያ ሃሺጋፓ ናንጊና ናንጋ ጎዳ ባንሢ ማዑዋቴ፤
ሼምፔና ዒንሢ ናንጋንዳኔ፤ ዒንሢ ዬያይዲባኣቴ ናንጊና
ናንጋ ጎዳ ታሚጉዲ ዮሴፔ ማኣሮ ሙዓንዳኔ፤ ዬይ ታማ
ቤኤቴሌይዳ ናንጋ ዓሶ ሙይ ባይዛንዳኔ፤ ዬያ ታሞ
ዎዻንዳ ዓሲ ጴዻዓኬ።

7ዒንሢ ፒዜ ዎጊሢ ሃሺ ዎጎ ዎቢሻ ዓሳ፤ ጊንሣ ሃሣ
ጎኑሞ ሉኡዙሞማሂ ሺርሺ ላኣማ ዓሳ ዒንሢና ባዴዔ!
8-9ፑንጫሮንታ ዛኣፖ ዦኦጋሢንታ

ዱማዱማዦኦጋሢማዤ፤
ዹሞ ካርዚ ፖዒሲ፥ ፖዔ ሮኦሮዋ ዹሚሲ

ዼኤፖ ባዞ ዋኣፆዋ ፔ ሼና ጌዔ ጎይፆ ዓይሢ
ሳዖይዳ ጊንሣ ሾኦቲሳሢ
ዶዶ ዓሶ ዔርቲባኣንቴ ባይዛሢ
ኬልቂ ዲርቂ፥ ዋርዲዮና ካታሞዋ ዶይሲ ባይዛሢ

ሱንፃ ዒዛኮ ናንጊና ናንጋ ጎዳኬ።

10 ዎጎ ዎጎ ጶኦኮይዳ ዞሪ ጎራ ዓሶ ዒንሢ ዒፄኔ፤ ጎኔ
ጌስታ ዓሶዋ ዒንሢ ሼናዼኔ።

11 ማንቆ ዓሶ ዒንሢ ሄርቄኔ፤ ዎልቄና ዒንሢ ዔያቶ
ሃኣኮጊኢሪሼኔ፤ዓርሲኮሾናሹቺናማኣሮዒንሢኮዒንሢ
ማዤኔ፤ ጋዓንቴ ዒንሢ ዒኢካ ናንጋዓኬ። ዎይኖ ዒንሢ

ቱኬኔ፤ ጋዓንቴ ዬያኮ ካፄ ዓኣፖጩኡጲ ኮሾ ዑዦዒንሢ
ዑሽካዓኬ።

12 ዻቢንታ ዒንሢኮ ዋኣዺ ዺቤቴያ ጎማኣ ዒንሢኮ
ዎያይዲ ኩሜቴያ ታኣኒ ዔራኔ፤ ፂሎ ዓሶኮ ዒንሢ ካራ
ባይዛኔ፤ ዴሜናዒንጎሚኢሾዔኪዔኪዎጎዎጎ ጶኦኮይዳ
ፒዜ ዎጊፆ ሃሺ ዒንሢ ዎቢሻኔ።

13ዬይ ፑርታ ዎዴ ማዔሢሮ ማሊ ጶቂሣ ዓሲ ዬያጉዴ
ዎዶና ዚቲ ጋዓኔ።

14 ሼምፔና ናንጋኒ ኮሺ ባኣዚ ማዹዋቴ፥ ፑርታ
ማዺፖቴ፤ ዒንሢ ዬማይዴቴ ዒንሢ ጌዔ ጎይፆጉዴያ
ናንጊና ናንጋ ጎዳ ማዔ ቢያ ባኮ ዎይሣ ፆኦዛሢ ዒንሢና
ዎላ ማዓንዳኔ።

15ፑርታዒፁዋቴ፥ ኮሺ ናሽኩዋቴ፤ ዎጎ ዎጎ ጶኦኮይዳ
ፒዜ ዎጊፆ ሃሺ ዎቢሺፖቴ፤ ዬያ ዒንሢ ማዼቴ ናንጊና
ናንጋ ጎዳ ማዔ ቢያ ባኮ ዎይሣ ጎዳሢ ፒኢጫዺ ዓቴ
ዒስራዔኤሌ ዓሶ ጎዖንቴ ማኣራንዳያናንዳኔ።

16 ናንጊና ናንጋ ጎዳ ማዔ ቢያ ባኮ ዎይሣ ጎዳሢ
ሂዚ ጋዓኔ፦ «ካታሞ ሳዞ ጎይፆና ዴራ ቡካ ጶኦኮናይዳ
ሜታዺ ዒላቶ ዑኡሲ ዋይዚንታኔ፤ ጎዦ ጎሽካ ዓሳኣ
ዬኤፖሮ ዔኤሊንቲ ዬዒ፥ ቃዪ ዬኤካ ዓሶና ዎላ ሃይቄ ዓሶ
ዬኤካንዳኔ።

17ዎይኖ ቱኮ ጎዦይዳ ቢያ ዬኤፒ ዬኤኪንታንዳኔ፤ ዬይ
ቢያ ያዺ ማዓንዳሢ ታኣኒ ዒኢና ዖኦኪ ዓኣዻንዳሢሮኬ»
ዬያ ጌዔሢ ናንጊና ናንጋ ጎዳኬ።

18 ናንጊና ናንጋ ጎዳሙካንዳ ኬሎ ዓፃዻ ዓሳ ዒንሢና
ባዴዔቴ! ዬይ ኬላ ዹሚኬ፤ ፖዒቱዋኣሢሮ ዬያ ኬሎ
ዎይታዛ ዒንሢ ዓፃዻይ?

19ዬይኬላ ፔቴ ዓሲ ዞቢ ዳውሴም ጳሽኪ ዴንዲቤቃ
ሜሌ ፑርታ ቦዖ ካኣሜም ዬያፓኣ ቶሊ ጳሽኪ ፔኤኮ ጋሮ
ጌላዖ ኬኤፆኮ ኮጮይዳ ኩቺ ጌሣዛ ሾኦሺ ዻዔ ዓሲ
ዒንሢማሃንዳኔ።

20 ናንጊና ናንጋ ጎዳ ዎጎ ዎጋ ኬሎና ዹዹማንዳኔ፥
ዒንሢም ፖዓዓኬ፤ ዬና ኬላ ፔቴታዖ ፖዒ ጴዹዋያ ሻኔ
ዹሚኬሊማዓንዳኔ።

21 ናንጊና ናንጋ ጎዳ ሂዚ ጋዓኔ፦ «ሌዓ ሌዓ ዒንሢ
ቦንቻ ቦንቾቢያ ታኣኒዒፂ ቶቶኦቻኔ፤ ዒንሢካኣዦሮቡካ
ቡኪፃኣ ታና ዎዛሱዋሴ።

22ሚቺ ዒንጎ ባኮንታ ሃኣኮ ዒንጊፆንታ ታኣም ዒንሢ
ሺኢሺ ዒንጌቴያ ታኣኒ ዔካያቱዋሴ፤ ፔቱሞና ዒንጎ
ዒንጊፆሮ ዒንሢ ሹካ ማሎ ቆልሞ ታኣኒ ሺሪ ዛጋዓኬ።

23 ታና ቦንቻኔ ጌይ ዒንሢ ዓይናዺ ዒላታ ዒላቶ
ሃሹዋቴ፤ ዒንሢ ዋርቃ ጎኦሎ ዑኡዞዋ ታኣኒ ዋይዛዓኬ።

24 ዬያ ማዻኔ ጌይ ሺሪፆይዳፓ ፒዜ ዎጌ ዎርዚጉዲ፤
ጊንሣ ሃሣ ፂሉሞ ማዾዋ ዓልቂ ዎታ ዋኣሢጉዲ
ጎዒሱዋቴ።

25«ዒስራዔኤሌዴሬዮቴ! ጎኔና ሂንዳ ዖይዲታሚሌዔ
ዓሲ ናንጉዋዳውሎይዳዒንሢ ሃንቴያናዱማዱማዒንጎ
ባኣዚ ታኣም ዒንሢ ዒንጌኖ?

26 ዒማና ዒንሢ ዒንሢሮ ኮሼ፥ ዒንሢ ፆኦዛሢ
ሞሎኬም ዓፒሎና ማዢንቴ ካኣዦ ማኣሮንታ ሬፓኔ
ጌይንታሢኮ ዦኦጎ ማሊሲ ዒንሢ ኮሼ ባኮ ኬዲ ኬዲ
ሃንቴኔ።

27 ዬያሮ ዴማስቆይዳፓ ዲዒሲ ታ ዒንሢ ሃኬ ዓጪ
ዔኪ ዳካንዳኔ» ዬያ ጌዔሢ ታና፥ ናንጊና ናንጋ ጎዳ ማዔ
ቢያ ባኮ ዎይሣ ፆኦዛሢኬ።

6
ዒስራዔኤሌይዳ ዓጊንታኒ ጊኢጌሜቶ

1 ዒስራዔኤሌ ዴራ ዔያቶኮ ሱኡጋ ዔያቶ
ማኣዳንዳጉዲ ማኣዶ ኮይ ሙካኔ፤ ዬያታ ሱኡጋ ጋዓንቴ
ፂዮኔይዳ ሜታባኣያ ኮንጋቲ ዴዒ፥ ሳማሪያ ዹኮይዳኣ
ሂርጊሻ ባኣዚ ባኣያ ማዒ ናንጋሢሮ ዬያቶም ባዴዔ!

2 ሂንዳ ካልኔ ካታሞ ዴንዲ ዔኤቢ ዛጉዋቴ፤ ዬይና
ጌይ ሃሣ «ሃማቴ» ጌይንታ ዼኤፖ ካታሜሎ ዴንዱዋቴ፤
ሃሣ ጊንሣ ፒሊስፄኤሜ ዓሶ ካታሞ ማዔዞ፥ ጋኣቴ
ኬዲ ዛጉዋቴ፤ ዬንሢ ዒንሢኮ ላምዖ ካኣቶ ዓጮይዳፓ
ባሻያዳ? ዔያቶኮ ዓጮ ዳልጉማ ዒንሢሲዳፓ ባሼ
ዳልጋያዳ?

3 ዒንሢ፦ «ፑርታ ኬሊ ዑካዺ ሙኪንዱዋሴ» ጌይ
ማሊ ዴሮ ሄርቂ ዎይሢፆይዳ ጳሽካኔ።

4 ዳርሲ ዓቺና ኮሾና ዓልጋይዳ ዒንሢ ላሃኔ፤ ጊንሣ
ሃሣ ሂርኬ ማዔ ሚዛጶ ዓርሶይዳኣ ኮሽኪ ዒንሢ ዴዓኔ፤
ማራቶ ባኣካፓ ሃጊ ዔቃ ማራናይ፥ ባኣቶ ባኣካፓኣ ሃጊ
ዲጫ ናኣሪ ሹኪ ሹኪሙይዒንሢ ዎዛዻኔ።

5ዒንሢ ካኣቲ ዳውቴጉዲ ዓይኑሞ ኬሲ ኬሲ ጎኦላኣ
ዋርቂ ኮርጋኔ።

6 ዎይኖ ዑዦ ዑሽኮ ዓንጎናቱዋንቴ ዖቶና ዒንሢ
ዑሽካኔ፤ ሚርጌ ሚኢሼና ሻንቂንታ ሳውቃ ሼቶ ዒንሢ
ቲሽታኔ፤ ዮሴፔ ዜርፆይዳ ሄሌ ባይሲንቶ ዛሎ ጋዓንቴ
ዒንሢፔቴታዖ ዖዩዋሴ፤ዬያባኮቢያዒንሢማዺሺራሢሮ
ዒንሢና ባዴዔቴ!

7 ዬያሮ ዲዒንቶኮ ኮይሪ ዒንሢ ማዓንዳኔ፤ ዎዛዺ
ኮርጊ ዒንሢ ናንጋ ናንጎኮ ዬማ ጋፖ ማዓንዳኔ።

8 ናንጊና ናንጋ ጎዳ ማዔ ቢያ ባኮ ዎይሣ ፆኦዛሢ፦
«ያይቆኦቤኮ ዖቶርሙሞ ታ ዒፄኔ፤ ካኣታ ናንጋ ሚዛጶ
ማኣሮ ታ ዔያቶኮ ሻኣኪንቴኔ፤ ዬያሮ ታኣኒ ካታሜሎንታ
ዒኢካናንጋዴሮንታቢያሞርኬምዓኣሢዒንጋንዳኔ»ጌይ
ፔ ሱንፆ ጌፒጫኣቄኔ።

9 ፔቴ ማኣሪዳ ናንጋ ዓሲፓ ታጶ ዓሲ ዓቴቴያ ዔያታ
ሃይቃንዳኔ።

10 ሃይቄ ዓሶኮ ዒጊኒማዓ ፔቴ ዓሲሌዞዔኪዱኡካኒ
*ሙካዖ፥ዒኢካኬኤፃዓኣፔቴዓሲዔኤሊ፦ «ኔኤናዎላ
ዓቲ ዓኣ ሜሌ ዓሲ ዓኣ?» ጌይ ዖኦጫንዳኔ፤ ዬይ ዓሢ፦
«ፔቴታዖ ባኣሴ!» ጋዓንዳኔ፤ ዒማና ዬይ ዖኦጫ ዓሢ፦
«ዚቲጌዔ! ናንጊና ናንጋ ጎዳኮሱንፆ ፔጋሲ ኑዔኤላንዳያ
ኮይሱዋሴ» ጋዓንዳኔ።

11 ናንጊና ናንጋ ጎዳ ዓይሤም ዼኤፖ ዼኤፖ ኬኤፃ
ዶዓንዳኔ፤ ዻኮ ዻኮ ኬኤፃኣ ዶዒ ቡርሺንቲ ቡርሺንቲ
ኩማንዳኔ።

12 ፓሮ ቶጋ ዓሲ ሹቺ ዑሢዳ ሳጋራኒ ዳንዳዓ? ጎሺ
ጎሽካ ዓሲ ሃሣ ዒኢካ ጌማይ ዋኣፂ ጎሽካኒ ዳንዳዓ?
ዒንሢ ጋዓንቴ ፒዜ ዎጎ ዎጊፆ ዎዎዻ ዼኤሻ ማሂ፤ ጊንሣ
ሃሣ ጎኑሞዋ ዋላንጋጉዲጫንቺ ባኣዚ ማሂ ላኣሜኔ።

13 ዒንሢ ፓሡዋ ባኣዚና ዎዛዻኔ፤ ዎልቆዋ ዒንሢ
ዒንሢሮ ዴንቄያ ዒንሢምማላኔ።

5:22 ዒሲ. 1፡11-14። 5:25 ዳኪ. ማዾ 7፡42-43። * 6:10 ዱኡካኒ፦ ጋዓዞ፦ ቤርታ ማፃኣፓ ፃኣፒንቴ ዔብሬ ዓሶ ሙኡጮና «ሚቻኒ» ጋዓኔ፤
ዬኖ ዎዶና ሃይቄ ሌሲሚቺሢ፥ ጊንሣ ሃሣ ታሚ ዔኤሥሢ ዬያ ዓሢ ቦንቺ ዱኡኪሢጉዴያኬ።

14 ናንጊና ናንጋ ጎዳ ማዔ ቢያ ባኮ ዎይሣ ፆኦዛሢ፦
«ዒስራዔኤሌ ዴሬዮቴ! ሃማቴ ካታሞ ጌሎካራፓ ዴንዲ
ዓሬባ ዶኦጮ ሄላንዳኣና ካራ ዒንሢኮ ባይዚ ዖሊ ዒንሢ
ሜታሳንዳ ዓሲ ታኣኒ ዒንሢዳ ዳካንዳኔ» ጋዓኔ።

7
ዓቢሢሙካንዳያ ማዒፃ ኬኤዚንቴሢ

1 ሃኣካጮኦሪንቲ ካኣቲም ዒንጎ ሃኣካ ዒንጊንቴስካፓ
ቤዞይዳ ዉኡኬ ማዒ ባቃሌ ሃኣኮ ሙዓንዳ ዓቢሢ
ናንጊና ናንጋ ጎዳ ማዔ ፆኦዛሢ ቃንቂሳያ ታኣም ፔጋሲ
ዻዌኔ፤

2 ዬይ ዓቢፃ ሳዖይዳ ዓኣ ዓኣዔ ባኮ ሙይ ባይዜሢ
ታ ዛጋዖ፦ «ናንጊና ናንጋ ጎዳ ማዔ ፆኦዛሢዮ! ሃዳራ
ዴሮኮ ዻቢንቶ ዓቶም ጌዔ! ኔ ዬያይዴቴ ያይቆኦቤ ዎይቲ
ዓታንዳይ? ዒዚ ላኣፓቱዋዓዳ!» ጌይ ሺኢቄኔ።

3ዬያሮ ናንጊና ናንጋ ጎዳዔያቶሚጪንቲ፦ «ዬያ ኔ ዛጌ
ባኮ ታ ማዻዓኬ፥ ዓቶንጎ!» ጌዔኔ።

ታሚ ዳኪንታንዳያ ማዒፃ ኬኤዚንቴሢ
4 ሃሣ ጊንሣ ናንጊና ናንጋ ጎዳ ታሚ ሳዖይዳ ዓጋኒ

ጊኢጊንቴያ፥ ዬይ ታማ ዼኤፖ ባዞ ዋኣፆ ጉቤ ሙይ
ፃኣዺሲ ባይዚ ሳዖሙይሢ ዓርቄያ ታና ዒዚ ዻዌኔ።

5ዬያሮ ሃሣታኣኒ፦ «ናንጊና ናንጋ ጎዳማዔ ፆኦዛሢዮ!
ዬያ ኔ ሃሻንዳጉዲ ታ ኔና ሺኢቃኔ! ኔ ዬያይዴቴ ያይቆኦቤ
ዎይቲ ዓታንዳይ? ዒ ላኣፓቱዋዓዳ!» ጌይ ሺኢቄኔ።

6 ዬያሮ ናንጊና ናንጋ ጎዳ ዔያቶ ሚጪንቲ፦ «ዓቶንጎ!
ዬያኣ ታ ማዻዓኬ» ጌዔኔ።

ማኣሪ ማዢንታኣና ፒዜ ማዒፆ ሚፂ ዛጎ ዓንጊ
(ቱምቢ)

7ዬያጉዲ ሃሣ ናንጊና ናንጋ ጎዳ ቱምቢ ጌይንታ ባኮና
ሚፂዛጊማዦናኬኤሌዲሢዓሽካዔቂዓኣያ፥ኩጮይዳ
ዬኖ ቱምቢ ጎዖ ባኬሎ ዓርቂ ዓኣያ ታኣም ፔጋሲ ዻዌኔ፤

8ዒማና ናንጊና ናንጋ ጎዳ ታ ኮይላ፦ «ዓሞፄ! ኔኤም
ዓይጌ ጴዻይ?» ጌይ ዖኦጬኔ።
ታኣኒያ፦ «ቱምቢ ታ ዴንቃኔ» ጌዔኔ።
ዬካፓ ናንጊና ናንጋ ጎዳ፦ «ቱምቢና ዛጊ ሚፂ

ማዢንቲባኣ ኬኤሌ ዲሢጉዲ ታኣኮ ዴራ ዒስራዔኤሌ
ዎቢ ታኣም ጴዼሢሮ ሃና ዓንጌላ ዒስራዔኤሌኮ ዎቢፆ
ዻዋያኬ፤ ዬያሮ ታኣኒ ዔያቶይዳ ሜቶ ዓጉዋ ሃሻዓኬ።

9 ዪሳኣቄና ዒዛኮ ናኣቶኮ ናኣቶ ሄላንዳኣና ዔያታ ዚጊ
ካኣሽካ ዼጌ ቤዛ ዶዒ ባይቃንዳኔ፤ ዒስራዔኤሌኮዋ
ዱማዼያ ጌኤሺ ማዔ ቤዛ ሻሂንቲ ባዔ ቤሲ ማዓንዳኔ፤
ካኣቲ ዒዮርቢዓሜኮ ካኣቱሞ ታኣኒ ዶይሲ ባይዛንዳኔ»
ጌይ ታኣም ኬኤዜኔ።

ዓሞፄና ዓሜሲያሴ ጌይንታ ዓሲስኬያና ዛላ
ኬኤዚንቴ ሃይሴ

10 ቤኤቴሌይዳ ቄኤሴ ማዒ ማዻ፥ ዓሜሲያሴ፦
«ዓሞፄ ጎዖሢ ዒስራዔኤሌ ዴሮ ባኣካ ዴዒ ኔኤም ዔቴ
ቦኦካኔ፤ ዴራ ዒ ጋዓ ባኮ ቢያ ዋይዚ ዋይዚ ዴዓኒ
ዳንዳዑዋሴ።

11 ዒዚ፦ ‹ዒዮርቢዓሜ ዖልዚዳ ሃይቃንዳኔ፤
ዒስራዔኤሌ ዴራኣ ፔ ዓጫፓ ዲዒንቲ ሜሌ ዓጪ
ዔውታንዳኔ› ጋዓኔ።» ጋዓ ኪኢታ ዒስራዔኤሌ ዓጮ
ካኣቲ ዒዮርቢዓሜም ዳኬኔ።

12 ዓሜሲያሴ ዓሞፄም፦ «ፆኦሲ ፔጋሲ ዻዋ ባኮ
ዛጋሦ! ማዒ ዪሁዳ ዴንዲጋፓ ዒኢካ ፆኦሲ ማሊፆ
ኬኤዚ ኬኤዚ ኔኤም ዒንጎ ባኮሙይ ዒኢካ ናንጌ።

13ቤኤቴኤሌ ጋዓንቴ ካኣቲ ዚጊ ፆኦሲ ካኣሽካ ቤሲ፤
ሃሣ ዺቦ ዴሮኮ ጌኤሺማኣሪ ማዔሢሮ ሃይካ ላሚ ፆኦሲ
ማሊሢኬኤዚፖ» ጌዔኔ።

14 ዓሞፄ ማሃዖ፦ «ታኣኒ ሻኣቢ ማንፂ ሙዓያ፥ ሃሣ
ቆልሞ ሄንቃያኬ፤ ፆኦሲ ማሊሢ ኬኤዛያና ፆኦሲ ማሊሢ
ኬኤዛ ዓሲኮዋ ታኣኒ ናይቱዋሴ።

15ታኣኒ ማራይ ሄንቃያታንቴ ዬይፓ ታና ዔኪ፦ ‹ዴንዴ፤
ታ ዴሮ ዒስራዔኤሌም ታ ማሊፆ ኬኤዜ› ጌይ ታና
ዓይሤሢ ፔኤሮ ናንጊና ናንጋ ጎዳኬ።

16 ሃሢ ናንጊና ናንጋ ጎዳ ጋዓ ባኮ ዋይዜ፤ ኔኤኒ
ጋዓንቴ፦ ‹ዒስራዔኤሌዓጮይዳ ፆኦሲማሊፆኬኤዚፖ፤
ዪሳኣቄ ዜርፆ ማዔ ዒስራዔኤሌ ዴሮም ፆኦሲ ቃኣሎ
ኬኤዚፖ› ጌይ ታና ላኣጌኔ።

17 ዬያሮ ዓሜሲያሴ! ናንጊና ናንጋ ጎዳ ኔኤም ሂዚ
ጋዓኔ፦ ‹ኔኤኮማቻካታሞይዳዞኦስካኮኦማያማዓንዳኔ፤
ዓቲንቆንታ ዉዱሮ ናኣቶንታ ኔኤኮ ዖልዚና ሃይቃንዳኔ፤
ኔኤኮ ዴኖ ሜሌ ፃንጎ ማዔ ዴራ ዎዳራ ጎቺ ፓቂንቲ
ዔካንዳኔ፤ ኔኤኒ ሜሌ ዴሮ ዓጫ ዴንዲ ሃይቃንዳኔ፤
ዒስራዔኤሌ ዴራ ሉኡዙሞባኣያ ፔ ዓጫፓ ዲዒንቲ
ዔውታንዳኔ› » ጌዔኔ።

8
ሚሢዓኣፒካፄያ ኮታኩሙሢፆኦሲዓሞፄምዻዌሢ

1 ናንጊና ናንጋ ጎዳ ማዔ ፆኦሲ ሜሌ ባኣዚ ታኣም
ፔጋሲ ዻዌኔ፤ ዬይ ዓይጎዳይ ጌዔቴ ኮታ ኩሙሢ፥ ሚሢ
ዓኣፒ ካፄያ ታኣኒ ዛጌኔ፤

2 ናንጊና ናንጋ ጎዳ ታና፦ «ኔኤም ዓይጌ ጴዻይ?» ጌይ
ዖኦጬኔ።
ታኣኒ፦ «ሚሢ ዓኣፒ ካፄያ ኮታ ኩሙሢ ዴንቃኔ» ጌይ

ማሄኔ።
ናንጊና ናንጋ ጎዳ፦ «ታ ዴሮ ዒስራዔኤሌኮ ጋፒንሢ

ሄሌኔ፤ ሃይፓ ሴካ ማይ ታ ዔያቶይዳ ሜቶ ዓጉዋ
ሃሻዓኬ።»

3 «ጌኤዦ ማኣሮይዳ ዔያታ ኮርጋ ኮፃ ዬኤፒ ባንሢ
ሺራንዳኔ፤ ሚርጌ ዓሲኮ ሌሲ ቢያ ቤስካ፥ ዚቲ ጌይ
ኬኤሪንታንዳኔ» ጌይ ታኣም ኬኤዜኔ።

ዒስራዔኤሌኮ ሎኦሚፆ
4ዒንሢሜታዼዓሶሄርቂዎይሣዓሳ፤ጊንሣሃሣማንቆ

ዓሶ ዓጮይዳፓ ባይዛ ዓሳ! ዋይዙዋቴ!
5ዒንሢ፦ «ሃኣኮ ኑኡኮ ኑ ሻንቾም ዓጊኖ ፄኤሮ ቦንቻ

ዑኬና ጋፓኣባሽ! ዛርጋሢ ኑኡኮ ኑ ቦኦካ ሻንቾም ሃውሾ
ኬላ ዑኬና ኩዳኣባሽ! ዬይ ቦንቾ ኬላ ጋፔቴ ሃኣኮ
ማኮሙርሶ ኑ ዻኪሲዺቢሚኢሼ ኑ ዔካንዳኔ፤ ፒዜቱዋ
ዴኤሡሞዔሮ ባኣዚና ዴሮ ኑ ጌሻንዳኔ፤

6 ዛርጎኮ ሙርቶዋ ዓይሱዋዖ ኑ ሻንቻንዳኔ፤ ማንቆ
ዓሶ ሚኢሼና፥ ጊንሣ ሃሣ ሜታዼ ዓሶ ፔቴ ዓሲ ዓኣሢንታ
ዱርሲና ሻንቂ ዔኪ ኑኡምማዺሻንዳኔ» ጋዓኔ።

7 ያይቆኦቤና ዜርፆናም ሄርሺንቲ ጉሙርቆያ ማዔ፥
ናንጊና ናንጋ ጎዳ ፔ ሱንፆ ጌፒ ሂዚጌይጫኣቄኔ፦ «ዔያታ
ማዼ ባኮ ቢያ ታኣኒ ዋላዓኬ።

8 ዬያ ዛሎና ሳዓ ዓጊፃንዳኔ፤ ዬኖ ሳዖይዳ ናንጋ ዓሳ
ቢያ ዬኤካንዳኔ፤ ሳዓ ካራና ዓባዬ ዎሮጉዲ ፖኦጊ ሌካ
ዔቃንዳኔ፤ ዬካፓኣ ጊንሣ ሊካ ሳዓ ኬዳንዳኔ።»

9 ናንጊና ናንጋ ጎዳማዔ ፆኦዛሢ ሂዚ ጋዓኔ፦ «ሃጊ ዓባ
ሳዛ ዓኣንቴ ዓቦ ታኣኒ ጌልዛንዳኔ፤ ዓባዹኡሲዓኣንቴ ሳዖ
ታኣኒ ዹሚሻንዳኔ።

10 ዒንሢ ሌዖይዳ ቦንቺ ዎዛዻ ዎዞ ዖዪሢ ባንሢ፥
ኮፆዋ ዒንሢኮ ታኣኒ ዬኤፒ ባንሢ ሺርሻንዳኔ፤ ቢያሢ
ዒንሢ ሲዬ ፓቲሌ ማይንታንዳጉዲ፥ ቶኦኮዋ ዒንሢኮ
ዒንሢሜኤዳንዳጉዲታማዻንዳኔ፤ ዬኖ ኬሎ ናዖማ ፔቴ
ሜቴታዖ ሃይቄ ዓሲ ዬኤካያጉዲ ፑርታ ሜቶ ኬሊ ታኣኒ
ዒንሢምማሃንዳኔ።»

11ናንጊና ናንጋ ጎዳማዔፆኦዛሢሂዚጋዓኔ፦ «ሳዖይዳ
ታኣኒ ናይዚ ዳካንዳ ዎዴ ዬዓንዳኔ፤ ዬኖ ዎዶና ዓሳ
ናይዺንታንዳሢና ዼኤቢንታንዳሢ ታኣኮ ቃኣሎ ዴንቂ
ዋይዞ ባሺንቲኬ፥ሙዖ ባኣዚና ዋኣሢና ባይዚቱዋሴ፤ ዬያ
ጌዔሢ ታና፥ ናንጊና ናንጋ ጎዳኬ።

12ዬኖዎዶናዴራቢያዓጮኮኬዴኖዛላፓዾኦሎዛሎ
ባንሢ፥ ዓባ ኬስካ ባንፃፓ ዓባ ጌላሢ ባንሢ ታኣኮ ቃኣሎ
ዴንቃኒ ሃንቲሃንቲጉሪጳሽኪሜታዻንዳኔ፤ ጋዓንቴዔያታ
ዴንቃዓኬ።

13ሚዛጶ ዉዱሮ ናኣቶንታ ዶዶ ዓቲንቆ ናኣቶንታ ዬያ
ዋኣፆ ዼኤባፓ ዔቄያና ላቢ ቃኣያዻንዳኔ፤

14 ሳማሪያይዳ ‹ዓሺማ› ጌይንታ ላኣሎ ፆኦዜላ ሃይቆ!
ጌይ ጫኣቃ ዓሶንታ ‹ዳኣኔ ፆኦሲ ሃይቆ!› ጊንሣ ሃሣ
‹ቤርሳቤ ፆኦሲ ሃይቆ!› ጌይ ጌይ ጫኣቃ ዓሳ ቢያ ላሚ
ፔቴታዖ ዔቃኑዋ ጎይሢ ጋፒ ሎኦማንዳኔ።»

9
ናንጊና ናንጋ ጎዳ ዒስራዔኤሌይዳ ዓጋኒ ጊኢጌሜቶ

1 ናንጊና ናንጋ ጎዳ ዒንጎ ባኮ ዒንጎ ቤዞ ኮይላ ዔቂ
ዓኣንቴ ታ ዛጌኔ፤ ዒዚ ታና ሂዚ ጌይ ዓይሤኔ፦ «ፃጶ ሄሊ
ዓጊፃንዳጉዲ ጌኤዦ ማኣሮኮ ቱርቱሮ ሙስኩሎ ጳርቄ፤
ሜቂ ዓሶኮ ሶፖይዳ ዶዓንዳጉዲ ጳርቂ ሜንሤ፤ ዬያይዳ
ሃይቁዋዖ ቶሊዓቴ ዓሶ ታኣኒጬንቻ ዓራፖናኩርሳንዳኔ፤
ዓይጎ ዓሲያ ጳሽኪ ቶሊ ዓታዓኬ።

2 ሳዖ ቦኦኪ ጌሊ ዔያታ ዱኡቴቴያ ታ ዔያቶ ዒኢፓ
ጎቺ ኬሳንዳኔ፤ ሌካ ጫሪንጮ ዔያታ ኬስኬቴያ ታ ዔያቶ
ዒኢካፓ ኬይሳንዳኔ።

3ቄርሜሎሴዹኮኮቶኦኮኬስኪዒኢካዔያታ ፑኔቴያ
ኬሚ ታ ዔያቶ ዒኢፓ ዑርዚ፥ ዓርቃንዳኔ፤ ታ ቤርታፓ
ፑናኒ ዼኤፖ ባዞ ዔቶ ዔያታ ኬዴቴ ዒኢካ ዓኣ ሾኦዣ
ዔያቶ ዻዓንዳጉዲ ታኣኒ ዓይሣንዳኔ።

4ሞርካዔያቶዲዒዔኪዴንዴቴያ ዒኢካዔያቶ ታኣኒ
ዎዺሻንዳኔ፤ ታዔያቶፑርታዓኣፒናዛጋንዳኔ፥ ኮሺዓኣፒና
ዛጋዓኬ።»

5ዓጪማዔ ካራና ቢያ ዓባዬ ዎሮጉዲ
ሌካ ፖኦጊ ዔቂ፥ ጊንሣ ሳዓ ኬዲ ጌይ ጌይ ዓጊፃኔ፤
ናንጊና ናንጋ ጎዳ ማዔ ቢያ ባኮ ዎይሣ ጎዳሢ ሳዖ
ካኣማዛ ዓልቃንዳኔ፤

ዒኢካ ናንጋ ዓሳኣ ቢያ ዬኤካንዳኔ።
6ፔኤኮ ናንጎ ማኣሮጫሪንጫማዤሢ

ሳዖኮ ዑፆይዳ ሌካ ዼጌ ቤዞ ኮሺ ዒኢካ ዶዲሼሢ
ዼኤፖ ባዞ ዋኣፆዋ ፔ ባንሢ ዔኤሊ

ሳዖይዳ ጊንሣ ሾኦቲሳሢ ዒዛኬ፤
ሱንፃኣ ዒዛኮ ናንጊና ናንጋ ጎዳኬ።

7ናንጊና ናንጋ ጎዳ ሂዚጋዓኔ፦ «ዒስራዔኤሌዴሬዮቴ!
ታ ቤርቶይዳ ዒቶጲያ ዓሳ ዒንሢፓ ላኣፒ ጴዹዋሴ፤
ዒንሢ ታኣኒ ጊብፄ ዓጫፓ ኬሴሢጉዲ ፒሊስፄኤሜ ዓሶ
ቄርፄኤሴፓ፥ ሶኦሪያ ዓሶ ቂኢሬፓዔኪታኣኒኬሲባኣዓዳ?
ዔኪ ታኣኒ ኬሲናኣኮኬ።

8 ታና፥ ናንጊና ናንጋ ጎዳ ማዔ ፆኦዛሢኮ ዓኣፓ ጎሞ
ማዻ ዒስራዔኤሌ ካኣቶ ዓጮ ዴንቄኔ፤ ሳዖይዳፓ ጋፒሲ
ታ ባይዛንዳኔ፤ ያዺማዔቴያ ያይቆኦቤዜርፆ ቲፅዲታኣኒ
ባይዛዓኬ። ዬያ ጌዔሢ ታና፥ ናንጊና ናንጋ ጎዳኬ።

9«ዒስራዔኤሌዴራሜሌዴሮባኣካዜርቂንታንዳጉዲ
ታኣኒ ዓይሣንዳኔ፤ ዔያታ ዜርቂንታንዳሢ ሶኦራ ዓንዳና
ሃኣኮ ሶኦሪንታሢጎይፆኬ፤ ሶኦሮ ዓንዳ ዛላዻኣና ዲልባ
ዴንዳንዳኣፓዓቴም ፔቴ ዓኣፒታዎ ፒንፂ ዴንዳዓኬ።

10 ‹ፔቴታዖ ፑርታ ባኣዚ ኑና ሄላዓኬ› ጋዓ ታ ዴሮ
ባኣኮይዳ ዓኣ ጎሞ ዓሳ ቢያ ዖልዚና ሃይቃንዳኔ።»

ዒስራዔኤሌ ዴራ ፔ ዓጮ ጊንሣሙካንዳያ ማዒፆ
11 ናንጊና ናንጋ ጎዳ ሂዚ ጋዓኔ፦ «ዳውቴ ማኣሮ

ዶዔሢ ጊንሣ ታ ዔቂሳንዳኔ፤ ኬኤሎ ዲፆዋ ጊንሣ ታ
ኮሻንዳኔ፤ ሻሂንቴሢያማሂታዓካሳንዳኔ፤ሚናቤርታዓኣ
ጎይፆማጉዲማሂ ጊንሣ ታኣኒ ማዣንዳኔ።

12ዬያሮ ዔዶኦሜፓ ፒኢጫዺ ዓቴ ዓሶ፤ ጊንሣ ሃሣ ታ
ሱንፆና ዔኤሊንቴሜሌዴሮ ቢያ ዔያታ ዻካላንዳኔ» ጋዓኔ
ዬያ ባኮ ቢያ ማዺ ኩንሣንዳ፥ ናንጊና ናንጋ ጎዳ።

13 ናንጊና ናንጋ ጎዳ ሂዚ ጋዓኔ፦
«ሃኣኮጮኦራ ዓሳጮኦሪ ጋፒሱዋንቴ
ጎሽካ ዓሳ ጎሽኮሮ ዬዓንዳ ዎዴ፤
ዎይኖ ዓኣፖጩኡጳ ዓሳጩኡጲ ጋፑዋንቴ
ዎይኖ ቱካ ዓሳ ቱኮሮ ዬዓንዳ ዎዴሙካንዳኔ።

ዬኖ ዎዶና ዹካፓ ዓኣሢ ዎይኔ ዑሺ ዓልቃንዳኔ፤
ጌሜራፓኣ ቢያ ዎይኔ ዑሺ ጎዓንዳኔ።

14 ታኣኮ ዴሮ፥ ዒስራዔኤሌ ፔ ዓጮ ማሂ ታ ዔኪ
ዬዓንዳኔ፤

ዶዒ ሻሂንቴ ካታሞ ጊንሣ ዔያታ ማዢ ዒኢካ
ናንጋንዳኔ፤

ዎይኔ ቱኪ ዬያ ዎይኖኮ ዓኣፖና ኮሾ ዑዦ ዔያታ
ዑሽካንዳኔ፤

ሜሌ ዬያጉዲዱማዱማሚሢያ ቱኪ ዓኣፖ ዔያታ
ሙዓንዳኔ።

15ታ ዴሮ፥ ዒስራዔኤሌ
ዔያቶም ታ ዒንጌ ዓጮይዳ ዾቂ ታኣኒ ፃጲ
ዳኪሲሳንዳኔ፤

ላሚ ያፓ ዔያታ ቱጊንቲ ዴንዳዓኬ።»
ዬያ ጌዔሢ ናንጊና ናንጋ ጎዳ ማዔ ዒንሢኮ ፆኦዛሢ፥

ታናኬ።

9:12 ዳኪ. ማዾ 15፡16-18።

ዓብዲዮ
ዓይፆ ካሮ

ሃና ማፃኣፔላ ፃኣፒንቲ ዓኣያ ማዒ ጴዼሢ ኪሪስቶሴ
ሾይንታንዳሢኮ ቤርታ ዶንጎ ፄኤታና ሳሊታሚ ላሆ
ማዓ ሌዖይዳ፥ ዬሩሳላሜ ካታማ ሻሂንቲ ዶዔሢኮ ጊንፃ
ዔርቲባኣ ዎዴይዳኬ። ዬኖ ዎዶና ዾኦሎ ዛሎኮ ዓባ
ኬስካ ባንፆይዳ ዓኣ ዪሁዳ ካታሞኮ ሚርጌ ዎዴ ሞርኬ
ማዒ ናንጌ፥ ዔዶኦሜ ዓጮ ዓሳ ዬሩሳላሜ ሻሂንቴሢሮ
ዎዛዺ፤ ሃሣ ባብሎኔ ዓጮ ዓሳ ዬሩሳላሜ ሙኪ ዖላኣና
ካታሞ ዎላ ቡሬኔ። ዒማና ዔዶኦሜ ዓጮ ዓሳ ሜሌ
ዒስራዔኤሌ ዓሶኮ ሞርኮ ማዔ ዓሶና ዎላ ሜቶይዳ
ኬዳንዳሢና ዖሎናኣ ባሺንታንዳያ ማዒፃ ፆኦሲ ማሊሢ
ማዔሢ ዓብዲዮ ኬኤዜኔ።
ማፃኣፔላዱማዱማዓርቄ ባኮ
ዔዶኦሜ ዓጮምኬኤዚንቴ ባኮና ዔያቶ ሄላንዳ ሜቶ
(1-7)

ዔዶኦሜ ዓጮ ዓሶኮ ሚጪንቱዋያ ማዒፆ (8-14)
ዒስራዔኤሌ ዓሳ ዖሎና ባሼሢ (15-21)

ዔዶኦሜ ዓጮ ዓሶ ሄላንዳ ሜቶ
1 ዓብዲዮም ፆኦሲ ፔጋሲ ዻዌ ባካ ያዺኬ። ናንጊና

ናንጋ ጎዳ ማዔ ፆኦዛሢዔዶኦሜ ዓጮምኬኤዛንዳጉዲ
ዓብዲዮ ዳኬኔ፤ ኑኡኒ ዋይዜ ፆኦሲ ኪኢታ፦ «ሜሌ ዴራ
ሙኪዔዶኦሜዓጮ ዖላንዳጉዲ ታኣኒ፥ ናንጊና ናንጋ ጎዳ
ኪኢታ ዳኬኔ!» ጋዓያኬ።
2 ናንጊና ናንጋ ጎዳ ዔዶኦሜ ዓጮም ሂዚ ጋዓኔ፦

«ዓካሪታ ኔናሜሌዴሮባኣካዎልቄባኣያማሃንዳኔ፤
ሚርጌና ኔኤኒ ቦሂንቴያ ማዓንዳኔ።

3 ኔኤኮ ዖቶርቃ ዒና ኔና ጌሼኔ፤
ኔኤኒ፦ ‹ዶዲ ላሌ ሹቺና ዙሎ ዲርቆና ካታማይዳ
ታ ናንጋኔ፤

ታኣኒ ዎርቃ ማኣራ ዼጌ ዹካ ዑስካ ማዢንቴያኬ፤
ታኣኒ ዓኣ ቤዛፓ ዖ ታና ኬይሳኒ ዳንዳዓይ!› ጌይ
ሄርሺንታኔ።

4 ጋዓንቴ ኔኤኒ ዓዳ ኮኦኬጉዲ ባራኔቴያ
ዴንዲ ኔኤኒ ዦኦጎ ባኣካ ናንጌቴያ
ዬካፓ ታ ኔና ኬይሳንዳኔ። ዬያ ጌዔሢ ታና፥ ናንጊና
ናንጋ ጎዳኬ።»

5 «ዉሲ፤ ጊንሣ ሃሣ ቡራ ዓሲያ ዹሚናሙኬቴ
ፔኤም ጊዳማጉዴያ ሌሊ ዔካኔ፤

ዎይኖ ዓኣፖ ቲቂ ቡኩሳ ዓሳታዖ ቃኣሉሚ ዓይሳኔ፤
ኔኤኮ ሞርካ ጋዓንቴ ኔና ጋፒሲ ባይዛንዳኔ።

6ዒንሢ ዔኤሳዎ ዜርፃ፦ ማኣራ ዒንሢኮ ቡሪንቴኔ፤
ቆላኣ ዒንሢኮ ጉቤ ዔውቴኔ።

7 ኔኤና ዎላ ዖላኒጫኣቄ ላጋ ቢያ ኔና ጌሼኔ፤
ኔ ዓጫፓ ኬሲ ኔና ዔያታ ዳውሴኔ፤
ኔኤኮ ላጎ ማዔ ዓጫ ኔጊዳ ሞርኬማዒ ዔቄኔ፤

ኔኤና ዎላ ካሦሙዔ ዓሳ ኔኤም ፒሬኔ፤
ዬያ ቢያ ዔያታ ማዻሢ ጋዓንቴ ኔ ዔሪባኣሴ።»

8 «ዬኖ ዎዶና ዔዶኦሜ ዓጮይዳ ዔሮ ዓሶ፤
ዔኤሳዎ ዓጮ ዹኮይዳ ናንጋ ዓሶኮ ዔራቶ ታኣኒ
ባይዛንዳኔ።

9ዔዶኦሜ ዓጮይዳ ናንጋ ዓሳ ቢያ ዎዺንታንዳኔ፤
ቴሜና ዓጮይዳ ዖሎና ዔርቴ ዓሳ ዒጊቹሞና
ጎጋይቃንዳኔ።»

10 «ኔ ጌርሲ ያይቆኦቤዜርፆሚጪንቱዋዖ ኔኤኒ ዎዼሢሮ
ኔኤኒ ዻውሲንታንዳኔ፤ ቤሲባኣያ ማዒ ኔ
ባይቃንዳኔ።

11ሞርካ ዔያቶኮ ካሮ ሜንሣኣና
ዔያቶኮ ዓኣ ቆሎ ቢያ ቡራኣና
ኔኤኒ ኮራ ዔቂ ዛጌኔ፤
ዬሩሳላሜ ዓጮ ጊሽቲ ዔኬ ዓሶፓ ኔ ዱማቱዋሴ።

12ዪሁዳ ዓጮይዳ ናንጋ ኔ ጌርሲንሢዳ ሄሌሜታሢና
ኔኤኒ ዎዛዻንዳያ ኮይሱዋያታንቴኬ፤

ዔያታ ባይቃ ኬሎና ኔኤኒ ዒላሻንዳያና
ዔያታ ካራ ባይቂ ዋኣያ ኬሎና ዔያቶይዳ ዖቶርቂ
ጌስቲፃ ኔኤም ኮይሱዋያታንቴኬ።

13ዔያታ ሜታዻ ኬሎና ታ ዴሮኮ ካታሞ ጌሊ
ካራዔያቶኮ ባይቄምዪሁዳ ዴራኩዳኬሎና ኔኤኒ
ዎዛዻኒና

ዔያቶኮ ዓኣ ባኮ ቡራኒ ኔኤም ኮይሱዋያታንቴኬ።
14 ቶሊ ዓኣሺንታኒ ጳሽካ ዓሶ ዎዻኒ ጎይፃ ዎላ ካኣማ

ካሮይዳ
ካቲ ዴዓንዳያ ኔና ኮይሱዋያታንቴኬ፤

ቶሊ ዓቴ ዓሶ ሃሣ ዔያታ ካሮ ባይቄያና ዓርቂ ዔኪ
ዔያቶኮሞርኮምኔናዒንጋንዳያኮይሱዋያታንቴኬ።»

ፆኦሲ ሜሌ ዴሮይዳ ዓጋንዳ ሜቶ
15 «ታኣኒ፥ ናንጊና ናንጋ ጎዳ ሜሌ ዴሮ ቢያይዳ

ዎጋ ኬላ ሄሌኔ፤
ዔዶኦሜ! ኔ ማዼ ጎይፆማ ኔ ጊዳ ማዺንታንዳኔ፤

ኔ ማዻ ፑርቶ ማዻ ኔ ባንሢ ሺራንዳኔ።
16ታኣኮ ዴራ ታኣም ዱማዼዹኮይዳ

ዒንጊንቴ ሜቶ ዔኬኔ፤
ዬያሮ ዔያቶ ዓጮ ኮይላ ዓኣ ሜሌ ዴራ ዬያፓ ባሼ ሜቶ

ዔካንዳኔ፤
ዬካፓ ዔያቶኮ ቤሲ ባይቃንዳኔ።»

ዒስራዔኤሌ ዓሶኮ ዖሎና ባሺፆ
17 «ፂዮኔ ዹኮይዳ ዬያ ባይሲንታፓ ቶሊ ዓታንዳ ዓሲ

ዓኣኔ፤
ፂዮኔ ዹካ ታኣም ዱማዼያ ማዓንዳኔ፤
ያይቆኦቤ ዴራ ቤርታ ዔያቶኮ ዔኮና ባኮ ጊንሣማሂ
ዔካንዳኔ።

18 ያይቆኦቤ ናኣታ ዓዳ ታሚጉዲ፤
ዮሴፔ ናኣታኣ ታሚሎስቶጉዲማዓንዳኔ።
ዔኤሳዎ ናኣታ ጋዓንቴ ዲኢሪ ማዓንዳኔ፤
ታሚ ዲኢሪሙዓሢጉዲ ያይቆኦቤ ናኣቶንታ
ዮሴፔ ናኣቶንታ ዔኤሳዎ ናኣቶሙይ ባይዛንዳኔ።
ዬያ ጌዔሢ ታና፥ ናንጊና ናንጋ ጎዳኬ።»

19 «ዪሁዳ ዓጮኮ ዾኦሎ ባንፆና ዓኣ ዴራ
ዔዶኦሜ ዓጮ ፔ ዓጪማሂ ዔካንዳኔ፤

ዓባ ጌላ ባንፆ ዹኮ ዴማዓኣ ዳውላዻቤዞይዳ ናንጋ ዴራ
ፒሊስፄኤሜ ዓጮ ፔ ዓጪማሂ ዓርቂ

ዔፕሬኤሜንታ ሳማሪያ ዓጮናኮ ዴማ ዎርቃ ዓጮ
ዔካንዳኔ፤

ቢኢኒያሜ ዓሳኣ ጌሌዓዴ ዓጮ ፔ ዓጪ ማሂ
ዔካንዳኔ።

1:14ዒሲ. 34፡5-17፤ 63፡1-6፤ ዔር. 49፡7-22፤ ሂዚ. 25፡12-14፤ 35፡1-15፤ ዓሞ. 1፡11-12፤ ሚል. 1፡2-5።

20ዳውሲንቲ ዴንዲ ኬዶ ባንፃ ናንጋ፥ ዒስራዔኤሌ ዴራ
ሆኦላ ጌይንታ ዓጫፓ ማዒሙኪ ካኣናኔ ዓጮኮ
ዴንዲሲራጲታ ሄላንዳኣና ፔ ዓጪማሂዔካንዳኔ።
ዬሩሳላሜይዳፓ ዳውሲንቲ ዴንዲ ሴፓራዲሜ
ዓጮይዳ ናንጋ

ዒስራዔኤሌ ዓሳ ዓጬሎኮ ዾኦሎ ባንፆና ዓኣ ካታሞ
ዓርቃንዳኔ።

21ቶሊ ዓቴ ዬሩሳላሜ ዓሳ
ፂዮኔ ዹካ ኬስኪ ዴይ ዔዶኦሜ ዓጮ ዎይሣንዳኔ፤

ካኣታዺ ዎይሣሢያ ናንጊና ናንጋ ጎዳ ማዓንዳኔ።»

ዮናኣሴ
ዓይፆ ካሮ

ፆኦሲማሊፆኬኤዜዮናኣሴማፃኣፓ ፆኦሲ ዓይሤባኮ
ዋይዞዒፄ፥ዮናኣሴይዳሄሌሜቶሃይሴኬኤዛያማዒፆና
ሃንጎ ፆኦሲ ማሊፆ ኬኤዛ ማፃኣፖይዳፓ ዱማዻያኬ።
ፆኦሲ ዒማና፦ «ዒስራዔኤሌ ዓሶኮ ሞርኬ ማዒ ናንጋ፥
ዼኤፖ ዓሶኦሬ ካኣቲ ካኣታዺ ዴዒ ዎይሣ ኔኔዌ ካታሞ
ዴንዴ!» ጌይ ዮናኣሴ ዓይሤኔ፤ ዮናኣሴ ጋዓንቴ፦
«ፆኦሲ ካታሜሎ ‹ባይዛንዳኔ› ጌይ ዶዲሺ ኬኤዜ ጎይፆ
ማዺንዱዋሴ» ጌይ ማሌሢሮ ፆኦሲኮ ኪኢቶ ዔኪ ኔኔዌ
ዴንዳኒ ኮይባኣሴ።
ዬካፓ ሚርጌ ባኣዚ ዒዛና ካኣሜም ናሽኪባኣዖ

ፆኦሲም ኪኢቲንቲ ኔኔዌ ዴንዳዛ ፆኦሲ ጌዔ ጎይፆ
ማዺባኣሢሮ ዒዚ ዻጋዼኔ። ማፃኣፔላ፦ ማዢንቴ
ባኮ ቢያይዳ ፆኦሲኮ ቢታንቶ ዓኣሢ ኬኤዛኔ፤ ዬያ
ሌሊቱዋንቴ ፆኦሲ ዓሲ ናሽካያና ማኣራ ጎዳ ማዒፆና ፔ
ዴሮኮሞርኮይዳሜቶ ዓጊዔያቶ ባይዚፆይዳፓ ዔያቶም
ዓቶም ጋዓኒና ዓውሳኒ ናሽካሢ ኬኤዛኔ።
ማፃኣፔላዱማዱማዓርቄ ባኮ
ናንጊና ናንጋ ጎዳ ቤርታፓ ዮናኣሴ ዓኣሺንታኒ ማሌሢ
(1፡1-17)

ዮናኣሴ ናንጊና ናንጋ ጎዳ ሺኢቄ ሺኢጲፆ (2፡1-10)
ዮናኣሴኮ ኔኔዌ ዓኣዺፆና ዴሮኮዋ ጎሞ ቡኡፂፆ (3፡1-
10)

ዴሮ ፆኦሲ ማኣሬሢሮ ዮናኣሴኮ ዻጎ (4፡1-11)

ዮናኣሴ ናንጊና ናንጋ ጎዳም ዓይሢንቶ ዒፄሢ
1 ናንጊና ናንጋ ጎዳ ዓሚታዬ ናኣዚ፥ ዮናኣሴም ፔጋሲ

ኬኤዜ ቃኣላ ያዺኬ፦
2 «ሃሢ ዔቂጋፓ ዼኤፖ ካታሜሎ፥ ኔኔዌ ዓኣዼ፤ ታኣኒ

ዒኢካ ናንጋ ዴሮኮ ፑርቱሞ ዛጌኔ፤ ዒኢካ ዴንዳዖ ዒላቲ
ኬኤዜ» ጌዔኔ።

3 ዮናኣሴ ጋዓንቴ ናንጊና ናንጋ ጎዳ ቤርታፓ ፑናኒ
ማሊ ቴርሴሴ ካታሞ ዴንዳኒ ዔቄኔ፤ ዒዚ ዒማና ዒዮጴ
ኬዲዒኢና ጌይ ቴርሴሴ ዓኣዻ ዋኣሢ ካኣሚሌ ዴንቄኔ፤
ዬካፓ ዬያ ዋኣፆ ካኣሚሎም ኮይሳ ሚኢሾ ጪጊ፥ ዋኣፆ
ካኣሚሎይዳ ጌሌኔ፤ ዒዚ ዬያይዴሢ ናንጊና ናንጋ ጎዳፓ
ፑናኒ ማሊኬ።

4 ናንጊና ናንጋ ጎዳ ጋዓንቴ ባዞይዳ ዼኤፒ ጉዶ
ዢባሬ ዔቂሴኔ፤ ዬይ ባዞይዳ ዔቄ ጉዳሢ ዢባራ ሚርጌ
ዎልቃዻያ ማዔሢሮ ዋኣፆ ካኣሚላሜቃኒ ዑኬኔ፤

5 ዒማና ዋኣፆ ካኣሚሎይዳ ዓኣዻ ዓሳ ኮሺ
ዒጊጬሢሮ ፔቴ ፔቴሢ ፔኤኮ ፆኦዛ ዔያቶ
ማኣዳንዳጉዲ ዒላቴኔ፤ ሃሣ ዋኣፆ ካኣሚሎኮ ጫኣኖ
ሼሌዒሳኒ ጋሮይዳ ዓኣ ባኮ ዔኪ ዔኪ ባዞይዳ ኬኤሬኔ፤
ዮናኣሴ ጋዓንቴዋኣፆ ካኣሚሎኮጋራሊካዴማዓኣ ቆልዓ
ጋርካ ጌሊ ላሂ ሃሃይቄጉዲ ጊንዔኔ።

6ዋኣፆካኣሚሎሱኡጋሢዒዓኣቤዞሙካዖ፦ «ዎይቲ
ኔ ጊንዓይ? ዔቂጋፓ ኔ ፆኦዛሢ ሺኢቄ፤ ጎዖንቴ ዒ ኑና
ሚጪንቲ ኑ ሼምፓሢ ዓውሳንዳያ ናንዳኔ» ጌዔኔ።

7 ዋኣፆ ካኣሚሎ ጋራ ዓኣ ዓሳ ቢያ ዎሊ ኮይላ፦
«ሃያጉዴሜታሢዳ ኑኬዴሢ ዖ ዛላናማዔቴያ ዔራኒዒፃ

ኑዓጎም፥ ሃኒዬውዋቴ»ጌዔኔ።ዬካፓዔያታዒፃሢዓጋዛ
ዬና ዓጎና ባካ ዮናኣሴሲ ማዒ ጴዼኔ።

8 ዬያሮ ዔያታ ዮናኣሴ ኮራ፦ «ሂንዳ ኑኡም ኬኤዜ!
ሃይ ፑርቶ ባካ ቢያ ኑና ሄሌሢ ዖ ዛላና ኔኤም ማላይ? ኔ
ዓይጎ ማዻ ዓሲዳይ? ኔኤኒ ዓንካፓሙኬይ? ዓጫ ኔኤኮ
ዎካዳይ? ኔ ዓይጎ ዓሲዳይ?» ጌዔኔ።

9 ዮናኣሴ ዒማና፦ «ታኣኒ ዔብሬ ዓሲኬ፤ ሳዖንታ
ባዞንታማዤ፥ጫሪንጮኮዋ ፆኦሲማዔናንጊና ናንጋ ጎዳ
ታኣኒ ካኣሽካኔ» ጌዔኔ።

10 ቤርታ ዔያቶም ዒ ኬኤዜያታሢሮ ዮናኣሴ ናንጊና
ናንጋ ጎዳቤርታፓፑኒዓኣዻያማዔሢዔያታዔሬኔ፤ ዬያሮ
ሚርጌና ዔያታ ዒጊጫዖ፦ «ሃይ ኔ ዓይጎ ማዾ ማዼይ?»
ጌዔኔ።

11 ባዞ ጉዳሢ ዶዲ ዶዲ ዓኣዼሢሮ ዋኣፆ
ካኣሚሎይዳ ዓኣ ዓሳ፦ «ሃይ ዋኣፆ ዴቻ ጉዳሢ ዢባራ
ዚቲ ጋዓንዳጉዲ ኔና ኑ ዎዴቴ ኮሽካንዳይ?» ጌይ
ዖኦጬኔ።

12 ዮናኣሴ ማሃዖ፦ «ሃይ ዋኣፆ ዴቻ ጉዳሢ ዒንሢ
ሄሌሢታዻቢንቶሮታሢታዔራኔ፤ ዬያሮ ታና ዔኪ ባዞይዳ
ዓጉዋቴ፤ ዬካፓ ሃይ ዋኣፆ ጉዳሢ ዚቲ ጋዓንዳኔ» ጌዔኔ።

13 ዋኣፆ ካኣሚሎይዳ ዓኣ ዓሳ ዔያቶም ዳንዳዒንቴ
ጎይፆጉዴያ ዋኣፆ ካኣሚሎ ዒሺ ዔኪ ባዞ ዓጮ ሄሊሳኒ
ማሌኔ፤ ጋዓንቴ ዬይ ዋኣፆ ዴቻ ጉዳሢ ዑሣ ዓኣዼ
ዶዴሢሮ ዔያታ ዬያይዳኒ ዳንዳዒባኣሴ።

14 ዬያሮ፦ «ናንጊና ናንጋ ጎዳ ማዔ ኑ ፆኦዛሢዮ! ሃያ
ዓሢኑዎዼኔጌይኑናባይዚፖ፤ ኔማሌባኮማዼሢሮኑኡኒ
ጌኤሺ ዓሲ ዎዼያ ማሂ ኑና ፓይዲፖ!» ጌይ ናንጊና ናንጋ
ጎዳ ዔያቶ ማኣዶም ዒላቴኔ።

15 ዬካፓ ዮናኣሴ ዔያታ ዔኪ ባዞይዳ ኬኤሬም፥ ባዞ
ጉዳሢ ዚቲ ጌዔኔ።

16 ዓሳ ዒማና ናንጊና ናንጋ ጎዳ ኮሺ ዒጊጬሢሮ
ናንጊና ናንጋ ጎዳም ዒንጎ ባኣዚ ሺኢሼኔ፤ ናኣቢያ
ናኣቤኔ።

17 ዒማና ፔቴ ዼኤፒ ሞላ ዮናኣሴ ዔኤዻንዳጉዲ
ናንጊና ናንጋ ጎዳ ዓይሤኔ፤ ዬያሮ ዮናኣሴ ሞላሢ ጎጶይዳ
ሃይሦ ሮኦሪና ዋንቴና ዴዔኔ።

2
ዮናኣሴ ሺኢቄ ሺኢጲፆ

1 ዮናኣሴ ሞላሢ ጎጶይዳ ዓኣዖ ሂዚ ጌይ ናንጊና ናንጋ
ጎዳ ማዔ ፔ ፆኦዛሢ ሺኢቄኔ፦
2 «ናንጊና ናንጋ ጎዳሢዮ! ታኣኒ ሜታዺ ዓኣዖ ኔና

ዔኤሌኔ፤
ኔኤኒያ ታኣም ዬሄኔ፤

ኔኤኒ ታና ማኣዶንጎ ጌይ ሃይቄ ዓሶ ዓጮ፥ ዔቶይዳ ዓኣዖ
ኔ ዓውሳንዳጉዲ ታኣኒ ዒላቴኔ፤
ኔኤኒያ ታኣም ዋይዜኔ።

3ኮሺ ዔታዻ ባዞኮ ዴሞይዳ ኔኤኒ ታና ኬኤሬኔ፤
ኮይላ ታኣኮ ዋኣሢ ሌሊማዔኔ፤
ኔኤኮ ዴቺንታ ዋኣፆና ባዞ ጉዳሢና ታኣኮ ዑሢና
ዓኣዼኔ።

4 ኔ ዓኣፓፓ ታኣኒ ኬኤሪንቲ ባይቄኔ፤
ያዺማዔቴያ ኔኤኮ ጌኤዦማኣሮ ላሚ ታኣኒ ዛጋኔ።

5ዋኣፃ ታኣኮ ሆሎ ሄላንዳኣና
ዼኤፖ ባዞ ዋኣፃኣ ጋፒሲ ታና ዔኤዼኔ፤

1:1 2ካኣቶ. ማ 14፡25። 1:17ማቲ. 12፡40።

ዼኤፖ ባዞይዳ ባቃሊ ዓኣ ማኣታ ቶኦኮ ታኣኮ
ማሬኔ።

6ሊካዹኮኮ ዴሞ ታኣኒ ኬዴኔ፤
ዬያኮዋ ዴማ ዓኣ ሳዖ ዴማ
ናንጊና ታኣኒ ካራ ዎዺንቴም ዴዔኔ፤

ኔኤኒ ጋዓንቴ ናንጊና ናንጋ ጎዳ ማዔ ታ ፆኦዛሢዮ!
ዬያ ዋኣፆ ዔቶይዳፓ ኬሲ ዔኪ ሼምፓሢ ታኣኮ
ዓውሴኔ።

7ታኣኒ ሃይቄያ ታኣም ማሌ ዎዶና
ናንጊና ናንጋ ጎዳ ታኣኒ ማሊ ጶቂሤኔ፤
ኔና ታኣኮ ፆኦዛሢ ታኣኒ ሺኢቄኔ፤
ሺኢቂፆ ታኣሲ ኔኤኮ ጌኤዦማኣሮይዳ ኔ ዋይዜኔ።

8ሉኡዚማዔ ፆኦዞ ካኣሽካ ዓሳ ቢያ
ኔኤም ጉሙርቂንታያ ማዒፆ ሃሼኔ።

9ዻቂሻሢ ናንጊና ናንጋ ጎዳታሢሮ
ታኣኒ ጋላታ ዓይኑሞና ዎላ ዒንጎ ባኣዚያ
ሺኢሻንዳኔ፤

ዒዛም ታኣኒ ናኣቤ ባኮዋ ዒንጋንዳኔ።»
10 ዬካፓ ናንጊና ናንጋ ጎዳ ዓይሤም ሞላሢ ዮናኣሴ

ዔኪ ኬሲ ባዞ ዓጫጮኦሽኬኔ።

3
ዮናኣሴ ናንጊና ናንጋ ጎዳም ዓይሢንቴሢ

1 ናንጊና ናንጋ ጎዳ ላሚ ዮናኣሴም፦
2 «ሃሢዔቂ ዼኤፖ ካታሜሎ ኔኔዌ ዓኣዺጋፓ ታ ኔኤም

ኬኤዛ ቃኣሎ ዴሮም ዑኡዞ ዼጊዲ ኬኤዜ» ጌዔኔ።
3 ዬያሮ ዮናኣሴ ናንጊና ናንጋ ጎዳም ዓይሢንቲ ኔኔዌ

ካታሞ ዓኣዼኔ፤ ኔኔዌ ካታማ ኮሺዼኤፒታሢሮ ካራፓ ጋፖ
ሄላኒ ሃይሦ ኬሊ ሃንቲንታያኬ።

4 ዮናኣሴ ዒማና ካታሜሎ ጌሊ ሃንቲፆ ዓርቄኔ፤ ዒዚ
ፔቴ ኬሊ ሃንቴስካፓ፦ «ኔኔዌ ዖይዲታሚ ኬሊ ጋርካ
ሻሂንቲ ዶዒ ባይቃንዳኔ!» ጌይ ዒላቲ ኬኤዜኔ።

5 ዒማና ኔኔዌ ዴራ ፆኦሲ ጌዔ ባኮ ጉሙርቄኔ፤
ዬካፓ ሙኡዚ ሃሻንዳ ኬሊያ ሜንሤኔ፤ ዔያቶኮ ዼኤፖ
ጌይንታ ዓሶፓ ዴንዲ ዻኮ ሄላንዳኣና ቢያሢ ሲዬ ፓቲሌ
ማይንቴኔ።

6 ዬያ ባኮ ኔኔዌ ካኣቲ ዋይዛዖ ዒ ዴዔ ዖይታፓ
ኬዲ፥ ካኣቱሞ ማኣዓሢ ላኣሚ ሲዬ ፓቲሌ ማይንቲ ሳዓ
ሲላሎይዳ ዴዔኔ።

7 ዬካፓ ኔኔዌ ዴሮም፦ «ዓይጎ ዓሲያ ማዖም
ቆልሞታቴያ ባይ፥ ማራይ ፔቴታዖ ዔኤቢሙዖፓ፤ ዋኣሢያ
ዑሽኮፓ፤

8 ዓሶንታ ቆልሞንታ ቢያ ሲዬ ፓቲሌ ማይንቶንጎ፤ ፔቴ
ፔቴ ዓሳ ፆኦሲ ማኣዳንዳጉዲ ዒናፓ ሺኢቆንጎ፤ ፑርቶ
ማሊፆና ጌኖ ማዾዋ ሃሾንጎ።

9 ኑኡኒ ባይሲንቶፓ ቶሊ ዓታንዳጉዲ ፆኦሲ ሚጪንቲ
ሃያ ዒጊቻ ፑርቶ ባኮ ኑጊዳ ሄሊሱዋዖ ዻጎ ፔኤኮ
ሃሻንዳኣናንዳኔ፤ ሃያ ኪኢቶ ካኣቲና ዒዛና ዎላ ማዻ
ሱኡጎና ዳኬያኬ» ጋዓ ኪኢታ ዳኬኔ።

10 ፆኦሲ ዒማና ኔኔዌ ዓሳ ማዼ ባኮና ፑርቶ ማዾዋ
ዔያታ ሃሼሢ ዛጌኔ፤ ዬያሮ ዔያቶ ዒዚ ሚጪንቲ
ዔያቶይዳ ዓጋኒ ማሌሜታሢ ዓጉዋዖ ሃሼኔ።

4
ፆኦሲ ኔኔዌ ዴሮ ማኣሬሢሮ ዮናኣሴ ዻጋዼ ዻጎ

1ዮናኣሴ ዬይ ባካ ዎዛሲባኣሢሮ ዒዚ ዻጋዼኔ፤
2 ዒዚ ዒማና፦ «ናንጊና ናንጋ ጎዳሢዮ! ኔኤኒ ሃያ

ማዻንዳሢ ሃጊ ሶ ታ ዓጫ ዓኣዖ ታ ኔኤም ኬኤዚባይ?
ኔ ቤርታፓ ቴርሴሴ ካታሞ ታኣኒ ቤቲ ዓኣዻኒ ማሌሢ
ዬያሮኬ፤ ኔኤኒ፦ ኮሺ፥ ዻቤ ዓሲም ዓቶንጎ ጋዓያ፥ ጊቢ
ዳንዳዓያና ማኣሪፃኣ ኔኤኮ ሚርጌ፥ ናንጊና ናንጋ ናሹሞ
ዓኣያ፥ ዻጎ ኔኤኮ ሃሺ ቲኢራ ፆኦሲ ኔማዔሢታዔራያኬ።

3 ናንጊና ናንጋ ጎዳሢዮ! ሃዳራ ሃሢ ታና ዎዎዼ፤ ታኣኒ
ናንጋስካፓ ሃይቃቴ ኮሺኬ» ጌይ ሺኢቄኔ።

4 ናንጊና ናንጋ ጎዳ ዒዛም ማሃዖ፦ «ሃያይዲ ኔኤኮ
ዻጋዺፃ ኮይሳያዳ?» ጌዔኔ።

5 ዮናኣሴ ዒማና ካታሜሎ ሃሺ ኬስኪ ዓባ ኬስካ
ባንፆይዳ ዉልሻ ዉልሺ ዴማ ዴዔኔ፤ ዒዚ ዒኢካ ዴዒ
ካታሜሎይዳ ዓይጌ ማዺንታቴያ ዛጋኒ ካፓኔ።

6 ሺቢ ዴንቂ ዓቦ ዖይዻፓ ዒዚ ዓታንዳጉዲ ናንጊና
ናንጋ ጎዳ ማዔ ፆኦዛሢ ፔቴ ጉሲ ባቃልሲ ዮናኣሴኮ
ዉልሾ ዑፆ ባልጊሺ ዳኬኔ፤ ዬና ጉዞ ዒላዤላ ሺቤሢሮ
ዮናኣሴ ሚርጌና ዎዛዼኔ።

7ጋዓንቴዚሮጉቴሎ ፆኦሲፔቴ ቂኢራማሮዳኬምዬና
ዛኣሌላ ጉዜሎ ቲቄኔ፤ ዬያሮ ጉዜላ ሃይቄኔ።

8 ዓባ ፆርቃዛ ፆኦሲ ዓባ ኬስካ ባንፃፓ ዖይዺ ዢባሬ
ዢባርሺሴኔ፤ ዬይ ዓቦ ዖይዻ ዮናኣሴኮ ቶኦኮ ሚቼሢሮ
ዮናኣሴ ዶሊንቴኔ፤ ዬካፓ ዒዚ ሃይቢ ዓፃዺ፦ «ታኣኒ
ናንጋስካፓ ሃይቃቴ ኮሺኬ!» ጌዔኔ።

9 ፆኦሲ ዒዛ ኮይላ፦ «ሃኖ ጉዜሎ ዛሎ ኔኤኒ
ዻጋዻንዳያ ኮይሳ?» ጌዔኔ። ዮናኣሴ ማሃዖ፦ «ጎኔና ታኣኒ
ዻጋዻንዳያ ኮይሳኔ፤ ጉሪ ዻጋ ሌሊቱዋንቴ ሃይቃንዳያ
ሄላንዳኣና ዻጋዻንዳያ ኮይሳኔ!» ጌዔኔ።

10 ዬካፓ ሃሣ ናንጊና ናንጋ ጎዳ ዒዛ ኮይላ፦ «ፔቴ
ኬሊዳ ባቃሊ፥ ጊንሣ ፔቴ ኬሊና ሃይቄ፥ ጉዜሎ ዛሎ
ኔኤኒ ዖያኔ፤ ኔኤኒ ዒዞ ዱኡቂ ባቃልሳኒ ላቤ ባኣዚ ዓኣ?

11 ኔኔዌ ካታማ ፑርቶንታ ኮዦንታ ዱማሲ ዔሩዋ ፔቴ
ፄኤታና ላማታሚ ሺያፓ ዑሣ ዓኣዼ ዴሬ ናንጋ ካታማኬ፤
ዬያ ሌሊቱዋንቴ ሚርጌ ቆልሞዋ ዒኢካ ዓኣኔ፤ ዓካሪ፦
ታኣኒ ዬኖዼኤፖካታሜሎሚጪንታንዳያ ኮይሱዋዓዳ?»
ጌዔኔ።

3:5ማቲ. 12፡41፤ ሉቃ. 11፡32። 4:2ኬሲ. ማፃ 34፡6። 4:3 1ካኣቶ. ማ 19፡4።

ሚኪያሴማፃኣፖ
ዓይፆ ካሮ

ፆኦሲ ማሊፆ ኬኤዛ ሚኪያሴ ፆኦሲ ማሊፆ ኬኤዛ
ዒሲያሴ ናንጌ ዎዶና ዓኣያ ማዓዛ ሾይንታ ዒዛኮ
ዾኦሎ ዛሎ ዪሁዳ ካኣቲ ዓጮ ዴማ ዓኣ ፔቴ ዻካ
ካታማስኬኖይዳኬ። ፆኦሲ ማሊፆ ኬኤዛ ዓሞፄ ኬዶ
ዛሎ ካኣቶ ዓጮ ባይሲንታ ሄላንዳሢ ኬኤዜሢጉዲ
ሚኪያሴያኣዪሁዳካኣቲዓጮባይሲንታ ሄላንዳሢፆኦሲ
ማሊሢኬኤዜኔ፤ ዬይዒኬኤዜማሊፃ ዴራማዻ ሻኣካያ
ማዔ ፒዜ ዎጎ ዎቢሲፆሮ ፆኦሲ ዴሮይዳ ሜቶ ዔኪ
ዬዓንዳሢ ዛሎላቲኬኤዜኔ፤ ያዺማዔያታቴያሚኪያሴ
ኬኤዜፆኦሲማሊፆይዳሴካቤርቲምማዓንዳዎዛዓኣያ
ማዔሢዔርዛ ሚርጌ ማላታ ዓኣያኬ።
ባሼና ኮሺ ዛጊንታኒ ኮይሳ ቤዛ ፆኦሲ ቢታንቶኮ

ዴማ ዓኣ ዓጮም ቢያ ኮሺ ማዓንዳሢ (4፡1-4)፥
ዳውቴ ዜርፃፓ ዼኤፒ ካኣቲ ዔቃንዳሢና ዴሮም ኮሹሞ
ዒንጋንዳሢ (5፡2-4)፥ ዬያጉዲ ሃሣ ዒስራዔኤሌይዳ
ፆኦሲማሊፆኬኤዛዞንሢኬኤዜቃኣላቢያፔቴፓይዲዳ
ኬኤዚንታ ሃይሴና ኩማያ ማዔሢዔርዛያኬ፤ ዬኖ ማሊፆ
ዓርቄ ፓይዴላ ሂዚ ጋዓያኬ፦
«ዒዚ ኑጊዳፓ ኮዓሢ ኑኡኒ ፒዜ ማዔ ባኣዚ

ማዻንዳጉዲ፥ ኮሺ ባኣዚማዺሢኔ ኮዓንዳጉዲ፥ ፆኦሲና
ዎላ ጉቤ ዒናፓ ሼሌዔ ማዒሢና ሃንታንዳጉዲኬ።»
(6፡8)
ማፃኣፔላዱማዱማዓርቄ ባኮ
ናንጊና ናንጋ ጎዳ ፔ ዴሮይዳ ሜቶ ዓጋንዳሢ (1፡1—
2፡11)

ሃጊ ማዓንዳ ዎዛ (2፡12-13)
ፆኦሲ ፑርቶ ሱኡጎንታ ዒዛ ማሊፆ ኬኤዛኔ ጌይ ሉኡቃ
ዓሶንታይዳ ፑርታ ባኣዚ ዓጋንዳሢ (3፡1-12)

ዒስራዔኤሌ ዓጮዓኮይዳ ዓኪጌኤሺማኣሪ (4፡1—
5፡15)

ዒስራዔኤሌ ዓሶኮ ዻቢንታ ፔጋዼሢ (6፡1—7፡7)
ዴሮኮ ፆኦሲ ባንሢ ማዒፆ (7፡8-20)
1 ዪሁዳ ዓጮ ካኣታ፥ ዒዮዓታሜንታ ዓካኣዜንታ

ሂዚቂያሴንታ ካኣታዼ ዎዶና ሞሬታ ካታሞ ዓሢ ፆኦሲ
ማሊፆ ኬኤዛ ሚኪያሴም ሳማሪያና ዬሩሳላሜና ዛሎ
ፆኦሲ ፔጋሲ ዻዌያና ዒ ኬኤዜ ቃኣላ ያዺ ጋዓያኬ፦

ሳማሪያና ዬሩሳላሜናይዳ ዬኤኪንታንዳ ሜቶ ዬኤፒ
2ዒንሢ ሃይ ሜሌ ዴራ ቢያ ዋይዙዋቴ!

ዒንሢ ሳዖይዳ ናንጋ ዓሳ ቢያ ሃያ ዒና ዔኪ
ዋይዙዋቴ!

ናንጊና ናንጋ ጎዳ ፔኤኮ ዱማዼ ጌኤዦማኣራፓ
ዒንሢኮ ማዾ ዒፂ ዒንሢ ዑፃ ማርካዻንዳኔ።
3 ናንጊና ናንጋ ጎዳ ዒዛኮ ዱማዼ ናንጎ ማኣራፓ

ሙካንዳኔ፤
ዒዚ ኬዲ ሳዖኮ ዼጌ ዼጌ ማዔ ቤዛ ሃንታንዳኔ።

4ዬኖ ዎዶና ሾፒ ታሚ ዓልቂሳሢጉዲ
ዋኣሢያ ዼጌ ቤሲዳፓ ሊካ ዎታሢጉዲ
ዹካ ዒዛኮ ቶኮ ዴማ ዓልቃንዳኔ፤
ዛራኣ ሾኦኪንታንዳኔ።

5 ዬይ ቢያ ማዔሢ ያይቆኦቤ ዻቢንቶሮ፥ ዒስራዔኤሌ
ማኣሮ ጎሞሮኬ፤ ዒስራዔኤሌ ዴሮ ዻቢሼሢ ዖናዳይ?
ሳማሪያ ካታሞቱዋዓዳ? ዪሁዳ ዴራ ሜሌ ፆኦዞ ካኣሽኪ
ጎሜማዻንዳጉዲማሄሢ ዖናዳይ? ዬሩሳላሜቱዋዓዳ?

6 ዬያሮ ናንጊና ናንጋ ጎዳ፦ «ሳማሪያ ታኣኒ ቦኦሊዳ
ማኣሪ ዶዔያኮ ሹቺ ኩሊንቴያጉዲ ማሃንዳኔ፤ ዎይኔ
ቱኪንታጎሺቤሲዒዛማዓንዳኔ፤ዬያካታሞኮዶዔሹጮ
ዶኦቺ ታኣኒ ኮላሲ ዓርሣንዳኔ፤ ዒዞኮ ዓይፆ ማሂ ማዦና
ሹጮዋ ታኣኒ ዶይሳንዳኔ።

7 ዒዛ ካኣሽካ ሜሌ ፆኦዛ ቢያ ሜቃንዳኔ፤ ዒዞኮ
ጌኤዦ ማኣሮም ዞኦዛ ኮኦማ ላኣላ ጪጊሴ ባካ ቢያ
ታሚና ሚቺንታንዳኔ፤ ዒዛ ካኣሽካ ሜሌ ፆኦዞዋ ቢያ
ታኣኒ ባይዛንዳኔ፤ ሳማሪያ ዬያ ዓርሲ ኮሾና ባኮ ቡኩሴሢ
ዞኦዛ ኮኦሚፆ ዛሎ ጪጊሶያ ማሃኒኬ፤ ሃሢያ ዒዞኮ
ሞርካ ዞኦዛ ኮኦሚ ዴንቆ ባኮ ዬያና ዴንቆያ ማሃንዳኔ።»

ዪሁዳይዳ ሄላንዳ ባይሲንታ
8ዬካፓሚኪያሴ፦ «ዬያዛሎሮታኣኒ ‹ዎኦ! ዎኦ!› ጌይ

ዬኤካንዳኔ፤ ታኣኒ ዖያያ ማዒፆ ዔርዛኒ ዑሢ ካሎ ማዒ
ቶኪ ጉሪ ሃንታንዳኔ፤ ዓዳ ዉኡኮጉዲ ታኣኒ ዖኦላንዳኔ፤
ሃሣ ቱኡቴጉዲያ ዒላታንዳኔ።

9 ሳማሪያኮ ኪፃ ፓፃኒ ዳንዳዓያቱዋሴ፤ ዬይ ሜታ
ዪሁዳ ሄሌኔ፤ ታኣኮ ዴራ ቡኪንታ ዬሩሳላሜ ጶኦኮዋ
ኬስኪ ሄላያ ማዓንዳኔ» ጌዔኔ።

10ጌቴ ጌይንታ ቤዛ ዓኣ ኑኡኮ ሞርኮም ኑና ሄሌሜቶ
ኬኤዚፖቴ፤ ዒኢካ ፔቴታዖ ዬኤኪፖቴ፤ ቤትዖፔራይዳ
ዓኣ ኑ ዒጊኖ ባኣካ ጋዓንቴ ሲላላ ቡምባሊ ቡምባሊ
ዬኤኩዋቴ!

11 ዒንሢ ሻፒሬ ዴራ ዑሢ ካሎ፥ ዲዒንቴ ዓሲጉዲ
ማዒ ቦርሲንቲ ዒኢና ዖኦኪ ዴንዱዋቴ፤ ፃዒናኣኔ
ካታሞይዳ ናንጋ ዓሳ ካታማፓ ኬስካኒ ጫርቃዓኬ፤
ቤትዔፄኤሌ ፔኤሮ ዬኤፒ ቤሲ ማዔሢሮ ዒንሢም ፑኖ
ካይዚ ዒዛ ማዓኒ ዳንዳዑዋሴ።

12ማሮቴ ካታሞ ዴራ «ኮሺ ባኣዚ ኑኡምሙካንዳኔ»
ጌይ ሃጊ ማዓ ዎዛ ጌሣኔ። ናንጊና ናንጋ ጎዳ ጋዓንቴ
ዬሩሳላሜይዳ ባይሲንታ ኬይሴኔ።

13 ዒንሢ፥ ላኪሼ ዓጮ ዓሳ ሳርጌሎ ዖይቶ ጎቻ
ፓራሢ ጊኢጊሹዋቴ፤ ዒስራዔኤሌ ዓሶኮ ጎሜ ማዔ ዓሳ
ዒንሢኬ፤ ዬሩሳላሜ ዻቢሼ ዓሳኣ ዒንሢኬ።

14ዪሁዳዴሬዮቴ! ዒንሢዓካሪሞሬሼትጋኣቴጌይንታ
ካታሞም ዖሎ ሺሚሶ ዒንጎ ባኣዚ ዒንጋንዳኔ፤ ዓክዚቤ
ዴራ ዒስራዔኤሌ ካኣቶ ጌሻንዳኔ።

15 ሜሪሳ ዴሬዮቴ! ዖሊ ዒንሢ ዓርቃንዳ
ሞርኬ ዒንሢዳ ዔኪ ታኣኒ ዬዓንዳኔ፤ ዒስራዔኤሌ
ዓሶኮ ቦንቺንታ ሱኡጋ ዓዱላሜይዳ ዓኣ ዴኖ ዔታ
ዓኣሺንታንዳኔ።

16 ዒንሢ ዪሁዳ ዓጮ ዓሳ! ናኣታ ዒንሢኮ ዲዒንቲ
ዔውታንዳሢሮ ሃያ፥ ዒንሢ ሾኤ ናኣቶ ዛሎ ዖዪፆ
ዔርዛኒ ቶኦኮጉኡሊንቱዋቴ፤ ቶኦካዒንሢኮዓዳ ሃምፑሮ
ቶኦኪጉዲ ቲልቤያ ማዖንጎ።

2
ማንቆ ዓሶ ሄርቂ ዎይሣ ዓሶ ሄላንዳ ፑርታ ባኣዚ

1 ፑርታ ማዾ ማዻኒ ማሊ ቱካዞንሢና ላሄ ቤዛ ዓኣዖ
ጌኔ ማሊ ሱካዞንሢም ባዴዔ! ዬያ ማዻኒ ዔራቶ

1:1 2ካኣቶ. ማ 15፡32—16፡20፤ 18፡1—20፡21፤ 2ፆኦሲ. ዓሃኬ 27፡1-7፤ 28፡1—32፡33።

ዔያቶኮዓኣሢሮሳዓካራዛዔያታማሊቱኬባኮማዾይዳ
ፔኤሻኔ።

2 ጎሺ ዓርቃኒ ኮዓዖ ሜሌ ዓሲሮ ዎልቄና ዔያታ ዔካኔ፤
ማኣሪ ዔካኒ ኮዓዖዋ ዎልቃዺ ዔካኔ፤ ዓሲ ዔኤቢኬ
ጎዑዋዖ ሄርቂ ቆሎ ዔያታ ቡራኔ።

3 ዬያሮ ናንጊና ናንጋ ጎዳ ሂዚ ጋዓኔ፦ «ሃሢ ታኣኒ
ዒንሢዳ ባይሲንታ ዔኪ ዬዓንዳኔ፤ ዬያ ባይሲንታፓ
ፔቴታዖቶላኒዒንሢዳንዳዑዋሴ፤ዬይሚርጌናሜቶዎዴ
ማዓንዳሢሮ ዖቶርቂ ሃንታኒ ዒንሢ ዳንዳዒንዱዋሴ።

4 ዬይ ቢያ ማዓ ዎዶና ዓሳ ዒንሢ ኮኦኪንሢ ማሂ
ሚኢጪ ዓማላንዳኔ፤ ዒንሢዳ ሄሌ ሜታሢዳፓ ዔቄያና
ሂዚ ጌይ ጎኔ ቃያያ ማሊሲ ቃያንዳኔ፦

‹ኑኡኒ ጋፒ ባይቄኔ!›
ናንጊና ናንጋ ጎዳ ኑ ዴሮ ቆሎ ዔኬኔ፤
ዴኖ ኑኡኮ ኑና ዲዔ ዓሶም ጊሽኬኔ።»

5 ዬያሮ ናንጊና ናንጋ ጎዳኮ ዴሮ ባኣካ ዒፃ ዓጊ ዴኖ
ጊሽካንዳ ዓይጎ ዓሲያ ባኣያ ማዓንዳኔ።

6 ዔያቶኮ ፆኦሲ ማሊፆ ኬኤዛኔ ጋዓ ሉኡቃ ዓሳ፦
«ሎንሦ ሃይሴ ኬኤዚፖ፤ ዬያጉዴ ዻውሲንቲ ኑና
ሄሊንዱዋኣሢሮ ዬያ ባኮ ዛሎ ሎንሦ ኬኤዚፖ» ታና
ጋዓኔ።

7 ሃሣ ዔያታ፦ «ዒንሢ ያይቆኦቤ ናኣታ! ሃይ ጌይንታኒ
ኮይሳያዳ? ናንጊና ናንጋ ጎዳኮጊቢዳንዳዒፃ ጋፒናኣኮዳ?
ሃያ ዒ ማዻያዳ?» ጌይ ዖኦጫኔ፤ ጎኔና ሃንቲፃ ፒዜ
ማዔሢም ታኣኮ ቃኣላ ኮሺ ባኣዚ ማዹዋዓዳ?

8 ናንጊና ናንጋ ጎዳ ሂዚ ጌይ ዔያቶም ማሃንዳኔ፦
«ታኣኮ ዴሮይዳ ሞርኬ ማዒ ዒንሢ ዔቄኔ፤ ዖላፓ ማዒ
ጉሙርቂንቲ ዒንሢ ባኣካ ኮሺና ሃንታ ዓሶ ዒንሢ ቡሬኔ፤

9 ታ ዴሮኮ ላኣሎ ዔያቶኮ ኮዦ ማኣሮና ዓኣ ቆሎናፓ
ቤልኪሲ ዒንሢ ዳውሴኔ፤ ዔያቶኮ ናኣቶ ዒንሢ ታኣኮ
ዓንጆና ቦንቾናፓ ቢያ ዎዴ ዱማሲ ዴይሤኔ።

10ዔቁዋቴ፥ ዓኣዹዋቴ፤ ሃይ ቤዛ ዒንሢኮ ጎሞ ዛሎና
ዒኢቲ ባይቄሢሮ ሃካፓ ሴካ ሃይካ ኮሺ ዒንሢ ናንጋኒ
ዳንዳዑዋሴ።

11 «ሃይ ዴራ ኮዓሢ ‹ዎይኔ ዑሺና ሜሌ ማሣ ዑሺያኣ
ዒንሢም ጎዓንዳኔ› ጌይ ሉኡዙሞና ኬኤዛ ጌሻ ዓሲኬ።

12 «ዒስራዔኤሌ ዴሬዮቴ! ማራታ ባርቶይዳ፥ ማራቶ
ቆልማኣ ሄንቃ ቤዛ ቡኪንታሢጉዲ ዒስራዔኤሌ ዴሮ
ባኣካፓ ፒኢጫዺ ዓቴ ዓሶ ፔቴይዳ ታኣኒ ቡኩሳንዳኔ፤
ዓጬሎይዳ ዓሲሚርጋንዳኔ።»

13 ሻሂ ካሮ ቡላሢ ቤርታ ቤርታ ዔያቶኮ ኬስኬኔ፤
ዔያታኣ ዒኢና ኬስኪ ዴንዳንዳኔ፤ ናንጊና ናንጋ ጎዳ፥
ዔያቶ ዔኪ ዓኣዻ ካኣታሢ ቤርታ ቤርታ ዓኣዻንዳኔ።

3
ሚኪያሴ ዒስራዔኤሌ ዓሶ ሱኡጎ ዞሪ ቆዴሢ

1 ዬካፓ ታኣኒ ሂዚ ጌዔኔ፦ «ዒንሢ ያይቆኦቤ ናኣቶ
ሱኡጋ፥ ዒንሢ ዒስራዔኤሌ ዓሶ ዎይሣ ዓሳ ዋይዙዋቴ!
ዒንሢ ፒዜ ዎጌ ዔራንዳያ ኮይሱዋዓዳ?

2ዒንሢ ጋዓንቴ ኮሺ ባኣዚዒፂ፥ ፑርታ ባኣዚ ናሽኬኔ፤
ታ ዴሮኮ ዔጲ ዓኣንቴ ዒልዖ ዒንሢ ሹኬኔ፤ ዔያቶኮ
ዓሽኮዋ ሜጌፃፓ ዒንሢ ካሬኔ፤

3 ታ ዴሮኮ ዓሽኮ ዒንሢ ሙዔኔ፤ ዒልዖዋ ዔያቶኮ
ዑፃፓ ዒንሢ ሹኪ ዔቂሴኔ፤ ሜጌፆዋ ቆፂ ዒንሢ ዔያቶኮ

ሜንሤኔ፤ ዓሽኪ ሻኣቆ ቦኦቆይዳ ሻኣቂንታሢጉዲ፥ ጊንሣ
ሃሣ ዲስቴይዳ ካሣኒ ቲቆሢጉዲ ዒንሢ ዔያቶ ቲቄኔ።

4ዔያታ ናንጊና ናንጋ ጎዳ ባንሢ ሜታዺ ዒላታንዳኔ፤
ዒዚ ጋዓንቴ ዔያቶም ዋይዚ ማሃዓኬ፤ ዔያታ ማዼ
ፑርቶ ማዻፓ ዔቄያና ዒዚ ዔያቶይዳፓ ፔኤኮ ዓኣፖ ካሮ
ሺርሻንዳኔ።»

5 «ናንጊና ናንጋ ጎዳ ሉኡዙሞና ፆኦሲ ማሊሢኬኤዛኔ
ጋዓ ዓሶም፦ ዔያታ ዔኤቢ ዴንቃ ባኣዚ ዓኣ ጋዓዛ፥ ‹ኮሺ
ዒንሢም ማዓንዳኔ› ጌይ ኬኤዛኔ፤ ጋዓንቴ ዔኤቢ ዔያታ
ዴንቁዋ ማዓ ዎዶና፥ ‹ዒንሢዳ ዖልዚ ሙካንዳኔ› ጌይ
ዒላቲ ኬኤዚሢና ዴሮ ዔያታ ዻቢሻኔ፤

6 ዬያሮ ዬያ፥ ፆኦሲ ማሊፆ ሉኡዙሞና ኬኤዛ ዓሶም
ሮኦራ ዹማንዳኔ፤ ዓቢ ጌሌም ዋንታ ዔያቶም ማዓንዳኔ፤
ሃካፓ ሴካ ፆኦሲ ፔጋሲ ዻዋ ባኣዚ ዔያታ ዛጋዓኬ፤
ሎንሦዋ ዔያታ ኬኤዛዓኬ።

7 ‹ፆኦሲ ፔጋሲ ዻዋ ባኣዚ ኑ ዴንቃኔ፥ ሎንሦ
ኑ ኬኤዛኔ› ጋዓ ባካ ቢያ ዔያቶም ጊኢጊንዱዋኣሢሮ
ዔያታ ዻውሲንታንዳኔ፤ ናንጊና ናንጋ ጎዳ ዔያቶም ማሂ
ኬኤዚንዱዋኣሢሮ ቦርሲንታፓ ዔቄያና ዓኣፖ ካሮ ፔኤኮ
ዔያታ ኩቻ ዓርቂ፥ ሳዓ ዛጋንዳኔ።»

8ታኣኒ ጋዓንቴ ያይቆኦቤም ዻቢንቶ፤ ዒስራዔኤሌማኣ
ጎሞ ኬኤዛንዳጉዲ ናንጊና ናንጋ ጎዳ ዓያና፥ ዎልቄ፥
ፒዙሞንታ ዶዱሞዋ ታኣም ዒንጌኔ።

9ዒንሢ ያይቆኦቤ ማኣሮ ሱኡጋ፥ ዒስራዔኤሌ ማኣሮ
ዎይሣ ዓሳ፥ ፒዜ ዎጌ ቶኦቻ ዓሳ፥ ፒዜ ማዔ ባኮ ቢያ
ዎቢሻ ዓሳ! ዋይዙዋቴ፤

10 ዒንሢ ዓሲ ዎዺሢና ፂዮኔ፥ ጌኔ ማዾና ዬሩሳላሜ
ማዣ ዓሲኬ።

11ካታሜሎኮዶኦሪንቴዓሳዎጋሢዴሜናዔኮሚኢሼ
ዔኪኬ፤ ቄኤሳኣ ዔኮ ባኣዚ ዔኩዋዖ ዓሶ ዔርዙዋሴ፤
ፆኦሲ ማሊፆ ኬኤዛ ዓሳኣ ሚኢሼ ባኣንቴ ሎንሦ
ኬኤዙዋሴ፤ ዬይ ቢያ ማዺንታንቴ ዔያታ፦ «ናንጊና ናንጋ
ጎዳ ኑኡና ዎላ ዓኣሢሮ ዓይጎዋ ማዖም ፑርታ ባኣዚ ኑና
ሄላዓኬ» ጌይ ናንጊና ናንጋ ጎዳና ዔያታ ሄርሺንታኔ።

12 ዬያሮ ዒንሢ ማዼ ፑርቶ ባኮሮ ፂዮኔ ዓዳ ጎሺጉዲ
ጎሽታንዳኔ፤ ዬሩሳላሜኮዋ ማኣሮ ዶዒፆ ሹጫ ኩላ
ማዓንዳኔ፤ ጌኤዦ ማኣራ ማዢንቴ ቤዛኣ ዹሚ ካይዚ
ማዓንዳኔ።

4
ኮሹማሚርጋንዳ ፆኦሲ ካኣቱማሙካንዳሢ
(ዒሲ. 2፡1-4)

1 ጋፒንፆ ዎዶና
ናንጊና ናንጋ ጎዳኮ ጌኤዦማኣራ ማዢንቴ ዹካ
ሜሌዹኮ ቢያይዳፓ ዑሣ ባሺ ጴዻንዳኔ፤
ጌሜሮ ጉቤሢዳፓኣ ኮሺ ዼግ ጋዓንዳኔ፤
ሜርጌ ዴሮ ካኣታ ዒዛ ባንሢ ጎዓንዳኔ።

2ዬያሮ ዴራ ሚርጌሢ፦
«ዎጌ ፂዮኔይዳፓ፥ ናንጊና ናንጋ ጎዳኮ ቃኣላ

ዬሩሳላሜይዳፓ ጴዻሢሮ
ሃኒ ሙኩዋቴ፥ ናንጊና ናንጋ ጎዳኮ ዹኮ ኑኡኒ
ኬስኮም፤

ያይቆኦቤ ፆኦሲኮ ጌኤዦማኣሪ ኑ ዓኣዾም፤
ዒዚ ፔ ማሊፆ ኑ ኩንሣንዳጉዲ ኑና ዔርዛንዳኔ፤

ኑኡኒያ ዒዛ ጎይፆ ዴንዳንዳኔ» ጋዓንዳኔ።
3:12 ዔር. 26፡18።

3ዒዚሚርጌሜሌ ዴሮ ባኣካ ዎጋንዳኔ፤
ሃኬና ዑኬናይዳ ዓኣ ዼኤፖ ካኣቶ ባኣካ
ዓኣ ዱማዺፆ ፔቴ ማሂ ጊኢጊሻንዳኔ፤

ዬያሮ ዔያታ ፔኤኮጬንቾ ዓፓሮ ማራሻ
ዎርፆዋ ዔያታ ባኣቺ ማሂ ዹይሳንዳኔ።

ካኣታ ዎሊዳ ዖልዚ ዔቂሳዓኬ፤
ዬካፓ ዖልዚ ዖሎ ጎይሢ ዔራኒ ኮዓንዳ ዓሲያኣ
ባኣሴ።

4ፔቴ ፔቴ ዓሳ ፔ ቱኬ ዎይኖና
ቤሌሶ ሚፆኮ ሺባ ዴይ ኮሺና ሃውሻንዳኔ፤
ዔያቶ ዒጊቻንዳ ባኣዚያኣ ባኣሴ፤
ቢያ ባኮ ዎይሣ ጎዳሢ ዬያ ጌዔኔ።

5ሜሌዴራቢያ ፔኤኮሜሌሜሌ ፆኦዞካኣሽካንዳኔ፤
ኑኡኒ ጋዓንቴ ናንጊና ናንጋ ጎዳ ማዔ ኑ ፆኦዛሢ ካኣሽኪ
ናንጋንዳኔ።

ዒስራዔኤሌ ዴሮኮ ዳውሲንቴ ቤዛፓ ማዒፆ
6 ናንጊና ናንጋ ጎዳ፦ «ዬኖ ኬሎና ዎቦ ዓሶንታ ታኣኒ

ሜቶ ዔያቶይዳ ዓጌም ዳውሲንቲ ዴንዲ ሜታኣ ኬዴ ታ
ዴሮ ታኣኒ ቡኩሳንዳኔ።

7 ዎቦ ዓሳ ፒኢጫዺ ዓታንዳጉዲ ታ ማሃንዳኔ፤
ዋሊንቲ ዓኣዞንሢያ ዶዲ ዴሬ ታኣኒ ማሃንዳኔ፤ ታኣኒያ
ፂዮኔ ዹኮይዳ ዬኖ ኬላፓ ዓርቃዖ ናኣናና ዔያቶ ዑፃ
ካኣታዻንዳኔ» ጋዓኔ።

8 ኔኤኒ ዒዛኮ ቆልሞ ዴዒ ሄንቆ ሴኤላሢዮ! ፂዮኔ
ዉዱሮ ናኣቶኮጌሜራሢዮ! ኔኤኒሚናዎይሣዓጫኔኤም
ማዓንዳኔ፤ ኔኤኮ ካኣቱሞ ቢታንታኣ ጊንሣ ማዓንዳኔ።

9 ሃያይዲ ዼጊዲ ኔኤኒ ዒላታሢ፥ ሾይቺ ዓርቄ
ላኣሊጉዲ ኔኤኒ ሜታዻሢ ዓይጎሮዳይ? ኔኤኮ ካኣቲ
ባኣሢሮዳ? ሃንጎ ኔኤኮ ዞራ ዓሳ ቢያ ባይቄሢሮዳ?

10 ዬሩሳላሜ ዴሬዮቴ! ሾይቺ ዓርቄ ላኣሊጉዲ
ሜታዹዋቴ፤ ሃሢዒንሢካታማፓዳውሲንቲኬስኪቦኦላ
ዱንኪ ዴዓንዳኔ፥ ባብሎኔ ዓጮዋ ዒንሢ ዴንዳንዳኔ፤
ዒኢካ ናንጊና ናንጋ ጎዳ ዒንሢ ዻቂሻንዳኔ፤ ሞርኮ
ኩጫፓኣ ዒንሢ ዒ ዓውሳንዳኔ።

11 ሃሢ ጋዓንቴ ሚርጌ ሜሌ ዴሬ ዒንሢ ባይዛኒ
ቡኪንቲ፦ «ዬሩሳላሜ ዒኢቴያ ማዖንጎ! ኑ ዒዞኮ ሻሂንቲ
ባይቂፆ ዛጎም!» ጋዓኔ።

12 ዬያታ ዴራ ጋዓንቴ ናንጊና ናንጋ ጎዳኮ ማሊፆ
ዔሩዋሴ፤ ሺርኪንታ ሃኣኮ ቆይዳይዳ ኩሊንታሢጉዲ
ዒዚ ዔያቶ ቡኩሲሜታሳኒታሢ ዔያታ ዔሪባኣሴ።

13 ናንጊና ናንጋ ጎዳ፦ «ዒንሢ ዬሩሳላሜ ዴራ!
ዓኣዺጋፓ ዒንሢኮ ሞርኮ ዓዳ ሃኣኮጉዲ ሺርኩዋቴ!
ጉራና ዓንጊ፥ ሄርቃ ሹቁላ ሞኦና ዓንጊ ማዔ ጌማይጉዲ
ዒንሢ ታኣኒ ዶዲ ማሃንዳኔ፤ ሚርጌ ሜሌ ዴሮኮ ካኣቶ
ዒንሢ ጋኣጫንዳኔ፤ ዔያታ ጌኔ ጎይሢና ቡኩሴ ቆልሞንታ
ቆሎዋ ቢያ ዓጮ ቢያኮ ጎዳ ማዔ ታና፥ ፆኦሲም ዒንሢ
ዔኪ ሺኢሻንዳኔ» ጋዓኔ።

5
ቤኤቴሌሄሜይዳፓ ሱኡጌ ኬስካንዳያ ማዒፃ

ኬኤዚንቴሢ
1 «ዒንሢ ዬሩሳላሜ ዴራ! ሃሢ ኑኡኒ ሞርኬና

ማንጊንቴሢሮ፥ ዒስራዔኤሌ ዓሶ ሱኡጋሢኮዋ ጋንጋራ
ኮኦሎና ጳርቂንታኒታሢሮ ዒንሢኮ ዖሎ ዓሶ ፔቴይዳ
ጊኢጊሺ ዔቂሱዋሴ።»

2 ናንጊና ናንጋ ጎዳ፦ «ኔኤኒ፥ ዔፕራታይዳ ዓኣ
ቤኤቴሌሄሜ ካታሜሌ! ዪሁዳ ዓጮይዳ ዓኣ ዻኮ ዻኮ
ካታሞይዳፓፔቴዞ ኔኤኒማዔታቴያሙካዒዛኮሚናኣፓ
ዓርቃዖ ናንጊና ናንጋያ ማዔ፥ ዒስራዔኤሌ ዴሮ ዎይሣንዳ
ሱኡጌ ታኣም ኬስካንዳኔ» ጋዓኔ።

3 ዬያሮ ዒዛኮ ዒንዳ ዒዛ ሾዓንዳ ዎዳ ሄላንዳኣና
ናንጊና ናንጋ ጎዳ ዴሮ ፔኤሲ ሃሻንዳኔ፤ ዬካፓ ዳውሲንቲ
ዴንዲዓኣ፥ዒዛኮዒጊናማዒሙኪዔያቶኮዒጊኖና ዎላ
ሲኢሪንታንዳኔ።

4ዒዚሙካ ዎዶና ናንጊና ናንጋ ጎዳፓ ጴዻ ዶዱሞና
ዼኤፑሞና ማራቶ ዒዚ ሄንቃንዳኔ፤ ዒዚ ዬያ ማዻንዳሢ
ቦንቺንቴናንጊና ናንጋ ጎዳማዔዒዛኮፆኦዛሢሱንፆናኬ፤
ዼኤፑማዒዛኮ ሳዖኮ ጋፖ ሄላንዳኣና ዔርታንዳሢሮዒጊና
ዒዛኮ ሂርጋ ባኣያ ናንጋንዳኔ።

5ዒዚ ዔያቶም ኮሹሞ ዔኪሙካንዳኔ።

ዓውሲሢና ሜቶ ዓጊሢና ዛላ
ዓሶኦሬ ዓሳ ኑ ዓጮ ዖሊ ዓርቃኒሙኪ፥ ኑኡኮ ዋርዲዮ

ኬኤሎዲፆ ጊዔቴ ኑኡኮ ካፓ ዓሶ ላንኮና ሳሎ ሱኡጎና ኑ
ዔያቶ ዖሊሻንዳኔ።

6 ናምሩዴ ዓጮጌይንታ ዓሶኦሬ ዔያታ ፔኤኮ ዖሎ ዓሶ
ዎልቆና ዖሊ ባሺ ዓርቃንዳኔ፤ ዓሶኦሬ ዓሳ ኑኡኮ ዓጮ ዖሊ
ባሺ፥ ዛጶና ኑኡኮ ፒንቄቴያ ኑኡኮ ሱኡጋ ዔያቶ ኩጫፓ
ኑና ዓውሳንዳኔ።

7 ሃይባፓ ዓቴ ዒስራዔኤሌ ዴራ ሚርጌ ሜሌ ዴሬ
ባኣካ ናንጊና ናንጋ ጎዳ ኬይሳ ዖልኬና ማኣቲዳ ዋርቃ
ፁቢዒርዚናጉዲማዓንዳኔ፤ ዔያታ ጉሙርቂ ካፓንዳሢ
ዓሲቱዋንቴ ናንጊና ናንጋ ጎዳ ሌሊማዓንዳኔ።

8ዬንሢሜታሢዳፓ ዓቴዒስራዔኤሌዴሮንሢሚርጌ
ዴሮ ሜሌሢ ባኣካ ናንጋኣና ካይዚዳ ቦዖ ኬሚ ናንጋ
ዞቢጉዲ ማዓንዳኔ፤ ዬያጉዲ ሃሣ ዔያቶ ዓውሳ ዓሲባኣ
ማራቶ ባኣኮ ዔርቱዋንቴ ጌሊ ሜንሢ ሾኦሊ ሙዓ ሃጊ
ዔቃ ዞቢጉዲማዓንዳኔ።

9 ዒስራዔኤሌ ዓሳ ፔኤኮ ዶዶ ዎልቆና ሞርኮ ዖሊ
ባይዛንዳኔ።

10 ናንጊና ናንጋ ጎዳ፦ «ቤርታዺ ጋዓንቴ ታኣኒ ፓራሢ
ዒንሢ ባኣካፓ ባይዛንዳኔ፤ ሳርጌሎ ዖይቶዋ ጋፒሲ
ባይዛንዳኔ።

11 ዒንሢኮ ዓጮይዳ ዓኣ ካታሞዋ ታኣኒ ሻሃንዳኔ፤
ዋርዲዮ ቤዞዋ ቢያ ታኣኒ ዶይሳንዳኔ።

12 ማርሾ ታ ዒንሢኮ ባይዛንዳኔ፤ ዓማቶ ማዒ ማዻ
ዓሲያኣ ዒንሢ ባኣካ ጴዻዓኬ።

13ዒንሢ ቆኦቂ ኮሼ ሜሌ ፆኦዞንታ ዒንሢ ዚጋ ዻኣቦ
ዒንሢ ባኣካፓ ታኣኒ ባይዛንዳኔ፤ ዒንሢ ኩቻ ኮሼ፥ ሜሌ
ፆኦዞም ሃካፓ ሴካ ዒንሢ ዚጋዓኬ።

14ዓሼራኮማላቶዋታዒንሢዓጫፓቱጊ ባይዛንዳኔ፤
ዒንሢኮ ካታሞዋ ታኣኒ ሻሃንዳኔ።

15ታኣም ዓይሢንቶ ዒፄ ካኣቶ ቢያ ታኣኮ ዼኤፖ ዻጎና
ኮሞ ታ ኮፃንዳኔ።»

6
ናንጊና ናንጋ ጎዳ ዒስራዔኤሌ ዴሮም ጌዔ ባኮ

1 ናንጊና ናንጋ ጎዳ ዒስራዔኤሌ ዴሮም ጋዓ ባኮ
ዋይዙዋቴ፤
«ዔቁዋቴ! ዒንሢኮ ዓኣ ማሊፆ ዹኮ ቤርታ

ሺኢሹዋቴ! ጌሜራኣ ዒንሢ ጋዓ ባኮ ዋይዞንጎ።

2 ዒንሢ ሃይ ዹካ ናንጊና ናንጋ ጎዳ ፔ ዴሮም ጋዓ
ባኮ ዋይዙዋቴ! ሃሣ ዒንሢ ዶዲ ማዔ፥ ሳዖኮ ፃጳኣ
ዋይዙዋቴ! ናንጊና ናንጋ ጎዳ ፔኤኮ ዴሮ ዒስራዔኤሌ
ዓሶኮ ዻቢንቶ ኬኤዚ ኬኤዚ ጎራኔ።»

3 ናንጊና ናንጋ ጎዳ፦ «ታ ዴሬዮቴ! ታ ዒንሢ ዎዎዴይ?
ታ ዒንሢም ዴኤፂሴ ባካ ዓይጎዳይ? ሂንዳ ታኣም ማሂ
ኬኤዙዋቴ።

4 ጊብፄ ዓጫፓ ታ ዒንሢ ኬሴኔ፤ ዓይላቶ ዓጫፓ
ታ ዒንሢ ዓውሴኔ፤ ሙሴንታ ዓኣሮኔንታ ማይራሞንታ
ዒንሢም ሱኡጌ ማሂ ታ ዒንጌኔ።

5 ታ ዴሬዮቴ! ሞዓኣቤ ዓጮ ካኣቲ ባኣላኣቄ ዒንሢ
ዎዳኒ ማሌቴ፥ ቢዖኦሬ ናኣዚ ባኣላኣሜያ ማሂ ዒዛም
ዎዚ ጌይ ኬኤዜቴ ሂንዳ ማሉዋቴ፤ ፆኦሲ ፂሉሞ ማዾ
ዒንሢ ዔራንዳጉዲ ሺፂሜይዳፓ ዔቂ ዒንሢ ጌልጌላ
ዓኣዻ ዎዶና ጎይፆይዳ ማዺንቴ ባኮ ቢያ ማሉዋቴ፤ ዬያ
ቢያ ዒንሢ ማሊ ጶቂሣያ ማዔቴ ዒንሢ ዓውሳኒ ታኣኒ
ማዼ ባኮ ቢያ ዒንሢ ዔራንዳኔ» ጌዔኔ።

ናንጊና ናንጋ ጎዳ ፔ ዴራፓ ኮዓ ባኮ
6ዼኤፖ ፆኦዛሢማዔ ናንጊና ናንጋ ጎዳምዚጋኒሙካ

ዎዶና ታኣኒ ዓይጎ ዔኪሺኢሾንዶይ? ሚቺዒንጎ ዒንጊሢ
ማዓንዳጉዲ ፔቴ ሌዔማዔ ናኣሪ ዔኪሙኮንዶ?

7 ዓዴ ማራይ ሺያ፤ ሃንጎ ታጶ ሺያ ዎርዚ ዋኣሢጉዲ
ማዔ ሪሚቶ ዛይቶ ቲዦ ዔኪ ታ ዒዛም ሺኢሼቴ ዒዚ
ዎዛዻንዳኖ? ሃሣ ታኣኮ ዻቢንቶና ጎሞና ዛሎ ታኣኮ ናኣዚ
ቶይዲ ሹኪ ዒዛም ሺኢሾንዶ?

8 ናንጊና ናንጋ ጎዳ ኮሺማዔ ባኮና ዒዚ ኔ ጊዳፓ ኮዓ
ባኮ ኔኤም ኬኤዜኔ፤ ዒዚ ኮዓሢ ፒዜ ማዔ ባኣዚ ኔኤኒ
ማዻንዳጉዲ፥ ኮሺ ባኣዚማዺሢኔ ኮዓንዳጉዲ፥ ፆኦሲና
ዎላ ጉቤ ዒናፓ ሼሌዔማዒሢና ሃንታንዳጉዲኬ።

9 ናንጊና ናንጋ ጎዳ ዒጊጪሢ ዔራቶኬ፤ ካታሜሎም
ዒዚ ሂዚ ጋዓኔ፦ «ዒንሢ ካታሜሎይዳ ቡኬ ዓሳ
ዋይዙዋቴ!

10ዒንሢ ፑርታ ባኣዚ ማዻ ዓሳ! ጌኔ ጎይሢና ዒንሢ
ዴንቄ ቆሎንታ ፒዜቱዋ ማኮ ባኮና ዒንሢ ቡኩሲ ዔኬ
ሻኣካ ባኮ ታኣኒ ዋላንዳ?

11ፒዜማዒባኣ ዴኤሡሞዔሮ ባኮ ዓርቄ ዓሢ፤ ጊንሣ
ሃሣፒዜማዒባኣማኮባኮዓርቄዓሢታኣኒዛጊጊባንዳ?

12 ዖርጎጮ ዓሳ ዒንሢኮ ዺቢ ጌኔ ማዾ ማዻያኬ፤
ካታሜሎይዳ ናንጋ ዓሳኣ ሉኡዙሞጌስታኔ፤ ጌሺያዔያታ
ጌሻኔ።

13 ዬያሮ ታኣኒ ዒንሢ ጎሞ ዛሎና ዒንሢ ባይዛኒና
ዎዺያኣ ባይዛኒ ዔቄኔ።

14 ዒንሢ ሙዓንዳኔ፥ ሚሽካዓኬ፤ ናያ ዒንሢኮ
ጋፓዓኬ፤ ዒንሢ ቡኩሳንዳኔ፥ ጋዓንቴ ዒንሢም ዴዓዓኬ፤
ዒንሢ ቡኩሴ ቆሎ ዓኣታቴያ ዖልዚና ታኣኒ ባይዛንዳኔ።

15 ዜርሢ ዒንሢ ዜርቃንዳኔ፥ ጋዓንቴ ሃኣኮ ዒንሢ
ቡኩሲዔካዓኬ፤ ሪሚቶ ዓኣፖ ሄርቂ ዒንሢጩኡጳንዳኔ፥
ዛይቶ ቲዦጋዓንቴዒንሢሙዓዓኬ፤ ዬያጉዲሃሣዎይኖ
ዓኣፖዋ ሄርቃንዳኔ፥ ጋዓንቴ ዒንሢ ዬያ ዑዦዑሽካዓኬ።

16 ዬይ ቢያ ዒንሢ ሄላንዳሢ ካኣቲ ዖምሪኮ ዳምቦ
ዒንሢ ኩንሤሥሮና ካኣቲ ዓክዓቤ ዓሳ ማዻ ባኮ ቢያ
ዒንሢ ማዼሢሮኬ፤ ዔያቶ ዞሮ ዒንሢ ኩንሤሢሮ ታ
ዒንሢ ባይዛንዳኔ፤ ዴሮዋ ታ ዒንሢኮ ዓሲ ቢያ ቶኦቻያ
ማሃንዳኔ።»

7
ዒስራዔኤሌ ዴሮኮ ፑርቲፆ

1 ዎይኖንታ ቤሌሶ ዓኣፖንታ ካፂ ማንፂንቴስካፓ
ሙዓኒ ኮዓ ዓኣፖ ዴንቃኒ ዳንዳዒባኣ ናይዼ ዓሲጉዲ
ታኣኒ ማዔሢሮ ታና ባዴዔ! ታኣኒ ሙዓኒ ዓፃዻ ቤርታዺ
ካፄ ቤሌሶ ዓኣፓ ባኣሴ።

2 ሳዖይዳፓ ጉሙርቂንታ ዓሲ ባይቄኔ፤ ፔቴታዖ ፒዜ
ዓሲ ባኣሴ፤ ጉቤሢ ዓሲ ዎዻኒ ካታኔ፤ ዎሊም፥ ፔቴይ
ባጋሢኮ ጊንፆ ሃንቲ ሃንቲ ፒሮ ፒራኔ።

3ኩጫዔያቶኮፑርታባኣዚማዺሢዔሬያኬ፤ቢታንታ
ዓኣ ዓሶንታ ዎጎ ዎጋ ዓሳኣ ዴሜና ዔኮ ሚኢሼ ዖኦጫኔ፤
ዎልቆሲ ፔ ኮዓ ባኮ ዎልቄና ማማዺሺሳኔ፤ ዬያይዲ
ቢያሢ ዎጎ ዎቢሻኔ።

4 ዔያቶ ባኣካ ሚርጌና ኮሺ ዓሲኬ ጌይንታ ዓሢ
ዓዳ ዓንጊሢጉዲኬ፤ ጊንሣ ሃሣ ኮሺ ፒዜ ዓሲኬ
ጌይንታሢያኣሙጉሮጉዲኬ።
ናንጊና ናንጋ ጎዳ ፔኤኮ ማሊፆ ኬኤዛ ዓሶ ዛሎና ላቲ

ኬኤዜ ጎይፆና ፔ ዴሮይዳ ሜቶ ዓጋንዳ ዎዴ ሙካንዳኔ፤
ሃይሾ፥ ሃሢ ዔያታ ዓኣ ጎይፃ ዲቃቲ ካራ ባይዚሢዳኬ።

5 ዓሲ ጉሙርቂፖ፤ ኔኤኮ ዑኬ ማዔ ላጋሢታቴያ
ጉሙርቂፖ፤ ኔኤና ዎላ ላሃ ማቾምታዖ ኔ ኬኤዛ ባኮ ዔሪ
ኬኤዛንዳያ ኮይሳኔ።

6ዬኖዎዶናዓቲንቆ ናዓፔኤኮዓዶቶኦቻንዳኔ፤ዉዱሮ
ናዔላ ፔ ዒንዶ ዑፃ፥ ናኣዚ ማቻኣ ዓሆይዳ ሞርኬ ማዒ
ዔቃንዳኔ፤ ዓሲኮሞርኬማዓንዳሢፔኤኮማኣሮዓሶኬ።

7 ታኣኒ ጋዓንቴ ናንጊና ናንጋ ጎዳይዳ ሃጋኣ ዎዛ
ጌሣንዳኔ፤ ታና ዓውሳ ፆኦዛሢያ ታ ካፓንዳኔ፤ ዒዚ ታኣም
ዋይዛንዳኔ።

ዻቂንታ ናንጊና ናንጋ ጎዳፓ ማዔሢ
8 ታ ሞርካሢዮ! ታኣኒ ሎኦሜያታቴያ ጊንሣ

ታኣኒ ዔቃንዳሢሮ ታ ሎኦሚፆና ዎዛዺፖ፤ ሃሢ ታኣኒ
ዹሚዳታቴያ ናንጊና ናንጋ ጎዳ ታኣም ፖዓኔ።

9 ታኣኒ ናንጊና ናንጋ ጎዳም ዋይዞ ዒፂ ዻቤሢሮ ዒዚ
ታኣም ዔቂ ዎጋንዳያ ሄላንዳኣና ዒዛኮ ጎሪንቶ ጊቢ ታ
ዳንዳዓንዳኔ፤ ዒዚ ታና ፖዒ ባንሢ ኬሳንዳኔ፤ ታ ዒዛኮ
ፂሉሞ ዛጋንዳኔ።

10ታሞርካዬያቢያዛጋንዳኔ፤ «ናንጊና ናንጋ ጎዳማዔ
ኔ ፆኦዛሢዎካዓኣይ?» ታና ጋዓ ታሞርካ ቦርሲንታንዳኔ፤
ታኣኒያ ታ ሞርካ ሎኦማሢ ዛጋንዳኔ፤ ጎይሢ ዓቺዳ ዓኣ
ቶርጶጉዲ ዒ ሄርቂንታንቴያ ታኣኒ ዛጋንዳኔ።

11 ዒንሢ ዬሩሳላሜ ዴራ! ካታሜሎኮ ኬኤሎ ዲፃ
ኮሺንታንዳ ዎዴ ሙካንዳኔ፤ ዬኖ ዎዶና ዒንሢ ዎይሣ
ዓጫ ዳልጋንዳኔ።

12 ዒማና ዴራ ዒንሢኮ ዒንሢ ባንሢ ማዓንዳኔ፤
ዬይያ፦ ዓባ ኬስካ ባንፃ ዓኣ ዓሶኦሬፓ፥ ዾኦሎ ባንፃ ዓኣ
ጊብፄፓ፥ ዔፕራፂሴ ዎሮ ዓጮይዳፓ፤ ዬያጉዲ ሃሣ ሃኬፓ
ባዚና ዹካና ቲቂ ዔያታሙካንዳኔ።

13 ዓጬላ ጋዓንቴ ዒዞይዳ ናንጋ ዓሶኮ ፑርቱሞፓ
ዔቄያና ዓሲ ናንጉዋ ዳውሌማዓንዳኔ።

ናንጊና ናንጋ ጎዳ ዒስራዔኤሌ ዓሶ ሚጪንቴሢ
14ካዮ ባኣኮይዳ ማኣታ ዋርቂ ዓኣ ቦኦላ ፔኤሮ ናንጋ፥

ኔ ቆልሞ ማዔዞንሢ ኔኤኒ ኔ ቢታንቶና ሄንቄ፤ ዓዳ ሚናኣ
ዎዶጉዲ ባኣሳኔና ጌሌዓዴ ዓጮናይዳ ዔያታ ሄንቆንጎ።

6:4 ኬሲ. ማፃ 4፡10-16፤ 12፡50-51፤ 15፡20። 6:5 ፓይ. ማፃ 22፡2—24፡25፤ ዒያ. 3፡1—4፡19። 6:16 1ካኣቶ. ማ 16፡23-34፤ 21፡25-26።
7:6ማቲ. 10፡35-36፤ ሉቃ. 12፡53።

15ጊብፄ ዓጫፓ ኔ ኑናኬሴዎዶናማዼ ጎይፆ ኔ ዎልቆና
ማዺንታ ዓኮ ባኮ ኑና ዻዌ።

16ዔያታ ዎልቄና ዓኣ ዓሲማዔያታቴያ ዬያ ዛጊዔያታ
ቦርሲንታንዳኔ፤ ዔያታ ፔኤኮ ኩጮና ዻንጎ ዓርቃንዳኔ፤
ዋዮዋ ዔያታ ቱጫንዳኔ።

17 ሾኦሺንታ ሜሌ ዳዶና ጎቺንቲ ሃንታ ማዢንቶጉዲ
ዓጪ ዔያታ ሙዓንዳኔ፤ ዔያታ ፔኤኮ ዋርዲዮ ቤዛፓ
ኬስኪ ጎጋይቂ ጎጋይቂ ሙካንዳኔ፤ ዔያታ ዒጊቹሞና
ናንጊና ናንጋ ጎዳ ማዔ ኑ ፆኦዛሢ ባንሢ ዬዓንዳኔ።

18 ጎሜ ዓቶም ጋዓያ፥ ፒኢጫዺ ዓቴ ኔ ዴሮኮ ዻቢንቶ
ዓርቁዋያ፥ ኔናጉዴያ ፆኦሲ ዖናዳይ? ማኣሪሢ ኔና
ዎዛሳያታሢሮ ዻጋ ኔኤኮ ናኣናና ጋፑዋዖ ዴዓያቱዋሴ።

19 ኔኤኒ ጊንሣ ሚሚጫንታያኬ፤ ኑኡኮ ዻቢንቶ ኔኤኒ
ኔ ቶኮ ዴማ ኬኤሪ ሄርቃኔ፤ ጎሞ ኑኡኮ ቢያ ዼኤፖ ባዞ
ዔቶይዳ ኔኤኒ ዓጋኔ።

20 ኑኡኮ ቤርታኣ ዓዶንሢም ኔኤኒ ጫኣቄ
ጎይፆና ዓብራሃሜንታ ያይቆኦቤንታ ዜርፆም ኔኤኮ
ጉሙርቂንቲፆና ናንጊና ናንጋ ናሹሞዋ ኔኤኒ ቤኤዛኔ።

ናሆኦሜማፃኣፖ
ዓይፆ ካሮ

ፆኦሲ ማሊፆ ኬኤዛ ናሆኦሜ ማፃኣፓ ሚናፓ ዓርቃዖ
ዒስራዔኤሌኮ ሞርኬ ማዒ ናንጌ ዓሶኦሬ ካታሞኮ ዶዒ
ባይቂፆ ኬኤዛ ካላሊ ዓርቄያኬ፤ ኔኔዌ ዓሶኦሬኮ ዔርቴ
ዼኤፒ ካታማኬ። ኔኔዌ ካታማኪሪስቶሴ ሾይንታንዳሢኮ
ቤርታ ላንካሳ ፄኤቶ ሌዖኮ ጋፒንፆይዳ ሻሂንቲ ባይቄኔ፤
ዬኖ ካታሞኮ ዬያይዲ ባይቂፃ ዋይዞ ዒፃ ፑርቶ ዓሶንታ
ዖቶርቃ ዓሶንታይዳ ፆኦሲ ዎያጉዴ ሜቶ ዓጋቴያ ፔጋሲ
ዻዋያኬ።
ማፃኣፔላዱማዱማዓርቄ ባኮ
ፆኦሲኮ ዒጊቻ ዻጎ (1፡1-6)
ዓሶኦሬይዳ ዓጎና ፑርቶ ባካ ዒስራዔኤሌ ዴሮም ሃጊ
ማዓ ዎዛ ጴዺሼሢ (1፡7-15)

ኔኔዌ ካታሞኮ ዶዒ ባይቂፆ (2፡1—3፡19)

ናንጊና ናንጋ ጎዳኮ ታሞጉዴ ዻጎ
1 ኔኔዌ ባይቃንዳያ ማዒፆ ዔልቆሻ ዓጮ ዓሢ፥

ናሆኦሜም ፆኦሲ ፔጋሲ ዻዌ ባካ ሃካፓ ሊካ ኬኤዚንታ
ጎይፆጉዴያኬ።
2 ናንጊና ናንጋ ጎዳ ዒዛፓ ሜሌ ካኣሽኪንታንዳጉዲ

ኮዑዋያ
ዒዛኮ ሞርኮ ኮሜ ኮፃ ፆኦሲኬ፤
ፔኤኮዼኤፖዻጎናሞርኮይዳፑርታ ባኣዚዓጋያኬ።

3 ናንጊና ናንጋ ጎዳ ቲኢራያ፥ ሃሣ ዎልቄና ዓኣያኬ፤
ያዺ ማዔቴያ ዻቢንቴሢዳሜቶ ዓጉዋዖ ሃሹዋሴ።

ዒዚ ሃንታሢ ዓልጋሢዢባሮና ባዞ ጉዳሢናኮ ባኣካኣኬ፤
ዓሲ ሃንታዖ ሲላሊ ዔቂሳሢጉዲ
ናንጊና ናንጋ ጎዳ ሃንታዖ ሻኣሮ ዔቂሳኔ።

4 ናንጊና ናንጋ ጎዳ ዼኤፖ ባዞንታ ዎሮንታ
ሚጫንዳጉዲ ዓይሢሚሚጪሳኔ።

ባኣሳኣኔና ቄርሜሎሴናይዳ ዓኣ ካያ ሜሌኔ፤
ሊባኖኦሴይዳ ዓኣ ቡናኣ ሹሊዲኢኔኔ።

5 ናንጊና ናንጋ ጎዳ ቤርቶይዳ ዹካ ጎጎይቃኔ፤
ጌሜራኣ ዓልቂ ዋኣሢማዓኔ።

ናንጊና ናንጋ ጎዳ ቤርቶይዳ ሳዓ ዓዓጊፃኔ፤
ሳዖንታ ዒኢካ ዓኣ ባካኣ ቢያ ጎጋይቃኔ።

6ዒዛኮ ዼኤፖ ዻጎ ቤርታ ዖኦኒ ጫርቂ ዔቃንዳይ?
ዻጋ ዒዛኮ ታሚጉዲ ዔኤታኣና ዖ ዳንዳዓይ?

ታሚጉዲሙሙዓ ዻጋ ዒዛኮ ሎኦፓ ኬዳኣና
ላላ ፃሂ ፃሂ ቡርሺንታኔ።

7 ናንጊና ናንጋ ጎዳ ኮሺ ፆኦሲኬ፤
ሜቶ ዎዴና ፑኖ ካይዚ ዶዲኬ፤
ዒዛ ጉሙርቃዞንሢኮ ቶኦኮ ዛጊ ዒዚማኣዳኔ።

8ዒዛ ማካ ዓሶ ዼኤፒ ዲጲና ዱኡኪ ዒ ባይዛኔ፤
ዒዛኮ ሞርኮዋ ዹሚዳ ዳውሲ ጌልዛኔ።

9 ናንጊና ናንጋ ጎዳም ጌኔ ማሊሢዒንሢ ዓይጎሮ ማላይ?
ዒዚዒንሢ ጋፒ ቲፂዲ ባይዛንዳኔ፤
ላሚ ዒንሢ ዬያጉዴ ባኣዚ ፔቴታዖ ማዻኒ
ዳንዳዑዋሴ።

10ዒንሢ ሃይ ማሢንቴ ዓሳ!

ዎሊማሪ ዓርቄ ዓንጊሢና ቡኡራና
ታሚሙይ ባይዛሢጉዲ
ያዺዲዒንሢሙይንቲ ባይቃንዳኔ።

11 ኔኔዌ ዴሬዮቴ! ናንጊና ናንጋ ጎዳም ፑርታ ማሊሢ
ማላያ፤ ሃሣ ፑርታ ዞሮ ዞራ ዓሲ ዒንሢ ባኣካ ኬስኬኔ።

12 ናንጊና ናንጋ ጎዳ ፔ ዴሮ ዪሁዳም ሂዚ ጋዓኔ፦
«ዓሶኦሬ ዓሳ ዎልቄና፥ ሃሣ ፓይዳኣ ዔያቶኮ ሚርጌታቴያ
ዲርካቺንቲ ቤሲ ዔያታ ባይቃንዳኔ። ታ ዴሬዮቴ! ሃያኮ
ቤርታዒንሢዳሜቶታኣኒዺቢሼያማዔቴያ ሃይካፓሴካ
ታኣኒ ዬያይዳዓኬ።

13 ዓሶኦሬ ዓሳ ዒንሢ ሄርቂ ዎይሣ ዎይሢፆ ታኣኒ
ሃሺሳንዳኔ፤ ዒንሢኮ ዔያታ ቶኮ ቱኬ ዱፃሢ ታኣኒ
ሜንሣንዳኔ።»

14 ናንጊና ናንጋ ጎዳ ዓሶኦሬ ዓሶይዳ ዎጌ ዎጊፃ
ያዺኬ፦ «ሃይካፓሴካሱንፆዒንሢኮዔኤሊሳንዳዜርሢ
ባይቃንዳኔ፤ ዒንሢ ካኣሽካ ፆኦዞ ማኣሮይዳ ዱማ ዱማ
ዓርሲ ኮሾና ባኮንታ ዓንጎ ሼኤሺ ኮሾና ፆኦዞዋ ታኣኒ
ባይዛንዳኔ፤ ዒንሢያ ፓሡዋ ዴሬ ማዔሢሮ ዱኡፒ ዔቴ
ታኣኒ ዒንሢም ቦኦካንዳኔ።»

15ሃይሾ ሃሢኮሺሃይሴኬኤዛያ፥ ኮሹሞዓኣያማዒፆ
ዒላቲ ኬኤዛ ኪኢታ ዓሲ ዹኮ ዑፆ ዬይ ዬይኬ፤ ዪሁዳ
ዴሬዮቴ! ፑርቶ ማዔ ኔኤኮ ሞርካ ጋፒ ዲርካቺንቴሢሮ
ሃይካፓ ሴካ ኔኤኮ ዓጮዔያታሙኪ ፔቴታዖ ዓርቃዓኬ!
ዬያሮሌዓሌዓ ኔኤኒ ቦንቻ ቦንቾዎዛና ቦንቼ! ኔኤኒ ናኣቤ
ናኣቦዋ ፆኦሲም ዒንጌ!

2
ኔኔዌኮ ሎኦሚፆ

1 ኔኔዌ! ኔጊዳ ሜታ ዬዔኔ!
ዬያሮ ኔኤኮ ዋርዲዮ ኬኤሎዲፆ ዶዲሼ!

ዚጊሮ ጎይፆ ቢያ ዛጊ ካፔ! ዖልዚ ዓንጋሞ ዓርቂ ጊኢጌ!
ዓኣ ዎልቆ ኔኤኮ ቢያ ቡኩሲ ዶዲሼ!

2ሞርካ ዔያቶንታ ዔያቶኮ ዓኣ ባኮንታ
ዲርካቺ ባይዚ ኩርሴታቴያ

ናንጊና ናንጋ ጎዳ ያይቆኦቤ ናኣቶ ማዔ
ዒስራዔኤሌ ጊንሣ ማሂ ቦንቺሳንዳኔ።

3 ዖሎ ዓሳ ዞቄ ዞቄ ጊቲማ ዔኪ ዓኣኔ፤
ዔያታ ማኣዔ ማኣዓሢያ ዞቄ ዲንኪኬ፤
ዒዚ ዔያቶ ዖሎሮ ኬሳዛ ሳርጌሎ ዖይታ ዓኣፓ
ዱዱካያኬ፤

ፓራሢና ዖላ ዓሳኣ ፓራሢዳ ዴዒ ዖሎሮ ዓፃዺ
ዋኣጪንታኔ።

4 ሳርጌሎ ዖይታ ዢባሬጉዲ ጎይፆይዳ ዎላ ሄሌሎ
ጳሽካኔ፤

ጶኦኮይዳ ሴካ ሃንጋ ዣኣቂ ሺራኔ፤
ዔዔኤታ ታሚማላኔ፤

ዜኤሊንሢጉዲያኣ ዡኡዣኔ።
5ዒዚ ፔኤኮ ዖሎ ዓሶ ዓይሣ ቢቶ ዔኤላኔ፤

ዔያታኣ ዹቂንቲ ሎኦሚሎኦሚ ዬዓኔ፤
ሞርኮኮ ዖሎ ዓሳ ጳሽኪ ጳሽኪ
ካታሞኮ ዙሎኬልቂ ዲርቆና ዲፆ ባንሢ ጳሽካኔ፤
ዱኪንታ ሂኢዦ ዔያታ ፔኤኮ ዼኤፖ ጊቲሞና
ዔያቶ ዓይዱዋጉዲ ቃዛኔ።

1:1ዒሲ. 10፡5-34፤ 14፡24-27፤ ሶፖ. 2፡13-15። 1:15ዒሲ. 52፡7።

6ዎሮ ዛሊና ዓኣ ካታሞ ጌሎ ካራ
ሜኤሊዮ ጌይ ፖዒ ቡሊንቴኔ፤
ካኣቱሞ ማኣሮይዳ ዓኣ ዓሶማኣ ካራ ባይቄኔ።

7 ኔኔዌ ዻውሲንቴኔ፥ ጌኤሻ ዲዒንቲ ዔውቴኔ፤
ዒዞምማዾማዻ ላኣላ ኩኡኬ ዑኡሲና
ዳዶዋ ፔኤኮ ዱሊዱሊዒላቲ ቃያኔ።

8 ኔኔዌ ሚናፓ ዴዴዔ ቦቆሊ ዋኣሢኬ፤
ሃሢ ዒኢካፓ ኬስኪ ሾኦቲ ዴንዳኣና
«ዔቁዋቴ! ዔቁዋቴ!» ዓሲ ጌዔም ሺሪ ሺሪ
ዛጋዓኬ።

9ካታሞይዳ ዓኣ ባካ ጋፓ ባኣዚቱዋሴ፤
ሚዛጶ ሹጮኮሚርጉማ ሃይማኬ ጌይንታያቱዋሴ፤
ዬያሮ ዴንዲቢሮ ዓንጎንታ ዎርቆንታ ቡሪ ዔኩዋቴ።

10 ኔኔዌ ዲርካቺንቲ ባይቄኔ፤
ቤሲ ባይቂያ ዶዔኔ፤
ዓሶኮ ጎጳ ዒጊጪ ዋኣፄኔ፤
ዬያ ዒጊቹማፓ ዔቄያና ዎልቃ ዔያቶኮ ጌሌኔ፤
ዓሲ ቢያ ዒጊጪ ጎጋይቄኔ፤
ዓሶ ቢያሢኮ ዓኣፖ ካራ ቦኦሪ ሜሌማዔኔ።

11ሚርጌ ዞቢ ናንጋ ቤሲ
ሃጊ ዔቃ ዞቦ ናኣታሙዖሙዓ ቤሲ
ዓዶንታ ዒንዶ ዞቦንታ ፔኤኮ ናኣቶና ዎላ
ሂርጋ ባኣያ ላሂ ዓማሊ ሺራ ቤሲማላ
ዬና ካታሜላ ሃሢ ዎካዳዖ?

12ዞባሢፔኤኮናኣቶምጊዳንዳያኬሚዎዺዔኪዬዔኔ፤
ዞቦ ዒንዴሎማኣሙዖንዶያ ዔኪሙኬኔ፤
ዒኢካ ዔያታ ናንጋ ቤዞ ኬሚ ዎዾና ቦዖና
ዴኖ ዔቶዋ ሾኦሊ ሾኦሊ ላኣሎና ዓሽኪና ዒ
ኩንሤኔ።

13 ናንጊና ናንጋ ጎዳ ማዔ ፆኦዛሢ፦ «ኔኔዌ! ታ ኔና
ባይዛኒ ዔቄኔ፤ ሳርጌሎ ዖይቶዋ ታኣኒ ኔኤኮ ሚቻንዳኔ፤
ሃጊ ዔቃ ዞቦ ናኣቶዋ ጬንቻ ዓራፖ ዎዻንዳኔ፤ ሳዖይዳ
ኔኤኒ ዖሊ ባሻንዳ ዓሲ ባኣያ ታኣኒ ማሃንዳኔ፤ ኔኤኒ ዳካ
ኪኢቶዓሶኮዋዑኡሲሃይካፓሴካዋይዚንታዓኬ»ጋዓኔ።

3
1ሱጉሢ ዓሲ ሌሊማዔ ካታሜሎ

ሉኡዙሞና ጌሺሢና ጋፒ ዔርቴያ ማዔዜሎ
ቡሪሢና ዔኤቢዲዒዲዒዔኪ ፔ ጋሮ ኩንሤዜሎ
ኔኔዌ ካታሜሎም ባዴዔ!

2ዢራፓ ዑኡሲንታ ሳርጌሎ ዖይቶኮ ሺራ ቶኮ ዑኡሲንታ
ፓሮ ካኣኒንታ ሳርጌሎ ዖይታ ዋይዚሳ ዑኡሲንታ
ዒኢካ ዋይዚንታኔ።

3ፓራሢና ዖላ ዓሳ ዖሎሮ ኬስካኣና
ፖፖዓጬንቾ ዓራፖንታ ዎርሢንታ ዔኪ ዓኣኔ፤
ሚርጌ ዓሲ ሃይቂ ኩሜሢሮ
ሌዛ ሳዖይዳ ኩሊንቴኔ፤
ሌዛ ኮሺሚርጌሢሮ
ዒኢና ዓኣዻ ዓሶ ቢያ ዹቂ ሎንሣያ ማዔኔ።

4 ዬይ ያዺ ማዔሢ ዳምቤባኣ ጎይሢ ዞኦዛ ኮኦማ
ላኣሌሎ ዛላናኬ፤

ዒዛ ፔኤኮ ማርሾና
ጊንሣሃሣሚዛጱሞናዞኦዛኮኦሚፆማዾናዴሮጌሺዲዒ

ዔካኔ።

5ቢያ ባኮ ዎይሣ ጎዳ ሂዚ ጋዓኔ፦
«ዔናኣ፥ ታ ኔጊዳ ሞርኬ ማዒ ዔቄኔ፤
ቡዶ ታ ኔኤኮ ሌካ ዔኪ ዓኣፖ ካሮ ካንቂሳንዳኔ፤
ሜሌ ዴራ ኔኤኮ ካሉሞ
ዱማ ዱማ ካኣታኣ ፆኦዛ ማዤ ዑፆ ኔኤኮ
ዴንቃንዳኔ።

6ቡኡራ ላኣሎ ቤሲ ታ ኔና ማሃንዳኔ፤
ቦሂ ታ ኔና ዛጋንዳኔ፤
ዓሲ ቢያ ኔና ሚኢጪ ዓማላንዳጉዲ ታ ማሃንዳኔ።

7 ኔና ዛጋ ዓሲም ቢያ ዑስካ ጌሌም፦
‹ኔኔዌ ካታማ ዶዒ ቤሲ ባይቄኔ፤
ዒዞ ዖኦኒ ዖዪ ዬኤካንዳይ?›
ዒዞ ዶዲሻንዳ ዓሲያኣ ዓንካፓ ጴዻንዳይ?»
ጋዓንዳኔ።

8ዔዞ ኔኔዌ! ኔኤኮ ሞርኬ ቃዛ ባዚ ዓኣሢጉዲ ዓባዬ
ዎሮ ዓጫ ዓኣ፥ ኮይላ ጉቤ ዋኣሢ ሌሊ ማዔ፥ ዼኤፖ
ባዞ ዋኣፃ ዒዞኮ ሞርኮ ቃዛያ ማዔ ጊብፄ ካታሜሎ
ቴቢሴይዳፓ ኔ ዓይጎና ባሻይ?

9 ሃይማኬ ጌይንቱዋ ዎልቃ ዒዞኮ ዒኢካ ጊብፄ
ዓጫፓ፥ ሃሣ ጊንሣ ዒቶጲያ ዓጫፓ ዬዓኔ፤ ፑኡፄንታ
ሊኢቢያንታ ዒዞና ዎላ ፔቴ ማዒ ዒዞ ማኣዳያኬ።

10 ዬይ ቢያ ያዺታንቴ ቴቢሴ ካታማ ሞርኮና
ዓዺንቴም ዴራ ዒዞኮ ዲዒንቲ ዔውቴኔ፤ ዻኮ ናኣታ
ዒዞኮ ሹቺዳ ጳዺንቲ ዹኡቂ ጎይፆይዳ ጎይፆይዳ
ኬኤሪንቴኔ፤ ሱኡጎዋ ካራሚ ማሂ ዔካኒ ዒፃ ዓጊንቴኔ፤
ቢቶ ቢቶ ዓሳኣ ዓንጊና ቱኡቴኔ።

11 ዔዞ ኔኔዌ! ኔኤኒ ማሢንቲሢና ቡኡዲንቲ ሃንታ
ዓሲጉዲ ማዓንዳ ዎዴንታ ኔኤኮ ሞርኮ ቤርታፓ ፑኒ
ካይዚ ኔ ጳሽካንዳ ዎዴያኣ ዬዓንዳኔ።

12 ኔኤኮ ዋርዲዮ ማሂ ማዦና ኬኤሎ ዲራ ቢያ
ቤርታዺ ካፄ ዓኣፒ ዓርቄ ቤሌሴ ሚሢጉዲ ማዓንዳኔ፤
ዬያ ዓጊሦዛ ዓኣፓ ዲኢኔምሙዓ ዓሲሙዓኔ።

13 ኔኤኮ ዖሎ ዓሳ ቢያ ላኣሊጉዲ ዒጊቺኬ፤ ኔ ዓጮኮ
ዛጶ ካራ ኔኤኮ ሞርኮም ቡሊሢ ማዒ ዓኣኔ፤ ካሮ ጋጋርቆ
ዶዶ ሚፆዋ ታሚ ኔኤኮሙዔኔ።

14 ኔኤኮ ሞርካ ኔና ማንጊ ካሮ ኔኤኮ ባይዛኣና ኔኤኒ
ዑሽካንዳ ዋኣፆ ሃሢ ዓኣንቴ ዱይ ጌሤ! ኔኤኮ ዋርዲዮ
ማዓ ኬኤሎ ዲፆዋ ዶዲሼ! ቶርጴ ሄርቂ ዢኢጬጉዲ
ካፂሲ ኮሼ! ፁኡቤ ጎዖ ባኮዋ ማዤ።

15 ኔኤኒ ታሚና ሚቺንቴም ዴራ ኔኤኮ ዖልዚዳ
ኩዲፃ ዓቱዋያኬ፤ ዓቢሢ ማካ ሙዒ ባይዜ ጎሺ
ኔኤኒ ማዓንዳኔ፤ ዒንሢያ ዓቢሢና ማኮናጉዲ ሾይንቲ
ዺቡዋቴ።

16 ኔኤኮ ኮርሞ ኮርማ ዓሳ ዦኦጌፓ ባሼ ሚርጌኔ፤
ጋዓንቴ ዔያታ ዓቢሢጉዲ ሳዖ ኔኤኮ ጋፒሲ ሙዒጋፓ
ባራኒ ዴንዳንዳኔ።

17 ኔና ካፓ ዓሳ ማኮጉዲ፥ ቢታንታ ዒንጊንቴ ዓሳኣ
ሳዓጪኢሽኬምዲርሲዳቁንዲዴዔዓቢሢጉዲማዔኔ፤
ዓባ ኬስካኣና ባራኒ ዔያታ ዴንዳንዳኔ፤ ዎኒ ዔያታ
ዴንዳንዳቴያ ዔራንዳይ ዖኦኒያ ባኣሴ።

18 ዓሶኦሬ ካኣቲዮ! ኔና ካፓ ዓሳ ጊንዔኔ፥ ሱኡጎ ማዔ
ዓሳ ላሂ ሃውሼኔ፥ ዴራ ኔኤኮ ዹኮ ዑፆይዳ ዜርቂንቴኔ፤
ያኣፓ ዔያቶ ቡኩሳ ዓሲያኣ ባኣሴ።

19 ኔኤኒ ጋፒ ማኣሳኔያታሢሮ ኔኤኮ ኪፆ ፓሣንዳ ዓሲ
ባኣሴ፤ ሃይማኬ ጌይንቱዋ ኔኤኮ ጌኖ ማዻፓ ቶሊ ዓቴ
ዓሲባኣሢሮኔጊዳማዺንቴባኮዋይዜሢቢያዎዛዺኩቺ
ባዓንዳኔ።

ዒምባቆሜ
ዓይፆ ካሮ

ፆኦሲማሊፆኬኤዛዒምባቆሜፆኦሲኪኢቶኬኤዜሢ
ባብሎኔ ካኣታ ዎልቄና ዓኣያ ማዒ ዓጮ ዎይሣ ዎዶና፥
ኪሪስቶሴ ሾይንታንዳሢኮ ቤርታ ፄኤቶ ፄኤቶ ሌዖ
ፓቂፆኮ ላንካሳ ፄኤቶ ሌዖኮ ጋፒንፃኬ፤ ሃኖ ማፃኣፔሎኮ
ዓኣ ላምዖ ዓይፆንሢ ዒምባቆሜና ናንጊና ናንጋ ጎዳና
ጌስቴ ጌኤሲኬ፤ ዒምባቆሜ ዪሁዳይዳ ፒዜ ዎጌ ዎጊሢ
ፓጬሢሮና ፑርታማዾማዺንታያሮማኪጌስቴኔ፤ ናንጊና
ናንጋ ጎዳ «ባብሎኔ ዓሳ ዪሁዳ ዴሮ ሜታሳንዳኔ» ጌይ
ዒዛምኬኤዜኔ፤ ዬካፓ ዒምባቆሜ «ባብሎኔ ዓሳ ዪሁዳ
ዓሶፓ ባሼ ጎሜና ማዔያታንቴ ዪሁዳ ዴሮ ዎይቲ ዔያታ
ሜታሳኒ ዳንዳዓይ?» ጌይ ናንጊና ናንጋ ጎዳ ዖኦጬኔ፤
ናንጊና ናንጋ ጎዳ ዒምባቆሜም፥ «ባብሎኔ ዓሳ ሃጊ ፔ
ዎዶና ሜቶ ዔካንዳኔ» ጌይ ማሂ ኬኤዜኔ።
ማፃኣፔሎኮ ጋፒንፆ ዓይፆይዳዒምባቆሜ ናንጊና ናንጋ

ጎዳኮ ቦንቾና ቢታንቶና ዛሎ ጋላታ ሺኢሼ ሺኢጲሢ ዛላ
ኬኤዛያኬ።
ማፃኣፔላዱማዱማዓርቄ ባኮ
ዒምባቆሜ ፑርቴ ባኮ ዛሎ ፆኦሲ ዖኦጬሢና ፆኦሲ
ማሄ ማሂፆ (1፡1—2፡4)

ጎሞ ዓሶይዳ ዎጊንቴ ዎጊፆ (2፡5-20)
ዒምባቆሜኮ ሺኢጲፆ (3፡1-19)

1 ናንጊና ናንጋ ጎዳ ፔ ማሊፆ ኬኤዛ፥ ዒምባቆሜም
ፔጋሲ ዻዌ ቃኣላ ሃካፓ ዴማ ዓኣሢኬ፦

ፒዜ ዎጌ ባይቄሢሮ ዒምባቆሜ ዖዬሢ
2 ናንጊና ናንጋ ጎዳሢዮ! ኔ ማኣዳንዳጉዲ ኑ ዒላታዛ

ኔኤኒ ዋይዙዋኣሢ ዓይዲ ሄላንዳኣናዳይ? «ጌኔ ማዾ ኑ
ዑፃ ሚርጌኔ» ጌይ ኑ ዒላታዛ ኔ ኑና ዓውሱዋኣሢ ዓይዲ
ሄላንዳኣናዳይ?

3 ሃያ ቢያ ፑርቶ ባኮ ዓይጋ ኔ ታና ዛጊሳይ? ሃሣ ሃይ
ሄርቂንቲ ዎይፃ ኑና ሄላኣና ኔ ዚቲ ጌይ ዛዛጋ? ሃኣዛጌ
ዺቢ ባይሲንታንታ ሄርቂንቲ ዎርቂሢንታ ኑና ማንጌኔ፤
ዣሎና ማርሞና ዔቂባኣ ቤሲ ባኣሴ።

4 ዎጌ ሼሌዔኔ፤ ፒዜ ዎጌ ዎጊሢያ ዎቤኔ፤ ዬይ ዎጋ
ዎቤሢሮ ጎሞ ዓሳ ኮዦ ዓሶ ማንጊ ዋኣዪሳኔ።

ናንጊና ናንጋ ጎዳ ማሂ ኬኤዜሢ
5 ዬካፓ ናንጊና ናንጋ ጎዳ ዴሮም ሂዚ ጌዔኔ፦ «ሂንዳ

ዒንሢኮ ኮሮይዳ ዓኣ ሜሌ ዴሮ ዛጉዋቴ፤ ዒንሢም ጴዻ
ባኮ ቢያ ዲቃቲ ሄርሹዋቴ፤ ዖኦኒ ኬኤዜቴያ ጉሙርቃኒ
ዒንሢ ዳንዳዑዋ፥ ዲቃሢ ሄርሺሳ ባኣዚ ዒንሢ ዎዶና ታ
ማዻንዳኔ።

6 ዓካሪ፥ ዬያቶ ዓሲም ሚጪንቱዋያና ሩኡራያ ማዔ
ባብሎኔ ዓሶ ታኣኒ ዒንሢዳ ዔቂሳንዳኔ፤ ዔያታ ዔያቶ
ዓጪ ማዒባኣ ዓጮ ቢያ ዖሊ ዎልቄና ዓርቃኒ ዱማ ዱማ
ዓጮ ሃንታኔ።

7ዔያታ ዒጊቺ ዲቃሣያኬ፤ ጊንሣ ሃሣ ዔያታ ፔ ቦንቾ
ሌሊ ካፒሳንዳ ዎጌ ኬሳኔ።

8 «ፓራሢ ዔያቶኮ ማኣኪዳፓ ባሼ ሩኡራያኬ፤ ዹሚና
ሃንታ ያኣዮይዳፓ ባሼ ዒጊቻያኬ፤ ዔያቶኮ ፓራሢና ዖላ

ዓሳ ሃኬይዳፓ ሳጋሪ ሙካኔ፤ ዓርቂ ዔኪ ሙዓኒ ዓዳ
ኮኦኬጉዲ ባራናኔ።

9 «ዔያቶኮ ዖሎ ዖላ ዓሳ ቢያ ጌኔ ማዾማዻኒ ቤርቲም
ጎዓኔ፤ ዔያቶኮ ዓኣፖ ካራ ዓባ ኬስካ ዛላፓ ዢባርሻ
ዢባሮጉዲ ሚቻኔ፤ ዔያታ ዲዒ ዔካ ዓሶዋ ማኣሻላጉዲ
ቡኩሳኔ።

10 ካኣቶ ዔያታ ቶኦቻኔ፤ ሜሌ ዓጮ ሱኡጎዋ ዔያታ
ሚሚኢጫኔ፤ ዋርዲዮ ቤዞ ቢያ ዛጊ ቦሂሢና ሚኢጫኔ፥
ዬያ ዋርዲዮ ቤዞኮ ዑኪሢ ዓጪ ኩሊ ዓሶ ዔያታ
ዓርቃኔ።

11 ዬካፓ ቢያ ባኮ ዓልጎ ዢባሬጉዲ ዔያታ ፒፂ ዔኪ
ዴንዳኔ፤ ዬያታ ዎልቆ ፔኤሲ ፆኦሲ ማሂ ዛጋ ዓሳ ዻቢንቴ
ዓሲኬ።»

ፒዜ ዎጋ ዎቤሢሮ ዒምባቆሜ ላሚ ዖዬ ዖዪፆ
12 ናንጊና ናንጋ ጎዳ ማዔ ታ ፆኦዛሢዮ! ኔኤኒ ሚናኣፓ

ዓርቃዖ ዓኣያ፥ ዱማዼያኬ፤ ኔኤኒ ኑና ካፓሢሮ ኑኡኒ
ሃይቃዓኬ፥ ኑና ዓኣቻ ካያሢዮ! ኑ ጎሞሮ ዔያታ ኑና
ሜታሳንዳጉዲ ባብሎኔ ዓሶ ኑ ዑፃ ዔቂሲ፥ ቢታንቶዋ
ዔያቶም ዒንጌሢ ኔናኬ።

13ዓኣፓ ኔኤኮኮሺጌኤሺማዔሢሮፑርታባኣዚዛጋኒ
ኔ ዓኣፖም ኮሽኩዋሴ፤ ኔኤኒያ ፑርታ ባኣዚ ማዺንታኣና
ዛጋኒ ኔኤም ጊኢጉዋያኬ፤ ሂዳዖ፥ ሃንሢ ዋይዞ ዒፃ
ፑርቶንሢ ዎዲ ኔኤኒ ዚቲ ጌይ ዛጋይ? ፑርቶ ዓሳ
ዔያቶይዳፓባሼኮሺማዔዓሶባይዛኒዔቃኣናዛጊኔኤኒ
ዚቲ ጋጋዓ?

14 ዓሶ ኔኤኒ ባዞ ሞላሢንታ ሱኡጌባኣ፥ ዳዶና ጎቺንቲ
ሃንታ ማዢንቶንታጉዲማሄሢ ዓይጎሮዳይ?

15ባብሎኔ ዓሳ ዴሮ ዓንጊ ኪሬና ሞላሢ ጎይፆ ዓርቃኔ፤
ሮኦጮማላፒራሢሱዞና ጎቺዔኪ፥ ቡኩሶቤዛቡኩሳኔ፤
ዬያ ማዺፆና ዔያታ ዎዛዺ ዒላሻኔ።

16 ዖቶርቂ ዔያታ ናንጋንዳጉዲ ማሃያና ሙዎ ባኣዚ
ቢያ ዔያቶም ዴንቂሳሢሮ ሮኦጮ ማላ ፒራሢ ሱዞም
ዒንጎ ባኣዚ ሺኢሻኔ፥ ዑንጄያ ዔያታጩቢሻኔ።

17 ዓካሪ ዬይ ዓሳ ሮኦጮ ማላ ፒራሢ ሱዞ ሃርፒ
ሃርፒ፥ ሚጪንቲባኣያ ኑኡኮ ዴሮ ዔያታ ዎዺ ጋፒሲ ጋፒሲ
ናንጋንዳያ ኮይሳ?

2
ናንጊና ናንጋ ጎዳ ማሂ ኬኤዜ ባኮ

1 ታኣኒ ዴይ ካፖ ካፓ ቤዛ፥ ኬኤሎ ዲፆ ዑፃ ዓኣ ቤዛ
ኬስኪ ዔቃንዳኔ፤ ዒኢካ ናንጊና ናንጋ ጎዳ ታኣም ዎዚ
ጌይ ኬኤዛቴያ፥ ታ ዖኦጪፆኮዋ ዎዚ ጌይ ማሃቴ ዋይዛኒ
ካፓንዳኔ።

2 ናንጊና ናንጋ ጎዳ ታኣም፦ «ታ ኔኤም ፔጋሲ ዻዋ ባኮ
ፃኣፔ፤ ሜታሱዋዖ ናባቢንታንዳጉዲ ሳሌዳይዳ ፃኣፔ፤

3 ዓይጎሮ ጌዔቴ ሃይ ታኣኒ ፔጋሲ ዻዋ ባካ ዻካ
ዎዴ ኔጋንዳኔ፤ ዬይ ኬኤዛሢ ማዺንቲ ኩማንዳ ኬሎኬ፤
ሉኡቁዋያኬ፤ ኔጌያ ማዔታቴያ ካፔ፤ ጎኔና ሙካንዳኔ፥
ኔጋዓኬ።

4 ዖቶርቃ ዓሶ ዛጌ፤ ማሊፃ ዔያቶሲ ፒዜቱዋሴ፤ ፂሎ
ዓሳ ጋዓንቴ ጉሙርቂሢና ናንጋንዳኔ» ጌዔኔ።

ፑርቶ ዓሳ ሎኦማንዳሢ
5ጎኔና ቆሎሚርጊሢዓሲጌጌሻኔ፤ ቆሎምጎጋይቃ ዓሲ

ዖቶሮኬ፥ ፔቴ ቤስካ ሃውሺ ዴዑዋሴ፤ ሃይቢና ዱኡፒና
«ታኣም ጊዴኔ» ጌይሢ ዔሩዋኣሢጉዲ ዬይ ዓሳ «ኑኡም

ጊዴኔ» ጌይሢ ዔሩዋኣሴ፤ ዬያሮኬ ዔያታ ካኣቶ ዖሊ
ዓርቃሢና ዴሮዋ ዲዒ ዔካሢ።

6 ዓሲ ቢያ ዬያጉዴ ዓሶይዳ ቄኤዼና ዓኣቺሢ
ዓኣቻዖ፦ «ኔኤሮቱዋ ባኮ ቡኩሳሢዮ ኔና ባዴዔ! ዓይሢ
ማሂ ዔኪንቴ ባኣዚና ኔኤኒ ኔና ዖርጎቻሢ ዓይዲ
ሄላንዳኣናዳይ?» ጋዓንዳኔ።

7 ዒንሢ ዒንሢኮ ጋሌ ዓሲ ማሂ ሜታሳ ዓሳ፥
ዔርቲባኣንቴ ዔቂዒንሢ ጋሌ ዓሲማሂ ጎቃይሳንዳኔ፤ ዬያ
ሌሊቱዋንቴ ቆሎዋ ዒንሢኮ ዔያታ ቡራንዳኔ።

8ዒንሢ ሚርጌ ዓሶኮ ቆሎ ቡሬሢሮ ዔያቶይዳፓ ዓቴ
ዓሳ ዒንሢኮ ቆሎ ቡራንዳኔ፤ ዬይ ያዺ ማዺንታንዳሢ
ዒንሢዓሶዎዼሢሮ፥ ዓጮንታካታሞንታዒኢካ ናንጋ ዓሶ
ጋፒሲ ዒንሢ ባይዜሢሮኬ።

9ሜታ ሄሉዋጉዲ ፔኤኮ ናንጎ ቤዞ ዼጌ ዹኮ ቶኦካ
ማዣሢና ዎጌባኣ ካራና ዔኤቢ ዔኪ ፔኤኮ ማኣሮ
ማዣሢም ባዴዔ!

10ጌኔማሊሢማሊቱኪሚርጌዓሲዎዺሢናቦርሲንቲ
ኔ ማኣሪ ኔኤኒ ዔኪ ሙኬኔ፤ ናንጎዋ ኔኤኮ ኔኤኒ ሜቶም
ኬሲ ጌሣኔ።

11 ሹጮና ማዦ ማኣሮኮ ኮጫ ዓኣ ሹጮንታ ሚፆና
ኮሺንቴ ቱርቱሮንታ ዒንሢማኪ ጌስታንዳኔ።

12 ዓሲ ዎዺ ካታሞ ማዣ፥ ዻቢንቲናኣ ዼኤፒ ካታማ
ማዣ ዓሶ ዒንሢም ባዴዔ!

13 ዓሳ ማዻ ባካ ታሚና ሚጫንዳጉዲ፥ ካኣታ ላቢንታ
ባኮዋ ዔኤቢ ፓሡዋያ ማዓንዳጉዲ ማዻሢ ቢያ ባኮ
ዎይሣ ጎዳቱዋዓዳ?

14 ባዚ ዋኣሢና ኩሜያ ማዔ ጎይፆ ዓጫ ቢያ ናንጊና
ናንጋ ጎዳኮ ቦንቾ ዔሪሢና ኩሜያ ማዓንዳኔ።

15ዑሢ ካላዼም ዛጋኒ ኔ ላጋሢም ካፄ ዑሺ ዒንጋሢና
ዒዚማሢንታንዳያ ሄላንዳኣና ዒዛ ዑሻሢዮ ኔና ባዴዔ!

16 ኔኤኒ ኔ ቶኦኪና ዑሽኪ ማሢንቲ ቴንጊንቃንዳኔ፤
ኔኤያ ቦንቺንቶንዶቤዞዻውሲንታንዳኔ፤ ናንጊና ናንጋ ጎዳ
ዼኤፒ ዻጋ ዑሺ ኔና ዑሻንዳኔ፤ ቦንቺንቶ ኔኤኮ ዻውሲንቲ
ባንሢ ሺርሻንዳኔ።

17ሊባኖኦሴዹኮይዳ ኔማዼጌኖማዻ ኔና ባይዛንዳኔ፤
ዒኢካ ናንጋ ቦዖ ኔ ዎዺ ባይዜሢ ኔና ዲቃሣንዳኔ፤ ዬይ
ያዺ ማዓንዳሢ ዓሲ ኔ ዎዼሢሮ፥ ዓጮንታ ካታሞንታ
ዒኢካ ናንጋ ባኮዋ ቢያ ኔ ባይዜሢሮኬ።

18ዓካሪ፥ሜሌ ፆኦዛ ዓይጎማኣዳይ? ዬይዓሲፔኩቻ
ቃርፂ ኮሼ ባኣዚኬ፤ ሉኡዙሞይዳፓ ዓታዛ ዔያቶይዳፓ
ዓይጌያ ጴዹዋሴ፤ ሂዳዖ ዬያ ቃርፂ ኮሼ ዓሢ ዔኤቢ
ጋዓኒ ዳንዳዑዋ ዬያ ሜሌ ፆኦዞ ጉሙርቃሢ ዒዛ ዓይጎ
ማኣዶምዛይ?

19 ሚፆይዳፓ ዓርሲንቲ ኮሺንቴ ባኮ፦ «ጴጬ!»፥
ሹጮ ቆኦቂ ኮሾናሢያ፦ «ዔቄ!» ጋዓሢዮ ኔና ባዴዔ!
ሜሌ ፆኦዛ ዓኣሺንቴ ባኣዚ ፔጋሲ ኔኤም ዔርዛኒ
ዳንዳዓ? ሜሌፆኦዛቢራዓንጊናዎርቄናጳርቂኮሾናያኬ፤
ዑኡሲ ዔካ ሼምፔ ጋዓንቴ ዔቶኮ ባይያ ባኣሴ።

20 ናንጊና ናንጋ ጎዳ ፔኤኮዱማዼጌኤዦማኣራ ዓኣኔ፤
ዬያሮ ዓጮ ዴራ ቢያ ዒዛ ቤርታ ዚቲዮ ጎዖም።

3
ዒምባቆሜኮ ሺኢጲፆ

1 ዒምባቆሜ ዓይኑሞና ፆኦሲ ሺኢቄ ሺኢጲፃ ያዺ
ጋዓያኬ፦

2 ናንጊና ናንጋ ጎዳሢዮ! ኔኤኒ ማዼ ዲቃሢ ሄርሺሳ ባኮ
ቢያ ታኣኒ ዋይዚሚርጌና ዒጊጬኔ፤

ሃሢ ኑ ዎዶና ሚናኣ ማዾ ኔኤኮ ላሚማዼ፤
ቢያ ዎዴና ዔርቲ ናንጋንዳጉዲማሄ፤
ኔኤኒ ዻጋዻ ዎዶናታዖ ሚጪንቲፆ ኔኤኮ ኑጊዳፓ
ሃኪሲፖ።

3 ፆኦሲ ፔኤኮ ዱማዺፆና ቴማኔ ዓጮና
ፓኣራኔ ዹኮናፓ ላሚሙካንዳኔ፤

ዼኤፖ ቦንቻ ዒዛኮጫሪንጮ ዓኣቼኔ፤
ጋላታኣ ዒዛሲ ሳዖ ኩሜኔ።

4ፖዓ ዒዛሲ ዓቢጉዴያኬ፤
ዎልቆ ዒዛኮ ካንቂ ዓኣ ኩጫፓ
ሼኤራ ፖዒ ፖዓኔ።

5ዎዻ ዶርዓሢ ዒዛኮ ቤርታ ቤርታ ዒ ዳካኔ፤
ሃይቢያ ዒዛም ዓይሢንቲ ዒዛ ጊንፆሙካኔ።

6ዒዚ ዔቃዛ ሳዓ ዓጊፃኔ፤
ዒዚ ዛጋዛ ሜሌ ዴራ ጎጋይቃኔ፤
ሚናኣፓ ዓኣ ዹካ ዲኢማዺ ዶዓኔ፤

ሚናንካፓ ዓርቃዖ ዒዚ ሃንታ ጌሜራ
ሊካ ዓርዲ ባይቃኔ።

7ዒቶጲያ ዴራ ሜታዻንቴ
ሚዲያሜ ዓሳ ጎጋይቃንቴ ታ ዛጌኔ።

8 ናንጊና ናንጋ ጎዳሢዮ! ኔኤኮ ፓራሢንታ ሳርጌሎ
ዖይቶንታ ባሻንዳጉዲ ኔ ማዼ ዎዶና

ኔኤኮ ዼኤፖ ዻጋ ዎሮይዳዳ?
ጊንሣ ሃሣ ባዞይዳ ኔኤኒ ዻጋዺያ?

9 ሂኢዦ ኔኤኮ ኔኤኒ ካቲላፓ ኬሴኔ፤
ዱካኒያ ኔኤኒ ዓኣሤኔ፤
ሳዖ ኔኤኒ ዳርዚ ዎርዚ ማዤኔ።

10ዹካ ኔና ዛጋዖ ዒጊቹሞና ጎጋይቄኔ፤
ዒሮ ዲጳኣ ሳዖ ፒፂ ዓኣዼኔ፤

ዼኤፖ ባዛ ጉኡሚ ዋይዚንቴኔ፤
ባዞ ጉዳሢያ ሌካ ዼግ ዼግ ጌዔኔ።

11 ኔኤኮ ዱኪንታ ሂኢዦንታ
ዜኤሊንሢጉዲ ፖዓ ዎርፆ ፖዒፃፓ ዔቄያና
ዓቦንታ ዓጊኖንታ ዓኣ ቤዛ ዔቄኔ።

12 ሳዖይዳ ኔኤኒ ባይዛ ባኮና ዔቄኔ፤
ኔኤኮ ዻጎና ሜሌ ዴሮ ኔኤኒ ሄርቄኔ።

13 ዴሮ ኔኤኮ ዓውሳኒ፥ ኔኤኒ ዶኦሚ ካኣታሤ ካኣቲ
ዓውሳኒ ኔኤኒ ኬስኬኔ፤

ጎሞ ዓሶኮ ሱኡጋሢ ኔኤኒ ሄርቄኔ፤
ዒዛና ዎላ ዓኣ ዓሶ ኔኤኒ ባይዚ ካሎ ኔ ዓይሴኔ።
ቶካፓ ቶኦኮ ሄላንዳኣና ዒዛ ኔኤኒ ካላሴኔ።

14ዓልጎ ዢባሬጉዲ ኑና ላኣላኒሙኬ
ዖሎ ዓሶኮ ሱኡጋሢ ዒዛ ሂኢዦና ኔኤኒ ዱኬኔ።
ላቤ ቆልሞጫሃኒ ዓፃዻ ቦዖጉዲ
ዒዚ ዓኣሺንቲ ዓኣ ማንቆንሢ ባይዛኒ ጊኢጌኔ።

15 ኔኤኒ ኔ ፓራሢና ባዞ ሄርቃኣና
ዬይ ዼኤፖ ባዛ ዓዓጊፃኔ።

16ዬያ ቢያ ታ ዋይዛኣና ዒና ታኣኮ ዲቃቴኔ፤
ሙሱራ ታኣኮ ዒዛ ዑኡዞ ዋይዛዖ ጎጋይቃኔ፤
ዒጊቹማ ዴንዲ ታኣኮ ሜጌፆ ጋሮ ጌሌኔ፤

ቶካኣ ታኣኮ ጎጋይቄኔ፤
ኑና ሜታሳ ዴሮ ዑፃ ሜታሙካንዳያ ሄላንዳኣና
ዬኖ ኬሎ ጊቢ ዳንዳዒሢና ታኣኒ ካፓንዳኔ።

2:14ዒሲ. 11፡9።

17ቤሌሶሚፃ ዎዚ ቡኒባኣያታቴያ
ዎይኖ ዑፆይዳ ዓኣፒ ባኣያ ማዔቴያ

ሃሣ ሪሚቶሚፃኣ ዓኣፒ ባኣታቴያ
ጎዦ ጋራ ካፄ ሃኣኮ ባይቄያታቴያ

ማራታ ቢያ ሃይቂ ጋፔታቴያ
ባርቶ ጋራ ባይ ባኣያታቴያ፤

18 ዬይ ቢያ ማዔቴያ ታኣኮ ናንጊና ናንጋ ጎዳ ዓኣሢሮ ታ
ዎዛዻንዳኔ፤

ታ ፆኦዛሢ፥ ታኣኮ ዼኤሻሢ ዓኣሢሮ ታ ዒላሻንዳኔ።
19 ናንጊና ናንጋ ጎዳ ማዔ ፆኦዛሢ ታኣኮ ዎልቃሢኬ፤

ዒዚ ቶኮ ታኣኮ ዎሾ ሹቁሊጉዲ ዶዲሻኔ፤
ዒዚ ታና ዹኮ ዑፆይዳ ሃንታንዳጉዲማኣዳኔ።

3:19 2ሳሙ. 22፡34፤ ዓይኑ. 18፡33።

ሶፖኒያሴማፃኣፖ
ዓይፆ ካሮ

ፆኦሲማሊፆኬኤዛሶፖኒያሴፆኦሲኮኪኢቶኬኤዜሢ
ኪሪስቶሴ ሾይንታንዳሢኮ ቤርታ ላንካሳ ፄኤቶ ሌዖኮ
ሄካሢዳ ማዓዛ፥ ዬና ዎዳ ካኣቲ ዒዮሲያሴ ኪሪስቶሴ
ሾይንታንዳሢኮ ቤርታ ላሆ ፄኤታና ላማታሚ ፔታሳ
ሌዖይዳ ፆኦሲና ዎላ ጫኣቆና ጫኣቁሞ ዓካሳንዳሢኮ
ታጶ ሌዔኮ ቤርታ ማዑዋዖ ዓታዓኬ። ማፃኣፔላ ፆኦሲ
ማሊፆ ኬኤዛ ሃንጎ ዓሳ ኬኤዜ ፆኦሲ ማሊፆና ዎላ
ካኣማያኬ፤ ዬይ ማሊፃ፦ ዪሁዳ ዓሳ ሜሌ ፃንጎ ማዔ
ፆኦዞም ዚጌሢሮ ሜታ ሄላ ዎዶና ባይሲንታና ኩዶና
ዔያቶ ሄላንዳያማዔሢኬኤዛያኬ፤ ዬያጉዲናንጊና ናንጋ
ጎዳ ዬኖ ዎዶና ሜሌ ዴሮይዳኣ ሜቶ ዓጋንዳያ ማዔሢ
ኬኤዛኔ። ዬሩሳላሜ ሻሂንቲ ዶዔቴያ ጊንሣ ካታሜላ
ቤርታ ዓኣ ጎይፆ ማዓንዳኔ፤ ኮዦ ዓሶንታ ፂሎማዻ ዴራኣ
ዒኢካ ናንጋንዳኔ።
ማፃኣፔላዱማዱማዓርቄ ባኮ
ዪሁዳ ዴሮይዳ ዎጊንታንዳ ዎጌ (1፡1-18)
ጎሜ ቡኡፂሢ ዛላ (2፡1-3)
ዒስራዔኤሌኮ ዓሺኖ ማዔ ዓጫ ዎጊንታንዳ ዎጌ
(2፡4-15)

ዪሁዳንታ ሜሌ ዓሶንታኮ ናንጊና ናንጋ ጎዳ ባንሢ
ማዒፆ (3፡1-20)

1 ሶፖኒያሴ ኩሺ ናይ ማዓዛ ኩሺ ጌዳሊያ ናይ፥
ጌዳሊያ ዓማሪያ ናይ፥ ዓማሪያ ካኣቲ ሂዚቂያሴ ናይኬ፤
ዓሞኔ ናኣዚ፥ ዒዮሲያሴ ዪሁዳ ዓጮይዳ ካኣታዺ ዓኣ
ዎዶና ናንጊና ናንጋ ጎዳ ሶፖኒያሴም ኬኤዜ ማሊፃ ሃካፓ
ዴማ ዓኣ ጎይፆጉዲኬ።

ናንጊና ናንጋ ጎዳኮ ዎጎ ኬሎ
2ናንጊና ናንጋ ጎዳ ሂዚጋዓኔ፦ «ቢያ ባኣዚታኣኒ ሳዓፓ

ጋፒሲ ባይዛንዳኔ፤
3 ዓሶንታ ቆልሞንታ ካፖንታ ባዞ ሞላሢንታ ታኣኒ

ባይዛንዳኔ፤ ፑርቶ ዓሶኮ ታኣኒ ቤሲ ባይዛንዳኔ፤ ዓሲ
ዜርሢ ሳዖይዳፓ ቢያ ታኣኒ ኩርሳንዳኔ፤ ዬያ ጌዔሢ ታና፥
ናንጊና ናንጋ ጎዳኬ።

4 «ዬሩሳላሜንታ ዪሁዳ ዴሮንታይዳ ቢያ ታኣኒ ሜቶ
ዓጋንዳኔ፤ ዬንሢ ቤዞይዳ ባዓኣሌ ጌይንታ ሜሌ ፆኦዞኮ
ዓቲ ካኣሽኪንታንዳ ባኣዚንታ ዬያ ሜሌ ፆኦዞም ማዻ
ቄኤሶንታ ታኣኒ ጋፒሲ ባይዛንዳኔ።

5 ዔያታ ፔ ማኣሮኮ ቶኦካ ኬስኪ ዓቦንታ ዓጊኖንታ
ዦኦጋሢንታም ዚጋ ቤዞ ታኣኒ ባይዛንዳኔ፤ ዔያታ ታና
ካኣሽኪካኣሽኪታሱንፆናኣጫኣቃታዖሚልኮሜጌይንታ
ሜሌ ፆኦዞ ሱንፆናጫኣቃዞንሢ ጋፒሲ ታኣኒ ባይዛንዳኔ።

6 ታ ኮራፓ ሃኪ፥ ታ ጊንፆ ዓኣዺፆዋ ሃሼዞንሢንታ ታ
ባንሢሙኪታዔያቶማኣራንዳጉዲታና ዖኦጪባኣዞንሢ
ታኣኒ ጋፒሲ ባይዛንዳኔ።»

7 ናንጊና ናንጋ ጎዳኮ ዎጎ ኬላ ዑኬሢሮ ናንጊና ናንጋ
ጎዳ ማዔ ፆኦዛሢ ቤርታ ዚቲ ጎዑዋቴ፤ ዒዚ ፔኤኮ
ዴሮ ዒንጎ ባኣዚ ማሂ ሹኮ ቆልሞጉዲ ዓኣሢ ዒንጋኒ
ጊኢጊንቲዳኬ፤ ዪሁዳ ቡራንዳ ሞርኮዋ ዒዚ ዱማሲ
ጊኢጊሼኔ።

8 ናንጊና ናንጋ ጎዳ ሂዚ ጋዓኔ፦ «ታኣኮ ዴሮ ታኣኒ ዓኣሢ
ዒንጋ ኬሎና ካኣቶ ናኣቶንታ ሱኡጎንታ፤ ዬያጉዲ ሃሣ
ፃንጎ ዓሳ ናንጋ ናንጎ ጎይፆ ናንጋዞንሢዳ ቢያ ታኣኒ ሜቶ
ዓጋንዳኔ።

9 ዬኖ ኬሎና ሜሌ ዴራ ካኣሽካ ዳምቦ ጎይፆጉዲ
ዔያቶኮ ጌኤዦ ማኣሮ ጋሮ ዔንዶይዳ ኮኦሚ ኮኦሚ
ካኣሽካ ዓሶንታ ዔያቶኮ ጎዳሢ ማኣሮ ፑርቱሞና፤ ጊንሣ
ሃሣ ጌሺ ጌሺ ዔኮና ሜሆና ኩንሣ ዓሶይዳ ሜቶ ታኣኒ
ዓጋንዳኔ።»

10 ናንጊና ናንጋ ጎዳሢ ሂዚ ጋዓኔ፦ «ዬኖ ኬሎና
ዬሩሳላሜ ካታሞኮ ሞላሢ ካሮ ጌይንታ ባንፆና
ዒላቲ ዋይዚንታንዳኔ፤ ዓሳ ቡካ ዓኮ ጶኦኮይዳ ቃያ
ዋይዚንታንዳኔ፤ ጌሜሮ ባንፆና ዲቃሣ ፑርታ ሃይሴ
ዋይዚንታንዳኔ።

11 ዒንሢ ካታሞኮ ዾኦሎ ባንፆይዳ ናንጋ ዓሳ ቢያ
ዒንሢኮ ኮርሞ ኮርማ ዓሳ ባይቃንዳሢሮ ቢሮ ዓንጎና
ኮርማ ዓሳ ቢያ ኩዳንዳሢሮ ዬያ ዑኡዞ ዒንሢ ዋይዛ
ዎዶና ‹ዎኦ! ዎኦ!› ጌይ ዬኤኩዋቴ።

12 «ዬኖ ኬሎና ፖዒ ታኣኒ ዓርቂ ዬሩሳላሜ ካታሞ
ሃንቲ ዛጋንዳኔ፤ ዖቶርቂ ናንጎ ናንጊና ዓታላይዳ ሞጫዺ
ዓቴዎይኔ ዑሺጉዲማዒዓኣዞንሢንታ ‹ናንጊና ናንጋ ጎዳ
ኮሺ ማዔቴያ ፑርታ ባኣዚ ማዹዋሴ› ጋዓዞንሢዳ ሜቶ
ታኣኒ ዓጋንዳኔ።

13 ቆላ ዔያቶኮ ቡሪንታንዳኔ፤ ማኣራኣ ዔያቶኮ
ሻሂንታንዳኔ፤ ዒማና ማኣሪ ዔያታ ማዣንዳኔ፤ ጋዓንቴ
ዔያታ ናንጋዓኬ፤ ዎይኔ ዔያታ ቱካንዳኔ፤ ዬያ ዎይኖኮ
ዑዦ ዔያታ ዑሽካዓኬ።»

14 ናንጊና ናንጋ ጎዳኮ ዼኤፖ ኬላ ዑኬኔ፤ ሙኪፃኣ
ሩኡሪ ሩኡሪኬ፤ ዬና ኬላ ኮሺ ዒጊቻ ኬሊኬ፤ ዬኖ ኬሎ
ዋይዚንታንዳ ዑኡዛ ፑርታኬ፤ ዖሎ ዖላ ዔርቴ ዓሢያ ካራ
ባይቂ ዒላታንዳኔ።

15ዬናኬላ ዻጋኬሊ፥ሜቶና ዋኣዮና ኬሊ፥ ባይሲንታ
ኬሊ፥ ዹሚና ቃኣዮና ካንቂንቴ ኬሊ፥ ሻኣሬና ሻኔ ዹሚ
ዹሜኬሊማዓንዳኔ፤

16 ዬኖ ኬሎና ኬኤሎ ዲፆና ዲርቆና ካታሞና
ዼጌ ኬኤሎ ዲፆ ዑፃ ዖልዚ ዛዬና ሄርሺንቲ ዑኡሲና
ዋይዚንታንዳኔ።

17ናንጊና ናንጋ ጎዳሂዚጋዓኔ፦ «ጎሜዔያታማዼሢሮ፤
ሃሣ ታኣኒ ዓይሢባኣ ባኣዚያ ዔያታ ማዺ ዻቢንቴሢሮ
ዓኣፒ ባይቄ ዓሲጉዲ ዹቂንታንዳያ ሄላንዳኣና ዼኤፒ
ሜቶ ዔያቶይዳ ታኣኒ ዔኪ ዬዓንዳኔ፤ ዔያቶኮ ሱጉፃ
ዋኣሢጉዲ ሾኦታንዳኔ፤ ሌዛኣ ዔያቶሲ ቡኡራጉዲ ቢያ
ቤስካ ኬኤሪንታንዳኔ።»

18ናንጊና ናንጋ ጎዳፔኤኮዻጎፔጋሲዔርዛዬኖኬሎና
ዓሶኮ ቢሮንታ ዎርቆንታ ዔያቶ ዓውሳኒ ዳንዳዒንዱዋሴ፤
ዒዛኮ ታሞጉዴ ዻጎና ዓጫ ቢያ ሙይንቲ ባይቃንዳኔ፤
ዬይ ያዺማዓንዳሢ ሳዓይዳ ናንጋ ዓሲ ቢያ ዔርቲባኣንቴ
ኩዳንዳሢሮኬ።

2
ጎሜ ቡኡፃንዳጉዲ ዔኤሎና ዔኤሊሢ

1 ዒንሢ ቦርሲንቲባኣ ዴራ ዑኬና ናንጊና ናንጋ ጎዳ
ባንሢ ማዑዋቴ፤

2 ጌይንቴ ኬላ ሄሉዋንቴ፥ ናንጊና ናንጋ ጎዳ ኬላ
ዲልባጉዲ ዒንሢ ፒፂ ዔኪ ዴንዱዋንቴ፥ ናንጊና ናንጋ

1:1 2ካኣቶ. ማ 22፡1—23፡30፤ 2ፆኦሲ. ዓሃኬ 34፡1—35፡27። 1:4ዒሲ. 14፡29-31፤ ዔር. 47፡1-7፤ ሂዚ. 25፡15-17፤ ዒዩ. 3፡4-8፤ ዓሞ. 1፡6-8፤
ዛካ. 9፡5-7። 1:9 1ሳሙ. 5፡5።

ጎዳኮ ዼኤፖ ዻጋ ዒንሢዳ ዬዑዋንቴ፥ ናንጊና ናንጋ ጎዳ
ባንሢ ማዑዋቴ።

3 ዒዛኮ ዓይሢፆ ማዺ ኩንሣዞንሢና ሳዔሎይዳ
ናንጋ ዒንሢ ሼሌዔ ማዔ ዓሳ ዒዛ ባንሢ ማዑዋቴ፤
ፂሉሞ ማዾ ማዹዋቴ፤ ሼሌዑሞና ዒንሢ ሂርኪዱዋቴ፤
ዬያይዲፆና ናንጊና ናንጋ ጎዳኮ ዻጋ ፔጋዺ ዔርታኣና
ጎዖንቴ ሜታሢዳፓ ዒንሢ ቶላንዳያ ናንዳኔ።

ሜሌ ዴሮይዳ ዎጊንቴ ዎጌ
4ጋኣዛ ጌይንታ ካታማዓሲ ናንጉዋዳውሌማዓንዳኔ፤

ዬያጉዲ ዓስቄሎናኣ ጉሪ ሳዓ ማዓንዳኔ፤ ዓሽዶኦዴይዳ
ናንጋ ዓሳ ዓቢ ዹኡሲና ናንጋ ቤዛፓ ዳውሲንታንዳኔ፤
ዓቃሮኦኔ ካታሞ ዓሳኣ ካታማፓ ዳውሲንቲ ኬስካንዳኔ።

5 ዒንሢ፥ ዼኤፖ ባዞ ዓጮይዳ ናንጋ ኬሪታ ዓሳ፤
ጌይፃ፦ ፒሊስፄኤሜ ዓሳ ዒንሢና ባዴዔቴ! ናንጊና ናንጋ
ጎዳ ዎጌ ዎጋ ዒንሢ ሄሌኔ፤ ፒሊስፄኤሜ ዓጪ ማዔ፥
ካኣናኔ ኔና ባዴዔ! ፔቴ ዓሲታዎ ኔ ጊዳ ናንጉዋጉዲማሂ
ታ ኔና ባይዛንዳኔ።

6 ዒንሢኮ ዼኤፖ ባዞ ዓጮይዳ ዓኣ ሳዓ ባይ ሄንቃ
ቤሲ፥ ቆልሞ ሄንቃ ናኣታ ናንጋ ቤሲና ቆልማ ዎርቂ ናንጋ
ሞኦሢ ቤሲማዓንዳኔ።

7 ናንጊና ናንጋ ጎዳ ማዔ ዔያቶኮ ፆኦዛሢ ዔያቶ
ካፓሢሮና ዔያቶኮ ዲዒንቲ ዔውቴ ባኮዋ ዔያቶም
ማሃንዳሢሮ ማራቶ ዔያታ ፔኤኮ ሄንቃንዳጉዲ ዼኤፖ
ባዞ ዓጫ ዓኣ ሳዓ ዪሁዳፓ ፒኢጫዺ ዓቴ ዓሶም ቤሲ
ማዓንዳኔ፤ ዒባኖ ዒባኖ ዔያታ ዓስቄሎናይዳ ዓኣ ኬኤፃ
ዎርቃንዳኔ።

8ቢያ ባኮዎይሣ ጎዳማዔ ፆኦዛሢሂዚጋዓኔ፦ «ታኣኮ
ዴሮ ሄሌ ሞዓኣቤ ዓሶኮ ቶኦቺፆና ዓሞኦኔ ዴሮኮዋጫዦ
ታኣኒ ዋይዜኔ፤ ዔያታ ዎማይዲ ቶኦቼቴያ ዔያቶኮ ዴኖ
ዔካኒ ዎያይዲ ዔያታ ዚርቄቴያ ታኣኒ ዔሬኔ።

9 ታኣኒ ዒስራዔኤሌ ፆኦዛሢ ማዔ ቢያ ባኮ ዎይሣ
ጎዳሢ ናንጊና ናንጋያ ማዔ ጎይፆና ሞዓኣቤ ዓጮ ዓዳ
ሶዶኦሜጉዲ፤ ጊንሣ ሃሣ ዓሞኦኔ ዓጮዋ ጋሞኦራጉዲ
ታኣኒ ማሃንዳኔ፤ ዓጬላ ካይዚኬሴያ፥ ሃሣ ሶኦጌ ቦኦኪ
ዔኮ ቤሲ ማዒ ጉሪ ዓታንዳኔ፤ ሃይባፓ ዓቴ ታኣኮ ዴራ
ዔያቶ ቡራንዳኔ፥ ቆሎዋ ዔያቶኮ ዔካንዳኔ።»

10ሞዓኣቤና ዓሞኦኔና ዴራ ቢያ ባኮ ዎይሣ ጎዳኮ ዴሮ
ቶኦቺ፥ ዚርቄ ዚርቂፆሮ ዬይ ሜታ ዔያቶይዳ ዓጊንታሢ
ዔያቶኮ ዖቶርሙሞሮኬ።

11 ዔያቶኮ ዓጮይዳ ዓኣ ሉኡዚ ማዔ ፆኦዞ ቢያ
ባይዜሢሮ ናንጊና ናንጋ ጎዳ ዔያቶ ዒጊቻያ ማዓንዳኔ፤
ዼኤፖባዞኮይሎናዋኣፆ ሳዞዓጮናይዳ ናንጋካኣታቢያ
ዓኣ ቤዞይዳ ዓኣዖ ዬያ ፆኦዛሢም ዚጋንዳኔ።

12 ዒንሢ፥ ዒቶጲዮ ዓሳ ታኣኮ ጬንቾ ዓራፖና
ሃይቃንዳኔ።

13 ናንጊና ናንጋ ጎዳ ፔኤኮ ዎልቆና ዓጮኮ ኬዶ ባንፃ
ዓኣ ዓሶኦሬ ዓጮባይዛንዳኔ፤ ኔኔዌ ካታሞ ጎሪማሂ፥ ዓሲ
ናንጉዋ ዳውሌጉዲያኣ ማሂ ሜልዛንዳኔ።

14ካዮ ቦዖዉዳዒኢካ ናንጋንዳኔ፤ዱማዱማኩኩቴያ
ዒዞኮ ሹጮና ኬልቂ ማዦናሢዳ ናንጋንዳኔ፤ ማኣሮኮ
ፑልቶካሮናዬይባካ ዖኦላንዳኔ፤ሊባኖኦሴፓዔኮናሚፆና
ኮሺንቴ ኬኤፆኮ ጋራ ሜቃንዳሢሮ ዔንዴ ማሊሲ ኮሾና
ባካ ፑርቲ ጋፓንዳኔ።

15 «ታጊዳፓ ዓታዛ ሜሌ ባኣሴ» ጌይ ዖቶርቂሢና ፔና
ፔኤሮዎዛሲናንጋካታሜላዎይቲካዮቦዓናንጋጉሪቤሲ

ማዔራ! ዒዞባንፆና ዓኣዻዓሳቢያኩጮናዒዞኬኤላሲ
ኬኤላሲ ቦሂ ዓማላንዳኔ።

3
ዬሩሳላሜም ካፒ ዓኣ ባኣዚ

1 ጎሜ ማዺሢና ዴሮ ፔኤኮ ሄርቂ ዎይሥሢና ዒኢቴያ
ማዒ ዋይዞ ዒፄ ዬሩሳላሜ ካታሜሎም ባዴዔ!

2 ዒዛ ዖኦማኣ ዋይዙዋሴ፤ ዞሪ ዒዞ ጎሮ ጎሮዋ ዒዛ
ዔኩዋሴ፤ ናንጊና ናንጋ ጎዳኣ ዒዛ ጉሙርቁዋሴ፤ ፔኤኮ
ፆኦዛሢ ባንሢያ ዒዛ ዑኩዋሴ።

3 ሱኡጋ ዒዞኮ ጉዻ ዞቢ ጉዲኬ፤ ዎጎ ዎጋ ዓሳኣ
ዚራኣሮ ዓይሱዋዖ ዴንቄ ባኮ ቢያ ሙዒ ጋፒሳያ
ናይዺንቴ፥ ዋንታኣ ያኣዮኬ።

4 ፆኦሲ ማሊፆ ኬኤዛዞንሢያ ዖቶርሙሞና
ታንጋርጬያና ጌኔ ማሊሢያኣ ኩሜያኬ፤ ቄኤሳ ፆኦሲም
ዱማዼቤዞዒዒኢሳያኬ፤ዎጎማኣዔያታዋይዚዒፃያኬ።

5 ናንጊና ናንጋ ፂሎ ጎዳሢ ዒኢካ ናንጋኔ፤ ዒዚ
ዻቢንቱዋሴ፤ ዒዚ ቢያ ኬሊ ፒዜ ዎጌ ዎጋኔ፤ ጉቶ
ጉቶዋ ዬያ ማዺፆ ሃሹዋሴ፤ ፑርታ ማዻ ዴራ ጋዓንቴ
ቦርሲንቱዋያኬ።

6 ናንጊና ናንጋ ጎዳ ሂዚ ጋዓኔ፦ «ሜሌ ዴሮ ካኣቶ
ታኣኒ ባይዜኔ፤ ዔያቶኮ ዋርዲዮ ቤዞዋ ታኣኒ ሻሄኔ፤
ዔያቶኮ ጎይፆና ዖኦኒያ ዓኣዹዋጉዲ ታ ሴሚሴኔ፤ ካታሞ
ታ ዔያቶኮ ዖኦኒያ ናንጉዋያ፥ ጉሪ ቤሲ ማሄኔ።

7 ታኣኒ ዬያ ቢያ ማዼሢሮ፥ ‹ታ ዴራ ታና ቦንቻንዳኔ፤
ታኣኮ ዞሪ ጎሮ ጎሮዋ ዔካንዳኔ፤ ዔያቶ ሄሌ ዞሪ ጎሮና
ጎሪፆዋ ዔያታ ዋላዓኬ› ታኣኒ ጌዔኔ፤ ታኣኮ ዴራ ጋዓንቴ
ሃቺም ፑርቴኔ፤ ፔኤኮ ፑርቶ ማዾናኣ ዒኢቴኔ።»

8 ናንጊና ናንጋ ጎዳ ሂዚ ጋዓኔ፦ «ዻካሮ ጊቢ
ዳንዳዑዋቴ፤ ታኣኒ ዔያቶ ዑፃ ዎጋንዳ ዎዴ ዬዓንዳኔ፤
ሜሌ ዴሮንታ ካኣቶንታ ቡኪሲ ታኣኮ ዼኤፖ ዻጎ ታ ዔያቶ
ዑፃ ኬይሳንዳኔ፤ ታኣኮ ዬያ ዻጎ ዎልቃዺፆፓ ዔቄያና ሳዓ
ሙይንቲ ባይቃንዳኔ።

9 «ዬኖ ዎዶና ሜሌ ዴሮ ፒዜ ጌኤሲ ታኣኒ
ጌስቲሳንዳኔ፤ ዬያ ታኣኒ ማዻንዳሢ ቢያ ዓሲ ታና፥
ናንጊና ናንጋ ጎዳኮ ሱንፆ ዔኤላንዳጉዲና ፔቱሞና ታኣም
ማዻንዳጉዲኬ።

10 ዜሪንቲ ዴንዲ ናንጋ፥ ታና ካኣሽካ ዴራ ዒቶጲያ
ዎሮኮ ሱካፓ ታኣም ዒንጎንዶ ባኣዚ ዔኪሙካንዳኔ።

11 ዖቶርቃ ዓሶና ሄርሺንታ ዓሶ ታ ዒንሢ ባኣካፓ
ሺኢሻንዳሢሮታኣምዒንሢዓይሢንቶዒፂዻቤዻቢንቶሮ
ዬኖ ዎዶናዒንሢቦርሲንታዓኬ፤ ሃካፓሴካታኣምዱማዼ
ዹኮይዳ ዴይ ዒንሢ ዖቶርቃዓኬ።

12 ዒንሢ ባኣካፓ ፔና ሂርኪዲ ሼሌዔዞንሢ ታኣኒ
ዓይሳንዳኔ፤ ዔያታ ታና ጉሙርቂ፥ ታ ማኣዶዋ ኮዓያ
ማዓንዳኔ።

13ዲዒንታፓዓቴዒስራዔኤሌዴራዓይጎዓሲዑስካኣ
ፑርታ ባኣዚ ማዻዓኬ፤ ሉኡዙሞዋ ሉኡቃዓኬ፤ ዔያታ ፔ
ዻንጎና ጌሺያ ጌሻዓኬ፤ ዬያሮ ዔያታሙኡዚሙዒኮሺና
ሃውሺ ናንጋንዳኔ፤ ዔያቶ ዒጊቻንዳ ባኣዚያኣ ባኣሴ።»

ዎዛ ዓይኑሞ
14 ፂዮኔ ናዔሌ! ዓይናዼ!

ዒስራዔኤሌ ዴሬዮቴ!
ዓይናዹዋቴ! ዒላሹዋቴ!

2:8ዒሲ. 15፡1—16፡14፤ 25፡10-12፤ ዔር. 48፡1—49፡6፤ ሂዚ. 21፡28-32፤ 25፡1-11፤ ዓሞ. 1፡13-15። 2:9ማዢ. ማፃ 19፡24። 2:12ዒሲ.
18፡1-7። 2:15ዒሲ. 10፡5-34፤ 14፡24-27፤ ናሆ. 1፡1—3፡19። 3:13 ዮሃ. ፆፔዻ 14፡5።

ዬሩሳላሜ ዴሬዮቴ!
ጉቤ ዒናፓ ዎዛዹዋቴ።

15 ናንጊና ናንጋ ጎዳ ዒንሢዳ ዓጋኒ ማሌ
ፑርቶ ሜታሢ ሺኢሼኔ፤
ሞርኮዋ ዒንሢኮ ዒ ባይዜኔ፤

ዒስራዔኤሌ ዓሶኮ ካኣታሢ፥ ናንጊና ናንጋ ጎዳ
ዒንሢ ባኣኮይዳኬ፤
ሃካፓ ሴካ ባይሲንታ ኑና ሄላንዳኔ ጌይ ዒንሢ
ዒጊጫዓኬ።

16ዬኖ ዎዶና ዬሩሳላሜ ዛሎ ሂዚ ጌይንታንዳኔ፦
«ፂዮኔ ካታሜሌ! ዒጊጪፖ!
ኩጫ ኔኤኮ ዶጮፓ!

17 ናንጊና ናንጋ ጎዳ ማዔ ኔ ፆኦዛሢ ኔኤና ዎላኬ፤
ዒዚ ፔ ዎልቆና ኔና ባሺሳንዳኔ፤

ናንጊና ናንጋ ጎዳ ኔኤኒ ዎዛሳያ ማዓንዳኔ፤
ፔ ናሹሞና ኔና ዒ ዓካሳንዳኔ፤

ዴራ ቦንቾ ኬሊና ዓይኑሞና ዎዛዻሢጉዲ
ዒዛኣ ኔኤኒ ዎዛሳያ ማዓንዳኔ።»

18 ናንጊና ናንጋ ጎዳ ሂዚ ጋዓኔ፦
«ቦንቾኬሊናዎዛዺንታዎዛጉዲታኔናዎዛሳንዳኔ፤
ሃካፓ ሴካ ፔቴታዖ ኔ ቦርሲንታዓኬ።

19 ኔና ሄርቂ ዎይሣዞንሢዳ ቢያ ዬኖ ዎዶና ሜቶ ታኣኒ
ዓጋንዳኔ፤

ኔኤኮ ዎቦ ዓሶ ቢያ ታኣኒ ዓውሳንዳኔ፤
ዱማዺዣኣሌዞንሢያ ማሂ ታ ቡኩሳንዳኔ፤

ዔያታ ቦርሲንታንዳጉዲማዾና ቤዞይዳ ቢያ
ቦርሲንቶ ዔያቶኮ ጋላታና ቦንቾና ማሂ ታኣኒ
ላኣማንዳኔ።»

20 ናንጊና ናንጋ ጎዳ ሂዚ ጋዓኔ፦
«ዬኖ ዎዶና ታ ዒንሢ ቡኩሲ ጊንሣ ዒንሢ ዓጮ
ማሃንዳኔ፤

ዒንሢ ዒንሢ ዓኣፖና ዛጋንቴ ታ ዒንሢኮ ዲዒንቲ
ዔኮና ባኮ ማሃኣና

ሳዖይዳ ዓኣ ሜሌ ዴሮ ቢያሢ ባኣካ
ዒንሢ ቦንቺቴያና ዔርቴያ ማዓንዳኔ።»

ሃኣጌማፃኣፖ
ዓይፆ ካሮ

ፆኦሲ ማሊፆ ኬኤዛ ሃኣጌ ማፃኣፖይዳ ዻካና ዻካና
ፃኣፒንቴ ኪኢታ ኪሪስቶሴ ሾይንታንዳሢኮ ቤርታ ፄኤቶ
ፄኤቶ ሌዖ ፓይዶኮ ዶንጎ ፄኤታና ላማታሚ ሌዖ ጋራ
ናንጊና ናንጋ ጎዳ ዲዒንታፓ ማዔ ዴሮም ሃኣጌ ዛሎና
ኬኤዚንቴያኬ።ዒስራዔኤሌዴራዳውሲንቴቤዛፓማዒ
ዬሩሳላሜይዳ ዻካ ሌዔ ዴዔያ ማዔቴያ ጌኤዦ ማኣራ
ቤርታ ሻሂንቲ ዶዔቤዛ ዓኣኔ፤ ዬያሮ ዒዛኮኪኢታ ዴሮኮ
ሱኡጋጌኤዦማኣሮጊንሣዓካሲኮሻንዳጉዲዔቂሳያኬ፤
ዬያ ሌሊቱዋንቴ ዴራ ፔና ካኣዦ ዛሎና ኮሻያና ጌኤሹሞ
ዓኣያ ማዔቴ ናንጊና ናንጋ ጎዳ ኮሹሞና ዖርጎቹሞዋ
ዔያቶም ዒንጋንዳሢ ዒ ኬኤዜኔ።
ማፃኣፔላዱማዱማዓርቄ ባኮ
ጌኤዦ ማኣራ ኮሺንታንዳጉዲ ናንጊና ናንጋ ጎዳ
ዓይሤሢ (1፡1-15)

ናንጊና ናንጋ ጎዳ ዴሮም ዒንጌ ዓንጆንታ ዔያቶ
ዶዲሻንዳያ ማዒፆኮ ዒንጊንቴ ሃጋኣ ዎዛ (2፡1-19)

ናንጊና ናንጋ ጎዳዜሬባቡሌምዒንጌ ሃጋኣዎዞ (2፡20-
23)

ናንጊና ናንጋ ጎዳ ጌኤዦ ማኣሮ ዓካሶም ዓይሤ
ዓይሢፆ

1 ዳኣሪዮሴ ካኣታዼንቴ ላምዓሳ ሌዖኮ ላሃሳ ዓጊና
ፄኤሬ ቤርታሳ ኬሎና ናንጊና ናንጋ ጎዳ ፔ ማሊፆ ኬኤዛ
ሃኣጌ ዛሎና ኬኤዜኔ፤ ዒዚ ኬኤዜሢ ዪሁዳ ዓሶ ዎይሣ
ሳላቲያሌ ናኣዚ ዜሬባቡሌና ቄኤሶ ቢያኮ ሱኡጋሢ ማዔ
ዒዮሴዴቄ ናኣዚ ዒያሱናምኬ።

2ቢያ ባኮዎይሣ ጎዳ፦ «ሃይዴራ ‹ጌኤዦማኣራዓካሲ
ኮሺንታንዳ ዎዳ ሃጋኣ ሄሊባኣሴ› ጋዓኔ፤»

3ዬያሮ ናንጊና ናንጋ ጎዳ ፔ ማሊፆ ኬኤዛ ሃኣጌ ዛሎና
ፔኤኮ ዴሮም ኬኤዜ ቃኣላ ሃካፓ ዴማ ዓኣሢኬ፦

4 «ታ ዴሬዮቴ! ታ ማኣራ ሻሂንቲ ዓኣንቴ፥ ዒንሢ
ዒንሢኮሚዛጲሲማዦና ማኣሮይዳ ናንጋኒ ሃይ ዎዴዳ?

5ዒንሢ ዓኣ ጎይፆ ሂንዳ ማሉዋቴ።
6 ዒንሢ ሚርጌ ጎሽኪጋፓ ዻካ ሃኣኮ ዔካኔ፤ ሙይ

ዒንሢ ሙዓኔ፥ ጋዓንቴ ሚሽኩዋሴ፤ ዒንሢ ዑሽካኔ፥
ጋዓንቴ ዼኤባ ዒንሢኮ ማዑዋሴ፤ ዑፃ ዑፃ ቃሲ ዒንሢ
ማይንታኔ፥ ጋዓንቴዒንሢምዬይ ዖይዹዋሴ፤ማዺዒንሢ
ዴንቃ ሚኢሻ ዒንሢም ዔኤቁዋኣሢሮ ዳርዔ ኪኢሴይዳ
ዓጎናያ ማዓኔ።

7ዒንሢ ዓኣ ጎይፆ ሂንዳ ማሉዋቴ።
8 ዓካሪ ሃሢ ሌካ ጌሜሮ ኬስኩዋቴ፤ ሚሢ ቆፂ ዔኪ

ሙኩዋቴ፤ ታኣኮ ጌኤዦ ማኣሮ ጊንሣ ዓካሲ ኮሹዋቴ፤
ታኣኒ ዒኢካ ዎዛዺ ጋላቲንታንዳኔ።

9 «ዒንሢ ሚርጌ ሃኣኮ ኮናይዳ ዋሃንዳኔ ጌይ ማሌኔ፤
ጋዓንቴዻካማዔኔ፤ዬንሢያዒንሢዔኪማኣሪጌሌዎዶና
ዬያሃኣኮታኣኒዑኡዚሃሼሢሮባይቄኔ፤ዬያታኣኒዓይጎሮ
ማዼያ ዒንሢም ማላይ? ዬያ ታኣኒ ማዼሢ ዒንሢ ቢያሢ
ዒንሢኮ ማኣሮ ሚዛጲሲ ማዣኔ፤ ታኣኮ ጌኤዦ ማኣራ
ጋዓንቴ ዶዒ ሻሂንቴ ቤዛ ዓኣሢሮኬ።

10ዒራ ዋርቁዋሢንታ ዔኤቢያ ባቃሉዋኣሢ ዬያሮኬ።

11 ዓካሪ ዬያ ዛሎሮ ዹኮና ሃኣኮናይዳ፥ ዎይኖንታ
ዛይቶንታይዳ፥ ሳዓ ባቃልሳ ባኮ ቢያይዳ፥ ዓሶንታ
ቆልሞንታይዳ፥ ዓሲፔኩቻማዺዴንቃባኮቢያይዳሉማ
ታኣኒ ዔኪ ዬዓንዳኔ።»

ዴራ ናንጊና ናንጋ ጎዳም ዓይሢንቴሢ
12 ሳላቲያሌ ናኣዚ ዜሬባቡሌ፥ ቄኤሶ ቢያኮ ሱኡጋሢ

ዒዮሴዴቄ ናኣዚ ዒያሱ፥ ዳውሲንቲ ዴንዴ ቤዛፓ ማዔ
ዴራኣ ቢያ ናንጊና ናንጋ ጎዳ ማዔ ዔያቶ ፆኦዛሢኮ
ቃኣሎንታ ዒዛ ማሊፆ ኬኤዛ ሃኣጌ ዛሎና ዳኪንቴ
ኪኢቶዋ ዋይዜኔ፤ ሃኣጌ ዔያቶም ዳኬሢ ናንጊና ናንጋ
ጎዳኬ፤ ዴራ ናንጊና ናንጋ ጎዳ ዒጊጬኔ።

13 ናንጊና ናንጋ ጎዳኮ ኪኢታ ዓሲ ማዔሢ፥ ሃኣጌ
ዴሮም ኬኤዛዖ፦ « ‹ታኣኒ ዒንሢና ዎላኬ› ጋዓኔ ናንጊና
ናንጋ ጎዳ» ጌይ ናንጊና ናንጋ ጎዳኮ ኪኢቶ ኬኤዜኔ።

14 ዬካፓ ዪሁዳ ዓሶ ዎይሣያ ማዔ፥ ሳላቲያሌ
ናኣዚ ዜሬባቡሌንታ ቄኤሶኮ ሱኡጋሢ ዒዮሴዴቄ ናኣዚ
ዒያሱንታ ዲዒንታፓ ማዔ ዓሶ ቢያ ናንጊና ናንጋ ጎዳ
ማዾም ዔቂሴኔ፤ ዔያታ ናንጊና ናንጋ ጎዳ ማዔ ዔያቶ
ፆኦዛሢኮ ጌኤዦማኣሮ ኮሺፆ ዓርቄኔ።

15 ዬይ ያኣዼ ማዔሢ ዳኣሪዮሴ ካኣታዼንቴ ላምዓሳ
ሌዖኮ ላሃሳ ዓጊና ፄኤሬንቴ ላማታሚ ዖይዳሳ ኬሎናኬ።

2
ዓኮ ጌኤዦማኣሮኮ ሚዛጱሞና ቦንቾና

1 ዳኣሪዮሴ ካኣታዼንቴ ላምዓሳ ሌዖኮ ላንካሳ ዓጊና
ፄኤሬም ላማታሚ ፔታሳ ኬሎና ናንጊና ናንጋ ጎዳ ሃኣጌ
ዛሎና ላሚኬኤዜኔ፤

2 ናንጊና ናንጋ ጎዳ፦ «ዪሁዳ ዓጮ ዎይሣ፥ ሳላቲያሌ
ናኣዚ፥ ዜሬባቡሌንታ ቄኤሶ ቢያኮ ሱኡጋሢ፥ ዒዮሴዴቄ
ናኣዚ፥ ዒያሱንታ ሃንጎ ዓሶንታም ቢያ ሂዚ ጌይ ኬኤዜ»
ጌዔኔ።

3 «ሃኖ ጌኤዦ ማኣሮኮ ሚናኣ ቦንቻ ዎማዺታቴያ ዛጌ
ዓሲ ዓኣኖ? ሃሢሾ፥ ዒንሢም ዎማዺ ማዒ ጴዻይ? ሃይ
ማኣራ ዒንሢም ፓሡዋ ባኣዚ ማዒባኣዓዳ?

4ሃሢ ጋዓንቴዜሬባቡሌዶዴ! ቄኤሶ ቢያኮ ሱኡጋሦ፥
ዒዮሴዴቄ ናዓሦ ዒያሱ ዶዴ! ዒንሢ ዓጮ ዴራኣ
ዶዱዋቴ! ታኣኒ ዒንሢና ዎላኬ፤ ታኣኒ ዒንሢና ዎላ
ማዓንዳኔ።

5ዒንሢ ጊብፄ ዓጫፓ ኬስኬ ዎዶና፦ ‹ታኣኒ ዒንሢና
ዎላ ማዓንዳኔ› ጌይ ታ ዒንሢም ጫኣቄሢጉዴያ ሃሢያ
ታኣኮ ዓያና ዒንሢና ዎላታሢሮ ዔኤቢባኣሴዒጊጪፖቴ»
ጌዒ ዔያቶም ኬኤዜኔ።

6ቢያ ባኮ ዎይሣ ጎዳ ሂዚ ጋዓኔ፦ «ዑኬ ኬሊዳ ላሚ
ጊንሣ ታኣኒ ጫሪንጮንታ ሳዖንታ፥ ባዞንታ ፃኣዾ ቤዞንታ
ታኣኒ ዓጊሣንዳኔ፤

7ሜሌ ዴሮ ቢያ ታኣኒ ዓጊሣንዳኔ፤ ዔያቶኮ ቆላኣ ቢያ
ሃይካ ሙካንዳኔ፤ ዬያሮ ጌኤዦ ማኣሮኮ ዺቢ ቆሎ ዓኣያ
ማዓንዳኔ።

8ዓጮይዳ ዓኣ ዎርቆንታ ቢሮ ዓንጋኣ ቢያ ታኣሮኬ።
9 ዓኮ ጌኤዦ ማኣራ ቤርታኣስካፓ ባሼ ሚዛጴያ

ማዓንዳኔ፤ ታኣኒያ ዒኢካ ታ ዴሮም ኮሹሞ ዒንጋንዳኔ፤»
ቢያ ባኮ ዎይሣ ጎዳሢ ዬያ ጌዔኔ።

ሃኣጌ ቄኤሶ ዞሬ ዞሮ
10ዳኣሪዮሴ ካኣታዼንቴ ላምዓሳ ሌዖኮ ታዞጳሳ ዓጊና

ፄኤሬም ላማታሚ ዖይዳሳ ኬሎና ቢያ ባኮ ዎይሣ ጎዳ ፔ
ማሊፆ ኬኤዛ ሃኣጌ ዛሎና ሂዚ ጌዔኔ፦

11 « ‹ሂንዳ ቄኤሶ ኮይላ ዎጎ ዛላ ዖኦጬ፤
12 ኮኦኪንሢና ፔቴ ዓሲ ፆኦሲም ዱማዼ ዓሽኮ ዒንጎ

ባኮ ዒንጎ ቤዛፓ ዔኪ ዒዚ ማይንቴ ዓፒሎና ዖሺ
ዔኬያታቴ፤ ጊንሣ ሃሣ ዬይ ዓፒላ ካሣ፥ ዎፄ፥ ዎይኖ
ዑዦ፥ ዛይቴንታ ዬያጉዲ ሜሌ ሙኡዚ ካኣሜያ ማዔቴ
ዬይ ሙዓ ቢያ ዬያ ዓሢ ዛሎና ፆኦሲም ዱማዼያ ማዓኒ
ዳንዳዓ?› ዔያቶም ጌዔ።» ዬያሮ ጌዒ ፆኦሲ ማሊፆ
ኬኤዛ፥ ሃኣጌ ዔያቶ ዖኦጬኔ።
ቄኤሳማሃዖ፦ «ፆኦሲምዱማዼያማዓኒ ዳንዳዑዋሴ»

ጌዔኔ።
13 ሃኣጌ ጊንሣ፦ «ሌሲ ካኣሚ ዒኢቴ ዓሲ ዬንሢ

ሙዖይዳፓ ፔቴ ካኣሜቴ ዬይ ካኣሚንቴ ሙዓ ጎኔና
ዒኢቴያ ማዓኒ ዳንዳዓ?» ጌይ ዔያቶ ዖኦጬኔ።
ቄኤሳ ማሃዖ፦ «ሂዮ፥ ዒኢታኔ» ጌዔኔ።
14 ሃኣጌ ዒማና፦ « ‹ሃይ ዴራ ቢያ ዬያጉዲኬ፤

ዬያሮ ዔያቶኮ ማዾንታ ዔያታ ፆኦሲም ሺኢሻ ዒንጊፃኣ
ዒኢቴያኬ› ጋዓኔ፥ ናንጊና ናንጋ ጎዳ» ጌኤኔ።

ናንጊና ናንጋ ጎዳ ሃጊ ዓንጃንዳያ ማዒፆ ኬኤዜሢ
15 ናንጊና ናንጋ ጎዳ ሂዚ ጋዓኔ፦ «ዓይጌዒንሢ ሄሌቴያ

ዒንሢ ማሊ ጶቂሡዋዓዳ? ሃሢ፥ ጌኤዦ ማኣሮ ጊንሣ
ዒንሢማዢፆ ዓርቃንዳሢኮ ቤርታ፥

16ላምዖ ፄኤታ ኪሎማዓ ሃኣኮ ዴንቃንዳኔ ጌይ ሃኣኮ
ናቶና ቤዞ ዒንሢ ዓኣዼኔ፤ ጋዓንቴ ዒንሢ ዴንቄሢ ፔቴ
ፄኤታ ኪሎ ሌሊኬ፤ ሃሣ ፔቴ ፄኤታ ዶሎዜ ዎይኔ ዑሺ
ዴንቃኒ ኮዒ ዎይኖ ዑዦ ጩኡጶ ቤዞ ዒንሢ ዓኣዼኔ፤
ጋዓንቴ ዒንሢ ዴንቂ ዔኬሢ ዖይዲታሚ ዶሎዜሌሊኬ፤

17 ዒንሢ ማዺ ላቤ ሃኣኮ ቢያ ታኣኒ ባይዛኒ
ታሜላኣሻ፥ ዑንታሬንታ ሻቺያ ኬይሴኔ፤ ዬይ ቢያዒንሢዳ
ሄሌንቴያ ጎሞ ቡኡፂ ታ ባንሢ ዒንሢማዒባኣሴ።

18 ታዞጳሳ ዓጊና ፄኤሬንቴ ሃኖ ላማታሚ ዖይዳሳ
ኬላፓ፤ ጊንሣ ሃሣ ጌኤዦ ማኣራ ማዢንቶ ዓርቄ ኬላፓ
ዓርቃዖ ኮሺ ማሊዒና ዔኩዋቴ።

19 ዎዚ ዒንሢኮ ዜርሢም ማዓ ሃኣኮ ኮኖይዳ
ባኣያታቴያ፥ ዎይኖንታ ቤሌሶንታ ሮኦማኖንታ ሪሚቶ
ሚፃኣ ቢያ ዓኣፒ ዓኣፒባኣቴያ ሃናኣፓ ዓርቃዖ ታ ዒንሢ
ዓንጃንዳኔ።»

ናንጊና ናንጋ ጎዳ ዜሬባቡሌምዒንጌ ሃጊ ማዓ ዎዞ
20 ዬኖ ዓጊኖኮ ላማታሚ ዖይዳሳ ኬሎና ናንጊና ናንጋ

ጎዳ ፔ ማሊፆ ኬኤዛ ሃኣጌም ላሚኬኤዜኔ።
21 ዪሁዳ ዓጮ ዎይሣ፥ ዜሬባቡሌም ሂዚ ጌዔ፦

«ጫሪንጮንታ ሳዖንታ ታኣኒ ዓጊሣንዳ ኬሊሙካንዳኔ፤
22ዬኖ ዎዶና ካኣቶኮ ካኣቱሞ ዖይቶ ታኣኒ ዶይሳንዳኔ፤

ዔያቶኮ ዎልቆ ባኣያ ታኣኒ ማሃንዳኔ፤ ሳርጌሎ ዖይቶ ዒሻ
ዓሶ ዬያ ዖይቶና ዎላ ታኣኒ ኬኤራንዳኔ፤ ፓራሢያ ዔያቶኮ
ሃይቂ ጋፓንዳኔ፤ ፓራሢና ዖላ ዓሳኣ ዎሊ ዎዻንዳኔ፤

23 ታኣም ማዻ ዜሬባቡሌ! ታኣኒ ኔና ዶኦሬኔ፤ ፔቴ
ኬሊሱኡጌኔኤኒማዓንዳጉዲታኔናዱማሲታኣሮማዒፆ
ዔርዛ ዢኢራሢ ታ ኔና ማሄኔ፤» ጋዓኔ፥ ቢያ ባኮ ዎይሣ
ጎዳ።

2:13 ፓይ. ማፃ 19፡11-22።

ዛካሪያሴ
ዓይፆ ካሮ

ፆኦሲ ማሊፆ ኬኤዛ ዛካሪያሴ ማፃኣፓ ላምዖ ቤሲ
ፓቂንታ ማሊሢ ዓኣያኬ፤
ፔታሳዛ ዓይሢ 1—8 ሄላንዳኣና ዓኣ ማሊፆኬ፤

ዬና ኪሪስቶሴ ሾይንታንዳሢኮ ቤርታ ዶንጎ ፄኤታና
ላማታሚ ሌዔፓ ዴንዲ ዶንጎ ፄኤታና ታጶ ሳሊ ሌዔ ማዓ
ጋሮይዳ ዱማ ዱማ ዎዴና ፆኦሲ ማሊፆ ኬኤዛ ዛካሪያሴ
ኬኤዜ ባኣዚ ዓርቄያኬ፤ ዬያታ ፆኦሲ ማሊሢ ማዔም
ኬኤዚንቴ ቃኣላ ፆኦሲ ፔጋሲ ዻዌ ጎይሢና ኬኤዚንቴያ
ማዓዛ፥ ዬይ ኬኤዚንቴ ባካ ዬሩሳላሜኮ ጊንሣ ላሚ
ዓካዺፆ፥ ጌኤዦ ማኣሮኮ ጊንሣ ማዢንቲፆ፥ ፆኦሲ ዴሮኮ
ጎማፓ ጌኤሽኪፆንታ ሃጊ ሙካንዳ ሜሲሄ ዎዶ ዛሎዋ
ኬኤዛያኬ።
ላምዓሳዖ ዓይሢ 9—14 ሄላንዳኣና ዓኣ ቤዞይዳ

ኬኤዚንቴ ባካ ዻካ ናጌዖ ኬኤዚንቴ ፆኦሲ ማሊሢ
ዓርቄያኬ፤ ዬያታ ፆኦሲ ማሊሢ ማዒ ኬኤዚንቴ ቃኣላ
ኬኤዛሢ ሃጊ ሙካንዳ ሜሲሄ ዛሎንታ ጋፒንፆና
ዎጊንታንዳ ዎጎ ዛሎንታኬ።
ማፃኣፔላዱማዱማዓርቄ ባኮ
ሜታ ዓኣያ ማዒፃ ላቲ ኬኤዚንቴሢና ሃጊ ሴካ ዎዛ
ዓኣያ ማዒፆ (1፡1—8፡23)

ዒስራዔኤሌኮ ዓሺኖ ማዔ ዓጮይዳ ዎጊንታንዳ ዎጌ
(9፡1-8)

ሃጊ ሴካ ዓኣ ዖርጎቹሞንታ ዎዛንታ ዛላ (9፡9—
14፡21)

ናንጊና ናንጋ ጎዳ ፔ ዴራ ዒዛ ባንሢ ማዓንዳጉዲ
ዔኤሌሢ

1ዳኣሪዮሴፓሪሴይዳካኣታዼንቴላምዓሳሌዖኮ ሳላሳ
ዓጊኖና ዒዶኮ ናኣዚ፥ ባራኪዮ ናዖ ማዔ፥ ፆኦሲ ማሊፆ
ኬኤዛ፥ ዛካሪያሴም ናንጊና ናንጋ ጎዳ ኬኤዜ ቃኣላ
ያዺኬ፤

2 ዛካሪያሴ ዴሮም ሂዚ ጌይ ኬኤዛንዳጉዲ ቢያ ባኮ
ዎይሣ ጎዳ ማዔ ፆኦዛሢ ዓይሤኔ፦ «ታኣኒ፥ ናንጊና ናንጋ
ጎዳ ዒንሢኮ ቤርታኣ ዓዶንሢ ዑፃ ሚርጌና ዻጋዼኔ፤

3 ሃሢ ጋዓንቴ ታኣኒ ዒንሢም ሂዚ ጋዓኔ፦ ‹ታ ባንሢ
ማዑዋቴ፤› ታኣኒያ ዒንሢ ባንሢ ማዓንዳኔ።

4 «ዒንሢኮ ቤርታኣ ዓዶንሢጉዲ ማዒፖቴ፤ ዔያቶም
ሚና ታ ማሊፆ ኬኤዛ ዓሳ፦ ‹ዒንሢ ሃንታ ዎቦ ጎይፆና
ፑርቶ ማዾናፓ ማዑዋቴ› ጌይ ላቲ ኬኤዚናኣኮኬ፤
ዒንሢኮቤርታኣ ዓዶንሢ ጋዓንቴ ዬያ ዋይዚባኣሴ፤ ታኣኮ
ዓይሢፆዋ ካፒ ማዺኩንሢባኣሴ።

5 ሃሢ ዬያታ ዒንሢኮ ቤርታኣ ዓዶንሢ ዎካ ዓኣይ? ታ
ማሊፆ ኬኤዛ ዓሶ ማዔቴያ ናንጊና ናንጋያዳ?

6 ጋዓንቴ ታ ዓይሎ ማዔ፥ ታ ማሊፆ ኬኤዛ ዓሶ ዛሎና
ዒንሢኮቤርታኣ ዓዶንሢምታዒንጌ ዎጎንታ ዓይሢፆንታ
ካፖዒፂፆና ዔያቶሜታ ሄሊባይ? ዬያሮ ዔያታ ፔ ዻቢንቶ
ዔሪ፦ ‹ቢያባኮዎይሣጎዳማዔፆኦዛሢማሌጎይፆጉዴያ
ኑ ማዼማዾ ጎይፆና ኑ ሃንቴ ጎይፆናጉዴያ ኑጊዳዒዚ ዓጌ
ሜታሢ ፒዜ ካራናኬ› ጌዔኔ።»

ፆኦሲ ማሊፆ ኬኤዛ ዛካሪያሴም ፔጋዺ ጴዼ ፓራሢ

7ዳኣሪዮሴ ካኣታዼንቴ ላምዓሳ ሌዖና፥ ሼባፄ ጌይንታ
ታጶ ፔታሳ ዓጊና ፄኤሬንቴ ላማታሚ ዖይዳሳ ኬሎና ዒዶ
ናኣዚባራኪዮናይማዔ፥ ፆኦሲማሊፆኬኤዛዛካሪያሴም
ናንጊና ናንጋ ጎዳ ሂዚ ጌይ ኬኤዜኔ።

8 ፆኦሲኮ ኪኢታንቻሢ ዞቄ ፓሮይዳ ዴይ ዓኣንቴ ታኣኒ
ፔቴ ዋንቴና ዴንቄኔ። ዒዚ ዶኦጮይዳ ዓኣ ባርሴኔቴ
ጌይንታ ሚፆ ባኣካ ዔቄኔ፤ ዒዛኮ ጊንፆይዳ ዞቄ፥ ዲንኪ
ዞቄ፥ ሃሣ ጋላፒ ፓራ ዔቂ ዓኣኔ።

9 ታኣኒ ዒማና፦ «ታ ጎዳሢዮ! ሃይ ፓራሢ ዓይጎ ማላቲ
ዻዋያዳዖ?» ጌይ ፆኦሲ ኪኢታንቻሢ ኮይላ ዖኦጬኔ።
ዒዚ ማሃዖ፦ «ሃይ ፓራሢ ዓይጎ ማላታ ዻዋቴያ ታኣኒ

ኔና ቤኤዛንዳኔ፤
10 ዔያታ ሳዖ ሃንቲ ሙሪ ሙካንዳጉዲ ናንጊና ናንጋ

ጎዳ ዳኬያኬ» ጌዔኔ።
11 ዔያታ ዒማና፦ «ሳዖ ኑ ቢያ ሃንቲ ሙሪ ዛጌኔ፤

ሳዓ ቢያ ሜታ ባኣያ ኮሺኬ» ጌይ ፆኦሲ ኪኢታንቻሢም
ኬኤዜኔ።

12 ኪኢታንቻሢ፦ «ቢያ ባኮ ዎይሣ ጎዳሢዮ!
ዬሩሳላሜንታ ዪሁዳ ካታሞ ቢያሢ ዑፆይዳ ኔ ዻጋዼንቴ
ሃይሾላንካይታሚሌዔዓኣዼኔ፤ ኔኤኒዔያቶማኣሩዋኣሢ
ዎማ ሄላንዳኣናዳዖ?» ጌይ ዖኦጬኔ።

13 ዬካፓ ናንጊና ናንጋ ጎዳ ታኣና ዎላ ጌስታ
ኪኢታንቻሢምኮሺዎዛሳዑኡሲናዶዲሻጌኤሲያጌስቲ
ማሄኔ።

14 ዬያሮ ኪኢታንቻሢ ታኣም ቢያ ባኮ ዎይሣ ጎዳ
ማዔ ፆኦዛሢ ጋዓ ባኮ ሂዚ ጌይ ዼጊዲ ኬኤዜ ጌዔኔ፦
«ፂዮኔንታ ዬሩሳላሜንታ ታኣሮ ሌሊ ማዓንዳጉዲ ኮዓ
ማሊሢና ዼኤፒ ናሹሞዋ ታኣኮ ዓኣኔ፤

15 ኮሹሞ ዓኣያ ማዔም ሂርጋ ባኣያ ናንጋ ሜሌ ዴሮ
ካኣቶ ዑፃ ሚርጌና ታኣኒ ዻጋዼኔ፤ ዓይጎሮ ጌዔቴ ታኣኒ ታ
ዴሮይዳ ሜቶ ዓጊፆ ዻካሮ ሃሼ ዎዶና ዬያታ ካኣታ ታኣኮ
ዴሮ ኮይሳሢፓ ዑሣ ፑርታ ጎይሢሜታሴኔ።

16 ዬያሮ ካታሜሎ፥ ዬሩሳላሜ ማኣራኒ ጊንሣ ታ ሺሪ
ዒዞ ዛጋንዳኔ፤ ታኣኮ ጌኤዦ ማኣሮንታ ካታሜሎንታ
ጊንሣ ዓካዺማዢንታንዳኔ።»

17 ፆኦሲ ኪኢታንቻሢ ጊንሣ ሃሣ፦ «ቢያ ባኮ ዎይሣ
ጎዳ ካታማ ጊንሣ ዖርጎጫንዳጉዲማሃንዳሢ፥ ዬሩሳላሜ
ካታሞዋ ሚናኣሲጉዲ ዒዚ ማኣዳንዳሢንታ ፔ ካታማ
ማሂ ዒዚ ዶኦራንዳያ ማዔሢኬኤዜ» ጌዔኔ።

ፆኦሲ ማሊፆ ኬኤዛ ዛካሪያሴም ፔጋዺ ጴዼ ዖይዶ
ጉራኒ

18 ሃሣ ፆኦሲ ታና ዖይዶ ጉራኒ ፔጋሲ ዻዌኔ፤
19ታኣና ዎላ ጌስታኪኢታንቻሢኮይላ ታኣኒ፦ «ሃንሢ

ጉራኖንሢ ዓይጎ ማላታ ማዒ ዻዋቴያ ታኣም ኬኤዜ»
ጌዔኔ።
ዒዚ፦ «ሃኣታ ጉራና ዪሁዳንታ ዒስራዔኤሌንታ

ዬሩሳላሜንታ ዴሮ ዳውሲ ባይዜ ካኣቶኬ» ጌዔኔ።
20ዬካፓ ናንጊና ናንጋ ጎዳሞቶሻኩጫዔኪዓኣ ዖይዶ

ጊቶ ታና ዻዌኔ፤
21 ታኣኒ ዒማና፦ «ሃንሢ ዓሳ ዓይጎ ማዻኒ ሙኬ

ዓሲዳይ?» ጌይ ፆኦሲ ኪኢታንቻሢ ኮራ ዖኦጬኔ፤ ዒዚ
ማሃዖ፦ «ዔያታሙኬሢ ዪሁዳ ሳዖ ጋፒሲ ባይዚ፥ ዴሮዋ
ዳውሲ ፒፒንፂዴ ሜሌ ዴሮ ካኣቶኮ ካራ ባይዚ ዎዺ
ኩርሳኒኬ» ጌዔኔ።

1:1ዒዝ. 4፡24—5፡1፤ 6፡14። 1:8 ዮሃ. ፆፔዻ 6፡2-8።

2
ዛካሪያሴም ፆኦሲ ፔጋሲ ዻዌ ዋርቆ ዎዳሮ

1ፔኩጫዋርቆ ዎዳራዔኪ ዓኣ ፔቴ ዓሲ ፆኦሲ ፔጋሲ
ታና ዻዌኔ፤

2 ታኣኒ፦ «ኔኤኒ ዎኒ ዴንዳይ?» ጌይ ዬያ ዓሢ
ዖኦጬኔ፤ ዒዚ፦ «ዬሩሳላሜ ካታሞኮ ዖዶሱሞንታ
ዳልጉሞንታ ዋኣዺታቴያ ታኣኒ ዋርቂ ዔራኒ ዴንዳኔ»
ጌዔኔ።

3 ዬካፓ ታኣና ጌስታ ኪኢታንቻሢ ቤርቲም ሴካ
ዴንዳንቴሜሌ ፆኦሲ ኪኢታንቾ ዒዛና ካኣማኒሙካያ ታ
ዴንቄኔ።

4ቤርታኣ ኪኢታንቻሢ ላምዓሲጴዼኪኢታንቻሢም፦
«ዋርቂ ዔሮ ዎዳሮ ዔኪ ዓኣ፥ ሃሴኬ ዼጌሢ ኮይላ ጳሽኪ
ዴንዲ ‹ዬሩሳላሜይዳ ሚርጌ ዴሬንታ ቆልሞንታ ዓኣሢሮ
ዼኤፒ ኬኤሌዲሢማዣኒሜቶኬ› ጌይ ኬኤዜ።

5 ናንጊና ናንጋ ጎዳ ፔኤሮ ካታሜሎኮ ዙሎይዳ ታሚ
ዲሢ ማዒ ካፓንዳሢና ፔኤኮ ቦንቾናኣ ዒኢካ ፔጋዺ
ናንጋንዳሢ ኬኤዜኔ» ጌዔኔ።

ሜሌ ዓጮ ዴንዲ ዓኣ ዓሳ ፔ ዓጮ ማዓንዳጉዲ
ኬኤዚንቴሢ

6 ናንጊና ናንጋ ጎዳ፦ «ዓጮኮ ዖይዶ ዛሎቢያ ታዒንሢ
ሃያኮቤርታዜርቂዳኬኔ፤ ሃሢጋዓንቴ ዓጮኮኬዶዛላፓ
ዔቂ ቶላኒ ጳሽኩዋቴ።

7 ዒንሢ፥ ዳውሲንቲ ዴንዲ ባብሎኔይዳ ናንጋ ዓሳ
ዬሩሳላሜማዒሙኩዋቴ» ጋዓኔ።

8 ዒንሢ ካኣማ ዓሲ ዒዛ ዓኣፖኮ ካርፆማ ሄላ ዓሲ
ማዒ ዛጊንታንዳኔ። ዒዚ ታና ቦንቺሲ፥ ዒንሢ ቡሬ ዴሮዋ
ማኪ ታ ጌስታንዳጉዲ ዳካኣና ታኣም ኬኤዜ ቃኣላ ያዺ
ጋዓያኬ።

9 «ሃሢ ታኣኒ ታኣኮ ዎልቆ ዔያቶ ዻዋንዳኔ፤ ዔያታ
ሃያኮ ቤርታ ዓይሌማሂ ሻንቂ ዔኪ ዎይሤ ዓሶ ኩጮ ጋሮ
ዲዒንቲ ጌላንዳኔ፤ ዬካፓ ዒንሢያኣ ቢያ ባኮ ዎይሣ ጎዳ
ታና ዳኬያ ማዔሢዔራንዳኔ።»

10 «ታኣኒ ሙኪ ዒንሢ ባኣካ ናንጋንዳሢሮ ዬሩሳላሜ
ዴሬዮቴ! ታና ቦንቺ ዓይናዹዋቴ! ዎዛዺያ ዒላሹዋቴ!»
ጋዓኔ ናንጊና ናንጋ ጎዳ።

11ዬይ ያዺማዔዎዶናሜሌዴሮፓሚርጌ ፃጲ ናንጊና
ናንጋ ጎዳና ዎላ ማዒ ዒጊንታንዳኔ። ዒዚ ዔያቶ ባኣካ
ናንጋንዳኔ፤ ታናኣዒንሢባንሢዳኬሢዒዛማዔሢዒንሢ
ዔራንዳኔ።

12 ፆኦሲምዱማዼ ሳዔሎይዳ ዓኣ፥ ዪሁዳ ፔ ዴኔ ማሂ
ፆኦሲዔካንዳኔ፤ ዬሩሳላሜያ ጊንሣ ላሚፔኤሮማሂዒዚ
ዶኦራንዳኔ።

13 ናንጊና ናንጋ ጎዳ ዒዛኮ ናንጎ፥ ጌኤዦ ማኣሮይዳፓ
ሙካኒ ጊኢጊ ዔቄሢሮ ዓሲ ቢያ ዒዛ ቤርታ ዚቲ ጎዖንጎ።

3
ቄኤሶ ሱኡጋሢ ዛሎ ፆኦሲ ዛካሪያሴም ፔጋሲ ዻዌ

ባኮ
1 ዬካፓ ቄኤሶ ሱጋሢ፥ ዒያሱ ፆኦሲ ኪኢታንቻሢኮ

ቤርታ ዔቂ ዓኣያ ናንጊና ናንጋ ጎዳ ታኣም ፔጋሲ ዻዌኔ፤
ዒማና ፃላሄ ዒያሱ ካሳሳኒ ዒዛኮሚዛቆ ዛላ ዔቂ ዓኣኔ።

2 ፆኦሲኮ ኪኢታንቻሢ ፃላሄ ኮይላ፦ «ሃይ ኔ ፃላሄ!
ናንጊና ናንጋ ጎዳ ኔና ጎሮም! ዬሩሳላሜፔኤሮማሂዶኦሬ፥

ናንጊና ናንጋ ጎዳሢ ኔና ጎሮም! ሃይ ዓሢ ታሚ ጋውሌንቴ
ባሺ ዓቲ ዓኣ ሚሢታሢ ኔ ዛጉዋይ» ጌዔኔ።

3ዒያሱ ኪንቄ ዓፒላ ማኣዒ ፆኦሲ ኪኢታንቻሢ ቤርታ
ዔቂ ዓኣኔ።

4 ፆኦሲኮ ኪኢታንቻሢ ዒዛም ዓይሢንቲ ማዻ
ሃንጎ ኪኢታንቾ፦ «ዬያ ኪንቄ ማኣዓሢ ዒዛ ዑፃፓ
ሺኢሹዋቴ!» ጌይ ዓይሤኔ፤ ዒማና ሃሣ ዒዚ ዒያሱ
ባንሢ ሺራዖ፦ «ጎሞ ታ ኔኤኮ ኔጊዳፓ ሺኢሼኔ፤ ቃራ ኮሺ
ማኣዖ ታ ኔና ማይሳንዳኔ» ጌዔኔ።

5 ዛካሪያሴ ዒማና፦ «ቶኦካኣ ዒዛኮ ጌኤሺ ዓፒላ
ማሩዋቴራ» ጌዔኔ፤ ዔያታኣ ዓይሢንቴ ጎይፆማ ማዼኔ፤
ዒያሱ ዒማካ ዔቂ ዓኣ ጎይሣ ዓኣንቴ ፆኦሲኮ ኪኢታንቻ
ዓኪ ማኣዖ ዒዛ ማይሴኔ።

6ዒማና ፆኦሲ ኪኢታንቻሢ ዒያሱም፦
7 «ቢያ ባኮ ዎይሣ ጎዳሢ ሂዚ ጋዓኔ፤ ኔ ሃንታ ሃንቲፃ

ታ ጋዓ ጎይፆጉዲ ማዔቴ፥ ታ ኔና ዓይሤ ባኮ ቢያ ኔ
ማዺ ኩንሤቴ፥ ታኣኮ ጌኤዦ ማኣሮ ኔ ቢታንቶና ኔ
ዎይሣንዳጉዲ፤ ታኣኮ ዴራ ቡካ ጶኦኮይዳኣ ዼኤፑሞ
ቢታንቶ ታ ኔኤም ዒንጋንዳኔ፤ ሃይካ ሃሢ ዔቂ ዓኣ ፆኦሲ
ኪኢታንቾና ዎላ ኔ ማዻያ ታ ኔና ማሃንዳኔ።

8 ቄኤሶ ሱኡጋሦ፥ ዒያሱ! ዋይዜ፤ ዒንሢያኣ ዒዛና
ዎላ ቄኤሴ ማዒ ማዻያ፥ ጊንሣ ሃሣ ሃጊ ሴካ ማዓንዳ
ባኮኮ ማላታ ማዒ ዓኣ ዓሳ ሃያ ታ ጋዓሢ ዋይዙዋቴ፤
‹ሚሢ ካኣፒ› ጌይንታ ታ ዓይላሢ ሃጊ ታኣኒ ዳካንዳኔ።

9ሃኣዛጉዋቴ፥ ታኣኒ ላንካይ ዓኣፒ ዓኣ ፔቴሹቺዒያሱ
ቤርታ ጌሣንዳኔ፤ ዬይ ዎዚ ጌይሢታቴያ ዒኢካ ታኣኒ
ቆኦቂ ፃኣፓንዳኔ፤ ሃኖ ዓጮኮ ጎሞ ፔቴ ኬሊና ታኣኒ
ሺኢሺ፥ ጌኤሻንዳኔ።

10ዬኖ ኬሎና ዒንሢ ፔቴ ፔቴሢ ዎይኖና ቤሌሶሚፆና
ዴማ ዴዒ ዒንሢኮ ዓሺኖ ዔኤሊ ሙይ ዑሽኪ ዑሽኪ
ዎዛዻንዳኔ።» ጋዓኔ ቢያ ባኮ ዎይሣ ጎዳሢ።

4
ፆኦሲ ዛካሪያሴም ፖዒ ጌሦ ሻርና ፔጋሲ ዻዌሢ

1ታኣና ዎላጌስታ ፆኦሲኪኢታንቻሢላሚጊንሣሙኪ
ጊንዓፓ ጴቾሢጉዲ ታና ጴቼኔ፤

2ዒዚ ዒማና፦ «ሃይ ኔኤም ጴዻ ባካ ዓይጌንዴዳይ?»
ጌይ ታና ዖኦጬኔ።
ታኣኒ ዒዛም ማሃዖ፦ «ላንካይ ፖዒ ጊዳ ፖዓያ ፔቴ

ዎርቄ ሻርና ታ ዴንቃኔ፤ ዑፆይዳ ጊንሣ ዛይቴ ዖቲ ጌሢንቲ
ዓኣኔ፤ ላንካዎ ፖዖ ፖዓ ባኮንሢኮ ቢዖና ሻላ ዳኪንታንዳ
ፂኢና ዓኣኔ።

3 ዬኖ ሻርኔሎኮ ኮይላ ላምዖ ዛይቴ ሪሚቲ ሚሢ
ዖቴሎኮ ሻውሎና ሚዛቆናይዳ ጴዻኔ» ጌዔኔ።

4 ታኣኒያ ታኣና ዎላ ጌስታ ፆኦሲ ኪኢታንቻሢ ኮይላ፦
«ታ ጎዳ! ሃይ ባካ ዓይጎኮ ኮኦኪንሢ ማዒ ዻዋ
ባኣዚዳዖ?» ጌይ ዖኦጬኔ።

5 ዒዚ፦ «ሃይ ባካ ዓይጎታቴያ ኔኤኒ ዔሩዋዓዳ?»
ጌዔኔ።ታኣኒ፦ «ዔይዔ፥ታ ጎዳሢዮ! ታዔሩዋሴ»ጌዔኔ።

6 ዜሬባቡሌም ታኣኒ ኬኤዛንዳጉዲ ፆኦሲ
ኪኢታንቻሢ ታኣም ኬኤዜ፥ ቢያ ባኮ ዎይሣ ጎዳሢኮ
ቃኣላ ሂዚ ጋዓያኬ፦ «ኔኤኒ ባሻንዳሢ ታ ዓያኖናኬ፤
ዎልቄና ሃሣ ዶዱምናቱዋሴ።

3:1 ዒዝ. 5፡2፤ ዮሃ. ፆፔዻ 12፡10። 3:2 ዪሁ. 9። 3:8 ዔር. 23፡5፤ 33፡15፤ ዛካ. 6፡12። 3:10ሚኪ. 4፡4። 4:3 ዮሃ. ፆፔዻ 11፡4።
4:6ዒዝ. 5፡2።

7 ኔ ቤርቶይዳ ዹካ ማዒ ዔቂ ዓኣ ዹቃሢ ቢያ
ሺኢካንዳኔ፤ ጌኤዦማኣሮ ጊንሣ ኔኤኒማዣንዳኔ፤ ማኣሮ
ሹጮና ኔኤኒ ማዣዖ ጋፒንፃ ኔኤኒ ጌሣ ሹጮ ጌሣኣና
ዴራ፦ ‹ናይዮቴ፥ ሃይ ዎዚ ሚዛጳዖ! ፆኦሲ ሃያ ዓንጂንቴያ
ማሆንጎ!› ጌይ ጌይ ዎዛዺ ዒላታንዳኔ።»

8ጊንሣ ሃሣ ናንጊና ናንጋ ጎዳ ታኣም ሂዚ ጌዔኔ፦
9«ዜሬባቡሌናኣታ ሃያጌኤዦማኣሮማዢፆሮቤርታሳ

ሹጮ ጌሢ ዓርቄኔ፤ ዔያታ ፔ ኩቻ ማዺ ኩኩርሳንዳኔ፤
ያዺ ማዓ ዎዶና ቢያ ባኮ ዎይሣ ጎዳሢ ታና ዒንሢ ባንሢ
ዳኬያ ማዒፆ ዒንሢ ዔራንዳኔ።

10 ማኣሮኮ ፒዙሞ ሚፂ ዛጎ ዓንጎ ዜሬባቡሌ ኩጫ
ዛጋዖ ዻካ ባኣዚ ማዺንቴ ኬሎ ቦሂ ቶኦቼ ዓሢ
ዎዛዻንዳኔ፤ ሃንሢ ላንካዎ ፖዖንሢ ናንጊና ናንጋ ጎዳሢኮ
ዓኣፖኬ፤ ዬይ ዓኣፓ ዓጮ ቢያ ማዔ ካራና ዛጋያኬ።»

11 ታኣኒ ዒማና ጊንሣ፦ «ሃንሢ ፖዖ ጌሦ ሻርኖኮ
ሻውሎና ሚዛቆናይዳ ዓኣ ዛይቶ ሪሚቶ ሚፆንሢ ዓይጎ
ኮኦኪንሢ ዻዋያዳዖ?

12 ሪሚቶ ዛይታ ሾኦታ ላምዖ ዎርቆ ፂኢኖንሢኮ
ኮይላ ዓኣ ላምዖ ሪሚቶ ካኣፖንሢሾ፥ ዓይጎ ኮኦኪንሢ
ዻዋያዳዖ?» ጌይ ፆኦሲ ኪኢታንቻሢ ዖኦጬኔ።

13 ዒዚ፦ «ሃይ ባካ ዓይጎታቴያ ኔኤኒ ዔሩዋዓዳ?»
ጌዔኔ፤ ታኣኒ፦ «ታ ጎዳሢዮ! ታ ዔሩዋኣዋይ» ጌዔኔ።

14 ዒዚ ታኣም፦ «ሃኣታ ላምዓሢ ካኣቱሞም ፆኦሲ
ዔያቶ ዶኦሜያ፥ ሳዖ ቢያይዳ ናንጊና ናንጋ ጎዳ ማዒ
ዓኣሢም ዓይሢንቲ ማዻ ዓሲኬ» ጌዔኔ።

5
ዛካሪያሴም ፆኦሲ ፔጋሲ ዻዌማሪንቴ ቢራኖማፃኣፖ

1 ላሚ ታ ሃሣ ዛጋንቴ ፔቴ ማሪንቴ ማፃኣፔ ዢባሬይዳ
ዓኣዻያ ታኣኒ ዴንቄኔ፤

2 ፆኦሲ ኪኢታንቻሢ ታ ኮይላ፦ «ኔኤም ዓይጌ
ጴዻይ?» ጌይ ዖኦጬኔ፤ ታኣኒ ዒዛም፦ «ዖዶሱማ
ላማታሚዋዻ፥ ዳልጉማታጶዋዻማዔፔቴማሪንቴቢራና
ማፃኣፔ ዢባሬይዳ ዓኣዻያ ታኣም ጴዻኔ» ጌዔኔ።

3 ዒዚ ዒማና ታኣም፦ «ዬኖ ማሪንቴ ማፃኣፔሎይዳ
ሳዖ ቢያ ሄላንዳ ጋዳማ ፃኣፒንቲ ዓኣኔ፤ ዬኖ ማሪንቴ
ማፃኣፔሎኮ ፔቴ ዛሎይዳ፦ ‹ዉሲ ቢያ ዓጪፓ
ባይቃንዳኔ› ጋዓያኬ፥ ባጎ ዛሎይዳ ሃሣ፦ ‹ሉኡቂጫኣቁሞ
ጫኣቃ ዓሲ ቢያ ባይቃንዳኔ› ጋዓኔ።

4ቢያባኮዎይሣጎዳ፦ ‹ሃያ ጋዳሞታኣኒዳካንዳኔ፤ዬይ
ጋዳማ ፔቴ ፔቴ ዉዞንታ ሉኡዙሞናጫኣቃ ዓሶንታ ማኣሪ
ጌላንዳኔ፤ ዬይዒኢካ ጌሊዴዒዔያቶኮማኣሮሙይሻሂ
ባይዛንዳኔ› ጋዓኔ» ጌይ ኬኤዜኔ።

ፆኦሲ ዛካሪያሴም ኮታ ጋርካ ዓኣ ላኣሊ ፔጋሲ ዻዌያ
5 ፆኦሲ ኪኢታንቻሢ ላሚ ታ ኮይላ ሙኪ፦ «ዓካሪ፥

ሙካንዳ ባካ ዓይጎታቴያ ኮሺ ዛጌ!» ጌዔኔ።
6ታኣኒ፦ «ሃይ ዓይጎ ባኣዚዳይ?» ጌዔኔ። ዒዚ፦ «ሳዖ

ቢያይዳ ማዺንታ ጎሞ ኮኦኪንሢ ዻዋ ኮታኬ» ጌዔኔ።
7 ኮቴሎኮ ካሮ ጉኡፓ ዒርሳሴ ጌይንታ ዓንጎና

ኮሾናያኬ፤ ታ ዛጋ ጎይሣ ዓኣንቴ ዬይ ካራ ቡሊንቴኔ፤ ዬኖ
ኮቴሎ ጋራ ፔቴ ላኣሊስኬና ዴይ ዓኣኔ።

8 ፆኦሲ ኪኢታንቻሢ፦ «ሃና ላኣሌላ ዒኢቴ ማዾኮ
ኮኦኪንሢ ማዓያኬ» ጋዓዖ፥ ሊካ ዺምዒ ኮቶ ጋሮ ዒዞ
ጌልዜኔ፤ ዬካፓ ጊንሣ ካሮ ዒዞ ዑፃ ዎዼኔ።

9 ሌካ ዼግ ጌይ ታ ዛጋንቴ ላምዖ ላኣሊ ዢባሬይዳ
ባራኒ ታ ባንሢ ሙካያ ታ ዴንቄኔ፤ ዔያቶኮ ጋኣዛ ኮኦኬ
ጋኣሲጉዲ ዶዲኬ። ዔያታ ዬኖ ኮቴሎ ሳዓፓ ዔኪ ሌካ
ጫሪንጮ ባራኒ ዴንዴኔ።

10ታኣኒዒማና ታኣና ጌስታ ፆኦሲኪኢታንቻሢኮይላ፦
«ዔያታ ኮቶ ዎኒ ዔኪ ዴንዳዖ?» ጌይ ዖኦጬኔ።

11 ዒዚ፦ «ሴናዖሬ ዔኪ ዴንዳኔ፤ ዔያታ ዒኢካ
ማኣሪ ማዢ፥ ማኣራ ማዢንቲ ጋፔስካፓ ኮቴሎ ዒኢካ
ጌሣንዳኔ» ጌይ ታኣም ኬኤዜኔ።

6
ፆኦሲ ዛካሪያሴም ፔጋሲ ዻዌ ዖይዶ ሳርጌላ ዖይታ

1 ሜሌ ሃሣ ዖይዶ ሳርጌላ ዖይታ ላምዖ ሞኦና ዓንጊ
ዹካ ባኣካፓ ኬስካያ ታና ፆኦሲ ፔጋሲ ዻዌኔ።

2 ቤርታሳ ሳርጌሎ ዖይቴሎ ጎቻሢ ዞቄ ፓሮ ማዓዛ፥
ላምዓሳዞ ካርሢ ፓራ ጎቻኔ፤

3 ሃይሣሳዞ ጎቻሢ ቦኦሬ ፓሮኬ፤ ዖይዳሳዞ ዖዳላ ፓራ
ጎቻኔ፤ ቢያ ፓራሢ ዎልቄና ዓኣያ ዶዲኬ።

4 ታኣኒ ዒማና ታኣና ዎላ ጌስታ ፆኦሲ ኪኢታንቻሢ
ኮይላ፦ «ታ ጎዳ! ሃይ ሳርጌሎ ዖይታ ዓይጎ ኮኦኪንሢ
ዻዋያዳዖ?» ጌይ ዖኦጬኔ።

5 ዒዚ ታኣም፦ «ሃኣታ ዖይዶ ዢባሮኬ፤ ሳዖ ቢያኮ
ናንጊና ናንጋ ጎዳሢ ቤርታ ዔቂ ዓይሢንቲ ማዻ ማዾፓ
ሃሢ ዔያታ ሃጊ ኬስኮ ኬስካኔ» ጌዔኔ።

6 ካርፆ ፓራሢ ጎቻ ሳርጌሎ ዖይታ ዓጮኮ ኬዴኖ
ባንሢ፥ ቦኦሬ ፓራሢ ጎቻ ሳርጌሎ ዖይታ ዓባ ጌላ ባንሢ፥
ዖዳሎ ፓራሢ ጎቻ ሳርጌሎ ዖይታ ዾኦሎ ዛሎ ዓጮ ባንሢ
ዴንዳኔ።

7 ዎልቆና ዓኣ ዬይ ፓራሢ ኬስኪ ዴንዳኣና ሳዖ
ሙሪ ዛጎሮ ኮሺ ሩኡራኔ፤ ፆኦሲ ኪኢታንቻሢ ዔያቶ፦
«ዴንዱዋቴ፤ ሳዖ ሙሪ ዛጉዋቴ!» ጌይ ዓይሤኔ፤ ዬያሮ
ዔያታ ዴንዲ ሳዖሙሪ ዛጌኔ።

8ዬካፓ ፆኦሲኪኢታንቻሢ፦ «ዓጮኮኬዶዛሎዴንዴ
ፓራሢ ናንጊና ናንጋ ጎዳሢኮ ዻጎ ሺሚሼኔ» ጌይ ታኣም
ዒላቲ ኬኤዜኔ።

ዒያሱ ቶኦካ ዓጊንቴ ቦንቾ ባኮ
9 ናንጊና ናንጋ ጎዳ ታኣም ሂዚ ጌዔኔ፦
10 «ሄልዳዬ፥ ፆቢያንታ ዪዳዒያ ጌይንታ ሜሌ ዓጫፓ

ዳውሲንቲሙኬ ዓሳ ዒንጌ ቢሮ ዓንጎንታ ዎርቆንታ ዔኪ
ሃሢኔጉዋዖሶፖኒያሴናኣዚዒዮሲያሴማኣሪዴንዴ፤ዬይ
ዓሳ ቢያ ባብሎኔ ዲዒንቲ ዔውቴዖ ማዔ ዓሶኬ፤

11ዔያታዒንጌቢሮ ዓንጎና ዎርቆናፓ ዔኪካኣቶ ቶኦካ
ዓጎ ቦንቾ ባኮጉኡሪማሂኮሺጋፓፔቴማቄኤሶሱኡጋሢ፥
ዒዮሴዴቄ ናኣዚ ዒያሱ ቶኦካ ዓጌ።

12 ቢያ ባኮ ዎይሣ ጎዳሢ ሂዚ ጋዓኔ ጌይ ዒዛም
ኬኤዜ፦ ‹ካኣፓ ዓኣ ቤዛ ዓኣዖ ጋምፒንቲ ዴንዳንዳሢሮ
ሚሢ ካኣፒ ጌይ ሱንፆ ጌሦና ዓሢ ሃያኬ። ዓኣ ቤዛ ዓኣዖ
ባቃሊ ዒ ዼኤፓንዳኔ፤ ፆኦሲኮ ጌኤዦ ማኣሮ ጊንሣ ዒ
ማዣንዳኔ፤

13 ጌኤዦ ማኣሮኮ ሱኡጌ ማዒ ዎይሣንዳሢ ዒዛኬ፤
ካኣቱሞ ቦንቾ ዔኪ ካኣቶ ዖይታ ዴዒ ዎይሣንዳኔ፤ ቄኤሴ
ማዒያ ማዻይ ዓኣኔ፤ ላምዓሢ ዎላ ዔኤዒ ኮሹሞና
ናንጋንዳኔ።›

4:10 ዮሃ. ፆፔዻ 5፡6። 4:11 ዮሃ. ፆፔዻ 11፡4። 6:2 ዮሃ. ፆፔዻ 6፡4-5። 6:3 ዮሃ. ፆፔዻ 6፡2። 6:5 ዮሃ. ፆፔዻ 7፡1። 6:12 ዔር.
23፡5፤ 33፡15፤ ዛካ. 3፡8።

14 ካኣቶ ቶኦካ ዓጎ ቦንቾ ባኮኮ ዓቴዞንሢ ጌኤዦ
ማኣሮይዳ ሄሌሜ ጌይንታ ሄልዳዬ፥ ፆቢያ፥ ዪዳዒያንታ
ሶፖኒያሴ ናኣዚ ሄኔ ጌይንታ ዒዮሲያሴንታኮ ቦንቾ
ጶቂሣያ ማዒ ዒኢካ ጌሢንታንዳኔ።»

15 ዬኖ ዎዶና ሃኬ ዓጮይዳ ናንጋ ዓሳ ናንጊና
ናንጋ ጎዳኮ ጌኤዦ ማኣሮ ዓካሲ ማዦዋኣና ማኣዳኒ
ሙካንዳኔ። ዬይ ጌኤዦ ማኣራ ዓካዺ ማዢንታዛ ቢያ
ባኮ ዎይሣ ጎዳሢ ታና ዒንሢ ኮይላ ዳኬሢ ዒንሢ
ዔራንዳኔ። ዬይ ቢያ ያዺ ማዒ ኩማንዳሢ ናንጊና
ናንጋ ጎዳ ማዔ ዒንሢኮ ፆኦዛሢም ዒንሢ ጉቤ ዒናፓ
ዓይሢንታያ ማዔቶኬ።

7
ፒዜ ማዒባኣ ጎይሢና ሙኡዚ ሃሺ ሺኢጲፆ ፆኦሲ

ኮዑዋያ ማዒፆ
1ዳኣሪዮሴ ፓርሴ ዓጮይዳ ካኣታዼንቴ ዖይዳሳ ሌዖና

ኪስሌዎ ጌይንታ ታዞጳሳ ዓጊና ፄኤሬንቴ ዖይዳሳ ኬሎና
ናንጊና ናንጋ ጎዳ ዛካሪያሴም ሂዚ ጌይ ኬኤዜኔ፦

2 ቤኤቴኤሌይዳ ናንጋ ዓሳ ሳርዔፄሬንታ
ሬጌሜሌኬንታ ዔያቶና ዎላ ዓኣ ዓሶዋ ናንጊና ናንጋ ጎዳኮ
ጌኤዦ ማኣሪ ዳኬኔ፤ ዬይ ዓሳ ዳኪንቴሢ ናንጊና ናንጋ
ጎዳ ዓንጆ ሎፓ ኬይሳንዳጉዲ ሺኢቆም፤ ጊንሣ ሃሣ፥

3ቢያ ባኮ ዎይሣ ጎዳኮ ጌኤዦማኣሮይዳ ዓኣ ቄኤሶና
ፆኦሲማሊፆኬኤዛ ዓሶ፦ «ሃይማ ሄላንዳኣናሚርጌሌዔ
ኑ ማዺ ናንጌ ጎይፆ ዶንጋሳ ዶንጋሳ ዓጊኖና ሙኡዚ ሃሺ
ሺኢጲሢና ጌኤዦ ማኣሮኮ ሻሂንቲፆሮ ሲዬ ኑ ዓርቆም?»
ጌይ ዖኦጫንዳጉዲኬ።

4 ዬካፓ ናንጊና ናንጋ ጎዳ ታኣም ሂዚ ጋዓ ቃኣላ
ኬኤዜኔ፤

5 ሃኖ ዓጮይዳ ናንጋ ዴሮ ቢያሢና ቄኤሶናም ሂዚ
ጌዔ፦ «ሃያኮቤርታ ላንካይታሚሌዔቢያ ዶንጋሳ ዓጊኖና
ላንካሳ ዓጊኖናይዳሙዖ ዒንሢ ሃሼሢንታ ሲዬ ሲዪፆንታ
ታና ቦንቻኒዳ?

6 ዒንሢ ሙዖ ሙዋ ዎዶና፥ ሃሣ ዑዦ ዑሽካ ዎዶና
ዒንሢሙይ ዑሽኬሢዒንሢ ቶኦኮምቱዋዓዳ?»

7 ዬሩሳላሜ ዓጫ ዖርጎጪ፥ ጊንሣ ሃሣ ዴሬያ ዺቢ
ኩሜዎዶና፤ ዬያጉዲካታሞኮኮይሎይዳዓኣጉርዶይዳ
ሌሊቱዋንቴ ዓጮኮ ዾኦሎ ዛሎና ዓባ ጌላ ባንፆናይዳ
ዓኣ ጌሜሮ ዴማሚርጌ ዴሬ ናንጋ ዎዶና ናንጊና ናንጋ ጎዳ
ፔማሊፆኬኤዛ ዓሶ ዛሎናኬኤዜ ቃኣላዒማ ሃይማኬ።

ዋይዚ ዒፂፃ ዲዒንቲ ሜሌ ዓጪ ዓኣዺፆኮ ካራ
ማዔሢ

8 ናንጊና ናንጋ ጎዳ ዛካሪያሴም ሂዚ ጌይ ኬኤዜኔ፦
9 «ታኣኒ፥ ቢያ ባኮ ዎይሣ ጎዳሢ ታ ዴሮም ዓይሤ

ዓይሢፃ ያዺኬ፤ ‹ፒዜዎጌዎጉዋቴ፤ ዎሊምሴካና ሃንጋና
ዓቶም ጌይሢና ሚጪንቲሢና ናንጉዋቴ፤

10 ዒንሢ ባኣካ ናንጋ ዜኤሮ ዒንዶንሢ፥ ዜኤሮ
ናኣቶ፥ ሜሌ ዓጪፓ ሙኪ ናንጋ ዓሶንታ ሜታዼ ዓሶንታ
ሄርቂ ካራ ባይዚፖቴ፤ ፔቴይ ባጋሢም ጌኔ ማዾ ማዻኒ
ማሊፖቴ።›

11«ዔያታ ጋዓንቴዋይዞዒፂሴካሺሬኔ፤ ዋይዛዓጌይ
ፔኤኮ ዋዮዋ ዓርቄኔ።

12ዒኖ ፔኤኮ ዔያታ ሹቺጉዲ ዶዲሼኔ፤ ሃያኮ ቤርታ
ታ ማሊፆ ኬኤዛ ዓሶ ዛሎና ታኣኒ፥ ቢያ ባኮ ዎይሣ ጎዳ
ታ ዓያኖና ኬኤዜ ዎጎ ቢያ ዋይዙዋያ ዔያታማዔኔ፤ ዬያሮ
ታኣኒ፥ቢያ ባኮዎይሣጎዳሢዔያቶይዳሚርጌናዻጋዼኔ።

13ታኣኒኬኤዛዛዔያታ፦ ‹ኑዋይዛዓ›ጌዔሢሮ፥ታኣኒያ
ዔያታ ታና ሺኢቃኣና ዔያቶም ዋይዛዓኬ ጋዓኔ ቢያ ባኮ
ዎይሣ ጎዳሢ።

14 ዓልጎ ዢባሬጉዲ ፒፂ ታኣኒ ዔያቶ ዔኪ ዔያታ
ዔሩዋ፥ ፃንጎ ማዔ ዓጪዳ ዔያቶ ናንጊሼኔ፤ ሃና ኮዦ
ሳዔላ ዒማና ዓይጎ ዓሲያ ናንጉዋያ ጉሪ ሳዓ ማዒ ዓቴኔ፤
ዬና ሚዛጶ ሳዔላኣ ጉሪ ዔዌ ቤሲማዒ ዓቴኔ።»

8
ናንጊና ናንጋ ጎዳ ዬሩሳላሜ ጊንሣ ዓንጃኒ ጫኣቄ

ጫኣቁሞ
1ቢያ ባኮ ዎይሣ ጎዳሢ ታኣም ሂዚ ጌዒ ኬኤዜኔ፦
2 «ዒኢካ ናንጋ ዴሮ ዒናፓ ታኣኒ ናሽካሢሮ ዬሩሳላሜ

ታኣኒ ማኣዳኒ ኮዓኔ፤ ዒዞኮ ሞርኮ ዑፃ ዻጋና ታ
ዔቃንዳጉዲ ማሄሢ ታኣኮ ዬያ፥ ዒዛ ታኣሮ ሌሊ
ማዓንዳጉዲ ኮዒ ዒናፓ ናሽካ ታ ዒኖ ናሹሞኬ።

3ታኣኒ ዒኢካ ናንጋንዳጉዲ ታኣምዱማዼ፥ ታ ካታሞ፥
ዬሩሳላሜ ባንሢ ታኣኒ ጊንሣ ማዓንዳኔ፤ ጉሙርቂንታ
ካታማ ማዒ ዒዛ ዔርታንዳኔ፤ ታኣኒ፥ ቢያ ባኮ ዎይሣ
ጎዳሢ ናንጋ ዹካ፥ ፆኦሲም ዱማዼ ዹካ ጌይ ሱንሢ
ጌታንዳኔ፤

4 ዒኢካ ናንጋ ዓሳ ሚርጌ ሌዔ ናንጋያ ማዓንዳሢሮ
ጋርቺ ባሺንቴ ዓሳ ኮኦሎና ሃንቲ ሃንቲ ዬሩሳላሜይዳዓሳ
ቡካ ቤዛሙኪ ዴዓንዳኔ፤

5 ካታሞኮ ሳዞይዳ ዓኣ ዳልጎ ዳልጎ ጎይፃ ቢያ ዓማሊ
ዓማላ ዓቲንቄና ዉዱሮና ኩሚ ዓኣያ ጊንሣ ማዓንዳኔ።

6 «ዬይ ያዺ ማዓ ዎዶና ዴሮፓ ፒኢጫዺ ዓቲ ዓኣ
ዓሶም ዬይ ዳንዳዒንቱዋ ባኣዚ ማሊ ጴዼቴያ ታኣም
ዳንዳዒንቱዋያ ማዒ ዴኤፃ ባኣዚ ዓኣኖ?

7 ታኣኒ ታኣኮ ዳውሲንቲ ዴንዲ ዓጮኮ ዓባ ኬስካ
ባንፆና ጌላ ባንፆናይዳ ናንጋ ዴሮ ማኣዲ ዓውሳንዳኔ፤

8 ጊንሣ ታ ዔያቶ ማሂ ዔኪ ሙኪ ዬሩሳላሜይዳ
ናንጊሻንዳኔ፤ ዔያታ ታ ዴሬ ማዓንዳኔ፤ ታኣኒያ ጎኑሞና
ፂሉሞና ዒኢካ ዔኪሙኪዔያቶኮ ፆኦሲ ማዓንዳኔ።

9«ቢያባኮዎይሣጎዳሢኮጌኤዦማኣሮጊንሣማዣኒ
ዓይፆ ሹጫ ዾቂንቴያና ዒኢካ ዓኣ ታ ማሊፆ ኬኤዛ
ዓሳ ዒንሢም ኬኤዜ ባኮ ዋይዜ ዓሳ፥ ዒንሢ ዶዱዋቴ
ዒጊጪፖቴ!

10 ዬያኮ ቤርታ ዓሲ ማዺ ላቤሢኮ ጪጎ ባኣዚንታ
ቆልማማኣዳ ማኣዲፆኮዋ ቆልሞ ዓዶንሢምዒንጎ ባኣዚ
ባኣያኬ፤ዓሲቢያፔዓሺኖዒፂሞርኬማዓንዳጉዲታኣኒ
ማሄሢሮ ዓይጎ ዓሲያ ማዖም ኮሺና ኬስኪ ጌሉዋሴ።

11 ሃሢ ጋዓንቴ ዬያ ዴሮፓ ፒኢጫዺ ዓቴ ዓሶ ዑፃ
ቤርታ ታኣኒ ማዼ ጎይፆ ማዻዓኬ።

12 ሃኣኮ ዔያታ ፔኤኮ ኮሺና ዜርቂ፥ ዬይ ካፃዛ ዔኪ
ኮና ዋሃንዳኔ፤ ዎይናኣ ዔያቶኮ ቃራ ዓኣፒ ዓኣፓንዳኔ፤
ሳዖ ሚሻ ዒርዚያ ዋርቃንዳሢሮ ሳዓ ሚርጌ ሃኣኮ
ካፂሳንዳኔ፤ ዬያ ፒኢጫዺ ዓቴ ዴሮም ዬያ ዓንጆ ቢያ
ታኣኒ ዒንጋንዳኔ።

13 ሜሌ ዴራ ጋዳንቂንቴ ዓሲ ማሂ ዛጋ፥ ዪሁዳንታ
ዒስራዔኤሌ ዴሬዮቴ! ታኣኒ ዒንሢ ማኣዲ ዓውሳንዳኔ፤
ሜሌ ዓሶም ዓንጆኮ ካራ ዒንሢ ማዓንዳኔ፤ ዬያሮ
ዒጊጪፖቴ! ዶዱዋቴ።»

14 «ዬያ ጌዔሢ ታና ቢያ ባኮ ዎይሣ ጎዳኬ፤ ዒንሢኮ
ቤርታኣ ዓዶንሢ ታና ዻጋሴያና ቲኢሩዋኣዖ ሜቶ ታ
ዔያቶይዳ ዓጋኒ ማሊ ቱኬኔ።

15ዬሩሳላሜና ዪሁዳ ዴሮናም ኮሺ ባኣዚማዻኒ ማሊ
ቱኪ ታ ዔቄሢሮ ዶዱዋቴ፥ ዒጊጪፖቴ።

16 ዒንሢ ማዻኒ ኮይሳ ባካ ዓይጎዳይ ጌዔቴ፦ ሴካና
ሃንጋናዎላ ጎኔ ባኣዚጌስቱዋቴ፤ዒንሢዎጎዎጋቤዞይዳ
ኮሹሞ ዓኣያ ማዓንዳጉዲ ፒዜ ዎጌ ዎጉዋቴ።

17 ፔቴይ ባጋሢም ጌኔ ማዾ ማዻኒ ፑርታ ማሊሢ
ማሎፓ፤ ሉኡዙሞ ጫኣቁሞ ጫኣቂፖቴ፤ ታኣኒ ዬያጉዴ
ባኮ ቢያ ዒዒፃኔ» ጋዓኔ፥ ናንጊና ናንጋ ጎዳሢ።

18ቢያ ባኮ ዎይሣ ጎዳሢ ታኣም ሂዚ ጌዔኔ፦
19 «ዖይዳሳ ዓጊኖና፥ ዶንጋሶና፥ ላንካሶንታ ታጳሳ

ዓጊኖንታይዳ ዒንሢ ካፒ ካፒ ሙዖ ሃሻ ኬላ ቢያ ዪሁዳ
ዴሮም ኮሺ፤ ሃሣ ዎዛ ቦንቾ ኬሊ ማዓንዳኔ። ዒንሢ
ጋዓንቴ ጎኔ ባኣዚና ኮሹሞና ኮዑዋቴ።»

20ቢያ ባኮ ዎይሣ ጎዳሢ ሂዚ ጋዓኔ፦ «ሜሌ ዴሮንታ
ሚርጌ ዺቦ ካታሞይዳ ናንጋ ዴራ ዬሩሳላሜ ባንሢ
ዋኣሢጉዲ ጎዓንዳ ዎዴ ዬዓንዳኔ።

21ፔቴካታማይዳ ናንጋ ዓሳሜሌካታሞይዳ ናንጋ ዓሶ
ኮይላዴንዲ፦ ‹ሃኒ ዬውዋቴ! ቢያ ባኮዎይሣጎዳሢኮሺ
ባኣዚ ኑም ማዻንዳጉዲ ኑ ዒዛ ሺኢቆም፤ ኑኡኒያ ሃሢ
ዒኢካ ዓኣዺፆይዳኬ!› ጋዓንዳኔ።

22 ዬያይዲ ቢያ ባኮ ዎይሣ ጎዳሢም ዚጋኒና ዒዛፓ
ዓንጆዋ ዔካኒ ሺኢጲሢሮ ሚርጌ ዓሲንታ ዎልቄና ዓኣ
ዺቢ ዴሬያ ዬሩሳላሜሙካንዳኔ።

23ዬንሢኬሎንሢዳሜሌዓጪዓሲታጶፔቴዓይሁዴ
ዓሲኮማኣዓሢ ጎቺ ዓርቂ፦ ‹ፆኦሲዒንሢና ዎላታሢ ኑኡኒ
ዋይዜሢሮ ሃዳራ ዒንሢና ኑ ዴንዶም› ጋዓንዳኔ።»

9
ዒስራዔኤሌኮ ዓሺኖ ማዔ ሞርኮይዳ ፆኦሲ ዓጋኒ

ጊኢጌሜቶ
1 ናንጊና ናንጋ ጎዳ ሃድራኬ ዓጮና ዴማስቆ

ካታሞናይዳ ሜቶ ዓጋንዳኔ፤ ዒስራዔኤሌ ፃጶ
ሌሊቱዋንቴ ሶኦሪያኮ ዼኤፖካታማኣ ናንጊና ናንጋ ጎዳም
ማዓንዳኔ።

2 ዬይ ሜታ ሃድራኬ ዓጮ ኮይላ ዓኣ ሃማቴና ሚርጌ
ዔራቶ ዓኣ ፂሮሴና ሲዶና ካታሞይዳ ኬዳንዳኔ።

3 ፂሮሴ ፔና ካፓኒ፥ ዴይ ካፖ ዼጌ ቤሲ ዋርዲያ
ማሂ ኮሼኔ፤ ሚርጉማ ዓጪጉዴ ሹቺ ቢራንታ ዎርቄንታኣ
ቡኩሴኔ።

4ጋዓንቴ ዒዛ ዬያ ቡኩሴ ባኮ ናንጊና ናንጋ ጎዳዒዞፓ
ዔካንዳኔ፤ ባዞይዳ ዓኣ ዒዞኮ ዎልቆ ማዔ ባኮ ዒኢካ
ዱኡኪዒባይዛንዳኔ፤ ካታሜላ ታሚናሚቺንቲዲቢንሢ
ማዓንዳኔ።

5 ዓስቄሎና ካታማ ዬያ ዛጋዖ ዲቃቲ ዒጊጫንዳኔ፤
ጋኣዛ ካታማኣ ዬያ ዛጋዖ ዎኦቶንዶ ካራ ባይዛንዳኔ፤
ዔቆሮኔያ ዬያጉዲ ሃጋኣ ዎዛ ባኣያ ማዓንዳኔ፤ ጋኣዛ
ካታማኣ ካኣቲ ባኣያ ማዓንዳኔ፤ ዓስቄሎና ካታማ ዓሲ
ናንጉዋ ጉሪ ቤሲ ማዒ ዓታንዳኔ።

6ዔሽዶዴይዳ ሲኢሪንቴ ዴሬ ናንጋንዳኔ፤ ናንጊና ናንጋ
ጎዳ ሂዚ ጋዓኔ፦ «ሃኣቶ፥ ዖቶርቃ ፒሊስፄኤሜ ዓሶ ታኣኒ
ዻውሲሳንዳኔ፤

7 ሱጉሢ ጊዳ ዓኣ ዓኣዔ ዓሽኮ፥ ጊንሣ ሃሣ ዳምቦ
ጎይፆናሙይንቱዋጉዲላኣጊንቴሙዖዔያቶዻንጋፓታኣኒ
ኬሲሳንዳኔ፤ ዔያቶፓ ፒኢጫዺ ዓቴ ዓሳ ታ ዓሶና ዎላ

ሲኢሪንቲ ዪሁዳ ፃጶይዳ ፔቴ ቶኦኪ ማዓንዳኔ፤ ዔቅሮኔ
ዴራ ዓዳ ዒያቡሳ ዓሶጉዲ ዴሮና ዎላ ሲኢሪንታንዳኔ።

8 ዬካፓ ታ ዓጮኮ ዓጮ ታኣኒ ዋርዲ ዔቂ ካፓንዳኔ፤
ዓጮ ዎልቄና ጌሊ ዓርቃ ዎልቆ ዓሳ ዒኢና ዴንዱዋጉዲ
ታኣኒ ላኣጋንዳኔ። ታኣኮ ዴራ ዎማዺ ዋኣዬቴያ ታኣኒ
ዛጌሢሮ ሃይካፓ ሴካ ዎልቆና ሄርቂ ዎይሣ ዓሳ ዔያቶ
ዎልቄና ጌሊ ዓርቃዓኬ።»

ሃጊሙካኒ ዓኣ ፂዮኔ ካኣታሢ
9 ፂዮኔ፥ ዎዛዼ!

ዬሩሳላሜ፥ ዎዛና ዒሊሼ!
ሃይሾ፥ ኔኤኮ ካኣቲ ኮሹሞና ሼሌዔማዒ

ሃሬሎ ዑፃ፥ ጌይፃ ሃሮ ናዖ ዑፃ ዴይ
ዎልቄና ባሻያ ማዒ ኔ ባንሢሙካኔ።

10 ናንጊና ናንጋ ጎዳ ሂዚ ጋዓኔ፦
«ታኣኒ ሳርጌሎ ዖይቶ ዒስራዔኤሌፓ
ዖሎ ፓራሢያ ዬሩሳላሜፓ ዔኪ ሺኢሻንዳኔ፤
ዖሎ ዖላ ሂኢዦዋ ታኣኒ ሜንሣንዳኔ፤
ኔኤኮ ካኣቲ ሜሌ ዴሮ ባኣካ ዴይ
ኮሹሞ ሳዖይዳ ዔኪ ዬዓንዳኔ፤
ዒ ዎይሣ ዓጮኮ ዛጳ ባዛፓ ዴንዲ ሜሌ ባዞ
ሄላንዳኣና

ዔፕራፂሴ ዎራፓ ዓርቃዖ ዴንዲ
ዓጮኮ ጋፒንፆ ሄላያ ማዓንዳኔ።»

ናንጊና ናንጋ ጎዳኮ ዴራ ዲዒንቲ ዴንዴ ዓጫፓ
ማዓንዳሢ
11 «ዒንጎ ባኣዚ ማዒ ዒንጊንቴ ሱጉሢና ታ ኔኤም

ጫኣቄሢሮ
ዋኣፃባኣ ጉሮ ዔታ ኔኤኮ ቱኡቲ ዓኣ ዓሶ ታኣኒ
ኬሳንዳኔ።

12ዒንሢ፥ ሃጋኣ ዎዛ ዴንቄ፥ ቱኡዞ ዓሳ!
ታኣኒ ቤርታ ዒንሢኮ ዓኣሢፓ ጳንጬ ማሂ ሃኖ
ዒንሢምዒንጋንዳሢሮ

ዒኢካ ዴዒ ካታሞ ዒንሢኮ ካፖ ዼጌ ቤዞ ባንሢ
ማዑዋቴ።

13ዪሁዳ ታኣኒ ሂኢሺ ጎይሢ
ዒስራዔኤሌ ጊንሣ ሃሣ ዓኣዛ ማሂ ዔያቶና
ዖላንዳኔ፤

ጊሪኬ ዓጮ ዓቲንቆ ዖላኒ
ፂዮኔፓ ዓቲንቆ ናኣቶ ጬንቻ ዓራፖ ማሂ ታኣኒ
ዳካንዳኔ።»

14 ናንጊና ናንጋ ጎዳ ዴሮ ዑፃ ማዒ ፔጋዺ ጴዻንዳኔ፤
ዒዛኮ ዓኣዛ ዜኤሊንሢጉዲ ፖዒ ዴንዳያ
ማዓንዳኔ፤

ናንጊና ናንጋ ጎዳ ማዔ ፆኦዛሢ ዛዬ ዋርቃንዳኔ፤
ዓጮኮ ዾኦሎ ዛላፓ ቱሮ ሙካ ዓልጎ ዢባሬጉዲ
ዢባርሺ ዴንዳንዳኔ።

15ቢያ ባኮ ዎይሣ ጎዳሢ ፔ ዴሮ ዛሎ ዖልታንዳኔ፤
ዒዛኮ ዴራ ፔ ሞርኮ ዎዺ ባይዛንዳኔ፤
ሞርኮኮ ዎሮ ሹዎ ቶኪና ሄርቃንዳኔ፤
ዔያታ ዖሎይዳ ማሢንቴ ዓሲ ጎይሢሜርታንዳኔ፤
ዔያቶ ሞርኮኮ ሱጉፃ ፆኦሲም ዒንጋኒ ሳኣኔይዳ
ኩንሢ ዔኪ ዬይ

8:16ዔፕ. 4፡25። 9:1ዒሲ. 17፡1-3፤ ዔር. 49፡23-27፤ ዓሞ. 1፡3-5። 9:4ዒሲ. 23፡1-18፤ ሂዚ. 26፡1—28፡26፤ ዒዩ. 3፡4-8፤ ዓሞ. 1፡9-10፤
ማቲ. 11፡21-22፤ ሉቃ. 10፡13-14። 9:5ዒሲ. 14፡29-31፤ ዔር. 47፡1-7፤ ሂዚ. 25፡15-17፤ ዒዩ. 3፡4-8፤ ዓሞ. 1፡6-8፤ ሶፖ. 2፡4-7። 9:9ማቲ.
21፡5፤ ዮሃ. 12፡15። 9:10 ዓይኑ. 72፡8። 9:11ኬሲ. ማፃ 24፡8።

ዒንጎ ባኮ ዒንጎ ቤዞይዳ ዋሂንታ ሱጉሢጉዲ
ሾኦታንዳኔ።

16 ዬና ኬላ ሄላኣና ቆልሞ ሄንቃሢ ቆልሞ ፔኤኮ ሙዓ
ቦዖይዳፓ ዓውሳሢጉዲ

ናንጊና ናንጋ ጎዳ ማዔ ዔያቶኮ ፆኦዛሢ ፔ ዴሮ
ዓውሳንዳኔ።

ቦንቾሮ ቶኦካ ዓጎ ባኮይዳ ጳርቂ ኮሾና ዓንጋ
ፖዓሢጉዲ

ዔያታ ፔኤኮ ናንጊና ናንጋ ጎዳሢኮ ዓጮይዳ ፖዓያ
ማዓንዳኔ።

17 ዓጬሎኮ ኮሹሞና ሚዛጱሞና ዎዚ ሄርሺሳያ
ማዓንዳይ!

ዒኢካ ዓኣያ ማዓንዳ ሃኣኮንታ ዎይኖ ዑዦንታ
ዓቲንቆንታ ዉዱሮ ዼጌሢንታኮ ዑፆ ሚዛጲሳያ
ማዓንዳኔ።

10
ናንጊና ናንጋ ጎዳ ዴሮ ዓውሳኒ ማሌማሊፆ

1 ናንጊና ናንጋ ጎዳ ዒንሢም ሃቻቡሮ ዒርዚ
ዋርቂሳንዳጉዲ ዒዛ ሺኢቁዋቴ፤ ዒርዚና ዓኣ ሻኣሬ
ዳካሢ ናንጊና ናንጋ ጎዳኬ፤ ዒርዚንታ ዱማ ዱማ ባቃላ
ባኮዋ ባቃልሳሢ ዒንጋሢ ዒዛኬ።

2ሜሌ ፆኦዛ ፓሡዋ ባኣዚ ኬኤዛኔ፤ ዦዋኣ ሉኡዙሞ
ባኣዚ ዴንቄኔ ጌይ ኬኤዛኔ፤ ማቂሢ ዓውቲያ ዓውታዼኔ
ጌይ ጌስታኔ፤ ዔያታ ዓሶኮ ዒኖ ዶዲሻሢያ ጉሪ ማዔ
ባኣዚናኬ፤ ዬያሮ ዴራ ሄንቃ ዓሲባኣ ማራይጉዲ ዣኣሊ
ካራ ባይዜኔ።

3 ናንጊና ናንጋ ጎዳ ሂዚ ጋዓኔ፦ «ታኣኮ ዼኤፖ ዻጋ ታ
ዴሮ ሄንቃ ሱኡጎ ታሚጉዲ ሙዓንዳኔ፤ ታኣኒ፥ ቢያ ባኮ
ዎይሣ ጎዳሢ ታ ቆልሞማዔዪሁዳ ዴሮ ዓውሳኒ ኮዓሢሮ
ዔያቶኮ ሱኡጎይዳ ሜቶ ታኣኒ ዓጋንዳኔ፤ ዪሁዳ ዴሮ ዖሊ
ባሼ ዶዲ ፓሮ ታኣኮ ታ ማሃንዳኔ።

4 ዪሁዳ ዴሮ ባኣካፓ ሹዎና ማዦ ማኣራ ዎላ ካኣማ
ካራ ጌሦሹጮጉዴ፥ ዓፒሎናማዦማኣሮ ዾቆ ዓንጎጉዴ፥
ዖልዚ ዖሎ ሂኢሺጉዴ ሱኡጌንታ ዖሎ ዓሶ ዓይሣ ቢቲያ
ኬስካንዳኔ።

5 ዪሁዳ ዴራ ፔኤኮ ሞርኮ ጎይሢ ዾቃሌጉዲ ሄርቂ
ዳኣፃ፥ ዶዲ ዖልዚ ዓሲ ማዓንዳኔ፤ ናንጊና ናንጋ ጎዳኣ
ዔያቶና ዎላታሢሮ ዔያታ ዶዲ ዖሊ፥ ፓራሢና ዖልታ
ዎልቆና ዓኣ ዓሶ ባሻንዳኔ።»

6 «ታኣኒ ዪሁዳ ዴሮ ዖልዚ ዖላ ዶዲ ዓሲ ማሃንዳኔ፤
ዮሴፔ ማኣሮዋ ታኣኒ ዓውሳንዳኔ፤

ታኣኒ ዔያቶሚጪንቲ ቲኢራንዳሢሮቢያሢፔ ዓጮዓጮ
ታማሃንዳኔ፤

ሃያኮቤርታ ፔቴታዖ ታዔያቶኬኤሪቤቂባኣያዔያታ
ማዓንዳኔ፤

ታኣኒ ናንጊና ናንጋ ጎዳ ዔያቶኮ ፆኦሲ ማዔሢሮ
ሺኢጲፆ ታ ዔያቶኮ ዋይዛንዳኔ።

7ዔፕሬኤሜ ዴራ ዖልዚ ዖላ ዶዲ ዓሲ ማዓንዳኔ፤
ዎይኔ ዑሺ ዑሽኬ ዓሲጉዲያኣ ዔያታ ዎዛዻያ
ማዓንዳኔ፤

ዔያቶኮናኣታኣዬያባሺፆጶቂሢጶቂሢዎዛዻንዳኔ፤
ናንጊና ናንጋ ጎዳሢ ማዼ ባኮሮዋ ዔያታ
ዎዛዻንዳኔ።»

8 «ታ ዴሮ ታኣኒ ታ ባንሢ ዉቲ ዔኤሊ

ፔቴይዳ ቡኩሳንዳኔ፥ ታ ዔያቶ ዓውሳንዳኔ፤
ሃያኮ ቤርታ ዔያታ ዓኣ ጎይፆ ፓይዶ ታ ዔያቶኮ
ሚርጊሻንዳኔ።

9ሜሌ ዴሮ ባኣካ ታኣኒ ዔያቶ ዜርቄያ ማዔቴያ
ዔያታ ናንጋ ሃኬ ዓጮይዳ ዓኣዖ ታና ጶቂሣንዳኔ፤
ዔያቶንታ ዔያቶኮ ናኣቶንታ ሼምፔና ዓኣያ ማዒ ፔ
ዓጮማዓንዳኔ።

10ጊብፄ ዓጫፓ ታ ዔያቶ ማሂ ዔኪ ዬዓንዳኔ፤
ዓሶኦሬፓኣ ዔኪ ዬይ ታ ዔያቶ ቡኩሳንዳኔ፤
ሳዓ ኩሜምቤሲ ዔያቶኮ ባይቃንዳሢሮ
ጌሌዓዴንታ ሊባኖኦሴ ዓጮንታይዳኣ ታ ዔያቶ
ዴይሣንዳኔ።

11ዼኤፖሜቶ ባዞ ባኣኪና ዔያታ ዴንዳኣና
ታኣኒ፥ ናንጊና ናንጋ ጎዳ ዒኢካ ዔቃ ባዞ ጉዳሢ ጎሪ
ዚቲዳንዳኔ፤

ዔታዼ ቁልቦይዳ ዴዒ ዓኣ ዓባዬ ዎሮ ዋኣፃኣ
ሚጫንዳኔ፤

ዖቶሬላ ዓሶኦሬ ዻውሲንታንዳኔ፤
ጊብፄያ ካኣታቲ ዎይሣ ዎይሢፃፓ ኬዳንዳኔ።

12ታኣኒ፥ ናንጊና ናንጋ ዔያቶኮ ጎዳሢዔያቶ ዶዲሻንዳኔ፤
ታ ሱንፆና ዔያታ ዖቶርቃንዳኔ።»

ዬያ ጌዔሢ ታና፥ ናንጊና ናንጋ ጎዳኬ።

11
ዒስራዔኤሌ ዓሶኮ ሞርካ ሜቶይዳ ኬዴሢ

1ሊባኖኦሴ!
ኔኤኮ ዴኤሎ ዚቢቆሚፆ ታሚሙዓንዳጉዲ
ካሮ ቡሊ ሃሼ!

2ሊባኖኦሴይዳ ዓኣ ሚፃ ዶዔሢሮ ዒንሢ ዚቢቆሚፃ፦
«ኑና ዎኦ!» ጌይ ቃዩዋቴ፤
ዒጊቻያ ማዔ ዼኤፖሚፃ ቢያ ባይቄኔ፤

ዲም ጌዔ ዴኤሎ ካያ ቲቂንቲ ጋፔሢሮ ዒንሢ ባኣሳኔ
ሻኣቢዮቴ፦

«ኑና ዎኦ!» ጌይ ጌይ ዒንሢና ቃዩዋቴ።
3 ቆልሞ ሄንቃ ዓሶኮ ቆልሞ ሄንቆ ኮዦ ቤዛ ዱጊንቲ

ባይቄሢሮ
«ኑና ዎኦ!» ጌይ ጌይ ቃያያ ዋይዚንቴኔ፤
ዮርዳኖሴ ዎሮ ዓጫ ዓኣ
ዔያቶኮ ናንጊ ቤሲ ማዔ ዴኤላ ጲሺንቲ ኩዴሢሮ
ዞባ ዖዪ ጉዻያ ዋይዚንቴኔ።

ቆልሞ ሄንቃ ላምዖ ዓሲ
4 ናንጊና ናንጋ ጎዳ ማዔ ታ ፆኦዛሢ ታኣም ሂዚ ጌዔኔ፦

«ሹኪንታኒ ጊኢጊንቴ ማራቶ ሄንቃኒ ኬሴ።
5ዬያቶ ማራቶ ሻንቄ ዓሳ ሹካንዳኔ፥ ጋዓንቴ ዬያ ሹኬ

ዓሶሜታሄላዓኬ፤ዔያቶሻንቼዓሳኣ ‹ናንጊና ናንጋ ጎዳሢ
ጋላቲንቶም! ኑ ዖርጎጬኔ› ጋዓንዳኔ፤ ሄንቃ ዓሳኣ ዔያቶ
ሚጪንታዓኬ።»

6 ናንጊና ናንጋ ጎዳሢ ሂዚ ጋዓኔ፦ «ታኣኒያ ሃካፓ
ሴካ ሳዖይዳ ናንጋ ዓይጎ ዓሲማኣ ማዖም ሚጪንታዓኬ፤
ታኣኒ ታ ቶኦኪና ፔቴ ፔቴ ዓሶ ፔ ዓሺናሢም፥ ሃሣ ካኣቲ
ማዒ ዎይሣሢ ኩጫ ዓኣሢ ዒንጋንዳኔ፤ ዬያታ ዓሺኖንታ
ካኣቶንታ ዬያ ሳዖ ባይዛንዳኔ፤ ታኣኒ ዬያቶ ኩጫፓ ዬኖ
ዓሶ ዓውሳዓኬ።»

7 ዬያሮ ሹካኒ ዱማሶና ማራቶ፤ ባሼ ካራ ባይዚ
ሜታሶና ቆልሞ ታኣኒ ሄንቃያ ማዓኔ። ዒማና ታኣኒ ላምዖ
ኮኦሎ ዔኪ፥ ፔቴ ኮኦላሢ ሱንፆ «ዎዛሴ» ጌይ ጌሢ፥
ባጋሢ ሱንፆ «ፔቱሞ» ጌዔኔ።

8ፔቴ ዓጊኒ ጋርካ ዬያቶ ማራቶ ሄንቃ ሃይሦ ዓሶ ታኣኒ
ዳውሲ ዳኬኔ፤ ዒማና ማራታ ታና ዒፄኔ፥ ታኣኒያ ዔያቶ
ሼናዼኔ።

9 ዬካፓ ታኣኒ ቆልሞም ሂዚ ጌዔኔ፦ «ሃይካፓ ሴካ
ታኣኒ ዒንሢ ሄንቃዓኬ፤ ሃይቃሢ ሃይቆንጎ፤ ባይቃሢያ
ባባይቆንጎ፤ ዓቲ ዓኣ ቆልማ ዎሊ ጋኣሺሙይ ባይቆንጎ፤»

10 ሄሊሳዖ «ዎዛሴ» ጌይ ታኣኒ ሱንፆ ጌሤ፥ ኮኦላሢ
ታኣኒ ዔኪሜንሤኔ፤ ዬያ ታኣኒ ማዼሢ ናንጊና ናንጋ ጎዳና
ዎላ ታጫኣቄጫኣቁማ ሃሺንቴያ ማዔሢዔርዛኒኬ።

11 ዬያ ጎይፆና ፆኦሲ ጫኣቄ ጫኣቁማ ዒማ ኬላ
ሃሺንቴኔ፤ ዬያ ታኣኒ ማዻኣና ዔቂ ዛጋ ማራቶ ኮርማ ዓሳ
ናንጊና ናንጋ ጎዳ ቃኣሎ ዬያይዲ ኬኤዜሢዔሬኔ።

12 ታኣኒ ዒማና፦ «ዒንሢ ናሽኬቴ ታኣም ኮይሳ ሚኢሾ
ዒንጉዋቴ፤ ዒፄቴ ሃሹዋቴ» ጌዔኔ፤ ዔያታ ታኣኒ ማዼሢ
ዛሎ ሃይሢታሚ ሹቺ ቢራ ታኣምጪጌኔ።

13 ናንጊና ናንጋ ጎዳሢ ታኣም፦ «ጌኤዦ ማኣሮይዳ
ሚኢሾ ጌሦ ሳኣፂና ዓጌ» ጌዔኔ። ዬያሮ ታኣኒ «ማዺንቴ
ማዾ ዛሎኮ ጊዳ ሚኢሼኬ» ጌይ ታኣም ዔያታ ዒንጌ
ሃይሢታሞ ሹዎ ቢሮ ዔኪማንዚኮ ዖቶ ጋራ ዓጌኔ።

14 ዬካፓ ሃሣ «ፔቱሞ» ጌይ ታኣኒ ሱንፆ ጌሤ፥
ላምዓሳ ኮኦላሢ ሜንሤኔ፤ ዬያ ታኣኒ ማዼሢ ዪሁዳና
ዒስራዔኤሌና ባኣካፓ ዎሊኮ ጌርሲንሢማዒ ናንጎ ናንጋ
ባይቄሢ ዔርዛኒኬ።

15 ዬያ ታኣኒ ማዼስካፓ ናንጊና ናንጋ ጎዳ ታኣም ሂዚ
ጌዔኔ፦ «ሃሣ ጊንሣ ማኣዳ ባኣዚባኣ ቆልሞ ሄንቃ ዓሲ
ማዻ ጎይሢማዼ፤

16 ሳዔሎይዳ ናንጋ ታኣኮ ቆልሞ ሄንቃንዳ ሄንቃ ዓሲ
ታኣኒ ዶኦራንዳኔ፤ ጋዓንቴ ዬይ ዓሢ ዬያይዶ ሃሺ ባይቄ
ቆሎ ዛሎ ሜታዺ ማሉዋያ፥ ዣኣሌ ቆልሞ ኮዑዋያ፥
ሜቄ ቆልሞዋ ኮኦሉዋያ፥ ዋሊ ዓኣ ቆልሞም ዖሃ ዓጉዋያ
ማዓንዳኔ፤ ዒዚ ዬያይዶ ሃሻዖ ቃራዺ ዲጬዞንሢ ሹኪ
ሹኪሙዓንዳኔ፤ ሹቁሎዋ ዓይሱዋዖ ዒ ቆፂሙዓንዳኔ።

17 ቆልሞም ሚጪንቶ ዒፄ፥ ዬያጉዴ ፓሡዋያ ማዔ
ሄንቃ ዓሣሢም ባዴዔ! ዒዛኮ ቃሶንታ ሚዛቆ ዓኣፖንታ
ጬንቻዓራፖናጫቶም፤ ቃሳዒዛኮ ጋፒንሢሜሊዞሌያ
ማዖም፤ ሚዛቆ ዓኣፓ ዒዛኮ ጋፒ ባይቆም።»

12
ዬሩሳላሜኮ ሞርካ ዖሎና ኩዳንዳያ ማዒፃ

ኬኤዚንቴሢ
1 ጫሪንጮ ዼጊዲ ዳሬሢ፥ ሳዖ ቦኦኮልቂ ማዤሢ፥

ዓሲማኣ ሼምፖ ዑኡሲ ዒንጌ ናንጊና ናንጋ ጎዳሢ ሂዚ
ጋዓኔ፦

2 «ዬሩሳላሜ ታኣኒ ዒዞኮ ኮይላ ዓኣሜሌዴራዒዞፓ
ዑሽኪማሢንታዑሺዓንጊማሃንዳኔ፤ ዬሩሳላሜ ዖላ ዓሳ
ሙኪማንጋኣና ዪሁዳኣ ማንጊንታንዳኔ።

3 ዬኖ ኬሎና ዬሩሳላሜ ታኣኒ ዴሮ ቢያሢም ዓጊፁዋ
ዼኤፒላሌማሃንዳኔ፤ ዒዞቡጊሺኢሻኒ ኮዓይቢያ ፔኤሮ
ማኣሳናንዳኔ፤ ዓጮ ቢያይዳ ዓኣ ዴራ ጉቤ ዒዞ ዖላኒ
ሙካንዳኔ፤

4ዒማና ታኣኒ ፓራሢቢያዲቃሣንዳኔ፥ ፓራሢቶጊ ዖላ
ዓሶዋታኣኒዣኣሻንዳኔ፤ ፓራሢኮታኣኒዓኣፖባይዛንዳኔ፤
ጋዓንቴ ዪሁዳ ዴሮ ታኣኒ ታ ዓኣፖና ዛጊ ዛጊ ካፓንዳኔ።

5ዬያሮ ዪሁዳ ዓጮ ሱኡጋ ፔ ዒኖና፦ ‹ቢያ ባኮ ዎይሣ
ጎዳ ዔያቶኮ ፆኦዛሢ ማዔሢሮ ዬሩሳላሜይዳ ናንጋ ዒዛ
ዴራ ዒዛና ዎልቄ ዴንቃኔ› ጋዓንዳኔ።

6 «ዬኖ ዓቦ ታኣኒ ዪሁዳ ዴሮ ሱኡጎ ናኣቦይዳ ዳኪ
ዔኤሦ ሃንፂሌ፥ ጮኦሪ ጌሦና ናኣራኮ ባኣኪዳ ዓይሢንቴ
ኩሻማሃንዳኔ፤ ዬያሮዔያታዔያቶኮኮይላዓኣሜሌዴሮ
ሙዒባይዛንዳኔ፤ ዬሩሳላሜዴራ ጋዓንቴ ፔቴታዖ ዔኤቢ
ዔያቶ ቆኦዹዋንቴ ካታሞይዳ ኮሺ ዴዓንዳኔ።

7 «ታኣኒ፥ ናንጊና ናንጋ ጎዳሢ ቤርታሳዖ ዪሁዳ ዴራ
ሞርኮ ባሻንዳጉዲ ማሃንዳኔ፤ ታኣኒ ዬያ ማዻንዳሢ
ዳውቴ ናኣቶ ቦንቾንታ ዬሩሳላሜይዳ ናንጋ ዴሮኮ ቦንቻ
ሃንጎ ዪሁዳ ፃጶይዳፓ ባሼማዒዼግዼጊ ጎውዋጉዲኬ።

8ዬኖ ዎዶና ታኣኒ፥ ናንጊና ናንጋ ጎዳሢ ዬሩሳላሜይዳ
ናንጋ ዓሶም ጊቲማ ማዓንዳኔ፤ ዔያቶ ባኣካ ላቤያኬ
ጌይንቴሢታዖ ዳውቴጉዲ ዶዲ ማዓንዳኔ፤ ዳውቴ ናኣታ
ታና፥ ናንጊና ናንጋ ጎዳሢጉዲ፤ ጊንሣ ሃሣ ፆኦሲ
ኪኢታንቻሢጉዲ ሶሮፒ ማዒ ዴሮ ዔኪ ዓኣዻንዳኔ።

9 ታኣኒ ዒማና ዬሩሳላሜይዳ ሞርኬ ማዒ ዔቃ ዴሮ
ካኣቶ ቢያ ዖላኒ ጊኢጊንቲ ኬስካንዳኔ።

10 «ዬኖ ዎዶና ታኣኒ ዳውቴ ዜርፆንታ ዬሩሳላሜይዳ
ናንጋ ዓሶንታምሚጪንታዓያናናሺኢጲሢዓያናሚርጊሺ
ዒንጋንዳኔ፤ ዬያ ታኣኒ ማዻንዳሢ ሜቴ ናይ፥ ሃሣ ጊንሣ
ቶይዲ ናይ ሃይቃዛ ዒናፓ ዬኤኮ ጎይሢ ዔያታ ጫርጌሢ
ሚጪንቲ ዬኤካንዳጉዲኬ።

11 ዒማና ዬሩሳላሜይዳ ዬኤኪንታንዳ ዬኤፓ ሜጊዶ
ቦኦሎይዳ ሃዳዲሪሞኔ ዬኤኮና ጎይፆጉዲ ማዓንዳኔ።

12 ዬኖ ሳዔሎይዳ ፔቴ ፔቴ ቶኦካ ፔ ማኣሮ ዓሶማ
ዓሶማ ዬኤካንዳኔ፤ ዓቲንቃ ዒማና ዔያቶኮ ላኣላፓ
ዱማዺ ዴይ ዬኤካንዳኔ፤ ያዺዲ ዬኤካንዳ ማኣራ፦
ዳውቴ ማኣሮ፥ ናኣታኣኔ ማኣሮ፥

13ሌዊማኣሮንታ ሺምዒማኣሮንታ ፔ ቶኦኮና ቶኦኮና
ፓቂንቲ ዬኤካንዳኔ፤

14 ዬያጉዲ ሃንጎ ዓቴ ማኣሮ ዓሳኣ ፓቂንቲ
ፓቂንቲ ዬኤካንዳኔ፤ ላኣላ ዔያቶኮ ዱማዺ ዴዒ ዖዪ
ዬኤካንዳኔ።»

13
1ቢያባኮዎይሣጎዳሢሂዚጋዓኔ፦ «ዬኖዎዶናዳውቴ

ናኣቶንታ ዬሩሳላሜይዳ ናንጋዞንሢንታም ጎማፓ ዔያቶ
ጌኤሻንዳ ዓልቃ ዋኣሢ ዑርታንዳኔ።

2 ዓሳ ካኣሽካ ሜሌ ፆኦዞ ሳዖይዳፓ ዒማና ታኣኒ
ባይዛንዳኔ፤ ላሚ ዔያቶ ጶቂሣንዳ ዓሲያኣ ባኣሴ፤ ሜሌ
ፆኦዞ ማሊፆ ኬኤዛ ዓሶንታ ፑርቶ ዓያኖንታ ታኣኒ
ባይዛንዳኔ።

3 ዓይጎ ዓሲያኣ ማዖም ታኣኒ ፆኦሲ ማሊሢ ኬኤዛያኬ
ጌይ ዔቄቴ፥ ዬያ ዓሢ ሾዔ ዓዶንታ ዒንዶንታ ‹ናንጊና
ናንጋ ጎዳ ሱንፆና ሉኡዚ ባኣዚ ኔኬኤዜሢሮ ኔኤም ሃይቢ
ኮይሳኔ› ጋዓንዳኔ፤ዒዚፆኦሲማሊፆኬኤዛኔጋዓኣናሾዔ
ዓሳ ዒዛጫርጊ ዎዻንዳኔ።

4 ዬኖ ዎዶና ዓይጎ ዓሲያኣ ማዖም ታኣኒ ፆኦሲ ማሊሢ
ኬኤዛኔ ጋዓ ዓሲ ቢያ ዒዛም ፔጋዺ ጴዻ ባኮ ዴንቃዖ
ቦርሲንታንዳኔ፤ ዓሶ ጌሻኒ ፆኦሲ ማሊፆ ኬኤዛ ዓሳ
ማኣዓ፥ ጋፓኖ ማኣዓሢማይንቲ ኬስኪ ዒ ጴዻዓኬ።

5ዒዚዒማና፦ ‹ታኣኒ ጎሺ ጎሽካ ዓሲኬ፥ ፆኦሲማሊሢ
ኬኤዛያቱዋሴ፤ ታኣኮ ዼጋቶ ዎዳፓ ዓርቃዖ ታኣኒ ጎሺ
ጎሽኪ ናንጋ ዓሲኬ› ጋዓንዳኔ።

6ፔቴ ዓሲ፦ ‹ሃይ ኔኤኮ ዑፆይዳ ዓኣ ኪፃ ዓይጌ ኪፃሴ
ኪሢዳዖ?› ጌይ ዖኦጬቴ፥ ዒዚ፦ ‹ታ ዒጊኒስኬያ ማኣራ
ታ ማዻዖ ኪፃዼ ኪሢኬ› ጌይ ማሃንዳኔ።»

ፆኦሲኮ ቆልሞ ሄንቃሢ
7 ቢያ ባኮ ዎይሣ ጎዳሢ ሂዚ ጋዓኔ፦ «ታኣኮ ጬንቾ

ዓፓራሢዮ! ታናማኣዲታቆልሞሄንቃዓሢዑፃፑርቱሞና
ዔቄ! ማራታዣኣሊዴንዲባይቃንዳጉዲሄንቃሢጫርጊ
ዎዼ! ታኣኒያ ዻኮ ዻኮ ቆልሞ ዎዺ ኩርሳንዳኔ።

8 ዓጮይዳ ዓኣ ዴሮኮ ሃይሦፓ ላምዖ ማዓ ዛላ ጉቤ
ሃይቂ ኩዳንዳኔ፤ ያዺ ማዔቴያ ሃይሦፓ ፔቴ ዛላ ማዓይ
ሃይቁዋዖ ዓታንዳኔ።

9 ዬያቶ ታኣኒ ዓንጊ ታሚዳ ዓጊ ሼኤሺ ኬሶሢጉዲ
ታሚዳ ታ ዔያቶ ጌልዚ ዛጋንዳኔ፤ ዎርቄያ ጎኔ ዎርቄ
ማዒፃ ዛጊንታሢጉዲ ጎኑሞ ታ ዔያቶኮ ዛጋንዳኔ፤ ዬካፓ
ዔያታታናሺኢቃንዳኔ፤ ታኣኒያዔያታሺኢቃባኮዔያቶም
ዋይዛንዳኔ። ታኣኒ ዔያቶ፦ ‹ታ ዴሬዮ› ጋዓንዳኔ፤ ዔያታኣ
ታና፦ ‹ናንጊና ናንጋ ጎዳ ማዔ ኑ ፆኦዛሢዮ› ጋዓንዳኔ።»

14
ዬሩሳላሜና ሜሌ ዓጮ ካኣቶና ዛላ

1 ናንጊና ናንጋ ጎዳሢ ዎጎ ዎጋ ኬላ ሄሌኔ፤ ዒማና
ዒንሢዛጋ ጎይሣዓኣንቴዒንሢፓቡሪዔኬዓሳዔኬባኮ
ዎሊም ጊሽታንዳኔ።

2 ዬሩሳላሜ ዖላንዳጉዲ ናንጊና ናንጋ ጎዳ ሜሌ ዴሮ
ዔኤሊ ዔኪ ዬዓንዳኔ፤ ካታሜሎ ዔያታ ዓርቃንዳኔ፤
ኬኤፆዋ ቡራንዳኔ፤ ዒኢካ ዓኣ ላኣሎዋ ዎልቄና
ዓርቃንዳኔ፤ ዴሮፓ ሄካሢ ዲዒንቲ ዔውታንዳኔ፤ ዓቴ ዓሳ
ጋዓንቴ ካታማፓሜሌ ቤሲ ዴንዳዓኬ።

3 ዬካፓ ናንጊና ናንጋ ጎዳ ሃያኮ ቤርታ ዖላ ጎይፆ ዬያቶ
ሜሌ ዴሮ ዖላኒ ኬስካንዳኔ።

4ዬኖ ዓቦ ናንጊና ናንጋ ጎዳሢ ዬሩሳላሜኮ ዓባ ኬስካ
ባንፃ ዓኣ ሪሚቶ ዹካ ኬስኪ ዔቃንዳኔ፤ ዒማና ዬይ
ሪሚቶ ዹካ ዓባ ኬስካ ባንፃፓ ዴንዲ ዓባ ጌላ ባንፆ
ሄላንዳኣና ዳልጊ ዶኦቺ ማዒ ላምዖ ፓቂንታንዳኔ፤ ዬያሮ
ዬያ ዹኮኮ ሄካሢ ኬዶ ዛሎ ባንሢ፥ ዛላ ዾኦሎ ዛሎ
ባንሢ ዶጫንዳኔ።

5 ዹኮ ዬያይዲ ላምዖ ፓቂ፥ ዴንዲ ዓፃሌ ሄሌ፥ ዬያ
ዶኦጮናፑኒቶሊዒንሢዴንዳንዳኔ፤ዪሁዳካኣቲዖኦዚያ
ዎዶይዳ ሳዓ ዓጊፄያና ዒንሢኮ ቤርታኣ ዓዶንሢ ፑኒ
ዴንዴ ጎይፆዒንሢፑኒዴንዳንዳኔ፤ ናንጊና ናንጋ ጎዳማዔ
ታ ፆኦዛሢ ጌኤዦ ዓሶ ፔኤና ዎላ ዔኪ ዬዓንዳኔ።

6 ዬኖ ኬሎ ሳዖ ሻኣሬ ዓርቄጉዲ ፖዓ ጌኤሽኪ
ፖዓዓኬ።

7 ዬና ኬላ ፖዒያ ፖዒ፥ ዹሚያ ዹሚ ጋዓ ባኣዚ ባኣያ
ፔቴዱማኬሊማዓንዳኔ፤ ዬናኬላ ናንጊና ናንጋ ጎዳዔሬ
ኬሊማዓንዳኔ፤ ዹማዛኣ ፖፖዓ ኬሊማዓንዳኔ።

8ዬኖ ዓቦ ዬሩሳላሜፓ ጌኤሺ ዋኣሢ ዓልቃንዳኔ፤ ዬያ
ዋኣፆኮ ዛላ ዓባ ኬስካ ባንፃ ዓኣ ዼኤፖ ባዞይዳ፥ ዛላ
ጊንሣ ዓባ ጌላ ባንፃ ዓኣ ሜድቴራኒያ ባዞይዳ ዓኣዺ
ጌላንዳኔ፤ ዖጎፆናኣ ማዖም ባርጎና ቢያ ዎዴ ዬይ ዎራ ጎዔ
ጎይሣ ዴዓንዳኔ።

9 ዬኖ ዎዶና ናንጊና ናንጋ ጎዳ ቢያ ዓጮይዳ
ካኣታዻንዳኔ፤ ዓሲ ቢያ ዒዚ ሌሊ ፆኦሲ ማዔሢ
ጉሙርቂ ዔካንዳኔ፤ ዒዛ ሱንፆዋ ሌሊ ዔኤሊ
ካኣሽካንዳኔ።

10 ዓጮኮ ኬዶ ዛላ ዓኣ ጌባዔይዳፓ ዓርቃዖ ዴንዲ
ዬሩሳላሜኮ ዾኦሎ ዛሎና ጌይ ዴንዲ ሪሞኦኔ ሄላንዳኣና
ዓኣ ዓጫ ቢያ ቦኦሊ ማዓንዳኔ፤ ዬሩሳላሜ ኮይሎይዳ
ዓኣ ዓጮፓ ዑሣ ሌካ ዼግ ጋዓንዳኔ፤ ካታሜላ ቢኢኒያሜ
ካራፓ ዴንዲ ቤርታኣ ካሮ ዛሎይዳ ዓኣ ላምዖ ዲፃ ዎላ
ካኣማ ካሮ፤ ዬያጉዲ ሃናኒዔኤሌ ኬኤሎ ዲፃፓ ዴንዲ
ካኣቱሞማኣሮኮ ዎይኖ ዑዦጩኡጶ ቤዞ ሄላንዳኣና ዼግ
ዼጊ ጌይ ዶዲ ዴዓንዳኔ።

11 ዬሩሳላሜ ዓሲ ናንጋ ቤሲ ማዓንዳኔ፤ ሃይካፓ ሴካ
ዒዞይዳ ባይሲንታ ኬዳዓኬ፤ ዒኢካ ናንጋ ዴራኣ ሂርጋ
ባኣያ ሃውሺ ናንጋንዳኔ።

12 ዬሩሳላሜ ዖላኒ ዔቃ ዴሮይዳ ናንጊና ናንጋ ጎዳ
ዎዺኩኩርሳ ዶርዖ ዓጋንዳኔ፤ ሼምፔናዔያታ ዓኣንቴዑፃ
ዓኣ ዓሽካ ዔያቶኮሙርዓንዳኔ፤ ዓኣፓ ዔያቶኮ ዴዒ ዓኣ
ዔቶይዳ ዒኢካ ዎዓንዳኔ፤ ዒንዲርዛኣ ዻንጎ ጋራ ዓኣዖ
ሙርዓንዳኔ።

13 ዬኖ ዎዶና ናንጊና ናንጋ ጎዳ ካራ ባይዛ ሜቶና
ዒጊቹሞና ዓሶይዳ ዳካንዳሢሮ ፔቴይ ባጋሢዳ ሞርኬ
ማዒ ዔቂ ዎሊ ዎዻንዳኔ።

14ዪሁዳዴራዬሩሳላሜዓውሳኒ ዖላንዳኔ፤ ኮይሎይዳ
ዓኣሜሌካኣቶኮዋቆሎቢያዲዒዔካንዳኔ፤ዔያታዲዒ
ዔካ ባኮይዳ ዎርቄ፥ ቢራንታ ማኣዖኮዋ ዱማዱማ ቶኦኪ
ዺቢ ዓኣያ ማዓንዳኔ።

15 ዬያጉዴ ዎዺ ኩርሳ ዶርዓ ሞርኮ ጉርዶይዳ ዓኣ
ዱማ ዱማ ቆልሞ፥ ፓራሢ፥ ባቁሎ፥ ጋኣላሢንታ ሃሮንታ
ቢያ ኬዲ ዎዻንዳኔ።

16 ዬሩሳላሜ ዖሌ ካኣቶፓ ባይቁዋዖ ቶሊ ዓቴ ካኣታ
ዉልሾ ዴማ ዴዒ ቦንቾ ቦንቾ ቦንቻኒና ቢያ ባኮ ዎይሣ
ጎዳሢ ዚጊ ካኣሽካኒ ሌዓ ሌዓ ዬሩሳላሜሙካንዳኔ።

17 ካኣታሢ፥ ቢያ ባኮ ዎይሣ ጎዳሢ ዚጊ ካኣሽካኒ
ዬሩሳላሜ ሙኩዋ ዴሬ ዓኣቶ ዔያቶኮ ሳዖይዳ ዒርዚ
ዋርቂንዱዋሴ።

18ጊብፄ ዓጮዓሳዬያ ቦንቾ ቦንቻኒ ዬሩሳላሜሙኪ፥
ናንጊና ናንጋ ጎዳ ቤርቶ ሺኢካኒ ኮይባኣቶ «ዬሩሳላሜ
ኑኡኒ ዴንዲ፥ ዉልሾ ዴማ ዴይ ቦንቾ ቦንቾ ቦንቻዓ»
ጋዓ ካኣቶይዳ ኬዴ ዎዺ ኩርሳ ዶርዓሢ ዔያቶይዳኣ
ኬዳንዳኔ።

19ጊብፄ ዓጮ ዓሶ ማዔቴያ ሜሌ ካኣታ «ዉልሾ ዴማ
ዴይ ቦንቾ ቦንቾ ኑ ቦንቻዓ» ጌኤቴ ዔያቶይዳ ሙካንዳ
ሜታ ዬያኬ።

20 ዬኖ ዓቦ ፓራሢኮ ሉኡሎ ኬኤፆይዳ ቱኪንታ
ሉኡሎይዳ ቢያ «ናንጊና ናንጋ ጎዳሢም ዱማዼያ» ጋዓ
ፃኣፒንቴ ባኣዚኮሺንታዳኔ፤ ጌኤዦማኣሮይዳ ዓሽኮካሦ
ዖታ ፆኦሲምዒንጎ ባኮዒንጎቤዞይዳዓኣ ዓንጎ ሳኣኖጉዲ
ናንጊና ናንጋ ጎዳም ዱማዼያ ማዓንዳኔ።

21 ዬሩሳላሜና ዪሁዳ ዓጮናይዳ ዓኣ ዓሽኮ ካሦ
ዖታ ቢያ፥ ቢያ ባኮ ዎይሣ ጎዳሢም ዱማዼያ ማዓንዳኔ፤
ፆኦሲም ዒንጎ ባኮ ዔኪ ሺኢሻ ዓሳ ቢያ ዬያ ዖቶ ዔኪ
ዔኪ ዓሽኮ ካሣንዳኔ፤ ዬይ ያዺ ማዓኣና ቢያ ባኮ ዎይሣ
ጎዳሢኮጌኤዦማኣሮይዳካኣናኔ ዓሲ *ባኣያማዓንዳኔ።

13:7 ማቲ. 26፡31፤ ማር. 14፡27። 14:8 ሂዚ. 47፡1፤ ዮሃ. 7፡38፤ ዮሃ. ፆፔዻ 22፡1። 14:11 ዮሃ. ፆፔዻ 22፡3። 14:16 ሌዊ. ዓኬ
23፡39-43። * 14:21 ካኣናኔ ዓሲ፦ ጋዓዞ ፔቴ ፔቴ ማፃኣፓ ኮርሞ ኮርማ ዓሲ ጋዓኔ።

ሚልኪያሴማፃኣፖ
ዓይፆ ካሮ

ፆኦሲ ማሊፆ ኬኤዜ ሚልኪያሴ ማፃኣፓ ፃኣፒንቴሢ
ኪሪስቶሴ ሾይንታንዳሢኮ ቤርታ ዶንጋሳ ፄኤቶ ሌዖና
ዬሩሳላሜይዳ ጌኤዦ ማኣራ ጊንሣ ማዢንቴሢኮ
ጊንፃኣኬ። ፆኦሲማሊፆኬኤዛሚልኪያሴዶዲሺላታሢ
ቄኤሶ ማዔያታቴያ ዴራ ፆኦሲና ዎላ ጫኣቄ ጫኣቁሞ
ጊንሣ ዓካሳንዳያ ኮይሳሢኬ፤ ፆኦሲኮ ዴራ ናንጋ ናንጎና
ማዔቴያ ካኣሽካካኣዦናሼኔ ጌዔ ጎይሢ ናንጋያና ፑርቴያ
ማዔሢ ዔርቴያኬ፤ ዬያ ሌሊቱዋንቴ ቄኤሶንታ ዴሮንታ
ኮይሳያ ማዔ ፆኦሲም ዒንጎ ዒንጊፆዋ ሺኢሹዋዖ ሃሺ
ዔያቶምዒንጊንቴ ዳምቦ ጎይፆ ናንጎ ሃሺሢና ፆኦሲዔያታ
ጌሻኒማሌኔ። ዬያሮ ፆኦሲ ጎይፆ ፔኤኮጊኢጊሻኒናዔያቶና
ዎላ ጫኣቄ ጫኣቁሞ ዒላቲ ኬኤዛኒ ፔኤኮ ኪኢቶ ዓሢ
ቤርታሲ ዳኬስካፓ ዴሮ ዎጋኒና ጌኤሻኒሙካንዳኔ።
ማፃኣፔላዱማዱማዓርቄ ባኮ
ናንጊና ናንጋ ጎዳዒስራዔኤሌዴሮ ናሽካ ናሹሞ (1፡1-
5)

ፆኦሲ ቄኤሶ ዎጋንዳያ ማዒፆ (1፡6—2፡9)
ፆኦሲና ዎላጫኣቆናጫኣቁማ ሃሺንቴሢ (2፡10-17)
ናንጊና ናንጋ ጎዳኮሙኮ (3፡1-5)
ፆኦሲ ጌሻኒ ኮይሱዋኣያ ማዒፆ (3፡6-15)
ጉሙርቂንታ ዓሶም ቦንቺ ዒንጎንዶ ባኮንታ ፑርቶ
ዓሳኣ ዎጊንታንዳሢ ዛላ (3፡16—4፡6)

1 ናንጊና ናንጋ ጎዳ ፔ ማሊፆ ኬኤዛሚልኪያሴ ዛሎና
ዒስራዔኤሌ ዴሮም ኬኤዜ ዒዛ ማሊፆ ቃኣላ ያዺኬ።

ናንጊና ናንጋ ጎዳ ዒስራዔኤሌ ናሽካ ናሹሞ
2 ናንጊና ናንጋ ጎዳ ፔኤኮ ዴሮ «ታ ዒንሢ ናሽኬኔ»

ጋዓኔ። ዒንሢ ጋዓንቴ «ዎያይዲ ኔ ኑና ናሽኬይ?» ጋዓኔ።
ናንጊና ናንጋ ጎዳማሃዖ፦ «ዔኤሳዎና ያይቆኦቤናዎሊኮ

ጌርሲንሢኬ፤ ታኣኒ ያይቆኦቤ ናሽኬኔ፤
3 ዔኤሳዎ ጋዓንቴ ታኣኒ ዒፄኔ፤ ዔኤሳዎኮ ጌሜራዻ

ዓጮ ዓሲ ናንጉዋ ዳውሌ ታኣኒ ማሄኔ፤ ሳዔሎዋ ዉኡካ
ኮኦሚ ሺራ ቤሲ ታኣኒ ማሄኔ» ጌዔኔ።

4ዔዶኦሜዓሶጌይንታዔኤሳዎዜርፃ፦ «ካታማኑኡኮ
ሻሂንቴኔ፤ ጋዓንቴ ማሂ ኑኡኒ ማዣንዳኔ» ጌዔቴ ቢያ
ባኮ ዎይሣ ጎዳ ሂዚ ጋዓኔ፦ «ዔያታ ማዣንዳኔ፤ ታኣኒ
ጋዓንቴ ዬያ ሻሃንዳኔ፤ ዓሲ ቢያ ዬኖ ዓጬሎ ‹ፑርታ ሳዓ›
ዒኢካ ናንጋ ዓሶዋ ‹ናንጊና ናንጋ ጎዳ ጫሽኬ ዴሬ› ጌይ
ዔኤላንዳኔ።»

5ዒንሢ ዬያ ቢያ ዒንሢ ዓኣፒና ዛጊ፦ «ናንጊና ናንጋ
ጎዳዒስራዔኤሌዓጮይዳሌሊቱዋንቴሜሌዓጮይዳኣ
ዼኤፒኬ!» ጋዓንዳኔ።

ናንጊና ናንጋ ጎዳ ቄኤሶ ዞሪ ጎሬሢ
6 ቢያ ባኮ ዎይሣ ጎዳ ቄኤሶም ሂዚ ጋዓኔ፦ «ናይ

ፔኤኮ ዓዶ፥ ዓይሌ ፔኤኮ ጎዳ ቦቦንቻኔ፤ ዓካሪ፥ ታኣኒ
ዒንሢኮ ዓዶማዓያታቴ ዓይጎሮ ዒንሢ ታና ቦንቹዋይ? ታ
ዒንሢኮ ጎዳ ማዔያታቴ ዓይጋ ዒንሢ ታና ዒጊጩዋይ?

ዒንሢ ታኣኮ ሱንፆ ቶኦቼኔ፤ ጋዓንቴ ዒንሢ፦ ‹ሱንፆ ኔኤኮ
ኑ ቶኦቼሢ ዎይቲዳይ?› ጌይ ዖኦጫኔ።

7ዒኢቴ ሙኡዚ ታኣም ዒንጎ ባኮ ዒንጎ ቤዛ ሺኢሺ፦
‹ኔኤም ዒንጎ ባኮ ዒንጎ ቤዞ ዎይቲ ኑ ዒኢሴይ?› ጌይ
ዒንሢ ዖኦጫኔ፤ ዒንሢ ዬያ ዒኢሴሢ ታኣኮ ሙዖ ሙዎ
ጋባዳ ቶኦቺንቴያኬ ጋዓሢሮኬ።

8ዒንሢ ዓኣፒ ባይቄያ፥ ሃርጊንቴያና ዎቦ ማዔ ቆልሞ
ታኣም ዒንጎ ዒንጊሢ ማሂ ሺኢሺፆና ዻቢንቲ ማዼያ
ዒንሢምማሉዋዓዳ? ዬያጉዴቆልሞዒንሢኮሱኡጋሢም
ዒንጎ ባኣዚ ማሂ ዒንሢ ዒንጌቴ ዎዛና ዒንሢፓ ዔኪ፥
ዒዚ ዒንሢ ጋላታንዳያ ዒንሢም ማላ?» ጋዓኔ ቢያ ባኮ
ዎይሣ ጎዳ።

9ዒንሢ ቄኤሳ! ዬያ ቢያ ማዺጋፓ ናንጊና ናንጋ ጎዳ
ኮሺ ባኣዚ ዒንሢም ማዾም ሺኢቃዛ፥ ሺኢጲፆ ዒንሢኮ
ዒዚ ዔካንዳያ ማላ? ዬያኮዋ ዻቢንታ ዒንሢዳኬ ጋዓኔ
ቢያ ባኮ ዎይሣ ጎዳሢ።

10 ቢያ ባኮ ዎይሣ ጎዳ፦ «ታኣም ዒንጎ ባኮ ዒንጎ
ቤዞይዳ ማዒባኣ ታሚ ዒንሢ ዔኤሢፆይዳፓ ጌኤዦ
ማኣሮኮ ካሮ ዎዻ ዓሲ ዒንሢዳፓ ፔቴ ጴዼቴ ዓይጎ!
ዒንሢና ታኣኒ ዎዛዹዋኣያ ማዔሢሮ ዒንሢ ታኣም ዒንጋ
ዒንጊፆ ታኣኒ ዔካዓኬ፤

11 ሃኣዛጉዋቴ፤ ዓጮ ዴራ ቢያ ካራፓ ካሮ ሄላንዳኣና
ታና ቦንቻኔ፤ ዎኖ ቤዛ ማዓቴያ ታኣም ዑንጄ ጩቢሺ
ጩቢሺዒንጎ ዒንጊሢ ጌኤሺ ዔያታ ታኣም ሺኢሻኔ፤ ዓሲ
ቢያ ቦንቺያ ታና ቦንቻኔ።

12ዒንሢጋዓንቴ፦ ‹ናንጊና ናንጋ ጎዳምዒንጎባኮዒንጎ
ቤዛ ዒኢቴያኬ› ‹ሙዓኣ ቶኦቺንቴያኬ› ጌይ ጌይ ዒንሢ
ቦሃኔ።

13 ሃሣ ዒንሢ ዓማሊሚኢጪሚኢጪ ‹ሃይ ቢያ ዎዚ
ዒሣ ባኣዚዳይ!› ጋዓኔ። ዉኡቂ ዔኮናያ፥ ዎቦ፤ ጊንሣ ሃሣ
ሃርጊንቴ ቆልሞ ዒንጎ ዒንጊሢማሂ ዒንሢ ሺኢሻኔ፤ ታኣኒ
ዬያ ዒንሢኮ ዔካያ ዒንሢምማላ?

14 ታኣኒ ዼኤፒ ካኣቲኬ፤ ሱንፃ ታኣኮ ዴሮ ቤርታ
ቦንቺንቴያ ማዔሢሮማራቶ ባኣኮይዳ ዓዴማራይ ዓኣንቴ
ዒዚ ናኣቤ ናኣቦም ቦሂሳ ባኣዚ ዓኣ ማራይ ታኣም ዒንጎ
ዒንጊሢ ማሂ ሺኢሻሢ ጋዳንቂንቴያ ማዖም!» ጋዓኔ፤ ቢያ
ባኮ ዎይሣ ጎዳሢ።

2
1ቢያ ባኮዎይሣ ጎዳቄኤሶምሂዚጋዓኔ፦ «ዒንሢሃይ

ቄኤሳ! ሃይ ዓይሢፃ ዒንሢምኬ።
2 ዒንሢ ዋይዞ ዒፄቴ፥ ሱንፆዋ ታኣኮ ቦንቻኒ ታኣኮ

ቃኣሎ ዒኖይዳ ዒንሢ ዓርቂባኣቴ ታ ዒንሢ ጋዳንቃንዳኔ፤
ዓንጆ ዒንሢሲጫሺ ማሂ ታኣኒ ሺርሻንዳኔ፤ ታና ቦንቻኒ
ዒና ዒንሢኮ ኮዑዋያ ማዔሢሮ ጎኔና ዬያ ቢያ ታኣኒ
ዒንሢዳ ማዻንዳኔ።

3 ዒንሢ ማዼ ባኮሮ ናኣቶይዳ ታ ዒንሢኮ ሜቶ
ዓጋንዳኔ፤ ታኣም ዒንጎ ዒንጊፆ ማሂ ዔኪ ዒንሢ ሙካ
ቆልሞኮ ሜኤዦ ታኣኒ ዒንሢኮ ቤርታ ላኣሊ ዒንሢ ታ
ዻውሲሳንዳኔ፤ ታ ቤርታፓ ታ ዒንሢ ሺኢሻንዳኔ።

4 ሌዊና ዒዛኮ ዜርፆና ዎላ ታኣኒ ጫኣቄ ጫኣቁማ
ዶዲናንጋንዳጉዲሃያዓይሢፆታዒንሢምዳኬያማዔሢ
ዒንሢ ዔራንዳኔ።

1:3 ሮሜ 9፡13። 1:5ዒሲ. 34፡5-17፤ 63፡1-6፤ ዔር. 49፡7-22፤ ሂዚ. 25፡12-14፤ 35፡1-15፤ ዓሞ. 1፡11-12፤ ዓብዲ. 1-14። 1:8 ላሚ. ዎማ
15፡21። 2:4 ፓይ. ማፃ 3፡11-13። 2:5 ፓይ. ማፃ 25፡12።

5 «ታኣኒ ዔያቶም ጫኣቄ ጫኣቁማ ናንጊንታ ኮሹሞዋ
ዒንጋ ጫኣቁሞኬ፤ ዬያጉዲ ታና ዒንሢ ቦንቻንዳያ
ኮይሳኔ፤ ዔያታ ታና ዒጊጪሱንፆዋ ታኣኮ ቦንቺ ናንጌኔ።

6 ዔያታ ዓሶ ጎኑሞ ዔርዜኔ፤ ዻንጎይዳፓ ዔያቶኮ
ሉኡዙሞኬስኪባኣሴ፤ ታኣና ዎላ ኮሹሞና፥ ሃሣ ፒዙሞና
ዔያታሃንቴኔ፤ዔያታዔርዛዔርዚፆናሚርጌሢዻቢንቲፓ
ማሄኔ።

7 ቄኤሴ ቢያ ባኮ ዎይሣ ጎዳሢኮ ኪኢታ ዓሲ
ማዔሢሮ፤ ዴራኣ ዒዛይዳፓ ዔራቶ ኮዓሢሮ ቄኤሴኮ
ዻንጋ ዔራቶና ጌስታያ ማዓኒ ኮይሳኔ።

8 ዒንሢ ጋዓንቴ ጎይፃፓ ኬስኪ ዒንሢ ዔርዚፆና
ሚርጌሢ ዹቂሴኔ፤ ሌዊና ዎላ ታኣኒ ጫኣቄ ጫኣቁሞዋ
ዒንሢ ሻሄኔ።

9 ታኣኮ ዳምቦ ካፒ ማዾ ሃሺሢና ዎጌ ዛላይዳ ዓሲ
ዱማሲ ዒንሢ ማዻሢሮ ታኣኒያ ዴሮ ቢያሢኮ ቤርቶይዳ
ዒንሢ ቶኦቺንቲ ዻውሲንታንዳጉዲማሃንዳኔ።»

ዴራ ፆኦሲም ጉሙርቂንቱዋ ማዔሢ
10 ኑና ቢያሢኮ ፔቴ ዓዴ ዓኣያቱዋዓዳ? ኑና ማዤሢያ

ፔቴ ፆኦሲቱዋዓዳ? ሂዳዖ ኑኡኮ ቤርታኣ ዓዶንሢ
ጫኣቄጫኣቁሞ ኑኡኒ ሻሂ ዎሊምጉሙርቂንቱዋያ ዎይቲ
ማዓይ?

11 ዪሁዳ ዴራ ናንጊና ናንጋ ጎዳም ጉሙርቂንቱዋያ
ማዔኔ፤ ዒስራዔኤሌና ዬሩሳላሜናይዳ ሻኣካያ ማዔ ቄፄ
ባኣዚ ዔያታ ማዼኔ፤ ዬይ ያዺ ማዔሢ ሜሌ ፆኦዞ
ካኣሽካያ ማዔ ፃንጎ ላኣሎ ዔኪፆና ናንጊና ናንጋ ጎዳ
ናሽካ ጌኤዦማኣሮ ዪሁዳ ዒኢሴሢሮኬ።

12 ዬያ ማዻ ዓሢ ቢያ ባኮ ዎይሣ ጎዳም ዒንጎ
ዒንጊሢ ሺኢሼያ ማዔያታቴያ ናንጊና ናንጋ ያይቆኦቤ
ማኣሮ ባኣካፓ ዒዛ ባባይዞንጎ።

13 ሜሌ ዒንሢ ማዻ ባካ፦ ናንጊና ናንጋ ጎዳ ዒንሢ
ዒንጋ ባኮ ዔኩዋኣሢሮ ናንጊና ናንጋ ጎዳም ዒንጎ ባኮ
ዒንጎ ቤዞይዳ ዬኤኪ ዓቢሢና ዒንሢ ዬያ ቤዞ ማስካኔ።

14 «ዒዚ ዓይጎሮ ኑኡኒ ዒንጋ ዒንጊፆ ዔኩዋይ?»
ጌይ ዒንሢ ዖኦጫኔ፤ ናንጊና ናንጋ ጎዳ ዒንሢ ዒንጋ ባኮ
ዔኩዋኣሢ ዒንሢ ዎላ ጫኣቂ ዼጋቶና ዓኣዖ ዎሊ ዒንሢ
ዔኬ ማቾንሢም ዒንሢ ጉሙርቂንቱዋያ ማዔሢሮኬ፤
ዬያኮ ዒንሢ ባኣካ ናንጊና ናንጋ ጎዳ ማርካኬ።

15 ፆኦሲ ዒንሢንታ ዒንሢኮ ማቾንሢንታ ፔቴ ዑሢና
ፔቴ ዓያናና ዓኣያ ማዓንዳጉዲ ማሂባኣዓዳ? ዬይ ዒዛኮ
ማሊፃ ዓይጌንዴዳይ? ዒዛኮ ዼኤፖ ማሊፃ ፆኦሲኮ ዴሬ
ማዓናይዒንሢሾዓንዳጉዲኮይሢናኬ፤ዬያሮዒንሢፔቴ
ፔቴሢ ፔኤኮ ማቾንሢምጫኣቄጫኣቁሞ ሻሁዋጉዲ።

16 «ታኣኒ ዓኒና ማቾናኮ ዓንጂንቶ ዒዒፃኔ፤
ዒንሢዳፓ ፔቴ ዓሲታዖ ዬያጉዴ ፑርታ ማዔ ዓንጂሢ
ዓንጃንዳጉዲ ታኣኒ ኮዑዋሴ፤ ዬያሮ ዒንሢኮማቾንሢም
ጉሙርቂንቱዋያማዒዒንሢጫኣቄጫኣቁሞሻሁዋጉዲ
ዒንሢና ዔሩዋቴ።» ጋዓኔ፤ ዒስራዔኤሌ ፆኦሲ ማዔ
ናንጊና ናንጋ ጎዳሢ።

ፆኦሲኮ ዎጎ ኬላ ዑኬያ ማዒፆ
17ዒንሢ ጌስታ ጌኤዞና ቤዞ ቤዞ ጌስቲ ናንጊና ናንጋ

ጎዳ ዒንሢ ሼናሴኔ፤ ዒንሢ ጋዓንቴ፦ «ዓይጎናንዳይ ኑ
ዒዛ ሼናሲሴሢ?» ጋዓኔ፤ ዒንሢ ዒዛ ሼናሲሴሢ፦
«ፑርታ ማዻ ዓሲ ቢያ ናንጊና ናንጋ ጎዳ ቤርታ ኮሺ ማዒ

ጴዻኔ፤ ናንጊና ናንጋ ጎዳ ዬይ ዎዎዛሳኔ» ጌይ ጌይ፥ ሃሣ
ጊንሣ፦ «ፒዜ ዎጌ ዎጋ ፆኦሲ ዎካዳይ?» ጌይ ጌይ
ዖኦጪፆናኬ።

3
1 ቢያ ባኮ ዎይሣ ጎዳ ሂዚ ጋዓኔ፦ «ታኣኮ ጎይፆ

ጊኢጊሻንዳጉዲ ታኣኮ ኪኢቶ ዓሢ ቤርታሲ ታኣኒ
ዳካንዳኔ፤ ዬካፓ ዒንሢ ኮዓ ናንጊና ናንጋ ጎዳ
ዔርቲባኣንቴ ጌኤዦ ማኣሪ ሙካንዳኔ፤ ዒንሢ ናሽካ
ጫኣቁሞ ዛሎኬኤዛ ኪኢቶ ዓሢ ጎኔናሙካንዳኔ።»

2 ዒዚ ጋዓንቴ ዓንጊ ጊልፖ ታሚጉዲ፤ ጊንሣ ሃሣ
ዓፒላ ማስኮ ሳኣሙናጉዲ ማዔሢሮ ዒዚ ሙካ ኬሎና
ዶዲ ዔቃኒ ዳንዳዓያና ዒዚ ፔጋዺ ጴዻ ኬሎና ዒዛ
ቤርታ ዔቃኒ ዳንዳዓይ ዖናዳይ?

3ዒዚ ቢሮ ዓንጎ ሼኤሻሢና ጌኤሺ ኮሻ ዓሲጉዲ ዎጎ
ፒዚሳኒ ዴዓንዳኔ፤ ሌዊ ዜርፃኣ ፂሉሞና ፆኦሲም ዒንጎ
ዒንጊሢ ዒንጋያ ማዓኒ ዳንዳዓንዳያ ሄላንዳኣና ዎርቄና
ቢራ ዓንጊናጉዲ ዔያቶ ዒ ጌኤሻንዳኔ።

4 ዪሁዳና ዬሩሳላሜና ዴራ ናንጊና ናንጋ ጎዳም ሺኢሻ
ዒንጊፃ ሚናኣ ዎዶና ናንጊና ናንጋ ጎዳ ዎዛሳ ጎይፆጉዴያ
ማዓንዳኔ።

5 ቢያ ባኮ ዎይሣ ጎዳ ሂዚ ጋዓኔ፦ «ታኣኒ ዎጌ ዎጋኒ
ዒንሢ ባኣኮ ሙካንዳኔ፤ ዒማና ታኣኒ ማርሾ ማርሻ ዓሶ፥
ዞኦዛ ኮኦማ ዓሶ፥ ሉኡዙሞና ማርካዻ ዓሶ፥ ማዾ ማዻ
ዓሶምማዼሢ ዛሎዒንጎ ሚኢሾ ጌሺ ዓይሳ ማዺሻ ዓሶ፥
ዜኤሮዒንዶንሢንታዜኤሮ ናኣቶ ሄርቂዎይሣዓሶ፤ ጊንሣ
ሃሣ ዒፂ ዳውሶና ዓሶም ፒዜ ዎጌ ዎጉዋ ዓሶና ታና
ዒጊጩዋ ዓሶ ዑፃ ሩኡሪና ታኣኒ ዎጋንዳኔ።»

ታጶ ባኣዚፓ ፔቴማ ፆኦሲም ዒንጊሢ ዳምቤ
6 «ታኣኒ ናንጊና ናንጋ ጎዳ ላኣሚንቱዋያኬ፤ ዬያሮ

ዒንሢ ያይቆኦቤ ዜርፃ! ሃጊ ዒንሢ ጋፒ ባይቂባኣሴ።
7ሚና ዒንሢኮ ቤርታኣ ዓዶንሢ ዎዳፓ ዓርቃዖ ታኣኮ

ዎጋፓ ዒንሢ ሃኬኔ፤ ካፒያኣ ካፒባኣሴ። ሃንጋ ታ ባንሢ
ማዑዋቴ፤ ታኣኒያ ዒንሢ ባንሢማዓንዳኔ ጋዓኔ፤ ቢያ ባኮ
ዎይሣ ጎዳሢ። ዒንሢ ጋዓንቴ፦ ‹ኑኡኒ ኔ ባንሢ ዎማይዲ
ማዖንዶይ?› ጋዓኔ።

8 ዓሲ ናንጊና ናንጋ ጎዳኮ ባኮ ዉኡቃኒ ኮይሳያዳ?
ጋዓንቴ ዒንሢ ታ ባኮ ዉኡቄኔ፤ ዒንሢ፦ ‹ኑኡኒ ዉኡቄሢ
ዓይጎዳይ?› ጋዓኔ፤ ዒንሢ ታኣኮ ዉኡቄሢ ዒንሢኮ ዓኣ
ባካፓ ታጶኮ ፔቴማዒንጋ ባኮንታሜሌዒንጎ ባኮዋ ዒንጎ
ሃሺፆናኬ።

9ዒንሢ፥ ዴራ ቢያሢ ታ ባኮ ዉኡቄሢሮ ዒንሢ ቢያሢ
ጋዳንቂንቴያ ማዔኔ።

10 ታኣኮ ጌኤዦ ማኣሮይዳ ሙኡዚ ሚርጋንዳጉዲ
ዒንሢኮ ዓኣ ባካፓ ታጶኮ ፔቴማ ዔኪ ዔኪ ኮናይዳ
ዋሁዋቴ፤ ዬያ ዒንሢ ማዼያ ማዔቴ ታኣኒ ጫሪንጮኮ
ፑልቶ ካሮ ቡሊ ኮሺ ማዔ ዓንጆ ቢያ ሚርጊሺ
ታ ዒንሢም ዒንጊባኣቴ ዬያና ታና ዒንሢ ዛጊ ዔራኒ
ዳንዳዓኔ።

11 ሃኣኮ ዒንሢኮ ኮሴ ፑርቲሱዋጉዲ ታኣኒ ቃዛንዳኔ፤
ዎይናኣ ዒንሢኮ ዓኣፑዋዖ ጉሪ ዓታዓኬ፤

12ሃካፓ ሴካሜሌዴራቢያ ዒንሢ፦ ‹ዔያታ ዓንጂንቴ
ዓሲኬ› ጋዓንዳኔ።» ዬያ ጌዔሢ ታና ቢያ ባኮ ዎይሣ
ጎዳሢኬ።

ዴሮ ፆኦሲ ማኣራንዳያ ማዒፆ ኬኤዜ ሃጊ ማዓ ዎዛ

3:1 ማቲ. 11፡10፤ ማር. 1፡2፤ ሉቃ. 1፡76፤ 7፡27። 3:2 ዒዩ. 2፡11፤ ዮሃ. ፆፔዻ 6፡17። 3:10 ሌዊ. ዓኬ 27፡30፤ ፓይ. ማፃ 18፡21-24፤ ላሚ.
ዎማ 12፡6፤ 14፡22-29፤ ኔሄ. 13፡12።

13 ናንጊና ናንጋ ጎዳ ሂዚ ጋዓኔ፦ «ዒንሢ ታ ዑፃጫርቂ
ጌስታኔ፤ ሃሣ ጊንሣ፦ ‹ኑኡኒ ኔ ዑፆይዳ ዓይጎ ፑርታ ባኣዚ
ጌስቴይ?› ጌይ ዒንሢ ዖኦጫኔ፤

14ዒንሢ፦ ‹ናንጊና ናንጋ ጎዳምማዺሢጉሪኬ፤ ዒዛኮ
ዓይሢፆ ካፒሢንታ ዖያ ዓሲጉዲ ቢያ ባኮ ዎይሣ ጎዳሢ
ቤርታ ሃንቲፃ ዓይጎ ኑና ማኣዳይ?

15 ሃሢ ኑ ዛጋ ጎይፆታቴ ሃይሾ ፑርቶ ማዻ ዓሳ ዎዛዺ
ናንጋኔ፤ ጎኔና ዖርጎጪ ናንጋኔ፤ ናንጊና ናንጋ ጎዳ ዎይታቴያ
ዛጋኒ ማዻ ዓሶ ዓይጎ ሜታኣ ሄሉዋሴ› ጌይ ጌይ ዒንሢ
ጌስታኔ።»

16 ዬካፓ ናንጊና ናንጋ ጎዳ ቦንቻ ዓሳ ዎላ ጌስቴኔ፤
ዒዚያ ዔያቶ ጌኤዞ ዒናፓ ዋይዜኔ፤ ናንጊና ናንጋ
ጎዳ ዒጊጫዞንሢና ሱንፆዋ ዒዛኮ ቦንቻዞንሢኮ ሱንፃ
ዔያታ ማዼ ባኮ ጶቂሣያ ማዒ ናንጋንዳጉዲ ማፃኣፔይዳ
ፃኣፒንቴኔ።

17 ቢያ ባኮ ዎይሣ ጎዳሢ፦ «ዔያታ ታኣሮ ማዓንዳኔ፤
ታኣኒ ማዻ ኬሎና ታ ሚኢሼ ዔያታ ማዓንዳኔ፤ ሾዔ ዓሳ
ፔኤም ማዻ ዓቲንቆ ናዖ ሚጪንቲ ማኣዳሢጉዲ ታኣኒያ
ዔያቶ ማኣዳንዳኔ።

18 ዬኖ ዎዶና ፂሎንታ ጎሞ ዓሶንታ ፆኦሲም ዓይሢንታ
ዓሶንታ ዓይሢንቱዋ ዓሶንታ ባኣካ ዓኣ ዱሙሞ ዒንሢ
ላሚ ዛጋንዳኔ።»

4
ናንጊና ናንጋ ጎዳኮ ዎጎ ኬሎ

1ቢያ ባኮ ዎይሣ ጎዳሢ ሂዚ ጋዓኔ፦ «ዖቶርቃ ዓሶንታ
ፑርቶ ማዾ ማዻ ዓሶንታ ዲኢሪጉዲ ጌኤካ ታሚና
ሙይንታንዳ ዎዴሙካኔ፤ ዬይሙካኬላዔያቶኮ ፃጶንታ
ካኣፖዋ ዓይሱዋዖ ቢያሙዓንዳኔ።

2 ዒንሢ ታኣኮ ሱንፆ ቦንቻዞንሢም ጋዓንቴ ፂሎ ዓቢ
ፆርቃንዳኔ፤ ዬይ ዻቂንታኣ ዒንሢም ዔኪ ዬዓንዳኔ።
ጊርባይዳፓቶሊኬስኬላንጋ ናኣሪጉዲዒንሢፂካንዳኔ።

3 ታኣኒ ዬያ ማዻ ኬሎና ፑርቶ ዓሳ ዒንሢኮ ቶኮ ዴማ
ዲቢንሢጉዲ ሄርቂንታንዳኔ።

4 «ዒስራዔኤሌ ዴራ ቢያ ዓይሢንቲ ናንጋንዳጉዲ
ሲኢናዹኮይዳ ታኣምማዻሢ፥ሙሴምታኣኒ ዒንጌ ዎጎና
ዓይሢፆና ማሊ ጶቂሡዋቴ።

5 «ዼኤፒ፤ ሃሣ ዒጊቻያ ማዔ ታና፥ ናንጊና ናንጋ ጎዳኮ
ኬላ ሄላንዳሢኮቤርታ ታማሊፆኬኤዛዔኤሊያሴ ታኣኒ
ዒንሢም ዳካንዳኔ።

6ታኣኒሙኪሳዖዒንሢኮጋዳንቁዋጉዲዒዚዓዶንሢ
ዒኖ ናኣቶ ባንሢ፤ ሃሣ ናኣቶ ዒኖዋ ዓዶንሢ ባንሢ
ማሃንዳኔ።»

4:5ማቲ. 11፡14፤ 17፡10-13፤ ማር. 9፡11-13፤ ሉቃ. 1፡17፤ ዮሃ. 1፡21።



ማቲዎሴ ፃኣፔ ኮዦ ሃይሶ 1:1 754 ማቲዎሴ ፃኣፔ ኮዦ ሃይሶ 1:22

ማቲዎሴ ፃኣፔ
ጎዳ ዬሱስኪሪስቶሴ ዛሎኮዦ ሃይሶ

ዓይፆ ካሮ
ማቲዎሴ ፃኣፔ ኮዦ ሃይሳ ዬሱሴ ሙካንዳያ ማዔሢ

ቤርታዺ ዒዛ ዛሎ ኬኤዚንቴ ዻቂሻያ ማዔሢና ሚናኣ
ጫኣቁሞ ማፃኣፖይዳ ፆኦሲ ፔኤኮ ዴሮም ዒንጌ ሃጊ
ማዓንዳ ዎዞ ቃኣሎ ኩንሤሢ ዒዛ ዛሎና ማዒፆ ኬኤዛ
ኮሺ ሃይሴ ዓርቄያኬ። ዬይ ኮዦ ሃይሳ ዬሱሴ ዔያቶኮ
ባኣኮይዳ ሾይንቲ፥ ዲጬ ዓይሁዶ ዓሶም ሌሊቱዋንቴ
ዓጮቢያምማዓያኬ።
ማቲዎሴ ፃኣፔ ኮዦ ሃይሳ ኮሺ ዛጊ ጊኢጊሺንቴ

ማፃኣፔኬ፤ ዬሱሴኮ ሾይንታፓ ዓርቃዖ ዒዛኮ ዋኣፆና
ማስቲፆንታ ፃላሄ ዒዛ ዻቢሻኑዋዖ ጌሼ ጌሺፆ ዛሎ
ኬኤዜሢኮጊንፃጌሊላይዳዒዛኮቃኣሎኬኤዚፆንታዒ
ዔርዜዔርዚፆንታሃርጊንቴዓሶፓሤሢያኬኤዛኔ፤ዬካፓ
ሄሊሳዖዒዚጌሊላፓዬሩሳላሜዴንዴሢናዒዛኮሳዖይዳ
ናንጎኮ ጋፒንፆ ቃልሾ ኬሎ ጋራ ማዺንቴ ባኮ ኬኤዛኔ፤
ዬይያ ዒዛኮ ሱፂንቲ ሃይቦና ሃይባፓ ዔቂፆ ዛሎንታኬ።
ሃይ ኮዦ ሃይሳ ዬሱሴ ፆኦሲኮ ዎጎ ዔርዛኒ ቢታንቶ

ዓኣያና ፆኦሲ ካኣቱሞ ዛሎ ዔርዛ ዼኤፒ ዔርዛ ዓሲ
ማዔሢ ኬኤዛኔ፤ ዒዛኮ ዔርዚፆኮ ባሼሢ ዱማ ዱማ
ጎይሢና ጊኢጊንቴ ዶንጎ ቤሲ ፓቂንታኔ፦
1. ፆኦሲዓሲኮ ናንጊ፥ማዾ፥ ሃሣዔያታማዻኒዳንዳዓ

ባኣዚንታ ሃያ ሳዖይዳዔያቶ ካፒ ዓኣ ባካ ዓይጎታቴያዹካ
ኬኤዚንቴሢ (ዓይ. 5—7)
2. ታጶ ላምዖ ዒዛኮ ጊንፆ ሃንታዞንሢ ኮዦ ሃይሶ

ኬኤዞም ዳኪንቴ ዎዶና ዔያቶም ዒንጊንቴ ዳምቤ (ዓይ.
10)
3. ፆኦሲ ካኣቱሞ ዛሎ ኬኤዚንቴ ዱማ ዱማ

ኮኦኪንሢ (ዓይ. 13)
4. ዬሱሴ ጊንሢ ሃንቲሢ ጌይፆኮ ቡሊፆ ኬኤዛ

ዔርዚፆ (ዓይ. 18)
5. ፆኦሲ ካኣቱሞኮ ኩሙሢና ሙኪፆና ሃያ ዓጮኮ

ጋፒንፆ ዛሎ (ዓይ. 24—25)
ማፃኣፔላዱማዱማዓርቄ ባኮ
ዬሱሴኮሾይንቶ ፃጶናዒዛኮሾይንቲፆና (1፡1—2፡23)
ማስካ ዮሃኒሴ ማዼ ማዾ (3፡1-12)
ዬሱሴኮ ዋኣፆና ማስቲፆና ፃላሄ ዒዛ ዎይታቴያ ዛጋኒ
ጌሼሢ (3፡13—4፡11)

ዬሱሴኮ ማዾና ጌሊላይዳ ዓሶ ቤርታ ፔጋዺፆ (4፡12
—18፡35)

ጌሊላይዳፓ ዬሩሳላሜ ሄላንዳኣና (19፡1—20፡34)
ጋፒንፆ ቃልሾ ኬሎና ዬሩሳላሜይዳ ሃሣ ኮይሎ
ዓጮናይዳ (21፡1—27፡66)

ጎዳኮ ሃይባፓ ዔቂፆና ሼምፔና ዓኣያ ማዒ ጴዺፆና
ዛሎ (28፡1-20)

ዬሱሴኮ ሾይንቶ ዜርፆ
(ሉቃ. 3፡23-38)

1 ዓብራሃሜና ዳውቴናኮ ፃጳሢ ማዔ ዬሱስ
ኪሪስቶሴኮ ሾይንቶ ዜርፃ ሂዚኬ፦

2 ዓብራሃሜ ዪሳኣቄ፤ ዪሳኣቄ ያይቆኦቤ፤ ያይቆኦቤ
ዪሁዳና ጌርሲንሢና ሾዔኔ።

3 ዪሁዳ ቲዒማሮ ጎዖ ላኣሌሎይዳፓ ፓርሴና ዛራሄና
ሾዔኔ፤ ፓርሴ ሄፂሮኔ፤ ሄፂሮኔያ ራማ ሾዔኔ።

4 ራማ ዓምናኣዳኣቤ፤ ዓምናኣዳኣቤያ ናዖሴ፤ ናዖሴ
ሴልሞኔ ሾዔኔ።

5 ሴልሞኔ ራባ ጎዖ ላኣሌሎይዳፓ ቦዔዜ ሾዔኔ፤
ቦዔዜያ ሩኡቴ ጎዖ ላኣሌሎይዳፓ ዒዮቤዴ፤ ዒዮቤዴያ
ዒሴዬ ሾዔኔ።

6ዒሴዬ ካኣቲ ዳውቴ ሾዔኔ።
ካኣቲ ዳውቴያ ዖሪዮ ማቾይዳፓ ሴሎሞኔ ሾዔኔ።
7 ሴሎሞኔ ሮቢዓሜ፤ ሮቢዓሜ ዓቢያ፤ ዓቢያ ዓሳኣፔ

ሾዔኔ።
8 ዓሳኣፔ ዒዮሳፒፄ፤ ዒዮሳፒፄ ዒዮራሜ፤ ዒዮራሜ

ዖዚያ ሾዔኔ።
9 ዖዚያ ዒዮዓታሜ፤ ዒዮዓታሜ ዓካኣዜ፤ ዓካኣዜ

ሂዚቂያሴ ሾዔኔ።
10 ሂዚቂያሴ ሚናኣሴ፤ ሚናኣሴ ዓሞኦኔ፤ ዓሞኦኔ

ዒዮሲያሴ ሾዔኔ።
11ዒዮሲያሴዒስራዔኤሌዴራባብሎኔዓጮዲዒንቲ

ዔውቴ ዎዶና ዮዓኬና ጌርሲንሢና ሾዔኔ።
12 ባብሎኔ ዓጮ ዲዒንቶኮ ጊንፃፓ ዮዓኬ ሳላቲያሌ፤

ሳላቲያሌ ዜሬባቡሌ ሾዔኔ።
13 ዜሬባቡሌ ዓብዲዮዴ፤ ዓብዲዮዴ ዔኤሊያቄሜ፤

ዔኤሊያቄሜ ዓዞሬ ሾዔኔ።
14 ዓዞሬ ሳዶቄ፤ ሳዶቄ ዓኪሜ፤ ዓኪሜ ዔኤሊዩዴ

ሾዔኔ።
15ዔኤሊዩዴ ዓላዜሬ፤ ዓላዜሬ ማኣታኣኔ፤ ማኣታኣኔ

ያይቆኦቤ ሾዔኔ።
16 ያይቆኦቤ ዮሴፔ ሾዔኔ፤ ዬይ ዮሴፔ ሜሲሄ *

ጌይንቴ፥ ዬሱሴኮ ዒንዶ ማይራሞ ዔኬሢኬ።
17ዓካሪ ዓብራሃሜይዳፓ ዳውቴ ሄላንዳኣና ታጶ ዖይዶ

ሾይንቲ፤ ዳውቴይዳፓ ባብሎኔ ዓጮ ዲዒንቶ ሄላንዳኣና
ታጶ ዖይዶ ሾይንቲ፤ ባብሎኔ ዓጮ ዲዒንቶይዳፓ ሜሲሄ
ሄላንዳኣና ታጶ ዖይዶ ሾይንቲኬ።

ዬሱስ ኪሪስቶሴኮ ሾይንቶ
(ሉቃ. 2፡1-7)

18 ዬሱስ ኪሪስቶሴኮ ሾይንቶ ጎይፃ ያዺኬ፤ ዒዛኮ
ዒንዳ፥ማይራማዮሴፔና ዖኦጪንቲዔያታዎሊዔኩዋንቴ
ዓያና ጌኤሺዳፓ ዒዛ ጎጲ ዔኪ ጴዼኔ።

19 ዒዞ ዖኦጫሢ ዮሴፔ ጋዓንቴ ኮሺ ዓሲ ማዔሢሮ
ዓሲ ቤርቲዳ ዒዞ ዻውሲሳኒ ኮዒባኣሢሮ ዴሜና ሃሻኒ
ማሌኔ።

20ዬኖማሊፆናዒዓኣንቴ፥ ፆኦሲኮኪኢታንቾ ዓውቲና
ዒዛም ጴዻዖ፦ «ዳውቴ ናዓሦ፥ ዮሴፔ! ኔኤኒ ዖኦጫዛ፥
ማይራማ ጎጳዼሢ ዓያና ጌኤሺዳፓ ማዔሢሮ ማሊ
ሂርጉዋዖ ዒዞ ዔዔኬ።

21 ዒዛ ዓቲንቄ ናይ ሾዓንዳኔ፤ ዒዚ ዴሮ ጎሞይዳፓ
ዻቂሻንዳሢሮ ሱንፆ ዒዛኮ ኔ ‹ዬሱሴ› ጌይ ጌሤ» ጌዔኔ።

22 ዬይ ቢያ ያዺ ማዔሢ ፆኦሲ፥ ፔ ማሊፆ ኬኤዛ
ዒሲያሴ ዛሎና፦

1:1 ዓይኑ. 132፡11፤ ዒሲ. 11፡1። 1:6 ሩኡቴ 4፡18-22፤ 1ፆኦሲ. ዓሃኬ 2፡13-15። 1:11 2ካኣቶ. ማ 24፡14-15፤ 2ፆኦሲ. ዓሃኬ 36፡10፤ ዔር.
27፡20። * 1:16ሜሲሄ፦ ጊሪኬሙኡቺና ኪሪስቶሴ ጌይሢማዓዛቡሊፃ፦ «ካኣቱሞምዓርቆናያ» ጌይሢኬ። 1:18ሉቃ. 1፡27። 1:21ሉቃ.
1፡31። 1:23ዒሲ. 7፡14።

23 «ሃይሾ ዓቲንቄ ዔሩዋ ኩሙሢ ዉዱሮ ናይ ጎጲ
ዔኪ፥ ዓቲንቄ ናይ ሾዓንዳኔ፤ ሱንፃ ዒዛኮ ‹ዓማኑዔኤሌ›
ጌይንቲ ጌሢንታንዳኔ» ጌዒ ኬኤዜሢ ኩማንዳጉዲኬ።
(ዓማኑዔኤሌ ጌይፃ፦ ፆኦሲ ኑኡና ዎላኬ ጌይሢኬ።)

24 ዮሴፔ ዒማና ጊንዓስካፓ ጴጫዖ ፆኦዛሢኮ
ኪኢታንቻሢ ዒዛ ዓይሤ ጎይፆ ዒ ዖኦጫ፥ ማይራሞ
ዔኬኔ።

25 ማዔቶዋ ናዖ ዒዛ ሾዓንዳያ ሄላንዳኣና ዒዞና ዒ
ላሂባኣሴ፤ ዬካፓ ዮሴፔ ሾይንቴ ናዓሢኮ ሱንፆ «ዬሱሴ»
ጌዒ ጌሤኔ።

2
ዓባ ኬስካ ዛላፓሙኬዦኦጋሢ ዛጋ ዔሮ ዓሶ

1 ካኣቲ ሄሮዲሴ ዎዶና ዬሱሴ ዪሁዳ ዓጫ፥
ቤኤቴሌሄሜ ካታሞይዳ ሾይንቴኔ፤ ዬካፓ ዓባ ኬስካ
ዛላፓ ዦኦጋሢ ዛጊ ዔራ ዔሮንሢ ዬሩሳላሜሙኪ፦

2 «ሾይንቴ፥ ዓይሁዴ ዓሶ ካኣቲ ዓንካዳይ? ዓባ ኬስካ
ዛሎይዳዦኦጋሢዴንቂዒዛም ኑዚጋኒሙኬኔ»ጌዔኔ።

3ካኣቲ ሄሮዲሴ ዬያ ዋይዜ ዎዶና ዲቃቴኔ፤ ዲቃቴሢ
ዒዛ ሌሊቱዋንቴ ዬሩሳላሜ ዓጮ ዓሶ ቢያሢኬ።

4 ዒዚያ ቄኤሶኮ ሱኡጎና ዓይሁዶ ዓሶኮ ዎጎ ዔርዛ
ዓሶቢያዔኤሊ፦ «ሜሲሄሾይንታንዳሢዎካዳይ?» ጌይ
ዔያቶ ዖኦጬኔ።

5 ዔያታ ማሃዖ፦ «ሜሲሄ ሾይንታንዳሢ ዪሁዳ
ዓጮይዳ ቤኤቴሌሄሜ ካታማኬ፤ ዓይጎሮ ጌዔቶ ፆኦሲ
ማሊፆ ኬኤዛሢ ዛሎና፥
6 ‹ዪሁዳ ዓጮይዳ ዓኣ ቤኤቴሌሄሜ ካታሜሌ!

ዪሁዳዓጫዓኣዼኤፖዼኤፖካታማፓ ኔ ዻካዓኬ።
ዓይጎሮ ጌዔቶ ታኣኮ ዴሮ፥ ዒስራዔኤሌ ሄንቃንዳያና

ዎይሣንዳይ ኔጊዳፓ ኬስካንዳኔ›» ጌይንቲ
ፃኣፒንቴሢሮኬ።

7ዬካፓ ሄሮዲሴ ዬንሢ ዔሮ ዓሶንሢ ዴሜና ዔኤሊሲ
ዦኦጋሢ ዔያቶም ጴዼ ዎዶ ኮሺ ዖኦጪዔሬኔ፤

8ዬካፓ፦ «ሃሢዴንዲጋፓ ናዓሢዛጊኮዑዋቴ፤ ታኣኒያ
ሃሣ ዴንዲዒዛምዚጋንዳጉዲ፥ ዒንሢዒዛ ዴዴንቃዖ ታ
ባንሢ ሙኪ ዒዚ ዎካ ዓኣቴያ ታኣም ኬኤዙዋቴ» ጌይ
ቤኤቴሌሄሜ ዳኬኔ።

9 ዔያታ ካኣቲ ጌዔሢ ዋይዜሢኮ ጊንፃ ኬስኪ ዓኣዻ
ዎዶና ዓባ ኬስካ ዛላ ዔያታ ዴንቄ ዦኦጋሢ ዔያቶኮ
ቤርታ ቤርታ ማዒ ዔያቶ ዔኪ ዓኣዻሢ ላሚ ዔያታ
ዴንቄኔ፤ ዬይ ዦኦጋሢያ ናዓሢ ዓኣ ቤዞ ሄላዖ ዔቄኔ።

10ዔያታ ዦኦጋሢ ዛጌ ዎዶና ሚርጌና ዎዛዼኔ፤
11 ናዓ ዓኣ ኬኤፆ ዔያታ ጌላዖ፥ ናዖና ዒንዶማይራሞና

ዴንቄኔ፤ ዬካፓ ጉምዓቲ ዒዛም ዚጋዖ ሳኣፂኖ ዔያቶኮ
ቡሊ ዎርቄ፥ ዑንጄ፥ ካርቤ ጎዖ ሳውዎ ባኮዋ ዒንጊ
ዒኢሼኔ፤ ዬይ ባካ ሚርጌ ሚኢሼ ኬሳያኬ።

12 ዬካፓ ፆኦሲ ዔያቶ ሄሮዲሴ ባንሢ፥ ሙኬ ጎይፆና
ማዑዋጉዲ ዓውቲና ላኣጌሢሮ፥ ዔያታ ሜሌ ጎይሢና ፔ
ዓጮማዒ ዴንዴኔ።

ዮሴፔንሢኮ ጊብፄ ዓጮቤቲፆ
13ዔሮ ዓሶንሢ ዓኣዼስካፓ ጎዳኮ ኪኢታንቻ ዮሴፔም

ዓውቲና ጴዻዖ፦ «ሃካፓ ዔቄ! ኔኤኒ ማዒ ሙካንዳ
ዎዶ ታ ኔኤም ኬኤዛንዳያ ሄላንዳኣና ናዓሢና ዒንዶና

ዔኪ ጊብፄ ዓጮ ቤቲ ዒኢካ ዴዔ፤ ዓይጎሮ ጌዔቶ ካኣቲ
ሄሮዲሴ ናዓሢ ዎዻኒ ኮዓኔ» ጌዔኔ።

14 ዬያሮ ዮሴፔ ዔቃዖ ናዓሢና ዒንዴሎና ዔኪ ዹሞና
ጊብፄ ዓጮ ዓኣዼኔ።

15ዒኢካካኣቲ ሄሮዲሴሃይቃንዳያ ሄላንዳኣና ናንጌኔ፤
ዬይ ያዺ ማዔሢ ፆኦሲ ፔ ማሊፆ ኬኤዛሢ ዛሎና፦
«ታኣኮ ናዓሢ ጊብፄይዳፓ ታ ዔኤሌኔ» ጌዔ ቃኣላ
ኩማንዳጉዲኬ።

ካኣቲ ሄሮዲሴ ዻኮ ናኣቶ ዎዺሼሢ
16 ዔሮ ዓሶንሢ ዒዛ ጌሼሢ ሄሮዲሴ ዔሬ ዎዶና

ሚርጌና ዻጋዺ፥ ቤኤቴሌሄሜ ካታሞና ኮይሎይዳ ዓኣ
ጉርዶ ቢያ ዒዛኮ ፖኦሊሶ ዳኪ፥ ላምዖ ሌዔና ያፓ ዴማ
ማዔ ዓቲንቆ ናኣቶ ቢያ ዎዺሼኔ፤ ዬያ ዒ ሂዴሢዦኦጋሢ
ጴዼ ዎዶ ዔሮንሢዳፓ ዖኦጪ ዋይዜ ጎይፆናኬ።

17 ያዺ ማዒፆና ፆኦሲ ማሊፆ ኬኤዛ ዔርሚያሴ
ዛሎና፦
18 «ዬኤፒና ሚርጌ ዒላቲ ዑኡሲና ራማ ዓጮይዳ

ዋይዚንቴኔ፤
ራሄላኣ ፔ ናኣቶ ዛሎሮ ዬኤኬኔ፤
ናኣታ ዒዞኮ ኩዴሢሮ ዶዲፆ ባሺንቴኔ»

ጌዒ ኬኤዜሢኩሜኔ።

ዮሴፔንሢኮ ጊብፄ ዓጫፓ ማዒፆ
19 ሄሮዲሴ ሃይቄሢኮ ጊንፃ ጎዳኮ ኪኢታንቻሢ

ዮሴፔም ዓውቲና ጴዻዖ፦
20 «ሃይካፓ ዔቄ! ናዓሢና ዒንዶና ዔኪ ጊንሣ

ዒስራዔኤሌዓጮማዔ፤ ዓይጎሮጌዔቶ ናዓሢዎዻኒ ኮዓ
ዓሳ ቢያ ሃይቄኔ» ጌዔኔ።

21ዬካፓዮሴፔዔቂ ናዓሢናዒንዶናዔኪዒስራዔኤሌ
ዓጮማዒ ዴንዴኔ።

22 ጋዓንቴ ዓርኬሌዎሴ ፔ ዓዶ ሄሮዲሴ ቤዛ፥ ዪሁዳ
ዓጮይዳ ካኣታዼሢ ዋይዜሢሮ ዬካ ዓኣዻኒ ዮሴፔ
ዒጊጬኔ። ዬካፓ ዓውቲ ዒዛምኬኤዜሢሮ ጌሊላ ዓጮ
ዓኣዺ፥

23 ናዝሬቴ ጌይንታ ካታሞይዳ ናንጌኔ፤ ዬይ ያዺ
ማዔሢ ፆኦሲ ማሊፆ ኬኤዛ ዓሶ ዛሎና «ናዝራ ዓሲ»
ጌይንታንዳኔ ጌይንቴሢ ኩማንዳጉዲኬ።

3
ማስካ ዮሃኒሴ ዬሱሴ ዛሎ ዼጊዲኬኤዜሢ
(ማር. 1፡1-8፤ ሉቃ. 3፡1-18፤ ዮሃ. 1፡19-28)

1 ዬኖ ዎዶና ማስካ ዮሃኒሴ ዪሁዳ ዓጫ ዓሲ ናንጉዋ
ዳውሎይዳ ዓሶም ኮዦ ሃይሶ ኬኤዚ ኬኤዚሙኬኔ።

2 ዒዚ ኬኤዜሢ፦ «ፆኦሲ ካኣቱማ ዑኬኔ፤ ጎሞ
ቡኡፁዋቴ» ሂዚ ጌዒኬ።
3 « ‹ጎዳኮ ጎይፆ ጊኢጊሹዋቴ፥

ሉኡጎ ጎይፆዋ ፒዚሱዋቴ› ጌዒ ጌዒ
ዓሲ ናንጉዋ ዳውሎይዳ ዒላታ ዓሲ ዑኡሲ» ጌዒ

ፆኦሲማሊፆኬኤዛዒሲያሴኬኤዜሢዬያ ዮሃኒሴ
ዛሎኬ።

4 ዮሃኒሴኮ ማኣዓሢ ጋኣሎ ጋፓኔፓ ኮሾናያኬ፤
ኬርኖይዳ ዒ ቃልሾ ቱካኔ፥ ሙዓ ሃሣ ዒዛኮ ዓቢሢና
ዑቶ ዔኤሲናኬ፤

1:25 ሉቃ. 2፡21። 2:2ዔር. 23፡5፤ ዛካ. 9፡9፤ ፓይ. ማፃ 24፡17። 2:6ሚኪ. 5፡2። 2:15ሆሴ. 11፡1። 2:18ዔር. 31፡15። 2:23
ዒሲ. 11፡1፤ ማር. 1፡24፤ ሉቃ. 2፡39፤ ዮሃ. 1፡45። 3:2ማቲ. 4፡17፤ ማር. 1፡15። 3:3ዒሲ. 40፡3። 3:4 2ካኣቶ. ማ 1፡8፤ ዛካ. 13፡4፤ ሌዊ.
ዓኬ 11፡22።

5 ዬኖ ዎዶና ዪሁዳ ዓጮ ዬሩሳላሜ ካታማፓ፥
ዮርዳኖሴ ዎሮ ኮይላ ዓኣ ዓጫፓ ዓሳ ቢያ ዮሃኒሴ ኮይላ
ሙኪ፥

6 ጎሞ ፔኤኮ ቡኡፂ ቡኡፂ ዒዛ ኮይላ ዮርዳኖሴ ዎራ
ዋኣፆ ማስታኔ።

7 ዮሃኒሴ ሚርጌ ፔርሴ ዓሲንታ ሶዶቄ ዓሲንታ ዋኣፆና
ማስታኒ ዒዛ ኮራ ሙካሢ ዛጋዖ፦ «ሃይ ዒንሢ ሾኦዣ!
ሙካ ፆኦሲኮ ጎሪንቶይዳፓ ዒንሢ ቶላንዳ ጎይፆ ዖኦኒ
ዒንሢምኬኤዜይ?

8 ዓካሪ ሃሢ ዒንሢኮ ጎሞ ቡኡፂፆ ዔርዛ ማላታ
ማዹዋቴ።

9 ‹ኑኡኒ ዓብራሃሜ ናኣቶኬ› ጌዒ ጌዒ ሄርሺንቲፖቴ፤
ፆኦሲ ሃያ ሹጮይዳፓ ዓብራሃሜ ናይ ማሃኒ ዳንዳዓኔ ታ
ዒንሢም ጋዓኣኬ።

10 ሃሢ ዓካሪ ሚፆ ፃጳፓ ቲቃኒ ሄርጋ ጊኢጊንቴኔ፤ ቃራ
ዓኣፒ ዓኣፑዋ ሚሢ ቢያ ቲቂንቲ ታሚዳ ዓጊንታንዳኔ።

11 ሃሢ ታ ዒንሢ ጎሞ ቡኡፂፆ ዔርዛያ ማሂ ዋኣሢና
ማስካኔ፤ ጋዓንቴ ታኣኮ ጊንፆ ሙካሢ ዓያና ጌኤሺና
ሃሣ ታሚና ዒንሢ ማስካንዳኔ፤ ዒ ታጊዳፓ ሚርጌና
ባሼታሢሮ ታ ዒዛኮ ቶኮ ዱርዞታዖ ኬዳኒ ኮይሳ
ዓሲቱዋሴ።

12ዒዛኮሃኣኮሶኦሪጌኤሾዓንዳዓኣሢሮ፥ጌኤሼሢኮ
ጊንፃ ዓኣፖንሢ ኮና ዋሂ ዲኢሮ ባይቁዋ ታሚዳ
ሚቻንዳኔ» ዔያቶም ጌዔኔ።

ዬሱሴኮ ዋኣፆና ማስቲፆ
(ማር. 1፡9-11፤ ሉቃ. 3፡21-22)

13ዬኖ ዎዶና ዬሱሴ ዮሃኒሴ ኮራ ዋኣፆማስታኒ ጌሊላ
ዓጮይዳፓ ዮርዳኖሴ ዎሮሙኬኔ።

14ዮሃኒሴ ጋዓንቴ፦ «ዬይማዓዓኬ፤ ታ ኔ ኮራማስታኒ
ኮይሳንቴ፥ ኔ ታ ባንሢሙካ?» ጌዒ ላኣጊሢ ዓርቄኔ።

15 ዬሱሴ፦ «ፆኦሲ ኮዓ ባኮ ቢያ ሂዲ ኑ ኩንሣንዳያ
ኮይሳሢሮ ሃሢ ላኣጊፖ፤ ያዒ ማማዖንጎ» ጌዒ ማሃዛ፥
ዮሃኒሴ ዒ ጌዔሢ ዋይዛዖ ዬሱሴ ዋኣፆና ማስኬኔ።

16 ዬሱሴ ዋኣፃፓ ማስቲ ኬኬስካኣና ጫሪንጫ
ቡሊንቲ፥ ፆኦሲኮዓያናዶኦሌማሊኬዲዒዛዑፃዴዓንቴ
ዒ ዴንቄኔ።

17 ዬማና፦ «ታና ዎዛሳ፥ ታ ዒዛ ናሽካ ናዓሢ ታኣኮ
ሃያኬ» ጋዓ ዑኡሲጫሪንጫፓ ዋይዚንቴኔ።

4
ፃላሄ ዬሱሴ ዛጋኒ ጌሼ ጌሺፆ
(ማር. 1፡12-13፤ ሉቃ. 4፡1-13)

1ዬካፓ ጌኤዦዓያና ፃላሄ ዒዛ ዛጋኒ ጌሻንዳጉዲዓሲ
ናንጉዋ ዳውሎ ዬሱሴ ዔኪ ዓኣዼኔ።

2 ዒኢካ ዒ ዖይዲታሚ ሮኦሪና ዋንቴና ሙኡዚ
ሙዑዋዖ ዴዔስካፓ ናይዺንቴኔ።

3ዬማና ጌሻ ፃላሄ ዬሱሴ ኮራሙካዖ፦ «ሂንዳ ኔ ፆኦሲ
ናይ ማዔቴ፥ ሃንሢ ሹጮንሢ ካሣማሄ» ጌዔኔ።

4 ዬሱሴ ማሃዖ፦ « ‹ዓሲ ናንጋሢ ፆኦሲ ኬኤዛ
ቃኣሎናማዓንዳፓዓቴምካሣሙዒሌሊቱዋሴ›ጌይንቲ
ፃኣፒንቴኔ» ጌዔኔ።

5 ዬካፓ ሃሣ ፃላሄ ዬሱሴ ፆኦሲም ዱማዼ ካታሞ፥
ዬሩሳላሜ ዔኪ ዓኣዻዖ ጌኤዦ ማኣሮኮ ሄላስካ ኬሲ
ዔቂሲ፦
6 « ‹ኔና ካፓንዳጉዲ ፆኦሲ ፔ ኪኢታንቾ ኔኤም

ዓይሣንዳኔ፤
ቶካ ኔኤኮ ሹጮይዳ ዹይንቱዋጉዲ፥

ዔያታ ፔ ኩጮና ዓርቂ ኔና ቃዛንዳኔ› ጌይንቲ ፃኣፒንቴኔ፤
ዬያሮ ኔ ፆኦሲ ናይ ማዔቶ፥ ሂንዳ ሃይፓ ሊካ ጱሌ»
ጌዔኔ።

7 ዬሱሴ ማሃዖ፦ « ‹ኔ ጎዳ፥ ፆኦዛሢም ፒራኒ ማሊፖ›
ጌይንቲ ሃሣ ፃኣፒንቴኔ» ጌዔኔ።

8ዬካፓ ጊንሣ ፃላሄ ዬሱሴ ኮሺ ዖዶሲዹካኬሲ ዓጮ
ካኣቶ ቢያሢና ዔያቶኮ ቦንቾዋ ዻዋዖ፦

9 «ጉምዓቲ ኔ ታኣምዚጊ ካኣሽኬቴ፥ ሃያ ታ ኔኤምቢያ
ዒንጋንዳኔ» ጌዔኔ።

10 ዬሱሴ ማሃዖ፦ «ኔኤኒ ሃይ ፃላሄ፥ ሴካ ሺኢኬ! ‹ኔ
ጎዳ ፆኦዛሢም ዚጌ፤ ሃሣ ዒዛ ሌሊ ካኣሽኬ› ጌይንቲ
ፃኣፒንቴኔ» ጌዔኔ።

11ዬካፓ ፃላሄ ዬሱሴ ሃሺ ዓኣዻዛ፥ ፆኦሲኮ ኪኢታንቻ
ሙኪዒዛ ማኣዴኔ።

ዬሱሴ ጌሊላይዳ ዔርዚፆ ዓርቄሢ
(ማር. 1፡14-15፤ ሉቃ. 4፡14-15)

12 ዮሃኒሴ ቱኡቴሢ ዬሱሴ ዋይዜ ዎዶና ጌሊላ ዓጮ
ዓኣዼኔ፤

13 ዒኢካፓ ናዚሬቴ ካታሞ ሃሺ፥ ቂፒርናሆሜ ካታሞ
ዴንዴኔ። ቂፒርናሆሜ ዛብሎኦኔና ኒፕታኣሌኤሜ ዓጮና
ኮይላ ዓኣ ባዚ ዓቺ ካታማኬ።

14 ዬይ ያዺ ማዔሢ ፆኦሲ ማሊፆ ኬኤዛ ዒሲያሴ
ዛሎና፦
15 «ባዞ ባንሢ ዓኣዻ ጎይፆና

ዮርዳኖሴ ዎሮ ሱኮናይዳ ዓኣ
ዛብሎኦኔንታ ኒፕታኣሌኤሜንታ ዓጫ

ዓይሁዴ ማዒባኣ ጌሊላ ዓሶ ዓጫ፤
16ዬያጉዲዹሞይዳ ናንጋ ዴራ

ዼኤፒ ፖዒ ዴንቄኔ፤
ባይሲንታም ጊኢጌ ዓጫ ዓኣ ዓሶም

ፖዒ ፖዓንዳኔ»
ጌይንቴሢ ኩማንዳጉዲኬ።

17 ዬካፓ ዓርቃዖ ዬሱሴ፦ «ፆኦሲ ካኣቱማ ዑኬሢሮ
ጎሞ ቡኡፁዋቴ» ጌዒ ጌዒ ዔርዚሢ ዓርቄኔ።

ቤርታሳ ዬሱሴ ጊንፆ ሃንታዞንሢኮ ዔኤሊንቲፆ
(ማር. 1፡16-20፤ ሉቃ. 5፡1-11)

18 ዬሱሴ ጌሊላ ባዞ ኮይሊና ዓኣዻዖ፥ ላምዖ ዎሊኮ
ጌርሲ ማዔስኬንሢ ዴንቄኔ፤ ዔያታ ጴፂሮሴ ጌይንቴ
ሲሞኦኔና ጌርሲ ዒንዲራሴና ማዓዛ ዔያታ ሞሎ
ዓርቃያታሢሮ ሞላሢ ዓርቆ ሮኦጮጉዴ ሱዞ ባዞይዳ
ዓጋኔ።

19 ዬሱሴ ዔያቶም፦ «ሃኒ ታ ጊንፆ ሙኩዋቴ፤ ታ
ዒንሢ፥ ዓሲ ፒሪ ዓርቃያ ማሃንዳኔ» ጌዔኔ።

20ዔያታ ቤዞማና ሞላሢ ዓርቆ ሱዞ ሃሺ፥ ዒዛ ጊንፆ
ዓኣዼኔ።

3:7ማቲ. 12፡34፤ 23፡33። 3:9 ዮሃ. 8፡33። 3:10ማቲ. 7፡19። 3:17ማዢ. ማፃ 22፡2፤ ዓይኑ. 2፡7፤ ዒሲ. 42፡1፤ ማቲ. 12፡18፤ 17፡15፤
ማር. 1፡11፤ ሉቃ. 9፡35። 4:1 ዔብ. 2፡18፤ 4፡15። 4:2 ኬሲ. ማፃ 34፡28፤ 1ካኣቶ. ማ 19፡8። 4:4 ላሚ. ዎማ 8፡3። 4:5 ኔሄ. 11፡1፤
ዳኣኔ. 9፡24። 4:6 ዓይኑ. 91፡11-12። 4:7 ላሚ. ዎማ 6፡16። 4:10 ላሚ. ዎማ 6፡13። 4:12ማቲ. 14፡3፤ ማር. 6፡17፤ ሉቃ. 3፡19-20።
4:13 ዮሃ. 2፡12። 4:16ዒሲ. 9፡1-2። 4:17ማቲ. 3፡2።

21 ዬማፓ ዻካ ዶጫዖ ሃሣ ላምዖ ዎሊኮ ጌርሲንሢ
ማዓያ፥ ዜብዲዮሴ ናይ፥ ያይቆኦቤና ዮሃኒሴና ዴንቄኔ።
ዔያታ ፔኤኮ ዓዶ ዜብዲዮሴና ዎላ ዋኣፆና ፒንቆ
ጎንጎይዳ ሞላሢ ዓርቆ ሱዞ ኮሻንቴ ዬሱሴ ዔያቶ
ዔኤሌኔ።

22 ዔያታኣ ቤዞማና ዋኣፆና ፒንቆ ጎንጎንታ ዓዶንታ
ሃሺ፥ ዒዛ ጊንፆ ዓኣዼኔ።

ዬሱሴኮ ሚርጌ ሃርጊንቴ ዓሶ ፖዒሶንታ ዓሶ
ዔርዚፆንታ

(ሉቃ. 6፡17-19)
23 ዬሱሴ ዓይሁዶ ዓሶኮ ቡኪንቶ ቤዞይዳ ዔርዚ

ዔርዚ ሃሣ ፆኦሲ ካኣቱሞ ዛሎ ኮዦ ሃይሶዋ ኬኤዚ
ኬኤዚ ጌሊላ ዓጮ ቢያይዳ ሃንታዖ፥ ዱማ ዱማ ዶርዖና
ሃርጊንቴ ዓሶ ፖዒሴኔ።

24ዬያይዳፓዔቄያናዒዛኮሱንፃ ሶኦሪያ ዓጮይዳቢያ
ዋይዚንቴሢሮዓሳዱማዱማዶርዖና ሃርጊንቲሜታዻዓሶ
ቢያ ዒዛ ኮይላ ዔኪ ሙኬኔ፤ ዬያ ሃርጌ ዓሶ ባኣኮይዳ
ፑርታ ዓያና ዓርቄ ዓሲ፥ ዴንሣ ዶርዓ ዓኣ ዓሲና ዎቦ
ዓሲያኣ ዓኣኔ። ዬሱሴ ጋዓንቴ ቢያሢ ፓሤኔ።

25 ጌሊላና ታጶ ካታሞንሢ ጌይንታ ቤዞንሢናይዳፓ
ሃሣ ዬሩሳላሜና ዪሁዳ ዓጮይዳፓ፥ ዮርዳኖሴ ዎሮ
ሱኮይዳፓሙኬሚርጌ ዓሲ ዬሱሴ ጊንፆ ዓኣዼኔ።
ዬሱሴዹኮይዳኬኤዜ ቃኣሎ

5
(ዓይ. 5—7)

1 ዬሱሴ ሚርጌ ዴሮ ዛጌ ዎዶና ዹኮ ኬስኪ ዴዓዛ፥
ዒዛኮ ጊንፆ ሃንታዞንሢ ዒዛ ኮይላሙኬኔ።

2ዬካፓ ሂዚ ጌዒ ዔርዚሢ ዓርቄኔ፦

ጎኔ ዎዛ
(ሉቃ. 6፡20-23)

3 «ፆኦሲዳ ጉሙርቂፆ ጌሢ ፔና ሂርኪዳዞንሢ
ፆኦሲ ካኣቱማ ዔያቶም ማዔሢሮ ዓንጂንቴያኬ።

4 ዖያዞንሢ
ፆኦሲዔያቶምዶዱሞዒንጋንዳሢሮዓንጂንቴያኬ።

5ዒኖ ሼሌዔዞንሢ
ዓጮዔያታ ዔካንዳሢሮ ዓንጂንቴያኬ።

6 ፂሉሞ ካሣጉዲ ናይዺንታዞንሢና
ዋኣሢጉዲ ዼኤቢንታዞንሢ

ፂሉሞ ዴንቂ ዔያታ ሃውሻንዳሢሮ ዓንጂንቴያኬ።
7ዻቤ ዓሲም ዓቶም ጋዓዞንሢ

ፆኦሲዳፓ ማኣሪሢ ዔያታ ዴንቃንዳሢሮ ዓንጂንቴያኬ።
8ዒኖ ጌኤዦንሢ

ፆኦሲ ዔያታ ዛጋንዳሢሮ ዓንጂንቴያኬ።
9ፑርቴ ዓሲ ዎላ ቡኩሳዞንሢና ካንሣዞንሢ

ፆኦሲ ናይ ዔያታ ጌይንታሢሮ ዓንጂንቴያኬ።
10 ፂሉሞሮ ጌዒ ዒፂንቲ ዳኪንታዞንሢና ሜቶ
ዔካዞንሢ

ፆኦሲ ካኣቱማ ዔያቶምማዔሢሮ ዓንጂንቴያኬ።
11 «ዓሳ ዒንሢ ታ ዛሎሮ ጫሽኪ፥ ዒፂ ዳካያ

ማዔቴ ሃሣ ፑርታ ሉኡዙሞ ዒንሢዳ ጌስቴቴያ ዒንሢ
ዓንጂንቴያኬ።

12 ጫሪንጮይዳ ዒንሢ ዬያ ዛሎሮ ዔካንዳ ባካ
ዼኤፒታሢሮ ኮሺ ዎዛዹዋቴ፤ ሃያኮ ቤርታ ፆኦሲ ማሊፆ
ኬኤዛዞንሢያ ዬያይዲ ዒፂ ዳኮናኔ።»

ሶኦጌና ፖዔናኮ ኮኦኪንሢ
(ማር. 9፡50፤ ሉቃ. 14፡34-35)

13 ዬካፓ ሃሣ ዬሱሴ፦ «ዒንሢ ዓጮኮ ሶኦጌኬ፤
ጋዓንቴ ሶኦጌ ዓኣፆ ዒፄቴ ዎይቲ ጊንሣ ዓኣፃያ ማዓኒ
ዳንዳዓይ? ሴካ ካራይዳ ኬኤሪንቲ ዓሲ ቶኪና
ሄርቃንዳኔ፤ ዓይጎማኣ ማዓዓኬ።

14 ዒንሢ ሃሣ ዓጮኮ ፖዔኬ፤ ዹኬይዳ ዓኣ ካታማ
ዓኣሺንታኒ ዳንዳዑዋሴ።

15ዓሲፖዒፖዒሳዖዔኤቢናጉኡፒጌሣ? ጌሣሢፖዓ
ጋሮይዳ ዓኣ ዓሶም ቢያ ፖዓንዳጉዲ ዼጌ ቤሲዳኬ።

16 ዬያጉዲ ዓሳ ዒንሢኮ ኮዦ ማዾ ዛጊ ዒንሢኮ
ጫሪንጮ ዓዳሢ ጋላታንዳጉዲ ፖዓ ዒንሢኮ ዓሲ ቢያም
ፖዖንጎ» ጌዔኔ።

ሙሴ ዔርዜ ዎጎ ዛሎ
17 ሃሣ ዬሱሴ፦ «ሙሴ ዎጎና ፆኦሲ ማሊፆ ኬኤዛ

ዓሶና ዔርዛ ባኮ ቃኣጫኒ ታ ዒንሢም ሙኬያ ማሎፓ፤
ታ ሙኬሢ ጌይንቴ ጎይፆ ኩኩንሣኒ ሙካንዳኣፓዓቴም
ቃቃኣጫኒሙኪባኣሴ።

18 ጎኔ ታ ዒንሢም ጋዓኔ ጫሪንጮና ሳዖና ቤዞ
ሃሺ ዴንዳንዳያ ሄላንዳኣና ሙሴ ዎጎይዳፓ ፔቴ ዻኮ
ፒዳኣሎማታቴያ ዻኮ ኔፂቦማታዖ ቃኣጪንታዓኬ፤ ሙሴ
ዎጎይዳ ፃኣፒንቴ ባካ ቢያ ኩማንዳኔ።

19ዬያሮ ዬንሢ ዓይሢፆንሢዳፓ ዻኮማታዖ ኩንሡዋዖ
ሃሼ ዓሢ፥ ሃንጎ ዓሶዋ ዻቢሻያ ማዒ ዔርዜቶ ፆኦሲ
ካኣቱሞይዳ ቦሂንቴ ዓሲማዓንዳኔ፤ ጋዓንቴ ዓይሢፆንሢ
ማዺኩንሣሢና ሃንጎ ዓቴ ዓሶዋ ኩንሣንዳጉዲዔርዛሢ
ፆኦሲ ካኣቱሞይዳ ቦንቺንቴያ ማዓንዳኔ።

20 «ዒንሢኮ ፂሉማ ፔርሴ ዓሶና ሙሴ ዎጎ
ዔርዛዞንሢ ፂሉማፓ ባሺባኣቴ ፆኦሲ ካኣቱሞይዳ ማሊ
ዒንሢ ጌላኒ ዳንዳዑዋሴ።

ዓሲ ዎዺሢ ኮይሱዋያ ማዔሢ
21 «ቤርታ ዓሶም ጌይንቴሢ ዒንሢ ዋይዜኔ፤ ዬይያ

‹ዎዺፖቴ፥ ዓሲ ዎዻሢ ፑርታና ዎጊንታንዳኔ› ጋዓያኬ።
22ታዒንሢምሂዚጋዓኔ፦ዓሲዳጎሪንታሢቢያፑርታና

ዎጊንታንዳኔ፤ ሃሣ ዓይጎ ዓሲታቶዋ ‹ኔኤኒ ፓሡዋኣሢ
ሃይ› ጌዒጫሽኬቶ ዎጋ ዓሶ ቤርታ ፑርታና ዎጊንታንዳኔ፤
ሃሣ ‹ኔዒናባይቄሢሃይ›ጌዒጫሽካሢቢያባይቁዋታሞ
ዎጎም ማዓንዳኔ።

23 ዬያሮ ፆኦሲም ኔ ዒንጋ ባኮ ዒንጎ ቤዞይዳ ዒንጋ
ዎዶና ኔ ዒሻሢም ኔ ዻቤ ባኣዚና ኔ ዒሻሢ ዖዬ ባኣዚ
ኔኤም ጶቄቴ፥

24 ኔ ዒንጋ ባኮ፥ ዒንጎ ቤዞ ኮይላ ጌሢጋፓ ዴንዲ ዬያ
ዓሢና ዎላ ቡኬ፤ ዬካፓሙኪ ኔ ዒንጋ ባኮ ዒንጌ።

25 «ኔ ሞርካሢ ኔና ዎጌና ዓይሢሴም፥ ኔ ዒዛና ዎላ
ዎጎ ዎጎ ቤዞ ዓኣዺፆይዳ ዓኣቴ፥ ዑኬና ኔ ሞርካሢና ዎላ
ጊኢጌ። ያዺ ማዒባኣታቶ ኔ ሞርካሢ ኔና ዎጎ ዎጋሢም
ዓኣሢ ዒንጋንዳኔ፤ ዎጋ ዓሢያ ሃሣ ፖኦሊሳሢም ዒንጋዛ
ቱኡዞ ማኣራ ኔ ቱኡታንዳኔ።

26 ጎኔ ታ ኔኤም ጋዓኔ፤ ጪጎንጎ ጎዖና ባኮ ጋፒሲ ኔ
ጪጉዋዖ ዬካፓ ኬስካዓኬ» ጌዔኔ።

4:23ማቲ. 9፡35፤ ማር. 1፡39። 5:4 ዒሲ. 61፡2። 5:5 ዓይኑ. 37፡11። 5:6 ዒሲ. 55፡1-2። 5:8 ዓይኑ. 24፡3-4። 5:10 1ጴፂ.

ዓኒ ሃሣ ማቾ ማዒባኣ ዓሲና ላሂሢ ዛላ ኬኤዚንቴ
ባኣዚ

27ዬሱሴ ሃሣ፦ « ‹ዓኒ ሃሣማቾማዒባኣ ዓሲና ላሂፖ›
ጌይንቴሢ ዒንሢ ዋይዜኔ።

28 ታኣኒ ዒንሢም ጋዓንቴ ‹ላኣሊ ዛጊ ላሃኒ ማሌ ዓሲ
ቢያ፥ ዬማና ፔ ዒኖና ዒዞና ላሄያ ማዓኔ› ጋዓኔ።

29 ዬያሮ ኔኤኮ ሚዛቆ ዓኣፓ ኔና ዻቢሻያ ማዔቴ
ኔጊዳፓ ኬሲ ኬኤሬ፤ ጉቤ ዑፃ ኔኤኮ ባይቁዋ ታሞይዳ
ኬኤሪንታስካፓ ዑፆኮ ኔኤኮ ፔቴ ቤሲ ፓጬቶ ኮሺኬ።

30 ሚዛቆ ኩጫ ኔና ዻቢሻያ ማዔቴ ኔጊዳፓ
ቲቂ ኬኤሬ፤ ጉቤ ዑፃ ኔኤኮ ባይቁዋ ታሞይዳ
ኬኤሪንታሢዳፓ ዑፆኮ ኔኤኮ ፔቴ ቤሲ ፓጬቴ ኮሺኬ»
ጌዔኔ።

ላኣሊ ዓንጂሢ ኮይሱዋያ ማዒፆ
(ማቲ. 19፡9፤ ማር. 10፡11-12፤ ሉቃ. 16፡18)

31 ዬሱሴ ሃሣ፦ «ዬያጉዲ ‹ፔኤኮ ማቾ ዓንጃሢ ቢያ
ዒዞ ዓይጎሮ ዓንጄቶዋ ዔርዛ ባኣዚ ፃኣፒ ዒንጎንጎ›
ጌይንቴኔ።

32ታጋዓንቴዒንሢምሂዚጋዓኔ፦ሜሌዓሲናዒኢቲሢ
ዛላና ማዒባኣንቴ ፔ ማቾ ዓንጃሢ ቢያ ዒዛ ዞኦስካ
ኮኦማንዳጉዲ ማሃኔ፤ ዬኖ ዓንጂንቴዞ ዔካሢያ ዒዞና
ዞኦስካ ኮኦማያ ማዓኔ» ጌዔኔ።

ጫኣቂሢ ዛላ ዔርዞና ባኣዚ
33 ዬካፓ ሃሣ ዬሱሴ፦ «ሃያኮ ቤርታ ሚናኣ ዓሶም

‹ኔኤኒ ፆኦሲም ጫኣቄ ባኣዚ ኩኩንሤ፤ ኔ ጫኣቄ ባኮ
ሃሺፖ› ጌይንቴሢ ዒንሢ ዋይዜኔ።

34 ታኣኒ ጋዓንቴ ዒንሢም ሂዚ ጋዓኔ፦ ፔቴታዖ
ጫኣቂፖቴ፤ ጫሪንቺ ዔኤሊ ጫኣቂፖቴ፥ ዓይጎሮ ጌዔቶ
ጫሪንጫ ፆኦሲ ዴዓ ቤዞኬ።

35 ሳዓ ዔኤሊ ጫኣቂፖቴ፤ ዓይጎሮ ጌዔቶ ሳዓ ፆኦሲ
ቶኮ ጌሣቤዞኬ። ዬሩሳላሜካታሞዔኤሊያጫኣቂፖቴ፤
ዓይጎሮ ጌዔቶ ዬሩሳላሜ ዼኤፖ ካኣታሢኮ ካታሞኬ።

36 ኔ ቶኦኮ ጋፓኖ ዔኤሊያ ጫኣቂፖ፤ ዓይጎሮ ጌዔቶ
ኔኤኮ ቶኦኮ ጋፓናፓ ፔቴማ ቡኡቂሳኒ ሃሣ ካርሣኒ ኔ
ዳንዳዑዋሴ።

37 ዬያሮ ዒንሢኮ ጌኤዛ ‹ሂዮ› ማዔቶ ‹ሂዮ› ‹ዔይዔ›
ማዔቶ ዔይዔ ማዖንጎ። ዬማፓ ዑሣ ዓኣዼ ጌኤዞማ
ፃላሄይዳፓኬ» ጌዔኔ።

ዓሲ ኮሚሢ ኮይሱዋያ ማዒፆ
(ሉቃ. 6፡29-30)

38 ሃሣ ዬሱሴ፦ « ‹ዓኣፒ ዛላሮ ዓኣፒ፥ ዓቺ ዛላሮ ዓቺ›
ጌይንቴሢ ዒንሢ ዋይዜኔ።

39ታ ጋዓንቴዒንሢም ሂዚ ጋዓኔ፤ ፑርታ ዒንሢምማዻ
ዓሶም ኮሜ ማሂፖቴ፤ ጋዓንቴ ሚዛቆ ጋንጋሮ ባዓሢም
ሻውሎ ጋንጋሮ ሺርሺ ቤኤዜ።

40 ፔቴ ዓሲ ኔኤኮ ዴማ ማይንቶና ዓፒሎ ዔካኒ ኔና
ዎጌና ዓይሢሴቶዑፃ ኔማይንቴ ዓፒሎቃሲዔካንዳጉዲ
ዒዛም ሃሼ።

41ፔቴዓሲ ‹ታኣኮባሶዔኪዻካታኣናዎላጎይፆዓኣዼ›
ጌዒ ዎልቃዼቶ ዒ ኮዔሢዳፓ ዑሣ ዒዛና ዎላ ዓኣዼ።

42 ኔና ሺኢቃሢም ዒንጌ፤ ኔጊዳፓ ታልዓኒ ኮዓሢ
ላኣጊፖ» ጌዔኔ።

ሞርኬ ናሽኪሢ ዛላ
(ሉቃ. 6፡27-36)

43 ዬሱሴ ሃሣ፦ «‹ኔ ላጋሢ ናሽኬ፤ ኔ ሞርካሢ ዒፄ›
ጌይንቴሢ ዒንሢ ዋይዜኔ።

44 ታ ዒንሢም ጋዓንቴ ሂዚ ጋዓኔ፦ ዒንሢ ሞርኮ
ናሽኩዋቴ፤ ዒፂ ዳካዞንሢና ዒንሢ ሜታሳዞንሢናም
ሺኢቁዋቴ።

45 ያኣዼ ዒንሢ ማዼቶ ጫሪንጮይዳ ዓኣ ዒንሢ
ዓዳሢኮ ናይ ዒንሢ ማዓንዳኔ። ዒዚ ፑርቶና ኮዦናም
ዓቦ ኬሳኔ። ዬያጉዲ ፑርቶ ዓሶና ኮዦ ዓሶናም ዒሮ ዒ
ዋርቂሻኔ።

46 ዒንሢ፥ ናሽካ ዓሶ ሌሊ ዒንሢ ናሽኬቶ ዓይጎ
ማዓንዳይ? ጎሞ ዓሳ ዬያይዱዋዓዳ?

47 ዒንሢ ላጎንሢ ሌሊ ዒንሢ ዔኤሌቶ ዓይጎ ባሼ
ባኣዚ ዒንሢ ማዼይ? ዓይሁዴ ማዒባኣ ዓሳ ዬያ
ማዻያቱዋዓዳ?

48 ዒንሢኮ ጫሪንጮ ዓዳሢ ፔቴታዖ ዻቢንቲባኣያ
ማዔሢጉዲዒንሢያ ዒማዺማዑዋቴ» ጌዔኔ።

6
ዒንጊሢ ዛላ ዔርዞና ባኣዚ

1 ዬሱሴ ጌኤዞ ጌስታዖ፦ «ዓሲ ዒንሢኮ ዛጋንዳጉዲ
ጌዒ ዒንሢ ማዻ ኮዦ ባኮ ዓሲ ቤርታ ፔጌና ማዺሢዳፓ
ዒንሢና ካፑዋቴ፤ ያዺ ዒንሢ ማዼቶ ጫሪንጮ ዓዳሢ
ኮይላፓ ዒንሢ ዔኤቢ ዴንቃዓኬ።

2 ዓሲ ዛጎም ጌዒ ጎይፆ ዓጮና ቡኪንቶ ቤዞናይዳ
ሄርሺንቲም ኬኤዚ ኬኤዚ ሺራ ዓሶጉዲ፥ ማንቆ ዓሶም
ዒንሢ ዔኤቢ ዒንጋ ዎዶና ዓሲ ዛጎም ጌዒ ማዺፖቴ፤
ዬያይዲ ማዻዞንሢ ዒማና ዔያታ ፔኤሲ ዴንቂ ጋጋፔኔ።

3ዒንሢጋዓንቴማንቆ ዓሶምዒንጋ ዎዶናዒንሢዒንጋ
ባኮ ዓሲ ዔሮፓ፤

4ዒንሢ ዒንጋ ባኮ ዴሜና ዒንጉዋቴ፤ ዴሜና ዒንጊንታ
ባኮ ዒንሢኮ ዴንቃ ዓዳሢ ዬያ ዛሎ ማሂ ዒንሢም
ዒንጋንዳኔ» ጌዔኔ።

ሺኢጲሢ ዛላ ዔርዞና ባኣዚ
(ሉቃ. 11፡2-4)

5 ዬሱሴ ሃሣ፦ «ዒንሢ ሺኢቃ ዎዶና ጉሪ ሄርሺንቶሮ
ሺኢቃዓሶጉዲማዒፖቴ፤ዔያታ ዓሲ ኑና ዛጎምጌዒዓሳ
ቡካ ቤዞና ጎይሢ ዓቺናይዳ ዔቂ ሺኢቃኒ ኮዓኔ። ጎኔ ታ
ዒንሢም ጋዓኔ፦ ዔያታ ኮዓ ባኮ ቢያ ዬማና ዔኪ ጋጋፔኔ።

6ኔኤኒ ጋዓንቴሺኢቃኣና ቆልዖ ጋሮጌሊ፥ካሮዎዺጋፓ
ጴዹዋ ቤዞይዳ ዓኣ ዓዳሢ ሺኢቄ፤ ዓሲ ዔሩዋንቴ ኔ
ሺኢቄ ባኮ ዴንቃ ኔ ዓዳሢ ኔኤም ኮይሳሢ ዒንጋንዳኔ።

7 «ዒንሢ ሺኢቃ ዎዶና ፓሡዋ ማሊሢ ላሚ ላሚ
ጌይሢና ሺኢጲፃ ዔያቶሲ ዋይዚንታያ ማላ፥ ዓይሁዴ
ማዒባኣ ዓሶጉዲ ዒንሢኮ ሺኢጲፆ ጉሪ ዖዶሲፖቴ።

5:27 ኬሲ. ማፃ 20፡14፤ ላሚ. ዎማ 5፡18። 5:29ማቲ. 18፡9፤ ማር. 9፡47። 5:30ማቲ. 18፡8፤ ማር. 9፡43። 5:31 ላሚ. ዎማ 24፡1-4፤
ማቲ. 19፡7፤ ማር. 10፡4። 5:32ማቲ. 19፡9፤ ማር. 10፡11-12፤ ሉቃ. 16፡18፤ 1ቆሮ. 7፡10-11። 5:33 ሌዊ. ዓኬ 19፡12፤ ፓይ. ማፃ 30፡2፤ ላሚ.
ዎማ 23፡21። 5:34 ያይ. 5፡12፤ ዒሲ. 66፡1፤ ማቲ. 23፡22። 5:35 ዒሲ. 66፡1፤ ዓይኑ. 48፡2። 5:37 ሌዊ. ዓኬ 19፡12፤ ፓይ. ማፃ 30፡2፤
ላሚ. ዎማ 23፡21። 5:38 ኬሲ. ማፃ 21፡24፤ ሌዊ. ዓኬ 24፡20፤ ላሚ. ዎማ 19፡21። 5:42 ላሚ. ዎማ 15፡8፤ ኮኦኪ. 24፡29። 5:43 ሌዊ.
ዓኬ 19፡18። 5:44 ኮኦኪ. 25፡21-22። 5:48 ሌዊ. ዓኬ 19፡2፤ 18፤ ላሚ. ዎማ 18፡13። 6:1 ማቲ. 23፡5። 6:5 ሉቃ. 18፡10-14።
6:7 1ካኣቶ. ማ 18፡25-29።

8ሃሣዔያቶጉዲያኣማዒፖቴ፤ዒንሢኮዓዳሢዒንሢ
ሺኢቃንዳሢኮቤርታ ዓይጌዒንሢምኮይሳቴያ ዔዔራኔ»
ጌዔኔ።

9ዬሱሴ ሃሣ፦ «ዒንሢ ጋዓንቴ ሂዚ ጌዒ ሺኢቁዋቴ፦
‹ጫሪንጫ ናንጋ ኑ ዓዳሢዮ!

ሱንፃ ኔኤኮ ቦንቺንቶም፤
10 ኔ ካኣቱማሙኮም፤

ኔ ናሽካ ባካጫሪንጫማዔሢጉዲ
ሳዖይዳኣ ማዖም።

11ኬላ ኬላ ኑሙዓንዳሙኡዚዒንጌ፤
12 ኑም ዻቤሢም ኑ ዓቶም ጋዓሢጉዲ

ኑ ዻቢንቶ ዓቶም ጌዔ፤
13ፑርታይዳፓ ኑና ካፔ፤

ዻቢሻኒ ጌሾያይዳኣ ኑና ጌልዚፖ፤
ካኣቱሞንታዎልቆንታቦንቾንታናንጊና ኔኤሮኬዓኣሜን›»

ጌዔኔ።
14 ሃሣ ዬሱሴ ኬኤዛዖ፦ «ዓሳ ዒንሢም ዻባ ዻቢንቶ

ዒንሢ ዓቶም ጌዔቶ ዒንሢሲያ ጫሪንጮ ዓዳሢ ዓቶም
ጋዓንዳኔ።

15 ዓሳ ዒንሢም ዻቤ ባኮ ዓቶም ዒንሢ ጌዒባኣቶ
ዒንሢ ዻቢንቶዋ ጫሪንጮ ዓዳሢ ዓቶም ጋዓዓኬ»
ጌዔኔ።

ሙኡዚ ሃሺ ሺኢቆ ሺኢጲሢ ዛላ ዔርዞና ባኣዚ
16 ዬሱሴ ሃሣ፦ «ዒንሢ ሙዖ ሃሺ ሺኢቆ ሺኢጲፆ

ሺኢቃዎዶና ሄርሺንቶሮማዻዓሳማዻሢጉዲማዺፖቴ፤
ዔያታሙዖ ሃሾ ዳምቦ ማዻ ዎዶናሙኡዚ ሃሻያ ማዔሢ
ዔርታንዳጉዲ ሲዬ ዓሲጉዲ ማዓኔ። ጎኔ ታ ዒንሢም
ጋዓኔ፦ዔያታዬያይዲፆናዔያቶምኮይሳባኮቢያዔኬኔ።

17 ኔኤኒ ጋዓንቴ ሙዖ ሃሺ ሺኢቃ ዎዶና ዓኣፖ ካሮ
ማስቲ ቶኦኮዋ ቲሽቴ፤

18 ኔኤኒ ዬያይዴቴ ሙዖ ሃሺ ሺኢቃያታሢ ጴዹዋ
ቤዛ ዓኣ ኔ ዓዳሢዳፓ ዓታዛ ሜሌ ዖኦኒያ ዔሪንዱዋሴ።
ዓኣሺንቴቤዛ ኔሺኢቄባኮዛጋ ኔ ዓዳሢ ኔኤምኮይሳ ባኮ
ዒንጋንዳኔ» ጌዔኔ።

ጫሪንቺ ቆሎ ዛላ ዔርዞና ባኣዚ
(ሉቃ. 12፡33-34)

19 ዬሱሴ ሃሣ ኬኤዛዖ፦ «ቁንቁና ሙዓኒ፥ ሳልፒ
ፑርታኒ ሃሣ ዉሲያ ቦኦኪ ዉኡቃኒ ዳንዳዓ፥ ሃያ ዓጮይዳ
ዒንሢምማዓ ቆሎ ቡኩሲፖቴ፤

20 ጋዓንቴ ቁንቁና ሙዓኒ፥ ሳልፒ ፑርታኒ ሃሣ ዉሲያ
ቦኦኪ ዉኡቃኒ ዳንዳዑዋ፥ ሎ ጫሪንጮ ማኣሮይዳ
ዒንሢኮ ቆሎ ቡኩሱዋቴ።

21ዒንሢኮ ቆላ ዓኣ ቤዞይዳ ማሊፃኣ ዒንሢኮ ዒኢካ
ማዓንዳኔ።»

ዑሢ ፖዒ
(ሉቃ. 11፡34-36፤ 16፡13፤ 12፡22-31)

22«ኔኤኮዓኣፓዑፆኮ ፆንፔኬ፤ ዬያሮ ዓኣፓ ኔኤኮኮሺ
ማዔቶ ጉቤ ዑፃ ኔኤኮ ፖዓያ ማዓኔ፤

23 ዓኣፓ ኔኤኮ ሃርጌያ ማዔቶ ጋዓንቴ ጉቤ ዑፃ ኔኤኮ
ዹሚማዓኔ፤ ዓካሪ ኔጊዳ ዓኣ ፖዓዹሚማዔቶዬይዹማ
ዎማጉዲ ሻኔ ዹሚማዓንዳይ?

24 «ፔቴ ዓሲ ላምዖ ጎዳቲም ማዻኒ ዳንዳዑዋሴ፤
ማዻቴ ፔቴሢ ዒፂ ባጋሢ ናሽካንዳኔ፥ ማዒባኣቶ ፔቴሢ

ቦንቺፔቴሢቦሃንዳኔ፤ ዬያጉዲ ፆኦሲናሚኢሼናምፔቴና
ማዻኒ ዳንዳዒንቱዋሴ» ጌዔኔ።

ናንጊ ዛላ ሜታዻኒ ኮይሱዋያ ማዒፆ
(ሉቃ. 16፡13፤ 12፡22-31)

25 ዬሱሴ ሃሣ ኬኤዛዖ፦ «ዒንሢ ናንጎ ዛሎ ዓይጎ
ኑ ሙዓንዳይ? [ዓይጎ ኑ ዑሽካንዳይ?] ሃሣ ዓይጎ
ኑ ማይንታንዳይ? ጌዒ ማሊ ሜታዺፖቴ። ሼምፓ
ሙኡዚዳፓ፥ ዑሢማኣዖይዳፓ ባሼቱዋዓዳ?

26 ሂንዳ ካፖ ዛጉዋቴ፤ ጎሽኩዋሴ፥ ሃኣኮ ታይዚ
ኮናይዳ ዋሁዋሴ፤ ማዔቶዋ ዒንሢኮ ጫሪንጮ ዓዳሢ
ዔያቶሙኡዛኔ። ሂዳዖ ዒንሢ ዔያቶይዳፓ ባሹዋዓዳ?

27 ጎዖንቴ ዒንሢ ባኣካፓ ሜታዺ ናንጎ ሌዖይዳ ዻካ
ዎዴ * ቃሳኒ ዳንዳዓይ ዓኣ?

28 «ሃሣ ማኣዖ ዛላኣ ዓይጎሮ ዒንሢ ሜታዺ ማላይ?
ሂንዳ ካዮ ቡኖ ዛጉዋቴ፥ ዔያታ ሜታዺ ሱኩዋሴ፤

29 ጋዓንቴ ካኣቲ ሴሎሞኔ ቦንቺንቴታቴያ ዬያ
ቡኖይዳፓ ፔቴማጉዲታዖ ማይንቲ ሚዛጲባኣሴ፤ ታ
ዒንሢም ጋዓኣኬ።

30ዓካሪ ዒንሢ ጉሙርቂፃ ዻኬ ዓሳ! ሃኖ ኮሽካዖ ዚሮ
ታሚዳ ዓጊንታ፥ ካዮ ማኣቶ ዬያይዲ ፆኦሲ ፓልሚሴቶ
ዒንሢም ዎይቲ ባሼና ዒ ማሊንዱዋይ?

31 ዬያሮ ዓይጎ ኑ ሙዒ፥ ዑሽካንዳይ? ሃሣ ኑ ዓይጎ
ማይንታንዳይ? ጌዒማሊሜታዺፖቴ፤

32 ዓይሁዴ ማዒባኣ ዓሳ ዬንሢ ባኮንሢ ዴንቆሮ ማሊ
ሜታዻኔ፤ ዒንሢኮ ጫሪንጮ ዓዳሢ ዬይ ቢያ ዒንሢም
ኮይሳሢ ዔራኔ።

33 ቢያይዳፓ ቤርታዺ ጋዓንቴ ፆኦሲኮ ካኣቱሞና
ፂሉሞና ኮዑዋቴ፤ ዬይ ዒንሢ ማላ ባካኣ ቢያ ዒንሢም
ዒንጊንታንዳኔ።

34 ዬያሮ ዚራ ባኣዚሮ ማሊ ሜታዺፖቴ፤ ዚሮ ማሊሳ
ባካ ዚራሮ ማዖንጎ፤ ፔቴ ፔቴ ኬላ ፔኤኮ ጊዳ ሜቶና
ዓኣያኬ» ጌዔኔ።

7
ዓሲ ዑስካ ዎጊሢ ዛላ
(ሉቃ. 6፡37-42)

1 ዬሱሴ ሃሣ ኬኤዛዖ፦ «ፆኦሲ ዒንሢዳ ዎጉዋጉዲ
ዖናኣ ‹ዒ ፑርታኬ› ጌይ ዎጊፖቴ፤

2 ዒንሢ ዎጌ ጎይፆማ ዒንሢም ዎጊንታንዳኔ፤ ዒንሢ
ማኬማና ዒንሢምማኪንታንዳኔ።

3 ኔ ዓኣፖይዳ ዓኣ ዼኤፖ ሚፆ ዴንቁዋዖ ኔ ላጋሢኮ
ዓኣፖይዳ ዓኣ ዻኮ ቡኡሮማ ዓይጋ ኔ ዛጋይ?

4 ኔ ዓኣፖይዳ ዼኤፒሚሢዓኣንቴ፥ ‹ኔኤኮ ዓኣፓፓ ዻኮ
ቡኡሮማ ታ ኬሶም› ዎይቲ ኔ ጋዓኒ ዳንዳዓይ?

5 ሃይ ኔ ሄርሺንታሢ ሃይ! ቤርታዺ ኔኤኮ ዓኣፓ ዓኣ
ዼኤፖ ሚፆ ኬሴ፤ ዬካፓ ኔ ላጋሢኮ ዓኣፓ ዓኣ ዻኮ
ቡኡሮማ ኔ ዴንቂ ኬሳንዳኔ።

6 ፆኦሲም ዱማዼ፥ ጌኤዦ ባኮ ካናቶም ዓጊፖቴ፤ ሃሣ
ሚዛጶ ሹጮ ጉዱንፆ ቤርታ ኬኤሪፖቴ፤ ዓይጎሮ ጌዔቶ
ጉዱንፃ ዬያ ሚዛጶ ሹጮ ቶኪና ሄርቃንዳኔ፤ ካናታ ሃሣ
ጊንሣ ሺሪ ዒንሢ ዻዓንዳኔ» ጌዔኔ።

6:15ማቲ. 11፡25-26። 6:16ዒሲ. 58፡5። 6:19 ያይ. 5፡2-3። * 6:27 ናንጎ ሌዖይዳ ዻካ ዎዴ ጋዓዞ፦ ፔቴ ፔቴ ማፃኣፓ «ፔ ዔጶይዳ ፔቴ
ዋዻ» ጋዓኔ። 6:27 ዓይኑ. 39፡5-7። 6:29 1ካኣቶ. ማ 10፡4-7፤ 2ፆኦሲ. ዓሃኬ 9፡3-6። 7:2ማር. 4፡24።

ሺኢጲሢ ዎልቄ
(ሉቃ. 11፡9-13)

7 ዬሱሴ ሃሣ ኬኤዛዖ፦ «‹ሺኢቁዋቴ ዒንሢም
ዒንጊንታንዳኔ፤ ኮዑዋቴ ዒንሢ ዴንቃንዳኔ፤ ካራ ዔቂ
ዔኤሉዋቴ ካራ ዒንሢም ቡሊንታንዳኔ።

8ሺኢቃሢምቢያዒንጊንታንዳኔ፤ ኮዓሢያ ዴንቃንዳኔ፤
ካራ ዔቂ ዔኤላሢማኣ ካራ ቡሊንታንዳኔ።›

9 ‹ዒንሢ ባኣካፓ ናዓ ካሣ ሺኢቃዛ ሹቺ ዒንጋ ዓዴ
ዓኣ?

10 ሃሣ ጊንሣ ዓሽኪ ሺኢቃዛ ሾኦሺ ዒንጋይ ዓኣ?
11 ዓካሪ ዒንሢ ፑርታታዖ ዒንሢ ናኣቶም ኮሺ ባኣዚ

ዒንጊ ዔራቶ፥ ዒንሢኮ ጫሪንጮይዳ ዓኣ ዓዳሢ ዒዛ
ሺኢቃዞንሢም ኮሺ ባኣዚ ዒንጋንዳሢ ባሼና ዔራኔ።

12ሜሌ ዓሳ ዒንሢም ማዻንዳጉዲ ዒንሢ ኮዓ ባኮ
ዒንሢያ ዔያቶም ማዹዋቴ፤ ሙሴ ዎጎና ፆኦሲ ማሊፆ
ኬኤዛ ዓሶናኮ ዔርዚፃ ያዺ ጋዓኔ› » ጌዔኔ።

ኩንዖና ዳልጎ ካሮና
(ሉቃ. 13፡24)

13 ዬሱሴ ሃሣ ኬኤዛዖ፦ «ኩንዖ ካሬሎና ጌሉዋቴ፤
ዓይጎሮ ጌዔቶ ባይሲንቶ ባንሢ ጌልዛ ካራ ዳልጊ፥ ዔኪ
ዓኣዻ ጎይፃኣ ዳልጊኬ።ዬኖ ባንሢጌላንዳዓሳሚርጌኬ።

14 ናንጊ ባንሢ ጌልዛ ካራ ጋዓንቴ ኩንዔ፥ ጎይፃኣ
ሜታሳያኬ፤ ዬያሮ ዬኖ ጎይፄሎና ጌላንዳ ዓሳ ዻካኬ»
ጌዔኔ።

ፆኦሲ ማሊፆ ኬኤዛኔ ጌይ ሉኡቃ ዓሶ
(ሉቃ. 6፡43-44፤ 13፡25-27)

15 ዬሱሴ ሃሣ ኬኤዛዖ፦ «ጋሮና ሙዓ ያኣዮታዖ፥
ማራይ ጉፓሌ ማይንቲ ዒንሢ ባኣኮ ጌሊ ዒንሢ ባይዛኒ
ማላ ሉኡቂ ‹ፆኦሲ ማሊፆ ኬኤዛኔ› ጋዓዞንሢዳፓ
ካፒንቱዋቴ።

16 ዒንሢ ዔያቶኮ ማዾ ዓኣፖይዳፓ ዔራንዳኔ፤
ጋውዲዳፓዎይኔ፤ ሃሣጋኣላንሣይዳፓቤሌሴማንፂንታ?

17 ዬያጉዲ ኮሺ ሚሢ ቢያ ኮሺ ዓኣፒ፥ ፑርታ ሚሢ
ሃሣ ፑርታ ዓኣፒ ዓኣፓኔ።

18 ኮሺ ሚሢ ፑርታ ዓኣፒ፥ ፑርታ ሚሢ ኮሺ ዓኣፒ
ዓኣፓኒ ዳንዳዑዋሴ።

19 ኮሺ ዓኣፒ ዓኣፑዋ ሚሢ ቢያ ቲቂንቲ ታሚዳ
ዓጊንታንዳኔ።

20 ዬያሮ ሉኡቂ ፆኦሲ ማሊፆ ኬኤዛኔ ጋዓ ዓሶኮ ማዾ
ዓኣፖይዳፓ ዒንሢ ዔራንዳኔ።

21 «ጫሪንጫዓኣ ታ ዓዶማሊፆኩንሡዋዖ ‹ጎዳሢዮ፥
ጎዳሢዮ› ጋዓሢ ቢያጫሪንጮ ካኣቱሞይዳ ጌላዓኬ።

22 ዓጮይዳ ፆኦሲ ዎጋ ኬሎ ሚርጌሢ ‹ጎዳሢዮ!
ጎዳሢዮ! ኔ ሱንፆና ፆኦሲ ማሊሢ ኑ ኬኤዚባኣዓዳ? ኔ
ሱንፆና ፑርታ ዓያና ዓሶይዳፓ ኑ ኬሲባኣዓዳ? ኔ ሱንፆና
ማዺንታ ሚርጌ ዓኪ ባኣዚ ኑ ማዺባኣዓዳ?› ጋዓንዳኔ።

23ዬኖዎዶና ‹ፔቴታዖ ታዒንሢዔሩዋሴ፥ዒንሢዋይዞ
ዒፃ ዓሳ ታ ኮይላፓ ሺኢኩዋቴ!› ጌዒ ፔጌና ታ ዔያቶም
ኬኤዛንዳኔ» ጌዔኔ።

ማኣሪ ማዤ ላምዖ ዓሲኮ ኮኦኪንሢ
(ሉቃ. 6፡47-49)

24ዬሱሴሃሣኬኤዛዖ፦ «ዓካሪሃያታኣኮቃኣሎዋይዚ
ማዻ ዓሢ ማኣሮ ዶዲ ቤስካ ዶዲሺ ማዤጪንጫ ዓሲ
ማላኔ።

25 ዼኤፒ ዒርዚ ዋርቄም ዲጳ ኩሚ፥ ዢባሬያ
ዢባርሼኔ፤ ጋዓንቴ ዬይ ማኣራሢ ዶዲ ቤሲዳ
ማዢንቴሢሮ ዶዒባኣሴ።

26 «ሃያ ታኣኮ ቃኣሎ ዋይዚማዹዋኣሢ ጋዓንቴ ማኣሮ
ማኣሻላይዳ ማዤ ቦኦዛ ዓሲ ማላኔ።

27 ዼኤፒ ዒርዚ ዋርቄም፥ ዲጳ ኩሚ ዢባሬያ
ዢባርሻዛ ዬና ማኣሬላ ቤዞና ጋፒ ዶዔኔ» ጌዔኔ።

28 ዬሱሴ ዬያ ባኮ ኬኤዚ ጋፒሳዛ ዴራ ዒዛኮ
ዔርዚፆና ዲቃቲ ሄርሼኔ።

29 ዓይጎሮ ጌዔቶ ዒዚ ዔያቶኮ ዎጎ ዔርዛ
ዓሶጉዲቱዋንቴ ዼኤፒ ቢታንቶና ዔርዛሢሮኬ።

8
ዑፃ ኬስካ ዶርዓሢና ዓዺንቴ ዓሢኮ ፖዒፆ
(ማር. 1፡40-45፤ ሉቃ. 5፡12-16)

1 ዬሱሴ ዹካፓ ኬዴ ዎዶና ሚርጌ ዴሬ ዒዛ ጊንፆ
ሙኬኔ።

2 ዬኖና ፔቴ ዑስካ ኬስካ ዶርዓ ዓርቄ ዓሲስኬይ
ዬሱሴ ኮይላ ሙኪ ባሊቲና ሳዓ ሎኦማዖ፦ «ጎዳሢዮ! ኔ
ኮዔቴ ታና ጌኤሻኒ ዳንዳዓኔ!» ጌዔኔ።

3 ዬሱሴ ዒዛኮ ዑፆ ዓርቃዖ፦ «ጌኤሽኬ! ኔ
ጌኤሽካንዳጉዲ ታ ኮዔኔ» ጋዓዛ ዬይ ዓሢ ቤዞና
ዶርዓሢዳፓ ዻቂ ጌኤሽኬኔ።

4 ዬካፓ ዬሱሴ፥ ዬኖ ዶርዔሎይዳፓ ዻቂ ጌኤሽኬ
ዓሢም፦ «ሃያ ባኮ ዖኦማኣ ኬኤዚፖ፤ ጋዓንቴ ሃሢ
ዓኣዺጋፓ ኔኤኒ ጌኤሽኬሢ ቄኤሳሢም ዻዌ፤ ሃሣ
ቢያሢም ማርካ ማዓንዳጉዲ ኔኤኮ ዶርዓሢዳፓ ፖዒፆ
ዛሎሙሴ ዓይሤ ዒንጎ ባኮ ፆኦሲም ዒንጌ» ጌዔኔ።

ፄኤቶ ፖኦሊሶ ዓይሣሢኮ ጉሙርቂፆ
(ሉቃ. 7፡1-10)

5 ዬካፓ ዬሱሴ ቂፒርናሆሜ ካታሞ ጌላዛ ፄኤታ
ፖኦሊሴ ዓይሣ፥ ፔቴ ሮሜ ዓጪ ዓሲስኬይ ዒዛ ኮይላ
ሙካዖ፦

6 «ጎዳሢዮ! ታኣኮ ማዻሢ ሃርጊንቲ ዎቢ፥ ሚርጌ
ሜታዺ ጋራ ላሂ ዓኣኔ፤ ታና ማኣዴ» ጌዒ ሺኢቄኔ፤

7ዬሱሴ ማሃዖ፦ «ታ ዒዛሙኪ ፓሣንዳኔ» ጌዔኔ።
8 ፖኦሊሶ ዓይሣሢ ጋዓንቴ፦ «ጎዳሢዮ! ታ ማኣሪ ኔ

ጌላኒ ታ ጊኢጋ ዓሲቱዋሴ፤ ዬያሮ ሃካ ዓኣዖ ፔቴ ባኣዚ
ጌዔ፤ ታኣኮ ማዻሢ ፖዓንዳኔ፤

9 ታኣኒ ታ ቶኦኪና ዎይሣ ዓሲም ዓይሢንታያ ሃሣ
ታ ዴማ፥ ታኣም ዓይሢንታ ፖኦሊሴ ዓኣኔ፤ ዔያቶይዳፓ
ፔቴሢ ‹ዴንዴ!› ታ ጋዓዛዴዴንዳኔ፤ ባጋሢሃሣ ‹ሃኒ ዬዔ!›
ታ ጋዓዛሙካኔ፤ ታኣምማዻሢ ‹ሃያ ታኣምማዼ!› ታ ጋዓዛ
ዒ ማማዻኔ» ጌዔኔ።

10 ዬሱሴ ዬያ ዋይዜ ዎዶና ዲቃቲ ሄርሻዖ ዒዛና ዎላ
ዓኣዻ ዓሶ ኮይላ፦ «ጎኔ ታ ዒንሢም ጋዓኔ፤ ሃያጉዴ ዼኤፒ
ጉሙርቂሢ ዓኣ ዓሲ ፔቴታዖ፥ ዒስራዔኤሌይዳኣ ማዖም
ታ ዴንቂባኣሴ።

7:12 ሉቃ. 6፡31። 7:14 ዔር. 21፡8፤ ላሚ. ዎማ 30፡19። 7:15 ሂዚ. 22፡27። 7:19ማቲ. 3፡10፤ ሉቃ. 3፡9። 7:20ማቲ. 12፡33።
7:23 ዓይኑ. 6፡8። 7:29ማር. 1፡22፤ ሉቃ. 4፡32። 8:4ሌዊ. ዓኬ 14፡1-32። 8:11 ሉቃ. 13፡29። 8:12ዒሲ. 49፡12፤ 59፡19፤ ሚል.
1፡11፤ ዓይኑ. 107፡3፤ ማቲ. 22፡13፤ 25፡30፤ ሉቃ. 13፡28።

11 ዔሩዋቴ፤ ሚርጌ ዓሲ ዓባ ኬስካ ዛሎና ጌላ
ዛሎናይዳፓሙኪ ዓብራሃሜና ዪሳኣቄና ሃሣ ያይቆኦቤና
ዎላጫሪንጮ ካኣቱሞይዳሙዓኒ ዴዓንዳኔ።

12ጫሪንጮካኣቱሞምጊኢጊንቴያታዖ ዙሎዹሞቤዛ
ኬኤሪንታንዳይዓኣኔ።ዬካዬናዓሳዬኤኪዓቺዻዓንዳኔ»
ጌዔኔ።

13ዬካፓ ዬሱሴ ፄኤቶ ፖኦሊሶ ዓይሣሢም፦ «ዴንዴ፥
ኔ ጉሙርቄሢጉዲ ማዖንጎ» ጌዔኔ። ዬያ ዓሢኮ ማዻሢ
ዬማና ፖፖዔኔ።

ዬሱሴሚርጌ ሃርጌ ዓሶ ፓሤሢ
(ማር. 1፡29-34፤ ሉቃ. 4፡38-41)

14 ዒማና ዬሱሴ ጲፂሮሴ ማኣሪ ጌላዖ፥ ጴፂሮሴኮ
ባይሳ ቆፂንቲ ላሂ ዓኣንቴ ዴንቂ፥

15ዒዞኮኩጮዒካኣማዛቤዞና ቆሣዒዞኮ ሃይቄም
ዔቂ ዒዛ ሾኦቺንሤኔ።

16 ዬካፓ ሳዓ ዓማዛ፥ ዓሳ ፑርታ ዓያና ዓርቄ ሚርጌ
ሃርጌ ዓሲ ዬሱሴ ኮይላ ዔኪሙካዛ «ኬስኬ» ጌይሢና
ሌሊ ፑርቶ ዓያኖ ኬሴም ሃርጊንቴ ዓሳ ቢያ ፖዔኔ።

17 ዬያይዲፆና ፆኦሲ ማሊፆ ኬኤዛ ዒሲያሴ ዛሎና፦
«ዒዚ ኑኡኮ ዶርዓሢ ዔኪ ኑጊዳፓ ዳኬኔ» ጌይንቴሢ
ኩሜኔ።

ዬሱሴ ጊንሢ ሃንቲሢ ዔኪሳሜቶ
(ሉቃ. 9፡57-62)

18 ዬሱሴ ሚርጌ ዓሲ ዒዛ ኮይላ ቡኪ ዓኣሢ ዛጋዖ
ዒዛኮ ጊንፆ ሃንታዞንሢ ባዞኮ ሶ ሱኮ ፒንቃንዳጉዲ
ዓይሤኔ።

19 ዒማና ፔቴ ሙሴ ዔርዜ ዎጎ ዔርዛ ዓሲ ዒዛ
ባንሢ ሙካዖ፦ «ዔርዛሢዮ! ኔ ዓኣዻ ቤዞ ቢያ ታ ኔኤና
ዓኣዻንዳኔ» ጌዔኔ።

20ዬሱሴማሃዖ፦ «ዉኡካሢኮ ዎርቆ ዔቴ፤ ካፖኮ ሃሣ
ማኣሪ ዓኣኔ። ዓሲ ናዓሢ ጋዓንቴ ላሂ ሃውሻንዳ ቤሲታዖ
ባኣሴ» ጌዔኔ።

21 ዒዛኮ ጊንፆ ሃንታዞንሢዳፓ ፔቴይ፦ «ጎዳሢዮ!
ቤርታዺ ታ ዴንዲ ታ ዓዴ ሃይቄም ዱኡኪ ሙኮም»
ጌዔኔ።

22 ዬሱሴ ማሃዖ፦ «ኔኤኒ ታ ጊንፆ ሙኬ፤ ሃይቄ ዓሳ
ሃይቄ ዓሶ ዱኡካንዳጉዲ ሃሼ» ጌዔኔ።

ዬሱሴኮ ባዞ ጉዳሢ ጎሪፆ
(ማር. 4፡35-41፤ ሉቃ. 8፡22-25)

23ዬካፓ ዬሱሴዒዛኮ ጊንፆ ሃንታዞንሢና ዎላ ዋኣፆና
ፒንቆ ጎንጎ ቶጊ ዴንዴኔ፤

24ዬማናዔርቲባኣ ዼኤፒ ባዚጉዳዔቂ፥ ዋኣፆና ፒንቆ
ጎንጌሎ ዋኣፆ ኩንሢ፥ ዔኤዺሳኒ ዑኪ ሜታሴኔ፤ ዬሱሴ
ጋዓንቴ ዒማና ጊንዒ ዓኣኔ።

25ዒዛኮ ጊንፆ ሃንታ ናኣታ ዒዛ ጴቻዖ፦ «ጎዳሢዮ! ኑ
ኩዴኔ፥ ኑና ዓውሴ» ጌዔኔ።

26ዬሱሴ ዒማና፦ «ሃይ ዒንሢ ጉሙርቂፃ ፓጬ ዓሳ፥
ዓይጎሮ ዒንሢ ሃያይዲ ዒጊጬይ!» ጋዓዖ፥ ዔቂ ዢባሮና
ዼኤፖ ጉዳሢና ጎሬም ቤዞና ቢያ ባካ ዚቲዮ ጌዔኔ።

27 ዓሳ ጋዓንቴ ሚርጌና ዲቃቲ ሄርሻዖ፦ «ሃይ
ዢባሮንታ ባዞንታ ቢያ ዓይሢንታሢ ዎዚጉዴ ዓሲዳይ?»
ጌዔኔ።

ፑርታ ዓያና ዓርቄ ላምዖ ዓሶኮ ዻቂፆ
(ማር. 5፡1-20፤ ሉቃ. 8፡26-39)

28 ዬሱሴ ጌሊላ ባዞና ፒንቂ ጌርሴኖኔ ዓጮ ሙካዛ
ዒኢካ ፑርታ ዓያና ዓርቄ ላምዖ ዓሲ ዱኡፒ ካይዚዳፓ
ኬስኪ ዒዛና ካኣሜኔ፤ ዬንሢ ሚርጌና ፑርታ ዓሲ
ማዔሢሮዓይጎ ዓሲያዬኖ ጎይፆና ዓኣዻኒዳንዳዑዋያኬ።

29 ዔያታ፦ «ፆኦሲ ናዓሢዮ! ኑኡና ዎላ ኔኤኮ ዓይጌ
ዓኣይ? ዎዳ ሄሉዋንቴ ኔ ኑና ሜታሳኒ ሙኪያ?» ጌዒ
ጌዒ ዒላቴኔ።

30 ዔያታ ዓኣ ቤዛፓ ዻካ ሃኬ ቤሲዳ ቆሎ ጉዱንሢ
ዺቢ ሄንቃኔ።

31ፑርቶ ዓያኖንሢ ዬሱሴ ኮራ፦ «ኔ ኑና ኬሳያ ማዔቴ፥
ሃሴኬ ጉዱንፆይዳ ኑ ጌላንዳጉዲ ኑና ዓይሤ» ጌዒ ዒዛ
ሺኢቄኔ።

32 ዬሱሴያ፦ «ዴንዱዋቴ!» ጋዓዛ፥ ፑርቶ ዓያኖንሢ
ዓሶንሢዳፓ ኬስኪ ጉዱንፆይዳ ጌላዛ፥ ጉዱንፃ ቢያ
ዔያታ ሄንቃ ማጎ ዓጮይዳፓ ዲርጊ ባዞይዳ ጌሊ
ሙይንቴኔ።

33ጉዱንፆ ሄንቃ ናኣታጳሽኪካታሞዴንዳዖ፥ማዔባኮ
ቢያ ሃሣ ፑርቶ ዓያኖና ዓርቂንቴ ዓሶንሢዳኣማዺንቴ ባኮ
ኬኤዜኔ።

34ዬካፓ ካታሞ ዓሳ ጉቤ ዬሱሴ ዛጋኒ ካታማፓሙኪ
ዒዛዴንቃዖዔያቶኮዓጫፓዒኬስኪዓኣዻንዳጉዲዒዛ
ሺኢቄኔ።

9
ዬሱሴ ዎቦ ዓሢ ፒሼሢ
(ማር. 2፡1-12፤ ሉቃ. 5፡17-26)

1ዬካፓዬሱሴዋኣፆና ፒንቆ ጎንጎ ቶጊባዞጊዴናፒንቂ
ፔ ካታሞሙኬኔ።

2ዒኢካ ዓሳ ፔቴ ዎቦ ዓሲ ሃሎና ኬዲ ዔኪሙኬኔ።
ዬሱሴ ዔያቶኮ ጉሙርቂፆ ዛጋዖ ዎቦ ዓሢም፦ «ታ ናዓሦ
ማሊፖ! ጎማ ኔኤኮ ዓቶም ጌይንቴኔ» ጌዔኔ።

3ዒማና ሙሴ ዔርዜ ዎጎ ዔርዛ ፔቴ ፔቴ ዓሳ፦ «ሃይ
ፆኦሲጫሺኬ» ጌዒ ፔ ዒኖና ማሌኔ።

4 ዬሱሴ ዔያቶኮ ማሊፆ ዔሪጋፓ፦ «ዓይጎሮ ዒንሢ
ሃያጉዴ ፑርታ ባኣዚ ዒኖና ማላይ?

5 ‹ጎማ ኔኤኮ ዓቶም ጌይንቴኔ› ጌይሢና ‹ዔቂ ዴንዴ›
ጌይሢናይዳፓ ሂንዳ ዎና ሼሌዓይ?

6 ጋዓንቴ ዓሲኮ ናዓሢ ሳዖይዳ ዓሲኮ ጎሜ ዓቶም
ጋዓኒቢታንቶ ዓኣሢዒንሢዔራንዳያ ኮይሳኔ» ጋዓዖ፥ ዎቦ
ዓሢም፦ «ዔቂ ሃላሢ ኔኤኮኬዲ ኔማኣሪ ዓኣዼ»ጌዔኔ።

7ዬማና ዎቦ ዓሢ ዔቂ ፔ ማኣሪ ዓኣዼኔ።
8 ዴራ ዬያ ዛጋዖ ዲቃቲ ሄርሺ፥ ዒጊጪሢና ዬያጉዴ

ቢታንቶ ዓሲም ዒንጌ ፆኦዛሢ ጋላቴኔ።

ማቲዎሴኮ ዔኤሊንቲፆ
(ማር. 2፡13-17፤ ሉቃ. 5፡27-32)

9 ዬሱሴ ዴንዲቤቃ ማቲዎሴ ጎዖስኬይ ኮርሞ ዓሶፓ
ሚኢሾ ቡኩሳ ቤዛ ዴዒ ዓኣንቴ ዴንቂ፦ «ሃኒ ታ ጊንፆ
ሙኬ!» ጋዓዛ፥ ዒዚያ ዔቂ ዒዛ ጊንፆ ዓኣዼኔ።

10 ዬካፓ ዬሱሴ ማቲዎሴ ማኣሮይዳ ሙዓኒ ዴዓዛ
ሚኢሾ ቡኩሳ ዓሶንታ ጎሞ ዓሶንታ ሚርጌ ዓሲ ሙኪ
ዒዛና ሃሣ ዒዛኮ ጊንፆ ሃንታዞንሢና ዎላሙዓኒ ዴዔኔ።

11 ፔርሴ ዓሳ ዬያ ዛጋዖ ዬሱሴኮ ጊንፆ ሃንታዞንሢ
ኮራ፦ «ዒንሢኮ ዔርዛሢ ሃያ ሚኢሾ ቡኩሳ ዓሶና ጎሞ
ዓሶና ዎላ ዴዒ ዎይቲሙዓይ?» ጌይ ዖኦጬኔ።

8:17ዒሲ. 53፡4። 8:29 ሱኡጎ. ማፃ 11፡12፤ 2ሳሙ. 16፡10። 9:11 ሉቃ. 15፡1-2።

12 ዬሱሴ ዔያታ ጌዔሢ ዋይዛዖ፦ «ዼኤሻ ዔራ
ዓሲ ኮይሳሢ ሃርጊንቴ ዓሲም ማዓንዳፓዓቴም ዋሊ
ዓሲምቱዋሴ፤

13 ዴንዲ፦ ‹ዒንጎ ባኣዚ ዒንጋያይዳፓ ባሼ
ዓሲ ሚጪንታ ዓሲ ታ ናሽካኔ› ጋዓ ቃኣላ ዎዚ
ጌይሢታቴያ ማሊ ጶቂሢ ዔሩዋቴ፤ ጎሞ ዓሶ ዔኤላኒ
ማዓንዳኣፓዓቴም ፂሎ ዓሶ ዔኤላኒ ታ ሙኪባኣሴ»
ጌዔኔ።

ሙኡዚ ሃሺሢ ዳምቤ ዛላ ዖኦጪንቴ ዖኦጪሢ
(ማር. 2፡18-22፤ ሉቃ. 5፡33-39)

14ዒማናማስካዮሃኒሴኮጊንፆ ሃንታ ናኣታዬሱሴኮራ
ሙካዖ፦ «ኑኡና ፔርሴ ዓሶና ሙዖ ሃሺፆ ዳምቦ ካፓንቴ፥
ኔ ጊንፆ ሃንታ ናኣታ ዓይጎሮ ዬያይዲ ካፑዋይ?» ጌዒ
ዖኦጬኔ።

15ዬሱሴማሃዖ፦ «ዑኡታሢ ዔያቶና ዎላ ዓኣንቴ ዔፖ
ዓሳ ዎይቲ ሙይ ዑሽኪ ዎዛዹዋዖ ሃሻንዳይ? ዑኡታሢ
ዔያቶይዳፓዔውታንዳዎዴሙካንዳኔ፤ ዬኖዎዶናዔያታ
ሙዖ ሃሺፆ ዳምቦ ካፓንዳኔ።

16«ዓኪዓፒላይዳፓዔኪጪሚዓፒላይዳ ዓጊሲካይ
ባኣሴ፤ ያዺ ማዔቶ ዓኮ ዓጊፃ ጉርሚ ጪሞ ዓፒሎ
ዳዳርዛንዳኔ፤ ዳርዒፃኣ ፔቶ ዳልጋንዳኔ።

17 ዬያጉዲ ሶልኪ ዑሺ ዋሆ ጪንቄ ዖቲዳ ሺሜ
ዋሂንቱዋሴ፤ ዋሂንቴቴ ጋዓንቴ ሺሜ ዑዣ ቡርቂ ዖቶ
ዹኡሴምዑዣላኣሊንታንዳኔ፤ ዖታኣጉሪዓታንዳኔ። ዬያሮ
ሺሜ ዑሺም ዓኪ ጌኤሺ ዖቲ ኮይሳኔ፤ ዬያይዴቴ ዑዣ
ዖቶይዳ ዔኤቢ ዎኦቱዋዖ ዴዓኔ።»

ሃይቢፓ ዔቄ ናይስኬኖና ላኣሎ ናይ ዶርዖ
ሃርጌስኬኖኮ ዻቂፆ

(ማር. 5፡21-43፤ ሉቃ. 8፡40-56)
18ዬሱሴዬያ ዓሶምኬኤዚፆይዳ ዓኣንቴ ፔቴ ዓይሁዶ

ዓሶኮቡኪንቶቤዞሱኡጌስኬይሙኪባሊቲናዒዛቤርታ
ሎኦማዖ፦ «ታኣኮ ናይስኬና ሃርጊ፥ ሃሢ ሃይቄኔ፤ ሃዳራ፥
ኔኤኒሙኪዒዞዑፃኩጮጌሤቶዒዛዻቃንዳኔ»ጌዔኔ።

19 ዬያሮ ዬሱሴ ዔቂ ዓሢ ጊንፆ ዓኣዻዛ ዒዛ ጊንፆ
ሃንታዞንሢያ ዎላ ዓኣዼኔ።

20ዬካፓታጶላምዖሌዔጉቤላኣሎናይዶርዖናሜታዻ
ፔቴ ላኣሊስኬና ዬሱሴኮ ጊንፆ ዛሎና ሙኪ ዓፒሎኮ
ዓጮ ካኣሜኔ፤

21 ዬያ ዒዛ ማዼሢ፦ «ዒዛኮ ዓፒሎታዖ ኩጮና ታ
ካኣሜቶ ዻቃንዳኔ» ጌዒ ፔ ዒኖና ማሌሢሮኬ።

22 ዬሱሴ ዒማና ጊንሢም ሺሪ ላኣሌሎ ዛጋዖ፦ «ታ
ናዔሌማሊፖ፥ ኔ ጉሙርቂፃ ኔና ዻቂሼኔ» ጋዓዛ፥ ላኣሌላ
ቤዞማና ዻቄኔ።

23ዬካፓ ዬሱሴ ዓይሁዶ ዓሶኮ ቡኪንቶ ቤዞ ሱኡጋሢ
ማኣሪሄላዖዲንካሢዋርቂ ሃሣጳሽኪዒላቲዒላቲዬኤካ
ዓሶ ዛጊ፥

24 ዓሶ፦ «ሺኢኩዋቴ! ናዔላ ጊጊንዔያፓዓቴም
ሃሃይቂባኣሴ!» ጋዓዛ፥ ዔያታ ዒዛ ቦሂ ሚኢጬኔ።

25ዴራኬስኬሢኮጊንፃዒዚጋሮጌላዖ ናዔሎኮኩጮ
ዓርቃዛ ዒዛ ዔቄኔ።

26ዬይ ሃይሳ ዬኖ ዓጮ ቢያይዳ ዋይዚንቴኔ።

ዬሱሴ ዓኣፒ ባይቄያና ዻንጋ ባይቄ ዓሲ ዻቂሼሢ

27 ዬሱሴ ዬኖ ቤዛፓ ዴንዳንቴ ላምዖ ዓኣፒ ባይቄ
ዓሲስኬንሢ፦ «ዳውቴ ናዓሢዮ! ሃዳራ ኑና ማኣዴ» ጌዒ
ጌዒ ዒላቴኔ።

28 ዬካፓ ዬሱሴ ኬኤፆ ጌላዛ ዓኣፖ ባይቄዞንሢ ዒዛ
ጊንፆ ሙኬም፥ ዬሱሴ ዔያቶ ኮራ፦ «ዒንሢኮ ዓኣፖ ታ
ቡላንዳሢ ዒንሢ ጉሙርቃ?» ጌዒ ዖኦጬኔ።
ዔያታ ማሃዖ፦ «ሂዮ፥ ጎዳሢዮ» ጌዔኔ።
29ዬካፓ ዬሱሴዔያቶኮ ዓኣፖ ኩቻ ካኣማዖ፦ «ዒንሢ

ጉሙርቄሢጉዲዒንሢምማዖንጎ» ጌዔኔ።
30 ዓኣፓ ዔያቶኮ ቡሊንታዛ ዬሱሴ ዔያቶም፦ «ሃያ

ዖኦማኣ ዒንሢ ኬኤዙዋጉዲ!» ጌዒ ዶዲሺ ላቴኔ።
31ዔያታ ጋዓንቴኬስካዖዒኢካጉርዶቢያይዳ ዬሱሴ

ዛሎኬኤዜኔ።
32 ዓኣፓ ባይቄ ዓሶንሢ ኬስኪ ዓኣዻዛ ሜሌ ዓሲ

ፑርታዓያናዓርቄም፥ዻንጋባይቄስኬያዬሱሴኮይላዔኪ
ሙኬኔ።

33 ፑርቶ ዓያኖ ዬሱሴ ኬሴስካፓ ዻንጎ ባይቄ ዓሢ
ጌስቲሢ ዓርቄኔ፤ ዬያሮ ዴራ ዲቃቲ ሄርሻዖ፦ «ሃያጉዴ
ባኣዚ ዒስራዔኤሌ ዓጮይዳ ኑ ዛጊ ቤቂባኣሴ» ጌዔኔ።

34ፔርሴዓሳጋዓንቴ፦ «ዒዚፑርቶዓያኖዓሶፓኬሳሢ
ፑርቶ ዓያኖ ሱኡጋሢ ዎልቆናኬ» ጌዔኔ።

ዬሱሴ ዴሮ ሚጪንቴሢ
35 ዬሱሴ ዓይሁዶ ዓሶኮ ቡኪንቶ ቤዞይዳ ዔርዚ

ዔርዚ፥ ፆኦሲ ካኣቱሞ ዛሎ ኮዦ ሃይሶዋ ኬኤዚ ኬኤዚ
ዬያጉዲ ሃሣ ዶርዓሢያ ቢያ ፖዒሲ ፖዒሲ ካታሞና
ጉርዶናይዳ ሃንቴኔ።

36 ዒማና ዴራ ሄንቃ ዓሲባኣ ማራይጉዲ ሜታዻያ
ሃሣ ማኣዳያ ዔያቶ ባኣያ ማዔሢ ዛጌ ዎዶና ዒ ዔያቶ
ሚጪንቴኔ።

37 ዬያሮ ዬሱሴ ዒዛኮ ጊንፆ ሃንታዞንሢ ኮራ፦
«ቡኩሶንዶ ሃኣካ ሚርጌኬ፤ ሃኣኮ ቡኩሳዞንሢ ጋዓንቴ
ዻካታሢሮ፥

38 ሃኣኮ ቡኩሳ ዓሶይዳ ቃሲ ዓሲ ዳካንዳጉዲ ሃኣኮ
ዓዶ ሺኢቁዋቴ» ጌዔኔ።

10
ታጶ ላምዖዬሱሴጊንፆ ሃንታዞንሢኮማዾሮዳኪንቲፆ
(ማር. 3፡13-19፤ 6፡7-13፤ ሉቃ. 6፡12-16፤ 9፡1-6)

1 ዬሱሴ ታጶ ላምዖ ዒዛ ጊንፆ ሃንታዞንሢ ፔ ባንሢ
ዔኤላዖ ፑርቶ ዓያኖ ኬሳንዳጉዲ ሃሣ ዶርዖ ቢያ
ፖዒሳንዳጉዲ ቢታንቶ ዔያቶም ዒንጌኔ።

2 ታጶ ላምዖ ዒዛ ጊንፆ ሃንታዞንሢኮ ሱንፃ፦ ቤርታ
ሲሞኦኔ ጌይንታ ጴፂሮሴንታ ዒዛኮ ጌርሲ ዒንዲራሴ፥
ዜብዲዮሴ ናኣቶንሢ፦ ያይቆኦቤ፥ ዮሃኒሴ፤

3 ፒልጶሴ፥ ቤርቴሌሞሴ፥ ቶኦማኣሴ፥ ሚኢሾ ቡኩሳ
ማቲዎሴ፥ ዒልፒዮሴ ናኣዚ ያይቆኦቤ፥ ታዲዮሴ፤

4 ፔ ዓጮ ናሽካ ሲሞኦኔንታ ዬሱሴ ዓኣሢ ዒንጌ፥
ዓስቆሮንቶ ዓጮ ዓሢ ዪሁዳንታኬ።

5ዬሱሴ ዬንሢ ታጶ ላምዖ ዒዛኮ ጊንፆ ሃንታዞንሢም፦
«ዓይሁዴ ማዒባኣ ዓሶ ባንሢ ዴንዲፖቴ፤ ሃሣ ሳማሪያ
ካታሞዋ ጌሊፖቴ፤

6 ጋዓንቴ ማራቶጉዲዣኣሌ፥ ዒስራዔኤሌ ዓሶ ባንሢ
ዓኣዹዋቴ።

9:13ሆሴ. 6፡6፤ ማቲ. 12፡7። 9:20 ፓይ. ማፃ 15፡38፤ ላሚ. ዎማ 22፡12። 9:34ማቲ. 10፡25፤ 12፡34፤ ማር. 3፡22፤ ሉቃ. 11፡15። 9:35
ማቲ. 4፡23፤ ማር. 1፡39፤ ሉቃ. 4፡44። 9:36 ፓይ. ማፃ 27፡17፤ 1ካኣቶ. ማ 22፡17፤ 2ፆኦሲ. ዓሃኬ 18፡16፤ ሂዚ. 34፡5፤ ዛካ. 10፡2፤ ማር. 6፡34።
9:38 ሉቃ. 10፡2። 10:7 ሉቃ. 10፡4-12።

7 ዴንዲጋፓ ‹ጫሪንጮ ካኣቱማ ዑኬኔ› ጌዒ ጌዒ
ኬኤዙዋቴ።

8 ዶርዓሢና ዓኣ ዓሶ ፖዒሱዋቴ፤ ሃይቄ ዓሶዋ ሃይባፓ
ዔቂሱዋቴ፤ ዑፃ ኬስካ ዶርዓሢና ዓኣ ዓሶ ዻቂሹዋቴ፤
ፑርቶ ዓያኖዋ ዓሶይዳፓ ኬሱዋቴ፤ ዒንሢ ጉሪ ዔኬ ባኮ
ዬያ ዓሶም ጉሪ ዒንጉዋቴ።

9 ዎርቄታቴያ ቢራ ሃሣ ሞኦኖ ዓንጎዋ ቡራሻይዳ ዓጊ
ዔኪፖቴ፤

10ጋላዓርቆሉካንታቃሲማይንቶዓፒላንታቃሲዓኣሦ
ዱርሲ ሃሣ ኮኦሎዋ ጎይፆሮ ዔኪፖቴ፤ ዓይጎሮ ጌዔቶ
ማዻ ዓሲም ኮይሳሙኡዚዒንጊንታኔ።»

11 «ዒንሢ ጌላ ካታሞ ማዔቶዋ ጉርዶይዳ ዒንሢ
ሾኦቺንሢ ዎይሣኒ ጋዓ ዓሲ ዓኣቶ ዛጉዋቴ፤ ጴዼቶ ዬኖ
ቤዞ ሃሺ ዒንሢ ኬስካንዳያ ሄላንዳኣና ዒማካ ዴዑዋቴ።

12ዓሲ ማኣሪ ዒንሢ ጌላ ዎዶና ‹ዓሲሙኬኔ፤ ኮሹሞ
ሃኖ ማኣሮም ማዖም› ጎዑዋቴ።

13 ማኣሮ ዓዴ ‹ኮሺዋይ› ጌዒ ዒንሢ ዔኬቴ፦ ፆኦሲ
ኮሹሞ ዒንሢም ማዖንጎ ጎዑዋቴ፤ ዔኪባኣያ ማዔቶ
ጋዓንቴ ዓቶንጎ።

14 ዒንሢ ሾኦቺንሢ ዔኪባኣቶ፥ ዒንሢ ጌዔ ባኮዋ
ዋይዚባኣቶዬኖማኣሬሎናካታሜሎናይዳፓኬስካዖቶኮ
ሲላሎ ፒፂ ዓኣዹዋቴ።

15 ጎኔ ታ ዒንሢም ጋዓኔ፦ ዓጮይዳ ፆኦሲ ዎጋ ኬሎና
ዬኖካታሜሎምሶዶሜናጋሞራናምዒንጊንቴሜታሢዳፓ
ባሼሜታ ሄላንዳኔ» ጌዒ ዓይሢ ዳኬኔ።

ጎዳሙኮኮ ቤርታ ዔቃንዳ ዒፂ ዳኪንቲፆና ሜታሢና
(ማር. 13፡9-13፤ ሉቃ. 21፡12-17)

16ዬካፓ ዬሱሴ፦ «ዓካሪ ታ ዒንሢማራይጉዲ ያኣያሢ
ባኣካዳካንዳሢሮሾኦሺጉዲጪንጫ፥ዶኦሌጉዲሼሌዔ
ማዑዋቴ።

17ዓሳዒንሢዎጌምዓኣሢዒንጋንዳኔ፤ ዓይሁዶ ዓሶኮ
ቡኪንቶ ቤዛ ዒንሢ ጳርቆንዶኔ፤ ዬያሮ ኮሺ ዒንሢና
ዔሩዋቴ።

18ታ ዛሎማርካዻኒ ዎይሣ ዓሶና ካኣቶና ቤርቶ ፑርታ
ዎጌም ዒንሢ ሺኢካንዳኔ፤ ዔያቶና ዓይሁዴ ማዒባኣ
ዓሶና ቤርታ ማርካ ዒንሢ ታኣኮ ማዓንዳኔ፤

19 ዓሳ ዒንሢ ዎጌም ሺኢሻኣና ዒንሢ ኬኤዛንዳ ባካ
ዬማ ዎዶና ዒንሢም ኬኤዚንታንዳሢሮ ‹ዓይጎ ሃሣ ዎዚ
ጌዒ ኑ ኬኤዛንዳይ?› ጌዒማሊሜታዺፖቴ።

20 ዓይጎሮ ጌዔቶ ዒንሢ ዛሎና ኬኤዛንዳሢ ዒንሢኮ
ጫሪንጮ ዓዳሢ ዓያኖኬ፤ ዒንሢቱዋሴ።

21 «ዓሲ ፔ ዓዶ ናዖ ሃይቃንዳጉዲ ዓኣሢ ዒንጋንዳኔ፤
ዬያጉዲ ዓዴያ ፔኤኮ ናዓ ሃይቃንዳጉዲ ዓኣሢ
ዒንጋንዳኔ፤ ናኣታ ሾዔ ዓሶ ዑፃ ሞርኬ ማዒ ዔቂ
ዎዺሻንዳኔ።

22 ዒንሢ ታ ዛሎሮ ዓሲ ቢያና ዒፂንቴያ ማዓንዳኔ፤
ጋዓንቴ ዴንዲ ጋፒንፆ ሄላንዳኣና ዶዴሢ ዻቃንዳኔ።

23 ፔቴ ቤዞይዳፓ ዒንሢ ዒፂ ዳውሶዋና ሜሌ
ቤሲ ዓኣዹዋቴ፤ ጎኔ ታ ጋዓኔ፤ ዓሲኮ ናዓሢ ማዒ
ሙካንዳያ ሄላንዳኣና ዒስራዔኤሌ ካታሞም ዒንሢ
ኬኤዚ ጋፒሳዓኬ።

24 «ዔርዞሢ ዔርዛሢዳፓ ባሼቱዋሴ፤ ማዻሢያ
ማዺሻሢዳፓ ባሼቱዋሴ።

25 ዬያሮ ዔርዞሢ ዔርዛሢጉዲ፥ ማዻሢ
ማዺሻሢጉዲ ማዔቴ ጊዳንዳኔ። ማኣሮ ዓዶም ‹ፑርቶ
ዓያኖ ሱኡጋሢ›* ጌዒ ሱንሢ ዔያታ ጌሤቶ ማኣሮ ዓሶም
ዬያፓ ዑሣ ፑርታ ሱንሢ ጌሣዓዳ?» ጌዔኔ።

ዖና ዒጊጫንዳያ ኮይሳቴያ ኬኤዚንቴሢ
(ሉቃ. 12፡2-7)

26 ሃሣ ዬሱሴ፦ «ዓካሪ ዓሲ ዒጊጪፖቴ፤ ዓይጎሮ
ጌዔቶ ዓኣቾና ባኣዚ ፔጋዹዋዖ፥ ዓኣሺንቴ ባኣዚ
ዔርቱዋዖ ዓታዓኬ።

27 ዬያሮ ዹማ ዒንሢም ታ ኬኤዛሢ ፖዖይዳ
ኬኤዙዋቴ፤ ካሽካሺ ዒንሢም ኬኤዚንቴሢ ዼጌ ቤስካ
ዔቂ ፔጌና ኬኤዙዋቴ።

28 ዓሽኮ ዎዺ፥ ጊዴና ሼምፖ ዎዻኒ ዳንዳዑዋ ዓሶ
ዒጊጪፖቴ፤ ዬያይዳፓ ሼምፓሢንታ ዓሽኮንታ ባይቁዋ
ታሞይዳ ጌልዚ ባይዛኒ ዳንዳዓ ፆኦሲ ዒጊጩዋቴ።

29 ላምዖ ሱኡታ ባካናም ሻንቺንታኔ፤ ያዺ ማዔቶዋ
ዒንሢኮ ጫሪንጮ ዓዳሢ ጌዒባኣንቴ ፔቴ ሱኡቶማታዖ
ጉሪ ዓቱዋሴ።

30ዒንሢኮ ጋዓንቴ ቶኦኮ ጋማኣ ፓይዲንቴያታሢሮ፥
31 ዒንሢ ዒጊጪፖቴ፤ ዓይጎሮ ጌዔቶ ሚርጌ

ሱኡታይዳፓ ዒንሢ ባሼኬ» ጌዔኔ።

ኪሪስቶሴ ዛሎማርካዻንዳያ ኮይሳሢ
(ሉቃ. 12፡8-9፤ 12፡51-53፤ 14፡26-27፤ማር. 9፡41)

32 ዬሱሴ ሃሣ፦ «ዓሲ ቤርቲዳ ታ ዛሎ ማርካዻሢም
ቢያ ታኣኒ ጫሪንጮይዳ ዓኣ ታ ዓዶ ቤርታ ዒዛ ዛሎ
ማርካዻንዳኔ።

33 ዓሲ ቤርቲዳ ‹ታ ዒዛ ዔሩዋሴ› ጋዓሢ ታኣኒያ
ጫሪንጮይዳ ታ ዓዶ ቤርታ ዒዛ ‹ዔሩዋሴ› ጋዓንዳኔ።

34 «ታ ሃያ ዓጮ ዖልዚዔኪሙካንዳኣፓዓቴምኮሹሞ
ዔኪሙኬያ ዒንሢምማሎፖ።

35 ታኣኒ ሙኬሢ ዓቲንቆ ናዓሢ ዓዶ፥ ዉዱሮ ናዔላ
ዒንዶ፥ ናኣዚ ማቻ ዓሆ ዒፃንዳጉዲኬ።

36ዬያሮ ማኣሮ ዓሳ ዎሊኮ ሞርኬማዓንዳኔ።
37 «ታጊዳፓ ባሼ ፔኤኮ ዓዶ፥ ዒንዶ ናሽካ ዓሲ ታኣም

ማዓዓኬ፤ ታጊዳፓ ባሼ ፔኤኮ ዓቲንቆ ናዖ ሃሣዉዱሮ ናዖ
ናሽካሢ ታኣምማዓዓኬ።

38 ታጋቴ ሃይቃኒ ማሊ ታ ጊንፆ ሃንቱዋ ዓሲ ታኣም
ማዓኒ ዳንዳዑዋሴ።

39 ፔ ናንጎ ዓይሳኒ ኮዓ ዓሲ ቢያ ፔኤኮ ናንጎ
ባባይዛንዳኔ፤ ታ ዛሎሮጌዒፔ ናንጎ ባይዛሢጋዓንቴቢያ
ፔኤኮ ናንጎ ዓዓይሳንዳኔ።

40 «ዒንሢ ሾኦቺንሢ ዔካሢ ታና ዔካኔ፤ ታና ዔካሢያ
ታና ዳኬ ታ ዓዶ ዔካኔ፤

41 ፆኦሲ ማሊፆ ኬኤዛሢ ዬያ ሱንፆና ሾኦቺንሢ
ዔካሢዬያምዒንጎ ባኮ ዴንቃንዳኔ። ፂላሢ ፂሉሞሱንፆና
ሾኦቺንሢ ዔካሢ ፂላሢምዒንጎ ባኮ ዔካንዳኔ።

10:10 1ቆሮ. 9፡14፤ 1ፂሞ. 5፡18። 10:14 ዳኪ. ማዾ 13፡51። 10:15 ማቲ. 11፡24፤ ማዢ. ማፃ 19፡24-28። 10:16 ሉቃ. 10፡3።
10:17 ማር. 13፡9-11፤ ሉቃ. 12፡11-12፤ 21፡12-15። 10:21 ማር. 13፡12፤ ሉቃ. 21፡16። 10:22 ማቲ. 24፡9፤ 13፤ ማር. 13፡13፤ ሉቃ.
21፡17። 10:24 ሉቃ. 6፡40፤ ዮሃ. 13፡16፤ 15፡20። * 10:25 ፑርቶ ዓያኖ ሱኡጋሢ፦ ጌይፃ ጊሪኬሙኡቺና ቢዔልዛቡሌ ጌይንታኔ። 10:25
ማቲ. 9፡34፤ 12፡24፤ ማር. 3፡2፤ ሉቃ. 11፡15። 10:26 ማር. 4፡22፤ ሉቃ. 8፡17። 10:33 2ፂሞ. 2፡12። 10:36ሚኪ. 7፡6። 10:38
ማቲ. 16፡24፤ ማር. 8፡34፤ ሉቃ. 9፡23። 10:39ማቲ. 16፡25፤ ማር. 8፡35፤ ሉቃ. 9፡24፤ 17፡33፤ ዮሃ. 12፡25። 10:40ማር. 9፡37፤ ሉቃ. 9፡48፤
10፡16፤ ዮሃ. 13፡20።

42 ጎኔ ታ ዒንሢም ጋዓኔ፤ ታኣኮ ጊንፆ ሃንታያ ማዔ፥
ሃንሢ ዻኮንሢዳፓ ፔቴማ ዋኣሢ ሺሜ ዑሻሢ ዔኤቢ
ዴንቁዋዖ ዓታዓኬ» ጌዔኔ።

11
ማስካ ዮሃኒሴ ዬሱሴ ኮራ ዳኬ ኪኢቶ ዓሶ
(ሉቃ. 7፡18-35)

1ዬሱሴ ዬያ ባኮ ታጶ ላምዖዒዛኮ ጊንፆ ሃንታዞንሢም
ኬኤዜሢኮ ጊንፃ ዬኖ ቤዞ ሃሺ ኮይሎይዳ ዓኣ
ካታሞንሢዳ ቃኣሎ ኬኤዛኒና ዔርዛኒ ዴንዴኔ።

2ማስካ ዮሃኒሴ ቱኡዞ ማኣራ ቱኡቲ ዓኣዖ ኪሪስቶሴ
ማዻ ባኮ ዋይዜኔ፤ ዬያሮ ዒዛኮ ጊንፆ ሃንታዞንሢዳፓ
ዬሱሴ ኮራ፦

3 «ሙካንዳኔ ጌይንታ ሜሲሄ ኔናሞ ሜሌ ኑ
ካፖንዶይ?» ጌዒ ዖኦጫንዳጉዲ ዳኬኔ።

4 ዬሱሴ ዔያቶም፦ «ዴንዲጋፓ ዒንሢ ዛጌ ባኮና
ዋይዜ ባኮና ቢያ ዮሃኒሴም፦

5 ዓኣፓ ባይቄ ዓሳ ዛጋኔ፥ ሃንቶ ባሺንታ ዎቦ ዓሳ
ሃንታኔ፥ ዑፃ ኬስካ ዶርዓሢ ዓኣ ዓሳ ፖዓኔ፥ ዋዮ ባይቄ
ዓሳ ዋይዛኔ፥ ሃይቄ ዓሳ ሃይባፓ ዔቃኔ፥ ማንቆ ዓሶማኣ
ኮዦ ሃይሳ ኬኤዚንታኔ፤

6 ታና ‹ዒዛ ናንጋዓ› ጌዒ ዻቢንቱዋሢ ጋላቲንቴያኬ
ጌዒ ኬኤዙዋቴ» ጌዔኔ።

7 ዮሃኒሴ ኮራፓ ሙኬ ኪኢቶ ዓሶንሢ ማዒ ዴንዳዛ
ዬሱሴ ዮሃኒሴ ዛሎ ዴሮም፦ «ዒንሢ ሃሢ ዓይጎ ዛጋኒ
ዓሲ ናንጉዋ ዳውሎ ሙኬይ? ዢባራ ዓጊሣ ፒሎ
ዛጋኒዳ?

8 ሜሌ ዒንሢ ዓይጎ ዛጋኒ ሙኬይ? ሚዛጶ ቦኦሬ
ዓፒሎ ማይንቴ ዓሶ ዛጋኒዳ? ሚዛጶ ቦኦሬ ዓፒሎ ማኣዔ
ዓሳ ካኣቶ ማኣራ ዓኣኔ።

9 ሂዳዖ ዒንሢ ዓይጎሮ ሙኬይ? ፆኦሲ ማሊሢ ኬኤዛ
ዓሲ ዛጋኒዳ? ሂዮ! ዬያ ፆኦሲ ማሊፆ ኬኤዛሢዳፓ
ባሼሢ ዛጋኒኬ።

10 ዒዚ ‹ኔኤኮ ቤርታ ቤርታ ዓኣዺ ጎይፆ ኔኤኮ
ጊኢጊሻንዳ ታኣኮ ኪኢቶ ናዓሢ ኔኤኮ ቤርታ ታ ዳካንዳኔ›
ጌይንቲ ፃኣፒንቴሢኬ።

11 ጎኔ ታ ዒንሢም ጋዓኔ፤ ዓጮይዳ ሾይንቴ ዓሶይዳ
ቢያ ማስካ ዮሃኒሴይዳፓ ባሼ ባኣሴ። ጋዓንቴ ፆኦሲ
ካኣቱሞይዳ ቢያይዳፓ ሂርኬ ማዔሢ ዒዛይዳፓ
ባሻንዳኔ።

12 ማስካ ዮሃኒሴ ዎዶይዳፓ ሃኖ ሄላንዳኣና ፆኦሲ
ካኣቱማዎልቄና ዳልጊ ዳልጊ ዓኣኔ፤ ዓካሪሚርጌናዒዞሮ
ሜታዻዞንሢ ዒዞ ዴንቃንዳኔ» ጌዒ ኬኤዚሢ ዓርቄኔ።

13 ሃሣ ዬሱሴ፦ «ፆኦሲ ማሊፆ ኬኤዛ ዓሶና ሙሴ
ዔርዜ ዎጎና ሙኪ ማስካ ዮሃኒሴ ሄላንዳኣና ፆኦሲ
ካኣቱሞ ዛሎኬኤዚኬኤዚ ዴዔኔ።

14 ዓካሪ ዔያታ ኬኤዜ ባኮ ዒንሢ ዋይዛኒ ኮዔያታቶ
ዬይ ሙካንዳኔ ጌይንቴ ዔኤሊያሴ፥ ሃይሾ ሃያ
ዮሃኒሴኬ።

15ዋይዛ ዋይዚ ዓኣሢ ዋይዞንጎ!» ጌዔኔ።
16ሃሣቃሳዖ፦ «ሃያ ዎዶዓሳ ዓይጎማላኔ ታ ጋዓንዳይ?

ዞኦዛ ቡኪንቲ ዴዒ ናኣታ ፔኤኮ ላጎ ዔኤሊ ዔኤሊ፥

17 ‹ዎዛሳ ኮሢ ዒንሢም ኑ ኮርጌኔ፤ ዒንሢ ጋዓንቴ
ሶኦሪባኣሴ፤ ሃሣ ቃዮ ዒንሢም ኑ ቃዬማኣ ዒንሢ
ዬኤኪባኣሴ› ጋዓሢ ማላኔ።

18 ማስካ ዮሃኒሴ ሙኡዚ ሙዑዋዖ ሃሣ ዑሽኩዋዖ
ሙካዛ ‹ሃያይዳ ፑርታ ዓያና ዓኣኔ!› ዔያታ ጌዔኔ፤

19ዓሲኮናዓሢሃሣሙዒዑሽኪዑሽኪሙካዛ፥ ‹ሃሣ
ሃይሙኡዚና ዑሺና ናሽካያኬ፤ ሚኢሾ ቡኩሳ ዓሶና ጎሞ
ዓሶናኮ ላጌኬ!› ዔያታ ጌዔኔ። ያዺ ማዔቴያ ዔራቶኮ
ጎኑማ ፔ ማዾና ፔጋዺ ዔርታንዳኔ» ጌዔኔ።

ጉሙርቁዋዖ ዓቲፆና ቦሂንቴ ካታሞንሢ
(ሉቃ. 10፡13-15)

20 ዬካፓ ሃሣ ዬሱሴ ሃንጎ ካታሞይዳፓ ባሼና ሚርጌ
ፆኦሲ ዎልቄና ማዺንታ ዓኪ ባኣዚ ማዺንቴ ካታሞንሢ
ጎሞ ፔኤሲ ቡኡፂባኣሢሮ፥

21 «ኮራዚኔ ኔና ባዴዔ! ሃሣ ቤቴሳይዳ ኔና ባዴዔ!
ዒንሢዳ ማዺንቴ ፆኦሲ ዎልቆና ማዺንታ ዓኮ ባካ
ፂሮሴና ሲዶና ካታሞናይዳ ማዺንቴቴ ሄኤዶ ዔያታ ሲዬ
ፓቲሌ ቱኪ ቶኦካ ቢዲንሢ ዋሂንቲ ጎሞ ፔኤኮ ቡኡፄያ
ናንዳንቴኬ።

22ዬያሮዓጮይዳፆኦሲዎጋኬሎናዒንሢዳፓፂሮሴና
ሲዶናናም ሄላንዳ ሜታሢ ሼሌዔማዓንዳኔ።

23 ሃና ኔ ቂፒርናሆሜ! ጫሪንቺ ሄላኒ ኔ ኮይባይ?
ጋዓንቴ ፆኦሲ ኔና ጋኣናኣሜ ታሞይዳ ጌልዛንዳኔ፤
ኔጊዳ ማዺንቴ ፆኦሲ ዎልቄና ማዺንታ ዓኮ ባካ ዎንዴ
ሶዶሜይዳ ማዺንቴያታቴ ዬና ካታሜላ ሃኖ ሄላንዳኣና
ዓኣያ ናንዳንዳቴኬ።

24ዬያሮ ጎኔ ታ ኔኤምጋዓኔ፤ ጋፒንፆ ዎጎኬሎና ኔጊዳፓ
ሶዶሜ ካታሞም ዒንጊንታንዳ ሜታሢ ሼሌዓንዳኔ» ጌዒ
ቦሂሢ ዓርቄኔ።

ኪሪስቶሴ ዒንጋ ሃውሺሢ
(ሉቃ. 10፡21-22)

25ዒማና ዬሱሴ፦ «ጫሪንጮና ሳዖናኮ ጎዳ ማዔ፥ ታ
ዓዳሢዮ! ሃያ ባኮ ዔሮ ዓሶይዳፓ ዓኣቺ ዔኤቢ ዔሩዋ
ዓሶም ኔ ፔጋሲ ዔርዜሢሮ ታ ኔና ጋላታኔ፤

26 ሂዮ! ታ ዓዳሢዮ! ኔ ዬያይዳኒ ኔ ማሊፆጉዴያ
ማዔኔ።

27 ታ ዓዴ ቢያ ባኮ ታኣም ዒንጌኔ፤ ዓዶይዳፓ ዓታዛ
ናዓሢ ዔራይ ዖኦኒያ ባኣሴ። ዬያጉዲ ሃሣ ናዓሢዳፓ
ዓታዛዓዶዔራያ ባኣሴ፤ ናዓዔርዛኒኮዒባኣያታቶ ዖኦኒያ
ዓዶ ዔራኒ ዳንዳዑዋሴ» ጌዔኔ።

28 ሃሣ ዬሱሴ፦ «ዒንሢ ኬዳ ዴኤፄም ላቢንቴዞንሢ
ቢያ ሃኒ ታ ባንሢሙኩዋቴ! ታ ዒንሢ ሃውሺሳንዳኔ።

29 ታ ቃንባሮ ኬዱዋቴ፥ ታ ማዻ ባኮ ታጊዳፓ ዛጊ
ማዹዋቴ፤ ታኣኒ ሼሌዔ ሃሣሚጪንታያኬ፤ ዒንሢ ሃውሾ
ዴንቃንዳኔ።

30 ታ ቃንባራ ባቃኖ ዔኩዋያ፤ ኬዳኣ ሃሣ ታኣኮ
ሼሌዔኬ» ጌዔኔ።

12
ዓይሁዶ ዓሶኮ ሃውሾ ኬሎ ዛሎ ዖኦጪንቴ ዖኦጪሢ
(ማር. 2፡23-28፤ ሉቃ. 6፡1-5)

11:5ዒሲ. 35፡5-6፤ 61፡1። 11:10ሚል. 3፡1። 11:13 ሉቃ. 16፡16። 11:14ሚል. 4፡5፤ ማቲ. 17፡10-13፤ ማር. 9፡11-13። 11:21
ዒሲ. 23፡1-18፤ ሂዚ. 26፡1—28፡26፤ ዒዩ. 3፡4-8፤ ዓሞ. 1፡9-10፤ ዛካ. 9፡2-4። 11:23 ዒሲ. 14፡13-15፤ ማዢ. ማፃ 19፡24-28። 11:24
ማቲ. 10፡15፤ ሉቃ. 10፡12። 11:27 ዮሃ. 3፡35፤ 1፡18፤ 10፡5። 11:29 ዔር. 6፡16። 12:1 ላሚ. ዎማ 23፡25።

1 ዬያኮ ጊንፃፓ ዬሱሴ ዓይሁዶ ዓሶኮ ሃውሾ ኬሎና
ፔቴ ዛርጎ ጎሺ ጊዴና ዓኣዻንቴ ዒዛኮ ጊንፆ ሃንታዞንሢ
ናይዺንቴሢሮ ዛርጎ ቲሻሢ ዱኡዚ ዱኡዚ ዔኪ ዻዒሢ
ዓርቄኔ።

2 ፔርሴ ዓሳ ዬያ ዛጋዖ ዬሱሴ ኮራ፦ «ሃኣዛጌ፤ ኔኤኮ
ጊንፆ ሃንታዞንሢ ሃውሾ ኬሎና ዓይሢንቲባኣ ባኣዚ
ማዻኔ!» ጌዔኔ።

3 ዬሱሴ ማሃዖ፦ «ዳውቴና ዒዛና ዎላ ዓኣ ዓሳ
ናይዺንቴ ዎዶና ዳውቴ ማዼ ባኮ ፔቴታዖ ዒንሢ
ናባቢባኣዓዳ?

4ዒዚ ዒማና ጌኤዦ ማኣሪ ጌሊ፥ ቄኤሶይዳፓ ዓታዛ
ዒዛንታዒዛናዎላዓኣዓሶንታሙዓኒዳንዳዑዋ ፆኦሲም
ዱማዼ ካሦሙዔኔ።

5 ሃሣ ቄኤሳ ሃውሾ ኬሎና ጌኤዦ ማኣሮይዳ ሃውሾ
ኬሎ ሻቲ ማሂ ማዼቶ ዻቢንቲ ማዒ ፓይዲንቱዋሴ
ጌይንቲ ሙሴ ዔርዛ ዎጎይዳ ፃኣፒንቴሢ ዒንሢ
ናባቢባኣዓዳ?

6 ጋዓንቴ ጌኤዦ ማኣሮይዳፓ ባሻይ ሃይካ ዓኣኔ፤ ታ
ዒንሢም ጋዓኔ።

7ሃሣ ‹ታኣኒኮዓሢዓሲሚጪንቲሢማዓንዳኣፓዓቴም
ታኣም ሹኪ ዒንጎ ባኣዚቱዋሴ› ጋዓ ማፃኣፖ ቃኣላ ዎዚ
ጌይሢታቶዋ ዒንሢ ዔራያታቶ ዻቢንቲባኣ ዓሶ ዑፃ
‹ዔያታ ዻቤኔ› ጌይ ዎጋዓታንቴኬ።

8ዓይጎሮ ጌዔቶ ዓሲኮ ናዓሢ ሃውሾኬሎኮዋ ጎዳኬ»
ጌዔኔ።

ኩጮ ዎቦ ዓሢ
(ማር. 3፡1-6፤ ሉቃ. 6፡6-11)

9 ዬሱሴ ዬኖ ቤዞይዳፓ ዔቂ ዓይሁዶ ዓሶኮ ቡኪንቶ
ቤዞ ጌሌኔ፤

10 ዒኢካ ፔቴ፥ ኩቺ ዎቦ ዓሲ ዓኣኔ፤ ዒማና ዬሱሴ
ዎጎና ዓይሢሳኒ ኮዓ ፔቴ ፔቴ ዓሳ፦ «ዓይሁዶ ዓሶኮ
ሃውሾ ኬሎና ሃርጊንቴ ዓሶ ፓሣኒ ዓይሢንቴያዳ?» ጌዒ
ዖኦጬኔ።

11 ዬሱሴያ ማሃዖ፦ «ዒንሢ ባኣካፓ ፔቴ ማራይ ዓኣ
ዓሲ ማራዓሢ ሃውሾ ኬሎና ዔቴይዳ ሎኦሜቶ ጎቺ
ኬሱዋዓዳ?

12 ዓካሪ ያዺ ማዔቶ ዓሲ ማራይዳፓ ዎይቲ ባሹዋይ?
ዬያሮ ሃውሾ ኬሎና ኮሺ ማዾ ማዺሢ ዓይሢንቴያኬ»
ጌዔኔ።

13 ዬካፓ ዬሱሴ ኩጮ ዎቦ ዓሢም፦ «ኩጮ ኔኤኮ
ፒሼ!» ጌዔም ዒዚ ፒሻዛ ኩጫ ኮሽኪ ባጎ ኩጮጉዲ
ማዔኔ።

14 ፔርሴ ዓሳ ጋዓንቴ ዬካፓ ኬስካዖ ዬሱሴ ዎማይዲ
ዔያታ ዎዻንዳቴያ ዎላ ዞርቴኔ።

ፆኦሲ ዶኦሬም ማዻ ዓሢ
15 ዬማና ዬሱሴ ዔያቶኮ ማሊፆ ዔራዖ ዒኢካፓ

ዴንዳዛ፥ ሚርጌ ዴሬ ዒዛ ጊንፆ ዓኣዼኔ፤ ዬያ ዓሶፓ
ሃርጊንቴ ዓሶ ቢያ ዒ ፓሤኔ።

16 ዒዛኮ ዖኑሞ ዖኦማኣ ዔያታ ኬኤዙዋጉዲ ዔያቶ
ላኣጌኔ፤

17 ዬይ ያዺ ማዔሢ ፆኦሲ ማሊፆ ኬኤዛ ዒሲያሴ
ዛሎና፦
18 «ሃይሾ ታ ዶኦሬ፥

ታ ዒዛ ናሽካያ ሃሣ ታና ዎዛሳ

ታኣም ማዻሢዳ
ታ ዓያኖ ዒዛ ዑፃ ታ ማሃንዳኔ፤

ዒዚ ዓሲ ዜርሢም ቢያ
ታኣኮ ፒዜ ዎጊፆ ዔርዛንዳኔ።

19ዒዚማርሚዒላታዓኬ፤
ጎይፆይዳኣ ዑኡዞ ዋይዚሳዓኬ።

20ቱቄ ፒሎዋ ዒሜንሣዓኬ፤
ዜኤሮ ታሞዋ ዎዻዓኬ።

ጎኑሞ ባሻንዳያ ሄላንዳኣና
ዬያ ዒ ማዻንዳኔ።

21ዓሲ ዜርሢያ
ዒዛይዳ ሃጊ ማዓንዳ ዎዛ ጌሣንዳኔ»

ጌይንቴሢ ኩማንዳጉዲኬ።

ዬሱሴና ፑርቶ ዓያኖ ሱኡጋሢና ዛሎ
(ማር. 3፡20-30፤ ሉቃ. 11፡14-23)

22 ዬካፓ ፑርታ ዓያና ዓርቄም ዛጋኒና ጌስታኒያ
ዳንዳዑዋ ፔቴ ዓሲ ዓሳ ዬሱሴ ባንሢ ዔኪ ሙኬኔ።
ዬሱሴያ ዒዛ ፖዒሳዛ ዓሢ ዛጋኒና ጌስታኒያ ዳንዳዔኔ።

23ዒማና ዴራቢያዲቃቲ ሄርሻዖ፦ «ሃይ ዳውቴ ናዓሢ
ማዓንዳሞ?» ጌዔኔ።

24ጋዓንቴ ፔርሴ ዓሳ ዬያ ዛጌዎዶና፦ «ሃይ ዓሢፑርቶ
ዓያኖ ኬሳሢ ፑርቶ ዓያኖ ሱኡጋሢ ቢዔልዛቡሌ ዎልቆና
ማዓንዳኣፓዓቴም» ጌዔኔ።

25ዬሱሴዔያቶኮማሊፆዔራዖ፦ «ፔቴማዒባኣካኣቶ
ዓጪ ቢያ ላባኔ፤ ዎላ ፔቴ ማዒባኣ ካታማታቶዋ ማኣሪ
ዶዱዋሴ።

26 ፃላሄ ፃላሄ ኬሳያማዔቶ ዎሊፓዱማዼኔ ጌይሢኬ፤
ያዺ ማዔቶ ካኣቱማ ዎይቲ ዶዳኒ ዳንዳዓይ?

27 ታኣኒ ፑርቶ ዓያኖ ኬሳሢ ዔያቶኮ ሱኡጋሢ
ቢዔልዛቡሌና ማዔቶ ዒንሢኮ ናኣታ ዓይጎና ፑርቶ ዓያኖ
ኬሳይ? ዬያሮ ዒንሢ ናኣታ ዒንሢዳ ዎጋንዳኔ።

28 ጋዓንቴ ፑርቶ ዓያኖ ታ ኬሳሢ ፆኦሲ ዓያኖና ማዔቶ
ፆኦሲ ካኣቱማ ዒንሢ ኮራሙኬኔ ጌይሢኬ» ጌዔኔ።

29 ዬሱሴ ሃሣ፦ «ፔቴ ዓሲ ፔቴ ዎልቄና ዓኣ ዓሲ
ቤርታዺ ቱኩዋዖ ዎልቆና ዓኣ ዓሢ ማኣሪ ጌሊ ዓኣ ባኮ
ቡራኒዎይቲዳንዳዓንዳይ? ዎልቆሲቱኬሢኮጊንፃዒዛኮ
ዓኣ ባኮ ቡራኒ ዳንዳዓኔ።

30 «ታ ዓሲማዒባኣሢቢያ ታና ዒፃኔ፤ ታኣና ዎላማዒ
ዔኤቢ ቡኩሲባኣ ዓሲ ላኣላያ ማዓንዳኔ።

31 ዬያሮ ዓሲ ማዻ ዓይጎ ዻቢንቲ ማዔቶዋ፥ ጫሺ
ቢያ ዒዛም ዓቶም ጌይንታንዳኔ፤ ታ ዒንሢም ጋዓኔ።
ዓያና ጌኤሺ ጫሽካ ዓሲም ጋዓንቴ ዻቢንታ ዓቶም
ጌይንታዓኬ።

32 ዓሲ ናዓሢ ጫሽካሢም ቢያ ዻቢንታ ዓቶም
ጌይንታንዳኔ፤ ዓያና ጌኤሺ ጫሽካሢም ቢያ ጋዓንቴ
ሃያ ዓጮይዳ ማዔቶዋ ሃጋኣ ዓጮይዳ ዻቢንታ ዓቶም
ጌይንቲንዱዋሴ» ጌዔኔ።

ቃራ ሚሢኮ ዓኣፓፓ ዔርቲፆ
(ሉቃ. 6፡43-45)

33 ዬሱሴ ሃሣ፦ «ሚሢ ቢያ ዓኣፓፓ ዔርታሢሮ
ዒንሢኮ ኮሺ ሚሢ ዓኣቶ ኮሺ ዓኣፒ ዒንሢ ዴንቃንዳኔ፤
ፑርታ ሚሢ ዒንሢኮ ዓኣቶ ጋዓንቴ ፑርታ ዓኣፒ ዒንሢ
ዴንቃንዳኔ፤

12:3 1ሳሙ. 21፡1-6። 12:4 ሌዊ. ዓኬ 24፡9። 12:5 ፓይ. ማፃ 28፡9-10። 12:7 ማቲ. 9፡13፤ ሆሴ. 6፡6። 12:11 ሉቃ. 14፡5።
12:21 ዒሲ. 42፡1-4። 12:24 ማቲ. 9፡34፤ 10፡25። 12:30 ማር. 9፡40። 12:32 ሉቃ. 12፡10። 12:33 ማቲ. 7፡20፤ ሉቃ. 6፡44።
12:34ማቲ. 3፡7፤ 23፡33፤ 15፡18፤ ሉቃ. 3፡7፤ 6፡45።

34ዒንሢሃይሾኦዦናኣታ! ዒንሢፑርታታዖኮሺባኣዚ
ኬኤዛኒዎይቲዳንዳዓይ? ዓይጎሮ ጌዔቶዓሲኬኤዛባካ
ዓሢኮ ዒኖይዳፓ ኩሚኬስኬሢኬ።

35 «ኮሺ ዓሲ ዒና ዓኣ ኮሹሞይዳፓ ኮሺ ባኣዚ
ጌስታኔ፤ ፑርታ ዓሲ ፔኤኮ ዒና ዓኣ ፑርቱሞይዳፓ ፑርታ
ባኣዚ ጌስታኔ።

36 ጋዓንቴ ታ ዒንሢም ጋዓኔ፤ ዓሳ ኮይሱዋ ባኮ
ጌስቴሢ ዛሎ ቢያ ዓጮይዳ ፆኦሲ ዎጋ ኬሎና
ዖኦጪንታንዳኔ።

37 ዬይ ያዺ ማዓዛ ኔ ኮሺ ጌስቴቴ ኮሺ ባኣዚ
ኔኤም ዎጊንታንዳኔ፤ ኔኤኒ ፑርታ ጌስቴቴ ፑርታ ኔጊዳ
ዎጊንታንዳኔ» ጌዔኔ።

ፆኦሲ ዎልቄና ማዺንታ ዓኪ ባኣዚ ዛጋኒ ዖኦጪንቴ
ዖኦጪሢ

(ማር. 8፡11-12፤ ሉቃ. 11፡29-32)
38ዒማና ሙሴ ዔርዜ ዎጎ ዔርዛ ዓሶና ፔርሴ ዓሶና

ዬሱሴ ኮራ፦ «ዔርዛሢዮ፤ ኔኤኒ ፆኦሲ ዎልቄና ማዺንታ
ዓኪ ባኣዚ ማዻንቴ ኑ ዛጋኒ ኮዓኔ!» ጌዔኔ።

39ዒዚ ጋዓንቴ ዔያቶም፦ «ፑርታ ሃሣ ጉሙርቂንቱዋ
ሃያ ዎዶ ዓሳ ፆኦሲ ዎልቄና ማዺንታ ዓኪ ባኣዚ ዛጋኒ
ኮዓኔ፤ ጋዓንቴ ፆኦሲ ማሊፆ ኬኤዛሢ፥ ዮናኣሴይዳ
ማዺንቴ ዓኮ ባካፓ ዓታዛ ሜሌ ፆኦሲ ዎልቄና ማዺንታ
ዓኪ ባኣዚ ዔያቶም ማዺንታዓኬ።

40 ዮናኣሴ ዼኤፖ ሞላሢ ጎጳ ሃይሦ ኬሊ ዋንቴና
ሮኦሪና ዴዔሢጉዲ ዓሲኮ ናዓሢ ዱኡፒዳ ሃይሦ ኬሊ
ሮኦሪና ዋንቴና ዴዓንዳኔ።

41 ኔኔዌ ካታሞ ዓሳ ዓጮይዳ ፆኦሲ ዎጋ ኬሎና ሃያ
ዎዶ ዓሶይዳ ዎጋያ ማዓንዳኔ፤ ዓይጎሮ ጌዔቶ ኔኔዌ ዓሳ
ዮናኣሴ ኬኤዜሢ ዋይዜ ዎዶና ዻቢንቶ ዔሪ፥ ጎሞዋ
ቡኡፄሢሮኬ። ያዺ ማዔቶዋ ሃሢ ዮናኣሴይዳፓ ባሼ
ሃይካ ዓኣኔ።

42ዓጮይዳ ፆኦሲ ዎጋ ኬሎና ሳኣባ ዓጮ ካኣቴላ ሃያ
ዓሶ ዑፃ ዎጋንዳኔ፤ ዓይጎሮ ጌዔቶ ዒዛ ካኣቲ ሴሎሞኔኮ
ዔራቶ ዋይዚ ዓጪ ዙልካፓ ሙኬያታሢሮኬ፤ ያዺ
ማዔቶዋ ሴሎሞኔይዳፓ ባሼ ሃይካ ዓኣኔ» ጌዔኔ።

ፑርታ ዓያናኮ ጊንሣ ማዒ ዓሲዳ ጌሊፆ
(ሉቃ. 11፡24-26)

43 ዬሱሴ ሃሣ፦ «ፑርታ ዓያና ዓሲዳፓ ኬስኬ ዎዶና
ጌላንዳቤሲኮይኮይዋኣሢባኣ፥ ዓሲናንጉዋዳውሎይዳ
ሃንታኔ። ጋዓንቴ ጌሎንዶ ቤሲ ዴንቁዋሴ፤

44 ዬያሮ ‹ታ ኬስኬ ማኣሮ ማዒ ዓኣዻንዳኔ› ጋዓኔ።
ማዒ ዒ ሙካ ዎዶና ኬኤፃ ጉሪ ማዒ፥ ጌኤሽኪ፥ ጊኢጊ
ዓኣንቴ ዴንቃኔ።

45 ዬካፓ ፑርቶ ዓያናሢ ዓኣዺ ዒዛይዳፓ ባሼ ፑርታ
ሜሌ ላንካይ ፑርታ ዓያና ቡኩሲ ዔኪሙኪ ዒዚ ቤርታ
ዓኣ ዓሢዳ ጌሊ ዎላ ናንጋኔ፤ ዬያሮ ዬያ ዓሢኮ ጋፒንፆ
ናንጋ ቤርታኣስካፓ ባሼ ፑርታ ማዓኔ። ሃያ ዎዶ ፑርቶ ዓሶ
ዑፃ ማዓንዳ ባካ ዬያ ማላ ባኣዚኬ» ጌዔኔ።

ዬሱሴኮ ዒንዶና ጌርሲንሢና
(ማር. 3፡31-35፤ ሉቃ. 8፡19-21)

46 ዬሱሴ ዴሮም ኬኤዛ ጎይሣ ዓኣንቴ ዒዛኮ ዒንዶና
ጌርሲንሢና ዒዛና ጌስታኒ ኮዒ ካራሙኪዔቄኔ፤

47 ዒማና ዒኢካ ዓኣ ዓሶይዳፓ ፔቴስኬይ ዬሱሴ
ኮሮይዳ፦ «ሃይሾ ኔኤኮ ዒንዶና ጌርሲንሢና ኔና ኮዒ ካራ
ዔቂ ዓኣኔ» ጌዔኔ። *

48ዬሱሴ ጋዓንቴ፦ «ዒንዳ ታኣኮ ዖናዳይ? ጌርሲንሢያ
ዖናንሢዳይ?» ጌዒማሄኔ።

49 ዬያ ጌዔስካፓ ኩጮና ዒዛኮ ጊንፆ ሃንታ ናኣቶ
ባንሢ ዻዊ ዻዊ፦ «ታኣኮ ዒንዶና ጌርሲንሢና ሃይሾ
ሃኣቶኬ፤

50ጫሪንጮይዳ ዓኣ፥ ታ ዓዳሢ ዓይሢፆ ኩንሣዞንሢ
ቢያ ታኣኮ ጌርሲንታ ጌሮንታ ዒንዶንታ ዬያቶኬ» ጌዔኔ።

13
ዜርፆ ዜርቃሢ ኮኦኪንሦ
(ማር. 4፡1-9፤ ሉቃ. 8፡4-8)

1ዬኖ ኬሎ ዬሱሴ ጋራፓ ኬስኪ ባዞ ዓጫ ዴዔኔ፤
2 ሚርጌ ዴሬያ ዒዛ ኮይላ ሙኪ ቡኬሢሮ ዋኣፆና

ፒንቆ ጎንጎይዳ ኬስኪ ዴዔኔ፤ ዴራ ጋዓንቴ ቢያ ባዞ ዓጫ
ዔቄኔ።

3 ዬካ ዒ ሚርጌ ባኣዚ ኮኦኪንሢና ኬኤዛዖ፦ «ፔቴ
ዓሲ ጎሺዳ ዜርሢ ዜርቃኒ ኬስኬኔ፤

4ዒዚዜርቃንቴፔቴፔቴዜርፃ ጎይፆ ዓጫኬዳዛካፓ
ሙኪሙዔኔ።

5ዓቴዜርፃሚርጌ ዓጪባኣ፥ ሃኣሻቤሲዳኬዴኔ፤ ዬኖ
ቤዛ ሚርጌ ዓጪ ባኣሢሮ ዜርፃ ዑኬና ባቃሌኔ።

6 ማዔቶዋ ሳዓ ዓባዛ ሹሌኔ፤ ፃጲ ሚርጌ
ዳኪባኣሢሮዋ ሜሌኔ።

7ዓቴዜርፃ ሃሣዓንጊሢቶሻባኣካኬዴኔ፤ ዓንጊፆቶሻ
ዑጋዖ ባቃሎ ባይዜኔ።

8 ሃሣ ዓቴ ዜርፃ ኮሺቤስካኬዲ ባቃሌ ዎዶናሚርጌ
ካፄኔ፤ ፔቴዛ ፄኤታ ባጌላ ላሂታሚ ዓቴዛ ሃይሢታሚ
ዓኣፒ ዓኣፔኔ።

9ዬያ ዋይዛ ዋይዚ ዓኣሢ ዋይዞንጎ!» ጌዔኔ።
ዬሱሴ ኮኦኪንሦና ኬኤዚሴ ባኮ
(ማር. 4፡10-12፤ ሉቃ. 8፡9-10)

10ዬካፓ ዒዛኮ ጊንፆ ሃንታዞንሢ ዬሱሴ ኮራሙካዖ፦
«ዓይጎሮ ዴሮም ኔ ኮኦኪንሢና ኬኤዛይ?» ጌዔኔ።

11ዒዚ ዔያቶም፦ «ዒንሢምጫሪንጮ ካኣቱሞ ዛሎ
ዓኣሺንቴ ባኮ ዛላ ዔራኒ ዔራቶ ፆኦሲዳፓ ዒንጊንቴኔ፤
ዔያቶም ጋዓንቴ ዒንጊንቲባኣሴ።

12ዔኤቢ ዓኣሢም ቃሲ ዒንጊንቴም ሚርጋንዳኔ፤ ዻካ
ዓኣሢዳፓ ጋዓንቴ ዒማ ዻኮ ዓኣማታዖ ዔኪንታንዳኔ።

13ዛጋዖዴንቁዋያ፥ ዋይዛዖዒናዔኩዋያ ሃሣጶቂሱዋያ
ማዔሢሮ ዔያቶም ታ ኮኦኪንሢና ኬኤዛኔ።

14ዬይያ ፆኦሲ ማሊፆ ኬኤዛ ዒሲያሴ ዛሎና፦
‹ዋይዚ ዒንሢ ዋይዛኔ፥

ጋዓንቴ ዒንሢ ጶቂሡዋሴ፤
ዛጊያ ዒንሢ ዛጋኔ፥

ጋዓንቴ ዒንሢ ዒና ዔኩዋሴ።
15ዓይጎሮ ጌዔቶ ሃይ ዴራ

ዒኖ ፔኤሲ ዶጪሴኔ፤
ዋዮዋ ዔያታ ዓርቄኔ፤
ዓኣፖዋ ዱኡሜኔ።

ያዺ ማዒባኣያታቴ
ዓኣፖና ዔያታ ዛጊ

12:38 ማቲ. 16፡1፤ ማር. 8፡11፤ ሉቃ. 11፡16። 12:39 ማቲ. 16፡4፤ ማር. 8፡12። 12:40 ዮና. 1፡17። 12:41 ዮና. 3፡5። 12:42
1ካኣቶ. ማ 10፡1-10፤ 2ፆኦሲ. ዓሃኬ 9፡1-12። * 12:47 ፔቴ ፔቴ ሚናኣ ማፃኣፖኮ ፓይ. 47 ባኣሴ። 13:2 ሉቃ. 5፡1-3። 13:12 ማቲ.
25፡29፤ ማር. 4፡25፤ ሉቃ. 8፡18፤ 19፡26።

ዋዮና ዋይዚ
ዒኖና ማሊ
ታ ባንሢ ዔያታ ማዔም
ሄኤዶ ታ ዔያቶ ዻቂሼያ ናንዳንቴኬ› »

ጌይንቲ ኬኤዚንቴሢ ዔያቶይዳ ኩማንዳኔ።
16 ዬሱሴ ሃሣ፦ «ዒንሢ ጋዓንቴ ዓኣፓ ዒንሢኮ

ዛጋሢሮ፥ ዋያኣ ዒንሢኮ ዋይዛሢሮ ዒንሢ ባሊቲና
ዓኣያኬ።

17 ጎኔ ታ ዒንሢም ጋዓኔ፤ ሚርጌ ፆኦሲ ማሊፆ
ኬኤዛዞንሢና ፂሎንሢና ዒንሢ ሃሢ ዛጋሢ ዛጋኒ
ኮዔያታዖ ዛጊባኣሴ። ዒንሢ ዋይዛሢ ዔያታ ዋይዛኒ
ኮዔያታዖ ዋይዛኒ ዳንዳዒባኣሴ» ጌዔኔ።

ዜርፆ ኮኦኪንሦኮ ቡሊፆ ዬሱሴ ኬኤዜሢ
(ማር. 4፡13-20፤ ሉቃ. 8፡11-15)

18 ዬካፓ ዬሱሴ፦ «ዓካሪ፥ ዒንሢ ዜርፆኮ ኮኦኪንሦ
ቡሊፆ ዋይዙዋቴ፤

19 ጎይፆ ዓጫ ኬዴ ዜርፃ ዻዋሢ፦ ፆኦሲ ካኣቱሞ
ቃኣሎ ዋይዚ ዒና ዔኩዋ ዓሶኬ፤ ቤዞና ፃላሄ ሙኪ ዒና
ዜርቂንታ ቃኣሎ ዔካኔ።

20 ሃኣቾ ሳዖይዳ ዜርቂንቴ ዜርፄላ ዻዋሢ፦ ቃኣሎ
ዋይዛዖ ዎዛና ጉሙርቂ ዔካ ዓሶኬ።

21ማዔቶዋ ዻካ ዎዴሮ ማዓንዳፓዓቴም ፃጲ ዔያቶኮ
ባኣሴ፤ ዬያሮ ቃኣሎዛሎናሜቶናዒፂንቲ ዳኪንቲሢ ሄሌ
ዎዶና ዑኬና ዔያታ ዻቢንታኔ።

22 ዓንጊፆ ቶሾ ባኣካ ዜርቂንቴዛ ዻዋሢ፦ ቃኣሎ ዻካ
ዎዴሮ ዋይዛ ዓሶኬ፤ ያዺ ማዔቶዋ ሃያ ዓጮ ዛሎ ማሊ
ሜታዺሢና ቆሎ ናሹሞና ዒና ጌሊ ቃኣሎ ዋሊሳሢሮ
ዓኣፑዋዖ ዓታኔ።

23ኮዦሳዖይዳዜርቂንቴዛዻዋሢ፦ቃኣሎዋይዚዒና
ዔካ ዓሶኬ፤ ዬያታ ዓኣፒ ዓኣፓኔ፤ ፔቴዛ ፄኤታ፥ ባጌላ
ላሂታሚ ዓቴዛ ሃይሢታሚ ዓኣፓኔ» ጌዔኔ።

ዓዣሢ ኮኦኪንሦ
24 ዬያጉዲ ሃሣ ዬሱሴ ሜሌ ኮኦኪንሢ፦ «ጫሪንጮ

ካኣቱማ ጎሺዳ ጌኤሺ ዜርሢ ዜርቄ ዓሲ ማላኔ፤
25ዓሳ ቢያ ላሄ ዎዶና ሞርኬሙካዖ ባርቾ ባኣካ ዓዦ

ዜርቂ ዓኣዼኔ።
26 ባርቻ ባቃሊ ፑርቃዛ ዓዣሢ ባኣካ ጴዼኔ።
27 ዬያሮ ጎዦ ዓዶኮ ማዻ ዓሳ ዒዛ ኮይላ ሙካዖ

‹ጎዳሢዮ! ኔ ጎዦይዳ ጌኤሺ ዜርሢ ኔ ዜርቂባኣዓዳ?
ሂዳዖ ዓዣሢ ዓንካፓ ኬስኬይ?› ጌዔኔ።

28 ዒዚ ማሃዖ ‹ሃያ ማዼሢ ሞርካሢዋይ!› ዔያቶም
ጋዓዛ፥ ማዻ ዓሳ ‹ሂዴቴ ዴንዲ ኑ ዓዣሢ ሃርማንዳጉዲ
ኔ ኮዓ?› ጌዔኔ።

29ዒዚጋዓንቴ ‹ዔይዔ! ዓይጎሮ ጌዔቶ ዓዣሢዒንሢ
ሃርማ ዎዶና ባርቾ ዎላ ቱጋንዳኔ።

30 ዬያሮ ሃሹዋቴ፤ ባርቻ ማንፂንታ ዎዶ ሄላንዳኣና
ባርቾንታ ዓዣሢንታ ዎላ ዑጎንጎ፤ ማንፂንታ ዎዶና
ጋዓንቴ ማንፃ ዓሶም ዓዣሢ ቤርታዺ ቱጊ ታሚና
ሚቺንታንዳጉዲ ናኣራ ናኣራ ቱኩዋቴ፤ ባርቾ ጋዓንቴ
ማንፂ ታኣኮ ኮኖይዳ ዋሁዋቴ› ሂዚ ታ ጋዓንዳኔ» ጌዒ
ዔያቶም ኬኤዜኔ።

ሴናፒጬጌይንታ ዻኮ ዜርፄሎ ኮኦኪንሦ
(ማር. 4፡30-32፤ ሉቃ. 13፡18-19)

31 ዬሱሴ ሃሣ ሜሌ ኮኦኪንሢ፦ «ጫሪንጮ ካኣቱማ
ፔቴ ዓሲ ጎሺዳ ዜርቄ፥ ሴናፒጬ ጌይንታ ዻኮ ዜርፄሎ
ማላኔ፤

32 ዒዛ ዜርሢዳፓ ቢያ ዻካኬ፤ ባቃሊ ዑጌ ዎዶና
ጋዓንቴ ቱኮና ሚፆይዳፓ ቢያ ባሼ፥ ዼኤፒ ሚሢ ማዓኔ፤
ሃሣ ካፓኣ ዒዞኮ ካኣፖይዳ ማኣሪ ማዢ ዴዓኔ» ጌይ
ኬኤዜኔ።

ሙኑቆ ፃኣዞ ኮኦኪንሦ
(ሉቃ. 13፡20-21)

33 ሃሣ ዔያቶም ዬሱሴ፦ «ጫሪንጮ ካኣቱማ ፔቴ
ላኣሊ ሃይሦ ሻምባ ዲርኮና ዺኢሊዳ ዋሃ ሙኑቃ ፃኣዛ
ማላኔ፤ ዬና ሙኑቆ ፃኣዛ ሙኑቆ ቢያሢ ዔቂሳኔ» ጌዒ
ኬኤዜኔ።

ኮኦኪንሦና ዬሱሴ ኬኤዚሴ ባኮ
(ማር. 4፡33-34)

34 ዬሱሴ ዬያ ባኮ ቢያ ኮኦኪንሢና ዴሮም ኬኤዜኔ፤
ኮኦኪንሢ ባኣያ ዓይጎ ባኣዚያ ዔያቶም ኬኤዚባኣሴ።

35ዬይ ያዺ ማዔሢ፦
«ሃይሶ ታኣኮ ታ ኮኦኪንሢና ኬኤዛንዳኔ፤

ዓጫማዢንቴሢዳፓ ዓርቃዖ
ዓኣሺንቴ ባኣዚ ታ ኬኤዛንዳኔ»

ጌይንቲ ፆኦሲ ማሊፆ ኬኤዛሢ ዛሎና ፃኣፒንቴሢ
ኩማንዳጉዲኬ።

ዬሱሴ ዓዣሢ ኮኦኪንሦ ቡሌሢ
36 ዬካፓ ዬሱሴ ዴሮ ሃሺ ኬኤፆ ጌሌኔ፤ ዒዛኮ ጊንፆ

ሃንታዞንሢ ዒዛ ኮራ ሙኪ፦ «ጎዦኮ ዓዣሢ ኮኦኪንሦ
ቡሊፆ ኑም ኬኤዜ» ጌዔኔ።

37 ዬሱሴ ማሃዖ፦ «ጌኤዦ ዜርፆ ዜርቄሢ ዓሲ
ናዓሢኬ፤

38 ጎዣ ሃያ ዓጮኬ፤ ጌኤዦ ዜርፃ ፆኦሲ ናኣቶኬ፤
ዓዣሢ ጋዓንቴ ፃላሄ ናኣቶኬ፤

39 ዓዣሢ ዜርቄሢ ሞርካሢ ፃላሄኬ፤ ባርቾ ማንፂፃ
ዓጮኮ ጋፒንፆኬ፤ ማንፃ ዓሳ ፆኦሲ ኪኢታንቾኬ።

40 ዓዣሢ ቱጊ ቡኩሲ ታሞይዳ ሚቾሢጉዲ ዓጮኮ
ጋፒንፆና ያዺ ማዓንዳኔ።

41 ዓጮኮ ጋፒንፆ ዎዶና ዓሲኮ ናዓሢ ፔ ኪኢታንቾ
ዳካንዳኔ፤ ዔያታኣ ዓሶ ዻቢሻዞንሢና ፑርቶ ማዻዞንሢ
ቢያ ዒዛ ካኣቱሞይዳፓ ቡኩሲ ኬሳንዳኔ።

42ዬካፓዼኤፖታሞይዳዓጋንዳኔ፤ዒኢካዬኤፒና ዓቺ
ዻይሢና ዔያቶም ማዓንዳኔ።

43 ፂሎንሢ ጋዓንቴ ፔ ዓዳሢ ካኣቱሞይዳ ዓቢጉዲ
ፖዓንዳኔ፤ ዋይዛ ዋይዚ ዓኣሢ ዋይዞንጎ!» ጌዔኔ።

ዓኣሺንቴ ቆሎ ኮኦኪንሢ
44 ሄሊሳዖ ዬሱሴ፦ «ጫሪንጮ ካኣቱማ ጎሺ ሳዛይዳ

ዓኣቾና ባኣዚ ማላኔ፤ ፔቴ ዓሲ ዬኖ ባኬሎ ዴንቃዖ ማሂ
ጊንሣ ዓኣቼኔ፤ ሚርጌ ዎዛዼሢሮ ዴንዲ ዓኣ ባኮ ቢያ
ሻንቺ ዬኖ ጎዤሎ ሻንቄኔ» ጌዔኔ።

ሚዛጶ ሹጮኮ ኮኦኪንሦ
45ላሚ ሃሣዬሱሴ፦ «ጫሪንጮካኣቱማኮሺሚዛጶ፥

ሹጮ ሻንቃኒ ኮዓ ኮርሞ ዓሢማላኔ፤
46ዬይ ኮርማ ዓሢሚርጌ ቦንቺንታ ኮሺሚዛጲ ሹቺ

ዴንቄ ዎዶና ዴንዲ ዓኣ ባኮ ቢያ ሻንቺ ዬኖ ሹጬሎ
ሻንቄኔ» ጌዔኔ።

13:15ዒሲ. 6፡9-10። 13:17 ሉቃ. 10፡23-24። 13:35 ዓይኑ. 78፡2።

ሞላሢ ዓርቆ ሮኦጮማላ ሱዞ ኮኦኪንሦ
47 ሃሣ ዬሱሴ፦ «ጫሪንጮ ካኣቱማ ባዞይዳ ዓጊንቴ

ሞላሢ ዓርቆ ሮኦጮ ማላ ሱዞ ማላኔ፤ ዬና ዱማ ዱማ
ሞላሢ ቢያ ዓርቃያኬ።

48ሞላሢጌሊዓርቂንቲኩሜዎዶናሞላሢዓርቃ ዓሳ
ዬኖ ሱዜሎ ባዛፓ ጎቺ ዓጮኬሲጋፓ ዴዒ ኮዦ ኮዦ ቁሪ
ዔካዖ፥ ፑርቶ ጋዓንቴ ዒኢካ ኬኤሪ ሃሻኔ።

49 ዓጮኮ ጋፒንፆ ዎጎ ኬሎና ያዺ ማዓንዳኔ፤ ፆኦሲኮ
ኪኢታንቻሙኪ ጎሞ ዓሶ ጌኤዦይዳፓ ቁሪ፥

50 ባይቁዋ ታሞይዳ ዓጋንዳኔ፤ ዒኢካ ዬኤፒና ዓቺ
ዻይሢና ማዓንዳኔ» ጌዔኔ።

51 ላሚ ሃሣ ዬሱሴ፦ «ዬይ ኮኦኪንሣ ቢያ ዒንሢም
ዔርቲያ?» ጋዓዛ፥ ዔያታኣ «ሂዮ» ጌዔኔ።

52ዒዚያ፦ «ጫሪንጮ ካኣቱሞኮ ዓኣሺንቴ ባኮ ኮሺ
ዔራዓሲ ፃኣፒ ዓርቆና ዓኮናጪሞባኮናፓዔሪዔሪኬሳ፥
ሙሴ ዎጎ ዔርዛ ዓሲጉዲኬ» ጌዔኔ።

ዬሱሴ ናዚሬቴይዳ ዒፂንቴሢ
(ማር. 6፡1-6፤ ሉቃ. 4፡16-30)

53 ዬሱሴ ዬንሢ ኮኦኪንሦንሢ ኬኤዚ ኩርሴስካፓ
ዬኖ ቤዛፓ ዴንዴኔ።

54 ፔ ዓጮ ናዚሬቴ ካታሞዋ ሙኪ፥ ዒኢካ ዓይሁዶ
ዓሶኮ ቡኪንቶ ቤዛ ዔርዛንቴ ዒዛሲ ዋይዛ ዓሳ ቢያ
ዲቃቲ ሄርሻዖ፦ «ሃይ ዓሢ ሃያጉዴዔራቶና ፆኦሲ ዎልቄና
ማዺንታ ዓኮ ባኮና ዓንካፓ ዔሬይ?

55 ሃይ ሚፆ ዓርሳ ሃኣማሢ ናኣዚቱዋዓዳ?
ዒንዳ ዒዛኮ ማይራሞቱዋዓዳ? ሃሣ ጌርሲንሢያ
ዒዛኮ ያይቆኦቤንታ ዮሴፔንታ ሃሣ ሲሞኦኔንታ
ዪሁዳንታቱዋዓዳ?

56 ጌሮንሢ ዒዛኮ ቢያ ኑኡና ዎላቱዋዓዳ? ዓካሪ ሃይ
ዓሢ ሃያ ቢያ ዓንካፓ ዔሬይ?» ጋዓዖ፥

57ዒዛ ጎናሲ ጉሙርቁዋዖ ሃሼኔ።
ዬሱሴ ጋዓንቴ፦ «ፆኦሲ ማሊሢ ኬኤዛሢ ፔ ዓጮና

ፔ ማኣሮ ዓሶና ባኣካ ቦሂንታኔ፤ ጋዓንቴ ሜሌ ቤሲዳ
ቦቦንቺንታኔ» ጌዔኔ።

58 ዔያታ ጉሙርቂ ጎናሲ ዔኪባኣሢሮ ዬሱሴ ዒኢካ
ሚርጌ ፆኦሲ ዎልቄና ማዺንታ ዓኪ ባኣዚ ማዺባኣሴ።

14
ማስካ ዮሃኒሴኮ ሃይቦ
(ማር. 6፡14-29፤ ሉቃ. 9፡7-9)

1 ዬኖ ዎዶና ጌሊላ ዓጮ ዎይሣ ሄሮዲሴ ዬሱሴ ማዻ
ባኮ ዛሎ ዋይዚ፥

2 ዒዛኮ ዶንዞ ኮራ፦ «ያኣዼ ማዔቶ ማስካ ዮሃኒሴ
ሃይባፓዔቂሙኬኔጌይሢኬ፤ ሃይቢያማዺንታ ዓኮ ባካ
ማዺንታሢ ዬያሮኬ» ጌዔኔ።

3 ዬያኮ ቤርታ ሄሮዲሴ ዒዛኮ ጌርሲ ፒልጶሴ ማቾ፥
ሄሮዲያዳ ዔኬ ዛሎና ዮሃኒሴ ዓይሢ ቱኡዞ ማኣራ
ቱኬኔ።

4 ዮሃኒሴ ዒ ቱኪሴሢ፦ «ኔኤኒ ዒዞ ዔካንዳያ ዎጋ
ዓይሱዋሴ» ጌዔሢሮኬ።

5ዬያሮ ሄሮዲሴዮሃኒሴዎዻኒ ኮዔኔ፤ ጋዓንቴ ዓይሁዶ
ዓሳ ዮሃኒሴ ፆኦሲ ማሊሢ ኬኤዛያ ማሂ ዛጋሢሮ ዒ
ዒጊጬኔ።

6 ፔቴ ኬሊ ሄሮዲሴ ፔኤኮ ሾይንቴ ኬሎ ቦንቻንቴ
ሄሮዲያዳ ናኣሙዖምዔኤሊንቴ ዓሶ ቤርታሙኪኮርጋዖ
ሄሮዲሴ ዎዛሴኔ።

7ዬያሮሄሮዲሴናዔሎም፦ «ኔ ኮዓባኣዚታና ዖኦጬ፤
ታ ኔኤም ዒንጋንዳኔ» ጌዒ ዒዞምጫኣቄኔ።

8 ዬካፓ ዒዛ ዒንዳ ዒዞ ዞሬም፦ «ማስካ ዮሃኒሴኮ
ቶኦኮ ሃሢ ታኣም ጎንጊዳ ዓጊ ዒንጌ» ጌዔኔ።

9 ዬያ ዋይዛዖ ካኣቲ ኮሺ ዖዬኔ፤ ማዔቶዋ ዒ
ዓሶ ቤርታ ዒዞም ጫኣቄሢሮ ዮሃኒሴኮ ቶኦካ ዒዞም
ዒንጊንታንዳጉዲ ዓይሤኔ።

10ዬያሮ ዓሲዳኪማስካዮሃኒሴኮቶኦኮቱኡዞማኣራ
ቲቂሲ፥

11 ቲቂንቴ ቶኦኮ ጎንጊዳ ዓጊ ዔኪ ሙኪ፥ ናዔሎም
ዒንጌም ዒዛ ዔኪ ዒንዶም ዒንጌኔ።

12ዬካፓ ዮሃኒሴኮ ጊንፆ ሃንታ ናኣታሙኪዒዛኮሌዞ
ዔኪዱኡካዖ ዴንዲ ዬያ ባኮ ዬሱሴምኬኤዜኔ።

ዬሱሴኮ ዶንጎ ሺዮ ዓሶሙኡዚፆ
(ማር. 6፡30-44፤ ሉቃ. 9፡10-17፤ ዮሃ. 6፡1-14)

13 ዬሱሴ ዮሃኒሴኮ ሃይቦ ዋይዜ ዎዶና ዋኣፆና ፒንቆ
ጎንጎ ቶጊ፥ ዓሲባኣ ዔዌ ቤሲ ፔኤሮ ሌሊ ዴዓኒ ዓኣዼኔ፤
ዴራ ጋዓንቴ ዬያ ዋይዛዖ ዔያታ ዓኣ ካታማፓ ኬስኪ
ኬስኪ ቶኪና ዒዛ ጊንፆ ዒ ዓኣ ቤዞ ዓኣዼኔ።

14 ዬሱሴ ዋኣፆና ፒንቆ ጎንጋፓ ኬዴ ዎዶና ሚርጌ
ዴሬ ዛጋዖ ዔያቶ ሚጪንቴኔ፤ ዔያቶ ባኣካፓ ሃርጌ ዓሶዋ
ፖዒሴኔ።

15 ሳዓ ዓማዛ ዒዛኮ ጊንፆ ሃንታ ናኣታ ዒዛ ኮይላ
ሙካዖ፦ «ሃይ ቤዛ ዓሲ ናንጉዋ ዳውሎኬ፤ ሳዓ ሃሢ
ዓሜሢሮ ዴራ ሃያ ኮይሎይዳ ዓኣ ጉርዶ ዴንዲ ፔኤኮ
ሙዖንዶ ባኣዚ ሻንቃንዳጉዲ ዔያቶ ዳኬ» ጌዔኔ።

16 ዬሱሴ ጋዓንቴ፦ «ዒንሢ ዔያታ ሙዓንዳ ባኣዚ
ዒንጉዋቴ፤ ዔያታ ዴንዶፓ» ጌዔኔ።

17 ዬሱሴኮ ጊንፆ ሃንታ ናኣታ፦ «ኑኡኮ ሃሢ ሃካ
ዓኣዞንሢ ዶንጎ ካሣና ላምዖ ሞሎና ሌሊኬ» ጌዔኔ።

18 ዬሱሴያ፦ «ሂንዳ ዓኣዞንሢ ታኣም ዔኪ ዬዑዋቴ»
ጋዓዖ፥

19 ዴራ ቡጫ ዴዓንዳጉዲ ዓይሤኔ፤ ዬካፓ ዶንጎ
ካሦንሢና ላምዖ ሞሎንሢና ዔኪ ሌካ ጫሪንጮ ባንሢ
ዛጊ ፆኦሲ ሺኢቃዖ ካሦ ቡንፂ ዒዛኮ ጊንፆ ሃንታዞንሢም
ዒንጋዛ ዔያታኣ ዴሮም ዒንጌኔ።

20 ዬካፓ ቢያሢ ሙዒ ሚሽኬኔ፤ ዓቴ ዶምቦ ዒዛኮ
ጊንፆ ሃንታዞንሢ ታጶ ላምዖ ዼኤፒ ሌማቴ ኩሙሢ
ዔኬኔ።

21ዬያካሦሙዔዓሳላኣሎና ናኣቶናፓይዲንቲባኣንቴ
ዓቲንቃ ሌሊ ዶንጎ ሺያ ዓሲ ማዓያኬ።

ዬሱሴኮ ባዞ ዑፃ ሃንቲፆ
(ማር. 6፡45-52፤ ዮሃ. 6፡15-21)

22 ዬካፓ ዬሱሴ ጊንፆ ሃንታዞንሢም፦ «ታኣኒ ዓሶ
ሳራሢዳካንዳኣናዋኣፆና ፒንቆ ጎንጎቶጊ፥ቤርታባዞሱኮ
ፒንቁዋቴ» ጌዒ ዓይሤኔ።

23ዴሮ ዒ ዳኬሢኮ ጊንፃ ፔኤሮ ሺኢቃኒ ዹኮ ኬስካዖ
ሳዓ ዓሜንቴያ ዒ ዒኢካ ዓኣኔ።

24ዬማናናኣታዓኣዋኣፆናፒንቆጎንጌላሳዓፓባዞሳዞ
ጌሊ ዓኣንቴ ዼኤፒ ዋኣሢ ጉዳ ቤርቶ ዛሎና ዢባርሻሢሮ
ጎንጌላ ሴካ ሃንጋ ጌዒሚርጌ ዓጊፃኔ።

25ዹሞኮ ባራሪ ኮይዳ ቂኢቃ ዎዴማዓኣና ዬሱሴ ባዞ
ዑፃ ቶኪና ሃንቲሙኬኔ።

26ዒዛኮ ጊንፆ ሃንታ ናኣታ ባዞ ዑፃ ዒ ሃንቲ ሙካሢ
ዛጊ ሚርጌና ዲቃቲ ዒጊጫዖ፦ «ሃይ ዔኤዤኬ!» ጌዒ
ዒላቴኔ።

13:57 ዮሃ. 4፡44። 14:4 ሌዊ. ዓኬ 18፡16፤ 20፡21።

27 ዬሱሴ ዒማና፦ «ዒንሢ ዎይታይ ዒጊጪፖቴ፤
ታናኬ!» ጌዔኔ።

28 ጴፂሮሴ ጋዓንቴ፦ «ጎዳሢዮ! ኔናታቶ ዋኣፆ ዑፃ
ሃንቲ ኔ ባንሢ ታሙኮም» ጌዔኔ።

29 ዒዚያ፦ «ሃኒ ሙኬ!» ጌዔኔ። ዬካፓ ጴፂሮሴ
ዋኣፆና ፒንቆ ጎንጎይዳፓ ኬዲ ዋኣፆ ዑፃ ዬሱሴ ባንሢ
ዓኣዺሢ ዓርቄኔ።

30ጋዓንቴዼኤፖዢባሮዒዛጌዎዶናዒጊጬኔ፤ዬካፓ
ዋኣፆይዳዔኤዺንቲሢዓርቃዖ፦ «ጎዳሢዮ፥ታናዓውሴ!»
ጌይ ዒላቴኔ።

31 ዬሱሴ ዬማና ኩጮና ዒዛ ዓርቃዖ፦ «ኔኤኒ
ጉሙርቂፃ ፓጬሢ ሃይ፥ ዓይጋ ኔ ሂርጌይ?» ጌዔኔ።

32ዬካፓዬሱሴናጴፂሮሴና ጎንጎ ጋሮጌሌዎዶናዢባራ
ዢባርሺፆ ሃሼኔ።

33ዒማና ዋኣፆና ፒንቆ ጎንጎ ጋራ ዓኣዞንሢቢያ፦ «ጎኔ
ኔ ፆኦሲ ናይኬ!» ጌይ ዬሱሴም ዚጌኔ።

ዬሱሴ ጌንሴሬፄይዳ ሃርጊንቴ ዓሶ ፓሤሢ
(ማር. 6፡53-56)

34 ዬሱሴና ዒዛኮ ጊንፆ ሃንታዞንሢና ባዞ ፒንቂ
ጌንሴሬፄ ዓጮ ሄሌኔ።

35ዬኖ ዓጮይዳዓኣ ዓሳዒዬሱሴማዔሢዔሬዎዶና
ኮይላ ዓኣ ዓጮ ዓሲ ዳኪ ሃርጊንቴ ዓሶ ዒዛ ባንሢ ዔኪ
ሙኡሴኔ።

36 ሃርጊንቴ ዓሳ ዒዛኮ ዓፒሎ ዓጮ ዔያቶ
ዓርቂሳንዳጉዲ ዒዛ ሺኢቃዖ፥ ካኣሜዞንሢ ቢያ ዔያቶኮ
ዓኣ ዶርዓስካፓ ፖዔኔ።

15
ዓይሁዶ ዓሶኮ ዓዶንሢ ዎጎ
(ማር. 7፡1-13)

1 ዬካፓ ዬሩሳላሜይዳፓ ሙኬ ፔርሴ ዓሶና ሙሴ
ዔርዜ ዎጎ ዔርዛዞንሢና ዬሱሴ ኮራሙካዖ፦

2 «ኔኤኮ ጊንፆ ሃንታዞንሢ ኑ ዓዶንሢ ዎጎ ዓይጎሮ
ካፑዋይ? ሃሣ ዔያታሙዖሙዓሢያ ኩጮማስቱዋዖኬ»
ጌዒ ዖኦጬኔ።

3ዬሱሴዔያቶምማሃዖ፦ «ዒንሢዒንሢኮዎጎ ካፓኒ፥
ፆኦሲ ዓይሢፆ ዓይጎሮ ዒንሢ ሃሻይ?

4ዬይ ዓይሢፃ ፆኦሲ ‹ኔኤኮ ዓዶና ዒንዶና ቦንቼ፤ ዓዶ
ሃሣዒንዶጫሽካሢቢያ ሃይቢናዎጊንታንዳኔ› ጋዓሢኬ።

5 ዒንሢ ጋዓንቴ ፔቴ ዓሲ ዓዶታቴያ ዒንዶ ‹ታጊዳፓ
ዒንሢዴንቃንዳማኣዳሢ ታኣኒ ፆኦሲምዒንጎ ባኣዚማሂ
ዒንጌኔ› ጌዔቶ፥

6 ዬይ ዓሢ ዓዶታቶዋ ዒንዶ ቦንቻኒ ዒዛ ኮይሱዋሴ
ዒንሢ ጋዓኔ፤ ዬያሮ ዒንሢኮ ዳምቦ ዶዲሻኒ ጌዒ ፆኦሲ
ቃኣሎ ዒንሢ ሃሻኔ፤

7 ሃይ ዒንሢ፥ ፂሎቱዋታዖ ፔና ‹ፂሎኬ› ጋዓ ዓሳ!
ዒሲያሴ ዒንሢ ዛሎ፦
8 ‹ሃይ ዴራ ዻንጎና ታና ቦንቻኔ፥

ዒና ጋዓንቴ ታጊዳፓ ሃኬያኬ፤
9ዓሲ ኬሴ ዎጌና ዳምቤና

ፆኦሲ ዎጌ ማሂ ዔርዚ ዔርዚ
ጉሪ ታና ዔያታ ካኣሽካያ ማላኔ› »

ጌዒ ኬኤዜሢ ፒዜኬ።

ዓሲ ጌኤሺቱዋያ ማሃ ባኣዚ
(ማር. 7፡14-23)

10 ዬካፓ ዬሱሴ ዴሮ ፔ ባንሢ ዔኤላዖ፦ «ዒና ዔኪ
ዋይዙዋቴ፤

11 ዓሲ ጌኤሺቱዋያ ማሃሢ ዓሲዳፓ ኬስካ ባኣዚ
ማሃንዳፓዓቴም ዙልካፓ ዻንጋና ጌላ ባኣዚቱዋሴ»
ጌዔኔ።

12ዬካፓ ዒዛኮ ጊንፆ ሃንታ ናኣታ ዒዛ ባንሢሙካዖ፦
«ፔርሴዓሳዬያ ኔ ጌዔባኮዋይዚዒኔዱጴሢኔዔሪያ?»
ጌዔኔ።

13 ዒዚ ጋዓንቴ፦ «ታኣኮ ጫሪንጮ ዓዳሢ ቱኪባኣ
ሚሢ ቢያ ቱጊንታንዳኔ፤

14 ዔያታ ዓኣፒ ባይቄያ ሃሣ ዓኣፓ ባይቄ ዓሶኮ ዓርና
ማዔሢሮ ዔያቶ ባኣዚ ሃሹዋቴ፤ ዓኣፒ ባይቄ ዓሲ ዓኣፒ
ባይቄያዔኪዓኣዻያማዔቶላምዖንሢዎሊዔኪዔቴይዳ
ሎኦማንዳኔ» ጌዔኔ።

15ጴፂሮሴ ዬሱሴ ኮራ፦ «ዬኖ ኮኦኪንሦኮቡሊፆ ኑም
ኬኤዜ» ጌዔኔ።

16 ዬሱሴ ዔያቶም፦ «ዒንሢያ ሃኖ ሄላንዳኣና ማሊ
ጶቂሡዋያዳ?

17 ዻንጋና ሊካ ጌላ ባኣዚ ቢያ ጎጶ ኬዳዖ ጊንሣ ዙሎ
ኬስካሢ ዒንሢ ዔሩዋዓዳ?

18 ዻንጋና ኬስካ ባኣዚ ጋዓንቴ ዒናይዳፓ ኬስካኔ፤
ዓሲ ጌኤሺቱዋያ ማሃሢ ዬያኬ።

19 ፑርታ ማሊሢ፥ ዓሲ ዎዺሢ፥ ዓኒ ሃሣ ማቾ ማዒ
ባኣያና ላሂሢ፥ ኮይሱዋ ጎይሢና ዞኦስካ ኮኦሚሢ፥
ዉሱሞ፥ ሉኡዙሞ፥ ዓሲ ፑሽኪሢ፤ ዬይ ቢያ ዓሲ
ዒናይዳፓ ኬስካኔ።

20 ዓሲ ጌኤሺቱዋያ ማሃሢ ዬያጉዴ ባኮ
ማዓንዳፓዓቴም ማስቲባኣ ኩቺና ሙዒሢቱዋሴ»
ጌዔኔ።

ካኣናኔ ዓጮ ላኣሌሎኮ ጉሙርቂፆ
(ማር. 7፡24-30)

21ዬሱሴ ዬካፓ ፂሮሴና ሲዶና ጎዖ ዓጮ ዓኣዼኔ፤
22ዬኖ ዓጮይዳ ፔቴ ካኣናኔ ዓጪ ላኣሊስኬና ዬሱሴ

ኮራ ሙካዖ፦ «ዳውቴ ናዓሢዮ፥ ታ ጎዳ! ሃዳራ ታና
ማኣዴቴራ፤ ታኣኮ ናይስኬኖ ፑርታ ዓያና ዓርቄም ሚርጌ
ሜታዻኔ» ጌዒ ዒላቴኔ።

23 ዬሱሴ ጋዓንቴ ፔቴታዖ ዔኤቢ ጎዑዋዖ ዚቲ ጋዓዛ፥
ዒዛኮጊንፆ ሃንታ ናኣታዒዛኮይላሙካዖ፦ «ሃና ላኣሌላ
ኑ ጊንፆ ዒላቲ ዒላቲ ሃንታሢሮ ሃዳራ ዒዞ ዳኬ» ጌዒ
ሺኢቄኔ።

24 ዒዚ ማሃዖ፦ «ታኣኒ ዳኪንቴሢ ፆኦሲኮ ዣኣሊ
ባይቄ ማራቶ፥ ዒስራዔኤሌ ዓሶም ሌሊኬ» ጌዔኔ።

25 ላኣሌላ ጋዓንቴ ዑኪ ሙኪ ዒዛኮ ቶኮ ዴማ
ጉምዓታዖ፦ «ታ ጎዳሢዮ! ሃዳራ ታና ማኣዴ!» ጌዔኔ።

26 ዬሱሴ ማሃዖ፦ «ናኣቶ ካሦ ዔኪ ካናቶም ዓጊሢ
ኮይሳያቱዋሴ» ጌዔኔ።

27 ላኣሌላ፦ «ጎዳሢዮ ጎኔኬ! ጋዓንቴ ካናታ ዔያቶኮ
ዓዶንሢሙዓፓ ዲኢኔሢሙሙዓኔ» ጌዔኔ።

28 ዬሱሴ፦ «ዔና! ኔኤኮ ጉሙርቂፃ ዼኤፒኬ፤ ኔ
ኮዔሢጉዲ ኔኤም ማዖንጎ» ጌዔኔ። ላኣሌሎኮ ናዔላ
ዒማዒ ጋጋዓማና ዻቄኔ።

ዬሱሴሚርጌ ሃርጌ ዓሶ ፓሤሢ

15:4ኬሲ. ማፃ 20፡12፤ 21፡17፤ ላሚ. ዎማ 5፡16፤ ሌዊ. ዓኬ 20፡9። 15:9ዒሲ. 29፡13። 15:14 ሉቃ. 6፡39። 15:18ማቲ. 12፡34።

29ዬሱሴዬካፓዔቂጌሊላባዞዓጮሙካዖሌካዹኮ
ኬስኪ ዒኢካ ዴዔኔ።

30ሚርጌ ዓሳ ሃንታኒ ዳንዳዑዋ ዎቦ ዓሶ፥ ዓኣፓ ባይቄ
ዓሶ፥ ዎቦ ዓሶ፥ ዻንጎ ባይቄ ዓሶ፤ ዬያጉዲ ሜሌ ሃርጌ
ዓሶዋ ዬሱሴ ባንሢ ዔኪ ሙኪ ዒዛኮ ቶኮ ዴማ ጌሤም
ዔያቶ ዒ ፖዒሴኔ።

31 ዬያሮ ዴራ ዻንጎ ባይቄ ዓሳ ጌስቴሢሮ፥ ሃንታኒ
ዳንዳዑዋ ዎቦ ዓሳ ዻቄሢሮ፥ ዎቦ ዓሳ ፒኪ ሃንቴሢሮ፥
ዓኣፖ ባይቄ ዓሳ ዛጌሢሮ ዲቃቲ ሄርሺ ዒስራዔኤሌ
ፆኦዛሢ ጋላቴኔ።

ዬሱሴ ዖይዶ ሺዮ ዓሶሙኡዜሢ
(ማር. 8፡1-10)

32 ዬሱሴ ዒዛኮ ጊንፆ ሃንታዞንሢ ዔኤላዖ፦ «ዓሳ
ታኣና ዎላ ሃይሦ ኬሊ ዴዔሢሮ ሙዓ ባኣዚያ ዔያቶኮ
ባኣሢ ታና ሚቻኔ፤ ሃሢ ዔያታ ዴንዳዖ ጎይፃ ላቢ
ዓቱዋጉዲ ዔኤቢሙኡዙዋዖ ታ ዔያቶ ዳካኒ ኮዑዋሴ»
ጌዔኔ።

33 ዒዛኮ ጊንፆ ሃንታ ናኣታ ማሃዖ፦ «ሂዴቶ ሃያ ቢያ
ዓሶም ጊዳ ሙኡዚ ሃይካ ዓሲ ናንጉዋ ዳውሎይዳ
ዓይጋፓ ኑ ዴንቃንዳይ?» ጌዔኔ።

34ዬሱሴዔያቶ ኮራ፦ «ዓኣፒኒ ካሣዒንሢኮ ዓኣይ?»
ጌዒ ዖኦጬኔ፤
ዔያታ፦ «ላንካይ ካሣና ዻካ ሞሎና ዓኣኔ» ጌዔኔ።
35ዬካፓ ዬሱሴ ዴራ ሳዖይዳ ዴዓንዳጉዲ ዓይሣዖ፥
36 ላንካዎ ካሦንሢና ሞሎንሢና ዔኪ ፆኦሲ ሺኢቂ፥

ቡንፂ ጊንፆ ሃንታዞንሢም ዒንጋዛ ዔያታኣ ዴሮም
ሺኢሼኔ።

37ቢያሢሙዒሚሽኬምዓቴዶምቦጊንፆ ሃንታዞንሢ
ቡኩሲ ላንካይ ዼኤፒ ሌማቴ ኩሙሢዔኬኔ።

38ሙዔዓሳላኣሎና ናኣቶና ዓታዛዓቲንቃሌሊዖይዶ
ሺያ ማዓያኬ።

39ዬካፓ ዬሱሴ ዴሮ ሳራሢ ዳካዖ፥ ዋኣፆና ፒንቆ ጎንጎ
ቶጊ፥ ሜጌዶኔ ዓጮ ዓኣዼኔ።

16
ፆኦሲ ዎልቄና ማዺንታ ባኮ ዛጋኒ ዖኦጪንቴ ዖኦጪሢ
(ማር. 8፡11-13፤ ሉቃ. 12፡54-56)

1 ፔርሴ ዓሶና ሶዶቄ ዓሶና ዬሱሴ ኮይላ ሙኪ፥ ዒ
ዎዚ ጋዓቴያ ኑ ዛጎም ጌዒ፦ «ጫሪንቺዳፓ ፆኦሲ ዎልቄና
ማዺንታ ዓኪ ባኣዚ ማዺ ኑና ዻዌ» ጌዒ ዖኦጬኔ።

2 ዒዚ ጋዓንቴ ማሃዖ፦ «ዓማዛ ‹ጫሪንጫ
ጌኤሺታሢሮ፥ ሃኖ ዒርዚ ዋርቃዓ›ዒንሢ ጋዓኔ፤

3 ጉቶ ሃሣ ‹ሃኖ ሳዓ ሻኣሬናኬ፤ ዒርዚ ዋርቃንዳኔ›
ዒንሢ ጋዓኔ፤ ዬያይዲጫሪንጮ ዛጊ ዒንሢ ዔሪ ዔራኔ፤
ጋዓንቴ ሃሢማዺንቲማዺንቲ ዓኣ ባኮ ዛሎዒንሢዔራኒ
ዳንዳዒባኣሴ። *

4 ፑርታ ሃሣ ጉሙርቂሢ ባኣያ ማዔ፥ ሃያ ዎዶ ዓሳ
ማላታ ዛጋኒ ኮዓኔ፤ ጋዓንቴ ፆኦሲ ማሊፆ ኬኤዛ ዮናሴ
ማላቶይዳፓ ዓታዛ ሜሌ ማላታ ዔያቶም ዻዊንታዓኬ»
ጋዓዖ፥ ዬሱሴ ዔያቶ ሃሺሜሌ ቤሲ ዓኣዼኔ።

ፔርሴ ዓሶና ሶዶቄ ዓሶናኮ ዓሶ ዻቢሻሙኑቆ ፃኣዞ
(ማር. 8፡14-21)

5ዒዛኮ ጊንፆ ሃንታ ናኣታ ጋላ ዔኩዋዖ ዋሊ ባዞ ሱኮ
ፒንቄኔ፤

6ዬሱሴዒዛኮጊንፆ ሃንታዞንሢኮራ፦ «ኮሺዔሩዋቴ!
ፔርሴ ዓሶና ሶዶቄ ዓሶናኮ ዓሶ ዻቢሻ ሙኑቆ ፃኣዞፓ
ዒንሢና ካፑዋቴ» ጌዔኔ።

7ዔያታ፦ «ዒዛኮ ዬያ ጌይፃ ጎዖንቴ ጋሎ ኑ ዋሌሢሮ
ናንዳኔ» ጌዒ ዎላ ጌስቴኔ።

8 ዬሱሴ ጋዓንቴ ማሊፆ ዔያቶኮ ዔራዖ፦ «ዒንሢ
ጉሙርቂፃ ፓጬ ዓሳ! ‹ካሦ ኑ ዋሌሢሮኬ› ጌይ ዓይጎሮ
ዎላ ዒንሢ ጌስታይ?

9 ሄኤዶ ሄላዖ ዒንሢ ጶቂሡዋዓዳ? ዶንጎ ካሦ፥ ዶንጎ
ሺያ ዓሲ ሚሽኬም ዓቴ ዶምቦ ዋኣዺ ዼኤፒ ሌማቴ
ኩሙሢዒንሢ ዔኬቶዋ ዒንሢ ጶቂሡዋዓዳ?

10 ዬያጉዲ ሃሣ ላንካይ ካሣ ዖይዶ ሺያ ዓሲ ሚሼም
ዓቴ ዶምቦ ዋኣዺ ዼኤፒሌማቴኩሙሢዒንሢዔኬቶዋ
ዒንሢ ጶቂሡዋዓዳ?

11ዓካሪ ‹ፔርሴ ዓሶና ሶዶቄ ዓሶናኮ ዓሶ ዻቢሻሙኑቆ
ፃኣዞፓ ዒንሢና ካፑዋቴ› ጌዒ ታዒንሢምኬኤዛኣና ካሣ
ዛላቱዋኣሢ ዎይቲ ዒንሢ ጶቂሡዋይ?» ጌዔኔ።

12ዒዛኮጊንፆ ሃንታዞንሢዬሱሴዒንሢናካፒንቱዋቴ
ዔያቶምጌዔሢፔርሴ ዓሶና ሶዶቄ ዓሶናኮዔርዚፆይዳፓ
ማዓንዳኣፓዓቴም ካሣ ዛላቱዋኣሢ ዔያታ ዔሬኔ።

ጴፂሮሴኮ ጉሙርቂፆና ማርካዺፆና
(ማር. 8፡27-30፤ ሉቃ. 9፡18-21)

13ዬሱሴ ፒልጶሴ ቂሳሪያ ጎዖ ዓጮ ሄላዖ ዒዛኮ ጊንፆ
ሃንታዞንሢኮራ፦ «ዓሳ ዓሲኮ ናዓሢ ዖናኬ ጋዓይ?» ጌዒ
ዔያቶ ዖኦጬኔ፤

14 ዔያታ፦ «ፔቴ ፔቴ ዓሳ ‹ማስካ ዮሃኒሴኬ›
ጋዓኔ፤ ዛላ ሃሣ ‹ዔኤሊያሴኬ› ጋዓኔ፤ ዓቴ ዓሳ ሃሣ
‹ዔርሚያሴኬ፤ ሃንጎ ፆኦሲ ማሊፆ ኬኤዛዞንሢዳፓ
ፔቴሢኬ› ጋዓኔ» ጌዔኔ።

15ዬሱሴያ፦ «ዒንሢ ታና ዖናኬ ጋዓይ?» ጌዔኔ።
16 ዬማና ሲሞኦኔ ጌይንታ ጴፂሮሴ፦ «ኔኤኒ ናንጊና

ናንጋ ፆኦዛሢ ናኣዚ፥ ሜሲሄኬ!» ጌዔኔ።
17 ዬሱሴ ማሃዖ፦ «ዮና ናዓሦ ሲሞኦኔ! ኔኤኒ

ዓንጂንቴያኬ፤ ዓይጎሮ ጌዔቶ ዬያ ኔና ዔርዜሢጫሪንጫ
ዓኣ ታ ዓዳሢማዓንዳፓዓቴም ዓሲቱዋሴ፤

18 ታ ኔኤም ሂዚ ጋዓኔ፦ ጴፂሮሴ፥ ኔኤኒ ላሌኬ፤ ሃያ
ቦኦኮላሢ ማዔ ሹጫሢዳ ታኣኮ ሺኢጲፆ ማኣሮ ዓሶ
ታ ዶዲሺ ዔቂሳንዳኔ፤ ዬኖ ሺኢጲፆ ማኣሮ ዓሶ ሃይቢ
ዎልቄታዖ ባይዛዓኬ።

19ሃይሾታ ኔኤምጫሪንጮማኣሮካኣቱሞኮካሮቡሎ
ቁልፖ ዒንጋንዳኔ፤ ሳዓ ኔ ‹ማዖንጎ› ጌዔ ባካ ጫሪንጫ
ዒማዺ ማዓንዳኔ፤ ሳዓ ኔ ‹ማዖፓ› ጌዔ ባካ ጫሪንጫኣ
ማዓዓኬ» ጌዔኔ።

20 ዬካፓ ዬሱሴ ዒዛኮ ጊንፆ ሃንታዞንሢ ኮራ ዒዚ
ኪሪስቶሴ ማዔሢ ዖኦማኣ ዔያታ ኬኤዙዋጉዲ ላቲ
ዓይሤኔ።

ዬሱሴ ፔና ሄላንዳ ሜቶና ሃይቦና ዛሎ ኬኤዜሢ
(ማር. 8፡31—9፡1፤ ሉቃ. 9፡22-27)

21ዬማፓ ዓርቃዖ ዬሱሴዒዛኮጊንፆ ሃንታ ናኣቶ ኮራ፦
«ሃሢ ዬሩሳላሜ ታ ዓኣዻንዳያ ኮይሳኔ፤ ዒኢካ ጪሞና
ቄኤሶኮ ሱኡጎና ሃሣ ሙሴ ዔርዜ ዎጎ ዔርዛ ዓሶና ታ

16:1ማቲ. 12፡38፤ ሉቃ. 11፡16። * 16:3 ፔቴ ፔቴሚናኣማፃኣፓ ፓይዲ ሃይሦና ላምዖናይዳ ዬሱሴጌዔ ባኮኬኤዙዋሴ። 16:4ማቲ. 12፡39፤
ሉቃ. 11፡29። 16:6 ሉቃ. 12፡1። 16:9 ማቲ. 14፡17-21። 16:10 ማቲ. 15፡34-38። 16:14 ማቲ. 14፡1-2፤ ማር. 6፡14-15፤ ሉቃ.

ጊዳ ፑርታሜቶ ዔኪ ዬዔም፥ ሃይቄስካፓ ሃይሣሳ ኬሎና
ሃይባፓ ታ ዔቃንዳኔ» ጌዒ ጌዒ ኬኤዚሢ ዓርቄኔ።

22 ጴፂሮሴ ጋዓንቴ ዬሱሴ ዱማሳዖ፦ «ጎዳሢዮ!
ፔቴታዖ ዬይ ማዓዓኬ! ዬይ ባካ ኔና ሄሎፓ!» ጌዒ ዞሪሢ
ዓርቄኔ።

23 ዬሱሴ ጋዓንቴ ጴፂሮሴ ባንሢ ሺራዖ፦ «ፃላሄ፥ ኔ
ታ ኮራፓ ሃኬ! ኔኤኒ ዓሲ ባኣዚዳፓ ዓታዛ ፆኦሲ ባኣዚ
ማሉዋኣሢሮ ታኣኮ ኔ ዹቆ ማዓኔ» ጌዔኔ።

24ዬካፓዬሱሴዒዛኮጊንፆ ሃንታ ናኣቶኮራ፦ «ታጊንፆ
ሃንታኒ ኮዓሢ ፔናኬኤሪ ሃሾንጎ፤ ሃሣ ሃይቢማኣ ጊኢጊ ታ
ጊንፆ ሃንቶንጎ።

25 ፔ ናንጎ ዓይሳኒ ኮዓሢ ቢያ ናንጎ ባይዛንዳኔ፤ ፔ
ናንጎ ታ ጋይቴ ጌዒ ባይዛሢ ጋዓንቴ ዓይሳንዳኔ።

26ፔቴ ዓሲ ዓጫዓኣ ባካ ቢያ ዒዛምማዔምፔ ናንጎ
ጋዓንቴ ባይዜቶ ዓይጎዒዛማኣዳንዳይ? ሃሣ ዓሲፔኤኮ
ባይቄ ናንጎ ማሂ ዴንቃኒ ዓይጎና ዳንዳዓይ?

27 ዓሲኮ ናዓሢ ዓዶኮ ቦንቾና ፆኦሲ ኪኢታንቾና
ዎላ ሙካንዳኔ፤ ዒማና ፔቴ ፔቴሢም ፔኤኮ ማዾጉዲ
ዒንጋንዳኔ።

28 ጎኔ ታ ዒንሢም ጋዓኔ፤ ዓሲኮ ናዓሢ ጫሪንጮ
ካኣቱሞ ቦንቾና ሙካኣና ዛጋንዳያ ሄላንዳኣና ሃይካ ዔቄ
ዓሶ ባኣካፓ ሃይቂንዱዋ ዓሲ ዓኣኔ» ጌዔኔ።

17
ዬሱሴኮ ዓውካሮ ላኣሚንቶ
(ማር. 9፡2-13፤ ሉቃ. 9፡28-36)

1 ላሆ ኬሊኮ ጊንፃፓ ዬሱሴ ጴፂሮሴና ያይቆኦቤና
ሃሣ ያይቆኦቤኮ ጌርሲ ዮሃኒሴና ሌሊ ዔኪ ዼኤፒ ዹካ
ኬስኬኔ።

2ዬካ ዔያቶኮ ቤርታ ዒ ላኣሚንታዖ ዓኣፖ ካራ ዒዛኮ
ዓቢጉዲፖዔኔ፤ ሃሣዒዛኮማኣዓሢያ ዓኣፓዱካያማዒ
ቦኦሬኔ።

3 ዬማና ሙሴንታ ዔኤሊያሴንታ ዬሱሴና ዎላ
ጌስታንቴ ዔያታ ዴንቄኔ።

4 ጴፂሮሴ ዬሱሴ ኮራ፦ «ጎዳሢዮ! ሃይካ ኑ ናንጌቴ
ኮሺኬ፤ ኔ ናሽኬቶ ፔቴ ኔኤም፥ ፔቴ ሙሴም፥ ፔቴ ሃሣ
ዔኤሊያሴም ሃይሦ ዉዲ ታ ማዦም» ጌዔኔ።

5 ዒ ኬኤዛ ጎይሣ ዓኣንቴ ቦኦሬ ሻኣሬ ሙኪ ዔያቶ
ባይዜኔ፤ ዬያ ሻኣሮ ባኣካፓ፦ «ታ ዒዛና ዎዛዻ፥ ታ ናሽካ
ናዓሢሃያኬ፤ዒዛሲዋይዙዋቴ» ጋዓዑኡሲዋይዚንቴኔ።

6ዒማናዒዛና ዎላ ዓኣ ዬሱሴኮ ጊንፆ ሃንታዞንሢ ዬያ
ዋይዜ ዎዶና ዲቃቲ ሳዖይዳ ባሊቲና ሎኦሜኔ።

7 ዬሱሴ ሙኪ ዔያቶ ኩጮና ዓርቃዖ፦ «ዒጊጪፖቴ፥
ዔቁዋቴ» ጌዔኔ።

8 ዬካፓ ዔያታ ዼግ ጌዒ ዛጋንቴ ዬሱሴይዳፓ ዓታዛ
ሜሌ ዖኦኒያ ባኣሴ።

9 ዹካፓ ዔያታ ኬዲፆይዳ ዓኣንቴ ዬሱሴ ዔያቶም፦
«ዓሲኮ ናዓሢ ሃይቂ ሃይባፓ ዔቃንዳያ ሄላንዳኣና ዒንሢ
ዛጌ ባኮ ዖኦማኣ ኬኤዚፖቴ» ጌዔኔ።

10 ዒዛኮ ጊንፆ ሃንታዞንሢ፦ «ዓካሪ፥ ሙሴ ዔርዜ
ዎጎ ዔርዛዞንሢ ዔኤሊያሴ ቤርታዺሙካንዳያ ኮይሳኔ
ጋዓሢ ዓይጎሮዳዖ?» ጌዒ ዒዛ ዖኦጬኔ።

11ዒዚ ዔያቶም ማሃዖ፦ «ዔኤሊያሴ ጎኔ ሙኪ ቢያ
ባኣዚ ጊኢጊሻንዳኔ፤

12 ጋዓንቴ ታ ዒንሢም ሂዚ ጋዓኔ፦ ዔኤሊያሴ
ሙኪናኣኮኬ፤ ማዔቶዋ ዔያታ ኮዔ ባኣዚ ዒዛይዳ
ማዼያፓዓቴም ዒዛ ዔሪባኣሴ። ዬያጉዲ ሃሣ ዓሲኮ
ናዓሢ ዔያታ ሜታሳንዳኔ» ጌዔኔ።

13ዬማና ዒዛና ዓኣ ጊንፆ ሃንታዞንሢ ዬሱሴ ዔያቶም
ኬኤዜሢማስካ ዮሃኒሴ ዛሎማዔሢዔሬኔ።

ዬሱሴ ፑርታ ዓያና ዓርቄ ናይ ፓሤሢ
(ማር. 9፡14-29፤ 9፡30-32፤ ሉቃ. 9፡37-43፤ 9፡43-

45)
14ዬሱሴና ሃይሦዒዛኮጊንፆ ሃንታዞንሢና ዴሮ ባንሢ

ማዒሙካዛ ፔቴ ዓሲ ዬሱሴኮ ቤርታሙኪ ጉምዓታዖ፦
15 «ታ ጎዳሢዮ! ታኣኮ ናዓሢ ዓውሴ፤ ዴንሣ ፑርታ

ዓያና ዶርዓ ዒዛ ሜታሳኔ፤ ሚርጌ ዎዴ ታሚዳ ሎኦማኔ፤
ሃሣ ዋኣሢዳኣ ጌላኔ።

16 ኔኤኮ ጊንፆ ሃንታዞንሢኮራ ታዔኪሙኬንቴዔያታ
ዒዛ ዓውሳኒ ዳንዳዒባኣሴ» ጌዔኔ።

17 ዬሱሴ፦ «ሃይ ዒንሢ ጉሙርቁዋ ዎቦ ዓሳ! ዓይዴ
ሄላንዳኣና ታ ዒንሢና ናንጋንዳይ? ሃሣ ዓይዲ ሄላንዳኣና
ታ ዒንሢ ጊቢ ዳንዳዓንዳይ? ሂንዳ ናዓሢ ታኣም ዔኪ
ዬዑዋቴ!» ጌዔኔ።

18 ዬካፓ ዬሱሴ ፑርቶ ዓያናሢ ጎራዛ፥ ፑርቶ ዓያናሢ
ናዓሢዳፓ ኬስኬም ናዓሢ ዬማፓ ዓርቃዖ ዻቄኔ።

19 ዬካፓ ዒዛኮ ጊንፆ ሃንታ ናኣታ ፔኤሮ ዬሱሴ
ኮይላ ሙካዖ፦ «ኑኡኒ ፑርቶ ዓያኖ ኬሳኒ ዳንዳዒባኣሢ
ዓይጎሮዳይ?» ጌይ ዖኦጬኔ።

20 ዬሱሴ ማሃዖ፦ «ጉሙርቂፃ ዒንሢኮ ዻኬሢሮኬ፤
ጎኔ ታ ዒንሢም ጋዓኔ፤ ሴናፒጬ ጌይንታ ባኮማ ዓኣፖ
ጉዴያታዖ ጉሙርቂሢ ዒንሢኮ ዓኣቶ ሃያ ዹኮ ‹ሃካፓ
ሺኢኬ›ጌዔቶዒንሢምዓኣዻንዳኔ፤ዒንሢባሻንዳ ባኣዚ
ፔቴታዖ ባኣሴ። [

21 ሃያ ጉዴሢ ሙኡዚ ሃሺ ሺኢቆ ሺኢጲሢና
ማዒባኣቶ ኬስኩዋሴ» ጌዔኔ።]

22ጌሊላይዳ ዒዛኮ ጊንፆ ሃንታዞንሢ ቡኪንቲ ዓኣንቴ
ዬሱሴ ዔያቶም፦ «ዓሲኮ ናዓሢ ዓሶም ዓኣሢንቲ
ዒንጊንታንዳኔ፤

23 ዔያታኣ ዒዛ ዎዻንዳኔ፤ ዒዚያ ሃይባፓ ሃይሣሳ
ኬሎና ዔቃንዳኔ» ጌዔሢሮ ዒዛኮ ጊንፆ ሃንታ ናኣታ
ሚርጌና ዖዬኔ።

ጌኤዦማኣሮምጪጊንታ ጊኢራ ዛላ
24 ዬሱሴና ዒዛኮ ጊንፆ ሃንታዞንሢና ቂፒርናሆሜ ጎዖ

ዓጮ ሄላዛ ጌኤዦ ማኣሮኮ ጊኢሮ ጪጊሳ ዓሳ ጴፂሮሴ
ኮይላሙካዖ፦ «ዒንሢኮ ዔርዛሢ ጌኤዦማኣሮምጪጎ
ሚኢሾጪጋ?» ጌዒ ዖኦጬኔ።

25ጴፂሮሴ፦ «ሂዮ፤ጪጋኔ» ጌዔኔ።
ዬካፓ ጴፂሮሴ ጋሮ ጌላዛ ዬሱሴ ቤርታዺ ሲሞኦኔ

ኮራ፦ «ዓጮ ካኣታ ጊኢሮ ሚኢሾንታ ኮርሞ ዓሶፓ ዔኮ
ሚኢሾዔካሢዓጮዓሶይዳፓሞ? ዙሎዓሶይዳፓዳይ?»
ጌዒ ዖኦጬኔ።

26ጴፂሮሴ ማሃዖ፦ «ዙሎ ዓሶይዳፓኬ» ጌዔኔ።
ዬያሮ ዬሱሴ፦ «ሂዴቶ ዓጮ ዓሳ ጊኢራ ጪጉዋሴ

ጌይሢኬ!

16:24 ማቲ. 10፡38፤ ሉቃ. 14፡27። 16:25 ማቲ. 10፡39፤ ሉቃ. 17፡33፤ ዮሃ. 12፡25። 16:27 ማቲ. 25፡31፤ ዓይኑ. 62፡12፤ ሮሜ 2፡6።

27 ዓካሪ ኑና ዔያታ ቆፁዋጉዲ ዴንዲ ሞላሢ ዓርቆ
ዓንጎኪሮባዛዓጌ፤ዬካፓቤርታዺኔዓርቄሞሎማሹካዖ
ዻንጋፓ ኔ ዔካንዳ ሹጮ ቢሮ ታኣና ኔኤናና ዛሎ ጪጌ»
ጌዔኔ።

18
ጫሪንጮ ካኣቱሞይዳ ቢያፓ ባሼሢ ዖናዳይ?
(ማር. 9፡33-37፤ ሉቃ. 9፡46-48)

1ዬኖና ዬሱሴኮጊንፆ ሃንታዞንሢዬሱሴኮራሙካዖ፦
«ጫሪንጮ ካኣቱሞይዳ ቢያፓ ባሼሢ ዖናዳይ?» ጌይ
ዒዛ ዖኦጬኔ።

2ዬሱሴ ፔቴ ዻካ ናይ ዔኤሊ ዔያቶኮ ባኣካ ዔቂሳዖ፦
3 «ጎኔ ታ ዒንሢም ጋዓኔ፤ ዒና ዒንሢኮ ላኣሚንቲባኣቶ

ሃሣ ዻካ ናይጉዲ ዒንሢ ማዒባኣቶ ጫሪንጮ
ካኣቱሞይዳ ፔቴታዖ ዒንሢ ጌላዓኬ።

4ሃይማ ናዖጉዲፔና ሂርኪዳሢጫሪንጮካኣቱሞይዳ
ዼኤፒ ማዓንዳኔ።

5 ሃይማጉዴ ናዖ ታ ሱንፆና ቦንቺ ዔካሢ ታናኣ ዔካኔ።
6 ታና ጉሙርቃዞንሢ፥ ሃንሢ ዻኮንሢዳፓ ፔቴማ

ዻቢሻ ዓሲ ዼኤፒ ዎንሢ ሹቺ ባቃና ቱኪ ባዞ ቁልባ
ኬኤሪንቲ ሃይቄቶ ቃራ ማዓንዳኔ» ጌዔኔ።

ዓሲ ዻቢሻ ባኣዚ
(ማር. 9፡42-48፤ ሉቃ. 17፡1-2)

7 ሃሣ ዬሱሴ ኬኤዛዖ፦ «ዓሲ ጌሺ፥ ጎሜ ማዺሻኒ
ዳንዳዓ ባኣዚና ኩሜ ሃኖ ዓጬሎም ባዴዔ! ዎይቴቴያ
ጌሺ ዻቢሻ ባኣዚ ሙኩዋዖ ዓታዓኬ፤ ጋዓንቴ ጌሺ
ዻቢሻኒ ማዻ ዬያ ዓሢም ባዴዔ!

8 ዬያሮ ኔኤኮ ኩጫ ሃሣ ቶካ ዻቢሺ ጎሜ ማዺሳያ
ማዔቴቲቂ ኔጊዳፓኬኤሬ፤ ላምዖኩቺና ሃሣላምዖቶኪና
ዓኣዖ ናንጊና ባይቁዋ ታሞይዳ ኔ ኬኤሪንታስካፓ ጉንዖ
ሃሣዎቦዓሲማዒናንጊና ናንጎይዳጌሊፃ ኔኤምኮሺኬ።

9 ዓኣፓ ኔኤኮ ኔና ዻቢሺ ጎሞ ማዺሻዞ ማዔቶ ኬሲ
ኔጊዳፓ ኬኤሬ፤ ላምዖ ዓኣፒ ኔኤኮ ዓኣንቴ ጋኣናኣሜ
ታሞይዳ ኔ ኬኤሪንታስካፓ ፔቴ ዓኣፒና ማዒ ናንጊና
ናንጎይዳ ጌሊፃ ኔኤም ኮሺኬ።

10 «ሃንሢ፥ ዻኮንሢዳፓ ፔቴማታዖ ዒንሢ ቦሁዋጉዲ
ዒንሢና ዔሩዋቴ፤ ጫሪንጮይዳ ዓኣ ዔያቶም ጊኢጊንቴ
ኪኢታንቻ ጫሪንጫ ዓኣ፥ ታ ዓዳሢ ቤርታ ቢያ ኬሊ
ዓኣኔ። [

11 ዓሲኮ ናዓሢ ሙኬሢ ባይቄሢ ዴንቂ ዻቂሻኒኬ]»
ጌዔኔ። *

ባይቄ ማራይ ኮኦኪንሢ
(ሉቃ. 15፡3-7)

12 ሃሣ ዬሱሴ ኬኤዛዖ፦ «ዒንሢም ዓይጎ ማላይ?
ፔቴ ዓሲኮ ፄኤታ ማራይ ዓኣዖ ዔያቶይዳፓ ፔቴ ባይቄቴ
ታዞጲታሞ ታዞጶ ሄንቃ ዹኮይዳ ሃሺ ባይቄ ማራዓሢ
ኮዓኒ ዓኣዹዋዓዳ?

13 ጎኔ ታ ዒንሢም ጋዓኔ፤ ዬያ ማራዓሢ ዴንቄ ዎዶና
ባይቂባኣ ታዞጲታሚ ታዞጶንሢዳፓ ባሼ ባይቂ ጴዼሢሮ
ሚርጌና ዒ ዎዛዻኔ።

14ዬያጉዲጫሪንጮይዳ ዓኣ፥ ዒንሢኮ ዓዳሢ ሃንሢ
ዻኮንሢዳፓ ፔቴማታዖ ባይቃንዳጉዲ ኮዑዋሴ» ጌዔኔ።

ዻቤ ዓሲ ዛላ
15ዬካፓዬሱሴ፦ «ታናጉሙርቃዞንሢዳፓፔቴ፥ ኔኤኮ

ዒሾ ማዓይ ኔኤም ዻቤቶ ኔኤና ዒዛና ሌሊ ማዒጋፓ ዒ
ዻቤ ጎይፆ ኬኤዜ፤ ኔ ጋዓሢ ዒ ዋይዜቶ ጊንሣ ዒንሢኮ
ፔቱሞ ዎንዳሲጉዲ ኔ ማሄኔ ጌይሢኬ።

16 ኔኤምዒዋይዚባኣቶ ጌኤሲላምዖ፤ ሃሣ ሃይሦዓሲ
ማርካቶና ጎናዻሢሮ ላምዖ ሃንጎ ሃይሦ ዓሲ ዔኪ ዒዛ
ኮይላ ዴንዴ።

17 ዔያታ ጋዓሢያ ዒ ዋይዛዓ ጌዔቶ ሺኢጲፆ ማኣሮ
ዓሶም ኬኤዜ፤ ሃሣ ሺኢጲፆ ማኣሮሲያ ዋይዞ ዒፄቶ
ኪሪስቶሴጉሙርቁዋ ዓሲ ሃሣ ጎሜዓሲማሂዒዛዛጌ»
ጌዔኔ።

18 ሃሣ ዒ ኬኤዛዖ፦ «ጎኔ ታ ዒንሢም ጋዓኔ፤
ሳዖይዳ ዒንሢ ‹ያዺ ማዖም› ጌዔ ባካ ጫሪንጫ
ዒማዺ ማዓንዳኔ፤ ሳዖይዳ ዒንሢ ‹ማዖፓ› ጌዔ ባካ
ጫሪንጮይዳኣ ማዑዋያ ማዓንዳኔ።

19 «ሃሣ ታዒንሢምጋዓኔ፦ዒንሢላምዖማዒሳዖይዳ
ፔቱሞና ዓይጎ ባኣዚያ ሺኢቄቶ ጫሪንጫ ዓኣ ታ ዓዳሢ
ዒንሢምኩንሣንዳኔ።

20 ዓይጎሮ ጌዔቶ ላምዖ ሃሣ ሃይሦ ማዒ ታ ሱንፆና
ዒንሢ ቡኪንታ ቤዛ ቢያ ታ ዒንሢኮ ባኣካ ማዓንዳኔ»
ጌዔኔ።

ዓሲም ዓቶም ጌይሢ
21 ዬማና ጴፂሮሴ ዬሱሴ ባንሢ ሙካዖ፦ «ጎዳሢዮ!

ኔና ጉሙርቃ፥ ፔቴ ታ ዒሻሢ ታኣም ዻቤቶ ዓኣፒኒ
ማይንቲ ታ ዒዛም ዓቶም ጎዖንዶይ? ላንካይ ሄላንዳኣና
ጎዖንዶሞ?» ጌዒ ዖኦጬኔ።

22 ዬሱሴ ማሃዖ፦ «ላንካይታሚ ማይንቲ ላንካይ
ሄላንዳኣና ማዓንዳኣፓዓቴም ላንካይ ማይንቲ ሌሊ
‹ዓቶም› ጌዔ ታ ኔና ጎዑዋሴ፤

23 ዬያሮ ጫሪንጮ ካኣቱማ ፔኤኮ ማዻ ዓሶ ኮራ ዓኣ
ሚኢሾ ዛጋኒ ኮዔ ካኣቲስኬያ ማላኔ፤

24ዬይ ካኣታሢሚኢሾ ዛጎ ዓርቄ ዎዶና ሺያ ዓሲ ፔቴ
ሌዔማዾማዼምዒንጎሚኢሼ ጉዴያ ባይዜ፥ ጋሌና ዓኣ፥
ዒዛኮ ማዻ ዓሲ ዓርቂንቲሙኬኔ።

25 ዬይ ማዻ ዓሢ ጋሎ ጪጋኒ ዳንዳዒባኣሢሮ
ካኣታሢዒዛንታዒዛኮማቾንታ ናኣቶንታ ዓኣ ባካኣ ቢያ
ሻንቺንቴም ጋላጪጊንታንዳጉዲ ዓይሤኔ።

26 ማዻሢ ጋዓንቴ ካኣታሢኮ ቶካ ሎኦማዖ፦ ‹ታ
ጎዳሢዮ! ሃዳራ፥ ታ ኔኤምጋሎቢያጪጋንዳኔ፤ ዻካኬሊ
ታኣምማሌ› ጌዒ ሺኢቄኔ።

27 ጎዳሢ ዒዛ ሚጪንታዖ ዒዛኮ ዓኣ ጋሎ ሃሺ፥ ማሂ
ዳኬኔ።

28 «ጋዓንቴ ዬይ ዓሢ ዬካፓ ኬስኪ ዓኣዻንቴ ፄኤታ
ሹቺ ቢራ ዒዛይዳፓ ታልዔ፥ ዒዛና ዎላ ማዻ ዓሲስኬያ
ዴንቃዖፖኦሪንዶዓሢኮጩኡሊዓርቂ ‹ኔታኣኮታልዔቢሮ
ታኣምጪጌ!› ጌዔኔ።

29 ዬይ ዒዛኮ ላጋሢ ቶካ ዒዛኮ ሎኦማዖ ‹ሃዳራ፥
ታ ኔኤም ጋሎ ጪጋንዳኔ፤ ዻካ ኬሊ ታኣም ማሌ› ጌዒ
ሺኢቄኔ፤

18:1 ሉቃ. 22፡24። 18:3ማር. 10፡15፤ ሉቃ. 18፡17። 18:8ማቲ. 5፡30። 18:9ማቲ. 5፡29። * 18:11 ፔቴ ፔቴሚናኣ ማፃኣፓ ፓይ.
11 ቃሳኔ፤ ቃኣሌላ ሉቃ. 19፡10 ጊዳ ዓኣዞማላኔ። 18:11 ሉቃ. 19፡10። 18:15 ሉቃ. 17፡3። 18:16 ላሚ. ዎማ 19፡15። 18:18ማቲ.
16፡19፤ ዮሃ. 20፡23። 18:21 ሉቃ. 17፡3-4። 18:22ማዢ. ማፃ 4፡24።

30 ታልዔሢ ጋዓንቴ ዬያ ዋይዞ ዒፃዖ ጋሎ ጪጋንዳያ
ሄላንዳኣና ዔኪ ዓኣዺ ቱኡሲ ማርካ ቱኪሴኔ።

31 ሜሌ ዬያ ዓሢና ማዻ ላጎንሢ ዬያ ዛጌ ዎዶና
ሚርጌና ዖያዖዴንዲማዺንቴባኮቢያዔያቶኮካኣታሢም
ኬኤዜኔ።

32ዔያቶኮ ካኣታሢ ዬያ ማዻ ዓሢ ዔኤሊሳዖ፦ ‹ኔኤኒ
ሃይ ፑርታሢ! ኔ ታና ሺኢቄሢሮ ኔኤኮ ዓኣ ጋሎ ቢያ ታ
ኔኤም ሃሼኔ፤

33 ዓካሪ ታኣኒ ኔኤኮ ጋሎ ኔኤም ሃሼሢጉዲ ኔኤኒ ኔ
ላጋሢ ማዔ፥ ማዻሢም ጋሎ ሃሻንዳያ ኮይሱዋዓዳ?›

34ጋዓዖ፥ ጎዳሢዒዛይዳ ጎሪንቴስካፓቤርታ ሃሼ ጋሎ
ቢያ ጪጋንዳኣና ቱኪ ዒዛ ሜታሳንዳጉዲ ቱካ ዓሶም
ዓኣሢ ዒንጌኔ።

35 «ዓካሪ ዒንሢ ፔቴ ፔቴሢ ታና ጉሙርቃ፥ ዒንሢኮ
ዒጊኖንሢምዒናፓ ዓቶምጌዒባኣቶጫሪንጮይዳ ዓኣ ታ
ዓዳሢ ዒንሢም ዓቶም ጋዓዓኬ» ጌዔኔ።

19
ላኣሊ ዓንጂሢ ዛላ ዖኦጪንቴ ዖኦጪሢ
(ማር. 10፡1-12)

1ዬሱሴ ዬያ ባኮ ኬኤዚ ጋፒሴሢኮ ጊንፃ ጌሊላ ዓጮ
ሃሺ ዮርዳኖሴ ዎሮ ሱካ ዓኣ፥ ዪሁዳ ዓጮ ዴንዴኔ።

2 ዬማና ሚርጌ ዓሲ ዒዛ ጊንፆ ዓኣዻዛ ዔያቶይዳፓ
ሃርጊንቴ ዓሶዋ ዒኢካ ዒ ፓሤኔ።

3 ፔርሴ ዓሳ ዒ ዎዚ ጋዓቴያ ዋይዛኒ ዒዛ ኮይላ
ሙካዖ፦ «ማዔ ባኣዚ ቢያና ዓሲ ፔኤኮ ማቾ
ዓንጃንዳጉዲ ዎጋ ዓይሣ?» ጌዒ ዖኦጬኔ።

4 ዬሱሴ ማሃዖ፦ «ፆኦሲ ቤርታዺ ዓቲንቄና ላኣሊና
ማሂ ዓሲ ማዤሢዒንሢ ናባቢባኣዓዳ?

5 ሃሣ ‹ዬያ ዛሎና ዓሲ ዓዶና ዒንዶና ሃሺ ማቾና ዎላ
ፔቴ ማዓኔ፤ ላምዖንሢያ ፔቴ ዓሲ ማዓኔ› ፆኦሲ ጌዔሢ
ዒንሢ ናባቢባኣዓዳ?

6 ዬያሮ ዔያታ ፔቴኬ፤ ላምዖቱዋሴ፤ ፆኦሲ ዎላ
ዋኣፄዞንሢ ዓሲ ቡሎፓ» ጌዔኔ።

7 ፔርሴ ዓሳ ጊንሣ፦ «ሂዴቶ ሙሴ ዓይጎሮ ‹ፔቴ ዓሲ
ላኣሌሎ ዓንጄያ ማዔሢ ዔርዛ፥ ማርካ ማዔ፥ ፃኣፒንቴ
ባኣዚ ዒንጊ ማቾ ዓንጆንጎ› ጌዒ ዓይሤይ?» ጌዔኔ።

8 ዬሱሴ ማሃዖ፦ «ሙሴ ዒንሢኮ ዒኖ ዶዱሞ
ዛጊ ላኣሊ ዒንሢ ዓንጃንዳጉዲ ዓይሣንዳኣፓዓቴም
ማዢንታፓ ዓርቃዖ ዓኣ ዎጋ ያዺቱዋሴ፤

9 «ታ ዒንሢም ሃሢ ጋዓሢ ማቻ ፔኤኮ ሜሌና
ዒኢቲባኣንቴማቾዓንጂሜሌላኣሊዔካሢቢያ ዞኦስካ
ኮኦማያ ማዓኔ» ጌዔኔ።

10ዒዛኮጊንፆ ሃንታዞንሢዬያ ዋይዛዖ፦ «ዓኒናማቾና
ዛላ ባኣዚ ያዺማዔቴዔኪቦኦቴ ሃሣሎዒቦኦቴ ቃራኬ»
ጌዔኔ።

11 ዬሱሴ ጋዓንቴ፦ «ፆኦሲ ዱማ ዳንዳዒሢ ዒንጌ
ዓሲዳፓ ዓታዛ ዬይ ባካ ዖኦማኣ ዳንዳዒንቱዋያኬ።

12 ጋዓንቴ ዓሲ ላኣሊ ዔኩዋዖ ሃሣ ሌውዋዖ ዓታሢ፦
ፔቴ ፔቴሢ ዓሽቲሚማዒሾይንታኔ፤ ዛላ ሃሣ ዓሲኩቺና
ዓሽቲንቃኔ፤ ዓቴሢ ሃሣጫሪንጮካኣቱሞማዾሮ ‹ሾዓዓ›
ጌዒ ፔና ዓሽቲሚጉዲ ማሃኔ፤ ዬያ ታ ጌዔ ባኮ ዔካኒ
ዳንዳዓሢ ያዺማዾንጎ» ጌዔኔ።

ዬሱሴኮ ናኣቶ ዓንጂፆ
(ማር. 10፡13-16፤ ሉቃ. 18፡15-17)

13 ዒማና ናኣቶኮ ዑፆይዳ ኩጮ ጌሢ ሺኢቃንዳጉዲ
ዓሳ ዻኮ ናኣቶ ዒዛ ባንሢ ዔኪ ሙካዛ ዒዛኮ ጊንፆ
ሃንታዞንሢ ጋዓንቴ ዓሶ ጎሬኔ።

14 ዬሱሴ፦ «ናኣታ ታ ባንሢ ሙኮንጎ፥ ላኣጊፖቴ፤
ጫሪንጮ ካኣቱማ ዔያቶ ጉዴዞንሢምኬ» ጋዓዖ፥

15ኩጮ ናኣቶ ዑፃ ጌሢ ዓንጄሢኮ ጊንፃፓ ዬኖ ቤዛፓ
ዔቂ ዓኣዼኔ።

ፔቴ ዖርጎቺ ዼጌስኬያኮ ዖኦጪሢ
(ማር. 10፡17-31፤ ሉቃ. 18፡18-30)

16 ዬካፓ ፔቴ ዓሲ ዬሱሴ ኮራ ሙካዖ፦ «ዔርዛሢዮ፥
ናንጊና ናንጊ ዴንቃኒ ዓይጎ ኮሺ ባኣዚ ታ ማዾንዶይ?»
ጌዒ ዖኦጬኔ።

17 ዬሱሴ ማሃዖ፦ «ኮሺ ማዾ ዛላ ኔ ታና ዓይጋ
ዖኦጫይ? ኮሺማዓይፔቴ ፆኦዛሢሌሊኬ፤ ናንጊና ናንጊ
ኔ ዴንቃኒ ኮዔቴ ዓይሢፆንሢ ኩንሤ» ጌዔኔ።

18ዓሢያ፦ «ዎንሢ ዓይሢፆንሢ?» ጌዔኔ።
ዬሱሴማሃዖ፦ «ዓሲዎዺፖ፥ማቾሃሣዓኒማዒባኣያና

ላሂፖ፥ ዉኡቂፖ፥ ሉኡዙሞና ማርካዺፖ፥
19 ኔ ዓዶና ኔ ዒንዶና ቦንቼ፥ ዓሲ ኔናጉዲ ማሂ ናሽኬ

ጋዓ ዓይሢፆንሢኬ» ጌዔኔ።
20ዼጌሢያ፦ «ዬንሢ ታ ቢያ ካፔያኬ፤ ሜሌ ዓቴ ባኣዚ

ዓይጌ ዓኣይ?» ጌዔኔ።
21ዬሱሴማሃዖ፦ «ፔቶ ኔ ፂሎማዓኒ ኮዔቶ ኔኤኮ ዓኣ

ባኮቢያ ሻንቺሚኢሾማንቆ ዓሶምዒንጌ፤ጫሪንጮይዳ
ቆሎ ኔ ዴንቃንዳኔ። ዓካሪ ዬካፓ ታ ጊንፆሙኬ» ጌዔኔ።

22ዼጌሢዬያዋይዛዖ፥ሚርጌቆሎዒዛኮዓኣሢሮኮሺ
ዖዪ ዖዪ ዴንዴኔ።

23 ዬካፓ ዬሱሴ ዒዛኮ ጊንፆ ሃንታ ናኣቶ ኮራ፦ «ጎኔ
ታ ዒንሢም ጋዓኔ፤ ዖርጎቺም ፆኦሲ ካኣቱሞይዳ ጌሊሢ
ሚርጌሜቶኬ፤

24 ላሚ ታ ሃሣ ዒንሢም ጋዓኔ፦ ዖርጎቺ ፆኦሲ
ካኣቱሞይዳ ጌላሢዳፓ ጋኣላ ናርፔ ፂኢናና ጌላኒ ሼሌዔ
ማዓንዳኔ» ጌዔኔ።

25 ዒዛኮ ጊንፆ ሃንታ ናኣታ ዬያ ዋይዜ ዎዶና ኮሺ
ዲቃቲሄርሻዖ፦ «ዓካሪ ሂዴቴ ዖኦኒዻቃኒዳንዳዓንዳይ?»
ጌዒ ዖኦጬኔ።

26 ዬማና ዬሱሴ ዔያቶ ባንሢ ዛጋዖ፦ «ዬይ ዓሲም
ዳንዳዒንቱዋ ባኣዚኬ፤ ፆኦሲም ጋዓንቴ ቢያ ባኣዚ
ዳንዳዒንታያኬ» ጌዔኔ።

27 ጴፂሮሴ፦ «ሃይሾ ቢያ ባኣዚ ኑ ሃሺ ኔ ጊንፆ
ሃንታንቴሞ? ዓካሪ፥ ኑ ዴንቃንዳ ባካ ዓይጌንዴ ናንዳይ?»
ጌዔኔ።

28 ዬሱሴ ማሃዖ፦ «ጎኔ ታ ዒንሢም ጋዓኔ፤ ሙካንዳ
ዓኮ ዓጮይዳ ዓሲኮ ናዓሢ ቦንቺንቴ፥ ካኣቱሞ ዖይቶይዳ
ዴዔ ዎዶና ዒንሢያ ታ ጊንፆ ሃንታዞንሢ ታጶ ላምዖ
ካኣቱሞ ዖይቶይዳ ዴዒ፥ ታጶ ላምዖ ዒስራዔኤሌ ፃጶይዳ
ዎጋንዳኔ።

29ታ ሱንፆሮ ጌዒ፦ ፔ ማኣሮ፥ ፔ ጌርሲንሢ፥ ጌሮንሢ፥
ዓዶ፥ ዒንዶ፥ * ናኣቶ ማዔቶዋ ጎዦ ሃሻሢ ቢያ ፄኤታ
ጳንጬማሂ ዔካንዳኔ፤ ሃሣ ናንጊና ናንጎዋ ዴንቃንዳኔ።

19:4 ማዢ. ማፃ 1፡27፤ 5፡2። 19:5 ማዢ. ማፃ 2፡24። 19:7 ላሚ. ዎማ 24፡1-4፤ ማቲ. 5፡31። 19:9 ማቲ. 5፡32፤ 1ቆሮ. 7፡10-11።
19:18 ኬሲ. ማፃ 20፡13-16፤ ላሚ. ዎማ 5፡17-20። 19:19 ኬሲ. ማፃ 20፡12፤ ላሚ. ዎማ 5፡16፤ ሌዊ. ዓኬ 19፡18። 19:28ማቲ. 25፡31፤
ሉቃ. 22፡30። * 19:29ዒንዶ፦ ጋዓዞ ፔቴ ፔቴ ማፃኣፓ «ዒንዶ ሃሣ ማቾ» ጋዓኔ። 19:30ማቲ. 20፡16፤ ሉቃ. 13፡30።

30 ጋዓንቴ ቤርታ ማዔ፥ ጎኦቦ ማላ ሚርጌ ዓሳ
ጊንሢም፤ ጊንፃ ዓቴ ላቤያ ማላ ሚርጌ ዓሳ ቤርቲም
ማዓንዳኔ» ጌዔኔ።

20
ዎይኖ ጎዦ ጎሽካ ዓሶ ኮኦኪንሦ

1ዬካፓዬሱሴ፦ «ጫሪንጮካኣቱማፔኤኮዎይኖ ጎዦ
ጎሽኪሳኒ ጎሽካ ዓሶ ኮዒ ጉቴ ዓሚኬስኬ ዓሲ ማላኔ፤

2ዒዚ ፔቴ ፔቴ ዓሶም ፔቴ ፔኤሺኮ ፔቴ ኬሊ ማዻዛ
ዒንጎ ሚኢሾ ጪጋኒ ዓሶና ጌስቲ ጊኢጊ ጎዦ ቤዞ ዓሶ
ዳኬኔ» ጌዔኔ።

3ዬሱሴ ኬኤዛዖ፦ «ዬይ ዓሢ ጉቴ ሶኦፓ ዎዴኮ ቤርታ
ቦኦኮ ቤዞ ኬስኪ ማዾ ባይቄም ዔቂ ዓኣ ዓሲ ዴንቂ፥

4 ‹ዒንሢ ታኣኮ ዎይኖ ጎዦይዳ ዴንዲ ማዹዋቴ፤ ታ
ዒንሢም ኮይሳሢጉዲጪጋንዳኔ› ጋዓዛ፥

5 ዔያታ ዓኣዼኔ። ሃሣ ዓባ ሳዛ ሄላኣና ጊንሣ ማሢ
ዶምቦልሳ ዎዴ ማዓኣና ኬስኪ ሜሌ ማዻንዳ ዓሲ
ዴንቄኔ።

6 ዬካፓ ዓባ ዒባናኣና ኬስኪ ማዾ ባይቄም ዔቂ ዓኣ
ሜሌ ዓሲ ዴንቃዖ፥ ‹ማዾ ባኣያ ሃይካ ዒንሢ ዓይጋ ዔቂ
ፔኤቃይ?› ጌዒ ዖኦጫዛ፥

7 ዔያታ ማሃዖ ‹ኑና ማዺሻኒ ጋዓ ዓሲ ባይቄሢሮኬ›
ጌዔኔ፤ ዓሢ ዬያ ዋይዛዖ ‹ዒንሢያ ዓኣዺ ታኣኮ ዎይኖ
ጎዦይዳ ማዹዋቴ› ጌዔኔ።

8 «ዬካፓ ሳዓ ዓማዛ ጎዦ ዓዳሢ ማዻ ዓሶኮ
ሱኡጋሢም ‹ጋፒንፃ ሙኬዞንሢዳፓ ዓርቃዖ ቤርታ ሙኬ
ዓሶ ሄላንዳኣና ማዾ ዓሶ ቢያ ዔኤሊ ዔያታ ማዼሢ ዛሎ
ዔያቶምጪጌ› ጌዔኔ።

9 ዒማና ዓባ ዒባናኣና ማዻኒ ሙኬ ዓሶንሢ ሚኢሾ
ጪጋሢ ኮይላፓ ፔቴ ኬሊማዼምዒንጎ ሚኢሾ ዔኬኔ።

10ቤርታ ማዾ ዓርቄዞንሢ ዒማና ባሼ ኑም ጪጎንዶኔ
ጌዒ ማሌኔ፤ ጋዓንቴ ዔያቶማኣ ፔቴ ኬሊ ማዼም ዒንጎ
ሚኢሻ ዒንጊንቴኔ።

11ጪጎና ሚኢሾ ዔያታ ዔካዖ ጉንዱሚሢና ጎዦ ዓዶ
ኮራ፦

12 ‹ሃንሢ ዓባ ዒባናንቴ ማዾሮሙኬዞንሢ ዻካ ሌሊ
ማዻዛሮኦሪማዾናላቢንቲዓቦሩኡጳሜታዺፔኤቄዓሶ፥
ኑኡና ዎላ ሄኮ ዎይቲ ኔ ዔያቶምጪጋይ?› ጌዔኔ።

13 «ጎዦ ዓዴ ዬያ ማዻሢ ኮራ ‹ታ ዒሻሢዮ፥ ታ ፑርታ
ኔኤም ማዺባኣሴ፤ ፔቴ ኬሊ ማዼም ጪጎ ሚኢሾም
ማዻኒ ኔ ታኣና ዎላ ጌስቲ ጊኢጊባኣዓዳ?

14 ሃኣዛጌ፤ ኔኤሮማ ዔኪ ዓኣዼ፤ ኔኤም ታ
ዒንጌሢጉዴያ ጋፒንፃሙኬ ዓሢማኣ ታ ዒንጋኒ ኮዓኔ።

15ታኣኒ ታ ሚኢሾና ኮዔ ባኣዚ ማዻኒ ዳንዳዑዋዓዳ?
ጊንሣ ሃሣሚጪንታያ ታ ማዔሢሮ ኔና ቂኢሪሻ?›

16 «ዬያሮ ቤርታ ማዔ፥ ጎኦቦ ማላ ሚርጌ ዓሳ
ጊንሢም፤ ጊንፃ ዓቴ ላቤያ ማላ ሚርጌ ዓሳ ቤርቲም
ማዓንዳኔ» ጌዔኔ።

ዬሱሴ ዒዛ ሄላንዳ ሜታሢ ዛሎ ሃሣ ኬኤዜሢ
(ማር. 10፡32-34፤ ሉቃ. 18፡31-34)

17 ዬሱሴ ዬሩሳላሜ ዓኣዺፆይዳ ዓኣዖ፦ ታጶ ላምዖ
ዒዛኮ ጊንፆ ሃንታዞንሢ ሌሊዱማሲ፥

18 «ሃኣዛጉዋቴ፥ ሃሢ ኑ ዬሩሳላሜ ዓኣዻኔ፤ ዓሲኮ
ናዓሢ ቄኤሶኮ ሱኡጎና ሙሴ ዔርዜ ዎጎ ዔርዛ ዓሶናም

ዓኣሢንቲ ዒንጊንቴም ዔያታ ዒዛ ሃይቃንዳጉዲ ጌዒ
ጌስቲ ዎጋንዳኔ፤

19 ዔያታ ቦሃንዳጉዲና ዢራፓና ጳርቃንዳጉዲ ሃሣ
ሱፃንዳጉዲ ዓይሁዴ ማዒባኣ ዓሶም ዓኣሢ ዒንጎንዶኔ፤
ዬካፓ ሃይቂ፥ ሃይባፓ ሃይሣሳ ኬሎና ዒ ዔቃንዳኔ»
ጌዔኔ።

ዜብዲዮሴ ማቾኮ ፔ ናኣቶ ዛሎ ዖኦጪፆ
(ማር. 10፡35-45)

20 ዬካፓ ዜብዲዮሴ ማቻ ፔ ናኣቶና ዎላ ዬሱሴ
ኮይላ ሙኪ ዒዛም ጉምዓቲ ዚጋዖ ፔቴ ባኣዚ ዒዞም
ማዺንታንዳጉዲ ሺኢቄኔ።

21ዬሱሴ፦ «ዓይጌንዴ ኔ ኮዓይ?» ጌዔኔ።
ዒዛ፦ «ኔ ካኣቱሞ ቤዛ ሃንሢ ታኣኮ ላምዖ ናኣቶንሢ፦

ፔቴሢ ኔኤኮሚዛቃ፥ ፔቴሢ ኔኤኮ ሻውሎ ዛላ ኔኤና ዎላ
ዎይሣያ ማዓንዳጉዲማሂ ዴይሤ!» ጌዔኔ።

22 ዬሱሴ ጋዓንቴ፤ «ዓይጎ ሺኢቆንዶቴያ ዒንሢ
ዔሩዋሴ፤ ታኣኒ ሃሢ ዑኬ ዔካንዳ ሜታሢ ዒንሢ
ዔካኒ ዳንዳዓ? ሃሣ ታ ጌላንዳ ሜታስካ ዒንሢ ጌላኒ
ዳንዳዓንዳ?» ጋዓዛ፥ ዔያታኣ፦ «ሂዮ፤ ኑ ዳንዳዓንዳኔ»
ጌዔኔ።

23 ዬካፓ ዬሱሴ፦ «ጎኔ ዒንሢ ታ ዔካንዳ ሜታሢ
ዔካንዳኔ፤ ጋዓንቴ ታኣኮ ሚዛቆና ሻውሎናይዳ ዴዒ
ታኣና ዎላ ዎይሣንዳጉዲ ማሃሢ ታናቱዋሴ፤ ዬይ ቤዛ
ዒንጊንታሢ ታ ዓዴ ጊኢጊሼዞንሢምኬ» ጌዔኔ።

24ዬማና ዓቴ ታጶ ዒዛኮ ጊንፆ ሃንታዞንሢ ዬያ ዋይዜ
ዎዶና ላምዖንሢ ዑፃ ጎሪንቴኔ።

25ዬሱሴ ጋዓንቴ ቢያሢ ፔ ባንሢዔኤላዖ፦ «ዓይሁዴ
ማዒባኣ ዓሶኮ ሱኡጎንሢ ዴሮ ዎይሣዞንሢኬ፤ ዬያጉዲ
ዴሮ ሱኡጎንሢኮ ዴሮ ዑፃ ቢታንቶ ዓኣሢ ዒንሢ ዔራኔ።

26 ዒንሢ ባኣካ ጋዓንቴ ያዺ ማዓንዳያ ኮይሱዋሴ፤
ዒንሢዳፓ ባሼ ማዓኒ ኮዓሢ ዒንሢኮ ዴማ ማዻያ
ማዖንጎ።

27ዒንሢዳፓ ዑፃ ማዓኒ ኮዓሢ ዒንሢኮ ዴማ ዓይሌ
ማዖንጎ።

28 ዓሲኮ ናዓሢ ዓሲ ዒዛም ማዻንዳጉዲቱዋንቴ፥
ዓሲምማዻኒና ሼምፓሢ ፔኤሲሚርጌ ዓሶ ዛሎ ባይዛኒ
ሙኬኔ» ጌዔኔ።

ዓኣፒ ባይቄ ላምዖ ዓሲስኬንሢኮ ዓኣፖ ፖዒፆ
(ማር. 10፡46-52፤ ሉቃ. 18፡35-43)

29 ዬሱሴና ዒዛኮ ጊንፆ ሃንታዞንሢና ዒያርኮይዳፓ
ኬስኪ ዓኣዻኣና ሚርጌ ዴሬ ዒዛና ዎላ ዓኣዼኔ።

30 ዒኢካ ላምዖ ዓኣፒ ባይቄ ዓሲ ጎይፆ ዓጫ ዴዒ
ዓኣዖ፥ ዬሱሴ ዒኢና ዓኣዻሢ ዋይዚ፦ «ዳውቴ ናዓሢዮ፥
ጎዳ! ኑና ማኣዴ!» ጌዒ ጌዒ ዒላቴኔ።

31 ዴራ ዒማና ዚቲ ጋዓንዳጉዲ ዔያቶ ጎራዛ፥ ዔያታ
ጋዓንቴ ኮሺ ዼጊዲ፦ «ዳውቴ ናዓሢዮ፥ ጎዳ፥ ኑና
ማኣዴ!» ጌዔኔ።

32 ዒማና ዬሱሴ ዴንዲቤቃ ዔቃዖ፥ ዔያቶ ዔኤሊ፦
«ዓይጎ ታ ዒንሢምማዻንዳጉዲዒንሢ ኮዓይ?» ጌዔኔ።

33ዔያታ ማሃዖ፦ «ዓኣፓ ኑኡኮ ዛጋንዳጉዲ ኑ ኮዓኔ»
ጌዔኔ።

34ዬሱሴ ዔያቶ ሚጪንታዖ፥ ዓኣፖ ዔያቶኮ ፔ ኩጮና
ካኣማዛ ቤዞማና ዛጊ ዒዛ ጊንፆ ዔያታ ዓኣዼኔ።

20:8 ሌዊ. ዓኬ 19፡13፤ ላሚ. ዎማ 24፡15። 20:16ማቲ. 19፡30፤ ማር. 10፡31፤ ሉቃ. 13፡30። 20:26 ሉቃ. 22፡25-26። 20:27ማቲ.
23፡11፤ ማር. 9፡35፤ ሉቃ. 22፡26።

21
ዬሱሴኮ ዼኤፖ ቦንቾና ዬሩሳላሜ ጌሊፆ
(ማር. 11፡1-11፤ ሉቃ. 19፡28-40፤ ዮሃ. 12፡12-19)

1 ዬሱሴና ዒዛኮ ጊንፆ ሃንታዞንሢና ዬሩሳላሜ ሄላኒ
ዑካዖ፥ ዛይቶ ሪሚቶ ዹኮ ኮይላ ዓኣ ቤቴፓጌ ጌይንታ
ጉርዶ ሄሌኔ። ዬካፓ ዬሱሴ ዒዛኮ ጊንፆ ሃንታዞንሢዳፓ
ላምዖንሢ፦

2 «ሃኖ ሴኮ ቤርታ ዓኣ ጉርዴሎ ዓኣዹዋቴ፤ ዒኢካ
ዒንሢ ሄሄላዖ ፔቴ ቱኡቲ ዓኣ ሃሬ ናዖና ዎላ ዴንቃንዳኔ፤
ዬያሮ ዬማ ሃሮማ ቡሊ ዔኪ ታኣም ዬዑዋቴ።

3 ዖኦኒያ ዒንሢ ኮራ ዔኤቢ ጌዔቶ ‹ጎዳ ዔያቶ ኮዓኔ›
ዒንሢ ጋዓዛ ቤዞማና ዔያታ ዳካንዳኔ» ጌዒ ዳኬኔ።

4 ዬይ ያዺ ማዓኒ ዳንዳዔሢ ፆኦሲ ማሊፆ ኬኤዛሢ
ዛሎና፦
5 «ሚዛጲ ዉዱሮ ናይ ማላ ዬሩሳላሜ ካታሜሎም

‹ሃይሾ ኔኤኮ ካኣታሢሚጪንታያ ማዒ
ሃሬሎ ሃሣ ሃሬሎኮ ናዖ ቶጊ

ኔ ባንሢ ሙካኔ› ጎዑዋቴ» ጌይንቴሢ
ኩማንዳጉዲኬ።

6 ዬያሮ ዒዛኮ ጊንፆ ሃንታዞንሢ ዬሱሴ ዓይሤ ጎይፆ
ማዼኔ።

7ሃሬሎዋናዖማናዎላዔኪሙካዖፔኤኮዓፒሎዔያታ
ሃሮንሢ ዑፃ ጌሣዛ ዬሱሴ ቶጌኔ።

8 ዬማና ዴሮይዳፓ ሚርጌሢ ዓፒሎ ፔኤኮ ጎይፃ
ሂኢሣዛ፥ ዛላ ሃሣ ዋላሺሜንሢሜንሢ ጎይፃ ሂኢሣኔ።

9 ዒዛኮ ቤርታ ቤርታ ዓኣዻ ዓሶና ጊንፆ ሙካ ዓሳ፦
«ዳውቴ ናዓሢም ጋላታ ማዖንጎ! ጎዳ ሱንፆና ሙካሢ
ፆኦሲ ዓንጆንጎ! ጋላታ ጫሪንጮይዳ ፆኦሲም ማዖንጎ»
ጌዒ ጌዒ ዒላታኔ።

10 ዬሱሴ ዬሩሳላሜ ካታሞ ጌሌ ዎዶና ዓሳ ጉቤ፦
«ሃይ ዖናዳይ?» ጌይሢና ዎኦቶንዶ ጎይሢ ባይዜኔ።

11 ዒዛና ዎላ ሙካ ዓሳ፦ «ሃይ ጌሊላይዳ ዓኣ፥
ናዚሬቴ ካታሜሎይዳፓ ሙኬያ፥ ፆኦሲ ማሊፆ ኬኤዛ
ዬሱሴኬ» ጌዔኔ።

ዬሱሴ ጌኤዦማኣራ ማዼ ባኮ
(ማር. 11፡15-19፤ ሉቃ. 19፡45-48፤ ዮሃ. 2፡13-22)

12 ዬካፓ ዬሱሴ ጌኤዦ ማኣሪ ጌሊ፥ ጌኤዦ ማኣሮ
ጋሮይዳ ሻንቻ ዓሶና ሻንቃ ዓሶና ዳውሲ ኬሴኔ፤ ሃሣ
ሚኢሾ ላኣማ ዓሶኮ ዼጌ ሎኦዦ ዖይቶና ዶኦሎ ሻንቻ
ዓሶኮ ዴዖ ዖይቶዋ ሂዒ ዶይሳዖ፦

13 « ‹ማኣራ ታኣኮ ሺኢጲሢ ማኣሪ ጌይንታንዳኔ›
ጌይንቲ ፃኣፒንቴኔ፤ ዒንሢ ጋዓንቴ ‹ዉሲ ዓኣሺንታ ቤሲ›
ማሄኔ» ጌዔኔ።

14 ዒማና ጌኤዦ ማኣሮይዳ ዓኣፓ ባይቄ ዓሶንታ ዎቦ
ዓሶንታ ዒዛ ኮራሙካዛ ዒዚ ዔያቶ ፓሤኔ።

15 ጋዓንቴ ቄኤሶኮ ሱኡጎና ሙሴ ዔርዜ ዎጎ
ዔርዛዞንሢና ዬሱሴ ማዻ ፆኦሲ ዎልቄና ማዺንታ ዓኮ
ባኮ ዛጌሢሮ ሃሣ «ዳውቴ ናዓሢም ጋላታ!» ጌዒ ጌዒ
ዒላታ ናኣቶ ዋይዜሢሮሚርጌና ዻጋዼኔ።

16 ዔያታ ዬሱሴ ኮራ፦ «ሃይ ናኣታ ጋዓ ባኮ ኔ
ዋይዙዋዓዳ» ጌዔኔ።
ዬሱሴ ማሃዖ፦ «ሂዮ፥ ታ ዋይዛኔ፤ ጌኤዦ ማፃኣፖይዳ

‹ዻኮ ናኣቶንታ ዻንቃ ናኣቶንታ ኔና ጋላታንዳጉዲ ኔማሄኔ›
ጋዓሢ ዒንሢ ፔቴታዖ ናባቢባኣዓዳ?» ጌዔኔ፤

17ዬካፓ ዬሱሴዔያቶ ሃሺ ካታማፓ ኬስካዖ፥ ቢታኒያ
ጌይንታ ጉርዶ ዴንዲ ዒኢካ ዎርቄኔ።

ዬሱሴ ጋዳንቄ ቤሌሴ ጌይንታ ሚፄሎ
(ማር. 11፡12-14፤20-24)

18 ዚሮ ጉቴሎ ዬሱሴ ጉቴ ዓማ ሃንጋ ካታሞ ማዒ
ሙኪቤቃ ናይዺንቴኔ፤

19ዒማና ጎይፆ ዓጮይዳ ፔቴ ቤሌሴ * ሚሢ ዴንቃዖ
ዒዞ ባንሢ ዴንዲ፥ ዒላሺዳፓ ዓታዛ ፔቴታዖ ዓኣፒ
ዴንቂባኣሢሮ፦ «ሃይፓ ሴካ ዓኣፒ ዓኣፒፖ!» ጋዓዛ፥
ቤሌሶ ሚፄላ ዬካፓ ኔጉዋዖ ሃይቄኔ።

20 ዒዛኮ ጊንፆ ሃንታዞንሢ ማዔ ባኮ ዛጋዖ ዲቃቲ
ሄርሺሢና፦ «ቤሌሶ ሚፄላ ዎይቲ ዑኬና ሃይቃኒ
ዳንዳዔይ?» ጌዔኔ።

21 ዬሱሴ ማሃዖ፦ «ጎኔ ታ ዒንሢም ጋዓኔ፤ ዒንሢኮ
ጉሙርቂሢ ዓኣቶ ሃሣ ‹ማዓንዳሞ ማዒንዱዋይ›
ዒንሢ ጌይባኣቶ ቤሌሶ ሚፄሎይዳ ማዔ ባኮ ማዻኒ
ሌሊቱዋንቴ ሃያ ዹኮ ‹ሃይካፓ ዔቂ ባዞ ጌሌ› ዒንሢ
ጌዔቴታዖ ማዓንዳኔ፤

22ዒንሢኮ ጉሙርቂሢ ዓኣቶ ዒንሢ ሺኢቃ ባኮ ቢያ
ዒንሢ ዴንቃንዳኔ» ጌዔኔ።

ዬሱሴኮ ቢታንቶ ዛሎ ዖኦጪንቴ ዖኦጪሢ
(ማር. 11፡27-33፤ ሉቃ. 20፡1-8)

23 ዬሱሴ ጌኤዦ ማኣሮ ጌሊ ዔርዚፆይዳ ዓኣንቴ
ቄኤሶኮ ሱኡጎና ዴሮኮ ጪሞናሙካዖ፦ «ሃያ ቢያ ኔ ማዻ
ባኮ ማዻሢ ዓይጎ ቢታንቶናዳይ? ሃያ ቢታንቶ ኔኤም
ዒንጌሢያ ዖናዳይ?» ጌዒ ዒዛ ዖኦጬኔ።

24 ዬሱሴ ማሃዖ፦ «ታኣኒያ ፔቴ ባኣዚ ዒንሢ
ዖኦጫንዳኔ፤ ዬኖ ዒንሢ ታኣምማሄቶ ታኣኒ ሃያ ባኮ ዓይጎ
ቢታንቶና ማዻቴ ዒንሢምኬኤዛንዳኔ፤

25 ማስካ ዮሃኒሴኮ ዋኣፆና ማስኪፃ ዓንካፓዳይ?
ፆኦሲዳፓሞ ዓሲዳፓዳይ?» ጌዔኔ።
ዬያሮ ዔያታ ዎላ ጌስታዖ፦ «‹ፆኦሲዳፓኬ› ኑ ጌዔቶ

‹ሂዳዖ ዒንሢ ዓይጎሮ ዒዛሲ ጉሙርቂባኣይ?› ዒ
ጋዓንዳኔ፤

26 ‹ዓሲዳፓኬ› ኑ ጌዔቶ ሃሣ ማስካ ዮሃኒሴ ዓሳ
ፆኦሲማሊሢኬኤዛ ዓሲማሂ ዛጋሢሮ ዴራ ኑና ዒጊቻኔ»
ጌዔኔ።

27 ዬካፓ ዔያታ ዬሱሴም፦ «ኑኡኒ ዔሩዋሴ» ጌዒ
ማሃዛ፥ ዒዚያ፦ «ታኣኒያ ሂዴቶ ዓይጎ ቢታንቶና ሃያ ቢያ
ማዻቶ ዒንሢምኬኤዛዓኬ» ጌዔኔ።

ዓይሢንቲሢ ዛላ
28 ዬካፓ ዬሱሴ፦ «ሂንዳ ዒንሢም ዓይጎ ማላቶዋ?

ፔቴ ባኣዚ ታ ዒንሢም ኬኤዞም፤ ፔቴ ዓሲኮ ላምዖ ናይ
ዓኣኔ፤ዔያቶይዳፓፔቴሢኮራዓዳሢሙካዖ ‹ታ ናዓሢዮ!
ሃኖ ጎዦ ዴንዲማዾማዼ› ጌዔኔ።

29 ናዓሢ ‹ዴንዳዓ፥ ዒፄኔ›ጌዔኔ፤ ያዺዒጌዔዖ ጊንፃፓ
ዻቢንቲ ማዔሢዔሪ፥ ማዾ ማዻኒ ዴንዴኔ።

30 ሃሣ ዓዳሢ ባጎ ናዓሢ ኮራ ዴንዳዖ፥ ዒዚያ ዴንዲ
ማዻንዳጉዲ ዓይሣዛ ናዓሢ ‹ዔኤዔ፥ ታ ዓኣዻንዳኔ›
ጌዔኔ፤ ጋዓንቴ ማዻኒ ዴንዲባኣሴ።

31 ዓካሪ ዬንሢ ላምዖ ናኣቶንሢዳፓ ዓዶኮ ዓይሢፆ
ኩንሤሢ ዎያዳይ?» ጋዓዛ፥ ዔያታ፦ «ቤርታኣ ናዓሢሾ!»
ጌዔኔ።

21:5 ዛካ. 9፡9። 21:9 ዓይኑ. 118፡25-26። 21:13ዒሲ. 56፡7፤ ዔር. 7፡11። 21:16 ዓይኑ. 8፡2። * 21:19ቤሌሴ ጌይንታሚፄላ፦
ቦኦቢ ማላያ ዓኣፖ ዓሲሙሙዓሚሢኬ። 21:21ማቲ. 17፡20፤ 1ቆሮ. 13፡2።

ዬሱሴያ ማሃዖ፦ «ጎኔ ታ ዒንሢም ጋዓኔ፤ ኮርሞ ዓሶፓ
ሚኢሾ ቡኩሳ ዓሶና ዓኒ ሃሣማቾማዒባኣ ዓሶና ላሃ ዓሳ
ፆኦሲ ካኣቱሞይዳ ዒንሢ ቢሪ ጌላንዳኔ፤

32ማስካ ዮሃኒሴ ጌኤሹሞ ጎይሢዒንሢ ዻዋኒ ዒንሢ
ኮራ ሙካዛ ዒንሢ ዒዛሲ ጉሙርቂ ዔኪባኣሴ፤ ሚኢሾ
ቡኩሳ ዓሶና ዓኒ ሃሣማቾማዒባኣ ዓሶና ላሃ ዓሳ ጋዓንቴ
ጉሙርቂ ዒዛሲ ዔኬኔ። ዒንሢ ዬያ ዛጌሢኮ ጊንፃኣታዖ
ጎሞ ዒንሢኮ ቡኡፂ ጎናሲ ዒዛሲ ዔኪባኣሴ።»

ዎይኖ ጎዦ ጎሽካ ዓሶ ኮኦኪንሦ
(ማር. 12፡1-12፤ ሉቃ. 20፡9-19)

33 ሃሣ ዬሱሴ ሜሌ ማሊሢ ኮኦኪንሢና፦ «ፔቴ ዎይኔ
ጎሺዓኣዓሲጎዦኮቲኢፆዲርቂ፥ዎይኖጩኡጶንዶዔቴያ
ላሌ ሹቺዳ ቦኦኪ ኮሼኔ፤ ሃሣ ካፒፆም ማዓ ሴኤላኣ
ሴኤሊ፥ ዬካፓ ጎዦዒዛማኣ ጎሽካንዳዓሲምዒንጊሜሌ
ዓጪ ዓኣዼኔ።

34 ዎይና ካፄ ዎዶና ዒዛ ሄላ ዛሎ ዓሶ ኮይላፓ ዔኪ
ዬዓንዳጉዲ ዒዛኮ ማዻ ዓሶ ጎሽካ ዓሶ ኮራ ዒ ዳኬኔ።

35 ጎሽካ ዓሳ ጋዓንቴ ዓሢኮ ማዻ ዓሶ ዓርቃዖ ፔቴሢ
ጳርቂ፥ ባጋሢ ዎዺ ሃሣ ዓቴሢያ ሹቻ ዹይ ዑሬኔ።

36ዬይ፥ ጎዦኮ ዓዳሢ ላሚ ሃሣ ቤርታኣሲዳፓ ሚርጌ
ዒዛኮ ማዻ ዓሲ ዳካዛ፥ ጎሽካ ዓሳ ሃሣ ቤርታ ማዼ ጎይፆ
ማዼኔ።

37 ጋፒንፆይዳ ጎዦኮ ዓዳሢ ‹ታኣኮ ናዓሢ ዔያታ
ቦንቹዋዖ ዓታዓ!› ጋዓዖ፥ ናዓሢ ፔኤኮ ጎሽካ ዓሶ ኮራ
ዳኬኔ።

38 ጎሽካ ዓሳ ጋዓንቴ ናዓሢ ዴንቄ ዎዶና ‹ሃይ ዒዛ
ዻካላሢኬ፤ ሃኒ ሙኩዋቴ ዒዛ ኑ ዎዺ ዒዛኮ ዓኣ ባኮ
ዻካሎም› ዎሊ ኮይላ ጋዓዖ፥

39 ናዓሢ ዓርቂ ጎዦኮ ዙላ ዔኪ ዴንዲ ዎዼኔ።
40 «ዓካሪ ዬኖ ጎዤሎኮ ዓዳሢ ሙካዖ ዬንሢ ጎሽካ

ዓሶንሢ ዎዳንዳያ ዒንሢምማላይ?» ጌዔኔ።
41ዔያታ ማሃዖ፦ «ዬንሢ ፑርቶ ዓሶንሢ ሚጪንቱዋዖ

ዒ ዎዎዻንዳኔ፤ ዎይና ካፄ ዎዶና ቢያ ዒዛም ዒንጋንዳ፥
ሜሌ ጎሽካ ዓሲም ጎዦ ዒንጋንዳኔ» ጌዔኔ።

42ዬካፓ ዬሱሴ፦
« ‹ማኣሮ ማዣ ዓሳ ቦሂ ሃሼ ሹጫሢ

ማኣሮኮ ሄላሢማዔኔ።
ዬይያ ፆኦሲ ማዾኬ፤

ኑ ዛጋዛ ዓኪ ባኣዚኬ›
ጌይንቲ ፃኣፒንቴሢ ዒንሢ ፔቴታዖ ናባቢባኣዓዳ?

43 «ዬያሮ ታ ዒንሢም ሂዚ ጋዓኔ፤ ፆኦሲ ካኣቱማ
ዒንሢዳፓ ዔውቲ ዓኣፒ ዓኣፓ ዴሬም ዒንጊንታንዳኔ። [

44 ዬያ ሹጫሢዳ ሎኦማሢ ሜቃንዳኔ፤ ሃሣ ዬይ
ሹጫሢዒዛ ዑፃ ዶዔ ዓሢያ ዳኣፂንታንዳኔ» ጌዔኔ።]†

45 ዒማና ቄኤሶኮ ሱኡጎና ፔርሴ ዓሶና ዬንሢ
ኮኦኪንሦንሢ ዋይዜ ዎዶና ዬሱሴ ዔያቶም ጫርጌሢ
ዔሪ፥

46ዒዛ ዓርቂ ቱካኒ ኮዔኔ፤ ጋዓንቴ ዴራ ዬሱሴ ፆኦሲ
ማሊሢኬኤዛያ ማሂ ዛጋሢሮ ዔያታ ዒጊጪ ሃሼኔ።

22
ዔፖሙዖም ዔኤሊንቴ ዓሶ ኮኦኪንሦ
(ሉቃ. 14፡15-24)

1ዬሱሴ ሃሣሜሌ ኮኦኪንሢ ኬኤዛዖ፦
2 «ጫሪንጮ ካኣቱማ ናዓ ላኣሊ ዔካኣ ጌዔም፥

ሙኡዚ ጊኢጊሼ ካኣቲስኬያ ማላኔ።
3ዬይካኣታሢዔኤሊንቴዓሶምኬኤዛንዳጉዲዒዛኮ

ማዻ ዓሶ ዳኬኔ፤ ጋዓንቴ ዓሳ ዒኢካሙካኒ ኮይባኣሴ።
4 ዬካፓ ካኣቲ ላሚ ሃሣ ሜሌ ማዻ ዓሲ ዔኤሊንቴ

ዓሶም፦ ‹ቡዋ ጌማይንታ ሃሣ ማሌ ባይያ ታ ሹኪ ሙዖ
ጊኢጊሼኔ፤ ቢያ ባካ ጊኢጌያማዔሢሮዔፖቤዞ፥ ታማኣሪ
ሙኩዋቴ ጎዑዋቴ› ጌይ ዳኬኔ።

5ዔኤሊንቴ ዓሳ ጋዓንቴ ዔኤሊፆ ቦሂ ዛላ ጎሺዳ፤ ዓቴ
ዓሳ ሃሣ ኮርሞይዳ ዓኣዼኔ፤

6 ሃንጎዋታ ሃሣ ኪኢቶና ሙኬ ዓሶንሢ ዓርቃዖ ጳርቂ
ቦርሲሲ ሃሣሜታሲ ዎዺያ ዎዼኔ።

7 ዬያሮ ካኣታሢ ዻጋዻዖ ፔኤኮ ፖኦሊሶ ዳኪ ዬንሢ
ኪኢቶ ዓሶንሢ ዎዼዞንሢ ዎዺ ባይዚ ካታሞዋ ዔያቶኮ
ታሚና ሚቼኔ።

8 ዬካፓ ካኣቲ ማዻ ዓሶም፦ ‹ዔፖ ሙዓ ጊኢጊንቴኔ፤
ዔኤሊንቴ ዓሳ ጋዓንቴ ኮይሱዋ ዓሲ ማዒ ጴዼሢሮ፥

9 ጎይፆ ኬስኪጋፓ ዴንቄ ዓሲ ቢያ ዔፖ ሙዖ ቤዞ
ዔኤሉዋቴ› ጋዓዛ፥

10ማዻ ዓሳ ጎይፆ ኬስኪ ዴንቄ ዓሶ ኮዦንታ ፑርቶንታ
ቢያሢ ቡኩሲ ዔፖ ማኣሮ ሾኦጮና ኩንሤኔ።

11 «ዬካፓ ካኣቲ ዔኤሊንቴ ሾኦጮ ዛጋኒ ጌሌ ዎዶና
ፔቴ ዔፒ ማኣዖ ማይንቲባኣ ዓሲ ዴንቃዖ፥

12 ‹ታ ቤኤሊ! ዔፒ ማኣዖ ኔ ማይንቱዋዖ ሃይካ ጌላኒ
ዎይቲ ዳንዳዔይ?› ጋዓዛ፥ ዓሢ ጋዓንቴ ዚቲዮ ጌዔኔ፤

13ካኣቲ ማዻዞንሢም ‹ሃያኮ ኩጮና ቶኮና ቱኪ፥ ኬሲ
ካሮይዳዹሞቤዛኬኤሩዋቴ፤ ዒኢካ ዒ ዬኤኪ፥ ሜታዺ
ዓቺ ዻዓንዳኔ።›

14 «ሚርጌ ዓሲ ዔኤሊንቴኔ፤ ዶኦሪንቴ ዓሳ ጋዓንቴ
ዻካኬ» ጌዔኔ።

ጊኢራጪጊሢ ዛላ ዖኦጪንቴ ዖኦጪሢ
(ማር. 12፡13-17፤ ሉቃ. 20፡20-26)

15 ዬካፓ ፔርሴ ዓሳ ኬስኪ ዴንዲ፥ ዬሱሴ ጌስታ
ጌኤዞና ዎዲ ዔያታ ፒሪ ዓርቃንዳቴያ ዎላ ዞርታዖ፥

16 ዔያቶኮ ጊንፆ ሃንታ ናኣቶና ሄሮዲሴ ዛላፓ ማዔ
ዓሶና ዬሱሴ ባንሢ ዳኪ፦ «ዔርዛሢዮ! ኔኤኒ ጎኔ ዓሲ
ሃሣ ፆኦሲ ጎይፆዋ ጎኑሞና ዔርዛሢ ዬያጉዲ ሃሣ ዖናኣ ኔ
ዱማሱዋዖ፥ ቢያሢ ሄኮ ኔ ዛጋሢ ኑ ዔራኔ፤

17 ኑም ሂንዳኬኤዜ፤ ዓይጎ ኔኤምማላይ? ሮሜ ዓጮ
ካኣቲም ጊኢራጪጎንዶሞ ሃሾንዶይ?» ጌዔኔ።

18 ዬማና ዬሱሴ ዔያቶኮ ጌኖ ማሊፆ ዔራዖ፦ «ዒንሢ
ፂሎቱዋዖ ፔና ፂሎኬ ጋዓ ዓሳ! ዓይጎሮ ጌኤሲና ታና
ዒንሢ ፒራኒ ኮዓይ?

19 ጊኢሮ ጪጎ ሚኢሾ ሂንዳ ታና ዻውዋቴ» ጋዓዛ፥
ዔያታ ፔቴ ሹቺ ቢራ ዒዛም ዔኪሙኬኔ።

20 ዬማና ዒዚ፦ «ሃኖ ሚኢሼሎይዳ ዓኣ ዓውካሮና
ፃኣፒንቴ ሱንፆና ዖኦሮዳይ?» ጌዔኔ።

21ዔያታ፦ «ሮሜ ዓጮ ካኣቲሲኬ» ጌዔኔ።
ዬካፓ ዒዚ ማሃዖ፦ «ሂዴቶ ሮሜ ዓጮ ካኣቲሲ

ካኣቲም፤ ፆኦሲሲ ፆኦሲም ዒንጉዋቴ» ጌዔኔ።
22ዔያታዬያ ዋይዛዖዲቃቲ ሄርሺ፥ዒዛ ሃሺዴንዴኔ።

ሃይቄ ዓሲኮ ዔቂሢ ዛላ
(ማር. 12፡18-27፤ ሉቃ. 20፡27-40)

21:32 ሉቃ. 3፡12፤ 7፡29-30። 21:33 ዒሲ. 5፡1-2። 21:42 ዓይኑ. 118፡22-23። † 21:44 ፔቴ ፔቴ ማፃኣፓ ፓይ. 44 ጊዳ ቃሳኔ፤ ዒኢካ
ዓኣ ማሊፃ ሉቃ. 20፡18 ጊዳ ዓኣዞ ማላኔ። 22:13ማቲ. 8፡12፤ 25፡30፤ ሉቃ. 13፡28። 22:23 ዳኪ. ማዾ 23፡8።

23ዬኖ ኬሎና፦ «ሃይቄ ዓሲ ዔቁዋሴ» ጋዓ ሶዶቄ ዓሳ
ዬሱሴ ኮይላሙኪ ሂዚ ጌዒ ዖኦጬኔ፦

24 «ዔርዛሢዮ!ሙሴ ‹ፔቴ ዓሲላኣሊዔካዖ ሾውዋዖ
ሃይቄቶ፥ ጌኤዚ ሃይቄሢ ማቾ ዔኪ ዒዛ ዻካላ ናይ
ሾዖንጎ› ጌዔኔ።

25 ኑ ኮይሎይዳ ዎሊኮ ጌርሲንሢ ማዓ ላንካይ ዓሲ
ዓኣኔ፤ ዬያቶኮ ቶይዳሢ ላኣሊ ዔካዖ ሾውዋዖ ሃይቄም
ሄሌ ጌኤዛሢማቾ ዒዛኮ ዔኬኔ፤

26 ዬይ ዔኬሢ ቶይዲም ናይ ሾውዋዖ ሃይቄኔ፤
ዬያይዴጎይሣላኣሌላላንካሳሢምሄላዛዒዚያሾውዋዖ
ሃይቄኔ።

27ዬካፓ ጋፒንፆይዳ ላኣሌላ ሃይቄኔ።
28 ዓካሪ ቢያሢ ዒዞ ዔኬሢሮ ጋፒንፆና ሃይባፓ ዓሳ

ዔቃኣና ዬና ዎያኮ ማቾ ማዓንዳይ?» ጌዔኔ።
29 ዬሱሴ ማሃዖ፦ «ዒንሢ ጌኤዦ ማፃኣፖና ፆኦሲኮ

ዎልቆና ዔሩዋኣሢሮ ዻቢንታኔ፤
30 ሃይቢዳፓ ዓሲ ዔቄሢኮ ጊንፃ ጫሪንጮይዳ ዓኣ

ፆኦሲ ኪኢታንቾጉዲማዓኔ፤ ዔኩዋሴ ሃሣ ሎዑዋሴ።
31ሃይቦይዳፓዔቃዓሶ ዛሎ ፆኦሲዒንሢምኬኤዜሢ

ዒንሢ ናባቢባኣዓዳ?
32 ዒዚ ‹ታኣኒ ዓብራሃሜ ፆኦሲ፥ ዪሳኣቄ ፆኦሲ ሃሣ

ያይቆኦቤ ፆኦሲኬ› ጌዔኔ፤ ዬያሮ ፆኦሲ ሼምፖና ናንጋ ዓሶ
ፆኦሲ፤ ሃይቄቶዋ ናንጊና ናንጋ ዓሶ ፆኦሲኬ» ጌዔኔ።

33ዴራ ዬያ ዋይዛዖ ዒዛኮ ዔርዚፆና ዲቃቲ ሄርሼኔ።

ቢያፓ ባሼ ማዔ ዓይሢፆ
(ማር. 12፡28-34፤ ሉቃ. 10፡25-28)

34ዬሱሴ ሶዶቄ ዓሶ ጎዖንዶ ጎይሢ ባይዚሴሢዋይዛዖ
ፔርሴ ዓሳ ፔቴይዳሙኪ ቡኬኔ፤

35 ዔያቶይዳፓ ፔቴ ሙሴ ዎጎ ዔርዛስኬይ ዬሱሴ
ዎዚ ጋዓቴያ ዋይዛኒ፦

36 «ዔርዛሢዮ! ቢያፓ ባሼ ዓይሢፄላ ዎኖዳይ?» ጌዒ
ዖኦጬኔ፤

37ዬሱሴዒማና፦ « ‹ፆኦሲ ኔኤኮ ጎዳጉቤዒናፓ፥ ጉቤ
ሼምፓፓ፥ ጉቤ ማሊፃፓ ናሽኬ›

38ቢያፓ ባሼ ማዔ ቤርታኣ ዓይሢፃ ዬኖኬ።
39 ሃሣ ዬኖ ማላ ላምዓሳ ዓይሢፃ ‹ዓሲ ቢያ ዓዳ ኔና

ማሂ ናሽኬ› ጋዓኔ፤
40 ሙሴ ዔርዛ ዎጎና ፆኦሲ ማሊፆ ኬኤዛዞንሢኮ

ዔርዚፃ ዬንሢ ዓይሢፆ ጋራ ዓኣያኬ» ጌይ ማሄኔ።
ሜሲሄ ዛሎ ዖኦጪንቴ ዖኦጪሢ
(ማር. 12፡35-37፤ ሉቃ. 20፡41-44)

41 ፔርሴ ዓሳ ቡኪንቲ ዓኣንቴ ዬሱሴ ዔያቶ ሂዚ ጌዒ
ዖኦጬኔ፤

42«ሜሲሄዛሎዒንሢዎዚጋዓይ? ዒዖ ናይዒንሢም
ማላይ?» ጋዓዛ፥ ዔያታ ማሃዖ፦ «ዒ ዳውቴ ናይኬ»
ጌዔኔ።

43ዬሱሴ ዔያቶም፦ «ሂዴቶ ዳውቴ ዓያና ጌኤሺ ዒዛ
ማሊሴም፥ ‹ታኣኮ ጎዳ› ጌዒ ዎይቲ ዒዛ ዔኤሌይ?
44ዳውቴ ‹ናንጊና ናንጋ ጎዳ ታ ጎዳሢም፥

ኔኤኮ ሞርኮ ታ ኔና ባሺሳንዳያ ሄላንዳኣና
ታኣኮ ሚዛቆ ዛላ ዴዔ› ጌዔኔ።

45 ዬያሮ ዳውቴ ‹ታ ጎዳሢ› ጌዒ ዒዛ ዔኤሌቶ ዎይቲ
ዳውቴኮ ናይ ማዓኒ ዒ ዳንዳዓይ?» ዬሱሴ ጋዓዛ፥

46 ዒማና ፔቴታዖ ዔኤቢ ማሂ ኬኤዛኒ ዳንዳዔ ዓሲ
ባኣሴ። ዬኖ ኬሎይዳፓ ዓርቃዖ ጫርቂ ዒዛ ዔኤቢ
ዖኦጬ ዓሲያ ባኣሴ።

23
ዬሱሴሙሴዔርዜዎጎዔርዛዓሶና ፔርሴዓሶና ቦሂ

ጌስቴ ጌኤዞ
(ማር. 12፡38-40፤ ሉቃ. 11፡39-51፤ 20፡45-47)

1ዬካፓ ዬሱሴ ዴሮና ዒዛኮ ጊንፆ ሃንታዞንሢናም፦
2 «ሙሴ ዔርዜ ዎጎ ዔርዛ ዓሶና ፔርሴ ዓሶናኮ

ሙሴጉዲ ዎጎ ዔርዛኒ ቢታንቶ ዓኣኔ፤
3 ዬያሮ ዒንሢም ዔያታ ጋዓ ባኮ ማዹዋቴ፥ ሃሣ

ካፑዋቴ፤ ጋዓንቴ ዔያታ ጋዓሢጉዲ ፔኤሮ ማዹዋኣሢሮ
ዔያቶጉዲማዺፖቴ።

4ዔያታሚርጌዴኤሢሃሣሜታሳኬዲዓሲኬዲሳኔ፤
ዔያታ ፔኤሮ ጋዓንቴ ኩቻ ካኣማኒያ ኮዑዋሴ።

5ዔያታማዻማዻቢያዓሲዛጎምጌዒኬ፤ዬያሮካኣዦ
ዛሎ ባኮ ፃኣፒ ቶኦካ ሃሣ ቃሳ ቱኮ ዓፒሎዋ ዔያታ ኮሺ
ዳልጊሻኔ፤ ሃሣ ዓፒሎኮ ማጫሮዋ ዖዶሳኔ፤

6ሙዖቤዞይዳቦንቺንታቤሲ፥ ዓሳቡኪንታቤዞይዳኣ
ቤርቶ ዛላ ዴዓኒ ኮዓኔ።

7 ዬያጉዲ ሃሣ ቦኦኮ ባኣኮይዳ ኮሺ ዔኤሊሢ
ዔኤሊንታኒና ‹ዔርዛሢ› ጌይንቲ ዔኤሊንታኒያ ኮዔኔ።

8 ዒንሢ ጋዓንቴ ሄርሺንቲሮ ‹ዔርዛሢ› ጌይንቲ
ዔኤሊንቲፖቴ፤ዒንሢኮዔርዛሢፔቴሌሊማዓዛዒንሢ
ቢያሢ ዎሊኮ ጌርሲንሢኬ።

9 ጫሪንጮይዳ ዒንሢኮ ፔቴ ዓዴ ሌሊ ዓኣሢሮ
ሳዖይዳ ዖና ማዔቶዋ ፆኦሲፓ ባሼ ማሂ ‹ዓዴ› ጌይ
ዔኤሊፖቴ።

10 ዒንሢኮ ባሼ ዔራሢያ ኪሪስቶሴ ሌሊ ማዔሢሮ
‹ባሼ ዔራሢ› ጌዒ ዔኤሊንቲፖቴ።

11 ዒንሢ ባኣካ ቢያፓ ዑሣ ዓኣዼ፥ ሱኡጌ ማዔሢ
ዒንሢኮ ዴማማዒማዻያ ማዖንጎ።

12 ፔና ዼጊዳሢ ዻውሲንታንዳኔ፤ ፔና ሂርኪዳሢ
ጋዓንቴ ዼግ ጋዓንዳኔ» ጌዔኔ።

13 ሃሣ ዬሱሴ፦ «ዒንሢ፥ ፂሎቱዋዖ ፔና ‹ፂሎኬ›
ጋዓ ሙሴ ዔርዜ ዎጎ ዔርዛ ዓሶና ፔርሴ ዓሳ! ዓሳ
ጫሪንጮ ካኣቱሞይዳ ጌሉዋጉዲ ዓሶኮ ካሮ ዒንሢ
ዎዻሢሮ ዒንሢና ባዴዔ! ዒንሢ ዒንሢሮ ጌሉዋሴ፤ ሃሣ
ጌላኒ ኮዓ ዓሶዋ ዒንሢ ጌልዙዋሴ።
[
14 «ዒንሢ ፂሎቱዋዖ ፔና ‹ፂሎኬ› ጋዓ፥ ሙሴ ዔርዜ

ዎጎ ዔርዛ ዓሶና ፔርሴ ዓሳ ዒንሢ ባዴዔ! ዓኒንሢ ሃይቄ
ላኣሎኮ ማኣሮ ዒንሢ ቡራያታዖ ዓሲ ‹ፆኦሲ ሺኢቃኔ›
ዒንሢ ጎዖንጎ ጌዒ ዖዶሲሺኢጲሢዒንሢሺኢቃኔ፤ ዬያሮ
ፑርታ ዎጌ ዒንሢዳ ዎጊንታንዳኔ።]*

15 «ዒንሢ ፂሎቱዋዖ ፔና ፂሎኬ ጋዓ፥ ሙሴ ዔርዜ
ዎጎ ዔርዛ ዓሶና ፔርሴ ዓሳ! ፔቴ ዓሲ ዓይሁዴ ካኣዦ
ካኣሽኪሳኒ ባዞ ዋኣፆና ሳዖናይዳ ዒንሢ ሃንቲ፥ ካኣዣኣ
ጌልዜሢኮ ጊንፃ ዒንሢዳፓ ባሼና ጋፒንፆ ኬላ ፑርታና
ዬይ ዎጊንታንዳጉዲ ዒንሢማሃሢሮ ዒንሢ ባዴዔቴ።

16 «ሃይ፥ ዒንሢ ዓኣፖ ባይቄ ዓርኖ ማዔ ዓሳ!
ዒንሢና ባዴዔ! ‹ዓሲ ጌኤዦ ማኣሮ ዔኤሊ ጫኣቄቴ

22:24 ላሚ. ዎማ 25፡5። 22:32 ኬሲ. ማፃ 3፡6። 22:35 ሉቃ. 10፡25-28። 22:37 ላሚ. ዎማ 6፡5። 22:39 ሌዊ. ዓኬ 19፡18።
22:44 ዓይኑ. 110፡1። 23:5ማቲ. 6፡1፤ ፓይ. ማፃ 15፡38፤ ላሚ. ዎማ 6፡8። 23:11ማቲ. 20፡26-27፤ ማር. 9፡35፤ 10፡43-44፤ ሉቃ. 22፡26።
23:12 ሉቃ. 14፡11፤ 18፡14። * 23:14 ፔቴ ፔቴ ማፃኣፓ ፓይ. 14 ጊዳ ቃሳኔ፤ ቃኣሌላ ማር. 12፡40 ጊዳ ዓኣዞ ማላኔ።

ዔኤቢባኣሴ፤ ጋዓንቴ ጌኤዦ ማኣሮኮ ዎርቆ ዔኤሊ
ጫኣቄቴ ቶላ ካራ ባኣሴ›ዒንሢ ጋዓኔ፤

17 ዒንሢ ዔኤያ ሃሣ ዓኣፖ ባይቄ፥ ዓርኖ ማዔ ዓሳ!
ዎርቆና ዎርቃ ፆኦሲምዱማዼያ ማዓንዳጉዲማሃ ጌኤዦ
ማኣሮናይዳፓ ዎና ባሼዳይ?

18ዬያጉዲሃሣ ‹ዓሲ ፆኦሲምሚቺዒንጊካኣሽኮቤዞ
ዔኤሊጫኣቄቴዔኤቢባኣሴ፤ ጋዓንቴ ፆኦሲምሚቺዒንጎ
ቤዞይዳዓኣዒንጎና ባኮዔኤሊጫኣቄቶቶላካራ ባኣሴ›
ዒንሢ ጋዓኔ።

19 ሃይ ዒንሢ ዓኣፖ ባይቄ ዓሳ! ፆኦሲም ዒንጎ ባኮና
ዒንጎ ባኮ ዱማዼያ ማሃ ሚቺ ዒንጎ ቤዞናይዳፓ ዎና
ባሼዳይ?

20 ዬያሮ ፆኦሲም ዒንጎ ባኮ ዒንጎ ቤዞ ዔኤሊ
ጫኣቃሢ ዒንጎ ቤዞና ዒዞ ዑፃ ዓኣ ዒንጊንቴ ባኮ ቢያሢ
ዔኤሊጫኣቃኔ።

21 ጌኤዦ ማኣሮ ዔኤሊ ጫኣቃሢ ጌኤዦ ማኣሮና
ጋሮይዳ ናንጋ ፆኦዛሢና ዔኤሊጫኣቃኔ።

22 ጫሪንጮ ዔኤሊ ጫኣቃሢ ፆኦሲ ዴዔ፥ ካኣቱሞ
ዖይቶንታ ዒኢካ ዴዔሢንታ ዎላ ዔኤሊጫኣቃኔ።

23«ዒንሢፂሎቱዋዖፔና ፂሎኬጋዓ፥ሙሴዎጎዔርዛ
ዓሶና ፔርሴ ዓሳ፥ ዒንሢ ባዴዔቴ! ዻኮ ዱማ ዱማ
ሳዉቃ ዼኤሾይዳፓ ቢያ ታጶይዳፓ ፔቴማ ዒንጎ ዎጎና
ዒንሢ ዒንጋኔ፤ ጋዓንቴ ዓይሢንቴ ዎጎ ጊዳ ዓኣ ዼኤፖ
ባኮ ዒንሢ ሃሻኔ፤ ዬይ፦ ፒዜ ዎጊሢ፥ ዻቤሢም ዓቶም
ጌይሢና ጉሙርቂንቲሢናኬ፤ ዬያቶ ዒንሢ ቦሄኔ። ዬንሢ
ዻኮ ባኮንሢዒንሢ ሃሺባኣዖ ዬያ ባኮዋ ዒንሢማዻንዳያ
ኮይሳኔ።

24 ዒንሢ ዓኣፖ ባይቄ፥ ዓርኖ ማዔ ዓሳ! ዑሽካ
ባኮይዳፓ ዉኖጉዴ ዻኮ ባኮ ዒንሢ ኬሲ ኬኤራኔ፤
ጋኣላሢጉዴ ዼኤፖ ባኮ ጋዓንቴ ዒንሢ ዔኤዺዔኤዻኔ።

25 «ዒንሢ ፂሎቱዋዖ ፔና ፂሎኬ ጋዓሙሴዎጎ ዔርዛ
ዓሶና ፔርሴ ዓሳ፥ ዒንሢና ባዴዔ! ዋኣፆ ዑሽኮ ዓንዶና
ካሦ ሙዖ ዓንዶናኮ ዙሎ ዒንሢ ማስኪ ጌኤሻኔ፤ ጋራ
ጋዓንቴ ቡሪሢና ዱኡዹሞና ዒንሢኮ ኩሜያኬ፤

26 ሃይ ኔ ዓኣፖ ባይቄ ፔርሴ ዓሢ! ቤርታዺ ዋኣፆ
ዑሽኮ ዓንዶና ካሦ ሙዖ ዓንዶናኮ ጋሮ ማስኪ ጌኤሼ፤
ዬያይዴቶ ዓካሪ ዙሎ ዛላኣ ጌኤሺ ማዓንዳኔ።

27 «ዒንሢ ሃይ ፂሎቱዋዖ ፔና ፂሎኬ ጋዓ፥ ሙሴ ዎጎ
ዔርዛ ዓሶና ፔርሴ ዓሳ! ዙሎ ዛላ ቦኦሪንቶና ሜኤቺ
ሚዛጲሶናያ ጋራ ጋዓንቴ ሃይቄ ዓሲ ሜጌሢና ሌሲና
ኩሜያ፥ ዱኡፒ ዒንሢማላሢሮ ዒንሢና ባዴዔቴ!

28 ዒንሢ ዙሌና ዓሶም ጌኤሺ ማላኔ፤ ጋራ ዒንሢኮ
ጋዓንቴ ሄርሺንቲና ፑርቱሞና ኩሜያኬ።

29«ዒንሢፂሎቱዋዖፔና ፂሎኬጋዓ፥ሙሴዎጎዔርዛ
ዓሶና ፔርሴ ዓሳ ዒንሢና ባዴዔ! ፆኦሲ ማሊፆ ኬኤዛ
ዓሶኮዱኡፖኬልቂኮሺኮሺ፥ ሃሣጌኤዦዓሶኮዱኡፖዋ
ፓልሚሲ ኮሺ ኮሺ፥

30 ‹ኑ ዓዶንሢ ዎዶናታቴ፥ ፆኦሲ ማሊፆ ኬኤዛ ዓሶ
ዎዺፆይዳ ኑ ጌላዓኬ›ዒንሢ ጋዓኔ።

31 ሃይሾ ሃሢ ዒንሢ ፆኦሲ ማሊፆ ኬኤዛ ዓሶ ዎዼ
ዓሶኮ ናኣቶ ማዒፆ ዒንሢሮ ዒንሢማርካዻኔ።

32 ዬያሮ ዓዶንሢ ዒንሢኮ ዓርቄ ዛኣሮ ዒንሢ
ዑዑሩዋቴ!

33 ሃይ ዒንሢ ሾኦዣ፥ ሾኦዦኮ ናኣታ ዒንሢ ሃይ!
ጋፒንፆ ታሞ ዎጎይዳፓ ዎይቲ ዒንሢ ቶላንዳይ?

34 ዬያሮ ፆኦሲ ማሊፆ ኬኤዛ ዓሶ፥ ዔሮ ዓሶንታ ዎጎ
ዔርዛ ዓሶ ዒንሢ ባንሢ ታ ዳካንዳኔ፤ ዔያቶይዳፓ ፔቴ
ፔቴሢ ዒንሢ ዎዻንዳኔ፤ ሃሣ ፔቴ ፔቴዞንሢ ዒንሢ
ሱፃንዳኔ፤ ዓቴዞንሢ ሃሣ ዒንሢኮ ቡኪንቶ ቤዞይዳ
ዢራፓናዒንሢጳርቃንዳኔ፤ዔያቶዒፂፔቴካታማፓሜሌ
ካታማ ዒንሢ ዳውሲ ዳካንዳኔ፤

35ዬያ ዛሎና ጌኤዣሢ ዓኣቤኤሌ ሃይቦይዳፓ ዓርቃዖ
ጌኤዦ ማኣሮና ፆኦሲም ዒንጎ ባኮ ሺኢሾ ቤዞናኮ ባኣካ
ዒንሢ ዎዼ፥ ባራኪዮ ናኣዚ ዛካሪያሴ ሃይቦ ሄላንዳኣና
ሳዖይዳ ሃይቄ ጌኤዦ ዓሶኮ ሱጉፆ ዛሎ ዒንጊንታ ሜቶ
ዒንሢ ዔካንዳኔ።

36 ጎኔ ታ ዒንሢም ጋዓኔ፤ ዬይ ሜታ ሃኖ ዎዶ ዓሶ
ሄላንዳኔ» ጌዔኔ።

ዬሩሳላሜም ላቲ ኬኤዞና ባኮ
(ሉቃ. 13፡34-35)

37 ዬካፓ ዬሱሴ፦ «ዬሩሳላሜ! ኔኤኒ ፆኦሲ ማሊፆ
ኬኤዛዞንሢ ዎዻዜሌ፥ ሃሣ ኔ ባንሢ ፆኦሲ ዳካ ኪኢቶ
ዓሶ ሹጮና ዹዓዜሌ! ኮይዳ ፔኤኮ ጋኣዞ ዴማ ናኣቶ
ቡኩሲ ዓርቃሢጉዲ ታኣኒ ኔ ናኣቶ ፔቴይዳ ቡኩሳኒ
ሚርጌና ኮዔንቴ! ኔ ዬያ ዒፄኔ።

38 ዓካሪ ሃኣዛጉዋቴ፥ ፆኦሲ ሃሼም ዒንሢኮ ጌኤዦ
ማኣራ ባዓ ማዒ ዓታንዳኔ።

39 ታ ዒንሢም ጋዓኔ፦ ‹ጎዳ ሱንፆና ሙካሢ
ዓንጂንቴያኬ› ዒንሢ ጋዓንዳያ ሄላንዳኣና ላሚ ዒንሢ
ታና ዴንቃዓኬ» ጌዔኔ።

24
ጌኤዦማኣራ ዶዓንዳሢ ዬሱሴ ኬኤዜሢ
(ማር. 13፡1-2፤ ሉቃ. 21፡5-6)

1 ዬሱሴ ጌኤዦ ማኣራፓ ኬስኪ ዴንዳኣና ዒዛኮ ጊንፆ
ሃንታ ናኣታ ጌኤዦማኣራማዢንቴ ጎይፆ ዻዋኒ ዒዛ ኮራ
ሙኬኔ።

2ዒዚ ጋዓንቴ፦ «ሃያ ዒንሢቢያ ዛጋ? ጎኔ ታ ዒንሢም
ጋዓኔ፤ ሃይሹጮናኬልቂንቲማዢንቴማኣራፔቴሹቺታዖ
ዓቱዋንቴ ዶዓንዳኔ» ጌዔኔ።

ዓጮኮ ጋፒንፃ ማዓንዳ ባኮ
(ማር. 13፡3-13፤ ሉቃ. 21፡5-6፤20-24)

3 ዬሱሴ ዛይቶ ሪሚቶ ዹኮይዳ ዴዒ ዓኣንቴ ዒዛኮ
ጊንፆ ሃንታዞንሢ ሌሊ ዒዛ ኮይላ ሙካዖ፦ «ሂንዳ ኑም
ኬኤዜ፤ ኔ ሃይ ጋዓ ባካ ቢያ ዓይዲ ማዓንዳይ? ኔኤኮ
ማዒ ሙኪፆና ዓጮኮ ጋፒፆናኮ ማላታ ማዓንዳ ባካ
ዓይጎዳይ?» ጌዔኔ።

4ዬሱሴማሃዖ፦ «ዖኦኒያ ዒንሢዻቢሹዋጉዲዒንሢና
ዔሩዋቴ፤

5ሚርጌሢ፦ ‹ታኣኒ ሜሲሄኬ!› ጌይሢና ታ ሱንፆ ዔኪ
ሙኪ፥ ሚርጌሢ ዻቢሻንዳኔ።

6ዒንሢኮ ዑኬ ዖሊንታ ዖልዚ ዒንሢ ዋይዛንዳኔ፤ ሃሣ
ዖልዚኮ ሃይሴያ ዒንሢ ዋይዛንዳኔ፤ ዬይ ቢያ ማዓኒ
ኮይሳያታሢሮ ዲቃቲፖቴ፤ ጋፒንፃ ጋዓንቴ ሃጊኬ።

7ዴራዴሮ፥ ካኣታካኣቶ ዖላንዳኔ፤ዱማዱማዓጮይዳ
ናይዚና ሳዓ ዓጊፂሢና ማዓንዳኔ።

8 ጋዓንቴ ዬይ ቢያ ሾይቺኮ ቤርታ ቆፂፆ ጉዴያኬ።

23:22ዒሲ. 66፡1፤ ማቲ. 5፡34። 23:23ሌዊ. ዓኬ 27፡30። 23:27 ዳኪ. ማዾ 23፡3። 23:33ማቲ. 3፡7፤ 12፡34፤ ሉቃ. 3፡7። 23:35
ማዢ. ማፃ 4፡8፤ 2ፆኦሲ. ዓሃኬ 24፡20-21። 23:38 ዔር. 22፡5። 23:39 ዓይኑ. 118፡26። 24:9ማቲ. 10፡22።

9 «ዬኖ ዎዶና ሜቶም ዓኣሢ ዒንሢ ዒንጎንዶኔ፤
ዎዺያ ዎዾንዶኔ፤ ታ ሱንፆሮ ዓሲ ቢያና ዒፂንቴያ ዒንሢ
ማዓንዳኔ።

10 ዬያሮ ሚርጌ ዓሳ ዻቢንታንዳኔ፤ ሃሣ ፔቴይ ባጋሢ
ዓኣሢ ዒንጋንዳኔ፤ ዎሊ ዒፂያ ዒፃንዳኔ።

11ሚርጌ ሉኡቂ ፆኦሲ ማሊሢኬኤዛያ ማላ ዓሲ ዔቂ
ሚርጌ ዓሶ ዻቢሻንዳኔ።

12 ፑርቱሞ ሚርጋንዳሢሮ ሚርጌ ዓሶኮ ናሹማ
ባይቃንዳኔ፤

13ዴንዲ ጋፒንፆ ሄላንዳኣና ዶዴሢ ጋዓንቴ ዻቃንዳኔ።
14ዴሮ ቢያም ማርካ ማዓንዳጉዲ ሃይ ፆኦሲ ካኣቱሞ

ኮዦ ሃይሳ ዓጮ ቢያይዳ ኬኤዚንታንዳኔ፤ ዬካፓ ዓጮኮ
ጋፒንፃሙካንዳኔ» ጌዔኔ።

15 ዬካፓ ዬሱሴ፦ «ፆኦሲ ማሊፆ ኬኤዛ ዳኣኔኤሌ
ኬኤዜጎይፆናካኣዦዒኢሳ፥ሻኣካባኣዚጌኤዦቤዞይዳ
ማዺንታንቴ ዒንሢ ዛጋንዳኔ፤ ዬያ ናባባሢ ጶቂሦንጎ።

16 ዬኖ ዎዶና ዪሁዳይዳ ናንጋ ዓሳ ዹኮ ባንሢ
ቤቱዋቴ፤

17 ሹጮና ማዦና ማኣሮኮ ዑፆይዳ ዓኣ ዓሲ ኬኤፃፓ
ዔኤቢ ዔካኒ ኬዶፓ፤

18 ጎዦ ቤዛ ዓኣሢያ ዓፒሎ ፔኤኮ ዔካኒ ማኣሪ
ዓኣዾፖ።

19 ዬኖ ዎዶና ጎጶ ዒንዳሢና ዻንሢሣ ላኣሎናም
ባዴዔ!

20ዒንሢኮቤቲፃ ባርጊና ሃሣዓይሁዶኮ ሃውሾኬሎና
ማዑዋጉዲ ሺኢቁዋቴ።

21 ዬኖና ዓጫ ማዢንቴሢዳፓ ዬኖ ኬሎ ሄላንዳኣና
ማዒ ቤቂባኣ ባኣዚ ሃሣ ዬካፓ ጊንፆይዳኣ ቤቃያባኣ
ሚርጌ ዼኤፒ ሜታ ማዓንዳኔ።

22 ዬንሢ ኬሎንሢ ቃሚቂባኣያ ማዔቶ ዓሲ ቢያ
ዓቲንዱዋያታንቴኬ፤ ዶኦሪንቴዞንሢ ዛሎሮ ዬንሢ
ኬሎንሢ ቃሚቃንዳኔ።

23 «ዬኖና ዖኦኒያ ‹ሃይሾ፥ ሜሲሄ ሃካ ዓኣኔ!› ሃሣ ‹ዬካ
ሶ ዓኣኔ!› ዒንሢም ጌዔቶ ጎኔኬ ጌይፖቴ።

24 ዓይጎሮ ጌዔቴ ኪሪስቶሴቱዋዖ ፔና ‹ኪሪስቶሴኬ›
ጋዓ ዓሲና ሉኡዙሞና ፆኦሲ ማሊሢ ኬኤዛያ ማላ ዓሲ
ኬስካንዳኔ፤ ዔያቶም ዳንዳዒንቴቶ ፆኦሲም ታናኬ ጋዓ
ዓሶ ዻቢሻኒ ዼኤፒ ዓኪ ባኣዚ ሃሣ ዱማ ዱማ ማላታኣ
ማዺ ዻዋንዳኔ።

25ዬያሮ ሃያ ቢያ ቤርታሲ ታ ዒንሢምኬኤዛኣኬ፤
26 «ሃሣ ጊንሣ ‹ሃኣዛጉዋቴ፥ ኪሪስቶሴ ዓሲ ናንጉዋ

ዳውሎይዳ ዓኣኔ!› ዒንሢም ጎዖናቴ ዒኢካ ዴንዲፖቴ፤
‹ሃይሾ፥ ዓኣሺንቴ ቤስካ ዓኣኔ!› ዒንሢም ጎዖናቴያ ጎኔኬ
ጌይፖቴ።

27 ዓይጎሮ ጌዔቶ ዜኤሊንሢ ጫሪንቺዳ ዜኤሊንሣዖ
ዓባ ኬስካ ካራፓ ዴንዲ ጌላ ካራ ጴዻሢጉዲ ዓሲ
ናዓሢኮሙኪፃ ያዺ ማዓንዳኔ።

28ዔኤቢሃይቄቤስካቢያ ሃምፑራቡኪንታኔ»ጌዔኔ።

ኪሪስቶሴኮ ላምዓንሦሙኮ
(ማር. 13፡24-27፤ ሉቃ. 21፡25-28)

29 ሃሣ ዬሱሴ ኬኤዛዖ፦ «ዬንሢ ሜታሢ ኬሎንሢኮ
ጊንፃ ቤዞማና ዓባ ዹማንዳኔ፥ ዓጊናኣ ፖዓዓኬ፥

ዦኦጋሢያ ጫሪንጫፓ ዲኢናንዳኔ፥ ጫሪንጮ ማዢንታ
ቢያ ዓጊፃንዳኔ።

30 ዬኖ ዎዶና ዓሲ ናዓሢኮ ማላታ ጫሪንጮይዳ
ጴዻንዳኔ፤ ዓጮይዳ ዓኣ ዓሳ ቢያ ዬኤካንዳኔ፤ ዓሲኮ
ናዓሢያ ጫሪንጮ ሻኣሮና ማዒ፥ ዼኤፒ ቦንቾና ሙካንቴ
ዔያታ ዒዛ ዛጋንዳኔ።

31 ዒማና ዒዛኮ ኪኢታንቾ ዼኤፒ ዛዬና ዓጮኮ ቢያ
ዛሎዒዳኬምዔያታዴንዲዒዛምዶኦሪንቴዞንሢዓጫ
ማዔ ካራፓ ቢያ ቡኩሳንዳኔ» ጌዔኔ።

ጎዳኮሙኪፆ ዻዋ ማላቶ
(ማር. 13፡28-31፤ ሉቃ. 21፡29-33)

32 ሄሊሳዖ ዬሱሴ፦ «ቤሌሶ ሚፄላ ማላታ ማዒ
ዒንሢምዔርዛያማዖንጎ፤ ዒዞኮ ካኣፓ ፂሊ፥ዒላሺኬሳ
ዎዶና ዖጎሢ ዑኬሢዒንሢ ዔራኔ፤

33ዬያጉዲዬያ ባኮቢያዒንሢዛጋዎዶናዒዛኮሙካ
ኮሺ ዑኬሢዒንሢ ዔራንዳኔ።

34 ጎኔ ታ ዒንሢም ጋዓኔ፤ ዬይ ጉቤ ማዓንዳያ
ሄላንዳኣና ሃይ ሾይንታ ዓኣዻዓኬ።

35ጫሪንጮና ሳዖና ዓኣዻንዳኔ፤ ታኣኮ ቃኣላ ጋዓንቴ
ፔቴታዖ ዓኣዻዓኬ» ጌዔኔ።

ጎዳሙካ ኬሎ ዖኦኒያ ዔሩዋያ ማዒፆ
(ማር. 13፡32-37፤ ሉቃ. 17፡26-30፤34-36)

36ዬሱሴ ሃሣ፦ «ዬኖ ኬሎና ዎዶና ጋዓንቴ ዓዶይዳፓ
ዓታዛጫሪንጮኪኢታንቾ ማዔቶዋ ናዓሢያ ዔሩዋሴ።

37 ዓዳ ኖሄ ዎዶና ማዔሢጉዲ ዓሲ ናዓሢኮ ሙኪፃ
ዒማዺማዓንዳኔ፤

38 ዬኖ ዎዶና ባይሲንቶ ዋኣፆኮ ቤርታ ኖሄ ዋኣፆ
ካኣሚላ ጌላንዳ ኬሎ ሄላንዳኣና ዓሳ ሙዒያ ሙዒ
ዑሽኪያ ዑሽኪ ሃሣ ሎዒያ ሎዒ ዔኪያ ዔኪ ጌዔኔ።

39 ባይሲንቶ ዋኣፃ ሙኪ ጉቤሢ ሙዒ ጋፒሳንዳያ
ሄላንዳኣና ዔያታ ዔሪባኣሢጉዲ ዓሲ ናዓሢኮሙካ ያዺ
ማዓንዳኔ።

40ዬኖ ዎዶና ላምዖ ዓሲ ጎሺዳ ዎላ ጎሽካያማዓንዳኔ፤
ፔቴሢ ዔውቴም ባጋሢ ዓታንዳኔ።

41ላምዖ ላኣሊዎንሢዎላዎዻንዳኔ፤ ፔቴዛዔውቴም
ባጌላ ዓታንዳኔ።

42 «ዓካሪ ዒንሢኮ ጎዳሢ ሙካ ኬሎ ዒንሢ
ዔሩዋኣሢሮ ጴጪካፑዋቴ።

43 ኮሺ ዔሩዋቴ፤ ፔቴ ማኣሪኮ ዓዴ ዹሚና ዉሲ ዎማ
ዎዴ ሙካንዳቴያ ዔራያ ማዔቶ ጊንዑዋዖ ካፒ፥ ዉዞና
ማኣሮ ቦኦኪሲንዱዋያታንቴ ዔሩዋ ዓቲፆና ዉዛ ማኣሪ
ጌላሢጉዲ፥

44 ዓሲኮ ናዓሢ ዒንሢ ማሊባኣ ዎዴና ሙካንዳሢሮ
ጊኢጊንቲ ናንጉዋቴ» ጌዔኔ።

ጉሙርቂንታያና ጉሙርቂንቱዋ ማዒ ማዻዞንሢ
ኮኦኪንሦ

(ሉቃ. 12፡41-48)
45 ዬሱሴ ሃሣ ኬኤዛዖ፦ «ፔኤኮ ማኣሮ ዓሶም ኮይሳ

ዎዶና ሙዖ ዒንጋንዳጉዲ ማኣሮ ዓዳሢ ፔኤኮ ማኣሮ
ዓሶዑፆይዳሱኡጋሲጌሣ፥ ጉሙርቂንታያናጪንጮማዔ
ማዻሢ ዖናዳይ?

24:13ማቲ. 10፡22። 24:15 ዳኣኔ. 9፡27፤ 11፡31፤ 12፡11። 24:17 ሉቃ. 17፡31። 24:21 ዳኣኔ. 12፡1፤ ዮሃ. ፆፔዻ 7፡14። 24:26
ሉቃ. 17፡23-24። 24:28 ሉቃ. 17፡37። 24:29 ዒሲ. 13፡10፤ 34፡4፤ ሂዚ. 32፡7፤ ዒዩ. 2፡10፤31፤ 3፡15፤ ዮሃ. ፆፔዻ 6፡12-13። 24:30
ዳኣኔ. 7፡13፤ ዛካ. 12፡10-14፤ ዮሃ. ፆፔዻ 1፡7። 24:37ማዢ. ማፃ 6፡5-8። 24:39ማዢ. ማፃ 7፡6-24። 24:44 ሉቃ. 12፡39-40።

46 ዬማይዲ ማዻንቴ ማኣሮ ዓዴ ሙኪ ዴንቄቶ፥ ዬይ
ማዻሢ ጋላቲንታያኬ።

47 ጎኔ ታ ዒንሢም ጋዓኔ፤ ዬያ ማዻሢማኣሮ ዓዴ፥ ቢያ
ባኮኮ ዑፆይዳ ሱኡጋሲ ጌሣንዳኔ።

48ጋዓንቴ ዬይማዻሢፑርታማዒ፥ ፔዒኖና ‹ታ ጎዳሢ
ኔጊሙካንዳኔ› ጌዒማላዖ፥

49 ዒዛና ዎላ ማዻ ዓሶ ጳዺ ዓርቄቶ ሃሣ ማሢንታ
ዓሶና ዎላሙዒ ዑሽካያ ማዔቴ፥

50 ዬያ ማዻሢኮ ዓዳሢ ዒ ዔሪባኣ ዎዴና ኬሊናይዳ
ሙኪ፥

51 ዬያ ማዻሢ ቲቂ ቲቂ ኬኤራንዳኔ፤ ዒዛኮ ናንጎ
ቤዞዋ ጌኤሺቱዋዖ ፔና ጌኤሺ ማሊሳ ዓሶና ዎላ
ማሃንዳኔ፤ ዒኢካ ዬኤኪ ሃሣሜታዺ ዓቺዒ ዻዓንዳኔ።»

25
ታጶ ዉዱሮ ናኣቶንሢ ኮኦኪንሦ

1ዬካፓ ዬሱሴ፦ «ዬኖ ዎዶናጫሪንጮካኣቱማጌሊፆ
ጎይፃ ዑኡታ ጎይሣ ዔካኒ ፖዒ ዔኪ፥ ኬስኪ ካፔ ታጶ
ዉዱሮ ናይስኬንሢ ሃይሴጉዲማዓንዳኔ።

2 ዬንሢዳፓ ዶንጎ ዉዱሮ ናኣቶንሢ ቦኦዛ፥ ዓቴ
ዶንጎንሢጪንጫኬ፤

3 ቦኦዞንሢ ፖዖ ፖዒሶሢ ዔካዖ፥ ጋዓንቴ ጋፓዛ ዋሃኒ
ኮይላ ላምባሢ ዔኪባኣሴ።

4 ጪንጮንሢ ጋዓንቴ ፖዖ ፖዒሶሢንታ ሃሣ ጋፓዛ
ዋሆንዶ ላምባሢያ ኮይላ ዓርቄኔ።

5ዑኡታሢ ኔጌም ቢያሢ ጊንዓ ባሼም ጊንዔኔ።
6 «ዬካፓ ሳዓ ጊዲሚሺ ማዓዛ ‹ዑኡታሢ ሙኬኔ፥

ዔካኒ ኬስኩዋቴ!› ጋዓ ዔኤሊሢ ዋይዚንቴኔ።
7 ዬማና ዉዱሮ ናኣቶንሢ ቢያ ዔቃዖ፥ ፖዒሶ ባኮ

ጊኢጊሼኔ፤
8 ዒማና ቦኦዞንሢ ጪንጮንሢ ኮራ ‹ኑ ፖዓ ሃይቃኒ

ዎኦታሢሮ፥ ዒንሢኮ ላምባስካፓ ኑም ዒንጉዋቴራ!›
ጋዓዛ፥

9 ጪንጮ ዉዱሮ ናኣቶንሢ ማሃዖ ‹ኑኡኮ ዓኣ
ላምባሢ ኑኡና ዒንሢናም ጊዲንዱዋኣሢሮ፥ ዴንዲ ሻንቻ
ዓሶይዳፓ ዒንሢ ሻሻንቁዋቴ› ጌዔኔ።

10 ዬማና ዔያታ ላምባሢ ሻንቃኒ ዴንዳዛ ዑኡታሢ
ሙኬምጊኢጊዓኣዉዱሮናኣቶንሢዔፖሙዖቤዞዒዛና
ዎላ ጌላዛ ካራ ዎዺንቴኔ።

11 «ዓቴ ዉዱሮ ናኣቶንሢ ሃሣ ዻካ ኔጊ ሙካዖ፥
‹ጎዳሢዮ! ካሮ ኑም ቡሌ› ጋዓዛ፥

12 ዒዚ ማሃዖ ‹ጎኔ ታ ዒንሢም ጋዓኔ፤ ታ ዒንሢ
ዔሩዋሴ› ጌዔኔ» ጌኤኔ።

13 ዬካፓ ሃሣ ዬሱሴ፦ «ዬይ ማዓንዳ ዎዶና ኬሎና
ዒንሢ ዔሩዋኣሢሮ ጊኢጊንቲ ካፑዋቴ» ጌዔኔ።

ማዾ ማዻ ሃይሦ ዓሲ ኮኦኪንሢ
(ሉቃ. 19፡11-27)

14ሃሣዬሱሴ፦ «ፆኦሲካኣቱማማዻዓሶዔኤሊ፥ ዓኣ
ባኮ ‹ዛጉዋቴ› ጌይ ሜሌ ዓጪ ዓኣዼ ፔቴ ዓሲ ማላኔ፤

15 ዒዚ ዓኣዻኒ ዔቃዖ ፔቴ ፔቴሢም ዳንዳዓሢጉዲ
ፔቴሢም ዶንጎ ሺያ ሹቺ ቢራ፤ ባጋሢም ላምዖ ሺያ ሹቺ
ቢራ፤ ዓቴሢም ሃሣ ፔቴ ሺያ ሹቺ ቢራ ዒንጊ ጎይፆ
ዓኣዼኔ።

16ዶንጎ ሺዮ ሹጮቢሮ ዔኬ ዓሢሚኢሾ ኮርሚ ጊዳ
ዶንጎ ሺያ ሹቺ ቢራ ሾይዤኔ፤

17ዬያጉዲሃሣላምዖሺዮዔኬዓሢያጊዳላምዖሺያ
ሾይዤኔ፤

18 ዓቴ፥ ፔቴ ሺዮ ሹጮ ቢሮ ዔኬሢ ጋዓንቴ ማኣሮ
ዓዶኮ ሚኢሾ ዔካዖ ዔቴ ቦኦኪ ዱኡኬኔ።

19 «ሚርጌ ዎዴ ዴዓዖ፥ ዬንሢ ማዻ ዓሶንሢኮ ማኣሮ
ዓዳሢሙኪ፥ ማዻዞንሢምዒንጌ ባኮ ዛጊሢ ዓርቄኔ፤

20 ዶንጎ ሺዮ ሹጮ ቢሮ ዔኬሢ ጊዳ ዶንጎ ሺያ ሹቺ
ቢራ ቃሲ ዔኪሙኪ ዒንጋዖ፥ ‹ጎዳሢዮ! ዶንጎ ሺያ ቢራ
ታኣም ኔ ዓርቄ ጌዒዒንጌንቴ ሃኣዛጌ ሃሢ ዶንጎ ሺያ ሹቺ
ቢራ ጊዳ ታ ሾይዤኔ› ጌዔኔ።

21 ማኣሮ ዓዴያ ‹ቃራ ኔ ማዼኔ፤ ኔኤኒ ኮዦ፥
ጉሙርቂንታ ማዻሢዮ! ዻካ ባኣዚዳ ኔ ጉሙርቂንቴያ
ማዔሢሮሚርጌባኣዚኔዎይሣንዳጉዲታኔናማሃንዳኔ፤
ሃኒሙኪ ታኣና ዎዛዼ› ጌዔኔ።

22 «ዬያጉዲ ሃሣ ላምዖ ሺዮ ሹጮ ቢሮ ዔኬ ማዻሢ
ሙካዖ፥ ‹ጎዳሢዮ! ላምዖ ሺያ ሹቺ ቢራ ኔ ታኣም
ዒንጌያታንቴ፥ ሃሢ ሃኣዛጌ ጊዳ ታ ላምዖ ሺያ ሾይዤኔ›
ጋዓዛ፥

23 ማኣሮ ዓዴያ ‹ቃራ ኔ ማዼኔ፤ ኔኤኒ ኮዦ፥
ጉሙርቂንታ ማዻሢዮ! ኔ ዻካ ባኣዚና ጉሙርቂንቴያ
ማዔሢሮሚርጌባኣዚኔዎይሣንዳጉዲታኔናማሃንዳኔ፤
ሃኒሙኪ ታኣና ዎዛዼ› ጌዔኔ።

24 «ጋፒንፃ ፔቴ ሺዮ ሹጮ ቢሮ ዔኬ፥ ማዻሢሙካዖ
‹ጎዳሢዮ! ኔኤኒ ዜርቂባኣ ቤሲዳፓ ጮኦራያ ሃሣ
ዜርቂባኣዖ ታይዛያ ሜታሳ ዓሲ ኔ ማዔሢ ታ ዔራኔ፤

25 ዬያሮ ታ ዒጊጪ ኔ ዒንጌ ሹጮ ቢሮ ዔኪ ዓኣዺ
ሳዖይዳ ዱኡኪ ካፔሢሮ ሃሢ ሃኣዛጌ› ጌዔኔ።

26 «ማኣሮ ዓዳሢ ማሃዖ ‹ሃይ ኔ ፑርታ፥ ሃሣ ቤልፃ
ማዔሢ ሃይ! ታ ዜርቂባኣዖ ጮኦራያና ሃሣ ዜርቂባኣዖ
ታይዛሢ ኔ ዔራያ ማዔቶ፥

27 ሚኢሾ ታኣኮ ኮርሚ ሾይዣ ዓሶም ሄኤዶ ኔ
ዒንጌም፥ ታ ሾይቺና ዔካንዳያታንቴኬ› ጋዓዖ፥

28 ‹ዒዛይዳፓ ሚኢሾ ዔኪጋፓ ታጶ ሺዮ ዓንጎ ቢራ
ዓኣሢምዒንጉዋቴ።

29 ዓይጎሮ ጌዔቶ ዓኣ ዓሶም ጊዳ ቃሲንቴም
ሚርጋንዳኔ፤ ባኣሢዳፓ ጋዓንቴ ዻካ ዓኣማታዖ ዓቱዋ
ዔውታንዳኔ።

30 ሃያ ፓሡዋ ማዻሢ ጋዓንቴ ዙላ ዹማ ኬሲ
ኬኤሩዋቴ፤ ዒኢካ ዒ ዬኤኪ ሃሣ ሜታዺ ዓቺ ዻዓንዳኔ›
» ጌዔኔ።

ዓጮኮ ጋፒንፆና ዎጊንታንዳ ዎጎ
31 ዬካፓ ዬሱሴ፦ «ዓሲኮ ናዓሢ ፔኤኮ ኪኢታንቾ

ቢያሢና ዎላ ቦንቺንቲ ሙኪ፥ ቦንቾ ካኣቱሞ ዖይቶይዳ
ዴዓንዳኔ፤

32 ዴራ ቢያ ዬማና ዒዛ ቤርታ ቡኪንታንዳኔ፤ ዒዚያ
ሄንቃ ዓሲ ማራቶ ዋኣሮይዳፓ ቁራሢጉዲ ዴሮ ቁሪ
ዱማሳንዳኔ፤

33 ዬካፓ ማራቶ ሚዛቆ ዛላ፥ ዋኣሮ ሻዉሎ ዛላ
ዔቂሳንዳኔ።

34ዬኖዎዶናካኣታሢዒዛኮሚዛቆዛላዓኣዞንሢም፦
‹ዒንሢ ታ ዓዴ ዓንጄ ዓሳ፥ ሃኒ ሙኩዋቴ፤ ሳዓ
ማዢንቴሢዳፓ ዓርቃዖ ዒንሢም ጊኢጌ ካኣቱሞይዳ
ጌሉዋቴ፤

35 ዓይጎሮ ጌዔቶ ታኣኒ ናይዼም ታና ዒንሢሙኡዜኔ፥
ዼኤቢንቴም ታና ዒንሢ ዑሼኔ፤ ሃሣ ሾኦቺንሢያ ታና
ዒንሢ ዔኬኔ፤

36 ታ ካላዼም ታና ዒንሢ ማይሴኔ፥ ሃርጊንቴም ታና
ዒንሢማይሤኔ፥ ቱኡቴማኣ ታና ዒንሢ ዖኦጬኔ።›

37 «ጌኤዦንሢያ ማሃዖ ‹ጎዳሢዮ! ኔኤኒ ናይዺንቴም
ኔና ኑ ዛጊዓይዴሙኡዜይ? ሃሣዼኤቢንቴምዛጊዓይዴ
ኔና ኑ ዑሼይ?

38 ጊንሣ ሾኦቹሞ ኔ ሙኬም ዓይዴ ዛጊ ኔና ኑ
ሾኦቺንሤይ? ካላዼማኣ ዓይዴ ዛጊ ኔና ኑ ማይሴይ?

39ዬያጉዲ ሃሣ ሃርጊያ ሃርጊንቲ፥ ቱኡቲያ ኔ ቱኡቴም
ዓይዲ ኔና ኑ ዖኦጬይ?› ጌዔኔ።

40 ካኣታሢ ማሃዖ፦ ‹ጎኔ ታ ዒንሢም ጋዓኔ፤ ሃንሢ፥ ታ
ዓሶንሢዳፓ ፔቴ ላኣፓሢም ዒንሢ ማዼሢ ታኣም ዒንሢ
ማዼሢጉዲኬ› ጋዓንዳኔ።

41 «ዬካፓ ዒዛኮ ሻዉሎ ዛሎና ዓኣዞንሢም ሃሣ
‹ዒንሢ ጋዳንቂንቴዞንሢዮ! ፃላሄና ዒዛኮ ኪኢታንቾናም
ጊኢጊንቴ፥ ናንጊና ባይቁዋ ታሞይዳ ታ ኮራፓ ዓኣዹዋቴ፤

42 ዓይጎሮ ጌዔቶ ናይዼም ታና ዒንሢ ሙኡዚባኣሴ፥
ዼኤቤም ታና ዒንሢ ዑሺባኣሴ፤

43 ሾኦቺንቂ ታ ሙኬም ዒንሢ ታና ሾኦቺንሢባኣሴ፤
ካላዼማኣ ታና ዒንሢ ማይሲባኣሴ፤ ሃርጊያ ሃርጊ፥
ቱኡቲያ ታ ቱኡቴንቴ ታና ዒንሢ ዖኦጪባኣሴ› ጌዔኔ።

44 «ዔያታ ማሃዖ ‹ጎዳሢዮ! ናይዺንቲ ሃሣ ዼኤቢንቲ፥
ሾኦቺያ ማዒ፤ ጊንሣ ካላዺ፥ ሃርጊያ ሃርጊ፥ ቱኡቲያ ኔ
ቱኡቴም ዛጊ ዓይዴ ኔና ኑ ዖኦጩዋዖ ሃሼይ?› ጋዓንዳኔ።

45ዒማና ‹ጎኔ ታ ዒንሢም ጋዓኔ፤ ሃንሢ ታ ዓሶንሢዳፓ
ፔቴሢም ዒንሢ ማዺባኣሢ ታኣም ዒንሢ ማዺባኣያኬ›
ጋዓንዳኔ።

46 ዬንሢ ሂዚ ጋዓዞንሢ ናንጊና ጋፑዋ ሜቶይዳ፤
ፂሎንሢ ጋዓንቴ ናንጎና ናንጎይዳ ጌላንዳኔ።»

26
ዬሱሴ ባይዛኒ ጌስቶና ጌኤሲ
(ማር. 14፡1-2፤ ሉቃ. 22፡1-2፤ ዮሃ. 11፡45-53)

1ዬሱሴዬንሢባኮኬኤዚ ጋፔሢኮጊንፃ፥ ዒዛኮ ጊንፆ
ሃንታ ናኣቶም፦

2 «ላምዖ ኬሊኮ ጊንፃፓ ዓይሁዶ ዓሶኮ ዑሣ ዓኣዺፆ
ኬላ ቦንቺንታያ ማዔሢ ዒንሢ ዔራኔ፤ ዓሲኮ ናዓሢ
ሱፂንታንዳጉዲ ዓኣሢ ዒንጊንታንዳኔ» ጌዔኔ።

3 ዬካፓ ቄኤሶኮ ሱኡጎና ዴሮኮ ጪማ፥ ቄኤሶ ቢያሢኮ
ሱኡጋሢ ቃያፓ ማኣሮ ካሮይዳ ቡኪንቴኔ።

4 ዒኢካ ዔያታ ዔርቱዋ ጎይሢና ዓርቂ ዬሱሴ ዎዻኒ
ዎላ ዞርቴኔ።

5ጋዓንቴ ዔያታ፦ «ዴሮኮ ባኣካዣላዔቁዋጉዲ ቦንቾ
ኬሎና ማዖፓ» ጌዒ ዎላ ጌስቴኔ።

ሳውቃ ቲዦና ዬሱሴ ቲሽኬ ላኣሌሎ
(ማር. 14፡3-9፤ ዮሃ. 12፡1-8)

6 ዒኢካ ዬሱሴ ቢታኒያይዳ ዑፃ ኬስካ ዶርዓሢ
ዓርቄንቴ ፖዔ፥ ሲሞኦኔ ማኣራ ዓኣንቴ፥

7ፔቴ ላኣሊስኬና ሹቺፓ ኮሾና ቢልቃፄይዳ ሻንቾናቴ
ሚርጌ ሚኢሼ ዔካንዳ ሳውቃ ቲሺ ኩንሢ ዔኪሙካዖ፥
ዬሱሴሙዖሮ ዴዒ ዓኣንቴ ዒዛኮ ቶኦካ ዋሄኔ።

8 ዒዛኮ ጊንፆ ሃንታ ናኣታ ዬያ ዛጌ ዎዶና ጎሪንታዖ፦
«ሃያ ሳውቃ ቲዦ ጉሪ ላኣሎሢ ዓይጎሮዳይ!

9 ሃይ ሳውቃ ቲዣ ሚርጌ ሚኢሼም ሻንቺንቲ፥ ሚኢሻ
ማንቆ ዓሶም ዒንጊንታንዳንቴኬ» ጌዔኔ።

10 ዬሱሴ ዬያ ዔያታ ጋዓሢ ዔራዖ፦ «ሃኖ ላኣሌሎ
ዒንሢ ዓይጎሮ ሜታሳይ? ዒዛ ኮሺ ባኣዚ ታኣም ማዼኔ፤

11ማንቆ ዓሳ ቢያ ዎዴ ዒንሢና ዎላኬ፤ ታኣኒ ጋዓንቴ
ቢያ ዎዴ ዒንሢና ዎላ ማዓዓኬ።

12 ሳውቃ ቲዦ ታ ዑፃ ዒዛ ዋሄሢ ታና ዱኡፖም
ጊኢጊሻኒኬ፤

13 ጎኔ ታ ዒንሢም ጋዓኔ፤ ሃይ ኮዦ ሃይሳ ኬኤዚንታ
ዓጮ ቢያይዳ ዓንካ ማዔቶዋ ዒዛ ማዼ ባካ ‹ዒዛ
ዬያይዴኔ› ጌይንቲ ኬኤዚንታንዳኔ» ጌዔኔ።

ዪሁዳኮ ዬሱሴ ዓኣሢ ዒንጊፆሮ ዓሶና ጌስቲ ጊኢጊፆ
(ማር. 14፡10-11፤ ሉቃ. 22፡3-6)

14 ዬካፓ ታጶ ላምዖንሢዳፓ ፔቴሢ ማዔ፥ ዓስቆሮንቶ
ዪሁዳ ጌይንታሢ ቄኤሶኮ ሱኡጎ ኮራ ዓኣዻዖ፦

15 «ታኣኒ ዒዛ ዓኣሢ ዒንሢም ዒንጌቶ ዒንሢ ታኣም
ዓይጎ ዒንጋንዳይ?» ጋዓዛ፥ ዔያታ ዒዛም ሃይሢታሚ
ሹቺ ቢራ ፓይዲ ዒንጌኔ።

16 ዬማፓ ዓርቃዖ ዪሁዳ ዬሱሴ ዓኣሢ ዒንጋኒ ጊኢጋ
ኬሊ ኮዓኔ።

ዬሱሴ ዓይሁዶኮ ዑሣ ዓኣዺፆ ቦንቾ ኬሎ ካዋሢ
ሙዔሢ

(ማር. 14፡12-21፤ ሉቃ. 22፡7-14፤21-23፤ ዮሃ.
13፡21-30)

17 ዓይሁዶኮ ላኣዶ ሙዒ ቦንቾሢኮ ቤርታሳ ኬሎ፥
ዒዛኮ ጊንፆ ሃንታ ናኣታ ዬሱሴ ኮራ ሙካዖ፦ «ዑሣ
ዓኣዺፆቦንቾኬሎካዋሢ፥ዎካ ኔኤምኑጊኢጊሻንዳጉዲ
ኔ ኮዓይ?» ጌዒ ዒዛ ዖኦጬኔ።

18 ዒዚ ማሃዖ፦ «ካታሞይዳ ናንጋ፥ ሃያ ማኣሪ
ዴንዲጋፓ ‹ዔርዛሢ፥ ታኣኮ ዎዳ ዑኬሢሮ ታኣኮ ጊንፆ
ሃንታዞንሢና ዎላ ዑሣ ዓኣዺፆ ቦንቾ ኬሎ ካዋሢ ኔ
ማኣራ ታሙዒ ቦንቻንዳኔ› ጋዓኔ፥ ጎዑዋቴ» ጌዔኔ።

19ዒዛኮ ጊንፆ ሃንታዞንሢያ ዒዚ ዓይሤሢጉዲ ዑሣ
ዓኣዺፆ ቦንቾ ኬሎ ካዋሢ ጊኢጊሼኔ።

20ዬካፓሳዓዓማዛዬሱሴታጶላምዖንሢናዎላሙዖሮ
ዴዔኔ፤

21 ዒኢካ ዔያታ ሙዒፆይዳ ዓኣንቴ ዬሱሴ፦ «ጎኔ ታ
ዒንሢም ጋዓኔ፤ ዒንሢዳፓ ፔቴ፥ ታና ዓኣሢ ዒንጋንዳኔ»
ጌዔኔ።

22ዬያሮ ዔያታ ሚርጌና ዖያዖ ፔቴ ፔቴሢ፦ «ጎዳሢዮ፥
ታናቱዋሴ፤ ታናኬ ኔ ጋዓ?» ጌዔኔ።

23ዒዚዔያቶም፦ «ዒንሢዳፓ ዓኣሢ ታና ዒንጋንዳሢ
ሃሢ ታኣና ዎላ ጎንጋ ኩጮ ዳካሢኬ፤

24ዓሲኮ ናዓሢዒዛዛሎ ፃኣፒንቴ ጎይፆና ሃይቃንዳኔ፤
ጋዓንቴ ዓሲኮ ናዓሢ ዓኣሢ ዒንጋ ዓሢም ባዴዔ! ዬይ
ዓሢ ሾይንቲባኣያታቴ ኮሺታዖ ዓቴኔ» ጌዔኔ።

25 ዓኣሢ ዒዛ ዒንጋንዳ፥ ዪሁዳ ሃሣ፦ «ዔርዛሢዮ!
ታናቱዋሴ፤ ታናኬ ኔ ጋዓ?» ጋዓዛ፥ ዬሱሴዒዛም፦ «ሂዮ፥
ኔ ጌዔሢጉዴያኬ» ጌዔኔ።

ጎዳ ማዾ ካዋሢ
(ማር. 14፡22-26፤ ሉቃ. 22፡15-20፤ 1ቆሮ. 11፡23-

25)
25:46 ዳኣኔ. 12፡2። 26:2ኬሲ. ማፃ 12፡1-27። 26:7ሉቃ. 7፡37-38። 26:11 ላሚ. ዎማ 15፡11። 26:15 ዛካ. 11፡12። 26:23
ዓይኑ. 41፡9።

26 ዔያታ ካዋሢ ሙዓኣና ዬሱሴ ካሣ ዔኪ ጋላታ
ሺኢጲሢ ሺኢቃዖ፥ ቡንፂ ዒዛኮ ጊንፆ ሃንታዞንሢም፦
«ሃቦቴሙዑዋቴ፤ ሃይ ታናኬ» ጌይ ዒንጌኔ።

27 ዬያጉዲ ሃሣ ዑሽኮ ባኮዋ ዔኪ ጋላታ ሺኢጲሢ
ሺኢቃዖ፦ «ቢያሢ ሃያይዳፓ ዑሽኩዋቴ፤

28 ሃይ ሚርጌ ዓሶኮ ጎሞ ጌኤሻኒ ላኣሊንታንዳ ታኣኮ
ዓኮጫኣቁሞ ሱጉፆኬ፤

29ታ ዓዶካኣቱሞይዳዎይናፓ ኮሾና ዓኮዑዦዒንሢና
ዎላ ታ ዑሽካንዳያ ሄላንዳኣና ሃይካፓ ሴካ ሃኖ ዎይናፓ
ኮሾና ዑዤሎ ላሚ ታ ዑሽካዓኬ ታ ዒንሢም ጋዓኔ»
ጌዔኔ።

30ዬካፓዔያታ ፆኦሲቦንቾምማዓዓይኑሞዓይናዻዖ፥
ዛይቶ ሪሚቶ ዹኮ ኬስኬኔ።

ጴፂሮሴ «ታ ዒዛ ዔሩዋሴ» ጋዓንዳሢ ቤርታዺ
ኬኤዚንቴሢ

(ማር. 14፡27-31፤ ሉቃ. 22፡31-34፤ ዮሃ. 13፡36-
38)

31 ዬካፓ ዬሱሴ ዒዛኮ ጊንፆ ሃንታዞንሢም፦ «
‹ሄንቃሢ ታ ዎዻንዳኔ፤ ማራታኣ ዣኣላንዳኔ› ጌይንቲ
ፃኣፒንቴሢሮ ሃኖ ዒባኒ ታ ዒንሢኮ ዹቆ ማዔም ዒንሢ
ቢያሢ ታና ሃሺ ዓኣዻንዳኔ፤

32ጋዓንቴ ሃይባፓ ታዔቄሢኮጊንፃ፥ ጌሊላዒንሢቢሪ
ታ ዓኣዻንዳኔ» ጌዔኔ።

33 ዒዞና ጴፂሮሴ ማሃዖ፦ «ሃንጎዋታ ቢያ ኔ ዛሎና
ዹቂንቲ፥ ሃሺ ኔና ዓኣዼቶዋ ታኣኒ ፔቴታዖ ኔና ሃሺ
ዓኣዻዓኬ!» ጌዔኔ።

34 ዬሱሴ፦ «ጎኔ ታ ኔኤም ጋዓኔ፤ ሃኖ ዒባኒ ኮይዳ
ቂኢቃንዳሢኮ ቤርታ ሃይሢማይንቲ ኔ ‹ታ ዒዛ ዔሩዋሴ›
ጋዓንዳኔ» ጌዔኔ።

35ጴፂሮሴ ጋዓንቴ፦ «ኔኤና ዎላ ሃሃይቆቴያ ፔቴታዖ ታ
ኔና ‹ታ ዒዛ ዔሩዋሴ› ጋዓዓ» ጋዓዛ፥ ሃንጎ ዒዛኮ ጊንፆ
ሃንታዞንሢ ቢያ ዒማዺ ጌዔኔ።

ዬሱሴኮ ጌኤቴሴማኔይዳ ሺኢጲፆ
(ማር. 14፡32-42፤ ሉቃ. 22፡39-46)

36 ዬካፓ ዬሱሴ ዒዛኮ ጊንፆ ሃንታዞንሢና ዎላ
ጌኤቴሴማኔ ጌይንታ ቤሲ ዓኣዻዖ፥ ዔያቶም፦ «ታኣኒ
ሴኬያ ዴንዲ ሺኢቃንዳኣና ዒንሢ ሃካ ዴዑዋቴ» ጋዓዖ፥

37 ዒዛና ዎላ ጴፂሮሴና ላምዖ ዜብዲዮሴ ናኣቶንሢ
ዔኪ ዴንዳዖ ዖዪ ማሊሢ ዓርቄኔ፤

38 ዬካፓ ዔያቶም፦ «ሼምፓሢ ታኣኮ ሚርጌ ዖዪ
ሃይቃኒ ዑኬኔ፤ ዒንሢ ታኣና ዎላ ሃካ ዶዲ ዴዑዋቴ»
ጌዔኔ።

39 ዒማና ዔያቶይዳፓ ዻካ ዶጫዖ፥ ባሊቲና ሳዓ
ሎኦሚ፦ «ታ ዓዳሢዮ! ኔኤም ዳንዳዒንታያ ማዔቴ
ሃይ ሜታሢ ታና ዖኦኮንጎ! ጋዓንቴ ኔ ጌዔሢጉዲ
ማዓንዳኣፓዓቴም ታ ማሊፆጉዲማዖፓ» ጌዒ ሺኢቄኔ።

40 ዬካፓ ዒ ማዒ ሃይሦ ዒዛኮ ጊንፆ ሃንታዞንሢ
ባንሢ ሙኪ፥ ዔያታ ጊንዒ ዓኣንቴ ዴንቃዖ ጴፂሮሴ
ኮይላ፦ «ታኣና ዎላ ዻካ ዎዴታዖ ዶዲ ዒንሢ ዴዓኒ
ዳንዳዒባኣዓዳ?

41 ዻቢሻኒ ጌሾ ጌሺሢዳ ዒንሢ ጌሉዋጉዲ ዶዲ
ሺኢቁዋቴ፤ ዓሲኮ ዓያና ቢያ ዎዴ ጊኢጌያኬ፤ ዓሽኪ
ጋዓንቴ ላቤያኬ» ጌዔኔ።

42 ላሚ ሃሣ ዴንዳዖ፦ «ታ ዓዳሢዮ፥ ሃያ ታ ዔኩዋዖ
ዓቱዋ ሜቶ ማዔቶ ኔ ማሊፃ ኩሞንጎ» ጌዒ ሺኢቄኔ።

43 ላሚ ማዒ ሙካንቴ ጊንዓሢ ዔያቶ ኮሺ ባሼሢሮ
ጊንዒ ዓኣንቴ ዴንቃዖ፥

44 ሃሣ ዔያቶ ሃሺ ዴንዲ፥ ቤርታ ሺኢቄማ ጎይፆ
ሃይሣሲ ሺኢቄኔ።

45ዬካፓ ጊንፆ ሃንታዞንሢ ኮይላ ማዒሙካዖ፦ «ሃሢ
ሄላዖዒንሢጊንዓሢዳዳ? ዓሲኮናዓሢጎሞዓሶምዓኣሢ
ዒንጊንታንዳ ዎዳ ዑኬኔ፤

46 ዓካሪ ዔቁዋቴ፥ ኑ ዓኣዾም፤ ሃይሾ ዓኣሢ ታና
ዒንጋሢሙኬኔ!» ጌዔኔ።

ዬሱሴኮ ዓርቂንቲፆ
(ማር. 14፡43-50፤ ሉቃ. 22፡47-53፤ ዮሃ. 18፡3-12)

47ዬሱሴ ዬያ ኬኤዛ ጎይሣ ዓኣንቴ ታጶ ላምዖንሢዳፓ
ፔቴሢ፥ ዪሁዳ ሙኬኔ፤ ዒዛና ዎላ ጬንቻ ዓፓሮና
ኮኦሎና ዓርቄ ሚርጌ ዓሲ ሙኬኔ፤ ዔያታ ዳኪንቲ
ሙኬሢ፦ ቄኤሶኮ ሱኡጎና ዴሮኮጪሞናይዳፓኬ።

48ዬሱሴዓኣሢዒንጋ፥ዪሁዳዓሶም፦ «ዒንሢኮዓሢ፥
ታኣኒ ዒዛ ሄርቃንዳሢ ማዔሢሮ ዒዛ ዓርቁዋቴ» ጌዒ
ቤርታ ኬኤዜያኬ።

49 ዒማና ዪሁዳ ዑኬና ዬሱሴ ባንሢ ሙካዖ፦
«ዔርዛሢዮ! ኔ ኮሺዳ?» ጌዒ ሄርቄኔ።

50 ዬሱሴያ፦ «ታ ዒጊናሢዮ! ዓካሪ ኔ ሙኬ ማሊፆ
ኩኩንሤ»* ጋዓዛ ዓሳ ዬሱሴ ባንሢሙኪ ዓርቃዖ ሱሲና
ዒዛ ቱኬኔ።

51 ዬማና ዬሱሴና ዎላ ዓኣዞንሢዳፓ ፔቴሢ ዓፓሮ
ቱጋዖ፥ ቄኤሶ ቢያኮ ሱኡጋሢምማዻሢኮ ዋዮ ቆፂ ቲቄኔ።

52 ዬሱሴ ጋዓንቴ፦ «ዔዛ ሃይ፥ ጬንቾ ዓፓሮ ጎንጎና
ዳኬ፤ ዓፓሮ ቱጋዞንሢ ቢያ ዓፓሮና ሃይቃንዳኔ።

53ዎንዴያዺማዓኒኮይሳያማዔቴታዓዶታዖኦጬም
ታጶ ላምዖ ቤሲ ፓቂንታ ፖኦሊሶይዳፓ ባሼ፥ ኬኢታንቾ
ታኣም ዳኪንዱዋያ ኔኤም ማላ?

54 ዬይ ያዺ ማዔቶ ሃሣ ጌኤዦ ማፃኣፓ ‹ማዓንዳኔ›
ጌዔ ባካ ዎይቲ ኩማንዳይ?» ጌዔኔ።

55ዒማናዬሱሴዴሮም፦ «ሱላዓርቃዓሲጉዲጬንቻ
ዓፓሮና ኮኦሎና ዒንሢ ዔኪ ታና ዓርቃኒ ሙኪያ? ቢያ
ዎዴና ጌኤዦ ማኣሮይዳ ዴዒ ታ ዔርዛኣና ዒንሢ ታና
ዓርቂባኣሴ፤

56 ጋዓንቴ ሃይ ቢያ ማዔሢ ፆኦሲ ማሊፆ ኬኤዛ
ዓሶ ማፃኣፖይዳ ኬኤዚንቴ ባካ ኩማንዳጉዲኬ» ጋዓዛ፥
ዒዛኮ ጊንፆ ሃንታዞንሢ ቢያ ዒዛ ሌሊ ሃሺ ፑኒንቴኔ።

ዬሱሴኮ ዎጎ ዎጋ ዓሶ ቤርቶ ሺኢኪፆ
(ማር. 14፡53-65፤ ሉቃ. 22፡54-55፤63-71፤ ዮሃ.

18፡13-14፤19-24)
57 ዬማና ዬሱሴ ዓርቄ ዓሳ ሙሴ ዔርዜ ዎጎ ዔርዛ

ዓሶንታ ዴሮኮ ጪሞንታ ቡኪንቲ ዓኣ ቤዞ፥ ቄኤሶ ቢያኮ
ሱኡጋሢ፥ ቃያፓ ማኣሪ ዒዛ ዔኪ ዓኣዼኔ።

58 ጋዓንቴ ጴፂሮሴ ዒዛኮ ጊንፆ ሃኬ ሃኬ፥ ቄኤሶ
ቢያኮሱኡጋሢማኣሪ ሄላንዳኣና ዓኣዻኔ፤ ዒኢካ ጋሮ ጌሊ
ማዺንታ ባኮቢያ፥ ጋፒንፆ ሄላንዳኣና ዛጋኒ ካፓ ዓሶና ዎላ
ዴዔኔ።

59ዬማና ቄኤሶኮ ሱኡጎና ዓይሁዶ ዓሶኮ ዎጎ ዎጋ ዓሳ
ቢያ ዬሱሴ ዎዺሻንዳ ሉኡዙሞማርካ ኮዓኔ፤

26:28ኬሲ. ማፃ 24፡8፤ ዔር. 31፡31-34። 26:31 ዛካ. 13፡7። 26:32ማቲ. 28፡16። * 26:50 ፔቴ ፔቴሚናኣማፃኣፖይዳ «ታዒጊናሢዮ!
ሃይካ ኔ ዓይጎሮሙኬይ?» ጋዓኔ። 26:55 ሉቃ. 19፡47፤ 21፡37።

60 ሚርጌ ሉኡዙሞና ማርካዻ ማርካ ሺኢኬቶዋ፥
ሃይቃንዳጉዲ ዎጊሳ ማርካ ዔያታ ዴንቂባኣሴ፤ ጊንፃፓ
ላምዖ ዓሲሙኪ፦

61 «ሃይ ዓሢ ‹ጌኤዦ ማኣሮ ሻሂ ሃይሦ ኬሊዳ ጊንሣ
ታ ማዣኒ ዳንዳዓኔ› ጌዔኔ» ጌይ ማርካዼኔ።

62 ዬኖና ቄኤሶ ቢያኮ ሱኡጋሢ ዔቃዖ፦ «ሃንሢ ዓሳ ኔ
ጊዳ ማርካዻ ባኮኮ ቢያ ማሂ ኔ ኬኤዛ ባኣዚ ባኣዓዳ?»
ጌዔኔ።

63ዬሱሴጋዓንቴዚቲዮጋዓዛ፥ ቄኤሶቢያኮሱኡጋሢ፦
«ኔ ሜሲሄ ሃሣ ፆኦሲ ናይ ማዒፆ፥ ናንጊና ናንጋ ፆኦዛሢ
ሱንፆና ጫኣቂ ታኣም ኬኤዜ» ጌዔኔ።

64 ዬሱሴ ማሃዖ፦ «ኔ ጌዔሢጉዲኬ፤ ጋዓንቴ ሃይካፓ
ሴካ ዓሲኮ ናዓሢ ዼኤፖ ፆኦዛሢኮ ሚዛቆ ዛላ ዴዒ
ዓኣንቴ ዒንሢ ዛጋንዳኔ፤ ዬያጉዲ ሃሣ ጫሪንጮ ሻኣሮና
ማዒ ሙካንቴያ ዒዛ ዒንሢ ዛጋንዳኔ፤ ታ ዒንሢም
ጋዓኣኬ» ጌዔኔ።

65ዬማና ቄኤሶ ቢያሢኮ ሱኡጋሢ ዓፒሎ ፔኤኮ ዻጋና
ዳርዛዖ፦ «ሃይሾ ዒ ፆኦሲ ጫሽኬኔ! ዒንሢያ ዬያ ጫዦ
ዋይዜኔ፤ ሃይካፓ ሴካ ማይ ዓይጎ ማርካ ኮይሳይ?

66ዓካሪ ዒንሢምዓይጎማላይ?» ጋዓዛ፥ ዔያታ፦ «ዒ
ሃይቃንዳያ ኮይሳኔ!» ጌዒማሄኔ።

67ዒማና ዒዛኮ ዔያታ ዓኣፖ ካራጩቲያጩቲ፥ ኩቺ
ሙሊያ ዱላዛ፥ ዛላ ሃሣ ዒዛ ባዒ ባዒ፦

68 «ሜሲሄ! ዖናዳይ ኔና ጳርቄሢ? ሂንዳ ፆኦሲ ማሊሢ
ኑም ኬኤዜ!» ጌዔኔ።

ጴፂሮሴኮ ዬሱሴ ታ ዔሩዋሴ ጌይፆ
(ማር. 14፡66-72፤ ሉቃ. 22፡56-62፤ ዮሃ. 18፡15-

18፤25-27)
69ዬካፓ ጴፂሮሴ ቄኤሶኮ ቢያ ሱኡጋሢዲሮ ጋራ ዴዒ

ዓኣንቴ ፔቴ ዉዱሮ ናይ ዒኢካ ማኣራ ማዻስኬና ዒዛ
ኮይላሙካዖ፦ «ኔኤኒያ ጌሊላ ዓጮ ዓሢ፥ ዬሱሴና ዎላ
ዓኣያኬ» ጌዔኔ።

70 ዒዚ ጋዓንቴ፦ «ኔኤኒ ዓይጎ ጋዓቴያ ታኣም
ዔርቱዋሴ» ቢያሢ ቤርታ ጌዔኔ።

71ዒዚኬስካኒማርሾ ካሮ ባንሢ ዓኣዻንቴ ሃሣሜሌ
ማዻስኬና ዒዛ ዴንቃዖ ዒኢካ ዓኣ ዓሶም፦ «ሃይ ናዚሬቶ
ዓሢ፥ ዬሱሴና ዎላ ዓኣያኬ» ጌዔኔ።

72 ዒዚያ ጫኣቂ ጫኣቂ፥ ቢያሢኮ ቤርታ፦ «ታ ዒዛ
ዓሢ ዔሩዋሴ» ጌዔኔ።

73 ዬካፓ ዻካ ሃሣ ኔጋዖ ዒኢካ ዔቂ ዓኣ ዓሳ ጴፂሮሴ
ኮራ ሙኪ፦ «ኔኤኮ ጌኤዛፓ ዔርታሢሮ ጎኔና ኔኤኒ
ዔያቶይዳፓ ፔቴሢኬ!» ጌዔኔ።

74ዒማና ጴፂሮሴ፦ «ታና ባይዞም» ጌዒ ጫኣቃዖ «ታ
ዬያ ዓሢ ዔሩዋሴ!» ጌዔኔ። ዬማና ኮይዳ ቂኢቃዛ፥

75ጴፂሮሴ «ኮይዳ ቂኢቁዋንቴ ሃይሢ ማይንቲ ኔ ታና
‹ዔሩዋሴ› ጋዓንዳኔ» ዬሱሴ ጌዔሢ ጶቂሣዖ ካሮ ኬስኪ
ዒናፓ ጎጋይቂ ዬኤኬኔ።

27
ዬሱሴኮ ጲላፆሴ ቤርቶ ሺኢኪፆ
(ማር. 15፡1፤ ሉቃ. 23፡1-3፤ ዮሃ. 18፡28-32)

1ዚሮጉቴሎጉቴዓማ፥ ቄኤሶኮሱኡጎናዴሮኮጪማኣ
ቢያ ዬሱሴ ዎዾንዶ ጎይፆ ዞርቴኔ፤

2 ዬካፓ ዬሱሴ ዔያታ ቱኪ ዔኪ ሮሜ ዓጮ ዎይሣ
ጲላፆሴም ዓኣሢ ዒንጌኔ።

ዪሁዳኮ ሱፂንቲ ሃይቦ
(ዳኪ. ማዾ 1፡18-19)

3 ዬሱሴ ዓኣሢ ዒንጌ ዪሁዳ፥ ዬሱሴ ሃይቃንዳጉዲ
ጌይንቲ ዎጊንቴሢ ዛጌ ዎዶና ዻቢንቲ ማዔሢ ዔሪ
ሃይሢታሞ ሹጮ ቢሮ ቄኤሶኮ ሱኡጎና ጪሞናም ዔኪ
ሙኪማሂ ዒንጊ፦

4«ታኣኒ ጌኤሺዓሲ፥ ሃይቢምዓኣሢዒንጊሢናዻቤኔ»
ጋዓዛ፥ዔያታ፦ «ኑናዓይጌሜቴይ? ኔዔራባኣዚዎኦቴ!»
ጌዔኔ።

5 ዬያሮ ዪሁዳ ቢሮንሢ ጌኤዦ ማኣራ ላኣሊ ኬስኪ፥
ዴንዲ ሱፂንቲ ሃይቄኔ።

6 ቄኤሶኮ ሱኡጋ ዬንሢ ቢሮንሢ ዔካዖ፦ «ሃይ
ሚኢሻ ሱጉሢ ሻንቾናያ ማዔሢሮ፥ ጌኤዦ ማኣሮም ዒንጎ
ሚኢሾና ዎላ ሲኢራኒ ኑም ኮይሱዋሴ» ጋዓዖ፥

7ዔያታ ዎላ ዞርቲ፥ ሾኦቺምዱኡፒቤሲማዓንዳጉዲ
ፔቴ ማኒስኬያኮ ጎሺ ሻንቄኔ።

8 ዬያሮ ዬና ቤዛ ሃኖ ሄላንዳኣና «ሱጉሢ ሳዓ»
ጌይንታኔ።

9ዬያይዲፆና ፆኦሲ ማሊፆ ኬኤዛ ዔርሚያሴ ዛሎና፦
«ዒስራዔኤሌናኣታ ‹ዒዚሻንቺንታንዳማኬ›ጌዒ፥ዓርቄ
ሃይሢታሞ ሹጮቢሮ ዔያታ ዔኬኔ፤

10 ፆኦዛሢ ታና ዓይሤ ጎይፆ ማናሢ ጎዦ ዛሎ ዔያታ
ጪጌኔ» ጌይንቲ ኬኤዚንቴሢ ኩሜኔ።

ጲላፆሴኮ ዬሱሴ ዖኦጪፆ
(ማር. 15፡2-5፤ ሉቃ. 23፡3-5፤ ዮሃ. 18፡33-38)

11 ዒማና ዬሱሴ ሮሜ ዓጮ ዎይሣ ጲላፆሴ ቤርቶ
ሺኢካዛ፥ ጲላፆሴ፦ «ኔኤኒ ዓይሁዴ ካኣቲዳ?» ጌይ
ዖኦጬኔ።
ዬሱሴ ማሃዖ፦ «ኔ ታና ጌዔሢ ጉዴያኬ» ጌዔኔ።
12 ጋዓንቴ፥ ቄኤሶኮ ሱኡጎናጪሞና ዻቢንቲ ዓኣኔ ጌዒ

ዱማዱማ ባኣዚ ኬኤዛኣና ዬሱሴ ዓይጎዋ ጌዒ ባኣሴ።
13 ዬማና ጲላፆሴ፦ «ኔና ዔያታ ዎጎና ዓይሢሳኒ፥

ዓኣፒኒ ባኣዚ ፓይዳቴያ ኔ ዋይዙዋዓዳ?» ጌዔኔ።
14 ዬሱሴ ጋዓንቴ ዬይ፥ ዎይሣሢ ዲቃቲ ሄርሻንዳያ

ሄላንዳኣና ፔቴ ባኣዚታዖ ማሂ ኬኤዚባኣሴ።

ዬሱሴ ሃይቃንዳጉዲ ዎጊንቴሢ
(ማር. 15፡6-15፤ ሉቃ. 23፡13-25፤ ዮሃ. 18፡19—

19፡16)
15 ሮሜ ዓጮ ዎይሣሢ ሌዓ ሌዓ ዓይሁዶኮ ዑሣ

ዓኣዺፆ ቦንቾኬሎናዴራዔያቶምቡሊንታንዳጉዲኮዓ፥
ቱቴ ዓሲ ቡላሢ ዔርቴያኬ።

16 ዬኖና ፑርቱሞና ዔርቴ፥ ባርባኔ ጌይንታ ዓሲ ቱቲ
ዓኣኔ።

17ዴራ ቡኪንታዛ ጲላፆሴ፦ «ባርባኔና ሜሲሄ ጌይንታ
ዬሱሴናይዳፓ ዖና ታ ዒንሢም ቡላንዳጉዲ ዒንሢ
ኮዓይ?» ጌዔኔ።

18 ጲላፆሴ ዬያ ጌዔሢ ዔያታ ዒዛ ቂኢሩሞና ዓኣሢ
ዒንጌሢ ዔራያታዖኬ።

19ጲላፆሴ ዎጎ ቤዞይዳ ዴዒ ዎጋንቴ፥ ዒዛኮ ማቻ፦
«ዬያ ዓሢ ዛሎ ዋንቴ ታ ዓውቲና ሚርጌ ሜታዼኔ፤ ዬያ
ጌኤዦዓሢዑፃ ዓይጎ ባኣዚያ ኔማዹዋጉዲ» ጋዓኪኢታ
ዒዛም ዳኬኔ።

20 ጋዓንቴ፥ ቄኤሶኮ ሱኡጎና ጪሞና ባርባኔ ዔያቶም
ቡሊንቴምዬሱሴሃይቃንዳጉዲዓሳ ዖኦጮምዴሮዴሚና
ጌሻኔ።

26:61 ዮሃ. 2፡19። 26:64 ዳኣኔ. 7፡13። 26:66 ሌዊ. ዓኬ 24፡16። 27:8 ዳኪ. ማዾ 1፡18-19። 27:10 ዛካ. 11፡12-13።

21 ዓጮ ዎይሣሢያ፦ «ላምዖንሢዳፓ ዖኦኒ ዒንሢም
ቡሊንታንዳጉዲ ዒንሢ ኮዓይ?» ጋዓዛ፥ ዔያታ «ባርባኔ
ቡሊንቶንጎ!» ጌዒማሄኔ።

22 ጲላፆሴያ፦ «ሂዳዖ ኪሪስቶሴ ጌይንታ ዬሱሴ ታ
ዎዶንዶይ?» ጋዓዛ፥ ቢያሢ «ሱፂንቶንጎ!» ጌዔኔ።

23 ጲላፆሴያ፦ «ዓይጎሮ? ዓይጎ ዒ ፑርታ ባኣዚ
ማዼይ?» ጌዒ ዖኦጫዛ፥ ዔያታ ጋዓንቴ «ሱፂንቶንጎ!»
ጌዒ ሃቺም ዒላቴኔ።

24 ዒዚ ማዻ ባካ ዣሎ ዔቂሲሢ ማዓንዳኣፓዓቴም
ማኣዳንዳ ባኣዚ ባኣሢ ጲላፆሴ ዔራዖ፦ «ታኣኒ ሃያ ዓሢ
ሱጉፃፓ ጌኤሺኬ፤ ሃይፓሴካማዾንዶ ባኮዒንሢዔራኔ»
ጌዒ፥ ዋኣሢዓይሢዴሮቢያቤርታኩጮፔኤኮማስቴኔ።

25ዴራ ቢያ ዬማና፦ «ዒዛኮሱጉፃ ኑኡና ኑ ናኣቶና ዑፃ
ማዖንጎ!» ጌዔኔ።

26 ዬማና ጲላፆሴ ባርባኔ ዔያቶም ቡሊ፥ ዬሱሴ
ጋዓንቴ ዢራፓና ጳርቂሴሢኮ ጊንፃ ሱፃንዳጉዲ ዓኣሢ
ዔያቶም ዒንጌኔ።

ፖኦሊሶኮ ዬሱሴ ቦሂፆ
(ማር. 15፡16-20፤ ዮሃ. 19፡2-3)

27ሮሜ ዓጮፖኦሊሳኣ ዬሱሴዔኪ ሮሜ ዓጮዎይሣ
ጲላፆሴ ማኣሪ ዓኣዺ ማርሾ ጋሮ ጌልዛዖ ፖኦሊሶ ቢያ
ዒኢካ ቡኩሴኔ።

28 ዒኢካ ዔያታ ማኣዓሢ ዒዛኮ ጉሲ፥ ዲንኪ ዞቄ
ዓፒላ ዒዛ ማይሴኔ።

29 ሃሣ ዓንጊሢ ማሪ ካኣቶ ቶኦካ ዓጎ ባኣዚ ማሊሲ
ቶኦካ ዒዛኮ ዓጋዖ ዎኦሺጉዴ ሚሢ ኩጫዒዛኮ ዓይሢ፥
ቤርታዒዛኮጉምዓቲጉምዓቲ፦ «ዓይሁዴካኣቲዮ! ኮሺ
ኔኤምማዖንጎ!» ጌዒ ጌዒ ዒዛ ቦሄኔ፤

30 ጩቲያ ጩቴኔ፤ ሃሣ ዎኦዦጉዴ ኮኦሌሎዋ ዒዛ
ኩጫፓ ዔኪ ዒዛኮ ቶኦካ ላሚ ላሚ ጳርቄኔ።

31 ዬያይዲ ዔያታኣ ዒዛ ቦሄሢኮ ጊንፃ ዲንኮ ዞቄ
ዓፒሎኬሲዒዛዓፒሎጊንሣማይሲሱፃኒዔኪዓኣዼኔ።

ዬሱሴኮ ሱፂንቶ
(ማር. 15፡21-32፤ ሉቃ. 23፡25-43፤ ዮሃ. 19፡17-

27)
32 ዔያታ ኬስኪ ዴንዲቤቃ ጎይፆይዳ ዓኣዖ ሲሞኦኔ

ጌይንታ ቄሬና ዓጪዓሲዴንቂ ፑርቲሴዓሶሱፆሚፆ ዓሢ
ዎልቄና ኬዲሴኔ።

33 ዬካፓ ዔያታ፦ «ቶኦኪ ሜጌሢ» ጌይንታ ጎልጎታ
ሄሌኔ።

34 ዓንጎና ጳርቂ ኪፃሶና ቤዛ ሃርጋሢ ማኣዳንዳጉዲ
ዎይኔይዳፓ ኮሾና፥ ጪሼና ዎላ ሲኢሪንቴ ዑሺ
ዑሽካንዳጉዲ ዬሱሴምዒንጋዛ፥ ዒ ጋዓንቴ ዑኡቂ ዛጋዖ
ዑሽካኒ ኮዒባኣሴ።

35 ዬሱሴ ዔያታ ሱፃዖ ዒፃ ዓጊ ዓፒሎ ዒዛኮ ጊሽቲ
ዔኬኔ።

36ዒኢካ ሃሣ ዴዒ ዒዛ ዔያታ ካፓኔ።
37 ዻቢንቶ ዒዛኮ ዔርዛንዳጉዲ ጌዒ «ሃይ፥ ዓይሁዴ

ካኣቲ፥ ዬሱሴኬ» ጋዓ ፃኣፖና ባኣዚ ዬሱሴሱፂንቴ ፑርቶ
ዓሶ ሱፆ ሚፆ ዑፃ ጌሤኔ።

38ዒዛና ዎላ ላምዖ ሱላ ፔቴሢ ዬሱሴኮሚዛቆ ዛላ፥
ባጋሢ ሻውሎ ዛላ ማሂ ዔያታ ሱፄኔ።

39ዒኢና ጎይፆ ዓኣዻ ዓሳሚርጌናጫሽኪጫሽኪ ሃሣ
ቦሂሢና ቶኦኮ ፔኤኮ ዓጊሢ ዓጊሢ፦

40 «ጌኤዦ ማኣሮ ሻሂ፥ ሃይሦ ኬሊዳ ማዣሦ! ሂንዳ
ኔና ዻቂሼ! ሂዮ ሂንዳ ፆኦሲ ናይ ኔ ማዔቶ ፑርቶ ዓሶ ሱፆ
ሚፃፓ ኬዴ!» ጋዓኔ።

41ዬያጉዲ ቄኤሶኮ ሱኡጎንታሙሴዔርዜ ዎጎ ዔርዛ
ዓሶንታጪሞንታ ቢያ ቦሂ ቦሂ፦

42 «ሜሌ ዓሶ ዒ ዻቂሼኔ፤ ፔና ጋዓንቴ ዒ ዻቂሻኒ
ዳንዳዑዋሴ፤ ሂንዳ ዒ ዒስራዔኤሌ ካኣቲ ማዔቶ ሃሢ
ፑርቶ ዓሶ ሱፆ ሚፃፓ ኬዶንጎ፤ ኑኡኒ ዒዛ ጎኔኬ ጌዒ
ጉሙርቃንዳኔ።

43 ዒ ፆኦሲና ጉሙርቃኔ፤ ሃሣ ‹ፆኦሲ ናይኬ› ፔና ዒ
ጋዓኔ፤ ሂንዳ ፆኦሲ ዒዛ ናሽካቶ ዻቂሾንጎ!» ጌዔኔ።

44 ዬያጉዲ ዒዛና ዎላ ሱፂንቴ ሱሎንሢያ ዒዛ
ጫሽካኔ።

ዬሱሴኮ ሃይቦ
(ማር. 15፡33-41፤ ሉቃ. 23፡44-49፤ ዮሃ. 19፡28-

30)
45 ዓባ ሳዛ ማዓ ዎዳፓ ዴንዲ ማሢ ዶምቦልሳ ዎዴ

ሄላንዳኣና ሳዓ ቢያ ዹሜኔ።
46 ዬማፓ ማሢ ዶምቦልሳኣና ዬሱሴ፦ «ዔሎሄ!

ዔሎሄ! ላማ ሳባቂታኒ»* ጌዒ ዼጊዲ ዒላቴኔ። ዬኖኮ
ቡሊፃ «ታ ፆኦዛሢዮ! ፆኦዛሢዮ! ዓይጎሮ ኔ ታና ሃሼይ?»
ጌይሢኬ።

47ዒኢካ ዔቂ ዓኣ ፔቴ ፔቴ ዓሳ፦ «ሃይ ዒ ዔኤሊያሴ
ዔኤላኔ!» ጌዔኔ።

48 ዬማና ዔያቶይዳፓ ፔቴስኬይ ጳሽኪ ዴንዲ ዓፒላ
ቱርጫጉዴ ባኣዚ ዎይኔይዳፓ ኮሾና ሶልኪ፥ ኮሽኩዋ
ዑሺዳ ዓጊ ዎኦሺጉዴሚሢና ዬሱሴዑሽካንዳጉዲዔኪ
ዒንጌኔ።

49 ሃንጎ ዓሳ ጋዓንቴ፦ «ሃሹዋቴ፤ ሂንዳ ዔኤሊያሴ
ሙኪዒዛ ዻቂሻቴ ኑ ዛጎም!» ጌዔኔ።

50 ዬሱሴ ላሚ ሃሣ ዼጊዲ ዒላቴስካፓ ሼምፓሢ
ዒዛኮ ዱጴኔ።

51ዬኖና ጌኤዦማኣሮኮ ዱማሲፆሮ ጎኦቦና ዓፒላሎፓ
ሉ ሄሊ ዳርዒ፥ ላምዖ ፓቂንቴኔ፤ ሃሣ ሳዓኣ ዓጊፄም ላላ
ፃሄኔ፤

52 ዬማና ሚርጌ ዱኡፒ ቡሊንቴም ፆኦሲም ዱማዼያ
ማዔ ሃይቄ ዓሲያ ሃይባፓ ዔቄኔ።

53 ዬና ዓሳ ዱኡፓፓ ኬስኪ፥ ዬሱሴ ሃይባፓ ዔቄሢኮ
ጊንፃ ፆኦሲምዱማዼ ካታሞ ጌሊሚርጌ ዓሲም ጴዼኔ።

54 ፄኤቶ ፖኦሊሶ ዓይሣሢና ዒዛና ዎላ ዬሱሴ
ካፓዞንሢ ሳዖኮ ዓጊፂፆና ሃንጎ ማዔ ባኮዋ ቢያ ዛጋዖ፥
ሚርጌና ዒጊጪ፦ «ጎኔና ሃይ ፆኦሲ ናይታዖኬ!» ጌዔኔ።

55 ዒማና ጌሊላይዳፓ ሙኬዞንሢና ዬሱሴ ኮይሳ
ባኣዚና ቢያ ማኣዲማዺ፥ ዒዛ ጊንፆ ሃንታ ሚርጌ ላኣሊ
ዬያ ባኮ ሃኬ ዔቂ ዛጋኔ።

56ዔያቶ ባኣካ ሜግዴላ ዓጮ ማይራማ፥ ያይቆኦቤና
ዮሴፔናኮ ዒንዳ፥ ማይራማ፤ ሃሣ ዜብዲዮሴ ናኣቶኮ
ዒንዳኣ ዓኣኔ።

ዬሱሴኮ ዱኡቲፆ
(ማር. 15፡42-47፤ ሉቃ. 23፡50-56፤ ዮሃ. 19፡38-

42)
27:24 ላሚ. ዎማ 21፡6-9። 27:34 ዓይኑ. 69፡21። 27:35 ዓይኑ. 22፡18። 27:39 ዓይኑ. 22፡7፤ 109፡25። 27:40ማቲ. 26፡61፤
ዮሃ. 2፡19። 27:43 ዓይኑ. 22፡8። * 27:46 ዔሎሄ ዔሎሄ ላማ ሳባቂታኒ፦ ጌይንቴዛ ዓራማይኬ ዓሲ፤ ሃሣ ዔብሬ ዓሲሙኡቺና ጌይንቴያኬ።

27:46 ዓይኑ. 22፡1። 27:48 ዓይኑ. 69፡21። 27:51ኬሲ. ማፃ 26፡31-33። 27:56 ሉቃ. 8፡2-3።

57 ሳዓ ዓማዛ ዓርማቲያሴ ዓጪ ዓሲ ማዔ፥ ዮሴፔ
ጌይንታ ፔቴ ዖርጎቺ ዓሲስኬያ ሙኬኔ፤ ዒዚያ ዬሱሴ
ጉሙርቂ፥ ዒዛ ዓሲ ማዔያኬ፤

58 ዬይ ዓሢ ጲላፆሴ ኮይላ ዓኣዻዖ ዬሱሴኮ ሌዞ
ሺኢቃዛ፥ ጲላፆሴያ ሌዛ ዒዛም ዒንጊንታንዳጉዲ
ዓይሤኔ።

59ዬያሮ ዮሴፔ ሌዞ ኬይሲ ሱኡዲ፥
60ፔኤም ጌዒ ዶዶ ሹጮጳሊ፥ ቦኦኪ ኮሾና ቆኦፖይዳ

ዱኡካዖ ዼኤፒ ሹቺ ቡምባልሲ ዔቶ ካሮ ዎዺ ዴንዴኔ።
61 ዬማና ሜግዴላ ዓጮ ማይራሞና ባጎ ማይራሞና

ዱኡፖኮ ቤርቶ ዛላ ዴዒ ዓኣኔ።

ዬሱሴኮ ዱኡፖ ካፖናሢ
62ዚሮ ጉቴሎ ዓይሁዶ ዓሶኮ ሃውሾ ኬሎና ቄኤሶኮ

ሱኡጎና ፔርሴ ዓሶና ፔቱሞና ጲላፆሴ ኮራ ዓኣዺ፦
63 «ጎዳሢዮ! ዬይ ሉኡቃሢ ቤርታ ሳዛና ዓኣዖ ‹ሃይሦ

ኬሊኮ ጊንፃፓ ሃይባፓ ታ ዔቃንዳኔ› ጌዔሢ ኑም ጶቄኔ።
64 ዬያሮ ዒዛኮ ጊንፆ ሃንታዞንሢ ዴንዲ ዉኡቂ፥

ዴሮም ሃሣ ‹ሃይሾ ዒ ሃይባፓ ዔቄኔ› ዔያታ ጎዑዋጉዲ፥
ዱኡፓ ሃይሦ ኬሊ ሄላንዳኣና ካፒንቶም ዓይሤ፤ ያዺ
ማዒባኣያታቴ ጋፒንፆይዳ ዓሶ ዻቢሺፃ ቤርታኣስካፓ ባሼ
ማዓንዳኔ» ጌዔኔ።

65 ጲላፆሴ፦ «ዒንሢኮ ፖኦሊሶ ዔኪ ዓኣዺ
ካፒሱዋቴ» ጌዔኔ።

66 ዬካፓ ዔያታ ዴንዲ ዱኡፖ ካሮ ሹጮይዳ ዖኑሞ
ዔርዛ ማላቶ ጳርቂ፥ ፖኦሊሶና ካፒሲ ሃሼኔ።

28
ዬሱሴኮ ሃይባፓ ዔቂፆ
(ማር. 16፡1-10፤ ሉቃ. 24፡1-12፤ ዮሃ. 20፡1-10)

1 ዓይሁዶ ዓሶኮ ሃውሾ ኬላ ጋፓዛ ዚሮ ጉቴሎ ጉቴ
ዓማሜግዴላ ዓጮማይራሞና ሃሣ ሃንጎ ማይራሞና ዎላ
ዬሱሴኮ ዱኡፖ ዛጋኒ ዓኣዼኔ።

2ዔያታ ሙኩዋንቴ ቤርታ ዔርቲባኣንቴ ሳዓ ዓጊፃዛ፥
ጎዳኮ ኪኢታንቻ ጫሪንጫፓ ኬዲ፥ ዱኡፖ ዔቶ ካሮ
ዎዾና ሹጫሢቡምባልሲ ዑፃ ዴዔኔ።

3ዬያኪኢታንቻሢኮዓኣፖካራዜኤሊንሢጉዲፖዓያ፤
ሃሣ ዓፒላኣ ሻቺጉዲ ቦኦራያኬ።

4ዱኡፖ ዔቶ ካፓዞንሢ ኪኢታንቻሢ ዒጊጪፆይዳፓ
ዔቄያና ዲቃታዖ ሃይቄ ሌሲጉዲማዔኔ፤

5ኪኢታንቻሢ ላኣሎንሢ ኮራ፦ «ዒንሢ ዒጊጪፖቴ፤
ሱፂንቴ ዬሱሴ ዒንሢ ኮዓሢ ታ ዔራኔ፤

6ዒዚ ሃይካ ባኣሴ፥ ዒ ኬኤዜሢጉዲ ሃይባፓ ዔቄኔ፤
ሃኒሙኪዒ ላሄ ቤዞ ዛጉዋቴ።

7 ሃሢ ሩኡሪ ዓኣዺጋፓ ዒዛኮ ጊንፆ ሃንታ ናኣቶም
‹ሃይባፓ ዒ ዔቄኔ፥ ጌሊላ ዒንሢ ዒ ቢሪ ዓኣዻንዳኔ፤
ዒኢካ ዒንሢ ዒዛ ዛጋንዳኔ› ጌዒ ኬኤዙዋቴ፤ ዬያ ታ
ዒንሢምኬኤዜያኬ» ጌዔኔ።

8 ዬካፓ ላኣሎንሢ ኮሺ ዒጊጪሢና ሃሣ ዎዛና ዱኡፖ
ቤዛፓ ዑኬና ዒዛኮ ጊንፆ ሃንታዞንሢም ኬኤዛኒ ጳሽኪ
ዴንዴኔ።

9 ዒኢካ ቤዞማና ዬሱሴ ዔያቶ ዴንቃዖ፦ «ዒንሢ
ኮሺዳ?» ጋዓዛ ዔያታ ዬሱሴ ባንሢ ሙካዖ ሂርኪ ጌይ
ቶኮ ዒዛኮ ዓርቂ ዒዛም ዚጌኔ።

10 ዬሱሴ፦ «ዒንሢ ዒጊጪፖቴ፤ ዴንዲጋፓ ታ
ዒሾንሢ ጌሊላ ዓኣዻንዳጉዲ ዔያቶም ኬኤዙዋቴ፤
ዒኢካ ታና ዔያታ ዛጋንዳኔ» ጌዔኔ።

ዱኡፖ ካፓ ዓሶኮ ማርካዺፆ
11 ላኣሎንሢ ካታሞ ዓኣዺፆይዳ ዓኣንቴ ዱኡፖ ካፓ

ፖኦሊሶንሢዳፓ ፔቴ ፔቴዞንሢ ካታሞ ዴንዳዖ ማዔ ባኮ
ቢያ ቄኤሶኮ ሱኡጎም ኬኤዜኔ።

12 ዬካፓ ቄኤሶኮ ሱኡጎና ጪሞና ዎላ ቡኪንቲ
ዞርቴሢኮ ጊንፃ ፖኦሊሶንሢምሚርጌሚኢሼ ዒንጋዖ፦

13 « ‹ኑኡኒ ጊንዒ ዓኣንቴ ዬሱሴኮ ጊንፆ ሃንታዞንሢ
ሙኪዒዛኮ ሌዞ ዉኡቄኔ› ጌዒ ዴሮም ኬኤዙዋቴ።

14 ዓጮ ዎይሣሢ ዬያ ዋይዜያ ማዔቶ ዒንሢዳ ሜቶ
ዒ ሄሊሱዋጉዲ ኑኡኒ ዒዛም ኬኤዛንዳኔ» ጌዔኔ።

15 ዬያሮ ፖኦሊሶንሢ ዔያቶም ዒንጎና ሚኢሾ ዔካዖ
ዔያቶም ኬኤዚንቴሢጉዲ ማዼኔ፤ ዬያ ሃኖ ሄላንዳኣና
ዓይሁዶ ዓሳ ኬኤዛኔ።

ዬሱሴኮ ጊንፆ ሃንታዞንሢም ጴዺፆ
(ማር. 16፡14-18፤ ሉቃ. 24፡36-49፤ ዮሃ. 20፡19-

23፤ ዳኪ. ማዾ 1፡6-8፤ 1ቆሮ. 15፡3-8)
16 ዬካፓ ዬሱሴኮ ጊንፆ ሃንታ፥ ታጶ ፔቴዞንሢ ዒዚ

ዔያቶም ዓኣዻንዳጉዲ ኬኤዜ ጌሊላይዳ ዓኣ ዹኮ
ዓኣዼኔ።

17ዒኢካዒዛዔያታ ዴንቃዖ ዒዛም ሂርኪ ጌዒዚጌኔ፤
ዛላ ጋዓንቴ ዒዛ ናንጋንዳ? ጌዔኔ።

18ዬማና ዬሱሴዒዛኮ ጊንፆ ሃንታዞንሢ ኮራሙካዖ፦
«ቢታንቶ ቢያጫሪንጮና ሳዖናይዳ ታኣም ዒንጊንቴኔ፤

19ዬያሮ ዓኣዺጋፓ ዴሮቢያ ዓዶ፥ ናዖ፥ ዓያኖ ጌኤዦናሮ
ማዓንዳጉዲ ዋኣፆና ማስኪ ማስኪ ታ ዓሲ ማሁዋቴ፤

20ታዒንሢምዓይሤ ባኮቢያ ዓሳ ካፓንዳጉዲዔያቶ
ዔርዙዋቴ፤ ታኣኒያ ዓጮኮ ጋፒንፆ ሄላንዳኣና ቢያ ዎዴ
ዒንሢና ዎላኬ» ጌዔኔ።

27:63ማቲ. 16፡21፤ 20፡19፤ ማር. 8፡31፤ 9፡31፤ 10፡33-34፤ ሉቃ. 9፡22፤ 18፡31-33። 28:16ማቲ. 26፡32፤ ማር. 14፡28። 28:19 ዳኪ. ማዾ
1፡8።

ማርቆሴ ፃኣፔ
ጎዳ ዬሱስኪሪስቶሴ ዛሎኮዦ ሃይሶ

ዓይፆ ካሮ
ማርቆሴ ፃኣፔ ኮዦ ሃይሳ፦ «ሃይ ፆኦሲ ናዓሢ ዬሱስ

ኪሪስቶሴኮ ኮዦ ሃይሶ ቤርቶኬ» ጌይሢና ዓርቃኔ፤ ሃኖ
ኮዦ ሃይሴሎ ጋራ ዬሱሴ ማዻ ዓሲና ሃሣ ቢታንቶ ዓኣ
ዓሲ ማዒ ጴዻኔ፤ ዒዛኮ ቢታንታኣ ዔርዚፆይዳ፥ ፑርቶ
ዓያኖ ዑፆይዳ ዓኣ ዎልቆና ዓሲኮ ጎሜ ዓቶም ጌይፆናይዳ
ጴዼኔ፤ ሃሣ ጊንሣ ዬሱሴ፦ «ዓሲ ጎሜ ዓይሉሞይዳፓ
ኬሲ፥ታሼምፖዋዬያዛሎማሂጉሪዒንጋኒሙኬያታኣኒ
ዓሲናይኬ» ጌዒ ፔ ቶኦኪና ኬኤዜኔ።
ማርቆሴ ዬሱሴ ዛሎ ዓኣ ሃይሶ ሺኢሼሢ ፒዜና

ዶዲ ዎልቄና ዓኣ ጎይሢና ማዓዛ ዒዛኮ ባሼ ማሊፃ
ዬሱሴኮ ቃኣሎና ዔርዚፆናይዳቱዋንቴ ዒ ማዼ ዲቃሢ
ሄርሺሳ ማዾይዳኬ፤ ቃሲ ሃሣ ማስካ ዮሃኒሴ ዛሎ
ሃይሶ፥ ዬሱሴኮዋኣፆናማስቲፆና ፃላሄዬሱሴዻቢሻኑዋዖ
ጌሼ ጌሺፆ ዛሎ ቃሚሢ ማዔ ዓይሢ ካራ ዒንጌሢኮ
ጊንፃ ዬሱሴኮ ዔርዚፆና ሃርጊንቴ ዓሶ ፖዒሶ ማዾ ዛሎ
ኬኤዛኔ። ጊንፃፓ ናንጊቤቃ ዬሱሴኮ ጊንፆ ሃንታ ናኣታ
ዬሱሴኮሺዔሪዔሪ፥ዱሴዎዶና ዬሱሴዒፃ ዓሳኣ ባሼና
ዒዛ ዒፂ ዒፂ ዴንዴኔ፤ ሃሣ ጋፒንፆ ዓይፆንሢ ዬሱሴ
ሼምፓሢዳ ጋፒንፆ ቃልሾ ኬሎ ጋራ ማዺንቴ ማዾና ባሼ
ዒዛኮ ሱፂንቶ ዛሎና ሃይባፓ ዔቂፆ ዛሎዋ ኬኤዛያኬ።
ማፃኣፔላዱማዱማዓርቄ ባኮ
ኮዦ ሃይሶኮ ቤርቶ (1፡1-13)
ዬሱሴኮ ጌሊላይዳ ማዾና ዓሶ ቤርታ ፔጋዺፆ (1፡14
—9፡50)

ጌሊላይዳፓ ዬሩሳላሜ ሄላንዳኣና ማዺንቴ ባኮ
(10፡1-52)

ጋፒንፆ ቃልሾ ኬላ ዬሩሳላሜይዳ ሃሣ ኮይሎ ዓጫ
ማዺንቴ ባኮ (11፡1—15፡47)

ዬሱሴኮ ሃይባፓ ዔቂፆ (16፡1-8)
ሃይባፓ ዔቄ ጎዳኮ ጴዺፆና ሌካ ጫሪንጮ ዓኣዺፆ
(16፡9-20)

ማስካ ዮሃኒሴ ዬሱሴ ዛሎ ዼጊዲኬኤዜሢ
(ማቲ. 3፡1-12፤ ሉቃ. 3፡1-18፤ ዮሃ. 1፡19-28)

1 ሃይ ፆኦሲ ናዓሢ * ዬሱስ ኪሪስቶሴኮ ኮዦ ሃይሶ
ቤርቶኬ፤

2 ፆኦሲ ማሊፆ ኬኤዛ ዒሲያሴ ዛሎና፥
«ፆኦሲ ኔኤኮ ቤርታ ጎይፆ ጲሻንዳያ

ታኣኮ ኪኢቶ ናዓሢ ታ ዳካንዳኔ፤
3ዬይያ፦
‹ዒንሢ ጎዳኮ ጎይፆ ጊኢጊሹዋቴ፤

ሉኡጎ ጎይፆዋ ፒዚሱዋቴ›
ጌዒ ጌዒ ዓሲ ናንጉዋ ዳውሎይዳ ዒላታ ዓሲ
ዑኡሲ»

ጌይንቲ ፃኣፒንቴሢ ጉዲ፦

4 ማስካ ዮሃኒሴ † ዓሲ ናንጉዋ ዳውሎይዳ ዓሶም፦
«ፆኦሲ ዒንሢም ጎሞ ዓቶም ጋዓንዳጉዲ ጎሞ ቡኡፂ
ቡኡፂ ዋኣሢና ማስቱዋቴ» ጌዒ ኬኤዚ ኬኤዚሙኬኔ።

5ዒማና ዪሁዳ ዓጮ ዓሶንታ ዬሩሳላሜ ዓጮ ዓሳ ቢያ
ዒዛ ኮራ ሙኪ ጎሞ ቡኡፂ ቡኡፂ ዮርዳኖሴ ጎዖ ዎራ
ማስታኔ።

6 ዮሃኒሴ ጋኣሎ ጌይንታ ቆሎኮ ጋፓኔፓ ኮሾና ማኣዖ
ማይንቲ፥ ኬርኖይዳ ቃልሾ ቱካኔ፤ ዒዛኮ ሙዓ ዓቢሢና
ዑቶ ዔኤሲናኬ።

7ዒዚ ዓሶም ኬኤዛዖ፦ «ታ ሂርኪ ጌዒ ዒዛኮ ዱርዞ
ቱኮ ሱዞ ቡላኒ ዒጊቻያ ታ ጊዳፓ ባሼ ታኣኮ ጊንፆ
ሙካንዳኔ» ጌዔኔ።

8 «ታኣኒ ዒንሢ ዋኣሢና ማስካኔ፤ ዒዚ ጋዓንቴ ዒንሢ
ዓያና ጌኤሺና ማስካንዳኔ» ጌዔኔ።

ዬሱሴኮ ማስቲፆና ፃላሄ ዒዛ ጌሺ ጎሜ ማዺሳኒ
ዳንዳዒባኣሢ

(ማቲ. 3፡13-17፤ 4፡1-11፤ ሉቃ. 3፡21-22፤ 4፡1-13)
9ዬኖ ዎዶና ዬሱሴ ጌሊላ ዓጫ ዓኣ ናዚሬቴ ካታማፓ

ሙኪ ዮርዳኖሴ ጎዖ ዎራ ዮሃኒሴ ኮራ ማስቴኔ።
10 ዬሱሴ ዋኣፆፓ ኬኬስካኣና ጫሪንጫ ቡሊንቲ

ጌኤዦ ዓያና ዒዛይዳ ዶኦሌ ማሊኬዳንቴ ዒ ዛጌኔ።
11ዬማና፦ «ኔኤኒ ታኣኮ ናሽኪንታ ናዓሢኬ፤ ታና ኔ ኮሺ

ዎዛሳኔ» ጋዓ ዑኡሲጫሪንጫፓሙኬኔ።
12 ዬማፓ ኔጉዋዖ ጌኤዦ ዓያና ዓሲ ናንጉዋ ዳውሎ

ዒዚ ዓኣዻንዳጉዲ ዔቂሴኔ።
13 ዬሱሴ ዓሲ ናንጉዋ ዳውሎይዳ ዖይዲታሚ ኬሊ

ፃላሄ ዒዛ ዛጋኒ ጌሻንቴ ዴዔኔ፤ ዒዚያ ዓኣሢ ካዮ ቦዖ
ባኣካኬ፤ ጋዓንቴ ፆኦሲኮ ኪኢታንቻሙኪዒዛማኣዴኔ።

ዬሱሴ ሞላሢ ዓርቃ ዖይዶንሢ ዔኤሌሢ
(ማቲ. 4፡12-22፤ ሉቃ. 4፡14-15፤ 5፡1-11)

14 ዮሃኒሴ ቱኡዞ ማኣራ ቱኡቴስካፓ ዬሱሴ ፆኦሲኮ
ኮዦ ሃይሶ ኬኤዚ ኬኤዚ ጌሊላ ዓጮሙኬኔ።

15ዒዚ ኬኤዛዖ፦ «ፒዙሞ ዎዳሙኬኔ፤ ሃሣ ፆኦሲኮ
ካኣቱማ ዑኬኔ፤ ጎሞይዳፓ ማዑዋቴ፤ ሃያ ኮዦ ሃይሶዋ
ጉሙርቁዋቴ» ጌዔኔ።

16 ዬካፓ ዬሱሴ ጌሊላ ባዞኮ ዓጮና ዓኣዺቤቃ
ሲሞኦኔና ዒዛኮ ጌርሲ ዒንዲራሴ ጎዖሢና ሞሎ ፒሪ
ዓርቃያታሢሮ ሞላሢ ዓርቆ ሮኦጬ ሱሲጉዲ ጋሶና ሱዞ
ባዞ ዋኣፆይዳ ዓጋንቴ ዛጌኔ።

17 ዬሱሴያ ዔያቶም፦ «ሃኒ ታ ጊንፆ ሙኩዋቴ፤ ታኣኒ
ዒንሢ ዓካሪ ዓሲ ፒሪ ዓርቃያ ማሃንዳኔ» ጌዔኔ።

18 ዔያታ ቤዞና ፔኤኮ ሞላሢ ዓርቆ ሮኦጮጉዴ ሱዞ
ሃሺ ዒዛ ጊንፆ ዓኣዼኔ።

19 ዬካፓ ዒዚ ዻካ ሃኬስካፓ ሃሣ ሜሌ ዒሾና
ጌኤዚና ማዔያ ዴንቄኔ፤ ዔያታኣ ዜብዲዮሴ ናኣቶንሢ
ያይቆኦቤና ዮሃኒሴናኬ፤ ዬንሢያ ዋኣፆና ፒንቆ ጎንጎይዳ
ፔኤኮ ሞላሢ ዓርቆ ሮኦጮጉዴ ሱዞ ኮሻኔ፤

20ዬሱሴዔያቶ ዛዛጋዖ ዔኤሌኔ፤ ዔያታኣ ዬሱሴጊንፆ
ዓኣዺፆሮ ዔያቶኮ ዓዳሢ ዜብዲዮሴና ዒዛኮ ማዻ ዓሶ
ዋኣፆና ፒንቆ ጎንጎይዳ ሃሺ ዓኣዼኔ።

ፑርታ ዓያና ዓርቄ ዓሢኮ ዻቂፆ
(ሉቃ. 4፡31-37)

* 1:1 ፆኦሲ ናዓሢ፦ ጋዓዞ ፔቴ ፔቴ ሚናኣ ማፃኣፓ «ፆኦሲ ናዓሢ» ጋዓ ቃኣላ ቃሱዋሴ። 1:2ሚል. 3፡1። 1:3 ዒሲ. 40፡3። † 1:4ማስካ
ዮሃኒሴ፦ ፔቴ ፔቴ ሚናኣ ማፃኣፓ «ማስካ ዮሃኒሴ» ጌይፆ ሃሺ «ዮሃኒሴ ማስኪ ማስኪ» ጋዓኔ። 1:6 2ካኣቶ. ማ 1፡8። 1:11ማዢ. ማፃ 22፡2፤
ዓይኑ. 2፡7፤ ዒሲ. 42፡1፤ ማቲ. 3፡17፤ 12፡8፤ ማር. 9፡7፤ ሉቃ. 3፡22። 1:15ማቲ. 3፡2።

21 ዬማፓ ዬሱሴ ዒዛና ዓኣዞንሢና ዎላ ቂፒርናሆሜ
ጎዖ ካታሞ ጌሌኔ፤ ሄሊሣ ዓይሁዶ ዓሶኮ ሃውሺፆ ኬሎና
ዔያቶኮ ሺኢጲፆ ማኣሮ ጌሊ ዔርዚሢ ዓርቄኔ።

22 ዬሱሴኮ ዔርዚፃ ሙሴ ዔርዜ ዎጎ ዔርዛ ዓሳ
ዔርዛሢጉዲቱዋንቴ ፔኤኮ ዼኤፒ ቢታንቶና ዔርዛኔ፤
ዬያሮ ዋይዜ ዓሳ ቢያ ዒዛኮ ዔርዚፆና ዲቃቲ ሄርሼኔ።

23ዒማና ዓይሁዶ ዓሶኮ ሺኢጲፆ ማኣራ ፑርታ ዓያናና
ዓኣ ዓሲ ዓኣኔ፤ ዒዚያ ሂዚ ጌዒ ዼጊዲ ዒላቴኔ፦

24 «ናዚሬቶ ዬሱሴ! ኔኤና ኑኡና ዎላ ዓይጎ ፔቱሞ
ዓኣይ? ኔ ኑና ባይዛኒሙኪያ? ታኣኒ ኔኤኮ ዖኑሞ ዔራኔ፤
ኔኤኒ ጌኤሺ ፆኦሲ ናይኬ» ጌዔኔ።

25 ዬሱሴያ ፑርቶ ዓያናሢ፦ «ዚቲ ጌዔ፤ ዓሢዳፓ
ኬስኬ!» ጌዒ ጎሬኔ።

26 ፑርቶ ዓያናሢያ ዓሢ ሚርጌና ጎቃይሴሢኮ ጊንፃ፥
ፑኡፒ ዑኡሲና ዒላቲ ዒዛይዳፓ ኬስኬኔ።

27 ዓሳ ቢያ ዲቃቲሢና ሄርሺ ዎሊ ኮራ፦ «ሃይ ዓይጎ
ባኣዚዳይ? ፑርቶ ዓያኖ ፔ ቢታንቶና ዒዚ ዓይሣኔ፤
ዔያታኣ ዒዛም ዓዓይሢንታኔ፤ ሃይ ዓኪ ዔራቶቱዋይ?»
ጌዒ ጌዒ ሴካና ሃንጋና ዎሊ ዖኦጬኔ።

28 ዬያሮ ቤዞማና ዬሱሴኮ ሱንፃ ጌሊላና ኮይሎይዳ
ዓኣ ዓጮ ቢያይዳ ዋይዚንቴኔ።

ዬሱሴሚርጌ ሃርጊንቴ ዓሶ ፓሤሢ
(ማቲ. 8፡14-17፤ ሉቃ. 4፡38-41)

29 ዬማና ዬሱሴ ዓይሁዶኮ ሺኢጲፆ ማኣራፓ ኬስኪ
ያይቆኦቤና ዮሃኒሴና ዎላ ሲሞኦኔና ዒንዲራሴና ማኣሪ
ጌላንቴ፥

30 ጋሮይዳ ሲሞኦኔኮ ባይሳ ቆፂንቲ ላሂ ዓኣኔ፤ ዒዞኮ
ቆፂንቲፆዋ ዓሳ ዒዛም ቤዞና ኬኤዜኔ።

31 ዬሱሴ ዒዞ ባንሢ ዑካዖ ኩጮ ዒዞኮ ዓርቂ
ዔቂሴኔ፤ ቆሣኣዒዞ ሃሼኔ፤ ዒዛዔቂዔያቶ ሾኦቺንሤኔ።

32ዓባጌሊሳዓዓሜሢኮጊንፃፓ ዓሳ ሃርጊንቴ ዓሶንታ
ፑርቶ ዓያና ዓርቄ ዓሶ ቢያ ዬሱሴ ባንሢ ዔኪ ዔኪ
ሙካኔ።

33ካታሞ ዓሳ ቢያ ማኣሮ ጋሮይዳ ቡኪንቲ ዓኣኔ።
34 ዬሱሴ ሚርጌ ዱማ ዱማ ዶርዖና ሜታዻ ዓሶ

ፖዒሴኔ፤ ፑርቶ ዓያኖዋ ዓሶፓ ኬሴኔ፤ ፑርቶ ዓያና ዬሱሴ
ዖናታቴያ ዔራኔ፤ ማዔቶዋ ዔያታ ፔቴ ባኣዚ ጋዓንዳጉዲ
ዬሱሴ ዔያቶ ዓይሢባኣሴ።

ዬሱሴ ጌሊላይዳ ዔርዜሢ
(ሉቃ. 4፡42-44)

35 ካሪፆ ዑፃ፥ ሳዓ ዹሚ ዓኣንቴ ዬሱሴ ጴጪ ኬስካዖ
ሺኢቃኒ ዓሲባኣ ቤሲ ዓኣዼኔ።

36ሲሞኦኔና ዒዛኮ ላጎንሢ ዬሱሴ ኮዒ ጊንፆ ዓኣዼኔ።
37ዔያታ ዒዛ ዴንቃዖ፦ «ዓሳ ቢያ ኔና ኮዓንቴቱዋይ?»

ጌዔኔ።
38 ዬሱሴ ማሃዖ፦ «ታ ሙኬሢ ዔርዛኒ ማዔያታሢሮ

ዔርዛኒ ሃያ ዑኬ ዓኣ ጉርዶ ኑ ዓኣዾም» ጌዔኔ።
39ዬያሮ ዓይሁዶ ዓሶኮ ሺኢጲፆ ማኣራ ዔርዚ ዔርዚ

ሃሣ ፑርቶ ዓያኖዋ ዓሶፓ ኬሲ ኬሲ ጌሊላ ዓጮ ቢያ
ሃንቴኔ።

ዑፃ ኬስካ ዶርዓሢና ዓርቂንቴ ዓሢ ዬሱሴ ፓሤሢ
(ማቲ. 8፡1-4፤ ሉቃ. 5፡12-16)

40ዑፆይዳኬስካፑርቶዶርዓሢና ‡ዓርቂንቴፔቴዓሲ
ዬሱሴ ኮራሙኪዒዛኮ ቶኮ ዴማ ጉምዓታዖ፦ «ኔ ኮዔቴ
ታና ጌኤሻኒ ዳንዳዓኔ» ጌዒ ሺኢቄኔ።

41 ዬሱሴያ ሚጪንታዖ ኩጮና ዒዛ ካኣሚ፦
«ጌኤሽኬ! ኔ ጌኤሽካንዳጉዲ ታ ኮዔኔ» ጌዔኔ።

42ዑፆይዳ ኬስካ ፑርቶ ዶርዓሢ ዓሢ ሃሻዛ ቤዞማና
ዒዚ ጌኤሽኬኔ።

43ዬሱሴ ዓሢ ዳካኣና ሂዚ ጌዒ ኮሺ ላቲ ዓይሤኔ፦
44 «ሃያ ባኮ ዖኦማኣ ኔ ኬኤዙዋጉዲ ኔና ዔሬ፤ ጋዓንቴ

ዓኣዺጋፓ ኔና ቄኤሳሢም ዻዌ፤ ዴሮማኣ ኔኤኮ ጌኤሽኪፃ
ማርካማዓንዳጉዲዬያጉዴዶርዓስካፓዻቄዓሳዒንጎም
ጌዒሙሴ ዓይሤ ዒንጊፆ ፆኦሲም ዒንጌ።»

45 ያዒ ማዔቶዋ ዓሢ ዒኢካፓ ኬስካዖ ዓሲም ቢያ
ቤዞይዳ ኬኤዚሢ ዓርቄኔ። ዬያይዳፓ ዔቄያና ዬሱሴ
ዎኖ ካታሞማዔቶዋ ፔጌና ጌላኒ ዳንዳዒባኣሴ። ጋዓንቴ
ካታሞኮ ዙላ ዓሲባኣ ዔዌ ቤስካ ናንጋኔ፤ ዓሳ ቢያ ቤዛፓ
ዒዛ ባንሢሙካኔ።

2
ዬሱሴ ዎቦ ዓሢ ፒሼሢ
(ማቲ. 9፡1-8፤ ሉቃ. 5፡17-26)

1 ዬሱሴ ዻካ ዓቢኮ ጊንፃፓ ቂፒርናሆሜ ጌይንታ
ካታሜሎማዒሙኬኔ፤ ዒዚ ዒኢካ፥ ናንጋ ማኣራ ዓኣሢ
ዋይዚንቴኔ።

2 ሚርጌ ዓሲ ሙኪ ጋሮና ዙሎና ቤሲባይዚ ኩሚ
ቡኪንቴኔ፤ ዬሱሴያ ዔያቶም ቃኣሎ ኬኤዛኔ።

3 ዬማና ዖይዶ ዓሲ ፔቴ ሃንታኒ ዳንዳዑዋ ዎቦ
ዓሲስኬያ ኬዲ ዬሱሴ ባንሢሙኬኔ።

4 ዴሮኮ ዺቡሞፓ ዔቄያና ዓሢ ዔያታ ዬሱሴ ሄሊሳኒ
ዳንዳዒባኣሢሮዬሱሴዓኣዛሎናሳኮሻሂዬሱሴኮቤርታ
ዒዛ ኬዶና ሃላሢና ዎላ ኬይሴኔ።

5 ዬሱሴ ዔያቶኮ ዎማዒ ጉሙርቂሢ ዓኣቴያ ዛጋዖ፥
ሃንታኒ ዳንዳዑዋ ዎቦ ዓሢም፦ «ታ ናዓሢዮ ጎማ ኔኤኮ
ዓቶም ጌዒንቴኔ» ጌዔኔ።

6 ሙሴ ዔርዜ ዎጎ ዔርዛዞንሢዳፓ ፔቴ ፔቴዞንሢ
ዒኢካ ዴዒ ዓኣዖ ፔ ዒኖና፦

7 «ዎዲ ሃይ ዓሢ ሃያ ጌዒ ጌስታይ? ሃይ ፆኦሲ
ጫሽኪሢኬ፤ ፔቴ ፆኦሲዳፓ ዓታዛ ጎሜ ዓቶም ጋዓኒ
ዳንዳዓሢ ዖናዳይ?» ጌዒማሌኔ።

8 ዬማዒ ጌዒ ዔያታ ማላኣና ዬሱሴ ቤዞማና ዔያቶኮ
ዒኖማሊፆፔዓያኖናዔራዖ ሂዚዔያቶምጌዔኔ፦ «ዒንሢ
ዒኖና ዓይጎሮ ሃያ ጌይ ማላይ?

9 ሃያ ሃንታኒ ዳንዳዑዋ ዎቦ ዓሢም ‹ጎማ ኔኤኮ ዓቶም
ጌዒንቴኔ›ጌዒሢና ‹ዔቂ ኔኤኮ ኔናዔኪሙኮና ሃላሢኬዲ
ዓኣዼ› ጌዒሢዳፓ ዎና ሼሌዓይ? ጋዓዖ፥

10 ዓሲ ናዓሢኮ * ሳዖይዳ ጎሜ ዓቶም ጋዓኒ
ዎልቄና ዓኣ ቢታንቶ ዓኣያ ማዔሢ ዒንሢ ዔራንዳጉዲ»
ጌዔስካፓ ሃንታኒ ዳንዳዑዋ ዎባሢም፦

11 «ታ ኔኤም ጋዓኔ፤ ዔቂ ኔና ኬዲሙኮና ሃላሢ ኬዲ
ኔ ማኣሪ ዴንዴ» ጌዔኔ።

12ሃንታኒ ዳንዳዑዋ ዎባሢያቤዞማናዔቃዖ ፔና ኬዲ
ዔኪሙኮና ሃላሢኬዲቢያ ዓሳ ዛጋንቴኬስኬኔ። ዬያሮ
ዓሳ ቢያ ዲቃቲ ሄርሻዖ፦ «ሃያ ጉዴ ባኣዚ ኑ ዛጊ ቤቂ
ባኣሴ» ሂዚ ጌዒ ጌዒ ፆኦሲ ጋላቴኔ።

1:22 ማቲ. 7፡28-29። 1:39 ማቲ. 4፡23፤ 9፡35። ‡ 1:40 ዑፆይዳ ኬስካ ፑርቶ ዶርዓሢ፦ ጋዓዛ ጌኤዦ ማፃኣፓ ጋዓ ጎይፆና ዑሢዳ ኬስካያ

ዓሲዳፓ ዓሲ ዓርቃኒ ዳንዳዓ ዶርዖ ቢያኬ (ሌዊ. ዓኬ 13 ጊዳ ዛጌ)። 1:44 ሌዊ. ዓኬ 4፡1-32። * 2:10 ዓሲኮ ናዓሢ፦ ጋዓ ሱንፃ ዬሱሴ ኮዦ
ሃይሶ ማፃኣፖይዳ ፔና ዔኤላ ሱንፆኬ።

ዬሱሴኮ ሌዊ ዔኤሊፆ
(ማቲ. 9፡9-13፤ ሉቃ. 5፡27-32)

13 ዬማፓ ዬሱሴ ጌሊላ ባዞ ዓጮ ላሚ ዓኣዼኔ፤ ዴራ
ቢያ ዒዛ ባንሢሙካዛ፥ ዒዚ ዔያቶ ዔርዜኔ።

14 ዬካፓ ዒዚ ዴንዳኣና ዒልፒዮሴ ናኣዚ ሌዊ ጎዖሢ
ኮርሞም ማዓ ባኣዚፓ ቢያ ሚኢሼ ቡኩሳያታሢሮ ዒዚ
ፔኤኮማዾቤዛ ዓኣንቴ ዛጋዖ፦ «ሃኒ ዬዔ»ጌዔኔ፤ ዒዚያ
ዔቂ ዒዛ ጊንፆ ዓኣዼኔ።

15ዬካፓ ዬሱሴ ሌዊማኣራሙኡዚሮ ጊኢጋዛሚርጌ
ዓሲዒዛ ጊንፆ ሃንታሢሮዔያቶይዳፓሚርጌሢኮርሞም
ማዓ ባኮይዳፓ ሚኢሾ ቡኩሳዞንሢና ጎሞ ዓሶናታዖ
ዬሱሴና ዒዛኮ ጊንፆ ሃንታ ናኣቶና ዎላሙዓኒ ዴዔኔ።

16 ፔርሴ ዓሶ ዜርፃፓ ማዔ፥ ሙሴ ዔርዜ ዎጎ
ዔርዛዞንሢ ዬሱሴ ሚኢሾ ቡኩሳ ዓሶና ጎሞ ዓሶና
ዎላ ሙዓሢ ዛጋዖ፦ «ዓይጎሮ ዒዚ ዬያጉዴ ዓሶና ዎላ
ሙዓይ?» ጌዒ ዬሱሴኮ ጊንፆ ሃንታዞንሢ ዖኦጬኔ።

17 ዬሱሴ ዔያታ ዬያ ጋዓሢ ዋይዛዖ፦ «ዼኤሻ
ዔራ ዓሲ ሃርጊንቴ ዓሲም ኮይሳንዳኣፓዓቴም ዋሊ
ዓሲም ኮይሱዋሴ፤ ታኣኒ ሙኬሢ ጎሞ ዓሶ ዔኤላኒ
ማዓንዳኣፓዓቴም ጌኤዦ ዓሶ ዔኤላኒ ሙኪባኣሴ»
ጌዔኔ።

ሙዖ ሃሺፆ ዳምቦ ዛሎ ዖኦጪንቴ ዖኦጪሢ
(ማቲ. 9፡14-17፤ ሉቃ. 5፡33-39)

18 ማስካ ዮሃኒሴኮ ጊንፆ ሃንታዞንሢና ፔርሴ ዓሶና
ሙዖ ሃሺፆ ዳምቦ ካፓኔ፤ ዬያሮ ዓሳ ዬሱሴ ባንሢ
ሙካዖ፦ «ማስካ ዮሃኒሴ ጊንፆ ሃንታዞንሢና ፔርሴ ዓሶና
ሙዖ ሃሾ ዳምቦ ካካፓንቴ፥ ኔ ጊንፆ ሃንታዞንሢ ዬያጉዲ
ካፑዋኣሢ ዓይጎሮዳይ?» ጌዔኔ።

19 ዬሱሴ ዔያቶም ማሃዖ፦ «ዑኡታሢ ዔያቶና ዎላ
ዓኣንቴ ዔፖ ዓሳ ሙዖ ሃሺፆ ዳምቦ ካፓኒ ዳንዳዓ?
ዑኡታሢ ዔያቶና ዎላ ዓኣንቴ ዔያታ ሙዖ ሃሺፆ ዳምቦ
ካፓኒ ዳንዳዑዋሴ።

20 ጋዓንቴ ዑኡታሢ ዔያቶይዳፓ ዱማዻንዳ ዎዴ
ሙካንዳኔ፤ ዬኖ ዎዶና ዔያታ ሙዖ ሃሺፆ ዳምቦ
ካፓንዳኔ» ጌዔኔ።

21 «ዖናታቴያ ዓኪ ዓፒላይዳፓ ዔኪ ጪሚ ዓፒላይዳ
ዓጊሲኩዋሴ፤ ዓጊሲኬቶዓኮዓጊፃ ጉርሚጪሞዓፒሎ
ዳዳርዛንዳኔ፤ ዳርዒፃኣ ቤርታኣስካፓ ፔቶ ዳልጋንዳኔ።

22 ዬያጉዲ ሶልኪ ዑሺ ዋሆ ጪንቄ ዖቲዳ ሺሜ
ዋሂንቱዋሴ፤ ዋሂንቴቴ ጋዓንቴ ሺሜ ዑዣ ቡርቂ ዖቶ
ዹኡሳንዳኔ። ዑዣኣ ላኣሊንታንዳኔ። ዬያሮ ሺሜ ዑሺም
ዓኪ ጌኤሺ ዖቲ ኮይሳኔ።»

ዓይሁዶኮ ሃውሾ ዓቦ ዛሎ ዖኦጪንቴ ዖኦጪሢ
(ማቲ. 12፡1-8፤ ሉቃ. 6፡1-5)

23 ዬሱሴ ዒዛኮ ጊንፆ ሃንታዞንሢና ዎላ ዓይሁዶኮ
ሃውሾኬሎናፔቴዛርጌ ጎሺጊዴና ዓኣዻንቴዒዛኮጊንፆ
ሃንታዞንሢ ዛርጎ ቲሻሢዱኡዚዱኡዚዔኪሢ ዓርቄኔ።

24 ዬያሮ ፔርሴ ዓሳ ዛጋዖ፦ «ሃኣዛጌ፥ ኔኤኮ ጊንፆ
ሃንታዞንሢ ዓይሁዶኮ ሃውሾ ኬሎና ማዺንቱዋ ባኣዚ
ዓይጎሮ ማዻይ?» ጌዒ ዖኦጬኔ።

25 ዬሱሴ ማሃዖ፦ «ዳውቴ ፔኤኮ ዓሶና ናይዺንቲ
ሜታዼ ዎዶና ዒዚ ዓይጎ ማዼቶዋ ዒንሢ ማሊ
ናባቢባኣዓዳ?

26 ዓቢያታሬ ጎዖሢ ቄኤሶኮ ቢያ ዑሢ ማዒ ማዻ
ዎዶና ዒዚ ፆኦሲ ማኣሪ ጌሊ ቄኤሶይዳፓዓቴም ዖኦማኣ

ላኣጊንቴያ ማዔ፥ ፆኦሲምዒንጎና ካፆሙዔኔ፤ ዒዛና ዎላ
ዓኣ ዓሶማኣ ዒንጌኔ።»

27 ሃሣ ዬሱሴ ሂዚ ጌዔኔ፦ «ዓይሁዶኮ ሃውሺፆ ኬላ
ዓሲምማዢንታንዳኣፓዓቴም ዓሲ ዬኖ ሃውሾ ኬሌሎም
ማዢንቲባኣሴ።

28 ዬያጉዲ ዓሲኮ ናዓሢ ዬኖ ሃውሾ ዓቤሎኮዋ
ጎዳኬ።»

3
ዬሱሴ ኩቺ ዎቦ ዓሲ ዻቂሼሢ
(ማቲ. 12፡9-14፤ ሉቃ. 6፡6-11)

1 ዬካፓ ዬሱሴ ዓይሁዶ ዓሶኮ ቡኪንቶ ቤዞ ማዒ
ጌሌኔ፤ ዒኢካ ፔቴ ኩቺ ዎቦ ዓሲ ዓኣኔ።

2 ዓይሁዶ ዓሶኮ ቡኪንቶ ቤዞይዳፓ ፔቴ ፔቴ ዓሳ
ዬሱሴ ዎጎና ዓይሢሳኒ ኮዓዖ፦ «ሂንዳ ሃኖ ዒዚ ሃውሾ
ዓቦና ሃያ ዎቦ ዓሢ ፓሣቴ ኑ ዛጎም» ጌዒ ዒዛ ካፔኔ።

3ዬሱሴኩጮዎቦ ዓሢም፦ «ሃይካሙኪባኣካዔቄ»
ጌዔኔ።

4 ዬካፓ ዒዚ ዔያቶ ዖኦጫዖ፦ «ዓይሁዶኮ ሃውሾ
ኬሎና ዓይሢንቴሢ ኮሺ ማዻንዳጉዲሞ ፑርታ
ማዻንዳጉዲዳይ? ሼምፖዻዻቂሾምሞባባይዞምዳይ?»
ጋዓዛ፥ ዔያታ ጋዓንቴ ዚቲዮ ጌዔኔ።

5ዬሱሴዔያቶኮዒናዔኩዋያማዒዶጬሢሮ ዖዪጋፓ
ዒኢካ ዓኣ ዓሶ ዻጋዺ ዛጋዖ ዎቦ ዓሢም፦ «ኩጮ ኔኤኮ
ፒሼ» ጌዔኔ። ዒዚያ ፒሼ ዎዶና ኩጫ ዻቄኔ።

6 ዬያሮ ፔርሴ ዓሳ ዓይሁዶ ዓሶኮ ቡኪንቶ ቤዛፓ
ኬስካዖ ዑኬና ዎማይዲ ዬሱሴ ዔያታ ባይዛንዳቴያ
ካኣታሢ ሄሮዲሴ ዓሶና ዎላ ዞርቴኔ።

ዴራ ባዞ ዓጫ ዬሱሴ ባንሢ ቡኪንቴሢ
7-8 ዬሱሴ ዒዛኮ ጊንፆ ሃንታዞንሢና ዎላ ጌሊላ ባዞ

ባንሢዴንዴኔ።ዒማናዒዚማዻባኮዋይዜዓሳሚርጌሢ
ዒዛ ባንሢ ሙኬኔ፤ ዔያታ ሙኬሢ፦ ጌሊላይዳፓ፥
ዪሁዳይዳፓ፥ ዬሩሳላሜይዳፓ፥ ዔዶሚያሴይዳፓ፥
ዮርዳኖሴ ዎሮኮ ሱካ ዓኣ ዓጫፓ ሃሣ ፂሮሴና ሲዶና
ጌይንታ ካታማፓኬ።

9 ዴሮኮ ኮሺ ዺቢፆይዳፓ ዔቄያና ዓሳ ዒዛ ቱቺ
ሜታሱዋጉዲዋኣፆና ፒንቆ ጎንጎ ዒዛምጊኢጊሻንዳጉዲ
ዒዛኮ ጊንፆ ሃንታዞንሢ ዒ ዓይሤኔ።

10ሚርጌ ዓሶ ዒዚ ቤርታ ዓውሴሢሮ ሃርጌና ሜታዻ
ዓሳ ቢያ ዒዛኮ ዑፆ ካኣማኒ ኮዒ ሂዒንታኔ።

11 ፑርቶ ዓያና ዬሱሴ ዛጌ ዎዶና ቢያ ዒዛኮ ቤርታ
ሎኦሚ ሎኦሚ፦ «ኔኤኒ ፆኦሲ ናዓሢኬ» ጌዒ ጌዒ
ዒላቴኔ።

12 ዬሱሴ ፑርቶ ዓያኖም ዒዛኮ ዖኑሞ ኬኤዙዋጉዲ
ዶዲሺ ጎሬኔ።

ዬሱሴ ታጶ ላምዖ ዳኪንቴዞንሢ ዶኦሬሢ
(ማቲ. 10፡1-4፤ ሉቃ. 6፡12-16)

13 ዬሱሴ ጌሜሮ ኬስካዖ ዒዚ ኮዔዞንሢ ፔ ባንሢ
ዔኤሌኔ፤ ዔያታኣ ዒዛ ባንሢሙኬኔ።

14 ዔያታ ዒዛና ዎላ ማዓንዳጉዲ፥ ዔርዛንዳጉዲ
ዔያቶ ዳካኒ ታጶ ላምዖንሢ ዶኦሪ፦ «ዳኪንቴዞንሢ» ጋዓ
ሱንሢ ጌሤኔ።

15 ሃሣ ፑርታ ዓያና ኬሳንዳጉዲ ዎልቄና ዓኣ ቢታንቶ
ዔያቶም ዒንጌኔ።

2:23 ላሚ. ዎማ 23፡25። 2:25 1ሳሙ. 21፡1-6። 2:26 ሌዊ. ዓኬ 24፡9። 3:9ማር. 4፡1፤ ሉቃ. 5፡1-3።

16 ታጶ ላምዖ ዳኪንቴዞንሢ ማዒ ዶኦሪንቴዞንሢ
ሃንሢኬ፦ ጴፂሮሴ ጌዒ ሱንፆ ጌሦና ሲሞኦኔ፥

17 ቦዖኔርጌሴ ጌይፃ ጉጉንሢጉዲ ማዔ ዓሶንሢ ጌዒ
ሱንፃ ጌሢንቴ ዜብዲዮሴ ናኣቶ ያይቆኦቤና ዒዛኮ ጌርሲ
ዮሃኒሴ፥

18 ዒንዲራሴ፥ ፒልጶሴ፥ ቤርቴሌሞሴ፥ ማቲዮሴ፥
ቶኦማኣሴ፥ ዒልፒዮሴ ናኣዚ ያይቆኦቤ፥ ታዲዮሴ፥ ፔ
ዓጮሚጪንታ ሲሞኦኔ፥

19ዬሱሴ ዓኣሢ ዒንጌ ዓስቆሮንቶ ዪሁዳንታኬ።

ዬሱሴና ቤዔልዛቡሌ ጌይንታ ፑርቶ ዓያኖኮ
ሱኡጋሢና

(ማቲ. 12፡22-32፤ ሉቃ. 11፡14-23፤ 12፡10)
20 ዬካፓ ዬሱሴ ማኣሪ ጌላዛ ሚርጌ ዓሲያ ሙኪ

ቡኬሢሮ ዒዛና ዒዛኮ ጊንፆ ሃንታዞንሢናም ዴዒሙዓኒ
ማጌኔ።

21ዬሱሴኮማኣሮ ዓሳ፦ «ዒዚዣኣሽካኔ» ዓሳ ጋዓሢ
ዋይዚ ዒዛ ዓርቂ ዔካኒሙኬኔ።

22ዬሩሳላሜፓሙኬሙሴዔርዜ ዎጎ ዔርዛዞንሢ፦
«ዒዛይዳ ቢዔልዛቡሌ ዓኣኔ፥ ዒዚ ፑርቶ ዓያኖ ኬሳሢ
ሃያ ፑርቶ ዓያኖኮ ሱኡጋሢ ማዔ ቤዔልዛቡሌናኬ» ጌዒ
ጌዒ ጌስታኔ።

23 ዬሱሴ ዔያቶ ፔ ባንሢ ዔኤሊ ኮኦኪንሢና ሂዚ
ዔያቶም ጌዔኔ፦ «ፃላሄ ፃላሄ ዎዲ ኬሳኒ ዳንዳዓይ?

24 ፔቴ ካኣቲ ዓጪ ዎሊና ፓቂንቲ ዖልቴቶ ዬኖ ዓጮ
ካኣቱማ ዶዲ ናንጋኒ ዳንዳዑዋሴ።

25 ሃሣ ፔቴ ማኣሪ ዓሲ ዎሊና ዣሊ ፓቂንቴቴ ዬና
ማኣሬላ ማኣሪ ማዓኒ ዳንዳዑዋሴ፤

26 ዬያጉዲ ፃላሄ ዎሊና ፓቂንቴቶ ጋፒንሢ
ማዓንዳኣፓዓቴም ዔቃኒ ዳንዳዑዋሴ፤

27 «ሃሣ ፔቴ ዎልቄና ዓኣ ዓሲ ማኣሪ ጌላኒ ዒዛ
ዎልቆሲ ቤርታዺ ቱኪባኣዖ ዒዛኮ ዓኣ ባኮ ቡሪ ዔካኒ
ዳንዳዒንቱዋሴ።»

28 ዬሱሴ ሃሣ ኬኤዛዖ፦ «ጎኔ ታ ዒንሢም ጋዓኔ፤
ዓሳ ማዻ ጎሞና ሃሣ ፆኦሲ ጫሽካ ጫዣታዖ ዓቶም
ጌዒንታንዳኔ።

29 ጋዓንቴ ዓያና ጌኤሺ ጫሽካሢም ቢያ ናንጊና ጋሌ
ማዓንዳኣፓዓቴም ጎማ ዓቶም ጌዒንታዓኬ» ጌዔኔ።

30 ዬሱሴ ዬኖ ጌዔሢ ዓሳ፦ «ዒዛይዳ ፑርታ ዓያና
ዓኣኔ» ጌዔሢሮኬ።

ዬሱሴኮ ዒንዶና ጌርሲንሢና
(ማቲ. 12፡46-50፤ ሉቃ. 8፡19-21)

31 ዬሱሴኮ ዒንዶና ጌርሲንሢና ዒዚ ዓኣ ቤዞ ሙኪ
ካራ ዔቃዖ ዓሲ ዳኪ ዒዛ ዔኤሊሴኔ።

32ዒዛኮ ዓጫዴዒዓኣ ዓሳዒዛም፦ «ኔኤኮዒንዳኣ፥
ጌርሲንሢ፥ ጌሮንሢ * ካራ ኔና ኮዓኔ» ጌዒ ኬኤዜኔ።

33 ዬሱሴ ዔያቶም፦ «ዒንዳ ታኣኮ ዖናዳይ?
ጌርሲንሢያ ዖናንሢዳይ?» ጌዒማሃዖ፥

34 ዒዛኮ ዓጫ ዴዔ ዓሶ ባንሢ ዛጊ ዛጊ፦ «ሃኣቶ
ዛጉዋቴ፥ ታኣኮ ዒንዶና ጌርሲንሢና ሃኣቶኬ፤

35ዖናታቴያ ፆኦሲዓይሢፆኩንሣዞንሢቢያታኣኮዒሾ
ሚሾንታ ዒንዶንታኬ» ጌዔኔ።

4
ዜርሢ ዜርቃ ዓሲ ኮኦኪንሢ
(ማቲ. 13፡1-9፤ ሉቃ. 8፡4-8)

1ዬሱሴ ጌሊላ ባዞ ዓጫ ላሚዔርዚሢ ዓርቄኔ። ኮሺ
ሚርጌ ዓሲ ዒዛ ባንሢሙኪ ቡኪንቴያ ማዔሢሮ፥ ዒዚ
ዋኣፆና ፒንቆ ጎንጎ ጋሮ ጌሊ ዴዔኔ፤ ዴራ ጋዓንቴ ቢያ ባዞ
ዓጫዔቄኔ።

2 ዒዚ ዔያቶም ኮኦኪንሢና ሚርጌ ባኣዚ ዔርዜኔ፤
ዔርዚፆዋ ሂዚ ጌዒ ዓርቄኔ፦

3 «ዋይዙዋቴ! ፔቴ ዓሲ ዜርሢ ዜርቃኒ ኬስኬኔ፤
4 ዒዚ ጎዦይዳ ዜርቃኣና ፔቴ ፔቴ ዜርፃ ጎይፆ ዓጫ

ኬዳዛ ካፓሙኪሙዔኔ፤
5 ዛሎ ዜርፃ ዻካ ዓጪ ዓኣ፥ ሃኣሻ ሳዓይዳ ኬዳዖ

ሚርጌ ዓጪ ባኣሢሮ ዑኬና ባቃሌኔ።
6 ማዔቶዋ ዓባ ኬስኬ ዎዶና ሹሌኔ፤ ፃጲ ባኣሢሮዋ

ሜሌኔ።
7 ዛሎ ዜርፃ ዓንጊሢ ቶሻ ባኣካ ኬዴም ዓንጊፃ ዑጊ

ባይዜሢሮ ዓኣፑዋዖ ዓቴኔ።
8 ዓቴ ዜርፃ ሃሣ ቃራ ሳዓይዳ ኬዴሢሮ ባቃሌኔ፤

ባቃላኣ ዑጊ ካፄኔ፤ ፔቴዛ ሃይሢታሚ ዓኣፒ፥ ባጌላ
ላሂታሚ ዓቴዛኣ ፄኤታ ዓኣፔኔ።»

9ዬሱሴ፦ «ሃያ ዋይዛሢ ኮሺ ዋይዞንጎ!» ጌዔኔ።
ዬሱሴ ኮኦኪንሢና ኬኤዚሳኒ ማሄ ባኮ
(ማቲ. 13፡10-17፤ ሉቃ. 8፡9-10)

10 ዬሱሴ ፔኤሮ ማዔ ዎዶና ዒዛ ኮራ ዋይዞሮ ሙኬ
ዓሶንታ ዒዛኮ ጊንፆ ሃንታ ታጶ ላምዖ ናኣቶንታ ኮኦኪንሦና
ዒዚ ኬኤዜሢኮ ቡሊፆ ዖኦጬኔ።

11 ዒዚ ዔያቶም ሂዚ ጌዔኔ፦ «ዒንሢም ፆኦሲኮ
ካኣቱሞ ማኣሮኮ ዓኣሺንቴ ዔራቶ ዒንጊንቴኔ፤ ሃንጎዋቶ
ዙላ ዓኣዞንሢም ጋዓንቴ ቢያ ባኣዚ ኮኦኪንሢና
ኬኤዚንታኔ።

12 ያዺ ማዔሢ፦
‹ዔያታ ፆኦሲ ባንሢ ማዒ

ጎማ ዔያቶም ዓቶም ጌዒንቱዋጉዲ
ዛጎ ዛጋያታዖ ዴንቁዋሴ
ዋይዞ ዋይዛያታዖ ዒና ዔኩዋሴ› »
ጌይንቴ ጎይፆናኬ።

ዜርሢ ዜራ ዓሲኮ ኮኦኪንሢ ቡሊፆ
(ማቲ. 13፡18-23፤ ሉቃ. 8፡11-15)

13 ዬሱሴ ዔያቶም ሂዚ ጌዔኔ፦ «ዒንሢማኣ ሃይ
ኮኦኪንሣ ዔርቱዋዓዳ? ሂዳዖ ሃንጎ ኮኦኪንሦ ቢያ ዎዲ
ዒንሢ ዔራኒ ዳንዳዔይ?

14ዜርቃሢ ፆኦሲ ቃኣሎ ዜርቃኔ፤
15 ቃኣላ ዜርቂንታ ዎዶና ጎይፆ ዓጫ ኬዴ ዜርፄላ

ዻዋሢ፦ ቃኣሎ ዋይዛኣና ቤዞማና ዔያቶኮ ዒኖይዳ
ዜርቂንቴ ቃኣሎ ፃላሄ ዔካ ዓሶኬ።

16ዬያጉዲ ሃኣቾ ሳዖይዳ ዜርቂንቴሢ ዻዋሢ፦ ቃኣሎ
ዋይዛዖ ዑኬና ዎዛዺ ዔካዞንሢኬ፤

17 ጋዓንቴ ዔያታ ዻካ ዎዴሮ ማዓንዳኣፓዓቴም ዖዶሲ
ፃጲ ባኣሢሮ ዻካዎዴኮጊንፃፓ ፆኦሲ ቃኣሎዛሎናሜቶና
ዳውሲሢናሙኬቶ ዻቢንቲ ኔጉዋዖ ሃሻኔ።

18ዓንጊፆ ቶሾ ባኣካዜርቂንቴዜርፄላዻዋሢ፦ቃኣሎ
ዋይዛ ዓሶንሢኬ፤

19 ጋዓንቴ ሃያ ዓጮ ናንጎሮ ሜታዺፆና ቆሎ ናሹሞና
ሜሌ ፓሡዋ ባኣዚ ሱኡካዺሢ ዔያቶኮ ዒኖይዳ ጌላዖ
ፆኦሲኮ ቃኣሎ ዋሊሲ ዓኣፑዋያ ማሃኔ።

20 ቃሮ ዓጮይዳ ዜርቂንቴ ዜርፃ ዻዋሢ፦ ጋዓንቴ
ቃኣሎ ዋይዚ ዔካ ዓሶኬ። ዬያጉዴ ዓሳ፦ ፔቴይ

ሃይሢታሚ፥ ባጋሢ ላሂታሚ፥ ዓቴሢ ፄኤታ ዓኣፒ
ዓኣፓኔ።»

ዓኣሺንቴ ፖዒ
(ሉቃ. 8፡16-18)

21 ሄሊሳዖ ዬሱሴ ዔያቶም፦ «ዓሲ ፖዒ ፖዒሳዖ
ዔኤቢና ጉኡፒ ጌሣ? ጌሣሢ ፖዓ ጴዻያ ዼጌ
ቤሲዳቱዓዳ?

22ዎይቴቶዋ ዓኣሺንቴ ባኣዚ ፔጋዹዋዖ ዓኣቾና ባኣዚ
ዔርቱዋዖ ዓታዓኬ።

23ዬያሮ ዋይዛ ዋይዚ ዓኣሢ ዋይዞንጎ» ጌዔኔ።
24 ዬሱሴ ላሚ ዔያቶም፦ «ዋይዛ ባኮሮ ዒንሢ ኮሺ

ዔሩዋቴ፤ ዒንሢ ማካ ባኮማና ዒንሢም ማኪንታንዳኔ፤
ዬያፓ ዑሣ ዒንሢም ቃሲንታንዳኔ፤

25 ዔኤቢ ዓኣሢም ጊዳ ቃሲንታንዳኔ፤ ዔኤቢባኣ
ዓሢዳፓ ዻካታዖ ዓኣቶ ዒማ ዔኪንታንዳኔ» ጌዔኔ።

ባቃሊ ዑጋ ዜርሢኮ ኮኦኪንሢ
26 ሄሊሳዖ ዬሱሴ ዔያቶም ሂዚ ጌዔኔ፦ «ፆኦሲኮ

ካኣቱማ ሳዓ ዜርሢ ዜርቃ ዓሲ ማላኔ።
27 ዓሢያ ዋንቶና ጊንዓኔ፤ ካራዛ ዒዚ ጴጫኔ፤

ዎማይዲታቴያ ዒዚ ዔሩዋንቴ ዜርፃ ባቃሊ ዑጋኔ።
28 ሳዓ ፔኤሮ ቤርታዺ ባቃልሲ፥ ሄሊሳዖ ጉኡሽኪሲ

ዻዋኔ፤ ጊንፃፓ ጉኡዦ ዑፆይዳ ዓኣፒ ጴዻኔ።
29 ሃኣካ ካፂሜሌምቡሮ ዎዳ ሄላዛ ዓሢዑኬና ሃኣኮ

ቡኩሳኔ።»

ዻካ ሴናፒጬጌዒንታ ዜርሢኮ ኮኦኮንሢ
(ማቲ. 13፡31-34፤ ሉቃ. 13፡18-19)

30 ዬሱሴ ሂዚ ጌዔኔ፦ «ፆኦሲኮ ካኣቱማ ዓይጎ ማላኔ
ኑ ጋዓንዳይ? ዓይጌንዴ ኮኦኪንሢና ኑ ዒዞ ኮሺ
ኬኤዛንዳይ? ጌዒ ዖኦጬኔ።

31 ዒዛ ሴናፒጬ ጌዒንታ ዻኮ ዜርፄሎ ማላኔ፤ ዒዛ
ዜርቂንታ ዎዶና ሳዓ ዜርቂንታ ዜርፆይዳፓ ቢያ ኮሺ
ዻካኬ።

32ዜርቂንቲ ባቃሌሢኮ ጊንፃ ጋዓንቴ ዑጊፆና ቱኮ ባኮ
ቢያይዳፓ ባሻኔ። ጫሪንጮ ካፓ ዴዓንዳያ ሄላንዳኣና
ዼኤፒ ካኣፒ ጌታኔ።»

33 ዬሱሴ ዴራ ጶቂሣኒ ዳንዳዓያ ዬንሢና ዬንሢ ማላ
ሚርጌ ኮኦኪንሢና ፆኦሲኮ ቃኣሎ ኬኤዜኔ።

34 ዒዚ ዔያቶም ኮኦኪንሥሢባኣያ ኬኤዙዋሴ፤
ጋዓንቴ ዒዚ ፔኤኮ ጊንፆ ሃንታዞንሢና ሌሊ ዓኣ ዎዶና
ቢያ ባኣዚ ዔያቶም ኮሺ ፔጋሲ ኬኤዛኔ።

ዬሱሴ ባዞ ጉዳሢ ዚቲዴሢ
(ማቲ. 8፡23-27፤ ሉቃ. 8፡22-25)

35 ዬኖ ዓቦ ዋንቶ ዬሱሴ ፔኤኮ ጊንፆ ሃንታዞንሢ፦
«ኑኡኒ ባዞኮ ሶንጌኖ ሱኮ ፒንቆም» ጌዔኔ።

36 ዔያታ ዴሮይዳፓ ዱማዺ ዴዒ ዓኣ፥ ዋኣፆና ፒንቆ
ጎንጎና ዬሱሴ ዔኪ ዴንዳኣና ሜሌ ዋኣፆና ፒንቆ ጎንጊያ
ዓኣኔ።

37 ማዓዛ ዶዲ ዓልጋ ዋኣፆይዳ ዔቂ ዋኣፃ ጎንጋ
ኩማንዳያ ሄላንዳኣና ጉዳሢ ዋኣፆ ሂዓኔ።

38 ዬማና ዬሱሴ ዋኣፆና ፒንቆ ጎንጎኮ ጊንፆ ዛላ ኬሬ
ጌሢ ላሂ ዓኣንቴ ዒዛኮ ጊንፆ ሃንታዞንሢ ዒዛ ጴቻዖ፦
«ኑና ዔርዛሢዮ! ኑኡኒ ኩዴንቴሞ ኔኤኒ ዚቲዮ ጋዓ?»
ጌዔኔ።

39ዒዚ ጴጫዖ ዢባሮ ጎሬኔ፤ ባዞዋ፦ «ዓጊፂፖ! ዚቲ
ጌዔ!» ጌኤኔ፤ ዢባራኣ ዓጊሦ ሃሻዛ ቢያ ባካ ዚቲዮ
ጌዔኔ።

40 ዬያሮ ዬሱሴ ዒዛኮ ጊንፆ ሃንታዞንሢም ጋዓዖ፦
«ዓይጎሮ ዒንሢ ሂዲ ዒጊጫይ? ጉሙርቂሢ ዎይቲ
ዒንሢኮ ባይቄይ?» ጌዔኔ።

41ዔያታ ኮሺ ዒጊጪ፦ «ዓህ! ሃይ ጉዳሢንታ ባዞንታ
ዓይሢንታሢ ዖናዳይ?» ዎሊ ኮራ ጌዔኔ።

5
ዬሱሴ ፑርታ ዓያናና ዓርቂንቴ ዓሲስኬያ ፓሤሢ
(ማቲ. 8፡28-34፤ ሉቃ. 8፡26-39)

1ዬሱሴናዒዛኮጊንፆ ሃንታዞንሢና ዋኣፆና ፒንቆ ጎንጎ
ቶጊ ጌሊላ ባዞ ፒንቃዖ ጌርሴኖኔ ዓጮ ሄሌኔ።

2 ዒማና ዬሱሴ ዋኣፆና ፒንቆ ጎንጎይዳፓ ኬኬዳኣና
ፑርታ ዓያናና ዓርቂንቴ ዓሲ ዱኡፒ ካይዚፓ ኬስኪ
ካኣሜኔ።

3 ዬያ ዓሢኮ ናንጋ ዱኡፒ ቤሲዳኬ፤ ዖኦኒያ ዒዛ
ካኒቢራቴና ቱኪ ቃዛኒ ዳንዳዑዋሴ፤

4 ዒዛኮ ቶኮና ኩጮና ሚርጌ ኬሊ ዓንጊ ዱፄና ካኒ
ቢራታና ቱኡታኔ፤ ጋዓንቴ ዒ ቢያ ዎዴና ካኖቢራቶዋ
ዱኡዚዱኡዚቶኮዓንጎዋሜንሢሜንሢኬኤራኔ፤ዬያሮ
ዒዛ ዓርቂ ቃዛኒ ዳንዳዓ ዓይጎ ዓሲያ ባኣሴ።

5 ቢያ ኬሊ ዓሞና ሮኦሮና ዱኡፖ ባኣኮይዳ፥ ዹኮ
ዑፆይዳዒላቲዒላቲ ሃንታዖ፥ ዑፆዋ ፔኤኮ ቲሊንጊና ቲቂ
ቲቂ ኪፃሳኔ።

6 ዒዚ ዬሱሴ ዻካ ሃኬ ዓኣንቴ ዴንቃዖ ባንሢ ጳሽኪ
ሙኪ ጉምዓቲ ዚጌኔ።

7ዬካፓ ፑኡፒ ዑኡሲና፦ «ኔኤኒ፥ ፑኡፖ ፆኦሲ ናዓሢዮ
ዬሱሴ! ኔኤና ታኣና ዓይጎ ፔቱሞ ዓኣይ? ፆኦሲ ሱንፆና ታ
ኔና ሺኢቃኔ ሃዳራ ታና ሜታሲፖ» ጌዒ ዒላቴኔ።

8 ዬያ ዒዚ ጌዔሢ፦ «ሃይ ኔ ፑርቶ ዓያናሢ፥ ሃያ ዓሢ
ሃሺ ኬስኬ!» ጌዒ ዬሱሴ ዓይሤሢሮኬ።

9ዬሱሴዒዛ፦ «ሱንፃ ኔኤኮ ዖናዳይ?» ጌዒ ዖኦጬኔ፤
ዒዚያ፦ «ኑኡኒ ሚርጌታሢሮ ሱንፃ ታኣኮ ዴሬኬ» ጌዒ
ማሄኔ።

10 ፑርቶ ዓያኖና ዓኣ ዓሢ ዬኖ ዓጫፓ ዬሱሴ ዔያቶ
ዳውሱዋጉዲ ዶዲሺ ሺኢቄኔ።

11 ዬኖ ቤዞይዳ ሚርጌ ዓሲኮ ቆሎ ጉዱንሢ ዉዴ
ጌሜሮ ጎኦባ ሄንቃኔ፤

12 ዬያሮ ፑርቶ ዓያና ዬሱሴ ኮራ፦ «ሃዳራ ኑና ሃሴኬ
ጉዱንፆባንሢዳኬ፤ኑኡኒዔያቶይዳዓኣዺጌሎም»ጌዒ
ሺኢቄኔ።

13 ዒዚ ዔያታ ጌላንዳጉዲ ዓይሣዛ፥ ፑርቶ ዓያና
ዓሢዳፓኬስኪ ጉዱንፆይዳ ጌሌኔ፤ ጉቤዉዳሴካ ላምዖ
ሺያማዔጉዱንሢማጎዋኣፆ ባንሢዲርጊ ባዞይዳጌሊ
ዔኤዺንቲ ሃይቄኔ።

14 ጉዱንፆ ሄንቃዞንሢ ጳሽኪ ዴንዲ ካታሞና ኮይሎ
ጉርዶ ቢያይዳ ሃይሶ ሚርጌና ዳልጊሼኔ፤ ዓሳ ማዔ ባኮ
ዛጋኒ ፔኤኮ ማኣራፓ ማኣራፓ ኬስኬኔ፤

15ዔያታዬሱሴባንሢሙካዖዬይቤርታሚርጌፑርቶ
ዓያኖና ዓርቂንቴ ዓሢ ዣኣዣሢዳፓ ዻቂ፥ ዓፒሎ ፔኤኮ
ማይንቲ፥ ዴዒ ዓኣንቴ ዔያታ ዛጊ ዲቃቲ ዒጊጬኔ።

16 ዬያ ቤርታዺ ዛጌ ዓሳ ፑርቶ ዓያና ዓርቄ ዓሢና
ጉዱንፆናይዳ ማዺንቴ ባኮ ቢያ ዔያቶም ኬኤዜኔ።

4:21 ማቲ. 5፡15፤ ሉቃ. 11፡33። 4:22 ማቲ. 10፡26፤ ሉቃ. 12፡2። 4:24 ማቲ. 7፡2፤ ሉቃ. 6፡38። 4:25 ማቲ. 13፡12፤ 25፡29፤ ሉቃ.
19፡26። 4:29ዒዩ. 3፡13።

17ዬያሮ ዬኖ ዓጮ ዓሳ ዬሱሴ ዔያቶኮ ዓጫፓ ኬስኪ
ዓኣዻንዳጉዲ ዒዛ ሺኢቄኔ።

18 ዬሱሴ ዋኣፆና ፒንቆ ጎንጎ ጌላኣና ፑርቶ ዓያና
ዓርቄንቴ ፖዔ ዓሢ፦ «ሃዳራ ታ ኔኤና ዎላ ዓኣዾም» ጌዒ
ሺኢቄኔ።

19ዬሱሴ ጋዓንቴ ዒዛ ላኣጌኔ፤ ዬሱሴዒማና ዒዛም፦
«ኔ ማኣሪ ዓኣዺጋፓ ጎዳ ኔኤም ዎዚጉዴ ፑኡፒ ባኣዚ
ማዼቶዋ ሃሣዎዲ ኔናማኣሬቶዋ ኔማኣሮ ዓሶምኬኤዜ»
ጌዔኔ።

20 ዓሢ ዬሱሴ ዒዛም ማዼ ባኮ «ታጶ ካታሞንሢ»
ጌይንታ ዓጫኬኤዛዛ፥ ዋይዜ ዓሳ ቢያ ዲቃቲ ሄርሼኔ።

ዒያዒሮሴኮ ናይስኬኖንታ ዬሱሴኮ ዓፒሎ ካኣሜ
ላኣሊስኬኖ ዛላ

(ማቲ. 9፡18-26፤ ሉቃ. 8፡40-56)
21 ዬሱሴ ዋኣፆና ፒንቆ ጎንጎና ባዞ ሱኮ ጊንሣ ማዒ

ፒንቃዛ ሚርጌ ዴሬ ዒዛ ኮራ ቡኬኔ፤ ዒማና ዒዚ ባዞ
ዓጫኬ።

22ዒኢካ ዒያዒሮሴ ጌይንታ፥ ዓይሁዶ ዓሶኮ ቡኪንቶ
ቤዞ ሱኡጎይዳፓ ፔቴስኬይ ሙኪ ዬሱሴ ዴንቃዖ ዒዛኮ
ቶኮ ዴማሎኦሚ፦

23 «ታኣኮ ዻካ ዉዱሮ ናይስኬማ ሃርጊንቲ ባኣሴ
ሃይቃኒ ዑኬኔ! ዬያሮ ሙኪ ዒዛ ዻቃንዳጉዲ ሃሣ
ሼምፔና ዒዛ ናንጋንዳጉዲ ሃዳራ ኔኤኮ ኩጮ ዒዞ ዑፃ
ጌሤቴራ» ጌዒ ዶዲሺ ሺኢቄኔ።

24 ዬያሮ ዬሱሴ ዒዛና ዎላ ዓኣዻኒ ዔቄኔ፤ ዒማና
ሚርጌ ዓሲ ዬሱሴና ዎላ ጎይፆ ዒዛ ቱቺ ዴንዳኔ።

25 ዒኢካ ታጶ ላምዖ ሌዔ ጉቤ ሱጉሢ ሾኦቲ ሚርጌ
ሜታሳ ላኣሊስኬና ዓኣኔ።

26ዒዛ ሚርጌ ዼኤሻ ዔራ ዓሶ ኮራ ዓኣዼቶዋ ፔኤኮ
ሚኢሾ ቢያ ጉሪ ጋፒሴኔ፤ ጋዓንቴ ዻቆንዶ ዎዳ ሴካ
ባሻንዳኣፓዓቴም ፖዒባኣሴ።

27 ዒዛ ዬሱሴ ዛሎ ዋይዜያታሢሮ ዴሮኮ ባኣኪና
ዒዛኮ ጊንፆ ዛሎናሙኪ ዓፒሎ ካኣሜኔ።

28 ዬያ ዒዛ ማዼሢ፦ «ታ ዒዛኮ ዓፒሎታዖ ካኣሜቶ
ዻቃንዳኔ» ጌዒኬ።

29ዬማዒዛ ዓፒሎ ሄሄላዛዒዞኮ ሾኦታ ሱጉፃ ዔቄኔ፤
ሃርጋስካፓ ዻቄሢ ዒዞም ዑፆይዳ ዔርቴኔ።

30ቤዞማና ዬሱሴይዳፓ ዎልቄ ኬስኬሢ ዒዚ ዔራዖ
ዴሮ ባንሢ ሺሪ፦ «ታኣኮ ዓፒሎ ሄሌሢ ዖናዳይ?» ጌዒ
ዖኦጬኔ።

31 ዒዛኮ ጊንፆ ሃንታ ናኣታ፦ «ዓሳ ሃያይዲ ቱቺንቲ
ዓኣዻሢ ኔ ዛጋያታዖ ‹ዖኦኒ ታና ካኣሜይ› ኔኤኒ ዎዲ
ጋዓይ?» ጌዒማሄኔ።

32 ዬሱሴ ጋዓንቴ ዬኖ ዖኦኒ ማዼቶዋ ዔራኒ ኮሮ ሺሪ
ዛጌኔ።

33 ዓሴላ ዒዞም ዓይጌ ማዺንቴቶዋ ዔሬሢሮ
ዒጊቹሞና ጎጋይቂ ጎጋይቂ ዒዛኮ ቶኮ ዴማ ሎኦሚ ጎኑሞ
ቢያ ኬኤዜኔ።

34 ዬሱሴ ዒዞም፦ «ታ ናዔሌ፥ ኔና ኔኤኮ ጉሙርቂፃ
ፓሤኔ፤ ኮሺና ዓኣዼ፥ ሜታፓኣ ዻቄ» ጌዔኔ።

35ዬሱሴዬኖኬኤዛጎይሣዓኣንቴዒያዒሮሴማኣራፓ
ኪኢታ ዓሲ ሙኪ፦ «ናዔላ ኔኤኮ ሃይቄሢሮ ማይ ኔኤኒ
ዔርዛሢ ዓይጎሮ ላቢሳይ?» ጌዒ ዒዛምኬኤዜኔ።

36 ዬሱሴ ጋዓንቴ ዬያ ዔያታ ጋዓሢ ዋይዛዖ ዒዛም፦
«ፔቴታዖ ዒጊጪፖ ጉሙርቂሢ ሌሊ ጉሙርቄ» ጌዔኔ።

37 ማዓዛ ዬሱሴ ጴፂሮሴና ያይቆኦቤና ያይቆኦቤኮ
ጌርሲ ዮሃኒሴናይዳፓ ዓታዛ ዖኦኒያ ዒዛና ዓኣዻንዳጉዲ
ኮይባኣሴ።

38 ዔያታ ዒያዒሮሴ ማኣሪ ሄላዛ ዓሳ ዒኢካ ዲርጊ
ዒላቲ ዒላቲ ዬኤካንቴ ዬሱሴ ዛጌኔ።

39 ዒማና ዒዚ ጋሮ ጌላዖ፦ «ሃይ ዲርጋሢና ዬኤፖና
ዓይጎሮዳይ? ናዔላ ጊጊንዓንዳፓዓቴም ሃሃይቂባኣሴ»
ጌዒ ዔያቶም ኬኤዜኔ።

40 ዓሳ ዒዛኮ ሃይሶ ቦሃዖ ሚኢጬኔ፤ ዬሱሴ ጋዓንቴ
ጉቤሢ ዙሎ ኬሲ፥ ናዔሎኮ ዓዶና ዒንዶና ሃሣ ዒዛኮ
ሃይሦ ጊንፆ ሃንታ ናኣቶንሢና ዎላ ናዔላ ዓኣ ቤዞ ጌሌኔ።

41ዒዚዒዞኮኩጮዓርቃዖ፦ «ፃሊታኩሚ!» ጌዔኔ።
ጌይፃ «ዓንቆ፥ ታኣኒ ኔና ዔቄ! ጋዓኔ» ጌይሢኬ።

42 ዬና ናዔላ ታጶ ላምዖ ሌዔ ናይኬ፤ ቤዞማና ዒዛ
ዔቃዖ ሴካ ሃንጋ ጌዒ ሃንቲሢ ዓርቄኔ፤ ዬይ ያዺ ማዔ
ዎዶና ዓሳ ዛጋዖ ሚርጌና ዲቃቲ ሄርሼኔ።

43 ጋዓንቴ ዬሱሴ ዔያቶም ዖኦማኣ ኬኤዙዋጉዲ
ዶዲሺ ላታዖ፦ «ዒዞም ሙዖንዶ ባኣዚ ዒንጉዋቴ»
ጌዔኔ።

6
ዬሱሴ ናዚሬቴይዳ ዒፂንቴሢ
(ማቲ. 13፡53-58፤ ሉቃ. 4፡16-30)

1 ዬሱሴ ያፓ ቤዞ ሃሺ ፔኤኮ ዓጮ ካታሞ ሙኬኔ፤
ዒዛኮ ጊንፆ ሃንታዞንሢያ ዒዛ ጊንፆሙኬኔ።

2 ዓይሁዶኮ ሃውሾ ዓቦና ዔያቶኮ ቡኪንቶ ቤዛ
ዒዚ ዔርዚሢ ዓርቄኔ፤ ሚርጌ ዓሲ ዒኢካ ዓኣኔ፤ ዒዚ
ኬኤዛሢ ዔያታ ዋይዛዖ፦ «ዓንካፓ ዒዚ ሃያ ቢያ
ዴንቄይ? ዎዚጉዴ ዔራቶዳይ ዒዛም ዒንጊንቴሢ? ሃያ
ዲቃሣ ዓኮ ባኮ ዎዲ ዒዚ ማዻይ?» ጌዒ ጌዒ ዒዛ
ሄርሼኔ።

3 ጊንሣ ሃሣ ዔያታ ጋዓዖ፦ «ማዔቶዋ ሃይ ሚፆ ዓርሳ
ሃኣማሢቱዓዳ? ዒንዴላ ዒዛኮ ማይራሞ ሃሣ ጌርሲንሢ
ዒዛኮ ያይቆኦቤ፥ ዮሳ፥ ዪሁዳ፥ ሲሞኦኔንታ ጌሮንሢያ
ዒዛኮ ሃይካ ኑኡና ዓኣዞንሢቱዓዳ?» ጌዒ ዒዚ ኬኤዛ
ባኮ ዔኩዋዖ ሃሼኔ።

4 ዬሱሴ ዔያቶም ኬኤዛዖ፦ «ፆኦሲ ማሊሢ ኬኤዛይ
ሜሌ ዓሲ ኮራ ቦቦንቺንታኔ፤ ፔኤኮ ዓጮይዳ፥ ፔኤኮ
ዒጊኖ ባኣኮና ፔኤኮ ማኣሮ ዓሶና ባኣካ ቦቦሂንታኔ» ጌዒ
ማሄኔ።

5 ዒዚ ዒኢካ ዻካ ሃርጊንቴ ዓሲኮ ሌሊ ዑፃ ኩጮ
ጌሢ ፓሤያፓዓቴም ሜሌ ዓኪ ዲቃሣ ባኣዚ ማዻኒ
ዳንዳዒባኣሴ።

6 ዓሶኮ ጉሙርቂሢ ባኣሢሮ ዒዚ ዲቃቴኔ፤ ዬካፓ
ዬሱሴ ጉርዶ ባኣኮ ሃንቲ ሃንቲ ዔርዜኔ።

ዬሱሴ ታጶ ላምዖ ዳኪንቴዞንሢ ኮዦ ሃይሶ ኬኤዞም
ዳኬሢ

(ማቲ. 10፡5-15፤ ሉቃ. 9፡1-6)
7 ዒዚ ታጶ ላምዖ ዒዛኮ ጊንፆ ሃንታ ናኣቶ ፔ ባንሢ

ዔኤሊ ላምዖ ላምዖ ማሂ ዔያቶ ዳኬኔ፤ ዒዚ ዔያቶም
ፑርቶ ዓያኖ ዑፆይዳ ዎልቄና ዓኣ ቢታንቶ ዒንጌኔ።

8 ዬሱሴ ዔያቶም ኪኢታዖ፦ «ዒንሢ ጎይፆኮ ኮኦሎፓ
ዓታዛ ጋላ፥ ጋላ ዓርቆ ሉካ፥ ሚኢሼታቶዋ ቡራሻይዳ ዓጊ
ዔኪፖቴ» ጌዒ ዓይሤኔ።

9ዒኬኤዛዖ፦ «ቶካዒንሢኮዱርሲዓኣሣንዳፓዓቴም
ቃሲ ላምዖ ማኣዖ ማኣዒፖቴ፤

6:4 ዮሃ. 4፡44። 6:8 ሉቃ. 10፡4-11።

10 ዓንካኣ ማዖም ዒንሢ ዓሲ ማኣሪ ጌሌቶ ዒኢካፓ
ኬስካንዳያ ሄላንዳኣና ዒማካ ዴዑዋቴ፤

11 ዎካ ማዔቶዋ ዓሳ ዒንሢሲ ዔኩዋያና ዋይዙዋ
ቤዛቢያ ዒንሢኮ ቶኮሲላሎ ፒፂጋፓኬስኪ ዓኣዹዋቴ።
ዬይ፦ ዔያቶም ‹ዒንሢና ዔሩዋቴ› ጋዓ ማርካ ማዓንዳኔ»
ጌዔኔ።

12 ዬያሮ ዔያታ ኬስኪ ዓሳ ፔኤኮ ጎሞ ቡኡፃንዳጉዲ
ኬኤዜኔ።

13 ዔያታ ሚርጌ ፑርታ ዓያናኣ ኬሴኔ፤ ሃሣ ሚርጌ
ሃርጊንቴ ዓሲ ዛይቴ ቲሺና ቲሽኪ ዓውሴኔ።

ማስካ ዮሃኒሴኮ ሃይቦ
(ማቲ. 14፡1-12፤ ሉቃ. 9፡7-9)

14 ዬሱሴኮ ማዻ ቢያ ቤዞይዳ ዋይዚንቴሢሮ ካኣቲ
ሄሮዲሴያ ዒዛ ዛሎ ዋይዜኔ። ፔቴ ፔቴ ዓሳ፦ «ማስካ
ዮሃኒሴ ሃይባፓ ዔቄኔ፤ ዬያሮ ሃይ ጉቤ ዋይዚንታ ባካ
ዒዛና ማዺንታያኬ» ጋዓኔ።

15 ዓሳ ዛላ፦ «ዒዚ ዔኤሊያሴኬ» ጋዓኔ፤ ዛላ ሃሣ፦
«ሚናኣ ፆኦሲ ማሊፆ ኬኤዛዞንሢዳፓ ፔቴያኬ» ጋዓኔ።

16 ዬያ ካኣቲ ሄሮዲሴ ዋይዛዖ፦ «ዬይ ታኣኒ
ቶኦኮ ቲቂሴ ማስካ ዮሃኒሴታዖ ሃይባፓ ዔቄያዋይ
ሜሌቱዋዋይ!» ጌዔኔ።

17 ሄሮዲሴ ፔኤኮ ጌርሲ ፒልጶሴ ማቾ ሄሮዲያዳ
ዔኬም፥

18 ዬያ ዛሎና ማስካ ዮሃኒሴ፦ «ጌርሲ ማቾ ዔኮና
ኔኤኒ ዻቤኔ» ጌዒ ጎሬሢሮ ካኣቲ ዒዛ ዓይሢ ቱኡሴኔ።

19ዬያሮ ሄሮዲያዳ ዮሃኒሴኮሚዎዺሳኒ ኮዔቶዋዒዛ
ዳንዳዒባኣሴ።

20ዓይጎሮ ጌዔቶ ካኣቲ ሄሮዲሴማስካ ዮሃኒሴ ጌኤሺ
ሃሣ ፂሎ ዓሲ ማዔሢ ዔሪ ዒጊጪ ካፓሢሮኬ። ማስካ
ዮሃኒሴ ኬኤዛ ዎዶና ካኣቲ ዲቃታቶዋ ዎዛና ዒዛሲ
ዋይዛኔ።

21ማዓዛ ካኣቲ ሄሮዲሴ ፔኤኮ ሾይንቴ ኬሎ ቦንቻያ
ማዔሢሮ ዓጮ ዎይሣ ዓሶና ፖኦሊሶኮ ሱኡጎና ፔቴ ፔቴ
ጌሊላ ዓጮይዳዔርቴ ዓሶናምዼኤፒሙኡዚጊኢጊሼኔ፤
ዬና ሄሮዲያዳም ዒዞ ማሊፆና ካኣማያ ማዔኔ።

22 ዒማና ሄሮዲያዳኮ ናኣ ሙዖ ቤዞ ጌሊ ኮፆና
ካኣቲንታ ዒዛና ዎላ ዓኣ ዓሶዋ ዎዛሴሢሮ ካኣቲ
ናዔሎም፦ «ኔኤኒ ኮዓ ባካዓይጌንዴማዔታቶዋ ዖኦጬ፥
ታኣኒ ዒንጋንዳኔ፤

23ታኣኮ ካኣቱሞኮ ዛሎማዔቶዋ ኔኤኒ ዖኦጬ ባኣዚ
ቢያ ዒንጋንዳኔ» ጌዒጫኣቄኔ።

24 ዒዛ ዒንዶ ኮይላ ኬስኪ ዓኣዺ፦ «ዓይጎ ታ ዒዛ
ዖኦጬቶ ቃራዳይ?» ጌዒ ዖኦጬኔ። ዒንዳ፦ «ማስካ
ዮሃኒሴኮ ቶኦኮ ታኣም ዒንጌ ጌዒ ዖኦጬ» ጌዒማሄኔ።

25 ናዔላ ዑኬና ሩኡሪ ካኣቲ ባንሢ ማዒ ሙካዖ፦
«ማስካ ዮሃኒሴኮ ቶኦኮ ሃሢ ሃይማካ ጎንጊዳ ታኣም ኔ
ዒንጋንዳጉዲ ታ ኮዓኔ» ጌዒ ዖኦጬኔ።

26ሂዚጌዒዒዛ ዖኦጬሢሮካኣቲ ኮሺ ዖዬኔ፤ ጋዓንቴ
ዒዛ ዖኦጬባኣዚኩንሣኒዒዛኮሾኦጮጉቤሢኮቤርታ
ዒዚጫኣቄሢሮ ዒዚ ላኣጋኒ ዳንዳዒባኣሴ።

27 ዬያሮ ካኣቲ ዑኬና ፖኦሊሶይዳፓ ፔቴስኬያ ማስካ
ዮሃኒሴኮ ቶኦኮ ቲቂ ዔኪ ዬዓንዳጉዲ ዳኬኔ፤ ፖኦሊሳሢ
ቱኡዞ ማኣሪ ዴንዲ ማስካ ዮሃኒሴኮ ቶኦኮ ቲቄኔ።

28 ቲቂንቴ ቶኦኮ ጎንጊዳ ዓጊ ዔኪ ናዔሎም ዒንጌኔ፤
ናዔላ ዔኪ ዒንዴሎምዒንጌኔ።

29ማስካ ዮሃኒሴኮ ጊንፆ ሃንታዞንሢ ዬያ ዋይዜዎዶና
ሙካዖ ሌዞ ዒዛኮ ዔኪዱኡኬኔ።

ዬሱሴ ዶንጎ ሺያ ዓሲሙኡዜሢ
(ማቲ. 14፡13-21፤ ሉቃ. 9፡10-17፤ ዮሃ. 6፡1-14)

30ዳኪንቴዞንሢ ዳኪንቴ ቤዞይዳፓ ማዒ ዬሱሴ ኮራ
ቡኬኔ፤ ዔያታማዼ ባኮና ዔርዜሢቢያዒዛምኬኤዜኔ።

31ዒዚ ዔያቶም፦ «ዒንሢሮ ሌሊ ታኣና ዎላ ዓሲባኣ
ቤሲ ሙኪ ዻካ ሃውሹዋቴ» ጌዔኔ። ዬያ ዒ ጌዔሢ
ዔያቶ ኮይላ ሙካ ዓሶና ዓኣዻ ዓሶና ሚርጋዛ፥ ሙዓኒያ
ዔያቶም ማጌሢሮኬ።

32 ዬያሮ ዓሳባኣ ቤዞይዳ ዔያታ ሌሊ ማዓኒ ዋኣፆና
ፒንቆ ጎንጎ ቶጊ ዓኣዼኔ።

33 ማዔቶዋ ዔያታ ዓኣዻኣና ሚርጌ ዓሲ ዔያቶ ዛጊ
ዔሪ ፔኤኮ ካታማፓ ኬስኪ ቶኪና ጳሽኪ ጳሽኪ ዔያቶ
ቢራዖ ዔያቶ ኮራ ቡኬኔ።

34 ዬሱሴ ዋኣፆና ፒንቆ ጎንጎይዳፓ ኬዳኣና ሚርጌ
ቡኬዴሮዛጋዖዔያታሄንቃዓሲባኣማራይጉዴያማዔሢሮ
ዒዛኮ ዒና ዔያቶ ሚጪንቴኔ፤ ዬያሮ ዒዚ ሚርጌ ባኣዚ
ዔርዚሢ ዓርቄኔ።

35 ሳዓ ዒባናኒ ጋዓኣና ዒዛኮ ጊንፆ ሃንታ ናኣታ ዒዛ
ባንሢ ሙኪ፦ «ሳዓ ዓማኔ፤ ቤዛ ሃይ ዔኤቢባኣ ዓሲ
ናንጉዋ ዳውሎኬ፤

36ሙዖባኣዚዓሶኮባኣሢሮ ሃይካጉርዶይዳፓዴንዲ
ፔኤኮሙዖ ባኣዚ ሻንቃንዳጉዲ ዓሶ ዳኬ» ጌዔኔ።

37 ዬሱሴ ጋዓንቴ፦ «ዔያታ ሙዓንዳ ባኣዚ ዒንሢ
ዔያቶም ዒንጉዋቴ» ጌዒ ማሄኔ። ዔያታ፦ «ሂዴቶ ዓሳ
ሙዓንዳ ካሣ ፔቴ ዓሲ ላምዖ ፄኤታ ኬሊ ማዼም
ዒንጊንታንዳ ሚኢሼና ሻንቂ ኑ ዒንጎንዶሞ?» ጌዒ
ዖኦጬኔ።

38 ዬያሮ ዬሱሴ ዔያቶ ዖኦጫዖ፦ «ዓኣፒኒ ካሣ ዓኣቴ
ሂንዳዴንዲዛጉዋቴ»ጌዔኔ።ዔያታዛጋዖ፦ «ዶንጎካሣና
ላምዖ ሞሎስኬንሢና ዓኣኔ» ጌይ ኬኤዜኔ።

39ዬሱሴፔጊንፆ ሃንታዞንሢምዓሶፓቂፓቂቡጮይዳ
ዴይሡዋቴ ጌዒ ዓይሤኔ።

40ዬያሮዓሳዎሊጊንፆዛላ ፄኤታዛላዶንጊታሚማዒ
ፓቂንቲ ፓቂንቲ ዴዔኔ።

41ዬካፓ ዬሱሴዶንጎ ካፆንሢና ላምዖሞሎንሢያዔኪ
ጫሪንጮ ባንሢ ዛጊ ፆኦሲ ጋላታዖ ቡንፂ ዒዛኮ ጊንፆ
ሃንታ ናኣታ ዓሶም ጊሽካንዳጉዲ ዒንጌኔ፤ ሃሣ ላምዖ
ሞሎንሢያ ቢያሢም ጊሽኬኔ።

42ቢያሢሙዒሚሽኬኔ።
43 ዓሳ ሙዒ ሚሽካዛ ዓቴ ካሦና ሞላሢናኮ ዶንቦ

ዒዛኮ ጊንፆ ሃንታ ናኣታ ታጶ ላምዖ ዳልጊ ሌማቴ ኩሙሢ
ዔኬኔ።

44ካሦሙዔዓሶይዳፓዓቲንቆ ፓይዳሌሊዶንጎሺያ
ሄላያኬ።

ዬሱሴኮ ዋኣፆ ዑፃ ሃንቲፆ
(ማቲ. 14፡22-33፤ ዮሃ. 6፡15-21)

45 ዬሱሴ ዓሶ ዳካኣና ዒዛኮ ጊንፆ ሃንታዞንሢ ዑኬና
ዋኣፆናፒንቆጎንጎናሱኮቤቴሳይዳጌይንታቤዞቢሪዒዛ
ፒንቃንዳጉዲ ዒ ዓይሤኔ።

46ዒዚ ዓሶ ኮሺ ዓኣዹዋቴ ጌዔሢኮ ጊንፃፓ ሺኢቃኒ
ጌሜሪ ኬስኬኔ።

47 ሳዓ ዓማኣና ዋኣፆና ፒንቆ ጎንጋ ዋኣፆ ሳዛ ዓኣንቴ
ዬሱሴ ፔኤሮ ሌሊ ሳዖይዳ ዓኣኔ።

6:11 ዳኪ. ማዾ 13፡51። 6:13 ያይ. 5፡14። 6:15 ማቲ. 16፡14፤ ማር. 8፡28፤ ሉቃ. 9፡19። 6:18 ሉቃ. 3፡9-20። 6:34 ፓይ. ማፃ
27፡17፤ 1ካኣቶ. ማ 22፡17፤ 2ፆኦሲ. ዓሃኬ 18፡16፤ ሂዚ. 34፡5፤ ማቲ. 9፡36።

48 ዒዛኮ ጊንፆ ሃንታዞንሢ ዔያቶኮ ቤርታ ዢባርሻ
ዢባሮይዳፓ ዔቄያና ዋኣፆና ፒንቆ ጎንጎ ዒሾ ባሺንቲ
ሚርጌሜታዻንቴዒዚ ዛጌኔ፤ ዬይ ያዺማዔሢ፦ዹሞኮ
ሴካ ባራሪ ኮይዳ ቂኢቃኣና ጉዴያናኬ፤ ዬሱሴ ባዞ ዑፃ
ቶኪና ሃንቲሙካዖ ኮርሳ ዔያቶኮ ቢሪ ዓኣዻኒ ዑኬኔ።

49 ጋዓንቴ ዔያታ ዒዚ ዋኣፆ ዑፃ ሃንታንቴ ዛጋዖ ዓልጎ
ዔኤዤ ዔያቶም ማላዛ ዒጊጪዒላቴኔ።

50ቢያሢ ዒዛ ዛጋዖ ዲቃቴኔ።
ዒዚ ጋዓንቴ ቤዞማና፦ «ሃይ ዒንሢ ዎይታይ፤ ታናኬ

ዒጊጪፖቴ» ጌዒ ዔያቶ ዶዲሼኔ።
51ዬካፓዒዚዔያቶኮራዋኣፆና ፒንቆ ጎንጎ ጋሮጌላዛ

ዢባራ ዢባርሺፆ ሃሼኔ። ዒዛኮ ጊንፆ ሃንታ ናኣታ ጉቤ
ሃያጉዴ ባኣዚ ጌዒ ኮሺዲቃቲ ሄርሼኔ።

52 ዓይጎሮ ጌዔቶ ዒና ዔያቶኮ ዶንጎ ካሦና ማዺንቴ
ባኮ ጶቂሡዋያ ማዒ ዶጬሢሮኬ።

ዬሱሴ ጌንሴሬፄ ጎዖ ቤዛ ሃርጊንቴ ዓሶ ዓውሴሢ
(ማቲ. 14፡34-36)

53ዔያታ ባዞና ፒንቂ ጌንሴሬፄ ካታሞ ሄሌኔ፤ ዋኣፆና
ፒንቆ ጎንጎ ዔያታ ባዞ ዓጫ ዓኣ ሳዖ ባንሢ ዶጪሲ
ቱኬኔ።

54 ዔያታ ዋኣፆና ፒንቆ ጎንጎይዳፓ ኬኬዳኣና ዓሳ
ዬሱሴ ቤዞና ዔሬኔ።

55 ዬያሮ ዬሱሴ ዓኣዼ ቤዞይዳ ቢያ ዒዚ ዓኣ ቤዞ
ዋይዜ ዓሳ ጉርዶ ባኣኮ ጳሽኪ ሃርጊንቴ ዓሶ ሃሎና ኬዲ
ኬዲዒዛ ባንሢ ዔኪሙኪሢ ዓርቄኔ።

56 ዬሱሴ ዓኣዼ ቤዞይዳ ቢያ፦ ጉርዶ ባኣካ፥
ካታሞይዳ፥ ካታሞ ዙላ ሃርጊንቴ ዓሶ ዒዛ ቤርቶ ዓሳ
ቡኪንታ ቤዞ ዔኪ ዔኪ ሙካኔ፤ ዒዛኮ ዓፒሎ ዓጮ
ዓርቃኒያ ዔያታ ሺኢቃኔ። ዓፒሎኮ ዓጮ ዓርቃሢያ ቢያ
ዻቃኔ።

7
ዓሳ ኬሴ ዎጎ ዬሱሴ ማኬሢ
(ማቲ. 15፡1-9)

1ፔርሴዓሶናዬሩሳላሜፓሙኬፔቴፔቴሙሴዔርዜ
ዎጎ ዔርዛ ዓሶና ዬሱሴ ኮራ ቡኬኔ።

2 ዬሱሴኮ ጊንፆ ሃንታዞንሢዳፓ ፔቴ ፔቴዞንሢሙሴ
ዎጋ ዓይሣ ጎይፆ ጌኤሽኪባኣ ኩቺና ሙዓንቴ ዔያታ
ዛጌኔ።

3 ፔርሴ ዓሶንታ ሃሣ ዓቴ ዓይሁዶ ዓሳ ጪማ ዔያቶኮ
ኬሴ ዎጎ ካፒፆና ኩጮ ፔኤኮ ኮሺ ማስቲባኣዖ ሙኡዚ
ሙዑዋሴ።

4ዬያጉዲ ቦኦካፓማዓዖዋማስቱዋዖሙዑዋሴ፤ ሃሣ
ዑሺ ዑሽኮ ሜሄ፥ ዖቲ፥ ጎንጊ፥ ሻኣላ፤ ዬያ ቢያ ማስኮ
ባኣዚና ዬያ ማላሜሌሚርጌ ዎጌ ዔያታ ካፓኔ።

5 ዬያሮ ፔርሴ ዓሶና ሙሴ ዔርዜ ዎጎ ዔርዛ ዓሶና፦
«ኔኤኮ ጊንፆ ሃንታዞንሢ ዓይጎሮ ጪማ ኬሴ ዎጎኮ ዑሣ
ዓኣዻይ? ዓይጎሮ ዔያታ ኩጮማስቱዋዖ ሙዓይ?» ሂዚ
ጌዒ ዬሱሴ ዖኦጬኔ።

6 ዒዚ ዔያቶም ማሃዖ፦ «ዒንሢ ዓሲ ዓኣፒም
ሄርሺንቲሮማዻዓሳ! ዒሲያሴጎዖ ፆኦሲማሊፆኬኤዛሢ
ዒንሢ ዛሎኬኤዛዖ፦
‹ሃይ ዴራ ዻንጎና ታና ቦንቻኔ

ዒና ዔያቶኮ ታጊዳፓ ሚርጌ ሃኬያኬ፤
7ዔያታ ዓሲ ዎጌ ዔርዚ ዔርዚ

ታና ጉሪ ሉኡዙሞና ካኣሽካያ ማላኔ› ጌዒኬኤዜሢ
ጎኔኬ።

8 «ዬያሮ ዒንሢ ፆኦሲ ዓይሢፆ ሃሺ ዓሲ ዎጌ ካፓኔ።»
9 ላሚ ዬሱሴ ዔያቶም ሂዚ ጌዔኔ፦ «ዒንሢኮ ዎጎ

ዒንሢ ካፓኒ ጌዒ ፆኦሲ ዓይሢፆ ዒንሢ ሚርጌና ቦሂ
ሃሻኔ፤

10 ሙሴ ‹ዓዶና ዒንዶና ቦንቼ፤ ዓዶና ዒንዶና
ጫሽኬሢ ዎዎዺንቶንጎ› ጋዓኔ።

11 ጋዓንቴ ፔቴ ዓሲ ዓዶና ዒንዶና ማኣዶንዶሢ ሃሺ
ዒንሢም፦ ‹ዓዶና ዒንዶናም ማዾንዶ ባኮ ዛሎ ቢያ
ፆኦሲም ታ ዒንጎ ባኣዚ ዒንጌኔ› ጋዓዛ፥

12 ዬይ ዓሢ ዓዶና ዒንዶና ማኣዱዋጉዲ ዒንሢ
ዓይሣኔ፤

13ሂዲፆና ዒንሢዒንሢኮዔርዚፆ ካፓኒ ጌዒ ፆኦሲኮ
ቃኣሎ ሃሻኔ፤ ሃሣ ዬያጉዴ ባኣዚሚርጌ ዒንሢማዻኔ።»

ዓሲ ኪንሢና ዓኣያ ማሃ ባኣዚ
(ማቲ. 15፡10-20)

14 ዬሱሴ ዴሮ ፔ ባንሢ ላሚ ዔኤሊ ሂዚ ጌዔኔ፦
«ቢያሢ ዒንሢ ኮሺ ዋይዙዋቴ፤

15ዓሲኪንሢናዓኣያማሃባኣዚዓሲዳፓኬስካባኣዚ
ማዓንዳኣፓዓቴም ዙልካፓ ጌላ ባኣዚ ዓሲ ኪንሢና ዓኣያ
ማሁዋሴ። *

16 [ሃያ ዋይዛሢ ኮሺ ዋይዞንጎ!»]
17 ዬካፓ ዬሱሴ ዴሮ ሃሺ ኬኤፆ ጌላዛ ዒዛኮ

ጊንፆ ሃንታ ናኣታ ዬኖ ጌይፄሎኮ ቡሊፆ ኬኤዛንዳጉዲ
ዖኦጬኔ።

18ዒዚያዔያቶምሂዚጌዒማሄኔ፦ «ዒንሢያሃሣዬያ
ዔሩዋዓዳ? ዙልካፓ ዓሲኮ ዻንጋና ጎጲ ጌላ ባኣዚ ዓሲ
ኪንሢና ዓኣያ ማሁዋኣሢ ዒንሢምዔርቱዓዳ?

19 ዓይጎሮ ጌዔቶ ዻንጎና ጎጶ ጌሌዜላ ዙሎ ጊንሣ
ኬስካኣፓዓቴም ዒና ባንሢ ጌሉዋሴ።» ዬያሮ ዬሱሴ
ሙኡዚ ቢያሙዒንታኒ ዳንዳዓያ ማዔሢኬኤዜኔ።

20 ዬሱሴ ላሚ ሂዚ ጌዔኔ፦ «ዓሲ ኪንሢና ዓኣያ ማሃ
ባኣዚ ዓሲዳፓ ኬስካ ባኣዚኬ፤

21 ዓሲኮ ጋርሲ ዒናፓ ኬስካ ፑርታ ባኣዚ፦ ኮይሱዋ
ጎይሢና ዞኦስካ ኮኦሚሢ፥ ዉሱሞ፥ ዓሲ ዎዺሢ፥

22 ዓኒ ሃሣ ማቾ ማዒባኣያና ላሂሢ፥ ታዻቆ ጌዒሢ፥
ፑርቱሞ፥ ጌሺሢ፥ ዓኒ ሃሣ ማቾ ማዒባኣያና ላሃኒ ዑሢ
ዓርቂ ዓማሊሢ፥ ፔ ሼኔና ሃንቲሢ፥ ቂኢሩሞ፥ ፑሽኪሢ፥
ዖቶርሞ፥ ማሊሢ ባይሱሞኬ።

23 ዓካሪ ዬይ ፑርቶ ባካ ጉቤ ዓሲ ዒኔፓ ኬስኪ ዓሲ
ጎማሳኔ።»

ፔቴ ላኣሊስኬኖኮ ጉሙርቂፆ
(ማቲ. 15፡21-28)

24 ዬካፓ ዬሱሴ ዔቂ ፂሮሴ ካታሞ ኮይሎይዳ ዓኣ
ጉርዳዴንዲፔቴዓሲማኣሪጌላዖዒኢካዒዓኣሢዖኦኒያ
ዔሩዋጉዲ ኮዔኔ፤ ጋዓንቴ ዒ ዓኣሺንታኒ ዳንዳዒባኣሴ።

25 ናይስኬና ዒዞኮ ፑርታ ዓያናና ዓርቂንቴ ላኣሊስኬና
ዬሱሴ ዒኢካ ዓኣሢ ዋይዚ ዑኬና ሙካዖ ቶካ ዒዛኮ
ሎኦሜኔ።

26 ላኣሌላ ሶኦሪያ ዓጪዳ ፖኖቄ ጌይንታ ቤስካ
ሾይንቴ ጊሪኬ ዜርፃፓ ማዔያኬ፤ ዒዛ ዒዞኮ
ናዔሎይዳፓ ፑርቶ ዓያኖ ዬሱሴ ኬሳንዳጉዲ ሺኢቄኔ።

7:7 ዒሲ. 29፡13። 7:10 ኬሲ. ማፃ 2፡12፤ 21፡17፤ ሌዊ. ዓኬ 20፡9፤ ላሚ. ዎማ 5፡16። * 7:15 ፔቴ ፔቴ ሚናኣ ማፃኣፓ፦ ፓይዲ 16 ጊዳ
ቃሳኔ፤ ዬና ቃኣሌላ 4፡23 ጊዳ ዓኣዞ ማላኔ።

27ዬሱሴ ጋዓንቴ፦ «ናኣቶሙዖ ዔኪ ካናቶምዒንጊሢ
ኮይሱዋሴ፤ ሂንዳ ቤርታዺ ናኣታ ሙዒ ሚሽኮንጎ»
ዒዞም ጌዔኔ።

28ዒዛ፦ «ጎኔኬ ጎዳሢዮ፤ ያዺ ማዔቶዋ ካናታ ጎንጎ
ዴማ ናኣቶይዳፓ ዲኢኔሢሙሙዓያቱዓዳ» ጌዒ ዒዛም
ማሄኔ።

29 ዬያሮ ዬሱሴ፦ «ዬያ ኔ ጌይፆና ፑርቶ ዓያና ኔኤኮ
ናዔሎይዳፓኬስኬኔ፤ማኣሪማዒዓኣዼ»ዒዞምጌዔኔ።

30ዒዛማኣሪማዒሙካንቴ ፑርቶ ዓያና ናዔሎይዳፓ
ኬስኬሢሮ ናዔላ ኮሺ ሻኣሎይዳ ላሂ ዓኣንቴ ዛጌኔ።

ዬሱሴ ዋይዚና ዻንጋና ባይቄ ዓሲስኬያ ፓሤሢ
31ዬሱሴ ፂሮሴ ዓጫፓኬስካዖ ሲዶና ጌይንታ ዓጮና

ታጶ ካታሞ ጌይንታ ዓጮይዴና ጌዒ ጌሊላ ባዞሙኬኔ።
32ዒማናዒኢካዒዛ ባንሢዋይዚና ዻንጋና ባይቄ ዓሲ

ዓሳ ዔኪ ሙካዖ ዬሱሴ ዒዛ ዑፃ ኩጮ ጌሣንዳጉዲ
ሺኢቄኔ።

33 ዬሱሴ ዓሶ ባኣካፓ ዓሢ ዱማሲ ኬሳዖ ዓሢኮ
ዋዮይዳ ኬኤሎ ዳኬኔ፤ ሃሣ ጩቺያ ጩቲ ዒዛኮ
ዒንዲርዞ ካኣሜኔ።

34ዬማፓ ዬሱሴሌካጫሪንጮ ባንሢ ዛጊ፥ ሚጪንቲ
«ዪይያ!» ጋዓዖ፦ «ዔፓታ» ጌዔኔ። ዬኖ ጌይፃ «ቡሊንቴ»
ጌይሢኬ።

35 ዬማ ጋዓኣና ዓሢኮ ዋዮና ዒንዲርዞና ቡሊንቴም
ሜታባኣያ ጌኤሺ ጌስቲሢ ዓርቄኔ።

36 ዬሱሴ ዬያ ዖኦማኣ ኬኤዙዋጉዲ ዓሶ ዓይሤኔ፤
ጋዓንቴ ዔያቶም ኬኤዙዋጉዲ ዓይሤሢዳፓ ባሼ ዔያታ
ኬኤዜኔ።

37 ዬያ ዋይዜሢ ቢያ ሚርጌና «ሃያጉዴ ባኣዚ» ጌዒ
ዲቃቲ ሄርሺሢና፦ «ጉቤ ባኣዚ ኮሺማዻኔ፥ ዋያ ባይቄሢ
ዋይዛንዳጉዲ፤ ዻንጋ ባይቄሢያ ጌስታንዳጉዲ ማሃኔ»
ጌዔኔ።

8
ዬሱሴ ዖይዶ ሺዮ ዓሶሙኡዜሢ
(ማቲ. 15፡32-39)

1ዬማና ላሚ ሃሣ ሚርጌ ዴሬ ቡኬኔ። ዬያ ቡኬ ዓሶኮ
ሙዖንዶ ባኣዚ ባኣሢሮ ዬሱሴዒዛኮ ጊንፆ ሃንታ ናኣቶ ፔ
ባንሢ ዔኤላዖ ሂዚ ጌዔኔ፦

2 «ሃይ ዓሳ ሃኣዛጉዋቴ ሃይሦ ኬሊ ሄላንዳኣና ታኣና
ዎላኬ፤ ሃሣሙዖንዶ ባኣዚ ዔያቶኮ ባኣሢሮ ታና ሚቻኔ፤

3 ዛላ ዔያቶኮ ሃኬይዳፓ ሙኬያኬ፤ ሃያ ናዮና ታኣኒ
ዔያቶ ዳኬቶ ጎይፃ ዔያታ ላባንዳኔ» ጌዔኔ።

4 ዒዛኮ ጊንፆ ሃንታ ናኣታ፦ «ሂዴቶ ሃያ ዳውሎ
ቦኦሎይዳ ሃያ ዓሶም ቢያ ጊዳሙኡዚ ዴንቃኒ ዳንዳዓይ
ዖናዳይ?» ጌዔኔ።

5 ዬሱሴ ዔያቶም፦ «ዓኣፒኒ ካሣ ዒንሢኮ ዓኣይ?»
ጌዒ ዔያቶ ዖኦጬኔ፤ ዔያታ፦ «ላንካይ ካሣ ዓኣኔ»
ጌዔኔ።

6ዒዚ ዓሳ ሳዓ ዴዓንዳጉዲ ዓይሣዖ ላንካዎ ካሦንሢ
ዔኪ ፆኦሲ ጋላታዖ ቡንፂ ዴሮም ጊሽካንዳጉዲ ዒዛኮ
ጊንፆ ሃንታ ናኣቶም ዒንጋዛ፥ ናኣታ ዓሶም ጊሽኬኔ።

7 ዔያቶኮ ሃሣ ዻካ ሞላ ዓኣንቴ ዬንሢሮዋ ጋላታዖ
ዴሮም ዒንጋንዳጉዲ ዓይሤኔ።

8 ዓሳ ቢያ ሙዒ ሚሽካዛ ዓቴ ዶንቦ ዔያታ ላንካይ
ዳልጊ ሌማቴ ኩንሢ ዔኬኔ።

9 ዬያ ሙዔ ዓሶኮ ፓይዳ ዖይዶ ሺያ ኩማንዳያኬ፤
ዬሱሴ ዔያቶ ዳኬሢኮ ጊንፃ፥

10 ዒዛኮ ጊንፆ ሃንታ ናኣቶና ዎላ ዋኣፆና ፒንቆ ጎንጎ
ጋሮ ጌሊ ዳልማኑታ ጌይንታ ዓጮ ዓኣዼኔ።

ፔርሴ ዓሶኮ ዲቃሣ ዓኪ ባኣዚ ማዺንታንዳጉዲ
ዖኦጪፆ

(ማቲ. 16፡1-4)
11 ፔርሴ ዓሳ ዬሱሴ ባንሢ ሙኪ ዒዛና ዎላ ማርሞ

ዓርቄኔ፤ዔያታዒዛጌኤሲናፒራኒኮዓዖ ፆኦሲዳፓማዔያ
ዓኪ ዲቃሣ ባኣዚ ዻዋንዳጉዲ ዒዛ ዖኦጬኔ።

12 ዬሱሴ ዒማና ፔ ዒና ጋርሲም ጌስታዖ፦ «ሃኖ ዎዶ
ዓሳ ዲቃሣ ዓኪ ባኣዚ ማዺንታንዳጉዲ ዓይጎሮ ኮዓይ?
ጎኔታዒንሢምጋዓኔ፤ ፔቴታዖዔያቶምጎኑሞዔርዛባኣዚ
ማዺንታዓኬ» ጌዔኔ።

13ዒዚ ዔያቶ ሃሻዖ ላሚ ዋኣፆና ፒንቆ ጎንጎና ባዞኮ
ሶንጌኖ ሱኮ ፒንቄኔ።

ፔርሴ ዓሶና ሄሮዲሴናኮሙኑቆ ፃኣዞ ኮኦኪንሦ
(ማቲ. 16፡5-12)

14ዒዛኮጊንፆ ሃንታ ናኣታ ጋላዔካንዳዖ ዋላዛዋኣፆና
ፒንቆ ጎንጎይዳ ዓኣ ዓሶኮ ፔቴ ካሣይዳፓ ዓታዛ ዓኣ
ባኣዚ ባኣሴ።

15 ዬሱሴ፦ «ፔርሴ ዓሶና ሄሮዲሴናኮ ሙኑቆ
ፃኣዞይዳፓ ካፒንቱዋቴ» ጌዔኔ።

16 ዔያታ ዎሊ ኮይላ፦ «ዒዚ ዬያ ጌዔሢ ኑኡኮ ጋላ
ባኣሢሮ ናንዳኔ» ጌዒ ዞርቲሢ ዓርቄኔ።

17 ዬሱሴ ዬያ ማሊፆ ዔያቶኮ ዔራዖ ሂዚ ዔያቶም
ጌዔኔ፦ « ‹ካሣ ኑኡኮ ባኣሢሮኬ› ጌይ ዒንሢ ዓይጎሮ
ማላይ? ሃማ ሄላንዳኣና ዒንሢ ማሊ ጶቂሡዋያ ሃሣ
ዒንሢም ዔርቱዋያዳ? ዒና ዒንሢኮ ዔኩዋያ ማዒ ሃጊ
ዶጬ ጎይሣዳ?

18 ዓኣፓ ዒንሢኮ ዛጉዋዓዳ? ዋያ ዒንሢኮ
ዋይዙዋዓዳ? ዎዲ ዒንሢ ኮይላ ማሊንቱዋይ!

19 ሃያኮ ቤርታ ዶንጎ ካሦንሢ ዶንጎ ሺዮ ዓሶም ታኣኒ
ቡንፂ ዒንጌ ዎዶና ዶንቦ ዒንሢ ዓኣፒኒ ሌማቴ ኩሙሢ
ዔቂሴይ» ጋዓዛ፥ ዔያታ፦ «ታጶ ላምዖ ሌማቴ ኩሙሢ»
ጌዔኔ።

20 ሃሣ ዒዚ፦ «ታኣኒ ላንካዎ ካሦ ዖይዶ ሺዮ ዓሶም
ቡንፂ ዒንጌ ዎዶና ዓኣፒኒ ሌማቴ ኩሙሢ ሃሾና ዶንባ
ዒንሢ ዔኬይ?» ጌዒ ዔያቶ ዖኦጬኔ። ዔያታኣ፦
«ላንካይ ዳልጊ ሌማቴ ኩሙሢ» ጌዒማሄኔ።

21 ዒዚ ዒማና «ሂዳዖ ሃማ ሄላንዳኣና ዒንሢ
ጶቂሡዋያዳ?» ዔያቶም ጌዔኔ።

ዬሱሴ ቤቴሳይዳይዳ ፔቴ ዓኣፒ ባይቄ ዓሲስኬያ
ፓሤሢ

22 ዔያታ ቤቴሳይዳ ሄላዛ ዓሳ ፔቴ ዓኣፒ ባይቄ ዓሲ
ዬሱሴ ኮራ ዔኪ ሙካዖ ዒዚ ፔ ኩጮና ካኣማንዳጉዲ
ዒዛ ሺኢቄኔ።

23 ዬሱሴ ዓኣፓ ባይቄ ዓሢኮ ኩጮ ዓርቂ ጎቺ ጉርዶ
ባኣካፓ ኬሳዖ ዓሢኮ ዓኣፖይዳ ጩቴሢኮ ጊንፃፓ ዓኣፖ
ዒዛኮ ካኣማዖ «ዻካ ኔኤም ዔኤቢ ጴዻ» ጌዒ ዒዛ
ዖኦጬኔ።

24 ዓኣፓ ባይቄሢ ዼግ ጌዒ ዛጋዖ፦ «ሂዮ ታኣኒ ዓሲ
ዴንቃኔ፤ ጋዓንቴ ዔያታ ዓጊፃ ሚሢማላኔ» ጌዔኔ።

8:11ማቲ. 12፡38፤ ሉቃ. 11፡16። 8:12ማቲ. 12፡39፤ ሉቃ. 11፡29። 8:15 ሉቃ. 12፡1። 8:18 ዔር. 5፡21፤ ሂዚ. 12፡2፤ ማር. 4፡12።

25 ዬሱሴ ዓሢኮ ዓኣፖይዳ ኩጮ ላሚ ጌሤኔ፤ ዬማና
ዓሢ ጌኤሺ ዛጌኔ፤ ዓኣፓኣ ዻቄኔ፥ ቢያ ባኣዚ ጌኤሺ
ዛጊሢ ዓርቄኔ።

26ዬካፓ ዬሱሴዒዛም፦ «ጉርዶ ባኣኮ ዓኣዺፖ»ጌዒ
ዓይሢማኣሪ ዳኬኔ።

ጴፂሮሴኮ ዬሱሴ ዛሎማርካቶ
(ማቲ. 16፡13-20፤ ሉቃ. 9፡18-21)

27 ዬካፓ ዬሱሴና ዒዛኮ ጊንፆ ሃንታ ናኣቶና ፒልጶሴ
ቂሳሪያ ጌይንታ ካታሞኮ ኮይላ ዓኣ ጉርዶ ባንሢ ዴንዲ
ዴንዲ ጎይፃ ዓኣዖ፦ «ዓሳ ታና ዖናኬ ጋዓይ?» ጌዒ ዒዛኮ
ጊንፆ ሃንታዞንሢ ኮራ ዖኦጬኔ።

28 ዔያታ ማሃዖ፦ «ዛላ ኔና ማስካ ዮሃኒሴኬ ጋዓኔ፤
ሃንጎዋታ ኔናዔኤሊያሴኬጋዓኔ፤ ዓቴዓሳሃሣዖሲማሊፆ
ኬኤዛዞንሢዳፓ ፔቴያኬ ኔና ጋዓኔ» ጌዔኔ።

29 «ዒንሢ ታና ዖናኬ ጋዓይ?» ጌዒ ዒዚ ዔያቶ
ዖኦጬኔ። ጴፂሮሴ ማሃዖ፦ «ኔኤኒ ሜሲሄኬ»* ጌዒ
ማሄኔ።

30 ዬሱሴ ዔያቶ፦ «ታ ዛሎ ዖኦማኣ ኬኤዚፖቴ»
ጌዔኔ።

ዬሱሴ ዒዛ ሄላንዳ ሜቶና ሃይቦና ዛሎ ኬኤዜሢ
(ማቲ. 16፡21-28፤ ሉቃ. 9፡22-27)

31 ዬሱሴ ፔኤኮ ጊንፆ ሃንታ ናኣቶ ሂዚ ጌዒ ዔርዚሢ
ዓርቄኔ፦ «ዓሲኮ ናዓሢ ሚርጌ ሜቶ ዔካንዳያ ኮይሳኔ፤
ዓይሁዶ ጪሞና ቄኤሶኮ ሱኡጎና ሃሣ ሙሴ ዔርዜ ዎጎ
ዔርዛዞንሢና ቤርታ ቦሂንታንዳኔ፤ ሃይቂያ ሃይቃንዳኔ፤
ማዔቶዋ ሃይሦ ዓቢኮ ጊንፃፓ ሃይባፓ ዔቃንዳኔ።»

32ዒዚ ዬያ ዔያቶም ጋፕዲ ፔጋሲ ኬኤዛዛ ጴፂሮሴ
ዒዛ ዱማሲጋፓ፦ «ያዺ ጌዒፖ» ጌዒ ዒዛ ጎሬኔ።

33 ጋዓንቴ ዬሱሴ ዒዛኮ ጊንፆ ሃንታ ናኣቶ ባንሢ
ሺሪ ዛጋዖ፦ «ኔኤኒ ፃላሄ ታ ኮራፓ ሺኢኬ፤ ኔኤኮ ማሊፃ
ፆኦሲዳፓቱዋሴ፥ ዓሲዳፓኬ» ጌዒ ጴፂሮሴ ጎሬኔ።

ዬሱሴ ጊንሢ ሃንቲሢጪጊሳ ባኣዚ
(ማቲ. 10፡38-39፤ 16፡24-28፤ ሉቃ. 9፡23-27፤

14፡26-27)
34 ዬካፓ ዬሱሴ ዴሮንታ ዒዛኮ ጊንፆ ሃንታ ናኣቶንታ

ፔ ባንሢ ዔኤላዖ ሂዚ ጌዔኔ፦ «ዖናታቶዋ ታኣና ዎላ
ሃንታኒ ናሽካሢ ፔና ሃሺ፥ ሃይቢም ጊኢጌያ ማዒ ታ ጊንፆ
ሃንቶንጎ።»

35 ዖናታቶዋ ፔ ናንጎ ዓይሳኒ ናሽካሢዒዞ ባይዛንዳኔ፤
ጋዓንቴታናንታታኣኮኮዦሃይሶዛሎሮፔኤኮናንጎዓኣሢ
ዒንጋሢ ጋዓንቴ ናንጎ ፔኤሲ ባይዛዓኬ፤

36 ዓሲ ሳዖይዳ ዓኣ ባኮ ቢያ ዴንቃዖ ፔኤኮ ናንጎ
ባይዜቶ ዓይጎ ማኣዳይ?

37 ሃሣ ዓሲ ፔ ናንጎ ቤዞ ዓይጎጪጋኒ ዳንዳዓይ?
38 ፆኦሲ ቦንቹዋ፥ ጎሞ ዓሶ ሾይንቶ ሃያ ቤርታ ታ

ዛሎንታ ታኣኒ ዔርዜ ባኮ ዛሎዋ ኬኤዛኒ ቦርሲንታ
ዓሲዳ ቢያ ዓሲኮ ናዓሢያ ፔ ዓዶኮ ቦንቾና ሃሣ ጌኤዦ
ኪኢታንቾናኣ ዎላሙካዖ ዬያ ዓሢዳ ቦርሲንታንዳኔ።

9
1 ሃሣ ዬሱሴ ዔያቶም ሂዚ ጌዔኔ፦ «ጎኔ ታ ዒንሢም

ጋዓኔ፤ ሃሢ ሃይካ ዓኣ ዓሶ ባኣካ ፆኦሲ ካኣቱማ ዎልቄና

ዬዓኣና ዛጋንዳያ ሄላንዳኣና ፔቴ ፔቴ ሃይቂንዱዋ ዓሲ
ዓኣኔ።»

ዬሱሴኮ ዓውካሮ ላኣሚንቶ
(ማቲ. 17፡1-13፤ ሉቃ. 9፡28-36)

2 ላሆ ዓቢኮ ጊንፃፓ ዬሱሴ ጴፂሮሴንታ ያይቆኦቤንታ
ዮሃኒሴንታ ሌሊ ፔኤና ዎላ ዔኪ ፑኡፒ ዹካ ኬስካዛ
ዔያቶኮ ቤርታ ዒዛኮ ዓውካራ ላኣሚንቲ ጴዼኔ።

3 ዓፒላ ዒዛኮ ኮሺ ቦኦሬኔ፤ ዓጪዳ ዖኦኒያ ማስኪ
ጌኤሺ ቦኦሪሳያይዳፓ ዑሣ ዓኣዼ ቦኦሬኔ።

4 ዬማና ዔኤሊያሴና ሙሴና ጴዺ ዬሱሴና ዎላ
ጌስታንቴ ዔያታ ዴንቄኔ።

5 ጴፂሮሴ ዬሱሴ ኮራ፦ «ዔርዛሢዮ! ሃይካ ኑ
ናንጋቴ ኮሺኬ፤ ዬያሮ ፔቴ ኔኤም፥ ፔቴ ሙሴም፥ ፔቴ
ዔኤሊያሴምማዓያ ሃይሦ ዉዲ ኑኡኒ ማዦም» ጌዔኔ።

6ዔያታ ሃይሣሢ ኮሺ ዲቃቲ ዓኣሢሮ ጴፂሮሴ ፔኤሮ
ዓይጎ ጋዓቴያ ዔሪባኣሴ።

7 ሻኣሬ ዔያቶ ሙኪ ባይዜኔ፤ ባይዜ ሻኣሮይዳፓ፦
«ሃይታኣኮታኣኒ ናሽካ ናዓሢኬ፤ዒዚጋዓሢዋይዙዋቴ»
ጋዓ ዑኡሲ ዋይዚንቴኔ።

8ቤዞማና ሺሪ ዔያታ ዛጋዖ ዬሱሴፓ ዓታዛሜሌ ዖናኣ
ዴንቂባኣሴ።

9 ዹካፓ ዔያታ ኬዳኣና ዬሱሴ፦ «ዒንሢ ዛጌ ባኮ
ዓሲኮ ናዓሢ ሃይቂ ሃይባፓ ዔቃንዳያ ሄላንዳኣና ዖኦማኣ
ኬኤዚፖቴ» ጌዔኔ።

10 ዬያ ዒ ጌዔ ባኮ ዔያታ ዋይዚ ዔኬኔ፤ ጋዓንቴ፦
«ሃይቢፓ ዔቂሢ ጌይሢ ዎዚ ጌይሢዳይ?» ጌዒ ዎላ
ጌስቴኔ።

11 «ሙሴ ዔርዜ ዎጎ ዔርዛ ዓሳ ዔኤሊያሴ ቤርታ
ሙካኒ ኮይሳኔ ዓይጎሮ ጋዓይ?» ጌዒ ዔያታ ዬሱሴ ኮራ
ዖኦጬኔ።

12 ዒዚ ዔያቶም፦ «ጎኔኬ፤ ዔኤሊያሴ ቤርታዺ
ሙካኒና ጉቤ ባኮ ጊኢጊሻኒ ኮይሳኔ፤ ማዔቶዋ ዓሲ ናይ
ሜቶ ዔካንዳሢና ቦሂንታንዳሢያ ፃኣፒንቲ ባኣዓዳ?

13 ታኣኒ ዒንሢም ኬኤዛኔ፦ ዔኤሊያሴ ቤርታዺ
ሙኬኔ፤ ቤርታዺ ዒዛ ዛሎ ፃኣፒንቴሢጉዴያ ዓሳ ኮዓ
ባኮ ቢያ ዒዛይዳ ማዼኔ» ጌዔኔ።

ፑርታ ዓያና ዓርቄ ናይስኬያ ዬሱሴ ዓውሴሢ
(ማቲ. 17፡14-21፤ ሉቃ. 9፡37-43)

14ዬሱሴንታ ዒዛና ዎላ ዹኮ ኬስኬ፥ ዒዛ ጊንፆ ሃንታ
ሃይሦንሢንታ ሃንጎ ዓቴ ጊንፆ ሃንታዞንሢኮይላሙካንቴ
ሚርጌዴሬዔያቶኮራቡኪ፤ ሃሣሙሴዔርዜዎጎዔርዛ
ዓሳኣ ዔያቶና ዎላ ማርማኔ።

15 ዒኢካ ዓኣ ዴራ ዬሱሴ ዛጌ ዎዶና ሚርጌ ዲቃቲ
ሄርሻዖ ዒዛ ባንሢ ጳሽኪ፦ «ኮሺዳ?» ጌዔኔ።

16ዬሱሴዒዛኮ ጊንፆ ሃንታ ናኣቶ ኮራ፦ «ዔያቶና ዎላ
ዒንሢማርማሢ ዓይጎዛላዳይ?» ጌዒ ዖኦጬኔ።

17 ዴሮ ባኣካፓ ፔቴ ዓሲ ሂዚ ጌዔኔ፦ «ዔርዛሢዮ!
ጌስቲሱዋ ፑርታ ዓያና ዓርቄ ናይ ታ ኔ ኮራ ዔኪሙኬኔ።

18 ዔቄ ዎዶና ሳዓ ዒዛ ጳዺሳኔ፤ ዻንጎና ዱባሲ ዓቺ
ዻይሲሳኔ፤ ዑፆዋ ዒዛኮ ሜልዚ ሌሲጉዲ ማሃኔ፤ ዬያ
ፑርቶ ዓያኖ ዒዛይዳፓ ኬሳንዳጉዲ ኔኤኮ ጊንፆ ሃንታ
ናኣቶ ታ ዖኦጬያታንቴ ዔያታ ኬሳኒ ዳንዳዒባኣሴ።»

8:28 ማር. 6፡14-15፤ ሉቃ. 9፡7-8። * 8:29ሜሲሄኬ፦ ሜሲሄ ሃሣ ጊንሣ ኪሪስቶሴ ጌይፃ ዔብሬ ዓሶ ሙኡጮና ካኣቱሞም ዓርቆናያ (ዶኦሞናያ)
ጌይሢኬ። 8:29 ዮሃ. 6፡68-69። 8:34 ማቲ. 10፡38፤ ሉቃ. 14፡27። 8:35 ማቲ. 10፡39፤ ሉቃ. 17፡33፤ ዮሃ. 12፡25። 9:2 2ጴፂ.
1፡17-18። 9:7ማቲ. 3፡17፤ ማር. 1፡11፤ ሉቃ. 3፡22። 9:11ሚል. 4፡5፤ ማቲ. 11፡14።

19 ዬሱሴ ዔያቶም ሂዚ ጌዔኔ፦ «ዒንሢ ጉሙርቁዋ
ዓሳ ዓይዴ ሄላንዳኣና ታ ዒንሢና ዎላ ናንጋንዳይ? ዓይዴ
ሄላንዳኣና ታኣኒ ጊባንዳይ? ሂንዳ ናዖ ታ ባንሢ ዔኪ
ሙኩዋቴ።»

20ዔያታ ናዓሢዬሱሴባንሢዔኪሙኬኔ፤ፑርቶዓያና
ዬሱሴ ዴዴንቃዖ ናዖ ሳዓ ጳዺሳዛ ናዓሢያ ሳዓ ኮላዺ
ዻንጎና ዱባ ዬይሴኔ።

21ዬሱሴ ናዖኮ ዓዶ ኮራ፦ «ዓይዳፓ ዓርቂ ሃይ ናዓሢ
ሃያይዳይ?» ጌዒ ዖኦጬኔ።
ናዖኮ ዓዴ ማሃዖ፦ «ዓኣላ ዓኣንቴ ዓርቃዖኬ፤
22 ፑርቶ ዓያና ዒዛ ዎዻኒያ ሚርጌ ዎዴና ታሚዳ፥

ዋኣሢዳ ኬኤራሢሮ ኔኤም ዳንዳዒንታቴ ሃዳራ ኑና
ሚጪንቲ ማኣዴ» ጌዔኔ።

23 ዬሱሴ፦ «ኔኤም ዳንዳዒንታቶ ኔኤኒ ዎይቲ ጋዓይ?
ጉሙርቃሢም ቢያ ባኣዚ ዳዳንዳዒንታኔ!» ጌዔኔ።

24 ቤዞና ናዖኮ ዓዴ፦ «ጉሙርቂፆ ታ ጉሙርቃኔ፤
ጋዓንቴ ጉሙርቂሢ ፓጪሢፓ ታና ማኣዴ» ጌዒዒላቴኔ።

25 ዓሳ ዲርጊ ዬዓሢ ዬሱሴ ዛጋዖ ፑርቶ ዓያናሢም፦
«ሃይ ኔኤኒ ናዖኮ ዋዮና ዻንጎና ባይቄያ ማሄ ዓያናሢዮ
ናዓሢዳፓ ኔኤኒ ኬስካንዳጉዲ፥ ላሚ ጊንሣ ኔኤኒ
ዒዛይዳ ጌሉዋጉዲ ታ ኔና ዓይሣኔ!» ጌዒ ጎሬኔ።

26 ፑርቶ ዓያናሢ ዼኤፒ ዑኡሲና ዒላታዖ ናዓሢያ
ሚርጌና ባርዲሴሢኮ ጊንፃ ኬስካዛ ናዓሢ ሃይቄ
ሌሲጉዲማሌሢሮሚርጌ ዓሳ ሃይቄኔ ጌዔኔ።

27 ጋዓንቴ ዬሱሴ ናዓሢኮ ኩጮ ዓርቂ ዔቂሴኔ፥
ናዓሢያ ዔቄኔ።

28ዬካፓዬሱሴማኣሪጌሌሢኮጊንፃዒዛኮጊንፆ ሃንታ
ናኣታ ዒዛ ዱማሲ፦ «ዓይጎሮ ኑኡኒ ፑርቶ ዓያኖ ኬሳኒ
ዳንዳዒባኣይ?» ጌዒ ዖኦጬኔ።

29 ዬሱሴ ኬኤዛዖ፦ «ሃያ ጉዴሢ ሺኢጲሢና ሃሣ
[ሙኡዚ ሃሺ ሺኢቂሢና] ማዒባኣታቶ ሜሌ ዓይጎና
ኬስኩዋሴ» ጌዔኔ።

ዬሱሴ ዒዛ ሄላንዳ ሜታሢና ሃይቦና ዛሎ ሃሣ
ኬኤዜሢ

(ማቲ. 17፡22-23፤ ሉቃ. 9፡43-45)
30 ዬሱሴና ዒዛኮ ጊንፆ ሃንታ ናኣቶና ዬኖ ቤዞ ሃሺ

ጌሊላ ዓጮና ቲቂ ዴንዴኔ፤ ዬሱሴ ዒዚ ዓኣ ቤዞ ዖኦኒያ
ዔራንዳጉዲ ኮዒባኣሴ።

31ዓይጎሮ ጌዔቶዒማናዒዚፔኤኮጊንፆ ሃንታ ናኣቶ፦
«ዓሲኮ ናዓሢ ዓሲ ኩሽካ ዓኣሢ ዒንጊንታንዳኔ፤ ዔያታኣ
ዒዛ ዎዻንዳኔ፤ ሃይቄሢኮ ጊንፃ ሃይባፓ ሃይሣሳ ኬሎና
ዔቃንዳኔ» ጌዒ ዔርዚሢዳ ዓኣሢሮኬ።

32 ዒዛኮ ጊንፆ ሃንታዞንሢም ዬይ ዒ ጌዔ ባካ
ዔርቲባኣሴ፤ ማዔቶዋ ማሂ ዒዛ ዖኦጫኒ ዔያታ
ዒጊጬኔ።

ቢያፓ ባሼ ዖናዳይ?
(ማቲ. 18፡1-5፤ ሉቃ. 9፡46-48)

33 ዬሱሴና ዒዛኮ ጊንፆ ሃንታዞንሢና ቂፒርናሆሜ
ሙኪ ማኣሪ ጌሌስካፓ ዬሱሴ ዒዛኮ ጊንፆ ሃንታዞንሢ
ኮራ፦ «ዒንሢ ዎንዴ ጎይፆይዳ ዓኣዖ ዎላ ማርማሢ
ዓይጌንዴዳይ?» ጌዒ ዖኦጬኔ።

34 ዔያታ ጋዓንቴ ዚቲዮ ጌዔኔ። ዓይጎሮ ጌዔቶ
ዔያታ ጎይፃ፦ «ኑ ጊዳፓ ቢያ ባሼሢ ዖናዳይ?» ጌዒ
ማርሜሢሮኬ።

35 ዬሱሴ ዴዔሢኮ ጊንፃ ታጶ ላምዖንሢ ዔኤላዖ፦
«ቢያፓቤርታማዓኒኮዓይ ዖናታቶዋቢያፓጋፒንሢና ሃሣ
ቢያም ማዻያ ማዓንዳያ ኮይሳኔ» ጌዔኔ።

36ዬካፓፔቴዻካ ናይዔያቶቤርታዔቂሲናዖኮንቂጋፓ
ሂዚ ጌዔኔ፦

37«ሃያጉዴ ናኣቶይዳፓፔቴታዖ ታሱንፆና ቦንቺዔካሢ
ታና ዔካኔ፤ ታና ዔካሢ ታና ሌሊቱዋንቴ ታና ዳኬሢያ
ዔካኔ።»

ዬሱሴኮ «ኑና ዒፁዋኣሢ ኑኡና ዎላኬ» ጌዒፆ
(ሉቃ. 9፡49-50)

38ዮሃኒሴ ዬሱሴም፦ «ዔርዛሢዮ! ፔቴ ዓሲ ኔ ሱንፆና
ፑርታዓያናኬሳንቴኑዛጋዖዒዚኑኡናዎላቱዋኣሢሮዒዛ
ኑኡኒ ላኣጌኔ» ጌዒ ኬኤዜኔ።

39ዬሱሴ ማሃዖ፦ «ታ ሱንፆና ዓኪ ዲቃሣ ባኣዚ ማዺ
ማዺ ቤዞና ታ ዑፃ ፑርታ ጌስታንዳይ ባኣሢሮ ሃሹዋቴ
ላኣጊፖቴ፤

40 ዓይጎሮ ጌዔቶ ‹ኑና ዒፁዋኣሢ ቢያ ኑ ዓሲኬ› »
ጌዔኔ።

41 ጎኔ ታ ዒንሢም ጋዓኔ፤ ዒንሢ ታኣሮ ማዔሢሮ ፔቴ
ሙርሳና ዋኣሢ ዒንሢ ዑሻ ዓሢም ዋኣፆ ዑሼሢ ዛሎሮ
ዒንጊንታንዳ ባኣዚ ባይቃዓኬ።

ጎሜኮ ካራ ማዓ ባኣዚ
(ማቲ. 18፡6-9፤ ሉቃ. 17፡1-2)

42ዬሱሴ ኬኤዛዖ፦ «ታና ጉሙርቃ፥ ሃንሢ ዻኮንሢፓ
ፔቴማ ዻቢሳያ ዖና ማዔቶዋ ፑኡፒ ዎንሢ ሆላ ቱኪ
ባዞይዳ ኬኤሪንቴቶ ቃራኬ፤

43 ዬያሮ ኩጫ ኔና ዻቢሳቴ ቲቂ ኔኤፓ ኬኤሬ፤
ላምዖ ኩቺ ዓኣንቴ ጋኣናኣሜይዳ፥ ታሞ ባይቁዋኣሢዳ
ኬኤሪንቲፃፓ ጉንዖ ማዒ ናንጎ ማኣሪ ጌሊፃ ቃራኬ። [

44 ጋኣናኣሜ ጌይንታ ቤዛ ዒኢካ ዓኣ ፁርቃላ
ሃይቁዋያ፥ ታማኣ ባይቁዋ ቤሲኬ።]

45ቶካ ኔና ዻቢሳቴ ኔኤፓ ቲቂ ኬኤሬ፤ ላምዖ ቶኪ ቢያ
ዓኣንቴ ጋኣናኣሜ ጌሊፃፓ ጉንዖ ማዒ ናንጎ ማኣሪ ጌሊፃ
ቃራኬ። [

46 ጋኣናኣሜ ጌይንታ ቤዛ ዒኢካ ዓኣ ፁርቃላ
ሃይቁዋያ፥ ታማኣ ባይቁዋ ቤሲኬ።]

47 ዓኣፓ ኔና ዻቢሳቴ ኔኤፓ ኬሲ ኬኤሬ፤ ላምዖ ዓኣፒ
ዓኣንቴ ጋኣናኣሜ ጌሊፃፓ ፔቴ ዓኣፒና ፆኦሲ ካኣቱሞ ጋሮ
ጌሊፃ ቃራኬ።

48 ጋኣናኣሜ ጌይንታ ቤዛ ዒኢካ ዓኣ ፁርቃላ
ሃይቁዋያ፥ ታማኣ ባይቁዋ ቤሲኬ።

49 «ፆኦሲምዒንጎ ባኣዚ ሶኦጌ ዋሂ ጌኤሾሢጉዲ ዓሲ
ቢያ ታሚዳ ጌሊ ጌኤሽኪ ኬስካንዳኔ፤

50 «ሶኦጌ ኮሺኬ፤ ጋዓንቴ ሶኦጌ ሶኦጌ ማዒፆ ዓቴቴ
ዓይጎና ዒንሢ ጊንሣ ሶኦጌ ማሃንዳይ?
«ዒንሢኮዋ ሶኦጌ ዓኣያ ማዖንጎ፤ ሴካና ሃንጋና ዎላ

ጊኢጊ ኮሺ ናንጉዋቴ።»

10
ዬሱሴ ላኣሊ ዓንጂሢ ዛላ ዔርዜሢ
(ማቲ. 19፡1-12፤ ሉቃ. 16፡18)

1 ዬሱሴ ዬኖ ዓጮይዳፓ ዔቂ ዪሁዳ ዓጮና ጌዒ
ዮርዳኖሴ ዎሮ ሱኮ ፒንቄኔ፤ ሚርጌ ዴሬ ዒዛ ባንሢ

9:34 ሉቃ. 22፡24። 9:35 ማቲ. 20፡26-27፤ 23፡11፤ ማር. 10፡43-44፤ ሉቃ. 22፡26። 9:37 ማቲ. 10፡40፤ ሉቃ. 10፡16፤ ዮሃ. 13፡20።
9:40ማቲ. 12፡30፤ ሉቃ. 11፡23። 9:41ማቲ. 10፡42። 9:43ማቲ. 5፡30። 9:47ማቲ. 5፡29። 9:48ዒሲ. 66፡24። 9:50ማቲ.
5፡13፤ ሉቃ. 14፡34-35።

ሙኬሢሮ ዒዚ ሚናኣፓ ዔርዛሢጉዲ ሃሣ ዔርዚሢ
ዓርቄኔ።

2 ፔቴ ፔቴ ፔርሴ ዓሳ ዬሱሴ ባንሢ ሙካዖ ጌኤሲና
ዒዛ ፒራኒ ኮዓሢሮ፦ «ዓሲ ፔ ማቾ ዓንጃንዳጉዲ ዎጋ
ዓይሣ?» ጌዒ ዖኦጬኔ።

3ዬሱሴ፦ «ሙሴዒንሢዬያዛሎዎዚጌይዓይሣዖ?»
ጌዒ ዖኦጪሢና ማሄኔ።

4ዔያታ፦ «ሙሴዎጋዓንጂንቶዔርዛያ ፃኣፖናዋርቃታ
ዒንጊጋፓ ዓንጃንዳጉዲ ጋዓኔ» ጌዔኔ።

5 ዬሱሴ ዔያቶም ሂዚ ጌዒ ማሄኔ፦ «ሙሴ ያዒ ጌይ
ዓይሤሢዒንሢኮ ዒና ዋይዞ ዒፂ ዶዳሢ ዛጊኬ።

6 ጋዓንቴ ማዢንቶኮ ዓይፃፓ ጌኤዦማፃኣፓ ጋዓ ጎይፆ
‹ፆኦሲ ዓቲንቄና ላኣሊና ማሂ ማዤኔ፤›

7 ‹ዬያሮዓሲዓዶናዒንዶና ሃሺማቾናዎላፔቴማዓኔ፤
8ላምዖንሢያፔቴዑሢማዓኔ›ዬካፓሴካላምዖማዒፃ

ዓቴም ፔቴ ማዓኔ።
9ዬያሮ ፆኦሲ ዋኣፄሢ ዖኦኒያ ቡሎፓ።»
10ዬሱሴኮ ጊንፆ ሃንታ ናኣታ ማኣሮ ባንሢማዔ ዎዶና

ላሚ ዒዞ ዛላ ዬሱሴ ዖኦጬኔ።
11 ዬሱሴ ዔያቶም ማሃዖ፦ «ዖና ማዔቶዋ ፔ ማቾ

ዓንጂሜሌ ላኣሊ ዔካሢ ዞኦስካ ኮኦማያ ማዓኔ።
12 ዬያጉዲ ሃሣ ዖናታቴያ ፔ ዓኒፓ ዓንጂንቲ ሜሌም

ሎዓ ላኣሌላ ዒኢታያ ማዓኔ ጌይሢኬ» ጌዔኔ።

ዬሱሴኮ ናኣቶ ዓንጂፆ
(ማቲ. 19፡13-15፤ ሉቃ. 18፡15-17)

13 ፔቴ ፔቴ ዓሳ ፔኤኮ ናኣቶኮ ዬሱሴ ኩጮና ዑፆ
ካኣማንዳጉዲ ዔኪ ሙካዛ ዬሱሴኮ ጊንፆ ሃንታ ናኣታ
ዬኖ ዓሶ ጎሬኔ።

14 ዬሱሴ ዬያ ዛጋዖ ዻጋዺ ፔኤኮ ጊንፆ ሃንታ ናኣቶም
ሂዚ ጌዔኔ፦ «ፆኦሲ ካኣቱማ ሃንሢ ዔያቶ ጉዴዞንሢም
ማዔሢሮ ናኣታ ታ ኮራሙኮንጎ፤ ሃሹዋቴ፥ ላኣጊፖቴ፤

15 ጎኔ ታ ዒንሢም ጋዓኔ፤ ፆኦሲኮ ካኣቱሞ ናይ ማዒ
ዔኩዋ ዓሲ ፔቴታዖ ዒኢካ ጌሊንዱዋሴ!»

16ዬሱሴ ዬካፓ ናኣቶ ኮንቂ፥ ኩጮዑፃ ጌሢ ዓንጄኔ።

ፔቴ ዖርጎቺ ዓሲ
(ማቲ. 19፡16-30፤ ሉቃ. 18፡18-30)

17ዬካፓ ዬሱሴኬስኪ ጎይፆ ዓኣዻንቴ ፔቴ ዓሲስኬያ
ጳሽኪሙኪቤርታጉምዓታዖ፦ «ኮዦዔርዛሢዮ! ናንጊና
ናንጊ ዴንቃኒ ዓይጎ ማዻንዳያ ታና ኮይሳይ?» ጌዒ
ዖኦጬኔ።

18ዬሱሴማሃዖ፦ «ዓይጎሮ ኮዣሢዮ ኔኤኒ ታና ጋዓይ?
ፔቴ ፆኦሲዳፓ ዓቴምሜሌ ኮሺ ዖኦኒያ ባኣሴ።

19 ኔኤኒ ዓይሢፆንሢ ዔራኔ፤ ዬንሢያ፦ ‹ዓሲ ዎዺፖ፥
ላኣሊ ዒኢሲፖ፥ ዉኡቂፖ፥ ሉኡዙሞና ማርካቲፖ፥
ጌሺፖ፥ ዓዶና ዒንዶና ቦንቼ› ጋዓዞንሢኬ።»

20 ዓሢያ፦ «ዔርዛሢዮ! ዬያ ዓይሢፆ ቢያ ናኣቶፓ
ዓርቃዖ ታኣኒ ካፓኔ» ጌዔኔ።

21ዬሱሴናሹሞናዒዛዛጋዖ፦ «ፔቴባኣዚሌሊዓቴኔ፤
ዴንዲ ኔኤኮ ዓኣ ባኮ ቢያ ሻንቺ ማንቆ ዓሶም ጊሽኪ
ዒንጌ፤ ዬካፓ ታ ጊንፆ ሙኪ ሃንቴ፤ ጫሪንጮ ማኣራ
ቡኪንቴ ቆሎ ኔኤኮ ዓኣያ ማዓንዳኔ» ጌዔኔ።

22 ዓሢ ዬያ ዋይዛዖ ዓኣፖ ካሮ ቱኬኔ፤ ኮሺ ዒ
ዖርጎቺታሢሮ ዖዪ ዖዪ ዴንዴኔ።

23 ዬሱሴ ጊንፆ ሃንታ ናኣቶ ባንሢ ሺራዖ፦ «ዖርጎቺ
ዓሲም ፆኦሲ ካኣቱሞይዳ ጌሊሢ ዎዚጉዲ ሜታንዳይ!»
ጌዔኔ።

24 ጊንፆ ሃንታ ናኣታ ዬኖ ዬሱሴ ጌዔዞ ዋይዚ፦
«ሃያጉዴ ባኣዚ» ጌዒ ዲቃቴኔ፤ ጋዓንቴ ዬሱሴ ላሚ፦
«ናይዮቴ! ፆኦሲ ካኣቱሞይዳ ጌሊሢ ዎዚሜታንዳይ!

25 ዖርጎቺ ዓሲ ፆኦሲ ካኣቱሞይዳ ጌላንዳስካፓ ጋኣላ
ናርፔ ፂኢናና ጌላኒ ሼሌዓንዳኔ» ጌዔኔ።

26 ጊንፆ ሃንታ ናኣታ ዬሱሴ ጌዔሢና ኮሺ ዲቃቲ
ሄርሻዖ፦ «ያዒማዔቶማይ ዖኦኒ ዻቃኒ ዳንዳዓይ!» ዎሊ
ኮራ ጌዔኔ።

27 ዬሱሴ ዔያቶ ባንሢ ዛጋዖ፦ «ጎኔና ዬይ ዓሲም
ዳንዳዒንቱዋሴ፤ ጋዓንቴ ፆኦሲም ዳዳንዳዒንታያኬ፤ ቢያ
ባኣዚ ፆኦሲም ዳንዳዒንታኔ» ጌዔኔ።

28 ጴፂሮሴ ዒማና፦ «ሃይሾ ኑኡኒ ቢያ ባኣዚ ሃሺ ኔ
ጊንፆ ሃንታንቴሞ» ጌዔኔ።

29 ዬሱሴ ሂዚ ጌይ ማሄኔ፦ «ጎኔ ታኣኒ ጋዓኔ፤ ታናንታ
ታኣኮ ኮዦ ሃይሶንታሮ ጌዒ ፔኤኮ ማኣሮ፥ ጌርሲንሢ፥
ጌሮንሢ፥ ዒንዳ፥ ዓዴ፥ ናኣቶንታ ጎዦንታ ሃሻሢ ባሼና
ዴንቃንዳኔ።

30 ሃያ ዎዶይዳታቴያ ዒፂንቲ ዳኪንቲፆ ዔካያታዖዋ
ፔኤኮ ማኣሮ፥ ጌርሲንሢ፥ ጌሮንሢ፥ ዒንዶንሢ፥ ናኣቶንታ
ጎዦንታ ሚርጌ ፄኤታ ጳንጬ ማሂ ዔካንዳኔ፤ ሙካ
ዓጮይዳኣ ናንጊና ናንጊ ዴንቃንዳኔ።

31ጋዓንቴቤርቲማዔጎኦቦማላሜርጌዓሳጊንሢም፤
ጊንፃ ዓቴ፥ ላቤያ ማላሜርጌ ዓሳ ቤርቲም ማዓንዳኔ።»

ዬሱሴ ፔና ሄላንዳሜቶና ሃይቦና ዛሎ ሃሣኬኤዜሢ
(ማቲ. 20፡17-19፤ ሉቃ. 18፡31-34)

32 ዬሩሳላሜ ዴንዳ ጎይፆይዳ ዔያታ ዓኣንቴ ዬሱሴ
ዔያቶኮቤርታቤርታዴንዳኔ፤ጊንፆ ሃንታ ናኣታ፦ «ሃያጉዴ
ባኣዚ» ጌዒ ዬኖ ሃይሶ ዲቃቲ ሄርሼኔ፤ ሃንጎ ዒዛና ዓኣ
ዓሳዒጊጬኔ።ዒዚጊንሣላሚዒዛሄላንዳ ባኮኬኤዛኒ
ታጶ ላምዖንሢ ፔ ባንሢ ዔኤላዖ ሂዚ ጌዒ ኬኤዜኔ፦

33 «ሃይሾ ኑኡኒ ዬሩሳላሜ ዴንዲፆይዳኬ፤ ዓሲኮ
ናዓሢ ቄኤሶኮ ሱኡጎናሙሴዔርዜ ዎጎ ዔርዛዞንሢናም
ዓኣሢ ዒንጊንታንዳኔ፤ ዔያታኣ ዒዚ ሃይቃንዳጉዲ ጌዒ
ጌስቲ ኩንሣንዳኔ፤ ዓይሁዴ ማዒባኣ ዓሶም ዒዛ ዓኣሢ
ዒንጎንዶኔ፤

34 ዓይሁዴ ማዒባኣ ዴራ ዒዛ ቦሃንዳኔ፥ ጩታንዳኔ፥
ዢራፓና ጳርቃንዳኔ፤ ሃሣ ዎዻንዳኔ። ጋዓንቴ ሃይሦ ዓቢኮ
ጊንፃ ሃይባፓ ዔቃንዳኔ።»

ያይቆኦቤና ዮሃኒሴናኮ ዖኦጪፆ
(ማቲ. 20፡20-28)

35 ዜብዲዮሴኮ ናኣታ ያይቆኦቤና ዮሃኒሴና ዬሱሴ
ኮራ ሙካዖ፦ «ኑና ዔርዛሢዮ! ኑኡኒ ዖኦጫ ባኮ ኔኤኒ
ማዻንዳጉዲ ኑ ኮዓኔ» ጌዔኔ።

36ዬሱሴ፦ «ዓይጎ ታኣኒማዻንዳጉዲዒንሢኮዓይ?»
ጌዒ ዖኦጬኔ።

37 ዔያታ ማሃዖ፦ «ኔኤኮ ቦንቺንቴ ካኣቱሞይዳ ዓኣ
ቦንቾ ቤዛ ኑጊዳፓ ፔቴሢ ኔኤኮ ሚዛቃ፤ ፔቴሢ ሻውሎ
ዛላ ኑና ማሂ ዴይሤ» ጌዔኔ።

38ዬሱሴጋዓንቴ፦ «ዒንሢ ዖኦጮባኮዔሩዋሴ፤ ታኣኒ
ዔካሜታሢዒንሢዔካኒዳንዳዓ? ታኣኒጌላንዳሜታስካ
ዒንሢ ጌላኒ ዳንዳዓ?» ጌዒ ዔያቶ ዖኦጬኔ።

10:4 ላሚ. ዎማ 24፡1-4፤ ማቲ. 5፡31። 10:6 ማዢ. ማፃ 1፡27፤ 5፡2። 10:8 ማዢ. ማፃ 2፡24። 10:11 ማቲ. 5፡32፤ 1ቆሮ. 7፡10-11።
10:15ማቲ. 18፡3። 10:19ኬሲ. ማፃ 20፡12-16፤ ላሚ. ዎማ 5፡16-20። 10:31ማቲ. 20፡16። 10:38 ሉቃ. 12፡50።

39 ያይቆኦቤና ዮሃኒሴና ማሃዖ፦ «ሂዮ ኑኡኒ
ዳንዳዓንዳኔ» ጌዔኔ። ዬሱሴያ፦ «ጎኔኬ፤ ዒንሢ ታኣኒ
ዔካሜቶ ዔካኒ፥ ታኣኒ ጌላ ሜታስካኣ ጌላኒ ዳንዳዓኔ።

40 ጋዓንቴ ታኣኮ ሚዛቆና ሻውሎናይዳ ዴዓንዳጉዲ
ዓይሣሢ ታናቱዋሴ፤ ዬይ ቤዛ ዒንጊንታሢ ዒዞ ቤዞም
ፆኦሲ ጊኢጊሼ ዓሶምኬ» ጌዔኔ።

41 ዓቴ ታጶንሢ ዬያ ዋይዛዖ ያይቆኦቤና ዮሃኒሴናይዳ
ዻጋዼኔ።

42 ዬሱሴ ቢያሢ ፔ ባንሢ ዔኤላዖ ሂዚ ጌዔኔ፦
«ዓጮዴሮኮሱኡጋዴሮዎይሣዞንሢጌይንቲዔኤሊንታያ
ማዔሢና ሃሣዔያቶኮቢቶማዔዞንሢኮዴሮዑፃቢታንቶ
ዓኣያ ማዔሢዒንሢ ዔራኔ።

43 ጋዓንቴ ዒንሢ ባኣካ ያዒ ማዓኒ ኮይሱዋሴ፤
ዒንሢፓ ፔቴ ዓሲ ፑኡፒ ማዓኒ ኮዔቶ ቢያሢም ማዻያ
ማዖም፤

44ዒንሢ ባኣካፓ ዼጌ ማዓኒ ኮዓሢ ቢያሢም ዓይሌ
ማዖም፤

45 ዓሲኮ ናዓሢታዖ ቢያሢኮ ዴማ ማዒ ማዻኒና
ፔኤኮ ሼምፓሢ ሚርጌዞንሢ ዛሎ ዒንጊ ዻቂሻኒ
ሙካንዳኣፓዓቴም ዓሲ ዒዛም ማዻንዳጉዲ
ሙኪባኣሴ።»

ዬሱሴ ዓኣፓ ባይቄ ቤርፄሚዮሴኮ ዓኣፖ ፖዒሴሢ
(ማቲ. 20፡29-34፤ ሉቃ. 18፡35-43)

46 ዬካፓ ዬሱሴና ዒዛኮ ጊንፆ ሃንታ ናኣቶና ዎላ
ዒያርኮ ጌይንታ ካታሞሙኬኔ፤ ዔያቶና ዎላሚርጌ ዴሬ
ዒያርኮካታማፓኬስካንቴፔቴ ፂሞሴናይ፥ ዓኣፒባይቄያ
ቤርፄሞሴ ጎዖስኬይ ጎይፆ ዓጫ ዴዒ ዔኤቢ ዒንጎም
ሺኢቃኔ።

47ዒዛኮ ኮርሲና ዴንዳሢ ናዚሬቶ ዬሱሴ ማዔሢ ዒ
ዋይዛዖ፦ «ዳውቴ ናዓሢዮ! ዬሱሴ ሃዳራ ታና ሚጪንቲ
ማኣዴቴራ» ጌዒ ዒላቲሢ ዓርቄኔ።

48 ሚርጌ ዓሳ፦ «ዚቲዮ ጌዔ!» ጌይ ጎሬኔ፤ ዒዚ
ጋዓንቴ «ዳውቴ ናዓሢዮ ታና ማኣዴ!» ጌዒ ሃቺም
ዒላቴኔ።

49 ዬሱሴ ዔቃዖ፦ «ዒዛ ዔኤሉዋቴ» ጌዔኔ፤ ዔያታ
ዓኣፓ ባይቄሢ ዔኤላዖ፦ «ዔኤዛይ ዒጊጪፖ፥ ዔቄ!
ዬሱሴ ኔና ዔኤላኔ» ጌዔኔ።

50 ዒዚ ፔኤኮ ቃሲ ዑፃ ማኣዔ ዓፒሎ ኬኤሪ፥ ጱሊ
ዔቃዖ ዬሱሴ ባንሢ ዓኣዼኔ።

51ዬሱሴ፦ «ታኣኒ ዓይጎ ዎኦቶም ኔኤኒ ኮዓይ?» ጌዒ
ዖኦጬኔ።
ዒዚ፦ «ዔርዛሢዮ! ሃዳራ ታኣኒ ዛጋንዳጉዲ ዓኣፖ

ታኣም ፖዒሴ» ጌዒማሄኔ።
52ዬሱሴ፦ «ሂዴቶ ዴንዴ፤ ኔ ጉሙርቂፃ ኔና ዓውሴኔ»

ጌዔኔ።
ዓሢያ ቤዞማና ዛጌኔ፤ ጎይፆናኣ ዬሱሴ ጊንፆ ዓኣዼኔ።

11
ዬሱሴኮ ፑኡፒ ቦንቾና ዬሩሳላሜ ጌሊፆ
(ማቲ. 21፡1-11፤ ሉቃ. 19፡28-40፤ ዮሃ. 12፡12-19)

1 ዬሱሴና ዒዛኮ ጊንፆ ሃንታዞንሢና ዬሩሳላሜ ሙኪ
ዑካዖ ዛይቶ ሪሚቶ ዹኮ ኮይላ ዓኣ ቤቴፓጌና ቢታኒያ
ጌይንታ ካታሞንሢ ሙኬኔ፤ ዬሱሴ ዒዛኮ ጊንፆ ሃንታ
ናኣቶይዳፓ ላምዖስኬንሢ ቤርታ ሂዚ ጌዒ ዳኬኔ፦

2 «ሃኖ ሴኮ ጉርዴሎ ዒንሢ ቤርታዺ ዓኣዹዋቴ፤
ዒኢካዒንሢሄሄላዖ ዖኦኒያ ቶጊባኣ ሃሬ ናይ ቱኡቲ ዓኣንቴ
ዴንቃንዳኔ፤ ቡሊ ሃኒ ዔኪ ዬዑዋቴ፤

3 ዖኦኒያ ዒንሢ ዓይጎሮ ቡላይ ጌዒ ዖኦጬቶ
‹ጎዳም ኮይሳሢሮኬ፤ ዑኬና ዒዚ ማሂ ዳካንዳኔ› ጌዒ
ኬኤዙዋቴ።»

4ዔያታኣ ዴንዳዖ ሃሮ ናዖማ ጎይፆ ዓጫ፥ ማኣሪ ካርካ
ቱኡቲ ዓኣንቴ ዴንቂ ቡሌኔ፤

5ዒማናዒኢካዔቂ ዓኣ ዓሶፓ ፔቴ ፔቴ ዓሲ፦ «ሃሮ ናዖ
ዎዳኒ ቡላይ?» ጌዒ ዖኦጬኔ።

6 ዔያታኣ ዬሱሴ ጌዔሢ ዖኦጫ ዓሶም ማሂ ኬኤዛዛ
ዓሳ ዔያቶ ሃሼኔ።

7ላምዖ ጊንፆ ሃንታ ናኣቶንሢ ሃሮ ናዖ ዔኪ ዬሱሴ ኮራ
ሙካዖ፥ ዔያታ ፔኤኮ ዓፒሎ ሃሮ ናዖ ዙላ ጌሣዛ ዬሱሴ
ቶጌኔ።

8 ሚርጌ ዓሳ ፔኤኮ ዓፒሎ ጎይፃ ሂኢሣዛ ዛሎ ዓሳ
ካያፓ ዋላሺሜንሢሜንሢ ጎይፃ ሂኢሤኔ።

9 ዬሱሴኮ ቤርቶና ጊንፆናይዳ ዓኣ ዴራ ቢያ፦ «ፆኦሲ
ጋላቲንቶም! ጎዳ ሱንፆናሙካሢ ፆኦሲ ዓንጆንጎ፤

10 ሃጊ ሙካ፥ ኑኡኮ ዓዳሢ፥ ዳውቴ ካኣቱማ
ዓንጂንቴያኬ! ጋላታ ጫሪንጮይዳ ፆኦሲም ማዖንጎ!»
ጌዒ ዒላቴኔ።

11 ዬሱሴ ዬሩሳላሜ ሄሊ ፆኦሲኮ ጌኤዦ ማኣሪ ጌላዖ
ዓጫ ዓኣ ባኮ ቢያ ዛጌኔ፤ ሳዓ ዓሜሢሮ ታጶ ላምዖንሢና
ዎላ ዬሩሳላሜፓ ኬስኪ ቢታኒያ ጎዖ ቤዞ ዓኣዼኔ።

ዬሱሴ ጋዳንቄ ቤሌሴ ጌይንታ ሚፄሎ
(ማቲ. 21፡18-19)

12ጉቴ ቢታኒያፓ ዔያታ ማዓኣና ዬሱሴ ናይዺንቴኔ።
13 ፔቴ ዋርቂ ዓኣያ ቤሌሴ ጌይንታ ሚሢ ሃኬ ዴንቃዖ

ጎዖንቴ ዒዞይዳ ዓኣፒ ናንጋንዳኔ ጌዒ ሚፄሎ ባንሢ
ዓኣዼኔ። ጋዓንቴ ሚፄላ ዓኣፑዋ ዎዴ ማዔሢሮ ዒላሺፓ
ዓታዛ ፔቴታዖ ዓኣፒ ዒዚ ዴንቂባኣሴ።

14 ዬያሮ ዬሱሴ ሚፄሎ፦ «ሃይፓ ሴካ ዖኦኒያ ኔጊዳፓ
ዓኣፒሙዖፓ» ጌዔኔ።
ዬያ ዒዚ ጋዓኣና ጊንፆ ሃንታ ናኣታ ዋይዜኔ።

ዬሱሴ ጌኤዦማኣራ ኮርማ ዓሶ ዳውሴሢ
(ማቲ. 21፡12-17፤ ሉቃ. 19፡45-48፤ ዮሃ. 2፡13-22)

15ዬሱሴ ዬሩሳላሜሙካዖ ጌኤዦማኣሮ ጌሊ ዒኢካ
ሻንቻ ዓሶና ሻንቃ ዓሶና ዳውሲሢ ዓርቄኔ። ሚኢሾ ላኣማ
ዓሶኮ ሚኢሾ ጌሦሢና ዶኦሎ ሻንቻ ዓሶኮ ዖይቶና ሂዒ
ዶይሴኔ።

16 ዖኦኒያ ዓይጎ ባኣዚኬዲጌኤዦማኣሮኮዲሮ ጋሮና
ዓኣዻንዳጉዲ ዒ ኮዒባኣሴ።

17 ዬሱሴ ዴሮ ሂዚ ጌዒ ዔርዜኔ፦ « ‹ታኣኮ
ማኣራ ዓሲ ዜርሢ ቢያኮ ሺኢጲሢ ማኣሪኬ› ጌዒንቲ
ፃኣፒንቲባኣዓዳ? ዒንሢ ጋዓንቴ ዉሲ ዓኣሺንታ ቤሲ
ማሄኔ» ጌዔኔ።

18ቄኤሶኮሱኡጎንታሙሴዔርዜዎጎዔርዛዞንሢንታ
ዬሱሴ ዬያ ኬኤዛኣና ዋይዜኔ፤ ዒዚ ኬኤዛሢ ዴራ
ቢያ ዲቃቲ ሄርሻሢሮ ዔያታ ዒጊጫዖ ዎዲ ዓርቂ ዒዛ
ባይዛንዳቴያ ካራ ኮዔኔ።

19 ዬሱሴና ጊንፆ ሃንታ ናኣቶና ሳዓ ዓማዛ ካታማፓ
ኬስኬኔ።

ቤሌሶ ሚፄሎኮሜሊፆ
(ማቲ. 21፡20-22)

20ዚሮ ጉቴሎ ጉቴ ዓሚ ጎይፆና ዔያታ ዴንዳዖ ቤሌሶ
ሚፄላ ፃጲና ሜሊ ዓኣንቴ ዴንቄኔ፤

21ጴፂሮሴዚጊኖዬሱሴጌዔሢጶቂሣዖ፦ «ዔርዛሢዮ!
ኔኤኒ ጋዳንቄ ሚፄላ ሃይሾ ሜሌኔ» ጌዔኔ።

22ዬሱሴ ዔያቶም ማሃዖ፦ «ፆኦሲ ጉሙርቁዋቴ፤
23 ጎኔ ታ ዒንሢም ጋዓኔ፤ ዖኦኒያ ላምዖ ዒኔና ማይባኣዖ

‹ታኣኒ ኮዓ ባካ ማዓንዳኔ› ጌዒ ጉሙርቂሢና ሃያ ዹኮ
‹ሃይፓ ዔቂ ባዞይዳ ኬኤሪንቴ› ጌዔቶ ኬኤሪንታንዳኔ።

24ዬያሮ ሺኢጲሢና ዓይጎ ባኣዚታቶዋ ዒንሢ ሺኢቄቶ
ዒንሢም ማዔያጉዲ ጉሙርቁዋቴ፤ ዒንሢ ሺኢቃ ባካ
ቢያ ዒንሢምዒንጊንታንዳኔ።

25 ጫሪንጫ ዓኣ ዓዳሢ ዒንሢ ጎሞ ዓቶም
ጋዓንዳጉዲ ዒንሢ ሺኢቃኒ ዔቃ ዎዶና ዓሲዳ ዒንሢ
ዓርቄ ኮሜ ዓኣቶ ሃሹዋቴ። [

26 ዒንሢ ሜሌ ዓሶኮ ዻቢንቶ ዓቶም ጌዒባኣቶ
ጫሪንጫ ዓኣ ዓዳሢ ዒንሢ ጎሞ ዓቶም ጌዒንዱዋሴ»
ጌዔኔ።]*

ዬሱሴ ዓይጎ ቢታንቶና ማዻቴያ ዖኦጪንቴ ዖኦጪፆ
(ማቲ. 21፡23-27፤ ሉቃ. 20፡1-8)

27ዔያታ ላሚ ዬሩሳላሜማዒሙኬኔ፤ ዬሱሴ ጌኤዦ
ማኣሮ ጌሊ ሃንታንቴ ቄኤሶኮ ሱኡጋ፥ ሙሴ ዔርዜ ዎጎ
ዔርዛዞንሢንታጪማኣ ዒዛ ኮይላሙካዖ፦

28 «ሃያ ባኮ ቢያ ኔኤኒ ማዻሢ ዓይጎ ቢታንቶናዳይ?
ሃሣ ሃያ ባኮ ማዻንዳጉዲ ቢታንቶ ኔኤም ዒንጌሢ
ዖናዳይ?» ጌዒ ዖኦጬኔ።

29 ዬሱሴ ማሃዖ፦ «ታኣኒያ ዒንሢ ፔቴ ባኣዚ
ዖኦጫንዳኔ፤ ዒንሢ ታኣም ማሄቶ ታኣኒ ዓይጎ ቢታንቶና
ሃያ ባኮ ማዻቴያ ዒንሢምኬኤዛንዳኔ፤

30 ዮሃኒሴኮ ማስኪፃ ፆኦሲፓሞ ዓሲፓዳይ? ሂንዳ
ታኣም ኬኤዙዋቴ» ጌዔኔ።

31 ዔያታ፦ « ‹ዓካሪ ኑ ዎዚ ጋዓንዳይ?› ጌዒ
ዎላ ዞርታዖ፥ ‹ፆኦሲፓኬ› ጌዒ ኑኡኒ ማሄቶ ‹ሂዳዖ
ዒንሢ ዓይጎሮ ዮሃኒሴ ኬኤዛሢ ጉሙርቂባኣይ?› ዒዚ
ጋዓንዳኔ።

32 ‹ዓሲፓኬ› ኑኡኒ ጌዔቶሽ?» ዓሲፓኬ ዔያታ
ጎዑዋጉዲ ዴራ ቢያ ማስካ ዮሃኒሴ «ጎኔና ፆኦሲ ማሊሢ
ኬኤዛ ዓሲኬ» ጋዓሢሮ ዒጊጬኔ።

33ዬያሮ፦ «ኑኡኒ ዔሩዋሴ» ጌዒማሄኔ።
ዬሱሴያ፦ «ያዒታቶ ታኣኒያ ዓይጎ ቢታንቶና ሃያ ባኮ

ማዻቶ ዒንሢምኬኤዛዓ» ጌዔኔ።

12
ዎይኖ ቱካ ዓሶ ማሊሲኬኤዞና ኮኦኪንሦ
(ማቲ. 21፡33-46፤ ሉቃ. 20፡9-19)

1 ሄሊሳዖ ዬሱሴ ዬኖ ኮኦኪንሢና ሂዚ ጌዒ ኬኤዚሢ
ዓርቄኔ፦ «ፔቴ ዓሲ ዎይኔ ጌይንታ ሙዖ ዓኣፒ ዓኣፓ
ሚሢዳ ባልጋ ባኣዚ ቱኬኔ፤ ዓጮዋ ኮሺ ዲርቂ ዬኖ
ካፃዛ ሄርቂጩኡጲዑሺኮሾንዶዔቴያ ላሌሹቺዳ ቆኦቂ
ቦኦኪጊኢጊሼኔ፤ ሃሣዎይኔሎካፓዓሶምዼግጌዔሴኤላ
ሴኤሊ፥ ዬካፓ ዬኖ ቤዞ ጎሽኪ ጎሽኪ ታኣም ካፑዋቴ ጌዒ
ጎሽካ ዓሲም ዒንጊ ሃኬ ዓጪ ዴንዴኔ።

2ዎይኖማንፆ ዎዶና ዒዛ ሄላ ዛሎዔኪሙካንዳጉዲ
ዒዛኮ ዓይሢንቲ ማዻ ዓሲ ጎሽካ ዓሶ ኮራ ዳኬኔ።

3 ጎሽካ ዓሳ ዒዛ ዬያ ዓይሢንቲ ማዻሢ ዓርቂ
ጳርቄስካፓ ኩቺ ጉሪ ማሂ ዳኬኔ።

4 ጊንሣ ሃሣ ጎዦ ዓዴ ሜሌ ዓይሢንቲ ማዻያ ዳካዛ
ጎሽካዞንሢ ዬያኮዋ ቶኦኮ ዹይ ዑሪ፥ ቦርሲሲ ዳኬኔ፤

5 ሄሊሲ ሃሣ ሜሌ ዳካዛ ዬያኣ ዎዼኔ፤ ዬያጉዴያ
ሚርጌ ዓሲ ዳካዛ ዛሎ ጳርቂ ዛሎ ዎዼኔ።

6 ዓካሪ ጎዦ ዓዴ ማዻኒ ዓቴ ባኣዚ ፔኤኮ ናሽካ
ናዓሢ ዳኪሢ ሌሊኬ፤ ዬያሮ ‹ጎዖንቴ ታኣኮ ናዓሢ ዔያታ
ቦንቻንዳኣናንዳኔ› ሂዚ ጌዒ ማላዖ ቢያሢኮ ጋፒንፆይዳ
ፔቴ ናዓሢ ዳኬኔ።

7 ጋዓንቴ ጎሽካዞንሢ ዎሊ ኮራ ‹ሃይ ዒዛ
ዻካላንዳሢታሢሮ ሃኒ ዬዑዋቴ፤ ኑ ዒዛ ዎዼቶ ዒዛኮ
ዓዶኮ ዓኣ ባካ ቢያ ኑም ማዓንዳኔ› ጌዔኔ።

8 ዬያሮ ናዓሢ ዔያታ ዓርቂ ዎዺ ዬኖ ጎሽኮ ቤዜሎኮ
ቲኢፆ ዙላ ዔኪ ዓኣዺ ኬኤሬኔ።

9ዓካሪ ዬኖ ጎዤሎኮ ዓዳሢዓይጎ ዎኦታንዳይ? ጌዔቶ
ዒዚ ፔኤሮ ሙኪጋፓ ጎሽካ ዓሶ ዎዻንዳኔ፤ ዬኖ ጎዦ
ቤዜሎሜሌ ጎሽካ ዓሲም ዒንጋንዳኔ።

10ጌኤዦማፃኣፖይዳ፦
‹ማኣሮ ማዣ ዓሳ ቦሂ ሃሼ ሹጫሢ

ማኣሮኮ ሄሎማዔኔ፤
11ዬይ ሃሣ ፆኦሲ ማዾኬ፤

ኑኡኒ ዛጋዛ ዲቃሢ ሄርሺሳያኬ።› »
ጌይንቲ ፃኣፒንቴሢ ዒንሢ ናባቢባኣዓዳ?

12 ዓይሁዶኮ ሱኡጎ ማዔ ዓሳ ዬሱሴ ዬያ ኮኦኪንሦና
ዔያቶ ዛላ ኬኤዜያ ማዔሢ ዔራዖ ዒዛ ዓርቃኒ ኮዔኔ፤
ጋዓንቴ ሚርጌ ዴሬ ዓኣያታሢሮ ዒጊጪ ዔያታ ዒዛ ሃሺ
ዴንዴኔ።

ጊኢራጪጊሢ ዛላ ዖኦጪንቴ ዖኦጪሢ
(ማቲ. 22፡15-22፤ ሉቃ. 20፡20-26)

13ፔርሴዓሶናሄሮዲሴዓሶናዛላፓማዔፔቴፔቴዓሲ
ዬሱሴ ጌስታ ጌኤዞና ዻቢንታቶ ቡኡዲ ዓርቃንዳጉዲ
ዒዛ ኮራ ዳኪንቴኔ።

14 ዬንሢያ ዒዛ ኮራ ሙካዖ፦ «ዔርዛሢዮ! ኔኤኒ
ጎኔ ኬኤዛያ ማዔሢ ኑኡኒ ዔራኔ፤ ዓሲ ዒጊጪሢና ዓሲ
ታና ዎዚ ጋዓንዳይ? ጌዒ ኔ ማዻ ባኣዚ ባኣሢሮ ፆኦሲኮ
ጎይፆ ጎኑሞና ኔኤኒ ዔርዛኔ፤ ያዒ ማዓዛ ሮሜ ዓጮ
ካኣቲምጊኢራጪጊሢዎጋዓይሣሞ? ዓይሡዋይ? ኑኡኒ
ጊኢሮንዶሞ? ሃሾንዶይ?» ጌዒ ዖኦጬኔ።

15 ዬሱሴ ዔያቶኮ ጌኖ ማሊፆ ዔራዖ፦ «ዒንሢ ታና
ዓይጎሮ ጌኤሲና ቡኡዳኒ ኮዓይ? ሂንዳ ሮሜ ዓጮሚኢሾ
ታና ዻውዋቴ» ጌዔኔ።

16 ዔያታ ሚኢሾ ዔኪ ሙካዛ ዒዚ፦ «ሃኖ ሮሜ
ዓጮ ሚኢሼሎይዳ ዓኣሢኮ ዓውካሮና ፃኣፒንቴ ሱንፆና
ዖኦሮዳይ?» ጌዒ ዖኦጬኔ።
ዔያታ ማሃዖ፦ «ሮሜ ዓጮ ካኣቲሲኬ» ጌዔኔ።
17 ዬሱሴ፦ «ያዒ ማዔቶ ካኣቲሲ ካኣቲም፥ ፆኦሲሲ

ፆኦሲም ዒንጉዋቴ» ጌዔኔ። ዔያታ ዒዛኮ ማሂፆና ኮሺ
ዲቃቲ ሄርሼኔ።

ሃይቄ ዓሲኮ ዔቂሢ ዛላ ዖኦጪንቴ ዖኦጪሢ
(ማቲ. 22፡23-33፤ ሉቃ. 20፡27-40)

18 «ሃይቄ ዓሲ ሃይባፓ ዔቂንዱዋሴ» ጋዓ ሶዶቄ ዓሳ
ዬሱሴ ኮራሙካዖ ሂዚ ጌዒ ዒዛ ዖኦጬኔ፦

11:23 ማቲ. 17፡20፤ 1ቆሮ. 13፡2። 11:25 ማቲ. 6፡14-15። * 11:26 ፔቴ ፔቴ ሚናኣ ማፃኣፓ ፓይ. 26 ጊዳ ቃሳኔ፤ ዬና ቃኣሌላ ማቲ. 6፡15
ጊዳ ዓኣዞ ማላያኬ። 12:10 ዓይኑ. 118፡22-23። 12:18 ዳኪ. ማዾ 23፡8።

19 «ዔርዛሢዮ! ሙሴ ዔርዜ ዎጎይዳ ኑም ፔቴ ዎጌ
ፃኣፒዒንጌኔ፤ ዬና ‹ፔቴዓሲላኣሊዔካዖሾውዋዖ ሃይቄቶ
ዒዛኮ ጌርሲ ላኣሌሎ ዔኪ ሃይቄሢም ፃጲ ጌሣኒ ናይ
ሾዖንጎ› ጋዓያኬ።

20ዓካሪ ሂንዳ ፔቴ ዓሲኮ ላንካይ ዓቲንቄ ናይ ዓኣኔ ኑ
ጎዖም፤ ዔያቶኮ ቶይዳሢ ላኣሊ ዔካዖ ሾውዋ ሃይቄኔ፤

21 ሄሊሴ ጌኤዚ ሃይቄሢኮ ዬኖ ላኣሌሎ ዔካዖ ሃሣ
ሾውዋ ሃይቄኔ፤ ሃይሣሳሢያ ሃሣ ዬያጉዲማዔኔ፤

22ዬያይዴ ጎይሣ ላንኮ ጌርሲንሢ ቢያ ላኣሌሎ ዔካዖ
ዻካላንዳ ናይ ሾውዋ ሃይቃዛ ቢያሢኮ ጋፒንፃ ላኣሌላ
ሃይቄኔ፤

23ላንኮጌርሲንሢቢያዒዞዔኬያታሢሮጋፒንፃ ሃይቄ
ዓሳዔቃዎዶና ዬና ላኣሌላዎያኮማቾማዓንዳይ?» ጌዒ
ዖኦጬኔ።

24ዬሱሴዔያቶምማሃዖ፦ «ዒንሢሃኣዒዲዻቢንታሢ
ፃኣፒንቴሢና ፆኦሲኮ ዎልቆና ዔሩዋኣሢሮቱዋይ?

25 ሃይቄ ዓሳ ዔቃዖ ጫሪንጫ ዓኣ ፆኦሲኮ
ኪኢታንቾጉዲማዓንዳፓ ዓቴም ዔኩዋሴ፤ ሎዑዋሴ።

26ሃይቄ ዓሶዔቂፆ ዛሎማዔቶ ጋዓንቴ ፆኦሲሙሴም
ካዮ ባኣካ ታሞና ጴዺ ኬኤዜ ዎዶና ዓይጎ ኬኤዜቶዋ
ሙሴ ማፃኣፖይዳ ዒንሢ ናባቢባኣዓዳ? ዬና ዓይጎዳይ
ጌዔቶ፦ ‹ፆኦሲ፤ ታኣኒ ዓብራሃሜ ፆኦሲ፥ ዪሳኣቄ ፆኦሲ፥
ያይቆኦቤ ፆኦሲኬ› ጌዔሢኬ።

27 ፆኦሲ ሼምፖና ናንጋ ዓሶ ፆኦሲ፥ ሃይቄቶዋ ናንጊና
ናንጋ ዓሶ ፆኦሲኬ።ዒንሢጋዓንቴኮሺዻቢንታኔ»ጌዔኔ።

ቢያፓ ባሼ ማዔ ዓይሥሢ
(ማቲ. 22፡34-40፤ ሉቃ. 10፡25-28)

28 ሙሴ ዔርዜ ዎጎ ዔርዛ ዓሶይዳፓ ፔቴስኬያ
ማርማሢ ዔያቶኮ ዋይዜኔ፤ ዬሱሴ ፔ ኮራ ዖኦጫ ዓሶም
ቃራ ማሂሢ ማሄሢ ዋይዚ ዒና ዔኬኔ፤ ዬይ ዓሢ ዬሱሴ
ባንሢ ሙካዖ፦ «ፆኦሲ ዓይሤ ዓይሢፆይዳፓ ቢያ ባሼ
ማዔ ዓይሢፃ ዎኖዳይ?» ጌዒ ዖኦጬኔ።

29 ዬሱሴ ዒዛም ማሃዖ፦ «ቢያፓ ባሼ ማዔ ዓይሢፃ
‹ዒስራዔኤሌ ዋይዜ! ፆኦሲ ኑኡኮ ፔቴ ፆኦሲ ሌሊኬ፤

30ኔኤኒያ ኔኤኮፆኦሲጉቤዒናፓ፥ጉቤሼምፓፓ፥ጉቤ
ማሊፃፓ፥ ጉቤ ዎልቃፓ ናሽኬ› ጋዓያኬ ጌዔኔ።

31ሃሣዬያማላያ ላምዓሳ ዓይሢፃ ‹ሜሌዓሲ ኔናጉዲ
ማሂ ናሽኬ› ጋዓያኬ። ዬንሢላምዖ ዓይሢፆንሢዳፓሜሌ
ባሻያ ባኣሴ።»

32ሙሴዔርዜዎጎዔርዛሢዬሱሴኮራ፦ «ሂዮፔኤሮ
ኮሺኬ ዔርዛሢዮ! ‹ፆኦሲ ፔቴኬ፤ ዒዛይዳፓ ዓቴም
ሜሌ ፆኦሲ ባኣሴ› ኔኤኒ ጌዔሢ ጎኔኬ፤

33 ዬያሮ ዓሲ ጉቤ ዒናፓ፥ ጉቤ ሼምፓፓ፥ ጉቤ
ማሊፃፓ፥ ጉቤ ዎልቃፓ ፆኦሲ ናሽካኒ ኮይሳኔ፤ ሃሣ ሜሌ
ዓሲያፔናማሂ ናሽካኒኮይሳኔ፤ ታሚናሚቺፆኦሲምዒንጎ
ባኮ ዒንጊፆና ዬያ ጉዴያ ሜሌ ዒንጎ ካኣዦይዳፓ ዬንሢ
ላምዖ ዓይሢፆንሢ ካፒፃ ባሻያኬ» ጌዔኔ።

34 ዬይ ዎጎ ዔርዛሢ ዔራቶና ጶቂሢ ማሄሢ ዬሱሴ
ዛጋዖ፦ «ኔኤኒ ፆኦሲኮ ካኣቱማፓ ሃኬያቱዋሴ» ጌዔኔ።
ዬካፓ ዬሱሴ ኮራጫርቂ ዖኦጬ ዓሲ ባኣሴ።

ሜሲሄ ዛሎ ዖኦጪንቴ ዖኦጪሢ
(ማቲ. 22፡41-46፤ ሉቃ. 20፡41-46)

35 ዬሱሴ ፆኦሲኮ ጌኤዦ ማኣሮይዳ ዔርዚቤቃ ሂዚ
ጌዒ ዖኦጬኔ፦ «ሙሴዔርዜ ዎጎ ዔርዛ ዓሳ ‹ኪሪስቶሴ
ዳውቴ ናይኬ› ዓይጎሮ ጋዓይ?

36 ዳውቴ ፔ ቶኦኪና ዓያና ጌኤሺ ዒዛ ዒና ማሊሢ
ጌሣዛ፦
‹ፆኦሲ፥ ታ ጎዳሢም * (ሜሲሄም)

ኔኤኮ ሞርኮ ኔ ቢታንቶ ዴማ
ታኣኒ ማሃንዳያ ሄላንዳኣና ታኣኮ ሚዛቆ ዛላ ዴዔ›

ጌዔኔ፤ ጌኤኔ።
37 ዓካሪ ዳውቴ ፔ ቶኦኪና ‹ጎዳ› ጌዒ ዔኤሌቶ ሜሲሄ
ዳውቴኮ ዎይቲ ናይ ማዓይ?» ዬያ ዒዚ ጋዓኣና ሚርጌ
ዓሲ ዒዛሲ ዎዛና ዋይዛኔ።

ዬሱሴዎጎዔርዛዓሶናፔርሴዓሶናዻቢንቴዓሲታሢ
ኬኤዜሢ

(ማቲ. 23፡1-31፤ ሉቃ. 20፡45-47)
38ዬሱሴዔርዚቤቃ ሂዚጌዔኔ፦ «ዖዶሲዓፒላማኣዒ

ሴካ ሃንጋ ሃንቲሢና ሃሣ ቦኦኮይዳ ኮሺ ዔኤሊሢ ዔካኒ
ናሽካሙሴዔርዜ ዎጎ ዔርዛ ዓሶይዳፓ ካፒንቱዋቴ፤

39ዔያታ ዓይሁዶ ዓሶኮ ቡኪንቶቤዞይዳ ቦንቾ ዖይታ፥
ሙኡዚምዔኤሎቤስካ ቦንቾቤሲዴንቂ ዴዓኒ ሩኡራኔ።

40ዓሲ ዛጎምጌዒ ዖዶሲሺኢቆሺኢጲሢና ዓኒንሢባኣ
ላኣሎኮ ማኣሮ ጌሺ ጌሺ ማንቂሳኔ፤ ዬያሮ ዔያቶይዳ
ዴኤሢ ዎጌ ዎጊንታንዳኔ።»

ዜኤሮይንዴሎኮ ፆኦሲም ዒንጎ ባኮ ዒንጊፆ
(ሉቃ. 21፡1-4)

41 ፆኦሲም ጌዒ ዓሳ ሚኢሾ ዒንጋ ሳኣፂኖኮ ዬሱሴ
ቤርቶ ዛላ ዴዒ ዓኣዖ ዴራ ሳኣፂኖ ጋራ ሚኢሾ ዓጋንቴ
ዛጌኔ፤ ዒማና ዖርጎጮ ዓሳ ሚርጌ ሚኢሼ ዓጋዛ፥

42ፔቴማንቆዜኤሪንዶስኬናሙካዖዬኖዎዶሚኢሾና
ላምዖ ሲኪና ማዓ ኮሺ ዻካሚኢሼ ዓጌኔ።

43 ዬሱሴ ፔኤኮ ጊንፆ ሃንታ ናኣቶ ዔኤላዖ፦ «ጎኔ ታ
ዒንሢም ጋዓኔ፤ ሳኣፂኖይዳ ሚኢሾ ዓጌ ዓሶይዳፓ ባሼ
ዓጌዛ ሃኖ ዓኒ ሃይቄ፥ ማንቆ ላኣሌሎኬ ጌዔኔ፤

44 ዓይጎሮ ጌዔቶ ሜሌ ዓሳ ቢያ ዒንጌሢ ዓኣ
ቆሎይዳፓ ዺቢ ዑሣ ዓኣዼሢኬ፤ ዒዛ ጋዓንቴ ማንቆታዖ
ፔኤኮዓኣማዓይሱዋዖዓጌኔ፤ፔናዎይሣንዳባኮንሢቢያ
ዒንጌኔ።»

13
ዬሱሴ ጌኤዦማኣሮኮ ሻሂንቲፆ ዛሎ ኬኤዜሢ
(ማቲ. 24፡1-2፤ ሉቃ. 21፡5-6)

1 ዬሱሴ ጌኤዦ ማኣራፓ ኬስካንቴ ዒዛኮ ጊንፆ
ሃንታዞንሢዳፓ ፔቴስኬይ፦ «ዔርዛሢዮ! ሃያ ማኣሮ
ማዦሮ ጊኢጊሾና ሹጮና ማዢንቴ ማኣራ ዎዚጉዲ
ኮሽካቴያ ሂንዳ ዛጌ!» ጌዔኔ።

2ዬሱሴማሃዖ፦ «ሃያ ዼኤፖማኣሮ፥ ሹጮናማዦናሢ
ኔኤኒ ዛጋ? ሃይ ማኣራ ዶዓንዳኔ፤ ሹቺ ሹቺዳ ሃኣዒዲ
ኬልቂንቲ ፔቴታዖ ዓታዓኬ» ጌዔኔ።

ጎዳሙኮኮ ቤርታ ዳውሲሢና ሜቶናሙካንዳሢ
(ማቲ. 24፡3-14፤ ሉቃ. 21፡7-19)

12:19 ላሚ. ዎማ 25፡5። 12:26ኬሲ. ማፃ 3፡6። 12:28 ሉቃ. 10፡25-28። 12:30 ላሚ. ዎማ 6፡4-5። 12:31 ሌዊ. ዓኬ 19፡18።
12:32 ላሚ. ዎማ 4፡35። 12:33 ሆሴ. 6፡6። * 12:36 ጎዳ፦ ሃጊሙካንዳ ሜሲሄኬ። 12:36 ዓይኑ. 110፡1።

3 ዬሱሴ ጌኤዦ ማኣሮኮ ቤርቶ ዛሎና ዛይቴ ሪሚቲ
ዹካጎዖዹኮይዳኬስኪዴዒዓኣንቴጴፂሮሴ፥ ያይቆኦቤ፥
ዮሃኒሴንታ ዒንዲራሴንታ ሌሊ ዒዛ ኮራሙካዖ፦

4 «ዬይ ኔኤኒ ጌዔ ባካ ማዓንዳሢ ዓይዲዳይ? ዬይ
ቢያ ማዓኒ ዑካኣና ዔርታሢ ዓይጎናዳይ? ሂንዳ ኑም
ኬኤዜ» ጌዒ ዖኦጬኔ።

5 ዬሱሴ ዔያቶም ማሃዖ፦ «ዖኦኒያ ዒንሢ
ዻቢሱዋጉዲ ዒንሢና ዔሩዋቴ፤

6ሚርጌሢ፦ ‹ታኣኒሜሲሄኬ›ጌዒጌዒታሱንፆናሙኪ
ሚርጌ ዓሲ ዻቢሳንዳኔ፤

7 ዒንሢኮ ዑኬ ዖልዚ ዔቄቶዋ ሃሣ ሃኬ ቤስካ ዓኣ
ዖልዚ ሃይሴ ዋይዛዖ ዲቃቲፖቴ፤ ዬይ ማዑዋዖ ዓታዓኬ፤
ጋዓንቴ ጋፒንፃ ሃጊኬ።

8 ፔቴ ዜርፃ ሜሌ ዜርፆይዳ፥ ካኣታ ካኣቶይዳ ዖልዚ
ዔቂሳንዳኔ፤ ዱማ ዱማ ቤስካ ሳዓ ዓጊፂሢና ናይዚና
ማዓንዳኔ፤ ዬይ ቢያ ሾይቺ ዓርቂሢ ቆፂ ሜታሳሢጉዲ
ሜቶኮ ቢያ ቤርቶኬ።

9 «ዒንሢያ ዒንሢ ዛሎ ኮሺ ዔሩዋቴ፤ ዓይጎሮ
ጌዔቶ ዓሳ ዒንሢ ዎጌም ዓኣሢ ዒንጋንዳኔ፤ ዓይሁዴ
ዓሶኮ ቡኪንቶ ቤዞይዳ ጳርቂንቲ ታኣኮ ዒንሢ ማርካ
ማዓንዳጉዲ ታ ዛሎና ዎይሣ ዓሶና ካኣቶና ቤርታ ዒንሢ
ዎጌም ሺኢካንዳኔ።

10ጋፒንፃሙካንዳሢኮቤርታጋዓንቴኮዦሃይሳዱማ
ዱማዜርፆም ቢያ ሄላኒ ኮይሳኔ።

11 ዓሳ ዒንሢ ዓርቂ ዎጌም ሺኢሻኣና ‹ኑኡኒ ዓይጎ
ኬኤዛንዳ ናንዳይ?› ጌዒ ቤርታዺ ሜታዺፖቴ፤ ዒንሢ
ሺኢኬ ዎዶና ዒንሢኮ ዒና ሙኬሢ ኬኤዙዋቴ፤ ዓይጎሮ
ጌዔቶ ዒማና ኬኤዛሢ ዓያና ጌኤሺ ማዓንዳፓ ዓቴም
ዒንሢቱዋሴ።

12 ጌርሲ ፔኤኮ ጌርሲ፥ ዓዴ ፔኤኮ ናዖ ሃይቢም
ዓኣሢ ዒንጋንዳኔ፤ ናኣታ ሾዔ ዓሶ ዒፂ ዓኣሢ ዒንጊሢና
ዎዺሳንዳኔ።

13 ታ ዛሎሮ ዒንሢ ዓሲና ቢያ ዒፂንቴያ ማዓንዳኔ፤
ጋፒንፆ ሄላንዳኣና ጊቢ ዶዳሢ ጋዓንቴ ዻቃንዳኔ።»

ዬሩሳላሜ ዓጮይዳ ሄላኒ ዓኣ ፑርቶ ሜታሢ ዛሎ
(ማቲ. 24፡15-28፤ ሉቃ. 21፡20-24)

14 «ሃሣ ዓሲ ዒኢሳ ፑርታ ባኣዚና ሻኣካ ባኣዚ ጴዻኒ
ኮይሱዋቤስካማዺንታንቴዒንሢዛጋንዳኔ፤ ዬያ ናባባሢ
ዒና ዔኮንጎ፤ ዬኖ ዎዶና ዪሁዳ ዓጮይዳ ዓኣ ዓሳ ቢያ
ዹኮ ባንሢ ቤቶንጎ። *

15 ሹጮና ማዦና ማኣሮኮ ዑፆይዳ ዓኣ ዓሲ ኬኤፃፓ
ኬዲ ፔቴ ባኣዚ ዔካንዳኔ ጌዒ ኔጎፓ፤

16 ጎሺዳ ዓኣዺ ዓኣ ዓሲ ዓፒሎ ፔኤኮ ዔካኒ ጊንሣ
ማዖፓ፤

17ዬኖ ዎዶና ጎጶይንዳሢና ናኣቶ ዓኣሎዒንዶንሢናም
ባዴዔ፤

18ዬይ ቢያ ባርጊ ዎዴና ማዑዋጉዲ ሺኢቁዋቴ።
19 ዬኖ ዎዶና ፆኦሲ ሳዖ ማዤማፓ ዓርቃዖ ሙኪ ዬኖ

ኬሎሄላንዳኣና ዛጊቤቂቦሜቶና ዋኣዮናማዓንዳኔ፤ ሴካ
ቤርቲምማዔቶዋ ዬያጉዴሜቶና ዋኣዮና ማሊ ሄላዓኬ።

20 ፆኦሲ ዬያ ኬሎኮ ፓይዶ ዻኪሲባኣያታቴ ዻቃኒ
ዖኦኒያ ዳንዳዒንዱዋንቴኬ፤ ጋዓንቴ ዶኦሪንቴዞንሢሮ
ጌዒ ዬይ ኬላ ቢያ ቃሚቃንዳኔ።

21 «ዬያሮ ዖና ማዔቶዋ ‹ሜሲሄ ሃይሾ ሃካኬ›፤ ‹ዬይሾ
ያሶኬ› ጌዔቶ ጉሙርቂፖቴ።

22 ዎይቴይ ጌዔቶ ሉኡዚ ሜሲሄንሢና ሉኡዚ
ፆኦሲ ማሊሢ ኬኤዛያ ማላ ዓሲ ሙካንዳኔ፤ ዔያቶም
ዳንዳዒንቴቶ ፆኦሲኮዔርቲ ጉሙርቂንታ ዓሶታዖ ዻቢሳኒ
ዓኪ ዲቃሣ ባኣዚና ማላታና ዔያታ ማዻንዳኔ።

23 ዒንሢና ኮሺ ዔሩዋቴ! ሃያ ባኮ ቢያ ዬይ ዎዳ
ሄላንዳሢኮ ቤርታሲ ታ ዒንሢምኬኤዛኔ።

ዓሲ ናዓሢኮሙኮ
(ማቲ. 24፡29-31፤ ሉቃ. 21፡25-28)

24 «ዬኖ ዎዶና ዬያ ሜቶኮ ቢያ ጊንፃ ዓባ ዹማንዳኔ፥
ዓጊናኣ ፖዒንዱዋሴ፤

25ዦኦጋሢያጫሪንጫፓኬዳዛጫሪንጮይዳዎልቄና
ዓኣ ባካ ቢያ ዓጊፃንዳኔ።

26ዬካፓ ዓሲኮ ናዓሢ ዼኤፒ ዎልቄና ቦንቺንቲ ሻኣሬና
ሙኪ ጴዻንዳኔ፤

27ፔኤኮኪኢታንቾዒዚ ዳካዛዔያታ ዖይዶ ዛሎቢያ
ዴንዲ ዓጮኮ ጋፓፓጫሪንጮ ጋፖ ሄላንዳኣና ዓኣ ዒዛኮ
ዶኦሪንቴዞንሢ ቡኩሳንዳኔ።»

ዎዶኮ ጋፒንፆ ዔርዛ ቤሌሶ ሚፄሎ
(ማቲ. 24፡32-35፤ ሉቃ. 21፡29-33)

28 ዬሱሴ ኬኤዛዖ፦ «ቤሌሶ ሚፄሎኮ ኮኦኪንሣ
ዒንሢም ዔርዛያ ማዓንዳጉዲ፤ ዒዞኮ ካኣፓ ፂሊ፥
ዒላሺ ኬሳ ዎዶና ዖጎሢ † ዑኬሢዒንሢ ዔራኔ።

29ዬያጉዲ ዒንሢያ ዬይ ባካ ቢያ ማዓዛ ዛጋዖ ዓሲኮ
ናዓሢሙካ ዎዳ ዑኬሢናሙኪ ካራ ዓኣሢ ዔሩዋቴ፤

30ጎኔ ታኣኒዒንሢምጋዓኔ፤ ሃይ ሾይንታ ዓኣዻንዳሢኮ
ቤርታ ዬይ ቢያ ማዓንዳኔ።

31ጫሪንጮና ሳዖና ዓኣዻንዳኔ፤ ታኣኮ ቃኣላ ጋዓንቴ
ናንጊና ዶዲ ናንጋንዳኔ» ጌዔኔ።

ጋፒንፆ ኬሌሎና ዎዶና ዖኦኒያ ዔሩዋያ ማዒፆ
(ማቲ. 24፡36-44)

32 ዬሱሴ ሃሣ፦ «ጋዓንቴ ዬኖ ኬሌሎና ዎዴሎና ዛላ
ዓዳሢፓ ዓቴም ዖኦኒያ ዔራያ ባኣሴ፤ ጫሪንጮይዳ ዓኣ
ኪኢታንቾታቶዋ ሃሣ ናዓሢያ ዔሩዋሴ።

33 ዬና ዎዳ ዓይዲ ሙካንዳቴያ ዒንሢ ዔሩዋኣሢሮ
ኮሺ ዶዱዋቴ።

34 ዬና ዎዳ ማኣሮ ፔኤኮ ሃሺ ሃኬ ዓጪ ዓኣዼ
ዓሲስኬያማላኔ፤ ዒዚ ፔቴ ፔቴዒዛምማዻ ዓሶምዱማ
ዱማ ማዾ ዒንጋዖ ካፓ ዓሢም ኮሺ ዶዲ ካፓንዳጉዲ
ዓይሤኔ።

35 ዬያሮ ማኣሮኮ ዓዳሢ ሙካንዳ ዎዶ ዒንሢ
ዔሩዋያታሢሮ ዒንሢና ኮሺ ዔሩዋቴ፤ ጎዖንቴ ዒዚ ሴካ
ዖኦሻ ዎዴ፥ ዓቴቶ ሳዖኮ ጊዲሚሺ፥ ማዒባኣቶ ኮይዳ
ቂኢቃኣና፥ ዔይዔጌዔቶጉቴዹቡርታሙካንዳኣናንዳኔ፤

36 ዔሩዋዖ ዒንሢ ጊንዒ ዓኣንቴ ዒዚ ሙኪ ዒንሢ
ዴንቁዋጉዲ ዶዱዋቴ፤

37 «ዒንሢም ታኣኒ ኬኤዛሢጉዲ ሃንጎ ዓሶማኣ
ዶዱዋቴ ታ ጋዓኔ» ጌዔኔ።

13:9ማቲ. 10፡17-20። 13:13ማቲ. 10፡22። * 13:14 ዳኣኔ. 9፡27 ጊዳ ዓኣሢ ዛጌ። 13:14 ዳኣኔ. 9፡27፤ 11፡31፤ 12፡11። 13:15
ሉቃ. 17፡31። 13:19 ዳኣኔ. 12፡1፤ ዮሃ. ፆፔዻ 7፡14። 13:24ዒሲ. 13፡10፤ ሂዚ. 32፡7፤ ዒዩ. 2፡10፤31፤ 3፡15፤ ዮሃ. ፆፔዻ 6፡12። 13:25
ዒሲ. 34፡4፤ ዒዩ. 2፡10፤ ዮሃ. ፆፔዻ 6፡13። 13:26 ዳኣኔ. 7፡13፤ ዮሃ. ፆፔዻ 1፡7። † 13:28 ዖጎሢ፦ ዒስራዔኤሌ ዓጪና ዒኢካ ዓኣ ሚፃ ፂሊ

ዒላሺ ኬሳ ዎዴኬ። 13:32ማቲ. 24፡36። 13:34 ሉቃ. 12፡36-38።

14
ኪሪስቶሴ ባይዛኒ ዓሶኮ ዎላ ዞርቲፆ
(ማቲ. 26፡1-5፤ ሉቃ. 22፡1-2፤ ዮሃ. 11፡45-53)

1 ዓይሁዴ ዓሳ ዑሣ ዓኣዺፆንታ ላኣዳ ሙዒ ቦንቾ
ኬሎንታ ማሊ ቦንቻኒ ላምዖ ዓቢ ዓታዛ ቄኤሶኮ ሱኡጎና
ዎጎ ኮሺ ዔራ ዓሳ ጌኔ ማሊሢና ዬሱሴ ዓርቂ ዎዾንዶ
ጎይሢ ኮዔኔ።

2 ጋዓንቴ ዴራ ዑራ ዔቂሳንዳኔ ጌዒ፦ «ኑኡኒ ቦንቾ
ኬሎና ዬያ ማዻዓ» ዔያታ ጌዔኔ።

ሳውቃ ቲዦና ዬሱሴኮ ዑፆ ቲሽኬ ላኣሌሎ
(ማቲ. 26፡6-13፤ ዮሃ. 12፡1-8)

3 ዬሱሴ ቢታኒያ ጎዖ ጉርዶይዳ ዑፃ ኬስካ ፑርቶ
ዶርዓሢና ዓርቂንቴዖ ፖዔ፥ ሲሞኦኔ ጎዖሢ ማኣራ
ዓኣዖ ካሣ ሙዓኒ ጊኢጊ ዴዒ ዓኣንቴ ፔቴ ላኣሊስኬና
ዓልባስፂርሴ ጌይንታ ሹቺፓ ኮሺንቴ ቢልቃፄይዳ
ናርዶሴ ጎዖ ቦንቺንቴያ ሃሣ ሻንቾዛ ሚርጌ ሚኢሼ
ዔካ፥ ሳውቃያ ዋኣሢ ማዔ ቲሺ ኩንሢ ዔኪ ሙካዖ ዬኖ
ቢልቃፄሎ ዎዺ ሳውቃ ቲዤሎ ዬሱሴኮ ቶኦካ ዋሄኔ።

4ዬያ ዒዛ ማዻኣና ዒኢካ ዓኣ ዓሶይዳፓ ፔቴ ፔቴ ዓሳ
ዻጋዻዖ፦ «ሃይ ሳውቃ ቲዣ ጉሪ ዓታሢ ዓይጎሮዳይ?

5 ሃያ ሳውቃ ቲዦ ፔቴ ዓሲ ፔቴ ሌዔ ማዾ ማዼም
ዒንጎንዶ ሚኢሼይዳፓ ዑሣ ሻንቺ ዔኤቢ ባኣ፥ ዓሶ
ማንቆም ዒንጎናቴ ዓይጌ ዓኣይ?» ጌዒ ላኣሌሎዋ ዔያታ
ፓሴኔ።

6 ዬሱሴ ማሃዖ፦ «ሃሹዋቴ፤ ዒዞ ዒንሢ ዓይጎሮ
ሜታሳይ? ዒዛ ታኣም ኮሺ ባኣዚ ማዼኔ፤

7ማንቆዓሳቢያኬሊዒንሢናዎላዓኣሢሮኮዔዎዴና
ዔያቶዒንሢማኣዳኒዳዳንዳዓኔ፤ ጋዓንቴታኣኒቢያኬሊ
ዒንሢና ዎላ ሃይካቱዋሴ፤

8 ሃና ላኣሌላ ፔኤም ዳንዳዒንቴሢ ጉዴያ ማዼኔ፤
ዓሽካ ታኣኮ ዱኡኪንቱዋንቴ ቤርታሲ ሳውቃ ቲሺና ዒዛ
ታኣኮ ዑፆ ቲሽኪ ዱኡፖም ጊኢጊሼኔ።

9 ጎኔ ታ ዒንሢም ጋዓኔ፤ ዓጮ ቢያይዳ ሃይ ኮዦ ሃይሳ
ኬኤዚንታ ዎዶና ዓንካ ማዔቶዋ ሃይ ዒዛ ማዼ ባካ ዒዞ
ጶቂሥሢማዒኬኤዚንታንዳኔ» ጌዔኔ።

ዪሁዳ ዬሱሴ ጌሺሢና ዓኣሢ ዒንጋኒ ዓሶና ዎላ
ጊኢጌሢ

(ማቲ. 26፡14-16፤ ሉቃ. 22፡3-6)
10 ታጶ ላምዓሢዳፓ ፔቴ ዓስቆሮንቶ ዪሁዳ ጎዖሢ

ዬሱሴጌሺሢናዓኣሢዒንጋኒቄኤሶኮሱኡጎኮራዓኣዼኔ።
11ዔያታዒዛኮ ጎዳሻንቾሮሙኪፆዔራዖ ኮሺዎዛዺ

ሚኢሼ ዒዛም ዒንጋኒ ዎላ ጌስቲ ጊኢጌኔ። ዬካፓ ዒዚ
ዬሱሴ ዓኣሢ ዒንጋኒ ዒዛም ጊኢጋንዳ ጎይሢ ኮዔኔ።

ዬሱሴ ዑሣ ዓኣዺፆ ኬሎ ካዎ ዳኪንቴዞንሢና ዎላ
ሙዔሢ

(ማቲ. 26፡17-25፤ ሉቃ. 22፡7-14፤21-23፤ ዮሃ.
13፡21-30)

12 ዬሱሴኮ ጊንፆ ሃንታዞንሢ ዓይሁዴ ዓሳ ዑሣ
ዓኣዺፆ ቦንቾ ኬሎ ማራናይ ሹኪ ላኣዶዋ ሙዒ ቦንቻ
ኬሎኮ ዓይፆይዳዒዛ ኮራሙካዖ፦ «ዑሣ ዓኣዺፆኬሎ
ማሊ ሙዎ ካዋሢ ሙዓኒ ዎካ ዓኣዺ ጊኢጊሻንዳጉዲ
ኔኤኒ ኮዓይ?» ጌዒ ዖኦጬኔ።

13 ዒዚያ ዒዛኮ ጊንፆ ሃንታዞንሢዳፓ ላምዖንሢም
ሂዚ ጌዒ ዳኬኔ፦ «ሴኬካታሞ ዴንዱዋቴ፤ ዒኢካዒንሢ
ዋኣሢ ጉሲ ኬዴ ዓሲ ዴንቃንዳኔ፤ ዬያ ዓሢኮ ጊንፆ
ዓኣዹዋቴ፤

14ዒዚ ዴንዲ ጌላ ኬኤፆማ ጌሊጋፓ ማኣሮኮ ዓዳሢ
ኮራ ‹ዔርዛሢ ታኣኮ ጊንፆ ሃንታዞንሢና ዎላ ታኣኒ ዑሣ
ዓኣዺፆ ኬሎ ሙዖ ሙዓንዳ ኬኤፃ ዎካዳይ?› ጋዓኔ፥
ጎዑዋቴ።

15 ዒዚያ ኩቦ ጋራ ዓኣ ሂኢሢ ጊኢጊንቴ ዳልጎ ቤዞ
ዒንሢም ዻውዋንዳኔ፤ ዒኢካ ኑም ጊኢጊሹዋቴ።»

16ላምዖ ጊንፆ ሃንታዞንሢኬስኪካታሞዴንዲዬሱሴ
ጌዔማጉዲ ቤዞዋ ዴንቂ ዑሣ ዓኣዺፆ ኬሎ ካዋሢ
ሙዓኒ ዒኢካ ጊኢጊሼኔ።

17 ሳዓ ዓማዛ ዬሱሴ ታጶ ላምዖንሢና ዎላሙኬኔ፤
18 ካሦ ሺኢሺ ዔያታ ሙዓኣና ዬሱሴ፦ «ጎኔ ታኣኒ

ዒንሢም ጋዓኔ፤ ሃሢ ታኣና ዎላ ካሦ ሙዓያ ዒንሢዳፓ
ፔቴይ፥ ታና ዓኣሢ ዒንጋንዳኔ» ጌዔኔ።

19ዔያታ ዬኖ ጌኤዞና ዖያዖ፦ «ጎኔ ታናቱዋሴ፤ ኔ ታናኬ
ጋዓ?» ጌዒ ጌዒ ፔቴ ፔቴሢ ዒዛ ዖኦጬኔ።

20ዬሱሴ ማሃዖ፦ «ዬይ ዓሢ ሃሢ ታኣና ዎላ ሃኖ ጎንጋ
ኩጮ ዳካያ፥ ዒንሢ ታጶ ላምዓሢዳፓ ፔቴሢኬ፤

21 ዓሲኮ ናዓሢ ቤርታዺ ዒዛ ዛሎ ፃኣፒንቴ ጎይፆና
ሃይቂሢ ዓታዓኬ፤ ጋዓንቴ ዓሲኮ ናዓሢ ጌሺሢና ዓኣሢ
ዒንጋ ዬያ ዓሢምባዴዔ፤ ዬይ ዓሢቤርታዺሾይንቲባኣቴ
ቃራታዖኬ» ጌዔኔ።

ጎዳኮ ማዾ ካዋሢ
(ማቲ. 26፡26-30፤ ሉቃ. 22፡14-20፤ 1ቆሮ. 11፡23-

25)
22 ዔያታ ሙዖይዳ ዓኣንቴ ዬሱሴ ካሣ ዔካዖ ጋላቲ

ቡንፂጋፓ ዒዛኮ ጊንፆ ሃንታ ናኣቶም፦ «ሃኣዛጉዋቴ፥ ሃይ
ታናኬ» ጌዒ ዒንጌኔ።

23 ሃሣ ዑሽኮ ባኮዋ ዔካዖ ጋላቲ ዔያቶም ዒንጌኔ፤
ቢያሢ ዑሽኮ ባኮይዳፓ ዑሽኬኔ።

24 ዒማና ዒዚ ዔያቶም፦ «ሃይ ታኣኮ ሚርጌ ዓሶም
ላኣሊንታንዳጫኣቁሞ ሱጉፆኬ፤

25 ጎኔ ታ ዒንሢም ጋዓኔ፤ ፆኦሲ ካኣቱሞይዳ ዓኮ
ታኣኒ ዑሽካንዳያ ሄላንዳኣና ሃኖ ዎይኖ ዑዦ ላሚ ታኣኒ
ዑሽካዓኬ» ጌዔኔ።

26ዬካፓ ዔያታ ፆኦሲ ቦንቾም ማዓ ዓይኑሞ ዓይናዻዖ
ዛይቴ ሪሚቲ ዹካ ዓኣዻኒ ኬስኬኔ።

ጴፂሮሴዒዛዔሩዋሴጋዓንዳኔጌዒዬሱሴኬኤዜሢ
(ማቲ. 26፡31-35፤ ሉቃ. 22፡31-34፤ ዮሃ. 13፡36-

38)
27ዬሱሴዒዛኮጊንፆ ሃንታ ናኣቶም፦ « ‹ሄንቃሢታኣኒ

ዎዻንዳኔ፤ ማራታኣ ዣኣላንዳኔ› ጌይንቲ ፃኣፒንቴሢጉዲ
ታ ዒንሢኮ ዹቆ ማዔምዒንሢ ቢያ ታና ሃሻንዳኔ፤

28ጋዓንቴ ሃይባፓታኣኒዔቄስካፓጌሊላጎዖዓጮቢሪ
ታ ዒንሢ ዓኣዻንዳኔ» ጌዔኔ።

29ጴፂሮሴ፦ «ሜሌ ዓሳ ኔ ዛሎና ዹቂንቴታቶዋ ታኣኒ
ማሊዹቂንታዓኬ» ጌዔኔ።

30 ዬሱሴ፦ «ታኣኒ ኔኤም ጎኔ ጋዓኔ፤ ሃኖ ዒባኒ ኮይዳ
ላሚ ቂኢቁዋንቴ ኔኤኒ ታና ሃይሢ ማይንቲ ‹ታ ዒዛ
ዔሩዋሴ› ጋዓንዳኔ» ጌዔኔ።

14:1 ኬሲ. ማፃ 12፡1-7። 14:3 ሉቃ. 7፡37-38። 14:7 ላሚ. ዎማ 15፡11። 14:18 ዓይኑ. 41፡9። 14:24 ኬሲ. ማፃ 24፡8፤ ዔር.
31፡31-34። 14:27 ዛካ. 13፡7። 14:28ማቲ. 28፡16።

31 ጴፂሮሴ ጋዓንቴ፦ «ሃይቂ ሃይቆቴያ ታኣኒ ኔኤና
ሃይቃንዳኣፓዓቴም ማሊ ‹ታ ኔና ዔሩዋሴ› ጋዓዓኬ» ጌዒ
ጌዒ ዶዲሺ ኬኤዛኣና ሃንጎ ዓቴ ጊንፆ ሃንታዞንሢያ ያዒ
ጌዔኔ።

ዬሱሴ ጌኤቴሴማኔ ጎዖ ቤዛ ሺኢቄ ሺኢጲፆ
(ማቲ. 26፡36-46፤ ሉቃ. 22፡39-46)

32 ዬማፓ ጌኤቴሴማኔ ጎዖያ፥ ቱኮና ሚሢ ሚርጌ ዓኣ
ቤሲ ዔያታ ዓኣዻዖ ዬሱሴ ፔኤኮ ጊንፆ ሃንታ ናኣቶም፦
«ታኣኒ ሺኢቃኣና ዒንሢ ሃካ ዴዑዋቴ» ጌዔስካፓ፥

33ዒዛና ዎላጴፂሮሴንታ ያይቆኦቤንታ ሃሣ ዮሃኒሴንታ
ዔኪ ዓኣዻዖ ዒኢካ ዒዚ ኮሺማሊ ዖዪሢ ዓርቄኔ።

34 ዔያቶ ኮራ ዒዚ፦ «ሼምፓሢ ታኣኮ ሚርጌ ዖዪ
ሃይቃኒ ዑኬኔ፤ ዒንሢ ሃይማካ ዴዒ ዶዲ ካፑዋቴ»
ጌዔኔ።

35 ዒዚ ዔያቶይዳፓ ዻካ ሃኪ ዓኣዻዖ ባሊቶና ሳዓ
ሎኦሚ ዳንዳዒንታያ ማዔቶ ዬና ፑርቶ ሜቶ ዎዴላ ዒዛ
ሄሉዋጉዲ፥

36 ሂዚ ጌዒ ሺኢቄኔ፦ «ዓዳሢዮ! ቢያ ባኣዚ ኔኤም
ዳንዳዒንታያታሢሮ ሃኖ ታኣኒ ዔካኒ ጊኢጌ ሜቶ ታጊዳፓ
ሃኪሴ፤ ጋዓንቴ ኔ ማሊፆጉዲ ማዓንዳኣፓዓቴም ታ
ማሊፆጉዲማዖፓ።»

37 ዬካፓ ሃይሦ ዒዛኮ ጊንፆ ሃንታዞንሢ ኮራ ማዒ
ሙካዖ ዔያታ ጊንዒ ዓኣንቴ ዴንቂ ጴፂሮሴ ኮራ፦
«ሲሞኦኔ! ኔኤኒ ጊንዒዳ? ዻካ ዎዴታዖ ጴጪዶዲዴዓኒ
ኔኤኒ ዳንዳዒባኣዓዳ?» ጌዔኔ።

38 ሄሊሳዖ ቢያሢም፦ «ዒንሢ ዻቢሳኒ ጌሾ ባኣዚዳ
ዒንሢ ጌሉዋጉዲ ጴጪ ሺኢቁዋቴ፤ ዓሲኮ ዓያና
ጊኢጌያኬ፤ ጋዓንቴ ዓሽኪ ላቤያኬ» ጌዔኔ።

39 ሃሣ ጊንሣ ዓኣዺ ቤርታ ዒዚ ሺኢቄሢ ጎይፆ ላሚ
ዒማ ጌዒ ሺኢቄኔ።

40 ዬካፓ ዒዚ ማዒሙካንቴ ጊንዓሢ ዔያቶ ሚርጌና
ባሼሢሮ ጊንዒ ዓኣንቴ ዴንቄኔ፤ ዔያታ ዒዛም ማሂ
ኬኤዛኒያ ዳንዳዒባኣሴ።

41ሃይሣሲዔያቶ ኮራማዒሙካዖ ሂዚጌዔኔ፦ «ሃሢ
ሄላንዳኣና ዒንሢ ላሂ ሃውሺሢዳዳ? ማይ ዓካሪ ጊዴኔ፤
ዎዳኣ ሄሌኔ፤ ሃይሾ ዓሲኮ ናዓሢ ጎሞ ዓሶ ኩጫ ጌሺሢና
ዓኣሢ ዒንጊንታንዳኔ።

42 ሂዮ ማይ ዔቁዋቴ ኑኡኒ ዓኣዾም! ታና ጌሺሢና
ዓኣሢ ዒንጋሢ ሃይሾሙኬኔ» ጌዔኔ።

ዬሱሴ ሞርኮ ኩጫ ዓርቂንቴሢ
(ማቲ. 26፡47-56፤ ሉቃ. 22፡47-53፤ ዮሃ. 18፡3-12)

43 ዬሱሴ ሂዚ ጌዒ ኬኤዛ ጎይሣ ዓኣንቴ ዒዛኮ
ጊንፆ ሃንታ ታጶ ላምዓሢዳፓ ፔቴ ዪሁዳ ጎዖሢ ሙኬኔ፤
ዒዛና ዎላ ዓፓሮና ኮኦሎና ዓርቄ ሚርጌ ዓሲ ዓኣኔ፤
ዬያታ ዳኪንቴሢ ቄኤሶኮ ሱኡጎናሙሴዔርዜ ዎጎ ዔርዛ
ዓሶንታጪሞንታይዳፓኬ።

44 ጌሺፆና ዓኣሢ ዒንጋ ዪሁዳ ዓሶም፦ «ዒንሢ
ዓርቃንዳሢ ዎያዳይ ጌዔቶ ‹ኮሺዳ?› ጌዒ ታኣኒ
ሄርቃንዳሢኬ፤ ዒዛ ዛጊ ዓርቂ ዔኪ ዓኣዹዋቴ» ጌዒ
ዔያታ ዔራንዳጉዲ ቤርታዺ ኬኤዜኔ።

45ዪሁዳሙሙካዖዬሱሴኮራዶጪ፦ «ዔርዛሢዮ!»
ጌዒ ሄርቄኔ።

46ዬማፓ ዓሳ ዬሱሴ ቶሊንዱዋ ጎይሢ ዓርቄኔ።

47 ዬማና ዒኢካ ዔቂ ዓኣ ዬሱሴኮ ጊንፆ
ሃንታዞንሢዳፓ ፔቴስኬይ ጬንቻ ቱጊ ቄኤሶ ሱኡጋሢ
ዓይላሢኮ ዋዮ ቆፂ ቲቄኔ።

48 ዬሱሴያ ዔያቶም ሂዚ ጌዔኔ፦ «ጬንቻና ኮኦሎና
ዒንሢ ዔኪሙኬሢሱላጉዲ ታና ዓርቃኒዳ?

49 ቢያ ኬሊ ጌኤዦ ማኣሮይዳ ታኣኒ ዔርዚ ዔርዚ
ናንጋኣና ዒንሢ ታና ዓርቂባኣሴ፤ ጋዓንቴ ሃይ ማዔሢ
ፃኣፒንቴሢ ኩማንዳጉዲኬ።»

50 ዬማፓ ዒዛኮ ጊንፆ ሃንታ ናኣታ ቢያ ዒዛ ሃሺ
ፑኒንቴኔ።

51 ዒማና ሜሌ ባኣዚ ዑፃ ባኣያ ፓሎ ዓፒላ ማኣዔ
ዼጌስኬይ ሌሊ ዬሱሴኮ ጊንፆ ጊንፆ ዓኣዻንቴ ዓሳ ዬያ
ዼጌሢ ዓርቃዛ፥

52ዬኖ ፓሎ ዓፒሌሎኬኤሪ፥ ዑሢ ጉሪ ጳሽኪ ቶሌኔ።

ዬሱሴዓይሁዶኮዎይሣዓሶቡኪንቶቤርቶሺኢኬሢ
(ማቲ. 26፡57-68፤ ሉቃ. 22፡54-55፤63-71፤ ዮሃ.

18፡13-14፤19-24)
53 ዬሱሴ ዔያታ ቄኤሶኮ ቢያ ዑፃሢ ማኣሪ ዔኪ

ዓኣዼኔ፤ ዒኢካ ቄኤሶኮ ሱኡጎናጪሞና ሃሣሙሴዔርዜ
ዎጎ ዔርዛ ዓሳ ቢያ ቡኪንቴኔ።

54 ጴፂሮሴያ ቄኤሶኮ ቢያ ዑፃሢ ዲሮ ጋሮ ሄላንዳኣና
ሃኬ ሃኬዬሱሴኮጊንፆ ዓኣዻዖዒኢካዲሮ ጋሮ ካፓ ዓሶና
ዎላ ዴዒ ታሚ ካሽታኔ።

55ቄኤሶኮ ሱኡጎና ዓይሁዶኮ ቡኪንቶ ቢታ ቢያ ዬሱሴ
ሃይቃንዳጉዲ ዎጊሳንዳ ማርካ ኮዔኔ፤ ጋዓንቴ ዔያታ
ዴንቂባኣሴ።

56ሚርጌሢ ሉኡቂ ማርካቴንቴ ዔያታ ኬኤዜ ጌኤዛ
ፔቴ ማዒባኣሴ።

57ፔቴ ፔቴ ዓሳ ዔቃዖ ሂዚ ጌዒ ሉኡቂ ማርካቴኔ፦
58 « ‹ታኣኒ ሃያ ዓሲ ኩቻ ማዦና ጌኤዦ ማኣሮ ሻሂ፥

ሃይሦ ኬሊዳ ሜሌ ዓሲ ኩቻ ማዢንቲባኣያ ማዣንዳኔ›
ዒ ጋዓንቴ ኑኡኒ ዋይዜኔ።»

59 ያዒ ዔያታ ጌዔንቴያ ማርካታ ዔያቶኮ ዎላ
ካኣሚባኣሴ።

60ቄኤሶኮቢያዑፃሢዔያቶ ባኣካዔቃዖ ዬሱሴኮራ፦
«ፔቴ ባኣዚታዖ ማሂ ኔ ኬኤዙዋዓዳ? ሃይ ዓሳ ኔጊዳ ጋዓ
ባካ ዓይጎዳዖ?» ጌዒ ዖኦጬኔ።

61 ዬሱሴ ጋዓንቴ ዚቲ ጌዔያፓዓቴም ፔቴ ባኣዚታዖ
ማሂ ኬኤዚባኣያ ማዓዛ ቄኤሶኮ ቢያ ዑፃሢ ዬሱሴ ኮራ
ላሚ፦ «ዓንጂንቴ ፆኦሲኮ ናኣዚ ሜሲሄ ኔናዳ?» ጌዒ
ዖኦጬኔ።

62 ዬሱሴያ ማሃዖ፦ «ሂዮ ታናኬ፤ ዓሲኮ ናዓሢ ዼኤፖ
ፆኦሲኮ ሚዛቆ ዛላ ዴዒ ዓኣንቴ ሃሣ ጫሪንጮ ሻኣሮና
ማዒሙካንቴ ዒንሢ ዛጋንዳኔ» ጌዔኔ።

63 ዒማና ቄኤሶኮ ቢያ ዑፃሢ ዻጋዺ ፔኤኮ ዓፒሎ
ዳርዛዖ፦ «ሜሌማርካ ኑም ማይ ዓይጎ ኮይሳይ?

64 ሃያ ዋይዙዋቴ፤ ፆኦሲ ዒዚ ጫሽካንቴ ዒንሢ
ዋይዜኔ፤ ዓካሪ ሃይ ዒንሢም ዓይጎ ማላይ?» ጋዓዛ፥
ቢያሢ ፔቴ ዑኡሲና፦ «ሃይቢ ዒዛም ኮይሳኔ!» ጌዒ
ዎጌኔ።

65 ፔቴ ፔቴ ዓሳ ዒዛይዳ ጩቲ ጩቲ ዓኣፓ ዒዛኮ
ዛጉዋጉዲ ቱርጫና ቱኪ፦ «ሂንዳ ኔኤኒ ፆኦሲ ማሊሢ
ኬኤዛያታቴኔና ዖኦኒዱሌቶዋዔሬ»ጌዒጌዒዔያታዒዛ
ኩቺሙሊዱሌኔ። ሃንጎዲሮ ጋሮ ካፓ ዓሳ ሃሣዒዛ ባዒ
ባዒ ዔኪ ዓኣዼኔ።

14:49 ሉቃ. 19፡47፤ 21፡37። 14:58 ዮሃ. 2፡19። 14:62 ዳኣኔ. 7፡13። 14:64 ሌዊ. ዓኬ 24፡16።

ጴፂሮሴኮ ዬሱሴ ታኣኒ ዔሩዋሴ ጌይፆ
(ማቲ. 26፡69-75፤ ሉቃ. 22፡56-62፤ ዮሃ. 18፡15-

18፤25-27)
66ጴፂሮሴቄኤሶኮቢያዑፃሢማኣሮኮዾኦሌዲሮጋራ

ዓኣንቴ ቄኤሶኮቢያዑፃሢምዓይሢንቲማዻፔቴዉዱሮ
ናይስኬናሙካዖ፥

67 ጴፂሮሴ ዒኢካ ታሚ ካሽታንቴ ዴንቂ ኮሺ ዛጋዖ፦
«ኔኤኒያ ናዚሬቶ ዓሢ ዬሱሴና ዎላ ዓኣያቲ» ጌዔኔ።

68 ዒዚ ጋዓንቴ፦ «ታኣኒ ዔሩዋሴ፤ ኔኤኒ ጋዓ ባካ
ታኣም ዔርቱዋሴ» ጌዔኔ። ዬማ ዒዚ ጌዒ ካሮ ባንሢ
ኬኬስካኣና ኮይዳ ቂኢቄኔ።

69ዉዱሮ ናዔላጴፂሮሴዛጋዖዒኢካዔቂዓኣዓሶም፦
«ሃይያዔያቶባኣካዓኣያኬ»ጌዒላሚኬኤዚሢዓርቄኔ።

70ዒዚ ጋዓንቴ ሃሣ ጊንሣ «ታ ዒዛ ዔሩዋሴ» ጌዔኔ።
ዻካ ናጋጉዲ ጋዓዖ ዒኢካ ዔቂ ዓኣ ዓሳ ጴፂሮሴ ኮራ፦

«ኔኤኒ ጌሊላ ዓሲታሢሮ ጎኔ ኔ ዔያቶ ባኣካ ዓኣያኬ»
ጌዔኔ።

71ዒዚጋዓንቴ፦ «ዒንሢዬያ ጋዓዓሢታኣኒዔሩዋሴ፤
ታና ባይዞም» ጌዒ ፔና ጋዳንቂጫኣቂሢ ዓርቄኔ።

72 ዬማፓ ኔጉዋዖ ኮይዳ ላሚሣ ቂኢቃዛ ጴፂሮሴም፦
«ኮይዳ ላሚ ቂኢቁዋንቴ ሃይሢ ማይንቲ ኔኤኒ ታና
‹ዔሩዋሴ› ጋዓንዳኔ» ጌዒ ዬሱሴ ኬኤዜ ቃኣላ ጶቃዛ
ዒናፓ ዖዪ ዬኤኬኔ።

15
ዬሱሴኮ ጲላፆሴ ቤርቶ ሺኢኪፆ
(ማቲ. 27፡1-2፤11-14፤ ሉቃ. 23፡1-5፤ ዮሃ. 18፡28-

38)
1 ጉቴ ዎንፃ ቤዞና ቄኤሶኮ ሱኡጋ ጪሞንታ ሙሴ

ዔርዜ ዎጎ ዔርዛ ዓሶንታ ሃሣ ዓይሁዶኮ ቡኪንቶ ቤዞ
ሱኡጎንታ ዎላ ካኣሚ ዞርቴስካፓ ዬሱሴ ዔያታ ቱኪ ዔኪ
ጲላፆሴም ዓኣሢ ዒንጌኔ።

2 ጲላፆሴ ዬሱሴ ኮራ፦ «ኔኤኒ ዓይሁዶኮ ካኣቲዳ?»
ጌዒ ዖኦጬኔ።
ዒዚ፦ «ኔኤኒ ጌዔሢ ጉዴያኬ» ጌዔኔ።
3 ቄኤሶኮ ሱኡጋ ጋዓንቴ «ሚርጌ ዻቦ ዓኣኔ» ጌዒ

ፓይዲ ፓይዲ ኬኤዛኔ።
4 ዬያሮ ጲላፆሴ፦ «ዋኣዒ ባኣዚ ዔያታ ኬኤዛቴያ

ሂንዳ ኮሺ ዛጌ፤ ኔኤኒ ፔቴታዖ ማሂ ኬኤዛ ባኣዚ ማሊ
ባኣዓዳ?» ጌዒ ላሚ ዖኦጬኔ።

5 ጲላፆሴ «ሃያጉዴ ዓሲ» ጌዒ ዲቃቲ ማላንዳያ
ሄላንዳኣና ዬሱሴ ሃሣ ፔቴ ባኣዚ ማሂ ኬኤዚባኣሴ።

ዬሱሴ ሃይቃንዳጉዲ ዎጊንቴሢ
(ማቲ. 27፡15-26፤ ሉቃ. 23፡13-25፤ ዮሃ. 18፡39-

40፤ 19፡1-16)
6ጲላፆሴሌዓሌዓዓይሁዶኮዑሣዓኣዺፆማሊቦንቾ

ዎዶና ዓሳ ቡሊንቶንጎ ጌዒ ዖኦጬ ዓሲ ፔቴ ሌሊ ቱኡዞ
ዓሶይዳፓ ቡላያኬ።

7 ዒማና ዑራ ዔቂሲ ዓሲ ዎዼ ዓሲና ዓይሢንቲ ዒፃ
ዓሲ ቱኡሲ ማኣሪ ጌሌያ ዓኣኔ፤ ዬኖ ዓሶይዳፓ ፔቴሢ
ባርባኔ ጎዖስኬያኬ።

8 ዓሳ ጲላፆሴ ኮራ ሙካዖ ዎንዴ ዔያቶኮ ሌዓ ዔርቴ
ጎይፆ ቱኡዞ ዓሶም ማዺንታንዳጉዲ ዖኦጬኔ።

9ዒዚያ ዔያቶ ኮራ፦ «ዓይሁዶ ካኣቲ ታኣኒ ዒንሢም
ቡላንዳጉዲ ዒንሢ ኮዓ?» ጌዒ ዖኦጬኔ።

10ዬያዒጌዔሢቄኤሶኮሱኡጋ ዬሱሴዓኣሢዒንጌሢ
ቂኢሩሞና ማዔሢዔራያታሢሮኬ።

11 ቄኤሶኮ ሱኡጋ ጋዓንቴ ዓሳ ጲላፆሴ ኮራ፦ «ባርባኔ
ኑም ቡሊንቶንጎ፤ ዬሱሴ ቡሊንቶፓ» ጋዓንዳጉዲ ዓሶ
ዓይሤኔ።

12ጲላፆሴያ፦ «ሂዴቶ ሃያ ዓይሁዶካኣቲዒንሢ ጋዓሢ
ታኣኒ ዎዶንዶይ?» ጌዒ ዓሶ ላሚ ዖኦጬኔ።

13ዔያታ፦ «ዒዛ ሱሱፄ!»* ጌዒ ጌዒ ጊንሣ ዒላቴኔ።
14ጲላፆሴ ዓሶ ኮራ፦ «ዒዚፑርቲሴ ባካ ዓይጎዳይ?»

ጌዔኔ። ዔያታ ጋዓንቴ፦ «ዒዛ ሱፄ! ሱሱፄ!» ጌዒ ሃቺም
ዒላቴኔ።

15 ጲላፆሴ ዓሶ ዎዛሳኒ ባርባኔ ቡላዖ ዬሱሴ ዓሶና
ጳርቂሲ ሱፃንዳጉዲ ዓኣሢ ዒንጌኔ።

ፖኦሊሳ ዬሱሴ ቦሂ ዓማሊ ሺሬሢ
(ማቲ. 27፡27-31፤ ዮሃ. 19፡2-3)

16 ፖኦሊሳ ዬሱሴ ዔኪ ዓጮ ዎይሣ ጲላፆሴ ማኣሪ
ዓኣዺ ማርሾ ጋሮ ጌልዛዖ ዓቴ ሜሌ ፖኦሊሶዋ ቢያ
ዔኤሌኔ፤

17ዒማና ዲንኪ ዞቄ ዖዶሲ ዓፒላ ዔያታ ዒዛ ማይሲ
ሃሣካኣቶኮቶኦካዓጎያ ዓክሊሌጎዖ ባኮማሊሲዓንጊሢ
ጉኡሪ ማሂ ቶኦካ ዓጊጋፓ፦

18 «ዓይሁዶ ካኣቲዮ! ኮሺ ኔኤም ማዖንጎ» ጌዒ ጌዒ
ቦሄኔ።

19ዎኦሺጉዴሚሢናኣ ቶኦካዒዛኮጳርቂ ጳርቂጩቺያ
ዑፃ ዒዛኮ ጩቲ ጩቲ ሃሣ ዒዛኮ ቤርታ ጎኔ ጉምዓታያ
ማሊ ጌሺሢ ጉምዓቶ ጉምዓቲ ጉምዓቲ ዚጌኔ።

20ዬያይዲዒዛዔያታቦሂሺሬስካፓዲንኮዞቄዓፒሎ
ዒዛ ዑፃፓ ኬሲ ዒዛኮ ቤርታ ማኣዖ ዓፒሎማይሲ ሱፃኒ
ዔኪ ዓኣዼኔ።

ዬሱሴ ሱፂንቴሢ
(ማቲ. 27፡32-44፤ ሉቃ. 23፡26-43፤ ዮሃ. 19፡17-

27)
21ዔያታዓኣዻ ጎይሣዓኣዖ ቄሬና ጎዖ ዓጪዓሲማዔያ

ዒስኪንዲሬና ሩፖሴ ጎዖስኬንሢኮ ዓዶ ሲሞኦኔ ጎዖሢ
ካታሞኮዙላፓካታሞጌላንቴካኣማዖዬሱሴሱፂንታንዳ
ፑርቲሴ ዓሶ ሱፆ ሚፆ ዓሢ ዎልቄና ኬዲሴኔ።

22 ዬካፓ ዬሱሴ ዔያታ «ቶኦኪ ሜጌሢ» ጌይንታ፥
ጎልጎታ ጎዖ ቤዞ ዔኪ ዓኣዼኔ።

23ዒኢካዒዚሄሌስካፓፔቴካርቤ ጎዖጫንቺባኣዚና
ሲኢሪንቴ ዑሺ ዎይኔፓ ኮሾናያ ዑሽካንዳጉዲ ዔያታ
ዒንጋዛ ዒዚ ዑሽኪባኣሴ።

24ዬካፓዔያታዒዛሱፃዖ ዓፒሎዒዛኮዱማሲዔራኒ
ዓጎ ባኣዚ ዎሊም ዓጊ ፓቂንቲ ዔኬኔ።

25ዬሱሴዔያታሱፄዎዳጉቶኮ ሶኦፓዎዴማዓኣናኬ።
26 ዬሱሴኮ ዻቢንቶ ዔርዛንዳጉዲ «ዓይሁዴ ካኣቲ»

ጌይንቲ ፃኣፒንቴ ባኣዚ ፑርቲሴ ዓሶ ሱፆሚፆ ዑፃ ዓኣኔ።
27ዒማና ላምዖ ሱላ ዬሱሴና ዎላ ዔኪ ሙኪ ፔቴሢ

ዬሱሴኮሚዛቆ ዛላ፥ ፔቴሢ ሻውሎ ዛላ ሱፄኔ። [
28 ያዒ ማዒፆና «ዋይዞ ዒፃ ዓሶና ዎላ ፓይዲንቴኔ»

ጌይንቲ ቤርታ ኬኤዞና ፆኦሲ ማሊፃ ኩሜኔ።]†

* 15:13ሱሱፄ፦ ጋዓዛሱፆሢሱሲናሆላቱዋንቴፑርቲሴዓሲሱፆሚሢዳላምዖኩጮናቶኮናሚስማሬና ጳርቂኬ። 15:21 ሮሜ 16፡13። 15:24
ዓይኑ. 22፡18። † 15:28 ፔቴ ፔቴማፃኣፖይዳ ፓይ. 28ይዳ ዓኣ ቃኣላ ፃኣፒንታኔ፤ ዬና ቃኣላሉቃ. 22፡37ጊዳ ዓኣዞማላኔ። 15:28ዒሲ. 53፡12።
15:29 ዓይኑ. 22፡7፤ 109፡25፤ ማር. 14፡58፤ ዮሃ. 2፡19።



ማርቆሴ ፃኣፔ ኮዦ ሃይሶ 15:29 805 ማርቆሴ ፃኣፔ ኮዦ ሃይሶ 16:11

29 ኮይሌና ዓኣዻ ዓሳ ቶኦኮ ቦሂሢና ዓጊሢ ዓጊሢ፦
«ዓኣህ! ኔኤኒ ጌኤዦማኣሮ ሻሂ ሃይሦኬሊዳማዣሦ!

30ሂንዳሃሢፑርቲሴዓሶሱፆሚፃፓኬዲኔናዻቂሼ!»
ጌዔኔ።

31 ዬያጉዲ ሃሣ ቄኤሶኮ ሱኡጎና ሙሴ ዔርዜ ዎጎ
ዔርዛ ዓሳ ዎሊኮራ፦ «ሜሌዓሶዒዻቂሼኔ፤ ፔና ጋዓንቴ
ዻቂሻኒ ዳንዳዑዋሴ።

32ዒዚ ጎኔሜሲሄ፥ ዒስራዔኤሌካኣቲታቶ ሂንዳ ሃሢ
ዒዛ ሱፆና ሚፃፓ ኬዶንጎ፤ ኑኡኒ ዛጊጋፓ ጉሙርቆም!»
ሂዚ ጌዒ ጌዒ ዒዛ ቦሃኣና ዬኖ ጎይፆ ዒዛና ዎላ ሱፂንቴ
ሱላ ማዔ ዓሳኣ ዒዛ ቦሂ ቦሂጫሽኬኔ።

ዬሱሴኮ ሃይቂፆ
(ማቲ. 27፡45-56፤ ሉቃ. 23፡44-49፤ ዮሃ. 19፡28-

30)
33 ዒማና ሮኦሮኮ ዓባ ሳዛ ማዔማፓ ዓርቃዖ ዴንዲ

ማሢ ዶንቦልሳ ዎዴ ሄላንዳኣና ሳዓ ቢያ ዹሜኔ።
34 ማሢ ዶንቦልሳ ዎዴ ማዓዛ ዬሱሴ፦ «ዔሎሄ!

ዔሎሄ! ላማሳባቂታኒ!» ጌዒ ዼኤፒ ዑኡሲና ዒላቴኔ።
ዬኖኮ ቡሊፃ፦ «ፆኦሲዮ! ፆኦሲዮ! ኔኤኒ ታና ዓይጎሮ
ሃሼይ?» ጌይሢኬ።

35 ዒኢካ ዔቂ ዓኣ ዓሶይዳፓ ፔቴ ፔቴ ዓሳ ዒዛኮ
ዒላቶ ዋይዛዖ፦ «ሃይሾ ዒዚ ዔኤሊያሴ ዔኤላኔ!»
ጌዔኔ።

36 ዔያቶይዳፓ ፔቴስኬይ ጳሽኪ ዴንዲ ዎይኔይዳፓ
ኮሾና ሶልኪ ኮሽኩዋ ዑሺዳ ዓፒላ ቱርጫጉዴ ባኣዚ
ዓጊ ዎኦሺሚሢና ዬሱሴዑሽካንዳጉዲዒንጋዖ፦ «ጫክ
ዔኤሊያሴ ሂንዳሙኪዒዛኬሣቴ ኑኡኒ ዛጎም» ጌዔኔ።

37 ዬካፓ ሃሣ ዬሱሴ ዼኤፒ ዑኡሲና ዒላቴኔ፤
ሼምፓሢያ ዒዛኮ ዱጴኔ።

38ዒማናጌኤዦማኣሮኮ ጋሮይዳዱማሲሢማሂ ጎኦቢ
ጌሦና ዓፒላ ሎፓ ሉ ሄላንዳኣና ዳርዒ ላምዖ ፓቂንቴኔ።

39 ፑርቲሴ ዓሶ ሱፆ ሚፆኮ ቤርቶ ዛላ ዔቂ ዓኣ፥ ፔቴ
ፖኦሊሶ ዓይሣስኬይ ዬሱሴ ዬያይዲ ዒላቲ ሃይቄሢ
ዛጋዖ፦ «ሃይ ዓሢ ጎኔና ፆኦሲ ናይታዖኬ» ጌዔኔ።

ጎልጎታ ጎዖ ቤዛ ዓኣ ላኣሎንሢ
(ማቲ. 27፡55-56፤ ዮሃ. 19፡25-27)

40 ዒማና ሃኬ ዔቂ ዛጋ ፔቴ ፔቴ ላኣሊ ዓኣኔ።
ዬያቶይዳፓ ሜግዴላ ዓጮ ማይራማ፥ ዻኮ ያይቆኦቤና
ዮሳ ጎዖዞንሢኮ ዒንዶ ማይራሞ ጌይንታዞንታ ሴሎሜ
ጎዖዞንታ ቢያ ዓኣኔ።

41 ዬሱሴ ጌሊላ ዓጮይዳ ዓኣ ዎዶና ዔያታ ዒዛኮ
ጊንፆ ሃንታያ ሃሣ ዒዛ ማኣዳያኬ። ዔያቶጉዴያ ዬሱሴና
ዎላ ዬሩሳላሜሙኬሚርጌሜሌ ላኣሊ ዓኣኔ።

ዬሱሴ ዱኡኪንቴሢ
(ማቲ. 27፡57-61፤ ሉቃ. 23፡50-56፤ ዮሃ. 19፡38-

42)
42 ሳዓ ዓሜያታሢሮ ዓይሁዶኮ ሃውሾ ኬላ ዑኬም

ዓሶኮ ጊኢጊንቲ ጊኢጊንቶያ ማዔኔ፤
43ዒማና ዓይሁዶ ዓሶኮቡኪንቶቤዞሱኡጎይዳፓ ፔቴ

ዮሴፔ ጌይንታያ ቦንቺንታ ዓሲ ዓርማቲያሴ ጎዖ ዓጪዳፓ
ሙኬኔ። ዒዚያ ፆኦሲኮ ካኣቱሞ ዎዛና ካፓ ዓሲኬ።

ዒዚ ዒጊጩዋዖ ጲላፆሴ ቤርቶ ሙኪ ዬሱሴኮ ሌዞ
ዒንጋንዳጉዲ ሺኢቄኔ።

44 ጲላፆሴያ፦ «ዎይቲ ዬያይዲ ዑኬና ዒ ሃይቄይ»
ጌዒ ዲቃቲ ማላዖ ፖኦሊሶ ዓይሣሢ ፔ ባንሢ ዔኤሊ፦
«ጎኔ ዒዚ ሃይቄንቴ ናጊያ?» ጌዒ ዖኦጬኔ።

45 ዬሱሴኮ ሃይቂፆ ፖኦሊሶ ዓይሣሢ ኮራፓ ዋይዛዖ
ዮሴፔ ሌዞ ዔካንዳጉዲ ዒ ዓይሤኔ።

46ዮሴፔዓኪኮይዚንታንዳዓፒላሻንቃዖዬሱሴኮሌዞ
ፑርቲሴ ዓሶ ሱፆ ሚፃፓ ኬሢ ሱኡዲ፥ ሹጮ ዶዶ ጳሊ
ቦኦኪ ኮሾና ቆኦፖይዳ ዱኡኬስካፓ ዼኤፒ ሹቺ ኮላሲ
ዱኡፖ ዔቶ ካሮ ዎዼኔ።

47 ሜግዴላ ዓጮ ማይራሞና ዮሳ ዒንዶ ማይራሞና
ዬሱሴ ዓሳ ዎካ ዱኡኬቴያ ዛጌኔ።

16
ዬሱሴ ሃይባፓ ዔቄሢ
(ማቲ. 28፡1-8፤ ሉቃ. 24፡1-12፤ ዮሃ. 20፡1-10)

1 ዓይሁዶኮ ሃውሾ ኬላ ጋፔስካፓ ሜግዴላ ዓጮ
ማይራማ፥ ያይቆኦቤ ዒንዳ ማይራማ፥ ሴሎሜንታ ዎላ
ዬሱሴኮ ሌዞ ቲሽካኒ ሳውቃ ቲሺ ሻንቄኔ፤

2 ዉዴ ጉቴ ዓባ ፆፆርቃኣና ዱኡፖ ዔቶ ቤዞ ዔያታ
ዓኣዼኔ።

3 ዔያታ ዎሊ ኮራ፦ «ሹጫሢ ዱኡፖ ዔቶ ካራፓ
ዖኦኒ ኑም ኮላሲ ሺኢሻንዳይ?» ጌዒ ዎላ ጌስቲ ጌስቲ
ዓኣዼኔ።

4ዔያቶ ዬያ ጌይሴሢ ዱኡፖ ዔቶ ካሮ ዎዾና ሹጫሢ
ኮሺዼኤፒታሢሮኬ።ዬካፓዔያታዼግጌዒዛጋዖሹጫሢ
ኮላዺ ዓኣንቴ ዴንቄኔ።

5ዱኡፖ ዔቶ ዔያታ ጌላዛ ቦኦሬ ዖዶሲ ዓፒላ ማኣዔ
ዼጌሚዛቆ ዛላ ዴዒ ዓኣንቴ ዴንቃዖ ዲቃቴኔ።

6 ዒዚ ጋዓንቴ ዔያቶም ሂዚ ጌዔኔ፦ «ዶዱዋቴ፥
ዲቃቲፖቴ፤ዒንሢኮዓሢሱፂንቴ ናዚሬቶ ዬሱሴማዔሢ
ታኣኒ ዔራኔ፤ ዒዚ ዔቄኔ፥ ሃይካ ባኣሴ፤ ዱኡኪንቴ ቤዞ
ሃይሾ ሃኣዛጉዋቴ፤

7 ሃሢ ዓኣዺጋፓ ጴፂሮሴንታ ሃንጎ ዒዛኮ ጊንፆ ሃንታ
ናኣቶንታም ሃያኮ ቤርታ ዒዚ ዒንሢም ኬኤዜሢጉዲ
ጌሊላ ዒንሢ ቢሪ ዓኣዻንዳኔ፤ ዒኢካ ዒዛ ዒንሢ
ዛጋንዳኔ ጌዒ ኬኤዙዋቴ» ጌዔኔ።

8ላኣሎንሢያ ዒጊቹሞና ጎጋይቂ ጎጋይቂ ዱኡፖ ዔታፓ
ኬስኪ ጳሽኬኔ፤ ዔያታ ኮሺ ዒጊጬያታሢሮ ፔቴታዖ
ዖኦማኣ ኬኤዚባኣሴ። *

ዬሱሴሜግዴላ ዓጮማይራሞም ጴዼሢ
(ማቲ. 28፡9-10፤ ዮሃ. 20፡11-18)
[
9ዬሱሴ ዉዴ ጉቴ ሃይባፓ ዔቄስካፓ ቤርታዺ ላንካይ

ፑርታ ዓያና ዒዚኬሴሜግዴላ ዓጮማይራሞምጴዼኔ፤
†

10ዒዛኣ ዴንዲ ዖዪሢና ዬኤፒናይዳ ዓኣ ዒዛኮ ጊንፆ
ሃንታ ናኣቶም ኬኤዜኔ፤

11 ዒዛ ዔያቶም፦ «ዬሱሴ ሃይባፓ ዔቂ ሃሢ ሳዛና
ዓኣንቴ ታኣኒ ታ ዓኣፒና ዛጌኔ» ጌዒ ኬኤዛዛ፥ ዔያታ
ጋዓንቴ ዒዞሲ ጎኔኬ ጌይ ጉሙርቂባኣሴ።

15:34 ዓይኑ. 22፡1። 15:36 ዓይኑ. 69፡21። 15:38ኬሲ. ማፃ 26፡31-33። 15:41 ሉቃ. 8፡2-3። 16:7ማቲ. 26፡32፤ ማር. 14፡28።
* 16:8 ፔቴ ፔቴ ሚናኣ ማፃኣፖኮ ፓይ. 8ይዳ ሂዚ ጋዓ ቃኣላ ዓኣኔ፦ «ላኣሎንሢ ጴፂሮሴና ላጎንሢና ኮይላ ዓኣዺ ኪኢታንቻሢ ኬኤዜ ባኮ ቢያ ዔያቶም

ኬኤዜኔ፤ ዬካፓ ዬሱሴ ፔኤሮ ናንጊና ዻቂንታ ማዔ፥ ላኣሚንቱዋ ኮዦ ሃይሶ ዓቦኮ ኬዛፓ ዴንዲ ጌሎ ሄላንዳኣና ዒዛኮ ጊንፆ ሃንታዞንሢ ዛሎና ዳኬኔ።»
† 16:9 ፔቴ ፔቴ ሚናኣ፥ ጉሙርቂንታ ማፃኣፓ ፓይ. 9-20 ዓኣ ፓይዶ ቃሱዋሴ።

ዬሱሴ ዒዛኮ ጊንፆ ሃንታ ናኣቶይዳፓ ላምዖንሢም
ጴዼሢ

(ሉቃ. 24፡13-35)
12ዬካፓ ሃሣ ላሚካታማፓዙሎዓኣዻያ ላምዖ ዒዛኮ

ጊንፆ ሃንታስኬንሢም ዬሱሴዱማ ጎይሢና ጴዼኔ።
13 ዔያታ ሃሣ ዴንዲ ዓቴ ዬሱሴኮ ጊንፆ ሃንታ

ናኣቶም ኬኤዛዛ፥ ጊንፆ ሃንታ ናኣታ ጋዓንቴ ዬንሢሲያ
ጉሙርቂባኣሴ።

ዬሱሴ ታጶ ፔቴ ዒዛኮ ዳኪንቴዞንሢም ጴዼሢ
(ማቲ. 28፡16-20፤ ሉቃ. 24፡36-49፤ ዮሃ. 20፡19-

23፤ ዳኪ. ማዾ 1፡6-8)
14 ዬካፓ ታጶ ፔቴዞንሢ ካሣ ሺኢሺ ዴዒ ሙዓንቴ

ዬሱሴ ዔያቶም ጴዻዖ ዔያቶኮ ጉሙርቂፆ ዓቲፆና ሃሣ
«ዬሱሴ ሃይባፓ ዔቂ ሳዛና ዓኣንቴ ኑኡኒ ኑ ዓኣፒና ዛጌኔ»
ጌዒ ዔያቶም ኬኤዜ ዓሶኮ ሃይሶ ዔኪባኣሢሮ ዒናኣ
ዔያቶኮ ዒፂ ዶዴሢሮ ዔያቶ ቦሄኔ።

15 ሂዚያ ዔያቶም ጌዔኔ፦ «ዓጮቢያ ዴንዱዋቴ፤ ዓሶ
ቢያሢም ሃያ ኮዦ ሃይሶ ዔርዙዋቴ።

16 ጉሙርቂ ጎናሲ ኪሪስቶሴ ዔኬሢና ዋኣሢና
ማስቴሢዻቃንዳኔ፤ኪሪስቶሴጉሙርቂጎናሲዔኩዋኣሢ
ጋዓንቴ ፑርታና ዎጊንታንዳኔ።

17ታና ጉሙርቂ ጎናሲዔካዞንሢምቢያ ሃንሢዲቃሣ
ማዾንሢማዻንዳቢታንቶዒንጊንታንዳኔ፤ ታሱንፆና ፑርቶ
ዓያኖ ዔያታ ኬሳንዳኔ፤ ዓኪሙኡቺና ጌስታንዳኔ፤

18ሾኦዦዔያታኩቻ ዓርቄቶዋ ሃሣ ዓሲምዶርዖማዒ
ዎዻ ባኣዚታዖ ዔያታ ዑሽኬቶ ዔያቶም ዶርዖ ማዓዓኬ፤
ኩጮ ዔያታ ሃርጊንቴ ዓሶ ዑፃ ጌሣዛ ሃርጊንቴ ዓሳ
ዻቃንዳኔ።»

ዬሱሴኮጫሪንጮ ዓኣዺፆ
(ሉቃ. 24፡50-53፤ ዳኪ. ማዾ 1፡9-11)

19 ጎዳ ዬሱሴ ዬያ ቢያ ኬኤዜሢኮ ጊንፃፓ ጫሪንጮ
ዓኣዺ ፆኦሲኮዋ ሚዛቆ ዛላ ዴዔኔ፤

20 ዬሱሴኮ ጊንፆ ሃንታ ናኣታ ቢያ ቤዛ ዓኣዺ ዓኣዺ
ዔርዜኔ፤ ጎዳሢያ ዔያቶና ዎላ ማዼኔ። ዲቃሣ ማዾ
ማዻንዳጉዲ ቢታንቶ ዔያቶም ዒንጊ ዔርዚፆዋ ዔያቶኮ
ዒ ዶዲሼኔ። ]

16:15 ዳኪ. ማዾ 1፡8። 16:19 ዳኪ. ማዾ 1፡9-11።



ሉቃሴ ፃኣፔ ኮዦ ሃይሶ 1:1 807 ሉቃሴ ፃኣፔ ኮዦ ሃይሶ 1:24

ሉቃሴ ፃኣፔ
ጎዳ ዬሱስኪሪስቶሴ ዛሎኮዦ ሃይሶ

ዓይፆ ካሮ
ሉቃሴ ፃኣፔ ኮዦ ሃይሳ፦ ዬሱሴ ዛሎ ኬኤዛሢ

ሙካንዳኔ ጌይንቴ፥ ዬሱሴ ዒስራዔኤሌ ዓሶና ሃሣ ዓሲ
ቢያ ዻቂሻያኬ ጌይኬ፤ ፆኦሲ ዓያና ዬሱሴ ዔኤሌሢ
«ማንቆ ዓሶም ኮዦ ሃይሶ ኬኤዛንዳጉዲ» ማዔሢና
ዬይ ኮዦ ሃይሳ ዓሶኮ ዱማ ዱማ ሜቶ ሼሌዒሳያ
ማዔሢ ሉቃሴ ኬኤዛኔ፤ ሉቃሴ ፃኣፔ ኮዦ ሃይሶይዳ
ባሼ ዬሱሴኮ ሙኪፆ ዛሎ ኬኤዛ ቤርታዻ ዓይፆንሢና
ላሚ ሃሣ ዬሱሴኮ ሌካ ጫሪንጮ ዔውቲፆ ኬኤዛ
ጋፒንፆ ዓይፆንሢዳኬኤዚንቴሢዎዛዛላኬ፤ ዬሱሴሌካ
ጫሪንጮዔውቴሢኮጊንፃ ኪሪስቶሴ ጉሙርቂሢካኣሺ
ዎይቲ ዲጪ ዳልጌቶዋ ዔርዛ ሃይሴ ዳኪንቴዞንሢ ማዾ
ማፃኣፖይዳ ሃኖ ማፃኣፖ ፃኣፔ ዓሢ ዛሎና ኬኤዚንቴኔ።
ኪኢታንቻ ፆኦሲ ቦንቾም ማዔ ዓይኑሞ ዓይናዼሢ፥

ዬሱሴ ሾይንቴ ዎዶና ቆልሞ ሄንቃ ናኣታ ዒዛ ዛጌሢ
ኬኤዛ ሃይሴ፥ ዬሱሴ ናይ ዓኣዖ ጌኤዦ ማኣሪ ዓኣዼሢ፥
ሚጪንታ ሳማራ ዓጮ ዓሢና ባይቂ ጴዼ ናዓሢ ዛሎ
ኬኤዛ ሃይሶንሢ ሉቃሴ ፃኣፔ ኮዦ ሃይሶይዳ ሌሊ
ዓኣያኬ፤ ሃኖ ኮዦሃይሴሎይዳካራፓካሮ ሄላንዳኣና ኮሺ
ዼኤፒናዛጊንቴሢ፦ሺኢጲሢዛላ፥ ዓያናጌኤሺዛላ፥ ሃሣ
ላኣላዬሱሴምማዼባኮና ፆኦሲዓሲኮ ጎሜዓቶምጌይፆ
ዛሎኬ።
ማፃኣፔላዱማዱማዓርቄ ባኮ
ዓይፆ ካሮ (1፡1-4)
ማስካዮሃኒሴና ዬሱሴናኮሾይንቶና ናኣቱሞዎዶ (1፡5
—2፡52)

ማስካ ዮሃኒሴኮ ማዾ (3፡1-20)
ዬሱሴኮ ዋኣፆና ማስቲፆና ፃላሄ ዒዛ ጌሺ ዛጌሢ
(3፡21—4፡13)

ዬሱሴኮ ጌሊላይዳ ማዾና ዓሶ ቤርታ ፔጋዺፆ (4፡14
—9፡50)

ጌሊላይዳፓ ዬሩሳላሜ ሄላንዳኣናማዺንቴ ባኮ (9፡51
—19፡28)

ጋፒንፆ ቃልሾ ኬላ ዬሩሳላሜይዳ ሃሣ ኮይሎ ዓጫ
ማዺንቴ ባኮ (19፡29—23፡56)

ሃይባፓ ዔቄ፥ ጎዳኮ ጴዺፆና ሌካ ጫሪንጮ ዔውቲፆ
(24፡1-53)

1ቦንቺንታ ቴዎፒሎሴ!
ኑ ባኣካ ማዺንቴ ባኮ ዔርዛ ሃይሴ ሃያኮ ቤርታ ሚርጌ

ዓሳ ፃኣፔኔ።
2 ዬያ ኮዦ ሃይሶ ኑም ሄሊሴዞንሢ፦ ቤርታፓ ዓርቃዖ

ዔያታ ፔ ዓኣፒና ዛጌ ማርኮንሢና ኮዦ ሃይሶ ቃኣሎ ማዾ
ማዼዞንሢኬ።

3ዬያጉዲሃሣታኣኒዔቦኮዓይፃፓዓርቂቢያባኮኮሺ
ዛጌሢኮጊንፃ ሃይሶዎሊሄሊሲኔኤምፃኣፓንዳጉዲኮሺ
ማዒ ታኣም ጴዼኔ።

4 ዬያ ታ ማዼሢ፦ ኔኤኒ ዔሬ ዔራቶኮ ጎኑሞ ኮሺ ኔ
ዔራንዳጉዲ ጌዒኬ።

ማስካ ዮሃኒሴኮ ሾይንቶ ዛሎ ኬኤዚንቴሢ
5 ሄሮዲሴ ጎዖሢ ዪሁዳ ዓጮይዳ ካኣታዼ ዎዶና

ቄኤሳሢ ዓቢያ ዓሶፓ ማዔ፥ ዛካሪያሴ ጌይንታ ቄኤሴ
ዓኣኔ፤ ዒዛኮ ማቻ ዓኣሮኔ ዜርፃፓ ሾይንቴያ ዔልሳቤፆ
ጎዖስኬኖኬ።

6 ዔያታ ላምዓሢ ፆኦሲ ዎዛሳ ናንጊ ናንጋ ዓሲኬ፤
ጎዳኮዋ ዓይሢፆና ዎጎና ቦሂሳ ባኣዚ ባኣያና ካፓያኬ።

7 ዔልሳቤፃ ዞኦኮታሢሮ ናይ ዔያቶኮ ባኣሴ፤ ሃሣ
ላምዖንሢያ ሚርጌና ጋርቼያኬ።

8 ፔቴ ኬሊ ዛካሪያሴ ጌኤዦ ማኣሮይዳ ማዾ ማዻኒ
ዒዛኬሎማዓዛ፥ዒዚፆኦሲምቄኤሴማዒማዾማዻኔ።

9 ቄኤሶ ማዾ ዎጎ ጎይፆና ፆኦሲኮ ጌኤዦ ማኣሮ ጌሊ
ዑንጆ ጩቢሲ ካኣሽኮ ካኣዦ ካኣሽካንዳጉዲ ዒፃሢ
ዒዛ ሄሌኔ።

10ዒዚ ጌኤዦ ማኣሮ ጋሮይዳ ዑንጆ ጩቢሳኣና ዴራ
ቢያ ዙላ ዔቂ ሺኢቃኔ።

11 ዒማና ፆኦሲኮ ኪኢታንቻሢ ዑንጆ ጩቢሶ ቤዞኮ
ሚዛቆ ዛላ ዔቂ ዛካሪያሴም ጴዼኔ።

12 ዛካሪያሴያ ኪኢታንቻሢ ዴንቃዖ ዲቃቲ ሚርጌና
ዒጊጬኔ።

13 ኪኢታንቻሢ ጋዓንቴ፦ «ዛካሪያሴ! ዒጊጪፖ፥
ኔኤኮ ሺኢጲፃ ዋይዚንቴኔ፥ ኔኤኮ ማቻ ዔልሳቤፃ ዓቲንቄ
ናይ ኔኤም ሾዓንዳኔ፤ ሱንፆዋ ዒዛኮ ኔ ዮሃኒሴ ጌዒ
ጌሣንዳኔ።

14 ዒዛኮ ሾይንታ ኔኤም ኮሹሞና ዎዛና ማዓንዳኔ፤
ሚርጌሢያ ዒዛኮ ሾይንቶና ዬያጉዲ ዎዛዻንዳኔ።

15 ዒዚ ፆኦሲ ቤርታ ዼኤፒ ማዓንዳኔ፤ ሃሣ ዳጋሢና
ሜሌ ማሣ ዑሺያ ዑሽካዓኬ፤ ሃጊ ዒዚ ዒንዶ ጎጳ ዓኣዖ
ዓያኖ ጌኤዦ ዎልቆ ጋሮ ጌላንዳኔ።

16 ዒዚያ ዒስራዔኤሌ ዴሮይዳፓ ሚርጌሢ ፆኦሲ፥
ዔያቶኮ ጎዳሢ ባንሢ ማሃንዳኔ፤

17ዒዚ ጎዳኮ ቤርታሙኪ ዓያና ዎልቄና ፆኦሲ ማሊፆ
ኬኤዛ ዔኤሊያሴጉዲ ማዒ ዴሮ ጎዳም ጊኢጊሻንዳኔ፤
ዒዚዓዶንሢና ናኣቶናኮዒኖፔቴማሃንዳኔ፤ ዓይሢንቱዋ
ዓሶኮዋ ዒኖ ፆኦሲ ዎዛሳ ናንጊ ናንጋ ዓሶ ባንሢ
ማሃንዳኔ» ጌዔኔ።

18ዛካሪያሴ ጋዓንቴ ኪኢታንቻሢ ኮራ፦ «ዬይ ባካ ጎኔ
ማዓንዳሢ ዓይጎና ታ ዔራንዳይ? ታኣኒ ጋርቼኔ፤ ሃሣ ታ
ማቾኮዋ ሌዓ ኮሺ ዓኣዼያኬ» ጌዔኔ።

19 ኪኢታንቻሢ ማሃዖ፦ «ታኣኒ ፆኦሲም ማዻ፥
ጌብሬኤሌኬ፤ ሃያ ኮዦ ሃይሶ ታ ኔኤም ኬኤዛንዳጉዲ
ፆኦሲ ታና ዳኬም ታሙኬኔ።

20 ኔኤኒ ጋዓንቴ ዎዳ ሄላዛ ኩማንዳ ታኣኮ ጌኤዞ
ጉሙርቂባኣሢሮ ሃይ ታ ኔኤም ኬኤዜ ባካ ቢያ ኩማንዳ
ዎዶ ሄላንዳኣና ዻንጋ ባይቂ፥ ጌስቱዋያ ኔ ማዓንዳኔ»
ጌዔኔ።

21 ዬማና ዓሳ ዛካሪያሴ ካፓንቴ፥ ዒዚ ጌኤዦ ማኣራ
ኔጌሢሮ ዓሳ፦ «ዎይቲ ዒዚ ሄኤዶ ሄሊ ኔጌይ?» ጌዒ
ማሌኔ።

22 ዛካሪያሴ ጌኤዦ ማኣራፓ ኬስካዖ ዓሶና ጌስታኒ
ዳንዳዒባኣሴ፤ ዬያሮ ዔያታዒዛምጌኤዦማኣሮ ጋሮይዳ
ፔቴ ባኣዚ ጴዼያታሢ ዔሬኔ፤ ዒዚያ ዔያቶም ኩቻ ዻዊ
ዻዊ ኬኤዛኔ። ዬያይዲ ዒዚ ጌስቱዋያ ማዒ ዴዔኔ።

23ዒዚማዻ ዎዳ ጋፓዛ ፔ ማኣሪ ዴንዴኔ።
24 ዻካ ዎዴኮ ጊንፃፓ ዒዛኮ ማቻ ዔልሳቤፃ ጎጳዻዖ

ዶንጎ ዓጊኒ ፔ ኬኤፃፓ ኬስኩዋዖ ዴዔኔ።

1:5 1ፆኦሲ. ዓሃኬ 24፡10። 1:15 ፓይ. ማፃ 6፡3። 1:17ሚል. 4፡5-6። 1:19 ዳኣኔ. 8፡16፤ 9፡21።

25ዒዛ፦ «ፆኦሲ ፔኤኮ ሚጪንቶና ዛጊ ሃያ ኮዦ ባኮ
ታኣምማዼኔ፤ ዓሶ ባኣካ ታኣኮ ዓኣ ዻውሲንቶዋ ባይዜኔ»
ጌዔኔ።

ዬሱሴኮ ሾይንቶ ዛሎ ኬኤዚንቴሢ
26 ዔልሳቤፃ ጎጳዼንቴ ላሃሳ ዓጊኖና ኪኢታንቻሢ

ጌብሬኤሌ ፆኦሲ ኮራፓ ናዚሬቴ ካታሞ ዳኪንቴኔ።
ናዚሬቴያ ጌሊላ ዓጮይዳ ዓኣ ካታማኬ።

27 ኪኢታንቻሢ ዳኪንቴሢ ማይራሞ ጌይንታ ፔቴ
ኩሙሢ ዉዱሮ ናይስኬኖ ኮራኬ። ዒዛ ዳውቴ ዜርፃፓ
ማዔ፥ ዮሴፔ ጎዖ ፔቴ ዓሲስኬያና ዖኦጪንታያኬ።

28ኪኢታንቻሢያ ዒዞ ኮራ ሙካዖ፦ «ኔኤኒ ፆኦሲ ኔና
ሚርጌናቦንቼዜሌ! ኔ ኮሺዳ? ፆኦሲ ኔኤናዎላኬ፤ [ኔኤኒ
ላኣሎ ባኣካፓ ዓንጂንቴያኬ]» ጌዔኔ።

29ዒዛኣ ኪኢታንቻሢ ሃይሶና ሚርጌ ዲቃታዖ፦ «ሃይ
ዎዚጉዴ ዔኤሊሢዳይ?» ጌይ ማሌኔ።

30 ኪኢታንቻሢ ዒዞም፦ «ማይራሜ! ፆኦሲ ኔና
ሚርጌና ቦንቼሢሮ ዒጊጪፖ፤

31 ኔ ጎጳዺ ዓቲንቄ ናይ ሾዓንዳኔ፤ ሱንፆዋ ኔ ዒዛኮ
‹ዬሱሴ› ጌይ ጌሣንዳኔ።

32 ዒዚያ ዼኤፒ ማዓንዳኔ፤ ፑኡፖ ፆኦዛሢ ናይያ
ጌይንታንዳኔ፤ ጎዳ ማዔ ፆኦዛሢ ዒዛኮ ዓዶ ዳውቴ
ካኣቱሞ ዖይቶ ዒዛም ዒንጋንዳኔ።

33 ዒስራዔኤሌ ማኣሮይዳ ናንጊና ዒ ካኣታዻንዳኔ፤
ዒዛ ካኣቱሞኮዋ ጋፒንሢ ባኣያ ማዓንዳኔ» ጌዔኔ።

34 ማይራማ ኪኢታንቻሢ ኮራ፦ «ታኣኒ ኩሙሢ
ዉዱሮ ናይኬ፤ ዓካሪ ዬይ ባካ ዎይቲ ማዓኒ ዳንዳዓይ?»
ጌዔኔ።

35 ኪኢታንቻሢያ ማሃዖ፦ «ዓያና ጌኤሺ ኔ ዑፆይዳ
ሙኬም፥ ፑኡፖ ፆኦዛሢኮዋ ዎልቃ ኔጊዳ ማዒ ኔ
ጎጳዻንዳጉዲማሃንዳኔ፤ ዬያሮ ኔጊዳፓሾይንታንዳ ናዓሢ
ዱማዼያኬ፤ ፆኦሲ ናይያ ጌይንታንዳኔ።

36 ኔኤኮ ዒጊኔላ ዔልሳቤፃ፥ ዞኦኬሎ ጌይ ናንጎዛ ሃሢ
ጋርቼዖ ዓቲንቄ ናይ ጎጳዼኔ፤ ዒዛ ጎጳዼንቴ ሃና ዒዞኮ
ላሃሳ ዓጊኖኬ።

37 ፆኦሲ ባሻ ባኣዚ ፔቴታዖ ባኣሴ» ጌዔኔ።
38 ዬካፓ ማይራማ ማሃዖ፦ «ያዺታቴ ሃይሾ ታኣኒ

ፆኦሲም ማዻዜሎኬ፤ ኔኤኒ ጌዔሢጉዲ ታኣም ማዖንጎ»
ጋዓዛ፥ ኪኢታንቻሢ ዒዞይዳፓ ዱማዺ ዴንዴኔ።

ማይራሞኮ ዔልሳቤፆ ዖኦጪፆ
39 ዒማና ማይራማ ዔልሳቤፆ ዖኦጫኒ ዪሁዳ ዓጫ

ዹኮይዳ ዓኣ ካታሜሎ ሩኡሪ ዔቂ ዓኣዼኔ።
40ዛካሪያሴማኣሪያ ጌሊዔልሳቤፆ፦ «ኮሺዳ?» ጌዒ

ዔኤሌኔ።
41ዔልሳቤፃ ማይራሞኮ ዔኤሊፆ ዋይዜ ዎዶና ዒዞኮ

ጎጶይዳ ዓኣ ናዓ ዓጊፂ ዓማሌኔ። ዬማና ዔልሳቤፃ ዓያና
ጌኤሺኮ ዎልቆ ጋሮ ጌሌኔ።

42 ዒዛ ዑኡዞ ፔኤኮ ዼጊዲ፦ «ኔኤኒ ላኣሎ ቢያፓ
ዓንጂንቴያኬ፤ ኔጊዳፓ ሾይንታንዳ ናዓ ዓንጂንቴያኬ፤

43ታ ጎዳኮ ዒንዳ ታና ዖኦጫኒሙካሢ ሃይ ኮሽካንዳ!
44 ‹ኮሺዳ?› ጋዓ ኔኤኮ ዔኤሊፆ ታ ዋዋይዛኣና ታኣኮ

ጎጶይዳ ዓኣ ናዓ ዎዛና ዓጊፂ ዓማሌኔ።
45 ኔኤኒ ፆኦሲ ኬኤዜ ባካ ቢያ ኩማያ ማዔሢ

ጉሙርቂፆና ኔ ዎዚጉዴ ባሊቲና ዓኣያዳይ!» ጌዔኔ።

ማይራሞኮ ጋላቶ ዓይኑሞ
46ማይራማ ጋዓዖ፦
«ታኣኮ ሼምፓሢ ጎዳ ቦንቻኔ፤
47ታኣኮ ዓያና ዻቂሻ ፆኦዛሢና ዎዛዻኔ፤
48 ፆኦሲ ታና ላኣፖ ማዻዜሎ ዛጌሢሮ

ሃናፓ ዓርቃዖ ሾይንታ ቢያ፦ ‹ኔ ጋላቲንቴያኬ› ታና
ጋዓንዳኔ፤

49 ዓይጎሮ ጌዔቶ ፑኡፖ ፆኦዛሢ፥ ዼኤፒ ባኣዚ ታኣም
ማዼሢሮኬ፤

ሱንፃኣ ዒዛኮ ዱማዼያኬ።
50 ፆኦሲ ዒዛ ቦንቻ ዓሶ ቢያ

ሾይንታፓ ሾይንቲ ሄላንዳኣና ሚጪንታያኬ።
51ዒዛኮ ዶዶ ኩጮና ዎልቆ ፔኤሲ ዒ ዻዌኔ፤

ዖቶርቃ ዓሶ ዔያቶኮ ማሊፆና ዎላ ዳኪ ባይዜኔ።
52ዼኤፖ ዎይሣ ዓሶዋ ካኣቱሞ ዖይታፓ ኬይሴኔ፤

ሂርኬዞንሢ ጋዓንቴ ቦንቺሲ ዼጊዴኔ፤
53 ናይዼዞንሢ ኮሺ ባኣዚሙኡዚሚሼኔ፤

ዖርጎጮ ዓሶ ጋዓንቴ ኩቺ ጉሪ ዳኬኔ።
54-55 ዓብራሃሜና ዒዛኮ ዜርፆዋ ናንጊና ዒ ሚጪንቴ

ሚጪንቶ ጶቂሲ፥
ዒዛምማዻ ዒስራዔኤሌ ፆኦሲ ማኣዴኔ።

ሃሣዬያዒዚማዼሢኑኡኮቤርታኣዓዶንሢምዒንጌዎዞ
ቃኣሎ ኩንሣኒኬ»

ጌዔኔ።
56 ማይራማ ዔልሳቤፆና ዎላ ሃይሦ ዓጊኒ ማዓያ

ዴዔሢኮ ጊንፃ ማኣሪ ማዒ ዴንዴኔ።

ማስካ ዮሃኒሴኮ ሾይንቶ
57 ዔልሳቤፆኮ ሾይፆ ዓጊና ሄሌም ዓቲንቄ ናይ ዒዛ

ሾዔኔ።
58ዒዞኮ ዓሺኖና ዒጊኖና ቢያ ጎዳ ዒዞም ማዼ ኮዦ

ባኮ ዋይዚ ዒዞና ዎላ ዎዛዼኔ።
59 ናዓሢ ሾይንቴስካፓ ሳላሳ ኬሎና ናዖኮ ዓቲንቶ

ቤርቶ ቲቂፆ ዎጎ ኩንሦ ኬሎይዳ ዒዞኮ ዓሺኖና ዒጊኖና
ሙካዖ ናዓሢኮሱንፆ «ዛካሪያሴ»ጌዒዓዶሱንፆና ጌሣኒ
ኮዔኔ፤

60 ዒንዳ ጋዓንቴ፦ «ያዺ ማዓዓኬ፤ ሱንፃ ዒዛኮ
‹ዮሃኒሴኬ› » ጌዔኔ።

61 ዔያታ ማሃዖ፦ «ኔ ፃጶይዳ ዬያ ሱንፆና ዔኤሊንቴ
ዓሲ ዖኦኒያ ባኣንቴሞ?» ዒዞ ኮራ ጌዔኔ።

62 ዬካፓ ዔያታ ዓዶ ኮራ፦ «ናዓሢኮ ሱንፃ ዖና
ጌይንታንዳጉዲ ኔ ኮዓይ?» ጌዒማላታና ዖኦጬኔ።

63ዛካሪያሴ ፃኣፖ ባኣዚ ዒዛምዒንጋንዳጉዲ ዖኦጪ
ዔኪ፦ «ሱንፃ ዒዛኮ ዮሃኒሴኬ» ጌዒ ፃኣፓዛ ቢያሢ ዬኖ
ዛሎና ዲቃቲ ሄርሼኔ።

64ዬማና ዛካሪያሴኮ ዻንጋ ቡሊንቲ ጌስታኒ ዳንዳዔም
ፆኦሲ ጋላቲሢያ ዓርቄኔ።

65 ዬያፓ ዔቄያና ዔያቶኮ ዓሺና ቢያ ዒጊጬኔ፤ ዬይ
ሃይሳኣ ዪሁዳይዳ ዓኣ ዹኮ ዓጫቢያ ዋይዚንቴኔ።

66 ዬያ ባኮ ዋይዜ ዓሳ ቢያ፦ «ሃይ ናዓሢ ሃጊ ዓይጎ
ማዓንዳኣ ናንዳይ?» ሂዚ ጌዒ ጌዒ ዎሊ ዖኦጫኔ። ዬይ
ያዺ ማዔሢ ጎዳ ጎኔና ዒዛና ዎላ ዓኣሢሮኬ።

ዛካሪያሴ ኬኤዜ ባኮ
67 ናዓሢኮ ዓዴ፥ ዛካሪያሴ ዓያና ጌኤሺኮ ዎልቆ ጋሮ

ጌሊ፦

68 «ዴሮ ፔኤኮ ዓውሳኒሙኬሢሮ
ዒስራዔኤሌኮ ጎዳ ማዔ ፆኦዛሢ ጋላቲንቶም፤

69ዒዛምማዻ፥ ዳውቴዜርፃፓ ዼኤፒ ዻቂሻያ ዒኬሴኔ፤
70 ቤርታዺ ፆኦሲ ፔ ማሊፆ ኬኤዛ፥ ጌኤዦ ዓሶ ዛሎና

ኬኤዜኔ፤
71ዬይያ ኑና ዒፃ ዓሶና ሞርኮና ኩጫፓ ኑና ዻቂሻኒ
72 ሃሣ ኑ ዓዶንሢማኣ ሚጪንታኒና

ዒጫኣቄ ጌኤዦጫኣቁሞዋ ኩንሣኒኬ።
73ዬያጫኣቁሞ ዒጫኣቄሢ ኑ ዓዳሢ ዓብራሃሜምኬ፤
74ዒዚጫኣቄ ዎዞ ቃኣላ ኑኡኒ ሞርኮ ኩጫፓ ኬስኪ

ዒጊቹሞ ባኣያ ኑ ዒዛምማዻንዳጉዲኬ፤
75ዬይ ያዺ ማዔሢ፦ ኑኡኮ ናንጎ ዎዶና ቢያ

ፆኦሲ ቤርቶይዳ ጌኤሹሞና ፂሉሞና ኑ
ናንጋንዳጉዲኬ።»

76 «ሃይ ኔ፥ ናዓሢ፥ ፑኡፖ ፆኦዛሢኮ ማሊፆ ኬኤዛሢ ኔ
ጌይንታንዳኔ።

ጎዳኮ ኔ ጎይፆ ጊኢጊሻኒ፥ ጎዳኮቤርታ ኔ ዓኣዻንዳኔ።

77 ጎዳኮ ዴራ ጎዳ ዔያቶኮ ጎሞ ዓቶም ጌዔም
ዔያታ ዻቃንዳ ጎይፆ ኔ ኬኤዛንዳኔ።

78ዓቢ ፆርቂ ኑም ፖዓሢጉዲ
ፆኦሲኮ ሚጪንቶና ናሹሞና ኑምሙካኒኬ።

79 ዒዚያ ዹሞና ባይሲንቶናም ጊኢጊ ዓኣዞንሢም ቢያ
ፖዓንዳኔ፤

ኑኡኮ ሄፆዋ ኮሺ ጎይሢ ባንሢ ዔኪ ዓኣዻንዳኔ»
ሂዚ ጌዒ ፆኦሲ ማሊሢኬኤዜኔ።

80 ናዓሢያዲጪዒናዼኔ፤ ዒስራዔኤሌ ዴሮም ፔጋዺ
ጴዻንዳያ ሄላንዳኣና ዓሲ ናንጉዋ ዳውሎይዳ ዴንዲ
ናንጌኔ።

2
ዬሱሴኮ ሾይንቶ
(ማቲ. 1፡18-25)

1ዬኖዎዶና ሮሜዓጮይዳዓኣዴሮቢያፓይዳኒ፥ሱንፃ
ዴሮኮ ፃኣፒንታንዳጉዲሮሜካኣቲዓውጊስፆሴዓይሤኔ።

2 ቤርታዺ ዴሮ ፓይዳኒ ሱንፆ ፃኣፖና ዎዶና ቄርኔዎሴ
ጎዖሢ ሶኦሪያ ዓጮ ዎይሣያኬ።

3ዬያሮ ፔቴ ፔቴ ዓሳ ሱንፆ ፃኣፒሳኒ ፔኤኮ ዓጮካታሞ
ካታሞ ዴንዳኔ።

4 ዮሴፔ ጌሊላይዳ ዓኣ ናዚሬቴ ካታማፓ ዔቂ ዪሁዳ
ዓጮይዳ ዓኣ ዳውቴ ካታሞ ጌይንታ ቤኤቴሌሄሜ
ዴንዴኔ፤ ዓይጎሮ ጌዔቶ ዒዛኮ ዜርፃ ዳውቴ ፃጳፓ
ማዔሢሮኬ።

5 ዒዚ ፃኣፒንታኒ ዓኣዼሢያ ጎጳዺ ዓኣ፥ ዒዛኮ
ዖኦጮዞ፥ ማይራሞና ዎላኬ።

6 ዔያታ ላምዖንሢ ቤኤቴሌሄሜ ካታሞይዳ ዓኣንቴ
ማይራሞኮ ሾይፆ ኬላ ሄሌም፥

7ዒኢካ ዒዞኮ ኮይሮ ናዓሢ ሾዓዖ ናይ ዓርቆ ቱርጫና
ካንቄኔ፤ ሾኦጫዎርቃ ቤዛቤሲዔያታ ዴንቂባኣሢሮ ባይ
ሞስካ፥ ባኣታሙዖሙዓ ጎንጋላ ናዓሢ ላይሤኔ።

ቆልሞ ሄንቃ ናኣቶና ኪኢታንቾንሢና
8ዬኖ ዓጮይዳ ካታሞኮ ዙላ፥ ቦኦሎይዳ ቆልሞ ሄንቂ

ሞኦሢዳ ዎርቃ ናይ ዓኣኔ።

9ዒማና ዔያቶም ፆኦሲ ኪኢታንቻሢ ጴዼም፥ ፆኦሲኮ
ቦንቾ ፖዓ ዔያቶ ዑፃ ፖዔሢሮ ሚርጌና ዔያታ ዒጊጪ
ዲቃቴኔ፤

10 ኪኢታንቻሢ ጋዓንቴ፦ «ሃይ ዒንሢ ዎይታይ?
ዒጊጪፖቴ፤ ዴሬም ቢያ ዼኤፒ ዎዛ ማዓ ኮሺ ሃይሴ ታ
ዒንሢምኬኤዛንዳኔ፤

11ዋይዙዋቴ! ሃኖ ዳውቴ ካታሞይዳ ዼኤሻ ዒንሢም
ሾይንቴኔ፤ ዒዚያ ጎዳ ኪሪስቶሴኬ።

12 ዬያኮ ማላታ ያዺ ማዓንዳኔ፦ ናይ ዓርቆ ቱርጫና
ካንቂንቴ ናይ፥ ባይ ባርታይዳባኣታሙዖሙዓጎንጋላላሂ
ዓኣንቴ ዒንሢ ዴንቃንዳኔ» ጌዔኔ።

13 ዬማና ዔያታ ዔሩዋንቴ ሚርጌ ጫሪንቺ ኪኢታንቻ
ኪኢታንቻሢና ዎላ ጴዻዖ ፆኦሲ ጋላቲሢና፦
14 «ጫሪንጮይዳ ፆኦሲም ቦንቾ ማዖም፤

ሳዖይዳኣ ዒዚ ናሽካ ዓሶም ቢያ ኮሹሞ ማዖም»
ጌዔኔ።

15ኪኢታንቾንሢ ዔያቶይዳፓ ዱማዺ ሌካ ጫሪንጮ
ዴንዴ ዎዶና ቆልሞ ሄንቃ ናኣታ ዎሊ ኮይላ፦ «ዓካሪ
ቤኤቴሌሄሜ ኑ ዴንዲ፥ ሃሢ ማዔ ባኮና ጎዳ ኑም ፔጋሲ
ዻዌ ባኮ ኑ ዛጎም» ጌዔኔ።

16 ዔያታ ዒማና ዑኬና ዴንዳዖ ማይራሞና ዮሴፔና
ዴንቄኔ፤ ሃሣ ናዖዋ ባኣቶ ባርታ ባኣታ ሙዖ ሙዓ ጎንጋላ
ላሂ ዓኣንቴ ዴንቄኔ።

17 ናዓሢ ዔያታ ዛጌሢኮ ጊንፃ ኪኢታንቻሢ ዒዛ ዛሎ
ዔያቶምኬኤዜሢዔያታማይራሞናዮሴፔናምኬኤዜኔ።

18 ቆልሞ ናኣታ ኬኤዜ ባኮ ዋይዜ ዓሳ ቢያ ዲቃቲ
ሄርሼኔ።

19ማይራማ ጋዓንቴ ዬያ ቢያ ባኮ ፔዒና ዓርቂማላኔ።
20 ቆልሞ ናኣታ ቢያ ባካ ኪኢታንቻሢ ዔያቶም

ኬኤዜሢጉዲ ማዔም ዔያታ ዛጌሢና ዋይዜሢናሮ ፆኦሲ
ቦንቺ ቦንቺ ሃሣ ጋላቲ ጋላቲ ዔያታ ሙኬ ቤዞ ማዒ
ዴንዴኔ።

21 ናዓ ሾይንቴስካፓ ሳሊ ኬሊኮ ጊንፃ ናዖኮ ዓቲንቶ
ቤርቶቲቂፆዎጎኬሎናሱንፃዒዛኮ «ዬሱሴ»ጌይንቴኔ።
ዬይያ፦ ሃጊ ዒንዳ ዒዛ ጎጳዹዋንቴ ቤርታ ኪኢታንቻሢ
ዒዛም ጌሤ ሱንፆኬ።

ዬሱሴ ጌኤዦማኣሪ ዔኪ ዓኣዾናሢ
22 ሙሴ ዔርዜ ዎጎ ጎይፆና ዑፆ ጌኤሺፆ ዎጋ ጋፓ

ኬላ ሄሌሢሮ ናዓሢ ጎዳምዔያታሺኢሻኒዔኪዬሩሳላሜ
ዴንዴኔ።

23 ዬያ ዔያታ ዓይጎሮ ማዼይ ጌዔቶ ጎዳኮ ዎጎይዳ፦
«ዓቲንቄ ማዔ ቶይዲ ናይ ቢያ ጎዳም ዒንጊንቲ ዱማዼያ
ማዖንጎ» ጌይንቲ ፃኣፒንቴሢሮኬ።

24 ዬያጉዲ ሃሣ ጎዳኮ ዎጎይዳ፦ «ላምዖ ኪሬ፤
ማዒባኣቴ ላምዖ ዶኦሌ ናይ ሚቺ ዒንጎ ካኣዦም
ዒንጋንዳያ ኮይሳኔ» ጋዓሢሮኬ።

25 ዒማና ዬሩሳላሜይዳ ሲሞኦኔ ጎዖ ፔቴ ዓሲስኬያ
ዓኣኔ፤ ዒዚያ ፂሎ ሃሣ ፆኦሲ ዒጊጫ ዓሲኬ፤
ዒስራዔኤሌኮዋ ሃጊ ማዓንዳ ዻቂንቶ ዎዞ ካፓያ ሃሣ
ዓያና ጌኤሺያ ዒዛና ዓኣያኬ።

26ዒዚ ጎዳፓ ማዔ፥ ሜሲሄ ዛጉዋዖ ሃይቂንዱዋኣሢ
ዓያና ጌኤሺ ዒዛም ቤርታ ዔርዜያኬ።

27ዬኖ ኬሎ ዓያና ጌኤሺ ዒዛ ዔቂሴም ጌኤዦ ማኣሪ
ዒ ዓኣዼኔ፤ ዒማና ዮሴፔናማይራሞና ካኣዦዎጎኩንሣኒ
ናዓሢ ዔኪ ጌኤዦማኣሪ ጌሌኔ።

28ዒማና ሲሞኦኔ ናዓሢ ኮንቂ ፆኦሲ ጋላቲሢና፦

29«ታ ጎዳሢዮ! ሃይሾ፥ ኔ ታኣምኬኤዜሃጊማዓንዳዎዞ
ቃኣላ ኩሜኔ፤

ዓካሪ ሃሢ ታና ኔኤኮ ማዻሢ ኮሺና ዔኬ፤
30-31 ታኣኒ ታ ዓኣፒና ዓሶም ቢያ ኔ ጊኢጊሼ፥ ዼኤሻሢ

ዛጌኔ፤
32ዒዚሜሌ ዴሮም ጎኑሞ ፔጋሲ ዻዋ ፖዒ ማዓንዳኔ፤

ኔኤኮ ዴሮ ዒስራዔኤሌ ዓሶዋ ዒ ቦንቺሳንዳኔ»
ጌዔኔ።

33 ዮሴፔና ማይራሞና ናዓሢ ዛሎ ጌይንቴ ባኮ ቢያና
ዲቃቲ ሄርሼኔ።

34 ሲሞኦኔ ዔያቶ ዓንጄሢኮ ጊንፃ ዱማና ናዓሢኮ
ዒንዶማይራሞም፦ «ሃይ ናዓሢዒስራዔኤሌይዳሚርጌ
ዓሶኮ ባይሲንታ፤ ሃሣ ሚርጌ ዓሶኮ ጋዓንቴ ዻቂንታ ካራ
ማዓንዳኔ፤ ዒዚ ሚርጌሢ ዒዛ ጎናሲ ዔኩዋ ማላታ
ማዓንዳኔ።

35 ዬያና ሚርጌ ዓሶኮ ዒኖይዳ ዓኣሺንቴ ማሊፃ
ፔጋዺ ጴዻንዳኔ፤ ዖዪሢያ ኔኤኮ ዒኖጬንቻ ዓፓሮጉዲ
ቲቃንዳኔ» ጌዔኔ።

36 ዬያጉዲ ሃሣ ዬኖ ዎዶና ዓሴኤሬ ዜርፆይዳፓ
ማዔ፥ ፓኑዔሌ ጎዖሢኮ ናዎ፥ ሃና ጌይንታ ፆኦሲ ማሊሢ
ኬኤዛስኬናዓኣኔ።ዒዛሚርጌጋርቼላኣሊኬ፤ዓኒናዎላ
ዒዛ ላንካይ ሌዔ ዴዔስካፓ ዓኒ ዒዞኮ ሃይቄኔ፤

37 ዬካፓ ሌዓ ዒዞኮ ሳሊታሚ ዖይዶ ማዓንዳያ
ሄላንዳኣና ጌኤዦማኣራፓዱማዹዋዖሙኡዚሃሺሺኢቆ
ሺኢጲሢ ሺኢቂ ሺኢቂ ሮኦሪና ዋንቴና ቢያ ፆኦሲም
ማዻያኬ።

38 ዬኖና ዒዛ ሙኪ ፆኦሲ ጋላቲሢ ዓርቄኔ፤ ናዓሢ
ዛሎዋ ዬሩሳላሜኮ ዻቂንቶ ሃጊ ማዓንዳ ዎዛ ጌሢ
ካፓዞንሢም ቢያ ኬኤዜኔ።

ዬሱሴኮ ናዚሬቴ ማዒ ዴንዲፆ
39 ጎዳኮ ዎጎይዳ ዓይሢንቴ ዎጎ ቢያ ኩንሤስካፓ

ጌሊላይዳ ዓኣ ዔያቶኮ ናንጎ ካታሞ ናዚሬቴ ዔያታ ማዒ
ዴንዴኔ።

40 ናዓሢያ ዑጊ ዶዲ ዶዲ ዓኣዼኔ፤ ዒናዺያ ዶዴኔ፤
ሃሣ ፆኦሲ ዒዛ ዓንጄኔ።

ዬሱሴ ጌኤዦማኣሮይዳ
41 ዮሴፔና ማይራሞና ሌዓ ሌዓ ዑሣ ዓኣዺፆ ቦንቾ

ኬሎሮ ዬሩሳላሜ ዓኣዻያኬ።
42 ዬሱሴኮ ሌዓ ታጶ ላምዖ ማዔም ቤርታ ዔርቴ

ጎይፆጉዴያ ዬኖ ቦንቾ ቦንቻኒ ዔያታ ዓኣዼኔ።
43 ቦንቾ ኬላ ጋፔም ዔያታ ማኣሪ ማዓዛ ዬሱሴ

ዬሩሳላሜይዳ ዓቴኔ፤ ዮሴፔና ማይራሞና ጋዓንቴ ዒዚ
ዒኢካ ዓቴሢ ዔሪባኣሴ።

44 ጎይፆ ዓኣዻ ዓሶና ዒዚያ ዎላ ዓኣያ ዔያቶም
ማሌሢሮ ፔቴ ኬሊ ጎይሢ ጉቤ ዔያታ ዓኣዻዖ ዔያቶኮ
ዒጊኖና ፔ ላጎና ኮይላ ኮዒሢዒዛ ዓርቄኔ።

45 ጋዓንቴ ዔያታ ዒዛ ዴንቃኒ ዳንዳዒባኣሢሮ ዒዛ
ኮዒ ኮዒ ጊንሣ ዬሩሳላሜማዔኔ።

46 ሃይሦ ኬሊኮ ጊንፃፓ ጌኤዦ ማኣራ ዔያታ ዒዛ
ዴንቄኔ፤ ዒዚያ ዒኢካ ዎጎ ዔራ ዓሶ ባኣካ ዴዒ ዔያቶሲ
ዋይዚ ሃሣ ዖኦጪሢያ ዖኦጫኔ።

47ዒዛሲ ዋይዛ ዓሳ ቢያ ዒዚ ማሊ ጶቂሣ ጶቂሢፆና
ሃሣ ዒ ማሃ ማሂፆና ዛሎሮ ዲቃቲ ሄርሻኔ።

48 ዮሴፔና ማይራሞና ጌኤዦ ማኣሮይዳ ዒዛ ዴንቂ
ዲቃቲ ሄርሻዖ ዒንዴላ ዒዛ ኮራ፦ «ታ ናዓሢዮ፥ ዓይጎሮ
ኔ ኑና ሃያይዴይ? ኔኤኮ ዓዶና ታኣና ሜታዺ ኔና ኑ
ኮዓንቴቱዋይ!» ጌዔኔ።

49ዬሱሴማሃዖ፦ «ዓይጎሮዒንሢታና ኮዔይ? ታኣኒ ታ
ዓዶ ማኣራ ማዓንዳያ ኮይሳሢዒንሢ ዎንዴ ዔሩዋያዳ?»
ጌዔኔ።

50ዔያቶም ጋዓንቴ ዒዚ ዬይ ጌዔ ባካ ዔርቲባኣሴ።
51 ዬካፓ ዬሱሴ ዔያቶና ዎላ ናዚሬቴ ዴንዴኔ፤ ዒኢካ

ዔያቶም ዒ ዓይሢንታኔ፤ ያዺ ማዓዛ ዒንዳ ዬያ ባኮ ቢያ
ፔ ዒና ዓርቃኔ።

52ዬሱሴ ፆኦሲንታ ዓሲንታዎዛሳያማዔኔ፤ ሃሣዒናዺ
ዔጶናኣ ዲጪዲጪዓኣዼኔ።

3
ማስካ ዮሃኒሴ ኬኤዜ ባኮ
(ማቲ. 3፡1-12፤ ማር. 1፡1-8፤ ዮሃ. 1፡19-28)

1 ሮሜ ዓጮ ካኣቲ ፂባርዮሴ ካኣታዼንቴ ታጶ ዶንጋሳ
ሌዖና ጴንፄ ጲላፆሴ ጎዖሢ ዪሁዳ ዓጮ፥ ሄሮዲሴ
ጌሊላ ዓጮ፤ ዬያጉዲ ሃሣ ጌርሲ ፒልጶሴ ዒፁሪያሴና
ፂራክንዶሴ ዓጮ፥ ሊሳኒዮሴ ጎዖሢ ዓቢላኒሴ ዓጮ
ዎይሣያኬ።

2 ዒማና ሃናና ቃያፓና ቄኤሶ ቢያሢኮ ሱኡጎንሢኬ፤
ዬማና ዛካሪያሴ ናኣዚ፥ ዮሃኒሴ ዓሲ ናንጉዋ ዳውሎይዳ
ዓኣንቴ ፆኦሲ ዒዛም ኬኤዜኔ።

3 ዬያሮ ዮሃኒሴ ዮርዳኖሴ ዎሮ ኮይሎይዳ ዓኣ ዓጮ
ቢያ ሃንቲ ሃንቲ፦ «ፆኦሲ ዒንሢም ዓቶም ጋዓንዳጉዲ
ጎሞ ቡኡፂ ቡኡፂ ዋኣፆና ማስቱዋቴ» ጌዒ ጌዒ ዔርዛኔ።

4 ዬይ ያዺ ማዔሢ ፆኦሲ ማሊፆ ኬኤዛ ዒሲያሴ
ዮሃኒሴ ዛሎ ቤርታዺ፦
«ሃይዓሲናንጉዋዳውሎይዳሂዚጌዒጌዒዒላታዓሲኮ

ዑኡሲኬ፤
‹ጎዳኮ ጎይፆ ጊኢጊሹዋቴ፤
ሉኡጎ ጎይፆዋ ፒዚሱዋቴ፤

5ዶኦጫዻ ቤዛ ቢያ ኩሞንጎ፤
ዹኮና ጌሜሮና ቢያ ሂርኪ ጎዖንጎ፤

ዎቦ ጎይፃኣ ፒኮንጎ፤
ጊኢጊ ኮሺንቲባኣ ጎይፃኣ ጊኢጎንጎ፤

6ዓሲ ቢያ ፆኦሲኮ ዻቂሻ ዎልቆ ዛጎንጎ!› »
ሂዚ ጌዒ ፃኣፒንቴ ጎይፆናኬ።

7 ዋኣፆና ማስቶሮ ዒዛ ኮይላ ሙካ ዓሶም ዮሃኒሴ፦
«ዒንሢ ሃይ ሾኦዣ! ሙካንዳ ፆኦዛሢኮ ጎሪንቶይዳፓ
ቶላኒ ዒንሢ ዳንዳዓንዳጉዲ ዖኦኒ ዒንሢም ኬኤዜይ?

8 ዓካሪ ሃሢ ጎሞ ዒንሢኮ ቡኡፂፆ ዔርዛ ማዾ
ማዻንዳኣፓዓቴም ኑኡኒ ዓብራሃሜ ናኣቶኬ ጌዒ ዒንሢ
ዒኖና ሄርሺንቲፖቴ። ፆኦሲ ሃያ ሹጫፓ ዓብራሃሜ ናይ
ማሂ ዔቂሳኒ ዳንዳዓያ ማዔሢ ታ ዒንሢምኬኤዛኔ።

9 ሃሢሚፆ ፃጳፓ ቲቂ ኬኤራኒ ሄርጋ ጊኢጊንቴሢሮ ቃራ
ዓኣፒ ዓኣፑዋ ሚሢ ቢያ ቲቂንቲ ታሚዳ ኬኤሪንታንዳኔ»
ጌዔኔ።

10 ዴራ ማሃዖ፦ «ሂዴቶ ኑ ዓይጎ ማዾንዶይ?» ጌይ
ዮሃኒሴ ኮራ ዖኦጬኔ።

11 ዒዚያ፦ «ላምዖ ማኣዓ ዓኣሢ ፔቴማ ባኣሢም
ዒንጎንጎ፤ ሙኡዚ ዓኣሢያ ባኣሢም ጊሽኮንጎ» ጌዔኔ።

2:39ማቲ. 2፡23። 2:41ኬሲ. ማፃ 12፡1-27፤ ላሚ. ዎማ 16፡1-8። 2:52 1ሳሙ. 2፡26፤ ኮኦኪ. 3፡4። 3:6ዒሲ. 40፡3-5። 3:7ማቲ.
12፡34፤ 23፡33። 3:8 ዮሃ. 8፡33። 3:9ማቲ. 7፡19። 3:12 ሉቃ. 7፡29።

12ኮርሞኮርማዓሶይዳፓሚኢሾቡኩሲማዻዞንሢያ
ማስቲፆሮ ዒዛ ኮይላ ሙካዖ፦ «ዔርዛሢዮ! ኑኡኒሾ፥
ዓይጎ ማዾንዶይ?» ጌይ ዒዛ ዖኦጬኔ።

13 ዒዚያ፦ «ዎጎና ዓይሢንቴሢፓ ዑሣ ዓኣሢ ዔካኒ
ዖኦጪፖቴ» ጌዔኔ።

14ሃሣፖኦሊሳሙካዖ፦ «ኑኡኒሾ፥ ዓይጎማዾንዶይ?»
ጌዔኔ።
ዒዚ፦ «ዓሲሚኢሼጌኔና ቡሪዔኪፖቴ፤ ዖናማዔቶዋ

ሉኡቂ ዎጌና ዓይሢሲፖቴ፤ ዒንሢ ማዼሢ ዛሎ ዒንጎ
ሚኢሻ ዒንሢም ጊዶንጎ» ጌዔኔ።

15ዒማና ዴራ ቢያሜሲሄኮሙኪፆ ዎዛና ካፓያታሢሮ
ዮሃኒሴ፦ «ሃይ ዓሢ ጎዖንቴ ሜሲሄ ማዓንዳሞ?» ጌዒ
ጌዒ ዒኖና ማሌኔ።

16 ዮሃኒሴ ጋዓንቴ ዔያቶም፦ «ታኣኒ ዒንሢ ዋኣሢና
ማስካኔ፤ ጋዓንቴ ሜሌ ታጊዳፓ ባሼ ሙካንዳኔ፤ ታኣኒ
ዒዛኮ ዱርዞ ቱኮ ሱዞታዖ ቡላኒ ኮይሳያቱዋሴ፤ ዬይ
ዒንሢ ዓያና ጌኤሺና ሃሣ ታሚና ማስካንዳኔ።

17ዒዚቆይዳይዳ ዓኣ ሃኣኮ ሶኦራኒ ሶኦሮ ዓንዶኩጫ
ዓርቄሢሮሶኦሪጌኤሼሢኮጊንፃ ኮዦዓኣፖኮናይዳዋሂ፥
ዲኢሮ ጋዓንቴ ባይቁዋ ታሚና ሚቻንዳኔ» ጌዔኔ።

18 ዬያጉዲ ሃሣ ዮሃኒሴ ዱማ ዱማ ጎይሢና ዴሮ ዞሪ
ኮዦ ሃይሶ ዔያቶም ኬኤዜኔ።

19 ጌሊላ ዓጮ ዎይሣ ሄሮዲሴ ጋዓንቴ ጌርሲ
ፒልጶሴኮ ማቾ ሄሮዲያዳ ዔኬሢሮና ሜሌ ሚርጌ ፑርታ
ባኣዚ ማዼሢሮ ዒዛ ዒ ጎሬኔ።

20 ሄሮዲሴም ዬይ ፑርቱሞ ማዻ ቢያ ጊዶ ዒፄም
ፑርቱሞይዳ ፑርቱሞ ቃሲሢና ዮሃኒሴ ቱኡዞ ማኣራ
ቱኬኔ።

ዬሱሴኮ ዋኣፆና ማስቲፆ
(ማቲ. 3፡13-17፤ ማር. 1፡9-11)

21 ዓሳ ቢያ ማስቴሢኮ ጊንፃ ዬሱሴያ ማስቴኔ፤ ዒዚ
ዒማና ሺኢቃ ጎይሣ ዓኣንቴጫሪንጫ ቡሊንቴም፥

22ዓያና ጌኤሺያ ዶኦሌ ማሎና ማዒ ዒዛ ዑፃ ኬዴኔ፤
ዒማና «ኔኤኒ ታ ኔና ናሽካ ታኣኮ ናዓሢኬ፤ ኔኤና ታ
ዎዛዻኔ» ጋዓ ዑኡሲጫሪንጫፓ ዋይዚንቴኔ።

ዬሱሴኮ ሾይንቶ ዜርፆ
(ማቲ. 1፡1-17)

23 ዬሱሴ ዔርዚፆ ማዾ ዓርቃኣና ሌዓ ዒዛኮ
ሃይሢታሚ ጉዴያኬ፤ ዒዚ ዓሶም ዮሴፔ ናይ ማላኔ።
ዬይያ ዮሴፔ ዔኤሊ ናኣዚ፥

24 ዔኤሊ ማቲ ናኣዚ፥ ማቲ ሃሣ ሌዊ ናኣዚ፥ ሌዊ
ሚልኪ ናኣዚ፥ ሚልኪ ዮና ናኣዚ፥ ዮና ዮሴፔ ናኣዚ፥

25ዮሴፔማታቲዮናኣዚ፥ማታቲዮዓሞፄናኣዚ፥ዓሞፄ
ናሆሜ ናኣዚ፥ ናሆሜ ዔስሊሜ ናኣዚ፥ ዔስሊሜ ናጌ
ናኣዚ፥

26 ናጌ ማዖቴ ናኣዚ፥ ማዖቴ ማታቲዮ ናኣዚ፥ ማታቲዮ
ሴኤሜዬ ናኣዚ፥ ሴኤሜዬዮሴፔ ናኣዚ ዮሴፔ ዮዳ ናኣዚ፥

27ዮዳ ዮናኔ ናኣዚ፥ ዮናኔ ሬሴ ናኣዚ፥ ሬሴ ዜሬባቡሌ
ናኣዚ፥ ዜሬባቡሌ ሳላቲያሌ ናኣዚ፥ ሳላቲያሌ ኔሪ ናኣዚ፥

28 ኔሪ ሚልኪ ናኣዚ፥ ሚልኪ ሃዲ ናኣዚ፥ ሃዲ ቆሳሜ
ናኣዚ፥ ቆሳሜዔልሞዳሜናኣዚ፥ዔልሞዳሜዔሪ ናኣዚ፥

29 ዔሪ ዮሴዔ ናኣዚ፥ ዮሴዔ ዔኤሊዔዛሬ ናኣዚ፥
ዔኤሊዔዛሬ ዮራሜ ናኣዚ፥ ዮራሜ ማፃቴ ናኣዚ፥ ማፃቴ
ሌዊ ናኣዚ፥

30ሌዊ ሲሞኦኔ ናኣዚ፥ ሲሞኦኔ ዪሁዳ ናኣዚ፥ ዪሁዳ
ዮሴፔናኣዚ፥ ዮሴፔዮናኔ ናኣዚ፥ ዮናኔዔሊያቂሜናኣዚ፥

31 ዔሊያቂሜ ሜሊያ ናኣዚ፥ ሜሊያ ማይኔኔ ናኣዚ፥
ማይኔኔማፃቴ ናኣዚ፥ማፃቴ ናኣታኔ ናኣዚ፥ ናኣታኔ ዳውቴ
ናኣዚ፥

32 ዳውቴ ዒሴዬ ናኣዚ፥ ዒሴዬ ዒዮቤዴ ናኣዚ፥
ዒዮቤዴ ቦዔዜ ናኣዚ፥ ቦዔዜ ሴልሞኔ ናኣዚ፥ ሴልሞኔ
ናዖሶኔ ናኣዚ፥

33 ናዖሶኔ ዓምናኣዳኣቤ ናኣዚ፥ ዓምናኣዳኣቤ ራሜ
ናኣዚ፥፥ራሜ ዓርኔ ናኣዚ፥ ዓርኔ ሄፂሮኔ ናኣዚ፥ ሄፂሮኔ
ፔርሴ ናኣዚ፥ ፔርሴ ዪሁዳ ናኣዚ፥ ዪሁዳ ያይቆኦቤ
ናኣዚ፥

34 ያይቆኦቤ ዪሳኣቄ ናኣዚ፥ ዪሳኣቄ ዓብራሃሜ ናኣዚ፥
ዓብራሃሜ ታራ ናኣዚ፥ ታራ ናኮሬ ናኣዚ፥

35 ናኮሬ ሴሩጌ ናኣዚ፥ ሴሩጌ ሬዑ ናኣዚ፥ ሬዑ ፔሌጌ
ናኣዚ፥ ፔሌጌ ዔቤሬ ናኣዚ፥ ዔቤሬ ሼላሄ ናኣዚ፥

36 ሼላሄ ቃይኒሜ ናኣዚ፥ ቃይኒሜ ዓርፓክሳዴ ናኣዚ፥
ዓርፓክሳዴ ሴኤሜ ናኣዚ፥ ሴኤሜ ኖሄ ናኣዚ፥ ኖሄ ላሜሄ
ናኣዚ፥

37ላሜሄማቶሳላ ናኣዚ፥ማቶሳላ ሄኖኬ ናኣዚ፥ ሄኖኬ
ያሬዴ ናኣዚ፥ ያሬዴ ሜላሊዔኤሌ ናኣዚ፥ ሜላሊዔኤሌ
ቃይናኔ ናኣዚ፥

38 ቃይናኔ ሄኖሴ ናኣዚ፥ ሄኖሴ ሴቴ ናኣዚ፥ ሴቴ
ዓዳኣሜ ናኣዚ፥ ዓዳኣሜ ፆኦሲ ናኣዚኬ ዔያታ ጋዓኔ።

4
ፃላሄ ዬሱሴ ጌሺ ዛጌሢ
(ማቲ. 4፡1-11፤ ማር. 1፡12-13)

1 ዬሱሴ ዓያና ጌኤሺ ቢታንቶ ዴሞ ጌሊ ዮርዳኖሴ
ዎራፓማዓዛ፥ ዓያናጌኤሺዓሲናንጉዋዳውሎዒዛዔኪ
ዓኣዼኔ።

2 ዒኢካ ዖይዲታሚ ኬሊ ፃላሄ ዒዛ ዛጋኒ ጌሼኔ፤
ዬንሢኬሎንሢዳዓይጎዋዒዚሙዒባኣሢሮጋፒንፃዒዛ
ናይዼኔ።

3 ፃላሄ ዬሱሴኮራ፦ «ፆኦሲ ናይ ኔማዔያታቴ ሂንዳ ሃያ
ሹጮ ካሣማዓንዳጉዲ ዓይሤ» ጌዔኔ።

4 ዬሱሴ ዒዛም ማሃዖ፦ «ዓሲ ካሣ ሌሊ ሙዒ
ናንጉዋሴ ጌይንቲ ፃኣፒንቴኔ» ጌዔኔ።

5 ዬካፓ ፃላሄ ዬሱሴ ፔቴ ዼጌ ቤሲ ኬሲ ካኣቶ ዓጮ
ቢያ ዓኣፒ ጊኢጳማ ጉዴያና ዻዋዖ ሂዚ ጌዔኔ፦

6 «ሃያ ቢያ ቢታንቶና ቦንቾና ኔኤም ታ ዒንጋንዳኔ፤ ሃይ
ቢያ ታኣም ዒንጊንቴያ ማዔሢሮ ታኣኒ ኮዔሢም ዒንጋኒ
ዳንዳዓኔ፤

7 ዬያሮ ኔኤኒ ታና ዚጊ ካኣሽኬቴ ሃይ ቢያ ኔኤም
ማዓንዳኔ።»

8 ዬሱሴ ዒዛም ማሃዖ፦ «ፆኦሲ፥ ኔ ጎዳ ሌሊ ዚጊ
ካኣሽኬ፤ ሃሣ ዒዛም ሌሊ ማዼ፥ ጌይንቲ ፃኣፒንቴኔ»
ጌዔኔ።

9 ዬካፓ ፃላሄ ሃሣ ዬሱሴ ዔኪ ዬሩሳላሜ ዴንዳዖ
ጌኤዦ ማኣሮኮ ሙስኩላ ዔቂሲ፦ «ኔኤኒ ፆኦሲ ናይ
ማዔቶ ሂንዳ ሃይካፓ ሊካ ኮኦሚ ኬዴ፤

10 ዓይጎሮ ጌዔቶ ‹ኔና ዔያታ ካፓንዳጉዲ ፆኦሲ
ኪኢታንቾ ዓይሣንዳኔ፤

11 ቶካ ኔኤኮ ሹጮይዳ ዹቂንቱዋጉዲ ዔያታ ፔ
ኩጮና ኔና ዓርቃንዳኔ› ጌይንቲ ፃኣፒንቴኔ» ጌዔኔ።

3:20ማቲ. 6፡17-18። 3:22ማዢ. ማፃ 22፡2፤ ዓይኑ. 2፡7፤ ዒሲ. 42፡1፤ ማቲ. 3፡17፤ ማር. 1፡11፤ ሉቃ. 9፡35። 4:4 ላሚ. ዎማ 8፡3። 4:8
ላሚ. ዎማ 6፡13። 4:10 ዓይኑ. 91፡11። 4:11 ዓይኑ. 91፡12። 4:12 ላሚ. ዎማ 6፡16።

12 ዬሱሴ ማሃዖ፦ « ‹ፆኦሲ፥ ኔ ጎዳሢ ዎይታቴያ ዛጋኒ
ጌሺሺሪፖ› ጌይንቲ ፃኣፒንቴኔ» ጌዔኔ።

13 ፃላሄ ዬሱሴ ሚርጌ ጎይሢና ዛጋኒ ጌሼሢኮ ጊንፃፓ
ዻካ ዎዴሮ ሃሺ ዒዛ ዴንዴኔ።

ዬሱሴ ዔርዚፆ ማዾ ጌሊላይዳ ዓርቄሢ
(ማቲ. 4፡12-17፤ ማር. 1፡14-15)

14ዬሱሴዓያናጌኤሺዎልቄዔኪጌሊላባንሢማዔኔ፤
ዒዛኮ ሱንፃኣ ዓጮ ቢያይዳ ዋይዚንቴኔ።

15ዓይሁዶዓሳቡካቤዞይዳቤዞይዳዔርዛኣናቢያሢ
ዒዛኮ ዔርዚፆሮ ዒዛ ጋላቴኔ።

ዬሱሴ ናዚሬቴ ካታሞይዳ ዒፂንቴሢ
(ማቲ. 13፡53-58፤ ማር. 6፡1-6)

16ዬካፓ ዬሱሴዒዲጬዓጮ፥ ናዚሬቴ ዴንዳዖ ዒዚ
ቤርታ ማዻ ጎይፆ ዓይሁዶ ዓሶኮ ሃውሾ ኬሎና ዔያቶኮ
ቡኪንቶ ቤዞ ጌሊ ናባባኒ ዔቃዛ፥

17 ፆኦሲ ማሊፆ ኬኤዛ ዒሲያሴ ማፃኣፓ ዒዛም
ዒንጊንቴም፥ ማፃኣፖ ዒ ቡሌ ዎዶና ሂዚ ጌዒ ፃኣፒንቴ
ቤሲ ዴንቄኔ፦
18 «ፆኦሲኮ ዓያና ታኣም ዒንጊንቴኔ፤

ዬይ ያዺ ማዔሢማንቆ ዓሶም ኮሺ ሃይሴ
ቱኡቴዞንሢም ቡሊንቲሢ ሃይሴ

ዓኣፖ ባይቄዞንሢም ዛጊሢ ሃይሴ ታ
ኬኤዛንዳጉዲና

ሄርቂንቲ ዴማ ዎርቃዞንሢ ዓይላታፓ ታ
ኬሳንዳጉዲ፤

ቢታንቶ ታኣም ዒንጋኒኬ።
19ዬያጉዲ ሃሣ ጎዳ ፔ ዴሮ ዻቂሻንዳ ዎዳ ሃማታሢ

ታ ኬኤዛንዳጉዲ ታና ዳኬኔ።»
20ዬሱሴማፃኣፔሎ ጳንጪቤርታ ዔቄ ዓሢምዒንጋዖ

ዴዓዛዓይሁዶዓሶኮቡኪንቶቤዛዓኣ ዓሳጊዥጌይዒዛ
ዛጊሢ ዓርቄኔ፤

21 ዒዚያ፦ «ሃይ ሃሢ ናባቢንታንቴ ዒንሢ ዋይዜ
ማፃኣፖ ቃኣላ ሃኖ ኩሜኔ!» ዔያቶም ጌዔኔ።

22 ቢያሢ ዒዛ ኮሺ ማሂ ጌስታኔ፤ ዒ ኬኤዛ ኮዦ
ቃኣሎናኣ ዲቃቲ ሄርሻዖ፦ «ሃይ ዮሴፔ ናዓሢቱዋዓዳ?»
ጌዔኔ።

23 ዬሱሴ ዔያቶም ማሃዖ፦ « ‹ሃይ ኔ ዼኤሾ ዔራሢ
ሂንዳ ኔና ዻቂሼ› ጌይንታ ኮኦኪንሦ ታጊዳ ዒንሢ
ኬኤዛንዳሢ ታ ዔራኔ፤ ዬያጉዲ ‹ቂፒርናሆሜይዳ ኔ
ማዼኔ ዓሳ ጋዓንቴ ኑ ዋይዜሢ ቢያ ሃይካ ኔ ዓጮይዳኣ
ማዼ›ዒንሢ ታና ጋዓንዳኔ» ጌዔኔ።

24 ጎኔ ታ ዒንሢም ጋዓኔ፦ «ፆኦሲ ማሊሢ ኬኤዛ ዓሲ
ፔ ዓጮ ዓሶ ኮይላ ቦንቺንቱዋሴ፤

25 «ዋይዙዋቴ! ጎኔ ታ ዒንሢም ኬኤዞም፤ ፆኦሲ
ማሊፆኬኤዛዔኤሊያሴዎዶና ሃይሦሌዔና ላሆ ዓጊኒና
ዒርዚዋርቂባኣሢሮዓጮቢያይዳዼኤፒ ናይዚኬስኬኔ፤
ዬኖ ዎዶና ዒስራዔኤሌ ዓጮይዳዜኤሪንዶማዔሚርጌ
ላኣሊ ዓኣንቴ፥

26 ዔኤሊያሴ ሲዶና ጌይንታ ዓጮይዳ ሲራጲታ
ጌይንታ ጉርዴሎይዳ ዓኣ ፔቴ ዜኤሪንዴስኬኖ ኮይላ
ሌሊ ዳኪንቴያፓዓቴምሜሌ ዖ ኮይላኣ ዳኪንቲባኣሴ።

27 ዬያጉዲ ሃሣ ፆኦሲ ማሊፆ ኬኤዛ ዔልሳዒ ዎዶና
ዑሢዳ ኬስካ ዶርዖና ዓርቂንቴ ዓሲ ዒስራዔኤሌ
ዓጮይዳ ሚርጌ ዓኣንቴ ሶኦሪያ ዓጮ ዓሢ ኒዒማኔፓ
ዓታዛ ዔያቶይዳፓ ፔቴታዖ ዻቂባኣሴ» ጌዔኔ።

28 ዓይሁዶ ዓሶኮ ቡኪንቶ ቤዛ ዓኣ ዓሳ ቢያ ዬያ
ዋይዛዖ ዻጋዺ፥

29ዬሱሴጎቺዔኪካታማፓዙሎኬሴኔ፤ዬናካታሜላ
ማዢንቴሢ ዹኬ ዑስካታሢሮ ዒዛ ዔያታ ጎኦቦ ሂዒ
ዳካኒ ኮዒ ዔኪ ዓኣዼኔ።

30ዒዚ ጋዓንቴ ዔያቶኮ ባኣኪና ቶሊ ዴንዴኔ።

ፑርታ ዓያና ዓርቄ ዓሲ
(ማር. 1፡21-28)

31 ዬካፓ ዬሱሴ ጌሊላ ዓጮይዳ ዓኣ፥ ቂፒርናሆሜ
ካታሜሎዴንዲዒኢካ ዴሮ ዓይሁዶ ዓሶኮ ሃውሾኬሎና
ዔርዛኔ።

32ዒዚ ቢታንቶና ኬኤዛሢሮ ቢያሢ ዒዛኮ ዔርዚፆና
ዲቃቲ ሄርሻኔ።

33ዒኢካዓይሁዶዓሶኮቡኪንቶቤዛፑርታዓያና ዓርቄ
ዓሲ ዓኣኔ፤ ዒዚ ዼኤፒ ዑኡሲና ሂዚ ጌዒ ዒላቴኔ፦

34 «ናዚሬቶ ዬሱሴ! ኑኡኮ ኔኤና ዎላ ዓይጎ ካኣሚሢ
ዓኣይ? ኑና ኔ ባይዛኒ ሙኪያ? ኔ ዖና ማዔቴያ ታ ኔና
ዔራኔ፤ ኔኤኒ ዱማዼያ ፆኦሲ ናይኬ!»

35 ዬሱሴያ ማሃዖ ፑርቶ ዓያናሢ፦ «ዚቲ ጌዒ፥ ሃያ
ዓሢፓ ኬስኬ!» ጌዒ ጎራዛ፥ ፑርቶ ዓያናሢ ዓሢ ዴሮኮ
ቤርታ ሎንሤስካፓ ፔቴታዖ ዔኤቢ ዎኦቱዋዖ ኬስኬኔ።

36 ቢያሢ ዲቃቲ ሄርሻዖ ዎሊ ኮይላ፦ «ሃይ ዎዚጉዴ
ባኣዚዳይ? ቢታንቶና ሃሣ ዎልቄና ፑርቶ ዓያኖ ዒዚ
ዓይሣኔ፤ ዔያታኣ ዒዛም ዓይሢንቲ ኬስካኔ» ጌዔኔ።

37 ዬሱሴኮ ሱንፃ ዬኖ ዓጬሎ ኮይሎይዳ ቢያ
ዋይዚንቴኔ።

ዬሱሴሚርጌ ሃርጊንቴ ዓሶ ፓሤሢ
(ማቲ. 8፡14-17፤ ማር. 1፡29-34)

38 ዬሱሴ ዓይሁዶ ዓሳ ቡኪንታ ቤዛፓ ዔቂ ሲሞኦኔ
ማኣሪ ዓኣዼኔ፤ ዒኢካ ሲሞኦኔኮ ባይሳ ሚርጌና ቆፂንቲ
ላሂ ዓኣኔ፤ ዬያሮ ዒዞ ዒ ፓሣንዳጉዲ ዬሱሴ ዔያታ
ሺኢቄኔ።

39 ዬሱሴያ ዒዞ ባንሢ ዑካዖ ዓጫ ዒዞኮ ዔቂ ቆሣ
ሺማንዳጉዲ ዓይሣዛ ቆሣ ዒዞኮ ሺሜም ቤዞማና ዔቂ
ዒዛ ዔያቶ ሾኦቺንሥሢ ዓርቄኔ።

40 ዓባ ጌላኣና ዓሳ ዱማ ዱማ ሃርጌና ዓኣ ዓሲ ቢያ
ዬሱሴ ባንሢዔኪሙካዛ፥ ዒዚ ፔቴ ፔቴሢኮ ዑፃ ኩጮ
ጌሢ ፓሤኔ።

41 ፑርቶ ዓያናኣ፦ «ኔኤኒ ፆኦሲ ናኣዚቲ!» ጌዒ ጌዒ
ዒላቲና ዓሶይዳፓ ሃሺ ኬስካኔ።
ዒዚ ሜሲሄ ማዔሢያ ዔያታ ዔሬኔ፤ ዬሱሴ ጋዓንቴ

ዒዛ ዛሎ ፔቴታዖ ኬኤዙዋጉዲ ዔያቶ ጎሪ ላኣጌኔ።

ዬሱሴኮ ጌሊላይዳ ዔርዚፆ
(ማቲ. 4፡23-25፤ ማር. 1፡35-39)

42 ሳዓ ካራዛ ዬሱሴ ዒኢካፓ ኬስኪ ዓሲባኣ፥ ዔዌ
ቤሲ ዴንዳዛ ዓሳ ዒዛዒማና ኮዓኔ፤ ዔያታ ዒዛ ዴንቃዖ፦
«ኑ ኮራፓ ዴንዲፖ» ጌዒ ሺኢቄኔ።

43 ዒዚ ጋዓንቴ፦ «ሜሌ ካታሞ ታ ዴንዲ ፆኦሲ
ካኣቱሞ ኮዦ ሃይሶ ኬኤዛንዳያ ታኣም ኮይሳኔ፤ ታ
ዳኪንቴሢ ዬያሮኬ» ጌዔኔ።

44ዬያሮ ዪሁዳይዳ ዓይሁዳ ቡካ ቤዞ ሃንቲ ሃንቲ ዒ
ዔርዜኔ።

4:19ዒሲ. 61፡1-2። 4:24 ዮሃ. 4፡44። 4:25 1ካኣቶ. ማ 17፡8-16። 4:27 2ካኣቶ. ማ 5፡1-14። 4:32ማቲ. 7፡28-29።

5
ዬሱሴ ቤርታሳ ዒዛኮ ጊንፆ ሃንታዞንሢ ዔኤሌሢ
(ማቲ. 4፡18-22፤ ማር. 1፡16-20)

1ፔቴኬሊዬሱሴጌንሴሬፄጌይንታዼኤፖፄኤሮዓጫ
ዔቂ ዓኣንቴ ሚርጌ ዓሳ ዒዛ ባንሢሙኪ ፆኦሲኮ ቃኣሎ
ዋይዛኒ ቱቺንታኔ።

2ዒዚያባዞዓጮይዳ፥ ሳዖኮዑኬዔቄ፥ ላምዖዋኣሢና
ፒንቆ ጎንጊ ዴንቄኔ፤ ሞላሢ ዓርቃዞንሢ ጋዓንቴ ዋኣፆና
ፒንቆ ጎንጋፓኬዲዔያቶኮሞላሢዓርቆሮኦጮማላሱዞ
ማስካኔ።

3 ዬሱሴ ዋኣፆና ፒንቆ ጎንጎንሢዳፓ ፔቴዞ፥
ሲሞኦኔሬሎይዳ ጌላዖ ሲሞኦኔ ኮራ፦ «ሃኖ ዋኣፆና ፒንቆ
ጎንጌሎሳዖኮራፓባዞሳዞባንሢታኣምዶጪሴ»ጌዔኔ።
ዬካፓ ዋኣፆና ፒንቆ ጎንጌሎይዳ ዴዒ ዴሮ ዔርዚሢ
ዓርቄኔ።

4 ዒ ኬኤዛ ባኮ ጋፒሴሢኮ ጊንፃ ሲሞኦኔ ኮራ፦
«ዋኣፆና ፒንቆ ጎንጌሎ ሴካ ባዞ ሳዞ ጌልዚ ኔኤኒ ኔኤኮ
ላጎንሢና ዎላ ሞላሢ ዓርቃኒ ሮኦጮ ማላ ሱዞ ዋኣፆይዳ
ዓጉዋቴ» ጌዔኔ።

5 ሲሞኦኔ ማሃዖ፦ «ዔርዛሢዮ! ዋንቴ ሳዓ ካራንዳያ
ሄላንዳኣና ዓርቃኒ ኮዒ ሚርጌ ኑ ላቤዖ ፔቴታዖ
ዓርቂባኣሴ፤ ኔ ጌዔቶ ጋዓንቴ ሃይሾ ሱዞ ኑ ዓጋንዳኔ»
ጌዔኔ።

6 ሮኦጮ ማላ ሱዞ ዔያታ ዓጋዖ ሱዛ ማኣማንዳያ
ሄላንዳኣና ሚርጌ ሞሎ ዓርቄኔ።

7 ዬያሮ ሜሌ ዋኣፆና ፒንቆ ጎንጎይዳ ዓኣ ዔያቶኮ
ላጎንሢ ሙኪ ዔያቶ ማኣዳንዳጉዲ ኩቻ ዉቲ ዔኤላዛ፥
ዔያታ ሙኪ ላምዖ ዋኣፆና ፒንቆ ጎንጋ ዔኤዺንታኒ
ዑካንዳያ ሄላንዳኣና ሞላሢ ዓርቂ ጎንጎ ኩንሤኔ።

8ሲሞኦኔ ጎዖ ጴፂሮሴ ዬያ ዛጌ ዎዶና ዬሱሴኮ ቤርታ
ጉምዓቲ፦ «ታ ጎዳሢዮ! ታ ጎሜ ዓሲ ማዔሢሮ ታ ባንሢ
ኔ ዑኪፖ» ጌዔኔ።

9 ዬያ ዒ ጌዔሢ ዒዛንታ ዒዛና ዎላ ዓኣ ላጎንሢ ቢያ
ዓርቄ ሞላሢ ሚርጉሞይዳፓ ዔቄያና ሚርጌና ዲቃቲ
ሄርሼሢሮኬ።

10 ዬያጉዲ ሃሣ ሲሞኦኔኮ ላጎንሢ ማዔ ዜብዲዮሴ
ናኣቶንሢ፥ ያይቆኦቤና ዮሃኒሴናኣ ዲቃቲ ሄርሼኔ። ዬሱሴ
ሲሞኦኔ ኮራ፦ «ሃይ ኔ ዎይታይ! ዒጊጪፖ፤ ሃካፓ ሴካ ኔ
ዓሲ ፒሪ ዓርቃያ ማዓንዳኔ» ጌዔኔ።

11 ዔያታ ዋኣፆና ፒንቆ ጎንጎንሢ ሳዖ ባንሢ ዑኪሲ
ዔቂሴስካፓ ቢያ ባኮ ሃሺ ዬሱሴ ጊንፆ ሃንታያ ማዔኔ።

ዑፃ ኬስካ ዶርዓሢና ዓርቂንቴ ዓሲ ዬሱሴ ፓሤሢ
(ማቲ. 8፡1-4፤ ማር. 1፡40-45)

12 ፔቴ ኬሊ ዬሱሴ ካታሞይዳ ዓኣንቴ ፔቴ ዑሢዳ
ኬስካ ዶርዓ ዑፆ ባይዜ ዓሲ ዒዛ ኮራ ሙኬኔ፤ ዒዚ
ዬሱሴ ዴንቃዖ፦ ባሊቲና ሳዓ ሎኦሚ፦ «ኔ ኮዔቴ፥ ታና
ጌኤሻኒ ዳንዳዓኔ» ጌዒ ሺኢቄኔ።

13 ዬሱሴያ ኩጮና ዒዛኮ ዑፆ ፒፃዖ፦ «ጌኤሽኬ! ኔ
ጌኤሽካንዳጉዲ ታ ኮዔኔ» ዒዛም ጋዓዛ፥ ቤዞማና ዓሢ
ዑፃ ኬስኬ ዶርዓስካፓ ጌኤሽኬኔ።

14ሄሊሳዖ ዬሱሴዒዛም ሂዚጌዒዓይሤኔ፦ «ሃያ ባኮ
ዖኦማኣ ኬኤዚፖ፤ ጋዓንቴ ዴንዲ ኔና ቄኤሳሢም ዻዌ፤
ዴሮም ማርካ ማዓንዳጉዲ ኔኤኮ ጌኤሽኪፆ ዛሎ ሙሴ
ዓይሤ ፆኦሲም ዒንጎ ባኮ ዒንጌ።»

15 ዬማፓ ዬሱሴኮ ሱንፃ ቤርታኣስካፓ ባሼና
ዋይዚንቴሢሮ ሚርጌ ዓሳ ዒዛሲ ዋይዛኒና ፔኤኮ
ዶርዓስካፓ ዻቃኒ ኮዒ ዒዛ ኮራ ቡካኔ።

16ዒዚ ጋዓንቴ ቢያ ዎዴ ፔኤሮ ሌሊዔዌቤሲ ዴንዲ
ዴንዲ ሺኢቃኔ።

ዬሱሴ ዎቦ ዓሲስኬያ ፒሼሢ
(ማቲ. 9፡1-8፤ ማር. 2፡1-12)

17 ፔቴ ኬሊ ዬሱሴ ዔርዚፆይዳ ዓኣንቴ ፔርሴ ዓሶና
ሙሴዔርዜዎጎዔርዛዓሳዒዛኮይላዴዒዓኣኔ፤ዔያታ
ጌሊላና ዪሁዳ ጉርዶናይዳፓ፥ ዬያጉዲ ሃሣ ዬሩሳላሜ
ካታማፓ ሙኬያኬ፤ ዬሱሴ ሃርጊንቴ ዓሶ ፓሣንዳጉዲ
ፆኦሲ ዒንጌ ዎልቄ ዒዛና ዓኣኔ።

18 ዒማና ፔቴ ዎቦ ዓሲ ሃሎና ኬዴ ዓሲ ዬሱሴ ኮራ
ዒዚ ዓኣ ቤዞ ሙኪ፥ ዬሱሴ ዓኣ ኬኤፆ ጌልዚ ዒዛኮ
ቤርታ ጌሣኒ ኮዔኔ፤

19ጋዓንቴዴሮኮሚርጉማፓዔቄያናዎቦዓሢጋሮዔኪ
ጌላኒ ዔያቶ ባሼሢሮ ማኣሮኮ ዑፆ ዔኪ ጊዓዖ ማኣሮኮ
ሄላሢዳኬስኬኔ፤ ዬካፓ ሳኮ ሻሂ * ዎቦ ዓሢ ሃላሢና ዎላ
ዬሱሴኮ ቤርታ ኬይሴኔ።

20 ዬሱሴ ዔያቶኮ ጉሙርቂፆ ዛጌ ዎዶና ዎባሢም፦
«ዔኤዛይ! ኔኤኮ ጎማ ዓቶም ጌይንቴኔ» ጌዔኔ።

21 ሙሴ ዔርዜ ዎጎ ዔርዛ ዓሶና ፔርሴ ዓሶና፦
«ፆኦሲ ጫሽካሢ ሃይ ዖናዳይ? ጎሜ ዓቶም ጋዓሢ
ፆኦሲዳፓዓቴምሜሌ ዖናዳይ?» ጌዒ ጌዒማሌኔ።

22 ዬሱሴ ዬያ ማሊፆ ዔያቶኮ ዔራዖ፦ «ዒንሢ ዒኖና
ዓይጎሮ ዬያ ጌይ ማላይ?

23ማዓዛ ‹ጎማ ኔኤኮ ዓቶም ጌይንቴኔ› ጌይሢና ‹ዔቂ
ዴንዴ› ጌይሢናይዳፓ ዎና ሼሌዓይ?

24 ጋዓንቴ ዓሲኮ ናዓሢ ሳዖይዳ ጎሜ ዓቶም ጋዓኒ
ቢታንቶ ዓኣያ ማዔሢዒንሢዔራንዳያ ኮይሳኔ» ጌዒዎቦ
ዓሢም፦ «ዔኤዛይ፥ ኔኤኮ ሃላሢ ኬዲ ዔኪ ኔ ማኣሪ
ዓኣዼ!» ጌዔኔ።

25ዎቦ ዓሢያ ዓሶ ቤርቶይዳ ዔቃዖ ሃላሢ ፔኤኮ ኬዲ
ፆኦሲ ጋላቲ ጋላቲ ፔ ማኣሪ ዴንዴኔ።

26 ዒኢካ ዓኣ ዓሳ ቢያ ሚርጌና ዲቃቲ ሄርሺ ሃሣ
ዒጊጫዖ፦ «ሃኖ ኑ ዓኪ ባኣዚ ዛጌኔ» ጌዒ ፆኦሲ ጋላቴኔ።

ዬሱሴ ማቲዎሴ ጌይንታ ሌዊ ዔኤሌሢ
(ማቲ. 9፡9-13፤ ማር. 2፡13-17)

27 ዬሱሴ ዬካፓ ኬስኪ ዓኣዻንቴ ሌዊ ጎዖ፥ ኮርሞ
ኮርማ ዓሶይዳፓ ሚኢሾ ቡኩሳሢ ሚኢሾ ቡኩሳ ቤዛ
ዴዒ ዓኣንቴ ዛጋዖ፦ «ሃኒ ታ ጊንፆሙኬ» ጋዓዛ፥

28 ሌዊ ላዓ ጌዒ ዔቂ፥ ቢያ ባኮዋ ሃሺ ዬሱሴ ጊንፆ
ዴንዴኔ።

29ዬካፓሌዊፔማኣሮይዳዬሱሴቦንቺዼኤፒሙኡዚ
ጊኢጊሻዛ ዬኖ ሙዖይዳ ሚርጌ ኮርሞ ኮርማ ዓሶፓ
ሚኢሾ ቡኩሳ ዓሶና ሜሌሚርጌ ዓሲያ ዒኢካሙኬኔ።

30 ፔርሴ ዓሶና ዔያቶ ፃጳፓ ማዔ፥ ሙሴ ዔርዜ
ዎጎ ዔርዛ ዓሳ፦ «ኮርሞ ኮርማ ዓሶይዳፓ ሚኢሾ
ቡኩሳ ዓሶና ጎሞ ዓሶና ዎላ ዒንሢ ሙይ ዑሽካሢ
ዓይጌንዴሮዳይ?» ጌዒ ዬሱሴኮ ጊንፆ ሃንታዞንሢ ዑፃ
ጉንዱሜኔ።

31ዬሱሴዒማና ሂዚ ጌዒዔያቶምማሄኔ፦ «ሃርጊንቴ
ዓሲም ማዓንዳኣፓዓቴም ዋሊ ዓሲም ዼኤሻ ዔራ ዓሲ
ኮይሱዋሴ፤

5:3ማቲ. 13፡1-2፤ ማር. 3፡9-10፤ 4፡1። 5:5 ዮሃ. 21፡3። 5:6 ዮሃ. 21፡6። 5:14 ሌዊ. ዓኬ 14፡1-32። * 5:19 ሳኮ ሻሂ፦ ጋዓዛ ዬኖ
ዎዶና ማኣሮ ማዦሢ ሳኪናቱዋንቴ ዓጪዺንቂ ዎላ ካንሢ ቆርቆሪንቲኖ ዳልጊሺማኣሮኮ ዑፃ ጌሢማዦያኬ፤ ዬያሮ ማኣሮኮ ዑፃ ኬስኪዔቂንታኒ ዳንዳዓኔ

ጌይሢኬ። 5:30 ሉቃ. 15፡1-2።

32 ታኣኒ ሙኬሢ ጎሞ ዓሳ ጎሞ ፔኤኮ ቡኡፂ ፆኦሲ
ባንሢ ማዖም ዔኤላኒ ማዓንዳኣፓዓቴም ፂሎ ዓሶ
ዔኤላኒቱዋሴ።»

ሙዖ ሃሺፆ ዳምቦ ዛሎ ዖኦጪንቴ ዖኦጪሢ
(ማቲ. 9፡14-17፤ ማር. 2፡18-22)

33ዬካፓ ዔያታ ዬሱሴ ኮራ፦ «ማስካ ዮሃኒሴና ፔርሴ
ዓሶናኮ ጊንፆ ሃንታዞንሢ ሙዖ ሃሺፆ ዳምቦ ካፓኔ ሃሣ
ሺኢጲሢያ ዎዶማ ካፒ ካፒ ሺኢቃኔ፤ ኔ ጊንፆ ሃንታዞንሢ
ጋዓንቴቢያ ዎዴናሙዒዑሽካሢዓይጌንዴሮዳይ?» ጌይ
ዒዛ ዖኦጬኔ።

34 ዬሱሴ ዔያቶም ማሃዖ፦ «ዑኡታሢ ዔያቶና ዎላ
ዓኣንቴ ዔፖ ዓሶም ሙኡዚ ሃሺሢ ኮይሳኔ ጌይ ዒንሢ
ማላ?

35 ጋዓንቴ ዑኡታሢ ዔያቶይዳፓ ዱማዻንዳ ዎዴ
ሙካንዳኔ፤ ዬኖና ዔያታሙኡዚ ሃሻንዳኔ» ጌዔኔ።

36 ሄሊሳዖ ዬሱሴ ሂዚ ጌዒ ፔቴ ኮኦኪንሢ ዔያቶም
ኬኤዜኔ፦ «ዓኪዓፒላይዳፓዳርዚዔኪጪሚዓፒላይዳ
ዓጊ ሲካይ ዖኦኒያ ባኣሴ፤ ዬያይዳ ዓሲ ዓኣቶ ጋዓንቴ ዓኮ
ዓፒሎጉሪ ዳዳርዜያማዓኔ፤ ዓኮ ዓፒላኣጪሞዓፒሎም
ጊኢጉዋሴ፤

37 ዬያጉዲ ሃሣ ሶልኪ ዑሺ ዋሆ ጪንቄ ዖቲዳ ሺሜ
ዑሺዋሃይ ዖኦኒያ ባኣሴ፤ ዬያይዳዓሲዓኣቴ ጋዓንቴሺሜ
ዑዣ ዖቶ ዹኡሴም፥ ዑዣኣ ላኣሊንታንዳኔ፤ ሃሣ ዖታኣ
ሃይቂ ጉሪ ዓታንዳኔ።

38ዬያሮ ሺሜ ዑዦ ዓኪ ዖቲዳ ዋሃንዳያ ኮይሳኔ፤
39ሚርጌ ዎዴ ዴዒ ሶልኬ ዑሺ ዑሽካሢ ሺሜ ዑዦ

ዑሽካኒ ኮዑዋሴ፤ ዓይጎሮ ጌዔቶ ‹ዴዒ ካፂ፥ ሶልኬ ዑሺ
ኮሺኬ› ጋዓኔ።»

6
ዓይሁዶ ዓሶኮ ሃውሾ ኬሎ ዛሎ ዖኦጪንቴ ዖኦጪሢ
(ማቲ. 12፡1-8፤ ማር. 2፡23-28)

1ዓይሁዶዓሶኮ ሃውሾኬሎናዬሱሴዛርጌ ጎሺጊዴና
ዓኣዻንቴ ዒዛኮ ጊንፆ ሃንታ ናኣታ ዛርጎ ቲሻሢ ዱኡዚ
ዔኪ ዔኪ ኩቻ ሺርኪ ዻይሢ ዓርቄኔ፤

2ፔርሴ ዓሶይዳፓ ፔቴ ፔቴዞንሢ ዬሱሴኮ ጊንፆ ሃንታ
ናኣቶ ኮራ፦ «ዓይሁዶ ዓሶኮ ሃውሾ ኬሎና ማዺንታኒ
ኮይሱዋ ባኣዚ ዒንሢ ዓይጎሮ ማዻይ?» ጌዔኔ።

3 ዬሱሴ ዔያቶም ሂዚ ጌዒ ማሄኔ፦ «ዒዛንታ ዒዛና
ዎላ ዓኣ ዓሳ ናይዺንቴ ዎዶና ዳውቴ ማዼ ባኮ ዒንሢ
ናባቢባኣዓዳ?

4 ዒዚ ፆኦሲ ማኣሪ ጌሊ ቄኤሶይዳፓ ዓታዛ ሜሌ
ሙዓንዳጉዲ ዓይሢንቲባኣ፥ ዱማሶና ካፆ ዔኪ ሙዒ
ዒዛና ዎላ ዓኣ ዓሶማኣ ዒንጌኔ።»

5 ሄሊሳዖ ዬሱሴ፦ «ዓሲኮ ናዓሢ ሃውሾ ኬሎኮዋ
ጎዳኬ» ዔያቶም ጌዔኔ።

ዬሱሴ ኩቺ ዎቦ ዓሲ ፓሤሢ
(ማቲ. 12፡9-14፤ ማር. 3፡1-6)

6 ሃሣ ሜሌ ዓይሁዶኮ ሃውሾ ኬሊ ዓቢና ዬሱሴ
ዓይሁዴዓሶኮቡኪንቶቤዞጌሊዔርዚሢዓርቄኔ፤ዒኢካ
ሚዛቆ ኩጫ ዎቤ ፔቴ ዓሲ ዓኣኔ።

7ሙሴዔርዜዎጎዔርዛዓሶንታፔርሴዓሶንታዬሱሴ
ዎጎና ዓይሢሳንዳ ዻቢንቲ ዴንቃኒ ኮዓዖ፦ «ሂንዳ ዒ ሃያ

ሃውሾ ኬሎና ዓሢኮ ኩጮ ፒሻቶ ኑ ዛጎም» ጌዒ ዒዛ
ካፔኔ።

8 ዬሱሴ ጋዓንቴ ዔያቶኮ ማሊፆ ዔራዖ ኩጮ
ዎባሢም፦ «ሃካ ሙኪ ባኣካ ዔቄ!» ጋዓዛ፥ ኩጮ ዎቦ
ዓሢያ ባኣካሙኪዔቄኔ።

9 ዬማና ዬሱሴ፦ «ሂንዳ ታ ዒንሢ ዖኦጮም፤
ዓይሁዶ ዓሶኮ ሃውሾ ኬሎና ዓይሢንቴሢ ኮሺ ማዾ
ማዺሢሞ ፑርታ ማዺሢዳይ? ሃሣ ሼምፖ ዻዻቂሺሢሞ
ባባይዚሢዳይ?» ጌዔኔ።

10ዬሱሴኮይሎይዳዓኣዓሶ ባንሢቢያዛጌሢኮጊንፃ
ኩጮ ዎቦ ዓሢም፦ «ኩጮ ኔኤኮ ፒሼ!» ጋዓዛ፥ ዒዚ
ኩጮ ፒሻዛ ኩጫ ፒኪ [ባጎ ኩጮ ጉዲ] ኮሺ ማዔኔ።

11ሙሴ ዔርዜ ዎጎ ዔርዛ ዓሶና ፔርሴ ዓሶና ጋዓንቴ
ሚርጌና ዻጋዻዖ፦ «ዓካሪ ሃያ ዬሱሴ ኑ ዎዎዶንዶይ?»
ጌይ ዎላ ጌስቴኔ።

ዬሱሴ ታጶ ላምዖ ዳኪንቴዞንሢ ዶኦሬሢ
(ማቲ. 10፡1-4፤ ማር. 3፡13-19)

12ዬካፓ ፔቴኬሊዬሱሴሺኢቃኒዹኬኬስኪዒኢካ
ዬኖ ዋንቴሎ ጉቤ ፆኦሲ ሺኢቄ ጎይሣ ዎርቄኔ።

13 ዚሮ ጉቴሎ ዒዛኮ ጊንፆ ሃንታዞንሢ ዒዛ
ባንሢ ዒ ዔኤላዖ ዔያቶ ባኣካፓ ታጶ ላምዖንሢ ዶኦሪ
«ዳኪንቴዞንሢ» ጌይ ሱንሢ ጌሤኔ።

14 ዬያታ ሃይፓ ዴማ ፓይዲንታዞንሢኬ፦ ጲፂሮሴ
ጌይንቲ ሱንፃ ጌሢንቴ ሲሞኦኔና ጌርሲ ዒንዲራሴ፥
ያይቆኦቤ፥ ዮሃኒሴ፥ ፒልጶሴ፥ ቤርቴሌሞሴ፥

15ማቲዎሴ፥ ቶኦማኣሴ፥ ዒልፒዮሴ ናኣዚ ያይቆኦቤ፥
«ፔ ዓጮሚጪንታያ» ጌይንታ ሲሞኦኔ፥

16 ያይቆኦቤ ናኣዚ ዪሁዳንታ ዬሱሴ ዓኣሢ ዒንጌ
ዓስቆሮንቶ ዓጮ ዓሢ ዪሁዳንታኬ።

ዬሱሴሚርጌ ዓሶ ዔርዜሢንታ ዶርዓሢፓኣ ፓሤሢ
(ማቲ. 4፡23-25)

17-18 ዬሱሴ ዳኪንቴዞንሢና ዎላ ዹካፓ ኬዲ ቦኦላ
ዔቄኔ፤ ዒማና ዒዛ ዓሲ ማዔ ዓሶፓ ሚርጌ ዓሲ ዒኢካ
ዓኣኔ፤ ዬያጉዲ ሃሣ ዒዛሲ ዋይዛኒና ሃርጎይዳፓኣ ፖዓኒ
ኮዒ ሙኬ ሚርጌ ዓሲ ዓኣኔ፤ ዔያታ ሙኬሢ ዪሁዳ
ዓጫፓ፥ ዬሩሳላሜ ካታማፓ፥ ባዞ ዓጮይዳ ዓኣ ፂሮሴና
ሲዶና ካታሞናይዳፓኬ፤ ፑርቶ ዓያኖና ዓርቂንቲ ሜታዻ
ዓሳኣ ዒዛ ኮራሙኪ ፖዓኔ።

19 ዓሲ ዻቂሻ ዎልቄ ዒዛይዳፓ ኬስኪ ኬስኪ ሃርጌ
ዓሶ ቢያሢ ፖዒሳያ ማዔሢሮ ዓሳ ቢያ ዬሱሴኮ ዑፆ
ካኣማኒ ኮዓኔ፤ ካኣሜ ዓሳኣ ቢያ ዻቄኔ።

ዎዛና ዖዪሢና ዛላ
(ማቲ. 5፡1-12)

20ዬሱሴሺሪፔኤኮጊንፆ ሃንታዞንሢባንሢዛጋዖ ሂዚ
ጌዔኔ፦
«ፆኦሲ ካኣቱማ ዒንሢምታሢሮ

ዒንሢማንቆ ዓሳ ዓንጂንቴያኬ!
21ዒንሢ ሃሢ ናይዺንታዞንሢ

ጊንፃፓ ሚሽካንዳሢሮ ዒንሢ ዓንጂንቴያኬ!
ዒንሢ ሃሢ ዬኤካዞንሢ

ጊንፃፓ ሚኢጫንዳሢሮ ዒንሢ ዓንጂንቴያኬ!»
22 «ዒንሢ ዓሲ ናዓሢ ጊንፆ ሃንታሢሮ ዓሳ ዒንሢ

ዒፃኣና
ሃሣ ‹ኑኡና ፔቴ ማዒፖቴ› ጌዒ ዒንሢዱማሳኣና

6:1 ላሚ. ዎማ 23፡25። 6:3 1ሳሙ. 21፡1-6። 6:4 ሌዊ. ዓኬ 24፡9። 6:22 1ጴፂ. 4፡14።



ሉቃሴ ፃኣፔ ኮዦ ሃይሶ 6:23 815 ሉቃሴ ፃኣፔ ኮዦ ሃይሶ 7:1

ጫሽኪዒንሢኮሱንፆፑርቲሶናቴያዒንሢዓንጂንቴያኬ!»
23 «ጫሪንጮይዳ ዒንሢም ዒንጎንዶ ባካ ዼኤፒ

ማዔሢሮ ዬይ ቢያ ዒንሢዳ ሄላኣና ዎዛዺ ኮኦሙዋቴ፤
ዔያቶኮ ዓዶንሢያ ቤርታ ፆኦሲ ማሊፆ ኬኤዛ ዓሶ ዑፃ
ዬያጉዲ ፑርታ ባኣዚ ማዼያኬ።»

24 «ዒንሢ ዖርጎጫ ጋዓንቴ ዒንሢ ኮዔ ባኮ ቢያ ሃሢ
ዴንቄያ ማዔሢሮ

ዒንሢና ባዴዔ!»
25 «ዒንሢ ሃሢሚሽኬ ዓሳ

ሃጊ ዒንሢ ናይዻንዳሢሮ ዒንሢና ባዴዔ!
ዒንሢ ሃሢሚኢጫ ዓሳ

ሃጊ ዒንሢ ዖዪ ዬኤካንዳሢሮ ዒንሢና ባዴዔ!»
26 «ዓሳ ጉቤ ዒንሢ ጋላቲ ዒንሢ ዛሎ ኮሺ ባኣዚ

ኬኤዛቶ ዒንሢና ባዴዔ! ዔያቶኮ ዓዶንሢያ ሉኡቂ ፆኦሲ
ማሊፆ ኬኤዛኔ ጋዓ ዓሶ ዬያይዲናኣኮኬ።»

ሞርኬ ናሽኪሢ ዛላ
(ማቲ. 5፡38-48፤ 7፡12)

27 ዒንሢ ዋይዛዞንሢም ጋዓንቴ ታ ሂዚ ጋዓኔ፦
ዒንሢኮ ሞርኮ ናሽኩዋቴ፤ ዒንሢ ዒፃ ዓሶም ኮሺ
ማዹዋቴ፤

28 ዒንሢም ጋዳንቃዞንሢ ዓንጁዋቴ፤ ዒንሢም
ፑርቲሲ ዻባዞንሢም ሺኢቁዋቴ፤

29ፔቴ ጋንጋሮ ባዓሢም ባጎ ጋንጋሮ ሺርሹዋቴ፤ ዑፃ ኔ
ማኣዔ ማኣዓሢ ኔኤኮ ዔካኒ ኮዓሢም ዴማ ኔ ማኣዔሢያ
ቃሲ ዒንጌ፤

30 ኔና ሺኢቃሢም ቢያ ዒንጌ፥ ኔ ባኣዚ ማዔያ ዔካሢ
ኔኤምማሃንዳጉዲ ዖኦጪፖ፤

31 ዓሳ ዒንሢም ማዻንዳጉዲ ዒንሢ ኮዓ ባኮ ዒንሢ
ዬያጉዲ ዔያቶም ማዹዋቴ።

32 ዒንሢ ናሽካዞንሢ ዒንሢ ናሽኬቴ ዓይጎ ባሼ
ባኣዚ ዒንሢ ዴንቃንዳይ? ጎሞ ዓሳ ፔና ናሽካዞንሢ
ናናሽካኣዋይ!

33ዒንሢም ኮሺ ባኣዚማዼዞንሢምሌሊ ኮሺ ባኣዚ
ዒንሢ ማዼቶ ዓይጎ ባሼ ባኣዚ ዒንሢ ዴንቃንዳይ? ጎሞ
ዓሳ ዬያጉዲማማዻኣዋይ!

34ኑምማሃንዳኔጌዒጉሙርቃዓሶንሢምሌሊዒንሢ
ታልዔቶ ዓይጎ ባሼ ባኣዚ ዒንሢ ዴንቃንዳይ? ዬያጉዲ
ዔያታ ታልዔዞንሢ ማሂ ዔካኒ ጎሞ ዓሳ ጎሞ ዓሶም
ታልዓያኬ።

35 ዒንሢ ጋዓንቴ ዒንሢኮ ሞርኮ ናሽኩዋቴ፤ ኮሺ
ባኣዚያዔያቶምማዹዋቴ፤ «ታልዖ ኑኡኮማሃንዳኔ»ጌይ
ዎዛ ጌሡዋዖ ታልዑዋቴ፤ ዬያ ዒንሢ ማዼቶ ዒንሢም
ዒንጎንዶ ባካ ዼኤፒ ማዓንዳኔ፤ ፑኡፖ ፆኦዛሢ ናይያ
ዒንሢ ማዓንዳኔ፤ ዒዚ ማዺንቴ ባኮሮ ጋላቱዋዞንሢና
ፑርቶንሢማኣ ኮሺኬ።

36 ዒንሢኮ ጫሪንጮ ዓዳሢ ሚጪንታያ ማዔሢሮ
ዒንሢያ ዓሲሚጪንታያ ማዑዋቴ።

ሜሌ ዓሲ ዑስካ ዎጊሢ ኮይሱዋኣሢ
(ማቲ. 7፡1-5)

37 «ዓሲኮ ዻቢንቲ ኮይ ሺሪፖቴ፤ ፆኦሲያ ዒንሢ
ዻቢንቶሮ ሜቶ ዒንሢም ዒንጋዓኬ፤ ዖጊዳኣ፦ ‹ዒ
ፑርታኬ› ጌዒ ዎጊፖቴ፤ ዒንሢ ዑፃኣ ፆኦሲ ዎጋዓኬ፤

ዒንሢም ዻባሢም ዓቶም ጎዑዋቴ፤ ዒንሢማኣ ፆኦሲ
ዓቶም ጋዓንዳኔ፤

38 ዓሲም ዔኤቢ ዒንጉዋቴ፥ ዒንሢማኣ ፆኦሲ
ዒንጋንዳኔ፤ ዒንሢ ማካ ባኮና ዬያጉዲ ፆኦሲ ዒንሢም
ማካንዳኔ፤ ዬያይዳፓ ዑሣ ቃራ ማኮ ባኣዚና ቱቺ፥
ጫርጊ ላኣሊንታንዳያ ሄላንዳኣና ማኪ ዒንሢም ዒዚ
ዒንጋንዳኔ።»

39 ሄሊሳዖ ዬሱሴ ሂዚ ጌይ ማላታና ዔያቶም
ኬኤዜኔ፦ «ዓኣፒ ባይቄያ ሜሌ ዓኣፒ ባይቄ ዓሲ ጎቺ
ሃንታኒ ዳንዳዓ? ዬያጉዲ ማዼቶ ላምዖንሢ ዎሊ ዔኪ
ዔቴይዳ ሎኦማንዳኔ።

40 ሃጊ ዔራ ናዓሢ ዔርዛሢዳፓ ባሹዋሴ፤ ጋዓንቴ
ሃጊ ዔራ ናዓሢ ዔርዞ ባኮ ጋፒሲ ዔሬያ ማዔቶ ፔኤኮ
ዔርዛሢጉዲማዓንዳኔ።

41 «ኔኤኮ ዓኣፖይዳ ዓኣ ዼኤፖ ቡኡሮ ኔ ዛጉዋዖ
ዓይጎሮ ዓሶ ዓኣፖይዳ ዓኣ ዻኮ ቡኡሮ ኔ ዛጋይ?

42 ሃሣ ኔ ዓኣፖይዳ ዓኣ ዼኤፖ ቡኡሮ ዛጉዋዖ ሜሌሢ
ኮራ ‹ታ ዒሻሢዮ፥ ሂንዳ ታ ኔኤኮ ዓኣፓ ዓኣ ቡኡሮማ
ኬሶም› ዎይቲ ኔ ጋዓይ? ኔ ጎኦቦ ማላሢ ቤርታዺ ኔ
ዓኣፖይዳ ዓኣ ዼኤፖ ቡኡሮ ኬሴ፤ ዬካፓ ሜሌሢ ዓኣፓ
ዓኣ ዻኮ ቡኡሮ ኔ ዴንቂ ኬሳኒ ዳንዳዓኔ።

ሚፆኮ ዓኣፓፓ ዔርቲፆ
(ማቲ. 7፡16-20፤ 12፡33-35)

43 «ኮሺ ሚሢ ፑርታ ዓኣፒ ዓኣፑዋሴ፤ ዬያጉዲ ፑርታ
ሚሢ ኮሺ ዓኣፒ ዓኣፑዋሴ።

44ሚሢ ቢያ ዓኣፓፓ ዔርታኔ፤ ጋኣላንሣይዳፓ ሻኣቢ
ዓኣፒማንፂንቱዋሴ፤ ዬያጉዲሃሣጋውዲዳፓኩንቱሩሼ
ማንፂንቱዋሴ።

45 ዬያሮ ኮሺ ዓሲ ፔኤኮ ኮዦ ዒኖይዳፓ ኮሺ ባኣዚ
ኬሳኔ፤ ፑርታ ዓሲያ ፑርቶ ዒኖይዳፓ ፑርታ ባኣዚ ኬሳኔ።
ዓሲ ፔ ዻንጎና ኬኤዛሢ ዒኖ ኩሚኬስኬሢኬ።

ላምዖ ዱማዱማማኣሪ ማዤ ዓሲ
(ማቲ. 7፡24-27)

46«ታኣኒዒንሢምኬኤዛሢዒንሢኩንሡዋሴ፤ ሂዳዖ
ዓይጎሮ ዒንሢ ‹ታ ጎዳሢዮ! ታ ጎዳሢዮ!› ጌዒ ታና
ዔኤላይ?

47ሃንጋ ታ ባንሢሙካሢና ታ ጋዓሢያ ዋይዚኩንሣሢ
ዖና ማላቴያ ታ ዒንሢምኬኤዞም፤

48 ዬይ ዔቶ ኮሺ ጌልዚ ቦኦኪ ዾቂ፥ ማኣሮ ዶዶ
ላሎይዳ ቦኦኮልቄ ዓሢማላኔ፤ ዲጲሙኪዬኖማኣሬሎ
ሂዔኔ፤ ጋዓንቴ ኮሺ ቦኦኪንቲ ዶዲ ቤስካ ማዢንቴሢሮ
ዓጊሣኒ ዳንዳዒባኣሴ።

49 ታ ጋዓ ባኮ ዋይዚ ኩንሡዋኣሢ ጋዓንቴ ዶዲ
ቦኦኮላ ባኣያ፥ ማኣሮ ሺኢቺ ሳዓይዳ ካኣሺ ዾቂ ማዤ
ዓሲ ማላኔ፤ ዲጲ ሙኪ ዬኖ ማኣሬሎ ሂዔ ዎዶና ቤዞና
ጋፒ ዶዔኔ።»

7
ፄኤቶ ፖኦሊሶ ዓይሣስኬያኮ ጉሙርቂሢ
(ማቲ. 8፡5-13)

1 ዬሱሴ ዬያ ቢያ ዴሮም ኬኤዚ ጋፒሴስካፓ
ቂፒርናሆሜ ካታሞ ዓኣዼኔ።

6:23 2ፆኦሲ. ዓሃኬ 36፡16፤ ዳኪ. ማዾ 7፡52። 6:31ማቲ. 7፡12። 6:39ማቲ. 15፡14። 6:40ማቲ. 10፡24-25፤ ዮሃ. 13፡16፤ 15፡20።
6:44ማቲ. 12፡33። 6:45ማቲ. 12፡34።

2ዒኢካ ፔቴ ሮሜ ዓጪ ዓሲ ማዔያ፥ ፄኤታ ፖኦሊሴ
ዓይሣስኬይዓኣኔ።ዒዚሚርጌናሽካ፥ዒዛምዓይሢንቲ
ማዻስኬይ ኮሺ ሃርጊንቲ ሃይቃኒ ዑኬኔ።

3 ፄኤቶ ፖኦሊሶ ዓይሣሢ ዬሱሴ ዛሎ ዋይዜ ዎዶና
ዓይሁዶ ዓሶኮጪሞኮራ፦ «ሃዳራቴ፥ ዬሱሴሙኪታኣኮ
ማዻሢፖዒሳንዳጉዲዒዛታኣምሺኢቁዋቴ»ጌዒዔያቶ
ዳኬኔ።

4ዔያታ ዬሱሴ ባንሢ ዓኣዻዖ፦ «ዬያ ዒዛም ኔ ማዻኒ
ኮይሳ ዓሲኬ፤

5 ዒዚ ኑኡኮ ዴሮ ናሽካያኬ፤ ዬያሮ ኑኡኮ ቡኪንቶ
ቤሲያ ዒ ኑም ማዤኔ» ጌይ ዶዲሺ ዒዛ ሺኢቄኔ።

6 ዬያሮ ዬሱሴ ዬንሢ ዓሶንሢና ዎላ ዓኣዺ፥ ፄኤቶ
ፖኦሊሶ ዓይሣሢኮ ማኣሮ ሄላኒ ዑካዛ ላሚ ሃሣ ፄኤቶ
ፖኦሊሶ ዓይሣሢ ዒዛኮ ላጌስኬንሢ ዬሱሴ ኮራ፦
«ጎዳሢዮ! ታኣኒ ኔ ታ ማኣሪ ጌላንዳ ዓሲቱዋኣሢሮ ታ
ኮይላሙኪ ላቢፖ።

7 ታኣኒያ ኔ ኮይላ ሙካኒ ዳንዳዓ ዓሲቱዋሴ፤ ዬያሮ
ኔኤኒ ዬካ ዓኣዖ ዻንጋና ሌሊ ዓይሤቴ ታኣኮ ማዻሢ
ፖፖዓንዳኔ።

8 ታኣኒ ታ ቶኦኪና ዎይሣ ዓሶም ዓይሢንታያታዖ ታኣኮ
ዴማ ታ ዓይሣ ፖኦሊሴ ዓኣኔ። ዬያሮ ዔያቶይዳፓ ፔቴሢ
‹ዴንዴ› ታ ጋዓዛ ዴዴንዳኔ፤ ባጋሢ ሃሣ ‹ሃኒ ሙኬ› ታ
ጋዓዛ ሙሙካኔ፤ ታኣም ማዻሢማኣ ‹ሃያ ማዼ› ታ ጋዓዛ
ማማዻኔ» ሂዚ ጌዒ ኬኤዙዋቴ ጌይ ዳኬኔ።

9ዬሱሴዬያዋይዛዖዲቃቲ ሄርሺዒዛጊንፆሙካዴሮ
ባንሢ ሺሪ፦ «ዒስራዔኤሌይዳታዖ ሃያጉዴ ጉሙርቂሢ
ፔቴታዖ ታ ዴንቂባኣሴ፤ ታ ዒንሢም ጋዓኔ» ጌዔኔ።

10ዒዛኮይላዳኪንቴዓሶንሢፄኤቶፖኦሊሶዓይሣሢ
ማኣሮ ባንሢ ማዔ ዎዶና ዒዛኮ ማዻሢ ፖዒ ዓኣንቴ
ዔያታ ዴንቄኔ።

ዬሱሴ ፔቴ ዓኒ ሃይቄ ላኣሌሎኮ ሃይቄ ናዖ ዻቂሼሢ
11 ዬማፓ ኔጉዋዖ ዬሱሴ ናይኔ ጌይንታ ፔቴ

ካታማስኬኖ ዒዛኮ ጊንፆ ሃንታዞንሢና ሜሌ ሃሣ ሚርጌ
ዴሬና ዎላ ዓኣዼኔ፤

12 ዬሱሴ ካታሜሎ ጌላ ካሮ ዑካዛ ዓሳ ሌሲ
ኬዲ ካታማፓ ኬስካኔ። ዬይ ሃይቄ ናዓሢ ዒንዶኮ
ፔቴኬ። ዒንዴላኣ ዓኒ ሃይቄያ ዜኤሪንዶኬ፤ ሃሣ ዬኖ
ካታሜሎይዳፓ ሚርጌ ዓሲ ዒዞና ዎላ ዓኣኔ።

13 ጎዳሢ ዒዞ ዛጋዖ ዒዞ ሚጪንቲ፦ «ዔናኣሬ፥
ዬኤኪፖ» ጌዔኔ።

14 ዬካፓ ዬሱሴ ቤርቲም ዴንዳዖ ኪንቺሎ ኩቻ ሄላዛ
ኬዴ ዓሳዔቄኔ፤ ዬሱሴዒማና፦ «ሃይ ኔ ዼጌሢዔቄ ታ ኔና
ጋዓኔ!» ጌዔኔ።

15 ሃይቄሢያ ዬማና ዔቂ ዴዒ ጌስቲሢ ዓርቄኔ፤ ዬካፓ
ዬሱሴ ዒንዴሎም፦ «ሃይሾ ኔኤኮ ናዓሢ» ጌዒ ዒንጌኔ፤

16 ዬያሮ ቢያሢ ዒጊቹሞ ዓርቄም፦ «ኑ ባኣካ ፑኡፒ
ፆኦሲ ማሊሢ ኬኤዛያ ዔቄኔ፤ ፆኦሲያ ፔ ዴሮ ዻቂሻኒ
ሙኬኔ» ጌዒ ጌዒ ፆኦሲ ጋላቴኔ።

17 ዬሱሴኮ ሱንፃ ዪሁዳ ዓጫ ሃሣ ኮይሎ ዓጮ
ቢያይዳ ዋይዚንቴኔ።

ማስካ ዮሃኒሴ ዳኬ ኪኢቶ ዓሶንሢ
(ማቲ. 11፡2-19)

18 ዮሃኒሴኮ ጊንፆ ሃንታዞንሢ ዬሱሴ ማዼ ባኮ ቢያ
ዮሃኒሴም ኬኤዜኔ፤ ዒዚያ ዒዛኮ ጊንፆ ሃንታዞንሢዳፓ
ላምዖንሢ ዔኤሊ፦

19 « ‹ሙካንዳኔ› ጌይንቴ ሜሲሄ ኔናሞ ሜሌ ኑ
ካፖንዶይ? ጌዒ ዒዛ ዖኦጩዋቴ» ጌይ ዬሱሴ ባንሢ
ዳኬኔ።

20ዔያታ ዬሱሴ ኮራ ዓኣዻዖ፦ « ‹ሙካንዳኔ› ጌይንቴ
ሜሲሄ ኔናሞ ሜሌ ኑ ካፖንዶይ? ጌይ ዒዛ ዖኦጩዋቴ
ጌዒማስካ ዮሃኒሴ ኔ ኮራ ኑና ዳኬኔ» ጌዔኔ።

21 ዬሱሴ ዬማና ዓሶ ዱማ ዱማ ዶርዖና ፑርታ
ሃርጌናይዳፓ ፓሤኔ፤ ፑርቶ ዓያኖዋ ኬሴኔ፤ ሃሣ ሚርጌ
ዓኣፖ ባይቄ ዓሶኮዋ ዓኣፖ ቡሌኔ።

22 ዬሱሴሙኬ ኪኢቶ ዓሶንሢም፦ «ማዒ ዴንዲጋፓ
ዮሃኒሴም ዒንሢ ዛጌ ባኮና ዋይዜ ባኮዋ ሂዚ ጌይ
ኬኤዙዋቴ፦ ዓኣፖ ባይቄ ዓሳ ዛጋኔ፤ ዎቦ ዓሳ ፒኪ
ሃንታኔ፤ ዑፃ ኬስካ ዶርዓሢና ዓኣ ዓሳ ዻቃኔ፤ ዋዮ ባይቄ
ዓሳ ዋይዛኔ፤ ሃሣ ሃይቄ ዓሳ ዔቃኔ፤ ማንቆ ዓሶማኣ ኮዦ
ሃይሳ ኬኤዚንታኔ።

23 ‹ጎኔሞ ሉኡዚዳይ?› ጌዒ ታ ዛሎና ዹቂንቱዋሢ
ዓንጂንቴያኬ» ጌዔኔ።

24ዮሃኒሴኮራፓሙኬኪኢቶዓሶንሢማዒዴንዴሢኮ
ጊንፃፓ ዬሱሴ ዮሃኒሴ ዛሎ ዴሮም ሂዚ ጌዒ ኬኤዚሢ
ዓርቄኔ፦ «ዒንሢ ሃካ ዓሲ ናንጉዋ ዳውሎ ዓይጎ ዛጋኒ
ሙኬይ? ዢባራ ዓጊሣ ዱሮ ፒሎ ዛጋኒዳ?

25 ሃሣ ዒንሢ ዓይጎ ዛጋኒ ኬስኬይ? ጉኡፂሲ ሱኪ
ዹይሶና ዓፒሎ ማኣዔ ዓሲ ዛጋኒዳ? ዬያጉዴ ዓፒሎ
ማኣዒ፥ ፔና ኮሺ ናንጋ ዓሳ ካኣቶ ማኣራ ዓኣኔ!

26 ሂዴቶ ዓይጎ ዒንሢ ዛጋኒ ኬስኬይ? ፆኦሲ ማሊሢ
ኬኤዛ ዓሲ ዛጋኒዳ? ሂዮ ጎኔኬ፥ ፔቶ ዬያ ፆኦሲ ማሊፆ
ኬኤዛሢዳፓ ባሼሢ ዛጋኒኬ።

27 ዒዚያ ‹ቤርታ ቤርታ ዴንዲ ጎይፆ ኔኤም ጊኢጊሻ
ታኣኮ ኪኢቶ ናዓሢ ታ ዳካንዳኔ› ጌይንቲ ዒዛ ዛሎ
ፃኣፒንቴሢኬ።

28 ሳዖይዳ ሾይንቴ ዓሶይዳፓ ቢያ ዮሃኒሴፓ ባሻይ
ዖኦኒያ ባኣሴ፤ ፆኦሲ ካኣቱሞ ጋራ ዓኣ ዓሶ ባኣካ ዓሲኬ
ጌይንቱዋኣሢ ጋዓንቴ ዒዛፓ ባሼኬ» ጌዔኔ።

29 ዬያ ዔያታ ዋይዜ ዎዶና ዴራ ቢያ፤ ኮርሞ ዓሶፓ
ሚኢሾ ቡኩሳ ዓሳኣ ዓቱዋዖ ዮሃኒሴ ኮራ ቤርታ ዋኣፆ
ማስቴሢሮ ፆኦሲ ማዻ ፒዜ ማዔሢዔሬኔ።

30 ፔርሴ ዓሶና ሙሴ ዔርዜ ዎጎ ዔርዛ ዓሳ ጋዓንቴ፦
«ዮሃኒሴ ኮራ ኑ ማስታዓ» ጌዒ ፆኦሲ ማሊፆ ዒፄኔ።

31 ሄሊሳዖ ዬሱሴ፦ «ዓካሪ ሃያ ዎዶ ዓሶ ዓይጎና ታ
ማላታንዳይ? ዓይጎ ዔያታ ማላይ? ጌዔቶ፦

32 ዓሳ ቡካ ጶኦካ ዴዒ ዓማላ ናኣቶ ማላኔ፤ ዔያታ
ዎሊ ዔኤሊ ዔኤሊ ‹ዎዛ ዓይኑሞ ኑ ዒንሢ ዋይዚሴኔ፤
ዒንሢ ጋዓንቴ ኮርጊባኣሴ፤ ቃዮ ኑ ቃዬኔ፥ ዒንሢ ጋዓንቴ
ዬኤኪባኣሴ› ጋዓዞንሢኬ።

33 ዬያጉዲ ማስካ ዮሃኒሴ ሙዖ ሃሾ ዳምቦ ካፓዛ
ሃሣ ማሣ ዎይኖ ዑዦዋ ዑሽኩዋዖ ሙካዛ ‹ፑርታ ዓያና
ዒዛይዳ ዓኣኔ›ዒንሢ ጌዔኔ።

34 ዓሲኮ ናዓሢ ሙዒ ሙዒ ሃሣ ዑሽኪ ዑሽኪ
ሙካዛ ‹ሃይ ሃሣ ሙኡዚና ማሣ ዑሺና ናሽካያ፥ ኮርሞ
ዓሶፓ ሚኢሾ ቡኩሳዞንሢና ጎሞ ዓሶናኮ ላጌኬ› ዒንሢ
ጌዔኔ።

35 ጋዓንቴ ፆኦሲ ዔራቶኮ ፒዙማ ፆኦሲም ዓይሢንታ
ዓሶ ዛሎና ፔጋዺ ዔርታኔ» ጌዔኔ።

ዬሱሴኮ ቶኮ ሳውቃ ቲዦና ቲሽኬ ላኣሊስኬኖ
36ፔቴ ፔርሴ ዓሲስኬይዬሱሴሙኡዚሙዓንዳጉዲ

ዔኤላዛ ዬሱሴ ዬያ ዓሢማኣሪ ጌሊሙዓኒ ዴዔኔ።

7:22ዒሲ. 35፡5-6፤ 61፡1። 7:27ሚል. 3፡1። 7:29ማቲ. 21፡32፤ ሉቃ. 3፡12።

37 ዬኖ ካታሜሎይዳ ፔቴ ጎሜና ዓኣ፥ ላኣሊስኬና
ዓኣኔ፤ ዬሱሴ ፔርሴ ዓሢ፥ ሲሞኦኔ ማኣሮይዳ ሙዖም
ዔኤሊንቴሢ ዒዛ ዋይዛዖ ሳውቃ ቲሺ ሹቺ ቢልቃፄና
ኩንሢ ዔኪሙኪ፥

38 ዬሱሴኮ ጊንፆ ዛሎና * ቶኮ ዓጫ ዔቂ፥ ዬኤኪ
ዬኤኪዒዛኮ ቶኮዋ ፔ ዓቢፆና ማስኪ ፔኤኮ ቶኦኮ ጋሞና
ዑጫኔ፤ ሃሣ ቶኮ ዒዛኮ ሄርቂያ ሄርቂ ሳውቃ ቲዦናኣ
ቲሽካኔ።

39 ሙዖ ዒዚ ሙዖም ዔኤሌ ፔርሴ ዓሢ ዬያ ዛጌ
ዎዶና፦ «ሃይ ዓሢ ፆኦሲ ማሊሢ ኬኤዛ ዓሲ ማዔቴ፥ ሃና
ዒዛኮ ዑፆ ፒፃ ላኣሌላ ዖና ማዔቶ ሃሣ ዎዚጉዴ ጎሜና
ዓኣያ ማዔቴያ ዔሬያናንዳኔ» ጌይ ፔ ዒኖና ማሌኔ።

40 ዬሱሴያ ፔርሴ ዓሢ ኮይላ፦ «ሲሞኦኔ! ፔቴ ታ
ኔኤም ኬኤዛ ባኣዚ ዓኣኔ» ጌዔኔ።
ዒዚ፦ «ዔርዛሢዮ! ሂንዳ ታኣም ኬኤዜ» ጌዔኔ።
41 ዬሱሴያ ሂዚ ጌዒ ሃይሶ ኬኤዚሢ ዓርቄኔ፦ «ፔቴ

ዓሲዳፓ ሚኢሼ ታልዔ ላምዖ ዓሲ ዓኣኔ፤ ፔቴሢ ዶንጎ
ፄኤታ ኬሊ ማዾ ማዼም ዒንጊንታ ቢራ፤ ባጋሢ ሃሣ
ዶንጊታሚ ኬሊ ማዾ ማዼም ዒንጊንታንዳ ቢራ ታልዒ
ዔኬኔ።

42ላምዖንሢዔያታታልዒዔኬሚኢሾጪጎባሺንቴም
ታልዔሢ ዔያቶኮ ጋሎ ማሂሱዋዖ ሃሼኔ፤ ዓካሪ ጋሎ ዓሶ
ላምዖንሢዳፓ ዎይ ባሼ ታልዔ ዓሢ ናሽካንዳያ ማላይ?»
ጌዔኔ።

43 ሲሞኦኔያ፦ «ሚርጌ ጋላ ዓቴ ዓሢ ባሼ ዒዛ
ናሽካንዳያ ማላኔ» ጌይ ማሄኔ።
ዬሱሴ፦ «ኔ ጌዔሢ ጎኔኬ» ጌዔኔ።
44ዬካፓዬሱሴላኣሌሎባንሢሺራዖ፦ «ሃኖ ላኣሌሎ

ኔ ዛጋ? ታ ኔ ማኣሪ ጌላዛ ኔኤኒ ታ ቶኮም ዋኣሢታዖ
ዒንጊባኣሴ፤ዒዛ ጋዓንቴ ቶኮ ታኣኮ ፔኤኮዓቢፆናማስኪ
ፔ ቶኦኮ ጋሞና ዑጬኔ።

45ታ ኔኮይላጌላኣና ኔ ታና ሄርቂባኣሴ፤ዒዛጋዓንቴታ
ኔ ማኣሪ ጌሌሢዳፓ ዓርቃዖ ታኣኮ ቶኮ ሄርቂፆ ሃሺባኣሴ፤

46ኔኤኒታኣኮቶኦኮዛይቶቲዦናታዖቲሽኪባኣሴ፤ዒዛ
ጋዓንቴ ታኣኮ ቶኮ ሳውቃ ቲዦና ቲሽኬኔ፤ †

47ሚርጌ ጎማ ዒዞኮ ዓቶም ጌይንቴሢሮኬ ሚርጌና
ዒዛናሽኬሢ፤ታ ኔኤምጋዓኔ። ጎማዻካዓቶምጌይንቴሢ
ጋዓንቴ ናሽካሢያ ዻካኬ» ጌዔኔ።

48 ዬካፓ ዬሱሴ ላኣሌሎ ኮራ፦ «ኔኤኮ ጎማ ዓቶም
ጌይንቴኔ» ጌዔኔ።

49ዒዛናዎላሙዓዓሳ፦ «ጎሜዓቶምጋዓሢሃይዎዚ
ዓሲዳይ!» ጌዒ ጌዒ ፔ ዒኖና ማሊሢ ዓርቄኔ።

50ዬሱሴጋዓንቴላኣሌሎኮራ፦ «ኔኤኮጉሙርቂፃ ኔና
ዻቂሼኔ፤ ኮሺ ዓኣዼ!» ጌዔኔ።

8
ዬሱሴኮ ጊንፆ ሃንቲ ዒዛምማዼ ላኣሎንሢ

1 ዬካፓ ዬሱሴ ካታሞና ጉርዶናይዳ ፆኦሲ ካኣቱሞ
ኮዦሃይሶኬኤዚኬኤዚዓኣዻኣና ታጶላምዖዒዛኮጊንፆ
ሃንታዞንሢያ ዒዛና ዎላ ዓኣኔ።

2ዬያጉዲሃሣፑርቶዓያናኬስኬምፖዔዞንሢናሜሌ
ዶርዓሢዳፓኣ ፖዔ ላኣላ ዬሱሴ ጊንፆ ዓኣዻኔ፤ ዔያታ፦
ላንካይ ፑርታ ዓያና ኬስኬ ማይራማ፥

3 ሄሮዲሴ ማኣራ ዓኣ ዓሶ ዓይሢ ዎይሣ ኩዛ ጎዖሢ
ማቻዮሃናንታ ሶሲና ጎዖዞንታሜሌሚርጌላኣሊያ ዓኣኔ፤
ዬንሢ ላኣሎንሢ ዬሱሴና ዒዛኮ ጊንፆ ሃንታዞንሢና
ፔኤኮ ሚኢሾ ዒንጊ ማኣዳኔ።

ዜርሢ ዜርቃ ዓሲ ኮኦኪንሢ
(ማቲ. 13፡1-9፤ ማር. 4፡1-9)

4 ሚርጌ ዴሬ ካታማፓ ካታማፓ ሙኪ ዬሱሴ ኮራ
ቡኪንታዛ ዬሱሴ ኮኦኪንሢና ሂዚ ጌይ ኬኤዜኔ፤

5 «ፔቴ ጎሺ ጎሽካ ዓሲ ዜርሢ ዜርቃኒ ኬስኬኔ፤ ዒዚ
ዜርቃኣና ፔቴ ፔቴ ዜርፃ ጎይፆ ዓጫ ኬዲ ሄርቂንቴኔ፤
ካፒያሙዔኔ።

6 ዛሎ ዜርፃ ሃኣሻ ሳዓይዳ ኬዲ፥ ባቃሌ ዎዶና ሳዖኮ
ሚርጌ ዎዑሞ ባኣሢሮ ባቃላ ሃይቄኔ።

7ዓቴዜርፃ ሃሣ ዓንጊሢቶሻ ባኣካኬዳዛ ዓንጊፆ ቶሻ
ዎላ ዑጊ ባይዜኔ።

8 ሜሌ ዜርፃ ጋዓንቴ ኮሺ ሳዓይዳ ኬዲ ባቃሌኔ፤
ባቃላኣ ዑጊ ፔቴ ፔቴሢሚርጌ ዺቢ ዓኣፒ ዓኣፔኔ።»
ዬካፓ ዬሱሴ፦ «ዋይዛሢ ኮሺ ዋይዞንጎ!» ጌዔኔ።
ዬሱሴ ኮኦኪንሦና ኬኤዚሴ ባኮ
(ማቲ. 13፡10-17፤ ማር. 4፡1-12)

9 ዒዛኮ ጊንፆ ሃንታዞንሢ ዬሱሴ ኮራ፦ «ዬኖ
ኮኦኪንሤሎኮ ቡሊፃ ዓይጌንዴዳይ?» ጌይ ዖኦጬኔ።

10 ዬሱሴ ዔያቶም ማሃዖ፦ «ዒንሢም ፆኦሲ ካኣቱሞ
ዛሎኮ ዓኣሺንቴ ባኮ ዔሪሢ ዒንጊንቴኔ፤ ሜሌዞንሢም
ጋዓንቴ ቢያ ባኣዚ ኮኦኪንሢና ኬኤዚንታኔ፤ ዓይጎሮ
ጌዔቶ ዔያታ ዛጋያታዖ ዒና ዔኩዋጉዲ፥ ዋይዛያታዖ
ጶቂሡዋጉዲኬ» ጌዔኔ።

ዬሱሴ ዜርፆ ኮኦኪንሦ ቡሊኬኤዜሢ
(ማቲ. 13፡18-23፤ ማር. 4፡13-20)

11ኮኦኪንሦኮቡሊፃ ያዺኬ፦ «ዜርፃ ፆኦሲ ቃኣሎኬ፤
12 ጎይፆ ዓጫኬዴ ዜርፃ ዻዋሢ ቃኣሎ ዋይዛ ዓሶኬ፤

ጋዓንቴ ዔያታ ጉሙርቂ ጎናሲ ዻቁዋጉዲ ፃላሄ ሙኪ
ቃኣሎ ዔያቶኮ ዒናፓ ዔካኔ።

13 ሃኣቾ ዓጮይዳ ኬዴ ዜርፃ ዻዋሢ ቃኣሎ ዋይዚ
ዎዛናዔካዞንሢኬ፤ ጋዓንቴዔያታጉሙርቂ ጎናሲዔካሢ
ዻካ ዎዴምኬ፤ ፃጲ ዔያቶኮ ባኣሢሮ ሜታ ሄሌ ዎዶና
ቤዞና ዔያታ ሃሻኔ።

14 ዓንጊፆ ቶሾ ባኣካ ኬዴ ዜርፃ ዻዋሢ ቃኣሎ ሃሣ
ዋይዛ ዓሶንሢኬ፤ ጋዓንቴ ሃያ ዓጮ ማሊፆና ቆሎና ሃሣ
ሳዖ ናንጎ ኮሹማ ዒኖ ዓርቂ ዓኣፒ ባኣያ ዬያቶ ማሃኔ።

15 ኮዦ ሳዖይዳ ኬዴ ዜርፃ ዻዋሢ ጋዓንቴ ኮሺ ሃሣ
ፒዜ ዒናና ቃኣሎ ዋይዚ ካፓዞንሢኬ፤ ዬንሢ ቃኣሎና
ዶዲ፥ ዓኣፖ ዓኣፓዞንሢኬ» ጌዔኔ።

ዓኣሺንቴ ፖዒ
(ማር. 4፡21-25)

16 ዬካፓ ሃሣ ዬሱሴ፦ «ፖዒ ፖዒሲ ጉኡፒ ዓኣቻያና
ሃሣሻኣላዴንካጌሣዓሲባኣሴ። ዬያይዲፆፓማኣሪጌላ
ዓሳ ፖዖ ዛጋንዳጉዲ ዼጌ ሻርናይዳ ጌሣኔ።

17 «ዬያጉዲ ፔጋዹዋዖ ሃሣ ዔርቱዋዖ ዓኣሺንቲ
ዓታንዳ ባኣዚ ባኣሴ።

* 7:38 ጊንፆ ዛሎና፦ ጋዓዛ ዬኖ ዎዶና ዓይሁዶ ዓሳ ፔቴ ፔቴና ሙዖ ዴዒ ሙዓ ጎይፆ ዬሱሴ ዔንዴይዳ ኬሬ ጌሢ፥ ዛላዺ ዓኣንቴኬ። 7:38 ማቲ.
26፡7፤ ማር. 14፡3፤ ዮሃ. 12፡3። † 7:46 ዬይ ማዻ ዓይሁዶ ዓሳ ሾኦቺ ቦንቻዖ ማዻ ማዾኬ። 8:3 ማቲ. 27፡55-56፤ ማር. 15፡40-44፤ ሉቃ.
23፡49። 8:10ዒሲ. 6፡9-10። 8:16ማቲ. 5፡15፤ ሉቃ. 11፡33። 8:17ማቲ. 10፡26፤ ሉቃ. 12፡2። 8:18ማቲ. 25፡29፤ ሉቃ. 19፡26።

18 «ዬያሮ ዒንሢ ዎማይዲ ዋይዛንዳቴያ ዒንሢና
ዔሩዋቴ፤ ዓይጎሮ ጌዔቶ ዔኤቢ ዓኣ ዓሲም ቃሲ
ዒንጊንታኔ፤ ባኣሢዳፓ ጋዓንቴ ‹ታኣኮ ዓኣኔ› ጌዒ ዒ ማላ
ዻኮማኣ ዓይሱዋዖ ዒዛይዳፓ ዔኪንታንዳኔ» ጌዔኔ።

ዬሱሴኮ ዒንዶና ጌርሲንሢና
(ማቲ. 12፡46-50፤ ማር. 3፡31-35)

19ዬሱሴኮዒንዶናጌርሲንሢናዒዚዓኣቤዞሙኬኔ፤
ጋዓንቴ ዴሮ ሚርጉሞፓ ዔቄያና ዔያታ ዒዛ ዴንቃኒ
ዳንዳዒባኣሴ።

20 ዬያሮ፦ «ኔኤኮ ዒንዶና ጌርሲንሢና ዙላ ዔቂ ኔና
ዛጋኒ ኮዓኔ» ጌዒ ዓሳ ዒዛም ኬኤዜኔ።

21 ዬሱሴ ማሃዖ፦ «ፆኦሲ ቃኣሎ ዋይዚ ኩንሣዞንሢ
ቢያ፥ ዬንሢ ታኣኮ ዒንዶና ጌርሲንሢናኬ» ጌዔኔ።

ዬሱሴ ባዞ ጉዳሢ ዚቲዴሢ
(ማቲ. 8፡23-27፤ ማር. 4፡35-41)

22 ፔቴ ኬሊና ዬሱሴ ፔኤኮ ጊንፆ ሃንታዞንሢና ዎላ
ዋኣፆና ፒንቆ ጎንጎ ቶጋዖ፦ «ባዞኮ ሶ ሱኮ ኑ ፒንቆም»
ጋዓዛ፥ ዔያታ ዴንዳኒ ዔቄኔ።

23ዔያታ ባዞ ዑፆይዳ ዓኣዻኣና ዬሱሴ ጊንዔኔ፤ ዬማና
ዎልቄና ዓኣ ባዚ ጉዳ ባዞይዳ ዔቄኔ። ዋኣፃ ጎንጎ ጋሮ
ኩሚሢ ዓርቄሢሮ ቢያሢ ካራ ባይዚሜታዼኔ።

24 ዬያሮ ዒዛኮ ጊንፆ ሃንታዞንሢ ላሚ ላሚ፦
«ዔርዛሢዮ! ኑ ኩዴኔ!» ጌዒ ዬሱሴ ጴቼኔ።
ዒዚ ጴጫዖ ዢባሮና ጉዳሢና ጎራዛ ዢባሮንታ

ጉዳሢንታ ቤዞና ዚቲዮ ጌዔም ፔቴታዖ ዓጊፃ ባኣዚ ባኣያ
ማዔኔ።

25 ዬካፓ ዬሱሴ ዒዛኮ ጊንፆ ሃንታዞንሢ ኮራ፦
«ዒንሢኮ ጉሙርቂፃ ዋኣዳዖ?» ጌዔኔ።
ዔያታ ጋዓንቴ ሚርጌና ዒጊጬስካፓ ሄርሺ ዲቃታዖ

ዎሊ ኮይላ፦ «ዢባሮና ጉዳሢና ዓይሣኔ፤ ዔያታኣ ዒዛም
ዓዓይሢንታኔ፤ ካኣ! ሃይ ዓይጎ ዓሲዳይ?» ጌዔኔ።

ዬሱሴ ፑርታ ዓያና ዓርቄ ዓሲ ዻቂሼሢ
(ማቲ. 8፡28-34፤ ማር. 5፡1-20)

26 ዬካፓ ዔያታ ባዞና ፒንቂ ጌሊላ ሱኮይዳ ዓኣ
ጌርሴኖኔ ዓጮ ሄሌኔ፤

27 ዬሱሴ ዋኣፆና ፒንቆ ጎንጋፓ ሳዓ ኬዳዛ ፑርታ
ዓያና ዓኣ ፔቴ ዓሲ ካታማፓ ኬስኪ ዒዛና ካኣሜኔ፤
ዬይ ዓሢ ፔኤኮ ማኣዓሢ ኬኤሪ፥ ጉሪ ሃንታንቴ ሚርጌ
ዎዴ ማዔያኬ፤ ዒዚ ናንጋሢ ዱኡፒ ካይዚዳኬ፥
ማኣሪዳቱዋሴ።

28 ዒዚ ዬሱሴ ዴንቂ ዒላቲ ዬሱሴ ቤርታ ሎኦማዖ
ዑኡዞ ዼጊዲ፦ «ኔኤኒ ፑኡፖ ፆኦዛሢ ናዓሦ፥ ዬሱሴ!
ታኣና ዎላ ኔኤኮ ዓይጎ ዒጊንቶ ዓኣይ? ሃዳራ ታና
ሜታሲፖ!» ጌዔኔ።

29 ዬያ ዒ ጌዔሢ ዬሱሴ ፑርቶ ዓያናሢ ዓሢዳፓ
ኬስካንዳጉዲዓይሤሢሮኬ። ዬያኮቤርታ ፑርቶ ዓያናሢ
ዓሢ ዑፆይዳ ሚርጌ ዎዴ ዔቃያኬ፤ ዬያሮ ዒዛኮ ቶኮና
ኩጮና ካኒ ቢራታና ዓንጊ ዱፄና ቱኡቲ ቱኡቲ ካፒንታያ
ማዔቶዋካኖቢራቶዋዱኡዚዓንጎዱፆዋሜንሢሲዓሲ
ናንጉዋ ዳውሎዒዛ ዔኪ ዔኪ ዴንዳኔ።

30 ዬሱሴ፦ «ሱንፃ ኔኤኮ ዖናዳይ?» ጌዒ ዖኦጫዛ፥
ዒዚ ሚርጌ ፑርታ ዓያና ዒዛይዳ ቡኪ ዓኣሢሮ፦ «ሱንፃ
ታኣኮ ዴሬኬ» ጌዒ ዒዛምማሄኔ።

31ፑርቶዓያና ዬሱሴኮራ፦ «ሃዳራ ጋፒንፃጴዹዋዔቶ
ዼኤፖ * ኑና ዳኪፖ» ጌዒ ዒዛ ሺኢቄኔ።

32 ዬኖ ቤዞይዳ ዓኣ ዹኮ ጎኦባ ዓሲኮ ቆሎ ሚርጌ
ጉዱንሢ ሄንቃንቴ ፑርቶ ዓያና፦ «ሴኬ ጉዱንፆይዳ ኑ
ጌላንዳጉዲ ኑና ዓይሤ» ጌዒ ዬሱሴ ሺኢቃዛ፥ ዔያታ
ጌላንዳጉዲ ዒ ዓይሤኔ።

33ዬያሮፑርቶዓያናዓሢዳፓኬስኪጉዱንፆይዳጌላዛ
ጉዱንፃ ዎሊ ዑፃ ዲርጊ ማጎ ዓኣዻዖ ባዞይዳ ጌሊ
ሙይንቴኔ።

34 ጉዱንፆ ሄንቃ ናኣታ ዬያ ባኮ ዛጋዖ ጳሽኪ ዴንዲ
ካታሞና ዙሎናይዳ ሚርጌና ሃይሶ ኬኤዜኔ።

35ዓሳ ዬያ ባኮ ዛጋኒ ፔ ማኣራፓ ኬስኪ ዬሱሴ ባንሢ
ሙካንቴ፥ ፑርቶ ዓያና ኬስኬ ዓሢ ዒና ዒዛኮ ማዔም
ዓፒሎፔኤኮማኣዒዬሱሴኮቶኮዴማዴዒዓኣንቴዔያታ
ዴንቂ ዒጊጬኔ፤

36 ዓኣፖና ዛጌ ማርኮ ማዔ ዓሶንሢ ፑርቶ ዓያና ዓኣ
ዓሢ ዎማይዲ ዻቄቶዋ ዔያቶም ኬኤዜኔ።

37 ዬካፓ ጌርሴኖኔ ዓጮ ዓሳ ቢያ ዬሱሴ ዔያቶኮ
ዓጫፓ ዴንዳንዳጉዲ ዒዛ ሺኢቄኔ። ዬያ ዔያታ ጌዔሢ
ሚርጌናዒጊጬሢሮኬ። ዬያሮ ዬሱሴዋኣፆና ፒንቆ ጎንጎ
ቶጊ፥ ዎንዴሙኬቤዞ ባንሢ ዴንዳኒ ዔቃዛ፥

38 ፑርቶ ዓያና ኬስኬ ዓሢ ዬሱሴ ኮራ፦ «ሃዳራ፥ ታ ኔ
ጊንፆሙኮም» ጌዒ ሺኢቄኔ።

39 ዬሱሴ ጋዓንቴ፦ «ኔ ማኣሪ ዓኣዺጋፓ ፆኦሲ ኔኤም
ማዼ ባኮ ቢያ ኬኤዜ» ጌዒ ዒዛ ዳካዛ፥ ዓሢ ዬሱሴ
ዒዛም ማዼ ፑኡፖ ባኮ ካታሞይዳ ቢያ ኬኤዚ ኬኤዚ
ዴንዴኔ።

ዒያዒሮሴ ጎዖስኬያ ናይስኬኖና ዬሱሴኮ ዓፒሎ
ካኣሜ ላኣሊስኬኖ ዛላ

(ማቲ. 9፡18-26፤ ማር. 5፡21-43)
40 ዴራ ዒዛ ቢያ ካፒ ዓኣሢሮ ዬሱሴ ማዒ ሙካኣና

ቢያሢ ዒዛ ዎዛና ዔኬኔ።
41 ዒማና ፔቴ ዓይሁዶ ዓሳ ቡኪንታ ቤዞኮ ሱኡጌ

ማዔ፥ ዒያዒሮሴ ጌይንታ ዓሲ ሙኪ ዬሱሴኮ ቶኮ ዴማ
ሎኦሚ፦ «ሃዳራ፥ ታ ማኣሪሙኬ» ጌዒ ዒዛ ሺኢቄኔ።

42ዓይጎሮ ጌዔቶዒዛኮታጶ ላምዖሌዔማዔናይስኬና
ሃርጊንቲ ሃይቃኒ ዑኪ ዓኣሢሮኬ።
ዬያሮ ዬሱሴ ዒዛና ዎላ ዴንዳንቴ፥ ዒዛና ዎላ ዓኣዻ

ሚርጌ ዓሳ ቱቺ ዒዛሜታሳኔ።
43 ዒማና ታጶ ላምዖ ሌዔ ጉቤ ሱጉሢ ሾኦቲ ሜታሳ

ፔቴ ላኣሊስኬና ዓኣኔ፤ ዒዛ ፔኤኮ ዓኣ ሚኢሾ ጉቤ
ዼኤሾ ዔራ ዓሶም ዒንጊ ጋፒሴቶዋ ዖኦኒያ ዒዞ ዻቂሻኒ
ዳንዳዒባኣሴ።

44 ዬና ላኣሌላ ዬሱሴ ባንሢ ሙኪ ጊንፆ ዛሎና ዑኪ
ዒዛኮ ዓፒሎ ዓጮ ሄላዛ ቤዞማና ዒዞኮ ሾኦታ ሱጉፃ
ዔቄኔ።

45ዬሱሴ ዒማና፦ «ዖ ታና ካኣሜይ?» ጌዒ ዖኦጬኔ።
ቢያሢ፦ «ኑ ኔና ሄሊባኣሴ» ጋዓዛ፥ ጴፂሮሴ ማሃዖ፦

«ዔርዛሢዮ! ዴራ ቱቺንቲ ኔ ጊንፆ ዓኣዻሢ ኔ
ዛጉዋዓዳ?» ጌዔኔ።

46 ዬሱሴ ጋዓንቴ፦ «ታጊዳፓ ዎልቄ ኬስኬሢ ታ
ዔራሢሮ ጎኔ፤ ፔቴ ዓሲ ታና ካኣሜኔ» ጌዔኔ።

47 ላኣሌላ ዓኣሺንታኒ ዳንዳዒባኣሢ ዔራዖ ጎጋይቂ
ጎጋይቂ ዒዛኮ ቶኮ ዴማ ሎኦሜኔ፤ ዬካፓ ዒዛ ዓይጎሮ
ካኣሜቶዋ ሃሣ ዎማይዲ ዒዛ ቤዞና ፖዔቶዋ ዴሮ ቢያ
ቤርታ ፔጋሲ ኬኤዜኔ።

48 ዬሱሴያ፦ «ታ ናዔሌ! ኔ ጉሙርቂፃ ኔና ፖዒሴኔ፤
ኮሺ ዴንዴ»ዒዞም ጌዔኔ።

* 8:31 ጋፒንፃ ጴዹዋ ዔቶ ዼኤፖ፦ ዬይ ዔታ ፑርቶ ዓያና ጋፒንፆ ዎጎ ኬሎ ሄላንዳኣና ሳዖኮ ዴማ ቱኡታ ቤሲኬ ጌይንታኔ።

49 ዬሱሴ ዬያ ሃጊ ኬኤዛ ጎይሣ ዓኣንቴ ፔቴ ዓሲ
ዓይሁዶኮ ቡኪንቶ ቤዞ ሱኡጋሢ፥ ዒያዒሮሴ ማኣራፓ
ሙኪ ዒያዒሮሴ ኮራ፦ «ናዔላ ኔኤኮ ሃይቄኔ፤ ማይ
ዔርዛሢ ጉሪ ላቢሲፖ» ጌዔኔ።

50ዬሱሴ ጋዓንቴ ዬያ ዋይዛዖዒያዒሮሴኮራ፦ «ኔኤሮ
ዒጊጪፖ፥ ጉጉሙርቄ፤ ናዔላ ኔኤኮ ዻቃንዳኔ» ጌዔኔ።

51 ዬሱሴ ዬማና ዒያዒሮሴ ማኣሪ ሄላዖ ጴፂሮሴና
ዮሃኒሴና ያይቆኦቤና ሃሣ ናዔሎኮ ዓዶና ዒንዶናፓ ዓታዛ
ሜሌ ዖኦኒያ ዒዛና ዎላ ጋሮ ጌላንዳጉዲ ኮዒባኣሴ።

52ዒኢካዓኣዓሳቢያ ናዔሎዛሎዖዪዬኤፒዳዓኣንቴ
ዬሱሴዔያቶም፦ «ዬኤኪፖቴ፤ ናዔላጊጊንዓንዳፓዓቴም
ሃሃይቂባኣሴ» ጌዔኔ።

53ዔያታ ጋዓንቴ ናዔላ ሃይቄሢ ዔሬሢሮ ቢያሢ ዒዛ
ቦሂ፥ ሚኢጬኔ።

54 ዬሱሴ ናዔሎኮ ኩጮ ዓርቃዖ፦ «ዓንቆ፥ ዔቄ!»
ጌዔኔ።

55 ዒዛ ሼምፓሢ ዒዞኮ ማዔሢሮ ቤዞማና ላዓ
ጌዒ ዔቃዛ፥ ዬሱሴ፦ «ዒዛ ሙዓንዳ ባኣዚ ዒዞም
ዒንጉዋቴ» ጌዒ ዔያቶ ዓይሤኔ።

56 ናዔሎኮ ዓዶና ዒንዶና ዲቃቲ ሄርሼኔ፤ ዒዚ
ጋዓንቴ፦ «ሃያ ባኮ ዖኦማኣ ኬኤዚፖቴ» ጌዔኔ።

9
ዬሱሴ ታጶ ላምዖ ዳኪንቴዞንሢ ኮዦ ሃይሶ ማዾም

ዳኬሢ
(ማቲ. 10፡5-15፤ ማር. 6፡7-13)

1ዬሱሴ ታጶ ላምዖ ዳኪንቴዞንሢ ዒዛ ባንሢ ዔኤላዖ
ፑርቶ ዓያኖ ቢያ ኬሳንዳያ ሃሣ ዱማ ዱማ ዶርዖዋ
ፖዒሳንዳ ዎልቄና ቢታንቶና ዔያቶም ዒንጌኔ።

2 ፆኦሲ ካኣቱሞ ዛሎ ዓሶም ቢያ ኬኤዛንዳጉዲ፥
ሃርጊንቴ ዓሶዋ ፖዒሳንዳጉዲ ዔያቶ ዳካዖ፦

3 «ዒንሢኮ ጎይፆም ማዓ ባኣዚ ዓይጎዋ ዔኪፖቴ፤
ኮኦሎ ማዔቶዋ፥ ጋላታቶዋ፥ ጋላ ዓርቆ ሉካታቶዋ፥
ሚኢሼታቶዋ፥ ዒንሢ ማኣዔ ዓፒላፓ ሜሌ ማኣዖዋ
ዔኪፖቴ።

4ሾኦቹሞና ዒንሢ ጌላማኣሮይዳ ዬኖ ጉርዴሎይዳፓ
ኬስኪ ዓኣዻንዳያ ሄላንዳኣና ዒኢካ ዴዑዋቴ።

5 ዓሳ ዒንሢ ሾኦቺንሢ ዔኩዋያ ማዔቶ ጋዓንቴ ዬኖ
ጉርዴሎ ሃሺ ኬስካዖ፥ ቶካፓ ዒንሢኮ ሲላሎ ፒፂ *
ዓኣዹዋቴ፤ ዬይ ዔያቶም ‹ዒንሢና ዔሩዋቴ› ጋዓማርካቶ
ማዓንዳኔ» ጌዔኔ።

6ዬያሮ ዳኪንቴዞንሢ ዬካፓ ኬስኪ ኮዦ ሃይሶ ዔርዚ
ዔርዚ፥ ሃርጊንቴ ዓሶዋ ፖዒሲ ፖዒሲ ጉርዶ ቢያይዴና
ዓኣዼኔ።

ሄሮዲሴ ዬሱሴ ዛሎ ዋይዜሢ
(ማቲ. 14፡1-12፤ ማር. 6፡14-29)

7 ጌሊላ ዓጮ ዎይሣ፥ ሄሮዲሴ ዬሱሴ ማዼ ባኮ ቢያ
ዋይዜሢሮ ጎዖንዶ ጎይሢ ባይዜኔ፤ ዓይጎሮ ጌዔቶ ፔቴ
ፔቴ ዓሳ፦ «ማስካ ዮሃኒሴ ሃይቦይዳፓ ዔቄኔ» ጌዒ ጌዒ
ጌስታሢሮኬ።

8 ዬያጉዲ ሃሣ ፔቴ ፔቴ ዓሳ፦ «ፆኦሲ ማሊፆ ኬኤዛ
ዔኤሊያሴ ማዒ ሙኬኔ» ጋዓዛ፥ ዓቴ ዓሳ ሃሣ፦ «ሚና
ፆኦሲማሊፆኬኤዛዞንሢዳፓፔቴ ሃይባፓዔቄኔ» ጋዓኔ።

9 ሄሮዲሴ ፔ ዛሎና፦ «ታኣኒ ዮሃኒሴኮ ቶኦኮ
ቲቂሴንቴ፥ ሂዳዖ ሃያቢያ ባኮማዻኔጌይንቲኬኤዚንታሢ
ዒ ዖናዳይ?» ጌዒ ዛጋኒ ኮዓኔ።

ዬሱሴኮ ዶንጎ ሺዮ ዓሶሙኡዚፆ
(ማቲ. 14፡13-21፤ ማር. 6፡30-44፤ ዮሃ. 6፡1-14)

10ዳኪንቴዞንሢዳኪንቴቤዛፓማዒሙካዖማዼባኮ
ቢያ ዬሱሴም ኬኤዜኔ። ዒማና ዒዚ ዔያቶ ዱማሲ ዔኪ
ቤቴሳይዳ ጌይንታ ካታሞ ዓኣዼኔ።

11 ዓሳ ዬሱሴ ዓንካ ዓኣቶዋ ዔራዖ ዒዛ ጊንፆ
ሙካዛ፥ ዒዚ ዔያቶ ዔኪ ፆኦሲ ካኣቱሞ ዛሎ ዔርዜኔ።
ዶርዓሢዳፓኣ ፖዓኒ ኮዔ ሃርጊንቴ ዓሶዋ ፖዒሴኔ።

12 ሳዓ ዓማኒ ጋዓኣና ታጶ ላምዖንሢ ዬሱሴ ኮራ
ሙካዖ፦ «ኑኡኒ ዓኣ ቤዛ ዓሲ ናንጉዋ ዳውሎይዳኬ፤
ዬያሮ ዓሳ ሃካ ኮይሎይዳ ዓኣ ካታሞና ካታሞ ዙላ
ዓኣ ጉርዶ ዴንዲ ሙዖ ባኣዚና ዎርቆ ቤሲና ኮይ
ዴንቃንዳጉዲ ዓሶ ዳኬ» ጌዔኔ።

13 ዬሱሴ ጋዓንቴ፦ «ዒንሢ፥ ዔያታ ሙዓንዳ ባኣዚ
ዒንጉዋቴ» ጋዓዛ፥ ዔያታ ማሃዖ፦ «ኑኡኮ ዓኣዞንሢ
ዶንጎ ካሣና ላምዖ ሞሎና ሌሊኬ፤ ዬያሮ ኑ ዓኣዺ ካሣ
ሻንቂባኣያታቶ ሃያ ዴሮም ቢያ ጊዳዓኬ»ዒዛም ጌዔኔ።

14ዒማና ዓቲንቆኮ ሚርጉማ ዶንጎ ሺያ ማዓያኬ።
ዬካፓ ዬሱሴ ጊንፆ ሃንታዞንሢም፦ «ዓሶ ዶንጊታሚ

ዶንጊታሚማሂ ፓቂ ዴይሡዋቴ» ጌዔኔ።
15 ጊንፆ ሃንታ ናኣታ ዒዚ ዔያቶ ዓይሤሢጉዲ ዓሶ

ዴይሤኔ።
16ዬካፓዬሱሴዶንጎካሦንሢናላምዖሞሎንሢናዔኪ

ሌካ ጫሪንጮ ዼጊ ጌዒ ዛጋዖ ፆኦሲ ጋላቲ፥ ቡንፄስካፓ
ዓሶም ዔያታ ዒንጋንዳጉዲ ዒዛኮ ጊንፆ ሃንታዞንሢም
ዒንጌኔ፤

17ቢያሢሙይሚሽካዛ፥ዒዛኮጊንፆ ሃንታዞንሢዓቴ
ዶንቦ ታጶ ላምዖ ዳልጊ ሌማቴ ኩሙሢዔኬኔ።

ዬሱሴ ዖናታቴያ ጴፂሮሴ ማርካዼ ማርካቶ
(ማቲ. 16፡13-19፤ ማር. 8፡27-29)

18ፔቴኬሊዬሱሴፔኤሮሌሊሺኢቂቤቃዒዛኮጊንፆ
ሃንታዞንሢ ዒዛ ኮራ ዓኣሢሮ፦ «ዓሳ ታና ዖናኬ ጋዓይ?»
ጌይ ዔያቶ ኮራ ዖኦጬኔ።

19 ዔያታ ማሃዖ፦ «ፔቴ ፔቴ ዓሳ፥ ‹ማስካ ዮሃኒሴኬ›
ዛላ ሃሣ ‹ዔኤሊያሴኬ› ኔና ጋዓኔ፤ ዓቴ ዓሳ ሃሣ ‹ሚና
ቤርታ ፆኦሲ ማሊፆ ኬኤዛዞንሢዳፓ ፔቴ ሃይባፓ ዔቄኔ›
ጋዓሢያ ዓኣኔ» ጌዔኔ።

20ዒንሢ፦ «ታና ዖናኬ ጋዓይ?» ጌይ ዔያቶ ዖኦጫዛ፥
ጴፂሮሴማሃዖ፦ «ኔኤኒ ፆኦሲ ኔናዳኬ፥ሜሲሄኬ»ጌዔኔ።

21 ዬሱሴያ ዬያ ዔያታ ዖኦማኣ ኬኤዙዋጉዲ ላቲ
ዔያቶም ኬኤዜኔ።

ዬሱሴ ጊንሢ ሃንቲሢ ዛላ
(ማቲ. 10፡38-39፤ 16፡24-28፤ ማር. 8፡34-38፤

ሉቃ. 14፡26-27)
22 ዬካፓ ሃሣ ዬሱሴ ፔኤኮ ጊንፆ ሃንታ ናኣቶም፦

«ዓሲኮ ናዓሢ ሚርጌ ሜቶ ዔካንዳያ ኮይሳኔ፤ ጪሞና
ቄኤሶኮ ሱኡጎና ሃሣ ሙሴ ዔርዜ ዎጎ ዔርዛ ዓሳኣ ዒዛ
ቦሂ ሃሻንዳኔ፤ ሃሣ ዎዺያ ዎዻንዳኔ፤ ማዔቶዋ ሃይሣሳ
ኬሎና ሃይባፓ ዔቃንዳኔ» ጌዔኔ።

9:3 ሉቃ. 10፡4-11፤ ዳኪ. ማዾ 13፡51። * 9:5 ቶካፓ ሲላሎ ፒፂ፦ ጋዓዛ ዓይሁዶ ዓሶኮ ማኣሌ ዳምቤና «ዒንሢ ዴኤፆም» ጎዖሢ ጎይፆ ማዾያኬ።

9:8ማቲ. 16፡14፤ ማር. 8፡28፤ ሉቃ. 9፡19። 9:9ማቲ. 14፡1-2፤ ማር. 6፡14-15፤ ሉቃ. 9፡7-8። 9:20 ዮሃ. 6፡68-69። 9:23ማቲ. 10፡38፤
ሉቃ. 14፡27።

23ቢያሢም ሃሣ፦ «ታ ጊንፆ ሙካኒ ናሽካያ ዓኣቶ ፔና
ሃሾንጎ፤ ቢያ ኬሊ ሃይቢ ሄላንዳኣና ጊኢጌያ ማዒ ታ ጊንፆ
ሃንቶንጎ፤

24 ፔ ናንጎ ዓይሳኒ ኮዓሢ ቢያ ፔ ናንጎ ባይዛንዳኔ፤
ታ ጋይቴ ጌዒ ፔ ናንጎ ዓኣሢ ዒንጋሢ ጋዓንቴ ፔ ናንጎ
ዓይሳንዳኔ።

25 ዓሲ ዓጮይዳ ዓኣ ቆሎ ቢያ ዴንቃዖ ናንጎ ፔኤኮ
ባይዚ ሃሣ ጉሪ ዓታያ ማዔቶ ዓይጎ ፓሣንዳይ?

26 ታኣና ታ ቃኣሎና ዛሎ ኬኤዛኒ ቦርሲንታሢዳ
ቢያ ዓሲኮ ናዓሢ ፔ ቦንቾና ሃሣ ፔ ዓዶ ቦንቾና
ዬያጉዲ ጌኤዦ ኪኢታንቾ ቦንቾና ሙካ ዎዶና ዒዛይዳ
ቦርሲንታንዳኔ።

27 ጎኔ ታ ዒንሢም ጋዓኔ፤ ሃሢ ሃይካ ዒንሢ ባኣካፓ
ፆኦሲ ካኣቱሞ ዛጋንዳያ ሄላንዳኣና ሃይቂንዱዋ ፔቴ ፔቴ
ዓሲ ዓኣኔ» ጌዔኔ።

ዬሱሴኮ ዓውካሮ ላኣሚንቶ
(ማቲ. 17፡1-8፤ ማር. 9፡2-8)

28 ዬሱሴ ዬያ ባኮ ኬኤዜሢኮ ሳሊ ኬሊኮ ጊንፃ
ጴፂሮሴና ዮሃኒሴና ያይቆኦቤና ዔኪ ሺኢቃኒ ፔቴ ዹካ
ኬስኬኔ።

29ዒዚ ሺኢቃንቴ ዓውካራ ዒዛኮ ላኣሚንቲ ዓፒላኣ
ዒዛኮ ቦኦሪ፥ ዓኣፓ ዱካያ ማዔኔ፤

30 ዬማና ዔርቲባኣንቴ ላምዖ ዓሲ ሙኪ ዒዛና ዎላ
ጌስታኔ። ዬንሢያሙሴና ዔኤሊያሴናኬ።

31 ቦንቾና ጴዺ ዒዛና ዔያታ ጌስታሢ ዬሱሴ
ዬሩሳላሜይዳ ሃይቂ ፆኦሲ ማሊፆ ኩንሣንዳሢ ዛሎኬ።

32 ዬማና ጴፂሮሴና ዒዛኮ ላጎንሢና ጊንዓ ባሼም ላሂ
ዓኣኔ። ጋዓንቴ ዔያታ ጴጪዬሱሴፔ ቦንቾና ፖዒ ዓኣንቴ
ዴንቄኔ፤ ሃሣ ዬያጉዲ ዒዛና ዎላ ዓኣ ላምዖ ዓሶንሢያ
ዴንቄኔ።

33 ላምዖ ዓሶንሢ ዬሱሴ ኮራፓ ዱማዺ ዓኣዻዛ
ጴፂሮሴ ዬሱሴ ኮራ፦ «ዔርዛሢዮ! ኑም ሃይካ ዴዒፃ
ኮሺኬ፤ ዬያሮ ፔቴ ኔኤም፥ ፔቴ ሙሴም፥ ፔቴ ሃሣ
ዔኤሊያሴም ማዓያ ሃይሦ ዉዲ ኑኡኒ ማዦም» ጌዔኔ።
ጴፂሮሴ ዬያ ጋዓኣና ዒ ጋዓ ባኮ ዔሩዋያኬ።

34 ጴፂሮሴ ዬያ ኬኤዜ ጎይሣ ዓኣንቴ ሻኣሬ ሙኪ
ዔያቶ ባይዜኔ፤ ዬይ ሻኣራ ዔያቶ ባይዛዛ ዔያታ
ዒጊጬኔ።

35 ሻኣሮ ባኣኮይዳፓ፦ «ታኣኒ ዶኦሬ፥ ታ ናዓሢ ሃያኬ፤
ዒዚ ጋዓሢ ዋይዙዋቴ» ጋዓ ዑኡሲ ዋይዚንቴኔ።

36ዑኡዛ ዋይዚንቴሢኮ ጊንፃ ዬሱሴ ፔኤሮ ሌሊ ዓቲ
ጴዼኔ፤ ዬንሢዒዛና ዓኣ ጊንፆ ሃንታዞንሢዔያታ ዛጌ ባኮ
ቢያ ዒማና ዖኦማኣ ኬኤዙዋዖ ዚቲዮ ጌዔኔ።

ዬሱሴ ፑርታ ዓያና ዓርቄ ናይስኬያ ዻቂሼሢ
(ማቲ. 17፡14-18፤ ማር. 9፡14-27)

37 ዚሮ ጉቴሎ ዬሱሴና ሃይሦ ዒዛኮ ጊንፆ
ሃንታዞንሢና ዎላ ዹካፓ ኬዳዛ ሚርጌ ዓሲ ዬሱሴና
ካኣሜኔ።

38ዓሶ ባኣኮይዳፓ ፔቴ ዓሲስኬይ፦ «ዔርዛሢዮ! ሃይ
ናዓሢ ታኣኮ ፔቴ ሌሊኬ፤ ሃዳራ ታኣም ዛጌ፤

39ሃኣዛጌ፥ ዒዛ ፑርታ ዓያና ዓርቂዔሩዋንቴዒላሣኔ፤
ሳዖይዳኣ ሎንሢ ዻንጎና ዱባሲ ዱባሲ ባርዲሳኔ፤ ዑፆዋ
ዒዛኮ ኪፃሲ ኮሺሜታሴስካፓ ሃሻኔ።

40 ዬያ ፑርቶ ዓያናሢ ኬሳንዳጉዲ ኔኤኮ ጊንፆ
ሃንታዞንሢ ታ ዖኦጬንቴ ዔያታ ኬሳኒ ዳንዳዒባኣሴ»
ጌዒ ዒላቴኔ።

41 ዬሱሴ ማሃዖ፦ «ዒንሢ ጉሙርቁዋ፥ ሃይ ዎቦ
ሾይንታ! ታ ዒንሢና ዎላ ዓይዲ ሄላንዳኣና ናንጋንዳይ?
ሃሣዓይዲሄላንዳኣና ታዒንሢጊቢዳንዳዓንዳይ? ሂንዳ
ኔኤኮ ናዓሢ ሃኒ ዔኪ ባዔ» ጌዔኔ።

42 ናዓሢ ዬሱሴ ባንሢ ዑኬ ዎዶና ፑርቶ ዓያናሢ ናዖ
ሳዓሎንሢባርዲሳኣና ዬሱሴፑርቶ ዓያናሢ ጎሪ፥ ናዓሢያ
ዻቂሺ ዓዳሢምዒንጌኔ።

43 ዴራ ቢያ ፆኦሲኮ ዼኤፖ ዎልቆ ዛጌሢሮ ዲቃቲ
ሄርሼኔ፤

ዬሱሴ ፔኤኮ ሃይቦ ዛሎ ላሚኬኤዜሢ
(ማቲ. 17፡22-23፤ ማር. 9፡30-32)
ዓሳ ቢያ ማዺንቴ ባኮና ዲቃቲ ሄርሺፆይዳ ዓኣንቴ

ዬሱሴ ዒዛኮ ጊንፆ ሃንታ ናኣቶም፦
44 «ሃያ ታ ዒንሢምኬኤዛ ቃኣሎ ዒና ዔኪማሉዋቴ፤

ሃይሾዓካሪዓሲኮናዓሢዓሶኩጫዓኣሢዒንጊንታንዳኔ»
ጌዔኔ።

45 ዔያታ ጋዓንቴ ዬያ ዒ ጌዔ ባኮ ዔሪባኣሴ፤ ፆኦሲ
ዔያቶም ዒ ጌዔ ባካ ዎዚ ጌይሢታቴያ ዓኣቼሢሮ ዒ
ጌዔባካዔያቶምጌሊባኣሴ፤ ጋዓንቴዒዛ ዖኦጫኒዔያታ
ዒጊጬኔ።

ቢያፓ ባሼ ማዓ ዓሲ ዛላ ዬሱሴ ኬኤዜሢ
(ማቲ. 18፡1-5፤ ማር. 9፡33-37)

46 ዒዛኮ ጊንፆ ሃንታ ናኣታ፦ «ኑጊዳፓ ቢያ ባሼሢ
ዖናዳይ?» ጌዒ ዎላ ማርሜኔ።

47 ዬሱሴ ጋዓንቴ ዔያቶኮ ዒኖ ማሊፆ ዔራዖ ፔቴ ናይ
ዔኪሙኪ ፔ ኮይላ ዔቂሲ፦

48 «ሃያ ናዖ ታ ሱንፆና ቦንቺዔካሢቢያ ታና ዔካኔ፤ ታና
ቦንቺ ዔካሢያ ቢያ ታና ዳኬሢያ ዔካኔ። ዒንሢ ባኣካፓ
ቢያባሼሂርኬማዓዓሢዒዚቢያይዳፓባሼማዓንዳኔ»
ዔያቶም ጌዔኔ።

ዬሱሴ ዒፁዋ ዓሲ ዒዛ ዓሶ ዛላ ዓኣያ ማዒፆ
(ማር. 9፡38-40)

49ዬካፓ ዮሃኒሴ ዬሱሴ ኮራ፦ «ዔርዛሢዮ! ፔቴ ዓሲ
ኔ ሱንፆና ፑርታ ዓያና ኬሳንቴ ኑ ዛጌኔ፤ ጋዓንቴ ዒ ኑኡና
ዎላ ኔ ዓሲ ማዒባኣሢሮ ዒዚ ኬሱዋጉዲ ኑ ላኣጌኔ»
ጌዔኔ።

50 ዬሱሴ ማሃዖ፦ «ዒንሢ ማኪ፥ ዒፁዋኣሢ ቢያ
ዒንሢና ዎላታሢሮ ሃሹዋቴ፥ ላኣጊፖቴ» ጌዔኔ።

ሳማሪያ ዓጮ ዓሶኮ ዬሱሴ ዒፂፆ
51 ዬሱሴ ሌካ ጫሪንጮ ዔውታ ኬላ ዑኬ ዎዶና

ዬሩሳላሜ ባንሢ ዓኣዻኒ ማሊ ዔቄኔ።
52 ዒዛኮ ቤርታ ቢሪ ዓኣዻንዳ ኪኢታ ዓሲያ ዳኬኔ፤

ዔያታ ቢያ ባኣዚ ጊኢጊሻኒ ሳማሪያይዳ ዓኣ ፔቴ ጉርዳ
ዓኣዼኔ።

53 ጋዓንቴ ዬኖ ጉርዴሎ ዓሳ ዒዛ ሾኦቺንሢ ዔካኒ
ኮዒባኣሴ፤ ዓይጎሮ ጌዔቶ ዒዚ ዬኖ ዓጮና ጌዒ
ዬሩሳላሜ ዓኣዻንዳሢ ዔያታ ዔሬሢሮኬ።

54 ዒዛኮ ጊንፆ ሃንታ፥ ያይቆኦቤና ዮሃኒሴና ዬያ ዛጌ
ዎዶና፦ «ጎዳሢዮ!† ጫሪንቺዳፓ ታሚ ኬዲ ሃንሢ
ዓሶንሢሙዓንዳጉዲ ኑ ዓይሦም?» ጌዔኔ።

9:24 ማቲ. 10፡39፤ ሉቃ. 17፡33፤ ዮሃ. 12፡25። 9:35 ዒሲ. 42፡1፤ ማቲ. 3፡17፤ 12፡18፤ ማር. 1፡11፤ ሉቃ. 3፡22። 9:46 ሉቃ. 22፡24።
9:48ማቲ. 10፡40፤ ሉቃ. 10፡16፤ ዮሃ. 13፡20። † 9:54 ፔቴ ፔቴሚናኣ ማፃኣፓ «ዔኤሊያሴማዼሢጉዲ» ጋዓ ቃኣላ ቃሳኔ። 9:54 2ካኣቶ. ማ
1፡9-16።

55 ዬሱሴ ጋዓንቴ ዔያቶ ባንሢ ሺሪጋፓ፦ [«ዒንሢም
ዎዚጉዴ ዓያና ዒንጊንቴቶዋ ዒንሢ ዔሩዋሴ፤ ዓሲኮ
ናዓሢ ሙኬሢ ዓሲ ዓዓይሳኒ ማዓንዳኣፓዓቴም
ባይዛኒቱዋሴ»] ጌይ ጎሬኔ።

56ዬካፓ ዔያታ ዔቂ ሜሌ ጉርዳ ዓኣዼኔ።

ዬሱሴ ጊንፆ ሃንታዞንሢ ሄላንዳ ሜታሢ
(ማቲ. 8፡19-22)

57ዬሱሴናዒዛኮጊንፆሃንታዞንሢናጎይፆዓኣዺፆይዳ
ዓኣንቴ ፔቴ ዓሲ ዬሱሴ ኮራ፦ «ታኣኒ ኔ ዓኣዻ ቤዞ ቢያ
ኔኤና ዎላ ዓኣዻኒ ኮዓኔ» ጌዔኔ።

58 ዬሱሴ ዒዛም ማሃዖ፦ «ዉኡካሢኮ ዔቴ ዓኣኔ፤
ካፖኮ ሃሣ ዎርቆ ማኣሪ ዓኣኔ፤ ዓሲ ናዓሢ ጋዓንቴ ላሂ
ሃውሻንዳ ቤሲታዖ ባኣሴ» ጌዔኔ።

59ባጋሢምሃሣ፦ «ታጊንፆሙኬ» ጋዓዛ፥ ዓሢጋዓንቴ
«ጎዳሢዮ! ቤርታዺ ታ ዴንዲ ዓዶ ዱኡኪ ሙኮም»
ጌዔኔ።

60ዬሱሴማሃዖ፦ «ሃይቄዓሳሃይቄዓሶዱኡካንዳጉዲ
ሃሼ፤ ኔኤኒ ጋዓንቴዓኣዺጋፓ ፆኦሲካኣቱሞዛሎዔርዜ»
ጌዔኔ።

61 ሃሣ ፔቴሜሌ ዓሲስኬይ፦ «ታ ጎዳሢዮ! ታ ኔ ጊንፆ
ሙካኒ ኮዓኔ፤ ጋዓንቴ ቤርታዺ ታ ማኣሮ ዓሶ ሳራሢ ታ
ዬዓንዳኔ» ጌዔኔ።

62 ዬሱሴ፦ «ጌማይ ጎሽካኣና ዙርጎ ዓርቃዖ ጊንሢም
ዛጋ ዓሲ ፆኦሲ ካኣቱሞም ማዓ ዓሲቱዋሴ» ጌይ ዒዛም
ማሄኔ።

10
ዬሱሴ ኮዦ ሃይሶ ኬኤዛንዳጉዲ ላንካይታሞ

ላምዖንሢ ዳኬሢ
1 ጎዳ ዬካፓ ሜሌ ላንካይታሚ ላምዖ * ዓሲ ዶኦሪ፥

ዒዚ ዴንዳኒ ማላ ካታሞና ቤዞና ቢያ ዔያታ ቤርታዺ
ዓኣዻንዳጉዲ ላምዖ ላምዖ ማሂ ዳኬኔ።

2 ሂዚያ ዔያቶም ጌዔኔ፦ «ቡኩሶንዶ ሃኣካ ሚርጌኬ፥
ሃኣኮ ቡኩሳ ዓሳ ጋዓንቴ ዻካኬ፤ ዬያሮ ሃኣኮኮ ዓዴ
ሃኣኮ ቡኩሶ ማዾም ቃሲ ሜሌ ማዻ ዓሲ ዳካንዳጉዲ
ሺኢቁዋቴ።

3ዓካሪ ዓኣዹዋቴ፥ ታ ዒንሢማራይጉዲ ያኣያሢ ባኣኮ
ዳካኔ፤

4ዒንሢ ጎይፆኮ ዓይጎ ባኣዚያ ዓርቂፖቴ፤ ሚኢሼ ዓጎ
ቡራሻ፥ ጋላ ዓርቆ ሉካ ማዔቶ ሃሣ ዱርሲ ማዔቶዋ
ዔኪፖቴ፤ ዓሲና ዎላ ጎይፃ ካኣማዖ ዔኤሊሢና ናጊፖቴ።

5 ዒንሢ ጌላ ማኣራ ቢያ ቤርታዺ ‹ማኣሪ ዓሲዮ፥
ኮሹሞ ሃኖ ማኣሮም ማዖም› ጎዑዋቴ፤

6 ኮሹሞ ናሽካ ዓሲ ዬኖ ማኣራ ዓኣቴ ዒንሢ ጌዔ
ኮሹማ ዔያቶም ማዓንዳኔ፤ ያዺ ማዒባኣያታቶ ዒንሢ
ጌዔ ኮሹማ ጊንሣ ዒንሢምማዓንዳኔ።

7 ማዾ ማዻ ዓሲም ማዻ ዛሎ ዒንጎ ባኣዚ ኮይሳኔ፤
ዬያሮ ዒንሢጌሌማኣሮይዳዒንሢምሺኢሾና ባኮሙዒ
ሙዒ ሃሣ ዑሽኪ ዑሽኪ ዒኢካ ዴዑዋቴ፤ ዬኖ ማኣራፓ
ሜሌማኣሪ ሃንቲ ሃንቲ ሺሪፖቴ።

8 ዎኖ ካታሞዋ ዒንሢ ጌላኣና ዓሳ ዒንሢ ሾኦጫሲ
ዔካዖ ዒንጋ ባኮሙዑዋቴ።

9 ዬኖ ካታሜሎይዳ ዓኣ ሃርጊንቴ ዓሶ ፓሡዋቴ፤
ዴሮማኣ ‹ፆኦሲ ካኣቱማ ዒንሢ ባንሢ ዑኬኔ› ጌዒ
ኬኤዙዋቴ።

10 ጋዓንቴ ዎኖ ካታሞዋ ዒንሢ ጌላኣና ዓሳ ዒንሢ
ዔኩዋያ ማዔቶ ካታሜሎኮ ዙሎኬስኪጋፓ፦

11 ‹ሃይሾ፥ ኑኡኮ ቶካ ዓኣ ሃኖ ካታሜሎ ሲላሎ ኑ
ዒንሢም ፒፃኔ፤ ጋዓንቴ ፆኦሲ ካኣቱማ ዒንሢ ባንሢ
ዑኬሢዔሩዋቴ› ዔያቶም ጎዑዋቴ።

12 ጋፒንፆ ዎዶና ፆኦሲ ዬኖ ካታሜሎም ዒንጋንዳ ዎጋ
ቤርታ ሶዶሜካታሞሄሌስካፓባሼማዓንዳኔ ታዒንሢም
ጋዓኔ» ጌዔኔ።

ጉሙርቂ ጎናሲዔኩዋዖ ሃሺፆሮ ዞሪ ጎሮና ካታሞንሢ
(ማቲ. 11፡20-24)

13 ዬካፓ ዬሱሴ፦ «ኮራዚኔ ጎዖዜ ኔና ባዴዔ፤
ቤቴሳይዳ ኔናኣ ባዴዔ፤ ዒንሢዳ ማዺንቴ ፆኦሲ
ዎልቄና ማዺንታ ዓኮ ባካ ዎንዴ ፂሮሴና ሲዶናናይዳ
ማዺንቴያታቶ ዒኢካ ናንጋ ዓሳ ሄኤዶ ሲዬ ፓቲሌ
ማይንቲ፥ ቢዲንሢያ ቶኦካ ዋሂ ዬኖ ዎዶና ጎሞ ቡኡፄያ
ናንዳኔ።

14 ዬያሮ ጋፒንፆ ዎጎ ኬሎና ቤርታ ፂሮሴና ሲዶናናም
ዒንጎናስካፓ ዒንሢሜታሢ ባሼ ማዓንዳኔ።

15 ሃና ኔኤኒ ቂፒርናሆሜ ካታሜሌ፥ ሌካ ጫሪንጮ
ሄላንዳኣና ዼጊ ጋዓኒ ኔ ኮዒያ? ማዔቶዋ ኔሊካ ሄሊንቱዋ
ዼኤፖ ዔቶ ኬዳንዳኔ» ጌዔኔ።

16 ላሚ ሃሣ ዬሱሴ ዒዛኮ ጊንፆ ሃንታዞንሢ ኮራ፦
«ዒንሢም ዋይዛሢ ታኣም ዋይዛኔ፤ ዒንሢ ቦንቺ
ዔኩዋኣሢ ታና ዔኩዋሴ፤ ታና ዔኩዋኣሢ ታና ዳኬሢያ
ቦንቺ ዔኩዋሴ» ጌዔኔ።

ላንካይታሚላምዖ ጊንፆ ሃንታዞንሢኮ ዳኪንቴቤዛፓ
ማዒሙኪፆ

17ላንካይታሚ ላምዖ ጊንፆ ሃንታዞንሢ ዳኪንቴ ቤዛፓ
ሚርጌ ዎዛና ዬሱሴ ባንሢ ማዒ ሙካዖ፦ «ጎዳሢዮ! ኔ
ሱንፆና ፑርቶ ዓያና ኑም ዓይሢንቲናኣኮቲ» ጌዔኔ።

18 ዬሱሴ ዔያቶም፦ «ፃላሄ ዜኤሊንሢጉዲ
ጫሪንጫፓ ኬዳንቴ ታ ዛጌኔ፤

19 ዬያሮ ዒንሢ ሾኦዦና ኮርናሢና ሄርቃንዳጉዲ፥
ዒንሢ ሞርኮ ዒንሢ ባሻንዳጉዲ ቢታንቶ ዒንሢም ታ
ዒንጌኔ፤ ዒንሢ ሄላንዳ ባኣዚ ፔቴታዖ ባኣሴ።

20 ጋዓንቴ ፑርቶ ዓያና ዒንሢም ዓይሢንቴሢሮ
ዒንሢ ዎዛዻሢፓ ባሼ ሱንፃ ዒንሢኮ ጫሪንጮ ማኣራ
ፃኣፒንቴም ፆኦሲ ዓሶ ባኣካዒንሢማዔሢሮዎዛዹዋቴ»
ጌዔኔ።

ዬሱሴኮ ዓዶ ጋላቲፆ
(ማቲ. 11፡25-27፤ 13፡16-17)

21 ዬማና ዬሱሴ ዓያና ጌኤሺ ዒዛ ዎዛሴም፦
«ጫሪንጮና ሳዖናኮ ጎዳ ማዔ፥ ዓዳሢዮ! ሃያ ባኮ ኔኤኒ
ዔሮና ዼኤፖ ዓሶናይዳፓ ዓኣቺ ናይጉዲ ማዔ ዓሶም
ፔጋሲዻዌሢሮታኔናጋላታኔ፤ ሂዮ! ታዓዳሢዮ! ዬያይዳኒ
ኔ ማሊሢማዔኔ።

9:61 1ካኣቶ. ማ 19፡20። * 10:1 ላንካይታሚ ላምዖ፦ ጋዓዞ ፔቴ ፔቴ ሚናኣ ማፃኣፓ «ላንካይታሚ» ጋዓኔ። 10:2ማቲ. 9፡37-38። 10:3
ማቲ. 10፡16። 10:4ማቲ. 10፡7-14፤ ማር. 6፡8-11፤ ሉቃ. 9፡3-5። 10:7 1ቆሮ. 9፡14፤ 1ፂሞ. 5፡18። 10:11 ዳኪ. ማዾ 13፡51። 10:12
ማዢ. ማፃ 19፡24-28፤ ማቲ. 11፡24፤ 10፡15። 10:13 ዒሲ. 23፡1-8፤ ሂዚ. 26፡1—28፡26፤ 26፤ ዒዩ. 3፡4-8፤ ዓሞ. 1፡9-10፤ ዛካ. 9፡2-4።
10:15 ዒሲ. 14፡13-15። 10:16 ማቲ. 10፡40፤ ማር. 9፡37፤ ሉቃ. 9፡48፤ ዮሃ. 13፡20። 10:19 ዓይኑ. 91፡13። 10:22 ዮሃ. 3፡35፤
10፡15።

22 «ቢያ ባኣዚ ታ ዓዶይዳፓ ታኣም ዒንጊንቴኔ፤ ናኣዚ
ዖናማዔቴዓዶይዳፓዓታዛሜሌዔራይባኣሴ፤ ዬያጉዲ
ሃሣ ዓዴ ዖና ማዔቶ ናኣዚዳፓ ዓታዛ ሃሣ ጊንሣ ናኣዚ
ዒዛም ፔጋሲ ኬኤዛኒ ኮዔ ዓሲዳፓ ዓታዛ ሜሌ ዖኦኒያ
ዔራይ ባኣሴ» ጌዔኔ።

23 ዬካፓ ሃሣ ዬሱሴ ፔኤኮ ጊንፆ ሃንታዞንሢ ባንሢ
ሺራዖ ዔያቶም ሌሊ፦ «ዒንሢ ሃያ ዛጋሢ ዛጋዞንሢ ኮሺ
ባሊቲና ዓኣያኬ።

24 ጎኔና ሚርጌ ፆኦሲ ማሊፆ ኬኤዛዞንሢና ካኣቶና
ሃሢ ሃያ ዒንሢ ዛጋ ባኮ ዛጋኒ ሱኡካዼያታዖ ዔያታ
ዛጊባኣሴ፤ ዒንሢ ዋይዛ ባኮዋ ዔያታ ዋይዛኒ ሱኡካዼኔ፤
ጋዓንቴ ዔያታ ዋይዚባኣሴ» ጌዔኔ።

ዓሲ ሚጪንታ ፔቴ ሳማሪያ ዓጪ ዓሲስኬያ ዛላ
25 ፔቴ ኬሊ ሙሴ ዔርዜ ዎጎ ዔርዛ ፔቴ ዓሲስኬይ

ዬሱሴ ኮራ ሙካዖ ዒ ዎዚ ጋዓቴያ ዛጋኒ ኮዒ፦
«ዔርዛሢዮ! ናንጊና ናንጊ ዴንቃኒ ዓይጌንዴ ማዻንዳያ
ታና ኮይሳይ?» ጌይ ዒዛ ዖኦጫዛ፥

26 ዬሱሴ ማሃዖ፦ «ሙሴ ዔርዜ ዎጎይዳ ዓይጌ
ፃኣፒንቴይ? ኔ ናባባዛ ዎዚ ጋዓይ?» ዒዛም ጌዔኔ።

27ዓሢማሃዖ፦ «ዎጋ ‹ፆኦሲ ኔ ጎዳሢጉቤዒናፓ፥ ጉቤ
ሼምፓፓ፥ ጉቤ ዎልቃፓ፥ ጉቤ ማሊፃፓ ናሽኬ› ዬያጉዲ
ሃሣ ‹ኔ ዓሺኖ ዓዳ ኔና ማሂ ናሽኬ› ጋዓኔ» ጌዔኔ።

28«ዬሱሴያፒዜኔማሄኔ፤ ዓካሪ ኔኤኒዬኖጎይፆማዼ፤
ናንጊና ናንጊያ ኔ ዴንቃንዳኔ» ጌዔኔ።

29ዎጎ ዔርዛሢ ጋዓንቴ ፔና ጌኤሺ ዓሲማሃኒ ኮዓዖ፦
«ያዺ ማዔቶ ታኣኮ ዓሺናሢ ዖናዳይ?» ጌይ ዖኦጬኔ።

30 ዬሱሴ ዒዛም ማሃዖ፦ «ፔቴ ዓሲ ዬሩሳላሜፓ
ዒያርኮ ኬዳንቴ ጎይፆይዳ ሱላ ዒዛ ዴንቂ ዓፒሎ ዒዛኮ
ቡሪ ዔኪ ጳርቄሢኮ ጊንፃ ሃይቃኒ ሳዛ ጋሽካንቴ ሃሺ
ዓኣዼኔ።

31 ዒዛ ቶኪጉዲ ፔቴ ቄኤሴስኬይ ዬኖ ጎይፄሎና
ዓኣዺቤቃ ጳዺንቲ ላቢ፥ ላሂ ዓኣ ዓሢ ዴንቄያታዖ ዚቲ
ጌዒ ዒዛኮ ኮርሳ ዓኣዼኔ።

32 ዬያጉዲ ሃሣ ቄኤሶ ፃጳፓ ማዔ ሌዊ ዜርሢስኬይ
ዬኖ ጎይፆና ዓኣዺቤቃ ዬያ ዓሢ ዴንቄዖ ኮርሳ ዚቲ ጌዒ
ዴንዴኔ።

33ፔቴ ሳማሪያ ዓጪዓሲስኬያ ዬኖ ጎይፆና ዓኣዺቤቃ
ጳዺንቴ ዓሢ ዴንቂ ሚጪንታዖ፥

34ዓሢ ኮይላሙኪ ዛይቴ ቲሺና ዎይኔፓ ኮሾና ዑሺና
ኪፆይዳ ዓሢኮ ዋሂ ቱርጫና ማሪ ቱኬሢኮ ጊንፃ ፔ ሃሮ
ቶጊሲ ፔቴ ሾኦቺ ዎርቃ ማኣሪ ዔኪ ዓኣዼኔ፥ ዒኢካ ዒዛ
ዒ ኮሺ ዛጊ ማይሤኔ፤

35 ዚሮ ጉቴሎ ፔቴ ዓሲ ላምዖ ኬሊ ማዾ ማዼም
ጪጎንዶ ቢራጉዴያ ኬሲ ዬኖ ሾኦጮ ዎይሣ ማኣሮኮ
ዓዶምዒንጋዖ ‹ሃያ ዓሢታኣምኮሺዛጊማይሤ፤ጊዳቃሲ
ኔዒዛ ዛሎጪጌባኣዚ ዓኣቶ ታማዒሙካዖ ኔኤምማሂ
ጪጋንዳኔ› ጌዔኔ።

36 «ዓካሪ ዬንሢ ሃይሦንሢዳፓሱሎና ጳዺንቴ ዓሢም
ዓሺኖ ማዔሢ ዎያ ኔኤምማላይ?» ጌዔኔ።

37 ዎጎ ዔርዛሢ «ዬያ ዒዛ ሚጪንቲ ማኣዴሢሾ!»
ጌዒ ማሃዛ፥ ዬሱሴ ማሃዖ፦ «ሂዴቶ ኔኤኒያ ዒማ ጎይፆ
ማዼ» ጌዔኔ።

ዬሱሴ ማርታና ማይራሞና ማኣራ

38ዬሱሴ ዒዛኮ ጊንፆ ሃንታዞንሢና ዎላ ጎይሢ ዓኣዺ
ፔቴ ጉርዳስኬኖ ሄላዛ ዒኢካ ማርታ ፔ ማኣራ ዒዛ
ሾኦቺንሢ ዔኬኔ፤

39 ዒዞኮ ማይራሞ ጌይንታ ጌራ ዓኣኔ፤ ዒማና ዬና
ማይራማ ዬሱሴኮ ቶኮ ዴማ ዴዒዒዛኮ ጌኤዞ ዋይዛኔ።

40ማርታጋዓንቴሙዖጊኢጊሺፆናሚርጌላባዖ፥ዬሱሴ
ባንሢ ሙኪ፦ «ጎዳሢዮ! ሃና ታ ጌኤዳ ቢያ ማዾ ታኣም
ሃሼም ታኣኒ ታኣሮ ሌሊ ላባሢ ኔ ዛጋዖ ዚቲ ጋዓ? ሃዳራ
ታና ዒዛ ማኣዳንዳጉዲ ዒዞምኬኤዜቴራ» ጌዔኔ።

41 ጎዳ ዬሱሴ ጋዓንቴ ማሃዖ፦ «ማርታ! ኔኤኒ ሚርጌ
ባኣዚና ሜታዺ ጳሽኪ ሺራኔ፤

42ጋዓንቴ ኮይሳሢ ፔቴ ባኣዚ ሌሊኬ፤ ማይራማ ኮዦ
ባኮማዶኦሬኔ፤ ዬማዒዞይዳፓዔካንዳያ ባኣሴ» ጌዔኔ።

11
ዬሱሴ ዔርዜ ሺኢጲፆ
(ማቲ. 6፡9-13፤ 7፡7-11)

1 ፔቴ ኬሊ ዬሱሴ ፔቴ ቤሲዳ ሺኢቃኔ፤ ዒዚ ሺኢቂ
ጋፒሳዛ ዒዛኮ ጊንፆ ሃንታዞንሢዳፓ ፔቴይ፦ «ጎዳሢዮ!
ዮሃኒሴ ፔኤኮ ጊንፆ ሃንታዞንሢ ሺኢጲፆ ዔርዜሢጉዲ
ኔኤኒያ ኑና ሺኢቂሢ ዔርዜቴራ!» ጌዔኔ።

2ዬሱሴያ፦ «ዒንሢ ሺኢቃዖ፥
‹[ጫሪንጫ ናንጋ] ኑ ዓዳሢዮ!

ሱንፃ ኔኤኮ ቦንቺንቶም፤
ኔ ካኣቱማሙኮም፤
3ኬላ ኬላ ኑሙዓንዳሙኡዚዒንጌ፤
4 ኑም ዻቤሢም ኑ ዓቶም ጋዓሢጉዲ

ኑ ዻቢንቶ ኑም ዓቶም ጌዔ፤
ዻቢሻኒ ጌሾያይዳ ኑና ጌልዚፖ› » ጎዑዋቴ ጌዔኔ።

5 ዬካፓ ዬሱሴ ፔኤኮ ጊንፆ ሃንታዞንሢ ኮራ፦
«ኮኦኪንሢናዒንሢዳፓፔቴሢኮላጌዓኣኔ ኑ ጎዖም፤ዒዚ
ሳዓ ጊዲሚሺ ማዓኣና ፔ ላጋሢ ማኣሪ ዓኣዺ ‹ዔኤዛይ!
ሃዳራ ታኣም ሃይሦ ካሣ ታልዔ፤

6ፔቴ ታኣኮ ላጌ ማዔ ዓሲ ሃኬ ጎይሢዳፓሙኬም ታ
ዒዛሙኡዛንዳ ካሣ ባይቄኔ›ዒዛ ኮራ ጌዔቶ፤

7ዓካሪ ዬይ ላጋሢ ጋራ ዓኣዖ ‹ሃዳራ ታሚዋኣሢላሄም
ሃያ ዎዴታናሜታሲፖ፤ *ዬያሮ ታዔቂ ኔ ኮዔካሦዒንጋኒ
ዳንዳዑዋሴ› ጋዓንዳ?

8 ጋዓንቴ ላጉሞ ዛሎሮ ጌዒ ዔቂ፥ ዒንጋኒ ኮዒባኣቶዋ
ዒዛ ሺኢቂ ሜታሳሢሮ ኮይሳሢ ቢያ ዒንጋንዳኔ፤ ታ
ዒንሢም ጋዓኔ።

9 «ዬያሮ ታ ዒንሢም ሂዚ ጋዓኔ፦ ሺኢቁዋቴ ዒንሢም
ዒንጊንታንዳኔ፥ ኮዑዋቴ ዒንሢ ዴንቃንዳኔ፥ ካራ ዔቂ
ዔኤሉዋቴ ዒንሢም ቡሊንታንዳኔ፤

10ሺኢቃሢ ጉቤ ዔካንዳኔ፤ ኮዓሢያ ዴንቃንዳኔ፤ ካራ
ዔቂ ዔኤሊንታሢማኣ ቡሊንታንዳኔ።

11ዒንሢዳፓ ዓዶ ማዔ ዓሲ ናዓ [ካሣ ሺኢቃዛ ሹቺ
ዒንጋይ ዖናዳይ?] ሞሎሺኢቄም ሾኦሺ ዒንጋ?

12 ሃሣ ጱኡላ ሺኢቄም ኮርኖ ዒንጋ?
13 ዒንሢ ፑርታታዖ ዒንሢ ናኣቶም ኮሺ ባኣዚ ዒንጊ

ዔራቶ፥ጫሪንጫናንጋዒንሢኮዓዳሢዒንሢፓባሼዒዛ
ሺኢቃዞንሢም ዓያኖ ጌኤዦ ዒንጋኒ ኮዓያኬ!» ዔያቶም
ጌዔኔ።

10:25ማቲ. 22፡35-40፤ ማር. 12፡28-34። 10:27ሌዊ. ዓኬ 19፡18፤ ላሚ. ዎማ 6፡5። 10:28ሌዊ. ዓኬ 18፡5። 10:34 2ፆኦሲ. ዓሃኬ
28፡15። 10:39 ዮሃ. 11፡1። * 11:7 ጊሪኮሙኡጮማፃኣፖይዳ፦ «ካራ ቁልፒንቴኔ፥ ናኣታኣ ታ ዴማ ላሂ ዓኣኔ» ጌይንቴኔ።

ዬሱሴና ቢዔልዛቡሌ ጎዖሢና
(ማቲ. 12፡22-30፤ ማር. 3፡20-27)

14ፔቴኬሊዬሱሴዻንጋ ባይቄ ዓሲስኬያይዳፓፑርታ
ዓያና፥ ጌስቲሱዋያ ኬሳንቴ ፑርቶ ዓያና ኬስካዛ ዻንጎ
ባይቄሢጌስቲሢዓርቄምዴራዬያ ባኮናዲቃቲ ሄርሼኔ።

15 ፔቴ ፔቴዞንሢ ጋዓንቴ፦ «ፑርቶ ዓያኖ ዒዚ ኬሳሢ
ፑርቶ ዓያኖኮ ሱኡጋሢ ቢዔልዛቡሌናኬ» ጌዔኔ።

16 ዓቴዞንሢ ሃሣ ዬሱሴ ዎዚ ጋዓቴያ ዛጋኒ ኮዓዖ
ጫሪንጮይዳፓዒዚኪሪስቶሴማዒፆዔርዛ ፔቴማላታ
ማዓ ባኣዚ ዻዋንዳጉዲ ዒዛ ዖኦጬኔ።

17ዬሱሴ ጋዓንቴ ዔያቶኮ ማሊፆ ዔራዖ፦ «ፔቴ ካኣታ
ዎሊፓ ፓቂንታያና ዖልታያና ማዔቶ፥ ዬያ ዓጮ ካኣቲ
ባይቃንዳኔ፤ ዬያጉዲ ሃሣ ፔቴ ማኣሪ ዓሲ ዎሊም ዋይዚ
ዒፂ ፓቂንቴቶ ባይቃንዳኔ።

18 ዓካሪ ፃላሄ ካኣታ ዎሊፓ ፓቂንታያና ዖልታያ ማዔቶ
ዎዲ ዶዲ ዔቃኒ ዳንዳዓይ? ዒንሢ ጋዓንቴ ‹ዒዚ ፑርቶ
ዓያኖ ኬሳሢ ቢዔልዛቡሌናኬ› ታና ጋዓኔ።

19 ታኣኒ ፑርቶ ዓያኖ ቢዔልዛቡሌ ዎልቆና ኬሳያ
ማዔቶ ዒንሢኮ ዓሳ ዖኦና ፑርቶ ዓያኖ ኬሳይ? ዬያሮ
ዒንሢ ዓሳ ዒንሢ ዑፃ ዎጋንዳኔ።

20ዓካሪ ታኣኒ ፑርቶ ዓያኖ ፆኦሲ ዎልቄና ኬሳያ ማዔቶ
ዬይ ፆኦሲ ካኣቱማሙኬሢዔርዛኔ።»

21«ፔቴዎልቄናዓኣዓሲ ዖልዚዓንጋሞዓርቂፔማኣሮ
ካፓያ ማዔቶ ዒዛኮ ማኣራ ቡሪንታዓኬ፤

22ጋዓንቴዒዛይዳፓባሼዎልቄናዓኣዓሲሙኪ፥ዒዛ
ባሼቶ ዒ ጉሙርቃ ዓንጋሞ ዒዛይዳፓ ዔኪ ዒዛኮ ዓኣ
ባኮ ቢያ ቡሪ ሜሌ ዓሲማኣ ጊሽካንዳኔ።»

23 «ታኣና ዎላ ማዒባኣሢ ቢያ ታና ዒፃኔ፤ ታኣና ዎላ
ማዒ ቡኩሲባኣሢ ላኣሊ ባይዛኔ» ጌዔኔ።

ፑርቶ ዓያኖኮ ዓሲዳ ጊንሣ ማዒ ጌሊፆ
(ማቲ. 12፡43-45)

24 «ፑርታ ዓያና ዓሲዳፓ ኬስኬ ዎዶና ጌሊ ሃውሾ
ቤሲ ኮዒሢና ዋኣሢባኣ ዓሲ ናንጉዋ ዳውሎ ቢያ ሃንቲ፥
ሃውሺ ዴዓ ቤሲ ዴንቂባኣቶ ‹ታ ኬስኬ ማኣሮ ታኣኮ ታ
ማዒ ዓኣዾም› ጋዓኔ።

25 ዬያሮ ማዒሙካኣና ዬና ቤዜላ ጌኤሽኪ ጊኢጊንቲ
ዓኣንቴ ዴንቃኔ።

26 ዬካፓ ዴንዲ ዒዛይዳፓ ባሼ ፑርታ ሜሌ ላንካይ
ፑርታ ዓያና ዔኪ ሙኪ፥ ቤርታ ዒ ናንጋ ማኣራ ጌሊ
ናንጋንዳኔ። ዓካሪ ዬያ ዓሢኮ ጋፒንፃ ሚና ቤርታኣሲዳፓ
ባሼ ፑርታ ማዓንዳኔ» ጌዔኔ።

ጎኔ ዎዛ
27 ዬሱሴ ዬያ ጌይ ኬኤዛኣና ፔቴ ላኣሊስኬና ዴሮ

ባኣካፓ ዑኡዞ ዼጊዲ፦ «ኔና ሾዒ ዻንሢሤ፥ ዒንዴላ ዎዚ
ዓንጂንቴያዳይ!» ጌዔኔ።

28 ዬሱሴ ጋዓንቴ፦ «ዓንጂንቴዞንሢ ፆኦሲኮ ቃኣሎ
ዋይዚማዾይዳ ፔኤሻዞንሢኬ» ጌዔኔ።

ዮናሴኮ ማላቶ ማዒፆ
(ማቲ. 12፡38-42)

29ሚርጌ ዓሳ ሙኪ ዒዛ ኮይላ ቡካዛ ዬሱሴ፦ «ሃያ
ዎዶ ዓሳ ማላታ ዛጋኒ ኮዓ ፑርታ ዓሲኬ፤ ጋዓንቴ ፆኦሲ
ማሊፆ ኬኤዛ ዮናሴይዳ ማዺንቴ ማላታፓ ዓታዛ ሜሌ
ማላታ ዔያቶም ዒንጊንታዓኬ።

30 ፆኦሲ ማሊፆ ኬኤዛ ዮናሴ ኔኔዌ ካታሞ ዓሶም
ማላታ ማዔሢጉዲ፥ ዓሲኮ ናዓሢ ሃያ ዎዶ ዓሶም ማላታ
ማዓንዳኔ።

31 ዓባ ኬስኪ ጌላ ካሮኮ ዾኦሎ ዛሎ ዓጫፓ ሙኬ
ካኣቴላ ጋፒንፆ ዎጎ ኬሎና ዔቂ ዔያቶ ዑፃ ዎጋንዳኔ፤
ዓይጎሮ ጌዔቶ ዒዛ ሴሎሞኔኮ ዔራቶ ዋይዛኒ ዓጮኮ
ጋፒንፆይዳፓሙኬኔ፤ ጋዓንቴ ሃይሾ ሴሎሞኔይዳፓ ባሼ
ሃይካ ዓኣኔ!

32 ዬያጉዲ ሃሣ ኔኔዌ ዓሳ ጋፒንፆ ዎጎ ኬሎና ዔቂ
ዔያቶ ዑፃ ዎጋንዳኔ፤ ዓይጎሮ ጌዔቶ ኔኔዌ ዓሳ ዮናሴ
ኬኤዜ ባኮ ዋይዜ ዎዶና ፔኤኮ ጎማ ዻቢንቲታሢ ዔሪ
ቡኡፄኔ፤ ጋዓንቴ ሃይሾ ዮናሴይዳፓ ባሻይ ሃይካ ዓኣኔ!»
ጌዔኔ።

ዬሱሴ ፖዖ ዛሎ ኬኤዜሢ
(ማቲ. 5፡15፤ 6፡22-23)

33 ሄሊሳዖ ዬሱሴ፦ «ፖዒ ፖዒሲ ዓኣሺንታ ቤስካ
ጌሣያና ሃሣ ጉኡፖ ባኣዚና ጉኡፓ ዓሲ ባኣሴ፤ ዬያፓ ዓሳ
ጋሮ ጌላኣና ጴዻንዳጉዲ ዼጊዲ ሻርናይዳ ጌሣኔ።

34 ኔኤኮ ዑፆኮ ፖዒ ዓኣፒኬ፤ ኔኤኮ ዓኣፓ ኮሺማዔቶ
ዑፃ ኔኤኮ ቢያ ፖዒ ማዓንዳኔ፤ ዓኣፓ ኔኤኮ ጋዓንቴ
ሃርጌያ ማዔቶ ዑፃ ኔኤኮ ጉቤ ዹሜያ ማዓንዳኔ።

35ዬያሮ ኔጊዳ ዓኣ ፖዓ ዹሚማዑዋጉዲ ኔና ዔሬ።
36 ዓካሪ ኔኤኮ ዑፆይዳ ዓይጌንዴ ዹሚያ ባኣያ፥ ፖዔ

ማዔቶ ፆምፔ ኔ ዑፃ ፖዓዖ ሼኤራሢጉዲ ኔኤኒ ፖዓያ
ማዓንዳኔ» ጌዔኔ።

ፔርሴ ዓሶና ሙሴ ዔርዜ ዎጎ ዔርዛ ዓሶና ዞሪ
ጎሮናሢ

(ማቲ. 23፡1-36፤ ማር. 12፡38-40)
37ዬሱሴ ዬያ ኬኤዚ ጋፔስካፓ ፔቴ ፔርሴ ዓሲስኬይ

ሙኡዚ ሙዖም ዔኤላዛ፥ ዒዚ ዓሢ ማኣሪ ጌሊ ሙዖ
ሙዓኒ ዴዔኔ።

38 ዬሱሴ ሙዖ ሙዓንዳሢኮ ቤርታ ኩጮ
ማስቲባኣሢሮ ዬይ ዓሢዲቃቲ ሄርሼኔ።

39ዬያሮ ዬሱሴዒዛም፦ «ዒንሢ ፔርሴ ዓሳ፥ ዒንሢኮ
ዑሽኮ ዓንጎናሙዖሙዎ ጋባዶናኮ ዙሎዛሎኮሺዒንሢ
ጌኤሺ ማስካኔ፤ ዒንሢኮ ጋራ ጋዓንቴ ቡሪሢና ፑርቱሞና
ኩሜያኬ።

40 ዒንሢ ሃይ ዔኤዮ ዓሳ፥ ዙሎ ማዤ ፆኦዛሢ ጋሮ
ማዢባኣዓዳ?

41 ዒንሢኮ ዑሽኮ ዓንጎና ሙዖ ጋባዶናይዳ ዓኣ ባኮ
ማንቆ ዓሶም ዒንጉዋቴ፤ ዬካፓ ቢያ ባካ ዒንሢም ጌኤሺ
ማዓንዳኔ።

42 «ዒንሢ ፔርሴ ዓሳ ዒንሢና ባዴዔ! ዓይጎሮ ጌዔቶ
ፔቴ ዛሎና ዲዮና ፃልቴናይዳፓ፤ ሃሣ ኮልፖና ዬያጉዴ
ባኮይዳፓ ቤርቶ ዒንሢ ፆኦሲም ዒንጋያታዖ ፔቴ ዛሎና
ጋዓንቴ ፒዜ ዎጌና ፆኦሲ ናሽኪሢና ዒንሢ ሃሼኔ፤ ዬያ
ዒንሢ ማዻንዳያ ኮይሳኔ። ጋዓንቴ ዬያ ዒንጎ ባኮ ዒንሢ
ሃሻኒ ኮይሱዋሴ።

43 «ዒንሢፔርሴ ዓሳዒንሢና ባዴዔቴ! ዓይጎሮ ጌዔቶ
ዓይሁዶኮ ዓሳ ቡኪንታ ቤዛ ቦንቺንታ ዖይቶይዳ ዴዓኒ
ዒንሢ ኮዓኔ፤ ዬያጉዲ ቦኦኮ ቤዞይዳኣ ዓሲዒንሢ ቦንቾ
ዔኤሊሢዔኤላንዳጉዲ ዒንሢ ኮዓኔ።

11:15ማቲ. 9፡34፤ 10፡25። 11:16ማቲ. 12፡38፤ 16፡1፤ ማር. 8፡11። 11:23ማር. 9፡40። 11:29ማቲ. 16፡4፤ ማር. 8፡12። 11:30
ዮና. 3፡4። 11:32ሌዊ. ዓኬ 27፡30። † 11:44ማላታባኣዱኡፒ፦ ጋዓዛ ዓይሁዶ ዓሶ ዳምቦና ፔቴ ዓሲዔሩዋዖዱኡፒ ካኣሜቴዒኢታያማዔሢሮ
ማላታ ማዓንዳጉዲዱኡፒዳ ሹቺ ዻኣቢ ቦኦሬ ባኣዚና ቲሽኮኔ።

44ዓሳዔሩዋዖ ጊዴና ዓኣዻ፥ማላታባኣዱኡፒ †ዒንሢ
ማላሢሮ ዒንሢና ባዴዔቴ» ጌዔኔ።

45ሙሴዔርዜዎጎዔርዛዞንሢዳፓፔቴዬሱሴኮራ፦
«ዔርዛሢዮ! ሃይ ኔ ኑና ጫሽካንቴሞ!» ጌዔኔ።

46 ዬሱሴ ማሃዖ፦ «ዒንሢ ሙሴ ዔርዜ ዎጎ ዔርዛ
ዓሳ! ዓሲ ዑሢዳ ዴኤሢ ኬዲ ዒንሢ ጌሣኔ፤ ዒንሢ
ጋዓንቴ ዬኖ ኬዶ ኬኤላናታዖ ካኣሙዋሴ።

47 ዬያጉዲ ዒንሢኮ ዓዶንሢ ዎዼ፥ ፆኦሲ ማሊፆ
ኬኤዛ ዓሶኮ ዱኡፖ ዒንሢ ፓልሚሲ ኮሻሢሮ ዒንሢና
ባዴዔ!

48 ዓካሪ ዒንሢኮ ዓዶንሢ ዎዼ፥ ፆኦሲ ማሊፆ ኬኤዛ
ዓሶ ዱኡፖ ኮሺሶና ዔያቶኮ ፑርቶ ማዾ ኮሺ ማሂ ዒንሢ
ዻዋኔ።

49ዬያ ዒንሢኮ ፑርቶ ማዾ ፆኦሲ ዔሬሢሮ ፔ ዔራቶና
‹ታ ማሊፆ ኬኤዛዞንሢና ዳኪንቴዞንሢና ታ ዔያቶ ባንሢ
ዳካንዳኔ፤ ፔቴ ፔቴዞንሢ ዎዾንዶኔ፥ ዓቴዞንሢ ሃሣ
ዳውሶንዶኔ› ጌዔኔ።

50 ዬያሮ ሳዓ ማዢንቴሢዳፓ ዓርቃዖ ላኣሊንቴ
ፆኦሲ ማሊፆ ኬኤዛ ዓሶ ሱጉፆ ዛሎ ሃያ ዎዶ ዓሳ
ዖኦጪንታንዳኔ።

51 ጎኔ ታ ዒንሢም ኬኤዛኔ፤ ዓኣቤኤሌይዳፓ ዓርቃዖ
ፆኦሲም ዒንጎ ባኮ ዒንጊ ካኣሽኮ ቤዞና ጌኤዦ ማኣሮና
ባኣኮይዳ ዎዾና ዛካሪያሴ ሱጉፆ ዛሎሮ ሃያ ዎዶ ዓሳ
ዖኦጪንታንዳኔ» ጌዔኔ።

52 «ዒንሢ ዎጎ ዔርዛ ዓሳ ዒንሢና ባዴዔቴ! ጌኤዦ
ማፃኣፖ ዓሳ ዔሩዋጉዲ ካሮ ዒንሢ ዎዼኔ፤ ዒንሢሮዋ
ዒንሢዔሪባኣሴ፤ ሃሣ ዔራኒ ኮዓ ዓሶዋ ዒንሢ ላኣጌኔ።»

53 ዬሱሴ ዬኖ ቤዜሎፓ ዴንዳኒ ዔቃዛ ሙሴ ዔርዜ
ዎጎ ዔርዛ ዓሶና ፔርሴ ዓሶና ዒዛ ዒፂ ማኪሢና ሚርጌ
ዖኦጪሢያ ዓርቄኔ፤

54 ዬያ ዔያታ ማዼሢ ጌኤሲና ዒዛ ቡኡዳኒ
ኮዓሢሮኬ።

12
ፔርሴ ዓሶኮ ፔና ጌኤሺ ማሊሲፃ ኮይሱዋያ ማዒፆ
(ማቲ. 10፡26-27)

1 ዬኖ ዎዶና ኮሺ ሚርጌ ዓሲ ቡኪንቴኔ፤ ዔያቶኮ
ዺቡማፓ ዔቄያና ዎሊ ዓሳ ሂዒ ሂዒ ሄርቃኔ፤ ዬሱሴ
ዒዛኮ ጊንፆ ሃንታ ናኣቶ ኮራ፦ «ፔርሴ ዓሶኮ ሙኑቆ
ፃኣዛፓካፒንቱዋቴ፤ዬይ፦ዔያቶኮፔናጌኤሺማሊሲፆፓ
ሃኩዋቴ ታኣኮ ጌይፆኬ።

2 ካንቂንቴ ባኣዚ ፔጋዹዋዖ፥ ዓኣሺንቴ ባኣዚ
ዔርቱዋዖ ዓታዓኬ።

3 ዬያሮ ዹሞይዳ ዒንሢ ኬኤዜ ባካ ቢያ ፖዒዳ
ዋይዚንታንዳኔ፤ ካራ ዎዺንቴ ማኣሪዳ ካሽካሺ፥ ዋይካ
ዒንሢ ጌስቴ ባካ ዼጌ ቤሲዳ ፔጌና ኬኤዚንታንዳኔ»
ጌዔኔ።

ዖና ዒጊጫንዳያ ኮይሳቴ ኬኤዚንቴሢ
(ማቲ. 10፡28-32)

4 ሃሣ ዒንሢ፥ ታ ዒጊኖንሢም፦ «ዓሽኮ ዎዺሢዳፓ
ዓታዛ ሜሌ ዓይጎ ባኣዚያ ማዻኒ ዳንዳዑዋዞንሢ
ዒጊጪፖቴ፤

5 ጋዓንቴ ዖና ዒጊጫንዳያ ዒንሢ ኮይሳቴ ታ ዒንሢም
ኬኤዛንዳኔ፤ ዬይያ፦ ዎዼሢኮ ጊንፃ ባይቁዋ ታሞይዳ
ዓጋኒ ቢታንቶ ዓኣ፥ ፆኦዛሢኬ፤ ሂዮ! ዒዛ ሌሊ
ዒጊጩዋቴ ታ ጋዓኔ።

6 «ዶንጎ ሱኡታ ፔቴ ሳንቲፔም ሻንቺንታያቱዋይ?
ዔያቶይዳፓ ፔቴታዖ ፆኦሲ ቤርቶይዳ ዋሊንቱዋሴ።

7 ዬያጉዲ ዒንሢኮ ቶኦኮ ጋፓና ቢያ ፓይዲንቴያኬ፤
ዬያሮ ዒጊጪፖቴ፥ ዒንሢ ሚርጌ ሱኡቶይዳፓ
ባሼታንቴሞ!» ጌዔኔ።

ኪሪስቶሴ ዛሎማርካዻንዳያ ኮይሳሢ
(ማቲ. 10፡32-33፤ 12፡32፤ 10፡11-20)

8 ዬካፓ ዬሱሴ፦ «ቦርሲንቱዋዖ ዓሲ ቤርቲዳ ታ ዛሎ
ማርካዺኬኤዛሢም፥ ታኣኒ ሃሣ ፆኦሲኪኢታንቾምዒዛ
ዛሎማርካዺኬኤዛንዳኔ፤ ታ ዒንሢም ጋዓኣኬ።

9ዓሲቤርቲዳታናዔሩዋሴጋዓሢታኣኒያ ሃሣ ፆኦዛሢ
ኪኢታንቾም ዒዛ ዔሩዋሴ ጋዓንዳኔ።

10 «ዓሲ ናዓሢ ጫሽካይ ዓኣቶ ዻቢንታ ዒዛም
ዓቶምጌይንታንዳኔ፤ ዓያኖጌኤዦጫሽካይዓኣቶጋዓንቴ
ዻቢንታ ዒዛም ዓቶም ጌይንታዓኬ።

11 «ዓሳ ዓይሁዶ ዓሶኮ ቡኪንቶ ቤዞ ቢያ ዒንሢ ዔኪ
ዓኣዻኣና፥ ዎይሣ ዓሶንታ ቢታንታ ዓኣ ዓሶ ቤርታ ቢያ
ዒንሢዳ ዎጊሳኒ ሺኢሻ ዎዶና ‹ዓይጎ ኑ ማሃንዳይ? ዎዚ
ጌይ ኑ ኬኤዛንዳይ?› ጌዒሜታዺፖቴ።

12 ዓይጎሮ ጌዔቶ ዒንሢ ኬኤዛኒ ኮይሳ ባኮ ዬማና
ዓያኖ ጌኤዣ ዒንሢምኬኤዛንዳኔ» ጌዔኔ።

ዖርጎጮ ዓሢኮ ዔኤያቶ
13 ዴሮ ባኣኮይዳፓ ፔቴ ዓሲስኬይ ዬሱሴ ኮራ፦

«ዔርዛሢዮ! ኑ ዓዳሢ ኑም ዻካልሴ ቤዞ ታኣና ዎላ
ጊሽታንዳጉዲ ታ ጌርሲንሢምኬኤዜ» ጌዔኔ።

14ዬሱሴ ጋዓንቴ ማሃዖ፦ «ዔኤዛይ፥ ዒንሢ ባኣኮይዳ
ታ ዎጋያ ማዓንዳጉዲና ዓጪ ታ ዒንሢም ጊሽካንዳጉዲ
ዖ ታና ጌሤይ?» ጌዔኔ።

15ሄሊሳዖ ሃሣቢያሢም፦ «ዓሲኮሼምፓጴዻሢቆሎ
ሚርጉሞፓቱዋኣሢሮ ቢያ ባኣዚ ናሽኪሢና ቢያ ባኣዚም
ጎጋይቂሢዳፓ ዒንሢ ካፑዋቴ፤ ሃሣ ዔሩዋቴ» ጌዔኔ።

16 ዬካፓ ዬሱሴ ኮኦኪንሢና፦ «ጎዣ ዒዛኮ ሚርጌ
ሃኣኮ ካፄ፥ ፔቴ ዖርጎቺ ዓሲ ዓኣኔ፤

17ዒዚያ ፔ ማሊፆና ‹ሃያ ቢያ ሃኣኮ ታ ዓርሣንዳ ቤሲ
ታኣኮ ባኣሢሮ ታ ዎዳንዳይ?› ጌዒማሌኔ።

18ዬካፓ ሃሣ ‹ታ ዓካሪ ሂዳንዳኔ፤ ቤርታ ታኣኮ ዓኣ ኮኖ
ቢያ ሻሂጋፓሜሌዼኤፒዼኤፒ ኮና ታማዢ፥ዒኢካ ታኣኮ
ሃኣኮና ዓኣ ባኮና ቢያ ቡኩሲ ታ ዓርሣንዳኔ።

19 ዬካፓ ታኣኒ ታኣም፦ ሃይሾ! ዓካሪ ኔኤም ሚርጌ
ሌዔይዳ ጊዳሚርጌ ባኣዚ ኔኤኮ ዓኣኔ፤ ዬያሮሜታ ባኣያ
ማዒ፥ ሃውሺጋፓ ሙዔ፤ ዑሽኬ፥ ዎዛዼ፥ ታ ጋዓንዳኔ›
ጌዔኔ።

20 ፆኦሲ ጋዓንቴ ‹ዔኤዛይ፥ ኔ ዔኤያሢ! ሃኖ ዒባኒ
ኔ ሃይቃንዳኔ፤ ዓካሪ ሃይ ኔ ቡኩሴ ባካ ቢያ ዖኦም
ማዓንዳይ?› ጌዔኔ።

21 «ዬያሮ ፔኤም ሳዖይዳ ቆሎ ቡኩሳ ዓሲ፥ ፆኦሲ
ቤርቶይዳ ጋዓንቴ ማንቆ ማዔ ዓሲ ዬያጉዲ ማዓንዳኔ»
ዔያቶም ጌዔኔ።

ፆኦሲዳ ጉሙርቂሢ ጌሥሢ
(ማቲ. 6፡25-34)

22 ዬካፓ ዬሱሴ ዒዛኮ ጊንፆ ሃንታ ናኣቶም፦ «ዓካሪ
‹ዓይጎ ኑ ሙዒ፥ ዓይጎ ዑሽካንዳይ?› ሂዚ ጌይሢና
ዒንሢኮ ናንጎ ዛሎሜታዺፖቴ ታ ዒንሢም ጋዓኔ።

12:1ማቲ. 16፡6፤ ማር. 8፡15። 12:2ማር. 4፡22፤ ሉቃ. 8፡17። 12:10ማቲ. 12፡32፤ ማር. 3፡29።

23 ዓይጎሮ ጌዔቶ ሙኡዚዳፓ ሼምፓ፥ ማኣዖይዳፓ
ዑሢ ባሼኬ።

24 ሂንዳ ቁራኮ ዛጉዋቴ፦ ዔያታ ጎሽኪ ሃኣኮ
ቡኩሱዋሴ፤ ሃሣ ዔያቶኮ ኮናኣ ባኣሴ፤ ማዔቶዋ ፆኦሲ
ዔያቶሙኡዛኔ፤ ዒንሢ ዓካሪ ካፖይዳፓ ባሼቱዋዓዳ?

25ጎዖንቴዒንሢዳፓማሊሜታዺሢናፔ ናንጎሌዖይዳ
ፔቴ ኬሊ ቃሳኒ ዳንዳዓሢ ዖናዳይ?

26 ዓካሪ ዬማ ዻኮ ባኮማታዖ ማዻኒ ዳንዳዑዋያታዖ
ዓይጎሮ ሜሌ ባኮሮ ዒንሢሜታዻይ?

27ካዮ ቡና ዎይቲ ዑጋቴ ሂንዳ ዛጉዋቴ፦ ዔያታ ማዺ
ላቡዋሴ፥ ሱኩዋሴ፥ ማዔቶዋ ካኣቲ ሴሎሞኔታዖ ፔ
ቦንቾ ዎዶና ቢያ ዔያቶይዳፓ ፔቴማጉዲ ሚዛጳ ማኣዖ
ማይንቲባኣሴ።

28 ዓካሪ ፆኦሲ ሃኖ ጴዺ ዚሮ ታሞይዳ ዓጊንታንዳ
ካዮ ማኣቶ ዬያይዲ ፓልሚሲ ማይሳያ ማዔቶ፥ ዒንሢ
ጉሙርቂፃ ፓጬዓሳ፤ዒንሢዒዚዎይቲዬያይዳፓባሼና
ማይሲንዱዋይ?

29 «ዬያሮ ‹ዓይጎ ኑ ሙዒ ዑሽካንዳይ?› ጌዒ ጌዒ
ማሊሢናሜታዺፖቴ።

30ዬያዴንቃኒ ሃያ ዓጮዓሳሜታዻኔ፤ዒንሢምጋዓንቴ
ዬይ ቢያ ኮይሳሢ ዒንሢኮጫሪንጮ ዓዳሢ ዔራኔ።

31 ዬያይዳፓ ባሼ ፆኦሲ ካኣቱሞ ዛሎም ኮይሳ ባኮ
ቤርታሱዋቴ፤ ዒንሢም ኮይሳ ባካ ቢያ ቃሲንታንዳኔ»
ጌዔኔ።

ሳዓይዳ ቆሎ ቡኩሲሢ ኮይሱዋያ ማዒፆ
(ማቲ. 6፡19-21)

32 ዬሱሴ ሃሣ ኬኤዛዖ፦ «ዒንሢ ሚርጌቱዋ፥ ዻኮ
ታ ዒጊኖንሢዮቴ ዒጊጪፖቴ፤ ዓይጎሮ ጌዔቶ ዒንሢኮ
ጫሪንጮዓዳሢዒዛካኣቱሞይዳዒንሢጌልዛኒኮዔኔ።

33ዒንሢኮ ዓኣ ባኮ ቢያ ሻንቺ፥ ሚኢሾ ማንቆ ዓሶም
ዒንጉዋቴ፤ ሚኢሾ ዓጎ ጪንቁዋ ቡራሾይዳ፥ ዉዛ ሄሉዋ
ቤዞይዳ፥ ቁንቁናሢያ ሙዒ ፑርቲሱዋ ቤዞና ፔቴታዖ
ጋፑዋ ቤዞ፥ ጫሪንጮማኣራ ዒንሢኮሚኢሾ ጌሡዋቴ።

34 ዓይጎሮ ጌዔቶ ሚኢሻ ዒንሢኮ ዓኣ ቤዛ ዒናኣ ሃሣ
ዒንሢኮ ዒኢካ ማዓንዳኔ» ጌዔኔ።

ማዾ ማዻ ዶዲ ዓሲ
35 ሃሣ ዬሱሴ ኬኤዛዖ፦ «ጊኢጊንቲ ቱኡቲ፥ ቢያ ዎዴና

ማዾም ጊኢጊንቱዋቴ፤ ፖዓኣ ዒንሢኮ ፖዓያ ማዖንጎ።
36 ዬያይዲ ዔያቶ ጎዳሢኮ ዔፖ ቤዞይዳፓ ማዒ

ሙኪፆ ካፓ፥ ማዻ ዓሶንሢ ማሉዋቴ፤ ዔያታ ፔኤኮ
ጎዳሢ ሙኪ ካራ ዔቂ ዔኤላኣና ዑኬና ሩኡሪ ቡላኒ
ጊኢጊንቴያኬ።

37 ዬንሢ ዔያቶኮ ጎዳሢ ዔሩዋንቴ ሙኪ፥ ጴጪ
ዔያታ ካፓንቴ ዔያቶ ዴንቆና ማዾ ማዻዞንሢ ዎዚጉዲ
ጋላቲንቴያዳይ! ጎኔ ታ ዒንሢም ጋዓኔ፦ ዒዚያ ጊኢጊንቲ፥
ቱኡቲሙዖሙዎቤዛዔያቶ ዴይሣንዳኔ፤ሙዖሙኡዚ፥
ዔያቶ ሾኦቺንሣንዳኔ።

38 ዔያቶኮ ጎዳሢ፦ ሳዓ ጊዲሚሺ ሃሣ ጊዲሚሺፓ
ዑሣ ዓኣዼም ሙኪ፥ ጴጪ ጊኢጊንቲ፥ ካፓንቴ ዴንቄ
ማዻዞንሢ ጋላቲንቴያኬ!

39 ኮሺ ዔሩዋቴ፤ ዉሲ ሙካ ዎዴ ዓሲ ዱማሲ ዔራያ
ማዔቶ ጊንዑዋዖ ካፒ፥ ዉዞና ማኣሮ ቦኦኪሲንዱዋያታዖ፥
ዔሩዋ ዓቲፆና ዉዛ ማኣሪ ጌላሢጉዲ፥

40 ዓሲኮ ናዓሢ ዒንሢ ማሊባኣ ዎዴና ዔሩዋንቴ
ሙካንዳኔ፤ ዬያሮ ዒንሢ ጊኢጊ ካፑዋቴ» ጌዔኔ።

ማዾ ማዻ ኮሺ ዓሲና ፑርታ ዓሲ ዛላ
(ማቲ. 24፡45-51)

41 ዬማና ጴፂሮሴ፦ «ጎዳሢዮ! ሃያ ኮኦኪንሦ ኔ
ኬኤዛሢ ኑምሞ? ቢያ ዓሲምዳይ?» ጌይ ዬሱሴ ኮራ
ዖኦጬኔ።

42 ጎዳ፥፥ ዬሱሴ ማሃዖ፦ «ዓካሪ ፔኤኮ ማኣሮ
ዓሶ ዎይሣንዳጉዲና ማዻ ዓሶማኣ ሙዓ ኮይሳ ዎዶና
ዒንጋንዳጉዲ፥ ጎዳ ዶኦሪ ጌሣ ጉሙርቂንታያና ጪንጫ
ማዔሢ ዖናዳይ?

43 ዒዛኮ ጎዳሢ ዓኣዼ ቤዛፓ ማዔ ዎዶና
ዒዛም ዓይሢንቴማጉዴያ ማዺ ጴዻ ማዻ ዓሢ ዎዚ
ጋላቲንቴያዳይ!

44 ጎኔ ታ ዒንሢም ጋዓኔ፤ ጎዳሢ ዬያ ማዻ ዓሢ ፔኤኮ
ማኣሮይዳ ዓኣ ባኮ ቢያኮ ዑፃ ማሂ ዶኦሪ ጌሣንዳኔ።

45 ጋዓንቴ ዬይ ማዻ ዓሢ ‹ታ ጎዳ ዑኬ ሙካዓኬ፥
ኔጋንዳኔ› ጌይ ማሊሢና ሙዒሙዒ ሃሣ ዑሽኪ ዑሽኪ፥
ማሢንቲ ማዾ ማዻ ዓቲንቆና ላኣሎና ጳዺ ዓርቄቶ፥

46ጎዳሢዒዛኮዔርቲባኣዎዴይዳሙኪ፥ዬያማዻሢ
ኮሺ ጳርቃንዳኔ፤ ሃሣ ዒዛ ጉሙርቂንቱዋ ዓሲ ማሂ
ፓይዳንዳኔ።

47 «ዒዛኮ ጎዳሢማሊፆ ዔራያታዖ ጎዳሢማሊፆጉዲ
ማዺባኣሢ ሃሣ ዬያጉዲ ጎዳሢኮ ዓይሢፆኩንሡዋማዻ
ዓሢ ኮሺ ጳርቂንታንዳኔ።

48 ጋዓንቴ ጎዳኮ ማሊፆ ዔሪባኣዖ ዒዛ ጳርቂሳ
ባኣዚ ማዼቶዋ ዒዛ ጳርቆንዶ ጳዻ ሼሌዔኬ፤ ዓይጎሮ
ጌዔቶ ሚርጌ ዒንጊንቴ ዓሲዳፓ ሚርጌ ኮይንታኔ፤
ሚርጌ ባኣዚዳ ቢታንቶ ዒንጊንቴ ዓሲዳፓ ሚርጌ ባኣዚ
ካፒንታኔ» ጌዔኔ።

ዬሱሴ ዔኪሙኬዱሙሞ
(ማቲ. 10፡34-36)

49 ሄሊሳዖ ዬሱሴ፦ «ሃኣዛጉዋቴ፤ ታኣኒ ሳዖይዳ ታሚ
ዔኪ ሙኬኔ፤ ዬይ ታማ ዑኬና ታኣም ዔኤቴቴ ዎዚ ታና
ናሻንዳይ!

50 ጋዓንቴ ታኣኒ ፑኡፒ ዔካንዳ ሜታ ዓኣሢሮ ዬይ
ኩማንዳያ ሄላንዳኣና ሃውሺሢ ታኣኮ ባኣሴ።

51 ታኣኒ ሳዖም ኮሹሞ ዔኪ ሙኬጉዲ ዒንሢም
ማላ? ታኣኒ ዔኪ ሙኬሢ ፓቂንቲሢ ማዓንዳኣፓዓቴም
ኮሹሞቱዋሴ።

52 ሃሢፓ ዓርቃዖ ፔቴ ማኣሪዳ ዓኣ ዶንጎ ዓሲ
ዎሊፓ ዱማዻንዳኔ፤ ሃይሦንሢ ላምዖንሢዳ ጊንሣ ሃሣ
ላምዖንሢ ሃይሦንሢዳ ዔቂ ዎላ ዑራዻንዳኔ።

53 ዓዴ ናዖ ዑፆይዳ፥ ናዓ ዓዶ ዑፆይዳ፥ ዒንዳ ናዎ
ዑፆይዳ፥ ናኣ ዒንዶ ዑፆይዳ፥ ማዔ ናኣዚ ማቾ ዑፆይዳ
ናኣዚማቻሃሣማዖዑፆይዳፑርቱሞናዔቂዱማዻንዳኔ»
ጌዔኔ።

ዎዶ ዛሎ ዔሪሢ
(ማቲ. 16፡2-3)

54 ላሚ ሃሣ ዬሱሴ ዴሮም፦ «ዓባ ጌላ ዛሎና ሻኣሬ
ዒንሢ ዴንቃዖ ‹ሃይሾ፥ ሃኖ ዒርዚ ዋርቃንዳኔ!› ዒንሢ
ጋዓዛ፥ ዔርዚ ዋዋርቃኔ።

12:27 1ካኣቶ. ማ 10፡4-7፤ 2ፆኦሲ. ዓሃኬ 9፡3-6። 12:35 ማቲ. 25፡1-13። 12:36 ማር. 13፡34-36። 12:39 ማቲ. 24፡43-44።
12:50ማር. 10፡38። 12:53ሚኪ. 7፡6።

55ዬያጉዲ ሃሣ ዓባ ኬስኪ ጌላ ዛሎኮ ዾኦሎ ዛሎና
ቱሮ ዢባርሼቶ ‹ሃኖ ዓቢኬ› ዒንሢ ጋዓዛ፥ ጎኔ ዒማዺ
ማዓኔ።

56ዒንሢ ሃይ ዒንሢና ጌኤሺ ማሊሳ ዓሳ ጫሪንጮና
ሳዖና ዓኣ ጎይፆ ዛጊማዓንዳባኮዒንሢዔሪዔራኔ፤ ዓካሪ
ሃሢ ሃያ ዎዶና ማዺንታ ባኮ ዓይጎሮ ዒንሢ ዔሩዋይ?»
ጌዔኔ።

ሞርኬና ዎላ ጊኢጊንቲሢ ዛላ
(ማቲ. 5፡25-26)

57 ዬካፓ ዬሱሴ፦ «ዓካሪ ዒንሢ ዒንሢ ቶኦኪና ፒዜ
ማዔ ባኣዚ ዔሪ ዓይጎሮ ዎጉዋይ?

58 ኔኤኮ ሞርኬ ኔና ዎጌና ዓይሢሲ ዎጎ ዎጎ ማኣሪ
ዔኪ ዓኣዻ ዎዶና ጎይፃ ዓኣዖ ኔ ሞርካሢና ጊኢጋኒ ኮሺ
ማሌ፤ ያዺ ማዒባኣያታቶ ዒዚ ኔና ዎጎ ዓሢ ኮይላ ዔኪ
ዓኣዻንዳኔ፤ ዎጋሢ ሃሣ ፖኦሊሳሢም ዓኣሢ ዒንጋንዳኔ፤
ጋፒንፃ ፖኦሊሳሢ ኔና ቱኡዞ ማኣራ ቱካንዳኔ።

59 ኔ ዻቤ ባኮ ዛሎቢያ ጋፒሲጪጉዋዖ ቱኡዞማኣራፓ
ኬስካኒ ኔ ዳንዳዑዋኣሢ ታ ኔኤም ኬኤዛኔ» ጌዔኔ።

13
ጎሜ ቡኡፂሢ ኮይሳያ ማዔሢ

1ዒማና ዓሳ ዬሱሴ ባንሢ ሙኪ፦ «ጌሊላ ዓጮ ዓሳ
ፆኦሲም ሹኪ ዒንጊ ካኣሽኮ ባኮ ሺኢሻ ዎዶና ጲላፆሴ
ዔያቶ ዎዼም፥ ሱጉፃኣ ዔያቶኮ ዔያታ ፆኦሲም ዒንጊ
ካኣሽካ ባኮና ዎላ ሲኢሪንቴኔ» ጌይ ዒዛም ኬኤዜኔ።

2 ዬሱሴ ዔያቶም ማሃዖ፦ «ዓካሪ ዬንሢ ጌሊሎ
ዓሶንሢ፥ ዬይ ሃይቦ ባይሲንታ ሄሌሢ ሜሌ ዓቴ ጌሊላ
ዓሶይዳፓ ቢያ ባሼ ጎሜ ዓሲ ዔያታ ማዔሢሮ ዒንሢም
ማላ?

3 ያዺቱዋሴ! ዒንሢኮ ጎማ ዻቢንቲ ማዔሢ ዔሪ ጎሞ
ቡኡፂባኣቴ ዒንሢያ ዔያቶጉዲ ባይቃንዳኔ ታ ዒንሢም
ጋዓኣኬ።

4 ሴሌሆሜ ጎዖ ቤዞይዳ ሹጮና ኬልቂ ማዦና ዲራ
ዶዔም፥ ሃይቄ ታጶ ሳሎ ዓሶ ዛሎ ዒንሢ ዎዚ ጋዓይ?
ዔያታ ዬሩሳላሜይዳ ናንጋ ዓሶይዳፓ ቢያ ዑሣ ዓኣዼ
ጎሜ ዓሲ ዒንሢ ኮራ ማላ?

5 ያዺቱዋሴ! ዒንሢኮ ጎማ ዻቢንቲ ማዔሢ ዔሪ ጎሞ
ቡኡፂባኣቴ ዒንሢያ ዔያቶጉዲ ባይቃንዳኔ ታ ዒንሢም
ጋዓኣኬ» ጌዔኔ።

ዓኣፑዋ ቤሌሴ ጌይንታ ሚፄሎ ኮኦኪንሦ
6ዬካፓዬሱሴ ሃያ ኮኦኪንሦዔያቶምኬኤዜኔ፦ «ፔቴ

ዓሲ ፔኤኮ ቱኮ ሚፆ ባኣኮይዳ ቱኬ ቤሌሴ ሚሢስኬና
ዓኣኔ፤ ዬኖ ሚፄሎይዳ ዓኣፒ ናንዳኔ ጌዒ ዴንዲ፥ ፔቴታዖ
ዴንቂባኣሴ።

7ዬያሮ ዒዛኮ ዬኖ ቤዜሎይዳ ማዻ ዓሢም ‹ሃኣዛጌ፥
ሃኖ ቤሌሶሚፄሎይዳፓ ዓኣፒ ታ ዴንቃኒ ጌዒ ሃይሦሌዔ
ኩሙሢ ታ ሃንቴኔ፤ ጋዓንቴ ፔቴታዖ ዓኣፒ ዒዞይዳፓ ታ
ዴንቂባኣሴ፤ ዬያሮ ሃሢ ዒዞ ቲቄ፤ ዓይጎሮ ዒዛ ሜሌ
ቱኪንቴ ባኮኮ ጉሪ ቤዞ ዓርቂ ሳዖ ፑርቲሳይ?› ጌዔኔ።

8ዬኖቤዜሎጎሽካሢጋዓንቴ ‹ጎዳሢዮ! ሂንዳሃኖሌዖ
ሃሼ፤ ዓጮ ታ ዒዞኮ ቦኦኪ ቡኡራ ዋሂ ዛጋንዳኔ፤

9ሙካሌዖዒዛዓኣፔቴኮሺኬ፤ ሃንጎታቴጋዓንቴዒዛ
ቲቂንታንዳኔ› » ጌይ ዒዛምማሄኔ።

ዬሱሴፔቴዎቦ ላኣሊስኬኖ ዓይሁዶኮ ሃውሾኬሎና
ፓሤሢ

10 ዬሱሴ ዓይሁዶ ዓሶኮ ሃውሾ ኬሎና ዔያታ ቡካ
ቤዞይዳ ዔርዛንቴ፥

11 ዒኢካ ታጶ ሳሊ ሌዔ ጉቤ ፑርታ ዓያና ዎቢሴ
ላኣሊስኬና ዓኣኔ፤ ዒዞኮ ጊኢራ ዎቤሢሮ ዼግ ጋዓኒ ዒዛ
ፔቴታዖ ዳንዳዑዋያኬ።

12 ዬሱሴ ዒዞ ዴንቃዖ ዔኤሊ፦ «ዔና፥ ኔኤኒ ኔኤኮ
ዶርዓስካፓ ፖዔኔ»ዒዞም ጌዒ፥

13 ፔ ኩጮና ዒዞ ዒ ፒፃዛ ቤዞማና ዼግ ጌይ ዔቂ፥
ፆኦሲ ጋላቴኔ።

14 ዬሱሴ ዒዞ ዓይሁዶኮ ሃውሾ ኬሎና ፓሤሢሮ
ዓይሁዶ ዓሶኮ ቡኪንቶ ቤዞ ሱኡጋሢ ዻጋዻዖ ዴሮ ኮራ፦
«ቃልሾ ኬሎ ጋራ ማዾ ማዺንታንዳ ላሆ ኬሊ ዓኣኔ፤
ዬንሢ ኬሎንሢዳ ሌሊ ሙኪ ሙኪ ፖዑዋቴ፤ ሃውሾ
ኬሎና ጋዓንቴ ማዑዋያኬ» ጌዒ ኬኤዜኔ።

15ዬማና ጎዳ ዬሱሴ ዒዛም፦ «ዒንሢ ሃይ ፔና ጌኤሺ
ማሊሳ ዓሳ! ዒንሢ ፔቴ ፔቴሢ ሃውሾ ኬሎና ዒንሢኮ
ጌማይ ሃሣ ሃሬ ቱኬ ቤዛፓ ቡሊ ዋኣሢ ዑሻኒ ዔኪ
ዓኣዹዋዓዳ?

16 ሃሢ ሃና ዓብራሃሜ ፃጳፓ ማዔ፥ ላኣሌላ ታጶ ሳሊ
ሌዔ ጉቤ ፃላሄ ቱኬምሜታዺ ናንጌኔ፤ ዓካሪ ዒዛ ቱኡቲ
ሜታዻ ዶርዓሢዳፓ ሃውሾ ኬሎና ቡሊንታኒ ዒዞም
ኮይሱዋዓዳ?» ጌዔኔ።

17 ያዺ ጌዒ ዬሱሴዒዛማካ ዓሶ ቢያ ቦርሲሴኔ፤ ዴራ
ጋዓንቴ ዬሱሴ ማዼዲቃሣ ባኮና ቢያ ዎዛዼኔ።

ሴናፒጬጌይንታ ዻኮ ዜርፄሎ ኮኦኪንሦ
(ማቲ. 13፡31-32፤ ማር. 4፡30-32)

18 ዬሱሴ፦ «ፆኦሲ ካኣቱማ ዓይጎ ኮኦኪንሢና
ኬኤዚንታንዳይ? ሃሣ ጊንሣ ዓይጎና ታ ቤኤዛንዳይ?

19 ፔቴ ዓሲ ፔኤኮ ቱኮና ባኮ ባኣካ ዜርቄ ሴናፒጬ
ጌይንታ ሚፄሎ ዜርፆ ማላኔ፤ ዒዛ ዑጊ ዼኤፒ ሚሢ
ማዓኔ፤ ካፓኣ ዒዞኮ ካኣፖይዳ ማኣሪ ማዣኔ» ጌዔኔ።

ሙኑቆ ፃኣዞ ኮኦኪንሦ
(ማቲ. 13፡33)

20 ዬሱሴ ሃሣ ላሚ፦ «ፆኦሲ ካኣቱሞ ዓይጎና ዎላ ታ
ቤኤዛንዳይ?

21 ፆኦሲ ካኣቱማ ፔቴ ላኣሊ ሙኑቆ ካፂሳንዳጉዲ
ዺቦ ዺኢሎዲርካኣና ዋሃሙኑቃ ፃኣዛ ማላኔ» ጌዔኔ።

ኩንዔ ካራ ዛላ
(ማቲ. 7፡13-14፤21-23)

22 ዬካፓ ዬሱሴ ዬሩሳላሜ ባንሢ ዴንዳዖ ካታሞና
ካታሞኮ ዙሎናይዳ ቢያ ዔርዚ ዔርዚ ዓኣዻኔ።

23 ዬማና ፔቴ ዓሲ፦ «ጎዳሢዮ! ዻቃንዳዞንሢ ዻካ
ዓሲዳ?» ጌይ ዖኦጫዛ፥ ዬሱሴ ዔያቶም ማሃዖ፦

24 «ኩንዖ ካሬሎና ጌላኒ ኮሺ ዶዱዋቴ፤ ዬኖ
ካሬሎና ጌላኒ ኮዓ ዓሳ ሚርጌኬ፤ ጋዓንቴ ጌላኒ ዔያታ
ዳንዳዑዋሴ፥ ታ ዒንሢም ጋዓኣኬ።

25ማኣሮ ዓዴ ዔቂ ካሬሎ ዎዻንዳኔ፤ ዒንሢ ዙላ ዔቂ
ዔኤሊንቲ ‹ጎዳሢዮ! ሃዳራ ካሮ ኑም ቡሌ!› ጋዓዛ፥
ዒዚያ ‹ዓንካፓ ዒንሢሙኬቶዋ ታ ዒንሢዔሩዋሴ› ጌይ
ዒንሢምማሃንዳኔ።

26 ዬኖ ዎዶና ዒንሢ ‹ኔኤና ዎላ ኑ ሙዒ ዑሽኬኔ፤ ኑ
ጉርዶይዳ ኔ ዔርዜንቴሞ!› ጋዓንዳኔ።

27ዒዚ ላሚ ሃሣ ‹ዓንካፓ ዒንሢሙኬቶዋ ታ ዒንሢ
ዔሩዋሴ! ዒንሢ ሃይ ፑርቶ ዓሳ ታ ኮራፓ ሺኢኩዋቴ!›
ዒንሢ ጋዓንዳኔ።

13:14ኬሲ. ማፃ 20፡9-10፤ ላሚ. ዎማ 5፡13-14። 13:27 ዓይኑ. 6፡8።

28ዒንሢ ዓብራሃሜንታ ዪሳኣቄንታ ያይቆኦቤንታ ሃሣ
ፆኦሲ ማሊፆ ኬኤዛዞንሢ ቢያ ፆኦሲ ካኣቱሞይዳ
ዛጋንዳኔ፤ ዒንሢ ጋዓንቴ ዙላ ኬኤሪንቲ ዓቴ ዎዶና
ዬኤፒና ዓቺ ዻይሢና ዒንሢምማዓንዳኔ።

29ሚርጌ ዓሳ ዓባ ኬስካ ካሮና ጌላ ካሮናይዳፓ ሃሣ
ሳዖኮ ዾኦሎና ኬዶናይዳፓ ሙኪ ፆኦሲ ካኣቱሞይዳ
ሙዎሙዖ ቤዛ ዴዓንዳኔ።

30 ዬያሮ ሚርጌ ላቤያ ሃሣ ጊንፃዼያ ማላ ዓሳ ቤርታ
ማዓንዳኔ፤ ጎኦቢቤርታዻያማላ ዓሳ ጊንሢምማዓንዳኔ»
ጌዔኔ።

ዬሱሴ ዬሩሳላሜ ዞሪ ጎሬሢ
(ማቲ. 23፡37-39)

31 ዒማና ፔቴ ፔቴ ፔርሴ ዓሳ ዬሱሴ ኮራ ሙካዖ፦
«ሄሮዲሴ ኔና ዎዻኒ ኮዓሢሮ ሃይፓ ሜሌ ቤሲ ዴንዴ»
ዒዛም ጌዔኔ።

32 ዬሱሴ ጋዓንቴ ዔያቶም፦ «ዒንሢ ዴንዲጋፓ ዬያ
ዉኡካሢም * ሃኖና ዚሮና ፑርቶ ዓያኖ ታ ኬሲ፥ ሃርጊንቴ
ዓሶዋ ፓሣንዳኔ፤ ሃይሣሳኬሎናማዾታኣኮ ታ ጋፒሳንዳኔ
ጋዓኔ ጎዑዋቴ።

33ዓካሪ ሃኖማዔቶዋዚሮ፤ ሃሣ ሂንቶታቴያ ዬሩሳላሜ
ታ ዓኣዺፆሮ ዔቃንዳኔ፤ ዓይጎሮ ጌዔቶ ፆኦሲ ማሊሢ
ኬኤዛሢ ዬሩሳላሜይዳፓ ዓታዛ ሜሌ ቤስካ ሃይቃንዳያ
ኮይሱዋሴ።

34 ዬሩሳላሜ! ዬሩሳላሜ! ኔኤኒ ፆኦሲ ማሊፆ
ኬኤዛዞንሢያ ዎዻኔ፤ ኔ ባንሢ ዳኪንታ ኪኢቶ ዓሶዋ ሹቻ
ኔ ዹዓኔ፤ ኮይዳ ፔኤኮ ጋኣዞ ዴማ ናኣቶ ቡኩሳሢጉዲ
ታኣኒያ ሚርጌና ናኣቶ ኔኤኮ ቡኩሳኒ ኮዔኔ፤ ዒንሢ
ጋዓንቴ ዒፄኔ።

35ዬያሮ ማኣራ ዒንሢኮ ባዔማዒ ዓታንዳኔ፤ ዒንሢያ
‹ፆኦሲ ሱንፆና ሙካሢ ዓንጂንቴያኬ› ጋዓንዳ ኬሎ
ሄላንዳኣና ፔቴታዖ ታና ዒንሢ ዴንቃዓኬ» ጌዔኔ።

14
ዬሱሴ ሃሣ ፔቴ ሃርጌ ዓሲ ሃውሾ ኬሎና ፓሤሢ

1 ዬሱሴ ዓይሁዶ ዓሶኮ ሃውሾ ኬሎና ፔርሴ ዓሶኮ
ሱኡጎይዳፓ ፔቴስኬያ ማኣሪ ሙኡዚ ሙዓኒ ጌላዛ፥
ፔርሴ ዓሳ ዒዚማዻ ባኮ ዛጋኒ ኮሺ ዒዛሙራኔ።

2 ሃርጊንቲ፥ ዑፃ ጉቤ ኪፄ ፔቴ ዓሲ ዒማና ዬሱሴኮ
ቤርታ ዓኣኔ።

3 ዬሱሴ ሙሴ ዔርዜ ዎጎ ዔርዛ ዓሶና ፔርሴ ዓሶና
ኮራ፦ «ዓይሁዶ ዓሶኮ ሃውሾ ኬሎና ዓሲ ፓሥሢ ዎጋ
ዓይሣሞ ዓይሡዋይ?» ጌይ ዖኦጬኔ።

4ዔያታ ጋዓንቴ ዚቲዮ ጌዔኔ፤ ዬሱሴ ዒማና ሃርጊንቴ
ዓሢ ፓሢ ዳኬኔ።

5 ዬካፓ ሃሣ ዬሱሴ፦ «ዒንሢዳፓ ሃውሾ ኬሎና
ናዓ ሃሣ ጌማይ ዔቴይዳ ሎኦሜም ቤዞማና ኬሱዋኣሢ
ዖናዳይ?» ጌዒ ዔያቶ ዖኦጬኔ።

6ዔያታ ጋዓንቴ ማሂ ኬኤዛኒ ዳንዳዒባኣሴ።

ኮሹሞና ዓሲ ሾኦቺንሢና ዛላ
7 ዬሱሴ ሙዖም ዔኤሊንቴ ዓሳ ቦንቺንቴ ቤዛ ዴዓኒ

ኮዓሢ ዛጋዖ ሂዚ ጋዓ ኮኦኪንሢ ዔያቶም ኬኤዜኔ፦

8 «ፔቴ ዓሲ ዔፒ ቤሲ ሙኡዚም ኔና ዔኤሌቴ፥ ቦንቾ
ቤዛ ሩኡሪ ዴዒፖ፤ ጎዖንቴ ኔ ጊዳፓ ባሼ ቦንቺንቴ ዓሲ
ዔኤሊንቴያናንዳኔ፤

9 ዒንሢ ላምዓሢ ዔኤሌ ዓሢ ኔ ኮይላ ሙኪጋፓ
‹ሃኖ ቤዜሎ ሃያ ዓሢም ሃሼ› ኔና ጌዔቴ፥ ዒማና ዼኤፒ
ቦርሲንቲና ሂርኬ ቤዛ ኬዲ ኔ ዴዓንዳኔ።

10 ጋዓንቴ ሙኡዚ ቤሲ ኔ ዔኤሊንታኣና ዴንዲ ሂርኬ
ቤሲዳ ዴዔ፤ ዬካፓ ኔና ዔኤሌ ዓሢ ኔ ኮራ ሙኪ ‹ታ
ዒጊናሢዮ! ሃይካ ዼጌ ቤዛ ኬስኪ ዴዔ› ኔና ጋዓዛ፥ ሜሌ
ኔኤና ዔኤሊንቴዞንሢቤርታቢያ ቦንቾ ኔኤምማዓንዳኔ።

11 ዓይጎሮ ጌዔቶ ፔ ቶኦኮ ዼጊዳሢ ቢያ ሂርኪ
ጋዓንዳኔ፤ ፔ ቶኦኮ ሂርኪዳሢ ጋዓንቴ ዼግ ጋዓንዳኔ»
ጌዔኔ።

12 ዬሱሴ ሃሣ ሙዖ ሙኡዛኒ ዔኤሌ ዓሢም፦ «ካሣ
ኔ ሙኡዛኒ ሮኦሪያ ማዖም ዋንታ ዔኤላ ዎዶና ‹ዔያታ
ሙዔሢዛሎማሂታናዔኤሊሙኡዛንዳኔ›ጌዒማሊሢና
ኔኤኮ ላጎ፥ ኔኤኮ ጌርሲንሢ፥ ኔኤኮ ዒጊኖና ሃሣ ዖርጎጮ
ማዔ ኔኤኮ ዓሺኖ ዔኤሊፖ፤

13 ጋዓንቴ ኔ ካሣ ሙኡዛኒ ዔኤላ ዎዶና ዔኤቢባኣ
ዓሶ፥ ኩቺና ቶኪና ዱጴ ዓሶ፥ ዎቦ ዓሶ፤ ሃሣ ዓኣፖ ባይቄ
ዓሶ ዔኤሌ።

14 ያዺ ኔ ማዼቶ ዔያታ ኔ ማዼሢ ዛሎ ኔኤም ጪጋኒ
ዳንዳዑዋኣሢሮ ኔ ዓንጂንታንዳኔ፤ ጋፒንፃ ጌኤዦ ዓሳ
ሃይባፓ ዔቃ ዎዶና ፆኦሲ ኔኤምጪጋንዳኔ» ጌዔኔ።

ዼኤፖሙዖ ጊኢጊሾና ኮኦኪንሦ
(ማቲ. 22፡1-10)

15 ሙዖ ሙዓኒ ዴዔ ዓሶይዳፓ ፔቴስኬይ ዬሱሴ
ኬኤዜሢዋይዛዖ፦ «ፆኦሲ ካኣቱሞይዳሙኡዚሮ ዴዒሢ
ዎዚጉዲ ዓንጂንቲሢዳይ!» ጌዔኔ።

16 ዬሱሴ ጋዓንቴ ማሃዖ፦ «ፔቴ ዓሲ ዼኤፒ ሙኡዚ
ጊኢጊሺሚርጌ ዓሲ ዔኤሌኔ፤

17 ሙዖ ሙዖንዶ ኬላ ሄላዛ ‹ሃይሾ ዓካሪ ቢያ ባካ
ጊኢጊንቴሢሮ ታኣኮ ሙዖ ሙዓኒ ሙኩዋቴ!› ጌዒ
ዔኤላንዳጉዲሙዖ ጊኢጊሼሢ ዒዛኮ ዓይሢንቲ ማዻሢ
ዔኤሊንቴ ዓሶ ኮራ ዳኬኔ።

18 ጋዓንቴ ፔቴ ፔቴ ዔኤሊንቴ ዓሳሙዖይዳፓ ዓቶንዶ
ጎይሢ ኮዒሢ ዓርቃዖ፥ ፔቴሢ ‹ቤሲ ታ ሻንቄሢሮ ዴንዲ
ታ ዛጋንዳኔ፤ ዬያሮ ታ ሙካኒ ዳንዳዒባኣሴ፤ ታና ቆፂፖ›
ጌዔኔ።

19 ባጋሢ ሃሣ ‹ዶንጎ ዋኣፃ ጌማይ ታ ሻንቄሢሮ ዔያቶ
ታ ዓኣሢ ዛጋንዳኔ፥ ታና ሄሊሲንዱዋሴ፤ ቆፂፖ› ጌዔኔ።

20 ዓቴሢ ሃሣ ‹ላኣሊ ታ ዔኪ ዑኡቱሞይዳ ዓኣሢሮ
ሙካኒ ታ ዳንዳዑዋሴ› ጌዔኔ።

21 «ዔኤሊፆ ዳኮና ማዻሢ ማኣሪ ሙካዖ ዬያ ቢያ
ባኮ ጎዳሢም ኬኤዜኔ፤ ዬያሮ ማኣሮ ዓዳሢ ዻጋዻዖ፥
ዓይሢንቲ ማዻሢም ‹ዑኬና ካታሞኮ ዳልጎ ጎይፆና ጊዴና
ቲቂ ዓኣዻ ጎይፆና ዴንዲጋፓ ማንቆ ዓሶ፥ ኩቺና ቶኪና
ዱጴ ዓሶ፥ ዓኣፓ ባይቄ ዓሶና ሃሣ ዎቦ ዓሶዋ ዔኤሊ ሃኒ
ዔኪሙኬ› ጌዔኔ።

22ዓይሢንቲማዻሢያሙካዖ ጎዳሢኮራ ‹ታ ጎዳሢዮ!
ኔኤኒ ታና ዓይሤ ባኮ ቢያ ታ ማዼንቴ፥ ሃጊ ቤዛ
ኩሚባኣሴ› ጌዔኔ።

23 ዬያሮ ማኣሮ ዓዴ ማዻሢም ‹ማኣራ ታኣኮ
ኩማንዳጉዲካታሞኮዙሎዔኪዓኣዻዳልጎ ጎይፆና ቲቂ

ዓኣዻ ጎይፆና ዴንዲ ዓቴያሜሌዓሲያ ሃሣሙካንዳጉዲ
ዔኤሌ፤

24 ዬንሢ ቤርታ ዔኤሊንቴዞንሢፓ ፔቴ ዓሲታዖ ታኣኮ
ሙዖሙዓዓኬ› ጌዔኔ፤ ታ ዒንሢም ጋዓኔ።»

ዬሱሴ ጊንሢ ሃንቲሢ ዔኪሳሜቶ
(ማቲ. 10፡37-38)

25 ሚርጌ ዓሲ ዬሱሴና ዎላ ዓኣዻንቴ ዒዚ ዔያቶ
ባንሢ ሺሪጋፓ፦

26 «ታ ባንሢሙካሢቢያ ፔኤኮ ዓዶና ዒንዶና ማቾና
ናኣቶና ጌርሲንሢና ጌሮንሢና ሃሣ ፔሼምፓሢያ ታ ጊዳፓ
ባሼ ናሽካያ ማዔቶ፥ ታ ዓሲ ማዓኒ ዳንዳዑዋሴ።

27ሃሣ ሃይቢ ሄላንዳኣና ጊኢጌያማዒባኣሢታኣኮ ጊንፆ
ሃንታ ናይ ማዓኒ ዳንዳዑዋሴ።

28 «ዒንሢዳፓ ፔቴ ዓሲ ሹቺና ማዦ ማኣሪ ማዣኒ
ኮዔቶ ማዾ ማዺ ጋፒሳኒ ዋኣዺ ሚኢሼ ኮይሳያታቶዋ
ቤርታዺ ዴዒማላኔ።

29 ጋዓንቴ ሹጮና ማዦ ማኣሮ ማዢፆ ዓርቃዖ ጋፒሳኒ
ዳንዳዒባኣያታቴ ዓይፆይዳ ዓቴ ማኣሬሎ ዛጋ ዓሳ ቢያ
ዒዛ ቦሃንዳኔ፤

30 ‹ሃኣዛጉዋቴ፤ ሃይ ዓሢ፥ ማኣሪ ማዣኒ ዓርቄዖ
ጋፒሳኒ ዳንዳዒባኣሴ› ጌዒ ጌዒ ሃሣ ዒዛ ፓሳንዳኔ።

31 «ሃሣ ጊንሣ ታጶ ሺያ ፖኦሊሴ ዓኣ፥ ፔቴ ዓጪኮ
ካኣቲ ሜሌ ላማታሚ ሺያ ፖኦሊሴ ዔኪ ዖላኒ ሙካ
ካኣቲና ዎላ ዖልታኒ ኮዔቶ ቤርታዺ ፔኤኮ ሞርኮ ባሻኒ
ዳንዳዓያ ማዔቶ ዔራኒ ዴዒ ዞርታኔ።

32 ዳንዳዑዋያ ማዔቶ ጋዓንቴ ዒዛ ዖላኒ ሙካ
ካኣታሢ ሃጊ ሃኬ ዓኣንቴ፥ ዬይ ካኣታሢ ጪማቶ ዓሲ
ዳካኔ።

33 ዬያጉዲ ዒንሢዳፓ ፔኤኮ ዓኣ ባኮ ቢያ ሃሺባኣ፥
ዓይጎ ዓሲታቶዋ ታ ዓሲ ማዓኒ ዳንዳዒንዱዋሴ» ጌዔኔ።

ማኣዱዋ ሶኦጌ
(ማቲ. 5፡13፤ ማር. 9፡50)

34 ዬካፓ ሃሣ ዬሱሴ፦ «ሶኦጌ ኮሺኬ፤ ሶኦጌ ሶኦጌ
ማዒባኣያታቶ ዓይጎና ጊንሣ ሶኦጌ ማሂንታንዳይ?

35 ዬኖጉዴ ሶኦጌላ ጎሽኪንታ ዓጮም ማዔቶዋ ሃሣ
ጎሺ ማሊሳኒያ ላኣሊንቱዋ ቡኡራጉዲ ማዔሢሮ ጉሪ
ኬኬኤሪንታንዳኔ፤ ዓካሪ ዋይዛ ዋይዚ ዓኣሢ ዋይዞንጎ!»
ጌዔኔ።

15
ባይቄ ማራይ ኮኦኪንሢ
(ማቲ. 18፡12-14)

1ኮርሞ ዓሶይዳፓሚኢሾ ቡኩሳ ዓሶና ጎሞ ዓሶና ቢያ
ዬሱሴዔርዛዔርዚፆ ዋይዛኒቡኪንቲዒዛኮራሙኬኔ።

2 ፔርሴ ዓሶና ሙሴ ዔርዜ ዎጎ ዔርዛ ዓሶና ጋዓንቴ
ዬያ ዛጋዖ፦ «ሃይ ሃይሾ ጎሞ ዓሶ ናሽኪዔኪ፥ ዔያቶና ዎላ
ሙዓኔ» ጌዒ ጌዒ ዬሱሴ ዾንኪሢ ዓርቄኔ።

3 ዬያሮ ዬሱሴ ሃያ ኮኦኪንሦ ዔያቶም ሂዚ ጌዒ
ኬኤዚሢ ዓርቄኔ።

4 «ዒንሢዳፓ ፄኤታ ማራይ ዓኣ ዓሲ ፔቴ ማራይ
ባይቄቶ ዎይታንዳያ ዒንሢም ማላይ? ታዞጲታሚ ታዞጶ
ማራቶ ካያ ሃሺ፥ ዬያ ባይቄ ማራዓሢ ዴንቃኒ ኮዓኒ
ዴንዳዓዳ?

5 ዬካፓ ዒዚ ዴንቃዖ ኮሺ ዎዛዺ፥ ጌኤታ ኬዲ ማሂ
ዔኪሙኪ፥

6 ማኣሪ ሄሌስካፓ ፔኤኮ ላጎና ዓሺኖና ፔቴይዳ
ዔኤሊ፦ ‹ታኣኮ ባይቄ ማራዓሢ ታ ዴንቄሢሮ ታ ዎዛዻኔ፤
ታኣና ዎዛዹዋቴ!› ዔያቶም ጋዓንዳኔ።

7ጎሜቡኡፂማዓኒ ኮይሱዋ፥ ታዞጲታሚታዞጶ ጌኤዦ
ዓሶይዳፓ ባሼ ጎሞ ቡኡፂ ጌኤሽካ ፔቴ ጎሜ ዓሲ ዛላና
ፆኦሲ ካኣቱሞይዳ ዎዛ ማዓኔ ታ ዒንሢም ጋዓኔ» ጌዔኔ።

ባይቄ ሚኢሼ ኮኦኪንሦ
8 ሄሊሳዖ ዬሱሴ፦ «ታጶ ቢራ ዓኣ ላኣሊኮ ፔቴ ቢራ

ባይቄቶ ዒዛ ዎዳንዳያ ዒንሢም ማላይ? ፖዒ ፖዒሲ
ጋሮዋ ፒፂ ዴንቃንዳያ ሄላንዳኣና ዓኣሺንቴ ቤዞ ቢያ
ኮዓዓዳ?

9 ዬካፓ ዒዛ ዴንቃዖ ዒዞኮ ላጎና ዓሺኖና ፔቴይዳ
ዔኤሊ ‹ታኣኮ ባይቄ ቢሬሎ ዴንቂ ታ ዎዛዻሢሮ፥ ታኣና
ዎላ ዎዛዹዋቴ!› ዔያቶም ዒዛ ጋዓንዳኔ።

10 ጎሜ ቡኡፂ ጌኤሽካ ፔቴ ጎሜ ዓሲ ዛላና
ጫሪንጮይዳ ኪኢታንቻ ዬያጉዲ ዎዛዻኔ፥ ታ ዒንሢም
ጋዓኔ።»

ባይቂ ጴዼ ናዓሢ ኮኦኪንሦ
11 ሃሣ ዬሱሴ፦ «ፔቴ ዓሲኮ ላምዖ ናይ ዓኣኔ፤
12 ጌኤዛሢ ዓዳሢ ኮራ ‹ዓዴ! ኔኤኮ ዓኣ ባካፓ ፓቂ፥

ታና ሄላዞንሢ ሃሢ ታኣም ዒንጌ› ጌዔሢሮ፥ ዓዳሢ ዓኣ
ባኮ ላምዖ ናኣቶም ጊሽኬኔ።

13 ዻካ ኬሊኮ ጊንፃፓ ጌኤዛሢ ፔኤኮ ፓቂ ዔኬ
ባኮ ሻንቺያ ሻንቺ ሃሣ ላኣሚያ ላኣሚ ዔካዖ ሃኬ ዓጪ
ዴንዴኔ፤ ዒኢካ ዒ ዓኣዼ ቤዛ ፔኤኮ ሚኢሾ ቢያ ጉሪ
ላኣሊ ባይዜኔ።

14ሚኢሾ ዒ ፔኤኮ ቢያ ጋፒሴስካፓ ዬኖ ዓጬሎይዳ
ሚርጌ ናይዚ ኬስኬሢሮሜቶይዳ ዒ ኬዴኔ።

15 ዬያ ሜታሢዳፓ ዔቄያና ዬኖ ዓጮይዳ ዓኣ ፔቴ
ዓሲስኬያ ኮይላ ናንጋኒ ጌላዛ፥ ዬይ ዓሢ ፔኤኮ ቆሎ
ጉዱንፆ ሄንቂሴኔ።

16ናያዶዴሢሮናዓሢጉዱንፃሙዓሃኣኮዲልቦሙዒ
ሚሽካኒ ዓፃዼቶዋ ዬያ ዒዛም ዒንጋ ዓሲ ባይቄኔ፤

17 ዒማና ናዓሢ ፔኤኮ ዻቢንቶ ዔሪጋፓ ታ ዓዶ
ማኣሮይዳ ማዾ ማዻኒ ጌላ ዓሳ ካሦ ሙዒ ሚሽኬም
ዓዓታንቴ፥ ታኣኒ ሃይካ ናዮና ሃይቃኔ፤

18 ዓካሪ ታ ዔቂ ታ ዓዶ ኮይላ ዓኣዺጋፓ፦ ‹ዓዴ!
ፆኦሲና ኔኤናና ቤርታ ታ ዻቤኔ፤

19 ሃካፓ ሴካ ኔ ናይ ታ ጌይንታኒ ታኣም ኮይሱዋሴ፤
ጋዓንቴ ኔኤኒ ማዺሻ፥ ዓይሎይዳፓ ፔቴሢ ታና ማሄ ታ
ጋዓንዳኔ› ጌዒማሌኔ።

20ዬያ ጋዓዖ ዔቂ ዓዶ ባንሢ ዓኣዼኔ።
«ዬካፓ ዓዴ ሃጊ ሃኬ ዓኣንቴ ናዓሢ ዴንቃዖ፥ ሚጪንቲ

ዒዛ ባንሢ ጳሽኪ ኮንቂ ዒዛ ሄርቄኔ።
21ናዓሢያ፦ ‹ዓዴ! ፆኦሲና ኔኤናቤርታ ታዻቤኔ፤ ሃይፓ

ሴካ ኔኤኮ ናይ ጌይንታኒ ታና ኮይሱዋሴ› ጌዔኔ።
22ዓዴ ጋዓንቴ ማዻ ዓሶ ዔኤላዖ፦ ‹ዑካዺ ቃራማኣዖ

ዔኪ ሙኪ ማይሱዋቴ፤ ኬኤሎይዳ ዢኢሮ፥ ቶኮይዳኣ
ዱርሲ ዓኣሡዋቴ፤

23 ሃሣ ቃራ ማሊ ቡዋ ዔኪሙኪ ሹኩዋቴ፥ ሙዒ ኑ
ዎዛዾም፤

14:26ማቲ. 10፡37። 14:27ማቲ. 10፡38፤ 16፡24፤ ማር. 8፡34፤ ሉቃ. 9፡23። 15:2 ሉቃ. 5፡29-30።

24 ዓይጎሮ ጌዔቶ ሃይ ናዓሢ ታኣኮ ሃይቄኔ ታ ጌዔንቴ፥
ሃይሾ ሃሢ ሼምፖና ዓኣያ ማዔኔ፤ ባይቄያታዖ ጴዼኔ›
ጋዓዖ፥ ዎዛዺሢ ዓርቄኔ።»

25 «ዬማና ቶይዳሢ ማዾሮ ቦኦሎ ዓኣዼዖ ማዒሙኪ
ማኣሮኮ ዑኬ ዎዶና ኮሢ ኮርጎንቴ ዋይዜኔ፤

26 ዬካፓ ዒዚ ዓይሎይዳፓ ፔቴስኬያ ዔኤላዖ ‹ሃይ
ዓይጎዳይ?› ጌዒ ዖኦጬኔ።

27 ዓይላሢ ማሃዖ ‹ኔ ጌኤዚ ማዒ ሙኬኔ፤ ኔ ዓዴ ዒ
ኮሺ ዓኣንቴ ዒዛ ዴንቄሢሮ ማሌ ቡዋሢ ዒዛም ሹኬኔ›
ጌዔኔ።

28 «ዬያሮ ቶይዳሢሚርጌና ዻጋዻዖ፦ ‹ማኣሪ ታ ጌላዓ›
ጋዓዛ፥ ዓዴ ካሮ ኬስኪ ጌላንዳጉዲ ዒዛ ሺኢቄኔ።

29 ናዓሢ ጋዓንቴ ዓዶም ‹ሃኣዛጌ፥ ሃያጉዴ ሌዔ ታ
ኔኤም ማዼኔ፤ ኔ ዓይሤ ባኣዚያ ዒፂ ታ ቤቂባኣሴ፤ ዓካሪ
ታኣኒ ታ ላጎንሢና ዎላ ዎዛዻንዳጉዲ ፔቴ ዋናናይታዖ
ታኣም ኔ ዒንጊ ቤቂባኣሴ።

30ሃይ ኔኤኮናዓሢጋዓንቴ ኔጊዳፓፓቂዔኬባኮዞኦዞ
ላኣሎና ዎላ ኩርሲ ማዔ ዎዶና ማሌ ቡዋሢ ኔ ዒዛም
ሹኬኔ› ጌዒማሄኔ።

31 ዓዳሢ ማሃዖ፦ ‹ታ ናዓሢዮ! ኔኤኒ ቢያ ኬሊ ታኣና
ዎላኬ፤ ታኣሲ ጉቤ ኔኤሮኬ።

32 ሃይ ኔ ጌኤዚ ሃይቄኔ ታ ጌዔንቴ፥ ሃሢ ሼምፖና
ዓኣያ ማዔኔ፤ ባይቄያታዖ ሃሢ ጴዼኔ፤ ዬያሮ ሚርጌ ኑ
ዎዛዻንዳያ ኑና ኮይሴኔ› » ጌዔኔ።

16
ዔሪሙኡዛ ዓሲ

1ሃሣ ዬሱሴፔኤኮጊንፆ ሃንታዞንሢም፦ «ፔቴ ዖርጎቺ
ዓሲስኬያኮ ማኣሮይዳ ዒናና ማሊ ዔሪ ሙኡዚ ዎይሣ
ፔቴ ዓሲ ዓኣኔ፤ ዓሳ ‹ሃይ ኔኤኮ ዓሶ ዎይሣ ዓሢ ኔኤኮ ዓኣ
ባኮ ላኣሊ ባይዛኔ› ጌዒ ዖርጎጫሢምኬኤዜኔ።

2 ዬካፓ ዖርጎጫሢ ዬያ ፔኤኮ ማዻ ዓሢ ዔኤሊሳዖ
‹ሃይ ታ ኔኤኮ ዋይዛ ባካ ዓይጌንዴዳይ? ዓካሪ ሃይፓ ሴካ
ታኣኮ ኔ ማኣሮ ዓሶ ሙኡዛ ዓሲ ማዓኒ ዳንዳዑዋሴ፤ ኔ
ዎንዴዬኖማዾማዻኣናዓኣሚኢሾናዓኣባኮናቢያታኣም
ሺኢሼ› ጌዔኔ።

3 ዬይ ማዾ ዓሢ ፔ ዒኖና ‹ማይ ሃይፓ ሴካ፥ ታ ጎዳሢ
ታኣኮዎንዴዓሶሙኡዚፆማዾይዳፓታናኬሳኒኬ፤ ዓካሪ
ታ ዎዴቶ ኮሽካንዳይ? ጎሽካኒ ታ ዳንዳዑዋሴ፥ ሺኢቃኒያ
ታና ቦርሳኔ፤

4 ጫክ፥ ታ ማዻንዳ ባኣዚ ዔራኔ፤ ታ ዒዛኮ ማኣራ
ዓሶሙኡዚፆ ማዻፓ ኬስኬ ዎዶና ዒዛኮ ማኣሮይዳ ታና
ናሽካ፥ ታኣኮ ላጌ ማዔ ዓሲ ጴዻንዳጉዲ ታ ማዻንዳኔ›
ሂዚ ጌዒማሌኔ።

5 «ዬካፓ ዒዛ ጎዳኮ ጋሌና ዓኣ ዓሶ ቢያ ፔቴ ፔቴ
ዔኤላዖ፥ ቤርታኣሲ ኮራ ‹ታ ጎዳሢም ኔ ጪጋንዳ ጋሌ
ዓኣፒኒ ኔ ዑፃ ዓኣይ?› ጌይ ዒዛ ዖኦጬኔ፤

6ዒዚማሃዖ ‹ፄኤታ ዖቲ ኩሙሢ፥ ዛይቴ ታጪጋንዳያ
ዓኣኔ› ጋዓዛ፥ ሙኡዛሢያ ‹ሃቦ ፃኣፒ ዓርቆ ባኮ፥ ዑኬና
ዴዒጋፓ ዶንጊታሚ ዖቲ ዛይቴ ጌዒ ፃኣፔ› ጌዔኔ።

7 ላምዓሳሢያ ዔኤላዖ ‹ኔ ዑፃ ዓኣፒኒ ጋሌ ዓኣይ?›
ጋዓዛ፥ ዒዚ ማሃዖ ‹ፄኤታ ሃሬ ጫኣና ማዓ ዛርጌ ጋሌ
ዓኣኔ› ጌዔኔ፤ ሙኡዛሢያ ‹ሃኣዛጌ ፃኣፒ ዓርቆ ባኮ!
ሳሊታሚ ሃሬጫኣና ጌዒ ፃኣፔ› ጌዔኔ።

8ዬይ ዖርጎጮዓሢጉሙርቂንቲባኣ፥ ፔማኣራሙኡዛ
ዓሢ ጪንጩሞና ዒ ማዼ ማዾ ሄርሼኔ፤ ዬይ ፆኦሲ

ዓሶይዳፓ ባሼ፥ ሃያ ዓጮ ዓሳ ሳዖይዳ ዔያታ ናንጋ ናንጎኮ
ጪንጫማዔሢዔርዛኔ» ጌዔኔ።

ሚኢሼና ኮይሳ ባኣዚ ማዻንዳያ ኮይሳሢ
9 ሃሣ ሄሊሳዖ ዬሱሴ፦ «ዬያሮ ሃያ ዓጮ ሚኢሾና

ዒንሢኮ ላጌ ዓርቁዋቴ፥ ታ ዒንሢም ጋዓኔ፤ ዬያ ዒንሢ
ማዼያታቶ ዒንሢኮ ሚኢሻ ጋፔም ኩቺ ጉሪ ዒንሢ
ማዔ ዎዶና ዒንሢኮ ላጎንሢ፥ ናንጊና ናንጎ ማኣሮይዳ
ሾኦቺንሢ ዒንሢ ዔካንዳኔ።

10 ዻካ ባኣዚና ጉሙርቂንታ ዓሲ ዼኤፒ ባኣዚና
ጉሙርቂንታያ ማዓንዳኔ፤ ዻካ ባኣዚና ጉሙርቂንቱዋ
ዓሲ ጋዓንቴ ዼኤፒ ባኣዚናኣ ጉሙርቂንታዓኬ።

11 ዬያሮ ሃያ ዓጮ ቆሎ ዎይሢፆና ዒንሢ
ጉሙርቂንቱዋያ ማዔቶ ጎኔ ቆሎ ዖኦኒ ዒንሢ ጉሙርቂ
ዒንጋንዳይ?

12 ሃሣ ሜሌ ዓሲ ባኣዚና ጉሙርቂንቱዋያ ዒንሢ
ማዔቶ፥ ዒንሢምማዓ ባኣዚ ዖኦኒ ዒንሢምዒንጋንዳይ?

13 «ፔቴ ዓሲ ፔቴና ላምዖ ዎይሣ ዓሲም ዎርቃኒ
ዳንዳዑዋሴ፤ ያዺ ማዔያታቶ ፔቴሢ ዒፂ ባጋሢ
ናሽካንዳኔ፤ ሃሣ ፔቴሢ ቦንቺ ባጋሢ ቦሃንዳኔ፤ ዬያጉዲ
ሚኢሼም ዎርቃ ዓሲ ፆኦሲም ማዻያ ማዓኒ ፔቴታዖ
ዳንዳዑዋሴ» ጌዔኔ።

14ፔርሴዓሳሚኢሼ ናሽካያማዔሢሮዬሱሴዬያ ጌዔ
ባኮ ቢያ ዋይዚ ዒዛኮ ጌኤዞ ቦሄኔ።

15 «ዒዚ ጋዓንቴ ዒንሢ ዒንሢ ቶኦኮ ዓሲ ቤርቲዳ
ጌኤሺ ማሊሳኔ፤ ፆኦሲ ጋዓንቴ ዒንሢኮ ዒኖ ዔራኔ፤
ዓይጎሮ ጌዔቶዓሲቤርቲዳ ቦንቺንታያማሊጴዻሢቢያ፥
ፆኦሲ ቤርቲዳ ቦሂንቴያኬ» ጌዔኔ።

ሙሴ ዔርዜ ዎጎና ዔፒና ዛላ
(ማቲ. 11፡12-13፤ 5፡31-32፤ ማር. 10፡11-12)

16 ዬሱሴ ቃሲ ኬኤዛዖ፦ «ሙሴ ዔርዜ ዎጎና ፆኦሲ
ማሊፆ ኬኤዛ ዓሶኮ ማፃኣፓ ሙኪ ማስካ ዮሃኒሴ ዎዶ
ሄላንዳኣና ኬኤዚ ኬኤዚ ዴዔኔ፤ ሃሢ ዬካፓ ሃንጋ
ኬኤዛሢ ፆኦሲ ካኣቱሞ ኮዦ ሃይሶኬ፤ ፔቴ ፔቴ ዓሳ ዬኖ
ካኣቱሜሎይዳ ጌላኒ ኮሺሜታዻኔ።

17 ማዔቶዋ ዎጎይዳፓ ፔቴ ባኣዚ ባይቃስካፓ
ጫሪንጮና ሳዖና ዓኣዻኒ ሼሌዔማዓንዳኔ።

18«ማቾፔኤኮዓንጂሜሌላኣሊዔካሢቢያዞኦስካ
ኮኦማያማዓኔ፤ ዬያጉዲ ሃሣ ፔ ዓኒፓ ዓንጂንቴ ላኣሌሎ
ዔካሢያ ፔና ዒኢሳኔ» ጌዔኔ።

ዖርጎጮ ዓሢና ማንቆ ዓላዓዜሬና
19 ሃሣ ዬሱሴ፦ «ዲንኪ ዞቄ ማኣዖና ሃሣ ሻኣዣ፥

ሚዛጲ ዓፒላ ማይንታ ፔቴ ዖርጎቺ ዓሲ ዓኣኔ፤ ዒዚ ቢያ
ኬሊና ሚርጌ ዎዛና፥ ሜታ ባኣያ ናንጋኔ።

20ዒማናዒዛካራዑፃ ቢያ ኪሢሌሊማዔዓላዓዜሬ
ጌይንታ ፔቴ ማንቆ ዓሲ ላሂ ናንጋኔ፤

21 ዬይ ማንቆ ዓሢ ዖርጎጫሢ ሙዖይዳፓ ዲኢናሢ
ሙይ ሚሽካኒ ኮዓኔ፤ ዬያ ዖርጎጫሢኮ ካናታኣ ሙኪ
ሙኪማንቃሢኮ ኪፆ ላዓኔ።

22 «ዬካፓ ዬይ ማንቆ ዓሢ ሃይቄም፥ ፆኦሲ ኪኢታንቻ
ሎ ዓብራሃሜ ኮራ ዒዛ ዔኪ ዓኣዼኔ፤ ዬያጉዲ ሃሣ
ዖርጎጮ ዓሢያ ሃይቂ ዱኡቴኔ።

23 ዬኖና ጋፒንፃ ጴዹዋ ዔቶ ሜታሢ ቤዞይዳ ዒ
ሜታዺቤቃ ዼጊ ጌዒ ዓብራሃሜና ኮይሎይዳ ዓኣ
ዓላዓዜሬያ ሃኬና ዴንቄኔ።

16:13ማቲ. 6፡24። 16:16ማቲ. 11፡12-13። 16:17ማቲ. 5፡18። 16:18ማቲ. 5፡32፤ 1ቆሮ. 7፡10-11።

24 ዬካፓ ዒዚ ዑኡዞ ዼጊዲ ‹ታ ዓዳሢዮ ዓብራሃሜ!
ሃዳራ ታኣም ማሌቴራ፤ ሃይካ ታኣኒ ታሚዳ ሚርጌና
ሜታዻሢሮ ፔኤኮ ኬኤሎ ቤርቶ ዋኣሢዳ ዳኪ ታኣኮ
ዒንዲርዞ ሺሚሳንዳጉዲ ዓላዓዜሬ ታኣም ዳኬ› ጌዔኔ።

25 «ዓብራሃሜ ጋዓንቴ ‹ታ ናዓሢዮ! ኔኤኒ ኔኤኮ ሳዖ
ናንጎ ዎዶይዳ ሚርጌ ኮሺ ባኣዚ ዴንቂ ዎዛዼሢ ማሊ
ጶቂሡዋይ? ዓላዓዜሬ ጋዓንቴዬኖዎዶናሜቶይዳዓኣኔ፤
ዬያሮ ሃሢ ዒዚ ሃይካ ዎዛዻኔ፤ ኔኤኒ ጋዓንቴ ሜታዻኔ።

26 ዬይያ ዓኣንቴ ኑኡና ዒንሢና ባኣኮይዳ ፑኡፒ ማጊ
ዓኣኔ፤ ዬያሮ ኑ ኮይላፓ ዒንሢ ባንሢ፥ ዒንሢ ኮይላፓ ኑ
ባንሢ ፒንቃኒ ዳንዳዒንቱዋሴ› ጌዔኔ።

27ዬካፓ ዖርጎጮ ዓሢ ‹ታ ዓዳሢዮ! ያዺማዔቶ ሃዳራ
ዓላዓዜሬ ሊካ ታ ዓዶ ማኣሪ ዳኬ፤

28ዒኢካ ሉ ታኣኮ ዶንጎ ጌርሲንሢ ዓኣሢሮዔያታ ሃሣ
ሃያ ፑርቶ ሜታሢ ቤዞ ሙኩዋጉዲ ዒዚ ዔያቶም ላቲ
ኬኤዞንጎ› ጌዔኔ።

29 «ዓብራሃሜ ጋዓንቴ ‹ሙሴና ፆኦሲ ማሊፆ ኬኤዛ
ዓሶናኮ ማፃኣፓ ዔያቶ ኮራ ዓኣኔ፤ ዬያቶይዳፓ ዔያታ
ዋይዞንጎ› ጋዓዛ፥

30 ዖርጎጮ ዓሢ ‹ታ ዓዳሢዮ፥ ዓብራሃሜ! ዬይ
ጊዳያቱዋሴ፤ ጋዓንቴ ፔቴ ዓሲ ሃይቢዳፓ ዔቂ ዴንዲ
ዔያቶም ኬኤዜቶ፥ ዻቢንቶ ፔኤኮ ዔሪ ጎማፓ ማዓንዳኔ›
ጌዔኔ።

31 ዓብራሃሜ ማሃዖ ‹ሙሴሲና ፆኦሲ ማሊፆ ኬኤዛ
ዓሶ ማፃኣፓ ዔያቶም ጋዓሢ ዔያታ ዋይዚባኣያታቶ፥ ፔቴ
ዓሲ ሃይቢዳፓዔቂዔያቶምኬኤዜቶዋዒዛሲጉሙርቂ
ጎናሲ ዔያታ ዔካዓኬ› » ጌዔኔ።

17
ዓሲ ዻቢሳ ባኣዚና ጎሜ ቡኡፂሢና ሃሣ ጉሙርቂሢ

ዛላ
(ማቲ. 18፡6-7፤21-22፤ ማር. 9፡42)

1 ዬሱሴ ፔኤኮ ጊንፆ ሃንታ ናኣቶም፦ «ዓሲ ዻቢሲ
ጎሜይዳጌልዛ ባኣዚሙኩዋዖ ፔቴታዖ ዓታዓኬ፤ ጋዓንቴ
ጎሜማዒ ዻቢሳ ባኣዚ ዔኪሙካ ዓሢም ባዴዔ!

2 ዖናታቴያ ሃንሢ ዻኮ ናኣቶንሢዳፓ ፔቴ ዻቢሲ ጎሜ
ማዺሳያይዳፓ ዎንሢ ሹቺ ባቃና ቱኪ ዋኣፆ ባዞይዳ
ጌሌቴ ኮሺኬ።

3ዬያሮ ዒንሢ ዒንሢና ዔሩዋቴ።
«ኔ ዒሻሢ ኔኤም ፑርቲሲ ዻቤቶ ዞሪ ጎሬ፤ ዒዚ ፔ

ዻቢንቶ ዔሪ ‹ታ ዻቤኔ› ጌዔቶ ዓቶም ጌዔ፤
4 ሃናኣ ዓቢዳ ሌሊ ላንካይ ማይንቲ ኔኤም ፑርቲሲ፥

ዻቢ፤ ሃሣ ላንካይ ማይንቲ ሙኪ ሙኪ ‹ታ ዻቢንቶ ታ
ዔሬኔ› ጌዔቶ ዓቶንጎ ዒዛም ጌዔ» ጌዔኔ።

5 ዳኪንቴዞንሢያ ዬሱሴ ኮራ፦ «ሃዳራ ኑም
ጉሙርቂሢ ቃሴ» ጌዔኔ።

6 ጎዳ ዬሱሴ ማሃዖ፦ «ሴናፒጬ ጎዖ ባኬሎኮ ዓኣፖ
ዻኮማ ጉዴያ ማዓ፥ ጉሙርቂሢ ዒንሢኮ ዓኣቶ ሃያ
ሻኣቦ ‹ሃይካፓ ቱጊንቲ ባዛ ኬዴ› ዒንሢ ጌዔቶ ዒንሢም
ዓይሢንታንዳኔ» ጌዔኔ።

ማዻ ዓሲ ማዻኒ ኮይሳ ባኣዚ
7ዬካፓ ሃሣ ዬሱሴ፦ «ዒንሢኮ ፔቴ ጎሺ ጎሽካይ ሃሣ

ጊንሣማራይ ሄንቃ ዓሲ ዓኣቶ ዬይማዻዓሢማዻፓማዔ
ዎዶና ቤዞና ‹ሃኒሙኪ ካዎሙዔ›ዒዛም ጋዓ?

8 ዬያፓ ‹ዓካሪ ታኣም ካዎ ጊኢጊሼ፥ ታ ሙዒ
ዑሽካንዳኣና ታናሙኡዛያማዔ፤ ዬካፓ ኔኤኒሙዓንዳኔ›
ጋዓያቱዋዓዳ?

9 ያዺ ማዔቶዋ ዬይ ማዻሢ ዬያ ዓሢ ባኮ ኩንሤሢሮ
ዒዛኮ ጎዳሢ ዒዛ ጋላታያ ዒንሢምማላ?

10 ዒንሢያ ዬያጉዲ ዒንሢ ዓይሦና ባኮ ቢያ
ኩንሤሢኮ ጊንፃ ‹ኑኡኒ ፓሡዋ ማዻ ዓሶንሢኬ፤ ኑ
ኩንሤሢያ ኑኡኒ ማዻንዳጉዲ ኑም ኮይሳ ባኮንሢ
ሌሊኬ› ጎዑዋቴ» ጌዔኔ።

ዬሱሴ ዑፆይዳ ኬስካ ዶርዓሢና ዓኣ ታጶ ዓሶንሢ
ፓሤሢ

11 ዬሱሴ ዬሩሳላሜ ባንሢ ዴንዳዖ ሳማሪያና ጌሊላ
ዓጮናኮ ሳዞና ዓኣዼኔ፤

12 ፔቴ ጉርዳስኬኖ ዒ ጌላዛ ዑፃ ኬስካ ዶርዓሢና
ዓዺንቴ ታጶ ዓሲ ዒዛ ኮይላሙኪ ሃኬ ዔቃዖ፥

13ዑኡዞ ፔኤሲ ዼጊዲ፦ «ዬሱሴ! ዔርዛሢዮ! ሃዳራ
ኑም ማሌቴራ» ጌዒ ጌዒ ዒላቴኔ።

14 ዬሱሴ ዔያቶ ዛጋዖ፦ «ዴንዱዋቴ! ዒንሢኮ ዑፆዋ
ቄኤሶም ዻውዋቴ» ዔያቶም ጋዓዛ፥ ዔያታ ዓኣዻ ጎይሣ
ዓኣንቴ ዔያቶኮ ዑፃ ኬስካ ዶርዓሢ ባይቄም ዔያታ
ጌኤሽኬኔ።

15 ዔያቶይዳፓ ፔቴሢ ዬያ ዶርዓሢዳፓ ጌኤሽኬሢ
ዛጌ ዎዶና ዼጊ ጌዔ ዑኡሲና ፆኦሲ ጋላቲ ጋላቲ ጊንሣ
ማዔኔ።

16 ዬይ ዓሢ ዬሱሴያ ጋላቲ ጋላቲ ዒዛኮ ቶኮ ዴማ
ባሊቲና ሎኦሜኔ፤ ዒዚ ዬይ ዓሢ ሳማራ ዓጪ ዓሲኬ።

17 ዬሱሴ፦ «ዑፃ ኬስኬ ዶርዓሢዳፓ ዻቂ፥ ጌኤሽኬ
ዓሳ ታጶቱዋዓዳ? ሂዳዖ ታዞጶንሢ ዓንኮ ጌሌይ?

18 ፆኦዛሢ ጋላታኒ ማዒ ሙኬሢ ሃያ ሜሌ
ዜርፃሢዳፓ ዓታዛ ሜሌ ባኣዓዳ?» ጌዔኔ።

19 ዬካፓ ዬሱሴ ዬያ ዓሢ ኮራ፦ «ዔቂ፥ ዴንዴ፤ ኔ
ጉሙርቂፃ ኔና ዻቂሼኔ» ጌዔኔ።

ፆኦሲ ካኣቱሞኮሙኪፆ
(ማቲ. 24፡23-28፤37-41)

20 ፔርሴ ዓሳ ዬሱሴ ኮራ፦ «ፆኦሲ ካኣቱማ ዓይዴ
ሙካንዳይ?» ጌዒ ዖኦጫዛ፥ ዒዚ ዔያቶም፦ «ፆኦሲ
ካኣቱማሙካንዳሢ ዓሳ ዛጊ ካፓ ጎይፆናቱዋሴ፤

21 ዬያጉዲ ሃሣ ‹ሃይሾ ሃካኬ ሃሣ ሴኬያኬ›
ጌይንታያቱዋሴ፤ ዓይጎሮ ጌዔቶ ፆኦሲ ካኣቱማ ሃሢ
ዒንሢኮ ባኣካ ማዔሢሮኬ» ጌዒማሄኔ።

22 ሄሊሳዖ ዬሱሴ ፔኤኮ ጊንፆ ሃንታ ናኣቶም፦ «ዓሲ
ናዓሢኮ ኬሎይዳፓ ፔቴማታዖ ‹ኑና ዓይጌ ዛጊሳንዳይ?›
ዒንሢ ጋዓንዳ ኬሊሙካንዳኔ፤ ጋዓንቴ ዒንሢ ዛጋዓኬ።

23 ዓሳ ‹ሃይሾ ኪሪስቶሴ ሃካኬ! ሃሣ ሴኬያኬ!›
ዒንሢም ጋዓንዳኣኬ፤ ጋዓንቴ ዔያታ ዒንሢም ጋዓ ባኮ
ጉሙርቂ ዔያቶ ጊንፆ ዓኣዺፖቴ።

24 ዜኤሊንሢ ጫሪንቺዳ ዜኤሊንሣዖ፥ ካራፓ ካሮ
ሄላንዳኣና ፖዓሢጉዲ ዓሲ ናዓሢ ሙካ ኬሎናኣ ያዺ
ማዓንዳኔ፤

25 ጋዓንቴ ዓሲ ናዓሢ ቤርታዺ ሚርጌ ሜቶ
ዔካንዳሢና ሃኖ ዎዶ ዓሶና ቦሂንታንዳሢ ዓቱዋያኬ።

26 ኖሄ ዎዶና ማዔሢጉዲ፥ ዓሲ ናዓሢ ሙኮ ዎዶናኣ
ያዺ ማዓንዳኔ።

27 ኖሄ ዋኣፆ ካኣሚሎይዳ ጌላንዳያ ሄላንዳኣና ዓሳ
ሙዒያሙዒ ዑሽኪያ ዑሽኪ ዔፒያ ዔካንቴ፥ ዬኖ ዎዶና
ባይሲንቶ ዋኣፃሙኪ ቢያሢ ዔኤዺ ባይዜኔ።

17:3ማቲ. 18፡15። 17:14 ሌዊ. ዓኬ 14፡1-32። 17:26ማዢ. ማፃ 6፡5-8። 17:27ማዢ. ማፃ 7፡6-24።

28ዬያጉዲሎኦፄዎዶናማዔሢጉዲያማዓንዳኔ፤ ዬኖ
ዎዶና ዓሳ ሙዒ ዑሽካንቴ፥ ሻንቺያ ሻንቺ ሃሣ ሻንቂያ
ሻንቃንቴ፥ ሙዖ ሚሢያ ቱኪ ቱኪ ማኣሪያ ማዣንቴኬ።

29 ጋዓንቴ ሎኦፄ ሶዶሜይዳፓ ኬስኬ ኬሎና ታሚና
ታሚኮ ፂኢሊና ጫሪንጮይዳፓ ዋርቂ ቢያሢ ሙዒ
ባይዜኔ።

30ዓሲኮ ናዓሢሙካ ዎዶናኣ ያዺ ማዓንዳኔ።»
31 «ዬኖ ኬሎና ማኣሮ ቶኦኮይዳ ዓኣ ዓሢ፥ ማኣሮይዳ

ዓኣ ሜሆ ዔካኒ ኬዶፓ፤ ጎዦይዳ ዓኣ ዓሢ ሃንጋ ማኣሮ
ባንሢ ማዖፓ።

32ሎኦፄ ማቾ ጶቂሢማሉዋቴ!
33 ፔ ሼምፓሢ ዻቂሻኒ ኮዓሢ ቢያ ባይዛንዳኔ፤

ሼምፓሢ ፔኤኮ ዓኣሢ ዒንጋሢ ቢያ ዻቂሻንዳኔ።
34 ዬኖ ዋንቴሎ ላምዖ ዓሲ ፔቴ ሻኣላይዳ ላሃንዳኔ፤

ዔያቶይዳፓ ፔቴማ ዔኪንታዛ፥ ባጋሢ ዓታንዳኔ፤ ታ
ዒንሢም ጋዓኣኬ።

35ላምዖ ላኣሊ ሃሣ ፔቴቤሲዳ ዎላ ዎንሢዎዻንዳኔ፤
ፔቴዛ ዔውታንዳኔ፥ ባጌላ ዓታንዳኔ።

36 ላምዖ ዓሲ ፔቴ ጎሺዳ ዎላ ማዻንዳኔ፤ ፔቴሢ
ዔውታንዳኔ፥ ባጋሢ ዓታንዳኔ» ጌዔኔ። *

37 ዒዛኮ ጊንፆ ሃንታ ናኣታ ዬሱሴ ኮራ፦ «ጎዳሢዮ!
ዔያታ ዓንኮ ዔኪ ዓኣዺንታይ?» ጌይ ዒዛ ዖኦጬኔ።
ዒዚማሃዖ፦ «ሃይቄ ባኣዚ ዓኣቤስካ ሃምፑራቡካኔ»

ጌዔኔ።

18
ቤልፃዹዋዖ ሺኢቂ ፔ ሱኡጋሢሜታሴ ላኣሊስኬኖ

1 ዬካፓ ቤልፃዹዋዖ ቢያ ኬሊ ሺኢቃንዳያ ኮይሳሢ
ዔርዛኒ ዬሱሴ ኮኦኪንሢ ሂዚ ጌዒ ዔያቶም ኬኤዜኔ፦

2«ፔቴካታማይዳፆኦሲዒጊጩዋያሃሣ ‹ታናዓሲዎዚ
ጋዓንዳይ› ጎዑዋ ፔቴ ዎጌ ዎጋስኬይ ዓኣኔ።

3ዒማና ፔቴ ዓኒ ሃይቄ ላኣሊስኬና ዬኖ ካታሜሎይዳ
ናንጋኔ፤ዒዛዬያዎጎዎጋሢኮይሎይዳሙኪሙኪ ‹ታኣና
ዎላ ሞኦቶ ሞኦቲንታ ዓሲ ዓኣሢሮ ታኣም ዎጌ›ዒዛ ኮራ
ጋዓኔ።

4 ዒዚ ዒዞም ዎጉዋዖ ሚርጌ ኬሊ ዴዔስካፓ
ጋዓንቴ፦ ዎዚ ታ ፆኦሲ ዒጊጩዋቴያ ሃሣ ‹ዓሲ ታና ዎዚ
ጋዓንዳይ ጎዑዋቴያ፥

5 ሃና ዓኒ ሃይቄ ላኣሌላ ታና ሜታሳሢሮ ሌሊ ታ
ዒዞምዎጋንዳኔ፤ ሃንጎ ቢያ ዎዴዒዞኮሙኪፃ ታኣኮ ጎጳ
ዖይዻኔ›» ጌዒማሌኔ።

6ሄሊሳዖ ጎዳዬሱሴ፦ «ሚጪንቱዋ፥ ፑርቶዎጋሢጌዔ
ባኮ ሂንዳ ማሉዋቴ፤

7 ፆኦሲ ዓካሪ ሮኦሪና ዋንቴና ዒላቲ ዒላቲ ሺኢቃ ፔ
ዴሮም ዎጋዓዳ? ‹ቻዓ› ጌይ ዔያቶም ዒንጎንዶ ባኮ ቃዚ
ኔጊሳንዳ?

8ኔጉዋዖሩኡሪናዔያቶምዎጋንዳኔ፤ ታዒንሢምጋዓኔ።
ጋዓንቴ ዓሲኮ ናዓሢ ሙካ ዎዶና ሳዖይዳ ጉሙርቂሢ
ዴንቃንዳ ናንዳኖ?» ጌዔኔ።

ፔርሴ ዓሲስኬያና ሚኢሼ ቡኩሳ ዓሲስኬያና ዛላ
9ዬካፓሃሣዬሱሴኑኡኒጌኤሺኬጌዒጌዒሄርሺንቲ፥

ሃንጎ ዓሶ ቦሃ ዓሶም ሃያ ኮኦኪንሦ ኬኤዜኔ፦

10 «ላምዖ ዓሲ ሺኢቃኒ ጌኤዦ ማኣሪ ዴንዴኔ፤
ዔያቶይዳፓ ፔቴሢ ፔርሴ ዓሲ ማዓዛ፥ ባጋሢ ኮርሞ
ዓሶፓ ሚኢሼ ቡኩሳ ዓሲኬ።

11 «ፔርሴ ዓሢሺኢቆሮዔቂጋፓዒኖና ‹ፆኦሲዮ! ታኣኒ
ሃንጎ ዓሶጉዲ ቡሩዋያ፥ ፑርታ ዓይሢንቱዋያ ሃሣ ማቾ
ማዒባኣ ላኣሊና ላሃያ ማዒባኣሢሮ ታ ኔና ጋላታኔ፤ ሃሣ
ባሼ ሃያ ሚኢሾ ቡኩሳሢጉዲ ታ ማዒባኣሢሮዋ ኔና
ጋላታኔ።

12 ታኣኒ ቃልሾ ኬሎ ጋሮይዳ ላምዖ ኬሊ ሙኡዚ
ሃሺ ሺኢቆ ሺኢጲፆ ሺኢቃኔ፤ ታ ዴንቃ ባኮይዳፓ ቢያ
ታጳሢዳፓፔቴማኬሲኬሲ ኔኤምዒንጋኔ›ጌዒሺኢቄኔ።

13«ዬይሚኢሾቡኩሳሢጋዓንቴ ሃኬዔቃዖ፥ ዼግጌዒ
ሌካ ጫሪንጮ ዛጋኒታዖ ጫርቂባኣሴ፤ ጋዓንቴ ኩጮና
ፔኤኮ ዳዶ ባዒ ባዒ ‹ታ ፆኦዛሢዮ! ታና ጎሞሲ ማኣሬ!›
ጌዔኔ።

14 ጌኤሹሞ ዴንቂ ማኣሪ ማዔሢ ዬያ፥ ዓሶፓ ሚኢሾ
ቡኩሳሢ ማዓንዳኣፓዓቴም ፔርሴ ዓሢቱዋሴ። ፔ ቶኦኮ
ዼጊዳሢቢያ ሂርኪጋዓንዳኔ፤ ፔ ቶኦኮ ሂርኪዳሢጋዓንቴ
ዼግ ጋዓንዳኔ» ታ ዒንሢም ጋዓኣኬ።

ዬሱሴኮ ዻኮ ናኣቶ ዓንጂፆ
(ማቲ. 19፡13-15፤ ማር. 10፡13-16)

15 ዬሱሴ ዔያቶ ፔ ኩጮና ካኣሚ ፒፃንዳጉዲ ዓሳ
ናኣቶ ዒዛ ኮይላ ዔኪ ሙካዛ ዒዛኮ ጊንፆ ሃንታ ናኣታ
ጋዓንቴ ዬያ ዛጌ ዎዶና ዓሶ ኮራ ጎሪንቴኔ።

16 ዬሱሴ ጋዓንቴ ናኣቶ ሃንጋ ፔ ባንሢ ዔኤላዖ፦
«ፆኦሲ ካኣቱማ ሃንሢጉዴዞንሢምማዔሢሮ ናኣታ ሃንጋ
ታ ባንሢሙኮንጎ፤ ዔያቶ ላኣጊፖቴ።

17 ጎኔ ታ ዒንሢም ጋዓኔ፤ ፆኦሲ ካኣቱሞ ናይጉዲ
ሼሌዑሞና ዔኪባኣ ዓሲ ፔቴታዖ ጌላዓኬ» ጌዔኔ።

ዖርጎጮ ዓሢኮ ዖኦጪፆ
(ማቲ. 19፡16-30፤ ማር. 10፡17-31)

18ዓይሁዶ ዓሶኮ ሱኡጎይዳፓ ፔቴስኬይ ዬሱሴ ኮራ፦
«ኮዦ ዔርዛሢዮ! ናንጊና ናንጊ ዴንቃኒ ዓይጎ ማዻንዳያ
ታና ኮይሳይ!» ጌዒ ዖኦጬኔ።

19 ዬሱሴ ማሃዖ፦ «ዓይጎሮ ኔ ታና ኮሺ ጋዓይ? ፔቴ
ፆኦሲዳፓ ዓታዛ ኮሺ ባኣሴ።

20 ዓይሢፆንሢ ኔ ዔራኔ፤ ዬንሢያ፦ ‹ማቾ ሃሣ ዓኒ
ማዒባኣያና ላሂፖ፥ ዓሲ ዎዺፖ፥ ዉኡቂፖ፥ ሉኡዙሞና
ማርካዺፖ፥ ኔ ዓዶና ኔ ዒንዶና ቦንቼ› ጌይንቴዞንሢኬ»
ጌዔኔ።

21 ዓሢ ማሃዖ፦ «ዬንሢ ዓይሢፆንሢ ናኣቶፓ ዓርቂ ታ
ካፓኔ» ጌዔኔ።

22 ዬሱሴ ዬያ ዋይዛዖ ዓሢ ኮራ፦ «ዓካሪ ፔቴ ባኣዚ
ኔ ማዻንዳያ ዓቴኔ፤ ዬይያ ኔኤኮ ዓኣ ባኮ ቢያ ሻንቺ
ሚኢሾ ማንቆ ዓሶም ዒንጌ፤ ጫሪንጮ ካኣቱሞይዳ ፃኣፒ
ጌሦ ቤዞይዳፓ ኔ ዔካንዳኔ፤ ዬካፓሙኪ ታ ጊንፆ ሃንቴ»
ጌዔኔ።

23 ዓሢ ጋዓንቴ ኮሺ ዖርጎቺ ማዔሢሮ ዬያ ዋይዛዖ
ሚርጌና ዖዬኔ።

24 ዬሱሴያ ዓሢ ዖዬሢ ዛጋዖ፦ «ዖርጎጮ ዓሶም ፆኦሲ
ካኣቱሞይዳ ጌሊሢ ዎማጉዲሜታንዳይ!

25ዖርጎቺዓሲፆኦሲካኣቱሞይዳጌላንዳያይዳፓጋኣላ
ናርፔ ፂኢናና ጌላኒ ሼሼሌዓንዳኔ» ጌዔኔ።

17:29 ማዢ. ማፃ 18፡20—19፡25። 17:31 ማቲ. 24፡17-18፤ ማር. 13፡15-16። 17:32 ማዢ. ማፃ 19፡26። 17:33 ማቲ. 10፡39፤
16፡25፤ ማር. 8፡35፤ ሉቃ. 9፡24፤ ዮሃ. 12፡25። * 17:36 ፔቴ ፔቴ ሚናኣ ማፃኣፓ ፓይ 36 ጊዳ ቃሳኔ፤ ዬና ቃኣላ ማቲ. 24፡40 ጊዳ ዓኣዞ ማላኔ።
18:14ማቲ. 23፡12፤ ሉቃ. 14፡11። 18:20ኬሲ. ማፃ 20፡12-16፤ ላሚ. ዎማ 5፡16-20።

26 ዬያ ዋይዜ ዓሳ፦ «ዓካሪ ዬይ ያዺ ማዔቶ ዖኦኒ
ዻቃኒ ዳንዳዓንዳይ?» ጌዔኔ።

27 ዬሱሴ ጋዓንቴ፦ «ዓሲም ዳንዳዒንቱዋ ባኣዚ
ፆኦሲም ዳዳንዳዒንታኔ» ጌዔኔ።

28 ጴፂሮሴ፦ «ሃይሾ ኑኡኒ ኑኡኮ ዓኣ ባኮ ቢያ ሃሺ ኔ
ጊንፆ ሃንታኔ» ጌዔኔ።

29 ዬሱሴ፦ «ጎኔ ታ ዒንሢም ጋዓኔ፦ ፆኦሲ ካኣቱሞሮ
ጌዒ ፔኤኮ ማኣሮ፥ ማቾ፥ ጌርሲንሢ፥ ሾዔ ዓሶ፤ ሃሣ
ናኣቶዋ ሃሻ ዓሲ ባሼና ዴንቃንዳኔ።

30ዬይ ሃሢሃያ ዓጮይዳኣሚርጌጳንጬናዔካንዳኔ፤
ሃጊሙካ ዓጮይዳኣ ናንጊና ናንጊ ዴንቃንዳኔ ጌይሢኬ»
ጌዔኔ።

ዬሱሴ ፔኤኮ ሃይቦ ዛሎ ኬኤዜሢ
(ማቲ. 20፡17-19፤ ማር. 10፡32-34)

31ዬሱሴ ታጶ ላምዖንሢ ዱማሲ ዒዛ ባንሢ ሺኢሻዖ፦
«ሃይሾ ኑ ሃሢ ዬሩሳላሜ ዴንዳኔ፤ ዓሲ ናዓሢ ዛሎ ፆኦሲ
ማሊፆ ኬኤዛ ዓሶና ፃኣፒንቴሢ ቢያ ዒኢካ ኩማንዳኔ።

32 ዒዚ ዓይሁዴ ማዒባኣ ዓሶም ዓኣሢንቲ
ዒንጊንታንዳኔ፤ ዔያታኣ ዒዛ ዓማሊ ቦሃንዳኔ፤ ጫሽኪ፥
ዒዛይዳጩቲያጩታንዳኔ።

33 ዒዛ ዢራፓና ጳርቄሢኮ ጊንፃ ዔያታ ዎዻንዳኔ፤
ጋዓንቴ ሃይሣሳ ኬሎና ሃይባፓ ዒ ዔቃንዳኔ» ጌዔኔ።

34ዒዛኮ ጊንፆ ሃንታዞንሢ ዬያ ቢያ ባኮይዳፓ ፔቴታዖ
ማሊ ዒና ዔኪባኣሴ፤ ዒዛ ጌኤዞኮ ዓኣሺንቴ ቡሊፃ
ዔያቶም ዔርቲባኣሢሮ ዬይ ዒዛኮ ዎዚ ጌይፆታቴያ
ዔያታ ዔሪባኣሴ።

ዬሱሴ ዒያርኮይዳ ዓኣፓ ባይቄሢኮ ዓኣፖ ፖዒሴሢ
(ማቲ. 20፡29-34፤ ማር. 10፡46-52)

35 ዬሱሴ ዒያርኮኮ ሙኪ ዑካዛ ፔቴ ዓኣፒ ባይቄ
ዓሲስኬይ ዒንጎ ሚኢሼ ሺኢቂ ሺኢቂ ጎይፆ ዓጫ ዴዒ
ዓኣዖ፥

36 ዒዛኮ ኮይሌና ዓኣዻ ሚርጌ ዓሶ ዑኡዞ ዋይዚ፦
«ሃይ ዓይጎዳይ?» ጌዒ ዖኦጬኔ።

37 ዓሳ ማሃዖ፦ «ሃይሾ ናዚሬቶ ዬሱሴ ሃይና ዴንዳኔ»
ጌዒ ዒዛምኬኤዜኔ።

38 ዬማና ዓኣፖ ባይቄሢ፦ «ዳውቴ ናዓሢዮ ዬሱሴ!
ሃዳራ ታኣም ማሌ» ጌዒ ጌዒ ዒላቴኔ።

39ዬሱሴኮቤርታቤርታዓኣዻዓሳ፦ «ዚቲጌዔ!» ጌይ
ዒዛ ጎራዛ፥ ዒዚ ጋዓንቴ ዑኡዞ ኮሺ ዼጊዲ፦ «ዳውቴ
ናዓሢዮ! ሃዳራ ታኣም ማሌ!» ጌዔኔ።

40 ዬያሮ ዬሱሴ ዔቃዖ፦ «ሃኒ ዒዛ ታ ባንሢ ዔኪ
ባውዋቴ» ጌዒ ዓይሣዛ፥ ዓኣፖ ባይቄሢ ዒዛ ኮይላ
ሙኬም፥ ዬሱሴ ሂዚ ጌዒ ዒዛ ዖኦጬኔ፦

41 «ዓይጎ ታ ኔኤም ማዻንዳጉዲ ኔ ኮዓይ?» ጌዔኔ።
ዓኣፖ ባይቄሢ ማሃዖ፦ «ጎዳሢዮ! ዛጋኒ ታ ኮዓኔ»

ጌዔኔ።
42 ዬሱሴ ዒዛም፦ «ዛጌ! ኔኤኮ ጉሙርቂፃ ኔና

ዻቂሼኔ» ጌዔኔ።
43ዬማና ዓኣፖ ባይቄሢ ቤዞና ዛጋኒ ዳንዳዓዖ፥ ፆኦሲ

ጋላቲ ጋላቲ ዬሱሴ ጊንፆ ሃንቲሢ ዓርቄኔ፤ ዴራ ቢያ ዬያ
ዛጋዖ ፆኦሲ ጋላቴኔ።

19
ዬሱሴና ዜኪዮሴ ጎዖሢና

1 ዬሱሴ ጎይፆ ሃንቴ ጎይሣ ዒያርኮ ካታሞ ጌላዖ፥
ካታሞኮ ሳዞና ቲቂ ዴንዴኔ።

2 ዒኢካ ዜኪዮሴ ጎዖ ዓሲ ዓኣኔ፤ ዒዚ ኮርሞ ዓሶፓ
ሚኢሾ ቡኩሳ ዓሶኮ ሱኡጌ ሃሣ ዖርጎቺ ዓሲኬ።

3ዒዚ ዬሱሴ ዎያታቴያ ዛጋኒ ኮዓያታንቴ፥ ዔጳ ዒዛኮ
ቃሚሢ ማዔሢሮ ዴሮ ሚርጉሞፓ ዔቄያና ዒዚ ዬሱሴ
ዛጋኒ ዳንዳዒባኣሴ።

4ዬሱሴዒዓኣቤዞናዓኣዻሢሮዜኪዮሴዬሱሴዛጋኒ
ጌዒ ዴሮኮ ቤርታ ዓኣዻዖ ፔቴ ቦኦቢ ጊዔኔ።

5ዬሱሴ ዬኖ ቦኦቦ ዴሞ ሄላዖ ሌካ ዼግ ጌዒ ዛጌስካፓ
ዜኪዮሴ ኮራ፦ «ዜኪዮሴ! ሃኖ ታ ኔ ማኣራ ፔኤቃንዳያ
ኮይሳሢሮ፥ ዑኬና ሚፃፓ ኬዴ» ጌዔኔ።

6 ዜኪዮሴ ዑኬና ኬዳዖ ዎዛና ዬሱሴ ፔ ማኣራ
ሾኦቺንሢ ዔኬኔ።

7 ዬያ ዛጌ ዓሳ ቢያ፦ «ሃይ ዓሢ ጎሞ ዓሶ ማኣሪ
ሾኦቺንቃኒ ጌሌኔ!» ጌዒ ዬሱሴ ዾንኬኔ።

8ዜኪዮሴ ጋዓንቴ ዔቃዖ ጎዳ ዬሱሴ ኮራ፦ «ጎዳሢዮ!
ሃሢ ታኣኮ ዓኣ ባኮይዳፓ ቢያ ሄካሢ ማንቆ ዓሶም
ታ ዒንጋንዳኔ፤ ጌሺ ዓሲዳፓ ታ ዔኬ ሚኢሼ ዓኣቴያ፥
ዔኬሢፓ ዖይዶ ጳንጬማሂ ታ ማሃንዳኔ» ጌዔኔ።

9ዬሱሴማሃዖ፦ «ሃይ ዓሢ ሃሣዓብራሃሜዜርፃፓኬ፤
ሃኖ ዻቂንታ ሃያ ማኣሮም ማዔኔ፤

10ዓይጎሮጌዔቶዓሲኮ ናዓሢባይቄሢኮዓኒና ዻቂሻኒ
ሙኬኔ» ጌዔኔ።

ማዾ ማዻ ታጶ ዓሲስኬንሢ ኮኦኪንሢ
(ማቲ. 25፡14-30)

11 ዓሳ ዬያ ዋይዚፆይዳ ዓኣንቴ ዬሱሴ ሃሣ ፔቴ
ኮኦኪንሢ ዔያቶም ኬኤዜኔ፤ ዓይጎሮ ጌዔቶ ዒዚ
ዬሩሳላሜ ባንሢ ዑኬሢሮ ዓሶም ፆኦሲኮ ካኣቱማ ሃሢ
ዒማ ዎዶና ፔጋዺ ጴዻያ ማሌኔ።

12 ዬያሮ ዬሱሴ፦ «ካኣቱሞ ቢታንቶ ዔኪ ማዓኒ ሃኬ
ዓጪ ዴንዴ ፔቴ ዼኤፒ ዓሲስኬይ ዓኣኔ፤

13 ዒዚ ዴንዳንዳሢኮ ቤርታ ዒዛኮ ማዻ ዓሶይዳፓ
ታጶ ዓሲ ዔኤሊ ፔቴ ፔቴሢም ታጶ ታጶ ሹቺ ቢራ ዒንጋዖ
‹ታ ማዒ ሙካንዳኣና ሃያ ቢሮና ኮርሙዋቴ› ዔያቶም
ጌዔኔ።

14 ዒዛኮ ዓጮ ዓሳ ጋዓንቴ ዬያ ዓሢ ዒፃያታሢሮ፦
‹ዬይ ዓሢ ኑ ዑፃ ካኣታዻንዳጉዲ ኑ ኮዑዋሴ› ጌዒ ዒዚ
ዴንዴሢኮ ጊንፃ ኪኢታ ዓሲ ጊንፆ ዳኬኔ።

15 «ዬይ ዓሢ ካኣቲ ማዒ ሙኬ ዎዶና ዔያቶም
ዒንጊንቴሚኢሾና ዎዚጉዲኮርሚጊዳ ጌልዜቶዋዔራኒ
ፔኤኮ ማዻ ዓሶንሢ ዔኤሊሴኔ።

16ቤርታሙኬማዻ ዓሢሙካዖ፦ ‹ጎዳሢዮ! ኔ ታኣም
ዒንጌሚኢሾኮርሚ፥ሃይሾታታጶሹቺቢራጊዳጌልዜኔ›
ጋዓዛ፥

17ዒዛኮ ጎዳሢያ ‹ኔኤኒ ጉሙርቂንታ፥ ማዻሢዮ! ቃራ
ኔ ማዼኔ! ዻካ ባኣዚና ኔ ጉሙርቂንቴሢሮ ታ ሃሢ ኔና ታጶ
ካታማ ኔ ዎይሣንዳጉዲ ቢታንቶ ዒንጌኔ› ጌዔኔ።

18 ላምዓሳሢ ሙካዖ ‹ጎዳሢዮ! ኔ ታኣም ዒንጌ
ሚኢሾና ታ ኮርሚ ዶንጎ ሹቺ ቢራ ጊዳ ጌልዜኔ› ጋዓዛ፥

19 ጎዳሢያ ዬያም ‹ኔኤማኣ ሃሣ ታኣኒ ዶንጎ ካታማ ኔ
ዎይሣንዳጉዲ ቢታንቶ ዒንጌኔ› ጌዔኔ።

20 «ዓቴማዻ ዓሢሙካዖ ‹ታ ጎዳሢዮ! ኔ ታኣምዒንጌ
ሚኢሾ ሃኣዛጌ፤ ቱርጫና ታ ቱኪ ጌሤኔ።

21 ዓይጎሮ ጌዔቶ ኔኤኒ ጌሢ ባኣያና ኔኤሮ
ማዒባኣያታንቴ ዔካያ፥ ኔ ጎሽኪባኣዖ ሃኣኮ ቡኩሳያ፥

19:10ማቲ. 18፡11። 19:11ማቲ. 25፡14-30።

ሚርጌ ፑርታ ዓሲ ኔ ማዔሢ ዔሪ ታ ኔና ዒጊጬሢሮኬ›
ጋዓዛ፥

22 ጎዳሢ ማሃዖ ‹ሃይ ኔ ፓሡዋኣሢ ሃይ! ኔ ጌዔ ባኮና
ታ ኔዑፃዎጋኔ፤ ታኣኒ ታኣምማዒባኣሢዔካያና ጎሽኪባኣዖ
ቡኩሳያ ሃሣ ፑርታ ዓሲታሢ ታ ኔና ዔራኔ ኔ ጌዒባይ?

23 ያዺ ማዔቴ ሚኢሾ ታኣኮ ጊዳ ቃሲንታንዳጉዲ
ኮርሚንታ ቤስካ ኔ ዓይጎሮ ጊሽኪባኣይ? ታኣኒ ማዒ
ሙካዖ ጊዳ ቃሲንቴያና ዎላ ዔካንዳያታንቴኬ› ጌዔኔ።

24 «ዬካፓ ዒዛኮ ጎዳሢ ዒኢካ ዔቂ ዓኣዞንሢ ኮራ
‹ሃያ ዓሢኮ ሚኢሾ ዔኪጋፓ ታጶ ጊዳ ቃሴ፥ ማዻ ዓሢም
ዒንጉዋቴ› ጌዔኔ።

25ዔያታ ማሃዖ ‹ጎዳሢዮ! ዒዛኮ ዒ ጊዳ ጌልዜ ታጶ
ሹቺ ቢራ ዓኣንቴሞ› ጌዔኔ።

26 ጎዳሢ ጋዓንቴ ‹ዓኣሢም ቢያ ዑሣ ዓኣሢ
ዒንጊንታኔ፤ ባኣሢዳፓ ጋዓንቴ ዬማ ዓኣማታዖ ዔዔኪንታኔ
ታ ዒንሢም ጋዓኣኬ።

27ታ ካኣታዻንዳጉዲ ኮዒባኣ ዬንሢ ታኣኮ ሞርኮንሢ
ጋዓንቴ ሃይካ ዔኪሙኪ ታ ቤርታ ዎዹዋቴ› » ጌዔኔ።

28ዬሱሴዬያኮኦኪንሦኬኤዜስካፓዬሩሳላሜባንሢ
ዒዛኮ ጊንፆ ሃንታዞንሢኮ ቤርታ ቤርታ ዴንዳኔ።

ዬሱሴኮ ዼኤፖ ቦንቾና ዬሩሳላሜ ጌሊፆ
(ማቲ. 21፡1-11፤ ማር. 11፡1-11፤ ዮሃ. 12፡12-19)

29 ዬሱሴ ዛይቶ ሪሚቶ ዹኮ ኮይሎይዳ ዓኣ
ቤቴፓጌናቢታኒያጌይንታካታሞንሢሙካዖዒዛኮጊንፆ
ሃንታዞንሢዳፓ ላምዖንሢ ሂዚ ጌዒ ዳኬኔ፦

30 «ሃኖ ሴኮ ቤርታ ዓኣ ጉርዴሎ ዴንዱዋቴ፤ ዒኢካ
ዒንሢ ሄላዖ ዓይጎ ዓሲያ ቶጊ ቤቂባኣ ሃሬ ናይ ቱኡቲ
ዓኣንቴ ዒንሢ ዴንቃንዳኔ፤ ዒማ ቡሊ ዔኪ ታኣም
ባውዋቴ።

31 ዖኦኒያ ‹ዓይጎሮ ዒንሢ ቡላይ?› ጌይ ዒንሢ
ዖኦጬቶ ‹ጎዳም ኮይሳሢሮኬ› ጌይ ዒዛምማሁዋቴ።»

32 ኪኢቶና ዳኪንቴዞንሢያ ዴንዳዖ ቢያ ባካ ዬሱሴ
ዔያቶም ጌዔሢጉዲማዔንቴ ዛጌኔ።

33ዒማ ሃሮ ናዖማ ዔያታ ቡላኣና ሃሮ ናዖኮ ዓዶንሢ፦
«ዓይጎሮ ዒንሢ ቡላይ» ጌዔኔ።

34ዔያታ ማሃዖ፦ «ጎዳም ኮይሳሢሮኬ» ጌዔኔ።
35 ሃሮ ናዖዋ ዬሱሴ ኮራ ዔኪ ሙካዖ ዔያታ ፔኤኮ

ዓፒሎ ሃሮ ናዖ ዙላ ጌሢ ዬሱሴ ቶጊሴኔ።
36ዬሱሴ ዓኣዻ ጎይሣ ዓኣንቴ ዓሳ ፔኤኮ ዓፒሎ ጎይፃ

ዒዛ ቤርታ ሂኢሣኔ።
37 ዬሱሴ ዬሩሳላሜ ሄላኒ ዑካዖ ዛይቶ ሪሚቶ ዹኮና

ሊካ ኬዳንቴ ዒዛኮ ጊንፆ ሙካ ዓሳ ቢያ ዔያታ ዛጌ፥
ፆኦሲ ዎልቄና ማዺንቴ ዓኮ ባኮ ዛሎና ሚርጌ ዎዛዼሢሮ
ዑኡዞ ፔኤኮ ዼጊዲ ፆኦሲ ጋላቲሢ ዓርቄኔ።

38 «ፆኦሲ ሱንሢና ሙካ ካኣቲ ዓንጂንቴያኬ! ኮሹሞ
ጫሪንቺዳ፥ ቦንቾ ፆኦሲም ዼጌቤዞይዳማዖንጎ!» ዔያታ
ጋዓኔ።

39 ዴሮኮ ባኣኮይዳ ዓኣ፥ ፔርሴ ዓሳ ጋዓንቴ ዬሱሴ
ኮራ፦ «ዔርዛሢዮ! ኔኤኮ ጊንፆ ሃንታ ናኣቶ ጎሪ ዚቲዴ»
ጌዔኔ።

40 ዬሱሴ ማሃዖ፦ «ዔያታ ዚቲ ጌዔቴያ ሹጫ ሃይ
ዒላታንዳኔ፥ ታ ዒንሢም ጋዓኔ» ጌዔኔ።

ዬሱሴ ዬሩሳላሜ ካታሞ ዛሎሮ ዬኤኬሢ
41ዬሱሴ ዬሩሳላሜ ካታሞኮ ዑኪ ካታሜሎ ዛጋዖ፦

42 «ኔኤም ኮሹሞማዓንዳ ባኮ ሃኖ ኔ ዔሬያታቶ ዓይጎ
ጎዖንዶይ! ሃሢ ጋዓንቴ ዬይ ባካ ኔ ዓኣፓፓ ዓኣሺንቴኔ፤

43 ኔኤኮ ሞርካ ኔኤኮ ዙላ ቲኢሢ ዲርቂ ሃሣ ኔና
ማንጊ፥ ሃንጌና ሶንጌና ሜታሳንዳ ዎዴሙካንዳኔ።

44 ኔናንታ ኔ ጊዳ ዓኣ ኔኤኮ ናኣቶንታ ዔያታ
ባይዛንዳኔ፤ ዔያታ ዶይሱዋዖ፥ ፔቴ ሹቺታዖ ኔኤም
ሃሻዓኬ፤ ዓይጎሮ ጌዔቶ ፆኦሲ ኔና ዛጋኒና ዻቂሻኒ ሙካ
ዎዶ ኔ ዔሪባኣሢሮኬ» ጌዒ ዬኤኬኔ።

ዬሱሴ ጌኤዦማኣሮይዳ ኮርማ ዓሶ ኬሴሢ
(ማቲ. 21፡12-17፤ ማር. 11፡15-19፤ ዮሃ. 2፡13-22)

45ዬሱሴጌኤዦማኣሪጌሊዒኢካኮርሞኮርማዓሶ፦
46 « ‹ማኣራ ታኣኮ ሺኢጲሢማኣሪ ማዓንዳኔ› ጌይንቲ

ፃኣፒንቴኔ፤ ዒንሢ ጋዓንቴ ዉሲ ፑና ቤሲ ማሄኔ» ጌዒ
ዳውሲሢ ዓርቄኔ።

47ዬካፓዬሱሴቢያኬሊናጌኤዦማኣራዔርዜኔ፤ዬኖ
ዎዶና ቄኤሶኮ ሱኡጎናሙሴዔርዜ ዎጎ ዔርዛ ዓሶና ሃሣ
ሜሌ ዴሮኮዋ ሱኡጎ ማዔዞንሢ ዬሱሴ ዎዻኒ ኮዔኔ።

48 ጋዓንቴ ዓሳ ቢያ ዬሱሴ ጋዓ ባኮ ዋይዛኒ ሚርጌና
ናሽካሢሮ፥ ዔያቶም ዎኦቶንዶ ጎይፃ ባይቄኔ።

20
ዬሱሴኮ ቢታንቶ ዛሎ ዖኦጪንቴ ዖኦጪሢ
(ማቲ. 21፡23-27፤ ማር. 11፡27-33)

1 ፔቴ ኬሊ ዬሱሴ ጌኤዦ ማኣራ ጴዺ ዴሮ ዔርዚ
ዔርዚ ሃሣኮዦሃይሶዋኬኤዛንቴ ቄኤሶኮሱኡጎናሙሴ
ዔርዜ ዎጎ ዔርዛ ዓሶና ሃሣጪሞና ዒዛ ኮይላሙካዖ፦

2 «ሂንዳ ኑም ኬኤዜ! ሃያ ባኮ ኔ ማዻሢ ዓይጎ
ቢታንቶናዳይ? ሃሣ ጊንሣ ሃያ ኔ ማዻንዳጉዲ ቢታንቶ
ኔኤም ዒንጌሢ ዖናዳይ?» ጌዒ ዒዛ ዖኦጬኔ።

3 ዬሱሴ ማሃዖ፦ «ታ ዒንሢ ፔቴ ባኣዚ ዖኦጫንዳኔ፤
ሂንዳ ዒንሢ ታኣም ማሁዋቴ፤

4 ዮሃኒሴኮ ዋኣፆና ማስኪፃ ፆኦሲዳፓሞ
ዓሲዳፓዳይ?» ጌዔኔ።

5ዔያታ ዎሊ ኮይላ፦ « ‹ፆኦሲዳፓኬ› ኑ ጌዔቶ፥ ‹ሂዳዖ
ዒንሢ ዓይጎሮ ጉሙርቂ ጎናሲ ዔኪባኣይ?› ዒ ጋዓንዳኔ።

6 ‹ዓሲዳፓኬ› ኑ ጌዔቶ ሃሣ ዓሳ ኑና ሹቻ ዹዓንዳኔ፤
ዓይጎሮ ጌዔቶ ቢያሢ ዮሃኒሴ ፆኦሲ ማሊሢ ኬኤዛያ
ማዔሢ ጉሙርቃሢሮኬ» ጌዔኔ።

7 ዬያሮ፦ «ዓንካፓ ማዔቴያ ኑ ዔሩዋሴ» ጌይ ዒዛም
ዔያታ ማሄኔ።

8 ዬሱሴያ፦ «ሂዴቶ ታኣኒያ ዓይጎ ቢታንቶና ሃያ ባኮ
ማዻቶ ዒንሢምኬኤዛዓኬ» ጌዔኔ።

ዎይኔ ጎዖ ባኬሎ ቱካ ዓሶንሢ ኮኦኪንሦ
(ማቲ. 21፡33-46፤ ማር. 12፡1-12)

9 ዬካፓ ዬሱሴ ሃያ ኮኦኮንሦ ዴሮም ኬኤዜኔ፦ «ፔቴ
ዓሲዎይኔ ጌይንታ ባኣዚ ቱካዖ ጎሽካ ዓሲም ጎሽኪ ጎሽኪ
ካፓንዳጉዲ ዒንጊ፥ ሜሌ ሃኬ ዓጪ ዴንዲ ማዑዋዖ
ሚርጌ ዎዴ ዴዔኔ።

10 ዬና ካፃዛ ዎይኔሎኮ ዓዳሢ ዓኣፖይዳፓ ዒዛ
ሄላዞንሢ ዔካንዳጉዲ ፔቴ ማዻስኬያ ጎዦ ጎሽካዞንሢ
ኮይላ ዳኬኔ፤ ጎዦ ጎሽካዞንሢ ጋዓንቴ ማዻ ዓሢ ጳርቂ
ኩቺ ጉሪ ማሂ ዳኬኔ።

11 ዬያጉዲ ሜሌ ማዻስኬያ ዳካዛ ዬያኣ ሃሣ ዔያታ
ጳርቂ፥ ቦርሲሲ ኩቺ ጉሪ ማሂ ዳኬኔ፤

19:26ማቲ. 13፡12፤ ማር. 4፡25፤ ሉቃ. 8፡18። 19:38 ዓይኑ. 118፡26። 19:46ዒሲ. 56፡7፤ ዔር. 7፡11። 19:47ሉቃ. 21፡37። 20:9
ዒሲ. 5፡1።



ሉቃሴ ፃኣፔ ኮዦ ሃይሶ 20:12 834 ሉቃሴ ፃኣፔ ኮዦ ሃይሶ 20:47

12 ሃሣ ሃይሣሳ ማዻ ዓሲ ዳካዛ ዬያ ሃሣ ጳርቂ ዑፆ
ኪፃሴስካፓ ጎዦኮ ቲኢፆ ዙላ ኬኤሬኔ።

13ዬካፓ ዎይኔሎኮ ዓዳሢ ‹ዓካሪ ታ ዎዳንዳይ? ታኣኮ
ታ ናሽካ ናዓሢ ዳካንዳኔ! ዒዛ ጎዖንቴ ዔያታ ቦንቻንዳያ
ናንዳኔ› ጌዔኔ።

14 ጋዓንቴ ጎሽካዞንሢ ዒዛኮ ናዓሢ ዛጌ ዎዶና ዎሊ
ኮይላ ‹ሃይ ዒዛ ዻካላንዳሢኬ፤ ሃኒ ሙኩዋቴ ኑ ዒዛ
ዎዾም፤ ቤዛኣ ኑም ማዓንዳኔ› ጌዔኔ።

15 ዬያሮ ናዓሢ ዔያታ ዎይኖ ቱኮና ቤዞኮ ቲኢፆ ዙላ
ኬሲ ዎዼኔ።
«ዓካሪ ያዺ ማዔቶ ዎይኔሎኮ ዓዳሢ ዬንሢ

ጎሽካዞንሢ ዎዳንዳያ ዒንሢምማላይ?
16 ዬኖ ዎይኔሎኮ ዓዳሢ ፔኤሮ ዬዓንዳኔ፤

ጎሽካዞንሢያ ዎዻንዳኔ፤ ዬኖ ዎይኖ ሜሌ ጎሽካ ዓሲም
ዒንጋንዳኔ» ጌዔኔ።
ዓሳ ዬያ ዋይዛዖ፦ «ዬያጉዴ ባኣዚ ማሊ ማዖፓ!»

ጌዔኔ።
17ዬሱሴ ጋዓንቴ ዔያቶ ባንሢ ዛጋዖ፦ «ዓካሪ

‹ማኣሮ ማዣ ዓሳ ቦሂ ሃሼ ሹጫሢ
ማኣሮኮ ሄላሢማዔኔ›

ጌይንቲ ፃኣፒንቴሢ ዓይጎ ዔርዛይ?
18ዬያሹጫሢዳሎኦማሢቢያሜቃንዳኔ፤ ሃሣዒዚዑፃ
ኬዳሢያ ቢያ ዳኣፂንታንዳኔ» ጌዔኔ።

ጊኢራጪጊሢ ዛላ ዖኦጪንቴ ዖኦጪሢ
(ማቲ. 22፡15-22፤ ማር. 12፡13-17)

19 ሙሴ ዔርዜ ዎጎ ዔርዛ ዓሶና ቄኤሶኮ ሱኡጎና
ዬያ ኮኦኪንሦ ዔያቶይዳ ዒ ኬኤዜሢ ዔራዖ ዬማና ዒዛ
ዓርቃኒ ማሌኔ፤ ጋዓንቴ ዴሮ ዔያታ ዒጊጬኔ።

20 ዬያሮ ዬሱሴ ዔያታ ዓርቃኒ ዔያቶም ጊኢጋ ኬሊ
ካፔኔ። ዓጮ ዎይሣሢ ቢታንቶና ዒዛይዳ ዎጋንዳጉዲ
ዓኣሢ ዒዛ ዒንጊሳኒ ዳንዳዓ ፑርታ ባኣዚ ዒዛይዳፓ
ዴንቃኒ ኮዓዖ ፒዜ ዓሲ ማሊ ዒ ጌስታ ጌኤዞና ዒዛ
ቡኡዲ ዓርቃንዳ፥ሙሪ ዓሲ ዒዛ ኮይላ ዳኬኔ።

21 ዬንሢ ዓሶንሢ ዬሱሴ ኮራ ሙኪ፦ «ዔርዛሢዮ!
ኔኤኒ ኬኤዛሢና ዔርዛሢ ጎኑሞ ማዔሢ ኑ ዔራኔ፤ ፆኦሲ
ጎይሢጎኔና ኔዔርዛፓዓቴምዖኦማኣ ኔሉኡዙሞናዱማሲ
ማኣዲ ጌስቱዋሴ።

22 ሂንዳ ኑም ኬኤዜ! ኑኡኮ ዎጎ ጎይፆና ሮሜ ዓጮ
ካኣቲም ጊኢራ ጪጋኒ ዓይሢንቴሞ ዓይሢንቲባኣይ?»
ጌዒ ዒዛ ዖኦጬኔ።

23ዬሱሴ ጋዓንቴ ዔያቶኮ ጌኖ ማሊፆ ዔራዖ፦
24 «ሂንዳ ታና ሚኢሾ ዻውዋቴ፤ ሃኖ ሚኢሾይዳ ዓኣ

ዓውካሮና ፃኣፒንቴ ሱንፆና ዖኦሮዳይ?» ጋዓዛ፥ ዔያታ፦
«ሮሜ ካኣቲሲኬ» ጌዔኔ።

25 ዬሱሴ ማሃዖ፦ «ያዺ ማዔቶ ካኣቲሲ ካኣቲም፥
ፆኦሲሲ ፆኦሲም ዒንጉዋቴ» ጌዔኔ።

26 ዔያታ ዴሮ ቤርቶይዳ ጌኤዞና ዒዛ ፒሪ ዓርቃኒ
ዳንዳዒባኣሴ፤ ዬያሮ ዒ ማሄ ማሂፆና ዲቃቲ ሄርሻዖ
ዚቲዮ ጌዔኔ።

ሃይቄ ዓሲ ዔቃ ዛላ ዖኦጪንቴ ዖኦጪሢ
(ማቲ. 22፡23-33፤ ማር. 12፡18-27)

27 «ሃይቄ ዓሲ ዔቂንዱዋሴ» ጋዓ ሳዶቄ ዓሳ ዬሱሴ
ኮራሙካዖ፦

28 «ዔርዛሢዮ! ሙሴ ‹ፔቴ ዓሲ ናይ ሾውዋዖ
ማቾይዳፓ ሃይቢናዱማዼቶጌኤዛሢላኣሌሎዔኪ፥ ናይ
ሾይ ሃይቄሢም ዜርሢ ጌሦንጎ› ጌዒ ፃኣፔኔ።

29 ዓካሪ ላንካይ ዎሊኮ ጌርሲንሢ ማዓይ ዓኣንቴ፥
ቢያሢኮ ቶይዳሢ ላኣሊ ዔኪ ናይ ሾውዋዖ ሃይቄኔ።

30ዒዛ ሄሊሴ ጌኤዛሢ ዬኖ ላኣሌሎ ዔኬኔ፤
31 ሃሣ ሃይሣሳሢያ ዔኬኔ፤ ዬያይዴ ጎይሣ ላንኮንሢ

ቢያ ዒዞ ዔካዖ ናይ ሾውዋዖ ሃይቄኔ።
32ቢያሢኮ ጊንፃ ዬና ላኣሌላ ሃይቄኔ።
33 ዓካሪ ላንካዎንሢ ቢያ ፔ ዎዶና ዎዶና ቢያ ዒዞ

ዔኬያታሢሮ፥ ሃይቄ ዓሳ ዔቃ ዎዶና ዎያኮ ዒዛ ማቾ
ማዓንዳይ?» ጌዒ ዒዛ ዖኦጬኔ።

34ዬሱሴ፦ «ሃያ ዓጮ ዓሳ ዔካኔ፥ ሎዓኔ፤
35 ሃይቢዳፓ ዔቂ፥ ሙካ ዓጮይዳ ናንጋኒ ኮይሳ ዓሳ

ጋዓንቴ ዔኩዋሴ፥ ሎዑዋሴ።
36 ዓይጎሮ ጌዔቶ ፆኦሲ ኪኢታንቾጉዲ ማዓንዳሢሮ

ሃይቁዋሴ፤ ሃይቢዳፓ ዔያታ ዔቄሢሮ ፆኦሲ ናይኬ።
37 ሃይቦይዳፓ ዔቃንዳ ዓሶ ዛሎ ጋዓንቴ ሙሴ ካዮ

ባኣኮይዳ ዔኤቴ ታሞ ዛሎ ኬኤዜ ሃይሶይዳ ፔጋሲ ዬያ
ኬኤዜኔ፤ ዬኖ ሃይሶይዳሙሴ ፆኦሲ፦ ‹ዓብራሃሜ ፆኦሲ፥
ዪሳኣቄ ፆኦሲ፥ ያይቆኦቤ ፆኦሲኬ› ጌዒ ኬኤዜኔ።

38 ፆኦሲ ሼምፖና ናንጊና ናንጋ ዓሶ ፆኦሲ፥ ሃይቄቶዋ
ናንጊና ናንጋ ዓሶ ፆኦሲኬ፤ ዬያሮ ቢያሢ ዒዛም ሼምፔና
ናንጋኔ» ጌዒ ዔያቶምማሄኔ።

39ሙሴዔርዜ ዎጎ ዔርዛዞንሢዳፓ ፔቴ ፔቴዞንሢ፦
«ዔርዛሢዮ! ኮሺ ባኣዚ ኔ ኬኤዜኔ!» ጌዔኔ።

40ዬካፓ ማይ ዬሱሴጫርቂ ዖኦጬ ዓሲያ ባኣሴ።

ዬሱሴ ፔ ዛሎ ዖኦጬ ዖኦጪሢ
(ማቲ. 22፡41-46፤ ማር. 12፡35-37)

41ዬካፓ ዬሱሴ፦ «ዎይቲ ሜሲሄ ዳውቴ ናይኬ ዔያታ
ጋዓይ?

42-43ዳውቴ ፔ ቶኦኪና ዓይኑሞ ማፃኣፖይዳ፦
‹ፆኦሲ ታ ጎዳሢም (ሜሲሄም)

ኔኤኮሞርኮ ኔ ቢታንቶ ዴማታማሃንዳያ ሄላንዳኣና
ታኣኮ ሚዛቆ ዛላ ዴዔ ዒዛም ጌዔኔ› ጋዓኔ።

44ዓካሪ ዳውቴ ፔ ቶኦኪና ጎዳ ጌዒ ዒዛ ዔኤሌቶ
ሜሲሄ ዳውቴኮ ዎይቲ ናይ ማዓኒ ዳንዳዓይ?»
ዔያቶም ጌዔኔ።

ዬሱሴሙሴዔርዜ ዎጎ ዔርዛ ዓሶ ዛሎ ኬኤዜሢ
(ማቲ. 23፡1-36፤ ማር. 12፡38-40)

45 ዴራ ቢያ ዒዛሲ ዋይዛ ጎይሣ ዓኣንቴ ዬሱሴ ጊንፆ
ሃንታዞንሢ ኮራ፦

46 «ዖዶሲ ማኣዖ ማኣዒ ሴካ ሃንጋ ጌዒ ሃንታኒ፥
ቦኦካ ቤሲዳ ቦንቾ ዔኤሊሢ ዔኤሊንታኒ፥ ዓይሁዶ
ዓሶኮ ቡኪንቶ ቤዛ ቦንቺንታ ዖይታ፤ ሙኡዚ ሙዖ
ቤስካ ቦንቺንታ ቤሲዳ ዴዓኒ ኮዓ ሙሴ ዔርዜ ዎጎ
ዔርዛዞንሢዳፓ ዒንሢና ካፑዋቴ።

47ዔያታ ዓሲ ቤርቲዳ ጴዻኒ ዖዶሲ ሺኢቆ ሺኢጲሢና
ጌሺ ጌሺ ዓኒንሢ ሃይቄ ላኣሎኮ ማኣሮ ማንቂሳኔ፤ ዬያሮ
ዔያቶይዳ ዑሣ ዓኣዼ ፑርታ ዎጌ ዎጊንታንዳኔ» ጌዔኔ።

21
ዜኤሪንዶስኬና ፆኦሲም ዒንጌ ዒንጊሢ
(ማር. 12፡41-44)

20:17 ዓይኑ. 118፡22። 20:27 ዳኪ. ማዾ 23፡8። 20:28 ላሚ. ዎማ 25፡5። 20:37ኬሲ. ማፃ 3፡6። 20:42-43 ዓይኑ. 110፡1።

1 ዬሱሴ ዼግ ጌዒ ዛጋንቴ ዖርጎጮ ዓሳ ፆኦሲም ዒንጎ
ባኮ፥ ሳኣፂኖ ጋራ ዓጋንቴ ዴንቄኔ።

2ዬያጉዲ ሃሣ ፔቴ ዜኤሪንዶስኬና ዬኖ ዎዶ ሚኢሾና
ላምዖ ሲኪና ማዓያ ሳኣፂኖ ጋራ ዓጋንቴ ዒ ዴንቄኔ።

3 ዒማና ዬሱሴ፦ «ጎኔ ታ ዒንሢም ጋዓኔ፤ ሃና፥
ዜኤሮይንዶ ማንቄላ ቢያፓ ዑሣ ዓኣዼ ባሼ ዒንጌኔ።

4 ዓይጎሮ ጌዔቶ ዔያታ ዒንጌሢ ዔያቶኮ ዓኣ ባካፓ
ዺቢ ዑሣ ዓኣዼሢኬ፤ ዒዛ ጋዓንቴ ማንቆታዖ ፔቴታዖ
ዒዞም ዓይሱዋዖ ዒዞኮ ዓኣ ባኮማ ጋፒ ዒንጌኔ» ጌዔኔ።

ጌኤዦማኣሮኮ ሻሂንቶ ዛሎ ዬሱሴሎንሤሢ
(ማቲ. 24፡1-2፤ ማር. 13፡1-2)

5ፔቴ ፔቴ ዓሳ፦ «ሃይ ጌኤዦማኣራሚዛጲሹቺና ሃሣ
ፆኦሲምዒንጊንቴዒንጊፆናሚዛጲሲኮሾናያኬ»ጌዒጌዒ
ዎላ ጌስታንቴ፥

6 ዬሱሴ፦ «ሃይ ዒንሢ ዛጋሢ ቢያ፥ ሹጫ ሹጮይዳ
ኬልቂንቲ ዓቲንዱዋ ዎዴሙካንዳኔ፤ ሃይ ሹጫ ቢያ ፔቴ
ዓቢና ዶዓንዳኔ» ጌዔኔ።

7ዔያታኣ፦ «ዔርዛሢዮ! ዬይ ማዓንዳሢ ዓይዲዳይ?
ዬይ ያዺ ማዓንዳ ዎዳ ዑኬሢ ኑ ዔራንዳ ማላታ
ዓይጌንዴዳይ?» ጌይ ዒዛ ዖኦጬኔ።

ዬሱሴሜቶና ዳውሲሢናሙካንዳሢ ኬኤዜሢ
(ማቲ. 24፡3-14፤ ማር. 13፡3-13)

8 ዬሱሴ፦ «ዒንሢ ዻቢንቱዋጉዲ ዒንሢና ዔሩዋቴ፤
ሚርጌሢ ‹ታኣኒ ኪሪስቶሴኬ! ሃይሾ ዎዳ ዑኬኔ!› ጌዒ
ጌዒ ታ ሱንፆናሙካንዳኔ፤ ዔያቶ ጊንፆ ዓኣዺፖቴ።

9 ዖልዚና ዴሬኮ ዋይዚ ዒፂሢና ዛላ ዒንሢ ዋይዜ
ዎዶና ዲቃቲፖቴ፤ ቤርታዺ ዬይ ቢያ ያዺ ማዓንዳያ
ኮይሳኔ፤ ማዔቶዋ ጋፒንፃ ዑኬ ማዓዓኬ» ጌዒ ዔያቶም
ማሄኔ።

10 ዬካፓ ሃሣ ዬሱሴ፦ «ዴራ ዴሮ፥ ካኣታ ካኣቶ
ዖላንዳኔ።

11 ዱማ ዱማ ቤሲዳ ዶዲ፥ ዒጊቻ ሳዓ ዓጊፂሢና
ሉማና ሃሣ ዶርዓኣ ኬስካንዳኔ። ሃሣ ዒጊቻ ባኣዚና
ዼኤፒ ዼኤፒ ማላታጫሪንጮይዳ ጴዻንዳኔ።

12 ጋዓንቴ ዬይ ቢያ ማዓንዳሢኮ ቤርታ ዓሳ ዒንሢ
ዓርቃንዳኔ፤ ዒፂ ሃሣ ዒንሢ ዳውሶንዶኔ፤ ዓይሁዶ ዓሶኮ
ቡኪንቶቤዞና ቱኡዞማኣሮናም ዓኣሢዒንሢዒንጎንዶኔ፤
ታ ሱንፆሮ ጌዒ ካኣቶ ቤርቶ ሃሣ ዎይሣ ዓሶ ቤርቶ ዔኪ
ዒንሢ ዓኣዾንዶኔ።

13ዬይያ ታ ሱንፆ ዛሎ ዒንሢማርካታኒ ዒንሢም ኮሺ
ዎዴ ማዓንዳኔ።

14 ዬያሮ ዒንሢ ፑርቲሴ ዓሲጉዲ ዖኦጪንታ ባኮኮ
ዒንሢ ማሃንዳ ባኮሮ ሜታዻንዳያ ኮይሱዋኣሢ ቤርታዺ
ዔሩዋቴ።

15 ዓይጎሮ ጌዔቶ ዒንሢኮ ሞርኮይዳፓ ዖኦኒያ ዒንሢ
ባሻኒና ማካኒ ዳንዳዑዋ ጌስቶንዶ ጌኤሲና ዔራቶና ታ
ዒንሢምዒንጋንዳኔ።

16 ዒንሢኮ ሾዔ ዓሶና ጌርሲንሢና ዒንሢኮ ዒጊኖና
ላጎና ዓቱዋዖ ዓኣሢ ዒንሢ ዬያ ባኮም ዒንጋንዳኔ፤
ዒንሢዳፓ ፔቴ ፔቴሢ ሃይቂያ ሃይቃንዳኔ።

17 ታ ሱንፆሮ ጌዒ ዓሲ ቢያና ዒፂንቴያ ዒንሢ
ማዓንዳኔ።

18 ጋዓንቴ ዒንሢኮ ቶኦኮ ጋፓናፓ ፔቴታዖ ባይቃዓኬ።
19 ዒንሢ ጊቢ ዳንዳዒ ሼምፓሢ ዒንሢኮ ዒንሢ

ዓውሳንዳኔ» ጌዔኔ።

ዬሱሴ ዬሩሳላሜኮ ባይቂፆ ዛሎ ኬኤዜሢ
(ማቲ. 24፡15-21፤ ማር. 13፡14-19)

20 ዬካፓ ሃሣ ዬሱሴ፦ «ዒዞ ሞርኮኮ ዖላ ዓሶና
ዬሩሳላሜ ማንጊንቲ ዓኣንቴ ዒንሢ ዛጌ ዎዶና ባይቃኒ
ዒዛ ዑኬሢዔሩዋቴ፤

21ዒማና ዪሁዳ ዓጮይዳ ዓኣዞንሢ ሌካ ዹኮ ባንሢ
ዓኣሺንቶንጎ፤ካታማዓኣዞንሢዬካፓኬስኮንጎ፤ካታሞኮ
ዙላ ዓኣዞንሢያ ሃንጋ ካታሞ ጌሎፓ።

22 ዓይጎሮ ጌዔቶ ዬኖ ባይሲንቴሎ ዛሎ ፃኣፒንቴ
ሎንሣ ኩማንዳጉዲ፥ ዬና ኮሜ ዔኪሢና ሜቶ ዒንጊሢ
ዎዴ ማዓንዳኔ።

23ዬኖዎዶና ጎጶይንዶና ናኣቶዓኣሎዻንሢሣዞንሢም
ባዴዔ! ዓይጎሮ ጌዔቶ ዬኖ ዓጬሎይዳ ዼኤፒ ሜቶ ዎዴ
ማዓንዳኔ፥ ዴሮ ዑፆይዳኣ ፆኦሲ ጎሪንቲሙካንዳኔ።

24ዔያቶይዳፓ ሚርጌሢ ዖልዚና ሃይቃንዳኔ፤ ዓቴ ዓሳ
ዲዒንቲ ዱማ ዱማ ዓጪ ዔኪ ዓኣዺንታንዳኔ፤ ሜሌ
ዴራ ዑፃ ማዒ ዎይሣ ዎዳ ጋፓንዳያ ሄላንዳኣና ዬሩሳላሜ
ካታሞ ዔያታ ሄርቂ ዎይሣያ ማዓንዳኔ» ጌዔኔ።

ኪሪስቶሴኮ ላሚሙኪፆ ዛሎ
(ማቲ. 24፡29-31፤ ማር. 13፡24-27)

25ሄሊሳዖ ዬሱሴ፦ «ዓቦና ዓጊኖናይዳ ሃሣዦኦጋሢዳ
ዲቃሣ ማላታ ጴዻንዳኔ፤ ሳዖይዳ ዓኣ ዴራ ቢያ ባዞና
ባዞይዳ ዔቃ ዲቃሣ ጉዳሢ ዢባሮ ዑኡዞፓ ዔቄያና
ዒጊጪሜታዻንዳኔ።

26 ሳዖይዳ ሙካ ባኮ ካፒሢና ዓሳ ዒጊቹሞና ሂርጊ
ሜታዻንዳኔ፤ ዓይጎሮ ጌዔቶ ዬኖ ዎዶና ጫሪንጫ ዎልቄና
ዓኣ ባካ ዓጊፃንዳኔ፤

27 ዬካፓ ዓሲኮ ናዓሢ ዼኤፒ ዎልቄና ሃሣ ቦንቺንቲ
ሻኣሮ ዑፃ ማዒሙኪጴዻንዳኔ።

28 ዬይ ቢያ ማዒፆ ዓርቄ ዎዶና ዒንሢኮ ዻቂንታ
ዑኬሢሮ ዼግ ጌዒ ሌካ ዛጉዋቴ» ጌዔኔ።

ቤሌሴ ጌይንታ ሚሢ ኮኦኪንሢ
(ማቲ. 24፡32-35፤ ማር. 13፡28-31)

29 ዬካፓ ዬሱሴ ሂዚ ጌዒ ኮኦኪንሢ ዔያቶም
ኬኤዜኔ፦ «ቤሌሶ ሚፆንታ ሃንጎ ሚፆዋ ኮሺ ዒና ዔኪ
ዛጉዋቴ፤

30 ዔያቶኮ ዒላዣ ፂላንቴ ዒንሢ ዛጌ ዎዶና ዖጎሢ
ዑኬሢዒንሢ ዔራኔ።

31ዬያ ጎይፆ ዬይ ቢያ ባካ ማዒፆ ዓርቃሢ ዒንሢ ዛጌ
ዎዶና ፆኦሲ ካኣቱማሙካኒ ዑኬሢዔሩዋቴ።

32 «ጎኔ ታ ዒንሢም ጋዓኔ፤ ዬይ ቢያ ኩማንዳያ
ሄላንዳኣና ሃይ ሾይንታ ዓኣዻዓኬ።

33ጫሪንጮና ሳዖና ዓኣዻንዳኔ፤ ታኣኮ ቃኣላ ጋዓንቴ
ናንጊና ዶዲ ናንጋንዳኔ» ጌዔኔ።

ዶዲ ጴጪካፒሢ ዛላ
34ሄሊሳዖ ዬሱሴ፦ «ሚርጌሙኡዚናዑሺና ዛላማሊ

ማሊዎዶዒንሢኮጉሪኩርሲፖቴ፤ ሃሣ ሃያ ሳዖ ናንጎ ባኮ
ዛሎ ሜታዺሢና ዒኖ ዒንሢኮ ዶጪሲፖቴ፤ ያዺ ዒንሢ
ማዔቴዬናኬሌላፒሮጉዲዔሩዋንቴዒንሢዓርቃንዳሢ
ዔሩዋቴ።

35 ዬና ኬላ ሳዖይዳ ዓኣ ዓሶ ቢያ ዔሩዋንቴ
ዓርቃንዳኔ።

36 ዬያሮ ሙካ ፑርቶ ባኮይዳፓ ቢያ ቶላኒ፥
ዎልቄያ ዴንቃኒና ዓሲ ናዓሢኮ ቤርታ ዒንሢ ዔቃኒ

ዳንዳዓንዳጉዲ ሺኢቂ ሺኢቂ ቢያ ዎዴና ዶዱዋቴ»
ጌዔኔ።

37ዒማና ዬሱሴ ቢያ ኬሊ ጌኤዦማኣሮይዳ ዔርዛኔ፤
ሳዓ ዓማኣና ጋዓንቴ ዛይቴ ሪሚቲ ዹካ ጌይንታ ዹኮ
ኬስኪ ኬስኪ ዎርቃኔ።

38 ዓሳ ቢያ ዬሱሴ ኮራፓ ዋይዛኒ ጉቴ ዓማ ጌኤዦ
ማኣሪ ዒዛ ባንሢ ዓኣዻኔ።

22
ኪሪስቶሴ ዎዻኒ ዓሶኮ ዎላ ዞርቲፆ
(ማቲ. 26፡1-5፤ ማር. 14፡1-2፤ ዮሃ. 11፡45-53)

1ዑሣ ዓኣዺፆ ቦንቾ ኬሎ ጌይንታ ላኣዶሙዒ ቦንቾ
ኬላ ዑካዛ፥

2 ቄኤሶኮ ሱኡጎና ሙሴ ዔርዜ ዎጎ ዔርዛ ዓሳ ዴሮ
ዒጊጬሢሮ ዬሱሴ ዓርቂ ዎዾንዶ ጎይሢ ዴሜና ኮዓኔ።

ዪሁዳኮ ዬሱሴ ዓኣሢ ዒንጎሮ ዓሶና ዎላ ጊኢጊፆ
(ማቲ. 26፡14-16፤ ማር. 14፡10-11)

3 ዬማና ታጶ ላምዖንሢዳፓ ፔቴሢ ማዔ፥ ዓስቆሮንቶ
ዓጮ ዓሢ፥ ዪሁዳይዳ ፃላሄ ጌሌኔ።

4 ዬያሮ ዪሁዳ ቄኤሶኮ ሱኡጎና ጌኤዦ ማኣሮ ካፓ ዓሶ
ዓይሣዞንሢ ኮይላ ዴንዲ ዬሱሴ ዎዲ ዓኣሢ ዔያቶም
ዒንጋንዳቴ ዔያቶና ዎላ ጌስቴኔ።

5ዔያታዒኬኤዜባኮና ዎዛዺሚኢሼዒዛምዒንጋኒ
ዎላ ጌስቲ ጊኢጌኔ።

6ዔያታጌስቲጊኢጌስካፓ፥ዴራዔሩዋንቴዒዚዬሱሴ
ዓኣሢ ዒንጋኒ ጊኢጋ ዎዴ ኮዓኔ።

ዬሱሴዑሣ ዓኣዺፆ ቦንቾኬሎካዎሙዓኒ ጊኢጌሢ
(ማቲ. 26፡17-25፤ ማር. 14፡12-21፤ ዮሃ. 13፡21-

30)
7 ዬካፓ ዑሣ ዓኣዺፆ ቦንቾሮ ማራቶ ሹኪ፥ ላኣዶዋ

ሙዒ ቦንቾ ኬላ ሄሌኔ።
8 ዬሱሴ፦ «ዑሣ ዓኣዺፆ ቦንቾ ኬሎ ካዋሢ ኑ

ሙዓንዳጉዲ ዴንዲ ኑም ጊኢጊሹዋቴ» ጌዒ ጴፂሮሴና
ዮሃኒሴና ቤርታ ዳኬኔ።

9ዔያታማሃዖ፦ «ዑሣ ዓኣዺፆ ቦንቾ ኬሎካዎ ዎካ ኑ
ጊኢጊሻንዳጉዲ ኔ ኮዓይ?» ጌይ ዒዛ ዖኦጬኔ።

10 ዒዚያ ዔያቶም፦ «ዴንዲ ካታሞ ዒንሢ ጌላኣና
ዒኢካ ዋኣሢ ጉሲ ኬዴ ዓሲ ዒንሢና ካኣማንዳኔ፤ ዒዛ
ጊንፆ ዓኣዺ፥ ዒ ጌላ ማኣሮ ጌሉዋቴ።

11 ማኣሮ ዓዶ ኮራ ኑና ዔርዛሢ ‹ታኣኮ ጊንፆ
ሃንታዞንሢና ዎላ ዑሣ ዓኣዺፆ ቦንቾ ኬሎ ካዎ ታ ዴዒ
ሙዓንዳ ቤዛ ዎካዳይ? ኔና ጋዓኔ› ጎውዋቴ።

12 ዒዚያ ኩቦ ጋራ ዓኣ ሂኢሢንቲ ጊኢጌ፥ ዳልጎ ቤዞ
ዒንሢ ዻውዋንዳኔ፤ ዒኢካ ጊኢጊሹዋቴ» ጌዔኔ።

13 ላምዖ ዒዛኮ ጊንፆ ሃንታዞንሢ ዴንዲ ቢያ ባካ
ዬሱሴዔያቶምጌዔሢጉዲማዔምዴንቃዖ ዑሣ ዓኣዺፆ
ቦንቾ ኬሎ ካዎ ዒኢካ ጊኢጊሼኔ።

ጎዳ ማዾ ካዋሢ
(ማቲ. 26፡26-30፤ ማር. 14፡22-26፤ 1ቆሮ. 11፡23-

25)
14ዒማና ካዎ ሙዖ ዎዳ ሄላዛ ዬሱሴ ዳኪንቴዞንሢና

ዎላሙዓኒ ዴዓዖ፦

15 «ታኣኒ ሜታሢ ዔካንዳሢኮ ቤርታ ዒንሢና ዎላ ሃያ
ዑሣ ዓኣዺፆ ቦንቾ ኬሎ ካዋሢሙዓኒ ሚርጌና ኮዔኔ፤

16 ሃያ ባኮኮ ዓኣሺንቴ ጎኑማ ፆኦሲ ካኣቱሞይዳ
ጌኤሽኪ ዔርታንዳያ ሄላንዳኣና ሃይካፓ ሴካ ሃኖ ዑሣ
ዓኣዺፆ ቦንቾ ኬሎ ካዎ ፔቴታዖ ታ ሙዒንዱዋያታሢ
ዒንሢም ታ ኬኤዛኔ» ዔያቶም ጌዔኔ።

17 ዬካፓ ዬሱሴ ዑሽኮ ባኮ ዔኪ ጋላታ ሺኢጲሢ
ሺኢቃዖ፦ «ሃቦቴ፥ ሃያ ዎሊ ሄሊሱዋቴ፤

18 ጎኔ ታ ዒንሢም ጋዓኔ፤ ሃይማፓ ዓርቃዖ ፆኦሲ
ካኣቱማሙካንዳያ ሄላንዳኣና ሃያ ዎይኖ ዓኣፖ ዑዣፓ ታ
ዑሽካዓኬ» ጌዔኔ።

19 ሄሊሳዖ ዬሱሴ ካሦ ዔኪ ጋላታ ሺኢጲሢ ሺኢቂ፥
ቡንፃዖ ጊንፆ ሃንታዞንሢም፦ «ሃቦቴ፥ ሃይ ዒንሢም
ዒንጊንታሢ ታናኬ፤ ሃያ ዒንሢ ታና ማሊ ጶቂሣ ባኣዚ
ማሁዋቴ» ጌዒ ዔያቶም ዒንጌኔ።

20ዬያጉዲ ካሦሙዔስካፓ ዑሽኮ ባኮ ዔኪዒንጋዖ፦
«ሃይ ዑሽኮ ባካ ዒንሢም ላኣሊንታንዳ፥ ታ ሱጎፆና
ኩማንዳ ዓኮጫኣቃሢኬ።

21 «ጋዓንቴ ታና ዓኣሢ ዒንጋሢ ሃሢ ታኣና ዎላ ጎንጋፓ
ካሦ ዔኪሙዓኔ።

22 ዓሲኮ ናዓሢ ዒዛ ዛሎ ቤርታዺ ማሊንቴ ጎይፆና
ሃይቁዋዖ ዓታዓኬ፤ ጋዓንቴ ዓሲኮ ናዓሢ ዓኣሢዒንጋ ዬያ
ዓሢም ባዴዔ!» ጌዔኔ።

23ዒዛኮጊንፆሃንታ ናኣታ፦ «ኑባኣካፓዬያማዻንዳሢ
ዖናዳይ?» ጌይሢና ዎሊ ሴካና ሃንጋና ዖኦጬኔ።

ቢያፓ ባሼሢ ዖናታቴያ ኬኤዚንቴሢ
24 ሄሊሳዖ ዔያታ፦ «ኑጊዳፓ ቢያ ባሼሢ ዖናዳይ?»

ጌዒ ዎላ ማርሞ ዓርቄኔ።
25ዬሱሴጋዓንቴ፦ «ሃያዓጮካኣቶኮዴሮዑፃቢታንቶ

ዓኣኔ፤ ሃሣ ዎይሣ ዓሳኣ ዴሮም ኮዦማዻ ዓሶ ጌይንታኔ፤
26 ዒንሢ ጋዓንቴ ዔያቶጉዲ ማዓንዳያ ኮይሱዋሴ፤

ዬያይዳፓ ዒንሢ ባኣካ ቶይዲ ማዓሢ ጌኤዚጉዲ
ማዖንጎ፤ ዓይሢማዺሻያማዔሢያማዻሢጉዲማዖንጎ።

27ሙዖ ዴዒሙዓሢና ዔቂሙኡዛሢናይዳፓ ዎያዳይ
ዼኤፓሢ? ዼኤፒ ጌይንታሢ ዴይሙዓሢቱዋዓዳ? ታኣኒ
ጋዓንቴ ዒንሢኮ ባኣካ ዓይሢንቲ ማዻሢ ጉዴያኬ።

28 «ዒንሢ ታኣኮ ሜታሢ ዎዶና ቢያ ታኣና ዎላ ዶዲ
ዴዔኔ።

29ዬያሮ ታ ዓዴ ታማዾምቢታንቶ ታኣምዒንጌሢጉዲ
ታኣኒያ ዒንሢም ቢታንቶ ዒንጋንዳኔ።

30 ታኣና ዎላ ታ ካኣቱሞይዳ ሙዖ ቤዛ ዒንሢ ዴዒ
ሙይ ዑሽካንዳኔ፤ ዎጎ ዎጎ ቤዞይዳኣ ዴዒ፥ ታጶ ላምዖ
ዒስራዔኤሌኮ ፃጶ ዑፃ ቢታንቶ ዔኪ ዒንሢ ዎጋንዳኔ»
ጌዔኔ።

ጴፂሮሴ ዒዛ ዔሩዋሴ ጋዓንዳሢ ቤርታሲ ዬሱሴ
ኬኤዜሢ

(ማቲ. 26፡31-35፤ ማር. 14፡27-31፤ ዮሃ. 13፡36-
38)

31 ሄሊሳዖ ዬሱሴ፦ «ሲሞኦኔ! ሃኣዛጌ፤ ጎሽካ ዓሢ
ዛርጋሢዓኣፖዲልባፓ ሶኦሪ፥ ጌኤሺዱማሳሢጉዲ ፃላሄ
ዒንሢ ሶኦሪ ዛጋኒ ዒናፓ ሱኡካዺማሌኔ።

32 ጋዓንቴ ኔኤኮ ጉሙርቂፃ ባይቁዋጉዲ ታ ዓዶ ታ
ሺኢቄኔ፤ ኔኤኒያ ኔ ዻቢንቶ ዔሪ ታ ባንሢ ማዔ ዎዶና ኔ
ዒሾንሢ ዶዲሼ» ጌዔኔ።

33ጴፂሮሴ ማሃዖ፦ «ጎዳሢዮ! ቱኡሲምማዔቶዋ ሃሣ
ሃይቢም ታኣኒ ኔኤና ዎላ ዓኣዻኒ ጊኢጊንቴያኬ!» ጌዔኔ።

34 ዬሱሴ ጋዓንቴ ዒዛም፦ «ጴፂሮሴ፥ ሃኖ ኮይዳ
ቂኢቁዋንቴ ሃይሢማይንቲ ‹ታዒዛዔሩዋሴ› ኔ ጋዓንዳኔ፤
ታ ኔኤም ጋዓኣኬ» ጌዔኔ።

35ዬካፓዬሱሴፔኤኮጊንፆ ሃንታ ናኣቶኮራ፦ «ሚኢሼ
ዓርቆ ቡራሻ፥ ጋላ ዔኮ ሉካ፥ ዱርሲያ ዒንሢ ዔኩዋንቴ
ታዒንሢዳኬዎዶናዒንሢምፓጬባኣዚዓኣ?» ጌዔኔ።

ዔያታኣ ማሃዖ፦ «ዓይጌያ ፓጬ ባኣዚ ኑም ባኣሴ»
ጌዔኔ።

36ዬሱሴ ዔያቶም፦ «ሃሢ ዓካሪ ሚኢሼ ዓርቆ ቡራሻ
ማዔቴያ፥ ጋላ ዓርቆ ሉካ ዓኣሢ ዬያ ፔኤኮ ዔኮንጎ፤
ጬንቻ ዓፓሮ ባኣሢያ ማኣዓሢ ፔኤኮ ሻንቺ ጬንቻ
ዓፓሮ ሻንቆንጎ።

37 ‹ፑርቶ ዓሶና ዎላ ፓይዲንቴኔ!› ጋዓ ማፃኣፖ
ቃኣላ ታ ጊዳ ኩማንዳያ ኮይሳኔ፤ ታ ዒንሢም ጋዓኣኬ፤
ዓይጎሮ ጌዔቶ ታ ዛሎ ቤርታዺ ፃኣፒንቴሢ ቢያ ኩማኒ
ኮይሳሢሮኬ» ጌዔኔ።

38ዒዛኮ ጊንፆ ሃንታ ናኣታ፦ «ጎዳሢዮ! ሃይሾ ሃይካ
ላምዖ ጬንቻ ዓፓሮ ዓኣኔ!» ዒዛም ጋዓዛ፥ ዒዚ
«ጊዳንዳኔ» ዔያቶም ጌዔኔ።

ዬሱሴኮ ዛይቶ ሪሚቶ ዹኮይዳ ሺኢጲፆ
(ማቲ. 26፡36-46፤ ማር. 14፡32-42)

39 ዬሱሴ ካታሞይዳፓ ኬስኪ ቤርታ ማዻሢጉዲ
ዛይቶ ሪሚቶ ዹኮ ዴንዴኔ፤ ዒዛኮ ጊንፆ ሃንታ ናኣታኣ
ዒዛና ዎላ ዓኣዼኔ።

40 ዒኢካ ዔያታ ሄላዛ ዬሱሴ፦ «ዻቢሻ ጌሺሢዳ
ዒንሢ ጌሉዋጉዲ ሺኢቁዋቴ» ጌዔኔ።

41ዬካፓ ሹቺ ዹዔም ሄላንዳጉዴ ቤሲዳ ዔያቶይዳፓ
ሃኪ ዴንዳዖ ጉምዓቲ፦

42 «ዓዳሢዮ! ኔ ማሊሢ ማዔቶ ሃያ ሜታሢ ታ ጊዳፓ
ሃኪሴ፤ ጋዓንቴ ታማሊፆጉዲቱዋንቴ ኔ ማሊፃ ኩሞንጎ»
ጌዒ ሺኢቄኔ።

43 ዒማና ዒዛ ዶዲሻ ኪኢታንቻሢ ጫሪንጮይዳፓ
ሙኪዒዛም ጴዼኔ።

44ዒና ዒዛኮሚርጌና ሜታዼም፥ ኮሺ ዶዲሺኢጲሢ
ዒ ሺኢቃኔ፤ ዬማና ጮጋጫ ዒዛኮ ሱጉሢ ማሊ ሳዓ
ፆዻኔ።

45 ሺኢጲፆይዳፓ ዒ ዔቂ ጊንፆ ሃንታዞንሢ ባንሢ
ሙካንቴ ዔያታ ሚርጌና ዖዪፆይዳፓ ዔቄያና ላቢ ጊንዒ
ዓኣንቴ ዛጋዖ፦

46«ዓይጎሮዒንሢጊንዓይ? ዬያይዳፓዻቢሻጌሺሢዳ
ዒንሢ ጌሉዋጉዲ ዔቂ ሺሺኢቁዋቴ» ዔያቶም ጌዔኔ።

ዬሱሴኮ ሞርኮ ኩጫ ዓዺንቲፆ
(ማቲ. 26፡47-56፤ማር. 14፡43-50፤ ዮሃ. 18፡3-11)

47ዬሱሴ ዬያ ኬኤዛ ጎይሣ ዓኣንቴ ዒማናሚርጌ ዓሲ
ሙኬኔ፤ ዬያ ዓሶ ዔኪሙኬሢታጶ ላምዖንሢዳፓ ፔቴሢ
ማዔ፥ ዪሁዳኬ፤ ዒዚያ ዬሱሴ ሄርቃኒ ዬሱሴ ባንሢ
ዶጬኔ።

48 ዬሱሴ ጋዓንቴ፦ «ዔዞ፥ ዪሁዳ! ዓሲኮ ናዓሢ
ሄርቂሢና ዓኣሢ ኔ ዒንጋ?» ጌዔኔ።

49 ዬሱሴና ዎላ ዓኣ ጊንፆ ሃንታዞንሢ ዬያ ዛጋዖ፦
«ጎዳ! ዓፓሮና ኑ ዔያቶ ቆፆንዶ?» ጌዔኔ።

50 ዔያቶይዳፓ ፔቴስኬይ ቄኤሶ ቢያኮ ሱኡጋሢም
ዓይሢንቲ ማዻሢኮሚዛቆ ዋዮ ዓፓሮና ቆፂ ቲቄኔ።

51ዬሱሴ ጋዓንቴ፦ «ማይጊዴኔ! ሃሼ!» ጋዓዖ፥ ዓሢኮ
ዋዮ ኩቻ ዓርቂ ካንሢ ፓሤኔ።

52 ዬካፓ ዬሱሴ ዒዛ ዓርቃኒ ሙኬዞንሢና ቄኤሶኮ
ሱኡጎና ሃሣ ጌኤዦ ማኣሮኮ ዓይሣዞንሢና ዴሮኮጪሞና
ኮራ፦ «ታና ዒንሢ ሱላጉዲ ዓርቃኒ ጬንቻ ዓፓሮና
ኮኦሎና ዔኪሙኪያ?

53ቢያ ኬሊ ጌኤዦማኣሮይዳ ዒንሢና ዎላ ታ ዓኣንቴ
ዒንሢ ታና ዓርቂባኣሴ፤ ሃሢ ጋዓንቴ ዒንሢና ዹማሢናኮ
ቢታንቶ ዎዶኬ» ጌዔኔ።

ጴፂሮሴኮ ዬሱሴ ዔሩዋሴ ጌይፆ
(ማቲ. 26፡57-58፤69-75፤ ማር. 14፡53-54፤66-72፤

ዮሃ. 18፡12-18፤25-27)
54ዬካፓ ዓሳ ዬሱሴዔኪ ቄኤሶ ቢያኮ ሱኡጋሢማኣሪ

ዴንዴኔ፤ ዒማና ጴፂሮሴ ዻካ ዒዛይዳፓ ሃኬ ሃኬ ጊንፆ
ዓኣዻኔ።

55ዓሳ ዬያ ዓሢኮዲሮ ጋራ ታሚዔኤሢ ፔቴይዳ ዴዒ
ካሽታንቴ ጴፂሮሴሙኪዔያቶና ዎላ ዴዔኔ።

56 ጴፂሮሴ ታሞ ዓጫ ዴዒ ዓኣንቴ ፔቴ ዉዱሮ
ናይስኬናዒዛዴንቂኮሺዒዛዛጋዖ፦ «ሃይያዬሱሴናዎላ
ዓኣያኬ!» ጌዔኔ።

57ጴፂሮሴጋዓንቴ፦ «ሃና ዓሴላ! ታኣኒዒዛዔሩዋሴ»
ጌዔኔ።

58 ዻካ ናጌስካፓ ፔቴ ዓሲ ሃሣ ጴፂሮሴ ዛጋዖ፦
«ኔኤኒያ ዔያቶይዳፓ ፔቴሢኬ!» ጋዓዛ፥ ጴፂሮሴ
ጋዓንቴ፦ «ሃይ ዓሢ ኔ! ታ ዔያቶና ዎላ ዓኣያቱዋሴ!»
ጌዔኔ።

59 ፔቴ ሳኣቴጉዴያ ሃሣ ኔጋዖ ፔቴ ሜሌ ዓሲ፦ «ሃይ
ዓሢ ጌሊላ ዓሲኬ፤ ጎኔ ዒዛና ዎላ ዓኣያኬ» ጌዒ ኮሺ
ዶዲሺኬኤዜኔ።

60 ጴፂሮሴ ጋዓንቴ፦ «ሃይ ዓሢ ኔ! ኔ ጋዓ ዓሢ ታ
ዔሩዋሴ!» ጌዔኔ።
ዬኖ ዒ ጋዓ ጎይሣ ዓኣንቴ ኮይዳ ቂኢቄኔ።
61ዬማና ጎዳ ዬሱሴ ሺሪ ጴፂሮሴ ዛጋዛ፥ ጴፂሮሴም፦

«ሃኖ ኮይዳ ቂኢቁዋንቴ ሃይሢማይንቲ ‹ታዒዛዔሩዋሴ›
ኔ ታና ጋዓንዳኔ» ጌይ ጎዳ ዬሱሴ ቤርታ ዒዛምኬኤዜሢ
ጶቃዛ፥

62ካሮ ኬስካዖ ኮሺ ዒናፓ ዖዪ ዒዚ ዬኤኬኔ።
63 ዒማና ዬሱሴ ዓርቄ ዓሳ ዒዛ ቦሂ ቦሂ ጳርቂያ

ጳርቃኔ።
64 ዓኣፖ ካሮዋ ዒዛኮ ካንቂ ካንቂ፦ «ዖናዳይ ኔና

ባዔሢ? ሂንዳ ኔ ፆኦሲ ማሊሢኬኤዛያታቴ ዔሬ» ጋዓኔ።
65ዬያጉዲሃሣሚርጌባኣዚጌዒጌዒዒዛጫሽካኔ።

ዬሱሴኮ ዎጎ ዓሶ ቤርቶ ሺኢኪፆ
(ማቲ. 26፡59-66፤ ማር. 14፡55-64፤ ዮሃ. 18፡19-

24)
66 ሳዓ ካራዛ ዴሮኮ ጪሞና ቄኤሶኮ ሱኡጎና ሙሴ

ዔርዜ ዎጎ ዔርዛ ዓሶና ፔቴይዳ ቡኪንቴኔ፤ ዬሱሴያ
ዔያታ ቡኪንቶ ቤዞ ዔኪሙካዖ፥

67ዒዛ ኮራ፦ «ሂንዳ ኑም ኬኤዜ! ኔኤኒ ሜሲሄዳ?»
ጋዓዛ፥ ዒዚ ጋዓንቴ ዔያቶም፦ «ታ ዒንሢም ኬኤዛዛ
ዒንሢ ጎኔኬ ጎውዋሴ፤

22:35ማቲ. 10፡9-10፤ ማር. 6፡8-9፤ ሉቃ. 9፡3፤ 10፡4። 22:37ዒሲ. 53፡12። 22:53 ሉቃ. 19፡47፤ 21፡37።

68 ሃሣ ታ ዒንሢ ዖኦጫዛኣ ታኣም ዒንሢ ማሂ
ኬኤዙዋሴ፤

69 ጋዓንቴ ሃይማፓ ዓርቃዖ ዓሲኮ ናዓሢ ዼኤፖ
ፆኦዛሢኮሚዛቆ ዛላ ቦንቺንቲ ዴዓንዳኔ» ጌዔኔ።

70 ዬካፓ ቢያሢ ፔቱሞና፦ «ሂዴቶ ኔ ፆኦሲ ናይኬ
ጌይሢዳ?» ጌይ ዒዛ ዖኦጫዛ፥ ዒዚ፦ «ሂዮ፤ ዒንሢ ታና
ጋዓሢጉዴያኬ» ዔያቶም ጌዔኔ።

71 ዔያታ ማሃዖ፦ «ዓካሪ ማይ ዓይጎ ማርካ ኑም
ኮይሳይ? ሃይሾ ዒ ጌዔ ባኮ ኑ ኑ ቶኦኪና ዋይዜኔ!»
ጌዔኔ።

23
ዬሱሴኮ ጲላፆሴ ቤርቶ ሺኢኪፆ
(ማቲ. 27፡1-2፤11-14፤ ማር. 15፡1-5፤ ዮሃ. 18፡28-

38)
1 ዎጎሮ ቡኪንቴ ዓሳ ቢያ ዔቂ ዬሱሴ ጲላፆሴ ቤርቶ

ዔኪ ዓኣዼኔ፤
2 ሂዚ ጌዒያ ዒዛ ዔያታ ዎጎና ዓይሢሳኒ ኬኤዚሢ

ዓርቄኔ፦ «ሃይ ዓሢ፥ ኑኡኮ ዴሮ ዻቢሻንቴ ኑ ዴንቄኔ፤
ሮሜካኣቲምጊኢራጊኢሪንቱዋጉዴያላኣጋኔ፤ ሃሣ ‹ታኣኒ
ካኣቲ ማዔ፥ ሜሲሄኬ› ጌዒ ጌዒ ኬኤዛኔ።»

3ጲላፆሴያ፦ «ኔኤኒ ዓይሁዴ ካኣቲዳ?» ጌይ ዬሱሴ
ዖኦጫዛ፥ ዬሱሴ ማሃዖ፦ «ሂዮ፥ ኔ ታና ጌዔሢጉዴያኬ»
ዒዛም ጌዔኔ።

4 ዬማና ጲላፆሴ ቄኤሶኮ ሱኡጎና ዴሮናም፦ «ሃያ ዓሢ
ዑፃ ዓይጎ ዻቢንቲያ ታ ዴንቂባኣሴ!» ጌዔኔ።

5 ዓሳ ጋዓንቴ፦ «ሃይ ዓሢ ጌሊላይዳፓ ዓርቃዖ ሃይካ
ሄላንዳኣና ዪሁዳ ዓጫቢያዔርዚዔርዚዴሮ ፑርቱሞም
ዔቂሳኔ» ጌዒ ጌዒ ኮሺ ዶዲሺኬኤዜኔ።

ዬሱሴ ሄሮዲሴ ቤርታ
6ጲላፆሴጌሊላጌይንቴዑኡዞዋይዛዖ፦ «ሃይ ጌሊላ

ዓጪ ዓሲዳ?» ጌዒ ዖኦጬኔ።
7 ዬሱሴ ሙኬሢ ሄሮዲሴ ዎይሣ ዓጫፓ ማዔሢ

ጲላፆሴ ዔሪ ማሂ ጊንሣ ሄሮዲሴ ባንሢ ዳኬኔ፤ ሄሮዲሴ
ዬማና ዬሩሳላሜይዳኬ።

8ሄሮዲሴ ዬሱሴ ዛጋዖሚርጌ ዎዛዼኔ፤ ዓይጎሮ ጌዔቶ
ዬሱሴ ዛሎ ቤርታ ዒ ዋይዜሢሮ ዛጋኒ ሚርጌ ዎዴ ዒዛ
ኮዓኔ፤ ዬያጉዲ ሃሣ ዬሱሴ ፆኦሲ ዎልቄና ዓኪ ባኣዚ
ማዼም ዛጋኒ ማሊሢያ ጌሣኔ።

9 ዬያሮ ሄሮዲሴ ዬሱሴ ሚርጌ ዖኦጪሢ ዖኦጬኔ፤
ዬሱሴ ጋዓንቴ ዓይጎዋ ዒዛምማሂባኣሴ።

10ቄኤሶኮ ሱኡጎናሙሴዔርዜ ዎጎ ዔርዛ ዓሳ ዒኢካ
ዔቂ ሚርጌና ዒ ፑርቲሴያ ማሊሲኬኤዛኔ።

11 ሄሮዲሴ ፖኦሊሶና ዎላ ማዒ ዒዛ ቦሂ ዓማላዖ፥
ሚዛጲ ዓፒላ ማይሲ ጊንሣ ጲላፆሴ ባንሢ ማሂ ዳኬኔ።

12 ዬኖ ኬሎና ሄሮዲሴና ጲላፆሴና ዎላ ዒጊንቴኔ፤
ዬያኮ ቤርታ ጋዓንቴ ዔያታ ዎላ ዱጲሢኬ።

ዬሱሴ ሃይቃንዳጉዲ ዎጊንቴሢ
(ማቲ. 27፡15-26፤ ማር. 15፡6-15፤ ዮሃ. 18፡39-

40፤ 19፡1-16)
13 ዬካፓ ጲላፆሴ ቄኤሶኮ ሱኡጎና ሃሣ ዴሮይዳፓ

ዔርቴ ዓሶና ዴሮና ቢያ ዔኤላዖ፦
14 « ‹ዴሮዒፑርቱሞምዔቂሳኔ!› ጌዒዒንሢ ሃያ ዓሢ

ታ ኮይላ ዔኪሙኬኔ፤ ታኣኒ ጋዓንቴ ዒንሢኮ ቤርታ ዒዛ

ዖኦጪ፥ ዒንሢ ጌዒ ኬኤዛ ባኮይዳፓ ቢያ ሃያ ዓሢ ዑፃ
ዓይጎዋ ዻቢንቲ ታ ዴንቂባኣሴ።

15 ዬያጉዲ ሃሣ ሄሮዲሴያ ዒዛይዳ ዓይጎ ዻቢንቲ
ዴንቂባኣሢሮ ሃንጋ ኑ ባንሢ ማሂ ዳኬኔ፤ ዓካሪ ሃይ ዓሢ
ዒዛ ሃይቢም ሄሊሳ ባኣዚ ዓይጎዋ ማዺባኣሴ።

16ዬያሮ ታ ጳዺና ኩንሢ ሃሻንዳኔ» ጌዔኔ። [
17 ሌዓ ሌዓ ዑሣ ዓኣዺፆ ቦንቾ ኬሎና ጲላፆሴ ፔቴ

ቱኡሲ ዓሲ ዴሮም ቡላያኬ።]*
18 ዬያሮ ዴራ ቢያ፦ «ሃያ ዓሢ ባይዜ! ባርባኔ ጋዓንቴ

ኑም ቡሌ!» ጌዒ ጌዒ ዒላቴኔ።
19ባርባኔ ጎዖሢካታሞይዳዑራዔቂሲዓሲዎዼዛላና

ቱኡቲ ዓኣ ዓሲኬ።
20 ጲላፆሴ ዬሱሴ ቡሊ ሃሻኒ ኮዓዖ ላሚ ዴሮም

ኬኤዜኔ።
21ዴራ ጋዓንቴ፦ «ሱፄ፥ ሱሱፄ!» ጌዒ ጌዒ ዒላቴኔ።
22 ጲላፆሴ ሃይሣሲ፦ «ሃይ ዓሢ ዻቤ ዻቢንታ

ዓይጌንዴዳይ? ታኣኒ ዒዛ ሃይቢም ሄሊሳንዳ ዓይጎ
ባኣዚያ ዴንቂባኣሢሮ ጳዺና ታኩንሢ ሃሻንዳኔ»ዔያቶም
ጌዔኔ።

23ዔያታጋዓንቴዑኡዞፔኤኮዼጊዲ፦ «ሱሱፄ!» ጌዒ
ጌዒ ዒላቴኔ፤ ዒላታኣ ዔያቶኮ ኮሺ ዺቤኔ።

24 ዬያ ዛሎሮ ዔያታ ዖኦጬሢ ዔያቶም
ማዺንታንዳጉዲ ጲላፆሴ ዎጌኔ።

25 ዑራ ዔቂሲ፥ ዓሲ ዎዺ ቱኡቲ ዓኣ ባርባኔ ጎዖሢ
ዔያታ ዖኦጬ ጎይፆና ቡላዖ፥ ዬሱሴ ጋዓንቴ ዔያታ
ኮዔሢጉዲ ዓኣሢ ዔያቶም ዒንጌኔ።

ዬሱሴኮ ሱፂንቲፆ
(ማቲ. 27፡32-44፤ ማር. 15፡21-32፤ ዮሃ. 19፡17-

27)
26 ዬያሮ ዬሱሴ ዔያታ ዔኪ ዴንዲፆይዳ ዓኣዖ፥ ፔቴ

ቄሬና ጌይንታ ዓጪ ዓሲ ማዔ ሲሞኦኔ ጎዖሢ ካታሞኮ
ዙላፓ ካታሞ ጌላንቴ ዒዛ ዔኪ ዬሱሴ ሱፆንዶ ፑርቲሴ
ዓሶ ሱፆ ሚፆ ኬዲሲ ዬሱሴ ጊንፆ ዓኣዻንዳጉዲማሄኔ።

27ሚርጌ ዓሲዬሱሴጊንፆ ዓኣዻኔ፤ ዔያቶ ባኣኮይዳፓ
ሚርጌና ዒዛ ጋይቴ ዖዪ ዬኤካ ላኣሊ ዓኣኔ፤

28 ዬሱሴ ጋዓንቴ ዔያቶ ባንሢ ሺሪጋፓ፦ «ዒንሢ
ዬሩሳላሜ ላኣላ! ዒንሢ ቶኦኮና ዒንሢ ናኣቶናም
ዬኤኩዋቴ! ታ ጋይቴ ዬኤኪፖቴ!

29ዓይጎሮ ጌዔቶ ‹ዞኦካሢማዔ ላኣሎና ሾይባኣ ጎጶና
ዻንሥሢባኣላኣሎናዎዚባሊቲናዓኣያዳይ?› ጌይንታንዳ
ኬሊሙካንዳኔ።

30 ዬኖና ዓሳ ዹኮ ‹ኑ ዑፃ ዶዔ!› ሃሣ ጌሜሮ ‹ኑና
ዓኣቹዋቴ!› ጌይሢ ዓርቃንዳኔ።

31 ዓካሪ ዬይ ቢያ ባካ ዓኣዔ ሚሢዳ ሃኣዺ ማዓያ
ማዔቶሜሎሚፆይዳ ዎይታንዳያ ናንዳይ?» ጌዔኔ።

32ዬያጉዲ ሃሣ ዬሱሴና ዎላ ዎዻኒ ላምዖ ፑርታ ማዼ
ዓሲስኬንሢያ ዔኪ ዔያታ ዴንዴኔ።

33 ዬካፓ ዔያታ ቶኦኪ ሜጌሢ ጌይንታ ቤዞ ሄላዖ
ዒኢካ ዬሱሴ ሱፄኔ፤ ሃሣ ላምዖ ፑርቶ ማዼዞንሢያ
ዬሱሴኮ ሻውሎና ሚዛቆ ዛሎናይዳ ሱፄኔ።

34 ዬካፓ ዬሱሴ፦ «ዓዳሢዮ! ዔያታ ማዻ ባኮ
ዔሩዋኣሢሮ ዓቶንጎ ዔያቶም ጌዔ!» ጌዔኔ።
ፖኦሊሳ ዱማሲዔራኒ ዓጎ ባኣዚ ዓጊ ዬሱሴኮ ዓፒሎ

ጊሽቴኔ።

* 23:17 ፔቴ ፔቴሚናኣ ማፃኣፓ ፓይ. 17 ጊዳ ቃሳኔ፤ ዬና ቃኣላ ማር. 15፡6 ጊዳ ዓኣዞ ማላኔ። 23:30ሆሴ. 10፡8፤ ዮሃ. ፆፔዻ 6፡16። 23:34
ዓይኑ. 22፡18። 23:35 ዓይኑ. 22፡7።

35ዴራ ዔቂ ዛጋንቴ ዓይሁዶኮ ሱኡጋ፦ «ሜሌ ዓሶ ዒ
ዻቂሼኔ፤ ዓካሪ ዒዛ ፆኦሲ ዶኦሬያ፥ ሜሲሄ ማዔቶ ሂንዳ
ፔና ዻቂሾንጎ!» ጌዒ ጌዒ ዒዛ ቦሄኔ።

36 ፖኦሊሳ ሃሣ ዬያጉዲ ዒዛ ቦሄኔ፤ ፑርቲ ሶልኬ
ዑሺያ ዒዛም ዒንጋዖ፥

37 «ኔኤኒ ዓይሁዴ ካኣቲታቶ ሂንዳ ኔና ዻቂሼ» ጌዔኔ።
38 «ሃይ ዓይሁዴ ካኣቲኬ!» ጌዒ ፃኣፖናያ ዬሱሴኮ

ቶኦኮ ኬዴሚፆ ዑፃ ጌሤኔ።

ዬሱሴና ዎላ ሱፂንቴ ላምዖ ፑርቶ ማዼ ዓሶንሢ
(ማቲ. 27፡38-44፤ ማር. 15፡27-32)

39 ዬሱሴና ዎላ ሱፆና ፑርቶ ማዼዞንሢዳፓ ፔቴሢ
ዬሱሴ ኮራ፦ «ኔኤኒ ሜሲሄቱዋዓዳ? ሂንዳ ኔና ዻቂሺ
ኑናኣ ዻቂሼ!» ጌዒ ጌዒጫሽኬኔ።

40 ባጋሢ ጋዓንቴ፦ «ኔኤኒ ሃሢ ሃይቢም ዎጊንቲ ዓኣዖ
ፆኦሲ ዒጊጩዋዓዳ?

41 ኑኡኒ ኑ ማዼ ዻቢንቶ ዛሎና ኑም ዒንጎና ዎጋ
ኮይሳያኬ፤ ሃይ ዓሢ ጋዓንቴ ፔቴታዖ ፑርታ ባኣዚ
ማዺባኣሴ» ጌዒ ዒዛ ጎሬኔ።

42 ዬካፓ ዬሱሴ ኮራ፦ «ጎዳሢዮ! ኔ ካኣቱሞይዳ ኔ
ጌላ ዎዶና ታና ጶቂሳዎ!» ጌዔኔ።

43ዬሱሴማሃዖ፦ «ጎኔ ታ ኔኤም ጋዓኔ፤ ሃኖ ኔ ታኣና ዎላ
ጌኔቴይዳ ማዓንዳኔ!» ዒዛም ጌዔኔ።

ዬሱሴኮ ሃይቦ
(ማቲ. 27፡45-56፤ ማር. 15፡33-41፤ ዮሃ. 19፡28-

30)
44 ዓካሪ ዬይ ያዺ ማዔሢ ዓባ ሳዛ ማዓኣናኬ፤ ዬካፓ

ዓርቃዖ ዴንዲ ማሢ ዶምቦልሳ ዎዴ ሄላንዳኣና ዓቦኮ ፖዓ
ዓርቂንቲ ሳዓ ጉቤ ዹሜኔ።

45 ዬማና ጌኤዦ ማኣሮይዳ ዱማሲፆሮ ጎኦቦና ዓፒላ
ሳዛፓ ሄኮ ዳርዒ ላምዖ ፓቂንቴኔ።

46 ዬሱሴ ዑኡዞ ዼጊዲ፦ «ዓዳሢዮ! ሃይሾ ታኣኮ
ሼምፓሢ ኔኤም ታ ዒንጋኔ!» ጌዔኔ። ዬያ ጌዔስካፓ
ሼምፓሢ ዒዛኮ ዱጴኔ።

47ዒኢካዓኣ፥ ፄኤቶፖኦሊሶኮሱኡጋሢዬያማዔባኮ
ዛጋዖ፦ «ጎኔና ሃይ ዓሢ ፂሎታዖኬ!» ጌዒ ፆኦሲ ቦንቼኔ።

48 ዬያ ባኮ ዛጋኒ ዒኢካ ቡኪንቲ ዓኣ ዓሳ ቢያ ማዔ
ባኮ ዛጊ ዖዪሢና ዳዶ ፔኤኮኩቻ ባዒ ባዒፔማኣሪማዒ
ዴንዴኔ።

49 ዬሱሴ ኮሺ ዔራ ዓሶ ቢያሢና ጌሊላይዳፓ ዓርቃዖ
ዒዛኮ ጊንፆ ሃንታ ላኣሎና ሃኬ ዔቂ ዬያ ባኮ ዛጋኔ።

ዬሱሴኮ ዱኡኪንቲፆ
(ማቲ. 27፡57-61፤ ማር. 15፡42-47፤ ዮሃ. 19፡38-

42)
50 ዓይሁዴ ዓጪ ካታማ ማዔ፥ ዓርማቲያሴ

ጌይንታዞይዳ ናንጋ ዮሴፔ ጌይንታ ፔቴ ዓሲ ዓኣኔ፤ ዒዚ
ፂሎ ሃሣ ኮሺ ዓሲኬ፤ ሃሣ ጊንሣዒ ዓይሁዶ ዓሶኮ ዎጎሮ
ቡካ ዓሶይዳፓ ፔቴሢኬ።

51 ማዔቶዋ ዓይሁዶ ዓሳ ዬሱሴ ባይዛኒ ዞርታ
ዞርቲፆና ጌኤዞናይዳ ዒ ጌሊባኣያኬ፤ ፆኦሲ ካኣቱሞዋ
ሃጊ ማዓንዳ ዎዛ ጌሢ ካፓ ዓሲኬ።

52 ዬይ ዓሢ ጲላፆሴ ኮይላ ዴንዲ ዬሱሴኮ ሌዞ
ዒዛም ዒንጋንዳጉዲ ዖኦጬኔ።

53 ሌዞዋ ዒዛኮ ሚፃፓ ኬይሲ ሻኣዣ፥ ቦኦሬ ሚዛጲ
ዓፒላና ሱኡዲ ዖኦኒያ ዱኡቲባኣ ላሌ ቆኦቂ ኮሾና ዱኡፒ
ዔቴይዳ ዱኡኬኔ።

54ዬያ ዒ ማዼሢ ሳዓ ዹሜም ዓይሁዶኮ ሃውሾ ኬሎ
ቦንቻ ዓርቃኒ ዑካንቴኬ፤ ዬና ኬሌላ ሃውሾ ኬሎም
ጊኢጊንቲ ጊኢጊንቶ ኬሊኬ።

55ጌሊላ ዓጮይዳፓ ዬሱሴ ጊንፆሙኬላኣላ ዮሴፔና
ዎላ ዓኣዺ ዬሱሴኮ ዱኡፖ ዛጌኔ፤ ሃሣ ዎዲ ዒዛ
ዱኡኮናቴያ ዛጌኔ።

56 ዬካፓ ዔያታ ፔኤኮ ማኣሪ ማዒ ዴንዳዖ ሌዞም
ማዓዼኤሻናሳውቃቲሺናጊኢጊሼስካፓሙሴዔርዜዎጎ
ጎይፆና ሃውሾ ኬሎዔያታ ሃውሺ ፔኤቄኔ።

24
ዬሱሴኮ ሃይባፓ ዔቂፆ
(ማቲ. 28፡1-10፤ ማር. 16፡1-8፤ ዮሃ. 20፡1-10)

1 ላኣሎንሢ ጊኢጊሼ፥ ሳውቃ ቲዦ ዔኪ ቃልሾ ኬሎኮ
ቤርታሳ ዓቦ ጉቴ ዓሚዱኡፖ ቤዞ ዴንዴኔ፤

2 ዒማና ዱኡፖ ካሮ ዎዾና ሹጫሢ ዱኡፖ ካራፓ
ኮላዺ ዓኣንቴ ዔያታ ዴንቄኔ።

3 ዔያታ ዱኡፖ ዔቶ ጋሮ ጌሌ ዎዶና ጋዓንቴ ጎዳ
ዬሱሴኮ ሌዞ ዴንቂባኣሴ።

4 ዬያ ባኮና ኮሺ ዔያታ ዲቃቲ ዓኣንቴ ዓኣፒዳ ዱካ፥
ጌኤሺ ቦኦሬ ዓፒላ ማይንቴ ላምዖ ዓሲ ዔያታ ዔሩዋንቴ
ሙኪዔያቶ ኮይላ ዔቄኔ።

5 ላኣሎንሢ ሚርጌና ዒጊጫዖ ሊካ ሳዓ ዛጊ ዓኣንቴ፦
«ሼምፔና ዓኣ፥ ዬሱሴ ሃይቄ ዓሶ ባኣካ ዓይጋ ዒንሢ
ኮዓይ?

6 ዒዚ ሃይካ ባኣሴ፤ ዔቄኔ፤ ቤርታ ዎንዴ ጌሊላይዳ
ዓኣ ዎዶና ዒንሢምኬኤዜሢማሉዋቴ።

7 ዬይያ፦ ‹ዓሲኮ ናዓሢ ጎሞ ዓሶም ዓኣሢ ዒንጊንታኒ
ሃሣ ሱፂንታኒ፥ ሃይሣሳ ኬሎና ሃይባፓ ዔቃኒ ኮይሳኔ›
ዒንሢም ጌዔሢኬ» ጌዔኔ።

8ላኣሎንሢ ዬሱሴኮ ቃኣሎማሊ ጶቂሴኔ፤
9 ዱኡፖ ቤዛፓ ማዒ ዬያ ቢያ ታጶ ፔቴዞንሢና

ዓቴዞንሢናም ኬኤዜኔ፤
10 ዬያ ዳኪንቴዞንሢም ኬኤዜዞንሢ ሜግዴላ

ዓጮ ማይራማ፥ ዮሃና፥ ያይቆኦቤኮ ዒንዶ ማይራሞንታ
ዬያጉዲ ሃሣሜሌ ላኣሊያ ዓኣኔ።

11 ዳኪንቴዞንሢ ጋዓንቴ ዬይ ባካ ዔያቶም ዓውቲ
ማሌሢሮ ጎኔኬ ጌይባኣሴ።

12ጋዓንቴጴፂሮሴዔቂዱኡፖቤዞጳሽኬኔ፤ዒኢካዒ
ሄሊ ሂርኪ ጌዒ ዛጋዖ ሌዞ ሱኡዶና ሻኣዦ ሚዛጶ ዓፒሎ
ሌሊ ዴንቄስካፓ ማዔ ባኮ ዲቃቲ ሄርሺ ሄርሺ ማኣሪ
ማዔኔ።

ዬሱሴ ላምዖ ዒዛኮ ጊንፆ ሃንታ ናኣቶንሢም ጴዼሢ
(ማር. 16፡12-13)

13 ዬኖ ኬሎና ዬሱሴኮ ጊንፆ ሃንታዞንሢዳፓ
ላምዖንሢ ዔማዎሴ ጌይንታ ጉርዳስኬኖ ዴንዳኔ፤
ዔማዎሴ ዓኣሢ ዬሩሳላሜይዳፓ ኮሺ ሃኩዋ *ቤስካኬ።

14 ዔያታ ዬያ ማዔ ባኮ ቢያ ዛሎ ዎላ ጌስቲ ጌስቲ
ዓኣዻኔ፤

23:36 ዓይኑ. 69፡21። 23:45ኬሲ. ማፃ 26፡31-33። 23:46 ዓይኑ. 31፡5። 23:49 ሉቃ. 8፡2-3። 23:56ኬሲ. ማፃ 20፡10፤ ላሚ.

ዎማ 5፡14። 24:7ማቲ. 16፡21፤ 17፡22-23፤ 20፡18-19፤ ማር. 8፡31፤ 9፡31፤ 10፡33-34፤ ሉቃ. 9፡22፤ 18፡31-33። * 24:13 ኮሺ ሃኩዋ፦ ጋዓዞ
ጋኣሎሙኡጮና ታጶ ላምዖ ኪሎሜኤቲሬ ጋዓኔ።

15 ዬያ ዔያታ ኬኤዚ ጌስታ ዎዶና ዬሱሴ ፔ ቶኦኪና
ሙኪዔያቶና ዎላ ዓኣዻኔ።

16ጋዓንቴዔያታ ፔ ዓኣፖናዒዛዛጋያታዖ ዖናማዔቶዋ
ዔራኒ ዳንዳዒባኣሴ።

17 ዒዚ፦ «ዒንሢ ሃይ ጌስቲ ጌስቲ ዓኣዻሢ፥ ዬይ
ዓይጎ ባኣዚዳይ?» ዔያቶ ኮራ ጌዔኔ።
ዔያታ ዒማና ኮሺ ዖያዖ ዓኣ ቤዛ ዔቄኔ።
18 ዔያቶይዳፓ ፔቴ ቄሌዮጳ ጌይንታሢ፦ «ኔኤኒ

ዬሩሳላሜ ካታሞይዳ ዓኣዖ ሃሢ ቢሪ ማዺንቴ ባኮ ቢያ
ዔሩዋዖ ሾኦቺ ማዒ ዓቴሢ ኔና ሌሊዳ?» ጌዔኔ።

19ዬሱሴማሃዖ፦ «ዬይ ዓይጌንዴዳይ?» ጋዓዛ፥ ዔያታ
«ናዚሬቶ ዓጮ ዓሢ፥ ዬሱሴ ዑፃ ማዔ ባኮሾ! ዒዚያ
ፆኦሲና ዓሲና ቢያ ቤርታ ኬኤዛ ባኮና ማዾና ዶዲ ማዔ
ፆኦሲ ማሊሢኬኤዛያኬ።

20ቄኤሶኮሱኡጎና ኑና ዎይሣዔርቴ ዓሳ ሃይቃንዳጉዲ
ዒዛይዳ ዎጌስካፓ ዒዛ ሱፄኔ።

21ኑኡኒ ጋዓንቴ ‹ዒስራዔኤሌዓሶዻቂሻንዳይዒዛኬ›
ጌዒሚርጌና ሃጊማዓንዳዎዛጌሤያታንቴ፥ ዬይቢያባካ
ማዔስካፓ ሃኖ ሃይሣሳ ኬሊኬ።

22 ሃሣ ኑ ባኣኮይዳ ዓኣ ፔቴ ፔቴ ላኣላ ሚርጌና ኑና
ዲቃሢማሊሼኔ፤ ዔያታ ሃኖ ጉቴ ዱኡፖ ቤዞ ዴንዳዖ፥

23ዒዛኮ ሌዞ ዴንቂባኣሴ፤ ‹ዒዚ ሃይባፓ ዔቄኔ› ጋዓ
ኪኢታንቾ ዓውቲጉዴያና ዛጌኔ ጌዒዔያታማዒሙኬኔ።

24 ሃሣ ኑጊዳፓ ፔቴ ፔቴዞንሢ ዱኡፖ ቤዞ ዴንዳዖ
ላኣላ ጌዔሢጉዲ ማዔም ዛጌኔ፤ ዬሱሴ ጋዓንቴ ዔያታ
ዴንቂባኣሴ»ዒዛም ጌዔኔ።

25 ዬሱሴ ዔያቶም ማሃዖ፦ «ዒንሢ ማሊ ጶቂሡዋያ
ሃሣ ፆኦሲ ማሊፆ ኬኤዛዞንሢ ኬኤዜሢ ቢያ ጎኔኬ
ጎዑዋዖ ዒኖ ዶጪሴ ዓሳ!

26 ሜሲሄ ዬያ ቢያ ሜታሢ ዔካንዳያና ቦንቺንታኒያ
ኮይሳያቱዋዓዳ?» ጌዔኔ።

27 ዬካፓ ሙሴና ፆኦሲ ማሊፆ ኬኤዛ ዓሶና
ማፃኣፖይዳፓ ዓርቃዖ ጌኤዦ ማፃኣፖይዳ ቢያ ዒዛ ዛሎ
ኬኤዚንቴ ባኮ ፓይዲ ፓይዲ ዔያቶም ኬኤዜኔ።

28 ዔያታ ዴንዳ ጉርዴሎኮ ዑካዛ ዬሱሴ ዔያቶ ኮራ
ዎርቁዋዖ ዴንዳያ ማሌሢሮ፥

29ዔያታ፦ «ሳዓ ዓሜኔ፥ ዓባኣ ጌሌኔ፤ ዬያሮ ኑኡና ዎላ
ሃካዎርቄ»ጌይዒዛኮሺዶዲሺሺኢቄሢሮዔያቶና ዎላ
ዎርቃኒ ማኣሪ ጌሌኔ።

30 ዬካፓ ዔያቶና ዎላ ሙዓኒ ዴዓዖ፥ ካሣ ዔኪ ጋላታ
ሺኢጲሢ ሺኢቄሢኮ ጊንፃ ቡንፂ ዔያቶም ዒንጌኔ።

31 ዬማና ዓኣፓ ዔያቶኮ ቡሊንታዛ ዬሱሴ ማዔሢ
ዔያታ ዔሬኔ፤ ዒዚ ጋዓንቴ ቤዞማና ዔያቶኮ ዓኣፓፓ
ዓኣሺንቴኔ።

32ዔያታ ዎሊ ኮይላ፦ «ዎንዴ ጎይፃ ኑ ዓኣንቴ ኑም ዒ
ኬኤዛኣና፥ ጌኤዦማፃኣፓፓ ፓይዲፓይዲ ኑምዔርዛኣና
ዎዛና ኑኡኮ ዒና ታሚጉዲ ዔኤቲባይ?» ጌዔኔ።

33ዔያታ ዬማና ዔቃዖ ዬሩሳላሜማዒዴንዴኔ፤ ዒኢካ
ታጶ ፔቴዞንሢ፥ ዔያቶኮ ላጎንሢና ዎላ ፔቴይዳ ቡኪንቲ
ዓኣንቴ ዴንቄኔ።

34 ዒማና ታጶ ፔቴዞንሢ፦ «ጎዳ ዬሱሴ ጎኔ ሃይባፓ
ዔቄኔ! ሲሞኦኔማ ጴዼኔ!» ጋዓኔ።

35 ላምዖ ጊንፆ ሃንታዞንሢ ሃሣ ፔ ዛሎና ዔያቶ ኮይላ
ጎይፃ ማዔ ባኮና ጎዳ ዬሱሴ ካሦ ዔያቶም ቡንፂ ዒንጌ
ዎዶና ዎይቲ ዒዛ ዔያታ ዔሬቶዋ ኬኤዜኔ።

ዬሱሴ ዒዛኮ ጊንፆ ሃንታ ናኣቶም ጴዼሢ
(ማቲ. 28፡16-20፤ ማር. 16፡14-18፤ ዮሃ. 20፡19-

23፤ ዳኪ. ማዾ 1፡6-8)
36 ዔያታ ዬያ ጋዓ ጎይሣ ዓኣንቴ ዬሱሴ ፔ ቶኦኪና

ዔያቶ ባኣካሙኪዔቃዖ፦ «ዒንሢ ዎዚ ዓኣይ?» ጌዔኔ።
37ዔያታ ጋዓንቴዔኤዤዛጋያዔያቶምማላዛ፥ዲቃቲ

ሚርጌና ዒጊጬኔ።
38 ዬሱሴ ጋዓንቴ፦ «ዓይጎሮ ዒንሢ ዲቃታይ? ሃሣ

ዓይጎሮ ዒንሢ ‹ሃይ ጎኔ ባኣዚዳ?› ጌዒማላይ?
39 ታኣኮ ኩጮና ቶኮና ዛጊጋፓ ታና ማዔሢ

ዔሩዋቴ፤ ሃሣ ዑፆዋ ታኣኮ ዓርቂ ዛጉዋቴ፤ ታና ዒንሢ
ዛጋሢጉዲኬ፤ ዔኤዤኮ ጋዓንቴ ዓሽኪንታ ሜጌሢንታ
ባኣሴ» ጌዔኔ።

40ዬያ ጌዒጋፓ ፔኤኮ ኩጮና ቶኮና ዔያቶ ዻዌኔ፤
41 ዔያታ ኮሺ ዎዛዺ፥ ሃሣ ዲቃቲ ሄርሺፆይዳፓ

ዔቄያና ዬያ ጎኔኬ ጌዒባኣሴ። ዬሱሴ ማሃዖ፦ «ዔኤቢ፥
ሙዖ ባኣዚ ዒንሢኮ ዓኣ?» ጌይ ዔያቶ ዖኦጫዛ፥

42ዔያታ ሚቺንቴ ሞሎ ዓሽኪ ዻካ ዒዛም ዒንጌኔ።
43ዒዚያ ዔኪ ዔያቶኮ ቤርታሙዓዖ፦
44 «ቤርታ ዒንሢና ዎላ ታ ዓኣ ዎዶና ሙሴ

ዔርዜ ዎጎይዳ፥ ፆኦሲ ማሊፆ ኬኤዛ ዓሶና ዓይኑሞ
ማፃኣፖናይዳ ታ ዛሎ ፃኣፒንቴሢ ቢያ ኩማንዳያ ኮይሳኔ
ጌዒ ታ ዒንሢምኬኤዜ ቃኣላ ሃያኬ» ዔያቶም ጌዔኔ።

45 ዬካፓ ጌኤዦ ማፃኣፖ ማሊ ዔያታ ጶቂሣንዳጉዲ
ዒኖ ዔያቶኮ ቡሌኔ።

46ዒዚ ዔያቶም፦ «ሜሲሄ ሜቶ ዔካንዳሢና ሃይሣሳ
ኬሎና ሃይቢዳፓ ዔቃንዳሢ ቤርታዺ ፃኣፒንቴኔ፤

47 ዬያጉዲ ሃሣ ዒዛኮ ሱንፆና ጎሜ ቡኡፂ ጌኤሽኪሢ
ዛላኮ ኮሺ ሃይሴ ዬሩሳላሜይዳፓ ዓርቃዖ ቢያ ዓጮይዳ
ዓኣ ዴሮም ኬኤዚንታንዳጉዲ ጌይንቴኔ።

48ዒንሢያ ዬያ ባኮኮ ቢያ ማርኮንሢኬ፤
49 ዓካሪ ታኣኒ ታ ዓዳሢኮ ሃጊ ማዓንዳ ዎዞ

ዒንጊፆ ዒንሢም ዳካንዳኔ፤ ዒንሢያ ዎልቄ ዒንሢምሎፓ
ዒንጊንታንዳያ ሄላንዳኣና ዬሩሳላሜካታሞይዳዴዑዋቴ»
ዔያቶም ጌዔኔ።

ዬሱሴኮ ሌካጫሪንጮዔውቲፆ
(ማር. 16፡19-20፤ ዳኪ. ማዾ 1፡9-11)

50 ዬካፓ ዬሱሴ ዔያቶ ዬሩሳላሜ ካታማፓ ኬሲ፥
ቢታኒያ ጌይንታቤዞሄላንዳኣናዔኪዴንዳዖዒኢካኩጮ
ዒዛኮ ዔያቶ ዑፃ ፒሺ ዔያቶ ዓንጄኔ።

51 ዒኢካ ዔያቶ ዒ ዓንጄ ጎይሣ ዓኣዖ ዔያቶይዳፓ
ዱማዺሌካጫሪንጮዔውቴኔ።

52ዔያታኣዒዛምዚጋዖ፥ዼኤፒዎዛናጊንሣዬሩሳላሜ
ማዒ ዓኣዼኔ።

53 ሃሣ ፆኦሲ ጋላቲ ጋላቲ ቢያ ኬሊና ጌኤዦማኣራፓኣ
ዔያታ ዱማዺባኣሴ።

24:49 ዳኪ. ማዾ 1፡4። 24:51 ዳኪ. ማዾ 1፡9-11።

ዮሃኒሴ ፃኣፔ
ጎዳ ዬሱስኪሪስቶሴ ዛሎኮዦ ሃይሶ

ዓይፆ ካሮ
ዮሃኒሴ ፃኣፔ ኮዦ ሃይሳ ዬሱሴ ዛሎ ኬኤዛሢ፦

ዬሱሴ ዓሲ ማዒ ዓሶ ባኣካ ጴዼያ፥ ናንጊና ናንጋ ፆኦሲ
ቃኣላኬ ጌይኬ፤ ማፃኣፔላ ኬኤዛ ጎይፆና ሃና ኮዦ ሃይሳ
ፃኣፒንቴሢ ዬሱሴ ዼኤሻ ማዒ ሙካንዳኔ ጌይንቴ፥
ፆኦሲ ናዓሢ ማዔሢ ናባባ ዓሳ ጉሙርቃንዳጉዲና ዒዛ
ጉሙርቂፆና ናንጊና ናንጊ ዔያቶም ዓኣሢዔራንዳጉዲኬ
(20፡31)።
ሃኖ ኮዦ ሃይሶኮ ዓይፆይዳ ናንጊና ናንጋያ ማዔ ፆኦሲ

ቃኣሎና ዬሱሴና ፔቴ ማዔሢ ዓይሢ ካራ ማሂ ኬኤዛዖ፥
ዬሱሴዼኤሻማዒሙካንዳኔ ጌይንቴ ፆኦዛሢ ናዖማዒፆ
ዔርዛ ዱማ ዱማ ፆኦሲ ዎልቄና ማዺንታ ዓኪ ባኣዚ
ኬኤዛኔ፤ ዬካፓ ዬንሢ ፆኦሲ ዎልቆና ማዺንታ ዲቃሣ
ባኮንሢ ዛሎና ዓይጎ ባኣዚ ጴዼቶዋ ዔርዛ ሃይሴ ዓኣኔ፤
ዬና ዓይጎዳይ ጌዔቴ፦ ፔቴ ፔቴ ዓሳ ዬሱሴ ጉሙርቂ፥
ዒዛ ዓሲ ማዔሢ፤ ዓቴ ዓሳ ሃሣ ዎማይዲ ዒፂ ዒዛ
ኑ ጉሙርቃዓ ጌዔያ ማዔቴያ ኬኤዛኔ፤ ዓይሢ 13—17
ዬሱሴዓርቂንቴዋንቴሎጊንፆ ሃንታዞንሢናዎላዎዚጉዴ
ፔቱሞ ዒዛኮ ዓኣያታቶ ጊንሣ ሃሣ ሱፂንቶሮ ዒ ዑኬ
ዎዶና ጊኢጊንቲሢና ዶዲሺሢና ቃኣላ ዔያቶም ኬኤዜሢ
ኬኤዛኔ። ጋፒንፆዓይፆንሢ፦ዬሱሴኮዓርቂንቲፆናዎጎም
ሺኢኪፆ፤ ሱፂንቶና ሃይባፓ ዔቂፆ ዛሎ ሃሣ ሃይባፓ
ዔቄስካፓ ዒዛ ጊንፆ ሃንታ ናኣቶም ዒ ጴዼሢ ዛሎ
ኬኤዛያኬ።
ዮሃኒሴ ኮሺ ዔርዛኒ ኮዔሢ፦ ኪሪስቶሴ ዛሎና ጴዻ

ናንጊና ናንጎ ዛሎኬ፤ ዬይ ፆኦሲ ኮሹሞና ዒንጊንቲ
ጴዻ ናንጊና ናንጋ ዓርቃሢ ሃሢፓ ማዓዛ ዬኖ ናንጎ
ዴንቃኒ ዳንዳዓዞንሢ ዬሱሴ ጎይሢ፥ ጎኑሞ ሃሣ ሼምፔ
ዒንጋያ ማዔሢ ዔሬዞንሢኬ፤ ዮሃኒሴ ፃኣፔ ኮዦ ሃይሶ
ሃንጎዋቶይዳፓ ዱማሳሢ ዓያኖ ዛሎና ዓኣ ጎኑሞ ዔርዛኒ
ዓሲምዔርታያናቢያ ዎዴዛጎ ባኣዚጌይፃ፦ ዋኣሢ፥ ካሣ፥
ፖዒ፥ ቆልሞ ሄንቃ ዓሲ፥ ማራይ፥ ዎይኔ ጎዖ ሚፆ ዓኣፖ፤
ዬያጉዴ ባኮ ማላታ ማሂ ሺኢሺፆኬ።
ማፃኣፔላዱማዱማዓርቄ ባኮ
ዓይፆ ካሮ (1፡1-18)
ማስካ ዮሃኒሴና ቤርታዺ ዬሱሴኮ ጊንፆ ሃንታያ
ማዔዞንሢ (1፡19-51)

ዬሱሴኮ ማዾና ዓሶ ቤርታ ፔጋዺፆ (2፡1—12፡50)
ጋፒንፆ ኬሎና ዬሩሳላሜ ዓጮ ኮይላ ማዺንቴ ባኮ
(13፡1—19፡42)

ጎዳኮ ሃይባፓ ዔቂፆና ሼምፔና ዓኣያ ማዒ ጴዺፆ
(20፡1-31)

ሼምፔና ዓኣያ ማዒ ጌሊላይዳ ጴዺ ዒንጌ ሃዳሮ
(21፡1-25)

ናንጊ ቃኣላ
1 ቢያ ማዢንቴ ባኮኮ ቤርታ ቃኣላ ዓኣኔ፤ ዬይ ቃኣላ

ፆኦሲና ዎላ ፔቴኬ፤ ዬይ ቃኣላኣ ፆኦሲኬ።
2ዬይ ቤርታዺ ፆኦሲና ዎላ ዓኣኔ።

3 ቢያ ባኣዚ ዒዛና ማዢንቴኔ፤ ማዢንቴ ባኮይዳፓ
ቢያ ፔቴ ባኣዚታዖ ዒዛናቱዋዖ ማዢንቴ ባኣዚ ባኣሴ።

4ዒዛና ናንጊ ዓኣኔ፤ ዬና ናንጌላኣ ዓሲኮ ፖዒኬ።
5ፖዒ ዹሚና ፖፖዓኔ፤ ዹሚ ፖዒ ፔቴታዖ ባሹዋሴ።
6 ፆኦሲዳፓ ዳኪንቴ፥ ዮሃኒሴ ጌይንታ ፔቴ ዓሲስኬይ

ዓኣኔ፤
7 ዬያ ዓሢኮ ማርካዺፆና ዓሲ ቢያ ዬሱሴ

ጉሙርቃንዳጉዲ ፖዖ ዛሎማርካዻያ ማዒሙኬኔ።
8 ዒዚ ፖዖ ዛሎ ማርካዻኒ ሙካንዳኣፓዓቴም ዒ ፔ

ቶኦኪና ፖዒቱዋሴ።
9ዓሲም ቢያ ፖዒ ፖዓ ጎኔ * ፖዒ ዓጮሙካኔ።
10 ዬይ ፖዓሢ፦ ቤርታ ዓጮይዳ ዓኣያኬ፤ ዓጫ

ማዢንቴሢያ ዒዛናኬ፤ ዓጫ ጋዓንቴ ዒዛ ዔሪባኣሴ።
11 ዒዚ ፔኤኮ ፃጶ ባንሢ ሙካዛ ፃጳ ዒዛኮ ጋዓንቴ

ዒዛ ጎኔኬ ጌይ ዔኪባኣሴ።
12 ያዺ ማዔያታቴያ ዒዛ ጎናሲ ዔኬዞንሢና ዒዛኮ

ሱንፆ ጉሙርቃዞንሢም ፆኦሲ ናይ ማዓንዳ ቢታንቶ
ዒንጌኔ።

13ዔያታፆኦሲዳፓሾይንቴያፓዓቴምዓሲዜርሢዳፓ፤
ጌይፃ፦ ዓሲ ማሊሢና ዓዶና ዒንዶናፓ ሾይንቲባኣሴ።

14 ዬይ ቃኣላ ዓሲ ማዔኔ፤ ፆኦሲኮ ኮሹሞ ዒንጊፆና
ጎኑሞናኩሙሢማዒኑጊዳዒናንጌኔ፤ ፔቴ ናዓሢፔኤኮ
ዓዶ ኮራ ዓኣ ቦንቺንቶጉዴያ ማዔ ቦንቺንቶ ዒዛኮ ኑ
ዛጌኔ።

15 ዮሃኒሴ፦ «ታኣኮ ጊንፆ ሙካንዳሢ ታ ጊዳፓ
ባሻያኬ፤ ታኣኮ ቤርታ ዒ ዓኣኔ ጌዒ ታ ዒንሢም
ኬኤዜሢያ ሃያኬ!» ጌዒ ዒላቲ ኬኤዜኔ።

16ዒዛኮሚርጌ ኮሹሞዒንጊፆይዳፓ ኮሹሞዒንጊሢ
ኑም ቃሲንቲ ቃሲንቲ ዒንጊንቴኔ።

17 ፆኦሲሙሴዛሎናቤርታ ዎጌ ኑምዒንጌኔ፤ ጋዓንቴ
ፆኦሲኮ ኮሹሞዒንጊፆና ጎኑሞና ዬሱስ ኪሪስቶሴ ዛሎና
ኑምሙኬኔ።

18 ፆኦሲ ዛጌይ ፔቴታዖ ዖኦኒያ ባኣሴ፤ ማዔቴያ ዓዶ
ኮራ ዓኣ ዒዛኮ ፔቴ ናዓሢ ማዔ፥ ጎዳሢ ፔጋሲ ዒዛ
ዔርዜኔ።

ማስካ ዮሃኒሴኮ ማርካዺፆ
(ማቲ. 3፡1-12፤ ማር. 1፡1-8፤ ሉቃ. 3፡1-18)

19 ዓይሁዶ ዓሶ ዎይሣ ዓሳ ዬሩሳላሜይዳፓ ቄኤሶና
ሌዊ ዓሶናይዳፓ ዮሃኒሴ ኮራ ዳኪ፦ «ኔ ዖናዳይ?» ጌዒ
ዖኦጪሴኔ።

20 ዮሃኒሴያ፦ «ታኣኒ ሜሲሄቱዋሴ» ጌዒ
ማርካዼያፓዓቴም ሉኡቂ ኬኤዚባኣሴ።

21 ዔያታ፦ «ሂዳዖ ኔ ዖናዳይ? ኔ ዔኤሊያሴዳ?»
ጌዒ ዒዛ ዖኦጫዛ፥ ዒዚ፦ «ታ ዒዛቱዋሴ» ጌይ ማሄኔ፤
ዔያታ፦ « ‹ሙካንዳኔ› ጌይንቴ፥ ፆኦሲ ማሊፆ ኬኤዛሢ
ኔናዳ?» ጌዔኔ።
ዒዚያ፦ «ታናቱዋሴ» ጌዔኔ።
22 ጋፒንፆይዳ ዔያታ፦ «ሂዳዖ ኔ ዖናዳይ? ኑና ዳኬ

ዓሶም ማሂ ኑ ኬኤዛንዳጉዲ፥ ኔ ኔ ዛሎ ዎዚ ጋዓይ?»
ዒዛም ጌዔኔ።

23 ዒዚያ ዔያቶም ማሃዖ፦ «ፆኦሲ ማሊፆ ኬኤዛ
ዒሲያሴ ዛሎና፦
‹ፆኦሲኮ ጎይፆ ፒዚሱዋቴ› ጌዒ ጌዒ

ዓሲ ናንጉዋ ዳውሎይዳ ዒላታ ዓሲ ዑኡሲ
ጌይንቴሢ ታናኬ» ጌዔኔ።

24ዳኪንቴ ፔርሴ ዓሶይዳፓ ፔቴ ፔቴዞንሢ፦

1:6ማቲ. 3፡1፤ ማር. 1፡4፤ ሉቃ. 3፡1-2። * 1:9 ጎኔ፦ ጌይፃ ሉኡዚቱዋሴጌይሢሌሊቱዋንቴ ፆኦሲኮ ጎኑሞ ፔጋሲዔርዛያኬ (ዮሃ. 14፡6)። 1:21
ላሚ. ዎማ 18፡15፤18፤ ሚል. 4፡5። 1:23ዒሲ. 40፡3።

25 «ኔኤኒ ሜሲሄ ሃሣ ዔኤሊያሴ፤ ጊንሣ ሃሣ
‹ሙካንዳኔ› ጌይንቴ ፆኦሲ ማሊፆ ኬኤዛሢ ማዒባኣቴ
ሂዳዖ ኔ ዓይጎሮ ዋኣፆና ማስካይ?» ጌይ ዒዛ ዖኦጬኔ።

26ዮሃኒሴማሃዖ፦ «ታኣኒማስካሢዋኣሢናኬ፤ ጋዓንቴ
ዒንሢ ዔሩዋይ፥ ዒንሢኮ ባኣካ ሃሢ ዔቂ ዓኣኔ።

27 ታኣኮ ጊንፃፓ ሙካንዳሢ ዒዛኬ፤ ታኣኒ ዒዛኮ
ዱርዞ ቱኮ ሱዞ ቡላኒታዖ ኮይሱዋያኬ» ጌዔኔ።

28 ዬይ ቢያ ማዔሢ ዮሃኒሴ ዋኣፆና ማስካ ቤዞ፥
ቢታኒያይዳኬ፤ ቢታኒያ ጌይንታዛ፦ ዮርዳኖሴ ዎሮ ሱካ
ዓኣ ካታማኬ።

ፆኦሲ ማራይ
29 ዚሮ ጉቴሎ ዮሃኒሴ ዒዛ ባንሢ ዬሱሴ ሙካንቴ

ዛጋዖ፦ «ሃይሾ ዓሶኮ ጎሞ ጌኤሻንዳ ፆኦሲ ማራዓሢ
ሃያኬ!

30 ‹ታኣኮጊንፃፓሙካንዳሢታጊዳፓባሼኬ፤ዒታኣኮ
ቤርታ ዓኣያኬ› ታ ዒንሢም ጌዔሢ ሃያኬ።

31ታኣኒያታቶኦኪናዒዛቤርታዔሩዋሴ፤ ጋዓንቴዒዚ
ዒስራዔኤሌ ዴሮም ፔጋዺ ዔርታንዳጉዲ ታኣኒ ዋኣፆና
ማስኪ ማስኪሙኬኔ» ጌዔኔ።

32ሄሊሳዖ ዮሃኒሴ፦ «ዓያና ጌኤሺጫሪንቺዳፓ ዶኦሌ
ኬዳያጉዲ ዒዛይዳ ኬዲ ዴዓንቴ ታ ዛጌኔ፤

33 ታ ታ ቶኦኪና ቤርታዺ ዒዛ ዔሪባኣሴ፤ ጋዓንቴ
ዋኣፆና ታ ማስካንዳጉዲ ታና ዳኬሢ፦ ‹ዓያኖ ጌኤዣ
ኬዲ ዒዛ ዑፃ ዴዓንቴ ኔ ዛጋንዳሢ ሃሣ ዓያኖ ጌኤዦናኣ
ማስካንዳሢ ዒዛኬ› ታኣም ጌዔኔ።

34 ታኣኒያ ዬያ ዛጌኔ፤ ዬያሮ ዒዚ ፆኦሲ ናይታሢ ታ
ማርካዻኔ» ጌዔኔ።

ቤርታዺ ዬሱሴኮ ጊንፆ ሃንቴዞንሢ
35ዚሮጉቴሎዮሃኒሴላምዖዒዛኮጊንፆ ሃንታዞንሢና

ዎላ ዒኢካ ዔቂ ዓኣዖ፦
36 ዬሱሴ ዒኢና ዓኣዻንቴ ዛጊ፦ «ሃይሾ ፆኦሲኮ

ማራዓሢ!» ጌዔኔ።
37ላምዖዮሃኒሴኮጊንፆ ሃንታዞንሢዮሃኒሴዬያ ጋዓሢ

ዋይዛዖ ዬሱሴ ጊንፆ ዓኣዼኔ።
38ዬሱሴዔያታዒዛጊንፆሙካሢሺሪ ዛጋዖ፦ «ዓይጎ

ዒንሢ ኮዓይ?» ጋዓዛ፥ ዔያታ፦ «ሬቢ! ኔኤኒ ናንጋሢ
ዓንካዳይ?» ጌዔኔ። [ሬቢ ጌይፃ፦ ዔብሬ ዓሶ ሙኡጮና
«ዔርዛሢዮ» ጌይሢኬ።]

39 ዒዚያ፦ «ሃኒ ሙኪ ዛጉዋቴ» ዔያቶም ጌዔኔ፤
ዒማና ዓባ ኬዴያኬ። ዬያሮ ዔያታ ዓኣዺ ዒዚ ዎካ
ናንጋቴያዛጌኔ።ዬኖኬሎዒዛናዎላዴንዲዓባጌላንዳያ
ሄላንዳኣና ዔያታ ፔኤቄኔ።

40 ዮሃኒሴ ጌዔሢ ዋይዚ ዬሱሴ ጊንፆ ዓኣዼ፥ ጊንፆ
ሃንታዞንሢፓ ፔቴሢ ሲሞኦኔ ጌይንታ ጴፂሮሴኮ ጌርሲ
ዒንዲራሴኬ።

41 ዒንዲራሴ ቤርታዺ ፔኤኮ ጌርሲ ሲሞኦኔ ኮራ
ዓኣዻዖ፦ «ኑኡኒ ሜሲሄ ዴንቄንቴሞ!» ጌዔኔ። [ሜሲሄ
ጌይፃ፦ ካኣቱሞም ዶኦሚ ዓርቆናያ ጌይሢኬ።]

42ዬካፓ ዒንዲራሴ ፔኤኮ ጌርሲ ሲሞኦኔ ዬሱሴ ኮራ
ዔኪሙኬኔ።
ዬሱሴ ዒማና ዒዛ ጊዥ ጌይ ዛጋዖ፦ «ኔኤኒ ዮና

ናዓሢ ሲሞኦኔ ጎዖሢኬ፤ ሃይፓ ሴካ ጋዓንቴ ኔ ኬፓ
ጌይንታንዳኔ» ጌዔኔ። [ኬፓ ጌይፃ፦ ዔብሬ ዓሶሙኡቺና
«ላሌ» ጌይሢኬ።]

ዬሱሴኮ ፒልጶሴና ናቲናዔኤሌና ዔኤሊፆ

43 ዚሮ ጉቴሎ ዬሱሴ ጌሊላ ዓኣዻዖ ፒልጶሴ ጎዖሢ
ዴንቂ፦ «ታ ጊንፆሙኬ» ጌዔኔ።

44 ፒልጶሴያ ዒንዲራሴና ጴፂሮሴናጉዲ ቤቴሳይዳ
ጌይንታ ካታሜሎይዳ ናንጋ ዓሲኬ።

45ፒልጶሴ ናቲናዔኤሌ ጎዖሢ ዴንቃዖ፦ «ሙሴዔርዜ
ዎጎማፃኣፖይዳሃሣፆኦሲማሊፆኬኤዛዓሶማፃኣፖይዳ
ዒዛ ዛሎ ፃኣፒንቴሢ፥ ዮሴፔ ናዓሢ፥ ናዚሬቶ ዓጮ ዓሢ
ዬሱሴ ኑ ዴንቄኔ»ዒዛም ጌዔኔ።

46 ናቲናዔኤሌ ጋዓንቴ ማሃዖ፦ «ናዚሬቴ ዓጮይዳፓ
ኮሺ ባኣዚጴዻኒ ዳንዳዓያዳ?» ጋዓዛ፥ ፒልጶሴ፦ «ሂንዳ
ሙኪ ዛጌ»ዒዛም ጌዔኔ።

47 ዬሱሴ ናቲናዔኤሌ ዒዛ ባንሢ ሙካንቴ ዛጋዖ፦
«ሃይሾ ፑርቱሞባኣ፥ ጎኔ ዒስራዔኤሌ ዓሲ!» ጌዒ ዒዛ
ዛሎኬኤዜኔ።

48 ናቲናዔኤሌ፦ «ኔ ታና ዎዲዔሬይ?» ጋዓዛ፥ ዬሱሴ
ማሃዖ፦ «ፒልጶሴ ኔና ዔኤላንዳሢኮቤርታቤሌሶሚፄሎ
ዴማ ዴዒ ዓኣንቴ ታ ኔና ዴንቄኔ» ጌዔኔ።

49 ዬማና ናቲናዔኤሌ፦ «ዔርዛሢዮ! ኔኤኒ ፆኦሲ
ናይኬ! ሃሣ ኔኤኒ ዒስራዔኤሌ ዓሶኮ ካኣቲኬ!» ጌዔኔ።

50ዬሱሴዒዛም፦ «ኔኤኒ ጎኔኬጌዔሢ ‹ቤሌሶሚፄሎ
ዴማ ታ ኔና ዛጌኔ› ታ ኔኤም ጌዔሢሮዳ? ዬያፓ ባሼ ባኣዚ
ኔ ሃጊ ዛጋንዳኔ።

51 ጎኔ ታ ዒንሢም ጋዓኔ፦ ጫሪንቺ ቡሊንቲ ፆኦሲኮ
ኪኢታንቻ ዓሲኮ ናዓሢ ዑፃ ኬዲ ኬስካንቴ ዒንሢ
ዛጋንዳኔ» ጌዔኔ።

2
ዬሱሴ ዋኣፆ ዑሺ ማሄሢ

1 ዬካፓ ሃይሣሳ ኬሎና ጌሊላ ዓጮይዳ ዓኣ ቃና
ጌይንታ ካታሜሎይዳ ዔፒ ዓኣንቴ፥ ዬሱሴኮ ዒንዳኣ
ዒኢካ ዓኣኔ።

2 ዬሱሴና ዒዛኮ ጊንፆ ሃንታዞንሢና ዔፖ ቤዞ
ዔኤሊንቴኔ።

3ዔፖ ቤዞይዳ ዎይኖ ዑዣ ጋፓዛ ዬሱሴኮ ዒንዳ ዒዛ
ኮራ፦ «ዑዣዔያቶኮ ጋፔያታንቴቱዋይ!» ጌዔኔ።

4ዬሱሴያማሃዖዒንዶኮራ፦ «ዬያ ኔኤና ታኣናማዻንዳ
ባኣዚቱዋሴ፤ ታኣኮ ዎዳ ሃጊ ሄሊባኣሴ» ጌዔኔ።

5ዒማና ዒዛኮዒንዳ ዒኢካ ዓኣ፥ ማዻ ዓሶም፦ «ዒዚ
ዒንሢም ጌዔ ባኮ ቢያ ማዹዋቴ» ጌዔኔ።

6 ዓይሁዶ ዓሶኮ ዑፆ ጌኤሺፆ ካኣዦም ማዓ ዋኣፆ
ዓርቃ፥ ላሆ ሹቺዳፓ ኮሺንቴ ኮሎሢ ዖቲ ዒኢካ ዓኣኔ፤
ፔቴ ፔቴ ኮሎፆ ዖታ ላምዖና ሃይሦናማዓ፥ ፑኡፒ ዖቲኩማ
ዋኣሢ ዓርቃኒ ዳንዳዓያኬ።

7 ዬሱሴ ማዻዞንሢም፦ «ዬንሢ ኮሎፆንሢ ዋኣሢ
ኩንሡዋቴ» ጋዓዛ፥ ዔያታኣ ኩንሤኔ።

8 ዬካፓ ዬሱሴ ማዻዞንሢም፦ «ዓካሪ ዱይ ሙዖ
ጊኢጊሻ ዓሶ ሱኡጋሢም ዒንጉዋቴ» ጋዓዛ፥ ዔያታኣ ዔኪ
ዒንጌኔ።

9ሙዖጊኢጊሻዓሶኮሱኡጋሢጫርዦዑዦማዔዋኣፆ
ዑኡቂ ዛጋዖ ዓንካፓ ዔያታ ዔኬቴያ ዔሪባኣሴ፤ ዋኣፆ
ዱዔ፥ ማዻ ዓሳ ጋዓንቴ ዔዔራኔ። ዬያሮሙዖ ጊኢጊሻ ዓሶ
ሱኡጋሢ ዑኡታሢ ዔኤላዖ፦

10 «ዓሲ ቢያ ቤርታዺ ዒንጋሢ ጫርሺ ዑሺኬ፤
ዔኤሊንቴ ዓሳ ማሢንቴሢኮ ጊንፃ ባስኪ ዑሺ ዒንጋኔ፤
ኔኤኒ ጋዓንቴ ኮዦ፥ ጫርዦ ዑዦ ዑሼ ጎይሣ ሃይማ
ሄሊሴኔ» ጌዔኔ።

1:51ማዢ. ማፃ 28፡12።

11ዬሱሴዬኖ ፆኦሲ ዎልቄናማዺንቴ ዓኮ ባኮቤርታሲ
ጌሊላ ዓጮይዳ ቃና ጌይንታ ካታማ ማዼኔ፤ ዬያይዲፆና
ፔኤኮ ቦንቾ ፔጋሲ ዔርዜሢሮ ዒዛኮ ጊንፆ ሃንታዞንሢያ
ዒዛ ጉሙርቄኔ።

12ዬካፓ ዬሱሴ ፔኤኮዒንዶና ጌርሲንሢና ሃሣዒዛኮ
ጊንፆ ሃንታዞንሢና ዎላ ቂፒርናሆሜ ዓጮ ኬዲ፥ ዒኢካ
ዻካ ኬሊ ዴዔኔ።

ዬሱሴ ጌኤዦማኣሮይዳፓ ኮርማ ዓሶ ዳውሴሢ
(ማቲ. 21፡12-13፤ ማር. 11፡15-17፤ ሉቃ. 19፡45-

46)
13 ዒማና ዓይሁዶ ዓሶኮ ዑሣ ዓኣዺፆ ቦንቾ ኬላ

ዑኬሢሮ ዬሱሴ ዬሩሳላሜ ዴንዴኔ፤
14 ዒዚ ጌኤዦ ማኣሮይዳ ጌማቶንታ ማራቶንታ

ዶኦሎንታ ሻንቻ ዓሳ ሃሣ ሚኢሾ ላኣማዞንሢያ ሚኢሼ
ላኣማንቴ ዴንቄኔ።

15 ዬያሮ ሱሲ ዢራፓ ማዣዖ ዓሶ ቢያ ማራቶንታ
ጌማቶንታ ዎላ ጌኤዦ ማኣራፓ ኬሴኔ፤ ሚኢሾ ላኣማ
ዓሶኮዋ ሚኢሾ ላኣሌኔ፤ ዔያታ ሚኢሾ ጌሣ፥ ዼጌ ሎኦዦ
ዖይቶዋ ሂዒ ዶይሴኔ።

16ዶኦሎሻንቻዓሶዋ፦ «ሃያቢያሴካዔኪዓኣዹዋቴ፤
ታ ዓዶኮ ማኣሮ ኮርሞ ማኣሪ ማሂፖቴ» ዔያቶም ጌዔኔ።

17ዒማናዒዛኮጊንፆ ሃንታዞንሢ፦ «ኔማኣሮዛሎባካ
ታሚጉዲ ታና ሚቻኔ» ጌይንቲ ፃኣፒንቴሢ ጶቂሤኔ።

18ዬካፓ ዓይሁዶ ዓሶ ዎይሣዓሳ፦ «ኔኤኒ ሃያማዻንዳ
ቢታንቶ ኔኤኮ ዓኣያታሢ ዔርዛኒ ዓይጎ ፆኦሲ ዎልቄና
ማዺንታ ዓኪ ባኣዚ ማዺ ኔ ኑና ዻዋንዳይ?» ጌዔኔ።

19 ዬሱሴ፦ «ሃያ ጌኤዦ ማኣሮ ሻሁዋቴ፤ ታኣኒ ሃይሦ
ኬሊዳ ጊንሣ ማሂ ማዣንዳኔ» ዔያቶም ጌዔኔ።

20 ዔያታ ማሃዖ፦ «ሃያ ጌኤዦ ማኣሮ ማዣኒ
ዖይዲታሚ ላሆ ሌዔ ጋፒሴኔ፤ ሂዳዖ ኔኤኒ ሃይሦ ኬሊዳ
ማዣንዳ?» ጌዔኔ።

21 ዬሱሴ ጋዓንቴ፦ «ጌኤዦ ማኣሮ» ጌዒ ኬኤዜሢ
ፔኤኮ ዑፆ ዛሎኬ፤

22 ዬሱሴ ሃይባፓ ዔቄሢኮ ጊንፃ ዒዛኮ ጊንፆ ሃንታ
ናኣታ ዬያ ጶቂሤኔ፤ ዬያ ዛሎና ማፃኣፓ ፃኣፒንቴ ባኮና
ዬሱሴ ኬኤዜ ቃኣሎ ዔያታ ጉሙርቄኔ።

23 ዬሱሴ ዓይሁዶኮ ዑሣ ዓኣዺፆ ቦንቾና
ዬሩሳላሜይዳ ዓኣዖ ማዼ፥ ፆኦሲ ዎልቆና ማዺንቴ ዓኮ
ባኮ ዔያታ ዛጌሢሮ ሚርጌ ዓሲ ዒዛ ጉሙርቄኔ።

24 ዬሱሴ ጋዓንቴ ዓሶ ቢያ ዔራያ ማዔሢሮ ዔያቶ ዒ
ጉሙርቂባኣሴ፤

25ዒዚ ዓሲ ዒና ጋርካ ዓኣ ባኣዚ ቢያ ዔራሢሮ ዓሲ
ዛላ ዒዛም ዖኦኒያ ኬኤዛኒ ኮይሱዋያኬ።

3
ዬሱሴና ኒቆዲሞሴ ጎዖሢና

1 ኒቆዲሞሴ ጌይንታ ፔቴ ዓሲ ዓኣኔ፤ ዒዚ ፔርሴ ዓሶ
ዛላፓ ማዔያታዖ ዓይሁዶ ዓሶኮ ሱኡጌኬ።

2 ዬይ ዓሢ ዹሚና ዬሱሴ ኮራ ሙካዖ፦ «ዔርዛሢዮ!
ፆኦሲ ዒዛና ዎላ ማዔሢዳፓዓቴም ሃያ ኔኤኒ ማዻ ፆኦሲ
ዎልቄና ማዺንታ ዓኮ ባኮ ማዻኒ ዳንዳዓይ ዖኦኒያ ባኣሴ፤
ዬያሮ ኔኤኒ ፆኦሲ ኮራፓ ሙኬ፥ ዔርዛያ ማዔሢ ኑኡኒ
ዔራኔ» ጌዔኔ።

3 ዬሱሴያ፦ «ጎኔ ታ ኔኤም ጋዓኔ ዓሲ ላሚ ሎፓ
ሾይንቲባኣዖ ፆኦሲ ካኣቱሞ ዛጋኒ ዳንዳዑዋሴ» ጌዔኔ።

4 ኒቆዲሞሴ ማሃዖ፦ «ሂዳዖ ዓሲ ጋርቼስካፓ ጊንሣ
ዎይቲሾይንታኒ ዳንዳዓይ? ላሚዒንዶ ጎጶጌሊሾይንታኒ
ዳንዳዓ?» ጌይ ዖኦጬኔ።

5ዬሱሴማሃዖ፦ «ጎኔ ታ ኔኤም ጋዓኔ ዓሲዋኣሢና ዓያና
ጌኤሺናይዳፓ ሾይንቲባኣዖ ፆኦሲ ካኣቱሞይዳ ጌላኒ
ዳንዳዑዋሴ።

6 ዓሲዳፓ ሾይንቴሢ ዓሲኬ፤ ዓያናይዳፓ ሾይንቴሢ
ዓያናኬ።

7 ዬያሮ ‹ላሚ ሾይንታንዳያ ዒንሢም ኮይሳኔ› ታ ኔኤም
ጌዔሢሮ ዲቃቲ ሄርሺፖ።

8ዢባሬ ኮዔ ዛላዢባርሻኔ፤ ዑኡዞ ኔ ዋይዛኔ፤ ጋዓንቴ
ዓንካፓ ሙካቴ ሃሣ ዓንኮ ዓኣዻቴያ ኔ ዔሩዋሴ፤ ዓያናፓ
ሾይንታሢ ቢያ ዬያጉዲኬ» ጌዔኔ።

9 ኒቆዲሞሴ፦ «ዬይ ዎይቲ ማዓኒ ዳንዳዓይ?» ጌይ
ዒዛ ዖኦጬኔ።

10 ዬሱሴ ዒዛም፦ «ኔኤኒ ዒስራዔኤሌ ዓሶ ዔርዛሢ
ማዓዖ ዬያ ኔ ዔሩዋዓዳ?

11ጎኔ ታ ኔኤምጋዓኔ ኑዔራባኮኬኤዛኔ፤ ኑ ዛጌባኮዋ
ኑ ማርካዻኔ፤ ዒንሢ ጋዓንቴ ኑኡኮ ማርካዺፆ ዔኩዋሴ።

12 ሳዓ ዓኣ ባኣዚ ታ ዒንሢም ኬኤዛኣና ዒንሢ
ጉሙርቁዋያማዔቴጫሪንቺባኣዚታዒንሢምኬኤዜም
ዎይቲ ዒንሢ ጉሙርቃንዳይ?

13 ጫሪንጫፓ ኬዴ * ዓሲ ናዓሢዳፓ ዓታዛ ሌካ
ጫሪንጮኬስኬይ ዖኦኒያ ባኣሴ።

14 «ዓሲ ናንጉዋ ዳውሎይዳ ሙሴ ሾኦዦ ሚፆና
ዼጊዲ ዓርቄሢጉዲ ዓሲኮ ናዓሢ ሱፂንታንዳያ ኮይሳኔ።

15ዓይጎሮ ጌዔቴ ዒዛ ጉሙርቂ ጎናሲ ዔኬዞንሢ ቢያ
ናንጊና ናንጊ ዴንቃንዳጉዲኬ» ጌዔኔ።

16 ሃሣ ዬሱሴ፦ «ፆኦሲ ዓጮሚርጌ ናሽኬሢሮ ፔኤኮ
ፔቴ ናዓሢ ዒንጌኔ፤ ዬያሮ ዒዛኮ ናዓሢ ጉሙርቃሢ ቢያ
ናንጊና ናንጋያ ማዓንዳኣፓዓቴም ባይቃዓኬ።

17 ፆኦሲ ፔኤኮ ናዖ ዓጮ ባንሢ ዳኬሢ ዓጫ ዒዛ
ናዖና ዻቃንዳጉዲ ማዓንዳፓዓቴም ዓጮ ዒ ፑርታና
ዎጋንዳጉዲቱዋሴ።

18 «ዒዛ ጉሙርቂ ጎናሲ ዔኬይ ፑርታና ዎጊንታዓኬ፤
ዒዛ ጉሙርቂ ዔኩዋኣሢ ጋዓንቴ ፆኦሲ ናዓሢ ጉሙርቂ
ዔኪባኣሢሮ ሃሢ ዓኣንቴ ፑርታና ዎጊንቴያኬ።

19ፖዒ ዓጮሙኬኔ፤ ዓሳ ጋዓንቴ ዔያቶኮማዻ ፑርታ
ማዔሢሮ ፖዒዳፓ ባሼ ዹሚ ናሽኬኔ፤ ዎጊንቴ ፑርቶ
ዎጋኣ ዬያኬ።

20 ፑርታ ባኣዚ ማዻሢ ቢያ ፖዒ ዒፃኔ፤ ፔኤኮ ፑርቶ
ማዻ ዔርቱዋጉዲ ፖዖ ባንሢሙካኒ ኮውዋሴ።

21 ጎኔ ማዔ ባኣዚ ማዻሢ ጋዓንቴ ሃንጋ ፖዒ ባንሢ
ሙካኔ፤ ሃንጋ ፖዖ ባንሢ ዒሙካሢ ፆኦሲ ዓይሢፆ ጎይፆ
ማዺንቴ ዒዛኮ ማዻ ዔርታንዳጉዲኬ» ጌዔኔ።

ማስካ ዮሃኒሴኮ ዬሱሴ ዛሎማርካዺፆ
22ዬካፓ ዬሱሴ ዒዛኮ ጊንፆ ሃንታ ናኣቶና ዎላ ዪሁዳ

ዓጮ ዓኣዺ ዒኢካ ዔያታ ዋኣፆና ዓሶ ማስኪ ማስኪ ዻካ
ኬሊ ዴዔኔ።

23 ሳላሜ ጌይንታ ዓጮ ኮይሎይዳ ሄኖኔ ጎዖ ቤዛ
ሜርጌዋኣሢዓኣሢሮ ዮሃኒሴዋኣፆና ዓሶማስካኔ፤ ዓሳኣ
ዒዛ ባንሢ ዓኣዺ ዓኣዺ ዋኣፆና ማስታኔ።

2:12 ማቲ. 4፡13። 2:13 ኬሲ. ማፃ 12፡1-27። 2:17 ዓይኑ. 69፡9። 2:19 ማቲ. 26፡61፤ 27፡40፤ ማር. 14፡58፤ 15፡29። * 3:13

24ዬማና ዮሃኒሴ ሃጊ ቱኡዞ ማኣራ ቱኡቲባኣሴ።
25ዒዛኮ ጊንፆ ሃንታዞንሢና ፔቴ ዓይሁዴ ዓሲስኬያና

† ባኣካ ዑፆ ጌኤሺፆ ካኣዦ ዛሎማርማ ዔቄኔ።
26 ዮሃኒሴኮ ጊንፆ ሃንታዞንሢ ዮሃኒሴ ኮራ ሙካዖ፦

«ዔርዛሢዮ! ዬይ ዮርዳኖሴ ዎሮ ሱኮይዳ ኔኤና ዎላ
ዓኣሢ፥ ኔኤኒዒዛ ዛሎማርካዼሢ፥ ሃይሾዒዚያ ዋኣሢና
ማስካኔ፤ ዓሳ ቢያ ሴካ ዒዛ ባንሢ ዓኣዻኔ» ጌዔኔ።

27 ዮሃኒሴ ማሃዖ፦ «ዓይጎ ዓሲታቶዋ ፆኦሲ ዒዛም
ዒንጊባኣታቴ ዓይጎ ባኣዚያ ዒዛኮ ዓኣያ ማዓኒ
ዳንዳዑዋሴ፤

28 ‹ዒዛኮ ቤርታ ታ ዳኪንቴያፓዓቴም ታኣኒ
ሜሲሄቱዋሴ› ጌዒ ታ ዒንሢም ኬኤዜሢኮ ዒንሢ ዒንሢ
ቶኦኪና ታኣኮ ማርካኬ።

29 ዑኡቴላ ዑኡታሢሮኬ፤ ዑኡታሢኮ ዔርጎና ዓሢ
ጋዓንቴ ዑኡታሢኮ ዓጫ ዔቂ፥ ዑኡታሢ ዑኡዞ ዋይዛኣና
ዎዛዻኔ፤ ዬያጉዲ ታኣኮዋ ዎዛ ሃሢ ጎኔ ዎዛ ማዔኔ።

30ዒዚ ዼጊ ዼግ ጌዔም፥ ታኣኒ ሂርኪ ሂርኪ ጋዓንዳያ
ኮይሳኔ» ጌዔኔ።

31ዮሃኒሴ ሃሣ፦ «ዑፃፓሙካሢቢያኮዑሣኬ፤ ሳዓፓ
ማዔሢ ሳዓ ዓሲኬ፤ ሳዓ ባኣዚ ዒ ኬኤዛኔ፤ ጫሪንጫፓ
ሙካሢ ቢያኮ ዑፃኣኬ።

32 ዒዚ ዛጌሢና ዋይዜሢ ማርካዻኔ፤ ጋዓንቴ ዒዛኮ
ማርካዺፆ ዔካይ ባኣሴ፤

33ዒዛኮ ማርካዺፆ ዔካሢ ጋዓንቴ ፆኦሲ ጎኔ ማዔሢ
ጌኤሺ ዔሬኔ።

34 ፆኦሲ ዳኬሢ ፆኦሲ ቃኣላ ኬኤዛኔ፤ ፆኦሲያ ፔኤኮ
ዓያኖ ሚርጌና ዒዛም ዒንጋኔ።

35 ዓዴ ፔኤኮ ናዓሢ ናሽካኔ፤ ቢያ ባኮ ዒዛ ኩጫ
ዒንጌኔ።

36 ናዓሢ ጉሙርቂ ዔካሢኮ ናንጊና ናንጊ ዓኣኔ፤
ናዓሢ ጉሙርቂ ዔኩዋኣሢ ጋዓንቴ ፆኦሲ ዒንጋ ሜቶይዳ
ናንጋንዳኣፓዓቴም ኮሺ ናንጊ ዴንቃዓኬ» ጌዔኔ።

4
ዬሱሴና ሳማሪያ ዓጮ ላኣሌሎና

1ዬኖ ዎዶና ዬሱሴ ዮሃኒሴይዳፓ ባሼሚርጌ ዓሶ ፔና
ዔርዚ፥ ፔ ዓሲ ማሃሢና ዋኣፆና ማስካሢያ ፔርሴ ዓሳ
ዋይዜኔ፤

2ጋዓንቴዋኣፆና ዓሶማስካሢዒዛኮጊንፆ ሃንታዞንሢ
ማዓንዳፓዓቴም ዒዚ ፔኤሮ ዋኣፆና ማስኩዋሴ።

3ዒዛ ዛሎጌይንቴ ባኮ ፔርሴ ዓሳ ዋይዜሢዒዔራዖ
ዪሁዳ ዓጮ ሃሺ ጌሊላ ማዒ ዓኣዼኔ።

4ዒኢካዒዓኣዻዖሳማሪያዓጮጊዴናዓኣዻንዳያዒዛ
ኮይሴኔ።

5 ዬያሮ ሲካሬ ጌይንታ ሳማሪያይዳ ዓኣ ካታሜሎ ዒ
ሙኬኔ፤ ሲካሬ ያይቆኦቤ ፔኤኮ ናኣዚ ዮሴፔም ዒንጌ
ቤዞኮ ኮይሎይዳ ዓኣያኬ፤

6ዒኢካ ያይቆኦቤኮ ቦኦኮና ዔቴ ዋኣሢ ዓኣንቴ ዬሱሴ
ጎይፆ ሃንቲላቤሢሮዬኖዔቶዋኣፄሎዓጫዴዔኔ፤ዬማና
ዓባ ሳዛ ማዓያኬ።

7 ዒማና ፔቴ ሳማሪያ ዓጪ ላኣሊስኬና ዋኣፆ ዱዓኒ
ዔቶ ባንሢሙካዛ ዬሱሴ፦ «ዔና፥ ዋኣሢ ታና ዑሼቴራ!»
ጌዔኔ።

8 ዬማና ዒዛኮ ጊንፆ ሃንታዞንሢ ሙኡዚ ሻንቃኒ
ካታሞ ዴንዴኔ።

9 ዬና ሳማሪያ ዓጮ ላኣሌላ ዬሱሴ ኮራ፦ «ኔኤኒ
ዓይሁዴ ዓሲታዖ ዎዲ ታና ሳማሪያ ዓጮ ላኣሌሎ ‹ዋኣሢ
ታና ዑሼ!› ጌይ ዖኦጫይ?» ጌዔኔ። ዬያ ዒዛ
ጌዔሢ ዓይሁዶ ዓሶና ሳማሪያ ዓጮ ዓሶናኮ ዎላ ፔቱሞ
ባኣሢሮኬ።

10 ዬሱሴ፦ «ፆኦሲ ዒንጋ ባኮና ‹ዋኣፆ ታና
ዑሼ› ኔና ጋዓሢኮ ዖኑሞ ኔ ዔሬያ ማዔቴ ዒዛ
ሺኢቃኒ ኔና ኮይሳንቴኬ፤ ዒዚያ ኔኤም ናንጊ ዋኣሢ
ዒንጋንዳያታንቴኬ» ጌዔኔ።

11 ዒዛ ማሃዖ፦ «ጎዳሢዮ! ኔኤኮ ዋኣሢ ዱዖ ባኣዚ
ባኣሴ፤ ዋኣፆ ዔታኣ ኮሺ ዔታዻያኬ፤ ሂዳዖ ናንጎ ዋኣፆ
ዓንካፓ ኔ ዴንቃንዳይ?

12 ኔኤኒ ሃያ ኑም ዋኣፆ ዔቶ ዒንጌ፥ ኑ ዓዳሢ፥
ያይቆኦቤይዳፓ ባሼዳ? ዒዛና ዒዛኮ ናኣቶና ዒዛኮ
ቆልማኣ ሃኖ ዋኣፆ ዔታፓ ዑሽኬኔ» ጌዔኔ።

13 ዬሱሴ ዒዞም ማሃዖ፦ «ሃኖ ዋኣፆይዳፓ ዑሽካሢ
ቢያ ላሚ ዋኣሢ ዼኤባንዳኔ፤

14 ታኣኒ ዒንጋ ዋኣፆይዳፓ ዑሽካሢ ናንጊና ፔቴታዖ
ዼኤቢንታዓኬ፤ ዓይጎሮ ጌዔቴ ታ ዒንጋ ዋኣፆ ዑሽካ
ዓሢዳፓ ናንጊና ናንጊ ዋኣሢ ዓልቃያ ማዓንዳኔ» ጌዔኔ።

15 ላኣሌላ፦ «ጎዳሢዮ! ሃይፓ ሴካ ዋኣሢ ታና
ዼኤቡዋጉዲና ሃይካኣ ታ ዱዓኒ ሙኩዋጉዲ ሃዳራ
ታኣም ዬኖጉዴ ዋኣፄሎ ዒንጌ» ጌዔኔ።

16 ዬሱሴያ፦ «ዴንዲ ኔኤኮ ዓኒ ዔኤሊ ዔኪ ሙኬ»
ጌዔኔ።

17 ላኣሌላ፤ «ዓኒ ታኣኮ ባኣሴ» ጌይ ማሄኔ፤ ዬሱሴ
ጊንሣ ዒዞም፦ «ዓኒ ታኣኮ ባኣሴ ጌይፃ ኔኤኮ ጎኔኬ፤

18 ያዺ ማዔቴያ ኔኤኮ ዶንጎ ዓኒንሢ ዓኣኔ፤ ሃሢ ኔኤና
ዎላ ዓኣሢ ኔኤኮ ዓኒቱዋሴ፤ ዬያሮ ኔኤኒ ጎኔ ጌስቴኔ»
ጌዔኔ።

19 ላኣሌላ ዒዛም፦ «ጎዳሢዮ! ኔኤኒ ፆኦሲ ማሊሢ
ኬኤዛያታሢ ሃሢ ታ ኔና ዔሬኔ፤

20ኑ ዓዶንሢ ሃያዹካሢዑፃካኣሽካኔ፤ ዒንሢጋዓንቴ
‹ዓሲ ዚጊ ካኣሽካኒ ኮይሳሢ ዬሩሳላሜይዳኬ› ጋዓኔ»
ጌዔኔ።

21ዬሱሴሃሣዒዞም፦ «ኔ ሃና ላኣሌላ ፆኦሲዓዳሢም
ሃያዹኮዑፆይዳ፤ ሃሣዬሩሳላሜይዳዚጊካኣሽኪሢዛላ
ዒንሢሜታዺንዱዋ ዎዴሙካንዳሢ ዔሪ ታና ጉሙርቄ፤

22ዒንሢሳማሪያ ዓሳዒንሢሮዒንሢዔሩዋ ፆኦሲዚጊ
ካኣሽካኔ፤ ኑኡኒ ጋዓንቴ ዻቂንታ ዓይሁዴይዳፓማዔሢሮ
ኑ ዔራ ፆኦዛሢ ዚጊ ካኣሽካኔ።

23 ጋዓንቴ ጎኔና ዚጊ ካኣሽካዞንሢ፦ ፆኦሲ ዓዳሢም
ዓያና ጌኤሺና ሃሣ ጎኑሞና ዚጊ ካኣሽካንዳ ዎዴ
ሙካንዳኔ፤ ዬይ ሃሢ ሙኪናኣኮኬ፤ ፆኦሲ፥ ዓዳሢያ
ኮዓሢ ዬያጉዴ ዚጊ ካኣሽኪፆኬ።

24 ፆኦሲ ዓያናኬ፤ ጎኑሞና ዒዛም ዚጊ ካኣሽካዞንሢያ
ዓያናና ዚጊ ዒዛ ካኣሽካንዳያ ኮይሳኔ» ጌዔኔ።

25ላኣሌላኣ፦ «ዓያና ጌኤሺ ካኣቱሞም ዓርቄ፥ ሜሲሄ
ሙካንዳሢ ታ ዔራኔ፤ ዒዚ ሙካዖ ቢያ ባኣዚ ኑም
ኬኤዛንዳኔ» ጌዔኔ።

26 ዬሱሴ ዒማና፦ «ሃሢ ሃይ ኔኤና ጌስታሢ፥ ታ
ዒዛኬ» ጌዔኔ።

27 ዬማና ዒዛኮ ጊንፆ ሃንታዞንሢ ዴንዴ ቤዛፓ ማዒ
ሙካንቴ ዬሱሴ ላኣሊና ዎላ ጌስታሢሮ ዲቃቲ ሄርሼኔ፤

† 3:25 ፔቴ ዓይሁዴ ዓሲስኬያና፦ ጋዓዞ ፔቴ ፔቴሚናኣ ማፃኣፓ «ፔቴ ፔቴ ዓይሁዴ ዓሲና» ጋዓኔ። 3:28 ዮሃ. 1፡20። 3:35ማቲ. 11፡27፤ ሉቃ.
10፡22። 4:5ማዢ. ማፃ 33፡19፤ ዒያ. 24፡32። 4:9ዒዝ. 4፡1-5፤ ኔሄ. 4፡12።

ማዔቶዋ፦ «ኔኤኒ ዔናኣሬ፥ ዓይጎ ኮዓይ? ሃሣዒዞና ዎላ
ኔ ዓይጋ ጌስታይ?» ጌዒ ዖኦጬ ዓሲ ባኣሴ።

28 ዬካፓ ላኣሌላ ዋኣፆ ዱዓኒ ዔኪ ሙኬ ጉዞ ሃሺ፥
ካታሞ ዴንዲ ዓሶም፦

29«ታማዼባኮቢያታኣምኬኤዜዓሲስኬያሃኒሙኪ
ዛጉዋቴ! ጎዖንቴ ዒዚሜሲሄ ማዓንዳሞ?» ጌዔኔ።

30 ዬያሮ ዓሳ ካታማፓ ኬስኪ ዬሱሴ ዓኣ ቤዞ ባንሢ
ዴንዴኔ።

31 ዒማና ዒዛኮ ጊንፆ ሃንታ ናኣታ ዬሱሴ ኮራ፦
«ዔርዛሢዮ! ካሦሙዔ» ጌይ ዒዛ ሺኢቄኔ።

32ዒዚጋዓንቴ፦ «ዒንሢዔሩዋያ፥ ታኣኒሙዓሙኡዚ
ታኣኮ ዓኣኔ» ዔያቶም ጌዔኔ።

33 ዬያሮ ዒዛኮ ጊንፆ ሃንታዞንሢ፦ «ዓሲ ዒዛም
ሙኡዚዔኪሙኬያናንዳሞ?» ዎሊ ኮይላ ጌዔኔ።

34 ዬሱሴ ዔያቶም፦ «ታኣኮ ሙዓ ታና ዳኬሢኮ
ዓይሢፆ ኩንሥሢና ማዾዋ ማዺሢኬ።

35 ዒንሢ፦ ‹ሃጊ ዖይዶ ዓጊኒ ዓቴኔ፤ ዬካፓ ማኣሊ
ቡሪንታንዳኔ› ጋዓያቱዋይ? ታ ሃሢ ዒንሢም ‹ሂንዳ ዼግ
ጌይጋፓ ማኣላ ሃሢ ቡሪሢም ሄሌሢ ዛጉዋቴ› ጋዓኔ።

36ማኣሎ ቡራሢ ዒ ማኣሎ ቡሬሢ ዛሎ ዔካንዳኔ፤
ናንጊና ናንጊም ማዓ ዓኣፒያ ቡኩሳንዳኔ፤ ዬያሮ
ዜርቃሢያ፥ ማኣሎ ቡራሢያ ዎላ ዎዛዻንዳኔ።

37 ዬያ ጎይፆና ‹ፔቴይ ዜርቃኔ፥ ሜሌሢ ሃሣ ማኣሎ
ቡራኔ› ጌይንቴ ማላታ ጎኔኬ።

38ዒንሢላቢባኣማኣሊቡራንዳጉዲታዒንሢዳኬኔ፤
ሜሌ ዓሳ ማዾና ላቤኔ፤ ዒንሢ ጋዓንቴ ዔያቶኮ ላቢፆ
ዓኣፖ ቡኩሲ ዔኬኔ» ጌዔኔ።

39 ላኣሌላ፦ «ታ ማዼ ባኮ ቢያ ታኣም ኬኤዜኔ» ጌዒ
ዒዛማርካዼሢሮዬኖካታሜሎይዳሚርጌሳማሪያዓጪ
ዓሲ ዬሱሴ ጉሙርቄኔ።

40 ዬያሮ ሳማሪያ ዓጮ ዓሳ ዒዛ ኮራ ሙካዖ ዔያቶና
ዎላ ዒ ዴዓንዳጉዲ ዒዛ ሺኢቃዛ፥ ዒዚያ ላምዖ ኬሊ
ዒኢካ ፔኤቄኔ።

41 ዒ ኬኤዛ ቃኣሎ ዛሎና ሜሌ ሚርጌ ዓሲ ዒዛ
ጉሙርቄኔ።

42 ዓሳ ላኣሌሎም፦ «ዓካሪ ኑኡኒ ዒዛ ጉሙርቄሢ
ኔኤኒ ኑም ኬኤዜ ቃኣሎና ሌሊቱዋንቴ ኑ ኑ ቶኦኪና
ዋይዜሢሮና ጎኔና ዒዚ ዓጮ ዻቂሻያ ማዔሢ ኑ
ዔሬሢሮኬ» ጌዔኔ።

ቢታንቶ ዓኣ ፔቴ ዓሲስኬያኮ ናይስኬያ ዬሱሴ
ፓሤሢ

43 ዬሱሴ ሳማሪያይዳ ላምዖ ኬሊ ፔኤቄስካፓ ጌሊላ
ዓኣዼኔ።

44 ዒዚ ፔ ቶኦኪና፦ «ፆኦሲ ማሊሢ ኬኤዛ ዓሲ ፔ
ዓጮይዳ ቦንቺንቱዋሴ» ጌይ ቤርታ ኬኤዜኔ።

45 ጋዓንቴ ጌሊላ ዓጮ ዒ ዴንዳዛ ጌሊላ ዓሳ ኮሺና
ዒዛ ሾኦቺንሢ ዔኬኔ፤ ዓይጎሮ ጌዔቴ ዓይሁዶኮ ዑሣ
ዓኣዺፆ ቦንቾ ኬሎና ዬሩሳላሜ ዴንዲ ዒዚ ዒኢካ ማዼ
ባኮ ቢያ ዔያታ ዛጌሢሮኬ።

46 ዬካፓ ዬሱሴ ዋኣፆ ጫርሺ ዑሺ ማሄ ቤዞ፥
ጌሊላ ዓጮይዳ ዓኣ፥ ቃና ካታሜሎ ላሚ ዴንዴኔ፤ ዒማና
ቂፒርናሆሜይዳ ፔቴ ናይ ሃርጊንቴ፥ ካኣቲ ማኣራ ፑኡፒ
ማዒማዻ ዓሲስኬይ ዓኣኔ።

47ዒዚያዬሱሴዪሁዳዓጫፓጌሊላሙኬሢዋይዛዖ
ዬሱሴ ባንሢ ቂፒርናሆሜ ሙኪ ኮሺ ሃርጊንቲ ሃይቃኒ
ዑኬ ዒዛኮ ናይስኬያ ፓሣንዳጉዲ ዬሱሴ ሺኢቄኔ።

48ዬሱሴያ፦ «ዒንሢ ፆኦሲዎልቄናማዺንታ ዓኮ ባኮና
ማላታና ዛጊባኣታቶ ፔቴታዖ ጉሙርቁዋያቲ!» ዒዛም
ጌዔኔ።

49 ዬይ ፑኡፖ ዓሣሢ፦ «ጎዳሢዮ! ታኣኮ ናዓሢ
ሃይቁዋንቴ ሃዳራ ዑኬና ሄሌ»ዒዛም ጌዔኔ።

50 ዬሱሴ ዒዛም፦ «ኔ ማኣሪ ዴንዴ፤ ናዓ ኔኤኮ
ፖዔኔ» ጋዓዛ፥ ዓሢዬሱሴኬኤዜቃኣሎጉሙርቂማኣሪ
ዴንዴኔ።

51 ዒ ማኣሪ ዴንዳንቴ ዒዛኮ ማዻ ዓሳ ጎይፃ ዒዛና
ካኣማዖ፦ «ናዓ ኔኤኮ ፖዔኔ» ጌይ ኬኤዜኔ።

52 ዒዚያ ናማ ኮሺ ማዔ ዎዶ ዖኦጫዛ፥ ዔያታ፦
«ዚጊኖ ዓባ ሳዛፓ ሺራኣና ቆሣ ሺሜኔ» ጌዔኔ።

53 ዓዳሢያ፦ «ናዓ ኔኤኮ ፖዔኔ» ዬሱሴ ጌዔሢ ዒማ
ዎዶማዔሢዔሬኔ፤ዬያሮዬኖኬሎይዳፓዓርቃዖዒዛንታ
ዒዛኮ ማኣሮ ዓሳኣ ቢያ ዬሱሴ ጉሙርቄኔ።

54 ዬይ ፆኦሲ ዎልቄና ማዺንቴ ዓኮ ባካ ዬሱሴ
ዪሁዳይዳፓ ጌሊላሙካዖ ማዼ ላምዓሳ ዓኮ ባኮኬ።

5
ዬሱሴ ፔቴ ዎቦ ዓሢ ፓሤሢ

1 ዬካፓ ዓይሁዶኮ ቦንቾ ኬሎ ማዔሢሮ ዬሱሴ
ዬሩሳላሜ ዴንዴኔ።

2 ዬሩሳላሜይዳ ማራታ ጌላ ካሮ ዓጫ፥ ዔብሬ ዓሶ
ሙኡቺና ቤኤቴ ዛኣታ * ጌይንታ ፔቴ ዴዔ ዋኣሢ ዓኣንቴ
ዒዞ ቤዛ ዶንጎ ጎይሢ ዎላ ካኣማኔ።

3ሚርጌ ሃርጊንቴ ዓሲ፥ ዓኣፒ ባይቄ ዓሲ፥ ዎቦ ዓሲ
ሃሣ ሃንታኒ ዳንዳዑዋ ዎቦ ዓሲ ዬንሢ ጎይፆንሢ ካኣማ
ካራ ላሂ፥ [ዋኣፃ ዓጊፃንዳያ ሄላንዳኣና ካፓኔ፤

4 ፔቴ ፔቴና ጎዳኮ ኪኢታንቻሢ ዴዔ ዋኣፄሎ ኬዲ
ዓጊሣኔ፤ ዋኣፃ ዓጊፃኣና ቤርታዺ ዋኣፆይዳ ጌላሢ ፔኤኮ
ዓኣ፥ ዓይጎ ዶርዖይዳፓ ቢያ ፖፖዓኔ።]

5 ዒኢካ ሃይሢታሚ ሳሊ ሌዔ ጉቤ ሃርጊንቴ፥ ፔቴ
ዓሲስኬይ ዓኣኔ።

6 ዬሱሴ ዬይ ዓሢ ዒኢካ ላሂ ዓኣንቴ ዛጋዖ፥ ሚርጌ
ዎዴይዳፓ ዓርቂ ሃርጊንቴያታሢ ዔሪ፦ «ፖዓኒ ኔ ኮዓ»
ጌዔኔ።

7 ሃርጊንቴ ዓሢ፦ «ጎዳሢዮ! ዋኣፃ ዓጊፃኣና ታና ዔኪ
ዋኣፄሎይዳ ጌልዛ ዓሲ ባኣሴ፤ ታኣኒ ጌላንዳኔ ጋዓኣና
ሜሌሢ ታና ቢሪ ኬዳኔ» ጌዔኔ።

8 ዬሱሴያ፦ «ዔቂጋፓ ኔና ኬዲ ዔኪ ሙኮና ሃላሢ
ኬዲዔኪ ዴንዴ»ዒዛም ጋዓዛ፥

9 ዓሢ ቤዞማና ፖዓዖ ሃላሢ ኬዲ ዴንዴኔ። ዬይ ያዺ
ማዔሢ ዓይሁዶ ዓሶኮ ሃውሾ ኬሎናኬ፤

10ዬያሮ ዓይሁዶ ዓሶ ዎይሣ ዓሳ ዬያ ፖዔ ዓሢ ኮራ፦
«ሃኖ ሃውሾ ኬሎታሢሮ ኔኤኮ ሃላሢ ኔ ኬዳንዳጉዲ ዎጋ
ዓይሡዋሴ» ጌዔኔ።

11ዒዚጋዓንቴ፦ «ታና ፖዒሴዓሢ ‹ኔኤኮ ሃላሢኬዲ
ዔኪ ዓኣዼ› ታኣም ጌዔኔ» ጌይ ዔያቶም ኬኤዜኔ።

12ዔያታማሃዖ፦ «ሃላሢ ኔኤኮኬዲ ዓኣዼ ኔና ጌዔሢ
ዖናዳይ?» ጌይ ዒዛ ዖኦጬኔ።

13 ዬሱሴ ዬኖ ቤዛፓ ዴሮ ባኣኮ ዓኣዼሢሮ ዒዛ
ፖዒሴሢ ዖና ማዔቴያ ዒ ዔሪባኣሴ።

14 ዬካፓ ዬሱሴ ዓሢ ጌኤዦ ማኣሮይዳ ዴንቃዖ፦
«ሃይሾ ኔ ፖዔኔ! ሃያይዳፓ ባሼ ባኣዚ ኔና ሄሉዋጉዲ
ሃካፓ ሴካ ጎሜማዺፖ» ጌዔኔ።

15 ዓሢ ዓኣዻዖ ዒዛ ፖዒሴሢ ዬሱሴ ማዔሢ
ዓይሁዶኮ ዎይሣ ዓሶም ኬኤዜኔ።

16 ዬያ ባኮ ሃውሾ ኬሎና ማዼሢሮ ዓይሁዶኮ ዎይሣ
ዓሳ ዬሱሴ ዒፂ ኬሚሢ ዓርቄኔ።

17 ዬሱሴ ጋዓንቴ፦ «ታ ዓዴ ቢያ ኬሊ ማዻኔ፤ ታኣኒያ
ሃሣ ማዻኔ» ጌይ ዔያቶም ማሄኔ።

18ዓካሪዓይሁዶኮዎይሣዓሳዒዚሃውሾኬሎናማዾ
ማዼሢሮ ሌሊቱዋንቴ፦ «ፆኦሲ ታኣኮ ዓዶኬ» ጌይ ፔና
ፆኦሲና ዎላ ሄኮ ማሄሢሮ ባሼና ዒዛ ዎዻኒ ኮዔኔ።

ፆኦሲ ናዓሢኮ ዓኣ ቢታንቶ
19 ዬሱሴ ዔያቶም፦ «ጎኔ ታ ዒንሢም ጋዓኔ፤ ዓዴ

ማዻንቴ ዛጌሢ ማዺሢዳፓ ዓታዛ ናዓሢ ፔ ቢታንቶና
ዓይጎ ባኣዚያ ማዹዋሴ። ዓዴማዻ ባኮ ናዓሢያ ዬያጉዲ
ማዻኔ።

20 ዓዴ ፔኤኮ ናዓሢ ናሽካሢሮ ዒ ማዻ ባኮ ቢያ ዒዛ
ዻዋኔ፤ ዒንሢ ሄርሺዲቃታንዳጉዲ ሃያይዳፓ ባሼማዾዋ
ዒዛ ዻዋንዳኔ።

21 ዓዴ ሃይቄዞንሢ ዔቂሳሢና ሼምፖ ዔያቶም
ዒንጋሢጉዲ ናዓሢያ ኮዔ ዓሲም ሼምፖ ዒንጋኔ።

22 ዓዴ ዖ ዑፆይዳኣ ዎጉዋሴ፤ ጋዓንቴ ዎጊፆ ቢታንቶ
ቢያ ናዓሢም ዒንጌኔ።

23 ዬያ ዒ ማዼሢ ዓሳ ቢያ ዓዶ ቦንቺ ናዓሢያ
ቦንቻንዳጉዲኬ። ናዓሢ ቦንቹዋኣሢ ናዓሢ ዳኬ፥ ዓዶዋ
ቦንቻዓኬ» ጌዔኔ።

24 ዬሱሴ ሃሣ፦ «ጎኔ ታ ዒንሢም ጋዓኔ፤ ታኣኮ ቃኣሎ
ዋይዛሢናታናዳኬሢያጉሙርቃሢኮናንጊና ናንጊዓኣኔ፤
ዒዚያ ሃይቢዳፓ ናንጊ ባንሢ ፒንቄያፓዓቴም ናንጊና
ሜታዻንዳጉዲ ዎጊንታዓኬ።

25 ጎኔ ታ ዒንሢም ጋዓኔ፤ ሃይቄ ዓሳ ፆኦሲኮ ናዓሢ
ዑኡዞ ዋይዛንዳ ዎዴ ሙካንዳኔ፤ ዬና ዎዳኣ ሃሢኬ፤
ዋይዛዞንሢያ ቢያ ሼምፔና ናንጋንዳኔ።

26 ዓይጎሮ ጌዔቴ ዓዴ ፔ ቶኦኪና ሼምፖ ዒንጋያ
ማዔሢጉዲ ናዓሢያሼምፖዒንጋያማዓንዳጉዲማሄኔ።

27 ናዓሢ ዓሲ ናይ ማዔሢሮዋ ዎጌ ዒ ዎጋንዳጉዲ
ቢታንቶ ዒዛም ዒንጊንቴኔ።

28 ዬያ ባኮ ዲቃቲ ሄርሺፖቴ! ዓይጎሮ ጌዔቴ ሃይቄ
ዓሳኣ ቢያ ፆኦሲኮ ዑኡዞ ዋይዛ ዎዴሙካንዳኔ።

29 ኮሺ ማዼዞንሢ ሃይቦይዳፓ ዔቂ፥ ሼምፔና
ናንጋንዳኔ፤ ፑርታ ማዼዞንሢ ጋዓንቴ ሃይቦይዳፓ ዔቂ፥
ሜታዻንዳጉዲ ዎጊንታንዳኔ» ጌዔኔ።

30 ዬሱሴ ሃሣ፦ «ታኣኒ ታ ቢታንቶና ዓይጎ ባኣዚያ
ማዻኒ ዳንዳዑዋሴ፤ ጋዓንቴ ታ ዓዶይዳፓ ታ ዋይዜሢ
ዎጋኔ፤ ታና ዳኬሢኮ ማሊፆ ማዓንዳኣፓዓቴም ታ ማሊፆ
ታ ኩንሡዋኣሢሮ ዎጋ ታኣኮ ፒዜኬ።»

31 «ታኣኒ ታኣሮ ታ ዛሎ ማርካዼቴ፥ ማርካዺፃ ታኣሲ
ጎኔቱዋሴ» ጌዔኔ።

ዬሱሴ ዛሎማርካዼ ዓሶ
32 «ሃሣ ዬሱሴ ታኣም ማርካዻይ ሜሌ ዓኣኔ፤ ዒዚ ታ

ዛሎማርካዻ ማርካታ ጎኔ ማዔሢ ታ ዔራኔ።

33 ዒንሢ ዮሃኒሴ ባንሢ ዓሲ ዳኬያና ዒዚ ጎኔ
ማርካዼኔ።

34ሃያ ታ ጋዓሢዒንሢዻቃንዳጉዲማዓንዳኣፓዓቴም
ታኣም ዓሲ ማርካዻንዳያ ኮይሳሢሮቱዋሴ።

35 ዮሃኒሴ ዔኤታያ ሃሣ ፖዓ ፖዒ ጉዴያኬ፤ ዒንሢያ
ዻካ ዎዴሮ ዒዛ ፖዖና ዎዛዻኒ ኮዔኔ።

36 ታኣኮ ጋዓንቴ ዮሃኒሴ ማርካዼሢዳፓ ባሼ ማርካ
ዓኣኔ፤ ታኣኮማርካታ ዓዴ ታማዻንዳጉዲዒንጌማዾኬ፤
ዬይ ታማዻማዻ ዓዴ ታና ዳኬያማዒፆ ዛሎማርካዻኔ።

37 ታና ዳኬ ዓዴ ፔ ቶኦኪና ታ ዛሎ ማርካዼኔ፤ ዒንሢ
ጋዓንቴ ዒዛኮ ዑኡዞ ፔቴታዖ ዋይዚባኣሴ፤ ሃሣ ዒዛ
ዒንሢ ዛጊባኣሴ።

38ዒዚ ዳኬሢ ዒንሢ ጉሙርቂባኣሢሮ ዒዛኮ ቃኣላ
ዒንሢኮ ዒና ዴዓዓኬ።

39 ዒንሢ ጌኤዦ ማፃኣፖይዳፓ ናንጊና ናንጊ
ዴንቃንዳያዒንሢምማላሢሮዬያማሂማሂዒንሢዛጋኔ፤
ዬያታ ታ ዛሎማርካዻዞንሢኬ።

40 ዬይ ያዺ ማዔቴያ ዒንሢ ሼምፖ ዴንቃኒ ታ ባንሢ
ሙካኒ ኮዑዋሴ» ጌዔኔ።

41ዬሱሴ ሃሣ፦ «ታኣኒ ቦንቾ ዓሲዳፓ ኮዑዋሴ።
42 ጋዓንቴ ዒንሢ ዎዚጉዴ ዓሲታቴያ ታ ዒንሢ ዔራኔ፤

ፆኦሲ ናሹሞዋ ዒንሢኮ ዒና ባኣያ ማዔሢ ታ ዔራኔ።
43 ታኣኒ ታ ዓዶ ሱንፆና ሙኬኔ፤ ዒንሢ ጋዓንቴ ታና

ጎኔኬ ጌይ ዔኪባኣሴ፤ ሜሌ ፔ ሱንሢና ሙኬቴ ጋዓንቴ
ዒንሢ ዬያ ጎኔኬ ጌይ ዔዔካንዳኔ።

44 ዒንሢ ሴካና ሃንጋና ዎሊ ቦንቻ ዓሳ፥ ፔቴ
ፆኦዛሢዳፓ ጴዻ ቦንቾ ጋዓንቴ ኮዑዋ ዓሳ፥ ዎዲ ታና
ዒንሢ ጉሙርቃኒ ዳንዳዓይ?

45ታዒንሢታዓዶቤርታዎጎና ዓይሢሳንዳያዒንሢም
ማሎፓ፤ዒንሢዎጎና ዓይሢሳንዳሢዒንሢዒዛጉሙርቃ
ሙሴኬ።

46ሙሴ ዒንሢ ጉሙርቃያ ማዔያታቴ ዒዚ ታ ዛሎ
ፃኣፔያታሢሮ ታናኣ ዒንሢ ጉሙርቄያናንዳኔ።

47 ዒዚ ፃኣፔሢ ዒንሢ ጉሙርቂባኣቴ ታ ኬኤዛሢ
ዒንሢ ዎይቲ ጉሙርቂ ዔካንዳይ?» ጌዔኔ።

6
ዬሱሴ ዶንጎ ሺዮ ዓሶሙኡዜሢ
(ማቲ. 14፡13-21፤ ማር. 6፡30-44፤ ሉቃ. 9፡10-17)

1 ዬካፓ ዬሱሴ ፂብራዶሴ ጌይንታ ጌሊላ ባዞ ሱኮ
ፒንቄኔ።

2ሚርጌ ዓሳ ዬሱሴ ሃርጊንቴ ዓሶ ፖዒሴሢሮና ፆኦሲ
ዎልቆና ማዺንታ ዓኮ ባኮ ማዼም ዛጌሢሮ ዒዛ ጊንፆ
ሙኬኔ።

3 ዬሱሴ ሌካ ዹኮ ኬስካዖ ዒኢካ ዒዛኮ ጊንፆ
ሃንታዞንሢና ዎላ ዴዔኔ።

4 ዒማና ዓይሁዶ ዓሶኮ ዑሣ ዓኣዺፆ ቦንቾ ኬላ
ዑኬኔ።

5 ዬሱሴ ሚርጌ ዴሬ ዒዛ ባንሢ ሙካሢ ዼግ ጌይ
ዛጋዖ፥ ፒልጶሴ ኮራ፦ «ሃያ ቢያ ዓሶም ጊዳንዳ ሙኡዚ
ዓንካፓ ኑ ሻንቃንዳይ?» ጌዔኔ።

6 ዬሱሴ ዬያ ጌዔሢ ፒልጶሴ ዎዚ ጋዓቴያ ዋይዛኒ
ማዓንዳኣፓዓቴምዒማዻንዳባኮፔቶኦኪናዔዔራያኬ።

7 ፒልጶሴያ፦ «ፔቴ ፔቴሢም ዻካ ዻካ ቡንፂሢታዖ
ዒንጊንታንዳጉዲ ፔቴ ዓሲ ላምዖ ፄኤታ ኬሊ ማዼም

5:29 ዳኣኔ. 12፡2። 5:33 ዮሃ. 1፡19-27፤ 3፡27-30። 5:37ማቲ. 3፡17፤ ማር. 1፡11፤ ሉቃ. 3፡22።

ዒንጊንታንዳ ሚኢሼጉዴያና ካሣ ዔያቶም ሻንቆናቴያ
ጊዳዓኬ» ጌይ ዒዛምማሄኔ።

8ዒዛኮ ጊንፆ ሃንታ ናኣቶይዳፓ ፔቴ፥ ሲሞኦኔ ጌይንታ
ጴፂሮሴኮ ጌርሲ፥ ዒንዲራሴ፦

9 «ዶንጎ ዔልዓ ካሣና ላምዖ ሞሎና ዓኣ፥ ፔቴ
ናይስኬይ ሃካ ዓኣኔ፤ ጋዓንቴ ዬንሢ ሃያ ቢያ ዴሮም ዓይጎ
ማዓንዳይ?» ጌዔኔ።

10 ዬሱሴ፦ «ዓሶ ዴይሡዋቴ» ዔያቶም ጌዔኔ። ዬኖ
ቤዛ ቡጬታሢሮ ዓሳ ዴዔኔ፤ ዒኢካ ዓኣ፥ ዓቲንቆ ዓሶኮ
ፓይዳ ዶንጎ ሺያ ማዓያኬ።

11 ዬካፓ ዬሱሴ ካሦ ዔካዖ ጋላቲ፥ ዴዔ ዓሶም
ዒንጋንዳጉዲ ፔኤኮ ጊንፆ ሃንታ ናኣቶም ዒንጌኔ።
ዬያጉዲ ሞላሢያ ሃሣ ዒዞ ጎይፆ ዒንጌም ቢያሢ
ኮይሳሢጉዴያሙዔኔ።

12 ቢያሢ ሙይ ሚሽኬስካፓ ዬሱሴ ጊንፆ
ሃንታዞንሢም፦ «ፔቴታዖ ዲኢኒ ዓቱዋጉዲ ዶንቦ
ቡኩሱዋቴ» ጌዔኔ።

13ዔያታኣ ዓሳሙዒሚሽኬ፥ዶንጎ ካሦዶንቦቡኩሲ
ታጶ ላምዖ ዼኤፒ ሌማቴ ኩንሤኔ።

14 ዓሳ ዬሱሴ ፆኦሲ ዎልቄና ማዺንታ ዓኮ ባኮ ማዼሢ
ዛጋዖ፦ «ጎኔና ሃይ፥ዓጮሙካንዳኔጌይንቴ፥ ፆኦሲማሊፆ
ኬኤዛሢኬ» ጌዔኔ።

15 ዒማና ዓሳ ዎልቄና ዓርቂ ዒዛ ካኣታሳኒ ማላሢ
ዔራዖዬሱሴዓሶፓዱማዺ፥ፔኤሮጌሜሪባንሢዓኣዼኔ።

ዬሱሴ ባዞይዳ ሃንቴሢ
(ማቲ. 14፡22-33፤ ማር. 6፡45-52)

16 ሳዓ ዓማዛ ዒዛኮ ጊንፆ ሃንታዞንሢ ጌሊላ ባዞ
ባንሢ ኬዴኔ፤

17 ዬካፓ ዋኣፆና ፒንቆ ጎንጎ ቶጊ፥ ቂፒርናሆሜ ባንሢ
ዓኣዺሢ ዓርቄኔ፤ ዬማና ሳዓ ዓሜንቴ ዬሱሴ ሃጊ ዔያቶ
ኮራሙኪባኣሴ።

18 ዒማና ዼኤፒ ጉዶ ዢባሬ ዢባርሻሢሮ ባዞ ዋኣፃ
ዓጊፃኔ።

19 ዬሱሴኮ ጊንፆ ሃንታ ናኣታ ዶንጎ ሃሣ ላሆ ሺያ
ታኣኪሢ ማዓንዳያ ዋኣፆ ጊዶ ጎንጎ ዔኪ ዓኣዼስካፓ
ዬሱሴ ባዞ ዑፆይዳ ቶኪና ሃንቲ ሃንቲ ዔያቶ ባንሢ
ሙካሢ ዛጋዖ ዔያታ ዲቃቲ ዒጊጬኔ።

20ዒዚ ጋዓንቴ፦ «ታናኬ! ዒጊጪፖቴ!» ጌዔኔ።
21 ዔያታ ዎዛዺ፥ ዋኣፆና ፒንቆ ጎንጎ ጋሮ ዒዛ ዔኪ

ጌልዛዛ ቤዞማና ዋኣፆና ፒንቆ ጎንጌላ ዔያታ ዓኣዻ ቤዞ
ሄሌኔ።

22ዚሮ ጉቴሎ ባዞኮ ሶ ሱኮይዳ ዓቴ ዓሳ ባዞይዳ ፔቴ
ዋኣፆና ፒንቆ ጎንጊ ዓኣንቴ ዛጌኔ፤ ዬሱሴኮ ጊንፆ ሃንታ
ናኣታ ፔኤሮ ዴንዴሢና ዬሱሴ ዔያቶና ዎላ ዋኣፆና ፒንቆ
ጎንጎ ጋሮ ጌሊባኣሢ ዔሬኔ።

23 ጋዓንቴ ሜሌ ዋኣሢና ፒንቆ ጎንጊ ፂብራዶሴፓ ዔቂ
ዬሱሴ ፆኦሲ ጋላቲ ዴሮ ካሦሙኡዜ ቤዞሙኬኔ።

24ዴራዬሱሴማዔቴያዒዛኮጊንፆ ሃንታዞንሢዒኢካ
ባኣሢ ዛጋዖ ዬንሢ ዋኣፆና ፒንቆ ጎንጎንሢ ቶጊ ዬሱሴ
ኮዒ፥ ቂፒርናሆሜ ዓኣዼኔ።

ዬሱሴኮ ሼምፖ ካሣማዒፆ
25 ባዞኮ ሱኮይዳ ዒዛ ዔያታ ዴንቃዖ፦ «ዔርዛሢዮ!

ሃይካ ኔ ዎዳኣ ዎዳሙኬይ?» ጌዔኔ።
26ዬሱሴዔያቶም፦ «ጎኔ ታዒንሢምጋዓኔ፤ዒንሢታና

ኮዓሢ ካሦ ሙይ ሚሽኬሢሮ ማዓንዳኣፓዓቴም ፆኦሲ
ዎልቆና ማዺንቴ ዓኮ ባኮ ዛጌሢሮቱዋሴ።

27ባይቃ ካሣምማዺፖቴ፤ ባሼና ዓሲ ናዓሢዒንሢም
ዒንጋ፥ ናንጊና ናንጊ ሼምፖምማዓንዳ ካሦምማዹዋቴ፤
ፆኦሲ፥ ዓዳሢ ፔኤኮ ናዓሢ ዒዛሮ ማዔሢ ዔርዛ ማላቶ
ዒዛይዳ ዓይሤኔ» ጌዔኔ።

28 ዓሳኣ፦ «ሂዳዖ ኑኡኒ ፆኦሲ ማዾ ማዻኒ ዓይጎ
ማዻንዳያ ኑና ኮይሳይ» ጌዔኔ።

29ዬሱሴ፦ «ዒንሢማዻንዳጉዲ ፆኦሲ ኮዓማዻዒዚ
ዳኬሢ ጉሙርቂ ዔኪሢኬ» ጌይ ዔያቶም ማሄኔ።

30 ዔያታ ዒዛ ኮራ፦ «ኑኡኒ ዛጊ ኔና ጉሙርቂ
ዔካንዳጉዲ ዓይጎ ፆኦሲ ዎልቄና ማዺንታ ዓኪ ባኣዚ ኔ
ዻዋንዳይ? ሃሣ ዓይጎ ኔ ማዻንዳይ?

31 ‹ዔያታ ሙዓንዳጉዲ ጫሪንጫፓ ካሣ ዔያቶም
ዒንጌ› ጌይንቲ ፃኣፒንቴሢጉዲ ኑኡኮ ዓዶንሢ ዓሲ
ናንጉዋ ዳውሎይዳ ማና ጌይንታ ካሦ ሙዔኔ» ጌዔኔ።

32 ዒማና ዬሱሴ ዔያቶም፦ «ጎኔ ታ ዒንሢም ጋዓኔ፤
ጫሪንጫፓ ኬዴ ካሦ ዒንሢም ዒንጌሢ ሙሴቱዋሴ፤
ጎኑሞካሦጫሪንጫፓዒንሢምዒንጋሢታኣኮዓዳሢኬ፤

33 ዒዚ ዒንጋ ካሣ ጫሪንጫፓ ኬዳያ ሃሣ ዓጪም
ሼምፖ ዒንጋያኬ» ጋዓዛ፥

34ዓሳ፦ «ጎዳሢዮ! ዬያጉዴካሦቢያዎዴኑምዒንጌ»
ጌዔኔ።

35 ዬሱሴ ዔያቶም፦ «ሼምፖኮ ካሣ ታናኬ፤ ታ ኮራ
ሙካሢ ፔቴታዖ ናይዺንታዓኬ፤ ታና ጉሙርቂ ዔካሢያ
ፔቴታዖ ዼኤቢንታዓኬ፤

36ዒንሢ ጋዓንቴ ታና ዛጌያታዖ ጉሙርቂ ዔኪባኣሢሮ
ታ ዒንሢም ሃያ ጋዓኔ።

37ዓዴ ታኣም ዒንጋሢ ቢያ ሃንጋ ታ ባንሢሙካንዳኔ፤
ሃንጋ ታ ባንሢሙካሢያ ሴካ ዙሎ ታ ኬሳዓኬ።

38 ዓይጎሮ ጌዔቴ ታኣኒ ጫሪንጮይዳፓ ኬዴሢ ታና
ዳኬሢኮ ማሊፆ ኩንሣኒ ማዓንዳኣፓዓቴም ታ ማሊፆ
ኩንሣኒቱዋሴ።

39 ታና ዳኬሢኮ ማሊፃ፦ ዒ ታኣም ዒንጌዞንሢዳፓ
ቢያፔቴታኣባይዙዋዖ ጋፒንፆኬሎና ናንጊና ናንጊሼምፖ
ዴንቃንዳጉዲ ሃይቢፓ ታ ዔያቶ ዔቂሳንዳኔ።

40 ሂዮ፤ ታ ዓዳሢኮ ማሊፃ ናዓሢ ዛጊ ዒዛ ጉሙርቂ
ዔኬሢ ቢያ ናንጊና ናንጊ ሼምፖ ዴንቃንዳጉዲኬ፤
ታኣኒያ ጋፒንፆ ኬሎና ዒዛ ናንጊና ናንጊ ሼምፖ
ዴንቃንዳጉዲ ሃይቢፓ ዔቂሳንዳኔ» ጌዔኔ።

41 ዬሱሴ፦ «ጫሪንጮይዳፓ ኬዴ ካሣ ታናኬ»
ጌዔሢሮ ዓይሁዶ ዓሳ ዒዛ ዑፃ ጉንዱሚሢ ዓርቄኔ።

42 ዔያታ ዒዛ፦ «ሃይ ዮሴፔ ናዓሢ፥ ዬሱሴቱዋዓዳ?
ዓዶና ዒንዶና ዒዛኮ ኑ ዔራዞንሢቱዋዓዳ? ሂዳዖ ሃሢ
ዒዚ ‹ጫሪንካፓ ታ ኬዴኔ› ዎይቲ ጋዓይ?» ጌዔኔ።

43ዬሱሴ ዔያቶም ማሃዖ «ታ ዛሎ ዎላ ጉንዱሚፖቴ፤
44 ታና ዳኬ፥ ዓዴ ዔኪ ሙኪባኣ ዓሲ ማዔቴ ታ

ባንሢሙካኒ ዳንዳዓ ዓሲ ዖኦኒያ ባኣሴ፤ ሃንጋ ታ ባንሢ
ሙካሢያ ጋፒንፆ ኬሎና ናንጊና ናንጊ ዴንቃንዳጉዲ
ሃይቢዳፓ ታ ዔቂሳንዳኔ።

45 ፆኦሲ ማሊፆ ኬኤዛ ዓሶ ማፃኣፖይዳ፦ ‹ዓሳ ቢያ
ፆኦሲዳፓ ዔሬያ ማዓንዳኔ› ጌይንቲ ፃኣፒንቴኔ፤ ዬያሮ
ዓዶይዳፓ ዋይዚ ዔሬሢ ቢያ ሃንጋ ታ ባንሢሙካንዳኔ።

46ዬይ ያዺማዓዛ ዓዶ ዛጌ ዓሲ ዓኣኔ ጌይሢቱዋሴ።
ዓዶ ዛጌሢ ፆኦሲ ኮራፓሙኬሢሌሊኬ።

47ጎኔ ታዒንሢምጋዓኔ፤ ታናጉሙርቂዔካሢኮናንጊና
ናንጊ ዓኣኔ።

6:31ኬሲ. ማፃ 16፡4፤15፤ ዓይኑ. 78፡24። 6:45ዒሲ. 54፡13።

48ታኣኒ ሼምፖኮ ካሣኬ፤
49 ዒንሢኮ ዓዶንሢ ዓሲ ናንጉዋ ዳውሎይዳ ማና

ጌይንታ ካፆሙዔኔ፤ ጋዓንቴ ዔያታ ሃይቄኔ፤
50 ጫሪንጮይዳፓ ኬዴ ካሣ ሃያታሢሮ፥ ሃያ ካሦ

ሙዓሢ ፔቴታዖ ሃይቃዓኬ።
51 ጫሪንጫፓ ኬዴ፥ ናንጊና ባይቁዋ ካሣ ታናኬ፤

ሃኖ ካሦይዳፓ ሙዓሢ ቢያ ናንጊና ናንጋንዳኔ፤ ዓጮም
ሼምፖማዓንዳጉዲ ታኣኒ ዒንጋ ካሣ ታናኬ» ጌዔኔ።

52 ዬማና ዓይሁዶ ዓሳ፦ «ሃይ ዓሢ ዒዛ ኑ
ሙዓንዳጉዲዎዲኑምፔናዒንጋኒ ዳንዳዓይ?» ጌይሢና
ዎላ ማርሜኔ።

53 ዬያሮ ዬሱሴ ዔያቶም፦ «ጎኔ ታ ዒንሢም ጋዓኔ፤
ዓሲ ናዓሢ ዒንሢሙዒባኣቴ ሃሣ ሱጉፆዋ ዒንሢ ዒዛኮ
ዑሽኪባኣቶ ዒንሢኮ ናንጊ ሼምፓ ባኣሴ።

54ታናሙዓሢና ሱጉፆዋ ታኣኮ ዑሽካሢኮቢያ ናንጊና
ናንጊ ሼምፓ ዓኣኔ፤ ታኣኒያ ጋፒንፆ ኬሎና ዒዛ ናንጊና
ናንጊ ዴንቃንዳጉዲ ሃይቢዳፓ ዔቂሳንዳኔ።

55 ዓይጎሮ ጌዔቴ ታኣኒ ጎኔ ሙኡዚ፤ ሱጉፃኣ ታኣኮ ጎኔ
ዑሺኬ።

56 ታና ሙዓሢና ሱጉፆዋ ታኣኮ ዑሽካሢ ቢያ ታኣና
ናንጋንዳኔ፤ ታኣኒያ ዒዛና ናንጋንዳኔ።

57 ናንጊና ባይቁዋ፥ ዓዴ ታና ዳኬም ታኣኒያ ዒዛና
ናንጊና ባይቁዋያ ማዒ ናንጋሢጉዲ ታና ሙዓሢያ ቢያ
ታኣና ናንጊና ባይቁዋያ ማዒ ናንጋንዳኔ።

58 ዓካሪ ጫሪንጮይዳፓ ኬዴ ካሣ ሃያኬ፤ ዬይያ፦
ዒንሢኮ ዓዶንሢ ሙዔሢ ጉዴያቱዋሴ፤ ዓይጎሮ ጌዔቴ
ዬኖ ካሦ ሙዔ ዓሳ ሃይቄኔ፤ ሃኖ ካሦ ሙዓሢ ጋዓንቴ
ናንጊና ናንጋንዳኔ» ጌዔኔ።

59 ዬሱሴ ዬያ ኬኤዜሢ ቂፒርናሆሜይዳ፥ ዓይሁዶ
ዓሶኮ ቡኪንቶ ቤዛ ዔርዚቤቃኬ።

ናንጊና ናንጊ ሼምፖ ቃኣላ
60ዒዛ ዔሪ፥ ዒዛ ዓሲ ማዔ ዓሶይዳፓ ሚርጌዞንሢ

ዬያ ዋይዛዖ፦ «ሃይ ዴኤሢ ጌኤሲኬ፤ ዖኦኒ ጎኔኬ ጌይ
ዔካኒ ዳንዳዓንዳይ?» ጌዔኔ።

61 ዔያታ ዬኖ ባኮ ዛሎ ጉንዱማሢ ፔ ዓያኖና ዬሱሴ
ዔራዖ፦ «ሃይ፥ ዒንሢ ዻቢሳ ባኣዚዳ?

62ዓሲኮ ናዓሢ ዎንዴ ዓኣ ቤዞ ማዒ ኬስካሢ ዒንሢ
ዛጋዖ ዎዚ ጋዓኒዳይ?

63ሼምፖዒንጋሢ ፆኦሲ ዓያናኬ፤ ዓሲኮ ዎልቄ ጋዓንቴ
ዓይጎዋ ማኣዱዋሴ፤ ታኣኒ ዒንሢም ኬኤዛ ቃኣላ ሼምፖ
ዒንጋ ዓያናኬ፤

64ጋዓንቴ ዒንሢ ባኣኮይዳፓ ፔቴ ፔቴ ዬያ ጉሙርቁዋ
ዓሲ ዓኣኔ» ጌዔኔ። ዬሱሴ ዬያ ጌዔሢ ቤርታፓ ዓርቃዖ
ዒዛ ጉሙርቁዋኣሢና ዒዛ ዓኣሢ ዒንጋንዳሢ ዖናታቶዋ
ዔራሢሮኬ።

65 ሄሊሳዖ ዬሱሴ፦ «ዓዴ ዓይሤያ ማዒባኣያታቶ
ታ ባንሢ ሙካኒ ዳንዳዓይ ባኣሴ ታ ዒንሢም ጌዔሢ
ዬያሮኬ» ጌዔኔ።

66 ዬያይዳፓ ዔቄያና ዒዛ ዔሪ፥ ዒዛ ዓሲ ማዔ
ዓሶይዳፓ ሚርጌሢ ጊንሢም ማዔኔ፤ ዬማፓ ዓርቃዖ
ዔያታ ዒዛ ጊንፆ ሃንቲፆ ሃሼኔ።

67 ዬያሮ ዬሱሴ ታጶ ላምዖንሢ ኮራ፦ «ዒንሢያ ሃሺ
ዓኣዻኒ ኮዓ?» ጌዔኔ።

68ዬማና ሲሞኦኔ ጌይንታ ጴፂሮሴ ማሃዖ፦ «ጎዳሢዮ!
ኑኡኒ ዖ ባንሢ ዓኣዻንዳይ? ኔኤኮ ናንጊና ናንጊ ሼምፖ
ቃኣላ ዓኣኔ።

69 ኑኡኒ ኔና ጉሙርቂ ዔኬኔ፤ ፆኦሲምዱማዼያ ዒዛኮ
ናዓሢ ኔና ማዔሢያ ኑ ዔሬኔ» ጌዔኔ።

70 ዬሱሴያ፦ «ታናቱዋይ ዒንሢ፥ ታጶ ላምዖንሢ
ዶኦሬሢ? ጋዓንቴ ዒንሢዳፓ ፔቴሢ ፃላሄኬ» ዔያቶም
ጌዔኔ።

71 ዬያ ዒ ጌዔሢ ሲሞኦኔ ናኣዚ፥ ዓስቆሮንቶ ዓጮ
ዓሢ፥ ዪሁዳ ዛሎሮኬ፤ ዓይጎሮ ጌዔቴ ዪሁዳ ዎዚ ታጶ
ላምዖንሢዳፓፔቴሢማዔቴያዬሱሴዓኣሢዒንጋሢዒዛ
ማዔሢሮኬ።

7
ዬሱሴ ዉልሾ ዴማ ቦንቺንታ ቦንቾሮ ዬሩሳላሜ

ዓኣዼሢ
1 ዬካፓ ዬሱሴ ጌሊላ ዓጮይዳ ሴካ ሃንጋ ሃንታኔ፤

ዪሁዳ ዓጮይዳ ጋዓንቴ ሃንታኒ ኮይባኣሴ፤ ዓይጎሮ ጌዔቴ
ዓይሁዶ ዓሶ ዎይሣ ዓሳ ዒዛ ዎዻኒ ኮዓሢሮኬ።

2ዬኖዎዶና ዓይሁዶዓሶኮዉልሾዴማዴዒቦንቾኬላ
ዑኬኔ።

3 ዬያሮ ዬሱሴኮ ጌርሲንሢ ዒዛ ኮራ ሙካዖ፦ «ኔኤኮ
ጊንፆ ሃንታዞንሢ ኔኤኒ ፆኦሲ ዎልቄና ማዻ ዓኮ ባኮ
ዛጋንዳጉዲ ሃካፓ ኬስኪ ዪሁዳ ዓጮ ዓኣዼ፤

4 ዓይጎሮ ጌዔቴ ፔጌና ዔርታኒ ኮዓ ዓሲ ማዾ ፔኤሲ
ዓኣቺ ማዹዋሴ፤ ኔኤኒያ ሃያ ባኮ ቢያ ማዻ ዎዶና ኔና ኔ
ዓጮም ፔጋሲ ዔርዛንዳያ ኮይሳኔ» ጌዔኔ።

5ዬያዔያታጌዔሢዒዛኮጌርሲንሢታዖዒዛጉሙርቂ
ዔኪባኣሢሮኬ።

6ዬሱሴዔያቶም፦ «ታዎዳሃጊሄሊባኣሴ፤ዒንሢዎዳ
ጋዓንቴ ቢያ ዎዴ ጊኢጌያኬ።

7 ዓጫ ዒንሢ ዒፃኒ ዳንዳዑዋሴ፤ ታና ጋዓንቴ
ዒፃኔ፤ ዓይጎሮ ጌዔቴ ታኣኒ ዓጮኮ ማዻ ፑርታ ማዔሢ
ማርካዻሢሮኬ።

8ዒንሢ ጋዓንቴ ቦንቾ ኬሎሮ ዓኣዹዋቴ፤ ታኣኮ ዎዳ
ሃጊ ሄሊባኣሢሮ ዬኖ ቦንቾ ኬሎ ቤዞ ታ ዓኣዻዓኬ»
ጌዔኔ።

9ዬያ ጌዒጋፓ ዒዚ ጌሊላይዳ ዓቴኔ።

ዬሱሴኮ ቦንቾ ኬሎ ቤዞ ዓኣዺፆ
10ጋዓንቴዒዛኮጌርሲንሢቦንቾኬሎቤዞዓኣዼሢኮ

ጊንፃ ዒዚ ዓኣሺንቲ ዬኖ ቤዞ ዴንዴኔ።
11 ዬኖ ቤዞይዳ ዓይሁዶ ዓሶ ዎይሣ ዓሳ፦ «ዬይ ዓሢ

ዎካዳይ?» ጌዒ ጌዒ ዒዛ ኮዓኔ።
12ዴራ ዒዛ ሚርጌና ዾንካኔ፤ ዒማና ፔቴ ፔቴዞንሢ፦

«ዒዚ ኮሺ ዓሲኬ» ጋዓዛ፥ ዛላ፦ «ያዺቱዋሴ፤ ዒዚ ዴሮ
ዻዻቢሻኔ» ጋዓኔ።

13ያዺማዔቶዋዓይሁዶዓሶኮዎይሣዓሶዒጊጪሢና
ዖኦኒያ ዒዛ ዛሎ ፔጌና ጌስቲባኣሴ።

14 ዬኖ ቦንቾ ኬሎኮ ሄካስካ ዬሱሴ ጌኤዦ ማኣሪ
ዓኣዺ ዔርዚሢ ዓርቄኔ።

15 ዓይሁዶ ዓሶ ዎይሣ ዓሳ፦ «ሃይ ዓሢ ዓሲዳፓ
ዔሪባኣያታዖ ሃያ ቢያ ዎዲ ዔራኒ ዳንዳዔይ?» ጌዒ ጌዒ
ዲቃቲ ሄርሼኔ።

16 ዬያሮ ዬሱሴ፦ «ታ ዔርዛ ባካ ታና ዳኬ፥ ታ
ዓዶይዳፓዒንጊንቴያማዓንዳኣፓዓቴምታጊዳፓቱዋሴ።

17 ታና ዳኬሢኮ ዓይሢፆ ኩንሣኒ ኮዓያ ዓኣቶ ሃይ
ታኣኮ ዔርዚፃ ፆኦሲዳፓ ዒንጊንቴቴያ ሃሣ ታኣኒ ታ
ቶኦካፓ ዔኪ ኬኤዛያ ማዔቴያ ዱማሲ ዔራንዳኔ።

18ፔ ቶኦካፓኬኤዛሢፔ ቦንቾ ኮዓኔ፤ ዳኬሢቦንቾም
ማዻሢ ጋዓንቴ ጎኑሞ ዓኣያኬ፥ ሉኡዙሞዋ ዒዛይዳ
ባኣሴ።

19ሙሴዒንሢም ዎጌ ዒንጊባይ? ጋዓንቴ ዒንሢዳፓ
ዎጎ ኩንሣይ ዖኦኒያ ባኣሴ። ዒንሢ ዓይጎሮ ታና ዎዻኒ
ኮዓይ?» ጌዔኔ።

20 ዴራኣ፦ «ሃይ ኔ፥ ፑርቶ ዓያና ዓርቄሢ ሃይ! ዖ ኔና
ዎዻኒ ኮዔይ?» ጌዔኔ።

21 ዬሱሴ ዔያቶም፦ «ታኣኒ ፔቴ ማዾ ማዼኔ፤ ዒንሢ
ቢያሢ ዬኖ ማዼሎዲቃቲ ሄርሼኔ።

22 ሙሴ ዓቲንቴ ቤርቲ ቲቂሢ ዎጌ ዒንሢም
ዒንጌኔ፤ ዬይ ዎጋ ዒንጊንቴሢ ዒንሢኮ ዓዶንሢዳፓ
ማዓንዳኣፓዓቴም ሙሴይዳፓቱዋሴ፤ ዓካሪ ዒንሢ
ሃውሾ ኬሎናታዖ ዓሲኮ ዓቲንቴ ቤርቲ ቲቲቃኔ።

23 ዓካሪ፥ ሙሴ ዔርዜ ዎጋ ዓቱዋጉዲ ዓሲ ሃውሾ
ኬሎና ዓቲንቴ ቤርቲ ቲቂንታያ ማዔቴ ታኣኒ ሃውሾ
ኬሎና ዓሲ ሼምፖ ዻቂሼሢሮ ዓይጎሮ ታ ዑፃ ዒንሢ
ጎሪንታይ?

24ዓሲ ዛጊ፥ ዱማሲ ዎጊፆይዳፓ ፒዜ ዎጌ ዎጉዋቴ»
ጌዔኔ።

ሜሲሄ ዛሎ ዔቄ ማርሞ
25 ዬሩሳላሜ ዓሶይዳፓ ፔቴ ፔቴዞንሢ፦ «ዓይሁዶ

ዓሶኮ ሱኡጋ ዎዻኒ ኮዓ ዓሢ ሃያቱዋዓዳ?
26 ሃይሾ ዒዚ ሃሢ ፔጌና ኬኤዛኔ፤ ዔያታ ዒዛ ኮይላ

ፔቴታዖዔኤቢጌይባኣሴ፤ ሃይዓሢሜሲሄማዔሢዎይሣ
ዓሳ ጎናሲ ዔዔሬሞ?

27 ጋዓንቴ ኑኡኒ ሃይ ዓሢ ዓንካፓታቴ ዔራኔ፤ ሜሲሄ
ሙካኣና ዓንካፓታቴያ ዔራንዳያ ዖኦኒያ ባኣሴ» ጌዔኔ።

28 ዬያሮ ዬሱሴ ጌኤዦ ማኣሮይዳ ዔርዛዖ ዑኡዞ
ፔኤሲ ዼጊዲ፦ «ታና ዒንሢ ዔራኔ፤ ታኣኒ ዓንካፓ
ሙኬቴያ ታና ዒንሢ ዔራኔ፤ ጋዓንቴ ታኣኒ ታ ቢታንቶና
ሙኪባኣሴ፤ ታና ዳኬሢ ጎኑሞ ዓኣያኬ፤ ዒንሢ ዒዛ
ዔሩዋሴ።

29 ታኣኒ ጋዓንቴ ዒዛ ኮራፓ ሙኬሢሮ ሃሣ ዒዚ ታና
ዳኬሢሮ ታ ዒዛ ዔራኔ» ጌዔኔ።

30ዒማና ዔያታ ዒዛ ዓርቃኒ ኮዔያታንቴ ዎዳ ዒዛኮ
ሃጊ ሄሊባኣሢሮ ዖኦኒያ ዒዛ ዓርቂባኣሴ።

31 ጋዓንቴ ዴሮይዳፓ ሚርጌ ዓሲ ዒዛ ጉሙርቂ
ዔካዖ፦ «ሜሲሄሙካዎዶና ሃይ ዓሢማዼ ፆኦሲ ዎልቆና
ማዺንቴ ዓኮ ባኮይዳፓ ባሼ ማዻንዳ?» ጌዔኔ።

ዬሱሴ ዓርቃንዳጉዲ ጌኤዦ ማኣሮ ካፓ ዓሶኮ
ዳኪንቲፆ

32 ዴራ ዬሱሴ ዾንካሢ ፔርሴ ዓሳ ዋይዜኔ፤ ዬያሮ
ቄኤሶኮ ሱኡጎና ፔርሴ ዓሶና ዬሱሴ ዓርቃኒ ጌኤዦማኣሮ
ካፓ ዓሶ ዳኬኔ።

33ዬማናዬሱሴ፦ «ዒንሢናዎላዻካዎዴታዴዓንዳኔ፤
ዬካፓ ታና ዳኬሢ ባንሢ ታ ዓኣዻንዳኔ፤

34ዒንሢታና ኮዓንዳኔ፤ ጋዓንቴዒንሢታና ዴንቃዓኬ፤
ታኣኒ ዓኣ ቤዞ ዒንሢሙካኒ ዳንዳዒንዱዋሴ» ጌዔኔ።

35ዬያሮ ዓይሁዶ ዓሶ ዎይሣ ዓሳ ዎሊ ኮይላ፦ «ኑኡኒ
ዒዛ ዴንቁዋጉዲ ሃይ ዓሢ ዓንኮ ዓኣዻኒዳይ? ጎዖንቴ
ጊሪኬ ዓጮ ዓሶ ባኣካ ላኣሊንቲ ዓኣ፥ ዓይሁዶ ዓሶ ባኣኮ
ዓኣዺ ጊሪኮ ዓሶ ዔርዛኒሞ?

36 ‹ዒንሢታናኮዓንዳኔ፤ ጋዓንቴዒንሢታናዴንቃዓኬ፤
ታኣኒ ዓኣ ቤዞዋ ዒንሢ ሙካኒ ዳንዳዒንዱዋሴ› ጌይፃ
ዒዛኮ ዎዚ ጌይሢዳይ?» ጌዔኔ።

ናንጊና ናንጊ ዋኣሢ
37 ቦንቾ ኬሎኮ ጋፒንፆ ማዔ፥ ዼኤፖ ኬሎና ዬሱሴ

ዔቂጋፓ ዑኡዞ ዼጊዲ፦ «ዋኣሢ ዼኤቤይ ዓኣቶ ሃኒ ታ
ኮራሙኪ ዑሽኮንጎ፤

38 ታና ጉሙርቂ ዔካሢኮ ጌኤዦ ማፃኣፓ ጋዓሢጉዲ
ናንጊና ናንጊ ዋኣሢ ጋራፓ ዓልቃንዳኔ» ጌዔኔ።

39 ዬያ ዒ ጌዔሢ ዒዛ ጉሙርቃዞንሢ ዔካንዳ ዓያኖ
ዛሎኬ። ዓይጎሮ ጌዔቴ ዬሱሴ ሃይቂ ሌካ ዔውታ ዎዳ
ሄሊባኣሢሮ ዓያኖ ጌኤዣ ሃጊ ዒንጊንቲባኣያኬ።

ዴሮኮ ባኣካ ማዢንቴ ፓቂንቲፆ
40 ዴሮኮ ባኣኮይዳፓ ፔቴ ፔቴዞንሢ ዬያ ቃኣሎ

ዋይዛዖ፦ «ሙካንዳኔ ጌይንቴ ፆኦሲ ማሊፆ ኬኤዛሢ
ጎኔና ሃያኬ» ጌዔኔ።

41 ዛላ ሃሣ፦ «ሃይ ሜሲሄኬ» ጌዔኔ። ዓቴ ዓሳ
ጋዓንቴ፦ «ሜሲሄሙካሢ ጌሊላ ዓጮይዳፓዳ?

42 ሜሲሄ ዳውቴ ዜርፃፓ ሾይንታንዳሢና ዳውቴ
ካታሞ ቤኤቴሌሄሜይዳፓ ሙካንዳሢ ጌኤዦ
ማፃኣፖይዳ ፃኣፒንቲባኣዓዳ?» ጌዔኔ።

43ዬያሮ ዒዛ ዛሎና ዴሮ ባኣካ ፓቂንቲሢማዢንቴኔ።
44 ፔቴ ፔቴዞንሢ ዒዛ ዓርቃኒ ኮዔንቴ ዖኦኒያ ዒዛ

ዓርቂባኣሴ።

ዓይሁዶ ዓሶ ዎይሣ ዓሶኮ ዬሱሴ ጉሙርቂ ዔኩዋዖ
ሃሺፆ

45ዬካፓ ጌኤዦማኣሮ ካፓዞንሢ ቄኤሶ ሱኡጎና ፔርሴ
ዓሶና ባንሢ ዓኣዼኔ፤ ዬና ፑኡፖ ዓሳ፦ «ዒዛ ዒንሢ
ዓይጎሮ ዔኪሙኪባኣይ?» ዔያቶ ኮራ ጌዔኔ።

46 ጌኤዦ ማኣሮ ካፓዞንሢያ፦ «ሃይ ዓሢ
ኬኤዛሢጉዲ ዖኦኒያ ኬኤዚ ቤቂባኣሴ» ጌይ ማሄኔ።

47ፔርሴ ዓሳ ጋዓንቴ፦ «ዒንሢያ ሃሣ ዻቢንቲያ?
48ዎይሣ ዓሶና ፔርሴ ዓሶናይዳፓ ዒዛ ጉሙርቄ ዓሲ

ዓኣኖ?
49 ሃይ ሙሴ ዔርዜ ዎጎ ዔሩዋ ዴራ ጎኔና

ጋዳንቂንቴያኬ» ጌዔኔ።
50 ዒማና ሃያኮ ቤርታ ዬሱሴ ኮራ ዓኣዼ፥ ፔርሴ ዓሶ

ዛላፓ ማዔ፥ ኒቆዲሞሴ፦
51 «ኑኡኮ ዎጎ ጎይፆና ፔቴ ዎጌና ዓርቂንቴ ዓሢኮ

ጌኤዞ ዋይዙዋዖ ሃሣ ዓይጎ ማዼቴያ ዔሩዋዖ ዎጌ
ዎጊንታ?» ጌዔኔ።

52 ዔያታ ማሃዖ፦ «ኔኤኒያ ጌሊላ ዓጮይዳፓዳ?
ፆኦሲ ማሊሢ ኬኤዛይ ጌሊላ ዓጮይዳፓ ዔቂንዱዋኣሢ
ማፃኣፖ ኮሺ ማሂ ዛጊ ዔሬ»ዒዛም ጌዔኔ። [

53ዬካፓ ፔቴ ፔቴሢ ፔኤኮ ማኣሪ ማኣሪ ዴንዴኔ።

8
ዓቲንቆና ዞኦዛ ኮኦሚ ዓርቂንቴ ላኣሌሎ

1 ዬካፓ ዬሱሴ ዛይቴ ሪሚቲ ዹካ ጌይንታ ቤዞ
ዴንዴኔ።

2ዚሬሎጉቴዓማጌኤዦማኣሪዒማዒሙካንቴዴራ
ቢያ ዒዛ ባንሢሙካዛ፥ ዒዚ ዴዒ ዔርዚሢ ዓርቄኔ።

3ሙሴዔርዜ ዎጎ ዔርዛ ዓሶና ፔርሴ ዓሶና ዓቲንቄና
ዞኦዜይዳኮኦማንቴዴንቄ ላኣሊስኬኖዔኪሙኪዴሮኮ
ባኣካ ዔቂሳዖ፥

7:22ማዢ. ማፃ 17፡10፤ ሌዊ. ዓኬ 12፡3። 7:23 ዮሃ. 5፡9። 7:37ሌዊ. ዓኬ 23፡36። 7:38 ሂዚ. 47፡1፤ ዛካ. 14፡8። 7:42 2ሳሙ.
7፡12፤ ሚኪ. 5፡2። 7:50 ዮሃ. 3፡1-2።

4 ዬሱሴ ኮራ፦ «ዔርዛሢዮ! ሃይሾ፥ ሃና ላኣሌላ
ዓቲንቄና ዞኦስካ ኮኦሚ ዓዺንቴኔ፤

5 ሃኖጉዴ ላኣላ ሹቺና ዹይንቲ ሃይቃንዳጉዲ ሙሴ
ኑኡኮዎጎይዳ ኑና ዓይሤኔ፤ ኔኤኒዒዞዛሎዎዚጋዓይ?»
ጌዔኔ።

6 ዬያ ዔያታ ጌዔሢ ዒዛ ዎጎና ዓይሢሳንዳ ዻቢንቲ
ዴንቃኒ ኮዓሢሮኬ፤ ዬሱሴ ጋዓንቴ ሂርኪ ጌይ ፔኤኮ
ኬኤሎና ሳዓ ፃኣፒሢ ዓርቄኔ።

7 ላሚ ላሚ ዒዛ ዔያታ ዖኦጫዛ ዒዚ ዼግ ጋዓዖ፦
«ዒንሢባኣካፓ ጎሜባኣሢቤርታዺዒዞሹቺናዹዖንጎ»
ጌዔኔ።

8ዬካፓ ላሚ ሃሣ ሂርኪ ጋዓዖ ሳዓ ፃኣፔኔ።
9 ዔያታ ዬያ ዋይዚ ጪሞይዳፓ ዓርቃዖ ቢያሢ ፔቴ

ፔቴኬስኪኬስኪ ዴንዴሢሮ ዬሱሴ ላኣሌሎና ዎላሌሊ
ዓቴኔ።

10ዬካፓ ዬሱሴ ዼግ ጋዓዖ፦ «ዔናኣሬ፤ ኔና ዓርቂ ዔኪ
ሙኬ ዓሳ ዎካዳይ? ኔ ጊዳ ዎጌ ዓሲ ባኣዓዳ?» ጌዔኔ።

11ዒዛ ማሃዖ፦ «ጎዳሢዮ! ዖኦኒያ ባኣሴ» ጌዔኔ።
ዬሱሴያ፦ «ታኣ ኔ ዑፃ ዎጋዓኬ፤ ዓኣዼ፥ ላሚ ጎሜ

ማዺፖ»ዒዞም ጌዔኔ።] *
ዬሱሴ ዓጮኮ ፖዔማዔሢ

12 ላሚ ሃሣ ዬሱሴ፦ «ታኣኒ ዓጮኮ ፖዒኬ፤ ታ
ጊንፆ ሃንታሢ ቢያ ናንጊ ፖዒ ዴንቃንዳኔ፤ ዹሚዳኣ
ሃንቲንዱዋሴ» ጌይ ኬኤዜኔ።

13ፔርሴዓሳ፦ «ኔኤኒ ኔ ዛሎ ኔኤሮማርካዻሢሮ ኔኤኮ
ማርካታ ጎኔቱዋሴ» ጌዔኔ።

14 ዬሱሴ ዔያቶም፦ «ታኣኒ ታ ዛሎ ማርካዻያ
ማዔያታቴያ ዓንካፓ ታ ሙኬቶ ሃሣ ታ ዓንኮ ዓኣዻቶ ታ
ዔራሢሮ ታኣኮ ማርካዺፃ ጎኔኬ፤ ዒንሢ ጋዓንቴ ዓንካፓ
ታሙኬቶ ሃሣ ዓንኮ ታ ዓኣዻቶዋ ዔራ ባኣዚ ባኣሴ።

15 ዒንሢ ዓሲ ማሊሢጉዲ ዎጋኔ፤ ታኣኒ ጋዓንቴ
ዬያጉዲ ዖ ዑፆይዳኣ ዎጉዋሴ።

16 ታኣኒ ዎጌቴያ ታኣኮ ዎጊፃ ፒዜኬ፤ ዓይጎሮ ጌዔቴ
ታኣኒ ታኣሮ ሌሊ ዎጉዋሴ፤ ታና ዳኬ ዓዴያ ታኣና ዎላኬ።

17 ላምዖ ዓሲኮ ማርካታ ጎኔ ማዓሢ ዒንሢኮ ዎጎይዳ
ፃኣፒንቴኔ።

18 ታ ዛሎኮ ፔቴ ማርካሢ ታናኬ፤ ሃንጎ ማርካሢ ታና
ዳኬ፥ ታ ዓዳሢኬ» ጌዔኔ።

19 ዬካፓ ዔያታ፦ «ኔኤኮ ዓዴ ዓንካዳይ?» ጌይ ዒዛ
ዖኦጫዛ፥ ዬሱሴ ማሃዖ፦ «ታና ማዔቴያ ታኣኮ ዓዶዋ
ዒንሢ ዔሩዋሴ፤ ታና ዒንሢ ዔሬያታቶ ታ ዓዶዋ ዒንሢ
ዔራንዳዖኬ» ዔያቶም ጌዔኔ።

20ዬሱሴ ዬያ ቃኣሎ ኬኤዜሢ ጌኤዦ ማኣራ፥ ሚኢሾ
ዔኮ ሳኣፂኖ ዓጫ ዴዒ ዔርዚቤቃኬ። ዬይ ያዺ ማዔቴያ
ዎዳ ዒዛኮ ሃጊ ሄሊባኣሢሮ ዖኦኒያ ዒዛ ዓርቂባኣሴ።

ፆኦሲ ጉሙርቂሢ ዓቲሢ ዛላ ኬኤዚንቴ ላቲሢ
21 ላሚ ዬሱሴ ሃሣ፦ «ታኣኒ ዓኣዻንዳኔ፤ ዒንሢያ ታና

ኮዓንዳኔ፤ ጋዓንቴ ዒንሢዒንሢኮ ጎሞና ዎላ ሃይቃንዳኔ፤
ታኣኒ ዴንዳ ቤዞዋ ዒንሢሙካኒ ዳንዳዑዋሴ» ጌዔኔ።

22 ዓይሁዶ ዓሶኮ ዎይሣ ዓሳ፦ « ‹ታኣኒ ዴንዳ ቤዞ
ዒንሢሙካኒዳንዳዑዋሴ›ዒዛኮጌይፃፔናዎዎዻኒሞ?»
ዎሊ ኮይላ ጌዔኔ።

23 ሄሊሳዖ ሃሣ ዬሱሴ፦ «ዒንሢ ሃካፓኬ፤ ታኣኒ
ሎፓኬ፤ ዒንሢ ሃያ ዓጫፓኬ፤ ታኣኒ ሃያ ዓጫፓቱዋሴ፤

24 ‹ዒንሢኮ ጎሞና ዎላ ዒንሢ ሃይቃንዳኔ› ታ ጌዔሢ
ዬያሮኬ፤ ታኣኒ ታና †ማዔሢ ጉሙርቁዋያ ማዔቴ ዒንሢ
ዒንሢኮ ጎሞና ዎላ ሃይቃንዳኔ» ጌዔኔ።

25 ዔያታ ማሃዖ፦ «ኔኤኒ ዖናዳይ?» ዒዛ ኮራ ጋዓዛ፥
ዬሱሴ ዔያቶም፦ «ቤርታፓ ዓርቃዖ ዒንሢም ኬኤዛሢ፥
ታኣኒ ዒዛኬ፤

26ታኣኒዒንሢምኬኤዛንዳያና ዎጋንዳ፥ሚርጌ ባኣዚ
ዓኣኔ፤ ማዔቴያ ታና ዳኬሢ ጎኑሞ ዓኣያኬ፤ ታኣኒያ
ዓጮምኬኤዛሢዒዛይዳፓ ዋይዜሢ ሌሊኬ» ጌዔኔ።

27 ዔያቶም ጋዓንቴ ዓዶ ዛሎ ዒ ኬኤዜሢ
ዔርቲባኣሴ።

28 ዬያሮ ዬሱሴ ዔያቶም፦ «ዓሲኮ ናዓሢ ዒንሢ
ሱፃኣና ታኣኒ ‹ዓያናና ናንጋያ› ማዔሢ ዒንሢ ዔራንዳኔ፤
ዬያጉዲ ዓዴ ታና ዔርዜ ባኮ ታ ኬኤዛንዳፓዓቴም ታ
ቢታንቶና ሌሊ ዓይጎ ባኣዚያ ታ ማዹዋኣሢ ዬኖ ዎዶና
ዒንሢ ጶቂሣንዳኔ።

29 ታና ዳኬሢ ታኣና ዎላኬ፤ ታኣኒ ቢያ ኬሊ ማዻሢ
ዒዛዎዛሳ ባኣዚማዔሢሮታና ታኣሮሌሊዒሃሺባኣሴ»
ጌዔኔ።

30ዬሱሴ ዬያ ኬኤዛዛ ሚርጌ ዓሲ ዒዛ ጉሙርቄኔ።

ጎሜ ዓይላቶፓ ኬስኪሢ
31 ዬሱሴ ዒዛ ጉሙርቃ ዓይሁዶ ዓሶም፦ «ዒንሢ ታ

ዔርዚፆና ዶዲ ናንጌቴ ጎኔና ዒንሢ ታና ዔሪ፥ ታ ዓሲ
ማዓንዳኔ፤

32 ጎኑሞ ዒንሢ ዔራንዳኔ፤ ጎኑሞዋ ዒንሢ
ዓይላቶይዳፓ ኬሳንዳኔ» ጌዔኔ።

33 ዔያታ ጋዓንቴ፦ «ኑኡኒ ዓብራሃሜ ዜርሢኬ፤
ፔቴታዖ ዖኦኮዋ ኑ ዓይሌ ማዒ ዔሩዋሴ፤ ዓካሪ
ኔኤኒ ‹ዒንሢ ዓይሉሞይዳፓ ኬስካንዳኔ› ኑና ጋዓሢ
ዎይቲዳይ?» ጌዔኔ።

34 ዬሱሴ ዔያቶም፦ «ጎኔ ታ ዒንሢም ጋዓኔ፤ ጎሜ
ማዻሢ ቢያ ጎሜኮ ዓይሌኬ፤

35ዓይሌቢያ ዎዴና ማኣሪዳ ናንጊ ዓቱዋሴ፤ ሾዖና ናይ
ጋዓንቴ ቢያ ዎዴ ማኣራ ናንጋኔ።

36 ዬያሮ ሾዖና ናዓሢ ዒንሢ ዓይላቶፓ ኬሴቴ ጎኔና
ዒንሢ ዓይላቶፓ ኬስኬያ ማዓንዳኔ።

37ዒንሢ ዓብራሃሜ ዜርፆ ማዔሢ ታ ዔራኔ፤ ጋዓንቴ
ታኣኮ ቃኣሎ ዒንሢ ዔኩዋያታሢሮ ታና ዎዻኒ ኮዓኔ።

38 ታኣኒ ታ ዓዶ ኮራፓ ዛጌ ባኮ ዒንሢም ኬኤዛኔ፤
ዒንሢ ጋዓንቴ ዒንሢ ዓዶ ኮራፓ ዋይዜ ባኮ ማዻኔ» ጌይ
ማሄኔ።

39 ዔያታ ማሃዖ፦ «ኑኡኮ ዓዳሢ ዓብራሃሜኬ»
ዒዛም ጋዓዛ፥ ዬሱሴ ዔያቶም፦ «ዓብራሃሜ ናይ ዒንሢ
ማዔያታቴ ዓብራሃሜማዼሢጉዲማዼያናንዳኔ፤

40 ታኣኒ ፆኦሲዳፓ ዋይዜ ጎኑሞ ዒንሢም
ኬኤዜኔ፤ ዒንሢ ጋዓንቴ ታና ዎዻኒ ኮዓኔ፤ ዓብራሃሜ
ዬያይዲባኣሴ።

41 ዓካሪ ዒንሢ ማዻሢ ዒንሢኮ ዓዳሢ ማዾኬ»
ጋዓዛ፥ ዔያታ ማሃዖ፦ «ኑኡኒ ዓሌ ናይቱዋሴ፤ ኑኡኮ ፔቴ
ዓዴ ዓኣኔ፤ ዒዚያ ፆኦሲኬ» ጌዔኔ።

42 ዬሱሴ ዔያቶም፦ «ፆኦሲ ዒንሢኮ ዓዶ ማዔያታቴ
ታና ዒንሢ ናሽኬያ ናንዳኔ፤ ዓይጎሮ ጌዔቴ ታኣኒ
ሃይካ ዓኣሢ ፆኦሲ ኮራፓ ሙኪኬ፤ ታና ዳኬሢያ ዒዛ
ማዓንዳኣፓዓቴም ታኣኒ ታ ቢታንቶናሙኪባኣሴ።

8:5ሌዊ. ዓኬ 20፡10፤ ላሚ. ዎማ 22፡22-24። 8:6ዔር. 17፡13። * 8:11ቤርታኣማፃኣፓሚርጌሢ፦ ሃኖቤዜሎ (7፡53—8፡11)ጊዳ ቃሱዋሴ፤
ፔቴ ፔቴ ማፃኣፓ ዮሃ. 21፡24ኮ ጊንፃ ጌልዛኔ፤ ሃሣ ሜሌ ማፃኣፔ ሉቃ. 21፡38ኮ ጊንፃ ጌልዛኔ፤ ፔቴ ማፃኣፔ ዮሃ. 7፡36ኮ ጊንፃ ጌልዛኔ። 8:12 ማቲ.
5፡14፤ ዮሃ. 9፡5። 8:13 ዮሃ. 5፡31። † 8:24 ታኣኒ ታናኬ፦ ጌይፃ ዒዛኮ ሱንፆኬ። 8:33ማቲ. 3፡9፤ ሉቃ. 3፡8።

43 ታኣኒ ጋዓ ባካ ዒንሢም ዎይቲ ጌሉዋይ ጌዔቶ ታ
ቃኣሎ ዒንሢ ዋይዚ ዔካኒ ኮዑዋኣሢሮኬ።

44 ዒንሢ ዒንሢኮ ዓዳሢ፥ ፃላሄ ናኣቶኬ፤ ዒንሢኮ
ማሊፃዒንሢዓዳሢዓፃዻባኮኩንሥሢኬ፤ዒዚቤርታፓ
ዓርቃዖ ሼምፖ ዎዻያኬ፤ ጎኑሞ ዒዛይዳ ባኣሢሮ ጎኑሞና
ዎላ ፔቴታዖ ካኣሚ ዒዛኮ ባኣሴ፤ ዒዚ ሉኡቃያ ሃሣ
ሉኡዙሞኮዋ ዓዶ ማዔሢሮ ሉኡቂ ዒ ኬኤዛ ዎዶና ፔ
ማሊፃፓ ዔኪ ኬኤዛኔ።

45 ታኣኒ ጋዓንቴ ጎኑሞ ኬኤዛያ ማዔሢሮ ዒንሢ ታና
ጉሙርቁዋሴ፤

46 ሂንዳ ዒንሢዳፓ፦ ‹ኔኤኒ ጎሜናኬ› ታና ጋዓንዳሢ
ዖናዳይ? ጎኑሞ ታ ኬኤዛያ ማዔቴ ዓካሪ ዒንሢ ዓይጎሮ
ታና ጉሙርቁዋይ?

47 ፆኦሲዳፓ ማዔሢ ዒዛኮ ቃኣሎ ዋይዛንዳኔ፤ ዓካሪ
ዒዛኮ ቃኣሎ ዒንሢ ዋይዙዋኣሢ ዒዛይዳፓ ዒንሢ
ማዒባኣሢሮኬ» ጌዔኔ።

ዬሱሴ ዓብራሃሜኮዋ ቤርታ ዓኣያ ማዔሢ
48 ዓይሁዶ ዓሳ፦ «ኔኤኒ ሳማሪያ ዓጪ ዓሲኬ፤ ፑርታ

ዓያናኣ ኔ ጊዳ ዓኣኔ፤ ኑኡኮ ጌይፃ ፒዜቱዋዓዳ?» ዒዛም
ጌዔኔ።

49ዬሱሴ ዔያቶም፦ «ታ ጊዳ ፃላሄ ዓያና ባኣሴ፤ ታኣኒ
ታኣኮ ዓዶ ቦንቻኔ፤ ጋዓንቴ ዒንሢ ታኣኮ ቶኦኪ ባይዛኔ።

50 ማዔቶዋ ታኣኒ ታ ቦንቾ ኮዑዋሴ፤ ታኣኒ
ቦንቺንታንዳጉዲ ኮዓያና ዬኖ ዛሎ ታኣም ዎጋይ ሜሌ
ዓኣኔ።

51 ጎኔ ታ ዒንሢም ጋዓኔ፦ ታኣኮ ቃኣሎ ካፓሢ ፔቴታዖ
ሃይቃዓኬ» ጌዔኔ።

52 ዓይሁዶ ዓሳ ጊንሣ፦ «ፑርቶ ዓያና ኔ ጊዳ ዓኣሢ
ዓካሪ ኑ ዔሬኔ፤ ዓብራሃሜታዖ ሃይቄኔ ሃሣ ፆኦሲ ማሊፆ
ኬኤዛ ዓሳኣ ሃይቄኔ፤ ኔኤኒ ጋዓንቴ ‹ታኣኮ ቃኣሎ ካፓሢ
ፔቴታዖ ሃይቃዓኬ› ጋዓኔ፤

53 ጎኔና ኔኤኒ ኑኡኮ ሃይቄ፥ ዓዶ፥ ዓብራሃሜፓ ባሻ?
ፆኦሲ ማሊፆ ኬኤዛ ዓሳ ሃይቄኔ፤ ሂዳዖ ኔኤኒ ኔና ዖናኬ
ጋዓይ?» ጌዔኔ።

54 ዬሱሴ ማሃዖ፦ «ታኣኒ ታ ቦንቾ ኮዔቴ ታ ቦንቻ
ማኣዳያቱዋሴ፤ ታና ቦንቻሢታዓዶኬ፤ዒዚያ፦ ‹ኑ ፆኦሲ›
ዒንሢ ጋዓሢኬ።

55 ጋዓንቴ ዒንሢ ዒዛ ዔሩዋሴ፤ ታኣኒ ዒዛ ዔዔራኔ፤
ታኣኒ ዒዛ ዔሩዋሴ ጌዔቶ ዒንሢጉዲ ሉኡዚ ማዔያ
ናንዳንቴኬ፤ ጋዓንቴ ታኣኒ ዒዛ ዔራሢሮ ቃኣሎዋ ታ
ዒዛኮ ካፓኔ።

56ዒንሢ ዓዳሢ፥ ዓብራሃሜኮ ማሊፃ ታሙኬም ዛጊ
ዎዛዻኒኬ፤ ዒዚያ ዛጊ ዎዛዼኔ» ጌዔኔ።

57ዒማና ዓይሁዶ ዓሳ፦ «ኔኤኮ ሃጊ ዶንጊታሚ ሌዔ
ኩሚባኣሢ፥ ኔናንሢዓብራሃሜዛጊያ!» ዒዛኮራጌዔኔ።

58 ዬሱሴ፦ «ጎኔ ታ ዒንሢም ጋዓኔ፤ ዓብራሃሜ
ሾይንቱዋንቴ ታኣኒ ዓኣኔ» ዔያቶም ጌዔኔ።

59 ዬያሮ ዒዛ ዓይሁዶ ዓሳ ሹቻ ዹዓኒ ሹቺ ዔካዛ፥
ዬሱሴ ጋዓንቴ ዔያታ ዒዛ ዴንቁዋጉዲ ፔና ዓኣቺ ጌኤዦ
ማኣራፓ ኬስኪ ዴንዴኔ።

9
ዬሱሴ ዓኣፒ ባይቄያ ማዒ ሾይንቴ ዓሢኮ ዓኣፖ

ቡሌሢ
1ዬሱሴ ጎይፆና ዓኣዺቤቃ ዓኣፒ ባይቄያማዒሾይንቴ

ዓሲ ዴንቄኔ።

2ዒዛኮ ጊንፆ ሃንታ ናኣታ ዬሱሴ ኮራ፦ «ዔርዛሢዮ!
ሃይ ዓሢ ዓኣፒ ባይቄያማዒሾይንቴሢ ዖ ጎሜዛላናዳይ?
ፔ ጎሜናሞ ዒዛ ሾዔ ዓሶ ጎሜናዳይ?» ጌይ ዖኦጬኔ።

3ዬሱሴዔያቶምማሃዖ፦ «ሃይዓኣፖ ባይቄሢፔዛላና
ሃሣዒዛኮሾዔዓሶ ጎሜዛላናቱዋሴ፤ ጋዓንቴ ፆኦሲማዻ
ዒዛይዳ ፔጋዺ ዔርታንዳጉዲኬ።

4ሄላዓኣንቴታናዳኬሢኮማዾማዻንዳያታና ኮይሳኔ፤
ዖኦኒያ ማዻኒ ዳንዳዑዋ ዹሚኬሊሙካንዳኔ።

5ታኣኒ ዓጮይዳ ዓኣና ዓጮኮ ፖዔኬ» ጌዔኔ።
6 ዬያ ጌዔሢኮ ጊንፃ ሳዖይዳ ጩታዖ ጩጮና ሲላሎ

ዲርኪ፥ ዾቃሎና ዓኣፖ ባይቄሢኮ ዓኣፖ ቲሽካዖ፦
7 «ዴንዲጋፓ ሴሌሆሜ ቦቆሎይዳ ማስቴ» ዒዛም

ጌዔኔ። ሴሌሆሜ ጌይፃ፦ «ዳኪንቴያ» ጌይሢኬ፤ ዬያሮ
ዓሢ ዴንዲማስታዖ ዛጊ ዛጊ ማዒሙኬኔ።

8 ዒዛኮ ዓሺኖና ቤርታ ዒ ሺኢቃንቴ ዛጌ ዓሶና፦
«ሃይ ዓሢ ዴይ ዔኤቢ ዒንጎም ጌይ ሺኢጲፆ
ሺኢቃሢቱዋዓዳ?» ጌዔኔ።

9ፔቴፔቴዓሳ፦ «ሂዮ፥ዒዛኬ» ጋዓዛ፥ ሃንጎ ዓሳ ሃሣ፦
«ዒዛ ማማላኔ፥ ዒዛቱዋሴ!» ጌዔኔ፤ ዒዚ ጋዓንቴ፦ «ታ
ዒዛኬ» ጌዔኔ።

10ዓሳኣ፦ «ሂዴቶኔኤኮዓኣፓዎይቲቡሊንቴይ?» ዒዛ
ኮራ ጌዔኔ።

11ዒዚያ፦ «ዬሱሴ ጌይንታ ዓሢ ሲላሊዲርኪ ታኣኮ
ዓኣፖ ቲሽካዖ ‹ሴሌሆሜ ዴንዲ ማስቴ› ታኣም ጋዓዛ፥
ታኣኒ ዓኣዺ ማስቴስካፓ ዛጋኒ ዳንዳዔኔ» ጌይ ማሄኔ።

12 ዔያታ፦ «ዬይ ዓሢ፥ ሃሢ ዓንካዳይ?» ዒዛ ኮራ
ጋዓዛ፥ ዒዚያ፦ «ዒዚ ሃሢ ዓንካ ዓኣቴያ ታ ዔሩዋሴ»
ዔያቶም ጌዔኔ።

ፔርሴ ዓሳ ዓሢኮ ዓኣፓ ቡሊንቴ ጎይፆ ዔራኒ ኮዔሢ
13 ዬካፓ ዓሳ ዓኣፓ ባይቄ ዓሢ ዔኪ ፔርሴ ዓሶ ኮራ

ዓኣዼኔ።
14 ዬሱሴ ሲላሎ ዲርኪ ዓሢኮ ዓኣፖ ቡሌ ኬላ

ዓይሁዶ ዓሶኮ ሃውሾ ኬሎናኬ፤
15 ፔርሴ ዓሳ፦ «ኔኤኒ ዎይቲ ዛጋኒ ዳንዳዔይ?» ጌይ

ዓሢ ላሚ ዖኦጫዛ፥ ዒዚ ማሃዖ፦ «ዒዚ ታኣኮ ዓኣፖይዳ
ዾቃሌ ቲሽካዛ፥ ታኣኒ ማስቴኔ፤ ዬያሮ ታ ዛጋኒ ዳንዳዔኔ»
ጌዔኔ።

16 ዬማና ፔርሴ ዓሶይዳፓ ፔቴ ፔቴዞንሢ፦ «ሃይ
ዓሢ ዓይሁዶ ዓሶኮ ሃውሾ ኬሎ ቦንቹዋኣሢሮ ዒዚ
ፆኦሲዳፓቱዋሴ» ጋዓዛ፥ ዛላ ጋዓንቴ፦ «ያዺ ማዔቴ
ጎሜና ዓኣ ዓሲ ሃያ ፆኦሲ ዎልቄና ማዺንታ ዓኮ ባኮ ዎዲ
ማዻኒ ዳንዳዓይ?» ጌዔኔ። ዬያ ዛሎና ዔያቶ ባኣካ
ፓቂንቲሢ ማዢንቴኔ።

17 ዬያሮ ዓኣፖ ባይቄ ዓሢ፦ «ኔኤኒ ኔኤኮ ዓኣፖ
ዻቂሼኔ፥ ጋዓ ዓሢ ዛሎ ኔ ዎዚ ጋዓይ?» ጌይ ዔያታ
ዒዛ ላሚ ዖኦጫዛ፥ ዒዚ ማሃዖ፦ «ፆኦሲ ማሊሢ ኬኤዛ
ዓሲኬ» ጌዔኔ።

18 ዬይ ዓሢ ዓኣፒ ባይቄያ ማዔሢና ዓኣፓ ጊንፃፓ
ዒዛኮ ቡሊንቴሢ ዒዛ ሾዔ ዓሶ ዔኤሊ ዖኦጫንዳያ
ሄላንዳኣና ዓይሁዶ ዓሶ ዎይሣ ዓሳ ዬያ ጎኔኬ ጌይባኣሴ።

19 ዬያሮ ዒዛ ሾዔ ዓሶ ኮራ፦ « ‹ዓኣፒ ባይቄያ ማዒ
ሾይንቴኔ›ዒንሢጋዓ ናዓሢዒንሢኮሃያዳ? ሃሢዒዎይቲ
ዛጋኒ ዳንዳዔይ?» ጌይ ዔያታ ዖኦጬኔ።

20 ሾዔ ዓሳ ዔያቶም ማሃዖ፦ «ሃይ ኑኡኮ ናዓሢ
ማዔሢና ዓኣፒ ባይቄያ ማዒ ዒዛኮ ሾይንቲፆ ኑ ዔራኔ፤

9:5ማቲ. 5፡14፤ ዮሃ. 8፡12።



ዮሃኒሴ ፃኣፔ ኮዦ ሃይሶ 9:21 852 ዮሃኒሴ ፃኣፔ ኮዦ ሃይሶ 10:20

21 ጋዓንቴ ሃሢ ዒ ዎይቲ ዛጋኒ ዳንዳዔቴያ ሃሣ ዓኣፓ
ዒዛኮ ዎይቲ ቡሊንቴቴያ ኑ ዔሩዋሴ፤ ዒዛ ዖኦጩዋቴ፤
ዒዚ ፔኑሞ ዔራያ፥ ዒናዼ ዓሲ ማዔሢሮ ዒዚ ፔ ዛሎ
ኬኤዛኒ ዳንዳዓኔ» ጌዔኔ።

22ዒዛ ሾዔ ዓሳ ዬያ ጌዔሢዓይሁዶ ዓሶኮ ዎይሣ ዓሶ
ዒጊጬሢሮኬ፤ ዓይጎሮ ጌዔቴ፦ «ዬሱሴ፥ሜሲሄኬ» ጋዓ
ዓሲ ዓኣቶ ዓይሁዶ ዓሶኮ ቡኪንቶ ቤዛፓ ዳውሳኒ ዬና
ዎይሣ ዓሳ ዎላ ጌስቲ ዔቂሴሢሮኬ።

23ዬያሮዓሢሾዔዓሳ፦ «ዒዚፔኑሞዔራ፥ዒናዼዓሲ
ማዔሢሮ ዒዛ ዖኦጩዋቴ» ጌዔኔ።

24 ዬኖ ዛሎና ዔያታ ዬያ ዓሢ ላሚ ዔኤላዖ፦ «ኔኤኒ
ሂንዳ ፆኦሲቦንቺ ጎኑሞኬኤዜ፤ ዬይዓሢጎሜናዓኣ ዓሲ
ማዔሢ ኑ ዒዛ ዔራኔ»ዒዛም ጌዔኔ።

25ዓሢያ፦ «ዒዚ ጎሜና ዓኣ ዓሲማዔሢ ታዔሩዋሴ፤
ታኣኒዔራማታኣኒ ዓኣፒ ባይቄያታዖ ሃሢዛጋኒ ዳንዳዔማ
ሌሊኬ» ጌይ ዔያቶም ማሄኔ።

26ዔያታ፦ «ዒ ኔኤም ዓይጎ ማዼይ? ዓኣፖ ኔኤኮ ዒ
ቡሌሢ ዎዲዳይ?» ዒዛ ኮራ ጌዔኔ።

27ዒዚያ ማሃዖ፦ «ቤርታ ታ ዒንሢም ኬኤዛዛ ዒንሢ
ጋዓንቴ ዋይዛኒ ኮይባኣሴ፤ ሂዳዖ ዒንሢ ዓይጎሮ ላሚ
ዋይዛኒ ኮዓዖ? ዒንሢያ ሃሣ ዒዛ ዔሪ፥ ዒዛ ዓሲ ማዓኒ
ኮዓሞ?» ዔያቶ ኮራ ጌዔኔ።

28 ዔያታ ዒዛ፦ «ዒዛ ዓሲ ማዔሢ ኔናኬ! ኑኡኒ
ጋዓንቴሙሴ ዓሲኬ፤

29 ፆኦሲ ሙሴና ጌስቴሢ ኑ ዔራኔ፤ ሃይ ዓሢ ጋዓንቴ
ዓንካፓታቴያ ኑ ዒዛ ዔሩዋሴ» ጌዒጫሽኬኔ።

30 ዓሢያ ዔያቶም፦ «ሃይ ዓሢ ዓንካፓ ማዔቴያ
ዒንሢኮ ዔሩዋዖ ዓቲፃ ታና ዲቃሢ ሄርሺሳኔ! ጋዓንቴ
ታኣኮ ዓኣፖ ቡሌሢዒዛኬ።

31 ፆኦሲ ጎሞ ዓሶም ዋይዙዋኣሢ ዔርቴያኬ፤ ጋዓንቴ
ፆኦሲ ዒጊጫያና ዒዛኮ ማሊፆዋ ኩንሣይ ዓኣቶ ዬያም
ፆኦሲ ዋዋይዛኔ።

32 ‹ዓኣፒ ባይቄያ ማዒ ሾይንቴ ዓሲኮ ዓኣፒ ቡሌኔ›
ጎዖያ ሳዓ ማዢንቴማፓ ዓርቃዖ ዋይዚንቲ ቤቂባኣሴ።

33 ሃይ ዓሢ ፆኦሲዳፓ ማዒባኣያታቶ ዓይጎዋ ማዻኒ
ዳንዳዒንዱዋያታንቴኬ» ጌዔኔ።

34 ዔያታ፦ «ኔ ጎሜና ማዒ ሾይንቴሢ ሃይ! ኔ ኑና
ዔርዛኒዳ?» ጋዓዖ፥ ዔያታ ዒዛ ፔኤኮ ቡኪንቶ ቤዛፓ
ኬሴኔ።

ዒኔ ዓኣፒ ባይሱሞ
35 ዓሢ ዔያታ ፔኤኮ ቡኪንቶ ቤዛፓ ኬሴሢ ዬሱሴ

ዋይዜኔ፤ ዬካፓ ዓሢና ካኣማዖ፦ «ዓሲኮ ናዓሢ ኔ
ጉሙርቃ?» ዒዛ ኮራ ጌዔኔ።

36ዒዚ፦ «ጎዳሢዮ! ዒዛ ታ ጉሙርቃንዳጉዲ ዒዚ
ዖናታቴያ ታኣም ኬኤዜ» ጌዔኔ።

37 ዬሱሴ ማሃዖ፦ «ሃያኮ ቤርታ፥ ዎዳ ኔ ዒዛ ዛጌኔ፤
ሃሢ ሃይ ኔኤና ዎላ ጌስታሢ ዒዛኬ» ጌዔኔ።

38ዒዚያ፦ «ጎዳሢዮ! ታኣኒጉሙርቃኔ»ጌይጉምዓቲ
ዒዛም ዚጌኔ።

39 ዬሱሴ፦ «ዓኣፓ ዛጉዋኣሢ ዛጋንዳጉዲ፥ ዓኣፓ
ዛጋሢያ ዓኣፒ ባይቄያ ማዓንዳጉዲ ታኣኒ ሃያ ዓጮይዳ
ዎጋኒሙኬኔ» ጌዔኔ።

40 ዬማና ዬሱሴ ኮራ ዓኣ፥ ፔርሴ ዓሳ፦ «ሂዴቴ ኑኡኒ
ዓኣፒ ባይቄ ዓሲኬ ጌይሢዳ?» ዒዛ ኮራ ጌዔኔ።

41 ዬሱሴ ዔያቶም ማሃዖ፦ «ዓኣፒ ባይቄያ ዒንሢ
ማዔቶ ጎሜ ዒንሢም ማዓዓታንቴ ሃሢ ኑ ዴንቃኔ ዒንሢ
ጋዓሢሮ ጎሜ ዓሲ ማዒዒንሢ ናንጋንዳኔ» ጌዔኔ።

10
ዬሱሴኮ ኮሺ ሄንቃያ ማዒፆ

1 ሄሊሳዖ ዬሱሴ፦ «ጎኔ ታ ዒንሢም ጋዓኔ፤ ማራቶ
ባርቶኮ ካሮናቱዋንቴ ሜሌ ዛላና ጌላ ዓሲ ዉሲ ሃሣ
ሱላኬ።

2ካሮና ጌላሢ ጋዓንቴ ማራቶ ሄንቃሢኬ።
3 ካሮ ካፓሢ ዬያም ካሮ ቡላንዳኔ፤ ማራታኣ ዒዛኮ

ዑኡዞ ዋይዛንዳኔ፤ ዒዚያ ፔኤኮ ማራቶ ሱንፆና ሱንፆና
ዔኤላንዳኔ፤ ሃሣ ዔያቶ ዔኪ ሄንፆዋ ዓኣዻንዳኔ።

4ዒዚ ፔኤኮ ማራቶ ቡላዖ ቤርታ ቤርታ ዓኣዻንዳኔ፤
ማራታኣ ዒዛኮ ዑኡዞ ዔራሢሮ ዒዛ ጊንፆ ዓኣዻንዳኔ።

5 ቢሪ ማዔሢኮ ጋዓንቴ ዑኡዞ ዔያታ ዔሩዋኣሢሮ
ዬያይዳፓ ዣኣሊ ባይቃንዳኣፓዓቴም ዒዛ ጊንፆ
ዴንዲንዱዋሴ» ጌዔኔ።

6 ዬሱሴ ዬያ ማላቶ ዔያቶም ኬኤዛዛ ዔያታ ጋዓንቴ
ዒዚ ዔያቶም ኬኤዜሢዔሪባኣሴ።

7ዬያሮ ዬሱሴ ላሚዔያቶም፦ «ጎኔ ታ ዒንሢም ጋዓኔ፤
ታኣኒ ማራቶኮ ካራሢኬ፤

8 ታኣኮ ቤርታ ሙኬዞንሢ ዉዞና ሱሎናኬ፤ ማራታ
ጋዓንቴ ዔያቶም ዋይዚባኣሴ።

9ካራሢ ታናኬ፤ ታ ዛሎና ጌላሢ ዻቃንዳኔ፤ ጌላንዳኔ፥
ኬስካንዳኔ፥ ሄንቆ ቤሲያ ዴንቃንዳኔ።

10 ዉዛሢ ሙካሢ ዉኡቃኒና ሹካኒ ሃሣ ባይዛኒ
ሌሊኬ፤ ታኣኒ ጋዓንቴ ሙኬሢ ናንጊ ዔያታ
ዴንቃንዳጉዲና ፓጬ ባኣዚባኣ፥ ኩሙሢ ናንጊ
ናንጋንዳጉዲኬ» ጌዔኔ።

11 ሃሣ ዬሱሴ፦ «ኮዦ ሄንቃሢ ታናኬ፤ ኮዦ ሄንቃሢ
ፔኤኮ ሼምፓሢማራቶ ዛሎ ዓኣሢ ዒንጋንዳኔ።

12 ማራታ ዒዛሮ ማዒባኣያ፥ ሚኢሾ ዴንቃኒ ሄንቃሢ
ጋዓንቴ ያኣያሢ ሙካሢ ዛጋዖ ማራቶ ሃሺ ጳሽካንዳኔ፤
ያኣያሢያ ማራቶይዳፓ ዓርቂ ዎዻንዳኔ፤ ዣኣሊሲያ
ዣኣሊሳንዳኔ፤

13ሄንቃያታዖ ጳሽኬሢሚኢሼ ዴንቃኒ ሄንቃሢሮና ሃሣ
ማራቶማኣ ዒ ማሉዋኣሢሮኬ።

14 ኮዦ ሄንቃሢ ታናኬ፤ ታኣኒ ታኣኮ ማራቶ ዔራኔ፤ ታ
ማራታኣ ታና ዔራኔ።

15 ታኣኒ ዔያቶ ዔራሢ ታና ታ ዓዴ ዔራሢና ታኣኒያ ታ
ዓዶዔራሢ ጎይፆ ጉዴያናኬ፤ ታኣኒ ታማራቶ ዛሎሮ ታኣኮ
ሼምፓሢ ዓኣሢ ዒንጋንዳኔ።

16 ሃያ ቆልሞ ባኣካ ማዒባኣ ሜሌ ዓቴ ማራይ ታኣኮ
ዓኣኔ፤ ዔያቶዋ ታ ዔኪ ሙካንዳያ ታና ኮይሳኔ፤ ዔያታኣ
ታኣኮ ዑኡዞ ዋይዛንዳኔ፤ ፔቴ ባርታይዳ ዓኣ ቆሎዋ
ማዓንዳኔ፤ ሄንቃሢያ ሃሣ ፔቴ ማዓንዳኔ» ጌዔኔ።

17ዬሱሴላሚሃሣ፦ «ታማሂዔካንዳ፥ታኣኮሼምፔሎ
ዓኣሢ ታ ዒንጋኒ ናሽካያ ማዔሢሮ ታ ዓዴ ታና ናሽካኔ።

18ታኣኮ ሼምፔሎታኣሮ ታ ናሽኪ ዓኣሢዒንጋፓዓቴም
ታ ጊዳፓ ዔካንዳይ ዖኦኒያ ባኣሴ፤ ታኣኮ ሼምፔሎ ዓኣሢ
ታ ዒንጋኒና ማሂ ጊንሣ ዔካኒ ቢታንቶ ታኣኮ ዓኣኔ፤ ዬይ፦
ታ ዓዴ ታ ማዻንዳጉዲ ዓይሤሢኬ» ጌዔኔ።

19 ዬያ ዒ ጌዔሢሮ ዓይሁዶ ዓሶ ባኣኮይዳ ላሚ ሃሣ
ፓቂንቲሢ ማዢንቴኔ።

20 ዔያቶይዳፓ ሚርጌዞንሢ፦ «ዒዛይዳ ፑርታ ዓያና
ዓኣኔ፤ ሃሣ ዒ ዣኣሽካኔ፤ ዒንሢ ዒዛሲ ዓይጎሮ
ዋይዛይ?» ጌዔኔ።

10:15ማቲ. 11፡27፤ ሉቃ. 22፡33፤ ሌዊ. ዓኬ 24፡16።

21 ዛላ ሃሣ፦ «ሃይ ጌኤዛ ፑርታ ዓያና ዓኣ ዓሲ ጌስታ
ጌኤሲቱዋሴ፤ ፑርታ ዓያና ዓኣፒ ባይቄ ዓሲኮ ዓኣፒ ቡላኒ
ዳንዳዓ?» ጌዔኔ።

ዓይሁዶ ዓሶኮ ዬሱሴ ጉሙርቁዋዖ ዓቲፆ
22 ዬሩሳላሜይዳ ጌኤዦ ማኣራ ዒኢቴንቴ ጊንሣ

ጌኤሾና ኬሎ ማሊ ቦንቾ ኬላ ሄሌኔ፤ ዬና ዎዳ ባርጊ
ዎዴኬ፤

23 ዒማና ዬሱሴ ጌኤዦ ማኣሮይዳ ካኣቲ ሴሎሞኔ
ሃንታ ቤዞይዳ ሃንታንቴ፥

24 ዓይሁዶ ዓሳ ዒዛ ኮራ ቡካዖ፦ «ዓይዲ ሄላንዳኣና
‹ዒ ዖናሞ?› ጌይሲ ኔ ኑና ናንጊሳይ? ኔኤኒ ሜሲሄ ማዔቴ
ፔጋሲ ኑም ኬኤዜ» ጌዔኔ።

25 ዬሱሴ ዔያቶም ማሃዖ፦ «ታኣኒ ዒንሢም ቤርታ
ኬኤዜኔ፤ ዒንሢ ጋዓንቴ ታኣሲ ጎኔኬ ጎዑዋሴ፤ ታ ዓዶ
ሱንፆና ታ ማዻ ዓኮ ባካ ታ ዛሎማርካዻኔ።

26 ዒንሢ ጋዓንቴ ታኣኮ ማራቶ ማዒባኣሢሮ
ጉሙርቁዋሴ።

27ታኣኮማራታታዑኡዞዋይዛኔ፤ ታኣኒያዔያቶዔራኔ፤
ዔያታኣ ታ ጊንፆሙካኔ።

28 ታኣኒ ናንጊና ናንጊ ሼምፖ ዔያቶም ዒንጋንዳኔ፤
ዬያሮ ፔቴታዖ ዔያታ ባይቃዓኬ፤ ታ ኩጫፓ ዖኦኒያ ዔያቶ
ቡሪ ዔካዓኬ።

29ዔያቶ ታኣምዒንጌ፥ ታ ዓዴቢያፓ ባሼታሢሮታዓዶ
ኩጫፓ ዔያቶ ቡሪ ዔካኒ ዳንዳዓይ ዖኦኒያ ባኣሴ።

30ታኣና ታ ዓዶና ኑ ዎላ ፔቴኬ» ጌዔኔ።
31ዬማናዓይሁዶዓሳዬሱሴሹቻዹዓኒላሚሃሣሹቺ

ዔኬኔ።
32ዬሱሴ ጋዓንቴ፦ «ታ ዓዶይዳፓ ታኣም ዒንጊንቴም፥

ሚርጌዓኪባኣዚታማዺዒንሢዻዌኔ፤ ዓካሪዒንሢታና
ሹጮና ዹዓዛ ዎኖ ማዾ ዛሎሮዳይ?» ዔያቶ ኮራ ጌዔኔ።

33 ዔያታኣ፦ «ኔና ኑ ዹዓሢ ፆኦሲ ኔ ጫሽኬሢሮ
ማዓንዳኣፓዓቴም ኔ ማዼ ማዾሮቱዋሴ፤ ሃሣ ኔኤኒ
ዓሲታዖ ኔና ኔ ፆኦሲ ማሄሢሮኬ» ጌይ ዒዛምማሄኔ።

34 ዬሱሴ ዔያቶም፦ «ዒንሢኮ ዎጎይዳ ‹ዒንሢ
ካኣሽኮ ፆኦዞኬ› ፆኦሲ ጌዔኔ ጌይንቲ ፃኣፒንቲባይ?

35 ፆኦሲ ቃኣላ ኬኤዚንቴዞንሢ ፆኦሲ ‹ካኣሽኮ
ፆኦዞኬ› ጌዔያታቶ ሃሣማፃኣፓ ጌዔ ባካኣ ላኣሚንቱዋያ
ማዔቶ፥

36 ዓካሪ ‹ታኣኒ ፆኦሲ ናይኬ› ጌዔሢሮ ዓዴ ፔኤም
ዱማሲ፥ ዓጮ ባንሢ ዳኬሢ፦ ‹ኔኤኒ ፆኦሲ ጫሽኪ
ዻቢንቴኔ›ዒንሢ ታና ዎይቲ ጋዓይ?

37 ታ ዓዴ ማዻ ባኮ ታ ማዹዋያ ማዔቶ ታና
ጉሙርቂፖቴ።

38 ዬያ ታ ማዻያ ማዔቶ ጋዓንቴ ታና ዒንሢ
ጉሙርቂባኣቴያ ዓዴ ታኣና፥ ታኣኒያ ዓዶና ማዔሢ ኮሺ
ዔራኒ ዒዛ ዎልቆና ማዺንቴ ዓኮ ባኮ ጉሙርቁዋቴ»
ጌዔኔ።

39ዔያታ ላሚ ሃሣ ዒዛ ዓርቃኒ ኮዔኔ፤ ዒዚ ጋዓንቴ
ቶሊ ዴንዴኔ።

40ዬካፓላሚዮርዳኖሴዎሮናፒንቂዮሃኒሴቤርታዓሶ
ዋኣፆና ማስካ ቤዞሙካዖ ዒኢካ ዴዔኔ።

41 ዒማና ሚርጌ ዓሲ ዒዛ ኮራ ሙኪ፦ «ዮሃኒሴ
ዓይጎዋ ፆኦሲ ዎልቄና ማዺንታ ዓኪ ባኣዚ ማዺባኣሴ፤
ጋዓንቴ ዮሃኒሴ ሃያ ዓሢ ዛሎ ኬኤዜ ባካ ቢያ ጎኔኬ»
ጌዔኔ።

42ዒኢካሚርጌ ዓሲ ዒዛ ጉሙርቄኔ።

11
ዓላዜሬኮ ሃይቦ

1 ቢታኒያ ጌይንታ ጉርዴሎይዳ ናንጋ፥ ዓላዜሬ ጎዖ
ዓሲስኬይ ሃርጊንቴኔ፤ ቢታኒያ ጎዖዛ ማይራሞና ዒዞኮ
ጌሮ ማርታና ናንጋ ጉርዳኬ።

2 ዬና ማይራማ ጎዳኮ ዑፃ ሳውቃ ቲዦ ዋሂ፥ ዒዛኮ
ቶኮዋ ዒዞኮ ቶኦኮ ጋፓኖና ዑጬዜሎኬ፤ ሃርጊንቴሢ
ዒዞኮ ጌርሲ ዓላዜሬኬ።

3ዬንሢዎሊኮጌኤዶናሚሾናማዔዞንሢ፦ «ጎዳሢዮ!
ኔ ናሽካ ኔኤኮላጋሢሃርጊንቴኔ»ጌይዔያታዬሱሴባንሢ
ዔኤሊሢ ዳኬኔ።

4 ዬሱሴ ዬያ ዋይዛዖ፦ «ዬይ ሃርጋ ዎዻያቱዋሴ፤
ጋዓንቴ ፆኦሲ ቦንቾም ማዓንዳጉዲና ፆኦሲ ናዓሢያ ዬያ
ዛሎና ቦንቺንታንዳጉዲኬ» ጌዔኔ።

5 ዬሱሴ ማርታና ጌሮ ማይራሞና ሃሣ ዔያቶኮ ጌርሲ
ዓላዜሬያ ሚርጌ ናሽካያኬ።

6ማዔቴያ ዓላዜሬ ሃርጌሢ ዋይዜዖ ዒ ዓኣ ቤዞይዳ
ላምዖ ኬሊ ፔኤቄኔ።

7 ዬካፓ ዒዛኮ ጊንፆ ሃንታዞንሢ ኮራ፦ «ዪሁዳ ዓጮ
ላሚ ኑ ዓኣዾም» ጌዔኔ።

8 ዒዛኮ ጊንፆ ሃንታዞንሢያ ማሃዖ፦ «ዔርዛሢዮ!
ዓይሁዶ ዓሳ ዻካ ኬሊኮ ቤርታ ዹይ ኔና ዎዻኒ ኮዔኔ፤
ሃሢ ኔ ላሚ ዒኢካ ዓዓኣዻኒ ጋዓ?» ጌዔኔ።

9ዬሱሴዔያቶምማሃዖ፦ «ዓባኬስኪጌላንዳሢኮጋራ
ታጶ ላምዖ ፓቂንታ ዎዳ ቢያ ፖዔቱዋይ? ዓካሪ ሃያ ዓጮ
ፖዖይዳ ሃንታሢ ዛጋያታሢሮ ዹቂንቱዋሴ።

10ጋዓንቴዹሚና ሃንታሢፖዒባኣያታሢሮዹቂንታኔ»
ጌዔኔ።

11 ዬሱሴ ዬያ ጌዔስካፓ፦ «ኑኡኮ ላጋሢ ዓላዜሬ
ጊንዔኔ፤ ታኣኒ ጋዓንቴጊንዓስካፓዒዛጴቻኒ ዓኣዻንዳኔ»
ጌዔኔ።

12 ዒዛኮ ጊንፆ ሃንታዞንሢያ፦ «ጎዳሢዮ! ጊንዔያ
ማዔቴ ዒዚ ፖዔኔ ጌይሢኬ»ዒዛም ጌዔኔ።

13 ዬሱሴኮ ዬያ ጌይፃ ዓላዜሬ ሃይቄኔ ጌይፆኬ፤
ዔያቶም ጋዓንቴ ጊንዖ ዛላ ኬኤዚንቴያ ማሌኔ።

14ዬያሮ ዬሱሴ ፔጌና ዔያቶም፦ «ዓላዜሬ ሃይቄኔ፤
15ዒንሢ ጉሙርቃንዳጉዲ ታኣኮ ዒኢካ ባኣያ ማዒፃ

ዒንሢ ዛሎሮ ሚርጌ ታኣም ኮሺ ማዔኔ፤ ሃሢ ጋዓንቴ
ኑኡኒ ዒዛ ባንሢ ዓኣዾም» ጌዔኔ።

16ዬማና ሱንፃ «ሜንቴ» ጌይንታ፥ ቶኦማኣሴ ሃንጎዋቶ
ኮራ፦ «ኑኡኒያ ዬሱሴና ዎላ ሃይቃኒ ዓኣዾም» ጌዔኔ።

ዬሱሴ ሃይቢፓ ዔቂሳያና ናንጊና ናንጊ ዒንጋያ ማዒፆ
17 ዬሱሴ ዓላዜሬ ዓኣ ቤዞ ሄላኣና ዓላዜሬ

ዱኡኪንቴንቴ ዖይዳሳ ኬሊማዔያኬ።
18ቢታኒያ ዬሩሳላሜይዳፓ ሃካሢ ሃይሦሺያ ታኣኪሢ

ማዓያኬ።
19ማርታና ጌሮማይራሞናኮ ጌርሲ ሃይቄሢሮ ዶዲሻኒ

ሚርጌ ዓይሁዴ ዓሲ ዔያቶ ኮይላሙኪ ዓኣኔ።
20 ማርታ ዬሱሴኮ ሙኪፆ ዋይዛዖ ጎይሣ ዔካኒ

ዴንዴኔ፤ ማይራማ ጋዓንቴ ጋራ ዓቴኔ።
21ማርታ ዬሱሴ ኮራ፦ «ጎዳሢዮ! ኔኤኒ ዎንዴ ሃይካ

ዓኣቴ ታ ጌርሲ ሃይቂንዱዋያታንቴኬ፤
22 ሃሢታቴያ ኔኤኒ ሺኢቃ ባኮ ቢያ ፆኦሲ ኔኤም

ዒንጋንዳሢ ታ ዔራኔ» ጌዔኔ።
23 ዬሱሴ ማሃዖ፦ «ጌርሲ ኔኤኮ ሃይባፓ ዔቃንዳኔ»

ጌዔኔ።

10:34 ዓይኑ. 82፡6። 10:40 ዮሃ. 1፡28።

24ማርታዒማና፦ «ጋፒንፆ ዎዶና ሃይባፓዔቃንዳሢ ታ
ዔራኔ» ጌዔኔ።

25 ዬሱሴ ማሃዖ፦ «ሃይቢፓ ዔቂሳሢና ናንጊና ናንጊ
ዒንጋሢ ታናኬ፤ ታና ጉሙርቃሢ ሃይቄቴታዖ ናንጊና
ናንጋንዳኔ፤

26 ታኣና ናንጋሢ ሃሣ ታና ጉሙርቃሢ ቢያ ፔቴታዖ
ሃይቃዓኬ፤ ዬያ ኔ ጉሙርቃ?» ጌዔኔ።

27 ዒዛኣ፦ «ሂዮ፥ ጎዳ! ኔኤኒ ሃያ ዓጮ ‹ሙካንዳኔ›
ጌይ ኑ ካፓ፥ ፆኦሲ ናኣዚ፥ ሜሲሄ ማዔሢ ታ ኔና
ጉሙርቃኔ»ዒዛም ጌዔኔ።

28ማርታዬያጌዔሢኮጊንፃዴንዲጌሮማይራሞኮራ፦
«ዔርዛሢሙኪ ኔና ዔኤላኔ» ጌይ ዴሚና ዒዞዔኤሌኔ።

29 ማይራማ ዬያ ዋይዛዖ ዑኬ ዔቂ ዒዚ ዓኣ ቤዞ
ዴንዴኔ።

30 ዬሱሴ ዒማና ማርታ ዎንዴ ዒዛ ጎይሢና ዔኬ
ቤዞይዳፓ ሃጊ ሃንጋ ጉርዶ ጌሊባኣሴ።

31 ዒዞ ዶዲሻኒ፥ ማኣሮይዳ ዎላ ዓኣ፥ ዓይሁዶ ዓሳ
ማይራማ ዑኬና ዔቂ ኬስካሢ ዛጋዖ ዓላዜሬኮ ዱኡፖ
ቤዞ ዓኣዺ ዬኤካንዳያ ዔያቶም ማሌሢሮ ዒዞ ጊንፆ
ኬስኬኔ።

32ማይራማ ዬሱሴ ዓኣ ቤዞ ሙኪ ዒዛ ዴንቄስካፓ
ቶኮ ዴማ ሎኦማዖ፦ «ጎዳሢዮ! ኔኤኒ ዎንዴ ሃይካ
ዓኣያታቶ ታኣኮ ጌርሲ ሃይቂንዱዋያታንቴኬ» ዒዛም
ጌዔኔ።

33 ዬሱሴ ዒዞንታ ዒዞ ኮይላ ዓኣ ዓይሁዶ ዓሳ
ዬኤካሢ ዛጊ ዒናፓ ዲቃቲ ዖያዖ፦

34«ዒንሢዒዛዎካዱኡኬይ?» ጋዓዛ፥ዔያታማሃዖ፦
«ጎዳሢዮ! ሃኒሙኪ ዛጌ» ጌዔኔ።

35ዒማና ዬሱሴ ዓቢቲ ዬኤኬኔ።
36 ዬያሮ ዓይሁዶ ዓሳ፦ «ዎዚ ዒዛ ናሽካቴያ ሂንዳ

ዛጉዋቴ!» ጌዔኔ።
37 ዔያቶይዳፓ ፔቴ ፔቴዞንሢ ጋዓንቴ፦ «ዓኣፖ

ባይቄሢኮ ዓኣፖ ዒ ቡሌኔ፤ ዓካሪ ሃይ ዓሢ ሃይቁዋጉዲ
ቃዙዋዖ ዓይጋ ዒ ሃሼራ?» ጌዔኔ።

ዬሱሴ ዓላዜሬ ሃይባፓ ዔቂሴሢ
38 ዬሱሴ ዒማና ዻጋዺ ዱኡፖ ቤዞ ዓኣዻኔ፤ ዱኡፖ

ዔቶ ካራ ሹቺና ዎዺንቴያ ዴኔ ቆኦፔኬ።
39 ዬሱሴ ዔያቶ ኮራ፦ «ሹጫሢ ሺኢሹዋቴ» ጋዓዛ፥

ሃይቄሢኮ ጌራ፥ ማርታ፦ «ጎዳሢዮ! ዒዚ ሃይቄንቴ ዖይዶ
ኬሊኬ፤ ሃሢ ዛዛዓንዳኔ» ጌዔኔ።

40 ዬሱሴ ዒዞም ማሃዖ፦ «ኔኤኒ ጉሙርቄቶ ፆኦሲኮ
ቦንቾ ኔ ዛጋንዳኔ፤ ቤርታ ታ ኔኤም ጌይባይ?» ጌዔኔ።

41ዓሳ ዬማናሹጫሢሺኢሼኔ፤ ዬካፓ ዬሱሴሌካዼግ
ጌይ ዛጋዖ፦ «ታ ዓዳሢዮ! ኔ ታኣም ዋይዜሢሮ ታ ጋላታኔ፤

42ቢያ ዎዴና ኔ ታኣምዋይዛሢያ ታዔራኔ፤ ጋዓንቴ ዬያ
ታ ጋዓሢ ሃይካዔቂ ዓኣ ዓሳ ኔኤኒ ታና ዳኬያማዔሢዔሪ
ጉሙርቃንዳጉዲ ጌይኬ» ጌዔኔ።

43 ዬሱሴ ዬያ ጌዔስካፓ፦ «ዓላዜሬ! ሃኒ ኬስኬ!»
ጌይ ዑኡዞ ዼጊዲ ዔኤሌኔ።

44 ሃይቄ፥ ዓላዜሬያ ዱኡፓፓ ኩጮና ቶኮና ዒዛኮ
ሱኡዲ ቱኮና ጎይሣ ዓኣፖ ካራኣ ዓፒሎ ቱርጮና ማርቴ
ጎይሣ ዓኣንቴ ኬስኬኔ፤ ዬካፓ ዬሱሴ፦ «ቡሊ ዒዛ
ሃሹዋቴ፥ ዒ ዴንዶም» ዔያቶም ጌዔኔ።

ኪሪስቶሴ ዑፃ ማዺንቴ ፑርታ ማዾ
(ማቲ. 26፡1-5፤ ማር. 14፡1-2፤ ሉቃ. 22፡1-2)

45 ማይራሞ ዶዲሻኒ ሙኬ፥ ዓይሁዶ ዓሶይዳፓ
ሚርጌሢ ዒማዼ ባኮ ዛጋዖ ዬሱሴ ጉሙርቄኔ።

46ፔቴፔቴዓሳ ጋዓንቴ ፔርሴዓሶ ባንሢዴንዲዬሱሴ
ማዼ ባኮ ዔያቶም ኬኤዜኔ።

47 ዬያሮ ቄኤሶኮ ሱኡጎና ፔርሴ ዓሶና ዎጎ ዎጋ ዓሶ
ቡኩሳዖ፦ «ሃይ ዓሢሚርጌ ፆኦሲ ዎልቄና ማዺንታ፥ ዓኪ
ባኣዚ ማዻሢሮ ኑ ዎዴቴ ኮሽካንዳይ?

48 ጉሪ ኑ ዒዛ ሃሼቴ ዓሲ ቢያ ዒዛ ጉሙርቃንዳኔ፤
ሮሜ ዓሳኣ ሙኪ ኑኡኮ ጌኤዦ ማኣሮና ኑኡኮ ዴሮና ቢያ
ባይዛንዳኔ» ጌዔኔ።

49 ዬኖ ሌዖና ቄኤሶኮ ሱኡጎ ማዒ ዓኣ፥ ዔያቶይዳፓ
ፔቴሢ፥ ቃያፓ፦ «ዒንሢ ዔኤቢ ፔቴታዖ ዔሩዋሴ፤

50ዴራ ቢያ ባይቃሢዳፓ ፔቴ ዓሲ ዴሮ ዛሎሮ ሃይቄቴ
ኮሺ ማዔሢዒንሢ ዔሩዋዓዳ?» ጌዔኔ።

51 ዒዚ ዬያ ጌዔሢ ፔ ቶኦካፓ ማሊ ዔኪቱዋሴ፤
ጋዓንቴ ዬኖ ሌዖና ዒዚ ቄኤሶኮ ሱኡጌ ማዔሢሮ ዬሱሴ
ዴሮ ዛሎ ሃይቃንዳሢ ፆኦሲ ማሊሢዒኬኬኤዜኔ።

52ዒ ሃይቃንዳሢ ዴሮ ዛሎ ሌሊ ማዒባኣንቴ ዳኪንቴ
ዱማዱማላኣሊንቲዓኣ ፆኦሲ ናኣቶፔቴይዳቡኩሳኒኬ።

53 ዬያሮ ዬኖ ኬላፓ ዓርቃዖ ዔያታ ዬሱሴ ዎዻኒ
ዞርቴኔ።

54 ዬካፓ ሴካ ዬሱሴ ዓይሁዴ ዓሶ ባኣካ ፔጌና
ሃንቲባኣሴ፤ ጋዓንቴ ዬካፓ ኬስኪ ዓሲ ናንጉዋ ዳውሎ
ኮይላ ዓኣ ዔፕሬኤሜ ጌይንታ ካታማ ዴንዲ፥ ዒኢካ
ዒዛኮ ጊንፆ ሃንታዞንሢና ዎላ ዴዔኔ።

55 ዓይሁዶ ዓሶኮ ዑሣ ዓኣዺፆ ቦንቾ ኬላ ዑኬሢሮ
ሚርጌ ዓሳ ዬና ቦንቾ ኬሌላ ሄላንዳሢኮ ቤርታ ፔና
ጌኤሺፆ ዎጎ ኩንሣኒ ዓጫፓ ዓጫፓ ዬሩሳላሜ ዴንዴኔ፤

56 ዔያታ ዬሱሴ ኮዓያታሢሮ ጌኤዦ ማኣሮይዳ፦
«ዓይጎ ዒንሢም ማላይ? ሃኖ ቦንቾ ኬሎ ቤዞ ዒ
ሙካንዳያ ዒንሢምማሉዋይ?» ጌይ ጌይ ዎሊ ዖኦጫኔ።

57 ቄኤሶኮ ሱኡጎና ፔርሴ ዓሶና ዬሱሴ ዓርቃኒ ዒ ዓኣ
ቤዞዔራ ዓሲ ዓኣቶዔያቶምኬኤዛንዳጉዲዓሲቢያም
ቤርታ ኬኤዜያኬ።

12
ሳውቃ ቲዦና ዬሱሴ ቲሽኬ ላኣሌሎ
(ማቲ. 26፡6-13፤ ማር. 14፡3-9)

1ዓይሁዶ ዓሶኮ ዑሣ ዓኣዺፆ ኬሎ ቦንቻኒ ላሆ ኬሊ
ዓታዛ ዬሱሴ ቢታኒያ ጎዖ ጉርዳ ዓኣዼኔ፤ ዬሱሴ ሃይባፓ
ዔቂሴ፥ ዓላዜሬ ናንጋሢ ዬኖ ጉርዴሎይዳኬ።

2ዬሱሴምዒኢካ ዬኖ ዋንቴሎሙኡዚ ጊኢጊሺንቴኔ፤
ዬኖ ሙዖ ሙኡዛዛ ማርታኬ፤ ዬማና ሙዓኒ ዴዔ
ዓሶይዳፓ ዓላዜሬ ፔቴሢኬ።

3ዒማና ማይራማ ሻንቾናቴ ሚርጌ ሚኢሼ ኬሳንዳያ፥
ቦንቺንቴ፥ ናርዶሴ ጌይንታ ሳውቃ ቲሺ ዶሎዜኮ
ጊዲሚሺ ማዓንዳያ ዔኪ ሙኪ ዬሱሴኮ ቶካ ዋሄኔ፤
ዬካፓ ዒዞኮ ቶኦኮ ጋፓኖና ቶኮ ዑጬኔ፤ ዬኖ ኬኤፄሎኮ
ጋራ ቲዦ ሳዎና ኩሜኔ።

4ዬሱሴኮ ጊንፆ ሃንታ ናኣቶይዳፓ ፔቴሢ፥ ዒዛ ዓኣሢ
ዒንጋንዳ ዓስቆሮንቶ ካታማፓ ማዔ ዪሁዳ፦

5 «ሃይ ሳውቃ ቲዣ ፔቴ ዓሲ ሃይሦ ፄኤታ ኬሊ
ማዼም ዒንጎንዶ ሚኢሼም ሻንቺንቲ፤ ሚኢሻ ማንቆ
ዓሶም ዓይጎሮ ዒንጊንቱዋይ?» ጌዔኔ።

6ዒዚ ዬያ ጌዔሢ ማንቆ ዓሶ ሚጪንቲቱዋንቴ ዉሲ
ማዔሢሮኬ፤ዒማናዒዚሚኢሼዓርቃያማዔሢሮሚኢሾ
ዒ ጌሣ ቤዛፓ ዔኪ ዔኪ ዔሬያኬ።

12:3 ሉቃ. 7፡37-38።

7 ዬሱሴ፦ «ታኣኒ ዱኡኪንታንዳ ኬሎም ዒዛ ታና
ጊኢጊሻያ ማዔሢሮ ዒዞ ሃሹዋቴ።

8ማንቆ ዓሳ ቢያ ኬሊ ዒንሢና ዎላኬ። ታኣኒ ጋዓንቴ
ቢያ ኬሊ ዒንሢና ዎላቱዋሴ» ጌዔኔ።

9 ዬማና ሚርጌ ዓይሁዴ ዓሲ ዬሱሴ ቢታኒያይዳታሢ
ዔሪ ሙኬኔ፤ ዔያታ ሙኬሢ ዬሱሴ ዛሎሮ ሌሊቱዋንቴ
ዬሱሴ ሃይባፓ ዔቂሴ፥ ዓላዜሬያ ዛጋኒኬ።

10ዬያሮ ቄኤሶኮ ሱኡጋ ዓላዜሬያ ዎዻኒ ዞርቴኔ።
11 ዓይጎሮ ጌዔቶ ዒዛይዳፓ ዔቄያና ሚርጌ

ዓይሁዴ ዓሳ ፔኤኮ ዔኪ ዓኣዻ ዓሶ ሃሺ ሃሺ ዬሱሴ
ጉሙርቃሢሮኬ።

ዬሱሴኮ ቦንቾና ዬሩሳላሜ ጌሊፆ
(ማቲ. 21፡1-11፤ ማር. 11፡1-11፤ ሉቃ. 19፡28-40)

12ዚሮጉቴሎዑሣዓኣዺፆቦንቾኬሎቦንቻኒሙኬ፥
ሚርጌ ዓሳ ዬሱሴ ዬሩሳላሜሙካያ ማዔሢ ዋይዜኔ።

13 ዬያሮ ዔያታ ዒማና ዓኣዔ ሜኤፄ ዓርቂ ኬስካዖ፦
«ፆኦሲ ጋላቲንቶም! ጎዳ ሱንፆና ሙካ፥ ዒስራዔኤሌኮ
ካኣታሢ ዓንጂንቴያኬ!» ጌይ ጌይ ዒላቴኔ።

14 ዬሱሴ ሃሬ ናይ ዻካ ዴንቃዖ ዒማ ቶጌኔ፤ ዬይ ያዺ
ማዔሢ፦
15 «ሃና ኔኤኒ፥ ፂዮኔ ካታሜሌ፥ ዬሩሳላሜ ዒጊጪፖ፤
ሃይሾ ኔኤኮ ካኣታሢ ሃሬ ናይ ቶጊሙካኔ»
ጌይንቲ ፃኣፒንቴሢ ኩማንዳጉዲኬ።

16 ዬሱሴኮ ጊንፆ ሃንታዞንሢም ዬይ ባካ ቤርታ
ዔርቲባኣሴ፤ ጋዓንቴ ዬሱሴ ቦንቾና ሌካ ጫሪንጮ
ዔውቴዎዶናዬይባካዒዛዛሎፃኣፒንቴሢናሃሣዒዛም
ማዺንቴሢ ዔያታ ጶቂሲ ዔሬኔ።

17ዬሱሴዓላዜሬዱኡፓፓዔኤሊ፥ ሃይባፓዔቂሳማና
ዒዛና ዎላ ዓኣ ዓሳ ቢያ ዒዚ ዓላዜሬ ሃይባፓ ዔቂሴሢ
ማርካዻኔ።

18ሚርጌ ዓሳ ዬሱሴ ጎይሣዔካኒኬስኬሢዬያ ፆኦሲ
ዎልቆና ማዺንቴ ዓኮ ባኮ ዒ ማዼሢ ዋይዜሢሮኬ።

19 ዒማና ፔርሴ ዓሳ፦ «ሃኣዛጉዋቴ፤ ዴራ ቢያ ዒዛ
ጊንፆ ኬስኬኔ! ኑ ፔቴ ባኣዚታዖ ማዻኒ ዳንዳዑዋኣሢ
ዒንሢ ዛጋ?» ዎሊ ኮይላ ጌዔኔ።

20 ዬኖ ቦንቾ ኬሎና ዚጊ ካኣሽኮሮ ዬሩሳላሜ ዓኣዼ
ዓሶ ባኣካ ፔቴ ፔቴ ጊሪኬ ዓጪ ዓሲ ዓኣኔ።

21 ዔያታ ጌሊላይዳ ቤቴሳይዳ ጌይንታ ዓጮ ዓሢ
ማዔ፥ ፒልጶሴ ኮራ ሙኪ፦ «ጎዳሢዮ! ዬሱሴ ዛጋኒ ኑ
ኮዓኔ» ጌዔኔ።

22 ፒልጶሴ ዴንዲ ዒንዲራሴም ኬኤዜኔ፤ ዬካፓ
ዒንዲራሴና ፒልጶሴና ዴንዲ ጊንሣ ዬሱሴምኬኤዜኔ።

23 ዬሱሴ ዔያቶም፦ «ሃይሾ ዓካሪ ዓሲኮ ናዓሢ
ቦንቺንታ ዎዳ ሄሌኔ፤

24 ጎኔ ታ ዒንሢም ጋዓኔ፤ ዓሲ ሃይቂ ዱኡታሢጉዲ
ጉምቡሦኮ ፔቴ ዓኣፒ ዱኡቂንቲባኣያታቴ ፔኤሮ ሌሊ
ማዒ ዓታኔ፤ ጋዓንቴ ዱኡቂንቴያታቴ ሚርጌ ዓኣፒ
ዓኣፓኔ።

25 ፔኤኮ ናንጎ ፆኦሲፓ ባሼ ናሽካሢ ባይዛንዳኔ፤ ሃያ
ዓጮይዳ ፔ ናንጎይዳፓ ባሼ ፆኦሲ ናሽካሢም ጋዓንቴ
ናንጊና ናንጊ ጊኢጊ ዓኣኔ።

26 ታኣም ማዻኒ ኮዓሢ ታ ጊንፆ ሙኮንጎ፤ ታኣኒ ዓኣ
ቤዞይዳ ታኣምማዻሢያ ዒኢካማዓንዳኔ፤ ታኣምማዻሢ
ታ ዓዴ ዒዛ ቦንቻንዳኔ» ጌይ ማሄኔ።

ዬሱሴ ፔና ሄላንዳ ሜታሢና ሃይቦና ዛሎ ኬኤዜሢ
27 ዬካፓ ዬሱሴ፦ «ዓካሪ ታኣኮ ሼምፔላ ሚርጌና

ሜታዼኔ፤ ‹ታ ዓዳሢዮ! ሃያፓ ታና ኔ ዻቂሼ ጎዖንዶ?› ዬያ
ታ ጎዑዋጉዲ ታኣኒሙኬሢ ሃኖ ሜቴሎምኬ።

28 ታ ዓዳሢዮ! ኔኤኮ ሱንፆ ቦንቼ» ጌዔኔ። ዬካፓ፦
«ታኣኮ ሱንፆ ታ ቦንቼኔ፤ ሃሣ ታ ቦንቻንዳኔ!» ጋዓ ዑኡሲ
ጫሪንጫፓ ዋይዚንቴኔ።

29 ዒኢካ ዔቂ ዓኣ ዓሳ ዬያ ዑኡዞ ዋይዛዖ፦
«ጉጉንሢኬ!» ጋዓዛ፥ ዛላ ሃሣ፦ «ፆኦሲኪኢታንቻዒዛና
ጌስታኔ» ጌዔኔ።

30ዬሱሴ ጋዓንቴ፦ «ሃይ ዑኡዛ ዒንሢም ኬኤዚንቴያ
ማዓንዳኣፓዓቴም ታኣም ኬኤዚንቴያቱዋሴ፤

31 ዓጫ ሃይ ዎጊንታንዳ ዎዳ ሃሢኬ፤ ሃያ ዓጮ ዎይሣ
ፃላሄ ዙላ ኬኤሪንታንዳሢያ ሃሢኬ፤

32ታኣኒ ሳዓፓ ዼግ ጌዔዎዶና ዓሳ ቢያ ታ ባንሢሙኪ
ዻቃንዳጉዲ ታ ማሃንዳኔ» ጌዔኔ።

33ዬሱሴዬያ ጌዔሢዎዚጉዴ ጎይሢናዒ ሃይቃንዳቴያ
ዔርዛኒኬ።

34 ዓሳኣ ማሃዖ፦ «ኑኡኮ ዎጎይዳ ፃኣፒንቴም ኑ ዛጋሢ
‹ሜሲሄናንጊና ናንጋኔ› ጋዓያኬ፤ ዓካሪ ኔኤኒ ‹ዓሲኮ ናዓሢ
ዼግ ጋዓንዳያ ኮይሳኔ› ዎዲ ጋዓይ? ዬይ ዓሲኮ ናዓሢ
ዖናዳይ?» ዒዛ ኮራ ጌዔኔ።

35ዬሱሴዔያቶም፦ «ሃሢ ዻካ ዎዴ ዒንሢም ፖዒኬ፤
ጎይፃኣ ዒንሢ ዓኣንቴ ዒንሢም ዹሙዋንቴ፥ ፖዓ ዓኣ
ጎይሣ ዓኣንቴ ሃንቱዋቴ፤ ዹሚና ሃንታሢ ዓንኮ ዴንዳቴያ
ዔሩዋያኬ።

36 ዒንሢ ፖዒ ናይ ማዓንዳጉዲ ዒንሢኮ ፖዓሢ
ዓኣንቴ ፖዓሢ ጉሙርቁዋቴ» ጌይ ማሄኔ። ዬሱሴ ዬያ
ዔያቶም ኬኤዛዖ ዓኣፓፓ ዔያቶኮ ዓኣሺንቲ ባይቄኔ።

ዓይሁዶ ዓሶኮ ጉሙርቁዋዖ ዓቲፆ
37 ዬሱሴ ዬያ ፆኦሲ ዎልቄና ማዺንታ ዓኮ ባኮ ዔያቶ

ቤርቶይዳ ማዼቶዋ ዓይሁዶ ዓሳ ዒዛ ጉሙርቂባኣሴ።
38ዬይ ያዺ ማዔሢ ፆኦሲ ማሊፆ ኬኤዛ ዒሲያሴ፦

«ጎዳሢዮ! ኑኡኮ ማርካቶ ዖኦኒ ጎኔኬ ጌዔይ?
ፆኦሲ ዎልቃ ሃሣ ዖኦም ጴዼይ?»

ጌዒ ኬኤዜ ቃኣላ ኩማንዳጉዲኬ።
39 ዬያሮ ዔያታ ጉሙርቃኒ ዳንዳዒባኣሴ፤ ዓይጎሮ ጌዔቴ
ፆኦሲ ማሊፆ ኬኤዛ ዒሲያሴ፦
40 «ዔያታ ፔኤኮ ዓኣፖና ዛጊ

ሃሣ ዒኖና ጶቂሢ
ፆኦሲ ባንሢ ማዒ ዔያታ ዻቁዋጉዲ

ዒዚ ዔያቶኮ ዓኣፖ ባይዜኔ፤
ሃሣ ዒኖዋ ዶጪሴኔ» ሂዚ ጌዒ ፃኣፔሢሮኬ።

41 ዒሲያሴ ዬያ ጌዔሢ ሜሲሄኮ ቦንቾ ዛጌሢሮኬ፤
ዬያሮ ሂዚ ጌዒ ዬሱሴ ዛሎኬኤዜኔ።

42 ያዺ ማዔቴያ ዓይሁዶ ዓሶኮ ሱኡጎይዳፓ ሃሣ
ሜሌ ሚርጌ ዓሲያ ዬሱሴ ጉሙርቄኔ፤ ጋዓንቴ ዓይሁዶ
ዓሳ ፔኤኮ ቡኪንቶ ቤዛፓ ዔያቶ ኬሱዋጉዲ ፔርሴ
ዓሶ ዒጊጬሢሮ ፔጌና ዔያታ ዬሱሴ ጉሙርቃያ ማዔሢ
ዔርዙዋሴ።

43ዬያዔያታማዼሢፆኦሲዔያቶ ናሽካሢፓባሼዓሲና
ናሽኪንታኒ ኮዓሢሮኬ።

44ዬሱሴዒማና ዑኡዞ ዼጊዲ፦ «ታና ጉሙርቃሢ ታና
ሌሊቱዋንቴ ታና ዳኬሢያ ጉሙርቃኔ፤

45ታና ዛጋሢ ታና ዳኬሢያ ዛጋኔ፤

12:8 ላሚ. ዎማ 15፡11። 12:13 ዓይኑ. 118፡25-26። 12:15 ዛካ. 9፡9። 12:25ማቲ. 10፡39፤ 16፡25፤ ማር. 8፡35፤ ሉቃ. 9፡24፤ 17፡33።
12:34 ዓይኑ. 110፡4፤ ዒሲ. 9፡7፤ ሂዚ. 37፡25፤ ዳኣኔ. 7፡14። 12:38ዒሲ. 53፡1። 12:40ዒሲ. 6፡10።

46ታናጉሙርቃሢቢያዹሚዳናንጉዋጉዲታኣኒፖዔ
ማዒ ሃያ ዓጮሙኬኔ።

47 ታኣኮ ቃኣሎ ዋይዚ ማዾይዳ ፔኤሹዋኣሢዳ
ዎጋንዳሢ ታናቱዋሴ፤ ዓይጎሮ ጌዔቴ ታኣኒሙኬሢ ዓጮ
ዻቂሻኒ ማዓንዳኣፓዓቴም ዓጮይዳ ዎጋኒቱዋሴ።

48 ታና ኮዑዋኣሢና ታኣኮ ቃኣሎዋ ዔኩዋ ዓሶይዳ
ዎጋንዳያ ዓኣኔ፤ ዬይያ፦ ታኣኒኬኤዛቃኣላ ጋፒንፆኬሎና
ፔኤሮ ዎጋንዳኔ።

49 ዓይጎሮ ጌዔቶ ታኣኒ ታ ቢታንቶና ኬኤዚባኣሴ፤
ታኣኒ ጋዓ ባኮና ኬኤዛ ዓይሢፆ ታኣም ዒንጌሢ ታና ዳኬ
ዓዶኬ።

50 ዒዛኮ ዓይሢፃ ናንጊና ናንጊ ሼምፖ ዒንጋሢ ታ
ዔራኔ። ዬያሮ ታኣኒ ኬኤዛሢ ዓዴ ታኣም ኬኤዜሢኬ»
ጌዔኔ።

13
ዬሱሴ ዒዛኮ ጊንፆ ሃንታዞንሢኮ ቶኮ ማስኬሢ

1 ዬሱሴ ዓይሁዶ ዓሶኮ ዑሣ ዓኣዺፆ ቦንቾ ኬሎኮ
ቤርታ ሃያ ዓጮ ሃሺ ሌካ ዓዶ ባንሢ ዓኣዻንዳሢ ዔሬኔ፤
ዬያሮ ሃያ ዓጮይዳ ዓኣ፥ ዒዛም ማዔዞንሢ ቢያ ዒ
ናሽኬኔ፤ ሃሣ ሜቶ ጉቤ ዔያቶ ዛሎ ዔካኒ ጋፒንሢ ዒ
ዔያቶ ናሽኬኔ።

2 ዬሱሴና ዒዛኮ ጊንፆ ሃንታዞንሢና ዎላ ሙኡዚ
ሙዓንቴ፦ ሲሞኦኔ ናዓሢ፥ ዓስቆሮንቶ ካታሞ ዓሢ፥
ዪሁዳ ዬሱሴ ዓኣሢ ዒንጋንዳጉዲ ፃላሄ ዒዛኮ ዒኖይዳ
ፑርታ ማሊሢ ጌልዜኔ።

3 ዓዴ ቢታንቶ ቢያ ዒዛም ዒንጌሢና ፆኦሲ ዳኬም
ዒሙኬሢ ሃሣ ፆኦሲ ባንሢያ ማዒ ዴንዳንዳሢ ዬሱሴ
ዔራዖ፥

4 ሙዖይዳፓ ዔቂ፥ ዓፒሎ ፔኤኮ ጌሢ ዋኣሢ
ማስቴስካፓ ዑጪንቶ ማርፆ ዔኪ ኬርና ቱኡቴኔ፤

5ዬካፓ ቶኮማስቶ ጋባዶይዳ ዋኣሢ ዋሃዖ ፔኤኮ ጊንፆ
ሃንታዞንሢኮ ቶኮ ማስኪ ማስኪ ኬርና ዒ ቱኬ ዑጪንቶ
ማርፄሎና ዔያቶኮ ቶኮ ዑጪሢ ዓርቄኔ።

6ዬሱሴ ዬያይዴ ጎይሣ ሲሞኦኔ ጌይንታ ጴፂሮሴ ኮራ
ሙካዛ ጴፂሮሴ፦ «ጎዳሢዮ! ኔኤኒ ታ ቶኮ ማስካንዳ?»
ጌዔኔ።

7 ዬሱሴ ማሃዖ፦ «ታኣኒ ማዻ ባኮ ሃሢ ኔ ዔራዓኬ፤
ጊንፃፓ ጋዓንቴ ኔ ዔራንዳኔ» ጌዔኔ።

8ጴፂሮሴ ማሃዖ፦ «ኔኤኒ ታ ቶኮ ፔቴታዖ ማስካዓኬ»
ዒዛም ጋዓዛ፥ ዬሱሴ፦ «ታኣኒ ኔኤኮ ቶኮ ማስኪባኣታቴ
ታኣና ዎላ ፔቱሞ ኔኤኮ ባኣሴ»ዒዛም ጌዔኔ።

9 ጴፂሮሴ ማሃዖ፦ «ጎዳሢዮ! ያዺ ማዔቶ ታኣኮ
ቶኮ ሌሊቱዋንቴ ኩጮንታ ሃሣ ቶኦኮዋ ታኣኮ ማስኬ!»
ጌዔኔ።

10 ዬሱሴ ማሃዖ፦ «ዑፆ ማስቴሢኮ ዑፃ ጌኤሺታሢሮ
ቶኮ ማስቲሢዳፓ ዓታዛሜሌዒዛም ኮይሱዋሴ፤ ዒንሢ
ሃሢ ጌኤሺኬ፤ ጋዓንቴ ቢያሢ ዒንሢ ጌኤሺቱዋሴ»
ዔያቶም ጌዔኔ።

11 ዬሱሴ፦ «ቢያሢ ዒንሢ ጌኤሺቱዋሴ» ጌዔሢ
ዓኣሢ ዒዛ ዒንጋንዳሢ ዖናታቴያ ዔራሢሮኬ።

12 ቶኮ ዔያቶኮ ዒ ማስኬስካፓ ፔኤኮ ማኣዓሢ
ማይንቲ ፔ ቤዞይዳ ዴዓዖ፦ «ታ ዒንሢም ዓይጎ ማዼቴያ
ዒንሢ ጶቂሢ ዔሪያ?

13 ዒንሢ ታና፦ ‹ዔርዛሢ ሃሣ ጎዳ› ጋዓኔ፤ ታኣኒ
ዔርዛሢ ሃሣ ጎዳ ማዔሢሮ ዒንሢ ጌዔሢ ጎኔኬ።

14 ዓካሪ ታኣኒ ዒንሢኮ ጎዳ ሃሣ ዔርዛሢታዖ ቶኮ
ዒንሢኮማስኬቶዒንሢዎሊኮቶኮማስካንዳያ ኮይሳኔ።

15 ታኣኒ ዒንሢም ማዼ ባኮ ዒንሢያ ማዻንዳጉዲ
ማላታ ታ ዒንሢምዒንጌኔ።

16 ጎኔ ታ ዒንሢም ጋዓኔ፥ ማዻሢ ፔ ጎዳፓ ባሼቱዋሴ፤
ኪኢቲንታዞንሢያ ሃሣ ኪኢታሢዳፓ ባሹዋሴ።

17 ዬያ ባኮ ዒንሢ ዔሪ ማዾይዳ ፔኤሼቶ ዓንጂንቴያ
ዒንሢማዓንዳኔ።»

18 «ሃያ ታ ኬኤዛሢ ዒንሢ ቢያሢ ዛሎሮቱዋሴ፤ ታ
ዶኦሬዞንሢ ታ ዔራኔ፤ ጋዓንቴ ‹ታኣና ዎላ ካሦ ሙዔሢ
ታኣኮ ሞርኬ ማዔኔ› ጌይንቴ ጌኤዦ ማፃኣፖ ቃኣላ
ኩማንዳጉዲኬ።

19 ዬይ ማዓንዳሢኮ ቤርታ ሃሢ ታኣኒ ዒንሢም
ቤርታሲ ኬኤዛሢ ዬይ ኩሜስካፓ ታ ዖኑሞ ዒንሢ
ጉሙርቃንዳጉዲኬ።

20 ጎኔ ታ ዒንሢም ጋዓኔ፤ ታኣኒ ዳኬሢ ጎኔኬ ጌይ
ዔካሢ፦ ታና ዔካኔ፤ ታና ዔካሢያ ሃሣ ታና ዳኬሢያ ጎኔኬ
ጌይ ዔካኔ» ዔያቶም ጌዔኔ።

ዒዛዓኣሢዒንጋንዳሢ ዖናማዔቴያ ዬሱሴኬኤዜሢ
(ማቲ. 26፡20-25፤ ማር. 14፡17-21፤ ሉቃ. 22፡21-

23)
21 ዬሱሴ ዬያ ጌዔስካፓ ማሊ ሜታዻዖ፦ «ጎኔ ታ

ዒንሢም ጋዓኔ፤ ዒንሢዳፓ ፔቴሢ ዓኣሢ ታና ዒንጋንዳኔ»
ጌይ ፔጋሲ ኬኤዜኔ።

22ዒዛኮ ጊንፆ ሃንታዞንሢ ዬያ ዒ ዖናኬ ጌይ ጋዓቴያ
ዔሪባኣሢሮ ዎሊ ሴካ ሃንጋ ዛጌኔ፤

23 ዬሱሴ ዒዛ ናሽካ፥ ዒዛኮ ጊንፆ ሃንታዞንሢዳፓ
ፔቴሢ ዬሱሴ ሄሊ ዴዒ ዓኣኔ።

24ሲሞኦኔ ጌይንታጴፂሮሴዬያዉታዖ፦ «ዒዬያ ዖናኬ
ጌይ ጋዓቴያ ሂንዳ ዬሱሴ ዖኦጬ» ጌዔኔ።

25ዬያሮ ዒዚ ዬሱሴ ባንሢ ዛላዺ ሂርኪ ጌዔስካፓ፦
«ጎዳሢዮ! ዬይ ዖናዳይ?» ጌይ ዒዛ ዖኦጬኔ።

26 ዬሱሴ ማሃዖ፦ «ሃይ፥ ካሦ ታ ዎፆና ዓይሢ ዔኪ
ኩልሳንዳሢ ዒዛኬ» ጌዔኔ። ዬያ ጌዔስካፓ ካሦ ዎፆና
ዓይሢ ዔኪ ዓስቆሮንቶ ካታሞ ዓሢ፥ ሲሞኦኔ ናኣዚ፥
ዪሁዳ ኩልሴኔ።

27 ዪሁዳ ካሦ ኩኡሌስካፓ ቤዞማና ፃላሄ ዒዛይዳ
ጌሌኔ፤ ዒማና ዬሱሴ ዪሁዳም፦ «ኔኤኒ ማዻኒ ማሌ ባኮ
ሃሢ ዑኬና ማዼ» ጌዔኔ።

28 ዬሱሴ ዓይጎሮ ዬያ ጌዔቶዋ ሙዖይዳ
ዴዔዞንሢዳፓ ዖኦኒያ ዔሪባኣሴ።

29 ዪሁዳ ሚኢሾ ዓርቃያ ማዔሢሮ ዬሱሴኮ ጊንፆ
ሃንታዞንሢዳፓ ፔቴ ፔቴዞንሢም ዒዚ፦ «ቦንቾ ኬሎም
ኮይሳባኣዚኑምሻንቄ፤ ሃሣማንቆዓሶምሚኢሼዒንጌ»
ዪሁዳም ጌዔያ ማሌኔ።

30 ዪሁዳ ዬኖ ካሦ ኩኡሌሢዳፓ ቤዞማና ኬስኪ
ዓኣዼኔ፤ ዬማና ሳዓ ዹሚኬ።

ዓኮ ዓይሢፆ
31 ዪሁዳ ኬስኪ ዓኣዼስካፓ ዬሱሴ፦ «ዓካሪ ዓሲኮ

ናዓሢ ቦንቺንቴኔ፤ ዒዛ ዛሎና ፆኦዛሢያ ቦንቺንቴኔ፤
32 ፆኦሲ ዒዛ ዛሎና ቦንቺንቴያ ማዔቶ ፆኦሲያ ፔ

ናዓሢ ፔኤና ዎላ ቦንቺሳንዳኔ፤ ኔጉዋዖ፥ ሃሢ ዒዛ
ቦንቺሳንዳኔ።

33 ናይዮቴ! ታ ዒንሢና ዎላ ሚርጌ ዎዴ ዴዓዓኬ፤
ዒንሢያ ታና ኮዓንዳኔ፤ ዓይሁዶ ዓሶ ዎይሣ ዓሶም ‹ታኣኒ

13:12 ሉቃ. 22፡27። 13:16 ማቲ. 10፡24፤ ሉቃ. 6፡40፤ ዮሃ. 15፡20። 13:18 ዓይኑ. 41፡9። 13:20 ማቲ. 10፡40፤ ማር. 9፡37፤ ሉቃ.
9፡48፤ 10፡16። 13:33 ዮሃ. 7፡34።

ዴንዳቤዞዒንሢሙካኒ ዳንዳዒንዱዋሴ› ታ ጌዔሢጉዲ
ሃሢ ታ ዒንሢማኣ ያዺ ጋዓኔ።

34 ዎሊ ዒንሢ ናሽካንዳጉዲ ዓኪ ዓይሥሢ ታ ዒንሢ
ዓይሣኔ፤ ታዒንሢናሽኬሢጉዲዒንሢያዎሊናሽኩዋቴ።

35 ዎሊ ዒንሢ ናሽኬቴ ዒንሢ ታኣኮ ጊንፆ ሃንታዞንሢ
ማዔሢ ዓሲ ቢያ ዬያና ዔራንዳኔ» ጌዔኔ።

ጴፂሮሴ ታ ዒዛ ዔሩዋሴ ጋዓንዳሢ ዬሱሴ ኬኤዜሢ
(ማቲ. 26፡31-35፤ ማር. 14፡27-31፤ ሉቃ. 23፡31-

34)
36 ዬካፓ ሲሞኦኔ ጌይንታ ጴፂሮሴ ዬሱሴ ኮራ፦

«ጎዳሢዮ! ኔኤኒ ዓንኮዴንዳንዳይ?» ጌይዒዛ ዖኦጫዛ፥
ዬሱሴ ማሃዖ፦ «ታኣኒ ዴንዳ ቤዞ ሃሢ ኔ ታ ጊንፆ ሙካኒ
ዳንዳዒንዱዋሴ፤ ጊንፃፓ ኔ ጋዓንቴሙካንዳኔ» ጌዔኔ።

37ጴፂሮሴ ጊንሣ፦ «ጎዳሢዮ! ዓይጎሮ ሃሢ ታ ኔ ጊንፆ
ሙካኒ ዳንዳዑዋይ? ታኣኒ ታኣኮ ሼምፓሢታዖ ኔ ጋይቴ
ዓኣሢ ዒንጋንዳኔ» ጌዔኔ።

38 ዬሱሴ፦ «ኔኤኒ ታ ጋይቴ ኔኤኮ ሼምፓሢ ዓኣሢ
ዒንጋንዳ? ጎኔ ታ ኔኤም ጋዓኔ፤ ሃኖ ኮይዳ ቂኢቃንዳሢኮ
ቤርታ ሃይሢ ማይንቲ ‹ታ ዒዛ ዔሩዋሴ› ኔ ታና ጋዓንዳኔ»
ጌይ ዒዛምማሄኔ።

14
ዬሱሴ ፔኤኮ ጊንፆ ሃንታዞንሢ ዶዲሼሢ

1ዬካፓ ዬሱሴ፦ «ዒንሢኮ ዒና ማሊሜታዾፓ፤ ፆኦሲ
ጉሙርቁዋቴ፤ ታናኣ ጉሙርቁዋቴ፤

2 ታ ዓዶ ኮሮይዳ ሚርጌ ናንጎ ቤሲ ዓኣኔ፤
ያዺ ማዒባኣታቴ ‹ዒንሢ ናንጋንዳ ቤዞ ታ ጊኢጊሻኒ
ዓኣዻንዳኔ› ታ ዒንሢም ጌይንዱዋያታንቴኬ።

3 ታኣኒ ዴንዲ ዒንሢም ቤዞ ጊኢጊሼስካፓ ታኣኒ ዓኣ
ቤዞይዳ ዒንሢያ ናንጋንዳጉዲ ላሚ ታ ሙኪ ዒንሢ
ዔካንዳኔ።

4ታኣኒ ዴንዳ ቤዞ ሄሊሳ ጎይፆ ዒንሢ ዔራኔ» ጌዔኔ።
ሌካ ዓዶ ባንሢ ሄሊሳ ጎይፆ

5 ቶኦማኣሴ ዒማና፦ «ጎዳሢዮ! ዓንኮ ኔ ዓኣዻቶዋ
ኑ ዔሩዋሴ፤ ሂዳዖ ጎይፆ ኑ ዎዲ ዔራኒ ዳንዳዓንዳይ?»
ዬሱሴ ኮራ ጌዔኔ።

6 ዬሱሴ ዒዛም፦ «ጎኑሞና ጎይፃሢና ሼምፓሢያ
ታናኬ፤ ታ ዛሎና ማዒባኣታዖ ዖኦኒያ ዓዶ ኮራሙካንዳይ
ባኣሴ።

7 ታና ዒንሢ ዔሬያታቴ ታ ዓዶዋ ዒንሢ ዔሬያ
ናንዳንቴኬ፤ ሃካፓ ሴካ ጋዓንቴ ዒንሢ ዔራንዳኔ፤ ዒዛ
ዒንሢ ዛጌኔ» ጌዔኔ።

8 ፒልጶሴ፦ «ጎዳሢዮ! ዓዶ ኑና ኔ ዻዌቴ ማይ ኑም
ጊዳንዳኔ»ዒዛ ኮራ ጌዔኔ።

9 ዬሱሴ ዒዛም፦ «ፒልጶሴ! ሃያጉዴ ዎዴ ታ ዒንሢና
ዎላ ናንጋዛ ኔ ታና ዔሩዋዓዳ? ታና ዛጌሢ ዓዶ ዛጌኔ፤
ሂዳዖ ዓካሪ ኔኤኒ ‹ዓዶ ኑና ዻዌ› ዎይቲ ጋዓይ?

10 ታኣኒ ዓዶና ዎላ ዓኣሢ ሃሣ ዓዴያ ታኣና ማዔሢ ኔ
ጉሙርቁዋዓዳ? ዒንሢም ኬኤዛ ቃኣሎ ታኣኒ ኬኤዛሢ
ታቢታንቶናቱዋሴ፤ ጋዓንቴማዾቢያማዻሢታኣና ናንጋ፥
ዓዶኬ።

11 ታኣኒ ዓዶና ዓኣሢጉዲ ዓዴያ ታኣና ዓኣሢ ታ
ዒንሢም ኬኤዛሢ ጉሙርቁዋቴ፤ ዬይ ዓቴቴ ታኣኒ ማዻ
ዓኮ ባኮ ዛሎሮታዖ ታና ጉሙርቁዋቴ።

12 ጎኔ ታ ዒንሢም ጋዓኔ፤ ታና ጉሙርቃሢ ታኣኒ ማዻ
ማዾ ማዻንዳኔ፤ ዬያፓ ዑሣ ዓኣዼ ባኣዚያ ማዻንዳኔ፤
ዓይጎሮ ጌዔቴ ታኣኒ ሌካ ታ ዓዶ ባንሢ ዴንዳንዳኔ።

13ዓዴናዓሢዛሎናቦንቺንታንዳጉዲታሱንፆናዒንሢ
ሺኢቃ ባኮ ቢያ ታ ዒንሢምማዻንዳኔ።

14 ዓይጎ ባኣዚታቶዋ ታ ሱንፆና ዒንሢ ሺኢቄቶ ታ
ማዻንዳኔ» ጌዔኔ።

ዓያኖ ጌኤዦ ዛሎዒንጊንቴ ሃጊ ማዓ ዎዛ
15ዬሱሴ ሃሣኬኤዛዖ፦ «ታናዒንሢ ናሽካያማዔቶ ታ

ዓይሢፆ ዒንሢ ካፓንዳኔ፤
16 ታኣኒ ዓዶ ሺኢቃንዳኔ፤ ዒዚያ ናንጊና ዒንሢና

ናንጋንዳ፥ ሜሌ ዶዲሻያ ዒንሢምዒንጋንዳኔ።
17 ዬያ ዶዲሻሢ ዓጫ ዴንቂንዱዋኣሢሮና

ዔሪንዱዋኣሢሮ ዔካኒ ዳንዳዑዋሴ፥ ዬይ ጎኑሞ
ዔርዛ ዓያናኬ፤ ዒንሢ ጋዓንቴ ዬያ ዔራንዳኔ፤ ዓይጎሮ
ጌዔቴ ዒንሢና ዎላ ናንጋንዳሢሮና ዒንሢኮ ጋሮይዳ
ማዓንዳሢሮኬ።

18 «ዓዶና ዒንዶናባኣ ናይጉዲ ታ ዒንሢዒንሢሮ ሌሊ
ሃሺንዱዋሴ፤ ማዒ ታ ዒንሢ ኮራሙካንዳኔ።

19 ዻካ ዎዴኮ ጊንፃፓ ዓጫ ታና ዛጊንዱዋሴ፤ ዒንሢ
ጋዓንቴ ታና ዛጋንዳኔ፤ ታኣኒ ናንጊና ባይቁዋያ ማዔሢሮ
ዒንሢያ ናንጊና ባይቁዋያ ማዒ ናንጋንዳኔ፤

20 ታኣኒ ዓዶና ዓኣሢ፥ ዒንሢያ ታኣና ዓኣሢ፥ ታኣኒያ
ዒንሢና ዓኣሢ ዬኖ ኬሎና ዒንሢ ዔራንዳኔ።

21 «ታኣኮ ዓይሢፆ ዔካሢና ሃሣ ማዾይዳ ፔኤሻሢ፥
ዒዚ ታና ናሽካኔ፤ ታና ናሽካሢ ታ ዓዴያ ዒዛ ናሽካንዳኔ፤
ታኣ ዒዛ ናሽካንዳኔ፤ ታና ታ ዒዛም ፔጋሲ ዻዋንዳኔ»
ጌዔኔ።

22 ዓስቆሮንቶ ካታሞሲቱዋንቴ ሃንጎ ዪሁዳ፦
«ጎዳሢዮ! ኔና ዓጮምቱዋንቴ ኑም ኔ ፔጋሲ ዻዋንዳሢ
ዎይቲዳይ?» ዒዛ ኮራ ጌዔኔ።

23 ዬሱሴ ዒዛም፦ «ታና ናሽካሢ ታ ቃኣሎ ካፓንዳኔ፤
ታ ዓዴያ ዒዛ ናሽካንዳኔ፤ ኑኡኒያ ዒዛ ኮይላሙኪዒዛና
ዎላ ናንጋንዳኔ።

24 ታና ናሽኩዋኣሢ ታ ቃኣሎ ካፒንዱዋሴ፤ ሃይ
ዒንሢ ዋይዛ ቃኣላ ታና ዳኬ፥ ዓዶሮ ማዓንዳኣፓዓቴም
ታኣሮቱዋሴ» ጌዔኔ።

25ዬሱሴ ሃሣ፦ «ሃሢ ታዒንሢና ዎላ ዓኣዖ ሃያ ባኮ ታ
ዒንሢምኬኤዜኔ፤

26ዓዴታሱንፆና ዳካ፥ ዶዲሻዓያኖ ጌኤዣጋዓንቴቢያ
ባኣዚ ዒንሢ ዔርዛንዳኔ፤ ታ ዒንሢም ኬኤዜ ባኮዋ ቢያ
ዒንሢ ጶቂሳንዳጉዲማሃንዳኔ።

27 «ኮሹሞታዒንሢምዒንጋንዳኔ፤ ሃሣ ታ ኮሹሞዋታ
ዒንሢም ዒንጋንዳኔ፤ ታኣኒ ዒንሢም ዒንጋ ኮሹማ ዓጫ
ዒንሢም ዒንጋሢጉዲቱዋሴ፤ ዒና ዒንሢኮ ማሊሜታዺ
ዒጊጮፓ» ጌዔኔ።

28 ዬሱሴ ሃሣ ኬኤዛዖ፦ « ‹ታኣኒ ዒንሢ ኮራፓ
ዓኣዻንዳኔ፤ ሃሣ ማዒያ ታ ዒንሢ ባንሢ ሙካንዳኔ› ታ
ጌዔሢ ዒንሢ ዋይዜኔ፤ ታና ዒንሢ ናሽካያ ማዔቶ ዓዴ
ታጊዳፓ ባሼታሢሮ ታኣኒ ዓዶ ባንሢ ዓኣዺፆና ዒንሢ
ዎዛዻንዳያታዖኬ።

29ዬይ ያዺ ማዔ ዎዶና ዒንሢ ጉሙርቃንዳጉዲ ዬይ
ማዓንዳሢኮ ቤርታዺ ታ ዒንሢም ሃሢ ኬኤዜያኬ።

13:34 ዮሃ. 15፡12፤17፤ 1ዮሃ. 3፡23፤ 2ዮሃ. 5።



ዮሃኒሴ ፃኣፔ ኮዦ ሃይሶ 14:30 858 ዮሃኒሴ ፃኣፔ ኮዦ ሃይሶ 16:9

30 ሃያ ዓጮ ዎይሣ ፃላሄ ሙካሢሮ ሃካፓ ሴካ ታ
ዒንሢና ዎላሚርጌጌስታዓኬ።ዒዚታጊዳፔቴ ባኣዚያ
ማዻኒ ዳንዳዑዋሴ፤

31ጋዓንቴታኣኒታዓዶናሽካሢዓጫዔራንዳጉዲዓዴ
ታና ዓይሤ ባኮ ቢያ ታኣኒ ኩንሣንዳኔ፤ ‹ዓካሪ ሃካፓ ኑ
ዴንዶም› » ጌዔኔ።

15
ዬሱሴ ዎይኖ ሚፆኮ ፃጶ ማዔሢ

1ዬካፓ ዬሱሴ፦ «ዎይኖ ሚፆኮ ጎኔ ፃጳሢ ታናኬ፤ ቱኪ
ኮሻሢ ታ ዓዶኬ፤

2 ታ ጊዳ ዓኣዖ ዓኣፑዋ ካኣፖ ቢያ ታ ዓዴ ቲቂ
ኬኤራንዳኔ፤ ዓኣፖ ዓኣፓ ካኣፖ ጋዓንቴ ሚርጌ
ዓኣፓንዳጉዲ ቲቂ ቲቂ ጊኢጊሺ ኮሻንዳኔ።

3 ታኣኒ ሃሢ ዒንሢም ኬኤዛ ቃኣሎና ሃሢ ዒንሢ
ጊኢጊሺ ኮሺንቴዞንሢኬ።

4 ታኣና ናንጉዋቴ፤ ታኣኒያ ዒንሢና ናንጋንዳኔ፤ ካኣፓ
ፃጶይዳ ማዒባኣያታቶ ፔ ቶኦኪና ሌሊ ዓኣፒ ዓኣፓኒ
ዳንዳዑዋኣሢጉዲ ዒንሢያ ታኣና ናንጊባኣያታቶ ዓኣፒ
ዓኣፓኒ ዳንዳዑዋሴ።

5 «ታኣኒ ዎይኖ ሚፆኮ ፃጳሢኬ፤ ዒንሢ ካኣፖኬ፤
ሚርጌ ዓኣፒ ዓኣፓንዳሢ ታኣና ናንጋሢና ታኣኒያ ዒዛና
ናንጋሢኬ፤ ዓይጎሮ ጌዔቶ ታ ባኣንቴ ዓይጎ ባኣዚያ ዒንሢ
ማዻኒ ዳንዳዑዋኣሢሮኬ።

6 ታኣና ናንጉዋ ካኣፓ ዙላ ኬኤሪንቲ ሜላ
ካኣፖጉዲኬ፤ ዬካፓ ቡኩሲ፥ ታሚና ሚቺንታንዳኔ።

7ታኣና ዒንሢ ናንጌቴ ሃሣ ታ ቃኣላ ጋዓ ጎይፆዋ ዒንሢ
ናንጋቶ ዒንሢ ኮዔ ባኣዚ ሺኢቄቴ ዴንቃንዳኔ።

8 ሚርጌ ዓኣፒ ዒንሢ ዓኣፓኣና ታ ዓዴ ቦንቺንታኔ፤
ዬያይዲፆና ታኣኮ ጊንፆ ሃንታዞንሢ ማዒፆ ዒንሢ
ዔርዛኔ።

9 ዓዴ ታና ናሽኬሢጉዲ ታኣኒያ ዒንሢ ናሽኬኔ፤ ዬያሮ
ታ ናሹሞና ናንጉዋቴ።

10ታኣኒ ታ ዓዶኮ ዓይሢፆ ኩንሤሢናዒዛኮ ናሹሞናኣ
ናንጌሢጉዲ ዒንሢያ ታ ዓይሢፆ ኩንሤቶ ታ ናሹሞና
ናንጋንዳኔ።

11 «ሃያ ታ ዒንሢም ኬኤዛሢ ታ ዎዛዼሢጉዲ
ዒንሢ ዎዛዻንዳጉዲ ሃሣ ዒንሢኮዋ ዎዛ ዼኤፒ
ማዓንዳጉዲኬ።

12 ታ ዓይሢፃ ታ ዒንሢ ናሽኬሢጉዲ ዒንሢያ ዎሊ
ናሽካንዳጉዲኬ።

13 ዓሲ ፔኤኮ ሼምፓሢ ፔ ላጌ ዛላ ዓኣሢ
ዒንጋያይዳፓ ባሻ ናሹሞ ባኣሴ።

14 ዒንሢያ ታኣኒ ዒንሢ ዓይሣሢ ኩንሤቶ ታኣኮ
ላጌኬ።

15 ዓይሌ ፔ ጎዳ ማዻ ባኮ ዔሩዋኣሢሮ ሃይካፓ ሴካ
ታ ዒንሢ ታ ዓይሎ ጌይንዱዋሴ፤ ጋዓንቴ ታ ዓዶይዳፓ
ታ ዋይዜ ባኮ ቢያ ዒንሢም ፔጋሲ ዔርዜሢሮ ታ ዒንሢ
ታኣኮ ላጌ ጌዔኔ።

16 ታ ዒንሢ ዶኦሬያፓዓቴም ዒንሢ ታና ዶኦሪባኣሴ፤
ዴንዲ ዒንሢ ሚርጌ ዓኣፒ ዓኣፓንዳጉዲ፥ ዒንሢኮ
ዓኣፓኣ ናንጋያ ማዓንዳጉዲ፥ ታ ዒንሢም ቢታንቶ
ዒንጌኔ። ዬያሮ ታ ሱንፆና ዒንሢ ሺኢቃሢ ቢያ ዓዴ
ዒንሢምዒንጋንዳኔ።

17 ዓካሪ ታ ዒንሢ ዓይሣሢ ዎሊ ዒንሢ
ናሽካንዳጉዲኬ» ጌዔኔ።

ዓጫዒዛ ዓሶ ዒፃንዳሢ ዛሎ ዬሱሴ ኬኤዜሢ
18ሄሊሳዖዬሱሴ፦ «ዓጫዒንሢዒፄቶዒንሢኮቤርታ

ታና ዒፄሢ ዔሩዋቴ፤
19 ዒንሢ ዎንዴ ዓጮሮ ማዔያታቶ ዓጫ ፔኤም

ማዔሢ ዔሪ ዒንሢ ናሽካንዳያታንቴኬ፤ ዓጮም ዒንሢ
ማዒባኣሢሮና ታ ዒንሢ ሃሣ ዓጫፓ ዱማሲ ዶኦሬሢሮ
ዓጫዒንሢ ዒፃኔ።

20ዓይሢንቲማዻሢፔኤኮጎዳሢዳፓባሹዋሴጌይታ
ዒንሢምኬኤዜሢ ጶቂሱዋቴ፤ ታና ዔያታ ዒፂ ዳኬያታቶ
ዒንሢያ ዔያታ ዒፂ ዳካንዳኔ፤ ታኣኮ ቃኣሎ ዔያታ
ካፔያታቶ ዒንሢኮዋ ቃኣሎ ካፓንዳኔ።

21 ታና ሎፓ ዳኬሢ ዖናታቴያ ዔያታ ዔሩዋኣሢሮ ታ
ዛሎሮ ዬያ ቢያ ዔያታ ማዻንዳኔ።

22 ታኣኒ ሙኪ ዔያቶም ዎንዴ ኬኤዚባኣያታቴ ጎሜ
ዔያቶኮ ማዓዓታንቴ፤ ሃሢ ዔያታ ፔኤኮ ጎሞ ዛሎ ‹ኑ
ዔሪባኣሴ› ጋዓንዳ ባኣዚ ባኣሴ።

23ታና ዒፃሢ ታ ዓዶ ዒፃኔ፤
24ሜሌዓሲማዺባኣማዾዔያቶኮ ባኣካታማዺባኣያ

ማዔቶ ጎሜ ዔያቶኮ ማዒንዱዋያታንቴ ሃሢ ሃያ ፆኦሲ
ዎልቄና ማዺንቴ ዓኮ ባኮ ዔያታ ዛጌኔ፤ ጋዓንቴ ታናንታ
ታ ዓዶንታ ዔያታ ዒፄኔ።

25ዬይ ያዺማዔሢ፦ ‹ዔኤቢ ታ ፑርቲሴ ባኣዚ ባኣንቴ
ታና ዒፄኔ› ጌይንቲ ዔያቶኮ ዎጎይዳ ፃኣፒንቴ ቃኣላ
ኩማንዳጉዲኬ።

26 «ጋዓንቴ ዓዶይዳፓኬስካያ ሃሣ ታኣኒያ ዓዶ ኮራፓ
ዳካንዳ፥ ጎኑሞ ዔርዛ ዓያኖ ማዔ፥ ዶዲሻሢ ሙካዖ ታ
ዛሎ ዒማርካዻንዳኔ።

27ዒንሢያ ቤርታፓ ዓርቃዖ ታኣና ዎላ ዓኣሢሮ ታኣም
ዒንሢማርካዻንዳኔ» ጌዔኔ።

16
1ዬካፓ ሃሣዬሱሴ፦ «ዓካሪ ሃይሾ ሃያቢያ ታዒንሢም

ኬኤዛሢ ዒንሢ ዻቢንቱዋጉዲ ጌይኬ።
2 ዓይሁዶ ዓሶኮ ቡኪንቶ ቤዛፓ ዒንሢ ኬሲ

ዳውሶንዶኔ፤ ዬካፓ ዑሣ ሃሣ ዒንሢ ዎዻሢ ቢያ ፆኦሲም
ኮሺማዼያ ማዒ ፓይዲንታንዳ ዎዴሙካንዳኔ።

3 ዬያ ዔያታ ማዻንዳሢ ዓዶንታ ታናንታ
ዔሩዋኣሢሮኬ።

4ሃያታዒንሢምኬኤዛሢዎዳሄላዛታዒንሢምዓይጎ
ጌዔቴያ ዒንሢ ጶቂሣንዳጉዲኬ።

ዓያኖ ጌኤዦማዾ
«ሃያ ባኮቤርታ ታዒንሢምኬኤዚባኣሢታኣኒዒንሢና

ዎላ ዓኣሢሮኬ» ጌዔኔ።
5 ዬሱሴ ሃሣ፦ «ታና ዳኬሢ ባንሢ ታ ዴንዳንዳኔ፤

ጋዓንቴ ዒንሢዳፓ ‹ኔኤኒ ዓንኮ ዓኣዻይ?› ጌይ ታና
ዖኦጫንዳያ ባኣሴ።

6ማዔቶዋ ሃያ ቢያ ታ ዒንሢም ኬኤዜሢሮ ዒንሢኮ
ዒና ዖዪ ማሊሢና ኩሜኔ።

7 ታኣኒ ጋዓንቴ ጎኔ ዒንሢም ጋዓኔ፥ ታኣኮ ዓኣዺፃ
ዒንሢ ማኣዳንዳያኬ፤ ዎይቲ ጌዔቶ ታኣኒ ዓኣዺባኣያታቴ
ዒንሢ ዶዲሻሢ ዒንሢ ኮራ ሙካዓኬ፤ ታኣኒ ዓኣዼቴ
ጋዓንቴ ዬያ ዒንሢ ኮራ ታ ዳካንዳኔ።

8 ዬይ ሙኬ ዎዶና ጎሜ ዛላ፥ ፂሉሞ ዛላና ሃሣ ፆኦሲ
ዎጋንዳ ዎጎ ዛሎዋ ዓሶም ኬኤዛንዳኔ።

9 ጎሞ ዛሎሮ ኬኤዛንዳሢ ታና ዔያታ ጉሙርቁዋኣሢ
ጎሜማዔሢኬ፤

10 ፂሉሞ ዛሎሮ ኬኤዛንዳሢ ታኣኮ ዓዶ ባንሢ
ዓኣዺፆና ሃይካፓ ሴካ ዒንሢ ታና ዛጊንዱዋኣሢ ዛሎኬ፤

11 ዎጊፆ ዛሎ ኬኤዛንዳሢ ሃያ ዓጮ ዎይሣ ፃላሄ
ፑርታና ዎጊንቴሢ ዛሎኬ።

12 «ሃጊ ታ ዒንሢም ኬኤዛንዳ ሚርጌ ባኣዚ ዓኣኔ፤
ጋዓንቴ ሃሢ ዒንሢም ዴኤፃንዳኔ፤

13 ጎኑሞ ዔርዛ ዓያና ሙኬ ዎዶና ጎኑሞ ባንሢ ዒንሢ
ዔኪ ዓኣዻንዳኔ፤ ዓይጎሮ ጌዔቴ ዬይ ኬኤዛንዳሢ ዒ
ዋይዜሢማዓንዳኣፓዓቴም ፔ ቶኦካፓ ዔኪቱዋሴ። ዒዚ
ሴካ ቤርቲምማዓንዳ ባኮ ኬኤዛንዳኔ።

14 ታ ጊዳፓ ዔኪ ዒንሢም ኬኤዛንዳሢሮ ታና ዒዚ
ቦንቻንዳኔ።

15 ዓዶሮ ማዔ ባካ ቢያ ታኣሮኬ፤ ‹ታ ጊዳፓ ዔኪ
ዒንሢም ኬኤዛንዳኔ› ታ ዒንሢም ጌዔሢ ዬያሮኬ»
ጌዔኔ።

ዬሱሴጊንፆሃንታዞንሢኮዖዪፃዎዛናላኣሚንታንዳሢ
16 ሃሣ ዬሱሴ ኬኤዛዖ፦ «ዻካ ዎዴኮ ጊንፃ ታና ዒንሢ

ዴንቂንዱዋሴ፤ ጊንሣ ዻካ ዎዴኮ ጊንፃፓ ታና ዒንሢ
ዴንቃንዳኔ» ጌዔኔ።

17ዒዛኮ ጊንፆ ሃንታዞንሢዳፓ ፔቴ ፔቴዞንሢ፦ «ሃይ
‹ዻካ ዎዴኮ ጊንፃፓ ዒንሢ ታና ዴንቃዓኬ፤ ጊንሣ ዻካ
ዎዴኮጊንፃፓ ታናዒንሢዴንቃንዳኔ፤ ሃሣሌካ ዓዶ ባንሢ
ታ ዓኣዻንዳኔ› ኑም ጌይንታ ባካ ዓይጌንዴዳይ?» ዎሊ
ኮይላ ጌዔኔ።

18ሃሣዔያታ፦ «ዓካሪ ሃይ ‹ዻካዎዴኮጊንፃፓ›ጌይንታ
ባካ ዓይጌንዴዳይ? ዬይ ኑምዔርታ ባኣዚቱዋሴ» ጌዔኔ።

19 ዬሱሴ ዔያታ ዒዛ ዖኦጫኒ ማላሢ ዔራዖ፦
«ዒንሢ ዎሊ ዖኦጫሢ ‹ዻካ ዎዴኮ ጊንፃፓ ታና ዒንሢ
ዴንቂዱዋሴ፤ ጊንሣ ዻካ ዎዴኮ ጊንፃፓ ታና ዒንሢ
ዴንቃንዳኔ› ታ ዒንሢም ጌዔሢሮዳ?

20 ጎኔ ታ ዒንሢም ጋዓኔ፤ ዒንሢ ዬኤካንዳኔ፤ ዓጫ
ጋዓንቴ ዎዛዻንዳኔ፤ ዒንሢ ዖያንዳኔ፤ ጋዓንቴ ዒንሢኮ
ዖዪፃ ዎዛና ላኣሚንታንዳኔ።

21 ላኣሊ ሾዓ ዎዶና ቆፃ ቆፂፆና ሜታዻኔ፤ ሾዔሢኮ
ጊንፃ ጋዓንቴ ዓጮይዳ ናይ ሾይንቴሢሮ ዎዛፓ ዔቄያና
ዒዛ ፔኤኮ ቤርታኣ ሜታሢ ዋላኔ።

22ዬያጉዲዒንሢ ሃሢ ዖያንዳኔ፤ ላሚ ታ ዒንሢ ጊንሣ
ዛጋንዳኔ፤ ዒናኣ ዒንሢኮ ዎዛዻንዳኔ፤ ዒንሢኮ ዎዞዋ
ዒንሢዳፓ ዔካንዳይ ባኣሴ።»

23 «ዬኖና ዒንሢ ዓይጎዋ ታና ዖኦጫዓኬ፤ ጎኔ ታ
ዒንሢም ጋዓኔ፥ ታ ዓዶ ታ ሱንፆና ዒንሢ ሺኢቄቶ ቢያ
ባኣዚ ዒንሢምዒዒንጋንዳኔ።

24 ሃሢ ሃይማ ሄላንዳኣና ዓይጎ ባኣዚያ ታ ሱንፆና
ዒንሢ ሺኢቂባኣሴ፤ ሺኢቁዋቴ ዒንሢ ዔካንዳኔ፤ ዎዛኣ
ዒንሢኮ ኩሙሢማዓንዳኔ።»

25 «ሃኖ ሄላንዳኣና ኮኦኪንሢና ታ ዒንሢም ኬኤዜኔ፤
ዓካሪ ሃካፓ ሴካ ኮኦኪንሢና ታ ዒንሢም ኬኤዚንዱዋ
ዎዴ ሙካንዳኔ፤ ጋዓንቴ ዓዶ ዛሎ ቢያ ባኣዚ ፔጋሲ ታ
ዒንሢምኬኤዛንዳኔ።

26ዬኖና ዒንሢ ታ ሱንፆና ሺኢቃንዳኔ፤ ታኣኒያ ‹ታ ዓዶ
ዒንሢም ሺኢቃንዳኔ› ጌይንዱዋሴ።

27 ዓይጎሮ ጌዔቶ ዓዴ ፔ ቶኦኪና ዒንሢ ናሽካሢሮኬ፤
ዓዴ ዒንሢ ናሽካሢ ዒንሢ ታና ናሽኬሢሮና ፆኦሲ ኮራፓ
ታሙኬያ ማዔሢዒንሢ ጉሙርቄሢሮኬ።

28 ታ ዓዶ ኮራፓ ሃያ ዓጮ ታ ሙኬኔ፤ ጊንሣ ሃሣ ሃያ
ዓጮሃሺሌካዓዶባንሢታዓኣዻንዳኔ»ዔያቶምጌዔኔ።

29 ዒዛኮ ጊንፆ ሃንታዞንሢያ፦ «ሃይሾ፥ ሃሢ ኔ
ኮኦኪንሢናቱዋንቴ ፔጌና ኑም ኬኤዛኔ፤

30 ኔኤኒ ቢያ ባኣዚዔራያታሢ ሃሣ ዖኦኒያ ኔና ዖኦጫኒ
ኮይሱዋኣሢ ኑ ሃሢ ዔሬኔ፤ ዬያሮ ፆኦሲ ኮራፓ ኔሙኬሢ
ኑ ጉሙርቃኔ» ጌዔኔ።

31 ዬሱሴ ዔያቶም፦ «ሃሢ ዒንሢ ጎኔ ታና ጉሙርቄኔ
ጌይፆዳ?

32ጋዓንቴዒንሢፔቴፔቴሢዒንሢሮዒንሢሮዣኣሊ፥
ታና ታኣሮ ሃሻንዳ ዎዴ ሙካንዳኔ፤ ዬና ዎዳ ሃሢኬ፤
ጋዓንቴ ዓዴ ታኣና ዎላ ዓኣሢሮ ታ ታኣሮ ሌሊማዓዓኬ።

33 ሃያ ታ ዒንሢም ኬኤዛሢ ዒንሢ ታኣና ዎላ ማዔም
ዎዛዒንሢኮዓኣያማዓንዳጉዲጌይኬ፤ ዓጮይዳዒንሢ
ዓኣንቴ ሜታ ዓኣኔ፤ ጋዓንቴ ዒጊጪፖቴ፥ ታኣኒ ዓጮ
ባሼኔ» ጌዔኔ።

17
ዬሱሴኮ ሺኢጲፆ

1 ዬሱሴ ዬያ ኬኤዜሢኮ ጊንፃ ሌካ ጫሪንጮ ባንሢ
ዛጋዖ ሂዚ ጌይ ሺኢቄኔ፦ «ታ ዓዳሢዮ! ሃይሾ ዎዳ ዓካሪ
ሄሌኔ፤ ናዓሢ ኔኤኮ ኔና ቦንቻንዳጉዲ ኔኤኮ ናዓሢ ቦንቼ፤

2 ኔ ዒዛ ቦንቻንዳሢያኣ ኔኤኒ ዒዛሮ ማሂ ዒንጌሢም
ቢያ ናንጊና ናንጊ ሼምፖ ዒ ዒንጋንዳጉዲ፥ ዓሶ ቢያሢ
ዑፃ ቢታንቶ ኔ ዒንጌሢሮኬ።

3 ናንጊና ናንጎ ሼምፖ ጌይፃ፦ ኔኤሮ ሌሊ ጎኔ
ፆኦሲ ማዔሢ፥ ኔናንታ ኔኤኒ ዳኬ፥ ዬሱስ ኪሪስቶሴያ
ዔሪሢኬ።

4ኔኤኒ ታኣምዒንጌማዾኩንሢሳዖይዳታ ኔና ቦንቼኔ።
5ታ ዓዳሢዮ! ዓጫማዢንታንዳሢኮቤርታ ኔኤና ዎላ

ታኣኮ ዓኣ ቦንቾ ጎይፆ ሃሢ ኔ ኮራ ታና ቦንቺሴ።
6«ዓጮይዳፓዶኦሪ ኔ ታኣምዒንጌ ዓሶም ኔኤኮ ዖኑሞ

ታ ፔጋሲ ኬኤዜኔ፤ ዔያታ ኔኤሮኬ፤ ኔኤኒ ዔያቶ ታኣም
ዒንጌኔ፤ ዔያታኣ ኔ ቃኣሎ ካፔኔ፤

7 ኔ ታኣም ዒንጌ ባካ ቢያ ኔ ጊዳፓ ማዔሢዔያታ ሃሢ
ዔሬኔ።

8 ኔ ታኣም ዒንጌ ቃኣሎ ታ ዔያቶም ዒንጌኔ፤ ዔያታኣ
ዬያ ዔኬኔ፤ ኔ ኮይላፓ ታ ሙኬሢያ ጎኔና ዔያታ ዔሬኔ፤
ሃሣ ኔ ታና ዳኬሢ ጉሙርቂ ዔያታ ዔኬኔ።

9 «ታኣኒ ሃሢ ሺኢቃሢ ዔያቶሮኬ፤ ሃንሢ፥
ኔኤኒ ዒንጌዞንሢ ኔኤሮ ማዔሢሮ ዔያቶ ዛሎ ታ
ሺኢቃኣፓዓቴም ሃያ ዓጮሮ ማዔ ዓሶም ታ ሺኢቁዋሴ።

10 ታኣም ማዔሢ ቢያ ኔኤሮኬ፤ ዬያጉዲ ሃሣ ኔኤም
ማዔሢያ ታኣሮኬ፤ ታኣኒያ ዔያቶና ቦንቺንቴኔ።

11 ታኣኒ ሃይፓ ሴካ ዓጮይዳ ናንጊንዱዋሴ፤ ዔያታ
ጋዓንቴ ዓጫኬ። ታኣኒ ኔ ኮይላ ሙካኒኬ፤ ጌኤዦ
ዓዳሢዮ! ሃንሢ ኔ ታኣም ዒንጌዞንሢ ኑ ፔቴ ማዔ ጎይፆ
ዔያታኣ ፔቴ ማዓንዳጉዲ ታኣም ኔኤኒ ዒንጌ፥ ኔ ሱንፆና
ዔያቶ ካፔ። *

12 ታኣኒ ዔያቶና ዎላ ዓኣ ዎዶና ኔ ታኣም ዒንጌ ኔ
ሱንፆና ታ ዔያቶ ካፔኔ፤ † ዬያሮ ፃኣፒንቴ፥ ፆኦሲ ቃኣላ
ኩማንዳጉዲ ዬያ ባይሲንቶ ናዓሢዳፓ ዓታዛ ፔቴታዖ
ዔያቶይዳፓ ዖኦኒያ ባይቂባኣሴ።

* 17:11ታኣም ኔኤኒዒንጌ ኔሱንፆናዔያቶካፔ፦ ጋዓዞፔቴፔቴሚናኣማፃኣፓ «ታኣም ኔኤኒዒንጌዞንሢቢያ ኔሱንፆና ኔዔያቶካፔ» ጋዓኔ። † 17:12
ኔ ታኣም ዒንጌ ኔ ሱንፆና ታ ዔያቶ ካፔኔ፦ ጋዓዞ ፔቴ ፔቴ ሚናኣ ማፃኣፓ «ኔ ታኣም ዒንጌዞንሢ ቢያ ኔ ሱንፆና ታ ካፔኔ» ጋዓኔ። 17:12 ዓይኑ. 41፡9፤
ዮሃ. 13፡18።

13 ሃሢ ታኣኒ ኔ ኮራ ሙካኒኬ፤ ታኣኒ ዓጮይዳ
ዓኣዖ ዬያ ኬኤዛሢ ታ ዎዛዼሢጉዲ ዔያታኣ ሚርጌና
ዎዛዻንዳጉዲኬ።

14 ታኣኒ ኔኤኮ ቃኣሎ ዔያቶም ዒንጌኔ፤ ታኣኒ
ዓጫፓቱዋኣሢጉዲ ዔያታኣ ሃሣ ዓጫፓቱዋሴ፤ ዬያሮ
ዓጫዔያቶ ዒፃኔ።

15 ፑርታፓ ዔያቶ ኔ ካፓንዳጉዲ ማዓንዳኣፓዓቴም
ዓጮይዳፓ ዙላ ኔ ዔያቶ ኬሳንዳጉዲ ታ ኔና ሺኢቁዋሴ።

16 ታኣኒ ሃያ ዓጫፓቱዋኣሢጉዲ ዔያታኣ ሃያ
ዓጫፓቱዋሴ።

17 ኔኤኮ ጎኑሞና ዔያቶ ኔኤም ዱማሴ፤ ኔኤኮ ቃኣላኣ
ጎኑሞኬ።

18 ኔኤኒ ታና ዓጮ ባንሢ ዳኬሢጉዲ ታኣኒያ ዔያቶ
ዓጮ ዳኬኔ።

19 ዔያታ ጎኔና ኔኤም ዱማዼያ ማዓንዳጉዲ ታኣኒ ታ
ቶኦኮ ዔያቶ ጋቴ ዱማሴኔ።

20 «ሃሢ ታ ኔና ሺኢቃሢ ሃንሢ፥ ዔያቶ ዛሎሮ
ሌሊቱዋንቴ ዔያታ ማርካዻ ቃኣሎ ዛሎና ታና
ጉሙርቃንዳ ዓሶንታም ዎላኬ።

21 ታ ኔና ሺኢቃሢ ቢያሢ ዎላ ፔቴ ማዓንዳጉዲኬ፤
ዬያጉዲ ሃሣ ዓዳሢዮ! ኔኤኒ ታኣና ዎላ ፔቴማዔሢጉዲ
ታኣኒያ ኔኤና ዎላ ፔቴ ማዔሢጉዲ ዔያታኣ ኑኡና ዎላ
ፔቴማዓንዳጉዲኬ፤ ሃሣ ኔኤኒ ታና ዳኬያማዔሢያዓጫ
ጉሙርቃንዳጉዲኬ።

22 ኑኡኒ ፔቴ ማዔሢ ጎይፆ ዔያታኣ ዎላ ፔቴ
ማዓንዳጉዲ ታኣም ኔኤኒ ዒንጌ ቦንቾ ታ ዔያቶም
ዒንጌኔ።

23 ታኣኒ ኔና ሺኢቃሢ ታኣኒ ዔያቶና፤ ኔኤኒያ ታኣና
ማዔሢጉዲ ዔያታኣ ጉቤና ፔቴ ማዓንዳጉዲኬ፤ ሃሣ
ኔኤኒ ታና ዳኬሢና ኔ ታና ናሽኬሢጉዲ ዔያቶዋ ኔኤኒ
ናሽካሢ ዓጫዔራንዳጉዲኬ።

24«ታዓዳሢዮ! ዓጫማዢንቱዋንቴ ኔ ታና ናሽኬሢሮ
ታኣም ኔኤኒ ዒንጌ ቦንቾ ዔያታ ዛጋንዳጉዲ ሃንሢ፥ ኔ
ታኣም ዒንጌዞንሢ ታኣኒ ዓኣ ቤዞይዳ ታኣና ዎላ ዔያታ
ናንጋንዳጉዲ ታ ኮዓኔ።

25 ፂሎ ዓዳሢዮ! ዓጫ ኔና ዔሪባኣሴ፤ ታኣኒ ጋዓንቴ
ኔና ዔሬኔ፤ ሃንሢያ ሃሣ ኔ ታና ዳኬሢ ዔሬኔ።

26 ኔኤኒ ታና ናሽኬ ናሹሞ ጎይፆ ዔያታ ዎሊ
ናሽካንዳጉዲ ሃሣ ታኣኒያ ዔያቶና ማዓንዳጉዲ ጊንሣ
ሃሣ ዔያታ ኔና ዔራንዳጉዲ ታ ዔያቶ ማሄኔ፤ ዬኖ ጎይፆ
ቃሲ ቃሲ ታ ማዻንዳኔ» ጌዔኔ።

18
ዬሱሴኮ ሞርኮና ዓዺንቲፆ
(ማቲ. 26፡47-56፤ ማር. 14፡43-50፤ ሉቃ. 22፡47-

53)
1ዬሱሴ ዬያ ጌዔስካፓ ዒዛኮ ጊንፆ ሃንታዞንሢና ዎላ

ቄድሮኦኔ ዎሮ ሱኮ ዴንዳዖ፥ ዒኢካ ቱኮና ሚፃ ዓኣ ቤዞ
ዔያቶና ዎላ ጌሌኔ።

2 ዔያታ ዬኖ ቤዜሎይዳ ቢያ ዎዴ ቡኪንታያ ማዔሢ
ዓኣሢ ዒንጋ፥ ዪሁዳ ዔራያኬ።

3 ዬያሮ ዪሁዳ ፖኦሊሶንታ ቄኤሶኮ ሱኡጎና ፔርሴ
ዓሶናም ዓይሢንቲ ማዻስኬንሢንታ ዔኪ ዬኖ ቤዜሎ
ሙኬኔ፤ዔያታዒማናፓኖሴጌይንታፖዓባኮንታኩሻንታ
ፖዒሲ ሃሣ ዖልዚ ዓንጋሞዋ ዔኪ ዬዔኔ።

4 ዬሱሴ ዒዛ ሄላንዳ ባኮ ቢያ ዔራዖ ዔያቶ ባንሢ
ዓኣዺ፦ «ዖና ዒንሢ ኮዓይ?» ጌዔኔ።

5ዔያታማሃዖ፤ «ናዚሬቴካታሞዓሢ፥ዬሱሴኑኮዓኔ»
ጌዔኔ። ዬማና ዒዚ ዔያቶም፦ «ዬይ ታናኬ» ጌዔኔ።
ዓኣሢ ዒንጋ፥ ዪሁዳ ዬያሙኬ ዓሶና ዎላ ዔቂ ዓኣኔ።

6 ዬሱሴ፦ «ዬይ ታናኬ» ዔያቶም ጋዓዛ ጊንሢም
ዴንዲ ዔያታ ሎኦሜኔ።

7 ዬሱሴ ሃሣ፦ «ዖና ዒንሢ ኮዓይ?» ጌይ ላሚ ዔያቶ
ዖኦጫዛ፥ዔያታ፦ «ናዚሬቴካታሞዓሢ፥ ዬሱሴ ኑኮዓኔ»
ጌዔኔ።

8 ዒዚ ዔያቶም፦ «ታናኬ ታ ዒንሢም ጌዔኔ፤ ዓካሪ
ዒንሢ ታና ኮዓያ ማዔቶ ሃኣቶ ሃሹዋቴ፥ ዔያታ ዴንዶም»
ጌዔኔ።

9 ዬይ ያዺ ማዔሢ፦ «ታ ዓዳሢዮ! ኔ ታኣም
ዒንጌ ዓሶይዳፓ ፔቴታዖ ታ ባይዚባኣሴ» ጌዔ ቃኣላ
ኩማንዳጉዲኬ።

10ዒማናሲሞኦኔ ጎዖ ጴፂሮሴጬንቻዓፓሮ ዓርቄሢሮ
ቱጊ ቄኤሶኮ ሱኡጋሢም ዓይሢንቲ ማዻሢኮ ዋዮ
ቆፂ ቲቄኔ፤ ዬያ ዓይሢንቲ ማዻሢኮ ሱንፃ «ማልኮሴ»
ጌይንታኔ።

11 ዬሱሴ ጋዓንቴ ጴፂሮሴ ኮራ፦ «ዓፓሮ ኔኤኮ
ጎንጎኖይዳ ዳኬ፤ ዓዴ ታኣም ዒንጌ፥ ሃያ ሜታሢ ታ
ዔካኑዋያ ኔኤምማላ?» ጌዔኔ።

ዬሱሴ ቄኤሶኮ ሱኡጋሢ ሃና ቤርቶ ሺኢኬሢ
12 ዬካፓ ፖኦሊሶንሢንታ ዔያቶ ዓይሣሢንታ ሃሣ

ዓይሁዶ ዓሶም ዓይሢንቲ ማዻዞንሢንታ ዎላ ማዒ
ዬሱሴ ዓርቂ ሱሲና ቱኬኔ።

13ዬያይዴስካፓቤርታሲ ቃያፓኮ ባይሲ፥ ሃና ኮራዔኪ
ዔያታ ዓኣዼኔ፤ ቃያፓ ዬኖ ሌዖ ቄኤሶኮ ሱኡጋሢ ማዒ
ዓኣኔ።

14 ቃያፓ ቤርታ፦ «ፔቴ ዓሲ ዴሮ ዛሎሮ ሃይቄቶ
ኮሺኬ» ጌይ ዓይሁዶኮ ዎይሣ ዓሶ ዞሬሢኬ።

ጴፂሮሴ «ዬሱሴ ታ ዔሩዋሴ» ጌዔሢ
(ማቲ. 26፡69-70፤ ማር. 14፡66-68፤ ሉቃ. 22፡55-

57)
15 ሲሞኦኔ ጌይንታ ጴፂሮሴንታ ሃሣ ሜሌ ዬሱሴኮ

ጊንፆ ሃንታስኬያንታ ዬሱሴኮ ጊንፆ ዓኣዼኔ፤ ዬይ ሜሌ
ዬሱሴኮ ጊንፆ ሃንታሢ ቄኤሶኮ ሱኡጋሢና ዎላዔርታሢሮ
ዬሱሴና ዎላ ቄኤሶ ሱኡጋሢኮ ዲሮ ጋሮ ጌሌኔ።

16ጴፂሮሴዒማናማርሾ ካራዔቂ ዓኣንቴ ዬይ ቄኤሶኮ
ሱኡጋሢናዔርታ፥ ዬሱሴኮ ጊንፆ ሃንታሢሙካዖ ካሮ ካፓ
ዉዱሮ ናዔሎምኬኤዚ ዒዛ ጋሮ ጌልዜኔ፤

17 ዬና ካሮ ካፓ ዉዱሮ ናዔላ ጴፂሮሴ ኮራ፦ «ኔኤኒ
ሃያ ዓሢኮጊንፆ ሃንታዞንሢዳፓ ፔቴሢቱዋዓዳ?» ጋዓዛ፥
ዒዚ ጋዓንቴ «ታ ዒዛቱዋሴ» ጌዔኔ።

18 ዬማና ጪኢሺ ጪኢሽካያታሢሮ ዓይሢንቲ
ማዻዞንሢና ዲሮ ጋሮ ካፓዞንሢና ዒኢካ ታሚ ዔኤሢ
ካሽታንቴ፥ ጴፂሮሴያ ዔያቶና ዎላ ዔቂ ካሽታኔ።

ቄኤሶኮ ሱኡጋሢ ዬሱሴ ዖኦጬ ዖኦጪፆ
(ማቲ. 26፡59-66፤ ማር. 14፡55-64፤ ሉቃ. 22፡66-

71)
19 ዒማና ቄኤሶኮ ሱኡጋሢ ዬሱሴ ኮራ ዒዛኮ ጊንፆ

ሃንታዞንሢና ዒዛኮ ዔርዚፆና ዛሎ ዖኦጬኔ።
20ዬሱሴዒዛም፦ «ታኣኒ ዓሲምቢያ ፔጌና ኬኤዜኔ፤

ዓይሁዶ ዓሳ ቢያ ቡኪንታ ቤዞይዳ ማዔቶዋ ጌኤዦ

18:11ማቲ. 26፡39፤ ማር. 14፡36፤ ሉቃ. 22፡42። 18:14 ዮሃ. 11፡49-50።

ማኣሮይዳ ቢያ ኬሊ ታ ዔርዛ ዎዶና ዓኣቺ ታ ኬኤዜ
ባኣዚ ዓይጌያ ባኣሴ፤

21 ዓካሪ ኔ ሃሢ ዓይጎሮ ታና ዖኦጫይ? ታ ኬኤዛንቴ
ዋይዜ ዓሶ ዖኦጬ፤ ታ ኬኤዜ ባኮ ዔያታ ዔራኔ» ጌዔኔ።

22 ዬሱሴ ዬያ ጋዓዛ ዒኢካ ዔቂ ዓኣ፥ ዓይሢንቲ
ማዻዞንሢዳፓ ፔቴሢ፦ «ቄኤሶኮ ሱኡጋሢም ኔ ሂዚ ጌይ
ማሃ?» ጌይ ዬሱሴ ባዔኔ።

23ዬሱሴማሃዖ፦ «ፑርታባኣዚታኬኤዜያማዔቶዬኖ
ፑርቴሎ ታኣም ኬኤዜ፤ ታኣኒ ኬኤዜ ባካ ፒዜ ማዔቶ ኔ
ታና ዓይጎሮ ባዔይ?» ዒዛ ኮራ ጌዔኔ።

24ዬካፓ ሃና ዬሱሴሱዞናቱኡቴ ጎይሣዓኣንቴ ቄኤሶኮ
ሱኡጋሢ ቃያፓ ኮራ ዳኬኔ።

ጴፂሮሴ ዬሱሴ ላሚ «ታ ዔሩዋሴ» ጌዔሢ
(ማቲ. 26፡71-75፤ ማር. 14፡69-72፤ ሉቃ. 22፡58-

62)
25 ዒማና ሲሞኦኔ ጎዖ ጴፂሮሴ ዔቂ ታሞ ካሽታንቴ

ሜሌ ዓሲስኬንሢ ሃሣ፦ «ኔኤኒ ዬሱሴኮ ጊንፆ
ሃንታዞንሢዳፓ ፔቴሢቱዋዓዳ?» ጋዓዛ፥ ዒዚ፦ «ታ
ዒዛቱዋሴ» ጌዔኔ።

26 ጴፂሮሴ ዋዮ ቲቄ ዓሢኮ ዒጊኒ ማዔያ ሃሣ ቄኤሶ
ሱኡጋሢኮ ዓይሢንቲ ማዻዞንሢዳፓ ፔቴስኬይ፦ «ዬኖ
ቱኮና ሚፃ ዓኣ ቤዜሎይዳ ታ ኔና ዔያቶና ዎላ ዓኣንቴ
ዴንቂባይ?» ዒዛ ኮራ ጌዔኔ።

27 ጴፂሮሴ ላሚ ሃሣ፦ «ታ ዒዛ ዔሩዋሴ» ጌዔኔ፤
ዬማና ኔጉዋዖ ኮይዳ ቂኢቄኔ።

ዬሱሴኮ ጲላፆሴ ቤርቶ ሺኢኪፆ
(ማቲ. 27፡1-2፤11-14፤ ማር. 15፡1-5፤ ሉቃ. 23፡1-

5)
28ዬካፓ ዬሱሴ ዔያታ ቃያፓ ማኣራፓ ዔኪ ሮሜ ዓጮ

ዎይሣሢ ማኣሪ ዔኪ ዓኣዼኔ፤ ዬና ዎዳ ጉቴ ዓሚናኬ፤
ዓይሁዶ ዓሳ ዑሣ ዓኣዺፆ ቦንቾ ኬሎና ሙዖ ሙዓኒ
ዔያቶ ኮይሳሢሮ ዔያቶ ዒኢሱዋጉዲ ጌይሢና ዓጮ
ዎይሣሢኮ ማኣሮ ዲሮ ጋሮ ጌሊባኣሴ።

29ዬያሮ ዓጮዎይሣ፥ ጲላፆሴ ዔያቶ ባንሢኬስካዖ፦
«ሃያ ዓሢ ዑፃ ዒንሢ ሺኢሻ ጌኤዛ ዓይጌንዴዳይ?» ጌይ
ዔያቶ ዖኦጬኔ።

30ዔያታማሃዖ፦ «ሃይዓሢፑርታማዺባኣዓሲማዔቶ
ኔኤም ኑ ዒዛ ዓኣሢ ዒንጋዓታንቴኬ» ጌዔኔ።

31 ጲላፆሴያ፦ «ዒንሢ ዒንሢሮ ዒዛ ዔኪ ዓኣዺጋፓ
ዒንሢ ዎጎ ጎይፆ ዒዛ ዑፃ ዎጉዋቴ» ዔያቶም ጋዓዛ፥
ዓይሁዶኮ ዎይሣ ዓሳ፦ «ኑኡኒ ዓሲ ዎዻኒ ቢታንቶ ኑኡኮ
ባኣሴ» ጌዔኔ።

32 ዬይ ያዺ ማዔሢ ዬሱሴ ዎዚጉዴ ሃይቢና
ሃይቃንዳቴያ ኬኤዚንቴ ቃኣላ ኩማንዳጉዲኬ።

33ጲላፆሴ ጊንሣ ማዒ ፔ ጋሮ ጌላዖ ዬሱሴ ዔኤሊ፦
«ኔኤኒ ዓይሁዶ ዓሶኮ ካኣቲዳ?» ጌይ ዖኦጬኔ።

34ዬሱሴማሃዖ፦ «ኔኤኒ ዬያ ጋዓሢ ኔ ቶኦካፓዔኪሞ?
ሜሌ ዓሳ ታ ዛሎ ዬያ ኔኤም ኬኤዜምዳይ?» ዒዛ ኮራ
ጌዔኔ።

35ጲላፆሴ ዒማና፦ «ታኣኒ ኔ ኮራ ዓይሁዴ ዓሲ ማላ?
ኔና ዓኣሢ ዒንጌዞንሢ ኔኤኮ ፃጶና ቄኤሶኮ ሱኡጎናኬ፤
ኔኤኒ ማዼ ባካ ዓይጌንዴዳይ» ዬሱሴ ኮራ ጌዔኔ።

36 ዒዚ ማሃዖ፦ «ታ ካኣቱማ ሃያ ዓጫፓቱዋሴ፤
ታ ካኣቱማ ሃያ ዓጫፓታቶ ዓይሁዶ ዓሶኮ ዎይሣ ዓሶ
ኩጫ ታ ዓርቂንቱዋጉዲ ታኣም ዓይሢንቲ ማዻዞንሢ ታ

ዛሎ ሄኤዶ ዖልቴያ ናንዳንቴኬ፤ ጋዓንቴ ታ ካኣቱማ ሃያ
ዓጫፓቱዋሴ» ጌይ ማሄኔ።

37ጲላፆሴያ፦ «ሂዴቶኔካኣቲኬጌይሢዳ?» ዒዛኮራ
ጋዓዛ፥ ዬሱሴማሃዖ፦ «ሂዮ፥ ኔ ታና ጌዔሢጉዴያኬ፤ ታኣኒ
ሾይንቴሢና ሃያ ዓጮ ሙኬሢ ጎኑሞ ዛላ ማርካዻኒኬ፤
ጎኑሞይዳፓ ማዔሢ ቢያ ታኣኮ ዑኡዞ ዋይዛኔ» ጌይ
ማሄኔ።

38 ጲላፆሴ ዒማና፦ «ጎኑሞ ዓይጌንዴዳይ?» ጌዔኔ።
ዬካፓ ላሚ ሃሣ ዓይሁዶ ዓሶ ባንሢ ኬስኪ ዔያቶም፦
«ታኣኒ ሃያ ዓሢኮ ዓይጎ ፑርታ ባኣዚያ ዴንቂባኣሴ፤

39 ጋዓንቴ ዒንሢኮ ዔርቴሢ ጎይፆ ዑሣ ዓኣዺፆ
ቦንቾ ኬሎና ቢያ ዎዴ ፔቴ ቱኡቴ ዓሲ ታ ዒንሢም
ቡላያኬ፤ ዬያሮ ሃሢ ዓይሁዶ ዓሶኮ ካኣታሢ ታ ዒንሢም
ቡላንዳጉዲ ዒንሢ ኮዓ?» ጌዔኔ።

40 ዔያታ ጋዓንቴ፦ «ዬያቱዋንቴ ባርባኔ ኑም ቡሌ!»
ጌይ ጌይ ዒላቴኔ። ባርባኔ ጎዖሢ ካይዚ ጌሌ፥ ሱላኬ።

19
ፖኦሊሳ ዬሱሴ ቦሂ ሺሬሢ
(ማቲ. 27፡27-32፤ ማር. 15፡15-21)

1ዬካፓ ጲላፆሴ ዬሱሴ ዔኪ ጳርቂሴኔ።
2 ዒማና ፖኦሊሶንሢ ካኣታ ቶኦካ ዓጋ ባኮ ማሊሲ

ዓንጊሢ ማራዖ ዬሱሴኮ ቶኦካ ዓጌኔ፤ ዞቄ ዲንኪ ዓፒላኣ
ዔያታ ዒዛ ማይሴኔ።

3 ዬያይዴስካፓ ዔያታ ዒዛ ባንሢ ሙኪ ሙኪ ዒዛ
ቦሂሢና፦ «ዓይሁዴ ካኣቲዮ! ኮሹሞ ኔኤም ማዖንጎ!»
ጌይ ጌይ ሃሣ ዒዛ ባዒያ ባዔኔ።

4 ጲላፆሴ ጊንሣ ዙሎ ኬስካዖ፦ «ሃይሾ፥ ታ ዓይጎ
ዻቢንቲያ ዒዛይዳ ዴንቂባኣሢ ዒንሢ ዔራንዳጉዲ ዒዛ
ታ ዒንሢምኬሳንዳኔ» ዔያቶ ኮራ ጌዔኔ።

5 ዒማና ዬሱሴ ዬኖ ዓንጊፆ ማሮናዞ ቶኦካ ዓጊ፥
ዞቄ ማኣዓሢያ ማይንቲ ዙሎ ኬስኬኔ፤ ጲላፆሴ ዓሶም፦
«ዓካሪ ዓሢ ሃይሾ!» ጌዔኔ።

6 ቄኤሶኮ ሱኡጎና ዔያቶም ዓይሢንቲ ማዻዞንሢና
ዬሱሴ ዴንቃዖ፦ «ሱፄ! ሱሱፄ!» ጌይ ጌይ ዒላታዛ፥
ጲላፆሴ ጋዓንቴ፦ «ታኣኒ ታ ዛሎና ዓይጎ ዻቢንቲያ
ዒዛይዳ ዴንቂባኣሴ፤ ዒንሢ ኮዔቶ ዒዛ ዔኪ ዓኣዺጋፓ
ሱፁዋቴ» ዔያቶም ጌዔኔ።

7ዓይሁዶዓሳዒማና፦ «ኑኡኮዎጌዓኣኔ፤ ሃይዓሢፔና
ፆኦሲ ናይ ማሄሢሮ ኑ ዎጎ ጎይፆና ሃይቢ ዒዛም ኮይሳኔ»
ጌዔኔ።

8 ዬያ ቢያ ጌኤዞ ዋይዜሢኮ ጊንፃ ጲላፆሴ ሚርጌና
ዒጊጬኔ፤

9 ዒማና ሃሣ ጊንሣ ዒ ጋሮ ጌላዖ ዬሱሴ ኮራ፦ «ኔ
ዓንካፓዳይ?» ጌይ ዖኦጫዛ፥ ዬሱሴ ጋዓንቴ ዓይጎዋ
ዒዛምማሂ ኬኤዚባኣሴ።

10ዬያሮጲላፆሴ፦ «ኔ ታኣምኬኤዙዋይ? ታ ኔና ቡላኒ
ሃሣሱፃኒያቢታንቶታኣኮዓኣሢኔዔሩዋዓዳ?» ዒዛኮራ
ጌዔኔ።

11 ዬሱሴ ማሃዖ፦ «ፆኦሲዳፓ ኔኤም ቢታንቶ
ዒንጊንቲባኣያ ማዔቶ ታ ዑፆይዳ ኔኤኮ ዓይጎ ቢታንቶዋ
ናንጋዓታንቴኬ፤ ኔኤም ዓኣሢ ታና ዒንጌሢኮ ባሼ ጎሜ
ማዓንዳኔ» ጌዔኔ።

ዬሱሴ ሃይቃንዳጉዲ ዎጊንቴሢ
(ማቲ. 27፡15-31፤ ማር. 15፡6-20፤ ሉቃ. 23፡13-

25)
18:32 ዮሃ. 3፡14፤ 12፡32።

12 ዬያ ዬሱሴ ጌስቴ ባኮ ጲላፆሴ ዋይዛዖ ቡሊ ዒዛ
ሃሻኒ ኮዓዛ፥ ዓይሁዶ ዓሳ ጋዓንቴ፦ «ሃያ ዓሢ ኔ ቡሌቶ
ኔኤኒ ሮሜ ዓጮ ካኣቲኮ ላጌቱዋሴ፤ ዓይጎሮ ጌዔቴ ፔና
ካኣቲ ማሃሢ ቢያ ሮሜ ካኣቲኮ ሞርኬ ማዓያኬ» ጌይ
ጌይ ዒላቴኔ።

13 ጲላፆሴ ዬያ ዋይዛዖ ዬሱሴ ካሮ ባንሢ ኬሲ፦
«ዳልጎፓልዒንቴሹጫሢ»ጌይንታቤዞይዳዓኣ፥ዎጎዎጎ
ዖይታ ዴዔኔ፤ ዬና ቤዜላ ዔብሬ ዓሶ ሙኡጮና «ጋባታ»
ጌይንታኔ።

14 ዬና ኬሌላ ዑሣ ዓኣዺፆ ቦንቾኮ ጊኢጊንቶ ኬሊ
ማዓዛ፥ ዬማና ዓባ ሳዛ ጫርጋያኬ፤ ዒማና ጲላፆሴ
ዓይሁዶ ዓሶ ኮራ፦ «ሃይሾ፥ ዒንሢኮ ካኣቲ!» ጌዔኔ።

15ዔያታጋዓንቴ፦ «ባይዜ! ባባይዜ! ሱፄ!» ጌዒጌዒ
ዒላታዛ፥ ጲላፆሴ ማሃዖ፦ «ዒንሢኮ ካኣቲ ታ ሱፆንዶ?»
ዔያቶ ኮራ ጌዔኔ፤ ቄኤሶኮ ሱኡጋ ዒማና፦ «ሮሜ ዓጮ
ካኣቲዳፓ ዓታዛ ሜሌ ካኣቲ ኑኡኮ ባኣሴ» ጌይ ዒዛም
ማሄኔ።

16 ዬማና ዬሱሴ ሱፂንታንዳጉዲ ጲላፆሴ ዓኣሢ
ዔያቶም ዒንጋዛ፥ ፖኦሊሳ ዬሱሴ ዔኪ ዴንዴኔ።

ዬሱሴኮ ሱፂንቶ
(ማቲ. 27፡32-44፤ ማር. 15፡21-32፤ ሉቃ. 23፡26-

43)
17ዬካፓ ዬሱሴ ዒ ሱፂንታንዳ፥ ፑርቲሴ ዓሶ ሱፆ ሚፆ

ኬዲ «ቶኦኪ ሜጌሢ ማላ ቤሲ» ጌይንታ ቤዞ ኬስኬኔ፤
ዬና ቤዜላ ዔብሬ ዓሶሙኡጮና «ጎልጎታ» ጌይንታኔ።

18 ዬኖ ቤዞይዳ ዔያታ ዒዛና ዎላ ላምዖ ዓሲ፤ ፔቴሢ
ሻውሎ ዛላ ፔቴሢሚዛቆ ዛላ ማሂ ዬሱሴ ባኣካ ሱፄኔ።

19ጲላፆሴ ዒማና፦ «ዓይሁዶ ካኣታሢ፥ ናዚሬቶ ዓጮ
ዓሢ፥ ዬሱሴ» ጋዓያ ፃኣፒ ፑርቲሴ ዓሶ ሱፆ ሚፆ ዑፃ
ጌሤኔ።

20ዬሱሴሱፂንቴ ቤዛ ካታሞኮዑኬማዔሢሮሚርጌ
ዓይሁዶ ዓሳ ዬኖ ፃኣፒ ጌሦናዞ ናባቤኔ፤ ዬና ፃኣፒንቴሢ
ዔብሬ ዓሶ ሙኡጮና ላኣቲኔ ሙኡቺና ሃሣ ጊንሣ ጊሪኬ
ሙኡቺናኬ።

21 ዓይሁዶ ዓሶኮ ቄኤሶ ሱኡጋ ጲላፆሴ ኮራ፦ «ኔኤኒ
‹ዓይሁዴ ካኣቲኬ› ጌይ ፃኣፒፖ፤ ‹ሃይ ዓሢ ታኣኒ ዓይሁዴ
ካኣቲኬ ጋዓኔ› ጌይ ፃኣፔ» ጌዔኔ።

22ጲላፆሴ ጋዓንቴ፦ «ታኣኒ ፃኣፔሢማይ ፃኣፒ ሃሼኔ»
ጌይ ማሄኔ።

23ፖኦሊሶንሢ ዬሱሴ ሱፄስካፓ ዖዶዞ ቦንቾ ማኣዓሢ
ሌሊ ዓታዛ ዒዛኮ ሃንጎ ዓፒሎ ዔኪ ፔቴ ፔቴ ፖኦሊሶም
ሄላንዳጉዲ ዖይዶ ቤሲ ፓቄኔ፤ ጋዓንቴ ዬና ቦንቾ ዓፒሌላ
ጊኢጊሺ ሲኪንቲባኣያ ሎፓ ሉ ሄላንዳኣና ፔቴ ማዒ
ኮሺንቴ ዓፒላኬ፤

24ዬያሮ ፖኦሊሶንሢ፦ «ዬና ዓፒሌላ ዖኦምሄላንዳቴያ
ዒፃ ኑ ዓጋንዳኔ፤ ኑ ዳዳርዚንዱዋሴ» ዎሊ ኮይላ ጌዔኔ።
ዬይ ያዺ ማዔሢ፦
«ታኣኮ ዓፒሎ ዔያታ ጊሽቴኔ፤

ታኣኮ ፔቴ ማሂ ሲኮና ዓፒሎይዳ ዱማሲ ዔሮ ባኮ
ዔያታ ዓጌኔ»

ጌይንቴማፃኣፖቃኣላኩማንዳጉዲፖኦሊሳዬኖዓጎባኮ
ዓጌኔ።

25 ዬሱሴ ሱፂንቴ፥ ፑርቲሴ ዓሶ ሱፆ ሚፆ ኮይሎይዳ
ዒዛኮዒንዶናዒንዶጌሮናቄሌዮጳ ጎዖሢማቾማይራሞና
ሜግዴላ ዓጮማይራማኣ ዔቂ ዓኣኔ፤

26 ዬሱሴ ዒዛኮ ዒንዶና ዒ ናሽካ ዒዛኮ ጊንፆ
ሃንታዞንሢዒዛኮይሎይዳዔቂዓኣሢዛጋዖዒንዶኮራ፦
«ዒንዴ! ሃይሾ፥ ኔኤኮ ናዓሢ!» ጌዔኔ።

27 ዬካፓ ዒዛኮ ጊንፆ ሃንታዞንሢ፦ «ኔኤኮ ዒንዳ
ሃናሾ!» ዒዛም ጌዔኔ፤ ዬማፓ ዒዛኮ ጊንፆ ሃንታዞንሢ
ማኣሪ ዒዞ ዔኪ ዓኣዼኔ።

ዬሱሴኮ ሃይቦ
(ማቲ. 27፡45-56፤ ማር. 15፡33-41፤ ሉቃ. 23፡44-

49)
28 ዬካፓ ዬሱሴ ቢያ ባካ ኩሜሢ ዔራዖ ማፃኣፖይዳ

ፃኣፒንቴ ቃኣላ ኩማንዳጉዲ «ታና ዼኤቤኔ» ጌዔኔ።
29ዬኖቤዞይዳፔቴሶልኪ፥ ጊኢጉዋዑሺኩንሢጌሦና

ሜሄ ዓኣኔ፤ ዬያሮ ዒኢካ ዓኣ ዓሳ ዬያ ዑዦይዳ ዓፒላ
ቱርጫ ማላ ባኣዚ ዓጊ ዎኦሺ ማላ ሚሢና ዔኪ ዻንጎ
ባንሢ ዑኪሳዛ፥

30 ዬሱሴ ዬኖ ዑዤሎ ፁንፄስካፓ፦ «ዓካሪ ኩሜኔ»
ጋዓዖ፥ ቶኦኮ ዛላሲ ፔ ሼምፓሢ ዓኣሢ ዒንጌኔ።

ዬሱሴኮ ጎኦቦ ዎርፆና ጫርጎናሢ
31 ዬያ ባኮኮ ጊንፃፓ ዓይሁዶኮ ዎይሣ ዓሳ ሱፂንቴ

ዓሶኮ ዞኦሎ ሜንሢ፥ ሱፆና ሚፆይዳፓኣ ዔያቶ
ኬይሳንዳጉዲ ጲላፆሴ ኮራ ሺኢቄኔ፤ ዬያ ዔያታ ሂዴሢ
ዓይሁዶ ዓሶኮ ሃውሾ ኬሎም ጊኢጊንቲ ኬሊ ማዔሢሮ
ሃሣ ዬና ኬሌላ ዼኤፒ ቦንቾ ኬሊ ማዔሢሮ ዔያቶኮ
ሃውሾ ኬሎና ሌዛ ሱፆና ሚፆይዳ ዴዑዋጉዲኬ።

32 ዬያሮ ፖኦሊሶንሢ ዴንዲ ዬሱሴና ዎላ ሱፂንቴ
ዓሶንሢኮ ዞኦሎሜንሤኔ፤

33 ዬካፓ ዬሱሴ ባንሢ ዔያታ ሙካዖ ዒዚ ቤርታዺ
ሃይቄያ ማዔሢ ዛጊ ዞኦሎ ዒዛኮ ዔያታ ሜንሢባኣሴ።

34 ጋዓንቴ ፖኦሊሶንሢዳፓ ፔቴስኬይ ዒዛኮ ጎኦቦ
ዎርሢና ጫርጋዛ ቤዞማና ጎኦባፓ ሱጉሢና ዋኣሢና
ኬስኬኔ።

35 ዬያ ዛጌሢ ዒንሢ ጉሙርቃንዳጉዲ ማርካዼኔ፤
ማርካታኣ ዬይ ጎኔኬ፤ ዒ ኬኤዜ ባካ ጎኔ ማዔሢ ዒዚ
ዔራኔ።

36 ዬይ ያዺ ማዔሢ ማፃኣፖይዳ፦ «ዒዛኮ ሜጌፃፓ
ፔቴታዖ ሜቃዓኬ» ጌይንቴሢ ኩማንዳጉዲኬ።

37 ሃሣ ሜሌ ማፃኣፔይዳ፦ «ዒዛ ጫርጌዞንሢ ሃጊ
ዒዛ ዛጋንዳኔ» ጋዓኔ።

ዬሱሴኮ ዱኡኪንቶ
(ማቲ. 27፡57-61፤ ማር. 15፡42-47፤ ሉቃ. 23፡50-

56)
38ዓይሁዶዓሶኮዎይሣዓሶዒጊጪሢናዬሱሴዓሲዒ

ማዔሢ ዔርዙዋዖ ናንጋ፥ ዓርማቲያሴ ዓጮ ዓሢ፥ ዮሴፔ
ዬሱሴኮሌዞዔካኒጲላፆሴ ኮራሺኢቃዛ፥ ጲላፆሴዒዛ
ዔኮንጎ ጌዔኔ፤ ዬያሮ ዮሴፔ ዴንዲ ሌዞ ዔኬኔ።

39 ሃያኮ ቤርታ ዹሞና ዬሱሴ ኮራ ሙኬ፥ ኒቆዲሞሴ
ጎዖሢ ዶንጊታሚ ዶሎዜ ማዓንዳ ካርቤ ዋላንጎና ዎላ
ሲኢሪ ዔኪሙኬኔ።

40 ዬንሢ ላምዖ ዓሶንሢ ዬሱሴኮ ሌዞ ዔኪ ዓይሁዶ
ዓሳ ሃይቄ ዓሶ ሱኡዳ ጎይፆ ሳውቃ ቲሺና ቲሽኪ ሻኣዣ
ዓፒላና ዒዛ ሱኡዴኔ።

41ዬሱሴሱፂንቴቤዞይዳፔቴሚሢቱኮናቤሲዓኣኔ፤
ዬኖ ቤዜሎይዳ ዖኦኒያዱኡቲባኣ ዓኪዱኡፒዔቴ ዓኣኔ።

19:24 ዓይኑ. 22፡18። 19:28 ዓይኑ. 69፡21፤ 22፡15። 19:36 ኬሲ. ማፃ 12፡46፤ ፓይ. ማፃ 9፡12፤ ዓይኑ. 34፡20፤ ዛካ. 12፡10፤ ዮሃ. ፆፔዻ
1፡7። 19:39 ዮሃ. 3፡1-2።



ዮሃኒሴ ፃኣፔ ኮዦ ሃይሶ 19:42 863 ዮሃኒሴ ፃኣፔ ኮዦ ሃይሶ 20:31

42 ዬና ኬላ ዓይሁዶ ዓሶኮ ሃውሾ ኬሎም ጊኢጊንቶ
ኬሊ ማዔሢሮ ሃሣ ጊንሣ ዱኡፖ ቤዛኣ ዑኬ ማዔሢሮ
ዬሱሴ ዔያታ ዒኢካ ዱኡኬኔ።

20
ዬሱሴኮ ሃይባፓ ዔቂፆ
(ማቲ. 28፡1-8፤ ማር. 16፡1-8፤ ሉቃ. 24፡1-12)

1 ዉዴ ኬሊ ጉቴ ዓሚ ዹማ ሚኢሪ ሜግዴላ ዓጮ
ማይራማዬሱሴኮዱኡፖቤዞ ዴንዴኔ፤ ዒኢካዒዛ ሄላዖ
ዱኡፖዔቶ ካሮ ዎዾና ሹጫሢዱኡፖዔቶ ካራፓ ኮላዺ
ዓኣንቴ ዴንቄኔ።

2 ዬያሮ ዒዛ ሲሞኦኔ ጌይንታ ጴፂሮሴና ዬሱሴ ዒዛ
ናሽካያ ማዔ፥ ሜሌ ዒዛኮ ጊንፆ ሃንታሢና ኮራ ጳሽኪ
ዴንዳዖ፦ «ጎዳ ዱኡፖይዳፓ ቱጊ ዔኮናኔ፤ ዓንካ ዒዛ
ጌሦናቴያ ኑ ዔሩዋሴ» ጌዔኔ።

3 ዬማና ጴፂሮሴና ሃንጎ ዬሱሴኮ ጊንፆ ሃንታሢና ዎላ
ኬስካዖ ዱኡፖ ቤዞ ዴንዴኔ።

4 ዒማና ላምዖንሢ ዎላ ጳሽኬኔ፤ ጋዓንቴ ባጋሢ
ጴፂሮሴ ጳሽኪ ቢራዖ፥ ቤርታዺዱኡፖ ቤዞ ሄሌኔ።

5 ሂርኪ ጌይ ዒዚ ዱኡፖ ዔቶ ዛጋዖ፥ ዬሱሴ ሱኡዶና
ዓፒላ ሌሊ ዓኣንቴ ዴንቄኔ፤ ጋዓንቴ ዒ ዔቶ ጋሮ
ጌሊባኣሴ።

6ዬካፓ ሲሞኦኔ ጎዖ ጴፂሮሴ ጊንፆሙኪ ዒኢካ ሄላዖ፥
ዱኡፖዔቶጋሮጌሌኔ፤ዒዚያዬሱሴሱኡዶናዓፒላሌሊ
ዓቲ ዓኣንቴ ዴንቄኔ፤

7 ዬሱሴኮ ቶኦኮ ማሮና ቱርጫ ሃንጎ ዑፆ ሱኡዶና
ቱርጮና ዎላቱዋንቴ ዱማዺሜሌ ቤስካ ቁሪንቲ ዓኣንቴ
ዒ ዴንቄኔ።

8 ዬካፓ ሃሣ ዬይ ቤርታ ሄሌ፥ ዬሱሴ ጊንፆ ሃንታሢ
ዱኡፖ ዔቶ ጌሊ ዛጋዖ ዬይ ጎኔ ማዔሢ ጉሙርቄኔ።

9ዒማና፦ «ሃይባፓዒዚዔቃንዳያኮይሳኔ» ጋዓጌኤዦ
ማፃኣፖ ቃኣሎ ዔያታ ማሊ ጶቂሢ ዔሪባኣያኬ።

10ዬካፓ ዬንሢላምዖ ዬሱሴጊንፆ ሃንታዞንሢማዒፔ
ማኣሪ ዓኣዼኔ።

ዬሱሴሜግዴላ ዓጮማይራሞም ጴዼሢ
(ማቲ. 28፡9-10፤ ማር. 16፡9-11)

11 ዒማና ሜግዴላ ዓጮ ማይራማ ዬኤኪ ዬኤኪ
ዱኡፖ ኮይላ ዔቂ ዓኣዖ፥ ሂርኪ ጌይ ዱኡፖ ዔቶ ጋሮ
ዛጌኔ።

12ዒዛዛጋንቴዬሱሴኮሌዛዓኣቤዞይዳቦኦሬማኣዖ
ማይንቴያ፥ ላምዖኪኢታንቾስኬንሢፔቴኬሮኬዴፔቴሢ
ቶኮ ዛላ ዴዒ ዓኣንቴ ዒዛ ዴንቄኔ።

13ዬንሢ ማይራሞ ኮራ፦ «ዔና! ዓይጎሮ ኔ ዬኤካይ?»
ጋዓዛ፥ ዒዛ ማሃዖ፦ «ታ ጎዳሢ ሃካፓ ዔኮናኔ፤ ዓንካ
ጌሦናቴያ ታ ዔሩዋሴ» ጌዔኔ።

14 ዬያ ዒዛ ጋዓዖ ጊንሢም ሺሪ፥ ዬሱሴ ዔቂ ዓኣንቴ
ዴንቄኔ፤ ጋዓንቴ ዬይ ዬሱሴ ማዔሢዒዛ ዔሪባኣሴ።

15 ዬሱሴ ዒዞ ኮራ፦ «ዔና ኔ ዓይጎሮ ዬኤካይ? ሃሣ
ኔ ዖና ኮዓይ?» ጌዔኔ፤ ዒዞም ዬይ ዓሢ ሚፆ ቱኮና ቤዛ
ማዻ ዓሲ ማሌሢሮ፦ «ጎዳሢዮ! ኔኤኒ ዒዛ ዔኬቴ ዎካ
ኔ ዒዛ ጌሤቶ ሃዳራ ታኣምኬኤዜ፤ ታኣኒ ዒዛ ዔካንዳኔ»
ጌዔኔ።

16ዒማና ዬሱሴ፦ «ማይራሜ» ዒዞ ኮራ ጋዓዛ፥ ዒዛ
ዒዛ ባንሢ ሺራዖ ዔብሬ ዓሲ ሙኡቺና «ሬቡኒ» ጌዔኔ፤
ዬኖኮ ቡሊፃ «ዔርዛሢዮ!» ጌይሢኬ።

17 ዬሱሴ ዒዞም፦ «ሃጊ ታኣኒ ሌካ ታ ዓዶ ባንሢ
ኬስኪባኣሢሮ ታና ዓርቂፖ፤ ጋዓንቴ ታ ጌርሲንሢ ኮራ

ዓኣዺጋፓ ‹ታኣኒ ሌካ ታ ዓዶና ዒንሢ ዓዶና ባንሢ፤ ሃሣ
ታ ጎዳማዔ ፆኦዛሢናዒንሢኮዋ ጎዳማዔ ፆኦዛሢባንሢ
ታ ዔውታንዳኔ ጌዔኔ› ጌይ ዔያቶም ኬኤዜ» ጌዔኔ።

18 ዬያሮ ሜግዴላ ዓጮ ማይራማ ዬሱሴኮ ጊንፆ
ሃንታዞንሢ ኮይላ ዴንዳዖ ጎዳ ዒዛ ዛጌሢና ዒዚዒዞም
ጌዔ ባኮዋ ዔያቶም ኬኤዜኔ።

ዬሱሴ ዒዛኮ ጊንፆ ሃንታዞንሢም ጴዼሢ
(ማቲ. 28፡16-20፤ ማር. 16፡14-18፤ ሉቃ. 24፡36-

49)
19 ዬኖ ዉዶ ኬሎ ዋንቶ ዬሱሴኮ ጊንፆ ሃንታዞንሢ

ዓይሁዶኮ ዎይሣ ዓሶ ዒጊጬሢሮ ካሮ ፔኤኮ ዑፃ ዎዺ
ጋራ ቡኪንቲ ዓኣንቴ ዬሱሴ ዔያታ ቡኪንቲ ዴዒ ዓኣ
ማኣሬሎ ጌላዖ ባኣካ ዔያቶኮ ዔቂ፦ «ኮሹሞ ዒንሢም
ማዖንጎ!» ዔያቶም ጌዔኔ።

20 ዬያ ጋዓዖ ፔኤኮ ኩጮንታ ጎኦቦንታ ዔያቶ ዻዋዛ፥
ዔያታ ጎዳ ዛጊ ሚርጌና ዎዛዼኔ።

21ዬካፓ ዬሱሴላሚሃሣ፦ «ኮሹሞዒንሢምማዖንጎ!
ታ ዓዴ ታና ዳኬሢጉዲ ታኣኒያ ዒንሢ ዳካኔ» ዔያቶም
ጌዔኔ።

22 ዬያ ጌይ ዔያቶ ዑፃ ዑኡዛዖ፦ «ዓያና ጌኤሺ
ዔኩዋቴ፤

23 ዒንሢ ዓሶኮ ጎሞ ዓቶም ጌዔቶ ዔያቶም ዓቶም
ጌይንታንዳኔ፤ ዓሶኮ ጎሞ ዒንሢ ዓቶም ጌይባኣቶ ጎማ
ዔያቶኮ ዓቶም ጌይንታዓኬ» ጌዔኔ።

ዬሱሴና ቶኦማኣሴና ጌስቴ ባኮ
24ዬሱሴዒዛኮጊንፆ ሃንታዞንሢኮይላሙኬኬሌሎ

ታጶ ላምዖንሢዳፓ ፔቴሢ፥ ሱንፃ «ሜንቴ» ጌይንታ
ቶኦማኣሴ ዔያቶና ዎላ ባኣሴ።

25ዬያሮ ሃንጎ ጊንፆ ሃንታዞንሢ ቶኦማኣሴ ኮራ፦ «ጎዳ
ኑ ዛጊስካይ!» ጋዓዛ፥ ዒዚ፦ «ዓጬ ዓንጎና ዒዛኮ
ጳርቂንቴ ኩጮ ታ ኬኤሎና ሄሊ ዛጉዋዖ ሃሣ ዒዛኮ
ጎኦቦ ዲኢዶዋ ኩቻ ዓርቂ ዛጉዋዖ ታ ዬያ ጎኔኬ ጋዓዓኬ»
ጌዔኔ።

26 ሳሊ ኬሊኮ ጊንፃፓ ዒዛኮ ጊንፆ ሃንታዞንሢ ሃሣ
ፔቴ ማኣሪዳ ዓኣንቴ ቶኦማኣሴ ዔያቶና ዎላ ዓኣኔ፤
ዒማና ዔያታ ዓኣ ማኣሮኮ ካራ ዎዺንቲ ዓኣንቴ ዬሱሴ
ሙኪዔያቶኮ ባኣካዔቃዖ፦ «ኮሹሞዒንሢምማዖንጎ!»
ጌዔኔ።

27 ዬካፓ ቶኦማኣሴ ኮራ፦ «ሃኒ ሙኪ፥ ኔ ኬኤሎና ታ
ኩጮ ካኣሚ ዛጌ፤ ሃሣ ኔ ኩጮና ታ ጎኦቦ ዓርቂ ዛጌ፤
ዓልቲፆ ሃሺ ጉሙርቃ ዓሲ ማዔ» ጌዔኔ።

28 ቶኦማኣሴ ዬማና፦ «ኔ ታኣኮ ጎዳ ሃሣ ፆኦዛሢኬ!»
ጌዔኔ።

29ዬሱሴያቶኦማኣሴም፦ «ኔ ታናዛጌሢሮጉሙርቄኔ፤
ጋዓንቴ ታና ዛጉዋዖ ጉሙርቃዞንሢ ጋላቲንቴያኬ»
ጌዔኔ።

ሃኖ ማፃኣፔሎኮ ማሊፆ
30 ዬሱሴ ሃኖ ማፃኣፖይዳ ፃኣፒንቲባኣ ሚርጌ ፆኦሲ

ዎልቄና ማዺንታ ዓኪ ባኣዚ ዒዛኮ ጊንፆ ሃንታዞንሢ
ቤርታ ማዼኔ፤

31ጋዓንቴ ዬሱሴ ፆኦሲ ናይ ሃሣሜሲሄማዔሢዒንሢ
ጉሙርቃንዳጉዲና ጉሙርቂ ዔኪ ዒዛ ሱንፆና ናንጊና
ናንጊ ሼምፖ ዒንሢ ዴንቃንዳጉዲ ሃይ ፃኣፒንቴኔ።

21
ዬሱሴ ዒዛኮ ጊንፆ ሃንታ ላንካዎንሢም ጴዼሢ

20:23ማቲ. 16፡19፤ 18፡18።

1 ዬካፓ ዬሱሴ ፂብራዶሴ ጌይንታ ባዞ ዓጫ ዒዛኮ
ጊንፆ ሃንታዞንሢም ላሚ ሃሣ ጴዼኔ፤ ዒ ዬካ ዔያቶም
ጴዼሢ ሂዲኬ፦

2 ሲሞኦኔ ጌይንታ ጴፂሮሴ፥ ሱንፃ «ሜንቴ» ጌይንታ
ቶኦማኣሴ፥ ጌሊላ ዓጮኮ ቃናፓ ናቲናዔኤሌ፤ ሃሣ
ዜብዲዮሴ ናኣቶንሢና ሜሌ ላምዖ ዒዛኮ ጊንፆ
ሃንታስኬንሢንታ ዎላ ዓኣንቴ፥

3ሲሞኦኔ ጌይንታ ጴፂሮሴ ዔያቶ ኮራ፦ «ሞሎዓርቃኒ
ታ ዓኣዻንዳኔ» ጋዓዛ፥ ዔያታ ሃሣ፦ «ኑኡኒያ ኔኤና ዎላ
ዓኣዻንዳኔ» ጌዔኔ፤ ዬካፓ ዔያታ ኬስኪ ዓኣዺ ዋኣፆና
ፒንቆ ጎንጎይዳ ዓይፆሮ ጌሌኔ፤ ጋዓንቴ ዬኖ ዋንቴሎ ፔቴ
ሞሎታዖ ዔያታ ዓርቂባኣሴ።

4 ዚሮ ጉቴሎ ሳዓ ካራዛ ዬሱሴ ዬኖ ባዜሎ ዓጫ
ዔቂ ዓኣንቴ ዒዛኮ ጊንፆ ሃንታዞንሢ ዬይ ዬሱሴ ማዔሢ
ዔሪባኣሴ።

5 ዒማና ዬሱሴ፦ «ዔዛታ! ሞላ ዒንሢ ኮራ ዓኣ?»
ጋዓዛ፥ ዔያታ ማሃዖ፦ «ፔቴታዖ ኑ ኮይላ ባኣሴ» ጌዔኔ።

6 ዒዚ ዔያቶም፦ «ሞላሢ ዓርቆ ሮኦጮ ማላ ሱዞ
ዋኣፆና ፒንቆ ጎንጎኮ ሚዛቆ ዛሎና ዓጉዋቴ፥ ዒንሢ
ዴንቃንዳኔ» ጌዔኔ። ዬያሮ ሞላሢ ዓርቆ ሱዞ ባዞይዳ
ዔያታዓጌኔ፤ዬማናሚርጌሞላዓርቂንቴሢሮዬኖሞላሢ
ዓርቆ ሮኦጮማላ ሱዜሎ ጎቻኒ ዔያቶ ባሼኔ።

7 ዒማና ዬሱሴ ዒዛ ናሽካ ዒዛኮ ጊንፆ ሃንታሢ
ጴፂሮሴ ኮራ፦ «ሃይ ጎዳታንቴሞ!» ጋዓዛ፥ ሲሞኦኔ
ጎዖ ጴፂሮሴ፦ «ሃይ ጎዳታንቴሞ!» ዬይ ጌዔሢ ዋይዛዖ
ማዾሮ ጌይ ማኣዓሢ ፔኤኮ ዒ ኬሲ ዓኣሢሮ ዑኬና ሃንጎ
ማኣዓሢ ፔኤኮ ማይንቲ ሊካ ባዞይዳ ጱሊ ጌሌኔ።

8 ዓቴ ዬሱሴኮ ጊንፆ ሃንታዞንሢ ጋዓንቴ ፃኣዾ
ዓጮይዳፓ ፄኤታ ታኣካ ማዓያ ሃኪ ዋኣፆ ሳዛ ዓኣሢሮ
ሞላሢ ኩሜ፥ ሮኦጮማላ ሱዜሎ ጎቺ ጎቺ ዋኣፆና ፒንቆ
ጎንጎናሙኬኔ።

9ዬኖ ጎንጌሎይዳፓዔያታኬዳዖሞሎጊዳዓጎና ታሚ
ቄንሢና ካሣኣ ዴንቄኔ።

10 ዬሱሴ ዔያቶም፦ «ሃሢ ዒንሢ ዓርቄ ሞላሢ ሃኒ
ባውዋቴ» ጌዔኔ።

11 ዬያሮ ሲሞኦኔ ጎዖ ጴፂሮሴ ዋኣፆና ፒንቆ ጎንጌሎ
ጋሮ ጌላዖ ፄኤታና ዶንጊታሚ ሃይሦ ኮሺ ዼኤፒ ዼኤፒ
ሞላኩሜ፥ሮኦጮማላሱዜሎሳዖባንሢጎቼኔ፤ ዬያጉዴ
ሚርጌ ሞሎ ዓርቄቶዋ ዬና ሞላሢ ዓርቆ ሮኦጮ ማላ
ሱዜላ ዱጲባኣሴ።

12 ዬካፓ ዬሱሴ ዔያቶ ኮራ፦ «ሃኒ ሙኪ ሙዑዋቴ»
ጋዓዛ፥ ዬይ ጎዳ ዬሱሴ ማዔሢ ቢያሢ ዔሬሢሮ ዒዛኮ
ጊንፆ ሃንታዞንሢዳፓ ፔቴታዖ፦ «ኔኤኒ ዖናዳይ?» ጌይ
ዒዛ ዖኦጫኒጫርቄይ ባኣሴ።

13ዒማና ዬሱሴሙካዖ ካሦና ዬያጉዲ ሃሣ ሞላሢና
ዔኪ ዔያቶም ዒንጌኔ።

14 ዬሱሴ ሃይባፓ ዔቄስካፓ ዒዛኮ ጊንፆ ሃንታዞንሢ
ዒዛ ዛጋንቴ ዬና ሃይሣሶኬ።

ዬሱሴና ጴፂሮሴና
15 ዬኖ ሙዖ ሙዔስካፓ ዬሱሴ ሲሞኦኔ ጌይንታ

ጴፂሮሴ ኮራ፦ «ዮና ናዓሦ፥ ሲሞኦኔ! ሃኣቶይዳፓ ኔ ታና
ባሼ ናሽካ?» ዒዛ ኮራ ጋዓዛ፥ ዒዚ ማሃዖ፦ «ሂዮ፥
ጎዳሢዮ! ታ ኔና ናሽካሢ ኔ ታና ዔራኔ» ጌዔኔ።
ዬሱሴያዒዛም፦ «ዓካሪታኣኮዔቃሎማራናኣቶዛጌ»

ጌዔኔ።

16 ላሚ ሃሣ፦ «ዮና ናዓሦ፥ ሲሞኦኔ! ኔ ታና ናሽካ?»
ዒዛም ጋዓዛ፥ ዒዚ ማሃዖ፦ «ሂዮ፥ ጎዳሢዮ! ታ ኔና
ናሽካሢ ኔ ታና ዔራኔ» ጌዔኔ።
ዬሱሴ ዒዛም፦ «ታኣኮ ጎሎጮ ማራናኣቶ ሄንቄ»

ጌዔኔ።
17 ሃይሣሲ፦ «ዮና ናዓሦ፥ ሲሞኦኔ! ኔ ታና ናሽካ?»

ዒዛ ኮራ ጋዓዛ፥ ሃይሣሲ፦ «ኔ ታና ናሽካ?» ጌይ ዒዛ
ዖኦጬሢሮ ጴፂሮሴ ዖያዖ፦ «ታ ጎዳሢዮ! ኔኤኒ ቢያ
ዔራኔ፥ ታኣኒ ኔና ናሽካሢ ኔ ታና ዔራኔ» ጋዓዛ፥ ዬሱሴ
ማሃዖ፦ «ታኣኮ ዼኤፖ ማራቶ ሄንቄ፤

18 ጎኔ ታ ኔኤም ጋዓኔ፤ ኔኤኒ ዼጌ ዓኣዖ ኔኤኮ ኬርና
ቱኡቶ ቃልሾ ኔ ኩቻ ኔ ቱኪ ኮዔ ቤሲ ዓኣዻኔ፤ ኔ ጋርቻዛ
ጋዓንቴ ኔኤኒ ኩጮ ሌካ ዔቂሳዛ ሜሌ ዓሲ ኔና ቱኡሲ ኔ
ኮዒባኣ ቤሲ ኔና ዔኪ ዓኣዻንዳኔ»ዒዛም ጌዔኔ።

19 ዬያ ዒ ጌዔሢ ጴፂሮሴ ዎማጉዴ ሃይቢና ፆኦሲ
ዒ ቦንቻንዳያ ኮይሳቴያ ዒዛ ዔርዞሮኬ፤ ዬካፓ ጴፂሮሴ
ኮራ፦ «ታ ጊንፆሙኬ» ጌዔኔ።

ዬሱሴና ሜሌ ዒዛኮ ጊንፆ ሃንታሢና
20ጴፂሮሴ ሺሪ ዬሱሴ ዒዛ ናሽካ፥ ሜሌ ዒዛኮ ጊንፆ

ሃንታሢ ዒዛ ጊንፆ ዓኣዻንቴ ዴንቄኔ፤ ዬይ ጊንፆ ሃንታሢ
ፔቴና ዔያታ ካሦ ሙዓኣና ዬሱሴ ባንሢ ዛላዺ ሂርኪ
ጋዓዖ፦ «ጎዳሢዮ! ኔና ዓኣሢ ዒንጋንዳሢ ዖናዳይ?» ጌይ
ዒዛ ዖኦጬሢኬ።

21 ጴፂሮሴ ዬያ ዛጋዖ፦ «ጎዳሢዮ! ሃይ ዓሢ
ዎይታንዳይ?» ጌይ ዬሱሴ ኮራ ዖኦጬኔ።

22 ዬሱሴ ማሃዖ፦ «ታኣኒ ሙካንዳያ ሄላንዳኣና ዒ
ሼምፖና ናንጋንዳጉዲ ታዒዛ ጌዔቶ ኔና ዓይጌ ጌልዜይ?
ኔኤኒ ኔኤሮ ታ ጊንፆሙኬ»ዒዛም ጌዔኔ።

23 ዬያ ዛሎና ጌርሲንሢ ባኣካ፦ «ሃይ ዬሱሴ ጊንፆ
ሃንታሢ ሃይቂንዱዋሴ» ጌይንታ ሃይሴ ኬኤዚንቴኔ፤
ጋዓንቴ ዬሱሴ፦ «ታኣኒ ሙካንዳያ ሄላንዳኣና ዒ
ናንጋንዳጉዲ ታ ጌዔቶ ኔና ዓይጌ ጌልዜይ?»
ጋዓንዳፓዓቴም «ኔ ሃይቂንዱዋሴ»ዒዛም ጌይባኣሴ።

24 ዬያ ባኮ ቢያ ማርካዼሢና ዬንሢ ባኮንሢ ፃኣፔሢ
ዒዛ ዬያ ዬሱሴኮ ጊንፆ ሃንታሢኬ፤ ዒዛኮ ማርካዺፃኣ
ጎኔ ማዔሢ ኑ ዔራኔ።

25 ዬሱሴ ማዼ ሜሌ ሚርጌ ባኣዚ ሃሣ ዓኣኔ። ታ
ማላ ጎይፆታቴ ዒዚ ማዼ ባኮ ቢያ ፔቴ ፔቴ ፃኣፒንቴያ
ማዔቶ ዬያ ፃኣፒንቴ ማፃኣፖ ዓጫ ሃይ ፔ ቶኦኪና ዓርቃኒ
ዳንዳዒንዱዋያታንቴኬ።

21:3 ሉቃ. 5፡5። 21:6 ሉቃ. 5፡6።

ፆኦሲማዾምዳኪንቴዞንሢኮ
ማዾ

ዓይፆ ካሮ
ዳኪንቴዞንሢኮ ማዾ ማፃኣፓ፦ ሉቃሴ ፃኣፔ ኮዦ

ሃይሶ ማፃኣፓፓ ሄሊ ዓኣዻያኬ፤ ሃኖ ማፃኣፖኮ ዼኤፖ
ማሊፃ ዬሱሴኮ ጊንፆ ሃንታ ቤርታሳ ናኣታ ዓያና ጌኤሺ
ዔያቶ ማሊሳዛ ዒዛ ዛሎ ኬኤዛ ኮዦ ሃይሶ ዎይቲ
ዬሩሳላሜይዳ፥ ዪሁዳ ዓጮ ቢያይዳ፥ ሳማሪያይዳ ሃሣ
ዴንዲዓጮጋፖ ሄላንዳኣና ዳልጊሺኬኤዜቴያዔርዛኒኬ
(1፡8)፤ ሃና ማፃኣፓ ፆኦሲ ጉሙርቂፆ ካኣዣ ዓይሁዶ ዓሶ
ባኣካፓዓርቃዖዴንዲዓጪዴሬቢያኮጉሙርቂሢካኣሺ
ማዓንዳያ ሄላንዳኣና ዎይቲ ዳልጊ ዴንዴቴያ ኬኤዛ ሃይሴ
ዓርቃያኬ።
ሃኖ ማፃኣፖ ፃኣፔ ዓሢ፦ ኪሪስቶሴ ጉሙርቃ ዓሳ ሮሜ

ዓጮ ካኣቱሞ ሎንሣኒ ዴሚና ዞርታ ዓሲ ማዒባኣሢ ሃሣ
ጊንሣ ኪሪስቶሴ ጉሙርቂ ካኣሽኮ ካኣዣ ዓይሁዶ ዓሶኮ
ካኣዦ ኩንሣያ ማዔሢዔርዛኒ ሚርጌ ላቢ ማዼኔ።
ዳኪንቴዞንሢኮ ማዾ ማፃኣፓ፦ ዬሱሴ ዛሎ ኬኤዛ

ኮዦ ቃኣላ ዴንዲ ሄላ ቤዛ ቢያ ዳልጊ ዳልጊ ዓኣዼያ
ማዒፆና ሃሣ ጊንሣ ሺኢጲፆ ማኣሮኮ ማዢንቲፆ ዔርዛ
ሃይሦ ዼኤፒ ዼኤፒ ቤሲ ፓቂንታኒ ዳንዳዓኔ።
1. ኪሪስቶሴ ጉሙርቂፆ ካኣዣ ዬሩሳላሜይዳ ዬሱሴ
ሌካ ዔውቴስካፓ ዓርቂንቴያ ማዒፆ

2. ዬና ካኣዣ ዬሩሳላሜ ዓጮቢያ ሄሊፆ
3. ሜዲቴራኒያ ባዞ ኮይላ ዓኣ ዓጮ ሃሣ ጊንሣ ሮሜ
ዓጮ ሄላንዳኣና ዳልጊ ዴንዲፆ

ዳኪንቴዞንሢኮ ማዾ ማፃኣፖይዳ ባሼ ማዾ ማዒ
ጴዻሢ ዓያኖ ጌኤዦ ማዾኬ፤ ዬይያ ጴንፄቆስፄ ኬሎና
ዬሩሳላሜይዳ ዓኣ ኪሪስቶሴ ጉሙርቃ ዓሶ ዑፃ ዎልቄና
ኬዲፆና ሃሣ ጊንሣ ሃኖ ማፃኣፖይዳ ዓኣ ማዺንቴ ባኮ
ቢያይዳ ጴዻሢጉዲ ዓያኖ ጌኤዣ ሺኢጲፆ ማኣሮና
ዔኪ ዓኣዻ ዓሶና ማዻንዳ ባኮ ዻዊ ዻዊ ሃሣ ዶዲሼያ
ማዔሢኬ።
ዬኖ ዎዶና ኪሪስቶሴ ጉሙርቂፆ ዛሎ ኬኤዚንቴ

ሃይሶኮ ዓኣፒ ማዔ ባካ ሃኖ ማፃኣፖይዳ ዓኣኔ፤
ዳኪንቴዞንሢኮ ማዾ ማፃኣፖይዳ ዓኣ ማዺንቴ ባካ
ኪሪስቶሴ ጉሙርቃ ዓሶ ናንጎና ሺኢጲፆ ማኣሮ ዓሶኮ
ፔቱሞናይዳ ዓኣ ዎልቃ ዎማዒ ዼኤፒ ማዔቶዋ ፔጋሲ
ዻዋኔ።
ማፃኣፔላዱማዱማዓርቄ ባኮ
ኮዦ ሃይሶ ኬኤዛኒ ጊኢጊንቶና ሃይሴ (1፡1-26)
1. ዬሱሴኮ ጋፒንፆ ዓይሢፆና ሃሣ ዒ ዒንጌ ዎዞ
(1፡1-14)

2. ዪሁዳ ቤዛሜሌ ዓሲ ዶኦሪንቴሢ (1፡15-26)
ኮዦ ሃይሳ ዬሩሳላሜይዳ ኬኤዚንቴሢ (2፡1—8፡3)
ኮዦ ሃይሳ ዪሁዳና ሳማሪያናይዳኬኤዚንቴሢ (8፡4—
12፡25)

ጳውሎሴማዼማዾ (13፡1—28፡31)
1. ቤርታሲ ሃንቲ ማዼ ማዾ (13፡1—14፡28)
2. ዬሩሳላሜይዳ ዴዖና ቡኪንቶ (15፡1-35)
3. ላሚ ሃንቲ ማዼ ማዾ (15፡36—18፡23)

4. ሃይሣሲ ሃንቲ ማዼ ማዾ (18፡24—21፡16)
5. ጳውሎሴኮ ዬሩሳላሜይዳ፥ ቂሳሪያይዳ ሃሣ
ሮሜ ዓጮይዳ ቱኡቲፆ (21፡17—28፡31)

1ቴዎፒሎሴ!
ታኣኮ ቤርታሳ ማፃኣፖይዳ ዬሱሴ ማዼ ባኮና ዔርዜ

ባኮ ቢያ ታ ፃኣፔኔ፤ ታኣኒ ፃኣፔሢያ ዬሱሴ ሳዖይዳ ማዾ
ዓርቄማፓ ዴንዲ፥

2 ሌካ ጫሪንጮ ዔውቴ ኬሎ ሄላንዳኣና ዒዚ ማዼ
ማዾኬ፤ ሌካ ጫሪንጮ ዒዚ ዔውቴሢ ዳኪንቴዞንሢ
ጌይንቲ ዶኦሪንቴዞንሢም ዓያና ጌኤሺ ዎልቄና ዓይሢፆ
ዓይሤሢኮ ጊንፃፓኬ፤

3ዒ ሃይቄሢኮ ጊንፃ ዺቢ ዔርታ ማርካ ማዓ ጎይሢና
ሼምፔና ዓኣያ ማዒፆ ጎናሳኒ ዔያቶም ዖይዲታሚኬሊዳ
ጴዺ ጴዺ ፆኦሲኮ ካኣቱሞ ዛሎ ዔርዜኔ፤ ዔያታኣ ዒዛ
ዛጌኔ።

4 ዔያቶና ዎላ ዒዚ ዓኣና፦ «ታ ዒንሢም ቤርታ
ኬኤዜሢ ሃሣ ዓዶይዳፓ ዒንጊንቴ ዎዞ ዒንሢ
ዬሩሳላሜይዳፓ ኬስኩዋዖ ዒኢካ ካፑዋቴ፤

5 ዮሃኒሴ ቤርታ ዋኣሢና ማስኬኔ፤ ዒንሢ ጋዓንቴ ሃሢ
ዻካ ኬሊኮ ጊንፃፓ ዓያና ጌኤሺና ማስታንዳኔ» ጌዔኔ።

ዬሱሴኮ ሌካጫሪንጮ ዓኣዺፆ
(ማር. 16፡19-20፤ ሉቃ. 24፡50-53)

6 ዒማና ዳኪንቴዞንሢ ፔቴይዳ ቡኪንቲ ዓኣዖ፦
«ጎዳሢዮ! ዒስራዔኤሌምካኣቱሞማሂ ኔ ዒንጋንዳ ዎዳ
ሃሢዳ?» ጌዒ ዬሱሴ ኮራ ዖኦጬኔ።

7ዬሱሴማሃዖ፦ «ዓዳሢፔቢታንቶናማሊጌሤዎዶና
ማዓንዳ ባኮና ዒንሢ ዔራኒ ዳንዳዑዋሴ።

8 ጋዓንቴ ዓያና ጌኤሺ ዒንሢዳ ኬዴ ዎዶና ዎልቄ
ዒንሢ ዴንቃንዳኔ፤ ዬካፓ ዬሩሳላሜይዳ፥ ዪሁዳ ዓጮ
ቢያይዳ፥ ሳማሪያይዳ፥ ዴንዲ ዓጮኮ ጋፒንፆ ሄላንዳኣና
ዒንሢ ታኣኮ ማርካ ማዓንዳኔ» ጌዔኔ።

9 ያዺ ጌዔስካፓ ዔያታ ዛጋ ጎይሣ ዓኣንቴ ሌካ
ጫሪንጮ ባንሢ ሳዓፓ ዔውታኣና ሻኣሬ ዔያቶኮ ዓኣፓፓ
ዒዛ ዓኣቼኔ።

10 ዒዚ ዓኣዻኣና ዔያታ ጫሪንጮ ባንሢ ጊዥ ጌዒ
ዛጊፆይዳ ዓኣንቴ ቦኦሬ ዓፒላ ማኣዔ ላምዖ ዓሲ ዔያቶ
ኮራ ዔቃዖ፦

11 «ዒንሢ ሃይ ጌሊላ ዓጮ ዓሳጫሪንጮ ባንሢ ዛጊ
ዒንሢ ዓይጎሮ ዔቄይ? ሃይ ጫሪንጮ ዔኪንታንቴ ዒንሢ
ዛጌ ዬሱሴ፥ ጫሪንጮ ዴንዳንቴ ዒንሢ ዛጌማ ጎይፆ
ዒማይዲማዒሙካንዳኔ» ጌዔኔ።

ዪሁዳ ቤዛ ማቲያሴኮ ዶኦሪንቲፆ
(ማቲ. 27፡3-10፤ ዓይኑ. 109፡8)

12ዬካፓ ዛይቴ ሪሚቲዹካጌይንታዞይዳፓ ዬሩሳላሜ
ባንሢ ዔያታ ማዔኔ፤ ዛይቴ ሪሚቲ ዹካ ጌይንታ
ዹካ ዬሩሳላሜይዳፓ ዓሲ ዔኤሌም ዋይዛንዳጉዴ ፓዴ
ቤሲዳኬ።

13 ዬሩሳላሜ ዔያታ ሙካዖ ዎንዴ ናንጋ ኩቦ
ማኣሮ ኬስኬኔ፤ ዔያታ፦ ጴፂሮሴ፥ ዮሃኒሴ፥ ያይቆኦቤ፥
ዒንዲራሴ፥ ፒልጶሴ፥ ቶኦማኣሴ፥ ቤርቴሌሞሴ፥
ማቲዎሴ፥ ዒልፒዮሴ ናኣዚ ያይቆኦቤ፥ ፔ ዓጮሚጪንታ
ሲሞኦኔንታ ያይቆኦቤ ናኣዚ ዪሁዳንታኬ።

1:1 ሉቃ. 1፡1-4። 1:4 ሉቃ. 24፡29። 1:5 ማቲ. 3፡11፤ ማር. 1፡8፤ ሉቃ. 3፡16፤ ዮሃ. 1፡33። 1:8 ማቲ. 28፡19፤ ማር. 16፡15፤ ሉቃ.
24፡47-48። 1:9ማር. 16፡19፤ ሉቃ. 24፡50-51። 1:13ማቲ. 10፡2-4፤ ማር. 3፡16-19፤ ሉቃ. 6፡14-16።

14 ዬያታ ቢያ ኬሊ ፔቱሞና ዶዲ ፆኦሲ ሺኢቃኔ፤
ዔያቶና ዎላ ፔቴ ፔቴ ላኣሊና ዬሱሴኮ ዒንዶ ማይራሞና
ሃሣ ዬሱሴኮ ጌርሲንሢያ ዓኣኔ።

15ዒማና ጴፂሮሴ ፄኤታና ላማታሚና ማዓ ኪሪስቶሴ
ጉሙርቃ ዓሲ ባኣካ ዔቃዖ ሂዚ ጌዔኔ፦

16«ታዒሾንሦ! ታሚሾንሦ! ዬሱሴዓርቄ ዓሶኮዓርና
ማዔ፥ ዪሁዳ ዛሎ ፃኣፒንቴሢጉዲ ዓያና ጌኤሺ ቤርታሲ
ዳውቴ ዛሎና ኬኤዜ ፆኦሲ ማሊፃ ኩማኒ ኮይሳኔ።

17 ዪሁዳ ኑኡኮ ፔቴሢ ማዒ ቤርታ ኑኡና ዎላ
ማዻያኬ።»

18 «ጋዓንቴ ዬይ ዓሢ ፔኤኮ ፑርቶ ማዾ ዛሎሮ ዔኬ
ሚኢሾና ሳዓሻንቄኔ፤ ሃሣባሊቲና ሳዓ ጳዺንቲዹኡቂሄኮ
ፓቂንታዛ፥ ሩቁንታኣ ዒዛኮ ኬስኪሚጪንቴኔ፤

19 ዬይ ማዺንቴ ባካ ዬሩሳላሜ ዓጮይዳ ቢያ
ዋይዚንቴኔ፤ ዬያሮ ዬና ሳዓ ዔያቶ ዓጮ ሙኡጮና
‹ዓኬልዳማ› ጌይንቴኔ፤ ዬኖኮ ቡሊፃ ‹ሱጉሢ ሳዓ›
ጌይሢኬ።»

20 «ዬይ ያዺማዓኒ ዳንዳዔሢ ዓይኑሞማፃኣፖይዳ፦
‹ዒዚ ናንጋ ማኣራ ባዔ ማዖንጎ፤
ዖኦኒያ ዒኢካ ናንጎፓ፤
ሃሣ ዒዛኮ ዓኣ ቢታንቶ ሜሌ ዓሲ ዔኮንጎ›
ጌይንቲ ፃኣፒንቴያ ዓኣሢሮኬ።»

21 «ዬያሮ ጎዳ ዬሱሴ ኑ ባኣኮይዳ ኑኡና ዎላ ሃንቴ
ዎዶና ጉቤ ኑኡና ዎላ ዓኣ ዓሶይዳፓ፥

22 ዬያጉዲ ሃሣ ዮሃኒሴ ዋኣፆና ማስካ ዎዶይዳፓ
ዓርቃዖ ዴንዲ ጎዳ ዬሱሴ ጫሪንጮ ዔውቴ ኬሎ
ሄላንዳኣና ኑኡና ዎላ ዓኣ ዓሶይዳፓ ፔቴ ዓሲ ጎዳ ሃይባፓ
ዔቄሢኮ ኑኡና ዎላ ማርካ ማዓኒ ኮይሳኔ» ጌዔኔ።

23 ዬካፓ ላምዖ ዓሲ ዔያታ ዱማሲ ፔ ባንሢ ኬሴኔ፤
ዬያታ ቤርሳባሴ ሃሣ ባጎ ሱንፃ ዒዮስፆሴ ጌይንቲ ላምዖ
ሱንሢና ዔኤሊንታ ዮሴፔ ጎዖሢና ማቲያሴናኬ።

24ዬካፓ ጴፂሮሴንሢ ሂዚ ጌዒ ሺኢቄኔ፦ «ዓሲኮ ቢያ
ዒኔ ዔራ ጎዳሢዮ! ሃንሢ ላምዖንሢዳፓ ዖና ኔኤኒ
ዶኦሬቴያ ኑና ዻዌ፤

25ኑ ሃሢሺኢቃሢዪሁዳፔሼኔና ፔማሌቤዞዓኣዻዖ
ሃሼዳኪንቲፆማዾዔኪፔማዾማሂዒዛቤዛማዻንዳሢ
ዖናታቴያ ኔ ኑም ዔርዛንዳጉዲኬ።»

26 ጋዓዖ ዒፃ ዓጋዛ ዬና ባኬላ ማቲያሴም ኬስኬኔ፤
ዬያሮ ዬይ ማቲያሴ ጎዖሢ ታጶ ፔቴ ዳኪንቴዞንሢና ዎላ
ማዒ ፓይዲንቴኔ።

2
ዓያኖ ጌኤዦኮ ኬዲፆ

1 ዓይሁዶ ዓሶኮ ዑሣ ዓኣዺሢ ኬሊ ጌዒ ቦንቾ ኬላ
ጋፔስካፓ ዶንጊታሚኬሊ ዴዒ ቦንቾ ጴንፄቆስፄ ጌይንታ
ቦንቾ ኬሎና ኪሪስቶሴ ጉሙርቃ ዓሳ ቢያ ፔቱሞና ቡኪ
ፔቴ ቤስካ ዓኣንቴ፥

2ዔርቲባኣ ዶዲ ዓልጎ ዢባሬጉዴ ዑኡሲ ጫሪንጫፓ
ሙኪዔያታ ዓኣ ጋሮ ኩሜኔ።

3ዓዳ ታሚኮሎስቶማላያሚርጌዒንዲርሲዔያቶም
ጴዻዖ፥ ፓቂንቲ ፓቂንቲ ፔቴ ፔቴሢ ዑፃ ዴዔኔ።

4ዬማናቢያሢዳ ዓያና ጌኤሺኩሙሢዎልቄናኬዴኔ፤
ሃሣ ዓያኖ ጌኤዣ ዔያቶም ጌስታንዳጉዲ ዒንጌ ዱማ
ዱማሙኡቺና ጌስቲሢ ዓርቄኔ።

5 ዓጪ ማዔ ካራና ዓኣ ቤዛፓ ቢያ ሙኬ፥ ፆኦሲ
ካኣሽካ ዓይሁዴ ዓሳ ዬሩሳላሜይዳ ናንጋኔ።

6 ዒማና ዬኖ ዑኡዜሎ ዋይዛዖ ሚርጌ ዓሲ ሙኪ
ዒኢካ ቡኪንቴኔ፤ ዬና ጌስታ ዓሳ ዬያሙኪቡኪንቴ ዱማ
ዱማ ዓሶኮሙኡጮና ጌስታንቴ ዋይዜስካፓ ዓሳ ጎዖንዶ
ጎይሢ ባይዜኔ።

7 ሃሣ ዲቃቲ ሄርሺሢና ሂዚ ጌዔኔ፦ «ሃኣታ ሃያይዲ
ጌስታ ዓሳ ቢያ ጌሊላ ዓሲቱዋዓዳ?

8 ሂዳዖ ሃሢ ዔያታ ኑኡኮ ኑ ሾይንቴ ዓጮ ሙኡጮና
ጌስታንቴ ኑ ዋይዛሢ ዎይቲዳይ?

9 ኑኡኒ ሃሢ ናንጋሢ ጳርቴይዳ፥ ሜዴይዳ፥
ዔላኣሜይዳ፥ሜሶፖታሚያይዳ፥ዪሁዳይዳ፥ቄጶዶቂያዳ፥
ጳንፆሴይዳ፥ ዒሲያይዳ፥

10 ፒርጊያይዳ፥ ጲንፒሊያይዳ፥ ጊብፄይዳ፥ ቄሬና
ጌይንታ ካታሞ ኮይላ ዓኣ ሊቢያ ዓጮይዳኬ፤ ሃሣ
ሮሜ ዓጫፓሙኬ ዓይሁዴ ዓሶንታ ቤርታ ዓይሁዴቱዋዖ
ዓይሁዴ ማዔ ዓሳ ኑኡኒያ ዓኣኔ፤

11ዬያጉዲ ቄርፄሴ ዓጪዓሲንታ ዓሬቤ ዓጪዓሲንታ
ዓኣኔ፤ ሃይሾ፦ ሃይ ዓሳ ቢያ ፆኦሲ ማዼ ፑኡፖ ማዾ ዛሎ
ኑሙኡጮና ኬኤዛሢ ኑ ዋይዛንቴሞ!» ጌዒ፥

12ቢያሢ ዲቃቲ ሄርሻዖ ጎዖንዶ ጎይሢ ባይዚ፦ «ሃይ
ዓይጎ ባኣዚ ናንዳይ!» ጌዒ ጌዒ ዎሊ ኮራ ዖኦጬኔ።

13 ፔቴ ፔቴ ዓሳ ጋዓንቴ ዬያ ባኮ ዓማሊ ማሃዖ፦
«ዎይኔፓ ኮሾና ዑዦ ዑሽኪ ዔያታ ማማሢንቴያዋይ!»
ጌዒ ጌዒ ቦሄኔ።

ጴፂሮሴ ጌስቴ ጌኤዞ
14 ዒማና ጴፂሮሴ ታጶ ፔቴ ዳኪንቴዞንሢና ዎላ ዔቂ

ዓኣዖ ዴሮም ዑኡዞ ፔኤሲ ዼጊዲ ሂዚ ጌዒ ኬኤዜኔ፦
«ዒንሢ ዪሁዳ ዓጮ ዓሶ ማዔ ኑ ዓሶንታ ዬሩሳላሜይዳ
ናንጋ ዓሳ ቢያ ማዺንቴ ባካ ዓይጎታቴያ ዔራኒ ታ ጋዓሢ
ኮሺ ዋይዙዋቴ፤

15 ሳዓ ሃጊ ሶኦፓ ዎዴታሢሮ ዒንሢ ማላሢጉዲ ሃይ
ዓሳ ማማሢንቴያቱዋሴ፤

16 ጋዓንቴ ሃይ ሃኣዺ ማዔሢ ፆኦሲ ማሊፆ ኬኤዛ
ዒዩዔኤሌ ኬኤዛዖ፦
17 ‹ፆኦሲ ጋፒንፆ ኬሎና ሃኣዺ ማዓንዳኔ ጋዓኔ፦

ታኣኮ ዓያኖ ታኣኒ ቢያ ዓሲ ዑስካ ላኣላንዳኔ፤
ዒንሢኮ ዓቲንቆና ዉዱሮ ናኣቶና ፆኦሲ ማሊሢ

ኬኤዛንዳኔ፤
ዼጌሢያ ሃሣ ፆኦሲ ፔጋሲ ዻዋ ባኣዚ ዛጋንዳኔ፤
ጋርቾ ዓሳኣ ዓውቲ ዓውታዻንዳኔ።

18ዬያጉዲ ዬኖ ዎዶና
ዓቲንቆና ላኣሎና ማዒ ታኣም ማዻ ዓሶ ዑፃ
ዓያኖ ታኣኮ ታ ላኣላንዳኔ፤
ዔያታኣ ፆኦሲ ማሊሢኬኤዛንዳኔ።

19ሌካጫሪንጮይዳ ዲቃሢ ሄርሺሳ ባኣዚ
ሊካ ሳዖይዳ ታ ዎልቄና ማዺንታ ዓኪ ባኣዚ ታ
ዻዋንዳኔ፤

ሱጉሢና ታሚና ሃሣ ጩቢ ሊኢሎጉዲ ላሂ
ጴዻንዳኔ።

20ዼኤፒ ሃሣሚርጌና ቦንቺንታያ ማዔ
ጎዳኮሙኮ ኬላ ሄላንዳሢኮ ቤርታ
ዓባ ዹማንዳኔ፤
ዓጊናኣ ሃሣ ሱጉሢማላንዳኔ።

21 ጎዳ ማኣዶም ጌዒ ዔኤላ ዓሲ ቢያ ዻቃንዳኔ›»

ሂዚ ጌዔሢኩማንዳጉዲኬ።
22 ጋዓዖ፥ ቃሲ ጊንሣ ጴፂሮሴ፦ «ሃይ ኑ ዓሶ ማዔ

ዒስራዔኤሌ ዓሳ! ሃያ ታ ኬኤዛ ባኮ ኮሺ ዋይዙዋቴ፤
ዒንሢያ ቤርታዺ ዔራሢጉዲ ናዚሬቶ ዬሱሴ ፆኦሲዳፓ
ዳኪንቲ ዒንሢ ባኣካ ጴዼያ ሃሣ ፆኦሱሞ ቢታንቶ ዒዛኮ
ዓኣያኬ፤ ዬይ ፑኡፑማዒዛኮ ዔርቴሢ ፆኦሲ ዒዛ ዛሎና
ፆኦሲ ዎልቄና ማዺንታ ዓኪ ማዾ፥ ዲቃሣ ባኣዚ፥ ዼኤፒ
ማላታ ማዓ ባኣዚ ዒንሢ ቤርታ ማዺፆናኬ።

23 ፆኦሲ ቤርታዺ ማሌሢጉዴያና ሃሣ ማዺንታንዳሢ
ዒ ዔሬ ጎይፆና ዒንሢም ዒዚ ዓኣሢንቲ ዒንጊንቴኔ፤
ዒንሢያ ዒዛ ፑርቶ ዓሶም ዒንጊ ሱፂንቲ ሃይቃንዳጉዲ
ማሄኔ።

24 ፆኦሲ ጋዓንቴ ሃይቢኮ ዓኣ ዎልቆ ሜንሢ ሃይቢፓ
ዒዛ ዔቂሴኔ፤ ሃይቢያ ዒዛ ዓርቂ ቃዛኒ ዳንዳዒባኣሴ።

25ዳውቴ ዒዛ ዛሎኬኤዛዖ፦
‹ጎዳ ታኣኒ ቢያ ዎዴ ታኣኮ ቤርታ ዓኣንቴ ዛጋኔ፤

ዒ ታኣኮ ሚዛቆ ዛላ ዓኣሢሮ ታ ሂርጋዓ፤
26ዬያሮ ታኣኒ ዎዛዻኔ፤

ዒና ሃሣ ታኣኮ ዎዛና ኩሜኔ።
ሃይቃ ዓሽኬላ ታኣኮ ሃጊ ማዓንዳ ዎዛና ናንጋኔ፤

27ሼምፔሎ ታኣኮ ኔ ሃይቄ ዓሶ ባኣካ ሃሺንዱዋሴ፤
ኔኤኮ ጉሙርቂንታ ዓይላሢ ዱኡፖ ዔቶይዳ ኔ
ዎዒሲንዱዋሴ።

28 ናንጊኮ ጎይሢ ታኣም ኔ ዻዌኔ፤
ሃሣ ኔኤኒ ታኣና ዎላ ዓኣሢሮ ዎዛ ታኣኮ ጉቤ ዒናፓ
ማዓንዳኔ› »

ሂዚ ጌዔኔ።
29 ጌዔስካፓ፦ «ዒሾንሢዮቴ! ቤርታኣ ዓዶንሢዳፓ

ፔቴሢማዔ፥ ዳውቴ ሃይቂ ዱኡቴሢና ሃሣ ዒዛኮ ዱኡፓ
ሃኖ ሄላንዳኣና ኑ ኮራ ዓኣሢ ፔጌና ታ ዒንሢም ኬኤዛኒ
ዳንዳዓኔ።

30 ዳውቴ ፆኦሲ ማሊሢ ኬኤዛያ ማዔሢሮ ሃሣ ፆኦሲ
ዒዛም ‹ኔኤኮ ዜርፃፓ ፔቴ ዓሲ ታኣኒ ኔ ካኣቱሞ ቤዛ
ጌሣንዳኔ› ጌዒጫኣቄሢሮ ዒዚ ዬያ ዔሬኔ፤

31 ዬያይዳፓ ዔቄያና ሜሲሄ ዱኡፖ ዔቶይዳ
ዓቲንዱዋኣሢና ዓሽካ ዒዛኮ ዒኢካ ዎዒንዱዋኣሢ
ቤርታዺ ዔሪ ዔቂፆ ዛሎ ኬኤዜኔ።

32 ፆኦሲ ዬያ ዬሱሴ ሃይባፓ ዔቂሴኔ፤ ኑኡኒያ ቢያሢ
ዬያ ባኮኮ ማርካኬ።

33 ፆኦሲ ፔኤኮ ሚዛቆ ዛላ ቦንቺንቴ ቤዞ ዒዛም
ዒንጌኔ፤ ሃሣ ዓዳሢዳፓ ዒንጊንታንዳኔ ጌይንቴ ዓያኖ
ጌኤዦዋ ዔኬኔ፤ ሃያ ዒንሢ ዛጋ ባኮና ዋይዛ ባኮ ዒዚ
ላኣሌኔ።

34-35 «ዓካሪጫሪንጮዓኣዼሢዳውቴቱዋሴ፤ ዳውቴ
ፔ ቶኦኪና፥
‹ናንጊና ናንጋ ጎዳ ታ ጎዳሢም (ሜሲሄም)

ኔ ሞርኮ ታ ኔና ባሺሳንዳያ ሄላንዳኣና
ታኣኮ ሚዛቆ ዛላ ዴዔ› ጌዔኔ ጌዒ ኬኤዜኔ።

36 «ማይ ዓካሪ ሃያ ዒንሢ ሱፄ ዬሱሴ ፆኦሲ ሜሲሄ
ሃሣ ጎዳቲ ማሄሢ ዒስራዔኤሌ ዴራ ቢያ ጎኔና ዔሮንጎ!»
ጴፂሮሴ ጋዓዛ፥

37 ዓሳ ዬያ ዋይዜስካፓ ዒኔ ዱጲ ዖያዖ ጴፂሮሴንታ
ዒዛና ዎላ ዓኣ ዳኪንቴዞንሢኮራ፦ «ዒሾንሢዮቴ! ዓካሪ
ኑ ዎዶንዶይ?» ጌዒ ዖኦጬኔ።

38 ጴፂሮሴ ማሃዖ፦ «ጎሞ ቡኡፁዋቴ፤ ጎማ ዒንሢኮ
ዓቶም ጌይንታንዳጉዲ ዬሱስ ኪሪስቶሴ ሱንፆና ዋኣፆ

ማስቱዋቴ፤ ፆኦሲ ዒንጊሢ ማዔ ዓያኖ ጌኤዦ ዒንሢ
ዔካንዳኔ።

39ዓይጎሮጌዔቶ ፆኦሲኮዎዞቃኣላዒንሢንታዒንሢኮ
ናኣቶንታም ሃሣ ጎዳ ፆኦዛሢፔ ባንሢዔኤላንዳ ሃጋ ሴካ
ቤርታሙካንዳ ዓሶም ቢያኬ» ጌዔኔ።

40ሃሣ ዬያጉዲ ቃሲሚርጌ ባኣዚማርካማሂኬኤዚ
ኬኤዚ፦ «ሃያ ዎቦ ሾይንቶይዳ ሄላንዳ ባይሲንቶይዳፓ
ዒንሢ ቶኦኮ ዻቂሹዋቴ» ጌዒ ዔያቶ ዞሬኔ።

41ዬያዓሶይዳፓሚርጌሢጴፂሮሴጌዔባኮጎኔኬጌዒ
ዔኪ ዋኣፆ ማስቴኔ፤ ዬኖ ኬሎና ሃይሦ ሺያ ማዓ ዓሲ
ኪሪስቶሴ ጎናሲ ዔኪ ዔያቶይዳ ቃሲንቴኔ።

42 ዬያታ ዳኪንቴዞንሢኮ ዔርዚፆ ዋይዚ ዋይዚ፥
ፔቱሞና ናሽኪንቲ ዎላ ናንጊ ናንጊ፥ ካሣኣ ዎላ ሙዒ
ሙዒሺኢጲሢያ ዶዲ ሺኢቃኔ።

ኪሪስቶሴ ጉሙርቃ ዓሶኮ ፔቱሞ ናንጎ
43 ዬኖ ዎዶና ዳኪንቴዞንሢ ዛሎና ሚርጌ ፆኦሲ

ዎልቄና ማዺንታ ዓኪ ባኣዚና ዲቃሣ ባኣዚና ማዺንታያ
ማዔሢሮዒዞዎዶናዒኢካ ናንጋ ዓሳቢያዬያ ባኮዲቃቲ
ዛጋኔ።

44 ኪሪስቶሴ ጉሙርቃ ዓሳ ጋዓንቴ ፔቱሞና ናንጋኔ፤
ዔያቶኮ ዓኣ ባካ ቢያሢሮኬ።

45ዔያታ ፔኤኮ ዓኣ ሳዖና ቆሎና ሻንቺ ሻንቺ ሚኢሾ
ዎሊም ኮይሳሢ ጎይፆ ፓቃኔ።

46ቢያኬሊጌኤዦማኣሮይዳፔቱሞናቡኪንታኔ፤ ፔቴ
ፔቴሢኮ ማኣሮ ዓኣዺ ዓኣዺ ካሣ ዎላሙዒ ኮሺ ዒኔና
ዎዛዺ ናንጋኔ፤

47 ፆኦሲያ ዔያታ ጋላታኔ፤ ዓሲ ቢያ ዔያቶ ቦንቻኔ፤
ፆኦሲ ሃሣ ዔያቶ ጊዳ ዻቃ ዓሲ ቢያ ኬሊ ቃሳኔ።

3
ጴፂሮሴንሢ ዎቦ ዓሲስኬያ ዻቂሼሢ

1 ፔቴ ኬሊ ጴፂሮሴና ዮሃኒሴና ፆኦሲ ሺኢቆ ዎዳ
ሄሌም ጌኤዦ ማኣሪ ዓኣዼኔ፤ ዬና ዎዳ ማሢ ዶምቦልሳ
ዎዴ ማዓኣናኬ።

2ዒማናጌኤዦማኣሮጌሎካራ «ሚዛጲካራ»ጌይንታ
ቤሲ ዓኣኔ፤ ዒዞ ቤዜሎይዳ ሾይንቴማፓ ዓርቃዖ ዎቦ
ማዔዓሲዓኣኔ፤ ዬያ ዓሢዓሳቢያኬሊዔኪሙኪሙኪ
ዒኢካ ጌሣኔ፤ ጌሤስካፓ ዒዚ ዒኢካ ዴዒ ጌኤዦ ማኣሮ
ጌላ ዓሳ ዒዛም ዔኤቢ ዒንጋንዳጉዲ ሺኢቃኔ።

3 ጴፂሮሴና ዮሃኒሴና ጌኤዦ ማኣሪ ጌላሢ ዬይ ዓሢ
ዛጋዖ ዔኤቢ ዒንጎም ዔያቶ ሺኢቄኔ።

4 ዔያታ ጋዓንቴ ዓሢ ኮሺ ዛጌስካፓ ጴፂሮሴ ዓሢ
ኮራ፦ «ሂንዳ ኑ ባንሢ ዛጌ» ጌዔኔ።

5 ዎቦ ዓሢ ታኣም ዔኤቢ ዒንጋንዳሲኑዋይ ጌዒ ኮሺ
ዔያቶ ዛጌኔ።

6ጴፂሮሴ ጋዓንቴ፦ «ቢራና ዎርቄና ታኣኮ ባኣሴ፤ ታኣኮ
ዓኣማ ታ ኔኤም ዒንጋንዳኔ፤ ‹ናዚሬቶ ዬሱስ ኪሪስቶሴ
ሱንፆና ዔቂ ሃንቴ› » ጌዒ፥

7 ሚዛቆ ኩጮ ዓሢኮ ዓርቂ ዔቂሴኔ፤ ዓሢኮ ቶኮና
ጪጊጮና ቤዞና ዶዴም፥

8ላዓጌዒዔቂዔያቶና ዎላ ሃንቲጌኤዦማኣሪጌሌኔ፤
ሴካ ሃንጋ ጌዒያ ሃንቲ ሃንቲ ሃሣ ኮኦሚ ኮኦሚ ፆኦሲ
ጋላቴኔ።

9ዓሳ ቢያ ዒዚ ፆኦሲ ጋላቲ ጋላቲ ሃንታሢ ዛጌኔ።

10ጌኤዦማኣሮጌሎካራ «ሚዛጲካራ»ጌይንታቤዛ
ዴዒ ሺኢቃሢዒዛማዔሢያ ዔያታ ዔሬኔ፤ ሃሣ ዒዛይዳ
ማዺንቴ ባኮ ዛጋዖ ዲቃቲ ሄርሺሢ ዓርቄኔ።

ጴፂሮሴ ጌኤዦማኣሮይዳ ጌስቴ ባኮ
11ዬይ ዻቄ ዓሢጴፂሮሴና ዮሃኒሴናይዳፓ ታዱማዻዓ

ጌዒዴንዶዒፂ «ሴሎሞኔ ዴማ ሃንታ፥ ዼኤፖ ዛምፓሢ»
ጌይንታ ቤዞይዳ ዓኣንቴ፥ ዓሳ ዲቃቲ ሄርሺሢና ዒዞ
ቤዜሎዔያቶ ባንሢ ጳሽኪሙኬኔ፤

12 ጴፂሮሴ ዓሶ ዛጋዖ፦ «ዒስራዔኤሌ ዓሲዮቴ! ሃያ
ባኮ ዒንሢ ዓይጎሮ ዲቃቲ ሄርሻይ? ዓይጎሮ ዒንሢ
ሃያይዲፔቶጊዥጌዒኑናዛጋይ? ኑኡኒሃያዓሢኑዎልቄና
ሃሣ ኑኡኒ ኮሺ ማዻያ ማዒ ዔቂሲ ሃንቲሴያ ዒንሢ ኮራ
ማላ?

13 ጋዓንቴ ዓብራሃሜኮ፥ ዪሳኣቄኮ፥ ያይቆኦቤኮ
ፆኦዛሢ ሃሣ ቤርታኣ ኑ ዓዶንሢ ፆኦዛሢ ፔኤኮ ናዓሢ
ዬሱሴ ቦንቼኔ፤ ዒንሢ ጋዓንቴ ዒዛ ሃይቃንዳጉዲ
ጲላፆሴም ዓኣሢ ዒንጌኔ፤ ጲላፆሴ ዒዛ ሃሻኒ ኮዓዛ
ዒንሢ ‹ኑ ዒዛ ኮዑዋሴ› ጌዔኔ።

14 ጌኤሺ ማዔ ፂላሢ ‹ኑ ዒዛ ኮዑዋሴ› ዒንሢ ጌዒ
ፔቴ ዓሶ ዎዼ ዓሢ ቡሊንታንዳጉዲ ጲላፆሴ ኮራ ዒንሢ
ሺኢቄኔ።

15ሼምፖ ዒንጋያ ማዔሢ ዒንሢ ዎዼንቴ፥ ፆኦሲ ዒዛ
ሃይባፓ ዔቂሴኔ፤ ዬያ ባኮኮ ኑኡኒ ሃሢ ማርካኬ።

16 ሃይ ሃሢዒንሢ ዛጋ ዓሢ፥ ቤርታኣ ዒንሢዒዛ ዔራ
ዓሢ ዻቂ ዶዴሢ ዬሱሴ ሱንፆና ጴዼ ጉሙርቂሢናኬ፤
ዬሱሴ ሱንፆ ጉሙርቂፆና ዒንሢ ቢያሢኮ ቤርቶይዳ ዻቂ
ዓሲ ማዒዒዚ ጴዻኔ» ጌዔኔ።

17ጴፂሮሴ ሃሣ ኬኤዛዖ፦ «ዒሾንሢዮቴ! ዬሱሴይዳ
ዒንሢ ማዼ ባኮ ዒንሢኮ ሱኡጎጉዲ ዒንሢያ ዔሩዋዖ
ማዼሢ ታ ዔራኔ።

18 ፆኦሲ ጋዓንቴ ዬያ ማዼሢ ‹ዒዛም ዱማዼ፥ ሜሲሄ
ሜቶ ዔካንዳያ ኮይሳኔ› ጌይንቲ ፆኦሲ ማሊፆ ኬኤዛ ዓሶ
ዛሎና ኬኤዚንቴሢ ኩማንዳጉዲኬ።

19 ዓካሪ ጎማ ዒንሢኮ ዓቶም ጌይንታንዳጉዲ ጎሞ
ቡኡፁዋቴ፤ ፆኦሲ ባንሢያ ማዑዋቴ፤

20 ዬያይዴቴ ዒንሢም ጎዳይዳፓ ዓያና ዛላና ዶዲሢ
ዎዴ ሙካንዳኔ፤ ፆኦሲ ቤርታዺ ዒዛ ዶኦሬ ሜሲሄያ
ዒንሢም ዳካንዳኔ።

21 ዒዚ ጫሪንጮይዳ ዴዓኒ ኮይሳሢ ጌኤሺ ማዔ፥
ፆኦሲ ማሊፆ ኬኤዛ ዓሶ ዛሎና ፆኦሲ ቤርታዺ
ኬኤዜሢጉዲ ዓጪ ካራና ቢያ ዓካዻንዳ ዎዳ
ሄላንዳኣናኬ።

22 ሙሴያ ኬኤዛዖ ‹ፆኦሲ ታና ኬሲ ዒንሢም
ኬኤዚሳሢጉዲዒንሢኮጌርሲንሢባኣካፓ ፆኦሲማሊሢ
ኬኤዛያ ኬሳንዳኔ፤ ዬይ ኬኤዛ ባኮ ቢያ ዋይዙዋቴ፤

23 ዬይ ፆኦሲ ማሊፆ ኬኤዛሢ ኬኤዛ ባኮ ዋይዙዋይ
ቢያ ዴራፓ ዱማዺ ባይቆንጎ› ሂዚ ጌዔኔ።

24 ፆኦሲማሊፆ ኬኤዛ ሳሙዔኤሌይዳፓ ዓርቂ ፆኦሲ
ማሊፆ ኬኤዛ ዓሳ ቢያ ሃኖ ዎዶ ዛሎ ኬኤዜኔ።

25 ፆኦሲ ማሊፆ ኬኤዛ ዓሶ ዛሎና ኬኤዚንቴ ሃጊ
ማዓንዳ ዎዛ ዒንሢሮኬ፤ ዬያጉዲ ፆኦሲ ዓብራሃሜም
‹ሳዖይዳዓኣዴራቢያ ኔዜርፆናዓንጂንታንዳኔ›ጌዒኑኡኮ
ዓዶንሢና ዎላጫኣቄጫኣቁማ ዒንሢማኣ ማዓያኬ፤

26ዬያሮ ፆኦሲ ቤርታዺ ፔ ናዓሢ ዳኬሢ ዒንሢምኬ፤
ዬያ ፆኦሲ ማዼሢ ዬይ ናዓሢ ዒንሢ ፔቴ ፔቴሢ ፑርቶ
ጎይፃፓ ማሂ ሃሣ ዒንሢ ዓንጃንዳጉዲኬ» ጌዔኔ።

4
ጴፂሮሴና ዮሃኒሴና ዎጎ ዎጋ ዓይሁዶ ዓሶ ቤርቶ

ሺኢኬሢ
1 ጴፂሮሴና ዮሃኒሴና ዴሮም ኬኤዛ ጎይሣ ዓኣንቴ፥

ቄኤሶና * ጌኤዦ ማኣሮ ካፓ ዓሶኮ ሱኡጋሢና ዬያጉዲ
ሃሣ ሶዶቄ ጌይንታ ዓሳ ዔያቶ ኮራሙካዖ፥

2 ዬንሢ ላምዖ ዳኪንቴዞንሢ ዬሱሴኮ ሃይባፓ ዔቂፆ
ዛሎ ዒኢካ ዓሶ ዔርዜሢሮ፤ ሃሣ ዬያጉዲ ሃይቄ ዓሶኮ
ዔቂሢ ዓኣያ ማዔሢ ዓሶም ፔጋሲ ኬኤዜሢሮ ዔያታ
ዻጋና ጎሪንቴኔ።

3 ሃሣ ዔያቶ ዓርቄኔ፤ ዒማና ሳዓ ዓሜያታሢሮ ሳዓ
ካራንዳኣና ቱኡዞ ማኣራ ቱኪ ዎይሤኔ።

4 ያዒ ማዔቶዋ ዔያታ ኬኤዜ ቃኣሎ ዋይዜ ዓሶይዳፓ
ሚርጌሢ ኪሪስቶሴ ጉሙርቄኔ፤ ዬማና ኪሪስቶሴ
ጉሙርቃ ዓቲንቆኮ ፓይዳ ዶንጎ ሺያ ባንሢ ዼግ ጌዔኔ።

5 ዚሮ ጉቴሎ ዓይሁዶ ዓሶኮ ሱኡጎና ጪሞ ማዔ
ዓሶና ሙሴ ዔርዜ ዎጎ ዔርዛ ዓሶና ዎላ ዬሩሳላሜይዳ
ቡኪንቴኔ።

6ዒኢካ ቡኬ ዓሶ ባኣካ ቄኤሶ ቢያኮ ሱኡጋሢ ማዔ፥
ሃናንታ ቃያፓንታ ዮሃኒሴንታ ዒስኪንዲሮሴንታ ቄኤሶ
ሱኡጋሢኮ ዒጊኖ ማዔ ዓሳኣ ዓኣኔ።

7 ዬካፓ ዔያታ ላምዖ ዳኪንቴዞንሢ ዔኪ ሙኪ ዔያቶ
ባኣካ ዔቂሳዖ፦ «ሃያ ዒንሢ ዓይጎ ዎልቄና ሃሣ ዖ ሱንሢና
ማዼይ?» ጌዒ ዖኦጬኔ።

8 ዬማና ጴፂሮሴ ዓያና ጌኤሺ ቢታንቶ ዴሞ ጌሊ፦
«ዒንሢ ዴሮኮ ሱኡጎናጪሞማዔ ዓሳ!

9 ኑኡኒ ሃኖ ዖኦጪንታሢ ፔቴ ዎቦ ዓሢም ኮሺ ባኣዚ
ማዺንቴሢሮና ሃሣ ዒዚ ዎይቲ ዻቄታቶዋ ዬኖ ዛሎሮ
ማዔቶ፥

10 ሃይ ዓሢ ዻቂ ዒንሢ ቤርታ ዔቄሢ፦ ዒንሢ ሱፄሢ
ሃሣ ፆኦሲ ሃይባፓ ዔቂሴሢ፥ ናዚሬቶ ዬሱስ ኪሪስቶሴ
ሱንፆና ማዔያታሢዒንሢንታ ዒስራዔኤሌ ዴሮ ቢያሢም
ዔርቴያ ማዖንጎ።

11ዒንሢማኣሮማዣዓሳ ቦሂኬኤሬሹጫሢዒዛኬ፤
ጋዓንቴ ዒዚማኣሮ ዶዲሺ ዓርቃ ሄላሢማዔኔ።

12 ዬያሮ ዻቂንታ ዒዛና ማዓንዳፓዓቴም ሜሌ ዓይጎ
ዓሲናታዖ ባኣሴ፤ ዓይጎሮጌዔቶኑዻቃኒኮይሳያ ሃሣ ፆኦሲ
ዓሲምዒንጌሱንሢዒዛሱንፆይዳፓ ዓታዛ ዓጮቢያይዳ
ዖኦኒያ ባኣሴ» ሂዚ ጌዔኔ።

13 ዎጎ ዎጋ ዓሳ ጴፂሮሴና ዮሃኒሴና ዒጊጩዋዖ ቢያ
ባኮ ጎናሲ ኬኤዛሢ ዛጌ ዎዶና ዔርዞ ማኣሮ ጌሊባኣ፥
ጉሪ ዓሲታሢ ዔያቶ ዔራያታሢሮ ዲቃቲ ሄርሻዖ፥ ዔያታ
ዬሱሴና ዎላ ዓኣያ ማዔሢዔሬኔ።

14ዻቄ ዓሢያጴፂሮሴና ዮሃኒሴና ኮራዔቂ ዓኣሢዛጋዖ
ጎዖንዶ ጎይሢ ዔያታ ባይዜኔ።

15ዬያሮ ዎጎ ዎጎ ቤዞይዳፓ ዻካሮ ዔያቶ ሺኢሻዖ ሂዚ
ጌዒ ዔያታ ዞርቴኔ።

16 «ዓካሪ ሃንሢ ዓሶንሢ ኑ ዎዶንዶይ? ሃይ፥ ፆኦሲ
ዎልቄና ማዺንታ ዼኤፖ ዓኮ ባካ ዔያቶ ዛሎናማዺንቴሢ
ዬሩሳላሜ ዓጫ ናንጋ ዓሶም ቢያ ዋይዚንቴኔ፤ ዬያሮ ኑ
ዔሩዋሴ ጋዓኒ ዳንዳዑዋሴ፤

3:13ኬሲ. ማፃ 3፡15። 3:14ማቲ. 27፡15-23፤ ማር. 15፡6-14፤ ሉቃ. 23፡13-23፤ ዮሃ. 10፡12-15። 3:22 ላሚ. ዎማ 18፡15፤ 18። 3:23
ላሚ. ዎማ 18፡19። 3:25ማዢ. ማፃ 22፡18። * 4:1 ቄኤሶና፦ ጋዓዞ ፔቴ ፔቴሚናኣማፃኣፓ «ቄኤሶኮሱኡጎና» ጋዓኔ። 4:11 ዓይኑ. 118፡22።



ዳኪንቴዞንሢኮ ማዾ 4:17 869 ዳኪንቴዞንሢኮ ማዾ 5:12

17ጋዓንቴዴሮ ባኣካ ሃይዳልጊዴንዱዋንቴ ሃካፓሴካ
ዬሱሴ ሱንፆ ዔኤሊ ዖኦማኣ ዔያታ ዔኤቢኬኤዙዋጉዲ
‹ዒንሢና ዔሩዋቴ!› ኑ ጋዓንዳኔ» ጌዔኔ።

18 ዬካፓ ዔያታ ጴፂሮሴና ዮሃኒሴና ዔኤላዖ ዬሱሴ
ሱንፆ ዔኤሊ ፔቴታዖ ዔኤቢ ኬኤዙዋጉዲና ሃሣ
ዔርዙዋጉዲ ኮሺ ላቲ ዓይሤኔ።

19 ጴፂሮሴና ዮሃኒሴና ጋዓንቴ ማሃዖ፦ «ፆኦሲም
ዓይሢንቲፃፓ ባሼ ዒንሢም ዓይሢንቲሢ ፆኦሲ
ቤርቶይዳ ኮይሳያዳ? ዒንሢ ሂንዳ ዒንሢ ቶኦኪና
ዎጉዋቴ።

20 ኑም ጋዓንቴ ዛጌሢና ዋይዜሢና ኬኤዚሢ
ሃሺንታዓኬ» ጌዔኔ።

21ዴሮኮሱኡጎናዎጎዎጋ ዓሶናጴፂሮሴና ዮሃኒሴናይዳ
ጌስቲ ዎጎንዶ ባኣዚ ዴንቂባኣሢሮ ዴሮዋ ሃሣ ዔያታ
ዒጊጬሢሮ ጊንሣ ሃሣ ዒንሢና ዔሩዋቴ ጌዒ ላታዖ
ሃሼኔ። ዓይጎሮ ጌዔቶ ዴራ ማዺንቴ ባኮሮ ፆኦሲ ጋላታያ
ማዔሢሮኬ።

22 ዬያ ፆኦሲ ዎልቆና ማዺንቴ ዓኮ ባኮና ዻቄ ዓሢኮ
ሌዓ ዖይዲታሚፓ ዑሣኬ።

ኪሪስቶሴ ጉሙርቄ ዓሳ ዳውሲንቴያና ሺኢቄ
ሺኢጲሢ

23 ጴፂሮሴና ዮሃኒሴና ቡሊንቲ ኪሪስቶሴ
ጉሙርቃዞንሢ ኮራ ሙካዖ ቄኤሶኮ ሱኡጎና ዓይሁዶ
ዓሶኮጪሞና ዔያቶ ኮራ ጌዔ ባኮ ቢያ ኬኤዜኔ።

24ዔያቶኮ ላጎንሢያ ዬያ ዋይዛዖ ዑኡዞ ፔኤሲ ዼጊዲ
ፆኦሲ ሂዚ ጌዒ ሺኢቄኔ፦ «ጫሪንጮንታ ሳዖንታ ባዞንታ
ሃሣ ዬያ ባኮ ቢያይዳ ዓኣ ባኮ ቢያ ዎይሣሢና ማዤ
ጎዳሢዮ!

25 ዓያኖ ጌኤዣ ማኣዴም ማዻ ኔ ዓይላሢ፥ ኑ ዓዳሢ
ዳውቴ ዛሎና፦
‹ዓይሁዴ ማዒባኣ ዓሳ ዓይጎሮ ጎሪንቲ ጉንዱሜይ?

ዴራ ሃሣ ጉሪ ፓሡዋ ባኣዚ ዓይጎሮ ማሌይ?
26 ሳዖኮ ካኣታ ዎሊ ጊንፆ ዔቂ

ዎይሣ ዓሳኣ ፔቴይዳ ቡኪንቲ
ጎዳና ሜሲሄናይዳ ሞርኬ ማዒ ዔቄኔ› »

ሂዚ ጌዒ ኬኤዜሢ ጎኔኬ።
27 ሃሣ ዔያታ ጋዓዖ፦ «ጎኔና ሄሮዲሴንታ

ጴንፆስጲላፆሴንታዓይሁዴማዒባኣዓሶንታዒስራዔኤሌ
ዴሮንታ ዎላ ሃኖ ካታሜሎይዳ ቡኪንቲ ኔኤኒሜሲሄማሄ
ኔኤምማዻ፥ ዱማዼ፥ ዬሱሴ ዑፆይዳ ዔቄኔ።

28 ያዺ ዔያታ ማዼሢ ቤርታዺ ኔኤኒ ኔ ዎልቆና ሃሣ ኔ
ማሊፆና ማሌ ባኮ ኩንሣኒኬ፤

29 ሃሢያ ጎዳሢዮ! ዔያቶኮ ዚርቂፆ ዋይዜ፤
ኔኤም ማዻ ዓይላ ቃኣሎ ኔኤሲ ዒጊቹሞ ባኣያ ጫርቂ
ኬኤዛንዳጉዲማዼ፤

30 ኔኤም ዱማዺ ማዻ፥ ዬሱሴ ሱንፆና ሃርጊንቴ ዓሳ
ዻቃንዳጉዲና ሃሣ ኔ ዎልቆና ማዺንታ ዓኪ ባኣዚና
ማላታና ማዺንታንዳጉዲ ዎልቆ ኔኤሲ ዻዌ» ጌዒ
ሺኢቄኔ።

31 ሺኢቂ ዔያታ ጋፓማና ዔያታ ዓኣ ቤዛ ዓጊፄኔ፤
ጉቤሢዬማናዓያና ጌኤሺቢታንቶዴሞጌሌኔ፤ ፆኦሲኮዋ
ቃኣሎ ዔያታ ዒጊቹሞ ባኣያጫርቂ ኬኤዜኔ።

ቤርታዺ ኪሪስቶሴ ጉሙርቄ ዓሶኮ ፔቱሞ ናንጎ

32 ኪሪስቶሴ ጉሙርቃ ዓሶኮ ቢያ ፔቴ ዒኔና ፔቴ
ማሊሢና ዓኣኔ፤ ዖና ማዔቶዋ «ሃይ ታኣሮኬ» ጋዓ ባኣዚ
ባኣሴ፤ ዔያቶኮ ዓኣ ባካ ቢያ ፔቴይዳኬ፤

33 ዳኪንቴዞንሢያ ጎዳ ዬሱሴኮ ሃይባፓ ዔቂፆ ዼኤፒ
ዎልቄናማርካዺኬኤዛኔ፤ ፆኦሲያዔያቶቢያሢምሚርጌ
ዼኤፒ፥ ኮሺ ማዾ ማዻኔ።

34 ሳዓታቶዋ ማኣሪታቶዋ ዔያቶኮ ዓኣ ባኮ ቢያ ሻንቺ
ሻንቺ ሚኢሾ ዔኪ ሙኪ ፔቴይዳ ጌሢ ማኣዲንታሢሮ
ዔያቶ ባኣኮይዳ ፔቴታዖ ሜታዻ ዓሲ ባኣሴ።

35ሚኢሾዔያታዔኪሙካዖዳኪንቴዞንሢምዒንጋኔ፤
ዬያሮ ፔቴ ፔቴሢም ኮይሳሢጉዴያ ጊሽኪንታኔ።

36ቆጲሮሴጌይንታዓጪዳሾይንቴዮሴፔጌይንታፔቴ
ሌዊ ፃጳፓማዔስኬያ ዓኣኔ፤ ዳኪንቴዞንሢያ ዒዛኮ ሱንፆ
«ባርናባሴ» ጋዓኔ።ዬኖኮቡሊፃ «ዶዲሻናይ»ጌይሢኬ።

37 ዒዚያ ፔኤኮ ሳዖ ሻንቺ ሚኢሾ ዔኪ ሙኪ
ዳኪንቴዞንሢምዒንጌኔ።

5
ሃናኒያና ሳጲራና

1 ፔቴ ሃናኒያ ጎዖ ዓሲስኬያ ሳጲራ ጌይንታ ዒዛኮ
ማቾስኬኖና ዎላ ሳዓ ሻንቼኔ፤

2ማቻ ዒዛኮ ዔራንቴ ሳዖ ሻንቾና ሚኢሾይዳፓ ፓቂ፥
ዓይሲ ዔኪሙኪ ዳኪንቴዞንሢም ዒንጌኔ፤

3 ጴፂሮሴ ጋዓንቴ ዒዛም፦ «ሃናኒያ! ዓያኖ ጌኤዦም
ኔ ሉኡቃንዳጉዲ ሃሣ ሳዖ ኔ ሻንቼ ሚኢሾኮ ዛሎ ፓቂ
ዓይሳንዳጉዲማዼ ፃላሄ ዒና ኔኤኮ ዓይጋ ጌሌይ?

4 ኔኤኒ ሳዖ ሻንቺባኣንቴ ቤርታ ኔኤሮቱዓዳ? ሃሣ ኔ
ሻንቼስካፓ ሚኢሻ ኔኤሮቱዋይ? ሂዳዖ ሃያ ባኮ ዓይጋ ኔ
ዒኖና ማሌይ? ኔ ሉኡቄሢ ፆኦሲም ማዓንዳኣፓዓቴም
ዓሲምቱዋሴ» ጌዔኔ።

5ሃናኒያ ዬያ ዋዋይዛዖሎኦሚሃይቄኔ፤ ዬኖ ባኮ ዋይዜ
ዓሳ ቢያ ኮሺ ዒጊጬኔ።

6ዓሲስኬንሢ ዒማና ሌዞ ዒዛኮ ሱኡዳዖ ዔኪ ዓኣዺ
ዱኡኬኔ።

7ዬካፓ ኔጌንቴ ሃናኒያኮ ማቻ ዒዞ ቤዞሙኬኔ፤ ዓኒዳ
ማዺንቴ ባኮ ጋዓንቴ ዒዛ ዔሪባኣሴ።

8ጴፂሮሴዒዞ ኮራ፦ «ሂንዳ ታኣምኬኤዜ፤ዒንሢ ሳዖ
ዒንሢኮ ሻንቼሢ ሃንሢጉዴ ሚኢሼምዳ?» ጌዔኔ። ዒዛ
ማሃዖ፦ «ሂዮ፥ ዬንሢጉዴሚኢሼምኬ» ጌዔኔ።

9 ዬማና ጴፂሮሴ፦ « ‹ፆኦሲኮ ዓያና ዎይታቴ ሂንዳ ኑ
ዛጎም› ጌዒ ዎዲ ዒንሢ ዎላ ጌስቴይ? ሃይሾ ኔኤኮ ዓኒ
ዱኡኪማዓ ዓሳ ካራ ዓኣኔ፤ ኔናኣ ሃሣ ዔያታ ዔኪ ዓኣዺ
ዱኡካንዳኔ» ጌዔኔ።

10 ዒዛኣ ቤዞማና ቶኮ ዴማ ዒዛኮ ሎኦሚ ሃይቄኔ፤
ዓሶንሢ ጌላንቴ ዒዛ ሃይቂ ዓኣ ጋዓዛ፥ ዔኪ ዓኣዺ ዓኒ
ዱኡፖ ኮራ ዱኡኬኔ።

11ሺኢጲፆ ማኣሮ ዓሶ ቢያሢዳ፤ ሃሣ ጊንሣ ዬያ ባኮ
ዋይዜ ዓሶ ቢያሢዳ ዒጊቹሞ ጌሌኔ።

ዳኪንቴዞንሢ ዛሎና ሚርጌ ሃርጌ ዓሲ ፖዔሢ
12ሚርጌ ፆኦሲ ዎልቄና ማዺንታ ዓኪ ባኣዚና ዲቃሣ

ባኣዚና ዳኪንቴዞንሢ ዛሎና ዒማና ማዺንታኔ፤ ሃሣ
ኪሪስቶሴ ጉሙርቃዞንሢያ ፔቴ ዒኔና ማዒ «ሴሎሞኔ
ዴማ ሃንታ፥ ዼኤፖ ዛምፓሢ» ጎዖ ቤዞይዳ ቡኪንታኔ።

4:24ኬሲ. ማፃ 20፡11፤ ኔሄ. 9፡6፤ ዓይኑ. 146፡6። 4:26 ዓይኑ. 2፡1-2። 4:27ማቲ. 27፡1-2፤ ማር. 15፡1፤ ሉቃ. 23፡1፤ 7፡11፤ ዮሃ. 18፡28-29።
4:32 ዳኪ. ማዾ 2፡44-45።

13 ዔያቶይዳፓዓቴም ጉሪ ሜሌ ዓሲ ማዔያ ፔቴታዖ
ዔያቶናዎላማዓኒጫርቂባኣሴ፤ ያዺማዔቴያዴራዔያቶ
ቦቦንቻኔ።

14 ጎዳ ጉሙርቃ ዓሶ ዓቲንቆና ላኣሎናኮ ፓይዳ ኮሺ
ሚርጊሚርጊ ዓኣዼኔ።

15 ዳኪንቴዞንሢ ዛሎና ማዺንታ ዲቃሣ ማዾሮ ጌዒ
ዓሳ ዺቢ ሃርጊንቴ ዓሲ ጎይፆይዳ ኬሲ ኬሲ፥ ዛሎ
ሻኣላይዳ ዛሎ ሃላሢዳ ላይሣኔ፤ ያዒ ዔያታ ማዼሢ
ጴፂሮሴ ዬይና ዓኣዻኣና ዔኤዦ ሺባታዖ ፔቴ ፔቴ ዓሶ ዑፆ
ሄላንዳጉዲኬ።

16ዬሩሳላሜ ኮይላ ዓኣ ካታማፓ ዓሳ ፔኤኮ ሃርጊንቴ
ዓሶና ፑርታ ዓያናና ሜታዻ ዓሶ ዔኪ ሙካኔ፤ ቢያሢያ
ዶርዓሢዳፓ ፖዓኔ።

ዳኪንቴዞንሢ ዒፂ ዳውሶናሢ
17 ዬያይዳፓ ዔቄያና ቄኤሶኮ ሱኡጋሢና ዒዛና ዎላ

ዓኣ ሶዶቄ ዓሶ ዜርፃ ቢያ ሞርኬማዒ ዳኪንቴዞንሢ ዑፃ
ዔቄኔ፤ ሃሣ ዔያቶ ዒናፓ ቂኢሪ፥

18ዓርቂ ዔኪ ዴሮኮ ቱኡዞ ማኣራ ጌልዚ ቱኬኔ።
19 ፆኦሲኮ ኪኢታንቻ ጋዓንቴ ዹሞና ቱኡዞ ማኣሮኮ

ካሮ ቡሊ ዔያቶ ኬሳዖ፦
20 «ዴንዲ ሺኢጲፆ ማኣሮይዳ ዔቂ ዴሮም ሃያ ሼምፖ

ቃኣሎ ቢያ ኬኤዙዋቴ» ጌዔኔ።
21 ዳኪንቴዞንሢያ ዬኖ ዓይሢፆ ዔኪ ጉቴ ዓሚ

ሺኢጲፆ ማኣሪ ጌላዖ ቃኣሎ ኬኤዚሢ ዓርቄኔ፤ ዒማና
ቄኤሶኮ ሱኡጋሢንታ ዒዛና ዎላ ዓኣ ዓሶንታ ሃሣ ዎጎ
ዎጋ ዓሶንታ ዓይሁዶ ዓሶኮጪሞንታ ቢያሙኪ ፔቴይዳ
ቡኪንቴኔ፤ ዬካፓ ዳኪንቴዞንሢ ቱኡዞ ማኣራፓ ዴንዲ
ዔኪሙካንዳጉዲ ዓሲ ዳኬኔ።

22ኪኢቶና ዓኣዼ ዓሶንሢ ጋዓንቴ ቱኡዞማኣሪ ዓኣዻዖ
ዳኪንቴዞንሢ ዒኢካ ዴንቂባኣሴ፤ ዬያሮ ማዒሙካዖ፦

23 «ቱኡዞ ማኣሮኮ ካራ ኮሺ ዎዺንቲ፥ ካፓ ዓሳ ሃሣ
ካራ ዔቂ ዓኣንቴ ኑ ዴንቄኔ፤ ቱኡዞ ማኣሮኮ ካሮ ኑ ቡላዖ
ጋሮይዳ ፔቴታዖ ዓሲ ዴንቂባኣሴ» ጌዒ ኬኤዜኔ።

24 ጌኤዦ ማኣሮ ካፓ ዓሶ ዓይሣሢና ቄኤሶኮ ሱኡጎና
ዬያ ዋይዛዖ፦ «ሃይ ዓይጎ ባኣዚ ናንዳይ?» ጌዒ ዔያቶ
ዛሎ ጎዖንዶ ጎይሢ ባይዜኔ።

25ዬማናፔቴዓሲስኬያሙካዖ፦ «ዒንሢቱኡዞማኣራ
ቱኬ ዓሶንሢ ሃይሾ ጌኤዦ ማኣሮይዳ ዔቂ ዴሮ ዔርዛኔ»
ጌዒ ዔያቶም ኬኤዜኔ።

26ጌኤዦማኣሮ ካፓ ዓሶኮ ሱኡጋሢዒዛኮ ዓይሢንቲ
ማዻ ዓሶና ዎላ ኔጉዋዖ ዴንዲ ዳኪንቴዞንሢ ዔኪ
ሙኬኔ፤ ዔያታ ዔኪሙኬሢዎልቄናቱዋንቴ ጌሺሢናኬ፤
ያዺ ዔያታ ማዼሢ ዴራ ዔያቶ ሹቻ ዹዓንዳኔ ጌዒ
ዒጊጬሢሮኬ።

27 ዔያታ ዔኪ ሙካዖ ዎጎ ዎጋ ዓሶ ቤርታ ዔቂሳዛ፥
ቄኤሶኮ ሱኡጋሢ ዔያቶ ኮራ፦

28 «ዬሱሴኮ ሱንፆ ዔኤሊ ፔቴ ባኣዚታዖ ዒንሢ
ዔርዙዋጉዲ ላቲ ዒንሢ ኑ ዓይሤኔ፤ ሃሢ ዒንሢ ጋዓንቴ
ዬሩሳላሜዓጮቢያዔርዚሃይሾኩርሴኔ፤ዒንሢሃናዓሳ
ዬያ ዓሢኮ ሱጉፆ ኑ ዑፃ ማሃኒ ኮዓያኬ ሃይሾ!» ጌዔኔ።

29 ጴፂሮሴንታ ዒዛና ዎላ ዓኣ ዳኪንቴዞንሢንታ
ማሃዖ፦ «ዓሲም ዓይሢንቲሢፓ ፆኦሲም ዓይሢንቲሢ ኑና
ኮይሳኔ፤

30 ኑ ዓዶንሢ ፆኦዛሢሚፆይዳዒንሢሱፂ ዎዼ ዬሱሴ
ሃይባፓ ዔቂሴኔ፤

31ዬይ ዬሱሴዒስራዔኤሌ ዴሮ ጎማፓማሃንዳጉዲና
ጎሞዓቶምጋዓንዳጉዲፆኦሲዒዛዓርና ሃሣዻቂሻያማሂ
ፔኤኮ ሚዛቆ ዛላ ቦንቾና ጌሤኔ፤

32 ዬያ ባኮኮ ኑናንታ ፆኦሲ ፔኤም ዓይሢንታ ዓሶም
ቢያ ዒንጌ ዓያኖ ጌኤዦንታ ማርካኬ» ጌዔኔ።

33ዎጎ ዎጋ ዓሳ ዬያ ዋይዛዖ ኮሺ ዻጋዺ ዳኪንቴዞንሢ
ዎዻኒ ኮዔኔ።

34 ጋዓንቴ ዴሮ ባኣካ ቦንቺንታያ ሙሴ ዎጎ ዔርዛ
ጌማሊያሌ ጌይንታ ፔቴ ፔርሴ ዓሲስኬይ ዔቃዖ ዻካሮ
ዎጎ ዎጋ ዓሶ ቤርታፓ ዳኪንቴዞንሢ ሺኢሻንዳጉዲ
ዓይሤኔ።

35 ዬካፓ ዎጎ ዎጋ ዓሶም፦ «ዒስራዔኤሌ ዓሲዮቴ!
ዒንሢ ሃኖ ዓሶይዳ ዓይጎ ማዻኒ ማላቴያ ዒንሢና ኮሺ
ዔሩዋቴ፤

36 ሃያኮ ቤርታ ዬያጉዲ ቴዎዳሴ ጌይንታ ዓሲ ‹ታ
ዼኤፒኬ› ጌዒ ዔቄኔ፤ ሃሣ ዒዛና ዎላ ዖይዶ ፄኤታ ዓሲ
ፔቴ ማዔኔ፤ ጋዓንቴ ዬያ ዎዾም ዒዛኮ ጊንፆ ሃንታ ዓሳ
ላኣሊንቲ ባይቃዛ ማሊፃ ዒዛሲያ ባይቄኔ።

37 ዬካፓ ሃሣ ዴራ ፓይዲንቴ ዎዶና ጌሊላ ዓጪ
ዓሲ ማዔ፥ ዪሁዳ ጎዖሢ ዔቂ ሚርጌ ዴሬ ዒዛ ጊንፆ
ሃንታንዳጉዲ ማሄኔ፤ ዒዚያ ዎዺንቴኔ፤ ዒዛ ጊንፆ ሃንታ
ዓሳኣ ላኣሊንቲ ባይቄኔ።

38 ዬያሮ ሃሢ ታ ዒንሢም ጋዓሢ ሃንሢ ዓሶንሢዳፓ
ሃኪ ዒንሢ ዔያቶ ሃሻንዳጉዲኬ፤ ዓይጎሮ ጌዔቶ ሃይ
ማሊፃ ሃሣ ሃይ ማዻ ዓሲፓሙኬያታቶ ባይቃንዳኔ፤

39 ፆኦሲፓ ሙኬያ ማዔቶ ጋዓንቴ ዔያቶ ዒንሢ
ባይዛኒ ዳንዳዑዋሴ፤ ፔቶ ዬይ ዒንሢኮ ፆኦሲና ዎላ
ፑርቲሢ ማዓንዳኔ» ጋዓዛ፥ ዔያታ ጌማሊያሌኮ ዞሮ
ዋይዚ ዔኬኔ።

40 ዬካፓ ዔያታ ዳኪንቴዞንሢ ዔኤላዖ ጳርቂሲ
ዬሱሴኮ ሱንፆ ዔኤሊ ዓሶ ዔርዙዋጉዲ ላታዖ ዳኬኔ።

41ዳኪንቴዞንሢጋዓንቴዬሱሴዛሎና ቦርሲንቲታቶዋ
ዔካኒ ጊኢጌያታሢሮ ዎዛዺ ዎዛዺ ዎጎ ዎጋ ዓሶ ቤርታፓ
ኬስኪ ዴንዴኔ፤

42ቢያ ኬሊ ጌኤዦማኣሮና ዓሶኮ ማኣሮናይዳ ሜሲሄ
ማዔ፥ ዬሱሴ ዛሎ ኬኤዚፆንታ ኮዦ ሃይሶ ኬኤዚፆዋ
ዔያታ ሃሺባኣሴ።

6
ማዾማዻ ላንካዎ ዲያቆኖኮ ዶኦሪንቲፆ

1 ዬካፓ ኪሪስቶሴ ጉሙርቃ ዓሶኮ ፓይዳ ሚርጊ
ሚርጊ ዓኣዻዛ ጊሪኬ ሙኡጮ ጌስታ ዓይሁዶ ዓሳ
ዬሩሳላሜይዳ ናንጋ ዓይሁዶ ዓሶ ዑፆይዳ ጉንዱሞ
ዓርቄኔ፤ ዓይጎሮ ጌዔቶ ኬሊ ኬሊ ሙዖ ባካ ዒንጊንታ
ዎዶና ዔያቶኮ ባኣካ ዓኒንሢ ሃይቄ ላኣሎ ዬሩሳላሜ
ዓይሁዶ ዓሳ ዋላሢሮኬ።

2 ዬያሮ ታጶ ላምዖንሢ ኪሪስቶሴ ጉሙርቃ ዓሶ
ፔቴይዳ ቡኩሳዖ፦ «ሙኡዚጊሽኪሢሮ ጌዒ ፆኦሲ ቃኣሎ
ዔርዚፆ ማዾ ኑና ሃሻኒ ኮይሱዋሴ።

3ዓካሪታዒሾንሦ! ታሚሾንሦ! ኮሺዒኔናዓኣያማዒ
ማዾና ቢያሢ ጋላቲሳያ፥ ዓያና ጌኤሺ ኩሙሢ ዎልቄና
ማዻያ ሃሣሚርጌ ዔራ ማዔ ላንካይ ዓሲ ዒንሢ ባኣካፓ
ዶኦሩዋቴ፤ ዬያቶ ኑኡኒ ሃኖ ማዾ ማዺሻንዳኔ።

4 ኑኡኒ ጋዓንቴ ሺኢጲፆንታ ፆኦሲ ቃኣሎ ዔርዚፆ
ማዾዋ ዶዲማዻንዳኔ» ጌዔኔ።

5:28ማቲ. 27፡25።

5 ዬና ጌኤዛ ቢያሢ ዎዛሴኔ፤ ሃካፓ ሊካ ዓኣ ዓሶዋ
ዔያታ ዶኦሬኔ፤ ጉሙርቂሢ ዓኣያ ሃሣ ዓያና ጌኤሺ
ቢታንቶ ዴሞ ጌሌ ዒስፂፓኖሴ፥ ፒልጶሴ፥ ጲሮኮሮሴ፥
ኒቃሮና፥ ፂሞና፥ ጴርሜ፥ ዓይሁዴቱዋዖ ዓይሁዴ ማዔ
ዓንፆኪያ ዓጮ ዓሢ ኒቆላዎሴ ጎዖሢንታኬ።

6 ዬንሢ ዔያታ ዳኪንቴዞንሢ ቤርቶ ሺኢሼኔ፤
ዳኪንቴዞንሢያ ሺኢቃዖ ኩጮዔያቶ ዑፃ ጌሤኔ።

7 ያዺዲ ፆኦሲኮ ቃኣላ ዳልጊ ዳልጊ ዓኣዼሢሮ
ዬሩሳላሜይዳ ኪሪስቶሴ ጉሙርቃ ዓሶኮ ፓይዳ ሚርጊ
ሚርጊ ዓኣዼኔ፤ ቄኤሶይዳፓኣ ሚርጌሢ ኪሪስቶሴ
ጉሙርቄኔ።

ዒስፂፓኖሴኮ ዓርቂንቲፆ
8 ዒስፂፓኖሴ ፆኦሲኮ ኮሹሞ ዒንጊፆ ዔኪ ዎልቄና

ማዒ ዲቃሣ ባኣዚንታ ፆኦሲ ዎልቄና ማዺንታ ዓኪ
ባኣዚያ ዴሮ ባኣካ ዬኖ ዎዶና ማዻኔ፤

9ዒማና «ዱማዺኬስኬዓሶሺኢጲፆማኣሮ»ጌይንታ
ዓይሁዶ ዓሶኮ ሺኢጲፆ ማኣራፓ ማዔ ዓሳ፥ ቄሬናና
ዒስኪንዲሪያ ዓጮዓሳ፥ኪልቂያንታዒሲያ ዓጮዓሶንታ
ፔቴይዳ ዔቂ ዒስፂፓኖሴ ዒፂ ማርማኔ።

10 ጋዓንቴ ዒስፂፓኖሴ ኬኤዛ ዔራቶና ዓያኖና ዔያታ
ባሻኒ ዳንዳዒባኣሴ።

11 ዒማና፦ «ሃይ ዓሢ ሙሴና ፆኦሲና ጫሽካንቴ ኑ
ዋይዜኔ» ጋዓንዳ ዓሲ ዔያታ ዴሚና ጊኢጊሼኔ።

12 ዬያይዲ ዴሮንታ ጪሞንታ ሃሣ ሙሴ ዔርዜ ዎጎ
ዔርዛ ዓሶዋ ዔያታ ዔቂሲ፥ ዒስፂፓኖሴያ ዓይሢሲ ዎጎ
ዎጋ ዓሶ ቤርቶ ሺኢሼኔ።

13 ዒማና ዒዛ ዑፃ ሉኡዙሞና ማርካዻንዳ ፔቴ ፔቴ
ዓሲያ ዔያታ ዔኪ ሙኬኔ፤ ሉኡዙሞና ማርካዻ ዓሳ
ኬኤዛዖ፦ «ሃይ ዓሢ ሃያ ጌኤዦ ማኣሮና ሙሴ ዔርዜ
ዎጎና ጫሽካኔ።

14 ሃሣ ‹ናዚሬቶ ዬሱሴ ሃያ ማኣሮ ሻሃንዳኔ፤ሙሴ ኑና
ዓይሤዎጎዋላኣማንዳኔ›ጌዒኬኤዛንቴ ኑዋይዜኔ» ሂዚ
ጌዔኔ።

15ዬማና ዎጎ ዎጊፆይዳ ዓኣ ዓሳ ቢያ ዒስፂፓኖሴ ኮሺ
ዛጋዛ፥ ዓኣፖ ካራ ዒዛኮ ፆኦሲ ኪኢታንቻ ዓኣፒ ካራጉዲ
ማሊ ጴዼኔ።

7
ዒስፂፓኖሴ ጌስቴ ጌኤዞ

1 ቄኤሶኮ ሱኡጋሢ ዒስፂፓኖሴ ኮራ፦ «ዬይ ጌይንቴ
ባካ ጎኔዳ?» ጌዒ ዖኦጬኔ።

2 ዒስፂፓኖሴ ሂዚ ጌዒ ማሄኔ፦ «ታ ዒሾንሦ! ታ
ዓዶንሦ! ሂንዳ ዋይዙዋቴ፤ ኑ ዓዳሢ ዓብራሃሜ ካኣራኔ
ዓጮይዳ ናንጊፆሮ ዓኣዻንዳሢኮ ቤርታ ሜሶፖታሚያ
ዓጫ ዓኣንቴ ቦንቺንቴ ፆኦዛሢ ዒዛም ጴዻዖ፥

3 ‹ኔ ዓጫፓ ኬስኪ ሃሣ ኔ ዒጊኖይዳፓ ዱማዺ ታ ኔና
ዻዋ ዓጮ ዓኣዼ› ጌዔኔ።

4 ዒማና ዒዚ ካላዳ ዓሶ ዓጫፓ ኬስኪ ካኣራኔይዳ
ዴዔኔ፤ ዒዚ ዒኢካ ዓኣንቴ ዓዴ ሃይቃዛ ካኣራኔ
ዓጮይዳፓ ኬሲ ሃሢ ዒንሢ ናንጋ ዓጬሎ ፆኦሲ ዒዛ
ዔኪሙኬኔ።

5 ያዺ ማዔቶዋ ቶኪ ሄርቃንዳ ቤሲጉዴያታዖ ፆኦሲ
ዒዛም ዒንጊባኣሴ፤ ጋዓንቴ ሃኖ ዓጬሎ ዒዛና ዒዛኮ
ፃጶናም ሃጊ ዓጪማሂ ዒዛምዒንጋንዳሢጫኣቄኔ፤ ዬኖ
ፆኦሲ ዒዛምጫኣቄሢ ዓብራሃሜኮ ሃጊ ናይ ባኣንቴኬ።

6 ዜርፃ ዒዛኮ ዓሲ ዓጪዳ ዒፂንቲሢና ዳውሲንቲ
ናንጋንዳሢ ሃሣ ዬኖ ዓጮይዳ ዖይዶ ፄኤታ ሌዔ ዓሳ
ዔያቶ ዓይሌማሂሜታሲ ዎይሣንዳሢዒዛምኬኤዜኔ።

7 ሃሣ ‹ዓይሌማሂ ዎይሣ ዴሮ ታኣኒ ፑርታና ዎጋንዳኔ፤
ዬካፓ ዔያታ ዓይሉማፓ ኬስኪ ሃኖ ቤዞይዳ ታና
ካኣሽካንዳኔ› ሂዚ ጌዒ ፆኦሲ ኬኤዜኔ።

8ቃሳዖ ሃሣ ዓቲንቶ ቤርቶ ቲቂፆ ዎጎዋ ዒንጌኔ። ዬያሮ
ዓብራሃሜ ዪሳኣቄ ሾዔስካፓ ሳላሳ ኬሎና ዓቲንቶ ቤርቶ
ዒዛኮ ቲቄኔ፤ ዪሳኣቄ ያይቆኦቤ ሾዔኔ፥ ያይቆኦቤያ ዱማ
ዱማ ዒስራዔኤሌ ፃጶኮ ዓዶንሢ ማዔ ታጶ ላምዖ ናኣቶ
ሾዔኔ።

9«ያይቆኦቤኮ ናኣታዔያቶኮጌርሲዮሴፔቂኢሪጊብፄ
ዓጫ ዓይሌ ማዓንዳጉዲ ሻንቼኔ። ፆኦሲ ጋዓንቴ ዒዛና
ዎላ ማዔኔ፤

10 ሜቶ ቢያሢዳፓኣ ዒዛ ኬሴኔ፤ ሃሣ ጊብፄ ካኣቲ
ቤርቶይዳ ቦንቺንቲና ዔራቶና ዒዛም ዒንጌኔ፤ ካኣቲያ
ጊብፄ ዓጮ ቢያና ፔ ማኣሮናይዳ ሱኡጌ ዒዛ ማሄኔ።

11 ዬኖ ዎዶና ጊብፄ ዓጮና ካኣናኔ ዓጮናይዳ ቢያ
ዼኤፒ ሜቶ ማዤ ኪሊንኮ ሉማ ዔቄኔ፤ ዓዶንሢያ ኑኡኮ
ሙኡዚ ዴንቃኒ ዳንዳዒባኣሴ።

12 ያይቆኦቤ ጊብፄ ዓጮይዳ ሃኣኮ ዓኣሢ ዋይዛዖ ኑ
ዓዶንሢ ቤርታሲ ዒኢካ ዳኬኔ።

13ላሚፆ ማዒ ዔያታ ጊብፄ ዓኣዼ ዎዶና ዮሴፔ ፔኤኮ
ጌርሲንሢም ፔና ፔጋሲ ኬኤዚ ዔርቴኔ፤ ዒማና ማኣሮ
ዓሳኣ ዒዛኮ ካኣቲና ዔርቴኔ።

14 ዬካፓ ዮሴፔ ፔኤኮ ዓዶ ያይቆኦቤና ዒጊኖ ቢያ ፔ
ኮራዔኪሙኬኔ፤ ዬያታ ዎሊዑፃ ጉቤላንካይታሚዶንጎ
ዓሲኬ።

15ዬያሮ ያይቆኦቤ ጊብፄ ዓጮዓኣዺ ናንጊ ዒዛንታ ኑ
ዓዶንሢንታ ዒኢካ ሃይቄኔ።

16 ዔያቶኮ ሌዛ ሴኬሜ ዓጮ ዔኪ ዓኣዺንቲ፥
ዓብራሃሜ፦ ሴኬሜይዳ ዔሞሬ ናኣቶይዳፓ ፔ ሚኢሼና
ሻንቄ ዱኡፖ ካያ ዱኡቴኔ።

17«ፆኦሲዓብራሃሜምጫኣቂዒንጌሃጊማዓንዳዎዛ
ኩማንዳዎዳዑካዛጊብፄይዳዓኣ ኑዴሮኮፓይዳሚርጊ
ሚርጊ ዓኣዼኔ።

18 ዬካፓ ሜሌ ካኣቲ ዮሴፔ ዔሩዋያ ጊብፄይዳ
ካኣታዼኔ።

19ዬይ ዓኮ ካኣታሢ ኑ ዴሮ ዑፆይዳ ጌኔ ማሊሢና ዔቂ
ዬያ ዓሶኮ ናኣታ ሃይቃንዳጉዲ ሃሣ ኬኤሪንታንዳጉዲ
ኑኡኮ ዓዶንሢ ዎልቄና ዒዚ ኮሺሜታሴኔ።

20 ዬኖ ዎዶና ሙሴ ሾይንቴኔ፤ ዒዚያ ሚርጌ ሚዛጲ
ናይኬ፤ ሃሣ ሃይሦ ዓጊኒያ ፔ ዓዶ ማኣራ ዴዒዲጬኔ።

21 ዬካፓ ዒዚ ኬኤሪንቴንቴ ጊብፄ ካኣቲኮ ናይስኬና
ዒዛ ዔኪ ፔ ናይ ማሂ ዲቼኔ።

22 ዬያይዴም ሙሴ ጊብፄ ዓሶ ዔራቶ ቢያ ዔሬኔ፤
ጌስታ ጌኤዞና ማዻ ማዾና ቢያ ዶዲ ዓሲ ማዔኔ።

23 «ሙሴኮ ሌዓ ዖይዲታሚ ኩሜ ዎዶና ፔኤኮ
ጌርሲንሢ ጌይፃ ዒስራዔኤሌ ናኣቶ ዛጋኒ ማሌኔ።

24ዛጎሮዒሙካንቴዒዛኮዒጊኖይዳፓፔቴስኬያፔቴ
ጊብፄ ዓጪዓሲስኬይ ጳርቂ ሂዓንቴ ዴንቃዖ ዬያ ዒጊናሢ
ዒማኣዴኔ፤ ዬያ ጳርቂንቴ ዓሢ ዛሎዋ ኮሜዔካኒ ጊብፄ
ዓጮ ዓሢ ጳርቂ ጶዼኔ።

25 ዒዛ ዛሎና ፆኦሲ ዔያቶ ዓይሉማፓ ኬሳንዳሢ
ዒጊና ዒዛኮ ዔራንዳያ ዒዛምማሌኔ፤ ጋዓንቴ ዔያታ ዬያ
ዒና ዔኪ ዔሪባኣሴ።

26ዚሮጉቴሎላምዖዒስራዔኤሌዓሲዎላዑራዻንቴ
ዴንቃዖ ዔያቶ ላኣጋኒ ኮዒ ‹ዒንሢ ሃይ ዓሳ! ዒንሢዎሊኮ
ጌርሲንሢኬ፤ ዓይጎሮ ዒንሢ ዎላ ዑራዻይ?› ጌዔኔ።

27ዬይ ፔ ላጋሢ ጳርቃ ዓሣሢሙሴ ሴካ ሂዓዖ ‹ኔና ኑ
ዑፃ ዎይሣያና ዎጋያ ማሄሢ ዖናዳይ?

28ዚጊኖ ኔ ጊብፄ ዓሢ ዎዼ ጎይፆ ታናኣ ኔ ዎዻኒ ኮዓ?›
ጌዔኔ።

29ሙሴ ዬያ ዋይዛዖ ጊብፄ ዓጫፓ ፑኒንቲ ሚዲያሜ
ጌይንታ ዓጪ ዓኣዺ ዒኢካ ናንጊ፥ ላምዖ ዓቲንቄ ናይያ
ሾዔኔ።

30 «ሙሴዒዞ ዓጮይዳ ዖይዲታሚሌዔ ዓኣሤስካፓ
ሲና ጌይንታ ዹኮ ኮራ ዓኣ ቦኦሎይዳ ካዮ ባኣካ ዔኤታ
ታሚና ፆኦሲ ኪኢታንቻ ዒዛም ጴዼኔ።

31ሙሴ ዬያ ዛጌ ዎዶና ዲቃቲ ሄርሻዖ፥ ባንሢ ዑኪ
ዛጋንቴ ሂዚ ጋዓ ዑኡሲ ዋይዚንቴኔ፤

32 ‹ታኣኒ ኔ ዓዶንሢ ዓብራሃሜ ፆኦሲ፥ ዪሳኣቄ ፆኦሲ፥
ያይቆኦቤ ፆኦሲኬ› ጋዓዛ፥ሙሴዒማናዒጊጪጎጋይቄኔ፤
ዛጋኒያ ጫርቂባኣሴ።

33 ፆኦሲዒዛም ጋዓንቴ ‹ኔ ዔቄ ቤዛ ጌኤሺ ሳዓታሢሮ
ቶካፓ ዱርዞ ኔኤኮ ኬሴ፤

34 ጊብፄ ዓጮይዳ ዓኣ ታ ዴሮኮ ዼኤፖ ሜቶ ጎኔና ታ
ዛጌኔ፤ ዋኣዪንቶ ዒላቶዋ ታ ዔያቶኮ ዋይዜኔ፤ ዬያሮ ታ
ዔያቶ ዓውሳኒ ኬዴሢሮ ሃሢ ኔ ሃኒ ዬዔ፥ ታ ኔና ጊብፄ
ዓጮማሂ ዳካንዳኔ› ጌዔኔ።

35 «ዒስራዔኤሌ ዴራሙሴ ኮራ ‹ኔና ኑ ዑፃ ዎይሣያና
ዎጋያናማሄሢዖናዳይ?› ጌዒቤርታዒዛማኬያማዔቶዋ
ፆኦሲ ጋዓንቴ ዬያ ሙሴም ካዮ ባኣካ ጴዺ ኪኢታንቻሢ
ዛሎና ዎይሣያና ዎጋያና ማሂ ዔያቶ ባንሢ ዳኬኔ።

36 ጊብፄ ዓጮና ዞቄ ባዞናይዳ ዲቃሣ ባኣዚና ፆኦሲ
ዎልቄናማዺንታ ዓኪ ባኣዚናማዺዴሮ ዓይሉማፓኬሲ፥
ዓሲ ናንጉዋ ዳውሎይዳ ዖይዲታሚ ሌዔ ጉቤ ዔኪ
ሃንቴሢ ዬያሙሴኬ።

37 ‹ፆኦሲ ታና ዔቂሴሢጉዲ ዒንሢኮ ዒሾንሢ ባኣካፓ
ፆኦሲ ማሊሢ ኬኤዛ ዓሲ ዒንሢም ዔቂሳንዳኔ› ጌዒ
ዒስራዔኤሌ ዴሮም ኬኤዜሢያ ዬያሙሴኬ።

38 ዓሲ ናንጉዋ ዳውሎይዳ ቡኪንቴ ዴሮና ዎላ ሃሣ
ሲና ዹኮይዳ ጌስቴ ኪኢታንቻሢና ዬያጉዲ ኑ ዓዶንሢና
ዎላ ማዔሢያ ዒዛኬ፤ ፆኦሲኮዋ ናንጎ ቃኣሎ ኑም ዳኪ
ሄሊሴሢያ ዬያሙሴኬ።

39 «ኑ ዓዶንሢ ጋዓንቴ ዒዛ ማማኬያፓዓቴም ዒዛም
ዓይሢንቲባኣሴ፤ ዒኖና ዔያታ ጊብፄ ዓጮማዓኒማሌኔ።

40 ዓኣሮኔ ኮራ ዔያታ ‹ሃይ ጊብፄ ዓጫፓ ኑና ኬሴ
ሙሴ ዎዎይቴቴያ ኑ ዔሩዋሴ፤ ዬያሮ ኑኡኮ ቤርታ ቤርታ
ዓኣዺ ኑና ዔኪ ዓኣዻንዳያ ካኣሽኮንዶ ባኣዚ ኑምማዤ›
ጌዔኔ።

41ዒማና ዔያታ ናኣሪ ማላያ ካኣሽኮንዶ ባኣዚ ማዢ
ዒንጎ ባኣዚያ ዬያም ዒንጌኔ፤ ዔያታ ፔ ኩጮና ማዤ
ባኮናኣ ዎዛዼኔ።

42 ፆኦሲ ጋዓንቴ ዔያቶይዳፓ ዱማዼኔ፤ ጫሪንጮ
ዦኦጋሢ ዔያታ ካኣሽካንዳጉዲ ዔያቶ ማሄኔ። ዬይያ፦
ፆኦሲ ማሊፆ ኬኤዛ ዓሶ ዛሎና
‹ዒንሢ ዒስራዔኤሌ ዓሳ!

ዓሲ ናንጉዋ ዳውሎይዳ ዒንሢ ሹኬ ቆልሞንታ
ዖይዲታሚሌዔጉቤዒንሢዒንጌዒንጊፃታኣምዳ?

43ዔኪ ዒንሢ ዴንዴሢ ዒንሢ ካኣሽካ
ሞሎኬኮ ዓፒሎማኣሮንታ
ሬፓኔ ጌይንታ ዒንሢ ፆኦዛሢኮ ዦኦጎ ማላ
ባኮንታኬ።

ዬያቶ ዒንሢ፦ ዒንሢ ኩቻ ማዢ
ዬያቶም ዒንሢ ዚጋ ዒንሢኮ ካኣሽኮ ፆኦዞኬ።

ታኣኒያ ባብሎኔ ዓጫፓ ዒንሢ ዳኪንቲ ዴንዳንዳጉዲ
ማሃንዳኔ›

ጌይንቲ ፃኣፒንቴሢ ጉዴያኬ።
44 «ኑ ዓዶንሢኮ ዓሲ ናንጉዋ ዳውሎይዳ ዓፒላና

ማዢንቴ ፆኦሲ ካኣሽኪንታ ማኣሪ ዓኣኔ፤ ዬኖ ዓፒሎና
ማዦና ማኣሮ ፆኦሲ ዒዛ ዓይሤ ጎይፆና ሃሣ ዻዌ ጎይፆና
ማዤሢያሙሴኬ።

45 ፆኦሲ ዔያቶኮ ቤርታፓ ዳውሴ ሜሌ ዴሮ ዓጮ
ዔያታ ዻካሌ ዎዶና ኑ ዓሶንሢ ዬኖ ዔያታ ዔኬ ዓፒሎና
ማዢንቴማኣሬሎዒያሱናዎላዒዞቤዞጌልዜኔ፤ዴንዲ
ዳውቴ ዎዶ ሄላንዳኣና ዬና ዒኢካ ዴዔኔ።

46 ዳውቴያ ፆኦሲ ዒዛ ቦንቼሢሮ ያይቆኦቤ ዜርፆ
ባኣካ ፆኦዛሢ ዎርቃንዳ ማኣሪ ማዣኒ ፆኦሲ ሺኢቄኔ።

47 ጋዓንቴ ዬኖ ማኣሮ ፆኦሲምማዤሢሴሎሞኔኬ።
48«ያዺማዔቶዋዼኤፖ ፆኦዛሢዓሲኩቺናማዢንቴ

ማኣሪዳ ናንጉዋሴ፤ ዬይያ፦ ፆኦሲማሊፆኬኤዛሢዛሎና
49 ‹ጫሪንጫ ታኣኮ ዴዖ ዖይቶኬ፤

ሳዓ ታኣኮ ቶካ ሄርቃ ቤዞኬ፤
ሂዳዖ ታኣም ዒንሢ ዎዚጉዴ ማኣሪ ማዣንዳይ?

ታ ዴዒ ሃውሻንዳ ቤዛ ዎዚጉዴያዳይ?
50ዬያ ቢያ ታኣኒ ታ ኩጮና ኮሼሢቱዓዳ?›
ፆኦሲ ሂዚ ጋዓኔ ጌዒ ፃኣፔሢጉዴያኬ።

51 «ዒንሢ ባቃኖ ዴይሤ፥ ፑርቶ ዓሳ! ዒና
ዒንሢኮ ዔኩዋያ፤ ዋያኣ ዒንሢኮ ዋይዙዋያ፥ ዒንሢኮ
ዓዶንሢጉዲዒንሢያ ቢያ ዎዴና ዓያኖ ጌኤዦማካኔ።

52 ዒንሢኮ ዓዶንሢ ዒፂ ዳውሲ ባኣያ ፆኦሲ ማሊፆ
ኬኤዛ ዓሶይዳፓ ዖናዳይ? ዔያታ ጌኤዣሢኮ ሙኪፆ
ቤርታዺ ኬኤዜዞንሢታዖ ዎዼኔ፤ ዒንሢያ ሃሢ ዬያ
ጌኤዣሢ ዓኣሢ ዒንጊ ዎዼኔ።

53ዒንሢ፦ኪኢታንቾ ዛሎና ፆኦሲዎጎዔኬኔ፤ ጋዓንቴ
ዒንሢ ዬያ ካፒባኣሴ።»

ዒስፂፓኖሴኮ ሹጮና ዹይንቲ ሃይቂፆ
54ዎጎ ዎጋ ዓሳ ዬያ ዋይዜ ዎዶና ዒናፓ ኮሺ ዻጋዼኔ፤

ዒስፂፓኖሴ ዑፆይዳኣ ዻጋና ሃኣሚ ዻዔኔ።
55 ዒዚ ጋዓንቴ ዓያና ጌኤሺኮ ዎልቆ ጋሮ ጌሊ

ጫሪንጮ ባንሢ ጊዥ ጌዒ ዛጋዖ፥ ፆኦሲኮ ቦንቾ ዴንቄኔ፤
ዬሱሴያ ፆኦሲኮ ሚዛቆ ዛላ ዔቂ ዓኣንቴ ዛጊ፥

7:29 ኬሲ. ማፃ 18፡3-4። 7:34 ኬሲ. ማፃ 2፡14። 7:36 ኬሲ. ማፃ 7፡5፤ 14፡21፤ ፓይ. ማፃ 14፡33። 7:37 ላሚ. ዎማ 8፡15፤ 18።
7:38ኬሲ. ማፃ 19፡1—20፡17፤ ላሚ. ዎማ 5፡1-33። 7:40ኬሲ. ማፃ 32፡1። 7:41ኬሲ. ማፃ 32፡2-6። 7:42 ዓሞ. 5፡25-27። 7:44
ኬሲ. ማፃ 25፡9፤ 40። 7:45 ዒያ. 3፡14-17። 7:46 2ሳሙ. 7፡1-16፤ 1ፆኦሲ. ዓሃኬ 17፡1-14። 7:47 1ካኣቶ. ማ 6፡1-38፤ 2ፆኦሲ. ዓሃኬ
3፡1-17። 7:49ዒሲ. 66፡1-2። 7:51ዒሲ. 63፡10።



ዳኪንቴዞንሢኮ ማዾ 7:56 873 ዳኪንቴዞንሢኮ ማዾ 8:32

56 «ሃይሾ፤ ጫሪንጫ ቡሊንቲ፥ ፆኦሲኮዋ ናዓሢ
ፆኦሲኮ ሚዛቆ ዛላ ዔቂ ዓኣንቴ ታ ዛጋኔ» ጌዔኔ።

57 ዬማና ዔያታ ዼጊዲ ዒላቲ፥ ዋዮ ጉቤሢ ፔኤኮ
ዓርቃዖ ፔቱሞና ዒዛ ባንሢ ጳሽኬኔ።

58 ዬካፓ ዔያታ ዒዛ ዓርቂ ካታሞይዳፓ ኬሲ ሹቻ
ዹዒ ዎዼኔ፤ ማርኮ ማዔ ዓሶንሢያ ዒስፂፓኖሴ ዹዓ
ዓሶኮ ዓፒሎ ዔኪ ሳውሌ ጌይንታ ፔቴ ዼጌስኬይ
ካፓንዳጉዲ ዒዛ ኮራ ጌሤኔ።

59ዔያታዒዛሹጮናዹዓ ጎይሣዓኣንቴዒስፂፓኖሴ፦
«ጎዳ ዬሱሴ! ሼምፓሢ ታኣኮ ዔኬ!» ጌዒ ሺኢቄኔ።

60 ሃሣ ዒ ጉምዓታዖ፦ «ጎዳሢዮ! ሃያ ዔያቶኮ ማዾ
ዻቢንቲ ማሂ ፓይዲፖ!» ጌዒ ዼጊዲ ዒላቲ፥ ሃይቄኔ።
ሳውሌያ ዒስፂፓኖሴ ዎዾናሢ ቃራኬ ጌዔኔ።

8
ሳውሌኮ ሺኢጲፆ ማኣሮ ዓሶ ዳውሲፆ

1 ዒስፂፓኖሴ ሃይቄ ኬሎና ዬሩሳላሜይዳ ዓኣ
ሺኢጲፆ ማኣሮ ዓሶይዳ ዼኤፒ ዳውሲሢ ዔቄኔ፤ ፆኦሲ
ማዾም ዳኪንቴዞንሢፓ ዓታዛ ሃንጎ ፆኦሲ ጉሙርቃ
ዓሳ ቢያ ዪሁዳ ዓጮና ሳማሪያ ዓጮና ባንሢ ላኣሊንቲ
ዴንዴኔ።

2 ፆኦሲ ዶዲ ካኣሽካ፥ ፔቴ ፔቴ ዓሳ ዒስፂፓኖሴ
ዱኡኬኔ፤ ሃሣ ዒናፓ ማዔ ዼኤፒ ዬኤፒያ ዬኤኬኔ።

3 ሳውሌ ጋዓንቴ ዬኖ ዎዶና ሺኢጲፆ ማኣሮ ዓሶ
ባይዛኒ ሚርጌ ካራ ኮዓኔ፤ ዓሶኮዋ ማኣሮ ቢያ ጌሊ ጌሊ
ኪሪስቶሴ ጉሙርቃ ዓሶ ዓቲንቆና ላኣሎና ጎቺ ጎቺኬሲ፥
ቱኡሲ ማኣሪዳ ቱኪሳኔ።

ኮዦ ሃይሳ ሳማሪያይዳ ኬኤዚንቴሢ
4ዱማዱማቤዞ ላኣሊንቲ ዓኣዼ ኪሪስቶሴ ጉሙርቃ

ዓሳ ቢያ ቤዞይዳ ፆኦሲኮ ቃኣሎ ኬኤዜኔ፤
5ፒልጶሴያሳማሪያኮፑኡፖካታሞዴንዲሜሲሄዛሎ

ዓሶም ኬኤዜኔ።
6 ዓሳ ፒልጶሴኮ ቃኣሎ ዋይዛዖ ሃሣ ዒ ማዻ ፆኦሲ

ዎልቆና ማዺንታ ዓኮ ባኮዋ ዛጋዖ ፔቱሞና ዒዚ ጋዓ ባኮ
ኮሺ ዋይዛኔ።

7 ፑርቶ ዓያናኣ ዼጊዲ ዒላቲ ዒላቲ ሚርጌ ዓሶይዳፓ
ኬስካኔ፤ ሃሣ ሚርጌ ሃንታኒ ዳንዳዑዋ ዎቦ ዓሲና ፒዜ
ሃንቱዋ ዎቦ ዓሲያ ዻቄኔ።

8ዬያሮ ዬኖ ካታሞይዳ ዼኤፒ ዎዛ ማዔኔ።
9 ዬኖ ካታሜሎይዳ ሲሞኦኔ ጌይንታ ፔቴ ዓሲ ዓኣኔ፤

ዬይ ዓሢ ካታሞይዳ ዦዋቶና ዓኪ ባኣዚ ማዺ ማዺ
ሳማሪያ ዓጮይዳ ሄርሺ ዲቃቲንታያ ማዒ ናንጋኔ፤ ሃሣ
«ታኣኒ ዼኤፒ ዓሲኬ!» ጌዒ ጌዒ ፔና ኬኤዛኔ።

10 ዓሶ ዻኮንታ ዼኤፖንታ ቢያ፦ «ሃይ ዓሢ ዼኤፒ
ጌይንቲ ዔኤሊንታ ፆኦሲ ዎልቃሢኬ!» ጌዒ ጌዒ ዒዛሲ
ዋይዛኔ።

11 ዔያታ ዒዛሲ ዋይዛሢ ሚርጌ ዎዴይዳፓ
ዓርቃዖ ዦዋቶና ዓኪ ባኣዚ ማዺሢና ዔያቶ ዲቃሢ
ሄርሺሳሢሮኬ።

12 ጋዓንቴ ፒልጶሴ ፆኦሲ ካኣቱሞ ዛሎና ዬሱስ
ኪሪስቶሴ ዛሎና ኬኤዜ ኮዦ ሃይሶ ጎናሲ ዔኪ
ዓቲንቆንታ ላኣሎንታ ዋኣፆና ማስቴኔ።

13 ሲሞኦኔያ ዓቱዋዖ ኪሪስቶሴ ጉሙርቂ ዋኣፆና
ማስቲፒልጶሴናዎላፔቴማዔኔ፤ ሃሣዒዚፆኦሲዎልቆና
ማዺንታ ዓኮ ባኮንታ ማላቶንታ ዛጊ ዛጊዲቃቲ ሄርሻኔ።

14ዬሩሳላሜይዳ ዓኣ ዳኪንቴዞንሢ ሳማሪያ ዓጮ ዓሳ
ፆኦሲ ቃኣሎ ጎናሲ ዔኬሢ ዋይዛዖ ጴፂሮሴና ዮሃኒሴና
ሳማሪያ ዓጮ ዳኬኔ።

15 ዬያሮ ሳማሪያ ዓጮ ዓሳ ዓያና ጌኤሺ ዔካንዳጉዲ
ጴፂሮሴና ዮሃኒሴና ዓኣዺ ዔያቶም ሺኢቄኔ።

16ዓይጎሮ ጌዔቶ ሳማሪያ ዓጮ ዓሳ ጎዳ ዬሱሴ ሱንፆና
ዋኣፆ ማስቴያፓዓቴም ዓያና ጌኤሺ ሃጊ ፔቴ ዓሲዳታዖ
ኬዲባኣሴ።

17 ዬያሮ ጴፂሮሴና ዮሃኒሴና ዔያቶ ዑፃ ኩጮ ጌሣዛ
ዓሳ ዓያና ጌኤሺ ዔኬኔ።

18 ዳኪንቴዞንሢ ፔኤኮ ኩጮ ዓሶ ዑፃ ጌሣዛ ዓያና
ጌኤሺ ዓሶም ዒንጊንቴሢ ሲሞኦኔ ዛጋዖ ዳኪንቴዞንሢም
ሚኢሼ ዔኪሙኪ፦

19 «ታኣኒያ ኩጮ ጌሣዛ ዓሳ ቢያ ዓያና ጌኤሺ
ዔካንዳጉዲ ሃኖ ቢታንቶ ታኣም ዒንጉዋቴራ» ጌዔኔ።

20 ጴፂሮሴ ጋዓንቴ ዒዛም፦ «ፆኦሲኮ ዒንጊፆ ኔኤኒ
ሚኢሼና ዔካኒ ማሌሢሮ ኔናንታ ኔ ሚኢሾንታ ዎላ
ባይቁዋቴ!

21 ዒና ኔኤኮ ፆኦሲ ቤርቶይዳ ፒዜ ማዒባኣሢሮ ኑ
ማዾይዳ ኔኤኮ ቤሲያ ባኣሴ።

22 ዬያሮ ሃያ ኔኤኮ ፑርቱሞ ዻቢንቶ ጎማፓ ማዔ፤
ጎዖንቴ ፆኦሲ ኔኤኮ ዒኖ ማሊፆ ዓቶም ጋዓንዳቴ ዒዛ
ሺኢቄ፤

23ዓይጎሮ ጌዔቶ ኔኤኒ ባይዛ ቂኢሩሞማሊሢናኩሜያ
ሃሣ ጎሜና ቱኡቴ ዓሲ ማዔሢ ታ ዛጋኔ» ጌዔኔ።

24 ሲሞኦኔያ፦ «ዒንሢ ሃሢ ጌዔ ባኮይዳፓ ፔቴ
ባኣዚታዖ ታና ሄሉዋጉዲ ዒንሢ ዒንሢሮ ጎዳሢ ታኣም
ሺኢቁዋቴ» ጌዔኔ።

25ጴፂሮሴና ዮሃኒሴና ዬሱሴዛሎዔራ ባኮማርካዺ፥
ጎዳኮዋ ቃኣሎ ኬኤዜስካፓ ሚርጌ ሳማሪያ ዓጮ
ጉርዶይዳ ኮዦ ሃይሶ ኬኤዚ ኬኤዚ ዬሩሳላሜ ባንሢ
ማዔኔ።

ፒልጶሴና ካኣቶ ማኣራ ማዻ ዒቶጲያ ዓጮ ዓሢና
26 ፆኦሲኮ ኪኢታንቻ ፒልጶሴ ኮራ፦ «ዔቂ

ዬሩሳላሜይዳፓ ጋኣዛ ዴንዳ ጎይፆና ሊካ ዴንዴ» ጌዔኔ፤
ዬና ጎይፃ፦ ዓሲ ናንጉዋ ዳውሌይዴና ዓኣዻያኬ።

27 ዒዚ ዔቂ ዴንዴኔ። ዒማና ፔቴ ዒቶጲያ ዓጮኮ
ካኣቶ ማኣራ ዓሽቲንቂ ማዻ ዒቶጲያ ዓጪ ዓሲስኬያ
ፆኦሲም ዚጊ ካኣሽካኒ ዬሩሳላሜ ዴንዲ ዒኢካ ዓኣኔ፤
ዬይ ዓሢ ሂንዴኬ ጌይንታ ዒቶጲያ ዓጮ ካኣቴሎና ዎላ
ቢታንቶ ዓኣያ ማዒ ማዻያ ሃሣ ሚኢሾ ዒዞኮ ቢያ ዛጊ
ዓርቂ ቆላያኬ።

28ዬይዓሢፓራሢጎቻሳርጌሎዖይቶይዳዴዒፔዓጮ
ባንሢ ማዒ ዴንዲቤቃ ፆኦሲ ማሊፆ ኬኤዛ ዒሲያሴ
ማፃኣፖ ናባባኔ።

29 ዬማና ዓያኖ ጌኤዣ ፒልጶሴም፦ «ዴንዲ ሃሴኬ
ሳርጌሎ ዖይቶ ባንሢ ዑኬ» ጌዔኔ።

30 ዬያሮ ፒልጶሴ ጳሽኪ ዬያ ባንሢ ዴንዳዖ ዒቶጲያ
ዓጮዓሢፆኦሲማሊፆኬኤዛዒሲያሴማፃኣፖ ናባባንቴ
ዋይዚ፦ «ኔ ናባባሢኮ ቡሊፃ ኔኤም ጌላ?» ጌዒ
ዖኦጬኔ።

31 ዒቶጲያ ዓጮ ዓሢ ማሃዖ፦ «ቡሊ ኬኤዛ ዓሲ
ባኣንቴ ዎዲ ታኣም ጌላንዳይ?» ጋዓዖ፥ ፒልጶሴም፦
«ሳርጌሎ ዖይቶይዳ ኬስኪ ታኣና ዎላ ዴዔ» ጌዔኔ።

32ዬይ ዒቶጲያ ዓጮ ዼኤፖ ዓሢ ናባባ ማፃኣፓ፦
«ሹኪንታኒ ዒሺንታ ማራይጉዲማዔኔ፤

8:3 ዳኪ. ማዾ 22፡4-5፤ 26፡9-11።

ዑፃፓ ጋፓኖ ታይዛ ዓሳ ታይዛኣና ዚቲ ጋዓ
ማራይጉዲ

ዒዚ ዻንጎ ፔኤሲ ቡሊባኣሴ።
33ዒዚ ቦሂንቴኔ፤ ፒዜ ዎጌያ ዒዛም ዎጊንቲባኣሴ፤

ሼምፓሢ ዒዛኮ ሳዖይዳፓ ባይቄኔ፤
ዒዛኮ ሾይንቶ ዛሎ ዖኦኒ ኬኤዛኒ ዳንዳዓይ?»

ሂዚ ጋዓ ቤዞኬ።
34 ዬይ ካኣቶ ማኣራ ዼኤፒ ዓሲ ማዒ ማዻ ዓሢ

ፒልጶሴ ኮራ፦ «ፆኦሲ ማሊፆ ኬኤዛሢ ሃኖ ጌዔሢ ዖ
ዛላዳይ? ፔ ዛላሞ? ሜሌ ዓሲ ዛላዳይ? ሃዳራ ታኣም
ኬኤዜ» ጌዔኔ።

35 ፒልጶሴያ ዬኖ ማፃኣፖ ቤዞይዳፓ ዓርቃዖ ዬሱሴ
ዛሎ ኮዦ ሃይሶ ዒዛም ኬኤዜኔ።

36 ዔያታ ዴንዲቤቃ ዋኣሢ ዓኣ ቤሲ ሄላዛ፥ ካኣቶ
ማኣራማዻዼኤፖ ዓሢፒልጶሴ ኮራ፦ «ሃይሾ ሃካ ዋኣሢ
ዓኣኔ፤ ታኣኒ ማስቱዋጉዲ ታና ላኣጋሢ ዓይጎዳይ?»
ጌዔኔ።
[
37 ፒልጶሴያ፦ «ጉቤ ዒናፓ ኔ ጉሙርቄቶ ዋኣፆ

ማስታኒ ዳንዳዓኔ» ዒዛም ጌዔኔ። ካኣቶ ማኣራ ማዻ
ዼኤፖ ዓሢያ፦ «ዬሱስ ኪሪስቶሴ ፆኦሲ ናኣዚ ማዔሢ ታ
ጉሙርቃኔ» ጌዔኔ።]*

38 ካኣቶ ማኣራ ማዻ ዼኤፖ ዓሢ ሳርጌሎ ዖይቶ
ዔቂሴኔ፤ ዬካፓ ላምዓሢ ዋኣፆይዳ ኬዳዛ ፒልጶሴ ዬያ
ዓሢማስኬኔ።

39 ዋኣፆይዳፓ ዔያታ ኬስኬስካፓ ፆኦሲኮ ዓያና
ፒልጶሴ ዔኬኔ፤ ካኣቶ ማኣራ ማዻ ዼኤፖ ዓሢ ላሚዒዛ
ዴንቂባኣሴ። ዒዚያ ዎዛዺ ዎዛዺ ፔኤኮ ጎይፆ ዓኣዼኔ።

40 ፒልጶሴ ዒማና ጋዓንቴ ዓዛፆሴ ጎዖ ቤሲዳ ጴዼኔ፤
ዒዚ ቂሳሪያ ዓጮማዒሙካንዳያ ሄላንዳኣና ካታሞቢያ
ሃንቲ ሃንቲ ኮዦ ሃይሶ ኬኤዜኔ።

9
ሳውሌኮ ላኣሚንቶ
(ዳኪ. ማዾ 22፡6-16፤ 26፡12-18)

1 ዒማና ቢያ ዎዴ ሳውሌ ጎዳኮ ጊንፆ ሃንታ ናኣቶ
ዻጋና ዎዻኒ ዚርቂ ዚርቂ ናንጊቤቃ ቄኤሶኮ ሱኡጋሢ ኮራ
ዓኣዺ፥

2 ጎዳኮ ጎይፆ ሃንታ ዓሶ ዓቲንቆንታ ላኣሎንታ ዴንቃዖ
ቱኪቱኪዬሩሳላሜዔኪሙኪሳኒዳንዳዓኪኢታዋርቃታ
ዴማስቆይዳ ዓኣ ዓይሁዶ ዓሶኮ ቡኪንቶ ቤዞ ዎይሣ
ዓሶም ፃኣፒ ዒንጋንዳጉዲ ቄኤሶኮ ሱኡጋሢ ዖኦጬኔ።

3ዬካፓዒዚ ጎይፆ ዴንዲዴማስቆ ካታሞ ሄላኒዑካዛ
ዒዚዔሩዋንቴጫሪንጫፓ ዓኣፒዳ ዱካ ፖዒዒዛ ዓጫ
ፖዔኔ።

4 ዬማና ዒዚ ቶጊ ዓኣዻ ባካፓ ሳዓ ኬዲ ሎኦማዖ፦
«ሳውሌ! ሳውሌ! ኔ ታና ዓይጋ ዳውሳይ?» ጋዓ ዑኡሲ
ዋይዜኔ።

5 ሳውሌያ «ጎዳሢዮ! ኔኤኒ ዖናዳይ?» ጌዔኔ፤
ዒዚ ማሃዖ «ኔ ታና ዳውሳ፥ ታኣኒ ዬሱሴኬ፤ *
6 ሃሢ ዔቂጋፓ ካታሞ ጌሌ፤ ኔ ማዻንዳ ባካ ዒኢካ

ኔኤም ኬኤዚንታንዳኔ» ጌዔኔ።

7 ሳውሌና ዎላ ዓኣዻ ዓሶንሢ ዑኡሲ ዋይዛዖ ዖናኣ
ዴንቃኒዳንዳዒባኣሢሮዔያታ ጎዖንዶ ጎይሢባይዚዚቲዮ
ጌዒ ዔቄኔ።

8ሳውሌሳዓፓዔቃዖዓኣፖቡሌዎዶናዓይጎዋዴንቃኒ
ዳንዳዒባኣሴ፤ ዬያሮ ዓሳ ዒዛኮ ኩጮ ዓርቂ ጎቺ ጎቺ
ዴማስቆ ካታሞ ዔኪ ዓኣዼኔ።

9ዒዚ ዒማና ዓይጎዋ ዴንቃኒ ዳንዳዑዋዖ ሃሣ ሙዒ
ዑሽኩዋዖ ዴዔኔ።

10 ዴማስቆይዳ ፔቴ ሃናኒያ ጎዖ ኪሪስቶሴ ጉሙርቃ
ዓሲዓኣኔ። ዬያ ዓሢ ጎዳ፦ «ሃናኒያ!» ጌዒዔኤላያ ፆኦሲ
ፔጋሲ ዻዋዛ፥ ዒዚ፦ «ዮ፥ ጎዳሢዮ!» ጌዔኔ።

11ጎዳዒዛም፦ «ፒዜጎይሢጌይንታ ጎይፄሎናዴንዴ፤
ዒኢካ ዪሁዳ ማኣሮይዳ ሳውሌ ጌይንታ ፄርሴሴ ዓጮ
ዓሢ ኮዔ፥ ዒዚ ሃሢ ሺኢጲሢዳኬ» ጌዔኔ።

12 ሳውሌያ ዒማና ዓኣፓ ዒዛኮ ላሚ ዛጋንዳጉዲ
ሃናኒያ ዒዛ ዑፃ ኩጮ ጌሣንቴ ፆኦሲ ዒዛ ፔጋሲ ዻዋያ
ዛጌኔ።

13 ሃናኒያ ጋዓንቴ ሂዚ ጌዒ ማሄኔ፦ «ጎዳሢዮ! ዬይ
ዓሢ ዬሩሳላሜይዳ ዓኣ ኔ ዓሶ ዑፆይዳ ሚርጌ ፑርታ
ባኣዚ ማዼሢሚርጌ ዓሲዳፓ ታ ዋይዜኔ።

14 ሃካኣ ሃሣ ኔና ካኣሽካ ዓሶ ቢያ ቱኡሳኒ ቄኤሶኮ
ሱኡጎይዳፓ ቢታንቶ ዔኪሙኬኔ» ጌዔኔ።

15 ጎዳ ሃናኒያም፦ «ዒዚ ታኣኮ ሱንፆ ሜሌ ዴሮንታ
ካኣቶንታም ሃሣ ዒስራዔኤሌ ዓሶማኣ ዔርዛንዳያ ታኣኮ
ዶኦሪንቴ ዓንጋሞ ማዔሢሮ ሃሢ ዒዛ ኮራ ዓኣዼ፤

16 ታ ዛሎና ዎዚጉዴ ሚርጌ ሜቶ ዒ ዔካንዳቴያ ታ
ታኣሮ ዒዛም ዔርዛንዳኔ» ሂዚ ጌዔኔ።

17ዬያሮ ሃናኒያ ዒኢካ ዴንዲ ሳውሌ ዓኣ ማኣሮ ጌሊ፥
ኩጮ ፔኤኮ ሳውሌ ዑፃ ጌሣዖ፦ «ታ ዒሻሢዮ ሳውሌ!
ሃይካ ኔሙካንቴጎይፃ ኔኤምጴዼጎዳዬሱሴዓኣፓ ኔኤኮ
ዛጋንዳጉዲና ሃሣ ዓያና ጌኤሺ ኩሙሢ ዎልቄና ኔጊዳ
ማዻንዳጉዲማሆም ታና ዳኬኔ» ጋዓዛ፥

18 ቤዞማና ቁኡሪ ማላ ባኣዚ ዓኣፓፓ ኬዳዛ ሳውሌ
ዛጋኒ ዳንዳዔኔ፤ ዬካፓ ዔቂ ዒ ዋኣፆ ማስቴኔ።

19ሙኡዚያ ሙዒ ዶዲ ዴማስቆይዳ ዓኣ ኪሪስቶሴ
ጉሙርቃ ዓሶንሢና ዎላ ዻካ ኬሊ ዴዔኔ።

ሳውሌ ዴማስቆይዳ
20 ዬካፓ ኔጉዋዖ ሳውሌ፦ «ዬሱሴ ፆኦሲ ናይኬ» ጌዒ

ጌዒ ዓይሁዶ ዓሶኮ ቡኪንቶ ቤዛ ዔርዚሢ ዓርቄኔ።
21 ዬያ ዋይዜ ዓሳ ቢያ፦ «ሃይ ዓሢ ዬሩሳላሜይዳ

ዬሱሴ ካኣሽካዞንሢ ቢያ ዎዻሢቱዓዳ? ሃይካኣ ዒዚ
ሙኬሢ ዔያቶ ቱኪ ቱኪ ቄኤሶኮ ሱኡጎ ባንሢ ዔኪ
ዓኣዻኒቱዓዳ?» ጌዒ ጌዒዲቃቲ ሄርሼኔ።

22 ሳውሌ ጋዓንቴ ፔቶ ዶዲ ዶዲ ዓኣዼኔ፤ ዬሱሴ
ሜሲሄ ማዔሢያ ኬኤዚ ኬኤዚ ዴማስቆይዳ ናንጋ
ዓይሁዶ ዓሶኮ ጎዖንዶ ጎይሢ ባይዜኔ።

23ሚርጌ ኬሊኮ ጊንፃፓ ዓይሁዶ ዓሳ ሳውሌ ዎዻኒ
ዞርቴኔ፤

24 ዒዚ ጋዓንቴ ዒዛ ዎዻኒ ዔያታ ዞርታሢ ዔሬኔ፤
ዔያታ ዒማና ዒዛ ዎዻኒ ሮኦሮና ዋንቶና ቢያ ካሮ ካሮ
ካፓኔ።

25 ጋዓንቴ ዹሚና ሳውሌኮ ጊንፆ ሃንታ ናኣታ ዒዛ
ሮኦጬና ዲሮ ዑሣ ዓኣሢ ካታሞ ዙላ ኬይሴኔ።

ሳውሌ ዬሩሳላሜይዳ

26 ሳውሌ ዬሩሳላሜ ዓኣዻዖ ዒኢካ ዓኣ ኪሪስቶሴ
ጉሙርቃዞንሢና ዎላማዓኒ ኮዔኔ፤ ዔያታ ጋዓንቴ ዒዛኮ
ኪሪስቶሴ ጉሙርቂፃ ጎኔ ዔያቶም ማሊባኣሢሮ ቢያሢ
ዒዛ ዒጊጬኔ።

27ባርናባሴ ጋዓንቴ ሳውሌዔያቶ ኮይላ ሺኢሻዖ ዒዚ
ጎይፃ ዓኣንቴ ጎዳ ዒዛም ዎይቲ ጴዼቶ ሃሣ ዎማይዲ
ዒዛና ጌስቴቶ፥ ዴማስቆይዳኣ ዬሱሴ ሱንፆና ዎማይዲ
ዒዚጫርቂ ዓሶ ዔርዜቶዋ ዔያቶም ኬኤዜኔ።

28ዬያሮሳውሌዔያቶናዎላማዒዬሩሳላሜይዳሃንቲ
ሃንቲ ጎዳ ሱንፆና ጫርቂ ኬኤዜኔ፤

29 ጊሪኬ ዓጮ ሙኡጮ ጌስታ ዓይሁዶ ዓሶና ዎላ
ጌስቲ ማርማዛ፥ ዔያታ ጋዓንቴ ዒዛ ዎዻኒ ማሌኔ።

30ኪሪስቶሴጉሙርቃዞንሢያ ዬያዔራዖ ቂሳሪያ ዓጮ
ዒዛ ዔኪ ዓኣዺ ዬካፓ ፄርሴሴ ዓጮ ዓኣዻንዳጉዲ
ዳኬኔ።

31ዒማናዪሁዳዓጫ፥ጌሊላናሳማሪያዓጮናይዳቢያ
ዓኣ ሺኢጲፆ ማኣሮ ዓሳ ሃውሾ ዴንቂ ዶዴኔ፤ ሃሣ ጎዳ
ቦንቺ ቦንቺ ዓያና ጌኤሺናኣ ዶዲ ዶዲ ፓይዶናሚርጌኔ።

ጴፂሮሴ ሊዳና ዒዮጴ ጌይንታ ዓጮናይዳ
32ጴፂሮሴ ዓጮ ሃንቲቤቃ፥ ሊዳይዳ ናንጋ ኪሪስቶሴ

ጉሙርቃዞንሢ ኮራ ዓኣዼኔ።
33ዒኢካዒዚ ሳሊሌዔጉቤ ላሂ ናንጋ ዔኒያ ጌይንታ

ዎቦ ዓሲ ዴንቄኔ።
34 ጴፂሮሴ ዬያ ዓሢ፦ «ዔኒያ! ዬሱስ ኪሪስቶሴ ኔና

ፓሣንዳኔ፤ ዔቂ ኔኤኮ ዜዾ ማሄ» ጋዓዛ፥ ዒዚ ኔጉዋዖ
ዔቄኔ።

35ሊዳና ሳሮናሜ ጌይንታ ዓጮናይዳ ናንጋ ዓሳ ቢያ
ዬያ ዛጋዖ ጎዳ ጉሙርቄኔ።

36 ዒማና ዒዮጴ ዓጮይዳ ፃቢታ ጌይንታ ፔቴ
ኪሪስቶሴ ጉሙርቃስኬና ዓኣኔ፤ ዒዞ ሱንፆኮ ቡሊፃ
ጊሪኬሙኡቺና «ዶርቃ»ጌይሢማዓዛዬናጌይፃ «ጌንዖ»
ጌይሢኬ፤ ዒዛ ኮሺ ባኣዚ ማዺሢና ሃሣ ጊንሣ ማንቆ
ዓሶምሚርጌና ዔኤቢ ዒንጊሢና ዔርቴ ላኣሊኬ።

37 ዒማና ዒዛ ሃይቄም፥ ዓሳ ዒዞ ሱኡዲ ማስካዖ
ሹጮና ማዦና ማኣሮ ዑፃ ዓኣ ቤዞይዳ ኬሲ ላይሤኔ።

38 ሊዳ ጌይንታ ቤዜላ ዒዮጴኮ ዑኬ ማዔያታሢሮ
ዒዮጴይዳዓኣኪሪስቶሴጉሙርቃዓሳጴፂሮሴሊዳይዳ
ዓኣሢ ዋይዚ፦ «ኔጉዋዖ ዑኬ ኑ ኮራሙኬ» ጌዒ ዒዛም
ኪኢታ ላምዖ ዓሲ ዳኬኔ።

39ዬያሮ ጴፂሮሴ ዔኤሊፆሙኬዞንሢና ዎላሙኬኔ፤
ዒኢካ ዒዚ ሄላዛ ሹጮና ማዦና ማኣሮ ዑፃ ዓኣ ቤዞ
ዔያታ ዒዛ ዔኪ ኬሴኔ፤ ዬማና ዓኒንሢ ሃይቄ ላኣላ
ቢያ ዒዛኮ ዓጫ ዔቃዖ ዬኤኪ ዬኤኪ ዶርቃ ዔያቶና
ዎላ ሼምፔና ዓኣዖ ሲኬ ማኣዓሢንታ ዓፒሎዋ ዻዊ ዻዊ
ቤኤዚንታኔ።

40ጴፂሮሴጋዓንቴቢያሢካሮባንሢኬሲጋፓጉምዓቲ
ሺኢቃዖ ሌዞ ባንሢ ዛጊ፦ «ፃቢታ ዔቄ!» ጋዓዛ፥ ዒዛ
ዓኣፖ ቡሌኔ፤ ዒዛኣ ሃሣ ዒዛ ዴንቃዖ ዔቂ ዴዔኔ።

41 ዒዚ ዒዞኮ ኩጮ ዓርቂ ዔቂሳዖ፥ ዓኒንሢ ሃይቄ
ላኣሎንታኪሪስቶሴጉሙርቃዓሶንታዔኤሊዻቂሺዒዞ
ዔያቶ ቤርታ ዔቂሴኔ።

42 ዬይ ባካ ዒዮጴ ዓጮይዳ ቢያ ዔርቴሢሮ ሚርጌ
ዓሳ ጎዳ ጉሙርቄኔ።

43 ጴፂሮሴ ዒማና ሲሞኦኔ ጌይንታ ጎሮ ጉኡዓ
ዓሲስኬያና ዎላ ሚርጌ ኬሊዒዮጴይዳ ዴዔኔ።

10
ጴፂሮሴና ቆርኔሌዎሴና

1ቂሳሪያ ዓጮይዳ ናንጋ ቆርኔሌዎሴ ጌይንታ ፔቴ ዓሲ
ዓኣኔ፤ ዒዚያ «ዒፃሊያ ፖኦሊሶ» ጌይንታ ፖኦሊሶኮ
ፄኤቶ ዓሶ ዓይሣ ሱኡጌኬ፤

2ዒዚ ፔ ማኣሮ ዓሶና ዎላ ዓይሁዶ ዎጎ ጎይፆ ፆኦሲ
ካኣሽካያና ዒጊጫያ፥ ማንቆ ዓሶዋ ሚርጌና ማኣዳያ ሃሣ
ፆኦሲ ቢያ ዎዴ ሺኢቃያኬ።

3ፔቴኬሊማሢዶንቦልሳ ዎዴ ጉዴያማዓኣና ፆኦሲኮ
ኪኢታንቻ ዒዛ ኮራ ጌሊ፦ «ቆርኔሌዎሴ!» ጌዒ ዒዛ
ዔኤላያ ፆኦሲ ዒዛም ፔጋሲ ዻዌኔ።

4ዒዚጊዥጌዒኪኢታንቻሢባንሢዛጋዖዲቃቲሢና፦
«ጎዳሢዮ! ዓይጎዳይ?» ጋዓዛ፥ ኪኢታንቻሢ ዒዛም፦
«ኔኤኮ ሺኢጲፆና ማንቆ ዓሶ ኔ ማኣዳ ማኣዲፃ ፆኦሲ
ቤርታ ጴዼኔ፤

5 ሃሢ ኔ ኮራፓ ዓሲ ዒዮጴ ዓጮ ዳኪጋፓ ጴፂሮሴ
ጌይንታ ሲሞኦኔ ዔኤሊሴ፤

6 ዒዚ ሃሢ ባዞ ዓጮይዳ ዓኣ፥ ጎሮ ጉኡዓ ሲሞኦኔ
ማኣራ ሾኦቹሞይዳ ዓኣኔ» ጌዔኔ።

7 ዬያ ዒዛም ኬኤዜ ኪኢታንቻሢ ዒዛይዳፓ ዱማዺ
ዓኣዻዛ ቆርኔሌዎሴ ዒዛም ላምዖ ማዾ ማዻስኬንሢና
ጉሙርቂንቲ ማዻ ፔቴ ፆኦሲ ጉሙርቃ ፖኦሊሴስኬያ
ዔኤሊ፥

8ማዔባኮቢያዔያቶምኬኤዜሢኮጊንፃዒዮጴዓጮ
ዳኬኔ።

9ዚሬሎዔያታዓኣዺካታሞኮዑካኣናዓባሳዛሄሌም
ጴፂሮሴ ዒዚ ቤርታ ሺኢቃ ሹጮና ማዦና ማኣሮኮ ዑፆ
ኬስኬኔ።

10 ዬማና ዒዛ ናይዼም ሙኡዚ ሙዓኒ ኮዔኔ፤ ሮኦሪ
ሙዎሙዓ ዒዛም ጊኢጊንታ ጎይሣ ዓኣንቴ ፆኦሲ ዒዛም
ፔጋሲ ዻዋ ባኣዚ ዒዚ ዛጌኔ።

11 ዬና ዒ ዛጌ ባኬላ ያዺኬ፦ ጫሪንጫ ቡሊንቴም
ዖይዶ ዛላ ዓርቂንቴ ዓፒላ ማላ ባኣዚ ሳዖ ኬዴኔ።

12ዬኖ ጊዶይዳ ዱማዱማ ዻካንታ ዼኤፒ ቦዖንታ ሃሣ
ካፒያኣ ዓኣኔ።

13ዓካሪዒማና፦ «ጴፂሮሴ! ዔቂ ሃያሹኪሹኪሙዔ»
ጋዓ ዑኡሲ ዒዛም ዋይዚንቴኔ።

14 ጴፂሮሴ ጋዓንቴ፦ «ጎዳሢዮ፥ ዬይ ማዓዓኬ!
ሙዒንቱዋ ቄፄ ማዔ፥ ዒኢቴ ባኣዚሙዒ ታ ቤቂባኣሴ»
ጌዔኔ።

15ላሚ ሃሣ፦ «ፆኦሲ ጌኤሺማሄ ባኮ ኔኤኒ ዒኢቴያኬ
ጋዓንዳያ ኮይሱዋሴ» ጋዓ ዑኡሲ ዋይዚንቴኔ።

16 ዬና ሃይሢ ማይንቲ ዒዛም ጴዼስካፓ ዓፒሎጉዴ
ባኬላ ቤዞማና ሌካጫሪንጮዔውቴኔ።

17 ጴፂሮሴ ዬኖ ፆኦሲ ዒዛ ዻዌ ባኮኮ ቡሊፃ «ዓይጎ
ናንዳይ?» ጌዒ ጌዒ ፔ ማሊፆና ማሊ ሜታዻንቴ፥
ቆርኔሌዎሴ ዳኬ ዓሶንሢ ሲሞኦኔኮ ማኣሮ ዖኦጪ ዖኦጪ
ዲሮ ካራ ዔቃዖ፥

18 ዔኤሊንቲ፦ «ጴፂሮሴ ጌይንታ ሲሞኦኔ ሾኦቹሞና
ዓኣሢ ሃካዳ?» ጌዒ ዖኦጬኔ።

19 ጴፂሮሴ ፆኦሲ ዒዛ ፔጋሲ ዻዌ ባኬሎ ዛሎ
ማሊፆይዳ ዓኣንቴ ዓያና ጌኤሺ ዒዛም፦ «ሃይሾ፥ ኔና
ሃይሦ ዓሲ ኮዓኔ፤

20ዔያቶ ዳኬሢታናታሢሮ ዓልቱዋዖኬዲጋፓዔያቶና
ዎላ ዓኣዼ» ሂዚ ጌዔኔ።

21ጴፂሮሴያ ዓኣ ቤዛፓ ኬዲ ዓሶንሢ ባንሢሙካዖ፦
«ዒንሢ ኮዓሢ ሃይሾ፥ ታናኬ፤ ዒንሢ ዓይጋ ሙኬይ?»
ጌዒ ዖኦጬኔ።

22ዔያታ፦ «ኑኡኒሙኬሢ ፄኤቶ ፖኦሊሶኮ ሱኡጋሢ፥
ቆርኔሌዎሴ ኮራፓኬ፤ ዒዚያ ዓይሁዶ ዓሳ ቢያ ዒዛ
ቦንቻያ ሃሣ ፆኦሲ ካኣሽካያ ኮሺ ዓሲኬ። ኔና ዒዚ
ፔ ማኣሪ ዔኤሊሲ ኔ ጋዓ ባኮ ዋይዛንዳጉዲ ፆኦሲ
ኪኢታንቻ ዒዛም ኬኤዜኔ» ጌዔኔ።

23 ዬካፓ ጴፂሮሴ ዔያቶ ማኣሪ ጌልዚ ሾኦቺንሢ
ዎይሣዖ ጉቴሎ ዔቂ ዬንሢ ሙኬዞንሢና ዎላ ዓኣዼኔ፤
ዒዮጴይዳ ዓኣ ኪሪስቶሴ ጉሙርቃ ዓሶይዳፓ ፔቴ ፔቴ
ዓሲያ ዒዛና ዎላ ዓኣዼኔ።

24 ዚሬሎ ዔያታ ቂሳሪያ ሙካንቴ ቆርኔሌዎሴ ፔኤኮ
ዒጊኖና ዑኬ ላጌ ማዔ ዓሶዋ ዔኤሊ ጴፂሮሴ ካፓኔ።

25 ጴፂሮሴ ጌሊ ቆርኔሌዎሴና ካኣማዛ ቆርኔሌዎሴ
ዒዛኮ ቶኮ ዴማ ሂርኪ ጌዒ ቦንቾ ዔኤሊሢዔኤሌኔ።

26ጴፂሮሴጋዓንቴ፦ «ዔቄ! ታኣ ኔጉዲዓሲዋይ!» ጌዒ
ዒዛ ዔቂሴኔ።

27 ጴፂሮሴ ቆርኔሌዎሴና ዎላ ጌስቲ ጌስቲ ጋሮ ጌላዖ
ሚርጌ ቡኪንቲ ዓኣ ዓሲ ዴንቄኔ።

28ዬካፓ ዬያ ዓሶም፦ «ዓይሁዴ ዓሳ ዓይሁዴማዒባኣ
ዜርፆና ዎላ ፔቴማዒ ሃሣ ዎሊኮማኣሪ ጌላኒያ ኑ ካኣዦ
ዎጋ ዓይሡዋኣሢ ዒንሢ ዒንሢ ቶኦኪና ዔራኔ፤ ጋዓንቴ
ዖናኣ ታኣኒ ጌኤሽኪባኣ፥ ዒኢቴ ዓሲኬ ጎዑዋጉዲ ፆኦሲ
ታና ፔጋሲ ዻዌኔ።

29ዬያሮታኣምዒንሢዓሶዳኬዎዶናፔቴታዖዓልቱዋዖ
ታሙኬኔ፤ ዓካሪ ዓይጎሮ ዒንሢ ታና ዔኤሌቶዋ ታ ዔራኒ
ኮዓኔ» ጌዔኔ።

30 ዒማና ቆርኔሌዎሴ፦ «ሃኖ ዖይዳሳ ኬሊ ሃይማ
ዎዴ፥ ማሢ ዶንቦልሳ ዎዴ ማዓኣና ታኣኒ ታ ማኣራ ፆኦሲ
ሺኢቃንቴ ዓኣፒዳ ዱዱካ ቦኦሬ ዓፒላ ማኣዔ ዓሲ ታ
ዔሩዋንቴ ታ ቤርታ ዔቃዖ፥

31 ‹ቆርኔሌዎሴ! ፆኦሲ ኔኤኮ ሺኢጲፆ ዋይዜኔ፤ ሃሣ
ማንቆ ዓሶም ኔ ዒንጋ ዒንጊፆዋ ኔኤኮ ዔኬኔ፤

32 ዓካሪ ዒዮጴ ዓጮ ኪኢታ ዓሲ ዳኪጋፓ ጴፂሮሴ
ጌይንታ ሲሞኦኔ ዔኤሊሴ፤ ሃሢ ዒዚ ባዞ ዓጫ ዓኣ
ጎሮ ጉኡዓሢ፥ ሲሞኦኔ ማኣራ ሾኦቹሞይዳ ዓኣኔ› ታኣም
ጌዔሢሮ፥

33ቤዞና ኪኢቶ ዓሶንሢ ታ ኔ ኮራ ዳኬኔ፤ ኔኤኒያ ሃሢ
ሙኬሢ ቃራኬ፤ ዓካሪ ፆኦሲ ኔና ኬኤዛንዳጉዲ ዓይሤ
ባኮ ቢያ ዋይዛኒ ኑኡኒ ቢያሢ ፆኦሲ ቤርታ ሃይካ ቡኬኔ»
ሂዚ ጌዔኔ።

ጴፂሮሴ ጌስቴ ጌኤዞ
34 ጴፂሮሴ ዔያቶም ኬኤዛዖ፦ «ጎኔና ፆኦሲ ዓሲ

ዓሲዳፓ ዱማሱዋኣሢና ፔቴያ ባሼ ማሂ ዛጉዋኣሢ ታ
ዔሬኔ፤

35ዓይጎዓጪዓሲማዔቶዋፆኦሲዒጊጫያሃሣጎኑሞ
ባኣዚ ማዻያ ማዔ ዓሢ፥ ዬያ ፆኦሲ ናሽካኔ።

36 ፆኦሲ ዒስራዔኤሌ ዴሮም ቃኣሎ ዳኬሢ
ዔርቴያኬ፤ ኮዦ ሃይሳ ዬሱስኪሪስቶሴ ዛሎናሙኬሢያ
ዔያቶምኬ፤ ጋዓንቴ ዬሱስ ኪሪስቶሴ ቢያሢኮ ጎዳኬ።

37 ዮሃኒሴ ዋኣፆና ማስኪፆ ኬኤዜ ዎዳፓ ዓርቃዖ፥
ጌሊላ ዓጫፓ ዴንዲ ዪሁዳ ዓጮ ቢያይዳ ማዔ ባኮ
ዒንሢ ዔራኔ።

38ሃሣፆኦሲናዚሬቶዬሱሴዓያኖጌኤዦናዶኦሬሢንታ
ዎልቄያ ዒዛም ዒንጌሢ ዒንሢ ዔራኔ፤ ፆኦሲ ዒዛና ዎላ
ማዔሢሮ ዒዚ ኮሺ ባኣዚ ማዺ ማዺ ፑርቶ ዓያኖና
ዓርቂንቴ ዓሶዋ ፓሢ ፓሢ ሃንቴኔ።

39 «ዪሁዳ ካታሞ ኮይሎና ዬሩሳላሜ ካታሞናይዳ
ዒዚማዼ ባኮኮ ቢያ ኑኡኒ ማርካኬ፤ ዔያታ ጋዓንቴ ዒዛ
ሚሢዳ ሱፂ ዎዼኔ።

40 ፆኦሲ ዒዛ ሃይሣሳ ኬሎና ሃይባፓ ዔቃንዳጉዲና
ዓሶማኣ ዒ ጴዻንዳጉዲማሄኔ።

41 ዒዚ ጴዼሢ ቢያ ዓሲምቱዋንቴ ሃይባፓ ዔቄሢኮ
ጊንፃ ዒዛና ዎላሙዒዑሽኬ፥ ፆኦሲቤርታዺዶኦሬ፥ ኑና
ዒዛኮ ማርኮንሢምኬ።

42 ሃያ ባኮ ዴሮም ኑ ኬኤዛንዳጉዲ፥ ሼምፖና ዓኣ
ዓሶና ሃይቄ ዓሶናይዳ ዒ ዎጋንዳያ ማዒፆ ሃሣ ዬያ ፆኦሲ
ማሊ ጌሤያ ማዔሢያ ኑ ማርካዻንዳጉዲ ኑና ዓይሤኔ።

43 ዒዛና ጉሙርቃዞንሢም ቢያ ዒዛኮ ሱንፆና ጎማ
ዓቶም ጌይንታንዳሢ ፆኦሲ ማሊፆ ኬኤዛ ዓሳ ዒዛ ዛሎ
ማርካዼኔ» ጌዔኔ።

ዓይሁዴ ማዒባኣ ዜርፆኮ ዓያኖ ጌኤዦ ዔኪፆ
44ጴፂሮሴ ዬያ ኬኤዛኣና ቃኣሎ ዋይዜ ዓሶ ቢያሢዳ

ዓያና ጌኤሺ ኬዴኔ።
45ጴፂሮሴና ዎላሙኬ፥ ኪሪስቶሴ ጉሙርቃ ዓይሁዶ

ዓሳ ዓይሁዴ ማዒባኣ ዜርፆም ዓያኖ ጌኤዦ ዒንጊፃ
ላኣሊንቴሢ ዛጋዖ ዲቃቲ ሄርሼኔ።

46 ዓይሁዴ ማዒባኣ ዜርፆም ዓያኖ ጌኤዣ
ዒንጊንቴያታሢ ዔያታ ዔሬሢ፥ ዓይሁዴ ማዒባኣ ዜርፃ
ዱማ ዱማ ዻንጋና ጌስታንቴ ሃሣ ፆኦሲ ጋላቲ ጋላቲ
ቦንቻንቴ ዔያታ ዋይዜሢሮኬ።

47 ዬማና ጴፂሮሴ፦ «ሃኣታ ዓሳ ኑጉዲ ዓያና ጌኤሺ
ዔኬኔ፤ ዓካሪ ዋኣፆና ዔያታ ማስቱዋጉዲ ዖኦኒ ዔያቶ
ላኣጋይ?» ጌዔኔ።

48 ዬያሮ ዔያታ ዬሱስ ኪሪስቶሴ ሱንፆና ዋኣፆ
ማስታንዳጉዲ ዓይሤኔ፤ ዬካፓ ጴፂሮሴ ዔያቶና ዎላ ዻካ
ኬሊ ዴዓንዳጉዲ ዔያታ ዒዛ ሺኢቄኔ።

11
ጴፂሮሴ ዓይሁዴ ማዒባኣ ዓሶ ማኣሪ ዓይጋ ጌሌቶዋ

ኬኤዜሢ
1 ዓይሁዴ ማዒባኣ ዓሳ ፆኦሲ ቃኣሎ ዋይዚ ዔኬሢ

ዪሁዳ ዓጮይዳ ዓኣ ዳኪንቴዞንሢንታ ሃንጎ ኪሪስቶሴ
ጉሙርቃ ዓሶንታ ዋይዜኔ።

2ጴፂሮሴ ዬሩሳላሜ ጊንሣ ማዒ ዓኣዼ ዎዶና ዓቲንቶ
ቤርቶ ቲቂንቲፃ ፒዜኬ ጋዓ፥ ዓይሁዴታዖ ኪሪስቶሴ
ጉሙርቃ ዓሶ ዛላፓ ማዔ ዓሳ ዒዛ፦

3«ዓይጎሮ ኔ ዓቲንቶቤርቶ ቲቂንቲባኣ ዓሶማኣሪ ጌሊ
ዔያቶና ዎላሙዔይ?» ጌዒ ፓሴኔ።

4 ጴፂሮሴ ጋዓንቴ ሂዚ ጌዒ ቢያ ባኮ ፓይዲ ፓይዲ
ኬኤዚሢ ዓርቄኔ።

5 «ታኣኒ ዒዮጴ ካታማ ሺኢጲሢዳ ዓኣዖ ፆኦሲ ታኣም
ፔጋሲ ዻዌ ባኣዚ ዛጌኔ፤ ታ ዛጌሢ ፑኡፒ ዓፒላ ማላ
ባኣዚ ዖይዶ ዛሎ ዓርቂንቲ ጫሪንጫፓ ኬዲ ታ ባንሢ
ሙካንቴኬ፤

6 ዬኖ ባኬሎ ኮሺ ታ ዛጋዛ ዱማ ዱማ ቆልሞ፥ ካይዚ
ቦዖ ዻካንታ ዼኤፒንታ፥ ካፒያ ጊዳ ዓኣንቴ ታ ዛጌኔ፤

7ዒማና ‹ጴፂሮሴ! ዔቂ ሹኪ ሹኪ ሙዔ› ጋዓ ዑኡሲ
ታ ዋይዛዖ፥

8 ‹ዬይ ማዓዓኬ ጎዳሢዮ! ሙዒንቱዋ ዒኢቴ ባኣዚ ታ
ሙዒቤቂባኣሴ› ጌዔኔ።

10:34 ላሚ. ዎማ 10፡17።

9 ሃሣ ላሚሢና ዬና ዑኡዜላ ‹ፆኦሲ ጌኤሺ ማሄሢ
ኔ ዒኢቴያኬ ጋዓኒ ኮይሱዋሴ› ጌዒ ጫሪንጫፓ ታኣም
ኬኤዜኔ።

10ዬና ሃይሢማይንቲ ያዺማዔስካፓ ዬና ዓፒሎማላ
ባኬላ ጉቤ ሌካጫሪንጮዔውቴኔ።

11 ዒማና ቂሳሪያይዳፓ ታ ባንሢ ዳኮና ሃይሦ ዓሲ ኑ
ዓኣ ማኣሮሙኪ ሄሌኔ።

12 ዓያና ጌኤሺ ታኣኒ ፔቴታዖ ዓልቲሢ ባኣያና ዔያቶና
ዎላዓኣዻንዳጉዲታኣምኬኤዜኔ፤ ሃንሢላሆኪሪስቶሴ
ጉሙርቃ ዓሶንሢ ታኣና ዎላ ዓኣኔ፤ ዔያቶንታ ዎላ ኑ
ቆርኔሌዎሴ ማኣሪ ዓኣዺ ጌሌኔ።

13ዒዚያ ፆኦሲኪኢታንቻዒዛምጴዼምዒዛጌሢና፦
‹ዒዮጴ ዓጮ ዓሲ ዳኪ ጴፂሮሴ ጌይንታ ሲሞኦኔ
ዔኤሊሴ፤

14ዒዚ ኔኤና ኔ ማኣሮ ዓሶና ቢያ ዒንሢ ዻቃንዳ ቃኣላ
ኔኤም ኬኤዛንዳኔ› ጌዔሢዒ ኑም ኬኤዜኔ።

15 ዬያሮ ታኣኒ ዔያቶም ኬኤዚፆ ዓርቄ ዎዶና ዓያኖ
ጌኤዣ ቤርታ ኑ ዑፃ ኬዴሢጉዲ ዔያቶ ዑፃኣ ኬዴኔ።

16 ዬማና ‹ዮሃኒሴ ዋኣሢና ማስኬኔ፤ ዒንሢ ጋዓንቴ
ዓያና ጌኤሺና ማስታንዳኔ› ጌዒ ጎዳ ኬኤዜ ቃኣላ ታኣም
ጶቄኔ።

17 ኑኡኒ ጎዳ ዬሱስ ኪሪስቶሴ ጉሙርቄ ዎዶና ፆኦሲ
ኑም ዒንጌ ዒንጊፃ ዔያቶማኣ ዒንጊንቴያታቴ ሂዳዖ ፆኦሲ
ታ ላኣጋኒ ዎልቄ ታኣኮ ዓኣ?» ጌዔኔ።

18 ዔያታ ዬያ ዋይዛዖ ጎዖንዶ ጎይሢ ባይዚ ዚቲዮ
ጌዔኔ፤ ዬካፓ ዔያታ፦ «ዓካሪ፥ ፆኦሲ ዓይሁዴ ማዒባኣ
ዓሳ ዻቃንዳጉዲ ጎሞ ዔያቶም ዓቶም ጌዔኔ» ጌዒ ፆኦሲ
ጋላቴኔ።

ዓንፆኪያይዳ ዓኣ ሺኢጲፆ ማኣሮ
19ዒስፂፓኖሴ ሹጮና ዹይንቲ ሃይቄ ዎዶና ዔቄ ዒፂ

ዳውሲፆ ዛሎና ላኣሊንቲ ዴንዴ ኪሪስቶሴ ጉሙርቄ ዓሳ
ዴንዲፒንቄ፥ ቆጲሮሴናዓንፆኪያዓጮሄላንዳኣና ዓኣዻዖ
ፆኦሲኮ ቃኣሎ ዓይሁዴ ዓሲዳፓ ዓታዛ ሜሌ ዓሲም
ኬኤዚባኣሴ።

20ማዔቶዋ ቆጲሮሴና ቄሬና ዓጮናይዳፓ ሙኬ ፔቴ
ፔቴ ኪሪስቶሴ ጉሙርቄ ዓሳ ዓንፆኪያ ዓኣዻዖ ዓይሁዴ
ማዒባኣ ዓሶማኣ * ዓይሱዋዖ ጎዳ ዬሱሴዛሎኮዦ ሃይሶ
ኬኤዜኔ።

21 ጎዳ ዔያቶ ማኣዴሢሮ ሚርጌ ዓሲ ኪሪስቶሴ
ጉሙርቂ ጎዳ ባንሢ ማዔኔ።

22 ዬሩሳላሜይዳ ዓኣ ሺኢጲፆ ማኣሮ ዓሳ ዬያ
ዋይዜሢሮ ባርናባሴ ዓንፆኪያ ዳኬኔ።

23ዒዚያ ዓኣዺ ፆኦሲ ኮሹሞና ዒንጋ ዒንጊፆ ዴሮም
ዎማይዲ ዒንጌቶዋ ዛጋዛ ሚርጌ ዒዛ ዎዛሴኔ፤ ቢያሢ
ጉቤዒናፓዶዲጎዳምጉሙርቂንታያማዒናንጋንዳጉዲ
ዒ ዞሬኔ።

24ዒዚያዓያናጌኤሺኩሙሢዎልቄናዒዛይዳማዻያ
ሃሣ ሚርጌና ፆኦሲ ጉሙርቃ ኮሺ ዓሲኬ። ሚርጌ ዓሲያ
ጎዳ ባንሢ ማዔኔ።

25 ዬካፓ ባርናባሴ ሳውሌ ኮዓኒ ፄርሴሴ ጎዖ ዓጮ
ዓኣዺ፥

26ዒዛ ዴንቃዖ ዓንፆኪያ ዔኪ ዒዛሙኬኔ። ፔቴ ሌዔ
ኩሙሢዔያታዒኢካ ዓኣኪሪስቶሴጉሙርቃ ዓሶና ዎላ
ፔቴ ማዒ ሚርጌ ዓሲ ዔርዜኔ፤ ኪሪስቶሴ ጉሙርቄ ዓሳ
ፔቴ ጌዒ ዓንፆኪያይዳ «ዓማኖ ዓሶ» ጌይንቴኔ።

27 ዒማና ፔቴ ፔቴ ፆኦሲ ማሊፆ ኬኤዛዞንሢ
ዬሩሳላሜይዳፓ ዓንፆኪያ ዴንዴኔ፤

28 ዔያቶይዳፓ ፔቴሢ ዓጋቦሴ ጎዖሢ ዔቂ ዓጮ
ቢያይዳ ዼኤፒ ናይዚኬስካንዳሢዓያና ጌኤሺማሊሴም
ኬኤዛዛ፥ ዬይ ናያ ሮሜ ዓጮ ካኣቲ ቄላውዴዎሴ ዎዶና
ማዔኔ።

29 ዬያሮ ኪሪስቶሴ ጉሙርቃ ዓሳ ቢያ ፔቴ ፔቴሢ
ፔ ዳንዳዔሢጉዴያ ሚኢሼ ኬሲ ዪሁዳ ዓጮይዳ ዓኣ
ኪሪስቶሴ ጉሙርቃ ዓሶም ማኣዶ ዳካኒ ማሌኔ።

30 ዬካፓ ሚኢሾ ዔያታ ኬሲ ባርናባሴና ሳውሌና ዑፃ
ዳኬኔ።

12
ዓማኖ ዓሶኮ ዼኤፖ ዳውሲንቲፆ

1ዒማና ካኣቲ ሄሮዲሴ ፔቴ ፔቴ ኪሪስቶሴ ጉሙርቃ
ዓማኖ ዓሶ ዳውሲሢ ዓርቄኔ፤

2 ዮሃኒሴኮ ቶይዲ ያይቆኦቤ ጬንቻ ዓፓሮና ዒዚ
ቲቂሲ ዎዺሼኔ።

3ዬይ ባካ ዓይሁዴ ዓሶ ዎዛሴሢ ዛጋዖ ጴፂሮሴያ ሃሣ
ዓርቂሴኔ። ዬይማዔሢዓይሁዶ ዓሶኮ ዑሣ ዓኣዺፆ ጌዒ
ላኣዶሙዒ ቦንቾ ኬሎናኬ።

4 ጴፂሮሴ ዒዚ ዓርቂሴስካፓ ቱኡሲ ማኣሪዳ ቱኬኔ፤
ዓይሁዶ ዓሶኮ ዑሣ ዓኣዺፆ ቦንቾ ኬሎኮ ጊንፃፓ ዴሮ
ቤርቶሺኢሻንዳያ ሄላንዳኣና ዖይዶ ዖይዶማዒፔቴናዒዛ
ዖይዶ ዓሲ ካፓንዳጉዲ ካፓ ዓሶ ዓይሤኔ።

5 ዬያሮ ጴፂሮሴ ቱኡዞ ማኣሮይዳ ቱኡቲ ካፓ ዓሶና
ካፒንቴኔ፤ ሺኢጲፆ ማኣሮ ዓሳ ጋዓንቴ ዒዛ ጋይቴ ዶዲ
ፆኦሲ ሺኢቃኔ።

ፆኦሲኮ ኪኢታንቻ ቱኡዞ ማኣራፓ ጴፂሮሴ ኬሴሢ
6 ሄሮዲሴ ዴሮ ቤርቶ ጴፂሮሴ ሺኢሻኒ ማሌ ዋንቴሎ

ጴፂሮሴ ላምዖ ካኒ ቢራታና ቱኡቲ ላምዖ ካፓ ዓሲኮ
ባኣካ ላሂ ዓኣኔ፤ ዓቴሜሌካፓዞንሢ ቱኡዞማኣሮኮ ካሮ
ካፓኔ።

7 ዬማና ፆኦሲኮ ኪኢታንቻ ሙኪ ጴዻዛ፥ ቱኡዞ
ማኣሮይዳ ጴፂሮሴ ዓኣ ጋራ ፖዒ ፖዔኔ፤ ዬካፓ ፆኦሲኮ
ኪኢታንቻሢ ጴፂሮሴኮ ቴቄሎ ባዒ ጴቻዖ፦ «ዑኬና
ዔቄ!» ጋዓዛ፥ ካኖ ቢራታ ዒዛኮ ኩጫፓ ኬዴኔ።

8 ጊንሣ ፆኦሲኮ ኪኢታንቻሢ፦ «ቃልሾ ኔኤኮ
ቱኡቴ፤ ዱርዞዋ ኔኤኮ ዓኣሢንቴ» ጌዔኔ። ጴፂሮሴያ
ዓይሢንቴሢጉዲ ማዼኔ፤ ሃሣ ጊንሣ ፆኦሲኮ
ኪኢታንቻሢ፦ «ዓፒሎ ኔኤኮ ማይንቲ ታ ጊንፆ ሙኬ»
ጌዔኔ።

9 ዬያሮ ጴፂሮሴ ኬስካዖ ፆኦሲኮ ኪኢታንቻሢ ጊንፆ
ዓኣዻኣና ዒዛምዓውቲማሌያፓዓቴምዬይማዺንታ ባካ
ቢያ ጎኔ ባኣዚ ማሊባኣሴ።

10 ቤርታሳሢና ላምዓሳ ቤዞናይዳ ካፓ ዓሶና ዖኦኪ
ካታሞዴንዳዓንጎና ዎዺንቴካሮ ሄላዛ ዓሲካኣሙዋንቴ
ካራ ጉሪ ዔያቶም ቡሊንቴም ዔያታ ኬስኪ ፔቴ ሉኡጋ
ጎይሢ ጊዴና ቲቂ ዓኣዻኣና ዒዚ ዔሩዋንቴ ፆኦሲኮ
ኪኢታንቻሢ ጴፂሮሴይዳፓ ዱማዺ ዓኣዼኔ።

11 ዬካፓ ጴፂሮሴኮ ዒና ማዓዛ፦ «ፆኦሲ ፔኤኮ
ኪኢታንቻሢ ዳኪ ታና ሄሮዲሴና ዓይሁዴ ዓሳ ካፓ
ባኮናይዳፓ ቢያ ዻቂሼያ ማዔሢ፥ ዓካሪ ታ ጎኔ ዔሬኔ»
ጌዔኔ።

11:16 ዳኪ. ማዾ 1፡5። 11:19 ዳኪ. ማዾ 8፡1-4። * 11:20 ዓይሁዴማዒባኣ ዓሶ፦ ጋዓዞ ፔቴ ፔቴማፃኣፓ «ጊሪኬ ዓጮሙኡጮጌስታ ዴሮ»
ጋዓኔ። 11:28 ዳኪ. ማዾ 21፡10። 12:4ኬሲ. ማፃ 12፡1-27።

12 ዬካፓ ዒዚ ሚርጌ ዓሳ ፔቱሞና ቡኪንቲ ሺኢቃ
ማይራሞ ጎዖዞ ማኣሪ ዓኣዼኔ፤ ዬና ማይራማ ማርቆሴ
ጌይንታ ዮሃኒሴኮ ዒንዶኬ።

13ጴፂሮሴ ዒኢካ ሄላዖ ማርሾ ካሮይዳ ዔቂ፦ «ማኣሪ
ዓሲዮ!» ጋዓዛ፥ ሮዳ ጌይንታ ዉዱሮ ናይስኬና ዖናታቴያ
ዔራኒ ማርሾ ካሮሙኬኔ።

14 ናዔላ ጴፂሮሴ ዑኡሲ ማዔሢ ዔራዖ ሚርጌ ዎዛፓ
ዔቄያና ማርሾ ካሮ ቡሉዋዖ ሃሺ ጳሽኪ ጋሮ ጌሊ፦
«ጴፂሮሴ ካራ ዔቂ ዓኣኔ!» ጌዒ ኬኤዜኔ።

15 ዔያታ ጋዓንቴ፦ «ኔ ዣዣኣሽካኔ!» ጋዓዛ፥ ዒዛ፦
«ጎኔ ዒዛኬ» ጌዒ ዶዲሺ ኬኤዛዛ፥ ዔያታ ጊንሣ፦
«ሂዴቶ፥ ዒዛኮ ዔኤዦ ናንዳኔ» ጌዔኔ።

16 ጴፂሮሴ ዒማና ዔኤሊፆ ሃሾ ዒፃዛ፥ ዔያታ ካሮ
ቡላዖ ዒዛ ዛጊ ሚርጌ ዲቃቲ ሄርሼኔ።

17ዒዚ ጋዓንቴ ዔያታ ዚቲዮ ጋዓንዳጉዲኩቻ ዻዋዖ፥
ፆኦሲ ዒዛ ቱኡዞ ማኣራፓ ዎይቲ ኬሴቶዋ ዔያቶም
ኬኤዜኔ። ዬካፓ፦ «ሃያ ባኮ ያይቆኦቤና ሃንጎ ኪሪስቶሴ
ጉሙርቃዞንሢማኣ ኬኤዙዋቴ» ጌዒ ዔያቶይዳፓ
ዱማዺሜሌቤሲ ዴንዴኔ።

18ዚሮ ጉቴሎ፦ «ጴፂሮሴ ዎካ ባይቄይ?» ጌዒ ካፓ
ዓሳ ሴካ ሃንጋ ጳሽኬኔ።

19 ሄሮዲሴ ዒዛ ኮዒሲ ባሺንታዖ ዬኖ ኬሎና ካፓ
ዓሶ ዖኦጬሢኮ ጊንፃ ዔያቶ ዎዻንዳጉዲ ዓይሤኔ፤ ዬካፓ
ሄሮዲሴ ዪሁዳይዳፓ ቂሳሪያ ዴንዲ ዴዔኔ።

ካኣቲ ሄሮዲሴኮ ሃይቦ
20 ሄሮዲሴ ፂሮሴና ሲዶና ዓጮ ዓሶናይዳ ኮሺ

ዻጋዼኔ፤ ዬያሮ ዔያታ ፔቱሞናሙካዖ ካኣቲኮ ላጌ ማዔ፥
ቢላስፆሴጌይንታሢዔያቶምካኣቲቃይሻንዳጉዲሺኢቂ
ዔኤዒሴሢኮ ጊንፃ ካኣቲና ቡካኒ ዔያታ ዖኦጬኔ፤ ዬያ
ዔያታ ማዼሢ ዔያቶኮ ዓጮ ዓሳሙዖንዶ ባኣዚ ዴንቃሢ
ዬያ ካኣቲ ዓጫፓ ማዔሢሮኬ።

21 ካኣቲ ጌኤዞ ዋይዛኒ ጌሤ ኬሎና ካኣቱሞ ዓፒሎ
ፔኤኮ ማኣዒ፥ ካኣቱሞ ዖይቶይዳ ዴዒ ዴሮም ኬኤዜኔ።

22 ዴራኣ፦ «ሃይ ፆኦሲ ዑኡሲ ማዓንዳፓዓቴም ዓሲ
ዑኡሲቱዋሴ» ጌዒ ጌዒ ዒላቴኔ።

23 ዒማና ሄሮዲሴ ፆኦሲም ቦንቾ ዒንጊባኣሢሮ
ቤዞማና ፆኦሲ ኪኢታንቻ ፑርታ ዶርዖ ዒዛይዳ ዓጋዛ
ዒዚ ዛልቂ ሃይቄኔ።

24ፆኦሲኮቃኣላጋዓንቴቢያዎዴሚርጌናዳልጊዳልጊ
ዴንዴኔ።

25 ባርናባሴና ሳውሌና ፔኤኮ ማዾ ኩንሢ
ዬሩሳላሜይዳፓ ዓንፆኪያ ማዓዖ፥ ማርቆሴ ጌይንታ
ዮሃኒሴያ ዔያቶና ዎላ ዔኪሙኬኔ።

13
ዓያናጌኤሺባርናባሴናሳውሌናዶኦሪማዾምዳኬሢ

1 ዓንፆኪያይዳ ዓኣ ኪሪስቶሴ ጉሙርቃ ዓሶ ባኣካ
ፆኦሲ ማሊሢ ኬኤዛያና ኪሪስቶሴ ጉሙርቃ ዓሶ ዔርዛ
ዓሲያ ዓኣኔ፤ ዬያታ፦ «ባርናባሴ፥ ካርፃሢ ጌይንታ
ሲሞኦኔ፥ ቄሬና ዓጮ ዓሢ ሉኪዮሴ፥ ዓጮኮ ዖይዳሳ
ቤዞ ዎይሣ ሄሮዲሴንታ * ዎሊ ኮሺ ናሽካ ሚናሄና
ሳውሌናኬ።»

2 ዬንሢ ሙኡዚ ሃሺ ሺኢጲሢ ሺኢቃንቴ ሃሣ
ፆኦሲ ካኣሽካንቴ ዓያና ጌኤሺ፦ «ታኣኒ ዶኦሬ ማዾም
ባርናባሴና ሳውሌና ታኣም ዱማሲኬሱዋቴ» ጌዔኔ።

3 ዔያታ ላሚ ሃሣ ሙዖ ሃሺ ሺኢቆ ሺኢጲፆ ሺኢቂ፥
ኩጮዔያቶ ዑፃ ጌሤስካፓ ዔያቶ ዳኬኔ።

ባርናባሴና ሳውሌና ቆጲሮሴ ዓጮይዳ
4 ባርናባሴና ሳውሌና ዓያና ጌኤሺ ዔያቶ ዳኬም

ሴሌውቂያ ጌይንታ ዓጮ ዓኣዺ፥ ዬካፓ ዋኣፆ ካኣሚሎና
ዋኣፆ ሳዛ ዓኣ ቆጲሮሴ ዓኣዼኔ።

5 ሲልማና ዔያታ ሄላዖ ዓይሁዶ ዓሶኮ ቡኪንቶ ቤዛ
ፆኦሲ ቃኣላ ኬኤዜኔ፤ ዮሃኒሴ ጌይንታማርቆሴያ ዔያቶና
ዎላ ማዒ ዔያቶ ማኣዴኔ።

6 ቆጲሮሴኮ ጳፑ ጋዓ ቤዞ ዴንዲ ዔያታ ሄላዖ፥
ባሪዬሱሴ ጌይንታ ፔቴ ዓይሁዴ ዓሲ ዦይስኬያ ዴንቄኔ፤
ዒዚያ ሉኡዙሞና ፆኦሲ ማሊሢኬኤዛኔ ጋዓ ዓሲኬ።

7 ዒዚ ሴርጊዮስ ጳውሎሴ ጌይንታ ኮሺ ጫዋ ማዒ
ዓጪ ዎይሣስኬያኮ ላጌኬ፤ ዬይ ዎይሣ ዓሢ ባርናባሴና
ሳውሌና ዔኤሊሲ ፆኦሲ ቃኣላ ዋይዛኒ ኮዔኔ።

8 ጋዓንቴ ጊሪኬ ሙኡጮና «ዔሊማሴ» ጌይንታ
ዦዋኣሢ፥ ባሪዬሱሴ ዬይ ዓጮ ዎይሣሢ ኪሪስቶሴ
ጉሙርቁዋጉዲ ላኣጊ ባርናባሴና ሳውሌና ኬኤዛ ባኮ
ዒፂ ማኬኔ።

9 ሳውሌ ጌይንታ ጳውሎሴ ጋዓንቴ ዓያና ጌኤሺ
ኩሙሢ ዎልቄና ዒዛይዳሙኬም ዬያ ዓሢ ኮሺ ዛጋዖ፦

10 «ሃይ ኔ ፃላሄ ናዓሢ፥ ጎኑሞ ቢያኮ ሞርኬ ማዔሢ፥
ጌሺሢና ፑርቱሞና ኔ ጊዳ ኩሜሢ ሃይ! ፒዜ ፆኦሲ ጎይፆ
ዎቢሶ ኔ ሃሻዓዳ?

11 ሃሢ ሃይሾ ኔና ፆኦሲ ኩቺ ጳርቃንዳኔ፤ ዓኣፒ ባይቄያ
ኔ ማዓንዳኔ፤ ፆኦሲ ጌዔ ዎዳ ሄላንዳኣና ዓቦኮ ፖዖ ኔ
ዛጋዓኬ» ጋዓዛ፥ ቤዞማና ዓኣፓ ዒዛኮ ሻኣራቲ ዹሚ
ባይቄም፥ ኩጮ ዒዛኮ ዓርቂ ዔኪ ዒዛ ዓኣዻንዳ ዓሲ
ኮይላ ዒዛኮ ዒ ኮይሢ ዓርቄኔ።

12 ዓጮ ዎይሣሢ ማዔ ባኮ ቢያ ዛጋዖ ኪሪስቶሴ
ጉሙርቄኔ፤ ጎዳዛሎዋይዜባኮሮዋቢያዲቃቲሄርሼኔ።

ባርናባሴና ጳውሎሴና ጲሲዲያ ዓጮይዳ
13ዬካፓ ጳውሎሴና ዒዛኮ ላጎንሢና ዋኣፆ ካኣሚሎና

ጳፑይዳፓ ጲንፒሊያ ዓጫ ዓኣ ጴርጌ ዓኣዼኔ፤ ዮሃኒሴ
ጌይንታ ማርቆሴ ጋዓንቴ ዔያቶይዳፓ ዱማዺ ጊንሣ
ዬሩሳላሜማዒ ዓኣዼኔ።

14ዔያታ ጋዓንቴ ጴርጌይዳፓ ዔቂ ጲሲዲያ ዓጮይዳ
ዓኣ ዓንፆኪያ ዓኣዼኔ፤ ዓይሁዶኮ ሃውሾ ኬሎና ዔያቶኮ
ቡኪንቶ ቤዞ ጌሊ ዴዔኔ።

15 ዒማና ዎጎ ማፃኣፖና ፆኦሲ ማሊፆ ኬኤዛ ዓሶናኮ
ማፃኣፓፓ ናባቢንቴሢኮጊንፃ ዓይሁዶዓሶኮቡኪንቶቤዞ
ሱኡጋ፦ «ዒሾንሢዮቴ! ዴሮ ዶዲሻ ቃኣላ ዒንሢኮ ዓኣቶ
ዴሮም ኬኤዙዋቴ» ጌዒ ዓሲ ዔያቶም ዳኬኔ።

16 ዬያሮ ጳውሎሴ ዔቃዖ ዴሮ ባንሢ ኩቺና ዻዊ ዻዊ
ሂዚ ጌዔኔ፦ «ዒስራዔኤሌ ዓሶንታ ሃሣ ዒንሢ ፆኦሲ
ዒጊጫ፥ ዓይሁዴ ማዒባኣ ዴራ! ዋይዙዋቴ፤

17 ሃያ ዒስራዔኤሌ ዴሮኮ ፆኦዛሢ ኑኡኮ ቤርታዻ
ዓዶንሢ ዶኦሪ፥ ጊብፄ ዓጮይዳ ዔያታ ዓኣ ዎዶና ዳልጊ
ዴሬ ዔያቶ ማሂ ዒዛኮ ዼኤፖ ዎልቆና ዬኖ ዓጫፓ ዔያቶ
ኬሴኔ።

* 13:1 ዓጮኮ ዖይዳሳ ቤዞ ዎይሣ ሄሮዲሴንታ፦ ዬያ ካኣቲኮ ሱንፃ «ዓንቲጳሴ» ጌይንታያ ጌሊላ ዓጮዎይሣያኬ። 13:17ኬሲ. ማፃ 1፡7፤ 12፡51።
† 13:18 ጊቢ ዳንዳዒሢና፦ ጋዓዞ ፔቴ ፔቴ ማፃኣፓ «ሚጪንቲ ዶዲ ካፒሢና» ጋዓኔ። 13:18 ፓይ. ማፃ 14፡34፤ ላሚ. ዎማ 1፡31።

18 ዖይዲታሚሌዔማዓንዳያ ዓሲ ናንጉዋዳውሎይዳ
ጊቢ ዳንዳዒሢና † ዔያቶ ዒ ማኣዴኔ፤

19 ዬካፓ ካኣናኔ ዓጮይዳ ላንካይ ካኣቶ ባይዚ፥
ዬያቶኮ ዓጮዔያቶ ዻካልሴኔ፤

20ዬካፓ ሃሣ ዖይዶ ፄኤታና ዶንጊታሚሌዔማዓንዳያ
ፆኦሲ ማሊፆ ኬኤዛ ሳሙዔኤሌ ዎዶ ሄላንዳኣና ሱኡጌ
ዔያቶ ዎይሣንዳጉዲማሄኔ።»

21 «ዬካፓ ሄሊሲ ካኣቲ ዔያቶም ካኣታሳንዳጉዲ
ፆኦሲ ዔያታ ሺኢቃዛ፥ ፆኦሲ ዔያቶም ቢኢኒያሜ ፃጳፓ
ማዔ ቂሴ ናኣዚ ሳኣዖኦሌ ዖይዲታሚ ሌዔ ካኣታሴኔ።

22 ፆኦሲ ሳኣዖኦሌ ካኣቱማፓ ኬይሴስካፓ ዳውቴ
ዔያቶም ካኣታሴኔ፤ ፆኦሲ ዳውቴ ዛሎ ማርካዻዖ ‹ዒናፓ
ታዒዛ ናሽካያ፥ ታኣኮማሊፆኩንሣ፥ዒሴዬ ናኣዚዳውቴ
ታ ዴንቄኔ› ጌዔኔ።

23 ዬያ ዓሢ ዜርፆይዳፓ ፆኦሲ ዒንጌ ሃጊ ማዓንዳ
ዎዞጉዴያ ዒስራዔኤሌ ዓሶ ዻቂሻ፥ ዬሱሴዔኪሙኬኔ።

24 ዬሱሴ ማዾ ዓርቃንዳሢኮ ቤርታ ዒስራዔኤሌ
ዓሳ ጎሞ ፔኤኮ ቡኡፂ ዋኣሢና ማስታንዳጉዲ ዮሃኒሴ
ኬኤዜኔ።

25 ዮሃኒሴ ፔ ማዾ ኩርሳኒ ዑኪ ዓኣዖ፦ ‹ታና ዒንሢ
ዖናኬ ጋዓይ? ታኣኒ ሜሲሄቱዋሴ፤ ጋዓንቴ ዒዛኮ ዱርዞ
ቱኮ ሱዞ ቡላኒ ታኣም ኮይሱዋያ፥ ታኣኮ ጊንፆ ሜሌ
ሙካንዳኔ› ጌዔኔ።

26 «ዒንሢ ዓብራሃሜ ዜርፃፓ ሾይንቴ ዒሾንሢንታ
ፆኦሲ ዒጊጫዞንሢ ቢያ! ሃይ ዻቂንቶ ቃኣላ ዳኪንቴሢ
ኑምኬ።

27 ጋዓንቴ ዬሩሳላሜይዳ ናንጋ ዓሶና ዔያቶኮ ሱኡጎና
ዬሱሴ ዓሲ ዻቂሻያ ማዔሢ ዔሪባኣሴ፤ ሃሣ ዓይሁዶ
ዓሶኮ ሃውሾ ኬሎና ቢያ ናባቢንታ፥ ፆኦሲ ማሊፆ ኬኤዛ
ዓሶኮ ማፃኣፖ ቃኣላኣ ዔያቶም ጌሊባኣሴ፤ ያዺ ማዔቴያ
ፆኦሲ ማሊፆ ኬኤዛ ዓሳ ጌዔ ጎይፆ ዒዛ ዑፃ ፑርታ ዎጌ
ዔያታ ዎጌኔ።

28 ሃይቢም ዒዛ ሄሊሳ ዻቢንቲ ዔያታ ዒዛይዳ
ዴንቂባኣዖ ዔያቶም ዒዛ ዎዻንዳጉዲ ጲላፆሴ ዔያታ
ሺኢቄኔ።

29ዒዛ ዛሎ ፃኣፒንቴ ባኮ ቢያ ዔያታ ኩንሤሢኮ ጊንፃ
ፑርቲሴ ዓሶ ሱፆ ሚፃፓ ኬይሲ ዒዛ ዔያታ ዱኡኬኔ፤

30 ጋዓንቴ ፆኦሲ ዒዛ ሃይባፓ ዔቂሴኔ።
31ጌሊላይዳፓ ዬሩሳላሜዒዛና ዎላሙኬዞንሢማኣ

ሚርጌ ኬሊ ዒዚ ጴዼኔ፤ ዬያታ ሃሢ ዴሮኮ ቤርቶይዳ
ዒዛኮ ማርኮንሢኬ።

32 ኑኡኒ ሃሢ ዒንሢም ዔኪ ሙኬሢ ፆኦሲ ኑ
ዓዶንሢም ሃጊ ማዓንዳ ዎዛ ማሂ ዒንጌ ኮዦ ሃይሶኬ።

33 ዎይቲ ጌዔቶ ፆኦሲ ዬሱሴ ሃይባፓ ዔቂሲፆና ዬያ
ዎዞ ኑና ዔያቶኮ ናኣቶም ኩንሤኔ። ዬይያ፦ ዓይኑሞ
ማፃኣፖ ዓይሢ ላምዖይዳ፥
‹ኔ ታኣኮ ናዓሢኬ፤ ታ ኔኤኮ ሃኖ ዓዶ ማዔኔ!›
ጌይንቲ ፃኣፒንቴሢ ጉዴያኬ።
34 ዒዚ ዎዑዋጉዲ ፆኦሲ ዒዛ ሃይባፓ ዔቂሴሢ
ዔርዛኒ፦ ‹ዳውቴም ዒንጊንቴ ሃጊ ማዓንዳ ዎዛሢ፥
ፆኦሲም ዱማዼያ ሃሣ ጉሙርቂንታያ ማዔሢ ታ ዒንሢም
ዒንጋንዳኔ› ጌዒ ኬኤዜኔ።

35 «ሃሣ ሜሌ ቤስካ ዓይኑሞ ማፃኣፖይዳ፦

‹ኔኤም ጉሙርቂንቲ ማዻሢዱኡፓ ኔ ዎዒሲንዱዋሴ›
ጋዓኔ።
36 ጋዓንቴ ዳውቴ ፔኤኮ ናንጎ ዎዶይዳ ማዾ ፆኦሲ
ማሊፆጉዲ ኩንሤስካፓ ሃይቂ፥ ፔኤኮ ዓዶንሢና ዎላ
ዱኡቲ ዎዔኔ።
37 ፆኦሲ ሃይባፓ ዔቂሴሢ ጋዓንቴ ዎዒባኣሴ።
38 ዓካሪ ዒሾንሢዮቴ! ዒንሢም ኬኤዚንቴሢ፥ ጎሞ ቢያ
ዒንሢኮ ዓቶም ጋዓኒ ዳንዳዓሢ ዬሱሴኬ፤ ሙሴ ዔርዜ
ዎጋ ጎሜ ዓይሉሞፓ ቢያ ዒንሢ ኬሳኒ ዳንዳዑዋሴ
ጋዓያኬ።
39ዬሱሴ ጉሙርቃ ዓሲ ቢያ ጎሜ ዓይሉሞፓ ኬስካኔ።
40 ዬያሮ ፆኦሲ ማሊፆ ኬኤዛ ዓሶ ዛሎና ሂዚ ጌይንቴሢ
ዒንሢዳ ሄሉዋጉዲ ዒንሢና ዔሩዋቴ፤
41 ‹ዒንሢ ሃይ ቦሃ ዓሳ!

ዛጉዋቴ፥ ዲቃቲ ሄርሹዋቴ፥ ባይቁዋቴ!
ዓይጎሮ ጌዔቶ ዖኦኒያ ዒንሢም ኬኤዜቶ ዒንሢ
ጉሙርቃኑዋ፥

ማዾ ዒንሢ ዎዶና ታ ማዻንዳኔ።› »
42 ዬካፓ ጳውሎሴና ባርናባሴና ዓይሁዴ ዓሶኮ

ቡኪንቶ ቤዛፓ ኬስካኣና ዬኖ ዔያታ ኬኤዜዜሎ ሙካ
ዔያቶኮ ሃውሾ ኬሎና ላሚ ዔያቶም ኬኤዛንዳጉዲ ዓሳ
ጳውሎሴንሢ ሺኢቄኔ።

43ዓይሁዴ ዓሶኮ ቡኪንታ ላኣሊንታዛ ሚርጌ ዓይሁዴ
ዓሲና ሜሌ ዓሲታዖ ዓይሁዶ ካኣዣ ጌሌ ዓሳ ጳውሎሴና
ባርናባሴና ጊንፆ ዓኣዼኔ፤ ጳውሎሴንሢ ዓሶ ፆኦሲ
ባኮ ዔርዚ ሃሣ ፆኦሲኮ ኮሹሞ ዒንጊፆና ዶዲ ዓሳ
ናንጋንዳጉዲ ላቲ ኬኤዜኔ።

44 ላምዓሳ ዓይሁዴ ዓሶኮ ሃውሾ ኬሎና ካታማ ናንጋ
ዓሶይዳፓ ዻካ ዓሲ ዓታዛ፥ ሃንጎ ዓሳ ቢያ ፆኦሲ ቃኣሎ
ዋይዛኒሙኪ ቡኬኔ።

45 ዓይሁዶ ዓሳ ዴሮኮ ሚርጉሞ ዛጋዖ ዒናፓ ቂኢሪ፥
ጳውሎሴኮ ሃይሶዋ ማኪ ዒዛጫሽኬኔ።

46 ጳውሎሴና ባርናባሴና ጋዓንቴ፦ «ቤርታዺ ፆኦሲ
ቃኣላ ዒንሢም ኬኤዚንታኒ ኮይሳኔ፤ ዒንሢ ዔይዔ ጌዒ፥
ናንጊና ናንጊ ኑም ኮይሱዋሴ ጌዔቶ ዓካሪ ኑኡኒ ሃሺ
ዓይሁዴ ማዒባኣ ዓሶ ባንሢ ዓኣዻንዳኔ።

47ዓይጎሮ ጌዔቶ፦
‹ዓጫ ጉቤ ኔ ዛሎና ዻቃንዳጉዲሜሌ ዴሮም

ፖዒ ታ ኔና ማሄኔ› ጌዒ ጎዳ ዓይሤሢሮኬ» ጌዒ
ጫርቂ ዔያቶም ኬኤዜኔ።

48 ዓይሁዴ ማዒባኣ ዓሳ ዬያ ዋይዛዖ ዎዛዼኔ፤ ፆኦሲ
ቃኣሎዋ ዔያታ ቦንቼኔ፤ ናንጊና ናንጎም ዶኦሪንቴዞንሢ
ቢያ ዒማና ኪሪስቶሴ ጉሙርቄኔ።

49 ጎዳኮዋ ቃኣላ ዬኖ ዓጮ ቢያ ሄሌኔ።
50 ዓይሁዶኮ ሱኡጋ ጋዓንቴ ዓይሁዶ ካኣዦ ካኣሽካ

ዖርጎጮላኣሎናካታሞኮፑኡፖፑኡፖዓሶ ፔ ባንሢማሂ
ጳውሎሴና ባርናባሴና ዒፂንቲ ዳውሲንታንዳጉዲ ማዺ
ዓጫፓ ዔያቶ ኬሴኔ።

51 ዒማና ጳውሎሴና ባርናባሴና ዒንሢና ባዴዔ ጋዓ
ማርካ ዔያቶም ማዓንዳጉዲ ቶኮ ሲላሎ ፒፂ ዒቆኒዮ
ዓጮ ዓኣዼኔ።

52 ኪሪስቶሴ ጉሙርቃ ዓሳ ኮሺ ዎዛዺ ሃሣ ዓያና
ጌኤሺያ ኩሙሢ ዎልቄና ዔያቶይዳ ማዻያ ማዔኔ።

13:20 ሱኡጎ. ማፃ 2፡16፤ 1ሳሙ. 3፡20። 13:21 1ሳሙ. 8፡5፤ 10፡21። 13:22 1ሳሙ. 13፡14፤ 16፡12፤ ዓይኑ. 89፡20። 13:24 ማር.
1፡4፤ ሉቃ. 3፡3። 13:25 ማቲ. 3፡11፤ ማር. 1፡7፤ ሉቃ. 3፡16፤ ዮሃ. 1፡20፤27። 13:28 ማቲ. 27፡22-23፤ ማር. 15፡13-14፤ ሉቃ. 23፡21-23፤
ዮሃ. 19፡15። 13:29ማቲ. 27፡57-61፤ ማር. 15፡42-47፤ ሉቃ. 23፡50-56፤ ዮሃ. 19፡38-42። 13:31 ዳኪ. ማዾ 1፡3። 13:33 ዓይኑ. 2፡7።
13:34ዒሲ. 55፡3። 13:35 ዓይኑ. 16፡10። 13:47ዒሲ. 42፡6፤ 49፡6። 13:51ማቲ. 10፡14፤ ማር. 6፡11፤ ሉቃ. 9፡5፤ 10፡11።

14
ጳውሎሴና ባርናባሴና ዒቆኒዮይዳ

1ዓንፆኪያይዳዔያታማዼጎይፆ ሃሣዒቆኒዮዓጮይዳ
ጳውሎሴና ባርናባሴና ዓይሁዶ ዓሶኮ ቡኪንቶ ቤዞ ጌሊ፥
ዒኢካ ዼኤፒ ዎልቄና ዔያታ ፆኦሲ ባኮኬኤዜሢሮሚርጌ
ዓይሁዴ ዓሲና ጊሪኬ ዓሲና ኪሪስቶሴ ጉሙርቄኔ።

2 ኪሪስቶሴ ጉሙርቂፆ ዒፄ ዓይሁዶ ዓሳ ዓይሁዴ
ማዒባኣ ዓሶ ዴሚና ዞሪ ኪሪስቶሴ ጉሙርቄ ዓሶ
ዒፃንዳጉዲማሄኔ።

3 ጳውሎሴና ባርናባሴና ጋዓንቴ ጎዳ ዛሎ ጫርቂ
ኬኤዚ ኬኤዚ ዒኢካ ሚርጌ ዎዴ ዴዔኔ፤ ጎዳኣ ዔያቶም
ዲቃሣባኣዚና ፆኦሲዎልቄናማዺንታዓኪባኣዚማዻንዳ
ቢታንቶዒንጊዒዛኮኮሹሞናዒንጊንቴ ቃኣላ ጎኔማዔሢ
ፔጋሴኔ።

4ካታሞይዳ ናንጋ ዓሳ ጋዓንቴ ላምዖ ቤሲ ፓቂንቲ ዛላ
ዓይሁዶ ዓሶና፥ ዛላ ሃሣ ዳኪንቴዞንሢና ዎላ ማዔኔ።

5 ዓይሁዴ ማዒባኣ ዓሶና ዓይሁዴ ዓሶና ሃሣ ዔያቶኮ
ሱኡጎና ዎላ ማዒ ጳውሎሴና ባርናባሴና ዔያታ ሜታሳኒ፥
ጊንሣ ሹቻ ዹዒያ ዎዻኒ ኮዔኔ።

6 ጳውሎሴና ባርናባሴና ዬያ ዔራዖ ሊቃዖኒያይዳ
ሊስፂራና ዴርቤና ጌይንታ ካታሞ ሃሣ ኮይሎይዳ ዓኣ
ዓጮ ባንሢ ፑኒንቲ ዴንዴኔ።

7ዒኢካ ኮዦ ሃይሶዋ ኬኤዜኔ።

ጳውሎሴና ባርናባሴና ሊስፂራና ዴርቤናይዳ
8ሊስፂራይዳ ቶኪ ሲሌ፥ ፔቴ ዎቦ ዓሲስኬያ ዓኣኔ፤

ዬይ ዓሢ ሾይንቴማፓ ዓርቃዖ ዎቦ ማዔሢሮ ቶኪና ሃንቲ
ቤቂባኣሴ፤

9 ዬይ ዓሢ ጳውሎሴ ኬኤዛኣና ዴዒ ዋይዛንቴ፥
ጳውሎሴ ዓሢ ኮሺ ዛጋዖ ዓሢኮ ፔና ዻቂሻንዳ
ጉሙርቂሢ ዓኣያ ማዔሢ ዴንቂ፥

10 ፔ ዑኡዞ ዼጊዲ፦ «ሌካ ኔኤሮ ዔቄ!» ጌዔስካፓ
ዓሢ ላዓ ጌዒ ዔቂ ሃንቲሢ ዓርቄኔ።

11 ዓሳ ዬያ ጳውሎሴ ማዼ ባኮ ዛጋዖ ፔኤኮ ዑኡዞ
ዼጊዲ ሊቃዖኒያ ዓጮ ሙኡጮና፦ «ካኣሽኮ ፆኦዛ ዓሲ
ማሎና ኑ ባንሢ ኬዴኔ!» ጋዓዖ፥

12 ዔያታ ባርናባሴኮ ሱንፆ «ዲያ» ጌዔኔ፤ ጳውሎሴ
ዔያቶም ባሼ ኬኤዛሢታሢሮ ዒዛ ዔያታ «ሄርማኔ»
ጌዔኔ።

13 ዬማና ካታሞኮ ዙላ ዓኣ ዲያ ጌይንታ፥ ዓይሁዶ
ዓሶኮ ጌኤዦማኣሮ ቄኤሳሢዚያ ጌማይና ቡኒና ካታሞኮ
ጌሎ ካሮ ባንሢ ዔኪ ሙኪ ዴሮና ዎላ ማዒ ጳውሎሴና
ባርናባሴናም ዒንጎ ባኣዚ ማሂ ሺኢሻኒ ኮዔኔ።

14 ጳውሎሴና ባርናባሴና ጋዓንቴ ዬያ ዋይዛዖ ዖዪ
ዓፒሎፔኤኮዳርዚ፥ዒላቲዒላቲዴሮባንሢጳሽኪሙኪ
ሂዚ ጌዔኔ፦

15 «ዒንሢ ሃይ ዓሳ፥ ዓይጎሮ ሃያይዳይ? ኑኡኒያ
ዒንሢጉዲ ዓሲኬ፤ ኑኡኒ ሃይካ ሙኬሢ ዒንሢ ሃያ ጉሪ
ማዔ ካኣዦ ሃሺ፥ ሳዖንታ ዼኤፖ ዋኣፆ ባዞንታ ዬያቶኮ
ጊዳ ዓኣ ባኮ ቢያ ማዤ ናንጊና ናንጋ ፆኦዛሢ ባንሢ
ማዓንዳጉዲ ኮዦ ሃይሶ ኑ ዒንሢምኬኤዛኒኬ፤

16 ሃያኮ ቤርታ ሚናኣ ዎዶና ዴራ ፔ ሼኔ ጌዔ ጎይሢ
ዓኣዻንዳጉዲ ፆኦሲ ዔያቶ ሃሼኔ፤

17ያዺማዔቶዋፆኦሲኮሺማዾሃሹዋዖማዺፆናዒዚ
ዓኣያማዒፆማርካሴኔ። ዬያዒማርካሴሢ፦ጫሪንጫፓ
ዒርዚ ዒንሢም ዋርቂሲፆና ሃኣካ ዒንሢም ካፃንዳጉዲ

ቃራ ዎዴ ዒንጊፆና፤ ሃሣ ዒንሢ ሙኡዚ ዴንቂ ሚርጌና
ዎዛዻንዳጉዲያ ማሂፆናኬ።»

18 ዳኪንቴዞንሢ ያዺ ጌዒ ኬኤዜያ ማዔቶዋ ዴራ
ዔያቶም ዒንጋ ዒንጊፆ ሺኢሹዋጉዲ ዔያታ ሃሺሴሢ
ሚርጌሜቶናኬ።

19 ዓይሁዶ ዓሳ ጋዓንቴ ዓንፆኪያና ዒቆኒዮ
ዓጮናይዳፓ ዒኢካ ሙኪ ዴሮ ፑርታ ማሊሲሢና ዔያቶ
ባንሢ ማሄስካፓ፥ ጳውሎሴ ዔያታ ሹቻ ዹዒ «ዎዼኔ»
ጌዒ ጎቺ ካታማፓ ኬሴኔ።

20 ጋዓንቴ ኪሪስቶሴ ጉሙርቃ ዓሳሙኪዒዛኮ ዓጫ
ዔቃዛ ጳውሎሴ ዔቂ ካታሞ ጊንሣ ማዒ ጌሌኔ፤ ዬካፓ
ዚሮ ጉቴሎ ባርናባሴና ዎላ ዴርቤ ዒዚ ዓኣዼኔ።

ጳውሎሴና ባርናባሴና ሶኦሪያይዳ ዓኣ ዓንፆኪያ
ማዒፆ

21ጳውሎሴናባርናባሴናዴርቤይዳኮዦሃይሶኬኤዚ
ሚርጌ ዓሲ ኪሪስቶሴ ጉሙርቃንዳጉዲ ማሄኔ። ዬካፓ
ሊስፂራና ዒቆኒዮ ጊዴና ጌዒ ዓንፆኪያ ዓጮ ዴንዴኔ።

22 ዬያቶ ዓጮ ቢያሢዳ ኪሪስቶሴ ጉሙርቃ ዓሳ
ጉሙርቂፆና ዶዳንዳጉዲ ዶዲሺ ዶዲሺ ሃሣ ዞሪ ዞሪ፦
«ፆኦሲ ካኣቱሞይዳ ጌላኒ ኑና ሚርጌ ሜቶ ዔካንዳያ
ኮይሳኔ» ጌዒ ጌዒ ዔርዜኔ።

23ሃሣሺኢጲፆማኣሮኮጪሚያዔያታዶኦሪ፥ሙኡዚ
ሃሺ ሺኢቆ ሺኢጲፆዋ ሺኢቄስካፓ ዔያታ ጉሙርቄ
ጎዳሢም ሃዳርሲ ዔያቶ ዒንጌኔ።

24 ዬካፓ ጲሲዲያ ዓጮ ጊዴና ጌዒ ጲንፒሊያ ዓጮ
ዴንዴኔ፤

25ጴርጌይዳቃኣሎኬኤዜስካፓዓፃሊያዓጮኬዴኔ፤
26 ዬካፓ ዔያታ ዋኣፆ ካኣሚሎ ቶጊ ሶኦሪያይዳ ዓኣ

ዓንፆኪያ ጊንሣ ማዔኔ፤ ሶኦሪያ ጌይንታ ቤዜላ ዔያታ
ማዼ ማዾኮ ቤርታዺ ዓይሢፆ ሃዳራ ዔያቶም ዒንጊንቴ
ካታሜሎኬ።

27ዒኢካዔያታሄላዖኪሪስቶሴጉሙርቃዓሶፔቴይዳ
ቡኩሲ፥ ፆኦሲ ዔያቶና ዎላ ማዒ ማዼ ባኮ ቢያሢና
ዓይሁዴ ማዒባኣ ዓሳ ኪሪስቶሴ ጉሙርቃንዳጉዲ ዎዲ
ዔያቶም ካራ ቡሊንቴቴያ ዓሶም ኬኤዜኔ።

28 ኪሪስቶሴ ጉሙርቃ ዓሶና ዎላ ሚርጌ ዎዴ ዔያታ
ዴዔኔ።

15
ዬሩሳላሜይዳ ቡኮና ቡኪንቲ

1 ፔቴ ፔቴ ዓሳ ዓንፆኪያ ዓጮ ዴንዲ፦ «ሙሴ
ዎጎ ጎይፆ ዓቲንቶ ቤርቶ ዒንሢ ቲቂንቲባኣቶ ዻቃኒ
ዳንዳዑዋሴ» ሂዚጌዒኪሪስቶሴጉሙርቃዓሶዔርዚሢ
ዓርቄኔ።

2 ጳውሎሴና ባርናባሴና ጋዓንቴ ዬኖ ዛሎ ዓሶና ዎላ
ኮሺማርሜኔ፤ ዬካፓ ጳውሎሴና ባርናባሴና ዓንፆኪያይዳ
ዓኣ፥ ፔቴ ፔቴ ኪሪስቶሴ ጉሙርቃ ዓሲና ዎላ ማዒ
ዬሩሳላሜ ዓኣዺ ዬኖ ማሊፆ ዳኪንቴዞንሢና ጪሞናም
ሺኢሻንዳጉዲ ጌይንቴኔ።

3 ዔያታ ሺኢጲፆ ማኣሮ ዓሳ ዔያቶ ዳኬም ዴንዲ
ፒንቄና ሳማሪያ ዓጮ ጊዴና ዓኣዻዖ ዓይሁዴ ማዒባኣ
ዓሶኮ ፆኦሲ ባንሢ ማዒፆ ዛሎ ኬኤዛዛ፥ ዬይ ሃይሳ
ኪሪስቶሴ ጉሙርቃ ዓሶ ቢያ ዎዛሴኔ።

4 ዬካፓ ዬሩሳላሜ ዔያታ ሄላዛ ሺኢጲፆ ማኣሮ ዓሶና
ዳኪንቴዞንሢና ሃሣጪማኣዔያቶ ሾኦቺንሢዔኬኔ፤ ሃሣ
ፆኦሲዔያቶናዎላማዒማዼባኮቢያዔያቶምኬኤዜኔ።

14:15ኬሲ. ማፃ 20፡11፤ ዓይኑ. 146፡6። 15:1 ሌዊ. ዓኬ 12፡3፤ ዳኪ. ማዾ 10፡1-43።

5 ጋዓንቴ ፔርሴ ፃጳፓ ማዔ ፔቴ ፔቴ ኪሪስቶሴ
ጉሙርቃ ዓሳ ዔቃዖ፦ «ዓይሁዴ ማዒባኣ ዓሳ ዓቲንቶ
ቤርቶ ቲቂንታንዳጉዲና ሙሴ ዔርዜ ዎጎ ካፓንዳጉዲ
ዓይሣንዳያ ኮይሳኔ» ጌዔኔ።

6 ዬያሮ ዳኪንቴዞንሢና ጪሞና ዬኖ ዛሎ ዎላ ዞርታኒ
ቡኬኔ፤

7 ዔያታ ሚርጌና ማርሜሢኮ ጊንፃ ጴፂሮሴ ዔቃዖ፦
«ታ ዒሾንሦ! ታ ሚሾንሦ! ዓይሁዴ ማዒባኣ ዓሳ ታ
ዛሎና ኮዦ ሃይሶ ዋይዚ ኪሪስቶሴ ጉሙርቃንዳጉዲ
ሃያኮ ቤርታ ፆኦሲ ታና ዒንሢ ባኣካፓ ዶኦሬሢ ዒንሢ
ዔራኔ።

8 ዓሲኮ ዒና ዔራ ፆኦሲ፥ ኑም ዓያኖ ጌኤዦ
ዒንጌሢጉዲ ዔያቶማኣ ዒንጊፆና ዔያቶ ፔ ዓሲ ማሄሢ
ዔርዜኔ።

9ዔያታ ዒዛ ጉሙርቄሢሮ ጎሞ ዔያቶኮ ዒ ጌኤሼኔ፤
ዬያሮ ኑኡና ዔያቶና ባኣካ ፔቴታዖ ዱሙሞ ባኣሴ።

10ዓካሪ ኑ ዓዶንሢታዖ ሃሣ ኑኡኒያ ኬዳኒ ዳንዳዒባኣ
ቃምባሮ ኪሪስቶሴ ጉሙርቃ ዓሶ ባቃኖይዳ ጌሢ ‹ፆኦሲ
ዎይታቴያ ኑ ዛጋንዳኔ›ዒንሢ ሃሢ ዓይጎሮ ጋዓይ?

11 ኑኡኒያ ዻቄሢ ጎኔና ዔያቶጉዲ ጎዳ ዬሱሴኮ ኮሹሞ
ዒንጊፆና ማዔሢ ኑ ጉሙርቃኔ» ጌዔኔ።

12 ዬማና ዴራ ባርናባሴና ጳውሎሴ ዛሎና ፆኦሲ
ዓይሁዴ ማዒባኣ ዓሶ ባኣካ ማዼ ዒዛ ዎልቆና ማዺንቴ
ባኮንታ ዲቃሣ ባኮ ቢያ ዔያታ ኬኤዛኣና ዚቲ ጌይ
ዔያቶሲ ዋይዛኔ።

13ዔያታኬኤዚኩርሴስካፓያይቆኦቤ፦ «ታዒሾንሦ!
ታ ሚሾንሦ! ሂንዳ ዋይዙዋቴ፤

14 ፆኦሲ ዓይሁዴማዒባኣ ዓሶ ባኣካፓ ፔኤምማዓንዳ
ዴሬ ዶኦሪፆና ዔያቶም ዎማይዲ ማሌቶዋ ሲሞኦኔ
ቤርታዺ ኬኤዜኔ።

15ሃኖማሊፆና ፆኦሲማሊፆኬኤዛዓሶኮቃኣሎናዎሊ
ማላያኬ፤ ዬይያ፦
16 ‹ዬካፓ ታ ማዓንዳኔ፤

ዳውቴኮ ሻሂንቴ ማኣሮ ታ ማዣንዳኔ፤
ሻሂንቲ ላኣሊንቴ ባኮዋ ጊንሣ ታ ዶዲሺ
ዔቂሳንዳኔ።

17ዬያ ታ ማዻንዳሢ ሃንጎ ዓቲ ዓኣ ዓሶንታ
ታ ዓሶ ማዔ፥ ሜሌ ዴራ ቢያ ታና ኮዓንዳጉዲኬ፤

18 ቤርታፓ ዓርቂ ዬያ ቢያ ፔጋሴ፥ ጎዳሢ ሂዚ ጋዓኔ›
ጌይንቲ ፃኣፒንቴያኬ።

19 «ዬያሮ ታኣኮ ማሊፃ ፆኦሲ ባንሢ ማዓ ዓይሁዴ
ማዒባኣ ዓሶ ኑኡኒ ሜታሲባኣቴ ኮሺኬ ጋዓያኬ።

20 ዬያይዳፓ ‹ሜሌ ካኣሺም ሹኪንቴ፥ ዒኢቴ ባኣዚ
ሙዒፖቴ፤ ማቾ ሃሣ ዓኒማዒባኣ ዓሲና ላሂፖቴ፤ ሱጉሢ
ሾኦቲ ባኣያ፥ጩኡሊንቲ ሃይቄ ቆልሞሙዒፖቴ፤ ሱጉሢያ
ዑሽኪፖቴ› ጌዒ ኑ ዔያቶም ፃኣፓንዳኔ።

21 ዓይጎሮ ጌዔቶ ሚናፓ ዓርቃዖ ሙሴ ዔርዜ
ዎጋ ዓይሁዶኮ ሃውሾ ኬሎና ዔያቶኮ ቡኪንቶ ቤዛ
ናባቢንታኔ፤ ሃሣ ቃኣላ ካታሞይዳ ቢያ ኬኤዚንታኔ» ሂዚ
ጌዔኔ።

ዓይሁዴቱዋዖ ኪሪስቶሴ ጉሙርቄ ዓሶም ፃኣፒንቴ
ኪኢታ

22 ዬካፓ ዳኪንቴዞንሢንታ ጪሞንታ ሺኢጲፆ ማኣሮ
ዓሶ ቢያሢንታ ዎላ ማዒ ቡኪንቴ ዓሶ ባኣካፓ ዻካ ዓሲ
ዶኦራዖ ጳውሎሴና ባርናባሴና ዎላ ዓንፆኪያ ዓጮ ዳካኒ

ጌስቲ ዔቂሴኔ፤ ዬያሮ ኪሪስቶሴ ጉሙርቃ ዓሶ ባኣካ
ዓሶ ዔኪ ዓኣዺሢና ኮሺ ሱንሢ ዓኣ፥ ቤርሲያኔ ጌይንታ
ዪሁዳና ሲላሴና ዔያታ ዶኦሬኔ።

23 ዬካፓ ፃኣፒንቴ ኪኢቶ ዔያቶ ዑፃ ዳኬኔ፤ ኪኢታ፦
«ኑኡኒ ዳኪንቴዞንሢና ጪሞ ማዔ ዒንሢኮ ዒሾንሢ፥
ዓንፆኪያና ሶኦሪያናይዳ ሃሣ ኪልቂያይዳ ናንጋ ዓይሁዴ
ማዒባኣ ኑ ዒሾንሢ ዒንሢ ኮሺዳ ኑ ጋዓኔ፤

24 ኑ ባኣኮይዳፓ ፔቴ ፔቴ ዓሲ ኑ ዔያቶ ዓይሢባኣንቴ
ዒንሢ ኮራሙኪ ዒንሢም ኬኤዜ ቃኣሎና ሜታሲ፤ ሃሣ
ዒንሢም ጎይሢ ባይዜሢ ኑ ዋይዜኔ፤

25 ዬያሮ ፔቴይዳ ቡኪንቲ ኪኢታ ዓሲ ኑ ዶኦሬስካፓ
ናሽኪንታ ኑ ዒሾንሢ ባርናባሴና ጳውሎሴና ዎላ ዔያቶ ኑ
ዒንሢ ባንሢ ዳካኒ ጌስቴኔ።

26 ባርናባሴና ጳውሎሴና ኑ ጎዳሢ ዬሱስ ኪሪስቶሴ
ዛሎሮ ፔ ሼምፓሢሚርጌሜቶም ዓኣሢ ዒንጌያኬ።

27 ኑ ጌስቴ ሃይሶ ዻንጋና ቃሲዒንሢምኬኤዛንዳጉዲ
ዪሁዳና ሲላሴና ኑ ዳኬኔ።

28 ሃንሢ ፓይዲንቴ፥ ኮይሳ ባኮንሢፓ ዓታዛ ሜሌ
ዴኤሢ ቃምባራ ኑ ዒንሢ ዑፃ ጌሡዋጉዲ ዓያኖ ጌኤዦና
ኑኡናናም ኮሺ ማዒ ጴዼኔ፤ ዬንሢያ፦

29ሜሌ ካኣሺም ሹኪንቴ፥ ዒኢቴ ባኣዚ ሙዒፖቴ፤
ሱጉሢ ሾኦቱዋንቴ ጩኡሊንቲ ሃይቄ ቆልሞ ሙዒፖቴ፤
ሱጉሢያ ዑሽኪፖቴ፤ ማቾ ሃሣ ዓኒ ማዒባኣ ዓሲና
ላሂፖቴ፤ ዬንሢ ባኮፓዒንሢካፒንቴቶ ኮሺ ባኣዚዒንሢ
ማዼኔ፤ ዓካሪ ኮሺ ናንጉዋቴ» ሂዚ ጋዓያኬ።

30ዬካፓ ኪኢቶ ዓሶንሢ ዔያቶ ሳራሣዖ ዓንፆኪያ ዓጮ
ዴንዲ፥ ኪሪስቶሴጉሙርቃ ዓሶቢያ ቡኩሲጋፓ ፃኣፒንቴ
ኪኢቶ ዔያቶም ዒንጌኔ።

31 ኪሪስቶሴ ጉሙርቃ ዓሳ ፃኣፒንቴ ኪኢቶ ናባባዖ
ዳኪንቴ፥ ዶዲሻ ኪኢቶና ኮሺ ዎዛዼኔ።

32 ዪሁዳና ሲላሴና ፆኦሲ ማሊሢ ኬኤዛያታሢሮ
ዒሾንሢማዔ ዓሶ ሚርጌ ቃኣላና ዞሪ ዶዲሼኔ።

33 ዪሁዳና ሲላሴና ዒኢካ ዻካ ዎዴ ዴዔስካፓ
ኪሪስቶሴ ጉሙርቃዞንሢ ዔያታ ሳራሢ ዔያቶ ዳኬ ዓሶ
ባንሢ ማዒ ዴንዴኔ። *

35 ጳውሎሴና ባርናባሴና ኪሪስቶሴ ጉሙርቃ ሜሌ
ሚርጌ ዓሲና ዎላ ማዒ ጎዳኮ ቃኣሎ ዔርዚ ዔርዚ
ሃሣ ኬኤዚኬኤዚሚርጊባኣያ፥ ዻካ ዓጊኒ ዓንፆኪያይዳ
ዴዔኔ።

ጳውሎሴና ባርናባሴናኮ ዱማዺፆ
36ሚርጊባኣያ፥ዻካዓጊኒኮጊንፃፓጳውሎሴባርናባሴ

ኮራ፦ «ሃኒ ሙኬ፤ ሃያኮ ቤርታ ጎዳኮ ቃኣሎ ኑ ኬኤዜ
ካታሞ ቢያይዳ ዓኣ ዒሾንሢንታ ሚሾንሢታ ሃንቲ ሃንቲ
ዔያታ ዎይቴቴያ ኑ ዛጎም» ጌዔኔ።

37ዒማና ባርናባሴ ዮሃኒሴ ጌይንታ ማርቆሴ ዔያቶና
ዎላ ዓኣዻንዳጉዲ ኮዔኔ።

38 ጳውሎሴ ጋዓንቴ ዬይ ዓሢ ዔያቶና ዎላ
ዓኣዻንዳጉዲ ኮዒባኣሴ፤ ዓይጎሮ ጌዔቶ ዒዚ ቤርታ
ጲንፒሊያይዳ ዔያቶፓ ዱማዺ ዓቴሢሮና ሃሣ ማዾይዳ
ዔያቶና ዎላ ዓኣዺባኣሢሮኬ።

39ዬኖይዳፓዔቄያናዔያቶባኣካፑኡፒማርማዔቃዛ፥
ዔያታ ዎሊፓ ዱማዼም ባርናባሴ ማርቆሴ ዔካዖ ዋኣፆ
ካኣሚሎና ቆጲሮሴ ዓኣዼኔ።

15:8 ዳኪ. ማዾ 2፡4፤ 10፡44። 15:18 ዓሞ. 9፡11-12። 15:20ኬሲ. ማፃ 34፡15-17፤ ሌዊ. ዓኬ 17፡10-16፤ 18፡6-23። * 15:33 ፔቴ ፔቴ
ሚናኣ ማፃኣፓ ፓይ. 34ይዳ «ሲላሴ ጋዓንቴ ዒኢካ ዓታኒ ኮዔኔ» ጋዓያ ቃሳኔ፤ ጋዓንቴ ዛሎማፃኣፖይዳ ፓይ. 34 ባኣሴ። 15:38 ዳኪ. ማዾ 13፡13።

40 ጳውሎሴ ጋዓንቴ ሲላሴ ዶኦሬኔ፤ ኪሪስቶሴ
ጉሙርቃ ዓሳ ጎዳሢ ጳውሎሴንሢ ፔ ኮሹሞና
ካፓንዳጉዲ ሺኢጲሢና ሃዳርሲ ዒንጌስካፓ ዔያታ
ዓኣዼኔ።

41 ዒማና ዔያታ ሺኢጲፆ ማኣሮ ዓሶ ዶዲሺ ዶዲሺ
ሶኦሪያና ኪልቂያ ጌይንታ ዓጮ ሃንቴኔ።

16
ፂሞቴዎሴኮ ጳውሎሴና ሲላሴና ዎላ ማዒፆ

1 ጳውሎሴ ዴርቤና ሊስፂራና ጌይንታ ዓጮ ዴንዴኔ፤
ሊስፂራይዳ ፂሞቴዎሴ ጌይንታ ኪሪስቶሴ ጉሙርቃ
ዓሲ ናንጋኔ፤ ዒንዳ ዒዛኮ ዓይሁዴ ፃጳፓታዖ ኪሪስቶሴ
ጉሙርቄያኬ፤ ዓዴ ጋዓንቴ ዒዛኮ ዓይሁዴ ማዒባኣ
ጊሪኬ ዓጪ ዓሲኬ።

2 ሊስፂራና ዒቆኒዮኔናይዳ ዓኣ ኪሪስቶሴ ጉሙርቃ
ዓሳ ፂሞቴዎሴሚርጌ ኮሺ ዓሲ ማዔሢማርካዻኔ።

3 ጳውሎሴ ፂሞቴዎሴ ዔኪ ዓኣዻኒ ኮዔሢሮ ዓቲንቶ
ቤርቶ ቲቂንታንዳጉዲ ማሄኔ፤ ዬያ ዒ ማዼሢ ዬኖ
ቤዞይዳዓኣዓይሁዴዓሶዛሎሮኬ፤ ዓይጎሮጌዔቶዔያታ
ፂሞቴዎሴኮ ዓዴ ጊሪኬ ዓሲ ማዔሢዔራያታሢሮኬ።

4 ጳውሎሴና ሲላሴና ሚርጌ ካታሞ ቲቂ ዓኣዻኣና
ዬሩሳላሜይዳ ዓኣ ዳኪንቴዞንሢናጪሞናማሊቱኬባኮ
ኪሪስቶሴ ጉሙርቃ ዓሶም ኬኤዜኔ፤ ዔያታ ማዾይዳ
ፔኤሻንዳጉዲያ ሃሣ ላቴኔ።

5 ዬያሮ ዱማ ዱማ ሺኢጲፆ ማኣሮ ዓሳ ኪሪስቶሴ
ጉሙርቂፆና ዶዴኔ፤ ፓይዳኣ ዔያቶኮ ኬሎይዳ ኬሎይዳ
ቃሲንቲ ዴንዴኔ።

ጳውሎሴኮ ሜቄዶኒያ ዓጮ ዓኣዻንዳጉዲ
ዓይሢንቲፆ

6 ጳውሎሴና ሲላሴና ዒሲያይዳ ቃኣሎ ኬኤዙዋጉዲ
ዓያናጌኤሺዔያቶላኣጌሢሮፒርጊያና ጋላቲያዓጮጊዴና
ቲቂ ዔያታ ዴንዴኔ፤

7ዬካፓ ዔያታሚሲያ ዓጮኮ ዛጶ ሄላዖ ቢታኒያ ባንሢ
ዓኣዻኒ ማሌኔ፤ ጋዓንቴ ዬሱሴኮ ዓያና ዒኢካ ዔያታ
ዓኣዻንዳጉዲ ዓይሢባኣሴ።

8ዬያሮ ዔያታ ሚሲያ ዓጮና ጌዒ ፂሮዓዳ ዴንዴኔ።
9ዒዞ ቤዞይዳ ዹሞና ፔቴ ሜቄዶኒያ ዓሲ ዔቂ ጴዻዖ

ጳውሎሴ ኮራ፦ «ሜቄዶኒያ ባንሢ ፒንቂ ኑና ማኣዴ!»
ጌዒ ጌዒ ዒዛ ሺኢቃያ ፆኦሲ ፔጋሲ ጳውሎሴም ዻዌኔ።

10 ጳውሎሴ ዬያ ዛጌስካፓ ዑኬና ሜቄዶኒያ ዓጮ
ዓኣዻኒ ኑ ኮዔኔ፤ ዓይጎሮ ጌዔቶ ሜቄዶኒያ ዓጮ ዓሶም
ኮዦ ሃይሶ ኬኤዞም ፆኦሲ ኑና ዓይሤያ ማዔሢ ኑ
ዔሬሢሮኬ።

ሊዲያ ጎዖዞኮ ኪሪስቶሴ ጉሙርቂፆ
11 ፂሮዓዳይዳፓ ዋኣፆ ካኣሚሎ ቶጊ ዔዔቃዖ

ሳሞቲራቄ ጌይንታ ዓጮ ኑ ዓኣዼኔ፤ ዚሮ ጉቴሎ ጊንሣ
ናጱሌ ኑ ዴንዴኔ።

12ዬካፓ ሃሣ ኑዔቂፒልጲሲዮሴሄሌኔ፤ ፒልጲሲዮሴ
ጌይንታዛ ሜቄዶኒያ ዓጮይዳ ዓኣ ካታሞይዳፓ ፔቴዞ
ማዔያ ሃሣ ሮሜ ዓጮ ዓሳ ማዤ ካታማኬ፤ ዬኖ
ካታሜሎይዳ ኑኡኒ ዻካ ኬሊ ዴዔኔ።

13ዓይሁዶዓሶኮ ሃውሾኬሎናካታማፓኬስኪዎርዚ
ዓቺ ኑኬዴኔ፤ ዬናቤዛ ኑኮራሺኢጲሢቤሲማሌኔ፤ዒዞ
ቤዞይዳ ኑዴዒዒኢካቡኪንቲዓኣ ላኣሎምፆኦሲቃኣሎ
ኬኤዜኔ።

14 ኑ ኬኤዛ ባኮ ዋይዛ ላኣሎይዳፓ ፔቴዛ ቲያፂሮኔ
ጌይንታካታሞይዳሾይንቴያ፥ ዞቄዓፒላኮርማያ፥ሊዲያ
ጎዖ ላኣሊስኬኖኬ፤ ዒዛ ፆኦሲ ካኣሽካ ላኣሊኬ፤ ጎዳሢ
ዒዞኮ ዒኖ ቡሌያታሢሮ ጳውሎሴ ኬኤዛ ቃኣሎ ዒዛ
ዒናፓ ዋይዛኔ፤

15 ዒዞና ዒዞኮ ማኣራ ዓኣ ዓሶና ቢያ ዋኣፆና
ማስቴስካፓ፦ «ጎዳሢ ታ ጉሙርቃያ ማዒፆ ዒንሢ ጎኔኬ
ጋዓያ ማዔቶ ታ ማኣራ ሙኪ ዴዑዋቴ» ጌዒ ሚርጌና
ሺኢቄኔ።

ጳውሎሴና ሲላሴናኮ ቱኡቲፆ
16 ፔቴ ኬሊ ፆኦሲ ሺኢቆ ቤሲ ኑ ዴንዳንቴ ሎንሦ

ባኣዚ ዦዋቶና ኬኤዛ፥ ፑርታ ዓያና ዓርቄ ፔቴ ማዾ ማዻ
ዉዱሮ ናይስኬና ጎይሢዳ ኑኡና ካኣሜኔ፤ ዬና ዉዱሮ
ናዔላ ፔ ዦዋቶና ዒዞ ዎይሣ ዓሶም ሚርጌ ሚኢሼ
ዴንቂሳያኬ።

17ዒዛጳውሎሴና ኑኡናናኮጊንፆ ሃንቲ ሃንቲ፦ «ሃንሢ
ዓሶንሢ፥ ዒንሢም ዻቂንቶ ጎይፆ ኬኤዛዞንሢ፥ ዼኤፖ
ፆኦዛሢኮ ማዻዞንሢኬ!» ጌዒ ጌዒ ዒላቴኔ።

18 ዬኖ ዒዛ ሚርጌ ኬሊ ማዻኔ፤ ጋፒንፃ ጳውሎሴ
ዻጋዻዖ ጊንሢም ሺሪ ፑርቶ ዓያናሢም፦ «ጎዳ ዬሱስ
ኪሪስቶሴ ሱንፆና ዒዞይዳፓ ኔ ኬስካንዳጉዲ ታ ኔና
ዓይሣኔ!» ጋዓዛ፥ ፑርቶ ዓያናሢያ ቤዞና ኬስኬኔ።

19ዒዞ ዎይሣ ዓሳ ዴንቂ ዔኪ ማኣዲንታ ባኮኮ ጎይፃ
ባይቄያ ማዔሢ ዛጋዖ ዔያታ ጳውሎሴና ሲላሴና ዓርቂ፥
ጎቺ ጎቺ ዓሳ ቡኪንታ ቤዞ ኬሲ ካታሞ ዎይሣ ዓሶ ቤርቶ
ሺኢሼኔ።

20 ዬካፓ ሮሜ ዓጮ ዎይሣ ዓሶ ቤርቶ ዔኪ ሙካዖ፦
«ሃንሢዓሶንሢዓይሁዴዓሲኬ፤ ሃሣካታሞይዳኣዔያታ
ሚርጌ ዣሎዔቂሲሳኔ፤

21 ኑኡኒ ሮሜ ዓሳ ዔካኒና ማዻኒ ዓይሢንቲባኣ ባኣዚ
ዔያታ ኬኤዛኔ» ጌዔኔ።

22ዬያሮ ዴራ ዎሊዑፃማዒዎልቄና ዔያቶይዳዔቄኔ።
ዬካፓ ዎይሣ ዓሳ ጳውሎሴና ሲላሴናኮ ዓፒሎ ዑፃፓ

ጉሲሳዖ ኮኦሎና ዓሳ ዔያቶ ጳርቃንዳጉዲ ዓይሤኔ።
23ሚርጌና ዔያታ ጳርቂንቴስካፓ ቱኡሲ ማኣሪ ጌልዚ

ቱኪ፥ ቱኡዞ ማኣሮ ካፓ ዓሢ ዔያቶ ዛጊ ካፓንዳጉዲ
ዓይሤኔ።

24 ካፓ ዓሢ ዓይሢንቴስካፓ ቱኡዞ ማኣሮኮ ጋሮይዳ
ዓኣሜሌቆልዓይዳጌልዚቶኮዔያቶኮዱፄናኮሺዓይሢ
ቱኬኔ።

25ሳዖኮ ዴንዲጊዲሚሺማዓንዳዎዴይዳ ጳውሎሴና
ሲላሴና ሺኢጲሢ ሺኢቂ ሺኢቂ ሃሣ ዓይኑሞዋ ዓይናዺ
ዓይናዺ ፆኦሲ ጋላታንቴ፤ ሃንጎ ቱኡቴ ዓሳ ዬያ ዔያቶኮ
ዋይዛኔ።

26ዒማና ዔርቲባኣንቴ ቱኡዞ ማኣሮኮ ፃጶ ሄሊ ዓጊሣ
ዼኤፒ ሳዓ ዓጊፂሢ ዓጊፃዛ፥ ቱኡዞ ማኣሮ ካራ ቢያ
ፔቴና ቡሊንቴኔ፤ ሃሣ ቢያ ቱኡቴ ዓሶ ቱኮና ካኖ ቢራታኣ
ቡሊንቴኔ።

27 ቱኡዞ ማኣሮ ካፓ ዓሢ ጊንዓስካፓ ጴጪ ቱኡዞ
ማኣሮ ካራቡሊንቲ ዓኣሢዴንቃዖ ቱኡዞ ዓሳ ቶሊዴንዴያ
ዒዛምማላዛ ዓፓሮ ፔኤኮ ቱጊ ፔና ዎዻኒ ማሌኔ።

28ጋዓንቴ ጳውሎሴ፦ «ኑኡኒ ቢያሢ ሃይካኬ! ዬያሮ ኔ
ቶኦኮይዳ ፔቴ ባኣዚታዖ ማዺፖ!» ጌዒ ዒላቴኔ።

29ዬማና ካፓ ዓሢፖዒዔኪጳሽኪ ጋሮ ጌላዖ፥ ጎጋይቂ
ጎጋይቂ ጳውሎሴናሲላሴናኮ ቶኮዴማባሊቲናሎኦሜኔ።

30ዬካፓ ዔያቶ ዙሎ ኬሳዖ፦ «ታ ጎዳንሢዮ! ታ ዻቃኒ
ዓይጎ ዎኦታንዳያ ኮይሳይ?» ጌዔኔ።

31 ዔያታ ዒዛም፦ «ጎዳ ዬሱሴ ጉሙርቄ፤ ኔናንታ ኔ
ማኣሮ ዓሶንታ ዻቃንዳኔ» ጌዔኔ።

32 ዬካፓ ጎዳሢኮ ቃኣሎ ዒዛና ዒዛኮ ማኣራ ዓኣ
ዓሶናም ቢያ ዔያታ ኬኤዜኔ።

33 ዬማና ቱኡዞ ማኣሮ ካፓ ዓሢ ዬኖ ዋንቶ ዹማ ፔ
ማኣሪ ዔኪ ዓኣዺ ኪፆ ዔያቶኮ ማስኬኔ፤ ዬማፓ ኔጉዋዖ
ዒዛና ማኣሮ ዓሶና ቢያ ዋኣፆና ማስቴኔ።

34ቱኡዞማኣሮ ካፓ ዓሢጳውሎሴናሲላሴና ፔማኣሪ
ዔኪዓኣዺሙኡዚዔያቶምዒንጌኔ፤ማኣሮ ዓሶቢያሢና
ዎላ ኪሪስቶሴ ጉሙርቄሢሮዋ ዒ ዎዛዼኔ።

35 ሳዓ ካራዛ ዓጮ ዎይሣ ዓሳ፦ «ዬንሢ ዓሶንሢ
ቡሊንቶንጎ» ጌዒ ፖኦሊሴስኬንሢ ዳኬኔ።

36 ቱኡዞ ማኣሮ ካፓሢያ፦ «ዒንሢ ቡሊንታንዳጉዲ
ዓጮ ዎይሣ ዓሳ ዓሲ ዳኬሢሮ ዓካሪ ኬስኪ ኮሺ
ዓኣዹዋቴ» ጌዒ ጳውሎሴምኬኤዜኔ።

37 ጳውሎሴ ጋዓንቴ፦ «ኑኡኒ ሮሜ ዓሲታንቴ ኑ ጊዳ
ዎጉዋዖ ዓሳ ቡካ ቤዞይዳ ኑና ጳርቂ፥ ቱኡዞ ማኣራ
ኑና ዔያታ ቱኬኔ። ሃሢ ጊንሣ ቱኡዞ ማኣራፓ ዴሚና ኑ
ኬስካንዳጉዲዎዲዔያታጌዔይ? ዬይማዑዋሴ! ዔያታ
ፔ ቶኦኪናሙኪ ኑና ኬሶንጎ!» ጌዔኔ።

38 ፖኦሊሶንሢ ዬያ ዎይሣ ዓሶም ኬኤዛዛ ዎይሣ
ዓሳ ጳውሎሴና ሲላሴና ሮሜ ዓጪ ዓሲ ማዔሢ ዔራዖ
ዒጊጬኔ።

39 ዬያሮ ዔያታ ሙኪ፦ «ኑ ዻቤኔ፤ ማኣሩዋቴ»
ጌዒ፥ ቱኡዞ ማኣራፓ ዔያቶ ኬሳዖ ካታማፓኣ ዔያታ
ዴንዳንዳጉዲ ሺኢቄኔ።

40 ጳውሎሴና ሲላሴና ቱኡዞ ማኣራፓ ኬስኪ ሊዲያ
ጎዖዞ ማኣሪ ጌሊ ዒኢካ ኪሪስቶሴ ጉሙርቃ ዓሶ ዴንቂ፥
ዞሪ ዶዲሼስካፓ ካታሞ ሃሺ ኬስኪ ዴንዴኔ።

17
ጳውሎሴንሢ ቴስሎንቄይዳ

1ጳውሎሴናሲላሴናዓንፒጶሊሴናዓጶሎኒያ ጎዖ ዓጮ
ጊዴና ቴስሎንቄ ዓኣዼኔ፤ ዒኢካ ዓይሁዶ ዓሶኮ ቡኪንቲ
ቤሲ ዓኣኔ።

2 ጳውሎሴ ቤርታፓ ዒዚ ዔራ ጎይፆና ዓይሁዶ ዓሶኮ
ቡኪንቶ ቤዛ፥ ሃይሢ ማይንቲ ዓይሁዶ ዓሶኮ ሃውሾ
ኬሎናኬሎናጴዺጌኤዦማፃኣፓፓዔኪዔኪዓሶናዎላ
ጌስቴኔ።

3ዒማና ዒዚ ሜሲሄ ሜቶ ዔካንዳያ፤ ሃሣ ሃይቢፓኣ
ዔቃንዳያ ኮይሳያማዔምማዔሢፔጋሲኬኤዚኬኤዚ፦
«ሃይ ዒንሢም ታ ኬኤዛ ዬሱሴ ዒ ሜሲሄኬ» ጌዒ ጌዒ
ኬኤዛኔ።

4 ዬያሮ ፔቴ ፔቴ ዓሳ ቃኣሎ ዒና ዔኪ ጳውሎሴና
ሲላሴና ዎላ ማዔኔ፤ ዬያጉዲ ፆኦሲ ካኣሽካ ሚርጌ
ጊሪኬ ዓሲንታ ካታሞይዳ ዔርቴ ዺቢ ላኣሊንታ ቃኣሎ
ዒና ዔኪ ዔያቶና ዎላ ማዔኔ።

5 ዓይሁዶ ዓሳ ጋዓንቴ ቂኢሩሞና ማዾባኣ ፑርታ
ዓሲ ጎይፃፓ ጎይፃፓ ቡኩሲ ጌኔ ማዻንዳጉዲ ማሄኔ።
ካታሞይዳኣ ዣላ ዔቃንዳጉዲ ማሂ ሃሣ ጳውሎሴና
ሲላሴና ዒያሶኔ ማኣራፓ ኬሲ ዔኪ ዴሮ ቤርቶ ሺኢሻኒ
ማኣሮ ካሮ ሂዒ ኬኤሪ ጋሮ ጌሌኔ።

6 ጋዓንቴ ጳውሎሴንሢ ኮዒ ዔያታ ባይዜሢሮ
ዒያሱኔና ፔቴ ፔቴኪሪስቶሴጉሙርቃዓሲካታሞዎይሣ
ዓሶቤርቶሺኢሻኒ ጎቺ ጎቺዔኪዓኣዻዖ፦ «ሃንሢዓሶንሢ
ዓጮቢያ ፑርቲሲ ሃሣ ሃይካሙኬኔ!

7 ዒያሶኔያ ዔያቶ ሾኦቺንሢ ዔኬኔ፤ ዔያታ ‹ዬሱሴ
ጌይንታ ሜሌ ካኣቲ ዓኣኔ› ጌይ ሮሜ ዓጮ ካኣቲኮ
ዓይሢፆ ዒፂ ማካኔ» ጌይሢና ዒላቴኔ።

8ዴሮንታካታሞዎይሣዓሶንታዬያዋይዛዖዲቃቲዒኔ
ዱጴኔ።

9 ዬካፓ ዎይሣ ዓሳ ዒያሶኔና ዒዛና ዎላ ዔኪ ሙኮና
ዓሶንሢሚኢሼ ዓይሢሳዖ ሃሼኔ።

ጳውሎሴንሢ ቤኤሪያ ዓጮይዳ
10 ኪሪስቶሴ ጉሙርቃ ዓሳ ሳዓ ዹዹማኣና ቤኤሪያ

ዓጮ ጳውሎሴና ሲላሴና ዑኬና ዓኣዻንዳጉዲ ዳካዛ፥
ዒኢካ ዔያታ ሄላዖ ዓይሁዶ ዓሶኮ ቡኪንቶ ቤዞ ጌሌኔ።

11 ቤኤሪያይዳ ዓኣ ዓይሁዶ ዓሳ ቴስሎንቄይዳ ዓኣ
ዓሶይዳፓ ፒዜ ማሊሢና ዓኣያ ማዔሢሮ ቃኣሎ ዋይዚ
ዼኤፒዎዛናዔኪቃኣሎኮዋጎኑሞዔራኒቢያኬሊጌኤዦ
ማፃኣፖ ዛጋኔ።

12 ዬያሮ ዔያቶይዳፓ ሚርጌሢ ፆኦሲ ጉሙርቄኔ፤
ጊሪኬ ዓሶይዳፓኣ ሚርጌ ዖርጎቺ ላኣሊ፤ ሃሣ ሜሌ
ሚርጌ ዓቲንቄያ ፆኦሲ ጉሙርቄኔ።

13 ጋዓንቴ ቴስሎንቄይዳ ዓኣ ዓይሁዶ ዓሳ ጳውሎሴ
ቤኤሪያይዳ ፆኦሲ ቃኣሎ ኬኤዜሢ ዋይዛዖ ዒኢካ ሙኪ
ዴሮ ፑርታ ማሊሢና ዔቂሲ ዣሎማዤኔ።

14ዒማናኪሪስቶሴጉሙርቃዓሳዑኬናጳውሎሴባዞ
ዓጮ ዓኣዻንዳጉዲ ዳኬኔ፤ ሲላሴና ፂሞቴዎሴና ጋዓንቴ
ዒኢካ ዓቴኔ።

15ጳውሎሴጎይፆናዓኣሤዓሳዒዛዓቴናሄሊሴኔ፤ዬና
ዓሳ፦ «ሲላሴና ፂሞቴዎሴና ታ ኮራ ዑኮ ሙኮንጎ» ጋዓ
ኪኢታ ጳውሎሴ ኮራፓ ዔኪ ቤኤሪያ ማዔኔ።

ጳውሎሴ ዓቴናይዳ
16 ጳውሎሴ ዓቴናይዳ ዴዒ ሲላሴና ፂሞቴዎሴና

ካፓንቴ ካታሜሎይዳሜሌ ካኣሺ ባኣዚ ኩሜያ ማዔሢ
ዛጋዖ ፔ ማሊፆና ማሊሜታዼኔ።

17 ዬያሮ ዓይሁዶ ዓሶኮ ቡኪንቶ ቤዞይዳ፥ ዓይሁዶ
ዓሶና ፆኦሲ ካኣሽካ ጊሪኬ ዓሶና ሃሣ ቦኦኮቤዞይዳጴዻ
ዓሶና ዎላ ፔ ማሊፆ ኬኤዚ ኬኤዚ ጌስቴኔ።

18ዔፒቆሮሴሃሣዒስቶኬዓሶጌይንታዔሮዓሶይዳፓ
ዒዛ ኮራ ዓሲ ሙኪ ሙኪ ማርማኔ። ዔያታ ዒዛና
ማርማዖ ፔቴ ፔቴ ዓሳ፦ «ሃይ ጌኤሲኮ ፃጲዔሩዋዖ ጌስታ
ዓሢ ዎዚ ጋዓኒ ኮዓይ?» ጋዓዛ፥ ሃንጎዋታ ጊንሣ፦ «ዓኪ
ማዔካኣሽኮፆኦዛዛላኬኤዛያማላኔ»ጋዓኔ።ዬኖዔያቶ
ጌይሴሢ ጳውሎሴ ዬሱሴና ዒዛኮ ሃይባፓ ዔቂፆ ዛሎዋ
ኬኤዜሢሮኬ።

19 ዬያሮ ጳውሎሴ ዔያታ ዓሪዮስፓጎሴ ጌይንታ
ቡኪንቶቤዞዔኤሊዔኪሙካዖ፦ «ኔኤኒዔርዛ ዓኮ ባካ
ዓይጎታቴያ ኑ ዔራኒ ዳንዳዓ?

20 ፔቴ ፔቴ ዓኪ ማዔ ባኣዚ ኔ ኑም ኬኤዜኔ፤ ዬያሮ
ዬንሢ ባኮንሢ ዓይጎታቴያ ኑ ዔራኒ ኮዓኔ» ጌዔኔ።

21 ዬያ ዔያታ ጌዔሢ ዓቴናይዳ ናንጋ ዓሶንታ ዒኢካ
ናንጋ ሜሌ ዓጮ ዓሳኣ ቢያ ዓኪ ባኣዚ ኬኤዚሢና
ዋይዚሢና ዎዶ ፔኤኮ ዓኣሣኒ ኮዓሢሮኬ።

22 ዬማና ጳውሎሴ ዓሪዮስፓጎሴይዳ ቡኪንቴ ዓሶ
ቤርታ ዔቃዖ፦ «ዓቴና ዓጪ ዓሲዮቴ! ሚርጌና ዒንሢ
ካኣሺ ካኣሽካያ ማዔሢ ታ ዛጋኔ፤

23 ዎይቴይ ጌዔቶ ዒንሢኮ ካታሞ ታ ሃንቲ ሃንቲ
ዒንሢኮካኣዦቤዞታዛጋኣና ‹ዔርቲባኣ ፆኦሲም›ጌይንቲ
ፃኣፒንቴ፥ ሹቺና ኮሾና ዔኤቢ ዒንጎ ቤሲ ታ ዴንቄኔ፤
ዓካሪ፥ ታ ዒንሢም ኬኤዛሢ ዬያ ዔርቲባኣንቴ ዒንሢ
ካኣሽካ ፆኦዛሢ ዛሎኬ።

24ዒዚ ዓጮንታ ዓጮይዳ ዓኣ ባኮ ቢያ ማዤሢኬ፤
ሳዖና ጫሪንጮናኮዋ ጎዳኬ፤ ዒዚ ዓሲ ኩቺና ማዢንቴ
ካኣሺ ማኣሪዳ ናንጉዋሴ።

25 ሼምፔንታ ዑኡሲንታ ሜሌ ባኮዋ ቢያ ዓሲም
ዒንጋሢ ዒዛ ማዔሢሮ ፔቴታዖ ዒዛም ፓጬ ባኣዚ
ባኣሴ፤ ዓሲ ማኣዶዋ ዒዛም ኮይሱዋሴ።

26 ዒዚ ዓሲ ዜርሢ ቢያ ፔቴ ዓሲዳፓ ማዤኔ፤
ዬያኮ ቤርታ ዓሲ ናንጋንዳ ዎዶና ናንጋንዳ ቤዞዋ ማሊ
ጊኢጊሼኔ።

27 ዬያ ዒ ማዼሢ ዓሲ ዒዛ ኮዓንዳጉዲና ዛጊ ኮዒ
ዴንቃንዳጉዲኬ፤ ያዺ ማዔቶዋ ፆኦሲ ኑና ቢያሢዳፓ
ሃኬኬ ጌይሢቱዋሴ።

28ዓይጎሮ ጌዔቶ፦
‹ሼምፔና ኑ ዴዓሢ፥ ኑኡኒ ዓጊፂ ሃንታሢ
ናንጊያ ኑ ናንጋሢ ዒዛናኬ›
ዬይያ ዒንሢኮ ዓይናዻ ዓሳ፦
‹ኑኡኒ ቢያሢ ዒዛ ናይኬ› ጋዓሢ ጉዴያኬ።

29 «ዓካሪ፥ ኑ ዒዛ ናይ ማዔቶ ‹ፆኦሲ ዓሲ ዔራቶና
ዓሲ ማሊሢና ዎርቄይዳፓ ሃሣ ቢራ ዓንጊና ሹቺናይዳፓ
ኮሺንቴ ባኣዚ ማላኔ› ጌዒማላንዳያ ኑና ኮይሱዋሴ።

30 ዓሳ ቤርታ ዒዛ ዔሪባኣ ዎዶና ማዼ ባኮ ፆኦሲ ዛጊ
ዓኣሤኔ፤ ሃሢ ጋዓንቴ ዓጮይዳ ዓኣ ዓሳ ቢያ ጎሜይዳፓ
ማዓንዳጉዲ ዓይሤኔ።

31 ዒዚ ዶኦሬ ዓሢ ዛሎና ዓጮ ቢያይዳ ጎኑሞና
ዎጋንዳ ኬሊ ጌሤኔ፤ ዬያ ዒ ጎናሲ ዔርዜሢ ዬያ ዒዚ
ዶኦሬሢ ሃይባፓ ዔቂሲፆናኬ» ጌዔኔ።

32ዒማና «ሃይቢፓ ዔቂሢ» ጋዓዞ ዔያታ ዋይዛዖ ፔቴ
ፔቴ ዓሳ ዒዛ ቦሄኔ፤ ዛሎ ዓሳ ጋዓንቴ፦ «ሃኖ ባኮ ዛሎ
ሜሌ ዓቢ ኔ ኬኤዛንቴ ኑ ዋይዛንዳኔ» ጌዔኔ።

33ዬካፓ ጳውሎሴ ቡኪንቶ ባኣካፓ ኬስኪ ዓኣዼኔ።
34 ፔቴ ፔቴ ዓሳ ጋዓንቴ ዒዛና ዎላ ማዒ ኪሪስቶሴ

ጉሙርቄኔ፤ ዬኖ ኪሪስቶሴ ጉሙርቄ ዓሶ ባኣኮይዳ
ዓሪዮስፓጎሴ ቡኪንቶ ቤዛ ዎጎ ዎጋያ ማዔ፥ ዲዮኒሲዮሴ
ጌይንታ ዓሲና ዴማሪሶ ጌይንታ ፔቴ ላኣሊስኬኖና ሃሣ
ሜሌ ዓሲያ ዓኣኔ።

18
ጳውሎሴ ቆሮንቶሴ ዓጮይዳ

1ዬካፓ ጳውሎሴ ዓቴናይዳፓ ዔቂ ቆሮንቶሴ ዓኣዺ፥
2ዒኢካጳንፆሴጌይንታዓጪዳሾይንቴዓቂላጌይንታ

ፔቴ ዓሲ ዴንቄኔ። ዬማና ዓቂላ ፔኤኮ ማቾ ጲሪስቂላ
ጌይንታዞና ዎላ ዒፃሊያ ዓጮይዳፓ ሃጊ ሙሙካኔ፤
ዓይጎሮ ጌዔቶ ሮሜ ዓጮ ካኣቲ ቄላውዶሴ ዓይሁዶ ዓሳ
ቢያ ሮሜ ዓጫፓ ኬስካንዳጉዲ ዓይሤሢሮኬ፤ ዬያሮ
ጳውሎሴ ዔያቶ ኮራ ዓኣዺ ዔያቶና ዎላ ዔርቴኔ።

3 ዒዛኮ ማዻ ዓዳ ዔያቶ ጎይፆ ዓፒላና ማዦ ማኣሮ
ሲኪሢታሢሮ ዔያቶና ዎላ ዴዒ ዬኖ ማዾ ማዻኔ።

4 ሃሣ ዓይሁዴ ዓሶኮ ሃውሾ ኬሎና ኬሎና ዔያቶኮ
ቡኪንቶቤዞ ዓኣዺዓኣዺ ሃይሴኬኤዚዓይሁዴ ዓሶንታ
ጊሪኬ ዓሶንታ ዒ ኬኤዛ ባኮ ጉሙርቃንዳጉዲ ዶዲሺ
ኬኤዛኔ።

5 ሲላሴና ፂሞቴዎሴና ሜቄዶኒያይዳፓ ዬዓዛ
ጳውሎሴ ቢያ ዎዴ፦ «ዬሱሴ ሜሲሄኬ» ጌዒ ዓይሁዶ
ዓሶም ማርካዺማርካዺ ሃሣ ዔያቶ ዔርዛኔ።

6 ጋዓንቴ ዓይሁዶ ዓሳ ዒዛ ማኪ ጫሽካዛ ፔኤኮ
ቶኮ ፒፂ፦ «ማይ ዓካሪ ዒንሢ ፑርታና ዎጊንቴቴ ዒንሢ
ዻቢንቲናኬ! ታና ዖኦጪሳ ባኣዚ ባኣሴ፤ ሃካፓ ዓካሪ ታ
ዓይሁዴ ማዒባኣ ዓሶ ባንሢ ዓኣዻንዳኔ» ጌዔኔ።

7 ዬያይዲ ዔያቶይዳፓ ዱማዺ ቲቶስ ዒዮስፆሴ
ጌይንታ ዓሲስኬያ ማኣሪ ዴንዴኔ፤ ዬይ ዓሢ ፆኦሲ
ካኣሽካያ ሃሣማኣራዒዛኮዓይሁዶዓሶኮቡኪንቶቤዞኮ
ኮራኬ።

8ዬማና ዓይሁዶ ዓሶኮ ቡኪንቶ ቤዞ ሱኡጌ፥ ቄሪስጶሴ
ጌይንታስኬይፔማኣሮዓሶቢያሢናዎላ ጎዳጉሙርቄኔ፤
ሃሣ ሚርጌ ቆሮንቶሴ ዓጮ ዓሲያኣ ጳውሎሴ ኬኤዛሢ
ዋይዚ ጎዳ ጉሙርቂ ዋኣፆናኣ ማስቴኔ።

9ጎዳሢያ ጳውሎሴምዹሞና፦ «ዒጊጪፖ፥ኬኬኤዜ፤
ዚቲ ጌዒፖ፤

10ዓይጎሮ ጌዔቶታኣኒ ኔኤና ዎላኬ፤ ሃኖ ካታሜሎይዳ
ታኣኮሚርጌ ዓሲዓኣኔ፤ ኔ ጊዳ ፑርታ ባኣዚማዻንዳ ዓሲ
ፔቴታዖ ባኣሴ» ጋዓያ ፔጋሲ ዻዌኔ።

11ዬያሮ ጳውሎሴ ፆኦሲ ቃኣሎ ዴሮም ኬኤዚ ኬኤዚ
ፔቴ ሌዔና ሲላና ዒኢካ ዴዔኔ።

12 ጋሊዮሴ ዓካይያ ጎዖ ዓጮይዳ ዎይሣያ ማዔ ዎዶና
ዓይሁዶ ዓሳ ፔቱሞና ጳውሎሴይዳ ፑርታ ማሊሢና ዔቂ፥
ዎጎ ዎጋ ዓሶ ኮራ ዒዛ ዔኪ ዓኣዻዖ፦

13 «ሃይ ዓሢ ዎጋ ዓይሡዋ ጎይሢና ዓሳ ፆኦሲ
ካኣሽካንዳጉዲ ዓሶ ዻቢሻኔ» ጌዔኔ።

14 ዒማና ጳውሎሴ ማሂ ኬኤዛኒ ጊኢጊንቲ ዓኣንቴ፥
ጋሊዮሴዓይሁዶዓሶም፦ «ዒንሢዓይሁዶዓሳ! ዒንሢዳ
ዎንዴ ፑኡፒ ጌኔ ባኣዚ ማዺንቴቴ ዒንሢኮ ጌኤዞ ታ
ዋይዛንዳያታንቴ፥

15ሃሢጌይንቴ ባኣዚናዔኤቢኮሱንሢና ሃሣዒንሢኮ
ዎጌ ዛላ ዒንሢ ሞኦታቴ ዬይ ዒንሢ ሜቶኬ፤ ታኣኒ ሃያ
ባኮይዳ ዎጋኒ ኮዑዋሴ» ጌዔኔ።

16 ያዺ ጌዔስካፓ ዎጎ ዎጎ ቤዛፓ «ኬስኩዋቴ» ጌይ
ዔያቶ ኬሴኔ።

17ዬማናቢያሢዓይሁዶዓሶቡኪንቶቤዞኮሱኡጋሢ፥
ሶስቴንሲኔ ዓርቂ ዎጎ ዎጋ ዓሶ ቤርታ ጳርቄኔ፤ ዬይ ባካ
ቢያ ማዺንታኣና ጋሊዮሴ ዔኤቢ ዓቴኔ ጎዑዋሴ።

ጳውሎሴኮ ዓንፆኪያ ማዒፆ
18 ጳውሎሴ ኪሪስቶሴ ጉሙርቃ ዓሶና ዎላ ሚርጌ

ኬሊ ቆሮንቶሴይዳ ዴዔስካፓ ዔያቶ «ኮሺ ዴዑዋቴ»
ጌዒ ዋኣፆ ካኣሚሎና ሶኦሪያ ዓኣዼኔ፤ ዒማና ጲሪስቂላና
ዓቂላና ዒዛና ዎላ ዓኣዼኔ፤ ዒዛኮ ናኣቢ ዓኣሢሮ
ዴንዳንዳሢኮ ቤርታ ኪንኪሪያ ጌይንታ ቤሲዳ ቶኦኮ
ፔኤኮ ጉኡሌኔ። *

19ዬካፓ ዴንዲ ዔያታ ዔፕሶኔ ዓጮ ሄላዖ ጲሪስቂላና
ዓቂላና ዒኢካ ሃሺ ፔኤሮ ዓይሁዶ ዓሶኮ ቡኪንቶ ቤዞ
ጌሊ ዓይሁዴ ዓሶም ሃይሶ ኬኤዛኔ።

20 ሚርጌ ዎዴ ዔያቶና ዎላ ዴዓንዳጉዲ ዓሳ ዒዛ
ሺኢቄንቴ ዒዚ ዔኤዒባኣሴ።

21 ጋዓንቴ፦ «ፆኦሲ ጌዔቴ ሜሌ ዓቢ ዒንሢ ኮራ
ታ ማዒ ሙካንዳኔ» ጋዓዖ፥ ዔፕሶኔ ዓጮይዳፓ ዋኣፆ
ካኣሚሎና ዓኣዼኔ።

22ዒዚቂሳሪያሄላዖ፥ዬካፓዬሩሳላሜዓኣዺሺኢጲፆ
ማኣሮ ዓሶ «ኮሺዳ» ጌዔስካፓ ማዒ ዓንፆኪያ ዓኣዼኔ።

17:25 1ካኣቶ. ማ 8፡27፤ ዒሲ. 42፡5። * 18:18 ቶኦኮ ፔኤኮ ጉኡሌኔ፦ ጋዓዛ ዓይሁዴ ዓሶ ዳምቦና ናኣቢንቴ ናኣቦ ካፒ ኩንሤያ ማዒፆ ዔርዛኒ
ማዺንታያኬ። 18:18 ፓይ. ማፃ 6፡18።

23ዒኢካ ዻካ ዴዔስካፓ ጋላቲያና ፒርጊያ ዓጮናይዳ
ፔቴ ቤዛፓ ሜሌ ቤሲ ሃንቲ ሃንቲ ኪሪስቶሴ ጉሙርቃ
ዓሶ ዶዲሼኔ።

ዓጲሎሴ ዔፕሶኔና ቆሮንቶሴ ዓጮናይዳ
24ዒስኪንዲሪያ ዓጪዓሲፔቴ ዓጲሎሴ ጎዖ ዓይሁዴ

ዓሲስኬይ ዔፕሶኔ ዓጮ ሙኬኔ፤ ዒዚ ጌኤዦ ማፃኣፖ
ኮሺ ዔራያ ሃሣ ጌስቶ ጎይሢ ዔሪ ጌስታ ዓሲኬ።

25ዬይዓሢጎዳዛሎኮሺዔራያና ዓያናናዒናፓማዻኒ
ማላያ ማዒ ዬሱሴ ዛሎ ፒዜ ኬኤዚ ኬኤዚ ዔርዛኔ።
ያዺ ማዔቶዋ ዒዚ ባሼ ዔራሢ ዮሃኒሴኮ ዋኣፆ ማስኪፆ
ዛሎ ሌሊኬ።

26 ዬማና ዒዚ ጫርቂ ዓይሁዶ ዓሶኮ ቡኪንቶ ቤዛ
ኬኤዚሢ ዓርቄኔ፤ ጋዓንቴ ጲሪስቂላና ዓቂላና ዒዛሲ
ዋይዛዖዒዛዔያታፔማኣሪዔኪዓኣዺ፥ ፆኦሲጎይፆዛሎ
ቤርታኣስካፓ ባሼ ቡሊ ዒዛምኬኤዜኔ።

27 ዓጲሎሴ ዓካይያ ዓኣዻኒ ጋዓዛ ኪሪስቶሴ
ጉሙርቃ ዓሳ ዒዛ ማሊፆ «ቃራኬ» ጌዔኔ፤ ዓካይያይዳ
ዓኣ ኪሪስቶሴ ጉሙርቃ ዓሳ ቃራሲ ሾኦቺንሢ ዒዛ
ዔካንዳጉዲ ኪኢታ ዔያቶም ዳኬኔ። ዒኢካ ዒዚ ሄላዖ
ፆኦሲኮ ኮሹሞ ዛሎና ኪሪስቶሴ ጉሙርቃያ ማዔ ዓሶም
ዼኤፒ ማኣዶ ማዔኔ።

28 ዎይቲ ጌዔቶ ዬሱሴ ሜሲሄ ማዔሢ ጌኤዦ
ማፃኣፖይዳፓ ዔኪማርካሲማርካሲ፥ ዴሮ ቢያሢ ቤርታ
ሚርጌና ማርሚ ዓይሁዶ ዓሶ ላሢፆናኬ።

19
ጳውሎሴ ዔፕሶኔይዳ

1 ዓጲሎሴ ቆሮንቶሴይዳ ዓኣ ዎዶና ጳውሎሴ ኬዶ
ዛሎ ዓጮና ጌዒ ዔፕሶኔ ዓኣዺ ሄሊ፥ ዒኢካ ዻካ
ኪሪስቶሴ ጉሙርቃ ዓሲ ዴንቃዖ፦

2 «ኪሪስቶሴ ዒንሢ ጉሙርቂ ጎናሲ ዔካኣና ዓያና
ጌኤሺ ዒንሢ ዔኪያ?» ጌዒ ዖኦጬኔ። ዔያታ ማሃዖ፦
«ኑኡኒ ዔኪባኣሴ፤ ሃሣ ዓያና ጌኤሺ ዓኣሢያ ኑ ዋይዚ
ቤቂባኣሴ» ጌዔኔ።

3 ጳውሎሴ፦ «ሂዳዖ ዎዚጉዴ ዋኣሢ ማስቲሢዳይ
ዒንሢ ማስቴሢ?» ዔያቶ ኮራ ጋዓዛ፥ ዔያታ፦ «ዮሃኒሴ
ኬኤዜ ዋኣፆ ማስቲፆናኬ» ጌዔኔ።

4 ጳውሎሴ ጊንሣ፦ «ዮሃኒሴኮ ማስኪፃ ጎሞ ቡኡፂፆ
ዔርዛያማዔኔ፤ ዬማናዴሮምዒዚኬኤዛዖ ‹ታኣኮጊንፃፓ
ሙካሢ ጉሙርቁዋቴ› ጌዒ ጌዒኬ፤ ያዺ ጌይንቴሢያ
ዬሱሴኬ» ጌዔኔ።

5ዬያዔያታ ዋይዛዖ ጎዳ ዬሱሴሱንፆና ዋኣፆማስቴኔ።
6 ጳውሎሴያ ዔያቶ ዑፃ ኩጮ ጌሣዛ ዓያና ጌኤሺ

ዔያቶ ዑፃ ኬዴም፥ ዱማ ዱማ ዻንጋና ዔያታ ጌስቴኔ፤
ፆኦሲ ማሊሢያ ዔያታ ኬኤዚሢ ዓርቄኔ።

7ዬንሢ ዓሶንሢኮ ፓይዳ ታጶ ላምዖ ማዓያኬ።
8ዒማና ጳውሎሴ ዓይሁዶ ዓሶኮ ቡኪንቶ ቤዞ ዓኣዺ

ሃይሦ ዓጊኒጉዴያ ፆኦሲ ካኣቱሞ ዛሎ ማርሚሢና ሃሣ
ዴሮም ቡሊኬኤዚኬኤዚጫርቂ ዔርዜኔ።

9 ፔቴ ፔቴ ዓሳ ጋዓንቴ ዒናፓ ዒፂሢና ጎዳሢኮ ጎይፆ
ዴሮ ቤርታ ጫሽኪ ጫሽኪ «ኑ ዒዛ ጉሙርቃዓ» ጋዓዛ
ዔያቶ ዒ ሃሺ ዴንዳዖ፥ ኪሪስቶሴ ጉሙርቃዞንሢ ሌሊ
ዔኪዓኣዺ ፂራኖሴ ጌይንታ፥ ዓሶ ዔርዞ ዳልጎማኣሮይዳ
ቢያ ኬሊ ዔርዛኔ።

10ጳውሎሴላምዖሌዔጉዴያዒዞጎይፆዒኢካማዼኔ፤
ዒማና ዒሲያ ዓጮይዳ ናንጋ ዓይሁዶ ዓሶንታ ዓይሁዴ
ማዒባኣ ዓሶንታ ቢያ ጎዳኮ ቃኣሎ ዋይዛኒ ዳንዳዔኔ።

ጳውሎሴ ዛሎና ማዺንቴ ባኮ
11 ኮሺ ዲቃሣ፥ ፔ ዎልቄና ማዺንታ ዓኪ ባኣዚ

ጳውሎሴ ዛሎና ፆኦሲ ማዼኔ።
12 ዬያይዳፓ ዔቄያና ጳውሎሴኮ ዑፆ ሄሌ ዓፒሎንታ

ማኣዓሢንታ ዓሳ ዔኪ ዔኪ ሃርጊንቴ ዓሶ ዑፆ ካንሣዛ
ዶርዓሢዳፓ ዓሳ ዻቃኔ፤ ሃሣ ፑርቶ ዓያናኣ ዓሶይዳፓ
ኬስካኔ።

13 ፑርቶ ዓያኖ ዓሶይዳፓ ኬሲ ኬሲ ሃንታ ፔቴ ፔቴ
ዓይሁዶ ዓሳ፦ «ጳውሎሴ ኬኤዛ፥ ዬሱሴ ሱንፆና ዒንሢ
ኬስካንዳጉዲ ኑ ዒንሢ ዓይሣኔ» ጌዒ ጌዒ ፑርቶ ዓያኖ
ዓሶፓ ኬሳኒ ማሌኔ።

14 ዬኖ ማዻሢ ዓይሁዶ ቄኤሶኮ ሱኡጋሢ፥ ዓስቄዋ
ጎዖሢኮ ላንካይ ናይስኬንሢኬ።

15ጋዓንቴፑርቶዓያናሢ፦ «ዬሱሴታዔራኔ! ጳውሎሴ
ዛሎዋ ታ ዔራኔ! ሃይ ዒንሢ ዖናንሢዳዖ?» ዔያቶ ኮራ
ጌዔኔ።

16ዒማና ፑርቶ ዓያና ዓርቄ ዓሢ ኮኦሚጩኡሊ ዓርቂ
ዓርቂ ዔያቶ ባሼኔ፤ ዬካፓ ዔያታ ሱጉቲ፥ ኪፃዺ ሃሣ
ዓፒላኣ ዔያቶኮ ዳርዔም ጋራፓ ጳሽኪ ኬስኪ ዴንዴኔ።

17ዬይ ባካ ዔፕሶኔይዳ ናንጋ፥ ዓይሁዴማዒባኣ ዓሶና
ዓይሁዶ ዓሶናም ዋይዚንቴሢሮ ቢያሢ ዒጊጬኔ፤ ጎዳ
ዬሱሴኮዋ ሱንፃ ሚርጌና ቦንቺንቴያ ማዔኔ።

18ኪሪስቶሴጉሙርቃ ዓሶይዳፓሚርጌሢፑርቶማዾ
ፔኤኮ ፔጌና ቡኡፂ ቡኡፂሙካኔ።

19ሚርጌ ማርሾ ማርሻ ዓሳ ፔኤኮ ማርሻሢ ማፃኣፖ
ቡኩሲ ዴሮ ቤርታ ታሚና ሚቼኔ፤ ዬያ ማፃኣፖኮ ሚኢሻ
ዶንጊታሚ ሺያ ሹቺ ቢራ ማዓያኬ።

20 ዬያይዲ ጎዳሢኮ ቃኣላ ሚርጌና ዳልጊ ዳልጊ ሃሣ
ባሺ ባሺ ዴንዴኔ።

ዔፕሶኔይዳ ዔቄ ዣላሢ
21 ዬይ ቢያ ማዔሢኮ ጊንፃ ጳውሎሴ ሜቄዶኒያና

ዓካይያ ዓጮ ጊዴና ጌዒ ዬሩሳላሜ ዓኣዻኒ ፔ ማሊሢና
ማላዖ፦ «ዒኢካ ታ ሄሌስካፓ ሮሜ ዓጮ ዓኣዻንዳያ
ኮይሳኔ» ጌዔኔ።

22 ዬያሮ ዒዛና ዎላ ማዻ ዓሶይዳፓ ላምዖንሢ፥
ፂሞቴዎሴናዔራስፆሴናሜቄዶኒያ ዓጮዳኪዒዚፔኤሮ
ዒሲያይዳ ዻካ ኬሊ ዴዔኔ።

23 ዬማና ጎዳሢ ጎይፆ ዛሎና ዔፕሶኔይዳ ዼኤፒ ዣላ
ዔቄኔ።

24 ፔቴ ዲሜፂሮሴ ጌይንታ ሚኢሼ ዹዓስኬይ
ዓርፄሚሴ ጌይንታ ሺኢጲፆ ማኣሮ ማላ ባኣዚ ቢራ
ዓንጊና ዹይ ማዢ ማዢ ቢሮ ዹዓ ዓሶም ሚርጌ ባኣዚ
ዴንቂሳኔ።

25 ዬይ ዓሢ ዬያቶ፥ ቢሮ ዹዓ ዓሶና ዔያቶጉዴያ ማዾ
ማዻ ሜሌ ዓሶ ቡኩሳዖ፦ «ዓሲዮቴ! ኑኡኒ ቆሎ ዴንቃሢ
ሃኖ ማዾና ማዔሢዒንሢ ዔራኔ፤

26 ሃይ ጳውሎሴ ጎዖሢ ‹ዓሲ ኩቺና ማዢንቴ ማላሢ
ካኣሽኮ ባኣዚቱዋሴ› ጌዒ ጌዒ ዔፕሶኔ ዓጮይዳ
ሌሊቱዋንቴ ዻካ ዓጪ ሌሊ ዓታዛ ዒሲያ ዓጮ
ቢያይዳ ዋኣዼ ዓሲ ዒዚ ጎኔኬ ጌይሲ፤ ሃሣ ኪሪስቶሴ
ጉሙርቃንዳጉዲማሄቶዋዒንሢዒንሢ ቶኦኪና ዛጌሢና
ዋይዜሢና ጉዲኬ።

27 ዬያ ዛሎና ሃይ ኑኡኮ ማዻ ቦሂንታንዳኔ ጌይሢኬ፤
ሃሣ ዬያ ሌሊቱዋንቴ ዒሲያና ዓጮቢያሢናይዳ ዓኣ ዓሳ
ቢያ ካኣሽካ፥ ዼኤፖ ዓርፄሚሴ ሺኢጲፆ ማኣሬላ ጉሪ
ማዒ ዓታኒኬ፤ ዒዞኮ ዼኤፑማኣ ማይ ጋፓኒኬ» ጌዔኔ።

28 ዓሳ ዬያ ዋይዛዖ ዻጋዺ፦ «ዔፕሶኔይዳ ዓኣ
ዓርፄሚሴሺኢጲፆማኣራዼኤፒኬ!» ጌዒጌዒዒላቴኔ።

29ካታሜላ ዬያዣላሢዳፓዔቄያና ካራ ባይዜኔ፤ ዴራ
ሜቄዶኒያ ዓጮ ሾይንቲ ማዔ ላምዖ ጳውሎሴኮ ላጎንሢ፥
ጋይዮሴና ዓሪስፂሮኮሴና ዓርቂ ጎቺ ጎቺ ዴራ ቡኪንታ ቤዞ
ዔኪ ጳሽኬኔ።

30 ጳውሎሴ ዬማና ዴሮ ባንሢ ዓኣዻኒ ኮዔንቴ
ኪሪስቶሴ ጉሙርቃ ዓሳ ዒዛ ላኣጌኔ።

31ዒሲያዓጮይዳዓኣዎይሣዓሶይዳፓፔቴፔቴዒዛ
ናሽካዞንሢጳውሎሴኮራዓሲዳኪ፦ «ኔኤኒ ዓሳቡኪንታ
ቤዞ ዓኣዺ፥ ዒኢካ ኔ ጴዹዋጉዲ» ጌዒ ዒዛ ሺኢቄኔ።

32 ዒማና ዴሮ ባኣኮይዳ ዼኤፒ ዣላ ዓኣሢሮ ባሼሢ
ዓይጎሮ ቡኪንቶቴያ ፔቴታዖ ዔሩዋሴ፤ ዬያይዳፓ ዔቄያና
ፔቴ ዓሲ ፔቴ ባኣዚ ጌዒ ዒላታዛ፥ ሜሌሢ ሜሌ ባኣዚ
ጌዒ ጌዒ ዒላታኔ።

33 ፔቴ ፔቴ ዓይሁዶ ዓሳ ዒስኪንዲሬ ጌይንታ ዓሢ
ዔቂጌስታንዳጉዲሂዖሢጉዲዎኦቲዴሮቤርቶሺኢሼኔ፤
ዛሎዓሳ ሃሣዒዚኮሺማርማንዳጉዲዒዛዞሬኔ፤ ዬያሮ
ዒስኪንዲሬ ዴራ ዚቲ ጋዓንዳጉዲ ኩቺና ቤኤዛዖ ጌኤዞ
ማሃንዳ ጌኤሲ ጌስታኒ ጊኢጊንቴኔ።

34 ጋዓንቴ ዒስኪንዲሬ ዓይሁዴ ዓሲ ማዔሢ ዴራ
ዔራዖ፦ «ዔፕሶኔይዳ ዓኣ ዓርፄሚሴ ዼኤፒኬ!» ጌዒ
ቢያሢ ፔቴ ዑኡሲና ሚርጌ ኔጊ ዒላቴኔ።

35 ጋፒንፆይዳ ካታሞኮ ፃኣፓሢ ዴሮ ዚቲ ጌይሳዖ፦
«ዔፕሶኔ ዓጪ ዓሲዮቴ! ዔፕሶኔ ካታሞይዳ ናንጋ
ዓሳ ዼኤፖ ዓርፄሚሴ ጌይንታ ሺኢጲፆ ማኣሬሎና
ጫሪንጫፓ ኬዴ ዒዞኮ ማላሢና ካፓያ ማዔሢ ቢያሢ
ዔራያኬ።

36ዬያ ዔሩዋሴ ጋዓንዳይ ዖኦኒያ ባኣሢሮዚቲዮዒንሢ
ጋዓንዳጉዲና ሩኡሪ ፑርታ ባኣዚ ማዺሢዳፓ ዒንሢ
ካፒንታንዳያ ኮይሳኔ።

37ጌኤዦሺኢጲፆማኣሮ ቡሪባኣ ዓሲና ኑኡኮ ካኣሽኮ
ፆኦዞጫሽኪባኣ ዓሲ ሃይካ ዒንሢ ጉሪ ዔኪሙኬኔ።

38ዲሜፂሮሴንታ ዒዛና ዎላ ዓኣ ቢሮ ዹዓ ዓሳ ኬኤዛ
ባኣዚ ዓኣቶ ጌኤዛ ዛጊ ዎጊንታኒ ሜሌ ኬሊ ዓኣኔ፤
ሃሣ ዬኖ ዛሎና ቢታንታ ዓኣ ዓሳኣ ዓኣኔ፤ ዒኢካ ዔያታ
ሞኦቶንጎ።

39 ሜሌ ዒንሢ ኮዓ ባኣዚ ዓኣታቶ ዳምቤና ጌስቲ
ዎጋንዳጉዲ ጌይንቴ ዓሶና ዛጊንታንዳኔ።

40 ሃያ ማዺንቴ ባኮ ዛሎና ‹ዔያታ ዣላሢ ዔቂሲሴኔ›
ጌይ ኑና ዖኦጪሱዋጉዲኑናዒጊቻኔ፤ ‹ሃይዣላሢናፑርቶ
ባካ ዓይጎ ዛላና ዔቄይ?› ጌይ ኑና ዖኦጮናቶ፥ ማሂ ኑ
ኬኤዛንዳ ባኣዚ ባኣሴ» ጌዔኔ።

41 ያዺ ጌዔስካፓ ቡኪንቶ ላኣሌኔ።

20
ጳውሎሴኮሜቄዶኒያና ጊሪኬ ዓጮና ዓኣዺፆ

1ዣላሢዚቲጌዔስካፓ ጳውሎሴኪሪስቶሴጉሙርቃ
ዓሶ ፔቴይዳ ዔኤሊሲ ዞሮ ቃኣላና ዶዲሺ፦ «ኮሺ
ዴዑዋቴ» ጌዒሜቄዶኒያ ዓኣዼኔ።

2ዒዚ ጊዴና ዓኣዻ ቤዞይዳ ዓኣ ኪሪስቶሴ ጉሙርቃ
ዓሶ ሚርጌና ዞሪ ዶዲሺ ዶዲሺ ጊሪኬ ዓጮ ዓኣዼኔ።

3 ዒኢካ ዒዚ ሃይሦ ዓጊኒ ዴዒ፥ ዬካፓ ዋኣፆ
ካኣሚሎና ሶኦሪያ ዓጮ ዓኣዻኒ ማሌኔ፤ ጋዓንቴ ዓይሁዶ
ዓሳ ዒዛይዳ ፑርታ ማሊሢ ማሌሢ ዒ ዔሬ ዎዶና
ሜቄዶኒያ ዓጮ ጊዴና ዓኣዻኒ ጌዔኔ።

4 ጳፂሮሴ ናኣዚ ሱሲ ጎዖሢ ቤኤሪያይዳፓ፥
ዓሪስፂሮኮሴና ሲኮንዶሴና ቴስሎንቄይዳፓ፥ ጋይዮሴ
ዴርቤይዳፓ፥ ቲኪቆሴና ፂሮፒሞሴና ዒሲያ ዓጫፓ፤ ሃሣ
ፂሞቴዎሴያ ዒዛና ዎላ ዓኣዼኔ።

5ዔያታ ቤርታዺ፥ ቢሪ ዓኣዺ ፂሮዓዳይዳ ኑና ካፔኔ።
6 ኑኡኒ ጋዓንቴ ላኣዶ ሙዒ ቦንቾ ኬሎኮ ጊንፃ

ፒልጲሲዮሴይዳፓ ዋኣፆ ካኣሚሎና ዶንጎ ኬሊ ሃንቲ፥
ዔያታ ዓኣ ቤዞ ፂሮዓዳ ሄሊ ዒኢካ ላንካይ ኬሊ ኑ
ዴዔኔ።

ጳውሎሴ ጋፒንሢ ፂሮዓዳ ዓጮ ዛጌሢ
7 ቂዳሜ ዋንቴ ዉዴ ባንሢ ካራኒ ዑካኣና * ካሣ

ሙዓኒ ሃሣ ጎዳ ካዋሢያ ሙዓኒ ፔቴይዳ ኑ ቡኪንቴኔ፤
ጳውሎሴ ዚሮ ጉቴሎ ዓኣዻኒ ጌዔያ ማዔሢሮ ቡኪንቴ
ዓሶም ሃይሴ ኬኤዛዖ፥ ሃይሶ ሳዖኮ ዴንዲ ጊዲሚሺ
ሄላንዳኣና ዖዶሲ ጌስቴኔ።

8 ኑኡኒ ቡኪንቴ፥ ኩቦጉዲ ዎሊ ዑፃ ዑፃ ማዢንቴ
ማኣሮይዳ ሚርጌ ፖዒ ዓኣኔ።

9 ዔውፂኮሴ ጌይንታ ፔቴ ዼጌስኬያ ኬኤፆኮ ፑልቶ
ካራ ዴዒ ዓኣንቴ ጳውሎሴ ጌኤዞ ዖዶሴሢሮ ዼጌ ናዓሢ
ጊንዓ ዓርቃዛ ጊንዒቤቃ ጊንዓሢ ባሼም ዎሊኮ ዑፃ ዑፃ
ማዦናማኣሮኮ ሃይሣሳሢዳፓኬዲሎኦሜኔ፤ ዬካፓ ዓሳ
ዔቂሳኣና ናማ ሃይቄያኬ።

10ጋዓንቴ ጳውሎሴሎፓኬዲሂርኪጌይ፥ ናማ ኮንቂ
ዓርቃዖ፦ «ናማ ሼምፔና ዓኣኔ፤ ዲቃቲፖቴ» ጌዔኔ።

11ዬካፓ ጳውሎሴ ጊንሣ ዑፆ ኩቦ ማኣሮ ኬስኪ፥ ጎዳ
ካዋሢና ካሦና ኪሪስቶሴ ጉሙርቃ ዓሶና ዎላ ሙዔኔ።
ሳዓ ካራንዳያ ሄላንዳኣና ዓሶና ዎላ ጌስታዖ ዴንዴኔ።

12 ዓሳ ሃይቄዖ ዻቄ፥ ዼጌ ናዓሢ ማኣሪ ዔኪ ዓኣዼኔ፤
ሃሣ ኮሺያ ዶዴኔ።

ጳውሎሴኮ ፂሮዓዳይዳፓ ሚሊፂ ዓኣዺፆ
13 ኑኡኒ ጳውሎሴ ዔኪ ዓኣዻኒ ማሌሢሮ ቤርታዺ

ዋኣፆካኣሚሎናዓሶሳ ኑዴንዴኔ፤ ዬያ ኑማዼሢጳውሎሴ
ዓሶሳ ዴንዲ ሄላንዳኣና ቶኪና ዓኣዻኒ ኮዔሢሮና ሃሣ ኑ
ዬያይዳንዳጉዲ ኑና ዒ ዓይሤሢሮኬ።

14 ዬካፓ ዒዛና ኑ ዓሶሳይዳ ካኣማዖ፥ ዋኣፆ ካኣሚሎ
ዒዛ ቶጊሲ ዔኪሚሊፂ ዓጮ ዎላ ኑ ዓኣዼኔ።

15 ዬካፓ ዚሮ ጉቴሎ ዔቂ ኪዮሴ ጌይንታ ዓጮኮ
ቤርቶ ዛላ ዓኣ ቤዞ ኑ ሄሌኔ፤ ላማሳ ኬሎ ሳሞኔ ፒንቃዖ
ጉቴና ሚሊፂ ኑ ሄሌኔ።

16 ጳውሎሴ ዒሲያይዳ ዎዶ ጉሪ ኩርሱዋጉዲ ጌዒ
ዔፕሶኔ ዓጮኮ ኮርሳ ዓኣዻኒ ኮዔኔ፤ ዓይጎሮ ጌዔቶ
ዓይሁዶ ዓሶኮ ጴንፄቆስፄ ጌይንታ ቦንቾ ኬሎ ዎይቴቴያ
ዬሩሳላሜ ሄላኒ ዒ ማሌሢሮኬ።

ጳውሎሴ ዔፕሶኔ ሺኢጲፆ ማኣሮ ጪሞም ኬኤዜ
ዔልቃሞ

17ጳውሎሴሚሊፂዳፓዔፕሶኔ ኪኢታ ዳኪ፥ ሺኢጲፆ
ማኣሮኮጪሞዔኤሊሴኔ፤

18 ዬካፓ ዔያታ ዒዛ ኮራ ሙካዛ ዒዚ ዔያቶም
ኬኤዛዖ፦ «ዒሲያ ዓጮ ታ ጌሌ ኬላፓ ዓርቂ ቢያ ኬሊ
ዒንሢና ዎላ ታኣኒ ዎይቲ ናንጌያታቴያ ዒንሢ ዔራኔ፤

* 20:7 ቂዳሜ ዋንቴ ዉዴ ባንሢ ካራኒ ዑካኣና፦ ጌይንቴዛ ቃልሾ ኬሎኮ ቤርታሳ ኬሎ ጌይፆኬ።

19 ዓይሁዶ ዓሳ ታ ጊዳ ፑርቶ ማዻ ዛሎና ሜታ
ታና ሄሌታቴያ ጉቤ ዒናፓ ማዔ ሼሌዑሞና ሃሣ ሚርጌ
ዓቢሢና ታ ጎዳሢም ታ ማዼኔ።

20 ዓሳ ቡካ ቤዞይዳ ማዖም ዒንሢኮ ማኣራ ማኣራ
ታ ዒንሢ ዔርዛ ዎዶና ዒንሢም ኮይሳ ባኣዚ ቢያ ታ
ኬኤዜኔ፤ ፔቴታዖ ዓይሴ ባኣዚ ባኣሴ።

21 ዓይሁዶ ዓሶ ማዔቶዋ ዓይሁዴ ማዒባኣ ዓሳ ጎሞ
ቡኡፂ ፆኦሲ ባንሢ ሙካንዳጉዲና ሃሣ ጎዳ ዬሱስ
ኪሪስቶሴ ጉሙርቃንዳጉዲ ዔያቶም ታ ላቴኔ።

22ሃሢያ ታዒኢካ ሄላዛ ታ ጊዳ ዓይጌማዺንታንዳቴያ
ታ ዔሩዋዖ፥ ዓያና ጌኤሺም ዓይሢንቲ ዬሩሳላሜ ታ
ዓኣዻኔ።

23 ጋዓንቴ ታ ዔራሢ ታኣኒ ዴንዳ ካታሞይዳ ቢያ
ቱኡሲና ሜቶና ታና ሄላንዳሢ ዓያና ጌኤሺ ታኣም ላቲ
ኬኤዜማሌሊኬ።

24ታኣኒ ጋዓንቴ ታኣኮ ማዾ ኩንሤንቴ ሃሣ ጎዳ ዬሱሴ
ታኣም ዒንጌ ማዾ ታ ማዼንቴ ሃይቄቴያ ሜታ ባኣሴ፤
ታኣኮ ማዻ ፆኦሲ ፔ ኮሹሞና ታኣም ዒንጌ ኮዦ ሃይሶ
ኬኤዚሢኬ።

25 «ሃኖ ሄላንዳኣና ዒንሢ ቢያሢ ባኣካ ታ ሃንቲ
ሃንቲ ፆኦሲኮ ካኣቱሞ ዛሎ ኬኤዜኔ፤ ሃይካፓ ሴካ
ጋዓንቴ ዒንሢዳፓ ፔቴ ዓሲታዖ ታኣኮ ዓኣፖ ካሮ ማሊ
ዛጊንዱዋኣሢ ታ ዔራኔ።

26ዓካሪ ዒንሢዳፓ ፔቴ ዓሲታዖ ባይቄቶ ታና ዖኦጪሳ
ባኣዚ ባኣያ ማዔሢ ሃኖ ታ ዒንሢምኬኤዛኔ።

27 ዓይጎሮ ጌዔቶ ፆኦሲኮ ማሊፆ ቢያ ዒንሢም ታ
ኬኤዜያፓዓቴም ፔቴታዖ ታ ዓይሴ ባኣዚ ባኣሴ።

28ዓያኖጌኤዣቆልሞኮሄንቃዓሲማሂዒንሢዶኦሬኔ፤
ዓካሪ ዒንሢ ቶኦኮና ዒንሢ ሄንቃ ቆልሞ ዛሎናሮ ዒንሢ
ኮሺዔሩዋቴ፤ ጎዳ ፔሱጉፆና ሻንቂ ፔኤምማሄ፥ ሺኢጲፆ
ማኣሮ ዓሶ ሄንቁዋቴ።

29ታኣኒ ዓኣዼስካፓ ቆልሞምሚጪንቱዋያ፥ ያኣዮጉዴ
ዓሲ ዒንሢ ባኣኮ ጌላንዳሢ ታ ዔራኔ።

30 ዬያጉዲ ሃሣ ዒንሢ ባኣካፓ ፔቴ ፔቴ ዓሲ ዔቂ
ኪሪስቶሴጉሙርቃሚርጌዓሶ ፔ ባንሢማሃኒ ዎቦማዔ
ዔርዚሢዔርዛንዳኔ።

31 ዬያሮ ዒንሢ ፔቴ ፔቴሢ ታኣኒ ሃይሦ ሌዔ ዋንቴና
ሮኦሪና ዓቢሢና ዬኤኪ ዬኤኪ ዞሬያማዔሢ ጶቂሢ ጶቂሢ
ዶዱዋቴ።

32«ሃሢታኣኒ ፆኦሲዒንሢካፓንዳጉዲዒዛምዓኣሢ
ዒንጋኔ፤ዒንሢ ፆኦሲኮዼኤፖኮሹሞዛሎኬኤዛ፥ኪኢቶ
ጶቂሡዋቴ፤ ዬይ ኪኢታ ዒንሢ ማኣዳንዳኔ፤ ሃሣ ፆኦሲ
ዓሶ ማዒፆና ዒንሢሮ ማዔ ባኮ ዒንሢምዒንጋንዳኔ።

33 ታኣኒ ዖኦኮ ቢራኣ ማዖም ዎርቄ፤ ሃሣ ማኣዖዋ ዛጊ
ሱኡካዺባኣሴ።

34 ታ ኩቺና ማዺ ማዺ ታናንታ ታ ላጎንታ ታኣኒ
ማኣዴሢ ዒንሢ ዒንሢ ቶኦኪና ዔራኔ።

35 ‹ዔዔካያይዳፓ ባሼዒንጋያ ዓንጂንቴያኬ› ጋዓ፥ ጎዳ
ዬሱሴኮቃኣሎጶቂሢጶቂሢኑኩቻኑማዺማዺላቢንቴ
ዓሶማኣዳንዳያ ኮይሳሢሚርጌ ጎይሢና ታዒንሢዻዌኔ»
ጌዔኔ።

36 ዬካፓ ጳውሎሴ ቢያሢና ዎላ ጉምዓቲ ፆኦሲ
ሺኢቄኔ፤

37 ዒማና ቢያሢ ዬኤካዖ፥ ጳውሎሴ ኮንቂ ኮንቂ
ሄርቄኔ።

38ፔቶ ዔያቶ ኮሺ ዖዪሴዛ፦ «ሃካፓ ሴካ ታኣኮ ዒንሢ
ዓኣፖ ካሮ ዛጊንዱዋሴ» ዒዚ ጌዔዞኬ። ዬካፓ ዴንዲ
ዋኣፆ ካኣሚሎ ሄላንዳኣና ዒዛ ዔያታ ጎይሣ ዓኣሤኔ።

21
ጳውሎሴኮ ዬሩሳላሜ ዓኣዺፆ

1 ዔያቶይዳፓ ኑ ዱማዼሢኮ ጊንፃ ዋኣፆ ካኣሚሎ
ቶጊ ዔዔቃዖ ቆሴ ጌይንታ፥ ዋኣሢ ሳዛይዳ ዓኣ ዓጪ ኑ
ዓኣዼኔ፤ ዬካፓ ዚሮ ጉቴሎ ዋኣፆ ሳዛ ዓኣ ሩዴ ጌይንታ
ዓጪ ኑ ሄሊ፥ ዒኢካፓ ጳፂራ ካታሞ ኑ ዴንዴኔ።

2 ዒዞ ቤዞይዳፓ ፒንቄ ዓጮ ዓኣዻ ዋኣሢ ካኣሚሌ
ዴንቃዖ ዒዞ ቶጊ ጊንሣ ኑ ዓኣዺፆ ዓርቄኔ።

3 ዋኣፆ ሳዞይዳ ዓኣ ቆጲሮሴ ዓጮ ሻውሎ ዛሎይዳ
ሃሺ፥ ሶኦሪያ ዓጮ ኑ ዓኣዺቤቃ ባዞ ዓጫ ዓኣ ፂሮሴ
ኑ ዴንዴኔ፤ ዓይጎሮ ጌዔቶ ዋኣፆ ካኣሚላ ጫኣኒንቴ ባኮ
ዒኢካ ኬይሳንዳያ ኮይሳሢሮኬ።

4 ዒዞ ቤዞይዳ ኪሪስቶሴ ጉሙርቃ ዓሶ ኮዒ ኑ
ዴንቃዖ፥ ዔያቶና ዎላ ላንካይ ኬሊ ዴዔኔ። ዔያታኣ
ዓያና ጌኤሺ ዔያቶም ኬኤዛዛ ጳውሎሴም፦ «ዬሩሳላሜ
ዴንዲፖ» ጌይ ኬኤዜኔ።

5 ዒኢካ ኑ ዴዓ ዎዳ ጋፔም ዔያቶይዳፓ ኑ ዱማዺ
ሃንቲፆ ዓርቃዛ፥ ቢያሢ ፔኤኮ ላኣሎና ናኣቶና ዎላ ማዒ
ካታሞኮዙሎሄላንዳኣና ኑና ጎይሢና ዓኣሢ ባዞ ዓጮኑና
ሄሊሴም፥ ዒኢካ ጉምዓቲ ፆኦሲ ኑ ሺኢቄስካፓ ዎሊ ኑ
ሳራሢዱማዼኔ።

6 ዬካፓ ኑኡኒ ዋኣፆ ካኣሚሎ ቶጊ ዴንዳዛ ዔያታ ፔ
ማኣሮ ባንሢ ማዔኔ።

7 ፂሮሴይዳፓ ዒቂ ባዞ ጊዴና ሃንቲፆ ኑ ኩርሴስካፓ
ጴፄሌማይሴ ጌይንታ ዓጮ ሄሊ፥ ዒኢካ ኪሪስቶሴ
ጉሙርቃ ዓሶና ዎላ ካኣሚ ዎሊ «ኮሺዳ?» ጌዔስካፓ
ዔያቶና ዎላ ፔቴ ኬሊ ኑ ፔኤቄኔ።

8 ዚሮ ጉቴሎ ዒኢካፓ ኬስኪ ቂሳሪያ ዓጮ ዓኣዺ፥
ዒኢካ ፆኦሲ ማኣራ ማዻንዳጉዲ ዶኦሪንቴ ላንካዎ
ዲያቆኖንሢዳፓ * ፔቴሢ ማዔ፥ ኮዦ ሃይሶ ኬኤዛ፥
ፒልጶሴ ማኣሪ ጌላዖ ዒዛና ዎላ ኑ ዴዔኔ።

9ዒዛኮ ፆኦሲማሊሢኬኤዛ፥ ዖይዶዉዱሮ ናይዓኣኔ።
10ሚርጌ ኬሊ ዒኢካ ኑ ዴዔስካፓ ዓጋቦሴ ጌይንታ

ፆኦሲ ማሊሢኬኤዛስኬይ ዪሁዳ ዓጫፓሙኬኔ።
11 ዬይ ዓሢ ኑ ባንሢ ሙካዖ ጳውሎሴኮ ቃልሾ ዔኪ

ፔኤኮ ኩጮና ቶኮና ቱኪ፦ «ዓያና ጌኤሺ ሃኖ ቃልሼሎኮ
ዓዶ ዬሩሳላሜይዳ ዓኣ፥ ዓይሁዶ ዓሳ ሃይማይዲ ቱኪ
ዓይሁዴ ማዒባኣ ዓሶም ዒንጋንዳኔ ጋዓኔ» ጌዔኔ።

12 ዬያ ኑኡኒ ዋይዛዖ ኑናንታ ዒኢካ ዓኣ ዓይሁዶ
ዓሶንታ ጳውሎሴ ዬሩሳላሜ ዴንዱዋጉዲ ሺኢቄኔ።

13 ጳውሎሴ ጋዓንቴ፦ «ሃያይዲ ዬኤኪ ዬኤኪ ዓይጎሮ
ዒንሢ ታኣኮ ዒኖ ዱኡዛይ? ታኣኒ ጎዳ ዬሱሴ ሱንፆ
ዛሎሮ ዬሩሳላሜይዳ ቱኡቲሢሮ ሌሊቱዋንቴ ሃይቃኒያ
ጊኢጊንቴያኬ» ጌዒማሄኔ።

14 ኑ ዞራ ዞሮ ዒ ዔኮ ዒፃዛ፦ «ማይ ፆኦሲ ማሊሢ
ማዖንጎ» ጌዒ ኑ ሃሼኔ።

15ዒኢካ ኑኡኒ ዻካኬሊዴዔስካፓ ኑኡኮ ዓኣሜሆ ኑ
ጊኢጊሺ ዬሩሳላሜ ዓኣዼኔ።

16 ቂሳሪያይዳ ዓኣ፥ ፔቴ ፔቴ ኪሪስቶሴ ጉሙርቃ ዓሳ
ኑኡና ሙኪ፥ ሚናሶኔ ጌይንታሢ ማኣራ ኑ ዴዓንዳጉዲ

20:24 2ፂሞ. 4፡7። * 21:8 ዲያቆኔ፦ ጌይንታ ዓሳ ሺኢጲፆ ማኣሮይዳ ዎይሣ ዓሶ ዴማ ማዒ ዱማ ዱማ ማዾ ማዻ ዓሲኬ፤ ዬና ዓሳ ሚናኣ ዎዶና

ባሼ ሺኢጲፆ ማኣሮይዳ ዜኤሮ ዒንዶና ሜታዼ ዓሶናም ኮይሳ ባኣዚ ዒንጊ ዒንጊ ቶኦኮ ዛጋያኬ። 21:8 ዳኪ. ማዾ 6፡5፤ 8፡5።

ዒዛ ማኣሮ ኑና ዻዌኔ። ዬይ ዓሢ ቤርታዺ ኪሪስቶሴ
ጉሙርቄያ፥ ቆጲሮሴ ዓጮይዳ ሾይንቴ ዓሲኬ።

ጳውሎሴ ዬሩሳላሜይዳ ያይቆኦቤ ዛጌሢ
17 ዬሩሳላሜ ኑ ሄላዛ ኪሪስቶሴ ጉሙርቃ ዓሳ ዎዛና

ኑና ሾኦቺንሢ ዔኬኔ።
18 ዚሮ ጉቴሎ ጳውሎሴ ኑኡና ዎላ ያይቆኦቤ ኮራ

ዓኣዼኔ፤ ዒኢካ ሺኢጲፆ ማኣሮኮጪማ ዓኣኔ።
19 ጳውሎሴ ቢያሢ «ኮሺዳ?» ጌዔስካፓ ዒዛ ዛሎና

ዓይሁዴ ማዒባኣ ዓሶ ባኣካ ፆኦሲ ማዼ ባኮ ቢያ ፓይዲ
ፓይዲ ኬኤዜኔ።

20ዬያዋይዜዎዶናቢያሢ ፆኦሲ ጋላታዖ ጳውሎሴም፦
«ዒሻሢዮ! ሚርጌ ሺያና ፓይዲንታ፥ ኪሪስቶሴ ጉሙርቃ
ዓሲ ዓይሁዶ ዓሶ ባኣካ ዓኣያ ማዔሢና ሃሣ ቢያሢሙሴ
ዔርዜ ዎጎ ዓርቂ ካፓያ ማዔሢ ኔኤኒ ዔራኔ፤

21 ኔኤኒ ዓይሁዴ ማዒባኣ ዓሶ ባኣኮይዳ ናንጋ፥
ዓይሁዶ ዓሶ ቢያ ‹ናኣቶኮ ዒንሢኮ ዓቲንቶ ቤርቶ
ቲቂፖቴ፤ ሃሣዎጎዋኩንሢፖቴ›ጌዒሢናሙሴዔርዜዎጎ
ዓሳ ሃሻንዳጉዲማሃኔ ጌይንቴሢ ኑ ዋይዜኔ።

22ማይ ዎዴቴ ኮሽካንዳይ? ሙኪፆ ኔኤኮ ዔያታ ጎኔና
ዋይዛንዳኔ፤

23 ዬያሮ ኑኡኒ ጋዓ ባኮ ማዼ፤ ኑ ባኣኮይዳ ናኣቢ ዓኣ
ዖይዶ ዓሲ ዓኣኔ።

24ዔያቶዔኪጋፓዔያቶና ዎላማዒ ኔና ጌኤሼ፤ ቶኦኮ
ጋፓኖ ዔያታ ጉኡሊንታንዳጉዲ ጌኤዦማኣሮም ዒንጊንታ
ሚኢሾ ዔያቶም ጪጌ፤ ዬያ ኔ ማዼቶ ኔ ዑፃ ጌስቲንታ
ጌኤዛ ጉሪ ማዔሢና ኔኤኒያ ኔ ቶኦኪና ሙሴ ዔርዜ ዎጎ
ኩንሣያ ማዔሢ ቢያሢ ዔራንዳኔ።

25 ኪሪስቶሴ ጉሙርቃ፥ ዓይሁዴ ማዒባኣ ዓሶ ዛሎ
ጋዓንቴ ‹ሜሌካኣሺምሹኪንቴ፥ ዒኢቴ ባኣዚሙዒፖቴ፤
ሱጉሢያ ዑሽኪፖቴ፤ ሱጉሢ ሾኦቲ ባኣንቴ ጩኡሊንቲ
ሃይቄቆልሞሙዒፖቴ፤ማቾሃሣዓኒማዒባኣያና ላሂሢና
ዬያጉዴ ባኣዚ ማዺፖቴ› ጋዓያ፥ ኑኡኒ ዎላ ጌስቲ ዔቂሴ
ኪኢታ ዔያቶም ኑ ዳኬኔ» ጌዔኔ።

26 ዬካፓ ጳውሎሴ ዓሶንሢ ዔኪ ዚሮ ጉቴሎ ዔያቶና
ዎላ ዑፆ ጌኤሾ ዎጎ ኩንሤኔ፤ ጌኤሽኪንቶ ኬላ ዋኣዒ
ማዓቴያ ሃሣ ፔቴ ፔቴ ዓሶ ዛሎ ፆኦሲም ዒንጎ ባካ
ዒንጊንታሢዓይዲታቴያዔርዛኒ ጌኤዦማኣሪዒጌሌኔ።

ጳውሎሴ ጌኤዦማኣራ ዓርቂንቴሢ
27 ላንካዎ ኬላ ጋፓኒ ዑካዛ ዒሲያ ዓጮይዳፓሙኬ

ዓይሁዶ ዓሳ ጳውሎሴ ጌኤዦ ማኣራ ዓኣንቴ ዛጋዖ፥ ዴራ
ቢያ ዒዛይዳ ፑርታ ማሊሢና ዔቃንዳጉዲ ማሂ ዒዛ
ዓርቄኔ፤

28 ዬካፓ ዔያታ፦ «ዒስራዔኤሌ ዓሲዮቴ! ኑና
ዓልቁዋቴ፤ ኑኡኮ ዴሮንታ ሙሴ ዔርዜ ዎጎንታ ሃሣ
ሃያ ጌኤዦ ማኣሮዋ ጫሽኪ ጫሽኪ ዓጮ ቢያይዳ ዓኣ
ዴሮ ቢያ ዔርዛሢ ሃያ ዓሢኬ፤ ዬይ ዒዛም ጊዶ ዒፄም
ዓይሁዴ ማዒባኣ ዓሶ ጌኤዦ ማኣሪ ጌልዚ ሃያ ፆኦሲም
ዱማዼ ቤዞዋ ዒኢሳሢ ዒዛኬ» ጌዒ ጌዒ ዒላቴኔ።

29 ዬኖ ዔያቶ ጌይሴሢ ዬያኮ ቤርታ ዔፕሶኔ ዓጮይዳ
ሾይንቴ ፂሮፒሞሴ ጎዖሢ ጳውሎሴና ዎላ ካታሞይዳ
ዓኣንቴዔያታዛጌሢሮዒዚዬያዔኪጌኤዦማኣሪጌሌያ
ማሌሢሮኬ።

30 ዬያሮ ካታማ ቢያ ዎኦቶንዶ ጎይሢ ባይዜኔ፤ ዬማና
ዴራ ቢያ ፔቱሞና ጳሽኪ ጳሽኪ ሙካዖ ጳውሎሴ ዓርቂ

ጎቺ ጌኤዦ ማኣራፓ ኬሲ፥ ጌኤዦ ማኣሮኮዋ ካሮ ዑኬና
ዎዼኔ።

31 ዓሳ ጳውሎሴ ዎዻኒ ማላዛ፦ «ዬሩሳላሜ ካታማ
ዎኦቶንዶ ጎይሢ ባይዜኔ» ጋዓ ኪኢታ ሮሜ ዓጮኮ
ፖኦሊሶ ዓይሣሢም ዋይዚንቴኔ።

32ዬያሮ ዒዚ ዒዛኮ ካፓ ዓሶና ፄኤቶ ፖኦሊሶ ዓይሣ
ዓሶዋ ፔኤና ዎላ ዔኪ ዑኬና ጳሽኪ ጳሽኪ ዓሶ ባንሢ
ዴንዴኔ፤ ዓሳ ዬያ ሮሜ ዓጮ ፖኦሊሶ ዓይሣሢንታ ኮራ
ካፓ ዓሶዋ ዴንቃዖ ጳውሎሴ ጳርቂፆ ሃሼኔ።

33 ሮሜ ዓጮ ፖኦሊሶ ዓይሣሢ ጳውሎሴ ዓርቂ
ላምዖ ካኒ ቢራታና ቱኪንታንዳጉዲ ዓይሤኔ። ዬካፓ ዒዚ
ዖናታቴያ ሃሣ ዓይጎ ማዼቴያ ዔራኒ ዖኦጬኔ።

34 ዒማና ዴራ ዱማ ዱማ ባኣዚ ጋዓያ ሃሣ ዒላታያ
ማዔሢሮ ፖኦሊሶ ዓይሣሢ ፒዜ ጌኤዛ ዎኖታቴያ ዔራኒ
ዳንዳዒባኣሴ፤ ዬያሮ ዔያታ ፖኦሊሳ ዓኣ ቤዞ ጳውሎሴ
ዔውታንዳጉዲ ዓይሤኔ።

35 ጳውሎሴ ኬኤሎ ዑፆ ኬስካዛ ዴራ ቢያ ሚርጌና
ዻጋ ዔቂሲ ፑርታ ባኣዚ ማዻኒ ኮዔሢሮ ፖኦሊሳ ኬዲ
ዔኪዒዛ ዓኣዼኔ።

36 ዴራ ዒማና፦ «ዒዛ ዎዎዹዋቴ» ጌዒ ጌዒ ዒላቲና
ዒዛኮ ጊንፆ ዓኣዼኔ።

ጳውሎሴ ጌኤዞ ማሃኒ ጌስቴ ጌኤሲ
37ፖኦሊሳ ፔኤኮ ዓኣ ቤዞ ዒዛ ዔኪ ጌልዛኒ ዑካኣና

ጳውሎሴሮሜዓጮፖኦሊሶ ዓይሣሢኮራ፦ «ፔቴ ባኣዚ
ታ ኔኤም ኬኤዛንዳጉዲ ኔ ዓይሣንዳ?» ጌዒ ዖኦጫዛ፥
ዒዚያ ማሃዖ፦ «ኔኤኒ ጊሪኬ ዓጪሙኡቺ ዔራ?

38 ሃሢ ዑኬ ካኣቲም ዋይዞ ዒፂ ዴሮዋ ፑርቲሲ ሃሣ
ዓሲ ዎዼ ዖይዶ ሺያ ዓሲያ ዔኪ ዓሲ ናንጉዋ ዳውሎ
ፑኒንቴ፥ ጊብፄ ዓጮ ዓሢ ኔናቱዋዓዳ?» ጌዔኔ።

39 ጳውሎሴ፦ «ታኣኒ ኪልቂያይዳ ኮሺ ዔርቴያ ማዔ፥
ፄርሴሴ ካታሜሎይዳ ሾይንቴ ዓይሁዴ ዓሲኬ፤ ሃዳራ
ታኣኒ ዴሮም ኬኤዞም ጌዔቴራ» ጌዔኔ።

40 ዬካፓ ዒዚ ኬኤዛንዳጉዲ ዓይሣዛ ጳውሎሴ
ኬኤሎይዳ ዔቂ ዴራ ዚቲዮ ጋዓንዳጉዲ ኩቺና ዻዌም
ዴራ ዚቲዮ ጌዔስካፓ ዒብሬ ዓሶ ሙኡቺና ሂዚ ጌዒ
ኬኤዚሢ ዓርቄኔ።

22
1 «ታ ዒሾንሦ፥ ታ ዓዶንሦ፤ ሃይሾ ሃሢ ታ ዒንሢም

ኬኤዛ ባኮ ዋይዙዋቴ» ጋዓዛ፥
2 ዒዚ ዒብሬ ዓሶ ሙኡጮና ጌስታሢ ዓሳ ዋይዛዖ

ዎንዳስካፓ ባሼ ዚቲዮ ጌዔኔ፤ ዬካፓ ጳውሎሴ ፔኤኮ
ጌኤዞ ጌስታዖ ሂዚ ጌዔኔ፦

3«ታኣኒኪልቂያይዳዓኣ ፄርሴሴካታሞይዳሾይንቴያ
ዓይሁዴ ዓሲኬ፤ ታኣኒ ዲጬሢያ ሃኖ ዬሩሳላሜ
ካታሞይዳኬ። ዓዶንሢ ዎጎ ኮሺ ታኣኒ ዔሪ ዓዳ ሃሢ
ዒንሢ ማዻ ጎይፆ ዒናፓ ናሽኪ ፆኦሲም ታ ማዻያኬ፤ ታና
ዔርዜሢያ ጌማሊያሌ ጎዖሢኬ።

4 ሃኖ፥ ጎዳ ጎይፆ ሃንታ ዓሶ ቢያ ታ ዳውሳያኬ፥ ዛሎ
ታ ዎዺያ ዎዻኔ፤ ዓቲንቆንታ ላኣሎንታ ዓርቂ ዓርቂ ቱኡዞ
ማኣራ ታ ቱኡሳኔ።

5ዬይ ጎኔ ማዒፆ ቄኤሶኮ ቢያ ሱኡጋሢና ዎጎ ዎጋ ዓሳ
ቢያ ታኣም ማርካዻንዳኔ። ዬያ ሌሊቱዋንቴ ዴማስቆይዳ
ዓኣ ዬኖጉዴ ዓሶ ቱኪ ዬሩሳላሜ ዔኪ ሙኪ ሜታሳኒ
ዳንዳዒሳ ፃኣፒንቴ ኪኢታ ዴማስቆይዳ ዓኣ ቢቶ ዓሶም

21:21 ዳኪ. ማዾ 11፡28። 21:23 ፓይ. ማፃ 6፡13-21። 21:25 ዳኪ. ማዾ 15፡29። 21:29 ዳኪ. ማዾ 20፡4። 22:3 ዳኪ. ማዾ
5፡34-39። 22:5 ዳኪ. ማዾ 8፡3፤ 26፡9-11።

ዒንጋኒ ታ ዔኬሢያ ቄኤሶ ቢያኮ ሱኡጋሢንታ ዬያቶ ዎጎ
ዎጋ ዓሶንታፓኬ።

ጳውሎሴ ኪሪስቶሴ ባንሢ ማዔ ጎይፆ ኬኤዜሢ
(ዳኪ. ማዾ 9፡1-19፤ 26፡12-18)

6 «ዬያይዲ ዔኪ ታኣኒ ዴማስቆ ዴንዲ ካታሞኮ
ዑካኣና ዓባ ሳዛ ጫርጌ ዎዶይዳ ታ ዔሩዋንቴ ዼኤፒ
ዓኣፒዳ ዱካ ፖዒ ታ ኮይላ ፖዔኔ።

7ዒማና ታኣኒ ቶጊ ዓኣዻ ባካፓ ሳዓ ሎኦሚ ‹ሳውሌ!
ሳውሌ! ኔ ታና ዓይጋ ዳውሳይ?› ጋዓ ዑኡሲ ዋይዜኔ።

8 ታኣኒ ‹ጎዳሢዮ! ኔ ዖናዳይ?› ጌዔኔ፤ ዒዚያ ማሃዖ
‹ታኣኒ ኔ ታና ዳውሳ ናዚሬቶ ዬሱሴኬ› ጌዔኔ።

9ታኣና ዎላ ዓኣ ዓሳ ፖዖ ዛጌያፓዓቴምዒዚታኣና ዎላ
ጌስታኣና ዎዚ ጌዔቴያ ዑኡዞ ዔያታ ዋይዚባኣሴ።

10 ታኣኒያ ‹ጎዳሢዮ! ታ ዓይጎ ዎዶንዶይ?› ጋዓዛ፥
ጎዳሢ ታኣም ኬኤዛዖ ‹ሃሢ ዔቂጋፓ ዴማስቆ ዓኣዼ፤ ኔ
ማዻንዳ ባካ ቢያ ዒኢካ ኔኤም ኬኤዚንታንዳኔ› ጌዔኔ።

11 ዓኣፓ ታኣኮ ፖዓ ዱኬሢሮ ዛጋኒ ዳንዳዒባኣያ
ማዓዛ ታኣና ዎላ ዓኣ ዓሳ ኩጮ ታኣኮ ዓርቂ ጎቺ ታና
ዴማስቆ ሄሊሴኔ።

12 «ዒኢካ ሃናኒያ ጌይንታ ፔቴ ዓሲስኬይ ዓኣኔ፤ ዬይ
ዓሢ ዴማስቆይዳ ዓኣ ዓይሁዶ ዓሳ ቢያ ዒዛ ጋላታያ፥
ሙሴ ዔርዜ ዎጎዋ ቦንቻ ዓሲኬ።

13ዒዚ ታ ኮራሙኪ ዓጫ ዔቃዖ፦ ‹ዒሻሢዮ ሳውሌ!
ዓኣፓ ኔኤኮ ጊንሣ ዛጎንጎ› ጋዓዛ፥ ዬማና ኔጉዋዖ ዓኣፓ
ታኣኮ ዛጌም ዒዛኣ ታ ዴንቄኔ።

14 ዒዚ ታኣም ‹ኑ ዓዶንሢ ፆኦዛሢ ኔ ዒዛኮ ማሊፆ
ዔራንዳጉዲ፥ ፂላሢያ ኔ ዛጋንዳጉዲና ዑኡዞዋ ኔ ዒዛኮ
ዋይዛንዳጉዲ ቤርታዺ ኔና ዒ ዶኦሬኔ።

15 ዬያ ዒዚ ማዼሢ ኔ ዛጌ ባኮና ዋይዜ ባኮናኮ ዓሲ
ቢያ ቤርቲዳ ዒዛኮ ኔ ማርካ ማዓንዳጉዲኬ።

16 ሂዳዖ ሃሢ ኔ ዓይጎሮ ናጋይ? ዔቂጋፓ ዋኣፆ ማስቴ፤
ጎዳ ሺኢቂ ጎሞይዳፓኣ ማስቲ ጌኤሽኬ› ጌዔኔ።

17 «ዬካፓ ዬሩሳላሜ ማዒ ታሙኪ ጌኤዦማኣሮይዳ
ሺኢቃኣና ፆኦሲ ፔጋሲ ዻዌ ባኣዚ ታ ዛጌኔ።

18 ዬማና ጎዳሢ ታኣም ጴዺ ‹ኔኤኒ ታ ዛሎና ኬኤዛ
ማርካቶ ኔኤኮ ዔያታ ዔኪንዱዋኣሢሮ ኔጉዋዖ ሩኡሪና
ዬሩሳላሜይዳፓ ኬስኬ!› ጌዔኔ።

19 ታኣኒያ ‹ጎዳሢዮ! ዓይሁዴ ዓሶኮ ቡኪንቶ ቤዞ
ዓኣዺ ዓኣዺ ኔና ጉሙርቃ ዓሶ ቢያ ታ ቱኬሢና ጳርቄሢ
ዔያታ ፔ ቶኦኪና ዔራኔ።

20 ኔኤኮ ማርካ ማዔ ዒስፂፓኖሴ ዎዾዋኣና፥ ታኣኒያ
ታ ቶኦኪና ዎዻ ዓሶ ዓጫ ዔቂ ዔያቶና ዎላ ዎዺፃ ቃራኬ
ጌዔኔ፤ ዓፒሎዋ ታ ዔያቶኮ ካፔኔ፤›

21 ጎዳሢ ጊንሣ ‹ሃኬ ዓኣ፥ ዓይሁዴ ማዒባኣ ዜርፆ
ባንሢ ታ ኔና ዳካንዳሢሮ ዔቂ ዴንዴ› » ታኣም ጌዔኔ።

ጳውሎሴ ሮሜ ዓጪ ዓሲማዒፆ ፔጋሲ ኬኤዜሢ
22ዬያ ሄላንዳኣና ዴራቢያ ጳውሎሴኮጌኤዞ ዋይዛኔ፤

ዬማፓ ዓሳ ዑኡዞ ዼጊዲ፦ «ሃያጉዴ ዓሲ ሳዖይዳፓ
ባይቆም! ሃያጉዴ ዓሲ ሼምፖና ናንጋኒያ ኮይሱዋሴ!»
ጌዒ ጌዒ ዒላቴኔ።

23 ዒማና ዔያታ ዒላቲ ዒላቲ ማኣዓሢ ፔኤኮ ኬሲ
ዡጊ ዡጊ ዓጪያ ሳዓፓ ዔኪ ዔኪ ጫሪንጮ ባንሢ
ላኣሌኔ። *

24 ፖኦሊሶ ዓይሣሢ ዬያ ዛጋዖ ጳውሎሴ ፖኦሊሳ
ዓኣ ቤዞ ጌልዛንዳጉዲ ፖኦሊሶ ዓይሢ፥ ዴራ ዒዛይዳ
ዓይጎሮ ሃያይዲ ዒላታቴያ ዔራኒ ጳርቂ ጳርቂ ዒዛ
ዖኦጫንዳጉዲ ዓይሤኔ።

25 ዒማና ዒልዒዳፓ ፑኡሲንቴ ቃልሾና ፒሪ ቱኪ
ጳርቃኒ ዔያታ ጊኢጋኣና ጳውሎሴ ዒዛ ኮራ ዔቂ ዓኣ
ፄኤቶ ፖኦሊሶ ዓይሣሢ ኮራ፦ «ሮሜ ዓጪ ዓሲ ማዔያ
ዎጊንቲባኣንቴ ጳርቃንዳጉዲ ዒንሢም ዓይሢንቲያ?»
ጌዔኔ።

26 ፄኤቶ ፖኦሊሶ ዓይሣሢ ዬያ ዋይዛዖ ሮሜ ዓጮ
ፖኦሊሶ ዓይሣሢ ባንሢ ዓኣዺ፦ «ኔኤኒ ዎዳኒ ጋዓይ?
ሃይ ዓሢ ሮሜ ዓጪ ዓሲኬ!» ጌዔኔ።

27ዬያሮፖኦሊሶዓይሣሢጳውሎሴባንሢዶጪጋፓ፦
«ሂንዳ ታኣም ኬኤዜ፤ ኔኤኒ ሮሜ ዓጪ ዓሲዳ?» ጋዓዛ፥
ዒዚያ፦ «ሂዮ» ጌዔኔ።

28 ፖኦሊሶ ዓይሣሢ፦ «ታኣኒ ዒዞ ዓጮ ዓሲ ማዓኒ
ሚርጌ ሚኢሼ ጪጌኔ» ጋዓዛ፥ ጳውሎሴ ጊንሣ፦ «ታኣኒ
ጋዓንቴ ሮሜ ዓጪ ዓሲ ማዒ ዒኢካ ሾሾይንቴያኬ»
ጌዔኔ።

29 ዬያሮ ዒዛ ዖኦጫኒ ጊኢጊንቲ ዓኣ ዓሳ ኔጉዋዖ ዒዛ
ኮራፓ ሺኢኬኔ፤ ፖኦሊሶ ዓይሣሢያ ሮሜ ዓጪ ዓሲ
ማዔሢ ካኒ ቢራታና ቱኪሴሢሮ ዒጊጬኔ።

ጳውሎሴ ዎጎ ዎጋ ዓሶ ቤርቶ ሺኢኬሢ
30 ዚሮ ጉቴሎ ፖኦሊሶ ዓይሣሢ ዓይሁዶ ዓሳ

ጳውሎሴ ዎጎና ዓይሢሳሢኮ ፒዜ ማዔ ካራ ዓይጎታቴያ
ዔራኒ ኮዒ፥ ቄኤሶኮ ሱኡጎና ዎጎ ዎጋ ዓሶና ቢያ
ቡኪንታንዳጉዲ ዓይሤኔ፤ ዬካፓ ጳውሎሴ ቱኪንቴ ካኖ
ቢራቶ ቡሊ፥ ዔያቶ ቤርቶ ዒዛ ዒ ሺኢሼኔ።

23
1 ዬካፓ ጳውሎሴ ዎጎ ዎጋ ዓሶ ጊዥ ጌዒ ዛጋዖ፦

«ዒሾንሢዮቴ! ሃኖ ሄላንዳኣና ቢያ ዎዴ ፆኦሲ ቤርቶይዳ
ታ ናንጌሢ ኮሺ ማሊሢናኬ» ጌዔኔ።

2 ቄኤሶ ቢያኮ ሱኡጋሢ፥ ሃናኒያ ጋዓንቴ ጳውሎሴኮ
ዻንጎ ባዓንዳጉዲ ኮራ ዔቂ ዓኣ ዓሶ ዓይሤኔ።

3ዬማና ጳውሎሴ ሃናኒያም፦ «ኔኤኒ ቦኦሪንታሢና ዑፃ
ሜኤቺንቴ ኮጫሦ! ኔና ፆኦሲ ጳርቃንዳኔ፤ ዎጌ ጎይሢና
ዎጋኒ ሃካ ኔዴዒዓኣዖ ዎጌባኣ ጎይሢናታና ጳርቃንዳጉዲ
ኔ ዓይሣ?» ጌዔኔ።

4 ዒኢካ ዓኣ ዓሳ ጳውሎሴ ኮራ፦ «ቄኤሶ ቢያኮ
ሱኡጋሢማዔ፥ ፆኦሲምማዻሢ ኔጫጫሽካ?» ጌዔኔ።

5 ጳውሎሴያ፦ «ዒሾንሢዮቴ! ቄኤሶኮ ቢያ ዒ
ሱኡጌ ማዔሢ ታ ዔሪባኣሢሮኬ፤ ጌኤዦ ማፃኣፖይዳ ‹ኔ
ዴሮኮ ሱኡጋሢ ዑፆይዳ ፑርታ ጌኤሲ ጌስቲፖ› ጌይንቲ
ፃኣፒንቴኔ» ጌዔኔ።

6 ጳውሎሴ ዒኢካ ዓኣ ዓሶይዳፓ ሄካሢ ፔርሴ ዓሲ፤
ዛላ ሶዶቄ ዓሲ ማዔሢ ዔራዖ፦ «ዒሾንሢዮቴ! ታኣኒ
ፔርሴ ዓሶ ፃጳፓ ሾይንቴያ ፔርሴ ዓሲኬ፤ ሃይሾ ሃሢ
ታኣኒ ዎጎ ዓሶ ቤርቶ ሺኢኬሢ ሃይቄ ዓሲ ዔቃንዳያታሢ
ጉሙርቃሢሮኬ» ጌዒዑኡዞ ፔኤሲ ዼጊዲ ዎጎ ዎጋ ዓሶ
ባኣካ ኬኤዜኔ።

7 ጳውሎሴያ ዬያ ኬኤዛዛ ፔርሴ ዓሶና ሶዶቄ ዓሶና
ባኣካ ዣላ ማዢንቴም ዎጎ ዎጋ ዓሳ ላምዖ ፓቂንቴኔ።

8 ዓይጎሮ ጌዔቶ ሶዶቄ ዓሳ፦ «ሃይቢፓ ዔቂሢ ባኣሴ፤
ፆኦሲኮ ኪኢታንቻኣ ባኣሴ፤ ዓያናኣ ባኣሴ» ጋዓዛ፥ ፔርሴ
ዓሳ ጋዓንቴ «ዬይ ባካ ቢያ ዓኣኔ» ጌዒ ጉሙርቃኔ።

9ዬያሮ ዼኤፒ ዣላ ዔቄኔ፤ ፔርሴ ፃጳፓ ማዔ ፔቴ ፔቴ
ሙሴ ዔርዜ ዎጎ ዔርዛ ዓሳ ዔቃዖ፦ «ኑኡኒ ሃያ ዓሢዳ
ፔቴታዖ ፑርታ ባኣዚ ዴንቂባኣሴ፤ ዓያና ሃሣ ፆኦሲኮ
ኪኢታንቻ ዒዛም ኬኤዜያ ናንዳኔ ኑ ዓይጎ ዔራንዳይ?»
ጌዒማርሜኔ።

10ዣላሢ ዶዲ ዶዲ ዴንዴሢሮ ዓሳ ጳውሎሴ ሾኦሊ
ላኣሉዋጉዲ ፖኦሊሶ ዓይሣሢ ዒጊጫዖ፦ «ኬዲ ዓሶ
ባኣካፓ ጳውሎሴ ጎቺ ኬሲ ዔኪ ዬዒ፥ ፖኦሊሳ ዓኣ ቤዞ
ዔኪ ዓኣዹዋቴ!» ጌዒ ፖኦሊሶ ዓይሤኔ።

11ዬኖ ዋንቴሎ ጎዳሢ ጳውሎሴኮ ኮይሎይዳዔቃዖ፦
«ዒጊጪፖ! ዬሩሳላሜይዳ ታኣም ኔ ማርካዼሢጉዲ ሃሣ
ሮሜይዳኣ ኔ ታኣም ማርካዻንዳያ ኮይሳኔ» ጌዔኔ።

ጳውሎሴ ዎዻኒ ዓሶኮ ዎላ ዞርቲፆ
12 ሳዓ ካራዛ ዓይሁዶ ዓሳ ቡኪንታዖ፦ «ጳውሎሴ ኑ

ዎዹዋዖ ሙኡዚያ ሙዒ ዑሽኮ ባኣዚያ ዑሽካዓ» ጌዒ
ጫኣቄኔ።

13 ዬኖ ጌዒ ፑርቶ ማሊፆና ዎላ ዞርቴ ዓሶኮ ፓይዳ
ዖይዲታሚፓ ዑሣኬ።

14 ዔያታ ቄኤሶኮ ሱኡጎና ጪሞና ኮራ ዓኣዻዖ፦ «
‹ጳውሎሴ ኑኡኒ ዎዹዋዖ ሙኡዚ ሙዒንዱዋሴ› ጌዒ
ጫኣቄኔ፤

15ዬያሮዒንሢዎጎዎጋዓሶናዎላጌስታዖ፥ ኮሺዒንሢ
ዖኦጫንዳ ባኣዚ ዓኣያ ማሊሲጋፓ፥ ጳውሎሴ ዒንሢም
ዒዚ ዔኪ ዬዓንዳጉዲ ፖኦሊሶ ዓይሣሢ ዖኦጩዋቴ።
ኑኡኒያ ዒዚ ሃካ ዒንሢ ቤርቶ ሄላንዳሢኮ ቤርታ ዒዛ
ዎዻኒ ጊኢጌኔ» ጌዔኔ።

16ጋዓንቴ ጳውሎሴኮዔኤዚማቲማዓ፥ ናይስኬያ ዬኖ
ፑርቶ ዞርቶና ማሊፄሎ ዋይዜሢሮ ፖኦሊሳ ዓኣ ቤዞ
ዴንዲ ጌላዖ ሃይሶ ጳውሎሴምኬኤዜኔ።

17 ጳውሎሴያ ፄኤቶ ፄኤቶ ፖኦሊሶ ዓይሣዞንሢዳፓ
ፔቴሢ ዔኤላዖ፦ «ሃይ ናዓሢ ሮሜ ዓጮ ፖኦሊሶ
ዓይሣሢምኬኤዛባኣዚዓኣያታሢሮዒዛቤርቶሺኢሼ»
ጌዔኔ።

18 ፄኤቶ ፖኦሊሶ ዓይሣሢ ናዓሢ ዔኪ ሮሜ ዓጮ
ፖኦሊሶ ዓይሣሢ ኮራ ጌላዖ፦ «ቱኡዞ ዓሢ፥ ጳውሎሴ
ሃይ ናዓሢ ኔኤም ኬኤዛ ባኣዚ ዓኣሢሮ ኔ ቤርቶ ዒዛ
ሺኢሻንዳጉዲ ታና ሺኢቄኔ» ጌዔኔ።

19 ሮሜ ዓጮ ፖኦሊሶ ዓይሣሢ ናዓሢኮ ኩጮ ዓርቂ
ዶጪሳዖ፦ «ኔ ታኣም ኬኤዛ ባካ ዓይጎዳይ?» ጌዒ ዒዛ
ዱማሲ ዖኦጬኔ።

20 ናዓሢያ ዒዛም ኬኤዛዖ፦ «ዓይሁዶ ዓሳ ጳውሎሴ
ዛሎ ባኮ ዶዲሺ ዖኦጫያ ማሊ ዚሮ ዎጎ ዎጋ ዓሶ ቤርቶ
ኔ ዔያቶም ሺኢሻንዳጉዲ ኔና ዖኦጫኒ ዎላ ዞርቴኔ፤

21 ጋዓንቴ ኔ ዔያቶም ዔኤዒፖ፤ ዓይጎሮ ጌዔቶ ዔያታ
‹ዒዛ ኑ ዎዹዋዖ ሙኡዚያ ሙዓዓ፥ ዑሽኮ ባኣዚያ
ዑሽካዓ› ጌዒ ዎላ ዞርቲ ጫኣቄ ዖይዲታሚፓ ባሼ ዓሲ
ዒዛ ዎዻኒ ካቲ ዓኣኔ፤ ሃሢ ዔያታ ካፓሢ ኔ ዑኡዞ
ሌሊኬ» ጌዔኔ።

22 ሮሜ ዓጮ ፖኦሊሶ ዓይሣሢያ፦ «ሃያ ኔ ታኣም
ኬኤዜባኮሜሌ ዖኦማኣኬኤዚፖ» ጋዓዖ ናማሢዳኬኔ።

ጳውሎሴኮ ቂሳሪያ ዳኪንቲፆ
23 ዬካፓ ሮሜ ዓጮ ፖኦሊሶ ዓይሣሢ ፄኤቶ ፄኤቶ

ፖኦሊሶ ዓይሣዞንሢዳፓ ላምዖንሢ ዔኤላዖ፦ «ዹሞኮ

ዖኦሻዎዴማዓዛቂሳሪያዓጮዴንዳንዳላምዖ ፄኤታዱማ
ዱማ ዖልዚ ዓሲ፥ ላንካይታሚ ፓሮና ዖላ ዓሲ ሃሣ ላምዖ
ፄኤታ ዎርሢና ዖላ ዓሲ ጊኢጊሺ፥

24 ጊንሣ ጳውሎሴማኣ ፓሮ ጊኢጊሻዖ ዓጮ ዎይሣ
ፒልኪሴ ባንሢ ኮሺና ሄሊሱዋቴ» ጌዔኔ፤

25ቃሲ ሃሣ ሂዚ ጋዓ ኪኢታ ዳኬኔ፦
26 «ቦንቺንታያና ዓጮ ዎይሣያና ማዔ ፒልኪሴም፤

ሃይ ኪኢታ ዳኪንቴሢ፦ ቄላውዲዎስ ሉሲያይዳፓኬ፤ ኔ
ኮሺዳ?

27 «ሃያ ዓሢ ዓይሁዴ ዓሳ ዓርቂ ዎዻኒ ጋዓንቴ ዒዚ
ሮሜ ዓጪ ዓሲማዔሢ ታ ዔሬሢሮ ታኣኮ ፖኦሊሶና ዎላ
ታሙኪዒዛ ዻቂሼኔ።

28ዓይጎዛላናዓሳዒዛዎጎና ዓይሢሳኒኮዔቴያዔራኒ
ዔያቶኮ ዎጎ ዎጋ ዓሶ ቤርቶ ዒዛ ታ ሺኢሼኔ።

29ጋዓንቴዔያታ ዓይሢሳኒ ኮዓሢፔ ዎጎ ዛሎ ባኣዚና
ማዔሢ ታ ዔሬኔ፤ ሃሣ ሃያ ዓሢ ሃይቢና ቱኡሲናም ሄሊሳ
ባኣዚ ባኣሴ።

30ሃያ ዓሢዎዺሢሮዒዛይዳፑርታማሊሢማሊንቴሢ
ታ ዋይዛዖ ኔጉዋዖ ኔ ባንሢ ታ ዳኬኔ፤ ዎጎና ዓይሢሳኒያ
ኮዓዓሳኣፔኤኮ ሃይሶ ኔቤርታሺኢሻንዳጉዲታዔያቶም
ኬኤዜኔ።»

31 ዬያሮ ዖሎ ዓሳ ዓይሢንቴ ጎይፆና ጳውሎሴ ዹማ
ዔኪ፥ ዓንቲጳፂሪሴ ጌይንታ ዓጮ ሄሊሴኔ፤

32ዚሮ ጉቴሎ ፓራሢና ዎላ ዓኣ ዓሳ ጳውሎሴና ዎላ
ዴንዳንዳጉዲማሃዖ፥ ዔያታ ጊንሣ ፔ ቤዞ ማዔኔ።

33 ፓራሢና ዓኣ ዓሳ ቂሳሪያ ሄላዖ ዳኪንቴ ኪኢቶ ዓጮ
ዎይሣሢምዒንጊ፥ ጳውሎሴዒዛ ቤርቶ ዔኪ ሺኢሼኔ።

34ዓጮዎይሣሢኪኢቶዛጌስካፓ ጳውሎሴኮራ፦ «ኔ
ዓጮኮዎኖቤዛፓዳይ?» ጌዒ ዖኦጪ፥ኪልቂያ ዓጪዓሲ
ማዔሢዔራዖ፦

35 «ኔና ዎጎና ዓይሢሳኒ ኮዓ ዓሳ ሙካዛ ታ ሃይሶ
ዋይዛንዳኔ» ጌዒ፥ ካኣቲ ሄሮዲሴ ማዢሴ ማኣሮይዳ
ዴይሢ ዒዛ ካፓንዳጉዲ ዓሶ ዓይሤኔ።

24
ጳውሎሴ ፒልኪሴ ቤርቶ ሺኢኬሢ

1ዶንጎኬሊኮጊንፃፓቄኤሶኮሱኡጋሢሃናኒያፔቴፔቴ
ጪሚንታ ፄርፄሉሴ ጌይንታ ዎጌ ኮሺ ዔራያ፥ ዓሲ ዛላ
ጌስታስኬያንታ ፔኤና ዔኪ ቂሳሪያ ዓጮ ዴንዴኔ፤ ዔያታ
ዴንዲ ዓጮ ዎይሣ ፒልኪሴ ቤርቶ ሺኢኪ ጳውሎሴ
ዻቤኔ ጋዓ ባኮ ዛሎ ኬኤዜኔ።

2 ዬካፓ ጳውሎሴ ዔኤሊንቲ ሙካዛ፥ ፄርፄሉሴ ሂዚ
ጌዒ ኬኤዚፆ ዓርቄኔ፦
«ቦንቺንታ ፒልኪሴ! ኔ ዛሎና ኑኡኒ ሚርጌ ኮሹሞ

ዴንቄኔ፤ ኔኤኮ ኮዦ ዎይሢፆና ኑ ዴሮም ላኣሚንቲሢያ
ጴዼኔ፤

3 ዬኖ ኔኤኮ ኮዦ ማዾ ቢያ ቤዞና ቢያ ዎዶናይዳ ኑ
ዔኬሢ ዼኤፒ ቦንቾናኬ።

4ሃሢ ጋዓንቴ ኔኤኮ ዎዶ ታ ጉሪ ኩርሱዋዖና ሃሣ ታ ኔና
ጉሪ ላቢሱዋዖ ቃሚሢና ታ ኔኤም ኬኤዛ ባኮ ሼሌዑሞና
ኔ ዋይዛንዳጉዲ ታ ኔና ሺኢቃኔ፤

5ሃይዓሢኑኡኮፑርታዶርዖማዔኔ፤ዓጮቢያይዳዓኣ
ዓይሁዶ ዓሶ ቢያሢዳዣሎዔቂሳኔ፤ ናዝራ ዓሶ ጌይንታ፥
ዱሙሞማዤ ዓሶኮዋ ዒዚ ዔኪ ዓኣዻሢኬ።

6ሃሣዒዚፆኦሲኮጌኤዦማኣሮዒኢሳኒ ጋዓንቴ ኑኡኒ
ዓርቂ፥ ኑ ዎጎ ጎይፆና ዎጋኒ ማሌኔ፤

7ጋዓንቴ ፖኦሊሶ ዓይሣሉሲዮሴሙኪዼኤፒዎልቄና
ኑ ኩጫፓ ዒዛ ቶሊሲ ዔኪ፥ ዒዛ ዎጎና ዓይሢሳኒ ጋዓ
ዓሶዋ ኔ ቤርቶ ሺኢኮንጎ ጌዒ ዓይሤኔ፤

8 ሃይ ኑኡኒ ዒዛይዳ ሺኢሻ ጌኤዛ ቢያ ጎኔ ማዒፆ ኔ ኔ
ቶኦኪና ዖኦጪዔራኒ ዳንዳዓኔ» ጋዓዛ፥

9 ዓይሁዶ ዓሳ፦ «ዬይ ባካ ቢያ ጎኔኬ» ጌዒ ጌዒ
ሶኦሬኔ።

ጳውሎሴ ፒልኪሴ ቤርቶይዳ ጌስቴ ጌኤዞ
10 ዓጮ ዎይሣ፥ ፒልኪሴ ኩቻ ዻዊ ጳውሎሴ

ጌስታንዳጉዲ ዓይሤኔ፤ ጳውሎሴያ ሂዚ ጌዒ ማሄኔ፦
«ሚርጌ ሌዔ ሃያ ዓጮኮ ኔ ዎይሣያ ማዔሢ ታ ዔራሢሮ
ታ ጊዳ ሺኢኬ ጌኤዞኮ ማሂፆ ኔኤም ኬኤዛሢ ዎዛናኬ፤

11 ዬሩሳላሜይዳ ታ ፆኦሲ ዚጊ ካኣሽካኒ ዓኣዼንቴ
ታጶ ላምዖ ኬሊዳፓ ባሺንዱዋኣሢ ኔ ኔ ቶኦኪና ዔራኒ
ዳንዳዓኔ፤

12 ጌኤዦ ማኣሮይዳ ማዖም ዓይሁዶ ዓሶኮ ቡኪንቶ
ቤዞይዳ ሃሣ ካታሞይዳ ማዔቶዋ ዓይጎ ዓሲናታዖ ታ
ማርማንቴ፥ ዴሮዋ ዣሎም ታ ዔቂሳንቴ ዔያታ ታና
ዴንቂባኣሴ፤

13 ሃሢ ታ ጊዳ ሺኢኬ ጌኤዞኮ ቢያ ጎናሲሢ ማዓንዳ
ማርካ ፔቴታዖ ዔያታ ኔኤም ሺኢሻኒ ዳንዳዑዋሴ።

14 ጋዓንቴ ዬያ ታ ኔኤም ፔጋሲ ኬኤዛኒ ኮዓኔ፤ ዔያታ
‹ዒዚሉኡቂካኣሽካኔ› ጋዓ ጎይፆ ታኣኒ ኑ ዓዶንሢፆኦዛሢ
ካኣሽካኔ፤ ጋዓንቴ ታኣኒሙሴ ዔርዜ ዎጎና ፆኦሲ ማሊፆ
ኬኤዛ ዓሶ ማፃኣፖናይዳ ፃኣፒንቴ ባኮ ቢያ ጉሙርቃኔ።

15 ዔያታ ሃጊ ማዓንዳ ዎዞ ጌሣሢጉዲ ኮዦ ዓሶንታ
ፑርቶ ዓሶንታ ሃይቢዳፓ ዔቃንዳሢ ታኣኒያ ፆኦሲና
ጉሙርቃኔ።

16ዬያሮ ፆኦሲና ዓሲና ቤርቲዳ ጌኤሺዒና ታኣኮ ዓኣያ
ማዓንዳጉዲ ቢያ ኬሊ ታ ኮዓኔ።

17 «ዬሩሳላሜይዳፓ ታ ኬስኬንቴ ሚርጌ ሌዔ
ዓኣዼሢኮ ጊንፃ ማንቆ ማዔ ታ ዓሶም ማዓንዳያ፥ ማኣዶ
ሚኢሼና ሃሣ ፆኦሲም ዒንጊንታ ዒንጎ ባኣዚ ታኣኒ ዔኪ
ሙኬኔ።

18 ጌኤዦ ማኣሮይዳ ታና ዔያታ ዴንቄሢ ታ ዬያ
ማዻንቴኬ፤ዬማናዑፆጌኤሺፆካኣዦዎጎታኣኒኩንሣኔ፤
ሃሣ ዒኢካ ታኣና ዎላ ሚርጌ ዴሬያ ባኣሴ፤ ዣላኣ
ዔቂባኣሴ።

19 ጋዓንቴ ዒሲያ ዓጮይዳፓሙኬ ፔቴ ፔቴ ዓይሁዴ
ዓሲ ዒኢካ ዓኣኔ፤ ሂንዳ ዔያታ ታና ዎጎና ዓይሢሳኒ ጋዓ
ካራ ዓኣቶ ኔ ቤርታ ሺኢኪ ኬኤዞንጎ።

20ጊንሣ ሃሣ ዎጎ ዎጋ ዓሶ ቤርቶይዳ ታ ሺኢካዖ ማዼ
ዻቢንቲ ዓኣቶ ሃሢ ሃይካ ዓኣዞንሢ ኬኤዞንጎ።

21 ጎኔና ታ ዔያቶ ባኣኮይዳ ዔቂ ‹ሃይቄ ዓሲኮ ዔቂሢ
ዓኣኔ›ጌይፆና ሃኖ ታኣኒ ዎጌምዒንሢቤርቶሺኢኬኔጌዒ
ዼግ ጌዔ ዑኡሲና ታ ኬኤዜኔ፤ ዬማፓ ዓታዛ ሜሌ ታኣኒ
ማዼ ባኣዚ ባኣሴ» ጌዔኔ።

22 ፒልኪሴ ጋዓንቴ ጎዳሢ ጎይፆ ዛሎ ሚርጌና
ዔራያታሢሮ፦ «ፖኦሊሶ ዓይሣ፥ ሉሲዮሴሙካዛ ዒንሢ
ጌኤዞ ጌስቲ ታ ኩንሣንዳኔ» ጌዒ ዔያቶ ዳካዖ፥

23ጳውሎሴካፓ፥ ፄኤቶፖኦሊሶዓይሣሢም፦ «ፔቶዋ
ዒዛቃዚሜታሱዋዖ ዛጊካፔ፤ዒዛኮዒጊናዒዛምኮይሳ
ባኮ ዔኪሙካኣና ላኣጊፖ» ጌዔኔ።

ጳውሎሴ ፒልኪሴና ዲሩሲላና ቤርቶ ሺኢኬሢ
24 ዻካ ኬሊኮ ጊንፃፓ ፒልኪሴ ዲሩሲላ ጌይንታ

ዓይሁዴ ዓሲ ማዔያ ዒዛኮ ማቾስኬኖና ዎላ ሙኪ፥

ጳውሎሴ ዔኤሊሴስካፓ ዬሱስ ኪሪስቶሴ ጉሙርቂሢ
ዛላ ዒዚ ኬኤዛሢ ዋይዜኔ።

25 ፂሉሞና፥ ዓሲ ፔና ዎይሣንዳ ዛላና ሃሣ ፆኦሲ ሃጊ
ቢያሢዳ ዎጋንዳሢ ዛሎ ጳውሎሴ ኬኤዛዛ ፒልኪሴ
ዒጊጫዖ፦ «ሃሢ ዴንዴ፤ ጊኢጌቴ ሜሌ ኬሊና ታ ኔና
ዔኤሊሳንዳኔ» ጌዔኔ።

26 ፒልኪሴ ጳውሎሴይዳፓ ሚኢሼ ዔካኒ ዎዛ ጌሢ፥
ሚርጌ ኬሊ ጳውሎሴ ዔኤሊሲ ዔኤሊሲ ጌስታኔ።

27 ላምዖ ሌዔኮ ጊንፃፓ ጶርቂዮስ ፒስፆሴ ጎዖሢ
ፒልኪሴ ቤዞ ጌሌኔ፤ ፒልኪሴያ ዓይሁዶ ዓሶ ዎዛሳኒ
ጳውሎሴ ቱኪንቴ ቤዛ ሃሼኔ።

25
ጳውሎሴኮ ጌኤዛ ሮሜ ካኣቲ ቤርቶ ሺኢኮም

ዖኦጪፆ
1ፒስፆሴ ፔኤኮዒ ዓጮዎይሣቤዞ ጌሊ ሃይሦኬሊ

ዴዓዖ፥ ቂሳሪያይዳፓ ዬሩሳላሜ ዓኣዼኔ፤
2-3 ዒኢካ ቄኤሶኮ ሱኡጎና ፔቴ ፔቴ ዓይሁዶ ዓሶኮ

ዼኤፖና ጳውሎሴ ማዼ ባኮ ዛሎ ኬኤዛዖ፦ «ጳውሎሴ
ሃካዬሩሳላሜዔኪኑምዬዔቴራ»ጌዒዒዛኮራሚርጌና
ሺኢቄኔ፤ ዬያ ዔያታ ጋዓኒ ዳንዳዔሢ ጎይፃ ካቲ ጳውሎሴ
ዎዻኒ ኮዔሢሮኬ።

4 ፒስፆሴ ጋዓንቴ፦ «ጳውሎሴ ቂሳሪያይዳ ቱኡዞ
ማኣራ ቱኡቲ ካፒንቲ ዓኣኔ፤ ታኣኒያ ሃሣ ዑኬና ማዒ
ዒኢካ ዓኣዻንዳኔ፤

5 ዒንሢኮ ዎይሣ ዓሳ ታኣና ዎላ ቂሳሪያ ዓኣዺ፥
ጳውሎሴ ማዼ ዻቢንቲ ዓኣቴ ዒኢካ ዔያታ ዎጊሶንጎ»
ጌዔኔ።

6ፒስፆሴ ሳሊዳፓ ዴንዲ ታጶኬሊ ሄላንዳኣና ዔያቶና
ዎላ ዴዔስካፓ ቂሳሪያ ዓጮ ዓኣዼኔ፤ ዒኢካ ዒዚ ሄላዖ
ዚሮ ጉቴሎ ዎጎ ዎጎ ቤዞይዳ ዴዒ ዓሳ ዒዛም ጳውሎሴ
ዔኪ ሺኢሻንዳጉዲ ዓይሤኔ።

7 ዬካፓ ጳውሎሴ ሙካዛ ዬሩሳላሜይዳፓ ሙኬ
ዓይሁዶ ዓሳ ዒዛኮ ዓጮ ማንጊ ዔቃዖ ዒዛ ላሣንዳ
ማርካዴንቃኑዋያሚርጌዴኤሢሃይሴዒዛይዳሺኢሼኔ፤

8ጳውሎሴያ፦ «ታኣኒዓይሁዶዓሶኮዎጎይዳማዔቶዋ
ጌኤዦ ማኣሮይዳ ሃሣ ሮሜ ዓጮኮ ካኣቲ ዑፆይዳ ማዼ
ዻቢንቲ ባኣሴ» ጌዒማሂ ኬኤዜኔ።

9ፒስፆሴ ጋዓንቴ ዓይሁዶ ዓሶ ዎዛሳኒ ኮዓዖ ጳውሎሴ
ኮራ፦ «ዬሩሳላሜ ዓኣዺ ሃያ ባኮ ዛሎ ዒኢካ ታ ቤርታ ኔ
ሞኦታኒ ዴንዲንዱዋይ?» ጌዔኔ።

10 ጳውሎሴ ጋዓንቴ ሂዚ ጌዒ ማሄኔ፦ «ሃይሾ ታኣኒ
ሞኦቲንታኒ ታና ኮይሳ፥ ሮሜ ዓጮ ካኣቲኮ ዎጎ ቤዛ
ዔቄኔ፤ ኔኤኒ ኮሺ ዔራሢጉዲ ዓይሁዶ ዓሶይዳ ታኣኒ
ፔቴታዖ ማዼ ዻቢንቲ ባኣሴ፤

11ታኣኒ ዻቤያማዔቶ ሃሣ ሃይቢምታና ዎጊሳ ዻቢንቲ
ታ ማዼቶ ሃይቢፓ ዻቆም ታ ጎዑዋሴ፤ ጋዓንቴ ዔያቶኮ
ጌኤዛ ጉሪ ባኣዚ ማዔቶ ዖኦኒያ ታና ዔያቶም ዓኣሢ
ዒንጋኒ ዳንዳዑዋሴ፤ ታኣኒ ሃሢ ጌኤዛ ሮሜ ዓጮ ካኣቲ
ቤርቶ ዓኣዻንዳጉዲ ኮዓኔ» ጌዔኔ።

12ዒማናፒስፆሴዒዛናዎላዞርቲማዻዓሶናጌስታዖ፦
« ‹ሮሜ ዓጮ ካኣቲ ቤርቶ ታና ዳኬ› ጌዒ ኔ ዖኦጬሢሮ
ካኣቲ ቤርቶ ኔ ዓኣዻንዳኔ» ጌዔኔ።

ጳውሎሴ ዓጊሪጳና ቤርኒቄና ቤርቶ ሺኢኬሢ

24:18 ዳኪ. ማዾ 21፡17-28። 24:21 ዳኪ. ማዾ 23፡6።

13 ዻካ ኬሊኮ ጊንፃ ካኣቲ ዓጊሪጳና ቤርኒቄና ፒስፆሴ
ዛጋኒ ቂሳሪያ ዓጮሙኬኔ።

14 ዒኢካ ዔያታ ሚርጌ ኬሊ ዴዔሢሮ ፒስፆሴ
ጳውሎሴ ዛሎ ባኮ ሂዚ ጌዒ ካኣቲ ዓጊሪጳም ፔጋሲ
ኬኤዜኔ፦ «ፒልኪሴ ቤርታ፥ ዎዳ ቱኪ ሃሼ ፔቴ ዓሲ
ዓኣኔ፤

15 ታኣኒ ዬሩሳላሜ ዓኣዺ ዒኢካ ዓኣንቴ ቄኤሶኮ
ሱኡጎና ዓይሁዶ ዓሶኮ ጪሞና ዬያ ዓሢ ዛሎ ታኣም
ኬኤዜስካፓ ታ ዎጋንዳጉዲ ዔያታ ዖኦጬኔ።

16ታኣኒ ጋዓንቴ ‹ዎጌምሺኢኬ ዓሲሺኢሼ ዓሶ ቤርታ
ዔቂ ዎጊሳ ሃይሶ ዛሎ ማሂ ኬኤዙዋንቴ ዎጊሳኒ ሺኢሼ
ዓሶም ዓኣሢ ዒንጊሢ ሮሜ ዓጪ ዳምቤቱዋሴ› ጌዒ
ዔያቶምማሄኔ።

17 ዬያሮ ዎጎም ሺኢሼ ዓሳ ቡኪንቲ ሃይካ ሙካዛ
ኔጉዋዖዚሬሎዎጎዎጎቤዞይዳዴዒ፥ ጳውሎሴዓሳዔኪ
ዬዓንዳጉዲ ታ ዓይሤኔ።

18 ዬካፓ ዎጎም ሺኢሼ ዓሳ ዒ ዻቤ ባኮ ኬኤዛኒ
ዔቃዛ፦ ‹ፑርታ ባኣዚ ዒዚ ማዼያናንዳኔ› ጌዒ ታ
ማሌጎይፆ ጉዴያ ዎጌም ሺኢሻንዳ ባኣዚ ፔቴታዖ ዔያታ
ሺኢሺባኣሴ።

19 ጋዓንቴ ዒዛና ዎላ ዔያታ ማርማሢ ፔኤኮ ካኣዦ
ዛሎና ሃሣ ሃይቄያታንቴ፥ ጳውሎሴ ‹ሼምፔና ዓኣኔ› ጋዓ
ዬሱሴና ዛሎኬ።

20 ታኣኒያ ዬያጉዴ ባኣዚ ዖኦጪፃ ታኣም ዴኤፄሢሮ
ጳውሎሴ ኮራ፦ ‹ዬሩሳላሜ ዓኣዺ ዒኢካ ሃያ ባኮ ኔ
ሞኦቲንታኒ ዴንዲንዱዋይ?› ጌዔኔ።

21ዒዚጋዓንቴጌኤዛሮሜካኣቲባንሢዓኣዻንዳጉዲ
ኮዒ ‹ካኣቲባንሢታናዳኩዋቴ›ጌዔሢሮታዒዛዳካንዳያ
ሄላንዳኣና ቱኡዞ ማኣራ ዴዓንዳጉዲ ዓይሤኔ» ጌዔኔ።

22 ካኣታሢ ዓጊሪጳ ፒስፆሴ ኮራ፦ «ታኣኒያ ዬይ ዓሢ
ጌስታ ሃይሶ ዋይዛኒ ኮዓኔ» ጌዔኔ። ፒስፆሴያ ዒዛም፦
«ሂዴቶ ዚሮ ኔ ዋይዛንዳኔ» ጌዔኔ።

23 ዬያሮ ዚሮ ጉቴሎ ዓጊሪጳና ቤርኒቄና ካኣቱሞ
ዓፒሎማኣዒ፥ዼኤፒዒጊቻቦንቺንቲና ፖኦሊሶኮሱኡጎና
ሃሣ ካታሞይዳ ዓኣ ዼኤፖ ዓሶና ዎላ ዎጎ ዎጎ ዳልጎ
ማኣሮ ጌላዛ ፒስፆሴ ጳውሎሴ ዒኢካ ዔኤሊ ዔኪ
ሺኢሻዖ፦

24 «ካኣታሦ ዓጊሪጳ! ሃሣዒንሢያ ቢያ ኑኡና ዎላ ዓኣ
ዓሳ፤ ‹ሃይ ዓሢ ሃካፓሴካሼምፔና ናንጋንዳያ ኮይሱዋሴ›
ጌዒዒላቲዬሩሳላሜይዳሃሣሃይካ ናንጋ ዓይሁዶዓሳታ
ዎጋንዳጉዲታናዔያታ ዖኦጬዓሢሃይዒንሢዛጋሢኬ።

25 ታኣኒ ጋዓንቴ ሃይቢም ዎጊሳንዳ ዻቢንቲ ዒዛይዳ
ፔቴታዖ ዴንቂባኣሴ፤ ጋዓንቴዒዚሮሜዓጮካኣቲ ባንሢ
ታና ዳኬ ጌዔሢሮ ዒኢካ ታ ዳካኒኬ።

26 ያዺ ማዔቶዋ ዒዛ ዛሎ ሮሜ ዓጮ ካኣቲም ታ
ፃኣፒ ዳካንዳ ዔርቴ ባኣዚ ባኣሴ፤ ዬያሮ ሃሢ ዒዚ
ዖኦጪንቴስካፓ ታ ፃኣፓንዳ ባኣዚ ዴንቃንዳያናንዳኔ ጌዒ
ዒንሢ ቤርቶ፥ ባሼና ሃሣ ካኣቲ ዓጊሪጳ! ኔ ቤርቶ ታ
ሺኢሼኔ።

27ዓይጎሮ ጌዔቶቱኡሲዓሲሌካዼጌቤሲዳኪንታኣና
ዒዛ ዓይሤ ባኮ ዛሎ ፔጋሱዋዖ ሃሺሢ ዔኤያቶ ታኣም
ማሊ ጴዼኔ» ጌዔኔ።

26
ጳውሎሴ ካኣቲ ዓጊሪጳ ቤርታ ጌስቴ ጌኤዞ

1 ዓጊሪጳ ጳውሎሴም፦ «ኔኤኒ ኔ ዛሎ ኬኤዛኒ
ዳንዳዓኔ» ጋዓዛ፥ ጳውሎሴቶኦኮ ሂርኪዴስካፓዔቂ ሂዚ
ጌዒ ጌኤዞ ማሂፆ ሃይሶ ኬኤዜኔ፤

2 «ካኣታሦ ዓጊሪጳ! ዓይሁዶ ዓሳ ታና ዎጎና ዓይሢሳ
ባኮ ዛሎ ቢያሮ ሃኖ ታ ኔ ቤርቶይዳ ጌኤዞ ማሂፆ ሃይሶ
ኬኤዛሢ ኮሺ ዼኤፒ ዎዛናኬ።

3 ዓይጎሮ ጌዔቶ ኔኤኒ ዓይሁዴ ዓሶ ዳምቦና ዔያቶኮ
ማርማሢና ፔጋሲ ዔራያታሢሮ፥ ሼሌዔ ዒናና ዳንዳዒ ታ
ጌኤዞ ኔ ዋይዛንዳጉዲ ታ ኔና ሺኢቃኔ።

4 «ናኣቶይዳፓ ዓርቃዖ ዎይቲ ታ ናንጌቶዋ ዓይሁዶ ዓሳ
ዔራኔ፤ ቤርታፓ ዓርቃዖ ታ ዓጮናዬሩሳላሜናይዳ ታ ናንጌ
ናንጎ ታኣሲ ዔያታ ዔራኔ።

5 ሃሣ ዔያታ ፔ ቶኦኪና ማርካዻኒ ኮዔቶ ኑ ካኣዦይዳ
ዎጎ ኮሺ ዶዲሺ ዓርቃያ ማዔ፥ ፔርሴ ዓሶ ዛላ ማዒ ታ
ናንጌሢ ዓይፃፓ ዓርቃዖ ዔያታ ዔራኔ።

6 ሃሢ ታ ሃካ ዎጎም ሺኢኬሢ ፆኦሲ ኑ ዓዶንሢም
ጫኣቂ ዒንጌ፥ ሃጊ ማዓንዳ ዎዞ ጉሙርቃሢሮኬ።

7 ዬኖ ሃጊ ማዓንዳ ዎዞ ሄላኒ ታጶ ላምዖ ፃጳ ሮኦሪና
ዋንቴና ፆኦሲ ካኣሽኪ ካኣሽኪ ካፔኔ፤ ካኣቲዮ! ታና ሃሢ
ዓይሁዶ ዓሳ ዎጎና ዓይሢሳሢ ዬኖ ታ ጉሙርቃሢሮኬ።

8 ሃይቄ ዓሶ ፆኦሲ ዔቂሳንዳያ ማዒፃ ዎይቲ ዒንሢ፥
ዓይሁዶ ዓሶም ጉሙርቂንቱዋያ ማዔይ?

9 «ታኣኒ ታ ቶኦኪና ናዚሬቶ ዬሱሴኮ ሱንፆ ዒፂ
ማካንዳያ ኮይሳኔ ጌዒሚርጌ ባኣዚ ታ ማዼኔ።

10 ዬሩሳላሜይዳ ታ ማዼሢ ዬያኬ፤ ቄኤሶኮ
ሱኡጎይዳፓ ታ ዔኬ ቢታንቶና ኪሪስቶሴ ጉሙርቃ
ዓሶይዳፓ ሚርጌሢ ታ ቱኡሴኔ፤ ዔያቶ ዎዾዋኣና ዎዻ
ዓሶኮ ማዻ ቃራኬ ታ ጌዔኔ።

11ሚርጌ ዎዴ ዓይሁዶ ዓሶኮ ቡኪንቶ ቤዞይዳ ዔያታ
ሜታዻንዳጉዲና ጉሙርቂፆዋ ዔያታ ሃሻንዳጉዲ ማሃኒ
ታማሌኔ፤ ዔያቶ ዑፆይዳሚርጌና ዻጋዺ ሃሣሜሌሜሌ
ካታሞይዳኣ ዓኣዺ ታ ዔያቶ ዳውሳኔ።

ጳውሎሴ ኪሪስቶሴ ባንሢ ዎይቲ ማዔቴያ ኬኤዜሢ
(ዳኪ. ማዾ 9፡1-19፤ 22፡6-16)

12 «ዬኖ ዛሎና ቄኤሶኮ ሱኡጎይዳፓ ጉቤ ማዔ
ቢታንቶና ዓይሥሢና ዔኪ ዴማስቆ ታ ዴንዳንቴ፥

13ካኣቲዮ! ጎይፆይዳ ዓባ ሳዛጫርጋኣና ዓቢፖዒዳፓ
ባሼ ፖዒ ታ ዛጌኔ፤ ዬይ ፖዓ ታናንታ ታኣና ዎላ ዓኣዻ
ዓሶናኮ ኮይላጫሪንጫፓ ፖዔኔ።

14ዬማና ኑኡኒ ቢያሢ ሳዖይዳሎኦሚ ዓኣንቴ ዓይሁዴ
ዓጪሙኡቺና ‹ሳውሌ! ሳውሌ! ኔ ታና ዓይጎሮዳውሳይ?
ጌማይ ጫጮ ሚፆ * ማሂ ዓኪ ማኣሳናያጉዲ ኔኤኒ ዬያ
ዓጬሚፆ ማሂ ዓኪፆና ኔኤሮ ኔ ማኣሳናኔ› ጋዓ ዑኡሲ ታ
ዋይዜኔ።

15 ታኣኒ ማሃዖ ‹ጎዳሢዮ፥ ኔኤኒ ዖናዳይ?› ጋዓዛ፥
ጎዳሢያታኣምሂዚጌዔኔ፦ ‹ታኣኒ ኔ ታናዳውሳዬሱሴኬ።

16 ጋዓንቴ ሃሢ ዔቄ፤ ታ ኔኤም ሃሢ ፔጋዺ ጴዼሢ ታና
ኔ ዛጌ ጎይፆና፤ ሃሣ ሃጋ ሴካ ቤርታ ታ ኔኤም ዻዋንዳ
ባኮንታሮ ቢያ ታኣም ኔ ማዻያና ማርካዻያ ማዓንዳጉዲ
ታ ኔና ዶኦራኒ ኮዔሢሮኬ።

17 ኔ ዓሶ ዒስራዔኤሌ ዴሮንታ ታ ኔና ዳካ ዓይሁዴ
ማዒባኣ ዓሶንታ ኩጫፓ ታ ኔና ዻቂሻንዳኔ።

18 ኔ ዔያቶኮ ዓኣፖ ቡላንዳጉዲና ዹሞይዳፓ ፖዖ ኔ
ዔያቶ ኬሳንዳጉዲ ሃሣ ፃላሄ ዴማፓ ፆኦሲ ባንሢ ኔ

26:5 ዳኪ. ማዾ 23፡6፤ ፒልጲ. 3፡5። 26:9 ዳኪ. ማዾ 8፡3፤ 22፡4-5። * 26:14ጫጮሚፆ፦ ጌይንቴዛ ዓይሁዶ ዓሳ ጌማይ ጎሽካ ዎዶና ጌማታ

ሃንታንዳጉዲጫርጋ፥ ዖዶሲ ቤርቶ ዓጪሶና ሚሢኬ።

ዔያቶማሃንዳጉዲታኔናማሃንዳኔ፤ ኔዬያይዴሢሮዔያታ
ታና ጉሙርቂ ፔ ጎሞኮ ማኣሪንቲሢ ዴንቃንዳኔ፤ ፆኦሲ
ዶኦሬዞንሢ ባኣኮይዳ ዒንጊንቴ ቤዞዋ ዔያታ ዴንቃንዳኔ›
» ጌዔኔ።

ጳውሎሴ ፔኤኮ ማዾ ዛሎኬኤዜሢ
19 ጳውሎሴ ቃሲ ኬኤዛዖ፦ «ዬያሮ ካኣቲ ዓጊሪጳ!

ጫሪንጫፓ ታኣምዒንጊንቲ፥ ጴዼ ባኮም ታ ዓይሢንቴኔ።
20 ጋዓንቴ ቤርታዺ ዴማስቆይዳ ዓኣ ዓሶ፥ ሄሊሲ

ዬሩሳላሜና ዪሁዳ ዓጮናይዳ ዓኣ ዓሶ ቢያሢና ሃሣ
ዬያጉዲ ዓይሁዴ ማዒባኣ ዓሳኣ ጊዳ ጎሞ ቡኡፂ ፆኦሲ
ባንሢ ሙካንዳጉዲ ታ ዔርዜኔ፤ ጎሞ ቡኡፂፆ ዔርዛ
ባኣዚያ ዔያታ ማዻንዳጉዲ ዔያቶም ታ ኬኤዜኔ።

21ዬያይዳፓዔቄያና ዓይሁዶ ዓሳ ጌኤዦማኣሮይዳ ታ
ዓኣንቴ ታና ዓርቂ ዎዻኒ ኮዔኔ።

22 ታኣኒ ፆኦሲኮ ማኣዲፃ ታ ጊዳፓ ዱማዺባኣሢሮ
ዓሲ ዱማሱዋዖ ቢያሢም ኬኤዚ ኬኤዚ ሃይማ ሄሌኔ፤
ፆኦሲ ማሊፆ ኬኤዛ ዓሶንታሙሴንታ ቤርታዺ ሃጊ ‹ያዺ
ማዓንዳኔ› ጌዔ ባኮ ታ ኬኤዜማፓሜሌ ፔቴ ባኣዚታዖ ታ
ኬኤዚባኣሴ።

23ዔያታ ኬኤዜሢ፦ ‹ሜሲሄ ሜቶ ዔካንዳኔ፤ ሃይቢፓ
ዔቂሢና ቤርታሳያ ማዒ፥ ዒስራዔኤሌ ዴሮና ዓይሁዴ
ማዒባኣ ዓሶናም ዻቂንታኮ ፖዒ ዻዋንዳኔ ጌዒኬ›
ጌዔኔ።»

24 ጳውሎሴ ዬኖ ኬኤዛ ጎይሣ ዓኣንቴ ፒስፆሴ፦
«ጳውሎሴ! ዓካሪ ኔ ዣኣሽኬኔ፤ ሚርጌ ዔሪፃ ኔና
ዣኣሹሞይዳ ጌልዜኔ!» ጌዒ ዼጊዲኬኤዜኔ።

25 ጳውሎሴ ጋዓንቴ ሂዚ ጌዒ ማሄኔ፦ «ቦንቺንታ
ፒስፆሴ! ጎኔና ፒዜ ማዔ ባኣዚ ታ ኬኤዛፓዓቴም ታ
ዣኣሽኪባኣሴ።

26ታዒዛቤርቶይዳ ፔጋሲኬኤዜ፥ ካኣቲ ዓጊሪጳ ዬያ
ዔራንዳኔ። ዬይ፦ ዓኣሺንቲባኣ ባኣዚ ማዔሢሮ ካኣታሢ
ዔራንዳሢ ታ ጉሙርቃኔ።

27 ካኣቲዮ ዓጊሪጳ! ኔኤኒ ፆኦሲ ማሊፆ ኬኤዛ ዓሶ
ጉሙርቃያቱዋይ? ኔ ጉሙርቃሢያ ታ ዔራኔ» ጌዔኔ።

28ዓጊሪጳ ጳውሎሴኮይላ፦ «ኔኤኒ ሃይሾታና ሃይማካ
ኪሪስቶሴ ጉሙርቃ ዓሲ ማሄኔ ጌይሢኬ!» ጌዔኔ።

29 ጳውሎሴ ጊንሣ፦ «ዑኬ ዎዴያ ማዖም ዖዶሲ ዎዴ፤
ኔና ሌሊቱዋንቴ ሃኖ ሃያ ታኣኮ ጌኤዞ ዋይዛ ዓሳ ቢያ
ሃይማ ታኣኮ ቱኡዞማፓ ዓታዛ ታጉዲ ማዖም ፆኦሲ ታ
ሺኢቃኔ» ጌዔኔ።

30 ዬካፓ ካኣቲንታ ዓጮ ዎይሣሢንታ ቤርኒቄንታ
ዒዛና ዎላ ዴዒ ዓኣ ዓሶንታ ቢያ ዔቄኔ።

31ዒማና ኬስኪ ዔያታ ዴንዲፆይዳ ዓኣዖ፦ «ሃይ ዓሢ
ሃይቃንዳጉዲና ቱኡታንዳጉዲ ዒዚ ማዼ ባኣዚ ፔቴታዖ
ባኣሴ» ዎሊ ኮይላ ጌዔኔ።

32 ሃሣ ዓጊሪጳ ፒስፆሴም፦ «ሃይ ዓሢ ዎንዴ ‹ሮሜ
ካኣቲ ባንሢ ታና ዳኬ› ጌዒባኣቶ ቡሊንታንዳያታንቴኬ»
ጌዔኔ።

27
ጳውሎሴኮ ሮሜ ዓጮ ዓኣዺፆ

1 ዬካፓ ዋኣፆ ካኣሚሎና ዒፃሊያ ዓጮ ኑ
ዓኣዻንዳጉዲጌይንታዛ ዔያታ ጳውሎሴንታሜሌ ቱኡሲ
ዓሲንታ «ሮሜ ዓጮ ካኣቲኮ ፖኦሊሶ» ጌይንቲ ፓቂንቴ

ዓሶ ዓይሣ ዓሶፓ ፔቴሢ ማዔ፥ ዩሊዮሴ ጌይንታ ፄኤቶ
ዓሶ ዓይሣሢምዔኪ ዓኣዻንዳጉዲ ዒንጌኔ።

2 ዬማና ዒሲያ ዓጮኮ ባዞ ዓጮይዳ ዓኣ ሳዖ ባንሢ
ዓዲራሚፂዮኔ ጎዖ ቤዛፓ ዓኣዻ ዋኣፆ ካኣሚሎና ኑ
ዴንዴኔ፤ ቴስሎንቄይዳ ናንጋ፥ ሜቄዶኒያ ዓጮ ዓሢ
ዓሪስፂሮኮሴያ ኑኡና ዎላ ዓኣኔ።

3 ዚሬሎ ኑኡኒ ሲዶና ሄሌኔ፤ ዩሊዮሴ ጳውሎሴም
ኮሺማዔሢሮ ጳውሎሴፔኤኮ ላጎ ባንሢ ዴንዴምዔያታ
ዒዛም ኮይሳ ማኣዶ ማኣዳንዳጉዲ ዓይሤኔ።

4 ዬካፓ ኑ ዔቃኣና ዢባራ ኑኡኮ ቤርታ ዢባርሻያ
ማዔሢሮ ቆጲሮሴ ጌይንታ ዋኣፆ ሳዛ ዓኣ ዓጬሎና
ካናዺ ኑ ዓኣዼኔ።

5 ኪልቂያና ጲንፒሊያ ዓጮ ኮይሎይዳ ዓኣ ባዞና
ፒንቄስካፓ ሉቂያ ዓጮይዳ ዓኣ ሙራ ጌይንታ ካታማ ኑ
ሄሌኔ።

6ዒዞቤዞይዳ ፄኤቶ ፖኦሊሶ ዓይሣሢዒፃሊያ ዓጪ
ባንሢ ዒስኪንዲሪያ ጎዖ ቤዛፓ ዓኣዻ ዋኣሢ ካኣሚሌ
ዴንቃዖ ዒዞ ኑና ቶጊሴኔ።

7 ሚርጌ ኬሊ ታሢ ታሢ ኑ ዓኣዺ፥ ሚርጌ ሜቶና
ቄኔዲዮሴ ካታሞ ኮይሎ ሄሌኔ፤ ዢባራ ጋዓንቴ ቤርቲም
ኑ ዴንዱዋጉዲ ኑና ላኣጌሢሮ ሲልሞና ጌይንታ ዋኣፆ ሳዞ
ሶርቶሚጌሌሳዓኮኮይሊናጌዒዋኣፆ ሳዛዓኣ፥ ቄርፄሴና
ካናዺ ኑ ዓኣዼኔ።

8 ዬኖ ቤዞና ሚርጌ ሜታዺ፥ ባዞኮ ዓጮማ ዓርቂ ኑ
ዓኣዼስካፓ ላሲያ ካታሞ ኮይላ ዓኣ «ዢባሮና ጉዳሢና
ዋኣፆ ካኣሚሎ ፑርቲሱዋ ኮሺ ቤሲ» ጌይንታ ቤዞ ኑ
ሄሌኔ።

9ኑኡኮሃንቲፆይዳሌሊሚርጌዎዴጋፔሢሮናሙኡዚ
ሙዑዋዖ ሺኢቆ ዎዳ ዓኣዼሢሮ ሃሣ ዬኖ ዎዶና ባዚ ጊዳ
ዓኣዺሢ ኮሺ ፑርታሢሮ ዬማና ጳውሎሴ ዓሶም፦

10 «ዓሲዮቴ! ሃካፓ ሴካ ዓኣ ኑኡኮ ጎይፆይዳ ፑርታ
ባኣዚ ዓኣሢ ታኣም ጴዻኔ፤ ዬይያኣ፦ ዋኣፆ ካኣሚሎይዳ
ጫኣኒንቴ ባኮና ዋኣፆ ካኣሚሎናይዳ ሌሊቱዋንቴ ዓሲ
ሼምፖይዳኣ ዼኤፒ ፑርታ ባኣዚና ባይሲንታና ሄላንዳኔ»
ጌይ ላቲ ኬኤዜኔ።

11 ፄኤቶ ፖኦሊሶ ዓይሣሢ ጋዓንቴ ጳውሎሴ
ዞሮይዳፓ ዋኣፆ ካኣሚሎ ዒሻሢና ዋኣፆ ካኣሚሎኮ
ዓዳሢና ጋዓ ባኮ ባሼ ዋይዜኔ።

12 ዬና ባዞ ዓጮይዳ ዓኣ ሳዔላ ባርጊ ዎዴና ዒኢካ
ዴዓኒጊኢጉዋያማዔሢሮሚርጌዓሳ፦ «ኑኡኒዴንዲጋፓ፥
ዳንዳዒንቴቶ ኬዶ ዛሎኮ ዓባ ጌላ ባንፆና ሃሣ ዾኦሎ
ዛሎኮዋ ዓባ ጌላ ባንፆይዳ ዓኣ ፒንቄ ጌይንታ ቄርፄሴ
ዓጮኮ ዋኣፆ ካኣሚሎ ዔቂሶ ቤዞ ሄሊ ዒኢካ ባርጎ ዎዶ
ኑ ዓኣሦም» ጌዒማሊሢሺኢሼኔ።

ባዞ ጉዳሢ
13 ዓባ ኬስኪ ጌላ ዛሎኮ ዾኦሎ ዛሎ ዢባራ ዻካ

ዢባርሼምዔያታ ዛጋዖ ዔያታማሌ ጎይፆማዔያዔያቶም
ማላዛ ዋኣፆ ካኣሚሎ ዓርቂ ዔቂሳ ዓንጎ ኮንጮ ቱጊ
ዓኣዺፆ ዔቄኔ፤ ዔያታ ዋኣፆ ካኣሚሎ ዔቂሶ ቤዛፓ ዔቂ
ባዞኮ ዓጮማ ዓርቂ ቄርፄሴኮ ኮይሊና ዓኣዼኔ።

14 ጋዓንቴ ኔጉዋዖ «ኬዶ ዛሎኮ ዓባ ኬስካ ባንፆ
ዓልጋሢ»ጌይንታዶዲዓልጋዋኣፆ ሳዛዓኣሳዔሎይዳፓ
ዔቂ ዔያቶይዳሙኬኔ።

15 ዋኣፆ ካኣሚላ ሂዒንቴሢሮ ሃሣ ዢባሮዋ ቃዛኒ
ዳንዳዒባኣሢሮዢባራ ኑና ዒሼምዚቲዮ ጌዒ ኑ ዓኣዼኔ።

26:20 ዳኪ. ማዾ 9፡20፤28-29። 26:23 ዒሲ. 42፡6፤ 49፡6፤ 1ቆሮ. 15፡20። * 27:16 ዋኣፆና ፒንቆ ጎንጊ፦ ዬኖጉዴ ጎንጋ ማኣዳሢ ዋኣፆ

ካኣሚላ ፑርቴያ ማዔቴ ጊዳ ዓኣ ዓሳ ዒዞይዳ ጌሊ ባዛፓ ኬስካኒ፤ ሃሣ ዋኣፆ ካኣሚሎዔቂሶ ቤዛፓ ዴንዲ ዔኤቢ ዒዞና ዔኮያኬ።

16ዬካፓ ቄዳ ጌይንታ ዋኣፆ ሳዛ ዓኣ ዻካ ዓጪስኬኖና
ካናዺ ኑ ዴንዲቤቃ ዋኣፆ ካኣሚሎይዳ ቱኪንቲ ዓኣ
ዋኣፆና ፒንቆ ጎንጊስኬና * ቶላኒ ዑኬም ሜቶና ኑ ቃዛኒ
ዳንዳዔኔ።

17 ዋኣፆ ካኣሚሎይዳ ዓኣ ዓሳ ዋኣፆና ፒንቆ ጎንጌሎ
ጎቺ ዔኪ ዋኣፆ ካኣሚሎ ጋሮ ጌልዜስካፓ ሱሲና ዶዲሺ
ቱኬኔ፤ ዋኣፆ ካኣሚላ ሃሣ ሱሪቲሴ ጌይንታ ዋኣፆ ዴማ
ዓኣ፥ ኩሊንቴ ማኣሻላ ዴንዲ ዹዒንቱዋጉዲ ሻራሢ
ጌይንታ ዳልጎ ዓፒሎጉዴ ባኮ ኬይሳዖ ኮዔ ጎይሢ
ዓኣዻንዳጉዲ ሃሼኔ።

18 ጋዓንቴ ዓልጋሢ ሃሾ ዒፄሢሮ ዚሬሎ ዋኣፆ
ካኣሚሎዑፆይዳጫኣኒንቴሜሆይዳፓዛሎባዞይዳዓሳ
ኬኤሪሢ ዓርቄኔ።

19ሃይሣሳኬሎና ዋኣፆ ካኣሚሎምኮይሳ ባኮዋዔኪ
ዔኪ ፔ ኩቻ ዔያታ ኬኤሬኔ፤

20ሚርጌ ኬሊ ዓቢንታ ዦኦጎንታ ኑ ዛጊባኣሢሮ ሃሣ
ዓልጋሢዢባርሺፆሃሾዒፄሢሮ፦ «ኑዻቃኒዳንዳዑዋሴ»
ኑ ጌዔኔ።

21 ዓሳ ፔቴታዖ ሙኡዚ ሙዑዋዖ ሚርጌ ኬሊ
ዴዔሢሮ፥ ጳውሎሴ ዔያቶ ባኣካ ዔቃዖ፦ «ዓሲዮቴ!
ዒንሢ ዎንዴ ታ ዒንሢም ጌዔ ባኮ ዋይዚ ቄርፄሴይዳፓ
ዔቂባኣያታቶ ሃይ ዋኣፆ ካኣሚሎይዳ ማዔ ባካ ቢያ
ዒንሢ ሄሊንዱዋያታንቴኬ፤

22 ሃሢ ዋኣፆ ካኣሚላ ሌሊ ፑርታንዳኣፓዓቴም
ዒንሢዳፓ ዖናይዳኣማዖም ባይሲንታ ሄሊንዱዋሴ፤ ዬያሮ
ዶዱዋቴ፥ ዒጊጪፖቴ፤ ጌዒ ታ ዒንሢ ዞራኔ።

23 ታ ዒዛሮ ማዒ፥ ዒዛ ካኣሽካ ፆኦዛሢ ዳኬ
ኪኢታንቻ ዋንቴ ታ ኮራ ዔቂ፦

24 ‹ጳውሎሴዒጊጪፖ! ኔኤኒ ሮሜ ዓጮ ካኣቲ ቤርታ
ዔቃንዳያ ኮይሳኔ፤ ሃይሾ፥ ኔኤና ዎላ ዓኣዻ ዓሶ ቢያ
ኔ ጋይቴ ጌዒ ፆኦሲ ሃይቢዳፓ ዻቂሻንዳኔ› ጌዒ ታኣም
ኬኤዜኔ።

25 ዬያሮ ዒንሢ ሃይ ዓሳ ዶዱዋቴ፤ ፆኦሲ ዬያ ታኣም
ኬኤዜ ባኮ ቢያ ኩንሣንዳሢ ታ ጉሙርቃኔ።

26ማዔቶዋ ዢባራ ኑና ዔኪ ፔቴ ዋኣሢ ሳዛይዳ ዓኣ
ሳዓኮ ዓቺዳ ኬኤራንዳኔ» ጌዔኔ።

27 ታጶ ዖይዳሳ ዋንቶና ዓዲሪያ ባዞይዳ ዢባሮና
ሂዒንቲ ሴካ ሃንጋ ኑ ጌዒ ጌዒ ዓኣንቴ ሳዖኮ ጊዲሚሺ
ማዓዛዋኣፆካኣሚሎይዳማዻዓሶኮራሳዖ ባንሢዑኬያ
ማሌኔ።

28 ዬያሮ ባዞኮ ዔታዺፆ ሚፂ ዛጎ ሱዞ ዔያታ ዓጋዛ፥
ባዞኮዔታ ሳሊታሚዋዻማዒጴዼኔ፤ ሃሣ ዻካ ናጋዖ ዛጎ
ሱዜሎ ዔያታ ዓጌም ላሂታሚ ዋዻ ማዒ ጴዼኔ።

29 ዋኣፆ ካኣሚላ ባዞ ዓጮይዳ ዓኣ ሹጫ ዓኣዺ
ዹይንቱዋጉዲ ዔያታ ዒጊጪ፥ ዋኣፆ ካኣሚሎኮ ጊንፆ
ዛሊና ዋኣፆ ካኣሚሎ ቃዛንዳ ዖይዶ ዓንጎ ኮንጮ ሊካ
ዓጊ፥ ዬካፓ ዹማ ካራንዳጉዲ ሺኢጲሢ ዓርቄኔ።

30ዋኣፆ ካኣሚሎይዳ ማዻ ዓሳ ዋኣፆ ካኣሚሎይዳፓ
ኬስኪ ዴንዳኒ ኮዔያታሢሮ ዋኣፆ ካኣሚሎኮ ቤርቶ
ዛሎና ዓንጎ ኮንጮ ሊካ ዓጋያ ማሊ ዋኣፆ ካኣሚሎይዳ
ዓኣ ዋኣፆና ፒንቆ ጎንጌሎ ባዞይዳ ኬኤሬኔ።

31 ዬማና ጳውሎሴ ፄኤቶ ፖኦሊሶ ዓይሣሢና
ፖኦሊሶና ኮይላ፦ «ሃኣታ፥ ዋኣፆ ካኣሚሎይዳ ማዻ
ዓሳ ዋኣሊንቂፆ ሃሺ ዚቲ ጌዒ ዴዒባኣቶ ዒንሢ ዻቃኒ
ዳንዳዑዋሴ» ጌዔኔ።

32 ዬያሮ ፖኦሊሳ ዋኣፆና ፒንቆ ጎንጌሎኮ ሱዞ ቲቃዖ
ዋኣፆይዳ ጉሪ ዒዛ ሴካ ሃንጋ ጋዓንዳጉዲ ሃሼኔ።

33 ሳዓ ካራኒ ዑካዛ ቢያሢ ሙኡዚ ሙዓንዳጉዲ
ጳውሎሴ ዔያቶ ሺኢቃዖ፦ «ፔቴታዖ ሙኡዚ ሙዑዋዖ
ዒንሢ ካፓንቴ ሃኖ ዒንሢኮ ታጶ ዖይዶ ኬሊኬ።

34 ዬያሮ ዒንሢ ሙኡዚ ሙዓንዳጉዲ ታ ሺኢቃኔ፤
ዬይያ፦ ዒንሢም ዎልቄ ዶዲሻንዳኔ፤ ዓይጌንዴጉዴ ፑርታ
ባኣዚ ፔቴታዖ ዒንሢዳ ሄላዓኬ» ጌዔኔ።

35 ዬያ ጌዔስካፓ ካሣ ዔኪ ቢያሢኮ ቤርታ ፆኦሲ
ጋላታዖ፥ ቡንፂሙዒሢ ዓርቄኔ።

36ዬማና ቢያሢኮ ዒና ማዔም ዶዲሙዖሙዔኔ።
37ዋኣፆካኣሚሎይዳኑኡኒዓኣዓሳቢያላምዖ ፄኤታና

ላንካይታሚ ላሆኬ።
38 ዬካፓ ቢያሢ ሙዒ ሚሽካዖ ዋኣፆ ካኣሚሎይዳ

ጫኣኒንቴ ዛርጋሢ ባዞይዳ ኬኤሪ ዋኣፆ ካኣሚሎ ዴኤፃ
ባኮ ሼሌዒሴኔ።

ዋኣፆ ካኣሚሎኮሜቂፆ
39ዬማፓሳዓካራዛዔያታ ሄሌቤዞዔያታዔሪባኣሴ፤

ጋዓንቴ ማኣሻላ ዓኣ ባዚ ዓቺ ዔያታ ዴንቄኔ፤ ዬያሮ
ዔያቶም ዳንዳዒንቴቶ ዒዞ ባንሢ ዶጪሳኒ ማላዖ፥

40 ዓርቄ ሱዞ ቲቂ ዓንጎ ኮንጮ ባዞይዳ ሃሼኔ፤ ዬማና
ሃሣ ጊንፆ ዛላ ዓኣ፥ ዓጊሢ ዓጊሢ ዒሺ ዔኪ ዓኣዾ ዳልጎ
ዖዶዞ ሚፆኮ ሱዞ ቡሊ፥ ቤርቶ ዛሎና ዓኣ ዳልጎ ሻራሢ
ዢባሮ ባንሢ ዼጊዲ ባዞ ዓጮ ባንሢ ኬስካኒ ዔያታ
ዓኣዼኔ።

41 ጋዓንቴ ዋኣፆ ካኣሚላ ዋኣፆ ዴማ ዓኣ ኩሊንቴ
ማኣሻሎይዳ ዹዒንቲ ቤርቶ ዛሎና ሊካ ዾቂንቲ
ዓጊፁዋያማዓዛ፥ ጊንፆ ዛሎና ጋዓንቴጉዳሢዳፓዔቄያና
ካኣሚላሜቂሢ ዓርቄኔ።

42 ቱኡዞ ዓሳ ፁቢ ፒንቂ ቶሉዋጉዲ ፒንቃኒ ጌዔቶ
ዔያቶ ፖኦሊሳ ዎዻኒ ማሌኔ።

43 ፄኤቶ ፖኦሊሶ ዓይሣሢ ጋዓንቴ ጳውሎሴ ዓውሳኒ
ኮዔሢሮዬኖፖኦሊሶኮማሊፆዔኤዖዒፂ፥ፁቢዔራዓሳ
ቤርታዺ ዋኣፆ ካኣሚሎይዳፓ ባዞይዳ ኮኦሚ ጌሊ ፁቢ
ፁቢ ፒንቃንዳጉዲ ዓይሤኔ።

44ሃሣዓቴዓሳዋኣፆ ካኣሚሎኮዱማዱማሜቂፆንታ
ዳልጎ ላሻሢሚፆንታ ዓርቂ ዓርቂ ፒንቃንዳጉዲ ዓይሣዛ
ዬያይዲ ቢያሢ ኮሺና ሳዖ ሄሌኔ።

28
ጳውሎሴማልታ ጎዖ ዋኣፆ ሳዛ ዓኣ ዓጮይዳ

1 ዬካፓ ኑኡኒ ሳዖ ኮሺ ሄላዖ ኑ ሄሌ ሳዔላ ማልታ
ጌይንታያ፥ ዋኣሢ ሳዛይዳ ዓኣ ዓጪማዔሢዔሬኔ።

2 ዬኖ ዋኣፆ ሳዛ ዓኣ ዓጬሎይዳ ናንጋ ዓሳ
ሚርጌና ሄርሺሳ ኮሺ ማዾ ኑኡም ማዼኔ፤ ዬማና ዒርዚ
ዋርቃያታሢሮ ጪኢዦሮ ጌዒ ታሚ ዔኤሢ ኑና ዔያታ
ዔኬኔ።

3ጳውሎሴዒማና ሻርሻ ሃኣኪ ዔኪ ታሞይዳ ዓጋንቴ፥
ሉ ታሞኮ ዖይዾይዳፓዔቄያና ፔቴ ሾኦሺ ሻርሻፓኬስካዖ
ኩጮ ዻይ ዓርቄኔ።

4 ማልታ ዓጬሎይዳ ዓኣ ዓሳ ጳውሎሴኮ ኩጫ
ሾኦዣ ዻይ ዓርቄሢ ዴንቃዖ፦ «ሃይ ዓሢ ጎኔና ዓሲ ዎዼ
ዓሲኬ ጌይሢኬ! ዓይጎሮ ጌዔቶ ባዞ ጉዳሢዳፓ ኮሺና
ቶሊ ኬስኬቶዋ ኑኡኒ ‹ፆኦሲ› ጌዒ ካኣሽካ ፒዜ ዎጋ
ፆኦዛሢኮ ዎጊፆይዳፓ ቶሊ፥ ናንጋኒ ዳንዳዒባኣሴ» ዎሊ
ኮራ ጌዔኔ።

5 ጳውሎሴ ጋዓንቴ ሾኦዣሢ ታሞይዳ ዉፁርቂ ዓጌኔ፤
ዒዛ ፔቴታዖ ዎኦቴ ባኣዚ ባኣሴ።

6 ዓሳ ጋዓንቴ፦ «ኔጉዋዖ ሃሢ ዑፃ ዒዛኮ ኪፃንዳኔ፤
ሃሣ ዒዚ ዔርቲባኣንቴ ሃይቃንዳኔ» ጌዒ ካፔኔ። ጋዓንቴ
ሚርጌ ዎዴ ዔያታ ዬያይዲ ካፔም ፔቴታዖ ዎኦቴ ባኣዚ
ባኣያ ማዔሢ ዛጋዖ ማሊፆ ጊንፃ ላኣሚ፦ «ሃይ ዓሢ
ፆኦሲኬ!» ጌዔኔ።

7 ዬኖ ኑኡኒ ዓኣ ቤዜሎኮ ኮይሎይዳ ዋኣፆ ሳዛ
ዓኣ ዓጬሎ ዎይሣያ ማዔ፥ ፑፒሊዮሴ ጎዖሢኮ ሳዓ
ዓኣኔ፤ ዬይ ዓሢ ፔ ማኣራ ኑና ዔኪ ሃይሦ ኬሊ ቃራሲ
ሾኦቺንሤኔ።

8ዬማና ፑፒሊዮሴኮ ዓዴ ቆሢና ፂርሲ ዶርዖና ሃርጌም
ላሂ ዓኣንቴ ጳውሎሴ ዒዛ ባንሢ ጌሊ ሺኢቂ ኩጮ ዑፃ
ጌሢ ዓሢ ፖዒሴኔ።

9ዬይ ያዺ ማዔሢኮ ጊንፃ ዋኣፆ ሳዛ ዓኣ ዓጬሎይዳ
ናንጋ ሃርጊንቴ ዓሳኣሙኪ ፖዔኔ።

10 ዓሳ ሚርጌ ኑኡም ዒንጎ ባኣዚ ዔኪ ሙኪ ኑና
ቦንቻያማዒፆዔርዜኔ፤ ጊንሣዋኣፆ ካኣሚሎና ኑ ዓኣዻኒ
ዔቃኣና ኑም ኮይሳ ባኮ ቢያ ዋኣፆ ካኣሚሎይዳ ዔያታ
ጫኣኔኔ።

ጳውሎሴኮ ሮሜ ዓጮ ሄሊፆ
11ሃይሦ ዓጊኒማልታይዳ ኑ ዴዔስካፓ ባርጎ ዎዶዒዞ

ቤዞይዳ ዴዒ ዓኣሤ፥ ዒስኪንዲሪያ ዓጪሮ ማዔ ዋኣሢ
ካኣሚሌቶጊ ዓኣዺፆ ኑ ዔቄኔ፤ ዋኣፆ ካኣሚሌሎኮሱንፃ
«ሜንቴ ማዔ ፆኦዞ» ጌይንታያኬ።

12ሲራኩሴጌይንታካታሞ ኑ ሄላዖዒኢካ ሃይሦኬሊ
ዴዔኔ።

13ዬካፓ ባዞ ጊዶ ኑ ሃንቲ ሬጊዩሜ ካታሞ ሄሊዒኢካ
ፔቴ ኬሊ ኑ ዴዔስካፓ፥ ዾኦሎ ዛሎ ዢባራ ዢባርሼሢሮ
ላምዓሳ ኬሎና ፑቲዮላሴ ካታሞ ኑ ዓኣዼኔ።

14ዒዞ ቤዞይዳ ኪሪስቶሴ ጉሙርቃ ዓሶ ኑ ዴንቃዛ፥
ኑ ዔያቶና ዎላ ላንካይ ኬሊ ዴዓንዳጉዲዔያታ ሺኢቄም
ዴዔስካፓ ሮሜ ዓጮ ኑ ዓኣዼኔ።

15ሮሜ ዓጮይዳ ዓኣ ኪሪስቶሴ ጉሙርቃ ዓሳ ኑ ዛሎ
ዋይዛዖ ዓፒዮሴ ቦኦኮ ካሮ፤ ሃሣ «ዎርቆ ቤሲ ሃይሦ»
ጌይንታቤዞ ኑናዔካኒሙኬኔ፤ ጳውሎሴያዔያቶዴንቃዖ
ፆኦሲ ጋላቲ ዶዴኔ።

ጳውሎሴ ሮሜ ዓጮይዳ
16 ሮሜ ዓጮ ኑ ጌላዛ ጳውሎሴም ፔቴ ዒዛ ካፓንዳ

ፖኦሊሴ ዒንጊንቴስካፓ ዒዚ ፔኤኮ ናንጋንዳጉዲ
ዓይሢንቴኔ።

17 ሃይሦ ኬሊኮ ጊንፃ ጳውሎሴ ሮሜ ዓጮይዳ
ናንጋ ዓይሁዶኮ ዼኤፖ ዼኤፖ ዓሶ ዔኤሊሴኔ፤ ዔያታ
ሙኪ ቡኬስካፓ ሂዚ ዔያቶም ጌዔኔ፦ «ዒሾንሢዮቴ!
ዒስራዔኤሌ ዴሮና ዓዶንሢ ዎጎናይዳ ታ ማዼ ዻቢንቲ
ባኣዚ ፔቴታዖ ባኣሴ፤ ጋዓንቴ ዬሩሳላሜይዳ ታኣኒ ቱኡቲ
ሮሜ ዓጮ ዓሶም ታ ዒንጊንቴኔ።

18 ሮሜ ዓጮ ዓሳ ታና ዖኦጬስካፓ ሃይቢም ታና
ዎጊሳንዳ ባኣዚ ዴንቂባኣሢሮ ጉሪ ታና ሃሻኒ ማሌንቴ፥

19 ዓይሁዶ ዓሳ ታኣኮ ጉሪ ሃሺንቲፆ ዒፄም ሜሌ
ታ ዎኦታንዳ ጎይሢ ባይቄሢሮ፦ ‹ሮሜ ካኣቲ ባንሢ ታና
ዳኩዋቴ› ጌዒ ዖኦጫኒ ታ ዳንዳዔኔ፤ ማዔቶዋ ዴሮ ታኣኮ
ታ፦ ‹ዎጌና ዓይሢሳንዳኔ› ጋዓ ባኣዚ ባኣሴ።

20 ሃሢያ ታ ዒንሢ ዔኤሊሴሢ ታ ዒንሢ ዛጋኒና ዬያኣ
ታ ዒንሢም ኬኤዛኒኬ፤ ታኣኒ ሃያ ካኖ ቢራቶና ቱኡቴሢ
ዒስራዔኤሌም ዒንጊንቴ ሃጊ ማዓንዳ ዎዞ ዛሎናኬ»
ጌዔኔ።

21 ዔያታ ሂዚ ጌዒ ማሄኔ፦ «ዪሁዳ ዓጮይዳፓ ኔ
ዛሎ ባኣዚ ዳኪንቴ ኪኢታ ኑና ሄሊባኣሴ፤ ሃሣ ሃካ
ሙኬ ዓሶይዳፓ ፔቴ ዓሲታዖ ኔኤኮ ፑርቱሞ ሃይሳቲ
ኬኤዚባኣሴ።

22 ኔኤኒ ሃኖ ካኣሽካ ካኣዤሎ ዱማ ዱማ ቤዞይዳ
ዓሳ ማኪ ዒፃያ ማዔሢ ኑ ዔራኔ፤ ዬያሮ ኔ ማሊፃ ሃሢ
ዓይጎታቴያ ኑ ዔራኒ ኮዓኔ» ጌዔኔ።

23ዬካፓ ዋይዞንዶኬሊጌሣዖሚርጌ ዓሲዒዚ ናንጋ
ማኣሮሙካዛ፥ ዒዚያ ጉቴይዳፓ ዴንዲዒባኒ ሄላንዳኣና
ፆኦሲ ካኣቱሞ ዛሎማርካዺማርካዺ ፔኤኮ ዓኣማሊፆ
ዔያቶምፔጋሴኔ፤ሙሴዔርዜዎጎና ፆኦሲማሊፆኬኤዛ
ዓሶ ማፃኣፖናይዳፓ ዔኪዔኪ ዬሱሴ ዛሎዔያቶም ኮሺ
ዔርዚ ኬኤዜኔ።

24 ፔቴ ፔቴ ዓሳ ዒዚ ኬኤዛ ቃኣሎ ጉሙርቄኔ፤ ሃንጎ
ዓሳ ጋዓንቴ ጉሙርቂባኣሴ።

25ዔያታ ሃሣ ማሊፆ ዎላ ፔቴ ማሂ ጊኢጉዋዖ ዱማዺ
ዴንዴኔ። ጳውሎሴ ዒማና ጋፒንሢ ሂዚ ጌዔኔ፤ «ዓያኖ
ጌኤዣ ፆኦሲ ማሊፆ ኬኤዛ ዒሲያሴ ዛሎና ዒንሢኮ
ዓዶንሢምኬኤዜሢ ፒዜኬ፤

26ዒዚያ ኬኤዜ ቃኣላ፦
‹ሃያ ዴሮ ባንሢ ዓኣዺጋፓ
ዋይዚ ዒንሢ ዋይዛኔ፤ ጋዓንቴ ዒንሢ ጶቂሱዋሴ፤

ዛጊ ዒንሢ ዛጋኔ፤ ጋዓንቴ ዒንሢ ዒና ዔኩዋሴ
ዔያቶም ጌዔ።

27ዓይጎሮ ጌዔቶ ሃያ ዓሶኮ ዒና ዶጬኔ፤
ዋያኣ ባይቄኔ፤ ዓኣፓኣ ዔያቶኮ ዱኡሚንቴኔ፤

ያዺ ዔያታ ዎንዴ ማዒባኣያታቴ
ዓኣፖና ዔያታ ዛጊ
ዋዮናኣ ዔያታ ዋይዚ
ዒኖናኣ ሃሣ ጶቂሲ

ታ ባንሢ ዔያታ ማዔም
ታ ዔያቶ ዓውሴያናንዳኔ፤ ሂዚ ጋዓሢኬ።›

28 «ዬያሮ ፆኦሲኮ ዻቂንቶ ኪኢታ ዓይሁዴ ማዒባኣ
ዓሶም ዳኪንቴሢ ዔሩዋቴ፤ ዔያታ ናሽኪ ዔካንዳኔ።»*

30 ጳውሎሴ ዒዚ ሚኢሾ ጪጊ ጪጊ ዎርቃ
ማኣሬሎይዳ ላምዖ ሌዔ ቢያ ዴዒ፥ ዒዛ ባንሢ ሙካ
ዓሶ ቢያ ሾኦቺንሢ ዔካኔ፤

31 ፆኦሲኮ ካኣቱሞ ዛሎዋ ኬኤዚ ኬኤዚ ሃሣ ጎዳ
ዬሱስ ኪሪስቶሴ ዛሎ ዒዛ ላኣጋ ዓሲ ባኣያ ማዒጫርቂ
ዔርዛኔ።

28:19 ዳኪ. ማዾ 25፡11። 28:27 ዒሲ. 6፡9-10። * 28:28 ፔቴ ፔቴ ሚናኣ ማፃኣፓ፦ ፓይ. 29ይዳ «ጳውሎሴ ዬያ ኬኤዜስካፓ ዓይሁዶ ዓሳ
ዒናፓ ማርሚማርሚዒኢካፓ ኬስኪ ዴንዴኔ» ሂዚ ጋዓያ ቃሲ ፃኣፓኔ።

ፆኦሲማዾምዳኪንቴ ጳውሎሴ
ኪኢቶ

ሮሜዓጮዓሶም
ዓይፆ ካሮ

ፆኦሲማዾምዳኪንቴ ጳውሎሴ ሃያ ኪኢቶ ሮሜ ዓሶም
ፃኣፔሢ ሮሜ ዓጮይዳ ዓኣ ሺኢጲፆ ማኣሮ ዓሶ ዛጋኒ ዒ
ማሌሢሮ ዔያታ ዒዛ ጊኢጊ ካፓንዳጉዲኬ። ጳውሎሴኮ
ማሊፃ ሮሜይዳ ዓኣ ኪሪስቶሴ ጉሙርቂ ዔኬዞንሢና
ዻካ ዎዴ ዴዒ ማዼስካፓ ዔያታ ዒዛ ማኣዴም ዒስፔኔ
ዓጮዴንዳኒኬ፤ ኪሪስቶሴ ጉሙርቂዔኪፆ ዛሎዒዔሬ
ባኮና ሃሣዔያታዎይቲ ናንጋንዳቴያ ናንጋንዳ ጎይፆ ፓይዲ
ፓይዲፃኣፔኔ፤ ጳውሎሴዔያቶኪኢታኒማሌባካቢያሃኖ
ኪኢቶይዳ ዓኣኔ።
ጳውሎሴ ሮሜይዳ ዓኣ ኪሪስቶሴ ጉሙርቂ

ዔኬዞንሢም ሳራሤ ሳራሢፆና ሃሣ ዔያቶም ዒ ሺኢቃያ
ማዒፆዋዔርዜሢኮጊንፃዒዛኪኢቶኮዓኣፖማዔባካ፦
«ፆኦሲ ዓሲ ፂሎማሂ ዛጋሢ ኪሪስቶሴ ጉሙርቄቶ ሌሊ
ማዔሢ ዬይ ኮዦ ሃይሶ ቃኣላ ኬኤዛኔ፤ ዓይጎሮ ጌዔቴ
ኪሪስቶሴ ጉሙርቃ ዓሲ ፆኦሲ ፂሎ ማሂ ዛጋኔ፤ ናንጊያ
ዴንቃንዳኔ» (1፡17) ጋዓ ማሊፆ ማዔሢዒ ዻዋኔ።
ዬካፓ ሃሣ ጳውሎሴ ዬኖ ማሊፄሎ ዳልጊሺ ፃኣፓዖ

ዓይሁዴ ዓሶ ማዔቴያ ማዒባኣ ዓሳ ቢያ ጎሜና ዓኣያ
ማዔሢሮ ፆኦሲናዎላቡካንዳያ ኮይሳኔ፤ ዓሲ ፆኦሲናዎላ
ቡካኒ ዳንዳዓሢያ ዬሱስ ኪሪስቶሴ ጉሙርቂ ዔኪሢና
ሌሊኬ፤ ዬኖ ፆኦሲና ዎላ ጊኢጊ ቡኪንቶኮ ዓኣፓ ሜሌ
ዓኪ ናንጊ ዴንቂሢ ማዔሢ ዒዚ ዳልጊና ኬኤዛኔ። ዒዚ
ኬኤዛዖ ኪሪስቶሴ ጉሙርቂ ዔኬ ዓሲ ፆኦሲና ዎላ ኮሺ
ናንጋንዳኔ፤ ዬይ ዓሢ ፆኦሲ ዓያኖ ዛሎና ጎሜና ሃይቢናኮ
ዎልቆ ዴማፓ ባሺ ኬስኬኔ፤ ጌዒ ዓይ. 5—8 ሄላንዳኣና
ጳውሎሴ ፆኦሲ ዎጎኮ ማሊፆና ኪሪስቶሴ ጉሙርቂ ዔኬ
ዓሶ ናንጎይዳ ማዻ ዓያኖ ጌኤዦናኮ ማሊፃ ዓይጎታቴያ
ዔርዛኔ፤ ዬካፓ ሃሣ ጳውሎሴ፦ «ፆኦሲ ዓሲም ማላ
ማሊፆ ጋራ ዓይሁዶና ዓይሁዴ ማዒባኣ ዓሶና ዎላ ዎይቲ
ፔቴማዓኒ ዳንዳዓይ?» ጋዓ ዓሶኮ ዖኦጪፆማሃኒሚርጌ
ኮዓኔ።
ሃሣዓይሁዶዓሳዬሱሴጉሙርቂዔኩዋዖ ዓቲፃ ፆኦሲ

ማሊሢማዒፆዒኬኤዛኔ፤ ዓይጎሮጌዔቴዬያ ጎይፆና ዓሲ
ቢያ ዬሱስ ኪሪስቶሴ ዛሎና ፆኦሲ ጉሪ ዒንጌ ዻቂንቶና
ዻቃኒ ዳንዳዓንዳጉዲኬ ጋዓኔ፤ ማዔቶዋ ዓይሁዶ ዓሳ
ዬሱሴ ጉሙርቂ ዔካንዳ ዎዴ ሙካንዳሢ ጳውሎሴ
ጉሙርቃኔ፤ ጋፒንፃ ጳውሎሴ ኬኤዛዖ ኪሪስቶሴ
ጉሙርቂ ዔኪ ዎይቲ ናንጎንዶቴያ፥ ባሼ ሃሣ ኪሪስቶሴ
ጉሙርቃ ዓሳ ዎላ ናሹሞና ናንጋንዳጉዲ ኬኤዛኔ፤
ዬያይዳ ዒ ቃሳዖ ፆኦሲም ማዺሢ ዛላንታ ኪሪስቶሴ
ጉሙርቃ ዓሳ ፔ ዓጮም ጊንሣ ዎሊማኣ ዔያታ ማዻኒ
ኮይሳ ባኮ ሃሣ ፆኦሲ ዎጎ ዔያታ ማዻ ዎዶና ዔያቶም
ዖኦጪሢ ማዒ ሂርጊሻ ባኮ ዛሎ ፓይዲ ፓይዲ ዒ
ኬኤዛኔ።
ማፃኣፔላዱማዱማዓርቄ ባኮ
1. ዓይፆ ካሮንታ ኬኤዚንታኒያ ማሊንቴ ባኮ (1፡1-17)
2. ዓሲ ቢያም ዻቂንታ ኮይሳሢ (1፡18—3፡20)
3. ፆኦሲ ዓሲ ዻቂሻ ጎይፆ (3፡21—4፡25)

4. ኪሪስቶሴ ዛሎና ጴዻ ዓኪ ናንጊ (5፡1—8፡39)
5. ፆኦሲኮ ዒስራዔኤሌ ዓሶም ዓኣ ማሊፆ (9፡1—
11፡36)

6. ኪሪስቶሴ ጉሙርቃ ዓሲ ናንጋ ጎይሢ (12፡1—
15፡13)

7. ጋፒንሢ ማሊሢና ሳራሥሢ (15፡14—16፡27)

1 ዬሱስ ኪሪስቶሴም ማዻያ ማዔ፥ ፆኦሲ ማዾም
ዔኤሊንቴ፥ ኮዦ ሃይሶ ቃኣሎ ኬኤዛኒ ዶኦሪንቴ፥
ጳውሎሴይዳፓ ዳኪንቴ ኪኢታ፤

2 ሃይ ኮዦ ሃይሶ ቃኣላ ፆኦሲ ፔ ማሊፆ ኬኤዛ ዓሶ
ዛሎና ጌኤዦ ማፃኣፖይዳ ቤርታዺ ዒንጌ ሃጊ ማዓንዳ
ዎዞ ቃኣሎኬ።

3 ኮዦ ሃይሳ ፆኦሲ ናዓሢ ዓሲ ማዒ፥ ዳውቴ
ዜርፆይዳፓ ሾይንቴሢ ኬኤዛያኬ።

4 ዬያጉዲ ሃሣ ጎዳ ዬሱስ ኪሪስቶሴ ጌኤዦ ዓያኖ
ዛሎና ዼኤፒ ዎልቄና ሃይባፓ ዔቂፆና ፆኦሲ ናይ ማዔሢ
ኬኤዛኔ።

5 ዒዛ ዛሎና ፆኦሲ ማዾም ዳኪንቴያ ኑና ማሃኒ
ዳንዳዒሳ ፆኦሲኮ ኮሹሞ ዒንጊፆ ኑ ዴንቄኔ፤ ዬያሮ
ዒዛ ዛሎና ዓይሁዴ ማዒባኣ ዓሳ ቢያ ኪሪስቶሴ
ጉሙርቃንዳጉዲና ዒዛም ዓይሢንታንዳጉዲ ኑ ማሃኔ።

6 ዒንሢያ ዬሱስ ኪሪስቶሴሮ ማዓንዳጉዲ ፆኦሲ
ዔኤሌ ዓሶ ባኣካኬ።

7 ዬያሮ ሮሜ ዓጮይዳ ናንጋያ፤ ሃሣ ፆኦሲ ዒንሢ
ናሽኪ፥ ዒዛ ዓሲ ማዓንዳጉዲ ዔኤሌዞንሢም ቢያ፦
ኑ ዓዳሢ ፆኦሲና ጎዳ ዬሱስኪሪስቶሴናኮሚጪንቲፆና

ኮሹሞና ዒንሢምማዖም።

ጋላታ ሺኢጲሢ
8 ዒንሢኮ ፆኦሲ ጉሙርቂፆ ሃይሳ ዓጮ ቢያይዳ

ዋይዚንቴሢሮ ቢያፓ ቤርታሲ ዬሱስ ኪሪስቶሴ ዛሎና
ዒንሢ ቢያሢ ዛሎሮ ታ ፆኦዛሢ ታኣኒ ጋላታኔ።

9 ቢያ ኬሊ ታ ሺኢቃ ዎዶና ዒንሢ ዛሎ ዋሉዋያ
ማዒፆኮ ዒዛ ናኣዚ ዛሎ ኮዦ ሃይሶ ቃኣሎ ኬኤዚ
ኬኤዚ ጉቤ ዒናፓ ታ ዒዛም ማዻ ፆኦዛሢ ታኣኮ
ማርካኬ።

10 ፆኦሲ ጌዔቴ ጋፒንፃ ሃሢ ዒንሢ ኮራ ታ ሙካንዳ
ጎይሢ ዒ ጊኢጊሻንዳጉዲ ቢያ ኬሊ ታ ሺኢቃኔ።

11 ዓይጎሮ ጌዔቴ ዒንሢ ፆኦሲ ጉሙርቂፆና
ዶዳንዳጉዲ ማሃ ዓያኖ ዒንጊፆ ታ ዒንሢም ኬኤዛኒ
ኮዓሢሮ ታ ዒንሢ ዛጋኒ ኮሺ ማላኔ።

12ዬያታ ጋዓሢታኣኒዒንሢጉሙርቂፆዛሎናዒንሢያ
ታ ጉሙርቂፆ ዛሎና ዎሊ ኑ ዶዲሻኒ ኮዒኬ።

13 ታ ዒሾንሦ! ታ ሚሾንሦ! ሜሌ ዓይሁዴ
ማዒባኣ ዓሶ ታ ዔርዚ ሚርጌ ኪሪስቶሴ ጉሙርቃ ዓሲ
ዴንቄኔ፤ ዬያጉዲ ሃሣ ዒንሢ ባኣኮይዳኣ ታ ዔርዚ
ኪሪስቶሴ ጉሙርቃ ዓሲ ዴንቃኒ ማሌኔ፤ ጋዓንቴ ዒንሢ
ባንሢ ሙካኒ ሚርጌና ታ ማሌም ሃኖ ሄላንዳኣና ታኣም
ጊኢጊባኣሢ ዒንሢ ዔራንዳጉዲ ታ ኮዓኔ።

14 ጊሪኮ ዓጮ ናንጎና ሙኡጮና ዔራ ዓሶና ዔሩዋ
ዓሶናም፥ ጪንጮ ዓሶና ቦኦዞ ዓሶናም ኮዦ ሃይሶ
ዔርዛንዳያ ታና ኮይሳኔ።

15ዬያሮኬ ዒንሢ፥ ሮሜይዳ ናንጋዞንሢም ኮዦ ሃይሶ
ኬኤዛኒ ታ ኮዓሢ።

ኮዦ ሃይሶ ቃኣሎ ዎልቆ

1:13 ዳኪ. ማዾ 19፡21። 1:16ማር. 8፡38።



ሮሜ ዓሶም 1:16 897 ሮሜ ዓሶም 2:16

16 ታኣኒ ኮዦ ሃይሶ ቃኣሎ ኬኤዛኒ ቦርሲንቱዋሴ፤
ዓይጎሮ ጌዔቶ ኮዦ ሃይሶ ቃኣላ ቤርታዺ ዓይሁዴ ዓሶ፥
ሄሊሳዖ ዓይሁዴማዒባኣ ዓሶ፤ ጌይፃ፦ ጉሙርቃ ዓሶ ቢያ
ዻቂሻኒ ዳንዳዓ ፆኦሲ ዎልቄኬ።

17 ዬይ ኮዦ ሃይሶ ቃኣላ ፆኦሲ ዓሲ ፂሎ ማሂ ዛጋሢ
ኪሪስቶሴ ጉሙርቄቶ ሌሊ ማዔሢ ኬኤዛኔ፤ ዓይጎሮ
ጌዔቴ፦ «ፆኦሲ ጉሙርቃ ዓሲ ፆኦሲ ፂሎ ማሂ ዛጋኔ፤
ናንጊያ ዴንቃንዳኔ» ጌይንቲ ፃኣፒንቴኔ።

ዓሲኮ ፑርቱሞ
18 ዓሳ ፔኤኮ ፑርቱሞና ጎኑሞ ፔጋዺ ዔርቱዋጉዲ

ማሃኔ፤ ዬያሮ ዔያቶኮ ጎሞና ፑርቱሞና ዛሎሮ ፆኦሲኮ
ጎሪንታጫሪንጫፓ ዔያቶይዳሙካንዳኔ።

19 ፆኦሲ ዔያቶ ሜቶና ጎራሢ ፆኦሲ ዛሎ ዔያታ
ዔራኒ ኮይሳ ባኮ ዒ ዔያቶ ፔኤሮ ዔርዜም ዔያታ
ዔራያታሢሮኬ።

20ዓጫማዢንቴሢዳፓ ዓርቃዖ ዓሲም ጴዹዋ፥ ፆኦሲ
ባካ፤ ጌይፃ፦ ናንጊና ናንጋ ዒዛኮ ዎልቆና ፆኦሱሞና ዒ
ማዤ ባኮይዳ ፔጋዺ ጴዼኔ፤ ዬያሮ ዬኖ ዓሶጉዲ ዔሬዖ
ፑርቲሳዞንሢ ቶላኒ ጌስታንዳ ባኣዚ ባኣሴ።

21 ዓይጎሮ ጌዔቴ ዔያታ ፆኦሲ ዔሬያታዖ ዒዛም ኮይሳ
ቦንቾና ጋላታና ዒንጊባኣሴ፤ ዬያሮ ዔያታ ፔኤኮ ማሊፆና
ፓሡዋ ዓሲ ማዔኔ፤ ሃሣ ጶቂሡዋያ ማዒ ዒና ዔያቶኮ
ባይቄኔ፤

22 ዔያታ «ኑ ጪንጫ ዓሲኬ» ጋዓኔ፤ ታንቴ ዔያታ
ዔኤያኬ።

23 ናንጊና ናንጋ ፆኦዛሢ ካኣሽኪፆ ሃሺ ላኣሚንታያና
ባይቃያ ማዔ፥ ዓሲንታ ካፒንታ ቆልሞንታ ሳዓይዳ ዳዲና
ሃንታ ባኮማሊሲማዦናካኣሽኮ ባኣዚዔያታ ካኣሽኪሢ
ዓርቄኔ።

24 ዬያሮ ፆኦሲ ቦርሲሳ ባኣዚ ዔያታ ማዻንዳጉዲ
ዒኢሳ ፑርታ ባኣዚ ኩሜ ዔያቶ ማሊፆ ዔያታ
ኩንሣንዳጉዲ ዔያቶ ሃሼኔ።

25 ዬይ ያዺ ማዔሢ ፆኦሲኮ ጎኑሞ ሉኡዙሞና
ዔያታ ላኣሜሢሮ፥ ማዤሢ ዓኣንቴ ማዢንቴ ባኮ ዔያታ
ካኣሽኪ፥ ዬያ ባኮም ማዻሢሮኬ፤ ፆኦሲ ጋዓንቴ ናንጊና
ጋላቲንቴያኬ።

26 ዓሳ ዬያ ማዼሢሮ ፆኦሲ ዓሶ ኮይሱዋ ቦርሲሳ
ሱኡኬም ዓኣሢ ዒንጌኔ፤ ዔያቶኮ ላኣላታዖ ዔርቴ
ጎይፆጉዲቱዋንቴ ዳምቤባኣ ጎይሢ ላኣሊና ላሄኔ።

27ዬያጉዲ ሃሣ ዓቲንቃ ላኣሎና ላሂፆ ሃሺ፥ ዎላ ላሃኒ
ኮዒሢና ዓቲንቃ ዓቲንቆና ዎላ ቦርሲሳ ባኣዚ ማዼኔ፤
ዬያሮ ዔያቶኮ ዻቢንቶ ዛሎና ዔያቶም ኮይሳ ሜቶ ፔጊዳ
ዔያታ ዔኪ ዬዓንዳኔ።

28 ዓሳ ፆኦሲ ዔራኒ ኮዒባኣሢሮ ቦርሲሳ ባኣዚ
ማዻንዳጉዲ ፆኦሲ ፓሡዋ ማሊሢም ዓኣሢ ዔያቶ
ዒንጌኔ።

29ዬያሮጌኔማዾ፥ፑርቱሞ፥ዱኡዹሞ፥ኮሜዓርቂሢ፥
ቂኢሩሞ፥ ዓሲ ዎዺሢ፥ ዑራ፥ ጌሺሢ፥ ፑርታ ማሊሢ
ዔያቶይዳ ኩሜኔ፤

30 ዬያጉዲ ሃሣ ዔያታ ዾንካያ፥ ዓሲ ሱንሢ ባይዛያ፥
ፆኦሲ ዒፃያ፥ ዓሲ ቦሃያ፥ ዖቶርቃያ፥ ሄርሺንታያ፥ ፑርታ
ባኣዚ ማዾንዶ ጎይሢ ኮዓያ፥ ሾዔ ዓሶም ዓይሢንቱዋያ፥

31 ጶቂሡዋያ፥ ጌስቲ ቱኮና ጌኤዞ ካፑዋያ፥ ናሹሞ
ባኣያ፥ ሚጪንቲሢያ ባኣ ዓሲኬ።

32 «ዬንሢ ማዻዞንሢም ቢያ ሃይቢ ኮይሳኔ» ጋዓ
ፆኦሲኮ ዎጎ ዔራያታዖ ዬያ ቢያ ዔያታ ማዻኔ፤ ማዾ
ሌሊቱዋንቴ ዬያጉዲ ማዻ ዓሶዋ ዔያታ ማዻንዳጉዲ
ዶዲሻኔ።

2
ፆኦሲ ዎጋ ዎጌ

1ሜሌ ዓሲ ዑስካ ኮይሱዋ ጎይሢ ዎጋሦ! ኔ ቶኦኪና
ኔ ኬኤዚ ቶላንዳ ጎይሢ ኔኤኮ ባኣሢ ዔሬ፤ ዎይቲ ጌዔቴ
ኔኤኒ ዓሶይዳ ዎጋያታዖ ዬይ ኔ ዎጋ ዓሢማዻማ ኔማዻኔ፤
ዬያሮ ሜሌሢ ዑፃ ኔ ዎጋ ዎዶና ኔ ቶኦካ ኔ ዎጋኔ።

2ዬያማዾማዻዓሶዑፆይዳ ፆኦሲዔያቶምኮይሳዎጌ
ዎጋንዳሢ ኑ ዔራኔ፤

3ሃይዓሢኔ! ዬያይዲማዻዓሶዑፃ ኔዎጋያታዖ፥ዔያታ
ማዻ ባኮ ኔ ማዻያታቴ ፆኦሲኮ ዎጋፓ ኔ ቶላንዳያ ኔኤም
ማላ?

4 ሃሣ ፆኦሲኮ ኮሹሞና ጊቢ ዳንዳዒፆናኮ ሚርጊፆ ኔ
ቦሃ? ፆኦሲ ኔኤምኮሹሞናማሌሢኔና ጎሞይዳፓፔባንሢ
ማሃኒታሢ ኔ ዔሩዋዓዳ?

5 ዓካሪ ኔኤኒ ጎሞ ቡኡፆ ዒፃያ ማዔሢሮ ፆኦሲኮ
ጎሪንቶና ፂሎ ዎጎና ፔጋዻ ዎዶና ሜታ ኔ ጊዳ ሃቺም
ዺባንዳጉዲ ኔ ማሃኔ።

6ዓይጎሮ ጌዔቴ ፆኦሲ ፔቴ ፔቴሢም ፔኤኮ ማዾጉዴያ
ዒንጋንዳኔ።

7 ኮሺ ማዾ ዶዲ ማዺ ጋላታና ቦንቾና ሃሣ
ባይቁዋ ናንጊያ ኮዓዞንሢም ናንጊና ጋፑዋ ናንጊ ፆኦሲ
ዒንጋንዳኔ።

8 ጋዓንቴ ፔኤም ማዓ ባኣዚ ኮዓያ፥ ሃሣ ጎኑሞ
ሃሺ ፑርታ ማዻዞንሢዳ ፆኦሲፓ ፑርታ ዎጌና ጎሪንቲና
ሙካንዳኔ።

9 ፑርታ ማዻ ዓይጎ ዓሲዳ ማዖም ሜቶና ዋኣዮና
ሄላንዳኔ፤ ዬይያ፦ ቤርታዺ ዓይሁዴ ዓሶይዳ ዬካፓ
ዓይሁዴ ማዒባኣ ዓሶይዳ ማዓንዳኔ።

10 ጋዓንቴ ዓይሁዴ ዓሲ ማዔቴያ ዓይሁዴ
ማዒባኣያታዖ ኮሺ ባኣዚማዻ ዓሲምቢያ ጋላታና ቦንቾና
ሃሣ ኮሹሞዋ ዒንጊንታንዳኔ።

11ዎይቲ ጌዔቴ ፆኦሲ ዓሲ ዱማሱዋሴ።
12 ሙሴ ዔርዜ ዎጎ ዔሩዋያታቴያ ጎሜ ማዻ ዓሳ

ቢያ ዔያታ ማዼ ፑርቶ ማዾ ዛሎና ባይቃንዳኔ፤ ዬያ
ዎጎ ዔራያታዖ ጎሜ ማዼሢ ዬያ ዎጎ ጎይፆና ኮይሳ ሜቶ
ዔካንዳኔ።

13 ዓይጎሮ ጌዔቴ ፆኦሲ ቤርቲዳ ፂሎ ማዓዞንሢ ዎጎ
ካፓዞንሢኬ፤ ዋይዛዖ ካፑዋዞንሢቱዋሴ።

14 ሙሴ ዔርዜ ዎጎ ዔሩዋ ዓይሁዴ ማዒባኣ ዓሳ
ዔያቶኮ ናንጎ ዎጋ ዓይሣ ባኮ ማዻኔ፤ ዬያሮሙሴ ዔርዜ
ዎጎ ዔያታ ዔሩዋቴያ ዔያቶኮ ዒና ዎጌ ዓኣሢሮ ዔያታ
ማዾንዶ ባኮ ዔዔራኔ።

15 ሃሣ ዔያቶኮ ዒና ዔያቶም ማርካዻኔ፤ ዎይቲ ጌዔቴ
ዔያቶኮዒናፔቴፔቴናዔያታማዻባካፑርታማዒፆ፥ ፔቴ
ፔቴና ሃሣ ኮሺ ማዒፆ ዔያቶም ዔርዛኔ፤ ዬያይዲ ዔያታ
ማዻሢሮሙሴ ዔርዜ ዎጋ ዓይሣ ባካ ቢያ ዔያቶኮ ዒና
ፃኣፒንቲ ዓኣሢ ዔርታኔ።

16 ዬይ ያዺ ማዓንዳሢ ሃሢ ታኣኒ ኮዦ ሃይሶ ቃኣሎ
ዛሎናኬኤዚ፥ዔርዛሢጎይፆዓሳማዼዓኣሺንቴባኮይዳ
ዬሱስ ኪሪስቶሴ ዛሎና ፆኦሲ ዎጋ ኬሎናኬ።

1:17 ዒምባ. 2፡4። 1:21 ዔፕ. 4፡17-18። 1:23 ላሚ. ዎማ 4፡16-18። 2:1 ማቲ. 7፡1፤ ሉቃ. 6፡37። 2:6 ዓይኑ. 62፡12፤ ኮኦኪ.
24፡12። 2:11 ላሚ. ዎማ 10፡17።

ዓይሁዶ ዓሶናሙሴ ዔርዜ ዎጎና ዛላ
17 ሃይሾ ኔኤኒ ኔና፦ «ታኣኒ ዓይሁዴ ዓሲኬ» ጌዒ

ሙሴ ዔርዜ ዎጎ ጉሙርቃያ ሃሣ፦ «ታ ፆኦሲ ዓሲኬ»
ጌዒ ኔ ሄርሺንታኔ።

18ኔኤኒ ፆኦሲማሊፆዔራያ፥ሙሴዔርዜዎጋጋዓሢያ
ዔራሢሮ ኮሺ ማዾ ኔ ዔራኔ።

19 ኔኤኒ ሃሣ፦ «ዓኣፖ ባይቄ ዓሶ ታ ዔኪ ዓኣዻያ፥
ዹሞይዳ ዓኣ ዓሶኮዋ ታ ፖዒኬ» ኔ ኔና ጋዓኔ።

20ዬያጉዲ ሃሣ ኔ፦ «ዔሪባኣ ዓሶ ታ ዔርዛያኬ፤ ናኣቶ
ታ ዔርዛያኬ» ጋዓኔ፤ ጊንሣ ሃሣ፦ «ዎጎንታ ዎጎኮ ጎኑሞ
ሚርጌና ታ ዔራያኬ» ኔ ጋዓኔ።

21 ዓካሪ ሜሌ ዓሶ ኔ ዔርዛያ ማዓዖ፥ ኔና ኔ
ዔርዙዋዓዳ? «ውኡቂፖቴ» ኔ ጋዓኔ፤ ጋዓንቴ ኔ ኔኤሮ
ዉዉኡቃኔ፤

22 ጊንሣ «ዓኒ ሃሣ ማቾ ማዒባኣያና ላሂፖቴ» ኔ
ጋዓኔ፤ ጋዓንቴ ዬያ ኔ ማማዻኔ፤ ሜሌ ካኣሽኮ ባኮ ኔ
ሻሻኣኪንታኔ፤ ጋዓንቴ ዬያ ካኣዦማኣራ ዓኣ ባኮ ዔያቶኮ
ኔ ቡቡራኔ።

23ኔኤኒ ፆኦሲዎጎናሄርሺንታኔ፤ ጋዓንቴዬያዎጎ ኔካፖ
ሃሺፆና ፆኦሲ ኔ ቶኦቻኔ።

24 ዬይ ያዺ ማዔሢ፦ «ዒንሢ፥ ዓይሁዶ ዓሶ ዛሎና
ፆኦሲኮ ሱንፃ ዓይሁዴ ማዒባኣ ዓሶና ጫሽኪንታኔ»
ጌይንቲ ፃኣፒንቴ ጎይፆናኬ።

25 ዓቲንቶ ቤርቶ ቲቂፃ ካኣሺ ኔኤም ማዓሢ ዎጎ ኔ
ኩንሤቶኬ፤ ዎጎ ኔ ካፑዋያ ማዔቶ ጋዓንቴ ዓቲንቶ ቤርቶ
ቲቂፆ ካኣዣ ጉሪ ማዓንዳኔ።

26 ዬያሮ ዓቲንቶ ቤርቶ ቲቂንቲባኣ ዓይሁዴቱዋ ዓሢ
ዎጎ ዓይሢፆ ኩንሣያ ማዔቶ ዓቲንቶ ቤርቶ ቲቆ ካኣዦ
ኩንሤያ ማዑዋዓዳ?

27 ኔኤኒ ኔኤኮ ዎጌ ዓኣያ፥ ሃሣ ዓቲንቶ ቤርቶ ቲቂንቶ
ካኣዦ ኩንሤያ ማዓዖ፥ ዎጎ ኔ ካፒባኣያ ማዔቴ ዓሽኮ
ዓቲንቶ ቤርቶ ቲቂባኣያታዖ ዎጎ ኩንሤ ዓይሁዴ ማዒባኣ
ዓሢ ኔ ጊዳ ዎጋንዳኔ።

28 ዬያሮ ሱንፃ ሌሊ ዓይሁዴ ማዔ ዓሲ ጎኔ ዓይሁዴ
ዓሲ ማዑዋሴ፤ ዬያጉዲ ሃሣ ጴዻ ዓሽኮ ዓቲንቶ ቤርቶ
ቲቂፃ ሌሊ ጎኑሞ ቲቂንቲ ካኣሺቱዋሴ።

29 ጎኔ ዓይሁዴ ዓሲ ዒኖ ጋራፓ ዓይሁዴ ዓሲ ማዒ
ጴዼቶኬ፤ ጎኔ ዓቲንቴ ቤርቲ ቲቂሢካኣሺ፦ ፆኦሲ ዓያናፓ
ማዔ ዒኔ ቲቂንቲ ካኣሺ ማዓንዳኣፓዓቴምሙሴዔርዜ
ዎጎይዳ ፃኣፒንቴ ጎይፆጉዲ ዓሽኮ ዓቲንቶ ቤርቶ ቲቂንቶ
ካኣዦቱዋሴ። ዬያይዳ ዓሲ ጋላታ ዴንቃንዳሢ ፆኦሲዳፓ
ማዓንዳኣፓዓቴም ዓሲዳፓቱዋሴ።

3
ዓይሁዴ ዓሶኮ ዻቢንቶ

1 ዓካሪ ዓይሁዴ ዓሳ ዓይሁዴ ማዒባኣ ዓሶይዳፓ
ባሻሢ ዓይጎናዳይ? ዓቲንቶ ቤርቶ ቲቂፆ ካኣዣ ዓይጎ
ማኣዳይ?

2 ዓይሁዴ ዓሲ ማዒፃ ጎኔና ሚርጌ ጎይሢና ባሻያኬ፤
ዬይያ፦ ፆኦሲ ፔኤኮ ቃኣሎ ዓይሁዶ ዓሶም ጉሙርቂ
ዒንጌሢሮኬ።

3 ዓይሁዶኮ ፔቴ ፔቴ ዓሳ ጉሙርቂንቱዋያ ማዒ
ጴዼቶ፦ ዔያቶኮ ጉሙርቂንቱዋያ ማዒፃ ፆኦሲ
ጉሙርቂንቱዋያ ማሃ?

4ፔቴታዖ ማሁዋሴ!

«ኔ ጌስታ ጌኤዞና ጎኔ ዓሲ ማዒ
ኔና ሞኦታሢ ኔ ላሣኔ»

ጌይንቲ ፃኣፒንቴሢጉዲዓሲቢያ ሉኡቃያማዔቴያ ፆኦሲ
ጎኔ ጌስታያኬ።

5ጋዓንቴ ኑኡኮ ጎማ ፆኦሲ ፂሉሞፔጋሲዻዋያማዔቴ፥
ኑ ዎዚ ጋዓንዳይ? ፆኦሲ ኑ ጎሞሮ ኑና ሜቶይዳ ዓጌቶ
ፒዜዒ ዎጋያቱዋሴ ጌይሢዳ? ዬያ ታ ዓሲማሊሢ ጎይሢ
ጋዓኔ።

6 «ፆኦሲ ፒዜ ዎጋያቱዋሴ» ጋዓኒ ፔቴታዖ
ዳንዳዒንቱዋሴ፤ ያዺ ማዔቶ ፆኦሲ ዓጮይዳ ሃጊ ዎዲ
ዎጋንዳይ?

7ጋዓንቴታኣኮሉኡዚዓሲማዒፃ ፆኦሲኮጎኑሞፔጋሲ
ቦንቾ ዼኤፑሞዋ ዻውዋያማዔቶ ዓካሪ ታኣኒ ሉኡዚ ዓሲ
ማዒ ዎጊንታሢ ዓይጌንዴሮዳይ?

8 ፔቴ ፔቴ ዓሳ፦ «ኮሺ ባኣዚ ኑ ዴንቃኒ ፑርታ ባኣዚ
ኑ ማዾም» ጌዒ ጌዒ ታኣኒ ዔርዛያ ማሊሲ ኑና ዾንካኔ፤
ዬያሮ ዔያቶ ዑፃ ዎጊንታንዳ ዴኤፆ ዎጋ ፒዜኬ።

ዓሲ ቢያ ጎሜና ማዒፆ
9 ዬያይዴቴ ኑኡኒ፥ ዓይሁዶ ዓሳ ዓይሁዶ ማዒባኣ

ዓሶይዳፓ ባሻኔ ጌይሢዳ? ፔቴታዖ ያዺቱዋሴ! ዓይሁዶ
ዓሶ ማዔቴያ ዓይሁዴ ማዒባኣ ዓሳ ሃሣ ዓሲ ቢያ ጎሜና
ማዔሢ ቤርታዺ ታ ኬኤዜኔ።

10ጌኤዦማፃኣፖይዳ፦
«ፔቴታዖ ፂሎ ዓሲ ባኣሴ፤

11ዒኔና ጶቂሣ ዓሲያ ባኣሴ፤
ዒናፓ ፆኦሲ ኮዓ ዓሲ ፔቴታዖ ባኣሴ።

12ቢያሢ ጎኑሞ ጎይፃፓ ዻቢ ዣኣሌኔ፤
ካራና ዓሲ ቢያ ጉሪ ባኣዚ ማዔኔ፤
ፔቴታዖ ኮሺ ማዾ ማዻ ዓሲ ባኣሴ።

13ዓሲ ባይዛ፥ ፑርታ ጌኤሲ ጌስታኒ
ዻንጋ ዔያቶኮ ጉሪ ዱኡፒ ዔቴጉዲኬ፤

ዻንጋ ዔያቶኮ ጌሻያኬ፤
ጌኤዛ ዔያቶኮ ሾኦሺ ዻዓሢጉዲኬ፤

14ዻንጋ ዔያቶኮ ፑርታ ጋዳማ ሌሊ ጋዳንቃያኬ።
15ዔያታ ዓሲ ዎዻኒ ሩኡራኬ

16 ዔያታ ዴንዳ ቤዞ ቢያይዳ ባይሲንታና ሜቶናኮ
ካራኬ።

17ዎዲ ኮሺ ናንጎንዶቴያ ዔያታ ዔሩዋያኬ።
18ፔቴታዖ ፆኦሲዔያታዒጊጩዋሴ» ጌይንቲ ፃኣፒንቴኔ።

19ዎጎኮ ዓይሢፃ ኮይሳሢ ዎጌና ዎርቃ ዓሲምማዔሢ
ኑ ዔራኔ፤ ዬያ ዛሎና ዓሳ ቶላኒ ጎዖንዶ ባኣዚ ባይዚ
ዻንጎ ፔኤሲ ዓርቃንዳኔ፤ ዓጫቢያ ፆኦሲቤርታ ዻቢንቴያ
ማዓንዳኔ።

20 ዬያሮ ዓይጎ ዓሲያ ፆኦሲ ቤርታ ሙሴ ዔርዜ ዎጎ
ኩንሥሢና ፂሉዋሴ፤ ዎጋ ዻዋሢ፦ ዓሲ ጎሜና ማዒፆኬ።

ዓሲ ኪሪስቶሴ ጉሙርቂሢና ፂላያ ማዒፆ
21 ሃሢ ጋዓንቴ ፆኦሲ ዓሲ ፂሊሳ ጎይፃ ዎጋፓ ዱማዺ

ጴዼኔ፤ ዬይያ፦ ሙሴ ዔርዜ ዎጎና ፆኦሲ ማሊፆ ኬኤዛ
ዓሶ ዛሎና ማርካዺንቴኔ።

22 ዬያሮ ፆኦሲ ዖናኣ ዱማሱዋዖ ዬሱስ ኪሪስቶሴ
ጉሙርቃዞንሢም ቢያ ፂሉሞ ዒንጋኔ።

23 ዓይጎሮ ጌዔቶ ዓሲ ቢያ ጎሜ ማዺ ፆኦሲ ዔያቶም
ዒንጌ ቦንቻፓ ዓቴኔ።

2:24ዒሲ. 52፡5። 2:29 ላሚ. ዎማ 30፡6። 3:4 ዓይኑ. 51፡4። 3:12 ዓይኑ. 14፡1-3፤ 53፡1-3። 3:13 ዓይኑ. 5፡9፤ 140፡3። 3:14
ዓይኑ. 10፡7። 3:17ዒሲ. 59፡7-8። 3:18 ዓይኑ. 36፡1። 3:22 ጋላ. 2፡16።

24 ዬያሮ ዓሳ ዬሱስ ኪሪስቶሴ ማዼ ዻቂሺፆ ማዾና
ፆኦሲ ፔ ኮሹሞና ዒንጌ ዒንጊፆና ፂላኔ።

25 ፆኦሲ ዬሱስ ኪሪስቶሴ ጎሞ ዛሎ ዒንጎ ባኣዚ ማሂ
ዒንጌሢዒዛጉሙርቃሢቢያዒዛሱጉፆናዔያቶኮጎማፓ
ማኣሪንቲሢ ዴንቃንዳጉዲኬ፤ ፆኦሲ ዬያ ማዼሢ ቤርታ
ዓኣ ጎሞ ጊቢ ዳንዳዒሢና ባኣያ ማሂ ፔኤኮ ፂሉሞ ጎይፆ
ዻዋኒኬ።

26 ሃሣኣ ዎዶና ፆኦሲ ፂሎ ዎጋያ ማዒፆ ዻዋሢ ዬሱሴ
ጉሙርቃዞንሢ ቢያ ፂሊሲፆናኬ።

27 ዓካሪ ኑኡኒ ሄርሺንታንዳ ባኣዚ ዓይጌ ዓኣይ?
ዓይጎናኣ ኑ ሄርሺንታ ባኣዚ ባኣሴ፤ ኑ ሄርሺንቱዋኣሢ
ዓይጎ ዛላናዳይ? ዎጎ ኑ ማዺ ኩንሣሢሮዳ? ዔይዔ፤
ኪሪስቶሴ ጉሙርቂሢ ዎጌናኬ።

28 ዬያሮ ፆኦሲ ዓሲ ፂሎ ማሂ ዛጋሢ፦ ዎጌ ማዾ
ኩንሤምቱዋንቴ ጉሙርቄቶ ማዔሢ ኑ ዔራኔ።

29ፆኦሲዓይሁዶዓሶ ፆኦሲሌሊዳ? ዓይሁዶማዒባኣ
ዓሶኮ ፆኦሲቱዋዓዳ? ጎኔና ዓይሁዶ ማዒባኣ ዓሶኮዋ
ፆኦሲኬ።

30 ፆኦሲ ፔቴኬ፤ ዓይሁዶ ዓሶ ማዔቴያ ዓይሁዴ
ማዒባኣ ዓሶ ኪሪስቶሴ ጉሙርቂሢ ዛላና ፂሊሳሢ
ዒዛኬ።

31 ዓካሪ ኪሪስቶሴ ጉሙርቂሢ ዛላና ዎጎ ኑ ባይዛኔ
ጌይሢዳ? ያዺቱዋሴ! ባሼና ዎጎ ኑ ዶዲሺ ካካፓያኬ።

4
ዓብራሃሜኮ ፆኦሲ ጉሙርቂፆና ፂሊፆ

1 ዓካሪ ኑኡኮ ዓዳሢ፥ ዓብራሃሜ «ዴንቄኔ» ኑ ጋዓሢ
ዓይጌንዴዳይ?

2 ዓብራሃሜ ዎንዴ ፂሌሢ ማዾና ማዔያታቴ ዒ
ሄርሺንታንዳ ባኣዚዴንቃንዳዖኬ፤ ጋዓንቴዒ ፆኦሲቤርታ
ሄርሺንታኒ ዳንዳዑዋሴ።

3 ዓይጎሮ ጌዔቴ፦ «ዓብራሃሜ ፆኦሲ ጉሙርቄሢሮ
ጉሙርቂፃ ዒዛኮ ፂሉሞ ማዒ ፓይዲንቴኔ» ጌይንቲ
ፃኣፒንቴኔ።

4 ማዾ ማዻ ዓሲም ማዾ ዛሎ ዒንጊንታ ባካ ዒዛኮ
ዎልቆ ዛሎኬ፤ ጉሪ ዒንጎያቱዋሴ።

5 ዓሲ ኮሺ ባኣዚ ማዺባኣያ ማዔቴያ ጎሞ ዓሶ ፂሊሳ
ፆኦዛሢ ጉሙርቄቶ ጉሙርቂፃ ፂሉሞ ማዒ ዒዛም
ፓይዲንታንዳኔ።

6 ዓሲ ኮሺ ማዼ ዛላሮቱዋንቴ ፆኦሲ ጉሪ ፂሊሳ ዓሲ
ዓንጂንቴያ ማዒፆ ዳውቴ ዔርዛዖ፦
7 «ዻቢንታ ዓቶም ጌይንቴዞንሢና

ጎሞዋ ሃሾና ዓሳ ዓንጂንቴያኬ!
8ፆኦሲጎሞዒዛኮዓርቂባኣዓሢዓንጂንቴያኬ!» ጌዔኔ።

9 ዓካሪ ዬይ፥ ዳውቴ ኬኤዜ፥ ዓንጃ ዓቲንቶ
ቤርቶ ቲቂንቴ ዓሶም ሌሊሞ? ቲቂንቲባኣ ዓሶማኣ
ኬኤዜይ? ቲቂንቲባኣዞንሢማኣ ኬኤዜኔ። ዓይጎሮ
ጌዔቴ፦ «ዓብራሃሜ ፆኦሲ ጉሙርቄሢሮ ጉሙርቂፃ
ዒዛኮ ፂሉሞማዒዒዛም ፓይዲንቴኔ» ኑ ጌዔኔ።

10 ዓብራሃሜኮ ጉሙርቂፃ ፂሉሞ ማዒ ፓይዲንቴሢ
ዓይዴዳይ? ዓቲንቶ ቤርቶ ቲቂንቶኮ ቤርታሞ?
ጊንፃኣዳይ? ዓቲንቶ ቤርቶ ቲቂፆኮ ቤርታኬ፥
ጊንፃኣቱዋሴ።

11 ዓብራሃሜ ዓቲንቶ ቤርቶ ቲቂንታንዳሢኮ
ቤርታ ዒዛኮ ጉሙርቂፃ ፂሉሞ ማዒ ዒዛም
ፓይዲንቴሢ ዔርዛንዳ ማላታ ማዓንዳጉዲ ዓቲንቶ
ቤርቶ ዒ ቲቂንቴኔ፤ ዬያሮ ዓብራሃሜ ዓቲንቶ ቤርቶ
ቲቂንቱዋዖ ጉሙርቃዞንሢና ጉሙርቂፃኣ ፂሉሞ ማዒ
ፓይዲንታዞንሢኮ ቢያ ዓዶኬ።

12 ዬያጉዲ ሃሣ ዓብራሃሜ ዓቲንቶ ቤርታ
ቲቂንቴዞንሢኮዋ ዓዶኬ፤ ዓቲንቶ ቤርቶ ቲቂንቴዞንሢኮ
ዓዶ ማዔ ጎይፃ ዔያቶኮ ዓቲንቶ ቤርቶ ቲቂንቶና
ሌሊቱዋንቴ ዒዚ ዓቲንቶ ቤርቶ ቲቂንቶኮ ቤርታ ዓኣ
ዒዛኮ ጉሙርቂፆጉዴያ ዔያታ ጉሙርቄሢሮኬ።

13 ዓብራሃሜ ፔ ዜርፆና ዓጮ ዻካላንዳያታሢ ፆኦሲ
ዒዛም ሃጊ ማዓንዳ ዎዛ ዒንጌኔ፤ ዬይ ዎዛ ጴዼሢ
ዓብራሃሜ ዎጎ ኩንሤሢሮቱዋንቴ ጉሙርቄሢሮና
ጉሙርቂፃኣ ዒዛም ፂሉሞማዒ ፓይዲንቴሢሮኬ።

14ዬያ ሃጊ ማዓንዳ ዎዞ ዴንቃንዳዞንሢ ዎጎ ካፓ ዓሶ
ማዔቴ ጉሙርቂሢ ፓሡዋ ባኣዚማዓኔ፤ ዒንጊንቴ ዎዛኣ
ጉሪ ማዓኔ ጌይሢኬ።

15 ዎጌ ፆኦሲ ጎሪንቲ ዔኪ ዬዓኔ፤ ዎጌባኣያ ማዔቶ
ጋዓንቴ ዎጌኮ ዑሣ ዓኣዺ ዻቦ ዻቢንቲ ባኣያ ማዓንዳኔ።

16 ሃጊ ማዓ ዎዞኮ ዓይፃ ጉሙርቂሢኬ፤ ዬያሮ
ዓብራሃሜ ዜርፃ ቢያ ዬያ ዔርቴ ዎዞ ፆኦሲኮ
ኮሹሞ ዒንጊፆና ዴንቃንዳኔ፤ ዬይያ፦ ዎጎ ዛሎና
ፂላዞንሢም ሌሊቱዋንቴ ዓብራሃሜጉዲ ጉሙርቂፆና
ፂላንዳዞንሢማኣ ማዓንዳኔ፤ ዓብራሃሜ ጉሙርቂፆ
ዛሎና ኑና ቢያሢኮ ዓዶ ማዔሢሮኬ።

17 ዬይ ያዺ ማዔሢ፦ «ሚርጌ ዴሬኮ ታ ኔና ዓዶ
ማሄኔ» ጌይንቲ ፃኣፒንቴ ጎይፆናኬ። ዬያሮ ዓብራሃሜ
ጉሙርቄ ፆኦዛሢ፥ ሃይቄሢያ ዔቂሳሢና ባኣ ባኮዋ ዓኣያ
ማዓንዳጉዲ ማሃ ፆኦዛሢኮ ቤርታ ሃጊ ማዓ ዎዛ ዒዛኮ
ዶዲኬ።

18 ዓብራሃሜ ጉሙርቂሢና ሃጊ ማዓ ዎዛ ጌሤሢ
ዓይጎ ባኣዚያ ሃጊማዓ ዎዛማሆንዶ ባኣዚ ባኣያይዳኬ፤
ዬያሮ፦ «ዜርፃ ኔኤኮ ዬያጉዲ ሚርጋንዳኔ» ጌይንቲ
ፃኣፒንቴ ጎይፆና ሚርጌ ዴሬኮ ዒ ዓዶ ማዔኔ።

19 ሌዓ ዒዛኮ ፄኤታ ሄላያ ማዔ፥ ጋርቼ ዓሲታዖ
ዒዛንታማቾሳኣራንታጋርቺሾዓኒዳንዳዑዋኣሢዔሬቴያ
ፆኦሲ ጉሙርቂፆ ዒ ሼሌዒሲባኣሴ።

20ጉሙርቂፆናዒዚዶዲ ፆኦሲ ቦንቼያፓዓቴም ፆኦሲ
ዒንጌ ሃጊ ማዓ ዎዛ፦ «ማዓያሞ ማዑዋያዳይ?» ጌይ
ማሊባኣሴ።

21 ዓይጎሮ ጌዔቴ ፆኦሲ ዒዛም ዒንጌ ዎዞ ኩንሣኒ
ዳንዳዓሢ ዒ ዔሬሢሮኬ።

22 ዓብራሃሜኮ ጉሙርቂፃ ፂሉሞ ማዒ ፓይዲንቴሢ
ዬያናኬ።

23 ጋዓንቴ፦ «ፂሉሞ ማዒ ዒዛም ፓይዲንቴኔ» ጋዓ
ቃኣላ ፃኣፒንቴሢ ዓብራሃሜም ሌሊቱዋንቴ፥

24 ኑማኣ ማዓያኬ፤ ጎዳ ዬሱሴ ሃይባፓ ዔቂሴ ፆኦዛሢ
ኑ ጉሙርቃሢሮ ኑማኣ ኑ ጉሙርቂፃ ፂሉሞ ማዒ
ፓይዲንታንዳኔ።

25 ዬይ ኑ ጎዳሢ፥ ዬሱሴ ኑ ጎሞሮ ሃይቢም ዓኣሢንቲ
ዒንጊንቴሢና ኑናኣ ፂሊሳኒ ሃይባፓ ዔቄሢኬ።

5
ጉሙርቂሢና ጴዻ ኮሹሞና ዎዛና

3:30 ላሚ. ዎማ 26፡4፤ ጋላ. 3፡20። 4:3ማዢ. ማፃ 15፡6፤ ጋላ. 3፡6። 4:8 ዓይኑ. 32፡1-2። 4:11ማዢ. ማፃ 17፡10። 4:13ማዢ.
ማፃ 17፡4-6፤ 22፡17-18፤ ጋላ. 3፡29። 4:14 ጋላ. 3፡18። 4:16 ጋላ. 3፡7። 4:17ማዢ. ማፃ 17፡5። 4:18ማዢ. ማፃ 15፡5። 4:19
ማዢ. ማፃ 17፡17። 4:25ዒሲ. 53፡4-5።

1 ዓካሪ ኑኡኒ ፂሉሞ ዴንቄሢ ጉሙርቂሢና ማዔሢሮ
ኑ ጎዳ ዬሱስ ኪሪስቶሴ ዛሎና ፆኦሲና ዎላ ኑኡኮ ኮሹሞ
ዓኣኔ።

2ዒዛ ዛሎና ሃሢ ኑ ዓኣ፥ ፆኦሲኮ ኮሹሞ ዒንጊፆይዳ
ጉሙርቂሢና ኑ ጌላኒ ዳንዳዔኔ፤ ፆኦሲና ዎላ ቦንቺንታያ
ኑ ማዓንዳሢሮ ሃጊ ማዓንዳ ዎዞና ኑ ዎዛዻኔ።

3 ዬያና ሌሊቱዋንቴ ኑኡኮ ሜታሢናኣ ኑ ዎዛዻኔ፤
ዓይጎሮ ጌዔቶሜቶይዳፓ ዶዱሞ ጴዻያታሢ ኑ ዔራኔ፤

4 ዶዲሢ ሜቶ ዳንዳዔያ ማዔሢ ዔርዛኔ፤ ዬካፓ ሃጊ
ማዓንዳ ዎዛ ጴዻኔ።

5 ኑም ዒንጊንቴ ዓያኖ ጌኤዦ ዛሎና ፆኦሲ ናሹማ ዒና
ኑኡኮ ሚርጌና ዓኣሢሮ ዒ ሃሢ ዒንጌ ሃጊ ማዓንዳ ዎዛ
ኑና ቦርሲሱዋሴ።

6ቤርታ ኑ ላቤያ ማዒ ዓኣንቴ ፆኦሲ ማሊ ጌሤ ዎዶና
ኪሪስቶሴ ጎሞ ዓሶ ዛሎ ሃይቄኔ።

7 ፂሎ ዓሲ ዛላሮ ጌዒ ሃይቃንዳ ዓሲ ዴንቃኒ ሚርጌ
ሜቶኬ፤ ጋዓንቴ ኮሺ ዓሲ ዛላ ሃይቃኒ ጫርቃይ ጎዖንቴ
ጴዻንዳያ ናንዳኔ።

8 ጋዓንቴ ኑኡኒ ጎሜናታንቴ ኪሪስቶሴ ኑ ዛሎ ሃይቄኔ፤
ዬይያ፦ ፆኦሲ ኑና ናሽካ ናሹማ ኮሺ ዼኤፒ ማዔሢ
ዔርዛኔ።

9 ዓካሪ ኑኡኒ ፂሌሢ ዬሱስ ኪሪስቶሴ ሱጉፆ ዛሎና
ማዔቴ፥ ባሼና ፆኦሲ ጎሪንታፓ ኑ ዓታንዳሢ ዒዛ
ዛሎናኬ።

10 ኑኡኒ ፆኦሲና ሞርኬ ማዒ ዓኣዖ ዒዛኮ ናዓሢ
ሃይቦና ዒዛና ዎላ ኑ ቡኬኔ፤ ሃሢያ ኑኡኒ ፆኦሲና ዎላ
ቡኬሢኮጊንፃዒዛኮናዓሢናንጎዛሎናባሼኑዻቃንዳኔ።

11 ዬያ ሌሊቱዋንቴ ኑና ቡኩሴ፥ ዬሱስ ኪሪስቶሴ
ዛሎና ፆኦሲ ማዼ ባኮሮ ኑ ዎዛዻኔ።

ሃይቢ ዓዳኣሜና ናንጊ ኪሪስቶሴናሙኪፆ
12ፔቴ ዓሲ ዛላና ጎሜ ዓጮጌሌም፥ ጎሜ ዛላና ሃይቢ

ሙኬኔ፤ ዬይያ፦ ዓሲ ቢያ ጎሜ ማዼሢሮ ሃይቢ ዓሲ ቢያ
ሄሌኔ።

13 ዎይቲ ጌዔቴ ሙሴኮ ዓሶ ዎይሦ ዎጋ
ዒንጊንታንዳሢኮ ቤርታ ጎሜ ዓጫ ዓኣኔ፤ ማዔቴያ
ዎጌባኣ ዎዴና ጎሜ ጎሜኬ ጌይንቱዋሴ።

14 ጋዓንቴ ዓዳኣሜጉዲ ዎጌ ዻቢ ጎሜ
ማዺባኣዞንሢያ ዓይሱዋዖ፥ ሃይቢ ዓዳኣሜፓዓርቂሙኪ
ሙሴ ሄላንዳኣና ዓሲ ቢያይዳ ቢታንቶ ዴንቄኔ።
ዬይዓዳኣሜሃጊሙካንዳኪሪስቶሴኮማላታማዔኔ።
15 ጋዓንቴ ፆኦሲኮ ኮሹሞ ዒንጊፃ ዓሢኮ ጎሞይዳፓ

ባሼኬ፤ ፔቴ ዓሲ ጎሜ ዛላና ሚርጌ ዓሲ ሃይቄሢጉዲ
ፆኦሲኮ ኮሹሞ ዒንጊፆ ማዔ፥ ፔቴ ዬሱስ ኪሪስቶሴ
ዛሎናጴዼዒንጊፃሚርጌ ዓሶምዑሣዓኣሢዒንጊንቴኔ።

16ዬያጉዲፆኦሲኮኮሹሞዒንጊፆኮዓኣፓዓሢኮጎሞ
ዓኣፓፓ ባሼኔ፤ ፔቴ ዓሲ ጎሜ ዛላ ዒንጊንቴ ዎጌ ሜቶ
ዔኪሙኬኔ፤ ሚርጌ ጎሞ ዛሎና ዒንጊንቴ ፆኦሲ ኮሹሞ
ዒንጊፃ ጋዓንቴ ፂሉሞ ዔኪሙኬኔ።

17ፔቴ ዓሲ ዻቢንቲ ዛላና ሃይቢ ዓሲቢያይዳ ቢታንቶ
ዴንቄኔ፤ ጋዓንቴ ዬያፓ ዬሱስ ኪሪስቶሴ ማዼሢ ባሼኬ፤
ዬይያ፦ ፔቴ ዬሱስ ኪሪስቶሴ ዛሎና ፆኦሲኮ ሚርጌ
ኮሹሞ ዒንጊፆ ዴንቂ ፂሌ ዓሳ ቢያ ሃይቢ ባሺ ናንጊና
ናንጋንዳኔ።

18ዓካሪፔቴዓዳኣሜጎማሜቶዎጌዓሲቢያይዳዔኪ
ሙኬያማዔቴያ፥ ፔቴ ኪሪስቶሴኮ ፂሉሞማዻሚርጌሢ
ሜቶይዳፓ ኬሲ ናንጊ ዒንጋንዳኔ።

19 ዓዳኣሜኮ ዓይሢንቱዋዖ ዓቲፆ ዛሎና ሚርጌ ዓሳ
ጎሜና ማዔሢጉዲ፥ ኪሪስቶሴኮ ዓይሢንቲፆ ዛሎና
ሚርጌ ዓሳ ፂላንዳኔ።

20 ዎጌ ሙኪፆና ዻቢንቲ ሚርጌኔ፤ ጋዓንቴ ዻቢንታ
ሚርጌሢዳፓ ፆኦሲኮ ኮሹሞ ዒንጊፃ ዑሣ ዓኣዼ
ሚርጌኔ።

21 ዬይ ያዺ ማዔሢ ጎሜ ሃይቢ ዛላና ካኣታዼሢጉዲ
ፆኦሲኮ ኮሹሞ ዒንጊፃ ኑ ጎዳሢ ዬሱስ ኪሪስቶሴ
ዛሎና ጴዻ ናንጊና ናንጊ ፂሉሞ ዔኪ ሙኪሢና
ካኣታዻንዳጉዲኬ።

6
ጎሜይዳፓ ሃኪ ኪሪስቶሴና ናንጊሢ

1ዓካሪ ኑ ዎዚ ጎዖንዶይ? ፆኦሲኮ ኮሹሞ ዒንጊፃ ኑም
ሚርጋንዳጉዲ ጎሜማዺማዺ ናንጎንዶ?

2ፔቴታዖዬይኮይሱዋሴ! ኑኡኒ ሃይቢናዱማዾሢጉዲ
ጎሜይዳፓ ዱማዻዖ ጊንሣ ዎይቲ ኑ ጎሜ ማዺ ማዺ
ናንጋንዳይ?

3 ዬሱስ ኪሪስቶሴና ዎላ ፔቴ ማዓኒ ኑ ዋኣፆ ማስቴ
ዓሳቢያዒዛኮሃይቦናፔቴማዓኒዋኣፆናማስቴሢዒንሢ
ዔሩዋዓዳ?

4ዋኣፆማስቲፆናዒዛናዎላ ኑዱኡቴዎዶናዒዛናዎላ
ኑ ሃይቄያ ማዔኔ፤ ዬያሮ ኪሪስቶሴ ዓዶኮ ቦንቾና ሃይባፓ
ዔቄሢጉዲ ኑኡኒያ ዓኪ ናንጊ ናንጋኔ።

5 ኑኡኒ ሃይቂ ዒዛና ዎላ ፔቴ ማዔቴ፥ ሃይባፓ ዔቂፆና
ዒዛና ዎላ ኑ ፔቴ ማዓንዳኔ።

6 ኑኡኮ ቤርታኣ ናንጋ ላኣሚንቴም ጎሜኮ ካራሚ
ማዒፃ ዓታንዳጉዲ ቤርታኣ ናንጋ ኑኡኮ ኪሪስቶሴና ዎላ
ሱፂንቴሢ ኑ ዔራኔ።

7 ጎሜኮ ሃይቄ ዓሲ ዑስካ ቢታንቶ ባኣሴ።
8 ዓካሪ ኑኡኒ ኪሪስቶሴና ዎላ ሃይቄቴ ዒዛና ዎላ

ናንጊና ናንጋንዳሢ ኑ ጉሙርቃኔ፤
9 ኪሪስቶሴ ሃይባፓ ዔቄሢሮ ላሚ ሃይቂንዱዋኣሢና

ሃይቢኮዋ ዒዛይዳ ቢታንቶ ባኣሢ ኑ ዔራኔ።
10 ዒዚ ሃይቄ ዎዶና ጎሜኮ ዒዛ ዑፃ ቢታንቶ ባኣያ

ማዓንዳጉዲ ጋፒንሢ ፔቴና ዒ ሃይቄኔ፤ ሃሢ ዒ ሼምፔና
ማዒ ናንጋሢ ፆኦሲምኬ።

11 ዓካሪ ሃሢ ዒንሢዳ ጎሜኮ ቢታንቶ ባኣሢና ዬሱስ
ኪሪስቶሴ ዛሎና ፆኦሲም ሼምፔና ዓኣያ ማዒ ዒንሢ
ናንጋያታሢ ማሉዋቴ።

12 ዬያሮ ጎሜ ፔኤኮ ፑርቶ ማሊፆ ዒንሢ
ኩንሢሱዋጉዲ ዒንሢኮ ሃይቃ ዑፆይዳ ጎሜ
ቢታንታንዳጉዲማሂፖቴ፤

13 ዒንሢኮ ዱማ ዱማ ዑፆ ፑርታ ባኣዚ ማዻያ ማሂ
ጎሜም ዒንጊፖቴ፤ ጋዓንቴ ሃይቢፓ ዒንሢ ዔቄ ጎይፆና
ዒንሢ ፆኦሲምዒንጉዋቴ፤ ሃሣዒንሢኮዱማዱማዑፆዋ
ቢያ ፂሎ ማዾማዻንዳጉዲ ፆኦሲም ዒንጉዋቴ።

14 ዓይጎሮ ጌዔቴ ሃሢ ዒንሢ ናንጋሢ ፆኦሲኮ ኮሹሞ
ዒንጊፆዴማማዓንዳኣፓዓቴምዎጌዴንካቱዋኣሢሮጎሜ
ዒንሢ ዎይሣኒ ኮይሱዋሴ።

ፂሉሞ ካራሚማዒሢ
15ዓካሪ ኑዎዶንዶይ? ዎጌዴማማዒፃዓቴምፆኦሲኮ

ኮሹሞ ዒንጊፆኮ ዴማ ኑ ማዔያታሢሮ ጎሜ ኑ ማዾም
ጌይሢዳ? ዬይ ፔቴታዖ ማዓዓኬ!

16 ፔቴ ዓሲም ዒንሢ ማዻኒ ዓይሢንታኣና ዬያ ዒንሢ
ዓይሢንታ ዓሢምካራሚማዔሢዒንሢዔራኔ፤ ዬያጉዲ

5:12ማዢ. ማፃ 3፡6። 6:4 ቆላ. 2፡12።



ሮሜ ዓሶም 6:17 901 ሮሜ ዓሶም 7:25

ጎሜም ዒንሢ ዓይሢንቴቴ ሃይቢ ዔኪ ሙካ፥ ጎሜኮ
ካራሚ ዒንሢ ማዓንዳኔ፤ ፆኦሲም ዓይሢንቴቴ ጋዓንቴ
ፂሉሞ ዒንሢ ዴንቃንዳኔ።

17ዒንሢ ቤርታ ጎሜኮ ካራሚኬ፤ ሃሢ ጋዓንቴ ዋይዚ
ዔኬ ዔራቶም ዒናፓ ዒንሢ ዓይሢንታሢሮ ፆኦሲ ጋላታ
ሄሎንጎ።

18ጎሜካራሙሞይዳፓኬስኪ ፂሉሞኮካራሚዒንሢ
ማዔኔ።

19 ታኣኒ ሃያ ዒንሢም ዔርታንዳ ጎይሢና ኬኤዛሢ
ዒንሢኮማሊፃ ላቤያታሢሮኬ፤ ሃያኮ ቤርታዒንሢኮዑፆ
ዒኢቴ ባኣዚና ፑርታ ማዾናም ማሂ ዒንሢ ዒንጌሢጉዲ
ሃሢ ዒንሢኮ ዱማ ዱማ ዑፆ ፆኦሲም ዱማዼያ
ማዓንዳጉዲ ፂሉሞኮ ካራሚማሂ ዒንጉዋቴ።

20 ዒንሢ ጎሜኮ ካራሚ ማዒ ዓኣ ዎዶና ፂሉሞም
ዒንሢማዻንዳሢ ዒንሢምዔርቲባኣያኬ።

21 ሂዳዖ ዬኖ ዎዶና ዓይጎ ዒንሢ ፓሣ ባኣዚ ዴንቄይ?
ሃሢዒንሢ ቦርሲሳ ባኮይዳፓ ዓታዛ፥ ዓይጎዋ ፓሣ ባኣዚ
ዒንሢ ዴንቂባኣሴ፤ ዬያ ባኮኮ ጋፒንፃ ሃይቢኬ።

22 ሃሢ ጋዓንቴ ጎሜኮ ካራሙሞይዳፓ ዒንሢ ኬስኪ
ፆኦሲ ካራሚ ማዔሢሮ፥ ፆኦሲም ዱማዼያ ዒንሢ
ማዓንዳኔ፤ ፆኦሲምዱማዺፆኮዋጋፒንፃ ናንጊና ናንጊኬ።

23 ዓይጎሮ ጌዔቴ ጎሜይዳፓ ጴዻ ባኣዚ ሃይቢኬ፤
ፆኦሲዳፓ ዒንጊንታ ዒንጊፃ ጋዓንቴ ኑ ጎዳሢ፥ ዬሱስ
ኪሪስቶሴ ዛሎና ጴዻ ናንጊና ናንጊኬ።

7
ዔፒና ኮኦኪንሦና ባኣዚ

1 ታ ዒሾንሦ! ታ ሚሾንሦ! ቢያሢ ዒንሢ ዎጌ
ዔራያታሢሮ ዎጌ ዓሲዳ ቢታንቶ ዴንቃሢ ዓሲ ሼምፖና
ዓኣ ዎዶማና ሌሊታሢ ዒንሢ ዔራኔ።

2 ኮኦኪንሢና፦ ፔቴ ሎዔ ላኣሊ ዓኒና ዎላ ሼምፔና
ናንጋ ዎዶይዳ ዒዛና ዎላ ዎጌና ቱኡቴያኬ፤ ዓኒ ዒዞኮ
ሃይቄቶ ጋዓንቴ ዒዛ ቱኡቴ ዎጎይዳፓ ኬስኬያ ማዓኔ።

3 ዬያሮ ዓኒ ዒዞኮ ሼምፔና ዓኣንቴ ሜሌ ዓቲንቄም
ዒዛ ሎዔቴ ዓኒ ማዒባኣያና ላሄኔ ጌይንታኔ፤ ዓኒ
ሃይቄቶ ጋዓንቴ ዒዛና ዎላ ዒዛ ቱኡቴ ዎጎይዳፓ
ኬስኬያኬ፤ ሜሌ ዓሲም ዒዛ ሎዔቴ ዓኒ ማዒባኣያና
ላሄኔ ጌይንታዓኬ።

4 ዒሾንሢዮቴ! ዒንሢ ባካ ዬያጉዴያኬ፤ ዒንሢ
ኪሪስቶሴ ዑፆኮ ዱማ ዱማ ቤዞ ማዔሢሮ ሃይቢና
ዱማዾሢጉዲ ሙሴ ዎጋፓ ዒንሢ ዱማዼኔ። ዬያሮ
ፆኦሲ ማዾም ዓኣፒ ኑ ዓኣፓንዳጉዲ ሃይቦይዳፓ ዔቄ፥
ኪሪስቶሴሮ ዒንሢማዔኔ።

5ዎይቲ ጌዔቴ ጎሞ ማሊፆና ኑ ናንጋ ዎዶና ዎጎ ዛሎና
ማዺንታ ፑርቶማሊፃ ሃይቢ ዓኣፒ ኑ ዓኣፓንዳጉዲ ኑኡኮ
ዱማዱማዑፆይዳ ማዻኔ።

6 ሃሢ ጋዓንቴ ቤርታ ቱኪ ኑና ዓኣ ዎጎይዳፓ ሃይቢና
ዱማዺሢጉዲ ኑ ዱማዼያ ማዔሢሮ ዎጎ ቱኡዛፓ ኑ
ኬስኬኔ። ዬያሮ ሃካፓ ሴካ ኑኡኒ ማዻሢ ዓኪ ማዔ
ዓያኖ ዓይሢፆጉዲኬ፤ ሚና ቤርታ ፃኣፒንቴ ጪንቄ ዎጋ
ዓይሣሢ ጎይፆቱዋሴ።

ዎጌና ጎሜና ዛላ
7 ዓካሪ ኑ ዎዚ ጎዖንዶይ? ዎጌ ፔ ቶኦኪና

ጎሜኬ ጌይሢዳ? ፔቴታዖ ያዺቱዋሴ! ጋዓንቴ ጎሜ
ዓይጎ ማዔቴያ ታ ዔራንዳጉዲ ማሄሢ ዎጌኬ። ዎይቲ

ጌዔቴ ዎጋ፦ «ዓሲሮ ዛጊ ሱኡካዺፖ» ጌዒባኣያታቴ፥
«ሱኡካዺሢ» ዓይጎታቴያ ታ ዔሪንዱዋያታንቴኬ።

8 ጎሜ ሱኡኬ ቢያ ታ ሱኡካዻንዳጉዲ ማሄሢ
ዎጌይዳፓ ሙኬ ዓይሢፆ ዛሎናኬ፤ ዎጌባኣቶ ጋዓንቴ
ጎሜ ሃይቄ ባኣዚኬ።

9 ዎጌ ታ ናንጎይዳ ሃጊ ቢታንቶ ዴንቂባኣንቴ ዎጎኮ
ዓይሢፆ ታ ዔራዛ ጎሜ ሼምፖ ዴንቄኔ፤

10ታኣኒ ሃይቄኔ፤ ናንጊና ናንጊ ዒንጋንዳጉዲዒንጊንቴ
ዎጎኮ ዓይሢፃ ታኣም ሃይቢ ዔኪሙኬኔ።

11ዎይቲ ጌዔቴ ዎጌኮ ዓይሢፆ ዛሎና ጎሜ ካራ ዴንቂ
ታና ጌሺ ዓይሥሢና ዎዼኔ።

12 ዬያሮ ዎጌ ፆኦሲም ዱማዼያኬ፤ ዓይሥሢያ
ዱማዼያ፥ ጌኤሺ ሃሣ ኮሺኬ።

13 ሂዳዖ ዬይ ኮዦ ባካ ታኣም ሃይቢ ዔኪ ሙኬኔ
ጌይሢዳ? ያዺቱዋሴ! ሃይቢ ታኣም ዔኪ ሙኬ
ባካ ጎሜኬ። ጎሜ ዓይጎታቴያ ዔርታንዳጉዲ ኮሺ ማዔ
ባኬሎ ካራ ማሂ ዬይ ሃይቢ ታኣም ዔኪ ሙኬኔ። ዬያሮ
ጎሞኮ ፑርቱማ ዔርታሢ ዎጌኮ ዓይሢፆ ዛሎናኬ።

ዓሲ ናንጊዳ ዓኣ ማሹምቦ
14 ዓካሪ ዎጌ ዓያና ባኣዚ ማዔሢ ኑ ዔራኔ፤ ታኣኒ

ጋዓንቴ ጎሜኮካራሚማዓኒ ሻንቺንቴያ፥ ጎሜማሊሢታና
ዎይሣያኬ።

15ታኣኒማዻባኮታዔሩዋሴ፤ዓይጎሮጌዔቴናሽካባኮ
ታ ሃሺ፥ ታ ዒፃ ባኮ ማዻኔ፤

16 ዓካሪ፤ ታኣኒ ማዻሢ ታ ኮዑዋ ባኣዚ ማዔቴ ዎጌ
ኮሺ ማዔሢ ታ ማርካዻኔ።

17ታ ማዻኒ ኮይሱዋ ባኮ ማዻሢ ታ ጊዶይዳ ዓኣ ጎሞ
ማዓንዳኣፓዓቴም ታናቱዋሴ።

18 ታ ጊዶይዳ ሃሣ ታኣኮ ጎሞ ማሊፆይዳ ዓይጌያ
ኮሺ ባኣዚ ባኣሢ ታ ዔራኔ፤ ዓይጎሮ ጌዔቴ ዓይጎ ኮሺ
ባኣዚ ታ ማዻኒ ማላቶዋ ዬኖ ኮዦ ማዼሎ ታ ማዻኒ
ዳንዳዑዋኣሢሮኬ።

19ማዻኒ ታኣም ኮይሳ ኮዦማዾ ታ ማዹዋሴ፤ ጋዓንቴ
ታ ኮዑዋ ፑርታ ማዾ ታ ማዻኔ።

20 ዓካሪ ማዻኒ ታኣም ኮይሱዋ ፑርቶ ማዾ
ማዻያ ታ ማዔቴ ዬያ ማዻሢ ታ ጊዶይዳ ዓኣ ጎሞ
ማዓንዳኣፓዓቴም ታናቱዋሴ ጌይሢኬ።

21 ዬያሮ ፔቴ ዎጌ ማዺ ማዺ ዓኣሢ ታ ዛጋኔ፤ ዎይቲ
ጌዔቴ ታ ኮሺ ባኣዚ ማዻኒ ኮዓ ዎዶና ፑርታ ባኣዚ ሌሊ
ማዺንታኔ።

22ታኣኮ ጋሮ ዒና ጋዓንቴ ፆኦሲ ዎጎና ዎዛዻኔ።
23ማዔቴያ ታኣኮ ማሊፆ ዎጎና ዎላ ካኣሞ ዒፂ፥ ታኣኮ

ዱማ ዱማ ዑፆይዳ ማዻ ጎሞ ዎጎና ዲዒንቴያ ታና ማሃ
ሜሌ ዎጌ ታ ጋራ ዓኣሢ ታ ዛጋኔ።

24 ዬያሮ ታ ዎዚጉዴ ላኣፓ ዓሲዳይ! ሃያ ታና ሃይቢም
ዔኪ ዴንዳ ዓሽኮይዳፓ ዖ ታና ዓውሳንዳይ?

25 ፆኦሲም ጋላታ! ዬሱስ ኪሪስቶሴ ዛሎና ዬያ ዒ
ማዼሢሮ።
ዓካሪ ታኣኒ ማሊፆና ፆኦሲ ዎጌም ዎርቃያ ማዓዛ፥ ጎሞ

ማሊፆና ጋዓንቴ ጎሜ ዎጌም ዎርቃያ ታ ማዓኔ።

8
ዓያና ጌኤሺና ጴዻ ናንጊ

1 ዓካሪ ሃሢ ዬሱስ ኪሪስቶሴና ፔቱሞ ዓኣዞንሢ
ናንጊና ፑርታ ዎጌና ዎጊሳ ባኣዚ ባኣሴ።

2 ዓይጎሮ ጌዔቴ ዬሱስ ኪሪስቶሴ ዛሎና ናንጊ ዒንጋ
ዓያና ጌኤሺ ዎጌ፦ ጎሜና ሃይቢ ዎጌናኮ ዓይላቶይዳፓ
ታና ኬሴኔ።

3 ዓሲኮ ላቤ ማሊፆይዳፓ ዔቄያና ዎጋ ኑና ፂሊሳኒ
ዳንዳዒባኣታንቴ ፆኦሲ ማዼኔ፤ ፆኦሲ ፔ ናዖ ኑና ጎሞ ዓሶ
ማሊሲ ኑ ጎሞ ዛሎ ዳኪ ኑኡኮ ጎሞ ማሊፆ ናንጊና ዎጊ
ባይዜኔ።

4 ዬያ ዒ ማዼሢ ዓሲ ማሊሢናቱዋንቴ ዓያና ማሊሢና
ሃንታ ዓሶ፥ ኑጊዳ ፒዜ ማዔ ዎጎ ዓይሢፃ ማዺንቲ
ኩማንዳጉዲኬ።

5 ዓሲ ማሊሢና ናንጋዞንሢ፦ ዓሲ ባኣዚ፤ ዓያና
ማሊሢና ናንጋዞንሢ ጋዓንቴ ዓያና ባኣዚ ማላኔ።

6 ዓሲ ባኣዚ ማሊሢ ሃይቢ ዔኪ ሙካኔ፤ ዓያና ባኣዚ
ማሊሢ ጋዓንቴ ሼምፖና ኮሹሞና ዒንጋኔ።

7ዓይጎሮ ጌዔቴዓሲባኣዚዛላማላዓሲ ፆኦሲዎጌም
ዓይሢንቱዋያ ሃሣ ዓይሢንታኒያ ዳንዳዑዋያ፥ ፆኦሲኮ
ሞርኬ ማዓኔ።

8 ዓሲ ማሊሢ ማሊ ሃንታዞንሢ ፆኦሲ ዎዛሳኒ
ዳንዳዑዋሴ።

9 ዒንሢ ጋዓንቴ ፆኦሲኮ ዓያና ዒንሢዳ ዓኣቶ
ዓያናና ማዓንዳፓዓቴም ዓሲ ማሊሢና ዒንሢ ናንጋዓኬ፤
ኪሪስቶሴ ዓያና ባኣ ዓሲ ኪሪስቶሴ ዓሲቱዋሴ።

10 ኪሪስቶሴ ዒንሢ ጋራ ማዔቴ፥ ዎዚ ዒንሢኮ ዑፃ
ጎሜ ዛላና ሃይቃያ ማዔቴያ ፆኦሲዒንሢ ፂሊሴሢሮ ዓያና
ዒንሢኮ ናንጊና ናንጋያኬ፤

11 ዬሱሴ ሃይባፓ ዔቂሴ፥ ፆኦሲ ዓያና ዒንሢዳ ዓኣቶ
ዬሱስ ኪሪስቶሴ ሃይባፓ ዔቂሴ፥ ፆኦዛሢ ዒንሢዳ ናንጋ
ዓያኖ ዛሎና ዒንሢኮ ሃይቃ ዑፆም ሼምፖ ዒንጋንዳኔ።

12 ዬያሮ ታ ዒሾንሦ! ታ ሚሾንሦ! ኑኡኒ ናንጋኒ
ኮይሳ ጎይሢ ዓኣኔ፤ ዬና ኮይሳ ጎይፄላ ዓሲ ማሊሢና ኑ
ናንጋንዳጉዲቱዋሴ።

13 ዓሲ ማሊሢ ማሊ ዒንሢ ናንጋያታቴ ሃይቃንዳኔ፤
ዓያና ጌኤሺ ዎልቄና ዓሲ ማሊሢ ማዾ ዒንሢ ባሼቴ
ጋዓንቴ ሼምፖና ዒንሢ ናንጋንዳኔ።

14 ፆኦሲ ዓያና ዓይሣ ጎይፆ ዓኣዻዞንሢ ቢያ ፆኦሲ
ናይኬ።

15ዬያሮ «ዓዴ» ጌይ ዒንሢ ዔኤላንዳ ፆኦሲ ናይ ማሃ
ዓያና ዒንሢ ዔኬኔ፤ ጊንሣ ዒጊቹሞና ናንጋኒ ካራሙሞ
ዓያና ዒንሢ ዔኪባኣሴ።

16 ፆኦሲ ዓያና ኑ ዓያኖና ዎላ ማዒ ፆኦሲ ናይ ኑኡኮ
ማዒፆ ኑም ማርካዻኔ።

17 ዓካሪ ኑኡኒ ፆኦሲ ናይ ማዔያታቴ ኪሪስቶሴና
ዎላ ዬያ ሃጊ ማዓንዳ ዎዞ ቢያ ኑ ዴንቃንዳኔ፤ ሃሢ ኑ
ኪሪስቶሴ ሜታዼ ሜቶ ዔካያ ማዔቴ ሃጊ ዒዛና ዎላ ኑ
ቦንቺንታንዳኔ።

ሃጊሙካንዳ ቦንቾ
18 ኑኡኮ ሃሣኣ ዎዶ ሜታሢ ሃጊ ኑም ጴዻንዳ ቦንቾና

ዎላ ቤቂሦዛ ኮሺ ዻካኬ ታ ጋዓኔ።
19ማዢንታቢያ ፆኦሲኮናኣታፔጋዺጴዻንዳሢዼኤፒ

ማሊሢ ጌሢ ካፓኔ።
20 ማዢንታ ቢያ ዔኤቢ ፓሡዋ ባኣዚ ማዓንዳጉዲ

ናንጊና ዔያቶይዳ ዎጊንቴኔ፤ ዬይያ፦ ማዢንታ ፔ
ማሊሢናቱዋንቴ ፆኦሲ ማሊሢና ማዔኔ፤ ማዔቴያ ዬይ
ሃጊ ማዓንዳ ዎዛ ዔያቶም ዓኣኔ፤

21ዬይሃጊማዓንዳዎዛማዢንታፔቶኦኪናባይሲንታ
ካራሙሞይዳፓ ኬስኪ፥ ፆኦሲ ናኣቶና ዎላ ካራሙሞ
ባኣያ ቦንቾ ናንጊ ናንጋንዳጉዲኬ።

22 ማዢንታ ቢያ ሃኖ ሄላንዳኣና ሾይቺ ባኒሢ ሜታሳ
ሜቶጉዴያና ሜታዺሢዳ ዓኣሢ ኑ ዔራኔ።

23 ጋዓንቴ ሜታዺፆይዳ ዓኣሢ ማዢንቶ ሌሊቱዋንቴ
ቤርታዺዓያኖጌኤዣዒንጊንቴምዔኬዓሳ፥ ኑኡኒያ ፆኦሲ
ናይ ማዔሢ ዒዚ ፔጋሳንዳ ኬሎ ሃጊ ማዓንዳ ዎዛና ካፒ
ካፒ ኑኡኮ ጋሮ ማሊፆና ኑሜታዺሢዳ ዓኣኔ፤ ዬካፓ ኑኡኮ
ዓይሌ ማዒፃ ዓታንዳኔ።

24 ዓይጎሮ ጌዔቴ ኑኡኒ ዻቄሢ ዬያ ሃጊ ማዓንዳ
ዎዞናኬ። ጋዓንቴ ዬይ ዎዛ ኑማሄ ባካጴዻ ባኣዚማዔቴ
ሃጊማዓንዳ ዎዛ ዎዛማዒፃ ዓቴኔ ጌይሢኬ፤ ጴዻ ባኣዚ
ዖኦኒ «ሃጊ ማዓንዳ ዎዛኬ» ጋዓንዳይ?

25ጴዹዋባኣዚሃጊማዓንዳዎዛኑማሃያማዔቶጊቢ
ዳንዳዓሢና ኑ ካፓንዳኔ።

26ዎያይዲሺኢቃኒኑምኮይሳቴያ ኑዔሩዋኣሢሮዓያና
ጌኤሺ ኑ ላቤ ዎዶና ኑና ማኣዳኔ፤ ጊንሣ ሃሣ ሃያኬ ጌይ
ኬኤዚንቱዋ ጎይሢና ሜታዺ ማሊ ኑ ሺኢጲፆ ፆኦሲም
ሺኢሻኔ።

27 ዓሲኮ ዒና ዴንቃ ፆኦሲ፥ ዓያኖ ጌኤዦኮ ማሊፃ
ዓይጎ ማዔቴያ ዔራኔ፤ ዎይቲ ጌዔቴ ዓያኖ ጌኤዣ
ፆኦሲም ዱማዼ ዓሶኮ ሺኢጲፆ ፆኦሲም ሺኢሻሢ ፆኦሲ
ማሊፆጉዴያታሢሮኬ።

28 ፆኦሲ ዒዛ ናሽካዞንሢና ዒዛኮ ማሊፆጉዴያ
ዔኤሊንቴ ዓሶም ፆኦሲ ቢያ ባኣዚ ኮይሳያ ማሂ ማዻሢ
ኑ ዔራኔ።

29 ዓይጎሮ ጌዔቴ ፆኦሲ ናዓሢ ሚርጌ ጌርሲንሢኮ
ባኣካ ቶይዲ ማዓንዳጉዲ ፆኦሲ ቤርታዺ ዶኦሬዞንሢ
ዒዛኮ ናዓሢማላንዳጉዲ ጌዔሢሮኬ።

30 ቤርታዺ ዒዚ ማሌዞንሢ ዔኤሌኔ፤ ዔኤሌዞንሢ
ሃሣ ፂሎማሂ ዛጌኔ፤ ፂሎ ማሂ ዒ ዛጌዞንሢ ቦንቺሴኔ።

ፆኦሲ ናሹሞ
31 ዓካሪ ሃያ ባኮ ዛሎ ኑ ዎዚ ጎዖንዶይ? ፆኦሲ ኑኡና

ዎላ ማዔቴ ዖ ኑና ዒፂ ማካኒ ዳንዳዓይ?
32 ፔኤኮ ፔቴ ናዓሢ ሚጪንቱዋዖ ኑ ዛሎሮ ዓኣሢ

ዒንጌ ፆኦዛሢ ቢያ ባኣዚ ኑም ዒንጋንዳሢ ዔርቴያኬ።
33 ፆኦሲ ዶኦሬዞንሢ ዖኦኒ «ዻቤያኬ» ጋዓኒ

ዳንዳዓይ? ፂሎ ማሂ ዛጋሢ ዒዛኬ።
34 ዬያሮ ዔያቶይዳ «ዔያታ ዻቤያኬ» ጌይ ዎጋንዳሢ

ዖናዳይ? ዬሱስ ኪሪስቶሴ ዔያቶይዳ ዎጋንዳ? ዒዚ
ዔያቶይዳ ዎጊንዱዋሴ፤ ዓይጎሮ ጌዔቴ ዒዚ ኑ ጋይቴ
ሃይቂ፥ ሃይቢፓ ዔቂ ፆኦሲኮ ሚዛቆ ዛላ ዴዒ ኑ ሺኢጲፆ
ፆኦሲም ሺኢሻሢሮኬ።

35 ዓካሪ ኪሪስቶሴ ናሹሞይዳፓ ዓይጌ ኑና
ዱማሳንዳይ? ሜቶታቴያ፥ ኮሺ ዑሣ ዓኣዼ ሜቶታቴያ፥
ዒፂ ዳውሲሢታቴያ፥ ናይዚታቴያ፥ ካሉሞታቴያ፥
ዎዻንዳ ባኣዚታቴያ፥ ጬንቻ ዓፓሮና ዎዾያታቴያ ኑና
ዱማሲንዱዋሴ።

36ዬይያ፦
«ኔ ጋይቴ ጌዒ ቢያ ኬሊና

ሃይቢና ኑ ዖልታኔ፤
ሹኪንታ ማራይጉዲ ኑ ማዔኔ»
ጌይንቲ ፃኣፒንቴሢጉዲኬ።

37ዓካሪ ኑና ናሽኬ፥ ኪሪስቶሴ ዛሎና ዬንሢ ባኮንሢቢያ
ባሺፆና ዎልቆሮንሢዳፓ ቢያ ኑ ባሻያኬ።
38ዬያሮ ሃይቢማዔቴያ ናንጊ፥ ፆኦሲ ኪኢታንቾ ማዔቴያ
ፑርታ ዓያና፥ ሃሢ ዓኣ ባኣዚታቴያ ሃጊሙካንዳያ፥ ዓይጎ
ዎልቄ ማዔቴያ፥
39 ዼጉሞ ማዔቴ ሂርኩሞ፥ ዓይጎ ማዢንቲ ማዖም
ኑ ጎዳሢ ዬሱስ ኪሪስቶሴ ዛሎና ኑም ጴዼ ፆኦሲ
ናሹሞይዳፓ ኑና ዱማሳኒ ዳንዳዓ ዓይጎ ባኣዚያ ባኣሢ
ጎኔና ኑ ዔራኔ።

9
ፆኦሲ ዒስራዔኤሌ ዴሮ ዶኦሬያ ማዒፆ

1 ታኣኒ ኪሪስቶሴ ዓሲታሢሮ ጎኔ ኬኤዛፓዓቴም
ሉኡቁዋሴ፤ ዓያና ጌኤሺ ዔኪ ዓኣዻ፥ ታኣኮ ጋሮ ዒና ታ
ሉኡቁዋኣሢ ታኣም ማርካዻኔ።

2ዼኤፒ ዖዪሢና ጋፑዋ ማሊሢና ታኣኮ ዒና ዓኣኔ፤
3 ታኣኮ ዓሽኮ ዒጊኖ ማዔ፥ ታ ፃጶ ዛሎሮ

ኪሪስቶሴይዳፓ ዱማዼም ፆኦሲ ጋዳማ ታና ሄላቶ
ቃራታዖኬ።

4ዒስራዔኤሌ ዓሳ ፆኦሲኮ ዶኦሪንቴ ዴሬኬ፤ ፆኦሲያ
ዔያቶ ፔ ናይ ማሄኔ፤ ፔ ቦንቾዋ ዔያቶም ዻዌኔ፤
ጫኣቁሞዋዔያቶና ዒጫኣቄኔ፤ ዎጌያ ዔያቶምዒንጌኔ፤
ጎኔ ካኣሺያ ዔያቶም ዻዌኔ፤ ሃጊ ማዓንዳ ዎዛ ቃኣላኣ
ዔያቶም ዒንጌኔ።

5 ዔያታ ሾይንቶና ዓዶንሢ ፃጳፓ ሙኬያኬ፤
ኪሪስቶሴያ ዓሲ ማዒ ሾይንቴሢ ዔያቶይዳፓኬ፤ ዒዚ
ጋዓንቴ ቢያሢዳፓ ዑሣ ማዔያኬ፤ ሃሣ ዓንጂንቴ
ፆኦሲኬ፤ ዓኣሜን።

6 ያዺ ማዔቴያ ፆኦሲ ቃኣላ ሃሺንቴኔ ጌይሢቱዋሴ፤
ሃሣ ዒስራዔኤሌ ዜርፃ ጉቤ ጎኔ ዒስራዔኤሌ ዓሲኬ
ጌይሢቱዋሴ።

7 ዬያጉዲ ሃሣ ዓብራሃሜ ዜርፃ ቢያ ፆኦሲ ናይኬ
ጌይሢቱዋሴ፤ ዎይቲ ጌዔቴ ፆኦሲ ዓብራሃሜም፦ «ዜርፃ
ኔኤኮ ዔኤሊንታንዳሢ ዪሳኣቄ ዛሎናኬ» ጌዔሢሮኬ።

8 ዬያሮ ዓብራሃሜይዳፓ ሾይንቲ ሌሊ ሾይንቴ
ዓሳ ፆኦሲ ናይቱዋሴ፤ ጋዓንቴ ዓብራሃሜ ዜርፆ ማዒ
ፓይዲንቴዞንሢ ሃጊ ማዓንዳ ዎዛ ዒንጊንቴ ናኣቶኬ።

9 ዬይ ፆኦሲ ዒንጌ ዎዛ፦ «ሙካ ሌዓ ሃይማ ዎዶ ታ
ሙካንዳኔ፤ ሳኣራ ዒማና ዓቲንቄ ናይ ሾዓንዳኔ» ጋዓያኬ።

10 ዬያ ሌሊቱዋንቴ ኑ ፃጶ ማኣሮኮ ዓዳሢ ማዔ፥
ዪሳኣቄም ዒርቢቃ ሜንቴ ናይ ጎጳዼ ዎዶና፥

11-12 ፆኦሲኮ ዶኦሪፃ፦ ማዾ ዛጊቱዋንቴ ዶኦራኒ
ኮዔሢ ዶኦራኒ ዳንዳዓያ ማዔሢ ዔርዛኒ ላምዖ ናኣታ
ሾይንቲ ፑርታኣ ማዖም ኮሺ ባኣዚ ማዻንዳሢኮ ቤርታ
ፆኦሲ ዒርቢቃም፦ «ቶይዲ ጌኤዚም ማዻያ ማዓንዳኔ»
ጌዔኔ።

13 ዬይያ፦ «ያይቆኦቤ ታ ናሽኬኔ፤ ዔኤሳዎ ጋዓንቴ ታ
ዒፄኔ» ጌይንቲ ፃኣፒንቴሢጉዴያኬ።

14 ዓካሪ ኑ ዎዚ ጋዓንዳይ? «ፆኦሲ ዓሲ ዱማሳኔ» ኑ
ጋዓኒ ዳንዳዓ? «ፆኦሲ ዓሲ ዱማሳኔ» ፔቴታዖ ኑ ጋዓኒ
ዳንዳዑዋሴ!

15ዓይጎሮ ጌዔቴ ፆኦሲሙሴም፦
«ታ ማኣራኒ ኮዓሢማኣራንዳኔ፤

ሚጪንታኒ ኮዓሢማኣ ታ ሚጪንታንዳኔ»

ጌዔኔ።
16 ዬያሮ ፆኦሲ ዓሲ ዶኦራሢ ዓሲ ማሊሢና ዓሲ ማዾና
ዛጊቱዋንቴ ዒዛኮ ማኣሪፆናኬ።
17 ያዺታሢሮ ጊብፄ ካኣቲም፦ «ታ ዎልቆ ኔ ዛሎና ታ
ዻዋኒና ሱንፃኣ ታኣኮ ዓጮቢያይዳ ዔርቴያ ማዓንዳጉዲ
ታ ኔና ካኣታሴኔ» ጌይንቲ ፃኣፒንቴኔ።
18 ዬያሮ ፆኦሲ ኮዔሢ ማኣራኔ፤ ዒና ባይቃንዳጉዲ ዒ
ኮዔሢኮ ዒኖ ማሉዋጉዲ ዶዲሻኔ፤

ፆኦሲኮ ጎሪንቶና ማኣሪፆና
19ዓካሪ፦ «ፆኦሲማሊሢማካኒዳንዳዒንቱዋያማዔቴ

ፆኦሲ ዓሶ ዓይጎሮ ‹ፑርታ ማዼኔ› ጌይ ጎራይ» ጋዓይ
ናንዳኔ።

20 ሃይ ዓሢ ኔ! ፆኦሲና ዎላ ማርማኒ ዓይጎ ዎልቄ
ኔኤኮ ዓኣይ? ማዢንቴሢ ማዤሢ ኮራ፦ «ኔ ታና ዓይጎሮ
ሃያይዲ ማዤይ?» ጋዓኒ ዳንዳዓ?

21 ዖቲ ማዣሢ ዢኢጬ ዓጪዳፓ ዔኪ ፔቴ ባኬሎ
ቦንቺንታያ ማሂ፤ ባጎዞ ቦንቺንቱዋያ ማሂ ማዣኒ
ዳንዳዑዋዓዳ?

22 ፆኦሲ ዻጎ ጎሪንቶ ፔኤኮ ዻዋኒና ዎልቆ ፔኤኮ
ዔርዛኒ ኮዒ ባይሲንቶም ጊኢጊንቴዞንሢ ሚርጌና ጊቢ
ዳንዳዓያ ማዔቴሽ!

23ዬያ ዒዚ ማዼሢ ቤርታዺ ቦንቾም ዒ ጊኢጊሼ፥ ዒ
ማኣሬ ዓሶም ዒዛኮ ቦንቾ ዼኤፑሞ ዻዋኒኬ።

24 ዒ ማኣሬ ዓሶ ዓይሁዳፓ ሌሊቱዋንቴ ዓይሁዴ
ማዒባኣ ዓሶይዳፓኣ ኑና ዔኤሌኔ።

25ዬይያ፦ ፆኦሲ ማሊፆ ኬኤዛ ሆሴዔ ዛሎና
«ታ ዴሬ ማዒባኣ ዓሶ

‹ታ ዴሬ!› ጌይ ታ ዔኤላንዳኔ፤
ታ ናሽኩዋ ዴሮ ‹ታኣኒ ናሽካዞንሢ!›

ጌዒ ታ ዔኤላንዳኔ፤
26ዔያታ ‹ዒንሢ ታኣኮ ዴሬቱዋሴ› ጌይንቴ ቤዞይዳ

‹ናንጊና ባይቁዋ ፆኦዛሢ ናኣቶ› ጌይንታንዳኔ»
ጌይንቴሢጉዴያኬ።
27 ፆኦሲ ማሊፆ ኬኤዛ ዒሲያሴ

ዒስራዔኤሌ ዓሶ ዛሎ ዑኡዞ ዼጊዲ፦
«ዒስራዔኤሌ ናኣቶኮ ፓይዳ

ባዞ ማኣሻሎጉዲሚርጌቴያ
ዔያቶይዳፓ ዻቃንዳዞንሢ ዻካ ሌሊኬ።

28ዬይያ ፆኦሲ ናጉዋዖ
ሩኡሪና ዓጮይዳ ዎጋንዳሢሮኬ» ጌዔኔ።

29ዬያጉዲ ሃሣ ዒሲያሴ ኬኤዛዖ፦
«ቢያ ባኮ ዎይሣ ጎዳሢ ዜርፆ ኑኡኮ ዓይሲባኣያታቴ

ሶዶሜና ጋሞራና ካታማ ባይቄሢጉዲ
ኑኡኒ ሄኤዶባይቄያ ናንዳንቴኬ»ጌይቤርታዺኬኤዜኔ።

30 ዓካሪ ኑ ዎዚ ጎዖንዶይ? ኪሪስቶሴ ጉሙርቂሢና
ጴዻ ፂሉሞ ላቢ ኮዒባኣ፥ ዓይሁዴቱዋ ዓሳ ዴንቄኔ፤

31 ጋዓንቴ ዎጌይዳፓ ጴዻ ፂሉሞ ኮዔ፥ ዒስራዔኤሌ
ዓሳ ዎጎ ኩንሣኒ ዳንዳዒባኣሢሮ ፂሉሞ ዴንቃኒ
ዳንዳዒባኣሴ።

32 «ዓይጎሮ ፂሉሞ ዴንቂባኣይ?» ጌዔቴ ዔያታ
ፂሉሞ ዴንቃኒ ኮዔሢ ፆኦሲ ጉሙርቂሢናቱዋንቴ ማዾና
ማዔሢሮ ዹቃ ሹጫሢዳ ዔያታ ዹቂንቴኔ፤

33ዬይያ፦
«ሃይሾ፤ ዓሲ ዹቃ ሹቺ

9:4ኬሲ. ማፃ 9፡4። 9:7ማዢ. ማፃ 21፡12። 9:9ማዢ. ማፃ 18፡10። 9:11-12ማዢ. ማፃ 25፡23። 9:13ሚል. 1፡2-3። 9:15
ኬሲ. ማፃ 33፡19። 9:17 ኬሲ. ማፃ 9፡16። 9:20 ዒሲ. 29፡16፤ 45፡9። 9:25 ሆሴ. 2፡23። 9:26 ሆሴ. 1፡10። 9:28 ዒሲ.
10፡22-23። 9:29ዒሲ. 1፡9።

ፂዮኔይዳ ታ ጌሤኔ፤
ዬይ ሹጫሢ ዓሲዹቂ፥ ዓጋ ላሌኬ።

ዒዛ ጉሙርቃሢ ጋዓንቴ ቦርሲንታዓኬ»
ጌይንቲ ፃኣፒንቴሢጉዲኬ።

10
ዒስራዔኤሌ ዓሳ ፆኦሲ ጎይፆ ዓኣዺባኣሢ

1 ታ ዒሾንሦ! ታ ሚሾንሦ! ታኣኮ ዒኖይዳ ዓኣ
ዼኤፖማሊፆና ፆኦሲታሺኢቃሺኢጲፃዒስራዔኤሌዓሳ
ዻቃንዳጉዲኬ።

2 ጎኔና ዔያታ ዔሩዋዖ ማዻኔ፤ ፆኦሲ ዛሎ ባኮ ዒናፓ
ናሽካዓያናዔያቶኮዓኣሢታታቶኦኪናዔያቶኮማርካኬ።

3 ፆኦሲ ዓሶ ፂሎ ማሂ ዛጋ ጎይፆ ዔያታ ዔሩዋዖ ዔያታ
ፔኤሮ ፂላኒ ኮዒፆና ፆኦሲ ፂሉሞም ዓይሢንቲባኣሴ።

4 ዓሲ ቢያ ኪሪስቶሴ ጉሙርቂሢና ፂላንዳጉዲ፥
ሙሴኮ ዓሶ ዎይሦ ዎጋ ኪሪስቶሴና ኩሜኔ።

ዻቂንታ ቢያ ዓሲምማዒፆ
5 ዎጎ ኩንሥሢና ጴዻ ፂሉሞ ዛሎ ሙሴ ፃኣፔሢ፦

«ዎጎ ኩንሣሢ ቢያ ሼምፔና ናንጋንዳኔ» ጋዓያኬ።
6-7 «ኔኤኒ ዒኖና ‹ፔቴ ዓሲ ኪሪስቶሴ ኬይሳኒ ሌካ

ጫሪንጮ ኬስኮንጎ› ጌዒፖ፤» ሃሣ «ኔ ዒኖና ‹ፔቴ ዓሲ
ኪሪስቶሴ ኬሳኒ ሃይቄ ዓሳ ዓኣ ቤዞ ኬዶንጎ› ጌይፖ»
ዬይ፦ ኪሪስቶሴ ሃይካኬ፤ ፆኦሲ «ፂሎኬ» ጌይ ዛጋ ዓሳ
ያዺ ጎዑዋሴ።

8 ሃሣ ጊንሣ፦ «ፆኦሲኮ ቃኣላ ኔኤኮ ኮይላኬ፤ ፔቶ
ሃሣ ኔኤኮ ዻንጎና ዒኖናይዳኬ» ጌይንቲ ፃኣፒንቴኔ። ዬይ
ቃኣላ ኑኡኒ ኬኤዛ ጉሙርቂፆ ቃኣሎኬ።

9 ዬሱሴ ጎዳ ማዔሢ ኔ ዒኖና ኔ ማርካዺ ፆኦሲ ዒዛ
ሃይባፓ ዔቂሴሢያ ኔ ጉሙርቄቶ ዻቃንዳኔ።

10 ዓይጎሮ ጌዔቴ ዓሲ ፔ ዒኖና ጉሙርቂ ፂላኔ፤ ፔ
ዻንጎና ማርካዺ ዻቃኔ፤

11 ዬይያ፦ «ዒዛ ጉሙርቃሢ ቢያ ቦርሲንቲንዱዋሴ»
ጌይንቲ ፃኣፒንቴሢጉዴያኬ።

12ዓካሪ፤ ፔቴ ፆኦዛሢቢያሢኮ ጎዳማዔሢሮዓይሁዴ
ዓሶና ዓይሁዴማዒባኣ ዓሶና ባኣካዱሙሞባኣሴ፤ ዒዚ
ኮሺ ፆኦሲ ማዔሢሮ ሺኢቃዞንሢም ቢያ ዻቂንቶ ዓንጆ
ሚርጌና ዒንጋኔ፤

13 ዓይጎሮ ጌዔቴ ጌኤዦ ማፃኣፖይዳ፦ «ጎዳ
ማኣዳንዳጉዲ ዔኤላሢ ጉቤ ዻቃንዳኔ» ጌይንቴኔ።

14 ጋዓንቴ ዒዛ ጉሙርቂባኣታዖ ዎይቲ ዔያታ ዔኤላኒ
ዳንዳዓይ? ሃሣ ዒዛ ዛሎ ዋይዚ ባኣዖ ዎይቲ ዔያታ
ጉሙርቃንዳይ? ዔያቶም ኮዦ ሃይሶ ቃኣሎ ኬኤዛ ዓሲ
ባኣንቴ ዎይቲ ዔያታ ዋይዛኒ ዳንዳዓንዳይ?

15ጌኤዦ ማፃኣፖይዳ ኮዦ ሃይሶ ቃኣሎ ኬኤዛዞንሢ
ኬኤዞም ዳኪንቲባኣያታቴ ዎይቲ ዔያታ ኬኤዛኒ
ዳንዳዓንዳይ? «ኮዦ ሃይሶ ኬኤዛ ዓሶኮ ቶካ ዎዚጉዴ
ኮሺዳይ?» ጌይንቲ ፃኣፒንቴሢጉዲኬ።

16 ጋዓንቴ ፆኦሲ ማሊፆ ኬኤዛ ዒሲያሴ፦ «ጎዳሢዮ!
ኑኡኒ ኬኤዛ ቃኣሎ ዖኦኒ ዔኬይ?» ጌዔሢጉዲ ቢያሢ
ኮዦ ሃይሶ ቃኣሎ ዔኪባኣሴ።

17 ዓካሪ፤ ኪሪስቶሴ ጉሙርቂሢ ጴዻሢ ኮዦ ሃይሶ
ዋይዚዳፓኬ፤ ኮዦ ሃይሳኣ ኪሪስቶሴ ዛሎኬኤዛሢኬ።

18 ሂንዳ ታ ሂዚ ጎዖም፤ ኮዦ ሃይሶ ዔያታ ዋይዚባኣሴ
ጌይሢዳ? ጌኤዦማፃኣፖይዳ፦
«ኮዦ ሃይሳ ዓጮቢያይዳ ኬኤዚንቴኔ፤

ዬይ ዑኡዛ ዓጮኮ ጋፖ ሄሌኔ»
ጌይንቲ ፃኣፒንቴሢጉዲ፥ ጎኔና ዒስራዔኤሌ ዓሳ
ዋይዜያኬ።
19ሃሣዒስራዔኤሌዓሳ ኮዦ ሃይሶዔሪባኣሴጌይሢዳ?
ዬይ ያዺ ጌይንቱዋጉዲሙሴ ሃያኮ ቤርታ፦
«ቦሂንቴ ዓሶ ዓሲ ማሂ

‹ዎይቲ ዔያታ ኑጉዲ ማዔይ› ታ ዒንሢ
ጌይሲሳንዳኔ፤

ዔኤቢ ዔሩዋ ዓሶ ዔርዚ
ታ ዒንሢ ዻጋሳንዳኔ» ጌዔኔ።

20 ፆኦሲ ማሊፆ ኬኤዛ ዒሲያሴ ሃሣ፦
«ታና ኮዒባኣሢም ታ ጴዼኔ፤

‹ፆኦሲ ዓንካዳይ?› ጌይ ታና ዖኦጪባኣዞንሢም ታ ፔጋዺ
ጴዼኔ» ጌዒጫርቂ ኬኤዜኔ።

21 ጋዓንቴ ዒስራዔኤሌ ዓሶ ዛሎ ኬኤዛዖ፦
«ዓይሢንቱዋ፥ ዒፃ ዴሬ

ታ ባንሢሙካንዳጉዲ
ቢያ ዎዴ ኩጮ ታ ቤኤዜኔ» ጌዔኔ።

11
ፆኦሲ ዒስራዔኤሌ ዓሶ ፔቶ ሃሺባኣያ ማዒፆ

1ሂንዳታ ሃሣሂዚጎዖም፤ ፆኦሲፔዴሮ ሃሺያ? ፔቴታዖ
ሃሺባኣሴ! ታኣኒ ታ ቶኦኪና ዓብራሃሜ ዜርፃፓ ሃሣ
ቢኢኒያሜማኣራፓ ማዔያ ዒስራዔኤሌ ዓሲኬ።

2 ዬያሮ ፆኦሲ ቤርታዺ ዶኦሬ ዴሮ ሃሺባኣሴ፤
ጌኤዦ ማፃኣፓ ዔኤሊያሴ ዛሎ ዎዚ ጌዔቴያ ዒንሢ
ጶቂሡዋዓዳ? ሃሣ ዒስራዔኤሌ ዴራማዼ ባኮ ዎዚ ጌዒ
ፆኦሲም ዒዚ ፑሽኬቴያ ዒንሢ ዔሩዋዓዳ?

3 ዒማና ዔኤሊያሴ፦ «ጎዳሢዮ! ኔ ማሊፆ
ኬኤዛዞንሢዔያታዎዼኔ፤ ኔኤምዒንጎባኮዒንጊካኣሽኮ
ቤዞዋ ሻሄም ታኣኒ ሌሊ ዓቴኔ፤ ታናኣ ሃሣ ዔያታ ዎዻኒ
ኮዓኔ» ጌዔኔ።

4 ጋዓንቴ ፆኦሲ ዒዛም ማሃዖ፦ «ጎኔ ፆኦሲ ማዒባኣ፥
ባዓኣሌ ጎዖ ፆኦዞ ካኣሽኪባኣ ላንካይ ሺያ ዓሲ ታኣኮ
ዓኣኔ» ጌዔኔ።

5ሃሢማዔቴያ ፆኦሲኮ ኮሹሞዒንጊፆና ዶኦሪንቴ ዻካ
ዒስራዔኤሌ ዓሲ ዓኣኔ።

6 ፆኦሲኮ ዶኦሪፃ ኮሹሞዒንጊፆና ማዔቶማዾናቱዋሴ
ጌይሢኬ፤ ዎንዴ ማዾና ማዔቴ ፆኦሲኮ ኮሹሞ ዒንጊፃ
ኮሹሞ ዒንጊሢማዒንዱዋያታንቴኬ።

7ዓካሪ ጋፒንፃ ዓይጎማዔይ? ዒስራዔኤሌዓሳዔያታ
ኮዔ ባኮ ዴንቂባኣሴ፤ ዶኦሪንቴዞንሢ ጋዓንቴ ዴንቄኔ፤
ዓቴ ዓሳ ጎኑሞ ዔራኒ ዳንዳዒባኣሴ።

8ዬይያ ያዺ ማዔሢ፦
«ፆኦሲ ዒኖ ዔያቶኮ ዶጪሴኔ፤

ዬያሮ ሃኖ ሄላንዳኣና
ዓኣፓ ዔያቶኮ ዴንቁዋሴ፤

ዋያኣ ዔያቶኮ ዋይዙዋሴ»
ጌይንቲ ፃኣፒንቴሢሮኬ።
9ዳውቴ ሃሣ፦
«ዔያታሙዓኒ ቡካ ቤዛ ዓርቃ ፒሮ፤

ሃሣ ሎንሣ ዔቴ ማዒ ዔያቶ ሜታሶንጎ!
10ዓኣፓ ዔያቶኮ ዴንቁዋጉዲዹሞንጎ፤

ጊኢራኣ ዔያቶኮሜቶና ቢያ ኬሊ ዎቦንጎ» ጌዔኔ።
11 ሂንዳ ላሚ ታ ሃሣ ሂዚ ጎዖም፤ ዓይሁዶ ዓሳ

ዻቢንቴሢ ናንጊና ባይቃንዳጉዲዳ? ያዺቱዋሴ! ዓይሁዶ
ዓሶዻቢንቶዛሎናዓይሁዴማዒባኣዓሳዻቂንታዴንቄኔ፤
ዬይ ያዺ ማዔሢ ዔያታ ዓይሁዴ ማዒባኣ ዓሳ፦ «ዎይቲ
ዔያታ ኑጉዲማዔይ?» ጋዓንዳጉዲኬ።

12 ዓይሁዶ ዓሶኮ ዻቢንታ ዓጮም ሚርጌ ዓንጆ
ጴዺሴኔ፤ ሃሣ ዔያቶኮ ባሊቲባኣያ ማዒፃ ዓይሁዴ
ማዒባኣ ዓሶም ዓንጆ ማዔኔ፤ ዎንዴ ዓይሁዶ ዓሳ ቢያ
ዻቄያ ማዔቴ ዓንጃ ዎዚሚርጋንዳንቴዳይ?

ዓይሁዴ ማዒባኣ ዓሶኮ ዻቂንቶ
13 ሃሢ ሃያ ታ ኬኤዛሢ ዒንሢ፥ ዓይሁዴ ማዒባኣ

ዓሶምኬ፤ ዒንሢ፥ ዓይሁዴ ማዒባኣ ዓሶም ታ
ኬኤዛንዳጉዲ ዳኪንቴሢሮ ታ ማዻ ማዾና ዎዛዻኔ።

14 ሃያ ታ ማዻሢ ታ ፃጶ ማዔ ዓይሁዴ ዓሶ፦ «ዔያታ
ዎይቲ ኑጉዲ ማዔይ?» ጌይሳኒኬ፤ ዬያይዲፆና ጎዖንቴ
ዔያቶይዳፓ ፔቴ ፔቴዞንሢ ታ ዻቂሻንዳያ ናንዳኔ።

15 ፆኦሲ ዔያቶ ሃሼሢሮ ሜሌ ዓሳ ፆኦሲና ቡካያ
ማዔቴ ፆኦሲ ዔያቶ ፔ ዓሲማሂ ዔካ ዎዶና ዎዎይታንዳያ
ዒንሢምማላይ? ዬይ ሃይቢዳፓ ዔቂሢጉዴያኬ!

16 ፔቴ ቆኦሮ ሙኑቃኮ ካራፓ ዔኪ ፆኦሲም ዱማዼያ
ማሆናቴ ሙኑቃ ጉቤ ፆኦሲም ዱማዼያ ማዓኔ። ዬያጉዲ
ሃሣ ፔቴ ሚሢኮ ፃጳ ፆኦሲም ዱማዼያ ማዔቴ ካኣፓኣ
ዱማዼያ ማዓኔ።

17ማኣሮ ካራ ቱኮና ዛይቶ ሪሚቶ ሚፆኮ ካኣፖ ማዔ
ዓይሁዶዓሳሜቂኬዴቤዛጌሦና፥ካዮሪሚቶካኣፖጉዲ
ማዔ፥ ዒንሢ ዓይሁዴ ማዒባኣ ዓሳ ዔያቶም ዒንጊንታ
ዓንጆ ዒንሢያ ዴንቃያ ማዔኔ።

18 ዬያሮ ዒንሢ ዓይሁዴ ማዒባኣ ዓሳ ሜቂ ኬዴ
ካኣፖ፥ ዓይሁዶ ዓሶይዳ ዖቶርቂፖቴ፤ ዒንሢ ካኣፒ ሌሊ
ማዔሢሮ ፃጳ ዒንሢ ኬዲ ዓርቄኔ፤ ዒንሢ ፃጶ ኬዲ
ዓርቂባኣሢሮ ሄርሺንታንዳያ ዒንሢም ኮይሱዋሴ።

19 ጋዓንቴ፦ «ካኣፓ ሜቂ ኬዴሢ ኑኡኒ ዔያቶ ቤዛ
ጌላንዳጉዲ ጌይኬ»ዒንሢ ጋዓንዳኣናንዳኔ።

20 ያዺዒንሢ ጋዓኒ ጎኔኬ፤ ጋዓንቴ ዔያታሜቂኬዴሢ
ኪሪስቶሴ ጉሙርቁዋዖ ዓቲፆና ማዓዛ ዒንሢ ዶዲ
ዒኢካ ዴዔሢ ኪሪስቶሴ ጉሙርቂፆናኬ፤ ያዺ ማዔሢሮ
ዒዒጊጫንዳፓዓቴም ዖቶርሙሞዒንሢ ኮይሱዋሴ።

21 ዓይጎሮ ጌዔቴ ፆኦሲ ቤርታ ማዢንቶ ካኣፖ
ማዔ፥ ዓይሁዶ ዓሶም ሚጪንቲባኣያ ማዔቴ ዒንሢማኣ
ሚጪንታዓኬ።

22 ዓካሪ ፆኦሲኮ ሚጪንቶና ሚጪንቶ ዒፂፆና
ዛጉዋቴ፤ ሚጪንቶ ዒፂፃ ዒዛኮ ሜቂ ኬዴዞንሢም
ማዓዛ፥ ሚጪንቶ ዒ ዒንሢ ሚጪንታኔ፤ ዬያ ዒ
ማዻንዳሢ ዒዛ ጉሙርቂፆና ዶዲ ዒንሢ ናንጌቴኬ፤
ዶዲባኣቴ ጋዓንቴ ዒንሢያ ሜቂ ኬዳንዳኔ።

23 ዓይሁዶ ዓሳ ኪሪስቶሴ ጉሙርቂፆ ዒፂፆ ሃሺ
ማዔቴ ቤርታ ዔያታ ዓኣ ቤዞ ማማዓንዳኔ፤ ዎይቲ ጌዔቴ
ፆኦሲ ዔያቶ ቤርታ ዓኣ ቤዞ ማሃኒ ዳንዳዓኔ።

24 ዒንሢ፥ ዓይሁዴ ማዒባኣ ዓሳ፤ ዒንሢ ካዮ ሪሚቶ
ካኣፖማዒዓኣያታዖዒንሢኮቤዞማዒባኣ፥ ቱኮና ዛይቶ
ሪሚቶሚፆይዳዓይሢንታኒዳንዳዔቴቱኮናዛይቶ ሪሚቶ

ካኣፖ ማዔ ዓይሁዶ ዓሳ ቤርታ ዔያታ ዓኣ ቤዞ ማዓኒ
ዎይቲ ዔያቶም ዳንዳዒንቲንዱዋይ!

ዒስራዔኤሌ ዓሳ ዻቃኒ ዳንዳዓያ ማዒፆ
25 ታ ዒሾንሦ! ታ ሚሾንሦ! «ኑ ዔራኬ»

ጌይ ሄርሺንቲፖቴ፤ ፔቴ ዓኣሺንቴ ባኣዚ ታ ዒንሢም
ኬኤዛንዳኔ፤ ዬና ዓይጎዳይ ጌዔቴ ዒስራዔኤሌ ዓሶኮ
ጉሙርቆ ዒፂፃ ጋፒንሢ ሄላንዳኣናቱዋንቴ ዔኤሊንቴ፥
ዓይሁዴ ማዒባኣ ዓሳ ቢያ ፆኦሲ ባንሢ ሙካንዳያ
ሄላንዳኣናኬ።

26ዓካሪ፤ ዒስራዔኤሌ ዓሳ ቢያ ዻቃንዳሢ፦
«ዻቂሻሢ ፂዮኔፓ ኬስካንዳኔ፤

ያይቆኦቤ ዜርፆኮ ጎሞ ባይዛንዳኔ፤
27 ጎሞ ታ ዔያቶኮ ባይዛ ዎዶና

ዔያቶና ዎላ ታጫኣቃንዳጫኣቁማ ያዺኬ»
ጌይንቲ ፃኣፒንቴ ጎይፆናኬ።

28ዒስራዔኤሌ ዓሳ ኮዦ ሃይሶ ዋይዜዖ ዔኮ ዒፂፆና
ዒንሢ ዓይሁዴ ማዒባኣ ዓሶም ዻቂንታ ማዓንዳጉዲ
ፆኦሲኮ ዔያታ ሞርኬ ማዔኔ። ጋዓንቴ ዶኦሪንቲፆ
ዛሎታቴ ዔያታ ዓዶንሢ ዛሎና ፆኦሲኮ ዒጊኖኬ።

29 ፆኦሲ ዶኦሪ ሃሣ ኮሹሞ ዒንጊፆዋ ዒንጌሢኮ ጊንፃ
ዒ ማዼ ማዾና «ዓይጋ ታ ሂዴይ!» ጌይ ማሉዋሴ።

30 ዒንሢ፥ ዓይሁዴ ማዒባኣ ዓሳ ቤርታ ፆኦሲም
ዓይሢንቱዋያኬ፤ ሃሢጋዓንቴዓይሁዴዓሳዓይሢንቲባኣ
ዛሎና ፆኦሲ ማኣሪፆ ዒንሢ ዴንቄኔ።

31 ፆኦሲ ዒንሢ ማኣሬሢ ዔያታ ዛጋዖ ፆኦሲም
ዓይሢንቱዋያ ማዔኔ፤ ጋፒንፃ ጋዓንቴ ዒንሢማኣሬ ጎይፆ
ዔያቶዋ ማኣራንዳኔ።

32 ዓይጎሮ ጌዔቴ ፆኦሲ ዓሲ ቢያ ማኣራኒ ጋዓዖ፥ ዓሲ
ቢያ «ዓይሢንቱዋያኬ» ጌይ ሃሼኔ፤

ፆኦሲ ሄርሺሢ
33 ፆኦሲኮ ኮሹሞና ሃኣማቶና ሃሣ ዔራቶና

ዖኦኒያ ዔሩዋያኬ!
ዒ ዎጋ ዎጊፃ «ዎዚምዳይ?» ጌይንቱዋያኬ፤

ዒ ማዻ ጎይፃኣ ዔርቱዋያኬ!
34 ፆኦሲ ማሊሢዔራይ ዖኦኒያ ባኣሴ፤

ዒዛ ዞራ ዓሲያ ባኣሴ፤
35ታልዖ ማሃንዳጉዲ፥

ዒዛም ታልዔ ዓሲያ ባኣሴ።
36 ዎይቲ ጌዔቴ ቢያ ባኮ ማዤሢ ዒዛኬ፤ ቢያ ባኮ

ናንጊሻሢያ ዒዛኬ፥ ዒዛም ናንጋያኬ፤ ናንጊና ቦንቾ
ዒዛምማዖንጎ፤ ዓኣሜን።

12
ፆኦሲምማዻኒ ናንጎንዶ ጎይሢ

1 ዓካሪ ታ ዒሾንሦ! ታ ሚሾንሦ! ፆኦሲ ዎዛሳያ
ሃሣ ናንጊና ባይቁዋ ዒንጎ ባኣዚ ማሂ ዒንሢ ፆኦሲም
ዒንሢዒንጋንዳጉዲዓቶም ጋዓ ፆኦዛሢሱንፆና ታ ዒንሢ
ሺኢቃኔ፤ ዬይ ዒንሢ ዒንጋኒ ኮይሳሢ ፒዜ ማዔያ ጎኔና
ፆኦሲ ካኣሽኪሢኬ።

2 ኮሺ ሃሣ ዎዛሳያ፥ ፓጫ ባኣዚያ ባኣያ ማዔ
ፆኦሲ ማሊፆ ዒንሢ ዔራንዳጉዲ ዒንሢኮ ዒና ዓካዺ
ላኣሚንቶንጎ፤ ጋዓንቴ ሃያ ዓጮ ዓሶኮ ፑርቶ ማሊፆጉዲ
ማዺፖቴ።

3 ሃሣ፦ «ዒንሢ ፔቴ ፔቴሢም ፆኦሲ ዒንጌ
ጉሙርቂፆጉዴያ ሼሌዑሞና ማላንዳፓዓቴም ዒንሢም

ኮይሳሢዳፓ ዑሣ ዓኣሢ፥ ዒንሢ ዼጊዲ ማሊፖቴ» ጌይ
ፆኦሲ ታኣም ፔ ኮሹሞና ዒንጌ ጎይፆና ታ ዒንሢ ዞራኔ።

4 ኑኡኮ ፔቴ ፔቴሢኮ ዑፆይዳ ዱማ ዱማ ቤሲ ዓኣኔ፤
ዬያ ዱማዱማዑፆኮ ዱማዱማማዾ ዓኣኔ።

5ዬያጉዲኑኡኒሚርጌታዖኪሪስቶሴና ኑ ፔቴዑሢኬ፤
ፔቴ ዑፆኮ ዱማ ዱማ ቤዞ ኑ ማዔ ጎይፆና ዎላ ኑ
ካኣማያኬ።

6ዬያሮ ፆኦሲፔኮሹሞዒንጊፆና ኑምዒንጌዱማዱማ
ዒንጊፆጉዴያ ኑ ማዾም፤ ኑም ዒንጊንቴሢ ፆኦሲ ማሊሢ
ኬኤዚሢማዔቴ ፆኦሲ ጉሙርቃ ጎይፆማ ኑ ኬኤዞም።

7 ኑም ዒንጊንቴሢ ሜሌ ዓሲም ማዺሢ ማዔቴ ዶዲ
ኑ ማዾም፤ ኑም ዒንጊንቴሢ ዔርዚሢታቴ ኮይሳ ጎይፆ ኑ
ዔርዞም፤

8 ኑም ዒንጊንቴሢ ዓሲ ዞሪሢ ማዔቴ ኑ ዞሮም፤
ኑም ዒንጊንቴሢ ዓሲም ዔኤቢ ዒንጊሢ ማዔቴ ዒናፓ ኑ
ዒንጎም፤ ኑም ዒንጊንቴሢ ዓሲ ዎይሥሢ ማዔቴ ዶዲ ኑ
ዎይሦም፤ ኑምዒንጊንቴሢሜሌዓሲሚጪንቲሢማዔቴ
ዎዛና ኑ ሚጪንቶም፤

ናሹሞ
9 ናሹማ ዒንሢኮ ዑሣ ማዒባኣ ናሹሞ ማዖንጎ፤ ፑርታ

ባኣዚ ሻኣኪንቲ፥ ኮሺ ባኣዚ ዒናፓ ማዹዋቴ።
10 ኪሪስቶሴ ዛሎና ዒንሢ ዎሊኮ ጌርሲንሢ ሃሣ

ጌሮንሢ ማዔሢሮ ዎሊ ዒናፓ ናሽኪንቱዋቴ፤ ሜሌ ዓሲ
ዒንሢ ቦንቻስካፓ ባሼ ቦንቻኒ ኮዑዋቴ፤

11 ቤልፁሞ ሃሺ፥ ጉቤ ዒናፓ ጎዳ ዬሱሴም ዶዲ
ማዹዋቴ።

12 ሃጊ ማዓንዳ ባኮና ዎዛዹዋቴ፤ ሜቶ ዎዴና ጊቢ
ዳንዳዑዋቴ፤ ቢያ ዎዴና ሃሣ ሺኢቁዋቴ።

13 ኪሪስቶሴ ጉሙርቃ፥ ዒንሢኮ ዒሾንሢ ሜቴቶ
ማኣዱዋቴ፤ ሾኦቺ ማዒ ሙካዞንሢያ ሾኦቺንሢ
ዔኩዋቴ።

14 ዒንሢ ዒፂ፥ ዳውሳዞንሢ ዓንጁዋቴ፤
ዓዓንጃንዳፓዓቴም ዔያቶም ጋዳንቂፖቴ።

15 ዎዛዻ ዓሶና ዎላ ዎዛዹዋቴ፤ ዬኤካ ዓሶና ዎላ
ዬኤኩዋቴ፤

16 ዎላ ፔቴ ማሊሢና ጊኢጊ ናንጉዋቴ፤ ዒንሢ ቶኦኮ
ዼጊሲ ዖቶርቂሢ ሃሺ፥ ማንቆ ዓሶና ዎላ ፔቴ ማዑዋቴ፤
* «ታጊዳፓ ሜሌ ዔሮ ባኣሴ» ጌይፖቴ።

17ዓሲ ቢያም ኮሺ ባኣዚማዹዋቴ፤ ዓሲ ፑርታ ባኣዚ
ዒንሢምማዼቴ ዒንሢያ ፑርታ ባኣዚ ማሂ ማዺፖቴ።

18ዒንሢም ዳንዳዒንታያ ማዔቴ ዓሲ ቢያና ኮሹሞና
ናንጋኒ ዒንሢማዻንዳያ ኮይሳ ባኣዚ ቢያ ማዹዋቴ።

19 ታ ዒሾንሦ! ታ ሚሾንሦ! ኮሜ ፆኦሲም ሃሹዋቴ፤
ዒንሢሮ ኮሜ ዔኪፖቴ፤ ዓይጎሮ ጌዔቴ ፆኦሲ፦ «ኮሞ
ማሃንዳሢ ታናኬ» ጋዓኔ ጌይንቲ ፃኣፒንቴሢሮኬ።

20ዬያሮ ኮሜማሃሢዳፓ፦
«ኔኤኮ ሞርካሢ ናይዼቴ

ዒዛሙኡዜ፤
ዼኤቤቴያ ዒዛ ዑሼ፤

ዬያ ኔ ሂዴቴ ዒ ማዼማዻ
ዼኤፒ ዻቢንቲ ማዔሢዒዛም ዔርታንዳኔ።»
21ዬያሮፑርታማዾኮሹሞናባባሼ፤ፑርቱሞናባሺንቲፖ።

13
ዓጮ ዎይሣ ዓሶም ዓይሢንታኒ ኮይሳሢ

1 ዓይጎ ቢታንቶዋ ማዖም ዒንጊንታሢ ፆኦሲ ማሊሢና
ማዔሢሮሃሢዓኣዎይሣዓሶዋዶኦሬሢፆኦሲታሢሮዓሲ
ቢያ ዎይሣ ዓሲም ዓይሢንታንዳያ ኮይሳኔ።

2ዬያሮዓጮዎይሣዓሶምዓይሢንቶዒፃሢቢያ ፆኦሲ
ዓይሢፆዋ ዒፃያኬ፤ ዓይሢንቶ ዒፃሢ ፔ ቶኦካሜቶ ዔኪ
ሙካንዳኔ።

3 ዎይቲ ጌዔቴ ዓጮ ዎይሣ ዓሳ ዒጊቻሢ ፑርቶ
ማዻዞንሢ ማዓንዳኣፓዓቴም ኮሺ ማዻዞንሢቱዋሴ፤
ዓጮዎይሣዓሶ «ዒጊጫዓ» ኔ ጋዓ? ሂዴያታቴኮሺባኣዚ
ማዼ፤ ዎይሣ ዓሳ ኔና ጋላታንዳኔ።

4 ዓጮ ዎይሣ ዓሳ ኔኤም ኮሺ ማዻንዳጉዲ ፆኦሲ
ዶኦሬም ማዻያኬ፤ ዓጮ ዎይሣ ዓሳ ዓንጋሞ ዓርቃሢ
ጉሪቱዋኣሢሮ ፑርታ ኔ ማዻያ ማዔቴ ዓጮ ዎይሣ ዓሶ
ዒጊጬ፤ ዒዚ ፑርታ ማዻ ዓሶ ዓርቂ ሜቶ ሄሊሳንዳጉዲ
ፆኦሲ ጌሤያ ዒዛኮ ዓንጋሞኬ።

5 ዬያሮ ዓጮ ዎይሣ ዓሶም ዓይሢንታንዳያ ዒንሢ
ኮይሳኔ፤ ዒንሢ ዓይሢንታንዳሢ ፆኦሲ ዒንሢዳ
ዔኪ ሙካንዳ ጎሪንቶሮ ሌሊቱዋንቴ ዒና ዒንሢኮ
ዬያይዶንዶሢ ዔራያታሢሮኬ።

6 ዓካሪ ጊኢራ ዒንሢ ጪጋሢ ዬያሮኬ፤ ዓጮ ዎይሣ
ዓሳ ዬያ ማዺሻንዳጉዲ ፆኦሲ ጌሤዞንሢኬ።

7 ዬያሮ ዓጮ ዎይሣ ዓሶ ዛሎና ዒንሢዳፓ ኮይንታ
ባኮ ቢያ ኩንሡዋቴ፤ ጊኢራ ኮይሳሢም ጊኢራ፥ ሻንቾ
ባኮ ዛሎ ጪጎሢታቴያ ጪጉዋቴ፤ ዒጊጪንታኒ ኮይሳሢ
ዒጊጩዋቴ፤ ቦንቻኒ ኮይሳሢያ ቦንቹዋቴ።

ዎሊ ናሽኪሢ
8 ዒንሢ ዎሊ ሴካና ሃንጋና ናሽኩዋቴ፤ ዖ ጊዳኣ

ዒንሢኮ ናሹሞ ጋሌ ባኣያ ማዖንጎ፤ ዓይጎሮ ጌዔቴ ዓሲ
ናሽካሢ ዎጎ ኩንሤኔ ጌይሢኬ።

9 «ማቾ ሃሣ ዓኒ ማዒ ባኣያና ላሂፖ፤ ዓሲ ዎዺፖ፤
ዉኡቂፖ፤ ዓሲሮ ማዔ ባኣዚ ዓይጎዋ ዛጊ ሱኡካዺፖ»
ጋዓ ዓይሢፆንታ ሃንጎ ዓይሢፃኣ ቢያ «ዓሲ ቢያ ኔና ማሂ
ናሽኬ» ጋዓ ዬኖ ፔቴ ዓይሢፆ ዎጌሎ ጋራ ማዓኔ።

10 ዓሲ ናሽካሢ ቢያ ዓሲም ፑርታ ባኣዚ ማዹዋሴ፤
ዬያሮ ዓሲ ናሽካሢ ዎጎ ቢያ ኩንሤኔ ጌይሢኬ።

11 ዓካሪ ጊንዓስካፓ ዒንሢ ጴጫንዳ ዎዳ ሄሌሢ
ዔሪጋፓ ዬያ ቢያ ማዹዋቴ፤ ዓይጎሮ ጌዔቴ ቤርታ ኑኡኒ
ኪሪስቶሴ ጉሙርቄ ዎዶይዳፓ ባሼ ሃሢ ኑኡኮ ዻቂንቶ
ኬላ ኑ ባንሢ ኮሺ ዑኬኔ።

12ዹማካራኒማዔሢሮዹሞማዾሃሺ፥ፖዖኮዓኣ ዖሎ
ዓንጋሞ ኑ ዓርቆም።

13ሮኦሪና ሃንታ ዓሲጉዲዔሪ፥ ኮይሳ ናንጊ ኑ ናንጎም፤
ኮይሱዋ ኮሢና ማሢንቲሢና፥ ማቾ ሃሣ ዓኒ ማዒባኣያና
ላሂሢ፥ ላኣሊዓርቃኒኮዒዑሢዓርቂዓማሊሢ፥ማርሞና
ፑርታ ቂኢሩሞዋ ኑ ሃሾም።

14 ዬያይዳፓ ጎዳ ዬሱስ ኪሪስቶሴና ዎላ ፔቴ
ማዑዋቴ፤ ዒንሢኮ ጎሞ ማሊፆዋ ኩንሣኒ ማሊፖቴ።

14
ኮይሱዋ ጎይሢና ዓሲዳ ዎጋንዳያ ኮይሱዋኣሢ

1 ዒንሢ ባኣኮይዳ ኪሪስቶሴ ጉሙርቂፆና ዶዲቱዋ፥
ላቤ ዓሲ ዓኣቶ ናሹሞና ዒዛ ዓዓርቁዋቴ፤ ኮይሱዋ
ጎይሢና ዒዛኮ ላቤ ማሊፆይዳ ዎጊፖቴ፤

2 ፔቴ ዓሲኮ ጎሙርቂፃ፦ «ቢያ ባኣዚ ሙይንታኒ
ኮይሳያኬ» ጋዓያ ማዓኒ ዳንዳዓኔ፤ ኪሪስቶሴ
ጉሙርቂፆና ዶዲባኣሢ ጋዓንቴ ሙዓኒ ቱኮናያ ሃሣ
ዜርቆና ሳኣሚ ሌሊሙዓያ ናንዳኔ፤

3ዬያሮ ጉቤ ባኮሙዓሢሙዑዋኣሢ ቦሆፓ፤ ቱኮ ባኮ
ሙዓሢ ጉቤ ባኮሙዓሢዑፃ ኮይሱዋ ጎይሢና «ዻቤኔ»
ጌይ ዎጎፓ፤ ዎይቲ ጌዔቴ ዒዛሲያ ፆኦሲ «ኮሺኬ»
ጌዔሢሮኬ።

4 ዓካሪ ሜሌ ዓሲም ማዻሢ ዑፃ ዎጋንዳያ ኔኤም
ኮይሱዋሴ፤ ዓይጎሮ ጌዔቴ ዒዚ ሎኦሜቴያ ዔቄቴያ
ዒዛኮ ጎዳ ዔራፓኣዓቴም ኔ ባኣዚቱዋሴ፤ ዒዛኮ ጎዳሢ
ዒዛ ዔቂሳኒ ዳንዳዓሢሮ ዶዲ ዒ ዔቃንዳኔ።

5 ዬያጉዲ ሃሣ፦ «ፔቴ ኬላ ባጎ ኬላፓ ባሼ
ቦንቺንታያኬ» ጌይ ማላይ ናንዳኔ፤ ባጋሢ ሃሣ፦ «ቢያ
ኬላ ሄኮ ቦንቺንታኒ ኮይሳኔ» ጌይ ማላይ ናንዳኔ። ዓካሪ
ዬያጉዴ ባኮ ቢያይዳ ፔቴ ፔቴሢ ፔ ማሊፆ ዱማሲ
ዔራንዳያ ኮይሳኔ።

6 ፔቴ ኬሎ ሜሌ ኬላፓ ባሼ ማሂ ቦንቻያ ዓኣቶ ዬያ
ዒ ማዻሢ ጎዳ ቦንቾም ጌዒኬ፤ ቢያ ባኮ ሙዓሢ ጎዳ
ቦንቾም ጌዒ ሙዓኔ፤ ሙዓ ሙዖሮዋ ፆኦሲ ዒ ጋላታኔ።
ቢያ ሙዖ ሙዑዋኣሢያ ፆኦሲ ቦንቾም ጌዒ ሙዑዋሴ፤
ዒሙዑዋዖ ሃሺፆና ፆኦሲ ጋላታኔ።

7 ኑጊዳፓ ዖና ማዔቴያ ፔኤሮ ናንጋያና ፔኤሮ ሃይቃይ
ባኣሴ፤

8 ኑኡኒ ናንጌቴያ ጎዳ ዬሱሴም፥ ሃይቄቴያ ጎዳ
ዬሱሴምኬ፤ ዬያሮ ኑ ናንጌቴያ ሃይቄቴያ ጎዳ ዬሱሴሮኬ።

9 ዓይጎሮ ጌዔቴ ኪሪስቶሴ ሃይቂ ሃይባፓ ዔቄሢ
ሼምፖና ናንጋ ዓሶና ሃይቄቴያ ናንጊና ናንጋ ዓሶኮ ጎዳ
ማዓኒኬ።

10 ሂዴቴ ፔቴይ ሜሌሢ ዑፃ ዓይጎሮ ኮይሱዋ ጎይሢና
ዎጋይ? ሃሣ ፔቴሢ ባጋሢ ዓይጎሮ ቦሃይ? ኑኡኒ ቢያሢ
ፆኦሲ ዎጎ ዎጋ ቤዞ ሺኢካንዳኔ፤

11ዎይቲ ጌዔቴ ጎዳ፦
«ታኣኒ ናንጊና ባይቁዋ ፆኦሲኬ፤

ዓሲ ቢያ ታ ቤርታ ጉምዓቲ
ፔ ዻንጎና ታኣኒ ፆኦሲ ማዔሢማርካዻንዳኔ»
ጋዓኔ ጌይንቲ ፃኣፒንቴሢሮኬ።
12 ዬያሮ ኑ ፔቴ ፔቴሢ ኑ ማዾ ዛሎ ፆኦሲ ቤርቶ ሺኢኪ
ኬኤዛንዳኔ።

ዓሲምዹቆ ማዒሢ ኮይሱዋያታሢ
13 ዓካሪ ኑጊዳፓ ፔቴይ ባጋሢዳ ኮይሱዋ ጎይሢና

ዎጊፆ ሃሾንጎ፤ ሃሣ ዓሲ ዹቂሲ ጎማሲሳ ባኣዚ
ማዺሢዳፓ ካፒንቶንጎ።

14ጎዳዬሱስኪሪስቶሴዓሲታማዔጎይፆናሙኡዚዳ
ሙይንታኒ ኮይሱዋ ሙኡዚ ባኣሢ ታ ዔሬኔ፤ ጋዓንቴ
ፔቴ ዓሲ ፔቴ ባኣዚ «ሙይንታኒ ኮይሱዋ ባኣዚኬ» ጌዒ
ማላያ ማዔቴ ዬና ባኬላ ዒዛም ሙይንታኒ ኮይሱዋ
ባኣዚኬ።

15ሙኡዚ ዛላና ኔ ዒሻሢ ኔ ማሊሺ ዖዪሳያ ማዔቴ
ናሹሞና ዒዛና ኔ ናንጋያቱዋሴ፤ ዬያሮ ኪሪስቶሴ ዒዛም
ሃይቄ ዓሢ፥ ኔሙዓሙዖ ዛሎና ጎማሲ ባይዚፖ።

16ዓካሪዒንሢምኮሺማዔባኮሜሌዓሳቦሃንዳጉዲ
ማሂፖቴ።

17 ፆኦሲ ካኣቱማ ዓያና ጌኤሺ ዛሎና ጴዻ ፂሉሞ፥
ኮሹሞና ዎዛና ማዓንዳኣፓዓቴም ሙኡዚና ዑሺና ዛላ
ባኣዚቱዋሴ።

18 ዬያ ዱማሲ ዔሪ ኪሪስቶሴም ማዻ ዓሲ ፆኦሲ
ዎዛሳንዳኔ፤ ዓሲ ቤርቲዳኣ ጋላቲንቴያ ማዓንዳኔ።

19 ዬያሮ ኮሹሞ ጴዻያ፥ ሃሣ ዎሊያ ሴካና ሃንጋና
ዶዲሻያ ማዔ ባኣዚ ኑ ማዾም።

20 ሙኡዚ ዛላና ፆኦሲ ማዾ ኑ ባይዚባኣቴ ኮሺኬ፤
ሙኡዚቢያሙይንታኒኮይሳያኬ፤ጋዓንቴሜሌዓሲዹቂ
ጎማሲሳሙኡዚሙዒሢ ዻቢንቲኬ።

21 ዓሲ ዹቂ ዻቢሻ ባኣዚ ማዔቴ ዓሽኪ ሙዒሢንታ
ዳጋሢ ዑሺንታ ሃሣ ዬያጉዴ ሜሌ ባኮዋ ሃሺፃ ቃራኬ።

22 ዓካሪ፤ ዬያ ኔኤኮ ጉሙርቂፆ ኔኤና ፆኦሲና ሌሊ
ዔራያማዖንጎ፤ ዓይጎሮ ጌዔቴ «ፒዜኬ»ጌይዒማዻ ባኮ
ዒና ዒዛኮ «ኔ ዻቤኔ» ጎዑዋ ዓሲ ጋላቲንቴያኬ።

23 ሙኡዚ ዓልቲ ዓልቲ ሙዓ ዓሲ ጋዓንቴ
ጉሙርቂሢና ዒ ሙዑዋኣሢሮ ፆኦሲ ዒዛይዳ ሜቶ
ሄሊሳንዳኔ፤ዎይቲጌዔቴጉሙርቂሢናማዺንቲባኣባኣዚ
ቢያ ጎሜኬ።

15
ዓሲ ዎዛሳኒ ኮይሳያ ማዒፆ

1 ኑኡኒ ኪሪስቶሴ ጉሙርቂፆና ዶዲ ማዔ
ዓሳ ጉሙርቂፆና ላቤ ዓሶኮ ላቢፆ ዔሪ ማኣዳያ
ማዓንዳኣፓዓቴም ኑና ኑ ዎዛሳያ ማዓኒ ኮይሱዋሴ፤

2 ኑኡኒ ፔቴ ፔቴሢ ሜሌሢ ፆኦሲ ጉሙርቂፆና
ዶዳንዳጉዲ ሜሌ ዓሢ ማኣዳኒ ዒዛ ዎዛሳ ባኣዚ ኑ
ማዾም።

3 ዓይጎሮ ጌዔቴ ኪሪስቶሴ ፔና ዎዛሲባኣሴ፤ ጋዓንቴ
«ኔና ጫሽኮና ጫዣ ታና ሄሌኔ» ጌይንቲ ፃኣፒንቴሢ
ዒዛይዳ ማዔኔ።

4 ጌኤዦ ማፃኣፓፓ ኑ ዴንቃ ጊቢ ዳንዳዒፆና ዶዲፆና
ሃጊ ማዓንዳ ዎዛ ኑኡኮ ዓኣያ ኑና ማሃንዳጉዲ
ቤርታዺ ፃኣፒንቴ ባካ ቢያ ዔራቶ ኑ ዴንቃንዳጉዲ ኑም
ፃኣፒንቴኔ።

5ዒንሢ ዬሱስ ኪሪስቶሴ ጊንፆ ሃንታዞንሢ ማዔሢሮ
ጊቢ ዳንዳዓሢና ዶዲሢና ዒንጋ፥ ጎዳ ፔቱሞ ዓያና
ዒንሢምዒንጎንጎ።

6 ዬይ ኑ ጎዳ ዬሱስ ኪሪስቶሴኮ ዓዶ ማዔ ፆኦዛሢ
* ፔቴ ዒናና ፔቴ ዑኡሲና ዒንሢ ዒዛ ቦንቻንዳጉዲ
ማሆንጎ።

ዓይሁዴ ማዒባኣ ዓሶም ኬኤዚንቴ ኮዦ ሃይሶ
7 ኪሪስቶሴ ዒንሢ ቦንቺ ዔኬሢጉዲ ዒንሢያ ዎሊ

ፆኦሲ ቦንቾም ጌዒ ቦንቹዋቴ።
8 ሃይ ታ ኬኤዛሢ ቤርታ ኑ ዓዶንሢም ዒንጊንቴ ሃጊ

ማዓንዳ ዎዛ ኩማንዳጉዲና ፆኦሲኮዋ ጉሙርቂንቲፃ
ዔርታንዳጉዲ ኪሪስቶሴ ዓይሁዴ ማዒባኣ ዓሶምማዻያ
ማዔኔ ጌይኬ።

9 ኪሪስቶሴ ዓይሁዴ ማዒባኣ ዓሶም ማዻያ ማዔ
ሜሌ ጎይፃ ዓይሁዴ ማዒባኣ ዓሳ ፆኦሲኮ ማኣሪፆ ዛሎ
ጋላታንዳጉዲኬ፤ ዬይያ፦
«ዓይሁዴ ማዒባኣ ዓሶ ባኣካ ታ ኔና ጋላታኔ፤

ኔ ሱንፆዋ ዓይኑሞና ታ ጋላታኔ»
ጌይንቲ ፃኣፒንቴሢጉዲኬ።
10 ሃሣ፦
«ዒንሢ ዓይሁዴ ማዒባኣ ዓሳ
ፆኦሲ ዶኦሬ ዴሮና ዎላ ዎዛዹዋቴ»
ጌይንቲ ፃኣፒንቴኔ።
11ላሚ ሃሣ፦

«ዓይሁዴ ማዒባኣ ዓሳ ቢያ ፆኦሲ ጋላቱዋቴ፤
ዴራኣ ቢያ ፆኦሲ ጋላቱዋቴ»

ጌይንቲ ፃኣፒንቴኔ።
12ዬያጉዲ ዒሲያሴ፦

«ዴሮ ቢያ ዑፃ ካኣታዻንዳያ
ዒሴዬ ዜርፃፓ ሾይንታንዳኔ፤

ዒዛይዳ ዓይሁዴ ማዒባኣ ዓሳ
ሃጊ ማዓንዳ ዎዛ ጌሣንዳኔ»
ጌዔኔ።
13ዒንሢኮ ሃጊ ማዓንዳ ዎዛ ዓያኖ ጌኤዦ ዎልቆና ዲጪ
ዲጪዓኣዻንዳጉዲ ሃጊማዓንዳ ዎዞ ዒንጋ፥ ጎዳ ዒንሢ
ጉሙርቄሢሮዎዛናኮሹሞናሚርጊሺዒንሢምዒንጎም።

ጳውሎሴጫርቂሲ ፃኣፒሴ ባኮ
14 ታ ዒሾንሦ! ታ ሚሾንሦ! ሚርጌና ዒንሢ ኮሺ

ማዔሢ ሃሣ ሚርጌና ዒንሢ ዔራያ ማዔሢና ፔቴ ፔቴሢ
ሜሌሢ ዞራኒ ዳንዳዓያ ማዔሢ ጎኔና ታ ዔሬኔ።

15ፔቴ ፔቴ ባኣዚ ታ ዒንሢም ጶቂሣኒ ኮዒ ሃያ ኪኢቶ
ጫርቂ ታዒንሢም ፃኣፔሢ ፆኦሲ ታኣምፔ ኮሹሞናዒንጌ
ጎይፆናኬ።

16 ዬይ ኮሹሞ ዒንጊፃ ታኣም ዒንጊንቴሢ ፆኦሲኮ
ኮዦ ሃይሶ ዓይሁዴማዒባኣ ዓሶም ቄኤሴማዒኬኤዚ፥
ዬሱስ ኪሪስቶሴም ማዻንዳጉዲኬ፤ ዬያሮ ዓይሁዴ
ማዒባኣ ዓሳ ዓያና ጌኤሺና ፆኦሲም ዱማዼያ ሃሣ ፆኦሲ
ዎዛሳያ ማዓ ፆኦሲምዒንጎ ባኣዚማዒዒንጊንታንዳጉዲ
ታ ማዻኔ።

17 ታኣኒ ዬሱስ ኪሪስቶሴና ማዒ ፆኦሲም ማዻኒ
ዳንዳዒፆና ዖቶርቃኔ።

18 ታኣኒ ዖቶርቃሢ ታ ኬኤዛ ባኮና ማዻ ማዾ
ዛሎና ዓይሁዴ ማዒባኣ ዓሳ ፆኦሲም ዓይሢንታንዳጉዲ
ኪሪስቶሴ ማሄሢሮ ሌሊኬ፤

19 ዬያጉዲ ሃሣ ኪሪስቶሴ ፆኦሲ ዎልቄና ማዺንታ
ዓኪ ማዾንታ ዲቃሣ ማዾዋ ዓያኖ ጌኤዦ ዎልቆና ማዺ
ዓይሁዴ ማዒባኣ ዓሳ ዓይሢንታንዳጉዲ ማሄሢሮ ታ
ዖቶርቃኔ፤ ዬያይዲፆና ዬሩሳላሜይዳፓ ዴንዲዔልዋሪቆኔ
ሄላንዳኣና ሃንቲ ሃንቲ ኪሪስቶሴኮ ኮዦ ሃይሶ ታ
ኬኤዜኔ።

20 ቢያ ኬሊ ታ ማላሢ ሜሌ ዓሲ ቦኦኮልቄያይዳ
ማዢሢ ማዒባኣንቴ ኪሪስቶሴኮ ሱንፃ ዋይዚንቲባኣ
ቤስካ ቢያ ኮዦ ሃይሶ ኬኤዛኒኬ።

21ዬያ ታ ማዻሢ፦
«ዒዛ ዛሎኬኤዚንቲ ቤቂባኣ ዓሳ፥

ዒዛ ዛጋንዳኔ፤
ዒዛ ዛሎ ዋይዚ ቤቂባኣ ዓሳኣ

ጶቂሢ ዔራንዳኔ»
ጌይንቲ ፃኣፒንቴ ጎይፆናኬ።

ጳውሎሴ ሮሜ ዓጮ ዓኣዻኒ ማሌሢ
22ሃኖ ሄላንዳኣናዒንሢኮይላታሙካኒዳንዳዒባኣሢ

ታ ዒንሢምኬኤዜ ጎይፆና ጊኢጊባኣሢሮኬ።

23 ሃሢ ታ ሃካ ዓኣ ማዾ ኩርሴሢሮ ሃሣሚርጌ ሌዔፓ
ዓርቂ ዒንሢ ዛጋኒ ሚርጌና ታ ኮዓሢሮ፥

24ዒስፔኔ ዓጮ ታ ዴንዳዖ ዒንሢያ ዒኢና ዛጊ ዓኣዻኒ
ማሌኔ። ዒኢካ ዻካ ዒንሢና ዎላ ታ ዴዔስካፓ ጎይፆ ታ
ዓኣዻንዳጉዲ ታኣም ኮይሳ ማኣዶ ዒንሢማኣዳንዳሢ ታ
ጉሙርቃኔ።

25 ሃሢ ጋዓንቴ ኪሪስቶሴ ጉሙርቃ ዓሶም ዒንጊንታ፥
ማኣዶ ሚኢሼ ዔኪ ዬሩሳላሜ ታ ዴንዳኔ፤

26 ዓይጎሮ ጌዔቴ ሜቄዶኒያና ዓካይያ ጌይንታ
ዓጮይዳዓኣኪሪስቶሴጉሙርቃዓሳዬሩሳላሜይዳዓኣ
ኪሪስቶሴ ጉሙርቃ ዓሶ ባኣካ ዓኣ ማንቆ ዓሶም ሚኢሼ
ማኣዶ ዳካኒ ማሌሢሮኬ።

27 ሃያ ማኣዳሢ ዔያታ ፔ ማሊሢና ዒንጌሢ ዔያቶ
ኮይሳያ ማዔምኬ፤ ዎይቲ ጌዔቴ ዓይሁዴ ማዒባኣ ዓሳ
ዓይሁዴ ዓሶና ዎላ ዓያኖ ዓንጆ ዴንቃያማዔሢሮዓይሁዴ
ማዒባኣ ዓሳ ሳዖ ዓንጆ ዒንጊ ዓይሁዴ ዓሶ ማኣዳኒ
ኮይሳሢሮኬ።

28ዬያሮ ሃያ፥ ቡኩሶናማኣዳሢሚኢሾዬሩሳላሜዔኪ
ዓኣዺ ታ ዒንጌሢኮ ጊንፃ ዒስፔኔ ዓጮ ዴንዳዖ ዒንሢ
ዬማና ታ ዛጋንዳኔ።

29 ዒንሢ ኮይላ ታ ሙካኣና ኪሪስቶሴ ዛሎና ማዓ
ዓንጆ ሚርጌና ታ ዒንሢም ዔኪሙካንዳሢ ጉሙርቃኔ።

30 ታ ዒሾንሦ! ታ ሚሾንሦ! ታ ዛሎ ታኣና ዎላ
ዶዲፆኦሲሺኢጲሢናታናዒንሢማኣዳንዳጉዲኑጎዳሢ
ዬሱስ ኪሪስቶሴና ዓያኖ ጌኤዦናኮ ናሹሞና ታ ዒንሢ
ሺኢቃኔ።

31 ዒንሢ ታኣም ሺኢቃንዳሢ ዪሁዳ ዓጮይዳ ዓኣ
ኪሪስቶሴጉሙርቁዋዓሶይዳፓ ፆኦሲታና ካፓንዳጉዲና
ዬሩሳላሜይዳ ታ ማዻንዳ ማዻ ኪሪስቶሴ ጉሙርቃ ዓሶ
ዎዛሳንዳጉዲኬ።

32 ሃሣ ያዺ ማዔሢኮ ጊንፃ ፆኦሲ ማሊሢ ማዔም
ዒንሢ ኮይላ ታ ዎዛና ዬዒ፥ ዒንሢና ዎላ ዴዒ
ሃውሻንዳጉዲኬ።

33ኮሹሞዒንጋ፥ ፆኦዛሢዒንሢቢያሢና ዎላማዖንጎ፤
ዓኣሜን።

16
ጳውሎሴ ዳኬ ሳራሢፆ

1 ኪንክሪያ ካታሞይዳ ዓኣ ሺኢጲፆ ማኣራ ማዻ ኑ
ሚሼሎ ፔቤኔ ዛሎ ታ ዒንሢ ሺኢቃኔ፤

2 ዒዛ ታናንታ ሜሌ ሚርጌ ዓሲ ማኣዳያ ማዔሢሮ
ፆኦሲ ዓሲ ሾኦቺንሣኒ ኮይሳ ጎይፆና ጎዳ ሱንፆና
ሾኦቺንሢ ዔኪ ዒዞም ኮይሳ ባኮና ቢያ ዒንሢ ዒዞ
ማኣዳንዳጉዲ ታ ዒንሢ ሺኢቃኔ።

3 ዬሱስ ኪሪስቶሴም ማዺፆና ታኣና ዎላ ፔቴ ማዔ፥
ጲሪስቂላና ዓቂላናም «ኮሺዳ?» ጌዔኔ ጎውዋቴ፤

4ዔያታታዛሎሮሃይቃኒያጌዔዓሲኬ፤ዬያሮቢያዎዴ
ታ ዔያቶም «ፆኦሲ ዒንጎም» ጋዓኔ፤ ዬያ ታ ሌሊቱዋንቴ
ዓይሁዴ ማዒባኣ ኪሪስቶሴ ጉሙርቃ ሺኢጲፆ ማኣሮ
ዓሳኣ ጋዓኔ።

5 ሃሣ ዔያቶ ማኣሮይዳ ሺኢቃኒ ቡካ፥ ኪሪስቶሴ
ጉሙርቃ ዓሶም፤ ዒሲያ ዓጮይዳፓ ቤርታዺ ኪሪስቶሴ
ጉሙርቄያ፥ ታ ዒዛ ናሽካዔፖኖቶሴም «ኮሺዳ?» ጋዓኔ፤
ጎውዋቴ።

15:10 ላሚ. ዎማ 32፡43። 15:11 ዓይኑ. 117፡1። 15:12 ዒሲ. 11፡10። 15:21 ዒሲ. 52፡15። 15:22 ሮሜ 1፡13። 15:26
1ቆሮ. 16፡1-4። 15:27 1ቆሮ. 9፡11። 16:3 ዳኪ. ማዾ 18፡2።

6 ዒንሢም ሚርጌና ላቤ ማይራሞማኣ «ኮሺዳ?»
ጌዔኔ፤ ጎውዋቴ።

7 ሃሣ ታኣና ዎላ ቱኡቴዞንሢንታ ፆኦሲ ማዾም
ዳኪንቴዞንሢባኣካዔርቴያዓይሁዴማዔ፥ታዒጊኖንሢ፥
ዓንዲሮኒቆሴና ዩኒያሴናም «ኮሺዳ?» ጎውዋቴ። ዔያታ
ኪሪስቶሴ ጉሙርቂፆና ታና ቢራያኬ።

8 ጎዳ ሱንፆና ታ ናሽካ ዓንፒሊያቶሴማኣ «ኮሺዳ?»
ጌዔኔ፤ ጎውዋቴ።

9 ኪሪስቶሴ ማዾ ማዺፆና ኑኡና ዎላ ፔቴ ማዔ፥
ዑርባኖሴናታኣኒ ናሽካ፥ዒስፃኩሴናም «ኮሺዳ?» ጋዓኔ፤
ጎውዋቴ።

10ኪሪስቶሴዒጉሙርቃሢዛጊንቲዔርቴም «ጎኔኬ»
ጌይንቴ፥ ዓፒሊሴም ሃሣ ዓርፄቡሎሴ ማኣሮ ዓሶፓ
ማዔዞንሢማ «ኮሺዳ?» ጌዔኔ፤ ጎውዋቴ።

11 ዓይሁዴ ዓሲ ማዔ፥ ታ ዒጊናሢ ሄሮዲዮኔም፤ ሃሣ
ጎዳ ጉሙርቃ ናርሴሴ ማኣሮ ዓሶማኣ «ኮሺዳ?» ጌዔኔ፤
ጎውዋቴ።

12 ጎዳ ማዾ ማዺ ላባ ቲሩፓይኖና ቲሩፖሶ ጌይንታ
ላኣሎንሢም፤ ሃሣ ሚርጌና ላቢ ማዼ፥ ኪሪስቶሴ ሱንፆና
ታ ናሽካ ፒሪሲሳ ጎዖዜሎም «ኮሺዳ?» ጌዔኔ፤ ጎውዋቴ።

13 ጎዳማዾማዺፆና ዔርቴ ሩፖሴም ሃሣ ታና ፔናጉዲ
ማሂ ናሽካዒዛኮዒንዶማኣ «ኮሺዳ?» ጌዔኔ፤ ጎውዋቴ።

14 ዓስኪራቶሴና ፒሌጎዖኔናም፥ ሄርሜሴም፥
ፓትሮባሴም፥ ሄርማሴም ሃሣዔያቶና ዎላ ዓኣ ኪሪስቶሴ
ጉሙርቃ ዒሾንሢንታ ሚሾንሢታም «ኮሺዳ?» ጌዔኔ፤
ጎውዋቴ።

15 ፒሎጎሴም፥ ዩሊያም፥ ኔሪያና ዒዛኮ ጌሮናም ሃሣ
ዖሎምሴና ዒዛና ዎላ ዓኣ ኪሪስቶሴ ጉሙርቃዞንሢም
ቢያ «ኮሺዳ?» ጌዔኔ፤ ጎውዋቴ።

16 ዎሊኮ ጌርሲንሢጉዲ፥ ናሹሞና ዎሊ ሄርቂ
ዔኤሊንቱዋቴ። ኪሪስቶሴ ጉሙርቃ ሺኢጲፆ ማኣሮ ዓሳ
ቢያ ዒንሢ «ኮሺዳ?» ጋዓኔ።

ጳውሎሴኮ ጋፒንፆ ዞሮ
17 ታ ዒሾንሦ! ታ ሚሾንሦ! ዒንሢኮ ባኣካ ዒንሢ

ዱማሳያናዒንሢኪሪስቶሴጉሙርቂፆና ዶዱዋጉዲማሃ
ዓሶይዳፓ ዒንሢና ካፑዋቴ፤ ዒንሢ ዋይዚ ዔኬ ዔራቶ
ዔያታ ዒፃያ ማዔሢሮ ዔያቶይዳፓ ዱማዹዋቴ።

18 ዬያጉዴ ዓሳ ፔኤኮ ፑርቶ ማሊፆ ኩንሣያኬ፤ ኑ
ጎዳሢ ኪሪስቶሴም ማዻያቱዋሴ፤ ዔያታ ኮሺ ጌስታያ
ማሊ፥ ጌሺሢ ሃይሴና ዒና ፂሎ ማዔ፥ ኮዦ ዓሶ ጌሻኔ።

19ዒንሢ ኮዦ ሃይሶ ዋይዚ ዔኪ ዓይሢንታያ ማዔሢ
ዓሳቢያዔራሢሮ ታና ኮሺዎዛሳኔ። ጋዓንቴ ኮሺ ባኣዚም
ጪንጫ፤ ፑርታ ባኣዚምጋዓንቴዔኤቢዔሩዋ ዓሲዒንሢ
ማዓንዳጉዲ ታ ኮዔኔ።

20 ዒንሢ ዬያይዴቴ ኮሹሞ ዒንጋ ፆኦዛሢ ፃላሄ
ዒንሢኮ ቶኮ ዴማ ዓጊ ሄርቂ ዳኣፃንዳኔ።
ጎዳ ዬሱስ ኪሪስቶሴኮ ኮሹሞ ዒንጊፃ ዒንሢና

ማዖንጎ።
21 ታኣና ዎላ ማዻ ፂሞቴዎሴንታ ኑ ዜርፆ፥ ዓይሁዴ

ማዔ፥ሉቂዮሴንታዒያሱኔንታ ዬያጉዲ ሃሣሶስጳፂሮሴያ
«ኮሺዳ?» ዒንሢ ጋዓኔ።

22 ሃያ ኪኢቶ ፃኣፓሢ፥ ታኣኒ ፄፄሪዮሴያ ጎዳ ሱንፆና
ዒንሢ «ኮሺዳ?» ጋዓኔ።

23 ታና ሃሣ ሾኦቺንሣሢና ሃይካ ዓኣ ኪሪስቶሴ
ጉሙርቃ ዓሶዋ ፔ ማኣሮይዳ ቡኪ ሺኢቃንዳጉዲ

ማሃ፥ ጋይዮሴንታ ሃኖ ካታሜሎኮ ሚኢሾ ዓርቃያ ማዔ፥
ዔራስፆሴንታ ኑ ዒሻሢ ቁዋርፆሴንታ ዒንሢ «ኮሺዳ?»
ጋዓኔ።

24 ጎዳ ዬሱስ ኪሪስቶሴኮ ኮሹሞ ዒንጊፃ ዒንሢ
ቢያሢምማዖንጎ፤ ዓኣሜን።

ጳውሎሴኮ ጋላቶ ሺኢጲፆ
25ዓካሪ ፆኦሲም ጋላታ ሄሎንጎ! ሚርጌሌዔዓኣሺንቲ

ዓኣዖ ሃሢ ታኣኒ ዬሱስ ኪሪስቶሴ ዛሎ ኬኤዛ፥ ኮዦ
ሃይሶና ፔጋዼ ጎኑሞና ዶዲ ዒንሢ ዔቃንዳጉዲ ፆኦሲ
ዒንሢማሃኒ ዳንዳዓኔ።

26 ሃሢ ጋዓንቴ ዬይ ጎኑማ ፆኦሲ ማሊፆ ኬኤዛ
ዓሶ ማፃኣፖ ዛሎና ፔጋዺ ጴዼኔ፤ ቢያሢ ጉሙርቂ
ዓይሢንታንዳጉዲ ናንጊና ናንጋ ፆኦዛሢ ዓይሤም ዴሬ
ቢያ ዔራንዳጉዲ ዬይ ማዺንቴኔ፤

27 ዒዚ ሌሊ ዔራ ማዔ፥ ፔቴ ፆኦዛሢም ዬሱስ
ኪሪስቶሴ ዛሎና ናንጊና ቦንቾ ማዖንጎ! ዓኣሜን።

ፆኦሲማዾምዳኪንቴ ጳውሎሴዳኬ
ቤርታሳ ኪኢቶ

ቆሮንቶሴ ዓጮዓሶም
ዓይፆ ካሮ

ጳውሎሴ ቆሮንቶሴ ዓሶም ፃኣፔ ቤርታሳ ኪኢታ
ፃኣፒንቴሢ ዓይጎሮዳይ ጌዔቴ ጳውሎሴ ቆሮንቶሴይዳ
ዔቂሴ ሺኢጲፆ ማኣሮይዳ ኪሪስቶሴ ጉሙርቂ ናንጎ
ናንጎና ኪሪስቶሴ ጉሙርቂፆና ዛሎ ዔቄ ሜታሳ ጌኤዞ
ጊኢጊሾንዶ ጎይሢ ኮዓኒኬ። ቆሮንቶሴ ዬኖ ዎዶና ዓጮ
ቢያሢሮ ማዔ ጊሪኬ ዓጪ ካታማኬ፤ ሃሣ ዓካይያ
ጌይንታ ሮሜ ዓጮ ዴማ ዓኣ ዓጬሎኮዋ ዼኤፒ
ካታማኬ። ዬና ካታሜላ ሚርጌ ኮርሞ ኮርሚንታያ፥ ዓሳ
ዱማ ዱማ ጎይሢ ናንጋያ ጊንሣ «ፑርታኬ፥ ኮሺኬ» ጎዖ
ባኣዚ ባኣያ ሃሣ ዱማዱማ ካኣሺ ዺቢ ዓኣ ቤሲኬ።
ጳውሎሴ ባሼ ዔርዛኒ ኮዓሢ ሺኢጲፆ ማኣሮ ዓሶ

ባኣካዓኣፓቂንቲፆና «ፑርታኬ፥ኮሺኬ»ጋዓማሊሢባኣያ
ናንጊፆ ዛሎ፤ ዬያጉዲ ሃሣ ዓኒ፥ ማቾ ማዒባኣያና ላሂሢ
ዛላና ዔፒ ዛላ፥ ዓሶኮማሊፆይዳ ዓኣ ዖኦጪሢ፥ሺኢጲፆ
ማኣሮ ዓሳ ዎርቃንዳ ዎጌ ዛላ፥ ዓያና ጌኤሺዳፓዒንጊንታ
ዱማዱማዒንጊፆ ዛሎና ሃይቢዳፓ ዔቂሢ ዛላኬ። ኮዦ
ሃይሳ ዬንሢ ዖኦጪፆንሢኮማሂኬኤዛማሊፆ ዒዚ ኮሺ
ፔጋሲ ኬኤዛኔ።
ፆኦሲ ፔ ዴሮም ዒንጌ ዒንጊፆይዳፓ ቢያ ናሹሞ ባሼ

ማዔሢ ዔርዛ፥ ዓይ. 13 ሃኖ ማፃኣፖይዳ ሚርጌና ዔርታ
ቤሲ ማዓንዳኔ ጌይንታኔ።
ማፃኣፔላዱማዱማዓርቄ ባኮ
ዓይፆ ካሮ (1፡1-9)
ሺኢጲፆማኣሮ ዓሶ ባኣካማዢንቴዱሙሞ (1፡10—
4፡21)

ዓኒ ሃሣማቾማዒባኣያናላሂሢዛላናማኣሪዓሲናዛላ
(5፡1—7፡40)

ኪሪስቶሴ ጉሙርቃ ዓሶና ጉሙርቁዋ ዓሶና ዛላ (8፡1
—11፡1)

ሺኢጲፆ ማኣሮ ዓሶ ናንጎና ፆኦሲ ካኣሽኮንዶ ጎይሢና
(11፡2—14፡40)

ሃይቢፓ ዔቂሢ ዛላ (15፡1-58)
ኪሪስቶሴ ጉሙርቃ ዓሳ ዒንጋኒ ኮይሳ ማኣዳሢ
(16፡1-4)

ጳውሎሴፔዛላኬኤዜባኣዚናጋፒንሢሃይሴ (16፡5-
24)

1 ፆኦሲ ማሊሢና ዬሱስ ኪሪስቶሴም ዳኪንቲ ማዻያ
ማዒ፥ ዔኤሊንቴ ጳውሎሴና ኑ ዒሻሢ ሶስቴንሴናይዳፓ፤

2ዬሱስኪሪስቶሴና ዎላዔያቶኮ ዓኣ ፔቱሞና ዔያቶና
ኑኡናናኮ ጎዳ ማዔ፥ ኑ ጎዳሢ፥ ዬሱስ ኪሪስቶሴ ቢያ
ቤዛ ካኣሽካ ኪሪስቶሴ ጉሙርቃ ዓሶና ዎላ ፆኦሲም
ዱማዼ ዴሬ ማዓንዳጉዲ ዔኤሊንቴ ቆሮንቶሴይዳ ዓኣ
ኪሪስቶሴ ጉሙርቃ ዓሶም ቢያ፥

3 ኑ ዓዳሢ፥ ፆኦዛሢና ኑ ጎዳሢ፥ ዬሱስ
ኪሪስቶሴናይዳፓ ዒንጊንታ ዒንጊፆና ኮሹሞና ዒንሢም
ማዖንጎ።

ጳውሎሴኮ ፆኦሲ ጋላቲፆ
4ዬሱስ ኪሪስቶሴ ዛሎና ፆኦሲ ፔኤኮ ኮሹሞ ዒንጊፆ

ዒንሢም ዒንጌሢሮ ዒንሢ ዛሎሮ ቢያ ዎዴ ታ ዒዛ
ጋላታኔ።

5 ዓይጎሮ ጌዔቴ ጌኤሲና ሃሣ ዔራቶና ኪሪስቶሴና
ማዒ ዒንሢሚርጌ ባኣዚ ዔሬሢሮኬ።

6 ኪሪስቶሴ ዛሎ ኑ ዒንሢም ማርካዼ ማርካታ
ዒንሢኮ ዒና ዶዲ ዓኣኔ።

7ዬያሮ ኑ ጎዳሢ፥ ዬሱስ ኪሪስቶሴኮሙኪፆ ካፒ ካፒ
ዒንሢ ናንጌቴ ዓይጎጉዴ ዓያና ዒንጊሢማዔቴያ ዒንሢም
ፓጫዓኬ፤

8 ኑ ጎዳሢ፥ ዬሱስ ኪሪስቶሴ ማዒ ሙካ ኬሎና
ዾንኪሳ ባኣዚ ባኣያ ማዒ ዒንሢ ጴዻንዳጉዲ ዒዚ
ዒንሢ ጋፒንፆ ሄላንዳኣና ዶዲ ናንጋንዳጉዲማሃንዳኔ።

9 ፔኤኮ ናዓሢ፥ ኑ ጎዳ፥ ዬሱስ ኪሪስቶሴና ዎላ
ፔቱሞዒንሢኮዓኣያማዓንዳጉዲዒንሢዔኤሌፆኦዛሢ
ጉሙርቂንቴያኬ።

ቆሮንቶሴ ሺኢጲፆ ማኣሮ ዓሶ ባኣካ ማዢንቴ
ዱማዺፆ

10 ታ ዒሾንሦ፥ ታ ሚሾንሦ! «ዒንሢ ባኣካ ዱማዺሢ
ጴዾፓ፤ ቢያሢ ዎላ ጊኢጊ፥ ፔቴ ማሊሢና ፔቴ ዒናና ዓኣያ
ማዒ ዶዲ ናንጉዋቴ» ጌይ ኑ ጎዳሢ፥ ዬሱስ ኪሪስቶሴ
ሱንፆና ታ ዒንሢ ሺኢቃኔ።

11 ታ ዒሾንሦ፥ ታ ሚሾንሦ! ዒንሢ ባኣካ ማርሞና
ፓቂንቲሢና ዓኣሢ ቄሎዔማኣሮ ዓሶይዳፓ ታ ዋይዜኔ።

12ታዋይዜ ጎይፃዒንሢፔቴፔቴሢ፦ «ታኣኒ ጳውሎሴ
ዓሲኬ፤ ታኣኒ ዓጲሎሴ ዓሲኬ፤ ታኣኒ ኬፓ * ዓሲኬ»
ጋዓዛ፥ ዛላ፦ «ታኣኒ ኪሪስቶሴ ዓሲኬ» ጋዓኔ፥ ጋዓያኬ።

13 ሂዳዖ ኪሪስቶሴ ፓቂንቴኔ ጌይሢዳ? ጳውሎሴ
ዒንሢዛሎሱፂንቲ ሃይቂያ? ሃሣዒንሢዋኣፆናማስቴሢ
ጳውሎሴ ሱንፆናዳ?

14 ታኣኒ ቄሪስጶሴና ጋይዮሴናይዳፓ ዓታዛ ዒንሢዳፓ
ዖናኣ ዋኣሢና ማስኪባኣሢሮ ፆኦሲ ታ ጋላታኔ።

15 ዬያሮ «ጳውሎሴ ሱንፆና ታ ዋኣፆ ማስቴኔ» ጌዒ
ኬኤዛንዳይ ዒንሢዳፓ ባኣሴ።

16 ጎኔኬ፤ ዒስፂፓኖሴ ማኣሮ ዓሶ ታ ማስኬኔ፤
ያቶይዳፓ ዓታዛ ሜሌ ዓሲ ታ ማስኬያ ዓኣሢ ታኣም
ዔርቱዋሴ።

17 ኪሪስቶሴ ታና ዳኬሢ ዒዛኮ ኮዦ ሃይሶ ቃኣሎ
ኬኤዛንዳጉዲኬ፤ ዋኣሢና ታ ማስካንዳጉዲቱዋሴ፤
ኪሪስቶሴኮ ፑርቶ ዓሶሱፆሚፃሱፂንቲ ሃይቂፃ ጉሪማዒ
ዓቱዋጉዲዒዛኮ ኮዦ ሃይሶ ቃኣሎ ታኬኤዛሢዓሲዳፓ
ማዔ፥ ጌኤሲ ዔራቶናቱዋሴ።

ኪሪስቶሴኮ ፆኦሲ ዎልቆና ዔራቶና ማዒፆ
18 «ኪሪስቶሴ ፑርቶ ዓሶ ሱፆ ሚፆ ዑፃ ሱፂንቲ

ሃይቄኔ» ጋዓ ቃኣላ ባይቃኒ ጊኢጌ ዓሶም ዔኤያቶ ማዒ
ዛጊንታኔ፤ ኑና ዻቃ ዓሶም ጋዓንቴ ፆኦሲ ዎልቄኬ።

19ዓይጎሮ ጌዔቴ፦
«ዔሮ ዓሶኮ ዔራቶ ታ ባይዛንዳኔ፤

ዑሣዓኣዼዔሮኮዔራቶ ታጉሪማሃንዳኔ»ጌይንቲ
ፃኣፒንቴሢሮኬ።

20 ዓካሪ ዔራሢ ዎካ ዓኣይ? ዑሣ ዓኣዼ ዔራሢያ
ዎካዳይ? ሃሣ ቢያ ባኮ ዛጊ፥ ዱማሲ ዔራሢያ ዎካ
ዓኣይ? ፆኦሲ ሃያ ዓጮዔራቶ ዔኤያቶ ማሂባኣዓዳ?

* 1:12 ኬፓ፦ ጌይፃ ጊሪኬ ዓሶ ሙኡጮና «ጴፂሮሴ» ጌይሢኬ። 1:12 ዳኪ. ማዾ 18፡24። 1:14 ዳኪ. ማዾ 18፡8፤ 19፡29፤ ሮሜ 16፡23።
1:16 1ቆሮ. 16፡15። 1:19ዒሲ. 29፡14። 1:20ዒዮ. 12፡17፤ ዒሲ. 19፡12፤ 33፡18፤ 44፡25።



1 ቆሮንቶሴ ዓሶም 1:21 911 1 ቆሮንቶሴ ዓሶም 3:3

21 ሃያ ዓጮ ዓሳ ፔ ዔራቶና ፆኦሲ ዔራኒ
ዳንዳዑዋጉዲ፥ ፆኦሲ ፔ ዔራቶና ዔያታ ዔሩዋጉዲ
ማሄኔ፤ ጋዓንቴ ዓጮ ሃያም ዔኤያቶ ማዒ ፓይዲንቴ፥ ኑ
ኬኤዛ ኮዦ ሃይሶ ኪኢታ ጉሙርቃዞንሢ ዻቂሻንዳጉዲ
ፆኦሲ ማሊሢማዔኔ።

22 ዒንሢ ዔራሢጉዲ ዓይሁዶ ዓሳ ፆኦሲ ዎልቄና
ማዺንታ ዓኪ ባኣዚ ዛጋኒ ኮዓኔ፤ ሃሣ ዓይሁዴ ማዒባኣ
ጊሪኮ ዓሳ ዔራቶ ዔራኒ ኮዓኔ።

23 ኑኡኒ ጋዓንቴ ሱፂንቲ ሃይቄ ኪሪስቶሴ ዛሎ
ኬኤዛኔ፤ ዬይ ኑኡኒ ኬኤዛ ሃይሳ፦ ዓይሁዶ ዓሶም ዔርቶ
ዒፂዻቢሻያና ዓይሁዴማዒባኣጊሪኬዓሶምዔኤያቶኬ።

24 ፆኦሲ ዔኤሌ፥ ዓይሁዴ ማዔቴያ ዓይሁዴ ማዒባኣ
ጊሪኬ ዓሶም ጋዓንቴ ኪሪስቶሴ ፆኦሲኮ ዎልቄና
ዔራቶናኬ።

25 ዎይቲ ጌዔቴ ፆኦሲ ዔዔኤዬኔ ጎዖዛ፥ ዬይ ዓሲ
ዔራቶይዳፓ ባሼኬ፤ ሃሣ ፆኦሲ ላላቤኔ ጎዖዛ፥ ዓሲ
ዎልቄይዳፓ ባሼ ማዓሢሮኬ።

26 ታ ዒሾንሦ ታ ሚሾንሦ! ፆኦሲ ዒንሢ ዔኤላ
ዎዶና ዒንሢ ዎዚጉዴ ዓሲታቴ ሂንዳ ማሉዋቴ፤ ዓሲ ማላ
ጎይሢና ዒንሢ ባኣካ ሚርጌሢ ዔራ ዓሲ፥ ዎልቄና ዓኣ
ዓሲ ሃሣ ዼኤፒ ዼኤፒ ጌይንታ ዓሲ ባኣሴ።

27ጋዓንቴ ፆኦሲዔሮ ዓሶ ቦርሲሳኒ ዓጮይዳዔኤያኬ
ጎዖ ዓሶ ዶኦሬኔ፤ ሃሣ ዎልቄና ዓኣ ዓሶ ቦርሲሳኒ ዓጮይዳ
ላቤያ ማዒ ፓይዲንታዞንሢ ዶኦሬኔ።

28 ዓጮ ዓሶም ቦንቺንቴያ ማዒ ጴዻ ባኮ ባይዛኒ
ዓጮይዳ ቦሂንቴያ፥ ጉሪ ማዔያ ሃሣ ቤሲ ባኣ ባኮ
ዶኦሬኔ።

29 ዬያ ፆኦሲ ማዼሢ ዓይጎ ዓሲያ ዒዛ ቤርታ
ዖቶርቁዋጉዲኬ፤

30ዒንሢ ጋዓንቴ ፆኦሲ ዬሱስ ኪሪስቶሴና ዎላ ፔቱሞ
ዓኣያ ማዓንዳጉዲ ማሄኔ። ዬያሮ ኑኡኮ ዔራታ፥ ፂሉማ፥
ኑኡኮ ፆኦሲምዱማዼያማዒፃ፤ ሃሣ ኑና ዻቂሻያ ማዓሢያ
ዬሱስ ኪሪስቶሴ ማዓንዳጉዲ ፆኦሲ ማሄኔ።

31 ዓካሪ ጌኤዦ ማፃኣፓ ጋዓሢጉዲ፦ «ዖቶርቃሢ
ፆኦሲና ዖቶርቆንጎ» ጌዔኔ።

2
ኪሪስቶሴኮ ሱፂንቶ ዛሎ

1 ታ ዒሾንሦ! ታ ሚሾንሦ! ታኣኒ ዒንሢ ኮይላ
ሙኬያና ፆኦሲኮ ዓኣሺንቴ ማሊፆ * ታ ዒንሢ ዔርዜኔ፤
ታኣኒ ሃይሴ ዔሪ ጌስታያ ማዔሢና ታኣኮ ዓኣ ዔራቶና
ዒንሢም ዻዋኒ ታ ኮዒባኣሴ።

2 ዓይጎሮ ጌዔቴ ዒንሢና ታ ዓኣ ዎዶማና ዬሱስ
ኪሪስቶሴ ዛሎና ሃሣ ዒዛኮ ሱፂንቲ ሃይቦ ዛሎይዳፓ
ዓታዛ ሜሌ ዓይጎዋ ዔሩዋያ ማዓኒ ታ ማሌሢሮኬ።

3 ዬያሮ ዒንሢ ኮራ ታ ዓኣ ዎዶና ላቤ ዓሲ ማዒ፥
ዒጊቹሞና ሚርጌ ጎጋይቂሢናይዳ ታ ዓኣያ ማዔኔ።

4 ታኣኒ ኬኤዜሢታቴያ ዔርዜ ቃኣላ ፆኦሲ ዓያናና
ማኣዲንቲ ማዓንዳኣፓዓቴም ዓሲ ዔራቶና ዑሣ ዓኣዼ
ዔራቶና ሃሣ ሃይሴ ኮሺሢናቱዋሴ።

5 ዬያ ታኣኒ ማዼሢ ዒንሢኮ ፆኦሲ ጉሙርቂፃ
ዓሲ ዔራቶና ማዒባኣዖ፥ ፆኦሲ ዎልቄና ማዔያ
ማዓንዳጉዲኬ።

ፆኦሲ ዔራቶ

6 ጋዓንቴ ዓያኖ ናንጎና ዶዴ ዓሶምዔራቶና ኑ ኬኤዛኔ፤
ኑኡኒ ኬኤዛ ዔራታ፦ ሃያ ዓጮ ዔራቶ ሃሣ ጋፒንፃ
ባይሲንታ ማዔ፥ ሃያ ዓጮ ዎይሣ ዓሶ ዔራቶናቱዋሴ።

7 ኑኡኒ ኬኤዛ ዔራታ ጋዓንቴ ፆኦሲ ቤርታዺ ሚርጌ
ዎዴኮ ቤርታኣፓ ኑ ቦንቾም ጌዒ ጊኢጊሼ፥ ፆኦሲኮ
ዓኣሺንቲ ዓኣ ዔራቶኬ።

8ሃያ ዓጮዎይሣዓሶባኣካፓዬያዔራቶዔሬይ ዖኦኒያ
ባኣሴ፤ ዎንዴ ዔያታ ዬያ ዔሬያ ማዔቴ ቦንቺንቴ፥ ጎዳሢ
ሱፂ ዔያታ ዎዺንዱዋያታንቴኬ።

9ዬይ ያዺ ማዔቴያ ጌኤዦማፃኣፓ፦
«ዓሲኮ ዓኣፒ ዴንቂባኣያ

ዋይዚ ዋይዚባኣያ
ሃሣ ዒናኣ ማሊባኣያ
ፆኦሲ ዒዛ ናሽካዞንሢም ጊኢጊሼኔ» ጋዓኔ።

10 ኑም ጋዓንቴ ፆኦሲ ፔኤኮ ዓያኖ ዛሎና ዓኣሺንቴ
ማሊፆ ፔጋሲ ዔርዜኔ። ዓይጎሮ ጌዔቴ ፆኦሲኮ ዓያና
ዔርቱዋያ ማዔ፥ ፆኦሲ ማሊፆታዖ ዓይሱዋዖ ቢያ ባኣዚ
ዴንቂ ዔራሢሮኬ።

11 ፔቴ ዓሲ ዛላ ማዔቴ ፔቴ ዒዛ ዓሢ ዓያናፓ ዓታዛ
ሜሌዒዛይዳዓኣዒዛኮማሊፆዔራንዳይ ዖኦኒያ ባኣሴ፤
ዬያጉዲ ፆኦሲ ዓያናፓ ዓታዛ ፆኦሲማሊፆ ዔራይ ባኣሴ።

12ኑኡኒ ሃያ ዓጮዓያኖዔኪባኣሴ፤ ኑኡኒዔኬሢፆኦሲ
ኑም ዒንጌ ባኮ ቢያ ኑና ዔርዛ ፆኦሲ ዓያኖኬ።

13 ዬያሮ ኑኡኒ ዓያኖ ዛሎ ባኮ ዓያኖና ዓኣ ዓሶም
ዔርዛሢዓሲዳፓጴዼዔራቶናቱዋንቴ ፆኦሲዓያኖይዳፓ
ጴዻ ዔራቶናኬ።

14 ፆኦሲ ዓያናባኣ ዓሲ ፆኦሲ ዓያና ዒንጋ ዒንጊፆ ዔካኒ
ዳንዳዑዋሴ፤ ዓይጎሮ ጌዔቴ ዬይ ዓያኖና ዛጊንቲ ዔርታ
ባኣዚ ማዔሢሮ ዒዛም ዔርታኒ ዳንዳዑዋሴ፤ ጉቤ ዬይ
ዒዛም ዔኤያቶ ማሊ ጴዻንዳኔ።

15 ፆኦሲ ዓያናና ዓኣ ዓሲ ቢያ ባኣዚ ዛጊ ዔራኒ
ዳንዳዓኔ፤ ዒዛ ጋዓንቴ ዖኦኒያ ዛጊ ዔራኒ ዳንዳዑዋሴ።

16ዬይያ፦
«ፆኦሲ ዒና ዖኦኒ ዔራይ?

ዒዛ ዞራኒ ዳንዳዓሢያ ዖናዳይ?»
ጌይንቲ ፃኣፒንቴሢጉዲኬ።
ኑኡኮ ጋዓንቴ ኪሪስቶሴ ዒና ዓኣኔ።

3
ቆሮንቶሴ ሺኢጲፆ ማኣሮ ዓሶ ባኣካ ማዢንቴ

ዱሙሞ
1ታዒሾንሦታሚሾንሦ! ጎኔኬኤዞያታቴ ታኣኒዒንሢ

ዔርዜሢ ሃጊ ዒንሢ ኪሪስቶሴ ጉሙርቂፆና ዶዲባኣ፥
ናይ ማዔያ ሃሣ ሃያ ዓጮ ማሊፆና ዓኣ ዓሲ ማሂ
ማዓንዳኣፓዓቴም ዶዲ ዓያናና ዓኣ ዓሲ ማሂ ታ ዒንሢ
ዔርዛኒ ዳንዳዒባኣሴ።

2ዶዲሙኡዚሙዓኒ ዳንዳዑዋያ ዒንሢማዔሢሮ ታ
ዒንሢ ዑሼሢ ዲኢቂ ማዓንዳኣፓዓቴም ዶዲሙኡዚ ታ
ዒንሢሙኡዚባኣሴ፤ ሃሢታቴያ ዒንሢዶዲሙኡዚ ሃጊ
ሙዓኒ ዳንዳዑዋያኬ።

3 ዎይቲ ጌዔቴ ሃሢያ ዒንሢ ሃያ ዓጮ ዓሶ ማሊፆና
ዓኣያኬ፤ ዎሊዒንሢ ቂኢራያና ማርማያናታሢሮ ሃያ ዓጮ
ዓሶ ማሊፆና ዓኣኔ ጌይሢቱዋዓዳ? ፆኦሲ ዓሲ ማዒፃ
ዒንሢኮ ዓቴም ሃያ ዓጮ ዓሶ ዒንሢማዒባኣዓዳ?

4 ዒንሢዳፓ ፔቴሢ፦ «ታ ጳውሎሴ ዓሲኬ» ጋዓዛ፥
ባጋሢ ሃሣ፦ «ታኣኒ ዓጲሎሴ ዓሲኬ» ጌይፆና ዒንሢ
ፆኦሲ ዓሲ ማዒፆ ሃሺ ሃያ ዓጮ ዓሲማዒባኣዓዳ?

5 ዓካሪ ዓጲሎሴንታ ጳውሎሴንታ ዓይጎዳይ? ዔያታ
ዒንሢ ኪሪስቶሴ ጉሙርቃንዳጉዲ ማሄ ፆኦሲም ማዻ
ዓሶኬ፤ዔያታፔቴፔቴሢማዻሢጎዳዔያቶማዻንዳጉዲ
ዓይሤ ጎይፆኬ፤

6 ዜርፆ ታ ዱኡቄኔ፤ ዓጲሎሴ ዋኣፆ ዑሼኔ፤ ባቃልሲ
ዑጊሴሢ ጋዓንቴ ፆኦሲኬ።

7 ዬያሮ ዼኤፖ ማዾ ማዼሢ ባቃሎ ዑጊሴ፥ ፆኦዛሢ
ማዓንዳኣፓዓቴም ዱኡቄሢንታ ዋኣፆ ዑሼሢንታቱዋሴ።

8 ዜርፆ ዱኡቄሢና ዋኣፆ ዑሼሢና ሄኮኬ፤ ዬያታ ፔቴ
ፔቴሢ ፔኤኮ ማዾጉዴያ ማዼ ዛሎ ዒንጎ ባኮ ዔካንዳኔ።

9 ዓይጎሮ ጌዔቴ ኑኡኒ ፆኦሲም ዎላ ማዻዞንሢኬ፤
ዒንሢ ጋዓንቴ ፆኦሲኮ ጎዦና ማኣሮና ማዓያኬ።

10 ፆኦሲ ታኣም ዒንጌ ኮሹሞዒንጊፆጉዴያ ኮሺ ዔራ፥
ማኣሪ ማዣ፥ ሃኣሚጉዲ ቦኦኮሎ ታ ቦኦኮልቄኔ፤ ባጋሢ
ታኣኒ ቦኦኮልቄሢዳ ማኣሮ ማዣኔ፤ ጋዓንቴ ፔቴ ፔቴሢ
ዎማይዲ ዔሪ ማዣንዳቴያ ኮሺ ዔራኒ ኮይሳኔ።

11ዓይጎሮ ጌዔቴፔቴና ቦኦኮልቂንቴማፓዓታዛ ዖኦኒያ
ሜሌጊዳቦኦኮልቃኒ ዳንዳዑዋሴ፤ ዬይ ቦኦኮላሢዬሱስ
ኪሪስቶሴታሢሮኬ።

12 ዬያ ቦኦኮላሢዳ ዎርቄና ማዔቴያ ቢራ ዓንጊና ሃሣ
ኮሺሚዛጲሹቺናኣ ማዖምሚሢና ሃሣማኣቲና ማዔቴያ
ሃውሊና ማዣይ ዓኣቶ፦

13 ፔቴ ፔቴሢ ዓይጎና ማዤቴያ ዔርታንዳ ዎጌ ኬሊ
ሙካንዳኔ፤ ዬና ኬላ ፔቴ ፔቴ ዓሳ ማኣሮ ማዤሢ
ዓይጎናታቴያ ታሚዳ ዓጊንቲ ዛጊንታንዳሢሮ ዱማዺ
ዔርታንዳኔ።

14ማኣሮ ማዤ ዓሢኮ ማዻ ታሞና ሙይንቱዋዖ ዶዲ
ዓቴቴ ዬይ ዓሢ ፔ ማዾ ዛሎዒንጎ ባኮ ዔካንዳኔ።

15ማዻ ታሚናሙይንቲ ባይቄ ዓሢ ጋዓንቴ ማዻ ዛሎ
ዒንጎንዶ ባኮይዳፓ ዓታንዳኔ፤ ዬይ ያዺ ማዔቴያ ዓሢ
ታማ ጋውሌንቴ ዓቴያጉዲማዒ ዻቃንዳኔ።

16 ዒንሢ ዒንሢ ቶኦኪና ፆኦሲኮ ጌኤሺ ማኣሪ ሃሣ
ፆኦሲኮ ዓያና ዒንሢዳ ናንጋያታሢ ዒንሢ ዔሩዋዓዳ?

17 ዓካሪ ዓሲ ፆኦሲኮ ጌኤዦ ማኣሮ ሻሄቴ ፆኦሲ ዒዛ
ዓሢ ባይዛንዳኔ፤ ዓይጎሮ ጌዔቴ ፆኦሲኮ ጌኤዦ ማኣራ
ዒዛም ዱማዼያታሢሮኬ፤ ዬይ ጌኤዦ፥ ዱማዼ ማኣራ
ዒንሢኬ።

18ዖኦኒያ ፔና ጌሾፓ፤ ሃያ ዓጮዔራቶ ጎይፆናዔራማሂ
ፔና ዛጋ ዓሲ ዓኣቶ ፆኦሲኮ ጎኔ ዔራቶ ዴንቃኒ ፔና ዔኤያ
ማሂ ዛጎንጎ።

19 ዓይጎሮ ጌዔቴ ሃያ ዓጮ ዔራታ ፆኦሲ ቤርታ
ዔኤያቶታሢሮኬ፤ ዬይያ፦
«ፆኦሲ ‹ዔሮኬ› ጋዓ ዓሶ

ዔያቶኮጌኖማሊፆናዔያቶዓርቃኔ»ጌይንቴሢጉዲኬ።

20ዬያጉዲ ሃሣ፦
«ፆኦሲ ሃያ ዓጮዔሮ ዓሶኮ ማሊፃ

ጉሪ ባኣዚ ማዔሢዔራኔ» ጌይንቲ ፃኣፒንቴኔ።
21 ዬያሮ ቢያ ባካ ዒንሢሮ ማዔሢሮ ዓይጎ ዓሲያ ፔ

ማዻ ባኣዚና ሄርሺንቶፓ።
22 ጳውሎሴ፥ ዓጲሎሴ፥ ጴፂሮሴ፥ ሃይ ዓጫ፥ ናንጋ፥

ሃይባ፥ ሃሢ ዓኣ ባኮ ማዔቴያ ሃጊ ሙካንዳ ባካ ቢያ
ዒንሢሮኬ።

23 ዒንሢ ጋዓንቴ ኪሪስቶሴሮኬ፤ ኪሪስቶሴ ሃሣ
ፆኦሲሮኬ።

4
ኪሪስቶሴምማዻ ዓሶ

1 ዓካሪ ዓሲ ቢያ ኑና ኪሪስቶሴም ማዻ ዓሲ ሃሣ
ፆኦሲኮ ዓኣሺንቴማሊፆ ፔጋሳንዳጉዲ፥ ጉሙርቂዒንጎና
ዓሲኬ ጋዓንዳያ ኮይሳኔ።

2ጉሙርቂ ዒንጎና ዓሳ ጉሙርቂንታያ ማዓኒ ኮይሳኔ።
3 ታና ዒንሢታቴያ ሃሣ ሜሌ ዓሳ «ዒ ዻቤኔ» ጌዒ

ዎጋያማዔቴያሜታባኣሴ፥ ናንጎንጎ፤ ታኣኒታዖ «ታዻቤኔ»
ጌዒ ታ ጊዳ ዎጋኒ ዳንዳዑዋሴ።

4 ታ ዔራ ጎይፆናታቴ ታ ዒና ታና «ዻቤኔ» ጎዑዋሴ፤
ዬይ፦ ታኣኮ ዻቢንቲ ባኣያ ማዒፆ ዔርዙዋሴ፤ ጋዓንቴ ታ
ጊዳ «ኔ ዻቤኔ» ጌይ ዎጋንዳሢ ጎዳ ዬሱሴ ሌሊኬ።

5 ዬያሮ ጎዳ ዬሱሴ ጋፒንፆ ዎጎሮ ሙካንዳሢኮ ቤርታ
ዖጊዳ ማዔቴያ ኮይሱዋ ጎይሢና ዎጊፖቴ፤ ዒዚ ሙኬ
ዎዶናዹሞይዳዓኣሺንቴባኮፔጋሳንዳኔ፤ ሃሣዓሳፔዒና
ዓኣቺ ዓርቄ ማሊፆ ፔጋሲ ዒማና ዻዋንዳኔ። ዒማና ፔቴ
ፔቴሢ ፆኦሲዳፓ ኮይሳ ጎይፆና ጋላታ ዴንቃንዳኔ።

6 ታ ዒሾንሦ! ታ ሚሾንሦ! ዒንሢ ማኣዳኒ ጌዒ
ታኣና ዓጲሎሴና ዬያ ዛሎኮ ኮኦኪንሢ ማሂ ታ ዒንሢም
ኬኤዜኔ፤ዬያታማዼሢ፦ «ፃኣፒንቴዎጎኮዑሣዓኣዺፖ»
ጋዓዞሮ ኑዛሎናዒንሢዔራንዳጉዲጌይኬ።ዬያሮፔቴያ
ባጋሢዳፓ ባሼ ማሂ ዛጊ፥ ዒዛና ሄርሺንቲፖቴ።

7 ኔና ሃንጎ ዓሶይዳፓ ባሼ ማሄሢ ዖናዳይ? ቢያ ባኮ ኔ
ዔኬሢ ፆኦሲዳፓኬ፤ ኔኤሮ ማዔ፥ ዓይጎ ባኣዚያ ባኣሴ፤
ሂዳዖቢያ ባኮ ኔዔኬሢፆኦሲዳፓማዔቴዔኪባኣያማዒ
ዓይጋ ኔ ሄርሺንታይ?

8 ሃሢ ሃይሾ ዒንሢም ኮይሳ ባኮ ቢያ ዒንሢ
ዴንቄኔ! ሃሣ ዒንሢ ዖርጎጬኔ! ኑ ጊዳፓ ዱማዺያ
ዒንሢ ካኣታዼኔ! ጎኔ ዒንሢ ካኣታዼያ ማዔቴያ ኑኡኒ
ዒንሢና ዎላ ካኣታዻንዳያታሢሮ ካኣቱማ ዒንሢኮ ኮሺ
ማዓንዳንቴኬ።

9 ዎይቲ ጌዔቴ ፆኦሲ ኑና፥ ዒዛ ማዾም ዳኪንቴዞንሢ
ሃይቃንዳጉዲ ዎጊንቲ ዎዾ ቤዞ ዔኪ ዓኣዾ ዓሶ
ባኣኮይዳፓ ጋፒንሢ ዓሲ ማሄያ ታኣም ማላኔ፤ ዬያይዳፓ
ዔቄያና ዓጮ ቢያይዳ ፆኦሲ ኪኢታንቾንታ ዓሶንታ
ቤርቶይዳ ዓማሊ ባኣዚ ሃሣ ሚኢቺም ማዓ ባኣዚ ማዒ
ኑ ጴዻኔ።

10ኑኡኒኪሪስቶሴሮጌዒዔኤያማዔኔ፤ዒንሢጋዓንቴ
ኪሪስቶሴና ማዒፆና ዔራ ዓሲ ማዔኔ፤ ዬያጉዲ ዒንሢ
ዶዲ ዓሲ ማዔኔ፤ ኑኡኒ ላቤ ዓሲ ማዔኔ፤ ሃሣ ዒንሢ
ቦንቺንቴ ዓሲማዔኔ፤ ኑኡኒ ጋዓንቴ ቦሂንቴ ዓሲማዔኔ።

11 ሃሢያ ሃይማ ሄላንዳኣና ኑ ናይዺንታኔ፥ ዼኤቢንታኔ፥
ካላዻኔ፥ ጳርቂንታኔ፤ ሃሣ ማኣሪ ባይዚ ኑ ሜታዻኔ።

12 ሃሣ ኑ ኩቻ ኑ ማዺ ማዺ ላቢንታኔ፤ ዓሳ ኑና
ጫሽካኣና ኑ ዓንጃኔ፤ ኑና ዒፂ ዳውሶዋና ኑ ጊቢ
ዳንዳዓኔ፤

13 ኑና ጫሽኪ፥ ሱንፆዋ ኑኡኮ ፑርቲሳኣና ኮሺ ዑኡሲ
ኑዔያቶምማሃኔ፤ ሃሢ ሄላንዳኣና ሃያ ዓጮኮኬኤሪንቴያ
ሃሣ ፒፆና ቡኡራጉዲ ኑ ማዒ ዓኣኔ።

14 ሃያ ታ ዒንሢም ፃኣፓሢ ታኣኮ ናሽኪንቴ ናኣቶ
ማሂ ዒንሢ ዞራኒ ማዓንዳኣፓዓቴም ዒንሢኮ ዒኔ
ዱኡዛኒቱዋሴ።

15 ዎዚ ዒንሢኮ ሚርጌ ሺያና ፓይዲንታ ዲቻ ዓሲ
ኪሪስቶሴ ዛሎና ዓኣቴያሚርጌ ዓዶንሢዒንሢኮ ባኣሴ፤
ኮዦ ሃይሶ ኬኤዚፆና ዬሱስ ኪሪስቶሴ ዛሎና ዒንሢ
ሾዔሢ ታና ሌሊኬ።

16ዬያሮ ታ ሃንቴ ጎይፆ ዒንሢ ሃንታንዳጉዲ ታ ዒንሢ
ሺኢቃኔ፤

17 ጎዳ ሱንፆና ታኣኮ ናሽኪንታሢና ጉሙርቂንታ ናዓሢ
ማዔ፥ ፂሞቴዎሴ ታ ዒንሢም ዳኬሢ ዬያሮኬ፤ ታኣኒ ቢያ
ቤዞይዳ ሺኢጲፆ ማኣራ ዔርዜ ጎይፆ ሃሣ ኪሪስቶሴና ታ
ዴንቄ ዓኮ ናንጎ ታ ናንጌ ጎይፆ ዒዚ ዒንሢ ዔርዛንዳኔ።

18 ጋዓንቴ ዒንሢ ባኣካፓ ፔቴ ፔቴዞንሢ ታ ዒንሢ
ኮይላሙኪንዱዋያ ዔያቶም ማሌምሚርጌና ዖቶርቃኔ፤

19 ያዺ ማዔቴያ ፆኦሲ ጌዔቴ ዑኬ ኬሊዳ ታ ዒንሢ
ኮይላ ሙኪ ዬኖ ዖቶርቃ ዓሶኮ ጌኤዞ ሌሊቱዋንቴ
ዎልቆዋ ዔያቶኮ ታ ዔራኒ ኮዓኔ።

20 ዓይጎሮ ጌዔቴ ፆኦሲ ካኣቱማ ማዒባኣ ጉሪ
ሃይሴቱዋንቴ ፆኦሲ ዎልቄታሢሮኬ።

21ዒንሢ ኮዓ ባካ ዓይጎዳይ? ዒንሢ ጳርቆንዶ ኮኦሎ
ታ ዔኪሙካንዳጉዲ ዒንሢ ኮዓሞ? ናሹሞና ሼሌዑሞ
ዓያናናማዒታዒንሢኮይላሙካንዳጉዲዒንሢኮዓይ?

5
ኪሪስቶሴ ጉሙርቃ ዓሶ ባኣካማዺንቴ ቦርሲሳማዾ

1ዒንሢ ባኣኮይዳ ማቾ ሃሣ ዓኒ ማዒባኣያና ላሂንታ፥
ቦርሲሳ ሃይሴ ዋይዚንታኔ፤ ዬያጉዴ ማዾ ሜሌ ዴሮ
ባኣካታዖ ማዺንቱዋያኬ፤ ዬይያ፦ ዒንሢ ባኣካ ፔኤኮ
ዒንዶ ሌጎ ዔኬ ዓሲ ዓኣኔ ጌይንታኔ።

2 ዓካሪ ዬያጉዴ ቦርሲሳ ማዾ ዒንሢ ባኣካ ዓኣንቴ
ዓይጎሮ ዒንሢ ዖቶርቃይ? ዬያይዳፓ ዬያ ባኮ ዛሎሮ
ዖዪ፥ ዬያ ማዾ ማዼሢ ዒንሢ ባኣካፓ ሺኢሻንዳያ
ኮይሳያታንቴኬ።

3ዎዚታዒንሢናዎላቱዋቴያዓያኖናታዒንሢናዎላኬ፤
ሃሢ ታ ዓዳዒንሢና ዎላ ዓኣያማዒ፥ ዬያጉዴዒኢቴማዾ
ማዼ ዓሢ ዑፃ ጎዳ ዬሱስ ኪሪስቶሴ ሱንፆና «ዒ ዻቤኔ»
ጌይ ታ ዎጌኔ።

4 ዒንሢ ቡኪንታ ዎዶና ታኣኒያ ዓያኖና ዒንሢና
ዎላታሢሮ፥ ኑ ጎዳሢ፥ዬሱሴሱንፆና ሃሣዒንሢባኣኮይዳ
ዓኣ፥ ጎዳ ዬሱሴ ዎልቆና፥

5 ጎሜ ማዻ፥ ዬያ ዓሢኮ ዑፆ ዓሽካ ባይቃንዳጉዲ
ዒንሢ ባኣካፓ ዱማሲ፥ ፃላሄም ዒዛ ዓኣሢ ዒንጋንዳያ
ኮይሳኔ፤ ዬያዒንሢማዻንዳሢጎዳጋፒንፆዎጎሮሙካኣና
ዬያ ዓሢኮ ሼምፓሢ ዻቃንዳጉዲኬ።

6ዓካሪዒንሢሄርሺንቲ ዖቶርቃሢጉሪኬ፤ሙኑቃ ፃኣዛ
ዺቦሙኑቆ ቢያ ካፂሳሢ ዒንሢ ዔሩዋይ?

7 ፃኣዛ ባኣ ሙኑቃ ዒንሢ ማዓንዳጉዲ ሙኑቆ ፃኣዞ
ዒንሢዳፓ ባይዙዋቴ፤ ዒንሢዳ ዬይ ባኣሢያ ታ ዔራኔ፤
ዑሣ ዓኣዺፆ ኬሎ ማራዓሢ ማዔ፥ ኪሪስቶሴ ኑ ጋይቴ
ሹኪንቲ ሃይቄኔ፤

8 ዬያሮ ፑርቱሞና ጌኔ ማዾና ኩሜ፥ ሙኑቆ
ፃኣዞናቱዋንቴ ሙኑቆ ፃኣዛባኣ ላኣዶ ሙዒ ኑኡኮ ቦንቾ
ኬሎ ፒዙሞና ሃሣ ጎኑሞና ኑ ቦንቾም።

9ሃያኮቤርታ ታዒንሢም ፃኣፔኪኢቶይዳ፦ «ማቾ ሃሣ
ዓኒማዒባኣያና ላሃ ዓሶና ዎላፔቴማዒፖቴ» ታዒንሢም
ጌዔኔ።

10 ዬያ ታ ጋዓዛ ሃያ ዓጮይዳ ዓኣ ማቾ ሃሣ ዓኒ
ማዒባኣ ዓሶና ላሃ ዓሶና ሚኢሾሮ ጎጋይቃ ዓሶና ዬያጉዲ
ዉዞና ጎኔ ፆኦሲ ማዒባኣ ባኮ ካኣሽካ ዓሶና ዎላ ፔቴ
ማዒፖቴ ጌይሢቱዋሴ፤ ያዺ ማዔያታቴ ሃያ ዓጮይዳፓ
ኬስካንዳያ ዒንሢም ኮይሳኔ ጌይሢኬ።

11 ታኣኒ ጋዓንቴ ዒንሢም ፃኣፔሢ፦ «ኪሪስቶሴ
ጉሙርቃ ዓሲኬ» ጌይ ጌይ ማቾ ሃሣ ዓኒ ማዒባኣያና
ላሃዞንሢና ሚኢሾሮ ጎጋይቃዞንሢና፥ ዬያጉዲ ጎኔ ፆኦሲ
ማዒባኣ ካኣዦካኣሽካ ዓሶና ዓሲጫሽካ ዓሶናማሢንታ
ዓሶና ሃሣ ዉኡቃ ዓሶና ዎላ ፔቴ ማዒፖቴ ጌይኬ።
ዬያጉዴ ዓሶና ዎላሙኡዚታዖሙይፖቴ።

12 ኪሪስቶሴ ጉሙርቁዋ፥ ዙላ ዓኣ ዓሶ ዑፃ ዎጋኒ
ታኣም ኮይሳያቱዋሴ፤ ኪሪስቶሴ ጉሙርቃ ዓሶይዳ
ጋዓንቴ ዒንሢ ዎጋኒ ዳንዳዓያቱዋይ?

13 ኪሪስቶሴ ጉሙርቁዋ ዓሶይዳ ዎጋሢ ፆኦሲኬ፤
ዓካሪ ማፃኣፓ ጋዓሢጉዲ «ፑርቶ ዓሢ ዒንሢ ባኣካፓ
ሺኢሹዋቴ።»

6
ኪሪስቶሴ ጉሙርቃ ዓሶኮ ሞኦቶ ዛላ

1 ዒንሢዳፓ ፔቴ ዓሲ ኪሪስቶሴ ጉሙርቃያ ማዔ፥
ዒሻሢና ዎላ ፑርቴቴ ጌኤዞ ፆኦሲ ዓሳ ዎጋንዳጉዲ
ማሂፆይዳፓ ዎጌና ዓይሢሳኒ ፆኦሲ ዔሩዋ ዓሶና ዎጊሳኒ
ዎይቲ ዓኣዻኒጫርቃይ?

2 ፆኦሲ ዓሳ ዓጮይዳ ዎጋያታሢ ዒንሢ ዔሩዋዓዳ?
ሂዳዖ ዓጮይዳ ዒንሢ ዎጋያታንቴ ዬያ ዻኮ ባኮ ዎጊፃ
ዒንሢ ባሺያ?

3 ፆኦሲ ኪኢታንቾይዳታዖ ኑ ዎጋንዳሢ ዒንሢ
ዔሩዋዓዳ? ሂዳዖ ሃያ ዓጮ ባኮይዳ ባሼና ዎይቲ ዎጋኒ ኑ
ዳንዳዑዋይ?

4 ዓካሪ ዎሊና ዒንሢ ፑርቴቴ ኪሪስቶሴ ጉሙርቃ ዓሶ
ባኣካ ባኣ ዓሶና ዎጊሳኒዳ?

5 ዔዛታ! ዒንሢ ባኣኮይዳ ዓሲ ጊኢጊሻኒ ዳንዳዓ፥
ዒናና ዓኣ፥ ጪሚባኣዓዳ? ቦርሶ ዒንሢምማዖም፤

6 ዓካሪ ፔቴ ኪሪስቶሴ ጉሙርቃ ዓሲ ባጋሢ ዎጌና
ዓይሢሳኒ ፆኦሲ ዔሩዋ ዓሶ ዎጎ ቤዞ ዓኣዻኒ ኮይሳ?

7 ጉቤና ዎላ ዒንሢኮ ሞኦቲንታ ዻውሲንቲኬ፤
ዬያይዳፓ ዒንሢም ፑርቲሶናኣታቴ ሃሣ ዒንሢ
ጌሾናኣታቴ ኮሺቱዋዓዳ?

8ዒንሢ ጋዓንቴዒንሢምፑርቲሳኔ፤ ሃሣዒንሢጌሻኔ፤
ዬያጉዲ ዒንሢ ዒሾንሢንታ ሚሾንሢንታም ዒንሢ
ዬያይዳኔ።

9 ፑርቶ ዓሳ ፆኦሲ ካኣቱሞይዳ ጌሊንዱዋኣሢ ዒንሢ
ዔሩዋዓዳ? ዬያ ባኮና ጌሺንቲፖቴ፤ ዓኒ ሃሣ ማቾ
ማዒባኣ ዓሶና ላሃኒ ሱኡካዻ ዓሳ፥ ፆኦሲፓሜሌ ካኣሽካ
ዓሳ፥ ዓኒ ሃሣ ማቾማዒባኣ ዓሶና ላሃ ዓሳ፥ ዓቲንቄና ላሃ
ዓቲንቄ፥

10ዉሲ፥ሚኢሼሮ ጎጋይቃ ዓሲ፥ ዑሽኪማሢንታ ዓሲ፥
ዓሲ ዾንካ ዓሲ፥ ዓሲ ባኣዚ ቡራ ዓሲ ፆኦሲ ካኣቱሞይዳ
ጌላዓኬ።

11 ዒንሢዳፓ ፔቴ ፔቴዞንሢ ቤርታ ያዺኬ፤ ሃሢ
ጋዓንቴ ጎዳ ዬሱስ ኪሪስቶሴ ሱንፆና ኑ ጎዳሢ ዓያኖና
ጎማፓ ዒንሢ ማስቲ ጌኤሽኬኔ፤ ፆኦሲም ዱማዼ ዴሬያ
ዒንሢማዔኔ፤ ፂሊያ ፂሌኔ።

4:16 1ቆሮ. 11፡1፤ ፒልጲ. 3፡17። 5:1 ላሚ. ዎማ 22፡30። 5:6 ጋላ. 5፡9። 5:7ኬሲ. ማፃ 12፡5። 5:8ኬሲ. ማፃ 13፡3፤ ላሚ. ዎማ
16፡3።

ዑፆ ፆኦሲ ቦንቾም ማሂሢ
12ቢያ ባኣዚ ታ ማዻንዳጉዲ ዓይሢንቴያኬ፤ ጋዓንቴ

ቢያ ባካ ታኣምኮይሳያቱዋሴ፤ ቢያ ባኣዚታማዻንዳጉዲ
ታኣም ዓይሢንቴኔ፤ ዬይ ያዺ ማዔቴያ ዓይጎ ባኣዚማኣ
ካራሚማዒ ታ ዎርቃዓኬ፤

13 ሙኡዚ ጎጲም፥ ጎጲ ሃሣ ሙኡዚምኬ፤ ያዺ
ማዔቴያ ፆኦሲ ሙዖንታ ጎጶንታ ባይዛንዳኔ። ኑኡኮ ዑፃ
ጎዳም፥ ጎዳኣ ኑ ዑፆምማዔሢሮ ኑኡኮዑፆማቾ ሃሣ ዓኒ
ማዒባኣያና ላሂሢምማሃንዳያ ኮይሱዋሴ።

14 ፆኦሲ ጎዳ ዬሱሴ ሃይባፓ ዔቂሴኔ፤ ሃሣ ኑናኣ ፔ
ዎልቆና ሃይባፓ ዔቂሳንዳኔ።

15ዒንሢኮዑፃኪሪስቶሴዑፆይዳፓፔቴቤሲማዔሢ
ዒንሢዔሩዋዓዳ? ዓካሪኪሪስቶሴዑፆማዔሢዔኪዓኒ
ማዒባኣ ዓሶና ላሃ ላኣሎዑፆና ዎላ ፔቴማሃንዳያ ታኣም
ኮይሳ? ፔቴታዖ ዬይ ኮይሱዋሴ!

16ዓኒ ማዒባኣ ዓሶና ላሃ ላኣሎና ላሃ ዓሲ ዒዞና ዎላ
ፔቴማዓሢዒንሢዔሩዋዓዳ? ዎይቲጌዔቴ፦ «ላምዖንሢ
ፔቴ ማዓኔ» ጌይንቲ ፃኣፒንቴሢሮኬ።

17 ጎዳና ዎላ ፔቴ ማዓ ዓሳ ጋዓንቴ ዒዛና ዎላ ዓያናና
ፔቴ ማዓኔ።

18ዬያሮ ማቾ ሃሣ ዓኒ ማዒባኣያና ላሂፖቴ፤ ዓሲ ማዻ
ሜሌ ጎሜ ቢያ ፔ ዑፆኮ ዙላ ማዻያኬ፤ ማቾ ሃሣ ዓኒ
ማዒባኣያና ላሃ ዓሲ ጋዓንቴ ፔ ዑፆይዳ ጎሜማዻኔ።

19 ፆኦሲዳፓዒንሢዔኬ፥ዒንሢኮ ጋሮይዳ ናንጋ ዓያኖ
ጌኤዦኮዒንሢዑፃማኣሮማዔያታሢዒንሢዔሩዋዓዳ?
ዒንሢ ፆኦሲሮ ማዓንዳኣፓዓቴም ዒንሢሮቱዋሴ።

20 ዎይቲ ጌዔቴ ዒዚ ዒንሢ ሻንቂ ዔኬያኬ፤ ዬያሮ
ዒንሢኮ ዑፆና ፆኦሲ ቦንቹዋቴ።

7
ዔፒ ዛላ ዖኦጪንቴ ዖኦጪሢ

1ዒንሢታና ፃኣፒ ዖኦጬዓኦጪፆዛሎኮ፦ዓሲላኣሊ
ዔኪባኣቴ ኮሺኬ ታ ጋዓኔ።

2 ጋዓንቴ ማቾ ሃሣ ዓኒ ማዒባኣያና ላሂ ጎሜ
ማዹዋጉዲ ፔቴ ፔቴ ዓቲንቆኮ ማቻ ዓኣያ፤ ሃሣ ፔቴ ፔቴ
ላኣሎኮ ዓኒ ዓኣያ ማዖንጎ።

3 ዓኒ ፔ ማቾም ፔና ዒንጋኒ ኮይሳኔ፤ ዬያጉዲ ማቻኣ
ፔ ዓኒም ፔና ዒንጋኒ ኮይሳኔ።

4 ማቾኮ ዑፃ ዒዞሮ ሌሊቱዋንቴ ዓኒንታ ዎላሮኬ፤
ዬያጉዲ ሃሣ ዓኒ ዑፃ ዒዛሮ ሌሊቱዋንቴ ማቾንታ
ዎላሮኬ።

5 ፆኦሲ ሺኢቃኒ ላምዖንሢ ዎላ ጊኢጊ ዻካ ዎዴም
ማዓንዳኣፓዓቴም ዱማዺ ዎርቂባኣያታቴ ቃራኬ፤ ዒንሢ
ዒንሢካፓኒ ዳንዳዑዋያማዔም ፃላሄዒንሢጌሹዋጉዲ
ዎላ ማዑዋቴ።

6 ዬያ ታ ዒንሢም ጋዓሢ ዞሮጉዲ ማዓንዳኣፓዓቴም
ዓይሥሢማሂቱዋሴ።

7 ዓሲ ቢያ ታጉዲ ላኣሊ ዔኩዋዖ ናንጌቴ ቃራኬ ታ
ጋዓኔ፤ ጋዓንቴ ፔቴ ፔቴሢም ፆኦሲ ዱማ ዱማ ዒንጊሢ
ዒንጌኔ፤ ፔቴሢም ፔቴ ባኣዚ፥ ባጋሢም ሜሌ ባኣዚ
ዒንጊንቴኔ።

8 ሎይባኣ ዓሶንታ ዔኪባኣ ዓሶንታም፤ ጊንሣ ሃሣ
ዓኒንሢ ሃይቄ ላኣሎንታም ታ ሂዚ ጋዓኔ፦ ዔያታሎውዋዖ
ሃሣ ዔኩዋዖ ታጉዲ ናንጌቴ ዔያቶም ቃራኬ።

9 ጋዓንቴ ዔያታ ፔና ዳንዳዒ ካፓኒ ባሺንቴቴ ሌዖንጎ፥
ዔኮንጎ፤ ዓይጎሮ ጌዔቴ ዔኪሢና ሎዒሢና ዛላ ማሊ
ሜታዺሢዳፓ ዔኪፆና ሎይፆና ኮሺኬ።

10 ዔኬዞንሢና ሎዔዞንሢናም ታ ሂዚ ጋዓኔ፦ ሃይ
ጎዳ ጋዓያማዓንዳኣፓዓቴም ታ ጋዓያቱዋሴ።ሎዔላኣሊ
ፔኤኮ ዓኒዳፓ ዱማዾፓ፤

11 ዓኒፓ ዱማዺ ዒዛ ኬስኬቴ ሎውዋዖ ፔኤሮ
ናንጎንጎ፤ ዔይዔ ጌዔቴ ዓኒና ቡኮንጎ፤ ዬያጉዲ ዓኒያ ፔ
ማቾ ዓንጆፓ።

12 ሃንጎዋቶም ጎዳ ጋዓያቱዋንቴ ታ ሂዚ ጋዓኔ፦ ፔቴ
ኪሪስቶሴ ጉሙርቃ ዓሲኮ ኪሪስቶሴ ጉሙርቁዋ ላኣሊ
ዓኣያታዖ ዒዛና ዎላ ናንጋኒ ኮዔቴ ዒዞ ዒ ዓንጆፓ።

13 ሃሣ ኪሪስቶሴ ጉሙርቃ ላኣሊኮ ኪሪስቶሴ
ጉሙርቁዋዓኒዓኣያማዒ፥ዒዞናዎላ ናንጋኒኮዔቴዒዛ
ዒዛፓ ዓንጂንቶፓ።

14 ዓይጎሮ ጌዔቴ ኪሪስቶሴ ጉሙርቁዋያ ማዔ ዓናሢ
ኪሪስቶሴ ጉሙርቃ ዒዛኮ ማቾ ዛሎና ፆኦሲ ዓሲ
ማዓሢሮኬ፤ ኪሪስቶሴ ጉሙርቁዋያ ማዔ ላኣሌላኣ
ኪሪስቶሴ ጉሙርቃ ዓኒ ዛሎና ፆኦሲ ዓሲ ማዓኔ፤ ያዺ
ማዒባኣቶ ናኣታ ዒንሢኮ ፆኦሲ ዓሲማዓኒ ዳንዳዑዋሴ፤
ዬያይዲ ዒንሢ ናንጌቴ ናኣታ ዒንሢኮ ፆኦሲ ዓሲኬ።

15ኪሪስቶሴጉሙርቁዋያማዔዓሶማዱማዻኒኮዔቴ
ዱማዾንጎ፤ ዬካፓ ኪሪስቶሴ ጉሙርቃያ ማዔ ዓኒታቴያ
ማቾ ፔቴ ማሃ ዎጋ ዓርቃኒ ዳንዳዑዋሴ። ዓይጎሮ ጌዔቴ
ፆኦሲ ኑና ዔኤሌሢ ኮሹሞና ኑ ናንጋንዳጉዲታሢሮኬ።

16 ዔና፥ ኪሪስቶሴ ጉሙርቃዜሌ ኪሪስቶሴ
ጉሙርቁዋ ዓኒ ኔኤኮ ኔ ዻቂሻንዳያ ናንዳኔ ኔ ዔራ? ኔኤኒ
ኪሪስቶሴ ጉሙርቃሦ ኪሪስቶሴ ጉሙርቁዋ ኔኤኮ ማቾ
ኔ ዻቂሻንዳያ ናንዳኔ ኔ ዔራ?

17 ፔቴ ፔቴሢ ፆኦሲ ዒዛም ጌዔ ጎይፆ ሃሣ ፆኦሲ
ዒዛ ዔኤላኣና ዓኣ ጎይፆ ናንጎንጎ። ኪሪስቶሴ ጉሙርቃ
ሺኢጲፆ ማኣሮ ዓሶም ቢያ ታ ዒንጌ ዎጋ ዬያኬ።

18 ዖናታቴያ ዓቲንቶ ቤርቶ ቲቂንቴያታዖ ዔኤሊንቴያ
ማዔቴ ቲቂንቲባኣሢጉዲ ማዓኒ ማሎፓ፤ ዓቲንቶ ቤርቶ
ቲቂንቲባኣዖ ዔኤሊንቴያ ማዔቴ «ቲቂንታኒ ኮይሳኔ»
ጌይሳ ባኣዚ ባኣሴ።

19 ዓቲንቴ ቤርቲ ቲቂንቲሢ ማዔቴያ ቲቂንቱዋ ሃሺፃ
ማኣዳ ባኣዚ ባኣሴ፤ ባሼ ኮይሳሢ ፆኦሲ ዓይሢፆ
ኩንሥሢኬ።

20ዬያሮፔቴፔቴዓሳፆኦሲዒዛዔኤላኣናዓኣጎይፆማ
ናንጎንጎ።

21 ፆኦሲ ኔና ዔኤላኣና ኔ ዓሲኮ ዓይሌዳ? ያዺ
ኔ ማዔቴያ ዔኤቢባኣሴ፤ ማሊ ሜታዺፖ፤ ዓይሉማፓ
ኬስካኒ ካራ ኔኤም ጴዼቴ ኬዞ ሃሺፖ።

22 ዓይጎሮ ጌዔቴ ዓሲኮ ዓይሌ ማዒ ዓኣንቴ ጎዳ
ዔኤሌ ዓሲ ጎዳና ዓይሉማፓ ኬስኬኔ፤ ዬያጉዲ
ዓይሌቱዋያታዖ ዔኤሊንቴ ዓሲ ኪሪስቶሴኮ ዓይሌኬ።

23 ፆኦሲ ዒንሢ ሻንቂ ዔኬሢሮ ዓሲኮ ዓይሌ
ማዒፖቴ።

24 ዬያሮ ታ ዒሾንሦ ታ ሚሾንሦ! ፔቴ ፔቴ ዓሳ
ዔኤሊንታማና ዓኣ ጎይፆ ፆኦሲና ዎላ ናንጎንጎ።

ዔኪባኣያ ሃሣ ሎዒባኣ ዓሶና ዓኒንሢ ሃይቄ ላኣሎና
ዛላ

25 ዔኪባኣያ ሃሣ ሎዒባኣ ዓሶ ዛሎ ጎዳፓ ታ
ዔኬ ዓይሥሢባኣሴ፤ ጋዓንቴ ጎዳኮ ማኣሪፃፓ ዔቄያና
ጉሙርቂንቴ ዓሲ ማዒ ሃካፓ ሊካ ታ ማሊፆ ታ ኬኤዛኔ፤

26 ሃሢ ኑ ዓኣ ዎዳ ሜቶ ዎዴታሢሮ ዓሲ ዓኣማ ጎይፆ
ናንጌቴ ቃራኬ።

27 ጋዓንቴ ላኣሊ ኔ ዔኬያ ማዔቴ ዓንጃኒ ኮይፖ፤
ላኣሊ ኔ ዔኪባኣያ ማዔቴ ዔካኒ ኮይፖ።

28 ኔኤኒ ላኣሊ ዔኬቴ ጎሜ ማዼኔ ጌይሢቱዋሴ፤ ሃሣ
ፔቴ ዉዱሮ ናይ ሎዔቴ ጎሜ ዒዛ ማዼኔ ጌይሢቱዋሴ፤
ማዔቴያ ዔካ ዓሶናሎዓ ዓሶና ሃያ ዓጮይዳሚርጌ ናንጊ
ሜታ ሄላኔ፤ ታኣኒ ዒንሢ ዬይ ሄሉዋጉዲ ኮዓኔ።

29 ታ ዒሾንሦ! ታ ሚሾንሦ! ታ ዒንሢም ሂዚ ጋዓኔ፦
ዎዳ ጋፒ ጋፒኬ፤ ሃካፓ ሴካ ላኣሊ ዓኣሢያ ዔኪባኣያጉዲ
ማዒ ናንጎንጎ።

30 ዖያሢ ዖዩዋኣሢጉዲ፥ ዎዛዻሢ ዎዛዹዋኣሢጉዲ
ማዒ ናንጎንጎ፤ ዔኤቢ ሻንቃሢ ዒ ሻንቄ ባካ ዒዛሮኬ
ጌይ ማሎፓ።

31 ሃያ ሳዖይዳ ዓኣ ቆሎና ማኣዲንታሢ ጉቤ
ማኣዲንቱዋያ ማዒ ናንጎንጎ፤ ዓይጎሮ ጌዔቴ ሃያ ዓጮ
ባካ ላኣሚንታንዳሢሮኬ።

32 ዬያሮ ዓይጎ ማሊሢና ዒንሢ ሜታዹዋዖ
ናንጋንዳጉዲታኮዓኔ፤ ላኣሊዔኪባኣ ዓሲ ጎዳ ዎዛሳንዳ
ባኣዚ ኮዓሢሮ ጎዳ ዎዛሳ ባኣዚ ማላኔ።

33ላኣሊዔኬዓሲ ጋዓንቴማላሢ ሃያ ዓጮባኣዚና ፔ
ማቾ ዎዛሳንዳ ባኣዚኬ።

34 ዬያሮ ማሊፃ ዒዛኮ ላምዖ ፓቂንታኔ ጌይሢኬ።
ዬያጉዲሎዒባኣ ላኣሊታቴያ ዉዱሮ ናይ ፔኤኮ ዓሽኮና
ሼምፓሢና ፆኦሲም ዱማዼያ ማዓኒ ኮዓሢሮ ማሊፃ
ዒዞኮ ጎዳም ኮይሳ ማዾይዳኬ። ሎዔ ላኣሌላ ጋዓንቴ
ፔኤኮ ዓኒ ዎዛሳኒ ኮዓሢሮ ዒዛ ማላሢ ሃያ ዓጮ
ባኣዚኬ።

35 ዬያ ታ ጋዓሢ ዒንሢም ኮይሳ ባኮ ማሊሢና
ማዓንዳኣፓዓቴም ዒንሢም ዔቦ ዴኤፂሳኒቱዋሴ፤ ታኣኮ
ማሊፃዒንሢኮይሳ ጎይሢናንጋንዳጉዲናማሊፃዒንሢኮ
ዣኣሉዋንቴ ጉቤ ዒናና ማዒ ጎዳም ማዻንዳጉዲ
ጌይኬ።

36 ፔቴ ዓሲ ፔቴ ዉዱሮ ናሽኪ ዎላ ዓማላያታዖ ዬኖ
ዔካኒ ማሊባኣንቴ፥ ዬኖ ዉዱሬሎኮ ሎዖንዶ ዎዳ ዓኣዻያ
ማዔቴ ሃሣ ዒዔኪፆ ማሊፆ ጊባኒ ዳንዳዒባኣያታቴ ጎሜ
ባኣሴ ዔዔኮንጎ።

37 ጋዓንቴ ዔካኒ ዒዛ ሜታሳ ባኣዚ ባኣቴ፥ ዔኩዋዖ
ዴዓኒ ዳንዳዓያታቴ ሃሣ ዬይ ጎኔ ዒናፓ ማዔያታቴ
ዔኪባኣቴ ኮሺኬ።

38ዬያሮ ዖኦጮዞዔኬሢኮሺማዼኔ፤ዔኩዋዖ ሃሼሢያ
ባሼ ኮሺ ማዼኔ።

39 ፔቴ ላኣሊ ዓኒ ሼምፔና ዓኣና ዔፒ ዛላ ዎጌና
ቱኡቴያኬ፤ ዓኒ ሃይቄቴ ጋዓንቴ ሜሌ ኮዔ ዓሲም ዒዛ
ሎዓኒዳንዳዓኔ፤ዒዛሎዓንዳዓሢኪሪስቶሴጉሙርቃያ
ማዓኒ ኮይሳኔ።

40 ታ ማሊፆና ታ ጋዓሢ ሎውዋዖ ፔኤሮ ዒዛ ናንጌቴ
ባሼ ዒዛ ዎዛና ናንጋንዳኔ፤ ታና ፆኦሲ ዓያና ዬያ ጌይሳያ
ማላኔ።

8
ሜሌ ካኣሺም ሹኪንቴ ዓሽኪ ዛላ

1 ሜሌ ፆኦዞም ሹኪንቴ ቆልሞ ዓሽኮ ዛሎ ሂዚ
ታ ጋዓኔ፦ ቢያሢኮ ኑኡኮ ዔራቶ ዓኣኔ። ዔራቶ ዓሲ
ዖዖቶርሳኔ፤ ናሹሞ ጋዓንቴ ዓሲ ኮኮሻኔ።

2«ታዔራኔ» ጋዓ ዓሲኮይሳሢጉዴያ ሃጊዔሪባኣያኬ።
3 ፆኦሲ ናሽካ ዓሲ ጋዓንቴ ፆኦሲና ዔርቴያ ማዓኔ።
4 ዓካሪ ሜሌ ፆኦዞም ሹኪንቴ ዓሽኪ ዛላ ታ ጋዓሢ

ሜሌ ፆኦዛ ሃያ ዓጮይዳ ዓይጎዋቱዋኣሢ ኑ ዔራኔ፤
ዬያጉዲ ፔቴ ፆኦዛሢዳፓ ዓታዛ ሜሌ ፆኦሲ ባኣሢያ ኑ
ዔራኔ።

5ሚርጌ ፆኦሲ ጌይንታ ባኣዚና ጎዳቲ ጌይንታይ ዓኣኔ፤
ጋዓንቴጫሪንጫማዔቴያ ሳዖይዳ ፆኦሲጌይንታ ካኣሽኮ
ባኣዚ ዓኣቴያ፥

6 ኑኡኮ ጋዓንቴ ቢያ ባኣዚ ዒዛይዳፓ ማዢንቴያ፥
ኑኡኒያ ዒዛም ማዢንቴያ ፔቴ ፆኦሲ ማዔ ዓዴ ዓኣኔ፤
ዬያጉዲ ሃሣ ቢያ ባኣዚ ዒዛ ዛሎና ማዢንቴያ ኑኡኒያ
ዒዛ ዛሎና ማዢንቴ፥ ፔቴ ጎዳ ዬሱስ ኪሪስቶሴ ኑኡኮ
ዓኣኔ።

7 ጋዓንቴ ዬያ ቢያሢ ዔሩዋሴ፤ ፔቴ ፔቴዞንሢ ሃሢ
ሄላንዳኣናሜሌ ፆኦዞ ካኣሽኪሢዔሬሢሮ ዬያጉዴ ዓሽኮ
ዔያታ ሙዓሢ ሜሌ ፆኦዞም ሹኪንቴያ ማሂኬ፤ ዒና
ዔያቶኮ ዔያቶ ዻቢንቴያኬ ጋዓሢሮ ዔያታ ዒኢታኔ።

8 ጋዓንቴ ፆኦሲና ኑኡና ዎላ ካንሣሢ ሙኡዚቱዋሴ፤
ኑ ሙዒባኣቴያ ፓጫንዳ ባኣዚ ባኣሴ፤ ኑ ሙዔቴያ ባሼ
ዴንቃንዳ ባኣዚ ባኣሴ።

9ዬይ ያዺማዔቴያ ዬይ ኮዔ ጎይፆ ማዺፃ፥ ኪሪስቶሴ
ጉሙርቂፆና ዶዲባኣ ዓሶ ዻቢሻያ ማዑዋጉዲ ዒንሢና
ዔሩዋቴ።

10 ዓይጎሮ ጌዔቴ «ታ ዔራኔ» ጌዒ ሜሌ ፆኦዞም
ሹኪንቴ ዓሽኮ ካኣዦ ማኣራ ኔ ዴዒ ሙዓንቴ ኪሪስቶሴ
ጉሙርቂ ዶዲባኣ ዓሢ ኔና ዴንቄቴ ዬይ ማዻ ኔኤኮ
ሜሌ ፆኦዞም ሹኪንቴ ዓሽኮ ሙዓንዳጉዲ ዓሢ
ማሃያቱዋዓዳ?

11 ዬያሮ ኔኤኮ «ታ ዔራኬ» ጌይፆና ኪሪስቶሴ
ዒዛ ጋይቴ ሃይቄሢና ጉሙርቂፆናኣ ዶዲባኣሢ ባይቄኔ
ጌይሢኬ።

12ዬያይዲ ኪሪስቶሴ ጉሙርቃ ዒንሢኮ ዒሾንሢንታ
ሚሾንሢንታ ዻቢሺፆና ሃሣ ዔያቶኮ ላቤ ዒኖ ባሼ
ላቢሲፆና ኪሪስቶሴም ዋይዞ ዒፃያ ማዒ ዒንሢ ዻባኔ።

13ዬያሮሙኡዚ ታኣኮ ኪሪስቶሴ ጉሙርቃዒሻሢንታ
ሚሾንታ ዻቢሻያ ማዔቴ፥ ታ ዒሻሢንታ ታ ሚሾንታ
ዹቂሲፆይዳፓ ፔቴታዖ ዓሽኪ ታሙዓዓ።

9
ፆኦሲ ማዾም ዳኪንቴ ዓሲም ኮይሳ ባኣዚ

1 ታኣኒ ቢያ ባኣዚ ማዻኒ ዳንዳዓ ዓሲቱዋዓዳ? ፆኦሲ
ማዾማኣ ታ ዳኪንቴያቱዋዓዳ? ኑ ጎዳሢ ዬሱሴ ታ
ዛጊባኣዓዳ? ጎዳ ዬሱሴም ታ ማዼ ማዾኮ ዓኣፓ
ዒንሢቱዋዓዳ?

2 ጎዳ ታና ፆኦሲ ማዾም ዳኬያ ማዔሢ ዔርዛ ማላታ
ዒንሢ ማዔሢሮ ሃንጎዋታ ታና ፆኦሲ ማዾም ዳኪንቴያኬ
ጌይባኣቴያ ዒንሢም ጋዓንቴ ታ ጎኔና ፆኦሲ ማዾም
ዳኪንቴሢኬ።

3 ፆኦሲማዾምዳኪንቲፆ ዛሎታና ዾንካ ዓሶምታ ሂዚ
ጋዓኔ፦

4ሙዖ ባኣዚና ዑሽኮ ባኣዚና ታኣም ኮይሱዋያዳ?
5 ፆኦሲ ማዾም ዳኪንቴ ሜሌዞንሢና ጎዳ ዬሱሴኮ

ጌርሲንሢናጴፂሮሴንሢናጉዲኪሪስቶሴጉሙርቃላኣሊ
ዔኪ ዎላ ሃንታኒ ኮይሱዋኣሢ ታና ሌሊዳ?

6 ሃሣ ኑና ዎይሣኒ ማዺ ላቢ ናንጋኒ ኮይሳሢ
ባርናባሴና ታኣና ሌሊዳ?

7 ዒንጎ ሚኢሼ ባኣንቴ ፔ ሚኢሼና ፖኦሊሴ ማዒ
ማዻይ ዖናዳይ? ሃሣዎይኖ ቱካዖ ዓኣፓካፃዛሙዑዋኣሢ
ዖናዳይ? ቆልሞ ሄንቃያታዖ ዲኢቆ ዑሽኩዋይ ዖናዳይ?

8ሃያ ታ ጋዓሢዓሲማሊሢናሌሊዳ?ሙሴዔርዜዎጋ
ሂዚ ጎውዋዓዳ?

9ዎጎይዳ፦ «ሃኣኮሺርካጌሜኮዻንጎቱኪፖ»ጌይንቲ
ፃኣፒንቴኔ። ሂዳዖ ፆኦሲ ዬያ ጌዔሢ ጌማቶምማሊዳ?

10ዒዚ ዬያ ጌዔሢ ጎኔና ኑ ዛሎቱዋዓዳ? ጎኔኬ፥ ዬይ
ፃኣፒንቴሢ ኑ ዛላኬ፤ ዓይጎሮ ጌዔቴ ጎሽካሢ ሃሣ ሃኣኮ
ሺርካሢ ሃኣኮይዳፓ ዒዛም ሄላንዳያ ዓኣሢ ዔሪ፥ ሃጊ
ማዓንዳ ዎዛ ጌሣሢሮኬ።

11 ኑኡኒ ዒንሢም ዓያና ባኣዚ ዜርቃዖ ዒንሢዳፓ ዓሲ
ዒንጋ ባኣዚ ዴንቄቴ ዬይ ዼኤፒ ባኣዚዳ?

12 ሃንጎዋታ ዬያ ባኮ ዒንሢዳፓ ዴንቃያ ማዔቴ ዓካሪ
ኑኡኒ ዬያፓ ባሼ ዴንቃኒ ኮይሱዋዓዳ?
ኑኡኒ ጋዓንቴ ዬያይዲባኣሴ፤ ኑኡኒ ዬያ ሃሼሢ፥

ኪሪስቶሴ ኮዦ ሃይሶማዾኮዹቆማዑዋጉዲቢያ ባኣዚ
ጊቢ ኑ ዳንዳዖም ጌይኬ።

13 ጌኤዦ ማኣሮይዳ ማዻ ዓሳ ሙዖ ዒኢካፓ
ዴንቃሢንታ ሹጮና ማዦና፥ ፆኦሲም ዒንጎ ቤዞይዳ ማዻ
ዓሳኣ ዒንጎ ባኮይዳፓ ዔኪሙዓሢዒንሢ ዔሩዋዓዳ?

14ዬያጉዲኮዦሃይሶኬኤዛዓሳዔያታሙዓንዳ ባኮ
ዬኖ ማዻ ማዾይዳፓ ዴንቃንዳጉዲ ጎዳ ዓይሤኔ።

15 ታኣኒ ጋዓንቴ ዬያ ታኣም ኮይሳ ባኮይዳፓ ፔቴታዖ
ዔኪባኣሴ፤ ዬይ ታኣም ሃሢ ያዺማዓንዳጉዲ ጌይቱዋሴ
ሃያ ታ ዒንሢም ፃኣፓሢ፤ ታ ጫርቂ ጌስቴ ባኮ ጉሪ
ማሃያይዳፓ ታ ሃሃይቄቴ ቃራኬ።

16 ኮዦ ሃይሶ ኬኤዚፃ ታኣም ዓይሢንቴ ዓይሥሢ
ማዔሢሮ ታና ሄርሺንቲሳ ባኣዚቱዋሴ፤ ታኣኒ ኮዦ ሃይሶ
ኬኤዚባኣያ ማዔቴ ታና ባዴዔ!

17 ኮዦ ሃይሶ ቃኣሎ ናሽኪ ታ ኬኤዛያ ማዔቴ
ላቢፆ ዛሎ ታኣም ዒንጊንታንዳ ባኣዚ ዓኣኔ፤ ዓይሥሢና
ታ ኬኤዛያ ማዔቴ «ማዼ» ጌይ ዓይሢንቴሢ
ኩንሤያፓዓቴምሜሌ ባኣዚ ታ ማዼኔ ጌይሢቱዋሴ።

18 ሂዳዖ ታኣኮ ላቢፆም ዒንጊንታ ባካ ዓይጌንዴዳይ?
ዓካሪ ታኣም ዒንጊንታ ባካ ኮዦ ሃይሶ ታ ኬኤዛኣና ታኣም
ኮይሳ ባኮ ዔኩዋዖ፥ ዔኤቢ ባኣያ ማዺሢኬ።

19 ታኣኒ ዓይጎ ዓሲኮዋ ካራሚቱዋሴ፤ ማዔቴያ ታኣም
ዳንዳዒንቴ ጎይፆና ሚርጌሢ ዻቂሻኒ ጌዒ ቢያሢኮ ታ
ካራሚማዔኔ።

20ዓይሁዴ ዓሶ ታ ዻቂሻኒ ዓይሁዶ ዓሶና ዓይሁዴ ዓሲ
ታ ማዔኔ፤ ዎዚ ሙሴ ዔርዜ ዎጎም ታ ዓይሢንቱዋያ
ማዔቴያሙሴዔርዜ ዎጎም ዓይሢንታ ዓሶ ዻቂሻኒ ጌዒ
ዔያቶጉዲ ታ ማዔኔ።

21 ዎዚ ታኣኒ ፆኦሲ ዎጋፓ ኬስኪባኣያ ሃሣ ኪሪስቶሴ
ዎጎማኣ ዓይሢንታያታዖ ዎጋባኣ፥ ዓይሁዴቱዋ ዓሶ
ዻቂሻኒ ዔያቶጉዲ ታ ማዔኔ።

22 ኪሪስቶሴ ጉሙርቂፆና ላቤዞንሢ ዻቂሻኒ ታ
ዔያቶጉዲ ማዔኔ፤ ዳንዳዒንቴ ጎይፆና ፔቴ ፔቴዞንሢ
ዻቂሻኒ ቢያሢና ዎላ ቢያ ባኣዚ ታ ማዔኔ።

23ዬያ ታ ቢያ ማዼሢ ኮዦ ሃይሶኮ ዓንጆ ዴንቃኒ ኮዦ
ሃይሶ ዛሎሮኬ።

24 ጳዦ ሄሌላሢዳ ቢያሢ ጳሽካዖ ዔያቶይዳፓ ፔቴማ
ሌሊ ቢሬሢ ዛሎ ዒንጎ ባኮ ዔካሢ ዒንሢ ዔሩዋዓዳ?
ዬያሮ ዒንሢያ ባሺ ዔኮ ባኮ ዴንቃኒ ጳሽኩዋቴ።

25ሄሌሎጳሽካ ዓሲ ጳዦኮቤርታሚርጌና ላቢ ጳሽኪ
ጳሽኪ ዔራኔ፤ ዔያታ ዬያይዲ ላባሢ፦ ባይቃ ባኣዚና ዻካ
ዎዴሮ ማዓ ቦንቾ ባኮ ዔካኒኬ፤ ኑኡኒ ጋዓንቴ ላቢንታሢ
ባይቁዋያና ናንጊና ናንጋያ ማዔ፥ ቦንቾ ባኮ ዴንቃኒኬ።

26 ታኣኒ ጋዓንቴ ሄሎንዶ ቤሲ ባኣንቴ ጉሪ ጳሽካ
ዓሲጉዲቱዋሴ፤ ሃሣ ዢባሬ ዱላ ዓሶጉዲ ጉሪ ታ
ላባያቱዋሴ፤

27ዬያሮሜሌ ዓሶምኬኤዛዖ ታኣሮ ታ ጉሪ ዓቱዋጉዲ
ታ ዑፃ ፑርታ ባኣዚ ማዻንዳያይዳፓ ዎልቄና ቃዚ ቃዚ
ታኣም ዓይሢንታጉዲ ታ ማሃኔ።

10
ዒስራዔኤሌ ዓሶ ሄሌሜታሢ ኮኦኪንሦ

1 ታ ዒሾንሦ! ታ ሚሾንሦ! ኑ ዓዶንሢኮ ሻኣራ ዑፃ
ሺቤም ዔያታ ዓኣዼሢና ዞቄ ባዞና ዔያታ ፒንቄሢ ታ
ዒንሢም ጶቂሣኒ ኮዓኔ።

2 ዔያታ ሙሴና ዎላ ፔቴ ማዓኒ ዬያ ሻኣሮና ባዞ
ዋኣፆናይዳ ማስቴኔ። *

3ዔያታ ቢያሢ ፔቴ ዓያናሙኡዚሙዔኔ።
4 ቢያሢ ሃሣ ፔቴ ዓያና ዑሺ ዑሽኬኔ፤ ዬይ ዔያታ

ዑሽኬሢ ዔያቶና ዎላ ዓኣዻ ዓያኖ ላላሢዳፓኬ፤ ዬይ
ላላሢ ፔ ቶኦኪና ኪሪስቶሴኬ።

5 ያዺ ማዔቴያ ፆኦሲ ዔያቶኮ ሚርጌሢና
ዎዛዺባኣሢሮ ሌዛ ዔያቶኮ ዓሲ ናንጉዋ ዳውሎይዳ
ኬኤሪንቲ ዓቴኔ።

6 ዔያታ ፑርታ ባኣዚ ሱኡካዼሢጉዲ ኑኡኒያ ፑርታ
ባኣዚ ሱኡካዹዋጉዲ ዬይ ኑም «ዒንሢና ዔሩዋቴ» ጋዓ
ላቲሢ ኮኦኪንሢማዔኔ።

7 «ዓሳ ሙዒ፥ ዑሽካኒ ዴዔኔ፤ ኮርጋኒያ ዔቄኔ †»
ጌይንቲ ፃኣፒንቴሢጉዲ ሃሣ ዔያታ ሜሌ ካኣሽኮ ባኣዚ
ካኣሽኬ ጎይፆ ዒንሢያ ዔያቶጉዲ ሜሌ ካኣሽኮ ባኣዚ
ካኣሽኪፖቴ።

8ዔያቶይዳፓ ፔቴ ፔቴ ዓሳ ማቾ ሃሣ ዓኒ ማዒባኣያና
ላሂ፥ ጎሜ ማዼሢጉዲ ኑኡኒያ ዓኒ ሃሣ ማቾ ማዒባኣያና
ላሂባኣቴ ኮሺኬ፤ ዓይጎሮ ጌዔቴ ዔያታ ዬያ ማዼሢሮ
ዔያቶይዳፓላማታሚሃይሦሺያዓሲፔቴኬሊናሃይቄኔ።

9 ሃሣ ዔያቶኮ ፔቴ ፔቴ ዓሳ ጎዳ ‡ «ዒ ዎይታቴያ ኑ
ዛጎም» ጌዒ ሾኦዦና ዻይንቲ ሃይቄሢጉዲ ኑኡኒያ ያዺ
ማዺባኣቴ ኮሺኬ።

10ዔያቶይዳፓ ፔቴ ፔቴ ዓሳ ዾንኪ፥ ጉንዱሜም ፆኦሲ
ዳኬ ዎዻኪኢታንቻሢዔያቶ ዎዺ ባይዜሢጉዲዒንሢያ
ያዺ ማዒባኣቴ ቃራኬ።

9:9 ላሚ. ዎማ 25፡4፤ 1ፂሞ. 5፡18። 9:11 ሮሜ 15፡27። 9:13 ላሚ. ዎማ 18፡1። 9:14ማቲ. 10፡10፤ ሉቃ. 10፡7። 10:1ኬሲ. ማፃ
13፡21-22፤ 14፡22-29። * 10:2ሙሴና ዎላ ፔቴ ማዓኒ ማስቴኔ፦ ጌይፃ ሙሴ ዔያቶ ዓውሴሢና ዔኪ ዓኣዻሢያ ማሂ ዔያቶኮ ጉሙርቂፆ ዻዋያኬ።

10:3 ኬሲ. ማፃ 16፡35። 10:4 ኬሲ. ማፃ 17፡6፤ ፓይ. ማፃ 25፡1-18። 10:5 ፓይ. ማፃ 14፡29-30። 10:6 ፓይ. ማፃ 11፡4። † 10:7
ኮርጋኒያ ዔቄኔ ጋዓዞ ጊሪኮሙኡጮማፃኣፖይዳ «ዓማላኒ ዔቄኔ» ጋዓኔ፤ ዬይ ዓይጎዳይ ጌዔቴ ዓሳሙይ ዑሽኬስካፓ ሜሌ ካኣሺ ካኣሽኬሢና ማቾ ሃሣ

ዓኒ ማዒባኣያና ላሄሢ ዻዋኔ። 10:7ኬሲ. ማፃ 32፡6። 10:8 ፓይ. ማፃ 25፡1-18። ‡ 10:9 ጎዳ፦ ጋዓዞ ፔቴ ፔቴማፃኣፓ «ኪሪስቶሴ» ጋዓኔ።
10:9 ፓይ. ማፃ 21፡5-6። 10:10 ፓይ. ማፃ 16፡41-49።

11 ዬይ ቢያ ባካ ዔያቶ ሄሌሢ ኑም ኮኦኪንሢ
ማዓንዳጉዲኬ፤ ሃሣ ፃኣፒንቴሢያ ዎዶኮ ጋፒንፆይዳ
ዓኣ፥ ኑም «ዒንሢና ዔሩዋቴ» ጋዓ ላቲሢምኬ።

12 ዬያሮ «ጉሙርቂፆና ታ ዶዲ ዓኣኔ» ጋዓሢ
ሎኦሙዋጉዲ ፔና ኮሺ ዔሮንጎ።

13 ዓሲ ሜሌይዳ ሄሊባኣ፥ ፆኦሲ ዛጋኒ ዳካ ሜታ
ዒንሢ ሄሊባኣሴ፤ ፆኦሲ ጉሙርቂንታያታሢሮ ዒንሢ
ዳንዳዓንዳሢኮ ዑሣ ዓኣዼ ዒንሢ ሜታዻንዳጉዲ ዒ
ኮዑዋሴ፤ ዒንሢም ሜታሢ ዒንጊ ዒንሢ ዛጎ ዎዶና
ዳንዳዓንዳጉዲ ዎልቄ ዒንጊ፥ ዒንሢ ኬስካንዳ ጎይሢያ
ዒንሢምዒ ጊኢጊሻኔ።

14 ዓካሪ ዒጊኖንሢዮቴ! ሜሌ ካኣሽኮ ባኮ
ካኣሽኪፖቴ።

15 ዬያ ታ ዒንሢም ጋዓሢ ዒንሢ ዔራ ዓሲ
ማዔሢሮኬ፤ ሂንዳ ታ ኬኤዛ ባኮ ዒንሢ ዒንሢሮ
ዎጉዋቴ።

16 ፆኦሲ ሺኢቂ ኑኡኒ ዑሽካ ባካ ኪሪስቶሴ ሱጉፆና
ፔቱሞ ዓኣያቱዋዓዳ? ሃሣ ኑኡኒ ዎላ ዔካ ካፃ
ኪሪስቶሴና ዎላ ፔቴቱዋዓዳ?

17ኑሙዓሢፔቴካሣሌሊታሢሮዎዚኑሚርጌታቴያ
ፔቴ ዑሢኬ።

18ሂንዳዒስራዔኤሌዴራማዼባኮማሉዋቴ፤ ፆኦሲም
ዒንጎና ባኮ ሙዓዞንሢና ሹጮና ኮሾና ዒንጎ ቤዞናኮ
ፔቱሞ ባኣዓዳ?

19 ሂዳዖ ሜሌ ካኣሽኮ ባኮም ሹኪንቴ ቆልሞ ዓሽኮና
ሃሣ ካኣሽኮ ባካኣ ዔኤቢኬ ታ ጋዓኔ ጌይሢዳ?

20 ያዺቱዋሴ፤ ፆኦሲ ዔሩዋ ዓሳ ቆልሞ ሹካሢ
ፆኦሲምቱዋንቴ ፑርቶ ዓያኖምኬ፤ ዬያሮ ዒንሢ ፑርቶ
ዓያኖና ዎላ ፔቴ ማዓንዳጉዲ ታ ኮዑዋሴ።

21ጎዳ ባኮዑሽኪዑሽኪሃሣፑርቶዓያኖ ባኮዋዒንሢ
ዑሽካኒ ዳንዳዑዋሴ፤ ዬያጉዲ ሃሣ ጎዳ ባኮሙዒሙዒ
ፑርቶ ዓያኖ ባኮዋ ዒንሢሙዓኒ ዳንዳዑዋሴ።

22 ዓካሪ ኑኡኒ ጎዳ ባኮ ሃሺፆና ዒዛ ዻጋሶንዶ? ኑ
ዒዛይዳፓ ባሼ ዶዲኬ ጌይሢዳ?

23 «ቢያ ባኣዚ ማዻንዳጉዲ ዓይሢንቴያኬ» ጋዓንቴ
ቢያ ባካ ማኣዳያቱዋሴ፤ «ቢያ ባካ ማዻንዳጉዲ
ዓይሢንቴያኬ» ጋዓንቴ ቢያ ባካ ኮሻያቱዋሴ።

24ፔቴፔቴሢሜሌሢምማዓባኮዋማላንዳኣፓዓቴም
ፔኤምማዓ ባኣዚ ሌሊ ዛጎፓ።

25 ዒኔና ማሊ ሂርጉዋዖ፥ ቦኦካይዳ ሻንቺንታ ዓሽኮ
ዚቲ ጋዓዖሙዑዋቴ፤

26 ዓይጎሮ ጌዔቴ፦ «ሳዖና ጋሮይዳ ዓኣ ባካ ቢያ
ጎዳሮኬ» ጌይንቲ ፃኣፒንቴኔ።

27ኪሪስቶሴ ጉሙርቁዋ ዓሲ ሙኡዚሙዖም ዒንሢ
ዔኤሌያ ማዔም ዒንሢ ዓኣዻኒ ኮዔቴ ዒኔና ማሊ
ሂርጉዋዖዚቲጌይዒንሢምዒንጊንቴዓይጎሙኡዚታቴያ
ቢያሙዑዋቴ።

28 ጋዓንቴ ፔቴ ዓሲ፦ «ሃይ ዓሽካ ሜሌ ካኣሽኮ
ባኣዚም ሹኪንቴያኬ» ዒንሢም ጌዔቴ፥ ዬያ ኬኤዜ
ዓሢንታ ዒኔ ቆፂ ማላ ማሊፆንታሮ ጌዒጋፓ ዬያ
ሙዒፖቴ።

29 ማሊፆ ታ ጌዔሢ ዓሢ ማሊፆሮ ጌይሢ
ማዓንዳኣፓዓቴም ዒንሢሲቱዋሴ፤ ዓካሪ ሜሌ ዓሲ
ማሊሢ ዛላ ጌዒ ዎይቲ ታና ላኣጊንታይ?

30ታኣኒ ፆኦሲጋላቲጋላቲሙዔቴፆኦሲታጋላቲሙዔ
ባኮና ዎይቲ ታ «ዻቤኔ» ጌይንታይ?

31 ዓካሪ ሙዓቶዋ፥ ዑሽካቶዋ ዓይጎ ባኣዚያ ማዻቴ
ቢያ ባኣዚ ፆኦሲ ቦንቾም ማዹዋቴ።

32 ዓይሁዶ ዓሶም ማዔቴያ ዓይሁዶ ማዒባኣ፥ ጊሪኮ
ዓሶም ሃሣ ኪሪስቶሴ ጉሙርቃ ዓሶማኣ ዹቆ ማዒፖቴ።

33 ታኣኒ ቢያሢ ዻቃንዳጉዲ ሜሌ ዓሶም ኮይሳ ባኮ
ማዓንዳኣፓዓቴም ታኣም ኮይሳ ባኮ ኮውዋዖ ቢያ ዓሲ፥
ቢያ ባኣዚና ታ ዎዛሳሢጉዲ ዒንሢያ ዬያይዱዋቴ።

11
1 ታኣኒ ኪሪስቶሴ ማዼ ጎይፆ ማዻሢጉዲ ዒንሢያ ታ

ማዻ ጎይፆማ ማዹዋቴ።

ዳምቤና ፆኦሲ ካኣሽኪሢ ዛላ
2 ታ ማዼ ባኮና ታ ዒንሢ ዔርዜ ባኮና ዶዲሺ ዓርቂ

ዒንሢ ጶቂሣሢሮ ታ ዒንሢ ጋላታኔ።
3 ጋዓንቴ ዓቲንቄኮ ቢያ ዑፃ ቢታንቶ ዓኣሢ ኪሪስቶሴ

ማዔሢ፥ ላኣሊ ዑፃ ቢታንቶ ዓኣሢ ዓቲንቄ ማዔሢ፤ ሃሣ
ኪሪስቶሴ ዑፆይዳኣ ቢታንቶ ዓኣሢ ፆኦሲ ማዔሢዒንሢ
ዔራንዳጉዲ ታ ኮዓኔ።

4 ቶኦኪ ካንቂ ፆኦሲ ሺኢቃያና ፆኦሲ ማሊሢ ኬኤዛ
ዓቲንቄ ቢያ ዒዛኮ ቶኦካሢማዔ ኪሪስቶሴ ቦሂሳኔ፤

5 ዬያጉዲ ቶኦኮ ፔኤኮ ዖሹዋዖ ሺኢቃያ፥ ሃሣ
ፆኦሲ ማሊሢ ኬኤዛ ላኣሌላኣ ዒዞኮ ቶኦካሢ ማዔ
ዓቲንቃሢ ቦሂሳኔ፤ ዎይቲ ጌዔቴ ፔ ቶኦኮ ዖሹዋ ላኣሌላ
ጉኡሊንቴያጉዲማዓሢሮኬ።

6 ላኣሊ ፔ ቶኦኮ ዖሹዋያ ማዔቴ ቶኦኮ ፔኤኮ
ታይዞንጎ፤ ጋዓንቴ ቶኦኮ ታይዚፆንታ ጉኡሊፆንታ ቦርሳያ
ዒዞምማዔቴ ቶኦኮ ዖሾንጎ።

7 ዓቲንቄ ፆኦሲ ማሎና ሃሣ ፆኦሲ ቦንቾም ማዓያ
ማዔሢሮ ፔኤኮ ቶኦኮ ካንቃንዳያ ኮይሱዋሴ፤ ላኣሊ
ጋዓንቴ ዓቲንቄኮ ቦንቾ ማዓያኬ።

8ዎይቲጌዔቴላኣሊዓቲንቄይዳፓማዢንቴያፓዓቴም
ዓቲንቄ ላኣሊፓ ማዢንቲባኣሢሮኬ።

9 ሃሣ ላኣሊ ዓቲንቄም ማዢንቴያፓዓቴም ዓቲንቄ
ላኣሊምማዢንቲባኣሴ።

10ዬያ ዛሎንታሮ ሃሣ ፆኦሲ ኪኢታንቻኣ ዒዞ ዛጋሢሮ
ጌዒ ላኣሊ ዓቲንቄ ቢታንቶ ዴማ ማዔሢ ዔርዛኒ ቶኦኮ
ፔኤኮ ዖሺንታንዳያ ኮይሳኔ።

11 ጎዳ ማሊፆና ላኣሊ ዓቲንቄ ባኣያ፥ ዓቲንቄ ላኣሊ
ባኣያ ማዑዋያኬ።

12ዓይጎሮጌዔቴላኣሊዓቲንቄይዳፓማዢንቴሢጉዲ
ዓቲንቄያ ላኣሊዳፓ ሾይንታሢሮኬ፤ ጋዓንቴ ዓቲንቄ
ማዔቴያ ላኣሊ፥ ሃሣ ቢያ ባኣዚያ ጴዻሢ ፆኦሲዳፓኬ።

13ሂንዳዒንሢሮዎጉዋቴ፤ ላኣሊፔኤኮቶኦኮ ዖሹዋዖ
ፆኦሲ ሺኢቂፃ ቃራዳ?

14 ዓቲንቄ ሃሣ ፔኤኮ ቶኦኮ ዲቼቴ ጊኢጉዋያታሢ
ፆኦሲ ቢያ ባኮ ናንጎም ጌዔ ጎይፃፓ ዒንሢም
ዔርቱዋዓዳ?

15ላኣሊ ጋዓንቴ ጋፓና ዒዞም ዒንጊንቴሢ ቶኦኮ ዒዛ
ዖሻንዳጉዲ ማዔሢሮ ጋፓኖ ፔኤኮ ዒዛ ዲቼቴ ዒዞም
ቦንቾኬ።

16 ዬያ ዛሎ ማርማኒ ኮዓ ዓሲ ዓኣቶ ኑኡኮ ማዔቴያ
ሜሌ ኪሪስቶሴ ጉሙርቃ ዓሶኮ ዬያይዶ ዳምቤ ባኣሴ።

10:16 ማቲ. 26፡26-28፤ ማር. 14፡22-24፤ ሉቃ. 22፡19-20። 10:18 ሌዊ. ዓኬ 7፡6። 10:20 ላሚ. ዎማ 32፡17። 10:22 ላሚ. ዎማ
32፡21። 10:23 1ቆሮ. 6፡12። 10:26 ዓይኑ. 24፡1። 11:1 1ቆሮ. 4፡16፤ ፒልጲ. 3፡17። 11:7ማዢ. ማፃ 1፡26-27። 11:9ማዢ.
ማፃ 2፡18-23።



1 ቆሮንቶሴ ዓሶም 11:17 918 1 ቆሮንቶሴ ዓሶም 12:18

ጎዳ ማዾ
(ማቲ. 26፡26-29፤ ማር. 14፡22-25፤ ሉቃ. 22፡14-

20)
17ዒንሢ ቡኪንታኣና ዒንሢ ማዻ ባካ ባባይዛ ባኣዚ

ማዓንዳፓዓቴም ዒንሢ ፓሣ ባኣዚ ማዒባኣሢሮ ታ
ዒንሢም ሃሢ ዓይሣ ዓይሢፆና ዒንሢ ጋላታኒቱዋሴ።

18 ቢያፓ ቤርታ ዒንሢ ፔቱሞ ቡኪንቶ ቡካኣና ባኣካ
ዒንሢኮ ዱሙሞ ዓኣሢ ታ ዋይዜኔ፤ ታ ዋይዜ ባኮኮ ዛላ
ጎኔ ማዓንዳኔ ታ ጋዓኔ።

19 ፒዜ ማዔዞንሢ ዎንሢ ማዔቴያ ዱማዺ
ዔርታንዳጉዲ ዒንሢ ባኣካ ዱማዺፃ ማዢንታንዳሢ
ኮይሳያኬ።

20ዒንሢ ቡኪንታዖሙዋሙዓ ጎዳ ማዾ ካሦቱዋሴ።
21ዎይቲ ጌዔቴ ዒንሢሙዓኣና ፔቴይ ባጋሢ ካፑዋዖ፥

ፔኤሮማ ሩኡሪ ሙዓኔ፤ ዬያይዲፆና ፔቴይ ናይዺንታዛ
ባጋሢ ማሢንታኔ።

22 ዔዛታ! ዒንሢ ሙዓያናኣ ዑሽካ ማኣሪ ዒንሢኮ
ባኣዓዳ? ሃንጎታቴ ዒንሢ ኪሪስቶሴ ጉሙርቃ ዓሶ ቦሃኔ
ጌይሢዳ? ሃሣ ዓይጌያ ባኣ፥ ሜታዻ ዓሶ ዒንሢ ቦርሲሳኔ
ጌይሢዳ? ዓካሪ ታ ዒንሢ ዎዚ ጋዓንዳይ? ዬያ ባኮሮ ታ
ዒንሢ ጋላቶንዶ? ፔቴታዖ ታ ዒንሢ ጋላታዓኬ።

23ታኣኒ ጎዳይዳፓዔሪ፥ዒንሢማኣታዔርዛሢሃያኬ፤
ጎዳ ዬሱሴ ዓርቂንቲ ዒንጊንቴ ዋንቴሎ ካሣ ዔኪ፥

24ፆኦሲሺኢቄስካፓቡንፃዖ፦ «[ሃቦቴሙዑዋቴ፤] ሃይ
ዒንሢ ዛሎ ዒንጊንታንዳሢ፥ ታናኬ፤ ሃያና ታና ጶቂሣያ
ማሁዋቴ» ጌዔኔ።

25 ዬያጉዲ ካሦኮ ጊንፃ ዑሽኮ ባኮ ዔኪ፦ «ሃይ ዑዣ
ታኣኮሱጉፆናማዓዓኮጫኣቃሢኬ፤ዒንሢዑሽካኣናቢያ
ሃያና ታና ጶቂሣያ ማሁዋቴ» ጌዔኔ።

26 ዬያሮ ሃያ ካፆ ዒንሢ ሙዓኣና ዑዦዋ ዒንሢ
ዑሽካኣና ቢያ ጎዳ ሙካንዳያ ሄላንዳኣና ዒዛኮ ሃይቦ
ዛሎ ዒንሢ ኬኤዛንዳኔ።

27 ዖኦኒያ ዒዛም ኮይሱዋያ ጎይሢና ሃያ ካሦ ቦሂ
ሙዒ፥ ዑዦዋ ዑሽኬቴ ጎዳና ሱጉፆናኮ ጋሌ ዓሲ
ማዓንዳኔ።

28ዬያሮ ዓይጎ ዓሲያማዖምዬያ ካሦሙዒፆናዑዦዋ
ዑሽኪፆናኮ ቤርታ ፔና ዛጋንዳያ ኮይሳኔ።

29 ዓይጎ ዓሲያ ማዖም «ጎዳኬ» ጌዒ ሙዖ ካሣ
ዓይጎታቴያ ዱማሲ ዔሩዋዖ ጎዳ ማሊ ጶቂሶ ካፆ ሙዒ
ዑዦዋ ዑሽኬቴ ፔ ቶኦካ ሜቶ ዔኪሙካኔ።

30 ዒንሢ ባኣካፓ ሚርጌሢ ላቢንቴሢ፥ ሃርጌሢ ሃሣ
ሃይቄሢያ ዬያ ዛሎናኬ።

31 ዎንዴ ኑና ኑ ዛጊ ዔሬያታቴ ያዺ ኑ ጊዳ ፑርታና
ዎጊንቲንዱዋያታንቴኬ።

32ጋዓንቴ ጊንፃፓ ዓጮናዎላ ኑ ፑርታና ዎጊንቱዋጉዲ
ጎዳ ሃሢ ኑ ዔሮም ጌዒ ፑርታና ዎጋኔ።

33 ዬያሮ ታ ዒሾንሦ! ታ ሚሾንሦ! ጎዳ ማዾ ሙዖ
ሙዓኒ ዒንሢ ቡካኣና ዎሊ ካፑዋቴ።

34 ዒንሢ ቡኪንታኣና ዒንሢ ፑርታና ዎጊሳ ባኣዚ
ማዑዋጉዲ ዒንሢ ባኣካ ናይዼ ዓሲ ዓኣቶ ፔኤኮ ማኣራ
ሙዖንጎ። ዓቴ ባኮ ዒንሢ ኮራ ታ ሙካዖ ማዾንዶ ጎይፆ
ኬኤዛንዳኔ።

12
ዓያና ጌኤሺ ዒንጋ ዒንጊሢ

1 ታ ዒሾንሦ! ታ ሚሾንሦ! ሃሣ ዓያኖ ጌኤዣ ዒንጋ
ዒንጊፆኮ ጎኑሞ ዒንሢ ዔራንዳጉዲ ታ ኮዓኔ።

2 ቤርታ ዒንሢ ፆኦሲ ዓሲ ማዒባኣ ዎዶና ጌስታኒ
ዳንዳዑዋ ካኣሽኮ ባኮ ካኣሽካንዳጉዲ ሴካ ሃንጋ
ዒሺንቲ ዒንሢ ዔኪ ዓኣዺንቴሢ ዒንሢ ዔራኔ።

3 ዖኦኒያ ፆኦሲ ዓያናና ኬኤዛዖ፦ «ዬሱሴ
ጋዳንቂንቴያኬ!» ጋዓ ዓሲ ባኣሴ፤ ዬያጉዲ ሃሣ ዓያና
ጌኤሺናማዒባኣያታዖ፦ «ዬሱሴ ጎዳኬ!» ጋዓ ዓሲ ባኣሢ
ታ ዒንሢምኬኤዛኔ።

4ዱማ ዱማ ዓያና ጌኤሺ ዒንጋ ዒንጊሢ ዓኣኔ፤ ዓያና
ጌኤሺ ጋዓንቴ ፔቴኬ።

5ዱማዱማማዾ ዓኣኔ፤ ጎዳ ጋዓንቴ ፔቴኬ።
6 ዱማ ዱማ ማዺንታ ባኣዚ ዓኣኔ፤ ጋዓንቴ ቢያ ባኮ

ቢያሢና ማዻሢ ፔቴ ፆኦዛሢኬ።
7 ፔቴ ፔቴሢም ዓያኖ ጌኤዣ ፔጋሲ ዻዋ ባኮ ዻዋሢ

ቢያሢማኣዳንዳጉዲኬ።
8ፔቴሢምጪንጪጌስታንዳጉዲ ዓያኖ ጌኤዦ ዛሎና

ዒንጊንታኔ፤ ባጋሢም ሃሣ ዬኖ ዓያኖ ዛሎና ዔራቶና
ጌስታንዳጉዲ ዒንጊንታኔ።

9 ፔቴሢም ሃሣ ዬኖ ዓያኖ ዛሎና ፆኦሲ ጉሙርቂሢ
ዒንጊሢ ዒንጊንታኔ፤ ባጋሢም ጊንሣ ሃርጌፓ ዓሲ ፓሥሢ
ዒንጊሢ ዒንጊንታኔ፤

10ዬያጉዲ ሃሣ ዓቴሢም ፆኦሲ ዎልቄና ማዺንታ ዓኪ
ባኣዚ ማዻንዳ ዎልቄ ዒንጊንታኔ፤ ባጋሢም ጊንሣ ፆኦሲ
ማሊሢ ኬኤዚሢ ዒንጊሢ ዒንጊንታኔ፤ ሜሌሢም ሃሣ
ዒንጊንታ ዒንጊፃ ዓያና ጌኤሺፓታቴያ ፑርታ ዓያናፓታቴያ
ዱማሲ ዔራንዳ ዒንጊሢ ዒንጊንታኔ፤ ዬያጉዲ ፔቴሢም
ዓኪ ሙኡቺና ጌስታንዳጉዲ ዒንጊሢ ዒንጊንታኔ፤
ሜሌሢም ጊንሣ ዬያ ዓኮ ሙኡጮና ጌስቲንቴ ባኮ
ቡላንዳ ዒንጊሢ ዒንጊንታኔ፤

11 ዬይ ያዺ ማዔቴያ ዬያ ቢያ ማዻሢ ዬያ ፔቴ ዓያኖ
ጌኤዦኬ፤ ዓያና ጌኤሺ ኮዔሢ ጎይፆ ፔቴ ፔቴሢም ዱማ
ዱማዒንጊሢ ዒንጋኔ።

ፔቴ ዑሢኮ ዱማዱማቤሲ
12 ፔቴ ዑሢኮ ዱማ ዱማ ቤሲ ዓኣኔ፤ ዑፆኮ ሚርጌ

ቤሲ ዓኣያታቴያ ዬይ ሚርጌ ቤዛ ዬኖ ፔቴ ዑፆይዳኬ።
ዬያጉዲ ኪሪስቶሴሚርጌ ቤሲ ዓኣ ፔቴ ዑሢጉዲኬ።

13ዎይቲጌዔቴዓይሁዴታቴያ ዓይሁዴማዒባኣጊሪኬ
ዓሳ፥ ዓይሌታቴያ ዓይሌ ማዒባኣ ዓሳ ፔቴ ዑሢ ማዓኒ
ዓያኖ ጌኤዦና ኑ ማስቴኔ፤ ሃሣ ቢያሢ ዬያ ፔቴ ዓያናሢ ኑ
ዑሽካንዳጉዲ ኑም ዒንጊንቴኔ።

14 ፔቴ ዑሢ ማዢንቴሢ ሚርጌ ዱማ ዱማ ቤሲና
ማዓንዳኣፓዓቴም ፔቴ ቤሲናቱዋሴ።

15 ዬያሮ ቶኪ፦ «ታኣኒ ኩቺቱዋኣሢሮ ዑሢኮ ፔቴ
ቤሲቱዋሴ» ጌዔቴ ያዺ ጌይፆና ዑሢኮ ፔቴ ቤሲ ማዒፃ
ዓታንዳ?

16 ዋይዚያ፦ «ታኣኒ ዓኣፒቱዋኣሢሮ ዑሢኮ ፔቴ
ቤሲቱዋሴ» ጌዔቴ ዓካሪ ዬያ ጌይፆና ዑፆኮ ፔቴ ቤዞ
ማዒፃ ዓታንዳ?

17 ሂንዳ ዑሢ ቢያ ዓኣፒ ሌሊ ማዔቴ ዔኤቢ
ዋይዛ ባኣዚ ዓንካፓ ጴዻንዳያናንዳይ! ሃሣ ዑሢ ቢያ
ዋይዚ ሌሊ ማዔቴ ዔኤቢ ዼሂ ዔራ ባኣዚ ዓንካፓ
ጴዻንዳያናንዳይ!

18ሃሢ ጋዓንቴ ፆኦሲ ኮዔሢ ጎይፆ ዑፆኮ ፔቴ ፔቴቤዞ
ዑፆይዳ ኮይሳ ቤዛ ቤዛ ማዓንዳጉዲ ጌሤኔ።

11:25ኬሲ. ማፃ 24፡6-8፤ ዔር. 31፡31-34። 12:11 ሮሜ 12፡6-8። 12:12 ሮሜ 12፡4-5።

19ዑሢ ማዢንቴሢ ፔቴ ቤሲና ሌሊ ማዔቴ ኩሙሢ
ዑሢ ጌይንታሢ ዓንካፓ ጴዻንዳያናንዳይ?

20 ዓካሪ ዑሢኮ ዱማ ዱማ ቤሲ ዓኣያ ማዔቴያ ዑሢ
ፔቴ ሌሊኬ።

21 ዓኣፒ ኩቺ ኮራ፦ «ኔኤኒ ታኣም ኮይሱዋሴ» ጋዓኒ
ዳንዳዑዋሴ፤ ቶኦኪያ ቶኪ ኮራ፦ «ኔ ታኣም ኮይሱዋሴ»
ጋዓኒ ዳንዳዑዋሴ፤

22 ጎኔና «ፓሡዋያኬ» ጌይንታ ቤዛታዖ ሚርጌና ኑም
ኮይሳያኬ።

23 «ዻካኬ» ኑ ጋዓ ኑ ዑፆ ቤዞ ባሼ ኑ ቦንቻኔ፤ ሃሣ ኑና
ቦርሲሳያ ማዓ ቤዞዋሚርጌና ኑ ሂርጊ ካፓኔ።

24 ቦንቺንታ ዑፆም ጋዓንቴ ዬይ ቢያ ኮይሱዋሴ።
ቦርሲሳያማዒጴዻቤዛ ባሼ ቦንቺንቲ ዓርቂንታንዳጉዲ
ዑፆኮ ፔቴ ቤሲ ማሂ ፆኦሲ ማዤኔ።

25 ዬያ ዒ ማዼሢ ፔቴ ዑፆኮ ዱማ ዱማ ቤዛ
ዱማዹዋዖ ዎሊምማላንዳጉዲ ጌይኬ።

26 ዑሢኮ ፔቴ ቤሲ ሜታዻኣና ዓቴ ዑፆኮ ቤዛ ቢያ
ዎላ ሜታዻኔ፤ ሃሣ ፔቴ ቤሲ ቦንቺንታኣና ዎላ ቢያሢ
ቦንቺንታኔ።

27 ዬያጉዲ ዓካሪ ዒንሢ ኪሪስቶሴ ዑፆኬ፤ ዒንሢ፥
ፔቴ ፔቴሢ ዒዛ ዑፆኮ ዱማዱማቤዞኬ።

28 ዬያሮ ፆኦሲ ፔቴ ፔቴ ዓሶ ሺኢጲፆ ማኣሮይዳ
ዱማ ዱማ ማዾ ዓኣያ ማዓንዳጉዲ ማሄኔ፤ ዬያ ጎይፆና
ፔቴ ጋዓዖ ፆኦሲ ማዾም ዳኪንቴዞንሢ፥ ላምዓሳዖ ፆኦሲ
ማሊሢ ኬኤዛዞንሢ፥ ሃይሣሳዖ ዔርዛዞንሢ ማሂ ዓሶ
ዶኦሬኔ። ዬያጉዲ ሃሣ ፆኦሲ ዎልቄና ማዺንታ ዓኪ ባኣዚ
ማዻዞንሢ፥ ሃርጌ ዓሶ ፖዒሳ ዒንጊሢ ዓኣዞንሢ፥ ዓሲ
ማኣዲሢ ዒንጊሢ ዓኣዞንሢ፥ ዓሲ ዎይሥሢ ዒንጊሢ
ዓኣዞንሢና ዓኪ ሙኡቺና ጌስቲሢ ዒንጊሢ ዓኣዞንሢ
ጌሤኔ።

29 ዬያሮ ቢያሢ ፆኦሲ ማዾም ዳኪንቴያቱዋሴ፤
ቢያሢ ሃሣ ፆኦሲ ማሊሢ ኬኤዛያቱዋሴ፤ ቢያሢ ዓሲ
ዔርዛያቱዋሴ፤ ቢያሢ ፆኦሲ ዎልቄና ማዺንታ ዓኪ ባኣዚ
ማዻያቱዋሴ፤

30 ቢያሢኮ ሃርጌ ዓሲ ፓሣ ዒንጊሢ ዓኣያቱዋሴ፤
ቢያሢ ዓኪ ሙኡቺና ጌስታኒ ዳንዳዑዋሴ፤ ቢያሢ ሃሣ
ዓኮሙኡጮና ጌስቶናሢ ቡላኒ ዳንዳዑዋሴ።

31 ጋዓንቴ ቢያሢፓ ባሼ ማዔ ዒንጊፆ ዴንቃኒ
ኮዑዋቴ።
ዓካሪ ታ ዒንሢ ቢያፓ ባሼ ማዔ ጎይሢ ዻዋንዳኔ።

13
ናሹሞ ዛላ

1ዓሲ ጌስታሙኡቺታቴያ ሃሣ ፆኦሲ ኪኢታንቻ ጌስታ
ሙኡቺያ ጌስቲ ታ ዔሬንቴ ናሹሞ ታኣኮ ባኣያታቴ ዖኦላ
ሉኡሊና ሂቾናጉዲ ታ ማዔኔ ጌይሢኬ።

2 ፆኦሲ ማሊሢ ኬኤዚሢ ዒንጊሢ ታኣኮ ዓኣቶዋ ሃሣ
ዓኣሺንቴ ባኣዚ ቢያ ታ ዔራያ ማዔቴያ፥ ዬያጉዲ ቢያ
ባኣዚ ታ ዔሬቴያ ሃሣ ዹኮ ፔቴ ቤስካፓ ሺኢሻንዳ ፆኦሲ
ጉሙርቂሢ ታኣኮ ዓኣቴያ ናሹሞ ባኣያታቴ ዬይ ታኣኮ
ጉሪኬ።

3ታኣኮ ዓኣ ባኮ ቢያ ማንቆ ዓሶም ታዒንጋያ ማዔቴያ፥
ታ ዑፆታዖ ታሚዳሚጫንዳጉዲ ታማሃያ ማዔቴያ ናሹሞ
ታኣኮ ባኣቴ ዓይጎዋ ታና ዬይ ማኣዳዓኬ።

4 ናሹሞጊቢዳንዳዒሳያኬ፤ ሃሣ ኮሺ ባኣዚማዺሻኔ፥
ቂኢሪሱዋሴ፥ ሄርሺንቲሱዋሴ፥ ዖቶርሱዋሴ፤

5 ኮይሱዋያ ባኣዚ ማዺሹዋሴ፥ ፔ ባኣዚ
ሌሊ ኮይሲሱዋሴ፥ ዻጋሱዋሴ፥ ዻቦናቴያ ዻቢንቶ
ዓርቂሱዋሴ።

6 ናሹሞ ዓኣ ዓሲ ጎኔ ማዔ ባኣዚና ዎዛዻኣፓዓቴም
ፑርታ ባኣዚና ዎዛዹዋሴ፤

7 ቢያ ባኣዚ ጊቢ ዳንዳዒሳኔ፤ ቢያ ባኣዚና ፆኦሲ
ጉሙርቂሳኔ፤ ቢያ ባኣዚዳ ሃጊ ማዓንዳ ዎዛ ጌሢሳኔ፤
ቢያ ባኣዚያ ዶዲ ዓኣሢሳኔ።

8 ናሹሞ ዓኣ ዓሲ ቢያ ዎዴ ናናንጋኔ፥ ባይቁዋሴ፤
ፆኦሲ ማሊሢ ኬኤዚሢ ዒንጊሢ ማዔቴያ ዻካ ዎዴሮ
ማዔሢሮ ባባይቃኔ፤ ዓኪሙኡቺና ጌስቲሢማዔቴያ ዻካ
ዎዴሮታሢሮ ዓታኔ፤ ዔራቶ ማዔቴያ ባይቃኔ።

9 ዎይቲ ጌዔቴ ኑኡኒ ዔራ ባኮ ማዔቴያ ፆኦሲ ማሊፆ
ኬኤዛሢታቴያ ዛላ ኑ ዔሪ ኬኤዛያ ማዔሢሮኬ።

10 ጋዓንቴ ጉቤ ማዔ ባካ ሙካዛ ዛላ ማዔ ባካ
ዓታንዳኔ።

11 ናይ ታ ዓኣ ዎዶና ናይጉዲ ታ ጌስታኔ፥ ማላኔ፤ ሃሣ
ቢያ ባኮ ታ ዛጋኔ። ዶዲ ዓሲ ታ ማዓዖ ጋዓንቴ ናኣቱሞ
ማሊፆ ታ ሃሼኔ።

12 ሃሢ ኑኡኒ ሌማሌኤሼና ዛጎሢጉዲ ሌም ሌም ጌዔ
ባኣዚ ዛጋኔ፤ ዬኖና ጋዓንቴ ኑ ጌኤሺ ዛጋንዳኔ። ሃሢ
ታ ዔራሢ ዔቦኮ ዛላኬ፤ ዬኖና ጋዓንቴ ፆኦሲ ታና ዔራ
ጎይፆጉዴያ ኩሙሢዔራቶ ዓኣያ ታ ማዓንዳኔ።

13 ዓካሪ ጉሙርቂሢና ሃጊ ማዓንዳ ዎዛና ናሹሞና፥
ዬንሢ ሃይሦንሢ ባይቁዋያ ማዒ ናንጋንዳኔ፤ ዬንሢ
ባኮይዳፓ ባሼዛ ናሹሞኬ።

14
ፆኦሲ ማሊሢኬኤዚሢና ዓኪሙኡቺ ጌስቲሢና ዛላ

1 ናሹሞ ዓይሣ ጎይፆማ ማዹዋቴ፤ ሃሣ ዓያኖ ጌኤዦ
ዒንጊፆ ባሼና ፆኦሲ ማሊሢኬኤዚሢሚርጌና ኮዑዋቴ።

2 ዓኪ ሙኡቺና ኬኤዛሢ ፆኦሲም ኬኤዛኔ፥ ዓሲም
ኬኤዙዋሴ፤ ዎይቲ ጌዔቴ ዓኣሺንቴ ባኣዚ ዓያና ጌኤሺ
ዎልቄናኬኤዛያማዔሢሮዒኬኤዛባኮዔራዓሲባኣሴ።

3ፆኦሲማሊሢኬኤዛሢጋዓንቴዓሶኮሻኒና ዞራኒ ሃሣ
ዶዲሻኒ ዓሲም ኬኤዛኔ።

4ዓኪሙኡቺናጌስታሢፔናሌሊኮሻኔ፤ ፆኦሲማሊሢ
ኬኤዛሢ ጋዓንቴ ኪሪስቶሴ ጉሙርቃ ዓሶ ቢያ ዶዲሺ
ማዣኔ።

5 ዒንሢ ቢያሢ ዓኪ ሙኡቺና ጌስታቴ ቃራታንቴ፥
ባሼ ታ ናሽካሢ ፆኦሲ ማሊሢ ዒንሢ ኬኤዛቶኬ፤
ዓይጎሮ ጌዔቴ ኪሪስቶሴ ጉሙርቃ ዓሳ ቢያ ዶዲሺ
ማዢንታንዳጉዲ ዓኮ ሙኡጮና ጌስቲንቴሢ ቡላይ
ባኣያ ማዔቴ ዓኪሙኡቺና ጌስታ ዓሲዳፓ ፆኦሲ ማሊሢ
ኬኤዛሢ ባሼኬ።

6 ዓካሪ ታ ዒሾንሦ! ታ ሚሾንሦ! ታ ዒንሢ
ኮራ ሙካዖ ዓኪ ሙኡቺና ጌስቴቴ ዓይጎ ዒንሢ ታ
ማኣዳንዳይ? ዬያይዳፓ ዒንሢ ማኣዳንዳሢ ፆኦሲኮ
ዓኣሺንቴ ባኮ ፔጋሲ ኬኤዜቴ፥ ዔራቶና ጌስቴቴ፥
ፆኦሲ ማሊሢ ኬኤዜቴ፤ ሃሣ ዒንሢ ዔርዞንዶ ባኣዚ
ዔርዜቴኬ።

7 ሹሉንጎና ጎኦላናጉዴ፥ ሼምፓባኣ ኮፆም ማዓ
ባኮኮታዖ ዱማዱማዋርቂንታ ዑኡሲ ባኣያ ማዔቴ ዔያታ
ዖኦላዛ ዓይጎ ማዔቴያ ዎዲ ዔርታኒ ዳንዳዓይ?

8 ዖልዚም ዋርቂንታ ዛያሢ ዔርቱዋ ጎይሢ ዋርቂንቴቴ
ዖልዚም ዖኦኒ ጊኢጊንታንዳይ?

9 ዬያጉዲ ዒንሢ ዔርታ ሙኡቺና ኬኤዚባኣቶ ዒንሢ
ኬኤዛ ባኮ ዖኦኒ ዔራኒ ዳንዳዓንዳይ? ዢባሬይዳ፥ ጉሪ
ዒንሢ ኬኤዛያ ማዓንዳኔ።

10 ዓጮይዳ ቢያ ሚርጌ ሙኡቺ ዓኣኔ፤ ጋዓንቴ
ቢያሢኮ ፔ ጌስታ ጎይሢ ዓኣያኬ።

11 ዓካሪ ጌስቲንቴ ሙኡጫ ዎዚ ጋዓቴያ ታ ዔሩዋያ
ማዔቴ ዬያ ዓሢም ታ ዓኪ ማዓንዳኔ፤ ዒዚያ ታኣም ዓኪ
ማዓኔ።

12 ዒንሢያ ዓያኖ ጌኤዦኮ ዒንጊፆ ሚርጌና ኮዓሢሮ
ባሼ ዒንሢ ኮዓንዳያ ኮይሳሢ ኪሪስቶሴ ጉሙርቃ ዓሶ
ዶዲሺማዣዒንጊፃ ዒንሢምሚርጋንዳጉዲኬ።

13ዬያሮ ዓኪሙኡቺና ጌስታ ዓሲ ጌስቲንቴ ባኮ ቡሊ
ኬኤዛኒ ዳንዳዒሢዒዛኮ ዓኣያ ማዓንዳጉዲ ሺኢቆንጎ።

14ዓኪሙኡቺና ታ ሺኢቃ ዎዶና ዓያና ታኣኮ ሺኢቃኔ፤
ታኣኒ ጋዓንቴ ዔሬ ባኣዚ ባኣያ ማዒ ዓታኔ።

15 ዬያሮ ታ ዎዳንዳያ ኮይሳይ ጌዔቴ ዓያናና ታ
ሺኢቃንዳኔ፤ ሃሣ ጊንሣ ታ ዒኖናኣ ሺኢቃንዳኔ፤
ዓያናናኣ ታ ፆኦሲም ዓይናዻንዳኔ፤ ታ ዒኖናኣ ፆኦሲም ታ
ዓይናዻንዳኔ።

16 ያዺ ማዒባኣያታቴ ኔኤኒ ዓያኖና ሌሊ ፆኦሲ
ጋላታኣና ኔ ጋዓ ባኮ ዔሩዋ ዓኪ ዓሲ «ዓኣሜን» ዎዲ
ጋዓንዳይ?

17 ኔኤኒ ሺኢቃ ጋላቶ ሺኢጲፃ ሚርጌና ቃራ ማዓኒ
ዳንዳዓኔ፤ ጋዓንቴ ሜሌ ዓሲ ዬይ ዶዲሺ ማዡዋያ
ማዓኔ።

18 ታኣኒ ዒንሢ ቢያሢዳፓ ባሼ ዓኪ ሙኡቺና
ጌስታሢሮ ፆኦሲ ታ ጋላታኔ።

19 ጋዓንቴ ዓኪ ሙኡቺና ሜሌ ዓሶ ዔርዛኒ ሚርጌ
ሺያና ፓይዲንታ ባኣዚኬኤዚሢዳፓ ኪሪስቶሴ ጉሙርቃ
ዓሶ ባኣካ ዶንጎ ባኣዚ ዔርታ ሙኡቺና ታ ዒናፓ ማሊ ታ
ኬኤዜቴ ባሼኬ።

20 ታ ዒሾንሦ! ታ ሚሾንሦ! ፑርታ ባኣዚ ማዺሢም
ናይ ማዑዋቴ፥ ዒንሢ ማላ ማሊፆና ናይ ማዒፖቴ፤ ማላ
ማሊፆና ጋዓንቴ ዒናዼ፥ ዶዲ ዓሲ ማዑዋቴ።

21ዬይያ፦
« ‹ዓኪሙኡቺ ጌስታ ዓሶ ዛሎና

ሃሣሜሌ ዓሲሙኡቺና ሃያ ዴሮም ታ ኬኤዛንዳኔ፤
ያዺ ማዔቴያ ዔያታ ታኣሲ ዋይዚንዱዋሴ› ጎዳ
ጋዓኔ»

ጌይንቲ ፃኣፒንቴኔ።
22 ዬያሮ ዓኪ ሙኡቺና ጌስቲሢ ማላታ ማዓሢ

ኪሪስቶሴ ጉሙርቁዋ ዓሶምኬ፥ ኪሪስቶሴ ጉሙርቃ
ዓሶምቱዋሴ፤ ፆኦሲ ማሊሢ ኬኤዚሢ ጋዓንቴ ማላታ
ማዓሢ ኪሪስቶሴ ጉሙርቃ ዓሶምኬ፥ ጉሙርቁዋ
ዓሶምቱዋሴ።

23 ዓካሪ ኪሪስቶሴ ጉሙርቃ ዓሳ ቡኪንቴ ዎዶና
ቢያሢ ዓኪ ሙኡቺና ጌስታንቴ ዬይ ባካ ዔርቱዋያ ሃሣ
ኪሪስቶሴ ጉሙርቁዋ ዓሲ ሙኪ ዬያ ጌስታ ዓሶ ዛጋዖ፦
«ሃይ ዓሳ ዣኣሽካኔ!» ጋኣዓዳ?

24 ጋዓንቴ ቢያሢ ፆኦሲ ማሊሢ ኬኤዛያ ማዔም ዬያ
ባኮ ዔሩዋያ ሃሣ ኪሪስቶሴ ጉሙርቁዋ ዓሲ ሙኬቴ
ኬኤዚንታ ባኮ ቢያ ዋይዛዖ ዬያና ጫታንዳኔ፤ ዻቢንቶ
ፔኤሲያ ዴንቂ ዔራንዳኔ።

25 ሃሣ ዒናኣ ዒዛኮ ዓኣሺንቴ ባካኣ ፔጋዻንዳኔ፤
ጊንሣ ሃሣ ዒ ባሊቶና ሳዓ ሎኦሚ፦ «ጎኔና ፆኦሲ ዒንሢ
ባኣካኬ!» ጌዒ ፆኦሲ ካኣሽካንዳኔ።

ዳምቤና ፆኦሲ ካኣሽኪሢ ዛላ
26ታዒሾንሦ! ታሚሾንሦ! ዓካሪ ታ ሂዚጋዓኔ፦ ፆኦሲ

ካኣሽካኒ ዒንሢ ቡኪንታኣና ዒንሢዳፓ ፔቴ ፔቴሢኮ
ፆኦሲም ዓይናዺሢ ዒንጊሢ ዓኣኔ፥ ባጋሢኮ ዔርዚሢ
ዒንጊሢ ዓኣኔ፥ ዓቴሢኮ ሃሣ ዓኣሺንቴ ባኮ ፔጋሲ
ዔርዚሢ ዒንጊሢ ዓኣኔ፥ ሜሌሢኮ ጊንሣ ዓኪ ሙኡቺና
ጌስታንዳ ዒንጊሢ ዓኣኔ፥ ባጋሢም ዬያ ዓኮ ሙኡጮና
ጌስቲንቴሢ ቡላንዳ ዒንጊሢ ዒንጊንቴያ ዓኣኔ። ዓካሪ
ዬይ ቢያ ዒንጊፃ ኪሪስቶሴ ጉሙርቃ ዓሶ ዶዲሺ ማዣያ
ማዓኒ ኮይሳኔ።

27ዓኪሙኡቺና ጌስታይ ዓኣቶ ላምዖ፥ ሚርጌቴ ሃይሦ
ማዒ ፔቴ ፔቴ ኬኤዞንጎ፤ ዔያታ ኬኤዛሢ ሜሌ ዓሲ
ቡሎንጎ።

28ጌይንቴ ባኮቡሊኬኤዛዓሲ ባኣያታቴ ጋዓንቴ ዓኮ
ሙኡጮና ጌስታ ዓሳ፥ ዓሶ ባኣካዚቲ ጌዒ፥ ጋርሲና ፔኤና
ፆኦሲናም ኬኤዞንጎ።

29 ፆኦሲ ማሊፆ ኬኤዛዞንሢ ላምዖ ሃንጎ ሃይሦ ማዒ
ኬኤዞንጎ፤ ሃንጎዋታ ጋዓንቴ ኬኤዚንቴ ባኮ ዋይዚ ኮሺ
ዱማሲ ዔሮንጎ።

30 ዒማና ቡኪንቴ ቤዛ ዴዔ ዓሶይዳፓ ፔቴ ዓሲም
ፆኦሲ ኬኤዜቶ ቤርታ ኬኤዛሢ ዚቲ ጎዖንጎ።

31 ፔቴ ፔቴሢ ዔራንዳጉዲና ዶዳንዳጉዲ ዒንሢ
ቢያሢፔቴፔቴዔቂዔቂ ፆኦሲኪኢቶኬኤዛኒዳንዳዓኔ።

32ፆኦሲማሊፆኬኤዛዓሶኮዓያና ፆኦሲማሊፆኬኤዛ
ዓሶም ዓዓይሢንታኔ።

33 ጌስቶ ጌኤዞኮ ዣሊ ኑ ቤሲ ባይዛንዳጉዲ ፆኦሲ
ኮዑዋሴ፤ ጋዓንቴ ቢያ ባካ ኮሹሞና ማዓንዳጉዲ ኮዓኔ።
ፆኦሲ ዴሮ ባኣካ ቢያ ማዺንታሢጉዲ፦
34ላኣላቡኪንቴ ዓሶ ባኣካዚቲ ጎዖንጎ፤ ዓይጎሮ ጌዔቴ

ሙሴ ዔርዜ ዎጋ ዓይሣ ጎይፆ ዔያታ ዓዓይሢንታንዳፓ
ዓቴም ኬኤዛንዳጉዲ ዔያቶም ዓይሢንቲባኣሴ።

35ዔያታ ፔቴ ፔቴ ባኣዚ ዔራኒ ኮዔቴ ፔኤኮ ዓኒንሢ
ማኣራዴንዳዖ ዖኦጮንጎ፤ ዓይጎሮጌዔቴዓሳቡኪንቴቤዛ
ላኣላ ኬኤዛኒ ጊኢጉዋያ፥ ቦርሲሳያታሢሮኬ።

36 ፆኦሲ ቃኣላ ኬስኬሢ ዒንሢ ኮራፓዳ? ሃሣ ፆኦሲ
ቃኣላ ሄሌሢያ ዒንሢም ሌሊዳ?

37 «ታኣኒ ፆኦሲ ማሊሢ ኬኤዛያኬ፤ ሃሣ ታኣም ዓያና
ዒንጌ ዒንጊሢ ዓኣኔ» ጋዓ ዓሲ ዓኣቶ ሃይ ታ ዒንሢም
ፃኣፓሢ ጎዳ ዓይሥሢማዔሢዔሮንጎ።

38ዬያ ዔራኒ ኮዑዋ ዓሲ ዓኣቶ ዒዚያ ዔርቶፓ።
39 ዬያሮ ታ ዒሾንሦ! ታ ሚሾንሦ! ፆኦሲ ማሊሢ

ኬኤዛኒ ሚርጌና ኮዑዋቴ፤ ዓኪ ሙኡቺና ጌስቲፆዋ
ላኣጊፖቴ፤

40 ጋዓንቴ ቢያ ባካ ኮይሳ ጎይሢና ሃሣ ዳምቤና
ማዖንጎ።

15
ኪሪስቶሴኮ ሃይባፓ ዔቂፆ

1 ታ ዒሾንሦ! ታ ሚሾንሦ! ታ ዒንሢም ኬኤዜ ኮዦ
ሃይሶ ቃኣሎ ሃሣ ጊንሣ ታ ዒንሢም ጶቂሣኒ ኮዓኔ፤ ዬይ
ኮዦሃይሶቃኣላዒንሢዋይዚዔኬሢናዬያናዶዲዒንሢ
ዔቂ ዓኣሢኬ።

2 ታኣኒ ዒንሢም ኬኤዜ ኮዦ ሃይሶ ቃኣሎ ዶዲሺ
ዒንሢ ዓርቄቴ ዬያ ኮዦ ሃይሶ ቃኣሎና ዒንሢ ዻቃንዳኔ፤
ያዺ ማዒባኣያታቴ ዒንሢኮ ዬይ ጉሙርቂፃ ጉሪኬ።

3 ታኣኒ ዋይዚ ዔኬሢና ቢያፓ ቤርታ ኮይሳያ ማዔ
ባኮ ዒንሢም ታ ዔኪ ሄሊሴኔ፤ ዒንሢም ታ ሄሊሴ ባካ፦

ጌኤዦ ማፃኣፖይዳ ፃኣፒንቴሢ ጎይፆ ኪሪስቶሴ ኑኡኮ
ጎሞ ዛሎሮ ሃይቄኔ፤

4ዱኡቴኔ፤ ሃይሣሳ ኬሎና ሃይባፓ ዔቄኔ ጋዓያኬ።
5ዬካፓ ኬፓም፥ ሄሊሳዖ ታጶ ላምዖ ዳኪንቴዞንሢም፥
6 ሃሣ ጊንሣ ዶንጎ ፄኤታፓ ዑሣ ማዓ ዒዛኮ ጊንፆ

ሃንታዞንሢም ፔቴና ጴዼኔ፤ ዬያቶይዳፓ ባሼሢ ሼምፔና
ዓኣኔ፤ ፔቴ ፔቴዞንሢ ጋዓንቴ ሃይቄኔ።

7 ዬካፓ ሃሣ ያይቆኦቤም፥ ሄሊሳዖ ፆኦሲ ማዾም
ዳኪንቴዞንሢም ቢያ ጴዼኔ፤

8 ቢያሢኮ ጋፒንፆይዳ ዻውቴ ኬሊዳ ሾይንቴያጉዲ
ማዔሢ፥ ታኣም ጴዼኔ።

9 ታኣኒ ፆኦሲ ማዾም ዳኪንቴዞንሢዳፓ ቢያ ላኣፓ፥
ፆኦሲ ማዾም ዳኪንቴሢ ጌይንቲ ዔኤሊንታኒያ ታኣም
ኮይሱዋያኬ፤ ዓይጎሮ ጌዔቴ ታኣኒ ኪሪስቶሴ ጉሙርቃ
ዓሶ ዒፂ ዳውሴያታሢሮኬ።

10 ጋዓንቴ ፆኦሲኮ ኮሹማፓ ዔቄያና ታ ሃሢ ዓኣ ጎይፆ
ዓኣያ ማዔኔ፤ ፆኦሲ ፔ ኮሹሞና ታኣም ዒንጌ ባካ ጉሪ
ዓቲባኣሴ፤ ዑሣ ዓኣዼ፥ ሃንጎዋቶይዳፓ ባሼ ዶዲ ታ
ማዼኔ፤ ጋዓንቴ ዬያ ማዼሢ ፆኦሲ ታኣም ኮሹሞና ዒንጌ
ዒንጊፆ ማዓንዳኣፓዓቴም ታናቱዋሴ።

11 ዓካሪ ታናንታ ዔያቶንታ ኑኡኒ ኬኤዛሢ ዬያኬ፤
ዒንሢያ ጉሙርቄሢ ዬያኬ።

ሃይቄ ዓሲኮ ዔቂሢ ዛላ
12 ኪሪስቶሴ ሃይባፓ ዔቄሢ ኬኤዚንታያ ማዔቴ

ዒንሢዳፓ ፔቴ ፔቴ ዓሳ፦ «ሃይቄ ዓሲ ዔቁዋሴ» ዎይቲ
ጋዓይ?

13 ሃይቢዳፓ ዓሲ ዔቁዋያ ማዔቴ ኪሪስቶሴያ ሃይባፓ
ዔቂባኣሴ ጌይሢዳ!

14 ኪሪስቶሴ ሃይባፓ ዔቂባኣያ ማዔቴ ኑ ኬኤዛ
ባኮንታ ዒንሢ ጉሙርቃ ባካኣ ጉሪኬ ጌይሢዳ!

15 ሃሣ «ፆኦሲ ኪሪስቶሴ ሃይባፓ ዔቂሴኔ» ጌይ ኑ
ኬኤዚፆና ሉኡዙሞና ኑ ፆኦሲም ማርካዻኔ ጌይሢዳ!
ዓካሪሃይቄዓሳሃይባፓዔቁዋያማዔቴፆኦሲኪሪስቶሴያ
ሃይባፓ ዔቂሲባኣሴ ጌይሢኬ።

16 ሃይቄ ዓሳ ሃይባፓ ዔቁዋቴ፥ ኪሪስቶሴያ ሃይባፓ
ዔቂባኣያኬ ጌይሢኬ።

17 ኪሪስቶሴ ሃይባፓ ዔቂባኣያ ማዔቴ ዒንሢኮ
ጉሙርቂፃ ጉሪኬ ጌይሢኬ! ሃሢ ሄላንዳኣና ዒንሢ ጎሜ
ዎልቄኮ ዴማኬ ጌይሢኬ።

18 ኪሪስቶሴ ጉሙርቄዖ ሃይቄ ዓሳኣ ማይ ጋፔኔ
ጌይሢኬ።

19ኪሪስቶሴይዳ ሃጊማዓንዳ ዎዛ ኑ ጌሣሢ ሃያ ዓጮ
ናንጎሮ ሌሊ ማዔቴ ዓሲ ቢያይዳፓ ባሼ ዓሲኮ ዎልቃ
ጌላያ፥ ኑ ላኣፓ ዓሲኬ።

20 ጋዓንቴ ኪሪስቶሴ ሃይቄ ዓሳ ዔቃንዳሢ ዔርዛያ
ማዒ፥ ጎኔ ሃይባፓ ዔቄኔ።

21 ሃይቢ ሙኬሢ ፔቴ ዓሢ ዛሎና ማዔሢጉዲ
ሃይቢፓ ዔቂሢሙኬሢያ ፔቴ ዓሲ ዛላናኬ።

22 ዓዳኣሜ ዛሎና ዓሲ ቢያ ሃይቃሢጉዲ፥ ዓሲ ቢያ
ኪሪስቶሴ ዛሎና ሼምፔ ዴንቃንዳኔ።

23 ጋዓንቴ ፔቴ ፔቴሢም ዬይ ማዓንዳሢ ፔ ዎዴና
ዎዴናኬ፤ ኪሪስቶሴ ሃይቢፓ ዔቂሢኮ ቶይዳሢ ማዔኔ፤
ጊንፃፓ ዒዚ ሙካኣና ዒዛሮ ማዔዞንሢያ ሃይባፓ
ዔቃንዳኔ።

24 ዬካፓ ዓካሪ ዒዚ ፑርቶ ዓያና ዎይሣ ዎይሢፆና
ቢታንቶና ሃሣ ዎልቆዋ ቢያ ባይዚ፥ ካኣቱሞዋ ፆኦሲ
ዓዶምማሄ ዎዶና ዓጮኮ ጋፒንፆ ማዓንዳኔ።

25 ዬያሮ ፆኦሲ ዒዛኮ ሞርኮ ቢያ ዒዛ ባሺሳንዳያ
ሄላንዳኣና ዒ ካኣታዻኒ ኮይሳኔ።

26 ጋፒንፆይዳ ባሺንታንዳ፥ ሞርካሢ ሃይቢኬ፤
27 ዓይጎሮ ጌዔቴ፦ «ፆኦሲ ቢያ ባኣዚ ዒ ባሺ

ዎይሣንዳጉዲ ማሄኔ» ጌይንቲ ፃኣፒንቴሢሮኬ።
ጋዓንቴ፦ «ቢያ ባኣዚ ዒ ባሺ፥ ዎይሣንዳጉዲ ማሄኔ»
ጋዓዛ፥ ቢያ ባኣዚዒባሺዎይሣንዳጉዲዒዛዴማማሄ፥
ፆኦሲ፥ ዓዳሢያ ዒ ዎይሣንዳኔ ጌይሢቱዋሴ።

28 ቢያ ባካ ኪሪስቶሴ ቢታንቶ ዴማ ማዔሢኮ ጊንፃ
ፆኦሲ፥ ዓዳሢ ቢያ ባኮ ዎይሣንዳጉዲ ናዓሢ ፔኤሮ ቢያ
ባኮ ዒዛ ቢታንቶ ዴማ ማሄ ፆኦሲ፥ ዓዳሢ ቢታንቶ ዴማ
ማዓንዳኔ።

29 ዓካሪ ሃይቄ ዓሳ ዔቁዋያ ማዔቴ ዓሳ ሃይቄ ዓሶ
ዛሎ ዋኣፆ ማስታሢ ዓይጎ ማኣዳንዳይ? ሃይቄ ዓሳ ማሊ
ዔቁዋያ ማዔቴ ዓሳ ዔያቶ ዛሎ ጌዒ ዓይጋ ማስታይ?

30 ኑኡኒ ቢያ ዎዴ ሜታዺ ናንጋሢ ዓይጌንዴሮዳይ?
31 ታ ዒሾንሦ! ታ ሚሾንሦ! ቢያ ኬሊ ታ ሃይቄዖ

ዓቲ ዓቲ ናንጋኔ፥ ዬይ ጎኔኬ፤ ዬያጉዲ ኑ ጎዳሢ ዬሱስ
ኪሪስቶሴና ዒንሢኮ ዓኣ ፔቱማኣ ጎኔኬ፤ ዬያ ታ ጫርቂ
ጋዓኔ።

32 ታኣኒ ዔፕሶኔይዳ ቦዖጉዴ ዓሶና ዖልቴሢ ዓሲ
ማሊሢሮ ሌሊ ማዔቴ ዓይጎ ታ ዴንቃንዳይ? ሃይቄ ዓሳ
ዔቁዋያ ማዔቴ፦
«ዚሮ ኑ ሃይቃንዳሢሮ

ኑሙዖም፥ ዑሽኮም» ጋዓ ዓሶጉዲ ኑ ማዒባይ!
33ዻቢንቲፖቴ፤ «ፑርታ ላጌ ዓሲ ፑፑርቲሳኔ።»
34ፒዜማሊሢማሉዋቴ፤ ጎሜማዺፖቴ፤ ዒንሢ ባኣካ

ፆኦሲ ዔሩዋ፥ ፔቴ ፔቴ ዓሲ ዓኣኔ፤ ዬያ ታ ጋዓሢ ቦርሶ
ዒንሢምማዖንጎ ጌይኬ።

ሃይባፓ ዔቃ ዑፆ
35 «ሃይቄ ዓሲ ዎይቲ ዔቃይ? ሃይባፓ ዔያታ ዎዚጉዴ

ዑሢና ዔቃይ?» ጌዒ ዖኦጫ ዓሲ ናንዳኔ።
36ዬይ ዓይጎ ዔኤዩሞዳይ! ኔኤኒ ዜርቃ ዜርፃ ሳዖይዳ

ዎዒባኣቴ ባቃላኒ ዳንዳዑዋሴ፤
37 ኔኤኒ ዜርቃኣና ዛርጌታቴያሜሌሜይኮ ዓኣፖማ ኔ

ሌሊ ዜርቃኣፓዓቴም ባቃሊ ኬስካ ባኮ ቢያቱዋሴ።
38 ፆኦሲ ጋዓንቴ ዜርፄሎም ኮዔሢጉዴያ ዑሢ

ዒንጋኔ፤ ፔቴ ፔቴ ዜርፆም ቢያ ዱማዱማዑሢዒንጋኔ።
39 ዓሽኪ ቢያ ዎሊ ማላያቱዋሴ፤ ዓሲ ዓሽኪ ዎሊ

ማላያኬ፤ ቆልሞ ዓሽኪ፥ ካፒ ዓሽኪ፥ ሞሎ ዓሽኪ ዱማ
ዱማኬ።

40 ዬያጉዲ ጫሪንቺዳ ዓኣ ማዢንቲ ዓኣኔ፤ ሳዖይዳ
ዓኣ ማዢንቲ ዓኣኔ፤ ጋዓንቴ ጫሪንጫ ዓኣ ማዢንቶኮ
ቦንቻ ዎሊ ማላያኬ፤ ሳዖይዳ ዓኣ ማዢንቶኮ ቦንቻ
ዱማኬ።

41 ዓቢ ማላ ፔቴኬ፤ ዓጊኒ ማላ ዱማኬ፤ ሃሣ
ዦኦጋሢኮዋ ማላሢ ዱማ ዱማኬ፤ ዎይቲ ጌዔቴ ፔቴ
ዦኦጌኮ ማላሢሜሌዦኦጎይዳፓ ዱማታሢሮኬ።

42 ሃይቢፓ ዔቃ ዓሳ ያዺ ማዓንዳኔ፤ ሃይቂ ዎዓ ዑሢ
ማኣዒ ዱኡቴሢ ዎዑዋያና ናንጊና ናንጋ ዑሢ ማኣዒ
ዔቃንዳኔ፤

15:4 ዓይኑ. 16፡8-10፤ ማቲ. 12፡40፤ ዳኪ. ማዾ 2፡24-32። 15:5ማቲ. 28፡16-17፤ ማር. 16፡14፤ ሉቃ. 24፡34፤36፤ ዮሃ. 20፡19። 15:8 ዳኪ.
ማዾ 9፡3-6። 15:9 ዳኪ. ማዾ 8፡3። 15:25 ዓይኑ. 110፡1። 15:27 ዓይኑ. 8፡6። 15:32ዒሲ. 22፡13።

43ሚዛጱዋያማዒዱኡቴሢሚዛጲዔቃንዳኔ፤ ላቤያ
ማዒዱኡቴሢ ዎልቄና ዓኣያ ማዒ ዔቃንዳኔ፤

44 ዓሲ ዑሢና ዓኣያ ማዒ ዱኡቴሢ ዓያና ዑሢ ዓኣያ
ማዒ ዔቃንዳኔ። ዓሲ ዑሢ ዓኣያ ማዔቴ ዓያና ዑሢያ
ዓኣኔ ጌይሢኬ።

45 ዬያሮ፦ «ቤርታሳ ዓሢ፥ ዓዳኣሜ ሼምፖና ዓኣ ዓሲ
ማዔኔ» ጌይንቲ ፃኣፒንቴኔ፤ ጊንፃኣ ዓዳኣሜ፥ ኪሪስቶሴ
ጋዓንቴ ሼምፖ ዒንጋ ዓያና ማዔኔ።

46 ጋዓንቴ ቤርታ ሙኬሢ ዓሶ ዑፆና ዓኣሢ
ማዓንዳኣፓዓቴም ዓያኖሲቱዋሴ፤ ዓያኖሲ ሙኬሢ ዓሶ
ዑፆና ዓኣሢኮ ጊንፃፓኬ።

47ቤርታኣ ዓሢ፥ ዓዳኣሜዓጪዳፓማዢንቴ ሃያ ዓጮ
ዓሲኬ፤ ላምዓሳ ዓሢሙኬሢጫሪንጫፓኬ።

48 ሃያ ሳዖሮ ማዔዞንሢ ሳዓፓ ማዢንቴሢ ጉዲኬ፤
ጫሪንጮሮ ማዔ ዓሳጫሪንጮሲማላያኬ።

49 ኑኡኮ ዑፃ ሳዖ ዓሢሲ ማላሢጉዲ፥ ጫሪንጮ
ዓሢሲያኣ ማላንዳኔ።

50 ታ ዒሾንሦ! ታ ሚሾንሦ! ታ ዒንሢም
ኬኤዞም፤ ዓሲ ዓኣ ጎይፆ ዓኣዖ ፆኦሲ ካኣቱሞይዳ
ጌላኒ ዳንዳዑዋሴ፤ ዬያጉዲ ባይቃ ዑፃ ባይቁዋ ዑፆ
ዻካላዓኬ።

51 ዓካሪ ፔቴ ዓኣሺንቴ ባኣዚ ታ ዒንሢም ኬኤዞም፤
ኑኡኒቢያሢሃይቃዓኬ፤ ጋዓንቴቢያሢኑላኣሚንታንዳኔ፤

52ኑኡኒላኣሚንታንዳሢጋፒንሢዛያዋርቂንታዛዓኣፒ
ጊኢጳማጉዲዔርቲባኣንቴኬ፤ ዛያ ዋርቂንታንዳኔ፤ ዬማና
ሃይቄዓሳባይቁዋያ፥ ናንጊና ናንጋያማዒዔቃንዳኔ፤ ኑኡኒ
ጌይፃ፦ ሃይቂባኣዖ ዓኣ ዓሳ ላኣሚንታንዳኔ።

53ዓይጎሮ ጌዔቴ ሃይ፥ ባይቃ ዑፃ ባይቁዋ ዑሢና ሃይቃ
ዑፃ ሃይቁዋ ዑሢና ላኣሚንታንዳያ ኮይሳኔ።

54ባይቃዑፃ ባይቁዋኣሢ፥ ሃይ፥ ሃይቃዑፃ ሃይቁዋኣሢ
ማኣዓ ዎዶና «ሃይቢ ባሺንቴኔ!» ጌይንቴሢ ኩማንዳኔ።

55ዬያጉዲ፦
«ሃይቢዮ! ኔ ባሻሢ ዎካዳይ?

ዓሶ ኔ ጫርጋ ዎልቃ ኔኤኮ ዓንካይዳ?»
ጌይንቲ ፃኣፒንቴኔ።
56 ሃይቢኮ ዓሲ ጫርጎ ዎልቃ ጎሜኬ፤ ጎሜኮ ዎልቃ ሃሣ
ዎጌኬ።
57 ጋዓንቴ ኑ ጎዳሢ ዬሱስ ኪሪስቶሴ ዛሎና ባሺሢ ኑም
ዒንጋ ፆኦዛሢም ጋላታ ሄሎንጎ።

58 ዬያሮ ታ ዒንሢ ናሽካ፥ ታ ዒሾንሦ! ታ ሚሾንሦ!
ዶዲዔቁዋቴ፤ ዓይጎ ባኣዚናኣሴካ ሃንጋ ጌዒዓጊፂፖቴ፤
ጎዳ ማዾ ማዻኒ ዒንሢ ላቢንታሢ ጉሪ ማዒባኣሢ ዔሪ፥
ቢያ ዎዴ ጎዳ ማዾ ዶዲማዹዋቴ።

16
ዬሩሳላሜይዳ ዓኣ ኪሪስቶሴ ጉሙርቃ ዓሶምኬሶና

ሚኢሾ
1 ኪሪስቶሴ ጉሙርቃ ዓሶም ኬሲንታ ሚኢሾ ዛሎኮ

ጋላቲያ ዓጫ ዓኣ፥ ኪሪስቶሴ ጉሙርቃ ዓሶም ታ ዓይሤ
ጎይፆ፥ ዒንሢያ ያዺ ማዹዋቴ።

2 ታኣኒ ሙኬም ዒንሢ ሚኢሾ ኬሱዋጉዲ፤ ቃልሾ
ኬሎ ጋራ ቢያ ዉዴ ዉዴ ፔቴ ፔቴሢ ሚኢሾ ዴንቃ ጎይፆ
ሚኢሻፓ ፔኤኮ ዱማሲኬሲኬሲ ጌሦንጎ።

3 ታኣኒ ዒንሢ ኮይላ ሙካዖ ዒንሢ ዶኦራንዳ ዓሳ፥
ሚኢሾ ዬሩሳላሜ ዔኪ ዓኣዻንዳጉዲ ዋርቃታ ፃኣፒ
ዔያቶና ዳካንዳኔ።

4 ታ ዓኣዻንዳያ ኮይሳያ ማዔቴ ታኣና ዎላ ዔያታ
ዓኣዻንዳኔ።

ጳውሎሴማሌማሊፆ
5 ሜቄዶኒያ ጊዴና ጌዒ ዓኣዻኒ ታ ማሌሢሮ ዒኢና

ዓኣዻዖ ዒንሢ ኮይላ ታሙካንዳኔ።
6 ታኣኒ ዴንዳ ቤዞ ቢያኮ ጎይፆም ማዓ ማኣዶ ዒንሢ

ታኣም ማዻንዳጉዲ ጎዖንቴ ታ ዒንሢ ኮራ ዴዒ፥ ባርጎዋ
ታ ዒኢካ ዓኣሣንዳያ ናንዳኔ፤

7 ሃሢ ዴንዶ ዴንዳዖ ታ ዒንሢ ዻካና ዛጋኒቱዋንቴ ጎዳ
ጌዔቴ ዻካ ዖዶሲ ዎዴ ታ ዒንሢና ዴዓንዳኔ ጌዒ ሃጊ
ማዓንዳ ዎዛ ታ ጌሣኔ።

8 ጋዓንቴ ጴንፄቆስፄ ጌይንታ ቦንቾ ኬሎ ሄላንዳኣና
ዔፕሶኔይዳ ታ ዴዓንዳኔ።

9 ዓይጎሮ ጌዔቴ ሚርጌ ማዾኮ ካራ ታኣም ቡሊንቴኔ፤
ታና ዒፂ ማካ ዓሳ ጋዓንቴ ሚርጌኬ።

10 ፂሞቴዎሴ ዒንሢ ኮይላሙኬቴ ሂርጋ ባኣያ ዒንሢ
ኮይላ ዒ ዴዓንዳጉዲ ዒዛ ማኣዱዋቴ፤ ዓይጎሮ ጌዔቴ
ዒዚ ታጉዲ ጎዳ ዬሱሴ ዓይሤማዾማዻያታሢሮኬ።

11 ዬያሮ ዖኦኒያ ዒዛ ቦሁዋጉዲ፤ ዒዚ ዒሾንሢና
ዎላ ታ ኮራ ማዒ ሙካንዳኔ ጌዒ ታ ካፓያታሢሮ፥ ታ
ኮይላዒኮሺናሙካንዳጉዲጎይፆኮዒዛምኮይሳባኣዚ
ማኣዲሢና ዎዛሲ ዳኩዋቴ።

12 ኑ ዒሻሢ ዓጲሎሴ፥ ሜሌ ዒሾንሢና ዎላ ዒንሢ
ኮይላ ዓኣዻንዳጉዲ ሚርጌና ታ ሺኢቄንቴ ዒዚ ሃሢ
ዒንሢ ኮይላ ሙካኒ ዳንዳዒባኣሴ፤ ዒዛም ጊኢጌ ዎዴና
ጋዓንቴ ዒንሢ ኮይላ ዒሙካንዳኔ።

ጋፒንሢ ዞሮና ሳራሥሢና
13 ጴጩዋቴ፤ ጉቤ ዒናፓ ኪሪስቶሴ ጉሙርቁዋቴ፤

ዶዱዋቴ፤
14ዒንሢማዻ ባኮ ቢያ ናሹሞና ማዹዋቴ።
15 ታ ዒሾንሦ! ታ ሚሾንሦ! ዒስፂፓኖሴ ማኣሮ ዓሳ

ዓካይያይዳ ቤርታሲ ኪሪስቶሴ ጉሙርቃ ዓሲ ማዔሢና
ፆኦሲ ዓሶ ማኣዳኒ ዒናፓ ናሽካያ ማዔሢዒንሢ ዔራኔ።

16 ዬያቶጉዴ ዓሶና ዔያቶና ዎላ ማዺ ማዺ
ላባዞንሢም ቢያ ዒንሢ ዓይሢንታንዳጉዲ ታ ኬኤዛኔ።

17ዒስፂፓኖሴንታ ፔርዶናፆሴንታ ዓካይቆሴንታ ታ ኮራ
ሙኬሢሮ ታ ኮሺዎዛዼኔ፤ ዓይጎሮ ጌዔቴዒንሢታ ኮይላ
ባኣያ ማዒፆና ታኣም ፓጬ ባኮ ዔያታ ኩንሤኔ።

18 ዔያታ ታናንታ ዒንሢንታኮ ዒኖ ሃውሺሴኔ። ዬያሮ
ዬኖጉዴ ዓሳ ጋዓ ባኮ ዋይዙዋቴ።

19 ዒሲያ ዓጮይዳ ዓኣ፥ ኪሪስቶሴ ጉሙርቃ ዓሳ
ዒንሢ «ኮሺዳ?» ጋዓኔ፤ ሃሣ ዓቂላና ጲሪስቂላና
ዬያጉዲ ዔያቶ ማኣራ ቡኪንታ፥ ኪሪስቶሴ ጉሙርቃ ዓሳ
ቢያ ጎዳዬሱሴሱንፆናሚርጌናዒንሢ «ኮሺዳ?» ጌዔኔ።

20 ሃይካ ዓኣ፥ ኪሪስቶሴ ጉሙርቃ ዓሳኣ ቢያ ዒንሢ
«ኮሺዳ?» ጋዓኔ፤ ዎሊኮ ጌርሲንሢጉዲ፥ ናሹሞና ሄርቂ
ሄርቂ ዎሊ ዔኤሉዋቴ።

21ታኣኒ፥ ጳውሎሴሃያሳራሢፆኪኢቶዒንሢምታኩቻ
ፃኣፔያኬ።

15:45 ማዢ. ማፃ 2፡7። 15:52 1ቴስ. 4፡15-17። 15:54 ዒሲ. 25፡8። 15:55 ሆሴ. 13፡14። 16:1 ሮሜ 15፡25-26። 16:5
ዳኪ. ማዾ 19፡21። 16:8ሌዊ. ዓኬ 23፡15-21፤ ላሚ. ዎማ 16፡9-11። 16:9 ዳኪ. ማዾ 19፡8-10። 16:10 1ቆሮ. 4፡17። 16:15 1ቆሮ.
1፡16። 16:19 ዳኪ. ማዾ 18፡2። * 16:22 ጎዳሢዮሙኬ!፦ ጋዓዛ ዓራማይኬሙኡቺና «ማኣራናታ!» ጌይንታኔ።



1 ቆሮንቶሴ ዓሶም 16:22 923 1 ቆሮንቶሴ ዓሶም 16:24

22 ጎዳ ናሽኩዋ ዓሲ ዓኣቶ ጋዳንቂንቴያ ማዖንጎ፤ ኑ
ጎዳሢዮ፥ሙኬ!*

23 ጎዳ ዬሱሴኮ ኮሹማ ዒንሢና ዎላ ማዖንጎ።
24ዬሱስ ኪሪስቶሴ ሱንፆና ዒንሢ ቢያሢ ታ ናሽካኔ።

ፆኦሲማዾምዳኪንቴ ጳውሎሴዳኬ
ላምዓሳኪኢቶ

ቆሮንቶሴ ዓጮዓሶም
ዓይፆ ካሮ

ጳውሎሴ ቆሮንቶሴ ዓሶም ፃኣፔ ላምዓሳ ኪኢታ
ፃኣፒንቴሢ ጳውሎሴና ቆሮንቶሴይዳ ዓኣ፥ ኪሪስቶሴ
ጉሙርቃ ዓሶና ባኣካ ሜታ ማዢንቲ ዓኣንቴኬ። ፔቴ ፔቴ
ኪሪስቶሴ ጉሙርቃ ዓሳ ዒማና ዒዛ ፑርቲሲ ዾንካያ
ማዔቴያ ጳውሎሴዔያቶና ዎላጊኢጋኒ ኮዓያማዒፆ ሃሣ
ጊኢጌያማዔቴሚርጌናዒዛዎዛሳኒዳንዳዓሢሃናኪኢታ
ኬኤዛኔ።
ኪኢቶኮ ዓይፆይዳ ጳውሎሴ ቆሮንቶሴይዳ ዓኣ፥

ኪሪስቶሴ ጉሙርቃ ዓሶና ዎላ ዓኣ ዒዛኮ ፔቱሞና
ኪሪስቶሴ ጉሙርቃ ዓሶ ባኣካ ዒዛ ዾንካ ዓሶና
ዒዛ ዒፂ ማካ ዓሶም ዓይጋ ዒ ዴኤፃ ዑኡሲና ማሂ
ኬኤዜቴያዔርዛኔ። ሃሣዬይዒዛኮጎሪፃዔያታዻቢንቲፓ
ማዓንዳጉዲና ዒዛና ቡካንዳጉዲማሄሢሮ ዒዛ ዎዛሴ፥
ዎዞ ዔያቶም ኬኤዛኔ። ዬካፓ ዪሁዳ ዓጮይዳ ዓኣ፥
ኪሪስቶሴ ጉሙርቃ ዓሶ ማኣዳኒ ኮሹሞና ዔያታ ዒንጎ
ባኣዚ ዒንጋንዳጉዲ ዔያቶም ኬኤዛኔ። ሃኖ ኪኢቶኮ
ጋፒንፆ ዓይፆንሢዳ ዓሳ ዒዛ ዒፂ ጋዓ ጌኤዞኮ ማሂፆ
ጳውሎሴ ኬኤዛኔ፤ ዓይጎሮ ጌዔቴ ቆሮንቶሴይዳ ዓኣ፥
ኪሪስቶሴ ጉሙርቃ ፔቴ ፔቴ ዓሳ ፔና ጎኔ ፆኦሲ
ማዾም ዳኪንቴያ ማሂ፦ «ጳውሎሴ ፆኦሲ ማዾም ጎኔ
ዳኪንቴያቱዋሴ» ጌዒ ዒዛ ፑርቲሲ ኬኤዛሢሮኬ።
ማፃኣፔላዱማዱማዓርቄ ባኮ
ዓይፆ ካሮ (1፡1-11)
ጳውሎሴና ቆሮንቶሴይዳ ዓኣ ሺኢጲፆ ማኣሮ ዓሶና
ዛላ (1፡12—7፡16)

ዪሁዳይዳ ዓኣ፥ ኪሪስቶሴ ጉሙርቃ ዓሶም ዳኪንቴ
ማኣዶ (8፡1—9፡15)

ጳውሎሴ ፆኦሲ ማዾም ዳኪንቴያ ማዔሢ ኬኤዜሢ
(10፡1—13፡10)

ጋፒንሢ ሃይሴ (13፡11-14)

1 ፆኦሲ ማሊሢ ማዔም ዬሱስ ኪሪስቶሴኮ ዳኪንቲ
ማዻያ ማዔ፥ ጳውሎሴና ኑ ዒሻሢ ፂሞቴዎሴናይዳፓ፦
ቆሮንቶሴይዳ ዓኣ ሺኢጲፆ ማኣሮ ዓሶና፤ ዬያጉዲ

ዓካይያይዳ ዓኣ፥ ኪሪስቶሴ ጉሙርቃ ዴሮም ቢያ።
2 ኑ ዓዳሢ፥ ፆኦዛሢና ኑ ጎዳሢ ዬሱስ ኪሪስቶሴናኮ

ሚጪንቲፆና ኮሹሞና ዒንሢምማዖንጎ።

ጳውሎሴ ፆኦሲ ጋላቴ ጋላቶ
3 ሚጪንታ ዓዶ ማዔያ፤ ሃሣ ቢያ ባኣዚና ዶዲሻያ

ማዔ ፆኦዛሢ፥ ኑ ጎዳሢ ዬሱስ ኪሪስቶሴኮ ዓዶ፥
ፆኦዛሢም ጋላታ ሄሎንጎ።

4 ኑኡኒ ፆኦሲዳፓ ዴንቃ ዶዱሞና ሜታሢዳ ዓኣ ዓሶ
ቢያ ዶዲሻኒ ዳንዳዓንዳጉዲ፥ ፆኦሲ ኑሜታዻ ዎዶና ቢያ
ኑና ዶዲሻኔ።

5 ኪሪስቶሴ ሜታዼ ሜቶ ኑዋ ሚርጌና ሜታዼሢጉዲ
ኪሪስቶሴ ዛሎና ዶዱሞሚርጌና ኑ ዴንቃንዳኔ።

6 ኑኡኒ ሜታዻ ዎዶና ዒንሢ ዶዱሞና ዻቂንታና
ዴንቃኔ። ኑኡኒ ዶዱሞ ዴንቃ ዎዶና ሃሣ ዒንሢያ ኑኡኒ
ሜታዼሜቶጉዴሜቶ ጊቢ ዳንዳዒ ዶዱሞ ዴንቃኔ፤

7 ኑኡና ዎላ ዒንሢሜታዻሢጉዲ፥ ኑ ዶዱሞዋ ዒንሢ
ዴንቃያማዔሢ ኑዔራሢሮዒንሢዳ ኑ ጌሣ፥ ሃጊማዓንዳ
ዎዛ ዶዲኬ።

8 ታ ዒሾንሦ! ታ ሚሾንሦ! ዒሲያይዳ ኑ ዓኣንቴ
ኑና ሄሌ ሜታሢ ዒንሢ ዔራንዳጉዲ ኑ ኮዓኔ፤ ዬይ ኑና
ሄሌ ሜታሢ ሚርጌና ኑም ዴኤፄያ ማዔሢሮ ኑ ሼምፔና
ዓታንዳኔ ጌዒ ማሊባኣሴ።

9 ፔቶ ኑ ሃይቃንዳጉዲ ኑ ዑፃ ዎጊንቴያ ኑም
ማሊ ጴዼኔ፤ ዬይ ቢያ ኑና ሄሌሢ ሃይቄ ዓሶ ዔቂሳ፥
ፆኦሲ ኑ ጉሙርቃንዳጉዲ ማሃንዳፓዓቴም ኑና ኑ
ጉሙርቁዋጉዲኬ።

10ዬያሮ ዒዚ ኑና ዬያ ሃይቦይዳፓ ዻቂሼኔ፤ ሃጊያ ኑና
ዻቂሻንዳኔ፤ ኑና ዻቂሻንዳኔ ጌዒ ሃጊ ማዓንዳ ዎዞ ኑ
ጌሤሢዒዛይዳኬ፤

11 ዬይ ዒንሢ ኑና ሺኢጲፆና ማኣዳሢሮ፥ ሚርጌ ዓሶ
ሺኢጲፆና ኑኡኒ ፆኦሲ ማኣዶ ዴንቄም ሚርጌሢ ፆኦሲ
ጋላታንዳኔ።

ጳውሎሴኮ ማሌማሊፆ ሺርሺፆ
12 ሃያ ዓጮይዳ ባሼ ዒንሢና ዎላ ኑ ፔቱሞና ሃሣ

ፆኦሲዳፓ ማዔ፥ ፂሉሞና ፒዙሞና ኑ ናንጌሢ ኑ ዒና
ማርካዻኔ፤ ዬይ ዓሲ ዔራቶናቱዋንቴ ፆኦሲ ፔ ኮሹሞና
ዒንጋ ዒንጊፆ ዎልቆናኬ፤ ዬያሮ ሄርሺንታ ኑኡኮ ዬያናኬ።

13 ናባቢ ዒንሢ ዔራኒ ዳንዳዑዋ ባኣዚ ኑ ዒንሢም
ፃኣፓዓኬ፤ ቢያ ባኮ ዒንሢ ዔራንዳሢያ ታ ጉሙርቃኔ፤

14 ሃሢ ዒንሢ ኑ ዛሎ ጋፒሲ ዔሩዋ ባኮ ጊንፃፓ ጋፒሲ
ዒንሢ ዔራንዳሢ ታ ጉሙርቃኔ፤ ጎዳ ዬሱሴ ኬሎና ኑ
ዒንሢና ዖቶርቃንዳሢጉዲ ዒንሢያ ኑኡና ዖቶርቃንዳኔ።

15 ዬይ ባካ ጎኔ ማዔሢ ታ ዔራሢሮ ላሚ ዒንሢም
ማዓ ባኣዚ ዒንሢ ዴንቃዳጉዲ ቤርታዺ ዒንሢ ታ ዛጋኒ
ማሌንቴኬ።

16ዬያ ታ ዛጋኒ ማሌሢሜቄዶኒያ ባንሢ ዓኣዻኣና ሃሣ
ዒኢካፓማዒሙካኣናኣቢያኬ፤ዬካፓዪሁዳታዓኣዻኣና
ዒንሢ ታና ማኣዳንዳኔ ጌዒ ታ ማሌኔ።

17 ጋዓንቴ ዬያ ታ ማላኣና ታኣኒ ማዻ ባኮ ዔሩዋዖ፥
ማሊፆናሴካ ሃንጋ ጌዒሺራዓሲማላ? ሃሣዬያማሊፆና
ፔቴና «ሂዮዋ፥ዔይዔያ»ጌዒጌዒዓሲማሊሢናታማዻያ
ማላ?

18 ፆኦሲ ሉኡቁዋ ፆኦሲ ማዔሢሮ ኑኡኒያ ዒንሢም
ኬኤዛሢ «ሂዮዋ፥ዔይዔያ»ጌዒሴካሃንጋጌይሲሺርሻ
ባኣዚቱዋሴ።

19 ዓይጎሮ ጌዔቴ ታናንታ ሲላሴንታ ፂሞቴዎሴንታ
ፆኦሲኮ ናዓሢ፥ ዬሱስ ኪሪስቶሴ ዛሎ ኑ ዒንሢም
ኬኤዛሢ «ሂዮ» ጋዓያና ሌሊማዓንዳኣፓዓቴም «ሂዮዋ፥
ዔይዔያ» ጋዓያናቱዋሴ።

20ፆኦሲ ኑምዒንጌ ሃጊማዓንዳዎዛቢያ «ሂዮ»ማዒ
ኩማንዳሢዬሱስኪሪስቶሴናኬ።ዬያሮኬ ፆኦሲቦንቾም
ኪሪስቶሴና «ዓኣሜን» ኑ ጋዓሢ።

21 ኑና ማዔቴያ ዒንሢ ኪሪስቶሴና ኑ ዶዳንዳጉዲ
ማሄሢ ፆኦሲኬ፤ ዒዛም ኑና ዱማሴሢያ ዒዛኬ።

22ዒዛም ኑ ማዔሢ ዔርዛ ማላታ ኑጊዳ ጌሤሢና ሃጊ
ኑም ዒንጊንታንዳ ባኮኮ ዓያኖ ጌኤዦ ዓይሢ ባኣዚ ማሂ
ኑም ዒንጌሢ ዒዛኬ።

1:1 ዳኪ. ማዾ 18፡1። 1:8 1ቆሮ. 15፡3። 1:16 ዳኪ. ማዾ 19፡21። 1:19 ዳኪ. ማዾ 18፡5።

23 ታኣኒ ቆሮንቶሴ ማዒ ሙኪባኣሢ ዒንሢ ዖዪሳዓ
ጌዒ፥ ሚጪንቲሢናኬ፤ ዬያኮ ፆኦሲ ታኣኮ ማርካኬ።

24ዒንሢጉሙርቂሢና ዶዴያማዔሢሮዒንሢዎዛሳኒ
ዒንሢና ዎላ ኑ ማዓንዳኣፓዓቴም ዒንሢ ጉሙርቃንዳ
ባኮ ኑ ዒንሢምኬኤዚ ዓይሣያቱዋሴ።

2
1 ዓካሪ ታ ዒንሢ ዖዪሳኒ ኮይባኣሢሮ ላሚ ታ ዒንሢ

ኮይላሙካዓ ጌዒማሌኔ።
2ታዒንሢዖዪሴያማዔቴያታ ዖዪሴ፥ዒንሢዳፓዓታዛ

ሜሌ ታና ዎዛሳንዳይ ዖናዳይ?
3 ሃያኮ ቤርታ ታ ዒንሢም ፃኣፔሢ ዒንሢ ኮይላ ታ

ሙካኣና ታና ዎዛሳኒ ኮይሳ ዓሳ ታና ዖዪሱዋጉዲጌዒኬ፤
ዓይጎሮ ጌዔቴ ታ ዎዛዼኔ ጌይፃ ዒንሢ ቢያሢ ዎዛዼኔ
ጌይሢማዔሢ ታ ጉሙርቃኔ።

4 ሚርጌ ዖዪ፥ ሜታዺ ማሊሢና ሃሣ ሚርጌና ዬኤኪ
ዬኤኪ ታ ዒንሢም ፃኣፔሢ ሚርጌ ታ ዒንሢ ናሽካያ
ማዔሢ ዒንሢ ዔራንዳጉዲ ጌይ ማዓንዳኣፓዓቴም
ዒንሢ ዖዪሳኒ ጌይቱዋሴ።

ዻቤ ዓሲም ዓቶም ጌይሢ ዛላ
5 ዓይጎ ዓሲያ ማዖም ዓሲ ዖዪሴይ ዓኣቶ ዒዛኮ

ዻቢንቶ ፑኡፒሲ ኬኤዚሢቱዋንቴ ዒ ዖዪሴሢ
ታናቱዋንቴ ዒንሢዳፓ ሚርጌሢ ዒ ዖዪሴኔ ጌይሢኬ።

6ዬያጉዴ ዓሢምዒንሢዳፓሚርጌሢ ጌስቲ ዓጌ ባካ
ዒዛም ጊዳንዳኔ።

7 ዬያሮ ዬይ ዓሢ ሚርጌ ዖዪሢና ዎዛ ባይዙዋጉዲ፥
ዒዛም ዒንሢ ዓቶም ጋዓንዳያና ዶዲሻንዳያ ኮይሳኔ።

8 ሃሣ ዒንሢ ዒዛ ናሽካያ ማዒፆ ጊንሣ ጎናሲ
ዔርዛንዳጉዲ ታ ዒንሢ ሺኢቃኔ።

9 ዬያ ኪኢቶ ታ ዒንሢም ፃኣፔሢ ዒንሢ ዛጋኒ ዒንጎ
ሜታሢ ዎዲ ዒንሢ ዶዲ ዓኣሣቴያ ሃሣ ቢያ ዎዴ ታኣኒ
ዓይሣ ባኮ ዒንሢ ኩንሣያ ማዔቴያ ዔራኒ ጌይኬ።

10 ዒንሢ ዻቢንቶ ዓቶም ጋዓ ዓሢም ታኣኒያ ዓቶም
ጋዓንዳኔ፤ ታ ዒዛም ዓቶም ጋዓንዳ ዔርቴ ዻቢንቲ ዓኣቶ
ታኣኒ ኪሪስቶሴ ቤርታ ዒዛም ዓቶም ጌዔሢ ዒንሢ ጋቴ
ጌይኬ።

11 ዬያ ኑ ማዻሢ ፃላሄኮ ጌኖ ማሊፆ ኑ ዔራሢሮ ካራ
ዒ ዴንቂ ጌሉዋጉዲ ጌይኬ።

ኪሪስቶሴና ጴዻ ባሺሢ
12 ዬካፓ ኪሪስቶሴኮ ኮዦ ሃይሶ ኬኤዛኒ ፂሮዓዳ ታ

ዓኣዼ ዎዶና ጎዳ ዳልጊ ማዾኮ ካራ ታኣም ቡሌንቴ፥
13ዒኢካታኣኒ ታዒሻሢ፥ ቲቶዴንቂባኣሢሮዒና ታኣኮ

ሃውሺባኣሴ። ዬያሮ ዒኢካ ዓኣ ኪሪስቶሴ ጉሙርቃ ዓሶ
ሳራሢሜቄዶኒያ ታ ዓኣዼኔ።

14 ጋዓንቴ ቢያ ዎዴ ኪሪስቶሴ ባሻ ባሺፆና ዔኪ ኑና
ሃንታሢንታ ኪሪስቶሴኮ ዓኣ ዔራቶ ቢያ ቤዞ ሳውቃ
ቲሺጉዲ ኑ ሄሊሳንዳጉዲ ኑና ማሃ ፆኦዛሢም ጋላታ
ሄሎም።

15ኑኡኒ ዻቃ ዓሶምማዔቴያ ባይቃ ዓሶምኮሺ ሳውሞ
ዓኣ ዑንጄጉዲ ኪሪስቶሴ ዛሎና ፆኦሲም ዒንጊንቴያኬ።

16 ባይቃ ዓሶም ዎዻያ፥ ሃይቢ ሃይቢ ጌይ ሳውቃያ፤
ዻቃዞንሢም ጋዓንቴ ኑኡኒ ናንጊ ዒንጋያ ሼምፖ ሳዊኬ፤
ዓካሪ ዬያ ማዾ ማዻኒ ዳንዳዓሢ ዖናዳይ?

17ኑኡኒ ፆኦሲቃኣሎኮርሞባኣዚሮዔኪሃንታሚርጌ
ዓሶጉዲቱዋሴ፤ ጋዓንቴ ኑኡኒ ፆኦሲፓ ዳኪንቴ ዓሶጉዲ
ኪሪስቶሴና ማዒ ፆኦሲ ቤርታ ፒዙሞና ኬኤዛኔ።

3
ዓኮጫኣቁሞ ዎዶና ማዻ ዓሶ

1 ኑ ኑና ጊንሣ ሄሄርሻኔ ጌይሢዳ? ሃሣ ፔቴ ፔቴ ዓሳ
ማዻሢጉዲዒንሢምታቴያዒንሢዳፓ ፒዜማዻያማዒፆ
ዔርዛ ዋርቃታ ኑም ኮይሳኔ ጌይሢዳ?

2ዓሲ ቢያ ዒንሢ ዛጋያና ናባባያ፥ ኑ ፒዜማዻያ ማዒፆ
ዔርዛ፥ ኑ ዒና ፃኣፒንቲ ዓኣሢ ዒንሢኬ።

3ዒንሢ ኑ ማዼ ማዻፓ ጴዼያ፥ ኪሪስቶሴኮ ፃኣፒንቴ
ኪኢታ ማዔሢ ዔርቴያኬ፤ ዬይ ኪኢታ ፃኣፒንቴሢ
ናንጊና ናንጋ ፆኦሲ ዓያኖና ማዓንዳኣፓዓቴም ዓሲ ፃኣፓ
ባኣዚናቱዋሴ፤ ሃሣ ዬይ ዓሲ ዒናይዳ ፃኣፒንቴያኬ፤
ዓርሲንቴ ሹቺዳ ፃኣፖናያቱዋሴ።

4ዬያ ኑ ጋዓሢ ኪሪስቶሴ ዛሎና ፆኦሲ ጉሙርቂኬ።
5 ኑ ማዻ ማዾ ማዻንዳጉዲ ዎልቄ ኑም ዒንጋሢ ፆኦሲ

ማዓንዳኣፓዓቴም ኑኡኒ ኑ ቶኦኪና ዓይጎዋ ማዻኒ ዎልቄ
ኑኡኮ ባኣሴ።

6 ዓኮ ጫኣቁሞ ዎዶ ማዾ ኑ ማዻንዳጉዲ ማሄሢ
ፆኦሲኬ፤ ዬይ ፃኣፒንቴ ዎጎናቱዋንቴ ዓያኖ ጌኤዦ ዛሎና
ማዔያኬ፤ ፃኣፒንቴ ዎጋ ዎዎዻኔ፤ ዓያኖ ጌኤዣ ጋዓንቴ
ሼምፖ ዒንጋኔ።

7 ፃኣፒንቴ ዎጎ ቆኦቂ ኮሾናሢ ዓርሲንቴ ሹጮይዳኬ፤
ዎጋ ዒንጊንቴ ዎዶና ፆኦሲ ቦንቻ ፔጋዺ ጴዼኔ፤ ሙሴኮ
ዓኣፖ ካሮይዳ ፖዔ ፖዓ ባይቂ ባይቂ ዓኣዻያ ማዔቴያ
ዒስራዔኤሌ ዓሳ ሙሴኮ ዓኣፖ ካሮ ኮሺ ዛጋኒ
ዳንዳዒባኣሴ፤ ዓካሪ ዎዻ ዎጋ ዬያጉዴ ቦንቾና ጴዼያ
ማዔቴ፥

8 ዓያኖ ጌኤዦ ዛሎና ማዺንታ ማዻ ዎዚ ባሼ ቦንቾ
ዓኣያ ማዓንዳይ!

9 ዓሶ «ዻቤኔ» ጌዒ ዎጋ ማዻ ዬያይዲ ቦንቺንታያ
ማዔቴ ዓሶ ዻቂሻ ማዻ ዎዚ ባሼ ቦንቾ ዓኣያ ማዓንዳይ!

10 ቤርታ ቦንቺንቴያ ማዔ ማዻ ሃሢ ባሼ ቦንቺንቴ
ማዾና ዎላ ቤኤዚ ዛጎዛ ቦንቾ ባኣ ባኣዚ ማዒ ጴዻኔ።

11ዬይ ባይቃያማዔ ባካ ዬያጉዴ ቦንቾና ዓኣያማዔቴ
ናንጊና ባይቁዋዖ ናንጋ ባኮኮ ባሼ ቦንቾ ዓኣኔ ጌይሢኬ።

12ዬያጉዴሃጊማዓንዳዎዛ ኑኡኮዓኣሢሮዑሣዓኣዼ
ጫርቂ ኑ ኬኤዛኔ።

13ሙሴኮ ዓኣፖ ካራ ፖዓሢ ሃሻኣና ዒስራዔኤሌ ዓሳ
ዒዛኮ ዓኣፖ ካሮ ዴንቁዋጉዲ ዓኣፖ ካሮ ዒ ካንቃኔ፤
ኑኡኒ ጋዓንቴ ዒዛ ጉዲቱዋሴ።

14ዒስራዔኤሌ ዓሶኮ ዒና ዔኩዋያ ማዒ ጎኔና ዶጪ
ዓኣኔ፤ ሃኖ ሄላንዳኣና ሚናኣ ጫኣቃሢ ማፃኣፖ ዔያታ
ናባባኣናዒናዔያቶኮዬኖ ካንቆ ዓፒሌሎናካንቂንታያኬ፤
ጋዓንቴ ዬና ካንቃ ባኬላ ባይቃንዳሢ ኪሪስቶሴ ዛሎና
ሌሊኬ።

15 ሃኖ ሄላንዳኣና ሙሴ ዔርዜ ዎጎ ማፃኣፖ ዔያታ
ናባባኣና ዒና ዔያቶኮ ዬኖ ባኬሎና ካንቂንታኔ።

16 ጋዓንቴ ዬና ባኬላ ሺኢካኒ ዳንዳዓኔ፤ ጌኤዦ
ማፃኣፖይዳ፦ «ሙሴ ጎዳ ባንሢ ማዓዛ ካንቃ ባኬላ
ሺኢኬኔ» ጋዓኔ።

17 ዬያሮ ጎዳ ጌይንቴሢ ዓያኖኬ፤ ጎዳኮ ዓያና ዓኣ
ቤስካ ዓይሉሞ ባኣሴ።

2:13 ዳኪ. ማዾ 20፡1። 3:3ኬሲ. ማፃ 24፡12፤ ዔር. 31፡33፤ ሂዚ. 11፡19፤ 36፡26። 3:6ዔር. 31፡31። 3:7ኬሲ. ማፃ 34፡29። 3:13
ኬሲ. ማፃ 34፡33። 3:16ኬሲ. ማፃ 34፡34።

18ዬያሮኑቢያሢጎዳኮቦንቾካንቂንቲባኣዓኣፒካራና
ፖዒ፥ ፔጋሲ ዻዋኔ፤ ዓያና ማዔ ጎዳይዳፓ ጴዻ ሃይ ቦንቻ
ቦንቾይዳ ቦንቾ ኑም ቃሲ ቃሲ ዓዳ ጎዳ ኑ ማላንዳጉዲ
ማሃኔ።

4
ፆኦሲ ማዾም ዳኪንቴዞንሢኮ ጉሙርቂንቲ ማዾ

1 ፆኦሲ ፔ ኮሹሞና ሃያ ማዾ ኑም ዒንጌሢሮ ሃጋኣ
ዎዛባኣ ዓሲ ኑ ማዓዓኬ።

2 ዔርቲባኣ ባኮና ቦርሳያ ማዔ ባኮ ኑ ሃሼኔ፤ ጌሺሢ
ማዾዋ ኑማዹዋሴ፤ ፆኦሲኮ ቃኣሎሉኡዙሞ ባኣዚና ዎላ
ኑ ሲኢሩዋሴ፤ ጋዓንቴ ጎኑሞ ፔጋሲ፥ ፔጋ ኬኤዛኔ፤ ማሊፆ
ኑኡሲያ ዓሲም ቢያ ፔጋሲ ፔጋሲ ፆኦሲ ቤርታ ኑ ናንጋኔ።

3 ኑ ኬኤዛ ኮዦ ሃይሳ ዔርቱዋያ ማዔቴያ ዔርቱዋያ
ማዓሢ ባይቃ ዓሶምኬ።

4ዔያታ ኑኬኤዛባኮጉሙርቁዋኣሢሃያ ዓጮኮፆኦሲ
ማዔ፥ ፃላሄ ዒኖ ዔያቶኮ ባይዜሢሮኬ፤ ፆኦሲ ማሎና
ጴዼ፥ ኪሪስቶሴ ቦንቾ ዛሎ ኬኤዚንቴ ኮዦ ሃይሶይዳፓ
ጴዻ ፖዖ ዴንቁዋጉዲ ዔያቶ ማሄሢ ዒዛኬ።

5 ኑኡኒ ኬኤዛሢ ዬሱስ ኪሪስቶሴ ጎዳ ማዔሢና
ኑኡኒያ ኑ ቶኦኪና ዬሱሴ ዛሎና ዒንሢም ማዻያ ማዒፆ
ማዓንዳኣፓዓቴም ኑ ዛላ ኑ ኬኤዙዋሴ።

6ዓይጎሮጌዔቴ፦ «ፖዓዹሞይዳፖዖንጎ»ጌዔፆኦዛሢ
ኪሪስቶሴ ማሎና ፖዓ፥ ፆኦሲ ቦንቾ ዔርዛ ፖዒ ኑም
ዒንጊንታዳጉዲ ፖዖ ኑኡኮ ዒኖይዳ ፖዒሤኔ።

ዖቲ ጋርካ ጌሢንቴ ኮይዚንታ ሜሄ
7ጋዓንቴሃይዼኤፖዎልቃፆኦሲዳፓማዓንዳኣፓዓቴም

ኑኡሮ ማዒባኣሢ ዔርታንዳጉዲ ሃያ ቦንቾ ባኮ ዖቲ ማዒ
ኑ ዓርቂ ዓኣኔ።

8 ቢያ ዛሎና ሜታ ኑና ሄላኔ፤ ጋዓንቴ ኑ ባሺንቱዋሴ፤
ሚርጌና ዔርቲ ዒፃ ባኣዚ ኑ ጊዳሙካኔ፤ ማዔቴያ ኑ ሃጊ
ማዓንዳ ዎዛ ባይዙዋሴ፤

9 ኑና ዒፃ ዓሳ ዳውሳኔ፤ ጋዓንቴ ላጌ ኑ ባይዚ
ቤቂባኣሴ፤ ጳዺንቲ ኑ ሎኦማኔ፤ ጋዓንቴ ኑ ባይቁዋሴ፤

10 ዬሱሴኮ ሃይቦ ባሼ ሼምፓሢ ኑ ዑፃ ፔጋዺ
ዔርታንዳጉዲ ቢያ ዎዴ ዬሱሴኮ ሃይቦ ኑ ዑፃ ኑ ኬዲ
ሃንታኔ።

11ዒዛኮ ሃይቦ ባሼ፥ ሼምፓሢ ኑኡኮ ሃይቃ ዑፆይዳ
ፔጋዺ ዔርታንዳጉዲ ጌዒ ኑኡኒ ሃሢ ሼምፖና ዓኣ ዓሳ
ቢያ ኬሊ ዬሱሴ ዛሎሮ ሃይቄዖ ዓቲ ዓቲ ዓኣኔ።

12 ዓካሪ ኑኡኒ ሃይቄዖ ዓቲ ዓቲ ናንጋኔ፤ ዒንሢ ጋዓንቴ
ሼምፖና ናንጋኔ።

13 ጌኤዦ ማፃኣፖይዳ፦ «ታ ጉሙርቃሢሮ ኬኤዜኔ»
ጌይንቲ ፃኣፒንቴሢጉዲ፥ ኑኡኒያ ዬኖ ዓያኖና ጉሙርቃኔ፤
ዬያሮ ኑ ኬኤዛኔ።

14 ጎዳ ዬሱሴ ሃይባፓ ዔቂሴ ፆኦዛሢ ኑናኣ ዬሱሴና
ዎላዔቂሲ፥ ዒንሢና ዎላ ፔቤርቶሺኢሻንዳሢ ኑዔራኔ።

15 ዬይ ቢያ ዒንሢ ማኣዳንዳጉዲ ማዔኔ፤ ፆኦሲኮ
ኮሹሞ ዒንጊፃ ሚርጌ ዓሶም ዒንጊንቲ ዒንጊንቲ ዓኣሢ
ዬይዓሳ ፆኦሲሚርጌናጋላታንዳጉዲናቦንቻንዳጉዲኬ።

ጎዳ ጉሙርቂ ናንጊሢ
16 ዬያሮ ኑ ሃጋኣ ዎዛባኣ ዓሲ ማዓዓኬ፤ ዎዚ ኑኡኮ

ዙላ ጴዻ፥ ዑፃ ባይቃያ ማዔቴያ ጋሮ ዑፃ ኑኡኮ ቢያ ኬሊ
ዓካዻኔ።

17 ዎይቲ ጌዔቴ ሃይ ሼሌዔ፤ ሃሣ ዻካ ዎዴሮ ማዔ
ሜታሢ ቤቃያባኣ፥ ናንጊና ናንጋ ቦንቾ ኑም ጴዺሻንዳኔ።

18 ኑኡኒ ዛጊ ዓኣሢ፦ ጴዻ ባኮቱዋንቴ ጴዹዋ ባኮኬ፤
ዓይጎሮ ጌዔቴጴዻ ባካ ሃሣኣ ባኣዚሌሊኬ፤ ጴዹዋ ባካ
ጋዓንቴ ናንጊና ባይቁዋ ባኣዚ ማዔሢሮኬ።

5
1ሃይዉልሻማላ፥ዻካዎዴሮማዔዑፃኑኡኮባይቄቴያ

ዓሲ ማዢባኣያ፥ ፆኦሲ ማዤ ናንጊና ናንጎ ማኣሪ ኑኡኮ
ጫሪንጮይዳ ዓኣሢ ኑ ዔራኔ።

2ሃይካሳዖይዳ ኑ ዓኣዖጫሪንጮይዳዓኣማኣሮ ኑኡኮ
ጌላኒ ኮዒሚርጌና ማሊ ኑ ሜታዻኔ።

3 ዬያ ማኣሮይዳ ኑ ጌሌ ዎዶና ማኣሪባኣያ ካሎ ኑ
ማዓዓኬ።

4 ሃያ ዉልሾጉዴ ማኣሮይዳ ኑ ናንጋ ናንጋ ዴኤፄም፥
ኑ ሚርጌና ማሊ ሜታዻኔ፤ ኑ ዬያይዲ ማሊ ሜታዻሢያ
ኑኡኮ ሃይቃ ዑፃ ናንጎና ዔኤዺንቶም ጊዳ ቃቃሳኒ
ማዓንዳፓዓቴም ኑፓ ሺኢሻኒቱዋሴ።

5 ያዺ ማዓንዳጉዲ ኑና ጊኢጊሼሢ ፆኦሲኬ፤ ኑም ሃጊ
ማዓንዳ ባኮኮ ቢያ ዓይሢ ባኣዚ ማዓንዳጉዲ ፔኤኮ
ዓያኖዋ ኑም ዒንጌሢ ዒዛኬ።

6ኑኡኮ ሳዖይዳ ናንጎማኣሮማዔዑፆና ኑ ዓኣ ዎዶማና
ጎዳይዳፓ ኑ ሃኪ ናንጋሢ ዔራያ ማዔቴያ ቢያ ዎዴ
ዒጊጩዋዖ ጎዳ ጉሙርቂ ኑ ናንጋኔ።

7 ኑኡኒ ናንጋሢ ጎዳ ጉሙርቂሢና ማዓንዳኣፓዓቴም
ዛጊሢናቱዋሴ።

8ሃያ ኑኡኮማኣሮማዔዑፆይዳፓዱማዺጎዳና ናንጋኒ
ኑኡኒ ኮዓኔ፤ ጫርቂኬ ኑ ጌስታሢ።

9 ዬያሮ ሃያ ኑኡኮ ዑፆና ኑ ዓኣቴያ ዱማዺ ኑ ናንጌቴያ
ኑኡኮ ማሊፃ ጎዳ ዎዛሲሢኬ።

10 ፔቴ ፔቴሢ ፔ ናንጌ ዎዶና ማዼማ ጉዴያ፥ ኮሺ
ማዔቴያ ፑርታ ማዼ ማዾ ዛሎ ዒንጊንታ ባኮ ዔካኒ
ኪሪስቶሴኮ ዎጎ ዎጎ ቤዞ ሺኢኪ ዔካንዳኔ።

ኪሪስቶሴ ዛሎና ጊኢጊሺሢማዾ
11 ፆኦሲ ዒጊጪሢ ዎዚ ጌይሢታቴያ ኑ ዔራሢሮ ዓሳ

ኑ ጋዓ ባኮ ጎኔኬ ጌይ ዔካንዳጉዲ ኑ ማዻኔ፤ ኑኡኒ
ዖናንሢታቴያ ፆኦሲ ኑና ዔራኔ፤ ዒንሢያ ሃሣ ዒንሢዒኖና
ኑኡኒ ዖናንሢታቴያ ዔራኔ ጌይ ታ ማላኔ።

12 ጋርሲ ዒናይዳ ዓኣ ባኣዚቱዋንቴ፥ ዙላ ዓሲም ጴዻ
ባኣዚና ሄርሺንታ ዓሶምዒንሢማሂኬኤዛኒ ኑኡና ዒንሢ
ሄርሺንታንዳጉዲ ማዓንዳኣፓዓቴም ላሚ ጊንሣ ኑኡኮ
ዖኑሞ ዒንሢም ኑ ኬኤዛኒቱዋሴ።

13 ኑ ዣኣሽካ ዓሲማዔቴያ ፆኦሲሮ ጌይኬ፤ ሃሣዒናና
ዓኣ ዓሲ ኑ ማዔቴ ዒንሢሮ ጌይኬ።

14ኪሪስቶሴኮ ናሹማ ኑና ዬያማዺሻኔ፤ ፔቴሢቢያሢ
ዛሎ ሃይቄሢሮ ቢያሢ ዒዛና ዎላ ሃይቄያ ማዔሢ ኑ
ዔራኔ።

15ሼምፔና ዓኣዞንሢ ቢያ ዔያቶ ጋይቴ ሃይቂ ሃይባፓ
ዔቄሢም ናንጋንዳኣፓዓቴም ሃይካፓ ሴካ ፔኤም ጌዒ
ናንጉዋጉዲ ኪሪስቶሴ ቢያሢም ሃይቄኔ።

16ዬያሮ ሃይፓ ሴካ ዖናኣ ኑ ዓሲ ዛጋ ዓኣፒና ዛጋዓኬ፤
ሃያኮ ቤርታኪሪስቶሴ ኑ ዛጌሢዓሲዛጋ ዓኣፒናማዔቴያ
ሃካፓ ሴካ ጋዓንቴ ኑ ዛጋንዳሢ ዬያ ጎይፆቱዋሴ።

17 ዬያሮ ዖኦኒያ ኪሪስቶሴና ዎላ ፔቴ ማዔቴ ዓኪ
ማዢንቲኬ፤ ቤርታኣ ባካ ዓኣዼኔ፤ ዬያ ቤዞ ዓኪ ባኣዚ
ዓርቄኔ ጌይሢኬ።

18 ዬይ ቢያ ያዺ ማዔሢ ኑና ፔኤና ዎላ ኪሪስቶሴ
ዛሎና ጊኢጊሼሢና፥ ጊኢጊሺፆ ማዾዋ ኑም ዒንጌ ፆኦዛሢ
ዛሎናኬ።

19 ዬይያ ፆኦሲ ኪሪስቶሴ ዛሎና ዓሶ ቢያ ፔኤና ዎላ
ጊኢጊሼኔ ጌይሢኬ፤ ሃሣ ዻቢንቶዋ ዔያቶኮ ዓርቂባኣሴ፤
ኑኡማኣ ዬያ ዓሶ ጊኢጊሻ ቃኣሎ ዒንጌኔ።

20 ፆኦሲ ዓሶ ፔ ባንሢ ኑ ዛሎና ዔኤላሢሮ ኑኡኒ
ኪሪስቶሴ ዛሎ ማዒ ጌስታያኬ፤ ዬያሮ፦ «ፆኦሲና ዎላ
ጊኢጉዋቴ» ጌዒ ኪሪስቶሴ ሱንፆና ኑ ዒንሢ ሺኢቃኔ።

21 ኑኡኒ ኪሪስቶሴና ዎላ ፔቴ ማዒ ፆኦሲ ፂሉሞ
ዴንቃንዳጉዲጎሜባኣኪሪስቶሴኑኡኮጎሞኬዳንዳጉዲ
ፆኦሲ ማሄኔ።

6
1 ፆኦሲና ዎላ ኑኡኒ ማዻያ ማዔያታሢሮ፦ «ዒንሢ

ፆኦሲዳፓ ዔኬ፥ ዒ ፔ ኮሹሞና ዒንጌ ዒንጊፆ ጉሪ
ማሂፖቴ» ጌይ ኑ ዒንሢ ሺኢቃኔ።

2 ፆኦሲ ኬኤዛዖ፦
«ታ ኔኤም ኮሺ ባኣዚ ማዻንዳኔ ጌዔ ኬላ
ሄሌ ዎዶማና ታ ኔኤም ዋይዜኔ፤

ታ ኔና ዻቂሻንዳኔ ጌዔ ኬላ
ሄሌ ዎዶማና ታ ኔና ማኣዴኔ» ጋዓሢሮ

«ሃይሾ ዓካሪ ጌይንቴ ዎዳ ሃያኬ፤
ዻቂንቶ ኬላኣ ሃኖኬ።»

3 ኑ ማዻ ማዻ ቦሂንቱዋጉዲ ዓይጎ ባኣዚና ማዔቴያ
ዖኦማኣ ዹቆ ኑ ማዓዓኬ።

4 ጋዓንቴ ኑና ሄላ ሜቶና ሄላ ባኮ ቢያ፤ ሃሣ ዋኣዪሳ
ሜቶ ቢያ ጊቢ ዳንዳዒሢና ፆኦሲምማዻ ዓሲማዒፆ ቢያ
ዛሎና ኑ ፔጋሲ ዔርዛኔ።

5 ፆኦሲም ማዻ ዓሲ ማዒፆ ኑ ዔርዜሢ፦ ዢራፓና
ጳዺንቲ፥ ቱኡቲ፥ ዓሲና ዣሊ፥ሚርጌማዺላቢንቲ፥ ጊንዖ
ዓቲሢና ናይዺንቲሢናኬ።

6 ዬያጉዲ ሃሣ ጌኤሹሞና፥ ዔራቶና፥ ጊቢ
ዳንዳዒሢና፥ ኮሹሞና፥ ዓያና ጌኤሺዻዋ ጎይፆ ሃንቲሢና፥
ጎኔ ናሹሞና፥

7ጎኔ ባኮኬኤዚሢና ፆኦሲ ዎልቄናማዺፆናኬ፤ ዔኤቢ
ባሻኒማዔቴያ ኑጊዳሙካባኮላኣጋኒዳንዳዒሳዓንጋሞ
ኑኡኮ ማዓሢ ፂሉሞኬ።

8 ቦንቺንቲሢና ዻውሲንቲሢና ጋላቲንቲሢና
ጫሽኪንቲሢና ኑ ናንጌኔ፤ ሃሣ ኑ ጎኔ ኬኤዛ ዓሲታዖ
ሉኡዚ ዓሲ ጌይንቴኔ፤

9 ኑ ዔርቴ ዓሲታዖ ዔርቲባኣ ዓሲ ማዔኔ፤ ሃይቄኔ ኑ
ጌይንቴያታዖ ሃሢ ሼምፔና ኑ ዓኣኔ፤ ኑኡኒ ጳርቂንቴቴያ
ኑና ዎዺቦኦሴ፤

10 ኑና ዖዪሶናያ ማዔቴያ ቢያ ዎዴ ኑ ዎዎዛዻያኬ፤ ኑ
ማንቆ ዓሲታዖ ሚርጌሢ ኑ ዖርጎቻኔ፤ ዓይጎ ባኣዚያ ባኣ
ዓሲታዖ ቢያ ባካ ኑኡሮ ማዔያኬ።

11ዒንሢ ቆሮንቶሴይዳ ናንጋ ዓሳ! ታ ዒንሢም ፔጌና
ኬኤዜኔ፤ ዒኖ ኑኡኮ ኑ ዒንሢም ዻዊ ሃሼኔ።

12ዒንሢዒንሢኮዒኖኑምዻዊሃሺባኣፓዓቴምኑዒኖ
ዒንሢም ዻዊ ኑ ሃሼኔ።

13ታኣኮዒንሢ ናኣቶማዔሢሮ ታዒንሢምኬኤዛሢ፦
«ዒንሢያ ዒማይዲ፥ ሚርጌና ዒኖ ዒንሢኮ ኑም ዻዊ
ሃሻንዳጉዲ» ጌይኬ።

ኪሪስቶሴ ጉሙርቁዋ ዓሶና ዎላ ፔቱሞ ላኣጊንቲፆ
14ኪሪስቶሴ ጉሙርቁዋ ዓሶና ዎላ ኮይሱዋ ጎይሢና

ፔቴማዒፖቴ፤ ፂሉሞና ጎሜና ፔቴማዓኒ ዳንዳዓ? ፖዒና
ዹሚና ዎላ ዎዲ ናንጋኒ ዳንዳዓይ?

15 ኪሪስቶሴና ዲያሎቢኦሴና ዎይቲ ዎላ ጊኢጋኒ
ዳንዳዓይ? ኪሪስቶሴ ጉሙርቃ ዓሲና ጉሙርቁዋ ዓሲና
ዎይቲ ፔቴ ማዓኒ ዳንዳዓይ?

16 ፆኦሲኮ ጌኤዦማኣሮና ሜሌ ፆኦዞናኮ ዓይጎ ፔቱሞ
ዓኣይ? ፆኦሲ፦
«ታ ናንጋ ማኣሮ፥ ታ ዴሮ ባኣካ ታ ማሃንዳኔ፤

ዔያቶና ዎላ ታ ናንጋንዳኔ፤
ታ ዔያቶኮ ፆኦዛሢ ማዓንዳኔ፤

ዔያታኣ ታ ዴሬ ማዓንዳኔ»
ጌዔሢጉዲ ኑኡኒ ባይቁዋ ፆኦዛሢምዱማዼማኣሪኬ።
17 ሃሣ ፆኦሲ ኬኤዛዖ፦
«ዔያቶ ባኣካፓ ዱማዺኬስኩዋቴ፥

ዒኢቴ ባኮ ካኣሚፖቴ፤
ታኣኒያ ዒንሢ ታ ዓሲ ማሃንዳኔ፤

18ታ ዒንሢኮ ዓዶ ማዓንዳኔ፤
ዒንሢ ታኣኮ ዓቲንቆና ዉዱሮ ናኣቶና ማዓንዳኔ፤
ጋዓኔ፤ ቢያ ባኣዚ ዳንዳዓ ጎዳሢ።»

7
1 ዓካሪ ታ ዒጊኖንሢዮቴ! ሃይ ቢያ ሃጊ ማዓንዳ ዎዛ

ዒንጊንቴሢኑምማዔሢሮዓሲኮዑሢናዓሲኮጋሮዓያኖና
ዒኢሳ፥ ዓይጎ ባኣዚዳፓኣ ኑ ቶኦኮ ኑ ጌኤሾም፤ ፆኦሲ
ዒጊጪሢና ዒዛም ኑኡኮ ዱማዺፆ ዔርቴያ ኑ ማሆም።

ጳውሎሴ ዎዛዼ ዎዛ
2 ዒኖ ዒንሢኮ ኑም ዻዊ ሃሹዋቴ፤ ዖኦማኣ ኑ ፑርታ

ማዺባኣሴ፥ ዖናኣ ኑ ዻቢሲባኣሴ፤ ሃሣ ዖናኣ ኑ ጌሺ ዎልቆ
ሙይባኣሴ።

3 ዬያ ታ ጋዓሢ፦ «ዒንሢ ዻቤኔ» ጋዓኒ ጌይቱዋሴ፤
ዓይጎሮ ጌዔቴ ሃያኮ ቤርታ ኑ ዒንሢም ጌዔሢጉዲዒንሢ
ኑዒናፓ ባይቂባኣሴ፤ ዬያሮ ኑ ናንጌቴያ ሃይቄቴያቢያ ዎዴ
ዒንሢና ዎላኬ።

4 ዒንሢ ታ ኮሺ ጉሙርቃኔ፤ ሃሣ ዒንሢና ታ ኮሺ
ሄርሺንታኔ፤ ኑ ሜታዻኣና ቢያ ዼኤፒ ዶዱሞ ታ ዴንቃኔ፤
ታ ዎዛዻ ዎዞኮዋ ጋፒንሢ ባኣያኬ።

5 ሜቄዶኒያ ኑ ሄሌያናታዖ ሚርጌ ዛላና ሜታ ኑና
ሄሌያፓዓቴም ሃውሺሢ ኑኡኮ ባኣያ ማዔኔ፤ ዙላ፥ ሜሌ
ዓሳፓ ሙካ ባኮና ሃሣ ኑ ዒና ኑና ዒጊቻ ባኮና ኑ ሚርጌ
ሜታዼኔ።

6 ጋዓንቴ ዖያ ዓሶ ዶዲሻ፥ ፆኦዛሢ ቲቶ ኑ ኮራ ዳኪፆና
ኑና ዶዲሼኔ።

7 ኑ ዶዴሢ ዒዛኮ ኑ ኮራ ሙኪፆና ሌሊ ማዒባኣንቴ
ዒንሢ ዒዛ ዶዲሼያ ማዔሢያ ኑ ዋይዜሢሮኬ። ሃሣ
ዒንሢ ታና ጶቂሣሢያ፥ ታ ዛሎሮ ዒንሢ ዖያያ፤ ጊንሣ
ሃሣ ታና ሚጪንቲ ዒንሢ ማላ ማሊፆ ኑም ዒ ኬኤዛዛ
ሚርጌና ታ ዎዛዼኔ።

8 ሃያኮ ቤርታ ታ ዒንሢም ፃኣፔ ኪኢታ ዒንሢ ዖይሴያ
ማዔቴያ ዬያ ፃኣፒፆና «ዻቤኔ» ታና ታ ጎዑዋሴ፤ ታ ታና
«ዻቤኔ» ጌዔቴያ ዬይ ታ ፃኣፔ ኪኢታ ዻካ ዎዴሮ ሌሊ
ዒንሢ ዖዪሴሢ ታ ዔሬኔ።

9 ሃሢ ታ ሚርጌና ዎዛዻኔ፤ ታ ዎዛዻሢያ ዒንሢ
ዖዪሴሢሮቱዋንቴ ዒንሢኮ ዖዪፃ ዒንሢኮ ዻቢንቶ

ዒንሢም ዔርዜም፥ ዒንሢ ዬያፓ ማዔያታሢሮኬ፤ ዓካሪ
ዒንሢኮ ዖዪፃ ፆኦሲ ማሊሢጉዲ ማዔሢሮ ዓይጎዋ ኑ
ዒንሢም ፑርቲሲባኣሴ ጌይሢኬ።

10 ፆኦሲ ማሊሢጉዴያ ማዔ ዖዪሢ፦ ዻቂንታ ባንሢ
ዔኪ ሙካ፥ ጎሜ ቡኡፂም ጊኢጊሻሢሮ «ዓይጋ ዬይ
ማዔይ» ጌይሳያቱዋሴ። ሃያ ዓጮ ዛሎና ሙካ ዖዪሢ
ጋዓንቴ ሃይቢ ዔኪሙካኔ።

11 ዬይ ፆኦሲ ማሊፆ ጉዴያ ማዔ ዖዪፃ ዶዲ
ዒንሢማላንዳጉዲናዻቢንቲባኣያ፥ ጌኤሺዒንሢማዔሢ
ዔርዛንዳጉዲ ዒንሢ ማሄኔ፤ ዬያጉዲ ሃሣ ጎሜ ማዔ
ባኣዚ ዒንሢ ዒፃያ ማዓንዳጉዲ፥ ታ ዞሮ ዒንሢ ዒጊጪ
ዔካንዳጉዲ፥ ታና ዒንሢ ጶቂሣንዳጉዲ፥ ዓያና ዓኣ
ማሊሢና ፒዜ ዒንሢ ዎጋንዳጉዲና ዻቢንቴሢያ ዒንሢ
ጎራንዳጉዲ ዒንሢ ማሄኔ። ዬያ ባኮ ቢያና ዒንሢ ጌኤሺ
ማዔሢዒንሢ ዔርዜኔ።

12 ዓካሪ ታ ዒንሢም ፃኣፔሢ፦ ኑ ዛሎ ዒንሢ
ማላ ማሊፃ ፆኦሲ ቤርቶይዳ ጌኤሺ ማዒ ዒንሢም
ጴዻንዳጉዲ ማዓንዳኣፓዓቴም ዻቢንቴ ዓሲና ፑርታ
ባኣዚ ማዺንቴ ዓሲና ዛላቱዋሴ።

13 ኑ ዶዴሢያ ዬያ ዛሎናኬ።
ሃሣ ኑኡኮ ዶዱማፓ ባሼ ቲቶ ዎዛዼሢሮ ሚርጌና ኑዋ

ዎዛዼኔ፤ ዓይጎሮ ጌዔቴ ዒንሢ ቢያሢ ቲቶ ዶዲሺፆና
ዒዛኮ ዒኖ ሃውሺሴሢሮኬ።

14ዒንሢና ታ ሄርሺንታ ሄርሺንቶ ቲቶም ታ ኬኤዜኔ፤
ዒንሢ ታና ዬያና ቦርሲሲባኣሴ። ቢያ ዎዴ ኑ ዒንሢም
ኬኤዛ ባካ ጎኔ ባኣዚማዔሢጉዲ፥ ዒንሢ ዛሎ ሄርሺንቲ
ቲቶም ኑ ኬኤዜ ባካ ጎኔ ማዔሢዔርቴኔ።

15 ቢያሢ ዒንሢ ዓይሢንታያታሢና ዒጊቹሞና ጎጋይቂ
ዒንሢ ዒዛ ሾኦቺንሢ ዔኬሢ ዒዚ ጶቂሣኣና ዒንሢ ዒ
ዑሣ ዓኣዼ ናሽካንዳጉዲማሄኔ።

16 ታኣኒያ ጉቤ ባኣዚና ዒንሢ ጉሙርቃኒ ዳንዳዒፆና
ሚርጌ ዎዛዼኔ።

8
ኪሪስቶሴ ጉሙርቃ ዓሶኮ ማኣዳሢ ዒንጊፆ

1 ታ ዒሾንሦ! ታ ሚሾንሦ! ፆኦሲ ሜቄዶኒያይዳ ዓኣ፥
ኪሪስቶሴ ጉሙርቃ ሺኢጲፆ ማኣሮ ዓሶም ዒንጌ ኮሹሞ
ዒንጊፆ ዒንሢ ዔራንዳጉዲ ኑ ኮዓኔ።

2 ዶዲ ሜታ ዔያቶ ሄሌያ ማዔቴያ ዔያታ ሚርጌና
ዎዛዻያኬ፤ ሃሣ ኮሺ ዔያታ ማንቆ ማዔቴያ ኮሹሞና
ዔያታ ዒንጌ ዒንጊፃ ሚርጌኬ።

3 ዔያቶም ዳንዳዒንታሢጉዲቱዋንቴ ዑሣ ዓኣሢ ፔ
ናሹሞና ዔያታ ዒንጌሢ ታ ዔያቶ ዛሎማርካዻኔ።

4 ዪሁዳይዳ ዓኣ፥ ኪሪስቶሴ ጉሙርቃ ዓሶ ዔያታ
ማኣዳኒ ኮዒሚርጌና ኑና ሺኢቄኔ፤

5 ዔያታ ማዼ ባኮ ኑ «ዔያታ ማዻንዳያ ናንዳኔ» ጌዒ
ማሌስካፓዑሣኬ፤ ዔያታ ቤርታሲ ፔና ጎዳሢምዒንጌኔ፤
ዬካፓ ጊንሣ ፆኦሲ ማሊፆጉዴያ ፔ ቶኦኮ ኑም ዒንጌኔ።

6 ዬያ ማዾ ቤርታ ማዺሾ ዓርቄሢ ቲቶ ማዔሢሮ ሃሢ
ዬይ ዒንሢ ኮሹሞና ዒንጋ ዒንጊፆ ጋፒንሢ ሄሊሲ ዒ
ማዺሻንዳጉዲ ኑ ዒዛ ሺኢቄኔ።

7 ዒንሢ ኪሪስቶሴ ጉሙርቂፆና ማዖም ጌስቶ
ጌኤሲና፥ ዔራቶና፥ ዓሲ ማኣዳኒ ዒንሢኮ ዓኣ ዶዶ
ማሊፆና፤ ሃሣ ኑና ዒንሢ ናሽካ ናሹሞና ማዔቴያ ዼኤፒ
ማዾ ዒንሢማዼሢጉዴያ ዬያ ኮሹሞና ዒንሢዒንጊ ማዻ
ማዾናኣ ዒንሢ ዶዳንዳጉዲ ኑ ኮዓኔ።

8 ዓካሪ ዬያ ታ ጋዓሢ ዓይሥሢ ኪኢታ ማሂቱዋሴ፤
ጋዓንቴ ሜሌ ዓሳ ዶዲ ዒንጋ ዒንጊፆና ዒንሢና ዎላ
ቤኤዚ ዛጊ ዒንሢኮ ጎኔ ናሹሞ ዔራኒ ታ ኮዓሢሮ ጋዓኔ።

9 ዒንሢ ኑ ጎዳሢ፥ ዬሱስ ኪሪስቶሴ ኮሹሞና ዒንጌ
ዼኤፖ ዒንጊፆ ዔራኔ፤ ዒዚ ሚርጌ ዖርጎቺታዖ ዒንሢ
ዖርጎቻኒ ዒንሢ ዛሎሮ ጌዒማንቆ ማዔኔ።

10ዬኖ ዛሎና ዒንሢም «ኮሺ ማዓንዳኔ» ጌዒ ታ ማላ
ዞሮ ዒንሢ ታ ዞራኔ፤ ሂናኣቤሬ ዒንጊፆና ሌሊቱዋንቴ
ዒንጋኒ ማሊፆናኣ ቤርቲ ማዔ ዓሳ ዒንሢኬ።

11ዬያሮ ዒንሢ ዒንጋኒ ናሹሞና ዔቄ ማሊፃ ማዺንቴያ
ማዒ ጋፒንሢ ሄላንዳጉዲ ዒንሢኮ ዓኣ ጎይፆ ዬያ ዒንሢ
ማሌማዾ ሃሢማዹዋቴ።

12 ናሹሞና ዒንጋኒ ማሊሢ ዓኣቴ ዓሲኮ ዒንጊሢ ፆኦሲ
ቤርታ ዔውቴያ ማዓሢ ዓሢ ፔኤኮ ዓኣ ጎይፆ ዒንጋዛ
ማዓንዳኣፓዓቴም ባኣ ባኣዚ ዒንጋንዳኔ ጌይፆናቱዋሴ።

13 ዬያ ታ ጋዓሢ ቢያሢ ዒንሢ ሄኮ ማዓንዳጉዲ
ማዓንዳኣፓዓቴም ዒንሢ ዒንጊፆና ሜቶይዳ ጌሌም
ማኣዲንታ ዓሳ ሜታባኣያ ዴዓንዳጉዲ ጌይቱዋሴ።

14 ሃሢ ዒንሢኮ ዓኣ ባካ ዔያቶ ሜታሢ ማኣዳያ
ማዖንጎ፤ ሃሣ ዒንሢ ሜታዼ ዎዶና ዔያቶኮ ዓኣ ባካ
ዒንሢ ሜታሢ ማኣዳያ ማዖንጎ፤ ዬያይዲፆና ዒንሢኮ
ባኣካ ሄኩሞ ዓኣያ ማዓንዳኔ።

15ዬይያ፦
«ሚርጌ ቡኩሲ ዔኬሢም

ዑሣ ዓኣዼ፥ ዺቢባኣሴ፤
ዻካ ቡኩሲ ዔኬሢማኣ

ፓጪ፥ ዻኪባኣሴ» ጌይንቲ ፃኣፒንቴሢጉዲኬ።

ቲቶኮ ቆሮንቶሴ ዳኪንቲፆ
16 ታ ዒንሢም ማላሢጉዲ ቲቶዋ ዒንሢም

ማላንዳጉዲማሄ ፆኦዛሢ ጋላቲንቶጎ።
17 ሃሢ ቲቶ ዒንሢ ኮራ ዴንዳሢ ፔኤሮ ናሽኪኬ፤ ኑ

ዒዛ ዴንዶም ሺኢቃሢሮ ሌሊቱዋሴ።
18 ኮዦ ሃይሶ ኬኤዚፆና ኪሪስቶሴ ጉሙርቃ ዓሶ

ሺኢጲፆ ማኣሮይዳ ቢያ ዔርቴ፥ ዒሻሢ ዒዛና ዎላ ኑ
ዳካንዳኔ።

19ዒዚዬይ፥ ዒሻሢ ኑኡኒ ዬያ ኮዦማዾ ጎዳ ቦንቾም
ማዻኣና፤ ሃሣ ኑ ማዻኒ ናሹሞና ዔቃኣና ኑኡና ዎላ ዒ
ዓኣዺማዻንዳጉዲሺኢጲፆማኣሮ ዓሳ ዒዛ ዶኦሬያኬ።

20ዬያ ዒንጎና ሚኢሾ ዓርቂማዾይዳ ኑ ፔኤሻ ዎዶና ኑ
ዾንኪንቱዋጉዲ ኮሺ ኑ ሂርጊ ካፓኔ።

21ዓይጎሮ ጌዔቴ ማሊፃ ኑኡኮ ጎዳ ቤርታ ሌሊቱዋንቴ
ዓሲ ቤርቲዳኣ ኮሺ ማዔ ባኣዚ ማዻኒታሢሮኬ።

22 ሚርጌ ዎዴ ሚርጌ ባኣዚና ጉሙርቂንታያ ማዒፃ
ዛጊንቴም ዶዲ ማዒ ጴዼ፥ ዒሻሢያ ቲቶንሢና ዎላ ኑ
ዳኬሢ ዬያሮኬ፤ ዒዚዒንሢሚርጌና ጉሙርቃሢሮ ሃሢ
ዒንሢ ዒማኣዳኒ ዶዲማላ ማሊፃ ኮሺ ዼኤፒኬ።

23 ቲቶ ዛሎ ዔራኒ ዖኦጫ ዓሲ ዓኣቴ ዒዚ ዒንሢ
ማኣዳኒ ታኣና ዎላ ማዻ ታኣኮ ላጌኬ፤ ዒዛና ዎላ ዒንሢ
ኮይላ ሙካንዳ ዒሾንሢ ዛሎ ማዔቴ ዔያታ ኪሪስቶሴ
ጉሙርቃዓሶሺኢጲፆማኣሮይዳፓዳኪንቴያ፥ ኪሪስቶሴ
ቦንቺሳያኬ።

24 ዬያሮ ዒንሢ ዔያቶ ናሽካያ ማዒፆ ፔጋሲ
ዔርዙዋቴ፤ ሃንጎ፥ ኪሪስቶሴ ጉሙርቃ ሺኢጲፆ ማኣሮ
ዓሳ ዬያ ዔሮንጎ፤ ኑኡኒያ ዒንሢና ሄርሺንታኔ።

8:4 ሮሜ 15፡26። 8:15ኬሲ. ማፃ 16፡18። 8:21 ኮኦኪ. 3፡4።

9
ኪሪስቶሴ ጉሙርቃ ዓሶ ማኣዳኒ ኬሶና ሚኢሼ

1 ዪሁዳ ዓጮይዳ ዓኣ፥ ኪሪስቶሴ ጉሙርቃ ዓሶ
ማኣዳኒ ዒንሢ ኬሴ ሚኢሾ ዛሎ ታ ዒንሢም ፃኣፓንዳያ
ኮይሱዋሴ፤

2 ዒንሢ ዓካይያይዳ ዓኣ ዓሳ ሜሌ ዓሲ ማኣዳኒ
ዒንሢኮ ኮሺ ማሊሢ ዓኣሢ ታ ዔራሢሮ «ዓካይያይዳ
ዓኣ ዓሳ ሂናኣ ቤራፓ ዓርቃዖ ሜሌ ዓሲ ማኣዳኒ ጊኢጊንቲ
ዓኣያኬ» ጌዒ ታ ሜቄዶኒያ ዓሶም ጫርቂ ኬኤዜኔ፤
ዒንሢኮ ኮሺ ማሊሢና ዔቂ ማዺፃ ሜሌ ዓሶ ኮሺ
ማዻንዳጉዲ ጴቼኔ።

3 ዓካሪ ኑ ዒንሢና ሄርሺንቲ ጌዔ ጌኤዛ ጉሪ
ማዑዋጉዲ ሃንሢ ዒሾንሢ ታ ዒንሢ ኮይላ ዳኬኔ፤
ዒንሢያ ታ ዒንሢም ቤርታ ኬኤዜሢጉዲ ጊኢጊንቲ
ካፑዋቴ።

4 ሜቄዶኒያ ዓሳ ታኣና ዎላ ዒንሢ ኮይላ ሙካ
ዎዶና ዒንሢ ጊኢጊንቲባኣያ ማዒ ዓኣንቴ ዴንቄቴ ኑ
ዒንሢና ሄርሺንቲ ኬኤዜ ባኮና ኑናንታ ዒንሢንታ ዎላ
ቦርሲንታንዳኔ።

5 ዬያሮ ዒንሢ ዒንጋንዳኔ ጌዒ ናኣቤ ባኮ ቤርታዺ
ዒንሢ ጊኢጊሻንዳጉዲ ዒንሢም ጶቂሢ ኬኤዞም ጌዒ
ሃንሢ ዒሾንሢ ቤርታሲ ዒንሢ ኮይላ ዔያቶ ሺኢቂ
ዳካኒ ኮይሳያታሢ ታ ዔሬኔ፤ ዬያይዴም ታኣኒሙካ ዎዶና
ዒንሢ ዒንጋኒ ጌዔ ባካ ዒንጊንቲ ጊኢጌያ ማዓንዳኔ፤
ዒንሢ ዒንጋሢያ ዓሲ ዎልቃዼምቱዋንቴ ናሹሞና ዒንጋያ
ማዒፃኣ ዔርታንዳኔ።

6 «ዻካ ዜርሢ ዜርቄሢ ዻካ ሃኣኮ ዔካንዳኔ፤
ሚርጌ ዜርሢ ዜርቄሢ ሚርጌ ሃኣኮ ቡኩሲ ዔካንዳኔ»
ጌይንቴሢ ጶቂሡዋቴ።

7 ፆኦሲ ናሽካሢዎዛና ዒንጋ ዓሲማዔሢሮ ፔቴ ፔቴሢ
ዒንጋኣና ፔዒና ናሽኬሢጉዲማዓንዳኣፓዓቴም «ዓይጎሮ
ታ ዒንጋይ?» ጌዒ ጌዒ ዓሲ ዒንጎም ጌዒ ዎልቃዼም
ዒንጎፓ።

8ዒንሢ ቢያ ዎዴ ኮይሳ ባኣዚ ቢያ ዴንቂ፥ ኮሺ ማዾ
ቢያማዻንዳጉዲዓንጆዒንሢምፆኦሲዒንጋኒዳንዳዓኔ፤

9ዬይያ፦
«ማንቆ ዓሶም ኮሹሞና ዒዚ ዒንጌኔ፤

ዒዛኮ ኮሹማ ናንጊና ናንጋኔ»
ጌይንቲ ፃኣፒንቴሢጉዲኬ።

10ዜርሢ ዜርቃሢም ዜርሢ፤ ሃሣ ዓሲሙዓንዳጉዲ
ሙኡዚ ዒንጋ ፆኦዛሢ ዒንሢ ዜርቃንዳ ዜርፆ ሚርጌ
ዒንሢም ዒንጋንዳኔ፤ ዒንሢ ዒንጋሢኮዋ ዓኣፖ ዒ
ሚርጊሻዳንዳኔ።

11ዒንሢኮሹሞናዒንጋባካኑዛሎናዔያቶምሄላዓሳ
ቢያ ፆኦሲ ጋላታንዳጉዲ ሃሣ ቢያ ዎዴ ኮሹሞና ዒንሢ
ዒንጋንዳጉዲ ፆኦሲ ቢያ ባኣዚና ዒንሢ ዖርጎቻንዳኔ።

12ዬይዒንሢዒንጊፆናማዻማዻኪሪስቶሴጉሙርቃ
ዓሶኮ ሜታሢ ሼሌዒሳያ ሌሊቱዋንቴ ፆኦሲ ሚርጌና
ዔያታ ጋላታንዳጉዲማሃኔ።

13 ዬይ ማዻ ዒንሢኮ ዒንሢ ኪሪስቶሴኮ ኮዦ ሃይሶ
ዋይዚ ዔኪ ዓይሢንቴሢሮና ዔያቶና ሜሌዞንሢናም
ዒንሢኮ ዒንጊፃ ዔርቴያ ማዔሢሮ ቢያሢ ፆኦሲ
ጋላታንዳኔ።

14 ዔያታ ፆኦሲ ዒንሢም ዒንጌ፥ ዑሣ ዓኣዼ ዼኤፒ
ማዔ ኮሹሞ ዒንጊፆ ዛሎና ዒንሢ ጶቂሣሢሮ ዒንሢም
ዔያታ ሺኢቃንዳኔ።

15 ዓሲ «ሃማኬ» ጌይ ኬኤዛኒ ዳንዳዑዋ ፆኦሲኮ
ዒንጊፆሮ ዒዚ ጋላቲንቴያ ማዖንጎ።

10
ጳውሎሴዒዛ ዾንካ ዓሶም ማሂ ኬኤዜ ባኮ

1ዒንሢ ኮይላ ዓኣዖ «ሴልቃያ»፤ ዒንሢ ኮይላፓ ሃኪ
ዴንዳዖ ጋዓንቴ «ጫርቃያ» ጌይንቴሢ፥ ታኣኒ ጳውሎሴ
ኪሪስቶሴኮኮሹሞናሼሌዑሞናማዒታዒንሢሺኢቃኔ፤

2 ታ ዒንሢ ሺኢቃሢ ዒንሢ ኮራ ታ ሙኬ ዎዶና
ዬያይዲጫርቂ ጌስታንዳጉዲ ታና ማሂፖቴ ጌይኬ፤ ዓሲ
ማሊሢና ኑ ሃንታያ ማሂ ኑና ፓይዳ፥ ፔቴ ፔቴ ዓሶ ቤርታ
ጋዓንቴጫርቂ ጌስታኒ ታ ማላኔ።

3ዎዚ ኑ ሃያ ዓጫ ናንጋያ ማዔቴያ ኑ ዖልታሢ ሃያ ዓጮ
ዓሳ ዖልታ ጎይፆቱዋሴ።

4ኑኡኮዖሎዓንጋማዖሎሮኬልቂዴዖናኬኤሎዶይሳኒ
ዳንዳዓ፥ ፆኦሲዎልቄ ዓኣ፥ ዓንጋሞማዓንዳኣፓዓቴም ሃያ
ዓጮ ዖሎ ዓንጋሞጉዲቱዋሴ።

5 ዓሲ ፆኦሲ ዔሩዋጉዲ ሉኡዙሞና ማርሞ
ማርማሢንታ ዖቶርሞማሊፆዋጉቤኑ ባይዛንዳኔ፤ ዓሲኮ
ማሊፆ ጉቤ ኑዲዒዲዒኪሪስቶሴምዓይሢንታንዳጉዲ
ማሃኔ።

6 ዒንሢኮ ዓይሢንቲፃ ጎኔ ማዔሢ ኑ ዔሬሢኮ ጊንፃ
ዓይሢንቲ ዒፃ ባኣዚ ዓይጎዋ ጉቤ ኑ ፑርታና ዎጋኒ
ጊኢጌኔ።

7ዒንሢ ዛጋሢ ፔጌና ጴዻ ባኣዚሌሊኬ፤ ዓይጎ ዓሲያ
ታኣኒ ሌሊ ኪሪስቶሴሮኬ ጌዒ ጉሙርቃቶ ፔና ጊንሣ
ሺርሺ ዛጎንጎ፤ ኑኡኒያ ዒዛጉዲ ኪሪስቶሴሮ ማዔሢ
ዔሮንጎ።

8ጎዳኑምዒንጌቢታንቶናሚርጌናታሄርሺንቴቴያታና
ቦርሱዋሴ፤ ዎይቲ ጌዔቴ ዬይ ቢታንታ ኑም ዒንጊንቴሢ
ዒንሢኮ ጉሙርቂፆ ዶዲሻኒ ማዓንዳኣፓዓቴም
ባይዛኒቱዋኣሢሮኬ።

9ታኣኮ ኪኢታ ታ ዒንሢ ዒዒጊቻኒ ኬኤዛያ ማሎፓ።
10 ፔቴ ፔቴ ዓሳ «ጳውሎሴኮ ኪኢታ ዴኤፃያ ሃሣ

ዶዲኬ፤ ጋዓንቴዒዛ ኑዛጋኣናዑፃ ላኣፓ፥ ጌኤዛኣዒዛኮ
ፓሡዋያኬ» ጋዓያ ናንዳኔ።

11ዬኖ ጋዓ ዓሳ ዒንሢዳፓ ሃኬ ዓኣዖ ኑ ፃኣፓ ኪኢቶና
ዒንሢ ኮይላ ዓኣዖ ኑ ማዻ ማዾናኮ ባኣካ ዱሙሞ
ባኣያታሢ ዔሮንጎ።

12 ኑኡኒ ጋዓንቴ ፔ ቶኦኮ ጋላታ ዓሶና ኑና ዎላ ፔቴ
ማሃኒ፥ ሃሣ ጊንሣ ቤኤዚ ዛጋኒ ፔቴታዖ ኑ ማሊሢዳ
ባኣሴ፤ ዔያታ ፔና ፔኤና ቤኤዚ ዛጋሢሮ ዔያቶኮ ዒና
ባኣያኬ።

13 ኑኡኒ ጋዓንቴ ፔቶ ዑሣ ዓኣዼ ሄርሺንቱዋሴ፤ ኑኡኒ
ሄርሺንታሢ ፆኦሲ ኑና ማዾንጎ ጌዔማ ጎይፆ ዴንዲ ዒንሢ
ሄላንዳኣና ማዼ ማዾናኬ።

14ዒንሢ ሃሢ ዓኣሢ ኑ ማዻንዳጉዲ ጌይንቴ ቤዞይዳ
ማዔሢሮ ኪሪስቶሴኮ ኮዦ ሃይሶ ኬኤዛኒ ኑ ዔኪ ዒንሢ
ኮይላሙኬ ዎዶና ያፓ ኑ ዑሣ ዓኣዺባኣሴ።

15 ዬያሮ ፆኦሲ ኑም ጌዔ ቤዛፓ ኑ ዓኣዺ ሜሌ ዓሲ
ማዼ ማዾና ኮይሱዋ ጎይሢ ዑሣ ዓኣዼ ኑ ሄርሺንታዓ፤
ጋዓንቴ ዒንሢኮ ጉሙርቂፃ ዶዳንዳጉዲና ኑኡኮዋ ማዻ
ፆኦሲኑምዒንጌቤዞ፥ዒንሢባኣካባሼናዳልጋንዳኔጌዒ
ሃጊ ማዓንዳ ዎዛ ኑ ጌሣኔ።

16ዓካሪሜሌዓሳማዼቤዞይዳ ጌሊ፥ ቤርታማዺንቴ
ማዾና ሄርሺንቱዋዖ ዒንሢኮዙላ ዓኣ ዓጮምኮዦ ሃይሶ
ኑ ኬኤዛኒ ዳንዳዓኔ።

17 ጋዓንቴ «ሄርሺንታሢ ጎዳና ሄርሺንቶንጎ።»
18 ዓይጎሮ ጌዔቴ ዓሲ ጋላቲንቴያ ማዓኒ ዳንዳዓሢ

ፆኦሲ ዒዛ ጋላቴቴ ማዓንዳኣፓዓቴም ፔና ፔኤሮ ዒ
ጋላቴቴቱዋኣሢሮኬ።

11
ጳውሎሴናፆኦሲማዾምዳኪንቴኔጌይሉኡቃዞንሢና

1 ዻካ ዔኤያቶና ታ ጌስታ ባኮ ዒንሢ ጊቢ
ዳንዳዓንዳጉዲ ታ ኮዓኔ፤ ጎኔኬ፥ ዒንሢ ዳንዳዒ
ዳንዳዒኬ።

2ፆኦሲዒንሢናሽኪ፥ዒዛምሌሊዒንሢማዓንዳጉዲ
ኮዓሢጉዲ ታኣኒያ ዒማዺ ማላኔ፤ ታ ያዺዲ ማላሢ
ፔቴ ኩሙሢ ዉዱሮ ናይጉዲ ፔቴ ዓቲንቄም ታ ዒንሢ
ዖኦጬሢሮኬ፤ ዬይ ዓሢያ ኪሪስቶሴኬ።

3 ሾኦሺ ሂዋኣኖ ጪንጩሞና ጌሺ ዻቢሴሢጉዲ
ጎዖንቴ ዒንሢኮዋ ማሊፃ ፑርቴም ኪሪስቶሴም ዒንሢኮ
ዓኣ ፒዙሞና ጌኤሹሞና ዒንሢ ሃሻንዳያናንዳኔ ጌይ ታ
ሂርጋኔ።

4 ዓይጎሮ ጌዔቴ ፔቴ ዓሲ ዒንሢ ኮይላ ሙኪ ኑኡኒ
ዒንሢም ኬኤዜ ዬሱሴቱዋንቴ ሜሌ ዬሱሴ ዒንሢም
ኬኤዜቴ ሃሣ ዒንሢ ቤርታ ዔኬ ዓያኖይዳፓ ሜሌ ዓያና
ዒንሢ ዔኬቴ ጊንሣ ሃሣ ቤርታ ዒንሢ ዋይዚ ዔኬ ኮዦ
ሃይሶይዳፓሜሌዋይዚዒንሢዔኬቴያዬያዒንሢዚቲዮ
ጌይ ዛዛጋኔ።

5 ጋዓንቴ ታኣኒ ዬንሢ «ፆኦሲ ማዾም ዳኪንቴ ዼኤፖ
ዓሶ» ጌይንታ ዓሶይዳፓ ዓይጎናኣ ሃታያ ታኣም ማሉዋሴ።

6 ዬና ዓሳ ጌኤታሢጉዲ ሃይሴ ማዢ ታ ጌስቲባኣቴያ
ዔራቶ ታኣኮ ናንጊኬ፤ ዬያ ሚርጌ ዎዴ፥ ሚርጌ ባኣዚና
ፔጋሲ ኑ ዒንሢም ዻዌኔ።

7ታኣኒ ፆኦሲኮ ኮዦ ሃይሶሚኢሼዔኩዋኣዖ ዒንሢም
ኬኤዚፆና፥ ሃሣ ዒንሢ ዼጊዳኒ ታ ቶኦኮ ሂርኪሲፃ ታኣኮ
ጎሜማዔኔ ጌይሢዳ?

8ዒንሢም ማዻኒ ኪሪስቶሴ ጉሙርቃ ሃንጎ ሺኢጲፆ
ማኣሮ ዓሶይዳፓ ማኣዳሢ ታ ዔኪፆና ታ ዔያቶ ቡሬኔ።

9 ዒንሢና ዎላ ታ ዓኣንቴ ሜታሢ ታና ሄሌ ዎዶና
ሜቄዶኒያፓ ሙኬ ዒሾንሢ ታኣም ኮይሳ ባኮ ዒንጊ
ማኣዳያ ማዔሢሮ ዖናኣ ታ ሜታሲባኣሴ፤ ሃኖ ሄላንዳኣና
ዓይጎ ባኣዚናኣ ታ ዒንሢ ሜታሲባኣሴ፤ ሴካ ሃጋ ቤርታኣ
ታ ዒንሢሜታሲንዱዋሴ።

10 ኪሪስቶሴኮ ጎኑማ ታጊዳ ዓኣሢሮ ታ ጫርቂ
ጌስቱዋጉዲ ዓካይያ ዓጮይዳ ታና ላኣጋኒ ዳንዳዓይ
ዖኦኒያ ባኣሴ።

11 ዬያ ታ ጋዓሢ ዓይጎሮዳይ? ታ ዒንሢ
ናሽኩዋኣሢሮዳ? ፆኦሲ ዔራሢጉዲ ታ ዒንሢ ናሽካኔ።

12 ዬያታ ሃንጎ ፆኦሲ ማዾም ዳኪንቴ ዓሳ፦ «ኑኡኒያ
ጳውሎሴንሢጉዲ ማዻኔ» ጌይ ጌይ ሄርሺንታ ባኮ ዔያቶ
ሃሺሳኒ ሃሢ ታ ማዻ ጎይፆ ሃጊ ሴካኣ ማዻንዳኔ።

13 ዬኖጉዴ ዓሳ ኪሪስቶሴ ማዾም ዳኪንቴያ ፔና
ማሊሻኒ ኮዓያ፥ ሉኡዙሞና ፆኦሲ ማዾም ዳኪንቴያ ማላ
ጌሺ ማዻ ዓሲኬ።

14 ዬይ ዲቃሢ ሄርሺሳ ባኣዚቱዋሴ፤ ዎይቲ ጌዔቴ
ፃላሄታዖ ፔና ፖዖ ኪኢታንቾማሃኒዱማዱማ ጎይሢና ፔና
ላኣማኔ።

15ዬያሮ ፃላሄም ማዻ ዓሳ ፂሉሞና ማዻያ ማሊሲ ፔና
ዱማ ዱማ ጎይሢና ላኣሜቴያ ዲቃሢ ሄርሺሳያቱዋሴ፤
ጋፒንፃ ዔያታ ማዼ ማዾ ዛሎ ፔኤኮ ዴንቃንዳኔ።

ጳውሎሴ ፔና ሄሌሜታሢጫርቂ ኬኤዜሢ
16 «ዓይጎ ዓሲያ ታና ዔኤያኬ ጎዖፓ» ጌይ ላሚ ታ

ኬኤዛኔ። ታ ዒንሢምዔኤያ ማሊጴዼቴያ ዻካ ታጫርቂ
ጌስታንዳጉዲ ዔኤያ ማሂ ታና ፓይዱዋቴ።

17 ሃያይዲ ታጫርቂ ጌስታሢ ጎዳ ማሊፆጉዲቱዋንቴ
ዔኤያ ማዒኬ።

18 ሚርጌሢ ሃያ ሳዖ ባኣዚና ሄርሺንታሢሮ ታኣኒያ
ሄርሺንታንዳኔ።

19 ዒንሢ ጪንጫ ማዔሢሮ ዔኤዮ ዓሶ ባኮ ዛጌዖ
ጊባኔ።

20 ዬያጉዲ ዖኦኒያ ዒንሢ ዓይሌ ማሄቶ፥ ቡሪ ዒንሢ
ባኮ ዔኬቴ፥ ዒንሢ ጌሼቴ፥ ዒንሢዳ ዖቶርቂ ጌስቴቴ፥
ዖኦኒያ ዒንሢ ባዔቴ ዚቲ ጌዒ ጊቢ ዒንሢ ዳንዳዓንዳኔ።

21 ዎዚ ታና ቦርሳያ ማዔቴያ ዒንሢጉዲ ጊቢ
ዳንዳዒፆና ኑ ዶዲማዒባኣሢ ታ ዒንሢምኬኤዛኔ።
ጋዓንቴ ዖኦኒያ ሄርሺንታኒ ጫርቃቶ ታኣኒያ ዒዛጉዲ

ጫርቂ ሄርሺንታንዳኔ፤ [ዬያ ታ ጋዓሢ ሃሢ ዔኤያጉዲ
ማዒኬ።]

22 ዔያታ፥ ዬና ዓሳ ዔብሬ ዓሲዳ? ታኣኒያ
ዔያቶጉዲኬ፤ ዔያታ ዒስራዔኤሌ ዓሲዳ? ታኣኒያ
ዔያቶጉዲኬ፤ ዔያታ ዓብራሃሜ ዜርሢዳ? ታኣኒያ
ዔያቶጉዲኬ።

23 ዔያታ ኪሪስቶሴም ማዻ ዓሶዳ? ታኣኒ
ዔያቶይዳፓ ባሼ ኪሪስቶሴም ማዻያኬ፤ [ዬያ ታ ጋዓሢ
ዣኣሹሞጉዲኬ።] ታኣኒ ሚርጌ ዎዴ ማዾና ላቤኔ፥
ሚርጌ ዎዴ ታ ቱኡቴኔ፥ ሚርጌ ዎዴ ዢራፓናኣ ታ
ጳርቂንቴኔ፥ ሚርጌ ዎዴ ሃሣ ታ ሃይቄዖ ዓቲ ዓቲ ዓኣሤኔ።

24 ዓይሁዶ ዓሳ ዢራፓና ሃይሢታሚ ታዞጳ ጳዺ ዶንጎ
ማይንቲ ታና ጳርቄኔ፤

25 ሃይሢ ማይንቲ ኮኦሎና ታ ጳዺንቴኔ፥ ፔቴና ሹቻ ታ
ዹይንቴኔ፥ ሃይሢ ማይንቲ ዋኣሢ ካኣሚሌይዳ ሜታ ታና
ሄሌኔ፥ ፔቴ ኬሊ ዹሚና ሮኦሪና ቢያ ዋኣሢዳ ታ ዎርቂ
ፔኤቄኔ፤

26ሚርጌ ዎዴ ታ ጎይሢ ሃንቲሢና ሜታዼኔ፤ ዬያይዳ
ዎርዚ ኩሚ ታናሙዔዖ ዓቴኔ፥ ሱላንታ ታ ዒጊኖ ዓይሁዶ
ዓሶንታ ዓይሁዶማዒባኣ ዓሳኣ ታና ዎዼዖ ዓቴኔ፥ ካታሞና
ካዮና ዼኤፖ ባዞናይዳ ታ ሃይቄዖ ዓቴኔ፤ ሃሣ ሉኡዙሞና
ኪሪስቶሴ ጉሙርቃኔ ጋዓ ዓሳ ታና ዎዼዖ ዓቴኔ።

27ሚርጌ ታ ላቢ ማዺ ሜቶ ዛጌኔ፥ ሚርጌ ዎዴ ጊንዖ
ታ ዓቴኔ፥ ናይዚና ዋኣሢ ዼኤቢና ታና ሜታሴኔ፥ ሚርጌ
ዎዴ ሙኡዚ ባይቄም ታ ሜታዼኔ፥ ሚርጌ ዎዴጪኢሺና
ካሉሞና ታና ሜታሴኔ።

28 ጋዓንቴ ሜሌ ዓቴ ባኮይዳፓ ባሼ ቢያ ኬሊ
ታና ሜታሴሢ ኪሪስቶሴ ጉሙርቃ ሺኢጲፆ ማኣሮ ዓሶ
ዛሎኬ።

29ፔቴ ዓሲ ላባኣና ታ ዒዛና ዎላ ላባኔ፤ ሃሣ ፔቴ ዓሲ
ባጋሢ ዻቢሲ ጎሜይዳ ጌልዜቴሚርጌና ታ ዻጋዻኔ።

11:3 ማዢ. ማፃ 3፡1-5፤ 13። 11:9 ፒልጲ. 4፡15-18። 11:23 ዳኪ. ማዾ 16፡23። 11:24 ላሚ. ዎማ 25፡3። 11:25 ዳኪ. ማዾ
16፡22፤ 14፡19። 11:26 ዳኪ. ማዾ 9፡23፤ 14፡15።

30ሄርሺንቲ ጌስቲሢኮይሳያማዔቴ ታኣኒ ሄርሺንታሢ
ታ ላቤያ ማዒፆ ዻዋ ባኮንሢናኬ።

31 ኑ ጎዳሢ፥ ዬሱስ ኪሪስቶሴኮ ዓዶ ማዔ ፆኦዛሢ
ናንጊና ጋላቲንቴያ ማዖም፤ ታ ሉኡቂ ኬኤዙዋኣሢ ዒ
ዔራኔ።

32 ዴማስቆ ካታሞይዳ ታ ዓኣ ዎዶና ካኣቲ ዓሬታሴኮ
ዴማማዒዴሮዎይሣሢታና ዓርቃኒ ኮዒካታሞጌላካሮ
ካሮ ካፓ ዓሶና ካፒሳኔ።

33ጋዓንቴ ሹጮናኬልቂ ኮሾና ዲሮኮ ፑልታና ዓሳ ታና
ሮኦጬና ኬይሴም ታ ዒዛይዳፓ ቶሊ ዓቴኔ።

12
ጳውሎሴም ፆኦሲ ፔጋሲ ዻዌ ባኮ

1 ታኣኒ ሄርሺንቲ ጌስታንዳኔ፤ ጋዓንቴ ዬይ ፓሣ
ባኣዚቱዋሴ፤ ሃሢ ታኣኒ ጎዳ ታና ፔጋሲ ዻዌ ባኮና፤ ሃሣ
ታኣኒ ዛጌ ባኮዋ ኬኤዛንዳኔ።

2 ፔቴ ኪሪስቶሴ ጉሙርቃ ዓሲስኬያ ታ ዔራኔ፤ ዬይ
ዓሢ ታጶ ዖይዶ ሌዔኮ ቤርታ ጫሪንጮኮ ዑፃ ዓኣ
ጫሪንጮ ዔውቲ ዓኣዼኔ፤ [ዬይ ዓሢ ዔውቴሢ ዑፃ
ዒዛኮ ዬማዺ ዓኣንቴሞ ባኣንቴሞ? ታ ዔሩዋሴ፤ ፆኦሲ
ዔራኔ።]

3 ጎኔ ዬይ ዓሢ፥ ዑፃ ዒዛኮ ዬማዺ ዓኣንቴሞ
ባኣንቴሞ? ታ ዔሩዋሴ፥ ፆኦሲ ዔራኔ፤

4 ጋዓንቴ ዬይ ዓሢ ጌኔቴ ጌይንታ ቤዞ ዔውቴሢ
ታ ዔራኔ፤ ዒኢካ ዒዚ ዓሲ ፔጋሲ ኬኤዛኒና ጌስታኒ
ዳንዳዑዋ ባኣዚ ዋይዜኔ።

5ዬያጉዴ ዓሢዛሎና ታ ሄርሺንታኔ፤ ታ ታ ዛሎ ጋዓንቴ
ታኣኮ ላቤያ ማዒፆና ሄርሺንታኔ፤ ሜሌ ሄርሺንታ ባኣዚ
ባኣሴ።

6 ታ ሄርሺንቲ ጌስታኒ ኮዔቴታዖ ዖኦኒያ ታና ዔኤያኬ
ጎዖፓ፤ ዓይጎሮ ጌዔቴ ታ ኬኤዛሢ ጎኔ ባኣዚኬ። ጋዓንቴ
ዓይጎ ዓሲያ ታ ዛሎ ዛጋ ባኮና ዋይዛ ባኮናይዳፓ ዑሣ
ዼኤፒሲ ኬኤዙዋጉዲ፥ ሄርሺንቲፆ ታ ሃሻኔ።

7 ዬንሢ ታኣም ጴዼ፥ ዼኤፖ ባኮንሢ ዛሎና ታ
ዖቶርቁዋጉዲ ታኣኮ ዓሽኮ ዓንጊሢጉዲ ጫርጋ ባኣዚ
ታኣም ዒንጊንቴኔ፤ ዬይ ፃላሄኮ ኪኢታንቻ ማዒ ታና
ሜታሴም ታ ዖቶርቁዋጉዲ ታኣም ዒንጎናያኬ።

8 ዬይ ታና ሜታሳ ባካ ታጊዳፓ ባይቃንዳጉዲ ጎዳ
ሃይሢማይንቲ ታ ሺኢቄኔ፤

9 ጋዓንቴ ዒዚ፦ «ታኣኮ ዎልቃ ጴዻሢ ኔኤኒ
ላቢንቴ ዎዶና ማዔሢሮ ታ ዒንጌ ኮዦ ዒንጊፃ ኔኤም
ጊዳንዳኔ» ታኣም ጌዔኔ፤ ዬያሮ ኪሪስቶሴኮ ዎልቃ ታጊዳ
ማዓንዳጉዲ ዑሣ ዓኣዼ ታ ዎዛዺ ዎዛዺ ታ ላቢፆና ታ
ሄርሺንታኒ ኮዓኔ።

10 ዎልቄ ታኣኒ ዴንቃሢ ታኣኒ ላቤ ዎዶና ማዔሢሮ
ኪሪስቶሴዛሎታላቢንታኣና፥ጫሽኪንታኣና፥ሜታዻኣና፥
ዒፂንቲ ዳውሲንታኣና፥ ካራ ባይዚ ታ ሃንታኣና ቢያ ታና
ዎዎዛሳኔ።

ጳውሎሴ ቆሮንቶሴ ዓሶ ዛሎሜታዺማሌማሊፆ
11 ታኣኒ ዬያ ጌስቲፆና ዔኤያ ማዔኔ፤ ያዺ ታ

ጌስታንዳጉዲ ማሄሢ ዒንሢኬ፤ ታና ጋላታንዳዖ ዓቴሢያ
ዒንሢኬ፤ ዓይጎሮ ጌዔቴ ታኣኒ ዓሲ ጌይንቱዋ ዓሲ
ማዔቴያ፦ «ፆኦሲ ማዾም ዳኪንቴ፥ ዼኤፖ ዓሶ» ጌይንታ
ዓሶይዳፓ ታ ሃታያቱዋሴ።

12 ታኣኒ ዒንሢ ባኣካ ዓኣ ዎዶና ፆኦሲ ማዾም ጎኔ
ዳኪንቴ ዓሲ ማዒፆ ዔርዛ ባኣዚ ጊቢ ዳንዳዒሢና ማዼ
ባካ ዱማ ዱማ ማላታ፥ ዲቃሣ ባኣዚንታ ፆኦሲ ዎልቄና
ማዺንታ ዓኮ ባኮንታኬ።

13ዒንሢታሜታሱዋዖ ሃሼማፓዓታዛ ሃንጎኪሪስቶሴ
ጉሙርቃ ሺኢጲፆ ማኣሮ ዓሶይዳፓ ዓይጎና ታ ዒንሢ
ዻኪሴይ? ዬይ ታኣኮ ዻቢንቲ ማዔቴ ታኣም ዓቶም
ጎዑዋቴ።

14 ዒንሢ ኮይላ ታ ሙካንዳኔ ጌይ፥ ጊኢጊንቲ
ጊኢጊንቲ ዓታንቴ ሃኖ ሃይሣሲኬ፤ ታቴያ ታ ዒንሢ
ሜታሳኒ ኮዑዋሴ፤ ዓይጎሮ ጌዔቴ ታ ኮዓሢ ዒንሢ
ማዓንዳኣፓዓቴም ዒንሢኮ ሚኢሾቱዋኣሢሮኬ። ናይም
ሚኢሼ ቡኩሳሢ ሾዔ ዓሶ ማዓንዳኣፓዓቴም ናኣታ ሾዔ
ዓሶምሚኢሼ ቡኩሱዋሴ።

15 ታኣኒ ጋዓንቴ ዒንሢ ዛሎሮ ታኣኮ ዓኣ ባኮ ቢያ፥
ሃሣ ጊንሣ ታና ዓኣሢ ታ ዒንጌቴ ታኣም ቃራኬ፤ ዓካሪ
ታ ዒንሢ ዬያይዲ ሚርጌና ናሽካዛ ዒንሢ ታና ዬማይዲ
ዻካና ናሽካኔ ጌይሢዳ?

16ዬይያዺማዔቴያታዒንሢሜታሳዓኬ፤ ጋዓንቴፔቴ
ፔቴ ዓሳ ጋዓሢጉዲ ፑርታማሊሢና ጌሺ ታዒንሢ ዓርቄያ
ማሉዋዖ ዓታዓ!

17ታ ዒንሢ ኮይላ ዳኬ ዓሶይዳፓ ፔቴሢ ዛሎናታዖ ታ
ዒንሢ ቡሪያ?

18ቲቶ ዒንሢ ኮይላ ዓኣዻንዳጉዲ ታ ሺኢቄኔ፤ ፔቴ ኑ
ዒሻሢያ ዒንሢ ኮይላ ዒዛና ዎላ ታ ዳኬኔ፤ ሂዳዖ ቲቶ
ዒንሢ ዒማና ቡሪያ? ታኣና ዒዛና ዒንሢም ማዼሢ ፔቴ
ማሊሢናቱዋዓዳ? ኑኡኮ ማዻኣ ፔቴቱዋዓዳ?

19 ሃኖ ሄላንዳኣና ኑ ዬያይዲ ጌስታሢ «ኑ ዻቤዖ
ዻቢባኣሴ» ጌይ ጌስታያ ዒንሢም ማላ? ኑኡኒ
ኪሪስቶሴና ማዒ ኬኤዛሢ ፆኦሲ ቤርታኬ፤ ኑ
ዒጊኖንሢዮቴ! ኑኡኒ ሃያ ዒንሢም ኬኤዛሢ ዒንሢ
ዶዲሺማዣኒኬ።

20ታኣኒ ዒንሢ ኮይላሙካዎዶና ታማላ ጎይፆ ዒንሢ
ማዒባኣያ፥ ሃሣ ታኣኒያ ዒንሢ ማላ ጎይፆ ማዒባኣዖ ኑ
ዎላ ካኣማንዳኣ ናንዳኔ ጌዒ ታ ዒጊጫኔ፤ ጎዖንቴ ዒንሢ
ባኣካዑራ፥ ቂኢሩሞ፥ ጎሪንቲ፥ ፑርታማዻኒዞርቲሢ፥ ዓሲ
ፑርቲሲ ጌስቲሢ፥ ዾንኮ፥ ዖቶርሙሞንታ ዣሎንታ ዓኣ
ናንዳኔ ጌዒ ታ ዒጊጫኔ።

21 ዬኖ ታ ዒንሢ ኮይላ ላሚፆ ሙካዞና ታ ፆኦዛሢ
ጎዖንቴ ዒንሢ ቤርታ ታና ቦርሲሳንዳያ ናንዳኔ ጌዒ ታ
ዒጊጫኔ፤ ሃሣሚርጌዓሳሃያኮቤርታዔያታማዼጎሞንታ
ዒኢቴ ማዾንታ ዓኒ ሃሣ ማቾ ማዒባኣያና ላሄሢንታ ዓኒ
ሃሣ ማቾ ማዒባኣያና ላሃኒ ኮዒ ዓማሊፆ ጎሞንታ ዔያታ
ቡኡፂባኣያ ማዔም ታና ሚርጌ ዖዪሳንዳያ ናንዳኔ ጌዒ ታ
ሚርጌ ዒጊጫኔ።

13
ጳውሎሴኮ ጋፒንፆ ዞሮና ሳራሢፆ

1 ዓካሪ ሃና ታኣኮ ዒንሢ ኮይላ ሃይሣሶ ሙኮ
ማዓንዳኔ፤ ቢያ ባኣዚኮ ጎኑማዔርታሢላምዖ ሃንጎ ሃይሦ
ማርካናኬ።

2ላሚፆ ታ ዒንሢ ዛጋኒ ዒንሢ ኮይላሙኬ ዎዶና ላቲ
ታዒንሢምኬኤዜባኣዚዓኣኔ፤ ሃሢያታሃኬዓኣዖቤርታ
ጎሞማዼዞንሢንታ ሃንጎዋቶንታም ላቲ ታኬኤዛኔ፤ ዓካሪ
ታዒንሢኮራማዒሙካኣና ዖናኣታሚጪንቲጌስታዓኬ፤

11:33 ዳኪ. ማዾ 9፡23-25። 13:1 ላሚ. ዎማ 17፡6፤ 19፡15።

3ዬያይዲ ታኣና ማዒ ኬኤዛሢ ኪሪስቶሴታሢ ዒንሢ
ዔራንዳኔ፤ ዒንሢ ባኣካ ዒ ማዻንዳሢ ዎልቄናኬ፤
ላቢሢናቱዋሴ።

4 ዒዚ ፑርቶ ዓሶ ሱፆ ሚፆይዳ ሱፂንቲ ሃይቄሢ
ላቢሢና ማዔያታቴያ፥ ሃሢ ዒዚ ፆኦሲ ዎልቄና ሼምፖና
ናንጋኔ፤ ኑኡኒያ ዒዛና ዎላ ማዒፆና ላቤያ ማዔቴያ
ዒንሢም ማዻኒ ፆኦሲ ዎልቄና ዒዛና ዎላ ሼምፔና ዓኣያ
ማዒ ኑ ናንጋኔ።

5 ዒንሢ ፆኦሲ ጎኔ ጉሙርቃያ ማዒፆ ዔራኒ ዒንሢ
ማሂ ዛጉዋቴ፤ ሃሣ ዒንሢ ጊንሣ ሺሪ ዖኦጩዋቴ፤ ዒንሢ
ዣኣሌቴ ሌሊ ማዓንዳኣፓዓቴም ሃንጎ ዬሱስ ኪሪስቶሴ
ዒንሢዳ ዓኣሢ ዒንሢ ዔሩዋዓዳ?

6 ኑኡኒ ጋዓንቴ ዬያና ዻቢንቲ ዣኣሊባኣያ ማዔሢ
ዒንሢ ዔራኔ ጌይ ኑ ጉሙርቃኔ።

7 ዒንሢ ፔቴታዖ ፑርታ ባኣዚ ማዹዋጉዲ ፆኦሲ ኑ
ሺኢቃኔ፤ ኑኡኒ ሺኢቃሢ ዎዚ ዓሲም ኑ ኮሺ ዓሲ
ማዒ ጴዺባኣቴያ ዒንሢ ቢያ ዎዴ ፒዜ ማዔ ባኣዚ
ማዻንዳጉዲማዓንዳኣፓዓቴም ኑ ኮሹሞ ዻዋኒቱዋሴ።

8ዓይጎሮ ጌዔቴ ኑ ጎኑሞምማዻኣፓዓቴም ጎኑሞና ዎላ
ዓኣዹዋ ባኣዚ ዓይጎዋ ኑ ማዻኒ ዳንዳዑዋሴ።

9 ኑኡኒ ላቤያ ማዔም ዒንሢ ዶዲ ማዔቴ ኑም
ቃራኬ፤ ኑኡኮ ሺኢጲፃ ዒንሢ ፓጬ ባኣዚባኣ ዓሲ
ማዓንዳጉዲኬ።

10 ሃያ ኪኢቶ ዒንሢፓ ሃኬ ዓኣዖ ታ ፃኣፔሢ ዬያሮኬ፤
ዬያይዲፆና ታ ዒንሢ ኮይላ ሙኬ ዎዶና ጎዳ ታኣም
ዒንጌ ቢታንቶና ታ ዒንሢ ሜታሳዓኬ፤ ዓይጎሮ ጌዔቴ
ጎዳ ዬያ ቢታንቶ ታኣም ዒንጌሢ ዒንሢ ታ ዶዲሺ
ማዣንዳጉዲኬ፥ ሻሂ ባባይዛንዳጉዲቱዋሴ።

11ዓካሪ ታ ዒሾንሦ! ሚሾንሦ! ኮሺ ናንጉዋቴ፥ ፓጬ
ባኣዚባኣ ዓሲ ማዓኒ ዶዱዋቴ፥ ታ ዞሮ ዋይዙዋቴ፥ ዎላ
ሃሣ ጊኢጊ ናንጉዋቴ፥ ሴካና ሃንጋና ኮሹሞና ናንጉዋቴ።
ናሹሞና ኮሹሞናኮ ፆኦዛሢ ዒንሢና ዎላ ማዓንዳኔ።

12 ዎሊኮ ጌርሲንሢጉዲ ማዒ ዎሊ ሄርቂ ሄርቂ ዎሊ
ዔኤሉዋቴ።

13 ፆኦሲምዱማዼ ዓሳ ቢያ ዒንሢ «ኮሺዳ?» ጋዓኔ።
14 ጎዳ ዬሱስ ኪሪስቶሴኮ ኮሹማ፥ ፆኦሲኮ ናሹማ፥

ዓያኖ ጌኤዦኮ ፔቱማ ዒንሢ ቢያሢና ዎላ ማዖንጎ።

ፆኦሲማዾምዳኪንቴ ጳውሎሴ
ኪኢቶ

ጋላቲያ ዓጮዓሶም
ዓይፆ ካሮ

ዬሱሴኮ ዻቂሻያ ማዒፆ ኬኤዛ ኮዦ ሃይሶ ቃኣላ ቢያ
ቤዞይዳ ኬኤዚንቲ ኬኤዚንቲ ሃሣ ዓይሁዴ ማዒባኣ
ዓሳኣ ዬያ ሃይሶ ጉሙርቂ ዔኬ ዎዶና «ኪሪስቶሴ
ጉሙርቃ ዓሲ ማዓኒ ሙሴ ዔርዜ ዎጎ ኩንሣኒ ኮይሳሞ
ኮይሱዋይ?» ጋዓ ዖኦጪሢ ዔቄኔ። ዒማና ጳውሎሴ፦
«ኪሪስቶሴ ጉሙርቃ ዓሲ ማዓኒ ሙሴ ዔርዜ ዎጎ
ኩንሣኒ ኮይሱዋሴ፤ ባሼ ኪሪስቶሴ ዛሎና ዓኪ ናንጊ
ዴንቃኒ ቤርታዺ ኮይሳ ባኮማ ዒዛ ጉሙርቂሢኬ፤
ሃሣ ዓሲ ፆኦሲ ቤርቲዳ ፂላኒ ዳንዳዓሢ ጉሙርቂሢና
ሌሊኬ» ጌዒ ጌዒ ዔርዚሢ ዓርቄኔ፤ ጋዓንቴ ዻኮ ዒሲያ
ጌይንታዓጮ፥ሮሜካኣቲዎይሣጋላቲያይዳዓኣሺኢጲፆ
ማኣሮ ዓሶ ባኣካ፦ «ዓሲ ፆኦሲ ቤርቲዳ ፂላኒ ዬሱሴ
ጉሙርቂሢሌሊማዒባኣንቴሙሴዔርዜዎጎዋኩንሣኒ
ኮይሳኔ»ጌይሢናጳውሎሴኮጌኤዞማኪዒፃዓሲዓኣኔ።
ጳውሎሴ ሃያ ኪኢቶ ጋላቲያ ዓሶም ፃኣፔሢ፦ ዬያ

ሉኡዙሞ ዔርዚፆና ዣኣሌ ዓሶ ፒዜ ጉሙርቂሢዳ
ጌልዛኒ ሃሣ ኪሪስቶሴ ጉሙርቂ ናንጎንዶ ጎይፆዋ
ዔርዛኒኬ፤ ቤርታሲ ጳውሎሴ ዬሱስ ኪሪስቶሴ ማዾም
ዳኪንቴያ ማዔሢ ፔና ፔጋሲ ዔርዚሢና ዓርቃኔ፤ ዬያ
ማዾም ዒዛ ዳኬሢ ዓሲቱዋንቴ ፆኦሲ ማዔሢ፤ ሃሣ
ዒዛኮ ዳኪንቲፃ ዓይሁዴ ማዒባኣ ዓሶም ማዔሢ ፓይዲ
ፓይዲ ኬኤዛኔ፤ ዬካፓ ዓሲ ፂላኒ ዳንዳዓሢ ኪሪስቶሴ
ጉሙርቂሢና ሌሊ ማዔሢያ ኬኤዛኔ፤ ሃሣ ሃኖ ኪኢቶኮ
ጋፒንፆ ዓይፆንሢዳ ኪሪስቶሴ ጉሙርቃ ዓሲ ናንጋ ፒዜ
ናንጊዬሱሴጉሙርቂፆናጴዻ ናሹሞፓሙካሢዔርዛኔ።
ማፃኣፔላዱማዱማዓርቄ ባኮ
ዓይፆ ካሮ (1፡1-10)
ጳውሎሴ ፆኦሲ ማዾም ዳኪንቴያ ማዔሢ ዔርዛ
ቢታንቶ (1፡11—2፡21)

ፆኦሲኮ ኮሹሞ ዛሎኬኤዛ ኮዦ ሃይሶ (3፡1—4፡31)
ዬሱሴጉሙርቃዓሶኮ ጎሜዓይላቶፓኬስኪፆናዔያታ
ናንጋንዳ ጎይፆ (5፡1—6፡10)

ጋፒንሢ ሃይሴ (6፡11-18)
1 ዓሲ ማሊሢና ዓሲ ዳኬያቱዋንቴ ዬሱስ ኪሪስቶሴ

ዛሎና ሃሣ ዒዛ ሃይባፓ ዔቂሴ፥ ፆኦሲ፥ ዓዳሢ ዛሎና
ዒዛምማዻኒዳኪንቴያማዔ፥ዶኦሪንቴ ጳውሎሴይዳፓ፤

2ሃሣዒዛናዎላዓኣዒሾንሢዳፓቢያ ጋላቲያይዳዓኣ
ሺኢጲፆ ማኣሮ ዓሶም ዳኪንቴ ኪኢታ፦

3 ኑ ዓዳሢ፥ ፆኦዛሢዳፓ፤ ሃሣ ኑ ጎዳሢ ዬሱስ
ኪሪስቶሴይዳፓ ማዔ ሚጪንቲፆና ኮሹሞና ዒንሢም
ማዖንጎ።

4 ሃያ ዓጮ ፑርቱሞይዳፓ ኑና ዻቂሻኒ ኑኡኮ ዓዳሢ
ማዔ፥ ፆኦዛሢ ማሊሢና ኪሪስቶሴ ኑ ጎሞሮ ጌዒ ፔና
ዓኣሢ ዒንጌኔ።

5ዬያሮ ፆኦሲም ናንጊና ቦንቾ ማዖንጎ፤ ዓኣሜን።

ኪሪስቶሴ ዛሎ ኮዦ ሃይሳ ፔቴ ሌሊማዒፆ

6 ኪሪስቶሴኮ ኮሹሞ ዒንጊፆና ዒንሢ ዔኤሌ
ጎዳይዳፓ ሃያይዲ ሩኡሪና ዒንሢኮዱማዺፆናሜሌኮዦ
ሃይሶ ባንሢ ዓኣዺፃ ታኣም ዔርቲባኣያኬ።

7 ሃያ ታ ጋዓሢ ዒንሢ ዻቢሳ ዓሶና ኪሪስቶሴኮ
ኮዦ ሃይሶ ዎቢሳኒ ኮዓ ፔቴ ፔቴ ዓሳ ዓኣሢሮ
ማዓንዳኣፓዓቴም ኮዦ ሃይሳ ጋዓንቴ ፔቴ ሌሊኬ።

8 ዬይ ያዺ ማዔቴያ ኑኡና ጫሪንጮ ፆኦሲ
ኪኢታንቻሢና ዒንሢም ኬኤዜ ኮዦ ሃይሶይዳፓ ዱማዼ
ኮሺ ሃይሴ ዒንሢም ኬኤዜያ ማዔቴ ዬይ ጋዳንቂንቴያ
ማዖም።

9 ሃያኮ ቤርታ ታ ዒንሢም ጌዔሢጉዲ ሃሣ ታ ዒንሢም
ጋዓኔ፦ ዒንሢ ዋይዚ ዔኬሢዳፓ ዱማ ሜሌ ኮሺ ሃይሴ
ዖኦኒያ ዒንሢምኬኤዜቴ ዬይ ጋዳንቂንቴያ ማዖም።

10 ዓካሪ ሃሢ ታኣኒ ኮዓሢ ዓሲ ታና ሄርሻንዳጉዲሞ
ፆኦሲ ሄርሻንዳጉዲዳይ? ሃሣ ዓሲ ታ ዎዛሳኒ ኮዓያ
ዒንሢምማላ? ዓሲታዎዛሳኒ ኮዓያማዔቴኪሪስቶሴም
ታ ማዻያ ማዓዓታንቴኬ።

ጳውሎሴኮ ፆኦሲ ማዾም ዔኤሊንቲፆ
11 ታ ዒሾንሦ! ታ ሚሾንሦ! ታ ዒንሢም ኬኤዜ

ኮዦ ሃይሳ ዓሲ ኬሴ ማሊሢዳፓ ማዒባኣሢ ታ ዒንሢም
ዔርዛኔ፤

12 ዎይቲ ጌዔቴ ታኣም ዬያ ዬሱስ ኪሪስቶሴ ፔጋሲ
ዻዌኔ፤ ዓይጎ ዓሲዳፓኣ ታ ዔኪባኣሴ፤ ሃሣ ዖኦኒያ ታና
ዔርዚባኣሴ።

13ሚና ቤርታ ዓይሁዶ ካኣዦና ዎማይዲ ታ ናንጌቴያ፥
ፆኦሲ ጉሙርቃ ሺኢጲፆ ማኣሮ ዓሶዋ ሚጪንቱዋዖ
ዎማይዲ ታ ዳውሴቴያ፥ ዔያቶ ባይዛኒያ ታ ዎማዒ
ማሌቴያ ዒንሢ ዋይዜኔ።

14 ዓይሁዶ ዓሶ ካኣዦ ዎጎ ካፒ ታ ናንጋኣና ዓኣ ታ
ዒጊኖ፥ ዓይሁዶ ዓሶይዳፓ ቢያ ታ ባሼኬ፤ ዓዶንሢ ካኣዦ
ዎጎይዳፓ ሜሌ ታ ሃሣ ኮዑዋያኬ።

15 ጋዓንቴ ታ ሾይንታንዳሢኮ ቤርታ ፆኦሲ ታና ዶኦሪ
ፔኤኮ ኮሹሞና ታ ዒዛምማዻንዳጉዲ ዔኤሌኔ።

16 ዓይሁዴ ማዒባኣ ዓሶም ኮዦ ሃይሶ ታ
ኬኤዛንዳጉዲ ፆኦሲ ፔ ናዓሢ ታኣም ፔጋሲ ዻዋኒ ማሌ
ዎዶና ዓይጎ ዓሲናኣ ታ ዞርቲባኣሴ፤

17 ሃሣ ታኣኮ ቤርታ ፆኦሲ ማዾም ዳኪንቴዞንሢና
ካኣማኒ ዬሩሳላሜ ዒማና ታ ዴንዲባኣሴ፤ ጋዓንቴ
ቤርታዺ ታኣኒ ዓሬቤ ዓጪ ዓኣዼኔ፤ ዬካፓ ታ ጊንሣ
ዴማስቆ ማዒሙኬኔ።

18 ሃይሦ ሌዔኮ ጊንፃፓ ጴፂሮሴና ካኣሚ ጌስታኒ
ዬሩሳላሜ ታ ዴንዲ፥ ዒኢካ ዒዛና ዎላ ታጶ ዶንጎ ኬሊ
ታ ዴዔኔ።

19 ጋዓንቴ ጎዳኮ ጌርሲ፥ ያይቆኦቤይዳፓ ዓታዛ ፆኦሲ
ማዾም ዳኪንቴዞንሢዳፓ ዖናኣ ታ ዴንቂባኣሴ።

20ሃይ ታዒንሢም ፃኣፓሢሉኡዚቱዋኣሢ ፆኦሲቤርታ
ታ ዒንሢም ዔርዛኔ።

21ዬካፓ ሶኦሪያና ኪልቂያ ጋዓ ዓጪ ታ ዴንዴኔ።
22 ዬማና ዪሁዳ ዓጮይዳ ዓኣ፥ ኪሪስቶሴ ጉሙርቃ

ሺኢጲፆ ማኣሮ ዓሳ ታና ዛጊ ቤቂባኣሴ።
23 ዔያታ ዋይዜሢ፦ «ዬይ ሚና ኑና ዒፂ ዳውሳ ዓሢ

ዬኖዒ ባይዛንዳኔ ጌዒኮዓካኣዤሎዛሎሃሢኬኤዛኔ»
ጋዓ ሃይሴ ሌሊኬ።

24ታ ዛሎሮዋ ፆኦሲ ዔያታ ጋላቴኔ።

1:13 ዳኪ. ማዾ 8፡3፤ 22፡4-5፤ 26፡9-11። 1:14 ዳኪ. ማዾ 22፡3። 1:16 ዳኪ. ማዾ 9፡3-6፤ 22፡6-10፤ 26፡13-18። 1:18 ዳኪ. ማዾ
9፡26-30።

ጳውሎሴ ሃንጎ ፆኦሲ ማዾም ዳኪንቴዞንሢና

ዔርቴሢ
1 ታጶ ዖይዶ ሌዔኮ ጊንፃፓ ባርናባሴና ዎላ ዬሩሳላሜ

ታ ዓኣዻዖ ቲቶ ታኣና ዎላ ዔኪ ዓኣዼኔ።
2ታዒኢካዴንዴሢ ፆኦሲ ታኣምፔጋሲዻዌ ጎይፆናኬ።

ዬያኮ ቤርታ ታ ማዼ ባኮንታ ሃሢ ታ ማዻሢ ጉሪ
ዓቱዋጉዲ ጌይሢና ዓይሁዴ ማዒባኣ ዓሶም ታ ኬኤዛ
ኮዦ ሃይሶ ዔያቶኮ ዼኤፖ ዼኤፖ ሱኡጎ ዱማሲ ታ
ኬኤዜኔ።

3 ታኣና ዎላ ዓኣ ቲቶ ዎዚ ዒ ጊሪኬ ዓሲ
ማዔቴያ ዓቲንቶ ቤርቶ ዒ ቲቂንታንዳጉዲ ዎልቄና
ዓይሢንቲባኣሴ።

4 ጋዓንቴ ኑኡኮ ባኣኮ ዔርቱዋዖ ዓኣሺንቲ ጌሌ ፔቴ
ፔቴ ሉኡቃ ዒሾንሢ ዒዚ ዓቲንቶ ቤርቶ ቲቂንታንዳጉዲ
ኮዔኔ፤ ዬንሢ ዓሳ ኑ ባኣኮ ዔርቱዋዖ ጌሌሢ ዬሱስ
ኪሪስቶሴና ኑኡኮ ጎማፓ ጌኤሽኪፆ ሙሪ ዛጋኒና ኑና
ዓይሌ ማሃኒ ማሊኬ።

5 ኑኡኒ ጋዓንቴ ኮዦ ሃይሶኮ ጎኑማ ዒንሢና ዶዲ
ናንጋንዳጉዲ ጌይሢና ዻካ ዎዴታዖ ዔያቶ ማሊፆም
ባሺንቲባኣሴ።

6 ዬንሢ ዓሶ ዔኪ ዓኣዻያ ማላዞንሢ ዛሎ ጋዓንቴ
ፆኦሲ ዓሲኮ ዓኣፒ ካራ ዛጊ ዓሲዱማሱዋኣሢሮ ዔያቶኮ
ዼኤፑማ ታኣም ዔኤቢቱዋሴ፤ ዬንሢ ዓሶ ዔኪ ዓኣዻኔ
ጌይንታዞንሢዳፓ ታኣኒኬኤዛ ኮዦ ሃይሶ ቃኣሎይዳ ታና
ማኣዳ፥ ዓይጎዋ ዓኪ ባኣዚ ታ ዴንቂባኣሴ።

7 ጋዓንቴ ፆኦሲ ጴፂሮሴ ዓይሁዶ ዓሶም ኮዦ ሃይሶ
ኬኤዛንዳያ ማሄሢ፤ ታናኣ ኮዦ ሃይሶ ቃኣሎ ዓይሁዴ
ማዒባኣ ዓሶም ኬኤዛንዳጉዲማሄሢ ዔያታ ዔሬኔ፤

8ዬያሮጴፂሮሴዓይሁዴዓሶምፆኦሲማዾምዳኪንቴያ
ማዒ ማዻንዳጉዲ ማሄ ፆኦዛሢ ታናኣ ዓይሁዴ ማዒባኣ
ዓሶም ዳኪንቲ ማዻያ ማሄኔ።

9 ዓሶ ዔኪ ዓኣዻያ ማላ፥ ያይቆኦቤና ጴፂሮሴና
ዮሃኒሴና ፆኦሲ ታኣም ሃያ ዱማ ማዾ ዒንጌሢ ዔራዖ
ታኣና ባርናባሴና ዎላ ዔያታ ፔቴ ማዒፆ ዔርዛ ማላታ
ማዓሚዛቆ ኩጮና ኑ ዎሊ ዓርቄኔ፤ ዬካፓ ኑኡኒ ዓይሁዴ
ማዒባኣ ዓሶ ባንሢ ዓኣዼም፤ ዔያታ ዓይሁዴ ዓሶ ባንሢ
ዓኣዻኒ ኑ ዎላጫኣቄኔ።

10 ዬይ ያዺ ማዔቴያ ዔያቶኮ ባኣካ ዓኣ ማንቆ ዓሶ
ኑኡኒ ማኣዳንዳጉዲ ዔያታ ኑና ሺኢቄኔ፤ ታኣኒያ ዬያ
ማዻኒ ሚርጌ ማላያኬ።

ጳውሎሴኮ ዓንፆኪያይዳ ጴፂሮሴ ጎሪፆ
11ጴፂሮሴ ዓንፆኪያሙካዛ ፔጌና ዒ ዻቤሢሮ ፔጋ ታ

ዒዛ ጎሬኔ፤
12 ያይቆኦቤ ዳኬ፥ ፔቴ ፔቴ ዓሳ ዓንፆኪያ

ሙካንዳሢኮ ቤርታ ዓይሁዴ ማዒባኣ ዓሶና ዎላ ዒ
ሙዓኔ፤ ዔያታ ሙኬሢኮ ጊንፃ ጋዓንቴ «ዓይሁዴ
ዓሲቱዋዖ ኪሪስቶሴ ጉሙርቄ ዓሳ ዓቲንቶ ቤርቶ
ቲቂንታንዳያ ኮይሳኔ» ጋዓ ዓይሁዶ ዓሶ ዒጊጪሢና
ሎኦሺ፥ ዓይሁዴ ማዒባኣ ዓሶይዳፓ ዱማዼኔ።

13 ሃንጎዋታ ዓይሁዶታዖ ኪሪስቶሴ ጉሙርቃ ዓሳ
ጴፂሮሴ ማዼሢጉዲ ማዻዛ ባርናባሴያ ዔያቶ ጎይፆ
ማዺሢዳ ጌሌኔ።

14 ዔያቶኮ ማዻ ኮዦ ሃይሶ ጎኑሞ ጎይፆጉዲ
ፒዜቱዋሢ ታ ዛጋዖ ጴፂሮሴ ኮይላ፦ «ኔኤኒ ዓይሁዴ

ዓሲታዖ ዓይሁዶ ዓሶ ካኣዦ ዎጎናቱዋንቴ ዓይሁዴ
ማዒባኣ ዓሶካኣዦዎጎ ጎይፆ ኔ ናንጋያኬ። ሂዳዖ ዓይሁዴ
ማዒባኣ ዓሳ ዓይሁዶ ካኣዦ ዎጎ ጎይፆ ናንጋንዳጉዲ
ዓይጎሮ ኔ ዔያቶ ዎልቃዺ ዓይሣይ?» ጌይ ቢያሢ ቤርታ
ታ ዒዛ ጎሬኔ።

ዓይሁዴታቴያ ቱዋቴያ ዓሲ ጉሙርቂሢና ሌሊ ዻቃያ
ማዒፆ

15 ጎኔኬ፥ ኑኡኮ ዜርፃ ዓይሁዴኬ፤ ጎሞ ዓሶ፥ ዓይሁዴ
ማዒባኣ ዓሶጉዲቱዋሴ።

16 ጋዓንቴ ዓሲ ፆኦሲ ቤርታ ፂላሢ ዬሱስ
ኪሪስቶሴ ጉሙርቂሢና ማዓንዳፓዓቴም ሙሴ
ዔርዜ ዎጎ ኩንሥሢናቱዋኣሢ ኑ ዔራኔ፤ ኑኡኒያ ዎጎ
ኩንሥሢናቱዋንቴ ኪሪስቶሴ ጉሙርቂሢና ፆኦሲ ቤርታ
ፂላኒዬሱስኪሪስቶሴኑጉሙርቄኔ፤ ዓይጎሮጌዔቴዓይጎ
ዓሲያሙሴዔርዜ ዎጎ ኩንሥሢና ፂሉዋሴ።

17ኪሪስቶሴና ኑኡኮ ዎላ ዓኣ ፔቱሞና ፆኦሲ ቤርታ ኑ
ፂላኒ ኮዓዖ ኑኡኒ ኑ ቶኦኪና ጎሜ ዓሲ ማዒ ጴዼያታቶ
ጎሜይዳ ኑና ዔኪ ጌልዛሢ ኪሪስቶሴኬ ጌይሢዳ?
ፔቴታዖ ያዺቱዋሴ!

18 ጋዓንቴ ታኣኒ ሻሄ ካኣዦ ዎጎ ማሂ ጊንሣ ማዻሢ
ታና ማዔቴ ታኣኒ ታ ቶኦኪና ዎጌ ሻሃያ ማዔሢ ዔርዛኔ
ጌይሢኬ።

19 ታኣኒ ፆኦሲም ናንጋንዳኔ ጌይ ዎጎ ዛሎና ሃይቢና
ዱማዺሢጉዲ ዎጌይዳፓ ታ ዱማዼኔ።

20 ታኣኒ ኪሪስቶሴና ዎላ ሱፂንቴያጉዲ ማዒ
ፓይዲንቴሢሮ ሃካፓ ሴካ ኪሪስቶሴ ታ ጊዳ
ናንጋንዳፓዓቴም ታ ታኣሮ ናንጋያቱዋሴ፤ ሃሢያ ታኣኒ
ዓሲ ማዒ ናንጋ ናንጋ፥ ታና ናሽኬሢና ታ ጋይቴ ፔና ዓኣሢ
ዒንጌ፥ ፆኦዛሢ ናዓሢ ጉሙርቂፆና ጴዼ ናንጎናኬ።

21 ፆኦሲኮ ኮሹሞ ዒንጊፆ ታኣኒ ሼሌዒሲ ዛጉዋሴ፤
ዓሲ ፆኦሲ ቤርታ ፂላሢሙሴ ዔርዜ ዎጎ ኩንሥሢናታቴ
ኪሪስቶሴ ሃይቄሢ ጉሪኬ ጌይሢኬ።

3
ኪሪስቶሴ ጉሙርቂሢና ዎጎና ዛላ

1 ዒንሢ ሃይ፥ ማሊ ጶቂሡዋ ጋላቲያ ዓጮ ዓሳ! ዖ
ጌሺ ዒኖ ዒንሢኮ ባይዜይ? ኪሪስቶሴኮ ፑርቶ ዓሶ ሱፆ
ሚፆይዳ ሱፂንቲ ሃይቂፆ ዛሎ ዒንሢ ዛዛጋጉዲ ፔጋሲ ታ
ዒንሢምኬኤዜኔ።

2 ታኣኒ ሃሢ ዒንሢዳፓ ፔቴ ዔራኒ ኮዓ ባኣዚ
ዓኣኔ፤ ዒንሢ ዓያኖ ጌኤዦ ዔኬሢ ሙሴ ዔርዜ ዎጎ
ኩንሥሢናሞ ኮዦ ሃይሶ ቃኣሎ ዋይዚ ጉሙርቂፆናዳይ?

3 ዒንሢ ዓይፆ ፆኦሲ ዓያናና ዓርቃዖ ዓሲ ዎልቄና
ኩንሣኒ ኮዓኔ፤ ሃይሾ ዒንሢ ሃኣዺ ዔኤያኬ!

4ኮዦ ሃይሶ ዛሎና ዒንሢዔኬሜታሢቢያ ጉሪ ማዒ
ዓቴኔ ጌይሢዳ? ዬይ ጉሪ ዓቲባኣሴ!

5 ፆኦሲ ፔኤኮ ዓያኖ ዒንሢም ዒንጋሢና ዒንሢ ኮራ
ፔ ዎልቆና ማዺንታ ዓኮ ባኮ ማዻሢ ሙሴ ዔርዜ ዎጎ
ዒንሢ ኩንሣሢሮሞ ኮዦ ሃይሶ ቃኣሎ ዋይዚ ዒንሢ
ጉሙርቃሢሮዳይ?

6 ሂንዳ ዓብራሃሜሲ ማሉዋቴ፦ «ዓብራሃሜ ፆኦሲ
ጉሙርቄኔ፤ ፆኦሲያ ዒዛ ፔ ዓሲ ማሄኔ» ጌይንቲ
ፃኣፒንቴኔ።

7 ዓካሪ፤ ፆኦሲ ጉሙርቃዞንሢ ቢያ ዓብራሃሜ ናኣቶ
ማዓሢ ዔሩዋቴ።

2:1 ዳኪ. ማዾ 11፡30፤ 15፡2። 2:6 ላሚ. ዎማ 10፡17። 2:16 ዓይኑ. 143፡2፤ ሮሜ 3፡20፤22። 3:6ማዢ. ማፃ 15፡6፤ ሮሜ 4፡3። 3:7
ሮሜ 4፡16።

8 ፆኦሲ ዓይሁዴ ማዒባኣ ዓሶ ጉሙርቂሢ ዛላና
ፂሊሳንዳያ ማዔሢ ጌኤዦ ማፃኣፓ ቤርታዺ ዴንቂ፦
«ዴራ ቢያ ኔ ዛሎና ዓንጂንታንዳኔ» ጌይሢና ቤርታ
ዓብራሃሜም ኮዦ ሃይሶ ቃኣሎ ኬኤዜኔ።

9 ዬያሮ ፆኦሲ ጉሙርቃዞንሢ ቢያ ፆኦሲ ጉሙርቄ፥
ዓብራሃሜጉዲ ዓንጂንቴያኬ።

10 «ዎጎ ኩንሢፆና ኑ ፂላንዳኔ» ጋዓዞንሢ ቢያ
ጋዳንቂንቴያኬ፤ ዓይጎሮ ጌዔቴ፦ «ሙሴ ዔርዜ ዎጎ
ማፃኣፖይዳ ፃኣፒንቴ ዓይሢፆና ቢያ ዶዲ ናንጉዋያ
ሃሣ ማዺ ኩንሡዋ ዓሲ ጋዳንቂንቴያኬ» ጌይንቲ
ፃኣፒንቴሢሮኬ።

11 «ፂሎ ዓሲ ጉሙርቂሢና ሼምፔና ናንጋኔ» ጌይንቲ
ፃኣፒንቴሢሮዎጎኩንሥሢናዓይጎዓሲያ ፆኦሲቤርቶይዳ
ፂሉዋኣሢ ዔርቴያኬ።

12 ዎጌ ጉሙርቂሢና ዓርቂንቴ ባኣዚቱዋሴ፤ ጋዓንቴ
«ዓሲ ዎጌና ናንጋኒ ዳንዳዓሢ ዎጎ ዓይሢፆ ቢያ
ኩንሤቶኬ» ጌይንቲ ፃኣፒንቴኔ።

13 «ሚሢዳ ሱፂንቲ ሃይቃ ዓሲ ቢያ ጋዳንቂንቴያኬ»
ጌይንቲ ፃኣፒንቴኔ፤ ኪሪስቶሴ ኑ ጋይቴ ጌይ ሱፂንቲፆና
ጋዳንቂንቴያ ማዒ ዎጎ ጋዳሞይዳፓ ኑና ዻቂሼኔ።

14 ዬይ ያዺ ማዔሢ ፆኦሲ ዓብራሃሜም ዒንጌ
ዓንጃ ዬሱስ ኪሪስቶሴ ዛሎና ዓይሁዴ ማዒባኣ ዓሶ
ሄላንዳጉዲ፤ ሃሣ ፆኦሲ፦ «ታ ዒንሢም ዒንጋንዳኔ» ጌዔ
ዓያኖ ጌኤዦዋ ጉሙርቂሢና ኑ ዔካንዳጉዲኬ።

ሙሴ ዎጎና ሃጊ ማዓንዳ ዎዞና
15 ታ ዒሾንሦ! ታ ሚሾንሦ! ዓሲም ዔርታ ማላታ

ማዓንዳ ባኣዚ ታዒንሢምኬኤዞም። ዓሲ ዎላጫኣቁሞ
ጫኣቄስካፓ ዖኦኒያ ዬኖ ጫኣቁሞ ሃሻኒና ጊዳ ቃሳኒያ
ዳንዳዑዋሴ።

16 ፆኦሲ ዓብራሃሜና ዒዛኮ ዜርፆናም ሃጊ ማዓንዳ
ዎዞ ቃኣሎ ዒንጌሢ ዬኖ ጎይፆኬ፤ ጌኤዦ ማፃኣፓ ሃጊ
ማዓንዳ ዎዞ ቃኣላ ሚርጌ ዓሲም ማዓያ ማሂ፥ «ኔ
ዜርፆም» ጎዑዋሴ፤ ጋዓንቴ ፔቴ ዓሲም ማዓያ ማሂ፥
«ኔ ዜርፃሢም» ጋዓኔ፤ ዬይያ «ኔ ዜርፃሢ» ጌይንቴሢ
ኪሪስቶሴኬ።

17 ዓካሪ፥ ታ ሂዚ ጋዓኔ፤ ዖይዶ ፄኤታና ሃይሢታሚ
ሌዔኮ ጊንፃፓ ዒንጊንቴ ዎጋ ቤርታዺ ፆኦሲ ዔሪ ዶዲሼ
ጫኣቁሞ ዓይሲ፥ ዒንጊንቴ ዎዞ ቃኣሎዋ ጉሪ ማሃኒ
ዳንዳዑዋሴ።

18 ፆኦሲኮ ዒንጊፃ ዎጌ ዛላና ጴዻያታቴ፥ ፆኦሲ ዒንጌ
ሃጊ ማዓንዳ ዎዞ ቃኣሎና ማዒፃ ዓታንዳንቴኬ፤ ጋዓንቴ
ፆኦሲ ዓብራሃሜም ዒንጌ ዒንጊፃ ሃጊ ማዓንዳ ዎዞ
ቃኣሎናኬ።

19 ሂዳዖ ዎጌ ዒንጊንቴሢ ዓይጌንዴሮዳይ? ዎጌ
ጊዳ ቃሲንቴሢ ዓብራሃሜም ሃጊ ማዓንዳ ዎዞ ቃኣሎና
ዒንጊንቴ ዜርፃሢሙካንዳያ ሄላንዳኣና ፑርታማዾ ዓይጎ
ማዔቴያ ዔርዛኒኬ፤ ዎጌ ሙኬሢ ፆኦሲና ዓሲና ባኣካ
ማዔ፥ ዓሢም ፆኦሲ ኪኢታንቾ ዛሎና ኬኤዚንቴምኬ።

20 ዬይ ያዺ ማዔቴያ ባኣካ ማዔ ዓሢ ፔቴ ዜርሢም
ሌሊዔቃያቱዋሴ፤ ፆኦሲ ጋዓንቴ ፔቴኬ።

21ዓካሪ፤ሙሴዎጋ ፆኦሲኮ ሃጊማዓንዳ ዎዞ ቃኣሎና
ዎላ ጊኢጉዋያዳ? ያዺቱዋሴ! ሼምፖ ዒንጋ ዎጌ
ዒንጊንቴያ ማዔቴ ፂሉሞ ዎጌም ዓይሢንቲሢና ጴዼያ
ናንዳንቴኬ።

22 ጋዓንቴ ጌኤዦ ማፃኣፓ ዓጫ ጉቤ ጎሜና ቱኡቴያ
ማዔኔ ጋዓኔ፤ ዬይያ፦ ዬሱስ ኪሪስቶሴ ጉሙርቂፆና ጴዻ
ዎዞ ቃኣላ ጉሙርቃዞንሢምዒንጊንታንዳጉዲኬ።

23ዬይ ኪሪስቶሴ ጉሙርቂፃሙካንዳሢኮ ቤርታ ዎጎ
ዛሎና ኑ ቱኡሲዓሲማዒዬይፔጋዻንዳያ ሄላንዳኣና ካራ
ኑም ባይቄያ ማዔኔ።

24 ዬያሮ ጉሙርቂፆና ኑ ፂላንዳጉዲ ኪሪስቶሴ
ሙካንዳያ ሄላንዳኣናሙሴዎጋ ኑና ዔርዚዔርዚዲቻያ
ማዔኔ።

25 ሃሢ ጋዓንቴ ኪሪስቶሴ ጉሙርቂሢሙኬሢሮ ዎጌ
ኑና ዔርዚ ዔርዚዲቻያ ማዒፃ ዓቴኔ።

26 ዬሱስ ኪሪስቶሴ ጉሙርቂፆና ዒንሢ ቢያሢ ፆኦሲ
ናይኬ።

27ኪሪስቶሴና ዎላ ፔቴ ማዓኒ ዋኣፆና ማስቴ ዓሳ ቢያ
ኪሪስቶሴ ዒንሢማኣዔኔ።

28ቢያሢዬሱስኪሪስቶሴዛሎናፔቴዒንሢማዔሢሮ
ዓይሁዴና ዓይሁዴማዒባኣ ዓሲና፥ ማዻሢናማዺሻሢና፥
ዓቲንቄና ላኣሊናኮ ባኣካ ዱሙሞ ባኣሴ።

29 ዓካሪ ዒንሢ ኪሪስቶሴሮ ማዔቶ ዓብራሃሜ
ዜርፆኬ፤ ዒንጊንቴ ዎዞ ቃኣሎ ጎይፆና ዒዛና ዎላ ዒንሢ
ፆኦሲ ዒንጋ ባኮ ዔካንዳዞንሢኬ።

4
1 ሃሣ ታ ሂዚ ጋዓኔ፦ ዓዶ ዻካላኒ ቶይዶ ናዖ ማዔሢ

ናይ ዓኣዖ ዎዚ ዒ ዓዶ ቆሎኮ ቢያ ቢቲ ማዔቴያ ማኣራ
ዓኣ ካራሞይዳፓ ዒ ዱማቱዋሴ።

2 ጋዓንቴ ዓዴ ዒዛም ጌዔ ዎዶ ሄላንዳኣና ዒዛ ዔርዚ
ዔርዚዲቻ ዓሶ ዴማ ዒማዓኔ።

3ዬያጉዲ ኑኡኒ ፆኦሲ ዓያኖ ባኮ ዛሎና ናይ ዓኣ ዎዶና
ሃያ ዓጮ ካኣዦ ዎጎም ዓይሌ ማዒ ኑ ዎርቃያኬ።

4ጋዓንቴ ፆኦሲጌዔዎዳሄላዛዓሲዳፓሾይንቴያ፤ ሃሣ
ዎጎም ዓይሢንታያ ማዔ ፔኤኮ ናዓሢ ዒዚ ኑም ዳኬኔ፤

5 ዬያ ዒ ማዼሢ ዎጎም ዓይሢንታያ ማዔዞንሢ
ዻቂሻኒና ኑናኣ ዒዛኮ ኮሹሞና ፔ ናይ ማሃኒኬ።

6 ፆኦሲ ናይ ኑ ማዔሢሮ፦ «ታ ዓዴ» ጌይ ዒዛ ዔኤላ፥
ፔኤኮ ናዓሢ ዓያኖ ኑም ዒ ዳኬኔ።

7 ዬያሮ ሃይፓ ሴካ ፆኦሲኮ ኔ ናይ ማዓንዳፓዓቴም
ዓይሌቱዋሴ፤ ፆኦሲኮ ኔ ናይ ማዔያታቴ ፆኦሲ ፔ ናኣቶም
ጊኢጊሼ ባኮ ቢያ ኔኤም ዒንጋንዳኔ።

ጳውሎሴ ጋላቲያ ዓሶም ማሌማሊፆ
8 ሃያኮ ቤርታ ፆኦሲ ዒንሢ ዔሪባኣሢሮ ካኣሽኮንዶ

ባኣዚ ማዒባኣ ባኮም ዓይሌ ማዒዒንሢ ናንጌኔ።
9 ሃሢ ጋዓንቴ ዒንሢ ፆኦሲ ዔሬኔ፤ ላሚ ታ ኬኤዛኒ

ኮዔቴ ፆኦሲያ ዒንሢ ዔሬኔ። ሂዳዖ ጊንሣ ዬያ ፓሡዋያና
ላቤያማዔ፥ ዓጮካኣዦዎጎ ባንሢዎዲዒንሢማዔይ?
ሃሣ ዎዲ ዒንሢ ላሚዔያቶኮ ዓይሌ ማዓኒ ኮዔይ?

10 ዱማ ዱማ ኬሎ፥ ዓጊኖ፥ ዎዶንታ ሌዖንታ ዒንሢ
ቦንቻኔ።

11 ዬያሮ ታ ዒንሢ ማኣዳኒ ላቢንቲ ማዼ ማዻ ጉሪ
ማዓንዳሲንታኔ ጌይ ታ ሂርጋኔ።

12 ታ ዒሾንሦ! ታ ሚሾንሦ! ታ ዒንሢጉዲ ማዔሢሮ
ዒንሢያ ታጉዲ ማዑዋቴ ጌይ ታ ሺኢቃኔ፤ ዒንሢ ታኣም
ዓይጎዋ ፑርቲሲባኣሴ።

13 ቤርቲ ቤርታ ኮዦ ሃይሶ ታ ዒንሢም ኬኤዛኒ
ዳንዳዔሢ ታኣኮ ሃርጎ ዛሎና ማዔሢዒንሢ ዔራኔ።

14ዎዚ ዒንሢም ታኣኮ ሃርጋ ሜቶ ማዔያታቴያ ዒንሢ
ታና ቦሂባኣሴ፤ ሃሣ ሻኣኪንቲባኣሴ። ጋዓንቴ ፆኦሲኮ
ኪኢታንቻጉዲ ዬያፓ ዑሣ ኪሪስቶሴ ቦንቺ ዔካያጉዲ
ታና ዒንሢ ቦንቺ ዔኬኔ።

15 ሃሢ ሃያኮ ቤርታ ዒንሢ ታ ዛሎና ዎዛዻ ዎዛ
ቢያ ዎዎይቴይ? ዬኖና ዒንሢም ዳንዳዒንታቴ ዒንሢኮ
ዓኣፖታዖ ታኣም ዒንጋንዳጉዲታሢ ታ ታ ቶኦኪና ዬያኮ
ማርካኬ።

16 ሂዳዖ ሃሢ ጎኑሞ ታ ዒንሢም ኬኤዜሢሮ ዒንሢኮ
ሞርኬ ታ ማዒያ?

17 ሃንጎ ዓሳ ዒንሢ ዛሎ ማሊ ሜታዻንዳያ ናንዳኔ፤
ማዔቴያ ዬያ ዔያታ ማዻሢ ኮሹሞምቱዋሴ፤ ዔያቶኮ
ማሊፃ፦ዒንሢኑጊዳፓዱማዻንዳጉዲናዔያቶምዒንሢ
ባሼ ማላንዳጉዲኬ።

18 ኮሹሞ ባኣዚምታቴ ዶዲ ማሊፃ ኮሺኬ፤ ጋዓንቴ
ዬይ ዒንሢኮ ታኣኒ ዒንሢና ናንጋ ዎዶና ሌሊማዖፓ።

19 ታ ናይዮቴ! ኪሪስቶሴ ዒንሢዳ ፔጋዺ ጴዻንዳያ
ሄላንዳኣና ጊንሣ ዒንሢ ዛሎ ማሊፆና ሾይቺ ቆፂሢ
ሜታሳሢጉዲሜቶይዳ ታ ዓኣኔ።

20ዱማማዔ ጎይሢናዒንሢምኬኤዛኒ ሃሢ ታዒንሢ
ኮራታቴ ዓይጎ! ጋዓንቴ ዓይጎ ታ ማዻንዳቴያ ዔርቶ ዒፂ
ባሼሢሮ ታ ሜታዻኔ።

ዓጋሮና ሳኣራናኮ ኮኦኪንሦ ማዒፆ
21 ዒንሢ ሙሴ ዔርዜ ዎጎም ዓይሢንቲ ናንጋኒ ኮዓ

ዓሳ፥ ሂንዳ ታኣም ኬኤዙዋቴ፤ ዎጋ ዎዚ ጋዓቴያ ዒንሢ
ዋይዙዋዓዳ?

22 ዎጎ ማፃኣፖይዳ፦ «ዓብራሃሜኮ ላምዖ ናይ ዓኣኔ፤
ፔቴሢ ዒዛኮ ዓይሌላ ሾዔያ ማዓዛ፥ ባጋሢ ሾይንቴሢ
ማኣሮ ዒንዶይዳፓኬ» ጌይንቲ ፃኣፒንቴኔ።

23 ዓይሌሎይዳፓ ሾይንቴሢ ዓሲ ማሊሢና ማዓዛ
ማኣሮ ዒንዶ ናዓሢ ሾይንቴሢ ጋዓንቴ ፆኦሲ ዒንጌ ዎዞ
ቃኣሎ ጎይፆናኬ።

24 ዬንሢ ላምዖ ላኣሎንሢ ፆኦሲ ጫኣቄ ላምዖ
ጫኣቁሞኮ ኮኦኪንሢ ማዓኔ። ፔቴዛ፥ ሲና ዹኮና
ኮኦኪንሢንታዛ ዓጋኣሮኬ፤ ዒዛ ናኣቶ ሾዓሢ
ዓይሉሞምኬ።

25 ዓጋኣራ ዓሬቦ ዓጮይዳ ዓኣ፥ ሲና ዹኮ ማላታኬ፤
ዬያሮ ሃሢ ዓኣ ዬሩሳላሜማላኔ፤ ዒዛ ፔኤኮ ናኣቶና ዎላ
ዓይሉሞይዳ ዓኣያኬ።

26 ሎ ጫሪንጫፓ ማዔ፥ ዬሩሳላሜ ጋዓንቴ
ዓይሌቱዋሴ፤ ዒዛ ኑኡኮ ዒንዴሎኬ።

27ዓይጎሮ ጌዔቶ፦
«ኔኤኒ ናይ ሾውዋ ዞኦኬሌ ዎዛዼ!

ኔኤኒ ሾዓኒ ባኒ ዔሩዋዜሌ ዒላሼ!
ዓኒ ዓኣ ላኣሌሎይዳፓ ባሼ

ዓኒ ሃሼ ላኣሌሎኮሚርጌ ናይ ዓኣያ ማዓንዳኔ»
ጌይንቲ ፃኣፒንቴኔ።

28 ታ ዒሾንሦ! ታ ሚሾንሦ! ዒንሢያ ዪሳኣቄጉዲ
ዒንጊንቴ ዎዞ ቃኣሎ ናኣቶኬ።

29 ጋዓንቴ ዬኖ ዎዶና ዓሲ ማሊሢና ሾይንቴሢ ዓያኖ
ማሊፆናሾይንቴሢዒፂዳውሴሢጉዲሃኖዋዬያጉዲኬ።

30 ጋዓንቴ ጌኤዦ ማፃኣፓ ዬያ ዛሎ ዎዚ ጋዓይ?
ማፃኣፓ፦ «ዓይሌሎናዓሢማኣሮዒንዳሾዔናዓሢናዎላ

ዓዶ ባኮ ዻካሊንዱዋሢሮ ዓይሌሎ ናዓሢና ዎላ ኬሲ
ዳኬ» ጋዓኔ።

31ዬያሮ ታ ዒሾንሦ! ታ ሚሾንሦ! ኑኡኒ ማኣሮ ዒንዶ
ናኣቶኬ፤ ዓይሌሎ ናኣቶቱዋሴ።

5
1 ዓይሉሞፓ ኑ ኬስኪ፥ ሜታ ባኣያ ናንጋንዳጉዲ

ኪሪስቶሴ ኑናሙሴዔርዜዎጎ ዓይሉሞፓኬሴኔ። ዬያሮ
ዶዲ ዔቁዋቴ፤ ላሚ ዬያ ዓይሉሞይዳ ጌሊፖቴ።

ኪሪስቶሴና ጴዻ ዎጌ ዓይሉሞፓ ኬስኪሢ
2 ሃሢ ታኣኒ፥ ጳውሎሴዒንሢም ሂዚ ጋዓኔ፦ «ዓቲንቴ

ቤርቲ ቲቂንታንዳያ ኑና ኮይሳኔ» ጌዒ ዒንሢ ዓቲንቶ
ቤርቶ ቲቂንቴቴ ኪሪስቶሴ ዒንሢማኣዱዋያ ማዓንዳኔ፤

3«ዓቲንቴቤርቲቲቂሢታኣምኮይሳኔ»ጌይቲቂንታይ
ቢያ «ሙሴዔርዜዎጎቢያካፒኩንሣንዳያኮይሳኔ»ጌይ
ላሚ ታ ላቲ ኬኤዛኣኬ።

4ዒንሢዎጎካፒ ፂላኒኮዓዞንሢቢያኪሪስቶሴይዳፓ
ዱማዺ፥ ፆኦሲኮ ኮሹሞ ዒንጊፆ ዻቂንታፓኣ ዒንሢ
ሃኬኔ።

5 ኑኡኒ ጋዓንቴ ፂሉሞ ዴንቃኒ ዎዛ ጌሣሢ ፆኦሲ ዓያኖ
ዛሎና ጉሙርቂሢናኬ።

6 ዓይጎሮ ጌዔቴ ኑና ማኣዳንዳሢ ኑኡኒ ዬሱስ
ኪሪስቶሴናዎላፔቴማዔምናሹሞዛላናማዾይዳፔኤቃ
ጉሙርቂሢማዓንዳኣፓዓቴም ዓቲንቴ ቤርቲ ቲቂንቴቴያ
ሃሼቴያ ኑና ማኣዳዓኬ።

7 ሃይማ ሄላንዳኣና ዒንሢ ቃራታዖ ሃሢዒንሢ ጎኑሞም
ዓይሢንቱዋጉዲ ዖ ላኣጌይ?

8 ዬያጉዴ ጌሺፃ ዒንሢ ኮራ ሙኬሢ ዒንሢ ዔኤሌ፥
ፆኦዛሢዳፓቱዋሴ።

9 ዬይያ፦ «ዻካ ሙኑቃ ፃኣዛ ሙኑቆ ቢያ ካፂሳኔ»
ጌይንቴሢጉዲኬ።

10 ፔቴታዖ ሜሌ ፑርታ ማሊሢ ዒንሢኮ ባኣሢ ታኣኒ
ጎዳና ማዒ ጉሙርቃኔ። ጋዓንቴ ዒንሢ ዻቢሻኒ ማላይ
ዓኣቶ ዬይ ዓሢ ዒዛም ኮይሳ ሜቶ ዔካንዳኔ።

11 ታ ዒሾንሦ! ታ ሚሾንሦ! ታኣኒ ሃኖ ሄላንዳኣና
ኬኤዛሢ፦ «ዻቂንታሮ ዓቲንቴ ቤርቲ ቲቂንቲሢ ኮይሳኔ»
ጌይ ጌይታቶ ሃሢ ሄላንዳኣና ዓይጎሮ ዒፂንቲ ታ
ዳኪንታይ? ያዺ ማዔያታቴ ታ ኬኤዛ፥ ኪሪስቶሴ ሃይባ
ዹቆ ዓሶም ማዒንዱዋያታንቴኬ።

12 ዓካሪ ዬንሢ፥ ዒንሢ ዻቢሻኒ ኮዓ ዓሶንሢ ዓቲንቶ
ቤርቶ ቲቂፃ ዓታዛ ጉቤ ቲቄቶ ቃራኬ።

13ታዒሾንሦ! ታሚሾንሦ! ዒንሢዎጌዓይላቶይዳፓ
ኬስካንዳጉዲ ዔኤሊንቴኔ፤ ጋዓንቴ ፔቴሢ ባጋሢም
ናሹሞና ዓይሢንቲ ማዻንዳኣፓዓቴም ዬይ ዒንሢኮ
ዓይሉማፓ ኬስኪፃ ዒንሢ ሱኡኬ ኩንሥሢምማዖፓ።

14 ዓይጎሮ ጌዔቴ፦ «ዓሲ ዓዳ ኔና ማሂ ናሽኬ» ጋዓዛ
ሙሴዔርዜ ዎጎ ቢያ ዓርቂ ዓኣያኬ።

15 ጋዓንቴ ዎሊ ዒንሢ ጌኤሲና ዻዓያና ሙዓያ ማዔቴ
ዒንሢ ዎላ ባይቁዋጉዲ ዒንሢና ባዴዔ።

ዓሲ ማሊሢና ዓያና ማሊሢና
16 ዓካሪ ዓያናና ናንጉዋቴ፤ ዒንሢ ዬያይዴቴ ዒንሢ

ማዻኒ ሱኡካዻ ባኮ ማዺንዱዋሴ ታ ጋዓኔ።
17 ዓይጎሮ ጌዔቴ ዒንሢ ማዻኒ ሱኡካዻ ማሊፃ ዓያና

ማሊሢና ዎሊ ዒፃያኬ፤ ዓያናና ዒንሢ ማሊፆና ዎላ

4:22ማዢ. ማፃ 16፡15፤ 21፡2። 4:27ዒሲ. 54፡1። 4:29ማዢ. ማፃ 21፡9። 4:30ማዢ. ማፃ 21፡10። 5:9 1ቆሮ. 5፡6። 5:14
ሌዊ. ዓኬ 19፡18። 5:17 ሮሜ 7፡15-23።

ካኣሙዋሴ፤ ዬያሮ ዒንሢ ማዻኒ ናሽካ ባኮ ማዻኒ ዒንሢ
ዳንዳዑዋሴ።

18 ዓያና ዒንሢ ዔኪ ዓኣዻያ ማዔቴ ዎጌም ዒንሢ
ዎርቃያ ማዒንዱዋሴ።

19 ዓሲ ማዻኒ ሱኡካዻ ማዾ ዔርቴያኬ፤ ዬያታ፦ ማቾ
ሃሣ ዓኒ ማዒባኣያና ላሂሢ፥ ዒኢሳ ማዾ ማዺሢ፥ ማቾ
ሃሣ ዓኒ ማዒባኣያና ላሃኒ ኮዒ ዑሢ ዓርቂ ዓማሊሢ፥

20 ሜሌ ካኣሺ ካኣሽኪሢ፥ ማርሻ ማርሺሢ፥ ዓሲ
ዒፂሢ፥ ዑራ፥ ቂኢሩሞ፥ ዻጋ፥ ፔና ሌሊ ናሽኪሢ፥
ዱማዺሢ፥ ጌኔ ማዾሮ ዞርቲሢ፥

21 ጌኔ ማዾ፥ ማሢንቲሢ፥ ኮይሱዋ ኮሢ ኮርጊሢና
ዬያጉዴማዾኬ፤ ሃያኮ ቤርታ ታዒንሢምላቴሢጉዲ ሃሣ
ታ ዒንሢም ላቲ ኬኤዛኣኬ፤ ዬያጉዴ ማዾ ማዻዞንሢ
ፆኦሲ ካኣቱሞይዳ ጌላዓኬ።

22ዓያና ጌኤሺኮዓኣፒ ጋዓንቴ፦ ናሹሞ፥ዎዛ፥ ኮሹሞ፥
ጊቢ ዳንዳዒሢ፥ ዓሲም ኮሽኪሢ፥ ጉሙርቂንቲሢ፥

23 ሼሌዑሞ፥ ፔና ዔሪ ዎይሥሢኬ። ዬንሢጉዴ ባኮ
ዒፃ ዎጌ ባኣሴ፤

24 ዬሱስ ኪሪስቶሴሮ ማዔ ዓሳ ፔኤኮ ፑርቶ ማሊፆ
ሱኡኮዬሱሴናዎላፑርቲሴዓሶሱፆሚፆይዳሱፂዎዼኔ።

25 ዓያናና ኑ ናንጋያ ማዔቴ ዓያና ኑና ዻዋ ጎይፆ ኑ
ሃንቶም።

26ዎሊዳ ፑርቱሞና ኑ ዔቂዔቂ፥ ሃሣ ቂኢሪ ቂኢሪ ጉሪ
ኑ ሄርሺንቲባኣያታቴ ቃራኬ።

6
ዓሲ ቢያም ኮሺ ማዾማዺሢ

1 ታ ዒሾንሦ! ታ ሚሾንሦ! ዓሲ ዓይጎ ባኣዚ
ዻቤቴያዒንሢ፥ ዓያናናማዔዓሳ ዬያጉዴ ዓሶሼሌዑሞና
ጊኢጊሹዋቴ፤ ጋዓንቴ ኔና ዬይ ዻቢሹዋጉዲ ኔና ዔሬ።

2 ዎሊ ሴካና ሃንጋና ማኣዲ ማኣዲ ፔቴይ ባጋሢኮ
ዴኤፆ ባሶ ባሶንጎ፤ ዬያይዲ ኪሪስቶሴ ዓይሤ ዎጎ ዒንሢ
ኩንሣያ ማዓንዳኔ። *

3 ዖናታቴያ ሃንጎዋቶይዳፓ ዱማዻ ባኣዚ ባኣያታንቴ፦
«ታኣኒ ሃንጎ ዓሶፓ ባሼኬ» ጌይ ማላቶ ፔና ጌሻኔ።

4 ፔቴ ፔቴ ዓሳ ፔ ማዾ ዛጊ ዔሮንጎ፤ ዬካፓ
ፔኤሲ ሃንጎዋቶሲና ዎላ ሄካሲፆ ሃሺ ፔ ማዾና ሌሊ
ሄርሺንታንዳ ባኣዚ ዴንቃንዳኔ።

5 ዓይጎሮ ጌዔቴ ፔቴ ፔቴሢ ፔ ኬዶ ኬዳንዳያ
ኮይሳሢሮኬ።

6 ፆኦሲ ቃኣሎ ዔሪፆይዳ ዓኣሢ ዔርዛሢና ዎላ ኮሺ
ማዔ ባኮ ዞርቲ ዔካያ ማዖንጎ።

7 ዒንሢ ዒንሢ ጌሺፖቴ፤ ፆኦሲ ዓማሊንታያቱዋሴ።
ዓሲ ፔ ማዾማ ዔካኔ።

8ፔሱኡኮማሊፆባኮማዻዓሲፔሱኡኮማሊፆይዳፓ
ሃይቢ ዴንቃንዳኔ፤ ዓያና ዎዛሳኒ ማዻ ዓሢ ዓያናይዳፓ
ናንጊና ናንጊ ዴንቃንዳኔ።

9 ኑ ማዾ ሃሺባኣቶ ኮይሳ ዎዶማና ኑ ማዼሢኮ ዓኣፖ ኑ
ዔካንዳሢሮ ኮሺ ማዾማዺሢ ኑ ቤልፃዺባኣቴ ቃራኬ።

10 ኑ ማዻንዳ ዎዴ ዴንቄቴ ዓሲም ቢያ ሃሣ ባሼና
ኪሪስቶሴ ጉሙርቃ ዓሶም ኮሺ ማዾ ኑ ማዾም።

ጋፒንሢ ዞሮና ሳራሥሢና
11 ሃያ ዎማይዲ ታ ኩቻ ዓንዲርሲ ታ ዒንሢም ፃኣፔቴ

ሂንዳ ዛጉዋቴ፤

12 ዒንሢ ዓቲንቶ ቤርቶ ቲቂንታንዳጉዲ ዎልቄና
ዓይሣዞንሢ ዙልካ ጴዻ ባኣዚና ሄርሺንታዞንሢኬ፤ ዬያ
ዔያታ ማዻሢ ኪሪስቶሴኮ ሃይቦና ሜታሢ ዛሎ ኬኤዛያ
ማዔቴ ዳውሲንታንዳሢሮኬ።

13 ዔያታ ዒንሢ ዓቲንቶ ቤርቶ ቲቂሾና ሄርሺንታኒ
ማዓንዳኣፓዓቴም ዔያታ ቲቂንቴ ዓሳ ፔ ቶኦኪና ዎጋ
ዓይሣ ጎይፆ ኩንሣያቱዋሴ።

14 ታኣኒ ዓጮኮ ፑርቶ ማዻፓ ዱማዺ፥ ዓጮኮ ፑርቶ
ማዻ ታጊዳፓ ዱማዺኪሪስቶሴና ዎላ ሃይቄ ሃይቦይዳፓ
ዓታዛ ሜሌ ታ ሄርሺንታ ባኣዚ ባኣሴ።

15 ዓቲንቴ ቤርቲ ቲቂንቴቴያ ሃሼቴያ ማኣዳ ባኣዚ
ባኣሴ፤ ማኣዳሢ ዓኪ ማዢንቲ ማዒሢኬ።

16 ሃኖ ዓይሢፆ ጎይፆ ዓኣዻ ፆኦሲ ዴሮም ቢያ ኮሹሞና
ማኣሪሢና ማዖንጎ።

17 ታኣኮ ዑፆይዳ ዓኣ ጳዺንቶ ዲኢዳ ዬሱስ
ኪሪስቶሴኮ ታ ዓይሌ ማዔሢ ዔርዛያታሢሮ ሃይፓ ሴካ
ዖኦኒያ ታና ሜታሶፓ።

18 ታ ዒሾንሦ! ታ ሚሾንሦ! ኑ ጎዳሢ ዬሱስ
ኪሪስቶሴኮ ኮሹሞ ዒንጊፃ ዒንሢ ዓያኖና ዎላ ማዖም፤
ዓኣሜን።

* 6:2ዒንሢ ኩንሣያ ማዓንዳኔ፦ ጋዓዞ ፔቴ ፔቴ ሚናኣ ማፃኣፓ «ኩንሡዋቴ» ጋዓኔ።

ፆኦሲማዾምዳኪንቴ ጳውሎሴ
ኪኢቶ

ዔፕሶኔ ዓጮዓሶም
ዓይፆ ካሮ

ጳውሎሴ ዔፕሶኔ ዓሶም ፃኣፔ ኪኢታ ባሼና ዔርዛሢ፦
«ፆኦሲ ማሊፃ ጫሪንጮና ሳዖናይዳ ዓኣ ባኮ ቢያ ፔቴ
ማሂ፥ ፔቴ ኪሪስቶሴ ቢታንቶ ዴማ ማሂሢኬ» ጋዓ
ማሊፆኬ (1፡10)። ሃሣ ጊንሣ ዬሱስ ኪሪስቶሴና ማዒ
ዓሲኮ ዜርሢ ፔቴ ማዓንዳጉዲ ሃያ ዼኤፖ ማሊፆ
ማዾይዳዔያታፔኤሻንዳጉዲፆኦሲኮዴሮምዔርዛያኬ።
ዔፕሶኔ ኪኢቶኮ ዓይፆይዳ ፃኣፓ ዓሢ ዓሲኮ ፔቱሞ

ዛላ ዓርቄ ማሊፆ ዳልጊሺሢና ፆኦሲ፥ ዓዳሢ ፔኤኮ
ዴሮ ዎዲ ዶኦሬቴያ፤ ሃሣ ፔኤኮ ናዖ፥ ዬሱስ ኪሪስቶሴ
ዛሎና ዔያቶኮ ጎማ ዓቶም ጌይንቴም ዎይቲ ዔያታ
ጌኤሽኬቴያ ፆኦሲኮዋ ዼኤፖ ሃጊ ማዓንዳ ዎዛ ዓያኖ
ጌኤዦ ዛሎና ዎይቲ ጎናዺ ዔርቴቴያ ኬኤዛኔ። ላምዓሲ
ኬኤዛ ማሊፆይዳ ፃኣፓ ዓሢ ሃኖ ኪኢቴሎ ናባባ ዓሶኮ
ፔቱሞ ናንጋ ዔያቶኮ ኪሪስቶሴና ዓኣ ፔቱማ ጎኔ
ማዓንዳጉዲ ዎይቲ ዔያታ ናንጋንዳያ ኮይሳቴያ ኬኤዛኔ።
ዓሳ ኪሪስቶሴና ዓኣ ፔቱሞና ዎይቲ ፔቴይዳ

ናንጋኒ ዳንዳዓቴያ ዱማ ዱማ ኮኦኪንሢ ማዓ ሃይሴና
ኬኤዚንቴኔ፤ ዬይያ፦ ሺኢጲፆ ማኣሮ ዓሳ ፔቴ ዑሢጉዲ
ማዓዛ ኪሪስቶሴ ቶኦካሢኬ፤ ሃሣ ሺኢጲፆ ማኣሮ ዓሳ
ማኣሮ ማዓዛ፥ ኪሪስቶሴ ማኣሮኮ ሄላሢኬ፤ ሺኢጲፆ
ማኣሮ ዓሳ ማቾጉዲ ማዓዛ፥ ኪሪስቶሴ ዓኒጉዲ ማዔኔ፤
ፃኣፓ ዓሢ፦ ኪሪስቶሴ ዛሎና ፔጋዼ ፆኦሲኮ ኮሹሞ
ዒንጊፆሚርጌና ሄርሺ ሄርሺኬኤዛ ዎዶና ኮሺ ዓኣሺንቴ
ማሊሢ ኬኤዛኔ፤ ቢያ ባኣዚ ዒ ዛጋሢ ኪሪስቶሴኮ
ናሹሞና ፆኦሲም ዒንጎ ባኣዚ ማዒ ዒንጊንቶና ጎሞ
ዓሶኮ ዓቶም ጌይፆና ዒዛኮ ኮሹሞ ዒንጊፆና ጌኤሹሞና
ካንሢኬ።
ማፃኣፔላዱማዱማዓርቄ ባኮ
ዓይፆ ካሮ (1፡1-2)
ኪሪስቶሴና ሺኢጲፆ ማኣሮ ዓሶና (1፡3—3፡21)
ኪሪስቶሴና ጴዻ ዓኪ ናንጊ (4፡1—6፡20)
ጋፒንሢ ሃይሴ (6፡21-24)
1 ፆኦሲ ማሊሢና ዬሱስ ኪሪስቶሴ ማዾም ዳኪንቴያ

ማዔ፥ ጳውሎሴፓዬሱስኪሪስቶሴዛሎና ጉሙርቂንታያ
ማዔ፥ ዔፕሶኔይዳ ዓኣ ፆኦሲምዱማዼዞንሢም፤

2 ኑ ዓዳሢ ኑኡኮ ፆኦዛሢና ኑ ጎዳ ዬሱስ ኪሪስቶሴኮ
ኮሹሞ ዒንጊፆና ዎዞና ዒንሢምማዖም።

ኪሪስቶሴ ዛሎና ጴዻ ዓያና ዓንጆ
3 ጫሪንጮይዳ ዓያኖ ዓንጆ ዒንጊሢና ኪሪስቶሴ

ዛሎና ኑና ዓንጄ፥ ኑ ጎዳ ዬሱስ ኪሪስቶሴኮ ዓዶ ማዔ፥
ፆኦዛሢ ጋላቲንቶንጎ።

4 ፆኦሲም ኑዱማዼያ ሃሣ ቦሂሳ ባኣዚ ባኣያ ማዒዒዛ
ቤርታ ኑ ጴዻንዳጉዲ፥ ዓጫ ማዢንቱዋንቴ ኪሪስቶሴ
ዛሎና ኑና ዒ ዶኦሬኔ።

5 ፆኦሲኮ ናሹሞና ዒዛኮ ኮሺ ማሊሢ ማዔም ዬሱስ
ኪሪስቶሴ ዛሎና ዒዛኮ ኑ ናይ ማዓንዳጉዲ ቤርታዺ ዒ
ማሌኔ።

6ዬያዒማዼሢፔኤኮዒ ናሽካ ናዓሢዛሎና ጉሪ ኑም
ዒንጊንቴ፥ ቦንቺንቴ ዒንጊፃ ጋላቲንታንዳጉዲኬ።

7 ፆኦዛሢኮ ኮሹሞ ዒንጊፆ ሚርጉማፓ ዔቄያና ዒዛኮ
ናዓሢ ሱጉፆና ኑ ጎማፓ ጌኤሽኪ፥ ጎሜፓ ማኣሪንቲሢያ ኑ
ዴንቄኔ።

8 ፆኦሲ ፔኤኮ ኮሹሞ ዒንጊፆ ፔ ዔራቶና ፔ ማሊፆ
ዳልጉሞና ሚርጊሺ ኑም ዒንጌኔ።

9 ሃሣ ዒዚ ፔ ኮሹሞና ኪሪስቶሴ ዛሎና ቤርታዺ
ዒ ማሌ ጎይፆና ዒዛኮ ኮዦ ማሊፆኮ ዓኣሺንቴ ባኮ ኑና
ዔርዜኔ።

10 ፆኦሲ ማሊፃ ማዾይዳ ፔኤቃንዳሢ ጫሪንጮና
ሳዖናይዳ ዓኣ ባካ ቢያ ፔቱሞና ኪሪስቶሴ ቢታንቶ ዴማ
ማዓኣናኬ።

11 ቢያ ባኮ ፔ ማሊፆና ማዻ፥ ፆኦዛሢ ማሊፆ ጎይፆ
ዒዛ ማሊፆ ጋራ ኑ ማዔሢሮ ሃሢ ኪሪስቶሴ ዛሎና ኑ
ዶኦሪንቴኔ።

12 ዬይ ያዺ ማዔሢ ቤርታዺ ኪሪስቶሴይዳ ሃጊ
ማዓንዳ ዎዛ ኑ ጌሤ ጎይፆና ኑ ዛሎና ፆኦሲም ቦንቾና
ጋላታና ማዓንዳጉዲኬ።

13 ዒንሢያ ዒንሢኮ ዻቂንቶ ኮዦ ሃይሶ ማዔ፥ ጎኑሞ
ቃኣሎ ዋይዜ ዎዶና ኪሪስቶሴ ዒንሢ ጉሙርቄኔ፤ ዒዚያ
ዒንሢም ዒንጋኒ ሃጊ ማዓንዳ ዎዛ ማሂ ጌሤ፥ ዓያኖ
ዒንሢምዒንጊፆና ዒንሢኮ ዒዛሮ ማዒፃ ዔርቴኔ።

14 ፆኦሲ ቦንቺንቲ ጋላቲንታንዳጉዲ ዒዚ ፔኤም
ማዔዞንሢ ጎሜ ዓይሉሞይዳፓ ኬሲ ዔካንዳያ
ሄላንዳኣና ዓያኖ ጌኤዣ ኑምጊኢጊሾና ባኮዔኪሳኒ ዓይሢ
ማሂ ዒንጎናያኬ።

ጳውሎሴ ዔፕሶኔ ዓሶም ሺኢቄ ሺኢጲፆ
15 ዬያሮ ጎዳ ዬሱስ ኪሪስቶሴና ዓኣ ዒንሢኮ

ጉሙርቂፆና ፆኦሲም ዱማዼዞንሢ ቢያ ዒንሢ ናሽካ
ናሹሞና ታ ዋይዚ፥

16ታኣኒ ሺኢቃ ዎዶና ቢያ ዒንሢምማሊማሊዒንሢ
ዛሎሮ ፆኦሲ ጋላቲፆ ሃሺባኣሴ።

17 ቦንቾ ኮይሳ፥ ኑ ጎዳሢ ዬሱስ ኪሪስቶሴኮ ዓዶ
ማዔ፥ ፆኦዛሢ ኮሺ ዒንሢ ዔራንዳጉዲ ዔራቶና
ዓኣሺንቴ ባኣዚ ዔርዛያ ማዔ፥ ዓያና ዒንሢም
ዒንጊንታንዳጉዲ ታ ሺኢቃኔ።

18ዎዚጉዴ ሃጊ ማዓንዳ ዎዛምዒንሢዔኤሊንቴቴያ፥
ሃሣ ጌኤዦ ዓሳ ዔካንዳ ቦንቺንቴ ባካ ዎዚጉዲዺቤቴያ
ዒንሢ ዔራኒ ዒና ዒንሢኮ ቡሊንታንዳጉዲ ጌዒ ታ
ሺኢቃኔ።

19 ዬያጉዲ ሃሣ ኑና ኪሪስቶሴ ጉሙርቃዞንሢም
ጊኢጊንቴ ዎልቃ ዎዚጉዲ ዶዲ ማዔቴያ ዒንሢ
ዔራንዳጉዲ ታ ሺኢቃኔ፤ ዬያ ኑጊዳ ማዻ ፑኡፖ ዎልቆ፥

20 ፆኦሲ፥ ዓዳሢ ኪሪስቶሴ ሃይባፓ ዔቂሶና
ጫሪንጮይዳ ፔኤኮ ሚዛቆ ዛላ ዴይሢፆና ኪሪስቶሴ
ዛሎና ዻዌኔ።

21 ዒዚ ኪሪስቶሴ ጫሪንጫ፥ ፔኤኮ ሚዛቆ ዛላ
ዴይሤሢ ዓይጎ ካኣታቶና ቢታንቶናኮ ዎልቁሞና
ጎዳቱሞናኮዋ ዑፃሲኬ፤ ዬያጉዲ ሃያ ዓጫ ሌሊቱዋንቴ
ሃጊ ሙካንዳ ዎዶይዳኣ ሱንሢፓ ቢያ ዑሣ ዓኣዼ
ቦንቺንታ ሱንሢ ዒዛም ጌሢኬ።

22ቢያባኣዚዒዛቢታንቶኮዴማማዓንዳጉዲማሄኔ፤
ሺኢጲፆ ማኣሮ ዓሶና ቢያ ባኣዚኮዋ ዑፃ ማሂ፥ ዶኦሪ
ጌሤኔ።

1:1 ዳኪ. ማዾ 18፡19-21። 1:7 ቆላ. 1፡14። 1:20 ዓይኑ. 110፡1። 1:22 ዓይኑ. 8፡6። 1:23 ቆላ. 1፡18።

23 ሺኢጲፆ ማኣሮ ዓሳ ዒዛ ዑፆ ኩሙሢ ማሃያ
ማዓዛ፥ ቢያ ባካ ዒዛና ኩሙሢማዓኔ።

2
ኪሪስቶሴና ሃይቢፓ ናንጊ ባንሢ ፒንቂሢ

1 ዒንሢ ዒንሢኮ ዻቢንቶና ጎሞ ዛሎና ቤርታ ዓያኖ
ናንጎ ዛሎና ሃይቄያኬ፤

2 ዬያ ዎዶና ሃያ ዓጮኮ ፑርቶ ማዾ ማዺ ማዺ
ዻቢንቲና ጎሜናይዳ ዒንሢ ናንጋያኬ፤ ዬያጉዲ ሃሣ ሳዖኮ
ዑፃ፥ ዢባራ ዓኣ ፑርቶ ዓያኖ ዓይሣሢሲ፤ ሃሢያ ፆኦሲም
ዓይሢንቱዋ ዓሶ ቆላሢሲ ዒንሢ ኩንሣኔ።

3 ኑኡኒያ ቢያሢ ዬያ ዓሶ ባኣካ ኑኡኮ ዓሱሞ ማሊፆ፥
ዒኖሲ ኩንሢ ኩንሢ ሃያኮ ቤርታ ኑም ኮይሳ ጎይሢ ኑ
ናንጋኔ፤ ሃሣ ዓቴ ዬያ ዓሶጉዲ ኑ ሾይንታፓ ዓርቃዖ ፆኦሲ
ዻጋሳ ዓሲኬ።

4ጋዓንቴማኣሪፆና ዖርጎቺማዔ ፆኦዛሢ ኑና ዒ ናሽኬ፥
ዼኤፖ ናሹማፓ ዔቄያና፥

5 ዎዚ ኑ ዻቢንቶና ሃይቄያ ማዔቴያ ኪሪስቶሴና
ናንጊ ኑም ፆኦሲ ዒንጌኔ፤ ዒንሢያ ዻቄሢ ዒዛኮ ኮሹሞ
ዒንጊፆናኬ።

6 ፆኦሲ ዬሱስ ኪሪስቶሴና ዎላ ኑና ሃይባፓ ዔቂሲ፥
ዬሱሴና ዎላጫሪንጫዒ ዓኣ ቤዛ ኑና ጌሤኔ።

7ዬያዒማዼሢሙካዎዶይዳዬሱስኪሪስቶሴዛሎና
ፔ ኮሹሞና ኑም ፔጋሲ ዻዋ ኮሹሞ ዒንጊፆ ሚርጉሞ
ዔርዛኒ ኮዒኬ።

8 ዓይጎሮ ጌዔቴ ዒንሢ ዻቄሢ ጉሙርቂሢና
ፆኦሲኮ ኮሹሞ ዒንጊፆ ዛሎናኬ፤ ዬይ ፆኦሲ ዒንጊሢ
ማዓንዳኣፓዓቴም ዒንሢማዾና ጴዼያቱዋሴ።

9 ሃይ ዻቂንታ ጴዼሢ ማዾናቱዋኣሢሮ ዓይጎ ዓሲያ
ሄርሺንታኒ ኮይሱዋሴ፤

10 ዓይጎሮ ጌዔቴ ኑኡኒ ቤርታዺ ፆኦሲ ጊኢጊሼ፥ ኮዦ
ማዾ ማዻንዳጉዲ ዬሱስ ኪሪስቶሴ ዛሎና ማዢንቴ
ፆኦሲ ማዢንቲኬ።

ኪሪስቶሴና ጴዻ ፔቱሞ
11 ዬያሮ ዒንሢ ቤርታ ሾይንቶና ዓይሁዴ ማዒባኣ

ዓሳ ዓይሁዶ ዓሳ ዔያቶኮ ዓቲንቶ ቤርቶ ዓሲ
ቲቄያታንቴ ሄርሺንቲ ሄርሺንቲ፦ «ዒንሢ ዓቲንቶ ቤርቶ
ቲቂንቲባኣዞንሢ ሃይ!» ዒንሢ ጋዓሢማሉዋቴ።

12 ዬኖ ዎዶና ዒንሢ ዒስራዔኤሌ ዜርሢ ጌይንቱዋዖ
ሃሣ ቤርታ ዔያቶም ጫኣቆና ጫኣቁሞኮ ዙላ ማዒ፥ ሃያ
ዓጮይዳ ሃጊ ማዓ ዎዛ ባኣያ ማዒ ጊንሣ ፆኦሲዳፓኣ
ዱማዺኪሪስቶሴያ ዔሩዋዖ ዒንሢ ናንጋኔ።

13 ሃሢ ጋዓንቴ ቤርታ ዒንሢ ሃኪ ዓኣ ዓሳ ዬሱስ
ኪሪስቶሴ ዛሎና፤ ሃሣዒዛኮሱጉፆና ፆኦሲ ባንሢዒንሢ
ዑኬኔ።

14 ቤርታ ኑና ፓቂ ዎላ ካኣሞ ላኣጌ ባኮ ሺኢሺ፥
ዓይሁዶና ዓይሁዴ ማዒባኣ ዓሶና ፔቴ ማሂ ቡኩሴሢ
ኪሪስቶሴኬ።

15 ኮሹሞ ዒንጋኒ ላምዖ ዴሮይዳፓ ዒዛና ፔቴ ማዓ፥
ፔቴ ዓኪዜርሢማሂማዣኒዎጎኮ ዓይሢፆናማዾ ጎይፆና
ፔ ሃይቦና ባይዜኔ።

16 ኪሪስቶሴ ፑርቶ ዓሶ ሱፆ ሚፆይዳ ሃይቂ፥ ዎላ
ካኣሙዋ ዓሶዋ ካንሢ ላምዖ ዜርፆ ፔቴ ማሂ ፆኦሲና ዎላ
ቡኩሴኔ።

17ዒዚሙኪዒንሢ ፆኦሲፓ ሃኪ ዓኣ ዓሶና ዑኬ ዓኣ
ዓይሁዶ ዓሶናም ኮሹሞ ዛላ ኬኤዜኔ።

18 ዬያሮ ኑኡኒ ቢያሢ ዒዛ ዛሎና ፔቴ ዓያናና ማዒ
ዓዳሢ ባንሢሙካኒ ዳንዳዓኔ።

19ዓካሪ ዒንሢ ፆኦሲምዱማዼዞንሢና ዎላ ፔቴ ዓጪ
ዓሲ፤ ሃሣ ፆኦሲማኣሪ ዓሲማዓንዳኣፓዓቴም ሃካፓሴካ
ዒንሢ ሾኦቺና ቤቲሙኬ ዓሲናቱዋሴ።

20 ፆኦሲ ማዾም ዳኪንቴዞንሢና ፆኦሲ ማሊፆ ኬኤዛ
ዓሳ ዓርቄ ቦኦኮላሢዳዒንሢማዢንቴኔ፤ ማኣሮኮዋ ሄሎ
ማዔ ሹጫሢ ዬሱስ ኪሪስቶሴኬ።

21ማኣሮ ማዦ ባካ ቢያ ዒዛና ካኣሚ ካኣሚ ጎዳም
ዱማዼ ጌኤሺማኣሪ ማዓኒ ማዢንታኔ።

22 ፆኦሲ ፔ ዓያኖና ዎርቃ ማኣሪ ማዓንዳጉዲ
ኪሪስቶሴ ዒንሢያ ማዣኔ።

3
ጳውሎሴ ዓይሁዴ ማዒባኣ ዓሶም ማዼ ባኮ

1 ዬያሮ ዒንሢ፥ ዓይሁዴ ማዒባኣ ዓሶም ዬሱስ
ኪሪስቶሴ ዛሎና ማዻሢሮ ቱኡቲ ዓኣ፥ ታኣኒ ጳውሎሴ
ፆኦሲ ሺኢቃኔ።

2 ዒንሢም ታ ማኣዳንዳ ማዾ ኮሹሞ ዒንጊፆና ፆኦሲ
ታኣም ዒንጌሢ ዒንሢ ዋይዜኔ።

3ቤርታ ታዒንሢምዻካና ፃኣፔሢጉዲ ፆኦሲ ዓኣሺንቴ
ባኣዚ ታና ፔጋሲ ዻዌኔ።

4 ሃሢ ታ ዒንሢም ፃኣፔሢ ዒንሢ ናባቤቶ ኪሪስቶሴ
ዛሎ ዓኣሺንቴ ባኮ ታ ዔሬያ ማዔሢዒንሢምጴዻንዳኔ።

5 ዬይ ዓኣሺንቴ ባካ ፆኦሲ ዓያኖ ዛሎና ፆኦሲም
ዱማዼ፥ ዒዛ ማዾም ዳኪንቴዞንሢና ዒዛኮ ማሊፆ
ኬኤዛዞንሢም ሃሢ ጴዼ ጎይፆ ሚናኣ ዎዶና ዓኣ ዓሶም
ጴዺባኣሴ።

6 ዬይያ፦ ኮዦ ሃይሶ ዛሎና ዓይሁዴ ማዒባኣ ዓሳ
ዓይሁዶ ዓሶና ዎላ ፆኦሲ ዒንጋ ዓንጆ ዔካያ፥ ፔቴ ዑሢኮ
ዱማ ዱማ ቤዞጉዲ ማዓያ ሃሣ ፆኦሲ ዬሱስ ኪሪስቶሴ
ዛሎና ዒንጌ ሃጊ ማዓንዳ ዎዞ ዎላ ዔካያ ማዔሢ
ዔያቶም ጴዺባኣሴ ጌይሢኬ።

7 ፆኦሲ ፔ ዎልቆና ማዻ ጎይፆ ታኣም ዒንጌ ኮሹሞ
ዒንጊፆና ሃያ ኮዦ ሃይሶ ማዾ ታ ማዻያ ማዔኔ።

8ዎዚ ታኣኒ ፆኦሲም ዱማዼ ዓሶይዳፓ ላኣፓ ማዔቴያ
ዛጳባኣ ኪሪስቶሴኮ ዖርጎቹሞ ዓይሁዴ ማዒባኣ ዓሶም
ታ ኬኤዛንዳጉዲ ሃይ ኮሹሞ ዒንጊፆ ማዻ ታኣም
ዒንጊንቴኔ።

9 ዬያጉዲ ሃሣ ቢያ ባኮ ማዤ ፆኦዛሢ ሃያኮ ቤርታኣ
ዎዶይዳ ዓኣቺ ጌሢ ዓኣ ዒዛኮ ማሊፃ ዓይጎ ማዔቴያ
ቢያሢምታዔርዛንዳጉዲሃይኮሹሞዒንጊፆማዻታኣም
ዒንጊንቴኔ።

10ዬይ ማዔሢ ሃሣኣ ዎዶ ሺኢጲፆ ማኣሮ ዓሶ ዛሎና
ጫሪንጫ ዓኣ ሱኡጎና ቢታንታ ዓኣ ማዢንቶና ፆኦሲኮ
ዔራቶዋ ዱማዱማ ጎይሢና ዔራንዳጉዲኬ።

11 ኑ ጎዳ፥ ዬሱስኪሪቶስቶሴ ዛሎና ፆኦሲ ዬያማዼሢ
ቤርታፓ ዓርቃዖ ማዻኒ ማሌ ጎይፆናኬ።

12ኪሪስቶሴ ኑ ጉሙርቄ ጎይፆና ፆኦሲ ቤርቶ ዒጊቹሞ
ባኣያ ዶዲ ኪሪስቶሴና ኑሙካኒ ዳንዳዓኔ።

13 ዬያሮ ሃይ ታና ዒንሢ ዛሎሮ ሄሌ ሜታሢ ዒንሢኮ
ቦንቾ ማዔሢሮ ሃጋኣ ዎዛ ባኣያ ዒንሢ ማዑዋጉዲ ታ
ዒንሢ ሺኢቃኔ።

ጳውሎሴኮ ዔፕሶኔ ዓሶም ሺኢጲፆ
14ዓካሪ ፆኦሲ፥ ዓዳሢቤርታጉምዓቲታሺኢቃሢዬያ

ዛሎኬ።
15 ጫሪንጮና ሳዖናይዳ ዓኣ ፔቴ ማኣሮ ዓሳ ሱንፆ

ዴንቃንዳሢ ፆኦሲዳፓኬ።
16 ዒንሢኮ ጋሮ ዒኖ ዶዲሻ ዎልቄ፥ ዓያኖ ዛሎና

ፆኦሲ ፔኤኮ ቦንቾ ዼኤፑማፓ ዒንሢም ዒንጋንዳጉዲ ታ
ሺኢቃኔ።

17 ዬያጉዲ ሃሣ ዒንሢኮ ጉሙርቂፆና ኪሪስቶሴ
ዒንሢ ዒና ናንጋንዳጉዲ፤ ሃሣ ዒንሢኮ ፃጶና ዓይፆና
ናሹሞና ዶዲማዓንዳጉዲ ታ ሺኢቃኔ።

18 ሃሣ ጊንሣ ኪሪስቶሴ ናሹሞኮ ዳልጉሞ፥
ዖዶሱሞ፥ ዼጉሞ፥ ሊካ ዔታዺፃኣ ዎማዒታቴ ፆኦሲም
ዱማዼዞንሢንታ ቢያ ዒንሢ ዔራንዳጉዲና፥

19 ዔርታያፓ ዑሣ ዓኣዼ ማዔ፥ ኪሪስቶሴኮ
ናሹሞ ዒንሢ ዔራንዳጉዲና ፆኦሲ ፓጬ ባኣዚ ባኣያ
ማዔሢጉዲዒንሢያያዺማዓንዳጉዲፆኦሲታሺኢቃኔ።

20 ዬያሮ ኑጊዳ ማዻ ዎልቆ ዛሎና ኑ ሺኢቃሢና
ማላሢናይዳፓ ዑሣ ዓኣዼ ማዻኒ ዳንዳዓ ፆኦዛሢም፥

21ሺኢጲፆ ማኣሮ ዓሶና ዬሱስ ኪሪስቶሴ ዛሎና ዎዶ
ቢያይዳ ቦንቾ ዒዛምማዖንጎ።

4
ኪሪስቶሴ ዓኣ ዓሶኮ ፔቱሞ

1ዓካሪ ፆኦሲ ዒንሢ ናንጎንጎ ጌዒ ዔኤሌ ናንጎ ዒንሢ
ናንጋንዳጉዲ ጎዳ ማዾ ዛሎሮ ቱኪንቲ ዓኣሢ፥ ታኣኒ
ዒንሢ ሺኢቃኔ።

2 ቢያ ዎዴ ሴካና ሃንጋና ዎሊ ናሽኪሢና ሃሣ
ሚጪንቲሢናኮሹሞናዳንዳዒሢናዓኣያማዒናንጉዋቴ።

3ኮሹሞና ናንጊ ናንጊ ዓያኖ ጌኤዦ ዛሎና ጴዻ ፔቱሞ
ናንጎ ዶዲ ካፑዋቴ።

4ዒንሢፔቴ ሃጊማዓዎዛምዔኤሊንቴያማዔሢጉዲ
ፔቴ ዑሢና ፔቴ ዓያናና ዒንሢኮ ዓኣኔ።

5ዬያጉዲ ሃሣ ፔቴ ጎዳ፥ ፔቴ ጉሙርቂሢና ፔቴ ዋኣሢ
ማስቲሢና ዓኣኔ።

6 ሃሣ ዬያ ቢያይዳፓ ዑሣ ማዔ፥ ቢያሢና ማዻ፥
ቢያሢና ናንጋ፥ ቢያሢኮ ዓዶ ማዔ፥ ፔቴ ፆኦሲ ዓኣኔ።

7 ጋዓንቴ ኪሪስቶሴ ዒንጋኒ ማሌ ጎይፆ ኑና ፔቴ
ፔቴሢም ፆኦሲኮ ኮሹሞና ዒንጎ ዒንጊፃ ዒንጊንቴኔ።

8ዬይያ፦
«ሌካዒኬስኬዎዶናሚርጌ ዓሲዲዒዔኪዒዓኣዼኔ፤

ሚርጌ ዓሲማኣ ሚርጌ ዒንጊሢ ዒንጌኔ»
ጌይንቴሢ ጉዲኬ።
9 ዓካሪ «ሌካ ኬስኬኔ» ጌይፃ ሊካ ሳዖ ዴሞ ኬዴያ
ማዒባኣያታቴ ሜሌ ዓይጎ ዻዋይ?
10ዬይሊካዴሞኬዴሢሳዖናጫሪንጮናዒኢካዓኣ ባኮ
ቢያናይዳጴዻያማዓኒጫሪንጮኮቢያዑፆኬስኬሢኬ።
11 ዒዚ ፔቴ ፔቴሢ ፆኦሲ ማዾም ዳኪንቴዞንሢ፥ ፆኦሲ
ማሊፆኬኤዛዞንሢ፥ ኮዦ ሃይሶኬኤዛዞንሢ፥ ፆኦሲ ዓሶ
ሄንቃዞንሢናዔርዛዞንሢማዓንዳጉዲዒንጊሢዒንጌኔ።
12 ዬያ ዒ ማዼሢ ዒዛኮ ዑፆ ማዔ፥ ሺኢጲፆ ማኣሮ
ዓሶ ዲቻኒና ዒዛ ጉሙርቃ ዓሶ ፆኦሲ ዓሲ ማዻ ማዾ
ማዻንዳጉዲ ጊኢጊሻኒኬ።

13 ዬያጉዲ ሃሣ ፆኦሲ ናዓሢ ጉሙርቂሢና ዔሪሢ ዛላና
ጴዻ ፔቱሞዴንቂ፥ ኪሪስቶሴ ፓጬባኣዚ ባኣያ ኩሙሢ
ማዔሢጉዲ ኑኡኒ ኩሙሢ ዓሲማዓንዳጉዲኬ።
14 ዓካሪ ሃካፓ ሴካ ዓሶኮ ዻቢሻ ጌሺፆ ዔርዚፆ ዢባሮና
ሴካ ሃንጋ ጌዒ ጌዒ ናይ ኑ ማዓዓኬ።
15 ዬያይዳፓ ጎኑሞ ናሹሞ ዓያናና ጌስቲ ጌስቲ ቶኦካሢ
ማዔ፥ ኪሪስቶሴ ማላኒ ቢያና ኑ ዲዲጫንዳኔ።
16 ዑፆኮ ዱማ ዱማ ዓኣ ቤዛ ካኣማሢ ኪሪስቶሴናኬ፤
ዑፃ ቢያ ዎላ ዓርቂንቲ ዓኣሢዱማዱማካኣማ ካራናኬ፤
ዬያሮ ፔቴ ፔቴ ዑፆኮ ቤዛ ፔኤም ዒንጊንቴ ማዾ ማዻዛ፥
ዑፃ ቢያ ናሹሞና ዲጪዲጪዼኤፓኔ።

ኪሪስቶሴና ጴዻ ዓኪ ናንጊ
17 «ሃይፓ ሴካ ፓሡዋ ማሊሢና ናንጋ፥ ዓይሁዴ

ማዒባኣ ዓሶጉዲ ናንጊፖቴ»ጌዒ ጎዳሱንፆና ታዒንሢም
ላቲ ዞራኔ፤

18 ዔያቶኮ ዒኖ ባይቂፆይዳፓ ዔቄያና ዔያታ
ጶቂሡዋኣሢሮ ዒና ዔያቶኮ ዹሜኔ፤ ፆኦሲ ዒንጋ
ናንጎይዳፓኣ ዔያታ ሃኬኔ።

19 «ዓሲ ዎዚ ጋዓንዳይ» ጋዓ ማሊሢ ዔያቶኮ
ባይቄሢሮ ፔና ፑርታ ማዾም ዓኣሢ ዒንጌኔ፤ ዬያሮ ቢያ
ዎዴ ቦርሲሳ ባኣዚ ማዻኒ ኮሺ ዔያታ ኮዓኔ።

20ዒንሢ ጋዓንቴ ኪሪስቶሴ ዛሎና ዔሬሢ ያዺቱዋሴ፤
21 ጎኔና ዒንሢ ዒዛ ዛሎ ዋይዜኔ፤ ጎኑሞ ዬሱሴና

ዓኣሢያ ዒዛይዳፓ ዒንሢ ዔሬኔ።
22 ዬያሮ ጌሺ ዒንሢ ጎሜ ባንሢ ዔኪ ዓኣዻ ማሊፆና

ፑርቴያ፥ ሚና ቤርታ ዒንሢ ናንጋ ናንጎ ሃሹዋቴ።
23ዒና ዒንሢኮ ላኣሚንቲ ዓኪ ማዖንጎ።
24 ጎኔ ፂሉሞና ፆኦሲም ዱማዺሢና ፆኦሲ ማላኒ

ማዢንቴ ዓኪ ዓሲ ማዑዋቴ።
25 ዬያሮ ሉኡዙሞ ጌስቲፖቴ! ቢያሢ ኑኡኒ ፔቴ

ዑሢኮ ዱማ ዱማ ቤሲ ማዔሢሮ ሴካና ሃንጋና ጎኑሞ ኑ
ጌስቶም።

26ዒንሢ ዻጋዼያ ማዔቴያ ጎሜ ማዓንዳ ጎይሢ ዔኪ
ዓኣዺፖቴ፤ ዻጎ ዒንሢኮ ዒንሢ ሃሹዋንቴ ዓቢ ጌሎፓ፤

27 ሃሣ ፃላሄማኣ ቤሲ ጌሢፖቴ።
28 ዉኡቃያ ዓኣቴ ሃይፓ ሴካ ዉኡቆፓ፤ ዬያይዳፓ

ሜታዼ ዓሲያ ማኣዳንዳ ሚኢሼ ዴንቃኒ ፔ ኩቻ ዶዲ
ማማዾንጎ።

29 ፔቴታዖ ዒንሢኮ ዻንጋፓ ፑርታ ዑኡሲ ኬስኮፓ፤
ጋዓንቴ ዓሲ ዶዲሻያና ፓሣ ባኣዚና ጌስቱዋቴ።

30 ዒንሢ ጋፒ ዓይላቶፓ ሻንቂንቲ ኬስካንዳ ኬሎ
ጎናሲ ዔርዛኒ ፆኦሲ ዒንሢም ዒንጌ፥ ጌኤዦ ዓያኖ
ዖዪሲፖቴ።

31ዒንሢዳፓ ፑርቱሞ ማሊሢ፥ ዻጋ፥ ጎሪንቲ፥ ዒላቲ፥
ጫሺንታ ዓይጌያ ፑርታ ባኣዚ ቢያ ሃኮንጎ።

32 ዎላ ሴካና ሃንጋና ኮሺ ዓሲ ሃሣ ዎሊም ማላ
ዓሲና ማዑዋቴ፤ ፆኦሲ ኪሪስቶሴ ዛሎና ዒንሢም ዓቶም
ጌዔሢጉዲዒንሢያ ዎሊም ዓቶም ጋዓያ ማዑዋቴ።

5
ፖዒ ናንጊ ናንጊሢ

1 ዓካሪ ዒንሢ ፆኦሲ ዒንሢ ናሽካያ፥ ዒዛኮ ናኣቶ
ማዔሢሮ ዒዛ ማሉዋቴ።

4:2 ቆላ. 3፡12-13። 4:8 ዓይኑ. 68፡18። 4:16 ቆላ. 2፡19። 4:22 ቆላ. 3፡9። 4:24ማዢ. ማፃ 1፡26፤ ቆላ. 3፡10። 4:25 ዛካ.
8፡16። 4:26 ዓይኑ. 4፡4። 4:32 ቆላ. 3፡13። 5:2ኬሲ. ማፃ 29፡18፤ ዓይኑ. 40፡6።

2 ኪሪስቶሴ ኑና ናሽኬሢና ፆኦሲ ዎዛሳ ሳውሞ ዓኣ
ዒንጎ ባኣዚማሂፔሼምፓሢኑጋይቴዓኣሢዒንጌሢጉዲ
ዒንሢያ ናሹሞና ናንጉዋቴ።

3 ማቾ ሃሣ ዓኒ ማዒባኣያና ላሂሢ፥ ቦርሲሳ ማዾ፥
ዓሲሮዛጊሱኡካዺሢማዔቴያዒንሢባኣካጴዾፓ፤ ዬይ
ጌኤሺ ማዔ፥ ፆኦዛሢ ዴሬም ኮይሳ ማዾቱዋሴ፤

4 ዒንሢ ፆኦሲ ጋላታንዳኣፓዓቴም ቦርሲሳ ባኣዚና
ፓሣ ባኣዚባኣ ጊኢጉዋ ሃይሴ ጌስታንዳያ ኮይሱዋሴ።

5 ማቾ ሃሣ ዓኒ ማዒባኣያና ላሃያኮ፥ ቦርሲሳ ማዾ
ማዻያኮ፥ሜሌካኣሺካኣሽኪሢጉዲዓሲሮዛጊሱኡካዻ
ዓሲኮ ኪሪስቶሴና ፆኦሲ ካኣቱሞናይዳ ቤሲባኣያ
ማዓንዳሢ ዔሩዋቴ።

6 ዬንሢ ባኮንሢ ዛሎና ፆኦሲም ዓይሢንቱዋ ዓሶ ዑፃ
ዒዛኮ ጎሪንቲ ሙካንዳሢሮ ዖኦኒያ ዒንሢ ጉሪ ማዔ
ሃይሴና ጌሾፓ።

7 ዬያሮ ዬንሢ፥ ዒዛም ዓይሢንቱዋ ዓሶና ዎላ ፔቴ
ማዒፖቴ።

8ቤርታ ዒንሢዹሚዳ ናንጋኔ፤ ሃሢ ጋዓንቴ ጎዳና ፖዓ
ዒንሢ ዓኣሢሮ ፖዖ ዓሳ ናንጋ ጎይፆ ናንጉዋቴ።

9 ዓይጎሮ ጌዔቴ ኮሹሞ ቢያ፤ ፂሉሞንታ ጎኑሞንታኮዋ
ዓኣፒ ጴዻሢ ፖዒዳፓኬ።

10 ዬያሮ ጎዳ ዎዛሳያ ማዓ ባካ ዓይጎታቴያ ዱማሲ
ዔሩዋቴ።

11 ዓኣፒባኣ ዹሞ ማዾ ዒንሢያ ማዻያ ማዒፖቴ፤ ፖዓ
ኬሲ ፔጋሲ ዻውዋቴ።

12 ዹሞ ማዾ ማዻ ዓሳ ዓኣቺ ማዻ ባኮ ዛሎ
ኬኤዛኒታዖ ቦርሳያኬ።

13 ቢያ ባኣዚ ፖዒዳ ኬስካዛ ዬይ ዓይጎ ማዔቴያ
ጌኤሽኪ ዔርታኔ።

14 ዎይቲ ጌዔቴ ቢያ ባኣዚ ፔጋሲ ዻዋሢ
ፖዒታሢሮኬ፤ ዬያሮ፦
«ኔኤኒ ሃይ ጊንዓሦ ጴጬ! ሃይባፓ ዔቄ!

ኪሪስቶሴ ኔኤም ፖዓንዳኔ» ጌይንቴኔ።
15 ዓካሪ ዒንሢ ዎማይዲ ናንጋንዳቴያ ኮሺ ማሉዋቴ፤

ዔራ ዓሲ ማዑዋቴ፤ ዔኤያ ዓሲ ጎይሢ ናንጊፖቴ።
16 ሃይ ዎዳ ፑርታ ማዔሢሮ ዓይጎ ካራና ማዔቴያ

ዒንሢ ዴንቄ ዎዶማና ማዻ ባኮ ዔሪ ማዹዋቴ።
17 ዬያሮ ጎዳኮ ማሊፃ ዓይጎታቴያ ዔራያ ማዑዋቴ፤

ዔኤያ ማዒፖቴ።
18ዒንሢ ባይሲንታ ባንሢ ዔኪ ዓኣዻያታሢሮ ዳጋሢ

ዑሺናማሢንቲፖቴ፤ ዬያይዳፓ ዓያና ጌኤሺቢታንቶዴሞ
ጌላያ ማዑዋቴ።

19 ፆኦሲም ማዓ ዓይኑሞና ፆኦሲ ሄርሺ ሄርሺ ዒንሢ
ዎላ ቡኬ ዎዶና ዓይናዹዋቴ፤ ዬያይዲ ዒኔፓ ጎዳ
ጋላቱዋቴ።

20 ኑ ጎዳሢ ዬሱስ ኪሪስቶሴ ሱንፆና ቢያ ባኣዚሮ
ፆኦሲ፥ ዓዳሢ ቢያ ዎዴ ጋላቱዋቴ።

21 ኪሪስቶሴ ቦንቾሮ ጌዒ ዒንሢ ፔቴ ፔቴሢ ዎሊም
ዓይሢንታያ ማዑዋቴ።

ዓኒና ማቾና ዛላ
22 ዒንሢ፥ ላኣሎ ናኣታ! ጎዳ ዬሱሴም ዒንሢ

ዓይሢንታሢጉዲዒንሢኮ ዓኒንሢም ዓይሢንቱዋቴ፤
23 ዓይጎሮ ጌዔቴ ኪሪስቶሴ ሺኢጲፆ ማኣሮ ዓሶኮ

ዑፃ ቶኦኪ ማዔሢጉዲ ዓኒያ ማቾኮ ቶኦኪኬ፤ ዬያጉዲ

ኪሪስቶሴ ፔኤኮ ዑፆ ማዔ፥ ሺኢጲፆ ማኣሮ ዓሶ
ዻቂሻሢኬ።

24ሺኢጲፆ ማኣሮ ዓሳ ኪሪስቶሴም ዓይሢንታሢጉዲ
ማቾንሢ ቢያ ባኣዚና ፔ ዓኒንሢም ዓይሢንቶንጎ።

25 ዒንሢ፥ ዓቲንቃ! ኪሪስቶሴ ሺኢጲፆ ማኣሮ
ዓሶ ናሽኬሢና ፔ ቶኦኮዋ ዔያቶ ጋቴ ሃይቢም ዓኣሢ
ዒንጌሢጉዲዒንሢያ ዒንሢ ላኣሎ ናሽኩዋቴ፤

26 ኪሪስቶሴ ዬያ ማዼሢ ሺኢጲፆ ማኣሮ ዓሳ
ፆኦሲምዱማዼያማዓንዳጉዲጌይኬ፤ ዒዔያቶ ፆኦሲም
ዱማሴሢያቃኣሎዛሎናሃሣዋኣሢናኣማስኪጌኤሺኬ።

27ዬያይዲ፦ ኪንሢ፥ ዓኣፒ ካራ ቱኪሢ፥ ፑርታ ባኣዚያ
ፔቴታዖ ባኣያ፥ ጌኤሺ፤ ሃሣ ሚዛጲ ሺኢጲሢ ማኣሪ ዓሲ
ማሂ ፔ ቤርቶ ዒንሢ ዒ ሺኢሻኒኬ።

28 ዓኒንሢ ፔና ናሽካሢጉዴያ ፔ ማቾንሢ ናሽካኒ
ኮይሳኔ፤ ፔ ማቾ ናሽካሢ ፔና ናሽካኔ።

29 ዎይቲ ጌዔቴ ፔና ዒፃ ዓሲ ዖኦኒያ ባኣሴ፤ ጋዓንቴ
ኪሪስቶሴሺኢጲፆማኣሮ ዓሶሙኡዚሙኡዚካፓ ጎይፆ
ዒዚሙኡዚሙዒሙዒ ፔናኣ ካፓኔ።

30 ኑኡኒ ኪሪስቶሴ ዑፆኮ ዱማዱማቤዞኬ፤
31 «ዓሲ ዬያሮ ዓዶና ዒንዶና ሃሺ ማቾና ዎላ

ፔቴ ማዓኔ፤ ላምዖንሢያ ፔቴ ዓሲ ዑሢጉዲ ማዓኔ»
ጌይንቴኔ።

32 ዬይ ዼኤፒ ዓኣሺንቴ ባኣዚኬ፤ ሃያ ታ ጋዓሢ
ኪሪስቶሴና ሺኢጲፆ ማኣሮ ዓሶና ማላታ ማሂኬ።

33 ጋዓንቴ ሃይ ባካ ዒንሢማ ማዓያኬ፤ ዬያሮ ዓኒ ፔ
ማቾ ፔናጉዲማሂ ናሽኮንጎ፤ ማቻኣ ዓኒ ቦንቾንጎ።

6
ናኣቶና ሾዔ ዓሶና ዛላ

1 ናይዮቴ! ጎዳ ዬሱሴሮ ዒንሢ ማዔ ጎይፆና ዒንሢ
ሾዔ ዓሶም ዓይሢንቱዋቴ፤ ዓይጎሮ ጌዔቴ ዬይ ባካ
ኮይሳያታሢሮኬ።

2 «ኔ ዓዶና ኔ ዒንዶና ቦንቼ» ጋዓ ቤርታኣ ዓይሢፆይዳ
ዓኣ ሃጊ ማዓ ዎዛ፥

3«ቢያባኣዚኔኤምኮሽካንዳኔ፤ ናንጎሌዓኣሳዓኔኤም
ዖዶቃንዳኔ» ጋዓያኬ።

4 ዒንሢ ሾዔ ዓሳ! ጎዳ ዬሱስ ኪሪስቶሴ ዓይሣ
ዓይሢፆ ጎይፆ ዞሪዲቹዋቴ፤ ናኣቶዒንሢኮ ጎሪ ዻጋሲሢና
ፑርቱሞ ማሊሲሲፖቴ።

ማዺሻ ዓሲና ዓይሌና ዛላ
5 ዓሲም ዓይሌ ማዒ ማዻዞንሢዮቴ! ዒንሢ ማዺሻያ

ማዔዓሶምዒጊቹሞናቦንቺዓይሢንቱዋቴ፤ኪሪስቶሴም
ዒንሢማዻ ጎይፆ ፒዜ ዒናና ዓይሢንቱዋቴ።

6ዒንሢ ዓይሢንታንዳሢያ ፆኦሲማሊፆዒናፓኩንሣ፥
ኪሪስቶሴም ማዻ ዓሶጉዲ ማዓንዳኣፓዓቴም ዓሲ
ዎዛሳኒ ጌዒ ዓሲ ቤርቲም ጴዺሢሮ ማዖፓ።

7 ዓሲም ማዒባኣንቴ ጎዳ ዬሱስ ኪሪስቶሴም ማዻያ
ማዒ ናሽኪ ኮሺ ማሊሢና ማዹዋቴ።

8 ዓይጎሮ ጌዔቴ ዓይላሢ ማዔቴያ ማዺሻሢ ፔቴ
ፔቴሢ ማዼ ኮዦ ማዾሮ ጎዳ ዬሱሴ ኮይላፓ ዒንጊንታ
ባኣዚ ዔካንዳያ ማዔሢዒንሢ ዔራኔ።

9 ሃሣ ዒንሢ ዓሶ ማዺሻ ዓሳ! ዓሲ ዱማሱዋ፥
ዒንሢንታ ዔያቶንታኮ ጎዳ ጫሪንጮይዳ ዓኣሢ ዔሪ

5:16 ቆላ. 4፡5። 5:20 ቆላ. 3፡16-17። 5:22 ቆላ. 3፡18፤ 1ጴፂ. 3፡1። 5:25 ቆላ. 3፡19፤ 1ጴፂ. 3፡7። 5:31 ማዢ. ማፃ 2፡24።
6:1 ቆላ. 3፡20። 6:3ኬሲ. ማፃ 20፡12፤ ላሚ. ዎማ 5፡16። 6:4 ቆላ. 3፡22-25። 6:9 ላሚ. ዎማ 10፡17፤ ቆላ. 3፡25፤ 4፡1።

ዔያቶ ዲቃሢፆ ሃሺጋፓ ዒንሢም ማዻ ዓሶም ኮሺ
ማዹዋቴ።

ፆኦሲ ዒንጋ ዖሎ ዓንጋሞ
10ዓካሪ ጎዳና ዒዛኮ ዼኤፖ ዎልቆና ዶዱዋቴ፤
11 ፃላሄኮጌኖማዾዒንሢባሻኒዳንዳዓንዳጉዲፆኦሲ

ዒንጋ ዖሎ ዓንጋሞ ቢያ ዓርቁዋቴ።
12 ዓይጎሮ ጌዔቴ ኑኡኮ ዖላ ዓሲናቱዋንቴ ሃያ ዹሞ

ዓጮዎይሣ፥ ቢቶማዔያ፤ ሃሣ ሃያ ዓጮኮ ዎልቆማዔያ፥
ሳዖ ዑፃ ዢባራ ዓኣ ፑርቶ ዓያኖናኬ።

13 ዬያሮ ፆኦሲ ዒንጋ ዖሎ ዓንጋሞ ጉቤ ዓርቁዋቴ!
ዬያይዲ ፑርታ ኬሊ ዒንሢ ሄላኣና ዒንሢ ሞርካሢኮ
ዎልቆ ቃዚ ጋፒንፆ ሄላኒ ዖሌስካፓ ዶዲ ዒንሢ ዔቃኒ
ዳንዳዓኔ።

14 ዓካሪ ፂኢቶ ዓርቃ ቡራሾጉዲ ጎኑሞ ኬርና ቱኡቲ፥
ፂሉሞዋ ዖሎሮ ዳዳ ማኣዖ ዓንጎጉዲማይንቲ፥

15 ኮዦ ሃይሶ ቃኣሎ ቶካ ዱርሲጉዲ ዓኣሢ፥ ጊኢጊ
ዔቁዋቴ፤

16ሃሣታሚሎስቶጉዲዔኤታ፥ ፃላሄኮፓልዖሜንሣኒ
ዳንዳዓንዳጉዲ ቢያፓ ዑሣማዔ ጉሙርቂፆ ጊቲማማሂ
ዓርቁዋቴ።

17ዬያጉዲሃሣዻቂንቶቶኦካዓጎ ዖሎዓንጎቆኦቦጉዲ
ዓጊ፥ ፆኦሲኮ ቃኣሎዋ ዓያና ጌኤሺ ጬንቻ ዓፓሮ ማሂ
ዓርቁዋቴ።

18 ዒንሢም ኮይሳ ባኮ ቢያ ዒንሢ ሺኢቃኣና ዓያና
ጌኤሺና ቢያ ዎዴ ሺኢቁዋቴ፤ ዬያይዲ ዶዲ ጴጩዋቴ፤
ኪሪስቶሴ ጉሙርቃ ዓሶማኣ ቢያ ዋሉዋዖ ሺኢቁዋቴ፤

19 ኮዦ ሃይሶኮ ዓኣሺንቴ ባኮ ዒጊጩዋዖ ታኣኒ ዓሶ
ዔርዛንዳጉዲ፤ ሃሣ ታ ኬኤዛ ዎዶና ኮይሳ ቃኣላ ታኣም
ዒንጊንታንዳጉዲ ሺኢቁዋቴ።

20 ሃሢያ ታ ካኖ ቢራቶና ቱኡቲ ዓኣዖ ዬያ ኮዦ
ሃይሶኮ ታኣኒ ኪኢታ ዓሲኬ፤ ዬያሮ ታኣም ኮይሳሢጉዲ
ዒጊጩዋዖ ታኣኒ ኬኤዛንዳጉዲ ሺኢቁዋቴ።

ጋፒንፆ ሳራሢፆ
21 ኑ ዒዛ ናሽካ፥ ኑኡኮ ዒሻሢ፥ ጎዳ ዬሱስ ኪሪስቶሴ

ማዾ ጉሙርቂንቲ ማዻያ ማዔሢ፥ ቲኪቆሴ ታ ዛሎ፤ ሃሣ
ታ ዓይጎማዻቴያ ዒንሢ ዋይዛንዳጉዲቢያ ባኮዒንሢም
ዒኬኤዛንዳኔ።

22 ዬያሮ ኑኡኒ ዎይቲ ዓኣቴያ ዒንሢ ዔራንዳጉዲና
ዒንሢያ ዒ ዶዲሻንዳጉዲ ጌዒ ዒዛ ታ ዒንሢ ኮይላ
ዳኬኔ።

23 ፆኦሲ፥ ዓዳሢና ጎዳ ዬሱስ ኪሪስቶሴናይዳፓ ማዔ
ኮሹሞና ናሹሞና ሃሣ ጉሙርቂሢና ዎላ ኪሪስቶሴ
ጉሙርቃዞንሢም ቢያ ማዖንጎ።

24 ጋፑዋ ናሹሞና ኑ ጎዳ፥ ዬሱስ ኪሪስቶሴ ጉሙርቂ
ናሽካዞንሢም ቢያ ፆኦሲኮ ኮሹሞ ዒንጊፃ ዒንጊንቴያ
ማዖንጎ።

6:14ዒሲ. 11፡5፤ 59፡17። 6:15ዒሲ. 52፡7። 6:17ዒሲ. 59፡17። 6:21 ዳኪ. ማዾ 20፡4፤ 2ፂሞ. 4፡12። 6:22 ቆላ. 4፡7-8።

ፆኦሲማዾምዳኪንቴ ጳውሎሴ
ኪኢቶ

ፒልጲሲዮሴ ዓጮዓሶም
ዓይፆ ካሮ

ጳውሎሴ ፒልጲሲዮሴ ዓሶም ፃኣፔ ኪኢታ ፃኣፒንቴሢ
ሮሜ ዓጮ ዴማ ማዔ፥ ሜቄዶኒያ ዓጮይዳ፥
ፒልጲሲዮሴ ካታማ ዓኣ ሺኢጲፆ ማኣሮ ዓሶምኬ፤ ዬና
ሺኢጲፆ ማኣሬላ ጳውሎሴ ዓውሮፓ ዓጮይዳ ቤርታ
ዔቂሴዜሎኬ፤ ኪኢታ ፃኣፒንቴሢ፦ ኪሪስቶሴ ጉሙርቃ
ሜሌ ማዻ ዓሳ ጳውሎሴ ዒፂ፥ ዒዛ ማካ ዎዶና ሃሣ
ፒልጲሲዮሴ ሺኢጲፆ ማኣሮይዳ ዔቄ ሉኡዙሞና ዔርዛ
ዓሶ ዛሎና ዒና ዒዛኮ ዖዪ፥ ቱኡዞ ማኣራ ዒ ዓኣዖኬ፤
ዬይ ያዺ ማዔቴያ ጳውሎሴ ዬሱስ ኪሪስቶሴና ዓኣ
ጉሙርቂፆና ሚርጌና ካፄያ ማዔሢሮ ሃኖ ኪኢቶይዳ
ሚርጌና ጴዻ ባካ ዎዛና ዒናፓ ፆኦሲ ዓያናና ዶዲሢ
ዛላኬ።
ሃኖ ኪኢቶ ጳውሎሴ ፃኣፒሴ ባካ ዒዛኮ ሜታሢ ዎዶና

ዒዛ ማኣዳኒ ማኣዳ ዳኪንቴያታሢሮ ፒልጲሲዮሴይዳ
ዓኣ ኪሪስቶሴ ጉሙርቃ ዓሶ ጋላታኒኬ፤ ዒዛንታ
ዔያቶንታ ዱማ ዱማ ሜታ ሄሌያ ማዔቴያ ዒጊጩዋዖ
ጉቤ ዒናፓ ጉሙርቂሢ ዔያቶኮ ዓኣያ ማዓንዳጉዲ
ቃሲ ዔያቶ ዶዲሻኔ። ዖቶርሙሞና ሄርሺንቲና ሃሺ
ዬሱስ ኪሪስቶሴኮ ሼሌዑሞና ሚርጌና ዎሊ ሚጪንታያ
ማዓንዳጉዲ ኮሺ ዔያቶም ላቲ ኬኤዛኔ። ዔያታ ዬሱስ
ኪሪስቶሴና ዎላ ማዒፆና ዴንቄ ናንጋ ፆኦሲኮ ኮሹሞ
ዒንጊፆይዳፓ ማዔያ፤ ሃሣ ጉሙርቂሢና ዔያታ ዴንቄያ
ማዓንዳኣፓዓቴም ዓይሁዴ ዓሶኮ ዎጎ ማዺ ኩንሥሢና
ጴዼያቱዋሴ ጌይ ዔያቶም ጶቂሢ ኬኤዛኔ። ዬሱስ
ኪሪስቶሴና ፔቴ ማዒ ናንጋዞንሢም ቢያ ፆኦሲ ዒንጋንዳ
ኮሹሞንታ ዎዞንታ ዛሎዋ ዔያቶም ዒ ፃኣፔኔ።
ሃና ኪኢታ ዱማዺ ዔርታሢ፦ ዎዛንታ ጉሙርቂሢንታ

ፔቱሞንታ ሃሣ ኪሪስቶሴ ጉሙርቂ ናንጎ ናንጊና
ዶዲሢንታ ዛላ ፔጋሲ ዔርዚፆናኬ፤ ቃሳዖ ጳውሎሴ
ፒልጲሲዮሴ ሺኢጲፆ ማኣሮ ዓሶ ሚርጌና ናሽካያ ማዒፆ
ዛሎ ኬኤዛኔ።
ማፃኣፔላዱማዱማዓርቄ ባኮ
ዓይፆ ካሮ (1፡1-11)
ጳውሎሴ ዓኣ ጎይፆ (1፡12-26)
ኪሪስቶሴና ጴዻ ናንጊ (1፡27—2፡18)
ጳውሎሴና ዎላ ማዻ ዓሶ (2፡19-30)
ሉኡቂዔርዛ ዓሶም ላቲኬኤዚንቴ ባኣዚ (3፡1—4፡9)
ጳውሎሴኮ ፒልጲሲዮሴ ዓሶ ጋላቲፆንታ ጋፒንፆ
ሳራሢፆ (4፡10-23)

ጳውሎሴ ዳኬ ሳራሢፆ
1 ሃይ ኪኢታ ዬሱስ ኪሪስቶሴም ማዻያ ማዔ፥

ጳውሎሴና ፂሞቴዋሴናይዳፓ ዳኪንቴያኬ፤
ዳኪንቴሢያ ፒልጲሲዮሴ ካታማ ናንጋ ዬሱስ

ኪሪስቶሴ ጉሙርቂፆና ፆኦሲም ዱማዼ ዓሶና ሺኢጲፆ
ማኣሮ ዎይሣ ዓሶና ዲያቆኔ ማዒ ዔያቶ ማኣዲ ማዻ
ዓሶናምኬ፤

2ኑኡኮዓዳሢ፥ ፆኦዛሢዳፓ፤ዬያጉዲሃሣ፥ ጎዳዬሱስ
ኪሪስቶሴይዳፓ ፆኦሲኮ ኮሹሞዒንጊፆና ዎዛና ዒንሢም
ማዖንጎ።

ጳውሎሴኮ ጋላቶ ሺኢጲፆ
3ዒንሢ ታ ጶቂሣ ዎዶና ቢያ ታ ፆኦዛሢ ታኣኒ ጋላታኔ።
4 ዒንሢ ቢያሢም ታ ሺኢቃኣና ዼኤፒ ዎዛና ታ

ሺኢቃኔ።
5 ታኣኒ ፒልጲሲዮሴ ካታሞ ሄሌ ኬላፓ ዓርቃዖ ሃኖ

ሄላንዳኣና ኮዦ ሃይሶ ኬኤዚፆ ማዾና ታኣና ዎላ ዒንሢ
ማዔሢሮ ፆኦሲ ታ ጋላታኔ።

6 ዬሱስ ኪሪስቶሴ ማዒ ሙካ ኬሎና ኩንሣኒ ዬያ
ኮዦ ማዾ ዒንሢና ማዻኒ ዓርቄ ፆኦዛሢ ሃሢያ ማዺሺ
ዴዴዓንዳሢ ታ ጉሙርቃኔ።

7 ታ ዒንሢ ዛሎ ዬያይዲ ማላንዳያ ኮይሳኔ፤ ዓይጎሮ
ጌዔቴ ጎኔ ዒናፓ ታ ዒንሢ ናሽካያታሢሮኬ፤ ሃሣ ታ
ዒንሢሮ ዬያይዲ ማላሢ ኮዦ ሃይሶ ዛሎ ዖኦጪንታ
ባኮሮ ማሂ ታ ኬኤዛ ዎዶና፤ ሃሣ ታ ሃይካ ቱኡዞ ማኣራ
ኬኤዛኣና ዒንሢ ታኣና ዎላ ፆኦሲኮ ኮሹሞዒንጊፆ ዔካያ
ማዔሢሮኬ።

8 ዬሱስ ኪሪስቶሴ ዒንሢ ናሽካሢጉዲ ታኣኒያ ዒንሢ
ናሽካያ ማዒ ዒንሢ ጶቂሣሢኮ ፆኦሲ ማርካኬ።

9 ናሹማ ዒንሢኮ ዔራቶና ጶቂሥሢና ዓኣያ ማዒ፥
ዳልጊ ዳልጊ ዓኣዻንዳጉዲ ታ ፆኦሲ ሺኢቃኔ።

10 ዬይ ዑሣ ዓኣዼ ኮዦ ባኮ ዱማሲ ዒንሢ
ዔራንዳጉዲና ኪሪስቶሴማዒሙካኬሎና ጌኤሺ፤ ሃሣ
ቦሂሳ ባኣዚያ ባኣያ ማዒ ዒንሢ ጴዻንዳጉዲኬ።

11 ያዒ ማዒፆና ዬሱስ ኪሪስቶሴ ዒንሢም ዒንጋ
ፂሉሞ ዓኣፖና ኩሚ ፆኦሲ ቦንቻያና ጋላታያ ዒንሢ
ማዓንዳኔ።

ጳውሎሴኮ ቱኪንቲፃ ኮዦ ሃይሶ ኬኤዚፆ ላኣጊባኣሢ
12 ታ ዒሾንሦ! ታ ሚሾንሦ! ታጊዳ ሄሌ ባካ ቢያ

ኮዦ ሃይሶ ማዾ ባሼና ዳልጋንዳጉዲ ማሄሢ ዒንሢ
ዔራንዳጉዲ ታ ኮዓኔ።

13 ታኣኒ ቱኡቴሢ ኪሪስቶሴኮ ኮዦ ሃይሶ ኬኤዚፆ
ዛሎናታሢ ሮሜ ዓጮ ካኣቲ ማኣሮ ካፓ ዓሶንታ ሜሌ
ዓሳኣ ቢያ ታና ዔሬኔ።

14 ታ ቱኡቴቴያ ኪሪስቶሴ ጉሙርቃ፥ ታ ዒሾንሢና ታ
ሚሾንሢናፓ ሚርጌዞንሢ ፆኦሲ ቃኣሎ ዒጊቹሞ ባኣያ
ኬኤዛኒ ዳንዳዔኔ።

15 ጋዓንቴ ፔቴ ፔቴዞንሢ ኮዦ ሃይሶ ኬኤዛሢ
ቄኤሙሞና ዒፂሢ ዓያናናኬ፤ ዛላ ኬኤዛሢ ፒዜ
ዒናፓኬ።

16ዬንሢ ኮዦ ሃይሶ ፒዜ ዒናፓ ኬኤዛዞንሢ ናሹሞና
ኬኤዛኔ፤ ዔያታ ዬያማዻሢታኣኒኪሪስቶሴኮኮዦ ሃይሶ
ዛሎሞኦታንዳጉዲ ፆኦሲ ታና ዶኦሬሢ ዔራሢሮኬ።

17 ሃንጎዋታ ኮዦ ሃይሶ ዎቢሲ ኬኤዛሢ ፔና ዼግ
ዼጊዳኒ ዓኣ ማሊፆይዳፓ ዔቄያና ቱኡዞኮ ጊዳ ቃሲ ታና
ሜቶ ሄሊሳኒ ማሊኬ።

18 ዬይ ያዺ ማዔቴያ ዬይ ቢያ ታና ዎዎዛሳኔ፤ ሴካ
ቤርታ ዓኣ ዎዛ ታኣኮ ሃያኬ ጌይንቱዋያኬ፤ ዎይቲ ጌዔቴ
ኮሺና ማዖም ፑርታ ማሊሢና ኪሪስቶሴኮ ኮዦ ሃይሳ
ኬኤዚንታሢሮኬ።

19ሜሌ ሃሣ ታና ዎዛሳ ባካ ዒንሢ ሺኢጲፆና፤ ሃሣ
ዬሱስ ኪሪስቶሴኮ ዓያኖ ጌኤዣ ታና ማኣዴም ታኣኒ
ቱኡዛፓ ቡሊንታንዳሢ ታ ዔሬሢሮኬ።

1:1 ዳኪ. ማዾ 16፡12። 1:13 ዳኪ. ማዾ 28፡30።

20 ዬያሮ ዓይጎ ባኣዚናኣ ታ ባሺንቲንዱዋኣሢ ጉቤ
ዒናፓ ሃጊ ማዓንዳ ዎዛ ጌሢ ታ ጉሙርቃኔ፤ ዬያጉዲ
ሃሣ ቤርታኣስካፓ ባሼና ሃሢ ታ ናንጌቴያ ሃይቄቴያ
ታኣና ኪሪስቶሴ ቦንቺንታንዳጉዲማሃኒጫርሹሞ ታኣኮ
ዓኣኔ።

21ዬያሮ ታኣኮ ናንጎ ጌይፃ፦ ኪሪስቶሴና ናንጊሢኬ፤ ታ
ሃይቄቴያ ዑሣ ዓኣዼ ኮሺ ታኣም ማዓኔ።

22ታኣኮ ኪሪስቶሴና ማዒ ናንጊፃ ዓኣፒ ማዾ ማዺሻያ
ማዔቴ፥ ሃሢ ናንጊና ሃይቢናይዳፓ ዎኖ ታ ዶኦራንዳቴያ
ታኣም ዔርቱዋሴ።

23 ዬንሢ ላምዖ ማሊፆንሢና ታ ሜታዻኔ፤ ፔቴ ዛሎና
ሃካ ናንጊፆይዳፓ ሃይቢና ዱማዺ፥ ኪሪስቶሴና ዎላ ታ
ናንጋኒ ኮዓኔ፤ ዓይጎሮ ጌዔቴ ኪሪስቶሴና ማዒፃ ቢያፓ
ባሼ ታኣም ማዔሢሮኬ።

24ሜሌ ዛሎና ዒንሢ ማኣዳኒ ታኣኮ ሃካ ሳዓ ናንጊፃ
ሚርጌ ኮይሳያ ማዔሢ ታ ዛጋኔ።

25ታኣኮ ዬኖ ዛሎማሊፃ ባሼያማዔሢሮ ሃይቢዳፓ ታ
ዓቲዒንሢና ዎላ ናንጋንዳሢ ታጉሙርቃኔ፤ ያዺማዔቴ፦
ኪሪስቶሴ ጉሙርቂ ዲጪሢና ዎዛና ዒንሢ ዴንቃንዳኔ።

26ላሚዒንሢ ኮይላ ታሙካኣና ታ ዛሎና ኪሪስቶሴና
ዒንሢኮ ዓኣ ዎዞና ዒንሢሚርጌና ዎዛዻንዳኔ።

27 ዓካሪ ቢያፓ ባሼ ማዔ ባካ ዓይጎዳይ ጌዔቴ፦
ናንጋ ዒንሢኮ ኪሪስቶሴ ኮዦ ሃይሶ ጋላቲሳያ ማዓኒ
ኮይሳሢኬ፤ ዬይ ያዺማዔቴ ታዒንሢሙኪዛጌቴያ ሃኬ
ማዔቴያ ፔቴ ማሊሢና ዶዲ ዒንሢ ዔቃንዳሢንታ ኮዦ
ሃይሶ ማዾ ዶዲ ዒንሢማዻንዳሢ ታ ጉሙርቃኔ።

28 ዓይጎ ባኣዚናኣ ማዖም ዒንሢ ማዾ ማካ ዓሶ
ዒጊጪፖቴ፤ ዬይ ዒንሢኮ ጫርሹማ ዔያቶም ባይሲንታ
ማላታ ማዓዛ ዒንሢም ጋዓንቴ ዻቂንታም ፆኦሲ ዒንጌ
ማላታ ማዓንዳኔ።

29 ኪሪስቶሴ ዛሎ ዒንሢ ሜቶ ዔካንዳጉዴያ
ማዓንዳፓዓቴም ዒዛ ጉሙርቃንዳጉዲ ሌሊ ሃይ
ፆኦሲኮ ኮሹሞ ዒንጊፆ ማዻ ዒንሢምዒንጊንቲባኣሴ።

30 ዬያሮ ሃሢ ዒንሢ ታኣና ዎላ ሜታዻያ ማዔኔ፤ ዬይ
ሜታሢ ሃያኮ ቤርታ ታና ሄሌሢና ሃሢያ ታኣኒ ሜታሢዳ
ዓኣሢ ዒንሢ ዋይዛሢኬ።

2
ኪሪስቶሴ ዻዌ ሼሌዑሞ

1 ኪሪስቶሴሮ ዒንሢ ማዔሢሮ ዒዛና ዒንሢ ዎልቄ
ዴንቄኔ፤ ሃሣ ዒዛ ናሹሞና ዒንሢ ዶዴኔ፤ ዓያኖ ጌኤዦ
ዛሎናኣ ፔቱሞ ዒንሢ ዴንቄኔ፤ ዎላ ዒንሢ ኮሹሞና
ሚጪንቲሢና ናንጌኔ፤

2ዬያሮፔቴማሊሢና ናሹሞዓያናናዎላጊኢጊ ናንጊሢና
ታኣኮ ዎዞ ኩሙሢ ዎዛ ማሁዋቴ።

3ሚርጌናሼሌዔማዒ፥ሜሌዓሶዒንሢዳፓባሼማሂ
ዛጉዋቴ፤ ፔና ናሽኪሢና ሃሣ ዬያጉዲ፦ «ታ ጊዳፓ ሜሌ
ዖናዳይ?» ጋዓ ሄርሺንቲና ዓይጎ ባኣዚያ ማዺፖቴ።

4 ሃሣ ዬያጉዲ ፔቴ ፔቴሢ ፔኤም ኮይሳ ባኮ
ሌሊቱዋንቴ ሜሌ ዓሲማኣ ማዓንዳ ባኣዚ ማሎንጎ።

5ዬያይዲዬሱስኪሪስቶሴዒንሢዻዌሼሌዑሞማዻ
ዒንሢ ናንጎይዳ ጴዻንዳያ ኮይሳኔ።
6ዒ ፔኤሮ ፆኦሲታዖ

ፆኦሲና ዎላ ዒዛ ሄኮ ማሃ
ዒዛኮ ፆኦሱሞ ዓርቂ ዴዓኒ ኮይባኣሴ።

7 ጋዓንቴ ዒዚ ፔና ጉሪ ማሄኔ፤

ዓይሌ ማሎዋ ዔኬኔ፤
ሃሣ ዓሲ ማዒያ ጴዼኔ፤

8ዓሲ ማዔዖዋ ሼሌዑሞና ፔ ቶኦኮ ሂርኪዴኔ፤
ሃይቢ ሄላንዳኣና
ዬይያ ፑርቶ ዓሶ ሱፆ ሚፆይዳ ሱፂንቲ ሃይቃኒ
ዓይሢንታያ ማዔኔ።

9ዬያ ዛሎሮ ፆኦሲ ዒዛ ቢያፓ ዑፃ ዼጊዴኔ፤
ሱንሢ ቢያይዳፓ ባሼ ሱንሢ
ዒዛም ጌሤኔ።

10ዬያሮ ዬሱሴ ሱንፆ ቦንቺ
ጫሪንጮና ሳዖናይዳ ሃሣ ሳዖኮዋ ዴማ ዓኣሢ ቢያ
ዒዛም ጉምዓታንዳኔ።

11 ሃሣ ዔያታ ፔ ዻንጎና
«ዬሱስ ኪሪስቶሴ ጎኔ ጎዳኬ» ጌዒማርካዺሢና
ፆኦሲ፥ ዓዳሢ ቦንቻንዳኔ።

ዓጮ ዓሶም ፖዒማዒሢ
12 ታ ዒጊኖንሢዮቴ! ታኣኒ ዒንሢና ዎላ ማዔ ዎዶ

ቢያና ዒንሢ ዓይሢንታያኬ፤ ዓካሪ ባሼና ታ ዒንሢዳፓ
ሃኬ ዎዶናኣ ዓይሢንታያ ማዓንዳጉዲ ታ ዒንሢ ዞራኔ።
ዬያሮ ዒንሢ ፔቴ ፔቴሢኮ ዓኣ ዻቂንታ ጋፒንፆ ሄላንዳኣና
ዶዲ ዴዓንዳጉዲ ፆኦሲ ዒጊጪሢና ቦንቺሢና ዶዲ
ማዹዋቴ።

13 ዓይጎሮ ጌዔቴ ዒዛ ማሊፆጉዴያ ዓይሢንቲሢና
ናሽኪ ዔኤዒሢና ዒንሢም ዒንጊ ዒንጊ ማዻሢ
ፆኦሲታሢሮኬ።

14 ዓይጎ ማዾዋ ዒንሢ ማዻ ዎዶና ጉንዱሚ ጉንዱሚ
ጎሪንቲያ ዎላ ጎሪንቲ ማርሚፖቴ።

15 ያዺዴቴ ሃያ ዎርቆ ጎይፃ ዔርቱዋ ሾይንቶ ዓሶ ባኣካ
ቦሂሳ ባኣዚ ባኣያ፥ ጌኤሺ ፆኦሲ ናይ ማዒ፥ ዦኦጌጉዲ
ፖዒ ዒንሢ ጴዻንዳኔ።

16ዬይ ያዺማዓንዳሢ ናንጊዒንጋያማዔ፥ ኮዦ ሃይሶ
ሃሹዋዖ ዒንሢ ኬኤዛኒ ዳንዳዔቶኬ፤ ዬያ ጎይፆና ታኣኮ
ጳዦ ማዔቴያ ማዻ ጉሪ ማዒ ዓቲንዱዋኣሢሮ ኪሪስቶሴ
ማዒሙካኣና ታና ሄርሺንቲሳንዳ ባኣዚ ዓኣኔ ጌይሢኬ።

17 ፆኦሲም ጉሙርቂሢና ዒንሢዒንጎ ባኮ ሺኢሻኣና ታ
ሼምፓሢያ ቃሲ ዋሆ ዑዦጉዲ ማዒ ዒንጊንታያታቴ ታና
ዎዛሳያ ማዓንዳኔ፤ ዒንሢያ ታኣና ዎላ ዎዛዻንዳኔ።

18ዬያይዲ ዒንሢያ ታኣና ዎላ ዎዛዹዋቴ።

ፂሞቴዎሴና ዔፓራዲቶሴናኮ ማዾ
19 ታኣኒ ዒንሢ ዛሎ ዋይዚ ዎዛዻኒ ፂሞቴዎሴ ዑኬና

ዒንሢ ባንሢ ዳካንዳጉዲ ጎዳ ታና ማኣዳንዳሢ ታ
ጉሙርቃኔ።

20ዒንሢዛሎሜታዺማላዓሲፂሞቴዎሴይዳፓዓቴም
ሜሌ ዓሲ ታኣኮ ባኣሴ።

21ሜሌዓሳ ጋዓንቴ ቢያ ፔኤምማዓ ባኣዚሌሊዳኪ
ሃንታኣፓዓቴም ዬሱስ ኪሪስቶሴ ማዾ ዛሎዔኤቢ ዓቴኔ
ጎዑዋሴ።

22 ፂሞቴዎሴኮ ጉሙርቂንቲፃ ዛጊንቲ ዔርቴያ፤ ሃሣ
ኮይሳ ዓሲ ማዔሢ ታኣና ዎላ ዓዶና ናይናጉዲ ፔቴ ማዒ
ኮዦ ሃይሶ ኬኤዚፆና ዎላ ኑ ማዺ ናንጌሢ ዒንሢ ዒንሢ
ቶኦኪና ዔራኔ።

23ታ ጌኤዛ ዎይታንዳቴያ ታ ዔሬሢኮ ጊንፃ ፂሞቴዎሴ
ዑኬና ዒንሢ ባንሢ ታ ዳካኒ ማላኔ።

24 ሃሣ ታኣኒያ ታኣሮ ዒንሢ ኮይላ ሙካንዳጉዲ ጎዳ
ታና ማኣዳንዳኔ ጌዒ ታ ጉሙርቃኔ።

1:30 ዳኪ. ማዾ 16፡19-40። 2:11ዒሲ. 45፡23። 2:15 ላሚ. ዎማ 32፡5።

25 ዬያጉዲ ሃሣ ዒንሢ ታና ማኣዶንጎ ጌዒ ዳኬ፥
ጎዳ ሱንፆና ኑኡኮ ዒሻሢ ማዔ፥ ዔፓራዲቶሴያ ዒንሢ
ባንሢዳካኒ ኮይሳያማዒ ታኣምጴዼኔ፤ ዒዚያ ታኣና ዎላ
ዬሱስ ኪሪስቶሴ ማዾና ፖኦሊሴጉዲ ማዒ፥ ዶዲ ማዺ
ናንጌያኬ።

26 ዒዛ ታ ዒንሢ ኮይላ ዳካሢ ዒንሢ ዒዛ ዛጋኒ
ጶቂሣሢሮና ዒዚ ሃርጊንቴሢያ ዒንሢ ዋይዜሢናሮ ዒ
ማላያታሢሮኬ።

27 ጎኔና ዒ ኮሺ ሃርጊንቲ ሃይቃኒ ዑኬዖኬ፤ ጋዓንቴ
ፆኦሲ ዒዛ ሚጪንቲ ዓውሴኔ፤ ዒዛም ሌሊቱዋንቴ
ታኣማኣሚጪንቴሢሮ ታኣኮቤርታኣማሊፆይዳ ቃሲ ቃሲ
ታ ማሉዋጉዲ ታናኣ ማኣዴኔ።

28 ዬያሮ ዒንሢ ዒዛ ዛጊ ዎዛዻንዳጉዲና ታኣኮዋ
ማሊፃ ሼሌዓንዳጉዲ ዒዛ ታ ዒንሢ ባንሢ ዳካኒ ባሼና
ኮዔኔ።

29 ዓካሪ ጎዳ ሱንፆና ዒዚ ዒንሢኮ ዒሾ ማዔሢ ዔሪ፥
ዎዛና ዒዛ ሾኦቺንሢ ዔኩዋቴ፤ ሃሣ ዒዛጉዴ ዓሶዋ ቢያ
ቦንቹዋቴ።

30 ዓይጎሮ ጌዔቴ ዒንሢ ታ ኮይላ ሙኪ ማኣዳኒ
ዳንዳዒባኣ ማኣዶ ዒዚ ታና ማኣዳኒ ጌዒ ኪሪስቶሴኮ
ኮዦ ሃይሶ ኬኤዚፆ ማዾሮ ፔ ሼምፓሢ ሚጪንቱዋዖ
ሃይቃኒ ዑኬዖ ዓቴሢሮኬ።

3
ጎኔ ፂሉሞ

1 ዓካሪ ታ ዒሾንሦ! ታ ሚሾንሦ! ጎዳና ዎዛዹዋቴ፤
ዬያ፥ ታኣኒ ቤርታ ፃኣፔ ባኮ ላሚ ፃኣፓኒ ታና ዒሡዋሴ፤
ዒንሢ ዬይ ዻቢንቲፓ ካፓኒ ዳንዳዓኔ።

2 ካናቶጉዲ ፑርቶ ማዾ ማዻ ዓሶይዳፓ ዒንሢና
ካፑዋቴ፤ ዬያታ ዓቲንቴ ቤርቲ ቲቂሢ ኮይሳያኬ ጌይ
ዔርዛዞንሢኬ።

3 ኑኡኒ ዓያናና ፆኦሲ ካኣሽካያ፥ ዙልካ ዓሲም ጴዻ
ዎጌና ማዒባኣንቴ ዬሱስ ኪሪስቶሴና ሌሊ ሄርሺንታያ
ማዔሢሮ ጎኑሞና ዓቲንቴ ቤርቲ ኑ ቲቂንቴያኬ።

4ዓሲምጴዻባኣዚናሄርሺንታኒኮይሳያማዔቴሚርጌ
ባኣዚናታሄርሺንታኒዳንዳዓኔ፤ዓሲቤርቲዳጴዻባኣዚና
ሄርሺንታኒ ጋዓይዓኣቶታዒዛፓባሼሄርሺንታንዳሚርጌ
ባኣዚ ታኣኮ ዓኣኔ።

5 ታኣኒ ሾይንቴስካፓ ሳላሳ ኬሎና ዓቲንቶ ቤርቶ
ቲቂንቴኔ፤ ሃሣ ቢኢኒያሜ ዜርሢ ማዔያ፥ ታኣኒ
ዒስራዔኤሌ ዓሲኬ፤ ዬያጉዲ ሃሣ ዔብሬ ዓሲ ታ
ማዔሢኮ ዖኦጪሳ ባኣዚ ባኣያኬ፤ ጊንሣ ዓይሁዶ ዎጎ
ካፒፆ ዛሎማዔቴ ታ ፔርሴ ዓሶይዳፓኬ።

6 ፆኦሲ ካኣዦሚጪንቶ ዛሎማዔቴ ዬሱስኪሪስቶሴ
ጉሙርቃዞንሢ ዒፂ ታ ዳውሳሢኬ፤ ሃሣ ዎጌ ካፒሢና
ፂሊሢ ዛላማዔቴዔኤቢ ቦሂሳ ባኣዚ ባኣያ ታ ናንጋያኬ።

7ጋዓንቴ ሃያኮቤርታታኣምኮይሳያኬጌዒታጉሙርቃ
ባኮ ቢያ ኪሪስቶሴሮ ጌዒ ዔኤቢ ፓሡዋ ባኣዚ ማሂ ታ
ዛጋኔ።

8 ታ ጎዳሢ ዬሱስ ኪሪስቶሴ ዔሪፃፓ ባሼ፥ ሜሌ
ዓይጎ ባኣዚያ ባኣሢ ታ ጉሙርቃሢሮ ቢያ ባኣዚ ዔኤቢ
ፓሡዋያ ማሂ ታ ዛጊ ዒዛሮ ጌዒ ቢያ ባኣዚ ታ ሃሼኔ፤
ሃሣ ዒዛ ዴንቃኒ ጌዒ ቢያ ባኣዚ ፒፆና ቡኡራጉዲ ማሂ
ታ ዛጋኔ።

9 ዬያ ታ ማዻሢ ዎጌ ካፒሢና ጴዻ ታ ቶኦኮ
ፂሉሞናቱዋንቴ ጉሙርቂሢና ጴዻ ፂሉሞ ኪሪስቶሴ
ዛሎና ዴንቃኒና ዒዛና ዎላ ማዓኒኬ።

10 ሃሣ ኪሪስቶሴንታ ዒዛኮ ሃይባፓ ዔቂፆ ዎልቆንታ
ዔራኒ፥ ሃሣዒዛኮ ሃይቦናኣዒዛማላኒናሜታሢያዒዛና
ዎላ ዔካኒኬ።

11 ዬያጉዲ ሃይቄሢኮ ጊንፃ ዔቂ፥ ናንጊና ሼምፔና
ናንጋኒ ሃጊ ማዓንዳ ዎዛ ታ ጌሣኔ።

ጋፒንፆ ሄላኒ ጳሽኪሢ
12ዬያቢያ ሃጊታዴንቂባኣሴ፤ ሃሣዬያቢያታኩንሤኔ

ጋዓኒ ዳንዳዑዋሴ፤ማዔቴያ ዬሱስኪሪስቶሴታናዒዛም
ማሂ፥ታኣምዒንጋኒጊኢጊሼባኮዔካኒሴካቤርቲምዶዲ
ታ ጳዦይዳኬ።

13 ታ ዒሾንሦ! ታ ሚሾንሦ! ሃሢ ታ ዒኢካ ሄሌኔ ታና
ታ ጎዑዋሴ፤ ጋዓንቴ ፔቴ ባኣዚ ታ ማዻኔ፤ ዬይያ፦ ታኣኮ
ጊንፃ ዓኣ ባኮ ታ ሃሺ ሃሺ ቤርታ ዓኣሢ ዴንቃኒ ዶዲ ታ
ማዻኔ።

14 ታኣም ዒንጊንታ ባኮ ዔካኒ፥ ታኣኮ ቤርታ ሄሎም
ጌሦና ቤዞ ታ ጳሽካኔ፤ ዬይ ታኣም ዒንጊንታንዳሢ ፆኦሲ
ዬሱስ ኪሪስቶሴ ዛሎና ሌካ ታና ዔኤሊ ዒንጋንዳ
ሼምፖኬ።

15 ዓካሪ ዓያኖ ናንጎና ዶዶ ዓሳ፥ ኑኡኒ ቢያ ዬያጉዴ
ማሊሢና ናንጋንዳያ ኮይሳኔ፤ ዒንሢ ዱማሳ ማሊሢ ባኣካ
ማዢንቴቴ ዬያ ማሊፆዋ ፆኦሲ ዒንሢም ፔጋሳንዳኔ።

16ዬይያዺማዔቴያኑኡኮዬይናንጋ ኑ ሃሢናንጋዓያኖ
ናንጎና ዎላ ሄኮ ማዖንጎ።

17ታዒሾንሦ! ታሚሾንሦ! ታማዼ ባኮ ዛጊማዺሢና
ሃንጎ ዓሶና ዎላ ፔቴማዑዋቴ፤ ሃሣ ኑማዼ ባኮ ዛጊ ሃንታ
ዓሶዋ ቢያ ዒናፓ ኮሺ ዛጉዋቴ።

18 ሃያኮ ቤርታ ሚርጌ ዎዴ ታ ኬኤዜሢጉዲ ሃሢያ
ታ ዬኤኪ ዬኤኪ ዒንሢም ኬኤዛ ጎይፆ ሚርጌ ዓሳ
ኪሪስቶሴ ፑርቲሴ ዓሶ ሱፆ ሚፃ ሃይቄ ሃይቦኮ ሞርኬ
ማዔኔ።

19ዔያቶኮ ፆኦዛሢ ጎጲኬ፤ ሃሣ ቦርሲሳያማዔ፥ ፑርቶ
ባካ ዔያቶኮ ቦንቾኬ፤ ባሼ ዔያቶኮ ማሊፃ ሳዓይዳ ዓኣ
ባኣዚዳኬ፤ ዬያሮ ጋፒንፃዔያቶኮ ባይሲንታኬጌይሢኬ።

20 ኑኡኒ ጋዓንቴ ጫሪንጮ ዓጪ ዓሲኬ፤ ዒኢካፓ
ሙካንዳ ዼኤሻሢ፥ ኑ ጎዳሢ፥ ዬሱስ ኪሪስቶሴ ጶቂሢ ኑ
ካፓያኬ።

21ዒዚሃያ ኑኡኮላቤያማዔ፥ ሃይቃዑፆላኣሚዒዛኮ
ቦንቺንታ ዑፆ ማላያ ማዓንዳጉዲ ማሃንዳኔ፤ ዬያ ዒ
ማዻንዳሢቢያሢዒዛቢታንቶ ዴማማዒዎርቃንዳጉዲ
ማሃ ዎልቆናኬ።

4
ጋፒንሢ ዞሮ

1ታ ዒንሢ ናሽካያ፥ ጶቂሣያ፤ ሃሣ ታና ዎዛሳያና ታ ማዼ
ማዾኮ ቦንቺ ዒንጎ ባኮ ማዔ ታ ዒጊኖንሢዮቴ! ዓካሪ
ዬያይዲ ጎዳና ዶዲ ዒንሢ ናንጋንዳጉዲ ታ ዒጊኖ ዒንሢ
ማዔ ጎይፆና ታ ዒንሢ ዞራኔ።

2 ዔዎዲያና ሲንፂኬና ዔያታ ዎላ ቡኪ ጎዳና ዓኣ
ፔቱሞና ናንጋንዳጉዲ ታ ዔያቶ ሺኢቃኔ።

3 ኔኤኒያ፥ ዒኢካ ዓኣ ጉሙርቂንታ ታኣኮ ማዾ ላጋሢ
ዬንሢ ላኣሎንሢኮ ዑኬ ማዒ ዓያኖ ናንጎ ዛሎና ዔያቶ
ኔ ማኣዳንዳጉዲ ጌዒ ታ ኔኤም ኬኤዛኔ፤ ዓይጎሮ

ጌዔቴ ዬንሢ ላኣሎንሢ ቄሌማፆሴና፤ ሃሣ ሱንፃ ናንጎ
ማፃኣፖይዳ ፃኣፒንቴ፥ ሜሌ ኑኡኮ ማዾ ላጎንሢንታ
ዎላ ማዒ ኮዦ ሃይሶ ኬኤዚፆና ታኣና ዎላ ዔያታ
ላቤያታሢሮኬ።

4 ጎዳና ዒንሢ ዓኣሢሮ ቢያ ዎዴ ዎዛዹዋቴ፤ ላሚ ላሚ
ታ ዒንሢ «ዎዛዹዋቴ» ጋዓኔ።

5 ዒንሢኮ ኮሹማ ዓሲ ቢያም ዔርቴያ ማዖንጎ፤ ጎዳ
ሙካኒ ዑኬኔ።

6ዬያሮ ዒንሢም ኮይሳ ባኣዚ ዓኣቶ ጋላቲ ጋላቲ ፆኦሲ
ሺኢቃንዳኣፓዓቴም ዓይጎ ባኣዚሮዋ ማሊሜታዺፖቴ።

7 ዓሲ ማሊሢኮ ዑሣ ማዔ፥ ፆኦሲኮ ኮሹማ ዒንሢኮ
ዒኖና ማሊፆና ዬሱስ ኪሪስቶሴ ዛሎና ካፓንዳኔ።

8 ታ ዒሾንሦ! ታ ሚሾንሦ! ዓካሪ ጋፒንፆይዳ ታ
ዒንሢም ኬኤዛሢ ጎኔ ማዔ ባኣዚ፥ ዒናና ዓኣያ ማሃ
ባኣዚ፥ ጌኤሺ ማዔ ባኣዚ፥ ፂሎ ማዔ ባኣዚ፥ ናሹሞ
ዓኣ ባኣዚ፥ ኮሺ ሃይሴ ማዓ ባኣዚ ቢያ፤ ሃሣ ኮሺ ማዾ
ማዔቴያ ጋላቲሢ፤ ዬንሢ ባኮንሢ ማሉዋቴ ጌይኬ።

9 ታኣኒ ዔርዛኣና ዋይዚ ዒንሢ ዔኬ ባኮና ታ ማዻኣና
ዛጌ ባኮ ቢያ ማዹዋቴ፤ ዬያ ዒንሢ ማዼቴ ኮሹሞ ዒንጋ
ፆኦዛሢ ዒንሢና ዎላ ማዓንዳኔ።

ጳውሎሴ ዒዛም ዒንጊንቴ ባኮ ዛሎሮ ዓሶ ጋላቴሢ
10ሚርጌ ዎዴኮ ጊንፃፓ ታ ሜታሢ ዛሎዒንሢማሊሢ

ዓርቄሢሮ ፆኦሲሱንፆናሚርጌና ታ ዎዛዻኔ፤ ዬያ ታ ጋዓሢ
ዒንሢ ማሌ ባኮ ማዻኒ ዒንሢም ጊኢጉዋዖ ዓቴኔ ጌይሢ
ማዓንዳኣፓዓቴም ታ ሜታሢ ዛሎ ማሊፆ ዒንሢ ሃሼዖ
ዓርቄኔ ጌይሢቱዋሴ።

11 ሃሣ ዬያ ታ ጋዓሢ ታናሜቴ ባኣዚ ዓኣኔ ጌይቱዋሴ፤
ዓይጎሮ ጌዔቴ «ታኣኮ ዓኣ ባካ ታኣም ጊዳንዳኔ» ጌይሢ
ታ ዔራሢሮኬ።

12 ዬያሮ ዔኤቢ ዴንቂሢ ማዔቴያ ዔኤቢኮ ባይቂሢ
ታ ዔራኔ፤ ዓይጎ ቤስካ ማዔቴያ ዓይጎ ዎዴና ማዖም
ሚሽኪሢና ናይዺንቲሢና፥ ሃሣ ዴንቂሢና ዔኤቢ
ባይዚሢናኮ ዓኣ ባኣዚ ታ ዔራኔ።

13ዬያሮ ኪሪስቶሴ ታኣም ዒንጋ ዎልቆና ቢያ ባኣዚ ታ
ዳንዳዓንዳኔ።

14 ጋዓንቴ ዒንሢ ታ ሜታሢ ታኣና ዎላ ዔካያ ማዒፆና
ኮሺ ማዾ ዒንሢማዼኔ።

15 ዬያ ሌሊቱዋንቴ ኮዦ ሃይሶ ማዾ ታ ዓርቄ ዎዶና
ሜቄዶኒያ ዓጫፓ ታ ኬስካኣና ዒንሢ፥ ፒልጲሲዮሴይዳ
ዓኣ ዓሶፓ ዓታዛ ሜሌ ታና ማኣዴ ሺኢጲሢ ማኣሪ
ዓሲ ባኣሢ ዒንሢ ዒንሢሮ ዔራያኬ፤ ዬያሮ ታኣኮ ዔቦ
ዴንቂፆናኣ ማዖም ባይዚፆናይዳ ታና ማኣዴሢ ዒንሢ
ሌሊኬ።

16ቴስሎንቄይዳታዓኣናሜታዼሢዔሪ፥ ላሚላሚታና
ዒንሢማኣዴኔ።

17 ዬያ ታ ጋዓሢ ዒንሢ ሃያኮ ቤርታ ማዼ ባኮፓ ባሼ
ሚርጌ ኮሺ ማዾ ዒንሢም ቃሲንታንዳጉዲኬ።

18ታኣም ኮይሳሢጉዲሌሊቱዋንቴ ዑሣ ዓኣዼማዔ፥
ዒንሢ ታኣም ዳኬ ባኮ ዔፓራዲቶሴይዳፓ ታ ዔኬኔ፤
ዬይ ዒንሢ ዳኬ ባካ፦ ኮሺ ሳውሞ ዓኣ ፆኦሲም ዒንጎ
ባኣዚጉዲ ማሂ ፆኦሲ ዔካንዳያና ዎዛዻንዳ ዒንጊሢኬ።

19 ዬያሮ ታ ፆኦዛሢ ሃይማኬ ጌይንቱዋ፥ ዒዛኮ ዓኣ
ባኮይዳፓ ዬሱስ ኪሪስቶሴ ዛሎና ዒንሢም ኮይሳ ባኮ
ቢያ ዺቢሺ ዒንጋንዳኔ።

20 ኑ ዓዳሢ፥ ፆኦዛሢም ናንጊና ናንጊ ሄላንዳኣና ቦንቾ
ማዖንጎ፤ ዓኣሜን።

ጋፒንሢ ሳራሥሢ
21ዬሱስ ኪሪስቶሴ ጉሙርቂ ፆኦሲምዱማዼያ ማዔ፥

ዒዛ ዓሶም ቢያ «ኮሺዳ?» ጌዔኔ፥ ጎዑዋቴ፤ ታኣና ዎላ
ዓኣ ዒሾንሢንታ ሚሾንሢንታ «ኮሺዳ?» ዒንሢ ጋዓኔ።

22 ዓቴ ኪሪስቶሴ ጉሙርቃ ዓሳ ቢያ፤ ሃሣ ዱማና
ሮሜ ካኣቲም ማዻ ኪሪስቶሴ ጉሙርቃ ዓሳኣ «ኮሺዳ?»
ዒንሢ ጋዓኔ።

23 ጎዳ ዬሱስ ኪሪስቶሴኮ ኮሹሞ ዒንጊፃ ዒንሢ
ቢያሢምማዖንጎ።

4:15 2ቆሮ. 11፡9። 4:16 ዳኪ. ማዾ 17፡1። 4:18ኬሲ. ማፃ 29፡18።

ፆኦሲማዾምዳኪንቴ ጳውሎሴ
ኪኢቶ

ቆላሲያሴ ዓጮዓሶም
ዓይፆ ካሮ

ጳውሎሴ ቆላሲያሴ ካታሞ ዓሶም ፃኣፔ ኪኢታ
ፃኣፒንቴሢዻኮዒሲያዓጮጌይንታዔፕሶኔካታሞኮዓባ
ኬስካ ዛሎና ዓኣ፥ ቆላሲያሴ ሺኢጲፆ ማኣሮ ዓሶምኬ፤
ዬኖ ሺኢጲፆ ማኣሬሎ ዔቂሴሢ ጳውሎሴቱዋንቴ ሮሜ
ካኣቲ ዓጮ ዴማ ማዔ፥ ዒሲያ ዓጮኮ ዼኤፖ ካታሞ፥
ዔፕሶኔይዳፓ ማዻ ዓሲ ዒ ዳኬሢሮ ዬኖ ሺኢጲፆ
ማኣሬሎም ዒ ማላያ ማዔኔ፤ ዬይያ ቆላሲያሴ ሺኢጲፆ
ማኣሮይዳ፦ «ፆኦሲ ዔራያና ዻቃያ ማዓኒ ፔቴ ፔቴ ዓሳ
ጫሪንጫ ዎልቆና ዓኣ ፆኦሲ ማዢንቶ ካኣሽካንዳያ
ኮይሳኔ» ጋዓ ሉኡዙሞና ዔርዛ ዓሳ ዓኣሢ ጳውሎሴ
ዋይዜሢሮኬ፤ ዬና ሉኡዙሞና ዔርዛ ዓሳ፦ «ፔቴ ፔቴ
ዓሳ ዓቲንቶ ቤርቶ ቲቂፆ ካኣዦናሙኡዚዎጌና፤ ዬያጉዴ
ዱማዱማ ዎጎ ካፓንዳያ ኮይሳኔ» ጋዓኔ።
ጳውሎሴ ሃኖ ኪኢቶ ፃኣፔሢ ጎኔ ዻቂንቶ ጎይፆ

ኬኤዚሢና ዔያቶኮ ዔርዚፃ ሉኡዚ ማዔሢ ዔርዛኒኬ፤
ዒዚ ኬኤዜ ባኮይዳፓ ዼኤፒ ማዔ ባካ፦ «ዬሱስ
ኪሪስቶሴ ጉቤና ዓሲ ዻቂሻኒ ዳንዳዓኔ፤ ዬያታ፥ ሜሌ
ካኣዦና ዱማ ዱማ ማዻ ዒዛይዳፓ ዓሲ ዱማሳኒ
ዳንዳዓኔ» ጋዓዞኬ። ፆኦሲኪሪስቶሴናዓጮማዤኔ፤ ሃሣ
ዒዛናዬያቢያፔባንሢዔኪሙካኔ፤ዓጮኮሃጊማዓንዳ
ዻቂንታ ዎዛ ዓኣያ ማዓንዳሢ ኪሪስቶሴና ዎላ ፔቴ
ማዒሢና ሌሊኬ። ዬያጉዲ ጳውሎሴ ሃይ ዼኤፖ ዔርዚፃ
ኪሪስቶሴ ጉሙርቃ ዓሶኮ ናንጎይዳ ዎይቲ ጴዻንዳያ
ኮይሳቴያ ዔርዛኔ።
ሃኖ ኪኢቶ ጳውሎሴይዳፓ ዔኪ ቆላሲያሴ ዓሶም

ሄሊሳኒ ዳኪንቴ ቲኪቆሴና ዎላ ዓናሲሞሴ ጎዖሢ ዓኣያ
ማዔሢ ዔሪፃ ቃራኬ፤ ዓይጎሮ ጌዔቴ ጳውሎሴ ዬያ
ዓናሲሞሴ ጎዖ ዓይላሢ ዛሎ ፒልሞናም ሜሌ ኪኢታ
ፃኣፔያ ማዔሢሮኬ።
ማፃኣፔላዱማዱማዓርቄ ባኮ
ዓይፆ ካሮ (1፡1-8)
ኪሪስቶሴኮ ማዢንቲፓ ዓኣ ዖኑሞና ዒዛኮ ማዾ ዛላ
(1፡9—2፡19)

ኪሪስቶሴና ዓኪ ናንጊ ዴንቂሢ (2፡20—4፡6)
ጋፒንሢ ሃይሴ (4፡7-18)
1 ፆኦሲ ማሊሢና ዬሱስ ኪሪስቶሴ ማዾም ዳኪንቴያ

ማዔ፥ ጳውሎሴና ኑ ዒሻሢ፥ ፂሞቴዎሴናይዳፓ፦
2 ቆላሲያሴይዳ ናንጋያ፥ ኪሪስቶሴ ዛሎና ፆኦሲም

ዱማዼዞንሢና ጉሙርቂንታያ ማዔ፥ ዒሾንሢንታ
ሚሾንሢንታም፤
ኑ ዓዳሢ፥ ፆኦሲኮ ኮሹሞ ዒንጊፃ ዒንሢምማዖንጎ።

ጳውሎሴኮ ጋላቶ ሺኢጲፆ
3 ኑ ዒንሢ ዛሎ ሺኢቃ ዎዶና ኑ ጎዳሢ ዬሱስ

ኪሪስቶሴኮ ዓዳሢማዔ፥ ፆኦዛሢ ቢያ ዎዴ ኑ ጋላታኔ።
4ዓይጎሮ ጌዔቴ ዒንሢ ዬሱስ ኪሪስቶሴ ጉሙርቃሢና

ፆኦሲምዱማዼ ዓሶ ዒንሢ ናሽካሢ ኑ ዋይዜኔ።

5 ጎኑሞ ማዔ፥ ኮዦ ሃይሳ ዒንሢም ሄሌ ዎዶና ሃጋ
ማዓንዳ ዎዞ ዬያ ዛሎና ዒንሢ ዋይዜኔ፤ ዬያሮ ዒንሢኮ
ጉሙርቂፆና ናሹሞናኮ ካራ ጫሪንጫ ዒንሢም ጊኢጊንቲ
ዓኣ ሃጊ ማዓንዳ ዎዞይዳኬ።

6 ዒንሢ ኮዦ ሃይሶ ዋይዜሢና ፆኦሲኮዋ ኮሹሞ
ዒንጊፆ ጎናሲ ዔኬስካፓ ዓርቃዖ፥ ሃይ ኮዦ ሃይሳ ዒንሢ
ባኣካማዻጎይፆዓጮቢያይዳዓኣፒዓኣፒሃሣዳልጊሢዳ
ዓኣኔ።

7 ዬያ ኑና ማዒ * ኪሪስቶሴም ጉሙርቂንቲ ማዻያ
ማዔያ ሃሣ ኑኡና ዎላ ማዻያ ማዔ፥ ናሽኪንታ ዔጳፒራ
ዒንሢምኬኤዜኔ።

8 ሃሣ ዒዚ ዓያና ጌኤሺ ዒንሢም ዒንጌ ናሹሞ ኑም
ኬኤዜኔ።

9 ዬያሮ ዬያ ኑ ዋይዜስካፓ ዓርቃዖ፥ ዒንሢም ዓያናፓ
ማዔ ዔራቶና ማሊ ጶቂሲሢና ቢያ ፆኦሲ ማሊፆጉዴያ
ዺባንዳጉዲ ኑኡኒ ፆኦሲ ሺኢጲሢ ሃሺባኣሴ።

10 ኑኡኒ ሺኢቃሢ ጎዳም ዒንሢ ኮይሳሢጉዲ
ናንጋንዳጉዲና ቢያ ባኣዚና ዒዛ ዒንሢ ዎዛሳያ
ማዓንዳጉዲኬ፤ ዬይያ፦ ኮሺማዺማዺ፥ ፆኦሲዔሪሢና
ዲጪዲጪ፥

11 ዼኤፒ ዶዱሞና ዳንዳዒሢና ዒንሢኮ ዓኣያ
ማዓንዳጉዲ፥ ዒዛኮ ቦንቺንቴ ዎልቆጉዴያ ዎልቄና ቢያ
ዒንሢ ዶዲ ሃሣ ዎዛዺ ዎዛዺ፥

12 ሃሣ ፖዖ ካኣቱሞይዳ ፆኦሲም ዱማዼ ዓሶና ዎላ
ፆኦሲ ዒንጋ ባኮ ዒንሢ ዔካያ ማዓንዳጉዲ ዒንሢ ማሄ
ፆኦዛሢ፥ ዓዳሢ ዎዛና ዒንሢ ጋላታንዳጉዲኬ።

13 ዓይጎሮ ጌዔቴ ዒዚ ዹሞ ካኣቱሞ ዴማፓ ኑና
ዻቂሺ፥ ፔኤኮ ናሽኪንታ ናዓሢ ካኣቱሞ ዴሞጌላንዳጉዲ
ኑና ማሄኔ።

14ዒዛዛሎና ኑ ዻቂ፥ ጎሜፓማኣሪንቲሢያ ኑ ዴንቄኔ።

ኪሪስቶሴኮ ቢያፓ ባሼ ማዒፆ
15 ኪሪስቶሴ ዓሲም ጴዹዋ ፆኦዛሢኮ ጎኔ ማሎኬ።

ዒዚ ቢያ ማዢንቶኮ ቤርታ ዓኣ ቶይዳሢኬ።
16 ዎይቲ ጌዔቴ ጫሪንጮና ሳዖናይዳ ዓኣ ባካ፥

ዓኣፒዳ ጴዻሢንታ ጴዹዋ ባካ፥ ጫሪንጫ ዼኤፖ
ማዢንቶና ዎይሣዞንሢ፥ ሱኡጎንታ ቢታንታ ዓኣዞንሢያ
ቢያ ማዢንቴሢዒዛናኬ። ፆኦሲ ቢያ ባኮ ማዤሢዒዛና
ሃሣ ዒዛምኬ።

17ዒቢያ ባኮኮቤርታፓ ዓኣያኬ፤ ቢያ ባካ ዎላ ካኣሚ
ዶዲ ዔቄሢዒዛናኬ።

18 ዒዚ ዒዛኮ ዑፆ ማዔ፥ ሺኢጲፆ ማኣሮ ዓሶኮ
ቶኦካሢኬ፤ ቢያ ባኮና ዒ ቤርቲ ማዓንዳጉዲ ሃይቢፓ
ዔቂሢናኣ ቤርታሳሢ ዒዛኬ።

19 ዬይ ማዔሢ ፆኦሲኮ ዓኣ ዎልቃ ናዓሢዳ ኩሙሢና
ዓኣያ ማዓንዳጉዲ ፆኦሲ፥ ዓዳሢ ኮዔሢሮኬ።

20 ዒዛ ዛሎና ጫሪንጮይዳ ማዔቴያ ሳዖይዳ ዓኣ
ባኮ ቢያ ፆኦሲ ፔኤና ዎላ ጊኢጊሺ፥ ቡኩሴኔ፤ ፑርቶ ዓሶ
ሱፆ ሚፆይዳ ዒ ሃይቄም ላኣሊንቴ ሱጉፆናኣ ኮሹሞ ዔኪ
ሙኬኔ።

21 ሃያኮ ቤርታ ዒንሢኮ ፑርቶ ማዾና ፆኦሲፓ ዒንሢ
ሃኪ፥ ዒንሢኮ ማሊፆናኣ ፆኦሲኮ ዒንሢሞርኬኬ።

22 ሃሢ ጋዓንቴ ፆኦሲኮ ናዓሢ ዓሲ ማዒ ኬዲ ሃይቄ
ዛሎና ፆኦሲ ፔኤና ዎላ ዒንሢ ቡኩሴኔ፤ ዬያ ዒ ማዼሢ
ዒንሢዒዛምዱማዼያና ጌኤሺ፥ ሃሣዔኤቢ ቦሂሳ ባኣዚ
ባኣያ ማሂ ፔ ቤርቶ ሺኢሻኒኬ።

* 1:7 «ኑና ማዒ» ጋዓዞ፦ ፔቴ ፔቴ ሚናኣ ማፃኣፓ «ዒንሢ ማዒ» ጋዓኔ። 1:7 ቆላ. 4፡12፤ ፒልሞ. 23። 1:14 ዔፕ. 1፡7። 1:18 ዔፕ.
1፡22-23። 1:20 ዔፕ. 2፡16።

23ዬይ ያዺማዓንዳሢዒንሢጉሙርቂሢና ፃጲ ዳኪ፥
ሃሣ ዶዲ ዔቂ ኮዦ ሃይሶይዳፓ ጴዼ ሃጊ ማዓንዳ ዎዞ
ቃኣሎና ዓጊፁዋዖ ዶዲ ናንጌቴ ሌሊኬ፤ ዬይ ኮዦ ቃኣላ
ዒንሢ ዋይዛሢና ዓጫ ዓኣ ዓሶም ቢያ ኬኤዚንቴሢኬ፤
ታኣኒ፥ ጳውሎሴያማዻያማዔሢዬያኮዦቃኣሎማዾኬ።

ጳውሎሴ ሺኢጲፆ ማኣሮም ዶዲማዼማዾ
24 ሃሢ ዒንሢ ዛሎና ታ ዔካ ሜታሢ ታና

ዎዎዛሳኔ፤ ኪሪስቶሴኮ ዑፆ ማዔ፥ ሺኢጲፆ ማኣሮ ዓሶ
ዛሎሮ ኪሪስቶሴይዳ ሄሊ ዓቴ ሜታሢ ታጊዳ ማዒ
ኩማዳንዳጉዲ ታ ማሃኔ።

25 ፆኦሲኮ ኮዦ ሃይሶ ፔቴታዖ ታ ዓይሱዋዖ፥ ጉቤ
ዒንሢም ኬኤዛንዳጉዲ ፆኦሲዳፓ ታኣም ዒንጊንቴ
ጎይፆና ሺኢጲፆ ማኣሮ ዓሶም ታ ማዻያ ማዔኔ።

26 ሃይ፥ ታ ኬኤዛ ኮዦ ሃይሶ ቃኣላ ሃያኮ ቤርታ
ዓሲም ዓኣሺንቲ ዓኣያ፤ ሃሢ ጋዓንቴ ፆኦሲ ፔኤም
ዱማዼዞንሢም ዔርዜ ዓኣሺንቴ ባኣዚኬ፤

27 ፆኦሲኮ ማሊፃ ዬያ ዓኣሺንቴ ባኮኮ ቦንቾና
ዖርጎቹሞና ዓይሁዴ ማዒባኣ ዓሶ ባኣካ ዎዚጉዲ
ዼኤፒታቴ ዒዛም ዱማዼ ዓሶም ዔርዛኒኬ፤ ዬይ፥
ዓኣሺንቴ ባካ ሃጊ ማዓንዳ ዎዛ ጌሢ ኑ ካፓ ቦንቻ ዒዛና
ጴዻንዳ፥ ዒንሢ ባኣካ ዓኣ ኪሪስቶሴኬ።

28ዔራቶና ዓይጎ ዓሲያ ኑ ዞሪ ዞሪ ሃሣ ዔርዚ ዔርዚ
ፔቴ ፔቴ ዓሶ ኪሪስቶሴ ዛሎና ዒናዼ ዓሲ ማሂ ፆኦሲ
ቤርቶ ሺኢሻኒ ኪሪስቶሴ ዛሎ ኑ ኬኤዛኔ።

29 ፆኦሲ ፔኤኮ ዼኤፖ ዎልቆና ታኣና ማዻሢሮ ዬያ
ዼኤፖ ዎልቆና ዶዲማዺፆይዳ ታ ዓኣኔ።

2
1 ዒንሢንታ ሎዶቂያይዳ ዓኣ ዓሶ ዛሎንታ፥ ሃሣ

ዬያጉዲታናዔሩዋዓሶማኣቢያታዎማይዲዶዲማዻቴ
ዒንሢ ዔራንዳጉዲ ታ ኮዓኔ።

2 ታ ዶዲ ማዻሢ ዒና ዔያቶኮ ዶዲ፥ ናሹሞናኣ ፔቴ
ማዒ፥ ፒዜ ማዔ ማሊ ጶቂሥሢ ዖርጎቹሞ ዴንቂ ፆኦሲኮ
ዓኣሺንቴማሊፆማዔ፥ኪሪስቶሴዔያታዔራንዳጉዲኬ።

3 ሃኣማቶና ዔራቶናኮ ቆሎ ዓኣሺንቲ ዓኣሢኪሪስቶሴ
ኮይላኬ።

4ዬያ ታ ዒንሢም ጋዓሢ ዖኦኒያ ጌሺሢ ሃይሴና ዒንሢ
ዻቢሹዋጉዲ ጌይኬ።

5 ዎዚ ታ ዒንሢዳፓ ሃኪ ዓኣያ ማዔቴያ ዓያናና
ታ ዒንሢና ዎላኬ፤ ዒንሢ ኮይሳማ ጎይፆ ናንጊሢና
ኪሪስቶሴይዳዒንሢኮዓኣጉሙርቂፆዶዱሞታዛጋሢሮ
ዎዛዻኔ።

ኪሪስቶሴና ጴዻ ኩሙሢ ናንጊ
6 ጎዳ ዬሱስ ኪሪስቶሴ ዒንሢ ጉሙርቂ ዔኬ ጎይፆና

ዒዛና ዎላ ፔቴ ማዒ ናንጉዋቴ፤
7 ዒዛይዳ ፃጲ ዳኪ፥ ናንጎ ዒንሢ ዒዛና ማሂ

ዓርቂ፥ ዒንሢ ዔሬ ጎይፆና ኪሪስቶሴ ጉሙርቂፆና ዶዲ
ናንጉዋቴ፤ ሚርጌና ሃሣ ፆኦሲ ጋላቱዋቴ።

8ኪሪስቶሴ ዔርዜ ጎይፆጉዲቱዋንቴ ዓሲ ኬሴ ዎጌና
ሃይ ዓጫ ዎርቃ ዎጌይዳፓ ማዔ ጉሪ ጌሺሢ ባኣዚና ሃሣ
ሃምዓቶናማዢንቴሃይሴናጎኔ ጎይፃፓ ዖኦኒያዒንሢዲዒ
ዔኩዋጉዲዒንሢና ዔሩዋቴ።

9 ፆኦሲኮ ፆኦሱማ ጉቤና ፔጋዺ ዔርቲ ናንጋሢ ዓሲ
ማዔ፥ ኪሪስቶሴይዳኬ።

10 ዒንሢያ ኩሙሢ ናንጊ ዴንቄሢ ሱኡጉሞና
ቢታንቱሞናኮ ዑፃሢ ማዔ፥ ኪሪስቶሴናኬ።

11 ዒዛና ዎላ ፔቴ ማዒፆና ዒንሢ ዓቲንቶ ቤርቶ
ቲቂንቴያ ማዔኔ፤ ዬይ ዓቲንቶ ቤርቶ ቲቂንቲፃ ዒንሢኮ
ጎሞማዾላኣማኒኪሪስቶሴናማዺንቴያማዓንዳፓዓቴም
ዓሲ ቲቃ፥ ዓቲንቴ ቤርቲ ቲቂንቲቱዋሴ።

12 ዓይጎሮ ጌዔቴ ዒንሢ ዋኣፆና ማስቴ ዎዶና
ኪሪስቶሴና ዎላ ዒንሢ ዱኡቴኔ፤ ሃሣ ዒዛና ዎላ
ሃይባፓኣ ዒንሢ ዔቄኔ፤ ዒንሢ ሃይባፓ ዔቄሢ ኪሪስቶሴ
ሃይባፓ ዔቂሴ፥ ፆኦዛሢ ዎልቆ ዒንሢ ጉሙርቃሢሮኬ።

13ዒንሢኮ ጎሞ ዓቲንቶ ቤርታ ቲቂንቲባኣሢሮ ቤርታ
ዒንሢ ሃይቄያኬ፤ ሃሢ ጋዓንቴ ፆኦሲ ኪሪስቶሴና ዎላ
ናንጊና ባይቁዋያ ዒንሢ ማሄኔ፤ ጎሞዋ ኑኡኮ ቢያ ዓቶም
ጌዔኔ።

14 ኑና ዻቢንቲ ዓሲ ማሂ ዒፃያ፥ ሃሣ ኑኡኒ ጋሌ ዓሲ
ማዒፆ ኑኡኮ ዔርዛ ዎጎይዳ ፃኣፒንቴ ባኮ ዑጪ ባይዚ፥
ፑርቶ ዓሶ ሱፆ ሚፃ ጳርቂ ኑጊዳፓ ዒዚ ሺኢሼኔ።

15 ዒዛኮ ሞርኮ ማዔ፥ ጫሪንጫ ዓኣ ሱኡጎና
ቢታንታ ዓኣ ማዢንቶ ቢያ ፑርቶ ዓሶ ሱፆ ሚፆይዳ
ባሺ ዖሎ ዓንጋሞዋ ጉሲሲ ባሺንቴያ ማዒፆ ዓሲ ቢያ
ዴንቃንዳጉዲ ዒማሄኔ።

16 ዓካሪ ሙኡዚ ዛላ ማዔቴ ዑሺ ዛላ ቦንቾ ኬሊ
ቦንቺሢ ዛላ፥ ዓጊኒ ፄኤሪ ቦንቺሢ ዛላና ዓይሁዶ ዓሶኮ
ሃውሾ ኬሎ ቦንቺሢ ዛላና ዖኦኒያ ዒንሢ ዻቤኔ ጎዖፓ።

17ዬንሢ ቢያ ሃጊሙካንዳ ባኮኮ ሺቦማዔዞንሢኬ፤
ጎኔ ዓኣያ ማዒ ሺባሢ ኪሪስቶሴኬ።

18 ኮይሱዋ ሼሌዑሞ ዓኣያ፥ ሃሣ ፆኦሲ ኪኢታንቾ
ካኣሽኪሢ ናሽካ ዓሲ ጌሺ ዒንሢ ጉሪ ዓይሱዋጉዲ
ዒንሢናዔሩዋቴ። ዬያጉዴ ዓሢዒዛምፔጋዺጴዻ ባኮና
ሄርሺንቲ ሄርሺንቲ ጉሪ ማዔ ዓሲ ማሊሢና ዖቶርቃያኬ።

19 ዬያ ዓሢኮ ዑሢ ቢያ ጪጊቺና ሻሺና ካኣሚ ካኣሚ
ሙኡዚያ ዴንቂ ዴንቂ ፆኦሲ ዒንጋ ዲጪሢና ዲጪሳ
ቶኦካሢናኮ ዎላ ካኣሚሢ ባኣያኬ።

ናንጌቴያ ሃይቄቴያ ኪሪስቶሴና ማዒሢ
20 ኪሪስቶሴና ዎላ ዒንሢ ሃይቂ ሃያ ዓጮ ባኮይዳፓ

ዱማዼያ ማዔቴ ዓካሪ ዬያይዳፓ ዱማዺባኣያጉዲ ዎዲ
ዒንሢ ዬንሢጉዴ ዓይሢፆም ዓይሢንታይ?

21 ዬንሢ ዓይሢፆንሢ፦ «ዓርቂፖ፥ ዻንጋና ካንሢፖ፥
ካኣሚፖ» ጋዓዞንሢኬ።

22 ዬንሢ ቢያ ዓሲ ኬሴ ዎጌና ዓይሥሢ ዔርዚሢና
ማዺንታያ ማዔሢሮ ዬንሢ ማዺንቴሢኮ ጊንፃ ማኣዳ
ባኣዚ ባኣያ ማዒ ባይቃያኬ።

23 ዬንሢ ዓይሢፆንሢ ዓሲ ፔኤሮ ኬሲ ካኣሽካ
ካኣሺንታ ኮይሱዋ ሼሌዑሞና ዑሢ ፑርቲሲሢ ማዾ
ማዺሺሳሢሮ ዛጎዛ ፒዜ ዔራቶና ማዺንታያ ማላኔ፤
ጋዓንቴ ዓሲኮዓሱኡኮማዾቃዛኒማኣዳ ባኣዚ ባኣያኬ።

3
ኪሪስቶሴ ጉሙርቃ ዓሲ ናንጋንዳ ናንጊ

1 ዓካሪ ኪሪስቶሴና ዎላ ሃይባፓ ዒንሢ ዔቄሢሮ
ኪሪስቶሴ ዴዒ ዓኣ ፆኦሲኮ ሚዛቆ ዛላ፥ ቦንቺንቴ ቤዛ፥
ሎጫሪንጮይዳ ዓኣ ባኮ ዶዲ ኮዑዋቴ።

2 ቢያ ዎዴ ሎ ጫሪንጫ ዓኣ ባኮ ማላንዳኣፓዓቴም
ሃይካ ሳዓ ዓኣ ባኮ ዛሎማሊፖቴ።

2:12 ሮሜ 6፡4። 2:13 ዔፕ. 2፡1-5። 2:16 ሮሜ 14፡1-6። 2:19 ዔፕ. 4፡16። 3:1 ዓይኑ. 110፡1።

3 ዓይጎሮ ጌዔቴ ሃይቂ ዱማዾያጉዲ ሃያ ዓጮ ፑርቶ
ባካፓ ዒንሢ ዱማዼኔ፤ ዒንሢኮ ሼምፓሢያ ኪሪስቶሴና
ዎላ ፆኦሲ ኮይላ ዓኣሺንቲ ዓኣኔ።

4ዒንሢኮሼምፓሢማዔ፥ኪሪስቶሴሙኪጴዻዎዶና
ዒንሢያ ዒዛና ዎላ ጴዻንዳኔ፤ ሃሣ ዒዛና ዎላ ዒንሢ
ቦንቺንታንዳኔ።

5 ዬያሮ ዒንሢዳ ዓኣ ዒንሢኮ ሳዖ ፑርቶ ማዾ
ሱኡኮ ቢያ ዓያኖና ዎዹዋቴ፤ ዬንሢያ፦ ማቾ ሃሣ
ዓኒ ማዒባኣያና ላሂሢ፥ ዒኢሳ ማዾ ማዺሢ፥ ማቾ
ሃሣ ዓኒ ማዒባኣያና ላሃኒ ኮዒ ሱኡካዺሢ፥ ፆኦሲፓ
ሜሌ ካኣሺ ካኣሽኪሢጉዴያ ማዔ ፔኤም ማዓ ባኣዚሮ
ጎጋይቂሢንታኬ።

6 ዬንሢ ባኮንሢ ዛሎና ፆኦሲም ዓይሢንቲፆ ዒፃ ዓሶ
ዑፆይዳ ፆኦሲኮ ጎሪንታ ዬዓንዳኔ።

7ዒንሢያ ሃያኮ ቤርታ ዬንሢ ባኮ ማዺ ናንጋያኬ።
8ሃሢጋዓንቴ ጎሪንቲ፥ ዻጋ፥ ዓሲዒፂሢ፥ዾንኮ፤ ዬንሢ

ቢያ ሃሹዋቴ፤ ሃሣ ቦርሲሳ ጌኤሲያ ጌስቲፖቴ።
9ሚናኣ ዓሢ ዒዛኮ ማዾና ዎላ ዒንሢ ጉሲ ሃሼሢሮ

ዎሊና ሉኡዙሞ ባኣዚ ጌስቲፖቴ።
10 ሃሢ ዓኪ ዓሲ ዒንሢ ማዔኔ፤ ዬይ ዓኪ ማዔ ዑፃ

ዒዛ ኮሺ ዒንሢ ዔራንዳጉዲ ማዤ ፆኦዛሢ ቢያ ኬሊ
ፔና ማላንዳጉዲ ዒ ዓካሳሢኬ።

11 ያዒ ማዒፆና ዓይሁዴ ማዒባኣሢና ዓይሁዴ
ማዔሢናኮ፥ ዓቲንቶቤርቶ ቲቂንቴሢና ቲቂንቲባኣሢናኮ፥
ጊሪኬ ሙኡጮ ዔሩዋ ዓሶንታ ቦዖጉዲ ማዔ ዓሶንታኮ፥
ካራሚና ካራሚ ማዒባኣያናኮ ባኣካ ዱሙሞ ባኣያ
ማዔኔ። ኪሪስቶሴ ጋዓንቴ ቢያሢኬ፤ ቢያሢምኬ።

12 ዓካሪ ዒንሢ ፆኦሲም ዱማዼያና ዶኦሪንቴያ ሃሣ
ናሽኪንታያ ማዔ ጎይፆና ሚጪንቲሢ፥ ዓሲም ኮሺ ማዾ፥
ሼሌዑሞ፥ ኮሹሞ፥ ጊቢ ዳንዳዒሢንታ ዒንሢዳ ሚርጌና
ዓኣያ ማዑዋቴ።

13 ዒንሢ ዎሊም ማሊ፥ ፔቴይ ባጋሢም ዻቤ ባኣዚ
ዓኣቶኪሪስቶሴዒንሢኮጎሞዓቶምጌዔሢጉዲዒንሢያ
ዎሊም ዓቶም ጎዑዋቴ።

14 ዬያ ቢያሢኮ ዑሣ ቢያሢ ፔቴይዳ ማሃ፥ ናሹሞ
ዓኣያ ማዑዋቴ።

15ፔቴዑፆኮዱማዱማቤዞማዒዒንሢዔኤሊንቴሢ
ዬያ ኮሹሞም ማዔሢሮ ኪሪስቶሴ ኮሹማ ዒንሢ ዒና
ካኣታዾንጎ፤ ፆኦሲ ጋላታያ ማዑዋቴ።

16 ኪሪስቶሴ ቃኣላ ዒንሢኮ ዒና ሚርጌና ዓኣያ
ማዖንጎ፤ ዒንሢዳፓ ፔቴይ ባጋሢ ዔራቶ ቢያና ዔርዞንጎ፥
ዞሮንጎ፤ ፆኦሲምዓይናዺሢና ፆኦሲ ቦንቺሢና፥ ሃሣ ፆኦሲ
ጋላቲ ጋላቲ ዓይናዹዋቴ።

17 ፆኦሲ፥ ዓዳሢ ዬሱስ ኪሪስቶሴ ሱንፆና ጋላቲ ጋላቲ
ዻንጋና ጌስቶ ባኣዚያ ማዖም ዒንሢ ማዻ ባኮዋ ቢያ ጎዳ
ዬሱሴ ሱንፆና ማዹዋቴ።

ኪሪስቶሴ ጉሙርቃ ፔቴ ማኣሪ ዓሲ ናንጋንዳ ጎይሢ
18 ዒንሢ ላኣሎ ናኣታ! ዒንሢ ጎዳ ዬሱሴሮ ማዔ

ጎይፆና ሃሣ ዓይሢንቲሢ ኮይሳያታሢሮ ዒንሢ ዓኒንሢም
ዓይሢንቱዋቴ።

19ዒንሢዓቲንቃ! ዒንሢኮላኣሎናሽኩዋቴ፤ዔያቶም
ፑርታያ ማዒፖቴ።

20 ናይዮቴ! ቢያ ባኣዚና ዒንሢ ሾዔ ዓሶም
ዓይሢንቱዋቴ፤ ዓይጎሮ ጌዔቴ ዬያ ጎዳ ናሽካ
ባኣዚታሢሮኬ።

21ዒንሢ ናኣቶ ሾዔ ዓሳ! ናኣታ ዒንሢኮ ፑርቱሞም
ማሉዋጉዲ ጎሪ ዔያቶም ካራ ባይዚፖቴ።

22 ዒንሢ ዓሶም ዓይሌ ማዒ ማዻ ዓሳ! ሳዖይዳ
ዒንሢ ዎይሣ ዓሶም ቢያ ባኣዚና ዓይሢንቱዋቴ፤ ዬያ
ዒንሢዓይሢንታሢዓሲዎዛሳኒና ዓሲቤርቲምጴዺሢሮ
ማዒባኣንቴ ጎዳዬሱሴዒጊጪሢናጌኤሺዒናፓማዖንጎ።

23 ዒንሢ ማዻ ባኮ ቢያ ዓሲምቱዋንቴ ጎዳ ዬሱስ
ኪሪስቶሴምማዻያ ማሂ ዶዲ ዎዛና ማዹዋቴ።

24 ዒንሢ ማዼ ዛሎሮ ጎዳ ዒንሢም ዒንጋንዳ ባኣዚ
ዓኣሢ ዒንሢ ዔራኔ፤ ዒንሢማዻሢ ጎዳ ኪሪስቶሴምኬ።

25 ፑርታ ማዻሢ ፑርቶ ማዾ ዛሎ ሜቶ ዔካንዳኔ፤
ዓይጎሮ ጌዔቴ ፆኦሲ ዓሲ ዱማሲ ዛጉዋኣሢሮኬ።

4
1 ዒንሢ ዓይሎ ዎይሣ ዓሳ! ዒንሢያ ጫሪንጮይዳ

ዒንሢኮ ጎዳ ዓኣሢ ዔራያታሢሮ ዒንሢኮ ዓይሎ ፒዜ
ማዔ ጎይሢና ሄኮ ዛጊ ዎይሡዋቴ።

ዞሮ
2 ፆኦሲ ጋላቲሢና ሃሹዋዖ ቢያ ዎዴ ዶዲ ሺኢቁዋቴ፤
3 ፆኦሲ ፔኤኮ ኮዦ ሃይሶ ኑ ኬኤዛንዳ ካራ ኑም

ቡላንዳጉዲና ዒዛ ዛሎ ታ ቱኡቴ፥ ኪሪስቶሴኮ ዓኣሺንቴ
ኮዦ ሃይሶ ኑ ኬኤዛንዳጉዲ ኑማኣ ሺኢቁዋቴ።

4 ሃሣ ታኣኒያ ኮይሳሢጉዲ ፔጋሲ ፆኦሲ ቃኣሎ ዓሶም
ኬኤዛንዳጉዲ ታኣም ሺኢቁዋቴ።

5 ዓይጎ ካራና ማዔቴያ ዒንሢ ዴንቄማና ዔሪ ማዺ
ማዺ፥ ኪሪስቶሴ ጉሙርቁዋ ዓሶ ባኣካ ዔራቶና
ናንጉዋቴ።

6ዒንሢኮ ጌኤዛ ቢያ ዎዴና ዓሲም ዋይዛኒ ናሻያ ሃሣ
ኮሺ ማዖንጎ፤ ሃሣ ዒንሢ ዓሶም ፒዜና ማሂ ኬኤዞንዶ
ባኮዋ ዔራንዳያ ኮይሳኔ።

ጋፒንሢ ሃይሴ
7ቲኪቆሴ ታ ዛሎ ዓኣ ባኮ ቢያ ዒንሢምኬኤዛንዳኔ፤

ዒዚ ናሽኪንታያ ሃሣጉሙርቂንቲማዻያማዔ፥ ታኣና ዎላ
ጎዳ ማዾ ማዻ ታ ዒሻሢኬ።

8 ዒዛ ታ ዒንሢ ኮይላ ዳካሢ ኑ ዛሎ ዒንሢም
ኬኤዛንዳጉዲና ዒኖ ዒንሢኮ ዶዲሻንዳጉዲኬ።

9 ዒዛና ዎላ ዒንሢኮ ፃጳሢ ማዔ፥ ጉሙርቂንታያና
ናሽኪንታ ዒሻሢ፥ ዓናሲሞሴያ ዒንሢ ኮይላ ሙካንዳኔ፤
ዔያታ ሃይካ ዓኣ ባኮ ቢያ ዒንሢምኬኤዛንዳኔ።

10 ታኣና ዎላ ቱኡቴ ዓሪስፂሮኮሴንታ ዒንሢ ኮይላ
ሙኬቴ ዒንሢ ዒዛ ሾኦቺንሢ ዔካንዳጉዲ ታ ዒንሢም
ቤርታ ኬኤዜ፥ ባርናባሴኮ ዔኤዚሜ፥ ማርቆሴያ ዒንሢ
«ኮሺዳ?» ጌዔኔ።

11 ዒዮስፆሴ ጌይንታ ዒያሱዋ «ኮሺዳ?» ዒንሢ
ጋዓኔ። ፆኦሲ ካኣቱሞ ማዾ ታኣና ዎላ ማዻ ዓሶ ባኣካፓ
ዓይሁዴ ማዔ ዓሶንሢ ዬንሢ ሌሊኬ፤ ዔያታ ታና
ዶዲሼኔ።

3:9 ዔፕ. 4፡22። 3:10 ማዢ. ማፃ 1፡26፤ ዔፕ. 4፡24። 3:13 ዔፕ. 4፡32። 3:17 ዔፕ. 5፡19-20። 3:18 ዔፕ. 5፡22፤ 1ጴፂ. 3፡1።

19፡29፤ 27፡2፤ ፒልሞ. 24፤ ዳኪ. ማዾ 12፡12፤ 25፤ 13፡13፤ 15፡37-39። 4:12 ቆላ. 1፡7፤ ፒልሞ. 23።

12 ዬሱስ ኪሪስቶሴም ማዻያ ማዔ፥ ዒንሢ ፃጳሢ
ዔጳፒራ «ኮሺዳ?» ዒንሢ ጋዓኔ። ፆኦሲ ማሊፆጉዴያ
ሂርጋ ባኣያ ማዒ፤ ሃሣ ዓያና ናንጊናኣ ዲጪ፥ ዶዲዒንሢ
ዔቃንዳጉዲ ቢያ ዎዴ ዒንሢ ዛሎዒ ዶዲ ሺኢቃኔ።

13ዒንሢ፥ሎዶቂያይዳዓኣ ዓሶና ሂራፖሊዮሴይዳዓኣ
ዓሶ ዛሎሚርጌና ዒ ላቢ ማዻሢኮ ታ ማርካኬ።

14 ዼኤሾ ዔራ፥ ናሽኪንታ ሉቃሴንታ ዴማሴንታ
«ኮሺዳ?» ዒንሢ ጋዓኔ።

15 ሎዶቂያይዳ ዓኣ ዒሾንሢታ ሚሾንሢንታ፥
ኒምፑንታ ሃሣ ዒዞ ማኣሮይዳ ቡኪንታ ኪሪስቶሴ
ጉሙርቃ ዓሶንታም «ኮሺዳ?» ጋዓኔ፥ ጎውዋቴ።

16 ሃኖ ኪኢቴሎ ዒንሢ ናባቤሢኮ ጊንፃ ሎዶቂያይዳ
ዓኣ ሺኢጲፆ ማኣሮ ዓሶማኣ ናባቢሱዋቴ፤ ዒንሢያ ታኣኒ
ሎዶቂያ ዓሶም ዳኬ ኪኢታ ዒንሢ ሄላኣና ናባቡዋቴ።

17 ዓርኪጶሴም፦ «ጎዳይዳፓ ኔኤም ዒንጊንቴ ማዾ
ዶዲ፥ ጋፒንፆ ሄሊሲ ማዼ» ጋዓኔ፥ ጌይ ኬኤዙዋቴ።

18 ሃይማ ጋፒንፆ ማሊፆማ ታኣኒ ጳውሎሴ ታ ኩቻ
ፃኣፔኔ። ታ ሃሢ ሄላዖ ቱኡዞ ማኣራ ዓኣሢ ዔሩዋቴ።
ፆኦሲኮ ኮሹሞ ዒንጊፃ ዒንሢምማዖንጎ።

4:14 2ፂሞ. 4፡10-11፤ ፒልሞ. 24። 4:17 ፒልሞ. 2።

ፆኦሲማዾምዳኪንቴ ጳውሎሴ
ቤርታሲ ዳኬኪኢቶ

ቴስሎንቄ ዓጮዓሶም
ዓይፆ ካሮ

ቴስሎንቄ ጌይንታ ካታሜላ ሮሜ ዓጮ ካኣቲ ዎይሣ፥
ሜቄዶኒያኮዼኤፖካታሜሎኬ።ጳውሎሴቴስሎንቄይዳ
ሺኢጲፆ ማኣሮ ዔቂሴሢ ፒልጲሲዮሴ ዓጮ ሃሺ
ዴንዴሢኮ ጊንፃፓኬ። ዬይ ያዺ ማዔቴያ ዓይሁዶ
ካኣዦይዳ ጌሊ ካኣሽካኒ ዑኬ፥ ዓይሁዴ ማዒባኣ ዓሳ፦
ጳውሎሴኬኤዛጉሙርቂፆ ሃይሶዛሎዋይዚዒዞባንሢ
ማዓኒ ማሌሢሮ ዓይሁዶ ዓሳ ቂኢሪ ጳውሎሴ ዒፄሢሮ
ጳውሎሴ ቴስሎንቄ ሃሺ ቤኤሪያ ዓኣዻኒ ዳንዳዔኔ፤
ዬካፓ ቆሮንቶሴ ዓጮዒ ዓኣዺ ዓኣንቴ ዒዛና ዎላ ማዻ፥
ፂሞቴዎሴ ቴስሎንቄ ሺኢጲፆ ማኣሮ ዛሎ ባኣዚ ፓይዲ
ፓይዲ ዒዛም ፃኣፔኔ።
ጳውሎሴ ቤርታሳ ኪኢቶ ቴስሎንቄ ዓሶም ፃኣፔሢ

ኪሪስቶሴ ጉሙርቃ ዓሶ ዶዲሻኒኬ፤ ዔያቶኮ ኪሪስቶሴ
ጉሙርቂሢና ናሹሞዋ ዓኣያ ማዔሢ ዋይዜሢሮ ፆኦሲ ዒ
ጋላታኔ፤ ዒዚ ዔያቶ ባኣካ ዓኣ ዎዶና ዎማይዲ ናንጌቴያ
ዔያቶም ጶቂሢ ኬኤዛኔ፤ ዬካፓ ኪሪስቶሴኮ ላሚ
ማዒ ሙኪፆ ዛሎ ዖኦጪንቴ ዖኦጪፆኮ ማሂ ኬኤዛኔ፤
ዬንሢ ዖኦጪፆንሢዳፓ ፔቴ ፔቴዞንሢ፦ «ኪሪስቶሴ
ላሚ ሙካንዳሢኮ ቤርታ ሃይቄ፥ ዒዛ ጉሙርቃ ዓሲ
ኪሪስቶሴኮ ማዒ ሙኪፃ ዒንጋንዳ ናንጊና ናንጎ ዴንቃኒ
ዳንዳዓ? ኪሪስቶሴ ማዒ ሙካንዳሢ ዓይዴዳይ?»
ጋዓዞንሢኬ። ጳውሎሴ ዬንሢ ዖኦጪፆንሢዳፓ ዔቂ፦
«ኪሪስቶሴኮ ላሚ ሙኪፆ ሃጊ ማዓንዳ ዎዛና ካፒ ካፒ
ዬማ ሄላንዳኣና ዚቲዮ ጌዒማዾዒንሢኮማዹዋቴ» ጌይ
ዔያቶ ዞራኔ።
ማፃኣፔላዱማዱማዓርቄ ባኮ
ዓይፆ ካሮ (1፡1)
ቴስሎንቄ ዓሶ ዛሎሮ ጳውሎሴኮ ጋላቶ (1፡2—3፡13)
ቴስሎንቄ ዓሶም ዞሮና ዞሮ (4፡1-12)
ኪሪስቶሴኮ ላሚሙኪፆ ዛሎኬኤዚንቴ ሃይሴ (4፡13
—5፡11)

ጋፒንሢ ዞሮ (5፡12-22)
ጋፒንሢ ሃይሴ (5፡23-28)
1 ፆኦሲ፥ ዓዳሢና ጎዳ ዬሱስ ኪሪስቶሴናሮ ማዔ

ቴስሎንቄ ሺኢጲፆ ማኣሮ ዓሶም፤ ጳውሎሴና ሲላሴና
ፂሞቴዎሴናይዳፓ ዳኪንቴ ኪኢታ፦ ፆኦሲኮ ኮሹሞ
ዒንጊፃ ዒንሢምማዖንጎ።

ቴስሎንቄ ዓሶኮ ናንጎና ጉሙርቂፆና ዛላ
2ቢያዎዴ ኑዒንሢዛሎሺኢቃኣናዒንሢዛሎሮ ፆኦሲ

ኑ ጋላታኔ።
3 ዒንሢ ፆኦሲ ጉሙርቂፆና ዎማይዲ ማዻቴያ ሃሣ

ናሹሞና ዎማይዲ ላቢ ማዻቴያ ጊንሣ ሃሣ ጎዳ ዬሱስ
ኪሪስቶሴ ዛሎና ዒንሢኮ ዓኣ ሃጊ ማዓንዳ ዎዛ ዎማዒ
ዶዲ ማዔቴያ ኑ ጎዳሢና ኑ ዓዳሢና ቤርታ ቢያ ዎዴ ኑ
ጶቂሣኔ።

4 ፆኦሲ ዒንሢ ናሽካ፥ ታ ዒሾንሦ! ታ ሚሾንሦ! ፆኦሲ
ዒንሢ ዶኦሬሢ ኑ ዔራኔ።

5 ዎይቲ ጌዔቴ ኑኡኒ ኮዦ ሃይሶ ዒንሢም ኬኤዜሢ
ዻንጋና ሌሊቱዋንቴ ዓያና ጌኤሺ ዛላና፤ ሃሣ ዓያና ጌኤሺ
ዒንጌ ዎልቄና ዬያጉዲ ሃሣ ኮዦ ሃይሶኮ ጎኑሞ ዔሪ
ጉሙርቂሢናኬ። ዒንሢና ዎላ ኑ ዓኣ ዎዶና ዒንሢ ዛሎ
ጌዒ ዎይቲ ኑ ናንጌቴያ ዒንሢ ዔራኔ።

6 ዎዚ ዒንሢ ሚርጌ ሜታ ሄሌቴያ ዓያና ጌኤሺ
ዒንጋ ዎዛና ቃኣሎ ዋይዚ ዔኪ፥ ኑናንታ ጎዳ ዬሱስ
ኪሪስቶሴንታ ማዻ ጎይፆ ዒንሢያ ማዻያ ማዔኔ።

7 ዬያይዳፓ ዔቄያና ሜቄዶኒያና ዓካይያናይዳ ዓኣ
ኪሪስቶሴ ጉሙርቃዞንሢም ኮሺ ኮኦኪንሢ ዒንሢ
ማዔኔ።

8 ጎዳኮ ቃኣላ ዒንሢዳፓ ኬስኪ ዋይዚንቴሢ
ሜቄዶኒያና ዓካይያናይዳ ሌሊቱዋንቴ ፆኦሲ ጉሙርቂፃ
ዒንሢኮቢያቤዛዔርቴኔ፤ዬያዛሎሚርጌኑኬኤዛንዳያ
ኮይሱዋሴ።

9 ኑኡኒ ዒንሢ ኮይላ ሙኬ ዎዶና ዎማይዲ ዒንሢ
ኑና ሾኦቺንሢ ዔኬቴያ፤ ናንጊና ባይቁዋያ ሃሣ ጎኔ ማዔ
ፆኦዛሢም ማዻኒ ሜሌ ካኣዦይዳፓ ፆኦዛሢ ባንሢ
ዎማይዲዒንሢማዔቴያ ዓሳ ፔ ቶኦኪና ማርካዻኔ።

10ዬያጉዲሃሣሃይባፓ ፆኦሲዔቂሴምዔቄ፥ሙካንዳ
ፆኦሲ ጎሪንታፓኣ ኑና ዻቂሻንዳ፥ ፆኦሲ ናዓሢ ዬሱሴኮዋ
ጫሪንጫፓማዒሙኪፆ ዎማይዲዒንሢ ካፓቴያ ዔያታ
ማርካዻኔ።

2
ጳውሎሴ ቴስሎንቄይዳ ማዼ ማዾ

1 ታ ዒሾንሦ! ታ ሚሾንሦ! ኑኡኮ ዒንሢ ኮራ ሙኪፃ
ጉሪ ዓቲባኣያ ማዔሢዒንሢ ዒንሢ ቶኦኪና ዔራኔ።

2 ዒንሢ ዔራ ጎይፆ ሃያኮ ቤርታ ፒልጲሲዮሴይዳ ኑ
ዓኣ ዎዶና ሜቶና ጫሺና ኑና ሄሌኔ፤ ጋዓንቴ ዎዚ ዼኤፒ
ዒፂሢ ኑና ሄሌቴያ ፆኦሲኮ ኮዦ ሃይሶ ኑ ኬኤዛንዳጉዲ
ዒዚ ኑምጫርሹሞዒንጌኔ።

3 ኑኡኒ ዒንሢ ዞሬሢ፦ ዻቢንቲና ሃሣ ፑርታ ማሊሢና
ዔቂቱዋሴ፤ ሃሣ ኑ ዒንሢ ጌሻኒ ማዼ ባኣዚ ፔቴታዖ
ባኣሴ።

4 ባሼና ኮዦ ሃይሶ ቃኣሎ ኑ ኬኤዛንዳጉዲ ፆኦሲ
ኑም ዒንጌሢ ኑ «ዳንዳዓንዳኔ» ጌይ ጉሙርቂታሢሮ ኑ
ኬኤዛኔ፤ ዬያ ኑ ማዻሢ ኑኡኮ ዒኖ ዛጊ ዔራ፥ ፆኦዛሢ
ዎዛሳኒ ጌይ ማዓንዳኣፓዓቴም ዓሲ ዎዛሳኒቱዋሴ።

5ዒንሢኑጌሺሃሣሚኢሼዴንቃኒኬኤዚሃንቲባኣሢ
ዒንሢ ዒንሢ ቶኦኪና ዔራኔ፤ ፆኦሲያ ኑኡኮ ማርካኬ።

6 ኑኡኒ ኪሪስቶሴም ዳኪንቲ ማዻያ ማዔ ጎይፆና
ኑ ዒንሢ ቢያ ባኣዚ ዖኦጫኒ ዳንዳዓያታዖ ዒንሢዳፓ
ማዔቴያ ሜሌ ዖ ጊዳፓኣ ቦንቾ ኑ ኮይባኣሴ።

7 ጋዓንቴ ፔኤኮ ዲቻ ናኣቶም ማላ ዒንዴሎጉዲ
ዒንሢም ኑ ሚጪንታያ ማዔኔ።

8 ሃሣ ኑ ዒንሢ ሚርጌና ናሽካሢሮ ዼኤፖ ናሹማፓ
ዔቄያና ፆኦሲኮ ኮዦ ሃይሶ ቃኣሎ ኬኤዚፆ ሌሊቱዋንቴ
ዒንሢ ዛሎ ሃይቃኒታዖ ኑ ጊኢጊንቴንቴኬ።

9 ታ ዒሾንሦ! ታ ሚሾንሦ! ኑኡኒ ዎማዺ ማዼቴያ
ሃሣ ላቤቴያ ዒንሢ ዔራኔ፤ ፆኦሲኮ ኮዦ ሃይሶ ዒንሢም
ኑ ኬኤዛ ዎዶና ዒንሢዳፓ ፔቴ ዓሲምታዖ ኑ ኬዲ
ማዑዋጉዲ ዋንቴና ሮኦሪና ኑ ዎይፆሮ ማዺ ማዺ ኑ
ላቤኔ።

10 ዒንሢ፥ ኪሪስቶሴ ጉሙርቃ ዓሶ ባኣካ ኑ ናንጌ
ዎዶና ዎይቲ ኑ ፆኦሲም ዱማዼያና ፂሎ ማዒ ሃሣ ዒኢሳ

1:1 ዳኪ. ማዾ 17፡1። 1:6 ዳኪ. ማዾ 17፡5-9። 2:2 ዳኪ. ማዾ 16፡19-24፤ 17፡1-9።

ባኣዚ ባኣያ ማዒ ናንጌቴ ዒንሢ ዒንሢ ቶኦኪና ዔራኔ፤
ሃሣ ፆኦሲያ ዬያኮ ማርካኬ።

11ዓዴ ፔኤኮ ናኣቶምማዻሢ ጎይፆ ኑኡኒያ ዒንሢፔቴ
ፔቴሢም ዎማይዲማዼቴያ ዒንሢ ዔራኔ፤

12 ቢያ ዎዴ ኑ ዒንሢ ዞሪ ዞሪ ሃሣ ዶዲሺ ዶዲሺ
ፔኤኮ ካኣቱሞና ቦንቾናይዳ ዒንሢ ጌላንዳጉዲ ዒንሢ
ዔኤሌ፥ ፆኦዛሢ ዎዛሳ ጎይሢ ናንጉዋቴ ጌይ ኑ ዒንሢ
ሺኢቄሢ ዒንሢ ዔራኔ።

13 ሃሣ ኑ ዒንሢ ዛሎ ቢያ ዎዴ ፆኦሲ ጋላታ ባኣዚ
ዓኣኔ፤ ዬይያ፦ ዒንሢ ኑ ጊዳፓ ዋይዜ ፆኦሲ ቃኣሎ
ጉሙርቂ ዔኬ ዎዶና ኪሪስቶሴ ጉሙርቃ ዓሶይዳ
ማዻ፥ ዬያ ቃኣሎ ጉሙርቂ ዒንሢ ዔኬሢ ዓሲ ሃይሴ
ማሂቱዋንቴ ፆኦሲ ቃኣላ ማሂኬ፤ ጎኔና ዬይ ፆኦሲ
ቃኣላኬ።

14 ታ ዒሾንሦ! ታ ሚሾንሦ! ዒንሢ ዪሁዳ
ዓጮይዳዬሱስኪሪስቶሴና ዓኣ ፆኦሲጉሙርቃሺኢጲፆ
ማኣሮ ዓሶጉዲ ማዔኔ፤ ዎይቲ ጌዔቴ ዔያቶ ዪሁዳ
ዓጮይዳ ዓይሁዶ ዓሳ ሜታሴሢጉዲ ዒንሢያ ዒንሢ
ዒጊና ሜታሴኔ።

15ዓይሁዶዓሳ ጎዳዬሱሴና ፆኦሲማሊፆኬኤዛዓሶና
ዎዼያ፤ ሃሣ ኑናኣ ዒፂ ዳኪ ፔ ዓጫፓ ኬሴዞንሢኬ፤
ዔያታ ፆኦሲ ዖዪሳያ ሃሣ ዓሲያ ዒፃያኬ፤

16ዔያታ ዓይሁዴ ማዒባኣ ዓሳ ዋይዚ ዻቃንዳ ቃኣሎ
ኑኬኤዙዋጉዲላኣጋኔ፤ ዬያይዲፆናዔያታ ጎሜይዳ ጎሜ
ቃሲ ቃሲ ዓኣዻኔ፤ ዬያሮ ሃሢ ጋፒንፆይዳ ፆኦሲኮ ጎሪንታ
ዶዲ ዔያቶ ሄሌኔ።

ጳውሎሴ ቴስሎንቄ ዓሶ ላሚ ዴንዲ ዛጋኒ ኮዔሢ
17 ጋዓንቴ ታ ዒሾንሦ! ታ ሚሾንሦ! ዓያናናቱዋንቴ

ዓሽኪና ዻካ ዎዴ ኑ ዒንሢፓ ዱማዼቴያ ሃሢ ኑ ዒንሢ
ሚርጌና ጶቂሤሢሮ ሙኪ ዒንሢ ዛጋኒ ዺቢ ካራ ኑ
ኮዔኔ።

18 ዬያይዲ ዒንሢ ባንሢ ኑ ሙካኒ ማሌንቴኬ፤ ባሼ
ታኣኒ፥ ጳውሎሴ ዒንሢ ባንሢ ሙካኒ ላሚ ላሚ ኮዔንቴ
ፃላሄ ኑናሙኮ ላኣጊ ቃዜኔ።

19 ማዔቴያ ኑ ጎዳሢ ዬሱሴ ሙኬ ዎዶና ዒዛ
ቤርቶይዳ ኑኡኮ ሃጊማዓንዳ ዎዞማዓንዳሢ፤ ሃሣ ኑኡኮ
ቦንቺንታኣ ዖኦናዳይ? ዒንሢናቱዋዓዳ?

20 ጎኔና ኑኡኮ ቦንቾና ዎዛኣ ዒንሢናኬ።

3
1ዬያሮ ሃይካፓሴካ «ዒንሢባንሢ ኑሙካንዳኔ»ጌዒ

ጌዒ ዴዓኒ ኑ ዳንዳዒባኣሢሮ ዓቴናይዳ ኑኡሮ ሌሊ ኑ
ፓቂንቲ ዓታንዳያ ኮይሳሢ ኑም ዔርቴኔ።

2ኑኡኮዒሻሢ፥ ሃሣኪሪስቶሴኮኮዦሃይሶኬኤዚፆና
ኑኡና ዎላ ፆኦሲም ማዻያ ማዔ፥ ፂሞቴዎሴ ኑ ዒንሢ
ኮይላ ዳኬኔ፤ ኑ ዬያይዴሢ ዒንሢ ዒ ዶዲሻንዳጉዲና
ፆኦሲ ጉሙርቂፆና ዒንሢ ዶዳንዳጉዲ ዞሮም ጌይኬ።

3 ዬይያ ዒንሢ ሄሌ ሜታሢና ዒንሢ ፆኦሲ ጉሙርቂፆ
ሃሹዋጉዲ ማሃንዳኔ፤ ዬይ ሜታሢ ኑም ዒንጎና ባኣዚ
ማዔሢዒንሢ ዔራኔ።

4ቤርታ ዒንሢና ዎላ ኑ ዓኣ ዎዶና ሜታ ኑና ሄላንዳሢ
ኑ ዒንሢም ኬኤዛኔ፤ ዒንሢ ዔራሢጉዲ ዬይ ሜታ ኑና
ሄሌኔ።

5 ዬያሮ ሃይፓ ሴካ «ዒንሢ ኮይላ ሙካንዳኔ» ጌዒ
ጌዒ ዴዓኒ ታ ዳንዳዒባኣሢሮ ታኣኒ ዒንሢኮ ፆኦሲና ዓኣ

ጉሙርቂፆ ዔራኒ፥ ፂሞቴዎሴ ዒንሢ ኮይላ ዳኬኔ፤ ዒዛ
ታ ዳኬሢዻቢሻኒ ጌሻሢዒንሢጌሼያ ናንዳኔ ሃሣማዻኣ
ኑኡኮ ጉሪ ዓቴያ ናንዳኔ ጌይ ታ ሂርጌሢሮኬ።

ፂሞቴዎሴ ቴስሎንቄ ዓሶ ዛሎ ኬኤዜ ሃይሴ
6 ሃሢ ጋዓንቴ ፂሞቴዎሴ ዒንሢ ኮራፓሙኪዒንሢኮ

ፆኦሲ ጉሙርቂፆና ናሹሞና ዛሎ ዎዛሳ ሃይሴ ኑም
ኬኤዜኔ፤ ባሼና ዒንሢ ቢያ ዎዴ ኑ ዛሎ ሚርጌና ማላያ፥
ሃሣ ኑኡኒ ዒንሢ ዛጋኒ ጶቂሣሢጉዲ ዒንሢያ ኑና ዛጋኒ
ጶቂሣያታሢ ዒ ኑም ኬኤዜኔ።

7ዬያሮታዒሾንሦ! ታሚሾንሦ! ዎዚኑኡኒሃሢዓኣሢ
ዋኣዪሢና ሜቶናይዳ ማዔቴያ ዒንሢኮ ፆኦሲ ጉሙርቂፆ
ዋይዚ ሃሢ ኑ ዶዴኔ።

8 ዒንሢኮ ጎዳ ዬሱሴና ዶዲ ናንጊፃ ኑ ሃውሺ
ናንጋንዳጉዲማሄኔ።

9ዓካሪ ዒንሢ ዛሎና ኑ ፆኦሲ ቤርታ ዴንቄ ዎዞሮ ዒዛ
ኑ ዎዚ ጌይ ጋላቶንዶይ?

10 ዋንቴና ሮኦሪና ዶዲ ኑ ሺኢቃሢ ዒንሢ ዛጋኒና
ፆኦሲ ጉሙርቂፆ ዛሎና ዒንሢም ፓጬ ባኮ ኩንሣኒ ኑ
ዳንዳዓንዳጉዲኬ።

11 ሃሢያ ኑኡኮ ዓዳሢ ማዔ፥ ፆኦዛሢና ኑ ጎዳሢ፥
ዬሱስ ኪሪስቶሴና ኑ ዒንሢ ባንሢ ሙካንዳጉዲ ጎይፆ
ኑም ጊኢጊሾንጎ።

12 ኑኡኒ ዒንሢ ናሽካሢጉዲ ዒንሢኮ ዎሊና ዓኣ
ናሹሞና ሜሌ ዓሶ ዒንሢ ናሽካ ናሹሞ ጎዳ ዒንሢም ቃሲ
ሚርጊሾንጎ።

13 ኑ ጎዳሢ ዬሱሴ ፆኦሲም ዱማዼዞንሢና ዎላ
ሙካኣና ኑኡኮ ዓዳሢ ማዔ፥ ፆኦዛሢ ቤርታ ቦሂሳ
ባኣዚ ባኣያና ፆኦሲምዱማዼያዒንሢማዓንዳጉዲ ፆኦሲ
ዒንሢኮ ዒኖ ዶዲሾንጎ።

4
ፆኦሲ ዎዛሳ ናንጊ

1 ዓካሪ ታ ዒሾንሦ! ታ ሚሾንሦ! ፆኦሲ ዎዛሳኒ
ዎይቲ ዒንሢ ናንጋንዳቴ ኑ ዒንሢ ዔርዜኔ፤ ሃሢያ ዒንሢ
ጎኔና ናንጋሢ ዬያ ጎይፆኬ፤ ጎዳ ዬሱሴ ሱንፆና ኑ ዒንሢ
ሺኢቃሢና ዞራሢ ሃያኮ ቤርታ ዒንሢ ማዼሢዳፓ ባሼ
ማዻንዳጉዲኬ።

2 ጎዳ ዬሱሴ ሱንፆና ዒንሢ ናንጋንዳ ጎይፆ ኑ ዒንሢ
ዔርዜሢዒንሢ ዔራኔ።

3ፆኦሲኮማሊፃዒንሢዒዛምዱማዼያማዓንዳጉዲና
ዓኒ ሃሣ ማቾ ማዒባኣያና ላሂሢፓ ሃካንዳጉዲኬ።

4 ዒንሢ ቢያሢ ዒንሢኮ ዑፆ ፆኦሲም ዱማዼያና
ቦንቺንቴያና ማሂ ካፒሢ ዔራንዳያ ኮይሳኔ።

5 ፆኦሲ ዔሩዋ ዓሶጉዲ ዒንሢ ማሊፆ ሱኡኮ ኩንሣያ
ማዒፖቴ።

6 ዬያ ባኮና ዖኦኒያ ዻቢንቲ፥ ሜሌሢያ ጌሾፓ፤ ሃያኮ
ቤርታ ኑ ዒንሢም ላቲ ኬኤዜሢጉዲ ዬንሢ ባኮ
ማዻዞንሢዳ ቢያ ጎዳ ሜቶ ሄሊሳንዳኔ።

7 ዓይጎሮ ጌዔቴ ፆኦሲ ኑና ዔኤሌሢ ዒዛም ኑ
ዱማዼያ ማዒ ናንጋንዳጉዲ ማዓንዳኣፓዓቴም ዒኢቲ ኑ
ናንጋንዳጉዲቱዋሴ።

8 ዓካሪ ሃያ ዞሮ ቦሂ ሃሻሢ ጌኤዦ ዓያኖ ዒንጋ፥ ፆኦሲ
ቦሃንዳኣፓዓቴም ዓሲ ቦሂባኣሴ።

2:14 ዳኪ. ማዾ 17፡5። 2:15 ዳኪ. ማዾ 9፡23፤29፤ 13፡45፤ 14፡2፤5፤19፤ 17፡5፤13፤ 18፡12። 3:1 ዳኪ. ማዾ 17፡15። 3:6 ዳኪ. ማዾ
18፡5።

9 ዎሊ ናሽኪሢ ዛላ ዒንሢ ዒንሢሮ ፆኦሲዳፓ
ዔሬያታሢሮ ዬያ ባኮ ዛሎ ዖኦኒያ ዒንሢም ፃኣፓኒ
ኮይሱዋሴ።

10 ዒንሢ ሜቄዶኒያ ዓጮይዳ ዓኣ ዒሾንሢንታ
ሚሾንሢንታ ቢያ ናሽካኔ፤ ጋዓንቴ ታ ዒሾንሦ! ታ
ሚሾንሦ! ሃሢ ኑ ዒንሢ ዞራ ዞራ ባሼ ዒንሢ
ናሽካንዳጉዲና፥

11 ሃያኮ ቤርታ ኑ ዒንሢም ኬኤዜሢጉዲ ናንጎ
ዒንሢሲ ዒንሢ ዔሪ ናንጋንዳጉዲና ዒንሢ ዛሎ
ማላንዳጉዲና ሃሣ ዒንሢ ዎይሣኒ ዒንሢ ኩቻ ዒንሢ
ማዻንዳጉዲ ጌይኬ።

12ዬያይዲ ፆኦሲ ጉሙርቁዋ ዓሶ ባኣካ ቦንቺንቴ ዓሲ
ማዒ ሃሣ ዓሲሜታሱዋያ ማዒ ዒንሢ ናንጋዳጉዲኬ።

ጎዳኮሙኪፆ ኬሎና ማዓንዳ ባኮ
13 ታ ዒሾንሦ! ታ ሚሾንሦ! ዎዛባኣ ዓሶጉዲ ሃይቄ

ዓሶ ዛሎ ዒንሢ ዖዩዋጉዲ፤ ሃሣ ዔያታ ዎይታንዳቴያ
ጎኑሞ ዒንሢ ዔራንዳጉዲ ኑ ኮዓኔ።

14 ዬሱሴ ሃይቂ ሃይባፓ ዔቄሢ ኑ ዔራኔ፤ ዬያሮ
ኪሪስቶሴ ጉሙርቂ ዓኣዖ ሃይቄዞንሢ ኪሪስቶሴና ዎላ
ፆኦሲ ዔኪሙካንዳኔ።

15 ጎዳ ጌዔ ጎይፆና ኑ ዒንሢም ሂዚ ጋዓኔ፦ ጎዳ
ሙካንዳያ ሄላንዳኣና ኑኡኒ ሃይቂባኣዖ ዓኣ ዓሳ ሃይቄ ዓሶ
ኑ ቢራዓኬ።

16 ዼኤፒ ዓይሥሢ ዒላቲ ዑኡሲ፥ ፆኦሲ ኪኢታንቾ
ሱኡጋሢ ዑኡሲና ፆኦሲ ዛዬያ ዋይዚንታንቴ ጎዳ ፔኤሮ
ጫሪንጫፓ ኬዳንዳኔ፤ ዒማና ኪሪስቶሴ ጉሙርቂ ዓኣዖ
ሃይቄዞንሢ ቤርታዺ ዔቃንዳኔ።

17 ዬካፓ ኑኡኒ፥ ሃይቂባኣዖ ዓኣ ዓሳ ጎዳ ዢባሮ ዑፆ
ኬስኪ ሞኦኪ ዔካኒ ሻኣሮ ባኣኮ ሳዓፓ ኑ ዔውታንዳኔ፤
ዬያይዲ ፆኦሲና ዎላ ናንጊና ኑ ናንጋንዳኔ።

18ዬያሮ ሃያ ቃኣሎና ዎሊ ዶዲሹዋቴ።

5
ጎዳኮሙኮ ጊኢጊንቲ ካፒሢ

1 ታ ዒሾንሦ! ታ ሚሾንሦ! ዬይ ባካ ማዓንዳ ዎዶና
ሌዖና ዛሎ ዒንሢም ታ ፃኣፓኒ ኮዑዋሴ።

2 ዓይጎሮ ጌዔቴ ጎዳ ሙካንዳ ኬላ ዉሲ ዹሚና
ሙካሢጉዲ ማዓንዳሢ ዒንሢ ዒንሢ ቶኦኪና ኮሺ
ዔራኔ።

3 ዓሳ፦ «ዔኤቢ ባኣሴ፥ ኮሺኬ» ጌይ ማላንቴ
ባይሲንታ ዔርቲባኣንቴ ጎጲንዶ ሾይቺ ዓርቃሢጉዲ
ዔያቶይዳሙካንዳኔ፤ ዎይቴቴያ ዔያታ ቶላዓኬ።

4 ዒንሢ ጋዓንቴ ታ ዒሾንሦ! ታ ሚሾንሦ!
ዹሚዳቱዋኣሢሮ ዬና ኬሌላ ዉሲጉዲ ዔርቱዋንቴ
ዒንሢ ኮይላሙካዓኬ።

5 ዎይቲ ጌዔቴ ዒንሢ ቢያሢ ፖዒም ማዔ ዓሲ፤ ሃሣ
ሮኦሪም ማዔ ዓሲኬ። ኑኡኒ ዋንቶ ሃሣ ዹሞሮ ማዔ
ዓሲቱዋሴ።

6 ዬያሮ ኑኡኒ ጴጪ፥ ኑና ኑ ዔሪ ዎይሣ ዓሲ
ማዓንዳኣፓዓቴም ሃንጎዋቶጉዲ ኑ ጊንዒባኣቴ ቃራኬ።

7 ጊንዓ ዓሳ ዹሚና ጊንዓኔ፤ ማሢንታ ዓሳኣ ዹሚና
ማሢንታኔ፤

8 ኑኡኒ ጋዓንቴ ፖዒም ማዔ ዓሲታሢሮ ኑና ኑ ዔሪ
ዎይሢ፥ ኮይሳ ናንጊ ኑ ናንጎም፤ ፆኦሲ ጉሙርቂሢና
ናሹሞና ዖልዚሮ ዳዳ ማኣዖ ዓንጎጉዲ ኑ ማይንቲ፥

ዻቂንቶኮ ሃጊ ማዓንዳ ዎዞዋ ቶኦካ ዓጎ ዖሎ ቆኦቦጉዲ
ኑ ዓጎም፤

9 ፆኦሲ ኑና ማሊ ዔኤሌሢ ሜቶ ኑም ዒንጋኒቱዋንቴ
ኑ ጎዳሢ ዬሱስ ኪሪስቶሴ ዛሎና ዻቂንታ ኑ
ዴንቃንዳጉዲኬ።

10 ኪሪስቶሴ ኑ ጋይቴ ሃይቄሢ ሼምፔና ኑ ዓኣቴያ
ሃይቄቴያ ዒዛና ዎላ ኑ ናንጋንዳጉዲኬ።

11 ዬያሮ ሃሢ ዒንሢ ማዻ ጎይፆ ፔቴይ ባጋሢ ዶዲሺ
ዔቂሲሢና ዎሊማኣዱዋቴ።

ጋፒንሢ ሃይሴና ሳራሥሢ
12 ታ ዒሾንሦ! ታ ሚሾንሦ! ዒንሢ ባኣኮይዳ

ማዾና ላቢንታዞንሢ፥ ጎዳ ዬሱሴ ዛሎና ዒንሢኮ ሱኡጎ
ማዔዞንሢና ዞራ ዓሶ ዒንሢ ቦንቻንዳጉዲ ኑ ዒንሢ
ሺኢቃኔ፤

13 ዔያታ ማዻ ማዾሮ ቦንቺ፥ ሃሣ ዔያቶ ናሽካያ
ማዑዋቴ፤ ዒንሢያ ዎላ ኮሺ ናንጉዋቴ።

14 ታ ዒሾንሦ! ታ ሚሾንሦ! ማዾ ማዹዋ፥ ቤልፃዻ
ዓሶ ጎሩዋቴ፤ ዒጊጫ ዓሶ ዶዲሹዋቴ፤ ላቢንታ ዓሶዋ
ማኣዱዋቴ፤ ዓሲ ቢያና ጊቢ ዳንዳዒ ናንጉዋቴ።

15ዒንሢባኣካፓ ዖኦኒያ ባጋሢምፑርታማዼዛላፑርታ
ማሁዋጉዲዒንሢና ዔሩዋቴ፤ ዬያይዳፓ ፔቴሢ ባጋሢም
ኮሺ ማዻኒ ማሎንጎ፤ ዬያጉዲ ሜሌ ዓሲማኣ ቢያ ኮሺ
ማዻኒ ዶዶንጎ።

16ቢያ ዎዴ ዎዛዹዋቴ፤
17 ሃሹዋዖ ቢያ ዎዴ ፆኦሲ ሺኢቁዋቴ፤
18ቢያ ባኣዚና ፆኦሲ ጋላቱዋቴ፤ ዓይጎሮ ጌዔቴ ዒንሢ

ዬሱስ ኪሪስቶሴና ማዒ ናንጋኣና ፆኦዛሢ ዒንሢዳፓ
ኮዓሢ ዬያታሢሮኬ።

19ዓያና ጌኤሺኮ ማዾ ዱኡኪ ባይዚፖቴ፤
20 ፆኦሲ ማሊሢኬኤዚንታ ዎዶና ቦሂፖቴ፤
21ቢያ ባኮ ዛጊ ዔሩዋቴ፥ ኮሺ ማዔ ባኮ ዔኩዋቴ፤
22ዓይጎዋ ፑርታ ባኣዚፓ ቢያ ሃኩዋቴ።
23 ኮዦ ፆኦዛሢ ዒ ፔኤሮ ዒንሢ ፔኤም ዱማሶንጎ፤

ዒንሢኮ ዓያኖ፥ ዒንሢኮ ሼምፓሢ፥ ዒንሢኮ ዑፆ ቢያ ኑ
ጎዳሢ ዬሱስ ኪሪስቶሴሙካ ኬሎም ቦሂሳ ባኣዚ ባኣያ
ማሂ ዒዚ ካፖንጎ።

24ዒንሢ ዔኤሌሢ ጉሙርቂንታያ ማዔሢሮ ዬያ ቢያ
ባኮ ዒ ማዻንዳኔ።

25ታ ዒሾንሦ! ታ ሚሾንሦ! ኑማኣ ሺኢቁዋቴ።
26 ዎሊኮ ጌርሲንሢጉዲ ሄርቂ ሄርቂ ኪሪስቶሴ

ጉሙርቃ ዓሶም «ኮሺዳ?» ጌዔኔ፥ ጎዑዋቴ።
27 ሃይ ኪኢታ ኪሪስቶሴ ጉሙርቃ ዓሶም ቢያ

ናባቢንታንዳጉዲ ጎዳ ሱንፆና ታ ዒንሢ ሺኢቃኔ።
28 ጎዳ ዬሱስ ኪሪስቶሴኮ ኮሹሞ ዒንጊፃ ዒንሢና

ማዖንጎ።

ፆኦሲማዾምዳኪንቴ ጳውሎሴ ላሚ
ዳኬኪኢቶ

ቴስሎንቄ ዓጮዓሶም
ዓይፆ ካሮ

ኪሪስቶሴኮ ላሚ ሙኪፆ ዛሎ ዖኦጪንቴ ዖኦጪፆና
ዣላ ማዢንቲ ማዢንቲ ዴንዴሢሮ ቴስሎንቄ ሺኢጲፆ
ማኣሮይዳ ዓኣ ሜታሢ ሚርጌና ዳልጌኔ፤ ጳውሎሴ
ቴስሎንቄ ዓሶም ፃኣፔ ላምዓሳ ኪኢታ፦ «ጎዳኮ ሙኮ
ኬላ ዑኬኔ» ጋዓ ማሊፆ ባሼና ዔርዛኒኬ፤ ጳውሎሴ፦
«ኪሪስቶሴ ሙካንዳሢኮ ቤርታ ‹ፑርቶ ዓሢ› ጌይንታ፥
ኪሪስቶሴ ዒፂ ማካ ዓሢ ዛሎና ዓጮይዳ ፑርቱሞና
ዓይሢንቲሢ ዒፂሢና ሚርጊ ሚርጊ ዓኣዻንዳኔ» ጌዒ
ዔያቶኮ ዻቢንቴ ማሊፆ ኮሻኒ ማሌኔ።
ጳውሎሴ ኪኢቶ ናባባ ዓሳ ሜቶና ዋኣዮና ዔያቶም

ሚርጌቴያ ፔኤኮ ፆኦሲ ጉሙርቂፆና ዶዳንዳጉዲ፥
ዒዛንታ ሜሌ ዒዛና ዎላ ማዻ ዓሳ ማዻሢጉዲ ዔያቶኮ
ናንጎሮ ኮይሳ ባኣዚ ዴንቃኒ ዶዲ ማዾ ማዻንዳጉዲ፤
ዬያጉዲ ሃሣ ኮሺ ማዾ ማዺሢ ሃሹዋጉዲ ኮሺ ዔያቶ
ዞራኔ።
ማፃኣፔላዱማዱማዓርቄ ባኮ
ዓይፆ ካሮ (1፡1-2)
ጳውሎሴኮ ጋላቶና ዓይሢፆና (1፡3-12)
ኪሪስቶሴኮሙኮ ዛላ (2፡1-17)
ኪሪስቶሴ ጉሙርቃ ዓሳ ናንጋንዳ ጎይሢ ዞሮና ዞሮ
(3፡1-15)

ጋፒንሢ ሃይሴ (3፡16-18)
1 ኑ ዓዳሢ ማዔ፥ ፆኦዛሢና ኑ ጎዳሢ ዬሱስ

ኪሪስቶሴናሮ ማዔ ቴስሎንቄ ሺኢጲፆ ማኣሮ ዓሶም፤
ጳውሎሴና ሲላሴና ፂሞቴዎሴናይዳፓ ዳኪንቴ ኪኢታ፦

2 ፆኦሲ፥ ዓዳሢና ጎዳ ዬሱስ ኪሪስቶሴናይዳፓ ኮሹሞ
ዒንጊፆና ዎዛና ዒንሢምማዖንጎ።

ኪሪስቶሴሙካኣና ዎጊንታንዳ ዎጌ
3 ታ ዒሾንሦ! ታ ሚሾንሦ! ዒንሢ ዛሎ ፆኦሲ ኑ

ቢያ ዎዴ ጋላታኔ፤ ሃሣ ጋላታኒያ ኑም ኮይሳያኬ፤ ኑኡኒ
ጋላታሢ ዒንሢኮ ፆኦሲ ጉሙርቂፃ ባሼና ዲጪ ዲጪ
ሃሣ ዒንሢኮ ናሹማኣ ቃሲንቲ ቃሲንቲ ዓኣሢሮኬ።

4 ዒንሢዳ ሄሌ ዳኪንቲፆ ሜታሢና ቢያ ዒንሢ ፆኦሲ
ጉሙርቂፆና ዶዲ ዓኣሢሮ ሃሣ ዒንሢ ጊቢ ዳንዳዒ
ዓኣሢሮ ኪሪስቶሴ ጉሙርቃ ዱማ ዱማ ሺኢጲፆ ማኣሮ
ቤርታ ዒንሢና ኑ ሄርሺንታኔ።

5 ዬይ ዻዋሢ ፆኦሲ ዎጊፃ ፒዜ ማዒፆኬ፤ ዬያይዳፓ
ዔቄያና ዒንሢ ዬኖ ዛሎና ሜታሢ ዔካ፥ ፆኦሲ
ካኣቱሞይዳ ዒንሢ ጌላያ ማዓንዳኔ።

6 ፆኦሲ ፒዜ ዎጋያ ማዔሢሮ ዒንሢ ሜታሳ ዓሶ ዒ
ሜታሳንዳኔ።

7 ሃሢ ዒንሢ፥ ሜታሢ ዔካ ዓሶም ኑኡና ዎላ ሃውሺሢ
ዒንሢም ዒ ዒንጋንዳኔ። ዬይ ማዓንዳሢ ጎዳ ዬሱስ
ኪሪስቶሴዎልቆና ዓኣ ፆኦሲኪኢታንቾናዎላጫሪንጫፓ
ታሞሎስታሢና ኬዳ ዎዶናኬ፤

8 ዒማና ፆኦሲ ዔሩዋዞንሢና ኑ ጎዳሢ ዬሱሴኮ ኮዦ
ሃይሶም ዓይሢንቱዋዞንሢምሜቶ ዒንጋንዳኔ።

9ዔያታ ጎዳኮ ቤርታፓ ሃሣ ዼኤፖ ቦንቾይዳፓ ኬስኪ
ናንጊና ባይሲንታይዳ ሜታዻንዳኔ።

10 ዔያታ ፑርቶና ዎጊንታንዳሢ ዒዚ ዒዛም
ዱማዼዞንሢና ቦንቺንታኒ፥ ሃሣ ዒዛ ጉሙርቃዞንሢ
ቢያሢና ዒዚ ዲቃቲ ሄርሺንታኒ ሙካ ኬሎናኬ፤ ኑ
ዒንሢም ኬኤዜ ባኮ ዒንሢ ጉሙርቂ ዔኬሢሮ ዒንሢ
ጉሙርቃዞንሢ ባኣካ ማዓንዳኔ።

11 ዬያ ማሊ ማሊ ቢያ ዎዴ ኑ ዒንሢ ዛሎ ሺኢቃ
ሺኢጲፃ ዒንሢ ዔኤሊንቴ ዔኤሊንቲፆም ማዓያ ፆኦሲ
ዒንሢ ማሃንዳጉዲና ኮሺ ማዻኒ ዒንሢኮ ዓኣ ኮዦ
ማሊፆና ፆኦሲ ጉሙርቂፆ ማዾና ቢያ ዒ ፔ ዎልቆና
ዒንሢምኩንሣንዳጉዲኬ።

12ዬያጉዲ ሃሣ ኑ ፆኦዛሢና ጎዳ ዬሱስ ኪሪስቶሴናኮ
ኮሹሞ ዒንጊፆጉዲ ኑ ጎዳሢ፥ ዬሱስ ኪሪስቶሴኮ
ሱንፃ ዒንሢዳ ቦንቺንታንዳጉዲና ዒንሢያ ዒዛና
ቦንቺንታንዳጉዲ ዬያ ኑ ሺኢቃኔ።

2
ፑርቶ ዓሢ

1 ታ ዒሾንሦ! ታ ሚሾንሦ! ኑ ጎዳሢ፥ ዬሱስ
ኪሪስቶሴኮሙኪፆና ኑኡኒያ ዒዛ ባንሢቡካንዳሢ ዛሎ
ዒንሢ ዔራንዳጉዲ ኑ ዒንሢ ሺኢቃሢ ሃያኬ፤

2 ፆኦሲማሊሢኬኤዞናያማሂ፥ ፆኦሲ ቃኣላፓዒንሢም
ኬኤዞናያ ማሂ ሃሣ ኑ ጊዳፓ ፃኣፒንቲ ዳኪንቴ ኪኢታ
ማሂ፦ «ጎዳኮ ሙኮ ኬላ ሄሌኔ» ጌዒ ሩኡሪና ዒንሢኮ
ማሊፆና ሴካ ሃንጋ ጌይፖቴ፥ ዲቃቲፖቴ፤

3 ዖኦኒያ ዓይጎ ጎይሢና ዒንሢ ጌሹዋጉዲ፤ ዓይጎሮ
ጌዔቴ ቤርታዺ ጋፒንፆና ዓሳ ፆኦሲም ዋይዞ ዒፂ
ፑርቱዋንቴ ሃሣ ፑርቶ ዓሢ ፔጋዺ ጴዺባኣንቴ
ኪሪስቶሴኮሙኪፆ ዎዳ ማዓዓኬ።

4 ዬይ ፑርቶ ዓሢ፦ «ፆኦሲኬ» ጌዒ ዓሳ ካኣሽካ
ባኮይዳፓ ቢያ ዑሣ ፔና ዼግ ዼጊዲ ዬያቶ ቢያ ዒፃንዳኔ፤
ሃሣ፦ «ታኣኒ ፆኦሲኬ» ጌዒ ፆኦሲ ካኣሽኪንታ ማኣሮይዳ
ጫርቂ ዴዓያ ማዓንዳኔ።

5 ቤርታ ታ ዒንሢና ዎላ ዓኣና ዬያ ባኮ ኬኤዜያታሢ
ዒንሢም ጶቁዋዓዳ?

6ዒዛምጌሢንቴኬሎናዒፔጋዺዔርታንዳጉዲሃሢ
ዒዛ ላኣጋሢ ዓይጎታቴያ ዒንሢ ዔራኔ።

7 ፑርቶ ዓሢ ዔርቱዋንቴ ዴሜና ሃሢ ማዻኔ፤ ዬይ
ያዺ ማዔሢ ሃሢ ዒዛ ላኣጋሢ ጎይፃፓ ሺኢካንዳያ
ሄላንዳኣናኬ።

8ዬካፓ ጎዳዬሱሴፔዑኡዞናዒዛባይዛንዳሢናማዒ
ሙኪፆ ቦንቾና ጉቤ ዒዛ ባይዛንዳ፥ ዬይ ፑርቶ ዓሢ
ፔጋዺ ጴዻንዳኔ።

9 ዬይ ፑርቶ ዓሢ ሙካንዳሢ ፃላሄ ዎልቄና ማዓዛ፥
ዒዚ ፆኦሲ ዎልቄና ማዺንታ ዓኪ ባኣዚ ማላያ ሃሣ ዓኪ
ማላታንታ ዲቃሢ ሄርሺሳ ባኣዚንታ ማሊሲ ሉኡዙሞና
ማዻንዳኔ፤

10 ዬያጉዲ ሃሣ ዻቂሻንዳ ጎኑሞ ናሽኪ ዔኮ ዒፂ፥
ባይቃ ዓሶ ዱማዱማ ፑርታ ማዾና ዒ ጌሻንዳኔ።

11 ዬያ ዛሎና ሉኡዙሞ ባኣዚ ዔያታ ጉሙርቃያ
ማዓንዳጉዲ ፆኦሲ ዔያቶ ዻቢንቲ ማዾ ማዺሻንዳኔ።

12 ዬይ ያዺ ማዓንዳሢ ጎኑሞ «ኑ ጉሙርቃዓ» ጌዒ
ጎሜማዾና ዎዛዻዞንሢ ቢያ ፑርታና ዎጊንታንዳጉዲኬ።

1:1 ዳኪ. ማዾ 17፡1። 1:9 ዒሲ. 2፡10። 2:1 1ቴስ. 4፡15-17። 2:4 ዳኣኔ. 11፡36፤ ሂዚ. 28፡2። 2:8 ዒሲ. 11፡4። 2:9 ማቲ.

ጉሙርቂሢና ዶዲ ዔቂሢ
13 ጎዳ ሱንፆና ኑ ዒንሢ ናሽካ፥ ታ ዒሾንሦ! ታ

ሚሾንሦ! ኑኡኒ ጋዓንቴ ዒንሢ ዛሎሮ ፆኦሲ ቢያ ዎዴ
ጋላታንዳያ ኮይሳኔ፤ ኑኡኒ ፆኦሲ ጋላታሢ ዒንሢ ዓያኖ
ጌኤዦ ዛሎና ፆኦሲም ዱማዼያ ማዔሢሮና ጎኔ ማዔሢ
ጉሙርቂፆና ዒንሢ ዻቃንዳጉዲ ፆኦሲ ቤርታዻዞንሢ
ማሂ ዒንሢ ዶኦሬሢሮኬ።

14 ኑ ዒንሢም ኬኤዜ ኮዦ ሃይሶ ቃኣሎ ዛሎና ፆኦሲ
ዒንሢ ዔኤሌሢ ኑ ጎዳሢ ዬሱስ ኪሪስቶሴና ዎላ ዒንሢ
ቦንቺንታንዳጉዲኬ።

15 ዬያሮ ታ ዒሾንሦ! ታ ሚሾንሦ! ዶዲ ዔቁዋቴ፤
ኑኡኒ ዒንሢም ዻንጎና ኬኤዜሢ ማዔቴያ ፃኣፒ ዒንሢም
ኑ ኬኤዜ ኪኢቶ ዓርቁዋቴ።

16 ኑ ጎዳሢ፥ ዬሱስ ኪሪስቶሴ ሃሣ ኮሹሞ ዒንጊፆ
ዛሎና ናንጊና ናንጋ ዶዲሢና ሃጊ ማዓንዳ ኮሺ ዎዛ ኑም
ዒንጌያ ሃሣ ኑና ናሽኬ፥ ኑ ዓዳሢ፥ ፆኦዛሢ፥

17 ኮሺ ማዔ ባኣዚ ቢያ ዒንሢ ማዻንዳጉዲና
ኬኤዛንዳጉዲዒኖዒንሢኮዶዲሾንጎ፤ ዎልቄያዒንሢም
ዒንጎንጎ።

3
ጳውሎሴ ሺኢቃንዳጉዲ ኬኤዜማሊፆ

1 ዓካሪ ታ ዒሾንሦ! ታ ሚሾንሦ! ዒንሢ ኮራ
ማዔሢ ጎይፆ ፆኦሲ ቃኣላ ዳልጊና ኬኤዚንታንዳጉዲና
ቦንቺንታንዳጉዲ ኑም ሺኢቁዋቴ፤

2 ዬያጉዲ ሃሣ ቃኣሎ ዋይዛሢ ቢያ ፆኦሲ
ጉሙርቁዋያታሢሮ ዓይሢንቶ ዒፃ ዓሶና ፑርቶ
ዓሶናይዳፓ ፆኦሲ ኑና ካፓንዳጉዲ ኑም ሺኢቁዋቴ።

3 ጎዳ ጋዓንቴ ጉሙርቂንታያኬ፤ ዒዚ ዒንሢ
ዶዲሻንዳኔ፤ ፃላሄይዳፓኣ ዒንሢ ዒ ካፓንዳኔ።

4 ኑ ዒንሢ ዓይሣ ባኮ ሃሢዒንሢማዻያ፥ ሃጊያ ዒንሢ
ማዻንዳሢ ጎዳ ሱንፆና ኑ ዒንሢ ጉሙርቃኔ።

5 ጎዳ ዒንሢኮ ዒኖ ፆኦሲ ናሹሞና ኪሪስቶሴ
ዳንዳዒፆና ባንሢ ማሆንጎ።

ማዾ ማዻንዳያ ኮይሳያ ማዒፆ
6 ታ ዒሾንሦ! ታ ሚሾንሦ! ማዾ ናሽኩዋያ፥

ሃሣ ኑ ዒንሢ ዔርዜ ጎይፆ ናንጉዋ ኪሪስቶሴ ጉሙርቃ
ዓሶይዳፓ ዒንሢ ዱማዻንዳጉዲ ጎዳ ዬሱስ ኪሪስቶሴ
ሱንፆና ኑ ዒንሢ ዓይሣኔ።

7 ዓይጎሮ ጌዔቴ ዒንሢ ኑ ማዼሢጉዲ ማዻኒ
ኮይሳያታሢ ዒንሢ፥ ዒንሢ ቶኦኪና ዔራኔ፤ ኑኡኒ ዒንሢና
ዎላ ዓኣ ዎዶና ማዾ ማዹዋዖ ዴይባኣሢያ ዒንሢ ዔራኔ።

8 ሃሣ ዖኦኮዋ ካሣ ጉሪ ኑ ሙዒባኣሴ፤ ጋዓንቴ
ዒንሢዳፓ ዖኦማኣ ኑ ሜቶ ማዑዋጉዲ ጌይ ዋንቴና
ሮኦሪና ላቢ፥ ሜታዺ ኑ ማዼኔ።

9 ዬያ ኑ ማዼሢ ዒንሢ ኑ ማዻሢ ዛጊ ማዻንዳጉዲ
ማዓንዳኣፓዓቴምዒንሢዳፓማኣዶ ኑዔካኒ ዳንዳዑዋያ
ማዔምቱዋሴ።

10 ኑ ዒንሢና ዎላ ዓኣ ዎዶና፦ «ማዻኒ ናሽኩዋኣሢ
ሙዖፓ» ጋዓ ዎጌ ኑ ዒንሢምኬሴኔ።

11ዬያ ኑ ጋዓሢዒንሢባኣኮይዳፔቴፔቴማዾናሽኩዋ
ዓሲ ዓኣሢ ኑ ዋይዜሢሮኬ፤ ዬንሢ ዓሳ ኮይሱዋ ቤሲዳ
ጌሊ ጌሊ ሜሌ ዓሶ ዣሊሲሢዳፓ ዓታዛ ፔቴታዖ ማዾ
ማዹዋዖ ናንጋዞንሢኬ።

12ዬኖጉዴ ዓሳ ማዾ ማዺሙኡዚሙዓንዳጉዲ ጎዳ
ዬሱስኪሪስቶሴሱንፆና ኑ ዓይሣኔ፤ ሃሣላቲያ ኑዒንሢም
ኬኤዛኔ።

13ዒንሢ ጋዓንቴ ታ ዒሾንሦ! ታ ሚሾንሦ! ኮሺ ማዔ
ማዾማዺሢዳፓ ቤልፃዺ ላቢፖቴ።

14ሃያኪኢቶይዳኑዒንሢምኬኤዜዞሮዋይዚዔኩዋ
ዓሲ ዓኣቶ ዬያጉዴ ዓሶ ኮሺ ዔሩዋቴ፤ ዒ ፔ ማዾና
ቦርሲንታንዳጉዲ ዒዛና ዎላ ፔቴ ማዒፖቴ።

15 ማዔቴያ ዒንሢኮ ላጌ ማሂ ዞዞራንዳኣፓዓቴም
ዒንሢኮ ሞርኬማሂ ዒዛ ዛጊፖቴ።

ጋፒንሢ ሃይሴ
16ኮሹሞ ጎዳሢ ዒ ቢያ ባኣዚና ሃሣ ቢያ ዎዴ ኮሹሞ

ዒንሢምዒንጎንጎ፤ ጎዳ ዒንሢ ቢያሢና ዎላ ማዖንጎ።
17 ሃንሢ ጋፒንፆ ሳራሢፆንሢ ታኣኒ፥ ጳውሎሴ ታ ኩቻ

ፃኣፔኔ፤ ታ ዳኬ ኪኢቶይዳ ቢያ ዓኣ ማላታ ሃያኬ፤ ታ
ፃኣፔሢያ ሂዲኬ።

18 ኑ ጎዳሢ፥ ዬሱስ ኪሪስቶሴኮ ኮሹሞዒንጊፃ ዒንሢ
ቢያሢና ዎላ ማዖንጎ።

ፆኦሲማዾምዳኪንቴ ጳውሎሴ
ቤርታሲ ዳኬኪኢቶ
ፂሞቴዎሴም
ዓይፆ ካሮ

ፂሞቴዎሴ ጌይንታ ኪሪስቶሴ ጉሙርቃ ዼጌሢኮ
ሾይንታ ዻኮ ዒሲያ ጌይንታዞይዳ ማዓዛ ዒንዶ ዜርፃ
ዒዛኮ ዓይሁዴ፥ ዓዶ ዜርፃ ዓይሁዴ ማዒባኣ ጊሪኬ
ዓሲኬ፤ ዒዚ ጳውሎሴኮ ላጌ ማዔያ፥ ሃሣ ኮዦ ሃይሶ
ኬኤዚፆ ማዾና ዴማ ማዒ ዎላ ማዻያኬ። ጳውሎሴ
ዒዛም ቤርታሲ ፃኣፔ ኪኢታ ሃይሦ ዼኤፒ ዼኤፒ ማሊሢ
ዓርቄያኬ።
ቢያፓ ቤርታሳዖ፦ ዒዛኮ ኪኢታ ሺኢጲፆ ማኣሮይዳ

ዔቄ ሉኡዙሞ ዔርዚፆ ዛሎ ላቲ ኬኤዛያኬ፤ ዬይ ዓኪ
ማዔ ዔርዚፃ ዛሎና ዓይሁዶ ዓሶ ማሊፆ፤ ዛሎና ሃሣ
ዓይሁዴ ማዒባኣ ዓሳ ማላ ባኮ ዓርቄያ ማዓዛ፥ ዬና
ማሊፃ፦ «ሃይ ጴዻ ዓጫ ጎሜና ፑርቴያ ማዔሢሮ ዓሲ
ዻቃኒ ዳንዳዓሢዱማማዔ ዓኣሺንቴ ዔራቶና ጊንሣ ፔቴ
ፔቴሙኡዚሃሺሢናዔኩዋዖጊንሣሎውዋዖ ሃሺሢናኬ»
ጋዓያኬ። ሃሣ ጊንሣ ጳውሎሴኮ ኪኢታ ሺኢጲፆ ማኣሮ
ዎይሦንዶ ጎይሢና ፆኦሲ ካኣሽኪሢ ዎጌ፤ ሃሣ ሺኢጲፆ
ማኣሮዎይሣዓሶናዔያቶኮዴማማዒዎይሢፆማዾማዻ
ዓሳ ዎይቲ ናንጋንዳቴያ ዔርዛ ማሊሢ ዓኣያኬ።
ጋፒንፆይዳ ፂሞቴዎሴ ዬሱስ ኪሪስቶሴም ኮሺማዻያ

ዎይቲ ማዓኒ ዳንዳዓቴ፤ ሃሣ ዱማ ዱማ ኪሪስቶሴ
ጉሙርቃ ዓሶ ዛሎ ዒዛም ዒንጊንቴ ማዾ ዛሎ ጳውሎሴ
ዒዛ ዞራ ዞሮ ዓኣኔ።
ማፃኣፔላዱማዱማዓርቄ ባኮ
ዓይፆ ካሮ (1፡1-2)
ሺኢጲፆ ማኣሮ ዛሎ ዓይሢንቴ ዓይሥሢ (1፡3—
3፡16)

ጳውሎሴ ፂሞቴዎሴም ዓይሤ ዓይሢፆ (4፡1—6፡21)
1 ኑና ዻቂሻያ ማዔ፥ ፆኦዛሢና ኑኡኮ ሃጊ ማዓንዳ

ዎዛሢ ማዔ፥ ዬሱስ ኪሪስቶሴ ዓይሢፆና ዬሱስ
ኪሪስቶሴም ዳኪንቲ ማዻ ጳውሎሴይዳፓ፦

2 ፆኦሲ ጉሙርቂፆ ዛሎና ጎኔ ታኣኮ ናዓሢ ማዔ፥
ፂሞቴዎሴም፤
ኑ ዓዳሢ፥ ፆኦዛሢዳፓ ሃሣ ኑ ጎዳሢ፥ ዬሱስ

ኪሪስቶሴይዳፓ ኮሹሞ ዒንጊፆና ማኣሪሢና ሃሣ ዎዛና
ኔኤምማዖንጎ።

ሉኡዙሞና ዔርዞ ዔርዚፆ ዛሎ ኬኤዚንቴ ባኮ
3 ታኣኒ ሜቄዶኒያ ዓኣዺቤቃ ኔኤም ላቲ ኬኤዜ ጎይፆ

ዔፕሶኔይዳ ዴዔ፤ ዒኢካ ዓኣ ፔቴ ፔቴ ዓሳ ሉኡዙሞ ባኮ
ዔርዙዋጉዲ፥

4 ሃሣ ዓሳ ማዒባኣ ሃይሴና ጋፒንሢባኣ፥ ዓሶ ዜርፆ
ፓይዶይዳ ጌሉዋጉዲ ዔያቶም ኬኤዜ፤ ዬያጉዴ ባካ
ማርሞ ማዣኣፓዓቴም ጉሙርቂሢና ማዺንታ ፆኦሲ
ማዾምማኣዳ ባኣዚ ባኣያኬ።

5 ሃያ ዓይሢፆኮ ማሊፃ ጋዓንቴ ጌኤሺ ዒናፓ፥ ኮሺ
ማሊሢዳፓ ሃሣ ጎኔ ጉሙርቂሢዳፓ ጴዻ ናሹሞ ዛላኬ።

6 ፔቴ ፔቴ ዓሳ ዬንሢ ባካፓ ዱማዺ ፓሡዋ ማርሞ
ባንሢማዔኔ።

7 ዬያ ዔያታ ማዻሢ ሙሴ ዔርዜ ዎጎ ዔርዛ ዓሶ
ማዓኒ ኮዒ ማዓንዳኣፓዓቴም ዔያታ ማርማ ባኮ ዛሎ
ኮሺ ዔሩዋያኬ፤ «ጎኔ ባኣዚኬ» ዔያታ ጋዓ ባኮዋ ጶቂሢ
ዔሩዋያኬ።

8ዓሲሙሴዎጎ ፒዜማሊሢምማዾይዳፔኤሼቶዎጋ
ኮሺ ማዔሢ ኑ ዔራኔ፤

9 ሃሣ ዬይ ዎጋ ኬስኬሢ ኮዦ ዓሶም ማዒባኣሢያ ኑ
ዔራኔ፤ ዎጋ ኬስኬሢ ዓይሢንቶ ዒፃ ዓሶና ፑርቶ ማዻ
ዓሶናም፥ «ፆኦሲ ዔሩዋሴ» ጋዓ ዓሶና ጎሞ ዓሶናም፥
ፆኦሲም ማዒባኣ ዓሶና ዓያኖ ዛሎ ባኮ ቦሃ ዓሶም፥ ዓዶና
ዒንዶና ዎዻ ዓሶና ዓሲ ዎዻዞንሢናም፥

10ማቾ ሃሣ ዓኒ ማዒባኣ ዓሶና ላሃ ዓሶም፥ ዓቲንቆና
ላሃ ዓቲንቆም፥ ዓሲ ሻንቺ ኮርማ ዓሶና ሉኡቃ ዓሶናም፥
ሉኡዙሞና ጫኣቃዞንሢና ጎኔ ማዔ ባኮ ዔርዚፆይዳፓ
ዱማማዔ ባኣዚ ማዻ ዓሶምኬ፤

11 ዬና ጎኔ ማዔ ባኮ ዔርዚፃ ጴዻሢ ዓንጂንቴ
ፆኦዛሢም ታ ማዻንዳጉዲ ታኣም ዒንጌ ኮዦ
ሃይሶይዳፓኬ።

ጳውሎሴ ፆኦሲ ኮሹሞሮ ጋላቴ ጋላቶ
12ታናፔማዾምዶኦሪ፥ጉሙርቂንታያማሂታናፓይዴ፥

ዎልቆታኣምዒንጌ፥ ኑ ጎዳሢዬሱስኪሪስቶሴታጋላታኔ።
13 ዎዚ ሃያኮ ቤርታ ኪሪስቶሴ ታ ጫሽኬያ፥ ዒፂ

ዳውሴያ ሃሣ ሱንፆዋ ታ ዒዛኮ ባይዚሴቴያ ዒዚ ታኣም
ዬያ ጉቤ ዓቶምጌዔኔ። ዓይጎሮ ጌዔቴ ዬያ ቢያ ታማዼሢ
ዔሩዋዖ ሃሣ ታ ዒዛ ጉሙርቂባኣዖ ማዼሢሮኬ።

14ዬሱስኪሪስቶሴናዎላኑኡኮዓኣፔቱሞዛሎናጴዻ
ጉሙርቂፆና ናሹሞና ዎላ ፆኦሲኮ ኮሹሞ ዒንጊፃ ባሼና
ታኣምሚርጌኔ።

15 «ዬሱስ ኪሪስቶሴ ጎሞ ዓሶ ዻቂሻኒ ሃያ ዓጮ
ሙኬኔ» ጋዓ ቃኣላ ጎኔ ሃሣ ዓሲ ቢያ ጉሙርቂ ዔካኒ
ኮይሳያኬ፤ ጎሞ ዓሶ ቢያሢዳፓ ባሼ ጎሞሲ ታናኬ።

16 ጋዓንቴ ዬሱስ ኪሪስቶሴ ዒዛ ጉሙርቃዞንሢና
ናንጊና ናንጊ ዴንቃንዳዞንሢናም ጋፑዋ ጊቢ ዳንዳዒፆ
ጎሞ ዓሶፓ ባሼ ማዔሢ፥ ታና ኮኦኪንሢ ማሂ ዻዋኒ ጎሞ
ታኣም ዓቶም ጌዔኔ።

17 ዬያሮ ናንጊና ካኣቲ ማዔ፥ ሃይቁዋኣሢም፤ ሃሣ
ጴዹዋ፥ ፔቴ ፆኦዛሢም ቦንቾና ጋላታና ናንጊና ዒዛም
ማዖንጎ፤ ዓኣሜን።

18 ታ ናዓሢዮ ፂሞቴዎሴ! ሃያኮ ቤርታ ኔ ዛሎ
ኬኤዚንቴ ፆኦዛሢ ማሊፆጉዴያ ሃያ ዓይሢፆ ታ ኔኤም
ሃዳርሲዒንጋኔ፤ ፆኦሲማሊፃኬኤዚንቴ ጎይፆ ዛጊ ዖልቴ፤

19 ፆኦሲ ጉሙርቂሢና ኮሺዒኔና ኔኤኮ ዓኣያ ማዖንጎ፤
ፔቴ ፔቴ ዓሳ ዒኔ ባይቂ ፔኤኮ ጉሙርቂፆ ዣኣሊሲ
ባይዜኔ።

20 ዔያቶ ባኣካፓ ሄሜኔዎሴና ዒስኪንዲሬና ዓኣኔ፤
ዔያታ ፆኦሲጫሽኪፆ ሃሻንዳጉዲ ፃላሄም ታ ዔያቶ ዳኪ
ሃሼያኬ።

2
ሺኢጲፆ ማኣራ ፆኦሲ ካኣሽኮንዶ ጎይሢ

1ዓካሪቢያፓቤርታሲ ኔ ዛላ፥ሜሌዓሲዛላ ሃሣ ዓሲ
ዛላ ቢያ ሺኢቃንዳጉዲና ጋላታንዳጉዲ ታ ኔና ዞራኔ።

2 ዓያናና ዓኣ ዓሲ ማዒ ሃሣ ኮሺ ዓሲ ማዒ ኮሹሞና
ዚቲዮ ጌይ ኑ ናንጋንዳጉዲ ባሼ ካኣቶና ቢታንታ ዓኣ
ዓሶናም ሺኢቁዋቴ።

1:2 ዳኪ. ማዾ 16፡1። 1:13 ዳኪ. ማዾ 8፡3፤ 9፡4-5።

3 ዬይ ኑና ዻቂሻ ፆኦዛሢም ኮሺ ማዔያ፥ ሃሣ
ዎዛሳያኬ።

4 ዓይጎሮ ጌዔቴ ፆኦሲ ማሊፃ ዓሲ ቢያ ዻቃንዳጉዲና
ጎኑሞ ዔራንዳጉዲማዔሢሮኬ።

5 ፆኦሲ ፔቴኬ፤ ዓሲና ፆኦሲና ባኣካ ማዒ ጊኢጊሻሢያ
ፔቴኬ፤ ዬይያ ዓሲ ማዔ፥ ዬሱስ ኪሪስቶሴኬ።

6 ዓሲ ቢያ ጎሜፓ ጌኤሺ ዔካኒ ፔና ዓሶ ዛሎ ዓኣሢ
ዒንጌሢዒዛኬ፤ ዬይኮይሳዎዳ ሄላዛ ፆኦሲዓሲዻቂሻኒ
ማሌማሊፆ ዔርዛ ማርካ ማዔኔ።

7 ታኣኒያ ፆኦሲ ጉሙርቂሢና ጎኑሞና ዛላ
ኬኤዛንዳጉዲ ፆኦሲ ማዾም ዳኪንቴያ፥ ሃሣ ዔርዛ ዓሲ
ማዒ ዓይሁዴማዒባኣ ዓሶም ዳኪንቴሢ ዬያሮኬ፤ ዬያ ታ
ጎኔ ኬኤዛፓዓቴም ሉኡቁዋሴ።

8 ዓካሪ ቢያ ቤዞይዳ ዓኣ ፆኦሲም ዱማዼ ዓቲንቃ
ጎሪንቲና ዑራና ሃሺ ኩጮ ሌካ ዔቂሲ ፆኦሲ
ሺኢቃንዳጉዲ ታ ኮዓኔ።

9 ዬያጉዲ ላኣላ ሃሣ ቶኦኪ ማዢሢና ዎርቄ ፓልሞ
ፓልሚሢናሚዛጶ ፓልማ ዓኣያ፥ ሃሣ ጊንሣሚርጌሚኢሼ
ዔካ ማኣዖ ማይንቲ ፓልሚሢቱዋንቴ ሼሌዑሞና ፔኤም
ኮይሳ ማኣዖ ማይንቶንጎ።

10 ፆኦሲ ካኣሽካኔ ጋዓ ላኣላ ማዻኒ ኮይሳ ጎይፆ ኮሺ
ማዾማዺሢና ፓልሚንቶንጎ።

11 ላኣሊ ዚቲ ጌይሢና ዓይሢንቲሢና ዋይዚ ዔራያ
ማዖንጎ፤

12 ላኣሊ ዓቲንቄ ዔርዛያና ዓቲንቄ ዎይሣያ
ማዓንዳጉዲ ታ ኮዑዋሴ፤ ዒዛ ዚቲ ጋዓንዳያ ኮይሳኔ።

13 ዓይጎሮ ጌዔቴ ቤርታ ማዢንቴሢ ዓዳኣሜኬ፤
ጊንፃፓኬ ሂዋና ማዢንቴሢ።

14 ሃሣ ጊንሣ ፃላሄና ጌሺንቴዞና ፆኦሲኮ ዓይሢፆ
ዻቢ ሃሼዛ ላኣሌሎ ማዓንዳኣፓዓቴም ጌሺንቴሢ
ዓዳኣሜቱዋሴ።

15 ያዺ ማዔቴያ ላኣሊ ፆኦሲ ጉሙርቂሢና ናሹሞና
ዓኣያማዒ ሃሣ ፆኦሲምፔናዱማሲዶዴቴ፥ ጊንሣሼሌዔ
ማዒ ናንጌቴ ናይ ሾይሢና ዻቃንዳኔ።

3
ሺኢጲፆ ማኣሮ ዎይሣ ዓሶ ዛላ

1 «ፔቴ ዓሲ ሺኢጲፆ ማኣሮ ዓሶ ዎይሣ ዓሲ ማዓኒ
ኮዔቴ ኮሺ ማዻኒ ኮዓኔ» ጌይንታ ቃኣላ ጎኔኬ።

2 ዬያሮ ሺኢጲፆ ማኣሮ ዓሶ ዎይሣ ዓሲ ያዺ ማዓኒ
ኮይሳኔ፦ ዾንኪሳ ባኣዚ ባኣያ፥ ፔቴ ላኣሊ ዔኬያ፥ ኮይሳ
ጎይሢ ናንጋያ፥ ፔና ዔሪ ዎይሣያ፥ ቤሲ ዔሪ ማዻያ፥ ዓሲ
ሾኦቺንሢ ዔካያ፥ ዓሲ ዔርዛኒ ዳንዳዓያ፥

3 ዑሽኪ ማሢንቱዋያ፥ ዓሲና ዣሉዋያ፥ ሼሌዔ ዓሲ፥
ኮሺ ዓሲ፥ ሚኢሼ ባሼ ናሽኩዋያ፥

4 ፔ ናኣቶ ዒዛም ዓይሢንታያና ቦንቻያ ማሂ ዲቺ፥ ፔ
ማኣሮ ዓሶ ኮሺ ጎይሢና ዎይሣ ዓሲ ማዓንዳያ ኮይሳኔ።

5ዓሲፔማኣሮዓሶዎይሣኒዳንዳዒባኣያማዔቴፆኦሲ
ዓሶ ዎዲ ዎይሣኒ ዳንዳዓንዳይ!

6 ፃላሄ ዖቶርሞና ሄርሺንቲ ሎኦሚ፥ ፑርታና ዎጊንቴ
ጎይፆ ማዑዋጉዲ ኪሪስቶሴ ጉሙርቂ ዶዲባኣ ዓሲ
ሺኢጲፆ ማኣሮ ዓሶ ዎይሣያ ማዖፓ።

7 ዾንኪንታ ዓሲ ማዒ ፃላሄ ፒሮይዳ ጌሉዋጉዲ
ኪሪስቶሴ ጉሙርቁዋ ዓሳ «ኮሺ ዓሲኬ» ዒዛ ጋዓያ
ማዖንጎ።

ሺኢጲፆ ማኣሮይዳ ዲያቆኔ ማዒማዻ ዓሶ ዛላ
8ዬያጉዲ ሺኢጲፆ ማኣሮይዳ ዲያቆኔ ማዒማዻ ዓሳ

ቦንቺንታያና ጌስታ ጌኤዞና ጉሙርቂንታያ፥ ሚርጌ ዑሺ
ሱኡካዹዋያ፥ ሚኢሼ ዴንቃኒ ሌሊ ጳሽኪ ሃንቱዋያ፥

9 ኪሪስቶሴ ጉሙርቂፆ ዛሎኮ ዓኣሺንቴ ማሊፆዋ
ጌኤሺ ዒናና ዔሪ ካፓያ ማዓኒ ኮይሳኔ።

10 ዔያታ ቤርታዺ ዛጊንቲ ዔርቶንጎ፤ ዬካፓ ዾንኪሳ
ባኣዚ ባኣያ ማዒ ጴዼቶ ሺኢጲፆ ማኣሮ ዓሶ ዎይሣ ዓሶ
ማኣዲማዻዞንሢማዖንጎ።

11 ዬያጉዲ ሃሣ ላኣላ ዔያቶኮ ኮሺ ዓሲ ሃሣ
ዓሲ ዾንኩዋያ፥ ኮይሳ ጎይሢ ናንጋያ፥ ቢያ ባኣዚናኣ
ጉሙርቂንታያ ማዓኒ ኮይሳኔ።

12ማኣዲ ማዻ ዓሳ ፔቴ ላኣሊ ዔኬያ ማዓኒ ኮይሳኔ፤
ሃሣ ፔኤኮ ናኣቶና ማኣሮ ዓሶና ኮሺ ዓርቂ ዎይሣያ ማዓኒ
ኮይሳኔ።

13 ማኣዲ ማዺፆና ኮሺ ማዾ ማዻዞንሢ፦ ዼኤፒ
ቦንቺንቲሢና ዬሱስ ኪሪስቶሴ ጉሙርቂፆ ዛሎዋጫርቂ
ኬኤዛያ ማዓንዳኔ።

ፆኦሲ ፔጋሴ ዼኤፖ ዓኣሺንቴ ማሊፆ
14 ሃያ ኪኢቶ ታ ኔኤም ፃኣፓኣና ዑኬ ታ ኔና ሙኪ

ዛጋንዳሢ ጉሙርቂኬ።
15ታ ኔጌያማዔቴያ ፆኦሲማኣራዓሳዎዲ ናንጋንዳቴያ

ኔ ዔራንዳጉዲ ጌይ ታ ኔኤም ሃያ ፃኣፓኔ፤ ዬና ማኣሮ
ዓሳ ጎኑሞኮ ቱርቱሮና ቦኦኮላሢና ማዔ፥ ናንጊና ባይቁዋ
ፆኦዛሢ ጉሙርቃ ዓሶኬ።

16 ኑኡኮ ካኣሽኪፆኮ ፆኦሲ ፔጋሴ ዓኣሺንቴ ማሊፃ
ጎኔና ዼኤፒኬ፤ ዬይያ ኪሪስቶሴ ዛሎ፦
«ዓሲ ማዒ ጴዼሢ

ጎኑማ ዓያኖና ዔርቴሢ
ፆኦሲ ኪኢታንቾም ጴዼሢ

ዴሮ ቢያም ኬኤዚንቴሢ
ዓጮይዳ ዓኣ ዓሳ ጉሙርቄሢ
ቦንቾና ሌካጫሪንጮዔውቴሢ» ጋዓሢኬ።

4
ሉኡዙሞና ዔርዛ ዓሶ ዛላ

1 ዓያና ጌኤሺ፦ «ጋፒንፆ ዎዶ ባንሢ ማዓኣና ፔቴ ፔቴ
ዓሳ ዻቢሻ ዓያናና ፑርታ ዓያናናይዳፓ ማዔ ዔራቶ ዔኪ
ፆኦሲ ካኣዦ ሃሻንዳኔ» ጌይ ፔጋሲ ኬኤዛኔ።

2ዬያጉዴዔርዚፃኬስካሢዔያቶኮዒና ዖይዼ ዓንጊና
ሚቺንቴ ዑሢጉዲ ዶጬያ ማዔ፥ ጎኔ ማሊሲ ሉኡቂ
ኬኤዛ ዓሶይዳፓኬ።

3ዬያጉዴ ዓሳ ዔፒ ላኣጋኔ፤ ሃሣ ፆኦሲ ጉሙርቃ ዓሶና
ጎኑሞ ዔራ ዓሳ ፆኦሲ ጋላቲ ጋላቲ ሙዑዋጉዲ ፆኦሲ
ማዤሙዖ «ሙዒፖቴ» ጌይ ጌይ ላኣጋኔ።

4 ጋዓንቴ ፆኦሲ ማዤ ባካ ቢያ ኮሺኬ፤ ፆኦሲ ጋላቲ
ሙይንቴያ ማዔቴ ሃሺንታ ባኣዚ ባኣሴ።

5 ዎይቲ ጌዔቴ ፆኦሲ ቃኣላ ጌዔ ጎይፆ ዒንሢኮ
ሺኢጲፆናሙይንታኒ ዳንዳዓያ ማዓንዳኔ።

ጳውሎሴ ፂሞቴዎሴም ዞሬ ዞሮ
6ሃያ ባኮኪሪስቶሴጉሙርቃዓሶምኔኬኤዚዔርዜቶ

ፆኦሲ ጉሙርቂፆ ቃኣሎና ኮዦ ዔርዚፆና ዋይዚ ዋይዚ
ዲጬያ፥ ዬሱስ ኪሪስቶሴም ኮሺማዻያ ማዔሢ ዬያና ኔ
ማርካሳንዳኔ።

2:7 2ፂሞ. 1፡11። 2:9 1ጴፂ. 3፡3። 2:13ማዢ. ማፃ 2፡7፤21-22። 2:14ማዢ. ማፃ 3፡1-6። 3:7 ቲቶ 1፡6-9።



1 ፂሞቴዎሴም 4:7 958 1 ፂሞቴዎሴም 6:2

7 ጋርቼ ላኣሎኮ ፓሡዋ ሃይሶና ሃያ ዓጮኮ ጉሪ ማዔ
ሃይሶይዳፓ ሃኪ፥ ዓያና ዛላ ባኣዚ ማዺማዺዔሬ።

8 ዑሢ ዶዲሻኒ ማዺንታ ማዾ ዻካ ዎዴሮ ማኣዳኔ፤
ዓያና ዛላ ባኣዚ ማዺማዺዔሪሢ ጋዓንቴ ሃሢያ ማዖም
ሃጊያ ማዓንዳ ናንጎም ዎዛ ዓኣያ ማዔሢሮ ቢያሢም
ማኣዳያኬ።

9ዬይ ዓሲ ቢያ ዔራኒ ኮይሳ ጎኔ ሃይሴኬ።
10 ኑኡኒያ ሜታዺ ማዾና ላቢንታሢ ዬያሮኬ፤ ዓይጎሮ

ጌዔቴ ኑኡኒ ሃጊ ማዓንዳ ዎዞ ጌሣሢ ዓሶ ቢያ፤
ባሼና ሃሣ ፆኦሲ ጉሙርቃ ዓሶ ቢያ ዻቂሻያ፥ ባይቁዋ፥
ፆኦዛሢዳታሢሮኬ።

11 ሃንሢ ባኮ ዓሶ ዓይሤ፤ ሃሣ ዔርዜ።
12 ኔኤኒ ዼጌማዔሢሮ ዖኦኒያ ኔና ቦሆፓ፤ ኔኤኒ ጋዓንቴ

ጌስታ ጌኤዞና፥ ናንጋ ናንጎና፥ ናሹሞና፥ ፆኦሲጉሙርቂፆና
ሃሣ ኔ ናንጎ ዒኢሳ ባኣዚፓ ጌኤሺ ካፒሢና ኪሪስቶሴ
ጉሙርቃ ዓሶም ኮሺ ማላታ ማዔ።

13 ታኣኒ ኔ ኮራ ሙካንዳያ ሄላንዳኣና ጌኤዦ ማፃኣፖ
ዴሮም ናባቢሢና፥ ኬኤዚሢና፥ ዔርዚሢና ዶዴ።

14 ፆኦሲ ማሊፃ ኔኤም ኬኤዚንቴ ዎዶና ሃሣ ሺኢጲፆ
ማኣሮ ዎይሣ ጪማ ኔ ዑፃ ኩጮ ጌሤ ዎዶና ኔኤም
ዒንጊንቴ ዓያኖ ዒንጊፆ ማዾይዳ ፔኤሺፆ ዋሊፖ።

15ኔኤኮዲጪፆዓሳቢያዴንቃንዳጉዲዬንሢባኮንሢ
ዶዲማዼ፤ ሃሣ ዬንሢ ባኮ ዒናፓ ማዼ።

16 ኔ ዛሎ፤ ሃሣ ኔ ዔርዛ ዔርዚፆ ዛሎ ኔና ዔሬ፤ ዬንሢ
ባኮንሢ ዶዲ ማዼ፤ ዬያ ኔ ማዼቴ ኔናንታ ኔኤፓ ዋይዛ
ዓሶንታ ኔ ዻቂሻንዳኔ።

5
ዓሲ ማኣዲሢ ዛላ

1 ጋርቼ ዓቲንቆ ዓዶ ማሂ ዛጊ ዞዞራንዳኣፓዓቴም
ጎሪፖ፤ ዼጌ ዓቲንቆ ናኣቶ ኔኤኮ ጌርሲንሢማሂ፥

2ሃሣጋርቾላኣሎኔኤኮዒንዶንሢማሂዛጌ፤ዬያጉዲ
ዼጌ ዉዱሮ ናኣቶ ኔኤኮ ጌሮንሢ ማሂ ጌኤሺ ዒናና ዛጌ።

3 ጎኔና ዜኤሮይንዶ ማዒ፥ ሜታዼ ላኣሎ ዛጊ ማኣዴ።
4 ዜኤሪንዶኮ ናይ፤ ሃሣ ናኣዚ ናይ ዓኣቶ ዬንሢ

ናኣቶንሢ ፔ ማኣሮ ዓሶ ማኣዳያ ሃሣ ዔያቶ ሾዔ ዓሶና
ዓሆ፥ ማዖ ማዔ ዓሶም ኮሺ ማዺ ማሃኒ ኮይሳያ ማዔሢ
ዔሮንጎ፤ ዓይጎሮ ጌዔቴ ዬይ ፆኦሲ ዎዛሳያ ማዔሢሮኬ።

5 ጎኔና ዜኤሪንዶ ማዒ፥ ፔኤሮ ናንጋዛ ፔኤኮ ሃጊ
ማዓንዳ ዎዞ ፆኦዛሢዳ ጌሢ፥ ዋንቴና ሮኦሪና ፆኦሲ
ማኣዶ ኮዒ፥ ዒዛ ሺኢጲሢና ዶዲ ናንጋኔ።

6 ሃያ ዓጮ ዎዞ ሌሊ ናሽካ፥ ዜኤሮይንዶ ማዔ ላኣላ
ጋዓንቴ ዔቂ ዓኣዖ ሃይቄያኬ።

7ዔኤቢዾንኪሳባኣዚባኣያማዒናንጋንዳጉዲዔያቶ
ዞሬ።

8 ፔ ዒጊኖም ባሼና ፔኤኮ ዑኬ ማኣሮ ዓሶ
ማኣዱዋኣሢ፦ ፆኦሲ ጉሙርቂፆ ካኣዦ ሃሼያኬ፤ ፔቶ
ኪሪስቶሴ ጉሙርቁዋ ዓሶፓ ባሼ ፑርታ ዓሲኬ።

9ሌዓላሂታሚሌዔኮዴማማዔዜኤሪንዶማዔላኣሎ
ፃኣፒ ዓርቆ ቤዛ ዓርቂፖ፤ ሃሣ ሱንፃ ዓርቂንታ ዓሳ ፔቴ
ዓሲምሎዔ ላኣሊማዓንዳያ ኮይሳኔ።

10ሃሣናይቃራሲዲቻያ፥ሾኦቺዔካያ፥ ፆኦሲምዱማዼ
ዓሶኮ ቶኪ ማስካያ፥ ሜታዼ ዓሶ ማኣዳያና ዓይጎዋ ኮሺ
ማዾ ቢያ ማዺሢና ዔርቴያ ማዓኒ ኮይሳኔ።

11 ጋርቺባኣ፥ ዶዲ ማዔ፥ ዜኤሮይንዳሢ ጋዓንቴ ፃኣፒ
ዓርቂፖ፤ ዓይጎሮ ጌዔቴ ዔያቶ ዓሽኮ ሱኡካ ባሼም፥

ኪሪስቶሴ ዔያታ ናሽካ ናሹማ ዻኬም ሎዓኒ ዔያታ
ኮዓንዳያታሢሮኬ።

12 ዬያይዲ፦ ቤርታ ዔያታ ኪሪስቶሴና ጫኣቄ
ጫኣቁሞ ሃሻንዳሢሮ ፑርታና ዎጊንታንዳኔ።

13ሃሣዔያታማዾሃሺዓሲማኣሪሃንቲሢዓርቃንዳኔ፤
ማዾ ሃሺ ሃንታ ዓሲ ሌሊ ማዒባኣዖ፦ ዓሲ ዾንካያ፥
ዓሲ ባኣዚዳ ጌላያ፤ ሃሣ ጌስታኒ ኮይሱዋ ባኣዚ ጌስታያ
ማዓንዳኔ።

14 ዬያሮ ጋርቺባኣ ዜኤሪንዶ ማዔ ዶዶ ላኣላ፦
ሎዓንዳጉዲ፥ ናይ ሾዓንዳጉዲ፥ ማኣሮዋ ፔኤኮ ኮይሳ
ጎይሢና ዎይሣያ ማዓንዳጉዲ ታ ዞራኔ፤ ያዺዴቴ፦
ሞርካሢ ኑናጫሽኮንዶ ባኣዚ ባይዛንዳኔ።

15 ጎኔና ሃያኮ ቤርታ ፃላሄ ጊንፆ ሃንታኒ ፔቴ ፔቴ
ዜኤሪንዶ ማዔ ላኣላ ፆኦሲ ጉሙርቂፆ ጎይፃፓ ዻቢንቲ
ኬስኬኔ።

16 ፔቴ ኪሪስቶሴ ጉሙርቃያ ማዔ፥ ላኣሊኮ ማርካ
ዜኤሪንዶ ማዔ ላኣሊ ዓኣቶ፦ ዔያታ ሺኢጲፆ ማኣሮኮ
ሜቶ ማዑዋጉዲ ዒዛ ዔያቶ ማኣዶንጎ፤ ዬያይዲፆና
ሺኢጲፆማኣራፔቴታዖማኣዳዓሲባኣ፥ዜኤሮይንዶሌሊ
ማኣዳኒ ዳንዳዓንዳኔ።

17ሺኢጲፆማኣሮ ዓሶ ቃራሲዎይሣያ፤ ባሼኮዦ ሃይሶ
ኬኤዚሢና ዔርዚሢና ላባ ጪሞም ዒንጎ ባኣዚ ጳንጬ
ማሂ ዒንጋኒ ኮይሳኔ፤

18ዓይጎሮጌዔቴጌኤዦማፃኣፓ፦ «ሃኣኮሺርካጌሜኮ
ዻንጎ ቱኪፖ» ዬያጉዲ ሃሣ፦ «ማዻሢም ማዾ ዛሎ
ዒንጊንታንዳያ ኮይሳኔ» ጋዓኔ።

19 ላምዖ ሃሣ ሃይሦ ዓሲ ማርካዺባኣንቴ ሺኢጲፆ
ማኣሮጪሞዑፃ «ዻቤኔ» ጎዖ ባኮ ዋይዚፖ።

20ሜሌ ዓሳ ዒጊጪ ካፒንታንዳጉዲ ጎሞ ማዻ ዓሶ
ዓሶ ቢያኮ ቤርታ ጎሬ።

21 ኔኤኒ ማዻ ማዾና ቢያ ፔቴያ ባጋሢዳፓ ባሺሱዋዖ
ሃሣ ዖናኣ ዱማሱዋዖ ሃያ ታኣኮ ዞሮ ቢያ ኔ ኩንሣንዳጉዲ
ፆኦሲና ዬሱስ ኪሪስቶሴና ሃሣ ዶኦሪንቴ ኪኢታንቾና
ማርካ ማሂ ታ ኔኤም ኬኤዛኔ።

22 ዖጊዳኣ ኔ ኩጮ ጌሥሢና ዶኦራኒ ሩኡሪፖ፤ ሜሌ
ዓሶና ዎላ ጎሜ ማዺሢሮ ፔቴ ማዒፖ፤ ኔ ቶኦኮ ጌኤሺ
ካፔ።

23 ኔኤኮ ጎጶ ዶርዓሢና ቢያ ዎዴ ኔና ሃርጋ ሃርጎ ዛሎ
ዎይናፓ ኮሾና ዑዦ ዻካ ዑሽኬ፤ ዋኣሢ ሌሊ ዑሽኪፖ።

24ፔቴ ፔቴ ዓሶኮ ጎማዔርቴያ ማዒ፥ ጋፒንፆ ዎጎ ኬላ
ሄሉዋንቴ ቤርታዺ ዔያቶ ዓርቃኔ፤ ዛሎ ዓሶ ጎማ ጋዓንቴ
ጊንፃዺ ዓርቃኔ።

25 ዬያጉዲ ኮሺ ማዾ ፔጋኣኬ፤ ፔጋ ማዒባኣዖ ዓቴያ
ያዺ ዓኣሺንቲ ዓታዓኬ።

6
ዓሶኮ ዓይሌ ማዒማዻ ዓሶም ኬኤዚንቴ ዞሮ

1 ፆኦሲ ሱንፆና ኑ ዔርዛ ዔርዚፆና ጫሽኪንቱዋጉዲ
ዓሶም ዓይሌ ማዒ ማዻ ዓሳ ቢያ ዔያቶ ዎይሣ ዓሳ
ቦንቺንታኒ ኮይሳሢ ዔሮንጎ።

2 ዔያቶ ዎይሣ ዓሳ ኪሪስቶሴ ጉሙርቃ ዓሲ ማዔ፥
ጎዳ ዬሱሴ ሱንፆና ዔያቶኮ ዒሾንሢ ማዔሢሮ ዓይሎ
ማዔ ዓሳ ፔኤኮ ዎይሣ ዓሶ ቦሆፓ፤ ዔያታ ማዻ
ማዾና ማኣዲንታ ዓሳ ኪሪስቶሴ ጉሙርቃያና ናሽኪንታ

5:18 ላሚ. ዎማ 25፡4፤ ማቲ. 10፡10፤ ሉቃ. 10፡7። 5:19 ላሚ. ዎማ 17፡6፤ 19፡15።

ዒሾንሢያማዔሢሮቤርታኣስካፓባሼዔያቶምማዾንጎ።
ዬያሮ ኔኤኒ ዔርዛንዳያና ዞራንዳያና ኮይሳሢ ዬያኬ።

ሚኢሼ ናሹሞ
3 ጎኔ ፆኦሲ ካኣዦና ዎላ ፔቴ ማዔ ባኮ ዔርዚፆ፤ ሃሣ

ጎዳ ዬሱስ ኪሪስቶሴኮ ጎኔ ቃኣሎ ሃሺ፥ ዱማዼ ባኣዚ
ዔርዛ ዓሲ ዓኣቶ፦

4 ዬይ ዓሢ ዖዖቶርቃያኬ፤ ዔራ ባኣዚያ ባኣያኬ።
ጋዓንቴፔቴጌይንቴ ባኣዚዳማርሚሢናዣሊሢናኮፑርታ
ሱኡኬ ዓኣያኬ፤ ዬይ ባካ ቂኢሩሞ፥ ዑራ፥ ጫሺ፥ ፑርታ
ዓልቲሢንታ፥

5ዒና ባይቄያና ጎኑሞባኣ ዓሲ ማዣ ጋፑዋ ማርሞንታ
ዔኪ ሙካኔ። ዬያጉዴ ዓሶም ፆኦሲ ካኣሽኪፃ ቆሎ
ዴንቂሢኮ ካራ ማዒ ጴዻኔ።

6 ጎኔና፦ «ታኣም ዓኣሢ ጊዳንዳኔ» ጋዓ ዓሲም ጋዓንቴ
ፆኦሲ ካኣሽኪፃ ዑሣ ዓኣዼ ዖርጎቹሞኬ።

7 ዓይጎሮ ጌዔቴ ሃያ ዓጮ ዓይጎዋ ኑ ዔኪ ዬዒባኣሴ፤
ሃሣ ሃያ ዓጫፓ ዔኪ ኑ ዓኣዻንዳ፥ ዓይጎ ባኣዚያ ባኣሴ።

8ጋዓንቴ ኑሙዓንዳባኣዚናማኣዓንዳባኣዚናዴንቄቴ
ኑም ጊዳንዳኔ።

9 ዖርጎቺ ማዓኒ ኮዓዞንሢ ጋዓንቴ ዻቢሻ ፒሮይዳ ጌሊ
ዓሲ ፑርቲሳያና ባይዛ፥ ፓሡዋያና ሜቶ ማዔ ሱኡኬይዳ
ዓርቂንቲ ሎኦማንዳኔ።

10 ዎይቲ ጌዔቴ ሚኢሼ ኮሺ ናሽኪሢ ፑርቱሞ ቢያኮ
ካራኬ፤ ፔቴ ፔቴ ዓሳ ሚኢሼ ዴንቃኒ ሱኡካዺፆና ፆኦሲ
ጉሙርቂፆፓ ሃኪ፥ ፔ ናንጎ ሜቶይዳ ዓጌኔ።

ጳውሎሴ ፂሞቴዎሴም ዓይሤ ባኮ
11 ኔኤኒ ፆኦሲ ዓሢዮ! ዬያ ቢያይዳፓ ሺኢኬ፤ ፂሉሞ፥

ጎኔ ዓያናና ዓኣ ዓሲ ማዒሢ፥ ፆኦሲ ጉሙርቂሢ፥ ናሹሞ፥
ጊቢ ዳንዳዒሢና ሼሌዑሞና ዓኣያ ማዔ።

12 ፆኦሲጉሙርቂፆ ዛሎና ዓኣ ኮዦ ዖሎ ዖልቴ፤ሚርጌ
ዓሶ ቤርቶይዳ ኮሺ ጉሙርቂንቲሢና ኔ ማርካዼ፥ ሃሣ
ዬያም ኔ ዔኤሊንቴ፥ ናንጊና ናንጎይዳ ዶዴ።

13 ቢያ ባኣዚም ሼምፖ ዒንጋ፥ ፆኦዛሢንታ ሃሣ
ጴንፆስጲላፆሴ ቤርታ ጎኑሞ ዛሎ ማርካዼ፥ ዬሱስ
ኪሪስቶሴንታ ማርካ ማሂ ታ ኔና ዓይሣኔ።

14 ኑ ጎዳሢ፥ ዬሱስ ኪሪስቶሴ ሙካንዳያ ሄላንዳኣና
ሃያ ዓይሢፆ ዻቢንቲ ባኣያና ዾንኪሳ ባኣዚ ባኣያ ማዒ
ካፔ።

15 ኪሪስቶሴኮ ሙኪፆ ኬላ ዓንጂንቴያና ፔኤሮ
ዎይሣያ ማዔ፥ ካኣቶኮ ካኣቲ፥ ጎዳቶኮ ጎዳ ጌሤ ኬሎና
ማዓንዳኔ፤

16 ዒዚ ሌሊ ሃይቁዋያኬ፤ ሃሣ ዖኦኒያ ባንሢ ዑካኒ
ዳንዳዑዋ፥ ፖዒዳ ዒ ናንጋያኬ፤ ዒዛ ፔቴታዖ ዛጌ ዓሲ
ባኣሴ፤ ሃሣ ዖኦኒያ ዒዛ ዛጋኒ ዳንዳዑዋሴ። ቦንቾና
ዎልቄና ናንጊና ዒዛምማዖንጎ፤ ዓኣሜን።

17 ሃያ ዓጮኮ ዖርጎጮ ዓሳ ዖቶርቁዋጉዲ ሃሣ ሃጊ
ማዓንዳ ዎዞ ዔያታ ፔኤኮ ባይቃ ቆሎይዳ ማሁዋጉዲ፤
ዔያታ ጌሣ ሃጊማዓንዳ ዎዞ ኑና ዎዛሳኒ ቢያ ባኣዚ ዑሣ
ዓኣሢ ኑም ዒንጋ፥ ፆኦዛሢ ዑፃ ማሃንዳጉዲ ዞሬ።

18 ሃሣ ኮሺ ማዾ ዔያታ ማዻንዳጉዲ፥ ዬያ ማዾ
ማዺፆና ዔርቴ ዓሲ ማዓንዳጉዲ ሃሣ ዔያቶኮ ዓኣ ባኮ
ዒንጋኒና ፓቂ ጊሽታኒ ናሽካያ ማዓንዳጉዲ ዞሬ።

19ዬያማዺፆና ጎኔ ናንጎዴንቃኒዓይፃዶዲማዔ፥ቆሎ
ሃጊሙካንዳ ዎዶኮ ፔኤም ዔያታ ቡኩሳያ ማዓንዳኔ።

20 ፂሞቴዎሴ! ፆኦሲ ኔኤም ዒንጌ ባኮ ቢያ ካፔ፤
ዔራቶቱዋንቴ «ዔራቶኬ» ጌይንቴ፥ ፓሡዋ ዣላሢና
ማርማሢ ሃሼ።

21 ፔቴ ፔቴ ዓሳ፦ «ዬያጉዴ ዔራታ ኑኡኮ ዓኣኔ» ጌዒ
ፆኦሲ ጉሙርቂፆ ጎይፆ ሃሺ ኬስኬኔ። ፆኦሲኮ ኮሹሞ
ዒንጊፃ ኔኤና ዎላ ማዖንጎ።

6:13 ዮሃ. 18፡37።

ፆኦሲማዾምዳኪንቴ ጳውሎሴ ላሚ
ዳኬኪኢቶ
ፂሞቴዎሴም
ዓይፆ ካሮ

ሃይ፥ ጳውሎሴ ፂሞቴዎሴም ፃኣፔ ላምዓሳ ኪኢታ፦
ዒዛኮ ዴማ ማዒ፥ ዎላ ማዻያ ማዔ፥ ዼጌሢ፥
ፂሞቴዎሴም ባሼ ዞሮ ዞራያኬ። ሚርጌና ዒ ዞሬሢ ጊቢ
ዳንዳዒሢዛላኬ፤ ፂሞቴዎሴዞሪንቴሢዬሱስኪሪስቶሴ
ዛሎ ጉሙርቂንቲ ማርካዻንዳጉዲ፥ ኪሪስቶሴ ዛሎ
ኮዦ ሃይሶና ሚናኣ ጫኣቃሢ ማፃኣፓ ዔርዛ ባኮ ኮሺ
ዶዲዒዓርቃንዳጉዲና ዎዚሜቶና ዒፂንቲናሚርጌቶዋ
ፆኦሲ ቃኣሎ ዔርዚፆና ኮዦ ሃይሶ ኬኤዚፆ ማዾዋ ዶዲ
ማዻንዳጉዲኬ።
ፂሞቴዎሴም ባሼና ላቲ ኬኤዚንቴ ባካ ዔኤያቶና

ፓሡዋ ማርሚሢናይዳፓ ሃካንዳጉዲኬ፤ ዓይጎሮ ጌዔቴ
ዬያጉዴባኣዚዋይዛዓሶባይዚሢዳፓዓታዛሜሌማኣዳ
ባኣዚ ባኣሴ።
ዬያ ቢያና ፂሞቴዎሴ ማላንዳያ ኮይሴሢ ጳውሎሴኮ

ናንጋ ዎማዺ ማዔቴያ፥ ጌይፃ፦ ዒዛኮ ፆኦሲ ጉሙርቂፆ፥
ጊቢ ዳንዳዒፆ፥ ናሹሞ፥ ዶዱሞና ዒፂ ዳኪንቲፆና ሃሣ
ዒዛ ሄሌሜታሢ ዒማላታ ማሂ ናንጋንዳጉዲኬ።
ማፃኣፔላዱማዱማዓርቄ ባኮ
ዓይፆ ካሮ (1፡1-2)
ጳውሎሴ ጋላቴ ጋላቶና ዞሬ ዞሮ (1፡3—2፡13)
ፂሞቴዎሴ ማዻንዳጉዲ ዓይሢንቴ ባኮና ላቲ
ኬኤዚንቴ ባኮ (2፡14—4፡5)

ጳውሎሴዒ ዓኣ ጎይፆ ኬኤዜሢ (4፡6-18)
ጋፒንሢ ሃይሴ (4፡19-22)
1 ዬሱስ ኪሪስቶሴና ጴዼ ናንጎኮ ሃጊ ማዓንዳ ዎዞ

ጎይፆ ፆኦሲ ማሊሢና ዬሱስ ኪሪስቶሴ ማዾም ዳኪንቴያ
ማዔ፥ ጳውሎሴይዳፓ ዳኪንቴ ኪኢታ፦

2ታኣኒ ናሽካ ናዓሢ፥ ፂሞቴዎሴም፤
ፆኦሲ፥ ዓዳሢና ኑ ጎዳሢ፥ ዬሱስ ኪሪስቶሴኮ ኮሹሞ

ዒንጊፆና ማኣሪፆና ሃሣ ዎዞና ኔኤም ማዖንጎ።

ፂሞቴዎሴም ዞሮና ዞሮ
3 ቢያ ዎዴ ዋንቴና ሮኦሪና ኔ ዛሎ ማሊ ማሊ ታ

ሺኢቃኣና ቤርታኣ፥ ታ ዓዶንሢጉዲ ጌኤሺ ዒናፓ ታ
ካኣሽካ ፆኦዛሢ ታ ጋላታኔ።

4 ኔ ዬኤኪ ዓቢቴ ዓቢፆ ታ ዋሊባኣሴ፤ ዬያሮ ሚርጌና
ዒና ታኣኮ ዎዛዻንዳጉዲ ኔና ዛጋኒ ታ ኮዓኔ።

5 ኔኤኮ ዓኣ ጎኔ፥ ፆኦሲ ጉሙርቂፆ ታ ጶቂሣኔ፤ ዬያጉዴ
ጉሙርቂፃ ቤርታ ኔ ዓሆ ሎይዴይዳ ሃሣ ኔ ዒንዶ
ዔዌንቄይዳ ዓኣያኬ፤ ሃሢ ኔኤኮዋ ዬያጉዲ ዓኣሢ ታ
ዔሬኔ።

6 ዬያሮ ታ ኔ ዑፃ ኩጮ ጌሤም ኔ ዔኬ፥ ኔ ጊዳ ዓኣ
ፆኦሲኮዒንጊፆ ማዾይዳ ፔኤሺ ኔዲቻንዳጉዲ ታ ኔኤም
ኬኤዛኔ።

7 ዓይጎሮ ጌዔቴ ፆኦሲ ኑም ዒንጌሢ ዎልቄንታ
ናሹሞንታ ዒንጋያ፤ ሃሣ ኑና ኑ ዔሪ ዎይሣንዳ ዓያና
ማዓንዳኣፓዓቴም ዒጊቹሞ ዓያናቱዋሴ።

8ዓካሪ ኑ ጎዳሢ ዛሎ ዓሶም ማርካዻኒ ሴልቂፖ፤ ሃሣ
ዒዛ ዛሎሮ ቱኡቴ፥ ታ ዛሎሮዋ ሴልቂፖ፤ ፆኦሲ ኔኤም
ዒንጋ ዎልቆና ኮዦ ሃይሶ ዛሎሮ ታኣና ዎላ ሜታዼ።

9 ዒዚ ኑኡኒ ማዼ ኮዦ ማዾሮቱዋንቴ ፔ ማሊፆና
ፔኤኮ ኮሹሞ ዒንጊፆና ዻቂሺ፥ ፆኦሲም ዱማዼያ ማዒ
ናንጋንዳጉዲ ኑና ዔኤሌኔ፤ ዬያ ኮሹሞ ዒንጊፆ ሚርጌ
ዎዴኮ ቤርታ ዬሱስ ኪሪስቶሴ ዛሎና ኑም ዒንጌኔ።

10 ዬይ ፆኦሲኮ ኮሹሞ ዒንጊፃ ኑና ዻቂሼ፥ ዬሱስ
ኪሪስቶኮ ሙኪፆና ሃሢ ፔጋዺ ዔርቴኔ። ዒዚ ሃይቢኮ
ዎልቄ ባይዚ ኮዦ ሃይሶ ዛሎና ሃይቢባኣ፥ ናንጊና ናንጊ
ኑም ዻዌኔ።

11 ታኣኒያ ዬያ ኮዦ ሃይሶ ኬኤዛያ፤ ዬያ ማዾም
ዳኪንቴያ ሃሣ ዔርዛያ ማዒ ዶኦሪንቴኔ።

12 ሃያ ታ ሜታሢ ዔካሢ ዬያሮኬ፤ ጋዓንቴ ታኣኒ ሃያ
ሜቶ ዔኪፆና ሴልቁዋሴ፤ ዓይጎሮ ጌዔቴ ዖና ጉሙርቃቴያ
ታ ዔራኔ፤ ታ ዒዛም ሃዳርሲ ዒንጌ ባኮ ዬኖ ኬሎ
ሄላንዳኣና ዒ ካፓኒ ዳንዳዓሢ ታ ጉሙርቃኔ።

13 ታ ጊዳፓ ኔ ዋይዚ ዔሬ ቃኣሎ ማላታ ማሂ ዬሱስ
ኪሪስቶሴና ኑኡኮ ዓኣ ፔቱሞ ዛሎና ጴዻ ጉሙርቂፆና
ኮሹሞና ዶዲሺ ዓርቄ።

14 ኑ ጊዳ ዓኣ ዓያኖ ጌኤዦ ዛሎና ኔና ጉሙርቂ ኔኤም
ዒንጊንቴ ባኮ ካፔ።

15ዒሲያይዳ ዓኣ ዓሳ ቢያ ታና ሃሼሢ ኔ ዔራኔ፤ ዔያቶ
ባኣካ ፔጌሎሴና ሄርሞጌኔሴና ዓኣኔ።

16 ጎዳ ዖኔስፖሬ ማኣሮ ዓሶ ማኣዶንጎ፤ ዓይጎሮ ጌዔቴ
ዔያታ ሚርጌ ዎዴ ታና ዖኦጪ ዶዲሼኔ፤ ሃሣ ታ
ቱኪንቴሢሮሙኪ ታና ዖኦጪፆዋ ሴልቂ ሃሺባኣሴ።

17ዒዚ ሮሜ ዓጮሙካዖ ሚርጌና ኮይ ታና ዴንቄኔ፤
18 ጋፒንፆ ኬሎና ጎዳ ዒዛም ኮሺ ማዾንጎ፤ ቤርታ

ታ ዔፕሶኔይዳ ዓኣና ዒ ዎማይዲ ታኣም ማዼቴያ ኔ ኮሺ
ዔራኔ።

2
ኪሪስቶሴ ማዾ ዛሎ ዖልታ ዓሲ ማዒሢ

1 ዓካሪ ታ ናዓሢዮ! ዬሱስ ኪሪስቶሴ ዛሎና ጴዻ
ኮሹሞ ዒንጊፆና ዶዴ።

2ሚርጌማርካማዓዓሶቤርታታጊዳፓ ኔዋይዚ፥ዔሬ
ዔራቶ ሜሌ ዓሲ ዔርዛኒ ዳንዳዓያ፤ ሃሣ ጉሙርቂንታ
ዓሲም ሃዳርሲ ዒንጌ።

3 ኔኤኒ ዬሱስ ኪሪስቶሴኮ ማዾ ዛሎ ዖልታ
ጉሙርቂንታዓሲማዒ፥ሜታሢኑኡናዎላጊቢዳንዳዔ።

4ፖኦሊሴማዔ ዓሲ ፖኦሊሶ ዓይሣሢ ዎዛሳያ ማዓኒ
ጊኢጌያ ማዓንዳኣፓዓቴም ፖኦሊሴም ኮይሱዋ ባኣዚዳ
ጌሉዋሴ።

5 ዬያጉዲ ሃሣ ጳሺ ጳሽካ ዓሲ ዓይሢንታ ጎይፆማ
ጳሽኪባኣያታቴ ጳዦና ባሺ ዴንቆ ባኮ ዔኩዋሴ።

6 ዶዲ ጎሽካ ዓሢ ሃኣኮ ካፂሲ ሙዓ ዓሶይዳፓ
ቤርታዻሢማዓንዳያ ኮይሳኔ።

7 ጎዳሢ ቢያ ባኣዚና ጶቂሥሢ ማሊሢ ኔኤም
ዒንጋንዳሢሮ ታ ኔኤም ጋዓ ባኮ ቢያ ዒና ዔኬ።

8 ሃይባፓ ዔቄሢ፤ ሃሣ ዳውቴ ዜርፃሢ ማዔ፥ ዬሱስ
ኪሪስቶሴ ማሌ፤ ታኣኒ ኬኤዛ ኮዦ ሃይሳ ዬያኬ።

9 ዬያ ኮዦ ሃይሶ ኬኤዚፆ ዛሎና ፑርቲሴ ዓሲጉዲ
ቱኡቲ ሜቶ ታ ሃሢ ዔካኔ፤ ፆኦሲኮ ቃኣላ ጋዓንቴ
ቱኡቱዋሴ።

1:2 ዳኪ. ማዾ 16፡1። 1:5 ዳኪ. ማዾ 16፡1። 1:11 1ፂሞ. 2፡7።

10ዬያሮ ዔያታ ዬሱስ ኪሪስቶሴ ዛሎና ጴዻ ዻቂንቶና
ናንጊና ናንጋ ቦንቾ ዴንቃንዳጉዲ ሃሣ ፆኦሲ ዶኦሬ ዓሶሮ
ጌዒ ቢያ ባኣዚ ታ ዳንዳዓኔ።
11 «ዒዛና ዎላ ኑ ሃይቄቶ

ዒዛና ናንጊና ኑ ናንጋንዳኔ።
12ጊቢ ዳንዳዒሢና ዶዴያ ኑ ማዔቴ

ዒዛና ዎላ ኑ ካኣታዻንዳኔ።
ዒዛ ኑ ‹ዔሩዋሴ› ጌዔቴ ዒዚያ ኑና ‹ዔሩዋሴ›
ጋዓንዳኔ።

13 ኑኡኒ ጉሙርቂንቱዋያ ማዔቴ
ዒዚ ፔና ‹ዔሩዋሴ› ጋዓኒ ዳንዳዑዋኣሢሮ
ጉሙርቂንታያ ማዒ ናንጋንዳኔ»

ጋዓ ቃኣላ ጎናዺ ዔርቴያኬ።

ፆኦሲ ባኣዚ ዶዲማዻ ዓሲ
14 ሃያ ባኮ ዔያቶም ኮሺ ኬኤዜ፤ ዬይያ፦ ጌይንቴ

ባኣዚዳ ዔያታ ማርሚ ሺሩዋጉዲ ፆኦሲ ማርካ ማሂ
ዔያቶምላቲኬኤዜ፤ ዓይጎሮ ጌዔቴዬይማርማሢዋይዛ
ዓሶ ባባይዛፓዓቴም ዓይጎዋ ማኣዱዋሴ።

15 ጎኔ ፆኦሲ ቃኣሎ ፒዜ ዔርዛያ፥ ማዻ ማዾናኣ
ቦርሲንቱዋ ዓሲ፤ ሃሣ ዔርቴ ማዻ ዓሲ ማዒ ኔና ፆኦሲ
ቤርቶ ሺኢሻኒ ዶዴ።

16ሃያዓጮባኣዚማዔያ፥ ሃሣጉሪጌስቲሺሮጌኤዛፓ
ሃኬ፤ ዓይጎሮ ጌዔቴ ዬያጉዴ ሃይሳ ዓሲ ፆኦሲዳፓ
ሃኪሳሢሮኬ።

17ዔያቶኮጌኤዛፓፁዋኪሢጉዲዖዖርሳታያኬ፤ዔያቶ
ባኣካ ሄሜኔዎሴና ፒሊፆሴና ዓኣኔ።

18ዬንሢዓሳ፦ «ሃይቄዓሶኮ ሃይባፓዔቂፃቤርታማዒ
ጋፔኔ» ጌይ ጌይማርሚሢና ጎኑሞ ጎይፃፓ ዻቢንቲኬስኪ
ፔቴ ፔቴ ዓሶኮዋ ጉሙርቂፆ ዣኣሊሳኔ።

19 ያዒ ማዔቴያ፦ «ጎዳ ፔኤም ማዔዞንሢ ዔራኔ»
ዬያጉዲ ሃሣ፦ «ጎዳ ማኣዶም ዔኤላ ዓሲ ቢያ ፑርታ
ባኣዚዳፓ ሃኮንጎ» ጋዓ ማላታ ዓይሢንቲ ዓኣ፥ ዓጊፁዋ
ፆኦሲ ዔቂሴ ቦኦኮላሢ ዔቂ ዓኣ ጎይሣኬ።

20 ፔቴ ዼኤፒ ማኣሪዳ ዎርቄና ቢራ ዓንጊናይዳፓ
ኮሺንቴ ሜሄ ሌሊ ዓኣያቱዋንቴ ሚሢና ዓጪናይዳፓ
ኮሺንቴ ሜሄያ ዓኣኔ። ዬያቶይዳፓ ዛላ ቦንቺንታ ማዾም
ማዓያ፤ ዛላ ጊንሣ ዻካ ማዾም ኮይሳያኬ።

21 ዓካሪ ዖኦኒያ ፔ ቶኦኮ ዬንሢ ፑርቶ ባኮንሢዳፓ
ጌኤሺ ካፔቶ ቦንቾ ማዾም ማዔያ፥ ፆኦሲም ዱማዼያ፥
ፔ ጎዳሢማኣ ኮይሳያ ሃሣ ኮሺ ማዾም ቢያ ጊኢጌ ሜሄ
ማዓንዳኔ።

22ፑርታ ማዔ፥ ዼጋቶ ሱኡኬይዳፓ ሃኬ፤ ጌኤሺዒኔና
ጎዳ ካኣሽካ ዓሶና ዎላ ማዒ ፂሉሞ፥ ፆኦሲ ጉሙርቂሢ፥
ናሹሞንታ ኮሹሞንታ ዓኣያ ማዒ ናንጌ።

23 ዑራ ማዣሢ ዔሪ ዔኤያቶ ጌኤዞና ፓሡዋ
ማርማሢና ሃሼ።

24 ጎዳ ዬሱሴም ማዻ ዓሲ፦ ቢያ ዓሲም ሼሌዔ፥
ዓሲ ዔርዛኒ ዳንዳዓያ ሃሣ ዔኤቢ ጊቢ ዳንዳዓያ
ማዓንዳኣፓዓቴም ዑዑራዻንዳያ ኮይሱዋሴ፤

25 ጎኑሞ ዔያታ ዔራንዳጉዲ ፆኦሲ ዔያቶም ጎሞ
ጎዖንቴ ዓቶም ጋዓንዳያ ናንዳኔ ጌዒ ዒዛ ዒፃ ፑርቶ ዓሶ
ሼሌዑሞና ፒዚሳያ ማዓኒ ኮይሳኔ።

26 ዬያይዴቴ ዔያቶኮ ዒና ማዔም፥ ፃላሄ ፔ ማሊፆ
ዔያታ ኩንሣንዳጉዲ ዔያቶ ዓይሤ ፒራሢዳፓ ዔያታ
ቶላንዳኔ።

3
ጋፒንፆ ዎዶና ማዓንዳ ፑርቶ ባኮ

1 ጋፒንፃ ዑካኣና ሜታሳ ዎዴ ዬዓንዳሢ ዔሬ፤
2 ዓሲ ፔና ናሽካያ፥ ሚኢሼሮ ጎጋይቃያ፥ ሄርሺንታያ፥

ዖቶርቃያ፥ ጫሽኪንታያ፥ ሾዔ ዓሶም ዓይሢንቱዋያ፥ ኮሺ
ማዾና ዛላምማሂ ማሉዋያ፥ ጌኤሹሞባኣ ዓሲ፥

3 ናሹሞባኣ ዓሲ፥ ዓሲና ዎላ ጊኢጋኒ ኮዑዋ ዓሲ፥ ዓሲ
ዾንካያ፥ ፔና ዔሪ ዎይሡዋያ፥ ዓሲ ሚጪንቱዋያ፥ ኮሺ
ማዔ ባኣዚ ቢያ ዒፃያ፥

4 ጉሙርቂንቱዋ ዓሲ፥ ዔኤቢ ዔሩዋዖ ሩኡራያ፥ ጉሪ
ሆኦሊንታያ፥ ፆኦሲዳፓ ባሼ ፔኤም ኮሽካ ባኣዚ ናሽካያ
ማዓንዳኔ።

5 ፆኦሲ ጎኔ ካኣሽካያ ማላዖ ጎኔ ካኣዦኮ ዎልቆ
ጉሙርቁዋያ ማዓንዳኔ፤ ዬያጉዴ ዓሶፓ ሃኬ።

6 ዬያታ ዓሳ ዓሲኮ ማኣሪ ዔርቱዋ ጎይሢና ጌሊ ጌሊ
ሚርጌ ጎሜ ማዻያ ሃሣ ዱማ ዱማ ፑርታ ሱኡኬና ናንጋ፥
ዓያና ላቤ ላኣሎ ዻቢሻ ዓሶኬ፤

7 ዬያጉዴ ላኣሎ ቢያ ዎዴ ዔርዞኔ፤ ጋዓንቴ ጎኑሞ
ዔያታ ዔራኒ ማሊ ዳንዳዑዋያኬ።

8ዒያኔሴና ዒያምቤሬሴ ጎዖዞንሢሙሴ ዒፂ ማኬሢ
ጎይፆ ዬንሢ ዓሳ ማሊፃ ዔያቶኮ ፑርቴያ ሃሣ ፆኦሲ
ጉሙርቂፆ ዛሎና ዻቢንቴያ ማዔሢሮ ጎኑሞ ዔያታ ዒፂ
ማካኔ።

9 ዒያኔሴና ዒያምቤሬሴናኮ ዔኤያታ ፔጋዺ
ዔርቴሢጉዲ ዬንሢ ዓሶኮዋ ዔኤያታ ዓሲ ቢያ ቤርታ
ፔጋዺ ዔርታንዳሢሮ ዔያቶም ጊኢጋዓኬ።

ጳውሎሴ ፂሞቴዎሴም ላቲ ኬኤዜ ባኮ
10 ኔኤኒ ጋዓንቴ ታኣኮ ዔርዚፆ፥ ታ ናንጌ ናንጎ፥ ታ

ማላ ማሊፆ፥ ፆኦሲ ጉሙርቂፆ፥ ጊቢ ዳንዳዒፆ፥ ናሹሞና
ዶዱሞና ዛጊ ዔሬኔ፤

11ዬያጉዲ ሃሣዒፂንቲ ታ ዳውሲንቴ ዎዶና ታኣና ዎላ
ሜታሢያ ኔ ዔኬኔ፤ ዓንፆኪያና ዒቆኒዮና ሊስፂራናይዳ
ታና ሄሌ ባኮና ጊቢ ታ ዓኣሤ ዳውሲንቲፆ ኔ ዔራኔ፤ ጎዳ
ጋዓንቴ ዬያ ቢያይዳፓ ታና ዻቂሼኔ።

12 ዬሱስ ኪሪስቶሴ ጊንፆ ሃንታያ ማዒ ዓያና ናንጊ
ናንጋኒ ኮዓዞንሢ ቢያ ዒፂንቲ ዳውሲንታኔ።

13 ፑርቶ ዓሶና ጌሻ ዓሶና ጋዓንቴ ዓሲ ዻቢሺ ዻቢሺ፥
ሃሣ ፔ ቶኦኮዋ ዻቢንቲ ፑርቱሞይዳ ፑርቱሞ ቃሲ ቃሲ
ዴንዳኔ።

14 ኔኤኒ ጋዓንቴ ዋይዜሢና ዔሬ ጎኑሞና ዶዴ፤ ዓይጎሮ
ጌዔቴ ኔኤኒ ዬያ ዖ ጊዳፓ ዔኬቴያ ዔራሢሮኬ።

15 ጌኤዦ ማፃኣፖ ናኣቶፓ ዓርቂ ኔ ዔሬኔ፤ ዬንሢ
ጌኤዦማፃኣፖንሢ፦ዬሱስኪሪስቶሴጉሙርቂፆናጴዻ፥
ዻቂንታ ባንሢ ሄሊሳኒ ዳንዳዓ ዔራቶ ዓኣዞንሢኬ።

16 ጌኤዦ ማፃኣፓ ቢያ ፆኦሲ ዓያና ማሊሴም
ፃኣፒንቴያኬ፤ ዬይያ፦ ጎኑሞዔርዛኒ፥ ዻቢንቴ ዓሶ ዞራኒ፥
ዻቢንቶዋ ጊኢጊሻኒና ፒዜ ናንጊም ኮይሳ ማሊሢ ዒንጋኒ
ማኣዳያኬ።

17ማኣዳጎይፃ ፆኦሲዓሲኮሺማዾምቢያጊዳያማዒ
ጴዻንዳጉዲማሂፆናኬ።

4
1 ፆኦሲ ሃሣሼምፖና ዓኣ ዓሶና ሃይቄ ዓሶና ዑፃ ዎጋኒ፥

ካኣቲ ማዒያ ዎይሣኒ ሙኪ ጴዻንዳ ዬሱስ ኪሪስቶሴ
ማርካ ማሂ ታ ኔና ሺኢቃኔ፤

2:12ማቲ. 10፡33፤ ሉቃ. 12፡9፤ ፓይ. ማፃ 16፡5። 3:8ኬሲ. ማፃ 7፡11። 3:11 ዳኪ. ማዾ 13፡14-52፤ 14፡1-7፤8-20።

2 ፆኦሲ ቃኣሎ ኬኤዜ፤ ጊኢጌቴያ ጊኢጊባኣቴያ ዶዲ
ማዼ፤ ዓሶም ኬኤዚ ኬኤዚ ሃሣ ጎሪ ጎሪ፥ ዞሪ ዞሪ፥ ጊቢ
ዳንዳዒሢና ዬያጉዲ ቃኣሎ ዔርዚሢናኣ ዶዴ።

3 ዓይጎሮ ጌዔቴ ዓሳ ፆኦሲ ቃኣሎ ዋይዚ ዔካኒ ኮዑዋ
ዎዴሙካንዳሢሮኬ፤ ጋዓንቴ ዓሳ ዔያቶ ናሻ ሃይሴ፥ ሃሣ
ዔያታ ዋይዛኒ ኮዓ ሃይሶ ኬኤዛንዳ ፔኤኮ ዔርዛ ዓሲ
ቡኩሳንዳኔ።

4ዔያታ ጎኔ ባኣዚ ዋይዚፆ ዒፂ፥ ጉሪ ሃይሴ ዋይዚሢ
ናሽካንዳኔ።

5 ኔኤኒ ጋዓንቴ ቢያ ባኣዚ ዔሪ ካፒንቲ ናንጌ፤ ኔ ጊዳ
ሙካ ሜቶዋ ጊቢ ዳንዳዔ፤ ሃሣ ኮዦ ሃይሶ ኬኤዚፆ
ማዾዋ ዶዲ ማዼ፤ ፆኦሲም ኔ ማዻ ዓሲ ማዔ ጎይፆና ኔ
ማዻኒ ኮይሳ ባኮ ቢያ ማዺ ኩንሤ።

6 ታኣኒ ጋዓንቴ ፆኦሲም ዒንጎ ባኣዚ ማዒ ዒንጊንታኒ
ዑኬኔ፤ ሃያ ዓጮይዳፓ ዱማዺ ታ ዓኣዻንዳ ዎዳ ሄሌኔ፤

7 ፆኦሲ ጉሙርቂፆ ዛሎና ዓኣ ዖሎ ሚርጌና ታ
ዖልቴኔ፤ ጳዦዋ ጋፒንፆ ሄላንዳኣና ታ ጳሽኬኔ፤ ሃሣ ፆኦሲ
ጉሙርቂፆ ካኣዦዋ ታ ካፔኔ።

8 ዓካሪ ፂሎ ማዒ ናንጌሢሮ ዒንጊንታ ካኣቶኮ ቶኦካ
ዓጎሢጉዴ ቦንቾ ባካ ታኣም ጊኢጊንቲ ታና ካፓንዳኔ፤
ዬያ ባኮ ፒዜ ዎጋያ ማዔ ጎዳሢ ዬኖ ኬሎና ታኣም
ዒንጋንዳኔ፤ ዬይ ታኣም ሌሊቱዋንቴ ዒዛኮሙኪ ጴዺፆ
ጶቂሢ ካፓዞንሢም ቢያ ዒንጊንታንዳኔ።

ጳውሎሴ ፔ ዛሎ ፂሞቴዎሴምኬኤዜሢ
9 ኔ ታ ኮይላ ዑኬሙኬቴ ቃራኬ፤
10 ዴማሴ ሃያ ዓጮ ናንጎ ናሽኪ፥ ታና ሃሺ፥ ቴስሎንቄ

ዓኣዼኔ። ታ ኮይላፓ ቄርቂሴ ጋላቲያ፤ ሃሣ ቲቶ ዲልማፂያ
ዓኣዼኔ።

11 ታ ኮይላ ሃሢ ዓኣሢ ሉቃሴ ሌሊኬ። ማርቆሴ
ማዾም ታኣም ኮይሳያታሢሮ ኔኤና ዎላ ዒዛዔኪሙኬ።

12ቲኪቆሴ ዔፕሶኔ ታ ዳኬኔ።
13 ኔኤኒ ሙካዖ ፂሮዓዳይዳ ካርፑሴ ጎዖሢ ኮይላ ታ

ሃሺ ዓኣዼ ታኣኮ ዼኤፖ ኮኦቶና ማሪንቴ ማፃኣፖዋ ባሼ
ቢራኖ ማፃኣፖ * ዋሉዋዖ ዔኪሙኬ።

14ዒስኪንዲሮሴ ጎዖ ጊታሢ ፑርታ ማዾ ታኣምማዼኔ፤
ጎዳ ዒ ማዼ ማዾጉዴያ ዒዛም ዒንጋንዳኔ።

15ዒዚኑኬኤዛኮዦሃይሶዒፂ፥ማኬሢሮ ኔኤኒዒዛ
ዔሪ ካፒንቴ።

16 ታና ዎጌና ዓርቂሴ ባኮሮ ቤርታሲ ጌኤዞ
ማሂፆ ኬኤዛኒ ታ ሺኢኬ ዎዶና ቢያሢ ታ ጊዳፓ
ዱማዼያፓዓቴም ዖኦኒያ ታኣና ዎላ ማዒ ታና ማኣዴ ዓሲ
ባኣሴ። ዬያ ፆኦሲ ዔያቶኮ ዻቢንቲ ማሂ ዓርቆፓ።

17ጋዓንቴኮዦሃይሳታዛሎናጉቤኬኤዚንታንዳጉዲና
ዓይሁዴማዒባኣ ዓሳ ዋይዛንዳጉዲ ጎዳ ታኣና ዎላማዒ
ታና ዶዲሼኔ፤ ሃሣ ዞቦ ዻንጋፓኣ ታና ዻቂሼኔ።

18 ጎዳ ዓይጎዋ ማዖም ፑርታ ባኣዚዳፓ ቢያ ታና
ዻቂሻንዳኔ፤ ጫሪንጫ ዓኣ ዒዛኮ ካኣቱሞይዳኣ ታና ዒ
ጌልዛንዳኔ፤ ዒዛም ናንጊና ቦንቾ ማዖንጎ፤ ዓኣሜን።

ጋፒንሢ ሳራሥሢ
19ጲሪስቂላና ዓቂላናም፤ ሃሣ ዖኔስፖሬ ማኣሮ ዓሶም

«ኮሺዳ?» ጌዔኔ፥ ጌዔ።

20 ዔራስፆሴ ቆሮንቶሴይዳ ዓቴኔ፤ ፂሮፒሞሴ
ሃርጊንቴሢሮ ሚሊፂዳ ታ ዒዛ ሃሼኔ።

21 ባርጎ ዎዳ ሄሉዋንቴ ታ ኮይላ ኔሙኬቴ ቃራኬ።
ዔውቡሉሴ፥ ጱዴሴ፥ ሊኖሴ፥ ቂላውዲያና ሃሣ

ኪሪስቶሴ ጉሙርቃ ዓሳ ቢያ «ኮሺዳ?» ኔና ጋዓኔ።
22 ጎዳ ኔኤና ዎላ ማዖንጎ፤ ፆኦሲኮ ኮሹሞ ዒንጊፃ

ኔኤም ማዖንጎ።

4:10 ቆላ. 4፡14፤ ፒልሞ. 24፤ 2ቆሮ. 8፡23፤ ጋላ. 2፡3፤ ቲቶ 1፡4። 4:11 ቆላ. 4፡14፤ ፒልሞ. 24፤ ዳኪ. ማዾ 12፡12፤25፤ 13፡13፤ 15፡37-39፤ ቆላ.
4፡10። 4:12 ዳኪ. ማዾ 20፡4፤ ዔፕ. 6፡21-22፤ ቆላ. 4፡7-8። * 4:13ማሪንቴማፃኣፖና ቢራኖማፃኣፖ፦ ጋዓሢ ዬኖ ዎዶናማፃኣፓ ፃኣፒንታሢ ዬኖ

ባኮይዳኬ፤ ማሪንቴ ማፃኣፓ «ፓፕሬሴ» ጎዖ ሚፆኮ ቁኡሪፓ ኮሾያ ማዓዛ ቢራና ጌይንታሢ ዒልዒዳፓ ኮሾያኬ። 4:13 ዳኪ. ማዾ 20፡6። 4:14
1ፂሞ. 1፡20፤ ዓይኑ. 62፡12፤ ሮሜ 2፡6። 4:19 ዳኪ. ማዾ 18፡2፤ 2ፂሞ. 1፡16-17። 4:20 ዳኪ. ማዾ 19፡22፤ ሮሜ 16፡23፤ ዳኪ. ማዾ 20፡4፤
21፡29።

ፆኦሲማዾምዳኪንቴ ጳውሎሴ
ኪኢቶ
ቲቶም
ዓይፆ ካሮ

ቲቶ ዓይሁዴ ማዒባኣ ዓሲታዖ ኪሪስቶሴ ጉሙርቂ
ላኣሚንቴ ዓሲ ማዓዛ፥ ጳውሎሴና ዎላ ኮዦ ሃይሶ
ኬኤዚፆ ማዾ ዒዛኮ ዴማ ማዒ ማዻያኬ፤ ጳውሎሴ ሃያ
ኪኢቶ ፃኣፔሢ ዼጌ ናይታዖ ዒዛና ዎላ ማዻ ቲቶምማዓዛ
ቲቶዬኖዎዶናቄርፄሴይዳዓኣሺኢጲፆማኣሮማዾሃንቲ
ሃንቲ ዛጋያኬ። ሃና ኪኢታ ሃይሦ ዼኤፒ ዼኤፒ ማሊሢ
ዓርቄያኬ።
ፔታሳዖ፦ ቄርፄሴ ሺኢጲፆ ማኣሮ ዓሶ ዎይሣ ዓሶኮ

ማሊፃ ዎማዒማዓንዳያ ኮይሳቴያ ባሼ ዒኢካ ዓኣ ዓሶኮ
ፑርቶ ማሊፃፓ ዔቄያና ዎይሣ ዓሳ ዎማዒ ማዓንዳያ
ኮይሳቴያ ቲቶም ላቲ ኬኤዚንቴኔ፤ ላምዓሳዖ፦ ሺኢጲፆ
ማኣሮይዳዓኣዱማዱማዓሶጌይፃዓቲንቆጋርቾ፥ ላኣሎ
ጋርቾ፥ ዼጌ ዓቲንቆንታ ዓሶም ማዻ ዓሶንታ ዎማይዲ
ዒ ዔርዛንዳቴያ ቲቶም ዞሮናያኬ፤ ጋፒንፆይዳ ኪሪስቶሴ
ጉሙርቃ ዓሶኮ ዓኣያ ማዓኒ ኮይሳ ማሊሢ ኬኤዛኔ፤
ዬይያ፦ ዓሲና ኮሽኪ ዒጊንቲ ናንጎንዶ ጎይሢና ሺኢጲፆ
ማኣሮዓሶባኣካዎሊዒፂሢንታማርሞንታዱማዺሢንታ
ባኣያማዒ ናንጋንዳጉዲዓሶዞሮምጌይቲቶዓይሣያኬ።
ማፃኣፔላዱማዱማዓርቄ ባኮ
ዓይፆ ካሮ (1፡1-4)
ሺኢጲፆማኣሮዎይሣዓሶዛላኬኤዚንቴባኣዚ (1፡5-
16)

ሺኢጲፆ ማኣሮይዳ ዓኣ ዱማ ዱማ ዓሶ ዛሎ
ኬኤዚንቴ ባኣዚ (2፡1-15)

ጳውሎሴ ዞሬ ዞሮና ላቲ ኬኤዜ ባኮ (3፡1-11)
ጋፒንሢ ሃይሴ (3፡12-15)

1 ፆኦሲም ማዻያ ሃሣ ዬሱስ ኪሪስቶሴ ማዾም
ዳኪንቴያማዔ፥ ፆኦሲኮዶኦሪንቴዞንሢ ፆኦሲጉሙርቂፆ
ዛሎ ኬኤዚ ማኣዳኒና ፆኦሲ ካኣዦኮ ጎኑሞ ዔርዛኒ
ዶኦሪንቴ ጳውሎሴይዳፓ፦

2 ዔያቶኮ ናንጊና ናንጊኮ ሃጊ ማዓንዳ ዎዛ
ዓኣያ ማዓንዳኔ፤ ፆኦሲ ሚርጌ ዎዴኮ ቤርታ ዒንጋኒ
ጫኣቄ ናንጊና ናንጎ ዔያታ ዴንቃንዳኔ። ፆኦሲ ፔቴታዖ
ሉኡቁዋሴ።

3 ዬና ዎዳ ሄላዛ ፆኦሲ ዬያ ፔ ቃኣሎና ፔጋሲ ዻዌኔ፤
ዬይ ቃኣላ ታማዻንዳጉዲ ታኣምዒንጊንቴሢሮ ኑና ዻቂሻ
ፆኦዛሢ ዓይሢፆ ጎይፆ ታ ኬኤዛኔ።

4ኑኡኒቢያሢጉሙርቃ፥ ፆኦሲጉሙርቂፆዛሎናታኣኮ
ጎኔ ናዓሢ ማዔ፥ ቲቶም፤
ፆኦሲ፥ ዓዳሢና ኑና ዻቂሻ ዬሱስ ኪሪስቶሴናይዳፓ

ማዔ ኮሹሞዒንጊፆና ዎዛና ኔኤምማዖንጎ።

ቲቶ ቄርፄሴይዳ ማዻንዳጉዲ ዓይሢንቴ ባኮ
5 ታ ኔና ቄርፄሴይዳ ሃሼሢ ዒኢካ ፓጬ ባኮ

ኩንሣንዳጉዲና ኔ ማዻንዳጉዲ ታ ኔኤም ዓይሤ
ጎይፆና ሺኢጲፆ ማኣሮ ጪሞ ካታሞይዳ ካታሞይዳ ኔ
ዶኦራንዳጉዲ ጌዒኬ።

6 ሺኢጲፆ ማኣሮ ጪማ፦ ዾንኪንቱዋያና ፔቴ ላኣሊ
ዔኬያ፥ ዓይሢንቱዋያ ማዒሢና ጊንሣ ሃሣ ማቾ
ማዒባኣያና ላሂ ላሂ ፔ ሱንፆ ፑርቲሱዋያ፤ ዬያጉዲ ሃሣ
ናኣታ ዒዛኮ ኪሪስቶሴ ጉሙርቃያ ማዓኒ ኮይሳኔ።

7ሺኢጲፆማኣሮዎይሣዓሳ፦ ፆኦሲማዾማዻንዳጉዲ
ጉሙርቂ ዒንጎና ዓሲ ማዔሢሮ ዾንኪንቱዋ ዓሲ ማዓኒ
ኮይሳኔ፤ ጌይፃ፦ ሄርሺንቱዋያ፥ ዑኬና ዻጋዹዋያ፥ ዑሽኪ
ማሢንቱዋያ፥ ዓሲና ዣሉዋያ፥ ዔርቱዋ ጎይሢና ፔና
ማኣዳንዳ ባኣዚ ዔካኒ ኮውዋያ፤ ጌይፃ፦ ሚኢሼሮ
ጎጋይቁዋያ ማዓኒ ኮይሳኔ።

8ዬያይዳፓሾኦቺዔካያ፥ ኮሺማዔባኣዚ ናሽካያ፥ ፔና
ዔሪ ዎይሣያ፥ ፒዜ ዓሲ፥ ዒናና ዓኣ ዓሲ ሃሣ ኮይሳ ጎይሢ
ናንጋያ ማዖንጎ።

9ዒዔሬ ጎይፆጉዴያና ጉሙርቂንታያማዔኪኢቶ ኮሺ
ዓርቃያ ማዓኒ ኮይሳኔ፤ ዬያይዲፆና ሜሌ ዓሶ ዞራኒና ዬያ
ዒፂ ማካ ዓሶዋ ጎራኒ ዒ ዳንዳዓኔ።

10 ዓይጎሮ ጌዔቴ ዓይሁዶ ፃጳፓ ማዔያ፥
ዓይሢንቱዋያ፤ ሃሣ ጉሪ ጌስቲ ጌስቲ ሺራ ጌሻ ሚርጌ
ዓሲ ዓኣሢሮኬ።

11 ዬያ ዓሶ ዚቲዳኒ ኮይሳኔ፤ ዓይጎሮ ጌዔቴ ዔያታ
ፒዜ ማዒባኣ ጎይሢና ሚኢሼሮ ጎጋይቂ ጎጋይቂ ዔርዛኒ
ኮይሱዋ ባኣዚ ዔርዚ ዔርዚ ፔቴ ማኣሮ ዓሶ ካራና
ፑርቲሳኔ።

12ዔያቶኮ ዦይስኬይ ዔያቶ ዛሎ ኬኤዛዖ፦ «ቄርፄሴ
ዓሳ ቢያ ዎዴ ሉኡቃያ፥ ፑርታ ቦዖ ማዔያ፥ ሃሣ ቤልፃዻያና
ሙኡዚ ዓሲኬ» ጌዔኔ።

13ዬያ ዓሢኮ ማርካታ ጎኔኬ፤ ዬያሮ ፒዜ ዔያታ ፆኦሲ
ጉሙርቃያ ማዓንዳጉዲ፥

14 ዓይሁዶ ዓሶኮ ኬኤዚ ሺሮ ሃይሶ ዔያታ
ዔኩዋጉዲና ጎኑሞ ዒፃ ዓሶ ዞሮ ዔያታ ዋይዙዋጉዲ
ኮሺ ዔያቶ ጎሬ።

15ዒኖ ጌኤዦ ዓሶም ቢያ ባኣዚ ጌኤሺኬ፤ ዒኖ ፑርቶ
ዓሶና ፆኦሲ ጉሙርቁዋያ ዓሶም ጋዓንቴ ጌኤሺ ማዔ
ባኣዚ ባኣሴ፤ ጉቤ ዔያቶኮ ዒኖና ማሊፆና ፑርቴያኬ።

16 ዔያታ፦ «ኑኡኒ ፆኦሲ ዔራኔ» ጋዓኔ፤ ዔያታ ማዻ
ማዾና ጋዓንቴ፦ «ፆኦሲ ኑ ዔሩዋሴ» ጋዓ ዓሲ ማዓኔ፤
ዎይቲ ጌዔቴ ዔያታ ዒሣ ዓሲ፥ ዓይሢንቱዋ ዓሲ፤ ሃሣ
ፔቴታዖ ኮሺ ማዾ ማዻኒ ዳንዳዑዋያ ማዔሢሮኬ።

2
ፒዜ ማዔ ዔርዚሢ

1 ኔኤኒ ጋዓንቴ ፒዜማዔዔርዚፆና ዎላ ጊኢጋያ ማዔ
ባኣዚ ዔርዜ፤

2 ዓቲንቆ ጋርቻ፦ ኮይሳ ጎይፆ ናንጋያ፥ ፔ ቦንቾ ካፓያ፥
ዔኤቢ ዔሪ ማዻያ፥ ፆኦሲ ጉሙርቂሢና ናሹሞዋ ዓኣያ
ሃሣ ጊቢ ዳንዳዒሢናኣ ዶዲ ዓሲ ማዓንዳጉዲ ዔያቶ
ዞሬ።

3 ዬያጉዲ ሃሣ ላኣሎ ጋርቻ፦ ኮይሳ ጎይፆ ናንጋያ፥
ቦንቾ ፔኤሲ ካፓያ፥ ዓሲ ዾንኩዋያ ሃሣ ዑሺ ናሽካያ
ማዑዋጉዲዔያቶዞሬ፤ዬያይዳፓዔያታኮሺማዔባኣዚ
ሜሌ ዓሶ ዔዔርዛያ ማዖንጎ፤ ዬይያ፦

4 ሎዔ ዼጌ ላኣላ ፔኤኮ ዓኒንሢና ናኣቶና
ናሽካንዳጉዲ፥

5ዔኤቢዔሪ ማዻያና ዒኔ ጌኤሺ፥ ማኣሪ ማዾማዻያ፥
ኮሺ ማዔያ፥ ፔኤኮ ዓኒንሢም ዓይሢንታያ ማዓንዳጉዲ

ዔያታዔርዞንጎ፤ ዼጌ ላኣላ ያዺዴቴ ፆኦሲ ቃኣሎ ቦሃንዳ
ዓሲ ባኣሴ።

6 ዬያጉዲ ላኣሎ ዔኬ ዓቲንቆ ዼጌሢ ፔና ዔሪ
ዎይሣንዳጉዲ ዔያቶ ዞሬ፤

7 ኔኤኒ ቢያ ባኣዚና ኮሺ ባኣዚ ማዺ ማዺ ዔያቶም
ኮኦኪንሢ ማዔ፤ ኔ ዔያቶ ዔርዛ ዎዶና ኮይሳ ጎይሢና
ናንጊሢ፥ ጎኔ ሃይሴ ጌስቲሢ፥

8 ዾንኪንቱዋ ኮሺ ጌኤሲ ዔያቶም ዻዌ፤ ዬያይዲፆና
ኑና ዒፂ ማካ ዓሳ ኑጊዳ ጌስቶንዶ ፑርታ ባኣዚ ዴንቂባኣ
ዎዶና ቦርሲንታንዳኔ።

9 ማዻ ዓሳ ማዺሻ ዓሶም ዓይሢንታንዳጉዲ፥ ቢያ
ባኣዚናዔያቶዎዛሳንዳጉዲሃሣፑርታዑኡሲያዔያቶም
ማሁዋጉዲ፥

10 ዎይሣ ዓሶኮ ዓኣ ባኮዋ ዉኡቁዋጉዲ ዞሬ፤ ኑና
ዻቂሻ ፆኦዛሢኮ ዔርዚፃ ቢያ ባኣዚና ቦንቺንታንዳጉዲ
ቢያ ዎዴ ጉቤ ዒናፓ ጉሙርቂንታያ ዔያታ ማዖንጎ።

11ፆኦሲዓሲቢያዻቂሻ፥ኮሹሞዒንጊሢፔጋሲዻዌኔ፤
12ዬይ ኮሹሞዒንጊፃ ጎሜ ዓሲማዒሢና ዓሲ ማሊሢ

ሱኡኬ ኑ ሃሻንዳጉዲና ኑና ኑ ዔሪ ዎይሥሢና፥ ሃሣ
ፂሉሞና ጊንሣ ዓያናና ዓኣ ዓሲያ ማዒ ሃያ ሳዖይዳ ኑ
ናንጋንዳጉዲ ኑና ዔርዛኔ።

13ዬያይዲ ኑ ዓንጂንቴ ኑኡኮ ሃጊማዓንዳዎዞካፓኔ፤
ዬይኑኡኒካፓሃጊማዓንዳዎዛ፥ዼኤፖኑኡኮጎዳሢ፥ ኑና
ዻቂሻ ዬሱስ ኪሪስቶሴኮ ቦንቾናሙኪ ጴዺፆኬ።

14ኪሪስቶሴ ፑርታ ባኣዚቢያይዳፓ ኑና ዻቂሻኒና ኮሺ
ማዾ ማዻኒ ጎኦባ ማዔያ ሃሣ ዒዛም ኑ ዱማዼያ ጌኤሺ
ዓሲማዓንዳጉዲኑናጌኤሻኒ ኑ ጋይቴፔናዓኣሢዒንጌኔ።

15 ዓካሪ ሃንሢ ባኮ ዔርዜ፤ ጉቤ ማዔ ቢታንቶና ዓሶ
ዞሬ፥ ሃሣ ጎሬ፤ ዖኦኒያ ኔና ቦሆፓ።

3
ኪሪስቶሴ ጉሙርቃ ዓሲ ማዻንዳ ማዾ

1 ዓሳ ቢያ ዎይሣ ዓሶና ቢታንታ ዓኣ ዓሶናም
ሼሌዑሞና ዓይሢንታንዳጉዲ ሃሣ ኮሺ ማዾ ቢያ ማዻኒ
ጊኢጌያ ማዓንዳጉዲ፥

2 ዖ ዑሢዳኣ ፑርታ ባኣዚ ጌስቱዋጉዲ ዔያቶም ላቲ
ኬኤዜ፤ ዬያይዳፓ ዓሲና ዎላ ፑርቱዋያ፥ ኮሺ ዓሲ ሃሣ
ጎኔ ዒናፓ ዓሲ ቢያም ሼሌዓያ ማዖንጎ፤

3 ኑኡኒ ሃያኮ ቤርታ ማሊሢባኣያ፥ ዔኤያ፥ ዓይሢንቲ
ዒፃያ፥ ዻቢንቲ ጌሺንታያ፥ ዱማ ዱማ ፑርቶ ኑ ማሊፆ
ሱኡኮ ኩንሣያ፥ ጌኔ ማዾ ማዻያ ሃሣ ቂኢራያ፥ ዑራዻያና
ዎሊ ሴካና ሃንጋና ዒፃያ ማዒ ኑ ናንጋያኬ።

4 ጋዓንቴ ኑና ዻቂሻ ፆኦዛሢኮ ኮሹሞና ናሹሞና ፔጋዼ
ዎዶና፥

5 ኑ ማዼ ፂሉሞ ማዾናቱዋንቴ ፔኤኮ ማኣሪፆና ኑና
ዒ ዻቂሼኔ፤ ኑና ዒ ዻቂሼሢያ ላሚ ሾይንቲሢ ማዔ
ማስቲሢና ዓያኖ ጌኤዦ ዛሎና ጴዼ ላኣሚንቲናኬ።

6ፆኦሲኑናዻቂሻ፥ዬሱስኪሪስቶሴዛሎናፔኤኮዓያኖ
ሚርጌና ኑም ኬይሴኔ።

7 ዬያ ዒ ማዼሢ ዒዛኮ ኮሹሞ ዒንጊፆና ኑ ፂሊ፥
ሃጊ ማዓንዳ ዎዛ ማሂ ኑ ካፓ ናንጊና ናንጎዋ ኑ
ዴንቃንዳጉዲኬ።

8 ሃይ ታ ኔኤም ኬኤዜ ባካ ቢያ ጎኔ ባኣዚኬ።

ፆኦሲጉሙርቃ ዓሳቢያ ኮሺማዾዶዲማዻንዳጉዲ፥
ሃያ ታ ኔኤም ኬኤዜ ባኮ ቢያ ዶዲሺ ዔያቶም ኔ
ኬኤዛንዳጉዲ ታ ኮዓኔ፤ ዬይ ባካ ኮሺ ማዔያ፥ ሃሣ
ዓሲም ኮይሳ ባኣዚኬ።

9 ጋዓንቴ ፓሡዋ ማርሞይዳፓ፥ ዓሲኮ ዜርሢ ፓይዲ
ሺሪፆይዳፓ ሃሣ ዓሲና ዣሊሢና ሙሴ ዔርዜ ዎጎ ዛሎ
ዔቃ ጎሪንቲዳፓ ሃኬ፤ ዓይጎሮ ጌዔቴ ዬይ ባካ ፓሣ ባኣዚ
ባኣያና ጉሪ ማዔ ባኣዚታሢሮኬ።

10ሺኢጲፆ ማኣሮ ዓሶ ዎሊፓ ዱማሳ ዓሲ ፔቴና ዞሬ፤
ዬካፓ ሃሣ ላሚ ላቲ ዒዛም ኬኤዜ፤ ያፓ ዑሣ ዓኣዼቴ
ጋዓንቴ ዒዛና ዎላ ፔቴ ማዒፖ።

11 ዬያጉዴ ዓሲ ዣኣሌ ዓሲኬ፤ ዒ ጎሜ ማዻሢሮ ፔ
ዑፃ ሜቶ ዔኪ ዬዓያ ማዔሢዔሬ።

ጋፒንሢ ዞሮ
12ዓርፂማሴ ሃንጎ ቲኪቆሴ ኔ ኮይላ ታ ዳካዛ ኔኤኒ ታ

ዓኣ ቤዞ፥ ኒቆጲሊዮኔ ዑኬናሙኬ፤ ዓይጎሮ ጌዔቴ ባርጎ
ታኣኒ ዒዞ ቤዞይዳ ዴዒ ዓኣሣኒ ማሌሢሮኬ።

13 ዎጎ ኮሺ ዔራ ዜማሴና ዓጲሎሴ ጎዖሢናም ኮይሳ
ባኮ ቢያ ዒንጊ ጎይፆ ዔያታ ዓኣዻንዳጉዲማኣዴ።

14 ኑ ዓሶ ማዔ ዓሳ ማኣዳ ባኣዚ ባኣያ ማዒ
ዓቱዋጉዲና ፔኤኮ ናንጎ ዔያታ ፔኤሮ ዳንዳዓንዳጉዲ
ኮሺማዾማዺሢዔሮንጎ።

15 ታኣና ዎላ ዓኣ ዓሳ ቢያ «ኮሺዳ?» ኔና ጋዓኔ፤
ፆኦሲ ጉሙርቃ ዓሶ ዛሎና ኑና ናሽካ ዓሶም ቢያ «ዒንሢ
ኮሺዳ?» ጌዔኔ፥ ጌዔ።
ፆኦሲኮ ኮሹሞ ዒንጊፃ ዒንሢና ቢያ ማዖንጎ።

2:14 ዓይኑ. 130፡8፤ ኬሲ. ማፃ 19፡5፤ ላሚ. ዎማ 4፡20፤ 7፡6፤ 14፡2፤ 1ጴፂ. 2፡9። 3:12 ዳኪ. ማዾ 20፡4፤ ዔፕ. 6፡21-22፤ ቆላ. 4፡7-8፤ 2ፂሞ.
4፡12። 3:13 ዳኪ. ማዾ 18፡24፤ 1ቆሮ. 16፡12።

ፆኦሲማዾምዳኪንቴ ጳውሎሴ
ኪኢቶ

ፒልሞናም
ዓይፆ ካሮ

ፒልሞና ጎዖሢኪሪስቶሴጉሙርቃ፥ዔርቴ ዓሲማዔያ
ቆላሲያሴ ሺኢጲፆ ማኣሮ ዓሲኬ ጌይንታኔ፤ ፒልሞናኮ
ዓናሲሞሴ ጌይንታ ዓይሌስኬይ ዓኣኔ፤ ዬይ ዓይላሢ
ዒዛ ዎይሣ ፒልሞና ማኣራፓ ቤቲ ዴንዳዖ ቱኡዞ ማኣራ
ዓኣ ጳውሎሴና ካኣሜም ጳውሎሴ ዒዛ ኪሪስቶሴ
ጉሙርቃንዳጉዲማሄኔ።
ጳውሎሴፒልሞናምፃኣፔኪኢታ፦ፒልሞናዒዛባንሢ

ማዓኒ ኮዓ፥ ዒዛኮ ዓይላሢና ዎላ ቡካንዳጉዲ ዞራያኬ፤
ቃሲሃሣዓናሲሞሴኪሪስቶሴጉሙርቄያማዔሢሮሃካፓ
ሴካ ኪሪስቶሴ ጉሙርቃ ዓሲ ማሂ ዔካንዳኣፓዓቴም
ዓይሌ ማሂ ዛጉዋጉዲ ዒዛ ዞራኔ።
ማፃኣፔላዱማዱማዓርቄ ባኮ
ዓይፆ ካሮ 1-3
ጳውሎሴኮ ፒልሞና ዛሎ ጋላቶና ሺኢጲፆና 4-7
ጳውሎሴ ዓናሲሞሴ ዛሎ ፒልሞና ሺኢቄሢ 8-22
ጋፒንሢ ሃይሴ 23-25
1 ኪሪስቶሴ ዛሎሮ ቱኡቲ ዓኣ ጳውሎሴና ዒሻሢ

ፂሞቴዎሴናይዳፓ፦
ኑኡና ዎላ ማዻያ ማዔ፥ ናሽኪንታ ዒሻሢ፥ ፒልሞናም፤
2 ኔ ማኣሮይዳ ቡካ ኪሪስቶሴ ጉሙርቃ ዓሶም፤ ኑ

ሚሼሎ ዓፒቢያም፤ ዬያጉዲ ሃሣ ኑኡና ዎላ ኪሪስቶሴ
ዛሎሮ ፖኦሊሴማዔ፥ ዓርኪጶሴም፤

3 ኑ ዓዳሢ፥ ፆኦዛሢዳፓ ሃሣ ኑ ጎዳሢ፥ ዬሱስ
ኪሪስቶሴይዳፓ ማዔ ኮሹሞ ዒንጊፃ ዒንሢምማዖንጎ።

ፒልሞናኮ ዓሶ ናሽኪፆና ጉሙርቂፆና
4ታ ቢያ ዎዴ ኔኤም ሺኢቃኣና ታ ጎዳሢ ታ ጋላታኔ፤
5 ዓይጎሮ ጌዔቴ ፆኦሲም ዱማዼ ዓሶ ኔ ናሽካሢና ጎዳ

ዬሱስ ኪሪስቶሴ ኔ ጉሙርቃሢ ታ ዋይዜሢሮኬ።
6 ኑኡኒ ኪሪስቶሴሮማዔሢሮ ኑኡኮ ዓኣ ኮዦ ባኮ ቢያ

ኔ ዔራንዳጉዲ ኔኤኮ ጉሙርቂፆ ሜሌ ዓሲም ኔ ዻዊሢና
ዶዳንዳጉዲ ታኣኒ ፆኦሲ ሺኢቃኔ።

7ዒሻሢዮ! ኔ ዛሎና ፆኦሲዓሶኮዒና ሃውሻሢሮ ኔኤኮ
ናሹማ ዼኤፒ ዎዛና ዶዱሞዋ ታኣም ዒንጌኔ።

ጳውሎሴኮ ዓናሲሞሴ ዛሎ ፒልሞና ዖኦጪፆ
8 ዬያሮ ኔኤኒ ማዻንዳጉዲ ኮይሳ ባኮ ማዻንዳጉዲ

ኪሪስቶሴናጫርቂ ታ ኔና ዓይሣንዳያታዖ፥
9 ኔና ዓይሢፆይዳፓ ናሹሞና ታ ኔና ሺኢቃኔ፤ ታኣኒ

ኪሪስቶሴዛሎጌስታያና ሃሢዒዛዛሎቱኡቲ ዓኣ፥ ታኣኒ
ጳውሎሴ፥

10ቱኡዞማኣራ ዓኣዖ ዓያናና ታ ሾዔዓናሲሞሴዛሎኬ
ታ ኔና ሺኢቃሢ፤

11 ዓናሲሞሴ ሃያኮ ቤርታ ኔና ማኣዱዋያኬ፤ ሃሢ
ጋዓንቴ ኔናንታ ታናንታም ማኣዳያ ማዔኔ፤

12 ሃኣዛጌ፤ ዒዛ ኔ ባንሢ ማሂ ታ ዳኬኔ፤ ታኣኮ ዒ
ሼምፓሢታንቴኬ ታ ኔኤም ዒዛ ዳኬሢ።

13ኮዦ ሃይሶ ዛሎና ታ ሃካ ቱኡቲ ዓኣንቴ ኔጉዲ ማዒ
ዒዚ ታኣምማዻኒ ታኣና ዎላ ዓኣቴ ኮሺታንቴኬ፤

14 ጋዓንቴ ኔ ታኣም ማዻ ኮዦ ማዻ ዎልቄናቱዋንቴ
ናሹሞና ኔ ማዻያ ማዓንዳጉዲ ኔና ዖኦጩዋዖ ዓይጎ
ባኣዚያ ማዻኒ ታ ኮይባኣሴ።

15 ዓናሲሞሴ ሃይማ ሄላንዳኣና ዻካ ዎዴ ኔጊዳፓ
ዱማዼሢጊንሣኔዒዛዔኬምጎዖንቴ ሃይፓሴካቢያዎዴ
ኔኤና ናንጋንዳጉዲ ናንዳኔ።

16 ዓካሪ ሃይፓ ሴካ ዒ ኔኤና ዎላ ናንጋንዳሢ
ካራሚማዒቱዋንቴ ካራሚፓ ዑሣ፥ ናሽኪንታ ጌርሲጉዲ
ማዒኬ፤ ዒዛ ታ ናሽካያ ታኣኮ ጌርሲኬ፤ ማዔቴያ ዒዚ
ማዾና ኔና ማኣዳንዳሢሮና ኪሪስቶሴ ሱንፆና ጌርሲ ኔኤኮ
ማዔሢሮ ኔኤኮ ባሼ ዒ ናሽኪንታ ላጌ ማዓንዳኔ።

17 ኔ ታና ኪሪስቶሴ ዛሎና ላጌ ማሂ ዛጋያታቴ ሃሢ ኔ
ታና ቦንቺ ዔካሢጉዲዒዛኣ ዔኬ።

18ዒኔኤምዻቤባኣዚናባይዜባኣዚኔኤኮዓኣቴዒዛ
ጋሎ ታ ዑፃ ማሄ፤

19ታኣኒ፥ ጳውሎሴ፦ «ዒዛኮ ጋሎጪጋንዳኔ» ጌዒ ታ
ኩቻ ታ ፃኣፔኔ። ኔኤኒያ ኔ ቶኦኪና ታኣሮ ማዔሢ ታ ኔኤም
ኬኤዛንዳያ ኮይሱዋሴ።

20ዓካሪ ታዒሻሢዮ! ታኮዓ ባኮ ኔ ታኣምማዻንዳጉዲ
ታ ኮዓኔ፤ ሃዳራ ኪሪስቶሴሮ ጌዒ ታኣኮ ዒኖ ሃውሺሴ።

21 ሃያ ታ ኔኤም ፃኣፔሢ ኔ ታኣም ዋይዛንዳሢ
ጉሙርቂሢናኬ፤ ታ ኔኤም ጋዓሢዳፓ ዑሣ ኔ ታኣም
ማዻንዳሢያ ታ ዔራኔ።

22 ፆኦሲ ዒንሢኮ ሺኢጲፆ ዋይዚ፥ ታኣኒ ዒንሢ ኮይላ
ሙካንዳጉዲ ታና ማሃንዳኔ ጌይ ሃጊ ማዓንዳ ዎዛ ታ
ጌሣሢሮ ታኣኒ ሃውሻንዳ ማኣሪ ታኣም ኮዔ።

ጋፒንፆ ሳራሢፆ
23 ዬሱስ ኪሪስቶሴ ዛሎሮ ታኣና ዎላ ቱኡቲ ዓኣ፥

ዔጳፒራ «ኮሺዳ?» ዒንሢ ጋዓኔ፤
24 ዬያጉዲ ታኣና ዎላ ማዻ ማርቆሴ፥ ዓሪስፂሮኮሴ፥

ዴማሴንታ ሉቃሴንታ ዒንሢ «ኮሺዳ?» ጋዓኔ።
25 ጎዳ ዬሱስ ኪሪስቶሴኮ ኮሹሞ ዒንጊፃ ዒንሢ

ቢያሢምማዖንጎ።

1:2 ቆላ. 4፡17። 1:10 ቆላ. 4፡9። 1:23 ቆላ. 1፡7፤ 4፡12። 1:24 ዳኪ. ማዾ 12፡12፤25፤ 13፡13፤ 15፡37-39፤ 19፡29፤ 27፡2፤ ቆላ.
4፡10፤14፤ 2ፂሞ. 4፡10፤11።

ዔብሬ ዓሶምዳኪንቴኪኢቶ
ዓይፆ ካሮ

ሃይ ኪኢታ ዔብሬ ዓሶም ፃኣፒንቴሢ ሚርጌ ዓሳ ዒፂ
ማካያ ማዔም ፔኤኮ ጉሙርቂፆ ሃሻኒ ዑኬ፥ ኪሪስቶሴ
ጉሙርቃ ዓሶምኬ፤ ሃኖ ኪኢቶ ፃኣፔ ዓሢ ፆኦሲ ፔኑሞ
ጎናሲ ፔጌና ዻዌሢ ዬሱስ ኪሪስቶሴና ማዒፆ ዓማኔ
ዔብሬ ዓሶም ዻዊ፥ ዔያታ ጉሙርቂፆና ዶዳንዳጉዲ
ዔያቶ ዞራኔ፤ ዬያ ዒ ዞራ ዎዶና ሃይሦ ጎኑሞ ባኣዚ
ዔርዛኒ ኮዔኔ፤ ዬንሢያ፦
1. ሜታዼ ሜቶ ዛሎና ፆኦሲ፥ ዓዳሢም ጎኔና

ዓይሢንታያ ማዔ ኪሪስቶሴ ናንጊና ናንጋ ፆኦሲ ናይኬ፤
ዒዚ ፆኦሲ ናይ ማዒፆና ሚናኣ ጫኣቃሢ ማፃኣፓ ዓኣ፥
ፆኦሲ ማሊፆ ኬኤዛ ዓሶይዳፓ፥ ፆኦሲ ኪኢታንቾይዳፓ
ሃሣሙሴይዳፓኣ ሚርጌና ባሻያኬ።
2. ዬሱሴ ሚናኣ ጫኣቃሢ ማፃኣፖይዳ ዓኣ ቄኤሳፓ

ሚርጌናባሻያ ናንጊና ናንጋ ቄኤሴማዒፆ ፆኦሲፔቶኦኪና
ኬኤዜኔ።
3. ዬሱሴ ዛሎና ፆኦሲ ጉሙርቃ ዓሲ ጎሜይዳፓ፥

ዒጊቹሞና ሃይቢናይዳፓ ዻቃንዳኔ፤ ዬሱሴ ቄኤሶኮ ጉቤ
ዑሢ ማዔሢሮ ዔብሬ ዓሶ ካኣዦ ዳምቦ ጎይፆና ቆልሞ
ሹኪዒንጊፃ ዻቂንቶኮሺቢማዒዓኣያታንቴዒዛና ጎናዺ
ዔርቴኔ፤ ጋዓያኬ።
ሃኖኪኢቶ ፃኣፔ ዓሢዒስራዔኤሌዓሶዛሎኬኤዚንታ

ሃይሶናኣዔያቶባኣካፓዔርቴዓሶኮጉሙርቂፆኮኦኪንሢ
ማሂ (ዓይ. 11ይዳ) ናባባ ዓሳ ፔኤኮ ጉሙርቂፆና
ዶዳንዳጉዲዞራኔ፤ ዬያጉዲ ሃሣ ዓይ. 12ይዳ ናባባ ዓሳ
ዬሱሴ ኮሺ ዛጊ፥ ፔኤኮ ጉሙርቂፆና ዶዳንዳጉዲና ዎዚ
ዔያቶ ሜቶንታ ዋኣዪሢንታ ሄሌቴያ ጊቢ ዳንዳዓንዳጉዲ
ዞራኔ፤ ጋፒንፆይዳ ዞሮና ላቲሢ ባኣዚና ኬኤዚ ጋፒሴኔ።
ማፃኣፔላዱማዱማዓርቄ ባኮ
ዓይሢ ካራ ፆኦሲ ፔኑሞ ኪሪስቶሴና ፔጋሲ ዻዌሢ
ዛሎ (1፡1-3)

ኪሪስቶሴኮ ፆኦሲ ኪኢታንቾይዳፓ ባሼ ማዒፆ (1፡4
—2፡18)

ኪሪስቶሴኮሙሴናዒያሱናይዳፓባሼማዒፆ (3፡1—
4፡13)

ኪሪስቶሴኮ ቄኤሶይዳፓ ቢያ ዑሣ ማዒፆ (4፡14—
7፡28)

ፆኦሲ ፔ ዓሶና ጫኣቄ ጫኣቁማፓ ኪሪስቶሴኮ ባሼ
ማዒፆ (8፡1—9፡28)

ፆኦሲም ሺኢሺ ዒንጎ ዒንጊፆይዳፓ ኪሪስቶሴኮ ባሼ
ማዒፆ (10፡1-39)

ጉሙርቂፆና ቤርታዼ ዓሶ ዛሎ (11፡1—12፡29)
ፆኦሲ ዎዛሲሢ ዛላ (13፡1-19)
ሺኢጲሢሺኢቆናያ (13፡20-21)
ጋፒንሢ ሃይሴ (13፡22-25)

ፆኦሲ ፔ ናዓሢ ዛሎና ኬኤዜሢ
1 ፆኦሲሚና ዱማዱማ ጎይሢና፥ ፔ ማሊፆ ኬኤዛ ዓሶ

ዛሎና፥ ኑ ዓዶንሢምሚርጌ ዎዴ ኬኤዜኔ፤

2 ሃሢ ጋዓንቴ ሃኖ ጋፒንፆ ዎዶና ቢያ ባኮ ዒዛም
ዒ ማሄ፥ ፔ ናዓሢ ዛሎና ኑም ኬኤዜኔ፤ ዓጫ ቢያ
ማዢንቴሢ ዒዛናኬ።

3 ዒዚ ፆኦሲ ቦንቾኮ ማላታ ሃሣ ዒዛኮ ዓኣ ዖኑማኣ
ፆኦሲና ዎላ ፔቴ ማዓያኬ፤ ጊንሣ ሃሣ ቢታንታ ዓኣ
ቃኣሎና ሳዖንታ ዓኣ ባኮ ቢያ ፔቴይዳ ዒ ዓርቄያኬ፤
ዓሶኮዋ ዒ ጎሞ ጌኤሼስካፓ ጫሪንጮይዳ ዼኤፖ
ፆኦዛሢኮሚዛቆ ዛላ ዴዔኔ።

ፆኦሲ ናዓሢኮ ኪኢታንቾይዳፓ ባሼ ማዒፆ
4 ዒዛም ጌሢንቴ ሱንፃ ኪኢታንቾ ሱንፆይዳፓ ባሼ

ማዔ ጎይፆና ፆኦሲኮ ናዓሢ ኪኢታንቾይዳፓ ቢያ
ባሻያኬ።

5ዎይቲ ጌዔቴ ፆኦሲ ኪኢታንቾ ባኣካፓ፦
«ኔኤኒ ታኣኮ ናዓሢኬ፤ ታ ኔኤኮ ሃኖ ዓዶ ማዔኔ።»
ሃሣ ጊንሣ፦
«ታ ዒዛኮ ዓዶ ማዓንዳኔ፤ ዒ ታኣኮ ናኣዚ ማዓንዳኔ»
ጌዔይ ፔቴታዖ ባኣሴ።
6 ፆኦሲ ፔኤኮ ቶይዶ ናዓሢ ዓጮ ዳካኣና፦
«ፆኦሲ ኪኢታንቻ ቢያ ዒዛም ዚጎንጎ» ጌዔኔ።
7ኪኢታንቾ ዛሎ ጋዓንቴ፦
«ኪኢታንቾ ዢባሬ፥

ዒዛም ማዻ ዓሶዋ ታሚ ሎስቶ ታ ማሃንዳኔ»
ጌዔኔ።

8ፔ ናዓሢ ዛሎ ጋዓንቴ፦
«ፆኦሲዮ! ኔኤኮ ካኣቱሞ ዖይታ ናንጊና ባይቁዋዖ

ናንጋንዳኔ፤
ኔኤኮ ካኣቱሞ ፂሉሞና ኔ ዔኪ ዓኣዻንዳኔ፤

9 ፂሉሞ ኔ ናሽኪ ፑርቱሞ ኔ ዒፄኔ፤
ዬያሮ ፆኦሲ፥ ኔ ፆኦዛሢ ኔና ዶኦሬኔ፤

ኔኤኮ ላጎይዳፓ ባሼ ዎዛ ዺቢሺ ኔኤም ዒዚ
ዒንጌኔ» ጌዔኔ።

10ዬያጉዲ ሃሣ፦
«ጎዳሢዮ! ኔኤኒ ቤርታ ሳዖ ማዤኔ፤

ጫሪንጮዋ ኔ ኩቻ ኔ ማዤያኬ።
11ዬያታ ቢያ ባይቃንዳኔ፤
ኔኤኒ ጋዓንቴ ናንጊና ናንጋንዳኔ፤

ዔያታ ዓፒላጉዲጪንቃንዳኔ።
12 ሃሣ ኔ ዔያቶ ዼኤፒ ኮኦቴጉዲ ጳንጫንዳኔ፤

ዓፒላጉዲ ዔያታ ላኣሚንታንዳኔ፤
ኔኤኒ ጋዓንቴ ቢያ ዎዴ ኔናኬ፤

ፔቴታዖ ኔ ጋርቹዋያኬ» ጋዓኔ።
13 ፆኦሲ ፔኤኮ ኪኢታንቾ ባኣካፓ፦
«ኔ ሞርኮ ታ ኔና ባሺሳንዳያ ሄላንዳኣና

ታኣኮ ሚዛቆ ዛላ ዴዔ» ጌዔያ ፔቴታዖ ባኣሴ።
14ዓካሪኪኢታንቻዻቃዞንሢማኣዳኒ ፆኦሲፓዳኪንቲ

ማዻ፥ ዓያኖቱዋዓዳ?

2
ዼኤፖ ዻቂንቶ

1 ዬያሮ ኑ ዋይዜ ባኮይዳፓ ዻቢንቲ ኬስኩዋጉዲ ኑ
ዋይዜ ባኮ ኮሺ ጉሙርቂ ዓርቃንዳያ ኮይሳኔ።

2 ቤርታ ፆኦሲ ኪኢታንቾ ዛሎና ኬኤዚንቴ ባካ ጎኔ
ማዒ ዔርቴኔ፤ ዬያ ኬኤዚንቴ ባኮይዳፓ ዑሣ ዓኣዼሢና
ዬያ ዓይሢንቴ ባኮ ኩንሡዋኣሢ ኮይሳ ሜቶ ዔካኔ፤

1:5 ዓይኑ. 2፡7፤ 2ሳሙ. 7፡14፤ 1ፆኦሲ. ዓሃኬ 17፡13። 1:6 ላሚ. ዎማ 32፡43። 1:7 ዓይኑ. 104፡4። 1:9 ዓይኑ. 45፡6-7። 1:12
ዓይኑ. 102፡25-27። 1:13 ዓይኑ. 110፡1።

3ዓካሪ ኑኡኒ ሃሢ ሃያ ዼኤፖ ዻቂንቶ ቦሂ ሃሻያ ማዔቴ
ዎዲ ኑ ቶሊ ዓታንዳይ? ሃያ ዻቂንቶ ቤርታዺ ጎዳ ኑም
ፔኤሮ ኬኤዜኔ፤ ዋይዜ ዓሳኣ ጎኔ ማዒፆ ኑም ዔርዜኔ።

4 ፆኦሲያ ማላታና ዲቃሣ ባኣዚና ሃሣ ዱማ ዱማ ፔ
ዎልቄና ማዺንታ ዓኪ ባኣዚ ማዺሢና ዬያጉዲ ሃሣ ዒና
ናሽኬሢጉዴያ ዓያኖ ጌኤዦ ዒንጌ ዒንጊፆ ዛሎና ፔኤሮ
ማርካዼኔ።

ዻቂንቶ ባንሢ ዔኪ ዓኣዻ ዓርናሢ
5 ፆኦሲ «ሃጊ ሙካንዳኔ» ጌዒ ኑኡኒ ኬኤዛ ዓጮ

ኪኢታንቻ ዎይሣንዳጉዲ ጌይባኣሴ፤
6ዬያ ዛሎና ጌኤዦማፃኣፖይዳ ፔቴ ቤስካ፦

«ኔ ማሊ ጶቂሣንዳጉዲ ዓሲንሢ ዓይጎ ባኣዚዳይ?
ኔ ዔያቶ ዛሎማላንዳጉዲ ዓሲ ዓይጎ ባኣዚዳይ?

7ኪኢታንቾይዳፓ ዻካ ኔ ዔያቶ ሂርኪሴኔ፥
ቦንቺንታያና ጋላቲንታያና ማዒፆ ዔርዛ፥ ቦንቾ ባኮ
ኔ ዔያቶ ቶኦካ ዓጌኔ፤

8ቢያ ባኮዋ ዔያታ ዎይሣንዳጉዲ ኔ ማሄኔ»
ጌይንቴ ባኣዚ ዓኣኔ። ቢያሢ ዔያታ ዎይሣንዳጉዲ ማሃ
ዎዶና ዔያታ ዎይሣንዳጉዲማሁዋዖ ሃሾና ባኣዚ ዓይጌያ
ባኣሴ፤ ጋዓንቴ ሃሢ ቢያ ባኮ ዔያታ ዎይሣሢ ኑ ሃጊ
ዛጊባኣሴ።
9 ሃሢ ጋዓንቴ ኪኢታንቾይዳፓ ዻካ ሂርኪዶና፥ ዬሱሴ
ሃይቢ ሜቶ ዔኬያታሢሮ ቦንቺንታያና ጋላቲንታያ ማዒፆ
ዔርዛ፥ ቦንቾ ባኮ ቶኦካ ዓጊ ዓኣንቴ ኑ ዛጋንዳኔ፤ ፆኦሲ
ዒዛም ዒንጌ ዒንጊፆና ዒዚ ኑ ዛሎሮ ሃይቄኔ።
10 ቢያ ባካ ዒዛም ሃሣ ዒዛና ናንጋ ፆኦዛሢ ሚርጌ
ናኣቶ ፔ ቦንቾ ባንሢ ዔኪ ሙካኒ ጌዒ ዻቂንቶኮ ዓርና
ማዔ፥ዬሱሴሜቶናሜታሲጊኢጌያማሃኒኮይሳያማዔም
ማዼኔ።

11 ዓሶ ፆኦሲም ዱማሳሢና ዒዛ ዛሎና ፆኦሲም
ዱማዼያ ማዔ ዓሶና ፔቴ ዓዶ ናይኬ፤ ዬያሮ ዬሱሴ ዔያቶ
«ታ ዒጊኖንሢዮቴ» ጋዓኒ ሴልቁዋሴ።

12ዬያ ዛሎ ጌኤዦማፃኣፖይዳ፦
«ኔ ማዼ ባኮ ታ ዒጊኖም ታ ኬኤዛንዳኔ፤

ቡኪንቶ ባኣኮይዳ ዓይኑሞና ታ ኔና ጋላታንዳኔ»
ጋዓኔ።

13ዬያጉዲ፦
«ታ ዒዛ ጉሙርቃንዳኔ» ጋዔኔ። ሃሣ ጊንሣ፦
«ሃይሾ፥ ታኣና ፆኦሲ ታኣም ዒንጌ ናኣቶና» ጋዓኔ።

14 ዬያሮ ናኣታ ዓሽኪና ሱጉሢና ዓኣ ዓሲ ማዔ ጎይፆ፥
ዬሱሴያ ዔያቶጉዲ ዓሲ ማዔኔ፤ ዬያ ዒ ማዼሢ ሃይቂ፥
ሃይቢዳ ቢታንቶ ዓኣ ፃላሄ ባይዛኒኬ።

15 ዬያጉዲ ሃሣ ፔ ናንጎ ዎዶ ቢያይዳ ሃይቢ
ዒጊጪሢና ሃይቢ ዒጊቹሞም ዓይሌ ማዒ ናንጋ ዓሶ
ዬያይዳፓ ኬሳኒኬ።

16ዒዚሙኬሢኪኢታንቾማኣዳኒቱዋንቴዓብራሃሜ
ዜርፆ ማኣዳኒ ማሊኬ፤

17ዬያሮ ቢያ ባኣዚና ፔዒሾንሢንታሚሾንሢንታጉዲ
ማዓኒ ዒዛ ኮይሳያ ማዔምማዼኔ፤ ዬያ ዒማዼሢ ዓቶም
ጋዓያና ጉሙርቂንታ፥ ቄኤሶኮዑሢማዒ ፆኦሲምማዻኒና
ዓሶኮ ቢያ ጎሞ ባይዛኒኬ።

18 ዒዛ ጌሺ ዛጎና ዎዶና ዒ ሜቶ ዔኬያታሢሮ ሃሢ
ጌሺፆና ዛጎዞንሢ ዒማኣዳኒ ዳንዳዓኔ።

3
ዬሱሴኮሙሴፓ ባሼ ማዒፆ

1 ፆኦሲኮዔኤሊፆ ዋይዚዔኪዒዛምዱማዼያማዔ፥
ታ ዒሾንሦ! ታ ሚሾንሦ! ኑ ጉሙርቃንዳጉዲ ኬኤዞም
ፆኦሲፓ ዳኪንቴያ ማዔሢና ኑ ካኣሽካ ካኣዦኮዋ ቄኤሶ
ቢያፓ ዑሣ ማዔ፥ ዬሱሴ ዛሎማሉዋቴ።

2 ሙሴ ፆኦሲ ዴሮ ዔኪ ዓኣዻዖ ማዼ ማዾና ቢያ
ፆኦሲም ጉሙርቂንቴያ ማዔሢጉዲ ዬሱሴ ዒዛ ዶኦሬ፥
ፆኦሲም ጉሙርቂንቴያኬ።

3ማኣሪ ማዣ ዓሢ ማኣሮይዳፓ ባሼ ቦንቺንታሢጉዲ
ዬሱሴያሙሴይዳፓባሼቦንቺንታኒኮይሳያማዒጴዼኔ፤

4 ጎኔኬ ፔቴ ፔቴ ማኣሮ ማዤ ዓሲ ዓሲ ዓኣኔ፤ ጋዓንቴ
ቢያ ባኮ ማዤሢ ፆኦሲኬ።

5ሙሴሃጊኬኤዚንታንዳባኮዛሎማርካዺማርካዺ
ፆኦሲዓሶዔኪዓኣዻዖማዻማዾናጉሙርቂንታማዻዓሲ
ማዒማዼኔ።

6 ኪሪስቶሴ ጋዓንቴ ማዻሢ ፆኦሲ ማኣሮይዳ
ጉሙርቂንታ ናይጉዲ ማዒኬ፤ ዬይ ማኣራ ኑናኬ፤ ኑ
ዒዛኮ ማኣሮ ማዓንዳሢ፦ ኑ ጉሙርቃ ባኮና ኑ ዖቶርቃ፥
ሃጊ ማዓንዳ ዎዞ ዶዲሺ ዓርቄቴኬ።

ፆኦሲ ዓሶም ሃውሾ ጴዻንዳሢ
7ዓያኖ ጌኤዣ ጋዓ ጎይፆ፦

«ሃኖ ዒንሢ ፆኦሲኮ ዑኡዞ ዋይዛያ ማዔቴ፥
8ዓሲናንጉዋዳውሎይዳዒንሢኮዓዶንሢ ‹ታዎይታቴያ›

ጌዒማዼ ዎዶና
ዔያታ ዋይዞ ዒፄ ጎይፆ
ዒንሢኮ ዒኖ ዶዲሺ ዋይዞ ዒፃያ ማሂፖቴ።

9 ዒንሢኮ ዓዶንሢ ዒ ዎይታቴያ ጌዒ ሚርጌ ባኣዚ
ማዼኔ፤

ሃሣ ዖይዲታሚ ሌዔ ታ ማዼ ባኮዋ ዔያታ ዛጌኔ»
ጋዓኔ ፆኦሲ።
10 «ዒማና ታ ዔያቶይዳ ዻጋዺ፥

‹ዒና ዔያቶኮ ቢያ ዎዴ ዻቢንታኔ፤
ታ ጎይፆዋ ዔያታ ዔሪባኣሴ›» ጌዔኔ።

11 ሃሣ፦ « ‹ታኣኒ ዔያቶም ዒንጋንዳኔ ጌዔ፥
ሃውሾ ቤዞ ፔቴታዖ ዔያታ ጌላዓኬ› ጌዒ
ዻጋና ታጫኣቄኔ» ፆኦሲ ጋዓኔ።

12ታ ዒሾንሦ! ታ ሚሾንሦ! ዒንሢዳፓ ዖኦኒያ ናንጊና
ባይቁዋ ፆኦዛሢዳፓ ሃኪሳያና ፑርታ፥ ሃሣ ጉሙርቁዋ
ዒናና ዓኣያ ማዒ ጴዹዋጉዲ ዒንሢና ዔሩዋቴ።

13ዒንሢ ባኣካፓ ዖኦኒያ ጎሜና ጌሺንቴም ዒና ዋይዚ
ዒፂ ዶዳያ ማዑዋጉዲ፤ «ሃኖ» ጌይንታሢ ዓኣ ጎይሣ
ዓኣንቴ ቢያ ኬሊ ዎላ ዞርቲ ዎሊ ዶዲሹዋቴ።

14 ቤርታ ኑኡኮ ዓኣ ጉሙርቂፆ ጋፒንፆ ሄላንዳኣና ኑ
ዶዲሺዓርቃያማዔቴኪሪስቶሴናዎላማዾባኮ ኑማዻያ
ማዓንዳኔ።

15ዬይያ፦
«ሃኖ ዒንሢ ፆኦሲኮ ዑኡዞ ዋይዛያ ማዔቴ፥

ዒንሢኮ ዓዶንሢ ዋይዞ ዒፄ ጎይፆ
ዒኖ ዒንሢኮ ዶዲሺ ዋይዚ ዒፃያ ማሂፖቴ»

ጌይንቴሢጉዲኬ።
16 ዓካሪ ዬንሢ ዑኡዞ ዋይዚ ዓይሢንቶ ዒፄዞንሢ

ዖናንሢዳይ? ሙሴ ጊብፄፓ ዔኪ ኬሴ፥ ዓሶ
ቢያሢቱዋዓዳ?

2:8 ዓይኑ. 8፡4-6። 2:12 ዓይኑ. 22፡22። 2:13ዒሲ. 8፡17-18። 3:3 ፓይ. ማፃ 12፡7። 3:7 ዓይኑ. 95፡7-11።

17 ዖይዲታሚ ሌዔ ጉቤ ፆኦሲ ዻጋሲ ናንጌ ዓሳ
ዋኣቶዳይ? ዬያታ ጎሞ ማዼም ሌዛ ዓሲ ናንጉዋ
ዳውሎይዳ ኬኤሪንቲ ዓቴዞንሢቱዋዓዳ?

18 ሃሣ «ታኣኮ ሃውሾ ቤዞ ጌላዓ» ጌዒጫኣቆናዞንሢ
ዎንሢዳይ? ዬንሢ ዓይሢንቶ ዒፄዞንሢቱዋዓዳ?

19 ዓካሪ ጌላኒ ዔያታ ዳንዳዒባኣሢ ጉሙርቁዋዖ
ዓቲፆና ማዔሢ ሃሢ ኑ ዛጋኔ።

4
1 ዓካሪ ዒዚ ኑም ዒንጋ ሃውሾይዳ ጌላንዳጉዲ ጌዒ

ኑም ዒንጎና ሃጊ ማዓንዳ ዎዛ ሃጊ ዓኣ ጎይሣ ዓኣሢሮ
ዒንሢዳፓ ዖኦኒያ ዬኖ ሃውሾይዳ ጌሉዋዖ ዓቱዋጉዲ
ቢያሢ ሂርጊ ኑና ኑ ካፖም።

2 ዓይጎሮ ጌዔቴ ኮዦ ሃይሶ ዬኖ ዎዶና ዔያታ ዋይዜ
ጎይፆ ኑኡኒያ ዋይዜኔ፤ ጋዓንቴዔያታዋይዜባኮጉሙርቂ
ዔኪባኣሢሮ ዔያቶ ማኣዲባኣሴ።

3 ፆኦሲ፦
«ታኣኒ ዔያቶም ዒንጋንዳ ሃውሾ ቤዜሎ

ፔቴታዖ ዔያታ ጌላዓ ጌዒ ዻጋና ታጫኣቄኔ» ጌዔኔ።
ፆኦሲኮ ማዻ ሳዓ ማዢንቴሢዳፓ ዓርቃዖ ማዺንቲ

ኩሜያ ማዔቴያ ኑኡኒ ጉሙርቃ ዓሳ ጋዓንቴ ዬኖ ሃውሾ
ቤዜሎ ጌላንዳኔ።

4 ዎይቲ ጌዔቴ ላንካሳ ኬሎ ዛሎ ፔቴ ቤሲዳ «ፆኦሲ
ላንካሳ ኬሎና ማዾ ሃሼኔ» ጌይንቲ ፃኣፒንቴኔ።

5ዬያጉዲ ላሚ ሃሣ፦
«ታ ዔያቶም ዒንጋ ሃውሾይዳ ፔቴታዖ ዔያታ ጌላዓ»

ጋዓኔ።
6 ዔያታ ኮዦ ሃይሶ ቤርታ ዋይዚ ዓይሢንቲባኣሢሮ

ፆኦሲዔያቶምዒንጋኒ ጌዔ ሃውሾቤዞዔያታ ጌሊባኣሴ፤
ጋዓንቴ ዒኢካ ጌላንዳጉዲ ጌይንቴ ፔቴ ፔቴ ዓሲ ዓኣኔ።

7ቤርታ ዳውቴ ዛሎና፥
«ሃኖ ዒንሢ ፆኦሲኮ ዑኡዞ ዋይዛያ ማዔቴ፥

ዒኖ ዒንሢኮ ዶዲሺ ዋይዚ ዒፃያ ማሂፖቴ»
ጌይንቴሢጉዲ፥ ፆኦሲ ሚርጌ ዎዴኮ ጊንፃፓ «ሃኖ» ጌይ
ሜሌኬሊ ጌሤኔ።

8ዒያሱፆኦሲዔያቶምዒንጋንዳኔጌዔሃውሾዔያቶም
ዒንጌያ ማዔያታቴ ፆኦሲ ሃሣ «ሃኖ» ጌዒ ሜሌ ኬሊ
ኬኤዚንዱዋያታንቴኬ።

9 ዓካሪ ፆኦሲ ዴሮኮ ዓይሁዶ ዓሶ ሃውሾ ኬሎ ማላ
ሃውሾ ኬሊ ሃጊ ዓኣኔ፤

10ዬያሮ ፆኦሲማዾ ሃሼሢጉዲ ፆኦሲዒንጋ ሃውሾይዳ
ጌላሢያ ማዾ ሃሻንዳኔ።

11ዓካሪ ዬንሢ ዓሶንሢ ዓይሢንቶ ዒፄሢጉዲማዒ ኑ
ዓቱዋጉዲ ፆኦሲ ዒንጋ ሃውሾይዳ ጌላኒ ኑ ዶዶም።

12 ፆኦሲኮ ቃኣላ ናንጊና ናንጋያ ሃሣ ማዾዋ ማዻያኬ፤
ላምዖ ዛላ ጉቤ ዓጬ ማዔ፥ ጬንቻ ዓፓሮይዳፓ ባሼ
ዓጫያኬ፤ ሼምፓሢና ዓያኖና፥ ሻዦና ጪጊጫ ካኣማ
ካሮዋ ዱማሳንዳያ ሄላንዳኣና ቲቃያኬ፤ ዒናይዳ ዓኣ
ማሊሢና ሱኡኬና ዔሪ ዎጋያኬ።

13 ፆኦሲ ቤርቶይዳፓ ዓኣሺንታ፥ ዓይጎ ማዢንቲያ
ባኣሴ፤ ዒዛ ቤርታ ቢያ ባኣዚ ፔጋዼያ ሃሣ ካሎ ማዒ
ጴዻያኬ፤ ኑኡኒያ ኑ ዖኦጪንታ ባኮ ማሂ ኬኤዛኒ ኮይሳሢ
ዒዛ ቤርቶይዳኬ።

ዬሱሴ ቄኤሶኮ ዑፃ ዼኤፒ ማዒፆ

14 ዓካሪ ሌካ ጫሪንጮ ኬስኬ፥ ቄኤሶኮ ዑፃ ማዔ፥
ዼኤፒ ኑኡኮ ዓኣሢሮ ኑኡኮ ጉሙርቂፆ ዶዲ ኑ ዓርቆም፤
ዬይያ ፆኦሲ ናዓሢ፥ ዬሱሴኬ።

15ኑኡኮዓኣ ቄኤሶኮዑፃሢማዔሢኑላቤቴሚጪንቲ
ኑናማኣዳኒዳንዳዓያኬ፤ዒዚቢያባኣዚና ኑጉዲዻቢሻኒ
ጌሾያይዳ ጌሌያኬ፤ ጋዓንቴ ዒ ዓይጎ ጎሜያ ማዺባኣሴ።

16 ዓካሪ ጎሜኮ ዓቶም ጌይሢ ኑ ዴንቃንዳጉዲና
ኑም ኮይሳ ዎዶና ኑና ማኣዳ ፆኦሲ ኮሹሞ ዒንጊፆ ኑ
ዴንቃንዳጉዲ ዒዛኮ ኮሹማ ጴዻ ካኣቱሞ ዖይቶ ባንሢ
ጉሙርቂሢና ኑ ሺኢኮም።

5
1 ቄኤሶኮ ቢያ ዑሢ ማዓ ፔቴ ፔቴ ዓሳ ፔ ዓሶ ባኣካፓ

ዶኦሪንታኔ፤ ዬያታ ፆኦሲም ማዺንታ ባኮና ዓሲ ዛላ ዔቂ
ጎሜ ዓቶም ጌይሳ ዒንጊፆ ዒንጋኒ ዶኦሪንታኔ።

2 ዒዚ ፔ ቶኦኪና ላቢንታያ ማዔሢሮ ዔሩዋ ዓሶና
ላቢንታ ዓሶናምሚጪንቲ ማኣዳኒ ዳንዳዓኔ።

3ዒዚፔ ጎሞናሜሌዓሶ ጎሞና ዛሎዒንጎ ባኮዒንጋኒ
ዒዛ ኮይሴሢ ዬያ ዛሎናኬ።

4 ዓኣሮኔጉዲ ፆኦሲ ዔኤሊባኣያ ማዔቴ ዖኦኒያ ዬያ
ቦንቾ ፔኤሮ ዴንቃ ዓሲ ባኣሴ፤

5 ዬያጉዲ ኪሪስቶሴ ቄኤሶኮ ቢያ ዑሢ ማሃ፥ ቦንቾ
ፔኤሮ ዔኪ ቦንቺንቲባኣሴ፤ ጋዓንቴ ዒዚ ቄኤሶኮ ቢያ
ዑሢማሃ ቦንቾ ዔኬሢ፦
«ኔኤኒ ታኣኮ ናዓሢኬ፤

ታኣኒ ኔኤኮ ሃኖ ዓዶ ማዔኔ» ጌዔ ፆኦዛሢዳፓኬ።
6ዬያጉዲ ሃሣሜሌ ቤስካ ፆኦሲ፦
«ሜልኬፃዲቄ ቄኤሴ ማዒ ዶኦሪንቴሢጉዲ

ኔኤኒ ናንጊና ናንጋንዳ ቄኤሴኬ» ጋዓኔ።
7ዬሱሴ ዓሲ ማዒ ሃያ ሳዖይዳ ናንጌ ዎዶና ሃይቢዳፓ

ዒዛ ዻቂሻንዳ ፆኦዛሢ ዼኤፒ ዒላቲና ሃሣ ዬኤኪ
ዬኤኪ ፔ ማሊፆ ኬኤዚ ሺኢቄኔ፤ ዒዚ ሼሌዑሞና
ዓይሢንቴሢሮ ፆኦሲ ዒዛኮ ዒማና ሺኢጲፆ ዋይዜኔ።

8ዎዚ ዒ ፆኦሲ ናይ ማዔቴያ ዒዛ ሄሌ ሜታሢ ዛሎና
ዓይሢንቲሢ ዒ ዔሬኔ።

9ዬያናዒጊኢጌያማዒጴዼስካፓ፥ ዓይሢንታዞንሢም
ቢያ ናንጊና ዻቂንታኮ ካራ ማዔኔ።

10ሜልኬፃዲቄ ዶኦሪንቴሢጉዲ ፆኦሲ ዒዛ ቄኤሶኮ
ቢያ ዑፃሢ ማሂ ዶኦሬኔ።

ጉሙርቂፆና ዓሳ ዶዳንዳጉዲ ላቲ ኬኤዚንቴ ባኣዚ
11 ዬያ ዛሎ ሚርጌ ኑ ኬኤዛንዳ ባኣዚ ናንጊታንቴ

ዑኬ ዒንሢም ዔኤቢ ጌሉዋኣሢሮ ዒንሢም ኬኤዚ
ዔርዛኒ ሜቶኬ።

12 ሄኤዶ ሄሊ ዒንሢ ናንጌ ጎይፆና ሴካ ዓሲ
ዔዔርዛንዳያታዖ ፆኦሲ ቃኣሎኮ ዓይፆ ካሮ ሜሌ ዓሲ
ሃጊ ዒንሢ ዔርዛንዳያ ኮይሳኔ፤ ዬይ ዒንሢም ኮይሳሢያ
ዲኢቂ ማዓንዳኣፓዓቴም ዶዲሙኡዚቱዋሴ።

13 ዓይጎሮ ጌዔቴ ዲኢቂ ሺሺንቂ ዑሾሢ ቢያ ናይ
ማዔሢሮ ፂሉሞ ዛላ ዔራቶ ባኣዚ ሃጊ ዔሪባኣያኬ።

14ዶዲሙኡዚኮይሳሢጋዓንቴኮዦናፑርቶናዱማሲ
ዛጊ ዔሬ ዒናዼ ዓሲምኬ።

4:3 ዓይኑ. 95፡11። 4:4ማዢ. ማፃ 2፡2። 4:5 ዓይኑ. 95፡11። 4:7 ዓይኑ. 95፡7-8። 4:8 ላሚ. ዎማ 31፡7፤ ዒያ. 22፡4። 4:10
ማዢ. ማፃ 2፡2። 5:3 ሌዊ. ዓኬ 9፡7። 5:4 ኬሲ. ማፃ 28፡1። 5:5 ዓይኑ. 2፡7። 5:6 ዓይኑ. 110፡4። 5:7ማቲ. 26፡36-46፤ ማር.
14፡32-42፤ ሉቃ. 22፡39-46። 5:13 1ቆሮ. 3፡2።

6
1 ኪሪስቶሴ ዛሎ ኬኤዚንቴ፥ ቤርታሳ ዔርዚፆ ሃሺ

ሚርጌና ዔርዛ ዔርዚፆ ባንሢ ኑ ዓኣዾም፤ ፓሡዋ ማዾ
ማዔ፥ ጎሜ ቡኡፂሢ ዛላና ፆኦሲ ጉሙርቂሢ ዛላና ጊንሣ
ኑ ሺሪ ሺሪ ዒዞ ዒንሢምኬኤዛዓኬ።

2 ዬያጉዲ ዋኣሢ ማስቲሢ ዛላ፥ ኪሪስቶሴ ጉሙርቃ
ዓሶ ዑፃ ኩቺ ጌሥሢ ዛላ፥ ሃይቄ ዓሶኮ ዔቂሢ ዛላ፥
ፆኦሲ ናንጊና ዎጋንዳ ዎጎ ዛሎ ላሚ ዒንሢም ኑ ኬኤዛኒ
ኮይሱዋሴ።

3 ፆኦሲ ጌዔቴ ዬያ ኑ ማዻንዳኔ።
4ጉሙርቂፆ ሃሺ፥ ፆኦሲ ጎይፃፓኬስኬዓሶ ላሚ ፆኦሲ

ባንሢማሃኒዳንዳዒንቱዋያኬ፤ዬያቶምሃያኮቤርታፖዒ
ፖዔያኬ፤ ሃሣዔያታጫሪንጫፓዒንጊንታዒንጊፆዋዔኪ
ዛጌያ፥ ዓያኖ ጌኤዦናኣ ዎላ ፔቴ ማዔያኬ፤

5 ሃሣ ዔያታ ፆኦሲኮ ኮዦ ቃኣሎና ሃጊ ሙካንዳ
ዓጮኮ ዎልቆ ዛጊ ዔሬያኬ፤

6ዬያ ቢያ ዛጌስካፓ ጉሙርቂፆ ሃሺ፥ ኬስኬ ዓሶ ላሚ
ጊንሣ ፆኦሲ ባንሢማሃኒ ዳንዳዒንቱዋሴ፤ ዓይጎሮ ጌዔቴ
ዔያታ ፆኦሲኮ ናዓሢ ላሚ ጊንሣ ሱፂ፥ ዒዛኮ ቶኦኪያ
ባይዚሳሢሮኬ።

7ሚርጌ ዎዴ ዒዞይዳ ዋርቃ ዒሮ ዑሽካያ፤ ሃሣ ዒዞ
ጎሽካሢም ኮይሳ ባኣዚ ባቃልሳያ ማዔ ሳዔሎ ፆኦሲ
ዓንጃኔ።

8ዓንጊሢና ጋውዲና ባቃልሳ ሳዔላ ጋዓንቴ ፓሣ ባኣዚ
ባኣያ ጉሪ ማዓንዳኔ፤ ሃሣ ዒዛ ጋዳንቂንታኒያ ዑኬኔ፤
ጋፒንፃ ዒዞኮ ታሚና ሚቺንቲ ማዓንዳኔ።

9 ዒጊኖንሢዮቴ! ዎዚ ኑ ያዺ ጌዔቴያ ዒንሢኮ
ዻቂንቶና ዎላ ዒንሢም ዒንጊንቴ ኮሺ ባኣዚ ዓኣሢ ኑ
ዔራኔ።

10 ፆኦሲ ፒዜ ዎጋያታሢሮ ቤርታ ማዔቴያ ሃሢ ዒዛም
ዱማዼዓሶ ናሽኪ፥ዒዛሱንፆሮዒንሢማኣዴማኣዲፆዒ
ዋሊንዱዋሴ።

11 ዒንሢ ቢያሢ ሃጊ ማዓንዳ ዎዞ ጌሢ ካፓ ባኮ
ዴንቃንዳያ ሄላንዳኣና ዒንሢ ዶዲ ማዻ ማዾ ጋፒንሢ
ሄሊሲማዻንዳጉዲ ኑ ኮዓኔ፤

12 ኑ ኮዓሢ ጉሙርቂሢና ጊቢ ዳንዳዒሢና ዶዲ ሃጊ
ማዓንዳ ዎዛ ማሂ ዔያቶም ዒንጊንቴ ባኮ ዴንቄ ዓሶጉዲ
ማዖም ጌዒ ማዓንዳኣፓዓቴም ዋይዜ ባኮ ዑኬና ዔኩዋ
ዓሲ ዒንሢማዓንዳጉዲቱዋሴ።

ፆኦሲ ዒንጌ ሃጊ ማዓንዳ ዎዛ ሉኡቁዋያ ማዔሢ
13 ፆኦሲ ዓብራሃሜም ሃጊ ማዓንዳ ዎዞ ዒንጋ ዎዶና

ዒሜሌ ዔኤሊጫኣቃንዳ ባኣዚ ባኣሢሮ ፔና ዔኤሊ፦
14 «ጎኔና ታ ኔና ዓንጃንዳኔ፤ ኔኤኮ ዜርፆዋ ታ

ሚርጊሻንዳኔ» ጌዒጫኣቄኔ።
15ዓብራሃሜጊቢዳንዳዒካፒ፥ዒዛምዒንጊንታንዳኔ

ጌይንቲ ሃጊ ማዓንዳ ዎዛ ማሂ ኬኤዚንቴ ባኮ ዴንቄኔ።
16ዓሲጫኣቃዖፔጊዳፓዑሣባሼማዔባኣዚዔኤሊ

ጫኣቃኔ፤ ዔያታጫኣቃጫኣቁማዔያቶ ባኣካ ዓኣ ጌኤዞ
ጎናሳሢሮ ዔያቶኮ ማርማሢ ጋፓኔ።

17 ዬኖ ጎይፆ ፆኦሲ ጌዔ ባኮ ሺርሺ ላኣሙዋያ
ማዔሢ ዔርዛኒ ሃጊ ማዓንዳ ዎዞ ዴንቃ ዓሶም ዬያ ዎዞ
ጫኣቁሞና ጎናሴኔ።

18 ፆኦሲ ፔቴታዖ ሉኡቁዋያኬ፤ ዒዚ ላምዖ ዬንሢ
ላኣሚንቱዋባኮንሢና ኑኡኮቤርታ ሃጊዓኣዎዞ ኑዴንቃኒ
ዒዛ ባንሢዓኣሺንቲ ጌሌዓሶ፥ ኑምዼኤፒዶዱሞዒዛፓ
ዴንቃንዳጉዲ ኑና ማሄኔ።

19ዬይ ሃጋኣ ዎዛ ኑኡኮ ናንጎ ዓጊፁዋያ ማሃ ጉሙርሳ
ቱርቱሪኬ፤ ዬይያ፦ ጎኦቦና ዓፒሎ ጊዴና ዓኣዺ ጌኤዦ
ማኣሮኮ ጋራ ዓኣ ጋሮ ጌላኔ።

20ዬያ ጌኤዦማኣሮ ዬሱሴሜልኬፃዲቄጉዲ፥ ቄኤሴ
ማዒዶኦሪንቲ ኑዛሎሮቤርታዺቄኤሴኮቢያዑሢማዒ
ናንጊና ማዻኒ ዒኢካ ጌሌኔ።

7
ቄኤሳሢሜልኬፃዲቄ ዛላ

1 ዬይ ሜልኬፃዲቄ ጎዖሢ ሳላሜ ጌይንታ ካታሞኮ
ካኣቲ፤ ሃሣ ዼኤፖ ፆኦዛሢማኣ ማዻ ቄኤሴኬ፤ ዬይ ዓሢ
ሚና ዓብራሃሜ ካኣቶ ዖሎና ባሺ፥ ማዒ ሙካንቴ ጎይፃ
ካኣሚ ዓብራሃሜ ዓንጄኔ።

2 ዓብራሃሜያ ዒማና ዔኪ ሙኬ ባካፓ ታጶይዳፓ
ፔቴማ ኬሲ ኬሲ ዒዛም ዒንጌኔ፤ ዒዛ ሱንፆኮ ቡሊፃ
ላምዖኬ፤ ፔቴዛ፦ «ፂሉሞ ካኣቲ» ጌይንታዛ፥ ባጋ፦
«ሳላሜ ካታሞ ካኣቲኬ»፥ ዬና ጌይፃ ኮሹሞ ካኣቲ
ጌይሢኬ።

3ሜልኬፃዲቄኮዓዶናዒንዶና ሃሣዒሾይንቴዜርሢያ
ባኣያኬ፤ ዒዚ «ዬማፓ ዬማ ሄላንዳኣና ናንጌኔ» ጌይንቲ
ዔርቱዋያ፥ ናንጎኮ ዒዛኮ ጋፒንሢ ባኣያኬ፤ ዒዚ ፆኦሲ
ናዓሢኮ ኮኦኪንሢማዒ ናንጊና ቄኤሴ ማዒ ናንጋኔ።

4 ሂንዳ ዬይ ዓሢ ዎማዒ ዼኤፒታቴያ ዛጉዋቴ!
ዒስራዔኤሌ ማኣሮ ዓሶ ፃጶኮ ዓዳሢ ማዔ፥
ዓብራሃሜታዖዒዚ ዖሎናዲዒዔኬባኮይዳፓታጶይዳፓ
ፔቴማ ዒዛም ዒንጌኔ።

5ቄኤሴማዓንዳጉዲጌሢንቴሌዊዜርፃ ፔ ዓሶይዳፓ
ታጶፓ ፔቴማ ፔቴማ ዔካንዳጉዲ ዔያቶም ዓይሢንቴኔ፤
ዬይ ያዺ ጌይንቴሢ ዓብራሃሜዜርፃፓ ዔካንዳጉዲኬ።

6 ዬይ ሜልኬፃዲቄ ሌዊ ዜርፃፓ ማዒባኣያታቴያ
ዓብራሃሜ ዒንጌ ታጳሢዳፓ ፔቴማ ፔቴማ ዔኬኔ፤ ሃሣ
ሃጊ ማዓንዳ ዎዛ ዒንጊንቴ ዓብራሃሜያ ዒ ዓንጄኔ።

7 ዓንጆ ዓንጂንታሢዳፓ ዓንጃሢ ባሼ ማዒፃ
ዔርቴያኬ።

8 ቄኤሳ ማዻ ጎይፆና ታጳፓ ፔቴማ ፔቴማ ዔካዞንሢ
ሃይቃዓሲማዔ፥ሌዊዓሶኬ፤ ፔቴዛሎናጊንሣታጶይዳፓ
ፔቴማ ፔቴማ ዔካሢ ባይቁዋያ ማዒ ናንጋያታሢ
ማርካዺንቴ ሜልኬፃዲቄኬ።

9 ዓካሪ ታጶይዳፓ ፔቴማ ዔካንዳያ ኮይሳሢ ሌዊ
ፔ ቶኦኪና ዓብራሃሜ ዛሎና ሜልኬፃዲቄም ዒንጌኔ
ጌይሢኬ።

10 ዎይቲ ጌዔቴ ሜልኬፃዲቄ ዓብራሃሜና ካኣሜ
ዎዶና ሌዊ ሃጊ ፔ ዓዶ፥ ዓብራሃሜይዳፓ ሾይንቲ
ባኣያታሢሮኬ።

11 ዓካሪ ዒስራዔኤሌ ዴሮም ዎጋ ዒንጊንቴሢ ሌዊ
ዜርፃ ቄኤሴ ማዒ ማዻ ዳምቦናኬ፤ ዬይ ዜርፃ ቢያ
ባኮ ኩንሢ ማዻኒ ዳንዳዔያ ማዔያታቴ ዓኣሮኔ ቄኤሴ
ማዒማዼጎይፆቱዋንቴሜልኬፃዲቄጉዲዶኦሪንቴሜሌ
ቄኤሴሙካኒ ኮይሲንዱዋያታንቴኬ።

12 ሃሢ ጋዓንቴ ቄኤሳ ላኣሚንቲ፥ ሜሌሙካኣና ዎጋኣ
ላኣሚንታንዳያ ኮይሳኔ።

13 ሃይ ቢያ ዒዛ ዛሎ ኬኤዚንቴ ቄኤሳሢ ሜሌ
ፃጳፓኬ፤ ዬኖ ፃጳፓ ዖኦኒያ ፆኦሲም ዒንጊ ካኣሽኮ ቤዛ
ሙኪ ፆኦሲምማዼይ ባኣሴ።

6:8ማዢ. ማፃ 3፡17-18። 6:14ማዢ. ማፃ 22፡16-17። 6:19 ሌዊ. ዓኬ 16፡2። 7:5 ፓይ. ማፃ 18፡21።

14ኑ ጎዳሢዪሁዳዜርፃፓሙኬሢዔርቴያኬ፤ ጋዓንቴ
ሙሴ ቄኤሶ ዛሎ ኬኤዛዖ ዪሁዳ ማኣሮ ዛሎ ኬኤዜ
ባኣዚ ፔቴታዖ ባኣሴ።

ዬሱስ ኪሪስቶሴሜልኬፃዲቄጉዲ ቄኤሴ ማዔሢ
15ዬይባካኮሺፔጋዺዔርታንዳሢሜልኬፃዲቄጉዴያ

ሜሌ ቄኤሴሙካዛኬ፤
16 ዒዚ ቄኤሴ ማዔሢ ዓሲ ዎጌና ዶኦሪንቲቱዋንቴ

ባይቁዋያ ማዔ፥ ናንጊና ናንጋ ዎልቄና ዶኦሪንቲኬ፤
17ዎይቲ ጌዔቴ፦

«ሜልኬፃዲቄ ቄኤሴ ማዒ ዶኦሪንቴሢጉዲ፥
ኔኤኒ ናንጊና ናንጋንዳ ቄኤሴኬ»

ጌይንቲ ዒዛ ዛሎማርካዺንቴኔ።
18 ቤርታኣ ዎጋ ዶዲ ማዒ ዴዓኒ ዳንዳዒባኣሢሮ ሃሣ
ፓሡዋያ ማዔሢሮ ዓቴኔ፤
19ዓይጎሮ ጌዔቴሙሴ ዔርዜ ዎጋ ዓይጎ ባኣዚያ ፒዚሲ
ጊኢጊሻኒ ዳንዳዒባኣሢሮኬ፤ ሃሢ ጋዓንቴ ፆኦሲ ባንሢ
ዒዛና ኑ ዑካንዳያ ባሼ ኮሺማዔ፥ ሃጊማዓንዳ ዎዛ ኑም
ሙኬኔ።

20 ዬይ ቄኤሴ ማዒፃ ዒዛም ፆኦሲ ጫኣቂባኣንቴ
ማዔያቱዋሴ፤ ሜሌ ቄኤሳ ጋዓንቴ ሃያኮ ቤርታ ቄኤሴ
ማዓሢጫኣቆና ባኣዚ ባኣንቴኬ፤

21 ዒዚ ቄኤሴ ማዔሢ ዒዛም ጫኣቆምኬ፤ ዎይቲ
ጌዔቴ፦
«ጎዳ ‹ኔኤኒ ናንጊና ናንጋ ቄኤሴኬ› ጌዒዒዛምጫኣቄኔ፤

ዬያ ማሊፆ ዒ ሺርሹዋሴ»
ጌይንቲ ዒዛ ዛሎ ኬኤዚንቴያኬ።

22ዬያጫኣቁሞዛሎና ዬሱሴቢያፓ ባሼማዔ፥ ፆኦሲ
ጫኣቁሞኮ ዖኦጪንታኒ ዔቄያ ማዔኔ።

23 ፔቴ ቄኤሴ ሃይቁዋዖ ማዺ ማዺ ናንጋኒ
ዳንዳዒባኣሢሮ ቤርታ ዎንዴ ማዼ ቄኤሶኮ ፓይዳ
ሚርጌኬ፤

24 ዬሱሴ ጋዓንቴ ናንጊና ናንጋያ ማዔሢሮ ቄኤሴ
ማዒፃ ዒዛኮ ላኣሚንቱዋያኬ።

25 ዬያሮ ዒዛ ባንሢ ሙካ ዓሶ ዛሎ ሺኢቃኒ ናንጊና
ባይቁዋያ ማዒ ናንጋሢሮ ዒዛ ዛሎና ፆኦሲ ባንሢ
ሙካዞንሢ ቢያ ጎኔና ዻቂሻኒ ዒ ዳንዳዓኔ።

26 ዓካሪ፤ ኑም ኮይሳያ፥ ፆኦሲም ዱማዼያ፥ ቦሂሳ
ባኣዚ ባኣያ ማዔያ፥ ጌኤሺማዔያ፥ ጎሞ ዓሶፓ ዱማዼያ፥
ጫሪንጮኮዑፃዼግጌዒቦንቺንቴያ፤ ያዺማዔ፥ቄኤሴኮ
ዑሢማዔያኬ ኑም ኮይሳሢ።

27ዒዚ ሜሌ ቄኤሶኮ ዑፃ ማዔ ዓሶጉዲ ቤርታዺ ፔ
ጎሞ ዛሎሮ፥ ዬካፓ ዴሮ ጎሞ ዛሎሮ ቢያ ኬሊና ፆኦሲም
ዒንጎ ባኮ ዒንጋኒ ዒዛ ኮይሱዋያኬ፤ ዓይጎሮ ጌዔቴ ዒዚ
ፔና ዒንጎ ባኣዚ ማሂ ዒንጌ ዎዶና ዬይ ባካ ላሚ ማይ
ማዺንቱዋጉዲ፥ ፔቴና ማዺ ዬያ ኩንሤሢሮኬ።

28ሙሴዔርዜ ዎጋ ቄኤሶኮ ዑፃ ማሂ ዶኦራሢ ላቤያ
ማዔ ዓሶኬ፤ ዎጎኮ ጊንፃፓሙኬ ፆኦሲጫኣቁማ ጋዓንቴ
ናንጊና ናንጋያ ማዔ፥ ፒዜ ፆኦሲ ናዓሢ ዶኦሬኔ።

8
ዬሱሴ ዓኮጫኣቁሞኮ ዼኤፒ ቄኤሴ ማዒፆ

1 ኑኡኒ ሃሢ ጌስታ ባኮኮ ዼኤፖ ባካ ሃያኬ፤ ዬይያ፦
ጫሪንጮይዳ ዼኤፖ ፆኦዛሢኮ ካኣቱሞ ዖይቶኮ ሚዛቆ
ዛላ ቦንቺንቲ ዴዔያ፥ ቄኤሴኮ ቢያ ዑሢ ማዓያ ኑኡኮ
ዓኣያ ማዔሢ ዛሎኬ።

2ዒዚማዻሢጎኔማዔ፥ ዓፒላፓማዦናማኣሮይዳኬ፤
ዬያ ዓፒላፓ ማዦና ማኣሮ ዾቄሢ ዓሲቱዋንቴ ፆኦሲኬ።

3 ፔቴ ፔቴ ቄኤሶኮ ዑፃ ማዓ ዓሳ ዶኦሪንታሢ ፆኦሲም
ዒንጎባኮዒንጋኒኬ፤ዬያሮዬያቄኤሶኮዋፔቴዒንጎባኣዚ
ዎይቴቴያ ዓኣያ ማዓኒ ኮይሳኔ።

4ዒዚሳዖይዳታቴቄኤሶኮዑሢማዒንዱዋያታንቴኬ፤
ዓይጎሮጌዔቴሙሴዔርዜዎጎ ጎይፆናዒንጎ ባኮ ፆኦሲም
ዒንጋ ሃንጎ ቄኤሳ ዓኣሢሮኬ።

5 ዔያታ ማዻሢ ጫሪንጫ ማዺንታ ባኮኮ ኮኦኪንሢ
ማዓያና ዬያ ባኮኮ ሺቢማዔያኬ፤ ዬይያ፦ሙሴ ዓፒላፓ
ማዢንቴማኣሮኮሻኒጌዔዎዶና ፆኦሲ፦ «ዹኮይዳኔኤም
ጴዼም፥ ኔ ዛጌ ጎይፆ ቢያ ባኮ ኮሺዛጊማዼ»ጌዒዓይሤ
ጎይፆናኬ።

6 ሃሢ ጋዓንቴ ዬሱሴ ፆኦሲና ዓሲናኮ ባኣካ ማዔ፥
ጫኣቁማ ቤርታኣስካፓ ባሼ ማዔሢጉዲ ዒ ሃሢ
ማዻ ማዻኣ ዔያቶ ማዾይዳፓ ባሼኬ፤ ዬይ ዓርቂንቲ
ማዺንታሢ ሚርጌና ኮሺ ማዔ፥ ዒንጊንቴ ሃጊ ማዓንዳ
ዎዞ ቃኣሎናኬ።

7 ዎንዳኣ ጫኣቁሞይዳ ፔቴታዖ ፓጬ ባኣዚ ባኣያ
ማዔያታቴላምዓሳጫኣቁማሃሢኮይሲንዱዋያታንቴኬ።

8 ዓይጎሮ ጌዔቴ ፆኦሲ ዴሮይዳ ፓጬ ባኣዚ ዓኣሢ
ዴንቄሢሮ፥
«ዓካሪ ታኣኒ ዒስራዔኤሌ ዴሮና ዪሁዳ ዴሮና ዎላ

ዓኪጫኣቁሞጫኣቃንዳ ዎዴሙካንዳኔ፤ ጌዔኔ።
9ዬይጫኣቁማ ዔያቶ ታ ጊብፄይዳፓ

ኩጮዔያቶኮ ዓርቂ ኬሴ ዎዶና
ዔያቶኮዓዶንሢናዎላታጫኣቄጫኣቁሞጉዲቱዋሴ፤

ዓይጎሮ ጌዔቴ ዔያታ ታኣኒ ጫኣቄ ጫኣቁሞ ዶዲ
ካፒባኣሢሮ

ታ ዔያቶ ቶኦዛዺ፥ ዙሌ ዔያቶም ጌሤኔ።
10ዓካሪ ሃካፓ ሴካ ዒስራዔኤሌ ዴሮና ዎላ

ታጫኣቃንዳጫኣቁማ ያዺኬ፤ ጋዓኔ ጎዳ።
ታኣኒ ታ ዎጎ ዔያቶ ዒና ጌሣንዳኔ፤

ዔያቶኮ ማሊፆይዳ ታ ፃኣፓንዳኔ፤
ታ ዔያቶኮ ፆኦዛሢያ ማዓንዳኔ፤

ዔያታ ታ ዴሬ ማዓንዳኔ።
11 ‹ፆኦሲ ዔሬ› ጌዒ ፔ ዓጪ ዓሲምማዖም

ፔ ጌርሲምታቴያ ዔርዛንዳይ ባኣሴ፤
ዓይጎሮ ጌዔቴ ዻኮ ዓሶ ጌይንታስካፓ ዴንዲ ዼኤፖ

ሄላንዳኣና
ቢያሢ ታና ዔራንዳኔ።

12ዔያቶኮ ዻቢንቶ ታ ዓቶም ጋዓንዳኔ፤
ጎሞዋ ዔያቶኮ ሃካፓ ሴካ ታ ዋላንዳኔ» ጎዳ ጋዓኔ።

13 ዓካሪ፦ «ዓኪ ጫኣቁሞ» ጌይፆና ቤርታኣ ጫኣቁሞ
ጪንቄያ ማሄኔ ጌይሢኬ፤ ዬያሮ ማዺ ጪንቄ ባካ ቢያ
ባይቃንዳ ዎዳ ዑኬኔ።

9
ሳዓ ፆኦሲ ካኣሽኮ ጎይፆና ጫሪንጫ ካኣሽኮ ጎይፆ

ዛላ
1ሚናኣ ጫኣቃሢኮ ፆኦሲ ካኣሽኮ ጎይሢና ዬያኮ ሳዓ

ማዢንቴ ጌኤሺ ማኣሪያ ዓኣኔ።
2 ዬይ ማዢንቴ ማኣራ ላምዖ ጋርሲ ዓኣ ዓፒላና

ማዢንቴ ማኣሪኬ፤ ዬኖኮ ቤርታሳ ጋሮይዳ ዼጌ ሎኦዤ
ዖይታንታ፥ ፖዒ ጌሦ ሻርናንታ ፆኦሲም ዒንጊንቴ

7:17 ዓይኑ. 110፡4። 7:21 ዓይኑ. 110፡4። 7:27 ሌዊ. ዓኬ 9፡7። 8:1 ዓይኑ. 110፡1። 8:8 ዔር. 31፡31-34። 9:2 ኬሲ. ማፃ
26፡1-30፤ 25፡31-40።

ካሣንታ ጌሢንታያኬ፤ ዬና ቤዛ «ፆኦሲም ዱማዼ ጋርሲ»
ጌይንታኔ።

3 ላምዓሳ፥ ጎኦቦ ዓፒሎኮ ሶንጌኖ ጋራ ሜሌ ጋርሲ
ዓኣኔ፤ ዬና ጋሬላ «ዑሣ ዓኣዼ ፆኦሲም ዱማዼ ጋርሲ»
ጌይንታኔ።

4 ዬኖ ጋሬሎይዳ ዑንጆ ጩቢሶ ቤዞንታ ዎርቆና ዑፃ
ጳርቂንቴ ታኣቦቶንታ ዓኣኔ፤ ዬኖ ታኣቦቴሎ ጋራ «ማና»
ጌይንታ ሙኡዚ ዓርቄያ ዎርቄፓ ኮሺንቴ ሌማቴንታ
ዓኣዒ፥ ቶሺ ዓኣ ዓኣሮኔ ኮኦሎንታ ፆኦሲኮ ጫኣቁማ
ፃኣፒንቲ ዓኣ ሹጮ ቆኦቂ ፃኣፖና ዓርሲንቴ ሹጫኣ ዓኣኔ።

5 ታኣቦቶ ዑፃ ዓኣ፥ ጎሞ ጌኤሺፆ ዔርዛ ጉኡፖ ጋኣዞና
ካንቃቦንቺንታኪሩቤሌጌይንታዞንሢዓኣኔ፤ ጋዓንቴዬያ
ባኮ ኑ ቢያ ፓይዲ ፓይዲ ኬኤዚ ጋፒሳኒ ዳንዳዑዋሴ።

6 ቢያ ባካ ያዺዲ ጊኢጌሢኮ ጊንፃ ቄኤሳ ማዻ ማዾ
ማዻኒ ዓፒሎና ማዢንቴ ማኣሮኮ ቤርታሳ ጋሬሎ ቢያ
ኬሊ ጌላኔ።

7 ሶንጌኖ ጋራ ዓኣ ላምዓሳ ጋሬሎ ጌላሢ ቄኤሶ ቢያኮ
ሱኡጋሢ ሌሊኬ፤ ዒዚ ጌላሢ፦ ሌዔይዳ ፔቴና ሌሊኬ፤
ዒዚ ፔ ጎሞና ዴራ ዔሩዋዖ ማዼ ጎሞሮ ፆኦሲም ዒንጎ
ሱጉሢ ዔኩዋኣዖ ዒኢካ ጌሉዋሴ።

8ዓፒሎናማዢንቴቤርታሳማኣሬላዓኣ ጎይሣዓኣንቴ
ዑሣ ዓኣዼ ፆኦሲም ዱማዼ ቤዜሎ ባንሢ ዔኪ ጌልዛ
ጎይፃ ሃጊ ፔጋዺ ዔርቲባኣያ ማዒፆ ዓያኖ ጌኤዣ ዻዋኔ።

9 ዬይ ሃሣኣ ዎዶኮ ኮኦኪንሢኬ፤ ዬያ ጎይፆና ፆኦሲም
ዒንጊንታ ዒንጊፃ ዒንጋ ዓሢኮ ዒኖ ጌኤሺ፥ ፒዚሳኒ
ዳንዳዑዋሴ፤

10 ዬይ ቢያ ዓኮ ማዻ ሙካንዳያ ሄላንዳኣና
ማዺንታንዳ ዓጪ ዳምቤኬ፤ ዬንሢ ባካሙኡዚና ዑሺና
ዛላ ሃሣ ዱማ ዱማ ዑሢ ጌኤሺሢ ዛላ ማዺንታ ዳምቤ
ሌሊኬ።

11ጋዓንቴኪሪስቶሴ ሃሢማዺንታ *ኮዦባኮኮ ቄኤሶ
ቢያፓ ዑሢ ማዒሙኬኔ፤ ዓፒሎና ማዢንቴ፥ ዒዚ ጌሌ
ማኣራ ዼኤፒ ሃሣ ፓጬ ባኣዚ ባኣያኬ፤ ዬና ማኣራ ዓሲ
ማዢባኣያ ሃሣ ጊንሣ ሃያ ዓጮ ባኣዚናማዢንቲባኣያኬ።

12 ዒዚ ዑሣ ዓኣዼ ፆኦሲም ዱማዼ ጋሬሎ ላሚ
ማዺሱዋ ጎይሢ ፔ ሱጉፆ ዔኪ ጌሊ ኩንሤያፓዓቴም
ዋኣሮና ዚዮ ጌማቶ ሱጉፆ ዔኪ ጌሊባኣሴ፤ ዬያይዲ
ናንጊና ዻቂንታ ኑም ዒ ጴዺሼኔ።

13 ዋኣሮና ጌማቶ ዚዮ ሱጉፆ ሃሣ ቢዲንሢ ማሂ ሚቾ
ባኣቶ ማራሢ ቢዲንፆ ዻቢንቲ ዒኢቴ ዓሶ ዑፆይዳ ፑጪፃ
ዔያታዓሽኮናማዺዻቢንቴዒኢቲፆይዳፓጌኤሺፆኦሲም
ዔያቶ ዱማሳያ ማዔቴ፥

14 ናንጊና ናንጋ ዓያኖ ዛሎና ፔና ዾንኪሳ ባኣዚ ባኣ፥
ፆኦሲም ዒንጎ ባኣዚ ማሂ ፔና ዒንጌ፥ ኪሪስቶሴኮ ሱጉፃ
ባይቁዋ ፆኦዛሢምኑማዻንዳጉዲ ኑኡኮዒኖዬያ ሃይቄያ
ማዔማዾይዳፓ ዑሣ ዓኣዼ ዎዚ ጌኤሻንዳይ!

15 ዔኤሊንቴዞንሢ ፆኦሲ ሃጊ ማዓንዳ ዎዞና ዒንጌ
ናንጊና ናንጎ ቤዞ ዴንቃንዳጉዲ ኪሪስቶሴ ፆኦሲና
ዓሲናኮ ባኣካ ዓኮጫኣቁሞ ጊኢጊሼሢማዔኔ፤ ዬይ ያዺ
ማዔሢዓሳቤርታኣጫኣቁሞዎጎ ጎይፆ ናንጌ ዎዶናማዼ
ጎሞይዳፓ ዻቂሻኒ ዔያቶ ዛሎ ዒዚ ሃይቄሢሮኬ።

16 ዔልቃሚ ዔልቃሚንቴቴ ዔልቃሜ ዓሢ ሃይቄያ
ማዒፃ ዔርታኒ ኮይሳኔ፤

17ዓይጎሮ ጌዔቴ ዔልቃማ ዔልቃሚማዓሢ ዔልቃሜ
ዓሢ ሃይቄቶኬ፤ ዔልቃሜ ዓሢ ሼምፔና ዓኣቴ ዬና
ዔልቃማ ጉሪ ማዓኔ።

18 ዬያ ጎይፆ ቤርታኣ ጫኣቁማታዖ ሱጉሢ ባኣያ ጎኔ
ጫኣቁሞ ማዑዋያኬ።

19 ሙሴ ፆኦሲ ዒንጌ ዓይሢፆ ቢያ ቤርታ ዴሮም
ኬኤዜስካፓ ጌማቶ ዚዮና ዋኣሮ ሱጉፆናይዳ ዋኣሢ ዋሂ፥
ዎጎ ማፃኣፖና ዴሮ ዑፆናይዳ ቢያ ሂሶጴ ዒላዦና ዞቄ
ማራቶኮ ጋፓኖና ዔኪ ዔኪ ፑጬኔ።

20 ዒዚ ፑጬሢያ፦ «ፆኦሲ ዒንሢ ካፓንዳጉዲ፥
ዒንሢ ዓይሤጫኣቁሞ ሱጉፃ ሃያኬ» ጌይኬ።

21 ዬኖ ጎይፆ ዓፒሎና ማዢንቴ ማኣሮንታ ጋራ ማዾ
ሜሆ ቢያሢዳ ሱጉፆ ዒ ፑጬኔ።

22 ጎኔ ሙሴ ዔርዜ ዎጎና ዻካ ባኣዚዳፓ ዓታዛ ቢያ
ባካ ሱጉሢና ጌኤሽካኔ፤ ሱጉሢ ላኣሊንቲባኣንቴ፥ ጎሜ
ዓቶም ጌይንቱዋያኬ።

ኪሪስቶሴኮ ዒንጎ ባኣዚ ማዒ ዒንጊንቲፃ ጎሜ
ጌኤሻያ ማዒፆ

23 ጫሪንጫ ማዺንታ ባኮኮ ኮኦኪንሢ ማዔ ባካ
ቢያ ዬያ ዎጎና ያዼይዲ ጌኤሽካያ ማዔኔ፤ ጫሪንጮ
ባካ ጋዓንቴ ዬያፓ ዑሣ ዓኣዼ፥ ፆኦሲም ዒንጎ ባኣዚና
ጌኤሽካኒ ኮይሳኔ።

24 ኪሪስቶሴ ጎኔ ማዔ፥ ፆኦሲም ዱማዼያ ማዔ
ጋሬሎኮ ኮኦኪንሢ ማዔያ ሃሣ ዓሲ ማዤ ጋሬሎ
ጌሊባኣሴ፤ ጋዓንቴ ዒዚ ሃሢ ኑ ጋይቴ ፆኦሲ ቤርቶይዳ
ዔቃኒ ጎኔና ዑሣ ዓኣዼ ፆኦዛሢም ዱማዼያ ማዔ፥
ጫሪንጮ ዓኣዼኔ።

25 ዓይሁዶ ዓሶኮ ቄኤሶ ሱኡጋሢ ፔ ሱጉሢ ማዒባኣ
ሱጉሢ ዔኪ ሌዓ ሌዓ ዑሣ ዓኣዼ ፆኦሲም ዱማዼ ቤዞ
ጌላያኬ፤ኪሪስቶሴጋዓንቴፔናሚርጌዎዴሺርሺሺርሺ
ዒንጎ ባኣዚ ማሂ ዒንጋኒ ዒኢካ ጌሊባኣሴ።

26 ያዺ ማዔያታቴ ዓጫ ማዢንቴማፓ ዓርቃዖ ሜቶ
ዔኪ ዔኪ ናንጋንዳያ ዒዛም ኮይሳንዳያታንቴኬ፤ ሃሢ
ጋዓንቴዎዶኮጋፒንፆይዳጎሜጌኤሻኒ፥ፔና ፆኦሲምዒንጎ
ባኣዚ ማሂ ዒንጋኒ ላሚንቱዋ ጎይሢ ፔቴናሙኪ ጴዼኔ።

27 ዓሲ ፔቴና ሃይቂ፥ ዬካፓ ጋፒንሢ ዎጌም
ሺኢካንዳጉዲ ጌይንቴያኬ።

28ዬያጉዲኪሪስቶሴሚርጌዓሶኮ ጎሞጌኤሻኒፔቴና
ሃይቄኔ፤ ላሚ ዓሲኮ ጎሞ ፔ ዑፃ ማሃኒቱዋንቴ ጉሙርቂ
ዒዛካፓዞንሢሃይቢፓዓውሳኒላሚሣዒዚሙካንዳኔ።

10
1ሙሴዔርዜዎጋ ሃጊሙካንዳኮዦባኮኮኮኦኪንሢ

ማዓንዳኣፓዓቴም ጎኔ ዬያ ኮዦ ባኮቱዋሴ፤ ዬያሮ ሌዓ
ሌዓ ቢያ ዎዴ ፆኦሲም ዒንጊንታ ባካ ዒንጋ ዓሶ ጌኤሺ፥
ፒዚሳኒ ዳንዳዑዋሴ።

2 ዬይ ዎጋ ዎንዴ ጌኤሺ፥ ፒዚሳኒ ዳንዳዓያ ማዔቴ
ዔያታ ፆኦሲምዒንጎ ባኮ ሃሼያ ናንዳንቴኬ፤ ዎይቲ ጌዔቴ
ካኣዦሮ ጌላ ዓሳ ላሚሱዋ ጎይሢ ጎማፓ ጌኤሽኬያ
ማዓንዳሢሮ ዔያቶ ዒኖይዳ ጎሜ ዔያቶኮ ባኣያ ማዔሢ
ዔያቶም ዔርታንዳኔ።

9:3 ኬሲ. ማፃ 26፡31-33። 9:4 ኬሲ. ማፃ 30፡1-6፤ 25፡10-16፤ 16፡33፤ ፓይ. ማፃ 17፡8-10፤ ኬሲ. ማፃ 25፡16፤ ላሚ. ዎማ 10፡3-5። 9:5
ኬሲ. ማፃ 25፡18-22። 9:6 ፓይ. ማፃ 18፡2-6። 9:7ሌዊ. ዓኬ 16፡2-34። * 9:11 ሃሢማዺንታ፦ ጋዓዞ ፔቴ ፔቴማፃኣፓ «ሃጊሙካንዳሢኮ»
ጋዓኔ። 9:13 ሌዊ. ዓኬ 16፡15-16፤ ፓይ. ማፃ 19፡9፤17-19። 9:20 ኬሲ. ማፃ 24፡6-8። 9:21 ሌዊ. ዓኬ 8፡15። 9:22 ሌዊ. ዓኬ
17፡11። 9:28ዒሲ. 53፡12።

3 ዬይ ፆኦሲም ዒንጎ ባካ ጋዓንቴ ሌዖይዳ ሌዖይዳ
ዔያቶኮ ጎሞ ጶቂሣያኬ።

4 ዎይቲ ጌዔቴ ጌማቶ ዚዮና ዋኣሮናኮ ሱጉፃ ጎሜ
ጌኤሻኒ ዳንዳዑዋኣሢሮኬ።

5ዬያሮ ኪሪስቶሴ ዓጮሙኬ ዎዶና፦
«ኔኤኒ ኔኤም ዒንጎ ባኣዚ ኮይባኣሴ፤

ጋዓንቴ ኔ ታኣም ዓሲ ዑሢዒንጌኔ።
6 ኔኤምሚቺ ዒንጎ ባኮና

ጎሜ ጌኤሻኒ ዒንጎ ባኮናኣ ኔ ዎዛዺባኣሴ፤
7ዬማና ታ፦
‹ታ ፆኦዛሢዮ! ማፃኣፖይዳ ታ ዛሎ ፃኣፒንቴሢጉዲ

ኔ ማሊፆ ኩንሣኒ ሃይሾ ታሙኬኔ› » ጌዔኔ።
8 ዎጋ ዬይ ማዺንታንዳጉዲ ዓይሤቴያ ዒዚ ጋዓንቴ
ቤርታ፦ «ፆኦሲም ዒንጎ ዱማ ዱማ ባኮንታ ሚቺ ዒንጎ
ባኮ፥ ዬያጉዲ ሃሣ ጎሞ ዛሎ ዒንጎ ባኮዋ ኔ ኮይባኣሴ፤
ዬያና ሃሣ ኔ ዎዛዺባኣሴ» ጌዔኔ።
9ዬካፓሃሣ፦ «ሃይሾ ኔማሊፆኩንሣኒታሙኬኔ»ጌዔኔ፤
ዬያይዲላምዓሶ፥ ፆኦሲምዒንጎ ጎይፆቤዞጌልዛኒቤርታ
ፆኦሲም ዒንጎ ጎይፆ ላኣሜኔ።
10ዬሱስ ኪሪስቶሴ ፔ ዑፆ ላሚ ዒንጊንቱዋ ጎይሢ ፔቴና
ፆኦሲም ዒንጎ ባኣዚ ማሂ ሺኢሼሢሮ ኑኡኒ ፆኦሲም
ዱማዼያ ማዔኔ፤ ዬኖ ፆኦሲ ዒ ማዻንዳጉዲ ኮዔ
ማሊፆኬ።

11 ፔቴ ፔቴ ዓይሁዶ ዓሶኮ ቄኤሳ ጎሜ ጌኤሻኒ
ዳንዳዑዋ ዬንሢ ዒንጊፆንሢ ቢያ ኬሊ ዒንጊ ዒንጊ
ዓቱዋዖ ማዻኔ።

12ኪሪስቶሴ ጋዓንቴ ናንጊና ዒንጊንቴያ ማዓ፥ ዒንጊፆ
ፔቴና ዒንጌስካፓ ፆኦሲ፥ ዓዳሢኮ ሚዛቆ ዛላ ቦንቺንቲ
ዴዔኔ።

13 ዬማፓ ዓርቃዖ ዴንዲ ዒዛኮ ሞርኮ ፆኦሲ ዒዛ
ባሺሳንዳያ ሄላንዳኣና ዒኢካ ዴዒ ዒ ካፓኔ፤

14 ዓይጎሮ ጌዔቴ ፆኦሲም ዱማዼዞንሢ ፔቴና
ፆኦሲም ዒንጎ ዒንጊፆ ዛሎና ናንጊና ዔያቶ ዒ ጌኤሺ፥
ፒዚሴሢሮኬ።

15ዓያኖጌኤዣዬያባኮዛሎኑምማርካዻዖቤርታዺ፦
16 «ዬካፓ ታ ዔያቶና ዎላጫኣቃንዳጫኣቁማ ያዺኬ፤
ታኣኮ ዎጎ ዒና ታ ዔያቶኮ ጌሣንዳኔ፤

ማሊፆይዳኣ ታ ዔያቶኮ ፃኣፓንዳኔ።»
17 ሃሣ፦
«ዔያቶኮ ጎሞንታ ፑርቶ ማዾንታ ሃካፓ ሴካ ታ

ጶቂሣዓኬ»
ጎዳ ጋዓኔ፤ ጌዔኔ።

18ዬያሮ ጎሜ ጌኤሽኬሢኮ ጊንፃ ጎሜ ጌኤሻኒ ፆኦሲም
ዒንጊንታ ዒንጊሢ ዓታንዳኔ።

ፆኦሲ ባንሢ ኑሙካንዳያ ኮይሳያ ማዒፆ
19ዓካሪ ታዒሾንሦ! ታሚሾንሦ! ዬሱሴሱጉፆ ዛሎና

ፆኦሲም ዑሣ ዓኣዼ ዱማዼ ጋሬሎ ጌልዛንዳ ጉሙርሳ
ባኣዚ ኑ ዴንቄኔ፤

20 ኑኡኒ ጌላንዳሢ ጎኦቦ ዓፒሎይዴና ጌይፃ፥ ዒዛኮ
ዑፆ ጊዴና ዒ ኑም ቡሌ፥ ዓኪ ሃሣ ናንጊና ናንጋያ ማዔ
ጎይፆናኬ።

21 ፆኦሲ ማኣሮ፥ ጫሪንጮሲዳ ቢታንቶ ዓኣ ዼኤፒ
ቄኤሴ ኑኡኮ ዓኣኔ፤

22 ዬያሮ ኑኡኮ ፑርቶ ዒና ጌኤሽካንዳጉዲ ዒኖ
ፑጪንቲ፥ ዑፆዋ ኑኡኮ ጌኤሺ ዋኣሢናማስቲ፥ ፒዜዒናና
ሃሣ ጎኔ ጉሙርቂሢና ፆኦሲ ባንሢ ኑሙኮም።

23 ኑም ሃጊ ማዓንዳ ዎዞ ቃኣሎ ዒንጌ ፆኦዛሢ
ጉሙርቂንታያ ማዔሢሮ ሃሢ ኑ ጉሙርቂ ማርካዻ፥ ሃጊ
ማዓንዳ ዎዞ ዶዲሺ ኑ ዓርቆም።

24 ናሹሞና ኮሺ ማዾ ማዺሢና ጴጪ ኑ ናንጋንዳጉዲ
ፔቴይ ባጋሢ ጴቻያ ማዖንጎ።

25 ቢያ ዎዴ ዎላ ኑ ካኣሚ ካኣሚ ዎሊ ኑ ዶዲሾም፤
ጋዓንቴ ፔቴ ፔቴ ዓሳ ማዻ ጎይፆ ኑኡኮ ዎላ ቡኪንታ
ቡኪንቶ ኑ ሃሺባኣያታቴ ቃራኬ፤ ጎዳኮሙኮ ኬላ ዑኬሢ
ዒንሢ ዛጋያታሢሮ ዬያ ባኮ ዑሣ ዓኣዼ ማዹዋቴ።

26 ጎኔ ማዔ ባኮ ኑ ዔሬሢኮ ጊንፃ ዔሬዖ ኑ ጎሜማዼቴ
ሃካፓ ሴካ ጎሜ ዛላ ፆኦሲም ዒንጊንታንዳ ባኣዚ ዓይጌያ
ኑም ባኣሴ።

27 ጋዓንቴ ኑና ካፔሢ ሃጊ ሙካንዳ፥ ዒጊቻ ፆኦሲኮ
ዎጊፆና ዒዛ ዒፃ ሞርኮ ዒ ሚቻንዳ ዒጊቻ ዼኤፖ
ታሞናኬ።

28ሙሴዔርዜዎጎዻቤዓሲዳላምዖ ሃንጎ ሃይሦዓሲ
ማርካዼቴ ሃሺሢ ባኣያ ዬያ ዓሢ ዎዎዾኔ።

29 ዬይ ያዺ ማዓያ ማዔቴ ፆኦሲ ናዓሢ ቦሄሢ፤ ሃሣ
ፆኦሲም ዱማዼ ጫኣቁሞ ሱጉፆ ፓሡዋ ባኣዚ ማሂ
ዛጌሢ፤ ጊንሣ ሃሣ ኮሹሞና ዒንጊንቴ ዓያኖ ጫሽኬሢ
ዎማዺ ፑርታ ዎጌ ሄላንዳያ ዒንሢምማላይ?

30 ዎይቲ ጌዔቴ፦ «ኮሜ ዔካሢ ታናኬ፤ ኮሞ ታ
ማሃንዳኔ» ጌዔሢ ዖና ማዔቴያ ኑ ዔራኔ፤ ዬያጉዲ ሃሣ፦
«ፆኦሲ ፔ ዴሮይዳ ዎጋንዳኔ» ጋዓኔ።

31 ናንጊና ናንጋ ፆኦዛሢና ዎጊንቲሢ ሚርጌ
ዒጊቻያኬ።

32 ፖዓ ዒንሢም ፖዔሢኮ ጊንፃ ሚርጌ ሜቶ ዒንሢ
ዔኪ፥ ዳንዳዒ ዓኣሤ፥ ዬንሢ ቤርታኣ ዎዶንሢ ማሊ
ጶቂሡዋቴ።

33 ፔቴ ፔቴ ዎዴና ዓሲ ቤርቲዳ ዒንሢ ጫሽኪንቴኔ፤
ሚርጌ ሜቶዋ ዒንሢ ዛጌኔ፤ ሃሣ ዬያጉዴ ሜታሢ ሄሌ
ዓሶና ዎላ ፔቴ ማዒ ዔያቶ ሜታሢ ዒንሢያ ዔኬኔ።

34 ዒንሢ ባሼ ኮሺ፥ ሃሣ ቢያ ዎዴ ናንጋ ቆሎ
ጫሪንጮይዳዓኣሢዔሬሢሮቱኡቴ ዓሶሚጪንቲዒንሢ
ማኣዴኔ፤ ቆላዒንሢኮቡሪንቲዔውቴዎዶናዎዛናዒንሢ
ዬያ ጊቢ ዳንዳዔኔ።

35 ዓካሪ ዬያ ዒንሢ ማዼሢ ዛሎ ዒንጎንዶ ዼኤፖ ባኮ
ዴንቃኒ ጉሙርቂ ዒንሢጫርቃጫርሹሞ ሃሺፖቴ።

36 ፆኦሲኮማሊፆ ኩንሢ ፆኦሲዒንሢም «ዒንጋንዳኔ»
ጌዒጫኣቄ ባኮ ዴንቃኒ ዶዳንዳያ ዒንሢም ኮይሳኔ።

37ዓይጎሮ ጌዔቴ፦

«ሙካኒ ኮይሳሢ ዻካ ዎዴኮ ጊንፃሙካንዳኔ፤
ኔጊንዱዋሴ፤

38 ፂሎ ዓሲ ጋዓንቴ ጉሙርቂሢና ሼምፖ ዴንቃንዳኔ፤
ጊንሢምሎኦሼቴ ጋዓንቴ
ዬይ፥ ታና ዎዛሳያቱዋሴ»

ጌይንቲ ፃኣፒንቴኔ።
39 ጋዓንቴ ኑኡኒ ጉሙርቂ ዻቃ ዓሶ ዛላ ማዔያኬ፤
ጊንሢምሎኦሺ ባይቃ ዓሶ ዛላ ማዔያቱዋሴ።

10:5 ዓይኑ. 40፡6-8። 10:11 ኬሲ. ማፃ 29፡38። 10:13 ዓይኑ. 110፡1። 10:16 ዔር. 31፡33። 10:17 ዔር. 31፡34። 10:22
ሌዊ. ዓኬ 8፡30፤ ሂዚ. 36፡25። 10:27ዒሲ. 26፡11። 10:28 ላሚ. ዎማ 17፡6፤ 19፡15። 10:29ኬሲ. ማፃ 24፡8። 10:30 ላሚ. ዎማ
32፡35-36። 10:38ዒምባ. 2፡3-4።

11
ጉሙርቂሢ

1ጉሙርቂሢጌይሢሃጊማዓንዳዎዛጌሢኑካፓባኮ
ኑ ዴንቃንዳያታሢ ዔሪሢ፤ ሃሣ ኑ ዛጊባኣ ባኮ ዓኣያ ማሂ
ዛጊሢኬ።

2ቤርታኣዓሶምማርካዺንቴሢዔያታጉሙርቄሢሮኬ።
3 ሳዖንታ ጫሪንጮንታ ጊዳ ዓኣ ባካ ቢያ ፆኦሲ

«ማዖንጎ» ጌዔሢና ማዢንቴያ ማዔሢ ኑ ዔራሢ
ጉሙርቂሢናኬ፤ ዬያሮ ኑም ሃሢ ጴዻ ባካ ቢያ ጴዹዋ
ባኣዚዳፓ ማዢንቴሢ ዬያና ኑ ዔራኔ።

4 ዓኣቤኤሌ ቃኣዔኤሌ ፆኦሲም ዒንጌ ዒንጊፆይዳፓ
ባሻያ ፆኦሲምዒንጌሢጉሙርቂሢናኬ፤ ፆኦሲ ዓኣቤኤሌ
ዒንጌ ዒንጊፆ ዎዛና ዔኬ ዎዶና ዓኣቤኤሌ ጉሙርቂፆና
ፂሎ ማዔሢ ማርካዺንቴኔ፤ ዓኣቤኤሌ ሃይቄያ ማዔቴያ
ሃኖ ሄላንዳኣናዒዛኮጉሙርቂፆ ዛሎናዒኬኤዚኬኤዚ
ዓኣኔ።

5 ሄኖኬ ሃይቢ ሃይቁዋጉዲ ሌካ ጫሪንጮ ዔውቴሢ
ዒ ጉሙርቄሢሮኬ፤ ፆኦሲ ዒዛ ዔኬሢሮ ዒ ጴዺባኣሴ፤
ዒ ዔውታንዳሢኮ ቤርታ ፆኦሲ ዒ ዎዛሴያ ማዔሢ
ማርካዺንቴኔ።

6 ጉሙርቂሢ ባኣንቴ ፆኦሲ ዎዛሳኒ ዳንዳዒንቱዋሴ፤
ዓይጎሮ ጌዔቴ ፆኦሲ ባንሢሙካሢ ፆኦሲ ዓኣያ ማዔሢና
ዒዛ ዒናፓ ኮዓዞንሢም ዒ ዒንጋንዳ ባኣዚ ዓኣሢ
ጉሙርቃንዳያ ኮይሳሢሮኬ።

7 ሃጊ ጴዺባኣ ባኮሮ ፆኦሲ ላቲ ዒዛም ኬኤዜ ዎዶና
ኖሄ ፆኦሲ ዒጊጪሢና ማኣሮ ዓሶ ዻቂሻኒ ዋኣፆ ካኣሚሎ
ኮሼሢ ጉሙርቂሢናኬ፤ ዬያ ጉሙርቂፆና ዓጮ ዓሶ ቢያ
ዻቢንቴያ ማሂ ዒዚ ሃሼኔ፤ ጉሙርቂፆና ጴዻ ፂሉሞዋዒ
ዴንቄኔ።

8ዓብራሃሜ ፔ ዓጪማሂ ዔካንዳ ቤዞ ዓኣዻንዳጉዲ
ፆኦሲ ዒዛ ዔኤሌ ዎዶና ዓንኮ ዓኣዻቴያ ዔሪባኣያታዖ
«ዔኤዔ» ጌዒ ዓይሢንቲ ዓኣዼሢ ጉሙርቂሢናኬ።

9 ሃሣ ዒዛጉዲ ሃጊ ማዓንዳ ዎዞ ዴንቃንዳ፥ ዪሳኣቄና
ያይቆኦቤና ዎላ ሃጋኣ ዎዛ ማሂ ዒንጎና ዓጬሎይዳ
ሙኬዓሲማዒ፥ ዓፒላናማዢንቴማኣሮይዳዒ ናንጌሢ
ጉሙርቂሢናኬ።

10 ዓይጎሮ ጌዔቴ ዶዲ ቦኦኮሎና ማዢንቴ፥ ፆኦሲ
ማዣኒ ዓርቂ ማዤ ካታሞ ዒ ካፓያታሢሮኬ።

11 ዓብራሃሜ ዎዚ ጋርቼያ ማዔቴያ ሃሣ ሳኣራ ዞኦኮ
ማዔቴያ ሃጊ ማዓንዳ ዎዞ ዒንጌሢ ጉሙርቂንታያ ማሂ
ዒ ዛጌሢሮ ጉሙርቂሢና ናይ ዓዶ ማዔኔ።

12 ዬያሮ ዬያ ሃይቄያጉዲ ማዔ፥ ዓብራሃሜይዳፓ
ጫሪንጮ ዦኦጋሢጉዲ ሚርጌያ ሃሣ ባዞ ዓጫ ዓኣ
ፓይዲንቱዋ ማኣሻሎጉዴ ዺቢ ዜርሢ ዒዛይዳፓ
ኬስኬኔ።

13 ዬያታ ቢያ ሃይቄሢ ጉሙርቃ ጎይሣ ዓኣዖኬ፤
ፆኦሲ ዔያቶም ዒንጋኒ ጫኣቄ ጫኣቁሞ ባኮዋ ዔያታ
ዴንቂባኣሴ፤ ጋዓንቴ ሃኬና ዛጊ፥ ዓዳ ዴንቄያ ማሂ ዔያታ
ዎዛዼኔ፤ ሳዖይዳኣ ሾኦቺ ሃሣ ሙኬ ዓሲ ማዔያታሢያ
ዔያታ ዔሪ ማርካዼኔ።

14ያዺጌዒማላዓሳዔያቶምማዓዓጪዓኣያማዔም
ዔያታ ካፓያታሢ ዔርታኔ።

15ዬኖ፥ዔያታዎንዴሃሺኬስኬዓጬሎሄኤዶጶቂሢ
ማላያታቴ ዒዞ ባንሢ ማዒ ዴንዳንዳያታዖኬ።

16 ሃሢ ጋዓንቴ ባሼ ማዔያ፤ ሃሣ ጫሪንጮይዳ ዓኣ
ዓጮ ዔያታ ጶቂሢ ማላኔ፤ ዬያፓ ዔቄያና ፆኦሲ ዔያቶም
ካታማ ጊኢጊሼሢሮ «ኑ ፆኦዛሢ» ጌዒ ዔያታ ዔኤሌቴ
ዒዛ ቦርሳያቱዋሴ።

17 ዓብራሃሜ ዎይታቴያ ዛጋኒ ፆኦሲ ማዼ ዎዶና
ዒዚ ዪሳኣቄ ፆኦሲም ዒንጎ ባኣዚ ማሂ ዒንጌሢ
ጉሙርቂሢናኬ፤ ሃጊ ማዓንዳ ዎዞ ዴንቄ፥ ዓብራሃሜ
ፔኤኮ ፔቴ ናዓሢ ጎኔ ሹካኒ ዒማና ጊኢጌኔ።

18 ዬይ ናዓሢ «ኔ ዜርፃ ዪሳኣቄ ሱንፆና
ዔኤሊንታንዳኔ» ፆኦሲ ዒዛም ጌዔሢኬ።

19 ፆኦሲ ሃይቄ ዓሶ ሃይቢዳፓ ዔቂሳኒ ዳንዳዓሢ
ዓብራሃሜ ጉሙርቄሢሮ ዒማና ዪሳኣቄ ሃይቢዳፓ ዔቄያ
ማሂ ዒ ዛጌኔ።

20 ዪሳኣቄ ሃጊ ማዓንዳ ባኮ ማሊ ያይቆኦቤና
ዔኤሳዎና ዓንጄሢ ጉሙርቂሢናኬ።

21 ያይቆኦቤ ሃይቃኒ ዑካዖ ዮሴፔ ናኣቶ፥ ፔቴ ፔቴሢ
ዓንጄሢ ሃሣ ዒ ኮኦላዺ ሃንታ ኮኦሎና ዔቂ ፆኦሲም
ዚጌሢያ ጉሙርቂሢናኬ።

22 ዮሴፔ ሃሣ ሃይቃኒ ዑካዖ ዒስራዔኤሌ ዓሶም
ዔያታ ጊብፄ ዓጮይዳፓ ኬስካንዳያ ማዒፆ ኬኤዜሢ
ሃሣ ዒዛኮ ሜጌፆ ዔያታ ዎዳንዳቴያ ዓይሤሢ
ጉሙርቂሢናኬ።

23ሙሴሾዔዓሳዒሾይንቴዎዶናሚዛጲናይማዔሢ
ዛጋዖ፥ ካኣቲ ዓይሤዓይሢፆዒጊጩዋዖ ሃይሦ ዓጊኒዒዛ
ዓኣቼሢ ጉሙርቂሢናኬ።

24 ሙሴ ዒማና ዲጬሢኮ ጊንፃ፦ «ጊብፄ ዓጮ
ካኣቲኮ ናዎ ናኣዚ» ጌይንቲ ዔኤሊንቲፆ ዒፄሢ
ጉሙርቂሢናኬ።

25ዒዚ ዻካ ዎዴሮ ጎሜ ማዺ ማዺ ዴንቆ ዎዞይዳፓ
ባሼ ፆኦሲ ዴሮና ዎላ ሜቶ ዔካኒ ኮዔኔ።

26 ሃጊ ዒዛም ዒንጊንታንዳ ባኮ ዒ ዔሬሢሮ ጊብፄ
ዓጮ ቆሎይዳፓ ባሼ ሜሲሄ ዛሎሮ ቦሂንቲፃ ባሼ ቆሎ
ማዔሢዒ ዛጌኔ።

27 ዒዚ ሃሣ ካኣቲኮ ጎሪንቶ ዒጊጩዋዖ ጊብፄ
ዓጮይዳፓ ኬስኬሢ ጉሙርቂሢናኬ፤ ጴዹዋ ፆኦዛሢ
ዴንቄያ ማሂ፥ ዒ ፔ ማሊፆና ዶዴኔ።

28 ቶይዶ ናኣቶ ዎዻንዳጉዲ ዒማና ዓይሢንቴ
ኪኢታንቻሢዒስራዔኤሌዓሶኮ ቶይዶ ናኣቶ ዎዹዋጉዲ
ዑሣ ዓኣዺፆ ዎጎና ካሮ ዑፃ ሱጉፆ ፑጪፆ ዎጎዋ ዒ
ኩንሤሢ ጉሙርቂሢናኬ።

29ዒስራዔኤሌ ናኣታ ፃኣዺ ሳዓይዳ ሃንቶጉዲ ሃንቲ
ዞቄ ባዞና ፒንቄሢ ጉሙርቂሢናኬ፤ ጊብፄ ዓሳ ጋዓንቴ
ዔያቶጉዲፒንቃኒማሌዎዶና ቢያሢዋኣፆናሙይንቴኔ።

30 ዒስራዔኤሌ ዓሳ ዒያርኮ ካታሞኮ ሹጮና ኬልቂ
ዲርቆና ዲሮ ዙሎ ላንካይ ኬሊ ሺሬሢኮ ጊንፃ ዬያ ዲሮ
ዔያታ ዶይሴሢ ጉሙርቂሢናኬ።

31ዞኦዛ ኮኦማ፥ ሬዓባ ጎዖዛ ዒስራዔኤሌይዳፓሙሮ
ሙኬ ዓሶ ሾኦቺንሢ ዔኪፆና ፆኦሲም ዓይሢንቱዋ ዓሶና
ዎላ ሃይቁዋዖ ዓቴሢ ጉሙርቂሢናኬ።

11:3 ማዢ. ማፃ 1፡1፤ ዓይኑ. 33፡6-9፤ ዮሃ. 1፡3። 11:4 ማዢ. ማፃ 4፡3-10። 11:5 ማዢ. ማፃ 5፡21-24። 11:7 ማዢ. ማፃ 6፡13-22።
11:8ማዢ. ማፃ 12፡1-5። 11:9ማዢ. ማፃ 35፡27። 11:11ማዢ. ማፃ 18፡11-14፤ 21፡2። 11:12ማዢ. ማፃ 15፡5፤ 22፡17፤ 32፡12።
11:13 ማዢ. ማፃ 23፡4፤ 1ፆኦሲ. ዓሃኬ 29፡15፤ ዓይኑ. 39፡12። 11:17 ማዢ. ማፃ 22፡1-14። 11:18 ማዢ. ማፃ 21፡12። 11:20
ማዢ. ማፃ 27፡27-29፤39-40። 11:21ማዢ. ማፃ 47፡31—48፡20። 11:22ማዢ. ማፃ 50፡24-25፤ ኬሲ. ማፃ 13፡19። 11:23ኬሲ. ማፃ
2፡2፤ 1፡22። 11:24 ኬሲ. ማፃ 2፡10-12። 11:27 ኬሲ. ማፃ 2፡15። 11:28 ኬሲ. ማፃ 12፡21-30። 11:29 ኬሲ. ማፃ 14፡21-31።
11:30ዒያ. 6፡12-21። 11:31ዒያ. 2፡1-21፤ 6፡22-25።

32 ዓካሪ ዬካፓ ዑሣ ታ ዎዚ ጎዖንዶይ! ጌዲዮኔ፥
ባርቄ፥ ሶምሶሜ፥ ዮፕታኣሄ፥ ዳውቴ፥ ሳሙዔኤሌንታ
ፆኦሲ ማሊፆ ኬኤዛ ዓሶንታ ዛሎ ታ ኬኤዚ ጋፒሳኒ
ዳንዳዑዋሴ።

33 ዔያታ ጉሙርቂሢና ካኣቶ ዖልዚና ባሼኔ፥ ፒዜ
ዎጊሢና ዓሶ ዎይሤኔ፥ ፆኦሲ ዔያቶምዒንጌ ሃጊ ማዓንዳ
ዎዞ ባኮዋ ዴንቄኔ፥ ዞቦኮዋ ዻንጎ ዓይሤኔ፤

34 ታሚ ዎልቄያ ባሼኔ፥ ጬንቾ ዓፓሮና ሃይቂፆይዳፓ
ቶሌኔ፥ ላቢፃፓ ዶዴኔ፥ ዖልዚና ዔርቴያ ማዔኔ፥ ዔያቶ
ዖላኒሙኬሞርኮኮ ፖኦሊሶ ዳውሴኔ፤

35 ላኣላ ፔኤኮ ሃይቄ ዒጊኖ ሃይባፓ ዔቄም ዴንቄኔ።
ሜሌ ዓሳ ሃይቢፓ ዔቂ ባሼ ናንጊ ዴንቃንዳኔ ጌዒ ዱማ
ዱማ ሜቶ ዔኬኔ፤ ዬያይዳፓ ቶሊ ሜታ ባኣያ ናንጋኒያ
ኮይባኣሴ።

36 ፔቴ ፔቴ ዓሳ ዓሲኮ ዓማሊ ማዒ ዢራፓና
ጳርቂንቴኔ፤ ሃንጎዋታሃሣዓንጊዱፄናቱኡቲቱኡሲማኣሪ
ጌሌኔ፤

37 ሹቺናኣ ዹይንቴኔ፥ ማጋኣዜ ጌይንታ ዓንጎና ሄኮ
ጳሊንቴኔ፥ ጬንቾ ዓፓሮናኣ ጫርጊንቲ ሃይቄኔ፥ ማራይና
ዋኣሪናኮ ዒልዒ ማይንቲ ሜታዺ ሃንቴኔ፥ ማንቆ ሃሣ
ቤሲባኣ ዓሲያ ማዒ ሃንቴኔ፤

38ዓሲ ናንጉዋዳውሎይዳ፥ዹኮይዳ ሃሣዴኔዔቴንታ
ዛሬንታይዳ ዎርቂ ዎርቂ ሃንቴኔ፤ ዬያሮ ዓጫ ዔያቶም
ኮይሳ ቤሲ ማዒ ጴዺባኣሴ።

39 ዬያታ ቢያ ፔ ጉሙርቂፆና ማርካዺንቴያታቴያ
ዔያቶም ዒንጊንቴ ሃጊ ማዔ ዎዞ ጋዓንቴ ዔያቶይዳ
ዴንቄይ ባኣሴ።

40 ፆኦሲ ኑምዑሣዓኣዼኮሺማዔባኣዚጊኢጊሼሢሮ
ዔያታ ኑኡና ዎላ ማዓንዳኣፓዓቴም ዔያቶና ሌሊ ፆኦሲ
ማሊፃ ኩማያቱዋሴ።

12
ፆኦሲ ኑኡኮ ዓዶ ማዒፆ

1 ዬያጉዴ ሻኣሬ ማዔ፥ ሚርጌ ማርካ ኑኡኮ ዓኣሢሮ
ኑኡኒያ ኬዲ ኑም ማዔ ባኮ ቢያ፤ ሃሣ ኑና ቱኪ ዓርቄ
ጎሞይዳፓዱማዺኑኡኮቤርታዓኣ ጳዦጊቢዳንዳዒሢና
ዶዲ ኑ ጳሽኮም።

2 ኑ ጳሽካንዳሢያ፦ ኑኡኮ ጉሙርቂፆኮ ካራ ማዔሢና
ኩንሣያ ማዔ፥ ዬሱሴ ዛጊኬ፤ ሃጊ ዒ ዴንቃንዳ ዎዞሮ
ፑርቶ ዓሶ ሱፆ ሚፆይዳ ዓኣ ዻውሲንቶ ሃይቦ ዔኤቢ
ማሂ ዛጉዋዖ ሃሣ ዒኢካ ዒ ሃይቄ ሃይቦና ሜታሢና ጉቤ
ዳንዳዒፆኦሲኮካኣቱሞዖይቶኬስኪ፥ዒዛኮሚዛቆዛላ
ቦንቾና ዴዔኔ።

3 ዓካሪ ዒንሢ ቶኦዛዹዋያ ሃሣ ሃጊ ማዓንዳ ዎዛባኣ
ዓሲጉዲያ ማዒፖቴ፤ ጋዓንቴ ዬያ ቢያ ጎሞ ዓሳ ዒዛ ዒፂ
ማዼ ባኮ ጊቢ ዳንዳዔ፥ ዬሱሴ ዛጉዋቴ።

4 ዒንሢ ጎሜ ዒፂ፥ ሃይቢ ሄላንዳኣና ማሹምቦ
ዓርቂባኣሴ።

5 ፆኦሲ ዒንሢ ፔኤኮ ናኣቶ ማሂ፦
«ታ ናዓሢዮ! ጎዳ ጎራ ጎሮ ቦሂፖ፤

ዒ ኔና ሜቶና ጎራ ዎዶና ሃጋኣ ዎዛ ባኣያ ማዒፖ፤
6ዓይጎሮ ጌዔቴ፦ ጎዳ ፔ ናሽካሢ ጎራኔ፤

ፔ ናይ ማሂ ዛጋሢያ ዒ ፁንቃኔ»
ጌዒ ዞሬ ዞሮ ዒንሢ ዋሌኔ።
7ፆኦሲዒንሢፔኤኮ ናይማሂዛጋሢሮዒዚሜቶናዒንሢ
ጎራ ዎዶና ጊቢ ዳንዳዑዋቴ፤ ዓዴ ጎሪ ጳርቁዋ ናይ ዓኣ?
8 ናኣቶ ማዔዞንሢ ዔካ ሜታሢ ዒንሢ ዔኩዋያ ማዔቴ
ዓሌ ናይ ዒንሢማዓንዳኣፓዓቴም ሾዖና ናይቱዋሴ።
9 ዬይ ዓታዛ ኑና ቢያሢ ጎሪ ፁንቃ፥ ኑና ሾዔ ዓዶንሢ
ዓኣኔ፤ ያዺ ማዔቴያ ኑ ዔያቶ ቦንቻኔ። ዓካሪ ሼምፖና
ናንጋኒ ኑኡኮ ዓያኖ ዓዳሢም ባሼ ዓይሢንታንዳያ ኑም
ኮይሱዋዓዳ?
10 ኑ ዓዶንሢ ዔያቶም ኮሺ ማዒ ጴዼ ጎይፆ ዻካ ዎዴም
ኑና ጎሪ ፁንቃኔ፤ ፆኦሲ ጋዓንቴ ዒዛና ዎላ ኑ ጌኤሺ
ማዓንዳጉዲ፥ ኑና ማኣዳ ባኣዚሮ ሜቶና ኑና ፁንቃኔ።
11 ጎሪ ፁንቆ ፁንቃ ቢያ ዒማና ዖዪሳያኬ፥ ዎዛሳያቱዋሴ፤
ጊንፃፓ ጋዓንቴ ጊቢ ዳንዳዒ ዔሬ ዓሶም ኮሹሞ ኩሜ፥
ፂሉሞ ናንጊ ጴዺሻኔ።

ዞሮና ላቲሢና
12ዬያሮ ዒንሢ ዓያኖ ዛሎና ላቤ ላቢፃፓ ዶዱዋቴ።
13 ዎቦ ማዔሢ ዻቂ ፒዛንዳጉዲ ማዓንዳኣፓዓቴም

ፔቶ ዣኣሉዋጉዲ ዒኖ ዒንሢኮ ፒዜ ጎይሢ ዔኪ
ዓኣዹዋቴ።

14 ዓሲ ቢያና ኮሺ ናንጋኒ ማሉዋቴ፤ ፆኦሲም ዱማዼያ
ማዓኒያ ዶዱዋቴ፤ ዓይጎሮ ጌዔቴ ፆኦሲም ዱማዺባኣዖ
ዖኦኒያ ዒዛ ዛጋኒ ዳንዳዑዋኣሢሮኬ።

15 ዒንሢዳፓ ዖጊዳኣ ፆኦሲ ኮሹሞና ዒንጋ ዒንጊፃ
ፓጪ ጴዹዋጉዲ ዒንሢና ዔሩዋቴ፤ ዬያጉዲ ሃሣ ዓይጎ
ዓሲያ ዒንሢ ባኣካ ጫንቃ ሚሢጉዲ ማዒ ኬስኪ
ዒንሢ ሜታሱዋጉዲና ሚርጌሢ ፑርቲሱዋጉዲ ዒንሢና
ዔሩዋቴ።

16 ዒንሢ ባኣካ ፔቴና ሙዖ ሙኡዚሮ ጌዒ ቶይዱሞ
ሻንቼ፥ ዔኤሳዎጉዲ ዻቢንታያ ሃሣ ጊንሣ ፆኦሲ
ቦንቺሱዋያ ማዔ ዓሲ ጴዹዋጉዲ ዒንሢና ዔሩዋቴ።

17ጊንፃፓ ዔኤሳዎ ዓንጆዔካኒ ኮዔ ዎዶና ዓንጆዒዚ
ላኣጊንቴሢ ዒንሢ ዔራኔ፤ ዎዚ ዒ ዬኤኪ ዬኤኪ ዬኖ
ዓንጆ ዶዲ ኮዔቴያ ዴንቃኒ ዒ ዳንዳዒባኣሴ፤ ዓይጎሮ
ጌዔቴ ዒ ቤርታ ዻቤ ዻቢንቶ ቡኡፆንዶ ካራ ዒዛም
ጴዺባኣሢሮኬ።

18ዒንሢ ኩቻ ዓርቂንታኒ ዳንዳዑዋያ ሃሣ ጊንሣ ታማ
ዔኤታ ሲና ዹኮ ሄሊባኣሴ፤ ጌይፃ፦ ቃኣያሢ ቤዞ፥ ዹሞ
ቤዞ፥ ዓልጋሢ ዔቄ ቤዞ፥

19ዛዮዑኡዛ ጊንሣ ሃሣጌይንታ ባካ ዋይዚንታዑኡዛ
ዓኣ ቤዞ ባንሢ ዒንሢ ሄሊባኣሴ፤ ዬያ ባኮ ዋይዜ ዓሳ፦
«ሃይፓሴካሜሌባኣዚ ኑምኬኤዚንቶፓ»ጌይሺኢቄኔ።

20ዓይጎሮ ጌዔቴ፦
«ዹኮ ቆልሞ ሄሌቴታዖ
ሹቺና ዹይንቲ ሃይቆንጎ»
ጋዓ ዓይሢፃ ዔያቶም ዴኤፄሢሮ ዔካኒ ዔያታ
ዳንዳዒባኣሢሮኬ።

21ዬካ ጴዻ ባካ ሚርጌ ዒጊቻያ ማዔሢሮሙሴታዖ

11:32ሱኡጎ. ማፃ 6፡11—8፡32፤ 4፡6—5፡31፤ 13፡2—16፡31፤ 11፡1—12፡7፤ 1ሳሙ. 1፡1—1ካኣቶ. ማ 2፡11። 11:33ዳኣኔ. 6፡1-27። 11:34

«ታ ዒጊጪ፥ ጎጋይቄኔ» ጌዔኔ።
22 ዒንሢ ጋዓንቴ ፂዮኔ ዹኮ ባንሢ ሙኬኔ፤ ዬይያ፦

ባይቁዋ ፆኦዛሢ ካታሞ ማዔ፥ ጫሪንጮ ዬሩሳላሜኬ፤
ዒኢካ ዎዛና ቡኪንቴ፥ ፓይዲንቱዋ ዺቦ ኪኢታንቾ ባንሢ
ዒንሢሙኬኔ።

23 ሃሣ ሱንፃ ዔያቶኮ ጫሪንጮይዳ ፃኣፒንቴ፥
ኪሪስቶሴ ጉሙርቃ ሺኢጲፆ ማኣሮ ዓሶኮ ቶይዶ ማዔ፥
ኪሪስቶሴ ጉሙርቃ ዓሶ ቡኪንቶ ባንሢ ጊንሣ ሃሣ
ቢያሢም ዎጋያ ማዔ፥ ፆኦዛሢና ፆኦሲ ዔያቶ ማዖም ጌዔ
ጎይፆ ማዔ፥ ኮዦ ዓሶ ዓያኖና ባንሢ ዒንሢሙኬኔ፤

24 ሃሣ ፆኦሲና ዓሲናኮ ባኣካ ዓኣ ዓኮ ጫኣቁሞ
ጊኢጊሼ፥ ዬሱሴ ባንሢ፤ ዬያጉዲ ሃሣ ዓኣቤኤሌሱጉፃፓ
ባሼ ኬኤዛ፥ ጎሜ ጌኤሻኒ ፑጪንቴ ዒዛኮ ሱጉፆ ባንሢ
ዒንሢሙኬኔ።

25 ዬያ ኬኤዛ ባኮ ዒንሢ ዒፁዋጉዲ ዒንሢና
ዔሩዋቴ፤ ዓይጎሮ ጌዔቴ ዬያታ ሳዓፓ ዔያቶም ኬኤዛ
ዎዶና ዒፂ ዔያታ ቶሊ ዓቲባኣያ ማዔቴ፥ጫሪንጫፓ ኑም
ኬኤዛሢዳፓ ኑ ሃኬቴ ዎይቲ ኑ ቶላንዳይ!

26 ዒማና ዒዛኮ ዑኡዛ ሳዖ ዓጊሤኔ፤ ሃሢ ጋዓንቴ፦
«ሳዖ ሌሊቱዋንቴ ፔቴና ላሚ ጫሪንጮንታ ዎላ ታ
ዓጊሣንዳኔ» ጌዒጫኣቄኔ።

27 ዬይ «ፔቴና ላሚ» ጌይንቴ ባካ ዔርዛሢ ዓጊፁዋ
ባካ ዶዲ ናንጋንዳጉዲ ሃሣ ዓጊፃያ ማዔ፥ ማዢንቴ ባካ
ባይቃንዳያ ማዔሢኬ።

28 ዓካሪ ኑኡኒ ዓጊፁዋ ቤዞ፥ ፆኦሲ ዎይሣሢዳ
ጌላንዳሢሮ ዒዛ ኑ ጋላቶም፤ ሃሣ ዒ ዎዛዻ ጎይሢ ዒዛ
ቦንቺሢና ዒጊጪሢና ዒዛ ኑ ካኣሽኮም።

29 ዓይጎሮ ጌዔቴ ኑ ፆኦዛሢ ሚቺ ባይዛ ታሚ
ማዔሢሮኬ።

13
ፆኦሲ ዎዛሳ ጎይሢ

1ቢያ ዎዴ ዎሊኮ ጌርሲ ሃሣ ጌሮጉዲ ናሽኪንቱዋቴ፤
2 ሾኦቺ ሾኦቺንሢ ዔኪሢ ዋሊፖቴ፤ ዓይጎሮ ጌዔቴ

ዬያጉዲ ሾኦቺ ሾኦቺንሣ ዓሳ ዔሩዋዖ ፆኦሲ ኪኢታንቾ
ሾኦቺንሢ ዔኬኔ።

3 ቱኡዞ ማኣራ ቱኡቴ ዓሶና ዎላ ዒንሢያ ቱኡቴ ዓሲ
ማዒዔያቶምማሉዋቴ፤ ሃሣ ዔያቶና ዎላሜታዻያ ማዒ
ሜታሢዳ ዓኣ ዓሶም ማሉዋቴ።

4 ላኣሊ ዔኪ ዎላ ናንጎ ናንጎ ቢያሢ ቦንቻያ ማዖንጎ፤
ዓኒና ማቾና ዎሊ ጉሙርቁዋያ ማዒ፥ ዎሊ ዔኪ ናንጎ
ናንጎ ዒኢሶፓ፤ ዓይጎሮ ጌዔቴ ፆኦሲ ዞኦስካ ኮኦማ ፑርቶ
ሱኡኮና ዓኣ ዓሶንታ ዓኒ ሃሣ ማቾ ማዒባኣ ዓሶና ላሃ
ዓሶዋ ፑርታና ዎጋንዳሢሮኬ።

5 ሚኢሼ ፔቶ ናሽኪሢ ሃሹዋቴ፤ ዒንሢኮ ዓኣ ባኮና
ዎዛዺ ናንጉዋቴ፤ ዓይጎሮ ጌዔቴ ፆኦሲ፦
«ማሊ ታ ኔና ኬኤራዓኬ፤ ሃሻዓኬ» ጌዔኔ።
6ዬያሮ ጉሙርቂ፦
«ጎዳ ታና ማኣዳሢኬ፥ ታ ዒጊጫዓ፤

ዓሲ ታና ዓይጎ ዎኦታንዳይ?» ኑ ጋዓኔ።
7ቤርታዒንሢም ፆኦሲ ቃኣሎኬኤዜ፥ ዓርናማዔ ዓሶ

ዋሊፖቴ፤ ዔያቶኮ ናንጎና ዔያታማዼማዾኮ ዓኣፖ ጶቂሢ
ሃሣ ዔያታ ጉሙርቄ ጎይፆ ጉሙርቁዋቴ።

8 ዬሱስ ኪሪስቶሴ ዚጊኖዋ ሃኖዋ ሃጋ ናንጊና ዓኣ
ጎይፆማኬ፤ ላኣሚንቱዋሴ።

9 ዱማ ዱማ ዔርቲባኣ ዔርዞ ዔርዚሢና ዲዒንቲ
ዔውቲፖቴ፤ ዒና ኑኡኮ ሙኡዚ ዳምቤ ካፒሢናቱዋንቴ
ፆኦሲ ኮሹሞና ዒንጌ ዒንጊፆና ዶዴቴ ቃራኬ፤ ዓይጎሮ
ጌዔቴ ዬያ ሙዖ ዳምቦ ካፔ ዓሶ ዬይ ዓይጎዋ
ማኣዲባኣሢሮኬ።

10 ኑኡኮ ፆኦሲምዒንጎ ባኮ ሺኢሾ ቤሲ ዓኣኔ፤ ጋዓንቴ
ዓፒሎና ማዢንቴ ማኣሮኮ ጋሮይዳ ማዻ ቄኤሳ ዬኖ
ፆኦሲም ዒንጎ ቤዞይዳ ዓኣ ሙዖ ዔኪ ሙዓንዳጉዲ
ዓይሢንቲባኣሴ።

11 ዓይሁዶ ዓሶ ቄኤሶኮ ዑፃሢ ጎሜ ጌኤሻ፥ ቆልሞ
ሱጉፆ ዔኪ ፆኦሲም ዑሣ ዓኣዼ ዱማዼ ቤዜሎ ጌላኔ፤
ቆልሞኮ ዓሽካ ጋዓንቴ ጉርዶ ዙላ ኬሲሚቺንታኔ።

12 ዬያጉዲ ዬሱሴ ዴሮኮ ፔ ሱጉፆና ጎሞ ጌኤሻኒ
ካታሞኮ ዙላ ሃይቦ ሜታሢ ዔኬኔ።

13 ዬያሮ ኑኡኒ ጉርዳፓ ዙሎ ኬስኪ፥ ዒዛ ባንሢ
ዴንዶም፤ዒዛናዎላቦሂንቲ፥ ቦሂንቲፆ ኑዋዔካያማዖም።

14 ዓይጎሮ ጌዔቴ ኑ ሃጊ ሙካ ካታሞ ካፓኣፓዓቴም
ሃይካ ሳዓ ባይቁዋዖ ዶዲ ናንጋ ካታማ ኑኡኮ ባኣሴ።

15 ዓካሪ ዬሱስ ኪሪስቶሴ ዛሎና ጋላታ ፆኦሲም ዒንጎ
ባኣዚ ማሂ ቢያ ዎዴ ኑ ዒዛም ዒንጎም፤ ዬይያ ዒዛ ሱንፆ
ዛሎ ኑ ዻንጎና ኑ ማርካዻ ጋላቶኬ።

16 ሃሣ ኮሺ ባኣዚ ማዺሢና ዒንሢኮ ዓኣ ባኮ ሜሌ
ዓሶም ጊሽኪ ዒንጊሢ ዋሊፖቴ፤ ዓይጎሮ ጌዔቴ ፆኦሲ
ዎዛሳ ዒንጊፃ ዬያጉዴ ዒንጊፆ ማዔሢሮኬ።

17 ዒንሢኮ ዓርኖ ማዔ ዓሶም ዓይሢንቲ፥ ዔያቶም
ዎርቃያ ማዑዋቴ፤ ዓይጎሮ ጌዔቴ ዔያታ ማዻ ማዾ ዛሎ
ሚርጌና ዔያታ ዖኦጪንታንዳያ ማዔሢሮ ዒንሢ ሼምፖ
ዛሎ ቢያ ዎዴ ዔያታ ዶዲ ማዻኔ፤ ዒንሢ ዔያቶም
ዓይሢንታያ ማዔቴ ዔያታ ፔኤኮ ማዾ ዎዛና ማዻንዳኔ።
ያዺ ማዒባኣያታቴ ማዻ ዔያቶኮ ዖዪሢና ማዓንዳኔ፤ ዬይ
ዒንሢም ጊኢጋዓኬ።

18ኑምሺኢቁዋቴ፤ቢያ ጎይሢናኮሺናንጊናንጋኒኮዓ፥
ጌኤሺ ማሊሢ ኑኡኮ ዓኣሢ ኑ ዔራኔ።

19 ባሼ ዶዲ ዒንሢ ሺኢቃንዳጉዲ ታ ጋዓሢ ዑኬና
ዒንሢ ኮይላ ታ ማዒሙካንዳጉዲኬ።

ጋፒንሢ ሺኢጲሢ
20 ናንጊና ናንጎ ጫኣቁሞ ሱጉፆና ማራቶኮ ዼኤፒ

ሄንቃያ ማዔ ኑ ጎዳሢ ዬሱሴ ሃይባፓ ዔቂሴ ኮሹሞኮ
ፆኦዛሢ፥

21ዒዛማሊፆኩንሣያዒንሢማዓንዳጉዲኮሺባኣዚ
ማዻያ ዒንሢ ማሆንጎ፤ ሃሣ ዒዛ ዎዛሳ ባኣዚ ዬሱስ
ኪሪስቶሴ ዛሎና ዒ ኑ ጊዳ ማዾንጎ፤ ዬሱስ ኪሪስቶሴም
ናንጊና ቦንቾ ማዖንጎ፤ ዓኣሜን።

ጋፒንሢ ሃይሴ
22 ታ ዒሾንሦ! ታ ሚሾንሦ! ሃይ ታ ዒንሢም ፃኣፔ

ኪኢታ ዻካ ማዔሢሮ ሃያ ታኣኮ ዞሮ ሃይሶ ጊቢ ዳንዳዒ
ዒንሢ ዔካንዳጉዲ ታ ዒንሢ ሺኢቃኔ።

23 ኑ ዒሻሢ፥ ፂሞቴዎሴ ቱኡዞ ማኣራፓ ቡሊንቴሢ
ዒንሢዔራንዳጉዲታኮዓኔ፤ ሃሢዑኬናዒሃይካሙኬቶ
ዒዛና ዎላሙኪ ታ ዒንሢ ዛጋንዳኔ።

24 ዒንሢኮ ዓርኖና ፆኦሲም ዱማዼ ዓሶናም ቢያ
«ኮሺዳ?» ጋዓኔ፥ ጎዑዋቴ። ዒፃሊያ ዓጮይዳፓ ሙኪ፥
ታኣና ዎላ ዓኣኪሪስቶሴጉሙርቃ ዓሳ «ኮሺዳ?» ዒንሢ
ጋዓኔ።

12:24 ማዢ. ማፃ 4፡10። 12:25 ኬሲ. ማፃ 20፡22። 12:26 ሃኣጌ 2፡6። 12:29 ላሚ. ዎማ 4፡24። 13:2 ማዢ. ማፃ 18፡1-8፤
19፡1-3። 13:5 ላሚ. ዎማ 31፡6፤ 8፤ ዒያ. 1፡5። 13:6 ዓይኑ. 118፡6። 13:11 ሌዊ. ዓኬ 16፡27።

ያይቆኦቤኪኢቶ
ዓይፆ ካሮ

ሃይ ያይቆኦቤ ኪኢታ ዓሲ ናንጋንዳ ጎይሢ ዻዋማሊሢ
ዓርቄያ ማዓዛ፥ ኪኢታ ፃኣፒንቴሢያ ዬኖ ዎዶና ዓጮ
ቢያይዳ ላኣሊንቲ ዓኣ ፆኦሲ ዴሮምኬ፤ ኪኢቴሎ ፃኣፔሢ
ዔራቶ ኑ ማዾይዳ ፔኤሻንዳ ጎይሢና ዬሱሴ ጉሙርቃ
ዓሲ ናንጋንዳ ናንጋ ፔጋዺ ዔርቴያ ማዓንዳጉዲ ጌኤሺ
ዔርዛ ጎይሢ ኬኤዛኔ፤ ዬይያኣ፦ ማንቃቶና ዖርጎቹሞና
ዛላ፥ ዻቢንታቴያ ዛጋኒ ጌሺሢ ዛላ፥ ዓሲኮ ኮሹሞ
ዛላ፥ ቂኢሩሞ ዛላ፥ ጉሙርቂሢና ኮሺ ማዾና ዛላ፥
ዒንዲርሲኮ ኮሹሞንታ ፑርቱሞንታ ዛላ፥ ዔራቶ ዛላ፥
ዎሊና ፑርቲሢ ዛላ፥ ዖቶርሙሞና ሼሌዑሞና ዛላ፥
ኮይሱዋ ጎይሢና ሜሌ ዓሲዳ ዎጊሢ ዛላ፥ ዓኣ ባኣዚና
ሄርሺንቲና ሆኦሊንቲሢና ዛላ፥ ዳንዳዒሢና ሺኢጲሢና
ዛላ፥ ዬሱሴ ጉሙርቃ ዓሳ ዔራኒ ኮይሳ ባኣዚ ፓይዲ
ፓይዲ ፃኣፔኔ።
ሃና ኪኢታ ባሼ ፔጋሲ ኬኤዛሢ ዬሱሴ ጉሙርቃ ዓሳ

ዬሱሴ ጉሙርቂፆ ናንጎ ማዾና ዻዋንዳጉዲኬ።
ማፃኣፔላዱማዱማዓርቄ ባኮ
ዓይፆ ካሮ (1፡1)
ዬሱሴ ጉሙርቂሢና ዔራቶና ዛላ (1፡2-8)
ማንቃቶና ዖርጎቹሞና ዛላ (1፡9-11)
ዻቢንታቴ ዛጋኒ ጌሺሢና ሜቶና ዛላ (1፡12-18)
ዋይዚሢና ማዾይዳ ፔኤሺሢና ዛላ (1፡19-27)
ዓሲ ዱማሲሢ ኮይሱዋያ ማዔሢ ዛላ (2፡1-13)
ዬሱሴ ጉሙርቂሢና ማዾና ዛላ (2፡14-26)
ዬሱሴጉሙርቃዓሲናዒዛኮዒንዲርዞዛላ (3፡1-18)
ዬሱሴ ጉሙርቃ ዓሲና ሃያ ዓጮ ዓሶ ዛላ (4፡1—5፡6)
ዱማዱማ ዞሮ (5፡7-20)
1ዓጮቢያ ላኣሊንቲ ዴንዴ ፆኦሲ ዓሶ ማዔ ታጶ ላምዖ

ዜርፆም፦ ፆኦሲና ጎዳ ዬሱስ ኪሪስቶሴናም ማዻያ ማዔ
ያይቆኦቤይዳፓ ዳኪንቴ ኪኢታ፤
ዒንሢ ዎዚ ኮሺዳ?

ጊቢ ዳንዳዒሢና ጉሙርቂሢና ሃሣ ዔራቶና ዛላ
2 ታ ዒሾንሦ! ታ ሚሾንሦ! ዱማ ዱማ ሜታ ዒንሢ

ሄሌ ዎዶና ኮሺ ባኣዚ ማሂ ዛጉዋቴ።
3 ዓይጎሮ ጌዔቶ ዒንሢኮ ጉሙርቂፃ ሜቶና ዛጊንታ

ዎዶና ጊቢ ዳንዳዒሢዒንሢ ዴንቃንዳኔ።
4 ዒንሢኮ ጊቢ ዳንዳዒ ዶዲፃ፥ ፔቴ ባኣዚታዖ

ዒንሢም ፓጪባኣንቴ ጎኔ ዓሲ ዒንሢ ማዓንዳጉዲ
ማሆንጎ።

5 ዒንሢ ባኣካ ዔራቶ ፓጬ ዓሲ ዓኣቶ ፆኦሲ
ሺኢቆንጎ፤ ፆኦሲያ ዒዛም ዒንጋንዳኔ፤ ዓይጎሮ ጌዔቶ
ዒዚ ፔቴ ባኣዚታዎ ላኣጉዋዖ ቢያሢም ኮሹሞና
ዒዒንጋያኬ።

6 ጋዓንቴ ዓሲ ፔቴታዖ ዓልቱዋዖ ጉሙርቂሢና
ሺኢቆንጎ፤ «ማዓንዳ?» ጌዒ ዓልታ ዓሲ ዢባሬና
ሂዒንታያና ዓጊፃ ባዞ ዋኣፆ ጉዴያኬ።

7 ዬያጉዴ ዓሲ ጎዳይዳፓ ፔቴ ባኣዚታዖ ዴንቃንዳያ
ዒዛምማሎፓ።

8 ዓይጎሮ ጌዔቶ ዒዛኮ ላምዖ ማሊሢ ዓኣሢሮና ሃሣ
ዒዚ ዔቄ ጎይፆይዳ ሴካ ሃንጋ ጋዓሢሮኬ።

ማንቆ ዓሲና ዖርጎቺ ዓሲናኮ ዓኣ ዎዛ
9ዬሱሴጉሙርቂ ጎናሲዔኬማንቆማዔ፥ ሂርኬ ዓሢ

ፆኦሲ ዒዛ ዼጊዳንዳሢሮ ዎዛዾንጎ።
10 ሃሣ ፆኦሲ ጉሙርቃ ዖርጎጮ ማዔ ፑኡፖ ዓሢ

ዒዛኮ ናንጎ ፆኦሲ ሂርኪዴቶዋ ዎዎዛዾንጎ፤ ዓይጎሮ
ጌዔቶ ዓሲኮ ቆሎ ሳዖይዳ ዓኣ ቡኒጉዲዲኢናኔ።

11ዓባ ዖይዺኬስካዖ ማኣቶሜልዛኔ፤ ቡናኣ ዲኢናኔ፤
ሃሣ ሚዛጱማኣ ባባይቃኔ። ዬያጉዲ ዖርጎቺ ዓሲ ፔኤኮ
ቆሎ ዛሎይዳ ሌሊ ጳሽኪ ጉሪ ዓታኔ።

ዓሲዳ ሄላ ሜቶ
12 ፔ ጊዳ ሙኬ ሜቶ ጊቢ ዳንዳዒ ዶዳ ዓሲ

ዓንጂንቴያኬ፤ ዓይጎሮ ጌዔቶ ፆኦሲጫኣቁሞጌሌጎይፆና
ዒዛ ናሽካ ዓሶም ዒንጋንዳ ኮዦ ናንጎ ዒ ዴንቃንዳኔ።

13ዓሲሜቶይዳ ጌላ ዎዶና፦ «ፆኦሲ ታና ዻቢሻኒሜቶ
ዒንጌኔ» ጎዖፓ፤ ዓይጎሮ ጌዔቶ ፑርታ ሜቶ ፆኦሲ ዓሲም
ዓሲ ዻቢሻኒ ዒንጉዋሴ፤ ሃሣ ዒዚ ዖናኣ ዻቢሻኒ ፑርታ
ሜቶ ዒንጉዋሴ፤

14 ጋዓንቴ ፔቴ ፔቴሢ ሜቶ ዔኪ ዻቢንታሢ ፔኤኮ
ፑርቶ ሱኡኮ ጊንፆ ዓኣዺ ጌሺንቲሢናኬ።

15ዬካፓ ፑርቶ ሱኡካ ጎጳዺ ጎሜ ሾዓኔ፤ ጎሜያ ዲጪ
ዑጌስካፓ ሃይቢ ሾዓኔ።

16 ታኣኒ ዒንሢ ናሽካ፥ ታኣኮ ዒሾንሦ! ሚሾንሦ!
ጌሺንቲፖቴ፤

17 ኮሺ ማዔ ዒንጊሢንታ ጉቤ ማዔ ዓንጆዋ ቢያ
ፆኦሲዳፓኬ፤ ዬይያ ሙካሢ ሺቢጉዲ ቤዛፓ ሺኢኪ
ላኣሚንቱዋያ፥ ሃሣ ፖዖኮ ቢያ ዓዶ ማዔ ፆኦዛሢዳፓኬ።

18 ፆኦሲ ፔኤኮ ማዢንቶ ቢያሢኮ ኑኡኒ ቤርቲ
ማዓንዳጉዲ ፔ ማሊሢዳፓ ጎኑሞ ቃኣሎና ኑና ሾዔኔ።

ዋይዜ ባኮ ማዾይዳ ፔኤሺሢ
19 ታኣኒ ዒንሢ ናሽካ፥ ታኣኮ ዒሾንሦ! ሚሾንሦ!

ሃይማ ዋሊፖቴ፤ ዓሲ ቢያ ዔኤቢ ዋይዛኒ ሩኡራያ፥
ኬኤዛኒና ዻጋዺ ጎሪንታኒ ታሣያ ማዖንጎ።

20 ዓይጎሮ ጌዔቶ ዓሲኮ ዻጋዺ ጎሪንቲ ፆኦሲኮ ፂሉማ
ዓሲ ሼምፖይዳ ኩሙሢማዓንዳጉዲማሁዋሴ።

21 ዬያሮ ዒኢሳ ባኣዚንታ ዺቦ ፑርቱሞዋ ቢያ
ዒንሢዳፓ ሺኢሺ ዒንሢኮ ዒኖይዳ ዜርቂንቴ ዒንሢ
ዻቂሻኒ ዳንዳዓ ፆኦሲ ቃኣሎ ሼሌዑሞና ዔኩዋቴ።

22 ቃኣሎ ማዾይዳ ፔኤሻያ ማዑዋቴ፤ ጋዓንቴ ዒንሢ
ዒንሢ ቶኦኮ ዒንሢሮ ጌሺ ጌሺ ዋይዛ ዓሲ ሌሊ
ማዒፖቴ።

23ቃኣሎዋይዛዖማዾይዳፔኤሹዋዓሲ፥ ፔኤኮዓኣፖ
ካሮ ሌማሌኤሼና ዛጋ ዓሲ ጉዴያኬ፤

24 ዓይጎሮ ጌዔቶ ዬይ ዓሢ ፔኤኮ ዓኣፖ ካሮ
ሌማሌኤሾና ዛጌስካፓ ዓኣዻኔ፤ ጋዓንቴ ዻካ ጌዔስካፓ
ዋኣዼታቴያ ዒ ፔና ዔሩዋሴ።

25ጋዓንቴ ጎሜዓይላቶይዳፓጉቤናዒዛኬሳዎጎዛጊ
ዬያና ዶዳያ፥ ዬያ ዋይዛዖ ዋሉዋያ፥ ሃሣ ማዾይዳ ፔኤሻ
ዓሢ ዬይ ፔ ማዾና ዓንጂንቴያ ማዓንዳኔ።

26ዒንዲርዞ ፔኤሲ ቃዙዋዖ «ታ ፆኦሲ ካኣሽካኔ» ጋዓ
ዓሲ ፔና ጌሻኔ፤ ዒዛኮ ካኣዣኣ ጉሪኬ።

27 ፆኦሲ፥ ዓዳሢ ቤርቶይዳ ፑርታ ባኣዚ ባኣያ ጌኤሺ
ማዔ ጉሙርቂፆ ካኣዣ፦ «ዜኤሮ ናኣቶንታ ሃሣ ዬያጉዲ

ዜኤሮይንዶ ማዔ ላኣሎንታኮ ዓኣ ሜቶ ማኣዲሢና ፔ
ቶኦኮዋ ሳዖይዳ ዒኢሳ ባኮይዳፓ ካፒሢኬ።»

2
ዓሲ ዱማሲ ዛጋንዳያ ኮይሱዋያ ማዒፆ

1 ታ ዒሾንሦ! ታ ሚሾንሦ! ቦንቺንቴ ኑ ጎዳሢ ዬሱስ
ኪሪስቶሴ ዒንሢ ጉሙርቃያ ማዔሢሮ ፔቴሢ ባጋሢዳፓ
ባሻያ ማሂ ዛጊ ዱሙሞ ሳዛ ጌሢፖቴ።

2 ጎዖንቴ ላምዖ ዓሲ ዒንሢ ቡኪንቴ ቤዞ ሙኬኔ ኑ
ጎዖም፤ ፔቴ ዓሢ ኬኤሎይዳ ዎርቄ ዢኢሮ ዓኣሢ ሃሣ
ሚዛጲ ማኣዖ ማይንቴ ዖርጎቺ ዓሲ፥ ባጋሢ ቱርጫዺ
ኪንቄ ማኣዖ ማይንቴያ ማንቆ ዓሲ ማዔቶ፥

3ዒንሢሚዛጶ ዓፒሎማይንቴ ዓሢ ቦንቺ፦ «ሃኖ ኮዦ
ቤዜሎይዳዴዔ»ጌዒጋፓማንቆ ዓሢምጋዓንቴ፦ «ኔኤኒ
ያኣሶ ዔቄ ጋዓንዳኔ፤ ሃንጎ ዒንሢ ዒዛ ሃይካ ሙኪ ቶኮ
ዴማ ዴዔ» ጋዓንዳኔ።

4 ዬያይዲፆና ዒንሢ ባኣኮይዳ ዒንሢ ፔቴሢ ሂርኪዲ
ባጋሢ ባሼ ማሂ ዱሙሞ ሳዛ ጌሣያ፥ ሃሣ ፑርቱሞና
ዓሲዳ ዎጋያ ማዒባኣዓዳ?

5 ታኣኒ ዒንሢ ናሽካ፥ ታኣኮ ዒሾንሦ! ሚሾንሦ!
ዋይዙዋቴ፤ ፆኦሲ ዒዛ ጉሙርቂ ጎናሲ ዔኪፆና ዔያታ
ዖርጎቺማዓንዳጉዲናዒዛ ናሽካ ዓሶም ሃጊማዓንዳዎዛ
ማሂ ዒንጌ ካኣቱሞዔያታ ዻካላንዳጉዲ ሃያ ሳዖይዳ ዓኣ
ማንቆ ዓሶ ዒዚ ዶኦሪባኣዓዳ?

6ዒንሢ ጋዓንቴ ማንቆ ዓሶ ቦሃኔ፤ ዒንሢሜታሳ ዓሶና
ሃሣ ዎጎ ቤዞ ዒንሢ ዔኪ ዔኪ ዓኣዻ ዓሳ ዖርጎጮ
ዓሶቱዋዓዳ?

7 ዒንሢ ዛሎና ዔኤሊንታ ቦንቺንቴ ሱንፆ ዒንሢኮ
ጫሽካሢ ዔያቶቱዋዓዳ?

8 ጌኤዦ ማፃኣፖይዳ፦ «ዓሲ ዓዳ ኔና ማሂ ናሽኬ»
ጌይንቲ ፃኣፒንቴ ፆኦሲኮ ቦንቺንቴ ዎጎ ዒንሢ ኩንሣያ
ማዔቶ ኮሺ ዒንሢማዻኔ።

9 ዓሶ ባኣካ ዒንሢ ዱማሲሢ ጌሤቶ ጋዓንቴ ጎሜ
ዒንሢማዻኔ፤ ዎጎኮዒንሢዑሣዓኣዺፆና ዎጋ ፔ ቶኦኪና
ዒንሢም ዻቢንቶ ዻዋንዳኔ።

10 ዓሲ ፆኦሲ ዓይሢፆ ቢያሢዳፓ ፔቴ ዻባዖ፥ ሃንጎ
ዓቴሢ ቢያ ኩንሤያታቶዋ ቢያሢ ዒዚ ዻቤያ ማዓንዳኔ።

11 «ማቾ ሃሣ ዓኒ ማዒባኣ ዓሲና ላሂፖ» ጌዔ ጎዳሢ
ዬያጉዲ ሃሣ «ዓሲ ዎዺፖ» ጌዔኔ፤ ኔኤኒ ማቾ ሃሣ ዓኒ
ማዒባኣ ዓሲና ላሂባኣያ ማዔቶዋ ዓሲ ኔ ዎዼቴ ዎጎ ኔ
ዻቤኔ።

12 ዒንሢ ጌስታኣና ሃሣ ማዻኣና ዎጋ ጎሜ
ዓይላቶይዳፓ ጉቤ ኬሴ ዓሲጉዲማዑዋቴ።

13 ዓይጎሮ ጌዔቶ ፆኦሲኮ ዎጋ ዓቶም ጎውዋ ዓሲም
ፔኤሮ ዓቶም ጎውዋሴ፤ ያዺማዔቶዋዓቶምጌይሢዎጌ
ባባሻኔ።

ጉሙርቂሢና ማዾና ዛላ
14 ታ ዒሾንሦ! ታ ሚሾንሦ! ዓሲ፦ «ዬሱሴ ታ

ጉሙርቃኔ» ጋዓዖ፥ ጉሙርቂፆ ኮሺ ማዾና ፔጋሲባኣቶ
ዒዛ ዓይጎ ማኣዳንዳይ? ጉሙርቂፃ ዒዛኮ ዒዛ ዻቂሻኒ
ዳንዳዓ?

15 ኮኦኪንሢና ማኣዓ ባኣዚና ሙዓ ባኣዚና ባኣ
ጌርሲንሢ ሃሣ ጌሮንሢ ማዓ ዓሲ ዒንሢኮ ዓኣንቴ፥

16 ዒንሢ ዔያቶ ናንጎም ኮይሳ ባኮ ዒንጉዋዖ
ጉሪ፦ «ኮሺ ዓኣዹዋቴ! ዒንሢም ዖይዾንጎ! ሙዒ
ሚሽኩዋቴ!» ጌዔያታቶ ዔያቶ ዓይጎ ማኣዳንዳይ?

17ዬያሮ ኮሺማዾይዳፓዱማዼዬሱሴጉሙርቂሢፔ
ቶኦኪና ሃይቄያኬ።

18 ጋዓንቴ፦ «ኔኤኒ ‹ታ ዬሱሴ ጉሙርቃኔ› ጌዒ
ዖቶርቃያታቶ፥ ታ ኮሺ ማዾ ማዻያኬ» ጋዓ ዓሲ ዓኣቶ፥
«ታኣኒ ዒዛም ኔኤኮ ዬሱሴ ጉሙርቂፆ ኔ ማዾይዳፓ
ዱማሲ ታና ቤኤዜ፤ ታኣኒያ ታ ማዾና ዬሱሴ ጉሙርቂፆ
ታኣሲ ኔና ቤኤዛንዳኔ» ጋዓንዳኔ።

19 ኔኤኒ፦ «ፔቴ ፆኦሲ ዓኣኔ ጌዒ ጉሙርቃኔ» ዬይ
ኮሺኬ፤ ጋዓንቴ ጉሙርቂፆ ፑርቶ ዓያናኣ ጉጉሙርቃኔ፤
ሃሣ ዒጊጪያ ጎጎጋይቃኔ።

20 ኔኤኒ ሃይዔኤያሢ! ማዾይዳፓዱማዼጉሙርቂሢ
ዓኣፒ ባኣያ *ማዔሢ ኔ ዛጋ?

21 ኑ ዓዳሢ ዓብራሃሜ ፔ ናኣዚ ዪሳኣቄ ዒንጎ
ባኮ ሺኢሺ ካኣሽኮ ቤዞይዳ ፆኦሲም ዒንጎ ባኣዚ
ማዓንዳጉዲ ሺኢሼ ዎዶና፥ ማዾና ፂሊባኣዓዳ?

22 ዬይ ጉሙርቂፃ ማዾና ዎላ ማዔሢና ጉሙርቂፃኣ
ማዾና ጎናዼሢ ኔ ዛጋ?

23ጌኤዦማፃኣፖይዳ፦ «ዓብራሃሜፆኦሲጉሙርቄኔ፤
ፆኦሲያ ዒዛ ፔ ዓሲ ማሄኔ» ጌይንቴ ቃኣላ ኩሜኔ፤
ዬያይዲፆና ዓብራሃሜ ፆኦሲኮ ላጌ ጌይንቴኔ።

24 ዓካሪ ዓሲ ፂላሢ ጉሙርቂሢና ሌሊቱዋንቴ ማዾና
ዎላ ማዔሢ ኔ ዛጋኔ።

25 ዓኒ ባኣያ ዞኦዛ ኮኦማ፥ ሬዓባ ጌይንታ ላኣሌላ
ዒስራዔኤሌኮ ኪኢቶ ዓሶ ፔ ማኣራ ዔኪ ሾኦቺንሢፆና
ሃሣጊንሣሜሌጎይሢናፑኒንቲዔያታቶሊዴንዳንዳጉዲ
ማሂፆና ፔ ማዾና ፂሊባኣዓዳ?

26 ሼምፖይዳፓ ዱማዼ ዓሽኪ ሃይቄያታሢጉዲ
ማዾይዳፓ ዱማዼ ጉሙርቂሢ ያዼ ሃይቄያኬ።

3
ዒንዲርሲ ፑርታ ባኣዚፓ ካፒሢ ዛላ

1ታ ዒሾንሦ! ታ ሚሾንሦ! ኑኡኒ ዔርዛ ዓሶ ማዔ ዓሳ
ዑሣ ዓኣዼ ሜቶ ዔካንዳያ ማዔሢ ዒንሢ ዔራኔ፤ ዬያሮ
ዒንሢዳፓ ሚርጌሢ ዔርዛ ዓሶ ማዖፓ።

2 ዓይጎሮ ጌዔቶ ኑኡኒ ቢያሢ ሚርጌና ዻቢንታኔ፤ ፔ
ጌስታ ጌኤዞና ዻቢንቱዋ ዓሢ ዬይ ፔና ካፓኒ ዳንዳዓ ጎኔ
ዓሲኬ።

3ፓራሢ ኑም ዓይሢንታንዳጉዲ ዻንጎይዳ ኑኡኒ ቢፃላ
ጌልዛኔ፤ ዬያይዲ ኑ ኮዔ ቤሲ ፓራሢ ዔኪ ዓኣዻኔ።

4 ሃሣ ዋኣፆ ካኣሚላ ዎዚ ዼኤፒ ማዔያ ሃሣ ዼኤፒ
ዢባሬና ሂዒንቲ ዓኣዻያ ማዔቶዋ፥ ዋኣፆ ካኣሚሎ ዒሻ
ዓሢ ዓልዔቱዋ ባኣዚና ዒዚ ኮዔ ቤሲ ዔኪ ዓኣዻኔ።

5ዬያጉዲ ዒንዲርሲ ዑፆይዳፓ ዻካታዖ ሚርጌ ዼኤፒ
ባኣዚና ዖቶርቃኔ፤ ፑኡፒካይዚሚቺንታሢዻካታሚናኬ።

6 ዬኖ ጎይፆ ዒንዲርሲያ ታሚኬ፤ ዒንዲርሲ ኑ ዑፆ
ባኣኮይዳ ጴዻ ፑርታ ዓጪኬ፤ ኑኡኮ ዑፃ ዓኣ ዓሽኮዋ
ቢያ ዒኢሳኔ፤ ናንጎ ቢያይዳ ኑኡኮ ዓኣ ጳዦና ዑፆና
ቢያ ታሚዳ ሚቻኔ፤ ፔኤሮዋ ባይቁዋ ጋኣናኣሜ ታሞይዳ
ሚቺንታንዳኔ።

2:8 ሌዊ. ዓኬ 19፡18። 2:11 ኬሲ. ማፃ 20፡13-14፤ ላሚ. ዎማ 5፡17-18። * 2:20 ዓኣፒ ባኣያ፦ ጋዓዞ ፔቴ ፔቴ ቡሊፆ ማፃኣፓ «ሃይቄያ»
ጋዓኔ። 2:21ማዢ. ማፃ 22፡1-14። 2:23ማዢ. ማፃ 15፡6፤ 2ፆኦሲ. ዓሃኬ 20፡7፤ ዒሲ. 41፡8። 2:25ዒያ. 2፡1-21።

7 ሳዖይዳ ዓኣ ካፖንታ ቦዖ ዻኮንታ ዼኤፖንታ ሃሣ
ባዞይዳ ዓኣ ማዢንታ ቢያ ዓሲና ዓርቂ ቆሊንታኒ
ዳንዳዓኔ፤ ዓሲያ ዔያቶ ቆላኔ።

8 ጋዓንቴ ዒንዲርሲ ዓርቂ ቆላኒ ዳንዳዓ ዓሲ ፔቴታዖ
ባኣሴ፤ ዒዞ ጊዳ ዓሲ ዎዻ ባኣዚኩሜያ፥ ሃሣ ሃውሺሢያ
ባኣ ፑርታ ባኣዚኬ።

9ዒዞዒንዲርዜሎና ኑ ጎዳሢና ኑ ዓዳሢያ ኑ ዓንጃኔ፤
ሃሣ ዒዞና ፆኦሲ ማሎና ማዢንቴ ዓሶዋ ኑ ጋዳንቃኔ።

10 ፔቴ ዻንጋይዳፓ ዓንጆና ጋዳማና ኬስካኔ፤ ታ
ዒሾንሦ! ታ ሚሾንሦ! ዬይ ያዺ ማዓኒ ኮይሱዋሴ።

11 ፔቴ ዋኣሢ ዓልቃ ቤስካፓ ኮሺ ዋኣሢና ፑርታ
ዋኣሢና ዓልቃኒ ዳንዳዓ?

12ታ ዒሾንሦ! ታሚሾንሦ! ቤሌሴሚፃ ዛይቶ ሪሚቶ
ዓኣፖ ዓኣፓኒ ዳንዳዓ? ጊንሣ ሃሣ ዎይኔ ቤሌሴ ዓኣፖ
ዓኣፓኒ ዳንዳዓ? ዬያጉዲ ፑርታ ዋኣሢ ዓልቃ ቤስካፓ
ኮሺ ዋኣሢ ጴዻኒ ዳንዳዑዋሴ።

ጫሪንቺ ዔራቶና ሳዓ ዔራቶና
13 ዒንሢ ባኣኮይዳ ዔራ ማዔያና ጶቂሣያ ማዔ ዓሲ

ዖናዳይ? ፔኤኮ ማዾ ዔራቶና ማዔ ኮሺ ናንጊና ፔጋሲ
ዻዎንጎ።

14ጋዓንቴ ፑርታ ቂኢሩሞና ፔና ናሽኪሢናዒንሢኮዒኖ
ጊዳ ዓኣቶ ዖቶርቂፖቴ፤ ጎኔ ባኣዚያ «ዔሩዋሴ»ጌይፖቴ።

15 ዓይጎሮ ጌዔቶ ዬኖጉዴ ዔራታ ጴዻሢ
ዓጮይዳፓ፥ ዓሲዳፓ ሃሣ ፃላሄይዳፓ ማዓንዳኣፓዓቴም
ፆኦሲዳፓቱዋሴ።

16 ቂኢሩሞና ፔና ናሽኪሢና ዓኣ ቤሲዳ፥ ዣሎና ፑርታ
ማዾና ቢያ ዓኣያ ማዓኔ።

17 ጋዓንቴ ፆኦሲዳፓ ጴዻ ዔራታ ቤርታሳዖ ጌኤሺኬ፤
ሄሊሳዖ ኮሹሞ ናሽካያ፥ ጊቢ ዳንዳዓያ፥ ዓይሢንታያ፥
ዓቶም ጋዓያ፥ ቃራ ዓኣፒ ዓኣፓያ፥ ዓሲ ዱማሲሢና ዔራያ
ፔና ማሊሲሢና ባኣያኬ።

18ኮሺናሽካዓሳኮሹሞዜርቃዖ ፂሉሞዓኣፒዴንቃኔ።

4
ፆኦሲም ቆሊንቲሢ

1 ዒንሢ ባኣኮይዳ ዓኣ ዖሎና ዑሮና ዓንካፓ
ሙኬያዳይ? ዒንሢ ዒኖይዳ ዖልታ ዒንሢ ሱኡኮይዳፓ
ዔቄያቱዋዓዳ?

2 ዒንሢ ኮዓ ባኮ ዴንቂፃ ባሻዛ ዒንሢ ዎላ ዖልታኔ፤
ሚርጌና ሱኡካዺ ዴንቆ ባሻዛ ዒንሢ ዎላ ዣላኔ፤ ሃሣ
ዎላ ማርማኔ። ዒንሢ ሺኢጲሢ ሺኢቁዋያ ማዔሢሮ
ዒንሢ ኮዓ ባኮ ዴንቁዋሴ።

3 ዒንሢ ሺኢቄቶዋ ሺኢጲፆኮ ማሂፆ ዒንሢ
ዴንቁዋኣሢ ዒንሢ ሺኢቄ ባኮ ዒንሢ ዎዛሲሢዳ ፔኤሻኒ
ፑርታ ማሊሢና ሺኢቃሢሮኬ።

4 ዒንሢ ሃይ ጉሙርቂፃ ባኣ ዓሳ! ዓጮ ናሽካሢ
ፆኦሲኮ ሞርኬታሢ ዒንሢ ዔሩዋዓዳ? ዬያሮ ዓጮ
ናሽካሢ ቢያ ፆኦሲኮ ሞርኬ ማዓኔ።

5ሃሣ ጊንሣጌኤዦማፃኣፖይዳ፦ «ፆኦሲዒንሢኮዒኖ
ጋሮይዳ ጌሤ ዓያና ዒዛም ሌሊ ኑ ማዓንዳጉዲ ሚርጌና
ኮዓኔ» ጌይንቴሢ ጉሪዳ?

6 ጌኤዦ ማፃኣፖይዳ፦ «ፆኦሲ ዖቶርቃ ዓሶ ዒፃኔ፤
ሼሌዔ ኮሺ ማዔ ዓሶም ጋዓንቴ ኮሹሞ ዒንጊፆ ዒንጋኔ»
ጋዓሢሮ፥ ፆኦሲ ዒንጋ ኮሹሞ ዒንጊፃ ቢያፓ ባሼኬ።

7 ዬያሮ ፆኦሲም ዓይሢንቲ ዎርቁዋቴ፤ ፃላሄ ጋዓንቴ
ዒፂ ማኩዋቴ፤ ዒንሢዳፓኣ ዒዚ ሃካንዳኔ።

8 ፆኦሲ ባንሢ ዑኩዋቴ፥ ፆኦሲያ ዒንሢ ባንሢ
ዑካንዳኔ፤ ዒንሢ ጎሞ ዓሳ! ዒንሢኮ ኩጮ ማስኪ
ጌኤሹዋቴ፤ ዒንሢ ሴካ ሃንጋ ጋዓ ዓሳ! ዒኖ ዒንሢኮ
ፒዚሱዋቴ።

9 ሃሣ ዒናፓ ጎኔና ማሊ ሜታዹዋቴ፤ ዖዩዋቴ፤ ሚኢጫ
ዒንሢኮ ዬኤፒ ባንሢ፥ ዎዛ ዒንሢኮ ዖዪሢ ባንሢ
ላኣሚንቶንጎ።

10 ጎዳሢቤርቶይዳዒንሢ ቶኦኮ ሂርኪዱዋቴ፤ ዒዚያ
ዒንሢ ዼጊዳንዳኔ።

ዓሲዳ ኮይሱዋ ጎይሢና ዎጊሢ ዛላ
11 ታ ዒሾንሦ! ታ ሚሾንሦ! ሴካና ሃንጋና ዎሊ

ዾንኪፖቴ፤ ዓሲ ዾንካ ዓሲ ሃሣ ዓሲዳ ኮይሱዋ ጎይሢና
ዎጋ ዓሲ ዎጎ ዾንካኔ፤ ዎጎይዳኣ ዎጋኔ፤ ዎጎይዳ ኔኤኒ
ዎጋያ ማዔቶ፥ ዎጌ ኔ ዎጋያ ማዓንዳኣፓዓቴም ዎጌ ኔ
ኩኩንሣያቱዋሴ።

12ዎጎዒንጋሢናዎጋሢፔቴፆኦዛሢሌሊኬ፤ዻቂሻኒያ
ባይዛኒያ ዳንዳዓሢ ዒዛ ሌሊኬ፤ ሂዳዖ ዓሲዳ ኮይሱዋ
ጎይሢና ዎጋሢ ኔ ዖናዳይ?

ዓኣ ባኣዚና ሄርሺንቲ ዛላ
13 ዒንሢ፦ «ሃኖታቴያ ዚሮ ሜሌ ዓጪ ኑ ዓኣዺ

ዒኢካ ፔቴ ሌዔ ዴዓንዳኔ፤ ኮርሚያ ዑሣ ዓኣዼ ሚኢሼ
ዴንቃንዳኔ» ጋዓ ዓሳ ዒንሢ ኮሺ ዋይዙዋቴ።

14 ዓይጎሮ ጌዔቶ ዚሮ ማዓንዳ ባኮ ዒንሢ ዔሩዋሴ፤
ዒንሢኮ ሼምፓሢ ፔቴና ጴዻዖ ባይቃ ሱኡሌጉዴያኬ።

15 ባሼ ዒንሢ ጋዓንዳያ ኮይሳሢ፦ «ፆኦሲ ጌዔቶ፥
ሃሣ ሼምፓሢ ኑኡኮ ዓኣያ ማዔቶ ሃያንታ ዬያንታ ኑ
ማዻንዳኔ» ጌይሢኬ።

16ዒንሢጋዓንቴዬያ ጎዖንዶሢሃሺዒንሢኮዓኣባኮና
ሄርሺንታኔ፤ ዬያጉዴ ሄርሺንታ ቢያ ፑርታኬ።

17ዓካሪ ኮሺ ባኣዚ ማዺሢዔራያታዖ ማዹዋ ዓሢኮ፥
ማዹዋዖ ሃሺፃ ጎሜ ማዓኔ።

5
ዖርጎጮ ዓሶም ላቲ ኬኤዞና ባኣዚ

1 ሃሣ ዒንሢ ዖርጎጮ ዓሳ ሃኒ ዬዒ ዋይዙዋቴ፤ ፑርታ
ሜታ ዒንሢዳ ሄላንዳሢሮ ዒላቲ ዒላቲ ዬኤኩዋቴ።

2 ዒንሢኮ ቆላ ቢያ ዎዒ ፑርቴኔ፤ ዓፒሎዋ ዒንሢኮ
ቁንቁናሙዔኔ።

3 ዒንሢኮ ዓኣ ዎርቆና ቢሮና ሳልፔኔ፤ ዬይ ሳልፒፃ
ዒንሢም ማርካ ማዓንዳኔ። ሃሣ ዒንሢኮ ዓሽኮ ዓዳ
ታሚጉዲ ሙዓንዳኔ፤ ጋፒንፆ ኬሎም ዬያ ዺቦ ቆሎ
ዒንሢ ቡኩሴኔ።

4 ያዺ ማዓዛ ሃሣ ጎዦይዳ ዒንሢም ማኣሎ ቡሪ
ፔኤቄ ዓሶም ኮይሳ ባኮ ዒንሢጪጊባኣሢሮ ሃይሾ ዒንሢ
ዔያታ ቆፂ ዒላታ ዒላቶ ዔያቶኮ ቢያ ባኮ ዎይሣ ጎዳሢ
ዋይዜኔ።

5 ሳዖይዳ ኮሺ፤ ሃሣ ሚርጌና ዎዛሳ ናንጊ ዒንሢ
ናንጊፆና ዑፆ ዒንሢሲ ዒንሢ ዓዳ ሹኪንታኒ ጊኢጌ
ቡዋጉዲማሊሴኔ።

6 ጌኤዣሢ ዒንሢ ሉኡዙሞና ዻቤያ ማሂ፥ ዎዺያ
ዒንሢ ዒዛ ዎዼኔ፤ ጋዓንቴ ዒንሢ ዒዚ ዒፂ ማኩዋሴ።

ሜቶይዳ ጊቢ ዳንዳዒሢ

3:9ማዢ. ማፃ 1፡26። 4:6 ኮኦኪ. 3፡34። 4:14 ኮኦኪ. 27፡1። 5:3ማቲ. 6፡19። 5:4 ላሚ. ዎማ 24፡14-15።

7 ታ ዒሾንሦ! ታ ሚሾንሦ! ዓካሪ ጎዳሢኮሙኮ ጊቢ
ካፑዋቴ፤ ጎሽካ ዓሲ ሌዖ ዒሮና ሲሎ ዒሮና ዴንቃንዳያ
ሄላንዳኣና ጊቢ ቃራ ዓኣፒ ሳዓፓ ዴንቃኒ ካፓኔ፤

8 ዒንሢያ ዬያጉዲ ጊቡዋቴ፤ ጎዳኮ ሙኮ ዎዳ
ዑኬሢሮ ዎዛና ዶዱዋቴ።

9 ታ ዒሾንሦ! ታ ሚሾንሦ! ዒንሢ ጊዶይዳ
ዎጊንቱዋጉዲ ሴካና ሃንጋና ዎላ ማርሚፖቴ፤ ሃይሾ
ዎጋሢሙካንዳ ዎዳ ሄሌኔ።

10 ታ ዒሾንሦ! ታ ሚሾንሦ! ጎዳሢ ሱንፆና ፆኦሲ
ማሊፆ ኬኤዛ ዓሳ ሜቶ ጊቢ ዔኪፆና ኮኦኪንሢ ዒንሢም
ማዔያታሢ ዔሩዋቴ።

11ሃሢ ጊቢዶዴ ዓሶ «ዓንጂንቴያኬ» ኑ ጋዓኔ፤ ዒዮቤ
ጎዖሢዎዲጊቤያታቴያዒንሢዋይዜኔ።ጊንሣጋፒንፆይዳ
ፆኦሲ ዒዛም ማዼ ኮዦ ባኮዋ ዒንሢ ዛጌኔ፤ ዬያይዲፆና
ጎዳ ማኣራያ፥ ሃሣ ሚርጌ ሚጪንታያ ማዔሢ ዒንሢ
ዔሬኔ።

12 ታ ዒሾንሦ! ታ ሚሾንሦ! ቢያ ባኣዚኮ ቤርታ
ጫሪንቺና ማዖም ሳዓና ሃሣ ሜሌ ዓይጎ ባኣዚናታዖ
ጫኣቂፖቴ፤ ጌኤዛ ዒንሢኮ ጎኔና «ሂዮ» ማዔቶ ሂዮ
ማዖንጎ፤ ሃሣ «ዔይዔ»ማዔቶ ጎኔና ዔይዔማዖንጎ፤ ያዺ
ማዒባኣቶ ጋዓንቴ ዒንሢዳ ዎጊንታንዳኔ።

13 ዒንሢ ባኣኮይዳ ሜታ ሄሌ ዓሲ ዓኣቶ ሺኢቆንጎ፤
ሃሣ ዎዛዻ ዓሲ ዓኣቶ ፆኦሲ ጋላቲ ጋላቲ ዓይናዾንጎ።

14 ዬያጉዲ ዒንሢ ባኣኮይዳ ሃርጊንቴ ዓሲ ዓኣቶ
ሺኢጲፆ ማኣሮጪሞ ፔ ባንሢ ዔኤሎንጎ፤ ዔያታሙካዖ
ሃርጊንቴ ዓሢ ጎዳ ሱንፆና ዛይቶ ቲዦ ቲሽኪ ዒዛም
ሺኢቆንጎ።

15 ዬያጉዴ ጉሙርቂሢዳ ዶዲ ዔቂ ሺኢቆ ሺኢጲሢ
ሃርጌዓሢዻቂሻኔ፤ ጎዳሢያዒዛሃርጎይዳፓፖዒሳንዳኔ፤
ሃሣ ዬይ ዓሢማዼ ጎሜ ዓኣቶዋ ዓቶም ጌይንታኔ።

16 ዬያሮ ዒንሢ ሃርጎፓ ፖዓኒ ዒንሢኮ ጎሞ ሴካና
ሃንጋና ዎሊም ቡኡፂንቱዋቴ፤ ሃሣ ፔቴሢ ባጋሢም
ሺኢቆንጎ፤ ጌኤሺ ዓሲ ሺኢጲሢኮ ሚርጌ ባኣዚ ማዻ፥
ዼኤፒ ዎልቄ ዓኣኔ።

17ዔኤሊያሴ ጎዖሢ ኑጉዴያ ዓሲታዖ፥ ዒርዚ ሳዖይዳ
ዋርቁዋጉዲ ሺኢቄ ዎዶና ሃይሦ ሌዔና ላሆ ዓጊኒና
ፔቴታዖ ዒርዚ ዋርቂባኣሴ።

18 ሃሣ ጊንሣ ዒዚ ሺኢቄ ዎዶና ጫሪንጫፓ ዒርዚ
ዋርቄኔ፤ ሳዓ ጊንሣ ሃኣኮ ካሤኔ።

19 ታ ዒሾንሦ! ታ ሚሾንሦ! ዒንሢዳፓ ፔቴ ዓሲ
ጎኑሞጎይፃፓኬስኬያማዔምባጋሢዬያዓሢጎኑሞጎይፆ
ባንሢ ማሄቶ፥

20 ጎሞ ዓሢ ዻቢንቴ ጎይፃፓ ማሃሢ፥ ጎሞ ዓሢኮ
ሼምፖሃይቢዳፓዻቂሻያማዒፆና ሃሣዬያዓሢምሚርጌ
ጎሜኮ ዓቶም ጌዒሢ ዴንቂሳያ ማዔሢዔሮንጎ።

5:11ዒዮ. 1፡21-22፤ 2፡10፤ ዓይኑ. 103፡8። 5:12ማቲ. 5፡34-37። 5:14ማር. 6፡13። 5:17 1ካኣቶ. ማ 17፡1፤ 18፡1። 5:18 1ካኣቶ.
ማ 18፡42-45። 5:20 ኮኦኪ. 10፡12፤ 1ጴፂ. 4፡8።

ፆኦሲማዾምዳኪንቴጴፂሮሴኮ
ቤርታሳ ኪኢቶ
ዓይፆ ካሮ

ፆኦሲ ማዾም ዳኪንቴ ጴፂሮሴኮ ቤርታሳ ኪኢታ
ፃኣፒንቴሢኪኢቶይዳ «ፆኦሲምዶኦሪንቴ ዴሬ»ጌይንታ፥
ዻኮ ዒሲያ ጎዖ ዓጮኮ ኬዶ ዛላ ዴንዲ ዓኣ ዬሱሴ
ጉሙርቃ ዓሶምኬ፤ ኪኢቴሎኮ ዼኤፖ ማሊፃ ሃኖ ኪኢቶ
ናባባ ዓሶ ዔያቶኮ ዬሱሴ ጉሙርቂፆ ዛሎና ዒፂንቲ
ዳኪንቲፆና ሜቶናይዳፓ ዶዲሻኒኬ። ፃኣፔሢ ዬያይዴሢ
ዬሱሴኮ ሃይቦ ዛሎ፥ ሃይባፓ ዔቂፆ ዛሎንታ ጊንሣ ማዒ
ሙካንዳ ዎዞ ኬኤዛ ኮዦ ሃይሶዋ ጶቂሣኒኬ። ዬሱስ
ኪሪስቶሴኮ ናንጎ ኮኦኪንሢና ኬኤዚሢና ሜታሢ ዔያታ
ዳንዳዒ ዔካንዳያ ኮይሳሢ ዔያቶም ኬኤዛኔ፤ ዬያይዳ
ሃሣ ሜታ ዔያቶኮ ዬሱሴ ጉሙርቂፆ ዶዱሞ ጎናሲ ዛጋያ
ማዔሢንታ ዬሱስ ኪሪስቶሴሙካ ዎዶና ዔያቶም ኮይሳ
ዒንጎ ባኮ ዔያታ ዔካንዳሢያ ዔያቶም ላታኔ።
ሃኖ ኪኢቶ ፃኣፔሢ ሜታ ዔያቶ ሄሌ ዎዶና

ዶዳንዳጉዲ፥ ሃሣኪኢቶ ናባባ ዓሳኪሪስቶሴጊንፆ ሃንታ
ዓሲ ናንጋኒ ኮይሳማ ጎይፆ ናንጋንዳጉዲ ጶቂሢኬኤዛኔ።
ማፃኣፔላዱማዱማዓርቄ ባኮ
ዓይፆ ካሮ (1፡1-2)
ፆኦሲኮ ዻቂሺፆ ዛሎ ጶቂሥሢ (1፡3-12)
ጌኤሹሞና ናንጊሢ ዛላ ዞሮና ዞሮ (1፡13—2፡10)
ሜታ ሄላ ዎዶና ዬሱሴ ጉሙርቃ ዓሳ ማዻንዳ ባኣዚ
(2፡11—4፡19)

ዬሱሴ ጉሙርቃ ዓሳ ናንጋንዳ ጎይሢ (5፡1-11)
ጋፒንሢ ማሊሢ (5፡12-14)
1ዬሱስ ኪሪስቶሴ ፔ ማዾም ዳኬ ጴፂሮሴይዳፓ፦
ጳንፆሴይዳ፥ ጋላቲያይዳ፥ ቄጶዶቂያይዳ፥ ዒሲያይዳ፥

ቢታኒያ ዓጮይዳ ዳኪንቲፆና ላኣሊንቲ ዴንዲ ናንጋ
ዓሶም፤

2 ፆኦሲ ዓዳሢና ቤርታዺ ዔርቲ ዶኦሪንቴዞንሢም፥
ሃሣ ዬሱስ ኪሪስቶሴም ዓይሢንታኒና ዒዛኮ ሱጉፆና
ፑጪንቲማስቲጌኤሽካኒዓያኖጌኤዦናዱማዼዞንሢም፥
ፆኦሲኮ ኮሹሞዒንጊፆንታ ኮሹሞንታ ዒንሢምዺቦንጎ።

ናንጊና ናንጋ ዎዛ
3 ዬሱስ ኪሪስቶሴኮ ሃይባፓ ዔቂፆ ዛሎና ናንጊ ማዔ

ዎዞ ኑም ዒንጌሢ፥ ዼኤፖ ማኣሪፆና ዓኪ ሾይንቲ፥ ፔ ናይ
ኑና ማሄሢ ሃሣ ኑ ጎዳሢ ዬሱስ ኪሪስቶሴኮ ዓዶ ማዔ
ፆኦዛሢ * ጋላቲንቶንጎ፤

4 ዒዚ ጫሪንጮይዳ ዓኣ ባይቁዋያና ፑርቱዋያ፥ ሃሣ
ጪንቁዋያ ማዔ ዒንጊንታ ዓጮ ኑ ዻካላንዳጉዲ ኑም
ጊኢጊሼኔ።

5 ዒንሢያ ጋፒንፆ ኬሎና ፔጋዻንዳ ዻቂንቶም
ጉሙርቂሢ ዛላና ፆኦሲኮ ዎልቆና ካፒንቲ ዓኣኔ።

6ኮይሳ ባኣዚማዒጴዼምዱማዱማዓይጎሜቶናታዖ
ዒንሢ ዓኣያታቶዋ ዬኖ ባኮና ዒንሢ ዎዎዛዹዋቴ።

7 ሃይ ሜታ ዒንሢ ሄሌሢ ዒንሢኮ ጉሙርቂፆኮ ጎኑሞ
ዛጋኒኬ፤ ሳዖይዳ ባይቃ ዎርቄ ጎዖ ባካታዖ ታሚዳ ዓጊ
ጎኑማ ዛጊንታኔ፤ ዒንሢኮ ጋዓንቴ ዎርቆይዳፓ ባሼ ማዔ

ቦንቺንቴ ጉሙርቂፃ ዬያጉዲ ዛጊንታኒ ኮይሳኔ፤ ዬያይዲ
ዒንሢኮ ዛጊንቴ ጉሙርቂፃ ዬሱስ ኪሪስቶሴ ሙካኣና
ጋላታንታ ቦንቾንታ ሃሣዼጊጌዒሢያዒንሢምማዓንዳኔ።

8 ዬሱስ ኪሪስቶሴ ዛጊባኣያ ማዔያታቶዋ ዒንሢ
ዒዛ ናሽካኔ፤ ሃሣ ያዺ ዒንሢ ዛጊባኣያ ማዔቴያ ዒዛ
ጉሙርቂ፥ዻንጋናኬኤዛኒዳንዳዒንቱዋያቦንቺንቴዎዛና
ዒንሢ ዎዛዼኔ።

9 ዓይጎሮ ጌዔቶ ጉሙርቂፆ ዒንሢሲኮ ማሊፆ ማዔ
ዒንሢ ሼምፓሢ ዻቂንቶ ዒንሢ ዔኪ ዔኪ ዓኣሢሮኬ።

10 ዬኖ ዻቂንቶ ባኮ ፆኦሲ ማሊፆ ኬኤዛ ዓሳ ኮሺ
ኮዒ ዛጌኔ፤ ዬያሮ ዔያታ ፆኦሲ ዒንሢምዒንጋንዳ ኮሹሞ
ዒንጊፆ ቤርታዺ ኬኤዜኔ።

11 ዔያቶ ጊዳ ዓኣ ኪሪስቶሴኮ ዓያና ሜሲሄይዳ
ሄላንዳ ሜቶና ሜቶኮ ጊንፆይዳ ዒዚ ዴንቃንዳ ቦንቾ
ቤርታዺ ዔያቶም ዻዌኔ፤ ዔያታኣ ዬይ ቢያ ዎማ ዎዶና፥
ሃሣ ዎይቲ ማዓንዳቴያ ማሊ ኮሺ ዛጌኔ፤

12 ዬያታ ፆኦሲ ማሊፆ ኬኤዛ ዓሳ ማዼሢ ዒንሢም
ማዓንዳፓዓቴም ፔኤም ማዒባኣሢ ዔያቶም ፔጋዺ
ዔርቴኔ፤ ዔያታ ዒንሢም ማዼሢ ጫሪንጫፓ ዳኪንቴ
ዓያኖ ጌኤዦ ዛሎና ሃሢ ኮዦ ሃይሶ ዒንሢም ኬኤዛ ዓሳ
ኬኤዜ ባኮ ፔጋሲሢናኬ፤ ዬያ ባኮ ፆኦሲ ኪኢታንቻታዖ
ዛጋኒ ኮሺ ሱኡካዼኔ።

ጌኤሹሞና ናንጊሢ
13 ዬያሮ ዒኖ ዒንሢኮ ማዾም ጊኢጊሺ፥ ኮይሳ

ናንጊ ዳምቤና ናንጊ፥ ዬሱስ ኪሪስቶሴ ሙካኣና ዒንሢ
ዴንቃንዳ ኮሹሞ ዒንጊፆ ዛሎና ጉቤ ማዔ ሃጊ ማዓንዳ
ዎዛ ዒንሢኮ ዓኣያ ማዖንጎ።

14 ፆኦሲም ዓይሢንታ ናይ ዒንሢ ማዔሢሮ ዔራቶ
ዓቲሢናቤርታዒንሢኮዓኣፑርቶማዾሱኡኮኩንሢፖቴ፤

15 ጋዓንቴ ዒንሢ ዔኤሌ ፆኦዛሢ ጌኤሺ ማዔሢጉዲ
ዒንሢያ ዒንሢ ናንጎና ቢያ ጌኤሺ ማዑዋቴ፤

16 ዓይጎሮ ጌዔቶ ጌኤዦ ማፃኣፖይዳ፦ «ታኣኒ ጌኤሺ
ማዔሢሮ ዒንሢያ ጌኤሺ ማዑዋቴ» ጌይንቲ ፃኣፒንቴኔ።

17 ዖኦማኣ ዱማሱዋዖ ፔቴ ፔቴሢዳ ማዾ ማዾ ጎይፆ
ዎጋ ፆኦዛሢ «ኑ ዓዳሢ»ጌዒዔኤላያዒንሢማዔቶ፥ ሃያ
ሳዖይዳ ሾኦቹሞና ዓኣዖ ዒዛ ዒጊጪሢና ናንጉዋቴ።

18 ዒንሢኮ ዓዶንሢዳፓ ዒንሢ ዻካሌ ማኣዱዋ
ናንጎይዳፓ ዒንሢ ጊንሣ ሻንቂንቴሢ ባይቃ ባኣዚ፥
ሚኢሼና ዎርቄና ማዒባኣሢ ዒንሢ ዔራኔ፤

19 ጋዓንቴ ዒንሢ ሻንቂንቴሢ ፑርታ ባኣዚና ፓጬ
ባኣዚባኣማራይማዔኪሪስቶሴኮ ቢያፓ ባሻ ሱጉፆናኬ።

20 ዒዚ ዶኦሪንቴሢ ሳዓ ማዢንታንዳሢኮ ቤርታዺ
ማዓዛ ሃሢ ጋዓንቴ ጋፒንፆ ዎዶይዳ ዒንሢ ዛሎሮ ጌዒ
ዒ ፔጋዺ ጴዼኔ።

21 ሃሣ ዬሱሴ ሃይቦይዳፓ ዔቂሲ ዒዛም ቦንቾ ዒንጌ
ፆኦዛሢ፥ ዒዛ ዒንሢ ዬሱሴ ዛሎና ጉሙርቃኔ፤ ዬያሮ
ዒንሢኮ ጉሙርቂፆንታ ሃጊ ማዓ ዎዞንታ ፆኦሲዳኬ።

22 ዑሣ ናሽኮ ናሹሞቱዋንቴ ጎኔ ናሹሞ ዬሱሴ
ጉሙርቂ ዔኬ፥ ዒንሢኮ ጌርሲንሢም ዓኣያ ዒንሢኮ
ማዓንዳጉዲ ጎኑሞም ዓይሢንቲሢና ዒንሢዒንሢ ቶኦኮ
ጌኤሼኔ፤ ዬያሮ ጉቤ ዒናና † ሴካና ሃንጋና ዎሊ ኮሺ
ናሽኩዋቴ።

* 1:3 ዓኮ ጫኣቁማ ቤርታዺ ፃኣፒንቴ ጊሪኬሙኡጮና፦ «ዬሱስ ኪሪስቶሴኮ ፆኦዛሢና ዓዳሢ ጋላቲንቶንጎ» ጋዓኔ። 1:16 ሌዊ. ዓኬ 11፡44-45፤
19፡2። † 1:22 ጉቤ ዒናና፦ ጋዓዞ ፔቴ ፔቴ ሚናኣ ማፃኣፓ «ጌኤሺ ዒናና» ጋዓኔ።

23 ዒንሢ ላሚሣ ሾይንቴሢ ናንጊና ናንጋያ ማዒ
ዶዲ ናንጋ ፆኦሲ ቃኣሎና ባይቁዋ ፃጲዳፓኬ፥ ባይቃ
ፃጲፓቱዋሴ፤

24ዓይጎሮ ጌዔቶ ጌኤዦማፃኣፓ፦
«ዓሲ ቢያ ማኣቲጉዴያኬ፤

ቦንቻ ቢያ ካይዚዳ ዓኣ ቡኒጉዴያኬ፤
ማኣታ ሹሊሜላኔ፥ ቡናኣ ዲኢናኔ፤

25 ፆኦሲኮ ቃኣላ ጋዓንቴ
ናንጊና ዶዲ ናንጋኔ» ጋዓኔ።

ዬያሮኮሺሃይሴማዒዒንሢምሚርጌናኬኤዚንቴቃኣላ
ዬያኬ።

2
ናንጊና ናንጋ ሹጫሢና ዱማዼ ዴሮና

1 ዓካሪ ፑርቱሞ፥ ማልቲ ጌስቲሢ፥ ጌኤሺ ዓሲ ፔና
ማሊሲሢ፥ ቂኢሩሞ ሃሣ ዱማዱማ ዾንኮና ዬያጉዴ ባኮ
ቢያ ዒንሢዳፓ ባይዚ፥

2 ሃሢ ሾይንቴ ናይ ዲኢቂ ሱኡካዻሢጉዲ ዒንሢያ
ዒንሢኮ ዻቂንቶና ዲጪ ዲጪ ዓኣዻንዳ፥ ዓያኖ ጌኤዦ
ቃኣሎዲኢቆ ጶቂሢ ሱኡካዹዋቴ።

3 ዒንሢ ሱኡካዻኒ ዳንዳዓሢ ጌኤዦ ማፃኣፓ ጋዓ
ጎይፆ፦ «ፆኦሲ ኮሺ ማዔሢ ዛጊ ዱማሲ ዔሬያ
ማዔቶኬ።»

4ዬያሮ ናንጊና ናንጋ ሹጫሢማዔ፥ ጎዳ ዬሱሴ ባንሢ
ዑኩዋቴ፤ ዬይ ዓሳ ዒዛ ቦሂ ኬኤሬንቴ ፆኦሲ ዶኦሪ
ቦንቼሢኬ።

5 ጎዳ ዬሱሴ ባንሢ ዒንሢ ዑካንዳሢያ ናንጊና ናንጋ
ማኣሮ ማዦሢጉዲ ዓያና ማኣሪ ማዢንታኒኬ፤ ዬያይዲ
ዬሱስ ኪሪስቶሴ ዛሎና ዎዛሳያ ማዔ ዓያናና ፆኦሲም
ዒንጎ ዒንጊፆ ዒንጋኒ ዱማዼ ቄኤሶ ዒንሢማዓንዳኔ።

6ዓይጎሮ ጌዔቶ ጌኤዦማፃኣፖይዳ፦
«ሃይሾ ዶኦሪንቲ ቦንቺንቴያ ማዔ

ማኣሮ ማዦ ሹጫሢ ፂዮኔይዳ ታ ጌሣንዳኔ፤
ዒዛ ጉሙርቃይ ቦርሲንቲንዱዋሴ»

ጋዓ ቃኣላ ፃኣፒንቲ ዓኣኔ።
7 ዬያሮ ጉሙርቃ ዓሶ ዒንሢም ዬይ ሹጫሢ

ቦንቺንቴያኬ፤ ጉሙርቁዋ ዓሶም ጋዓንቴ፦
«ማኣሮ ማዣ ዓሳ ቦሂ ኬኤሬ ሹጫሢ

ኮሺ ኮይሳ ሄሎ ሹቺ ማዔኔ።»
8 ሃሣ፦

«ሃይሾ ዓሶ ዹቃ ሹጫሢ
ጊንሣ ዓሶ ዹቂ ሎንሣ ላላሢ»
ጌይንቲ ጌኤዦማፃኣፖይዳ ፃኣፒንቴሢጉዴያኬ።
ዎይቲ ጌዔቶ ዔያታ ዒዛኮ ቃኣሎ ጉሙርቁዋዖ ዓቲፆና

ዻቢንቲ ዹቂንቴኔ። ሃሣ ፆኦሲ ዔያቶም ማሊ ጌሤሢያ
ዬያምኬ።

9 ዒንሢ ጋዓንቴ ዹሞይዳፓ ዼኤፖ ሄርሺሳ ፔኤኮ
ፖዖ ባንሢ ዒንሢ ዔኤሌ ፆኦዛሢኮ ዲቃሣ ማዾ
ኬኤዛንዳጉዲ ዶኦሪንቴ ሾይንቲ፥ ካኣቲም ማዻ ቄኤሴ፥
ጌኤሺ ዴሬ ሃሣ ፆኦሲ ፔኤምማሂ ዱማሴ ዴሬኬ።

10ዒንሢ ቤርታ ፆኦሲ ዴሬቱዋሴ፤ ሃሢ ጋዓንቴ ዒንሢ
ፆኦሲ ዴሬኬ፤ ቤርታ ዒንሢ ማኣሪንቲሢ ዴንቂባኣያታዖ
ሃሢ ዒንሢ ዴንቄኔ።

ፆኦሲምማዻ ዓሲ ዛላ
11 ታ ዒሾንሦ! ታ ሚሾንሦ! ሃያ ዓጮይዳ ዒንሢ

ሾኦቺ ሃሣ ቤሲባኣ ዓሲ ማዔሢሮ ዒንሢኮ ሼምፖና ዎላ
ዖልታ ዓሲ ማሊሢ ሱኡኮይዳፓ ዒንሢ ሃካንዳጉዲ ሃዳራ
ታ ጋዓኔ።

12 ጎዖንቴ «ዔያታ ፑርታ ማዻ ዓሲኬ» ጌይ ዒንሢ
ዾንኮቶዋ ፆኦሲ ኑና ሺሪ ዛጋኒ ሙካ ኬሎ ሜሌ
ዴራ ዒንሢኮ ኮዦ ማዾ ዛጊ ፆኦዛሢ ጋላታንዳጉዲ፥
ዔያቶ ባኣኮይዳ ዒንሢ ናንጋኣና ኮሺ ዒና ዒንሢኮ ዓኣያ
ማዖንጎ።

13 ጎዳ ዬሱሴ ዛሎሮ ጌይባካ ዎይሢፆ ቢታንታ
ዒንጊንቴዓሶምዓይሢንቱዋቴ፤ዒንሢኮዑፃማዒዎይሣ
ካኣቶማኣ ዓይሢንቱዋቴ።

14 ሃሣ ካኣታ ጌሤ ዓሶማኣ ዓይሢንቱዋቴ፤ ዓይጎሮ
ጌዔቶ ዔያታ ፑርቶ ማዻ ዓሶይዳ ዎጋኒ ኮዦ ማዻ ዓሶ
ጋላታኒ ጌሢንቴያኬ።

15ኮሺ ማዺሢና ዔኤዮ ዓሶኮ ዔሩዋዖ ጌስቶ ጌኤዞኮ
ዒንሢ ዻንጋ ዓርቂሳንዳጉዲ ዬይ ፆኦሲ ማሊሢኬ።

16 ፆኦሲም ማዻ ዓሲ ማዒ ዱማዺ ኬስኬ ዓሲ ማዒ
ሃንቱዋቴ፤ ጋዓንቴ ዒንሢኮ ዱማዺ ኬስኪፆ ፑርቱሞ
ዓኣቺ ዓርቃያ ማሂፖቴ።

17 ዓሲ ቢያ ቦንቹዋቴ፤ ዬሱሴ ጉሙርቂ ጎናሲ ዔኬ
ዓሶዋ ናሽኩዋቴ፤ ፆኦሲ ዒጊጩዋቴ፤ ካኣቶዋ ቦንቹዋቴ።

ኪሪስቶሴኮሜታ ኮኦኪንሢማዔ ጎይፆ
18 ዒንሢ፥ ዓይሎ ማዔ ዓሳ ዒንሢ ዎይሣ ዓሶም

ዓይሢንቱዋቴ፤ ዒንሢ ዓይሢንታንዳሢ ኮሺ፥ ሃሣ
ሼሌዔማዔዞንሢምሌሊቱዋንቴ ሚጪንቱዋ ዓሶንታም
ቢያኬ።

19 ዓይጎሮ ጌዔቶ ዓሲ ጋላቲንታሢ ጌኔ ማዔ ጎይሢና
ሜቶ ዔኪ ፆኦሲ ዛሎሮ ጌዒ ጊቤቶኬ።

20ዒንሢ ፑርታ ማዺ ሜቶ ዔካዖ ጊቤቶ ዓይጎ ጋላታ
ዒንሢኮ ዓኣያ ማዓንዳይ? ጋዓንቴ ኮሺ ማዻዖ ሜቶ ዔኪ
ዒንሢ ጊቤቶ ፆኦሲዳፓ ጋላታ ዒንሢ ዴንቃንዳኔ።

21ዒንሢ ዔኤሊንቴሢያ ዬያሮኬ፤ ዓይጎሮ ጌዔቶ ዒዚ
ሃንቴ ጎይፆ ሃንታንዳጉዲ ኪሪስቶሴ ሜቶ ዔኪ ዒንሢም
ኮኦኪንሢማዔኔ።

22 ዒዚ ፔቴታዖ ጎሜ ማዺባኣሴ፤ ሃሣ ሉኡቂያ ዒ
ሉኡቂባኣሴ።

23 ዒዛ ዓሳ ጫሽካኣና ማሂ ጫሽኪባኣሴ፤ ሜታሢ
ዔካኣና ፒዜ ዎጋያ ማዔ ፆኦዛሢዳ ሃጊ ማዓንዳ ዎዛ
ጌሤያፓዓቴም ዚርቂባኣሴ።

24 ኑኡኒ ሃይቢና ዱማዺሢጉዲ ጎሜይዳፓ ዱማዺ
ጌኤሹሞና ናንጋንዳጉዲ፥ ዒዚ ፔኤሮ ፔ ዓሽኮና ጎሞ
ኑኡሲ ፑርቶ ዓሶ ሱፆ ሚፆይዳ ኬዴኔ፤ ሃሣ ዒዛኮ
ኪፃዺፆና ዒንሢ ዻቄኔ።

25 ዓይጎሮ ጌዔቶ ቤርታ ዒንሢ ባይቄ ማራይጉዲ
ዣኣሊሃንቴኔ፤ ሃሢ ጋዓንቴዒንሢኮሼምፖሄንቂካፓሢ
ባንሢ ዒንሢማዔኔ።

3
ዓኒና ማቾና ዛላ

1 ዓካሪ ዒንሢ ላኣላ ዓኒንሢም ዒንሢኮ
ዓይሢንቱዋቴ፤ ዬያይዲፆና ሃጊ ፆኦሲ ቃኣሎ ጉሙርቂ

ዔኪባኣ ዓኒንሢ ዓኣቶ ዻንጋና ኬኤዚሢና ሌሊቱዋንቴ
ማቾንሢኮ ናንጋ ናንጎ ዛጊ ፆኦሲ ባንሢማዓኒ ዳንዳዓኔ።

2 ያዒ ዔያታ ማዓኒ ዳንዳዓሢ ጌኤሺ ማዔም፤ ሃሣ
ፆኦሲ ቦንቻያ ማዒ ዒንሢ ናንጌም ዛጌቶኬ።

3ዒንሢኮሚዛጱማ ቶኦኪማዢንቲና፥ ዎርቄ ዋይዚዳ
ዓኣሥሢና፥ ቃራ ጊኢጋ ማኣዖ ማይንቲ ዙሌና ጴዻ
ሚዛጱሞና ማዖፖ።

4 ጋዓንቴ ዒንሢኮ ሚዛጱማ ፆኦሲ ቤርቶይዳ ሚርጌ
ቦንቺንቴያ ማዔ ሃሣ ባይቁዋ ፓልሞ ሼሌዑሞና ሂርኪ
ጌይሢ ዓያና ዒንሢ ፓልሚሴ ዒና ዓኣሺንቲ ዓኣ ጋሮ
ማዖንጎ።

5ዓይጎሮጌዔቶሚናኣዎዶናፔኤኮዓኣማሊፆ ፆኦሲዳ
ጌሢ፥ ዱማዺ ዓንጂንቴ ላኣላ ፓልሜሢ ዬያ ጉዴያናኬ፤
ሃሣ ዓኒንሢማኣ ዔያታ ዓይሢንቴኔ።

6 ሳኣራ ዬያጉዲ ዓብራሃሜም፦ «ታ ጎዳሢዮ!» ጌዒ
ጌዒ ዓይሢንቴ ጎይፆ፥ ዒንሢያ ዓይጎዋ ዒጊጩዋዖ ዒንሢ
ዓኒንሢም ኮሺ ባኣዚ ማዼቶ ዒዞኮ ዒንሢ ናኣቶኬ።

7 ዒንሢያ ዓኒንሢ! ዒንሢኮ ማቾንሢና ዎላ ዔሪ
ናንጉዋቴ፤ ዒንሢዳፓ ባሼ ዔያታ ላቢንቴ ማዢንቲ
ማዔሢሮ፥ ሃሣ ዒንሢና ዎላ ዔያታ ፆኦሲ ኮሹሞና
ዒንጌ ናንጎ ዻካላንዳሢሮ ዔያቶ ቦንቹዋቴ፤ ያዺ ዒንሢ
ማዒ ናንጌቶ ዒንሢ ሺኢጲፆኮ ዹቆ ማዓ ባኣዚ ባኣያ
ማዓንዳኔ።

ኮሺ ማዻያታዖ ሜቶ ዔኪሢ
8ማይዓካሪቢያሢሴካና ሃንጋና ዎላጊኢጊ ናንጉዋቴ፤

ሜሌ ዓሲኮ ሜቶ ዓዳ ዒንሢ ሜቶ ማሂ ዛጉዋቴ፤ ዎሊኮ
ጌርሲና ጌሮና ዎሊ ናሽካ ናሹሞና ዎሊ ናሽኩዋቴ፤ ኮሺ
ዓሲ፥ ሃሣ ሚጪንታ ዓሲ ማዑዋቴ።

9 ፑርቴሢም ፑርታ፥ ጫሽካሢማኣ ጫሽኪ ማሂፖቴ፤
ጋዓንቴ ዓንጁዋቴ፤ ዓይጎሮ ጌዔቶ ዒንሢ ዔኤሊንቴሢ
ዬያይዲማዺፆና ፆኦሲዳፓ ዓንጆ ዔካኒኬ፤

10ጌኤዦማፃኣፓ፦
«ናንጊ ፔኤኮ ናሽካ ዓሲና ኮሺ ዎዴ ዛጋኒ ኮዓ ዓሲ

ዻንጋ ዒዛኮ ፑርታ ባኣዚ ጌስቱዋጉዲ
ሙኡጫኣ ዒዛኮ ማልቲሢ ሃይሴ ጌስቱዋጉዲ
ካፖንጎ።

11ፑርታይዳፓ ሃኪ፥ ኮሺ ባኣዚ ማዾንጎ፤
ሃሣ ኮሹሞ ሌሊ ኮዒ ዒማ ጊንፆ ሃንቶንጎ፤

12ዓይጎሮ ጌዔቶ ፆኦሲ ዛጋሢ ፂሎ ዓሶ ባንሢኬ፤
ዋያኣ ዒዛኮዔያቶ ሺኢጲፆ ዋይዛኒ ቡሊንቲ ዓኣኔ፤
ፑርታ ማዻ ዓሶ ዑፃ ጋዓንቴ
ዻጋ ዓኣፒ ካራ ፆኦሲ ሺርሻኔ» ጋዓኔ።

13ዬያሮዒንሢኮሺባኣዚማዻኒኮዔቶዒንሢዳፑርታ
ባኣዚ ሄሊሳንዳሢ ዖናዳይ?

14 ኮሺ ማዾ ማዻያታዖ ዒንሢ ሜቶ ዔኬቶ ፆኦሲዳፓ
ዓንጆ ዒንሢ ዴንቃንዳኔ፤ ዓሶኮ ዚርቂፆሮ ዒጊጪ
ሜታዺፖቴ።

15 ጎዳ ማዔ ኪሪስቶሴ ዒንሢኮ ዒኖና ቦንቹዋቴ፤
ዒንሢም ሃጊ ማዓንዳ ዎዞ ዛሎሮ ጌዒባካ ዒንሢ ዖኦጫ
ዓሶም ቢያ ማሂ ኬኤዛኒ ጊኢጊንቴያ ማዑዋቴ።

16 ጋዓንቴ ዒንሢኮ ማሂፃ ሼሌዑሞና ቦንቾና ማዖንጎ፤
ዒንሢኪሪስቶሴሮማዒፆናዒንሢኮ ዓኣ ኮዦማሊፆይዳ

ፑርታ ጌስታ ዓሳ ፔኤኮ ፑርቶ ጌኤዞና ቦርሲንታንዳጉዲ
ዒንሢኮ ኮሺ ዒና ዓኣያ ማዖንጎ።

17 ዓይጎሮ ጌዔቶ ፆኦሲ ማሊፆታቴያ ዒንሢም ኮሺ
ማዺ ሜቶ ዔኪሢ ማዓንዳኣፓዓቴም፥ ፑርታ ማዺ ሜቶ
ዔኪሢቱዋሴ።

18ኪሪስቶሴ ፔ ቶኦኪና ፆኦሲ ባንሢ ኑና ዑኪሳኒ ዒዚ
ፂሎታዖ፥ ኑና ፂሉማ ባኣ ዓሶም ኑ ጎሞ ዛሎሮ ፔቴና ሜቶ
ዔኪሃይቄኔ፤ዒዚዓሽኮና ሃይቄኔ፤ ጋዓንቴዓያኖና ናንጊና
ናንጋያ ማዔኔ።

19 ሃሣ ዒዚ ሲዖሌ ጌይንታ ዹሞ ዔቶይዳ ቱኡቲ ዓኣ
ዓሶ ባንሢ ዓያናና ዓኣዺ፥ ዒኢካ ሼምፖም ኮዦ ሃይሶ
ቃኣሎ ኬኤዜኔ።

20ዬያታ ቱኡዞ ቤዞይዳ ዓኣ ሼምፓ፥ ቤርታ ኖሄ ዎዶና
ዋኣፆ ካኣሚላ ማዢንታኣና ሃሣ ፆኦሲ ዔያቶ ባይዛንዳዖ
ጊቢ ካፓኣና ዔያታ «ኑ ዋይዛዓ» ጌዔዞንሢኬ። ጋዓንቴ
ዋኣፆ ካኣሚሎይዳ ጌሊ ዋኣፆይዳፓ ዻቄዞንሢኮ ፓይዳ
ዻካ፥ ሳሊ ዓሲ ሌሊኬ።

21 ዬይ ዋኣፃ ሃሢ ዒንሢ ዻቂሻ ዋኣፆ ማስቲፆ
ኮኦኪንሦኬ፤ ዬይ ዋኣፆ ማስቲፃ ዑፃፓ ኪንሢ
ጌኤሺሢቱዋንቴ ኮሺ ዒናና ፆኦሲ ባንሢ ሺኢኪሢ
ጫኣቁሞኬ፤ ዒንሢ ዬይ ዻቂሻሢያ ዬሱስ ኪሪስቶሴኮ
ሃይባፓ ዔቂፆ ዛሎናኬ፤

22ዒዚ ጫሪንጮ ዓኣዺ ፆኦሲ፥ ዓዳሢኮ ሚዛቆ ዛላ
ዓኣኔ፤ ፆኦሲኮኪኢታንቾናጫሪንጫዎልቆናዓኣባካቢያ
ዒዛም ዓይሢንታኔ።

4
ፆኦሲምዱማዺ ናንጊሢ

1ኪሪስቶሴ ዓሲ ማዒ ሜቶ ዔኬያታሢሮ ዒንሢ ዬይ
ማሊፃ ዓዳ ዖልዚዓንጋሞጉዲዶዲሾንጎ፤ ፔ ዑፆ ዓሽኮና
ሜቶ ዔኬሢ ጎሜማዾ ሃሼኔ ጌይሢኬ።

2 ሃካፓ ሴካ ሳዖይዳ ዒንሢ ናንጋኣና ዓሲ ማሊፆኮ
ፑርቶ ሱኡኮ ኩንሢ ኩንሢቱዋንቴ ፆኦሲ ማሊፆ
ኩንሥሢና ናንጉዋቴ።

3 ፆኦሲ ዔሩዋ ዓሳ ማዻሢ ጎይፆ፦ ማቾ ሃሣ ዓኒ
ማዒባኣ ዓሲ ዓርቂ ዓማሊሢና፥ ማቾ ሃሣ ዓኒ ማዒባኣ
ዓሲና ላሃኒ ሱኡካዺሢና፥ ዑሽኪ ማሢንቲሢና፥ ኮይሱዋ
ኮሢ ኮርጊሢና፥ ኮይሱዋ ጎይሢ ዑሽኪ ኮኦሚሢና፤ ሃሣ
ዒሣያ ማዔ ሜሌ ካኣዦ ካኣሽኪ ካኣሽኪ ዒንሢ ናንጌ
ዎዳ ማይ ጊዳንዳኔ።

4 ሃሢ ጋዓንቴ ዬያ ባኮ ቢያና ዒንሢ ዎጌባኣ
ጎይሢ ዔያቶና ዎላ ማዺ ሃንቱዋኣሢሮ ዔያታ ሄርሺ
ዲቃታንዳኔ፤ ሃሣ ዔያታ ዒንሢጫሽኪያጫሽካንዳኔ።

5 ጋዓንቴ ሼምፔና ዓኣ ዓሶና ሃይቄ ዓሶናይዳ ዎጋኒ
ጊኢጊንቴ ፆኦዛሢም ዔያታ ማሂ ኬኤዛንዳኔ።

6 ቤርታ ዋይዜዖ ሃይቄ ዓሶማኣ ጉቤ ኮዦ ሃይሳ
ኬኤዚንቴሢ ዬያይዳፓ ዔቄያናኬ፤ ዬያሮ ዓሽኮና ዔያታ
ዓሳ ዎጊንታሢ ጎይፆ ዎጊንታንዳኔ፤ ዓያኖና ጋዓንቴ ዔያታ
ፆኦሲ ናንጋ ጎይፆ ሼምፔና ናንጋንዳኔ።

ፆኦሲፓ ዒንጊንቴ ዒንጊፆ ቃራ ጎይሢና ዓርቂ ቆሊሢ
7ማይዓካሪቢያ ባኣዚኮ ጋፒንሢዑኬኔ፤ ዬያሮዒንሢ

ዶዲ ሺኢቃንዳጉዲ ፒዜማሊሢዒንሢኮ ዓኣያ ማዖንጎ፤
ሃሣ ዒንሢ ቶኦኮ ዔሪ ናንጋያ ማዑዋቴ።

3:1 ዔፕ. 5፡22፤ ቆላ. 3፡18። 3:3 1ፂሞ. 2፡9። 3:6 ማዢ. ማፃ 18፡12። 3:7 ዔፕ. 5፡25፤ ቆላ. 3፡19። 3:12 ዓይኑ. 34፡12-16።
3:15ማቲ. 5፡10፤ ዒሲ. 8፡12-13። 3:20ማዢ. ማፃ 6፡1—7፡24። 4:8 ኮኦኪ. 10፡12።

8 ናሹሞ ሚርጌ ዻቢንቲ ዓቶም ጌይሳያ ማዔሢሮ ቢያ
ባኣዚፓ ዑሣ ዓኣዼ ሴካና ሃንጋና ዎሊ ኮሺ ናሽኩዋቴ።

9 ሴካና ሃንጋና ጉንዱማ ባኣያ ሾኦቺንሢ ዎሊ
ዔኩዋቴ።

10 ፔቴ ፔቴ ዒንሢ ባኣካ ዓኣ ዓሳ ፆኦሲ ዱማ ዱማ
ማሂዒንጌዒንጊፆጉሙርቂንቲሢናዓርቂቆሊ፥ዒንጊንቴ
ዒንጊንቶ ጎይፆ ባጋሢምማዾንጎ።

11 ፆኦሲ ቃኣሎ ዔርዛሢ ፆኦሲ ዒዛና ማዒ
ኬኤዛያ ማሂ ኬኤዞንጎ፤ ማዻሢያ ፆኦሲ ዒንጋ ዎልቆና
ጉሙርቂንቲ ማዾንጎ፤ ያዺ ማዔቴ ዬሱስ ኪሪስቶሴ
ዛሎና ማዒ ቢያ ባኣዚና ፆኦሲ ጋላቲንታንዳኔ፤ ቦንቾና
ዎልቄና ናንጊና ዒዛምማዖንጎ፤ ዓኣሜን።

ሜቶ ዎዴና ዶዲሢ
12 ታ ዒጊኖንሢዮቴ! ዓዳ ታሚጉዲ ሜታሲ ዒንሢ

ዻቢሳኒ ጋዓ ሜቶይዳ ዒንሢ ጌሌ ዎዶና ዓኪ ባኣዚ
ዒንሢዳ ሄሌጉዲዲቃቲ ሄርሺፖቴ፤

13 ባሼ ኪሪስቶሴ ሙካ ዎዶና ዒንሢም ዼኤፒ ዎዛ
ማዓንዳጉዲዒዛኮሜቶዒዛናዎላዒንሢዔካጎይፆማና
ሃሢ ዎዛዹዋቴ።

14 ኪሪስቶሴ ሱንፆ ዛሎሮ ዒንሢ ጫሽኪንቴቴ
ቦንቺንቴያማዔ ፆኦሲ ዓያና ዒንሢዳማዓንዳሢሮዒንሢ
ዎዎዛዹዋቴ።

15ዒንሢዳፓዖናታቴያሜቶዔካኣናዓሲዎዺ፥ዉኡቂ፥
ፑርታ ማዾ ማዺ፥ ዓሲ ሃይሴኮ ባኣካ ጌሊ ሜቶ ዔካያ
ማዖፓ።

16 ጋዓንቴ ዬሱሴ ጉሙርቂ ጎናሲ ዔኪፆና ሌሊ
ሜቶይዳ ጌላይ ዓኣቶ ኪሪስቶሴ ሱንፆ ዛሎሮ ጌዒ ፆኦሲ
ጋጋላቶንጎ፤ ቦርሲንቶፓ።

17 ዎጌ ዎጊንታንዳ ዎዳ ዑኬኔ፤ ጋዓንቴ ዎጊፃ
ዓርቂንታሢ ፆኦሲ ዓሶይዳፓኬ፤ ሂዳዖ ዎጊፃ ኑ ጊዳፓ
ዓርቃያ ማዔቶ ፆኦሲኮ ኮዦ ሃይሶ ጉሙርቁዋ ዓሶኮ
ጋፒንፃ ዓይጎ ማዓንዳይ?

18ጌኤዦማፃኣፓ ኬኤዛዖ፦
«ፂሎ ዓሲ ዻቃኒ ዳንዳዓሢሚርጌሜቶና ማዔቶ

ፆኦሲ ካኣሽኩዋ ዓሳ ዎዎይታንዳይ?» ጋዓኔ።
19ዬያሮ ፆኦሲማሊሢማዔምሜቶዔካዓሳቢያዔያታ

ፔኤኮ ሼምፓሢ ጉሙርቂንታያ ማዔ፥ ማዤሢም ዒንጊ
ኮሺ ባኣዚ ማዺሢዳፓ ጊንሢም ጎዖፓ፤

5
ፆኦሲ ዓሶ ዎይሣዞንሢም ዓይሢንቴ ዳምቤ

1 ዓካሪ ታኣኒ ዔያቶና ዎላ ሺኢጲፆ ማኣሮኮ ጪሞ
ማዔሢ፥ ኪሪስቶሴ ሜቶኮዋ ማርካ ማዔሢ፤ ሃሣ ሃጊ
ቤርታ ጴዻንዳ ዎዞ ዔያቶና ዎላ ዴንቃንዳሢ፥ ዒንሢ
ባኣካ ዓኣ ሺኢጲፆ ማኣሮጪሞ ታ ዞራኔ።

2 ዒንሢም ሃዳራና ዒንጊንቴ ፆኦሲ ማራቶ ሄንቁዋቴ፤
ዒንሢ ሄንቃ ዎዶና ዖኦኒያ ዎልቃዼምቱዋንቴ ፆኦሲ
ናሽካ ጎይፆ ናሹሞና ሄንቃያ ማዖንጎ፤ ሃሣ ሚኢሼ
ናሹሞናቱዋንቴ ዒንሢኮማዻኒ ዓኣ ዒናፓ ማዔማሊሢና
ማዖንጎ።

3 ዬያጉዲ ሃሣ ዒንሢኮ ዴማ ዓኣ ዓሶ ሜታሲ
ዎይሥሢናቱዋንቴ ማራቶም ኮሺ ኮኦኪንሢ ማዓ ባኣዚ
ዻዊሢና ማዖንጎ።

4 ያዼ ዒንሢ ማዼቶ ማራቶ ሄንቃ ዓሶኮ ሱኡጋሢ
ሙኬ ዎዶና ፑርቲ ባይቁዋ፥ ቶኦካ ዓጎ ቦንቾ ባኮ ዒንሢ
ዔካንዳኔ።

5 ዬያጉዲ ዒንሢ፥ ዼጌዞቴ! ጋርቾ ዓሶም
ዓይሢንቱዋቴ፤ቢያሢሼሌዑሞዓዳማኣዖጉዲማይንቲ
ፔቴይ ባጋሢምዓይሢንቲማዾንጎ፤ ዓይጎሮ ጌዔቶ ጌኤዦ
ማፃኣፖይዳ፦
«ፆኦሲ ዖቶርቃ ዓሶ ዒፃኔ፤
ኮዦ ዓሶም ጋዓንቴ ዒዚ ፔ ኮሹሞና ዒንጋ ዒንጊፆ

ዒንጋኔ»
ጋዓሢሮኬ።

6ዓካሪ ፆኦሲፔማሊጌሤዎዶናዒንሢዼጊዳንዳጉዲ
ፆኦሲኮ ዼኤፖ ዎልቆ ዴማ ዒንሢ ቶኦኮ ሂርኪሱዋቴ።

7ዒዚ ዒንሢ ዛሎ ማላያታሢሮ ዒንሢ ሜታሳ ማሊፆ
ጉቤ ዒዛ ዑፃ ጌሡዋቴ።

8ዒንሢ ቶኦኮ ዔሪ ናንጉዋቴ፥ ሃሣ ጴጩዋቴ፤ ዓይጎሮ
ጌዔቶዒንሢኮሞርካሢ፥ ፃላሄዓዳዔኤዻንዳባኣዚኮዒ
ጉዻ ዞቢጉዲ ዒንሢ ዓጮሺሪ ሺሪ ዒንሢ ካታኔ።

9 ዓጮ ቢያይዳ ዓኣ ዬሱሴ ጉሙርቂ ጎናሲ ዔኬ፥
ዒንሢኮ ጌርሲንሢንታ ጌሮንሢንታ ማዔ ዓሳ ዬያጉዴ
ሜቶ ዔካያ ማዔሢ ዔሪጋፓ ፆኦሲ ጉሙርቂፆና ዶዲ
ሞርካሢማኩዋቴ።

10 ኪሪስቶሴ ዛሎና ፔኤኮ ናንጊና ናንጎ ቦንቾ ባንሢ
ዒንሢ ዔኤሌ፥ ዒዛይዳፓ ማዔ ኮሹሞ ዒንጊፆኮ ቢያ
ፆኦዛሢ ዻካ ዎዴ ዒንሢ ሜታዼስካፓ ዒ ፔኤሮ ዒንሢ
ዶዲሺ ዔቂሳንዳኔ።

11 ናንጊና ቦንቾና ዎልቄና ዒዛምማዖንጎ! ዓኣሜን።
ጋፒንሢ ሳራሥሢ

12 «ታኣኮ ጉሙርቂንታ ጌርሲኬ» ጌዒ ታ ማላ
ሲልዋኖሴ ጎዖሢ ዑፆይዳ ሃኖ ኪኢቶ ዻካና ታ ዒንሢም
ፃኣፔኔ፤ ታ ፃኣፔሢያ ዒንሢ ዞራኒና ዬይ ባካ ፆኦሲ ፔ
ኮሹሞና ዒንጌ ጎኔ ዒንጊሢ ማዔሢ ማርካዻኒ ጌዒኬ፤
ዬያሮ ሃያ፥ ፆኦሲኮ ኮሹሞ ዒንጊፆና ዶዲ ዔቁዋቴ።

13 ባብሎኔይዳ ዓኣ ዒንሢኮ ጌሮ ማዒ ዒንሢጉዲ
ዶኦሪንቴ ሺኢጲፆ ማኣሬላ ዒንሢ «ኮሺዳ» ጋዓኔ፤ ሃሣ
ታኣኮ ናዓሢ ማርቆሴያ ዒንሢ «ኮሺዳ» ጋዓኔ።

14 ዬሱሴ ጉሙርቂ ጎናሲ ዔኬ ዓሲ ጎይሢ ናሹሞና
ሴካና ሃንጋና ዎሊ ኮሺ ዔኤሊሢዔኤሉዋቴ።
ኪሪስቶሴሮ ማዔ ዓሶ ዒንሢ ቢያሢም ኮሺማዖንጎ።

5:13 ዳኪ. ማዾ 12፡12፤ 13፡13፤ 15፡37-39፤ ቆላ. 4፡10፤ ፒልሞ. 24።



2 ጴፂሮሴኮ ኪኢቶ 1:1 985 2 ጴፂሮሴኮ ኪኢቶ 2:3

ፆኦሲማዾምዳኪንቴጴፂሮሴኮ
ላምዓሳኪኢቶ
ዓይፆ ካሮ

ፆኦሲ ማዾም ዳኪንቴ፥ ጴፂሮሴኮ ሃና ላምዓሳ ኪኢታ
ፃኣፒንቴሢ፥ ዱማ ዱማ ቤዞይዳ ሚናኣ ዎዶና ዓኣ
ዬሱሴ ጉሙርቂ ጎናሲ ዔኬዞንሢምኬ። ኪኢቴሎኮ
ዼኤፖ ማሊፃ ሉኡዙሞና ዔርዛያ ማዔዞንሢኮ ዔርዚፆ
ዛሎና ሙኬ ፑርቶ ማዾ ማኪ ዒፃያኬ። ዬያ ሜታሢኮ
ዼኤሻ ማዓንዳኔ ጌይንቲ ማሊንታሢ ዬሱሴ ፔ ዓኣፖና
ዛጌዞንሢና ዒ ዔርዛ ዎዶና ፔ ዋዮና ዋይዜ ዓሳ
ዔርዜ ባኮይዳፓ ፆኦሲና ጎዳ ዬሱስ ኪሪስቶሴና ዛሎ
ኮይሳ ዔራቶ ዴንቂሢኬ። ሃኖ ኪኢቶ ፃኣፔ ዓሢ ባሼ
ዔርዛኒ ማሌሢ፦ «ኪሪስቶሴ ላሚ ሙኩዋሴ» ጋዓ
ሉኡዙሞ ሃይሶ ዛሎኬ፤ ዬያ ዛሎ ዒ ኬኤዛዖ ኪሪስቶሴ
ማዒ ሙኪፆ ኔጋሢ ዓሲ ቢያ ጎሜይዳፓ ማዓንዳጉዲ
ፆኦሲ ኮዓሢሮ፤ ሃሣ ዓይጎ ዓሲያ ባይቃንዳጉዲ ዒ
ኮውዋኣሢሮኬ ጋዓኔ።
ማፃኣፔላዱማዱማዓርቄ ባኮ
ዓይፆ ካሮ (1፡1-2)
ዬሱሴ ጉሙርቃ ዓሳ ናንጋንዳ ጎይሢ (1፡3-21)
ሉኡዙሞና ዔርዛ ዓሶ ዛሎ (2፡1-22)
ኪሪስቶሴኮ ማዒሙኪፆ ዛሎ (3፡1-18)
1 ዬሱስ ኪሪስቶሴም ማዻያ ማዔሢና ዒዛ ማዾም

ዳኪንቴ ሲሞኦኔ ጌይንታ ጴፂሮሴይዳፓ፦
ኑ ፆኦዛሢና ኑኡኮ ዼኤሻሢ ዬሱስ ኪሪስቶሴፓ ጴዻ

ፂሉሞ ዛሎና ኑ ዴንቄ ጉሙርቂፆጉዴያ ማዔ ቦንቺንቴ
ጉሙርቂፆ ዴንቄዞንሢም፤

2 ፆኦሲ፤ ሃሣ ኑ ጎዳሢ ዔሪሢና ሃሣ ዒዛይዳፓ ማዔ
ፆኦሲኮ ኮሹሞ ዒንጊፆና ኮሹሞና ዒንሢምዺቦንጎ።

ፆኦሲኮ ዔኤሊፆና ዶኦሪፆና
3 ፔ ቦንቾና ሃሣ ፔ ኮሹሞና ኑና ዔኤሌሢ፥ ዒዛ ኑ

ዔሬሢሮ ናንጊንታ ጎኔ ዓያና ዓሲ ማዒሢንታም ኮይሳ ባኮ
ቢያ ፔኤኮ ፆኦሱሞ ዎልቆና ኑም ዒንጌኔ።

4 ዬንሢ ኑም ዒንጊንቴ ባኮንሢ ዛሎና ሳዖይዳ ዓኣ
ፑርቶሱኡኮይዳፓዔቄያናማሊፆላቢሳባኮይዳፓዒንሢ
ቶሊ፥ ፆኦሲ ናንጋ ጎይፆጉዲዒንሢያ ናንጋያማዓንዳጉዲ
ቦንቺንቴያና ሃሣ ሚርጌና ዼኤፒ ማዔ ሃጊ ማዓንዳ ዎዞ
ኑም ዒዚ ዒንጌኔ።

5 ዬያ ዛሎሮ ጌዒጋፓ ሃይፓ ሊካ ፓይዲንታ ባካ
ዒንሢም ቃሲንታንዳጉዲ ኮዑዋቴ፤ ፆኦሲ ጉሙርቂሢዳ
ኮሹሞ፥ ኮሹሞይዳ ዔራቶ፥

6ዔራቶይዳ ፔና ቆሊሢ፥ ፔና ቆሊሢዳጊቢዳንዳዒሢ፥
ጊቢ ዳንዳዒሢዳ ዓያናና ዓኣ ዓሲ ማዒሢ፥

7 ዓያናና ዓኣ ዓሲ ማዒሢዳ ዎሊም ዓዳ ጌርሲና
ጌሮናጉዲ ማሊሢ፥ ጌርሲና ጌሮናጉዲ ዎሊም ማሊሢዳ
ናሹሞ ቃሱዋቴ።

8 ዬንሢ ባኮንሢ ዒንሢዳ ሚርጌና ዓኣቶ ኑ ጎዳሢ
ዬሱስ ኪሪስቶሴ ዒንሢ ዔሬ ዔራታ ፓሣ ባኣዚ ባኣያና
ዓኣፒ ዓኣፑዋያ ዒንሢማሃዓኬ።

9 ዬንሢ ባኮንሢባኣ ዓሲ ጋዓንቴ ሃኬ ዓኣ ባኮ
ዛጋኒ ዳንዳዑዋያ ዓኣፒ ባይቄ ዓሲኬ፤ ሃያኮ ቤርታ ዺቦ
ጎሞይዳፓ ማኣሪንቲ ጌኤሽኬሢያ ዒ ዋሌኔ።

10 ዬያሮ ታ ዒሾንሦ! ታ ሚሾንሦ! ዒንሢኮ
ዔኤሊንቲፆና ዶኦሪንቲፆ ዔራኒ ሚርጌና ዶዱዋቴ፤ ያዺ
ዒንሢማዔቶ ፔቴታዖ ዻቢንታዓኬ።

11 ዬያይዲፆና ኑና ዻቂሻ፥ ጎዳ ዬሱስ ኪሪስቶሴኮ
ናንጊና ናንጋያ ማዔ ካኣቱሞይዳ ጌላኒ ጉቤ ቢታንቶ
ዒንሢምዒንጊንታንዳኔ።

12 ዎዚ ሃንሢ ባኮንሢ ዒንሢ ዔራያና ዓርቄ ጎኑሞና
ዶዲ ናንጋያ ማዔቶዋ ዬያቶ ዒንሢምኬኤዚ ጶቂሥሢ ታ
ዋላዓኬ።

13ታኣኒ ሼምፖና ዓኣዖ ዒንሢቢያ ኬሊጴቻንዳያ ታና
ኮይሳኔ ጌዒ ታ ማላኔ።

14 ኑ ጎዳሢ ዬሱስ ኪሪስቶሴ ታኣም ዻዌ ጎይፆና ሃኖ
ዓጮይዳፓ ዑኬና ሃይቂ ታ ዱማዻንዳሢ ታ ዔራኔ።

15 ሃሢ ታ ዒንሢም ዶዲሺ ኬኤዛሢ ሃይቂ ታ
ዒንሢዳፓ ዱማዼሢኮ ጊንፃፓ ማዔቴያ ዬንሢ ባኮንሢ
ዋሉዋዖ ቢያ ኬሊ ዒንሢ ጶቂሣንዳጉዲኬ።

ኪሪስቶሴኮ ቦንቾ ዓኣፒና ዴንቄ ማርኮንሢ
16 ኑ ጎዳ ዬሱስ ኪሪስቶሴኮ ዎልቆና ዒዛኮ ሙኪፆ

ዛሎ ኑ ዒንሢም ኬኤዛ ዎዶና ኑ ኑ ቶኦኪና ዒዛኮ
ዒጊቻ ቦንቾ ዓኣፒና ዛጊ ማዓንዳኣፓዓቴም ዓሲ ዔራቶና
ኬኤዚንቴ ሃይሴ ዓርቂቱዋሴ።

17 «ታና ዎዛሳ፥ ታኣኒ ናሽካ ናዓሢ ታኣኮ ሃያኬ» ጋዓ
ዑኡዛ ዼኤፖ ቦንቾይዳፓ ዒዛም ሙኬ ዎዶና ፆኦሲ
ዓዳሢዳፓ ዒዚ ጋላታና ቦንቾና ዔኬኔ።

18ዒዛና ዎላ ጌኤዦዹኮይዳ ኑ ዓኣዖ ዬኖጫሪንጫፓ
ሙኬዑኡዞ ኑ ኑ ቶኦኪና ዋይዜኔ።

19 ዬኖ ሃሣ ሚርጌና ጎናሳ ፆኦሲ ማሊፆ ኬኤዛ ዓሶኮ
ቃኣላ ኑ ኮራ ዓኣኔ፤ ዬኖ ቃኣሎ፦ ሳዓ ካሪ ካሪፆ ዦኦጋሢያ
ዒንሢኮ ዒና ፖዓንዳኣና ዹሚዳ ፖዓ ፖዒጉዲ ሂርጊ
ዒንሢ ዓርቂ ካፔቶ ቃራኬ።

20ቢያ ባኣዚኮቤርታዒንሢጶቂሢዔራኒኮይሳ ባኣዚ
ጌኤዦማፃኣፖይዳ ዓኣ ፆኦሲማሊፆ ዓይጎ ማዔቶዋ ፔቴ
ዓሲታዖ ፔ ማሊሢና ቡላኒ ዳንዳዑዋያ ማዔሢኬ።

21 ዓይጎሮ ጌዔቶ ጌኤዦ ማፃኣፖይዳ ዓኣ ፆኦሲ
ማሊፃ ቢያ ፔቴታዖ ዓሲ ማሊሢና ኬኤዚንቴያቱዋሴ፤
ጋዓንቴ ዓያና ጌኤሺ ዓሶም ኬኤዜም ዓሳ ፆኦሲዳፓ ዔኪ
ኬኤዜያኬ።

2
ሉኡዙሞና ዔርዛ ዓሶ

1ቤርታኣዎዶናዴሮባኣኮይዳሉኡዙሞና ፆኦሲማሊሢ
ኬኤዛኔ ጋዓ ዓሲ ዓኣሢጉዲ ዒንሢ ባኣኮይዳኣ ሃሢ
ሉኡዙሞ ባኮ ዔርዛ ዓሲ ጴዻንዳኔ፤ ዔያታ ባይሲንታ
ባንሢ ዔኪ ዓኣዻ ሉኡዙሞ ባኣዚ ዔራቶ ዴሜና ዔኪ
ጌልዛንዳኔ። ዬያይዲፆና ዔያቶ ሻንቂ ጌኤሼ ጎዳሢታዖ
ዔያታ ዔሩዋሴ ጌዔም ባይሲንታ ዑኬና ዔያቶ ሄላንዳኔ፤

2 ዬያ ዛሎና ሚርጌ ዓሳ ዔያቶኮ ቦርሲሳ ማዾ
ማዻንዳኔ፤ ዔያቶኮ ዬያ ማዾይዳፓ ዔቄያና ጎኑሞ ጎይፃ
ጫሽኪንታንዳኔ።

3 ዬያታ ሉኡዙሞና ዔርዛ ዓሳ ሚኢሼ ዛጊ
ጎጋይቂሢዳፓ ዔቄያና ፔኤኮ ኬሴ ሃይሴ ኬኤዚ ኬኤዚ
ዎልቆ ዒንሢሲ ጌሺ ሙዓንዳኔ። ዖዶሲ ዎዴኮ ቤርታፓ
ዓርቂ ፑርታ ዎጌ ዔያቶም ጊኢጊንቲ ዓኣኔ፤ ባይሲንታ ሃሣ
ዔያቶ ጴጪ ካፒ ዓኣኔ።

1:18ማቲ. 17፡1-5፤ ማር. 9፡2-7፤ ሉቃ. 9፡28-35።

4 ፆኦሲ ጎሜ ማዼ ኪኢታንቾታዖ ዼኤፖ ዹሞይዳ ካኒ
ቢራታና ቱኪ ዎጎ ኬሎ ካፓንዳጉዲ ኬኤሬያፓዓቴም
ዔያቶምሚጪንቲባኣሴ።

5ዬያጉዲ ፆኦሲ ሃያኮ ቤርታ ጎሞ ዓሳ ናንጋ ዓጮይዳ
ባይሲንቶ ዋኣፆ ዔኪ ሙካዖ ጌኤሹሞ ዛሎ ኬኤዛ ኖሄ
ላንካይዓሲናዎላዓይሴያፓዓቴምቤርታዻዓጮምዒዚ
ሚጪንቲባኣሴ።

6 ሃሣ ጊንሣ ጎሜ ማዻ ዓሲም ቢያ ዎጊንቲሢኮ
ኮኦኪንሢ ማዓንዳጉዲ ሶዶኦሜና ጋሞኦራና ካታማ
ዲቢንሢ ማዓንዳያ ሄላንዳኣና ታሚና ሚቺንቲ
ባይቃንዳጉዲ ዎጌኔ።

7 ዓይሢንቲፆ ዒፃ ዓሶኮ ቦርሲሳ ማዾ ዛጊ ዒኖና
ማሊ ማሊ ሜታዺ ናንጋ ጌኤዣሢ፥ ሎኦፄ ጋዓንቴ ዒዚ
ዓይሴኔ።

8ዓይጎሮ ጌዔቶ ዬይ ጌኤዦ ዓሢዔያቶ ባኣካ ናንጋኣና
ቢያ ኬሊ ዒ ዛጋ ባኮና ዋይዛ ፑርቶ ማዾ ዛሎና ጌኤሺ
ማዔ ሼምፓሢዒዛኮሜታዼኔ።

9 ዓካሪ ዬይ ቢያ ያዺ ማዔቶ ፆኦሲ ጎኑሞና ካኣሽኪ
ናንጋ ዓሶ ዻቢሳ ባኣዚዳፓ ዓይሲ፤ ሃሣ ጎሞ ዓሶ ሜታሲ
ዎጎኬሎሄላንዳኣናጌሢዎይቲካፓንዳቴያ ፆኦሲዔራኔ።

10 ባሼ ዬኖ ዒኢሳያ ማዔ ዓሶ ማሊፆ ሱኡኮ
ኩንሣዞንሢና ፆኦሲኮዔራቶቦሃዞንሢናዎጌምዒዚካፒ
ጌሤኔ።
ዬያታ ሉኡዙሞ ባኮ ዔርዛ ዓሳ ጫርቃያና ዖቶርቃያና

ማዔሢሮ፥ ጫሪንጫ ዎልቄና ዓኣ ማዢንቶ ጫሽካኣና
ዔያታ ዒጊጩዋሴ።

11 ፆኦሲኮ ኪኢታንቻ ዔያቶይዳፓ ዎልቄና ቢታንቶና
ባሻያ ማዔቶዋ ጎዳ ቤርቶይዳ ጫሪንጫ ቢታንታ
ዓኣዞንሢጫሽኩዋሴ።

12 ዬያታ ሉኡዙሞ ባኮ ዔርዛ ዓሳ ጋዓንቴ ፔኤሮ
ማሊ ዒና ዔኪ ዔሩዋ ጫሺ ጫሽካኔ፤ ዔያታ ፒሮና
ዓርቂንቲ ባይቃኒ ሾይንቴያ፥ ሃሣ ፔ ሼና ዓይሣ ጎይፆ
ኩንሣያ ዒናባኣ ካዮ ቦዖጉዴያኬ፤ ዬያሮ ዔያታ ካዮ ቦዓ
ባይቃሢጉዲ ባይቃንዳኔ።

13ዔያቶኮፑርቱሞዛሎምዒንጎዎጎዔያታዔካንዳኔ፤
ዔያቶኮ ዎዛ ቢያ ኬሊ ዓሲ ማሊሢም ኮይሳ ባኮ
ኩንሥሢኬ፤ ጌሻያ ማዔ ዓሲም ኮይሳ ባኮና ቢያ ኬሊ
ዎዛዻያታዖ ዒንሢ ናሹሞና ሙዓ ሙዖ ቤዞ ዓኣዺፆና
ዒንሢ ቦርሲሳያኬ።

14 ጎሜ ማዺሢዳፓ ጊንሢም ጎውዋያና ማቾ ሃሣ ዓኒ
ማዒባኣዓሲናላሂሢሌሊዛጋዓኣፒዔያቶኮዓኣኔ፤ ዶዲ
ዔቂባኣ ዓሶዋ ዔያታ ዻቢሻኔ፤ ሃሣሚኢሼ ዛጊ ጎጋይቂሢ
ዔራዒኔ ዔያቶኮ ዓኣኔ፤ ዬያሮ ዔያታ ጋዳንቂንቴ ዓሲኬ።

15 ዔያታ ፒዜ ማዔ ጎይፆ ሃሺ ፑርቶ ማዾሮ ዒዛም
ዒንጎ ቦንቾ ማዔ ሚኢሾ ናሽኬ፥ ቢዖሬ ናኣዚ፥ ባኣላኣሜ
ጎይፆማ ዓኣዺ ዻቢንታኔ።

16 ፆኦሲ ማሊፆ ኬኤዛ ባኣላኣሜ ጋዓንቴ ዒዚ ማዼ
ጎሞ ዛሎ ቆዲንቴኔ፤ ሃሣ ጌስቲ ዔሩዋ ሃሬስኬና ዓሲ
ዑኡሲና ዒዛም ኬኤዚ ዒዛኮ ዣኣሹሞማዾ ላኣጌኔ።

17 ያኣታ ዓሳ ዓልቃያታዖ ሚጬ ዎርዚጉዴያኬ፤ ሃሣ
ዢባሬ ሂዒ ዔኪ ዓኣዻ ሻኣሬጉዴያኬ፤ ዬያሮ ዔያቶ ሻኔ
ዹሚ ካፒ ዓኣኔ።

18 ዓይጎሮ ጌዔቶ ዣኣሊ ናንጋ ዓሶ ባኣካፓ ኬስኪ
ሙኬዖ ናንጊባኣ ዓሶም ጉሪ ማዔ ዼኤፒ ሃይሴ ኬኤዚ

ኬኤዚ ማቾ ሃሣ ዓኒ ማዒባኣ ዓሲና ላሂ ዓሲ ማሊሢ
ሱኡኬ ኩንሦ ጎይሢና ዔያቶ ጌሻኔ።

19 ጊንሣ፦ «ጎሜ ዓይላቶይዳፓ ዒንሢ ኬስካንዳኔ»
ጌዒጌዒ ዓሶም ሃጊማዓንዳ ዎዛዒንጋኔ። ዔያታ ጋዓንቴ
ፔ ቶኦኪና ጎሜኮ ዓይሌኬ። ዓይጎሮ ጌዔቶ ዓሲ ባሺንታዖ
ባሼሢም ዓይሌ ማዒ ቆሊንታኔ።

20 ኑ ጎዳሢ፥ ኑና ዻቂሼ ዬሱስ ኪሪስቶሴ ዔሪ ሳዖይዳ
ዒኢሳ ባኮይዳፓ ቶላዖ ጊንሣ ዬኖ ዒኢሳ ባኮና ዓርቂንቲ
ዔያታ ባሺንቴቴ ቤርታኣስካፓ ዑሣ ጊንፃኣሲ ዔያቶም
ባሼ ፑርታንዳኔ፤

21 ዓይጎሮ ጌዔቶ ጌኤዦ ጎይፆ ዔሪ ዔያቶም ዒንጊንቴ
ዱማዼ ዓይሢፆ ሃሺ ጊንሢም ማዓስካፓ ቤርታ ዔያታ
ጌኤዦ ጎይፆ ዔሩዋዖ ዓቴቶ ቃራታዖኬ።

22«ካኒጮኦሽኬጮኦዦጊንሣሙዓኔ»ዬያጉዲሃሣ
«ጉዱንሢ ዑፆ ማስቴስካፓ ጊንሣ ዾቃሌይዳ ኮላዻኔ»
ጌይንቲኬኤዚንቴኮኦኪንሣዔያቶይዳ ጎኔማዒኩሜኔ።

3
ጎዳ ዬሱሴኮ ላሚሙኪፆ ዛሎ

1 ታ ዒሾንሦ! ታ ሚሾንሦ! ሃይ ታ ዒንሢም ፃኣፓ
ላምዓሲ ኪኢታኬ፤ ላምዖ ኪኢቶ ታ ዒንሢም ፃኣፔሢ
ሃንሢ ባኮንሢ ዒንሢ ጶቂሳንዳጉዲና ፒዜ ማሊሢ ዓኣያ
ማዓንዳጉዲ ዒንሢ ጴቻኒ ጌዒኬ።

2 ሃያኮ ቤርታ ፆኦሲ ማሊፆ ኬኤዛ ጌኤዦ ዓሳ
ኬኤዜ ቃኣሎ፤ ዬያጉዲ ዳኪንቴ ዓሶ ዛሎና ዒንሢ
ዴንቄ ኑ ጎዳሢ፥ ሃሣ ኑና ዻቂሼሢኮ ዓይሢፆዋ ዒንሢ
ጶቂሣንዳጉዲ ታ ኮዓኔ።

3 ሃሣ ቢያ ባኣዚኮ ቤርታ ዬያ ባኮ ጶቂሱዋቴ፤ ዬይ
ዓይጎዳይ ጌዔቶ ጋፒንፆ ኬሎና ቦሃ ዓሲና ፔኤኮ ፑርቶ
ሱኡኮ ሌሊ ኩንሣ ጌሻ ዓሲሙካንዳኔ፤

4 ዔያታ ሙካዖ፦ « ‹ጎዳ ዬሱሴ ሙካንዳኔ› ጌይንታ
ዎዛ ዒንጊንቲባኣዓዳ? ሂዳዖ ሃሢ ዎካ ዓኣይ? ኑኡኮ
ቤርታ ዓዶንሢ ሃይቄስካፓ ዓርቃዖ ቢያ ባካ ማዢንቶኮ
ዓይፆይዳፓ ሃኖ ሄላንዳኣና ዓኣማ ጉዴያኬ» ጋዓንዳኔ።

5ዬያታ ዓሳ ሚርጌ ዎዴኮ ቤርታ ሳዖንታ ጫሪንጮንታ
ፆኦሲ ቃኣሎና ማዢንቴሢ ሳዚ «ኑ ዔሩዋሴ» ጋዓንዳኔ፤
ሳዓ ማዢንቴሢዋኣሢ ባኣካፓ፤ ሃሣ ዋኣሢናማዢንቴሢ
«ዔሩዋሴ» ጋዓንዳኔ።

6ቤርታዻ ሳዓዬያይዲፆና ዋኣሢናዔኤዺንቲ ባይቄኔ።

7 ሃሢ ዓኣ ጫሪንጮንታ ሳዖንታ ዓይሢንቶ ዒፃ ዓሳኣ
ባይቃንዳ ጋፒንፆ ዎጎ ኬሎ ሄላንዳኣና ዬያ ፆኦሲ ዎልቆና
ታሚም ካፒንቲ ዓኣኔ።

8ዒጊኖንሢዮቴ! ዒንሢ ጋዓንቴ ጎዳሢ ኮራ ፔቴ ኬሊ
ሺያ ሌዔ፥ ሺያ ሌዔ ፔቴ ኬሊጉዴያ ማዔሢ ዬማ ፔቴ
ባኣዚ ዋሊፖቴ።

9 ፔቴ ፔቴ ዓሶም ናጋያ ማላሢጉዲ ጎዳ ዬሱሴ ዒዚ
ኬኤዜ ሃጊ ማዓንዳ ዎዞ ቃኣሎ ኩንሣኒ ናጊንዱዋሴ፤
ጋዓንቴ ዓሲ ቢያ ጎሜፓ ማዓንዳጉዲና ሃሣ ፔቴታዖ ዓሲ
ባይቁዋጉዲ ዒንሢ ዛሎሮ ጌዒ ዒዚ ጊቢ ካፓኔ።

10 ጎዳሢኮ ኬላ ጋዓንቴ ዉሲጉዲ ዔሩዋንቴ
ሙካንዳኔ፤ ዬኖ ኬሎና ጫሪንጫ ዼኤፒ ዑኡሲና
ዓኣዻንዳኔ፤ ጫሪንጮ ማዢንታኣ ቢያ ታሚና ሚቺንቲ
ባይቃንዳኔ፤ ሳዖና ሳዖይዳ ዓኣ ባካ ቢያ ሚቺንታንዳኔ፤

2:5ማዢ. ማፃ 6፡1—7፡24። 2:6ማዢ. ማፃ 19፡24። 2:7ማዢ. ማፃ 19፡1-16። 2:16 ፓይ. ማፃ 22፡4-35። 2:22 ኮኦኪ. 26፡11።
3:3 ዪሁ. 18። 3:5 ማዢ. ማፃ 1፡6-9። 3:6 ማዢ. ማፃ 7፡11። 3:8 ዓይኑ. 90፡4። 3:10 ማቲ. 24፡43፤ ሉቃ. 12፡39፤ 1ቴስ. 5፡2፤

11 ዓካሪ ቢያ ባኣዚ ዬያይዲ ባይቃያ ማዔቴ ሂዳዖ
ጌኤሹሞና ሃሣ ዓያናና ዓኣ ዓሲ ማዒ ናንጊሢ ዎይቲ
ዒንሢም ኮይሱዋዖ ዓታንዳይ?

12ዬያሮ ፆኦሲኮ ኬላሙካንዳሢ ጶቂሢ ካፓያና ዒዚ
ዑኬ ሙካንዳሢ ዔሪ ማዻያ ማዑዋቴ፤ ዬኖ ኬሎና
ጫሪንጫ ታሚና ሚቺንቲ ባይቃንዳኔ፤ ጫሪንጫ ዓኣ
ማዢንታ ታሞኮ ዖይዻፓ ዔቄያና ዓልቃንዳኔ፤

13 ጋዓንቴ ፂሉሞኮ ማኣሪ ማዔ ዓኮ ጫሪንጮና ዓኮ
ሳዖናዒዚኬኤዜሃጊማዓንዳዎዞቃኣሎጎይፆ ኑካፓኔ።

14 ዬያሮ ዒጊኖንሢዮቴ! ዬይ ቢያ ማዓንዳ ኬሎ
ካፒሢዳ ዒንሢ ዓኣቶ ቦርሲሳ ባኣዚ ባኣያ ሃሣ ዒንሢ
ቦሂሳ ባኣዚ ባኣያ ማዒ ዒንሢ ዓኣንቴ ጎዳ ዒንሢ ኮሺና
ሙኪ ዴንቃንዳጉዲ ዶዲማዹዋቴ፤

15 ኑ ጎዳሢ ጊቢ ዴዔሢ ዒንሢ ዻቃንዳጉዲ ጌይ
ማዔሢ ዋሊፖቴ፤ ናሽኪንታ ኑ ዒሻሢ ጳውሎሴያ ፔኤም
ዒንጊንቴ ዔራቶ ጎይፆና ዒንሢም ፃኣፔሢ ዬያኬ።

16ዒዚዬኖ ዛሎ ፔኪኢቶይዳ ቢያ ሃማ ጎይፆ ፃኣፔኔ፤
ዒዛኮ ኪኢቶይዳ ፔቴ ፔቴ ዔራኒ ሜታሳ ባኣዚ ዓኣኔ።
ዔራቶ ፓጬ ዓሶና ሴካ ሃንጋ ጌዒ ሺራ ዓሳ ጌኤዦ
ማፃኣፖ ማሊፆ ዎቢሳሢጉዲ ዬንሢ ባኮዋ ዎቢሳንዳኔ፤
ያዒ ዔያታ ማዺፆና ባይቃንዳኔ፤

17 ዒንሢ ጋዓንቴ ዒጊኖንሢዮቴ! ዬያ ቤርታዺ
ዔሬሢሮ ዓይሢንቶዒፃ ዓሶማሊፆይዳ ጌሊዒንሢዶዲ
ዔቄ ቤዛፓ ሎኦሙዋጉዲ ኮሺ ዔሩዋቴ፤

18ቢያፓ ባሼ ኑ ጎዳሢና ኑና ዻቂሻ ዬሱስ ኪሪስቶሴኮ
ኮሹሞና ዒንጊንታ ዒንጊፆና ጊንሣ ዒዛ ዔሪሢና
ዲጩዋቴ፤ ዒዛም ሃሢያ ሃጊያ ናንጊና ቦንቾ ማዖንጎ!
ዓኣሜን።

3:13ዒሲ. 65፡17፤ 66፡22፤ ዮሃ. ፆፔዻ 21፡1።

ፆኦሲማዾምዳኪንቴ ዮሃኒሴኮ
ቤርታሳ ኪኢቶ
ዓይፆ ካሮ

ፆኦሲ ማዾም ዳኪንቴ ዮሃኒሴኮ ቤርታሳ ኪኢታ ላምዖ
ዼኤፒ ዼኤፒ ማሊሢ ዓርቄያኬ፤ ዬያታኣ፦
ኪኢቶ ናባባ ዓሶኮ ፆኦሲና ዒዛኮ ናዓሢ፥ ዬሱስ

ኪሪስቶሴና ዎላ ፔቱሞ ዓኣያ ማዓንዳጉዲ ዶዲሻኒና
ዬያ ፔቱሞ ባይዛኒ ዳንዳዓ ሉኡዙሞ ዔርዚፆ ዔሪ
ካፒንታንዳጉዲ ላቲ ኬኤዛያኬ። ዬኖ ዎዶና ኬስኬ
ሉኡዙሞ ዔርዚፃ፦ «ፑርቱሞ ሙካሢ ሃያ ጴዻ ዓጮና
ካኣሚሢዳፓ ማዔሢሮ ፆኦሲኮ ናዓሢ፥ ዬሱሴ ፔቴታዖ
ዓሲ ማዓኒና ሃሣ ዓሲ ማሊሢ ዓኣያ ማዓኒ ዳንዳዑዋሴ»
ጋዓያኬ። ዬያታ ሉኡዙሞ ዔርዛ ዓሳ፦ «ዻቂንታ ጌይሢ
ናንጊና ናንጊ ዴንቃኒ ጌዒ ማሊሜታዺሢ ሃሺኬ» ጋዓኔ፤
ሃሣ ዔያታ፦ «ዓሲ ‹ኮሺኬ፥ ፑርታኬ› ጌዒ ማላ ባኮንታ
ሜሌዓሲናሽኪሢንታዻቂንታናፔቴታዖዎላካኣሙዋሴ»
ጋዓኔ።
ሃኖኪኢቶፃኣፔዓሢጋዓንቴዬያማሊፆዒፂማኪሢና፦

«ዬሱስ ኪሪስቶሴ ፓጫ ባኣዚ ባኣያ ኩሙሢ ዓሲኬ፤
ዬሱሴ ጉሙርቃዞንሢና ፆኦሲ ናሽካዞንሢ ቢያ ዎሊ
ናሽካንዳያ ኮይሳኔ» ጌዒ ዓሶም ፔጋሲ ኬኤዜኔ።
ማፃኣፔላዱማዱማዓርቄ ባኮ
ዓይፆ ካሮ (1፡1-4)
ፖዒና ዹሚና ኮኦኪንሢ ማሂ ኬኤዚንቴ ባኮ (1፡5—
2፡29)

ፆኦሲ ናይና ፃላሄ ናይና ዛላ (3፡1-24)
ጎኔና ሉኡዙሞና ዛላ (4፡1-6)
ናሹሞ ዛላ (4፡7-21)
ቢያ ባኣዚ ባሻ ጉሙርቂሢ ዛላ (5፡1-21)

ናንጊ ቃኣላ
1 ቤርታፓ ዓርቃዖ ዓኣ ናንጎ ቃኣሎ ዛሎ ኑ ዒንሢም

ፃኣፔኔ፤ ዬይ ናንጎ ቃኣላ ኑኡኒ ዋይዜሢ፥ ኑ ዓኣፖና ኑ
ዛጌሢና ኑ ዴንቄሢ ሃሣ ኑ ኩጮናኣ ኑ ዓርቄሢ ዛሎኬ።

2 ዬይ ናንጎ ማዔሢ ፔጋዺ ጴዼኔ፤ ኑኡኒያ ዬያ ዛጌኔ፤
ዬያ ዛሎዋኑማርካዻኔ። ዓዳሢኮራዓኣ፥ ኑኡማኣፔጋዺ
ጴዼ፥ ናንጊና ናንጎ ኑ ዒንሢምኬኤዛኔ።

3 ዒንሢኮ ኑኡና ዎላ ፔቱሞ ዓኣያ ማዓንዳጉዲ ኑ
ዛጌሢና ዋይዜሢና ዒንሢም ኬኤዛኔ፤ ኑኡኮ ፔቱማ
ዓዳሢና ናዓሢ፥ ዬሱስ ኪሪስቶሴና ዎላኬ።

4 ኑኡኮ ዎዛ ኩሙሢ ማዓንዳጉዲ ሃያ ኑ ዒንሢም
ፃኣፔኔ።

ፆኦሲኮ ፖዒ ማዒፆ
5ዒዛይዳፓ ኑ ዋይዚዒንሢምኬኤዛኪኢታ፦ «ፆኦሲ

ፖዒኬ፤ ዹሚዒዛ ኮራ ፔቴታዖ ባኣሴ» ጋዓያኬ።
6 ዬያሮ፦ «ፆኦሲና ዎላ ኑኡኮ ፔቱሞ ዓኣኔ» ጌዒ ጌዒ

ዹሞይዳ ኑ ናንጋያማዔቴ ኑሉኡቃኔ፤ ኑኬኤዛባኮናማዻ
ባኮናኮ ጎኑሞ ባኣሴ ጌይሢኬ።

7 ጋዓንቴ ዒዚ ፖዖይዳ ዓኣሢጉዲ ኑኡኒ ፖዖይዳ
ናንጋቶ ኑኡኮ ዎሊና ፔቱሞ ዓኣያ ማዓንዳኔ፤ ሃሣ ዒዛኮ
ናዓሢ፥ ዬሱስ ኪሪስቶሴኮ ሱጉፃ ጎሜ ቢያይዳፓ ኑና
ጌኤሻኔ።

8 «ጎሜ ኑኡኮ ባኣሴ» ኑ ጌዔቴ ኑና ኑ ጌሻኔ፤ ጎኑሞዋ ኑ
ጊዳ ባኣሴ።

9 ኑኡኮ ጎሞ ፆኦሲም ኑ ቡኡፄቴ ዒዚ ጉሙርቂንታያ፥
ሃሣ ጌኤሺ ማዔሢሮ ጎሞ ኑኡኮ ቢያ ዓቶም ጋዓንዳኔ፤ ኑ
ዻቢንቶይዳፓኣ ቢያ ኑና ዒ ጌኤሻንዳኔ።

10 «ጎሜ ኑ ማዺባኣሴ» ጌዔቴ ፆኦሲ ሉኡዚ ኑ ማሃኔ፤
ዒዛኮ ቃኣላኣ ኑ ጊዳ ባኣሴ።

2
ኪሪስቶሴ ኑና ማኣዳያ ማዒፆ

1 ታ ናይዮቴ! ሃያ ታ ዒንሢም ፃኣፓሢ ጎሜ ዒንሢ
ማዹዋጉዲ ጌይኬ፤ ጋዓንቴ ዓይጎ ዓሲያ ማዖም ጎሜ
ማዼያማዔቴ ኑዓዳሢኮይላማዒኑዛሎጌስታይዓኣኔ፤
ዒዚያ ፂሎ ማዔ ዬሱስ ኪሪስቶሴኬ።

2 ኑኡኮ ጎማ ዓቶም ጌይንታሢ ዒዛናኬ፤ ያዺ ማዓሢ
ኑ ጎሞ ሌሊቱዋንቴ ዓጮ ዓሶ ቢያሢሲኬ።

3 ፆኦሲኮ ዓይሢፆ ኑ ኩንሣያ ማዔቴ ኑ ዒዛ ዔራያ
ማዒፆ ዬያና ኑ ጎናሲ ዔራንዳኔ።

4 «ፆኦሲ ታ ዔራኔ» ጌይ ጌይ ዒዛኮ ዓይሢፆ
ኩንሡዋይ ዓኣቶ ዬይ ሉኡዚ ዓሲኬ፤ ጎኑሞዋ ዒዛይዳ
ባኣያኬ።

5 ጋዓንቴ ፆኦሲ ቃኣሎም ዓይሢንታሢ ቢያ ፆኦሲ ጉቤ
ዒናፓ ናሽካኔ፤ ጎኔና ኑኡኮ ፆኦሲ ዓሲ ማዒፃ ዔርታሢ
ዬያናኬ።

6 «ፆኦሲና ታ ናንጋኔ» ጋዓ ዓሲ ኪሪስቶሴ ናንጌ ጎይፆ
ናንጋንዳያ ኮይሳኔ።

ዓኮ ዓይሢፆ
7 ታ ዒጊኖንሢዮቴ! ሃይ ታ ዒንሢም ፃኣፓ

ኪኢታ ቤርታፓ ዓርቃዖ ዒንሢ ዔራያ ሃሣ ናንጌያ
ማዓንዳኣፓዓቴም ዓኪቱዋሴ፤ ሃይ ናንጌ ዓይሢፃ ቤርታ
ዒንሢ ዋይዜ ቃኣሎኬ።

8ማዔቴያኪሪስቶሴናንጎናዒንሢናንጎናይዳጎኔማዒ
ጴዼ፥ ዓኪኪኢታታዒንሢምፃኣፓኔ፤ ዓይጎሮጌዔቴዹማ
ባይቂ ጎኑሞ ፖዒ ፖዒ ፖዒ ዓኣሢሮኬ።

9 «ፖዒዳ ታ ናንጋኔ» ጌዒጌዒፔዒሻሢና ፔሚሼሎና
ዒፃሢ ሃጊ ዹማ ዓኣኔ።

10 ፔ ዒሻሢና ፔ ሚሼሎና ናሽካሢ ቢያ ፖዒዳ
ናንጋያኬ፤ ዒዛ ዛሎና ዓሲ ዻቢንቲ ጎሜይዳ ጌላዓኬ።

11ፔ ዒሻሢና ፔሚሾና ዒፃሢ ጋዓንቴ ዹሚዳ ናንጋኔ፤
ሃሣ ዹሞይዳኣ ሃንታኔ ዹማ ዓኣፖ ዒዛኮ ባይዜሢሮ ዒ
ዓኣዻ ቤዞዋ ዔሩዋያኬ።

12 ታ ናይዮቴ! ጎማ ዒንሢኮ ኪሪስቶሴ ሱንፆና ዓቶም
ጌይንቴሢሮ ታ ዒንሢም ፃኣፓኔ።

13ዓዶንሢዮቴ! ቤርታፓ ዓኣሢ፥ ዒዛ ዒንሢ ዔሬሢሮ
ታ ዒንሢም ፃኣፓኔ። ዼጌዞቴ! ፑርታሢዒንሢ ባሼሢሮ ታ
ዒንሢም ፃኣፓኔ።

14 ናይዮቴ! ፆኦሲ፥ ዓዳሢዒንሢዔሬሢሮ ታዒንሢም
ፃኣፓኔ። ዓዶንሢዮቴ! ቤርታኣፓ ዓኣሢ፥ ዒዛ ዒንሢ
ዔሬሢሮ ታ ዒንሢም ፃኣፓኔ። ዼጌዞቴ! ዶዲ ዒንሢ
ማዔሢሮ፥ ፆኦሲ ቃኣሎናኣ ዒንሢ ዶዲ ዓኣሢሮ ሃሣ
ፑርታሢያ ዒንሢ ባሼሢሮ ታ ዒንሢም ፃኣፓኔ።

15 ሃያ ዓጮንታ ሃያ ዓጮይዳ ዓኣ ዓይጎ ባኣዚያ
ናሽኪፖቴ፤ ዓጮ ናሽካ ዓሲ ፆኦሲ፥ ዓዳሢ ናሽኩዋያኬ።

16 ዓይጎሮ ጌዔቴ ዓሲኮ ፑርታ ሱኡኬ፥ ዓኣፒም
ኮሽካ ባኣዚና ዓሲ ሄርሺንቲሳ ባኣዚ ሃያ ዓጫፓ
ማዓንዳኣፓዓቴም ፆኦሲ፥ ዓዳሢዳፓቱዋሴ።

1:1 ዮሃ. 1፡1። 1:2 ዮሃ. 1፡14። 2:7 ዮሃ. 13፡34።

17 ሃያ ዓጮና ሃካ ዓኣ ፑርቶ ሱኡካ ባይቃንዳኔ፤ ፆኦሲ
ማሊፆ ኩንሢ ናንጋሢ ጋዓንቴ ናንጊና ናንጋንዳኔ።

ኪሪስቶሴ ዒፂ ማካ ዓሶ ዔሪ ካፒንቲሢ ዛላ
18 ታ ናይዮቴ! ሃይ ጋፒንሢ ዎዴኬ፤ «ኪሪስቶሴ ዒፂ

ማካይ ሙካንዳኔ» ጌይንቴሢ ዒንሢ ዋይዜኔ፤ ሃሢያ
ሃይሾ ኪሪስቶሴ ዒፂ ማካይ ሚርጌ ኬስኬኔ። ያዺ
ማዒፆና ሃይ ጋፒንፆ ዎዶ ማዔሢ ኑ ዔራኔ።

19ዔያታኬስኬሢኑ ባኣካፓኬ፤ማዔቴያቤርታዔያታ
ጎኔ ኑኡና ዎላ ዓኣያቱዋሴ፤ ዎንዴ ዔያታ ጎኔ ኑኡና ዎላ
ዓኣያ ማዒ ዓኣቴ ኑኡና ዎላ ዶዲ ናንጌያ ናንዳንቴኬ፤
ቢያሢ ጎኔ ኑኡና ዎላ ማዒባኣያ ማዔሢ ዔያቶኮ
ዔርታንዳጉዲ ኑ ባኣካፓ ዔያታ ዱማዺኬስኬኔ።

20ዒንሢዳጋዓንቴኪሪስቶሴዓያኖጌኤዦኬይሴሢሮ
ዒንሢ ቢያሢ ጎኔ ባኮ ዔራኔ።

21 ታኣኒ ዒንሢም ፃኣፓሢ ጎኔ ባኮ ዒንሢ
ዔሩዋኣሢሮቱዋሴ፤ ዒንሢ ጎኔ ባኮ ዔዔራኔ፤ ጎኔይዳ
ሉኡዙሞ ባኣዚ ባኣሢያ ዒንሢ ዔራኔ።

22 ዓካሪ ዬሱሴ፦ «ሜሲሄ» ማዔሢ «ታ ዔሩዋሴ»
ጋዓሢዳፓ ዓታዛ ሉኡዚ ጎዖሢ ዖናዳይ? ፆኦሲ ዓዳሢና
ናዓሢና «ታ ዔሩዋሴ» ጋዓሢ ቢያ ኪሪስቶሴ ዒፂ
ማካሢኬ።

23 ናዓሢ «ታ ዔሩዋሴ» ጋዓሢ ዓዳሢያ ዔሩዋያኬ፤
ናዓሢ ጉሙርቃሢ ዓዶዋ ጉሙርቃኔ።

24 ዒንሢኮ ጋዓንቴ ቤርታ ዒንሢ ዋይዜ ቃኣላ ዒና
ዓኣያ ማዖንጎ፤ ያዺ ማዔቴ ዒንሢኮ ናዓሢና ዓዶና ዎላ
ፔቱሞ ዓኣያ ማዓንዳኔ።

25ዬይ፤ኪሪስቶሴኑምዒንጌሃጊማዓንዳዎዛናንጊና
ናንጎኬ።

26 ዒንሢ ጌሺ ዻቢሳ ዓሶ ዛሎና ሃያ ታ ዒንሢም
ፃኣፔኔ፤

27 ጋዓንቴ ኪሪስቶሴይዳፓ ዒንሢ ዔኬ ዓያና
ዒንሢዳ ናንጋሢሮ ሜሌ ዖኦኒያ ዒንሢ ዔርዛንዳያ
ኮይሱዋሴ፤ ዒዚ ቢያ ባኣዚ ዒንሢ ዔርዛንዳኔ፤
ዒዚ ዒንሢ ዔርዛንዳሢ ጎኔ ባኣዚ ማዓንዳኣፓዓቴም
ሉኡዙሞቱዋኣሢሮ ዒዚ ዒንሢ ዔርዛ ጎይፆማ
ኪሪስቶሴና ናንጉዋቴ።

ፆኦሲ ናይ
28 ዓካሪ ታ ናይዮቴ! ዒዚ ሙኪ ጴዻ ዎዶና ኑኡኒ

ዒጊጩዋዖ ጫርቂ ዒዛ ኑ ዛጋንዳጉዲና ዒ ሙካኣና ኑ
ቦርሲንቱዋጉዲ ዒዛና ናንጉዋቴ፤

29 ዒዚ ፂሎ ማዔሢ ዒንሢ ዔሬቴ ፂሎ ማዻሢ ቢያ
ፆኦሲ ናይ ማዓሢ ዔሩዋቴ።

3
1 «ፆኦሲ ናይ» ኑ ጌይንታንዳጉዲ ዓዳሢ ዎዚጉዴ

ናሹሞና ኑና ናሽኬቴ ሂንዳዛጉዋቴ! ጎኔ ኑ ፆኦሲ ናኣቶኬ።
ዓጫዒዛ ዔሪባኣሢሮ ኑናኣ ዔሩዋሴ።

2 ታ ዒጊኖንሢዮቴ! ሃሢ ኑኡኒ ፆኦሲ ናይኬ፤ ሃጊ
ኑ ዎይታንዳቴያ ዔርቲባኣሴ። ጋዓንቴ ኪሪስቶሴ ሙኪ
ጴዻ ዎዶና ጎኔና ኑ ዒዛ ዛጋንዳሢሮ ዒዛ ኑ ማላንዳሢ
ኑ ዔራኔ።

3 ዬይ ያዺ ማዓንዳያታሢ ኪሪስቶሴ ዛሎና ሃጊ
ማዓንዳ ዎዛ ጌሣሢ ቢያ ኪሪስቶሴ ጌኤሺ ማዔሢጉዲ
ፔና ጌኤሻኔ።

4 ጎሜ ማዻሢ ቢያ ፆኦሲኮ ዎጎ ዑሣ ዓኣዻኔ፤ ዎይቲ
ጌዔቴ ጎሜ ጌይሢ ፆኦሲ ዎጎኮ ዑሣ ዓኣዺሢታሢሮኬ።

5ኪሪስቶሴ ዓሲኮ ጎሞ ጌኤሻኒሙኪጴዼሢና ዒዛኮ
ጎሜ ባኣያታሢ ዒንሢ ዔራኔ።

6 ዬያሮ ኪሪስቶሴና ናንጋ ዓሲ ቢያ ጎሜ ማዺ ማዺ
ናንጉዋሴ፤ ጎሜ ማዺማዺ ናንጋ ዓሲ ጋዓንቴ ኪሪስቶሴ
ዛጊባኣያኬ፤ ሃሣ ዔሪባኣያኬ።

7 ታ ናይዮቴ! ዖኦኒያ ዒንሢ ጌሺ ዻቢሱዋጉዲ፤
ኪሪስቶሴ ፂሎ ማዔሢጉዲ ፂሎ ማዾ ማዻሢ ቢያ
ፂሎኬ።

8ፃላሄቤርታኣፓዓርቃዖ ጎሜማዻያታሢሮጎሜማዻሢ
ቢያ ፃላሄ ናይኬ። ፆኦሲ ናዓሢሙኪጴዼሢ ፃላሄኮ ማዾ
ባይዛኒኬ።

9 ፆኦሲ ናይ ማዔያ ጎሜ ማዺ ማዺ ናንጉዋሴ፤ ሃሣ
ማዺ ማዺ ናንጋኒያ ዳንዳዑዋሴ። ዎይቲ ጌዔቴ ፆኦሲ
ማሊፃ ዒዛይዳ ናንጋሢሮና ፆኦሲ ናይ ዒ ማዔሢሮኬ።

10ፆኦሲናኣቶና ፃላሄ ናኣቶናዱማዺዔርታሢዬያናኬ፤
ፂሎ ማዾ ማዹዋያ፥ ሃሣ ፔኤኮ ዒሻሢንታ ሚሾንታ
ናሽኩዋኣሢ ቢያ ፆኦሲ ናይቱዋሴ።

ዎሊ ናሽኪሢ ዛላ
11ቤርታኣፓ ዒንሢ ዋይዜ ኪኢታ፦ «ዎሊ ኑ ናሽኮም»

ጋዓያኬ።
12 ፃላሄ ዓሲ ማዒ ፔ ጌርሲ ዎዼ፥ ቃኣዔኤሌጉዲ

ማዓንዳያ ኑም ኮይሱዋሴ፤ ዒዚ ፔኤኮ ጌርሲ ዓይጎሮ
ዎዼይ ጌዔቴ ዒዛኮ ማዻ ፑርታ ማዔሢሮና ጌርሲ ማዻ
ፒዜ ማዔሢሮኬ።

13ታዒሾንሦ! ታሚሾንሦ! ዓጫዒንሢዒፄቶዲቃቲ
ሄርሺፖቴ።

14 ኑኡኒ ኑ ዒሾንሢና ኑ ሚሾንሢና ናሽካሢሮ ሃይቢፓ
ናንጊ ባንሢ ኑ ፒንቄሢ ኑ ዔራኔ፤ ናሹሞባኣ ዓሲ ሃይቄያ
ማዒ ናንጋኔ።

15 ፔ ዒሻሢና ፔ ሚሾና ዒፃሢ ቢያ ዓሲ ሼምፖ
ዎዻያኬ፤ ዓሲ ሼምፖ ዎዻ ዓሲኮ ናንጊና ናንጊ ባኣሢ
ዒንሢ ዔራኔ።

16 ናሹሞ ዓይጎማዔቴያ ኑ ዔራሢዬሱስኪሪስቶሴ ፔ
ሼምፓሢኑምዓኣሢዒንጌሢሮኬ፤ ኑኡኒ ሃሣ ኑሼምፓሢ
ኑ ዒሾንሢንታ ሚሾንሢንታ ዛሎ ዓኣሢ ዒንጋንዳያ
ኮይሳኔ።

17 ዓሲ ሃያ ዓጮይዳ ፔኤኮ ቆሎ ዓኣንቴ ሜታዼ
ዓሲ ዛጋዖ ሚጪንቲባኣቴ «ፆኦሲ ናሽካኔ» ዎይቲ ጋዓኒ
ዳንዳዓይ?

18 ታ ናይዮቴ! ኑኡኮ ናሹማ ጎኔ፥ ሃሣ ማዾና ጴዻያ
ማዖንጎ፤ ዻንጋና ኬኤዚሢና ሌሊማዖፓ።

19ዬያና ኑ ጎኑሞዓሲማዒፆንታ ፆኦሲቤርቶዓልቱዋዖ
ጉሙርቂ ኑ ሺኢካኒ ዳንዳዓሢ ኑ ዔራኔ።

20 ኑኡኮ ዒና ፑርቶ ማዾ ኑ ማዻሢ፦ «ዻባኔ» ጌዔቴያ
ፆኦሲ ኑኡኮ ዒናፓ ዑፃ ማዔሢ፤ ሃሣ ቢያ ባኣዚ ዔራያ
ማዔሢ ኑ ዔራኔ።

21ታዒጊኖንሢዮቴ! ዒናኑኡኮዻቢንቶኑምኬኤዙዋያ
ማዔቴ ፆኦሲ ቤርቶይዳ ዓልቱዋያ ኑ ማዓንዳኔ።

22 ፆኦሲኮ ዓይሢፆ ኑ ኩንሣያና ዒዛ ዎዛሳ ባኣዚ ኑ
ማዻያ ማዔሢሮ ኑ ዒዛ ሺኢቃ ባኮ ቢያ ዒዛይዳፓ ኑ
ዔካንዳኔ።

23ዒዛኮ ዓይሢፃ ዒዛኮ ናዓሢ፥ ዬሱስ ኪሪስቶሴ ኑ
ጉሙርቃንዳጉዲናሃሣኪሪስቶሴያ ኑናዓይሤጎይፆዎሊ
ኑ ናሽካንዳጉዲኬ።

24 ፆኦሲ ዓይሢፆኩንሣሢቢያ ፆኦሲና ናንጋኔ፤ ፆኦሲያ
ዒዛይዳ ናንጋኔ። ፆኦሲ ኑጊዳ ናንጋሢ ኑዔራሢዒዚኑም
ዒንጌ ዓያኖናኬ።

4
ዓያና ዱማሲ ዔሪሢ ዛላ

1ዒጊኖንሢዮቴ! ዓጮይዳ ሚርጌ፥ ሉኡዙሞና ፆኦሲ
ማሊሢ ኬኤዛያ ማላ ዓሲ ኬስኬሢሮ ዓያኖ ቢያ ጎኔ
ዓያናኬ ጌይፖቴ፤ ዬያይዳፓ ዺቦ ዓያና ፆኦሲፓታቴያ
ቱዋቴያ ዱማሲ ዔራኒ ዛጉዋቴ።

2 ፆኦሲ ዓያኖ ዱማሲ ዒንሢ ዔራኒ ዳንዳዓሢ ያዺኬ፤
ዬይያ፦ ዬሱስኪሪስቶሴዓሲማዒጴዼሢማርካዻዓያና
ፆኦሲ ዓያናኬ፤

3ዬሱስ ኪሪስቶሴ ዓሲማዒ ጴዼሢማርካዹዋ ዓያና
ፆኦሲ ዓያናቱዋሴ፤ ዬይ ዓያና «ሙካንዳኔ» ጌይንቴም
ዒንሢ ዋይዜ፥ ኪሪስቶሴ ዒፃሢ ዓያኖኬ፤ ዬይ ሃሢያ
ዓጮይዳ ዓኣኔ።

4 ታ ናይዮቴ! ዒንሢ ፆኦሲሮኬ፤ ዒንሢዳ ዓኣ ዓያና
ዓጮይዳ ዓኣ ዓያኖይዳፓ ባሼኬ፤ ዬያሮ ሉኡቂ ፆኦሲ
ማሊፆ ኬኤዛያ ማላ ዓሶ ዒንሢ ባሼኔ።

5ዔያታ ሃያ ዓጮሮማዔሢሮዔያታኬኤዛሢሃያ ዓጮ
ባኣዚኬ፤ ሃይ ዓጫኣ ዔያቶሲ ዋዋይዛኔ።

6 ኑኡኒ ጋዓንቴ ፆኦሲሮኬ፤ ፆኦሲ ዔራሢ ቢያ ኑኡሲ
ዋይዛንዳኔ፤ ፆኦሲሮ ማዒባኣሢ ኑ ጋዓሢ ዋይዛዓኬ።
ጎኑሞ ዓያኖና ሉኡዙሞ ዓያኖና ዱማሲ ኑ ዔራንዳሢ
ዬያናኬ።

ፆኦሲ ዓሲ ናሽካያ ማዔሢ
7ታ ዒጊኖንሢዮቴ! ናሹሞ ፆኦሲዳፓ ማዔሢሮ ዎሊ ኑ

ናሽኮም፤ ዬያይዴቴ ኑ ፆኦሲ ናይኬ፤ ፆኦሲያ ኑ ዔራኔ።
8 ፆኦሲ ዓሲ ናሽካያታሢሮ ናሹሞ ባኣሢ ፆኦሲ

ዔሩዋያኬ።
9ፔኤኮ ናዓሢዛሎና ናንጊ ኑ ዴንቃንዳጉዲ ፆኦሲፔቴ

ናዖ ዓጮዳኬኔ፤ዬያና ፆኦሲኮ ናሹማዎዚጉዴያታቴያ ኑም
ፔጋዺ ዔርቴኔ።

10ኑኡኒ ፆኦሲ ናሽኬሢሮቱዋንቴዒዚ ኑና ናሽኪ፥ ጎማ
ኑኡኮ ዓቶም ጌይንታንዳጉዲ ፔኤኮ ናዖ ዳኬኔ፤ ናሹሞ
ጌይፃ ያዺኬ።

11ታዒጊኖንሢዮቴ! ፆኦሲ ኑናዬያይዲናሽኬያማዔቴ
ኑ ዎሊ ናሽካንዳያ ኮይሳኔ።

12 ፆኦሲ ዛጌ ዓሲ ፔቴታዖ ባኣሴ። ኑኡኒ ዎሊ ናሽኬቴ
ፆኦሲ ኑኡና ዎላ ናንጋንዳኔ፤ ዒዛ ናሹማኣ ጎኔና ኑ ዒና
ዓኣያ ማዓንዳኔ።

13 ፆኦሲ ፔኤኮ ዓያኖ ኑማኣ ዒንጌሢሮ ኑኡኒ ዒዛና
ናንጋሢንታ ዒዚያ ኑኡና ናንጋሢ ኑ ዔራኔ።

14 ፆኦሲ፥ ዓዳሢ ዓጮ ዻቂሻሢ ማሂ ፔ ናዓሢ ዳኬሢ
ኑ ዛጌኔ፤ ሃሣ ኑ ማርካዻኔ።

15ዬሱሴ ፆኦሲ ናይማዔሢማርካዻ ዓሲዳቢያ ፆኦሲ
ናንጋኔ፤ ዒዚያ ፆኦሲና ናንጋኔ።

16 ዬያሮ ፆኦሲ ኑና ናሽካ ናሹሞ ኑ ዔራኔ፤ ሃሣ ኑ
ጉሙርቃኔ። ፆኦሲዓሲናሽካያኬ፤ ናሹሞዓኣዓሲ ፆኦሲና
ናንጋኔ፤ ፆኦሲያ ዒዛና ናንጋኔ።

17ኑኡኒ ጎኔና ዎሊ ናሽኬቴ፥ ሃሣኪሪስቶሴ ናንጌ ጎይፆ
ሃያ ዓጮይዳ ኑ ናንጌቴ ጋፒንፆ ዎጎ ኬሎና ኑ ሂርጉዋዖ
ዒዛ ቤርቶ ሺኢካንዳኔ።

18 ናሹሞ ዓኣያታቴ ሂርጋ ባኣሴ፤ ጎኔ ናሹሞ ዒዞ
ኬሎና ሂርጎ ባይዛንዳኔ፤ ሂርጋ «ፑርታና ዎጊሳንዳኔ»

ጌይ ማሊሢዳፓ ሙካሢሮ ሂርጋ ዓሶኮ ናሹማ ኩሙሢ
ናሹሞቱዋሴ።

19 ፆኦሲ ቤርታዺ ኑና ናሽኬሢሮ ኑ ዒዛ ናሽካኔ።
20 «ፆኦሲ ታ ናሽካኔ» ጌይ ጌይ ፔ ዒሻሢና ፔ

ሚሼሎና ዒፃሢ ሉኡዚ ዓሲኬ፤ ዒ ዴንቃ ፔ ዒሻሢና ፔ
ሚሼሎና ናሽኪባኣያ ማዔቴ ዒ ዴንቁዋ ፆኦዛሢ ናሽካኒ
ዳንዳዑዋሴ።

21 ዬያሮ ኪሪስቶሴ ኑም ዓይሤ ዓይሢፃ፦ «ፆኦሲ
ናሽካሢ ፔ ዒሻሢንታ ፔ ሚሼሎንታ ናሽኮንጎ» ጋዓያኬ።

5
ዓጮ ባሺሢ ዛላ

1ዬሱሴሜሲሄማዔሢጉሙርቃሢቢያ ፆኦሲ ናይኬ፤
ዓዳሢ ናሽካሢ ቢያ ናዓሢያ ናሽካኔ።

2 ፆኦሲ ናኣቶ ኑ ናሽካያ ማዔሢ ኑ ዔራንዳሢ ፆኦሲ
ናሽኪ፥ ዒዛኮ ዓይሢፆዋ ኑ ኩንሤ ዎዶናኬ።

3 ፆኦሲ ናሽኪሢ ጌይሢ ዒዛኮ ዓይሢፆ ኩንሥሢኬ፤
ዒዛኮ ዓይሢፃ ሜታሳያቱዋሴ።

4 ዎይቲ ጌዔቴ ፆኦሲ ናይ ማዔሢ ቢያ
ዓጮ ባሻያታሢሮኬ፤ ዓጮ ኑ ባሻንዳሢያ ፆኦሲ
ጉሙርቂፆናኬ።

5ዓጮባሻንዳሢዬሱሴፆኦሲናይማዔሢጉሙርቃሢ
ሌሊኬ።

ኪሪስቶሴ ዛሎማርካዺንቴ ማርካቶ
6 ዒዛኮ ማስቲፆ ዔርዛ ዋኣፆንታ ሃይቦ ዔርዛ

ሱጉፆንታ ኬስኬሢ ዬሱስ ኪሪስቶሴይዳፓኬ፤ ዒዛኮ
ኬስኬሢዋኣሢሌሊቱዋንቴዋኣሢናሱጉሢናኬ፤ዬይ ጎኔ
ማዔሢዓያኖጌኤዣማርካዻኔ፤ዎይቲጌዔቴዓያኖጌኤዣ
ጎኔ ኬኤዛያታሢሮኬ።

7ዬያሮ ዒዛኮ ሃይሦ ማርካ ዓኣኔ፤
8ዬያታዓያናጌኤሺንታዋኣሢንታሱጉሢንታኬ፤ዬንሢ

ሃይሦንሢማርካዻ ማርካታ ፔቴ ማዓያኬ።
9 ዓሲ ማርካዻ ማርካቶ ኑ ዔካኔ፤ ጋዓንቴ ፆኦሲ

ማርካታ ቢያይዳፓ ባሼኬ። ፆኦሲ ፔኤኮ ናዓሢ ዛሎ
ማርካዼ ማርካታ ያዺኬ።

10 ፆኦሲ ናዓሢጉሙርቃሢኮዬይማርካታዒና ዓኣኔ።
ፆኦሲ ጉሙርቁዋኣሢ ጋዓንቴ ፆኦሲ ፔኤኮ ናዖ ዛሎ
ማርካዼማርካቶ ጉሙርቂባኣሢሮ ፆኦሲ ሉኡቄያማሃኔ።

11ዬይማርካታ ፆኦሲ ናንጊና ናንጊ ኑምዒንጌሢና ዬያ
ናንጎ ዒዛኮ ናዓሢ ዒንጋያታሢ ማርካዻያኬ።

12 ፆኦሲ ናዓሢ ዓኣሢኮ ናንጊ ዓኣኔ፤ ፆኦሲ ናዓሢ
ባኣሢኮ ጋዓንቴ ናንጊ ባኣሴ።

ናንጊና ናንጊ
13ዒንሢ፥ ፆኦዛሢናዓሢሱንፆናጉሙርቃዞንሢኮቢያ

ናንጊና ናንጊ ዓኣያማዔሢዒንሢዔራንዳጉዲሃያቢያ ታ
ዒንሢም ፃኣፓኔ።

14 ዓይጎ ባኣዚያ ማዖም ዒዛ ማሊፆጉዲ ኑ ሺኢቄቴ
ኑምዒዋይዛንዳሢ ኑጉሙርቃኔ፤ ፆኦሲቤርታ ኑኡኮ ዓኣ
ጫርሹማ ዬያኬ።

15 ኑ ሺኢቃ ባኮ ቢያ ዒ ዋይዛሢ ኑ ዔሬቴ ዒዛይዳፓ
ኑ ሺኢቃ ባኮ ቢያ ዔኬሢ ኑ ዔራኔ።

16 ዖኦኒያ ፔኤኮ ዒሻሢያ ማዖም ሚሼሎ ዎዹዋ ጎሜ
ማዻንቴ ዴንቄቴ ዒዛም ሺኢቆንጎ፤ ዬያ ዓሢና ዓሴሎና
ጎማ ዎዹዋያ ማዔቴ ፆኦሲ ዒዛም ናንጊ ዒንጋንዳኔ።

4:12 ዮሃ. 1፡18። 5:3 ዮሃ. 14፡15። 5:11 ዮሃ. 3፡36።

ጋዓንቴ ዎዻ ጎሜ ዓኣኔ፤ ዬያጉዴ ጎሞም ሺኢቆንጎ ታ
ጎዑዋሴ።

17ፑርታማዾቢያ ጎሜኬ፤ማዔቴያዎዹዋጎሜዓኣኔ።
18 ፆኦሲ ናይ ማዔሢቢያ ጎሜማዺማዺ ናንጉዋኣሢ

ኑ ዔራኔ፤ ዎይቲ ጌዔቴ ፆኦሲኮ ናዓሢ፥ ዬሱስ ኪሪስቶሴ
ዒዛ ካፓሢሮኬ፤ ፃላሄያ ዒዛ ካኣሙዋሴ።

19 ኑኡኒ ፆኦሲ ዓሲማዔሢ፤ ሃሣ ዓጫጉቤ ፃላሄ ዓሲ
ማዔሢ ኑ ዔራኔ።

20 ፆኦሲ ናዓሢ ሙኬሢና ጎኔ ማዔሢ፥ ዒዛ ኑ
ዔራንዳጉዲ ማሊ ጶቂሣ ዒና ኑም ዒንጌሢያ ኑ ዔራኔ፤
ኑኡኒ ዬያ ጎኔ ማዔ፥ ዬሱስ ኪሪስቶሴና ናንጋኔ፤ ዒዚ ጎኔ
ፆኦሲ ሃሣ ናንጊና ናንጊ ዒንጋያኬ።

21 ታ ናይዮቴ! ሜሌ ፆኦዞ ካኣሽኪሢዳፓ ዒንሢና
ካፑዋቴ።

ፆኦሲማዾምዳኪንቴ ዮሃኒሴኮ
ላምዓሳኪኢቶ
ዓይፆ ካሮ

ዮሃኒሴኮ ላምዓሳ ኪኢቶ ፃኣፔሢ ፆኦሲ ማዾም
ዳኪንቴ ጋርቻሢ፥ ዮሃኒሴ ማዓዛ ፃኣፒንቴሢያ ቦንቺንታ
ዒንዴሎና ናኣቶናም ጋዓያኬ። ዬና ጌይፃ፦ ጎዖንቴ ፔቴ
ሺኢጲሢ ማኣሪና ዓሶናም ማውዋዖ ዓታዓኬ። ሃና ዻካና
ፃኣፒንቴ ኪኢቴላ፦ ዎሊ ዔያታ ናሽካንዳጉዲ ኬኤዛያና
ሃሣሉኡዙሞናዔርዛ ዓሶናዔያቶኮዔርዚፆናይዳፓዔሪ
ካፒንታንዳጉዲ ላቲ ኬኤዛያኬ።
ማፃኣፔላዱማዱማዓርቄ ባኮ
ዓይፆ ካሮ 1-3
ጎኔ ናሹሞ ዛላ 4-6
ሉኡዙሞናዔርዛዓሶዛሎላቲኬኤዚንቴ ሃይሴ 7-11
ጋፒንሢ ሃይሴ 12-13
1 ታና፥ ጋርቻሢዳፓ ዳኪንቴ ኪኢታ፦ ቦንቺንታ

ዒንዴሎና ናኣቶናም፤ ታ ዒንሢ ጎኔና ናሽካኔ፤ ዬይያ ታና
ሌሊቱዋንቴ ጎኔሢ ዔራ ዓሳ ቢያ ዒንሢ ናሽካኔ፤

2 ዬይ ጎኔሢ፦ ኑኡና ዎላ ዓኣያ፤ ሃሣ ሃጊ ሴካ ናንጊና
ናንጋንዳያኬ።

3 ዬያሮ ፆኦሲ፥ ዓዳሢና ናዓሢ ዬሱስ ኪሪስቶሴናኮ
ኮሹሞ ዒንጊፃ፥ ማኣሪፃ፥ ኮሹማ ጎኑሞና ናሹሞና ማዒ
ኑኡና ዎላ ማዖንጎ።

ጎኔና ናሹሞና ዛላ
4 ኔኤኮ ናኣቶይዳፓ ፔቴ ፔቴዞንሢ ፆኦሲ፥ ዓዳሢ

ኑና ዓይሤ ጎይፆ ጉሙርቂሢና ዶዲ ዓኣንቴ ታ ዔያቶ
ዴንቄሢሮ ሚርጌና ታና ዎዛሳኔ።

5 ቦንቺንታ ዒንዴሌ! ሃሢ ታ ኔኤም ፃኣፓ ዓይሢፃ፦
«ዎሊ ኑ ናሽኮም» ጋዓ ቤርታኣፓ ዓኣ ዓይሢፆ
ማዓንዳኣፓዓቴም ዓኪቱዋሴ።

6ጎኔ ናሹሞጌይሢ፦ ፆኦሲዓይሥሢኩንሥሢኬ፤ዬይ
ዓይሢፃቤርታዒንሢዋይዜሢጉዲ «ናሹሞና ናንጉዋቴ»
ጋዓያኬ።

7 ዬሱስ ኪሪስቶሴ ዓሲ ማዒ ጴዼሢ ጉሙርቁዋ፥
ሚርጌ ዻቢሻ ዓሲ ዓጮይዳ ኬስኬኔ። ዬያጉዴ ዓሲ ቢያ
ሉኡቃያና ኪሪስቶሴ ዒፃ ሞርኬኬ።

8 ዒንሢኮ ጋዓንቴ ላቢ ማዾና ባካ ጉሪ ዓቱዋጉዲ
ዒንሢ ዔሩዋቴ፤ ዒንጎ ባኮ ኩሙሢና ዔካኒ ዶዱዋቴ።

9ኪሪስቶሴዔርዜባኮና ዶዲ ናንጉዋኣሢና ዬያይዳፓ
ሃኪ ዓኣዻሢና ዎላ ፆኦሲ ባኣሴ፤ ኪሪስቶሴ ዔርዜ ባኮና
ዶዲ ናንጋሢና ጋዓንቴ ፆኦሲ፥ ዓዳሢና ናዖና ዎላ ዓኣኔ።

10 ሃያ ዔርዚፆ ዓርቁዋዖ ዖኦኒያ ዒንሢ ኮይላ ሙኬቶ
ሾኦቺንሢ ዒዛ ዔኪፖቴ፤ ሃሣ ሳራሢታዖ ሳራሢፖቴ።

11 ዓይጎሮ ጌዔቴ ዒዛ ሳራሤ ዓሲ ዒዛኮ ፑርቶ ማዾ
ዎላ ማዻያ ማዓንዳሢሮኬ።

ጋፒንሢ ሃይሴ
12ታዒንሢም ፃኣፓኒ ኮዓ ባኣዚሚርጌ ዓኣኔ፤ ጋዓንቴ

ቢያሢ ፃኣፒ ሌሊ ኬኤዛኒ ታ ኮዑዋሴ፤ ባሼ ሚርጌና
ኑ ዎዛዻንዳጉዲ ታኣኒ ሙኪ፥ ዎሊ ኑ ዛጊ ጌስታኒ ሃጊ
ማዓንዳ ዎዛ ጌሣኔ።

13ቦንቺንቴ፥ ኔ ጌሬሎ ናኣታ «ኮሺዳ?» ኔና ጋዓኔ።

1:5 ዮሃ. 13፡34፤ 15፡12፤ 17።

ፆኦሲማዾምዳኪንቴ ዮሃኒሴኮ
ሃይሣሳኪኢቶ
ዓይፆ ካሮ

ዮሃኒሴኮ ሃይሣሳ ኪኢቶ ፃኣፔሢ፦ «ፆኦሲ ማዾም
ዳኪንቴ፥ ጋርቻሢ ዮሃኒሴ»ማዓዛ፥ ፃኣፒንቴሢ፦ ጋይዮሴ
ጌይንታያ ሺኢጲፆ ማኣሮ ዓሶ ዎይሣሢምኬ፤ ሃኖ ኪኢቶ
ፃኣፔ ዓሢ ፔቴ ዛሎና ጋይዮሴ ኪሪስቶሴ ጉሙርቃ ዓሶ
ማኣዴሢሮ ዒዛ ጋላታኔ፤ ባጎ ዛሎና ጊንሣ ዲዮፄራፄሴ
ጌይንታ ጌኔ ማዻ ዓሢዳፓ ፔና ካፓንዳጉዲ ጋይዮሴም
ኬኤዛኔ።
ማፃኣፔላዱማዱማዓርቄ ባኮ
ዓይፆ ካሮ 1-4
ጋይዮሴ ማዾሮ ጋላቶናሢ 5-8
ዲዮፄራፄሴኮ ፑርቶ ማዾ ኬኤዞናሢ 9-10
ዲሜፂሮሴምኬኤዚንቴ ባኣዚ 11-12
ጋፒንሢ ሃይሴ 13-15
1 ታና፥ ጋርቻሢዳፓ ዳኪንቴ ኪኢታ፦ ታ ኮሺ ናሽካ

ጋይዮሴም፤
2 ታ ዒጊናሢዮ! ኔኤኒ ዓያኖ ናንጎና ኮሺ ዓኣሢ ታ

ዔራኔ፤ ዬያጉዲ ሃሢ ናንጋ ኔኤም ኮሽካንዳጉዲና ዑፃኣ
ኔኤኮ ኮሺ ናንጋንዳጉዲ ታ ሺኢቃኔ።

3ፔቴፔቴ ኑዒሾንሢሙኪጎኑሞምኔጉሙርቂንታያና
ሃሣ ጎኑሞና ኔ ናንጋሢ ማርካዻንቴ ታ ዋይዚ ሚርጌና
ዎዛዼኔ።

4 ዓይጎሮ ጌዔቴ ታኣኮ ናኣታ ጎኑሞና ናንጋሢ
ዋይዚፓዓቴምሜሌ ባሼ ታና ዎዛሳ ባኣዚ ባኣሢሮኬ።

ጋይዮሴ ዛሎማርካዺንቴሢ
5 ታ ዒጊናሢዮ! ዎዚ ዔያታ ኔኤም ሾኦቺ ማዔቴያ

ዒሾንሢም ኔ ጉሙርቂንቲ ማዻኔ።
6ዔያታ ኔ ዔያቶም ማዼ፥ ናሹሞ ማዾ ዛሎ ኪሪስቶሴ

ጉሙርቃ፥ ዓሶ ዺቦ ቤርታ ማርካዼኔ፤ ሃሢያ ፆኦሲ ዎዛሳ
ጎይሢና ዔያታ ፔኤኮ ጎይፆ ዓኣዻኣና ኔ ዔያቶ ማኣዴቴ
ኮሺኬ።

7ዔያታኪሪስቶሴምማዻኒኬስካዖ፥ዓይሁዴማዒባኣ
ዓሶይዳፓ ፔቴታዖ ማኣዶ ዴንቂባኣሴ።

8 ጎኔ ማዾ ኑ ዎላ ዔያቶና ማዻያ ማዓንዳጉዲ ዬኖጉዴ
ዓሶ ማኣዳንዳያ ኑና ኮይሳኔ።

ዲዮፄራፄሴ ፑርቲሲ ዲሜፂሮሴ ኮሺ ጌስቶና ጌኤሲ
9 ሃያኮ ቤርታ ሺኢጲፆ ማኣሮም ታ ኪኢታ ፃኣፔኔ፤

ጋዓንቴ ሺኢጲፆ ማኣሮ ዓሶ ዎይሣያ ማዓኒ ኮዓ፥
ዲዮፄራፄሴ ታ ማሊፆ ዔኪባኣሴ።

10 ዬያሮ ታኣኒ ዒንሢ ኮይላ ሙካዖ ዒዚ ኑና
ጫሽኬሢና ቶኦኮ ኑኡኮ ባይዜሢ፥ ሃሣ ዒ ማዼ ፑርቶ
ማዾ ቢያ ዓሶ ቢያሢ ቤርታ ታ ኬኤዛንዳኔ፤ ዒዚ ማዼ
ባካ ዬያ ሌሊቱዋሴ። ዒ ፔ ቶኦኪና ዒሾንሢ ሾኦቺንሢ
ዔካያቱዋሴ፤ ሜሌ ዓሳ ሃሣ ሾኦቺንሢ ዔኩዋጉዲ
ላኣጋኔ፤ ሺኢጲፆ ማኣሮይዳፓኣ ዳውሲ ዔያቶ ኬሳኔ።

11 ታ ዒጊናሢዮ! ኮዣሢ፥ ማዼ ጎይፆ ማዼ፤
ፑርታሢጉዲ ማዺፖ። ኮሺ ማዾ ማዻይ ቢያ ፆኦሲ
ዓሲኬ፤ ፑርታ ማዾ ማዻሢ ጋዓንቴ ፆኦሲ ዛጊባኣያኬ።

12ዲሜፂሮሴዛሎዓሲቢያ «ኮሺኬ»ጌዒማርካዻኔ፤
ጎኑሞ ፔኤሮ ዒዛም ማርካዻኔ፤ ሃሣ ኑኡኒያ ዒዛም
ማርካዻኔ፤ ኑኡኮ ማርካዺፃ ጎኔ ማዔሢ ኔ ዔራኔ።

ጋፒንሢ ሃይሴ
13 ታ ኔኤም ፃኣፓኒ ኮዓ ባኣዚ ሚርጌ ዓኣኔ፤ ጋዓንቴ

ቢያ ፃኣፒ ጋፒሳኒ ታ ኮዑዋሴ።
14ዑኬታኔናዛጋንዳኔጌዒታጉሙርቃኔ፤ ዬኖና ኑዎላ

ካኣሚ ጌስታንዳኔ።
15 ኮሹሞ ኔኤም ማዖንጎ፤ ኑኡኮ ዒሾንሢንታ

ሚሾንሢንታማዓዓሳ ኔና «ኮሺዳ?» ጋዓኔ፤ ኔኤኒያ ኑኡኮ
ዬካ ዓኣ ፔቴ ፔቴ ዒሾንሢንታ ሚሾንሢንታም «ኮሺዳ?
ዒንሢ ጋዓኔ» ጌዔ።

1:1 ዳኪ. ማዾ 19፡20፤ ሮሜ 16፡23፤ 1ቆሮ. 1፡14።

ዪሁዳኪኢቶ
ዓይፆ ካሮ

ሃይ ዪሁዳ ኪኢታ ፃኣፒንቴሢ ዬሱሴ ጉሙርቂ ጎናሲ
ዔኪባኣ ዓሲታዖ ዬሱሴ ጉሙርቂ ዔኬ ዓሶ ማላ፥
ሉኡዙሞ ባኮ ኬኤዛ ዓሶይዳፓ ዬሱሴ ጉሙርቂ ጎናሲ
ዔኬ ዓሳ ፔና ካፓንዳጉዲ ዔርዛኒኬ፤ ማሊፃ ላምዓሳ
ጴፂሮሴ ኪኢቶ ማላ፥ ሃኖ ዻኮ ኪኢቶ ማፃኣፖ ፃኣፔ ዓሢ
ፔቴና ጌኤዦንሢም ፆኦሲ ዒንጌ ጉሙርቂፆ ኮሺ ዔያታ
ዓርቃንዳጉዲ ሃሣ ሃኖ ኪኢቶ ናባባ ዓሳኣ ዔራንዳጉዲ
ኬኤዛኔ።
ማፃኣፔላዱማዱማዓርቄ ባኮ
ዓይፆ ካሮ 1-2
ሉኡዙሞና ዔርዛ ዓሶኮ ማሊፆንታ ዔርዚፆንታ ሃሣ
ዔያቶም ጊኢጊንቴ ባኮ 3-16

ዬሱሴ ጉሙርቃ ዓሶም ዒንጊንቴ ዞሮ 17-23
ፆኦሲ ጋላቲሢ 24-25
1 ዬሱስ ኪሪስቶሴም ማዻያ ማዔ ያይቆኦቤ ጌርሲ

ዪሁዳይዳፓ፦
ፆኦሲ ዔኤሌዞንሢም፤ ሃሣ ፆኦሲ ዓዳሢ

ናሽኬዞንሢም፤ ሃሣ ዬሱስ ኪሪስቶሴና ካፒንቲ
ዓኣዞንሢም ቢያ፦

2ማኣሪሢና ኮሹሞና ሃሣ ናሹሞና ዒንሢምዺቦንጎ።

ሉኡዙሞ ባኣዚ ዔርዛ ዓሶ
3 ታ ዒጊኖንሢዮቴ! ኑም ቢያሢም ማዔ ዻቂንቶ ዛሎ

ታ ዒንሢም ፃኣፓኒ ጌዔኔ፥ ሃሢ ላሚ ሺርቱዋ ጎይሢና
ጌኤዦዓሶምፔቴናዒንጊንቴጉሙርቂፆዛሎዶዲዒንሢ
ዖልታንዳጉዲ ዞሮ ታ ዒንሢም ፃኣፓንዳያ ታና ኮይሴኔ።

4ዔያቶይዳ ዎጊንታንዳያ ማዒፃ ሚርጌ ዎዴኮ ቤርታ
ፃኣፒንቴያ ማዔ ፔቴ ፔቴ ዓሳ ዒንሢኮ ባኣኮ ዴሚና ፑኒ
ጌሌኔ፤ዔያታ ኑ ፆኦዛሢኮኮሹሞዒንጊፆፔሱኡካዓይሣ
ጎይፆላኣሚላኣሚሺራጎሜዓሲኬ፤ዒዚኑኡኮሌሊኑና
ዎይሣያና ኑ ጊዳ ጎዳታያ ማዔ ዬሱስ ኪሪስቶሴያ ዔያታ
«ዔሩዋሴ» ጋዓኔ።

5 ዬያ ቢያ ዒንሢ ቤርታዺ ዔራያ ማዔቶዋ፥ ፆኦሲ ፔ
ዴሮ ጊብፄ ዓጮይዳፓ ኬሲ ዻቂሼሢና ዒዛ ጉሙርቂባኣ
ዓሶ ጊንፃፓ ባይዜያ ማዔሢ ታ ዒንሢም ጶቂሣኒ ኮዓኔ።

6 ዬያጉዲ ሃሣ ፔኤኮ ቦንቾ ካፒ ዒፂ ፔ ቤዞዋ ሃሼ
ፆኦሲ ኪኢታንቾ ማሉዋቴ፤ ፆኦሲ ዔያቶ ዼኤፖ ዎጎ ኬሎ
ሄላንዳኣና ናንጊና ቱኡሲዳ፤ ሃሣ ዼኤፒ ዹሚዳ ጌሢ ካፒ
ዓኣኔ።

7 ዬኖ ጎይፆ ሶዶሜና ጋሞራና ሃሣ ኮይሎይዳ ዓኣ
ካታማኣ ማቾ ሃሣ ዓኒ ማዒባኣ ዓሲና ላሂ ጎሜ ማዼኔ፤
ቤርታ ማዢንታፓ ዓርቃዖ ዓኣ ዎጎ ላኣሚ ዱማ ጎይሢና
ዔያታ ዎላ ላሄኔ። ዬያሮ ዔያታ ናንጊና ባይቁዋ ታሞይዳ
ሚቺንታንዳ ዓሶም ኮኦኪንሢማዔኔ።

8 ዬያጉዲ ዬና ዓሳ ዓውቲ ጌዔ ጊንሢ ዓኣዺ ዓኣዺ
ፔ ዓሽኮ ዒኢሳኔ፤ ፆኦሲኮዋ ዓኣ ቢታንቶ ቦሃኔ፤ ሃሣ
ጫሪንጮይዳ ቦንቻ ዓኣ ማዢንቶዋ ዔያታጫሽካኔ።

9 ፆኦሲ ኪኢታንቾኮ ሱኡጋሢ ሚካዔኤሌ ጎዖሢታዖ
ሙሴኮ ሌዞ ዛሎ ፃላሄና ዎላ ማርሜያና «ፆኦሲ

ኔና ጎሮንጎ» ጌዔያፓዓቴም ጫሽኪ ዒዛይዳ ዎጋኒ
ጫርቂባኣሴ።

10 ዬያታ ዓሳ ጋዓንቴ ፔ ቶኦኪና ዔራኒ ዳንዳዒባኣ
ጫሺ ጫሽካኔ፤ ማሊሢባኣ ቦዖጉዲ ፔኤኮ ማዢንታፓ
ዔያታ ዔራ ባኣዚ ዓኣያ ማዔቶዋ ዬያና ዎላ ባይቃንዳኔ።

11 ቃኣዔኤሌ ዓኣዼ ጎይፆ ዔያታ ዓኣዼሢሮ፥ ሚኢሾሮ
ጌዒ ባኣላኣሜ ዻቢንቴ ጎይፆ ዔያታኣ ዻቢንቴሢሮ
ሃሣ ቆራሄ ጎዖሢ ዒፂ ማኬሢጉዲ ዔያታኣ ዒፂ ማኪ
ባይቄሢሮ ዔያቶ ባዴዔ!

12 ዬያታ ዓሳ ቦርሲንቲ ባኣያና ዎሊና ዓማሊ ዒንሢ
ናሹሞና ቡኪንቲ ሙዓ ሙዖ ባኣኮይዳ ጴዺ ዒንሢኮ
ዹቆ ማዓኔ፤ ዔያታ ማላሢ ፔ ቶኦኮሮ ሌሊኬ፤ ሃሣ
ዔያታ ዢባሬና ሂዒንታያ ዒርዚባኣ ሻኣሬጉዴያኬ። ሚፃ
ዓኣፓ ዎዶናታዖ ዓኣፒ ጴዹዋያ፥ ፃጳፓ ቱጊንቲሜሊ ሃይቄ
ሚሢጉዴያኬ።

13ዔያቶኮ ቦርሲሳ ማዾ ዓዳ ዱባጉዲ ዔያታ ዱባሳያ
ዼኤፖ ዢባሮና ሂዒንቲ ዓጊፃ ባዞ ዋኣፆጉዴያኬ፤ ሃሣ
ዔያቶ ሻኔ ዹሚ ናንጊና ካፓያ፥ ሴካ ሃንጋ ጌዒ ላቢንቲ
ሃንታ ዦኦጋሢጉዴያኬ።

14 ዓዳኣሜይዳፓ ዓርቃዖ ላንካሳ ሾይንቲ ማዔ ሄኖኬ
ዬያቶ ዓሶ ዛሎ፦ «ሃይሾ ጎዳሢ ሚርጌ ሺያና ፓይዲንታ
ጌኤሺ ዓሲና ዎላሙካንዳኔ።

15ዒዚሙካንዳሢያ ዓሲ ቢያይዳ ዎጋኒ፥ ዓይሢንቶ
ዒፃ ዓሶና ጎሞ ዓሶና ቢያ ዔያታ ዻቢንቲ ማዻ ማዾ
ቢያሢና ሃሣ ፆኦሲ ጫሽኬ ጫዦና ቢያ ፔጋሳኒኬ» ጌዒ
ፆኦሲ ማሊሢኬኤዜኔ።

16ዬያታ ዓሳ ቢያ ዎዴ ጉንዱማያ፤ ሃሣ ፔቴ ባኣዚናታዖ
ዎዛዹዋያኬ፤ ዔያቶኮ ፑርቱሞ ሱኡኮ ሌሊ ኩንሣያ
ዻንጋኣ ዔያቶኮ ዖቶርሞ ዑኡሲና ኩሜያኬ፤ ዬያጉዲ
ዔያታ ፔና ማኣዳንዳ ባኣዚ ሌሊ ኮዒ ኮዒ ዓሲ ጌሻኔ።

ላቲሢና ዞሮና
17 ዒንሢ ጋዓንቴ ዒጊኖንሢዮቴ! ኑ ጎዳሢ ዬሱስ

ኪሪስቶሴኮ ዳኪንቴዞንሢ ሃያኮ ቤርታ ኬኤዜ ቃኣሎ
ጶቂሡዋቴ።

18ዔያታ ኬኤዛዖ፦ «ዎዶኮ ጋፒንፆይዳ ፔ ሼና ዓይሤ
ሱኡኮ ኩንሣ፥ ጌሻ ዓሲሙካንዳኔ»ዒንሢም ጌዔኔ።

19 ዔያታ ዓሲ ዎሊፓ ፓቃያ፥ ዓሲ ማሊሢ ሱኡኬ
ኩንሣያ፤ ሃሣ ዓያና ጌኤሺያ ዔያቶይዳ ባኣ ዓሲኬ።

20 ዒንሢ ጋዓንቴ ዒጊኖንሢዮቴ! ቢያፓ ዑሣ ዓኣዼ
ጌኤሺማዔ ጉሙርቂፆና ዒንሢ ቶኦኮ ጌኤሻኒ ማሉዋቴ፤
ዓያና ጌኤሺ ዎልቄናኣ ሺኢቁዋቴ።

21 ኑ ጎዳ ዬሱስ ኪሪስቶሴ ፔኤኮ ማኣሪፆና ናንጊና
ናንጊ ሼምፖ ዒንሢም ዒንጋንዳጉዲ ካፒ ካፒ ዒንሢ
ቶኦኮ ፆኦሲ ናሹሞ ጋሮይዳ ማሂ ዓርቁዋቴ።

22 «ዬይ ማዓንዳ?» ጌዒ ዓልታ ዓሶም ናሹሞና ኮሺ
ባኣዚ ማዹዋቴ፤

23 ፔቴ ፔቴ ዓሶ ታሞይዳፓ ዓይሲ ዻቂሹዋቴ፤ ሃንጎ
ዓሶ ሚጪንቲሢና ዒጊጪ ማኣሩዋቴ፤ ያዺ ማዔቶዋ
ዔያቶኮ ጎሞና ዒኢቴ ዑፆ ሄሌ ዓፒላታዖ ዓቱዋንቴ
ፒኢሉዋቴ።

ፆኦሲ ጋላቲሢ

1:1ማቲ. 13፡55፤ ማር. 6፡3። 1:5 ኬሲ. ማፃ 12፡51፤ ፓይ. ማፃ 14፡29-30። 1:7ማዢ. ማፃ 19፡1-24። 1:9 ዳኣኔ. 10፡13፤21፤ 12፡1፤
ዮሃ. ፆፔዻ 12፡7፤ ላሚ. ዎማ 34፡6፤ ዛካ. 3፡2። 1:11 ማዢ. ማፃ 4፡3-8፤ ፓይ. ማፃ 22፡1-35፤ 16፡1-35። 1:14 ማዢ. ማፃ 5፡18፤21-24።
1:18 2ጴፂ. 3፡3።

24 ዒንሢ ሎኦሙዋጉዲ ማሃኒና ቦርሲሳ ባኣዚ
ባኣያ ማሃኒ ዎዛና ዒዛኮ ቦንቾ ቤርቶ ዒንሢ ሺኢሻኒ
ዳንዳዓሢም፥

25ዒዚ ሌሊ ኑና ዻቂሻሢ ማዔ ፆኦዛሢም፥ ኑ ጎዳሢ
ዬሱስ ኪሪስቶሴ ዛሎና ሚናፓ ዓርቃዖ፥ ሃሢያ፥ ናንጊና
ቦንቾናዼኤፑሞና፥ ዎልቄናቢታንቶናቢያዒዛምማዖንጎ!
ዓኣሜን።

ዮሃኒሴም ፆኦሲ ፔጋሲ ዻዌ ባኮ
ዓይፆ ካሮ

ዮሃኒሴም ፆኦሲ ፔጋሲዻዌ ባካ ፃኣፒንቴሢኪሪስቶሴ
ጉሙርቃዞንሢ ዬሱስ ኪሪስቶሴ ፔኤኮ ጎዳ ማሂ ሃሣ
ፆኦሲምዱማዼያ ማዒ ናንጋሢሮ ዒፂንቲ ዳኪንቲ፥ ዔያታ
ሜታዻ ዎዶናኬ፤ ፃኣፔ ዓሢኮ ዼኤፖ ማሊፃ ናባባ ዓሶኮ
ሃጊ ማዓንዳ ዎዛ ጎኔ ዎዛ ማዓንዳጉዲ ዶዲሻኒና ዔያቶ
ሄሌዒፂንቲዳኪንቲፆሜታሢዳዔያታ ፆኦሲጉሙርቂፆና
ዶዳንዳጉዲኬ።
ማፃኣፔሎኮ ባሼሢ ሚርጌ ሃሣ ዎሊ ሄሊ ሄሊ ዓኣ

ባካ ዮሃኒሴም ፆኦሲ ፔጋሲ ዻዌ ባኮ ኬኤዛያ ማዓዛ
ዬንሢ፥ ዮሃኒሴም ፆኦሲ ፔጋሲ ዻዌ ባኮንሢ ዬኖ ዎዶና
ዓኣ ኪሪስቶሴ ጉሙርቃ ዓሶ ማኣዳኒ ዳንዳዓያ፥ ሜሌ
ዓሶምጋዓንቴዓኣሺንቴ ባኣዚማዒማሊሲጌስቶናያኬ።
ዓይኑሞኮ ላሚ ላሚ ጌይንታ ማሊፆጉዲ ሃኖ ማፃኣፖኮ
ጌሊፆ ካራ ካራ ጉቤ ዱማ ዱማ ፆኦሲ ዮሃኒሴም ፔጋሲ
ዻዌ ባካ ዱማ ዱማ ጎይሢና ላሚ ላሚ ኬኤዚንቴኔ፤
ማፃኣፔሎኮ ቡሊፆይዳ ዱማ ዱማ ማሊሢ ዓኣያታቴያ
ዼኤፖ ማሊፃ ጋዓንቴ ዔርቴያኬ፤ ዬይያ «ጎዳ ማዔ፥
ኪሪስቶሴ ዛሎና ፆኦሲ ላሚሱዋ ጎይሢ ፔቴና ፃላሄንታ
ቃሲ ሜሌ ሞርኮዋ ቢያ ባሻንዳኔ፤ ዒ ባሼ ዎዶና ዒዛም
ጉሙርቂንታያ ማዔ፥ ዒጊኖንሢም ዓኪ ጫሪንቺና ዓኪ
ሳዓናኮ ዓንጆ ዔያቶም ዒንጋንዳኔ» ጋዓያኬ።
ማፃኣፔላዱማዱማዓርቄ ባኮ
ዓይፆ ካሮ (1፡1-8)
ላንካዎ ሺኢጲፆ ማኣሮም ዳኪንቴ ኪኢቶ (1፡9—
3፡22)

ላንካዎ ዔርዛ ማላቶና ማሪንቴ ማፃኣፖ (4፡1—8፡2)
ላንካዎ ዛያሢ ዛሎ (8፡3—11፡19)
ዼኤፖ ሾኦዣሢና ላምዖ ቦዖንሢና ዛሎ (12፡1—
13፡18)

ፆኦሲ ዮሃኒሴም ፔጋሲ ዻዌ ዱማ ዱማ ባኮ (14፡1—
15፡8)

ላንካዎ ፆኦሲኮ ጎሪንቶ ዑዦ (16፡1-21)
ባብሎኔኮ ባይሲንቶ፤ ሃሣ ቦዖንታ ሉኡዙሞና ፆኦሲ
ማሊፆ ኬኤዛያ ማላ ዓሶንታ ፃላሄንታኮ ባሺንቲፆ
(17፡1—20፡10)

ጋፒንፆ ዎጎ (20፡11-15)
ዓኮ ጫሪንጮንታ ዓኮ ሳዖንታ ዓኮ ዬሩሳላሜ
ካታሜሎንታ ዛሎ (21፡1—22፡5)

ጋፒንሢ ማሊሢ (22፡6-21)

1 ሃይ ዮሃኒሴም ፆኦሲ ፔጋሲ ዻዌ ባካ፦ ዑኬማዓንዳ
ባኮ ፆኦሲ ፔኤም ማዻዞንሢም ዻዋንዳጉዲ ዬሱስ
ኪሪስቶሴምዻዌያኬ፤ ዬሱስኪሪስቶሴያ ፔኪኢታንቻሢ
ዳኪ ዒዛምማዻ ዮሃኒሴም ሃያ ባኮ ፔጋሲ ዻዌኔ።

2 ዮሃኒሴያ ፆኦሲ ቃኣሎና ዬሱስ ኪሪስቶሴ ማርካዼ
ባኮ ዛሎ ቢያ፤ ሃሣ ዒ ዛጌ ባኮዋ ቢያ ፔኤሮ ማርካዺ
ኬኤዜኔ።

3 ዬይ ቢያ ማዓንዳሢ ዑኬ ዎዴይዳታሢሮ ሃኖ
ፆኦሲ ማሊፆ ኬኤዛ ማፃኣፖ ናባባ ዓሢ ዓንጆ
ዎዛ ዴንቃንዳኔ፤ ዬያጉዲ ኬኤዚንቴ ፆኦሲ ማሊፆ
ዋይዛዞንሢና ፃኣፒንቴሢ ኩንሣሢ ቢያ ዓንጆ ዎዛ
ዴንቃንዳኔ።

ዒሲያ ዓጫ ዓኣ ላንካዎ ሺኢጲፆ ማኣሮንሢም
ዳኪንቴ ሳራሥሢ

4-5 ዒሲያይዳ ዓኣ፥ ላንካዎ ሺኢጲፆ ማኣሮ ዓሶም
ዮሃኒሴይዳፓ ዳኪንቴ ሳራሥሢ፦
ሃሢ ዓኣሢ፥ ሚናፓ ናንጋሢና ሃጊሙካንዳ ፆኦሲዳፓ፥

ፆኦሲ ካኣቱሞ ዖይቶ ቤርታ ዓኣ ላንካዎ ዓያኖንሢዳፓ፤
ሃሣ ጉሙርቂንታያ ማዔሢዳፓ፥ ሃይቢፓ ዔቂፆና
ኮይሪ ማዔሢዳፓ፥ ዓጮ ካኣቶ ዎይሣያ ማዔ፥ ዬሱስ
ኪሪስቶሴይዳፓ ኮሹሞና ዎዛና ዒንሢምማዖንጎ።
ኑና ናሽኬሢም፥ ፔ ሱጉፆና ሻንቂ ጎማፓ ኑና

ጌኤሼሢም፥
6 ዒዛኮ ዓዳሢ ማዔ፥ ፆኦዛሢም ኑኡኒ ቄኤሴ ማዒ

ማዻንዳጉዲ ካኣቱሞ ኑም ዒንጌ፥ ዬሱስ ኪሪስቶሴም
ቦንቾና ዎልቄና ናንጊና ማዖንጎ፤ ዓኣሜን።
7ዒዚ ሻኣሬናሙካንዳኔ፤

ዒዛጫርጌ ዓሳኣ ዓቱዋዖ ዓሲ ቢያ ዒዛ ዛጋንዳኔ፤
ሳዖይዳ ዓኣ ዴራ ቢያ ዒዛ ዛሎና ዬኤካንዳኔ፤

ሂዮ! ዬይ ባካ ቢያ ጎኔ ማዓንዳኔ፤ ዓኣሜን።
8 «ሃሢ ዓኣሢንታ ሚናፓ ናንጋሢ ሃሣ ሃጊያ

ሙካንዳሢ፥ ቢያ ባኣዚ ዳንዳዓ ጎዳ ማዔ ፆኦሲ ዔኤቢ
ቢያ ዓርቃሢና ጋፒሳሢና ታናኬ» ጋዓኔ።

ኪሪስቶሴኮ ፔጋዺ ጴዺፆ
9 ታኣኒ ዒንሢኮ ዒሻሢ ማዔሢ፥ ዒንሢና ዎላ

ኪሪስቶሴኮሜታሢናዓኣካኣቱሞና ሃሣጊቢዳንዳዒፆና
ዴንቃያ ማዔ፥ ዮሃኒሴ ፆኦሲ ቃኣሎና ዬሱሴ ዛሎናሮ
ማርካዻሢሮ ፒፂሞ ጌይንታ ዋኣፆ ሳዛ ዓኣ ዓጬሎይዳ
ቱኡቲ ዓኣዖ፦

10 ጎዳ ኬሎና * ዓያና ጌኤሺኮ ዎልቆ ጋሮ ጌሊ ታ
ዓኣንቴ ዛዬ ዑኡሲጉዴ ዼኤፒ ዑኡሲ ታኣኮ ጊንሢና፦

11 «ኔ ዛጋ ባኮ ማፃኣፔይዳ ፃኣፒ ላንካዎ ሺኢጲፆ
ማኣሮም ጌይፃ፦ ዔፕሶኔም፥ ሴሜርኔሴም፥ ጴርጋሞኔም፥
ቲያፂሮኔም፥ ሴርዴሴም፥ ፒላዴልፒያና ሎዶቂያናም
ዳኬ» ጋዓንቴ ታ ዋይዜኔ።

12 ዬያ ታኣም ዖ ኬኤዛቴያ ዔራኒ ጊንሢም ታ ሺሬኔ፤
ዬማና ላንካይ ዎርቄፓ ኮሾና ፖዒ ጌሦ ሻርና ታ ዴንቄኔ፤

13 ዬንሢ ሻርኖ ባኣካ ዓሲ ናዓሢ ማላ ዓሲ ታ
ዴንቄኔ፤ ዒዚያ ቶኮ ሄላ ዖዶሲማኣዖማይንቴያ፥ ዳዶይዳ
ዎርቄይዳፓ ኮሺንቴ ቃልሾ ቱኪ ዓኣኔ።

14 ዒዛኮ ቶኦኮንታ ቶኦኮ ጋፓኖንታ ቦኦሬ ማራይ
ጋፓኔጉዴያ ሃሣ ሻቺጉዲ ቦኦሬኬ፤ ዓኣፓኣ ዔኤታ
ታሚጉዲኬ፤

15 ቶካ ጊንሣ ታሚዳ ዓጊ፥ ጊልፒ ዞቂሶና
ዓንጊ ማላያኬ፤ ዑኡዛ ሃሣ ዼኤፒ ሶኦሪንታ ዋኣሢ
ጉኡማያጉዲኬ።

16ሚዛቆ ኩጮይዳ ዒዚ ላንካይ ዦኦጌ ዓርቂ ዓኣኔ፤
ዻንጋፓ ዒዛኮ ቢያ ዛላ ዓጬ ማዔ፥ ጬንቻ ዓፓሮ

1:4-5 ኬሲ. ማፃ 3፡14፤ ዒሲ. 55፡4፤ ዓይኑ. 89፡27፤ ዮሃ. ፆፔዻ 4፡5። 1:6 ኬሲ. ማፃ 19፡6፤ ዮሃ. ፆፔዻ 5፡10። 1:7 ዳኣኔ. 7፡13፤ ማቲ.
24፡30፤ ማር. 13፡26፤ ሉቃ. 21፡27፤ 1ቴስ. 4፡17፤ ዛካ. 12፡10፤ ዮሃ. 19፡34፤37። 1:8 ዮሃ. ፆፔዻ 22፡13፤ ኬሲ. ማፃ 3፡14። * 1:10 ጎዳ
ኬሎና፦ ጌይፃ ጎዳ ሃይባፓ ዔቄ ኬሎኬ፤ ሃሣ ኪሪስቶሴ ጉሙርቃ ዓሳኣ ካኣዦ ካኣሽካ ኬሎኬ። 1:13 ዳኣኔ. 7፡13፤ 10፡5። 1:14 ዳኣኔ. 7፡9፤
10፡6። 1:15 ሂዚ. 1፡24፤ 43፡2።

ኬስካኔ፤ ሃሣ ዒዛኮ ዓኣፖ ካራ ሚርጌና ፖዓ ዓቢጉዲ
ፖዓያኬ።

17 ዬያ ታ ዛጋዖ ዶሊንቲ፥ ቶኮ ዴማ ዒዛኮ ሎኦማዛ
ዒዚ ጋዓንቴ ሚዛቆ ኩጮ ታ ዑፃ ጌሣዖ፦ «ዒጊጪፖ፤
ዔኤቢ ቢያ ዓርቃሢና ጋፒሳሢና ታናኬ፤

18ሼምፔናታናንጋያኬ፤ ሃያኮቤርታታሃይቄኔ፤ ጋዓንቴ
ሃይሾ ታኣኒ ናንጊና ሃይቁዋዖ ናንጋያማዔኔ፤ ሃይቢና ሃይቄ
ዓሳ ዴዓ ቤዞናይዳ ቢታንቶ ታኣኮ ዓኣኔ» ታኣም ጌዔኔ።

19 ሃሣ ዒ ኬኤዛዖ፦ «ዓካሪ ኔ ዛጌሢና ሃሢ ዓኣ ባኮና
ሃጊ ማዺንታንዳ ባኮና ፃኣፔ፤

20 ታኣኮ ሚዛቆ ኩጫ ኔ ዛጌ፥ ላንካዎ ዦኦጎንሢና
ፖዖ ጌሦ ላንካዎ ዎርቆ ሻርኖንሢኮ ዓኣሺንቴ ማሊፃ
ያዺኬ፤ ላንካዎ ዦኦጎንሢ፦ ላንካዎ ሺኢጲፆ ማኣሮኮ
ኪኢታንቾኬ፤ ላንካዎ ፖዖ ጌሦ ሻርኖንሢ፦ ላንካዎ
ሺኢጲፆ ማኣሮኬ» ጌዔኔ።

2
ዔፕሶኔ ሺኢጲፆ ማኣሮም ኬኤዚንቴ ባኣዚ

1 ሃሣ ኬኤዛዖ፦ ዔፕሶኔ ሺኢጲፆ ማኣሮ
ኪኢታንቻሢም ሂዚ ጌይ ፃኣፔ፤
«ሃይ ላንካዎ ዦኦጋሢ ፔኤኮ ሚዛቆ ኩጫ ዓርቄሢና

ላንካዎ ዎርቆ ሻርኖ ባኣኮይዳ ሃንታ ዓሢ ኬኤዜያኬ፤
2 ኔኤኮ ማዾ፥ ዶዲ ኔ ማዻ ማዾ ሃሣ ጊቢ ዳንዳዒፆዋ

ታ ኔኤሲ ዔራኔ፤ ፑርቶ ዓሶ ዛጊ ኔ ዚቲ ጌይባኣሢ፤
ሃሣ ፆኦሲ ማዾም ዳኪንቲባኣያታዖ ኑ ዳኪንቴያኬ ፔና
ጋዓዞንሢ ዛጊ ዱማሲ ሉኡዚ ዔያታ ማዔሢ ኔ ዔሬሢያ
ታ ዔራኔ።

3 ዬያጉዲ ጊቢ ዳንዳዒ፥ ኔኤኮ ዶዲፆና ታ ሱንፆሮ
ቤልፃዹዋዖ ዶዲሜታሢ ኔ ዔኬሢ ታ ዔራኔ።

4 ጋዓንቴ ፔቴ ታ ኔኤኮ ቦሃ ባኣዚ ዓኣኔ፤ ዬና ዓይጎዳይ
ጌዔቴ ኔኤኮ ቤርታኣ ናሹሞ ኔ ሃሼኔ፤

5 ዓካሪ ኔ ሃኣዒ ሎኦማንዳሢኮ ቤርታ ዎካ ኔ ዓኣቴያ
ማሊ ጶቂሤ፥ ጎሞዋ ኔኤኮ ቡኡፄ፤ ቤርታ ማዻሢጉዲ
ማዼ፤ ዬያ ቢያ ኔማዺባኣቴ ታ ኔ ኮይላሙካንዳኔ፤ ጎሞዋ
ኔ ቡኡፂባኣቴ ፖዖ ጌሦ ሻርኖ ቤዛፓ ታ ኔኤኮ ሺኢሻንዳኔ።

6ጋዓንቴታኔናሄርሻፔቴባኣዚዓኣኔ፤ዬና፦ታኣኒዒፃ፥
ኒቆላ ዓሶኮ ማዾ ኔኤኒያ ዒፄሢኬ።»

7 «ሺኢጲፆ ማኣሮ ዓሶም ዓያና ጋዓ ባኮ ዋይዛ ዋይዚ
ዓኣሢ ዋይዞንጎ! ዖሎና ባሼሢ ፆኦሲ ኮሼ፥ ኮዦቤዛ ዓኣ
ሼምፖ ዒንጋ ሚፃሢ ዓኣፖ ታሙኡዛንዳኔ።»

ሴሜርኔሴ ሺኢጲፆ ማኣሮም ኬኤዚንቴ ባኣዚ
8 ሃሣ ዒዚ ኬኤዛዖ፦ «ሴሜርኔሴ ሺኢጲፆ ማኣሮ

ኪኢታንቻሢም ሂዚ ጌዒ ፃኣፔ፤
«ሃይ ዓይፃሢና ጋፒንፃሢና ማዔያ ሃሣ ሃይቄዖዋ

ሼምፖና ዓኣያ ማዔሢኬኤዜያኬ፤
9 ኔኤኮ ሜታሢና ማንቃቶና ታ ዔራኔ፤ ያዺ ማዔቴያ

ኔ ዖርጎቺኬ፤ ዓይሁዴ ዓሲቱዋዖ ‹ኑ ዓይሁዴኬ› ፔና ጋዓ
ዓሶንታ ፃላሄ ዓሲ ማዔ ዓሶንታ ሱንፆ ኔኤኮ ፑርቲሳሢ ታ
ዔራኔ፤

10 ኔና ሄላንዳ ሜታሢ ዒጊጪፖ፤ ሃኣዛጉዋቴ ፃላሄ
ዒንሢ ዎይታቴያ ዛጋኒ ዒንሢዳፓ ፔቴ ፔቴ ዓሶ ቱኡሲ
ማኣሪ ጌልዚ ቱኪሴም፥ ታጶ ኬሊ ዒንሢ ሜታዻንዳኔ፤

ጋዓንቴ ሃይቢሄላንዳኣናጉሙርቂንታያማዔ፤ቦንቺዒንጎ
ባኣዚ ማሂ ዒንጊንታ ናንጎ ታ ኔኤም ዒንጋንዳኔ።

11 « ‹ሺኢጲፆ ማኣሮም ዓያና ጋዓ ባኮ ዋይዛ ዋይዚ
ዓኣሢ ዋይዞንጎ!› ዖሎና ባሼሢ ላምዓሳ ሃይባ ዎኦታንዳ
ባኣዚ ባኣሴ» ጌዔኔ።

ጴርጋሞኔ ሺኢጲፆ ማኣሮም ኬኤዚንቴ ባኣዚ
12 ሃሣ ዒ ኬኤዛዖ፦ «ጴርጋሞኔ ሺኢጲፆ ማኣሮ

ኪኢታንቻሢም ሂዚ ጌዒ ፃኣፔ፤
«ሃይ ላምዖ ዛላ ዋርቂንቴ ጬንቾ ዓፓሮ ዓርቄሢ

ኬኤዜያኬ፤
13 ኔኤኒ ፃላሄኮ ካኣቱሞ ዖይታ ዓኣ ቤዛ ዓኣሢ ታ

ዔራኔ፤ ያዺ ማዔቴያ ታ ሱንፆ ዶዲ ኔ ዓርቄኔ፤ ካኣዦዋ ኔ
ሃሺባኣሴ፤ ሃሣ ታኣኮ ጉሙርቂንታማርካማዔዓንቲጳሴ
ዬያ ፃላሄ ካኣታዼ፥ ዒንሢ ካታማ ዎዺንቴ ዎዶናታዖ ኔ ታና
ጉሙርቂፆ ሃሺባኣሴ።

14 ያዺ ማዔቴያ ታ ኔኤኮ ቦሃ ፔቴ ፔቴ ባኣዚ ዓኣኔ፤
ዬናዓይጎዳይጌዔቴባኣላኣሜጎዖሢኮዔርዚፆዓርቄፔቴ
ፔቴ ዓሲዒንሢ ባኣካ ዓኣኔ፤ ዬይ ባኣላኣሜዒስራዔኤሌ
ዴራ ሜሌ ካኣሺም ሹኪንቴ ዓሽኮ ሙዓንዳጉዲና ማቾ
ሃሣ ዓኒ ማዒባኣያና ላሂ፥ ዻቢንታንዳጉዲ ማሆም ጌዒ
ባኣላኣቄ ጎዖሢ ዒ ዞሬ ዞሮኬ።

15 ዬያጉዲ ሃሣ ኒቆላ ዓሶኮ ዔርዚፆ ዓርቄ ዓሲያ
ዒንሢ ባኣካ ዓኣኔ፤

16 ዬያሮ ጎሞ ኔኤኮ ቡኡፄ! ሃንጎ ዑኬና ታ ኔ
ኮይላ ሙኪ፥ ታ ዻንጋፓ ኬስካጬንቾ ዓፓሮና ታ ዔያቶ
ጫርጋንዳኔ።

17 «ሺኢጲፆ ማኣሮም ዓያና ጋዓ ባኮ ዋይዛ ዋይዚ
ዓኣሢ ዋይዞንጎ! ዖሎና ባሼሢም ዓኣቺ ጌሦና፥ ማና
ጌይንታ ሙዖ ታ ዒንጋንዳኔ፤ ሃሣ ጊንሣ ዓኪ ሱንሢ
ጊዳ ፃኣፒንቴ፥ ቦኦሬ ሹቺ ታ ዒዛም ዒንጋንዳኔ፤ ዬኖ
ዔኬ ዓሢዳፓ ዓታዛ ሜሌ ዖኦኒያ ዬኖ ሱንፄሎ ዔራንዳያ
ባኣሴ» ጌዔኔ።

ቲያፂሮኔ ሺኢጲፆ ማኣሮም ኬኤዚንቴ ባኣዚ
18 ሃሣ ዒ ኬኤዛዖ፦ ቲያፂሮኔ ሺኢጲፆ ማኣሮ

ኪኢታንቻሢም ሂዚ ጌዒ ፃኣፔ፤
«ሃይ ዔኤታ ታሚ ማላ ዓኣፒ ዓኣያ፤ ሃሣ ታሚዳ

ዓጊ፥ ጊልፒ ዞቂሶና ዓንጊ ማላ ቶኪ ዓኣ፥ ፆኦሲ ናዓሢ
ኬኤዜያኬ፤

19 ታ ኔኤኮ ማዾ፥ ናሹሞ፥ ጉሙርቂፆ ሃሣ ኔኤኒ
ዔኤዒ ማዻ ማዾንታ ጊቢ ዳንዳዒ ዶዲፆንታ ዔራኔ፤
ቤርታኣስካፓ ሃሢ ኔ ባሼ ማዻሢያ ታ ዔራኔ።

20 ጋዓንቴ ፔቴ ታ ኔኤኮ ቦሃ ባኣዚ ዓኣኔ፤ ዬና፦ ‹ፆኦሲ
ማሊሢ ታ ኬኤዛያኬ› ጋዓ ላኣሌሎ፥ ዔልዛቤሎኮ ማዾ
ኔ ዛጊ ዚቲ ጌዔኔ፤ ዒዛ ጋዓንቴ ታኣም ማዻ ዓሳ ማቾ
ሃሣዓኒማዒባኣያና ላሃንዳጉዲናሜሌካኣሺምሹኪንቴ
ዓሽኮሙዓንዳጉዲ ዔርዚሢና ዓሶ ዻቢሼኔ።

21 ዒዛ ጎሞ ፔኤኮ ቡኡፃንዳጉዲ ቤሲ ታ ዒዞም
ጌሤኔ፤ ዒዛ ጋዓንቴ ጎሞ ፔኤሲ ቡኡፃኒ ኮይባኣሴ።

22ዬያሮ ሃርጊሺ ታ ዒዞ ላይሣንዳኔ፤ ዒዞና ዎላ ማዼ
ፑርቶ ማዾ ቡኡፂ ሃሺባኣቴ ዒዞና ዎላ ላሄ ዓሶ ቢያሢዳ
ዼኤፒሜቶ ታ ዔኪ ዬዓንዳኔ፤

1:17 ዒሲ. 44፡6፤ 48፡12፤ ዮሃ. ፆፔዻ 2፡8፤ 22፡13። 2:7ማዢ. ማፃ 2፡9፤ ሂዚ. 28፡13፤ 31፡8። 2:8 ዒሲ. 44፡6፤ 48፡12፤ ዮሃ. ፆፔዻ 1፡17፤
22፡13። 2:11 ዮሃ. ፆፔዻ 20፡14፤ 21፡8። 2:14 ፓይ. ማፃ 22፡5፤ 7፤ 31፡16፤ ላሚ. ዎማ 23፡4፤ ፓይ. ማፃ 25፡1-3። 2:17 ኬሲ. ማፃ
16፡14-15፤ 16፡33-34፤ ዮሃ. 6፡48-50፤ ዒሲ. 62፡2፤ 65፡15። 2:20 1ካኣቶ. ማ 16፡31፤ 2ካኣቶ. ማ 9፡22፤30።

23 ዒዞና ዎላ ዬያ ማዻ ዓሶ ታ ዎዻንዳኔ፤ ሺኢጲፆ
ማኣሮ ዓሳቢያ ዓሲኮዒኔማሊሢጋፒሲዛጊ ታኣኒዔራያ
ማዔሢ ዔራንዳኔ፤ ዒንሢ ፔቴ ፔቴሢም ዒንሢኮ ማዾ
ጎይፆ ታ ዒንጋንዳኔ።

24 «ዒንሢ ቲያፂሮኔይዳ ዓኣያታዖ ሃያ ፑርቶ ዔርዚፆ
ዔኪ ባኣዞንሢም ቢያ ዬያጉዲ ፔቴ ፔቴዞንሢ ‹ፃላሄኮ
ሃይዓኣሺንቴማሊሢኬ›ጋዓማሊፆይዳጌሊባኣዞንሢም፥
ሜሌ ዴኤሢ ዓይሥሢ ታ ዒንሢም ዓይሣዓኬ፤

25 ጋዓንቴ ታኣኒ ሙካዳንያ ሄላንዳኣና ዒንሢኮ ዓኣ
ጉሙርቂፆ ዶዲሺ ዓርቁዋቴ ታ ጋዓኔ።

26 ዖሎና ባሼሢና ታኣኮ ማዾ ጋፒንሢ ሄሊሲ ዶዲ
ማዼሢምሜሌ ዴሮ ዑፃ ቢታንቶ ታ ዒንጋንዳኔ፤
27 ‹ዒዚ ዔያቶ ሄርቂ ዎይሣንዳኔ፤

ዓጪና ማዦና ሜሄጉዲ ዎዺዒ ጋኣጫንዳኔ›
ዬይ ቢታንታ ታኣኒ ታ ዓዶይዳፓ ዔኬ ጎይፆጉዴያኬ፤
28 ዒ ባሻያ ማዒፆ ዔርዛኒ ካሪፆ ዦኦጎ ታ ዒዛም

ዒንጋንዳኔ።»
29 «ሺኢጲፆ ማኣሮም ዓያና ጋዓ ባኮ ዋይዛ ዋይዚ

ዓኣሢ ዋይዞንጎ!» ጌዔኔ።

3
ሴርዴሴ ሺኢጲፆ ማኣሮም ኬኤዚንቴ ባኣዚ

1 ሃሣ ዒ ኬኤዛዖ፦ ሴርዴሴ ሺኢጲፆ ማኣሮ
ኪኢታንቻሢም ሂዚ ጌዒ ፃኣፔ፤
«ሃይ ፆኦሲኮ ላንካዎ ዓያኖንሢና ላንካዎ ዦኦጎንሢ

ኩጫ ዓርቄሢ ኬኤዜያኬ፤ ማዾ ታ ኔኤኮ ዔራኔ፤ ሱንፆና
ኔኤኒ ዋሊኬ፤ ጋዓንቴ ኔ ሃይቄያኬ።

2 ዬያሮ ጴጬ! ኔኤኮ ማዻ ታ ፆኦዛሢ ቤርታ ፒዜ
ማዔም ታ ዴንቂባኣሢሮ ሃይቃኒ ዑኪ ዓኣ፥ ዓቴ ባኮ ኔኤኮ
ዶዲሼ።

3 ዓካሪ ቤርታ ኔ ዎዚጉዴ ዔራቶ ዔኬያታቶዋ ሃሣ
ዋይዜያታቶዋ ማሊ ጶቂሢ ካፔ፤ ጎሞዋ ኔኤኮ ቡኡፄ፤
ጋዓንቴ ኔ ጴጪባኣያ ማዔቴ ዉሲጉዲ፥ ኔ ዔሩዋንቴ ታ
ሙካንዳኣኬ፤ ዎማ ዎዴ ታሙካንዳቴያ ኔ ዔራዓኬ።

4 ጋዓንቴ ፔኤኮ ማኣዓሢ ኪንቂሲባኣ፥ ዻካ ዻካ
ዓሲ ኔኤና ዎላ ሴርዴሴይዳ ዓኣኔ፤ ታኣና ዎላ ዔያታ
ዓኣዻንዳያ ኮይሳያታሢሮ ቦኦሬ ማኣዖ ማይንቲ ታኣና ዎላ
ዓኣዻንዳኔ።

5 ዖሎና ባሼሢ ዔያቶጉዲ ቦኦሬ ዓፒላ ማይንታንዳኔ፤
ሱንፆ ዒዛኮ ታኣኒ ታ ዓዶና ኪኢታንቾናም ዔርዛንዳኔ፤
ናንጊና ናንጋ ዓሶኮ ሱንፃ ፃኣፒንቲ ዓኣ፥ ናንጎ
ማፃኣፖይዳፓ ሱንፆ ታ ዒዛኮ ባይዛዓኬ።»

6 «ሺኢጲፆ ማኣሮም ዓያና ጋዓ ባኮ ዋይዛ ዋይዚ
ዓኣሢ ዋይዞንጎ!» ጌዔኔ።

ፒላዴልፒያ ሺኢጲፆ ማኣሮም ኬኤዚንቴ ባኣዚ
7 ሃሣ ኬኤዛዖ፦ ፒላዴልፒያ ሺኢጲፆ ማኣሮ

ኪኢታንቻሢም ሂዚ ጌዒ ፃኣፔ፤
«ሃይ ፆኦሲም ዱማዼያ ሃሣ ጎኔ ማዔ፥ ካኣቲ ዳውቴ

ቁልፖ ኩጫ ዓርቄሢ ኬኤዜያኬ፤ ዒዚ ቡሌሢ ዖኦኒያ
ዎዹዋሴ፤ ዒዚ ዎዼሢ ዖኦኒያ ቡሉዋሴ።

8ማዾ ታ ኔኤኮ ዔራኔ፤ ሃይሾ ዖኦኒያ ዎዻኒ ዳንዳዑዋ
ቡሊንቴ ካራ ታ ኔ ቤርታ ጌሤኔ፤ ዎልቃ ኔኤኮ ዻካ ማዔሢ

ታዔራኔ፤ማዔቴያታቃኣሎኔካፔኔ፤ታሱንፆዋኔዔሩዋሴ
ጌይ ሃሺባኣሴ።

9 ዓካሪ ዓይሁዴ ማዒባኣዖ ኑ ዓይሁዴኬ ጋዓ ዓሶና
ፃላሄ ዓሲ ማዔዞንሢና ሃሣ ሉኡቃዞንሢ ሙኪ ኔ ቶኮ
ዴማ ሎኦሚ ኔኤም ዚጋንዳጉዲ ታ ማሃንዳኔ፤ ታ ኔና
ናሽካያታሢ ዔያቶ ታ ዔርዛንዳኔ።

10 ጊቢ ዳንዳዓያ ማዔ ታ ኔኤም ጌዔሢ ኔ ካፔሢሮ
ሳዖይዳ ናንጋ ዓሳ ዎይታቴያ ዛጋኒ ጌዒ ዓጮ ቢያይዳ
ሙካንዳ ሜታሢዳፓ ታ ኔና ካፓንዳኔ።

11 ታኣኒ ዑኬና ሙካንዳኔ፤ ቦንቺ ኔኤም ዒንጎ ባኮ
ዖኦኒያ ኔኤሲ ዔኩዋጉዲ ኔኤኮ ዓኣ ባኮ ዶዲሺ ዓርቄ።

12 ዖሎና ባሼሢታ ፆኦዛሢኮጌኤዦማኣሮይዳ ቱርቱሮ
ታ ማሃንዳኔ፤ ዬካፓ ዒ ዓጊፃዓኬ፤ ታ ፆኦዛሢኮ ሱንፆንታ
ታ ፆኦዛሢኮ ካታሞ ሱንፆንታ ዒዛይዳ ታ ፃኣፓንዳኔ፤
ዬና ካታሜላ ጫሪንጮ፥ ታ ፆኦዛሢ ኮራፓ ኬዳንዳ ዓኮ
ዬሩሳላሜኬ፤ ታኣኮዋ ዓኮ ሱንፆ ዒዛ ዑፃ ታ ፃኣፓንዳኔ።

13 «ሺኢጲፆ ማኣሮም ዓያና ጋዓ ባኮ ዋይዛ ዋይዚ
ዓኣሢ ዋይዞንጎ!» ጌዔኔ።

ሎዶቂያ ሺኢጲፆ ማኣሮም ኬኤዚንቴ ባኣዚ
14 ሃሣ ዒ ኬኤዛዖ፦ ሎዶቂያ ሺኢጲፆ ማኣሮ

ኪኢታንቻሢም ሂዚ ጌዒ ፃኣፔ፤
«ሃይ ጎኔ ማዔያ፥ ጉሙርቂንታያ፥ ጎኔ ማርካ ማዔያ፤

ሃሣ ፆኦሲማዢንታ ቢያ ዒዛ ዛሎናማዔሢኬኤዜያኬ፤

15 ኔኤኮማዾ ታዔራኔ፤ ሺሜታቴሺሜ፥ ዖይዺታቴያ ኔ
ዖይዺቱዋሴ፤ ኔኤኒ ሺሜ ሃንጎ ዖይዺታቴ ኮሺታዖ ዓቴኔ፤

16ያዺኔማዑዋዖጉሪቦልዕቦልዕጋዓያታሢሮዻንጋፓ
ታ ኔናጩታኒኬ፤

17 ‹ታኣኒ ዖርጎቺኬ፤ ሚርጌ ቆሎ ታኣኮ ዓኣኔ፤ ታኣም
ፓጬ፥ ዓይጎ ባኣዚያ ባኣሴ› ኔ ጋዓኔ፤ ጋዓንቴ ኔሜታዻያ፥
ማንቃቶና ዓሲኮ ዎልቃ ጌላያ፥ ዔኤቢባኣ ማንቆ፥ ዓኣፒ
ባይቄያ፤ ሃሣ ካሎታሢያ ኔ ኔና ዔሩዋሴ፤

18 ኔኤኒ ዖርጎጫኒ ታሞይዳ ዓጊንቲ ጎኑማ ዔርቴ
ዎርቆንታ ኔኤኮ ቦርሳ ካሉሞ ዓኣቻኒ ቦኦሬ ዓፒላንታ ታ
ጊዳፓ ኔ ሻንቃንዳጉዲ፥ ዛጋኒያ ዓኣፖ ቲሽኮ ዼኤሾ ኔ
ሻንቂ ቲሽካንዳጉዲ ታ ኔና ዞራኔ።

19ታኣኒ ናሽካዞንሢቢያሜቶዒንጊጎራኔ፤ ዬያሮዶዴ፤
ጎሞዋ ኔኤኮ ቡኡፄ።

20 ሃይሾ ታኣኒ ካራ ዔቂ ‹ማኣሪ ዓሲዮ› ጌይ
ዔኤሊንታኔ፤ ዖኦኒያ ታኣኮዑኡዞዋይዚካሮታኣምቡሌቴ
ዒዛባንሢታጌሊዒዛና ዎላሙኡዚሙዓንዳኔ፤ ዒዚያ
ታኣና ዎላሙዓንዳኔ፤

21ታኣኒ ዖሎ ባሺ ታ ዓዶና ዎላ ታ ዓዶኮ ካኣቱሞ ዖይታ
ዴዔሢጉዲ፥ ዖሎባሼሢያታኣናዎላታካኣቱሞዖይቶይዳ
ታ ዴይሣንዳኔ።

22 «ሺኢጲፆ ማኣሮም ዓያና ጋዓ ባኮ ዋይዛ ዋይዚ
ዓኣሢ ዋይዞንጎ!» ጌዔኔ።

4
ጫሪንጮይዳ ፆኦሲኮ ካኣቱሞ ዖይቶና ዒኢካ

ሺኢቂንታ ሺኢጲፆ
1 ዬካፓ ጫሪንጮይዳ ቡሊንቲ ዓኣ ካራ ታ ዴንቄኔ፤

ዬማና ዛዬ ዑኡሲጉዲ ኬኤዛ ቤርታኣ ዑኡዛሢ፦ «ሃኒ፥
3:3 ማቲ. 24፡43-44፤ ሉቃ. 12፡39-40፤ ዮሃ. ፆፔዻ 16፡15። 3:5 ኬሲ. ማፃ 32፡32-33፤ ዓይኑ. 69፡28፤ ዮሃ. ፆፔዻ 20፡12፤ ማቲ. 10፡32፤ ሉቃ.
12፡8። 3:7ዒሲ. 22፡22፤ ዒዮ. 12፡14። 3:8ዒሲ. 49፡23፤ 60፡14፤ 43፡4። 3:12 ዮሃ. ፆፔዻ 21፡2፤ ዒሲ. 62፡2፤ 65፡15። 3:14ሱኡጎ.
ማፃ 8፡22። 3:19 ኮኦኪ. 3፡12፤ ዔብ. 12፡6።

ሃንጋ ኬስኬ፤ ሃይፓ ሴካ፥ ቤርታ ማዓንዳ ባኣዚ ታ ኔና
ዻዋንዳኔ» ታኣም ጋዓዛ፥

2 ቤዞማና ታኣኒ ዓያና ጌኤሺ ማሊሢዳ ጌሌኔ፤ ዓካሪ
ዒማና ጫሪንጮይዳ ካኣታ ዴዓ ዖይታ ጌሢንቲ ዓኣንቴ ታ
ዴንቄኔ፤

3 ዬኖ ዖይቶይዳ ዴዒ ዓኣሢኮ ዓውካራ ሚርጌ ሚዛጳ
ዒያስጲዴና ሴርዲኖኔ ጌይንታ ሹጮ ዑፆ ማላያኬ፤
ካኣቱሞ ዖይቶኮ ኮይላ ሜሬጊዴ ጌይንታ ሹጮ ዑፆ ማላ
ሚዛጲዡኡሎ ዓኣኔ።

4 ዬያጉዲ ሃሣ ካኣቱሞ ዖይቶ ኮይላ ሜሌ ላማታሚ
ዖይዶ ካኣቱሞ ዖይታ ዓኣኔ፤ ዬንሢ ዖይቶንሢዳ ቦኦሬ
ማኣዖ ማይንቴያ ሃሣ ቶኦኮይዳኣ ዎርቄፓ ኮሾና ቦንቾም
ዓጎ ባኮ ዓጌ ላማታሚ ዖይዶ ጋርቺ ዴዒ ዓኣኔ።

5 ካኣቱሞ ዖይታሢዳፓ ዜኤሊንሢና ዑኡሲና ሃሣ
ጉጉንሢያ ኬስኬኔ፤ ሃሣ ዬያ ዖይታሢኮ ቤርታ ፖዒ ፖዓ
ላንካይ ፆምፔ ዓኣኔ፤ ዬያታ ላንካዎ ፆኦሲ ዓያኖንሢኬ።

6 ሃሣ ዬያ ዖይታሢ ቤርታ ሌማሌኤሼጉዲ፥ ጌኤሽኪ
ጴዻ ባዚ ዓኣኔ።
ካኣቱሞ ዖይቶ ኮይሎይዳ ዖይዶ ዛላሚርጌ ዓኣፒ ዓኣ

ዖይዶ ዱማዱማማዢንቲ ዓኣኔ።
7ቤርታኣ ባካሢዞቢማላያ፥ ላምዓሳሢጌማይማላያ፥

ሃይሣሳሢ ጊንሣ ዓሲ ዓኣፒ ካራ ማላ ዓውካሬ ዓኣያኬ፤
ዖይዳሳ፥ ጋፒንፃሢ ባራና ኮኦኬ ማላያኬ።

8ዬንሢዖይዶባኮንሢኮላሆላሆጋኣሲዓኣኔ፤ዬያቶኮ
ዙሎና ጋሮናይዳ ዺቢ ዓኣፒ ዓኣያኬ፤ ዔያታ ዋንቶና
ሮኦሮና፦
«ፆኦሲምዱማዼሢዮ! ዱማዼሢዮ! ዱማዼሢዮ!

ቢያ ባኣዚ ዳንዳዓ፥ ጎዳ ማዔ ፆኦዛሢዮ!
ሃሢ ዓኣሢና ሚናፓኣ ናንጋሢዮ

ሃጊያሙካንዳሢዮ!»
ጋዓኔ፤ ዬያ ዔያታ ሃሹዋዖ ጋዓኔ።

9ዬንሢ ባኮንሢ ካኣቱሞ ዖይቶይዳ ዴዔሢም፥ ናንጊና
ናንጋሢም፤ ቦንቾ፥ ሄርሺሢ፥ ጋላታኣ ሺኢሻ ዎዶና ቢያ፥

10 ላማታሞ ዖይዶ ጋርቾንሢ ናንጎና ናንጋሢም፥
ካኣቱሞ ዖይቶይዳ ዴዔሢም ጉምዓቲ ዚጋኔ፤ ዔያቶኮ
ቶኦካ ዓጎ፥ ቦንቾ ባኮ ካኣቱሞ ዖይቶ ቤርታ ጌሢ፦
11 «ኑ ጎዳ ማዔ ኑ ፆኦዛሢዮ!

ቢያ ባኣዚ ኔ ማዤሢሮ
ቢያ ባካ ማዢንቴሢና ማዔሢ፥
ኔ ማሊፆና ማዔሢሮ

ቦንቾና ሄርሺሢና ዎልቄያ ኔኤም ኮይሳያኬ»
ዔያታ ጋዓኔ።

5
ማሪንቴ ማፃኣፖና ማራዓሢና ዛላ

1 ካኣቱሞ ዖይቶይዳ ዴዔሢኮ ሚዛቆ ኩጫ ጋሮና
ዙሎናይዳ ቢያ ፃኣፒንቴያ ሃሣ ላንካይ ዔርዛ ማላታ ዑፃ
ዖኦኒያ ቡሉዋጉዲ ዓይሦና ማሪንቴ ማፃኣፔ ታ ዛጌኔ፤

2 ፔቴ ዼኤፒ፥ ኪኢታንቾስኬይ ዼጊ ጌዔ ዑኡሲና፦
«ዬንሢ ዔርዛ ማላቶንሢ ቡላኒና ማፃኣፖዋ ቡላኒ
ዳንዳዓሢ ዖናዳይ?» ጋዓንቴ ታ ዛጌኔ።

3 ጋዓንቴ ጫሪንጮይዳ ሳዖይዳ ሃሣ ሳዖኮዋ ዴማ
ማፃኣፖ ቡሊ ጋሮይዳ ዓኣ ባኮ ዛጋኒ ዳንዳዓ ዓሲ ዖኦኒያ
ባኣያ ማዔኔ፤

4 ማፃኣፓሢ ቡሊ ጋሮ ዛጋኒ ዳንዳዓ ዓሲ ጴዺባኣያ
ማዔሢ ታ ዴንቄ ዎዶና ሚርጌና ዬኤኬኔ፤

5 ዬማና ጋርቾንሢዳፓ ፔቴይ፦ «ዬኤኪፖ፤ ሃኣዛጌ
ዪሁዳ ማኣራፓ ማዔ፥ ዞባሢ፥ ዳውቴ ፃጳሢ ዖሎና ባሼያ
ማዔሢሮ ዒዚ ማፃኣፓሢና ላንካዎ ‹ቡሎፓ› ጌይንቴ
ማላቶንሢ ቡላኒ ዳንዳዓያኬ» ታኣም ጌዔኔ።

6 ዬካፓ ካኣቱሞ ዖይቶና ዖይዶ ባኮንሢናኮ ሃሣ
ጪሞንሢኮዋ ባኣካ ዎዾናያ ማላ ማራይ ዔቂ ዓኣንቴ
ታ ዛጌኔ፤ ዬያ ማራዓሢኮ ላንካይ ጉራኒና ላንካይ
ዓኣፒና ዓኣኔ፤ ዬያታ ዓጮ ቢያ ዳኪንቴ ላንካዎ ፆኦሲ
ዓያኖንሢኬ።

7ማራዓሢ ሙኪ ካኣቱሞ ዖይቶይዳ ዴዔሢኮ ሚዛቆ
ኩጫ ዓኣ፥ ማፃኣፓሢ ዔኬኔ፤

8 ዒዚ ማፃኣፖ ዔካማና ዖይዶ ባኮንሢንታ ላማታሞ
ዖይዶጪሞንሢንታ ማራዓሢኮ ቤርታ ጉምዓቲ፥ ባሊቶና
ሂርኪ ጌዒዚጌኔ፤ ዬያታ ፔቴ ፔቴሢኩጮይዳ ጎኦላ ዔኪ
ሃሣ ፆኦሲም ዱማዼ ዓሶኮ ሺኢጲፆ ማዔ ዑንጆ ዓርቄያ
ዎርቄና ኮሾና ዔቴ ማዔ ዻካ ሳኣኔ ዔኪ ዓኣኔ።

9 ዔያታ ቤርታ ጌይንቲ ቤቂባኣ ፆኦሲ ቦንቾም ማዓ
ዓይኑሞ፦
«ማፃኣፓሢ ዔካኒና

‹ቡሎፖ› ጌይንቴ ማላቶንሢያ ቡላኒ
ኔ ዳንዳዓያ ማዔኔ፤

ዎይቲ ጌዔቴ ኔኤኒ ዎዺንቴኔ፤
ኔኤኮ ሱጉፆና ዱማዱማ ቶኦካፓ
ዱማሙኡቺ ጌስታ ዓሶፓ፥ ዜርፃፓ
ሃሣ ዓሲ ቢያ ባኣካፓ ዱማሲ
ዓሶ ፆኦሲም ኔ ጊንሣ ማሂ ሻንቄኔ፤

10 ኑ ፆኦዛሢማኣ ቄኤሴ ማዒ
ዔያታ ማዻንዳጉዲ ኔ ማሄኔ፤
ሳዖይዳኣ ዔያታ ካኣታዻንዳኔ»

ጌዒ ጌዒ ዓይናዼኔ።
11 ዬካፓ ሃሣ ታ ዛጋዖ ካኣቱሞ ዖይቶና ዖይዶ

ባኮንሢናጪሞንሢናኮ ኮይላሚርጌኪኢታንቾኮዑኡሲ
ታ ዋይዜኔ፤ ዬያቶኮ ሚርጉማ ሚርጌ ሺያፓ ዑሣ ሃሣ
ፓይዲንታኒያ ዳንዳዒንቱዋያኬ፤

12ዬያታ ዼኤፒ ዑኡሲና፦
«ዎዺንቴ ማራዓሢም ዎልቄ፥ ቆሎ

ዔራቶ፥ ዶዱሞ፥ ቦንቾንታ ሄርሺሢንታ
ጋላታንታ ኮይሳያኬ» ጌይ ዓይናዼኔ።

13 ዬካፓ ጫሪንጮና ሳዖናይዳ፥ ሳዖኮዋ ዴማ ሃሣ
ዼኤፖ ባዞናይዳ፥ ዬያ ባኮ ቢያይዳ ዓኣ ማዢንታ ቢያ፦
«ካኣቱሞ ዖይቶይዳ ዴዔሢና ማራዓሢናም

ጋላታ፥ ቦንቾ፥ ሄርሺሢንታ ዎልቄንታ
ናንጊና ማዖንጎ» ጌይ ዓይናዻንቴ ታ ዋይዜኔ።

14 ዖይዶ ባኮንሢያ «ዓኣሜን» ጌዔኔ፤ ጋርቾንሢ ጊንሣ
ባሊቶ ሳዖ ባንሢ ሂርኪዲ ጉምዓቲ ዚጌኔ።

6
«ቡሎፖ» ጌይ ዓይሦና ዔርዛማላቶንሢኮቡሊንቲፆ

4:3 ሂዚ. 1፡26-28፤ 10፡1። 4:5 ኬሲ. ማፃ 19፡16፤ ዮሃ. ፆፔዻ 8፡5፤ 11፡19፤ 16፡18፤ ሂዚ. 1፡13፤ ዮሃ. ፆፔዻ 1፡4፤ ዛካ. 4፡2። 4:7 ሂዚ.
1፡5-10፤ 10፡14። 4:8 ሂዚ. 1፡18፤ 10፡12፤ ዒሲ. 6፡2-3። 5:1 ሂዚ. 2፡9-10፤ ዒሲ. 29፡11። 5:5 ማዢ. ማፃ 49፡9፤ ዒሲ. 11፡1፤ 10።
5:6 ዒሲ. 53፡7፤ ዛካ. 4፡10። 5:8 ዓይኑ. 141፡2። 5:9 ዓይኑ. 33፡3፤ 98፡1፤ ዒሲ. 42፡10። 5:10 ኬሲ. ማፃ 19፡6፤ ዮሃ. ፆፔዻ 1፡6።
5:11 ዳኣኔ. 7፡10።

1ዬካፓማራዓሢላንካዎ «ቡሎፖ»ጌይዓይሦናዔርዛ
ማላቶንሢዳፓ ቤርታሳዞ ቡላንቴ ታ ዛጌኔ፤ ዒማና ዖይዶ
ባኮንሢዳፓ ፔቴሢ ጉጉንሢጉዴ ዑኡሲና «ሃኒ ዬዔ!»
ጋዓንቴ ታ ዋይዜኔ።

2ዒማና ቦኦሬ ፓሮ ታ ዴንቄኔ፤ ዬያ ፓራሢ ዓኣዛ ዓርቄ
ዓሲቶጊዓኣኔ፤ዒዛምቦንቾሮ ቶኦካዓጎ ባካዒንጊንቴኔ፤
ዒዚያ ዖሎና ባሻያ ማዒ ባሺ ባሺ ዓኣዻኒ ኬስኬኔ።

3ማራዓሢ ላምዓሳ ዔርዛ ማላቶ ቡሌ ዎዶና ላምዓሳ
ባካሢ «ሃኒ ዬዔ!» ጋዓንቴ ታ ዋይዜኔ።

4 ሃሣ ሜሌ ሱጉሢጉዲ ዞቄ ፓራ ኬስኬኔ፤ ዬያ
ቶጌሢም ሳዖይዳ ኮሺ ናንጊ ባይዛንዳጉዲና ዓሲ ዎሊ
ዎዻንዳጉዲ ማሃንዳ ቢታንቶ ዒንጊንቴኔ፤ ዼኤፒጬንቻ
ዓፓሮዋ ዒዛም ዒንጊንቴኔ።

5ማራዓሢ ሃይሣሳ ዔርዛ ማላቶ ቡሌ ዎዶና ሃይሣሳ
ባካሢ «ሃኒ ዬዔ!» ጋዓንቴ ታ ዋይዜኔ፤ ዒማና ታ ሃሣ
ካርሢ ፓሮ ዴንቄኔ፤ ዬያ ፓራሢ ቶጌሢ ኩጫ ዴኤሡሞ
ዔርዛ ባኣዚ ዔኪ ዓኣኔ።

6ዬካፓ ዖይዶ ባኮንሢ ባኣካፓዑኡሲጉዴ ባኣዚ ታኣም
ዋይዚንቴያ ማሌኔ፤ ዬና ዑኡዛ «ዛላ ኪሎ ማዓ ዛርጌ
ፔቴ ኬሊ ማዾና ማዾ ዛላ ዒንጊንታያ፥ ፔቴ ኪሎና ዛላና
ማዓ ዔልዓ ዬኖ ጎይፆ ፔቴ ኬሊ ማዾ ማዼም ዒንጊንታያ
ማዖም፤ ዛይቶና ዎይናፓ ኮሾና ዑዦና ጋዓንቴ ፑርቲሲ፥
ባይዚፖ» ጋዓንቴ ታ ዋይዜኔ።

7ማራዓሢ ዖይዳሳ ዔርዛ ማላቶ ቡሌ ዎዶና ዖይዳሳ
ባካሢ «ሃኒ ዬዔ!» ጋዓንቴ ታ ዋይዜኔ፤

8 ዬማና ጋላፒ ፓሮ ታ ዴንቄኔ፤ ዬያ ቶጊ ዓኣ፥ ዓሢኮ
ሱንፃ ሃይቢ ጌይንታያኬ፤ ዒዛኮ ጊንፆ ዓርቂ ሃይቄ ዓሳ
ኬዳ ቤዛሙኪሙኪ ዓኣኔ፤ ዔያቶም ሳዖኮ ዛሎኮ ዛሎ
ዖልዚና፥ ናይዚና፥ ፑርታ ዶርዖና ሃሣ ካይዚ ቦዖና ዎዺሺ
ባይዛንዳጉዲ ቢታንቶ ዒንጊንቴኔ።

9 ዶንጋሳ ዔርዛ ማላቶ ዒ ቡሌ ዎዶና ፆኦሲ ቃኣሎና
ዔያታ ማርካዼ ማርካቶ ዛሎናሮ ጌይ ዎዾና ዓሶኮ
ሼምፓሢ ፆኦሲም ዒንጊ ካኣሽኮ ቤዞኮ ዴማ ዓኣንቴ ታ
ዴንቄኔ፤

10 ዔያታ ዼጊ ጌዔ ዑኡሲና፦ «ዱማዼያ ሃሣ ጎኔ
ማዔያ፥ቢያሢኮዑፃማዔጎዳሢዮ! ሳዖይዳዓኣ ዓሶይዳ
ኔ ዎጉዋኣሢና ኑ ሱጉፆ ዛሎዋ ኮሞ ኔ ዔኩዋኣሢ ዎማ
ሄላንዳኣናዳይ!» ጌዒ ጌዒ ዒላታኔ።

11 ዬካፓ ፔቴ ፔቴዞንሢም ቦኦሬ ማኣዓ ዒንጊንቴኔ፤
ሃጊ ዔያቶጉዲ ዎዾንዶ፥ ፆኦሲም ማዻያ ማዔ፥ ዔያቶኮ
ላጎ ሃሣ ዒሾንሢ ማዔዞንሢኮ ፓይዳ ኩማንዳያ
ሄላንዳኣና ዻካ ዔያታ ጊቢ ዳንዳዒ ዴዓንዳጉዲዔያቶም
ኬኤዚንቴኔ።

12 ዬካፓ ማራዓሢ ላሃሳ ዔርዛ ማላቶ ቡላንቴ ታ
ዛጌኔ፤ ዬማና ሳዓሚርጌና ዓጊፄኔ፤ ዓባ ካርሢ ዓፒላጉዲ
ካርታዛ ዓጊና ጉቤና ሱጉሢጉዲ ዞቄኔ፤

13ዼኤፒዢባሬቤሌሴሚፆዓጊሣዎዶናካፂባኣ ዓኣፓ
ሚፃፓ ዲኢናሢጉዲጫሪንጮዦኦጋሢያ ዲኢኔኔ።

14 ጫሪንጫ ማሪንቴ ማፃኣፖጉዲ ማዒ፥ ማርቲ
ዴንዴኔ፤ ሃሣ ዹኮንታ ዋኣፆ ሳዛ ዓኣ ዓጫ ዓኣ ቤዛፓ
ሺኢኪ ባይቄኔ።

15 ዓጮኮ ዱማ ዱማ ካኣታ፥ ዎይሣ ዓሳ፥ ፖኦሊሶ
ዓይሣ ዓሳ፥ ዖርጎጮ ዓሳ፥ ዶዶ ዓሳ፥ ዴማ ማዒ ማዻ

ዓሶንታ ማዺሻ ዓሶንታ ቢያ ዴኖ ባኣካ ዓኣ ዔቶና ዹኮና
ሃሣ ላሎ ቆኦፖናይዳ ዓኣሺንቴኔ፤

16 ዬካፓ ዹኮና ላሎናም፦ «ኑ ዑፆይዳ ዶዑዋቴ!
ካኣቱሞ ዖይቶይዳ ዴዔሢና ማራዓሢናኮ ጎሪንታፓ ኑና
ዓኣቹዋቴ!

17ዓይጎሮጌዔቴዼኤፖዔያቶኮጎሪንቶኬላሙኬሢሮ
ዖኦኒ ዬያኮ ቤርታ ዔቃኒ ዳንዳዓንዳይ?» ጌዔኔ።

7
144000ዒስራዔኤሌ ዓሶ

1 ዬካፓ ዖይዶ ኪኢታንቻ ዓጮኮ ዖይዶ ዛሎና ዔቂ
ዓኣንቴ ታ ዴንቄኔ፤ ዔያታ ሳዖይዳ ማዖም ባዞይዳ ሃሣ
ሚፆይዳ ዓይጎ ዢባሬያ ዢባርሹዋጉዲ ዓጮኮ ዖይዶ
ዛላፓሙካዢባሮ ቢያ ላኣጊ ዓርቄኔ።

2ሃሣጊንሣ ናንጊና ናንጋ ፆኦዛሢኮዔርዛማላቶኩጫ
ዔኬ፥ ሜሌ ፆኦሲ ኪኢታንቻ ዓባ ኬስካ ዛላፓ ሙካንቴ
ታ ዴንቄኔ፤ ዒዚያ ሳዖና ባዞና ባይዛንዳጉዲ ቢታንታ
ዒንጊንቴ ዖይዶ ኪኢታንቾንሢም ዼኤፒ ዑኡሲና፦

3 «ኑ ፆኦዛሢም ማዻ ዓሶኮ ባሊቶይዳ ዱማሲ ዔርዛ
ማላቶ ኑ ዓይሣንዳያ ሄላንዳኣና ሳዖ ማዔቴያ ባዞ፤ ሃሣ
ሚፆዋ ዔኤቢ ዎኦቲፖቴ» ጌዔኔ።

4 ዔርዛ ማላቶ ዓይሢንቴ ዓሶኮ ፓይዶ ታ ዋይዜኔ፤
ዬያታ ዒስራዔኤሌ ፃጶ ቢያይዳፓ ማዔያ ፄኤታና
ዖይዲታሚ ዖይዶ ሺያ ዓሲኬ።

5-8 ዪሁዳ ፃጳፓ፥ ሮኦቤኤሌ ፃጳፓ፥ ጋኣዴ ፃጳፓ፥
ዓሴኤሬ ፃጳፓ፥ ኒፕታኣሌኤሜ ፃጳፓ፥ ሚናኣሴ ፃጳፓ፥
ሲሞኦኔ ፃጳፓ፥ ሌዊ ፃጳፓ፥ ዪሳኮኦሬ ፃጳፓ፥ ዛብሎኦኔ
ፃጳፓ፥ ዮሴፔና ቢኢኒያሜና ፃጳፓ፤ ዬያ ፔቴ ፔቴሢ ፃጳፓ
ታጶ ላምዖ ሺያ፥ ሺያ ዓሲምማላታ ዓይሢንቴኔ።

ቦኦሬ ማኣዖ ማይንቴ ሚርጌ ዴሬ
9 ዬካፓ ዖኦኒያ ፓይዳኒ ዳንዳዑዋ፥ ሚርጌ ዓሲ

ታ ዴንቄኔ፤ ዬያታ ዱማ ዱማ ዴሬይዳፓ፥ ቶኦኪዳፓ፥
ዜርሢዳፓ፥ ሙኡቺ ጌስታ ዓሲዳፓ ቡኬ ዓሲኬ፤ ዔያታ
ቦኦሬ ማኣዖ ማይንቲ፥ ሜኤፄ ዒላሺያ ፔ ኩጫ ዓርቂ
ካኣቱሞ ዖይቶና ማራዓሢና ቤርታ ዔቃዖ፥

10ዼኤፒ ዑኡሲና፦
«ዻቂንታ ኑም ጴዼሢ ካኣቱሞ ዖይቶይዳ ዴዔ፥

ኑ ፆኦዛሢናማራዓሢናይዳፓኬ»ጌዒጌዒዒላታኔ።
11ኪኢታንቻቢያ ሃሣካኣቱሞዖይቶና ጋርቾንሢና ሃሣ

ዖይዶ ባኮንሢኮ ዓጫዔቂ፥ ካኣቱሞ ዖይቶቤርታ ባሊቶና
ሂርኪ ጌዒ ፆኦሲም ዚጋዖ፥

12 ሂዚ ጌዔኔ፦
«ዓኣሜን፤ ሄርሺሢና ቦንቾና ዔራቶና፥

ጋላታና ዼኤፒሲሢና ዎልቄና ዶዱሞና፥
ኑ ፆኦዛሢም ናንጊና ማዖንጎ፤ ዓኣሜን።»

13ዬማና ጋርቾንሢዳፓ ፔቴ ታ ባንሢ ሺራዖ፦ «ሃንሢ
ቦኦሬ ማኣዓሢ ማይንቴዞንሢ ዖናንሢዳይ? ዓንካፓ
ዔያታሙኬይ?» ጌዒ ታና ዖኦጬኔ።

14 ታኣኒያ ማሃዖ፦ «ጎዳሢዮ! ኔ ዔራኔ» ጋዓዛ፥ ዒዚ
«ሃንሢ ዼኤፖ ሜታሢ ጊዴና ኬስኪ ሙኬዞንሢኬ፤
ዔያታ ፔኤኮ ማኣዓሢያ ማራዓሢ ሱጉፆና ማስኪ
ቦኦሪሼኔ፤

6:2 ዛካ. 1፡8፤ 6፡3፤ 6። 6:4 ዛካ. 1፡8፤ 6፡2። 6:5 ዛካ. 6፡2፤ 6። 6:8 ሂዚ. 14፡21። 6:12 ዮሃ. ፆፔዻ 11፡13፤ 16፡18፤ ዒሲ. 13፡10፤
ዒዩ. 2፡10፤31፤ 3፡15፤ ማቲ. 24፡29፤ ማር. 13፡24-25፤ ሉቃ. 21፡25። 6:13ዒሲ. 34፡4። 6:14 ዮሃ. ፆፔዻ 16፡20። 6:15ዒሲ. 2፡19-21።
6:16 ሆሴ. 10፡8፤ ሉቃ. 23፡30። 6:17ዒዩ. 2፡11፤ ሚል. 3፡2። 7:1 ዔር. 49፡36፤ ዳኣኔ. 7፡2፤ ዛካ. 6፡5። 7:3 ሂዚ. 9፡4፤ 6። 7:14
ዳኣኔ. 12፡1፤ ማቲ. 24፡21፤ ማር. 13፡19።

15 ዬያሮ ፆኦሲ ካኣቱሞ ዖይቶ ቤርታ ዋንቴና ሮኦሪና
ጌኤዦ ማኣሮይዳ ዒዛም ማዻኔ፤ ካኣቱሞ ዖይቶይዳ
ዴዔሢ ዔያቶ ባኣካ ማዒ ዔያቶኮ ሺባሢማዓንዳኔ።

16 ሃካፓ ሴካ ዔያታ ናይዺንታዓኬ፤ ዼኤቢያ
ዼኤቢንታዓኬ፤ ዓቢ ዔያቶ ሚቻዓኬ፤ ሩኡጲያ ዔያቶ
ሄላዓኬ፤

17 ዓይጎሮ ጌዔቴ ካኣቱሞ ዖይቶ ባኣካ ዓኣ ማራዓሢ
ዔያቶኮ ሄንቃሢ ማዓንዳኔ፤ ናንጎ ዓልቃ ዋኣፆ ባንሢያ
ዔያቶ ዒ ዔኪ ዓኣዻንዳኔ፤ ፆኦሲ ዔያቶኮ ዓቢፆ ዓኣፓፓ
ቢያ ዑጫንዳኔ» ታኣም ጌዔኔ።

8
ቡሊንቶፓ ጌይ ዓይሦና ላንካሳዞኮ ቡሊንቲፆ

1 ማራዓሢ ቡሊንቶፓ ጌይ ዓይሦና ላንካሳ፥ ባኬሎ
ቡሌ ዎዶና ጫሪንጫ ዋይዚንታ ባኣዚ ባኣያ ማዒ፥ ዻካ
ዚቲዮ ጌዔኔ፤

2 ዬካፓ ፆኦሲ ቤርታ ዔቃ፥ ላንካዎ ኪኢታንቾ ታ
ዴንቄኔ፤ ዔያቶም ዒማና ላንካይ ዛዬ ዒንጊንቴኔ።

3 ዑንጆ ጩቢሶያ ዎርቄና ኮሺንቴ ሱሢ ኩንዔ ኩጫ
ዔኬ፥ኪኢታንቻሙካዖ ፆኦሲምዒንጎ ባካዒንጊንታቤዞ
ኮይላ ዔቃዛ ካኣቱሞ ዖይቶ ቤርታ ዓኣ፥ ዎርቆና ኮሺንቴ
ፆኦሲም ዒንጎ ባኮ ዒንጎ ቤዛ፥ ፆኦሲም ዱማዼ ዓሶኮ
ሺኢጲፆና ዎላ ፆኦሲ ቤርቶ ሺኢሻንዳጉዲሚርጌ ዑንጄ
ዒዛም ዒንጊንቴኔ።

4ዑንጆኮ ጩባ ፆኦሲም ዱማዼ ዓሶኮ ሺኢጲፆና ዎላ
ኪኢታንቻሢ ኩጫፓ ፆኦሲ ቤርቶ ኬስኬኔ።

5ዬካፓ ኪኢታንቻሢጩቢሶ፥ ሱፆ ኩንዖ ዔኪ ፆኦሲም
ዒንጎ ባኮ ዒንጎ ቤዛፓ ታሚ ካኣሺ ሱፆ ኩንዖይዳ
ኩንሤስካፓ ሳዖ ባንሢኬኤራዛጉጉንሢና ዼኤፒዑኡሲና
ሃሣ ዜኤሊንሢያ ዜኤሊንሤም ሳዓ ዓጊፄኔ።

ኪኢታንቻ ዛያሢ ዋርቄሢ
6 ዬካፓ ላንካይ ዛዬ ኩጫ ዔኬ፥ ላንካይ

ኪኢታንቾስኬንሢ ዛያሢ ዋርቃኒ ጊኢጊንቴኔ።
7 ቤርታሳ ኪኢታንቻሢ ዛያሢ ዋርቃዛ፥ ሱጉሢ

ሲኢሪንቴ ሻቺና ታሚና ሳዓ ኬዴኔ፤ ዬማና ዛላኮ ዛላ
ጊንሢ ማዓ ሳዓ ሚጬኔ፤ ሚፆንታ ዓኣዔ ማኣቶንታኮዋ
ዛላኮ ዛላ ማዓይ ቢያ ሚጬኔ።

8 ሃሣ ላምዓሳ ኪኢታንቻሢ ዛያሢ ዋርቃዛ ታሚ
ዔኤታ፥ ዼኤፒዹካማላ ባኣዚ ባዞይዳኬዳዛዛላኮ ዛላ
ጊንሢማዓይ ቢያ ባዞኮ ሱጉሢማዔኔ፤

9 ባዞይዳ ናንጋ፥ ሼምፓ ዓኣ ባኮኮ ዛላኮ ዛላ ማዓይ
ቢያ ሃይቄኔ፤ ሃሣ ዋኣፆ ካኣሚሎኮዋ ዛላኮ ዛላ ጊንሢ
ማዓይ ቢያ ፑርቲ ጋፔኔ።

10 ሃይሣሳ ኪኢታንቻሢ ዛያሢ ዋርቃዛ ፆምፔጉዲ
ዔኤታ ዼኤፒ ዦኦጌ ጫሪንጫፓ ዎሮ ዋኣፆና ዓልቃ
ዋኣፆናኮ ዛላኮ ዛላ ማዓ ጊንፆይዳ ኬዴኔ።

11ዬያ ዦኦጋሢኮ ሱንፃ «ዋላንጋ» ጌይንታያኬ፤ ዬያሮ
ዋኣፆኮ ዛላኮ ዛላ ጊንሢ ማዓይ ቢያ ጫንቺ ማዔኔ፤
ዋኣፆኮጫንቂፆይዳፓ ዔቄያና ሚርጌ ዓሲ ሃይቄኔ።

12 ዖይዳሳ ኪኢታንቻሢ ዛያሢ ዋርቃዛ ዓቦንታ
ዓጊኖንታ ዦኦጋሢንታኮ ዛላኮ ዛላ ጊንሢ ማዓይ ቢያ

ዹይንቴኔ፤ ሮኦሮንታዒባኖንታኮዛላኮዛላማዓጊንፆይዳ
ፖዒ ፖዑዋጉዲ ላኣጊንቴኔ።

13 ዬካፓ ሃሣ ፔቴ ኮኦኬ ጫሪንጫ ባራናንቴ ታ
ዴንቄኔ፤ ዬይ ዼኤፒዑኡሲና፦ «ዓቴ ሃይሦኪኢታንቾንሢ
ዛያሢ ዋርቃዛ ዋይዚንታንዳ ዑኡዞ ዛሎና ሳዖይዳ ናንጋ
ዓሶም ባዴዔ! ባዴዔ! ባዴዔ!» ጋዓንቴ ታ ዋይዜኔ።

9
1 ዶንጋሳ ኪኢታንቻሢ ዛያሢ ዋርቃዛ፥ ዒማና

ጫሪንጫፓ ሳዓ ኬዴ ፔቴ ዦኦጌ ታ ዴንቄኔ፤ ዬያ
ዦኦጋሢምዼኤፖ፥ ዒጊቻዔቶ *ቡሎቁልፔዒንጊንቴኔ።

2ዒዚዔቶቡሌዎዶናዓንሢታሚፓኬስካ፥ጩቢጉዴ
ጩቢ ዔታፓ ኬስኬኔ፤ ዬይ ዔታፓ ኬስካ ጩባ ዓቦንታ
ጫሪንጮንታ ቢያ ዹሚሼኔ፤

3 ዬያ ጩቦ ባኣካፓ ዓቢሢ ሳዖይዳ ኬዴኔ፤ ዬያቶም
ሳዖይዳ ዓኣ ኮርናሢም ዒንጊንቴ ዎልቆጉዴ ዎልቄ
ዒንጊንቴኔ፤

4ሳዖይዳዓኣማኣቶንታዋርቂዓኣዒላሺንታ ሃሣዱማ
ዱማ ሚፆ ዔያታ ካኣሙዋጉዲ ዔያቶም ኬኤዚንቴኔ፤
ጋዓንቴ ዔያታ ሜታሳንዳጉዲ ጌይንቴሢ ባሊቶይዳ
ፆኦሲሮ ማዒፆ ዔርዛ ማላታባኣ ዓሶኬ።

5 ዬያቶዋ ዶንጎ ዓጊኒ ሌሊ ሜታሳንዳጉዲ
ማዓንዳኣፓዓቴም ዎዻንዳጉዲ ዎልቄ ዒንጊቦኦሴ፤
ዔያታ ሜታሳንዳ ጎይፃ ኮርና ዓሲ ዻዓዖ ሜታሳሢ ጎይፆ
ሜታሳንዳጉዲኬ።

6ዬንሢኬሎንሢዳ ዬና ዓሳ ሃይቃኒ ኮዓንዳኔ፤ ጋዓንቴ
ዔያቶም ማዓዓኬ፤ ሃይቢ ዔያታ ሱኡካዻንዳኔ፤ ጋዓንቴ
ሃይቢ ዔያቶ ኮይላፓ ዴንዲ ባይቃንዳኔ።

7 ዓቢፃ ዖልዚም ጊኢጌ ፓሮ ማላኔ፤ ዔያቶኮ ቶኦኮይዳ
ዓጎያ፥ ዎርቄና ኮሺንቴ ቦንቾሮ ዓጎ ባካ ዓኣኔ፤ ዓኣፖ ካራ
ዔያቶኮ ዓሲሮ ማላያኬ፤

8 ዔያቶኮ ቶኦኮ ጋፓና ላኣሊሮ ማላኔ፤ ዓጫ ዔያቶኮ
ዞቢ ዓቺ ማላያኬ፤

9 ዓንጊና ኮሺንታ ዖሎ ማኣዓሢ ማላ፥ ማኣዓ ዔያቶኮ
ዓኣኔ፤ ዔያቶ ጋኣዞኮ ዑኡዛ ዖልዚሮ ዓኣዻ ሚርጌ ፓሮና
ሳርጌላ ዖይታናኮ ካኣኒ ማላያኬ።

10ኮርኖጉዲ ዑንኪና ዻዓ፥ ቤልሢዔያቶኮ ዓኣኔ፤ ዓሶ
ዔያታ ዶንጎ ዓጊኒ ሜታሳንዳ ዎልቃ ዔያቶኮ ዑንኮይዳ
ዓኣኔ።

11 ዔያቶ ዎይሣ ካኣቲ ዔያቶኮ ዓኣኔ፤ ዒዚ ዼኤፖ፥
ዒጊቻ ዔቶኮ ኪኢታንቻሢኬ፤ ሱንፃ ዒዛኮ ዔብሬ ዓሶ
ሙኡጮና «ዓብዶኔ»፥ ጊሪኬ ዓሶ ሙኡጮና «ዓጲሎኔ»
ጌይንታኔ፤ ዬና ጌይፃ «ባይዛ» ጌይሢኬ።

12ቤርታሳሜቶዎዳጋፔኔ፤ ዓካሪሃሣሜሌላምዖሜቶ
ዎዴሙካንዳኔ።

13ላሃሳ ኪኢታንቻሢ ዛያሢ ዋርቃዛ፥ ፆኦሲቤርታ ዓኣ
ዎርቆና ኮሺንቴ ፆኦሲም ዒንጎ ቤዞኮ ዖይዶ ዛላ ዓኣ፥
ጉራኖ ማላ ባካፓ ዑኡሲ ኬስካንቴ ታ ዋይዜኔ፤

14ዬና ዑኡዛ ዛያሢዔኪ ዓኣ፥ ላሃሳ ኪኢታንቻሢም፦
«ዼኤፖ ዔፕራፂሴ ዎሮይዳ ቱኡቴ፥ ዖይዶ ኪኢታንቾንሢ
ቡሌ!» ጌዔኔ።

7:16 ዒሲ. 49፡10። 7:17 ዓይኑ. 23፡1፤ ሂዚ. 34፡23፤ ዓይኑ. 23፡2፤ ዒሲ. 49፡10፤ 25፡8። 8:3 ዓሞ. 9፡1፤ ኬሲ. ማፃ 30፡1፤ 3። 8:5
ሌዊ. ዓኬ 16፡12፤ ሂዚ. 10፡2፤ ኬሲ. ማፃ 19፡16፤ ዮሃ. ፆፔዻ 11፡19፤ 16፡18። 8:7 ኬሲ. ማፃ 9፡23-25፤ ሂዚ. 38፡22። 8:10 ዒሲ. 14፡12።
8:11 ዔር. 9፡15። 8:12 ዒሲ. 13፡10፤ ሂዚ. 32፡7፤ ዒዩ. 2፡10፤ 3፡15። * 9:1 ዼኤፖ፥ ዒጊቻ ዔቶ፦ ጌይፃ ሳዖኮ ዴማ ፃላሆ ዓያና ጋፒንፆ ዎጎ

ኬሎ ሄላንዳኣና ዴዒ ዓኣ ቤዞኬ። 9:2ማዢ. ማፃ 19፡28። 9:3 ኬሲ. ማፃ 10፡12-15። 9:4 ሂዚ. 9፡4። 9:6 ዒዮ. 3፡21፤ ዔር. 8፡3።
9:7ዒዩ. 2፡4። 9:8ዒዩ. 1፡16። 9:9ዒዩ. 2፡5። 9:13ኬሲ. ማፃ 30፡1-3።

15ዬኖ ኬሎና፥ ዬኖ ዎዶና፥ ዬኖ ዓጊኖና፥ ዬኖ ሌዖናም
ጊኢጊንቴ ዖይዶ ኪኢታንቾንሢ ዓሶይዳፓ ዛላኮ ዛላ ማዓ
ዓሲ ዎዻንዳጉዲ ቱኡዛፓ ቡሊንቴኔ።

16ፓራሢና ዖላ ዓሶኮሚርጉማዺቢሺያና ፓይዲንታያ
ኮሺ ዺቢታሢ ፓይዶ ታ ዔያቶኮ ዋይዜኔ።

17 ፓራሢና ፓራሢ ቶጊ ዓኣ ዓሶና ፆኦሲ ታና ዻዌም
ታኣኒ ዛጋንቴ ያዺኬ፦ ዳዳ ዔያቶኮ ዖሎሮ ዔያታ ማኣዔ
ባካ ታሚጉዲ ዞቄ ሃሣጮልዔ ጊንሣጪኢጬቡኒጉዲ
ጋላፒኬ፤ ፓሮንሢኮ ቶኦካ ዞቢ ቶኦኪ ማላያ፥ ዔያቶኮ
ዻንጋፓ ታሚናጩቢና ዓንሢ ፂኢሊጉዴ ፂኢሊያኬስካኔ፤

18 ዔያቶኮ ዻንጋፓ ኬስኪ «ባይዞም» ጎዖና ባኮና
ጌይፃ፦ታሞናጩቦናሃሣፂኢሎናዓሶኮዛላኮዛላጊንሢ
ማዓያ ቢያ ዎዼኔ።

19 ፓሮንሢኮ ዎልቃ ዔያቶኮ ዻንጎና ዑንኮናይዳኬ፤
ዑንካ ዔያቶኮ ሾኦሺማላኔ፤ ሃሣ ሾኦሺ ቶኦኪጉዴ ቶኦኪ
ዔያቶኮ ዓኣኔ፤ ዓሶ ዔያታ ሜታሲ ዎዻሢ ዬያናኬ።

20 ዬንሢ «ባይዞም» ጌይንቴ ባኮንሢ ዎዹዋንቴ
ዓቴ ዓሳ ፔኤኮ ማዼ ፑርቶ ማዾ ቡኡፂ ሃሺባኣሴ፤
ዬይያ፦ ፃላሄንታ ዎርቄይዳፓ፥ ቢራ ዓንጊዳፓ፥ ሞኦኖ
ዓንጋፓ፥ ሹቺፓ ሃሣሚሢፓኮሺንቴያ፥ ዛጋኒያ ዋይዛኒያ፤
ሃሣ ዓጊፂ ሃንታኒያ ዳንዳዑዋ ካኣሽኮ ባኮንታ ዔያታ
ካኣሽኪፆ ሃሺባኣሴ ጌይሢኬ።

21ዬያጉዲሃሣሼምፖዎዺሢ፥ማርሻማርሺሢ፥ማቾ
ሃሣ ዓኒ ማዒባኣያና ላሂሢ፥ ዉሱሞ፤ ዬያ ባኮ ዔያታ
ቡኡፂ ሃሺባኣሴ ጌይሢኬ።

10
ኪኢታንቻሢና ዻኮ ማሪንቴ ማፃኣፔሎና

1 ዬካፓ ሃሣ ሻኣሬ ማይንቴያ፥ ሜሌ ዼኤፒ ኪኢታንቻ
ጫሪንጫፓ ኬዳንቴ ታ ዴንቄኔ፤ ዒዛኮ ቶኦኮ ዓጮሺሬ፥
ዡኡሎ ዓኣኔ፤ ዬያኮ ዓኣፖ ካራ ዓቢጉዴያ፥ ቶካ ዒዛኮ
ሃሣ ቱርቱሪጉዲ ዔቄ ታሚማላያኬ፤

2 ዒዚ ኩጮይዳ ዻካ ቡሊንቲ ዓኣ፥ ማሪንቴ ማፃኣፔ
ዔኪዓኣኔ፤ዒማናዒሚዛቆቶኮናባዞይዳ፥ሻውሎቶኮና
ሳዖይዳ ሄርቂ ዔቂ ዓኣኔ፤

3 ሃሣ ዒ ዞቢ ዑኡሲ ማላ፥ ዼኤፒ ዑኡሲና ዒላቴኔ፤
ዒዚ ዒላታዛ ላንካዎ ጉጉንፆንሢ ፔ ዑኡዞና ዑኡዞና
ጌስቴኔ።

4 ዬያታ ፔ ዑኡዞና ጌስቴ ዎዶና ታኣኒ ፃኣፓኒ ማሌኔ፤
ጋዓንቴ፦ «ላንካዎ ጉጉንፆንሢ ጌስቴ ባኮ ዓኣቺ ዓርቄ፤
ፃኣፒፖ» ጋዓ ዑኡሲጫሪንጫፓ ታ ዋይዜኔ።

5 ዬካፓ ባዞና ሳዖናይዳ ሄርቂ ዔቂ ዓኣንቴ ታ ዛጌ
ኪኢታንቻሢ ፔኤኮ ሚዛቆ ኩጮ ሌካ ጫሪንጮ ባንሢ
ዔቂሳዖ፥

6 ዒዚ ናንጊና ናንጋሢ፥ ጫሪንጮና ሳዖና ባዞና
ዬያቶይዳ ዓኣ ባኮ ቢያ ማዤ ፆኦዛሢ ሱንፆና ጫኣቄኔ፤
ዒጫኣቄሢ፦ «ዓካሪ ማይ ኔጋዓኬ!

7 ጋዓንቴ ላንካሳ ኪኢታንቻሢ ዛያሢ ዋርቃ ኬሎንሢና
ፆኦሲም ማዻ፥ ዒዛ ማሊፆ ኬኤዛዞንሢም ፔጋሲ ዔርዜ
ጎይፆና ዒዛኮ ዓኣሺንቴ ማሊፃ ኩማንዳኔ» ጌይኬ።

8ዬካፓጫሪንጫፓታዋይዜዑኡዛ፦ «ባዞና ሳዖናይዳ
ሄርቂ ዔቂ ዓኣ ኪኢታንቻሢ ፔ ኩጫዔኬ፥ ቡሊንቲ ዓኣ፥

ማሪንቴ ማፃኣፔሎ ዴንዲ ዔኬ» ጌይ ላሚ ሃሣ ታኣም
ኬኤዜኔ።

9 ዬማና ታኣኒ ኪኢታንቻሢ ባንሢ ዓኣዺ፦ «ዻኮ፥
ማሪንቴ ማፃኣፔሎ ታኣም ዒንጌ» ጋዓዛ፥ ዒዚያ፦
«ዔኪጋፓ፥ ዒዞ ሙዔ፤ ጎጶም ዒዛ ኔኤኮ ጫንቃንዳኔ፤
ዻንጋ ኔኤኮ ጋዓንቴዔኤሲጉዲዓኣፃንዳኔ»ታኣምጌዔኔ።

10ታኣኒ ዻኮ፥ ማሪንቴማፃኣፔሎኪኢታንቻሢኩጫፓ
ዔኪ ሙዓዛ ዻንጋ ታኣም ዔኤሲጉዲ ዓኣፄኔ፤ ጊንፃፓ
ታኣኮ ጎጳ ዒዛጫንቄኔ።

11 ዬካፓ ሃሣ፦ «ሚርጌ ዓሶ ዜርፆ ዛሎ፥ ዱማ ዱማ
ዴሮና ዱማ ሙኡጮ ጌስታ ዓሶና ካኣቶና ዛሎ ላሚ ሃሣ
ፆኦሲ ማሊሢኬኤዛንዳያ ኔና ኮይሳኔ» ታኣም ጌይንቴኔ።

11
ላምዖ ማርካ

1ዬካፓ ዖዶሱሞና ዳልጉሞና ሃሣ ዔጶና ዋርቆያ ዎኦሺ
ማላ ሚሢ ታኣም ዒንጊንታዖ፦ «ዓኣዺ፥ ፆኦሲኮ ጌኤዦ
ማኣሮና ፆኦሲም ዒንጊፆ ዒንጎ ቤዞና ዋርቄ፤ ሃሣ ዒኢካ
ካኣሽካ ዓሶዋ ፓይዴ፤

2 ጌኤዦ ማኣሮኮ ዙላ ዓኣ ጶኦኮ ጋዓንቴ ዋርቂፖ፥
ሃሼ፤ ዬይ፦ሜሌዴሮምዒንጊንቴቤሲኬ፤ዔያታ ፆኦሲም
ዱማዼ ካታሜሎ ዖይዲታሚ ላምዖ ዓጊኒ ጉቤ ባሺ
ዎይሣንዳኔ፤

3 ላምዖ ታኣኮ ማርኮንሢ ሲዬ ፓቲሌ ማይንቲ
ፔቴ ሺያና ላምዖ ፄኤታና ላሂታሚ ኬሊ ታ ማሊሢ
ኬኤዛንዳጉዲ ዎልቄ ታ ዔያቶም ዒንጋንዳኔ» ጌይንቴኔ።

4 ዬንሢ ማርኮንሢ ሳዖይዳ ጎዳ ቤርታ ዔቃ፥ ላምዖ
ሪሚቶሚፆንሢና ላምዖ ፖዖ ጌሦ ሻርኖንሢናኬ፤

5 ዖኦኒያ ዔያቶማኣሳንሣኒማሌቶ ታሚዔያቶ ዻንጋፓ
ኬስኪ ዬያቶ ሚቻንዳኔ፤ ዔያቶ ማኣሳንሣኒ ኮዓሢ ቢያ
ሃይቃንዳ ጎይፃ ዬያይዲኬ።

6 ዔያታ ታ ማሊፆ ኬኤዛ ዎዶንሢዳ ዒርዚ
ዋርቁዋጉዲ ጫሪንጮ ዲርቃኒ ዔያቶኮ ቢታንቶ ዓኣኔ፤
ዬያጉዲዋኣፆ ሱጉሢማሂ ላኣማኒ ኮዔ ዎዶና ቢያ ዓይጎ
ባኣዚናኣ ማዖም ሳዖ ባይዛንዳ ባኣዚና ጳርቃኒ ቢታንቶ
ዔያቶኮ ዓኣኔ።

7ዔያታ ፔኤኮማርካቶ ጋፒሴሢኮጊንፃ ዼኤፖ፥ ዒጊቻ
ዔታፓ ኬስካንዳ ቦዓሢ ዔያቶና ዖልቲ ባሻንዳኔ፤ ዎዺያ
ዔያቶ ዎዻንዳኔ።

8 ሌዛ ዔያቶኮ ኮኦኪንሢና ሶዶኦሜ፥ ሃሣ
ጊብፄ ጌይንታ ዼኤፖ ካታሜሎኮ ዓሳ ቡካ ጶኦካ
ኬኤሪንታንዳኔ፤ ዬና ካታሜላ ዔያቶኮ ጎዳሢ ሱፂንቴ
ካታሜሎኬ።

9ዱማዱማ ዜርፃፓ፥ ቶኦካፓ ሃሣ ዱማ ዱማሙኡቺ
ጌስታ ዓሶና ዴሮናይዳፓ ማዔ ዓሳ ሃይሦ ኬሊና ዛላና
ማዓንዳኣና ሌዞ ዔያቶኮ ዒኢካ ዓኣንቴ ዛጋንዳኔ፤ ሌዛ
ዔያቶኮ ዱኡኪንቱዋጉዲ ላኣጊንታያ ማዓንዳኔ፤

10 ዬንሢ፥ ላምዖ፥ ፆኦሲ ማሊፆ ኬኤዛዞንሢ ሳዖይዳ
ናንጋ ዓሶ ሜታሴሢሮ ሳዖይዳ ናንጋ ዓሳ ዔያታ ሃይቄሢሮ
ዎዛዻንዳኔ፤ ዬያ ዎዛፓ ዔቄያና ዔያቶኮ ሃይቦ ኬሎ ቦንቾ
ኬሊማሂ፥ ዎሊምዒንጎ ባኣዚያ ዒንጋንዳኔ፤

11 ሃይሦ ኬሊና ዛላና ማዔሢኮ ጊንፃ ጋዓንቴ ሼምፖ
ዒንጋ፥ ፆኦሲኮ ዑኡዛ ፆኦሲዳፓ ሙኪ ሌዛ ዔያቶኮ

9:20 ዓይኑ. 115፡4-7፤ 135፡15-17፤ ዳኣኔ. 5፡23። 10:7 ኬሲ. ማፃ 20፡11፤ ላሚ. ዎማ 32፡40፤ ዳኣኔ. 12፡7፤ ዓሞ. 3፡7። 10:10 ዒዝ.
2፡8-33። 11:1 ሂዚ. 40፡3፤ ዛካ. 2፡1-2። 11:2 ሉቃ. 21፡24። 11:4 ዛካ. 4፡3፤11-14። 11:6 1ካኣቶ. ማ 17፡1፤ ኬሲ. ማፃ 7፡17-19፤
1ሳሙ. 4፡8። 11:7 ዳኣኔ. 7፡7፤21፤ ዮሃ. ፆፔዻ 13፡5-7፤ 17፡8። 11:8ዒሲ. 1፡9-10። 11:11 ሂዚ. 37፡10።



ዮሃኒሴም ፆኦሲ ዻዌ ባኮ 11:12 1003 ዮሃኒሴም ፆኦሲ ዻዌ ባኮ 12:18

ጌሌም፥ ዔያታ ዔቄሢሮ ዔያቶ ዛጌ ዓሳ ሚርጌና
ዒጊጬኔ።

12 ዬካፓ ላምዖ ፆኦሲ ማሊፆ ኬኤዛዞንሢ፦ «ሃንጋ
ኬስኩዋቴ!» ጋዓ ዼኤፒ ዑኡሲ ጫሪንጫፓ ዋይዜኔ፤
ዬማና ዔያቶኮ ሞርካ ዔያቶ ዛጋ ጎይሣ ዓኣንቴ ሻኣሬና
ሌካጫሪንጮዔያታ ዓኣዼኔ።

13ዒማና ሳዓሚርጌ ዓጊፄኔ፤ ካታሜሎኮዋ ታጶይዳፓ
ፔቴማ ማዓ፥ ቤዛ ቢያ ዶዒ ጋፔኔ፤ ዬያይዲ ዓጊፂፆና
ላንካይ ሺያ ዓሲ ሃይቄኔ፤ ሃይባፓ ዓቴዞንሢ ሚርጌና
ዒጊጪ፥ጫሪንጮ ፆኦዛሢ ጋላቲ፥ ቦንቼኔ።

14 ላምዓሳ ሜታሢ ዎዳ ጋፔኔ፤ ሃይሾ ዓካሪ ሃይሣሳ
ሜታሢ ዎዳ ዑኬና ዬዓንዳኔ።

ኪኢታንቻሢ ዋርቄ ላንካሳ ዛያሢ
15ላንካሳኪኢታንቻሢዛያሢዋርቃዛ፥ጫሪንጮይዳ፦

«ዓጮ ካኣቱማ
ኑ ጎዳሢማዔ ፆኦዛሢና ዒዛኮ ሜሲሄናም ማዔኔ፤
ዒዚያ ናንጊና ካኣታዻንዳኔ» ጋዓ ዼኤፒ፥ ዼኤፒ
ዑኡሲ ዋይዚንቴኔ።

16ፆኦሲቤርታ፥ ካኣቱሞ ዖይቶይዳዴዒዓኣ፥ ላማታሞ
ዖይዶ ጋርቾንሢ ባሊቶና ሳዖ ባንሢ ሂርኪ ጌዒ ጉምዓቲ
ፆኦሲም ዚጌኔ፤

17ዔያታ ዚጋ ዎዶና፦
«ሃሢ ዓኣያ ሚናፓ ናንጋያ

ቢያ ባኣዚ ዳንዳዓ ጎዳ ማዔ ፆኦዛሢዮ!
ዼኤፖ ዎልቆ፥ ኔኤሮ ኔ ማሄሢሮ
ሃሣ ኔ ካኣታዼሢሮዋ ኔና ኑ ጋላታኔ።

18ሜሌ ዴራሚርጌና ዻጋዼኔ፤
ሃሣ ኔ ዻጋኣሙኬኔ፤
ሃይቄ ዓሶይዳ ኔ ዎጋ ዎዳኣ ሄሌኔ።

ኔኤም ማዻ፥ ኔ ማሊፆ ኬኤዛዞንሢና
ኔኤምዱማዼዞንሢና ሱንፆዋ ኔኤኮ ቦንቻዞንሢም
ዻኮና ዼኤፖ ማዔዞንሢናም

ዔያታ ማዼሢ ዛሎማሂ ኔ ዒንጋንዳ ዎዳ
ሃሣ ዓጮ ባይዜዞንሢያ ኔ ባይዛንዳ ዎዳ ሄሌኔ»
ጌዔኔ።

19 ዬካፓ ጫሪንጫ ዓኣ፥ ፆኦሲኮ ጌኤዦ ማኣራ
ቡሊንታዛ ጋሮይዳ ዒዛኮ ጫኣቁሞ ሳኣፂና ዓኣያ ማዒ
ጴዼኔ፤ ዬማና ዜኤሊንሢ ዜኤሊንሤኔ፥ ዼኤፒ ዑኡሲ
ዋይዚንቴኔ፥ ጉጉንሢያ ጉጉንሤኔ፥ ሳዓኣ ዓጊፄኔ፥ ዼኤፒ
ሻቺያ ኬዴኔ።

12
ላኣሌሎና ዼኤፖ ሾኦዣሢና

1 ዬካፓ ዼኤፒ ሃሣ ዲቃሢ ሄርሺሳ ማላታ
ጫሪንጮይዳ ጴዼኔ፤ ዒኢካ ዓቢ ማኣዖጉዲ ማይንቲ፥
ዓጊኖ ቶኪና ሄርቂ ዔቂ፥ ሃሣ ታጶ ላምዖ ዦኦጌ ቦንቾሮ
ዓጎ ባኮጉዲ ፔኤኮ ቶኦካ ዓጊንቲ ዓኣ ፔቴ ላኣሊስኬና
ጴዼኔ።

2ዒዛ ጎጲና ዓኣያታዖ ሾይቺ ዓርቄምሜታዺዒላቴኔ፤
3 ዬያጉዲ ሃሣ ሜሌ ማላታ ማዔ ባኣዚ ጫሪንጫ

ጴዼኔ፤ ዬይያ፦ ላንካይ ቶኦኪና ታጶ ጉራኒና ዓኣ፥ ዼኤፒ
ዞቄፑኡፒሾኦሺጴዼኔ፤ዒዚቶኦካቶኦካላንካይቦንቾሮ
ዓጎ ባኮ ዓጊ ዓኣኔ፤

4ዒዚፔኤኮዑንኮና ዛላኮ ዛላ ጊንሢማዓዦኦጎቢያ
ጫሪንጫፓ ጎቺዔኪሳዓኬኤሬኔ፤ ዬካፓ ላኣሌላ ሾዓዛ፥
ናዖ ሙዓኒ ላኣሌሎኮ ቤርታ ዔቄኔ፤

5 ላኣሌላ ዓጮ ዴሮ ቢያ ባሺ፥ ዎይሣንዳ ዓቲንቄ ናይ
ሾዔኔ፤ ናዓሢ ጋዓንቴ ሌካ ፆኦሲኮ ካኣቱሞ ዖይቶ ባንሢ
ዔውቴኔ፤

6 ዒማና ላኣሌላ ዓሲ ናንጉዋ ዳውሎ ዓኣሺንቲ
ዓኣዼኔ፤ ዒኢካ ፔቴ ሺያና ላምዖ ፄኤታና ላሂታሚ ኬሊ
ኮይሳ ባኣዚ ቢያ ዒንጊ ካፒንታንዳ ቤሲ ፆኦሲ ዒዞም
ጊኢጊሼኔ።

7ዬካፓጫሪንጮይዳ ዖልዚዔቄኔ፤ዒኢካሚካዔኤሌ
ጌይንታ ኪኢታንቻሢና ዒዛም ዓይሢንቲ ማዻ ኪኢታንቻ
ዼኤፖ ሾኦዣሢና ዒዛኮ ኪኢታንቾና ዎላ ዖልቲሢ
ዓርቄኔ፤

8 ጋዓንቴ ዼኤፖ ሾኦዣሢና ዒዛኮ ኪኢታንቾና
ባሺንቴኔ፤ ዬማፓጫሪንጫዔያቶኮ ቤሲ ባይቄኔ።

9ዼኤፖሾኦዣሢሊካሳዓኬኤሪንቴኔ፤ ዬይ፦ዓሶቢያ
ዻቢሻሢ፥ ዲያቢሎኦሴ ሃሣ ጊንሣ ፃላሄ ጌይንታ ሚናኣ
ሾኦዣሢኬ፤ ዒዛና ዎላዒዛኮኪኢታንቻኣ ኬኤሪንቴኔ።

10ዬካፓ ፔቴ ዼኤፒ ዑኡሲጫሪንጮይዳ፦
«ዓካሪ፥ ዻቂሺሢና ዎልቄና

ሃሣ ካኣቱሞዋ ኑ ፆኦዛሢምማዔኔ፤
ቢታንቶዋ ሜሲሄምማዔኔ!

ዎይቲ ጌዔቴ ኑ ዒሾንሢና ኑ ሚሾንሢና
ኑ ፆኦዛሢ ቤርታ ዋንቴና ሮኦሪና
‹ዔያታ ዻቤያኬ› ጌዒ ፑሽካሢ ኬኤሪንቴኔ።

11ዔያታ ማራዓሢኮ ሱጉፆና
ሃሣ ዔያታ ማርካዼ ማርካቶና
ዖሊ ዔያታ ዒዛ ባሼኔ፤

ፔ ሼምፓሢ ሃሣ ዔያታ ሚጪንቱዋዖ
ፔና ሃይቢም ዓኣሢ ዒንጌኔ፤

12ዬያሮጫሪንጮና ዒኢካ ናንጋዞንሢዮ ዎዛዹዋቴ!
ሳዖንታ ባዞንታ ዒንሢም ጋዓንቴ ባዴዔቴ!

ዓይጎሮ ጌዔቴ ዲያቢሎኦሴ ዒ ማዻንዳ ዎዳ ዻካ ሌሊ
ዓቴሢ ዔሪ

ዼኤፒ ዻጋና ዒንሢ ባንሢ ኬዴኔ» ጋዓንቴ ታ
ዋይዜኔ።

13ዼኤፖ ሾኦዣሢ ሳዖይዳ ኬኤሪንቴሢ ዛጋዖ ዓቲንቆ
ናዓሢ ሾዔ ላኣሌሎ ዳውሴኔ፤

14 ዬማና ላኣሌላ ዓሲ ናንጉዋ ዳውሎይዳ ዒዞም
ጊኢጊሾና ቤዞ ባራኒ ዓኣዻንዳጉዲ ዼኤፒ፥ ኮኦኬ ጋኣሲ
ማላ ላምዖ ጋኣሲ ዒዞም ዒንጊንቴኔ፤ ዬይያ፦ ዒኢካ
ሾኦዣሢዳፓ ሃኪ ሃይሦሌዔና ዛላና ኮይሳ ባኣዚዒዞም
ዒንጊንቴምሜታ ባኣያ ናንጋንዳጉዲኬ።

15 ላኣሌሎ ዲጲ ሙዓንዳጉዲ ሾኦዣሢ ዎርዚ
ዋኣሢጉዴ፥ ዺቢ ዋኣሢ ዻንጋፓ ኬሲ ላኣሌሎ ጊንፆ
ጮኦሽኬኔ።

16 ሳዓ ጋዓንቴ ላኣሌሎ ማኣዳኒ ሾኦኪንቲ፥ ዼኤፖ
ሾኦዣሢ ፔ ዻንጋፓ ኬሲ ላኣሌ ዋኣፆ ዑሽኬኔ።

17ዒማና ሾኦዣሢ ላኣሌሎይዳ ዻጋዺ ፆኦሲ ዓይሢፆ
ካፓዞንሢና ዬሱሴም ጉሙርቂንታያ ማዒማርካዻ፥ ዒዞ
ዜርፃፓ ዓቴዞንሢና ዖልታኒ ዓኣዼኔ።

18ዼኤፖ ሾኦዣሢ ባዞ ዓጫ ዓኣ፥ ማኣሻላ ዔቄኔ።

11:12 2ካኣቶ. ማ 2፡11። 11:13 ዮሃ. ፆፔዻ 6፡12፤ 16፡18። 11:15 ኬሲ. ማፃ 15፡18፤ ዳኣኔ. 2፡44፤ 7፡14፤27። 11:18 ዓይኑ. 2፡5፤
110፡5፤ 115፡13። 11:19 ዮሃ. ፆፔዻ 8፡5፤ 16፡18፤ 21። 12:3 ዳኣኔ. 7፡7። 12:4 ዳኣኔ. 8፡10። 12:5 ዒሲ. 66፡7፤ ዓይኑ. 2፡9።
12:7 ዳኣኔ. 10፡13፤21፤ 12፡1፤ ዪሁ. 9። 12:9 ማዢ. ማፃ 3፡1፤ ሉቃ. 10፡18። 12:10 ዒዮ. 1፡9-11፤ ዛካ. 3፡1። 12:14 ዳኣኔ. 7፡25፤
12፡7።

13
ባዞና ሳዖናፓ ኬስኬ ላምዖ ቦዖንሢ

1 ዬካፓ ፔቴ ቦዖ ባዛፓ ኬስካንቴ ታ ዛጌኔ፤ ዬያኮ
ታጶ ጉራኒና ላንካይ ቶኦኪና ዓኣያ ማዓዛ፥ ዒዛኮ
ጉራኖይዳ ታጶ ቦንቾሮ ዓጎ ባካ ዓጊንቲ ዓኣኔ፤ ሃሣ ዒዛኮ
ቶኦኮንሢዳጫሺ ሱንሢ ፃኣፒንቲ ዓኣኔ።

2 ዬይ ታ ዛጌ ቦዓሢ ማኣኪ ማላያኬ፤ ቶካ ዒዛኮ
ጋዓንቴ ጉዱሪ ማላ «ዲቤ» ጌይንታ ቦዖ ቶኪ ማላያ፥
ዻንጋ ሃሣ ዒዛኮ ዞቢ ዻንጋ ማላያኬ። ዼኤፖ ሾኦዣሢ
ፔኤኮዎልቆና ፔኤኮካኣቱሞ ዖይቶ ሃሣዼኤፖቢታንቶዋ
ዬያ ቦዓሢምዒንጌኔ።

3 ዒዛ ቶኦኮኮ ፔቴማይዳ ዎዻንዳያ ማላ ኪሢ ዓኣያ
ታ ዛጌኔ። ጋዓንቴ ዬይ ኪፃ ፓፄም፥ ዓጮ ዓሳ ቢያ ዲቃቲ
ሄርሺ ሄርሺ ዒዛ ጊንፆ ዓኣዼኔ።

4 ቦዓሢም ዒዚ ቢታንቶ ዒንጌሢሮ ዓሳ ቢያ
ዼኤፖ ሾኦዣሢም ዚጌኔ፤ ዔያታ ዚጋሢ፦ «ቦዓሢጉዲ
ማዓንዳይ ዖናዳይ? ዒዛና ዎላ ዖልታንዳሢ ዖናዳይ?»
ጌዒ ጌዒኬ።

5 ዖቶርቂ ጌስታንዳያናጫሺጫሽካንዳ ዻንጋ ቦዓሢም
ዒንጊንቴኔ፤ ሃሣ ዖይዲታሚላምዖ ዓጊኒያ ዒዚቢታንቶና
ማዻንዳጉዲ ዒዛም ዓይሢንቴኔ።

6 ዒዚ ፆኦሲንታ ፆኦሲ ሱንፆንታ ፆኦሲ ናንጋ ቤዞንታ
ሃሣጫሪንጫ ናንጋዞንሢያጫሽኪሢ ዓርቄኔ።

7 ፆኦሲም ዱማዼ ዓሶ ዒ ዖላንዳጉዲና ዖሊያ ባሻንዳ
ቢታንቶ ዒዛም ዒንጊንቴኔ። ዱማ ዱማ ዜርፆ፥ ቶኦኮ፥
ዱማ ሙኡቺ ጌስታ ዓሶ፥ ዱማ ዱማ ዴሮ ዑፃ ቢታንቶ
ዒዛም ዒንጊንቴኔ።

8 ሳዓ ማዢንቴማፓ ዓርቃዖ ዎዾና ማራዓሢኮ ናንጎ
ማፃኣፓ ሱንፃ ፃኣፒንቲባኣያ፥ ሳዖይዳ ናንጋ ዓሳ ቢያ
ቦዓሢምዚጊ ካኣሽካንዳኔ።

9 «ዋይዛ ዋይዚ ዓኣይ ዓኣቶ ዋይዞንጎ!
10 ዖኦኒያ ዲዒንታኒ ዓኣይ ዓኣቴ ዲዒንታንዳኔ፤

ጬንቻ ዓፓሮና ሃይቃንዳይ ዓኣቶዋ
ጬንቾና ሃይቃንዳኔ»

ዓካሪ፥ ፆኦሲም ዱማዼ ዓሶኮ ጊቢ ዳንዳዒፆና
ጉሙርቂፆና ዔርታንዳሢ ዬኖ ዎዶናኬ።

11ዬካፓሃሣሜሌቦዖሳዓፓኬስካንቴታዛጌኔ፤ዬያኮ
ማራይ ጉራኒ ማላ፥ ላምዖ ጉራኒ ዓኣኔ፤ ዒ ጌስታ ጎይፃ
ዼኤፖ ሾኦዣሢ ጎይፆኬ።

12ቤርታኣ ቦዓሢ ሱንፆና ጉቤ ቢታንቶ ዓኣያ ማዒ ዒ
ማዻኔ፤ ሳዖና ዒኢካ ናንጋ ዓሳ ቢያ ዎዻኒ ዑኬ ኪፃ ፓፄ፥
ቤርታኣ ቦዓሢምዚጊ ካኣሽካንዳጉዲ ዓሶ ማሄኔ።

13 ዬይ ላምዓሳ ቦዓሢ ዓሶ ቤርታ ጫሪንጫፓ ታሚ
ኬይሳንዳያ ሄላንዳኣና ዒዛኮ ዓኣ ቢታንቶና ዼኤፒ ዼኤፒ
ማላታ ዻዋኔ።

14 ቤርታኣ ቦዓሢ ሱንፆና ዒ ማዻንዳጉዲ ቢታንቶ
ዒዛም ዒንጊንቴያታሢሮ ዒ ዻዋ ማላቶ ዛሎና ሳዓ ናንጋ
ዓሶ ቢያ ዻቢሻኔ፤ ሃሣ ጬንቾ ዓፓሮና ኪፃሶናንቴ ዻቄ፥
ቦዓሢኮ ማላታ ማዣንዳጉዲ ዓሶ ዓይሤኔ።

15 ዬያ ቦዓሢም ቤርታኣ ቦዓሢኮ ማላቶም ሼምፖ
ዒንጋ ዑኡሲ ዒንጋንዳጉዲ ቢታንቶ ዒንጊንቴኔ፤ ዬይ
ቢታንታዒንጊንቴሢማላታጌስታንዳጉዲና ዬያማላቶም
ዚጊ ካኣሽኩዋ ዓሳ ሃይቃንዳጉዲማሆም ጌይኬ።

16 ዬያጉዲ ሃሣ ዻኮ ማዔቴያ ዼኤፓ፥ ዖርጎጮ ዓሶ
ማዔቴያ ማንቆ ዓሳ፥ ማዺሻሢ ማዔቴያ ማዻ ዓሳ
ቢያ ፔኤኮ ሚዛቆ ኩጮይዳታቴያ ባሊቶይዳ ማላቶ
ጌሣንዳጉዲ ዓሶይዳ ዎልቃዼኔ፤

17 ዬይ ያዺ ማዔሢ ቦዓሢ ሱንፆ ማዔ፥ ማላታ ሃሣ
ጊንሣ ፓይዳባኣ ዓይጎ ዓሲያ ዔኤቢ ሻንቻኒና ሻንቃኒያ
ዳንዳዑዋጉዲኬ።

18 ዬይ ዔራቶ ኮይሳያኬ፤ ዒኔና ጪንጫ ማዔሢ
ቦዓሢኮ ፓይዶ ፓይዲዔሮንጎ፤ ዓይጎሮ ጌዔቴ ፓይዳ ዓሲ
ፓይዲ ማዔሢሮኬ፤ ዬና ፓይዳ ላሆ ፄኤታና ላሂታሚ
ላሆኬ።

14
ማራዓሢንታ ፄኤታና ዖይዲታሚ ዖይዶ ሺዮ ዓሶ

1 ዬካፓ ሃሣ ማራዓሢ ፂዮኔ ዹኮይዳ ዔቂ ዓኣንቴ ታ
ዛጌኔ፤ ዒዛና ዎላ ዒዛ ሱንፆና ዒዛኮ ዓዶ ሱፆና ባሊታ
ፃኣፒንቲ ዓኣ፥ ፄኤታና ዖይዲታሚ ዖይዶ ሺያ ዓሲ ዓኣኔ።

2 ዬኖና ጫሪንጮይዳፓ ዼኤፒ ሶኦሪንታ ዋኣሢ ዑኡሲ
ሃሣዼኤፒጉጉንሢማላዑኡሲታዋይዜኔ፤ ዬይታዋይዜ
ዑኡዛ ጎኦሎ ዓይናዺ ዋርቃ ዓሳ ጎኦሎ ዋርቃዛ ዋይዚንታ
ዑኡዞጉዴያኬ።

3ካኣቱሞዖይቶና ዖይዶባኮንሢናሃሣጋርቾንሢቤርታ
ዬና ዺቦ ዓሳ ቤርታ ጌይንቲ ቤቂባኣያ፥ ፆኦሲ ቦንቾም
ማዓ ዓይኑሞ ዓይናዼኔ፤ ዬያ ዓይኑሞ ዓጮ ቢያይዳፓ
ሻንቂ፥ዱማሲዔኮና ፄኤታና ዖይዲታሚዖይዶሺዮዓሶፓ
ዓታዛ ሜሌ ዖኦኒያ ዔሪ ጋዓኒ ዳንዳዒባኣሴ።

4 ዬያታ ኩሙሢ ማዔሢሮ ላኣሊና ዒኢቲባኣያኬ፤
ዔያታ ማራዓሢ ዓኣዻ ቤዞ ቢያ ዒዛ ጊንፆ ዓኣዻያኬ፤
ሃሣ ዔያታ ፆኦሲና ማራዓሢናኮ ቶይዶ ማዓኒ ዓሶ ባኣካፓ
ሻንቂ፥ ዱማሲ ዔኮና ዓሶኬ።

5ዔያታ ሉኡዙሞ ሉኡቂ ዔሩዋያኬ፤ ሃሣ ዔያቶ ቦሂሳ
ባኣዚያ ባኣያኬ።

ሃይሦ ፆኦሲ ኪኢታንቾንሢ
6 ዬካፓ ሳዖይዳ ናንጋ ዴሮና ዜርፆና ዱማ ሙኡጮ

ጌስታ ዓሶና ዱማ ዱማ ቶኦኮናም ቢያ ናንጊና ባይቁዋ
ኮዦሃይሶኬኤዛኒኮሺሃይሴዔኪዓኣ፥ሜሌኪኢታንቾ
ጫሪንጫ ባራናንቴ ታ ዛጌኔ፤

7 ዬይ ዼኤፒ ዑኡሲና፦ «ፆኦሲ ዒጊጩዋቴ፤ ሃሣ
ቦንቹዋቴ፤ ዓይጎሮ ጌዔቴ ዒዛኮ ዎጎ ዎጎ ዎዳ ሄሌኔ፤
ጫሪንጮና ሳዖና ባዞና ዓልቃ ዋኣፆና ማዤ ፆኦዛሢም
ዚጉዋቴ!» ጌዔኔ።

8 ሜሌ ላምዓሳ ኪኢታንቻሢ፦ «ፑርታ፥ ዒኢሳ ማዾ
ማዺሻ፥ ማሣ ዳጋፆ ዴሮ ቢያ ዑሼ፥ ዼኤፖ ባብሎኔ
ካታሜላ ዶዔኔ! ዶዔኔ!» ጌዒ ጌዒቤርታኣ ኪኢታንቻሢ
ጊንፆ ዓኣዼኔ።

9 ሃይሣሳ ኪኢታንቻስኬይ ሃሣ ዼኤፒ ዑኡሲና፦
«ቦዓሢና ዒዛኮ ማላቶናም ዚጊ ካኣሽካሢ ሃሣማላቶዋ
ባሊታታቴያ ኩጮዑፃ ዓይሤሢ ቢያ፥

10 ዓይጎ ባኣዚናኣ ሲኢሪንቲባኣ፥ ፆኦሲኮ ጎሪንቶ
ዑዦ ዓንጎይዳ ኩንሦና ጎሪንቶ ዳጋፆ ዑዦ ዑሽካንዳኔ፤
ዬያጉዲ ሃሣ ፆኦሲም ዱማዼ ኪኢታንቾና ማራዓሢና
ቤርታ ታሚና ታሚ ፂኢሊናይዳ ዓጊንቲ ሜታዻንዳኔ፤

13:1 ዳኣኔ. 7፡3፤ ዮሃ. ፆፔዻ 17፡3፤7-12። 13:2 ዳኣኔ. 7፡4-6። 13:6 ዳኣኔ. 7፡8፤25፤ 11፡36። 13:7 ዳኣኔ. 7፡21። 13:8 ዓይኑ.
69፡28። 13:10ዔር. 15፡2፤ 43፡11። 14:1 ሂዚ. 9፡4፤ ዮሃ. ፆፔዻ 7፡3። 14:5 ሶፖ. 3፡13። 14:8ዒሲ. 21፡9፤ ዔር. 51፡8፤ ዮሃ. ፆፔዻ
18፡2። 14:10ዒሲ. 51፡17፤ ማዢ. ማፃ 19፡24፤ ሂዚ. 38፡22።

11 ዔያቶ ሜታሳ ታሞይዳፓ ኬስካ ጩባ ናንጊና
ባይቁዋዖ ጩቢ ዴዓያ ማዓንዳኔ፤ ቦዓሢና ዒዛኮ
ማላቶናም ዚጊ፥ ዒዛኮ ሱንፆ ማላቶዋ ዔኪ ዓኣዞንሢኮ
ቢያ ሮኦሪና ዋንቴና ሃውሾ ባኣያ ማዓንዳኔ» ጌዒ ጌዒ
ሃንጎዋቶ ጊንፆ ሃሣ ዓኣዼኔ።

12 ፆኦሲ ዓይሢፆ ካፓዞንሢና ዬሱሴም ጉሙርቂንታያ
ማዒ፥ዶዳዞንሢኮጊቢዳንዳዒፃዔርታንዳሢዒኢካኬ።

13 ዒማና ሃሣ ጫሪንጮይዳፓ፦ « ‹ሃይካፓ ሴካ
ጎዳ ዬሱሴሮ ማዒ ሃይቃዞንሢ ባሊቲና ዓኣያኬ› ጌዒ
ፃኣፔ» ጋዓ ዑኡሲ ታ ዋይዜኔ። ዓያኖ ጌኤዣ፦ «ሂዮ፥
ዔያቶኮ ማዻ ዔያቶና ዎላ ዓኣዻንዳሢሮ ላቢፃፓ ዔያታ
ሃውሻንዳኔ» ጋዓኔ።

14 ዬካፓ ቦኦሬ ሻኣሬ ታ ዛጌኔ፤ ዒማና ሻኣሮ ዑፆይዳ
ዓሲ ናዓሢ ማላ ዓሲ ዴዒ ዓኣኔ፤ ዒዚ ቶኦኮይዳ ዎርቄና
ኮሺንቴ፥ ቦንቾሮ ዓጎ ባኮ ዓጊ ዓኣኔ፤ ኩጮይዳኣ ሃሣ
ዓጬ ባኣቺ ዓርቂ ዓኣኔ።

15ሜሌኪኢታንቾ ሃሣ ጌኤዦማኣራፓ ኬስካዖ ሻኣሮ
ዑፃ ዴዔሢም ዼኤፒ ዑኡሲና፦ «ሳዓ ጮኦሮንዶያጉዲ
ካፄኔ፤ጮኦሮንዶዎዳኣ ሄሌሢሮጮኦሮ ባኣጮናጮኦሬ»
ጋዓዛ፥

16 ሻኣሮ ዑፃ ዴዒ ዓኣሢ ባኣጮ ሳዖ ባንሢ ዳካዛ ሳዓ
ጮኦሪንቴኔ። *

17ዬያጉዲሜሌኪኢታንቻሃሣጫሪንጫዓኣ፥ጌኤዦ
ማኣራፓ ኬስኬኔ፤ ዒዚያ ዓጬ ባኣቺ ዔኪ ዓኣኔ።

18 ሜሌ ጊንሣ ታሚ ዑፃ ቢታንቶ ዓኣ፥ ኪኢታንቻ
ፆኦሲምዒንጊካኣሽኮቤዛፓኬስካዖ፥ ዓጬባኣጮዔኪ
ዓኣ ኪኢታንቻሢም፦ «ሳዖይዳ ዓኣ ዎይኖ ዓኣፖኮ ካፂፆ
ሶያዔርዛሢሮሳዖይዳፓዎይኖቲቂቲቂዔኬ»ጌዒዼኤፒ
ዑኡሲና ዒላቴኔ።

19ኪኢታንቻሢ ዒማና ባኣጮ ሳዖ ባንሢ ዳኪ ዎይኖኮ
ሶዮ ቲቂ ቲቂ ዔኬስካፓ ፆኦሲ ዻጎና ዎይኖ ሄርቂ ጩኡጳ
ቤዛ ዓጌኔ።

20ዬይዎይና ካታሞኮዙላ፥ ዎይኖ ሄርቂጩኡጶቤዛ፥
ጩኡጲንቴኔ፤ ዬካፓ ኬስኬ ሱጉፃ ሃይሦ ዋዻ ማዓንዳያ
ሳዓፓ ዼጊ ጌዔኔ፤ ሃሣ ሱጉፃ ጎዒ ዴንዴ ዖዶሱማ ሃይሦ
ፄኤታ ሺያ ታኣካ ሄላያ ማዔኔ።

15
ጋፒንፆ ማዔ ባይዛ ባኮ ዔኪ ዓኣ ኪኢታንቾንሢ

1 ዬካፓ ሜሌ ዼኤፒ ሃሣ ዲቃሢ ሄርሺሳ ማላታ
ጫሪንጫ ታ ዛጌኔ፤ ዬይያ፦ ፆኦሲ ዻጋ ዔያቶና ኩማያ
ማዔ፥ ላንካይ ባይዛ ባኣዚ ዔኪ ዓኣ፥ ላንካይ ኪኢታንቾ
ታ ዛጌኔ።

2ዒማና ሃሣ ታሚ ሲኢሪንቴያ ሌማሌኤሼ ባዚ ማላያ
ታዴንቄኔ፤ዒኢካባዞዓጫቦዓሢናቦዓሢኮማላቶና ሃሣ
ዒዛ ሱንፆ ፓይዶ ዖሊ ባሼ ዓሳ ዔቂ ዓኣንቴ ታ ዴንቄኔ፤
ዔያታ ፆኦሲዳፓ ዒንጊንቴ ጎኦላ ዔኪ ዓኣኔ፤

3 ዔያታ ፆኦሲም ማዻ፥ ሙሴ ዓይኑሞና ማራዓሢናኮ
ዓይኑሞ፦
«ቢያ ባኣዚ ዳንዳዓ ጎዳ ማዔ ፆኦዛሢዮ!

ማዻ ኔኤኮ ዼኤፒ ሃሣ ዲቃሢ ሄርሺሳያኬ፤
ሚርጌ ዴሮኮ ካኣታሢዮ!

ኔኤኮ ጎይፃ ፒዜ ሃሣ ጎኔኬ።
4 ጎዳሢዮ! ኔና ዒጊጩዋያ

ሃሣ ሱንፆዋ ኔኤኮ ቦንቹዋይ ዖናዳይ?
ኔኤኒ ሌሊዱማዼያኬ።

ኔኤኮ ፒዜ ማዻ ፔጋዺ ዔርቴሢሮ
ዺቦ ዴራ ቢያሙኪ ኔ ቤርታ ኔኤም ዚጋንዳኔ»

ጌዒ ጌዒ ዓይናዻኔ።
5ዬካፓ ሃሣዓፒላናማዢንቴ፥ ፆኦሲምዱማዼ፥ጌኤሺ

ማኣሪጫሪንጫ ቡሊንቲ ዓኣንቴ ታ ዛጌኔ፤
6 ዒማና ላንካዎ ባይዛ ባኮንሢ ዔኪ ዓኣ፥ ላንካይ

ኪኢታንቻ ጌኤዦ ማኣራፓ ኬስኬኔ፤ ዬያታ ዓኣፒዳ ዱካ
ቦኦሬ ማኣዖ ማይንቲ ዓኣኔ፤ ሃሣ ዳዶይዳኣ ዎርቄና
ኮሺንቴ ቃልሾ ቱኡቲ ዓኣኔ።

7 ዬኖና ዖይዶ ባኮንሢዳፓ ፔቴሢ ናንጊና ናንጋ
ፆኦዛሢኮ ዻጋ ኩሚ ዓኣ፥ ዎርቆና ኮሺንቴ ላንካይ ዑሺ
ዓንጊ ላንካዎ ኪኢታንቾንሢም ዒንጌኔ፤

8 ሃሣ ጌኤዦ ማኣራ ፆኦሲኮ ቦንቾና ዎልቆናይዳፓ
ኬስካ ጩቦና ኩሜኔ፤ ላንካዎ ኪኢታንቾንሢኮ ላንካዎ
ባይዛ ባኮንሢ ማዺንቲ ኩማንዳያ ሄላንዳኣና ዖኦኒያ
ጌኤዦማኣሮ ጌላኒ ዳንዳዒባኣሴ።

16
ፆኦሲኮ ዻጋ ኩሜ ላንካዎ ዑዦ ዓንጎ

1 ዬካፓ ላንካዎ ኪኢታንቾንሢም ዼኤፒ ዑኡሲና፦
«ዓኣዹዋቴ! ፆኦሲኮዻጋኩሜ፥ዑዦዓንጎይዳ ዓኣዑዦ
ሳዖይዳ ላኣሉዋቴ» ጌኤዦማኣራፓ ጋዓንቴ ታ ዋይዜኔ።

2ዒማና ቤርታሳ ኪኢታንቻሢ ዴንዳዖ፥ ዑዦ ዓንጎይዳ
ዓኣ ዑዦ ሳዖይዳ ላኣላዛ ቦዓሢኮ ማላቶ ዔኪ ዓኣ ዓሶና
ዬያ ማላቶም ዚጊ ካኣሽካ ዓሶናይዳ ፑርታ ሜታሳ ኪሢ
ኬዴኔ።

3 ላምዓሳ ኪኢታንቻሢ ዑዦ ዓንጎይዳ ዓኣ ዑዦ ባዞ
ዋኣፆይዳ ላኣላዛ፥ ዋኣፃ ሃይቄ ዓሲ ሱጉሢጉዲ ካርቴ
ሱጉሢ ማዔኔ፤ ባዞይዳ ዓኣ፥ ሼምፔና ናንጋ ባካ ቢያ
ሃይቄኔ።

4 ሃይሣሳ ኪኢታንቻሢ ዑዦ ዓንጎይዳ ዓኣ ዑዦ ዎሮ
ዋኣፆንታ ዓልቃ ዋኣፆንታይዳ ላኣላዛ፥ ዬይያ ሱጉሢ
ማዔኔ፤

5ዬካፓ ዋኣፆ ዑፃ ቢታንታ ዓኣ፥ ኪኢታንቻሢ፦
«ሃሢያ ዓኣያ ሚናፓ ናንጋ ዱማዼ ጎዳሢዮ!

ሃያይዲ ኔ ዎጌሢሮ
ኔኤኒ ፂሎኬ፤

6ዓሳ ኔኤምዱማዼዞንሢንታ ኔ ማሊፆ ኬኤዛዞንሢያ
ዎዺ ሱጉፆ ላኣሌሢሮ

ኔኤኒ ዔያቶ ሱጉሢ ዑሼኔ፤
ዬይ ዔያቶም ኮይሳያኬ»
ጋዓንቴ ታ ዋይዜኔ።

7ዬያጉዲ ሃሣ ፆኦሲም ዒንጊ ካኣሽኮ ቤዞይዳፓ፦
«ሂዮ፤ ቢያ ባኣዚ ዳንዳዓ ጎዳ ማዔ ፆኦዛሢዮ!

ኔኤኮ ዎጊፃ ጎኔ፥ ሃሣ ፒዜኬ» ጋዓ ዑኡሲ ታ
ዋይዜኔ።

14:11 ዒሲ. 34፡10። 14:14 ዳኣኔ. 7፡13። 14:15 ዒዩ. 3፡13። * 14:16 ሳዓ ጮኦሪንቴኔ፦ ጌይንቴሢ ጋፒንፆ ዎጎ ኬሎና ኪኢታንቻ

ሳዖይዳ ዓኣ ዓሶ ዔኪ ፆኦሲ ቤርቶ ሺኢሻንዳሢ ዛላ ኬኤዞናያኬ። 14:20 ዒሲ. 63፡3፤ ዔቃ. ማ 1፡15፤ ዮሃ. ፆፔዻ 19፡15። 15:3 ኬሲ. ማፃ
15፡1። 15:4ዔር. 10፡7፤ ዓይኑ. 86፡9። 15:5ኬሲ. ማፃ 38፡21። 15:8ኬሲ. ማፃ 40፡34፤ 1ካኣቶ. ማ 8፡10-11፤ 2ፆኦሲ. ዓሃኬ 5፡13-14፤
ዒሲ. 6፡4። 16:2ኬሲ. ማፃ 9፡10።

8 ዖይዳሳ ኪኢታንቻሢ ዑዦ ዓንጎይዳ ዓኣ ዑዦ
ዓባ ላኣላዛ፥ ዓቦም ዓሶ ዓዳ ታሚጉዲ ሚቻንዳ ዎልቄ
ዒንጊንቴኔ፤

9 ዬያሮ ዓሳ ዼኤፒ ሩኡጲና ሚቺንቴኔ፤ ዬንሢ ባይዛ
ባኮንሢ ዑፃ ቢታንቶ ዓኣ፥ ፆኦዛሢኮ ሱንፆ ዔያታ
ጫሽኬኔ፤ ጎሞፔኤኮቡኡፂ፥ዒዛቦንቺፆዋዔያታዒፄኔ።

10 ዶንጋሳ ኪኢታንቻሢ ዑዦ ዓንጎይዳ ዓኣ ዑዦ
ቦዓሢኮ ካኣቱሞ ዖይቶይዳ ላኣላዛ፥ ቦዓሢኮ ካኣቱማ
ዹሚ ማዔኔ፤ ዓሳ ኮሺ ሜታዺ ሜታሢዳፓ ዔቄያና
ዒንዲርዞ ፔኤኮ ዻዓኔ፤

11 ሃሣ ዔያቶኮ ሜታዺፆና ኪፃዺፆናይዳፓ ዔቄያና
ጫሪንጮ ፆኦዛሢ ዔያታ ጫሽኬኔ፤ ዔያታ ማዼ፥ ዻቢንቶ
ቡኡፂባኣሴ።

12 ላሃሳ ኪኢታንቻሢ ዑዦ ዓንጎይዳ ዓኣ ዑዦ ዼኤፖ
ዎሮ፥ ዔፕራፂሴይዳ ላኣላዛ ዓባ ኬስካ ዛላፓ ሙካ
ካኣቶም ጎይሢማዓንዳጉዲ ዎሮ ዋኣፃ ሚጬኔ።

13 ዼኤፖ ሾኦዣሢ ዻንጎና ቦዓሢ ዻንጎና ሃሣ
ሉኡዙሞና ፆኦሲ ማሊፆ ኬኤዛያ ማሊሳሢ ዻንጋፓ ፓንቆ
ማላ፥ ሃይሦ ፑርታ ዓያና ኬስካንቴ ታ ዛጌኔ።

14ዔያታ ዱማ ዓኪ ባኣዚ ማዻ ፃላሄ ዓያናኬ፤ ዬንሢ
ሃይሦዓያኖንሢቢያ ባኮዳንዳዓ ፆኦዛሢኮዼኤፖኬሎና
ኬስካንዳ ዖሎም ዓሶ ቡኩሳኒ ዓጮ ካኣቶ ቢያሢ ባንሢ
ዓኣዻኔ።

15 «ታኣኒ ዉሲጉዲ ዔሩዋንቴ ዬዓንዳኔ፤ ካሎ
ማዑዋጉዲና ካሉሞዋ ዓሲ ዛጉዋጉዲ ጴጪ ፔኤኮ
ማኣዓሢ ካፓሢ ዓንጆ ዎዛ ዴንቃንዳኔ»

16 ዬንሢ ዓያኖንሢ ዓጮ ካኣቶ ቢያ ዔብሬ ዓሶ
ሙኡቺና ዓርማጌዶኔ ጌይንታ ቤዞይዳ ቡኩሲ ዖሎም
ጊኢጊሼኔ።

17 ላንካሳ ኪኢታንቻሢ ዑዦ ዓንጎይዳ ዓኣ ዑዦ
ዢባሮይዳ ላኣላዛ፥ ጌኤዦ ማኣራ ዓኣ ካኣቱሞ ቤዛፓ፦
«ዓካሪ ቢያ ባካ ማዺንቲ ኩሜኔ!» ጋዓ ዼኤፒ ዑኡሲ
ዋይዚንቴኔ።

18 ዒማና ዜኤሊንሢ ዜኤሊንሤኔ፥ ዼኤፒ ዑኡሲያ
ዋይዚንቴኔ፥ ጉጉንሢ ጉጉንሤኔ ሃሣ ሳዓኣ ሚርጌና
ዓጊፄኔ፤ ዬያጉዴ ሳዓ ዓጊፂሢ ዓሲ ማዢንቴማፓ ዓርቃዖ
ዓጊፂ ቤቂባኣሴ።

19 ዼኤፖ ካታሜላ ሃይሦ ቤሲ ዱጲ ዱጲ ፓቂንቴኔ፤
ሜሌ ዓጮ ዓሶ ካታማኣ ቢያ ዶዔኔ፤ ፆኦሲ ዼኤፖ፥
ባብሎኔ ካታሜሎ ጶቂሢዒዛኮ ዼኤፖ ዻጎ ዑዦኩንሦና
ዑዦ ዑሽካንዳጉዲ ዒዞም ዒንጌኔ።

20ዋኣፆ ሳዛ ዓኣ ዓጫዓኣዺ ባይቄኔ፤ ሃሣዹካኣቢያ
ዓኣ ቤዛፓ ባይቄኔ።

21 ዴኤሡማ ፔቴ ዼኤፒ ዎንሢ ሹቺጉዴ ሻቺ
ጫሪንጫፓ ዓሶይዳ ኬዴኔ፤ ዬይ ባይዞም ዳኪንቴ
ባካ ሚርጌ ካራ ባይዚ ሜታሴያ ማዔሢሮ ዓሳ ፆኦሲ
ጫሽኬኔ።

17
ዞኦስካ ኮኦማ ላኣሊ

1 ላንካዎ ዑዦ ዓንጎ ዔኪ ዓኣ፥ ላንካዎ
ኪኢታንቾንሢፓ ፔቴይ ታ ባንሢ ሙካዖ ታኣም፦ «ሃኒ

ሙኬ፤ ሚርጌ ዋኣፆ ዑፃ ዴዒ ዓኣ፥ ዞኦዛ ኮኦማ
ላኣሌሎምዒንጊንታንዳ ሜታሢ ታ ኔና ዻዋንዳኔ፤

2ዓጮካኣታዒዞና ዎላ ዞኦዛ ኮኦሜኔ፤ ሃሣ ዓጮይዳ
ናንጋ ዓሳዒዞኮዬያ ፑርቶሱኡኮማዾዑዦናማሢንቴኔ»
ጌዔኔ።

3 ዬካፓ ኪኢታንቻሢ ዓያና ጌኤሺ ማሊፆይዳ ታና
ጌልዚ፥ ዓሲ ናንጉዋ ዳውሎ ዔኪ ዓኣዼኔ፤ ዒኢካ ጫሺ
ዑፆይዳ ቢያ ፃኣፒንቲ ዓኣ፥ ላንካይ ቶኦኪና ታጶ ጉራኒና
ዓኣ፥ ዞቄ ቦዖስኬያኮ ዑፃ ዴዒ ዓኣ ፔቴ ላኣሊ ታ ዴንቄኔ።

4ላኣሌላጮልዔ ዲንኪ ማኣዖና ዞቄ ማኣዖና ማይንቲ
ዓኣኔ፤ ጊንሣ ዎርቄና ዱማዱማሚዛጶ ሹጮና ፓልሚንቲ
ዓኣኔ፤ ኩጮይዳ ሃሣ ዒዛ ሻኣካ ባኣዚና ዒዞኮ ፑርቶ
ሱኡኮ ማዾና ኩሜያ፥ ዎርቄና ኮሺንቴ ዑሺ ዓንጊ ዔኪ
ዓኣኔ።

5 ዒዞኮ ባሊቶይዳ፦ «ዞኦዛ ኮኦማ ዓሶና ዓጮይዳ
ፑርቶ፥ ዒኢቴ ማዾናኮ ዒንዶ ማዔ ዼኤፖ ካታሜሎ
ባብሎኔ» ጌይንታያ ዓኣሺንታያ፥ ዔርቱዋ ሱንሢ ፃኣፒንቲ
ዓኣኔ።

6 ዬና ላኣሌላ ፆኦሲም ዱማዼ ዓሶኮ ሱጉፆና ዬሱስ
ኪሪስቶሴ ዛሎ ማርካዻ ዓሶኮ ሱጉፆና ማሢንቲ ዓኣንቴ
ታ ዛጌኔ፤ ታ ዒዞ ዴንቃዖ ሚርጌና ዲቃቲ ሄርሼኔ።

7 ኪኢታንቻሢ ጋዓንቴ ታኣም፦ «ዓይጎሮ ኔ ዲቃቲ
ሄርሻይ? ላኣሌሎና ዒዛ ዴዒ ዓኣ፥ ላንካዎ ቶኦኮና ታጶ
ጉራኖና ዓኣ ቦዓሢናኮ ዓኣሺንታያ ማዔ ዔርቱዋ ባኮ ታ
ኔኤም ጋፒሲ ኬኤዛንዳኔ፤

8 ኔኤኒ ዛጌ ቦዓሢቤርታ ዓኣያኬ፤ ሃሢ ጋዓንቴ ባኣሴ፤
ሃጊዼኤፖ፥ዒጊቻዔቶይዳፓኬስኪባይቆሮ ዓኣዻንዳኔ፤
ዒማና ሳዓ ማዢንቴማፓ ዓርቃዖ ሱንፃ ናንጎ ማፃኣፖይዳ
ፃኣፒንቲባኣያ፥ ሳዖይዳ ናንጋ ዓሳ፦ ቦዓሢ ቤርታ ዓኣያ፤
ሃሢ ጋዓንቴ ባኣያ ጊንፃፓ ሙካንዳያታሢ ዛጋዖ ዲቃቲ
ሄርሻንዳኔ።»

9 «ዔሪ ማላ ዒኔና ዓኣያ ማዓኒ ኮይሳሢ ዒማናኬ፤
ላኣሌላ ዴዒ ዓኣ ቶኦኮንሢ ላንካይ ዹካኬ፤

10 ዔያታ ላንካይ ካኣቶኬ፤ ዔያቶይዳፓ ዶንጋሢ
ሎኦሜኔ፤ ፔቴሢ ሃሢ ዓኣኔ፤ ባጋሢ ጋዓንቴ ሃጊ
ሙኪባኣሴ፤ዒሙካዖካኣታዺዴዓኒኮይሳሢዻካዎዴሮ
ሌሊኬ።

11ቤርታ ዓኣያ፥ ሃሢባኣ ቦዓሢሳላሳካኣታሢኬ፤ዒዚ
ላንካዎ ካኣቶንሢፓ ፔቴሢኬ፤ ዒዚያ ባይቆሮ ዓኣዻኔ።»

12 «ኔኤኒ ዛጌ ታጶ ጉራና ሃጊ ካኣታዺባኣ፥ ታጶ
ካኣቶኬ፤ ጋዓንቴ ኮሺ ዻካ ዎዴ ቦዓሢና ዎላ ካኣታዻንዳ
ቢታንቶ ዔያታ ዴንቃንዳኔ።

13 ዬንሢ ካኣቶንሢኮ ማሊፃ ፔቴኬ፤ ዔያታ ፔኤኮ
ዎልቆና ቢታንቶና ቦዓሢምዒንጋንዳኔ፤

14 ዬያታ ማራዓሢና ዎላ ዖልታንዳኔ፤ ጋዓንቴ ማራዓሢ
ጎዳቶኮ ጎዳ ሃሣ ካኣቶኮዋ ካኣቲ ማዔሢሮ ዖሎና
ዔያቶ ባሻንዳኔ፤ ዒዛና ዎላ ዓኣ፥ ዔኤሊንቴዞንሢንታ
ዶኦሪንቴዞንሢንታ ሃሣ ጉሙርቂንታዞንሢያ ዖሎና ባሻያ
ማዓንዳኔ» ጌዔኔ።

15 ሃሣ ኪኢታንቻሢ ታኣም፦ «ዞኦዛ ኮኦማ ላኣሌላ
ዴዒ ዓኣንቴ ኔ ዛጌ ዋኣፃ ዱማ ዱማ ዜርሢ፥ ቶኦኪ፥ ዴሬ
ሃሣ ዱማሙኡቺ ጌስታ ዺቢ ዓሲኬ፤

16:15ማቲ. 24፡43-44፤ ሉቃ. 12፡30-40፤ ዮሃ. ፆፔዻ 3፡3። 16:16 2ካኣቶ. ማ 23፡29፤ ዛካ. 12፡11። 16:18 ዮሃ. ፆፔዻ 8፡5፤ 11፡13፤ 19።
16:19 ዒሲ. 51፡17። 16:20 ዮሃ. ፆፔዻ 6፡14። 16:21 ኬሲ. ማፃ 9፡23፤ ዮሃ. ፆፔዻ 11፡19። 17:1 ዔር. 51፡13። 17:2 ዒሲ.
23፡17፤ ዔር. 51፡7። 17:3 ዮሃ. ፆፔዻ 13፡1። 17:4 ዔር. 51፡7። 17:8 ዳኣኔ. 7፡7፤ ዮሃ. ፆፔዻ 11፡7፤ ዓይኑ. 69፡28። 17:12 ዳኣኔ.
7፡24።

16 ቦዓሢና ኔ ዛጌ ታጶ ጉራኖንሢና ዬኖ ዞኦዛ ኮኦማ
ላኣሌሎዒፂ፥ ጉሪ ካሎዒዞ ዓይሳንዳኔ፤ ዒዞኮ ዓሽኮዋ
ሙዒ፥ ታሚና ዒዞ ዔያታ ሚቻንዳኔ።

17ፆኦሲፔኤኮማሊፆዔያታኩንሣንዳጉዲዬያዔያቶ
ዒኖይዳ ጌሤኔ፤ ዓይጎሮ ጌዔቴ ፆኦሲ ቃኣላ ማዺንቲ
ኩማንዳያ ሄላንዳኣና ዔያታ ፔቴ ማሊሢና ዎላ ጊኢጊ፥
ዔያቶኮ ካኣቱሞ ቢታንቶ ቦዓሢምዒንጋንዳጉዲኬ።

18 «ዬና ኔ ዛጌ ላኣሌላ ዓጮ ካኣቶ ዑፃ ካኣታዻንዳ፥
ዼኤፖ ካታሜሎኬ» ጌዔኔ።

18
ባብሎኔ ካታሞኮ ሎኦሚፆ

1ዬካፓሃሣዼኤፒቢታንቶዓኣ፥ሜሌኪኢታንቾስኬይ
ጫሪንጫፓ ኬዳንዳቴ ታ ዛጌኔ፤ ዒዛኮ ቦንቾ ፖዖ
ሼኤሪፃፓ ዔቄያና ሳዓ ፖዔኔ፤

2ዒዚ ዼኤፒ ዑኡሲና፦
«ዼኤፖ፥ ባብሎኔ ካታሜላ ሎኦሜኔ! ሎኦሜኔ!

ፃላሄኮዋ ናንጊ ቤሲ ማዔኔ!
ሃሣ ፑርቶ ዓያኖኮዋ ዎይሢ ቤሲማዔኔ፤

ፑርታ ሃሣ ሻኣካያ ማዔ፥ ካፖኮ ቢያ
ዎይሢ ቤሲማዔኔ።

3ዴራ ቢያ ዒዞኮ
ፑርቶ ሱኡኮ ማዾ ዑዦ ዑሽኬኔ፤
ዓጮ ካኣታ ዒዞና ዎላ ዞኦዛ ኮኦሜኔ፤

ሃሣ ዓጮይዳ ኮርሞ ኮርማ ዓሳኣ
ዑሣ ዓኣዼ ዒዛ ሳኣ ናንጊም ጊኢጋያታሢሮ
ዖርጎጬኔ»

ጌዒ ዒላቴኔ።
4 ሃሣ ሜሌ ዑኡሲጫሪንጫፓ፦

«ታ ዴሬዮቴ! ዒዛ ማዻ ጎሞ ዒንሢማዹዋጉዲ
ዒዞም ዓጎና ባይሲንቶና ዒንሢያ ባይቁዋጉዲ፤

ዒዞይዳፓ ኬስኩዋቴ።
5ዓይጎሮ ጌዔቴ ጎማ ዒዞኮ ኩሊንቲ

ጫሪንጮ ሄሌሢሮ
ፆኦሲ ዒዞኮ ፑርቱሞ ጶቂሤሢሮኬ።
6ዒዛ ዒንጌማጉዲማሂ ዒንጉዋቴ፤

ዒዛ ማዼ ማዾኮዋ ጳንጬዒዞምማሁዋቴ፤
ዒዛ ሲኢሪ ዒንጌ ዑዦ፥ ጳንጬማሂ

ሲኢሪ ዒዞም ዒንጉዋቴ።
7ዒዛ ፔና ቦንቺሲ ሳኣ ናንጊም ጊኢጋያ ማሄማጉዲ

ዒዞሜታሲ ዖዪሱዋቴ፤
ዒዛ ፔኤኮ ዒኖና፦
‹ታኣኒ ካኣቲ ማዒ ዴዔኔ፤

ዓኒ ታኣኮ ሃይቄያቱዋሴ፤
ፔቴታዖ ዖዪያ ታ ዖዩዋሴ›

ጌዒ ጌዒ ሄርሺንታኔ።
8ዬያሮ ዒዞም ዓጎና ባይሲንታ

ፔቴ ኬሊዒዞ ሄላንዳኔ፤
ሃይቢና ዖዪሢና ናይዚና ዒዞ ሄላንዳኔ፤

ዒዞይዳ ዎጋ ጎዳ ማዔ ፆኦዛሢ ዼኤፒ ማዔሢሮ
ታሚና ዒዛሚቺንታንዳኔ»

ጋዓንቴ ታ ዋይዜኔ።

9 ዒዞና ዎላ ዞኦዛ ኮኦሚ፥ ጊኢጋ ናንጊ ናንጌ፥ ሳዖ
ካኣታ ዒዛሚቺንታ ዎዶና ኬስካጩቦ ዛጊ ዒዞሮ ዒላቲ
ዒላቲ ዬኤካንዳኔ።

10ዔያታዒዞይዳሄሌሜታሢዛጎዒጊጪ፥ሃኬዔቂ፦
«ኔኤኒ ሃና ዼኤፖ ካታሜሌ!

ኔኤኒ ሃና ፑኡፒ ማዔ፥ ባብሎኔ!
ፑርቶ ዎጋ ኔ ጊዳ ዑኬናሙኬሢሮ

ባዴዔ ኔና! ባዴዔ ኔና!»
ጋዓንዳኔ።

11ዔያቶኮ ዋኣፆ ካኣሚላጫኣኔ ባኮ ሃካፓ ሴካ ሻንቃ
ዓሲ ባኣሢሮ፥ ሳዖይዳ ኮርሞኮርማ ዓሳዒዞ ዛሎዬኤኪ
ዖያንዳኔ፤

12ዔያታ ዋኣፆ ካኣሚሎይዳጫኣኔ ባካ፦ ዎርቄ፥ ቢራ
ዓንጊ፥ ቦንቺንታ ሹቺ፥ ሚዛጲ ሹቺ፥ ቦኦሬ ሻኣዣ ዓፒላ፥
ጮልዔ ዲንኪ ማኣዓ፥ ሱኡፔ ዓፒላ፥ ዞቄ ዓፒላ፥ ቃራ
ሳውቃ ዱማ ዱማ ሚሢ፥ ዳርሲ ዓቺንታ ሚርጌ ሚኢሼ
ዔካሚሢንታሞኦና ዓንጊንታሜሌዓንጎንታ ቦኦሬሚዛጶ
ሹጮንታይዳፓ ኮሺንቴ ባካ ቢያ፥

13 ሳውቃ ሚሢ ቁኡሪ፥ ዱማ ዱማ ሳውቃ ዼኤሻ፥
ካርቤ፥ ቲሺ፥ ዑንጄ፥ ዎይኖ ዑዣ፥ ሪሚቶ ዛይታ፥ ሺኢቺ
ዺኢሊ፥ ዛርጌ፥ ባይ፥ ማራይ፥ ፓራ፥ ሳርጌላ ዖይታ፤
ዬያጉዲ ሃሣ ዓይሎ ማዔ ዓሶንታ ዖሎና ዲዒ ዔኮና
ዓሶንታኬ።

14ዬንሢ ኮርሞ ኮርማዞንሢ፦ «ኔኤኒ ናሽካ ኮዦ ባካ
ቢያ ኔጊዳፓቤቲ፥ዴንዴኔ፤ ኔኤኮ ዖርጎቹሞናፓልሞናቢያ
ባይቄኔ፤ ማይ ዬይ ባካ ኔኤም ጊንሣ ጴዻዓኬ» ዒዞም
ጋዓኔ።

15 ዬያ ባኮ ዒዞይዳፓ ሻንቂ ኮርሚ ዖርጎጬ ኮርማ
ዓሳዒዞይዳ ሄሌሜቶዒጊጪሢና ሃኬዒዞኮዔቃንዳኔ፤
ሃሣ ዔያታ ዒዞ ዛሎ ዬኤኪ ዬኤኪ ዖያንዳኔ፤

16ዑኡዞዋ ዔያታ ዼጊዲ፦
«ሻኣዦ ዓፒሎንታ ዲንኮ ዞቄ ዓፒሎንታ ማይንታዞ

ዎርቆና ሚዛጶ ሹጮና ፓልሚንቴዞ
ዼኤፖ፥ ካታሜሎ ባብሎኔም ባዴዔ! ባዴዔ!

17ዬይ ቆላ ቢያ ኔጉዋዖ ኔኤኮ ባይቂባይ!» ጋዓንዳኔ።
ዋኣፆ ካኣሚሎኮ ሱኡጋ ቢያ፥ ዋኣፆ ካኣሚሎ ቶጊ

ዓኣዻ ዓሳ ቢያ፥ ዋኣፆ ካኣሚሎይዳማዻ ዓሶንታ ባዞ ዑፃ
ሃንቲ ሃንቲ ኮርማ ዓሳ ቢያ ዒዞኮ ሃኬ ዔቃንዳኔ፤

18 ዒዛ ሚቺንታኣና ኬስካ ጩቦ ዛጋዖ፦ «ሃኖ ዼኤፖ
ካታሜሎጉዴያ ሜሌ ካታማ ዎካዳይ?» ጌይ ጌይ ዔያታ
ዒላቴኔ።

19 ሃሣ ዔያታ ፔኤኮ ቶኦካ ሲላሊ ዋሂ፥ ዖዪ ዬኤኪ
ዬኤኪ፦
«ባዞይዳ ዋኣፆ ካኣሚላ ዓኣ ዓሳ ቢያ

ዒዞ ቆሎና ዖርጎጬ ዓሳ
ዼኤፖ ካታሜላ ዑኬና፥ ኔጉዋዖ ባይቄሢሮ
ባዴዔ! ባዴዔ!
20ጫሪንቺዮ! ዒዛ ባይቄሢሮ ዎዛዼ፤

ዒንሢ ፆኦሲም ዱማዼዞንሢና ፆኦሲ ማዾም
ዳኪንቴዞንሢዮ

ሃሣ ፆኦሲ ማሊፆ ኬኤዛዞንሢዮ ዎዛዹዋቴ፤
ዓይጎሮ ጌዔቴ፦

ፆኦሲ ዒንሢዳ ዒዛ ሄሊሴሜቶሮ ጌዒ
ዒዞ ፑርታና ዎጌኔ» ጌይ ጌይ ዒላቴኔ።

18:2ዒሲ. 13፡21፤ 21፡9፤ ዔር. 50፡39፤ 51፡8፤ ዮሃ. ፆፔዻ 14፡8። 18:3ዒሲ. 23፡17፤ ዔር. 51፡7። 18:4ዒሲ. 48፡20፤ ዔር. 50፡8፤ 51፡6፤
45። 18:5ማዢ. ማፃ 18፡20-21፤ ዔር. 51፡9። 18:6 ዓይኑ. 137፡8፤ ዔር. 50፡29። 18:10 ሂዚ. 26፡16-17። 18:11 ሂዚ. 27፡31-36።
18:13 ሂዚ. 27፡12፤ 13፤ 22። 18:15 ሂዚ. 27፡31፤ 36። 18:17 ዒሲ. 23፡14፤ ሂዚ. 27፡26-30። 18:18 ሂዚ. 27፡32። 18:19

21ዬካፓ ሃሣፔቴዼኤፒኪኢታንቻስኬይፑኡፒዎንሢ
ሹቺጉዴ ሹቺ ዔኪ ባዞይዳ ኬኤራዖ፦ «ዼኤፖ ካታሜላ፥
ባብሎኔሃኣዺዲዎልቄናኬኤሪንታንዳኔ፤ ሃካፓሴካዒዛ
ጴዻዓኬ፤
22 ጎኦሎ ዋርቃ ዓሶንታ ዓይኑሞ ዓይናዻ ዓሶ ዑኡዛ

ሹሉንጎንታ ዛያሢንታ ዋርቃ ዓሶ ዑኡዛ
ላሚ ኔ ጊዳ ማይ ዋይዚንታዓኬ፤

ዱማዱማ ባኣዚ ሃኣማቶና ማዻ ዓይጎ ዓሲያ
ሃይፓ ሴካ ኔ ጊዳ ጴዻዓኬ፤
ዎንሢ ዎዺንታያኣ ማይ ኔ ጊዳ ዋይዚንታዓኬ።

23ፖዓ፥ ፖዒያ ኔ ጊዳ
ሃይፓ ሴካ ፖዓዓኬ፤
ዔፒ ሃይሴያ ሃይፓ ሴካ ኔ ጊዳ ዋይዚንታዓኬ።

ኔ ዓጮኮ ኮርሞ ኮርማ ዓሳ
ዓጮቢያይዳ ዔርቴ ዼኤፖ ዓሶኬ፤
ኔኤኮ ማርሾና ዓሶ ቢያ ኔ ዻቢሼኔ።

24ዒዞይዳ ፆኦሲ ማሊፆ ኬኤዛዞንሢንታ
ፆኦሲምዱማዼዞንሢንታ
ሳዖይዳ ዎዺንቴ ዓሶኮዋ ቢያ ሱጉፃ ጴዼኔ» ጌዔኔ።

19
1 ዬካፓ ሚርጌ ዓሲ ዑኡሲ ማላ፥ ዼኤፒ ዑኡሲ

ጫሪንጮይዳ፦
«ፆኦሲም ጋላታ!

ዻቂሺሢና ቦንቾና ሃሣ ዎልቄያ ኑ ፆኦዛሢሮ ማዔኔ፤
2ዒዚ ዎጋ ዎጊፃ ጎኔ፤ ሃሣ ፒዜኬ።

ዞኦዛ ኮኦሚፆና ሳዖ ዒኢሴ
ዞኦዛ ኮኦማ ዼኤፔሎ ፑርታና ዒ ዎጌኔ፤

ዒዞ ፑርታና ዎጊፆና
ዒዛምማዻ ዓሶኮ ሱጉፆ ማሄኔ፤

3ላሚ ሃሣ
ፆኦሲምጋላታ! ዒዞይዳፓጩባናንጊናጩቢጩቢ
ኬስካኔ»

ጋዓ ዑኡሲ ታ ዋይዜኔ።
4 ዒማና ላማታሚ ዖይዶ ጋርቾንሢና ዖይዶ ባኮንሢ

ካኣቱሞ ዖይታ ዴዒ ዓኣ፥ ፆኦዛሢም ባሊቶና ሳዖ ባንሢ
ሂርኪ ጌይ፦
«ዓኣሜን፤ ፆኦሲም ጋላታ!» ጌዒ ጌዒ ዚጌኔ።

ማራዓሢኮ ዔፖሙዖ
5ዬካፓ፦

«ዒዛ ዒጊጪ፥ ዒዛምማዻ
ዻኮንታ ዼኤፖንታ ቢያ

ኑ ፆኦዛሢ ጋላቱዋቴ!»
ጋዓ ዑኡሲ ካኣቱሞ ዖይታ ዓኣ ቤዛፓ ዋይዚንቴኔ።

6 ሃሣ ጊንሣ ሚርጌ ዓሲ ዑኡሲ፥ ዼኤፒ ዎታ ዎርዚ
ዋኣሢና ዼኤፒ ጉጉንሢ ዑኡሲማላ ዑኡሲ፦
«ቢያ ባኣዚ ዳንዳዓ ጎዳ ማዔ ፆኦዛሢ

ካኣታዼሢሮ ጋላቱዋቴ!
7ማራዓሢኮ ዔፓ ሄሌሢሮ

ዒዛኮ ዑኡቴላ ጊኢጊንቴሢሮ
ዎዛ ኑም ማዖንጎ፥ ኑ ዎዛዾም፤

ቦንቺያ ዒዛ ኑ ቦንቾም።
8ዓኣፒዳ ዱካያ፥ ጌኤሺ ማዔ

ሻኣዣ ዓፒላ ማይንታንዳጉዲ ዒዞም ዒንጊንቴኔ፤
ዬይ ቦኦሬ ሻኣዦ ዓፒላ ፆኦሲምዱማዼ ዓሶኮ
ፂሉሞማዾኬ» ጋዓንቴ ታ ዋይዜኔ።

9 ኪኢታንቻሢ ሃሣ፦ « ‹ማራዓሢኮ ዔፖ ሙዖም
ዔኤሊንቴ ዓሳ ባሊቲና ዓኣያኬ› ጌይ ፃኣፔ» ታኣም ጌዔኔ፤
ሄሊሳዖ ሃሣ፦ «ሃይ ፆኦሲኮ ጎኔ ቃኣላኬ» ጌዔኔ።

10 ታኣኒ ዬያ ኪኢታንቻሢም ዚጋኒ ዒዛ ቶኮ ዴማ
ባሊቶና ሂርኪ ጋዓዛ፥ ዒዚ ጋዓንቴ፦ «ሃሼ! ሃያይዲፖ!
ታኣኒያ ኔናንታ ዬሱሴ ዛሎ ማርካዻ ዒሾንሢንታ ዎላ
ማማዻያኬ፤ ፆኦሲም ዚጌ።
«ዬሱሴ ፔጋሲ ዻዌ ጎኑማ ፆኦሲ ማሊፆ ኬኤዛ ዓሶ

ዻንጎና ኬኤዛ ዓያኖኬ» ጌዔኔ።

ቦኦሬ ፓራሢ ቶጊ ዓኣ ዓሢ
11 ዬካፓ ጫሪንጫ ቡሊንቴም፥ ዒኢካ ቦኦሬ ፓሮ ታ

ዴንቄኔ፤ ፓራሢ ቶጌሢ፦ «ጉሙርቂንታያ ሃሣ ጎኔ ዓሲ»
ጌይንታያኬ፤ ዒዚ ፂሉሞና ዎጋያ ሃሣ ዖልታያኬ።

12 ዓኣፓ ዒዛኮ ዔኤታ ታሚ ማላኔ፤ ሃሣ ዒዛኮ
ቶኦኮይዳ ቦንቾሮ ዓጎ ባካ ሚርጌ ዓጊንቲ ዓኣኔ፤
ዒዛይዳፓ ዓታዛ ሜሌ ዖኦኒያ ዔሩዋያ፥ ፃኣፒንቴ ሱንሢ
ዒዛይዳ ዓኣኔ፤

13 ዒዚ ሱጉሢ ሄሊ ፑርቲሴ ማኣዖ ማይንቲ ዓኣኔ፤
ዒዛኮ ሱንፃ «ፆኦሲ ቃኣላ» ጌይንታያኬ።

14ዒማና ቦኦሬ ፓሮ ቶጌ፥ ቦኦሬ ጌኤሺ ዓፒላማይንቴ፥
ጫሪንጫ ዓኣ ዖሎ ዓሳ ዒዛ ጊንፆ ዓኣዻኔ፤

15 ሜሌ ዴሮ ዖሊ ባሻንዳ ዓጬ፥ ጬንቻ ዓፓሮ
ዒዛኮ ዻንጋፓ ኬስኬኔ፤ ዒዚ ሚጪንቱዋዖ ሄርቂ ዔያቶ
ዎይሣንዳኔ፤ ሃሣ ዒዚ ቢያ ባኣዚ ዳንዳዓ ፆኦዛሢኮ
ዼኤፖ ዻጎና ዎይኖ ሄርቂጩኡጶ ቤዛ ዎይኖ ሄርቃንዳኔ፤

16 ዒዛኮ ማኣዓሢና ጉባዞናይዳ፦ «ካኣቶኮ ካኣቲ፥
ጎዳቶኮ ጎዳ» ጋዓ ሱንሢ ፃኣፒንቲ ዓኣኔ።

17 ዬካፓ ሃሣ ፔቴ ፆኦሲኮ ኪኢታንቻ ዓቦ ዑፃ ዔቂ
ዓኣንቴ ታ ዛጌኔ፤ ዒዚ ጫሪንጮይዳ ባራና ካፖም
ዼኤፒ ዑኡሲና፦ «ፆኦሲ ጊኢጊሼ፥ ዼኤፖ ሙዖ ሙዓኒ
ቡኪንቱዋቴ፤

18ዒንሢቡኪንታሢ ካኣቶ ዓሽኮ፥ ፖኦሊሶ ዓይሣ ዓሶ
ዓሽኮ፥ ዖሎ ዖላ ዶዶ ዓሶ ዓሽኮ፥ ፓራሢ ቶጊ ዖላ ዓሶና
ፓራሢና ዓሽኮ፥ ዎይሣ ዓሶና ዴማ ማዒ ዎርቃ ዓሶናኮ
ዓሽኮ፥ዻኮዓሶናዼኤፖዓሶናዓሽኮ፤ዬያጉዲዓሲቢያኮ
ዓሽኮሙዓኒኬ» ጌይ ዒላቴኔ።

19 ሃሣ ቦዓሢንታ ሳዖ ካኣቶንታ ፔኤኮ ዖላ ዓሶና ዎላ
ቦኦሬ ፓራሢ ቶጌሢና ዒዛኮ ዖላ ዓሶና ዖልታኒ ቡኪንቲ
ዓኣንቴ ታ ዛጌኔ፤

20 ጋዓንቴ ቦዓሢ ዓዺንቴኔ፤ ሃሣ ዒዛና ዎላ ዒዛ
ቤርታ ዱማ ዱማ ዓኪ ባኣዚ ማዻ፥ ሉኡዙሞና ፆኦሲ
ማሊፆ ኬኤዛሢያ ዓዺንቴኔ፤ ዒዚ ቦዓሢ ማላቶ ዔኪ
ዓኣዞንሢና ዬያምዚጋዞንሢዱማዱማዓኪባኣዚማዺ
ዻዊሢና ዻቢሻኔ፤ ዒማና ዬንሢ ላምዖንሢ ሼምፔና ዓኣ
ጎይሣ ዓኣንቴ ዔኤታ ታሞ ባዞይዳ ዓጊንቴኔ።

21 ዓቴዞንሢ ሃሣ ቦኦሬ ፓራሢ ቶጌ ዓሢኮ ዻንጋፓ
ኬስካ፥ ጬንቾ ዓፓራ ዎዼኔ፤ ዒማና ካፓ ቢያ ዓሽኮ
ዔያቶኮሙይሚሽኬኔ።

18:21ዔር. 51፡63-64፤ ሂዚ. 26፡21። 18:22 ሂዚ. 26፡13፤ ዒሲ. 24፡8። 18:23ዔር. 7፡34፤ 25፡10። 18:24ዔር. 51፡49። 19:2

20
ሺዮ ሌዖ ካኣታዾንዶ ካኣቱሞ

1 ዬካፓ ሃሣ ዼኤፖ፥ ዒጊቻ ዔቶ ካሮ ቡሎ
ቁልፔና ዼኤፒ ካኒ ቢራታና ዔኪ ዓኣ፥ ኪኢታንቾስኬይ
ጫሪንጫፓ ኬዳንቴ ታ ዛጌኔ፤

2 ዒዚ ዼኤፖ ሾኦዣሢ ዓርቂ ሺያ ሌዔ ቱኬኔ፤ ዬይ
ዼኤፖ ሾኦዣሢ ዲያቢሎኦሴ፥ ሃሣ ጊንሣ ፃላሄ ጌይንቴ
ቤርታኣ ሾኦዣሢኬ፤

3 ዬይ ሺዮ ሌዓ ጋፓንዳያ ሄላንዳኣና ማይ ዴሮ
ዻቢሹዋጉዲ ፆኦሲኮ ኪኢታንቻሢ ዒዛ ዼኤፖ ዒጊቻ
ዔታ ዓጊ፥ ካሮ ዖኦኒያ ቡሉዋጉዲ ዔርዛ ማላቶና
ዓይሤኔ፤ ጋዓንቴ ዬካፓ ዻካ ዎዴም ዒ ቡሊንታንዳያ
ኮይሳኔ።

4 ዬካፓ ካኣታ ዴዓ ሚርጌ ዖይታ ታ ዴንቄኔ፤ ዬኖ
ዖይቶይዳ ዎጌ ዎጋኒ ቢታንቶ ዒንጊንቴ ዓሲ ዴዒ ዴዒ
ዓኣንቴታዛጌኔ፤ ሃሣዬሱሴዛሎና ፆኦሲቃኣሎኬኤዜሢ
ዛሎናሮጬንቾዓፓሮናዎዾናዓሶኮሼምፓሢታዴንቄኔ፤
ዔያታ ቦዓሢናዒዛኮማላቶናምዚጊባኣያ ሃሣዬያማላቶ
ባሊታማዔቴያ ኩጫጌሢባኣ ዓሶኬ፤ ዔያታ ሃይባፓዔቂ
ኪሪስቶሴና ዎላ ሺያ ሌዔ ካኣታዻንዳኔ።

5 ዓቴ ሃይቄ ዓሳ ጋዓንቴ ዬይ ሺዮ ሌዓ ጋፓንዳያ
ሄላንዳኣና ሃይባፓ ዔቂባኣሴ። ዬና ቤርታሳ ሃይባፓ
ዔቂፆኬ።

6 ቤርታሳ ሃይባፓ ዔቂፆ ዔቄዞንሢኮ ዓንጆ ዎዛ
ዓኣያ፥ ሃሣ ፆኦሲማኣ ዔያታ ዱማዼያኬ፤ ላምዓሳ
ሃይባ ዔያቶ ዎኦታንዳ ባኣዚያ ባኣሴ፤ ዔያታ ፆኦሲና
ኪሪስቶሴናኮ ማዻ ቄኤሶ ማዒ፥ ኪሪስቶሴና ዎላ ሺያ
ሌዔ ካኣታዻንዳኔ።

ፃላሄኮ ዖሎና ባሺንቲፆ
7 ዬና ሺዮ ሌዓ ጋፔሢኮ ጊንፃ ፃላሄ ቱኡዛፓ

ቡሊንታንዳኔ፤
8 ዬካፓ ዒ ዓጮ ቢያይዳ ዓኣ፥ ጎኦጌና ማኣጎኦጌ

ጌይንታ ዴሮ ዻቢሺ ዖልዚሮዋ ዔያቶ ዔኪ ኬስካንዳኔ፤
ዬያ ዴሮኮ ፓይዳ ባዞ ዓጫ ዓኣ ማኣሻሎጉዲኬ።

9ዔያታ ዓጮ ቢያ ኬስኪ ዴንዳዖ ፆኦሲም ዱማዼ ዓሳ
ናንጋ ጉርዶና ዒዚ ናሽካ ካታሜሎዋ ማንጌኔ፤ ጋዓንቴ
ጫሪንጫፓ ታሚኬዲዔያቶሙዔኔ።

10ዔያቶ ዻቢሼ ፃላሄና ቦዓሢና ሃሣ ሉኡዙሞና ፆኦሲ
ማሊፆ ኬኤዛያ ማላሢ ዓኣ ቤዞ፥ ፂኢሎ ኬስኪ ዔኤታ
ታሞ ባዞይዳ ዔያታ ዓጊንቴኔ፤ ዒኢካ ዔያታ ዋንቶንታ
ሮኦሮንታ ናንጊና ጋፑዋ ሜቶ ናንጊ ናንጋንዳኔ።

ጋፒንፆ ዎጎ
11ዬካፓ ቦኦሬ፥ ዼኤፒ፥ ካኣቱሞ ዖይታና ዬያ ዖይቶይዳ

ዴዒ ዓኣ ዓሲ ታ ዴንቄኔ፤ ዒማና ሳዖና ጫሪንጮና ዒዛ
ቤርታፓ ዓኣሺንቴኔ፤ ቤሲያ ዔያቶኮ ጴዺባኣሴ፤

12ዼኤፖንታ ዻኮንታ ማዔ፥ ሃይቄ ዓሳ ካኣቱሞ ዖይቶ
ቤርታ ዔቂ ዓኣንቴ ታ ዛጌኔ፤ ዒማና ማፃኣፔ ቡሊንቴኔ፤
ሜሌ ናንጊማፃኣፔማዔ፥ ማፃኣፔያ ቡሊንቴኔ፤ ሃይቄ ዓሳ
ዒማና ማፃኣፖይዳ ፃኣፒንቲ ዓኣ፥ ፔኤኮ ማዾ ጎይፆ ዎጎ
ዔኬኔ።

13ባዞይዳ ጌሊሙይንቲ ሃይቄ ዓሶ ባዛኬሲዒንጌኔ፤
ሃይቢንታ ሃይቄ ዓሳ ናንጋ ቤዞንታ ዔያቶ ኮይላ ዓኣ ሃይቄ

ዓሶኬሲኬሲዒንጌኔ፤ ዬያይዲፔቴ ፔቴ ዓሳ ፔኤኮማዾ
ጎይፆ ዎጎ ዔኬኔ።

14 ዬካፓ ሃይቢንታ ሃይቄ ዓሳ ናንጋ ቤዞንታ ታሞ
ባዞይዳ ዓጊንቴኔ፤ ዬይ ታሞ ባዛ ላምዓሳ ሃይቦኬ፤

15 ሱንፃ ናንጎ ማፃኣፓ ፃኣፒንቲ ጴዺባኣሢ ቢያ ታሞ
ባዞይዳ ዓጊንቴኔ።

21
ዓኪጫሪንቺና ዓኪ ሳዓና

1 ዬካፓ ዓኪ ጫሪንቺና ዓኪ ሳዓና ታ ዛጌኔ፤ ዎይቲ
ጌዔቴ ቤርታኣ ጫሪንጮና ቤርታኣ ሳዖና ባይቄሢሮኬ፤
ባዚያ ባኣያ ማዔኔ።

2 ፆኦሲም ዱማዼ ካታሜላ፥ ዓኮ ዬሩሳላሜ ዓኒም
ሎዓኒ ፓልሚ፥ ጊኢጊንቴያ ማዒ ፆኦሲ ኮይሎጫሪንጫፓ
ኬዳንቴ ታ ዛጌኔ፤

3 ካኣቱሞ ዖይታ ዓኣ ቤዛፓ፦ «ፆኦሲኮ ዎይፆ ቤዛ
ዓሶ ባኣካኬ፤ ዒዚያ ዔያቶና ዎላ ናንጋንዳኔ፤ ዔያታ ዒዛ
ዓሲ ማዓንዳኔ፤ ፆኦሲ ፔ ቶኦኪና ዔያቶና ዎላ ማዓንዳኔ፤
ፆኦዛሢያ ዔያቶኮ ዒዛ ማዓንዳኔ፤

4ሃሣዓቢፆቢያዔያቶኮ ዓኣፓፓዒዑጫንዳኔ፤ ሃይቢ
ማዔቴያ ዖዪሢ፥ዬኤፒማዔቴያሜታማይዔያቶኮባኣሴ፤
ዓይጎሮ ጌዔቴ ቤርታኣ ባካ ቢያ ዓኣዼኔ» ዼኤፒ ዑኡሲና
ጋዓንቴ ታ ዋይዜኔ።

5 ዒማና ካኣቱሞ ዖይቶይዳ ዴዔሢ፦ «ዓካሪ፥ ታ
ቢያ ባኮ ዓካሳንዳኔ» ጌዔኔ፤ ዬካፓ ሃሣ፦ «ሃይ ቃኣላ
ጉሙርቂንታያ፤ ጊንሣ ጎኔ ማዔሢሮ ፃኣፔ» ታኣም ጌዔኔ።

6 ሃሣ ዒዚ፦ «ዓካሪ ቢያ ባካ ጋፔኔ! ዔኤቢኮ
ቢያ ዓርቃሢና ጋፒሳሢና ታናኬ፤ ዼኤቢንቴሢም ናንጎ
ዋኣፆይዳፓጪጎ ባኣዚ ባኣንቴ፥ ጉሪ ታ ዒንጋንዳኔ፤

7 ዖሎና ባሼሢ ዬያ ቢያ ዴንቃንዳኔ፤ ታ ዒዛኮ ፆኦሲ
ማዓንዳኔ፤ ዒ ታኣኮ ናዖ ማዓንዳኔ፤

8 ጋዓንቴ ዒጊጫ ዓሳ፥ ጉሙርቁዋ ዓሳ፥ ዒኢቴያ ማዔ
ፑርቶ ዓሳ፥ ዓሶ ዎዻ ዓሳ፥ ማቾ ሃሣ ዓኒ ማዒባኣያና ላሃ
ዓሳ፥ማርሾማርሻዓሳ፥ሜሌፆኦዞካኣሽካዓሶንታሉኡቃ
ዓሶንታኮ ቢያ ዔያታ ጌላንዳ ቤዛ ፂኢሊ ኬስኪ ዔኤታ
ታሞባዞይዳኬ፤ ዬይያ፦ ላምዓሳ ሃይቦኬ» ታኣምጌዔኔ።

ዓኮ ዬሩሳላሜ
9 ጋፒንሢ ማዔ፥ ባይዛ ባኮ ላንካዎንሢ ኩንሦና

ላንካዎ ዑዦ ዓንጎ ዔኪ ዓኣ ላንካዎ ኪኢታንቾንሢዳፓ
ፔቴሢ ታ ኮይላ ሙካዖ፦ «ማራዓሢኮ ማቾ ማዓ፥
ዑኡቴሎ ታ ኔና ዻዋንዳኔ» ጌዔኔ።

10 ዓያና ጌኤሺ ማሊሢ ጋሮ ታኣኒ ጌሊ ዓኣንቴ ዒዚ
ፔቴ፥ ዼኤፒ ዹካ ታና ዔኪ ዓኣዻዖ ፆኦሲም ዱማዼ፥
ዬሩሳላሜካታሜላ ፆኦሲ ኮይሎ፥ጫሪንጫፓኬዳያ ታና
ዻዌኔ፤

11 ፆኦሲኮ ቦንቻ ዒዞም ፖዓኔ፤ ዒዞኮ ፖዓ ሚርጌና
ሚዛጳያማዔ፥ዒያስጲዴጌይንታሹጮጉዲኮሺፖዓያ፤
ሃሣ ጌኤሺ ሌማሌኤሼጉዲ ፖዓያኬ፤

12ታጶ ላምዖ ጌሎካራ ዓኣ፥ ዼኤፒ ሃሣሹቺናኬልቆና
ዼጌ ኬኤሌ ዲሢ ዒዞኮ ዓኣኔ፤ ዬኖ ታጶ ላምዖ ጌሎ
ካሮይዳ ታጶ ላምዖ ኪኢታንቻ ዔቂ ዓኣኔ፤ ዒኢካ ሃሣ ታጶ
ላምዖ ዒስራዔኤሌ ፃጶ ሱንፃ ፃኣፒንቲ ዓኣኔ።

20:2ማዢ. ማፃ 3፡1። 20:4 ዳኣኔ. 7፡9፤22። 20:8 ሂዚ. 7፡2፤ 38፡2፤ 9፤ 15። 20:12 ዳኣኔ. 7፡9-10። 21:1ዒሲ. 65፡17፤ 66፡22፤
2ጴፂ. 3፡13። 21:2ዒሲ. 52፡1፤ 61፡10፤ ዮሃ. ፆፔዻ 3፡12። 21:3 ሂዚ. 37፡27፤ ሌዊ. ዓኬ 26፡11-12። 21:4ዒሲ. 25፡8፤ 35፡10፤ 65፡19።
21:6ዒሲ. 55፡1። 21:7 2ሳሙ. 7፡14፤ ዓይኑ. 89፡26-27። 21:10 ሂዚ. 40፡2። 21:13 ሂዚ. 48፡30-35።



ዮሃኒሴም ፆኦሲ ዻዌ ባኮ 21:13 1010 ዮሃኒሴም ፆኦሲ ዻዌ ባኮ 22:16

13 ዓባ ኬስካ ዛሎና ሃይሦ ካራ፥ ኬዶ ዛሎና ሃይሦ፥
ዾኦሎ ዛሎና ሃይሦ፥ ዓባ ጌላ ዛሎናኣ ሃይሦ ካራ ዓኣኔ።

14 ካታሜሎ ሹጮና ኬልቂ፥ ዲርቆና ዲፆኮ ዶዲሻኒ
ዴማ ጌሢ ማዦና ታጶ ላምዖ ሹቺ ዓኣኔ፤ ዬያቶ ዑፆይዳ
ማራዓሢማዾምዳኪንቴ፥ ታጶ ላምዖንሢኮሱንፃ ፃኣፒንቲ
ዓኣኔ፤

15ዒማና ታኣና ጌስታኪኢታንቻሢካታሞንታካታሞኮ
ጌሎካሮንታሹጮናኬልቂዲርቆናዲፆዋዋርቆ፥ ዎርቄና
ኮሺንቴ ዖዶሲ ዓንጊ ኮኦሎ ዔኪ ዓኣኔ፤

16 ካታሜሎኮ ዖዶሱሞና ዳልጉሞና ዖይዶ ዛሎና ቢያ
ሄኮ ማዔያኬ፤ ኪኢታንቻሢያ ካታሜሎ ዬኖ ዓንጌሎና
ዋርቃዛ ዒዞኮ ዖዶሱማ ታጶ ላምዖ ሺያ ሚራፔ *ማዔኔ፤
ዒዞኮ ዳልጉሞና ዔጶና ዬኖ ጎይፆ ማዔኔ፤

17 ኪኢታንቻሢ ሹጮና ኬልቂ ዲርቆና ዲፆ ዋርቄኔ፤
ዋርቃዛ ዖዶሱማ ኪኢታንቻሢ ዋርቃ፥ ዔርቴ ዋርቆ ባኮና
ፄኤታና ዖይዲታሚ ዖይዶ ዋዻ ማዔኔ።

18 ዬይ ኮሾና ኬኤሎ ዲራ፥ ዒያስጲዴ ሹጮና
ኮሾናያኬ፤ ካታሜላ ሌማሌኤሼጉዴ ጌኤሺ ዎርቄና
ማዦናያኬ፤

19 ካታሜሎኮ ኬኤሎ ዲፆ ዶዲሻንዳጉዲ ዴማ
ጌሢ ማዦና ሹጫ ዱማ ዱማ ሹጮና ቢያ ማይሊ
ጊኢጊሾናያኬ፤ ቤርታሲ ዒያስጲዴ፥ ላምዓሶ ሴንፔሬ፥
ሃይሣሶ ኬልቂዶኔ፥ ዖይዳሶ ሜሬጊዴ፥

20 ዶንጋሶ ሴርዴንክሴ፥ ላሃሶ ሴርዲዮኔ፥ ላንካሶ
ኪሪስቶሎቤ፥ ሳላሶ ቢሬሌ፥ ታዞጳሶ ዌራዊሬ፥ ታጳሶ
ኪሪስጲራሲሴ፥ ታጶ ፔታሶ ያኪንቴ፥ ታጶ ላምዓሶ
ዓሜቴስፂሮ ጌይንታ ሹጮ ጌሢማዢንቴያኬ።

21 ታጶ ላምዖ ካሮይዳ ታጶ ላምዖ ሚዛጲ ሹቺ ዓኣኔ፤
ፔቴ ፔቴ ካራ ፔቴ ፔቴ ሚዛጲ ሹቺና ማዢንቴያኬ፤
ካታሜሎኮሳዞዼኤፖጎይፃሌማሌኤሼጉዲፖዓ፥ጌኤሺ
ዎርቄና ኮሾናያኬ።

22 ቢያ ባኣዚ ዳንዳዓ ጎዳ ማዔ ፆኦዛሢና ማራዓሢና
ዬኖ ካታሜሎኮ ጌኤዦ ማኣሮ ማዔሢሮ ካታሞይዳ
ጌኤሺማኣሪ ታ ዴንቂባኣሴ።

23 ፆኦሲኮ ቦንቾ ፖዓ፥ ዒዞም ፖዓሢሮና ሃሣ
ማራዓሢያ ዒዞኮ ፖዓሢ ማዔሢሮ ካታሜሎም ዓቢያ
ማዖም ዓጊኒያ ፖዓንዳጉዲ ኮይሱዋሴ።

24ዴራ ዒዞ ፖዖና ሃንታንዳኔ፤ ሃሣ ዓጮ ካኣታ ፔኤኮ
ዓኣ ባኮ ዒዞ ባንሢ ዔኪ ዬዓንዳኔ።

25ዒኢካ ዹሚ ባኣያታሢሮ ካታሜሎኮ ካራ ቢያ ዎዴ
ዎዺንቱዋዖ ዴዓኔ።

26ዴሮኮ ዓኣ ባካ ቢያ ዒዞ ጋሮ ጌላንዳኔ፤
27 ፑርታ፥ ሻኣካ ባኣዚ ማዔያ ፔቴታዖ ዒዞ ካታሜሎ

ጌላዓኬ፤ ሃሣ ፔናዒኢሳማዾማዻያና ሉኡቃ ዓሲፔቴታዖ
ዒኢካ ጌላዓኬ፤ ዒኢካ ጌላንዳዞንሢ ሱንፃ ማራዓሢኮ
ናንጎ ማፃኣፖይዳ ፃኣፒንቴዞንሢ ሌሊኬ።

22
1 ዬካፓ ኪኢታንቻሢ ፆኦሲና ማራዓሢናኮ ካኣቱሞ

ዖይቶይዳፓ ኬስካ፥ ጌኤሺ ሌማሌኤሼጉዲ ጌኤሽካ

ናንጊ ዋኣሢ ዎርዚ ታና ዻዌኔ፤
2 ዬይ ዎራሢ ካታሜሎኮ ሳዛ ዓኣ ዼኤፖ ጎይፆ ጊዴና

ዓኣዻያኬ፤ ዎሮኮሻውሎናሚዛቆናይዳዓጊና ዓጊና ዓኣፒ
ዓኣፓያ፥ ሌዖይዳ ታጶ ላምዒ ማይንቲ ዓኣፓ ናንጊ ሚሢ
ዓኣኔ፤ ዬያ ሚፃሢኮ ዒላዣ ዴሮኮ ዼኤሻኬ፤

3 ሃይካፓ ሴካ ማይ ጋዳማ ባኣያ ማዓንዳኔ፤ ፆኦሲና
ማራዓሢናኮ ካኣቱሞ ዖይታ ካታሜሎይዳ ማዓንዳኔ፤
ዒዛምማዻዞንሢያ ዒዛ ካኣሽካንዳኔ፤

4 ዒዛኮ ዓውካሮዋ ዔያታ ዛጋንዳኔ፤ ዒዛኮ ሱንፃኣ
ዔያቶኮ ባሊታ ፃኣፒንቴያ ማዓንዳኔ፤

5 ዬካፓ ሴካ ዹሚያ ዹማዓ፤ ናንጊና ናንጋ ጎዳ ማዔ
ፆኦዛሢ ዔያቶም ፖዓንዳሢሮ ፖዒ ፖዓ ባኣዚታቴያ
ዓቢያዔያቶምኮይሱዋያኬ፤ ናንጊናዔያታካኣታዼጎይሣ
ናንጋንዳኔ።

ዬሱሴኮ ማዒሙኪፆ ዛላ
6 ዬካፓ ሃሣ ኪኢታንቻሢ፦ «ሃንሢ ጌይንቴ ባኮንሢ

ጉሙርቂንታያ ሃሣ ጎኔኬ፤ ፔ ዓያኖ ዒዛ ማሊፆ ኬኤዛ
ዓሶም ዒንጋ ጎዳ ማዔ ፆኦዛሢ ዻካ ዎዴኮ ጊንፃፓ
ማዓንዳ ባኮ ዒዛም ማዻዞንሢም ፔጋሲ ዻዋኒ ፔኤኮ
ኪኢታንቻሢ ዳኬኔ» ታኣም ጌዔኔ።

7 ዬሱሴ ታኣም ኬኤዛዖ፦ «ታ ዑኬና ዬዓንዳኔ፤ ሃኖ
ማፃኣፖይዳ ኬኤዚንቴ ፆኦሲማሊፆ ካፒ፥ ማዺኩንሣሢ
ዓንጆ ዎዛ ዴንቃንዳኔ» ጌዔኔ።

8 ሃያ ባኮ ዋይዜሢና ዛጌሢ ታና ዮሃኒሴኬ፤ ዬንሢ
ታ ዋይዛዖ ሃሣ ዛጋዖ ዬንሢ ባኮንሢ ታኣም ዻዌ
ኪኢታንቻሢምዚጋኒ ዒዛኮ ቶኮ ዴማሎኦሜኔ።

9 ኪኢታንቻሢ ጋዓንቴ፤ «ሃሼ! ሃያይዲፖ! ታኣኒ
ኔናንታ ኔኤኮ ጌርሲንሢንታ ማዔ፥ ፆኦሲ ማሊፆ
ኬኤዛዞንሢና ዎላ፤ ሃሣ ሃያ ማፃኣፓ ጌይንቴ ባኮ
ካፓዞንሢና ዎላ ማማዻያኬ፤ ፆኦሲም ዚጊ ካኣሽኬ»
ታኣም ጌዔኔ።

10 ሃሣ ዒዚ ኬኤዛዖ፦ «ቢያ ባካ ማዺንቲ ኩማንዳ
ዎዳ ዑኬያ ማዔሢሮ ሃያ ማፃኣፖይዳ ፆኦሲ ማሊፆና
ኬኤዚንቴ ባኮ ዓሲም ዔርቱዋጉዲ ዓኣቺፖ፤

11 ዓካሪ ፑርቶ ማዻሢ ፑርቶ ማማዾንጎ፤ ፔና ዒኢሳ
ባኣዚ ማዻሢያ ማማዾንጎ፤ ፂላሢያ ፂፂሎንጎ፤ ፆኦሲም
ዱማዼሢያ ፔና ዱዱማሶንጎ» ጌዔኔ።

12 ዬሱሴ ዒማና ታኣም፦ «ታኣኒ ዑኬ ዬዓንዳኔ፤ ፔቴ
ፔቴሢም ፔ ማዾጉዴያ ታ ዒንጋንዳ ባካ ታ ኮይላ ዓኣኔ፤

13 ቤርታሳሢና ጋፒንፃሢና፥ ዔኤቢ ቢያ ዓርቃሢና
ጋፒሳሢያ ታናኬ።»

14 «ናንጎ ሚፆ ዓኣፖ ሙዓኒና ካታሜሎ ጌሎ ካሮና
ጌላኒ ዳንዳዓያ ማዓኒ ማኣዓሢ ፔኤኮ ማስኬዞንሢ
ባሊቲና ዓኣያኬ።

15 ጌኔ ማዾ ማዻይ፥ ማርሻ ማርሻይ፥ ዓኒ ሃሣ ማቾ
ማዒባኣያና ላሃይ፥ ዓሲ ዎዻይ፥ ሜሌ ፆኦዞ ካኣሽካይ፥
ሉኡዙሞ ናሽካያና ሉኡቃ ዓሲ ቢያ ካታሜሎኮ ዙላ
ማዓንዳኔ።»

16 «ታኣኒ፥ ዬሱሴ ሃያ ማርካቶ ማርካዻንዳጉዲ ታኣኮ
ኪኢታንቻሢ ሺኢጲፆ ማኣሮ ዓሶም ታ ዳኬኔ፤ ታኣኒ

ዳውቴ ዜርሢ ሃሣ ፃጲኬ፤ ዬያጉዲ ታኣኒ ፖፖዓ ካሪሢ
ዦኦጌኬ» ጌዔኔ።

17 ዓያኖ ጌኤዦና ዑኡቴሎና «ሙኬ» ጋዓኔ፤ ሃያ
ዋይዛሢያ «ሙኬ» ጎዖንጎ፤ ዼኤቢንቴሢያ ሙኮንጎ፤
ዑሽካኒ ኮዓሢያ ቢያ ናንጎ ዋኣፆ ዔኤቢ ጪጉዋዖ ጉሪ
ዑሽኮንጎ።

18 ሃያ ማፃኣፖይዳ ፃኣፒንቴ ፆኦሲ ማሊፆ
ዋይዛዞንሢም ቢያ ታ ላታኔ፤ ዖኦኒያ ሃያ ቃኣሎይዳ ፔቴ
ባኣዚ ቃሴቴ ፆኦሲ ሃያ ማፃኣፖይዳ ፃኣፒንቴ ባይሲንቶ

ዒዛይዳ ቃሲ ቃሲ ሄሊሳንዳኔ።
19 ዖኦኒያ ሃያ ፆኦሲ ማሊፆ ኬኤዛ ቃኣሎይዳፓ ፔቴ

ባኣዚ ፓጪሴቴ ሃያ ማፃኣፖይዳ ኬኤዚንቴ ናንጎ ሚፆ
ዓኣፖና ፆኦሲም ዱማዼ ካታሜሎናይዳፓ ዒዛ ሄላንዳ
ባኮ ፆኦሲ ፓጪሳንዳኔ።

20 ሃንሢ ባኮ ማርካዻሢ፦ «ሂዮ፤ ታ ዑኬ ዬዓንዳኔ»
ጋዓኔ።
ዓኣሜን፤ ጎዳ ዬሱሴሙኬ!
21 ጎዳ ዬሱሴኮ ኮሹሞ ዒንጊፃ ዒንሢ ቢያሢና ዎላ

ማዖንጎ፤ ዓኣሜን።

